
 
  
    မာတိကာ

  
  
    
      	
        ၁။ အမှုကိစ္စများဖြစ်ပျက်သည့်အခါတွင် ကျွန်ုပ်သည် ဘေးတွင် ရပ်ကြည့်မနေတော့ပါ
      

      	
        ၂။ စစ်သားတစ်ဦး၏ ဧဝံဂေလိ ဟောကြားခြင်းခရီးလမ်းမှ အတက်အကျများ
      

      	
        ၃။ ကောင်းချီးများကို လိုက်စားခြင်းမှ နိုးထခြင်း
      

      	
        ၄။ ကျွန်ုပ် အပြောအဆိုမတတ်၍ ဖြစ်လာသော သိမ်ငယ်စိတ်ကို ကျွန်ုပ် ခံစားရတော့မည် မဟုတ်ပါ
      

      	
        ၅။ “မိမိကိုယ်ကို စည်းကမ်းတင်းကျပ်ပြီး သူတစ်ပါးတို့ကို သည်းခံခြင်း”သည် အမှန်တကယ် သူတော်ကောင်းတရားတစ်ခု ဖြစ်သလော
      

      	
        ၆။ အကျပ်အတည်းနှစ်ထပ်ဆင့်ဖြင့် စမ်းသပ်ခံရခြင်း
      

      	
        ၇။ စုဝေးပွဲတစ်ခုအတွက် “ပြင်ဆင်ခြင်း”
      

      	
        ၈။ ဤရွေးချယ်မှုအတွက် ကျွန်ုပ် မည်သည့်အခါမျှ နောင်တရမည် မဟုတ်
      

      	
        ၉။ အသက်ကြီးလာခြင်းအတွက် ကျွန်မ စိုးရိမ်ပူပန်ခြင်းမရှိတော့ပါ
      

      	
        ၁၀။ “လူတို့၏ အားနည်းချက်များကို ထုတ်မပြောခြင်း”၏ နောက်တွင် ကွယ်ဝှက်နေသော အရင်းခံအကြောင်းရင်း
      

      	
        ၁၁။ ကျွန်ုပ်၏သမီးဖြစ်သူ အဖမ်းခံရခြင်းက ကျွန်မကို ထုတ်ဖော်ခဲ့သည်
      

      	
        ၁၂ ကျွန်မတာဝန် ဆုံးရှုံးပြီးနောက် ဆင်ခြင်သုံးသပ်ခြင်းများ
      

      	
        ၁၃။ သင်းအုပ်ဆရာတွေနဲ့ ကျွန်တော်ရဲ့ ငြင်းခုံဆွေးနွေးမှု
      

      	
        ၁၄။ မိမိတာဝန်၌ စိတ်မချရခြင်း၏ အကျိုးဆက်များ
      

      	
        ၁၅။ အနာရောဂါကြားမှ ဘုရားသခင်၏ ချစ်ခြင်းမေတ္တာကို တွေ့မြင်ခြင်း
      

      	
        ၁၆။ ဘဝမှာရှိတဲ့ အသေးအဖွဲကိစ္စတွေဟာလည်း သင်ယူစရာ အခွင့်အလမ်းတွေ ဖြစ်ပါတယ်
      

      	
        ၁၇။ ကျွန်ုပ်တွင် သမ္မာတရားစစ်မှန်မှု ကင်းမဲ့သည်ကို ယခုမှသာ ကျွန်ုပ် သဘောပေါက်သည်
      

      	
        ၁၈။ အန္တရာယ်ရှိသော အခြေအနေတစ်ခုတွင် မိမိ၏တာဝန်ကို မြဲမြံစွာ ဆုပ်ကိုင်ထားခြင်း
      

      	
        ၁၉။ ကျွန်မ၏ သိမ်ငယ်စိတ် ဖယ်ရှားရှင်းလင်းခံခဲ့ရသည်
      

      	
        ၂၀။ ကျော်ကြားမှုနှင့် ဂုဏ်အဆင့်အတန်း၏ ချည်နှောင်ခြင်းကို မခံရတော့ပါ
      

      	
        ၂၁။ တခြားလူတွေရဲ့အမှားတွေအပေါ် နှုတ်ဆိတ်နေတာက အမြော်အမြင်ရှိတဲ့ လုပ်ရပ်ဖြစ်ပါသလား
      

      	
        ၂၂။ ကျွန်တော့်မိဘတွေရဲ့ ကြင်နာမှုကို ဘယ်လိုသဘောထားရမယ်ဆိုတာ ကျွန်တော် သိလာခဲ့ပါပြီ
      

      	
        ၂၃။ ကြီးကြပ်မှုကို ငြင်းဆန်ခြင်းအပေါ် ဆင်ခြင်သုံးသပ်ခြင်းများ
      

      	
        ၂၄။ ကျွန်မသည် ပြစ်မှားခြင်း၏ ချည်နှောင်ခြင်းကို မခံရတော့ပါ
      

      	
        ၂၅။ ဘုရားနှုတ်ကပတ်တော်များက ဘဝ၌ ဦးတည်ချက်ကို ကျွန်ုပ်အား ပြပေးခဲ့
      

      	
        ၂၇။ အလွန်အကျွံ မနာလိုခြင်းရဲ့ အကျိုးဆက်များ
      

      	
        ၂၈။ ဘုရားနှုတ်ကပတ်တော်များကို အခြေခံ၍ လူတို့ကို ပိုင်းခြားသိမြင်ခြင်း
      

      	
        ၂၉။ အသက်ကြီးသူပင်လျှင် သမ္မာတရားကို လိုက်စားရန် ကြိုးပမ်းသင့်သည်
      

      	
        ၃၀။ အကျဉ်းထောင်၏ ဆင်းရဲဒုက္
      

      	
        ၃၁။ ကျွန်မရဲ့ အစွမ်းအစကို ကျွန်မ မှန်မှန်ကန်ကန် သဘောထားနိုင်တယ်
      

      	
        ၃၂။ အန္တိခရစ်တွေရဲ့ ဆိုးယုတ်တဲ့စွမ်းအားတွေကို ကျွန်မ ပြန်တိုက်ထုတ်ရဲတယ်
      

      	
        ၃၃။ ခေါင်းဆောင်ဖြစ်ဖို့ မပြိုင်ဆိုင်တော့ပါ
      

      	
        ၃၄။ မိခင်ကွယ်လွန်ခြင်းအရိပ်အောက်မှ လွတ်မြောက်ခြင်း
      

      	
        ၃၅။ ဖျောက်ဖျက်မရတဲ့ နောင်တ
      

      	
        ၃၆။ စိတ်မွန်းကြပ်မှုကို ကျွန်မ ဖြေရှင်းခဲ့ပုံ
      

      	
        ၃၇။ “အရည်အချင်းကို အသိအမှတ်မပြုရင် အလုပ်ကြိုးစားတဲ့အတွက်တော့ အသိအမှတ်ပြုခံရသင့်တယ်”ဆိုတဲ့ အမြင်က သမ္မာတရားနဲ့ ကိုက်ညီပါသလား
      

      	
        ၃၈။ ကျွန်ုပ် ဘာကြောင့် မိမိ၏ တာဝန်ကို တည်တည်ငြိမ်ငြိမ် လက်မခံနိုင်ခဲ့ရသနည်း
      

      	
        ၃၉။ မာနထောင်လွှားမှုကို ဖြေရှင်းခြင်းသည် မလွယ်ကူပါ
      

      	
        ၄၀။ ဖြုတ်ချခံရမှုကို ကြုံတွေ့ရခြင်း
      

      	
        ၄၁။ ခေါင်းဆောင်ပိုင်းက ဖမ်းဆီးခံရပြီးနောက် ယုဒအဖြစ်သို့ ပြောင်းလဲခြင်း
      

      	
        ၄၂။ အတွေ့အကြုံသက်သေခံချက်ဆောင်းပါးတွေကို ရေးခြင်းရဲ့ အကျိုးအမြတ်တွေကို ကျွန်မ အခု သိပါပြီ
      

      	
        ၄၃။ ဘုရားသခင်၏ နှုတ်ကပတ်တော်များအပေါ် အခြေခံ၍ အခြားသူများအား မည်သို့ ပိုင်းခြားသိမြင်ရမည်ကို ကျွန်ုပ် သင်ယူခဲ့သည်
      

      	
        ၄၄။ ပူးပေါင်းဆောင်ရွက်ခြင်းမှတစ်ဆင့် သင်ယူရရှိခဲ့သည့် သင်ခန်းစာများ
      

      	
        ၄၅။ နှစ်သက်မှုအပေါ် အခြေခံပြီး ကျွန်မတာဝန်တွေကို မရွေးချယ်တော့ပါ
      

      	
        ၄၆။ ဆင်းရဲဒုက္ခကြားတွင် ဧဝံဂေလိဖြန့်ဝေခြင်း၌ ဇွဲရှိခြင်း
      

      	
        ၄၇။ ဝတ်ကျေတမ်းကျေလုပ်ခြင်းအပေါ် ဆင်ခြင်သုံးသပ်ချက်တစ်ခု
      

      	
        ၄၈။ လိမ်လည်လှည့်ဖြားခြင်း၏ အဖိုးအခ
      

      	
        ၄၉။ ထူးခြားသော ကောင်းချီးမင်္ဂလာ
      

      	
        ၅၀။ ဟန်ဆောင်ခြင်းက ကျွန်မကို ဒုက္ခတွေ့စေပြီ
      

      	
        ၅၁။ သခင်၏ ပြန်ကြွလာခြင်းနှင့် စပ်လျဉ်း၍ မည်သူ၏ စကားကို နားထောင်သင့်သနည်း။
      

      	
        ၅၂။ ကြီးကြပ်လမ်းညွှန်မှုကို လက်ခံရန် သင်ယူခြင်း
      

      	
        ၅၃။ အန္တရာယ်ရှိသော ပတ်ဝန်းကျင်ထဲက ရွေးချယ်မှုများ
      

      	
        ၅၄။ ငွေက ပျော်ရွှင်မှုကို အမှန်တကယ် ဆောင်ကြဉ်းပေးသလား
      

      	
        ၅၅။ ကျွန်မ အဆင့်အတန်းကို အသည်းအသန် မလိုက်စားတော့ပါ
      

      	
        ၅၆။ ကျွန်မအမေ ဆုံးပါးသွားမှန်း သိလိုက်ရပြီးနောက်
      

      	
        ၅၇။ တခြားလူတွေကို ထောက်ခံပေးဖို့ ဘာကြောင့် အရမ်းခက်ခဲရသလဲ
      

      	
        ၅၈။ လူတွေကို ဘယ်လို မှန်မှန်ကန်ကန် ဆက်ဆံရမလဲဆိုတာကို ကျွန်မ သိသွားပြီ
      

      	
        ၅၉။ မုန်တိုင်းများကြားတွင် ကြီးပြင်းလာခြင်း
      

      	
        ၆၀။ တာဝန်များအကြား အဆင့် သို့မဟုတ် ကွဲပြားမှုမရှိပါ
      

      	
        ၆၁။ ကျွန်မအမေအတွက် ကျွန်မ မျက်နှာမလိုက်ခဲ့သင့်ပါ
      

      	
        ၆၂။ ကျွန်မ နောက်ဆုံးတော့ ကိုယ့်ကိုယ်ကိုယ် သိမြင်မှုတချို့ရရှိခဲ့ပြီ
      

      	
        ၆၃။ ပြဿနာတွေကို ထောက်ပြခြင်းနောက်ကွယ်မှာ ဘယ်လို မရိုးရှင်းမှုတွေ ပုန်းကွယ်နေသလဲ
      

      	
        ၆၄။ ပစ္စည်းဥစ္စာနှင့် ကျော်ကြားမှု နွံထဲမှ ရုန်းထွက်လွတ်မြောက်ခြင်း
      

      	
        ၆၅။ မုသားပြောခြင်းကို ဖြေရှင်းရန် နည်းလမ်း ရှာဖွေတွေ့ရှိခြင်း
      

      	
        ၆၆။ ဖော်ရွေတတ်ခြင်းက ကျင့်ကြံပြုမူခြင်းစည်းမျဉ်းတစ်ခုလား
      

      	
        ၆၈။ မိဘ၏ ကြင်နာမှုကို သဘောထားရမည့်ပုံ
      

      	
        ၆၉။ အန္တရာယ်ထဲတွင် ကျွန်မ တာဝန်ကို မစွန့်ပစ်တော့ပါ
      

      	
        ၇၀။ ကျွန်ုပ်၏ မုန်းတီးစိတ်များကို ဖယ်ရှားပုံ
      

      	
        ၇၁။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်းသည် လူ့သဘာဝကောင်း၏ စံနှုန်းဖြစ်သလား
      

      	
        ၇၂။ အဆင့်အတန်းရှိခြင်းက ကယ်တင်ခြင်းကို အာမခံချက်ပေးပါသလား
      

      	
        ၇၃။ ကျွန်မ လေးစားအားကျခဲ့တဲ့ ခေါင်းဆောင်တစ်ယောက် ဖြုတ်ချခံရပြီးနောက်
      

      	
        ၇၄။ သူတစ်ပါးတို့၏ အကူအညီနှင့် အကြံဉာဏ်ကို ကိုင်တွယ်ရန်နည်းလမ်း
      

      	
        ၇၅။ ကျွန်တော် ကြံ့ကြံ့ခံခဲ့သည့် ညှဉ်းပန်းနှိပ်စက်မှု
      

      	
        ၇၆။ တာဝန်များပြောင်းရွှေ့ပြီးနောက် မိမိကိုယ်ကို ပြန်လည်သုံးသပ်ခြင်း
      

      	
        ၇၇။ အဆင်မပြေတာတွေ ကြုံရတဲ့အခါ တကယ်ကံဆိုးတာလား
      

      	
        ၇၈။ တာဝန် ထမ်းဆောင်ခြင်းက သားသမီးဝတ်ကျေပွန်ခြင်းနှင့် ဆန့်ကျင်လာသောအခါ
      

      	
        ၇၉။ ငွေအတွက် ကျွန်ုပ် အသက်မရှင်တော့ပါ
      

      	
        ၈၀။ ယုံကြည်သူသစ်တစ်ဦးနှင့် ကျွန်ုပ် အလုပ်လုပ်သည့် ဇာတ်လမ်း
      

      	
        ၈၁။ ကိုယ်စိတ်ချမ်းသာမှုကို တပ်မက်ခြင်း၏ အကျိုးဆက်များ
      

      	
        ၈၂။ အခက်အခဲတစ်လျှောက် မဆုတ်မနစ်ကြိုးပမ်းခြင်း
      

      	
        ၈၃။ နောက်ဆုံးတော့ ဆိုးယုတ်တဲ့လူတွေကို ကျွန်မ ပိုင်းခြားသိမြင်နိုင်ပြီ
      

      	
        ၈၄။ နာမကျန်းမှုနှင့်ပတ်သက်သော စိုးရိမ်ပူပန်ခြင်းမှ ကျွန်မ ရုန်းထွက်လာခဲ့ပြီ
      

      	
        ၈၅။ မနှစ်မြို့စရာ အမှန်တရားများကို မှတ်ယူသင့်ပုံ
      

      	
        ၈၆။ ဆင်းရဲဒုက္ခထဲမှာ ကြီးပြင်းလာခြင်း
      

      	
        ၈၇။ သိမ်ငယ်သောစိတ်၏ အမှောင်ထုကို အောင်မြင်ကျော်လွှားခြင်း
      

      	
        ၈၈။ အခြားလူများနှင့် ပေါင်းသင်းဆက်ဆံခြင်းအတွက် စည်းမျဉ်းများ
      

      	
        ၈၉။ သမ္မာတရားကို လက်မခံခြင်းအပေါ် ပြန်လည်သုံးသပ်ခြင်းများ အိုက်ရှီထံသို့ ပေးစာ
      

      	
        ၉၀။ ကျွန်မ၏ တာဝန်ကို စိုးရိမ်ကြောက်ရွံ့ခြင်းမရှိဘဲ လက်ခံခြင်း
      

      	
        ၉၁။ မည်သည့် အသက်အရွယ်ဖြစ်စေ သမ္မာတရားကို လိုက်စားပါ
      

      	
        ၉၂။ မိသားစု၏ နှိပ်ကွပ်မှုနောက်ကွယ်မှ ဇာတ်လမ်း
      

      	
        ၉၃။ ကမ္ဘာ့ကပ်ရောဂါကာလအတွင်း၌ တစ်မူထူးခြားသော အတွေ့အကြုံတစ်ခု
      

      	
        ၉၄။ နောက်ဆုံးတွင် အစွမ်းအစညံ့ဖျင်းခြင်း၏ ဘောင်ခတ်ခြင်းမှ ရုန်းထွက်လွတ်မြောက်ခဲ့ပြီ
      

      	
        ၉၅။ မိမိက အသုံးပြုသောသူများကို ဘယ်သောအခါမှ သံသယမဝင်ခြင်း၏ အကျိုးဆက်များ
      

      	
        ၉၆။ မနာလိုဖြစ်ခြင်းမှ လွတ်မြောက်
      

      	
        ၉၇။ ကျွန်မရဲ့ တာဝန်မှာ တာဝန်ထမ်းရွက်ဖို့ ဘာကြောင့် ကြောက်ရွံ့သလဲ
      

      	
        ၉၈။ အခြားသူများကို အမြဲ ကျေနပ်စေခြင်းမှ ဖြစ်လာသည့်အရာ
      

      	
        ၉၉။ ကျေးဇူးတော်အတွက်သက်သက် ဘုရားသခင်ကို ယုံကြည်ခြင်းသည် သင့်တော်မှန်ကန်သလော
      

      	
        ၁၀၀။ ကျွန်တော်နှိပ်စက်ညှဉ်းပန်းခံရစဉ် သင်ယူခဲ့ရသည့်အရာ

၁။ အမှုကိစ္စများဖြစ်ပျက်သည့်အခါတွင် ကျွန်ုပ်သည် ဘေးတွင် ရပ်ကြည့်မနေတော့ပါ

ကျွန်တော်က တာဝန်ထမ်းဆောင်ရင်းနဲ့ အရမ်းအလုပ်ရှုပ်နေပြီး အချိန်တော်တော်ကြာတဲ့အထိ ပြုပြင်တာ၊ ဆုံးမပဲ့ပြင်တာတွေကို လုံးဝ မကြုံခဲ့ရဘူး။ နေ့တိုင်း ကျွန်တော် ပုံမှန် ဝိညာဉ်ရေးရာ ဆက်ကပ်တာ၊ ဘုရားနှုတ်ကပတ်တော်ကို စားသောက်တာ၊ ဓမ္မသီချင်းတွေ နားထောင်တာတွေကလွဲရင် တာဝန်ကိုပဲ ထမ်းဆောင်နေခဲ့တယ်။ တစ်နေသာကုန်သွားတယ်၊ ကျွန်တော် ဘာသင်ခန်းစာမှ မရဘူး။ သင်ခန်းစာကို ဘယ်လိုယူရမယ်ဆိုတာကိုလည်း မသိဘူး။ တစ်ရက်ပြီးတစ်ရက် ဒီလိုမျိုး အိုးနင်းခွက်နဲ့ ကုန်ဆုံးပြီး စိတ်ထဲမှာ အနှစ်မဲ့သလို ခံစားရတာ။ အချိန်နည်းနည်းကြာတော့ ကျွန်တော့်အသက်တာက လုံးဝမကြီးထွားဘူး၊ ဘယ်ကဏ္ဍမှာမဆို သမ္မာတရားထဲကို မဝင်ရောက်ရသေးဘူးလို့ ခံစားမိတယ်။ အကုန်လုံးက စကားတွေ၊ အယူဝါဒတွေအဆင့်မှာပဲ ရှိနေတယ်။ ဒါနဲ့ ပတ်သက်ပြီး ကျွန်တော် တော်တော်စိတ်ညစ်ခဲ့တယ်။ တစ်နေ့တော့ ဘုရားနှုတ်ကပတ်တော်တွေကို ကျွန်တော် ဖတ်တယ်။ “ကယ်တင်ခြင်းနှင့်ဆိုင်သည့် မျှော်လင့်ချက်ကို မည်သည့် အခြေခံအကြောင်းရင်းပေါ်တွင် ထူထောင်ထားသနည်း။ ကိစ္စရပ်အသီးသီး ဖြစ်ပေါ်သည့်အခါ သမ္မာတရားအတွက် ကြိုးပမ်းရန်၊ သမ္မာတရားနှင့်ပတ်သက်၍ တွေးဆကာ သမ္မာတရားကို အားထုတ်ရန် သင်၏ စွမ်းရည်နှင့်ဆိုင်သည့် အခြေခံအကြောင်းရင်းပေါ်တွင် ထူထောင်ထားခြင်း ဖြစ်သည်။ ဤအခြေခံအကြောင်းရင်းပေါ်တွင်သာ သင်သည် သမ္မာတရားကို နားလည်နိုင်သည်၊ သမ္မာတရားကို လက်တွေ့လုပ်ဆောင်နိုင်ပြီး ကယ်တင်ခြင်းကို ရရှိနိုင်ပေသည်။ သို့သော် ကိစ္စရပ်များ ဖြစ်ပေါ်သည့်အခါ သင်သည် မည်သည့် အကဲဖြတ်ချက်မျှ သို့မဟုတ် မည်သည့် သရုပ်ဖော်ချက်များနှင့် မည်သည့် ကိုယ်ပိုင်အယူအဆမျှ မပေးဘဲ အမြဲ ဘေးမှရပ်ကြည့်သူတစ်ဦးဖြစ်နေပြီး မည်သည့်အရာအပေါ်တွင်မျှ မည်သည့်အမြင်မျှမရှိလျှင် သို့မဟုတ် သင့်ထံတွင် အမြင်များ အမှန်တကယ်ရှိလျှင်ပင် သင် မဖော်ပြသကဲ့သို့ ယင်းတို့က မှန်သည်ကိုဖြစ်စေ၊ မှားသည်ကိုဖြစ်စေ မသိဘဲ သင်၏ စိတ်ထဲတွင်သာ ပိတ်လှောင်ထားပြီး ယင်းတို့အကြောင်းကို စဉ်းစားလျှင် သင်သည် သမ္မာတရားကို ရရှိခြင်းမရှိဘဲ အဆုံးသတ်သွားရလိမ့်မည်။ ထိုအကြောင်းကို တွေးလော့။ ဤသည်မှာ ကြီးမားသော ငတ်မွတ်ခေါင်းပါးမှုကို ခံစားနေရစဉ်တွင် ကြီးကျယ်ခမ်းနားသော စားပွဲတော်၌ ထိုင်နေရသကဲ့သို့ပင် ဖြစ်သည်။ သင်သည် သနားစဖွယ် ဖြစ်သည် မဟုတ်လော။ ဘုရားသခင်၏ အမှုတော်တွင် သင်သည် ဆယ်နှစ်ကြာ ယုံကြည်ပြီးဖြစ်သော်လည်း ထိုတစ်ချိန်လုံး ဘေးမှရပ်ကြည့်သူတစ်ဦး ဖြစ်နေခဲ့လျှင် သို့မဟုတ် သင်သည် အနှစ် ၂၀၊ ၃၀ ကြာ ယုံကြည်ပြီးဖြစ်ကာ ထိုတစ်ချိန်လုံး ဘေးမှရပ်ကြည့်သူတစ်ဦး ဖြစ်နေခဲ့လျှင် အဆုံး၌ သင်၏ အဆုံးသတ်ကို ဆုံးဖြတ်ရမည့်အချိန် ရောက်သည့်အခါ ဘုရားသခင်က သင်၏ မှတ်တမ်းအား ပေးအပ်သော အဆင့်သတ်မှတ်ချက်မှာ နှစ်မှတ်သာ ရှိသည်ဖြစ်၍ သင်သည် နှစ်ပြားမတန်သော လူနုံလူအတစ်ဦးသာ ဖြစ်လိမ့်မည်ဖြစ်ပြီး သမ္မာတရားကို ရရှိရန် သင်၏ အခွင့်အလမ်းနှင့် ကယ်တင်ခြင်း ရရှိရန် မျှော်လင့်ချက်တို့မှာလည်း သင်ကိုယ်တိုင်ကြောင့် လုံးဝ ပျက်စီးပြီး ဖြစ်လိမ့်မည်။ တကယ့်အဆုံးတွင် သင်သည် နှစ်ပြားမတန်သော လူနုံလူအတစ်ဦးအဖြစ် အမည်တပ်ခံရလိမ့်မည်ဖြစ်ပြီး ထိုအရာသည် သင့်ထိုက်နှင့်သင့်ကံ ဖြစ်သည်မဟုတ်လော။ (ဟုတ်ပါသည်။) နှစ်ပြားမတန်သော လူနုံလူအတစ်ဦး မဖြစ်ခြင်းအတွက် လျှို့ဝှက်ချက်မှာ အဘယ်နည်း။ (လျှို့ဝှက်ချက်မှာ ဘေးမှရပ်ကြည့်သူတစ်ဦး မဖြစ်ရန်ဖြစ်သည်။) ဘေးမှရပ်ကြည့်သူတစ်ဦး မဖြစ်နှင့်။ သင်သည် ဘုရားသခင်ကို ယုံကြည်သောကြောင့် သမ္မာတရားကို ရရှိရန်အလို့ငှာ ဘုရားသခင်၏ အမှုတော်ကို တွေ့ကြုံရမည်ဖြစ်သည်။ အချို့က ‘သို့ဆိုလျှင် သင်သည် ကျွန်ုပ်အား အရာရာတိုင်း၌ ကိုယ်တိုင် ပါဝင်ပတ်သက်စေချင်သလော။ သို့သော် လူတို့က “မဆိုင်လျှင် ဝင်မရှုပ်နှင့်”ဟု ပြောကြသည်’ဟု ဆိုကောင်းဆိုနိုင်သည်။ သင်ကိုယ်တိုင် ပါဝင်ပတ်သက်ရန် စေခိုင်းခြင်းသည် သမ္မာတရားကို ရှာဖွေကာ သင် ကြုံရသည့် အမှုအရာများမှ သင်ခန်းစာများယူရန် သင့်ကို စေခိုင်းခြင်း ဖြစ်သည်ဟု ဆိုလိုသည်။ ဥပမာအနေဖြင့် လူတစ်မျိုးမျိုးကို သင် ကြုံရသည့်အခါ ၎င်းတို့၏ သရုပ်သကန်များနှင့် ၎င်းတို့ လုပ်ဆောင်သည့် အရာများမှတစ်ဆင့် ချင့်ချိန်နိုင်စွမ်းကို သင် ရရှိရမည်ဖြစ်သည်။ ၎င်းတို့က သမ္မာတရားကို ချိုးဖောက်လျှင် သမ္မာတရားကို ချိုးဖောက်သည့် မည်သည့်အရာအား ၎င်းတို့ လုပ်ဆောင်မိခဲ့သည်ကို သင် ပိုင်းခြားသိမြင်ရမည်။ လူတစ်ဦးက ဆိုးယုတ်သည့်သူတစ်ဦး ဖြစ်သည်ဟု အခြားသူတို့က ပြောလျှင် ၎င်းတို့က ထိုသူအား ဆိုးယုတ်သော သူတစ်ဦးအဖြစ် သရုပ်ဖော်ဖို့အတွက် မည်သည့်အရာကို ထိုသူ ပြောဆိုကာ လုပ်ဆောင်ခဲ့ပြီး မကောင်းမှုပြုခြင်းနှင့်ဆိုင်သည့် မည်သည့် သရုပ်သကန်များ ထိုသူတွင် ရှိသည်ဟူသည်ကို သင် ပိုင်းခြားသိမြင်ရမည်။ ဤလူသည် ဘုရားအိမ်တော်၏ အကျိုးစီးပွားများကို ကာကွယ်ခြင်း မရှိသကဲ့သို့ အပြင်လူတို့အား ဘုရားအိမ်တော်၏ အကျိုးစီးပွားများကို အဆုံးရှုံးအနစ်နာခံလျက် ကူညီသည်ဟု အခြားသူတို့က ပြောလျှင် ဤလူလုပ်ဆောင်နေခဲ့သည့်အရာက မည်သည့်အရာဖြစ်သည်ကို သင် လေ့လာတွေ့ရှိသင့်သည်။ ပြီးလျှင် လေ့လာတွေ့ရှိပြီးနောက် ဤအရာများကို သိရုံမျှက မလုံလောက်ပေ။ သင့်အနေဖြင့် ‘ထိုသို့သော အရာများကို ငါ လုပ်ဆောင်သင့်သလော။ မည်သူကမျှ ငါ့ကို အပြစ်ဖော်ဆုံးမခြင်း မရှိလျှင် အလားတူအရာများကို ငါလည်း လုပ်ကောင်းလုပ်မိမည်ဖြစ်ပြီး ထိုအခါ ထိုလူကဲ့သို့ပင် ငါသည်လည်း အလားတူ အဆုံးသတ်ရှိမည် မဟုတ်လော။ ဤသည်မှာ အန္တရာယ်များသည် မဟုတ်လော။ ကံကောင်းထောက်မ၍ ဘုရားသခင်သည် ငါ့ကို သတိပေးချက်တစ်ခုပေးဖို့ ဤပတ်ဝန်းကျင်ကို ခင်းကျင်းပေးခဲ့သည်။ ယင်းမှာ ငါ့အတွက် အကြီးမားဆုံး ကွယ်ကာပေးခြင်း ဖြစ်သည်’ဟူ၍လည်း တွေးဆရမည်ဖြစ်သည်။ ထိုအရာနှင့်ပတ်သက်၍ တွေးဆပြီးနောက်တွင် သင်သည် အမှုအရာတစ်ခုကို သဘောပေါက်၏။ ထိုလူစားမျိုး လိုက်လျှောက်နေသည့် လမ်းကြောင်းကို သင် လိုက်လျှောက်၍မရ၊ ထိုလူစားမျိုး သင် ဖြစ်၍မရ၊ သင့်ကိုယ်သင် ဆုံးမရမည်ဟူ၍ ဖြစ်သည်။ မည်သည့်အရာများကို သင် ကြုံရသည်ဖြစ်စေ ယင်းတို့မှ သင်ခန်းစာများကို သင်ယူရမည်ဖြစ်သည်။ သင် အပြည့်အဝ နားမလည်သကဲ့သို့ သင်၏ စိတ်နှလုံးတွင် ထူးဆန်းသည်ဟု ခံစားရသည့် အရာများရှိလျှင် ယင်းတို့နှင့်ပတ်သက်၍ သင် မေးခွန်းများမေးပြီး ယင်းတို့အကြောင်းကို သိရှိအောင် လုပ်ကာ သမ္မာတရားကို ရှာဖွေခြင်းအားဖြင့် အရေးကိစ္စများ၏ စစ်မှန်သော အခြေအနေကို သေချာအောင် လေ့လာစိစစ်သင့်သည်။ ဤသည်မှာ စူးစမ်းခြင်း မဟုတ်၊ အလေးအနက်ထားခြင်း ဖြစ်သည်။ အလေးအနက်ထားခြင်းဟူသည်မှာ ဟန်ဆောင်လုပ်ပြခြင်း သို့မဟုတ် အများလုပ်သည့်အတိုင်းလိုက်လုပ်ခြင်း မဟုတ်ပေ။ တာဝန်ယူသည့် သဘောထားတစ်ခု ဖြစ်သည်။ ပြဿနာများနှင့်ပတ်သက်၍ ရှင်းလင်းမှုကို ရရှိခြင်းနှင့် ထို့နောက် ယင်းတို့ကို ဖြေရှင်းရန် သမ္မာတရားကို ရှာဖွေခြင်းတို့အားဖြင့် ထို့နောက်တွင်သာ အနာဂတ်၌ အလားတူ အခြေအနေမျိုး ရင်ဆိုင်ရသည့်အခါ သင်သည် လက်တွေ့လုပ်ဆောင်မှု လမ်းကြောင်းတစ်ခု၊ မှန်ကန်တိကျစွာ လက်တွေ့လုပ်ဆောင်နိုင်စွမ်းနှင့် စိတ်အေးချမ်းကာ စိတ်အေးလက်အေးဖြစ်သည့် ခံစားချက်တစ်ခု ရှိလိမ့်မည် ဖြစ်သည်။ သင်သည် ကိစ္စရပ်အားလုံးတွင် အခြားလူများနောက်လိုက်ခြင်းနှင့် အလိုက်သင့်လုပ်ဆောင်ခြင်းထက် အရေးကိစ္စများ၏ အမှန်တရားများနှင့် စစ်မှန်သော အခြေနေကို နားလည်ရန်နှင့် ထိုအရာများမှ သမ္မာတရားကို ရရှိပြီး လူများနှင့် အမှုအရာများအား မည်သို့ ရှုမြင်ရမည်ကို သင်ယူရန် ကြိုးစားခြင်းနှင့်ဆိုင်သည့် စည်းမျဉ်းအပေါ် အခြေခံ၍ အလေးအနက် ထားနေခြင်း ဖြစ်သည်။ သင်၏ လုပ်ရပ်များတွင် အလေးအနက် ထားခြင်းအားဖြင့်သာ သင်သည် သမ္မာတရားကို လက်တွေ့လုပ်ဆောင်လာနိုင်ပြီး စည်းမျဉ်းများအပေါ် အခြေခံ၍ ပြုမူလာနိုင်ပေသည်။ အလေးအနက်ထားခြင်း မရှိသောသူတို့သည် အခြားလူများနောက်လိုက်ကာ အလိုက်သင့်လုပ်ဆောင်ဖွယ်ရှိပြီး ဤနည်းဖြင့် ၎င်းတို့သည် သမ္မာတရား စည်းမျဉ်းများကို ချိုးဖောက်ဖို့ အလားအလာရှိပေသည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်က လူတွေကို သမ္မာတရားကို လိုက်စားတဲ့လမ်းကြောင်း ညွှန်ပြပေးခဲ့တယ်။ အဲဒါက ကျွန်တော်တို့ နေ့စဉ် ကြုံရတဲ့လူတွေ၊ ဖြစ်ရပ်တွေ၊ အမှုအရာတွေကနေ သင်ခန်းစာယူဖို့ပဲ။ ဒါက ကျွန်တော်တို့ မြင်ရတဲ့၊ ကြားရတဲ့အရာဖြစ်စေ၊ ကိုယ်တိုင်တွေ့ကြုံရတဲ့အရာဖြစ်စေ အဲဒီထဲကနေ သမ္မာတရားကို ကျွန်တော်တို့ ရှာဖွေသင့်တယ်။ အထူးသဖြင့် လူတစ်ယောက်က အသင်းတော်အလုပ်ကို နှောင့်ယှက်တာ၊ အဖျက်အမှောင့်လုပ်နေတာကို ကျွန်တော်တို့ မြင်ရတဲ့အခါ ကျွန်တော်တို့က သိချင်စိတ်ကြောင့် နားထောင်ပြီး ဒီအတိုင်းထားလိုက်လို့မရပါဘူး။ အဲဒီအစား အဲဒီလူတွေရဲ့ အပြုအမူအတိအကျကို ကျွန်တော်တို့ နားလည်အောင် တက်တက်ကြွကြွ ကြိုးစားသင့်တယ်။ ပိုင်းခြားသိမြင်မှုရဖို့ သမ္မာတရားကို ရှာဖွေသင့်တဲ့အပြင် အဲဒီကနေ သင်ခန်းစာတွေ ယူသင့်တယ်။ ကျွန်တော်တို့ကိုယ်တိုင်က ဒီလိုအမှားမျိုးတွေကို ဘယ်လိုရှောင်ကြဉ်နိုင်တယ်၊ အသင်းတော်အလုပ်ကို မနှောင့်ယှက်ဖို့၊ အဖျက်အမှောင့်မလုပ်ဖို့ ဘယ်လိုလုပ်နိုင်တယ်ဆိုတာကို ချင့်ချိန်ကြည့်သင့်တယ်။ ဒီနည်းလမ်းနဲ့မှပဲ သမ္မာတရားကို ကျွန်တော်တို့ နားလည်ပြီး သင်ခန်းစာတွေ ယူနိုင်ပါတယ်။ ကျွန်တော်တို့ သမ္မာတရားစစ်မှန်မှုထဲကို ဝင်ရောက်တဲ့နေရာမှာ လေ့ကျင့်ဖို့ ဘုရားသခင်က ကျွန်တော်တို့အတွက် သမ္မာတရားတွေအများကြီး ဖော်ပြပေးပြီး လူ၊ ဖြစ်ရပ်၊ အမှုအရာနဲ့ ပတ်ဝန်းကျင်အမျိုးမျိုးကို စီစဉ်ပေးပုံကို ကျွန်တော် တွေးမိတယ်။ ဥပမာ အသင်းတော်မှာ ဆိုးယုတ်တဲ့လူတွေ၊ အယောင်ဆောင်ခေါင်းဆောင်တွေ၊ အန္တိခရစ်တွေပေါ်လာတာက လူတွေနဲ့ ဖြစ်ရပ်တွေကို ဘုရားနှုတ်ကပတ်တော်နဲ့အညီ ကြည့်အောင် ကျွန်တော်တို့ကို လေ့ကျင့်ပေးဖို့အတွက် အသုံးဝင်တယ်။ ဒါပေမဲ့ ကျွန်တော်က ကိုယ့်အနားက လူတွေ၊ ဖြစ်ရပ်တွေ၊ အမှုအရာတွေနဲ့ပတ်သက်ပြီး အရမ်းအလေးအနက်မထားဘူး။ ဘာပဲဖြစ်ခဲ့ဖြစ်ခဲ့ ကျွန်တော်က နားပဲထောင်ပြီး မေ့ထားလိုက်တယ်။ နေ့တိုင်းပဲ ကျွန်တော်က ကိစ္စတွေကို အမြဲတမ်းအပေါ်ယံပဲ အာရုံစိုက်ပြီး ကျွန်တော့်အသက်တာက မကြီးထွားဘူး။ ကျွန်တော် ဒီလိုဆက်ဖြစ်ရင် ကျွန်တော့်အသက်တာက တော်တော်ကြီးကို ဆုံးရှုံးရမှာပဲ။ ဒါကို ချင့်ချိန်ကြည့်ပြီး ကျွန်တော့်စိတ်ထဲမှာ ပိုပြီးတောက်ပလာတယ်။ အဲဒီအချိန်ကစပြီး ဘုရားနှုတ်ကပတ်တော်နဲ့အညီ သမ္မာတရားကို စပြီး လက်တွေ့လုပ်ချင်ခဲ့တယ်။

အဲဒီရက်မှာပဲ မမျှော်လင့်ဘဲနဲ့ အစ်မဝင်နီက အလုပ်အုပ်စုတွေအားလုံးကနေ ရုတ်တရက် ထွက်သွားတာကို တွေ့လိုက်ရတယ်။ ကျွန်တော် ကိုယ့်ဘာသာ စဉ်းစားတယ်။ သူ အထုတ်ခံရတာလားပေါ့။ ဘုရားသခင် မိတ်သဟာယပြုခဲ့တာကို စဉ်းစားကြည့်တော့ ဘုရားသခင်က ကျွန်တော်တို့ကို နေ့စဉ်အသက်တာမှာ ကျွန်တော်တို့အနားမှာ ဖြစ်ပျက်နေတဲ့အရာတွေအကြောင်းကို စူးစမ်းစေချင်တယ်၊ ပါဝင်ပတ်သက်စေချင်တယ်၊ သမ္မာတရားကို ရှာဖွေစေချင်တယ် ပြီးတော့ ဘေးကပဲ ရပ်ကြည့်နေမဲ့အစား အဲဒါတွေကနေ သင်ခန်းစာယူစေချင်တယ်ဆိုတာကို ကျွန်တော် သဘောပေါက်လိုက်တယ်။ အဲဒါနဲ့ သူအထုတ်ခံရတဲ့အကြောင်းရင်းကို ညီအစ်ကိုမောင်နှမတချို့ကို ကျွန်တော်မေးလိုက်တယ်။ သူက မာနထောင်လွှားပြီး သူများတွေကို ဩဝါဒပေးရတာကို ကြိုက်တယ်ဆိုတာ ကျွန်တော် သိလိုက်ရတယ်။ ကြီးကြပ်ရေးမှူးရာထူးကို သူယူပြီးကတည်းက ညီအစ်ကိုမောင်နှမတွေရဲ့ တာဝန်တွေမှာ ထိရောက်မှုက ကျဆင်းလာတာကို သူမြင်တဲ့အခါတိုင်း သူက အမှန်နဲ့အမှား မခွဲခြားဘဲ သူတို့တွေကို ဩဝါဒခြွေတယ်။ ညီအစ်ကိုမောင်နှမတချို့ရဲ့ အလုပ်တွေကို သူက နောက်ဆက်တွဲလုပ်ချင်တဲ့အချိန်တိုင်းမှာ သူတို့က ကြောက်ကြပြီး သူ့အကြောင်းကို တော်တော်တိုင်ကြတယ်။ ညီအစ်ကိုမောင်နှမတွေက အကြံတွေပေးတဲ့အခါမှာ သူက လက်မခံဘဲ ဒီအစား သူတို့တွေကို ကြမ်းကြမ်းတမ်းတမ်းဆူတယ်။ လူတိုင်းက သူ့ကြောင့် ဘောင်ခတ်ခံရသလို ခံစားရပြီး သူ့အပြုအမူကို တစ်ယောက်ပြီးတစ်ယောက် တိုင်ကြတယ်။ အဲဒီအပြင် သူ့တာဝန်က ဘာအသီးအပွင့်မှ မဖြစ်ထွန်းဘူး။ ဒါကြောင့် အသင်းတော်က သူ့ကို စည်းမျဉ်းတွေနဲ့အညီ ထုတ်လိုက်တယ်။ သူ့စွမ်းဆောင်မှုကို ကျွန်တော်ကြားတော့ အံအားသင့်မိတယ်။ သူက အရမ်းမာနထောင်လွှားပြီး လူတွေကို စိတ်ကူးပေါက်သလို ဩဝါဒပေးနိုင်မှန်း၊ ဘောင်ခတ်နိုင်မှန်း၊ အသင်းတော်ရဲ့ ဧဝံဂေလိအလုပ်ကို တိုက်ရိုက် ထိခိုက်နိုင်မှန်း ကျွန်တော် မမျှော်လင့်ထားခဲ့ဘူး။ သူအထုတ်ခံရတာက ဘုရားသခင်ရဲ့ ဖြောင့်မတ်ခြင်းတရားပဲ။ နောက်ပြီးတော့ ဒါက အသင်းတော်ရဲ့အလုပ်နဲ့ ညီအစ်ကိုမောင်နှမတွေရဲ့ အကျိုးစီးပွားကို ကာကွယ်ဖို့ လုပ်ခဲ့တာပါ။ နောက်တော့ ကျွန်တော် ကိုယ့်ကိုယ်ကိုယ် ပြန်သုံးသပ်ကြည့်ခဲ့တယ်။ ကျွန်တော်က ဝင်နီလိုမျိုး တခြားလူတွေကို ဩဝါဒပေးတဲ့ ပြဿနာရှိခဲ့လားပေါ့။ လွန်ခဲ့တဲ့ နှစ်နှစ်က အတွေ့အကြုံကို ကျွန်တော် ပြန်အမှတ်ရတယ်။ အဲဒီအချိန်မှာ ကျွန်တော်က ခေါင်းဆောင်အနေနဲ့ တာဝန်ထမ်းဆောင်တာကို လက်တွေ့လုပ်ဆောင်နေတာ။ ညီအစ်ကိုမောင်နှမတွေက အခက်အခဲတွေရှိတဲ့အခါ၊ ဒါမှမဟုတ် မကောင်းတဲ့ စိတ်အခြေအနေမှာရှိနေတဲ့အခါမှာ မိတ်သဟာယဖွဲ့ဖို့ ကျွန်တော့်ဆီကို လာကြတယ်။ ကျွန်တော်က သူတို့ရဲ့ စိတ်အခြေအနေတွေအရ ကျွန်တော့်အတွေ့အကြုံတွေကို ဝေမျှတယ်။ ဒါက ညီအစ်ကိုမောင်နှမတွေကို အတိုင်းအတာတစ်ခုအထိ ကူညီပေးခဲ့တယ်။ ကျွန်တော်နဲ့ ပူးတွဲလုပ်တဲ့ အစ်မရီတာက သူနားမလည်တဲ့ ပြဿနာတွေကိုကြုံရတဲ့အခါ ခဏခဏ ကျွန်တော့်ကို အကြံတောင်းတယ်။ ကျွန်တော့်မှာ သမ္မာတရားစစ်မှန်မှုတချို့ရှိပြီး လူတွေ၊ ကိစ္စတွေကို ကျွန်တော်ရှုမြင်နိုင်စွမ်းက သူများတွေထက်သာတယ်လို့ ခံစားမိလာတယ်။ အချိန်တစ်ခုကြာတဲ့အထိ ဆူဇန်းနဲ့ တစ်ဖနီက ပူးပေါင်းအလုပ်လုပ်ရာမှာ သဟဇာတ အဖြစ်ကြဘူး။ ဆူဇန်းက တစ်ဖနီမှာရှိတဲ့ ပြဿနာတွေကို ခဏခဏတိုင်တယ် ပြီးတော့ တစ်ဖနီကလည်း ဆူဇန်း မကောင်းကြောင်း တစ်ခုခုကို ခဏခဏပြောတယ်။ ကျွန်တော်တွေးမိတယ်။ သူတို့နှစ်ယောက်လုံးက ပြဿနာတွေရှိပြီး သမ္မာတရားကို မရှာကြဘူး၊ ကိုယ့်ကိုယ်ကိုယ် ပြန်မသုံးသပ်ကြဘူးပေါ့။ တစ်ခါတော့ တစ်ဖနီက သူ့တာဝန်မှာ စည်းမျဉ်းတွေကို မလိုက်နာဘူးဆိုပြီး ဆူဇန်းက ထပ်တိုင်တယ်။ ကျွန်တော်က တကယ့်အခြေအနေကို နားမလည်ဘဲ ဆူဇန်းက ဇီဇာကြောင်နေပြန်ပြီဆိုပြီး ယူဆလိုက်တယ်။ ကျွန်တော်က သူ့ကို ကြမ်းကြမ်းတမ်းတမ်း ဩဝါခြွေလိုက်တယ်။ “မင်း ဘာလို့ ကိုယ့်ကိုယ်ကိုယ် ပြန်မသုံးသပ်တာလဲ။ မင်းက သူများတွေကိုပဲ အမြဲတမ်းအာရုံစိုက်တယ်။ သူတို့အမှားတွေကို ဆုပ်ကိုင်ထားပြီး လွှတ်မချဘူး။ မင်းတို့က အမြဲတမ်း တစ်ယောက်ကိုတစ်ယောက် အပြစ်တင်နေကြတယ်။ ဒါတွေက စကားလေးနည်းနည်း ကတောက်ကဆတ်ဖြစ်ရုံပဲ မဟုတ်ဘူးလား။ ဒါ အသင်းတော်အသက်တာကို နှောင့်ယှက်ပြီး အဖျက်အမှောင့်လုပ်နေတာပဲ” ပေါ့။ နောက်ပိုင်းတော့ ဆူဇန်း တိုင်တာက အကျိုးအကြောင်းသင့်တယ်ဆိုတာ ကျွန်တော် သိလိုက်ရတယ်။ ဒါပေမဲ့ ကျွန်တော် “ပြုပြင်” ပြီးတဲ့နောက်မှာ တစ်ဖနီ စည်မျဉ်းတွေ ချိုးဖောက်တာကို တိုင်ဖို့ သူတော်တော်ကြောက်သွားတယ်။ နောက်ဆုံးတော့ တစ်ဖနီက စည်းမျဉ်းတွေကို ဆန့်ကျင်ပြီး လုပ်တေ့ အသင်းတော်အလုပ်က သိသိသာသာ ဆုံးရှုံးမှုတွေ ဖြစ်သွားတယ်။ ကျွန်တော် စည်းမျဉ်းနဲ့မညီဘဲ ပြုပြင်လိုက်တာက သူများတွေကိုပဲ ထိခိုက်နစ်နာစေပြီး အနှောင့်အယှက်တွေ ဖြစ်စေတယ်ဆိုတာ ကျွန်တော် မြင်ပြီး ဝင်နီအထုတ်ခံရတာက ကျွန်တော့်အတွက် သတိပေးချက်နဲ့ နှိုးဆော်မှုတစ်ခုလည်းဖြစ်တယ်ဆိုတာကို သဘောပေါက်သွားတယ်။ ဒီကဏ္ဍမှာ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားကလည်း ပြင်းထန်တယ်ဆိုတာကို ကျွန်တော် သိခဲ့တယ်။ အဲဒါနဲ့ ကျွန်တော့် စိတ်နှလုံးထဲမှာ ဆုတောင်းပြီး သမ္မာတရားကို နားလည်ဖို့၊ ကိုယ့်ကိုယ်ကိုယ် ပိုသိဖို့ လမ်းပြပေးပါလို့ ဘုရားဆီကို တောင်းလျှောက်ခဲ့တယ်။ ညီအစ်ကိုမောင်နှမတွေကို ကျွန်တော် ထိခိုက်မှုတစ်ခုခုထပ်ပြီး မလုပ်မိစေဖို့ပေါ့။

တစ်နေ့တော့ အစ်မလော်နာက ဒီဇိုင်းတွေအများကြီးကို မဖန်တီးရသေးတာကို ကျွန်တော် သတိထားမိတယ်။ ကျွန်တော် ကိုယ့်ဘာသာ တွေးတယ်။ ဒီဇိုင်းဆွဲတဲ့နေရာမှာ သူ့ ထိရောက်မှုက ကျနေတာ အချိန်နည်းနည်းကြာပြီပေါ့။ အရင်က ကျွန်တော်သူ့ကို နည်းလမ်းကောင်းတချို့ ပေးခဲ့ဖူးတယ်။ ဒါပေမဲ့ သူ့ထိရောက်မှုက သိပ်မတိုးတက်သေးဘူး။ သူက ဘာဝန်တာထားတဲ့စိတ်မှ မရှိဘဲ သူ့တာဝန်ကိုပဲ ထမ်းဆောင်နေပြီး တိုးတက်ဖို့ မကြိုးစားဘူးလို့ ကျွန်တော် ခံစားမိတယ်။ ဒီလိုတွေးမိတော့ ဒေါသတွေ တလိပ်လိပ်တက်လာပြီး သူ့ပြဿနာတွေနဲ့ပတ်သက်ပြီး သူ့ကို ထိပ်တိုက်တွေ့ချင်ခဲ့တယ်။ ဒါပေမဲ့ ကျွန်တော် သူ့ကို ဝေဖန်တော့မဲ့အချိန်မှာပဲ ဝင်နီက လူတွေကို သာမန်ကာလျှံကာနဲ့ အပြစ်ဖော်ဆုံးမရတာကို ကြိုက်ပြီး လူတွေက တာဝန်ထမ်းဆောင်နေတုန်းမှာ ဘောင်ခတ်ခံရသလို ခံစားကြရတာကို သတိရမိတယ်။ ကျွန်တော် ကိုယ့်ဘာသာ တွေးမိတယ်။ “လော်နာက သူ့တာဝန်ကို ဂရုမစိုက်တာမဟုတ်ဘဲ တခြားအခက်အခဲတွေရှိနေတာဆိုရင်ရော။ ဘာဖြစ်နေတယ်ဆိုတာကို နားမလည်ဘဲ ကျွန်တော်က သူ့ကို အပြစ်တင်ရင် သူက ဘောင်ခတ်ခံရသလို ခံစားရမှာ မဟုတ်ဘူးလား။ သူ့တာဝန်အကြောင်းကို ကျွန်တော် အရင်မေးသင့်တယ်” ပေါ့။ အဲဒီမှာ လော်နာက သူ့တာဝန်ကို တကယ်ကို ကောင်းကောင်းလုပ်ချင်ပေမဲ့ သူ အစွမ်းအစနည်းတာကြောင့်၊ စည်းမျဉ်းတွေကို သဘောပေါက်မှု အားနည်းတာကြောင့် တချို့ အသေးစိတ်အချက်တွေနဲ့ပဲ ခဏခဏ ပိတ်မိနေတာကို ကျွန်တော် တွေ့လိုက်ရတယ်။ သူက ကျွန်တော် သူ့ကို သင်ပေးတဲ့နည်းလမ်းတွေကို အလိုက်သင့် အသုံးမချနိုင်သေးဘူး။ ဒါကြောင့် သူက ထိရောက်မှု နည်းသွားတာ။ အဲဒီမှာ ကျွန်တော်က သူ့အခက်အခဲတွေကို အခြေခံပြီး တကယ့်လမ်းညွှန်မှုတစ်ခုပေးခဲ့တယ်။ နောက်ပိုင်းမှာ သူ့ထိရောက်မှုက အဆင့်တစ်ခုအထိ တိုးတက်သွားတယ်။ နောက်တော့ ကျွန်တော် ကိုယ့်ဘာသာ တွေးမိတယ်။ “တော််သေးလို့ပေါ့။ ငါ လော်နာကို ဆူပူတာမျိုးနဲ့ စကားမစခဲ့မိလို့။ မဟုတ်ရင် ငါ သူ့ကို စိတ်ထိခိုက်အောင် လုပ်မိမှာပဲ” ပေါ့။ အဲဒါနဲ့ သမ္မာတရားကို ရှာပြီး ကျွန်တော့်စိတ်ထဲက ပြဿနာတွေကို ပြန်သုံးသပ်ခဲ့တယ်။

ကျွန်တော် ဝိညာဉ်ရေးရာ ဆက်ကပ်တဲ့အချိန်မှာ ဘုရားနှုတ်ကပတ်တော်တွေကို ဖတ်တယ်။ “သင်သည် စကားများနှင့် အယူဝါဒများကိုသာ ဟောပြောပြီး လူများကို သြဝါဒပေးပြီး ပြုပြင်မှသာ ၎င်းတို့ကို သမ္မာတရား နားလည်စေပြီး စစ်မှန်မှုထဲသို့ ဝင်ရောက်စေနိုင်သလော။ သင် မိတ်သဟာယပြုသည့် အရာသည် လက်တွေ့မကျလျှင်၊ စကားများနှင့် အယူဝါဒများသာဖြစ်လျှင်၊ ၎င်းတို့ကို သင်မည်မျှ ပြုပြင်ပြီး သြဝါဒပေးပါစေ အကျိုးရှိမည်မဟုတ်ပေ။ လူတို့က သင့်ကို ကြောက်ရွံ့ခြင်း၊ သင်ပြောသည့်အရာကို လုပ်ဆောင်ခြင်းနှင့် မကန့်ကွက်ရဲခြင်းတို့သည် သမ္မာတရားကို ၎င်းတို့ နားလည်ကာ ကျိုးနွံနာခံခြင်းနှင့် အတူတူဖြစ်သည်ဟု သင် ထင်သလော။ ဤသည်မှာ ကြီးမားသော အမှားတစ်ခုဖြစ်သည်။ အသက်ဝင်ရောက်မှုသည် အလွန်ရိုးရှင်းခြင်းမရှိပေ။ ခေါင်းဆောင်အချို့သည် အမြင်ကောင်းစေရန်အတွက် ကြိုးစားနေသော မန်နေဂျာအသစ်တစ်ယောက်နှင့်တူသည်။ လူတိုင်းက ၎င်းတို့ကို ကျိုးနွံနာခံရန်အတွက် ဘုရားသခင်ရွေးချယ်ထားသောသူတို့အပေါ် ၎င်းတို့၏ လတ်တလောရရှိထားသည့်အာဏာကို အသုံးချရန် ကြိုးစားပြီး ဤသို့ဖြင့် ၎င်းတို့အလုပ်က ပို၍လွယ်ကူလိမ့်မည်ဟု ထင်ကြသည်။ သင်သည် သမ္မာတရားစစ်မှန်မှု ကင်းမဲ့လျှင် မကြာခင်တွင် သင်၏ စစ်မှန်သော ဝိညာဉ်ရင့်ကျက်မှုက ထုတ်ဖော်ခံရလိမ့်မည်၊ သင်၏ သရုပ်မှန်က ဖော်ထုတ်ခြင်းခံရလိမ့်မည်။ သင်သည် ကောင်းစွာ ဖယ်ရှားရှင်းလင်းခြင်းခံရနိုင်ပေမည်။ စီမံအုပ်ချုပ်ရေးဆိုင်ရာ အလုပ်အချို့တွင် အနည်းငယ် ပြုပြင်ခြင်းနှင့် ပဲ့ပြင်ဆုံးမခြင်းသည် လက်ခံနိုင်ဖွယ်ဖြစ်သည်။ သို့ရာတွင် သင်သည် သမ္မာတရားကို မိတ်သဟာယပြုနိုင်စွမ်းမရှိပါက၊ အဆုံး၌ ပြဿနာများကို ဖြေရှင်းနိုင်ဦးမည် မဟုတ်သကဲ့သို့၊ ဤသို့ဖြင့် အလုပ်၏ ရလဒ်များကို ထိခိုက်လိမ့်မည်။ အသင်းတော်၌ မည်သည့်ပြဿနာများ ပေါ်ပေါက်သည်ဖြစ်စေ၊ လူများကို သင် ဆက်၍ ဩဝါဒပေးပြီး အပြစ်တင်နေလျှင်၊ သင်သည် အစဉ် စိတ်တိုသည့်ပုံစံဖြင့် ပြမူနေရုံသာရှိလျှင်၊ ဤသည်မှာ သင်၏ ဖောက်ပြန်ပျက်စီးသော စိတ်သဘောထားက သူ့ဘာသာသူ ထုတ်ဖော်ပြနေခြင်း ဖြစ်လေသည်။ သင်သည် သင်၏ ဖောက်ပြန်ပျက်စီးခြင်း၏ အကျည်းတန်သော မျက်နှာကို ပြသပြီးဖြစ်သည်။ သင်သည် အမြဲတမ်း အထက်စီးမှနေ၍ လူများကို ဤကဲ့သို့ ဩဝါဒပေးနေပါက၊ အချိန်ကြာလာသည်နှင့်အမျှ လူများသည် သင့်ထံမှ အသက်ပံ့ပိုးမှုကို လက်ခံရရှိနိုင်မည်မဟုတ်ပေ။ ၎င်းတို့သည် လက်တွေ့ကျသည့် မည်သည့်အရာကိုမျှ ရလိမ့်မည်မဟုတ်ပေ။ ထိုအစား သင်၏ အလွန်မုန်းတီးခြင်းနှင့် ရွံရှာခြင်းသာ ခံရလိမ့်မည်။ ထို့အပြင် ချင့်ချိန်နိုင်စွမ်း မရှိသောကြောင့် သင်၏ ဩဇာလွှမ်းမိုးခြင်းကို ခံခဲ့ရပြီးသည့်နောက်၊ အခြားသူများကို ထိုနည်းတူ ဩဝါဒပေးပြီး ပြုပြင်မည့် လူအချို့ရှိလိမ့်မည် ဖြစ်သည်။ ၎င်းတို့သည်လည်း ထိုနည်းတူ စိတ်ဆိုးပြီး ဒေါသထွက်ကြလိမ့်မည်။ သင်သည် လူများ၏ ပြဿနာများကို ဖြေရှင်းနိုင်လိမ့်မည် မဟုတ်ရုံသာမက၊ ၎င်းတို့၏ ဖောက်ပြန်ပျက်စီးသော စိတ်သဘောထားများကိုလည်း အားပေးမြှင့်တင်ပေးနေမိလိမ့်မည်။ ယင်းက ၎င်းတို့အား ပျက်စီးခြင်းဆီသို့ လမ်းကြောင်းပေါ် ဦးဆောင်နေခြင်း မဟုတ်လော။ ယင်းက ဆိုးယုတ်သည့် အပြုအမူတစ်ခု မဟုတ်သလော။ ခေါင်းဆောင်တစ်ဦးသည် သမ္မာတရားအကြောင်း မိတ်သဟာယပြုခြင်းနှင့် အသက်ကို ထောက်ပံ့ပေးခြင်းတို့အားဖြင့် အဓိက ဦးဆောင်သင့်သည်။ သင်သည် အစဉ်သဖြင့် အပေါ်စီးမှနေကာ အခြားသူများအား ဩဝါဒပေးလျှင်၊ ၎င်းတို့သည် သမ္မာတရားကို နားလည်နိုင်လိမ့်မည်လော။ သင်သည် ဤနည်းလမ်းဖြင့် ခဏတာ အလုပ်လုပ်လျှင် လူများက သင့်ကို အရှိအတိုင်း ရှင်းလင်းစွာ မြင်လာသည့်အခါ သင့်ကို ၎င်းတို့က စွန့်ပစ်လိမ့်မည်။ ဤသို့အလုပ်လုပ်ခြင်းအားဖြင့် လူများကို ဘုရားသခင်၏ ရှေ့မှောက်သို့ သင် ခေါ်ဆောင်နိုင်သလော။ သင် သေချာပေါက် မခေါ်ဆောင်နိုင်ပေ။ သင်လုပ်နိုင်သည့်အရာမှာ အသင်းတော်အလုပ်ကို ကဖျက်ယဖျက်လုပ်ပြီး ဘုရားသခင် ရွေးချယ်ထားသော လူများကို သင့်အား ရွံရှာစက်ဆုပ်ပြီး စွန့်ပစ်ဖို့ ဖြစ်စေရုံသာ ရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ ကျွန်တော် နားလည်သွားတယ်။ အလုပ်လုပ်တဲ့နေရာမှာ လူတွေကို ဒီတိုင်း လက်လွတ်စပယ် ပြုပြင်ပြီး ဩဝါဒခြွေလို့မရဘူး။ တကယ့် နောက်ကြောင်းရာဇဝင်နဲ့ အခြေအနေမှန်ကို ထည့်စဉ်းစားရမယ်။ ကိစ္စက အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်တာ၊ ဘုရားအိမ်တော်ရဲ့ အကျိုးစီးပွားတွေကို ထိခိုက်တာတွေ ပါလာရင် အဲဒီလူကို ပြုပြင်နိုင်တယ်။ ထုတ်ပြီး တာဝန်ပြောင်းပေးနိုင်တယ်။ ဒါပေမဲ့ ညီအစ်ကိုမောင်နှမတစ်ယောက်က သမ္မာတရားစည်းမျဉ်းတွေကို နားမလည်တာကြောင့် တာဝန်တွေထမ်းဆောင်တဲ့နေရာမှာ လမ်းလွဲတာတွေ၊ ပြဿနာတွေဖြစ်ရင်၊ ဒါမှမဟုတ် သူတို့ရဲ့ ဖောက်ပြန်ပျက်စီးတဲ့ စိတ်သဘောထားကြောင့် သူတို့ရဲ့ တာဝန်တွေကို ထမ်းဆောင်တဲ့ ရလဒ်တွေက ညံ့ဖျင်းလာရင် သမ္မာတရားကို ပိုပြီး မိတ်သဟာယဖွဲ့ရမယ်။ လမ်းညွှန်ပေးပြီး ကူညီရမယ်။ ဒီလိုနဲ့ သူတို့ပြဿနာတွေကို မြင်ပြီး လက်တွေ့လုပ်ဖို့လမ်းကြောင်းတစ်ခုရှိခွင့်ပေးရမယ်။ အခြေအနေ၊ ဒါမှမဟုတ် နောက်ကြောင်းရာဇဝင်က ဘာပဲဖြစ်ဖြစ် အမြဲတမ်းစိတ်ဆိုးပြီး လူတွေကို ဩဝါဒခြွေရင် သူတို့ရဲ့ တကယ့်ပြဿနာတွေနဲ့ အခက်အခဲတွေကို ဖြေရှင်းနိုင်မှာ မဟုတ်ရုံတင်မကဘူး။ သူတို့ကိုလည်း ဘောင်ခတ်သလို ခံစားရစေပြီး အလုပ်ကို မကောင်းတဲ့ သက်ရောက်မှုရှိမှာပဲ။ ဥပမာ လော်နာက ကိုယ့်တာဝန်ထမ်းဆောင်တဲ့ နေရာမှာ ထိရောက်မှုက မတိုးတက်တာကို၊ အချိန်နည်းနည်းကြာတဲ့အထိ တိုးတက်မှုသိပ်မရှိတာကို ကျွန်တော်မြင်တော့ သူက စိတ်နှစ်ပြီးမလုပ်ဘူးလို့ ကျွန်တော် ယူဆခဲ့တယ်။ ကျွန်တော်က စိတ်ထဲမှာ တဇောက်ကန်းဖြစ်လာပြီး သူ့ကို သင်ခန်းစာပေးချင်ခဲ့တယ်။ ဒါပေမဲ့ တကယ်တော့ သူကလည်း သူ့တာဝန်ကို ကောင်းကောင်းလုပ်ချင်ပါတယ်။ သူက အစွမ်းအစ နိမ့်တဲ့အဆင့်ရှိပြီး စည်းမျဉ်းတွေကို အပြည့်အဝနားမလည်တာသက်သက်ပါ။ ဒါကြောင့် တာဝန်ထမ်းဆောင်တဲ့နေရာမှာ ထိရောက်မှုနည်းသွားတာ။ ကျွန်တော်် သူ့ကို ထပ်ပြီး ကူညီပေးတာကို သူလိုအပ်ခဲ့တာ။ ကျွန်တော်က နောက်ကြောင်းရာဇဝင်ကို၊ ဒါမှမဟုတ် လူတစ်ဦးချင်းစီရဲ့ အစွမ်းအစနဲ့ ဝိညာဉ်ရင့်ကျက်မှုကို ထည့်မစဉ်းစားဘဲ လူတွေကို ပြုပြင်ပြီး ဩဝါဒခြွေရင် သူတို့ကို ကျွန်တော် ကူညီနိုင်မှာမဟုတ်ရုံတင်မကဘဲ ဘောင်ခတ်ကောင်း ဘောင်ခတ်မိနိုင်ပြီး သူတို့မှာ အပျက်သဘောဆောင်၊ စိတ်ဓာတ်ကျပြီး ကိုယ့်တာဝန်ကို ကောင်းကောင်းမလုပ်နိုင်တာတွေ ဖြစ်သွားနိုင်တယ်။ ဒါဆိုရင် အနှောင့်အယှက်ဖြစ်မှာ မဟုတ်ဘူးလား။ အချိန်ကြာလာရင် ညီအစ်ကိုမောင်နှမတွေက ကျွန်တော့်အကြောင်းကို ရှင်းရှင်းလင်းလင်း သိလာပြီး ငြင်းပယ်လာနိုင်ချေရှိတယ်။ ဒီဟာကြောင့် ဝင်နီကို ကျွန်တော် သတိရသွားတယ်။ ညီအစ်ကိုမောင်နှမတွေက သူ့ဆန္ဒတွေနဲ့မကိုက်တာတွေကို လုပ်တဲ့အခါ၊ ဒါမှမဟုတ် သူတို့အလုပ်မှာ အမှားလေးတွေ လုပ်မိတဲ့အခါတိုင်းမှာ သူက သူ့အဆင့်အတန်းကို အသုံးချပြီး သူတို့ကို ဩဝါဒခြွေတယ်။ ဒီလိုနဲ့ သူတို့တွေက ဘောင်ခတ်ခံရသလို ခံစားရတယ်။ ဒီတော့ ညီအစ်ကိုမောင်နှမတွေက သူတို့အလုပ်ကို သူလာစစ်မယ်လို့ ကြားတဲ့အခါတိုင်းမှာ ကြောက်ကြတယ်။ သူ့ရဲ့ ထင်ရာ မြင်ရာ ပြုပြင်တာတွေကြောင့် သူက ဧဝံဂေလိအလုပ်ကို တော်တော်လေး နှောင့်ယှက်ပြီး အဖျက်အမှောင့်လုပ်ခဲ့တယ်။ ဒီလိုနဲ့ လူတွေအများကြီးက သူ့ကို စောဒကတက်လာကြပြီး သူ့အကြောင်း တိုင်တဲ့စာတွေကလည်း အများကြီးဖြစ်လာတယ်။ နောက်ဆုံးတော့ သူ့ကို အသင်းတော်က စည်းမျဉ်းတွေကို အခြေခံပြီး ထုတ်လိုက်တယ်။ ဒါဟာ သမ္မာတရားနဲ့အညီ မလုပ်တာ၊ လူတွေကို ကိုယ့်စိတ်ဆန္ဒအတိုင်း ဩဝါဒခြွေတာက တော်တော်ဆိုးတဲ့ အကျိုးဆက်တွေ ဖြစ်စေနိုင်တယ်ဆိုတာကို ပြပါတယ်။

ကျွန်တော် ထပ်ပြီး ချင့်ချိန်ကြည့်တယ်။ သူများတွေကို လက်လွတ်စပယ်နဲ့ ငါ ဘာလို့ ဩဝါဒခြွေတတ်ရတာလဲ။ ဒီနောက်မှာ အရင်းခံအကြောင်းက ဘာလဲ ပေါ့။ အဲဒါနဲ့ ဆက်စပ်မှုရှိတဲ့ ဘုရားနှုတ်ကပတ်တော်တွေကို ကျွန်တော်ရှာကြည့်ပြီး ဒီအပိုဒ်ကို တွေ့သွားတယ်။ “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ပို၍ အကျိုးအကြောင်းမဆီလျော်လေဖြစ်ကာ သူတို့ ပို၍ အကျိုးအကြောင်းမဆီလျော်လေ ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားဖြင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင် အဆိုးဆုံးမှာ သူတို့သည် ဘုရားကိုပင် တင်စီးနေကြပြီး သူတို့တွင် ဘုရားသခင်ကို ကြောက်ရွံ့သော စိတ်နှလုံးများ မရှိကြချေ။ လူတို့သည် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း သူတို့သည် သူ့ကို ဘုရားသခင်အဖြစ် လုံးဝ မဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိတို့ကိုယ်ကို အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏ အချုပ်အခြာအာဏာနှင့် သူ၏အစီအစဉ်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်။ ထိုကဲ့သို့သောသူသည် အခြားသူများအပေါ် အာဏာနှင့် ထိန်းချုပ်မှုရှိရေးအတွက် ဘုရားသခင်နှင့် ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့် ဘုရားသခင်ကို ကြောက်ရွံ့သော စိတ်နှလုံး စိုးစဉ်းမျှ မရှိပေ။ ထောင်လွှားကာ စိတ်ကြီးဝင်သူများ၊ အထူးသဖြင့် အင်မတန် ထောင်လွှားလွန်းသဖြင့် အသိစိတ် ပျောက်သွားသူများသည် ဘုရားသခင်၌ ယုံကြည်ခြင်းတွင် ကိုယ်တော်ကို မနာခံနိုင်ရုံမက မိမိတို့ကိုယ်ကို ဂုဏ်တင်ကာ သက်သေပင် ခံလိုက်သေးသည်။ ထိုသို့သောလူများသည် ဘုရားသခင်ကို အဆန့်ကျင်ဆုံးဖြစ်ပြီး ဘုရားသခင်ကို ကြောက်ရွံ့သော စိတ်နှလုံး လုံးဝ မရှိပေ။ အကယ်၍ လူတို့သည် ဘုရားသခင်ကို ကြောက်ရွံ့သော စိတ်နှလုံး ရှိသည့်အဆင့်ဆီ ရောက်လိုလျှင် သူတို့သည် မိမိတို့၏ မာနထောင်လွှားသော စိတ်သဘောထားကို ပထမဦးစွာ ဖြေရှင်းရမည်။ သင်၏ မာနထောင်လွှားသော စိတ်သဘောထားကို စေ့စပ်သေချာစွာ ဖြေရှင်းလေလေ၊ ဘုရားသခင်ကို ကြောက်ရွံ့သော စိတ်နှလုံး ပို၍ ရှိလေဖြစ်လိမ့်မည်။ ထိုအခါမှသာ သင်သည် ကိုယ်တော်ကိုနာခံနိုင်ကာ သမ္မာတရားကို ရနိုင်ပြီး ကိုယ်တော်ကို သိလေသည်။ သမ္မာတရားကို ရရှိသည့်သူများသာလျှင် စစ်မှန်သော လူသားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ပြီးတော့ ကျွန်တော် သဘောပေါက်သွားတယ်။ လူတွေကို ကျွန်တော် လက်လွတ်စပယ် ဩဝါဒခြွေတတ်တာက ကျွန်တော့်ရဲ့ မာနထောင်လွှားပြီး စိတ်ကြီးဝင်တဲ့ စိတ်သဘောထားကနေ အရင်းခံတာပဲ။ ဒီမာနထောင်လွှားတာနဲ့ စိတ်ကြီးဝင်တာက ကျွန်တော်ဟာ ကျွန်တော် ကြုံတွေ့ရတဲ့ အခြေအနေတွေရဲ့ သဘောသဘာဝကို ဆင်ခြင်တုံတရားရှိရှိနဲ့ စိစစ်ဖို့ ပျက်ကွယ်တယ်ဆိုတာ၊ ပြဿနာတွေရဲ့ နောက်ခံအကြောင်းကို တကယ် နားမလည်ဘူးဆိုတာ၊ လူတွေ၊ ဖြစ်ရပ်တွေကို ကျွန်တော့်ရဲ့ ကိုယ်ပိုင်အတွေ့အကြုံတွေနဲ့ စိတ်ကူးတွေအပေါ် အခြေခံပြီး ရှုမြင်တယ်ဆိုတာ၊ ကျွန်တော့်ရဲ့ ကိုယ်ပိုင်အကဲဖြတ်ချက်ကို အလွန်အကျွံယုံကြည်ပြီး လူတွေအပေါ် လက်လွတ်စပယ်နဲ့ ထင်မြင်ချက်ပေးပြီး ဩဝါဒခြွေတယ်ဆိုတာတွေရဲ့ အဓိပ္ပာယ်ပဲ။ ခေါင်းဆောင်အနေနဲ့ တာဝန်ထမ်းဆောင်တဲ့အချိန်ကို ပြန်သုံးသပ်ကြည့်တော့ ကျွန်တော်က သမ္မာတရားကို မိတ်သဟာယဖွဲ့ပြီး ပြဿနာတချို့ကို ဖြေရှင်းနိုင်တာကြောင့်၊ ကျွန်တော်နဲ့ ပူးတွဲအလုပ်လုပ်တဲ့ ညီအစ်မတွေက သူတို့ ရှင်းရှင်းလင်းလင်း မမြင်နိုင်တဲ့ ပြဿနာတွေအတွက် အကူအညီတောင်းပြီး ဆွေးနွေးဖို့ ကျွန်တော့်ဆီကို ခဏခဏလာတာကြောင့် လူတွေ၊ အမှုကိစ္စတွေကို ကျွန်တော် ရှုမြင်နိုင်စွမ်းက သူများတွေထက်သာတယ်လို့ စပြီး ခံစားခဲ့ရတယ်ဆိုတာကို မြင်ခဲ့တယ်။ ဒါကြောင့် ဒါကို ကျွန်တော်က အရင်းအနှီးအဖြစ် မှတ်ယူပြီး မာနထောင်လွှားလာတယ်။ ဥပမာ တစ်ဖနီက သူ့ရဲ့ တာဝန်ထမ်းဆောင်မှုမှာ ပြဿနာတွေရှိတယ်လို့ ဆူဇန်းက တိုင်တော့ ပုံမှန်အခြေအနေမှာဆိုရင် ကျွန်တော်က အရင်ဆုံး အခြေအနေကို နားလည်ပြီး မှန်မမှန်ကြည့်ရှုစစ်ဆေးသင့်တယ်။ ပြီးတော့ တကယ့်အခြေအနေတွေအတိုင်း ကိုင်တွယ်ဖို့ မိတ်သဟာယပြုသင့်တယ်။ ဒါပေမဲ့ ကျွန်တော်က အခြေအနေကို ခံစားချက်အရ အကဲဖြတ်ခဲ့တယ်။ သူတို့နှစ်ယောက်က ကိစ္စတွေ ဖြစ်ပေါ်တဲ့အခါမှာ ပုံမှန်အားဖြင့် သဟဇာတကျကျ ပူးပေါင်းအလုပ်မလုပ်ဘဲ ကိုယ့်ကိုယ်ကိုယ် ဘယ်လိုပြန်သုံးသပ်ရမှန်းမသိတာကို ကြည့်ပြီး ကျွန်တော်က တစ်ဖနီနဲ့ပတ်သက်ပြီး ဆူဇန်းတိုင်တာက တဇောက်ကန်းလုပ်တာကြောင့် ဖြစ်ရမယ်၊ သူက ဇီဇာကြောင်နေတာ သက်သက်ပဲလို့ ကောက်ချက်ချခဲ့တယ်။ ပြီးတော့ ဘယ်သူမှန်ပြီး ဘယ်သူက မှားရှိတယ်ဆိုတာကို ဆုံးဖြတ်ဖို့ နည်းနည်းလေးမှ မကြိုးစားဘဲ ဆူဇန်းကို အပြစ်ဖော်ဆုံးမခဲ့တယ်။ ရလဒ်အနေနဲ့ ဆူဇန်းက ဘောင်ခတ်ခံရသလို ခံစားသွားရပြီး နောက်ပိုင်းမှာ တစ်ဖနီက ကိုယ့်တာဝန်ထမ်းဆောင်တဲ့နေရာမှာ စည်းမျဉ်းတွေ ချိုးဖောက်တာကို သူ သတိထားမိတော့ မတိုင်ရဲတော့ဘူး။ ဒီလိုနဲ့ အသင်းတော်အကျိုးစီးပွားတွေ ဆုံးရှုံးနစ်နာရတယ်။ ဒီလိုပဲ လော်နာရဲ့ ပြဿနာမှာလဲ ကျွန်တော့်အတွေ့အကြုံကို အခြေခံစိစစ်ခဲ့ပြီး ကျွန်တော်က သူ့ကို လမ်းညွှန်ပြီးခဲ့ပြီးတော့ သူက တိုးတက်မှုမရှိတာကြောင့် သူက တာဝန်မှာ စိတ်နှစ်ပြီးမလုပ်တာဖြစ်ရမယ်လို့ ထင်ခဲ့တယ်။ ကျွန်တော့်ရဲ့ မာနထောင်လွှားတဲ့ စိတ်သဘောထားက သူ့ကို ဆူမိလုနီးနီးဖြစ်စေခဲ့တယ်။ ဘောင်ခတ်ခံရသလို ခံစားရပြီး သောကရောက်ခဲ့ရမှာပဲ။ ဒါဟာ ကျွန်တော့်ရဲ့ မာနထောင်လွှားတဲ့ စိတ်သဘောထားက ပြင်းထန်လွန်းတယ်ဆိုတာကို သဘောပေါက်သွားစေတယ်။ ကျွန်တော်က လူတွေကို ကိုယ့်စိတ်ကူးတွေအပေါ် အခြေခံ ဆက်ဆံပြီး ကျွန်တော် အကဲဖြတ်တဲ့ စံနှုန်းတွေကို သမ္မာတရားစည်းမျဉ်းတွေအဖြစ် ယူနေခဲ့တာပဲ။ ကျွန်တော့်ရဲ့ မာနထောင်လွှားမှုက တကယ်ကို ယုတ္တိမရှိပါဘူး။ နောင်ကျရင် ပြဿနာတွေကို ကျွန်တော် နောက်တစ်ခါ ကြုံရတိုင်း ဘုရားသခင်ကို ကြောက်ရွံ့တဲ့ စိတ်နှလုံးနဲ့ ချဉ်းကပ်ရမယ်။ အရင်ဦးဆုံး ပိုပြီးတော့ ရှာဖွေဖို့ ဘုရားရှေ့မှောက်ကိုလာပြီး ညီအစ်ကိုမောင်နှမတွေရဲ့ ပြဿနာတွေကို နှံ့နှံ့စပ်စပ်နားလည်အောင် လုပ်ရမယ်။ ကျွန်တော့်ရဲ့ မာနထောင်လွှားတဲ့ စိတ်သဘောထားကို အခြေခံပြီး မစဉ်းမစားနဲ့ ကောက်ချက်ချလို့မရဘူး။ လူတွေကို လက်လွတ်စပယ်နဲ့ အပြစ်ဖော်ဆုံးမလို့မရဘူး။ ဒါက ညီအစ်ကိုမောင်နှမတွေကို ထိခိုက်စေရုံတင်မကဘူး။ အသင်းတော်အလုပ်ကိုလည်း နှောင့်ယှက်၊ အဖျက်အမှောင့်လုပ်ပြီး ဘုရားသခင်ရဲ့ စိတ်သဘောထားကို ပုန်ကန်ပြစ်မှားတတ်လို့ပဲ။ အဲဒီနောက်တော့ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားနဲ့ပတ်သက်တဲ့ ဒီသွင်ပြင်လက္ခဏာကို ဖြေရှင်းဖို့ သမ္မာတရားကို ရှာခဲ့တယ်။

ကျွန်တော် ရှာဖွေရင်းနဲ့ ဘုရားနှုတ်ကပတ်တော်ကို ဖတ်တယ်။ “ဘုရားသခင် ရွေးချယ်ထားသော လူများသည် အနည်းဆုံးအနေဖြင့် အသိစိတ်နှင့် ဆင်ခြင်တုံတရားတို့ကို ပိုင်ဆိုင်သင့်ပြီး စည်းမျဉ်းများနှင့်အညီ၊ လူများကို ဘုရားသခင် သတ်မှတ်ထားသည် စံနှုန်းများနှင့်အညီ အခြားသူများနှင့် အပြန်အလှန်ဆက်ဆံကာ ပေါင်းသင်းပြီး အတူတကွ အလုပ်လုပ်သင့်သည်။ ဤသည်မှာ အကောင်းဆုံး နည်းလမ်းဖြစ်သည်။ ဤအရာသည် ဘုရားသခင်ကို စိတ်ကျေနပ်စေသည်။ ထို့ကြောင့် ဘုရားသခင် သတ်မှတ်သည့် သမ္မာတရား စည်းမျဉ်းများမှာ အဘယ်နည်း။ လူများအနေဖြင့် အခြားသူများ အားနည်းပြီး အပျက်သဘောဆောင်နေသည့်အချိန်တွင် ၎င်းတို့ကို နားလည်ပေးရန်၊ အခြားသူများ၏ စိတ်ဆင်းရဲမှုများနှင့် အခက်အခဲများကို အလေးထားပေးရန်၊ ထို့နောက်တွင် ဤအရာများအကြောင်း မေးမြန်းရန်၊ အကူအညီနှင့် အထောက်အပံ့ပေးရန်၊ ပြီးလျှင် ၎င်းတို့၏ အခက်အခဲများကို ကူညီဖြေရှင်းပေးဖို့အတွက် ၎င်းတို့အား ဘုရားနှုတ်ကပတ်တော်များကို ဖတ်ရှုပြပြီး ဘုရားသခင်၏ ရည်ရွယ်ချက်များကို ၎င်းတို့ နားလည်ဖို့နှင့် အားနည်းခြင်မရှိဖို့ ထောက်ကူပေးကာ ၎င်းတို့ကို ဘုရားသခင်၏ ရှေ့မှောက်သို့ ခေါ်ဆောင် ရန်တို့ ဖြစ်သည်။ ဤလက်တွေ့လုပ်ဆောင်ခြင်း နည်းလမ်းသည် စည်းမျဉ်းများနှင့်ညီသည် မဟုတ်သလော။ ဤနည်းအားဖြင့် လက်တွေ့လုပ်ဆောင်ခြင်းသည် သမ္မာတရား စည်းမျဉ်းများနှင့် ကိုက်ညီ၏။ ပင်ကိုအားဖြင့် ဤကဲ့သို့သော ဆက်ဆံရေးမျိုးသည် သမ္မာတရားစည်းမျဉ်းများနှင့် ပို၍ပင် ကိုက်ညီလေသည်။ လူများသည် အနှောင့်အယှက်များနှင့် ဖျက်လိုဖျက်ဆီးမှုများကို တမင်သက်သက် ဖြစ်ပေါ်စေသည့်အခါ သို့မဟုတ် မိမိတို့၏ တာဝန်ကို ဝတ်ကျေတမ်းကျေ နည်းလမ်းတစ်ခုဖြင့် တမင်သက်သက် လုပ်ဆောင်သောအခါ ဤအရာကို သင်မြင်ပြီး ဤအရာများကို ၎င်းတို့အား ထောက်ပြနိုင်လျှင်၊ ၎င်းတို့အား အပြစ်ဖော်ဆုံးမနိုင်လျှင်၊ စည်းမျဉ်းများနှင့်အညီ ၎င်းတို့အား ကူညီနိုင်လျှင် ဤသည်မှာ သမ္မာတရား စည်းမျဉ်းများနှင့် ကိုက်ညီလေသည်။ သင်သည် ၎င်းတို့၏ အပြုအမူကို လျစ်လျူရှုပြီး သို့မဟုတ် ခွင့်လွှတ်ပြီး ၎င်းတို့အတွက် ကာပေးသည့်အပြင် ၎င်းတို့အား ချီးမွမ်းကာ ဩဘာပေးရန် ကောင်းမွန်သောအရာများကို ပြောသည်အထိပင် လုပ်ဆောင်ပါက ဤနည်းလမ်းများဖြင့် လူတို့ကို ဆက်ဆံခြင်း၊ အမှုကိစ္စများကို ကိုင်တွယ်ဖြေရှင်းခြင်းနှင့် ပြဿနာများကို ကိုင်တွယ်ခြင်းတို့သည် သိသာထင်ရှားစွာပင် သမ္မာတရား စည်းမျဉ်းများနှင့် ကိုက်ညီခြင်း မရှိဘဲ ဘုရားနှုတ်ကပတ်တော်တွင်လည်း အခြေပြုချက် မရှိချေ။ သို့ဖြစ်၍ ဤနည်းလမ်းများဖြင့် လူများကို ဆက်ဆံခြင်းနှင့် အမှုကိစ္စများကို ကိုင်တွယ်ဖြေရှင်းခြင်းတို့သည် သိသာထင်ရှားစွာပင် သင့်တင့်လျောက်ပတ်ခြင်း မရှိပေ။ ပြီးလျှင် ဤအရာကို ဘုရားနှုတ်ကပတ်တော်များနှင့်အညီ စိတ်ဖြာလေ့လာဆွေးနွေးခြင်းနှင့် ပိုင်းခြားသိမြင်ခြင်း မရှိလျှင် ရှာဖွေတွေ့ရှိရန် အမှန်တကယ်ပင် လွယ်ကူခြင်း မရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၄)) “လူအယောက်စီတိုင်းကို ဘုရားသခင်က မည်သို့ ဆက်ဆံပါသနည်း။ လူအချို့တို့သည် ဝိညာဉ်ရင့်ကျက်မှု မရင့်သန်သေးပေ။ သို့မဟုတ် ငယ်ရွယ်ကြသည်၊ သို့မဟုတ် တိုတောင်းသည့် အချိန်တစ်ခုသာ ဘုရားသခင်ကို ယုံကြည်ဖူးကြ၏။ သို့မဟုတ် သဘာဝ အနှစ်သာရအားဖြင့် ဆိုးရွားခြင်း မရှိ၊ မလိုမုန်းထားခြင်း မရှိသော်လည်း အနည်းငယ် မသိနားမလည်ပေ၊ သို့မဟုတ် အစွမ်းအစနည်းကြသည်။ သို့မဟုတ် ၎င်းတို့သည် အကန့်အသတ်များစွာကို ခံရပြီး သမ္မာတရားကို နားမလည်ကြသေးပေ၊ အသက်ဝင်ရောက်မှု မရှိကြသေး၊ ထို့ကြောင့် မိုက်မဲသော အရာကို လုပ်ဆောင်ခြင်း သို့မဟုတ် မသိနားမလည်သည့် လုပ်ရပ်ကို ကျူးလွန်ခြင်းမှ ထိန်းသိမ်းဖို့ရန် သူတို့အတွက် ခက်ခဲပေသည်။ သို့သော် ဘုရားသခင်သည် လူများ၏အတိတ်မှ မိုက်မဲမှုများကို မစွဲလမ်းပေ။ ၎င်းတို့၏ စိတ်နှလုံးများကို သူကြည့်ရှုသည်။ ၎င်းတို့က သမ္မာတရားကို လိုက်စားဖို့ သန္နိဋ္ဌာန်ထားရှိလျှင် ၎င်းတို့ မှန်ကန်ပြီး ဤသည်မှာ သူတို့၏ ရည်မှန်းချက်ဖြစ်သည့်အခါ ထို့နောက် ဘုရားသခင်က သူတို့ကို စောင့်ကြည့်နေသည်၊ သူတို့အတွက် စောင့်ဆိုင်းနေပြီး သူတို့ကို ဝင်ရောက်ခွင့်ရရန် အချိန်နှင့် အခွင့်အရေးကို သူတို့အား ပေးနေ၏။ ပြစ်မှားခြင်းတစ်ခုတည်းအတွက် ဘုရားသခင်က သူတို့ကို ပယ်ဖျက်ခြင်း မဟုတ်ပေ။ ယင်းက လူများ လုပ်ဆောင်လေ့ရှိသည့်အရာတစ်ခု ဖြစ်သည်။ ဘုရားသခင်သည် လူများကို မည်သည့်အခါမျှ ထိုကဲ့သို့ မဆက်ဆံပေ။ ဘုရားသခင်သည် လူများကို ထိုနည်းလမ်းဖြင့် မဆက်ဆံလျှင် လူများသည် အခြားသူများကို အဘယ်ကြောင့် ထိုနည်းလမ်းဖြင့် ဆက်ဆံရသနည်း။ ဤအရာက ၎င်းတို့၏ ဖောက်ပြန်ပျက်စီးသော စိတ်သဘောထားကို မပြသလော။ ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထား အတိအကျ ဖြစ်ပေသည်။ မသိနားမလည်ဘဲ မိုက်မဲသော လူတို့ကို ဘုရားသခင်က မည်သို့ ဆက်ဆံသည်၊ မရင့်ကျက်သည့် ဝိညာဉ်အသက်တာရှိသူတို့ကို သူ မည်သို့ ဆက်ဆံသည်၊ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများ၏ ပုံမှန်ထုတ်ဖော်ချက်များကို သူ မည်သို့ ဆက်ဆံပုံနှင့် မလိုမုန်းထားသော သူတို့ကို သူ ဆက်ဆံပုံတို့ကို သင် ကြည့်ရှုလေ့လာရမည်။ ဘုရားသခင်သည် လူအမျိုးမျိုးကို နည်းလမ်းအမျိုးမျိုးဖြင့် ဆက်ဆံပြီး၊ မတူညီသော လူတို့၏ အခြေအနေ အမျိုးမျိုးကိုျ စီမံခန့်ခွဲနည်းအမျိုးမျိုးလည်း သူ့ထံတွင် ရှိ၏။ ဤသမ္မာတရားများကို သင်နားလည်ရမည်။ ဤသမ္မာတရားများကို သင်နားလည်ပြီးသည်နှင့်၊ ထိုအခါတွင် အမှုအရာများကို သင် မည်သို့ တွေ့ကြုံခံစားဖို့ကိုလည်းကောင်း၊ လူတို့ကို စည်းမျဉ်းများနှင့်အညီ မည်သို့ ဆက်ဆံဖို့ကိုလည်းကောင်း သင် သိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ဖြစ်ရပ်များနှင့် အမှုအရာများမှ သင်ယူရမည်) ဘုရားနှုတ်ကပတ်တော်ကို ဖတ်ပြီးတော့ လူတစ်ဦးချင်းစီရဲ့ အစွမ်းအစနဲ့ ဝိညာဉ်ရင့်ကျက်မှုက မတူဘူးဆိုတာရယ်၊ အချိန်အမျိုးမျိုးမှာရှိတဲ့ နောက်ကြောင်းရာဇဝင်တွေနဲ့ ပတ်ဝန်းကျင်တွေကလည်း မတူဘူးဆိုတာကို ကျွန်တော် သဘောပေါက်လာခဲ့တယ်။ သူတို့ရဲ့ အခြေအနေတွေနဲ့ အခက်အခဲတွေကလည်း ဒီလိုပါပဲ။ သူတို့တွေအားလုံးက တာဝန်ထမ်းဆောင်တဲ့နေရာမှာ ပြဿနာတွေ၊ လမ်းလွဲတာတွေ ရှိကြပေမဲ့ ဒီပြဿနာတွေရဲ့ သဘာဝက မတူဘူး။ တာဝန်ထမ်းဆောင်တာကို စပြီးလေ့ကျင့်ခါစပဲရှိသေးတဲ့သူတချို့အတွက်ကျတော့ အတတ်ပညာပိုင်းကျွမ်းကျင်မှုတွေနဲ့ မရင်းနှီးသေးလို့ အခက်အခဲဖြစ်နိုင်ပါတယ်။ ဒီလိုဟာမျိုးဆိုရင် ကျွန်တော်တို့က အကူအညီပေးပြီး ချစ်ခြင်းနဲ့ မိတ်သဟာယဖွဲ့သင့်တယ်။ ဘုရားသခင်ရဲ့ ရည်ရွယ်ချက်တွေကို သူတို့နားလည်အောင် လမ်းပြပေးသင့်တယ်။ ဒါဆိုရင် သူတို့တာဝန်တွေကို ထမ်းဆောင်တဲ့နေရာမှာ လက်တွေ့လုပ်ဖို့ လမ်းကြောင်း ရှိနိုင်တယ်။ တခြားလူတွေကျတော့ သမ္မာတရားကို နားလည်ပေမဲ့ လက်တွေ့လုပ်ဖို့ ပျက်ကွက်ရင်၊ အသင်းတော်အလုပ်မှာ ဆက်တိုက်ကို ဝတ်ကျေတမ်းကျေလုပ်ပြီး နှောင့်ယှက်တဲ့အပြင် အဖျက်အမှောင့်လုပ်ရင် သူတို့က ပြုပြင်ခြင်းကို လိုအပ်တယ်။ သဘောသဘာဝက ပြင်းထန်ရင် သူတို့ကို စည်းမျဉ်းတွေနဲ့အညီ တာဝန်ပြောင်းပေးဖို့၊ ထုတ်ဖို့ လိုအပ်နိုင်တယ်။ ဘုရားအိမ်တော်မှာ လူတွေကို ဆက်ဆံဖို့အတွက် စည်းမျဉ်းတွေရှိတယ်။ ဒါက သူတို့ရဲ့ နောက်ကြောင်းရာဇဝင်တွေအပေါ် မူတည်ပြီးတော့ ခြုံငုံပြီး ကောက်ချက်ချလို့မရဘူး။ ဒါပေမဲ့ ညီအစ်ကိုမောင်နှမတွေကို ကျွန်တော် ဆက်ဆံတဲ့အခါမှာ ကျွန်တော်က ခဏခဏပဲ စည်းမျဉ်းမရှိခဲ့ဘူး။ မာနထောင်လွှားတဲ့ စိတ်သဘောထားကြောင့် သူတို့ကို တစ်ဖက်သတ် ထင်မြင်ချက်တွေပေးပြီး အပြစ်ဖော်ဆုံးမတယ်။ ဒါက လုံးဝကို ယုတ္တိမတန်ပါဘူး။ အစ်မဆူဇန်းကို ပြန်သုံးသပ်ကြည့်တော့ သူက တစ်ဖနီပေါ်ကို တစ်ဖက်သတ်အမြင်စောင်းပေမဲ့ တစ်ဖနီက သူ့တာဝန်မှာ စည်းမျဉ်းတွေချိုးဖောက်တယ်ဆိုတဲ့ သူ့ရဲ့ တိုင်ကြားချက်က မှန်လား၊ မမှန်ဘူးလားဆိုတာကို ကျွန်တော် အရင် အတည်ပြုနိုင်ဖို့ စစ်ဆေးသင့်တယ်။ ကျွန်တော်က အခြေအနေကို နားမလည်ဘဲ ဇီဇာကြောင်တာသက်သက်ပဲလို့ ကိုင်တွယ်ခဲ့ရင် ဆူဇန်းကို မကူညီနိုင်ရုံမကဘဲ သူ့ကိုလည်း ထိခိုက်စေပြီး ဘောင်ခတ်ခံရသလို ခံစားရစေလိမ့်မယ်။ ဒီလိုပဲ။ အစ်မလော်နာက တာဝန်ထမ်းဆောင်တဲ့နေရာမှာ သူ့ထိရောက်မှုက နည်းပေမဲ့ ဒါက သူအစွမ်းအစနည်းလို့လား၊ သူ့တာဝန်ထမ်းဆောင်တဲ့နေရာမှာ ဝတ်ကျေတမ်းကျေလုပ်ပြီး စိတ်မဝင်စားလို့လားဆိုတာကို ကျွန်တော် နားလည်ဖို့လိုခဲ့တယ်။ ကျွန်တော်က အရင်ဆုံး ရှင်းရှင်းလင်းလင်း နားလည်အောင်လုပ်ပြီး စည်းမျဉ်းတွေနဲ့အညီ ကိုင်တွယ်ရမယ်။ အပေါ်ယံပုံပန်းတွေကိုပဲ အခြေခံ အကဲဖြတ်ပြီး ကောက်ချက်ချလိုက်တာက သူများတွေကို မကူညီနိုင်ရုံမကဘဲ သူတို့ကို ပိုပြီးတော့တောင် အပျက်သဘောဆောင်ပြီး မတက်မကြွဖြစ်အောင်လည်း လုပ်မိနိုင်တယ်။ အခု လူတွေကို ဆက်ဆံဖို့အတွက် စည်းမျဉ်းတချို့ကို ကျွန်တော် နားလည်တော့ နောင်မှာ ဘုရားနှုတ်ကပတ်တော်နဲ့အညီ ညီအစ်ကိုမောင်နှမတွေကို ဆက်ဆံတာကို လက်တွေ့လုပ်ဖို့ လိုတယ်။

အခုရက်ပိုင်းမှာ ကျွန်တော်က ပြုပြင်တာတစ်ခုခုကို မကြုံရပေမဲ့ ဝင်နီရဲ့ ကျရှုံးမှုကို ပြန်သုံးသပ်ကြည့်တော့ သူများတွေကို ကျွန်တော် လက်လွတ်စပယ် အပြစ်ဖော်ဆုံးမတတ်တာကို သဘောပေါက်သွားတယ်။ ဒါဟာ ကျွန်တော့်ရဲ့ မာနထောင်လွှားတဲ့ စိတ်သဘောထားက အုပ်စိုးတာကို ခံရတာကြောင့် ဖြစ်တယ်ဆိုတာကို သဘောပေါက်သွားခဲ့ပြီး ညီအစ်ကိုမောင်နှမတွေကို ဆက်ဆံဖို့အတွက် စည်းမျဉ်းတွေကိုလည်း သိခဲ့ပြီး အကျိုးအမြတ်တချို့ ရခဲ့တယ်။ အခု နေ့စဉ် အခြေအနေတွေကနေ သမ္မာတရားကို ရှာပြီး သင်ခန်းစာယူတာက တကယ့်ကို မရှိမဖြစ်ဆိုတာကို ကျွန်တော် မြင်သွားတယ်။ ကျွန်တော် သဘောပေါက်သွားတာက သမ္မာတရားကို နားလည်ပြီး အသက်တာမှာ ကြီးထွားချင်ရင် ကျွန်တော်တို့က တစ်ခုခုကိုရဖို့ အကြီးစား ပြုပြင်တာ၊ စမ်းသပ်တာ၊ စစ်ဆေးတာတွေကို သေချာပေါက်စောင့်ဖို့ မလိုပါဘူး။ အဓိကအချက်က ကျွန်တော့်အနားက လူတွေ၊ ဖြစ်ရပ်တွေ၊ အမှုအရာတွေနဲ့ အစပြုဖို့ပဲ။ ကျွန်တော်တို့ မြင်တာ၊ ကြားတာဖြစ်စေ၊ ကိုယ်တိုင်တွေ့ကြုံတာ ဖြစ်စေ အဲဒါတွေကို သမ္မာတရားရှာတဲ့ စိတ်နှလုံးနဲ့ လုပ်ဆောင်သင့်တယ်။ ပြီးတော့ ကျွန်တော်တို့ဟာ ဆက်စပ်မှုရှိတဲ့ ဘုရားနှုတ်ကပတ်တော်တွေကို ရှာပြီး သမ္မာတရားနဲ့အညီ လူတွေ၊ အမှုအရာတွေကို ကြည့်ဖို့၊ ကျင့်ကြံပြုမူဖို့၊ လုပ်ဆောင်ဖို့ သင်ယူသင့်ပါတယ်။ ဒါဆိုရင် ကျွန်တော်တို့အသက်တာက ဆက်လက်ပြီး ကြီးထွားနိုင်ပါတယ်။


၂။ စစ်သားတစ်ဦး၏ ဧဝံဂေလိ ဟောကြားခြင်းခရီးလမ်းမှ အတက်အကျများ

မြန်မာနိုင်ငံမှ၊ အိုက်ဒန်

၂၀၂၁ ခုနှစ်မှာ ဘုရားသခင်ရဲ့ နောက်ဆုံးသောကာလ ဧဝံဂေလိတရားကို ကျွန်တော်လက်ခံပြီး မကြာခင်မှာပဲ ဧဝံဂေလိတရားကို စပြီးဟောခဲ့တယ်။ တစ်ခါက ကျွန်တော့်ရဲဘော်အယောက်နှစ်ဆယ်ကို တရားဒေသနာ နားထောင်ဖို့ ဖိတ်ခေါ်ခဲ့တယ်။ သူတို့ကို အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြပြီး၊ ကိုယ်တော်ရဲ့နောက်ဆုံးသောကာလအမှုတော်အကြောင်း မိတ်သဟာယဖွဲ့သက်သေခံပေးခြင်းအားဖြင့် နောက်ဆုံးမှာ သူတို့အားလုံး အနန္တတန်ခိုးရှင် ဘုရားသခင်ကို လက်ခံခဲ့ကြတယ်။ ကျွန်တော် အရမ်းကို ပျော်သွားတယ်၊ ဧဝံဂေလိတရားကို ဆက်ဟောဖို့ ယုံကြည်ခြင်းလည်း ရှိသွားတာပေါ့။

ဧဝံဂေလိတရားကို ကျွန်ေတာ်စဟောပြီးမကြာဘူး၊ ကျွန်တော့်တပ်စုမှူးက ကျွန်တော့်ကို စပြီးဖိနှိပ်ပါတော့တယ်။ သူက ကျွန်တော်ဟာ ဘုရားကိုယုံကြည်တာ လွန်နေပြီလို့ပြောပြီး တပ်ဖွဲ့ဝင်တွေရှေ့မှာလည်း ဒီလိုပြောခဲ့တယ်။ “မင်းကို တပ်စိတ်မှူးဖြစ်အောင် ငါပျိုးထောင်ပေးမလို့ စဉ်းစားထားတာ၊ အခုတော့ မင်းက ဘုရားကိုယုံကြည်ပြီး ငါ့စကားကိုနားမထောင်တော့ဘူး၊ မင်း ဒါကိုနောင်တရလိမ့်မယ်။ နောင်ဆိုရင် မင်းမိဘတွေသေရင်တောင် မင်းကို ခွင့်ယူခွင့်ပေးဦးမှာ မဟုတ်ဘူး” တဲ့။ တပ်စုမှူးရဲ့စကားကိုကြားတော့ ရဲဘော်တချို့ကလည်း ကျွန်တော့်ကို လှောင်ပြောင်ကြတယ်။ “လူတိုင်းက ဗုဒ္ဓဘာသာကို ကိုးကွယ်ကြတာ၊ မင်းက ဘုရားသခင်ကို ယုံကြည်တာဟာ ငါတို့ရဲ့ယုံကြည်မှုကို စော်ကားတာပဲ” တဲ့။ လူအများကြီးရဲ့ လှောင်ပြောင်မှုနဲ့ အရှက်ခွဲတာကို ရင်ဆိုင်ရတော့ ကျွန်တော် စိတ်ဓာတ်နည်းနည်းကျသွားပြီး အမြန်ထွက်သွားလိုက်တယ်။ ကျွန်တော် တိတ်ဆိတ်တဲ့နေရာတစ်ခုကိုရှာပြီးတော့ ဒူးထောက်ပြီး ဘုရားသခင်ဆီ ဆုတောင်းခဲ့တယ်။ “ဘုရားသခင်၊ တပ်စုမှူးက ကျွန်တော့်ကို ဆူပူကြိမ်းမောင်းပြီး အရှက်ခွဲတယ်၊ ရဲဘော်တွေကလည်း လှောင်ပြောင်ကြတယ်။ ကျွန်တော် အရမ်းအားငယ်နေလို့၊ ကိုယ်တော်က ယုံကြည်ခြင်းနဲ့ခွန်အားပေးပါ။ ဒါဟာ ကျွန်တော့်အတွက် စမ်းသပ်မှုတစ်ခုမှန်း ကျွန်တော်သိပါတယ်၊ ဒါကို ကျွန်တော့်အပေါ် သက်ရောက်ခွင့်၊ တာဝန်ကို ကြားဝင်စွက်ဖက်ခွင့်ပေးလို့ မရပါဘူး” ဆိုပြီး ဆုတောင်းခဲ့တယ်။ မကြာခင်မှာပဲ ရှေ့တန်းမှာ တိုက်ပွဲဖြစ်ပြီး တပ်က အခန်းတွေကို တင်းတင်းကျပ်ကျပ်စစ်ဆေးတယ်။ တစ်ညမှာတော့ အသစ်ဝင်လာတဲ့ ယုံကြည်သူတွေကို ရေလောင်းဖို့သွားဖို့ ကျွန်တော်ပြင်ဆင်နေတုန်းမှာ၊ ဒီရက်ပိုင်းအတွင်း တပ်က တင်းတင်းကျပ်ကျပ်ကိုင်တွယ်နေတာကို ကျွန်တော်သတိရသွားတယ်။ ခိုးထွက်လို့ အဖမ်းခံရတဲ့ ဘယ်သူမဆို အပြစ်ပေးခံရမှာ။ ရိုက်တာ၊ ဆူတာ ခံရမယ် ဒါမှမဟုတ် အပြင်မှာ တစ်ညလုံး ကြိုးတုပ်ခံထားရမယ်ပေါ့။ တကယ်လို့ ကျွန်တော်ခဏခဏ အပြင်ထွက်တာကို တပ်စုမှူးသိသွားရင် သူက ကျွန်တော့်ကို သေချာပေါက် ထပ်ပြီး ဆူပူရိုက်နှက်ပြီး အရှက်ခွဲမှာကို ကျွန်တော်စိုးရိမ်မိတယ်။ ဒီအကြောင်းတွေ စဉ်းစားမိတော့ ကျွန်တော် အပြင်ထွက်ပြီး လူသစ်တွေကို ရေမလောင်းရဲတော့ဘူး။ ဒီအတွေးတွေကို ကျွန်တော်နဲ့အတူ တာဝန်ထမ်းဆောင်တဲ့ ညီအစ်ကိုကာတာကို ပြောပြလိုက်တယ်။ ကာတာက ပြောတယ်။ “အစ်ကိုက သိက္ခာကို အရမ်းအလေးထားတာပဲ။ ဘုရားသခင်က ဒီလိုပတ်ဝန်းကျင်မျိုးကို ကျွန်တော်တို့ ဘယ်လိုတွေ့ကြုံခံစားမလဲ၊ သင်ခန်းစာတွေယူနိုင်မလားဆိုတာကို ကြည့်ဖို့ စီစဉ်ပေးတာ။ အစ်ကို ဘုရားသခင်ဆီကို ပိုပြီးဆုတောင်းပြီး ကိုယ့်ကိုယ်ကိုယ် ပိုပြီးပြန်သုံးသပ်သင့်တယ်။ မာနနဲ့ ကိုယ့်ဂုဏ်သိက္ခာကို အလေးထားလွန်းပြီး တခြားသူတွေရဲ့ လှောင်ပြောင်မှုကို မခံနိုင်လို့ ကိုယ့်တာဝန်ကို စွန့်လွှတ်လိုက်ရင်၊ ဒါက ဘယ်လိုပြဿနာမျိုးလဲ။ ရွာထဲက လူသစ်တွေအများကြီးကို အစ်ကို ရေလောင်းဖို့ မသွားဘူးဆိုရင်၊ ဒါက အစ်ကို့တာဝန်ကို ပေါ့ပေါ့ဆဆ သဘောထားပြီး တာဝန်မယူတာ မဟုတ်ဘူးလား” တဲ့။ သူက ကျွန်တော့်ဆီကို ဘုရားနှုတ်ကပတ်တော်တစ်ပိုဒ်လည်း ပို့ပေးခဲ့တယ်။ “ဘုရားသခင်၏ တာဝန်ပေးစေခိုင်းချက်များကို သင် မည်သို့ သဘောထားပြုမူသင့်သည်မှာ အလွန်အရေးကြီးပေသည်။ ဤသည်မှာ အလွန်ကြီးလေးသော ကိစ္စရပ်တစ်ခု ဖြစ်သည်။ ဘုရားသခင်က သင့်ကို အပ်နှံသည့်အရာကို သင် မပြီးမြောက်နိုင်ပါက သင်သည် ကိုယ်တော်၏ မျက်မှောက်တော်တွင် အသက်ရှင်ရန် မထိုက်တန်သည့်အပြင် သင့်အား အပြစ်ဒဏ်ပေးခြင်းကို လက်ခံသင့်သည်။ လူသားများက ဘုရားသခင် ၎င်းတို့အား အပ်နှံသော တာဝန်ပေးစေခိုင်းချက်များကို ပြီးမြောက်အောင် လုပ်ဆောင်ခြင်းသည် လုံးဝ သဘာဝကျပြီး ကျိုးကြောင်းခိုင်လုံမျှတပေသည်။ ဤသည်မှာ လူ၏ အမြင့်ဆုံးသော တာဝန်ဖြစ်ပြီး သူ၏ အသက်နှင့်ပင် ထပ်တူအရေးကြီးသည်။ သင်သည် ဘုရားသခင်၏ တာဝန်ပေးစေခိုင်းချက်များကို ပေါ့ပေါ့တန်တန် သဘောထားပါက ဤသည်မှာ ဘုရားသခင်ကို အဆိုးရွားဆုံး သစ္စာဖောက်ခြင်းပင် ဖြစ်သည်။ ဤသို့ဖြင့် သင်သည် ယုဒထက် ပို၍ ကြေကွဲဝမ်းနည်းဖွယ်ကောင်းပြီး ကျိန်ခြင်းခံရထိုက်ပေသည်။ လူတို့သည် ဘုရားသခင်၏ တာဝန်ပေးစေခိုင်းချက်များကို မည်သို့ သဘောထားပြုမူရမည်ကို နှံ့စပ်သေချာသော နားလည်သဘောပေါက်မှု ရှိရမည်ဖြစ်ပြီး အနည်းဆုံးအနေဖြင့် ဘုရားသခင်က လူကို တာဝန်ပေးစေခိုင်းချက်များ အပ်နှံခြင်းသည် လူကို သူ၏ ချီးမြှောက်ခြင်းဖြစ်ကာ လူကို သူ အထူးကျေးဇူးပြုခြင်းဖြစ်ပြီး ယင်းမှာ ဘုန်းအသရေအရှိဆုံးသော အမှုအရာလည်း ဖြစ်ကြောင်းကို ၎င်းတို့သည် နားလည်ရမည်။ ပြီးလျှင် မိမိ၏ အသက်ပင် အပါအဝင် အခြားအရာအားလုံးကို စွန့်လွှတ်နိုင်သော်လည်း ဘုရားသခင်၏ တာဝန်ပေးစေခိုင်းချက်များကိုမူ ပြီးမြောက်အောင် လုပ်ဆောင်ရမည် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) ဒီဘုရားနှုတ်ကပတ်တော်ကိုဖတ်တာကနေ ကိုယ့်တာဝန်ကို ဖြည့်ဆည်းဖို့အတွက် ကိုယ့်ကိုယ်ကိုယ် တာဝန်ယူတဲ့သဘောထားက သိပ်အရေးကြီးမှန်း ကျွန်တော်နားလည်သွားတယ်။ ဘုရားသခင်က ကျွန်တော့်ကို ချီးမြှောက်ပြီး တာဝန်ထမ်းဆောင်ဖို့ အခွင့်အရေးပေးခဲ့တာ၊ ဒါကြောင့် ကျွန်တော်ဟာ ကိုယ့်တာဝန်ကို စွဲကိုင်ထားပြီး အကောင်းဆုံးပြီးမြောက်အောင် လုပ်ဆောင်ရမယ်။ ကျွန်တော်ဟာ ဖန်ဆင်းခံတစ်ဦးဖြစ်ပြီး၊ ဘုရားနှုတ်ကပတ်တော်တွေအများကြီးကို စားသောက်ခဲ့ပြီးပြီ၊ ဘုရားရဲ့ရည်ရွယ်ချက်တွေနဲ့ တောင်းဆိုချက်တွေကိုလည်း နားလည်ခဲ့ပြီးပြီ၊ ဒါပေမဲ့ အခုတော့ အခက်အခဲတချို့နဲ့ကြုံလိုက်တာနဲ့ တစ်ပြိုင်နက် ကိုယ့်တာဝန်ကို စွန့်လွှတ်ချင်နေတယ်။ ဒါဟာ ဘုရားသခင်ကို သစ္စာဖောက်တာပဲ။ ဒီကလူတွေက ဘယ်အချိန်မဆို စစ်နဲ့ကြုံနိုင်ပြီး နေ့တိုင်း စိုးရိမ်သောကရောက်နေကြရတာကို ကျွန်တော်စဉ်းစားမိတယ်။ ဘုရားသခင်က ကျွန်တော့်ကို ဒီလူတွေဆီ ဧဝံဂေလိတရားကို ချက်ချင်းဟောကြားဖို့၊ ဒီယုံကြည်သူအသစ်တွေကို ကောင်းကောင်းရေလောင်းပေးဖို့ ဒီပတ်ဝန်းကျင်ထဲကို ထည့်ထားတာ၊ ဒါမှ သူတို့က မှန်သောလမ်းခရီးပေါ်မှာ အခြေခံအုတ်မြစ်ကိုချနိုင်ပြီး ကယ်တင်ခြင်းကိုရရှိနိုင်မယ်၊ ကပ်ဘေးတွေကြားမှာ ဘုရားရဲ့ကာကွယ်စောင့်ရှောက်မှုကို ရနိုင်မယ်လေ။ ဘုရားသခင်က ကျွန်တော့်ရဲ့ သစ္စာစောင့်သိမှုကို မြင်ချင်တယ်၊ ကျွန်တော်က ယုံကြည်ခြင်းရှိပြီး သက်သေခံချက်မှာ ခိုင်မာစွာရပ်တည်နိုင်ဖို့ မျှော်လင့်တယ်၊ တာဝန်ထမ်းဆောင်ချိန်မှာ နောက်ဆုတ်သွားတာကို မမြင်ချင်ဘူး။ ဒါပေမဲ့ ကျွန်တော်ကတော့ အရှက်ခွဲခံရတာကို မခံနိုင်ဘဲ၊ ကိုယ့်တာဝန်ကို ပေါ့ပေါ့ဆဆနဲ့ တာဝန်မဲ့စွာ သဘောထားခဲ့တယ်။ ဒါဟာ ဘုရားသခင်ကို သစ္စာဖောက်တာပဲ။ ယုဒထက်တောင် ပိုဆိုးတယ်။ ကျွန်တော် ကျိန်ဆဲခြင်း ခံရထိုက်ပါတယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော်နားလည်သွားတယ်၊ အခြေအနေဘယ်လိုပဲဖြစ်ဖြစ်၊ ဘယ်လောက်ပဲ ဆင်းရဲဒုက္ခခံရ၊ အရှက်ခွဲခံရပါစေ၊ ကျွန်တော့်အသက်ကို ပေးဆပ်ရရင်တောင်မှ ဘုရားသခင်က ကျွန်တော့်ကို အပ်နှင်းထားတဲ့အရာအားလုံးကို ပြီးမြောက်အောင်လုပ်ဆောင်ရမယ်။ ဒါဟာ ကျွန်တော်ဖြည့်ဆည်းသင့်တဲ့ တာဝန်နဲ့ ဝတ္တရားပဲ။ အဲဒီနောက်မှာ ကျွန်တော် ညီအစ်ကိုနှစ်ယောက်နဲ့ ပူးပေါင်းပြီး ဧဝံဂေလိတရားကိုဟော၊ လူသစ်တွေကို ရေလောင်းခဲ့တယ်။ တစ်လအတွင်းမှာ လူ ၂၇ ယောက်က ဧဝံဂေလိကို လက်ခံခဲ့ပြီး၊ နောက်ပိုင်းမှာ သူတို့ကို အသင်းတော်ဆီ လွှဲပေးခဲ့တယ်။ ဘုရားသခင်ရဲ့ လမ်းပြမှုအတွက် ကျွန်တော် အရမ်းကျေးဇူးတင်တယ်၊ စိတ်ထဲမှာလည်း အေးချမ်းသာယာမှုကို ခံစားခဲ့ရတယ်။

နောက်ပိုင်းမှာ ကျွန်တော်တို့တပ်က နေရာပြောင်းသွားပြီး ကျွန်တော်လည်း တခြားတစ်နေရာကို ရောက်သွားတယ်။ လူသစ်တချို့က တပ်စုမှူးက ဘုရားကိုယုံကြည်သူတွေကို ဖိနှိပ်တာကိုမသိတော့ သူ့ကို ဧဝံဂေလိတရားဟောဖို့ ကြိုးစားကြတယ်၊ အဲဒီမှာ ဘယ်သူက ရွာသားတွေကို ဧဝံဂေလိတရားဟောနေလဲဆိုတာကို တပ်စုမှူးက စပြီး စုံစမ်းတော့တယ်။ ကျွန်တော် ကြောက်သွားတယ်။ “ငါ ရွာသားတွေကို ဧဝံဂေလိဟောခဲ့တာများ ပေါ်သွားမလား။ တပ်မှူးက ငါ့ကိုဖမ်းပြီး ထောင်ချလိုက်မှာလား။ ဒါဆိုရင် ငါ သေချာပေါက် ဆင်းရဲဒုက္ခခံရပြီး အရှက်ခွဲခံရမှာပဲ။ ဧဝံဂေလိ ပြန်ဟောဖို့အတွက် ပိုလွတ်လပ်လာတဲ့အချိန်အထိ နည်းနည်းစောင့်လိုက်ရင် ပိုကောင်းမယ်။ ဒါဆိုရင် အဖမ်းခံရမှာမဟုတ်တော့ဘူး၊ ငါ ထပ်ပြီး အရှက်ခွဲမခံချင်ဘူး။” ဒါနဲ့ ကျွန်တော် သုံးရက်လောက် ဧဝံဂေလိတရားဟောဖို့ အပြင်မထွက်ခဲ့ဘူး။ ညတိုင်း အွန်လိုင်းကနေ စုဝေးပွဲတက်ပေမဲ့ စိတ်ထဲမှာ ဟာတာတာကြီး ဖြစ်နေတယ်။ အရင်ကလို တာဝန်ထမ်းဆောင်နေတုန်းကလို စိတ်သက်သာရာမရတော့ဘူး။

နောက်ပိုင်းမှာ ညီအစ်မတစ်ယောက်က ကျွန်တော့်အခြေအနေကို သိသွားပြီး ဘုရားနှုတ်ကပတ်တော်တစ်ပိုဒ် ပို့ပေးခဲ့တယ်။ “သင်တို့ကိုယ်သင်တို့ ငါ့အပေါ် အဆုံးစွန်သော စစ်မှန်မှုရှိပြီး သစ္စာရှိသည်ဟု ယူဆကြ၏။ သင်တို့သည် ကြင်နာလွန်း၍ ကရုဏာတရားကြီးမားလွန်းကာ ငါ့ကို လွန်စွာဆက်ကပ်ခဲ့ပြီးပြီဟု ထင်ကြ၏။ သင်တို့သည် ငါ့အတွက် လုံလောက်သည်ထက်ပို၍ ဆောင်ရွက်ပေးခဲ့ပြီးပြီဟု ထင်ကြ၏။ သို့သော် ဤထင်မြင်ချက်ကို သင်တို့၏ အပြုအမူများနှင့် နှိုင်းယှဉ်ခဲ့ဖူးသလော။ သင်တို့သည် လွန်စွာမောက်မာသည်၊ လွန်စွာ လောဘကြီးသည်၊ ဝတ်ကျေတမ်းကျေသာ လွန်စွာပြုသည်ဟု ငါဆို၏။ သင်တို့ငါ့အားလှည့်စားသည့် လှည့်ကွက်များသည် လွန်စွာပါးနပ်ပြီး၊ သင်တို့တွင် လွန်စွာစက်ဆုပ်ဖွယ်ကောင်းသော ရည်ရွယ်ချက်များနှင့် စက်ဆုပ်ဖွယ်ကောင်းသော နည်းလမ်းများရှိကြ၏။ သင်တို့၏ သစ္စာရှိမှုသည် လွန်စွာနည်းပါး၏။ သင်တို့၏ စစ်မှန်သော စိတ်နှလုံးသည် လွန်စွာသေးနုပ်၍ သင်တို့၏ အသိတရားသည် ပို၍ပင်မရှိ ဖြစ်နေ၏။...သင်သည် သင်၏တာဝန်ကို ထမ်းဆောင်သည့်အခါ သင်ကိုယ်တိုင်၏ အကျိုးစီးပွားများ၊ သင်ကိုယ်တိုင်၏ ဘေးကင်းလုံခြုံရေး၊ သင်၏မိသားစုဝင်များကို စဉ်းစားနေ၏။ သင်သည် ငါ့အတွက် မည်သည့်အရာ ဆောင်ရွက်ခဲ့ဖူးသနည်း။ သင်သည် ငါ့ကို မည်သည့်အခါက စဉ်းစားခဲ့ဖူးသနည်း။ မည်သို့ပင်အနစ်နာခံရသည်ဖြစ်စေ ငါနှင့် ငါ၏အမှု အတွက် သင့်ကိုယ်သင် မည်သည့်အခါက ဆက်ကပ်ခဲ့ဖူးသနည်း။ ငါနှင့်သင် သဟဇာတဖြစ်မှုအထောက်အထားက အဘယ်မှာနည်း။ ငါ့အပေါ် သင်၏သစ္စာရှိမှု၏ စစ်မှန်မှုက အဘယ်မှာနည်း။ ငါ့အပေါ် သင်၏ကျိုးနွံနာခံမှု၏ စစ်မှန်မှုက အဘယ်မှာနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ခရစ်တော်နှင့် သဟဇာတဖြစ်ရာလမ်းကို ရှာဖွေသင့်သည်) ဘုရားနှုတ်ကပတ်တော်ကိုဖတ်ပြီးတော့ ကျွန်တော် ကိုယ့်ကိုယ်ကိုယ် ပြန်သုံးသပ်ခဲ့တယ်။ အရင်ကဆိုရင် ကျွန်တော်ဟာ ဘုရားသခင်အတွက် လုံလုံလောက်လောက် ဆက်ကပ်ပြီး အသုံးခံခဲ့တယ်လို့ ထင်ခဲ့တာ။ ဘုရားသခင်ကို စယုံကြည်ပြီးတဲ့နောက်မှာ ကျွန်တော် အမြဲတမ်း ဧဝံဂေလိတရားကို ဟောခဲ့ပြီး ရှေ့တန်းရောက်နေရင်တောင်မှ ဟောခဲ့တယ်။ တစ်ခါက ကျွန်တော် လူသစ်တွေကို ရေလောင်းရာကနေ ပြန်လာတော့၊ တပ်ခွဲမှူးက ကျွန်တော့်ကို ရန်သူထင်ပြီး ပစ်ဖို့ပြင်နေခဲ့တာ။ ကံကောင်းလို့ ညီအစ်ကိုတစ်ယောက်က ကျွန်တော်မှန်း ချက်ချင်းသတိထားမိသွားလို့ မောင်းခလုတ်ကို မဆွဲခဲ့ဘူး။ ကျွန်တော် ဒီလိုပုံစံနဲ့ ဧဝံဂေလိတရားကိုဟောပြီး ဘုရားသခင်အတွက် အသုံးခံတာ၊ ဆင်းရဲဒုက္ခအများကြီးခံရပြီး လူတချို့ကိုလည်း ရခဲ့တာက ကျွန်တော် ဘုရားသခင်အပေါ် သစ္စာစောင့်သိကြောင်း ပြပြီးသားပဲ၊ ကိုယ်တော်လည်း ကျေနပ်သင့်ပြီလို့ ကျွန်တော်ယုံကြည်ခဲ့တယ်။ ဒါပေမဲ့ တကယ်တမ်းတော့ ကျွန်တော်ဟာ လုံးဝသစ္စာမရှိခဲ့ပါဘူး။ ကျွန်တော့်တာဝန်ကို ထမ်းဆောင်တဲ့အခါမှာ ပထမဆုံးစဉ်းစားမိတာက ကိုယ့်သိက္ခာနဲ့ ကိုယ့်အကျိုးစီးပွားပဲ။ ကျွန်တော် ဧဝံဂေလိဟောဖို့ အပြင်ထွက်တာကို တပ်စုမှူးမိသွားရင် သူက ကျွန်တော့်ကို ရိုက်နှက်၊ ဆူပူပြီး အရှက်ခွဲမှာကို ကျွန်တော်ကြောက်ခဲ့တယ်၊ မျက်နှာပျက်ရမှာကို ကြောက်ခဲ့တယ်။ ဒါကြောင့် ကျွန်တော် ကိုယ့်တာဝန် ထမ်းဆောင်တာကိုရပ်ပြီး ဧဝံဂေလိလည်းမဟော၊ လူသစ်တွေကိုလည်း ရေမလောင်းတော့ဘူး။ တပ်စုမှူးက ရွာသားတွေကို ဘယ်သူဧဝံဂေလိဟောလဲဆိုတာ စုံစမ်းတော့၊ ကျွန်တော်ဟောမှန်း သူသိသွားရင် ဖမ်းပြီးထောင်ချမှာကို ကျွန်တော်ကြောက်ခဲ့တယ်၊ ဒါကြောင့် ကိုယ့်တာဝန်ကို နောက်တစ်ခါထပ်ရပ်လိုက်ပြန်ရော။ ဒီလိုအခြေအနေတွေနဲ့ အကြိမ်ကြိမ်ရင်ဆိုင်ရတဲ့အခါ ကျွန်တော်စဉ်းစားမိတာအားလုံးက ကိုယ့်သိက္ခာပဲ။ ကိစ္စတစ်ခုခုက ကိုယ့်သိက္ခာ၊ အရှက်ရစရာတစ်ခုခုနဲ့ ပတ်သက်လာတိုင်းမှာ ကျွန်တော် ကိုယ့်တာဝန်ကို ဘေးချပြီး ထမ်းဆောင်တာကို ရပ်လိုက်တာပဲ။ ကျွန်တော်ဟာ ဘုရားသခင်အတွက် အသုံးခံချင်စိတ်ရှိပေမဲ့၊ ကိုယ့်အကျိုးစီးပွားနဲ့ ပတ်သက်လာတဲ့အခါတိုင်းမှာ ကျွန်တော်က ကိုယ့်ကိုယ်ကိုယ် ကာကွယ်ဖို့ပဲရွေးချယ်ပြီး အသင်းတော်အလုပ်ကို လုံးဝမကာကွယ်ခဲ့ဘူး။ ကျွန်တော် ကိုယ့်တာဝန်ထမ်းဆောင်ရာမှာ တာဝန်မယူခဲ့ဘူး၊ အသိစိတ်နဲ့ ဆင်ခြင်တုံတရားလည်း မရှိခဲ့ဘူး။ အခုတော့ ကျွန်တော်ဟာ သစ္စာမရှိဘူး၊ ဘုရားသခင်အပေါ် လုံလုံလောက်လောက် ရိုးသားမှုမရှိဘူး၊ အရမ်းတစ်ကိုယ်ကောင်းဆန်ပြီး ယုတ်ညံ့သိမ်ဖျင်းတယ်ဆိုတာ ကျွန်တော် နောက်ဆုံးမှာ သတိပြုမိသွားတယ်။

အဲဒီအချိန်မှာ ဘုရားနှုတ်ကပတ်တော်တစ်ပိုဒ်ကိုဖတ်ပြီး အရမ်းကို ခွန်အားရသွားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဧဝံဂေလိတရားဟောခြင်းသည် လူတိုင်း၏ တာဝန်နှင့် ဝတ္တရားဖြစ်သည်။ မည်သည့်အချိန်၌မဆို၊ ငါတို့ကြားသည့်အရာ၊ သို့မဟုတ် မြင်သည့်အရာက မည်သည့်အရာဖြစ်စေ၊ သို့မဟုတ် မည်သည့်ဆက်ဆံမှုမျိုးကို ငါတို့ကြုံတွေ့သည်ဖြစ်စေ ဧဝံဂေလိတရားဟောခြင်း ဟူသည့် ဤတာဝန်ကို ငါတို့ အမြဲတမ်း ထိန်းသိမ်းရမည်။ မည်သည့်အခြေအနေ၌ဖြစ်စေ ငါတို့သည် အပျက်သဘောဆောင်ခြင်း သို့မဟုတ် အားနည်းချက်ကြောင့် ဤတာဝန်ကို စွန့်လွှတ်၍မရပေ။ ဧဝံဂေလိတရားဟောရမည့် တာဝန်သည် ချောမွေ့သောခရီး မဟုတ်ဘဲ အန္တရာယ်နှင့် အတိပြီး၏။ သင်တို့သည် ဧဝံဂေလိတရားဟောသောအခါ ကောင်းကင်တမန်များ၊ သို့မဟုတ် ဂြိုဟ်သားများ၊ သို့မဟုတ် စက်ရုပ်များကို ရင်ဆိုင်ရမည် မဟုတ်ပေ။ သင်တို့သည် ဆိုးယုတ်ပြီး ဖောက်ပြန်ပျက်စီးသော လူသားများ၊ အသက်ရှိသော နတ်ဆိုးများ၊ လူ့တိရစ္ဆာန်များကိုသာ ရင်ဆိုင်ရမည်ဖြစ်ပြီး ၎င်းတို့အားလုံးသည် ဆိုးယုတ်သော ဤနေရာ၊ ဆိုးယုတ်သော ဤကမ္ဘာ၌ ရှင်သန်နေသည့်၊ စာတန်၏ နက်ရှိုင်းစွာ ဖောက်ပြန်ပျက်စီးခြင်းကို ခံထားရသော လူသားများဖြစ်ကြပြီး ဘုရားသခင်ကို ခုခံကြသည်။ ထို့ကြောင့် ဧဝံဂေလိတရားဟောခြင်း လုပ်ငန်းစဉ်၌ တွေ့နေကျ ဖြစ်စဉ်များဖြစ်သည့် အသေးအဖွဲမျှသော အသရေဖျက်မှု၊ လှောင်ပြောင်ခြင်းများနှင့် နားလည်မှုလွဲမှားခြင်းများကို မဆိုနှင့်၊ အန္တရာယ်မျိုးပေါင်းစုံ ရှိနေသည်မှာ အသေအချာပင် ဖြစ်သည်။ အကယ်၍ သင်သည် ဧဝံဂေလိတရားဟောခြင်းကို တာဝန်တစ်ခုအဖြစ်၊ ဝတ္တရားတစ်ခုအဖြစ်သာမက သင်၏တာဝန်အဖြစ် အမှန်တကယ် သဘောထားပါက သင်သည် ဤအရာများကို မှန်ကန်စွာ သဘောထားနိုင်ပြီး ယင်းတို့ကို မှန်ကန်စွာပင် ကိုင်တွယ်နိုင်မည် ဖြစ်သည်။ သင်သည် တာဝန်နှင့် ဝတ္တရားကို စွန့်လွှတ်မည် မဟုတ်သကဲ့သို့ သင်သည် ဤအရာများကြောင့် ဧဝံဂေလိတရားဟောပြီး ဘုရားသခင်အား သက်သေခံမည့် သင်၏ နဂိုမူလ ရည်ရွယ်ချက်မှ လမ်းလွဲသွားမည် မဟုတ်သည့်အပြင် ဤသည်မှာ သင့်တာဝန်ဖြစ်သည့်အတွက် ဤတာဝန်ကို မည်သည့်အခါမျှ သင် လက်လျှော့မည် မဟုတ်ပေ။ ဤတာဝန်ကို မည်ကဲ့သို့ နားလည်သင့်သနည်း။ ယင်းသည် လူ့ဘဝ၏ တန်ဖိုးနှင့် အခြေခံဝတ္တရား ဖြစ်၏။ နောက်ဆုံးသောကာလ ဘုရားသခင်၏ အမှုတော်နှင့်ဆိုင်သည့် သတင်းကောင်းနှင့် ဘုရားသခင်၏ အမှုတော်နှင့်ဆိုင်သည့် ဧဝံဂေလိတရားအား တရားဟောခြင်းသည် လူ့ဘဝ၏တန်ဖိုးပင် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်ကိုဖတ်ပြီးတဲ့နောက်မှာ၊ ကျွန်တော်နားလည်သွားတယ် ဧဝံဂေလိတရားဟောတာဟာ လွယ်ကူချောမွေ့တာမဟုတ်ဘူး။ ကျွန်တော်တို့က ဖောက်ပြန်ပျက်စီးတဲ့လူသားတွေနဲ့ ဆက်ဆံနေရတာဖြစ်လို့ ဧဝံဂေလိတရားဟောတဲ့အခါမှာ အန္တရာယ်အမျိုးမျိုးကို သေချာပေါက်ကြုံတွေ့ရမှာပဲ၊ အရိုက်အဆူခံရတာ၊ အရှက်ခွဲခံရတာ၊ လှောင်ပြောင်ခံရတာ၊ အသရေဖျက်ခံရတာမျိုးလိုပေါ့။ ဒါက ရှောင်လွဲလို့မရဘူး။ ဧဝံဂေလိတရားဟောတာက ဘုရားကိုယုံကြည်သူတိုင်းရဲ့ ရှောင်လွှဲလို့မရတဲ့ တာဝန်ပဲ။ ဘယ်လိုနှိပ်စက်မှုပဲကြုံရပါစေ၊ တခြားသူတွေက ဘယ်လောက်ပဲ အရှက်ခွဲ၊ လှောင်ပြောင်ပါစေ၊ ကိုယ့်တာဝန်ကို စွန့်လွှတ်လို့မရဘူး၊ အထူးသဖြင့် အရေးကြီးတဲ့အချိန်ရောက်လာတဲ့အခါ၊ ကိုယ့်တာဝန်တွေကို ကောင်းကောင်း ထမ်းဆောင်မှ ဘုရားသခင်ရဲ့ အမှတ်ရတာကို ခံရမှာ။ ဘုရားသခင်က ကျွန်တော့်ကိုပေးထားတဲ့ တာဝန်နဲ့ ဝတ္တရားက အရေးအကြီးဆုံးပဲ၊ မာနနဲ့ ကိုယ့်ဂုဏ်သိက္ခာကို ကျွန်တော် လက်လွှတ်သင့်တယ်။ ပြီးတော့ ဧဝံဂေလိတရားကို ဆက်ဟောပြီး ဘုရားကို သက်သေခံသင့်တယ်။ လူတွေကို ဘုရားရှေ့မှောက်ကို ပိုပြီးတော့ခေါ်ဆောင်လာပြီး ကိုယ့်တာဝန်ကို ဖြည့်ဆည်းရမယ်။ ဒါဟာ ဘုရားကိုသက်သေခံပြီး စာတန်ကို အရှက်ခွဲဖို့ အကောင်းဆုံးနည်းလမ်းပဲ။ တပ်စုမှူးက ကျွန်တော့်ကို ဘယ်လောက်ပဲ ဆူပူအရှက်ခွဲပါစေ၊ ရဲဘော်တွေက ဘယ်လောက်ပဲ လှောင်ပြောင်ပါစေ၊ သူတို့က ကျွန်တော့်ကို သစ်ပင်မှာကြိုးတုပ်ပြီး ချိတ်ဆွဲထားရင်တောင်မှ၊ ကျွန်တော် ဧဝံဂေလိတရားကို ဟောပြီး ဘုရားကို သက်သေခံရမယ်။

နောက်ပိုင်းမှာ၊ ကျွန်တော်တို့တပ်က နောက်ထပ်တစ်နေရာကို ပြောင်းသွားပြီး၊ ကျွန်တော် ဧဝံဂေလိဟောဖို့ အပြင်ထွက်လို့မရတော့ဘူး၊ ဒါကြောင့် စစ်တပ်ထဲက ညီအစ်ကိုတချို့နဲ့ အွန်လိုင်းကနေ ဧဝံဂေလိဟောခဲ့တယ်။ ကျွန်တော် ဖုန်းထဲမှာ အုပ်စုတစ်ခုဖွဲ့ပြီး ဒီညီအစ်ကိုတွေကို အုပ်စုထဲထည့်လိုက်တယ်။ မမျှော်လင့်ဘဲနဲ့ တပ်စုမှူးက ကျွန်တော်မသိလိုက်ခင်မှာ ကျွန်တော့်ဖုန်းကို ယူသွားပြီး ကျွန်တော့်ကိုပြောတယ်။ “မင်း ဘုရားကိုမယုံကြည်တော့ဘူးဆိုတာကို ကတိခံဝန်ချက်စာနဲ့ သက်သေပြရင်၊ မင်းဖုန်းကို ငါပြန်ပေးမယ်” တဲ့။ ကျွန်တော်က ပြောလိုက်တယ်။ “ကျွန်တော် ဘာအမှားမှမလုပ်ထားဘူး။ ဘာလို့ ကျွန်တော့်ဖုန်းကို သိမ်းတာလဲ” ပေါ့။ တပ်စုမှူးက ပြောတယ်။ “မင်း ဘုရားကိုယုံကြည်တာ လွန်သွားပြီ။ ဝလူမျိုးတွေက သူတို့ပါတီကိုပဲ ယုံကြည်တာ၊ ဘုရားကိုယုံကြည်တာက ဥပဒေချိုးဖောက်တာပဲ” တဲ့။ ဒီလိုပြောရင်း တပ်စုမှူးက ဂေါ်ပြားတစ်လက်ကိုယူပြီး ကျွန်တော့်ကို ရိုက်တယ်။ နောက်တစ်နေ့မှာ တပ်စုမှူးက ကျွန်တော့်ဖုန်းထဲက ကျွန်တော်နဲ့ ညီအစ်ကိုတွေရဲ့ စကားပြောမှတ်တမ်းတွေကို တွေ့သွားပြီး၊ ဘုရားနှုတ်ကပတ်တော်တွေနဲ့ အသင်းတော်ရဲ့ ရုပ်ရှင်၊ ဗီဒီယိုတွေကိုပါ တွေ့သွားတယ်။ သူက ဒါကို ဌာနချုပ်က သူ့အထက်အရာရှိတွေဆီ တိုင်ကြားခဲ့တယ်။ တပ်မှူးက ကျွန်တော့်ကိုမေးတယ်။ “မင်း ဘယ်မှာ အနန္တတန်ခိုးရှင် ဘုရားသခင်ကို လက်ခံခဲ့တာလဲ။ အသင်းတော်မှာ မင်းရာထူးက ဘာလဲ။ ဘယ်သူတွေကို ဧဝံဂေလိတရား ဟောခဲ့လဲ။ ငါတို့တပ်ထဲမှာ ယုံကြည်သူ ဘယ်နှယောက်ရှိလဲ” တဲ့။ သူတို့မေးနေတုန်းမှာ ကျွန်တော်ကြောက်နေပြီး ကျွန်တော့်ခန္ဓာကိုယ်ကလည်း နည်းနည်းတုန်နေခဲ့တယ်။ ကျွန်တော်စဉ်းစားမိတယ်။ “ငါ အမှန်အတိုင်းပြောရင်၊ ယုဒလို ဘုရားကိုသစ္စာဖောက်တာပဲ၊ ဒါပေမဲ့ မပြောရင်လည်း တပ်မှူးနဲ့တခြားသူတွေက ဒီညီအစ်ကိုတွေကို ဘယ်သူဧဝံဂေလိဟောလဲဆိုတာ သွားမေးလိမ့်မယ်၊ သူတို့က ငါဟောတာလို့ပြောရင် ငါ့ကံကြမ္မာက သေချာပေါက် ပိုဆိုးသွားမှာပဲ” ပေါ့။ ကျွန်တော့်စိတ်ထဲမှာ ဘုရားသခင်ကို အကြိမ်ကြိမ်ဆုတောင်းနေခဲ့တယ်၊ ကိုယ်တော်က ကျွန်တော့်ကို သက်သေခံချက်မှာ ခိုင်မာစွာရပ်တည်နိုင်ဖို့ လမ်းပြပြီး ခွန်အားပေးပါလို့ တောင်းလျှောက်ခဲ့တယ်။ ကျွန်တော် ဘယ်လောက်ပဲ အရှက်ခွဲခံရ၊ ဆင်းရဲဒုက္ခခံရပါစေ ကျွန်တော် ညီအစ်ကိုမောင်နှမတွေကို သစ္စာမဖောက်ဘဲ ယုဒလိုမလုပ်မိအောင်ပေါ့။ အဲဒီနောက်မှာ ကျွန်တော်ပြောလိုက်တယ်။ “ကျွန်တော် အနန္တတန်ခိုးရှင် ဘုရားသခင်ကို ယုံကြည်တယ်ဆိုတာက စုဝေးပြီး ဘုရားကိုကိုးကွယ်တာပါပဲ” ပေါ့။ အဲဒီနောက်ပိုင်း သူတို့မေးတဲ့ ဘာမေးခွန်းကိုမှ ကျွန်တော်မဖြေတော့ဘူး။ နောက်ဆုံးမှာတော့ သူတို့က ကျွန်တော့်ကို ပြန်ပို့ပြီး အချုပ်ခန်းထဲမှာ ထည့်ထားလိုက်တယ်။ သူတို့က ကျွန်တော့်ကို တခြားလူသုံးယောက်နဲ့ အတူတူ ခြေချင်းခတ်ထားတယ်။ ကျွန်တော်တို့ စားချိန်၊ အိပ်ချိန်၊ အိမ်သာသွားချိန်တွေမှာ လေးယောက်လုံးအတူတူပဲ၊ လမ်းလျှောက်ဖို့လည်း အရမ်းခက်ခဲခဲ့တယ်။ ကျွန်တော့်စိတ်ထဲမှာ နည်းနည်းအားငယ်လာတယ်။ “ငါ အခုအချုပ်ကျနေပြီး လက်ထိပ်ခတ်၊ ခြေချင်းခတ်ခံထားရတယ်။ မယုံကြည်တဲ့ရဲဘော်တွေက ငါ့ကိုမြင်ရင် ဘယ်လိုထင်ကြမလဲ။ သူတို့ကလည်း ငါ ဘုရားကိုယုံကြည်တာ လွန်သွားပြီလို့ ပြောကြမလား” ပေါ့။ ဒီအကြောင်းတွေစဉ်းစားမိတော့ ကျွန်တော် ရှက်လာပြီး သိက္ခာကျတယ်လို့ ခံစားရတယ်။ ကျွန်တော် စိတ်ဓာတ်ကျပြီး ပြိုလဲလုနီးပါး ဖြစ်နေခဲ့ပြီ။ ဒီပတ်ဝန်းကျင်ကနေ ကျွန်တော့်ကို လွတ်မြောက်အောင် ဘုရားကို ကူညီပေးစေချင်မိတယ်။ ဒီလိုအရှက်ခွဲမခံချင်တော့ဘူး။ ကျွန်တော် ထမင်းသွားစားတဲ့အခါ လက်ထိပ်ခတ်လျက်နဲ့ပဲ သွားရတယ်၊ တခြားစစ်သားတွေက ကျွန်တော့်ကို လှောင်ပြောင်ကြတယ်။ “မင်းရဲ့ဘုရားကို မင်းရဲ့လက်ထိပ်တွေ ဖြုတ်ခိုင်းလိုက်လေ” တဲ့။ ကျွန်တော် ခေါင်းငုံ့ပြီး ထမင်းစားတယ်၊ ခေါင်းမဖော်ရဲဘူး၊ စိတ်ထဲမှာ တိတ်တဆိတ်ဆုတောင်းခဲ့တယ်။ “အို ဘုရားသခင်၊ ကျွန်တော် နာကျင်နေပါတယ်။ ကျွန်တော့်ရဲ့ ဝိညာဉ်ရင့်ကျက်မှုက သိပ်ငယ်ပါသေးတယ်။ ကိုယ်တော်က ကျွန်တော့်ကို လမ်းပြပြီး ယုံကြည်ခြင်းနဲ့ ခွန်အားပေးပါ ဒါမှ တခြားသူတွေရဲ့ အရှက်ခွဲတာကို ရင်ဆိုင်နိုင်မှာပါ” လို့ပေါ့။ ဆုတောင်းပြီးတဲ့နောက်မှာ ကျွန်တော် ခွန်အားပိုရှိလာသလို ခံစားရပြီး၊ “နောင်တမရှိသည့် ရွေးချယ်မှုတစ်ခု” ဆိုတဲ့ ဓမ္မသီချင်းတစ်ပုဒ်ကို သတိရသွားတယ်။

၁  ခရစ်ယာန်များအပေါ် စာတန်၏ ဖမ်းဆီးခြင်းနှင့် ညှဉ်းပန်းနှိပ်စက်ခြင်းသည် ပို၍ပို၍ ရက်စက်ကြမ်းကြုတ်လာသည်။ မြို့သည် အမှောင်ထုနှင့် ထိတ်လန့်ဖွယ်ရာများဖြင့် ပြည့်နှက်နေပြီး ကျွန်ုပ်သည် တတ်နိုင်သမျှ နေရာတိုင်းသို့ ထွက်ပြေးတိမ်းရှောင်ခဲ့ရသည်။ ဧဝံဂေလိတရားဟောခြင်းကြောင့် ကျွန်ုပ်သည် စီစီပီ၏ ဖမ်းဆီးအကျဉ်းချခြင်းကို ခံခဲ့ရသည်။ ကျွန်ုပ်သည် ဘုရားသခင်ထံသို့ အသည်းအသန် ဆုတောင်းခြင်းဖြင့် အသနားခံခဲ့သည်။ စာတန်က ကျွန်ုပ်ကို မည်မျှပင် ရက်စက်စွာ ညှဉ်းပန်းနှိပ်စက်စေကာမူ၊ မည်သည့်အရာကမျှ ဘုရားသခင်အပေါ်ထားရှိသော ကျွန်ုပ်၏ယုံကြည်ခြင်းကို တုန်လှုပ်စေခြင်း သို့မဟုတ် ပြောင်းလဲစေခြင်းငှာ မတတ်နိုင်ပေ။ အနန္တတန်ခိုးရှင် ဘုရားသခင်၊ ကျွန်ုပ်၏စိတ်နှလုံးသည် ကိုယ်တော်နှင့်သာ သက်ဆိုင်ပါ၏။ အကျဉ်းချခြင်းသည် ကျွန်ုပ်၏ခန္ဓာကိုယ်ကိုသာ ထိန်းချုပ်နိုင်သော်လည်း၊ ကိုယ်တော့်နောက်လိုက်သော ကျွန်ုပ်၏ခြေလှမ်းများကိုမူ မတားဆီးနိုင်ပါ။ နာကျင်ဖွယ် ဒုက္ခဝေဒနာ၊ ကြမ်းတမ်းသောလမ်းခရီးဖြစ်သော်လည်း ဘုရားသခင်၏ နှုတ်ကပတ်တော်များ၏ လမ်းပြမှုနှင့်အတူ ကျွန်ုပ်၏စိတ်နှလုံးသည် ကြောက်ရွံ့ခြင်းကင်းမဲ့၏၊ ဘုရားသခင်၏ နှုတ်ကပတ်တော်များ ကျွန်ုပ်နှင့်အတူရှိနေခြင်းကြောင့် ကျွန်ုပ်၏စိတ်နှလုံးသည် ကျေနပ်ရောင့်ရဲလျက်ရှိသည်။

၂  စာတန်ဆန်သော နတ်ဆိုးများ၏ ရက်စက်ကြမ်းကြုတ်သော ညှဉ်းပန်းနှိပ်စက်မှု၏ ဝေဒနာသည် ပို၍ပင် ပြင်းထန်လာပြီး၊ ပြင်းထန်သော ဝေဒနာဖြင့် ကျွန်ုပ်ကို အကြိမ်ကြိမ် တိုက်ခိုက်သည်။ ကျွန်ုပ်၏အသက်ကို နုတ်ယူခြင်းခံရတော့မည့် နောက်ဆုံးအချိန်တွင်၊ ကျွန်ုပ်၏ အသက်ရှင်ခြင်းနှင့် သေခြင်းကို ဘုရားသခင်ထံ အပ်နှံပြီး ကိုယ်တော်ကို မျှော်ကိုးသည်။ သက်သေခံချက်၌ ခိုင်မာစွာ ရပ်တည်ရန် ဘုရားသခင်က ကျွန်ုပ်အား ယုံကြည်ခြင်းကို ပေးသနားတော်မူပါစေ။ ကျွန်ုပ်သည် ဘုရားသခင်အပေါ် အရှက်ရစေသည့် အမှတ်အသားဖြစ်သော ယုဒတစ်ဦး မည်သည့်အခါမျှ ဖြစ်မည်မဟုတ်။ အနန္တတန်ခိုးရှင် ဘုရားသခင်၊ ကျွန်ုပ်သည် ကိုယ်တော့်အား သေသည့်တိုင်အောင် သစ္စာစောင့်သိပါမည်။ အဆင်းနီသော နဂါးကြီး၏ရှေ့တွင် ကျွန်ုပ် မည်သည့်အခါမျှ ဦးညွှတ်ခြင်း သို့မဟုတ် အလျှော့ပေးခြင်း ပြုမည်မဟုတ်။ စာတန်သည် ကျွန်ုပ်၏ခန္ဓာကိုယ်ကိုသာ ညှဉ်းပန်းနှိပ်စက်ပြီး ဖျက်ဆီးနိုင်သော်လည်း ဘုရားသခင်အပေါ်ထားရှိသော ကျွန်ုပ်၏ ယုံကြည်ခြင်းနှင့် ချစ်ခြင်းမေတ္တာကိုမူ မဖျက်ဆီးနိုင်ပါ။ ကျွန်ုပ် အသက်ရှင်သည်ဖြစ်စေ၊ သေသည်ဖြစ်စေ ဘုရားသခင်၏ အချုပ်အခြာအာဏာနှင့် စီစဉ်မှုများအပေါ်တွင်သာ မူတည်သည်။ ကျွန်ုပ်သည် ဘုရားသခင်အတွက် သက်သေခံရန် အစွမ်းကုန် ပေးဆပ်မည်။ ကျွန်ုပ်သည် ဘုရားသခင်အတွက် သက်သေခံနိုင်ပြီး စာတန်ကို အရှက်ရစေနိုင်မည်ဆိုလျှင် ညည်းညူခြင်း မရှိဘဲ သေဆုံးမည်။

ဤဘဝတွင် ခရစ်တော်နောက်လိုက်လျှောက်ပြီး ကျွန်ုပ်၏ တာဝန်ကို ကောင်းမွန်စွာ ဖြည့်ဆည်းရန်မှာ ကျွန်ုပ်အတွက် ဂုဏ်ယူစရာအခွင့်အရေး ဖြစ်ပါသည်။ ဘုရားသခင်နောက်လိုက်ခြင်းအားဖြင့် ကျွန်ုပ်သည် သမ္မာတရားများစွာကို နားလည်ခဲ့သည်၊ ကျွန်ုပ်၏ဘဝသည် အချည်းနှီး အသက်ရှင်ခဲ့ခြင်း မဟုတ်ပါ။ ဘုရားသခင်အတွက် သက်သေခံနိုင်သမျှ ကာလပတ်လုံး၊ ကျွန်ုပ်သည် နောင်တမရဘဲ သေဆုံးနိုင်ပါသည်၊ ဤသည်မှာ ကျွန်ုပ် မည်သည့်အခါမျှ နောင်တရမည် မဟုတ်သော ရွေးချယ်မှု ဖြစ်ပါသည်။

—သိုးသငယ်နောက်လိုက်ပြီး သီချင်းအသစ်များကိုသီဆိုပါ

ဒီသီချင်းက ကျွန်တော့်ကို ယုံကြည်ခြင်းပေးခဲ့တယ်။ တခြားသူတွေက ကျွန်တော့်ကို ဘယ်လိုပဲဆက်ဆံပါစေ၊ ကျွန်တော် ဘုရားသခင်ကို သစ္စာဖောက်လို့မဖြစ်ဘူး။ ဘုရားသခင်နောက်လိုက်ခြင်းဟာ ကျွန်တော့်တစ်သက်တာမှာ နောင်တရမှာမဟုတ်တဲ့ ရွေးချယ်မှုတစ်ခုပဲ။ ကျွန်တော်ဟာ ကိုယ့်ဂုဏ်သိက္ခာကို စွန့်လွှတ်ပြီး သက်သေခံချက်မှာ ခိုင်မာစွာရပ်တည်ဖို့ အရာအားလုံးကို စွန့်စားရမယ်။

အရင်ကဆိုရင် ကျွန်တော်ဟာ ဘုရားကိုယုံကြည်သူတစ်ယောက်အနေနဲ့ နှိပ်စက်ခံရတာကို အရှက်ရစရာကိစ္စတစ်ခုလို့ အမြဲခံစားခဲ့ရတယ်၊ ဒါပေမဲ့ နောက်ပိုင်းမှာတော့ ကျွန်တော့်ရဲ့အမြင်ကို ပြောင်းပြန်လှန်ပစ်ခဲ့တဲ့ ဘုရားနှုတ်ကပတ်တော်တစ်ပိုဒ်ကို သတိရမိတယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် ဖန်ဆင်းခံ သတ္တဝါတစ်ဦး ဖြစ်သည်။ သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အသွင်အပြင်ဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။ ဤကမ္ဘာလောကတွင်၊ လူသားသည် နတ်ဆိုး၏ အဝတ်အထည်ကို ဆင်မြန်းသည်၊ နတ်ဆိုးထံမှ အစားအစာကို စားပြီး၊ နတ်ဆိုး၏ ကြိုးဆွဲရာကလျက် အလုပ်လုပ်ကာ အစေခံလေသည်။ ပြီးလျှင် ယင်း၏ အညစ်အကြေးဖြင့် ဖုံးအုပ်သည်အထိ ယင်း၏ နင်းချေခြင်းကို ခံရသည်။ သင်သည် အသက်၏အဓိပ္ပါယ်ကို သဘောမပေါက်ပါက သို့မဟုတ် စစ်မှန်သော လမ်းခရီးကို မရရှိပါက၊ ဤသို့အသက်ရှင်ခြင်း၌ မည်သည့် အဓိပ္ပာယ် ရှိသနည်း။ သင်တို့သည် လမ်းကြောင်းမှန်ကို ရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ဘုရားနှုတ်ကပတ်တော်တွေကနေတစ်ဆင့် ကျွန်တော်နားလည်လာတာက၊ ခရစ်ယာန်တွေကို ဖမ်းဆီးပြီး နှိပ်စက်တဲ့နတ်ဆိုးတွေဟာ ဘုရားသခင်ရဲ့ ရန်သူတွေဖြစ်တယ်၊ အာဏာရှင်အစိုးရတွေက လူတွေကို ဘုရားသခင်ကိုယုံကြည်ပြီး လိုက်လျှောက်ဖို့ ခွင့်မပြုဘဲ၊ ဗုဒ္ဓဘုရားနဲ့ သမ္မတကို ကိုးကွယ်ဖို့၊ ယူနိုက်တက် ဝပါတီကို ယုံကြည်ဖို့ပဲ ခွင့်ပြုတယ်။ သူတို့က လူတွေကို ကောင်းမွန်တဲ့ အနာဂတ်တစ်ခုကို ကိုယ်တိုင် ဖန်တီးဖို့၊ ပညာသင်ကြားပြီး ငွေရှာခြင်းအားဖြင့် သူတို့ရဲ့ကံကြမ္မာကို ပြောင်းလဲဖို့ လုပ်ခိုင်းတယ်။ ဒီလိုနေရာမျိုးမှာ ဘုရားရဲ့ဧဝံဂေလိတရားကို ဖြန့်ဝေတာဟာ ဖိနှိပ်မှုတွေ၊ အတားအဆီးတွေကို ကြုံတွေ့ရစေမှာပဲ။ ဒီမှာ ဘုရားကိုယုံကြည်ပြီး ဧဝံဂေလိတရားဟောတဲ့သူတွေဟာ နှိပ်စက်မှု၊ လှောင်ပြောင်မှု၊ ရိုက်နှက်ဆူပူမှုတွေ၊ ထောင်ကျတာမျိုးတွေကိုတောင် ကြုံတွေ့ရလိမ့်မယ်။ ဒါပေမဲ့ ဒါဟာ ဖြောင့်မတ်ခြင်းတရားအတွက် ဖိနှိပ်ခံရတာပဲ၊ ဒီဆင်းရဲဒုက္ခက အဓိပ္ပာယ်ရှိတယ်။ ကျွန်တော် ညှဉ်းပန်းနှိပ်စက်ခံရပြီး လှောင်ပြောင်အရှက်ခွဲခံရတဲ့အခါမှာ၊ သိက္ခာကျပြီး ဘယ်သူ့ကိုမှ မျက်နှာချင်းမဆိုင်နိုင်ဘူးလို့ ခံစားရရင်၊ ဒါဆိုရင် ကိစ္စတွေအပေါ် ကျွန်တော့်ရဲ့အမြင်က မမှန်ကန်ဘူး။ ကျွန်တော်ဟာ ဖန်ဆင်းခံတစ်ဦးဖြစ်ပြီး၊ ဘုရားသခင်ကို ယုံကြည်ကိုးကွယ်တာဟာ လုံးဝကို သဘာဝကျပြီး မှန်ကန်တဲ့ကိစ္စတစ်ခုပဲ။ ဧဝံဂေလိတရားကိုဟောပြီး ဘုရားကိုသက်သေခံတာဟာ ဖန်ဆင်းရှင်က ကျွန်တော်တို့ကိုပေးအပ်တဲ့ သာသနာနဲ့ ဝတ္တရားဖြစ်သလို၊ လူသားအားလုံးထဲမှာ တရားအမျှတဆုံးအရာလည်း ဖြစ်တယ်။ ဧဝံဂေလိတရားဟောကြားတဲ့အခါ ဖိနှိပ်စက်ခံရတာဟာ အရှက်ရစရာကိစ္စမဟုတ်ဘူး၊ ဒါဟာ ဖြောင့်မတ်ခြင်းတရားအတွက် ဖိနှိပ်ခံရတာပဲ။ ဒါဟာ ယောဘလိုပေါ့။ သူစမ်းသပ်မှုတွေနဲ့ ကြုံရတဲ့အခါ၊ သူ့အိမ်မှာရှိတဲ့ ပစ္စည်းဥစ္စာတွေ ဓားပြတိုက်ခံရတယ်၊ သားသမီးတွေသေဆုံးတယ်၊ တစ်ကိုယ်လုံးမှာလည်း အနာစိမ်းတွေပေါက်တယ်။ သူ့မိတ်ဆွေတွေက သူ့ကိုလှောင်ပြောင်တယ်၊ သူ့ဇနီးကတောင် ဘုရားကိုစွန့်ပြီး သေလိုက်ဖို့ပြောခဲ့တယ်၊ ဒါပေမဲ့ သူကတော့ အမြဲတမ်း ဘုရားသခင်ဆီဆုတောင်းပြီး၊ ကိုယ်တော်ရဲ့နာမတော်ကို ချီးမွမ်းတယ်။ ကိုယ်တော်အတွက် သက်သေခံချက်မှာ ခိုင်မာစွာရပ်တည်ခဲ့တယ်။ ပေတရုလည်း ဧဝံဂေလိတရားဟောကြားခြင်းမှာ နှိပ်စက်ညှဉ်းပန်းခံခဲ့ရပြီး၊ နောက်ဆုံးမှာတော့ ကားတိုင်မှာ ပြောင်းပြန်လှန်ပြီး သံရိုက်ခံခဲ့ရတယ်၊ ဒါပေမဲ့ ဒါကို အရှက်ရစရာလို့ သူ မခံစားခဲ့ရဘူး။ ဒါနဲ့ လုံးဝ ဆန့်ကျင်ဘက်ပဲ။ သူဟာ ဖောက်ပြန်ပျက်စီးတဲ့လူသားတစ်ဦးဖြစ်ပြီး၊ သခင်ယေရှုလိုမျိုး ကားတိုင်မှာ အသေခံဖို့ မထိုက်တန်ဘူးလို့ သူထင်ခဲ့တယ်၊ ဒါကြောင့် သူက ကားတိုင်မှာ ပြောင်းပြန်လှန်အသေခံဖို့ကို ရွေးချယ်ပြီး၊ ဘုရားသခင်အတွက် ကျယ်လောင်ပြီး ရှင်းလင်းတဲ့ သက်သေခံချက်ကို ပေးခဲ့တယ်။ သူတို့ရဲ့ဘဝတွေဟာ အဓိပ္ပာယ်အရှိဆုံးဘဝတွေပဲ၊ ဘုရားသခင်က ဖြောင့်မတ်တယ်လို့ ပြောတာကို ခံရတာဟာ အကြီးမြတ်ဆုံးဂုဏ်ကျက်သရေပဲ။ ကျွန်တော် ဘုရားသခင်ရဲ့ ရည်ရွယ်ချက်ကိုလည်း နားလည်သွားတယ်။ ကျွန်တော်က သိက္ခာကို အရမ်းအလေးထားပြီး၊ အရှက်ခွဲခံရမှာကြောက်လို့ ကိုယ့်တာဝန်တွေကို မထမ်းဆောင်ရဲခဲ့ဘူး။ ဘုရားသခင်က ကျွန်တော့်အတွက် ဒီလိုပတ်ဝန်းကျင်မျိုးကို စီစဉ်ပေးခြင်းအားဖြင့် ကျွန်တော့်ကို ကိုယ်ပိုင်ဖောက်ပြန်ပျက်စီးတဲ့ စိတ်သဘောထားနဲ့ ဒီပတ်ဝန်းကျင်တွေထဲမှာရှိတဲ့ အရာတွေအပေါ် မှားယွင်းတဲ့အမြင်တွေကို အသိအမှတ်ပြုပြီး ဖြေရှင်းနိုင်စေခဲ့တယ်။ ဒါဟာ ကျွန်တော့်ကို စုံလင်စေဖို့နဲ့ ကယ်တင်ဖို့အတွက်ပဲ၊ ပြီးတော့ ဝပြည်နယ်အစိုးရဟာ သမ္မာတရားကိုမုန်းတီးပြီး ဘုရားကိုအတိုက်အခံလုပ်တဲ့ မကောင်းဆိုးဝါးတစ်ကောင်ဖြစ်တယ်ဆိုတာ၊ သူတို့က ကျွန်တော့်ကို ဘယ်လောက်ပဲ နှိပ်စက်တားဆီးပါစေ၊ သူတို့ဆီမှာ ကျွန်တော် အရှုံးပေးလို့မဖြစ်ဘူးဆိုတာကိုလည်း ကျွန်တော့်ကို ပြခဲ့ပါတယ်။ ဘုရားသခင်က ဒီလောကကြီးနဲ့ လူသားမျိုးနွယ်ကို အုပ်စိုးတယ်၊ ကျွန်တော့်ကံကြမ္မာလည်း ကိုယ်တော့်လက်ထဲမှာပဲ ရှိတယ်။ ဘယ်နိုင်ငံရဲ့အစိုးရကမှ ကျွန်တော့်ကံကြမ္မာနဲ့ အနာဂတ်ကို မပြောင်းလဲနိုင်ဘူး။ ကျွန်တော် စိုးရိမ်စရာမလိုဘူး။ ဘယ်လောက်ပဲခက်ခဲနေပါစေ၊ ကျွန်တော် အမြဲတမ်း ဘုရားသခင်နောက်ကိုလိုက်ပြီး ကိုယ်တော်အတွက် သက်သေခံချက်မှာ ခိုင်မာစွာရပ်တည်သွားမယ်။ ဒါကို အသိအမှတ်ပြုပြီးတဲ့နောက်မှာ၊ ဘုရားကိုယုံကြည်ပြီး ဒီဆင်းရဲဒုက္ခအားလုံးကို ခံရတာ တန်တယ်လို့ ကျွန်တော်ခံစားခဲ့ရတယ်။ ကျွန်တော် တခြားသူတွေရဲ့ လှောင်ပြောင်အရှက်ခွဲတာကို မကြောက်တော့ဘူး၊ စားစရာသွားယူတဲ့အခါမှာလည်း တခြားသူတွေကို မကြည့်ရဲလောက်အောင် ရှက်မနေတော့ဘူး။ ကျွန်တော် ဘုရားသခင်ဆီကို မကြာခဏဆုတောင်းပြီး ကိုယ်တော်က ကျွန်တော့်အနားမှာ အဖော်ပြုပေးနေတယ်လို့ ခံစားခဲ့ရတယ်၊ စိတ်ထဲမှာ တစ်နေ့ထက်တစ်နေ့ ပိုပြီးပျော်ရွှင်လာခဲ့တယ်။

အချုပ်ကျပြီးတော့ လဝက်အကြာမှာ၊ ကျွန်တော် ကိုဗစ်-၁၉ ရောဂါကူးစက်ခံထားရတာကို သိခဲ့ရတယ်၊ ဒါကြောင့် သူတို့က ကျွန်တော့်ကို တပ်မဟာဌာနချုပ်ကို သီးသန့်ခွဲထားဖို့ လွှဲပြောင်းလိုက်တယ်။ ဌာနချုပ်ကိုသွားတဲ့လမ်းမှာ၊ သူတို့က ကျွန်တော့်ကို လူသတ်သမားတစ်ယောက်ထက်တောင် ပိုပြီးဆိုးဆိုးရွားရွားဆက်ဆံခဲ့တယ်။ သူတို့က ကျွန်တော့်ကို ခြေချင်းသုံးခု ခတ်ထားခဲ့တယ်။ တပ်စုမှူးနဲ့ တခြားသူတွေအားလုံးက ကျွန်တော့်ကို လှောင်ပြောင်ကြတယ်။ “မင်းက ဘုရားကိုယုံကြည်တယ်မဟုတ်လား။ ဒါဆို ဘာလို့ ကိုဗစ်ဖြစ်ရတာလဲ။ မင်းတို့က ဘုရားရှိတယ်လို့ပြောတယ်၊ တကယ်တော့ လောကကြီးမှာ ဘုရားဆိုတာ လုံးဝမရှိဘူး” တဲ့။ ဒီစကားတွေကိုကြားတော့၊ ကျွန်တော် အရင်ကလို အားငယ်မနေတော့ဘူး။ တပ်စုမှူးနဲ့တခြားသူတွေက ဘယ်လောက်ပဲ လှောင်ပြောင်ပါစေ၊ တခြားလူတွေက ကျွန်တော့်ကို ဘယ်လိုပဲမြင်ပါစေ၊ ကျွန်တော် ကျိုးနွံနာခံလိုစိတ် ရှိခဲ့တယ်။ အဲဒီနောက်၊ တပ်စုမှူးက ကျွန်တော့်ကို လုံခြုံရေးဌာနကိုပို့ပြီး ထောင်ချမယ်လို့ ပြောခဲ့တယ်။ ကျွန်တော့်စိတ်ထဲမှာ ကြောက်စိတ်ကဝင်လာတယ်၊ ဘာဖြစ်လို့လဲဆိုတော့ လုံခြုံရေးဌာနက အရမ်းတင်းကျပ်ပြီး၊ ထောင်ထဲမှာ အရှက်ခွဲခံရမှာကိုလည်း ကျွန်တော်စိုးရိမ်ခဲ့တယ်။ နောက်ပြီးတော့ ထောင်ကျရင် အိမ်ပြန်လို့ရတော့မှာ မဟုတ်ဘူး။ အဲဒီအချိန်မှာ ကျွန်တော် အခန်းတစ်ခန်းထဲမှာ အပိတ်ခံထားရတယ်။ ကျွန်တော့်မှာ ဖုန်းမရှိဘူး၊ ဘုရားနှုတ်ကပတ်တော်ကိုလည်း မဖတ်နိုင်ခဲ့ဘူး။ အဲဒီမှာ ဂစ်တာတစ်လက်ရှိပြီး၊ ကျွန်တော်လုပ်နိုင်တာက ဂစ်တာတီးပြီး ဓမ္မသီချင်းတွေ ဆိုဖို့ပဲရှိတယ်။ ကျွန်တော် ဘုရားနှုတ်ကပတ်တော်ကို အရမ်းဖတ်ချင်လို့၊ ကိုယ်တော်ဆီဆုတောင်းပြီး ကျွန်တော့်ကို လမ်းဖွင့်ပေးဖို့ တောင်းပန်ခဲ့တယ်။ ရက်နည်းနည်းကြာတော့၊ ကျွန်တော် ညီအစ်ကိုအိုင်ဗင်ရဲ့ဖုန်းကိုငှားပြီး ကျွန်တော့်ရဲ့ ဇာတ်လမ်း၊ ကျွန်တော်တို့ရဲ့ ဇာတ်လမ်း ဆိုတဲ့ ရုပ်ရှင်ကို ကြည့်ခဲ့တယ်။ ရုပ်ရှင်ထဲက ညီအစ်ကိုတွေဟာ ဘုရားကိုယုံကြည်ပြီး ဧဝံဂေလိတရားဟောလို့ တရုတ်ကွန်မြူနစ်ပါတီရဲ့ အဖမ်းခံခဲ့ရတယ်။ သူတို့ဟာ ပြင်းပြင်းထန်ထန် ညှဉ်းပန်းနှိပ်စက်ခံခဲ့ရပြီး လူအများကြီးကလည်း သူတို့ကို အရှက်ခွဲခဲ့ကြတယ်။ သူတို့ဟာ ထောင်ဒဏ်ချမှတ်ခံရပြီး နှစ်အတော်ကြာ အကျဉ်းချခံခဲ့ရတယ်၊ တချို့ဆိုရင် ၁၀ နှစ်ကျော်တောင် ကြာခဲ့တယ်။ သူတို့မှာ လွတ်လပ်မှုတစ်စက်မှမရှိဘဲ၊ နေ့တိုင်း အလုပ်ပိုလုပ်ခိုင်းခံရတယ်၊ ဒါပေမဲ့ ထောင်ထဲမှာတောင် သူတို့ဟာ ဘုရားသခင်ဆီ ဆုတောင်းနိုင်ပြီး ဘုရားနှုတ်ကပတ်တော်ကို အချင်းချင်း လက်ဆင့်ကမ်း ဖတ်ရှုနိုင်ခဲ့ကြတယ်။ သူတို့မှာ ဘုရားသခင်ကို ကျိုးနွံနာခံတဲ့သဘောထားရှိပြီး၊ သူတို့ဟာ ဘဝမှာ မှန်ကန်တဲ့လမ်းကြောင်းကို လျှောက်လှမ်းနေမှန်း သိခဲ့ကြတယ်။ သူတို့အားလုံးဟာ ယုံကြည်ခြင်းရှိပြီး ဘုရားသခင်အတွက် သက်သေခံချက်မှာ ခိုင်မာစွာရပ်တည်ခဲ့ကြတယ်။ သူတို့ ဘုရားနှုတ်ကပတ်တော်ကို ဖတ်နေတာကြားရတဲ့အခါ ကျွန်တော် ထူးထူးခြားခြား စိတ်ထိခိုက်ခံစားခဲ့ရတယ်။ ကျွန်တော် သူတို့ကို တကယ်ပဲ လေးစားမိတယ်။ သူတို့ဟာ ဒီလောက်ကြီးမားတဲ့ဆင်းရဲဒုက္ခကိုခံရပေမဲ့၊ သူတို့ရဲ့ယုံကြည်ခြင်းမှာ တည်ကြည်နိုင်သေးတယ်၊ ဘုရားသခင်နောက်ကိုလိုက်ပြီး ဘယ်တော့မှ နောက်မဆုတ်ခဲ့ဘူး။ ဒါပေမဲ့ ကျွန်တော်ကတော့ တခြားသူတွေရဲ့ အရှက်ခွဲတာ၊ ရိုက်နှက်ဆူပူတာကို ကြုံရတဲ့အခါ မခံနိုင်ခဲ့ဘူး။ ကျွန်တော် ထောင်ကျမှာကိုကြောက်ပြီး၊ ဆင်းရဲဒုက္ခနည်းနည်းခံရတာနဲ့ တစ်ပြိုင်နက် စိတ်ဓာတ်ကျသွားတယ်၊ ကျွန်တော့်ကို ဒီလိုပတ်ဝန်းကျင်ကနေ လွတ်မြောက်အောင် ဘုရားသခင် ကူညီပေးဖို့ပဲ လိုလားခဲ့တယ်။ ကျွန်တော် ဘုရားသခင်ကို အကြွေးတင်နေသလို ခံစားခဲ့ရပြီး၊ ဘုရားသခင်က ကျွန်တော့်ကို နောက်ထပ် အခွင့်အရေးတစ်ခု ပေးဖို့ ကျွန်တော် မျှော်လင့်ခဲ့တယ်။ ဘယ်နှနှစ်ပဲ ထောင်ကျကျ၊ ဘယ်လောက်ပဲ အရှက်ခွဲခံရပါစေ၊ ကျွန်တော် ကျိုးနွံနာခံပြီး ရင်ဆိုင်မယ်။ ကျွန်တော် သီးသန့်ခွဲနေပြီးတဲ့နောက် ၁၀ ရက်ကျော်အကြာမှာ၊ ရှေ့တန်းကနေပြန်လာတဲ့သူတွေက စီစဉ်ထားတဲ့ တစ်လခွင့်ယူရမယ့်အချိန်နဲ့ တိုက်ဆိုင်သွားတယ်။ ကျွန်တော် လုံးဝမျှော်လင့်မထားခဲ့တာက စစ်တပ်က ကျွန်တော့်ကိုလည်း ဒီအချိန်မှာ ခွင့်ပေးခဲ့တာပဲ။ မယုံကြည်တဲ့ရဲဘော်တစ်ယောက်က ပြောတယ်။ “ကြည့်စမ်း၊ အိုက်ဒင်က အမှားလုပ်ပြီး အလုပ်ကြမ်း ပြုပြင်ရေးမှာ ရောက်နေတယ်။ ဒါပေမဲ့ သူ့ခွင့်ရက်က ငါတို့ထက်တောင် စောနေပါလား” တဲ့။ ကျွန်တော် ဘုရားသခင်ကို အရမ်းကျေးဇူးတင်ခဲ့တယ်။ ကျွန်တော် နှစ်အတော်ကြာ အကျဉ်းကျခံရတော့မယ်လို့ ထင်ထားခဲ့တာ၊ ခွင့်ရက်နဲ့ အိမ်ပြန်နိုင်မယ်လို့ မမျှော်လင့်ခဲ့ဘူး။ ကျွန်တော် ဘုရားသခင်ရဲ့ အံ့ဖွယ်အမှုတွေနဲ့ ကိုယ်တော်ရဲ့ အနန္တတန်ခိုးနဲ့ အချုပ်အခြာအာဏာကို မြင်တွေ့ခဲ့ရတယ်။ မပြန်ခင်မှာ တပ်ခွဲမှူးက ကျွန်တော့်ကို အိမ်ပြန်ရင် ဧဝံဂေလိမဟောဖို့ မှာခဲ့တယ်။ ကျွန်တော်စဉ်းစားမိတယ်။ “စစ်တပ်ထဲမှာ ဧဝံဂေလိဟောတော့ ခင်ဗျားက ကျွန်တော့်ကို ထိန်းချုပ်ပြီးရိုက်တယ်။ အခု အိမ်ပြန်တော့ ဘုရားကိုသက်သေခံဖို့ ဒီလောက်ကောင်းတဲ့အခွင့်အရေးရနေတာ၊ ကျွန်တော် ဘယ်လိုလက်လွှတ်ခံနိုင်မှာလဲ။ ကျွန်တော် ဧဝံဂေလိတရားတာကို အစွမ်းကို အားထုတ်မယ်။ ခင်ဗျားရဲ့စကားတစ်ခွန်းကြောင့် ကျွန်တော့်အပေါ် သက်ရောက်မှုရှိစေမှာမဟုတ်ဘူး” ပေါ့။ အိမ်ရောက်ပြီးတဲ့နောက်မှာ၊ ကျွန်တော် ညီအစ်ကိုမောင်နှမတွေကို စုစည်းပြီး ရွာတစ်ရွာကို ဧဝံဂေလိတရားဟောဖို့ သွားခဲ့တယ်။ အဲဒီအချိန်မှာ လူ ၆ ယောက်က ဘုရားသခင်ရဲ့ နောက်ဆုံးသောကာလအမှုတော်ကို လက်ခံခဲ့တယ်။ စစ်တပ်ကိုပြန်ရောက်ပြီး ၁၀ ရက်ကျော်အကြာမှာ၊ တပ်စုမှူးက ကျွန်တော့်ကို ကင်းစခန်းမှာ ကင်းစောင့်တဲ့နေရာကို ပြောင်းရွှေ့လိုက်တယ်။ ကျွန်တော် ဘုရားသခင်ကို အရမ်းကျေးဇူးတင်ခဲ့တယ်။ အရင်က စစ်တပ်ထဲမှာ အရမ်းအလုပ်များပြီး၊ ဧဝံဂေလိဟောဖို့ အချိန်သိပ်မရှိခဲ့ဘူး။ ဒီနေရာကိုရောက်လာတော့ သိပ်ပြီး အလုပ်မများတော့ဘူး၊ ဧဝံဂေလိဟောဖို့ အချိန်ပိုရလာတယ်။ စစ်တပ်ရဲ့ ဖိနှိပ်မှုက ဘယ်တော့မှမရပ်ခဲ့ပေမဲ့၊ ကျွန်တော် ဧဝံဂေလိတရားကို ဆက်ဟောပြီး ဘုရားအတွက် သက်သေခံခဲ့တယ်၊ ဘုရားရဲ့ ကယ်တင်ခြင်းကို ရဖို့အတွက် လူတွေကို ပိုပြီးတော့ ဘုရားရှေ့ကို ခေါ်ဆောင်ခဲ့တယ်။

ဧဝံဂေလိတရားဟောတဲ့ ဖြစ်စဉ်တစ်လျှောက်လုံးမှာ၊ ကျွန်တော် ဆင်းရဲဒုက္ခနည်းနည်းခံခဲ့ရတယ်၊ အရှက်ခွဲတာ၊ ရိုက်နှက်ဆူပူတာတွေခံခဲ့ရတယ်၊ အချုပ်လည်းကျခဲ့တယ်၊ ဒါပေမဲ့ ကျွန်တော် ကိုယ့်ရဲ့ဖောက်ပြန်ပျက်စီးခြင်းနဲ့ ချို့တဲ့မှုတွေကို မြင်ခဲ့ရသလို၊ ဘုရားရဲ့မေတ္တာကိုလည်း မြင်ခဲ့ရတယ်။ ဘယ်လိုအခြေအနေမျိုးပဲကြုံရပါစေ၊ အကြိမ်တိုင်းမှာ ကျွန်တော့်ကို လမ်းပြပေးဖို့၊ ကျွန်တော့်ရဲ့မာနနဲ့ သိက္ခာကို ဘေးဖယ်ထားပြီး ရှေ့ဆက်လျှောက်ဖို့အတွက် ယုံကြည်ခြင်းနဲ့ ခွန်အားရှိစေဖို့ ဘုရားနှုတ်ကပတ်တော်တွေရှိနေခဲ့တယ်။ ဒီအတွေ့အကြုံတွေက ဧဝံဂေလိတရားအတွက် ဆင်းရဲဒုက္ခခံရတာ၊ နှိပ်စက်ခံရတာက အဓိပ္ပာယ်ရှိတဲ့ကိစ္စဖြစ်တယ်ဆိုတာကို ကျွန်တော့်ကို ကိုယ်တွေ့ပြသခဲ့တယ်။ ဘုရားသခင်နောက်ကိုလိုက်ပြီး၊ ဘုရားသခင်အတွက် အသုံးခံတာ၊ ကိုယ့်တာဝန်ကို ဖြည့်ဆည်းတာဟာ ကိုယ့်မှာရှိနိုင်တဲ့ အဓိပ္ပာယ်အရှိဆုံးဘဝတစ်ခုပဲ ဖြစ်တယ်။


၃။ ကောင်းချီးများကို လိုက်စားခြင်းမှ နိုးထခြင်း

၁၉၉၄ ခုနှစ်မှာ ကျွန်မအမေက သခင်ယေရှုကို ယုံကြည်ခဲ့ပါတယ်။ သုံးလအတွင်းမှာပဲ သူ့ရဲ့ နှလုံးသွေးကြောပိတ်ရောဂါက ပျောက်သွားတယ်။ ဒါက ဘုရားရဲ့ အနန္တတန်ခိုးရှိခြင်းနဲ့ သူ့ရဲ့ ကောင်းချီးကို ကျွန်မကို ပြခဲ့ပါတယ်။ ဘုရားကို ကျွန်မ အလေးအနက် ယုံကြည်သရွေ့ ဘုရားက ကျွန်မတို့ မိသားစုကို ကာကွယ်ပြီး ရောဂါနဲ့ ကပ်ဘေးတွေကနေ ဘေးကင်းအောင် လုပ်ပေးမယ်လို့ ကျွန်မ ထင်ခဲ့တယ်။ ဒီလိုနဲ့ ကျွန်မအမေနောက်လိုက်ပြီး သခင့်ကို ကျွန်မ ယုံကြည်ခဲ့တယ်။ အဲဒီအချိန်ကစပြီး စုဝေးပွဲတွေမှာ ကျွန်မ တက်တက်ကြွကြွပါဝင်တယ်။ စီးပွားရေးလုပ်ငန်း လုပ်တဲ့အခါမှာလည်း သခင့်ရဲ့ကောင်းချီးတွေကို ကျွန်မ မြင်ရတယ်။ ကျွန်မ အရမ်းကို ကျေးဇူးတင်မိတယ်။

၂၀၀၂ခုနှစ်၊ ဇွန်လ ၁ ရက်နေ့မှာ သခင်ယေရှုရောက်လာတဲ့ ဧဝံဂေလိတရားကို ကျွန်မ ကြားခဲ့ရပြီး ဘုရားသခင်က နောက်ဆုံးတစ်ကြိမ် လူတွေကို ကယ်တင်ခြင်းအမှု ပြုဖို့အတွက် လူ့ဇာတိခံပြီး ပြန်ကြွလာတာကို သိခဲ့ရတယ်။ ကျွန်မက အရမ်းကောင်းချီးခံစားရတယ်၊ ဒီနောက်ဆုံး အခွင့်အရေးကို အမိအရဖမ်းဆုပ်ပြီး တာဝန်ကို လုံ့လရှိရှိနဲ့ ကျွန်မ ထမ်းဆောင်ရမယ်လို့ တွေးမိတယ်။ အဲဒီနှစ် နိုဝင်ဘာလမှာ ကျွန်မရဲ့ ကုန်ရောင်းဝယ်ရေး လုပ်ငန်းကို စွန့်လွှတ်ပြီး အချိန်အားလုံးကို တာဝန်ထမ်းဆောင်တဲ့နေရာမှာ မြုပ်နှံလိုက်တယ်။ ကျွန်မ တွေးမိတယ်။ “ငါ ဘုရားကို တကယ်ယုံကြည်သရွေ့၊ ဘုရားအတွက် အမြန်ပြေးလွှားပြီး ကိုယ့်ကိုယ့်ကိုယ် အသုံးခံသရွေ့ သူက ငါ့ကို ကောင်းချီးပေးပြီး အစစအရာရာ အဆင်ပြေအောင် သေချာလုပ်ပေးမှာပဲ” ပေါ့။ အဲဒါနဲ့ ကျွန်မက အသင်းတော်မှာ မိုးလင်းကနေ နေဝင်တဲ့အထိ အလုပ်ရှုပ်နေတယ်။ အမြဲတမ်း ပျော်နေပြီး လုံးဝ မပင်ပန်းခဲ့ဘူး။ ၂၀၁၂ခုနှစ်မှာ ကျွန်မသားကို ဘုရားအိမ်တော်ကို ခေါ်ခဲ့တယ်။ အဲဒီနောက်တော့ အသင်းတော်မှာ ကျွန်မသားက သူ့တာဝန်ကို ကျွန်မနဲ့အတူ လုပ်တယ်။ ကျွန်မ တွေးမိတယ်။ အဲဒီနှစ်တွေမှာ ငါ့သားနဲ့ ငါက အားလုံးကို စွန့်လွှတ်ပြီး ငါတို့အချိန်ရှိသမျှကို ဘုရားအတွက် အသုံးခံဖို့ ပေးထားခဲ့တယ်။ ဘုရားရဲ့ ကွယ်ကာမှုနဲ့ ကောင်းချီးတွေကို ငါတို့ သေချာပေါက်ရမှာပဲ ပေါ့။ ဒါပေမဲ့ ကျွန်မက ပိုကြီးတဲ့ ကောင်းချီးတွေကိုရဖို့ ကိုယ့်ကိုယ်ကိုယ် စိတ်ထက်ထက်သန်သန်နဲ့ အသုံးခံတဲ့အချိန်မှာပဲ ရုတ်တရက် ဖြစ်ရပ်တစ်ခုက ကောင်းချီးရဖို့ ကျွန်မအိပ်မက်ကို ပြိုကွဲသွားစေခဲ့တယ်။

၂၀၂၀ခုနှစ်၊ အောက်တိုဘာလ ၁၇ ရက် ညနေ ၆ နာရီကျော်ပြီးလောက်မှာ ကျွန်မသားဆီက ဖုန်းလာတယ်။ သူက စိတ်ဓာတ်ကျနေတဲ့ အသံနဲ့ ပြောတယ်။ “အမေ၊ သား နေမကောင်းဖြစ်နေတယ်။ အမြန်လာခဲ့ပါ” တဲ့။ အဲဒီအချိန်မှာတုန်းက ကျွန်မ သိပ်မယုံခဲ့ဘူး။ ကျွန်မက “နေ့လည်တုန်းက အမေ သားကို တွေ့တော့ သားက ဘာမှဖြစ်တဲ့ပုံပါပဲ။ ဒါက ပြီးခဲ့တဲ့ သုံးလေးနာရီလောက်ကပဲလေ။ ဒီတော့ ဘယ်လိုဖြစ်ပြီး ရုတ်တရက် နေမကောင်းဖြစ်သွားရတာလဲ” ဆိုပြီး ပြောလိုက်တယ်။ ကျွန်မသားက စိတ်မရှည်တဲ့ပုံစံနဲ့ ပြောတယ်။ “အမေ၊ ဒီရောဂါက အရမ်းအရေးကြီးတယ်။ ချက်ချင်းလာခဲ့ပါ” တဲ့။ ကျွန်မ အမြန်လုပ်ပြီး ကျွန်မသားရှိတဲ့နေရာကို တက္ကစီနဲ့ သွားလိုက်တယ်။ အခန်းထဲကို ကျွန်မ ဝင်လိုက်တာနဲ့ ကျွန်မသားက ပြောတယ်။ “အမေ၊ သားမတ်တတ် မရပ်နိုင်ဘူး။ ကိုယ်အောက်ပိုင်းက ဘာမှခံစားလို့မရဘူး” တဲ့။ မလှုပ်ရှားနိုင်တဲ့ ကျွန်မသားကို မြင်ပြီး ကျွန်မစိတ်က မှင်တက်သွားတယ်။ သူ့ဘေးမှာရှိတဲ့ ကောင်လေးက “ကျွန်တော်တို့ သူ့ကို ဆေးရုံ ချက်ချင်းပို့ရမယ်” ဆိုပြီး အမြန်ပြောတယ်။ အဲဒီမှာ ကျွန်မ အသိဝင်လာပြီးတော့ ကျွန်မနဲ့ အဲဒီကလေးနဲ့ ကျွန်မသားကို ထူပြီး အောက်ထပ်ကို ဆင်းဖို့ လုပ်တယ်။ ဒါပေမဲ့ ကျွန်မသား ခြေထောက်တွေက ခေါက်ဆွဲတွေလို ပျော့နေပြီး တစ်လှမ်းမှ မလှမ်းနိုင်ဘူး။ ကျွန်မတို့ လုပ်နိုင်တာ ဘာမှမရှိတော့ဘူး။ အဲဒါနဲ့ ၉၁၁ ကို ဖုန်းခေါ်ပြီး သူ့ကို ဆေးရုံပို့ခိုင်းလိုက်ရတယ်။ ဆရာဝန်က ပြောတယ်။ “ဒီလက္ခဏာတွေအရ ဦးနှောက်လေဖြတ်တဲ့ ရောဂါလက္ခဏာကို ညွှန်ပြနေတယ်။ ဒါပေမဲ့ ဒါက ကုဖို့ လွယ်တဲ့ရောဂါမဟုတ်ဘူး။ သိပ်မကြာသေးခင်တုန်းက ကျွန်တော်တို့ ဆေးရုံက သူနာပြုဆရာမတစ်ယောက်က ဒီရောဂါဖြစ်တယ်ဆိုပြီး တွေ့ရတယ်။ သူက ယွမ် ၆ သောင်း၊ ၇ သောင်းလောက်သုံးလိုက်ရပြီး မပျောက်သေးဘူး။ ဆုံးသွားတာပဲ။” တဲ့။ လုံးဝ အံ့အားသင့်သွားရတာပေါ့။ ကျွန်မ ခြေထောက်တွေကလည်း တစ်ပြိုင်နက်ထဲ ပျော့ခွေသွားတယ်။ အရမ်းကို စိတ်လှုပ်ရှားနေပြီး ကျွန်မ စဉ်းစားမိတယ်။ “ငါ့သားက ဘယ်လိုဖြစ်ပြီး ရုတ်တရက်ကြီး ဒီလိုဆိုးရွားတဲ့ရောဂါရသွားရတာလဲ။ ငါ့သားနဲ့ ငါက တာဝန်ထမ်းဆောင်ဖို့ အိမ်ကနေ ထွက်ပြီး ဒီကိုလာခဲ့တာ။ ဘယ်လိုဖြစ်ပြီး ဒီလိုမျိုး ဖြစ်ရတာလဲ။ ဘုရားက ဘာလို့ ငါတို့ကို မကွယ်ကာတာလဲ” ပေါ့။ ဒီအမှန်တရားကို ကျွန်မ မယုံရဲခဲ့ဘူး။ ဆရာဝန်က ကျွန်မတို့ကို စီရင်စုဆေးရုံတစ်ခုဆီကို ချက်ချင်းသွားဖို့ ပြောတယ်။ အဲဒီမှာဆိုရင် ရောဂါပျောက်ဖို့ အခွင့်အလမ်းပိုများမယ် ပေါ့။ ကျွန်မ စိတ်နှလုံးထဲမှာ မျှော်လင့်ချက်အလင်းတန်းတစ်ခု လင်းလက်သွားတယ်။ ဒါပေမဲ့ ကျွန်မသားရဲ့ ဆေးရုံအခန်းကို ကျွန်မ ပြန်သွားပြီး သူက အဲဒီမှာလှဲနေတာကို မြင်ရပြီးတဲ့နောက်မှာ ကျွန်မ စိတ်နှလုံးက တင်းကျပ်သွားတယ်။ အခု ကျွန်မမှာရှိသမျှက ယွမ် နှစ်သောင်းပဲ။ သူ့ကို ကုဖို့က မလောက်ဘူး။ ကျွန်မ ဘုရားကို အပြစ်တစ်ခုခု မတင်ဘဲ မနေနိုင်ခဲ့ဘူး။ ကျွန်မက အိမ်ရဲ့အဝေးမှာ တာဝန်ကို နှစ်တွေအကြာကြပြီး လုပ်ခဲ့တာ။ အသင်းတော်က ကျွန်မအတွက် စီစဉ်ပေးတဲ့ ဘယ်တာဝန်ကိုမဆို “မလုပ်ဘူး” ဆိုပြီး လုံးဝ မပြောခဲ့ဘူး။ ကိုယ့်ကိုယ်ကိုယ် ဒီလိုမျိုး အသုံးခဲ့ခဲ့တာ။ ဘုရားသခင်က ကျွန်မသားကို ဘယ်လိုလုပ် ဒီလိုဖြစ်ခွင့်ပြုရတာလဲ ပေါ့။ ကျွန်မ အိပ်ရာမှာလူးလှိမ့်ပြီး အိပ်မပျော်နိုင်ခဲ့ဘူး။ ကျွန်မ စိတ်ထဲမှာ ဆက်တိုက် တွေးနေမိတယ်။ “ဘုရားက ငါ့သားကို သေခွင့်ပြုမှာ မဟုတ်ဘူး မို့လား။ ဒါက ဘုရားဆီက စမ်းသပ်မှု ဖြစ်ချင်ဖြစ်မယ်။ ငါတို့ ယုံကြည်ခြင်းကို သူက စမ်းသပ်နေတာလား။ ဒါမှမဟုတ် နေထွက်လာတဲ့အခါ ငါ့သားက ကောင်းချင်ကောင်းသွားနိုင်မလား” ပေါ့။ ကျွန်မ စိတ်ထဲမှာ ဒီလို အပြေးအလွှားတွေးရင်းနဲ့ တစ်ညလုံး မအိပ်ဘဲ နောက်တစ်နေ့ထိရောက်ခဲ့တယ်။ နောက်နေ့ကျတော့ ကျွန်မတာဝန်ကို အမြန်လွှဲပေးခဲ့ပြီး ကျွန်မသားကို စီရင်စုဆေးရုံဆီ ခေါ်သွားလိုက်တယ်။ တာဝန်ကျတဲ့ ဆရာဝန်က ကျွန်မသား အခြေအနေကို စစ်ဆေးပြီးတော့ ကျွန်မ ပြောတယ်။ “အပေါ်ယံမှာတော့ ရောဂါလက္ခဏာတွေက ဦးနှောက်လေဖြတ်တာနဲ့တူတယ်။ ဒါပေမဲ့ ရောဂါကို ဆေးနဲ့ကုဖို့ နောက်နေ့မှာ ကျွန်တော်တို့ ရောဂါရှာဖွေပြီးတဲ့အချိန်အထိ စောင့်ရမယ်။ ဒီည ခင်ဗျား သေချာဂရုစိုက်ရမယ်။ သူ အသက်ရှူကျပ်ရင် သေသွားဖို့ လွယ်တယ်” တဲ့။ ဒီလို ကြားရတော့ ကျွန်မ မှင်သက်သွားတယ်။ ကျွန်မသားက တကယ်ပဲ သေခြင်းကို မလွတ်မြောက်နိုင်မှာလား။ ကျွန်မသားက ဒီည မခံတော့မှာကို ကျွန်မ တော်တော်ကြောက်ခဲ့တယ်။ တွေးလေလေ၊ ကြောက်လေလေဖြစ်ပြီး ဘုရားကို တိတ်တိတ်လေး အမြန်ဆုတောင်းလိုက်တယ်။ “ဘုရားသခင်၊ ကျွန်မသားကို ကယ်တော်မူပါ။ ကိုယ်တော်ဟာ အနန္တတန်ခိုးရှိပါတယ်။ ကိုယ်တော်က ကူညီဖေးမရင် သူ သေမှာမဟုတ်ပါဘူး။ ဘုရားသခင်၊ ကိုယ်တော့်ထံကနေ တခြားဘာကိုမှ မတောင်းဆိုပါဘူး။ သမီးတောင်းဆိုသမျှက သမီးရဲ့သားကို ကွယ်ကာပြီး အသက်ရှင်ခွင့်ပေးဖို့ပါ...” ဆိုပြီးတော့။ ဆုတောင်းပြီးတော့ ကျွန်မ စိတ်နှလုံးက နည်းနည်းပိုပြီး ငြိမ်သွားတယ်။ အဲဒီညမှာ ကျွန်မ ဘုရားကို ဆက်တိုက်ဆုတောင်းပြီး ကျွန်မသားဆီကနေ ကျွန်မမျက်လုံးကို မခွာဘူး။ သူက အသက်ပြင်းပြင်းနဲ့ ရှူနေတာကို ကျွန်မကြားတဲ့အချိန်တိုင်း ကျွန်မ သူ့ကို ချက်ချင်းနှိုးတယ်။ သူ အသက်ရှူကျပ်မှာကို ကျွန်မ ကြောက်မိတယ်။ တတိယနေ့မနက်မှာ ကျွန်မသားက ကျောရိုးအာရုံကြောရောင်ရမ်းတဲ့ ရောဂါရှိတယ်လို့ သိရတယ်။ ဆရာဝန်ကြီးက ပြောတယ်။ “သူမသေဘူးဆိုရင် အောက်ပိုင်းသေတဲ့သူ၊ ဒါမှမဟုတ် အသက်ရှင်ရက် လှုပ်ရှားမှုမရှိတော့တဲ့ အခြေအနေကို အလွယ်တကူနဲ့ ရောက်သွားနိုင်တယ်” တဲ့။ ဆရာဝန်ရဲ့ စကားတွေကို ကြားရတော့ ကျွန်မ လဲကျတော့မလိုလိုဖြစ်သွားတယ်။ ကျွန်မ တွေးမိတယ်။ “သူက အောက်ပိုင်းသေသွားရင်၊ အသက်ရှင်ရက်နဲ့ လှုပ်ရှားမှုမရှိတော့ရင် သူ့ရဲ့ ကျန်တဲ့ဘဝက ပြီးသွားသလိုပဲ မဟုတ်ဘူးလား” ပေါ့။ နောက်တော့ တာဝန်ကျဆရာဝန်က ကျွန်မကို ဟော်မုန်းဆေးတွေ အသုံးပြုတာက တော်တော်အန္တရာယ်များတယ်ဆိုပြီး ပြောတယ်။ ပြီးတော့ ကျွန်မကို အသိပေးတဲ့ သဘောတူညီချက်ဖောင်တစ်ခုကို လက်မှတ်ထိုးခိုင်းတယ်။ အဲဒီအချိန်မှာ ကျွန်မလက်က တုန်နေသလို ခံစားမိတယ်။ ကျွန်မက လက်မှတ်ထိုးလိုက်ရင် ဆေးရဲ့ ဘေးထွက်ဆိုးကျိုးတွေရှိမှာကို ကြောက်မိတယ်။ ပြီးရင် ကျွန်မသားရဲ့ ကျန်တဲ့အသက်က ပြီးဆုံးသွားမှာပဲ။ ဒါပေမဲ့ လက်မှတ်မထိုးရင် ရောဂါကို ကုဖို့ လက်လျှော့ပြီး သူသေဖို့ စောင့်နေတဲ့ သဘောသက်ရောက်သွားမှာပဲ။ အဲဒီအချိန်တုန်းက ကျွန်မ နည်းနည်း တွ့န်ဆုတ်နေခဲ့တာပေါ့။ ပြီးတော့ စိတ်ထဲမှာ တွေးမိတယ်။ “ဘုရားသခင်က အနန္တတန်ခိုးရှိတယ်။ ငါ့သားရဲ့ ရောဂါအပါအဝင် အမှုကိစ္စတွေအားလုံးက သူ့လက်ထဲမှာပဲ။ ငါ စိတ်လျှော့ပြီး ဒါတွေအားလုံးကို ဘုရားဆီမှာ အပ်နှံသင့်တယ်” ပေါ့။ အဲဒါနဲ့ ဖောင်မှာ လက်မှတ်ထိုးလိုက်တယ်။ ကျွန်မသားကို ဟော်မုန်းဆေးတိုက်ပြီးသွားတော့ ဒုတိယနေ့မှာ သူ့ခြေထောက်နဲ့ ခြေဖဝါးမှာ အာရုံခံစားမှု နည်းနည်းပြန်ရလာတယ်။ တတိယနေ့မှာ နည်းနည်းလှုပ်နိုင်တယ်။ ကျွန်မ တော်တော်လေးကို စိတ်ထဲမှာ ခံစားရတယ်။ ဘုရားသခင်ကိုလည်း ကျွန်မ စိတ်နှလုံးထဲမှာ ထပ်ခါထပ်ခါ ကျေးဇူးတင်မိတယ်။ ဒါပေမဲ့ ကျွန်မ မျှော်လင့်မထားခဲ့တာက စတုတ္ထနေ့ မနက်မှာ ကျွန်မဖုန်းကို သားဆီကို ပေးလိုက်တဲ့အချိန်မှာ သူ့လက်က ရုတ်တရက် အားလုံးဝမရှိတော့ဘဲ ဖုန်းက အိပ်ရာပေါ်ကို “ဘုတ်”ဆိုပြီး ပြုတ်ကျသွားတယ်။ ဒီလို ဖြစ်တာကို မြင်တော့ ကျွန်မ ကြောင်သွားတယ်။ ဘာတွေ ဖြစ်နေတာလဲ။ ဘာလို့ ရုတ်တရက်ကြီး ပိုဆိုးသွားတာလဲ ပေါ့။ ဆရာဝန်ကို ကျွန်မ အမြန်ခေါ်လိုက်တယ်။ ဆရာဝန်က ပြောတယ်။ “ဒီဗိုင်းရပ်ပိုးက သူရောက်သွားတဲ့ ခန္ဓာကိုယ်ရဲ့ ဘယ်အစိတ်အပိုင်းကိုမဆို လေဖြတ်သွားစေလိမ့်မယ်။ အခု သူက အပေါ်ပိုင်း ခြေလက်တွေကို ရောက်သွားပြီ။ အပေါ်နည်းနည်းထပ်တက်သွားရင် ဦးနှောက်ကို ရောက်လိမ့်မယ်။ ဒီလိုဆက်ဖြစ်နေရင် သူက အသက်ရှင်ရက် လှုပ်ရှားမှုမရှိတဲ့ အခြေအနေကို ရောက်သွားဖို့ တော်တော်များတယ်။ ခင်ဗျား ဒီအတွက် ပြင်ဆင်ထားရမယ်” တဲ့။ ဒီစကားတွေကို ကြားရတာက ကျွန်မခေါင်းထဲမှာ ဗုံးပေါက်သွားသလိုပဲ။ ကျွန်မ ကိုယ့်ဘာသာ တွေးမိတယ်။ “သူက အသက်ရှင်ရက် လှုပ်ရှားမှုမရှိတော့ရင် သေသလိုပဲ မဟုတ်ဘူးလား” ပေါ့။ ကျွန်မ ကြောက်လန့်သွားပြီး ဘုရားကို တိတ်တိတ်လေး အမြန်ဆုတောင်းလိုက်တယ်။ “ဘုရားသခင်၊ သမီးရဲ့သားက အရမ်းငယ်ပါသေးတယ်။ ဒီသုံးလေးနှစ်မှာ သူက အသင်းတော်မှာ သူ့တာဝန်ကို အချိန်ပြည့်ထမ်းဆောင်နေခဲ့ပါတယ်။ သူ့ကို ကွယ်ကာတော်မူပါ။ သမီးရဲ့သားကို ကိုယ်တော့်ထံ အပ်နှံပါတယ်။ သူ ရှင်မလား၊ သေမလားဆိုတာကို ကိုယ်တော်ဆုံးဖြတ်ပါ” ဆိုပြီးတော့။

နောက်ပိုင်းမှာ ကျွန်မသားက အသက်အန္တရာယ် မရှိတော့ဘူး။ ဗိုင်းရပ်ကိုလည်း သူ့ဦးနှောက်ကို မရောက်ဖို့ တားဆီးခဲ့တယ်။ ကျွန်မ မျှော်လင့်ချက်မြင်ရပြီး မျက်ရည်တွေနဲ့ ဘုရားကို ဆုတောင်းပြီး ကျေးဇူးတင်ခဲ့တာပေါ့။ လဝက်ကြာတဲ့အထိ ဒီလိုတွေ ဖြစ်ပြီးတဲ့နောက်မှာ သူ့ရဲ့ ခန္ဓာကိုယ်လုပ်ငန်းဆောင်တာတွေ ပြန်ကောင်းလာအောင် ပြန်လည်ထူထောင်ရေးစင်တာဆီကို ပြောင်းရွှေ့ဖို့ ဆရာဝန်က အကြံပေးတယ်။ ပြန်လည်ထူထောင်ရေးစင်တာကို ကျွန်မတို့ ရောက်တော့ ဆရာဝန်က ပြောတယ်။ “ဒီရောဂါကနေ ပြန်ကောင်းလာဖို့ အကောင်းဆုံးအချိန်က ပထမသုံးလ အတွင်းမှာပဲ။ ခင်ဗျားသားရောဂါ ပြင်းထန်မှုအရ သူ နောက်တစ်ခါ မတ်တတ်ရပ်နိုင်ခြေက နည်းတယ်။ နောက်သုံးလအတွင်းမှာ သူမရပ်နိုင်ရင် သူ ထပ်ပြီးဘယ်တော့မှ ရပ်မှာမဟုတ်တော့ဘူး” တဲ့။ တစ်ရက်မှာ ကျွန်မသားကို သူပြန်လည်ထူထောင်ရေးလေ့ကျင့်ခန်းမှာ ကျွန်မ အဖော်လုပ်ပေးတယ်။ သူ့မျက်နှာမှာ စိတ်သောကရောက်တဲ့ပုံစံနဲ့ အိပ်ရာထဲမှာ လေဖြတ်ပြီး လဲနေတဲ့သူ့ကို ကျွန်မ မြင်တော့ စိတ်ထဲမှာ ပိုပြီးတော့တောင် ညစ်သွားတယ်။ ကျွန်မ ကိုယ့်ဘာသာ တွေးမိတယ်။ “ငါ အရမ်းကို ဝမ်းသာအားရနဲ့ ဘုရားကို ယုံကြည်ခဲ့တယ်။ ငါ့ရဲ့ တစ်ခုတည်းသော မျှော်လင့်ချက်က ငါ့သားနဲ့ ငါ့ကို သူဘေးကင်းအောင် စောင့်ရှောက်ပေးဖို့ပဲ။ ငါ့သားက ရုတ်တရက်ကြီး လဲသွားပြီး မလှုပ်နိုင်ဖြစ်သွားမယ်လို့ ငါ လုံးဝ မတွေးမိဘူး။ အခုဆို သူ မတ်တပ်ပြန်ရပ်နိုင်မလားဆိုတာတောင် မသေချာဘူး။ ဒါတွေအားလုံးက ဘယ်အချိန်မှာ အဆုံးသတ်မှာလဲ” ပေါ့။ ညီအစ်မတစ်ယောက်က ကျွန်မကို သတိပေးတဲ့ဟာတစ်ခုကို ကျွန်မ တွေးမိတယ်။ “အစ်မသားက ရုတ်တရက်ကြီး ရောဂါဆိုး ခံစားရတာ မတော်တဆဖြစ်တာမဟုတ်ဘူး။ တစ်ခါတလေမှာ ဘုရားသခင်က ကျွန်မတို့ထဲမှာရှိတဲ့ ဖောက်ပြန်ပျက်စီးတဲ့ စိတ်သဘောထားကို သန့်စင်ဖို့ အခြေအနေတစ်ခုခုကို အသုံးပြုတယ်” တဲ့။ ဘုရားသခင်ရဲ့ ရည်ရွယ်ချက်က အတိအကျ ဘာဖြစ်နိုင်သလဲဆိုတာ ကျွန်မ တွေးကြည့်တယ်။ ပြီးတော့ ကျွန်မ ဖုန်းကို ကောက်ကိုင်ပြီး ဘုရားနှုတ်ကပတ်တော်တစ်ပိုဒ်ဖတ်လိုက်တယ်။ “၎င်းတို့ကို ငါ အနာငြိမ်းစေနိုင်၍သာ ငါ့ကို များစွာသောသူတို့က ယုံကြည်ကြသည်။ ၎င်းတို့၏ခန္ဓာကိုယ်များမှ မသန့်ရှင်းသော ဝိညာဉ်များကို နှင်ထုတ်ရန် ငါ၏တန်ခိုးများကို အသုံးပြုနိုင်၍သာ ငါ့ကို များစွာသောသူတို့က ယုံကြည်ကြပြီး၊ ငါ့ထံမှ ငြိမ်သက်ခြင်းနှင့် ဝမ်းမြောက်ခြင်းတို့ကို ၎င်းတို့ ရကောင်းရလိမ့်မည် ဖြစ်သောကြောင့်သာ ငါ့ကို များစွာသော သူတို့က ယုံကြည်ကြပေသည်။ သာ၍ကြီးမားသော ရုပ်ဝတ္ထုဆိုင်ရာ ကြွယ်ဝမှုကို ငါ့ထံမှ တောင်းခံရန်သာ များစွာသောသူတို့က ငါ့ကို ယုံကြည်ကြသည်။ ဤဘဝကို အေးအေးချမ်းချမ်း ကုန်ဆုံးပြီး၊ နောင်ဘဝတွင် ဘေးကင်းလုံခြုံမှုရှိဖို့ရန်သာ များစွာသောသူတို့က ငါ့ကို ယုံကြည်ကြသည်။ ငရဲ၏ဒုက္ခဆင်းရဲကို ရှောင်ရှားပြီး၊ ကောင်းကင်၏ကောင်းချီးမင်္ဂလာများ ရရှိရန် များစွာသောသူတို့က ငါ့ကို ယုံကြည်ကြသည်။ များစွာသောသူတို့က ယာယီ ကိုယ်စိတ်ချမ်းသာခြင်းအတွက်သာ ငါ့ကို ယုံကြည်သော်လည်း၊ နောင်ဘဝ၌ မည်သည့်အရာမျှ ရရှိရန် မကြိုးစားကြပေ။ လူသားအပေါ် ငါ၏ အမျက်ဒေါသကို ဆောင်ကြဉ်းခဲ့ပြီး တစ်ချိန်က သူ ပိုင်ဆိုင်ခဲ့သည့် ဝမ်းမြောက်ခြင်းနှင့် ငြိမ်သက်ခြင်းတို့ကို ငါ သိမ်းပိုက်ခဲ့ချိန်တွင်၊ လူသားသည် သံသယရှိလာခဲ့၏။ ငါသည် လူသားကို ငရဲ၏ ဆင်းရဲဒုက္ခကို ပေးပြီး ကောင်းကင်၏ ကောင်းချီးမင်္ဂလာတို့ကို ပြန်လည် သိမ်းယူသည့်အခါ၊ လူသား၏အရှက်သည် ဒေါသအဖြစ်သို့ ပြောင်းသွား၏။ သူ့ကို ရောဂါငြိမ်းစေရန် ငါ့အား သူတောင်းဆိုသည့်အခါ၊ ငါသည် သူ့ကို အလေးဂရုမပြုသကဲ့သို့ သူ့အပေါ် စက်ဆုပ်ရွံရှာမှု ခံစားခဲ့ရသည်။ လူသားသည် အောက်လမ်းဆေးဝါးနှင့် မှော်အတတ်တို့၏ နည်းလမ်းကိုသာ ရှာရန် ငါ့ထံမှ ထွက်ခွာသွားခဲ့သည်။ ငါ့ထံမှ လူသားတောင်းဆိုခဲ့ပြီးသမျှအားလုံးကို ငါသိမ်းယူလိုက်ချိန်တွင်၊ အယောက်တိုင်းက အစအနရှာ၍မရအောင် ပျောက်သွားကြ၏။ ထို့ကြောင့် ငါသည် အလွန်များလှစွာသော ကျေးဇူးတော်ပေးပြီး ရရန် များလွန်းသောကြောင့်၊ လူသားသည် ငါ၌ ယုံကြည်ခြင်း ရှိသည်ဟု ငါဆို၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားနှုတ်ကပတ်တော်တိုင်းက ကျွန်မ စိတ်နှလုံးတစ်လျှောက် ပဲ့တင်ထပ်သွားတယ်။ ဘုရားအပေါ် လူတွေရဲ့ ယုံကြည်မှုမှာရှိတဲ့ သူတို့အမြင်တွေက မမှန်ကန်ဘူး၊ သူတို့အားလုံးမှာ ကိုယ်ပိုင်ရည်ရွယ်ချက်တွေ၊ ဦးတည်ချက်တွေ ရှိကြတယ်ဆိုပြီး ဘုရားသခင်က ဖော်ထုတ်တယ်။ သူတို့တွေက ဘုရားသခင်ဆီက ကျေးဇူးတော်နဲ့ အကျိုးအမြတ်တွေရဖို့ ဘုရားကို တောင်းဆိုတာတွေ၊ တောင်းခံတာတွေ လုပ်တယ်။ ကျွန်မက အတိအကျကို အဲဒီလိုလူပဲ။ အစပိုင်းမှာ ကျွန်မအမေက သခင့်ကို စယုံကြည်ပြီးတဲ့နောက်မှာ သူ့ရဲ့ အခြေအနေဆိုးတဲ့ နှလုံးသွေးကြောပိတ်ရောဂါ ပျောက်သွားတာကို ကျွန်မ တွေ့ခဲ့တယ်။ ကျွန်မ ကိုယ်ပိုင်မျက်စိနဲ့ ဘုရားရဲ့ ကောင်းချီးတွေကို မြင်ပြီးတော့မှ ဘုရားကို ကျွန်မ စယုံကြည်ပြီး ဘုရားအတွက် စွန့်လွှတ်ပြီး အသုံးခံတယ်။ ကျွန်မက ဘုရားသခင်ကို ကျွန်မကိုလည်း ကာကွယ်စေချင်တယ်။ ဘေးကင်းအောင်လုပ်ပေးစေချင်တယ်။ အစစအရာရာ အဆင်ပြေဖို့ သေချာအောင်လုပ်ပေးစေချင်တယ်။ ကျွန်မ ကြုံတွေ့ရတာက ရောဂါဖြစ်စေ၊ ဘေးဒုက္ခဖြစ်စေ၊ အခက်အခဲတစ်ခုခုဖြစ်စေ ကျွန်မက အမြဲတမ်း အော်ပြီး ဘုရားကို အကူအညီတောင်းတယ်။ ကျွန်မက ဘုရားကို ဂေဟာတစ်ခုလို ဆက်ဆံခဲ့တယ်။ ဘုရားရဲ့ နောက်ဆုံးသောကာလ အမှုတော်ကို လက်ခံပြီးတော့ ကျွန်မက ဘုရားအတွက် ပိုပြီးတော့တောင် အပြေးအလွှားသွားလာပြီး အသုံးခံလိုစိတ်ရှိခဲ့တယ်။ ကျွန်မက ဒီလိုမျိုး လိုက်စားရင် ဘုရားဆီက ပိုကြီးမားတဲ့ ကောင်းချီးတွေကို သေချာပေါက် ရမှာပဲလို့ ထင်ပြီးတော့ပေါ့။ ဒါပေမဲ့ ကျွန်မသားက ရောဂါဆိုးတစ်ခုဖြစ်ပြီး လေဖြတ်တာ၊ ဒါမှမဟုတ် သေခြင်းကိုတောင် ရင်ဆိုင်ရတဲ့အခါ၊ ကျွန်မ လက်မခံနိုင်ခဲ့ဘူး။ ဘုရားကို စောဒကတက်တယ်။ အကျိုးအကြောင်းရှင်းပြတယ်။ မှတ်ထားတယ်။ အရင်က ကိုယ့်ကိုယ်ကိုယ် ဘယ်လောက်အသုံးခံခဲ့တယ်ဆိုတာကို ကျွန်မ တွက်ချက်ပြီး ဘုရားသခင်ကို ကျွန်မသားရဲ့ ရောဂါကို ကုသပေးဖို့အတွက် တောင်းဆိုဖို့ ဒီဟာကို အရင်းအနှီးအဖြစ် အသုံးပြုတယ်။ သူက လုပ်ပေးလိမ့်မယ်လို့ ယုံထားလိုက်တယ်။ ကျွန်မက ဘုရားလက်ထဲမှာ သူတို့ကိုယ်သူတို့ မွေးကင်းစကလေးတွေလို့ မှတ်ယူထားတဲ့ အဲဒီဘာသာရေးသမားတွေလိုပဲ။ ကျွန်မက ဘုရားသခင်ကို လူတွေရဲ့ အသနားခံချက်တိုင်းကို တုံ့ပြန်ပြီး လူတွေအပေါ် ကျေးဇူးတော်နဲ့ ကောင်းချီးတွေကိုပဲ အပ်နှင်းတဲ့ ဘုရားအဖြစ် သဘောထားခဲ့တယ်။ ကျွန်မက သူ့ဆီက တစ်ခုခုကို တောင်းဆိုသရွေ့ သူက ကျွန်မကို ဖြည့်ဆည်းပေးရမယ် ပေါ့။ အနန္တတန်ခိုးရှင်ဘုရားသခင်နောက်ကို ကျွန်မ လိုက်ခဲ့ပေမဲ့ ကျွန်မ ယုံကြည်တဲ့ပုံစံက အဲဒီဘာသာရေးသမားတွေနဲ့ အတူတူပဲ မဟုတ်ဘူးလား။ ဒါက ကျေးဇူးတော်ခေတ်တုန်းက သခင်ယေရှုက လူငါးထောင်ကို မုန့်ငါးလုံး၊ ငါးနှစ်ကောင်နဲ့ ကျွေးခဲ့တဲ့ အချိန်တုန်းကလိုပဲ။ ဒီလူတွေက ဘုရားဆီက အကျိုးအမြတ်တွေကိုပဲ ရချင်ခဲ့တာ။ ဘုရားကို သိခဲ့ကြတာမဟုတ်ဘူး။ သူဖော်ပြတဲ့ သမ္မာတရားကို၊ ဒါမှမဟုတ် သူပြုတဲ့ အမှုကို လုံးဝ စိတ်မဝင်စားဘူး။ ဘုရားက ဒီလူတွေကို အရေးမစိုက်ဘူး။ သူတို့ရဲ့ ဇာတိပကတိ လိုအပ်ချက်တွေကို ဖြည့်ဆည်းပြီး သူတို့အပေါ်မှာ ဘယ်ကယ်တင်ခြင်းအမှုကိုမှ မပြုဘူး။ နောက်ဆုံးသောကာလမှာ ဘုရားလုပ်တဲ့အမှုက ဖျားနာသူကို ကုသပေးပြီး နတ်ဆိုးတွေ နှင်ထုတ်တာမဟုတ်ဘူး။ ဒီအစား လူတွေကို တရားစီရင်ပြီး သန့်စင်ဖို့အတွက် သမ္မာတရား ဖော်ပြတယ်၊ သူတို့ရဲ့ ဖောက်ပြန်ပျက်စီးမှုကို ဖယ်ရှားပြီး ဘုရားရဲ့ ကယ်တင်ခြင်းကို ရယူစေတယ်။ ဒါပေမဲ့ ကျွန်မက ကောင်းချီးတွေ၊ အကျိုးအမြတ်တွေရဖို့ သက်သက်နဲ့ ဒီနှစ်တွေအားလုံးမှာ ဘုရားကို ယုံကြည်နေခဲ့တာ။ ဒီလို လိုက်စားမှုမျိုးက ဘုရားအမှုတော်ကို ဆန့်ကျင်တယ်။ ဒါဆိုရင် ကျွန်မက ဘယ်လိုလုပ် ကယ်တင်ခြင်းခံရနိုင်မလဲ။ ဒီအချိန်မှာ ကျွန်မသားရဲ့ ရောဂါကို ဘုရားက ခွင့်ပြုခဲ့တယ်၊ ဒါဟာ သမ္မာတရားကို ကျွန်မ ရှာဖွေပြီး ဝင်ရောက်အောင် ကူညီပေးဖို့ ရည်ရွယ်တယ်ဆိုတာ ကျွန်မ နားလည်သွားတယ်။ ဒါပေမဲ့ ဘုရားအမှုတော်ကို ကျွန်မ နားမလည်ခဲ့ဘူး။ သမ္မာတရားကို ရဖို့အတွက် ဘုရားရဲ့ ရည်ရွယ်ချက်ကို မရှာဖွေခဲ့ဘူး။ ကျွန်မသားရဲ့ ရောဂါ အမြန်ဆုံး ပျောက်အောင် သူ့ကို ဘုရားက ကွယ်ကာပြီး ကောင်းချီးတာကိုပဲ လိုချင်ခဲ့တယ်။ ဆာလောင်တာ ပြေသွားအောင် ပေါင်မုန့်ရှာတဲ့ အဲဒီဘာသာရေးသမားတွေနဲ့ ကျွန်မက အတူတူပဲ။ ကျွန်မရဲ့ အနှစ်သာရက မယုံကြည်သူရဲ့ အနှစ်သာရပဲ။ ကျွန်မ ဘုရားကို ဆက်ပြီး ယုတ္တိမတန်တဲ့ တောင်းဆိုမှုတွေ လုပ်လို့ မဖြစ်တော့ဘူး။ ကျွန်မသားရဲ့ ရောဂါအခြေအနေက ဘယ်အတိုင်းအတာထိ ကြီးလာပါစေ ဘုရားအမှုတော်ကို ကျွန်မ နာခံပြီး တွေ့ကြုံလိုစိတ်ရှိနေခဲ့တယ်။

နောက်ပိုင်းမှာ ကျွန်မသားက ပြန်လည်ထူထောင်ရေး လေ့ကျင့်ခန်း ခြောက်မျိုးကို နေ့တိုင်း လုပ်ရတယ်။ တစ်ခုပြီးသွားတဲ့အခါတိုင်းမှာ သူက ချွေးတွေ အရမ်းထွက်တယ်။ လဝက်လောက်ကြာတော့ အာရုံခံစားချက်တချို့က သူ့ရဲ့ လက်နဲ့ခြေနှစ်ခုလုံးဆီကို ပြန်ရောက်လာတယ်။ လှိုဏ်ခေါင်းအဆုံးမှာ အလင်းကို ကျွန်မ မြင်ရပြီး အံ့ဩစရာတစ်ခုဖြစ်ဖို့ နေ့တိုင်း မျှော်လင့်နေခဲ့တယ်။ တစ်နေ့ကျရင် ကျွန်မသားက ပြန်ရပ်နိုင်ဖို့ မျှော်လင့်ပြီးတော့ပေါ့။ ဒါပေမဲ့ အဖြစ်အပျက်တွေက ကျွန်မ စိတ်ကူးသလို ဖြစ်မလာခဲ့ဘူး။

တစ်နေ့ကျတော့ ကျွန်မသားက လေ့ကျင့်ခန်းလုပ်နေတုန်းမှာ ကျွန်မက သူ့ကို အဖော်လုပ်ပေးနေတယ်။ အဲဒီမှာ သူက သူ့ဘောင်းဘီထဲကို မစင်စွန့်ချလိုက်တယ်။ အရင်တုန်းက ဒီလိုမြင်ကွင်းမျိုးကို မြင်ရတာ တော်တော်လေးကို စိတ်မကောင်းစရာပဲ။ ကျွန်မသားက အသက်အန္တရာယ်မရှိတော့ပေမဲ့ သူက သေးအိတ်နဲ့ ကလေးခါးတောင်းကျိုက်ပိတ်စကို နေ့တိုင်း ဝတ်ထားတုန်းပဲ။ ဒီလိုနေရတာ တော်တော်လေး စိတ်ဆင်းရဲပါတယ်။ ကျွန်မသားက ၃၀ ကျော်ကျော်လေးပဲရှိသေးတယ်။ အရမ်းငယ်သေးတယ်။ နောင်မှာ ဘယ်လိုလုပ် ဒီလိုဆက်သွားနိုင်မှာလဲ။ ကျွန်မ စိတ်နှလုံးထဲမှာ စိတ်ပျက်လက်ပျက်ဖြစ်မိတယ်။ အဲဒါနဲ့ ဘုရားရှေ့ကိုသွားပြီး တိတ်တိတ်လေး ဆုတောင်းတယ်။ “ဘုရားသခင် သမီးရဲ့သားက သူ့ကိုယ်သူ ဂရုမစိုက်နိုင်ရင် နောင်မှာ သူ ဘယ်လိုဆက်သွားမှာလဲ။ ဘုရားသခင် ကိုယ်တော်ရဲ့ ဘုန်းတန်ခိုးကို သမီး ယုံကြည်ပါတယ်။ သမီးရဲ့သားက ပြန်ရပ်နိုင်လာရင် သမီးက အလုပ်ကို လုံးဝ ပိုလုပ်ပြီး တာဝန်ကို လုံ့လရှိစွာနဲ့ ထမ်းဆောင်ပါမယ်” ဆိုပြီးတော့။ ဒီလို ဆုတောင်းချက်က ဘုရားအလိုတော်နဲ့ မညီဘူးဆိုတာ ကျွန်မ သဘောပေါက်ခဲ့တယ်။ အဲဒါနဲ့ ကျွန်မ ကိုယ့်ကိုယ်ကိုယ် ဆင်ခြင်ခဲ့တယ်။ ကျွန်မက ဘုရားရဲ့ စီစဉ်ညွှန်ကြားမှုတွေနဲ့ အစီအစဉ်တွေကို နာခံလိုစိတ်ရှိတယ်လို့ ပြောခဲ့တယ်။ ဒါဆိုရင် ဘာလို့ ဘုရားကို နောက်ထပ် တောင်းဆိုမှုတစ်ခု လုပ်ခဲ့တာလဲ။ ဒီအချိန်မှာ ဘုရားနှုတ်ကပတ်တော်တွေကို ကျွန်မ သတိရတယ်။ “သင်တို့ကို ဘုရားသခင်အားရနှစ်သက်ရန် သင်တို့တောင့်တကြသည်၊ သို့သော် သင်တို့သည် ဘုရားသခင်နှင့် ဝေးကွာလျက်ရှိ၏။ ထိုသို့ဆိုလျှင် ပြဿနာမှာ အဘယ်အရာဖြစ်သနည်း။ သင်တို့သည် သူ၏ နှုတ်ကပတ်တော်များကိုသာ လက်ခံကြပြီး သူ၏အစီအစဉ်တိုင်းကို လက်ခံနိုင်ရန်၊ သူ့ကို အပြည့်အဝယုံကြည်နိုင်ရန်ဝေးစွ၊ သူ၏ ပြုပြင်ခြင်းကိုပင် လက်မခံကြပေ။ ထိုသို့ဆိုလျှင် ပြဿနာမှာ အဘယ်အရာဖြစ်သနည်း။ နောက်ဆုံးဆန်းစစ်ကြည့်လျှင် သင်တို့၏ ယုံကြည်ခြင်းသည် အကောင်လုံးဝမပေါက်နိုင်သော ဗလာဥခွံဖြစ်သည်။ အကြောင်းမှာ သင်တို့၏ ယုံကြည်ခြင်းသည် သင်တို့ထံသို့ သမ္မာတရား မယူဆောင်လာပေး၊ သို့မဟုတ် အသက်ကို မပေးဘဲ ထိုအစား ဆက်လက်အသက်ရှင်နိုင်သည်ဟူသည့် လွဲမှားသော ခံစားချက်နှင့် မျှော်လင့်ခြင်းကိုသာ ပေးခဲ့သည်။ ဘုရားသခင်ကို သင်တို့ယုံကြည်ခြင်း၏ ရည်ရွယ်ချက်မှာ ထိုသို့သော လွဲမှားသည့် ခံစားချက်နှင့် မျှော်လင့်ခြင်းဖြစ်သည်၊ သမ္မာတရားနှင့် အသက်တို့ မဟုတ်ပေ။ ထို့အတွက်ကြောင့် ဘုရားသခင်ကို သင်တို့ယုံကြည်ခြင်း၏ ဖြစ်စဉ်သည် ခယဝယလုပ်ခြင်းနှင့် အရှက်အကြောက်မဲ့ခြင်းမှတစ်ဆင့် ဘုရားသခင်ကို မျက်နှာလို မျက်နှာရလုပ်ရန် ကြိုးစားခြင်းသက်သက်ဖြစ်၍ စစ်မှန်သော ယုံကြည်ခြင်းအဖြစ် မည်သည့်နည်းနှင့်မျှ မသတ်မှတ်နိုင်ဟု ငါပြောခြင်းဖြစ်၏။ ဤသို့သော ယုံကြည်ခြင်းမျိုးမှ မည်သို့လျှင် အကောင်ပေါက်နိုင်မည်နည်း။ တစ်နည်းအားဖြင့် ဤသို့သော ယုံကြည်ခြင်းမျိုးသည် မည်သည့်အရာကို အထမြောက်စေနိုင်သနည်း။ ဘုရားသခင်ကို သင်တို့ယုံကြည်ကြခြင်း၏ ရည်ရွယ်ချက်မှာ သင်တို့၏ ကိုယ်ပိုင်ရည်မှန်းချက်များကို စွမ်းဆောင်ရရှိရန် သူ့ကို အသုံးချဖို့ဖြစ်၏။ ဤသည်မှာ ဘုရားသခင်၏ စိတ်သဘောထားကို သင်တို့စော်ကားခြင်း အကြောင်း နောက်ထပ်အချက်အလက်တစ်ခုဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မြေကြီးပေါ်ရှိ ဘုရားသခင်ကို သိရှိနိုင်ပုံ) ဘုရားနှုတ်ကပတ်တော်ကို ဖတ်ပြီးသွားတော့ ကျွန်မပါးတွေ ထူပူနေတာကို ခံစားမိတယ်။ ဒီနှုတ်ကပတ်တော်တွေက ဘုရားက ကျွန်မကို မျက်နှာချင်းဆိုင် တရားစီရင်နေသလိုမျိုး ခံစားမိစေတယ်။ ကျွန်မသားရောဂါက ပျောက်ဖို့ ဖြစ်နိုင်ခြေမရှိဘူးလို့ ဆရာဝန်က ပြောတော့ ကျွန်မက မျှော်လင့်ချက်တွေအားလုံးကို ဘုရားအပေါ် ပုံချထားတယ်။ ဘုရားကို မျက်နှာလိုမျက်နှာရလုပ်ပြီး ဖားဖို့အတွက် ကြားကောင်းတဲ့စကားတွေကို ပြောတယ်။ ဘုရားက ကျွန်မသားကို ကွယ်ကာပြီး သေမင်းနှုတ်ခမ်းဝကနေ ပြန်ခေါ်လာတော့ ဘုရားကို ကျွန်မ ဝမ်းမြောက်စွာနဲ့ ကျေးဇူးတင်ခဲ့တယ်။ ကျွန်မသားက အသက်ကို ဆုပ်ကိုင်ထားနိုင်ခဲ့ပေမဲ့ နောက်တော့ လေဖြတ်တာနဲ့ ရင်ဆိုင်ရတယ်၊ ဒါမှမဟုတ် အသက်ရှင်ရက် လှုပ်ရှားမှုမရှိတဲ့ အခြေအနေ ရောက်သွားတယ်။ ကျွန်မသားကို အသက်ရှင်ရက် လှုပ်ရှားမှုမရှိသူ မဖြစ်အောင် ကာကွယ်ဖို့ ဘုရားကို နောက်တစ်ခါ တောင်းဆိုပြန်တယ်။ ကျွန်မသားကို သူ့ကိုယ်သူ ဂရုစိုက်နိုင်အောင် လုပ်ပေးရင် ကျွန်မတာဝန်ကို လုံ့လရှိစွာနဲ့ သေချာလုပ်ပြီး သူ့ချစ်ခြင်းကို ပြန်ပေးဆပ်မယ်လို့တောင် ဘုရားကို လောဘတကြီးနဲ့ တောင်းဆိုခဲ့တယ်။ ကျွန်မက ဘုရားကို အရှက်မရှိ မျက်နှာလိုမျက်နှာရလုပ်တာဟာ ကျွန်မ ကိုယ်ပိုင်ပန်းတိုင်တွေကို ရဖို့အတွက် သက်သက်ပဲဆိုတာ ကျွန်မ တွေ့ခဲ့ရတယ်။ ကျွန်မက တကယ်ကို အရမ်း စက်ဆုပ်စရာပါပဲ။ ကျွန်မက ဘုရားသခင်ကို ဖောက်ပြန်ပျက်စီးတဲ့ လူသားမျိုးနွယ်အပေါ် တွေးသလိုမျိုး တွေးပြီး သူက မြှောက်ပင့်တဲ့စကားတွေကို ကြိုက်တယ်လို့ ထင်ခဲ့တယ်။ ကောင်းတဲ့စကားတချို့ကို ပြောသရွေ့ ဘုရားက ပျော်ရွှင်ပြီး ကျွန်မကို အကျိုးအမြတ်တွေပေးမယ်၊ ကျွန်မသား ရောဂါက ပျောက်သွားမယ်လို့ ကျွန်မ ထင်ခဲ့တယ်။ ဘုရားက သန့်ရှင်းပြီး သစ္စာရှိတယ်။ သူအလိုရှိတာက လူတွေအနေနဲ့ သူ့ကို ကိုးကွယ်ဖို့အတွက် ကိုယ့်ရဲ့စိတ်နှလုံးနဲ့ ရိုးသားမှုကို အသုံးပြုဖို့၊ သူ့ကို ရိုးသားစစ်မှန်တဲ့ စိတ်နှလုံးနဲ့ အလေးထားဖို့ပဲ။ ဒါပေမဲ့ ကျွန်မက တစ်ကိုယ်ရေပန်းတိုင်တွေအတွက် ဘုရားကို မြှောက်ပင့်ပြီး မျက်နှာလိုမျက်နှာရလုပ်တယ်။ ဒါဟာ ဘုရားက အရမ်းမုန်းတဲ့အရာတစ်ခုပဲ။ ဒီတစ်ခါမှာ ဘုရားရဲ့ တွေးခေါ်တတ်မှုကို ကိုယ်တိုင်ကိုယ်ကျ တွေ့ကြုံခဲ့ရတာပဲ။ သူသာ ဒီလိုအခြေအနေတွေကို မစီစဉ်ခဲ့ရင် ဒီနှစ်တွေအားလုံးမှာ ကျွန်မ ယုံကြည်မှုက ဘေးကင်းမှုနဲ့ ကောင်းချီးတွေကို ရဖို့သက်သက်ပဲဆိုတာ ကျွန်မ လုံးဝ မြင်မှာမဟုတ်ဘူး။ ကျွန်မက ဘုရားကို ဒီလိုမျိုး တစ်သက်လုံး ယုံကြည်ရင်တောင် သမ္မာတရားနဲ့ အသက်ကို လုံးဝ ရမှာမဟုတ်ဘူး။ ကျွန်မအတွက် ဒီအခြေအနေတွေက ကြီးမားတဲ့ ကယ်တင်ခြင်းနဲ့ သက်ညှာမှု ပြသခြင်းပဲ။ ဒါကို မြင်သွားပြီးတော့ ကျွန်မ အကြွေးတင်သလို ခံစားရပြီး ကိုယ့်ကိုယ့်ကိုယ် အပြစ်တင်ရင်းနဲ့ မျက်ရည်ကျမိတယ်။ ဘုရားကို ကျွန်မ အရမ်းကို ပုန်ကန်ခဲ့တာ၊ မျက်နှာလို မျက်နှာရလုပ်ခဲ့တာ အသုံးပြုခဲ့တာတွေကို နောင်တရမိတယ်။ ကျွန်မက သူ့ကို ဘုရားလိုမျိုး မဆက်ဆံခဲ့ဘူး။ ဒါပေမဲ့ ဘုရားက ကျွန်မလုပ်တဲ့အရာအတိုင်း ကျွန်မကို မဆက်ဆံခဲ့ပါဘူး။ ပြီးတော့ သူ့ရည်ရွယ်ချက်ကို နားလည်အောင် ကျွန်မကို လမ်းပြဖို့အတွက် သူ့နှုတ်ကပတ်တော်တွေကို အသုံးပြုခဲ့တယ်။ ဒီအချိန်မှာ ကျွန်မက ဘုရားရဲ့ ချစ်ခြင်းနဲ့ ကယ်တင်ခြင်းကို လက်ခံရရှိဖို့ ပိုပြီးတော့တောင် ရှက်နေမိတယ်။ ဘုရားကို တိတ်တဆိတ်ဆုတောင်းလိုက်တယ်။ “ဘုရားသခင်၊ သမီးရဲ့သားက နောင်မှာ သူ့ကိုယ်သူ ဂရုစိုက်နိုင်သည်ဖြစ်စေ၊ မစိုက်နိုင်သည်ဖြစ်စေ သမီး နာခံလိုစိတ်ရှိပါတယ်။ သမ္မာတရားကို ရှာပြီး ကိုယ်တော့်နှုတ်ကပတ်တော်နဲ့ အမှုတော်ကို တွေ့ကြုံလိုစိတ်ရှိပါတယ်။ ဒီအခြေအနေတွေကနေ သင်ခန်းစာယူလိုစိတ်ရှိပါတယ်” ဆိုပြီးတော့။

တစ်နေ့မှာ ကျွန်မသားရဲ့ လေ့ကျင့်ခန်းမှာ ကျွန်မ အဖော်လုပ်ပေးနေတုန်း ဘုရားအပေါ် ကျွန်မ ယုံကြည်မှုရဲ့ အမှတ်တရတွေအကုန်လုံးကို မရည်ရွယ်ဘဲ စပြီး ပြန်ကြည့်မိတယ်။ ကျွန်မအမေရဲ့ ပြင်းထန်တဲ့ နှလုံးသွေးကြောပိတ်ရောဂါ ပျောက်သွားတော့ ကျွန်မက သခင့်ဆီက ကောင်းချီးတွေ တောင်းဆိုခဲ့တယ်။ ကျွန်မ အလုပ်လုပ်တော့ သခင်က အရာရာတိုင်းကို အဆင်ပြေချောမွေ့အောင်လုပ်ပေးဖို့လည်း ကျွန်မ မျှော်လင့်ခဲ့တယ်။ ဘုရားသခင်ရဲ့ ဒီအမှုတော်အဆင့်ကို ကျွန်မ လက်ခံပြီးတဲ့နောက်မှာ ကျွန်မ နည်းနည်း စွန့်လွှတ်ပြီး အသုံးခံခဲ့တယ်။ ဒါပေမဲ့ ဒါဟာ သူ့ဆီကနေ ကျေးဇူးတော်နဲ့ ကောင်းချီးတွေကို တောင်းဆိုဖို့အတွက် ဖြစ်နေတုန်းပဲ။ နောက်တော့ ဘုရားနှုတ်ကပတ်တော် တစ်ပိုဒ်ကို ကျွန်မ သတိရတယ်။ “လူ့စိတ်သဘောထားသည် အလွန့်အလွန် ရက်စက်သွားပြီးဖြစ်ကာ၊ သူ့အသိစိတ်သည် အလွန့်အလွန် ထိုင်းမှိုင်းသွားပြီး၊ သူ၏အသိတရားသည်လည်း နတ်ဆိုး၏ လုံးဝနင်းခြေမှုကို ခံရပြီးဖြစ်ကာ ကြာမြင့်စွာကတည်းကပင် လူသား၏နဂိုအသိတရား မဟုတ်တော့ပေ။ လူသားသည် လူ့ဇာတိခံယူသော ဘုရားသခင်က လူသားမျိုးနွယ်အပေါ် အသက်နှင့် ကျေးဇူးတော်များစွာ ပေးအပ်နှင်းသည်ကို ကျေးဇူးမတင်သည်သာမက၊ သူ့ကို သမ္မာတရား ပေးခြင်းအတွက် ဘုရားသခင်အား မကျေမချမ်းပင် ဖြစ်သွားခဲ့ပေပြီ။ အကြောင်းမှာ လူသားသည် သမ္မာတရားကို စိုးစဉ်းမျှ စိတ်မဝင်စားသောကြောင့်၊ ဘုရားသခင်ကို တိုး၍ မကျေမချမ်း ဖြစ်ရခြင်း ဖြစ်သည်။ လူသားသည် လူ့ဇာတိခံယူသော ဘုရားသခင်အတွက် မိမိအသက်ကို စတေးနိုင်စွမ်း မရှိသည်သာမက၊ သူ့ထံမှ မျက်နှာသာပေးမှုများကို နှိုက်ယူဖို့ကိုလည်း ကြိုးစားအားထုတ်ကာ ဘုရားသခင်ကို လူသားကပေးသည့်အရာထက် ဆယ်ဆမကသော အကျိုးအမြတ်ကို တောင်းဆိုသည်။ ထိုကဲ့သို့သော အသိတရားနှင့် အသိစိတ်ရှိသည့် လူတို့သည် ဤအရာကို ကြီးကြီးမားမားကိစ္စ မဟုတ်ဟု ထင်မှတ်ပြီး၊ ၎င်းတို့သည် ဘုရားသခင်အတွက် မိမိတို့ကိုယ်ကို များစွာ အသုံးခံပြီး ဖြစ်ကြောင်းနှင့် ဘုရားသခင်မှ သူတို့ကို ပေးခဲ့သည်မှာ နည်းလွန်းကြောင်း ယုံကြည်ဆဲ ဖြစ်ကြသည်။ ငါ့ကို ရေတစ်ခွက်ပေးပြီးနောက် ၎င်းတို့၏ လက်များဖြန့်ပြီး နွားနို့နှစ်ခွက်အတွက် ၎င်းတို့အား ငါ အခပေးရန် တောင်းဆိုသောသူများ ရှိသည်၊ သို့မဟုတ် ငါ့အတွက် တစ်ညတာ တည်းခိုရန် အခန်းတစ်ခန်း ပြင်ဆင်ပေးကာ ညအချို့အတွက် တည်းခိုခ ပေးရန် တောင်းဆိုသော သူများရှိသည်။ သင်တို့သည် ထိုသို့သော လူ့သဘာဝနှင့် အသိစိတ်တစ်ခု ရှိလျက် အသက်ကို ရလိမ့်မည်ဟု မည်သို့ မျှော်လင့်နိုင်ကြသေးသနည်း။ သင်တို့သည် အလွန်စက်ဆုပ်ဖွယ်ကောင်းသော အကောင်ယုတ်များ ဖြစ်ကြသည်တကား။ လူသားရှိ ဤလူ့သဘာဝမျိုးနှင့် ဤအသိစိတ်မျိုးတို့က လူ့ဇာတိခံ ဘုရားသခင်ကို ကုန်းမြေအနှံ့ လှည့်ပတ်သွားလာစေသည့် အရာများဖြစ်သည်။ အသိစိတ်နှင့် လူ့သဘာဝကို အမှန်တကယ် ပိုင်ဆိုင်သူများသည် ဘုရားသခင် လုပ်ဆောင်ပြီးစီးခဲ့သော အမှုတော် မည်မျှများပြားသည့်အတွက်ကြောင့် မဟုတ်ဘဲ၊ ကိုယ်တော်သည် အမှုတော် လုံးဝ လုပ်ဆောင်ခဲ့ခြင်း မရှိသည့်တိုင်၊ လူ့ဇာတိခံယူသော ဘုရားသခင်ကို ကိုးကွယ်ကာ သူ့ကို အသည်းလှိုက်အူလှိုက် အစေခံသင့်သည်။ ဤသည်မှာ အကောင်းပကတိ အသိစိတ်ရှိသူတို့ ဆောင်ရွက်သင့်သည့်အရာဖြစ်ပြီး၊ ယင်းမှာ လူသား၏တာဝန် ဖြစ်သည်။ လူအများစုသည် ဘုရားသခင်ကို ၎င်းတို့အစေခံမှုတွင် သတ်မှတ်ချက်များနှင့် ပတ်သက်၍ပင် ပြောဆိုကြသည်- သူသည် လူသားဖြစ်သည်ဖြစ်စေ သို့မဟုတ် ဘုရားသခင် ဖြစ်သည်ဖြစ်စေ သူတို့ အလေးမထားကြပေ၊ ပြီးလျှင် သူတို့ကိုယ်တိုင်၏ အခြေအနေများ အကြောင်းကိုသာ ပြောကြပြီး၊ ၎င်းတို့ကိုယ်တိုင်၏ အလိုဆန္ဒများကို ဖြည့်ဆည်းဖို့ကိုသာ ကြိုးစားကြသည်။ သင်တို့သည် ငါ့အတွက် အစားအစာချက်သောအခါ၊ ဝန်ဆောင်ခ တောင်းကြသည်။ ငါ့အတွက် ပြေးလွှားရသောအခါ၊ ပြေးလွှားခ တောင်းကြသည်၊ ငါ့အတွက် အလုပ်လုပ်သောအခါ၊ လုပ်အားခ တောင်းကြသည်၊ ငါ့အဝတ်အစားများကို လျှော်ဖွပ်သောအခါ၊ လျှော်ဖွပ်ခ တောင်းကြသည်၊ အသင်းတော်ကို သင် ထောက်ပံ့သောအခါ ပြန်ထေမိရန် ကုန်ကျစရိတ်များ တောင်းခံကြသည်၊ စကားပြောရသောအခါ၊ ဟောပြောခ တောင်းကြသည်၊ စာအုပ်ဖြန့်ဝေသောအခါ၊ ဖြန့်ဖြူးခ တောင်းကြသည်၊ ပြီးလျှင် စာရေးသောအခါ၊ စာရေးခ တောင်းကြသည်။ ငါ ပြုပြင်ခဲ့သော သူများသည် ငါ့ထံမှ လျော်ကြေးငွေပင် တောင်းခံနေစဉ်တွင်၊ အိမ်ပြန်ခိုင်းခြင်း ခံရသောသူများသည် ၎င်းတို့၏ အမည် ထိခိုက်ခြင်းအတွက် လျော်ကြေးငွေ တောင်းကြသည်။ အိမ်ထောင်မကျသေးသော သူများသည် သတို့သား၊ သတို့သမီး တင်တောင်းခ သို့မဟုတ် ငယ်ရွယ်နုပျိုမှု ဆုံးရှုံးခ တောင်းကြသည်၊ ကြက်သတ်သူများသည် သားသတ်ခ တောင်းကြသည်၊ အစားအစာ ကြော်သူများသည် ကြော်ခ တောင်းကြသည်၊ ပြီးလျှင် ဟင်းချိုချက်သူများသည်လည်း ယင်းအတွက် အခကြေးငွေ တောင်းကြသည်...ဤသည်မှာ သင်တို့၏ မြင့်မြတ် ကြီးမားသော လူ့သဘာဝနှင့် သင်တို့၏ နွေးထွေးသောအသိစိတ်က သတ်မှတ်ပေးသည့် လုပ်ရပ်များပေတည်း။ သင်တို့၏ အသိစိတ် ဘယ်မှာနည်း။ သင်တို့၏ လူ့သဘာဝ ဘယ်မှာနည်း။ သင်တို့ကို ငါပြောမည်။ သင်တို့ ဤသို့ ဆက်လက် လုပ်ဆောင်ပါက၊ သင်တို့အကြားတွင် ဆောင်ရွက်နေခြင်းကို ငါရပ်ဆိုင်းမည်။ လူ့အဝတ်ဝတ်ဆင်ထားသော သားရဲအုပ်အကြား ငါ အမှုပြုမည်မဟုတ်၊ ထို့ကြောင့် ရိုင်းစိုင်းသောစိတ်နှလုံးများကို လှပသောမျက်နှာများဖြင့် ဖုံးထားသည့် ဤလိုလူစုအတွက် ငါ ဒုက္ခခံမည်မဟုတ်၊ ကယ်တင်ခြင်းအလားအလာ စိုးစဉ်းမျှမရှိသော ထိုကဲ့သို့သော တိရစ္ဆာန်တစ်အုပ် အတွက် ငါ သည်းခံမည်မဟုတ်။ သင်တို့ကို ငါကျောခိုင်းသည့်နေ့သည် သင်တို့သေရမည့်နေ့ ဖြစ်သည်၊ ယင်းမှာ သင်တို့အပေါ် အမှောင်ထု ကျရောက်သည့်နေ့၊ အလင်းသည် သင်တို့အား စွန့်ခွာသည့်နေ့ ဖြစ်သည်။ သင်တို့ကို ငါပြောမည်။ ငါသည် သင်တို့ကဲ့သို့သော တိရစ္ဆာန်ထက်ပင် နိမ့်ကျသည့် လူစုအပေါ် စေတနာ ထားရှိမည် မဟုတ်ပေ။ ငါ့နှုတ်ကပတ်တော်များနှင့် ငါ့လုပ်ဆောင်မှုများအတွက် အကန့်အသတ်ရှိသည်၊ ပြီးလျှင် သင်တို့၏ လူ့သဘာဝနှင့် အသိစိတ်၏ လက်ရှိအခြေအနေ ဤသို့ဖြစ်နေသောကြောင့်၊ သင်တို့သည် အသိစိတ် အလွန်ကင်းမဲ့ကာ၊ ငါ့ကို များစွာ နာကျင်စေပြီးဖြစ်သည့်အပြင်၊ သင်တို့၏ စက်ဆုပ်ဖွယ်အပြုအမူသည် ငါ့ကို များစွာ ရွံရှာစေသောကြောင့် ငါ ဆက်အမှုပြုတော့မည် မဟုတ်ပေ။ လူ့သဘာဝနှင့် အသိစိတ် လွန်စွာချို့ယွင်းနေသူတို့သည် ကယ်တင်ခြင်းရရှိနိုင်သည့် အခွင့်အရေး လုံးဝရှိလိမ့်မည် မဟုတ်ပေ။ ထိုကဲ့သို့ အသနားအကြင်နာကင်းမဲ့ပြီး ကျေးဇူးကန်းသူတို့ကို ငါ မည်သည့်အခါမျှ ကယ်တင်မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) အရင်က ဒီဘုရားနှုတ်ကပတ်တော်အပိုဒ်ကို ကျွန်မဖတ်တဲ့အခါမှာ ကိုယ့်ကိုယ်ကိုယ်နဲ့ လုံးဝ ယှဉ်မကြည့်ခဲ့ဘူး။ ဒီလူတွေကိုတောင် အထင်သေးခဲ့တယ်။ ဘုရားကို တောင်းဆိုတာတွေ လုပ်ပြီး စာရင်းရှင်းတဲ့သူတွေက လူ့သဘာဝအရမ်းနည်းမှာပဲလို့ ကျွန်မတွေးခဲ့တယ်။ ဒီနှုတ်ကပတ်တော်တွေကို ဒီနေ့ ဖတ်တော့ ကျွန်မပါးတွေက ထူပူလာတယ်။ ပါးရိုက်ခံလိုက်ရသလိုပါပဲ။ တော်တော် ရှက်ဖို့ကောင်းတယ်။ ကျွန်မက အတိအကျကို ဒီလိုလူမျိုး မဟုတ်ခဲ့ဘူးလား။ ဘုရားသခင်ကို ကျွန်မ စယုံကြည်ပြီးတဲ့နောက်မှာ ဘုရားသခင်က ကျွန်မမိသားစုကို ဘေးကင်းအောင်ထားပြီး ကပ်ဘေးကနေ လွတ်မြာက်စေမယ်လို့ ကျွန်မ ယုံကြည်ခဲ့တယ်။ ပိုကြီးတဲ့ ကောင်းချီးတွေကို ရဖို့ အရာရာတိုင်းကို စွန့်လွှတ်ခဲ့တယ်။ ဘယ်တာဝန်ကို ထမ်းဆောင်သည်ဖြစ်စေ လိုလိုလားလားနဲ့ လုပ်ခဲ့တယ်။ ကျွန်မက ကိုယ့်ကိုယ်ကိုယ် အသုံးခံတာကြောင့် ဘုရားက ကျွန်မကို ကျေးဇူးတော်နဲ့ ကောင်းချီးတွေ ပေးမယ်လို့ ကျွန်မ ယုံကြည်ခဲ့တယ်။ လောကမှာ ကျွန်မက ကိုယ့်အတွက်ကိုယ် အာမခံဝယ်သလိုပဲပေါ့။ ကျွန်မ အရင်းအနှီးကို အာမခံထားဖို့ အသုံးပြုရင် ကျွန်မရဲံ့ တစ်ကိုယ်ရေ အကျိုးစီးပွားတွေက လုံခြုံသွားမယ်။ ကျွန်မနဲ့ တန်တဲ့ အပိုဆုတွေကို ကျွန်မရသင့်တယ်။ ဒီလိုမျိုးပဲ ဘုရားအတွက် ကိုယ့်ကိုယ်ကိုယ် အသုံးခံသရွေ့ သူက ကျွန်မ တောင်းဆိုချက်အားလုံးကို ဖြည့်ဆည်းပေးရမယ် ပေါ့။ ကျွန်မက ဖန်ဆင်းခံအနေနဲ့ တာဝန်ထမ်းဆောင်တာကို ဘုရားအတွက် တောင်းဆိုမှုတွေလုပ်ဖို့ အရင်းအနှီးအဖြစ် ပြောင်းလိုက်တယ်။ ပြီးတော့ ကောင်းချီးတွေက ကျွန်မ အသုံးခံခဲ့တာထက် ဆယ်ဆလောက်တောင် ပိုကြီးရမယ် ပေါ့။ ကျွန်မသား နေမကောင်းဖြစ်တော့ ဒီနှစ်တွေမှာ ကျွန်မ ဘယ်လောက်အသုံးခံခဲ့တယ်ဆိုတာကို တွက်ချက်ပြီး ဘုရားက ကျွန်မသားအတွက် ဒီရောဂါကို သေချာပေါက် ကုပေးမှာပဲလို့ ယုံကြည်ခဲ့တယ်။ ကျွန်မသားကို ပြန်မတ်တပ်ရပ်ပြီး သူ့ကိုယ်သူ ဂရုစိုက်ခွင့်ပေးဖို့အတွက် ဘုရားက အံ့ဩဖွယ်တစ်ခုကို လုပ်ဖို့ကိုလည်း ကျွန်မ လောဘတကြီးနဲ့ တောင်းဆိုခဲ့တယ်။ ဘုရားကို ကျွန်မ ယုံကြည်သရွေ့ သူက ကျွန်မကို ဂရုစိုက်ပြီး ကျွန်မ တောင်းဆိုချက်အားလုံးကို ဖြည့်ဆည်းရမယ်လို့ ကျွန်မ ထင်ခဲ့တယ်။ ဒီလိုမဟုတ်ရင် ဘုရားသခင်က ဖြောင့်မတ်မှာမဟုတ်ဘူးပေါ့။ ဒီနည်းနဲ့ ကျွန်မက ဘုရားကို အရှက်မရှိ အကျပ်ကိုင်ပြီး လုံးဝ သေချာတဲ့ပုံစံနဲ့ ဘုရားကို တောင်းဆိုတာတွေ လုပ်ခဲ့တယ်။ ကျွန်မက တကယ်ကို လူ့သဘာဝနဲ့ အသိစိတ်အားလုံး ကင်းမဲ့တာပါ။ ကျေးဇူးတော်ခေတ်မှာ ပေါလုက ဧဝံဂေလိဖြန့်ဝေရင်းနဲ့ တော်တော်ကြီးတဲ့ ဒုက္ခကို ခံပေမဲ့ သမ္မာတရားကို မလိုက်စားခဲ့တာ၊ ဒါမှမဟုတ် စိတ်သဘောထားပြောင်းလဲမှုကို မလိုက်စားခဲ့တာကို ကျွန်မတွေးမိတယ်။ သူက ဒုက္ခခံတာ၊ အဖိုးအခပေးဆပ်တာ၊ အလုပ်ကြိုးစားတာတွေကို ကောင်းကင်နိုင်ငံတော်ကို ဝင်ရောက်ဖို့အတွက် သတ်မှတ်ချက်နဲ့ အရင်းအနှီးတစ်မျိုးအနေနဲ့ ပြောင်းလဲခဲ့ပြီး ဘုရားဆီကနေ ဖြောင့်မတ်ခြင်းသရဖူကို တောင်းဆိုခဲ့တယ်။ သူက ပြောတယ်။ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေ ဩဝါဒစာ ဒုတိယစောင် ၄:၇-၈) ဘုရားသခင်က သူ့ကို ဒီသရဖူမပေးရင် ဘုရားသခင်က မဖြောင့်မတ်ဘူးလို့ ပေါလုက ယုံကြည်ခဲ့တယ်။ သူက ဘုရားကို လူသိရှင်ကြား တောင်းဆိုနေခဲ့တယ်။ ရလဒ်အနေနဲ့ ဘုရားရဲ့ စိတ်သဘောထားကို သူ ပုန်ကန်ပြစ်မှားခဲ့ပြီး အပြစ်ပေးခြင်း ခံရတယ်။ ကျွန်မ လိုက်လျှောက်နေတဲ့ လမ်းကြောင်းက အတိအကျကို ပေါလုအတိုင်းပဲ မဟုတ်ဘူးလား။ ဒါဟာ သမ္မာတရား၊ ဒါမှမဟုတ် စိတ်သဘောထားပြောင်းလဲခြင်းကို မလိုက်စားဘဲ ဘုရားဆီက ကျေးဇူးတော်နဲ့ ကောင်းချီးကိုပဲ ရဖို့ လိုက်စားတဲ့လမ်းကြောင်းပဲ။ ကျွန်မက ကျွန်မစွန့်လွှတ်တဲ့၊ အသုံးခံတဲ့၊ အလုပ်ကြိုးစားတဲ့ နှစ်တွေ၊ ပြီးတော့ ကျွန်မသားက ဘုရားကို ယုံပြီးတဲ့နောက်မှာ သူ့ရဲ့ ပျိုရွယ်မှုကို စွန့်ပစ်ပြီး အိမ်ထောင်ကို စွန့်လွှတ်ခဲ့တာတွေကို ဘုရားကို အကျပ်ကိုင်ဖို့အတွက် အရင်းအနှီးအဖြစ် အသုံးပြုခဲ့တယ်ဆိုတာ ကျွန်မ မြင်ခဲ့တယ်။ ဘုရားသခင်က ကျွန်မ ဆန္ဒတွေကို မဖြည့်ဆည်းတော့ ကျွန်မ သူ့ကို မေးခွန်းထုတ်တယ်။ သူ့အပေါ် ရန်လိုတယ်။ သူ့ကို ဆူဆူညံညံနဲ့ တောင်းဆိုတယ်။ ကျွန်မက တကယ်ကို အရှက်မဲ့လွန်းပါတယ်။ ဆင်ခြင်ကြည့်လေလေ၊ ကျွန်မ အပြုအမူက ဘုရားရဲ့ စိတ်သဘောထားကို ပုန်ကန်ပြစ်မှားပြီး သူ့ရဲ့ အမျက်ဒေါသကို အစပျိုးလေလေပဲဆိုတာ ကျွန်မ သဘောပေါက်ခဲ့တယ်။ ကျွန်မ ကြောက်သွားတယ်။ နောင်တမရသေးရင် ပေါလုလိုပဲ ဘုရားရဲ့ အပြစ်ဒဏ်ကို သေချာပေါက်ခံရမှာပဲ။ ဘုရားကို ကျွန်မ အမြန်ဆုတောင်းလိုက်ပြီး နောင်တရခဲ့တယ်။ “ဘုရားသခင် ဒီနှစ်တွေအတွင်းမှာ သမီး ကိုယ်တော့်ကို ရိုးသားစစ်မှန်စွာ မကိုးကွယ်ခဲ့ပါဘူး။ ကိုယ်တော်ကို အသုံးပြုဖို့ ပစ္စည်းတစ်ခုအနေနဲ့ အမြဲတမ်း သဘောထားခဲ့ပြီး ကောင်းချီးလိုချင်တဲ့ သမီးဆန္ဒကို ဖြည့်ဆည်းဖို့ ကိုယ်တော်ကို တောင်းဆိုခဲ့ပါတယ်။ သမီးက တကယ်ကို အရမ်း စက်ဆုပ်စရာကောင်းပါတယ်။ ဘုရားသခင် သမီး ကိုယ်တော့်ထံမှာ နောင်တရလိုစိတ်ရှိပါတယ်။ သမီးရဲ့သားက ရှင်သည်၊ သေသည်ဖြစ်စေ၊ လေဖြတ်သည်ဖြစ်စေ ကိုယ်တော်နဲ့ပတ်သက်ပြီး မညည်းညူတော့ပါဘူး။ ကိုယ်တော်ရဲ့ ချစ်ခြင်းကို ပြန်လည်ပေးဆပ်ပြီး ကိုယ်တော့်စိတ်နှလုံးကို နှစ်သိမ့်ဖို့အတွက် ကိုယ်တော် စီစဉ်ညွှန်ကြားတဲ့ အခြေအနေအားလုံးကို သမီး နာခံပြီး အသိစိတ်၊ လူ့သဘာဝရှိတဲ့ ဖန်ဆင်းခံတစ်ဦးအဖြစ် ပြုမူလုပ်ဆောင်လိုစိတ်ရှိပါတယ်” ဆိုပြီးတော့။

နောက်တော့ ကျွန်မသားကို ပြောလိုက်တယ်။ “အမေတို့ စိတ်ထားတွေကို ပြင်ပြီး အဖြစ်အပျက်တွေကို ဖြစ်လာတဲ့အတိုင်း ခံယူလိုက်ရအောင်။ သားရဲ့ရောဂါကို ကုပေးဖို့ ဘုရားကို တောင်းဆိုလို့မရဘူး။ ဒီတော့ ကျိုးနွံနာခံခြင်းသင်ခန်းစာကို သင်ယူရအောင်။ သားက လေဖြတ်ပြီး မတ်တပ်ပြန်မရပ်နိုင်ရင်တောင် အမေတို့ မညည်းညူရဘူး” ဆိုပြီးတော့။ သူက ပြောတယ်။ “အမေပြောတာ မှန်တယ်။ လူတွေမွေးတဲ့အချိန်နဲ့ သေတဲ့အချိန်အားလုံးက ဘုရားလက်ထဲမှာရှိတယ်။ သူက ဒါကို ဆုံးဖြတ်ပြီးသားပဲ။ သားက ဘုရားကို နာခံလိုစိတ်ရှိပါတယ်” တဲ့။ အဲဒီနောက်တော့ ကျွန်မသားနဲ့ ကျွန်မတို့က အရမ်းစိတ်မဆင်းရဲတော့ဘူး။ ကျွန်မသားကို အမြန်သက်သာဖို့ ဘုရားကို ကျွန်မ မတောင်းဆိုတော့ဘူး။ အဖြစ်အပျက်တွေကို ဖြစ်လာတဲ့အတိုင်းပဲ တွေ့ကြုံလိုက်တယ်။ မျှော်လင့်မထားဘဲ သိပ်မကြာခင်မှာပဲ ကျွန်မသား ရောဂါက တစ်ရက်ပြီးတစ်ရက် သက်သာလာတယ်။ တစ်နေ့မှာ ကျွန်မသားက သူအမြဲတမ်းလုပ်နေကျအတိုင်း လျှောက်လမ်းမှာ သူ့ဘီးတပ်ကုလားထိုင်နဲ့ ရှေ့နောက်သွားလာနေတယ်။ အဲဒီအချိန်မှာ ကျွန်မက နည်းနည်းအိပ်ချင်လာတာနဲ့ ခဏနားဖို့ အခန်းထဲကို သွားလိုက်တယ်။ ကျွန်မ လှဲလိုက်တဲ့အချိန်မှာပဲ လျှောက်လမ်းကနေ လူတစ်ယောက် အကျယ်ကြီးအော်ပြီး “ကြည့်စမ်း။ ဒီလူက ခုလေးတင် မတ်တပ်ရပ်လိုက်တယ်” လို့ ပြောတာကို ကျွန်မ ကြားလိုက်ရတယ်။ ဒီအော်သံကို ကျွန်မကြားတော့ တံခါးကို တွန်းဖွင့်ပြီး ကြည့်လိုက်တယ်။ မတ်တပ်ရပ်တာက ကျွန်မသား ဖြစ်နေတယ်လေ။ အိပ်မက်မက်နေသလိုပါပဲ။ ကျွန်မ မျက်စိရှေ့က မြင်ကွင်းကို ကျွန်မ မယုံနိုင်ဘူး။ ကျွန်မ စိတ်နှလုံးထဲမှာ ထပ်ခါ ထပ်ခါပြောနေမိတယ်။ “ဘုရားသခင်၊ ကျေးဇူးတင်ပါတယ် ဘုရားသခင်။ ကိုယ်တော့်ကို ချီးမွမ်းပါတယ်။ သမီးရဲ့သား မတ်တပ်ရပ်နိုင်တာဟာ ကိုယ်တော်ရဲ့ ဘုန်းတန်ခိုးကြောင့်ပါ။ ကိုယ်တော်ရဲ့ လုပ်ဆောင်မှုပါ” ဆိုပြီးတော့။ ကျွန်မသားက တဖြည်းဖြည်းချင်းနဲ့ ဆီးသွား၊ မစင်စွန့်တာကို ထိန်းနိုင်လာတယ်။ သန့်စင်ခန်းကိုတောင် ဘီးတပ်ကုလားထိုင်နဲ့ သူ့ဘာသာ သွားနိုင်တယ်။ တစ်ရက်ကျတော့ လူနာတစ်ယောက်ရဲ့ မိသားစုဝင်က ကျွန်မကို အားကျပြီးပြောတယ်။ “ကျွန်မကလေးနဲ့ အမရဲ့သားက ရောဂါအတူတူပဲ။ ကျွန်မတို့ ယွမ်တစ်သန်းကျော်သုံးပြီးပြီ။ သူက မတ်တတ်မရပ်သေးဘူး” တဲ့။ ကျွန်မ ကိုယ့်ဘာသာ စဉ်းစားတယ်။ “ဒီနေ့ ငါ့သားမတ်တတ်ရပ်နိုင်တာက ဘုရားရဲ့ လုပ်ဆောင်မှုပဲ။ ဘုရားမှာပဲ ဒီလို အစွမ်းတန်ခိုးမျိုးရှိတယ်” ပေါ့။ လူတစ်ယောက်ကလည်း “ဒီရောဂါကနေ ဒီလောက်ထိ သက်သာလာနိုင်တာ ခင်ဗျားကလေးက တကယ်ကို ရှာမှရှားပဲ။ ခင်ဗျား တော်တော်ကံကောင်းတယ်” ဆိုပြီး ပြောတယ်။ ကျွန်မ ပြုံးပြီး ခေါင်းညိတ်တယ်။ စိတ်နှလုံးထဲမှာ ဘုရားကိုလည်း ထပ်ခါထပ်ခါ ကျေးဇူးတင်မိတယ်။ သုံးလေးရက်ကြာတော့ ကျွန်မတို့ ဆေးရုံကနေဆင်းပြီး အိမ်ပြန်ခဲ့တယ်။

ကျွန်မ နှစ်ဆယ့်တစ်နှစ်ကြာအထိ အနန္တတန်ခိုးရှင်ဘုရားသခင်နောက်ကိုလိုက်နေခဲ့တယ်။ ပြန်စဉ်းစားကြည့်တော့ ဘုရားက ဒီဖြစ်စဉ်မှာ တစ်ဆင့်ချင်း ကျွန်မကို ခေါ်ဆောင်ဲခဲ့တာ။ ကျွန်မက အရမ်း ပုန်ကန်လွန်းပြီး ဘုရားအပေါ် ကျွန်မ ယုံကြည်ခြင်းမှာ ဖြည့်စွက် သတ်မှတ်ချက်တွေ ထားနေခဲ့တာပါ။ ကျေးဇူးတော်နဲ့ ကောင်းချီးတွေရဖို့ ဘုရားနဲ့ အပေးအယူလုပ်တယ်။ ဘုရားသခင်က ကျွန်မကို ဖော်ထုတ်ပြီး ကောင်းချီးရဖို့ ကျွန်မ အိပ်မက်ကို ကွဲကြေစေဖို့ ကျွန်မသားကို အသုံးမပြုခဲ့ရင် ဘုရားအပေါ် ကျွန်မ ယုံကြည်ခြင်းမှာ ဒီ မှားပြီး အဓိပ္ပာယ်မရှိတဲ့ အမြင်ကို သတိထားမိမှာမဟုတ်ဘူး။ ဘုရားကို ယုံကြည်တဲ့ ကျွန်မ ရည်ရွယ်ချက်က အရမ်းအကျည်းတန်ပြီး အရမ်းစက်ဆုပ်စရာကောင်းတယ်ဆိုတာ ကျွန်မ မြင်ခဲ့တယ်။ ဘုရားဆီက ဒီလုပ်ဆောင်မှုကို တွေ့ကြုံရတာကြောင့် ကျွန်မသားရဲ့ ရောဂါက ကျွန်မတို့အတွက် ကြီးမားတဲ့ ကယ်တင်ခြင်းပဲလို့ ကျွန်မ ခံစားမိတယ်။ ဘုရားရဲ့ ချစ်ခြင်းက ကျေးဇူးတော်နဲ့ ကောင်းချီးတွေမှာသာ ရှိတာမဟုတ်ပါဘူး။ တကယ်တမ်းက သူ့ရဲ့ စစ်မှန်တဲ့ချစ်ခြင်းက ရောဂါနဲ့ ဝေဒနာ၊ တရားစီရင်ခြင်းနဲ့ ပြစ်တင်ဆုံးမခြင်း၊ စမ်းသပ်ခြင်းနဲ့ စစ်ဆေးခြင်းတွေမှာ တည်ရှိတာပါ။ ဒါတွေအားလုံးက ကျွန်မကို သန့်စင်ပြီး ပြောင်းလဲဖို့ပဲ။ ကျွန်မသားရဲ့ ရောဂါက ကျွန်မကို ဘုရားရဲ့ ဖြောင့်မတ်တဲ့၊ လှပတဲ့၊ ကောင်းမွန်တဲ့ အနှစ်သာရကိုလည်း တွေ့ကြုံခွင့်ပေးခဲ့တယ်။ အခု ကျွန်မသား ခန္ဓာကိုယ်က တော်တော်လေး သက်သာလာပြီ။ ကျွန်မသားကို ဆရာဝန်က သေမှာပဲလို့ပြောခဲ့တာကို ကျွန်မ တွေးမိတယ်။ အခုတော့ သူက သူ့ကိုယ်သူ ဂရုစိုက်နိုင်ရုံမကဘဲ ကျွန်မကိုလည်း အလုပ်တစ်ခုခု ကူလုပ်ပေးနိုင်တယ်။ ဒါဟာ ကျွန်မ မမျှော်လင့်ရဲတဲ့အရာတစ်ခုပဲ။ ဘုရားသခင်က အချုပ်အခြာအာဏာကိုင်စွဲပြီး အရာအားလုံးကို စီစဉ်တယ်၊ လူရဲ့ ရှင်ခြင်း၊ သေခြင်းအပေါ် ဩဇာအာဏာက သူ့လက်ထဲမှာရှိတယ်၊ သူက အရာရာတိုင်းကို ဦးဆောင်တယ်ဆိုတာ ကျွန်မ မြင်ရတယ်။ ဘုရားသခင် ဘုန်းကြီးပါစေ။


၄။ ကျွန်ုပ် အပြောအဆိုမတတ်၍ ဖြစ်လာသော သိမ်ငယ်စိတ်ကို ကျွန်ုပ် ခံစားရတော့မည် မဟုတ်ပါ

ငယ်ငယ်ကတည်းက ကျွန်မက တော်တော်လေး တသီးတသန့်နေတတ်ပြီး ကိုယ်ပြောချင်တာကို ကောင်းကောင်းမပြောတတ်ဘူး။ လူစိမ်းတွေနဲ့ ဆက်ဆံတဲ့အခါမှာ စကားပြောဖို့ သိပ်သတ္တိမရှိဘူး။ ပြီးတော့ လူအများကြီးနားမှာ နေရတဲ့အခါ ကျွန်မ အရမ်းစိတ်လှုပ်ရှားတယ်။ ကျွန်မက ကိုယ့်ခံစားချက်ကို ရှင်းအောင် မပြောတတ်ဘဲ ကိုယ့်ကိုယ်ကိုယ် အရူးလုပ်မိမှာကို အမြဲတမ်းကြောက်တယ်။ ဒါကြောင့် ကျွန်မက သူများတွေထက် နိမ့်ကျတယ်လို့ ခဏခဏ ခံစားရတယ်။ ၂၀၂၃ခုနှစ် ဩဂုတ်လမှာ အသင်းတော်က ကျွန်မကို လူသစ်တွေကို ရေလောင်းပေးဖို့ စီစဉ်တယ်။ ဒီတာဝန်ကို လုပ်ရင် ကျွန်မက လူသစ်တွေနဲ့ ခဏခဏ စုဝေးဖို့ လိုတယ်။ တခြားရေလောင်းဝန်ထမ်းတွေနဲ့လည်း ဆက်သွယ်စကားပြောဖို့လိုတယ်။ ဒီလိုအခြေအနေကို ရင်ဆိုင်ရတော့ ကျွန်မ ခဏခဏ စိတ်လှုပ်ရှားတယ်။ ကျွန်မ မိတ်သဟာယဖွဲ့ရမဲ့ အလှည့်ရောက်ရင် ကျွန်မ ရှင်းရှင်းလင်းလင်း မပြောမိမှာကို ကြောက်မိတယ်။ ဒါဆိုရင် ညီအစ်ကိုမောင်နှမတွေက ကျွန်မကို ဘယ်လိုထင်မလဲ ပေါ့။

တစ်ခါတော့ ကျွန်မနဲ့ တွဲလုပ်တဲ့ အစ်မ စတေစီက လူသစ်တွေနဲ့ စုဝေးဖို့ ကျွန်မကို ခေါ်သွားတယ်။ အဲဒီမှာက လူတွေက အယောက် ၄၀၊ ၅၀လောက်ရှိတယ်။ ဒီမြင်ကွင်းကို ကျွန်မ မြင်တော့ ကျွန်မ စိတ်မလှုပ်ရှားဘဲ မနေနိုင်ဘူး။ လူတွေက အများကြီးပဲ။ ဒီလူအုပ်ရှေ့မှာ ကောင်းကောင်းမိတ်သဟာယမပြုရင် ဘယ်လောက် ရှက်ဖို့ကောင်းမလဲ ပေါ့။ သူတို့ကတော့ “ခင်ဗျားက နားလည်အောင်တောင် မပြောဘဲ ဒီလိုဖြစ်နေရင်၊ ကျွန်တော်တို့ကို တကယ်ရေလောင်းနိုင်မှာလား” ဆိုပြီး တွေးမှာပဲ။ ကျွန်မကို အထင်သေးကြမှာ မဟုတ်ဘူးလားပေါ့။ ဒီလို တွေးပြီး ကျွန်မ စိတ်ငြိမ်အောင် မထိန်းနိုင်ဘဲ ကျွန်မ ရင်တုန်ပန်းတုန်ဖြစ်နေတယ်။ အထူးသဖြင့် စတေစီရဲ့ မိတ်သဟာယမှာ သူ့အတွေးအခေါ်က ရှင်းလင်းပြီး အကြောင်းအရာက လက်တွေ့ကျတာကို မြင်တော့ ကျွန်မ အရမ်းအားကျမိတယ်။ တော်တော်လည်း စိတ်မချမ်းမသာဖြစ်တယ်။ ပြီးတော့ အဲဒီမှာ လူတွေအများကြီးရှိတော့ ကျွန်မ စိတ်လှုပ်ရှားတာနဲ့ တစ်ပြိုင်နက် ကျွန်မစိတ်က လွတ်သွားပြီး မိတ်သဟာယမဖွဲ့နိုင်မှာကို ကြောက်မိတယ်။ ဒါဆိုရင် ဘယ်လောက်ရှက်ဖို့ကောင်းမလဲ။ လူသစ်တွေက ငါ့ကို ဘယ်လိုထင်မလဲ ပေါ့။ ဒီလိုတွေးပြီး ကျွန်မက စကားမပြောတော့ဘူးလို့ ဆုံးဖြတ်လိုက်တယ်။ နားထောင်တဲ့သူ နေရာကပဲ နေမယ်ပေါ့။ ဒီလိုနဲ့ ကျွန်မက စကားတစ်ခွန်းမှမပြောဘဲ စုဝေးပွဲတစ်ခုလုံး ပြီးသွားတယ်။ တခြားရေလောင်းဝန်ထမ်းတွေနဲ့ ကျွန်မ စုဝေးတော့လည်း ကျွန်မက ဒီလိုပဲ။ သူတို့တွေအားလုံးက သူတို့ပြောချင်တာကို ပြောတဲ့နေရာမှာ တော်တော် ကျွမ်းကျင်တာကို ကျွန်မ မြင်ရတော့ အားကျလာတယ်။ ကျွန်မ ကိုယ့်ခံစားချက်ကို ပြောတာက လက်သင့်ခံနိုင်စရာမဟုတ်တော့ လူအများရှေ့ ချပြဖို့ သင့်တော်မှာမဟုတ်ဘူးလို့ တွေးပြီး ကျွန်မ စကားပြောတာနဲ့ပတ်သက်ပြီး ပိုပြီးတော့တောင် ယုံကြည်မှုနည်းလာတယ်။ ကျွန်မ တော်တော် စိတ်ဓာတ်ကျပြီး တွေးမိတယ်။ “ငါတို့အားလုံးက ရေလောင်းတာဝန်တွေကို လုပ်နေကြတာ။ ဒီတော့ ငါတို့ကြားမှာ ကွာဟမှုက ဘယ်လိုလုပ်ပြီး အရမ်းကြီးနိုင်ရတာလဲ။ ငါက ဘာကိုမှ တစ်ခါမှ မပြောဘူး။ ငါက လုံးဝ မိတ်သဟာယမဖွဲ့နိုင်ဘူး၊ တကယ့်ကို စိတ်ပျက်စရာပဲလို့ သူတို့ ထင်မှာမဟုတ်ဘူးလား” ပေါ့။ ကျွန်မက နည်းနည်းအပျက်သဘောဆောင်နေတယ်။ ပြီးတော့ “အရင်က ငါ့ကို ရေလောင်းတာဝန်တွေ ထမ်းဆောင်ဖို့ စီစဉ်ပေးတုန်းက အဲဒါက အမှားတစ်ခု မဟုတ်ဘူးလား။ ဒီတာဝန်ကို လုပ်ဖို့က သမ္မာတရားကို မိတ်သဟာယဖွဲ့ပြီး ကိုယ့်ခံစားချက်ကို ပြောတဲ့နေရာမှာ ကျွမ်းကျင်လိမ္မာရမယ်။ ငါက တော်တော်ကို စကားမပြောတတ်တော့ ဒီတာဝန်ကို မလုပ်နိုင်မှာကို ကြောက်တယ်” လို့တောင် တွေးမိတယ်။ ဒါပေမဲ့ ဒီအချိန်မှာ ကျွန်မ တွေးမိတယ်။ ဘယ်အဆင့်မှာ လူတစ်ယောက်က ဘယ်တာဝန်ကို ထမ်းဆောင်တယ်ဆိုတာ ဘုရားက ဆုံးဖြတ်တယ်၊ ကျွန်မက သူ့ရဲ့ ထောက်ထားမှုနဲ့ မတန်တာမျိုး မဖြစ်ချင်ဘူး ပေါ့။ ဒါပေမဲ့ ကျွန်မက နောက်ကျရင် လူတွေအများကြီးရှေ့မှာ ခဏခဏ စကားပြောရမှာ။ ကျွန်မ ဘာလုပ်သင့်လဲ ပေါ့။ အဲဒီသုံးလေးရက်မှာ နေ့တိုင်း ဒုက္ခခံပြီး နေနေရတယ်။ ဒီစိတ်ခံစားချက်ကနေ မလွတ်မြောက်နိုင်ခဲ့ဘူး။

တစ်နေ့တော့ ကျွန်မ အခြေအနေအကြောင်းကို အစ်မတစ်ယောက်ကို ပြောပြတယ်။ သူက ကျွန်မကို ဘုရားနှုတ်ကပတ်တော်တစ်ပိုဒ် ဖတ်ပြတယ် “သင်သည် သင်၏ အသက်တာ၌ စွပ်စွဲသည့်အသိစိတ် မကြာခဏရှိပါက၊ သင်၏ စိတ်နှလုံးသည် အနားမရနိုင်ပါက၊ သင်သည် ငြိမ်သက်ခြင်း သို့မဟုတ် ဝမ်းမြောက်ခြင်း မရှိပါက၊ ပြီးလျှင် ကိစ္စအမျိုးစုံနှင့်ပတ်သက်၍ စိုးရိမ်ပူပန်ခြင်းနှင့် သောကရောက်ခြင်းတို့၏ မကြာခဏ ဖိစီးခြင်းခံရပါက ဤသည်မှာ အဘယ်အရာကို ဖော်ပြသနည်း။ သင်သည် သမ္မာတရားကို လက်တွေ့မလုပ်ဆောင်ကြောင်း၊ ဘုရားသခင်အတွက် သင်၏ သက်သေခံချက်တွင် ခိုင်မာစွာမရပ်တည်ကြောင်းကို ဖော်ပြရုံမျှသာတည်း။ သင်သည် စာတန်၏ စိတ်သဘောထား အလယ်တွင် အသက်ရှင်သည့်အခါ သမ္မာတရားကို လက်တွေ့လုပ်ဆောင်ဖို့ မကြာခဏပျက်ကွက်နိုင်ခြေရှိပြီး သမ္မာတရားကို ကျောခိုင်းဖို့၊ တစ်ကိုယ်ကောင်းဆန်ပြီး ဆိုးယုတ်ဖို့ ဖြစ်နိုင်ခြေရှိလေသည်။ သင်သည် သင်၏ပုံရိပ်၊ သင်၏နာမည်နှင့် ဂုဏ်အဆင့်အတန်း၊ ပြီးလျှင် သင်၏အကျိုးစီးပွားများကိုသာ ထိန်းသိမ်းသည်။ သင့်အတွက်သာ အစဉ် အသက်ရှင်ခြင်းက သင့်အား အစဉ် ကြီးစွာသော နာကျင်မှုဖြစ်စေသည်။ သင်သည် အလွန်များစွာသော တစ်ကိုယ်ကောင်းဆန်သည့် အလိုဆန္ဒများ၊ အရှုပ်အယှက်များ၊ သံယောဇဉ်များ၊ ဒွိဟများနှင့် ဒုက္ခများစွာတို့ သင့်ထံတွင် ရှိသည်မှာ သင်၌ အနည်းဆုံးသော ငြိမ်သက်ခြင်း၊ သို့မဟုတ် ဝမ်းမြောက်ခြင်းတို့မရှိချေ။ ဖောက်ပြန်ပျက်စီးသော ဇာတိပကတိအတွက် အသက်ရှင်ခြင်းသည် အလွန်အမင်း ဒုက္ခခံစားရခြင်း ဖြစ်လေသည်။ သမ္မာတရားကို လိုက်စားသောသူတို့မှာ မတူပေ။ သမ္မာတရားကို ၎င်းတို့ သာ၍ နားလည်လေ၊ သာ၍ လွတ်လပ်ကာ လွတ်မြောက်လေ ဖြစ်လာကြသည်။ သမ္မာတရားကို ၎င်းတို့ သာ၍ လက်တွေ့လုပ်ဆောင်လေ၊ ငြိမ်သက်ခြင်းနှင့် ဝမ်းမြောက်ခြင်းကို သာ၍ ရှိလေဖြစ်ကြသည်။ သမ္မာတရားကို ၎င်းတို့ ရရှိကြသည့်အခါ၊ အလင်းတွင် ၎င်းတို့ လုံးဝ အသက်ရှင်ကြလိမ့်မည်၊ ဘုရားသခင်၏ ကောင်းချီးများကို မွေ့လျော်ကာ မည်သည့် စိတ်ဆင်းရဲမှုမျှ ရှိကြလိမ့်မည် မဟုတ်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အသက်အတွင်း ဝင်ရောက်ခြင်းသည် တာဝန် ထမ်းဆောင်ခြင်းဖြင့် စတင်သည်) ဘုရားနှုတ်ကပတ်တော်က ကျွန်မရဲ့ တကယ့်အခြေအနေကို ဖော်ထုတ်ခဲ့တယ်။ ဒီအချိန်အတွင်းမှာ ကျွန်မက ဘာလို့ ဒီလောက်စိတ်ဆင်းရဲနေရလဲဆိုတာ နားလည်သွားတယ်။ ဘာကြောင့်လဲဆိုရင် ကျွန်မက အမြဲတမ်း မာန်မာနကြီးတဲ့ အခြေအနေမှာ နေပြီး သမ္မာတရားကို လက်တွေ့မလုပ်လို့ပဲ။ လူသစ်တွေနဲ့ စုဝေးသည်ဖြစ်စေ၊ ရေလောင်းအမှုထမ်းတွေနဲ့ ဆက်သွယ်စကားပြောရသည်ဖြစ်စေ ကိုယ်ပြောချင်တာကို တကယ် မပြောရဲခဲ့ဘူး။ ကျွန်မ မိတ်သဟာယဖွဲ့တာ မကောင်းရင် သူများတွေက ကျွန်မကို အထင်သေးမှာကို အမြဲတမ်းကြောက်ခဲ့တယ်။ ကျွန်မ ထပ်ခါထပ်ခါ တွေးပြီး ကျွန်မရဲ့ ကိုယ်ပိုင်မာန်မာနနဲ့ပတ်သက်ပြီး စိုးရီမ်တာတွေ များနေခဲ့တယ်။ ကျွန်မ တွေးသမျှက ကျွန်မရဲ့ မာနနဲ့ အကျိုးစီးပွားပဲ။ ကျွန်မက ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားထဲမှာ တစ်နေကုန် အသက်ရှင်နေလို့ မခံနိုင်အောင် စိတ်ဆင်းရဲနေတာပါ။ ဘုရားနှုတ်ကပတ်တော်ကို ဖတ်ပြီး ကျွန်မပြဿနာကို နည်းနည်းနားလည်လာတယ်။

သုံးလေးရက် ကြာတော့ ဦးဆောင်တဲ့သူက ပြောတယ်။ အခုကစပြီး ရေလောင်းအမှုထမ်းတွေကြား ဆက်သွယ်ပြောဆိုဖို့ ဦးဆောင်တာကို အလှည့်ကျလုပ်မယ် ပေါ့။ ဒီစကားတွေကို ကြားရတော့ ကျွန်မ ထပ်ပြီး စိတ်မလှုပ်ရှားဘဲ မနေနိုင်ဘူး။ “အခု ငါလုပ်နေတဲ့ တာဝန်ကို လုပ်တဲ့ ညီအစ်ကိုမောင်နှမတွေကို ငါ ရင်ဆိုင်နေရတာ။ အားလုံးပေါင်း ၁၁ ယောက်ရှိတယ်။ ရူပါရုံနဲ့ပတ်သက်တဲ့ သမ္မာတရားတွေကို ငါ မိတ်သဟာယဖွဲ့တာ သူတို့လောက် မတော်ဘူး။ အခု ငါက စုဝေးပွဲတွေကိုတောင် ဦးဆောင်ရမယ်။ ငါ ကိုယ့်ခံစားချက်ကို မပြောတတ်ဘဲ မိတ်သဟာယဖွဲ့တဲ့အချိန်မှာ စိတ်လှုပ်ရှားရင်၊ ပြီးတော့ အထစ်ထစ် အငေါ့ငေါ့ဖြစ်နေပြီး ငါ့အတွေးအခေါ်က မရှင်းလင်းရင် လူတိုင်းက ငါ့ကို ဘယ်လိုထင်မလဲ” ပေါ့။ သုံးလေးရက်ကြာတော့ စုဝေးပွဲနေ့ ရောက်လာတယ်။ ဦးဆောင်တဲ့သူက ကျွန်မကို ခေါ်ပြီး ပါဝင်ဖို့ တိုက်တွန်းတယ်။ ကျွန်မက စုဝေးပွဲကို ဦးမဆောင်ပေမဲ့ စိတ်ထဲမှာတော့ ရုန်းကန်နေရတုန်းပဲ။ ကျွန်မ သွားလိုက်လို့ မိတ်သဟာယဖွဲ့ဖို့ တောင်းဆိုကြတာကို တစ်ခွန်းမှ မပြောဘဲနေရင် အကြီးအကျယ် အရှက်ကွဲရမှာကို ကြောက်မိတယ်။ ကျွန်မ ပါဝင်ဖို့ သတ္တိမရှိခဲ့ဘူး။ အဲဒီနောက်ပိုင်း သုံးလေးရက်လောက်ကြာအောင် ကျွန်မရဲ့ရင်ထဲမှာ စို့နင့်လေးလံနေပြီး အသက်ကောင်းကောင်း မရှုနိုင်ဘူး။ အဲဒီနေ့ကို ကျွန်မ ရှောင်နိုင်ခဲ့ပေမဲ့ အမြဲတမ်း ဆက်ပြီးရှောင်နေနိုင်ပါ့မလား။ ကျွန်မက တကယ်ပဲ ရေလောင်းတာဝန်တွေကို လုပ်ဖို့ မသင့်တော်တာ ဖြစ်နိုင်တယ်လို့ တွေးမိတယ်။ ဒါပေမဲ့ ကျွန်မ လက်လျှော့ဖို့ တွေးမိတဲ့အခါမှာ ကိုယ့်ကိုယ့်ကိုယ် အပြစ်တင်ပြီး ဘုရားအပေါ် အကြွေးတင်သလို ခံစားရတယ်။ ဒီဘုရားနှုတ်ကပတ်တော်တွေကို ဖတ်မှပဲ ကျွန်မအခြေအနေက လမ်းကြောင်းပြောင်းသွားတာ။ ဘုရားနှုတ်ကပတ်တော်က ပြောတယ်။ “လူအချို့သည် ငယ်စဉ်ကတည်းက တသီးတသန့်နေတတ်သူများ ဖြစ်ကြပြီး စကားပြောဖို့ မနှစ်သက်ကြသည့်အပြင် လူရာဝင်ဆံ့ဖို့ ရုန်းကန်လှုပ်ရှားကြရသည်။ အသက်သုံးဆယ်ဝန်းကျင် သို့မဟုတ် လေးဆယ်ဝန်းကျင်တွင် ရှိနေကြသည့် အရွယ်ရောက်ပြီးလူကြီးများ ဖြစ်နေကြသည့်တိုင်အောင် ၎င်းတို့သည် ဤပင်ကိုစရိုက်ကို မကျော်လွှားနိုင်ကြသေးပေ။ မိန့်ခွန်းပြောရာတွင်ဖြစ်စေ၊ စကားစမြည်ပြောရာတွင်ဖြစ်စေ ၎င်းတို့သည် မကျွမ်းကျင်ကြပေ။ ၎င်းတို့သည် ပေါင်းသင်းဆက်ဆံရေးတွင်လည်း မတော်ကြပေ။ ၎င်းတို့သည် ခေါင်းဆောင်တစ်ဦး ဖြစ်လာပြီးသည့်နောက်တွင် ဤပင်ကိုစရိုက်လက္ခဏာသည် ၎င်းတို့၏အလုပ်တွင် ကျိန်းသေပေါက် ကန့်သတ်ချက်နှင့် အဟန့်အတားတစ်ခု ဖြစ်လာပြီး ၎င်းတို့ကို ပူပင်သောကနှင့် စိတ်ပျက်ဖွယ်ရာ မကြာခဏ ဖြစ်စေတတ်သောကြောင့် ၎င်းတို့သည် ဘောင်ခတ်ထားဘိသကဲ့သို့ ခံစားကြရသည်။ တသီးတသန့်နေခြင်းနှင့် စကားပြောဖို့ ဝန်လေးနေခြင်းတို့သည် ပုံမှန်လူ့သဘာဝ၏ သရုပ်သကန်များဖြစ်ကြသည်။ ၎င်းတို့သည် ပုံမှန်လူ့သဘာဝ၏ သရုပ်သကန်များဖြစ်ကြသောကြောင့် ယင်းတို့ကို ဘုရားသခင်အား ပြစ်မှားခြင်းများဟု ယူဆရမည်လော။ မဟုတ်ပေ၊ ယင်းတို့သည် ပြစ်မှားခြင်းများ မဟုတ်ကြသည့်အပြင် ဘုရားသခင်သည် ၎င်းတို့ကို မှန်မှန်ကန်ကန် ဆက်ဆံလိမ့်မည်။ သင်၏ပြဿနာများ၊ ချို့ယွင်းချက်များ၊ သို့မဟုတ် အပြစ်အနာအဆာများ မည်သို့ပင်ရှိစေ ဘုရားသခင်၏အမြင်တွင် ဤအရာများအနက်မှ တစ်ခုမှ ပြဿနာများမဟုတ်ကြချေ။ သမ္မာတရားကို သင်မည်သို့ရှာဖွေပုံ၊ သမ္မာတရားကို သင်မည်သို့လက်တွေ့လုပ်ဆောင်ပုံ၊ သမ္မာတရားစည်းမျဉ်းများနှင့်အညီ သင်မည်သို့ပြုမူပုံနှင့် ပုံမှန်လူ့သဘာဝ၏ ပင်ကိုအခြေအနေများအောက်တွင် ဘုရားသခင်၏ လမ်းခရီးနောက်သို့ သင်မည်သို့လိုက်လျှောက်ပုံတို့ကို ဘုရားသခင်က ကြည့်သည်။ ဤအရာများသည် ဘုရားသခင်က ကြည့်သည့်အရာများ ဖြစ်ကြသည်။ ထို့ကြောင့် သမ္မာတရားစည်းမျဉ်းများနှင့် ဆက်စပ်သည့်ကိစ္စများတွင် သာမန်လူ့အစွမ်းအစ၊ ပင်ကိုအသိစိတ်များ၊ ပင်ကိုစရိုက်၊ အကျင့်များနှင့် ရှင်သန်နေထိုင်သည့်ပုံစံများကဲ့သို့သော အခြေခံအခြေအနေများက သင့်ကို ကန့်သတ်သည်ကို မခံနှင့်။ မှန်ပေသည်၊ ဤအခြေခံအခြေအနေများကို ကျော်လွှားဖို့ ကြိုးစားရာတွင် သင်၏စွမ်းအင်နှင့် အချိန်တို့ကို မသုံးသင့်သကဲ့သို့ ယင်းတို့ကို ပြောင်းလဲဖို့ ကြိုးစားရာတွင်လည်း မသုံးသင့်သည်မှာလည်း ပြောစရာမလိုပေ။...သင်၏ ပင်ကိုစရိုက်က မည်သို့ပင်ဖြစ်နေပါစေ၊ ယင်းသည် သင်၏ပင်ကိုစရိုက်အဖြစ်ပင် ဆက်ရှိနေဦးမည်။ ကယ်တင်ခြင်းခံရဖို့အတွက်သက်သက်ဖြင့် သင်၏ပင်ကိုစရိုက်ကို ပြောင်းလဲဖို့ မကြိုးစားနှင့်။ ဤသည်မှာ မှားယွင်းပြီး အဓိပ္ပာယ်မဲ့သည့်စိတ်ကူးတစ်ခုဖြစ်သည်။ သင့်တွင် မည်သည့်ပင်ကိုစရိုက်ရှိနေပါစေ၊ ထိုအချက်သည် သင်မပြောင်းလဲနိုင်သည့် ဓမ္မဓိဋ္ဌာန်ကျသော အချက်တစ်ခုပင်ဖြစ်သည်။ ဤအတွက် ဓမ္မဓိဋ္ဌာန်ကျသည့် အကြောင်းပြချက်များအရ သူ၏အမှုတော်တွင် ရယူဖို့ ဘုရားသခင် လိုချင်သည့်ရလဒ်သည် သင်၏ပင်ကိုစရိုက်နှင့် မည်သို့မျှမပတ်သက်ချေ။ သင်ကယ်တင်ခြင်း ခံရနိုင်မနိုင်ဆိုသည်မှာလည်း သင်၏ပင်ကိုစရိုက်နှင့် ဆက်စပ်မှုမရှိချေ။ ထို့အပြင် သင်သည် သမ္မာတရားကို လက်တွေ့လုပ်ဆောင်ပြီး သမ္မာတရားစစ်မှန်မှုရှိသည့် လူတစ်ဦးဖြစ်မဖြစ်ဆိုသည်မှာ သင်၏ပင်ကိုစရိုက်နှင့် မည်သို့မျှမပတ်သက်ပေ။ ထို့ကြောင့် သင်သည် ထိုထိုသောအချို့တာဝန်များကို ထမ်းဆောင်နေရသောကြောင့် သို့မဟုတ် ထိုထိုသော အချို့လုပ်ငန်းတာဝန်များကို တာဝန်ယူထားရရုံဖြင့် သင်၏ပင်ကိုစရိုက်ကို ပြောင်းလဲဖို့ မကြိုးစားနှင့်။ ဤသည်မှာ မှားယွင်းသောစိတ်ကူးတစ်ခုပင်ဖြစ်သည်။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ သင်၏ပင်ကိုစရိုက် သို့မဟုတ် ရှိရင်းစွဲအခြေအနေများကို ထည့်မစဉ်းစားဘဲ သင်သည် သမ္မာတရားစည်းမျဉ်းများကို လိုက်နာစောင့်ထိန်းပြီး လက်တွေ့လုပ်ဆောင်သင့်သည်။ နောက်ဆုံးတွင် ဘုရားသခင်သည် သူ၏လမ်းခရီးအတိုင်း သင်လိုက်လျှောက်မလျှောက်ကိုဖြစ်စေ၊ ကယ်တင်ခြင်း ခံရနိုင်မနိုင်ဆိုသည်ကိုဖြစ်စေ သင်၏ပင်ကိုစရိုက်အပေါ် မူတည်၍ မတိုင်းတာချေ။ ဘုရားသခင်သည် ပင်ကိုအစွမ်းအစ၊ စွမ်းပကားများ၊ ပါရမီများ၊ ဆုကျေးဇူးများ၊ သို့မဟုတ် သင်ပိုင်ဆိုင်သည့်ကျွမ်းကျင်မှုများက မည်သည့်အရာဖြစ်သည်ကို ထည့်သွင်းမစဉ်းစားပေ။ ထို့အပြင် သင်၏ ကိုယ်ခန္ဓာနှင့်ဆိုင်သည့် ပင်ကိုအသိစိတ်များနှင့် လိုအပ်ချက်များကို သင်မည်မျှများများ ချုပ်ထိန်းထားခဲ့ပြီဆိုသည်ကိုလည်း သူ အကဲမဖြတ်သည်မှာ အမှန်ပင်။ ထိုအစား ဘုရားသခင်နောက်သို့ လိုက်လျှောက်ပြီး သင်၏တာဝန်များကို ထမ်းဆောင်နေစဉ်အတွင်း သင်သည် သူ၏နှုတ်ကပတ်တော်များကို လက်တွေ့လုပ်ဆောင်ပြီး တွေ့ကြုံနေခြင်း ရှိမရှိ၊ သင့်တွင် သမ္မာတရားကို လိုက်စားဖို့ ရည်ရွယ်ချက်နှင့် စိတ်ပိုင်းဖြတ်ထားခြင်းတို့ ရှိမရှိနှင့် နောက်ဆုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် ဘုရားသခင်၏လမ်းခရီးကို လိုက်လျှောက်ခြင်းတို့ကို စွမ်းဆောင်ရရှိပြီး ရှိမရှိတို့ကို ဘုရားသခင်က ကြည့်သည်။ ဤသည်မှာ ဘုရားသခင်က ကြည့်သည့်အရာဖြစ်သည်။ ဤသည်ကို သင်နားလည်သလော။ (ဟုတ်ကဲ့၊ ကျွန်ုပ်နားလည်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်ကို ဖတ်ရင်းနဲ့ ကျွန်မ တော်တော် တို့ထိခြင်းခံရပြီး နည်းနည်းလွတ်မြောက်သလို ခံစားရတယ်။ ဘုရားသခင်က လူတွေရဲ့ ဗီဇစိတ်နဲ့ ပင်ကိုစရိုက်တွေကို မပြောင်းလဲချင်ဘဲ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ပြောင်းလဲချင်တယ်ဆိုတာ ကျွန်မ နားလည်ခဲ့တယ်။ ပင်ကိုစရိုက်အားနည်းချက်တွေက ဘုရားသခင် ရှုတ်ချခြင်းမရှိတဲ့ သာမန်လူ့သဘာဝရဲ့ သရုပ်သကန်တွေပဲ။ ကျွန်မမှာ အမြဲတမ်း အမြင်တစ်ခုရှိတယ်။ ကျွန်မက တသီးတသန့်နေတတ်ပြီး ကိုယ့်ခံစားချက်ကို ပြောတဲ့နေရာမှာ ညံ့တယ်၊ ရေလောင်းတာဝန်တွေ လုပ်ဖို့ မသင့်တော်ဘူးလို့ ထင်ခဲ့တယ်။ ကိုယ့်ခံစားချက်ကို ကောင်းကောင်းပြောတတ်တဲ့ သွက်လက်တဲ့သူတွေကို ကြုံတိုင်း ကျွန်မ စိတ်ကျဉ်းကျပ်နေသလို ခံစားရတယ်။ ကျွန်မက ကိုယ့်ခံစားချက်ကို ကောင်းကောင်းမပြောတတ်ရင် လူတွေက ကျွန်မကို ဘယ်လိုထင်မလဲဆိုတာ အမြဲတမ်းကြောက်နေခဲ့တယ်။ ကျွန်မက နိမ့်ကျသလို ခံစားရပြီး ရှက်ပြီးတော့ ဒီတာဝန်ကို မလုပ်နိုင်ဘူးလို့ ပိုပြီးတော့တောင် ခံစားရတယ်။ ဒါဟာ ကျွန်မရဲ့ ယုံမှားသံသယဖြစ်နေတဲ့ အမြင်ဆိုတာ သိလိုက်ရတယ်။ ကျွန်မက တသီးတသန့်နေတတ်ပြီး ကိုယ့်ခံစားချက်ကို ကောင်းကောင်းမပြောတတ်တာက ကျွန်မရဲ့ တာဝန်ထမ်းဆောင်မှုကို မထိခိုက်ပါဘူး။ အရင်တုန်းက တခြားတာဝန်တွေကို ကျွန်မလုပ်ခဲ့တဲ့ အချိန်ကို ပြန်စဉ်းစားကြည့်တော့ အဲဒီအချိန်တုန်းက ဘုရားနှုတ်ကပတ်တော်တွေကို ဆင်ခြင်ဖို့ ကျွန်မ ဝီရိယရှိရှိနဲ့ ကြိုးစားခဲ့တယ်။ တာဝန်ကို ဝီရိယရှိရှိနဲ့ လုပ်တော့ ရလဒ်တချို့ကို ကျွန်မ ရနိုင်တယ်။ စုဝေးတဲ့အခါ၊ မိတ်သဟာယဖွဲ့တဲ့အခါမှာ ဉာဏ်အလင်းနဲ့ အလင်းပေးခြင်းတချို့ကိုလည်း ကျွန်မရခဲ့တယ်။ သူများတွေလောက် ကိုယ့်ခံစားချက်ကို မပြောတတ်ပေမဲ့ ဘာကိုမှ ရှင်းရှင်းလင်းလင်း ပြောမပြနိုင်တာ မဟုတ်ပါဘူး။ တကယ်တော့ ဘုရားက ကျွန်မကိုပေးထားတာက လုံလောက်ပါတယ်။ အဓိကက မာန်မာနရဲ့ ချုပ်ချယ်တာကို ကျွန်မ ခံနေရပြီး မိတ်သဟာယပြုတာ မကောင်းရင် ကိုယ့်ကိုယ်ကိုယ် အရူးလုပ်မိမှာကို ကြောက်နေတာပါ။ ကျွန်မက တသီးတသန့်နေတတ်တာနဲ့ စကားမပြောတတ်တာကို ဆင်ခြေအနေနဲ့လည်း အမြဲတမ်း သုံးခဲ့တယ်။ ပြီးတော့ ကျွန်မတာဝန်မှာ ဒီအခက်အခဲတွေကို ဘယ်လိုဖြေရှင်းသင့်တယ်ဆိုတာကို မချင့်ချိန်ခဲ့ဘူး။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဆင်ခြင်သုံးသပ်ဖို့ဆိုတာ ထားလိုက်တော့။ ကျွန်မက ကျွန်မရဲ့ မာန်မာနထဲမှာ အသက်ရှင်ပြီး မလွတ်မြောက်နိုင်ခဲ့ဘူး။ ပြဿာနာတွေကို ဖြေရှင်းတဲ့ ကျွန်မနည်းလမ်းက မှားနေတယ်၊ ကျွန်မက တသီးတသန့်နေတတ်ပြီး ကိုယ့်ခံစားချက်ကို ကောင်းကောင်းမပြောတတ်တာကြောင့်နဲ့ အမြဲတမ်း အဆင့်နိမ့်တယ်လို့ ခံစားပြီး အပျက်သဘောဆောင်မနေသင့်ဘူးဆိုတာ ဘုရားနှုတ်ကပတ်တော်ကြောင့် ကျွန်မ နားလည်သွားတယ်။ ဘာကြောင့်လဲဆိုရင် ကိုယ့်ရဲ့ ပင်ကိုစရိုက်ကို ဘုရားသခင်က သတ်မှတ်ထားတာဖြစ်ပြီး ပြောင်းလဲလို့မရလို့ပဲ။ ဒါဟာ ဖောက်ပြန်ပျက်စီးတဲ့ စိတ်သဘောထား မဟုတ်လို့ပဲ။ ကျွန်မလုပ်နိုင်သမျှက သမ္မာတရားကို လိုက်စားဖို့၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့၊ မာန်မာနရဲ့ ချုပ်ချယ်တာကို မခံရတော့ဖို့ပဲ။ ဒါဆိုရင် ကျွန်မက စိတ်အေးပြီး လွတ်မြောက်မှာပဲ။ နောက်ပိုင်းမှာ ဘုရားနှုတ်ကပတ်တော်အတိုင်း လက်တွေ့လုပ်ခဲ့တယ်။ ကျွန်မရဲ့ ပင်ကိုစရိုက်အားနည်းချက်တွေကို အသိအမှတ်ပြုပြီး ရင်ဆိုင်ခဲ့တယ်။ ကျွန်မ လုပ်နိုင်တဲ့ နယ်ပယ်တွေမှာ အကောင်းဆုံးလုပ်ခဲ့တယ်။ ကျွန်မက စံမီအောင်မလုပ်နိုင်တဲ့ နေရာတွေမှာ ကျွန်မနဲ့ တွဲလုပ်တဲ့ ညီအစ်မတွေနဲ့ အတူလုပ်ပြီး ကျွန်မရဲ့ အားနည်းချက်ကို ဖာထေးဖို့ သူတို့ဆီကနေ သင်ယူတယ်။ ကျွန်မက တသီးတသန့်နေတတ်ပြီး စကားမပြောတတ်တာကြောင့်နဲ့ အဆင့်နိမ့်တယ်လို့ ခံစားပြီး ဝမ်းမနည်းနေတော့ဘူး။

နောက်ပိုင်းမှာ ညီအစ်မတစ်ယောက်ကို ကျွန်မအခြေအနေအကြောင်း ပြောပြတော့ သူက ကျွန်မကို ဘုရားနှုတ်ကပတ်တော်တစ်ပိုဒ် ဖတ်ခိုင်းတယ်။ အနန္တတန်ခိုးရှင် ဘုရားသခင် ပြောသည်မှာ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ သို့မဟုတ်ပါက ၎င်းတို့သည် ဤပြဿနာများကို စဉ်းစားမည် မဟုတ်ချေ။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပယိကတစ်ခုဖြစ်ဖို့ မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ချေ။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် ကြိုးစားအားထုတ်သည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို စွမ်းဆောင်ရရှိဖို့ ၎င်းတို့ကြိုးစားအားထုတ်ပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေ ဂရုအစိုက်ဆုံးက သူတို့ရဲ့ ဂုဏ်သတင်းနဲ့ အဆင့်အတန်းပဲလို့ ဘုရားက ဖော်ထုတ်တယ်။ ဂုဏ်သတင်းနဲ့ အဆင့်အတန်းကို သူတို့ရဲ့ ကိုယ်ပိုင်အသက်တွေထက်တောင် ပိုအရေးကြီးတယ်လို့ မြင်ကြတယ်။ ပြန်စဉ်းစားကြည့်တော့ ကျွန်မလည်း ဒီလိုအခြေအနေမျိုး ရှိခဲ့တယ်။ တကယ်တမ်းမှာ လူသစ်တွေနဲ့ စုဝေးတဲ့အချိန်မှာ ကျွန်မလုပ်ဖို့လိုသမျှက ဘုရားနှုတ်ကပတ်တော်ကို အာရုံစိုက်ပြီးတော့ ဆင်ခြင်ပြီး ကျွန်မ နားလည်နိုင်တဲ့ အပိုင်းတွေကို မိတ်သဟာယပြုဖို့ပဲ။ ဒါပေမဲ့ ကျွန်မက ဒီလိုမလုပ်ခဲ့ဘူး။ လူသစ်တွေကို ကျွန်မ မြင်တော့ ဘုရားနှုတ်ကပတ်တော်ကို ဆင်ခြင်ဖို့၊ ဒါမှမဟုတ် လူသစ်တွေရဲ့ ပြဿနာတွေကို ဘယ်လိုဖြေရှင်းဖို့ကို အာရုံမစိုက်နေခဲ့ဘူး။ အဲဒီအစား သူတို့စိတ်နှလုံးထဲမှာ ကျွန်မကို အကောင်းမြင်သွားအောင် ဘယ်လို မိတ်သဟာယဖွဲ့ရမယ်ဆိုတာကို အာရုံစိုက်တယ်။ ကျွန်မက ကိုယ့်ခံစားချက်ကို ပြောပြီး မိတ်သဟာယဖွဲ့တာက မကောင်းရင် သူများတွေ ဘယ်လိုထင်မလဲဆိုတာကို တွေးတဲ့အချိန်မှာ ကျွန်မ စိတ်နှလုံးက စိတ်ကျဉ်းကျပ်ပြီးတော့ သွားပြီး မိတ်သဟာယမဖွဲ့ရဲခဲ့ဘူး။ ရေလောင်းအမှုထမ်းတွေနဲ့ စုဝေးပြီး ပြောဆိုဆက်ဆံတော့လည်း ဒီလိုပဲ။ သူတို့အားလုံးက ကိုယ်ပြောချင်တာကို ကျွန်မထပ်ပိုပြီး ကောင်းကောင်းပြောတတ်တာကို ကျွန်မ မြင်တော့ ကျွန်မအားနည်းချက်တွေကို ဖာထေးဖို့အတွက် သူတို့ဆီကနေ သင်ယူပြီး သူတို့နဲ့ ပြောဆိုဆက်ဆံဖို့ မစဉ်းစားခဲ့ဘူး။ ဒီအစား ကျွန်မက ကိုယ့်ခံစားချက်ကို ပြောပြီး မိတ်သဟာယဖွဲ့တာ မကောင်းရင် ကျွန်မကို သူတို့ ဘယ်လိုထင်မလဲဆိုတာကို တွေးတယ်။ ကျွန်မ ဘာမှမပြောတဲ့အချိန်ကျရင်လည်း သူတို့ ကျွန်မကို ဘယ်လိုထင်မလဲ စိတ်ပူတယ်။ တစ်ခါတော့ မာန်မာနရဲ့ ချည်နှောင်မှုကြောင့် အတိုင်းအတာတစ်ခုအထိ ကျွန်မ စိတ်ကျဉ်းကျပ်ခဲ့တယ်။ အမှုကိစ္စတွေကို ဖြေရှင်းဖို့အတွက် သမ္မာတရားကို အမြန်မရှာဖွေဘဲ ဒီအစား သူများတွေက ရိပ်စားမိမှာကို ကြောက်ခဲ့တယ်။ လူတွေက ကျွန်မကို အလကားလူလို့ ခေါ်ခံရတာနဲ့စာရင် ဒီတာဝန်ကိုပဲ ကျွန်မ မလုပ်ဘဲ နေမှာပဲ။ ဒီလိုဆိုရင် အနည်းဆုံးတော့ ကျွန်မရဲ့ နောက်ဆုံး ဂုဏ်သိက္ခာနည်းနည်းလေးကို ထိန်းထားနိုင်တာပေါ့။ ကျွန်မက စကားပြောနေသည်ဖြစ်စေ၊ တိတ်ဆိတ်နေသည်ဖြစ်စေ၊ ဘယ်လူအုပ်စုမှာ ကျွန်မရှိနေပါစေ ဘယ်နေရာမှာပဲရှိပါစေ ကျွန်မကိုယ်တိုင်ရဲ့ မာန်မာနကိုပဲ ထည့်စဉ်းစားတယ်ဆိုတာ ကျွန်မ မြင်ခဲ့တယ်။ ဒီနေ့ ကျွန်မ ခံစားခဲ့ရတဲ့ နာကျင်မှု၊ အပျက်သဘောဆောင်မှု၊ နိမ့်ကျမှုတွေအားလုံးက ကျွန်မရဲ့ မာန်မာနကြောင့်ပဲ။ ဒါက လူတွေနားမှာ ကျွန်မမျက်နှာကို မပြနိုင်တာကြောင့် ဖြစ်ခဲ့တာပါ။ ပြီးတော့ ကျွန်မရဲ့ မာနကို မဖြည့်ဆည်းနိုင်တာကြောင့် တာဝန်ကိုတောင် လက်လွှတ်ချင်ခဲ့တယ်။ ကျွန်မ ငယ်ငယ်တုန်းက ကျွန်မ မိဘတွေက ကျွန်မကို “ဂုဏ်က တန်ဖိုးဖြတ်လို့မရဘူး” လို့ ခဏခဏပြောခဲ့တာကို တွေးမိတယ်။ ဒီလို စာတန်ဆန်တဲ့ အဆိပ်ရဲ့ လွှမ်းမိုးမှုကို ခံရပြီး ကျွန်မက ဘယ်သူနဲ့ ဆက်ဆံနေပါစေ သူ့အပေါ် အမြင်ကောင်းအောင် အမြဲတမ်းလုပ်ချင်ခဲ့တယ်။ ကျွန်မကို အထင်ကြီးအောင် မလုပ်နိုင်ခဲ့ရင် အနည်းဆုံးတော့ ကျွန်မကို အထင်သေးမခံနိုင်ဘူး။ ကျောင်းကလူတွေနဲ့ ဖြစ်စေ၊ အလုပ်ကလူတွေနဲ့ဖြစ်စေ၊ ဒါမှမဟုတ် တာဝန်ထမ်းဆောင်တဲ့နေရာက လူတွေနဲ့ဖြစ်စေ ကျွန်မက ဒီလိုပဲ။ ဂုဏ်သတင်းနဲ့ အဆင့်အတန်းကို ကျွန်မ လိုအပ်တာကို မဖြည့်ဆည်းနိုင်တဲ့အခါ ကျွန်မ အသက်ဆုံးရှုံးသွားသလိုပဲ။ ကျွန်မ ထုတ်ဖော်ပြတာက အန္တိခရစ်ရဲ့ စိတ်သဘောထားပဲဆိုတာ ကျွန်မ မြင်ခဲ့တယ်။ ဒီလောက်အထိ သိမြင်လာပြီးတော့ ဘုရားသခင်က ကျွန်မအတွက် ဒီပင်ကိုစရိုက်မျိုးကို သတ်မှတ်တာရဲ့ နောက်ကွယ်မှာ သူ့ရဲ့ ထောက်ထားတတ်ခြင်းရှိတယ်ဆိုတာကိုလည်း ကျွန်မ နားလည်ခဲ့တယ်။ ဒီဘုရားနှုတ်ကပတ်တော်တွေကို ကျွန်မ ဖတ်တယ် “စာတန်၏ ဖောက်ပြန်ပျက်စီးစေခြင်းကို ခံရပြီးနောက် လူများသည် ၎င်းတို့အသက်တာ၏ အနှစ်သာရအဖြစ် စာတန်၏ဖောက်ပြန်ပျက်စီးသော စိတ်သဘောထားကို ပိုင်ဆိုင်ကြသည်။ ဆိုလိုသည်မှာ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားဖြင့် အသက်ရှင်နေထိုင်ကြသည်။ ထို့အပြင် ၎င်းတို့၏ အသက်တာများသည် ထိုဖောက်ပြန်ပျက်စီးသော စိတ်သဘောထား၏ စိုးမိုးခြင်းကို ခံရသည်ဟူ၍ ဖြစ်သည်။ အကယ်၍ ဤအချက်အပြင် တစ်စုံတစ်ယောက်သည် နယ်ပယ်အားလုံးတွင် အစွမ်းအစကောင်း၊ ထူးခြားသောအစွမ်းအစနှင့် ပြီးပြည့်စုံ၍ စံထားလောက်သည့် အံ့ဖွယ်စွမ်းပကားများကို ပိုင်ဆိုင်ပါက ယင်းသည် ၎င်းတို့၏ဖောက်ပြန်ပျက်စီးသော စိတ်သဘောထားကို အားပေးမြှင့်တင်ရုံသာဖြစ်ပြီး ထိုဖောက်ပြန်ပျက်စီးသော စိတ်သဘောထား ထကြွသောင်းကျန်းမှု ပို၍ပို၍ပြင်းထန်လာခြင်းသို့ ဦးတည်သွားရုံသာဖြစ်ကာ ယင်းကို ထိန်းချုပ်၍ မရအောင်ဖြစ်စေသည်။ ရလဒ်အနေဖြင့် ၎င်းတို့သည် ပို၍မာနထောင်လွှားလာကြသည်၊ ပို၍ စိတ်နှလုံးခိုင်မာလာကြသည်၊ ပို၍လှည့်စားတတ်လာကြပြီး ပို၍ကောက်ကျစ်ဆိုးယုတ်လာကြသည်။ ၎င်းတို့၏သမ္မာတရားကို လက်ခံဖို့ အခက်အခဲသည် ပိုများလာကာ ၎င်းတို့၏ဖောက်ပြန်ပျက်စီးသော စိတ်သဘောထားကို ဖြေရှင်းဖို့ နည်းလမ်းမရှိတော့ချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) ကျွန်မက ရှင်းရှင်းလင်းလင်း ပြောဆိုတတ်ရင်၊ ကိုယ့်ခံစားချက်ကို ကောင်းကောင်းပြောတတ်ရင်၊ အခြေအနေမျိုးစုံကို အလွယ်တကူ ထိန်းချုပ်နိုင်ပြီး အားလုံးက အာရုံစိုက်တာခံရပြီး သူများတွေက အထင်ကြီးတာခံရရင် ကျွန်မက သေချာပေါက် ကိုယ့်ကိုယ်ကိုယ် ကျေနပ်နေပြီး ပျော်ရွှင်မြူးတူးနေမှာပဲဆိုတာ ဘုရားနှုတ်ကပတ်တော်ကိုဖတ်ပြီး ကျွန်မ နားလည်သွားတယ်။ ကျွန်မက ကိုယ့်ခံစားချက်ကို ပြောတဲ့နေရာမှာ မကျွမ်းကျင်တော့ အခက်အခဲတွေအလယ်မှာ ဘုရားကို အမှီပြုပြီး အားကိုးနိုင်တယ်။ ကျွန်မကိုယ်တိုင်ရဲ့ အားနည်းချက်နဲ့ မကျွမ်းကျင်မှု၊ အရေးမပါမှုနဲ့ စကားမပြောတတ်တာတွေကိုလည်း မြင်နိုင်တယ်။ ဒါကြောင့် ကျွန်မက အရမ်းမမောက်မာရဲဘူး။ ကျွန်မက ဂုဏ်သတင်းနဲ့ အဆင့်အတန်းကို အရမ်းစွဲလမ်းနေတာ။ ဒါပေမဲ့ ရှင်းရှင်းလင်းလင်း မပြောတတ်ဘဲ ကိုယ့်ခံစားချက်ကို ပြောတဲ့နေရာမှာ ညံ့တယ်။ ကျွန်မမှာ ဒီလောက်ကြီးတဲ့ ချို့ယွင်းချက်တွေရှိနေပေမဲ့ သူများတွေ ကျွန်မကို ဘယ်လိုထင်မလဲဆိုတာကို အရမ်း ဂရုစိုက်တယ်။ ကျွန်မသာ စကားပြောကောင်းသူဆိုရင် ပိုပြီးတော့ပဲ မာနာထောင်လွှားလာမှာ။ ပြီးတော့ ကျွန်မက စာတန်လိုမျိုး လူတိုင်းထက်သာတယ်လို့ ထင်မှာပဲ။ ဘုရားသခင်က ကျွန်မကို စကားပြောကောင်းသူတစ်ယောက်ရဲ့ အရည်အချင်းကို မပေးခြင်းအားဖြင့် ကျွန်မကို တော်တော်လေး ကာကွယ်ပေးခဲ့တာပဲ။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်တယ် “သမ္မာတရားကို လိုက်စားခြင်းကို မည်သည့်ရှုထောင့်မှ သင်ကြည့်သည်ဖြစ်စေ ယင်းသည်အရေးအကြီးဆုံးအရာ ဖြစ်သည်။ လူ့သဘာဝ၏ချို့ယွင်းချက်များနှင့် ပျော့ကွက်များကို သင်ရှောင်ရှားနိုင်သော်လည်း သင်သည် သမ္မာတရားကို လိုက်စားခြင်းလမ်းကြောင်းကို မည်သည့်အခါမျှ ရှောင်လွှဲနိုင်မည်မဟုတ်ချေ။ သင်၏လူ့သဘာဝက မည်မျှပြီးပြည့်စုံနေနိုင်သည်ဖြစ်စေ၊ မြင့်မြတ်နေနိုင်သည်ဖြစ်စေ၊ အခြားလူများထက် သင့်တွင် ပို၍နည်းပါးသောအပြစ်အနာအဆာများနှင့် ချို့ယွင်းချက်များ ရှိပြီး ပို၍များသောခွန်အားများကို ပိုင်ဆိုင်သည်ဖြစ်စေ၊ ဤသည်မှာ သင်သည် သမ္မာတရားကို နားလည်သည်ဟု မညွှန်ပြသကဲ့သို့ ယင်းက သင်၏သမ္မာတရားလိုက်စားခြင်းကိုလည်း အစားမထိုးနိုင်ချေ။ ယင်းနှင့်ပြောင်းပြန်အနေဖြင့် အကယ်၍ သင်သည် သမ္မာတရားကို လိုက်စားပါက၊ သမ္မာတရားအကြောင်း များစွာ နားလည်ပြီး ယင်းနှင့်ပတ်သက်၍ လုံလောက်စွာ နက်နက်ရှိုင်းရှိုင်းနှင့် လက်တွေ့ကျကျ နားလည်မှုရှိပါက သင်၏လူ့သဘာဝရှိ ချို့ယွင်းချက်များနှင့် ပြဿနာများ အမြောက်အမြားကို ဤအရာက ထေမိစေလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၃)) “အကယ်၍ နေ့စဉ်နေ့တိုင်း အားလပ်နေသော အချိန်နာရီများတွင် သင်စဉ်းစားသည့် အရာတိုင်းက သင်၏ ဖောက်ပြန်ပျက်စီးသော စိတ်သဘောထားကို မည်သို့ဖြေရှင်းရမည်၊ သမ္မာတရားကို မည်သို့လက်တွေ့ကျင့်သုံးရမည်၊ သမ္မာတရား၏ စည်းမျဉ်းများကို မည်သို့နားလည်ရမည်ဟူသည်နှင့် ပတ်သက်လျှင် သင်သည် ဘုရားသခင်၏ နှုတ်ကပတ်တော်များအရ သင့်ပြဿနာများကို ပြေလည်စေရန်အတွက် သမ္မာတရားကို အသုံးပြုတတ်လာမည် ဖြစ်သည်။ ထိုသို့ဖြင့် သင်သည် အမှီအခိုကင်းစွာဖြင့် အသက်ရှင်နိုင်စွမ်းကို ရရှိမည်၊ အသက်ဝင်ရောက်မှုရှိမည်၊ ဘုရားသခင်နောက်လိုက်ရာ၌ ကြီးမားသော ပြဿနာများကို ရင်ဆိုင်ရတော့မည်မဟုတ်ဘဲ တစ်ဖြည်းဖြည်းနှင့် သမ္မာတရားစစ်မှန်မှုထဲသို့ ဝင်ရောက်လာလိမ့်မည် ဖြစ်သည်။ အကယ်၍ သင့်စိတ်နှလုံးထဲတွင် ဂုဏ်သိက္ခာနှင့် အဆင့်အတန်းအပေါ် စွဲလန်းနေသေးလျှင်၊ ကြွားဝါခြင်းနှင့် အခြားသူများအား သင့်ကို ကြည်ညိုလေးစားစေခြင်းကို အာရုံစိုက်နေသေးလျှင် သင်သည် သမ္မာတရားကို လိုက်စားသူတစ်ဦး မဟုတ်သည့်အပြင် သင်သည် လမ်းမှားပေါ် လျှောက်နေပေသည်။ သင်လိုက်စားသည့်အရာက သမ္မာတရား မဟုတ်သကဲ့သို့ အသက်လည်း မဟုတ်။ သင်ချစ်မြတ်နိုးသည့် အရာများသာ ဖြစ်သည့် ကျော်ဇောခြင်း၊ အကျိုးအမြတ်နှင့် အဆင့်အတန်းဖြစ်သည်။ ဤသို့ဆိုလျှင် သင်ပြုလုပ်သော မည်သည့်အရာကမျှ သမ္မာတရားနှင့် မဆက်စပ်၊ ယင်းတို့အားလုံးက မကောင်းမှုပြုလုပ်ခြင်းနှင့် အလုပ်လုပ်ပေးခြင်းပင် ဖြစ်သည်။ အကယ်၍ သင့်စိတ်နှလုံးထဲတွင် သမ္မာတရားကို ချစ်ပြီး သမ္မာတရားအတွက် အစဉ်အမြဲ ကြိုးပမ်းပါက၊ စိတ်သဘောထားဆိုင်ရာ ပြောင်းလဲမှုကို လိုက်စားပါက၊ ဘုရားသခင်အား စစ်မှန်သောကျိုးနွံနာခံမှု ရရှိနိုင်ကာ ဘုရားသခင်ကို ကြောက်ရွံ့ရိုသေပြီး မကောင်းမှုကိုရှောင်နိုင်ပါက၊ ထို့အပြင် သင် ပြုလုပ်သမျှ၌ ချုပ်တည်းပြီး ဘုရားသခင်၏ စိစစ်ခြင်းကို လက်ခံနိုင်ပါက သင်၏အခြေအနေသည် ဆက်လက်၍ တိုးတက်နေမည်ဖြစ်ပြီး ဘုရားသခင်မျက်မှောက်၌ အသက်ရှင်သူတစ်ဦး ဖြစ်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပြုအမူကောင်းဟူသည်မှာ မိမိ၏စိတ်သဘောထား ပြောင်းလဲပြီးဖြစ်သည်ဟု မဆိုလိုပေ) သမ္မာတရားကို မလိုက်စားသူတွေက သူတို့ခံစားချက်ကို သူတို့ ဘယ်လောက်ကောင်းကောင်း ပြောတတ်ပါစေ သူတို့ ပင်ကိုစရိုက်က ဘယ်လောက်ကောင်းပါစေ၊ ဘယ်လောက်စကားပြောကောင်းသူ ဖြစ်ပါစေ၊ လူဘယ်လောက်က သူတို့ကို အထင်ကြီးပါစေ၊ ဘုရားသခင်က လက်ခံခြင်းကို ခံရမှာ မဟုတ်ဘူးဆိုတာကို ဘုရားနှုတ်ကပတ်တော်ကနေ ကျွန်မ နားလည်သွားတယ်။ ဘုရားသခင်က လူတွေရဲ့ အားနည်းချက်တွေက ဘာလဲဆိုတာကို မကြည့်ဘူး။ ဒီအစား သမ္မာတရားကို လိုက်စားနိုင်သလား၊ သူ့ကို နာခံနိုင်သလား၊ ကြောက်ရွံ့နိုင်သလားဆိုတာကို ကြည့်တယ်။ လူသစ်တွေကို ရေလောင်းတဲ့တာဝန်ကို ကျွန်မ ထမ်းဆောင်တဲ့နေရာမှာ ဘုရားသခင်ရဲ့ ရည်ရွယ်ချက်က ကျွန်မအနေနဲ့ တာဝန်ထမ်းဆောင်နေတုန်း သမ္မာတရားကို လိုက်စားဖို့၊ လူသစ်တွေကို၊ ဒါမှမဟုတ် ရေလောင်းအမှုထမ်းတွေကို ကျွန်မ ရင်ဆိုင်နေရသည်ဖြစ်စေ ကျွန်မတာဝန်ကို ဖြည့်ဆည်းဖို့၊ တစ်ချိန်တည်းမှာပဲ လူသစ်တွေက မကြာခင်မှာ လမ်းမှန်ပေါ်မှာ အခြေခံအုတ်မြစ်ချပြီး ဖန်ဆင်းခံတွေအနေနဲ့ သူတို့တာဝန်ကို ထမ်းဆောင်ကြဖို့အတွက် လူသစ်တွေရဲ့ ပြဿနာတွေ၊ အခက်အခဲတွေကို ကျွန်မ ဘယ်လိုဖြေရှင်းသင့်တယ်ဆိုတာကို ရှာဖို့ပဲ။ ဒါပေမဲ့ လူသစ်တွေနဲ့ ရေလောင်းအမှုထမ်းတွေရှေ့ကို ကျွန်မလာတဲ့အချိန်မှာ နေ့တိုင်း ကျွန်မစဉ်းစားတာက ကျွန်မရဲ့ ကိုယ်ပိုင်မာန်မာနနဲ့ အဆင့်အတန်းပဲ။ ဒါက ဘုရားသခင်ပြောတဲ့ သမ္မာတရားကို လိုက်စားပြီး ချစ်တဲ့သူတွေ လျှောက်တဲ့ လမ်းကြောင်းနဲ့ လုံးဝ ဆန့်ကျင်ဘက်ပဲ။ ဒီလိုဆိုရင် ကျွန်မက ဘုရားသခင်ရဲ့ တောင်းဆိုချက်တွေနဲ့ ပိုပိုပြီးတော့ပဲ ဝေးသွားမှာပဲ။ ပြီးတော့ ဘုရားက ကျွန်မကို နောက်ဆုံးမှာ ဖယ်ရှားရှင်းလင်းပစ်မှာပဲ။ အဲဒီအချိန်ကစပြီး ဘုရားနှုတ်ကပတ်တော်က ပြောတဲ့အတိုင်း တာဝန်အပေါ်၊ ကျွန်မရဲ့ ကိုယ်ပိုင် ဖောက်ပြန်ပျက်စီးတဲ့ စိတ်သဘောထားကို ဖြေရှင်းခြင်းအပေါ် ကျွန်မ စိတ်နှလုံးကို နှစ်မြုပ်ဖို့ သတိရှိရှိနဲ့ ကိုယ့်ကိုယ်ကိုယ် စပြီး လေ့ကျင့်ခဲ့တယ်။ သမ္မာတရားစည်းမျဉ်းတွေကို ရှာဖွေခြင်းနဲ့ တာဝန်ကို ကောင်းကောင်းထမ်းဆောင်ဖို့ အာရုံစိုက်ခဲ့တယ်။ အဲဒီနောက်တော့ စုဝေးပွဲတွေမှာ ဦးဆောင်ဖို့ကို အလှည့်ကျလုပ်တော့ ကျွန်မက ရှောင်ဖို့ကို မရွေးချယ်တော့ဘူး။ စုဝေးပွဲကို ဦးဆောင်ခြင်းအားဖြင့် ကိုယ့်ခံစားချက် ပြောဖို့ကို လေ့ကျင့်ပြီး တိုးတက်အောင်လုပ်နိုင်တယ်၊ ကျွန်မအားနည်းတာကို ဖာထေးနိုင်တယ်၊ တာဝန်ကို ကောင်းကောင်းထမ်းဆောင်နိုင်တယ်ဆိုတာကို ကျွန်မ သိခဲ့တယ်။ အဲဒါနဲ့ ကျွန်မကို ယုံကြည်ခြင်းနဲ့ ခွန်အားပေးဖို့ ဘုရားကို တောင်းလျှောက်ခဲ့တယ်။ သူများတွေက ကျွန်မအပေါ် ထင်တာတွေကို အာရုံမစိုက်ဘူး။ ဘုရားက နဂိုကတည်းက ကျွန်မကိုပေးထားတဲ့အရာနဲ့ ကျွန်မ ကိုယ့်ဘာသာ စွမ်းဆောင်ရရှိနိုင်တဲ့အရာကိုပဲ လွတ်လွတ်လပ်လပ်လုပ်တာက ကျွန်မအတွက် လုံလောက်တယ်။ ကျွန်မ မိတ်သဟာယဖွဲ့ရမဲ့ အလှည့်ရောက်ရင် ကျွန်မနားလည်တာကို တည်တည်ငြိမ်ငြိမ်နဲ့ မိတ်သဟာယဖွဲ့တယ်။ ကျွန်မ ပြင်ဆင်မထားတဲ့ဟာ တချို့ကိုလည်း ပြောပြတယ်။ ကျွန်မရဲ့ မာနကြောင့် စိတ်မကျဉ်းကျပ်တော့ဘူး။

ဒါကို တွေ့ကြုံရတော့ ကျွန်မကို စိတ်ဓာတ်ကျပြီး စိတ်ဆင်းရဲအောင်လုပ်တာက စကားပြောမကောင်းတာမဟုတ်ဘဲ ဂုဏ်သတင်းနဲ့ အဆင့်အတန်းကို ကျွန်မ လိုက်စားတာကြောင့်ပဲဆိုတာ ကျွန်မ သိခဲ့တယ်။ ရှင်းရှင်းလင်းလင်း မပြောတတ်တာ၊ ကိုယ့်ခံစားချက်ကို ကောင်းကောင်း မပြောတတ်တာက လူ့သဘာဝရဲ့ အားနည်းချက်တစ်ခုပဲ။ ဒါပေမဲ့ ဒါက သေစေနိုင်တဲ့ ရောဂါတစ်ခု မဟုတ်ဘူး။ တာဝန်ထမ်းဆောင်တဲ့အခါမှာ ပြဿနာတွေ၊ အခက်အခဲတွေကို ကြုံရတဲ့အချိန်မှာ သမ္မာတရားကို လိုက်စားဖို့၊ သမ္မာတရား စည်းမျဉ်းတွေကို ရှာဖွေဖို့အတွက် စိတ်နှစ်မြုပ်ဖို့က အရေးပါဆုံးအရာပဲ။


၅။ “မိမိကိုယ်ကို စည်းကမ်းတင်းကျပ်ပြီး သူတစ်ပါးတို့ကို သည်းခံခြင်း”သည် အမှန်တကယ် သူတော်ကောင်းတရားတစ်ခု ဖြစ်သလော

အရင်က၊ တခြားလူတွေကို ကျွန်မ သည်းခံပြီး သဘောထားကြီးသင့်တယ်၊ သူတို့ရဲ့ ခံစားချက်တွေကို ထောက်ထားပြီး၊ သူတို့ရဲ့ အခက်အခဲတွေကို နားလည်ပေးသင့်တယ်လို့ အမြဲ တွေးခဲ့တယ်။ တခြားလူတွေကို ကျွန်မ ဒုက္ခပေးတာထက် ကိုယ့်ကိုယ်ကို ဒုက္ခအဖြစ်ခံမှာပါ၊ ဘာလို့လဲဆိုတော့ အဲဒါက အကျင့်စရိုက်ကောင်းတဲ့ သဘောထားကြီးတဲ့၊ စိတ်ထားမြင့်တဲ့လူတွေ လုပ်တဲ့အရာဖြစ်တယ်လို့ ကျွန်မ တွေးခဲ့လို့ပါ။ နောက်ပိုင်းမှာ၊ ဗီဒီယိုထုတ်လုပ်ရေးကို ကျွန်မ စကြီးကြပ်တဲ့အခါ၊ အဖွဲ့ခေါင်းဆောင်အနေနဲ့ ကျွန်မ ပုံသက်သေကောင်း ပြသင့်ပြီး ဦးဆောင်တဲ့ ကဏ္ဍတစ်ခုကို ယူသင့်တယ်လို့ ခံစားမိခဲ့တယ်။ ကျွန်မက ကိုယ့်ကိုယ်ကိုအတွက် အရမ်းမြင့်တဲ့ စံနှုန်းတွေ ထားပြီး၊ တခြားအဖွဲ့ဝင်တွေနဲ့ပတ်သက်လို့ ကျွန်မက အရမ်း အမှားမခံတာ၊ တင်းကျပ်တာတွေ မဖြစ်သင့်ဘူး၊ ဒီလိုလုပ်တာက ကြင်နာပြီး သဘောထားကြီးတဲ့အရာပဲဆိုပြီး ခံစားမိခဲ့တယ်။ လူတိုင်းက ကျွန်မမှာ သိပ်ကောင်းတဲ့ လူ့သဘာဝရှိတယ်၊ နားလည်တတ်တယ်လို့ ထင်ပြီး၊ ကျွန်မကို အကောင်းမြင်ခဲ့ကြတယ်။ ဒါကြောင့် အဖွဲ့အတွက် ကျွန်မ ကိုယ်တိုင်ကိုယ်ကျ တတ်နိုင်သလောက် အလုပ်လုပ်ခဲ့ပြီး၊ တခြားလူတွေကို တာဝန်ပေးထားတဲ့ အလုပ်က အရမ်းခက်ပြီး သူတို့ လုပ်ဖို့ မလိုလားရင်၊ ကျွန်မ ကိုယ့်ဘာသာပဲ လုပ်ခဲ့တယ်။ တခြားလူတွေက ကျွန်မရဲ့ တောင်းဆိုချက်တွေ အရမ်းမြင့်ပြီး၊ ကျွန်မ အရမ်းတင်းကျပ်တယ်လို့ မပြောအောင် သူတို့ကို ဖိအားမပေးဖို့ ကျွန်မ ဖြစ်နိုင်သမျှ ကြိုးစားခဲ့တယ်။ ကျွန်မ တာဝန်ယူတဲ့ အလုပ်များလွန်းပြီး မညှာမတာဖြစ်လွန်းတယ်လို့ တစ်ခါတလေ ထင်ခဲ့ပေမဲ့၊ တခြားလူတွေ ကျွန်မအပေါ် အထင်သေးတာတွေ မဖြစ်အောင်လို့ ကိုယ့်ရဲ့ ဇာတိကို လွန်ဆန်ပြီး၊ ကျွန်မ တတ်နိုင်သလောက် အလုပ်ကို တာဝန်ယူခဲ့တယ်။

နောက်ပိုင်းမှာ၊ အဖွဲ့ဝင်သစ်တချို့က ကျွန်မတို့အဖွဲ့မှာ ပါဝင်ခဲ့ကြတယ်။ သူတို့က အလုပ်မှာ အကျွမ်းမဝင်ကြသလို၊ အတတ်ပညာ ကျွမ်းကျင်မှုတွေလည်း ချို့တဲ့ကြတယ်။ ဒါကြောင့် သူတို့ ထုတ်လုပ်တဲ့ ဗီဒီယိုတွေအားလုံးကို ကျွန်မ ကြည့်ရှုစစ်ဆေးရတယ်။ တစ်ခါတလေ သူတို့မှာရှိတဲ့ ပြဿနာတွေကိုလည်း စေ့စေ့စပ်စပ် ဆွေးနွေးဖို့ ကျွန်မကို ရှာကြတယ်။ ဒီအလုပ်တစ်ခုတည်းနဲ့ ကျွန်မရဲ့ အချိန်ဇယားတစ်ခုလုံး ပြည့်သွားခဲ့ပေမဲ့၊ အဲဒါအပြင် ကျွန်မမှာ လုပ်စရာ တခြားအလုပ် ရှိသေးတယ်။ ခဏလေးနဲ့ အလုပ်တွေက စပြီး စုပုံလာတယ်။ ပြီးတော့ ကျွန်မက နေ့တိုင်း အလုပ်နဲ့ ဖိစီးနေခဲ့တယ်။ တစ်ခါတလေ အရမ်းအခြေခံကျတဲ့ ပြဿနာတွေကို ကူဖြေရှင်းပေးဖို့ သူတို့က ကျွန်မကို တောင်းဆိုကြတဲ့အခါ၊ ကျွန်မ ကိုယ့်ဘာသာ တွေးမိတယ်။ “ဒီပြဿနာကို ဆွေးနွေးပြီးတော့ နင်တို့ လွယ်လွယ်လေး ဖြေရှင်းလို့ ရတာပဲ။ အရာရာကို ဖြေရှင်းဖို့ ဘာလို့ ငါ့ဆီလာကြရတာလဲ” ပေါ့။ ဒါပေမဲ့ နောက်တော့ ကျွန်မတွေးမိတယ်။ “သူတို့ ငါ့ကို မေးကြပုံထောက်ရင်၊ သူတို့ရဲ့ တောင်းဆိုချက်ကို ငါ ငြင်းလိုက်ရင်၊ ငါတာဝန်မဲ့နေသလိုမျိုး ထင်ရမှာပဲ။ တကယ်တော့၊ အဲဒီကိစ္စကို ဆွေးနွေးဖို့ကလည်း သူတို့ အချိန်ယူရမှာ။ ထားလိုက်ပါ၊ ငါ့ဘာသာ ဖြေရှင်းဖို့ အချိန်ရနိုင်တယ်ထင်တာပဲလေ” ပေါ့။ အဲဒီလိုနဲ့ ကျွန်မ သဘောတူလိုက်တယ်။ နောက်တော့၊ ကျွန်မ သဘောပေါက်သွားတာက၊ ညီအစ်မတစ်ယောက်က ပျင်းပြီး တာဝန်ယူရမှာ ကြောက်လို့ သူ့အလုပ်ကို ကျွန်မဆီ လွှဲပေးလိုက်တယ်ဆိုတာပါပဲ။ ပထမတော့ သူနဲ့ မိတ်သဟာယပြုဖို့ ကျွန်မ စဉ်းစားခဲ့ပေမဲ့၊ နောက်တော့ ကျွန်မ တောင်းဆိုတာ များလွန်းတယ်လို့ သူ ထင်သွားမှာ စိုးရိမ်ခဲ့တယ်။ ဒါကြောင့်၊ အဲဒါကို မလုပ်ဖို့ ဆုံးဖြတ်လိုက်တယ်။ တစ်ခါတလေ ကျွန်မမှာ အာရုံစိုက်ဖို့ အရေးပေါ် ကိစ္စတချို့ရှိပြီး ဖိစီးနေတုန်း တခြားလူတွေမှာ အလုပ်သိပ်မရှိကြတာကို ကျွန်မ သတိထားမိတဲ့အခါမှာ အချိန်ဇယားထက် စောပြီးနိုင်အောင်လို့ အလုပ်တချို့ကို ကျွန်မ တာဝန်ခွဲဝေပေးချင်ခဲ့တယ်။ ဒါပေမဲ့ သေချာတွေးပြီးတဲ့နောက်မှာ၊ ကျွန်မ သူတို့ကို မခိုင်းရက်နိုင်ခဲ့ဘူး။ ကိုယ့်ဘာသာ တွေးမိတယ်။ “သူတို့ရဲ့ အလုပ်ပမာဏကို ငါ တိုးပေးလိုက်ရင်၊ ငါက မညှာမတာခိုင်းလွန်းပြီး၊ သူတို့ကို နားချိန်ဘာမှ မပေးဘူးလို့ ထင်ကြမှာ မဟုတ်လား။ ထားလိုက်ပါ၊ ငါ့ဘာသာ လုပ်လိုက်တာပဲ ပိုကောင်းပါတယ်လေ”ပေါ့။ ဒါပေမဲ့ အဲဒီအလုပ် လုပ်နေတုန်းမှာ နည်းနည်း မမျှတဘူးလို့ ကျွန်မ ခံစားရတယ်။ အထူးသဖြင့် ကျွန်မ အလုပ်လုပ်နေတုန်း သူတို့ သက်သောင့်သက်သာ ဖြစ်နေကြတာကို မြင်တော့၊ ကျွန်မ ပိုလို့တောင် မကျေမချမ်းဖြစ်ပြီး၊ သူတို့ကို တာဝန်ယူမှုမရှိတဲ့အတွက် အပြစ်တင်ခဲ့တယ်။ သူတို့က ဘာကြောင့်မှန်းမသိ လုပ်ရမဲ့အလုပ် ဘယ်လောက်များလဲဆိုတာကို မမြင်ကြဘူး။ ဒါပေမဲ့ ကိုယ့်ဘာသာပဲ ညည်းလိုက်ပြီး ဘာကိုမှ ထုတ်မပြောခဲ့ဘူး။ ကျွန်မ တစ်ခုခုပြောလိုက်ရင် ကျွန်မမှာ မကောင်းတဲ့ လူ့သဘာဝရှိပြီး သဘောထားမကြီးတဲ့ပုံပေါ်မှာ စိုးရိမ်ခဲ့တယ်။ ဒါကြောင့် ကျွန်မ ဘယ်လိုပဲ အလုပ်များပါစေ၊ ကိုယ့်ဘာသာ တတ်နိုင်သလောက် လုပ်ဖို့ ကြိုးစားခဲ့တယ်။ တစ်ခါတလေ၊ အဖွဲ့ရဲ့ အချိန်ဇယားကို အခြေခံပြီး အလုပ်ကို တာဝန်ပေးတဲ့အခါ၊ သူတို့ ကောင်းကောင်း တုံ့ပြန်ရင် ကိစ္စမရှိပေမဲ့၊ သူတို့ ဝမ်းမသာတဲ့ပုံပေါ်ရင်၊ ဒါမှမဟုတ် မကျေနပ်တဲ့ပုံပေါ်ရင်၊ သူတို့ကို အလုပ်တာဝန်ပေးဖို့ ကျွန်မ ချီတုံချတုံဖြစ်ပြီး၊ အားလုံးကို ကိုယ့်ဘာသာ ပြီးအောင် တစ်ညလုံးပဲ လုပ်လိုက်တယ်။ တကယ်တော့၊ ကျွန်မက အလုပ်လုပ်နေတုန်းမှာ မမျှတဘူးလို့ ခံစားပြီး မကျေမချမ်းစိတ်နဲ့ ပြည့်ခဲ့တာပါ။ ဒါက သူတို့အလုပ်ဆိုတာ အသိသာကြီးဖြစ်သလိုမျိုး ကျွန်မ ခံစားရပေမဲ့ ဒါကို ပြီးအောင်လုပ်ဖို့ ကျွန်မ အချိန်ပိုကုန်ခဲ့ရပြီး၊ တစ်ခါတလေ အရမ်းအလုပ်များလွန်းလို့ ဝတ်ပြုဆုတောင်းအတွက်တောင် အချိန်မရှိခဲ့ဘူး။ ဒါပေမဲ့ ဒီမကျေနပ်ချက်တွေ တစ်ခုမှ ကျွန် မမဖော်ပြရဲခဲ့ဘူး။ အဲဒါနဲ့ ကျွန်မက “သဘောထားကြီးပြီး ထောက်ထားတာ၊ တခြားလူတွေကို ဂရုစိုက်ပြီး အရမ်းသဘောထားမသေးတာ အကောင်းဆုံးပါပဲ။ မဟုတ်ရင် ငါ့မှာ မကောင်းတဲ့ အကျင့်စရိုက်ရှိသလို ထင်ရမှာပဲ”လို့ ပြောပြီး ဖြစ်လိုရာဖြစ်စေတော့ပုံစံနဲ့ ကိုယ့်ကိုယ့်ကိုပဲ နှစ်သိမ့်လိုက်တယ်။ နောက်ပိုင်းမှာ ကျွန်မအဖွဲ့မှာရှိတဲ့ ညီအစ်ကို မောင်နှမတွေအားလုံးက ကျွန်မ တာဝန်ယူတတ်တယ်၊ ဆင်းရဲဒုက္ခကို ခံနိုင်ပြီး၊ အဖိုးအခပေးနိုင်သလို၊ တခြားလူတွေအပေါ် ချစ်ခင်တတ်ပြီး ထောက်ထားတတ်တယ်လို့ ပြောကြတယ်။ ဒီချီးကျူးစကားတွေကို ကြားတော့၊ ဆင်းရဲဒုက္ခကို ကျွန်မ ခံခဲ့ရပေမဲ့၊ လူတိုင်းဆီက ဒီလိုအရမ်းချီးမွမ်းတာခံရဖို့ အားလုံး တန်တယ်လို့ ကျွန်မ ခံစားခဲ့တယ်။ ဒါပေမဲ့ စည်းမျဉ်းအရ ကျွန်မ မပြုမူခဲ့လို့၊ တခြားလူတွေရဲ့ ဇာတိပကတိကို အဆက်မပြတ် အလိုဖြည့်ပြီး ကျိုးကြောင်းမသင့်တဲ့ ပုံစံနဲ့ အလုပ်တာဝန်ပေးခဲ့လို့၊ အလုပ်က စပုံလာပြီး၊ အဖွဲ့အနေနဲ့ ကျွန်မတို့တိုးတက်မှုက နှေးသွားတယ်။ တချို့ ညီအစ်ကို မောင်နှမတွေက ပျင်းကြတယ်၊ မတက်မကြွဖြစ်ပြီး၊ သူတို့ကိုယ်ပိုင် အလုပ်ပြီးတာနဲ့ပဲ ကျေနပ်နေခဲ့ကြတယ်။ တခြားလူတွေက သူတို့မှာ ပြဿနာတွေရှိတဲ့အခါ ဘုရားကို ဆုမတောင်းကြဘူး၊ သမ္မာတရား စည်းမျဉ်းတွေ မရှာကြဘူး၊ သူတို့ ပြဿနာတွေကို ဖြေရှင်းဖို့ ကျွန်မအပေါ် မှီခိုပြီး ကျွန်မကို စောင့်ရတာ ပိုနှစ်သက်နေကြတယ်။ ဒီဟာကြောင့် သူတို့ရဲ့ ကျွမ်းကျင်မှုတွေမှာ မတိုးတက်နိုင်ကြတော့ဘူး။

တစ်နေ့တော့၊ ကျွန်မတို့ အလုပ်ကို စစ်ဆေးဖို့ ကြီးကြပ်ရေးမှူး ရောက်လာပြီး၊ အလုပ်ကို သင့်လျော်အောင် တာဝန်မပေးထားတာကို တွေ့သွားတယ်။ တချို့အလုပ်တွေကို အဖွဲ့ဝင်တွေဆီ တာဝန်ပေးလို့ရပြီး အဖွဲ့ခေါင်းဆောင်အနေနဲ့ အလုပ်တိုးတက်မှုကို စစ်ဆေးတာအပြင် ကျွမ်းကျင်မှုတွေနဲ့ ပတ်သက်လို့ ဖြစ်ပေါ်တတ်တဲ့ ပြဿနာတစ်ခုခုကို ဖြေရှင်းတာတွေ အပါအဝင် ကိုယ့်အလုပ်ကို လုပ်ရင်းနဲ့ ကျွန်မ အချိန်ပိုကုန်သင့်တယ်လို့ သူက ပြောတယ်။ ဒီလိုနဲ့၊ လူတိုင်းက တာဝန်တစ်ခုခုကို ထမ်းရွက်ပြီး ဝန်ထုပ်တစ်ခု ထမ်းနိုင်ကြမှာလေ။ သူပြောတာမှန်ပြီး၊ ဒီလိုတာဝန်ပေးတဲ့နည်းလမ်းက အလုပ်အတွက် အကျိုးရှိတယ်ဆိုတာကို ကျွန်မ သိခဲ့တယ်။ ဒါပေမဲ့ ဒီလို လက်တွေ့လုပ်ဆောင်တာက အရမ်းကို ခက်လွန်းတယ်လို့ ကျွန်မ တွေးမိတယ်။ အဲဒါနဲ့ ကျွန်မ ဘုရားကို ဆုတောင်းပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို သိမြင်မှုရှိအောင် ကျွန်မကို လမ်းပြပေးဖို့ တောင်းလျှောက်ခဲ့တယ်။ ဝတ်ပြုဆုတောင်းတဲ့အချိန်မှာ၊ ကျွန်မရဲ့ လက်ရှိ အခြေအနေနဲ့ ဆီလျော်တဲ့ ဘုရားနှုတ်ကပတ်တော်ကို ကြည့်ခဲ့တယ်။ ကျမ်းတစ်ပိုဒ်ကြောင့် ကျွန်မ လေးနက်တဲ့ ခံစားချက်တစ်ခု ဖြစ်သွားတယ်။ “‘ကောက်ရသည့် ငွေကို အိတ်ကပ်ထဲ မထည့်နှင့်’ ဟူသည်နှင့် ‘သူတစ်ပါးတို့အား ကူညီခြင်းဖြင့် ရရှိသည့် ပီတိကို ခံစားပါ’ ဟူသည့် ဆိုရိုးစကားများ နည်းတူပင် ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည်မှာလည်း ရိုးရာယဉ်ကျေးမှုက လူတို့၏ အကျင့်စာရိတ္တနှင့် စပ်လျဉ်း၍ ချမှတ်ထားသည့် တောင်းဆိုချက်များထဲမှ တစ်ခုဖြစ်သည်။ အလားတူပင် တစ်စုံတစ်ယောက်က ဤအကျင့်စာရိတ္တကို ကြိုးပမ်းရယူနိုင်သည်ဖြစ်စေ၊ ကျင့်သုံးနိုင်သည်ဖြစ်စေ ၎င်းတို့၏ လူ့သဘာဝကို တိုင်းတာခြင်းအတွက် စံနှုန်း၊ သို့မဟုတ် စံသတ်မှတ်ချက် မဟုတ်သေးပေ။ သင်က အမှန်တကယ်ပင် သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်စွမ်းရှိကာ အလွန်မြင့်သော စံနှုန်းကို ကိုင်စွဲနိုင်ခြင်း ဖြစ်ကောင်းဖြစ်နိုင်သည်။ သင်သည် တစ်ကိုယ်ကောင်းဆန်ပြီး သင်၏ ကိုယ်ပိုင်အကျိုးစီးပွားများနောက်သို့ လိုက်ခြင်းမရှိဘဲ လုံးဝ အစွန်းအထင်းမရှိဖြစ်ပြီး သူတစ်ပါးတို့အတွက် အစဉ် စဉ်းစားပေးခြင်းနှင့် စာနာထောက်ထားမှု ပြသခြင်းတို့ ရှိကောင်း ရှိနိုင်သည်။ သင်သည် အလွန်ပင် သဘောထားကြီးပြီး ကိုယ်ကျိုးမကြည့်သည့်ပုံစံ ရှိကောင်းရှိနိုင်သည်။ လူမှုရေး ဝတ္တရားနှင့် လူမှုရေး ကိုယ်ကျင့်တရားများအပေါ် အားကောင်းသော အသိစိတ် ရှိကောင်း ရှိနိုင်သည်။ သင်၏ မြင့်မြတ်သော ပင်ကိုစရိုက်နှင့် အရည်အသွေးများကို သင်နှင့် ရင်းနှီးသောသူများက၊ သင်ကြုံတွေ့ပြီး အပြန်အလှန်ဆက်ဆံသည့် သူများက မြင်ကောင်းမြင်နိုင်သည်။ သင်၏ အပြုအမူက သူတစ်ပါးတို့အား သင့်ကို အပြစ်တင်ရန်၊ သို့မဟုတ် ဝေဖန်ရန် အကြောင်းပြချက်တစ်ခုတလေ ပေးခြင်း လုံးဝ မရှိနိုင်ဘဲ ထိုအစား အလွန်အမင်း ချီးမွမ်းပြီး လေးစားခြင်းတို့ကိုပင် ဖြစ်ပေါ်စေသည်။ သင်သည် မိမိကိုယ်ကို အမှန်တကယ် စည်းကမ်းတင်းကျပ်ပြီး သူတစ်ပါးတို့ကို သည်းခံသော သူတစ်ယောက်အဖြစ် လူတို့က မှတ်ယူကောင်း မှတ်ယူနိုင်သည်။ သို့ရာတွင် ဤအရာများသည် အပြင်ပန်း အပြုအမူများထက် မပိုပေ။ သင်၏ စိတ်နှလုံးတွင်ရှိသော အတွေးများနှင့် ဆန္ဒများသည် ဤအပြင်ပန်း အပြုအမူများနှင့်၊ အပြင်ပန်းတွင် သင်အသက်ရှင်နေထိုင်သည့် ဤလုပ်ရပ်များနှင့် ကိုက်ညီသလော။ အဖြေမှာ မကိုက်ညီပေ။ သင်က ဤသို့ လုပ်ဆောင်ရသည့် အကြောင်းပြချက်သည် ဤနောက်ကွယ်တွင် ရည်ရွယ်ချက်တစ်ခုရှိခြင်းကြောင့်ဖြစ်သည်။ ထိုရည်ရွယ်ချက်မှာ အတိအကျ မည်သည့်အရာဖြစ်သနည်း။ သင်သည် ထိုရည်ရွယ်ချက်ကို လူသိရှင်ကြား အဖြစ်ခံနိုင်သလော။ လုံးဝ အဖြစ်ခံနိုင်မည် မဟုတ်။ ဤအချက်က အဆိုပါ ရည်ရွယ်ချက်သည် လူကြားထဲ ပြောမကောင်းသည့်အရာ၊ မှောင်မိုက်ပြီး ဆိုးယုတ်သည့်အရာ ဖြစ်သည်ကို သက်သေပြနေ၏။ အဆိုပါ ရည်ရွယ်ချက်က အဘယ်ကြောင့် ထုတ်မပြောအပ်ဘဲ ဆိုးယုတ်နေသနည်း။ အဘယ်ကြောင့်ဆိုသော် လူတို့၏ လူ့သဘာဝကို ဖောက်ပြန်ပျက်စီးသော သူတို့စိတ်သဘောထားများက စိုးမိုးကာ တွန်းအားပေးထားသောကြောင့် ဖြစ်သည်။ လူတို့သည် လူ့သဘာဝ၏ အတွေးများကို စကားလုပ်၍ ပြောခြင်း သို့မဟုတ် ပွင့်အံထုတ်ပြခြင်း ရှိရှိမရှိရှိ ထိုအတွေးများ အားလုံးကို ၎င်းတို့၏ ဖောက်ပြန်ပျက်စီးသော စိတ်သဘောထားများက သိသိသာသာပင် စိုးမိုး၍ ထိန်းချုပ်ကာ ကြိုးကိုင်ထား၏။ ရလဒ်အနေနှင့် လူတို့၏ ရည်ရွယ်ချက်များ၊ ကြံရွယ်ချက်များ အားလုံးသည်လည်း ယုတ်မာပြီး ဆိုးယုတ်နေသည်။ လူတို့အနေနှင့် သူတို့ကိုယ်သူတို့ စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်ခြင်း ရှိသည်ဖြစ်စေ၊ မရှိသည်ဖြစ်စေ၊ ဤကိုယ်ကျင့်တရားကို အပြင်ပန်းအားဖြင့် ပြီးပြည့်စုံစွာ ဖော်ပြသည်ဖြစ်စေ၊ မဖော်ပြသည်ဖြစ်စေ ဤကိုယ်ကျင့်တရားက ၎င်းတို့၏ လူ့သဘာဝအပေါ် ထိန်းချုပ်မှု သို့မဟုတ် လွှမ်းမိုးမှုတို့ မရှိမည်မှာကား ဧကန်မုချပင် ဖြစ်သည်။ သို့ဖြစ်လျှင် လူတို့၏ လူ့သဘာဝကို အဘယ်အရာက ထိန်းချုပ်ထားသနည်း။ ၎င်းတို့၏ ဖောက်ပြန်ပျက်စီးသော စိတ်သဘောထားများ ဖြစ်သည်။ ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဟူသည့် ကိုယ်ကျင့်တရားအောက်၌ မထင်မရှား ရှိနေသော ၎င်းတို့ လူ့သဘာဝ အနှစ်သာရ ဖြစ်သည်။ ထိုအနှစ်သာရက သူတို့၏ သဘောသဘာဝအစစ် ဖြစ်၏။ လူတစ်ဦး၏ သဘာဝအစစ်သည် ထိုသူ့ လူ့သဘာဝ အနှစ်သာရပင် ဖြစ်သည်။ သို့ဖြစ်လျှင် သူ့လူ့သဘာဝ အနှစ်သာရ၌ မည်သည့်အရာတို့ ပါဝင်သနည်း။ အဓိကအားဖြင့် ထိုသူ၏ အကြိုက်များ၊ သူလိုက်စားသော အရာများအပြင် သူ၏ ဘဝအပေါ် သဘောထားပုံနှင့် စံတန်ဖိုးစနစ်သာမက သမ္မာတရားနှင့် ဘုရားသခင်အပေါ် သူ၏ သဘောထား အစရှိသည်တို့ ပါဝင်နေသည်။ ဤအရာများကသာ လူတို့၏ လူ့သဘာဝ အနှစ်သာရကို အမှန်တကယ် ကိုယ်စားပြု၏။ ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံ’ ဟူသည့် ကိုယ်ကျင့်တရားကို ဖြည့်ဆည်းဖို့ ကိုယ့်ကိုယ်ကိုယ် တောင်းဆိုကြသော လူအများစုသည် အဆင့်အတန်းကို စွဲလမ်းနေကြသည်ဟု အခိုင်အမာ ပြော၍ ရသည်။ ၎င်းတို့၏ ဖောက်ပြန်ပျက်စီးသော စိတ်သဘောထားများက တွန်းအားပေးသောကြောင့် ၎င်းတို့သည် လူတို့အကြား ဂုဏ်သိက္ခာရှိမှု၊ လူမှုရေးပိုင်း၌ ထင်ပေါ်ကျော်စောမှု၊ သူတစ်ပါးတို့၏ အမြင်တွင် ဂုဏ်အဆင့်အတန်း ရှိမှုတို့ကို မလိုက်စားဘဲ မနေနိုင်ပေ။ ဤအရာများ အားလုံးသည် ဂုဏ်အဆင့်အတန်းကို လိုချင်သည့် ၎င်းတို့၏ ဆန္ဒနှင့် ဆက်နွှယ်နေပြီး မိမိတို့၏ အကျင့်စာရိတ္တကောင်းကို အကာအကွယ်ယူ၍ ၎င်းတို့လိုက်စားသည့် အရာများလည်း ဖြစ်သည်။ ၎င်းတို့၏ ဤလိုက်စားမှုများက မည်သို့ဖြစ်ပေါ်လာသနည်း။ ထိုအရာများသည် ၎င်းတို့၏ ဖောက်ပြန်ပျက်စီးသော စိတ်သဘောထားများမှ အလုံးစုံ ဖြစ်ပေါ်လာပြီး ထိုစိတ်သဘောထားများ၏ တွန်းအားပေးမှုကို ခံထားရသည်။ ထို့ကြောင့် မည်သို့ဖြစ်ဖြစ် တစ်စုံတစ်ယောက်က ‘သင့်ကိုယ်သင် စည်းကမ်းတင်းကျပ်ပြီး သူတစ်ပါးတို့ကို သည်းခံပါ’ ဆိုသည့် ကိုယ်ကျင့်တရားကို ဖြည့်ဆည်းခြင်း ရှိသည်ဖြစ်စေ၊ မရှိသည်ဖြစ်စေ၊ အပြစ်ဆိုဖွယ် မရှိသည်အထိ ထိုသို့ သူဖြည့်ဆည်းသည်ဖြစ်စေ၊ မဖြည့်ဆည်းသည်ဖြစ်စေ သူ့လူ့သဘာဝ အနှစ်သာရကို လုံးဝ မပြောင်းလဲပေးနိုင်ပေ။ သဘောသက်ရောက်သည်မှာ ယင်းသည် ထိုသူ၏ ဘဝအပေါ် သဘောထားပုံ သို့မဟုတ် ထိုသူ၏ စံတန်ဖိုးစနစ်ကို မည်သည့်နည်းနှင့်မျှ မပြောင်းလဲပေးနိုင်ကြောင်း၊ သို့မဟုတ် လူ၊ ဖြစ်ရပ်၊ အမှုအရာမျိုးစုံအပေါ် ထိုသူ၏ သဘောထားများနှင့် အမြင်ရှုထောင့်များကို လမ်းမပြပေးနိုင်ကြောင်း အဓိပ္ပာယ်ရသည်။ ယင်းမှာ မမှန်ကန်သလော။ (မှန်ကန်ပါသည်။) တစ်စုံတစ်ယောက်သည် မိမိကိုယ်ကို စည်းကမ်းတင်းကျပ်ပြီး သူတစ်ပါးတို့ကို သည်းခံနိုင်စွမ်းရှိလေလေ၊ ဟန်လုပ်ရာတွင်၊ အယောင်ဆောင်ရာတွင်၊ ကောင်းသော အပြုအမူနှင့် ကျေနပ်ဖွယ်ဖြစ်သော စကားများဖြင့် သူတစ်ပါးတို့အား လှည့်စားရာတွင် ကျွမ်းကျင်လေလေဖြစ်ပြီး ပင်ကိုအားဖြင့် လှည့်စားတတ်ကာ ဆိုးညစ်လေလေ ဖြစ်သည်။ သူသည် ဤလူအမျိုးအစား ဖြစ်လေလေ၊ ဂုဏ်အဆင့်အတန်းနှင့် အာဏာကို သူ၏ ချစ်ခြင်းနှင့် လိုက်စားခြင်းက နက်ရှိုင်းလာလေလေ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၆)) “ကိုယ့်ကိုယ်ကို စည်းကမ်းတင်းကျပ်ပြီး၊ သူတစ်ပါးကို သည်းခံ”တဲ့သူတွေဟာ အဆင့်အတန်းနဲ့ပတ်သက်လို့ နက်ရှိုင်းတဲ့ အစွဲအလမ်းတစ်ခုရှိမှန်း ကျွန်မ မြင်ခဲ့ရတယ်။ သူတို့က လူတွေရဲ့ စိတ်နှလုံးမှာ နေရာတစခုရှိဖို့ အမြဲကြိုးစားကြတယ်။ အဲဒီလိုလူတွေဟာ လှည့်ဖြားတတ်ပြီး ဆိုးယုတ်တဲ့ သဘာဝရှိသလို သူတော်ကောင်းယောင်ဆောင်တတ်ကြတယ်။ ဒီသရုပ်ဖော်ချက်က အရမ်းထိခိုက်နာကျင်စေတယ်။ အဖွဲ့ခေါင်းဆောင်အနေနဲ့ ကျွန်မရဲ့ သက်တမ်းမှာ ကျွန်မတို့အဖွဲ့ရဲ့ အလုပ်အများကြီးကို ကျွန်မ တာဝန်ယူခဲ့ပုံကို စဉ်းစားမိတယ်။ တခြားလူတွေရဲ့ အချိန်ဇယားတွေ၊ သူတို့ရဲ့ အလုပ်ပမာဏတွေနဲ့ သူတို့ရင်ဆိုင်ရတဲ့ အခက်အခဲတွေကို ကျွန်မ အမြဲ အလေးထားနေခဲ့တယ်။ တခြားလူတွေအပေါ် အထူးသဖြင့် ဂရုစိုက်ပြီး အလေးထားခဲ့တယ်။ သူတို့ လုံးဝ မပျော်တာမျိုး မဖြစ်အောင် သေချာလုပ်တယ်။ အပေါ်ယံမှာတော့၊ ကျွန်မ အတော်လေး နားလည်မှု ရှိပုံရနိုင်ပေမဲ့ လက်တွေ့မှာတော့၊ ကျွန်မရဲ့ နာမည်ဂုဏ်သတင်းနဲ့ အဆင့်အတန်းကို ပံ့ပိုးပေးဖို့ပဲ အဲဒီလို ပြုမူနေခဲ့တာပဲ။ တခြားလူတွေကို စိတ်ပျက်စေပြီး၊ ကျွန်မအပေါ် မကောင်းထင်မြင်စေမဲ့ အရာတစ်ခုခု ပြောမိ၊ လုပ်မိမှာကို ကျွန်မ အမြဲ စိုးရိမ်ခဲ့တယ်။ တခြားဘယ်သူမဆိုထက် ကျွန်မဝန်ထုပ် ပိုထမ်းခဲ့တယ်၊ ဆင်းရဲဒုက္ခခံပြီး အဖိုးအခပေးဆပ်နိုင်ခဲ့တယ်။ သည်းခံခြင်း၊ နားလည်ခြင်းနဲ့ အလျော့ပေးနိုင်စွမ်းကို ပြခဲ့တယ်။ ဒါပေမဲ့ ဒီအရာရဲ့ အခြေခံအကြောင်းရင်းက တခြားလူတွေထက် ကျွန်မ ပိုတော်တယ်၊ တခြားလူတွေထက် ကျွန်မ ဝိညာဉ်ရင့်ရက်မှု ပိုကြီးတယ်ဆိုတဲ့ ကျွန်မရဲ့ အတွေးပါပဲ။ သူတို့အပေါ် ကျွန်မ နားလည်ပြီး သည်းခံခဲ့သလို၊ ဒါကြောင့် သူတို့က ကျွန်မအပေါ် အထင်ကြီးပြီး ကျွန်မကို မှီခိုအားကိုးကြတယ်။ သူတို့ ပြဿနာတွေကို ဖြေရှင်းပေးဖို့ သူတို့က ကျွန်မကို စောင့်ကြပြီး၊ ဖြေရှင်းချက်ရဖို့ ဘုရားအပေါ် အားမကိုးနိုင်ကြသလို၊ သမ္မာတရားကို မရှာနိုင်ကြဘူး။ ကျွန်မက စာတန်ရဲ့ ဖောက်ပြန်ပျက်စီးစေခြင်းခံခဲ့ရပြီး ဆိုးယုတ်တဲ့ စိတ်သဘောထားနဲ့ ပြည့်နေမှန်း ကျွန်မ သဘောပေါက်ခဲ့တယ်။ ကျွန်မ ဘယ်လိုမှ ကိုယ်ကျိုးမငဲ့တဲ့၊ သဘောထားကြီးတဲ့သူ မဟုတ်ခဲ့ဘူး။ အဲဒီညီအစ်မက ကျွန်မဆီကို အလုပ် လွှဲလိုက်ချိန်မှာ၊ ကျွန်မ ဝမ်းသာအားရ လက်ခံခဲ့ပေမဲ့ စိတ်ထဲမှာတော့ ဝမ်းမသာခဲ့ဘူး။ ကျွန်မ အလုပ်လုပ်နေတုန်းမှာ၊ ဝန်ထုပ်မထမ်းတဲ့အတွက် သူ့ကို မကျေမချမ်းဖြစ်ခဲ့တယ်။ ကျွန်မမှာ အလုပ်အများကြီးရှိသလို၊ အရမ်းကြီးမားတဲ့ ဖိအားအောက်မှာ ရှိနေခဲ့တာလေ။ ကျွန်မ ဘာကိုမှ မပြောခဲ့သလို၊ ကိုယ်ကျိုးမငဲ့သလိုမျိုး ပြုမူခဲ့ပေမဲ့၊ စိတ်ထဲမှာတော့ အားလုံးက အတော်လေး မမျှတဘူးလို့ ခံစားရပြီး၊ ဆင်းရဲဒုက္ခမခံစားချင်ခဲ့ဘူး၊ တခြားဘယ်အရာကိုမှ အားမထုတ်ချင်ခဲ့ဘူး။ အလုပ်ကို တာဝန်ပေးနေတုန်းမှာ၊ ညီအစ်မတစ်ယောက်က သူ့ရဲ့ဇာတိကို အလိုဖြည့်ပြီး၊ အလုပ် သိပ်မကြိုးစားချင်တဲ့အခါ၊ သူ့ပြဿနာကို ဖြေရှင်းဖို့ သမ္မာတရားကို ကျွန်မ မိတ်သဟာယ မပြုခဲ့သလို၊ အဲဒီအစား သူ့အလုပ်ကို တာဝန်ယူခဲ့တယ်။ တကယ်တော့၊ သူနဲ့ပတ်သက်လို့ ကျွန်မမှာ ကိုယ်ပိုင်အယူအဆတွေ ရှိခဲ့တယ်။ သူ့ရဲ့ ပျင်းရိမှုကြောင့် ကျွန်မ အလုပ်ပိုလာတာကို ကျွန်မ မကျေမချမ်းဖြစ်ခဲ့တယ်။ အဲဒါတွေအားလုံးကို ပြန်စဉ်းစားကြည့်တော့၊ တခြားလူတွေအပေါ် ကျွန်မရဲ့ သည်းခံခြင်းက အတုအယောင်ပဲဖြစ်မှန်း၊ ဟန်ဆောင်မှုပဲဖြစ်ပြီး၊ တခြားလူတွေကို ကျွန်မတကယ် မကူညီချင်ခဲ့မှန်း သဘောပေါက်ခဲ့တယ်။ ကျွန်မက တစ်ကိုယ်ကောင်းဆန်ခဲ့တာ သိသာပေမဲ့၊ ကိုယ်ကျိုးမငဲ့တဲ့သူစစ်စစ်လိုမျိုး ကျွန်မ ပြုမူခဲ့တယ်။ လူတိုင်းကို လှည့်ဖြားနေခဲ့တာ။ ကျွန်မရဲ့ လုပ်ရပ်တွေမှာ ရည်ရွယ်ချက်တစ်ခုပဲ ရှိခဲ့တယ်။ တခြားလူတွေရဲ့ ချီးမွမ်းတာ၊ လေးစားတာနဲ့ ချီးကျူးတာတွေကို ရချင်တာပါပဲ။ ကျွန်မ ဘယ်လောက် သူတော်ကောင်းယောင်ဆောင်ပြီး အတုအယောင်ဖြစ်လိုက်သလဲ။ လူတွေက ကျွန်မရဲ့ လှည့်ဖြားတတ်တဲ့ လုပ်ရပ်တွေကိုပဲ မြင်ခဲ့ပေမဲ့၊ ကျွန်မရဲ့ တကယ့်အတွေးတွေကို မမြင်နိုင်ခဲ့ဘူး။ ကျွန်မမှာ လူ့သဘာဝကောင်းရှိပြီး အရမ်းသည်းခံတယ်လို့ အားလုံးက ယုံကြည်ခဲ့ကြတယ်။ ကျွန်မက သူတို့ကို လှည့်ဖြားပြီး လိမ်လည်နေခဲ့တာ မဟုတ်လား။ အဲဒီအကြောင်းကို တွေးလေ၊ ကိုယ့်ကိုယ်ကို စက်ဆုပ်မိလေပဲ။ မျက်နှာဖုံးတတ်ထားရင်းနဲ့ ဘဝကို ကျွန်မ ဖြတ်သန်းခဲ့ပြီး၊ ကိုယ့်ကိုယ်ကို ဆင်းရဲဒုက္ခအရမ်း ခံစားခဲ့ရုံမက၊ အသင်းတော်အလုပ်ကိုလည်း နှောင့်နှေးစေခဲ့တယ်။ ကိုယ့်ကိုယ်ကိုနဲ့ တခြားလူတွေကို ကျွန်မ ထိခိုက်နစ်နာစေခဲ့တာပဲ။ ကျွန်မ ကိုယ့်ကိုယ်ကို မုန်းမိပြီး၊ ဖြစ်နိုင်သမျှ မြန်မြန် နောင်တရပြီး ပြောင်းလဲချင်ခဲ့တယ်။

နောက်ပိုင်းမှာ၊ ကျွန်မရဲ့ အခြေအနေနဲ့ပတ်သက်လို့ ရှုထောင်အမြင်သစ်တစ်ခုပေးတဲ့ နောက်ထပ်ဘုရားနှုတ်ကပတ်တော်နှစ်ပိုဒ်ကို အမှတ်မထင်တွေ့မိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အချို့ အသင်းတော်ခေါင်းဆောင်များသည် မိမိတို့၏ တာဝန်ကို ပေါ့ဆစွာနှင့် ဝတ်ကျေတမ်းကျေ ဆောင်ရွက်နေသည့် ညီအစ်ကိုများ သို့မဟုတ် ညီအစ်မများကို ၎င်းတို့မြင်တွေ့ရလျက် ၎င်းတို့အား ပြစ်တင်မောင်းမဲခြင်း ပြုသင့်သော်ငြားလည်း မပြုကြချေ။ ဘုရားသခင်၏ အိမ်တော် အကျိုးစီးပွားများကို သိသိသာသာ ထိခိုက်နစ်နာစေသည့်အရာတစ်ခုကို ၎င်းတို့ မြင်သည့်အခါ၊ အခြားသူများ ယုတ်စွအဆုံး စိတ်အနှောင့်အယှက်ပင် မဖြစ်စေဖို့အလို့ငှာ၊ ၎င်းတို့သည် မသိကျိုးကျွန်ပြုကြပြီး မည်သည့် မေးမြန်းစုံစမ်းခြင်းများကိုမျှ မပြုကြချေ။ အမှန်မှာမူ ၎င်းတို့သည် လူများ၏ အားနည်းချက်များကို အမှန်တကယ် ထည့်တွက်စဉ်းစားနေခြင်း မဟုတ်ပေ။ ထိုအစား ၎င်းတို့၏ ရည်ရွယ်ချက်က လူများကို သိမ်းသွင်းစည်းရုံးဖို့ ဖြစ်သည်။ ၎င်းတို့သည် ‘ဤအရာကို ငါ ဆက်ထိန်းထားပြီး မည်သူကိုမျှ စိတ်အနှောင့်အယှက် မဖြစ်စေပါက၊ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ အသိအမှတ်ပြုကာ နှစ်သက်ကြလိမ့်မည်’ ဟုတွေးလျက် ဤအရာကို ကောင်းစွာ သိရှိကြလေသည်။ ဘုရားသခင်၏ အိမ်တော် အကျိုးစီးပွားများအား မည်မျှ ထိခိုက်နစ်နာစေသည်ဖြစ်စေ၊ ပြီးလျှင် ဘုရားသခင် ရွေးချယ်ထားသော လူများက ၎င်းတို့၏ အသက်ဝင်ရောက်မှုတွင် မည်မျှ ကြီးမားစွာ ကြန့်ကြာစေခြင်းခံရသည်ဖြစ်စေ၊ သို့မဟုတ် ၎င်းတို့၏ အသင်းတော် အသက်တာသည် မည်မျှ ကြီးမားစွာ နှောင့်ယှက်ခံရသည် ဖြစ်စေ၊ ထိုသို့သော ခေါင်းဆောင်များသည် ၎င်းတို့၏ဆိုးယုတ်သော ဒဿနကို မလျှော့တမ်း ထားရှိပြီး မည်သူ့ကိုမျှ မစော်ကားကြချေ။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကိုယ် အပြစ်တင်မှု အသိစိတ်တစ်ခု မရှိကြပေ။ တစ်စုံတစ်ဦးက အနှောင့်အယှက်များနှင့် အလျဉ်ပြတ်စေခြင်းများကို ဖြစ်စေသည်ကို မြင်သည့်အခါ၊ အလွန်ဆုံးအနေဖြင့်၊ ၎င်းတို့သည် အလျဉ်းသင့်၍ ဤပြဿနာများကို သာမန်ကာလျှံကာ ပြောဆိုကောင်း ပြောဆိုပြီးနောက် ထိုအရာနှင့်ပတ်သက်၍ အဆုံးသတ်လိုက်ကြသည်။ ၎င်းတို့သည် ဤလူကို သမ္မာတရားအပေါ် မိတ်သဟာယမပြုသကဲ့သို့၊ ပြဿနာ၏ အနှစ်သာရကိုလည်း ၎င်းတို့ မထောက်ပြကြပေ၊ ထိုသူတို့၏ အခြေအနေကို ၎င်းတို့ ဆန်းစစ်ခြင်းမှာ သာ၍ပင် နည်းပါးသည်။ ၎င်းတို့သည် ဘုရားသခင်၏ အလိုတော်က မည်သည့်အရာဖြစ်သည်ကို လုံးဝ မိတ်သဟာယပြုခြင်းမရှိပေ။ အယောင်ဆောင် ခေါင်းဆောင်များသည် လူများက မည်သည့်အမှားမျိုးကို မကြာခဏ ပြုလေ့ရှိသည်ကိုဖြစ်စေ၊ လူများ မကြာခဏ ထုတ်ဖော်ပြသည့် ဖောက်ပြန်ပျက်စီးသည့် စိတ်သဘောထားကိုဖြစ်စေ မည်သည့်အခါမျှ မဖော်ထုတ်ပေ၊ သို့မဟုတ် မဆန်းစစ်ပေ။ ၎င်းတို့သည် မည်သည့်တကယ့်ပြဿနာကိုမျှ မဖြေရှင်းဘဲ၊ ထိုအစား လူများ၏ လက်မခံနိုင်သော အပြုအမူနှင့် ဖောက်ပြန်ပျက်စီးမှု ထုတ်ဖော်ခြင်းများကို အစဉ်သဖြင့် သည်းခံကြသည်။ ပြီးလျှင် လူများက မည်မျှ အပျက်သဘောဆောင်ပါစေ၊ အားနည်းပါစေ အချို့သော စကားများနှင့် အယူဝါဒများကို တရားဟောရုံမျှ၊ ဝတ်ကျေတမ်းကျေ တိုက်တွန်းအားပေးခြင်း အနည်းငယ် ပြုရုံမျှ၊ သဘောထားကွဲလွဲမှုကို ရှောင်ဖို့ ကြိုးစားရုံမျှဖြင့် စိုးရိမ်ကြောင့်ကြမှု မရှိမြဲသာ ဖြစ်သည်။ အကျိုးဆက်အနေဖြင့် ဘုရားသခင် ရွေးချယ်ထားသောသူများသည် မိမိတို့ကိုယ်ကိုယ် မည်သို့ဆင်ခြင်ရမည်ကိုလည်းကောင်း၊ မိမိတို့ကိုယ်ကိုယ် မည်သို့သိရှိရမည်ကိုလည်းကောင်း မသိကြချေ။ ၎င်းတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို ထုတ်ဖော်ခြင်းအတွက် ဖြေရှင်းချက် မရကြဘဲ၊ အသက်ဝင်ရောက်မှု တစ်စုံတစ်ရာ မရှိကြဘဲ စကားများ၊ အယူဝါဒများ၊ အယူအဆများနှင့် စိတ်ကူးများအလယ်တွင် အသက်ရှင်ကြသည်။ ၎င်းတို့၏ စိတ်နှလုံးများထဲ၌ ‘ငါတို့၏ခေါင်းဆောင်သည် ငါတို့၏ အားနည်းချက်များအတွက် ဘုရားသခင်ထက်ပင် ပို၍များသော နားလည်မှုရှိသည်။ ငါတို့၏ဝိညာဉ်ရင့်ကျက်မှုသည် ဘုရားသခင်၏ သတ်မှတ်ချက်များအတိုင်း လျော်ညီဖို့ အလွန်သေးငယ်ကောင်း သေးငယ်လိမ့်မည်ဖြစ်သော်လည်း၊ ငါတို့၏ခေါင်းဆောင်၏ သတ်မှတ်ချက်များကို ငါတို့ ဖြည့်ဆည်းရန်သာ လိုအပ်သည်။ ငါတို့၏ခေါင်းဆောင်ကို နာခံခြင်းအားဖြင့် ငါတို့သည် ဘုရားသခင်ကို နာခံခြင်း ဖြစ်သည်။ အထက်က ငါတို့ခေါင်းဆောင်ကို အစားထိုးသည့်နေ့ရက်ရောက်လာသည့်အခါ ငါတို့၏ သဘောထားကို သိအောင်ထုတ်ပြောမည်။ ငါတို့ ခေါင်းဆောင်ကို ဆက်ခေါ်ထားဖို့နှင့် အထက်က သူ့ကို အစားထိုးခြင်းမှ တားဆီးဖို့၊ ငါတို့သည် အထက်နှင့်ညှိနှိုင်းရမည်ဖြစ်ပြီး ၎င်းတို့အား ငါတို့၏ တောင်းဆိုမှုကို လက်ခံသဘောတူအောင် ဖိအားပေးရမည်။ ဤသည်မှာ ငါတို့၏ခေါင်းဆောင်ကို တရားမျှတစွာ ဆက်ဆံသည့် ပုံစံဖြစ်ပေသည်’ဟုပင် ယုံကြည်လာကြသည်။ လူများသည် ၎င်းတို့၏စိတ်နှလုံးထဲတွင် ထိုသို့သော အတွေးများရှိသည့်အခါ၊ ၎င်းတို့၌ ခေါင်း‌ဆောင်နှင့်ပတ်သက်၍ ထိုသို့သော ဆက်ဆံရေးတစ်ခုရှိပြီး ၎င်းတို့၏စိတ်နှလုံးထဲတွင် ၎င်းတို့၏ခေါင်းဆောင်အပေါ် မှီခိုမှု၊ အားကျမှု၊ ကြည်ညိုခြင်းတို့ ရှိသည့်အခါ၊ ၎င်းတို့သည် ဤခေါင်းဆောင်အပေါ် သာ၍ပင် ကြီးမားသော ယုံကြည်ခြင်း ရှိလာလိမ့်မည်။ ၎င်းတို့ နားထောင်လိုသည်မှာ ခေါင်းဆောင်၏ စကားများဖြစ်ပြီး ဘုရားသခင်၏ နှုတ်ကပတ်တော်များ၌ သမ္မာတရားကို ရှာဖွေခြင်းအား ၎င်းတို့ ရပ်တန့်လိုက်သည်။ ထိုသို့သော ခေါင်းဆောင်သည် လူများ၏ စိတ်နှလုံးများထဲ၌ ဘုရားသခင်၏ နေရာကို ယူပြီးလုနီးပါး ဖြစ်လေသည်။ ခေါင်းဆောင်တစ်ဦးသည် ဘုရားသခင် ရွေးချယ်ထားသော လူများနှင့် ထိုသို့သော ဆက်ဆံရေးကို ထိန်းသိမ်းထားလိုပါက၊ ၎င်းတို့၏ စိတ်နှလုံးထဲတွင် ယင်းမှ ပျော်ရွှင်မှု ခံစားချက်တစ်ခု ရရှိပါက၊ ဘုရားသခင် ရွေးချယ်ထားသောလူများသည် ၎င်းတို့ကို ဤကဲ့သို့ ဆက်ဆံသင့်သည်ဟု ယုံကြည်ပါက၊ ၎င်းတို့နှင့် ပေါလုကြားတွင် ကွာခြားချက်မရှိသကဲ့သို့၊ ၎င်းတို့သည် အန္တိခရစ်တစ်ဦး၏ လမ်းကြောင်းပေါ် ခြေချမိနှင့်ပြီးဖြစ်သည်။ ဘုရားသခင် ရွေးချယ်ထားသော လူများသည် ပိုင်းခြားသိမြင်နိုင်စွမ်း လုံးဝ မရှိဘဲ အန္တိခရစ်တစ်ဦး၏ လှည့်စားခြင်းကို ခံရပြီးဖြစ်လိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့ကို စည်းရုံးရန် ၎င်းတို့ကြိုးစားကြသည်)

“ဤအရာကို အသင်းတော်ထဲရှိ အန္တိခရစ်တချို့၊ ဆိုးယုတ်သော လူတချို့နှင့် သင်တို့ နှိုင်းယှဉ်ကြည့်နိုင်သည်။ ထိုသူတို့သည် အသင်းတော်အတွင်းတွင် ၎င်းတို့၏ အဆင့်အတန်းနှင့် အာဏာကို ခိုင်မြဲအောင် လုပ်ဖို့၊ အခြားသော အသင်းသူ အသင်းသားများအကြား ပိုကောင်းမွန်သည့် နာမည်ဂုဏ်သတင်း ရရှိဖို့အတွက် မိမိတို့၏ တာဝန်များကို ထမ်းဆောင်နေစဉ်တွင် ဆင်းရဲဒုက္ခ ခံနိုင်စွမ်းနှင့် အဖိုးအခ ပေးနိုင်စွမ်း ရှိကြသည်။ ဘုရားသခင်အတွက် မိမိတို့ကိုယ်ကို အသုံးခံရန် အလုပ်အကိုင်နှင့် မိသားစုကို စွန့်လွှတ်ခြင်း၊ မိမိတို့၌ ရှိသမျှကို ရောင်းထုတ်ခြင်းတို့ပင် ပြုကောင်း ပြုနိုင်မည်။ အချို့သော အခြေအနေများတွင်ဆိုလျှင် ဘုရားအတွက် မိမိတို့ကိုယ်ကို အသုံးခံရာ၌ သူတို့ပေးသော အဖိုးအခနှင့် သူတို့ခံစားသော ဆင်းရဲဒုက္ခတို့သည် သာမန် လူတစ်ဦး တောင့်ခံနိုင်သော ပမာဏထက် ကျော်လွန်နေ၏။ သူတို့သည် မိမိတို့ အဆင့်အတန်းကို ထိန်းထားဖို့ အလွန်အမင်း ချုပ်တည်းခြိုးခြံသည့် စိတ်ဓာတ်ကို ရုပ်လုံးဖော်နိုင်စွမ်း ရှိကြ၏။ သို့သော်လည်း သူတို့အနေဖြင့် မည်မျှပင် ဆင်းရဲဒုက္ခခံသည်ဖြစ်စေ၊ မည်သည့်အဖိုးအခကို ပေးသည်ဖြစ်စေ သူတို့ထဲမှ မည်သူတစ်ဦးတစ်ယောက်ကမျှ ဘုရားသခင်၏ သက်သေခံချက် သို့မဟုတ် ဘုရားအိမ်တော်၏ အကျိုးစီးပွားများကို ကာကွယ်ပေးခြင်း မရှိသကဲ့သို့ ဘုရားနှုတ်ကပတ်တော်များနှင့်အညီ လက်တွေ့လုပ်ခြင်းလည်း မရှိကြချေ။ ၎င်းတို့ ရရှိဖို့ အားထုတ်နေကြသည့် ပန်းတိုင်မှာ အဆင့်အတန်း၊ အာဏာရဖို့နှင့် ဘုရား၏ ဆုလာဘ်များကို ရရှိဖို့သာ ဖြစ်၏။ ၎င်းတို့လုပ်သည့် မည်သည့်အရာကမျှ သမ္မာတရားနှင့် စိုးစဉ်းမျှပင် ဆက်နွှယ်နေခြင်း မရှိ။ ၎င်းတို့သည် မိမိတို့ကိုယ်ကို မည်မျှပင် စည်းကမ်းတင်းကျပ်သည်ဖြစ်စေ၊ သူတစ်ပါးတို့အား မည်မျှပင် သည်းခံပေးသည်ဖြစ်စေ ၎င်းတို့၏ နောက်ဆုံး အဆုံးသတ်ရလဒ်က အဘယ်အရာ ဖြစ်မည်နည်း။ ဘုရားသခင်က ၎င်းတို့ကို မည်သို့သဘောထားမည်နည်း။ ဘုရားက ၎င်းတို့၏ အဆုံးသတ်ကို ၎င်းတို့ အသက်ရှင်နေထိုင်သည့် အပြင်ပန်း အပြုအမူကောင်းများအပေါ် အခြေခံ၍ အဆုံးအဖြတ်ပေးလိမ့်မည်လော။ လုံးဝ အဆုံးအဖြတ်ပေးလိမ့်မည် မဟုတ်။ လူတို့သည် ဤအပြုအမူများနှင့် သရုပ်သကန်များအပေါ် အခြေခံ၍ အခြားလူများကို ရှုမြင်ပြီး ချင့်ချိန်အကဲဖြတ်ကြ၏။ ၎င်းတို့သည် အခြားသော လူများ၏ အနှစ်သာရကို ထိုးဖောက်မြင်နိုင်စွမ်း မရှိသောကြောင့် အဆုံးတွင် ထိုလူတို့၏ လှည့်ဖြားခြင်းကို ခံကြရလေသည်။ သို့ရာတွင် ဘုရားသခင်ကမူ လူ၏ လှည့်ဖြားခြင်းကို ဘယ်သောအခါမျှ မခံရ။ လူတို့တွင် မိမိတို့ကိုယ်ကို စည်းကမ်းတင်းကျပ်နိုင်စွမ်းနှင့် သူတစ်ပါးတို့ကို သည်းခံနိုင်စွမ်း ရှိနေရုံနှင့် ဘုရားက လူတို့၏ အကျင့်စာရိတ္တကို လုံးဝ ချီးကျူးလိမ့်မည် မဟုတ်၊ လုံးဝ အောက်မေ့လိမ့်မည် မဟုတ်။ ထိုအစား ၎င်းတို့၏ ရည်မှန်းချက်များအတွက်၊ အဆင့်အတန်းရဖို့ အားထုတ်ရာ၌ ၎င်းတို့လျှောက်သော လမ်းများအတွက် ဘုရားက ၎င်းတို့ကို ပြစ်တင်ရှုတ်ချလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၆)) ဘုရားနှုတ်ကပတ်တော်တွေကို တွေးဆရင်းနဲ့၊ ကျွန်မလုပ်ရပ်တွေရဲ့ သဘာဝနဲ့ အကျိုးဆက်တွေအကြောင်းကို ပိုရှင်းလာခဲ့တယ်။ ကိုယ့်ရဲ့ နာမည်ဂုဏ်သတင်းနဲ့ အဆင့်အတန်းကို ကာကွယ်ဖို့၊ တခြားလူတွေရဲ့ အခက်အခဲတွေကို အမြဲ စဉ်းစားပေးပြီး အရာရာကို ကိုယ့်ဘာသာ လုပ်ခဲ့တယ်။ အကျိုးဆက်အနေနဲ့၊ ညီအစ်ကို မောင်နှမတွေက သူတို့တာဝန်တွေကို ပုံမှန်အတိုင်း မဖြည့်ဆည်းကြတော့ဘူး။ တချို့က သူတို့ဇာတိကို အလိုဖြည့်ကြပြီး ဝန်မထမ်းကြဘူး။ တခြားလူတွေက ကျွန်မအပေါ် လေးစားပြီး မှီခိုရင်းနဲ့ ပိတ်မိနေကြတယ်။ သူတို့မှာ ပြဿနာတွေရှိတိုင်း ကျွန်မကို ရှာကြပြီး၊ ပြဿနာတွေကို ဖြေရှင်းဖို့ ဘုရားအပေါ် အားမကိုးနိုင်ကြသလို၊ သမ္မာတရားကို မရှာနိုင်ကြဘူး။ သူတို့စိတ်နှလုံးထဲမှာ ဘုရားက နေရာမရှိဘူး။ မကောင်းမှုကို ကျွန်မ လုပ်မိပြီ။ အဲဒီညီအစ်မက သူ့အလုပ်မှာ ဝန်ထုပ်တစ်ခု မထမ်းချင်ဘဲနဲ့ကျွန်မအပေါ် သူ့အလုပ်ကို တွန်းတင်တဲ့အခါမှာ ကျွန်မက သူနဲ့ နည်းနည်းလေးသာ မိတ်သဟာယပြုပြီး၊ သူ့လက်ရှိအခြေအနေရဲ့ သဘာဝနဲ့ အကျိုးဆက်တွေကို မြင်ခွင့်ပေးခဲ့ရင်၊ သူ့ဇာတိကို သူ တွန်းလှန်ပြီး သူ့ပြဿနာကို ဖြေရှင်းဖို့ ဘုရားအပေါ် အားကိုးနိုင်ခဲ့မှာပဲ။ ဒါက သူ့ဘဝမှာ တိုးတက်မှု ဖြစ်စေမှာဖြစ်ပြီး၊ သူ့ရဲ့ အတတ်ပညာဆိုင်ရာ ကျွမ်းကျင်မှုတွေ တိုးတက်မှာပဲ။ ဒါပေမဲ့ ကိုယ့်ကိုယ်ပိုင် နာမည်ဂုဏ်သတင်းနဲ့ အဆင့်အတန်းကိုပဲ ကျွန်မ စဉ်းစားခဲ့ပြီး၊ ဖောက်ပြန်ပျက်စီးတဲ့ စိတ်သဘောထားတွေထဲမှာ နွံနစ်နေတဲ့ ကျွန်မရဲ့ ညီအစ်ကို မောင်နှမတွေကို မိတ်သဟာယမပြုခဲ့ဘူး၊ အကြံမပေးခဲ့ဘူး။ အပြင်ပန်းမှာတော့ ဒီလိုပြုမူပုံက လူတွေရဲ့ သွေးသား ပူပန်မှုတွေနဲ့ ကိုက်ညီပေမဲ့၊ သူတို့က ဘဝတိုးတက်မှု မရှိကြသလို၊ ပိုပြီး အကျင့်စာရိတ္တပျက်လာကြတယ်။ လူတွေကို အဆက်မပြတ် အလိုလိုက်ခြင်းအားဖြင့်၊ သူတို့ကို ကျွန်မ ထိခိုက်နစ်နာစေနေခဲ့တာပဲ။ လူတိုင်းက ကျွန်မရဲ့ အပြုအမူကို မသိမြင်နိုင်ခဲ့ကြသလို၊ ကျွန်မက ကောင်းမြတ်ပြီး ဂရုစိုက်တတ်တဲ့လူလို့ ထင်အောင် ကျွန်မ လှည့်စားတာကို ခံခဲ့ကြရတယ်။ ကျွန်မ ဘယ်လောက် မစစ်မှန်လိုက်လဲ။ သူတို့အားလုံးကို လှည့်ဖြားနေခဲ့တာပဲ။ အပြင်ပန်းမှာတော့ ကျွန်မက ကိုယ့်တာဝန်မှာ ကြီးမားတဲ့ဝန်ထုပ်ထမ်းပြီး၊ အဖိုးအခပေးနိုင်ပုံရတယ်။ ကျွန်မကို လူကောင်းတစ်ယောက်လို လူတွေက မြင်ပေမဲ့ တကယ်တော့ ကျွန်မရဲ့ လုပ်ရပ်တိုင်းက ဘုရားကို စိတ်ကျေနပ်စေဖို့ လုပ်ခဲ့တာမဟုတ်ဘဲ၊ လူတွေရဲ့ စိတ်နှလုံးထဲက ကျွန်မရဲ့ အဆင့်အတန်းကို ကာကွယ်ဖို့ လုပ်ခဲ့တာဖြစ်လို့ ကျွန်မက ဘုရားရဲ့ ရှုတ်ချတာခံခဲ့ရပါ။ သိသာတဲ့ မကောင်းမှုတစ်ခုတလေကို ကျွန်မ မလုပ်ခဲ့မိပေမဲ့၊ ဘုရားနှုတ်ကပတ်တော်တွေရဲ့ စစ်မှန်မှုထဲကို လူတွေကို ကျွန်မ မခေါ်ဆောင်ခဲ့ဘူး။ အဲဒီအစား သူတို့ရဲ့ ဇာတိပတိထဲနဲ့ ကျွန်မရှေ့ကို ခေါ်ဆောင်မိခဲ့တယ်။ ကျွန်မက လူတွေကို သိမ်းသွင်းဖို့ ကြိုးစားနေခဲ့တာဖြစ်ပြီး၊ အန္တိခရစ် စိတ်သဘောထားကို ဖော်ပြနေခဲ့တာပဲ။ ဒါကို သဘောပေါက်တော့၊ ကျွန်မက အတော်လေး မရေရာတဲ့ အခြေအနေမှာ ရှိခဲ့မှန်း တွေ့ရတယ်။ ကျွန်မက ရိုးရာယဉ်ကျေးမှု စံနှုန်းတွေကို အခြေခံပြီး ကိုယ့်တာဝန်ကို လုပ်နေခဲ့သလို၊ အန္တိခရစ် လမ်းကြောင်းကို လျှောက်နေခဲ့တာပဲ။

နောက်ပိုင်းမှာ ကျွန်မရဲ့ ပြဿနာတွေနဲ့ စပ်လျဉ်းပြီး ပိုရှင်းလင်းမှုပေးတဲ့ ဘုရားနှုတ်ကပတ်တော်နောက်တစ်ပိုဒ်ကို အမှတ်တမဲ့ တွေ့ခဲ့တယ်။ “ကိုယ်ကျင့်တရားဆိုင်ရာ ပြုမူဆောင်ရွက်မှုအကြောင်း အဆိုအမိန့်များကို မည်သည့်အုပ်စုက အဆိုပြုပါစေ ဤအရာအားလုံးက လူတို့အား မိမိကိုယ်ကို ချုပ်တည်းမှုအား ကျင့်သုံးရန်၊ မိမိ၏ ကိုယ်ပိုင်ဆန္ဒနှင့် ကိုယ်ကျင့်တရားနှင့် မညီသော ပြုမူဆောင်ရွက်မှုတို့ကို ချုပ်တည်းရန်၊ အလေးထားလက်ခံနိုင်ဖွယ် သဘောတရားဆိုင်ရာ၊ ကိုယ်ကျင့်တရားဆိုင်ရာ အမြင်များကို ကိုင်စွဲရန် လိုအပ်သည်။ ဤအဆိုအမိန့်များသည် လူသားမျိုးနွယ်အား မည်မျှ လွှမ်းမိုးပါစေ၊ ထိုလွှမ်းမိုးမှုသည် အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ ဤကိုယ်ကျင့်တရားနှင့်အညီနေထိုင်ဖို့ ပြောဆိုသူများဟူသောသူတို့၏ ရည်ရွယ်ချက်သည် လိုရင်းကိုပြောရလျှင် ဤသို့သော အဆိုအမိန့်များကို အဆိုပြုပြီး လူတို့၏ ကိုယ်ကျင့်တရားဆိုင်ရာ ပြုမူဆောင်ရွက်မှုကို ကန့်သတ်ပြီး ထိန်းညှိပေးရန်ဖြစ်သည်။ ဤနည်းအားဖြင့် လူတို့သည် မည်သို့ ကျင့်ကြံလုပ်ဆောင်သင့်သည်၊ လူများ၊ အမှုအရာများကို မည်သို့ ရှုမြင်သင့်သည်၊ မိမိတို့၏ လူ့အဖွဲ့အစည်းနှင့် နိုင်ငံကို မည်သို့ ရှုမြင်သင့်သည်ဆိုသည်တို့နှင့် ပတ်သက်ပြီး အခြေခံစံသတ်မှတ်ချက်ရှိမည်ဖြစ်သည်။ အပြုသဘောအနေနှင့် ကြည့်လျှင် ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သော ဤအဆိုအမိန့်များကို ဖန်တီးခြင်းသည် လူသားမျိုးနွယ်၏ ကိုယ်ကျင့်တရားဆိုင်ရာ ပြုမူဆောင်ရွက်မှုအား ကန့်သတ်ပြီး ထိန်းညှိသည့်နေရာတွင် ကဏ္ဍတစ်ခုအဖြစ် အတိုင်းအတာတစ်ခုအထိ ပါဝင်သည်။ သို့သော် အရှိအတိုင်းဖြစ်သော အချက်အလက်များကို ကြည့်လျှင် ယင်းသည် လူတို့အား မရိုးသားသော၊ ဟန်ဆောင်သောအတွေးအမြင်များကို လက်ခံယုံကြည်စေပြီး ရိုးရာယဉ်ကျေးမှု၏ လွှမ်းမိုးခြင်း၊ စွဲမှတ်အောင်သွန်သင်ခြင်းခံရသောသူတို့ကို ပို၍ ဒုက္ခပေးရန်၊ ပို၍ လှည့်ဖြားစေရန်၊ ဟန်ဆောင်ရာတွင် ပို၍ကျွမ်းကျင်စေရန်နှင့် ၎င်းတို့၏ စဉ်းစားတွေးခေါ်မှုတွင် ပို၍ ဘောင်ကျဉ်းစေရန် လုပ်ဆောင်သည်။ ရိုးရာယဉ်ကျေးမှု၏ လွှမ်းမိုးမှုနှင့် စွဲမှတ်အောင် သွန်သင်မှုကြောင့် လူတို့သည် ရိုးရာယဉ်ကျေးမှု၏ ဤမှားယွင်းသောအမြင်များ၊ အဆိုအမိန့်များကို အပြုသဘောဆောင်သောအရာများအဖြစ် တဖြည်းဖြည်းချင်းခံယူလာကြပြီး လူတို့အား အထင်မြင်မှားစေသော ဤအထင်ကရများနှင့် ကြီးမြတ်သော ပုဂ္ဂိုလ်များကို သန့်ရှင်းသူများအဖြစ် ကိုးကွယ်ကြသည်။ လူတို့သည် အထင်မြင်မှားအောင်ပြုလုပ်ခြင်းခံရသောအခါ ၎င်းတို့၏ စိတ်များသည် မရေမရာဖြစ်ပြီး ထုံထိုင်းကာ တုံးအလာကြသည်။ သာမန်လူ့သဘာဝက မည်သည့်အရာဖြစ်သည်ကို၊ သို့မဟုတ် သာမန်လူ့သဘာဝရှိသောလူများက မည်သည့်အရာကို လိုက်စားပြီး လိုက်နာသင့်သည်ကို မသိကြပေ။ လူတို့သည် လူသားဖြစ်တည်မှု၏ သင့်တင့်လျောက်ပတ်သော ရည်ရွယ်ချက်က မည်သည့်အရာဖြစ်သည်ကို သိဖို့မဆိုထားနှင့်၊ ဤကမ္ဘာတွင် မည်သို့ အသက်ရှင်သင့်သည်၊ သို့မဟုတ် မည်သို့သော ဖြစ်တည်မှုပုံစံမျိုး၊ သို့မဟုတ် စည်းမျဉ်းမျိုးကို ခံယူသင့်သည်ကိုပင် မသိကြပေ။ ရိုးရာယဉ်ကျေးမှု၏ လွှမ်းမိုးမှု၊ စွဲမှတ်အောင်သွန်သင်မှုတို့အပြင် ဘောင်ခတ်ခြင်းကြောင့် ဘုရားသခင်ထံမှ အပြုသဘောဆောင်သောအရာများ၊ သတ်မှတ်ချက်များနှင့် စည်းမျဉ်းများသည် ဖိနှိပ်ခြင်းခံရသည်။ ဤပုံစံဖြင့် ရိုးရာယဉ်ကျေးမှုတွင်ရှိသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် အမျိုးမျိုးသော အဆိုအမိန့်များသည် ကြီးမားသော အတိုင်းအတာတစ်ခုအထိ လူတို့၏ စဉ်းစားပုံကို အလွန်အမင်း လှည့်စားကာ လွှမ်းမိုးခဲ့ပြီး လူတို့၏ အတွေးများကို ဘောင်ခတ်၍ လူတို့အား လမ်းလွဲစေပြီး အသက်တာတွင်ရှိသော မှန်ကန်သည့်လမ်းကြောင်း၏ အဝေးသို့ ရောက်ရှိစေကာ ဘုရားသခင်၏ သတ်မှတ်ချက်များဖြင့် ပိုပို၍ ဝေးကွာစေသည်။ ဤသည်မှာ သင်သည် ရိုးရာယဉ်ကျေးမှုတွင်ရှိသော ကိုယ်ကျင့်တရားဆိုင်ရာ ပြုမူဆောင်ရွက်မှုနှင့်သက်ဆိုင်သည့် အမျိုးမျိုးသော အယူအဆများ၊ အမြင်များ၏ လွှမ်းမိုးခြင်းကို နက်နဲစွာ ခံရလေလေ၊ ထိုအရာများ၏ စွဲမှတ်အောင် သွန်သင်ခြင်းကို ကြာရှည်စွာ ခံရလေလေဖြစ်ပြီး သာမန်လူ့သဘာဝရှိသောလူတို့တွင် ရှိသင့်သည့် အတွေးများ၊ ရည်မှန်းချက်များ၊ လိုက်စားရန် ပန်းတိုင်နှင့် စည်းမျဉ်းများထံမှ ပို၍ လမ်းလွဲလေလေ၊ လူတို့အပေါ် ဘုရားသခင် တောင်းဆိုသော စံနှုန်းဖြင့် လမ်းလွဲလေလေဖြစ်သည်။...ဘုရားသခင် ရွေးချယ်ထားသောသူများသည် အချက်တစ်ချက်ကို ထိုးထွင်းမြင်ရမည်။ ဘုရားနှုတ်ကပတ်တော်သည် ဘုရားနှုတ်ကပတ်တော်ဖြစ်သည်။ သမ္မာတရားသည် သမ္မာတရားဖြစ်သည်။ လူသားစကားသည် လူသားစကားဖြစ်သည်။ စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်းတို့သည် လူသားစကားများဖြစ်သည်။ ရိုးရာယဉ်ကျေးမှုသည် လူသားစကားဖြစ်သည်။ လူသားစကားသည် မည်သည့်အခါမျှ သမ္မာတရားမဟုတ်သကဲ့သို့ သမ္မာတရားဖြစ်လာမည်လည်း မဟုတ်ပေ။ ဤသည်မှာ အမှန်တရားဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၈)) ဘုရားနှုတ်ကပတ်တော်တွေကတစ်ဆင့် ကျွန်မ သဘောပေါက်သွားတယ်။ ရိုးရာယဉ်ကျေးမှုက ကျွန်မတို့ထဲကို သွတ်သွင်းတဲ့ အမြင်တွေနဲ့ စိတ်ကူးတွေက ရယ်စရာကောင်းပြီး အဓိပ္ပာယ်မရှိသလို၊ ပုံမှန်လူတွေရဲ့ အသိစိတ်၊ ဆင်ခြင်တုံတရားတွေအပြင်၊ အသက်ရှင်နေထိုင်ဖို့ လူကို ဘုရားတောင်းဆိုတဲ့ ပုံမှန်လူ့သဘာဝနဲ့ ဆန့်ကျင်နေတယ်ဆိုတာပေါ့။ “မိမိကိုယ်ကို စည်းကမ်းတင်းကျပ်ပြီး သူတစ်ပါးကို သည်းခံခြင်း”ဆိုတဲ့ ဒီရိုးရာအယူအဆရဲ့ လှည့်ဖြား၊ လွှမ်းမိုးတာခံရတော့၊ ကျွန်မ နားဝေတိမ်တောင်ဖြစ်လာတယ်၊ မှားယွင်းပြီး မသိမြင်လာတော့ဘူး။ လူတွေကို သည်းခံတာ၊ နည်းလမ်းရှိသမျှနဲ့ သူတို့ကို ထောက်ထားပြီး သူများတွေအစား ကိုယ့်ကိုယ်ကို ဒုက္ခဖြစ်စေခြင်းအားဖြင့်ပဲ ကောင်းတဲ့ အကျင့်စရိုက်၊ အမြင်ကျယ်တာနဲ့ သဘောထားကြီးတာတွေကို ပြတာဖြစ်တယ်လို့ ကျွန်မ တွေးမိခဲ့တယ်။ ဘယ်သူကိုမှ ကျွန်မ သိပ်အများကြီး မတောင်းဆိုသင့်ဘူး၊ အရမ်း မတင်းကျပ်သင့်ဘူး၊ ပြီးတော့ သဘောထားသေးတာကို ရှောင်ကြဉ်သင့်တယ်ပေါ့။ ဒီအယူအဆတွေက ကျွန်မရဲ့ စိတ်ထဲမှာ နက်နက်ရှိုင်းရှိုင်း အမြစ်တွယ်ခဲ့တယ်၊ ကျွန်မရဲ့ စကားလုံးနဲ့ လုပ်ရပ်တိုင်းကို ထိန်းချုပ်ပြီး တခြားလူတွေနဲ့ ကျွန်မ ဆက်ဆံပုံကို လွှမ်းမိုးခဲ့တယ်။ အဲဒါကို သေချာစဉ်းစားကြည့်တော့၊ တခြားလူတွေကို ကျွန်မရဲ့ သည်းခံခြင်းက ပုံမှန်လူ့သဘာဝရဲ့ သက်ညှာမှုမဟုတ်ဘဲ၊ စည်းမျဉ်းတွေ၊ စံနှုန်းတွေ မရှိတဲ့ အလိုလိုက်မှုတစ်ခု ဖြစ်တာကို တွေ့ခဲ့ရတယ်။ အဖွဲ့ခေါင်းဆောင်အနေနဲ့၊ ကျွန်မတို့ရဲ့ ယေဘုယျ အလုပ်အချိန်ဇယားနဲ့ အဖွဲ့ဝင်တစ်ယောက်စီရဲ့ ကျွမ်းကျင်မှုတွေအရ အလုပ်ကို အကျိုးသင့်အကြောင်းသင့် ကျွန်မ တာဝန်ပေးခဲ့သင့်တယ်။ အဲဒါမှ လူတိုင်းက ပါဝင်လုပ်ဆောင်နိုင်မှာ၊ သူတို့တာဝန်မှာ လက်တွေ့လုပ်ပြီး သူတို့ရဲ့ ကျွမ်းကျင်မှုတွေ ပြဖို့ အခွင့်အရေးရကြမှာလေ။ အဲဒါမှ ကျွန်မတို့ အဖွဲ့ရဲ့အလုပ်က ပုံမှန် တိုးတက်၊ ကောင်းမွန်မှာ ဖြစ်ပါတယ်။ ကျွမ်းကျင်မှုနည်းတဲ့သူတွေ၊ သာမန်အစွမ်းအစရှိပြီး အသိပညာမွမ်းမံဖို့ နှေးကွေးတဲ့သူတွေအတွက်ကတော့ အလုပ်တာဝန်ခွဲပေးတာက သူတို့ရဲ့ တကယ့် ဝိညာဉ်ရင့်ကျက်မှုနဲ့ အခက်အခဲတွေပေါ် အခြေခံသင့်တယ်။ သူတို့အနေနဲ့ အလုပ်တာဝန်နဲ့ ကိုက်ညီတာသေချာအောင်လို့ ပိုလွယ်တဲ့ အလုပ်ကို တာဝန်ပေးသင့်ပြီး၊ သူတို့ မတတ်စွမ်းနိုင်တဲ့အရာတစ်ခုခုကို အတင်းမလုပ်ခိုင်းသင့်ဘူး။ အစွမ်းအစကောင်းရှိသူတွေ၊ အသစ်သောအရာတွေ သင်ယူနိုင်စွမ်းရှိပြီး၊ စည်းမျဉ်းနဲ့ ကျွမ်းကျင်မှုတွေ သဘောပေါက်နိုင်စွမ်းရှိသူတွေအတွက်ကတော့၊ သူတို့ကို အတန်အသင့် ပိုများတဲ့ အလုပ်ပမာဏကို ပေးသင့်တယ်။ သူတို့အလုပ်ကို ပိုစဉ်းစားခိုင်းသင့်ပြီး၊ ဝန်ထုပ်ပိုထမ်းခိုင်းသင့်တယ်။ ဒါမှ သူတို့က ပိုပြီးမြန်မြန်ဆန်ဆန် တိုးတက်မှာပဲ။ အခက်အခဲတွေ သူတို့ ကြုံရပြီး နည်းနည်း စိတ်ဖိစီးရင်၊ ဒါက ပုံမှန်ဖြစ်သလို၊ ဘုရားကို ပိုအားကိုးဖို့၊ သူတို့ရဲ့ ကျွမ်းကျင်မှုတွေကို တိုးတက်စေပြီး ပိုမြန်ဆန်တဲ့ တိုးတက်မှုဖြစ်စေဖို့ သူတို့ကို လှုံ့ဆော်ပေးမှာပါ။ ဒါ့အပြင်၊ တစ်ယောက်ယောက် အလုပ်တာဝန်ပေးခံရပြီးတဲ့နောက်မှာ စိတ်မကောင်းဖြစ်ရင်၊ သူတို့မှာ တကယ့် အခက်အခဲတွေ ရှိလား၊ ဒါမှမဟုတ် သက်သာမှုကိုပဲ ရှာနေတာလားဆိုတာနဲ့ ဆင်းရဲဒုက္ခခံပြီး အဖိုးအခပေးဖို့ လိုလားနေခြင်း မရှိတာလားဆိုတာ သိရဖို့ သူတို့နဲ့ ကျွန်မ ဆက်သွယ်ပြောဆိုလို့ရတယ်။ အဲဒီအခါ တကယ့်အခြေအနေပေါ် အခြေခံပြီး ကိစ္စတွေကို ကျွန်မ ကိုင်တွယ်လို့ရတယ်။ ဒါက သမ္မာတရား စည်းမျဉ်းတွေပေါ် အခြေခံပြီး ပြုမူဆောင်ရွက်တာ ဖြစ်မှာပဲ။ တကယ်တော့၊ အချိန်အများစုမှာ အဖွဲ့သားတွေရဲ့ တကယ့် အခြေအနေတွေပေါ် မူတည်ပြီး အလုပ်ကို အကျိုးသင့်အကြောင်းသင့် ကျွန်မတာဝန်ပေးခဲ့ပါတယ်။ ကျွန်မ သိပ်အများကြီး မတောင်းဆိုဘူး၊ အဲဒီလောက် မတင်းကျပ်ခဲ့သလို၊ ကျွန်မရဲ့ အဖွဲ့သားတွေက သူတို့ရဲ့ တာဝန်တွေကို ကိုင်တွယ်နိုင်ခဲ့ကြတယ်။ သူတို့ ရံဖန်ရံခါ ပျင်းကြတဲ့အခါ၊ အောင်မြင်ဖို့အတွက် အဖိုးအခပေးဆပ်ပြီး မကြိုးပမ်းချင်ကြတဲ့အခါ၊ ဒါမှမဟုတ် တာဝန်ယူရမှာ ကြောက်ပြီး အလုပ်ကို တခြားလူတွေဆီ လွှဲလိုက်တဲ့အခါ၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားကို သူတို့ သိအောင်လို့ သူတို့ကို ကျွန်မ မိတ်သဟာယပြုပြီး အကြံပေးခဲ့သင့်တယ်။ ပိုဆိုးတဲ့ အခြေအနေတွေမှာ ကျွန်မ သူတို့ကို ပြုပြင်ပြီး ကိုင်တွယ်ဖြေရှင်းခဲ့သင့်တယ်။ ပြီးတော့ သူတို့ကို အဆက်မပြတ် အလိုလိုက်လို့မရသလို၊ အခြေခံ စံနှုန်းမရှိဘဲနဲ့ သူတို့ရဲ့ အပြုအမူကို ဒီအတိုင်း သည်းခံလု့မရဘူး။ အဲဒီလို လုပ်ပြီးတော့မှပဲ ကျွန်မတို့အဖွဲ့ရဲ့ အလုပ်ပုံမှန်တိုးတက်မှုကို ကျွန်မ ထိန်းသိမ်းနိုင်မှာပါ။ နောက်ပိုင်းမှာ၊ ကျွန်မရဲ့ လက်တွေ့လုပ်ဆောင်မှု လမ်းကြောင်းကို ပိုရှင်းသွားစေခဲ့တဲ့ နောက်ထပ် ဘုရားနှုတ်ကပတ်တော်နှစ်ပိုဒ်ကို အမှတ်မထင်တွေ့ခဲ့တယ်။ “သင် လုပ်သည့်အရာတိုင်းတွင်၊ သင်၏ ရည်ရွယ်ချက်များ မှန်သည်၊ မမှန်သည်ကို သင် ဆန်းစစ်ရမည်။ ဘုရားသခင်၏ သတ်မှတ်ချက်များအတိုင်း သင်လုပ်ဆောင်နိုင်ပါက ဘုရားသခင်နှင့် သင်၏ဆက်ဆံရေး ပုံမှန်ဖြစ်ပေသည်။ ဤသည်မှာ အနိမ့်ဆုံး စံနှုန်းဖြစ်သည်။ သင်၏ ရည်ရွယ်ချက်များကို ဆန်းစစ်လော့၊ ပြီးလျှင် မမှန်ကန်သော ရည်ရွယ်ချက်များ ထွက်ပေါ်သည်ကို ရှာတွေ့ပါက၊ ထိုအရာများကို အာခံဆန့်ကျင်နိုင်ပြီး ဘုရားသခင်၏ နှုတ်ကပတ်တော်များနှင့်အညီ လုပ်ဆောင်နိုင်စွမ်းရှိလော့။ ထိုသို့ဖြင့် သင်သည် ဘုရားသခင်၏ ရှေ့မှောက်တွင် မှန်ကန်သောသူတစ်ဦး ဖြစ်လာလိမ့်မည်၊ အပြန်အလှန်အားဖြင့် ယင်းသည် ဘုရားသခင်နှင့် သင်၏ဆက်ဆံရေး ပုံမှန်ဖြစ်သည်ကို ပြသပြီး၊ သင်လုပ်ဆောင်သမျှတို့သည် သင် ကိုယ်တိုင်အတွက် မဟုတ်၊ ဘုရားသခင်အတွက် ဖြစ်သည်ကို ပြပေသည်။ သင် လုပ်ဆောင်သမျှနှင့် ပြောဆိုသမျှတွင်၊ သင်၏စိတ်နှလုံးကို တည့်မှန်အောင်ထားနိုင်ပြီး၊ သင်၏ လုပ်ရပ်များတွင် ဖြောင့်မတ်နိုင်စွမ်းရှိလော့၊ ပြီးလျှင် သင့်ခံစားမှုများ၏ ဦးဆောင်မှုကို မခံနှင့်၊ သို့မဟုတ် သင်ကိုယ်တိုင်၏ အလိုအတိုင်း မလုပ်ဆောင်နှင့်။ ဤသည်တို့မှာ ဘုရားသခင်ကို ယုံကြည်သူများ မိမိတို့ကိုယ်ကိုယ် ပြုမူနေထိုင်ရမည့် အခြေခံစည်းမျဉ်းများဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် သင်၏ ဆက်ဆံရေး မည်သို့ရှိသနည်း) “ဤသို့ဆိုလျှင် ဘုရားသခင် တောင်းဆိုသည့် သမ္မာတရား စည်းမျဉ်းများသည် အဘယ်နည်း။ လူများအနေဖြင့် အခြားသူများ အားနည်းပြီး အပျက်သဘောဆောင်နေသည့်အချိန်တွင် ၎င်းတို့ကို နားလည်ပေးရန်၊ အခြားသူများ၏ စိတ်ဆင်းရဲမှုများနှင့် အခက်အခဲများကို ထည့်တွက်စဉ်းစားရန်၊ ထို့နောက်တွင် ဤအရာများအကြောင်း မေးမြန်းရန်၊ အကူအညီနှင့် အထောက်အပံ့ပေးရန်၊ ပြီးလျှင်၎င်းတို့၏ အခက်အခဲများကို ကူညီဖြေရှင်းပေးဖို့အတွက် ၎င်းတို့အား ဘုရားနှုတ်ကပတ်တော်များကို ဖတ်ရှုပြပြီး ဘုရားသခင်၏ အလိုတော်ကို ၎င်းတို့ နားလည်ဖို့နှင့် အားနည်းခြင်မရှိဖို့ ထောက်ကူပေးကာ ၎င်းတို့ကို ဘုရားသခင်၏ ရှေ့မှောက်သို့ ခေါ်ဆောင် ရန်တို့ ဖြစ်သည်။ ဤလက်တွေ့လုပ်ဆောင်ခြင်း နည်းလမ်းသည် စည်းမျဉ်းများနှင့်ညီသည် မဟုတ်သလော။ ဤနည်းအားဖြင့် လက်တွေ့လုပ်ဆောင်ခြင်းသည် သမ္မာတရား စည်းမျဉ်းများနှင့် ကိုက်ညီ၏။ ပင်ကိုအားဖြင့် ဤကဲ့သို့သော ဆက်ဆံရေးမျိုးသည် သမ္မာတရားစည်းမျဉ်းများနှင့် ပို၍ပင် ကိုက်ညီလေသည်။ လူများသည် အနှောင့်အယှက်များနှင့် ဖျက်လိုဖျက်ဆီးမှုများကို တမင်သက်သက် ဖြစ်ပေါ်စေသည့်အခါ သို့မဟုတ် မိမိတို့၏ တာဝန်ကို ဝတ်ကျေတမ်းကျေ နည်းလမ်းတစ်ခုဖြင့် တမင်သက်သက် လုပ်ဆောင်သောအခါ ဤအရာကို သင်မြင်ပြီး ဤအရာများကို ၎င်းတို့အား ထောက်ပြနိုင်လျှင်၊ ၎င်းတို့အား အပြစ်ဖော်ဆုံးမနိုင်လျှင်၊ စည်းမျဉ်းများနှင့်အညီ ၎င်းတို့အား ကူညီနိုင်လျှင် ဤသည်မှာ သမ္မာတရား စည်းမျဉ်းများနှင့် ကိုက်ညီလေသည်။ သင်သည် ၎င်းတို့၏ အပြုအမူကို လျစ်လျူရှုပြီး သို့မဟုတ် ခွင့်လွှတ်ပြီး ၎င်းတို့အတွက် ကာပေးသည့်အပြင် ၎င်းတို့အား ချီးမွမ်းကာ ဩဘာပေးရန် ကောင်းမွန်သောအရာများကို ပြောသည်အထိပင် လုပ်ဆောင်ပါက ဤနည်းလမ်းများဖြင့် လူတို့ကို ဆက်ဆံခြင်း၊ အမှုကိစ္စများကို ကိုင်တွယ်ဖြေရှင်းခြင်းနှင့် ပြဿနာများကို ကိုင်တွယ်ခြင်းတို့သည် သိသာထင်ရှားစွာပင် သမ္မာတရား စည်းမျဉ်းများနှင့် ကိုက်ညီခြင်း မရှိဘဲ ဘုရားနှုတ်ကပတ်တော်တွင်လည်း အခြေပြုချက် မရှိချေ။ သို့ဖြစ်၍ ဤနည်းလမ်းများဖြင့် လူများကို ဆက်ဆံခြင်းနှင့် အမှုကိစ္စများကို ကိုင်တွယ်ခြင်းတို့သည် သိသာထင်ရှားစွာပင် သင့်တင့်လျောက်ပတ်ခြင်း မရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၄)) ဘုရားနှုတ်ကပတ်တော်တွေကို သေချာတွေးဆပြီးတဲ့နောက်မှာ အများကြီး ပိုရှင်းသွားတယ်။ ယုံကြည်သူတစ်ယောက်အနေနဲ့ ကျွန်မ စကားပြောပြီး ပြုမူတဲ့အခါ ကျွန်မစိတ်နှလုံးမှာ ဘုရားရှိရမယ်။ ပြီးတော့ စိစစ်တာခံရဖို့ ကျွန်မစိတ်နှလုံးကို ဘုရားရှေ့မှာ ထားရမယ်။ ဒါက အနည်းဆုံး ကျွန်မ လုပ်သင့်တဲ့အရာပဲ။ ဒါ့အပြင်၊ တခြားလူတွေနဲ့ ဆက်ဆံပြီး ကျွန်မတာဝန်မှာ တွဲလုပ်နေရတုန်းမှာ၊ ကောင်းတဲ့ ရည်ရွယ်ချက်တွေ ကျွန်မ ချမှတ်သင့်တယ်၊ သမ္မာတရား စည်းမျဉ်းတွေအတိုင်း ပြုမူသင့်တယ်၊ ဘုရားအိမ်တော်ရဲ့ အကျိုးစီးပွားကို ထိခိုက်နစ်နာစေမဲ့အရာ တစ်ခုခုလုပ်တာကို ရှောင်ပြီး၊ အသင်းတော်အလုပ်ကို အမြဲ စဉ်းစားပေးသင့်တယ်။ အပျက်သဘောဆောင်တဲ့သူ၊ အားနည်းပြီး အခက်အခဲ ရင်ဆိုင်နေရသူတွေကို ကျွန်မ ကူညီ၊ ပံ့ပိုးသင့်သလို၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထား ထုတ်ဖော်ပြသူ ဒါမှမဟုတ် အသင်းတော်အလုပ်ကို တမင် နှောင့်ယှက်၊ ဟန့်တားတဲ့သူ ဘယ်သူကိုမဆိုကို သည်းခံမဲ့အစား၊ ဒါမှမဟုတ် စေတနာကို မိုက်မိုက်မဲမဲ ပေးမဲ့အစား၊ မိတ်သဟာယပြု၊ ကူညီ၊ အကြံပေးသင့်တယ်၊ ဒါမှမဟုတ် ဖော်ထုတ်သင့်တယ်။ အလုပ်ကို တာဝန်ပေးတဲ့အခါ၊ ကိုယ့်ကိုယ်ပိုင် နာမည်ဂုဏ်သတင်းကို မကာကွယ်သင့်သလို၊ လူတွေရဲ့ ဇာတိနဲ့ ခံစားချက်တွေကိုပဲ မစဉ်းစားပေးသင့်ဘူး။ အလုပ် မနှောင့်နှေးတာ သေချာအောင်လို့ စည်းမျဉ်းတွေနဲ့ အဖွဲ့ရဲ့ တကယ့်အခြေအနေပေါ် အခြေခံပြီး၊ အလုပ်ကို အကျိုးသင့်အကြောင်းသင့် ကျွန်မ တာဝန်ပေးရမယ်။ ဒီလိုလက်တွေ့လုပ်ဆောင်တာက အသင်းတော်အလုပ်နဲ့ အသင်းသားအားလုံးအတွက် အကျိုးရှိမှာပါ။ အဲဒီနောက်၊ ညီအစ်ကို မောင်နှမတွေနဲ့ ဆက်ဆံတဲ့အခါ၊ ကျွန်မ တကယ် ခံစားရတာကို ပြောပြီး ကျွန်မမှာ ပြဿနာတွေရှိတဲ့အခါ လူတွေနဲ့ ဆက်သွယ်ပြောဆိုရင်းနဲ့ ရိုးသားတာကို ကျွန်မ လက်တွေ့လုပ်ခဲ့တယ်။ အလုပ်ကို တာဝန်ပေးတဲ့အခါ၊ လူတိုင်းက သူတို့ကဏ္ဍကို လုပ်နိုင်အောင်လို့ လူတွေရဲ့ တကယ့် အခြေအနေတွေပေါ် အခြေခံပြီး ကျွန်မ တာဝန်ပေးခဲ့တယ်။ အတော် လွယ်ကူတဲ့ ပြဿနာတွေကို ဖြေရှင်းဖို့ အဖွဲ့သားတွေကို ကျွန်မ တာဝန်ပေးပြီး၊ သူတို့ မဖြေရှင်းနိုင်မှ ကျွန်မ ဝင်ပါတယ်။ လူတွေက သူတို့တာဝန်နဲ့ပတ်သက်လို့ စိတ်မချမ်းမသာဖြစ်ပြီး၊ နောက်ထပ် အဖိုးအခမပေးချင်ကြတဲ့အခါ၊ ဘုရားအလိုတော်ကို သူတို့နဲ့ ကျွန်မ မိတ်သဟာယပြုတယ်။ သူတို့ကို သူတို့ရဲ့ ဖောက်ပြန်ပျက်စီးတဲ့ စိတ်သဘောထားကို သုံးသပ်စေပြီး သိစေခဲ့သလို သူတို့ရဲ့ မမှန်တဲ့ သဘောထားတွေကို ပြုပြင်စေခဲ့တယ်။ ကျွန်မကိုင်တွယ်နိုင်တာထက်ပိုတဲ့ အလုပ်ရှိတဲ့အခါ၊ ပြဿနာတွေကို ကြုံရတဲ့အခါ၊ နှောင့်နှေးတာကို တားဆီးဖို့ အလုပ်ကို ဘယ်လို အကျိုးသင့် အကြောင်းသင့် တာဝန်ပေးရမယ်ဆိုတာကို တခြားလူတွေနဲ့ ဆွေးနွေးပြီး၊ အားလုံးကို ကိုယ့်ဘာသာတာဝန်ယူတာ ရပ်လိုက်တယ်။ လူတိုင်းက အလုပ်မှာ သူတို့ကဏ္ဍကို တက်တက်ကြွကြွ လုပ်နိုင်ခဲ့ကြသလို၊ သူတို့တာဝန်တွေမှာ အများကြီးပိုစိတ်ထက်သန်ကြပြီး၊ ကျွန်မတို့အလုပ်တိုးတက်မှုက ပိုကောင်းလာခဲ့တယ်။ ကျွန်မ အများကြီးပို စိတ်အေးသွားတယ်။ တစ်ခါတလေ ဖောက်ပြန်ပျက်စီးခြင်းကို ကျွန်မ ပြနေဆဲဖြစ်ပေမဲ့၊ ဘုရားနှုတ်ကပတ်တော်တွေအတိုင်း သတိရှိရှိ လက်တွေ့လုပ်နိုင်တယ်။ ကျွန်မ ပြောင်းလဲနိုင်ခဲ့တာက ဘုရားနှုတ်ကပတ်တော်တွေရဲ့ လမ်းပြမှုကြောင့်ပဲ ဖြစ်ပါတယ်။ ဘုရားကျေးဇူးတော်ပဲ။


၆။ အကျပ်အတည်းနှစ်ထပ်ဆင့်ဖြင့် စမ်းသပ်ခံရခြင်း

ကျုံးကျိန်း၊ တရုတ်ပြည်

၂၀၂၂ ခုနှစ်၊ အောက်တိုဘာလ ၁၅ ရက်၊ စနေနေ့၊ နေသာပြီး တိမ်ထူလာ

သိပ်မကြာသေးခင်က ဟွာရှီးအသင်းတော်က အကြီးအကျယ် ဖြိုခွင်းမှုတစ်ခု ရင်ဆိုင်ခဲ့ရပါတယ်။ ဒါနဲ့ နောက်ဆက်တွဲအလုပ်တွေကို လာပြီးကူညီပေးဖို့ ခေါင်းဆောင်တွေက ကျွန်မအတွက် စီစဉ်ပေးခဲ့တာပေါ့။ ဒီနေ့ ဟွာရှီးအသင်းတော်ကို ကျွန်မရောက်တော့ ဝမ်ယင်းက ကျွန်မကို ဧည့်ခံတဲ့အိမ်တစ်အိမ်ကို ခေါ်သွားပြီး ပြောတယ်၊ “စက်တင်ဘာ ၂၆ ရက်နေ့တုန်းက ကျွန်မတို့ ညီအစ်ကိုမောင်နှမတွေ၊ ခေါင်းဆောင်တွေနဲ့ အမှုဆောင်တွေ အများကြီး အဖမ်းခံခဲ့ရတယ်။ ကျွန်မတို့အိမ်အများစုက မလုံခြုံတော့ဘူး။ အဖမ်းမခံရတဲ့ ကျွန်မတို့ရဲ့ နာမည်နဲ့ ဓာတ်ပုံတွေကို ရဲတွေဆီမှာ ရှိထားတော့ အလုပ်ထွက်လုပ်ဖို့ ခက်တယ်” တဲ့။ ဒီစကားတွေကြားတော့ ကျွန်မ စိတ်တွေလေးလံသွားတယ်။ ကိုယ့်ဘာသာကိုယ်တွေးမိတယ်၊ “ဒီမှာ အလုပ်ပြီးတာနဲ့ ငါပြန်မယ်လို့ စီစဉ်ထားတာ။ ဒါပေမဲ့ အခုမှ ဒီကအခြေအနေတွေက ငါထင်ထားတာထက် အများကြီး ပိုဆိုးနေမှန်း သိတော့တယ်။ ငါတို့ ညီအစ်ကိုမောင်နှမတွေ၊ ခေါင်းဆောင်တွေနဲ့ အမှုဆောင်တွေ အများကြီး အဖမ်းခံခဲ့ရတာပဲ။ ဘုရားနှုတ်ကပတ်တော်စာအုပ်တွေ အများကြီးကိုလည်း ရွှေ့ဖို့လိုနေတယ်။ အခုအချိန်မှာ လုံခြုံတဲ့နေရာတစ်ခုရှာဖို့ဆိုတာ လွယ်မှာမဟုတ်ဘူး။ နောက်ပြီး လုံခြုံမှုမရှိတဲ့သူတွေနဲ့ အလုပ်အစီအစဉ်တွေ ဆွေးနွေးရဦးမှာ။ ဘယ်အချိန် စောင့်ကြည့်ခံရပြီး အဖမ်းခံရမလဲဆိုတာလည်း ဘယ်တော့မှ ငါသိမှာမဟုတ်ဘူး။ အခုဆို ရဲတွေက ယုံကြည်သူတွေကို အရူးအမူးလိုက်ဖမ်းနေတာ။ ဒီအတိုင်းသာဆိုရင် ငါသာအဖမ်းခံရရင် သေတဲ့အထိ နှိပ်စက်ညှဉ်းပန်းမှာပဲ။ ရဲတွေက ငါ့ကို ညှဉ်းဆဲသတ်ဖြတ်လိုက်ရင် ငါ့တာဝန်ကို ထမ်းဆောင်ခွင့် ဆုံးရှုံးသွားမှာမဟုတ်ဘူးလား။ အဲဒီလိုဆိုရင် ငါ ဘယ်လိုလုပ် ကယ်တင်ခံရနိုင်မှာလဲ” လို့ပေါ့။ ဒါပေမဲ့ နောက်တော့ ကျွန်မစဉ်းစားမိတယ်၊ ဒီပတ်ဝန်းကျင်က ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုအောက်မှာ ဖြစ်ပေါ်လာခဲ့တာပဲလေ။ ဆင်ခြင်တုံတရားရဲ့လမ်းပြမှုနဲ့ အခြေအနေတွေကို ကျွန်မ ကျိုးနွံနာခံလိုက်ပြီး ဘုရားနှုတ်ကပတ်တော်စာအုပ်တွေနဲ့ပတ်သက်တဲ့ အခြေအနေကို ချက်ချင်းပဲ စစုံစမ်းကြည့်လိုက်တယ်။

ဝမ်ယင်းထွက်သွားပြီးတော့ ဧည့်ခံတဲ့ညီအစ်မက ကျွန်မကိုပြောတယ်၊ သူ့အိမ်ကစာအုပ်တွေရော၊ ညီအစ်ကိုတစ်ယောက်အိမ်က စာအုပ်တွေရော မရွှေ့ရသေးဘူးတဲ့၊ အဲဒီညီအစ်ကိုကတော့ အဖမ်းခံလိုက်ရပြီတဲ့လေ။ ဒီလိုကြားလိုက်တာနဲ့ ကျွန်မရင်ထဲမှာ တင်းကျပ်သွားတယ်၊ “ငါတို့ညီအစ်ကိုမောင်နှမတွေ ရက် ၂၀ ကျော်က အဖမ်းခံခဲ့ရတယ်၊ ဒီဘုရားနှုတ်ကပတ်တော်စာအုပ်တွေက မလုံခြုံတဲ့နေရာတွေမှာ ရှိနေတုန်းပဲ။ ဒီစာအုပ်တွေသာ ရဲတွေလက်ထဲရောက်သွားရင် ဆုံးရှုံးမှုက အရမ်းကို ကြီးမားမှာပဲ။ ဒီစာအုပ်တွေကို ဘာပဲဖြစ်ဖြစ် ကာကွယ်ရမယ်။” ပေါ့။ ဒါပေမဲ့ စာအုပ်တွေကို ကိုယ်တိုင်ရွှေ့ဖို့ စဉ်းစားလိုက်တာနဲ့ ကျွန်မ စိုးရိမ်လာတယ်။ ညီအစ်မတစ်ယောက်အကြောင်း ကျွန်မ သတိရသွားတယ်။ စာအုပ်တွေ သယ်နေတုန်း အဖမ်းခံရပြီး ရဲတွေရဲ့ ရိုက်နှက်သတ်ဖြတ်တာကို ခံခဲ့ရသူပေါ့။ ငါသာ စာအုပ်တွေရွှေ့နေတုန်း အဖမ်းခံရရင် ဘယ်လိုလုပ်မလဲ။ ရဲတွေက ငါ့ကို ဘယ်တော့မှ လွှတ်မှာမဟုတ်ဘူး၊ ငါ ထောင်ဒဏ်ကြီးကြီးမားမား ကျခံရဖို့များတယ်။ ငါ သေတဲ့အထိတောင် အရိုက်ခံရနိုင်တယ်။ အဲဒါဆိုရင် ဘုရားသခင်ကို ယုံကြည်သူတစ်ယောက်အနေနဲ့ ငါ့ရဲ့ဘဝဇာတ်သိမ်းသွားမှာ မဟုတ်ဘူးလား။ ကျွန်မကိုယ်တိုင်ရဲ့အနာဂတ်နဲ့ ဘုရားအိမ်တော်ရဲ့ အကျိုးစီးပွားကြားမှာ ကျွန်မ ဝေခွဲမရဖြစ်ခဲ့တယ်။ နာကျင်မှုတွေ၊ ဝေခွဲမရတာတွေက ကျွန်မရင်ထဲကနေ တလိပ်လိပ်တက်လာတယ်။ ဘုရားသခင်ကို ယုံကြည်သူတစ်ယောက်အနေနဲ့ ဘုရားနှုတ်ကပတ်တော်စာအုပ်တွေ အန္တရာယ်ရှိနေတာကို ဒီအတိုင်း လက်ပိုက်ကြည့်ပြီး ဘာမှမလုပ်ဘဲနေရင် ကိုယ့်ကိုယ်ကိုယ် အပြစ်တင်စိတ်တွေနဲ့ ပြည့်နေမှာပဲ။ ဒါနဲ့ ကျွန်မ စာအုပ်တွေသိမ်းဆည်းဖို့နေရာတစ်ခုအကြောင်း ညီအစ်မနဲ့ အမြန်ဆွေးနွေးခဲ့တယ်။ ဒါပေမဲ့ ဒီကပတ်ဝန်းကျင်က ဆိုးဝါးတော့ သင့်တော်မယ့်နေရာတစ်ခုကို ကျွန်မတို့ မစဉ်းစားနိုင်ခဲ့ဘူး။ အလုပ်က မတိုးတက်တာကိုကြည့်ပြီး ပေါင်တစ်ထောင်လောက်လေးတဲ့ ဝန်ထုပ်ကြီးတစ်ခု ကျွန်မစိတ်နှလုံးပေါ် ဖိနေသလိုပဲ။

၂၀၂၂ ခုနှစ်၊ အောက်တိုဘာလ ၁၇ ရက်၊ တနင်္လာနေ့။ တိမ်ထူ

မနေ့က ကျွန်မတို့ ညနက်တဲ့အထိ အလုပ်အကြောင်းဆွေးနွေးခဲ့ကြတော့ ဧည့်ခံတဲ့ညီအစ်မစွန်ယိအိမ်မှာပဲ တစ်ညအိပ်လိုက်တယ်။ ဒီနေ့နေ့လယ်မှာ ဝမ်ယင်းရောက်လာပြီး စိုးရိမ်တကြီးနဲ့ ကျွန်မကိုပြောတယ်၊ “ကပ်ရောဂါတစ်ခု ဖြစ်သွားလို့ မနေ့ညက မြို့ကို ပိတ်ချလိုက်ပြီ။ အစ်မ ပြန်လို့မရတော့ဘူး” တဲ့။ ဒီစကားကိုကြားတော့ ကျွန်မ စိတ်လောသွားတယ်။ ဖြိုခွင်းမှုရဲ့နောက်ဆက်တွဲကို ဖြေရှင်းရတာကတင် အတော်ခက်နေပြီ။ အခု ကပ်ရောဂါကရောက်လာပြီး မြို့ကိုလည်း ပိတ်လိုက်ပြီ။ ဒီလိုအခက်အခဲနှစ်ထပ်ဆင့်နဲ့ ရင်ဆိုင်နေရတော့ ဒီအလုပ်ကို ဘယ်လိုပြီးအောင်လုပ်မှာလဲ။ အခု ကပ်ရောဂါက ထိန်းမနိုင်သိမ်းမရဖြစ်နေတာ၊ အပြင်မှာလည်း နေရာတိုင်းမှာ ကင်းလှည့်နေကြတယ်။ စစ်ဆေးရေးဂိတ်အားလုံးကိုလည်း တင်းတင်းကျပ်ကျပ် ထိန်းချုပ်ထားတယ်။ စာအုပ်တွေအတွက် လုံခြုံတဲ့နေရာတစ်ခု ကျွန်မရှာတွေ့ခဲ့ရင်တောင်၊ စာအုပ်တွေရွှေ့နေတုန်း ကင်းလှည့်ရဲတွေက ကျွန်မကိုဖမ်းမိသွားရင် စာအုပ်တွေကို လုံခြုံအောင်ထားနိုင်မှာမဟုတ်ဘူး။ အဲဒါဆိုရင် ဆုံးရှုံးမှုက ပိုပြီးတောင် ကြီးမားသွားမှာပဲ။ ဒါပေမဲ့ စာအုပ်တွေကို မလုံခြုံတဲ့နေရာတွေမှာ ဒီအတိုင်းထားခဲ့လို့လည်း မဖြစ်ပြန်ဘူး။ ဘယ်လိုလုပ်သင့်လဲ။ ကျွန်မရဲ့တစ်ခုတည်းသောမျှော်လင့်ချက်ကတော့ ပိတ်ဆို့မှုက မကြာခင်ရုပ်သိမ်းပြီး စာအုပ်တွေကို အမြန်ဆုံးရွှေ့နိုင်ဖို့ပါပဲ။

၂၀၂၂ ခုနှစ်၊ နိုဝင်ဘာလ ၁၀ ရက်၊ ကြာသပတေးနေ့။ မိုးအုံ့ပြီးရွာ

ဒီမနက် ကျွန်မ စိုးရိမ်တကြီးနဲ့ ပြတင်းပေါက်ကနေ အပြင်ကိုကြည့်လိုက်တယ်။ အောက်ကလမ်းပေါ်မှာ PCR စစ်ဖို့ လူတန်းရှည်ကြီးရှိနေတယ်။ ပိတ်ဆို့မှု ရုပ်သိမ်းတော့မယ့် အရိပ်အယောင်တစ်ခုမှ ကျွန်မ မမြင်ဘူး။ စိုးရိမ်တကြီးနဲ့ပဲ ကျွန်မ ဧည့်ခံတဲ့ညီအစ်မကို တခြားထွက်ပေါက်ရှိမရှိ ကြည့်ပေးဖို့ တိုက်တွန်းခဲ့တယ်။ သူက လက်လျှော့တဲ့အသံနဲ့ ပြောတယ်၊ “ကပ်ရောဂါက ပိုဆိုးလာနေပြီ။ ရပ်ကွက်ထဲက ဘယ်သူ့ကိုမှ အပြင်ထွက်ခွင့်မပေးဘူး။ အကုန်လုံးကို ပိတ်ထားတယ်” တဲ့။ ဒီစကားကြားတော့ ကျွန်မ ပိုပြီးတော့တောင် စိတ်လောသွားပြီး တွေးမိတယ်၊ “မြို့ကို လုံးဝပိတ်ထားတော့ ဒီအလုပ်ကို ငါ ဘယ်လိုပြီးအောင်လုပ်ရမှာလဲ။ ပိတ်ဆို့မှုက ဆက်ဖြစ်နေရင် ဘုရားနှုတ်ကပတ်တော်စာအုပ်တွေကို ငါ ဘယ်လိုရွှေ့မှာလဲ။ ဒီပိတ်ဆို့မှုက ဘယ်တော့မှပြီးမှာလဲ။ ငါ ဒီမှာနေတာ ရက် ၂၀ ကျော်နေပြီ၊ ငါ့ကိုဧည့်ခံတဲ့ညီအစ်မကလည်း ရဲတွေလိုက်ဖမ်းနေတဲ့သူပဲ။ ငါက အချိန်မရွေးအဖမ်းခံရနိုင်တဲ့အန္တရာယ်ရှိနေတာ။ ဒီမြို့က ကပ်ရောဂါအတွက် အန္တရာယ်များတဲ့နေရာလည်းဖြစ်တော့ ပိတ်ဆို့မှုရုပ်သိမ်းရင်တောင်၊ ငါအပြင်ထွက်တာနဲ့ ရောဂါကူးစက်ပြီး သီးသန့်ခွဲနေရနိုင်တယ်။ ပြီးတော့ ငါသာ ရောဂါကူးပြီး ဒီမှာသေသွားရင် ဘယ်လိုလုပ်မလဲ” လို့ပေါ့။ ဒီအကြောင်းတွေစဉ်းစားမိတော့ ကျွန်မရင်ထဲမှာ နုန်းသွားတယ်။ ကျွန်မတွေးတယ်၊ “အခု ငါ့မှာနေဖို့ လုံခြုံတဲ့နေရာတောင်မရှိဘူး။ အရမ်းအန္တရာယ်များတယ်! ဒီကအလုပ်ကို ပြီးအောင်လုပ်ပြီး ငါ အမြန်ဆုံးပြန်မှဖြစ်မယ်။ ဒါမှ တစ်နေရာပြီးတစ်နေရာ ပုန်းနေစရာမလိုဘဲ ဒီလိုဖိနှိပ်တဲ့အခြေအနေမျိုးမှာ နေစရာမလိုတော့မှာ။ ဒါပေမဲ့ အခု ကပ်ရောဂါက ထိန်းမနိုင်သိမ်းမရဖြစ်နေတာ၊ ဘတ်စ်ကားတွေ၊ ရထားတွေလည်း မပြေးဆွဲတော့ဘူး၊ ဒီတော့ ငါ ဘယ်လိုပြန်ရမှာလဲ” လို့ပေါ့။ ကျွန်မ ဘေးကင်းကင်းနဲ့ပြန်နိုင်မယ့်နည်းလမ်းတွေကို ဆက်စဉ်းစားနေမိတယ်။ စဉ်းစားလေလေ ဘုရားသခင်နဲ့ ပိုပြီးဝေးကွာသွားလေလေပဲ။ ကျွန်မ စိတ်မချမ်းမသာဖြစ်ပြီး တုန်လှုပ်လာတယ်။ ကျွန်မ တော်တော်စိတ်ဆင်းရဲနေခဲ့တယ်။

ဒီညနေ ကျွန်မ နေမကောင်းဖြစ်တယ်။ ခေါင်းက တဒိန်းဒိန်းနဲ့ ထိုးကိုက်နေပြီး တစ်ကိုယ်လုံးလည်း အားနည်းပြီး နာကျင်ကိုက်ခဲနေတယ်။ လမ်းလျှောက်တာတောင် ခြေလှမ်းမမှန်ဘဲ ခန္တာကိုယ်က ပျော့ခွေနေတယ်။ စားပွဲပေါ်မှာ ခေါင်းချထားပြီး၊ ခေါင်းမထောင်နိုင်ခဲ့ဘူး။ ကပ်ရောဂါလက္ခဏာတွေကို ခံနေရသလို ခံစားခဲ့ရတယ်။ ဒီအကြောင်းတွေအားလုံးကြောင့် ကျွန်မ တော်တော်စိတ်ရှုပ်သွားတယ်။ အရင်က အကောင်းပကတိရှိနေပြီး ဘယ်လိုဖြစ်လို့ ရုတ်တရက် နေမကောင်းဖြစ်သွားရတာလဲ။ ငါ ဘာသင်ခန်းစာများ သင်ယူရမှာလဲ။ ဒီအခြေအနေမှာ ဘုရားသခင်ရဲ့ ရည်ရွယ်ချက်က ဘာများလဲ။

၂၀၂၂ ခုနှစ်၊ နိုဝင်ဘာလ ၁၁ ရက်၊ သောကြာနေ့။ နေသာ

ဒီမနက် ကျွန်မ ဘုရားဝတ်ပြုနေတုန်း ဘုရားသခင်ရဲ့ဒီနှုတ်ကပတ်တော်တွေကို ဖတ်ခဲ့ရတယ်။ “တရုတ်ပြည်မကြီးတွင် ဘုရားသခင် ရွေးချယ်ထားသော လူများအားလုံးသည် အဆင်းနီသော နဂါးကြီး၏ နှိပ်ကွပ်ခြင်းနှင့် ဖမ်းဆီးခြင်းများကို တွေ့ကြုံခံစားခဲ့ကြပြီးဖြစ်သကဲ့သို့ အချို့သော စုံစမ်းသွေးဆောင်ခြင်းများကိုလည်း တွေ့ကြုံခံစားခဲ့ကြသည်။ ၎င်းတို့သည် အကြိမ်မည်မျှ အားနည်းပြီး ကျရှုံးခဲ့သည်ဖြစ်စေ သမ္မာတရားကို လိုက်စားနိုင်သောသူအားလုံးသည် တဖြည်းဖြည်း ဝိညာဉ်ရင့်ကျက်မှု ကြီးထွားလာခဲ့ကြပြီး အသက်ဝင်ရောက်မှု ရှိခဲ့ကြသည်။ ၎င်းတို့သည် အတိတ်တွင် တွေ့ကြုံခံစားခဲ့ရသော ပတ်ဝန်းကျင်များနှင့် စုံစမ်းသွေးဆောင်ခြင်းများကို တစ်ဖန်ပြန်လည်ကြုံတွေ့ရပါက ၎င်းတို့တွင် အချို့သော ယုံကြည်ခြင်း ရှိကြလိမ့်မည်။ တစ်နေ့တွင် ၎င်းတို့၏ အတွေ့အကြုံက ၎င်းတို့ကို သေခြင်းကို မကြောက်ရွံ့သည့်အဆင့်သို့ ဆောင်ကြဉ်းလာပြီး လူတို့၏ အသက်နှင့် သေခြင်းသည် အမှန်စင်စစ် ဘုရားသခင်၏ လက်တော်ထဲတွင် ရှိကာ ဘုရားသခင်၏ စီစဉ်ညွှန်ကြားခြင်းနှင့် စီစဉ်ထားခြင်းကို ခံရကြောင်း ရှင်းလင်းစွာ မြင်နိုင်ပါက ယင်းက ၎င်းတို့၏ ယုံကြည်ခြင်း ပို၍ ကြီးမားလာခဲ့သည်ဟု ဆိုလိုသည် မဟုတ်လော။ ဓမ္မဟောင်းကျမ်းခေတ်ကဲ့သို့ပင် ဒံယေလကို ခြင်္သေ့တွင်းထဲသို့ ပစ်ချခဲ့သောအခါ အဘယ်ကြောင့် ခြင်္သေ့များက သူ့ကို မစားခဲ့သနည်း။ အကြောင်းမှာ သူ၌ ယုံကြည်ခြင်း ရှိသောကြောင့် ဘုရားသခင်က ခြင်္သေ့များကို သူ့အား ကိုက်ခွင့်မပြုခဲ့ခြင်း ဖြစ်သည်။ သို့ဆိုလျှင် ဒံယေလသည် သူ၏ စိတ်နှလုံးထဲ၌ မည်သည့်အရာကို တွေးတောနေခဲ့သနည်း။ သူသည် ဘုရားသခင်ကို မညည်းညူခဲ့ပေ။ သူ၏ စိတ်နှလုံးထဲ၌ သူက ‘ဘုရားသခင်က ကျွန်ုပ်ကို ခြင်္သေ့တွင်းထဲသို့ ပစ်ချခဲ့ပြီ။ ကျွန်ုပ်နှင့် ခြင်္သေ့များမှာ ဖန်ဆင်းခံများ ဖြစ်ကြသည်။ ဘုရားသခင်က ၎င်းတို့ကို ကျွန်ုပ်အား စားခွင့်ပြုပါက ယင်းမှာ ကျွန်ုပ် သေရမည့်အချိန် ဖြစ်သည်။ ဘုရားသခင်က ခွင့်မပြုပါက ခြင်္သေ့များက ကျွန်ုပ်ကို စားမည်မဟုတ်ပေ။ ဤသည်မှာ ကျွန်ုပ်သည် ဘုရားသခင်၏ လက်တော်ထဲ၌ ဆက်လက်အသက်ရှင်သင့်သေးကြောင်းနှင့် ကျွန်ုပ်၏ သက်တမ်းသည် မကုန်ဆုံးသေးဘဲ ကျွန်ုပ် သေဆုံးရန် မဖြစ်သင့်သေးကြောင်း သက်သေပြသည်။ ဤသည်မှာ ဖန်ဆင်းရှင်၏ ဆုံးဖြတ်ချက် ဖြစ်သည်’ ဟု ဆိုခဲ့သည်။ ဒံယေလသည် ဤကိစ္စရပ်ကို ကြုံတွေ့ခဲ့ရသောအခါ ပထမဦးစွာ သူသည် ဘုရားသခင်၏ နာမတော်ကို မငြင်းပယ်ခဲ့ပေ။ ဒုတိယအနေဖြင့် သူသည် ဘုရားသခင် လုပ်ဆောင်သည့်အရာအပေါ် သံသယမရှိခဲ့၊ ယင်းအပေါ် ဝေဖန်ခြင်း သို့မဟုတ် ပြစ်တင်ရှုတ်ချခြင်း မပြုခဲ့သကဲ့သို့ ဘုရားသခင်ကိုလည်း ပုန်ကန်ခြင်းမရှိဘဲ ဘုရားသခင်၏ စီစဉ်မှုများကို ကျိုးနွံနာခံနိုင်ခဲ့သည်။ ဤသို့ဖြင့် စာတန်သည် ရှုံးနိမ့်ပြီး အရှက်ရခဲ့သည်။ သို့ဆိုလျှင် ဒံယေလ၏ လုပ်ဆောင်ချက်များနှင့် သရုပ်သကန်များမှာ အဘယ်အရာများ ဖြစ်သနည်း။ ယင်းတို့သည် သက်သေခံချက် ဖြစ်သည်။ သင်သည် ထိုသို့သော ဝိညာဉ်ရင့်ကျက်မှု ရှိမှသာလျှင် ထိုသို့သော စမ်းသပ်မှုများကို ကြုံတွေ့ရလိမ့်မည်။ ဘုရားသခင်က သင့်ကို ခြင်္သေ့တွင်းထဲ၌ ထားလျှင်ပင် သင်သည် မကြောက်ရွံ့ဟု ဆိုကြပါစို့၊ ခြင်္သေ့များကလည်း သင့်ကို စားရန် မဝံ့ရဲပါက ဤသည်မှာ သင်၌ စစ်မှန်သော ယုံကြည်ခြင်း ရှိကြောင်းနှင့် သင်သည် စုံလင်အောင် ပြုခြင်းခံရသည့် လမ်းကြောင်းပေါ်သို့ တက်ရောက်ခဲ့ပြီးဖြစ်ကြောင်း သက်သေပြသည်။ အသက်ကြီးထွားတိုးတက်ခြင်းသည် ဤအတိုင်းပင် ဖြစ်သည်။ ခြင်္သေ့တွင်းထဲသို့ ပစ်ချခံရခြင်းသည်လည်း ယောဘ၏ ကြီးမားသော ကြွယ်ဝချမ်းသာမှုများ ရုပ်သိမ်းခံခဲ့ရသကဲ့သို့ စမ်းသပ်မှုတစ်ခု ဖြစ်သည်။ ယောဘ၏ သရုပ်သကန်မှာ အဘယ်အရာဖြစ်သနည်း။ (ကျိုးနွံနာခံခြင်း ဖြစ်ပါသည်။) အဘယ်ကြောင့် သူသည် ကျိုးနွံနာခံနိုင်ခဲ့သနည်း။ အကြောင်းမှာ ယောဘသည် ဘုရားသခင် လုပ်ဆောင်သည့်အရာအပေါ် သံသယမရှိခဲ့သောကြောင့် ဖြစ်သည်။ ဘုရားသခင်က ဆုလာဘ်များ ချီးမြှင့်သည်ဖြစ်စေ၊ ရုပ်သိမ်းသည်ဖြစ်စေ ယောဘအတွက် ကိစ္စမရှိခဲ့ပေ။ ဘုရားသခင်က တစ်နေ့တွင် ပေးပြီး နောက်တစ်နေ့တွင် ရုပ်သိမ်းလျှင်ပင် ယောဘသည် ကျိုးနွံနာခံနေဦးမည် ဖြစ်သည်။ ဘုရားသခင်က မည်သို့ပင် ပြုမူဆောင်ရွက်သည်ဖြစ်စေ ယောဘအတွက် အဆင်ပြေခဲ့သည်။ သူသည် ဘုရားသခင်ကို ကိုယ်တော်၏အလိုတော်အတိုင်း စီစဉ်ညွှန်ကြားခွင့်ပြုနိုင်ပြီး ဘုရားသခင်ကို ကျိုးနွံနာခံနိုင်ခဲ့သည်။ သူသည် ဘုရားသခင်နှင့် သဟဇာတဖြစ်ခဲ့သည်။ ဘုရားသခင်က မည်သို့ပင် ပြုမူဆောင်ရွက်သည်ဖြစ်စေ ဘုရားသခင်က သူ့ကို လှည့်စားလျှင်ပင် သူသည် ကျိုးနွံနာခံနိုင်ခဲ့ဆဲ ဖြစ်သည်။ … စစ်မှန်သော ယုံကြည်ခြင်းတွင် စစ်မှန်သော ကျိုးနွံနာခံခြင်း ပါဝင်ပြီး စစ်မှန်သော ကျိုးနွံနာခံခြင်းက စစ်မှန်သော ယုံကြည်ခြင်းကို ဖြစ်ပေါ်စေသည်။ သင်၌ စစ်မှန်သော ယုံကြည်ခြင်း ရှိပြီး စစ်မှန်သော ကျိုးနွံနာခံခြင်းကို ရရှိနိုင်ပါက မည်သည့် စမ်းသပ်မှုက သင့်အား အနိုင်ယူနိုင်မည်နည်း။ မည်သည့် ပတ်ဝန်းကျင်က သင့်အား အနိုင်ယူနိုင်မည်နည်း။ မည်သည့်အရာကမျှ သင့်ကို အနိုင်ယူနိုင်မည် မဟုတ်ပေ။ သင်သည် ခြင်္သေ့တွင်းထဲသို့ ပစ်ချခံရလျှင်ပင် ခြင်္သေ့များက သင့်ကို စားရန် မဝံ့ရဲကြပေ။ ဤသည်မှာ ကောင်းသောအရာတစ်ခု မဟုတ်လော။ (ဟုတ်ပါသည်။)” (ဘုရားသခင်၏ မိတ်သဟာယဖွဲ့ခြင်း) ဘုရားနှုတ်ကပတ်တော်တွေက မီးပြတိုက်လိုပဲ ကျွန်မရဲ့စိတ်နှလုံးကို လင်းလက်စေခဲ့တယ်။ ဒံယေလဟာ ဘုရင်ရဲ့ဖိနှိပ်မှုအောက်မှာ ခြင်္သေ့တွင်းထဲကို အပစ်ခံရတဲ့အခါ သေခြင်းနဲ့ရင်ဆိုင်နေရပေမဲ့ ဘုရားသခင်ကို အပြစ်မတင်ခဲ့ဘူး။ အဲဒီအစား သူဟာ အရာအားလုံးထက် ဘုရားသခင်ရဲ့အချုပ်အခြာအာဏာအပေါ် သူ့ရဲ့ ယုံကြည်မှုကို ခိုင်ခိုင်မာမာဆုပ်ကိုင်ပြီး သူ့ကိုယ်သူ ဘုရားသခင်ဆီကို လုံးလုံးအပ်နှံခဲ့တယ်။ သူ့မှာ ဘုရားသခင်ကို စစ်မှန်တဲ့ယုံကြည်ခြင်းရှိခဲ့တယ်။ ဒံယေလရဲ့အတွေ့အကြုံက ကျွန်မကို ခွန်အားရစေခဲ့တယ်။ နှိပ်စက်ညှဉ်းပန်းမှုနဲ့ ဖိနှိပ်မှုပတ်ဝန်းကျင်မှာ ကျွန်မလည်း ဘုရားသခင်ကို ဒံယေလလိုယုံကြည်ခြင်းမျိုးရှိဖို့နဲ့ ကိုယ်တော်ရဲ့အချုပ်အခြာအာဏာကို ကျိုးနွံနာခံဖို့လိုတယ်ဆိုတာကို ပြသခဲ့တယ်။ ဒါပေမဲ့ ဒီတကယ့်လက်တွေ့အခြေအနေတွေနဲ့ ရင်ဆိုင်ရတဲ့အခါမှာတော့ ဒံယေလမှာရှိခဲ့တဲ့ယုံကြည်ခြင်းမျိုး ကျွန်မမှာ မရှိခဲ့ဘူး။ အသင်းတော်က အကြီးအကျယ်ဖမ်းဆီးမှုနဲ့ ရင်ဆိုင်ရပြီး ဘုရားနှုတ်ကပတ်တော်စာအုပ်တွေကို အမြန်ရွှေ့ဖို့လိုတဲ့အခါ ကျွန်မရဲ့ပထမဆုံးအတွေးတွေက ဒီတာဝန်မှာ ပါဝင်ပတ်သက်တဲ့ သိသာတဲ့ အန္တရာယ်တွေအကြောင်းပဲ။ လမ်းမှာ ရဲတွေဖမ်းမိပြီး သေတဲ့အထိ အရိုက်ခံရမှာကို ကျွန်မကြောက်ခဲ့တယ်။ ကပ်ရောဂါဖြစ်ပွားတော့လည်း ရောဂါကူးပြီးသေမှာကို ကြောက်တယ်၊ ကြောက်ရွံ့ခြင်းနဲ့ သူရဲဘောကြောင်တဲ့အခြေအနေမှာ ကျွန်မ နေထိုင်ခဲ့တယ်။ ကိုယ့်ကိုယ်ကိုယ်ကာကွယ်ဖို့နဲ့ ပြေးနိုင်သမျှအမြန်ဆုံးထွက်ပြေးဖို့ ကျွန်မတာဝန်ကိုတောင် စွန့်ပစ်ချင်ခဲ့တယ်။ ကျွန်မမှာ ဘုရားသခင်အပေါ် စစ်မှန်တဲ့ယုံကြည်ခြင်းနဲ့ ကျိုးနွံနာခံခြင်း မရှိတာကို ဒီရန်လိုတဲ့ ပတ်ဝန်းကျင်က ထုတ်ဖော်ခဲ့တယ်။ ကပ်ရောဂါက မြို့တစ်မြို့လုံး ဝါးမျိုသွားတာကို ဘာသာတရားမရှိသူတွေမြင်တဲ့အခါ ကြောက်ရွံ့ထိတ်လန့်မှုတွေနဲ့ နစ်မွန်းနေကြတယ်။ ဒါက သူတို့က ဘုရားသခင်ကို မယုံကြည်ဘဲ အားကိုးစရာဘယ်သူမှမရှိလို့ပဲ။ ဒါပေမဲ့ ဘုရားသခင်ကို ယုံကြည်သူဖြစ်တဲ့ကျွန်မက အရမ်းကြောက်နေတုန်းပဲ၊ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို မယုံကြည်ခဲ့ဘူး၊ ဒီတော့ ကျွန်မကိုယ်ကျွန်မ ယုံကြည်သူလို့ ဘယ်လိုလုပ်ခေါ်နိုင်မှာလဲ။ ကျွန်မ ဒံယေလအကြောင်းကို စဉ်းစားမိတယ်။ သူက တိုင်းတစ်ပါးမှာရောက်နေပြီး ဘုရားသခင်ဆီဆုတောင်းတာကို တားဆီးတဲ့ဘုရင်ရဲ့ ညှဉ်းပန်းနှိပ်စက်တာကို ခံခဲ့ရတယ်။ ဒံယေလက အမှောင်အင်အားတွေနဲ့ အပေးအယူလုပ်ဖို့ ငြင်းဆန်ခဲ့ပြီး၊ အလျှော့ပေးမယ့်အစား သေခြင်းကိုရွေးချယ်ပြီး ဘုရားသခင်ဆီ ဆက်ဆုတောင်းခဲ့တယ်။ နောက်ဆုံးမှာ သူ ခြင်္သေ့တွင်းထဲကို အပစ်ခံခဲ့ရပေမဲ့ ဘုရားသခင်က သူ့ဘေးမှာရှိတော့ ခြင်္သေ့တွေက သူ့ကို အန္တရာယ်မပြုရဲခဲ့ဘူး။ အဲဒီလိုပဲ ကျွန်မတို့ ကပ်ရောဂါနဲ့ရင်ဆိုင်ရတာဖြစ်ဖြစ်၊ အဖမ်းခံရတာဖြစ်ဖြစ် အားလုံးက ဘုရားသခင်ရဲ့လက်ထဲမှာပဲ။ ကျွန်မ အဖမ်းခံရမလား၊ အဖမ်းမခံရဘူးလားဆိုတာက ဘုရားသခင်အပေါ်မှာ လုံးဝမူတည်တယ်။ ကျွန်မသာ အဖမ်းခံရပြီး ထောင်ကျခဲ့ရင်တောင် ကိုယ့်ကိုယ်ကိုယ် ဘုရားသခင်ဆီအပ်နှံပြီး ကိုယ်တော်အတွက် သက်သေခံချက်မှာ ခိုင်ခိုင်မာမာရပ်တည်သင့်တယ်။ ကျွန်မသာ ရောဂါကူးစက်ခဲ့ရင် ကိုယ်တော်ရဲ့စီစဉ်ညွှန်ကြားမှုတွေနဲ့ စီမံခန့်ခွဲမှုတွေကို ကျိုးနွံနာခံမယ်။ ကျွန်မသေသွားရင်တောင် ညည်းညူမှာမဟုတ်ဘူး။ အခု အရေးအကြီးဆုံးကိစ္စက ဘုရားနှုတ်ကပတ်တော်စာအုပ်တွေကို ကာကွယ်ဖို့ပဲ။ အန္တရာယ်ဘယ်လောက်ပဲရှိရှိ၊ စာအုပ်တွေကို အမြန်ဆုံးရွှေ့ဖို့ ဘုရားသခင်ကို အားကိုးရမယ်။ ငါ့ရဲ့စိုးရိမ်မှုတွေကို ငါလက်လွှတ်ရမယ်၊ ဒီနောက်ဆက်တွဲအလုပ်ကို ကောင်းကောင်းကိုင်တွယ်ဖို့ ငါ့ညီအစ်ကိုမောင်နှမတွေနဲ့ တစ်စိတ်တစ်ဝမ်းတည်း အလုပ်လုပ်ရမယ်။ ဒီလိုစဉ်းစားလိုက်တာနဲ့ ကျွန်မရင်ထဲမှာ အရမ်းကို ပေါ့ပါးသွားတယ်။ ဒီနေ့နေ့လယ်မှာ ကျွန်မမသိလိုက်ခင်မှာပဲ နေကောင်းသွားတယ်။

၂၀၂၂ ခုနှစ်၊ ဒီဇင်ဘာလ ၁၅ ရက်၊ ကြာသပတေးနေ့။ မိုးရွာ

အချိန်က ကုန်တာမြန်လိုက်တာ။ ကျွန်မဒီကိုရောက်တာ နှစ်လရှိပြီ။ ဒီကိုရောက်ကတည်းက ဖြိုခွင်းမှုရဲ့နောက်ဆက်တွဲကို ကိုင်တွယ်ဖြေရှင်းနေခဲ့ပေမဲ့ ဆိုးဝါးတဲ့ပတ်ဝန်းကျင်ကြောင့် တိုးတက်မှုက နှေးကွေးနေခဲ့တယ်။ မနေ့ညနေက၊ တစ်ယောက်ယောက်က ယုဒလိုပြုမူပြီး ခေါင်းဆောင်တွေ၊ အမှုဆောင်တွေ၊ ညီအစ်ကိုမောင်နှမတွေအများကြီးကို သစ္စာဖောက်ခဲ့တယ်လို့ ကျွန်မသိခဲ့ရတယ်။ “လူတွေကို ဧည့်ခံနိုင်တဲ့ ဒီကအိမ်တွေက မလုံခြုံတော့ဘူး။ ငါတို့အလုပ်အားလုံးက အကြီးအကျယ်ဟန့်တားခံနေရပြီး အခုအခြေအနေက ပိုလို့တောင်ဆိုးလာပြီ။ ဒီအလုပ်ကိုပြီးဖို့ ဘယ်လောက်ကြာဦးမှာလဲ” လို့ တွေးမိတယ်။ ဒီအတွေးကြောင့် ကျွန်မ မွန်းကျပ်သွားတယ်။ ဒီည ဝမ်ယင်းရောက်လာပြီး ပြောတယ်၊ မနေ့ညက သူ နောက်ယောင်ခံလိုက်ခံရဖို့များပြီး ဒီနေရာက မလုံခြုံတော့ဘူးတဲ့။ သူက ကျွန်မကို ပြန်သွားဖို့ အကြံပေးတယ်။ သူ့အကြံနဲ့ ကျွန်မသဘောအတူဆုံးဖြစ်နေတော့ ကျွန်မတွေးမိတယ်၊ “အခြေအနေတွေ ဒီလောက်ဆိုးနေတော့ ပြန်သွားတာအကောင်းဆုံးပဲ။ ဘာပဲဖြစ်ဖြစ် ငါက ဒီမှာမနေချင်လို့မှ မဟုတ်တာ၊ နေဖို့လုံခြုံတဲ့နေရာမရှိလို့ပဲ။ ခုဆိုရင်တော့ ငါထွက်သွားဖို့အတွက် အကြောင်းပြချက်ကောင်းကောင်းရှိသွားပြီ” လို့ပေါ့။ ဒါပေမဲ့ ထွက်သွားဖို့စဉ်းစားလိုက်တာနဲ့ အပြစ်ရှိသလို နောက်တစ်ခါ ကျွန်မ ခံစားလာရပြန်တယ်။ ဒီမှာလုပ်စရာအလုပ်တွေ အများကြီးရှိသေးတာပဲ။ ကိုယ့်တာဝန်တွေကို စွန့်ပစ်ပြီးထွက်သွားတာက သင့်ပါ့မလား။ လက်ရှိအခြေအနေက ကိုယ့်ကို ဆန့်ကျင်နေပေမဲ့ ငါတို့ညီအစ်ကိုမောင်နှမတွေက ဒီကိုလာပြီးအလုပ်ကိစ္စဆွေးနွေးဖို့ နည်းလမ်းရှာကြတုန်းပဲ။ ငါသာပြန်သွားရင် အလုပ်ကို နောက်ဆက်တွဲလုပ်နိုင်မှာ မဟုတ်ဘူး။ ဒါပေမဲ့ ဒီမှာနေဖို့ လုံခြုံတဲ့နေရာမရှိဘူး။ ခဲမှန်ဖူးတဲ့ စာသူငယ်လိုပဲ ကျွန်မဟာ အမြဲတမ်းကြောက်ရွံ့စိုးရိမ်မှုတွေနဲ့ နေထိုင်နေတာကို ကျွန်မတွေ့ခဲ့တယ်။ ကျွန်မ အရမ်းကို ဝေခွဲမရဖြစ်ခဲ့တယ်။ သွားသင့်လား၊ နေသင့်လား။ ဘာလုပ်ရမှန်း ကျွန်မမသိဘူး။

၂၀၂၂ ခုနှစ်၊ ဒီဇင်ဘာလ ၁၈ ရက်၊ တနင်္ဂနွေနေ့။ နေသာ

ဒီနေ့ ကျွန်မ ဆက်ပြီးတွေးတောနေခဲ့တယ်၊ “ဆိုးဝါးတဲ့ပတ်ဝန်းကျင်နဲ့ ရင်ဆိုင်ရတဲ့အခါ ဘာလို့ငါက အမြဲတမ်းထွက်ပြေးချင်နေရတာလဲ” လို့ပေါ့။ ညီအစ်မတစ်ယောက်ဆီက စာတစ်စောင် ကျွန်မလက်ခံရရှိခဲ့ပြီး၊ ဖတ်ပြီးတဲ့နောက်မှာ ကျွန်မ စိတ်ထဲမှာ တော်တော်လေး ခံစားခဲ့ရတယ်။ သူက ထိန်းသိမ်းခံရရာကနေ လွတ်မြောက်လာပြီးနောက်မှာ ဖမ်းဆီးမှုရဲ့နောက်ဆက်တွဲကို ဖြေရှင်းဖို့ အသင်းတော်မှာ နေချင်ခဲ့တဲ့အကြောင်း ပြောပြတယ်။ ဒါပေမဲ့ ရဲတွေက သူ့ကို အချိန်မရွေးဖမ်းဆီးနိုင်တာကို သူစိုးရိမ်ခဲ့လို့ ထွက်သွားခဲ့တယ်။ ရလဒ်အနေနဲ့ သူဟာ သူ့တာဝန်ကို ခဏတာမထမ်းဆောင်နိုင်ခဲ့ဘဲ နောင်တတွေနဲ့ ကျန်ရစ်ခဲ့ရတယ်။ အထူးသဖြင့် ကျွန်မကိုယ်တိုင်ရဲ့အခြေအနေနဲ့ တော်တော်လေးသက်ဆိုင်တဲ့ ဘုရားနှုတ်ကပတ်တော်တစ်ပိုဒ်ကို သူကိုးကားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်၏ တာဝန်များကို ထမ်းဆောင်ခြင်း ဖြစ်စဉ်တွင် အပြုသဘောဆောင်သော အပိုင်း၌ သင်သည် မိမိ၏တာဝန်များကို မှန်ကန်သောပုံစံဖြင့် သဘောထားပြုမူနိုင်ကာ အခြေအနေများကို ရင်ဆိုင်ရပါစေ ယင်းတို့ကို မည်သည့်အခါမျှ မစွန့်လွှတ်ပါက၊ ထို့ပြင် အခြားသူများက ယုံကြည်ခြင်းပျောက်ဆုံး၍ ၎င်းတို့၏ တာဝန်များအား ထမ်းဆောင်ခြင်းကို ရပ်တန့်လိုက်သည့် အချိန်တွင်ပင် သင်သည် မိမိ၏ တာဝန်များကို မြဲမြံစွာ ထိန်းသိမ်းနေဆဲဖြစ်ပြီး ယင်းတို့ကို အစမှအဆုံး မည်သည့်အခါမျှ မစွန့်လွှတ်ဘဲ သင်၏တာဝန်များအပေါ် အဆုံးတိုင်အောင် ဆက်လက်၍ တည်ကြည်ခိုင်မာပြီး သစ္စာစောင့်သိနေလျှင် သင်သည် သင်၏တာဝန်များကို တာဝန်များအဖြစ် အမှန်တကယ် သ‌ဘောထားပြုမူနေပြီး အပြည့်အဝ သစ္စာစောင့်သိခြင်းကို လက်တွေ့ပြသနေသည်။ သင်သည် ဤစံနှုန်းကို ပြည့်မီနိုင်လျှင်၊ သင်၏ တာဝန်များအား အခြေခံအားဖြင့် စံနှုန်းပြည့်မီအောင် ထမ်းဆောင်လာပြီးဖြစ်၏။ ဤသည်မှာ အပြုသဘောဆောင်သော အပိုင်း၌ ရှိနေပြီဖြစ်သည်။ သို့ရာတွင် ဤစံနှုန်းကို မရောက်မီ အပျက်သဘောဆောင်သော အပိုင်းတွင် လူတစ်ဦးသည် စုံစမ်းသွေးဆောင်ခြင်းအမျိုးမျိုးကို ခါးစည်းခံနိုင်ရမည်။ လူတစ်ဦးသည် မိမိ၏တာဝန်ထမ်းဆောင်နေစဉ်အတွင်း စုံစမ်းသွေးဆောင်မှုများကို ခါးစည်းမခံနိုင်သဖြင့် မိမိ၏တာဝန်ကို စွန့်ပစ်ပြီး ထွက်ပြေးကာ တာဝန်အပေါ် သစ္စာဖောက်သည့်အခါ ယင်းက မည်သည့်ပြဿနာမျိုး ဖြစ်သနည်း။ ယင်းက ဘုရားသခင်ကို သစ္စာဖောက်ခြင်းသဘော သက်ရောက်သည်။ ဘုရားသခင်၏ တာဝန်ပေးစေခိုင်းချက်အား သစ္စာဖောက်ခြင်းသည် ဘုရားသခင်အား သစ္စာဖောက်ခြင်း ဖြစ်သည်။ ဘုရားသခင်ကို သစ္စာဖောက်သည့် လူတစ်ဦးသည် ကယ်တင်ခြင်း ခံရနိုင်သေးသလော။ ဤလူသည် ဇာတ်သိမ်းသွားပြီဖြစ်သည်။ မျှော်လင့်ချက်တစ်ခုလုံး ဆုံးရှုံးသွားပြီး ယခင်က ထိုလူ ထမ်းဆောင်ခဲ့သော တာဝန်များမှာ အလုပ်လုပ်ပေးခြင်းသက်သက်သာ ဖြစ်သွားကာ ယင်းက သူ၏သစ္စာဖောက်ခြင်းနှင့်အတူ စုပ်စမြုပ်စပျောက်ကွယ်သွားလေသည်။ ထို့ကြောင့် မိမိ၏တာဝန်အား မြဲမြံစွာ ထိန်းသိမ်းထားဖို့ ပဓာနကျလေသည်။ ထိုသို့ပြုခြင်းဖြင့် မျှော်လင့်ချက် ရှိသည်။ မိမိ၏တာဝန်ကို သစ္စာရှိစွာ ကောင်းကောင်းမွန်မွန် ဖြည့်ဆည်းခြင်းဖြင့် လူတစ်ဦးသည် ကယ်တင်ခြင်းကို ခံရနိုင်ပြီး ဘုရားသခင်၏ အသိအမှတ်ပြုခြင်းကို ရယူနိုင်သည်။ မိမိ၏တာဝန်အား မြဲမြံစွာ ထိန်းသိမ်းထားခြင်းတွင် အခက်အခဲဆုံး အပိုင်းဖြစ်သည်ဟု လူတိုင်း မြင်ကြသည်မှာ မည်သည့်အပိုင်း ဖြစ်သနည်း။ ယင်းမှာ စုံစမ်းသွေးဆောင်ခြင်းကို ရင်ဆိုင်ရသောအခါ ခိုင်မာစွာ ရပ်တည်နိုင်ခြင်းရှိမရှိပင် ဖြစ်သည်။ ဤစုံစမ်းသွေးဆောင်မှုများ၌ မည်သည့်အရာများ ပါဝင်သနည်း။ ငွေ၊ အဆင့်အတန်း၊ ချစ်ရေးချစ်ရာထုံးဖွဲ့မှုများ၊ ခံစားချက်များပင်ဖြစ်၏။ အခြားမည်သည့်အရာ ရှိ‌သေးသနည်း။ တာဝန်အချို့က အသက်ကို အန္တရာယ်ဖြစ်စေသည်အထိပင် အန္တရာယ်များကို ယူဆောင်လာပြီး ထိုကဲ့သို့သော တာဝန်များအား ထမ်းဆောင်ခြင်းသည် အဖမ်းခံရခြင်းနှင့် ထောင်ချခံရခြင်း သို့မဟုတ် သေသည်အထိ နှိပ်စက်ညှဉ်းပန်းခံရခြင်းတို့ကိုပင် အကျိုးဆက်ဖြစ်ပေါ်စေခဲ့မည်ဆိုလျှင် သင်သည် သင့်တာဝန်ကို ထမ်းဆောင်နိုင်ဦးမည်လော။ သင်သည် မဆုတ်မနစ် လုံ့လထုတ်နိုင်မည်လော။ ဤစုံစမ်းသွေးဆောင်မှုများကို အလွယ်တကူ ကျော်လွှားနိုင်ရန်ဟူသည်မှာ မိမိအနေဖြင့် သမ္မာတရားကို လိုက်စားခြင်းရှိမရှိအပေါ် မူတည်သည်။ ယင်းမှာ သမ္မာတရားကို လိုက်စားနေစဉ် ဤစုံစမ်းသွေးဆောင်မှုများကို တဖြည်းဖြည်းချင်း ပိုင်းခြားသိမြင်ပြီး သတိပြုမိရန်၊ ယင်းတို့၏ အနှစ်သာရနှင့် ယင်းတို့၏နောက်ကွယ်မှ စာတန်၏ လှည့်ကွက်များကို သတိပြုမိရန်အတွက် မိမိ၏ အစွမ်းအစပေါ် မူတည်သည်။ ယင်းက မိမိ၏ကိုယ်ပိုင် ဖောက်ပြန်ပျက်စီးသော စိတ်သဘောထားများ၊ မိမိ၏ သဘာဝအနှစ်သာရနှင့် မိမိ၏ အားနည်းချက်များအား သတိပြုမိရန်ကိုလည်း တောင်းဆိုသည်။ လူတစ်ဦးသည် သူ့အနေဖြင့် ဤစုံစမ်းသွေးဆောင်မှုများကို ကြံ့ကြံ့ခံနိုင်ရန်အတွက် သူ့အား ကာကွယ်ဖို့ ဘုရားသခင်အား အဆက်မပြတ်လည်း တောင်းဆိုရမည်။ လူတစ်ဦးသည် ယင်းတို့ကို ကြံ့ကြံ့ခံနိုင်ပြီး မည်သည့်အခြေအနေ၌မျှ သစ္စာဖောက်ခြင်းမရှိဘဲ သို့မဟုတ် ထွက်ပြေးခြင်းမရှိဘဲ တာဝန်ကို မြဲမြံစွာ ထိန်းသိမ်းထားနိုင်လျှင် ကယ်တင်ခံရနိုင်ခြေမှာ ၅၀ ရာခိုင်နှုန်း ရောက်ရှိလေသည်။ ဤ ၅၀ ရာခိုင်နှုန်းမှာ အလွယ်တကူ ရရှိနိုင်သလော။ အဆင့်တစ်ခုစီတိုင်းသည် စိန်ခေါ်မှုတစ်ခုဖြစ်ပြီး ကြီးမားသော အန္တရာယ်နှင့် အပြည့်ဖြစ်၏။ ယင်းကို ရရှိရန် မလွယ်ကူချေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ တာဝန်ကို စံနှုန်းပြည့်မီအောင် ထမ်းဆောင်ခြင်းဟူသည်မှာ အဘယ်နည်း) ဘုရားနှုတ်ကပတ်တော်တွေက ကျွန်မရဲ့စိတ်နှလုံးကို ပြင်းပြင်းထန်ထန် တို့ထိခဲ့တယ်။ ဘုရားသခင်ရဲ့ ရည်ရွယ်ချက်က ကျွန်မအပေါ်ကျရောက်တဲ့ အခြေအနေတွေဘယ်လိုပဲဖြစ်ဖြစ်၊ ကျွန်မရဲ့တာဝန်တွေကို အမြဲတမ်းခိုင်ခိုင်မာမာ ဆုပ်ကိုင်ထားဖို့ မျှော်လင့်တာပေါ့။ သစ္စာဖောက်တာ၊ ထွက်ပြေးတာမျိုးမရှိဘဲနဲ့ပေါ့။ အဲဒီလိုလုပ်မှသာ ကျွန်မမှာ စစ်မှန်တဲ့ သက်သေခံချက်ရှိမှာ။ ဆိုးဝါးတဲ့ပတ်ဝန်းကျင်နဲ့ ရင်ဆိုင်ရတဲ့အခါ သူရဲဘောကြောင်ပြီး ကြောက်ရွံ့မှုနဲ့ နောက်ဆုတ်ရင်၊ ကိုယ့်ကိုယ်ကိုယ်ကာကွယ်ဖို့အတွက်နဲ့ ကိုယ့်တာဝန်တွေကို စွန့်ပစ်ရင် ဘုရားသခင်ကို ကျွန်မ သစ္စာဖောက်တာဖြစ်ပြီး ကျွန်မရဲ့သက်သေခံချက် ဆုံးရှုံးမှာပဲ။ ညီအစ်ကိုမောင်နှမတွေ အများကြီးအဖမ်းခံနေရတော့ ဖြိုခွင်းမှုရဲ့နောက်ဆက်တွဲကို အာရုံစိုက်ဖို့ အရေးတကြီးလိုအပ်နေတယ်။ ကျွန်မ ဘုရားနှုတ်ကပတ်တော်တွေ အများကြီးဖတ်ခဲ့ပြီး ဘုရားသခင်ထောက်ပံ့ပေးတဲ့အရာအားလုံးကို ခံစားခဲ့ရပေမဲ့ အရေးကြီးတဲ့အချိန်မှာ ဘုရားသခင်အပေါ် သစ္စာစောင့်သိမှုကို မထိန်းသိမ်းနိုင်ဘူး၊ ဖန်ဆင်းခံတစ်ဦးရဲ့အခန်းကဏ္ဍကို မထမ်းဆောင်နိုင်ဘူး။ ထွက်သွားဖို့ ဒီက ရန်လိုတဲ့ပတ်ဝန်းကျင်ကို အကြောင်းပြချက်အနေနဲ့တောင် သုံးချင်ခဲ့တယ်။ ကျွန်မ တစ်ကိုယ်ကောင်းဆန်ပြီး ကောက်ကျစ်လိုက်တာ။ ကျွန်မသာထွက်သွားရင် ညီအစ်ကိုမောင်နှမတွေနဲ့ မျက်နှာချင်းဆိုင် အလုပ်ကိစ္စဆွေးနွေးနိုင်မှာမဟုတ်ဘူး။ ဒါက အလုပ်ကိုထိခိုက်မှာပဲ။ ဒါ့အပြင် အစုလိုက်အပြုံလိုက်ဖမ်းဆီးမှုတွေကြောင့် ညီအစ်ကိုမောင်နှမတွေက နည်းနည်း တွန့်ဆုတ်ကြောက်ရွံ့လာကြတော့ ဒီအချိန်မှာ ကျွန်မတို့ အချင်းချင်းထောက်ပံ့ပြီး အားပေးရမယ်။ နှိပ်စက်ညှဉ်းပန်းမှုတွေနဲ့ အခက်အခဲတွေရင်ဆိုင်ရတဲ့အခါမှာ ကိုယ့်တာဝန်တွေကို ဘယ်လိုကောင်းကောင်းထမ်းဆောင်ရမလဲဆိုတာနဲ့ ဘုရားသခင်ရဲ့ ရည်ရွယ်ချက်အကြောင်း သူတို့နဲ့ ခဏခဏပိုပြီး မိတ်သဟာယပြုဖို့ လိုမှာပဲ။ ဒါကြောင့် ကျွန်မဒီမှာနေတာက အလုပ်အတွက် အကျိုးရှိတယ်။ ကျွန်မသာ ကိုယ့်အကျိုးစီးပွားကိုပဲ စိတ်ပူပြီး သေမှာကြောက်လို့ ကိုယ့်တာဝန်ကို စွန့်ပစ်ခဲ့ရင် အဲဒါဆိုရင် ကျွန်မက ထွက်ပြေးတဲ့သူတစ်ယောက်၊ ဘုရားသခင်ကို သစ္စာဖောက်တဲ့သူတစ်ယောက် လုံးလုံးလျားလျားဖြစ်သွားမှာပဲ။ အဲဒါက တစ်ကိုယ်ကောင်းဆန်ပြီး၊ စက်ဆုပ်စရာကောင်းကာ၊ လူ့သဘာဝကင်းမဲ့လိုက်တာ။ ဒီအကြောင်းတွေကို စဉ်းစားပြီးတာနဲ့ ဘာလုပ်ဖို့လိုမလဲဆိုတာ ကျွန်မသိလိုက်ပြီ။ မျက်မှောက်အခြေအနေတွေက ကျွန်မကို ကြောက်လန့်စေတာကို ခွင့်မပြုနိုင်ဘူး၊ ဝမ်ယင်းနောက်ယောင်ခံလိုက်ခံနေရလို့ ကိုယ်ပါအမှုပတ်မှာကြောက်ပြီး ကိုယ့်တာဝန်ကို စွန့်ပစ်ပြီးထွက်သွားလို့လည်း မဖြစ်ဘူး။ ဒီကိုကိုင်တွယ်ဖြေရှင်းဖို့ စေလွှတ်ခံရတဲ့ နောက်ဆက်တွဲအလုပ်ကို ကြည့်ရာမှာ ကျွန်မ ဘုရားသခင်ကို အားကိုးပြီး တတ်နိုင်တာ အကုန်လုပ်ရမယ်။ ဘယ်လိုအန္တရာယ်တွေပဲ ကျရောက်ပါစေ၊ အလုပ်က ဘယ်လောက်ပဲခက်ခဲပါစေ ကျွန်မရဲ့သစ္စာစောင့်သိမှုကို ပေးအပ်ဖို့ဆန္ဒရှိတယ်။ ရှင်သည်ဖြစ်စေ၊ သေသည်ဖြစ်စေ ကိုယ့်ကိုယ်ကိုယ် ဘုရားသခင်ထံ အပ်နှံမယ်၊ ကိုယ်တော်ကို အရာအားလုံးစီစဉ်ညွှန်ကြားခွင့်ပေးပြီး ကိုယ်တော်ရဲ့ အချုပ်အခြာအာဏာနဲ့ စီမံခန့်ခွဲမှုတွေကို ကျိုးနွံနာခံမယ်။ ကျွန်မအသက်ကို ရင်းရရင်တောင်မှ ဒီအလုပ်ကို ကောင်းကောင်းပြီးမြောက်အောင် ကျွန်မလုပ်သွားမယ်။

၂၀၂၂ ခုနှစ်၊ ဒီဇင်ဘာလ ၂၀ ရက်၊ အင်္ဂါနေ့။ နေသာ

ကျွန်မအပေါ်မှာ ဖြစ်ပျက်ခဲ့တာတွေကို တစ်ခန်းချင်း ဆင်ခြင်သုံးသပ်ရင်း ကျွန်မ သေချာတွေးကြည့်မိတယ်။ “အန္တရာယ်ရှိတဲ့ပတ်ဝန်းကျင်နဲ့ကြုံရတဲ့အခါ ဘာဖြစ်လို့ ငါကထွက်ပြေးပြီး ကိုယ့်တာဝန်ကို စွန့်ပစ်ချင်နေရတာလဲ။ ဘယ်လိုသဘာဝက ငါ့ကိုချုပ်ကိုင်နေတာလဲ” လို့ပေါ့။ ကျွန်မရှာဖွေရင်း ဘုရားနှုတ်ကပတ်တော် နှစ်ပိုဒ်ကို တွေ့ခဲ့တယ်။ “အန္တိခရစ်များသည် အလွန်အမင်း တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြသည်။ ၎င်းတို့၌ ဘုရားသခင်အပေါ် သစ္စာရှိဖို့ မဆိုထားနှင့်၊ ဘုရားသခင်ကို စစ်မှန်သော ယုံကြည်ခြင်းမရှိကြပေ။ ၎င်းတို့သည် ပြဿနာတစ်ခုကို ကြုံရသည့်အခါ မိမိကိုယ်ကိုသာ ကာကွယ်ပြီး ဘေးဆီးရန်ကာကြသည်။ ၎င်းတို့အတွက်မူ မိမိတို့ကိုယ်တိုင်၏ ဘေးကင်းရေးထက် မည်သည့်အရာမျှ သာ၍ အရေးမကြီးချေ။ ၎င်းတို့ အသက်ရှင်နိုင်ပြီး အဖမ်းမခံရသရွေ့ အသင်းတော်၏ အလုပ်အဖို့ မည်မျှ ဘေးဖြစ်စေသည်ကို ၎င်းတို့ ဂရုမစိုက်ကြချေ။ ဤလူများသည် အလွန်အမင်း တစ်ကိုယ်ကောင်းဆန်သည်၊ ၎င်းတို့သည် ညီအစ်ကိုမောင်နှမများ သို့မဟုတ် အသင်းတော်အတွက် လုံးဝ မစဉ်းစားကြပေ၊ ၎င်းတို့က မိမိတို့၏ ဘေးကင်းလုံခြုံမှုအတွက်သာ စဉ်းစားကြသည်။ ၎င်းတို့သည် အန္တိခရစ်များ ဖြစ်ကြသည်။...အန္တိခရစ်များသည် အသင်းတော်၏ အလုပ်နှင့် ဘုရားသခင်၏ အလှူငွေများကို စွန့်ပစ်ကြပြီး၊ နောက်ဆက်တွဲကိစ္စကို ကိုင်တွယ်ရန် လူတို့အတွက် မစီစဉ်ပေးကြပေ။ ဤသည်မှာ အဆင်းနီသော နဂါးကြီးအား ဘုရားသခင်၏ ပူဇော်သက္ကာများနှင့် သူ၏ ရွေးချယ်ခြင်းခံရသည့် လူတို့ကို ဖမ်းဆီးခွင့်ပေးခြင်းနှင့် တူသည်။ ဤသည်မှာ ဘုရားသခင်၏ ပူဇော်သက္ကာများနှင့် သူ၏ ရွေးချယ်ထားသောလူတို့အပေါ် သွယ်ဝိုက်သောနည်းဖြင့် သစ္စာဖောက်ဖျက်ခြင်း ဖြစ်သည် မဟုတ်လော။ ဘုရားသခင်ကို သစ္စာစောင့်သိသည့်သူများက ပတ်ဝန်းကျင်တစ်ခုသည် အန္တရာယ် ရှိသည်ကို ရှင်းလင်းစွာ သိသည့်အခါတွင် ၎င်းတို့ကိုယ်တိုင် မဆုတ်ခွာမီ နောက်ဆက်တွဲ အခြေအနေကို ကိုင်တွယ်သည့် အလုပ်ကို လုပ်ဖို့ လိုလားဆဲဖြစ်ကာ ဘုရားအိမ်တော်ကို ဆုံးရှုံးမှုများ အနည်းဆုံးဖြစ်အောင် ထိန်းသိမ်းကြသည်။ ၎င်းတို့သည် မိမိတို့ကိုယ်တိုင်၏ ဘေးကင်းရေးကို ဦးစားမပေးကြပေ။ ငါ့ကိုပြောလော့၊ အဆင်းနီသောနဂါးကြီး၏ ဤကောက်ကျစ်ဆိုးယုတ်သောနိုင်ငံတွင် ဘုရားသခင်ကို ယုံကြည်ခြင်းနှင့် တာဝန်တစ်ခုကို ထမ်းဆောင်ခြင်းတွင် အန္တရာယ်လုံးဝ မရှိဟု မည်သူက သေချာစေနိုင်သနည်း။ မည်သည့်တာဝန်ကို တာဝန်ယူဆောင်ရွက်ပါစေ ယင်းက အန္တရာယ်အချို့ ပါဝင်သည်။ သို့တိုင် တာဝန်ထမ်းဆောင်ခြင်းသည် ဘုရားသခင်၏ တာဝန်ပေးစေခိုင်းထားခြင်းဖြစ်ပြီး ဘုရားသခင်၏ နောက်လိုက်စဉ်တွင် မိမိ၏တာဝန် ထမ်းဆောင်ခြင်းနှင့် ပတ်သက်သည့် အန္တရာယ်ကို ခံယူရမည် ဖြစ်သည်။ အကြင်သူသည် ဉာဏ်ပညာကို အသုံးပြုသင့်ပြီး မိမိ၏ဘေးကင်းလုံခြုံရေးကို သေချာစေဖို့ ချိန်ဆရန် လိုအပ်သော်လည်း မိမိ၏ ကိုယ်ရေးကိုယ်တာ ဘေးကင်းလုံခြုံရေးကို ဦးစားမပေးသင့်ပေ။ ထိုသူသည် ဘုရားအိမ်တော်၏အလုပ်နှင့် ဧဝံဂေလိဖြန့်ဝေခြင်းကို ဦးစားပေးလျက် ဘုရားရည်ရွယ်ချက်များကို အလေးထားသင့်သည်။ မိမိအတွက် ဘုရားသခင်၏ တာဝန်ပေးစေခိုင်းချက်ကို ပြီးမြောက်ခြင်းသည် အရေးအကြီးဆုံး အရာဖြစ်ပြီး ဦးစားပေးဖြစ်သည်။ အန္တိခရစ်များသည် မိမိတို့ကိုယ်တိုင်၏ ဘေးကင်းရေးကိုသာ အဓိက ဦးစားပေးကြသည်။ အခြားမည်သည့်အရာမျှ ၎င်းတို့နှင့် မသက်ဆိုင်ဟု ၎င်းတို့ တွေးထင်ကြသည်။ အခြားသူတစ်ဦးကို တစ်စုံတစ်ခုဖြစ်သည့်အခါ၊ ထိုသူ မည်သူဖြစ်နိုင်ပါစေ ၎င်းတို့ ဂရုမစိုက်ကြချေ။ အန္တိခရစ်များ ကိုယ်တိုင် မည်သည့်ဆိုးရွားသည့်အရာမျှ မဖြစ်သရွေ့၊ ၎င်းတို့ စိတ်အေးလက်အေး ဖြစ်ကြသည်။ ၎င်းတို့၌ သစ္စာစောင့်သိခြင်း တစ်စက်မျှ မရှိပေ၊ ယင်းကို အန္တိခရစ်များ၏ သဘာဝ အနှစ်သာရက ဆုံးဖြတ်ပေး၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) “အန္တိခရစ်များသည် ဘုရားသခင်ကို သစ္စာစောင့်သိမှု မပြကြပေ။ ၎င်းတို့သည် အလုပ်တာဝန်ပေးခံရသည့်အခါ အတော်လေး ဝမ်းမြောက်ဝမ်းသာ လက်ခံကြပြီး ကောင်းမွန်သည့် ကြေညာချက်အချို့ ပြုလုပ်ကြသော်လည်း အန္တရာယ်လာသည့်အခါ အမြန်ဆုံး ထွက်ပြေးသွားကြသည်။ ၎င်းတို့သည် ပြေးရာတွင် ပထမ၊ ရှောင်တိမ်းရာတွင် ပထမဖြစ်သည်။ ဤအရာက ၎င်းတို့၏ တစ်ကိုယ်ကောင်းဆန်ခြင်းနှင့် စက်ဆုပ်ဖွယ်ဖြစ်ခြင်းတို့သည် အထူးသဖြင့် ဆိုးရွားပြင်းထန်သည်ကို ပြသည်။ ၎င်းတို့တွင် တာဝန်သိစိတ် သို့မဟုတ် သစ္စာစောင့်သိမှု လုံးဝ မရှိကြပေ။ ပြဿနာတစ်ခုနှင့် ရင်ဆိုင်ရသည့်အခါ၊ မည်သို့ ထွက်ပြေးပြီး မည်သို့ ပုန်းကွယ်ရမည်ဟူသည်ကိုသာ သိကြကာ မိမိတို့၏ တာဝန်များ သို့မဟုတ် အလုပ်များကို လုံးဝ ထည့်သွင်းစဉ်းစားခြင်းမရှိဘဲ မိမိတို့ကိုယ်ကို ကာကွယ်ခြင်းကိုသာ စဉ်းစားကြသည်။ မိမိတို့၏ ကိုယ်ပိုင် ဘေးကင်းလုံခြုံမှုအတွက်၊ အန္တိခရစ်များသည် မိမိတို့၏ တစ်ကိုယ်ကောင်းဆန်ပြီး စက်ဆုပ်ဖွယ် သဘာဝကို တစ်သမတ်တည်း ပြသကြသည်။ ဘုရားအိမ်တော်၏ အလုပ် သို့မဟုတ် မိမိတို့ကိုယ်ပိုင် တာဝန်များကို ၎င်းတို့ ဦးစားမပေးကြပေ။ ဘုရားအိမ်တော်၏ အကျိုးစီးပွားများကို သာ၍ပင် ဦးစားမပေးကြပေ။ ထိုအစား မိမိတို့ကိုယ်ပိုင် ဘေးကင်းလုံခြုံမှုကိုသာ ဦးစားပေးကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားသခင်က အန္တိခရစ်တွေရဲ့ တစ်ကိုယ်ကောင်းဆန်ခြင်းနဲ့ စက်ဆုပ်စရာကောင်းခြင်းကို ဖော်ထုတ်ထားတယ်။ သူတို့တာဝန်ထမ်းဆောင်ရင်း ဆိုးဝါးတဲ့ပတ်ဝန်းကျင်နဲ့ကြုံရတဲ့အခါ ဘယ်သွားသွား ကိုယ့်အတွက်ပဲ စဉ်းစားကြတယ်။ သူတို့ရဲ့လုံခြုံရေးနဲ့ အသက်ကို အထူးတလည် တန်ဖိုးထားကြတယ်။ သူတို့ရဲ့အကျိုးစီးပွား ထိခိုက်တာနဲ့ ဘုရားအိမ်တော်ရဲ့အလုပ်ကို စွန့်ပစ်ပြီး ဘုရားသခင်အပေါ် သစ္စာစောင့်သိမှုမရှိကြဘူး။ အန္တိခရစ်တွေကို ဖော်ထုတ်ထားတဲ့ ဘုရားနှုတ်ကပတ်တော်တွေကို ဖတ်ရတော့ ကျွန်မရင်ထဲမှာ စူးရှသွားတယ်။ ကျွန်မ ဒီလိုပဲပြုမူခဲ့တာမဟုတ်လား။ ဒီကအသင်းတော်မှာ ဆိုးဝါးတဲ့ပတ်ဝန်းကျင်နဲ့ ကပ်ရောဂါဖြစ်ပွားတာကိုမြင်တော့ ရဲတွေဖမ်းဆီးပြီး ညှဉ်းဆဲသတ်ဖြတ်မှာကို ကျွန်မကြောက်ခဲ့တယ်။ ရောဂါကူးပြီးသေမှာကိုလည်း ကြောက်ခဲ့တယ်။ ကျွန်မက အထူးသဖြင့် သေမှာကိုကြောက်ပြီး တတ်နိုင်သမျှ အမြန်ဆုံးထွက်ပြေးချင်ခဲ့တယ်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “လူတစ်ယောက်ရဲ့ကံကြမ္မာက ကိုယ့်လက်ထဲမှာပဲ” နဲ့ “ကောင်းကောင်းသေတာထက် မကောင်းမကန်းရှင်တာက ပိုကောင်းတယ်” ဆိုတာလို စာတန်ရဲ့အဆိပ်အတောက်တွေနဲ့ နေထိုင်လာခဲ့တော့ ဘဝမှာ ကိုယ့်အတွက်ကိုယ် စဉ်းစားသင့်တယ်လို့ ကျွန်မယုံကြည်ခဲ့တယ်။ ကိုယ့်တာဝန်ထမ်းဆောင်ဖို့ အဖိုးအခပေးရမယ့်အစား ယုတ်ညံ့တဲ့ဘဝနဲ့ ဆက်ပြီးရှင်သန်ချင်ခဲ့တယ်။ ကျွန်မ အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ သစ္စာရှိရှိနဲ့ တာဝန်ထမ်းဆောင်တဲ့ ညီအစ်ကိုမောင်နှမတွေက ရန်လိုတဲ့ပတ်ဝန်းကျင်မှာ တာဝန်ထမ်းဆောင်ရတဲ့အန္တရာယ်တွေကို သိသိကြီးနဲ့၊ ဘုရားသခင်အပေါ် အားကိုးပြီး သူတို့တာဝန်တွေကို ခိုင်ခိုင်မာမာဆုပ်ကိုင်တယ်၊ သူတို့အသက်ကိုစွန့်စားပြီး နောက်ဆုံးမှာ ဘုရားနှုတ်ကပတ်တော်စာအုပ်တွေနဲ့ တခြားညီအစ်ကိုမောင်နှမတွေရဲ့လုံခြုံရေးကို ကာကွယ်ခဲ့ကြတယ်။ နှိုင်းယှဉ်လိုက်တော့ ကျွန်မ အရမ်းရှက်မိတယ်။ ဒီမှာ ပတ်ဝန်းကျင်ကဆိုးဝါးတယ်၊ ကပ်ရောဂါက နည်းနည်းပိုဆိုးတယ်၊ ဒါပေမဲ့ ကျွန်မကိုဧည့်ခံရင်း အန္တရာယ်ကို စွန့်စားနေတဲ့ ညီအစ်ကိုမောင်နှမတွေ ရှိနေသေးတယ်၊ ဒါပေမဲ့ ကျွန်မက ကိုယ့်အတွက်ပဲ ဆက်ပြီးစိုးရိမ်နေပြီး ကိုယ့်တာဝန်ကို စိတ်နှလုံးအကြွင်းမဲ့ မထမ်းဆောင်နိုင်ခဲ့ဘူး။ ကျွန်မ တကယ်ကို လူ့သဘာဝကင်းမဲ့နေတာပဲ။ ကျွန်မမှာသာ အသိတရားနဲ့ ဆင်ခြင်တုံတရားနည်းနည်းလောက်ရှိပြီး ဘုရားနှုတ်ကပတ်တော်စာအုပ်တွေ အန္တရာယ်ရှိနေမှန်းသိရင် နောက်ဆက်တွဲအလုပ်ကို ကောင်းကောင်းပြီးမြောက်အောင်လုပ်ပြီး ဆုံးရှုံးမှုတွေကို အနည်းဆုံးဖြစ်တာ သေချာအောင် အစွမ်းကုန်ကြိုးစားမှာပဲ။ ကျွန်မသာ တကယ်ထွက်ပြေးခဲ့ပြီး ဘုရားနှုတ်ကပတ်တော်စာအုပ်တွေကို အချိန်မီမရွှေ့ခဲ့ရင် အဲဒီစာအုပ်တွေက အဆင်းနီသော နဂါးကြီးလက်ထဲကို ကျသွားဖို့များတယ်။ ပိုများတဲ့ ညီအစ်ကိုမောင်နှမတွေ အဖမ်းခံရမယ့်အန္တရာယ်ရှိမှာဖြစ်ပြီး ရလဒ်အနေနဲ့ ညီအစ်ကိုမောင်နှမတွေရဲ့ အသက်ဝင်ရောက်မှုက ပိုကြီးမားတဲ့ဆုံးရှုံးမှုတွေကို ခံစားရမှာပဲ။ ဒီလိုသာဆိုရင် ကျွန်မ အဖမ်းမခံရဘဲ ကိုယ့်အသက်ကို ကယ်နိုင်ခဲ့ရင်တောင် ပြင်းထန်တဲ့ပြစ်မှားမှုတစ်ခုကို ကျွန်မ ချန်ခဲ့မှာပဲလေ။ ကျွန်မ မခံမရပ်နိုင်တဲ့နောင်တတွေနဲ့ ပြည့်နှက်နေမှာဖြစ်ပေမဲ့ အဲဒီအခါကျရင် တစ်ခုခုလုပ်ဖို့ အရမ်းနောက်ကျသွားမှာပဲ။ သခင်ယေရှုပြောခဲ့တာကို ကျွန်မသတိရလိုက်တယ်။ “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) “မိမိအသက်ကို တွေ့သောသူသည် အသက်ရှုံးလိမ့်မည်။ ငါ့ကြောင့် မိမိအသက်ရှုံးသောသူမူကား အသက်ကို တွေ့လိမ့်မည်။” (ရှင်မဿဲခရစ်ဝင် ၁၀:၃၉) အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တစ်ပိုဒ်ကိုလည်း ကျွန်မသတိရလိုက်တယ်။ “မိသားစု၊ ကြွယ်ဝခြင်းနှင့် ဤအသက်တာ၏ ရုပ်ပိုင်းဆိုင်ရာ အရာဝတ္ထုများသည် အပြင်ပန်းအရာများသာ ဖြစ်သည်။ ကိုယ်နှင့်ဆက်စပ်သည့် တစ်ခုတည်းသော အရာမှာ အသက်ဖြစ်သည်။ အသက်ရှင်သည့် လူတိုင်းအတွက် အသက်သည် တန်ဖိုးအထားထိုက်ဆုံးသော အရာ၊ အဖိုးတန်ဆုံးသော အရာဖြစ်ပြီး ဖြစ်ချင်တော့ ဤလူများသည် လူသားမျိုးနွယ်အတွက် ဘုရားသခင်၏ ချစ်ခြင်းနှင့်ပတ်သက်၍ အတည်ပြုချက် အနေဖြင့်လည်းကောင်း၊ သက်သေခံချက် အနေဖြင့်လည်းကောင်း ၎င်းတို့၏ အဖိုးအတန်ဆုံး ပိုင်ဆိုင်မှုဖြစ်သည့် အသက်ကို ပူဇော်ဆက်ကပ်နိုင်ခဲ့ကြသည်။ ၎င်းတို့ သေဆုံးသည့် နေ့ရက်အထိ ၎င်းတို့သည် ဘုရားသခင်၏နာမတော်ကို မငြင်းပယ်ခဲ့ကြသကဲ့သို့ ဘုရားသခင်၏ အမှုတော်ကိုလည်း မငြင်းပယ်ခဲ့ကြဘဲ ဤအဖြစ်မှန် တည်ရှိမှုအတွက် သက်သေခံဖို့ ၎င်းတို့အသက်၏ နောက်ဆုံးအခိုက်အတန့်များကို အသုံးပြုခဲ့ကြသည်။ ဤသည်မှာ အမြင့်မားဆုံး သက်သေခံသည့် ပုံစံမဟုတ်လော။ ဤသည်မှာ တစ်စုံတစ်ဦး၏တာဝန်ကို ထမ်းဆောင်ဖို့ အကောင်းဆုံး နည်းလမ်းဖြစ်သည်။ ဤသည်မှာ တစ်စုံတစ်ဦး၏တာဝန်ကို ကောင်းမွန်စွာ ဖြည့်ဆည်းခြင်း ဆိုသည့်အရာဖြစ်သည်။ စာတန်က ၎င်းတို့ကို ခြိမ်းခြောက်ပြီး ခြောက်လှန့်ကာ အဆုံး၌ စာတန်သည် သူတို့၏ အသက်ကို အဖိုးအခ ပေးစေသည့်အခါတွင်ပင် ၎င်းတို့သည် ၎င်းတို့၏ တာဝန်ကို မစွန့်ပစ်ခဲ့ပေ။ ဤသည်မှာ တစ်စုံတစ်ဦး၏ တာဝန်ကို အဆုံးစွန်သော အတိုင်းအတာအထိ ကောင်းမွန်စွာ ဖြည့်ဆည်းခြင်းဖြစ်ပေသည်။ ဤအရာနှင့်ပတ်သက်၍ ငါ မည်သည့်အရာကို ဆိုလိုသနည်း။ ဘုရားသခင်ကို သက်သေခံဖို့နှင့် သူ၏ဧဝံဂေလိတရားအား ဖြန့်ချိဖို့ တစ်ထေရာတည်းသော နည်းစနစ်ကို သင်တို့ အသုံးပြုစေဖို့ ငါရည်ရွယ်သလော။ ထိုသို့ ပြုလုပ်ရန် မလိုအပ်သော်လည်း ဤသည်မှာ သင်၏တာဝန် ဖြစ်ကြောင်း၊ ဘုရားသခင်က သင့်အား လိုအပ်ပါက ယင်းကို မလွဲမသွေ တာဝန်ရှိသည့်အရာတစ်ခုအဖြစ် သင် လက်ခံသင့်ကြောင်းကို သင်နားလည်ရမည်။ ယနေ့လူများသည် ၎င်းတို့ထဲ၌ ကြောက်စိတ်နှင့် စိုးရိမ်မှုတို့ ရှိကြသော်လည်း ထိုခံစားချက်များသည် မည်သည့်အသုံးတည့်မှုရှိသနည်း။ ဘုရားသခင်က သင့်အား ဤသည်ကို လုပ်စေဖို့ လိုအပ်ခြင်းမရှိပါက ယင်းနှင့်ပတ်သက်၍ စိုးရိမ်နေခြင်းမှာ မည်သည့် အသုံးတည့်မှုရှိသနည်း။ ဘုရားသခင်က သင့်အား ဤသည်ကို လုပ်ဖို့ လိုအပ်ပါက သင်သည် သင်၏တာဝန်ကို ခေါင်းမရှောင်သင့်သကဲ့သို့ မငြင်းပယ်သင့်ပေ။ သင်သည် တက်ကြွစွာ ပူးပေါင်းသင့်ပြီး စိတ်ပူခြင်းမရှိဘဲ လက်ခံသင့်သည်။ တစ်စုံတစ်ဦးသည် မည်သို့သေဆုံးပါစေ ၎င်းသည် စာတန်ရှေ့မှောက်တွင် မသေဆုံးသင့်ပေ၊ ပြီးလျှင် စာတန်၏လက်ထဲတွင် မသေဆုံးသင့်ပေ။ တစ်စုံတစ်ဦးက သေဆုံးတော့မည်ဖြစ်ပါက ၎င်းသည် ဘုရားသခင်၏လက်ထဲတွင် သေဆုံးသင့်သည်။ လူများသည် ဘုရားသခင်ထံမှ လာကြသည်၊ ပြီးလျှင် ဘုရားသခင်ထံသို့ ၎င်းတို့ ပြန်ကြသည်။ ယင်းမှာ ဖန်ဆင်းခံတစ်ဦး ပိုင်ဆိုင်သင့်သည့် ဆင်ခြင်တုံတရားနှင့် သဘောထားတို့ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေက ကျွန်မကို နားလည်စေခဲ့တယ်၊ ကျွန်မတာဝန်ထမ်းဆောင်နေတုန်း အန္တရာယ်နဲ့ သေခြင်းခြိမ်းခြောက်မှုတွေ ကျရောက်လာတဲ့အခါ ဘုရားသခင်အပေါ် သစ္စာရှိနေသင့်တယ်။ ကိုယ့်အသက်ကို စတေးရမယ်ဆိုရင်တောင် ကိုယ့်တာဝန်ကို ခိုင်ခိုင်မာမာဆုပ်ကိုင်ပြီး စာတန်ဆီမှာ ဘယ်တော့မှ အရှုံးမပေးသင့်ဘူး။ ဒါက စာတန်ကို အောင်နိုင်ခြင်းရဲ့ အစွမ်းအထက်ဆုံးသက်သေခံချက်ဖြစ်ပြီး၊ ဘုရားသခင်က အသိအမှတ်ပြုတဲ့အရာပဲ။ ကိုယ့်အသက်ကို ခြိမ်းခြောက်တာတွေနဲ့ ရင်ဆိုင်ရတဲ့အခါ သေမှာကြောက်လို့ ဘုရားသခင်ရဲ့တာဝန်ပေးစေခိုင်းချက်ကို ငြင်းဆန်ခဲ့ရင် အဲဒါက ရှက်စရာအမှတ်အသားဖြစ်သွားပြီး ဘုရားသခင်က စက်ဆုပ်ရွံရှာမှာပဲ။ ခေတ်အဆက်ဆက်က ပရောဖက်တွေ၊ တမန်တော်တွေက ဧဝံဂေလိတရားဟောပြောဖို့နဲ့ ဘုရားသခင်အတွက် သက်သေခံဖို့အတွက် ထိတ်လန့်စက်ဆုပ်စရာကောင်းတဲ့ သေခြင်းတွေနဲ့ ရင်ဆိုင်ခဲ့ရတယ်၊ တချို့က မြင်းတွေနဲ့ ဆွဲဖြဲခံရတယ်၊ တချို့က ဓားနဲ့ခုတ်သတ်ခံရတယ်၊ တချို့က မီးရှို့သတ်ခံရတယ်။ ပေတရုဆိုရင် ဘုရားသခင်အတွက် ဇောက်ထိုးကားစင်တင်ခံရပြီးတောင် အသတ်ခံခဲ့ရတယ်။ နောက်ဆုံးသောကာလမှာ ညီအစ်ကိုမောင်နှမတွေအများကြီးက နိုင်ငံတော်ဧဝံဂေလိတရားကို ဖြန့်ဝေလို့ ကွန်မြူနစ်ပါတီရဲ့ ဖမ်းဆီးခြင်းနဲ့ ရက်စက်တဲ့ညှဉ်းပန်းနှိပ်စက်မှုတွေကို ခံခဲ့ရတယ်။ သေခါနီးအချိန်မှာတောင် ဘုရားသခင်ရဲ့နာမတော်ကို မငြင်းဆန်ခဲ့ကြဘူး။ တချို့ဆိုရင် ညှဉ်းဆဲသတ်ဖြတ်ခံနေရချိန်မှာတောင် ယုဒဖြစ်ဖို့ ဒါမှမဟုတ် ဘုရားသခင်ကို သစ္စာဖောက်ဖို့ ငြင်းဆန်ခဲ့ကြတယ်။ သူတို့က ဘုရားသခင်အတွက် လှပပြီး အားကောင်းတဲ့ သက်သေခံချက်တွေ ဆောင်ခဲ့ကြတယ်။ သူတို့က မှန်တဲ့လမ်းခရီးကို ကာကွယ်ဖို့ သူတို့ရဲ့အသက်တွေကို အသုံးပြုခဲ့ပြီး ဘုရားသခင်ဟာ တစ်ဆူတည်းသောစစ်မှန်တဲ့ဘုရား၊ ဖန်ဆင်းရှင်ဖြစ်ကြောင်းကို သူတို့ရဲ့သေခြင်းနဲ့ ဒီဆိုးယုတ်တဲ့လောကကို ကြေညာသက်သေခံခဲ့ကြတယ်။ သူတို့အသက်ကို စတေးရမယ်ဆိုရင်တောင် သူတို့တွေ တုံ့ဆိုင်းခဲ့ကြဦးမှာမဟုတ်ဘူး။ ဘုရားသခင်အတွက် သက်သေခံဖို့ အသက်ပေးတာက တန်ဖိုးရှိပြီး အဓိပ္ပာယ်ရှိတဲ့လုပ်ရပ်ပဲ။ ဒါက အမြင့်မြတ်ဆုံးသက်သေခံချက်ပဲ။ ဒီလိုသဘောပေါက်လိုက်တော့ ကျွန်မ သိပ်မကြောက်တော့ဘူး။ ဘုရားသခင်ကို အားကိုးပြီး ဒီပတ်ဝန်းကျင်ကို ရင်ဆိုင်ဖို့ ကျွန်မဆန္ဒရှိခဲ့တယ်။

ဒီအချိန်မှာ ဘုရားသခင်ရဲ့ဒီနှုတ်ကပတ်တော်တွေက ကျွန်မစိတ်ထဲမှာ ပေါ်လာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “စာတန်က မည်မျှပင် ‘အလွန့်အလွန် အာဏာရှိ’ ပါစေ၊ မည်မျှပင် ရဲတင်းပြီး ရည်မှန်းချက် ကြီးမားပါစေ၊ ထိခိုက်မှုများ ပေးနိုင်သော ၎င်း၏အစွမ်းက မည်မျှပင်ကြီးမားပါစေ၊ လူသားကို ၎င်း၏ ဖောက်ပြန်ပျက်စီးစေနိုင်စွမ်းနှင့် မျှားခေါ်နိုင်စွမ်းတို့က မည်မျှပင် ကျယ်ပြန့်ပါစေ၊ လူသားကို ၎င်းခြိမ်းခြောက်သည့် ပရိယာယ်များနှင့် လှည့်ကွက်များက မည်မျှပါးနပ်နေပါစေ၊ ၎င်းဖြစ်တည်နေသည့် ပုံစံက မည်မျှပင် မဆုံးနိုင်အောင် ပြောင်းလဲ၍ရနေပါစေ စာတန်သည် သက်ရှိအရာတစ်ခုကို တစ်ခါမျှ မဖန်ဆင်းနိုင်ခဲ့ပေ။ အရာအားလုံးဖြစ်တည်မှုအတွက် နိယာမများ၊ သို့မဟုတ် စည်းမျဉ်းတို့ကို တစ်ခါမျှ ၎င်းမချပေးနိုင်ခဲ့ပေ။ သို့မဟုတ် သက်ရှိဖြစ်စေ၊ သက်မဲ့ဖြစ်စေ မည်သည့်အရာဝတ္ထုကိုမျှ ၎င်း အုပ်စိုးပြီး အချုပ်အခြာအာဏာ ကိုင်စွဲနိုင်စွမ်း တစ်ခါမျှ မရှိခဲ့ပေ။ စကြဝဠာနှင့် မိုးမျက်နှာကြက်အတွင်းတွင် စာတန်ထံမှ ပေါက်ဖွားလာသည့်၊ သို့မဟုတ် ၎င်းကြောင့် ဖြစ်တည်နေသည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ လူတစ်ဦးမျှ သို့မဟုတ် အရာဝတ္ထုတစ်ခုမျှ ၎င်း၏ အချုပ်အခြာအာဏာအောက်တွင်ဖြစ်စေ၊ ၎င်း၏ အုပ်စိုးခံရခြင်းဖြစ်စေ မရှိချေ။ ဆန့်ကျင်ဘက်အနေနှင့် ၎င်းသည် ဘုရားသခင်၏ အုပ်စိုးမှုအောက်တွင် နေရရုံသာမကဘဲ ဘုရားသခင်၏ အမိန့်များနှင့် ခိုင်းစေမှုများအားလုံးကို ကျိုးနွံနာခံရသည်။ ဘုရားသခင်၏ ခွင့်ပြုချက်မပါဘဲ စာတန်သည် ကုန်းမြေပေါ်မှ ရေတစ်စက်၊ သို့မဟုတ် သဲတစ်ပွင့်ကိုပင် အလွယ်တကူ မထိနိုင်ပေ။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့်၊ စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ထိပါးပိုင်ခွင့်မရှိပေ။ ဘုရားသခင်၏ အမြင်တွင် စာတန်သည် တောင်ပေါ်က နှင်းပန်းများ၊ လေထဲတွင် ပျံနေသည့်ငှက်များ၊ ပင်လယ်ထဲက ငါးများနှင့် ကမ္ဘာမြေကြီးပေါ်က လောက်များထက် နိမ့်ကျသည်။ အရာအားလုံးထဲတွင် ၎င်း၏ကဏ္ဍသည် အရာအားလုံးကို အစေခံရန်၊ လူသားမျိုးနွယ်အတွက် အစေခံရန်နှင့် ဘုရားသခင်၏အမှုနှင့် သူ၏စီမံခန့်ခွဲမှု အစီအစဉ်တို့ကို အစေခံရန်ဖြစ်သည်။ ၎င်း၏သဘာဝက မည်မျှပင် မလိုမုန်းထားတတ်ပါစေ၊ ၎င်း၏အနှစ်သာရက မည်မျှပင် ကောက်ကျစ်ဆိုးယုတ်ပါစေ ၎င်းလုပ်နိုင်သည့် တစ်ခုတည်းသောအရာက ဘုရားသခင်အတွက် အစေခံမှုပေးခြင်းဟူသည့် ၎င်း၏ တာဝန်ကို ကျေပွန်စွာ လိုက်နာရန်နှင့် အဖြည့်ခံတစ်ဦးအနေဖြင့် ကောင်းမွန်စွာ အစေခံရန် ဖြစ်၏။ ယင်းမှာ စာတန်၏ အခြေအမြစ်နှင့် မူလနေရာဖြစ်သည်။ သူ၏ အနှစ်သာရသည် အသက်နှင့် ဆက်စပ်မှုမရှိပေ။ တန်ခိုးနှင့် ဆက်စပ်မှုမရှိပေ။ သြဇာအာဏာနှင့် ဆက်စပ်မှုမရှိပေ။ ၎င်းသည် ဘုရားသခင်၏ လက်ထဲမှ ကစားစရာတစ်ခုမျှသာဖြစ်သည်။ အစေခံမှုအတွက် ဘုရားသခင် အသုံးချသည့် စက်ယန္တရားတစ်လုံးသာ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) “လူတို့သည် ၎င်းတို့၏အသက်များကို စွန့်လွှတ်ရန် အဆင်သင့်ဖြစ်သည့်အခါ အရာရာသည် အသေးအဖွဲ ဖြစ်လာပြီး မည်သူမျှ ၎င်းတို့ကို အနိုင်မယူနိုင်တော့ချေ။ အသက်ထက် မည်သည့်အရာသည် သာ၍အရေးကြီးနိုင်မည်နည်း။ ထို့ကြောင့် စာတန်သည် လူတို့အထဲတွင် နောက်ထပ် မည်သည့်အရာမျှ လုပ်ဆောင်နိုင်စွမ်း ရှိမလာပေ၊ လူနှင့် ပတ်သက်၍ ၎င်းလုပ်ဆောင်နိုင်သည့်အရာ တစ်ခုမျှ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို ထုတ်ဖော်ချက်များ၊ အခန်း (၃၆)) ဘုရားနှုတ်ကပတ်တော်တွေမှာ အာဏာနဲ့ တန်ခိုးပါရှိတယ်။ အရာအားလုံးက ဘုရားသခင်ရဲ့ အချုပ်အခြာအာဏာနဲ့ စီစဉ်မှုအောက်မှာ ရှိတယ်။ စာတန်က ဘယ်လောက်ပဲရက်စက်ကြမ်းကြုတ်ပါစေ၊ သူတောင် ဘုရားသခင်သတ်မှတ်ထားတဲ့ နယ်နိမိတ်တွေကို မကျော်လွန်နိုင်ဘူး။ ဘုရားသခင်ခွင့်မပြုဘဲနဲ့ သူက စည်းမကျော်ရဲဘူး၊ ကျွန်မတို့ကို ထိခိုက်ဖို့ဆိုတာ ဝေးရောပေါ့။ စာတန်က ယောဘကို ဖျက်ဆီးချင်ခဲ့သလိုပဲပေါ့၊ ဘုရားသခင်က စာတန်ကို ယောဘရဲ့အသက်ကို ယူခွင့်မပြုခဲ့ဘူး။ စာတန်က သူ့မှာရှိသမျှ လှည့်ကွက်တွေ၊ အကြံအစည်တွေအားလုံးကို အသုံးပြုခဲ့ပေမဲ့ ယောဘရဲ့အသက်ကို မထိရဲခဲ့ဘူး။ ဒါက ဘယ်ရန်လိုတဲ့အင်အားစုတွေကမှ ဘုရားသခင်ရဲ့အာဏာကို လက်လှမ်းမမီဘူးဆိုတာ ကျွန်မကို နားလည်စေခဲ့တယ်။ ဒီကအခြေအနေတွေ ဘယ်လောက်ပဲဆိုးနေပါစေ ကျွန်မ အဖမ်းမခံရဘူး။ ဒါအားလုံးက ဘုရားသခင်ရဲ့ ကွယ်ကာစောင့်ရှောက်မှုကြောင့်ပဲ။ တစ်ခါက ကျွန်မ ဧည့်ခံတဲ့အိမ်တစ်အိမ်ကိုသွားပေမဲ့ ညီအစ်မက ကျွန်မကို လာခေါ်ဖို့ လုံးဝပေါ်မလာခဲ့ဘူး။ နောက်မှသိရတာက အဲဒီအိမ်ကို ယုဒတစ်ယောက်က သစ္စာဖောက်ခဲ့လို့ ရဲတွေ အပြည့်အကျပ် စောင့်ကြည့်နေတယ်ဆိုတာပါပဲ။ ကျွန်မအဲဒီကိုမရောက်ခဲ့တာက ဘုရားသခင်ရဲ့ ကာကွယ်စောင့်ရှောက်မှုကြောင့်ပဲ။ ဒါ့အပြင် ဒီကပ်ရောဂါကြောင့် ရဲတွေမအားမလပ်ဖြစ်သွားပြီး၊ ညီအစ်ကိုမောင်နှမတွေကို ဖမ်းဆီးဖို့ သူတို့ရဲ့ကြိုးပမ်းမှုတွေကို အဟန့်အတားဖြစ်ခဲ့တယ်။ မဟုတ်ရင် နောက်ထပ်ညီအစ်ကိုမောင်နှမ ဘယ်လောက်များများ အဖမ်းခံရဦးမလဲဆိုတာ ဘယ်သူသိမှာလဲ။ ဒါတွေအားလုံးက ဘုရားသခင်ရဲ့ အံ့သြစရာအမှု၊ ဉာဏ်ပညာနဲ့ အနန္တတန်ခိုးပဲ။ ဒီဆိုးဝါးတဲ့ပတ်ဝန်းကျင်ကြားမှာတောင် ဘုရားသခင်ခွင့်မပြုဘဲနဲ့ စီစီပီက ကျွန်မကို မထိရဲဘူး။ ကျွန်မ အဖမ်းခံရမလား၊ ထောင်ဒဏ်ကြီးကြီးမားမားကျခံရမလားဆိုတာအားလုံးက ဘုရားသခင်ပေါ် မူတည်ပါတယ်။ ကျွန်မ ကိုယ့်အတွက်ကိုယ် ဆက်ပြီးအသက်မရှင်နိုင်တော့ဘူး။ ကိုယ့်ကိုယ်ကိုယ် ဘုရားသခင်ဆီအပ်နှံဖို့နဲ့ နေ့ရက်တိုင်း ကိုယ်တော့်ကိုဦးဆောင်ခွင့်ပေးဖို့ အဆင်သင့်ဖြစ်နေပါပြီ။ ဒီကပတ်ဝန်းကျင် ဘယ်လောက်ပဲဆိုးဝါးပါစေ၊ ကပ်ရောဂါ ဘယ်လောက်ပဲပြင်းထန်ပါစေ၊ ကျွန်မရဲ့တာဝန်ကို အဆုံးထိ ခိုင်ခိုင်မာမာဆုပ်ကိုင်ထားမယ်။ ဒီလိုသဘောပေါက်လိုက်တော့ ကျွန်မ စိတ်ထဲမှာ ငြိမ်သက်ခြင်းကိုတွေ့ရှိပြီး ကိုယ့်တာဝန်ထဲကို စိတ်နှစ်လိုက်တယ်။

၂၀၂၂ ခုနှစ်၊ ဒီဇင်ဘာလ ၃၁ ရက်၊ စနေနေ့။ နေသာ

မနေ့က ကျွန်မနဲ့ စုရှောင် အသင်းတော်တစ်ခုကို ရောက်သွားတယ်။ ကျွန်မတို့ကို ဧည့်ခံတဲ့ညီအစ်ကိုက စာအုပ်တွေထားဖို့ နေရာတစ်ခုပေးတော့ ကျွန်မတို့ အံ့အားသင့်သွားတယ်။ ကျွန်မတို့နှစ်ယောက်လုံး စိတ်လှုပ်ရှားသွားပြီး အလုပ်ကိုခွဲလုပ်ဖို့ ဆုံးဖြတ်လိုက်ကြတယ်။ စုရှောင်က အိမ်ရဲ့အခြေအနေကို သွားတီးခေါက်ကြည့်ပြီး ကျွန်မကတော့ ဘုရားနှုတ်ကပတ်တော်စာအုပ်တွေရွှေ့တဲ့ကိစ္စကို ညီအစ်ကိုမောင်နှမတွေနဲ့ ဆွေးနွေးဖို့ ပြန်လာခဲ့တယ်။ ဒီနေ့နေ့လယ်မှာ ကျွန်မတို့ ပထမစာအုပ်အသုတ်ကို အောင်အောင်မြင်မြင် ရွှေ့နိုင်ခဲ့ကြတယ်။

၂၀၂၃ ခုနှစ်၊ ဖေဖော်ဝါရီလ ၁၄ ရက်၊ အင်္ဂါနေ့။ နေသာ

ဒီလွန်ခဲ့တဲ့ရက်ပိုင်းတွေမှာ ဘုရားနှုတ်ကပတ်တော်စာအုပ်တွေကို ကျွန်မတို့ အဆက်မပြတ်ရွှေ့ခဲ့ကြပြီး၊ ဒီနေ့တော့ စာအုပ်နောက်ဆုံးအသုတ်ကို ရွှေ့ပြီးသွားပြီ။ ဒီမနက် ၃ နာရီလောက်မှာ စာအုပ်တွေရွှေ့နေခဲ့တဲ့ညီအစ်ကိုတွေ ဘေးကင်းကင်းနဲ့ပြန်လာတာကို မြင်တော့ ကျွန်မ စကားလုံးတွေနဲ့ ဖော်ပြလို့မရအောင် စိတ်လှုပ်ရှားမှုတွေနဲ့ ပြည့်သွားတယ်။ ဒီကာလအတွင်းမှာ ဒီလောက်ဆိုးဝါးတဲ့ပတ်ဝန်းကျင်ကြားကနေ စာအုပ်အားလုံးကို ကျွန်မတို့ ဘေးကင်းကင်းနဲ့ ရွှေ့နိုင်ခဲ့ကြတယ်။ ဒါအားလုံးက ဘုရားသခင်ရဲ့ လမ်းပြမှုနဲ့ ညီအစ်ကိုမောင်နှမတွေရဲ့ တစ်စိတ်တစ်ဝမ်းတည်း ပူးပေါင်းဆောင်ရွက်မှုရဲ့အသီးအပွင့်ပဲ။ အိမ်အပြန်ဘတ်စ်ကားပေါ်မှာထိုင်နေရင်း ကျွန်မစိတ်ထဲမှာ တည်ငြိမ်လုံခြုံပြီး အေးချမ်းတဲ့ခံစားချက်နဲ့ ပြည့်နေခဲ့တယ်။ ခရီးတစ်လျှောက်လုံး ကျွန်မ ဆက်ပြီးစဉ်းစားနေခဲ့တယ်၊ ဒီကို အန္တရာယ်ရှိတဲ့ပတ်ဝန်းကျင်မှာ အလုပ်လုပ်ဖို့လာခဲ့ပေမဲ့ ဒီလိုအန္တရာယ်ရှိတဲ့ပတ်ဝန်းကျင်တွေမှာမှ ဘုရားသခင်ရဲ့ အံ့သြစရာလုပ်ဆောင်ချက်တွေကို ကျွန်မတို့မြင်နိုင်တာကို နက်နက်ရှိုင်းရှိုင်း သဘောပေါက်လာခဲ့ပြီး၊ ဘယ်ရန်လိုတဲ့ အင်အားစုတွေကမှ ဘုရားသခင်ရဲ့ အာဏာနဲ့ တန်ခိုးကို လက်လှမ်းမမီဘူးဆိုတာကို ကျွန်မအသိအမှတ်ပြုနိုင်လာခဲ့တယ်။ ဒီလိုဆိုးဝါးတဲ့ပတ်ဝန်းကျင်တွေကို တွေ့ကြုံရတာက ကျွန်မရဲ့ယုံကြည်ခြင်းကို စုံလင်စေတယ်၊ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို နားလည်ဖို့ ကူညီပေးတယ်၊ ပြီးတော့ ကျွန်မရဲ့တစ်ကိုယ်ကောင်းဆန်မှုနဲ့ စက်ဆုပ်စရာကောင်းမှုကို ထုတ်ဖော်တယ်ဆိုတာကိုလည်း ကျွန်မ နားလည်သွားတယ်။ အန္တရာယ်ရှိတဲ့ပတ်ဝန်းကျင်မှာရှိနေတဲ့အခါ ကျွန်မက ကိုယ့်အကျိုးစီးပွားကို ကာကွယ်တတ်ပြီး ကိုယ့်အနာဂတ်နဲ့ ကံကြမ္မာကိုပဲ စဉ်းစားခဲ့တယ်။ ဘုရားနှုတ်ကပတ်တော်တွေက ကျွန်မကို စာတန်ရဲ့အမှောင်လွှမ်းမိုးမှုကနေ ဖောက်ထွက်ပြီး အဆုံးထိဇွဲရှိရှိနဲ့ ကျွန်မစေလွှတ်ခံရတဲ့အလုပ်ကို ပြီးမြောက်အောင်လုပ်ဆောင်ဖို့ ဦးဆောင်ခဲ့တယ်။ ဒီခရီးတစ်လျှောက်လုံးမှာ ကျွန်မ အများကြီး အကျိုးရခဲ့တယ်။ ဒါက ကျွန်မဘဝမှာ မမေ့နိုင်တဲ့အတွေ့အကြုံတစ်ခုဖြစ်ပြီး အဖိုးတန်ရတနာတစ်ခုပါပဲ။ ဘုရားသခင်ကို ကျေးဇူးတင်ပါတယ်။


၇။ စုဝေးပွဲတစ်ခုအတွက် “ပြင်ဆင်ခြင်း”

ရှောင်လီ၊ တရုတ်ပြည်

၂၀၂၃ ခုနှစ်၊ ဖေဖော်ဝါရီလမှာ ကျွန်မဟာ အသင်းတော်ခေါင်းဆောင်အဖြစ် အရွေးခံခဲ့ရပြီး၊ ရေလောင်းခြင်းအလုပ်ကို အဓိကတာဝန်ယူခဲ့တယ်။ အစပိုင်းမှာတော့ ကျွန်မနဲ့တွဲဖက်လုပ်တဲ့ညီအစ်မ တာဝန်ယူတဲ့အလုပ်တချို့ကို ကျွန်မကူညီလုပ်ကိုင်ပေးနိုင်သေးတယ်။ နောက်ပိုင်းမှာ ရေလောင်းတဲ့အလုပ်ရဲ့ ရလဒ်တွေက ဆိုးဆိုးရွားရွား ကျဆင်းလာတော့ ကျွန်မနည်းနည်းစိုးရိမ်လာတာပေါ့။ ကျွန်မတွေးမိတယ်၊ “ရေလောင်းတဲ့အလုပ်ကို ငါတာဝန်ယူထားတာ။ ရလဒ်မကောင်းတာက ငါနဲ့ တိုက်ရိုက်ပတ်သက်နေတယ်။ အထက်ခေါင်းဆောင်တွေက ငါ့ကို အလုပ်လုပ်နိုင်စွမ်းမရှိဘူး၊ ဘာမှကောင်းကောင်းမလုပ်နိုင်ဘူး၊ အလုပ်ကို တာဝန်ယူမလုပ်နိုင်ဘူးလို့ ထင်သွားကြမလား။” ပေါ့။ ခေါင်းဆောင်တွေက ကျွန်မကို အထင်မသေးအောင်လို့၊ ကျွန်မရဲ့ အတွေးတွေ၊ စွမ်းအင်တွေအားလုံးကို ရေလောင်းတဲ့အလုပ်အပေါ်မှာပဲ နှစ်မြှုပ်ထားလိုက်ပြီး၊ ကျွန်မနဲ့တွဲဖက်လုပ်တဲ့ညီအစ်မ တာဝန်ယူတဲ့အလုပ်မှာ သိပ်ပြီး ဝင်မပါတော့ဘူး။ ဒီလိုလုပ်နေတာက သဟဇာတရှိရှိ ပူးပေါင်းဆောင်ရွက်တာမျိုးမရှိဘဲ ကိုယ့်ဘာသာတစ်ကိုယ်တည်းလုပ်နေတာပဲလို့ ကျွန်မ သဘောပေါက်မိတယ်။ ဒါပေမဲ့ ရေလောင်းတဲ့အလုပ်ကို ကျွန်မ အဓိကတာဝန်ယူထားရပြီး၊ ရလဒ်မကောင်းရင် ကိုယ့်ဂုဏ်သတင်းနဲ့ အဆင့်အတန်းကို ထိခိုက်နိုင်ပုံကို တွေးမိတဲ့အခါကျတော့ တခြားဘာကိုမှ ကျွန်မဂရုမစိုက်နိုင်တော့ဘူး။

တစ်ရက်မှာတော့ စုဝေးပွဲကို နောက်နေ့လာတက်ဖို့ ပြောထားတဲ့ စာတစ်စောင်ကို အထက်ခေါင်းဆောင်တွေဆီကနေ ကျွန်မ ရုတ်တရက်လက်ခံရရှိခဲ့တယ်။ ကျွန်မ စိုးရိမ်သွားပြီး “ဒုက္ခတော့ရောက်ပြီ။ ခေါင်းဆောင်တွေက အသင်းတော်ရဲ့အလုပ်မျိုးစုံအကြောင်း ငါ့ကို သေချာပေါက် မေးတော့မှာ။ ဒီလမှာ ရေလောင်းတဲ့အလုပ်ကို လိုက်လုပ်တာကလွဲလို့ တခြားအလုပ်တွေကို ငါလုံးဝကို မစစ်ဆေးခဲ့ဘူး။ အလုပ်အမျိုးမျိုးမှာ ဘာပြဿနာတွေရှိလဲ၊ ဘယ်အခြေအနေရောက်နေပြီလဲဆိုတာ ငါဘာမှမသိဘူး။ ခေါင်းဆောင်တွေမေးတဲ့အခါ ငါဘာမှမဖြေနိုင်ရင်၊ သူတို့က ငါ့ကို ဘယ်လိုများထင်သွားကြမလဲ။ ငါ့တာဝန်မှာ ဝန်တာထားတဲ့စိတ်မရှိဘူးလို့ သူတို့ထင်သွားပြီး၊ ငါ့အပေါ် မကောင်းမြင်သွားကြမလား။ ငါက ကိုယ့်တာဝန်ဖြစ်တဲ့ ရေလောင်းတဲ့အလုပ်ကိုပဲ လိုက်လုပ်ပြီး တခြားအလုပ်တွေကို လျစ်လျူရှုထားမှန်း၊ သူတို့သိသွားရင်၊ ငါဟာ အရမ်းကိုတစ်ကိုယ်ကောင်းဆန်ပြီး စက်ဆုပ်စရာကောင်းတယ်၊ ကိုယ့်တစ်ကိုယ်ရေအကျိုးစီးပွားကိုပဲဂရုစိုက်ပြီး အသင်းတော်ရဲ့ အဘက်ဘက်ကအလုပ်ကို ထည့်မစဉ်းစားဘူး၊ ဂုဏ်သတင်းနဲ့ အဆင့်အတန်းအတွက်ပဲ လိုက်စားတယ်လို့ သေချာပေါက် ပြောကြမှာ။ အဆုံးမှာသာ သူတို့က ငါ့ကို ပြုပြင်တာဖြစ်ဖြစ်၊ ထုတ်ပယ်လိုက်တာဖြစ်ဖြစ် လုပ်ခဲ့ရင်၊ ဘယ်လောက်ရှက်စရာကောင်းလိုက်မလဲ။” ဆိုပြီး တွေးမိတယ်။ နောက်နေ့စုဝေးပွဲမှာ၊ ခေါင်းဆောင်တွေက ဧဝံဂေလိအလုပ်အကြောင်းကို သေချာပေါက် အရင်ဆုံးမေးမှာပဲလို့ ကျွန်မတွေးမိတယ်။ ဒါနဲ့ ကျွန်မနဲ့တွဲဖက်လုပ်တဲ့ညီအစ်မဆီကို ဧဝံဂေလိအလုပ်ရဲ့ တိုးတက်မှုအခြေအနေအကြောင်း အမြန်သွားမေးခဲ့တယ်၊ ဒါမှ နောက်နေ့ ခေါင်းဆောင်တွေမေးတဲ့အခါ ဘာမှမသိဘဲဖြစ်မနေမှာ ပေါ့။ ဒါပေမဲ့ ဧဝံဂေလိအလုပ်မှာ အသေးစိတ်အချက်အလက်တွေ အများကြီးရှိတော့ စကားလုံးနည်းနည်းလေးနဲ့ သေသေချာချာ ရှင်းပြလို့မရဘူး။ အချိန်ကလည်း အရမ်းကပ်နေတော့ ကျွန်မ သိပ်မသိလိုက်ရဘူး။ ကျွန်မ စိုးရိမ်လာပြီး၊ အိပ်မပျော်ဘဲ အိပ်ရာထဲမှာ အကြာကြီး လှဲနေခဲ့တယ်၊ စိတ်ထဲမှာ နောက်နေ့စုဝေးပွဲအကြောင်းတွေနဲ့ပဲ ပြည့်နေခဲ့တယ်။ စုဝေးပွဲနေ့မှာ ကျွန်မစောစောရောက်သွားတယ်၊ ခေါင်းဆောင်တွေက တခြားကိစ္စတွေရှိလို့ မရောက်သေးတာကို သိလိုက်ရတော့ ကျွန်မဝမ်းသာသွားတယ်။ ကျွန်မက ဒီအချိန်ကို အသုံးပြုပြီး အလုပ်တစ်ခုစီတိုင်းက ဘယ်လိုအခြေအနေရှိလဲဆိုတာကို နားလည်ပြီး ပြဿနာတွေက ဘယ်မှာရှိနိုင်တယ်ဆိုတာကို အဖြေရှာဖို့အတွက် အုပ်စုတစ်ခုစီကနေ အစီရင်ခံစာတွေကို စစ်ကြည့်နိုင်တယ်၊ ဒါဆိုရင် ခေါင်းဆောင်တွေ မေးနိုင်တဲ့ တချို့မေးခွန်းတွေကို ငါ ဖြေနိုင်မယ်လို့ တွေးမိတယ်။ ဒါနဲ့ အဖွဲ့တစ်ဖွဲ့ချင်းစီရဲ့ အလုပ်အစီရင်ခံစာတွေကို ကျွန်မ အမြန် အကြမ်းဖျင်း ဖတ်ကြည့်လိုက်တော့၊ အလုပ်ဘယ်လိုဖြစ်နေလဲဆိုတာကို အကြမ်းဖျင်း သိသွားပေမဲ့ ကျွန်မနားမလည်တဲ့ အသေးစိတ်အချက်အလက်တွေ အများကြီးရှိနေတုန်းပဲ။ စုဝေးပွဲမှာ၊ ခေါင်းဆောင်တွေက အလုပ်အကြောင်း မေးရုံတင်မကဘဲ ကျွန်မတို့ရဲ့ လတ်တလော အတွေ့အကြုံတွေ၊ အကျိုးအမြတ်တွေ၊ သိမြင်မှုတွေ၊ ကိုယ့်ကိုယ်ကိုယ်ရခဲ့တဲ့ သိနားလည်မှုတွေအကြောင်းကိုလည်း သေချာပေါက် စုံစမ်းမှာပဲလို့ ကျွန်မတွေးမိပြန်တယ်။ နဂိုတည်းက အလုပ်အသေးစိတ်ကို သိပ်မပြောနိုင်ပါဘူးဆိုမှ အသက်ဝင်ရောက်မှုအကြောင်းကိုပါ ကောင်းကောင်းမပြောနိုင်ရင်၊ ဘာမှမိတ်သဟာယမဖွဲ့နိုင်ရင်၊ ခေါင်းဆောင်တွေက ကျွန်မကို အလုပ်ရော၊ အသက်ဝင် ရောက်မှုမှာပါ ညံ့ဖျင်းတယ်လို့ သေချာပေါက်ထင်ပြီး၊ “နင်က ဘာမှကောင်းကောင်းမလုပ်နိုင်ဘူး။ နင့်လိုလူမျိုးက ဘယ်လိုလုပ် အသင်းတော်ခေါင်းဆောင်လုပ်မှာလဲ” လို့ပြောပြီး၊ ကျွန်မကို အထင်သေးတော့မှာ။ ဒါနဲ့ ကျွန်မ ဘုရားနှုတ်ကပတ်တော်တွေကို အမြန်ဖတ်ပြီး ကိုယ့်အခြေအနေကို ချင့်ချိန်သုံးသပ်တယ်၊ ကိုယ့်ရဲ့ဖောက်ပြန်ပျက်စီးတဲ့စိတ်သဘောထားကို ဖြေရှင်းဖို့ စာပိုဒ်တွေကို ရှာပြီး စားသောက်ခဲ့တယ်၊ အချိန်ကျလို့မှ ကောင်းကောင်း မိတ်သဟာယမပြုနိုင်ရင် ခေါင်းဆောင်တွေက ကျွန်မကို ထိုးထွင်းသိမြင်သွားမှာကို ကြောက်ခဲ့တယ်။ ဒါပေမဲ့ ကျွန်မစိတ်ကို ဘယ်လိုမှတည်ငြိမ်အောင်ထားလို့မရဘူး၊ ဘုရားနှုတ်ကပတ်တော်တွေအပေါ်မှာလည်း အာရုံစိုက်လို့မရဘူး။ ကိုယ့်ကိုယ်ကိုယ် ဆင်ခြင်သုံးသပ်ပြီး သိဖို့ ကြိုးစားလေလေ၊ စိတ်ထဲမှာ ပိုပြီး နားဝေတိမ်တောင် ဖြစ်လေပဲ၊ သန့်ရှင်းသောဝိညာဉ်တော်ရဲ့ ဉာဏ်အလင်းပေးခြင်း ဒါမှမဟုတ် လမ်းပြခြင်းကိုလည်း မခံစားရဘူး။ ကျွန်မရဲ့အခြေအနေက မှားနေပြီဆိုတာကို ကျွန်မသဘောပေါက်လိုက်တယ်။ ကျွန်မက လှည့်ဖြားနေတာ မဟုတ်ဘူးလား။ အဲဒီနောက်မှာ ကျွန်မ စိတ်ကိုတည်ငြိမ်အောင်ထားပြီး ဘုရားသခင်ဆီ ဆုတောင်းလိုက်တယ်၊ “ဘုရားသခင်၊ သမီးရဲ့အခြေအနေက ဆိုးရွားလွန်းပါတယ်။ စိုးရိမ်ပြီးတော့ စိတ်မအေးနိုင်ဘူး။ အတွေးတွေကလည်း တကယ်ကို မရှင်းလင်းပါဘူး။ သမီး မှားယွင်းတဲ့အခြေအနေထဲမှာ ရောက်နေမှန်းသိပါတယ်။ ကိုယ်တော့်ရှေ့မှောက်မှာ သမီးစိတ်နှလုံးကို တည်ငြိမ်စေပြီး ကိုယ်တော့်ရဲ့ရည်ရွယ်ချက်ကိုရှာဖွေတဲ့အပြင် ဒီမှားယွင်းတဲ့အခြေအနေထဲကနေ ထွက်လာချင်ပါတယ်။” လို့ပေါ့။

အဲဒီအချိန်မှာ ဘုရားနှုတ်ကပတ်တော်တချို့ကို ကျွန်မ သတိရလိုက်တယ်။ “သင်၏ ရည်မှန်းချက်များနှင့် ရည်ရွယ်ချက်များသည် ငါ့အတွက် ရည်ရွယ်၍ ဖန်တီးထားသလော။ သင်၏ စကားများနှင့် လုပ်ရပ်များအားလုံးသည် ငါ၏ မျက်မှောက်တွင် ပြောဆို၊ လုပ်ဆောင်ခြင်း ဖြစ်သလော။ သင်၏ အတွေးများနှင့် စိတ်ကူးများအားလုံးကို ငါ ဆန်းစစ်၏။ အပြစ်ရှိသည်ဟု သင်မခံစားရသလော။ အခြားသူများ မြင်စေရန် သင်သည် ဟန်ဆောင်ထားပြီး၊ သင်သည် ကိုယ့်ကိုယ်ကိုယ် မှန်ကန်သည်ဟု မှတ်ယူခြင်း ပုံပန်းတစ်ခုကို တည်ငြိမ်စွာ ပုံဖမ်းထားသည်။ သင်သည် မိမိကိုယ်ကိုယ် ကာကွယ်ရန် ဤအရာကို လုပ်ဆောင်သည်။ သင်၏ဆိုးယုတ်ခြင်းကို ဖုံးကွယ်ရန် ဤအရာကို လုပ်ဆောင်ပြီး၊ ထိုဆိုးယုတ်ခြင်းကို အခြားတစ်စုံတစ်ဦးအပေါ် တွန်းပို့ရန် နည်းလမ်းများကိုပင် အကြံထုတ်လေသည်။ သင်၏ နှလုံးသားတွင် လှည့်ဖြားတတ်ခြင်း ကိန်းဝပ်နေလေတကား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၃)) နောက်ပိုင်းမှာ ဒီဘုရားနှုတ်ကပတ်တော်တွေကိုလည်း ကျွန်မ ဖတ်ခဲ့တယ်။ “အန္တိခရစ်များသည် အထူးသဖြင့် ဒုက္ခပေးတတ်ပြီး ဉာဏ်များကြသည်။ ၎င်းတို့ ပြောသမျှတိုင်းကို အသေအချာ စဉ်းစားထားခြင်းဖြစ်သည်။ မည်သူမျှသည် ဟန်ဆောင်ရာတွင် သာ၍ မကျွမ်းကျင်ပေ။ သို့သော် လျှို့ဝှက်ချက်များ ပေါက်ကြားသွားသည်နှင့်၊ ၎င်းတို့ကို အရှိအတိုင်း လူတို့ မြင်သည်နှင့်တစ်ပြိုင်နက် ၎င်းတို့ကိုယ်တိုင်အတွက် ငြင်းခုံရန် အစွမ်းကုန် လုပ်ဆောင်ကြပြီး အခြေအနေကို ကုစားရမည့် နည်းလမ်းများကို စဉ်းစားကြကာ ၎င်းတို့၏ ပုံရိပ်နှင့် ဂုဏ်သတင်းကို အဖတ်ဆယ်ဖို့ နည်းလမ်းတစ်ခုအဖြစ် အကျပ်အတည်းမှ လွတ်လမ်းထွင်ရန် လှည့်ဖြားကြလေသည်။ အန္တိခရစ်များသည် နေ့စဉ် ဂုဏ်သတင်းနှင့် အဆင့်အတန်းအတွက်သာ အသက်ရှင်သည်။ ဂုဏ်အဆင့်အတန်း၏ အကျိုးကျေးဇူးများတွင် ပျော်မွေ့ခံစားရန်အတွက်သာ အသက်ရှင်ကြသည်။ ဤအရာကိုသာ ၎င်းတို့စဉ်းစားသည်။ ၎င်းတို့က ရံဖန်ရံခါ အချို့သော အသေးစား ဆင်းရဲဒုက္ခများကို ခံသောအခါ၊ သို့မဟုတ် အချို့သော အသေးအဖွဲအဖိုးအခများကို ပေးဆပ်သောအခါတွင်ပင် ယင်းသည် ဂုဏ်အဆင့်အတန်းနှင့် ဂုဏ်သတင်းကို ရရှိရန်အတွက်ဖြစ်သည်။ ဂုဏ်အဆင့်အတန်းကို လိုက်စားခြင်း၊ အာဏာစွဲကိုင်ခြင်း၊ သာယာသောဘဝရှိခြင်းတို့သည် အန္တိခရစ်များက ဘုရားသခင်ကို ယုံကြည်သည်နှင့် ၎င်းတို့အစဉ် ကြံစည်သော အဓိကအရာများဖြစ်သည်။ ၎င်းတို့သည် ၎င်းတို့၏ ပန်းတိုင်များကို ရရှိသည်အထိ လက်မလျှော့ကြပေ။ ၎င်းတို့၏ မကောင်းမှုများ ဖော်ထုတ်ခံရလျှင် ၎င်းတို့က ထိတ်လန့်တုန်လှုပ်ကြသည်။ မိုးကောင်းကင်က ၎င်းတို့အပေါ် ပြိုကျတော့မည့်အလားဖြစ်သည်။ ၎င်းတို့သည် စား၍မဝင်နိုင်၊ အိပ်၍မပျော်နိုင်ပေ။ ၎င်းတို့သည် အိပ်မွေ့ချခံရသကဲ့သို့ ဖြစ်သည်။ စိတ်ဓာတ်ကျခြင်းကို ခံစားနေရသကဲ့သို့ဖြစ်သည်။ မည်သို့ဖြစ်သည်ကို လူတို့က မေးသောအခါတွင် ၎င်းတို့က မုသားများဖန်တီးပြီး ‘မနေ့က ကျွန်ုပ်သည် အလွန်အလုပ်ရှုပ်ပြီး တစ်ညလုံး မအိပ်ရပါ။ ထို့ကြောင့် ကျွန်ုပ် အလွန် ပင်ပန်းနေသည်’ ဟု ပြောသည်။ သို့သော် အမှန်တကယ်တွင် မည်သည့်အရာမျှ မမှန်ပေ။ အားလုံးက လှည့်စားခြင်း ဖြစ်သည်။ ၎င်းတို့သည် ‘ငါလုပ်ခဲ့သည့် မကောင်းသောအရာများက ဖော်ထုတ်ခံရပြီဖြစ်သည်။ သို့ဖြစ်၍ ငါ၏ဂုဏ်သတင်းနှင့် အဆင့်အတန်းတို့ကို မည်သို့ပြန်ရအောင် လုပ်နိုင်မည်နည်း။ ငါ့ကိုယ်ငါ အဖတ်ဆယ်ဖို့အတွက် မည်သည့်နည်းကို ငါအသုံးပြုနိုင်မည်နည်း။ လူတိုင်းအပေါ် ဤအရာကို ရှင်းပြရန် မည်သည့်လေသံ သုံး၍ရမည်နည်း။ ငါ့ကို လူများ မရိပ်စားမိစေရန် မည်သည့်အရာကို ငါပြော၍ရနိုင်မည်နည်း’ ဟူ၍ အစဉ်သဖြင့် တွေးတောနေခြင်းကြောင့် ဤသို့ ခံစားရခြင်းဖြစ်သည်။ ၎င်းတို့သည် အချိန်ကြာသည်အထိ မည်သည့်အရာကိုလုပ်ရမည်ကို အဖြေမရှာနိုင်ပေ။ ထို့ကြောင့် စိတ်ဓာတ်ကျကြသည်။ တစ်ခါတစ်ရံတွင် ၎င်းတို့၏ မျက်လုံးသည် တစ်နေရာထဲတွင် ခံစားချက်မဲ့စွာ စိုက်ကြည့်နေသည်။ မည်သည့်အရာကို ကြည့်သည်ကို မည်သူကမျှ မသိပေ။ ပြဿနာများက ၎င်းတို့ကို ဦးနှောက်ခြောက်အောင် စဉ်းစားစေသည်။ အကြောင်းပြချက်ပေါင်းစုံကို ကုန်စင်အောင် စဉ်းစားသည်။ စားချင်သောက်ချင်စိတ် မရှိအောင် ဖြစ်စေသည်။ ဤသို့ဖြစ်သော်လည်း ၎င်းတို့သည် အသင်းတော်အလုပ်ကို ဂရုစိုက်သည့်အသွင် ဟန်ဆောင်နေဆဲဖြစ်ပြီး လူတို့ကို မေးသည်။ ‘ဧဝံဂေလိအလုပ်က မည်သို့သော အခြေအနေရှိသနည်း။ ဧဝံဂေလိတရားဟောသည်မှာ မည်မျှ ထိရောက်သနည်း။ ညီအစ်ကိုမောင်နှမများက ယခုရက်ပိုင်းတွင် အသက်ဝင်ရောက်မှု တစ်ခုခု ရပြီလော။ တစ်စုံတစ်ဦးက အနှောင့်အယှက်နှင့် အဖျက်အဆီးများ ပြုနေသလော’ ဟူ၍ ဖြစ်သည်။ အသင်းတော်အလုပ်နှင့်ပတ်သက်သည့် ၎င်းတို့၏ ဤမေးမြန်းခြင်းများသည် အခြားသူများအတွက် အပြသဘောအဖြစ် ရည်ရွယ်ခြင်း ဖြစ်သည်။ ၎င်းတို့သည် ပြဿနာများကို အမှန်တကယ် သိခဲ့ပါက ယင်းတို့ကို ဖြေရှင်းနိုင်ခဲ့မည် မဟုတ်သောကြောင့် ၎င်းတို့၏ မေးခွန်းများသည် ၎င်းတို့က အသင်းတော်၏ အလုပ်အပေါ် ဂရုစိုက်ပုံပေါက်စေရန် မေးခြင်းဖြစ်သည့် လုပ်ရိုးလုပ်စဉ်တစ်ခုမျှသာ ဖြစ်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားနှုတ်ကပတ်တော်ရဲ့ တရားစီရင်မှုက ကျွန်မကို စိတ်ဆင်းရဲပြီး စိတ်ထိခိုက်စေခဲ့တယ်။ ကျွန်မ ဘယ်လောက်တောင် လှည့်ဖြားတတ်သလဲဆိုတာကို ကျွန်မသိမြင်ခဲ့တယ်။ ကျွန်မဟာ ကိုယ့်တာဝန်မှာ တကယ်ကို တစ်ကိုယ်ကောင်းဆန်ခဲ့ပြီး၊ ဂုဏ်သတင်းနဲ့ အဆင့်အတန်းအတွက် ကိုယ့်အလုပ်ကိုပဲ အာရုံစိုက်နေခဲ့တဲ့အပြင် တခြားအလုပ်တွေကိုတော့ မေးမြန်းတာမျိုး မရှိသလောက်ပဲ။ ကျွန်မက ဘာလက်တွေ့အလုပ်မှ လုံးဝမလုပ်ခဲ့ဘူး။ ကျွန်မရဲ့လုပ်ရပ်တွေက ဘုရားသခင်ရဲ့ ရည်ရွယ်ချက်နဲ့ မကိုက်ညီဘူးဆိုတာ၊ ကျွန်မဟာ အဖွဲ့နဲ့အတူလုပ်တဲ့သူ မဟုတ်ဘူးဆိုတာကို သိခဲ့ပေမဲ့ ဒီပြဿနာတွေကိုဖြေရှင်းဖို့ သမ္မာတရားစည်းမျဉ်းတွေကို ကျွန်မ မရှာဖွေခဲ့ဘူး။ ဒါ့အပြင်၊ ကျွန်မဟာ ပုံမှန်အားဖြင့် ကိုယ့်ရဲ့အသက်ဝင်ရောက်မှုကို သိပ်အာရုံမစိုက်မှန်း၊ လက်တွေ့ကျတဲ့ အတွေ့အကြုံဆိုင်ရာ အသိကိုလည်း သိပ်မိတ်သဟာယမဖွဲ့နိုင်မှန်း ကျွန်မသိခဲ့တယ်။ ခေါင်းဆောင်တွေက ကျွန်မကို စုဝေးပွဲမခေါ်သေးတဲ့အခါ ကျွန်မ ဒါကို သိပ်အရေးမလုပ်ခဲ့ဘဲ၊ ကိုယ့်မှာပြဿနာတွေရှိနေရင်တောင် ခေါင်းဆောင်တွေသိမှာမဟုတ်ဘူးလို့ ခံစားမိပြီး၊ အဲဒါတွေကိုဖြေရှင်းဖို့ အလျင်မလိုခဲ့ဘူး။ ဒါပေမဲ့ ခေါင်းဆောင်တွေက စုဝေးပွဲခေါ်တော့မယ်လို့ ကြားလိုက်တာနဲ့၊ ကျွန်မ ချက်ချင်းစိတ်လှုပ်ရှားသွားပြီး၊ စုဝေးပွဲမှာ ကိုယ့်ပြဿနာတွေ ဖော်ထုတ်ခံရမှာကို၊ ခေါင်းဆောင်တွေဒါတွေကို သိသွားတာနဲ့ သူတို့က ကျွန်မဟာ တာဝန်မှာ ဝန်တာထားတဲ့စိတ်မရှိဘူး၊ လက်တွေ့အလုပ်မလုပ်ဘူး၊ ကျွန်မရဲ့အစွမ်းအစနဲ့ အသက်ဝင်ရောက်မှုက ညံ့ဖျင်းတယ်လို့ သေချာပေါက်ထင်သွားကြမှာကို ကြောက်ခဲ့တယ်။ ကျွန်မက ခေါင်းဆောင်တာဝန်ကို စထမ်းဆောင်ခါစပဲရှိသေးပြီး အထက်ခေါင်းဆောင်တွေကလည်း ကျွန်မကို သိပ်မရင်းနှီးသေးတော့၊ ပထမဆုံး တွေ့တဲ့အချိန်မှာ သူတို့က ကျွန်မအပေါ် မကောင်းမြင်သွားရင် နောင်မှာ ကျွန်မကို သူတို့ သေချာပေါက်တန်ဖိုးထားတော့မှာမဟုတ်ဘဲ ဖြုတ်တောင် ဖြုတ်ချလိုက်နိုင်တယ်။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် ကျွန်မရဲ့ပြဿနာတွေကိုဖုံးကွယ်ဖို့ ဖြစ်နိုင်တဲ့နည်းလမ်းပေါင်းစုံကို ကြိုးစားခဲ့တယ်။ စုဝေးပွဲမတိုင်ခင်မှာ အလုပ်အသေးစိတ်ကိုစုံစမ်းဖို့ ကျွန်မနဲ့တွဲဖက်လုပ်တဲ့ညီအစ်မကို အမြန်ရှာခဲ့ပြီး အလုပ်အကြောင်းသိထားအောင် အစီရင်ခံစာတွေကို အကြမ်းဖျင်း ကြိုဖတ်ပြီး ကိုယ့်ကိုယ်ကိုယ်ဖုံးကွယ်တဲ့အပြင် ခေါင်းဆောင်တွေကို လှည့်စားချင်ခဲ့တယ်။ ကျွန်မဟာ အလုပ်လုပ်နိုင်စွမ်းကောင်းပြီး ကိုယ့်ရဲ့အသက်ဝင်ရောက်မှုကို အထူးဂရုစိုက်တယ်ဆိုတဲ့ အယောင်ဆောင် အသွင်အပြင်တစ်ခုကို ဖန်တီးချင်ခဲ့တာ၊ ဒီလိုနဲ့ တခြားသူတွေက ကျွန်မကို အကဲဖြတ်ချက် ကောင်းကောင်း ပေးကြအောင်လို့ပေါ့။ ကျွန်မဟာ ကိုယ့်တာဝန်အတွက် ဝန်တာထားတဲ့စိတ်မရှိတဲ့အပြင် သမ္မာတရားကိုလည်းမလိုက်စားဘူး၊ ဒါတောင်မှ တခြားလူတွေက ကျွန်မအကြောင်း ထိုးထွင်းသိမြင်သွားမှာကိုလည်း အမြဲကြောက်နေခဲ့တော့၊ ပုံရိပ်အတုကိုဖန်တီးပြီး ကိုယ့်ကိုယ်ကိုယ်ဖုံးကွယ်ခဲ့တာပေါ့။ ဒါဟာ မျက်နှာပြောင်တိုက်ပြီး အရှက်မရှိ လိမ်ညာလှည့်ဖြားတာပဲ မဟုတ်ဘူးလား။ ကျွန်မ တကယ်ကို လှည့်ဖြားတတ်တယ်ဆိုတာကို ကျွန်မသိမြင်ခဲ့တယ်။ ကျွန်မဟာ အန္တိခရစ်တစ်ယောက်လိုပဲ ပြုမူနေတာ။ အန္တိခရစ်တွေဟာ အထူးသဖြင့် လှည့်ဖြားတတ်ပြီး၊ သူတို့ရဲ့ဂုဏ်သတင်းနဲ့ အဆင့်အတန်းတွေ ထိခိုက်တာကိုမြင်ရင် ကာကွယ်ဖို့အတွက် သူတို့မှာရှိတဲ့ နည်းလမ်းပေါင်းစုံကို လိုသလိုသုံးကြတယ်။ ကျွန်မ လုပ်နေခဲ့တာက အဲဒါမဟုတ်ဘူးလား။ ကိုယ့်ဂုဏ်သတင်းနဲ့ အဆင့်အတန်းကို မထိခိုက်သေးတဲ့အချိန်မှာတော့၊ ကျွန်မဟာ တခြားအသင်းတော်အလုပ်တွေကို လျစ်လျူရှုပြီး ကိုယ့်ရဲ့အသက်ဝင်ရောက်မှုကိုလည်း တစ်စက်မှ အာရုံမစိုက်ခဲ့ဘူး။ ဒါပေမဲ့ ကိုယ့်အဆင့်အတန်းနဲ့ ဂုဏ်သတင်းကို တစ်ခုခုက ထိခိုက်လာတဲ့အခါမှာတော့ ကျွန်မဟာ ထိတ်ထိတ်ပျာပျာဖြစ်သွားပြီး ကိုယ့်လိုက်စားမှုမှာ ဝီရိယရှိပုံပေါ်အောင် ဘုရားနှုတ်ကပတ်တော်တွေကိုဖတ်၊ အလုပ်အကြောင်းနားလည်အောင်ကြိုးစားခဲ့တယ်။ ကျွန်မ တကယ်ကို ကောက်ကျစ်စဉ်းလဲပြီး လှည့်ဖြားတတ်တာပဲ။ ကျွန်မဖော်ထုတ်နေခဲ့တဲ့ စိတ်သဘောထားက အန္တိခရစ်ရဲ့ စိတ်သဘောထားပဲ မဟုတ်ဘူးလား။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “သင်တို့အနေဖြင့် ဘုရားသခင်ကို ယုံကြည်သည်နှင့်အမျှ မှန်ကန်သည့် လမ်းကြောင်း လျှောက်ကာ ပြုမူနေထိုင်ရမည်ဖြစ်ပြီး ဉာဏ်များပြီး ဆိုးယုတ်သည့် နည်းလမ်းများတွင် ပါဝင်ပတ်သက်ခြင်း မပြုရ။ ဉာဏ်များပြီး ဆိုးယုတ်သည့် လမ်းကြောင်းများမှာ အဘယ်နည်း။ ဘုရားသခင်ကို ယုံကြည်သူများသည် မိမိတို့ကိုယ်ပိုင် ဖောက်ပြန်ပျက်စီးခြင်း၊ ၎င်းတို့၏ အပြစ်အနာအဆာများနှင့် ပြစ်ချက်များ၊ ပြီးလျှင် မိမိတို့ကိုယ်ပိုင် ညံ့ဖျင်းသည့် အစွမ်းအစကဲ့သို့သော ပြဿနာများကို ဖုံးဖိရန် သေးငယ်သည့် အကြံအစည်များ၊ လှည့်ဖြားပြီး ကောက်ကျစ်သည့် အကွက်များနှင့် လှည့်ကွက်များ လုပ်ဆောင်ခြင်းအပေါ် အမြဲ မှီခိုချင်ကြသည်။ ၎င်းတို့သည် ကိစ္စရပ်များကို သိပ်ဆိုးခြင်းမရှိဟု ၎င်းတို့ တွေးထင်သည့် စာတန်ဆန်သော အတွေးအခေါ်များအတိုင်း အမြဲ ကိုင်တွယ်ဖြေရှင်းကြသည်။ အပေါ်ယံအဆင့် ကိစ္စများတွင် ၎င်းတို့သည် ဘုရားသခင်နှင့် မိမိတို့၏ ခေါင်းဆောင်များကို မျက်နှာလုပ်သော်လည်း သမ္မာတရားကို လက်တွေ့လုပ်ဆောင်ခြင်း မရှိကြသကဲ့သို့ စည်းမျဉ်းများအတိုင်း မပြုမူကြချေ။ ၎င်းတို့သည် ‘လတ်တလောတွင် ငါ၏ စွမ်းဆောင်ရည် မည်သို့ ဖြစ်သနည်း။ လူတိုင်းက ငါ့ကို အားပေးကြပါသလား။ ငါ လုပ်ဆောင်ပြီးသမျှ ကောင်းသည့်အရာများကို ဘုရားသခင် သိပါသလား။ သူ သိရှိပါက ငါ့ကို ချီးမွမ်းလိမ့်မည်လား။ ဘုရားသခင်၏ စိတ်နှလုံးတွင် ငါ၏ နေရာသည် မည်သည့်အရာ ဖြစ်သနည်း။ ငါ အရေးကြီးပါသလား’ဟု အမြဲတွေးဆလျက် အခြားသူများ၏ စကားများနှင့် အမူအရာများကို သေချာစွာ ချိန်ဆကြသည်။ သွယ်ဝိုက်ဆိုလိုသည့်အရာမှာ ဘုရားသခင်ကို ယုံကြည်သည့် တစ်စုံတစ်ဦးအနေဖြင့် ၎င်းတို့သည် ကောင်းချီးမင်္ဂလာများ ရလိမ့်မည်လော၊ သို့မဟုတ် ဖယ်ရှားရှင်းလင်းခြင်း ခံရလိမ့်မည်လော။ ဤကိစ္စရပ်များကို အမြဲ တွေးဆခြင်းသည် ဉာဏ်များကာ ဆိုးယုတ်သည့် နည်းလမ်းတစ်ခု မဟုတ်လော။ ဤသည်မှာ ဧကန်အမှန် ဉာဏ်များပြီး ဆိုးယုတ်သော နည်းလမ်းတစ်ခု ဖြစ်သည်၊ မှန်ကန်သည့် နည်းလမ်း မဟုတ်ပေ။ သို့ဖြစ်၍ မှန်ကန်သည့် နည်းလမ်းမှာ အဘယ်နည်း။ (သမ္မာတရားနှင့် စိတ်သဘောထား ပြောင်းလဲခြင်းကို လိုက်စားရန် ဖြစ်ပါသည်။) မှန်ပေ၏။ ဘုရားသခင်ကို ယုံကြည်သူများအတွက် တစ်ခုတည်းသော မှန်ကန်သည့် နည်းလမ်းမှာ၊ သမ္မာတရား လိုက်စားရန်၊ သမ္မာတရားကို ရရှိပြီး စိတ်သဘောထား ပြောင်းလဲခြင်းတစ်ခုကို စွမ်းဆောင်ရရှိရန် ဖြစ်သည်။ ကယ်တင်ခြင်းရရှိရန် လူတို့ကို ဘုရားသခင် ဦးဆောင်သည့် လမ်းခရီးသည်သာ စစ်မှန်သည့် လမ်းခရီး၊ မှန်ကန်သည့် လမ်းခရီး ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ စေ့စေ့စပ်စပ်ကို တရားစီရင်ခံရသလို ခံစားခဲ့ရတယ်။ ကျွန်မဟာ ကိုယ့်တာဝန်မှာရှိတဲ့ပြဿနာတွေကိုဖုံးကွယ်ဖို့အတွက် လှည့်ကွက်တွေသုံးဖို့ အမြဲတမ်းကြိုးစားနေခဲ့တာကို ကျွန်မသိမြင်ခဲ့တယ်။ ဒါဟာ အမှုအရာတွေကို မရိုးဖြောင့်တဲ့၊ ဆိုးယုတ်တဲ့ လုပ်နည်းတွေဖြစ်ပြီး ကျွန်မ လမ်းမှန်ကို လျှောက်နေတာမဟုတ်ဘူး။ တကယ်တော့ ခေါင်းဆောင်တွေက ကျွန်မကို အလုပ်အကြောင်းစုံစမ်းဖို့ စုဝေးပွဲကို ခေါ်တာဟာ၊ လုံးဝပုံမှန်ကိစ္စတစ်ခုပဲ။ ကျွန်မ ပုံမှန်ဘယ်လိုလုပ်လဲဆိုတာကိုပဲ ပြောပြသင့်တာ။ ကျွန်မက တချို့နေရာတွေမှာ ဘယ်လို ချို့တဲ့တယ်၊ အားနည်းတယ်ဆိုတာကို သူတို့ ထောက်ပြရင် ကျွန်မရဲ့ နောက်ပိုင်းတာဝန်တွေမှာ ဒါတွေကို ပြုပြင်သင့်တယ်။ ကျွန်မက ပြုပြင်ခံရရင်တောင် ဒါက ကျွန်မတာဝန်ကို ပိုကောင်းကောင်းလုပ်နိုင်ဖို့အတွက် ဆင်ခြင်သုံးသပ်ပြီး ဝင်ရောက်အောင် ကူညီပေးမှာပဲ။ ဒါပေမဲ့ ကျွန်မက၊ လှည့်ဖြားမှုကိုသုံးပြီး၊ ကိုယ့်ပြဿနာတွေကိုဖုံးကွယ်ဖို့၊ ခေါင်းဆောင်တွေကို ဖြီးဖြန်းပြီး လှည့်စားဖို့ တတ်နိုင်သမျှ လုပ်ခဲ့တယ်။ ကျွန်မရဲ့ဖောက်ပြန်ပျက်စီးမှုနဲ့ ချို့တဲ့မှုတွေကို သူတို့ကို မမြင်စေချင်ခဲ့ဘူး။ ဒီလိုလုပ်ခြင်းအားဖြင့် ကျွန်မဟာ ကောက်ကျစ်ပြီး ဆိုးယုတ်တဲ့ လုပ်ရပ်တွေမှာ ပါဝင်နေတာပဲ မဟုတ်ဘူးလား။ တကယ်ကို သမ္မာတရားကိုလိုက်စားတဲ့သူတစ်ယောက်ဟာ၊ တစ်ကိုယ်ကောင်းဆန်ပြီး စက်ဆုပ်စရာကောင်းတာ၊ ကိုယ့်တာဝန်မှာ ကိုယ့်အလုပ်ကိုပဲ စိတ်ပူနေတာကို သဘောပေါက်တဲ့အခါ သူ့ရဲ့အခြေအနေတွေကိုဖြေရှင်းဖို့ သမ္မာတရားကို ချက်ချင်းရှာဖွေနိုင်ကြတယ်။ ခေါင်းဆောင်တွေက သူတို့အလုပ်အကြောင်းစုံစမ်းတဲ့အခါ၊ သူတို့ဟာ ဒါကို တည်တည်ငြိမ်ငြိမ်ရင်ဆိုင်ပြီး သူတို့ရဲ့လမ်းလွဲမှုတွေကို ပြင်နိုင်ကြတယ်။ ဒါ့အပြင်၊ အသက်ဝင်ရောက်မှုကို အမှန်တကယ်အာရုံစိုက်တဲ့သူတွေဟာ နေ့စဉ်အသက်တာမှာ သူတို့ရဲ့အတွေးအခေါ်တွေ၊ အယူအဆတွေကို ဂရုစိုက်သင့်ပြီး၊ ခေါင်းဆောင်တွေနဲ့စုဝေးပွဲနီးကပ်လာမှ ဘုရားနှုတ်ကပတ်တော်တွေနဲ့ ကိုယ့်ကိုယ်ကိုယ်ပြင်ဆင်တာမျိုးမဟုတ်ဘဲ အချိန်မီဖြေရှင်းဖို့ သမ္မာတရားကို ရှာဖွေသင့်တယ်၊ ဒါပေမဲ့ ကျွန်မက၊ ခေါင်းဆောင်တွေကိုလှည့်စားဖို့ အသွင်အပြင်တစ်ခုကို ကြိုးစားဖန်တီးခဲ့တယ်။ ဒီလိုလုပ်တာဟာ ကျွန်မဟာ လှည့်ဖြားတာတွေနဲ့ လှည့်ကွက်တွေကို လုပ်နေတာပဲ။ ကျွန်မဟာ ဘုရားသခင်ကိုလှည့်စားပြီး ခေါင်းဆောင်တွေကို မျက်နှာလုပ်ဖားယားလုပ်နေတာပဲ မဟုတ်ဘူးလား။ ကျွန်မဟာ သမ္မာတရားကိုလက်တွေ့လုပ်ဆောင်တဲ့၊ လိုက်စားတဲ့သူတစ်ယောက် လုံးဝမဟုတ်ဘူးဆိုတာကို ကျွန်မသိမြင်ခဲ့တယ်။

နောက်ပိုင်းမှာ ကျွန်မ ဆင်ခြင်သုံးသပ်ခဲ့တယ်၊ ဘာကြောင့် မျက်နှာပြောင်တိုက်ပြီး လိမ်ညာလှည့်ဖြားနိုင်ရတာလဲ၊ ဘုရားသခင်ရဲ့ စိစစ်မှုကို ဘာကြောင့် လက်မခံနိုင်ရတာလဲပေါ့။ အကြိမ်တော်တော်များများမှာ ကျွန်မဟာ ရိုးသားတဲ့သူဖြစ်သင့်ပြီး ဘုရားရှေ့မှာအသက်ရှင်သင့်တဲ့အပြင် ဘုရားသခင်ရဲ့ စိစစ်မှုကို လက်ခံသင့်မှန်းလည်း သိခဲ့တာတောင်မှ အခြေအနေတွေနဲ့ ရင်ဆိုင်ရတဲ့အခါ လှည့်ဖြားမှုကို အမှုမဲ့အမှတ်မဲ့ ကျင့်သုံးနေတုန်းပဲ။ ဒါက ဘာကြောင့်လဲ။ နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ဘဝသည် လှည့်စားသောသူများအတွက် ပင်ပန်းနွမ်းနယ်ဖွယ်ဖြစ်သည် မဟုတ်သလော။ ၎င်းတို့သည် မုသားများပြောလျက်၊ ထိုမုသားများကို ဖုံးဖိရန် မုသားများကို ထပ်၍ပြောလျက်၊ လှည့်စားမှုများကို လုပ်ဆောင်လျက်ဖြင့် ၎င်းတို့၏ အချိန်အားလုံးကို ကုန်ဆုံးကြသည်။ ဤပင်ပန်းမှုကို ၎င်းတို့အပေါ်သို့ ၎င်းတို့ ကိုယ်တိုင် ယူဆောင်လာကြခြင်းဖြစ်သည်။ ဤသို့အသက်ရှင်ခြင်းသည် ပင်ပန်းဖွယ်ရာဖြစ်သည်ကို ၎င်းတို့သိသည်။ ဤသို့ဆိုလျှင် ၎င်းတို့သည် အဘယ်ကြောင့် လှည့်စားလိုဆဲဖြစ်ပြီး ရိုးသားရန် ဆန္ဒမရှိသနည်း။ ဤမေးခွန်းကို သင်တို့ စဉ်းစားကြည့်ဖူးသလော။ ဤသည်မှာ လူတို့သည် ၎င်းတို့၏ စာတန်ဆန်သော သဘာဝများ၏ လှည့်စားခြင်းကို ခံရခြင်း၏ အကျိုးဆက်ဖြစ်သည်။ ထိုအရာက ၎င်းတို့ကို ဤအသက်တာမျိုး၊ ဤစိတ်သဘောထားမျိုးကို ဖယ်ရှားခြင်းအား ပိတ်ပင်တားဆီးထားသည်။ လူတို့သည် ဤသို့ လှည့်စားခံရခြင်းကို လက်ခံရန်၊ ဤသို့ အသက်ရှင်ရန် လိုလားကြသည်။ သမ္မာတရားကို လက်တွေ့လုပ်ဆောင်ပြီး အလင်းလမ်းကြောင်းကို မလျှောက်လိုကြပေ။ ဤသို့ အသက်ရှင်ခြင်းသည် ပင်ပန်းဖွယ်ရာဖြစ်ပြီး ဤသို့ ပြုမူခြင်းသည် မလိုအပ်ဟု သင်ထင်သည်။ သို့သော် လှည့်စားသောသူများက လုံးဝ လိုအပ်သည်ဟု ထင်ကြသည်။ ထိုသို့မလုပ်ဆောင်ခြင်းက ၎င်းတို့ကို အရှက်ရစေမည်၊ ၎င်းတို့၏ ပုံရိပ်၊ ၎င်းတို့၏ ဂုဏ်၊ ၎င်းတို့၏ အကျိုးစီးပွားကိုလည်း ထိခိုက်စေမည်၊ များစွာ ဆုံးရှုံးရစေမည်ဟု ၎င်းတို့ ထင်ကြသည်။ ဤအရာများကို ၎င်းတို့ တန်ဖိုးထားကြသည်။ ၎င်းတို့၏ ကိုယ်ပိုင်ပုံရိပ်၊ ၎င်းတို့၏ ကိုယ်ပိုင်ဂုဏ်နှင့် အဆင့်အတန်းကို တန်ဖိုးထားကြသည်။ ဤသည်မှာ သမ္မာတရားကို မချစ်သောသူများ၏ သရုပ်မှန်ဖြစ်သည်။ အတိုချုပ်အားဖြင့် ဆိုရလျှင် လူတို့သည် ရိုးသားလိုစိတ်၊ သို့မဟုတ် သမ္မာတရားအား လက်တွေ့လုပ်ဆောင်လိုစိတ်မရှိသည့်အခါ၊ ဤသည်မှာ သမ္မာတရားကို ၎င်းတို့ မချစ်သောကြောင့်ဖြစ်သည်။ ၎င်းတို့၏ စိတ်နှလုံးတွင် ၎င်းတို့သည် ဂုဏ်နှင့် အဆင့်အတန်းကဲ့သို့သော အရာများကို မြတ်နိုးတန်ဖိုးထားသည်။ လောကီရေပန်းစားသောအရာများနောက်သို့ လိုက်လိုပြီး စာတန်၏ တန်ခိုးအာဏာအောက်တွင် အသက်ရှင်လိုကြသည်။ ဤသည်မှာ ၎င်းတို့ သဘာဝ၏ ပြဿနာဖြစ်သည်။ ယခုတွင် ဘုရားသခင်ကို နှစ်များစွာ ယုံကြည်ခဲ့သောလူများ၊ တရားဒေသနာများစွာကို ကြားနာခဲ့သောလူများ၊ ဘုရားသခင်အား ယုံကြည်ခြင်းသည် မည်သည့်အရာကိုဆိုလိုသည်ကို သိသောလူများရှိကြသည်။ သို့သော် ၎င်းတို့သည် သမ္မာတရားကို လက်တွေ့မလုပ်ဆောင်သေးသကဲ့သို့ အနည်းငယ်မျှပင် မပြောင်းလဲကြသေးပေ။ ဤသည်မှာ အဘယ်ကြောင့်နည်း။ သမ္မာတရားကို ၎င်းတို့ မချစ်သောကြောင့်ဖြစ်သည်။ သမ္မာတရားအနည်းငယ်ကို နားလည်လျှင်ပင် ၎င်းတို့သည် ထိုသမ္မာတရားကို လက်တွေ့မလုပ်ဆောင်နိုင်သေးပေ။ ထိုသို့သော လူများအတွက် ဘုရားသခင်အား နှစ်မည်မျှ ယုံကြည်သည်ဖြစ်စေ အချည်းနှီးဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားနှုတ်ကပတ်တော်ရဲ့ ဖော်ထုတ်မှုကနေတစ်ဆင့်၊ ကျွန်မ နားလည်လာခဲ့တယ် ကျွန်မ ရိုးသားတဲ့သူတစ်ယောက် မဖြစ်လိုတာဟာ သမ္မာတရားကိုမချစ်တဲ့၊ ဂုဏ်သတင်းနဲ့ အဆင့်အတန်းကို အင်မတန် ချစ်မြတ်နိုးတဲ့ ကျွန်မရဲ့သဘာဝကနေ အရင်းခံတယ်။ လှည့်ဖြားမှုနဲ့ အသက်ရှင်ရတာက ပင်ပန်းမှန်းသိခဲ့ပေမဲ့ ရိုးသားတဲ့သူတစ်ယောက်ဖြစ်တာက ကိုယ့်ဂုဏ်သတင်းနဲ့ အဆင့်အတန်းကို ထိခိုက်နိုင်တယ်လို့ တွေးမိတဲ့အခါ ကျွန်မ သမ္မာတရားကိုလက်တွေ့မလုပ်ဆောင်ချင်တော့ဘဲ၊ စာတန်က အရူးလုပ်ပြီး ထိခိုက်တာကို အမှုမဲ့အမှတ်မဲ့ ခံခဲ့ရတယ်။ ဒီအချိန်အတောအတွင်းမှာ၊ ကျွန်မ လက်တွေ့အလုပ်ကို ဘာမှမလုပ်ခဲ့သလို အသက်ဝင်ရောက်မှုကိုလည်း အာရုံမစိုက်ခဲ့ဘူး။ ခေါင်းဆောင်တွေက ကျွန်မကို စုဝေးပွဲကို ခေါ်တဲ့အခါ၊ ကျွန်မဟာ ရိုးသားခဲ့သင့်ပြီး ဒါကိုတည်တည်ငြိမ်ငြိမ်ရင်ဆိုင်သင့်ခဲ့တယ်၊ ကျွန်မက တကယ့်အလုပ်ကို မလုပ်ခဲ့ဘူးဆိုတဲ့ အဖြစ်မှန်ကို ဝန်ခံပြီး ခေါင်းဆောင်တွေရဲ့ လမ်းညွှန်မှုနဲ့အကူအညီကို လက်ခံသင့်ခဲ့တယ်။ ဒါပေမဲ့ ဒီလိုလုပ်လိုက်ရင် ခေါင်းဆောင်တွေက ကျွန်မကို တာဝန်မှာ ဝန်တာထားတဲ့စိတ်မရှိဘူးလို့ ထင်သွားမှာ၊ ကျွန်မအပေါ် မကောင်းမြင်ပြီး တန်ဖိုးမထားတော့မှာ၊ ဒါမှမဟုတ် ကျွန်မကို အစားထိုးလိုက်မှာကိုတောင် ကြောက်ခဲ့တယ်။ ဒီအကြောင်းတွေကိုတွေးပြီး ရိုးသားတဲ့သူဖြစ်ဖို့ သတ္တိမရှိတော့ဘူး၊ ရိုးသားတဲ့သူတစ်ယောက်ဖြစ်ရမှာက ကိုယ့်အတွက် ဆုံးရှုံးမှုတွေအများကြီးဖြစ်စေမယ်လို့ ခံစားမိလို့ပဲ။ ကျွန်မဟာ သမ္မာတရားကို လက်တွေ့မလုပ်ဆောင်ခဲ့ဘူး၊ ဒါမှမဟုတ် ရိုးသားတဲ့သူတစ်ယောက်အနေနဲ့ ကျင့်ကြံပြုမူတာမျိုး မရှိခဲ့ဘူး။ ကိုယ့်ရဲ့ဂုဏ်သတင်းနဲ့ အဆင့်အတန်းကို အမြဲတမ်းကာကွယ်ဖို့ ကြိုးစားနေခဲ့တယ်။ “သစ်မှာ အခေါက်၊ လူမှာ ဂုဏ်သိက္ခာ” နဲ့ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” တို့လိုမျိုး စာတန်ဆန်တဲ့အဆိပ်တွေနဲ့ အသက်ရှင်နေထိုင်နေခဲ့တယ်။ ဒီအဆိပ်တွေက ကျွန်မစိတ်ထဲမှာ နက်နက်ရှိုင်းရှိုင်း အမြစ်တွယ်ပြီး ကျွန်မရဲ့ရှင်သန်မှုနိယာမတွေ ဖြစ်လာခဲ့တယ်။ ခေါင်းဆောင်တွေ မကောင်းမမြင်သွားအောင် ကျွန်မ ကိုယ့်ကိုယ်ကိုယ်ဖုံးကွယ်ဖို့ ဟန်ဆောင်တဲ့အသွင်အပြင်တစ်ခုကို ဖန်တီးခဲ့တယ်။ ကျွန်မဟာ ခေါင်းဆောင်တွေအပေါ် ဝတ်ကျေတမ်းကျေ လုပ်နေခဲ့ပြီး လှည့်ဖြားနေခဲ့မှန်း သိထားပြီး စိတ်ထဲမှာမလုံမလဲဖြစ်ခဲ့ပေမဲ့၊ သိက္ခာဆယ်ဖို့အတွက် လှည့်ဖြားမှုကို မသုံးဘဲ မနေနိုင်ခဲ့ဘူး။ ဒီစာတန်ဆန်တဲ့အဆိပ်တွေက သံခြေကျင်းတွေလိုပဲ ကျွန်မကို တင်းတင်းကျပ်ကျပ် ချည်နှောင်ထားပြီး ကျွန်မလွတ်မြောက်ဖို့ခက်စေခဲ့တယ်။ သမ္မာတရားကို ကောင်းကောင်းသိနေပေမဲ့လည်း၊ ကျွန်မ လက်တွေ့မလုပ်ဆောင်နိုင်ခဲ့ဘူး။ ကျွန်မဟာ ဂုဏ်သတင်းနဲ့ အဆင့်အတန်းအတွက် ကိုယ့်တာဝန်တွေမှာ လှည့်ဖြားတာကို မကြာခဏ လက်တွေ့လုပ်ဆောင်ခဲ့တယ်ဆိုတာကို မြင်ခဲ့တယ်။ တစ်ခါတလေ အထက်ခေါင်းဆောင်က အလုပ်အကြောင်းစုံစမ်းတဲ့အခါ၊ ကျွန်မ အလုပ်တချို့ကိုမလုပ်ရသေးရင်တောင်၊ သူတို့စိတ်ထဲမှာ ပုံရိပ်ကောင်းတစ်ခုကိုထိန်းသိမ်းဖို့ လုပ်ပြီးပြီလို့ လိမ်ပြောပြီး၊ နောက်မှ အလုအယက် ပြန်လုပ်ရတယ်။ တခြားအချိန်တွေမှာဆိုရင်၊ အလုပ်အသေးစိတ်ကို ကျွန်မနားမလည်တဲ့အခါ၊ ခေါင်းဆောင်တွေမေးလာရင် ကျွန်မ အမြန် စကားလမ်းကြောင်းလွှဲလိုက်တယ်၊ ကျွန်မ လက်တွေ့အလုပ်မလုပ်တာကိုဖုံးကွယ်ဖို့ လာမယ့်အစီအစဉ်တွေအကြောင်းပြောပြီးပေါ့။ ကျွန်မဟာ ဘုရားသခင်ကို နှစ်ပေါင်းများစွာယုံကြည်ပြီး ကိုယ်တော့်နှုတ်ကပတ်တော်တွေကို အများကြီးစားသောက်ခဲ့ပေမဲ့၊ ဂုဏ်သတင်းနဲ့ အဆင့်အတန်းကိုတော့ အရာအားလုံးထက် ပိုတန်ဖိုးထားနေတုန်းပဲဆိုတာကို မြင်ခဲ့ပါတယ်။ ဒီအရာတွေကိုလိုက်စားတာက ဘုရားသခင်ကို စက်ဆုပ်ရွံရှာစေမှန်းသိပေမဲ့လည်း၊ ကိုယ့်ကိုယ်ကိုယ်မထိန်းနိုင်ဘဲ လိုက်စားနေမိတုန်းပဲ။ ကျွန်မရဲ့သဘာဝမှာ သမ္မာတရားကို တကယ်မချစ်ဘူး၊ သမ္မာတရားကို အလွန်အမင်း မနှစ်မြို့တဲ့သူပဲ။ သမ္မာတရားကိုလက်တွေ့လုပ်ဆောင်ပြီး ရိုးသားတဲ့သူတစ်ယောက်ဖြစ်ဖို့အတွက်၊ ကိုယ့်အကျိုးစီးပွားကိုစွန့်လွှတ်ပြီး ဂုဏ်သတင်းနဲ့ အဆင့်အတန်းလိုက်စားမှုကို စွန့်ပယ်ရမယ်ဆိုတာကိုလည်း ကျွန်မ သဘောပေါက်ခဲ့တယ်။ လှည့်ဖြားတတ်တဲ့ စိတ်သဘောထားကို အားကိုးပြီးအသက်ရှင်နေတာဟာ ပွင့်ပွင့်လင်းလင်းပဲဖြစ်ဖြစ်၊ တည်ကြည်မှုနဲ့ပဲဖြစ်ဖြစ် အသက်မရှင်နိုင်ဘူး၊ နောက်ဆုံးမှာ လူတစ်ယောက်ဟာ ကိုယ့်ရဲ့ဂုဏ်သိက္ခာနဲ့ တည်ကြည်မှုကိုဆုံးရှုံးပြီး၊ ဘုရားသခင်ရဲ့ စက်ဆုပ်ပြီး ရွံရှာတာကို ခံရရင်းနဲ့ အဆုံးသတ်မှာပဲ ဆိုတဲ့ သဘောပဲ။ ဒါကိုသဘောပေါက်သွားတော့၊ ကျွန်မတကယ်ကို ကိုယ့်ကိုယ်ကိုယ် စက်ဆုပ်သွားတယ်၊ ဂုဏ်သတင်းနဲ့ အဆင့်အတန်းအတွက် ကျွန်မ အသက်မရှင်ချင်တော့ဘူး။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “မျက်မှောက်ကာလတွင် လူအများစုသည် သူတို့၏ အပြုအမူများကို ဘုရားသခင်ရှေ့သို့ယူလာရန် အထူး ကြောက်ရွံ့နေကြသည်၊ သင့်အနေဖြင့် သူ၏ ဇာတိပကတိကို လှည့်ဖြားနိုင်သော်လည်း၊ သူ၏ ဝိညာဉ်တော်ကို လှည့်ဖြား၍ မရပေ။ ဘုရားသခင်၏ စေ့စေ့စပ်စပ်စစ်ဆေးခြင်းကို မခံနိုင်သည့် မည်သည့်အရာ မဆိုသည် သမ္မာတရားနှင့် မကိုက်ညီသည့်အတွက် ဘေးဖယ်ထားသင့်သည်၊ သို့မဟုတ်ပါက ယင်းသည် ဘုရားသခင်ကို ဆန့်ကျင်သည့် အပြစ်ဖြစ်သည်။ ထိုကြောင့် သင် ဆုတောင်းသည့်အခါ၊ သင်၏ညီအစ်ကို၊ ညီအစ်မများနှင့် မိတ်သဟာယ ပြုသည့်အခါ၊ သို့မဟုတ် သင်၏တာဝန်ကို လုပ်ဆောင်ပြီး သင်၏ အရေးကိစ္စများ ကိုင်တွယ်ခြင်းကို ဆောင်ရွက်သည့်အခါ သင်၏စိတ်နှလုံးကို ဘုရားသခင် ရှေ့မှောက်တွင် တစ်ချိန်လုံး ဆက်ကပ်ရမည်။ သင်၏လုပ်ငန်းဆောင်တာများကို ဆောင်ရွက်သည့် အခါတွင် ဘုရားသခင်သည် သင်နှင့်အတူ ရှိမည်ဖြစ်ပြီး၊ သင်၏ရည်ရွယ်ချက်သည် မှန်ကန်ပြီး ဘုရားအိမ်တော်၏ အလုပ်အတွက် ဖြစ်နေသမျှ၊ သင်၏ လုပ်ဆောင်ချက် အားလုံးကို ဘုရားသခင်သည် လက်ခံပေမည်၊ သင်သည် သင်၏လုပ်ငန်းဆောင်တာကို ဖြည့်ဆည်းဖို့ရန် သင့်ကိုယ်သင် စိတ်ရင်းမှန်ဖြင့် လုံးလုံးလျားလျား ပေးအပ် မြှုပ်နှံထားသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် သူ၏ရည်ရွယ်ချက်များနှင့် အညီဖြစ်သောသူများကို စုံလင်စေသည်) ဘုရားနှုတ်ကပတ်တော်ကနေ ကျွန်မနားလည်ခဲ့တယ် ဘုရားသခင်ကိုယုံကြည်တဲ့သူတွေဟာ ဘုရားသခင်ရဲ့စိစစ်မှုကို လက်ခံပြီး ကိုယ်တော့်ရှေ့မှောက်မှာ အသက်ရှင်သင့်တယ်။ ဒါပေမဲ့ ကျွန်မရဲ့ယုံကြည်ခြင်းနဲ့ တာဝန်မှာတော့ ဘုရားသခင်ရဲ့စိစစ်မှုကို ကျွန်မလက်မခံနိုင်ခဲ့ဘူး။ ကျွန်မဟာ ခေါင်းဆောင်တွေကို လိမ်ညာလှည့်ဖြားဖို့ လူ့နည်းလမ်းတွေကို အမြဲအားကိုးချင်ခဲ့တယ်၊ လူတွေက ကျွန်မရဲ့ပြဿနာတွေကို မသိသရွေ့ အရာအားလုံးအဆင်ပြေမှာပဲလို့ တွေးခဲ့တယ်၊ လူတွေကိုလှည့်စားတာက ဘုရားသခင်သိမှာမဟုတ်ဘူး၊ ဒီလိုလုပ်တော့ ကိုယ့်ရဲ့အဆင့်အတန်းနဲ့ တာဝန်နှစ်ခုလုံးကို ကာကွယ်နိုင်မယ့် ပုံစံမျိုးနဲ့ပေါ့။ ကျွန်မဟာ ကိုယ့်ကိုယ်ကိုယ်ရော တခြားသူတွေကိုပါ လှည့်စားနေတာ မဟုတ်ဘူးလား။ ကျွန်မက ခေါင်းဆောင်တွေကိုပဲ လှည့်စားဖို့ကြိုးစားနေပုံရနိုင်ပေမဲ့ အနှစ်သာရမှာတော့ ဘုရားသခင်ကို လှည့်စားနေတာပဲ၊ ကျွန်မရဲ့စိတ်နှလုံးထဲမှာ ဘုရားသခင်အတွက် နေရာလုံးဝမရှိခဲ့ဘူး။ အမှန်တရားကတော့၊ ဘုရားသခင်ဟာ အရာအားလုံးကို စိစစ်တော်မူတယ်။ ကိုယ်တော်ဟာ ကျွန်မရဲ့အတွေးအခေါ်၊ စိတ်ကူးနဲ့ လုပ်ရပ်တိုင်းကို စိစစ်တော်မူတယ်၊ ကျွန်မက ဘုရားသခင်နဲ့လူတွေကို ပေါ်တင် လှည့်စားဖို့ကြိုးစားနေပြီး လျှို့ဝှက်တဲ့မသမာတဲ့လုပ်ရပ်တွေကို လုပ်ဆောင်နေတဲ့အချိန်မှာ၊ ဘုရားသခင်က အားလုံးကို ရှင်းရှင်းလင်းလင်း မြင်တော်မူခဲ့တယ်။ ဘုရားသခင်ဟာ ကျွန်မ ကိုယ့်တာဝန်တွေကို ဘယ်လိုထမ်းဆောင်လဲ၊ သမ္မာတရားကို လိုက်စားရဲ့လားဆိုတာကို သိတော်မူခဲ့တယ်။ ကျွန်မရဲ့စိတ်နှလုံးထဲမှာ ဘုရားသခင်အတွက် နေရာရှိခဲ့မယ်ဆိုရင်၊ ကျွန်မဟာ ဘုရားရှေ့မှာအသက်ရှင်ပြီး အရာအားလုံးမှာ ကိုယ်တော့်ရဲ့စိစစ်မှုကို လက်ခံဖို့ အာရုံစိုက်ခဲ့မှာပဲ။ ကျွန်မရဲ့အလုပ် စံမမီတဲ့နေရာတိုင်းမှာ ကျွန်မ ချက်ချင်းပြင်ဆင်ပြီး ကိုယ့်ရဲ့ချို့တဲ့မှုတွေကို ရိုးရိုးသားသား ရင်ဆိုင်ခဲ့သင့်တာ။ ဒါပေမဲ့ ကျွန်မတာဝန်တွေကို ဒီလိုပုံစံနဲ့ထမ်းဆောင်တဲ့နေရာမှာ အလုပ်ရဲ့ကဏ္ဍအသီးသီးကို လျစ်လျူရှုပြီး လှည့်ကွက်တွေနဲ့ အမြဲဖုံးကွယ်ဖို့ကြိုးစားနေတော့၊ လူတွေအကောင်းမြင်တာက ကျွန်မအတွက် ဘာအသုံးဝင်မှာလဲ။ ကျွန်မရဲ့တာဝန်မှာရှိတဲ့ပြဿနာတွေက မဖြေရှင်းရသေးဘဲ၊ ကျွန်မရဲ့လှည့်ဖြားတတ်တဲ့စိတ်သဘောထားကလည်း မပြောင်းလဲဘဲရှိနေခဲ့တယ်။ ဒါက ဘုရားသခင်ကို ရွံရှာစေပြီး မနှစ်မြို့အောင် ဖြစ်စေခဲ့တယ်။ ဒါဟာ ကြီးမားတဲ့ဆုံးရှုံးမှုနဲ့ လုံးဝမိုက်မဲမှုပဲ မဟုတ်ဘူးလား။ ကျွန်မဟာ ကိုယ့်တာဝန်တွေမှာ လက်တွေ့အလုပ်မလုပ်ဘူး၊ ကျွန်မရဲ့အသက်ဝင်ရောက်မှုက ညံ့ဖျင်းတယ်၊ ဖောက်ပြန်ပျက်စီးတဲ့စိတ်သဘောထားတွေ အများကြီးကိုလည်း ဖော်ထုတ်ခဲ့တယ်။ ကျွန်မဟာ ဘုရားသခင်ထံ နောင်တရဖို့နဲ့ ကိုယ့်တာဝန်တွေကို ဘယ်လိုကောင်းကောင်းထမ်းဆောင်မလဲဆိုတာကို အာရုံစိုက်သင့်ခဲ့တာ။ ဒါက ကျွန်မမှာရှိတဲ့ သဘောထား ဖြစ်ခဲ့သင့်တာပါ။

နောက်ပိုင်းမှာ၊ ဘုရားသခင်ရဲ့ရည်ရွယ်ချက်နဲ့အညီ ဘယ်လိုလုပ်ဆောင်မလဲဆိုတာကို ကျွန်မ စရှာဖွေခဲ့တယ်။ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ခဲ့တယ်။ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခု ဖြစ်သည်။ ယင်းကို သင်အောင်နိုင်ပြီးသည်နှင့် သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ မမျိုသိပ်ဘဲ လှည့်စားမှုနှင့် လှည့်ကွက်ကင်းကာ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားလူများက သင်သည် စည်းမျဉ်းနှင့်အညီ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာ ဖြစ်လိမ့်မည်။ သင်သည် ဘောင်ခတ်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ဖို့ လမ်းကြောင်းတစ်ခုပေးခဲ့တယ်။ ဘယ်လိုပြဿနာတွေပဲ ပေါ်ပေါက်လာပါစေ၊ အဲဒါတွေကိုဖြေရှင်းဖို့အတွက် သမ္မာတရားကို ရှာဖွေဖို့လိုတယ်။ သမ္မာတရားထဲကိုဝင်ရောက်ဖို့၊ ပထမအဆင့်ကတော့ ဖွင့်ဟဖို့ပဲ၊ ဘယ်လိုဖောက်ပြန်ပျက်စီးတဲ့စိတ်သဘောထားပဲ ထုတ်ဖော်ခဲ့ပါစေ လူတစ်ယောက်ဟာ ကိုယ့်ကိုယ်ကိုယ် အရှိအတိုင်း ဖော်ပြရမယ် ဘုရားသခင်နဲ့ တခြားလူတွေရှေ့မှာ ရိုးသားတဲ့သူတစ်ယောက် ဖြစ်ရမယ်။ လူတစ်ယောက်ဟာ ကိုယ့်ရဲ့ဂုဏ်သတင်း ဒါမှမဟုတ် အဆင့်အတန်းကိုထိန်းသိမ်းဖို့ ဘာမှမဖုံးကွယ်သင့်ဘူး။ သူတို့ဟာ လှည့်ဖြားတာတွေ၊ လှည့်ကွက်တွေ မပါဘဲ အမှန်တရားကို ပြောရမယ်။ ဒီလိုလုပ်မှသာ လွတ်လွတ်လပ်လပ် အသက်ရှင်နိုင်ပြီး ဘုရားသခင်ရဲ့အသိအမှတ်ပြုတာကို ရနိုင်မှာပါ။ စာတန်ဆန်တဲ့ ဖောက်ပြန်ပျက်စီးတဲ့စိတ်သဘောထားထဲမှာအသက်ရှင်တာ၊ တခြားသူတွေရဲ့အမြင်ကို အမြဲဂရုစိုက်ပြီး၊ အမြဲတမ်းလိမ်ညာလှည့်ဖြားနေတာက၊ ဘဝကိုပင်ပန်းပြီး ဂုဏ်သိက္ခာမဲ့စေတယ်ဆိုတာကိုလည်း ကျွန်မ သဘောပေါက်ခဲ့တယ်။ ကျွန်မဟာ ကျော်ကြားမှု၊ အကျိုးအမြတ်နဲ့ အဆင့်အတန်းအတွက် အသက်မရှင်ချင်တော့ဘူး။ ကျွန်မဟာ ဘုရားသခင်ရဲ့စိစစ်မှုကို လက်ခံပြီး ကိုယ်တော့်ရှေ့မှောက်မှာ အသက်ရှင်လိုစိတ်ရှိလာတယ်။ တခြားသူတွေရဲ့အမြင်တွေ ဘယ်လိုပဲဖြစ်နေပါစေ၊ ကျွန်မ ဘုရားသခင်ကိုစိတ်ကျေနပ်စေဖို့ ကိုယ့်တာဝန်တွေကိုပဲ ထမ်းဆောင်ချင်ခဲ့တယ်။ ဒီလိုစိတ်နဲ့၊ ကျွန်မရဲ့စိတ်နှလုံးဟာ အင်မတန် တည်ငြိမ်အေးချမ်းမှုနဲ့ ပြည့်သွားပြီး အထက်ခေါင်းဆောင်က ကျွန်မအလုပ်ကိုစုံစမ်းမှာကို မစိုးရိမ်တော့ဘူး၊ ဘုရားသခင် ဒါမှမဟုတ် တခြားလူတွေကိုလည်း ထပ်ပြီးမလှည့်စားချင်တော့ဘူး။

စုဝေးပွဲနေ့မှာ ခေါင်းဆောင်တွေ နောက်ကျမှရောက်လာပြီး ဧဝံဂေလိအလုပ်ကို ကျွန်မ ဘယ်လိုလိုက်စစ်ဆေးခဲ့သလဲလို့ မေးတယ်။ ကျွန်မရဲ့ နှလုံးက တဒိတ်ဒိတ်ခုန်နေပြီး၊ ခေါင်းဆောင်တွေက အခြေအနေမှန်ကိုသိသွားရင် ကျွန်မကို မကောင်းမြင်သွားမှာကိုကြောက်ပြီး နည်းနည်းတော့ စိုးရိမ်စိတ်ဝင်နေတုန်းပဲ။ အဲဒီအချိန်မှာ ဒီဘုရားနှုတ်ကပတ်တော်တွေကို ကျွန်မ သတိရလိုက်တယ်။ “သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ကျွန်မရဲ့စိတ်နှလုံးဟာ အင်မတန်မှ တည်ငြိမ်အေးချမ်းမှုနဲ့ ပြည့်သွားပြီး ကိစ္စတွေကို ဂုဏ်သတင်း ဒါမှမဟုတ် အဆင့်အတန်းအတွက် မလုပ်ချင်တော့ဘူး။ အဲဒါနဲ့ ကျွန်မ ခေါင်းဆောင်တွေကို ရိုးရိုးသားသား ပွင့်ပွင့်လင်းလင်း ပြောခဲ့တယ်။ ကျွန်မဟာ တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာ၊ အလုပ်ရဲ့ ဘက်ပေါင်းစုံကို လိုက်စစ်ဖို့ ပျက်ကွက်ခဲ့တာ ပြီးတော့ အလုပ်ကို လိုက်မစစ်ခဲ့ပေမဲ့လည်း တခြားသူတွေကို လှည့်စားဖို့ကြိုးစားခဲ့တုန်းပဲဆိုတာကို ဝန်ခံခဲ့ပါတယ်။ ကျွန်မပြောတာကိုကြားပြီးတော့၊ ခေါင်းဆောင်တွေက ကျွန်မကိုမပြုပြင်ခဲ့ဘူး။ အဲဒီအစား၊ အသင်းတော်အလုပ်ကို ကောင်းကောင်းလုပ်ဆောင်ဖို့ ဘယ်လိုသဟဇာတရှိရှိ ပူးပေါင်းဆောင်ရွက်မလဲဆိုတာကို ကျွန်မနဲ့ မိတ်သဟာယဖွဲ့ခဲ့ကြတယ်။ သူတို့ရဲ့မိတ်သဟာယဖွဲ့တာကိုကြားရတော့၊ ကျွန်မစိတ်နှလုံးထဲမှာ လင်းသွားပြီး လက်တွေ့လုပ်ဆောင်ဖို့ လမ်းကြောင်းတစ်ခုရခဲ့တယ်။ နောက်ပိုင်းမှာ သူတို့က ကျွန်မရဲ့အခြေအနေအကြောင်းမေးတဲ့အခါ၊ ကျွန်မဟာ ဂုဏ်သတင်းနဲ့ အဆင့်အတန်းအတွက် အလုပ်လုပ်နေခဲ့ပြီး တစ်ကိုယ်ကောင်းဆန်တဲ့အပြင် စက်ဆုပ်စရာကောင်းတဲ့အခြေအနေမှာ အသက်ရှင်နေခဲ့တာ၊ ဒါပေမဲ့ ပြုပြင်ဖို့အတွက် သမ္မာတရားကို ရှာဖွေချင်စိတ်ရှိတယ်ဆိုတာကိုလည်း ကျွန်မ ပွင့်ပွင့်လင်းလင်း မိတ်သဟာယဖွဲ့ခဲ့တယ်။ အဲဒီလိုပြောပြီးတဲ့နောက်မှာ၊ ကျွန်မစိတ်နှလုံးထဲမှာ တည်ငြိမ်ပြီး စိတ်အေးလက်အေးဖြစ်သွားတယ်။ အခု ကျွန်မသဘောပေါက်သွားတာက၊ လူတွေက ကိုယ့်ကို ဘာထင်လဲဆိုတဲ့အပေါ်မှာ၊ သူတို့ စိတ်နှလုံးထဲက ကိုယ့်အဆင့်အတန်းပေါ်မှာ အာရုံစိုက်နေတဲ့အခါ ကျွန်မဟာ ကိုယ့်ကိုယ်ကိုယ်မထိန်းနိုင်ဘဲ စာတန်ရဲ့ အရူးလုပ်တာကိုခံရပြီး လှည့်ဖြားတာတွေ၊ လှည့်ကွက်တွေ သုံးတယ်၊ ကိုယ့်ဘဝကို စိတ်ဆင်းရဲပြီး ပင်ပန်းနွမ်းနယ်တဲ့ နည်းလမ်းနဲ့ အသက်ရှင်နေထိုင်ရတယ် ဆိုတာပါပဲ။ ဒါပေမဲ့ လူတွေရဲ့အမြင်ကို ထည့်မစဉ်းစားဘဲ ဘုရားနှုတ်ကပတ်တော်တွေအတိုင်းလုပ်ဆောင်ပြီး ရိုးသားတဲ့သူတစ်ယောက်ဖြစ်ဖို့ပဲ လိုလားတဲ့အခါမှာတော့၊ ကျွန်မရဲ့အခြေအနေက ဆက်တိုက်ကို တိုးတက်လာတယ်၊ ဘုရားသခင်ရဲ့ ရှေ့မှောက်မှာ အသက်ရှင်နေထိုင်နေတယ်လို့ ခံစားရပြီး ကျွန်မရဲ့ စိတ်နှလုံးက တကယ်ကို လွတ်မြောက်မှုကို ခံစားရပါတယ်။


၈။ ဤရွေးချယ်မှုအတွက် ကျွန်ုပ် မည်သည့်အခါမျှ နောင်တရမည် မဟုတ်

ရှောင်ယွမ်း၊ တရုတ်ပြည်

ငယ်ငယ်ကတည်းက ကျွန်မက အမြဲတမ်း ကျောင်းစာမှာ အမှတ်ကောင်းကောင်းရခဲ့ပြီး စာမေးပွဲတွေမှာဆို အတန်းထဲမှာ ခဏခဏ အမှတ်အများဆုံး ရတတ်တယ်။ စာမေးပွဲတစ်ခုအတွက် အဆင့်တွေထွက်လာတိုင်း ကျောင်းရဲ့ ဂုဏ်ပြုသင်ပုန်းမှာ ကျွန်မရဲ့နာမည်နဲ့ ဓာတ်ပုံကို အမြဲတမ်းပြထားတယ်။ ဆရာမတွေက ကျွန်မကို ကျေနပ်အားရပြီး ချီးကျူးမှု အပြည့်ရှိတဲ့ အပြုံးမျက်ဝန်းတွေနဲ့ ကြည့်တာကိုမြင်ရတာ အတန်းဖော်တွေရဲ့ ချီးကျူးစကားတွေ ကြားရတာ ကျွန်မစိတ်နှလုံးက ပျော်ရွှင်မှုတွေ ပြည့်လျှံပြီး တကယ်ကို ဂုဏ်ယူမိတယ်။ အိမ်ပြန်တဲ့အခါ လမ်းမှာတွေ့တဲ့ အိမ်နီးနားချင်းတွေက “ဒီကလေးမလေးက စာတော်လိုက်တာ။ သမီးကြောင့် သမီးမိဘတွေက အရမ်းဂုဏ်ယူမှာပဲ။ နောင်တစ်ချိန်ဆို ပီကင်းတက္ကသိုလ်၊ ဒါမှမဟုတ် စင်းဟွာတက္ကသိုလ်ကို သေချာပေါက် သွားတက်ရမှာပဲ” လို့ပြောပြီး နှုတ်ဆက်ကြတယ်။ ကျွန်မက ရှက်ပြုံးလေးပဲ ပြုံးလိုက်ပေမဲ့ စိတ်ထဲမှာတော့ ကျွန်မရဲ့မာနစိတ်က အတော်လေးကို ကျေနပ်သွားတာပေါ့။ နောက်ပိုင်းမှာ ကျွန်မက ပြည်နယ်က ထိပ်တန်းတက္ကသိုလ်တစ်ခုကို ဝင်ခွင့်ရခဲ့ပြီး ပထမနှစ်မှာပဲ ကိုယ့်မေဂျာမှာ ပထမရခဲ့တယ်။ ကျွန်မ သိပ်ပျော်တာပဲ။ အတန်းဖော်တွေအားလုံးက ကျွန်မရဲ့ ပါရမီကိုချီးကျူးကြတယ်၊ အားကျကြတယ်၊ မနာလိုတောင် ဖြစ်ကြတယ်။ ဆရာတွေကလည်း ကျွန်မအပေါ် မျှော်လင့်ချက်အကြီးကြီးထားကြတယ်။ ကိုယ့်ကိုယ်ကိုယ် ရွယ်တူတွေကြားထဲမှာ ထူးချွန်တဲ့သူတစ်ယောက် ဖြစ်လာပြီလို့ ကျွန်မ ခံစားခဲ့ရတယ်။ ဒါပေမဲ့ တက္ကသိုလ်ဘဝက အထက်တန်းကျောင်းတုန်းကလို အလုပ်မများဘဲ၊ တော်တော်များများအချိန်တွေမှာ တကယ့်ကို လွတ်လပ်ပေါ့ပါးပြီး အေးအေးဆေးဆေးပဲ။ အတန်းထဲမှာဆို လူမှုရေးသိပ္ပံသဘောတရားတချို့ကို လေ့လာရပြီး အဲဒီသဘောတရားတွေနဲ့ အသုံးအနှုန်းတွေကို အလွတ်ကျက်မှတ်ရတာတွေ ရှိတယ်။ ကျွန်မ တစ်ခါတလေ တွေးမိတယ်၊ “ဒီသဘောတရားတွေကို လေ့လာ၊ ကျက်မှတ်နေတာက ဘာအကျိုးရှိလဲ” ပေါ့။ အချိန်အများစုမှာတော့ စာမေးပွဲအောင်ဖို့တစ်ခုတည်းအတွက်ပဲ ကျွန်မ စာလုပ်ခဲ့တယ်။ အတန်းချိန်ပြင်ပ အားလပ်ချိန်တွေမှာဆိုရင် ကိုယ့်အတန်းဖော်တွေက အပျော်အပါးတွေနဲ့ အလေလိုက်နေကြပြီး ကျွန်မကတော့ ဖုန်းကိုပဲထိုင်ပွတ်ရင်းနဲ့ သေမလောက် ပျင်းနေခဲ့တာပေါ့။ ကျွန်မ ခဏခဏ တွေးမိတယ်၊ “ငါတို့က ဒီလို အချိန်ဖြုန်းဖို့အတွက်ပဲ ဒီလောကကြီးထဲကို ရောက်လာကြတာလား။ ကျွန်မတို့ဟာ လူတွေအနေနဲ့ ဘဝမှာ ပန်းတိုင်၊ ဦးတည်ချက်တစ်ခုခု ရှိသင့်တာမဟုတ်ဘူးလား” ပေါ့။ ဒါပေမဲ့ ဒီမေးခွန်းတွေကို ဘယ်လိုဖြေရမလဲဆိုတာ ကျွန်မမသိခဲ့ဘူး။

ပထမနှစ် နွေရာသီကျောင်းပိတ်ရက်မှာ ညီအစ်မတစ်ယောက်က ဘုရားသခင်ရဲ့ နောက်ဆုံးသောကာလ ဧဝံဂေလိတရားကို ကျွန်မဆီ ဟောပြောခဲ့တယ်။ ဘုရားနှုတ်ကပတ်တော်ကို စားသောက်ရင်းနဲ့၊ လူသားမျိုးနွယ်ကို ကယ်တင်ဖို့ ဘုရားသခင်က အမှုတော်အဆင့်သုံးဆင့် လုပ်ဆောင်ခဲ့တယ်ဆိုတာကို ကျွန်မ သိလာတယ်။ သခင်ယေရှုက လူသားမျိုးနွယ်ကို အပြစ်တွေကနေ ရွေးနုတ်ပေးဖို့ လက်ဝါးကပ်တိုင်မှာ အသေခံခဲ့ပုံကို ကျွန်မ မြင်ခဲ့ရတယ်၊ နောက်ဆုံးသောကာလမှာ လူသားမျိုးနွယ်ကို အပြည့်အဝကယ်တင်ဖို့ ဘုရားသခင်က နောက်တစ်ကြိမ် လူ့ဇာတိခံပြီး၊ လူတွေကို တရားစီရင်ပြီး သန့်စင်ပေးဖို့ သမ္မာတရားများစွာကို ဖော်ပြခဲ့တယ်၊ အပြစ်ရဲ့ချည်နှောင်မှုတွေကနေ လုံးဝလွတ်မြောက်ပြီး ဘုရားသခင်ရဲ့ နိုင်ငံတော်ထဲကို ဝင်ရောက်စေခဲ့တယ်။ လူသားမျိုးနွယ်ကို ဘုရားသခင် ကယ်တင်ခဲ့တဲ့ ရိုးသားစစ်မှန်မှုနဲ့ ကြင်နာမှုကို ကျွန်မ နက်နက်ရှိုင်းရှိုင်း ခံစားခဲ့ရတဲ့အပြင် လူသားမျိုးနွယ်အပေါ် ဘုရားသခင်ရဲ့ ချစ်ခြင်းမေတ္တာကိုလည်း ခံစားမိခဲ့တယ်။ ကျွန်မ အရမ်းကို စိတ်ထိခိုက်မိပြီး၊ ဘုရားသခင်ကို ယုံကြည်ပြီး သမ္မာတရားကို လိုက်စားဖို့ ဆုံးဖြတ်ခဲ့တယ်။ နောက်ပိုင်းမှာ ညီအစ်ကိုမောင်နှမတွေက အခုချိန်ဟာ နိုင်ငံတော်ရဲ့ ဧဝံဂေလိတရားကို ဖြန့်ဝေဖို့ အရေးကြီးတဲ့အချိန်ဖြစ်ပုံကို မိတ်သဟာယဖွဲ့ကြတယ်။ ဧဝံဂေလိ ဖြန့်ဝေရေးမှာ ပါဝင်ကူညီနိုင်ပြီး ဘုရားသခင်ရဲ့ ကယ်တင်ခြင်းကို လက်ခံရရှိအောင် ပိုများတဲ့လူတွေကို ကိုယ်တော့်ရှေ့မှောက် ခေါ်ဆောင်နိုင်တာဟာ တော်တော့်ကို တန်ဖိုးရှိတဲ့အရာလို့ သူတို့က ပြောကြတယ်။ အဲဒီနောက် ညီအစ်မတစ်ယောက်က ကျွန်မကို တာဝန်ထမ်းဆောင်ဖို့ ဆန္ဒများရှိလေမလားလို့ မေးလာတယ်။ ကျွန်မ နည်းနည်းတွေဝေသွားတယ်၊ “တာဝန်ထမ်းဆောင်ဖို့ဆိုတာ အချိန်နဲ့အားအင်တွေလိုတယ်။ ကျောင်းမှာက ပြိုင်ဆိုင်မှုက အရမ်းပြင်းထန်တော့ ငါ့အဆင့်တွေ ထိခိုက်သွားရင် ဘယ်လိုလုပ်မလဲ။ ဖန်ဆင်းခံတစ်ယောက်အနေနဲ့ ဘုရားသခင်ကို ယုံကြည်ပြီး ကိုယ့်တာဝန် ထမ်းဆောင်တာကို ရွေးသင့်သလား၊ ဒါမှမဟုတ် အမှတ်ကောင်းကောင်းရအောင် စာကျက်တာကို အချိန်ပေးပြီး အနာဂတ်ကောင်းကောင်းနဲ့ သူများတွေရဲ့ အထင်ကြီးလေးစားမှုတွေ ရတာကို သေချာအောင် ရွေးသင့်လား” လို့ပေါ့။ ဘယ်လမ်းကို ရွေးရမှန်းမသိတာနဲ့ ကျွန်မက စဉ်းစားဦးမယ်လို့ အဲဒီညီအစ်မကို ပြောလိုက်တယ်။ နောက်ပိုင်းသုံးလေးညမှာဆိုရင် ကျွန်မဟာ တက္ကသိုလ်လမ်းမတစ်လျှောက်မှာ လမ်းလျှောက်ရင်း ဘာလုပ်ရမှန်းမသိ ဖြစ်နေခဲ့တာကို ကိုယ့်ကိုယ်ကိုယ် မြင်ခဲ့ရတယ်၊ အမှတ်ကောင်းကောင်းရဖို့ ညနက်တဲ့အထိ ကြိုးစားနေကြတဲ့ တခြားကျောင်းသားတွေကို ကြည့်ရင်း၊ “ငါကရော ရွယ်တူတွေအများစုလိုပဲ ပညာရေးနဲ့ အနာဂတ်ကောင်းကို လိုက်စားဖို့ ရွေးချယ်သင့်လား။ ဒါမှမဟုတ် ဘုရားနောက်လိုက်ပြီး တာဝန်ထမ်းဆောင်ဖို့ ရွေးချယ်သင့်လား” ဆိုပြီး တွေးမိတယ်။

နောက်ပိုင်းမှာ ကျွန်မ ဒီဘုရားနှုတ်ကပတ်တော်အပိုဒ်တွေကို တွေ့မိတယ်။ “ဖန်ဆင်းရှင်၏ အချုပ်အခြာအာဏာနှင့် ကြိုတင်ပြဋ္ဌာန်းခြင်းတို့ကြောင့် မည်သည့်အရာမျှ လုံးဝကို မရှိခြင်းဖြင့် အစပြုလာခဲ့သည့် အထီးကျန်သူတစ်ဦးသည် မိဘများနှင့် မိသားစုတစ်စုကို ရရှိသည်။ လူသားမျိုးနွယ်ဝင်တစ်ယောက် ဖြစ်ဖို့အခွင့်အရေးအပြင် လူသားဘဝကို ကြုံတွေ့ဖို့နှင့် လူ့လောကတစ်လျှောက် ခရီးနှင်ဖို့ အခွင့်အရေးတို့ကို ရရှိလေ၏။ ၎င်းသည် ဖန်ဆင်းရှင်၏ အချုပ်အခြာအာဏာကို ကြုံတွေ့ဖို့၊ ဖန်ဆင်းရှင်၏ ဖန်ဆင်းခြင်းနှင့်ဆိုင်သော အံ့ဩဖွယ်ရာများကို သိလာဖို့အခွင့်အရေးလည်း ရှိလာသည့်အပြင် ဖန်ဆင်းရှင်၏ သြဇာအာဏာကို သိပြီး အရှုံးပေးအပ်နှံလာဖို့ရန် အခွင့်အရေး ရရှိပေသည်။ သို့တိုင်အောင် လူအများစုက ဤကဲ့သို့ ရှားပါးပြီး ခဏတဖြုတ်ဖြစ်သည့် အခွင့်အရေးကို အမှန်တကယ် အမိအရ အသုံးမချကြပေ။ လူတို့သည် ကံကြမ္မာကို ဆန့်ကျင်တိုက်ခိုက်လျက် တစ်သက်တာ စွမ်းအင်များကို သုံးပစ်ကြပြီး မိမိတို့၏မိသားစုကို ထောက်ပံ့ဖို့ ကြိုးစားခြင်းနှင့်ပတ်သက်၍ လှုပ်ရှားရုန်းကန်လျက်၊ ဂုဏ်သိက္ခာနှင့် အကျိုးအမြတ်အတွက် တက်သုတ်ရိုက်၍ သွားလိုက်ပြန်လိုက်လုပ်လျက် ၎င်းတို့၏ တစ်ဘဝလုံးကို ကုန်ဆုံးရသည်။ လူတို့ တန်ဖိုးထားသည့် အရာတို့သည် မိသားစုချစ်ခြင်းမေတ္တာ၊ ငွေ၊ ကျော်ကြားမှုနှင့် အကျိုးအမြတ်တို့ ဖြစ်ပြီး ၎င်းတို့က ဤအရာတို့ကို ဘဝ၌ တန်ဖိုးအရှိဆုံး အရာများအဖြစ် မြင်ကြသည်။ လူအားလုံးက ကံခေခြင်းနှင့်ပတ်သက်၍ ညည်းညူကြသည်။ သို့တိုင်အောင် လူသားက အဘယ်ကြောင့် အသက်ရှင်သည်၊ မည်သို့အသက်ရှင်သင့်သည်၊ လူ့ဘဝ၏တန်ဖိုးနှင့် အဓိပ္ပာယ်က အဘယ်အရာဖြစ်သည် စသည်တို့ဖြစ်သည့် လူတို့ နားအလည်သင့်ဆုံးနှင့် အဆန်းစစ်သင့်ဆုံးသော ကိစ္စများကိုမူ ၎င်းတို့ မသိကျိုးကျွန်ပြုထားကြဆဲဖြစ်၏။ ၎င်းတို့၏ ဘဝသည် မည်မျှကြာရှည်ကောင်း ကြာရှည်ပါစေ ကျော်ကြားမှုနှင့် အကျိုးအမြတ်တို့ကို လိုက်စားခြင်းနှင့်ပတ်သက်၍ ပြေးလွှားအလုပ်ရှုပ်ခြင်းမျှဖြင့် မိမိတို့၏ ဘဝတစ်ခုလုံး ကုန်ဆုံးကြသည်မှာ ၎င်းတို့၏ ပျိုမြစ်ခြင်း ကုန်ဆုံးသွားသည်အထိ၊ ၎င်းတို့သည် ဆံပင်ဖြူပြီး အသားအရေ တွန့်လိပ်လာသည်အထိ၊ ကျော်ကြားမှုနှင့် အကျိုးအမြတ်တို့က ၎င်းတို့ ဇရာထောင်းခြင်းမှ ရပ်တန့်ပေးနိုင်မည်မဟုတ်ကြောင်း၊ ငွေကြေးသည် ၎င်းတို့စိတ်နှလုံးထဲမှ အနှစ်မဲ့ခြင်းကို မဖြည့်ဆည်းပေးနိုင်ကြောင်းတို့ကို ၎င်းတို့ သဘောပေါက်လာသည်အထိ၊ ပြီးလျှင် မည်သူကမျှ မွေးဖွားခြင်း၊ ကြီးရင့်ခြင်း၊ နာမကျန်းဖြစ်ခြင်းနှင့် သေခြင်းတရားတို့၏ နိယာမများမှ ရုန်းထွက်လွတ်မြောက်နိုင်ခြင်း မရှိကြောင်း၊ ကံကြမ္မာ၏ စီစဉ်မှုများကို မည်သူကမျှ မရှောင်နိုင်ကြောင်း ၎င်းတို့ နားလည်သည်အထိပင် ဖြစ်လေသည်။ ၎င်းတို့သည် ဘဝ၏ နောက်ဆုံးအဆင့်ကို ရင်ဆိုင်ဖို့ လိုအပ်သည့်အခါမှသာ လူတစ်ယောက်က အလွန်ကြီးမားသော ချမ်းသာကြွယ်ဝမှုနှင့် ကြီးကျယ်သော ဥစ္စာပစ္စည်းများ ပိုင်ဆိုင်နေသည့်တိုင် အခွင့်ထူးခံဖြစ်ပြီး အဆင့်အတန်းမြင့်မားနေသည့်တိုင် သေခြင်းကို မလွတ်မြောက်နိုင်သကဲ့သို့ လူတိုင်း မိမိ၏မူလအနေအထားဖြစ်သော အဘယ်အရာမျှ မပိုင်သည့် တစ်ကိုယ်တည်းသော ဝိညာဉ်တစ်ခုသို့ ပြန်သွားရလိမ့်မည်ဟူသည်ကို သူတို့အမှန်တကယ် နားလည်ကြလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “လူ့ဘဝတွင် ဘုရားသခင်ကို ယုံကြည်ခြင်း၊ သမ္မာတရားကို လိုက်စားခြင်းနှင့် ဖန်ဆင်းခံသတ္တဝါအဖြစ် ၎င်းတို့၏တာဝန်ကို ကျေပွန်ခြင်းမှလွဲ၍ အရာရာသည် အချည်းနှီးဖြစ်ပြီး အမှတ်ရရန် မထိုက်တန်ပါ။ သင်သည် ကမ္ဘာကို အတုန်လှုပ်နိုင်ဆုံးသော စွမ်းဆောင်မှုတစ်ခုကို ပြီးမြောက်ခဲ့လျှင်ပင်၊ အာကာသထဲသွား၍ လကမ္ဘာဆီရောက်ဖူးပြီး ပြန်လာခဲ့လျှင်ပင် သင်သည် လူသားမျိုးနွယ်အတွက် အကျိုးကျေးဇူး၊ သို့မဟုတ် အထောက်အကူ အနည်းငယ် ဖြစ်လာစေသော သိပ္ပံပညာဆိုင်ရာ တိုးတက်မှုများကို ပြုလုပ်ခဲ့လျှင်ပင် ယင်းသည် အချည်းနှီးဖြစ်ပြီး ယင်းတို့အားလုံးသည် ကွယ်ပျောက်သွားမည်ဖြစ်သည်။ မကွယ်ပျောက်နိုင်သည့် တစ်ခုတည်းသောအရာမှာ အဘယ်နည်း။ (ဘုရားသခင်၏ နှုတ်ကပတ်တော်ဖြစ်သည်။) ဘုရားသခင်၏ နှုတ်ကပတ်တော်၊ ဘုရားသခင်အား သက်သေခံချက်များ၊ ဖန်ဆင်းရှင်အတွက် သက်သေရပ်တည်သော သက်သေခံချက်များ၊ အလုပ်များနှင့် လူတို့၏ ကောင်းမှုများသာလျှင် မကွယ်ပျောက်သွားဘဲ ရှိမည်ဖြစ်သည်။ ဤအရာများသည် ထာဝရ တည်မြဲနေမည်ဖြစ်ပြီး ယင်းတို့သည် အလွန်တန်ဖိုးရှိသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဖန်ဆင်းခံသတ္တဝါတစ်ဦး၏တာဝန်အား ကောင်းစွာဆောင်ရွက်ခြင်းအားဖြင့်သာလျှင် အသက်ရှင်ခြင်း၌ တန်ဖိုးရှိ၏) ဘုရားနှုတ်ကပတ်တော်တွေက ကျွန်မကို အကြီးအကျယ် တို့ထိခဲ့တယ်။ ဘုရားသခင်က လူတစ်ယောက်ချင်းစီကို ဒီလောကကြီးထဲ ရောက်လာအောင် စီစဉ်ပေးတာက ဘုရားသခင်ရဲ့ အချုပ်အခြာအာဏာကို သိမြင်ဖို့၊ ကိုယ်တော့်ရဲ့ ဉာဏ်ပညာနဲ့ သြဇာအာဏာကို နားလည်ဖို့၊ ဘုရားသခင်ကို ကျိုးနွံနာခံပြီး ဝတ်ပြုကိုးကွယ်ရအောင် သင်ယူဖို့အတွက်ပဲ။ လူတွေသာ ဘုရားသခင်ရဲ့ ရည်ရွယ်ချက်ကို မသိရင်၊ ဒီလောကမှာ သူတို့အချိန်တွေက အလဟဿဖြစ်သွားမှာပဲ။ သူတို့က ဘာကြောင့်မွေးဖွားလာတယ်၊ ဘာကြောင့်သေဆုံးရမယ်၊ ဘာအတွက် အသက်ရှင်သင့်တယ်ဆိုတာကို သိကြမှာမဟုတ်ဘူး။ ကျွန်မ သတင်းကြေညာတာတွေ ခဏခဏ တွေ့ရတယ်၊ နာမည်ကြီးလူတွေဟာ အရမ်းကို မြှောက်စားခံရတဲ့အပြင် ပိုက်ဆံတွေအများကြီးရှာနိုင်ပြီး ဇိမ်ကျကျနေထိုင်ရပေမဲ့ စိတ်ကျရောဂါဖြစ်ပြီး နောက်ဆုံးမှာ ကိုယ့်ကိုယ်ကိုယ်သတ်သေသွားတဲ့အကြောင်းပေါ့။ တခြားဇာတ်လမ်းတွေမှာ အဆင့်အတန်းမြင့်တဲ့ သူဌေးတွေ ရုတ်တရက် နေမကောင်းဖြစ်ပြီး သေဆုံးသွားကြပုံကို ပြည့်ပြည့်စုံစုံဖော်ပြထားတယ်။ အဆင့်မြင့်ဘွဲ့ရပညာတတ်တွေဖြစ်တဲ့ ကျွန်မရဲ့ အဘိုးအဘွားအရင်းတွေက သူတို့တစ်သက်လုံး ကြိုးစားပမ်းစား အလုပ်လုပ်ခဲ့ကြပြီး တစ်ချိန်က ဂုဏ်ယူစရာကောင်းတဲ့ အချိန်တွေလည်း ရှိခဲ့ကြပေမဲ့ အခု အငြိမ်းစားယူထားတဲ့နှစ်တွေမှာတော့ ဘဝရဲ့အဓိပ္ပာယ်ကိုမသိဘဲ စကားစမြည်ပြော၊ အချိန်ဖြုန်းပြီး နေ့ရက်တွေကို အလဟဿ ကုန်ဆုံးနေပြီး သေခြင်းတရားကိုပဲ ဦးတည်ချက်မဲ့ စောင့်နေကြပုံကိုလည်း ကျွန်မ သတိပြုမိတယ်။ လူတစ်ယောက်က ဘယ်လောက်ပဲ လေ့လာပါစေ၊ ဘယ်လောက်ပဲ ကြီးကျယ်တဲ့အောင်မြင်မှုတွေ ရထားပါစေ၊ ဒါတွေအားလုံးဟာ ယာယီဖြစ်ပြီး မတည်မြဲဘူးဆိုတာ ကျွန်မ မြင်ခဲ့တယ်။ နောက်ဆုံးမှာ ဆိုးယုတ်တဲ့ လောကဟောင်းကြီး ပျက်စီးသွားတဲ့အခါ အရာအားလုံး အချည်းနှီး ဖြစ်သွားမှာပဲ။ ဒီသိပ္ပံပညာဆိုင်ရာ အောင်မြင်မှုတွေနဲ့ ကိုယ်ပိုင်ထူးချွန်မှုတွေက လူတွေကို ဘုရားသခင်ကို နားလည်ဖို့၊ ဘုရားရှေ့မှောက်ကို လာပြီး ဘဝရဲ့ အဓိပ္ပာယ်ကို သိလာဖို့ လမ်းပြမပေးနိုင်ဘူး။ သူတို့ရဲ့ ဖောက်ပြန်ပျက်စီးမှုတွေကနေ ဖယ်ရှားပြီး လူ့သဏ္ဌာန်နဲ့အညီ အသက်ရှင်နေထိုင်စေနိုင်မှာလည်း မဟုတ်ဘူး။ ဒီအောင်မြင်မှုတွေ ရပြီးရင်တောင် လူသားတွေက အရင်လိုပဲ ဖောက်ပြန်ပျက်စီးနေတုန်းပဲ။ ဒါ့အပြင်၊ အသိပညာဆိုတာက လူ့အဖွဲ့အစည်းရဲ့ အမှောင်မိုက်တဲ့အခြေအနေကို လုံးဝပြောင်းလဲနိုင်စွမ်းမရှိတဲ့အပြင် လူတွေကို မှန်ကန်တဲ့လမ်းကြောင်းနဲ့ ဦးတည်ချက်ကိုလည်း မပေးနိုင်ဘူး။ အသိပညာတွေ၊ အောင်မြင်မှုတွေက အဓိပ္ပာယ်ကိုမရှိတာပါ။ ဘုရားသခင် ရွေးချယ်ထားတဲ့လူတွေရဲ့ ဘုရားသခင်ကို သက်သေခံချက်နဲ့ ဘုရားသခင်ရဲ့အမှုကို တွေ့ကြုံခံစားခြင်းကနေ သူတို့ရရှိတဲ့အရာတွေကသာ ထာဝရ တည်တံ့တာပါ။ ကျွန်မသာ အသိပညာကို ရှာဖွေဖို့၊ ဒီသေတတ်တဲ့လောကရဲ့ အသီးအပွင့်တွေကို လိုက်စားဖို့ ကိုယ့်ကိုယ်ကိုယ် မြှုပ်နှံထားပြီး ကျော်ကြားမှုနဲ့ အကျိုးအမြတ်၊ မိသားစု၊ ပညာရေးနဲ့ အသက်မွေးဝမ်းကျောင်းအတွက် လုံးပန်းနေပြီး၊ သမ္မာတရားကို လိုက်စားပြီး ဘုရားသခင်ကို သိဖို့ ပျက်ကွက်ခဲ့ရင် နောက်ဆုံးမှာ ဘာသမ္မာတရားကိုမှ သဘောပေါက်နားလည်တာမျိုး မရှိဘဲ ဘုရားသခင်အကြောင်း သိကျွမ်းမှုကို ရဖို့ပျက်ကွက်ပြီး ကိုယ့်စိတ်သဘောထားလည်း မပြောင်းလဲခဲ့ရင် ဘုရားသခင်ရဲ့အမှုကို တွေ့ကြုံခံစားဖို့ တန်ဖိုးရှိတဲ့ အခွင့်အရေးကို ကျွန်မ လက်လွှတ်ဆုံးရှုံးခဲ့မှာ မဟုတ်ဘူးလား။ ဘုရားသခင်က ကျွန်မကို ဘဝရဲ့ဦးတည်ချက်ကို ရှာတွေ့ဖို့ လမ်းပြခဲ့တယ်။ ဘဝမှာဆိုရင် သမ္မာတရားကို လိုက်စားသင့်တယ်၊ ဘုရားသခင်အကြောင်း သိကျွမ်းမှုကို လိုက်စားသင့်တယ်လို့ ကျွန်မ နားလည်ခဲ့တယ်။ ဖန်ဆင်းခံတစ်ယောက်အနေနဲ့ ကိုယ့်တာဝန်ကို ကောင်းကောင်း ဖြည့်ဆည်းမှသာ ဘုရားသခင်ရဲ့ ကယ်တင်ခြင်းနဲ့ ကျွန်မ ထိုက်တန်မှာဖြစ်ပြီး ဒီလိုဘဝမျိုးကသာ တန်ဖိုးရှိပြီး အဓိပ္ပာယ်ရှိမှာပါ။ ဧဝံဂေလိတရား ဖြန့်ဝေရေးမှာ ကိုယ့်ရဲ့အားအင်ကိုသုံးပြီး လူများများကို ဘုရားရှေ့မှောက်ခေါ်ဆောင်နိုင်ဖို့က ကျွန်မရဲ့တာဝန်ဖြစ်သလို ဘုရားသခင်က ကျွန်မကို ချီးမြှောက်တာပဲ၊ ကျွန်မအနေနဲ့ ကိုယ့်အချိန်တွေကို ပညာရေးအတွက် ဖြုန်းတီးတာ ရပ်ဖို့ လိုအပ်ခဲ့ပြီး ယုံကြည်ခြင်းကို ဦးစားပေးဖို့ ကျွန်မ ဆုံးဖြတ်ခဲ့တယ်။ အဲဒီနောက်မှာ၊ ဘွဲ့လွန်တက်ဖို့ အာမခံချက်နဲ့ ဝင်ခွင့်ရတဲ့အခွင့်အရေးကို ကျွန်မ စွန့်လွှတ်ပြီး ကိုယ့်တာဝန်ထမ်းဆောင်ဖို့ ဆုံးဖြတ်ခဲ့တယ်။

နောက်ပိုင်းမှာ ကျွန်မ အသင်းတော်နဲ့ ဆက်သွယ်ခဲ့ပြီး ညီအစ်ကိုမောင်နှမတွေကို ကျွန်မ အိမ်ပြန်ပြီး ဘွဲ့လွန်ဝင်ခွင့်စာမေးပွဲအတွက် ပြင်ဆင်တော့မယ်၊ တစ်ခါတလေမှပဲ စုဝေးပွဲတက်မယ်လို့ ပြောလိုက်တယ်။ ညီအစ်ကိုမောင်နှမတွေက ပြောတယ် သူတို့က တာဝန်တစ်ခုထမ်းဆောင်ဖို့ လူတွေလိုနေတယ်၊ ကျွန်မ အဲဒီတာဝန်ကို ထမ်းဆောင်ဖို့ စဉ်းစားပေးမလားလို့ မေးကြတယ်။ အဲဒီအချိန်မှာ ဘုရားသခင်ကို ယုံကြည်ပြီး သမ္မာတရားကို လိုက်စားတာက ကောင်းတဲ့အရာတွေဆိုတာ၊ ကိုယ့်တာဝန်ကို ထမ်းဆောင်ဖို့ ပျက်ကွက်တာဟာ ကျွန်မကို အများကြီး ထောက်ပံ့ပေးခဲ့တဲ့ ဘုရားသခင်ကို စိတ်ပျက်အောင်လုပ်ရာကျမယ်ဆိုတာတွေကို ကျွန်မ သိခဲ့တယ်။ ဒါပေမဲ့လည်း ဝင်ခွင့်စာမေးပွဲအတွက် ပြင်ဆင်ဖို့ သုံးလေးလပဲ ကျန်တော့တာကို ကျွန်မ တွေးမိတယ်၊ ဒါက ကျွန်မ သိက္ခာဆည်ဖို့ နောက်ဆုံးအခွင့်အရေးပဲ။ ဘွဲ့လွန်သင်တန်းဆိုတဲ့ ဒီလှေကားထစ်ကို တက်ခွင့်ရမှသာ ကျွန်မက အဲဒီဘွဲ့မြင့်တဲ့ အတန်းဖော်တွေနဲ့ တန်းတူရှိနေနိုင်မှာ၊ မိသားစုရဲ့မျှော်လင့်ချက်တွေကို ဖြည့်ဆည်းပေးနိုင်မှာ၊ ကျွန်မရဲ့ သူငယ်ချင်းတွေ၊ ဆွေမျိုးတွေကြားမှာ ခေါင်းမော့ရင်ကော့နိုင်မှာလေ။ ဘွဲ့လွန်ဝင်ခွင့်စာမေးပွဲကို ဖြေဖို့ ကျွန်မသာ လက်လျှော့လိုက်ရင်၊ ရွယ်တူတွေကြားမှာ ထူးချွန်ပြောင်မြောက်ဖို့ မျှော်လင့်ချက်အားလုံးကို ကျွန်မ ဆုံးရှုံးသွားမှာ မဟုတ်ဘူးလား။ ကျွန်မဟာ အဲဒါကို လုပ်ဖို့ ဆန္ဒကို မရှိခဲ့ဘူး။ ဒါကြောင့် ကျွန်မက ညီအစ်ကိုမောင်နှမတွေကို ပြောလိုက်တယ် ကျွန်မက အချိန်ပြည့်တာဝန်မထမ်းဆောင်နိုင်ဘူး၊ စာမေးပွဲအတွက် ပြင်ဆင်ရင်းနဲ့ တတ်နိုင်သလောက်ပဲ တာဝန်ထမ်းဆောင်နိုင်မယ်လို့။ နောက်ပိုင်းသုံးလေးလမှာ ကျွန်မ အရမ်းကို ဖိအားများပြီး စိတ်ပင်ပန်းခဲ့ရတယ်။ နေ့ဘက်တွေမှာဆိုရင် တာဝန်ထမ်းဆောင်လိုက်၊ စုဝေးပွဲတက်လိုက်လုပ်ပြီး၊ ညဘက်အိမ်ပြန်ရောက်တဲ့အခါမှာတော့ ထူထဲတဲ့ စာကျက်စရာတစ်ပုံကြီးကို ရင်ဆိုင်ရတယ်။ ကျွန်မ အရမ်းပင်ပန်းနေပေမဲ့ မျက်လုံးကို အတင်းပြူးထားပြီး အဲဒီနေ့အတွက် ကိုယ့်ကိုယ်ကိုယ်ပေးထားတဲ့ စာကျက်စရာ ဘယ်ဟာကိုမဆို တွန်းတွန်းတိုက်တိုက် ကြိုးစားလုပ်ခဲ့တယ်။ မနက်တိုင်း မိုးလင်းတာနဲ့ ဘယ်လောက်ပဲ ပင်ပန်းနေပါစေ၊ ချက်ချင်းထပြီး အသိပညာပင်လယ်ကြီးထဲကို ပြန်ပြီး ခုန်ဆင်းလိုက်တယ်။ ကျွန်မ ကိုယ့်ကိုယ်ကိုယ် အနားယူဖို့ အခွင့်အရေးနည်းနည်းလေးတောင် မပေးရဲခဲ့ဘူး။ အစားအစာ အဝယ်ထွက်တဲ့အခါ၊ ထမင်းဟင်းချက်၊ ပန်းကန် ဆေးတဲ့အခါမှာတောင် သင်ကြားရေးအသံဖိုင်တွေ ဖွင့်ပြီး ဆက်လေ့လာခဲ့တယ်။ နောက်ဆုံးတော့ လေးငါးလလောက် ခက်ခက်ခဲခဲပြင်ဆင်ပြီးတဲ့နောက်မှာ ကျွန်မ ဘွဲ့လွန်သင်တန်းကို ဝင်ခွင့်ရခဲ့တယ်။ စာမေးပွဲအမှတ်ကို မြင်လိုက်ရတဲ့အချိန်မှာ ကျွန်မ အရမ်းကို စိတ်လှုပ်ရှားသွားတယ်။ အခုတော့ အရင်က ကျွန်မရခဲ့တဲ့ ဂုဏ်သိက္ခာတချို့ကို နောက်ဆုံးမှာ ပြန်ရပြီ၊ သူငယ်ချင်းတွေ၊ ဆွေမျိုးတွေကြားမှာ ခေါင်းမော့ရင်ကော့နိုင်ပြီ၊ သူများတွေ အထင်သေးမှာကို စိုးရိမ်စရာမလိုတော့ဘူးပေါ့။ ကျွန်မ ဘွဲ့လွန်သင်တန်းဝင်ခွင့်ရတယ်ဆိုတာကြားတော့ အတန်းဖော်တွေအားလုံးက ဂုဏ်ပြုစကားတွေ တသီကြီး ပြောကြတယ်။ ကျွန်မအဖေကဆိုရင် ပါးစပ်မစိနိုင်အောင်ကို ပျော်နေခဲ့ပြီး အိမ်နီးနားချင်းတွေ၊ ဆွေမျိုးတွေအားလုံးကို ဒီသတင်းကောင်းကို ပြောပြချင်နေခဲ့တယ်။ ကျွန်မ အိမ်ပြန်ရောက်တော့ အိမ်နီးနားချင်းတွေအားလုံးက လက်မထောင်ပြီး ချီးကျူးကြတယ်၊ “ဘွဲ့လွန်တက်ခွင့်ရတယ်၊ တော်လိုက်တာ။ နင်က ငယ်ငယ်ကတည်းက စာတော်တဲ့ ကျောင်းသားတစ်ယောကပဲ။ နင့်အဖေ အရမ်းကို ဂုဏ်ယူမှာပဲ” တဲ့။ ကျွန်မလည်း ကိုယ့်ကိုယ်ကိုယ် အရမ်း ကျေနပ်ပီတိဖြစ်ပြီး နောက်ဆုံးတော့ ခေါင်းမော့နိုင်ခဲ့ပြီ။

အချိန်ကလည်း မြန်လိုက်တာ၊ ကျောင်းဖွင့်ရာသီရောက်လာပြီး ကျွန်မက ပညာရေးနဲ့ ကိုယ့်တာဝန်ထမ်းဆောင်ခြင်းကြားမှာ အချိန်ကို မျှတအောင်လုပ်ခဲ့တယ်။ ဒါပေမဲ့ ဘွဲ့လွန်ကျောင်းသားတွေက တစ်နေ့ကို အတန်းချိန်တွေအများကြီးတက်ရပြီး အားလပ်ချိန်တွေမှာလည်း အိမ်စာတွေပြီးအောင် လုပ်ရတော့၊ ဒီလိုနဲ့ ဝိညာဉ်ရေးရာ ဆက်ကပ်ခြင်းတွေ လက်တွေ့လုပ်ဖို့နဲ့ ဘုရားနှုတ်ကပတ်တော်တွေဖတ်ဖို့ အချိန်မရှိတော့ဘူး။ တစ်ခါတလေ ကိုယ့်တာဝန်မှာ ဖောက်ပြန်ပျက်စီးမှုတွေ ထုတ်ဖော်နေမှန်း သိပေမဲ့ ကိုယ့်ကိုယ်ကိုယ် ဆင်ခြင်သုံးသပ်ဖို့ အချိန်မရှိတော့၊ စိတ်တိုပြီး စိတ်ဆင်းရဲရတယ်။ တစ်ခါတလေ ကျွန်မ တွေးမိတယ်၊ “ဘုရားနှုတ်ကပတ်တော်တွေဖတ်ဖို့၊ သမ္မာတရားကို ရှာဖွေဖို့ အချိန်မရှိရင် ငါ့အသက်တာက ဘယ်လိုတိုးတက်မှာလဲ။ ဒါပေမဲ့ အိမ်စာတွေကလည်း ပုံပြီးရင်းပုံနေတာပဲ၊ ပြီးအောင်လုပ်ဖို့ လိုတယ်။ ပြီးတော့ ကျွန်မ အတန်းဖော်တွေက သူတို့ရဲ့အရည်အချင်းနဲ့ အဆင့်အတန်းကို တိုးတက်အောင်လုပ်ဖို့ အစွမ်းကုန် အားစိုက်ထုတ်ပြီး ပိုလို့တောင် ကြိုးစားသင်ယူ၊ သုတေသနလုပ်နေကြတာ။ ငါသာ စာသင်ဖို့ အချိန်မပေးရင်၊ သူတို့နောက်မှာ ကျန်နေခဲ့ပြီး ဘယ်တော့မှ ထူးချွန်လာမှာ မဟုတ်တော့ဘူး မဟုတ်လား” လို့ပေါ့။ ဒါက ကျွန်မကို စိုးရိမ်စေပြီး ညှဉ်းပန်းခဲ့တယ်။ ကိုယ့်အိပ်မက်ထဲက ဘွဲ့လွန်သင်တန်းကို ဝင်ခွင့်ရပြီးတဲ့နောက်မှာတောင် ဘာကြောင့် ငါမပျော်ရွှင်ရသေးတာလဲ။

တစ်ညမှာတော့ ကျောင်းက ကြေညာချက်တစ်ခု ထုတ်ပြန်တယ်။ ကမ္ဘာ့ကပ်ဘေးကြောင့် ကျောင်းဝင်းကို ပိတ်ထားမှာမို့လို့ လာမဲ့သုံးလေးရက်ကစပြီး ကျောင်းဝင်းထဲ ဝင်လာတဲ့ ကျောင်းသားတွေဟာ စိတ်ထင်တိုင်း အပြင်ထွက်လို့ရမှာ မဟုတ်ဘူးတဲ့။ ကျွန်မ ဆုံးဖြတ်ချက်ချရမဲ့အချိန် ရောက်ပြီဆိုတာကို သဘောပေါက်လိုက်တယ်။ ကျွန်မသာ ပညာရေးကို ဆက်သင်ဖို့ရွေးရင် ယုံကြည်ခြင်းကို လက်တွေ့လုပ်ဆောင်ပြီး ကိုယ့်တာဝန်ထမ်းဆောင်နိုင်မှာ မဟုတ်တော့ဘူး။ ဒီလိုအရေးကြီးတဲ့အချိန်မှာ ကျွန်မသာ ကိုယ့်တာဝန်ကို ဘေးဖယ်ထားပြီး စုဝေးပွဲတွေတောင် မတက်နိုင်တော့ဘူးဆိုရင်၊ ကျွန်မအသက်တာက သေချာပေါက် နစ်နာဆုံးရှုံးမှာပဲ။ နောက်ပြီးတော့ ကျွန်မသာ ကျောင်းမှာပဲ အချိန်ကုန်နေပြီး စုဝေးပွဲတွေ မတက်နိုင်တော့ဘူးဆိုရင်၊ ကျွန်မက လောကီမှာ အနာဂတ်ကို လိုက်စားဖို့ပဲ အားလုံးကို မြှုပ်နှံလိုက်မှာ သေချာတယ်၊ အဲဒီကနေ ပြန်လှည့်ဖို့ ခက်သွားလိမ့်မယ်။ ကျွန်မသာ သမ္မာတရားကို မရရှိခဲ့ရင်၊ အရာရာအပေါ် ကျွန်မရဲ့အမြင်တွေ မပြောင်းလဲဘဲ၊ နောက်ဆုံးမှာ တခြားဘာသာတရားမရှိသူတွေနဲ့အတူ နွံနစ်နေပြီး ဆိုးယုတ်တဲ့ ရေစီးကြောင်းတွေကို လိုက်စားရင် နောက်ဆုံးမှာ စာတန်ရဲ့ သက်ရှိပုံသဏ္ဌာန်ဖြစ်လာပြီး ပျက်စီးခြင်းနဲ့ ဖျက်ဆီးခြင်းကို ခံရဖို့ပဲ ရှိတော့မှာပဲ။ ဘေးအန္တရာယ်တွေက စနေပြီ ပြီးတော့ ဧဝံဂေလိတရား ဖြန့်ဝေဖို့ အရေးကြီးတဲ့အချိန်လည်း ဖြစ်တယ်။ ကျွန်မသာ လောကီလိုက်စားတွေကို ဆက်လုပ်ပြီး ကိုယ့်တာဝန်မထမ်းဆောင်ဘဲကောင်းမှုတွေကို လုံးဝမပြင်ဆင်ဘူးဆိုရင် ဘုရားသခင်ရဲ့ ကြည့်ရှုစောင့်ရှောက်မှုနဲ့ ကွယ်ကာမှုကို သေချာပေါက် ရမှာမဟုတ်ဘူး၊ အဲဒီအခါကျရင် တခြားဘာသာတရားမရှိသူတွေလိုပဲ ဘေးအန္တရာယ်တွေထဲမှာ ကျရောက်သွားမှာ မဟုတ်ဘူးလား။ ဒါတောင်မှ ကျွန်မရဲ့ ပညာရေးကိုလည်း မစွန့်လွှတ်နိုင်ခဲ့ဘူး။ ဒီသင်တန်းကို ဝင်ခွင့်ရဖို့ဆိုတာ လွယ်ကူတဲ့ စွမ်းဆောင်မှု မဟုတ်ဘူး၊ ဒီတော့ ကျွန်မ ဘယ်လိုလုပ်ပြီး ဒီလောက်လွယ်လွယ်နဲ့ ထွက်လိုက်နိုင်မှာလဲ။ ကျွန်မသာ ထွက်လိုက်ရင်၊ ကျွန်မရဲ့ ဂုဏ်သိက္ခာနဲ့ ကျော်ကြားမှုကို ပြန်ဆုံးရှုံးသွားမှာ မဟုတ်ဘူးလား။ အဲဒါဆိုရင် ကျွန်မဟာ ရွယ်တူတန်းတူတွေထက် နိမ့်ကျပြီး ဖိနှိပ်ခံဘဝနဲ့ အသက်ရှင်ရမှာ မဟုတ်ဘူးလား၊ ဂုဏ်ယူဝင့်ကြွားမှုနဲ့ ခေါင်းမမော့နိုင်တော့ဘူး မဟုတ်လား။ ထွက်ဖို့စဉ်းစားလိုက်တဲ့အခါ၊ ကျွန်မ အရမ်းစိတ်ဆင်းရဲပြီး ဘာမှလုပ်ချင်စိတ်မရှိတော့ဘူး။ မနက်တိုင်း နိုးလာတာနဲ့ ကိုယ့်ရှေ့မှာချထားတဲ့ ရွေးချယ်စရာတွေကို တွေးမိပြီး သောကပင်လယ်ထဲ နစ်မြုပ်သွားတယ်။

နောက်ပိုင်းမှာ ကျွန်မ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့ရတယ်။ “ဘုရားသခင်သည် လူတစ်ယောက်ချင်းစီ မွေးဖွားချိန်မှ ပစ္စုပ္ပန်အချိန်ထိ ဆယ်စုနှစ်များအတွင်း ၎င်းတို့အတွက် အဖိုးအခပေးဆပ်မှုတစ်ခုသာ လုပ်ဆောင်ခြင်းမဟုတ်ပေ။ ဘုရားသခင်မြင်သည့်ပုံစံမှာ သင်သည် ဤလောကသို့ အကြိမ်ရေ မရေမတွက်နိုင်အောင် ရောက်ရှိပြီးဖြစ်သည်။ အကြိမ်မရေမတွက်နိုင်အောင် လူပြန်ဝင်စားပြီးဖြစ်သည်။ ဤအရာကို မည်သူက ကြီးကြပ်ကွပ်ကဲသနည်း။ ဘုရားသခင်က ကြီးကြပ်ကွပ်ကဲပေသည်။ ဤအရာများကို သင်သိဖို့ မဖြစ်နိုင်ပေ။ ဤလောကသို့ သင်လာရောက်သော အချိန်တိုင်းတွင် ဘုရားသခင်ကိုယ်တိုင် သင့်အတွက် အစီအစဉ်များပြုလုပ်သည်။ သင်အသက်ရှင်မည့် နှစ်အရေအတွက်၊ သင်မွေးဖွားလာရမည့် မိသားစုအမျိုးအစား၊ သင်အိုးအိမ်ထူထောင်ပြီး အသက်မွေးအလုပ် တည်ဆောက်မည့်အချိန်အပြင် ဤလောကတွင် သင်လုပ်ဆောင်မည့်အရာနှင့် သင်အသက်မွေးမည့် နည်းလမ်းတို့ကိုပါ ဘုရားသခင်က စီစဉ်သည်။ ဤဘဝတွင် သင်၏ အထူးတာဝန်ကို နှောင့်နှေးခြင်းမရှိဘဲ ပြီးမြောက်နိုင်ရန်အလို့ငှာ ဘုရားသခင်သည် သင့်အတွက် ဝမ်းစာရှာဖို့ နည်းလမ်းကို စီစဉ်ပေးသည်။ သင်၏ နောက်တစ်ဖန် လူဝင်စားခြင်းတွင် သင်လုပ်ဆောင်သင့်သည့် အရာနှင့်ပတ်သက်လျှင်မူ သင့်တွင် ရှိသင့်သည့် အရာနှင့် သင့်အား ပေးသင့်သည့် အရာတို့နှင့်အညီ ဘုရားသခင်က ထိုဘဝကို စီစဉ်ပြီး သင့်အား ပေးအပ်သည်။...ဤအစီအစဉ်များကို သင့်အတွက် ကြိမ်ဖန်များစွာ ဘုရားသခင်ပြုလုပ်ပေးခဲ့၏။ ထို့နောက် အဆုံးတွင် သင်သည် နောက်ဆုံးသော ကာလဟူသည့် ခေတ်၌၊ သင်၏ လက်ရှိမိသားစုတွင် မွေးဖွားလာသည်။ ဘုရားသခင်သည် သူ့အား သင်ယုံကြည်နိုင်မည့် ပတ်ဝန်းကျင်ကို သင့်အတွက် စီစဉ်ပေးခဲ့သည်။ သူသည် သင့်အား သူ၏အသံကို ကြားခွင့်ပေးပြီး သူ့ရှေ့မှောက်သို့ ပြန်လာခွင့် ပေးခဲ့သည်။ ထိုသို့အားဖြင့် သင်သည် သူ့နောက်သို့ လိုက်နိုင်ရန်နှင့် သူ၏ အိမ်တော်တွင် တာဝန်ထမ်းဆောင်နိုင်ရန် ဖြစ်သည်။ ယနေ့အချိန်ထိ သင်ရှင်သန်ခဲ့သည်မှာ ဘုရားသခင်ထံမှ ဤသို့သော လမ်းပြမှုကြောင့်သာဖြစ်သည်။ လူတို့အလယ် သင်အကြိမ်မည်မျှ မွေးဖွားပြီးခဲ့ပြီ၊ သို့မဟုတ် သင်၏ အသွင်အပြင်က အကြိမ်မည်မျှ ပြောင်းလဲခဲ့သည်၊ သို့မဟုတ် မိသားစုမည်မျှ သင့်တွင် ရှိခဲ့သည်၊ သို့မဟုတ် ခေတ်ကာလနှင့် မင်းဆက်မည်မျှတစ်လျှောက် သင်အသက်ရှင်ခဲ့သည်တို့ကို သင်မသိပေ။ သို့သော် ဘုရားသခင်၏ လက်တော်က သင့်ကို တစ်ချိန်လုံး ပံ့ပိုးပေးနေခဲ့သည်။ သူသည် သင့်ကို အမြဲ စောင့်ရှောက်နေခဲ့၏။ လူတစ်ယောက်အကျိုးအတွက် ဘုရားသခင်က အပင်ပန်းခံလိုက်လေခြင်း။ လူအချို့က ‘ကျွန်ုပ်သည် အသက်ခြောက်ဆယ်ရှိပါပြီ။ အနှစ်ခြောက်ဆယ်တိုင် ဘုရားသခင်က ကျွန်ုပ်ကို စောင့်ရှောက်၊ ကာကွယ်ပေးကာ လမ်းပြပေးခဲ့ပါသည်။ ကျွန်ုပ်အိုမင်းလာသည့်အခါ တာဝန်လည်း မထမ်းဆောင်နိုင်၊ မည်သည့်အရာကိုမျှလည်း မလုပ်နိုင်လျှင် ဘုရားသခင်က ကျွန်ုပ်ကို ဂရုစိုက်ပါဦးမည်လော’ ဟူ၍ ဆိုသည်။ ဤသို့ပြောသည်မှာ ကလေးမဆန်သလော။ ဘုရားသခင်သည် ဘဝသက်တမ်း တစ်ခုတည်းအတွက်သာ လူတစ်ဦး၏ ကံကြမ္မာအပေါ် အချုပ်အခြာအာဏာ စိုးမိုးခြင်း၊ ထိုလူကို စောင့်ရှောက်ပေးပြီး ကာကွယ်ပေးခြင်း မဟုတ်ပေ။ ဘဝသက်တမ်းတစ်ခုတည်း၊ တစ်ဘဝတည်းနှင့်သာ သက်ဆိုင်သော ကိစ္စဖြစ်လျှင် ဘုရားသခင်က အနန္တတန်ခိုးရှိပြီး အရာအားလုံးအပေါ် အချုပ်အခြာအာဏာ စိုးမိုးကြောင်းကို လက်တွေ့ပြနိုင်မည် မဟုတ်ပေ။ လူတစ်ယောက်အတွက် ဘုရားသခင်ပြုသော အားထုတ်မှုနှင့် သူပေးဆပ်သော အဖိုးအခသည် ဤဘဝတွင် ထိုလူ လုပ်ဆောင်သည့်အရာကို စီစဉ်ခြင်းမျှသာ မဟုတ်ဘဲ မရေမတွက်နိုင်သော ဘဝသက်တမ်းများအတွက် စီစဉ်ပေးခြင်းဖြစ်သည်။ လူဝင်စားသော ဝိညာဉ်တိုင်းအတွက် ဘုရားသခင်က အပြည့်အဝ တာဝန်ယူသည်။ သူသည် သူ၏အသက်နှင့် ရင်းကာ အဖိုးအခပေးပြီး လူတိုင်းကို လမ်းပြ၍ ၎င်းတို့၏ ဘဝအသီးသီးကို စီစဉ်ပေးလျက် အာရုံစူးစိုက်စွာ အလုပ်လုပ်သည်။ ဘုရားသခင်သည် လူသား၏ အကျိုးအတွက် ဤနည်းဖြင့် အပင်ပန်းခံပြီး အဖိုးအခပေးဆပ်သည်။ သူသည် ဤသမ္မာတရားများအားလုံးနှင့် ဤအသက်ကို လူအား ပေးအပ်သည်။ အကယ်၍ ဤနောက်ဆုံးနေ့ရက်များတွင် လူတို့သည် ဖန်ဆင်းခံတို့၏ တာဝန်ကို မထမ်းဆောင်လျှင်၊ ဖန်ဆင်းရှင်၏ ရှေ့မှောက်သို့ ပြန်မလာလျှင်၊ ဘဝပေါင်းမည်မျှနှင့် မျိုးဆက်ပေါင်းမည်မျှကို ၎င်းတို့ရှင်သန်လာခဲ့ပါစေ အကယ်၍ အဆုံးတွင် ၎င်းတို့၏ တာဝန်များကို ကောင်းစွာ မလုပ်ဘဲ ဘုရားသခင်၏ တောင်းဆိုချက်များကို မပြည့်မီနိုင်လျှင် ဘုရားသခင်အပေါ် တင်နေမည့် ၎င်းတို့၏ အကြွေးသည် ကြီးမားလွန်းမည် မဟုတ်လော။ ၎င်းတို့သည် ဘုရားသခင်ပေးခဲ့သည့် အဖိုးအခအားလုံးနှင့် မထိုက်တန်ဘဲ ဖြစ်နေမည်မဟုတ်လော။ ၎င်းတို့သည် အသိတရား အလွန်တရာ ကင်းမဲ့နေမည်မှာ လူဟူ၍ပင် ခေါ်ဆိုခံထိုက်ကြမည် မဟုတ်။ ဘုရားသခင်အပေါ် ၎င်းတို့၏ အကြွေးသည် ကြီးမားလွန်းနေမည် ဖြစ်သောကြောင့်တည်း။ ထို့ကြောင့် ဤဘဝတွင်၊ သင်၏ ယခင်က ဘဝများကို ငါပြောဆိုခြင်းမဟုတ်ဘဲ ဤဘဝတွင် သင်သည် သင်၏ အထူးတာဝန်အတွက် ရုပ်ဝတ္ထုဆိုင်ရာ သာယာမှုများအပြင် မိသားစု၏ ချစ်ခြင်းနှင့် ပျော်ရွှင်မှုကဲ့သို့သော သင်ချစ်သောအရာများ၊ သို့မဟုတ် ပြင်ပအရာများကို မစွန့်လွှတ်နိုင်လျှင်၊ သင့်အတွက် ဘုရားသခင်ပေးဆပ်သော အဖိုးအခများအလို့ငှာ၊ သို့မဟုတ် ဘုရားသခင်၏ ချစ်ခြင်းကို ပြန်လည်ပေးဆပ်ရန်အလို့ငှာ ဇာတိပကတိ၏ သာယာမှုများကို မစွန့်လွှတ်လျှင် သင်သည် အမှန်တကယ်ပင် ကောက်ကျစ်ဆိုးယုတ်သည်။ စင်စစ်အားဖြင့် ဘုရားသခင်အတွက် သင်ပေးဆပ်သော မည်သည့်အဖိုးအခမဆို ထိုက်တန်သည်။ ဘုရားသခင်က သင့်ကိုယ်စား ပေးဆပ်သော အဖိုးအခနှင့် နှိုင်းယှဉ်လျှင် သင်ပေးဆပ်သည့်၊ သို့မဟုတ် အသုံးခံသည့် သေးငယ်လှသော ပမာဏက အဘယ်ပြောပလောက်သနည်း။ သင်အနည်းငယ် ဒုက္ခခံခြင်းက အဘယ်ပြောပလောက်သနည်း။ ဘုရားသခင်က မည်မျှ ဒုက္ခခံခဲ့သည်ကို သင်သိသလော။ ဘုရားသခင် ဒုက္ခခံခဲ့သည့်အရာနှင့် နှိုင်းယှဉ်လျှင် သင်ခံရသော ဒုက္ခအနည်းငယ်သည် ထုတ်ပြောဖို့ရန်ပင် မထိုက်တန်ပေ။ ထို့အပြင် ယခုတွင် သင်၏ တာဝန်ကို ထမ်းဆောင်ခြင်းအားဖြင့် သင်သည် သမ္မာတရားနှင့် အသက်ကို ရရှိနေသည်။ အဆုံးတွင် သင်သည် အသက်ရှင်ကျန်ရစ်မည်ဖြစ်ပြီး ဘုရားသခင်၏ နိုင်ငံတော်သို့ ဝင်ရလိမ့်မည်။ မည်မျှကြီးသော ကောင်းချီးဖြစ်သနည်း။ ဘုရားသခင်နောက်သို့ လိုက်စဉ်တွင် သင်ဒုက္ခခံသည်ဖြစ်စေ၊ အဖိုးအခပေးဆပ်သည်ဖြစ်စေ သင်သည် အမှန်တကယ်တွင် ဘုရားသခင်နှင့်အတူ ပူးပေါင်းဆောင်ရွက်နေခြင်း ဖြစ်သည်။ ဘုရားသခင်က ငါတို့ကို မည်သည့်အရာ လုပ်ဆောင်ခိုင်းသည်ဖြစ်စေ ဘုရားနှုတ်ကပတ်တော်များကို ငါတို့ နားထောင်သည်။ ထိုနှုတ်ကပတ်တော်များနှင့်အညီ လက်တွေ့လုပ်ဆောင်သည်။ ဘုရားသခင်ကို မပုန်ကန်နှင့် သို့မဟုတ် ဘုရားကို ဝမ်းနည်းစေမည့် မည်သည့်အရာကိုမျှ မလုပ်နှင့်။ ဘုရားနှင့်အတူ ပူးပေါင်းဆောင်ရွက်ရန် သင်သည် အနည်းငယ် ဒုက္ခခံရမည်။ အချို့သောအရာများကို စွန့်လွှတ်ပြီး ဘေးဖယ်ထားရမည်။ ကျော်ကြားမှု၊ အကျိုးအမြတ်၊ အဆင့်အတန်း၊ ငွေကြေးနှင့် လောကီသာယာမှုများကို စွန့်လွှတ်ရမည်။ အိမ်ထောင်ရေး၊ အလုပ်အကိုင်နှင့် ကမ္ဘာလောကရှိ သင်၏ တက်လမ်းများကဲ့သို့သော အရာများကိုပင် စွန့်လွှတ်ဖို့ လိုသည်။ ဤအရာများကို သင် စွန့်လွှတ်ခဲ့ခြင်းရှိမရှိ ဘုရားသခင်သိသလော။ ဘုရားသခင်က ဤအရာအားလုံးကို မြင်နိုင်သလော။ (မြင်နိုင်ပါသည်။) ဤအရာများကို သင် စွန့်လွှတ်ပြီးဖြစ်ကြောင်း ဘုရားသခင် မြင်သောအခါ မည်သည့်အရာကို သူလုပ်ဆောင်မည်နည်း။ (ဘုရားသခင်သည် စိတ်သက်သာရာရပြီး ပီတိဖြစ်ပါလိမ့်မည်။) ဘုရားသခင်က အားရပြီး ‘ငါ ပေးဆပ်ခဲ့သော အဖိုးအခများသည် အသီးအပွင့် ဖြစ်ထွန်းခဲ့ပြီ။ လူတို့သည် ငါနှင့်အတူ ပူးပေါင်းဆောင်ရွက်လိုစိတ် ရှိကြသည်။ ၎င်းတို့တွင် ဤစိတ်ခိုင်မာမှုရှိသည်။ ၎င်းတို့ကို ငါရရှိခဲ့လေပြီ’ ဟူ၍သာ ပြောဆိုမည်မဟုတ်။ ဘုရားသခင်က အားရသည်၊ ပျော်ရွှင်သည်ဖြစ်စေ၊ ကျေနပ်သည်၊ စိတ်အေးသည်ဖြစ်စေ ဘုရား၌ ထိုသဘောထားသာ ရှိခြင်းမဟုတ်ပေ။ သူသည် ပြုမူဆောင်ရွက်ခြင်းလည်း ရှိပြီး သူ၏ အမှုတော်က ရရှိသည့် ရလဒ်များကို မြင်လိုသည်။ ဤသို့မဟုတ်လျှင် လူတို့အပေါ် သူ တောင်းဆိုသောအရာသည် အဓိပ္ပာယ်မရှိ ဖြစ်လိမ့်မည်။ လူအပေါ် ဘုရားသခင် ပြသသော ကျေးဇူးတော်၊ ချစ်ခြင်း၊ သနားကရုဏာတို့သည် သဘောထားအမျိုးအစားတစ်ခုမျှသာ မဟုတ်ပေ။ အမှန်တရားလည်း ဖြစ်သည်။ မည်သည့်အမှန်တရားနည်း။ သင့်အတွင်းတွင် ဘုရားနှုတ်ကပတ်တော်များကို ဘုရားသခင်ထည့်သွင်းပေးပြီး သင့်အား ဉာဏ်ပွင့်စေသည်ဟူသည့် အချက်ပင်။ ထိုသို့အားဖြင့် ဘုရားသခင်နှင့်ပတ်သက်၍ မည်သည့်အရာက ချစ်ဖွယ်ဖြစ်ကြောင်း၊ ဤလောကသည် မည်သည့်အရာပင် ဖြစ်ကြောင်းတို့ကို သင်မြင်နိုင်ဖို့၊ သင်၏ စိတ်နှလုံးသည် အလင်းနှင့် ပြည့်ပြီး သူ၏ နှုတ်ကပတ်တော်များနှင့် သမ္မာတရားကို သင်နားလည်စေဖို့ဖြစ်သည်။ ဤနည်းအားဖြင့် မသိလိုက်ပါဘဲနှင့် သမ္မာတရားကို သင်ရရှိသည်။ ဘုရားသခင်သည် အလွန်စစ်မှန်သော နည်းဖြင့် သင့်အပေါ်တွင် များစွာအလုပ်လုပ်ကာ သင့်အား သမ္မာတရားကို ရရှိစေသည်။ သမ္မာတရားကို သင်ရရှိသောအခါ၊ ထာဝရအသက်ဟူသည့် တန်ဖိုးအရှိဆုံးအရာကို သင်ရရှိသောအခါ ဘုရားသခင်၏ ရည်ရွယ်ချက်များ ပြည့်စုံလေသည်။ လူတို့သည် သမ္မာတရားကို လိုက်စားနေပြီး ဘုရားနှင့် ပူးပေါင်းဆောင်ရွက်လိုစိတ် ရှိသည်ကို ဘုရားသခင်က မြင်သောအခါ ပျော်ရွှင်ကျေနပ်သည်။ ထိုအခါတွင် ဘုရား၌ သဘောထားတစ်ခု ရှိ၏။ ထိုသဘောထားရှိနေစဉ်တွင် ဘုရားသည် အလုပ်လုပ်ပြီး လူကို အသိအမှတ်ပြုကာ ကောင်းချီးပေးသည်။ ဘုရားက ‘သင်ထိုက်တန်သည့် ကောင်းချီးများနှင့် ငါသင့်ကို ဆုချီးမြှင့်မည်’ ဟု ပြောသည်။ ထို့နောက် သင်သည် သမ္မာတရားနှင့် အသက်ကို ရရှိပြီး ဖြစ်လိမ့်မည်။ သင်သည် ဖန်ဆင်းရှင်ကို သိကျွမ်းမှုရှိပြီး သူ၏ အသိအမှတ်ပြုခြင်းကို ရသည့်အခါ သင်၏ စိတ်နှလုံးတွင် ဗလာဖြစ်နေခြင်းကို ခံစားရဦးမည်လော။ ခံစားရမည်မဟုတ်ပေ။ သင်သည် ကျေနပ်လိမ့်မည်ဖြစ်ပြီး ဝမ်းမြောက်သည့်စိတ်ကို ခံစားရမည်။ လူတစ်ယောက်၏ ဘဝက တန်ဖိုးရှိသည်ဟု ဆိုရာ၌ ဤအရာကို ဆိုလိုခြင်းဖြစ်သည် မဟုတ်လော။ ဤသည်မှာ တန်ဖိုးအရှိဆုံးနှင့် အဓိပ္ပာယ်အရှိဆုံး ဘဝဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို ရရှိဖို့ အဖိုးအခပေးဆပ်ခြင်းသည် အလွန်ပင် အရေးပါသည်) ဘုရားနှုတ်ကပတ်တော်တွေကနေတစ်ဆင့်၊ လက်ရှိအချိန်ထိ ကျွန်မရဲ့လမ်းခရီးမှာ ခြေလှမ်းတိုင်းကို လမ်းပြပြီး ကာကွယ်ပေးခဲ့တာဟာ ကိုယ်တော်ပဲဆိုတာကို ကျွန်မ သဘောပေါက်ခဲ့တယ်။ ဘုရားသခင်က ကျွန်မကို နောက်ဆုံးသောကာလမှာ မွေးဖွားခွင့်ပေးပြီး ကိုယ်တော်ရဲ့နောက်ဆုံးသောကာလအမှုကို လက်ခံနိုင်လောက်အောင် ကံကောင်းခွင့်ပေးခဲ့တာဟာ အနာဂတ်အလားအလာနဲ့ အသက်မွေးဝမ်းကျောင်းကို လိုက်စားဖို့အတွက်ချည်းပဲ မဟုတ်ခဲ့ဘူး။ မဟုတ်ဘူး၊ ကိုယ်တော်က ကျွန်မကို ကိုယ်တော်ရဲ့နှုတ်ကပတ်တော်တွေရဲ့ ထောက်ပံ့မှုကို လက်ခံရရှိစေချင်တယ်၊ သမ္မာတရားကို နားလည်လာပြီး ဖန်ဆင်းခံတစ်ယောက်အနေနဲ့ ကိုယ့်တာဝန်ကို ကောင်းကောင်း ဖြည့်ဆည်းစေချင်တာပါ။ ဘုရားသခင်က လူတွေအတွက် စီစဉ်ပေးတဲ့ မိသားစုနဲ့အလုပ်ဆိုတာ ယာယီပဲ။ ကျွန်မသာ မိသားစုရဲ့မျှော်လင့်ချက်တွေကို ဖြည့်ဆည်းပေးနိုင်ဖို့ ဒါမှမဟုတ် ရုပ်ဝတ္ထုဆိုင်ရာ သာယာမှု၊ ကျော်ကြားမှုနဲ့ အကျိုးအမြတ် အဆင့်တစ်ခုကို ရဖို့အတွက်နဲ့ ဘုရားသခင်ရဲ့ကယ်တင်ခြင်းကို ငြင်းပယ်ပြီး ဖန်ဆင်းခံတစ်ယောက်အနေနဲ့ ကိုယ့်ရဲ့တာဝန်ကို မထမ်းဆောင်ဘဲနေခဲ့မယ်ဆိုရင်၊ ဘုရားသခင်ရဲ့ထောက်ပံ့မှုနဲ့ မထိုက်တန်ဘဲ ကယ်တင်ခြင်းရဖို့ အခွင့်အရေးကောင်းကို လက်လွှတ်ဆုံးရှုံးသွားမှာ မဟုတ်ဘူးလား။ ကျွန်မသာ တာဝန်ထမ်းဆောင်ဖို့ ဆုံးဖြတ်ခဲ့ရင်၊ ကိုယ်ပိုင်အကျိုးစီးပွားတချို့ကို စွန့်လွှတ်ရနိုင်ပေမဲ့ အဖိုးတန်ဆုံးဖြစ်တဲ့ သမ္မာတရားကို ရရှိမှာဖြစ်ပြီး နောက်ဆုံးမှာ ဘုရားသခင်ရဲ့ကယ်တင်ခြင်းကို ရရှိပြီး အသက်ရှင်ကျန်ရစ်မှာပဲ။ ဒါတွေက လက်တွေ့အကျဆုံးဖြစ်တဲ့ အကျိုးကျေးဇူးတွေပဲ။ ဒီလိုသဘောပေါက်ပြီးတဲ့နောက်မှာ၊ ကျွန်မ အရမ်းကို စိတ်ထိခိုက်ပြီး တက်ကြွလာတယ်၊ ဘုရားသခင်က ကျွန်မကို မျက်နှာချင်းဆိုင် တိုက်တွန်းအားပေးပြီး လမ်းပြနေသလို ခံစားခဲ့ရတယ်။ အဲဒီနောက်မှာ ‘နောင်တမရှိသော ရွေးချယ်မှု’ လို့ခေါ်တဲ့ အတွေ့အကြုံသက်သေခံချက် ဗီဒီယိုတစ်ခုကို ကျွန်မ ကြည့်ခဲ့တယ်။ အဲဒီထဲမှာ ညီအစ်မတစ်ယောက်က ယုံကြည်ခြင်းကို လက်တွေ့လုပ်ဆောင်ပြီး ဧဝံဂေလိတရားကို ဖြန့်ဝေဖို့အတွက် စင်းဟွာတက္ကသိုလ်မှာ ပညာသင်ကြားခွင့်ကို ပြတ်ပြတ်သားသား စွန့်လွှတ်ခဲ့တယ်။ ဗီဒီယိုထဲမှာ၊ အဲဒီညီအစ်မက သူ့ဆရာကို ဧဝံဂေလိတရား ဟောပြောတဲ့အခါ၊ သူ့ဆရာက အရမ်းကို စိတ်လှုပ်ရှားပြီး ဝမ်းသာမျက်ရည်တွေ ကျလာခဲ့တယ်၊ ဘာလို့လဲဆိုတော့ သူက သခင့်ရဲ့ကြွလာခြင်းကို နာကျင်လောက်အောင် အချိန်အကြာကြီး စောင့်ဆိုင်းနေခဲ့ရပြီး နောက်ဆုံးမှာ သူ ဒီလောက်တောင် စောင့်မျှော်နေခဲ့ရတဲ့ ဘုရားသခင်ရဲ့ ဧဝံဂေလိတရားကို ရှာတွေ့ခဲ့လို့ပဲ။ ဒီဗီဒီယိုက ကျွန်မအပေါ်မှာ အထူးသဖြင့် နက်နက်ရှိုင်းရှိုင်း သက်ရောက်မှုရှိခဲ့တယ်။ ကျွန်မရဲ့အတန်းဖော်တွေ၊ သူငယ်ချင်းတွေအားလုံးကို ကျွန်မ တွေးမိတယ်၊ သူတို့က ဘဝရဲ့ တကယ့်အဓိပ္ပာယ်ကို နားမလည်ဘဲ စာတန်ရဲ့အာဏာအောက်မှာ ဒုက္ခဆင်းရဲတွေနဲ့ နေထိုင်နေကြရတုန်းပဲ။ ကျွန်မက ဘုရားသခင်ရဲ့ နောက်ဆုံးသောကာလ ဧဝံဂေလိတရားကို လက်ခံရလောက်အောင် ကံကောင်းခဲ့တာမို့၊ တာဝန်တစ်ခုကို ယူသင့်တယ်၊ သမ္မာတရားကို အစွမ်းကုန်လိုက်စားသင့်တယ်၊ သမ္မာတရားနဲ့ ကိုယ့်ကိုယ်ကိုယ် ပြင်ဆင်ပြီး ဧဝံဂေလိတရားကို ဖြန့်ဝေသင့်တယ်။ ပိုများတဲ့ လူတွေကိုတောင် ဘုရားရှေ့မှောက်ခေါ်ဆောင်ပြီး ကိုယ်တော်ရဲ့ တရားစီရင်မှုကို လက်ခံစေသင့်တယ်။ သန့်စင်ခြင်းခံရပြီး ကယ်တင်ခြင်းကို ရရှိစေသင့်တယ်။ ဘုရားသခင်ရဲ့ ကောင်းချီးမင်္ဂလာတွေနဲ့ လမ်းညွှန်မှုအောက်မှာ အသက်ရှင်စေသင့်တယ်။ အဲဒါဟာ အံ့ဩစရာကောင်းလိုက်မဲ့ဖြစ်ခြင်း။ ဒီလို သဘောပေါက်လိုက်တော့၊ ကျွန်မရဲ့ပညာရေးကို စွန့်လွှတ်ပြီး ဘုရားသခင်ကို ယုံကြည်ဖို့ပဲ အာရုံစိုက်ဖို့ ဆုံးဖြတ်လိုက်တယ်။ ဒါပေမဲ့ တကယ်တမ်း ဆုံးဖြတ်ချက်ချရမဲ့အချိန်ရောက်တော့၊ ကျွန်မအတွက် နည်းနည်းခက်နေတုန်းပဲ။ ကျွန်မ တွေးမိတယ်၊ “ငါသာ ကျောင်းဆက်မတက်တော့ဘူးဆိုရင်၊ နောင်တစ်ချိန်မှာ ထူးချွန်ပြောင်မြောက်ဖို့ အခွင့်အရေး ဘယ်တော့မှ ရတော့မှာမဟုတ်ဘူး” လို့ပေါ့။ ကျွန်မရဲ့မိသားစု၊ ဆွေမျိုးတွေ၊ သူငယ်ချင်းတွေနဲ့ အိမ်နီးနားချင်းတွေရဲ့ ချီးကျူးစကားတွေက ကျွန်မ လက်လွှတ်ရခက်တဲ့ ဂုဏ်သိက္ခာတစ်မျိုးလို ဖြစ်နေခဲ့တယ်။

ကျွန်မရဲ့ဒုက္ခဆင်းရဲတွေကြားထဲမှာ၊ ကျွန်မ ဒီဘုရားနှုတ်ကပတ်တော်အပိုဒ်ကို ဖတ်ခဲ့ရတယ်။ “လူသား၏ အသိပညာ သင်ယူခြင်း ဖြစ်စဉ်အတွင်း၊ စာတန်သည် ဇာတ်လမ်းများကို ပြောပြခြင်းဖြစ်စေ၊ အသိပညာ တစ်စိတ်တစ်ပိုင်း ပေးလိုက်ခြင်း သက်သက် ဖြစ်စေ၊ သို့မဟုတ် လူတို့၏ ဆန္ဒများ သို့မဟုတ် ၎င်းတို့၏ ရည်မှန်းချက်များကို ဖြည့်ဆည်းခွင့် ပေးသည်ဖြစ်စေ နည်းလမ်းမျိုးစုံကို အသုံးပြု လေသည်။ စာတန်သည် သင့်ကို မည်သည့်လမ်းဖြင့် ခေါ်ဆောင်ချင်ပါသနည်း။ အသိပညာကို သင်ယူလေ့လာခြင်း နှင့် ပတ်သက်၍ မည်သည့်အရာမျှ မှားယွင်းခြင်း မရှိ၊ လုံးဝ သဘာဝကျသည်ဟု လူတို့က ထင်ကြ၏။ နှစ်သက်ဖွယ်ကောင်းသည့် နည်းလမ်းဖြင့် ပြောရမည် ဆိုလျှင်၊ မြင့်မားသော စံအယူအဆများ ရှိခြင်း သို့မဟုတ် ရည်မှန်းချက်များ ရှိခြင်းသည် ပြင်းပြသောဆန္ဒများ ရှိခြင်းဖြစ်ပြီး၊ ဤသည်မှာ အသက်တာတွင် မှန်ကန်သောလမ်း ဖြစ်သင့်သည်ဟု လူတို့က ထင်ကြသည်။ လူတို့သည် ၎င်းတို့၏ကိုယ်ပိုင် စံအယူအဆများအား ဖြစ်မြောက်စေနိုင်သည် သို့မဟုတ် ၎င်းတို့၏အသက်တာတွင် အသက်မွေးဝမ်းကျောင်းတစ်ခု အောင်မြင်စွာ ပြုနိုင်သည် ဆိုလျှင်၊ ထိုနည်းလမ်းသည် လူတို့အသက်ရှင်နေထိုင်ရန် အတွက် ပို၍ ဂုဏ်ဝင့်ဖွယ်ကောင်းသောနည်းလမ်း မဟုတ်လော။ ဤအရာများကို လုပ်ဆောင်ခြင်းအားဖြင့် လူတစ်ဦးသည် မိမိ၏ဘိုးဘေးများကို ဂုဏ်ပြုရုံသာမက၊ သမိုင်းတွင် မိမိ၏အမှတ်အသားတစ်ခု ကျန်ရစ်စေဖို့ အခွင့်အရေးတစ်ခုလည်း ရှိနိုင်ပေသည်။ ဤသည်မှာ ကောင်းသော အရာတစ်ခု မဟုတ်သလော။ ဤသည်မှာ လောကီလူတို့၏အမြင်တွင် ကောင်းသောအရာတစ်ခု ဖြစ်နေပြီး၊ ၎င်းတို့အတွက်ကား သင့်လျော်ကာ အပြုသဘောဆောင်နေသင့်၏။ သို့ရာတွင် အန္တရာယ် ပြုမည့် လက္ခဏာရှိသော စေ့ဆော်မှုများရှိသည့် စာတန်သည် လူတို့ကို ဤလမ်းမျိုးဆီ ခေါ်ဆောင်ပြီးနောက်တွင်၊ ဤမျှသာလော။ လုံးဝ မဟုတ်ပေ။ အမှန်တွင် လူသား၏ စံအယူအဆများသည် မည်မျှမြင့်မားပါစေ၊ လူသား၏ ဆန္ဒများသည် မည်မျှ လက်တွေ့ကျပါစေ သို့မဟုတ် ၎င်းတို့သည် မည်မျှသင့်လျော်ပါစေ၊ လူသားက ရယူချင်သည့် အရာအားလုံး၊ လူသားက ရှာဖွေသည့်အရာ အားလုံးသည် စကားလုံးနှစ်လုံးနှင့် ခွဲခြား၍မရအောင် ချိတ်ဆက် နေ၏။ ဤစကားလုံးနှစ်လုံးသည် လူတိုင်း၏ အသက်တာအတွက် မရှိမဖြစ် အရေးပါလှပြီး ၎င်းတို့သည် စာတန်က လူသား၏အထဲသို့ သွတ်သွင်းရန် ရည်ရွယ်သော အရာများ ဖြစ်သည်။ ဤစကားလုံး နှစ်လုံးသည် မည်သည့်အရာများ ဖြစ်သနည်း။ ၎င်းတို့သည် ‘ကျော်ကြားမှု’ နှင့် ‘အကျိုးအမြတ်’ တို့ ဖြစ်၏။ စာတန်သည် လူတို့အနေဖြင့် ၎င်း၏ ရှင်သန်မှု နည်းလမ်းများနှင့် ဥပဒေသများကို အမှုမဲ့အမှတ်မဲ့ လက်ခံစေဖို့၊ ဘဝရည်မှန်းချက်များနှင့် ဘဝဦးတည်ချက်များ ဖြစ်စေဖို့နှင့် ဘဝရည်သန်မျှော်မှန်းချက်များ ပိုင်ဆိုင်လာစေဖို့ ထိုမျှမကြမ်းတမ်းသော၊ လူတို့၏ အယူအဆများနှင့် အလွန်ပင် ကိုက်ညီသော နည်းစနစ်တစ်ခုဖြစ်သည့် အလွန် သိမ်မွေ့သော နည်းစနစ်ကို အသုံးပြုလေသည်။ လူတို့က မိမိတို့၏ ဘဝ ရည်သန်မျှော်မှန်းချက်များအကြောင်း ပြောရန် အသုံးပြုသည့် စကားများသည် မည်မျှကြီးကျယ်နေပါစေ ဤရည်သန်မျှော်မှန်းချက်များသည် ‘ကျော်ကြားမှု’နှင့် ‘အကျိုးအမြတ်’ တို့နှင့် ခွဲခြားမရနိုင်အောင် ချိန်ဆက်နေသည်။ မည်သည့်ကြီးမြတ်သောသူဖြစ်စေ၊ ထင်ရှားသောလူတစ်ဦးဖြစ်စေ၊ မည်သည့်သူတစ်ဦးတလေဖြစ်စေ ၎င်းတို့၏ ဘဝတစ်လျှောက်တွင် လိုက်ရှာဖွေသည့်အရာမှန်သမျှမှာ ‘ကျော်ကြားမှု’ နှင့် ‘အကျိုးအမြတ်’ ဟူသည့် ဤစကားနှစ်လုံးနှင့်သာ ဆက်စပ်နေ၏။ လူတို့သည် ကျော်ကြားမှုနှင့် အကျိုးအမြတ်ကို ၎င်းတို့ ရကြသည်နှင့် တစ်ပြိုင်နက် မြင့်မားသော အဆင့်အတန်းနှင့် များစွာသော ဥစ္စာပစ္စည်းတို့ကို ပျော်မွေ့ခံစားရန်နှင့် ဘဝကို ပျော်မွေ့ခံစားရန် အသုံးပြုနိုင်သည့် အရင်းအနှီး ၎င်းတို့၌ ရှိသည်ဟု ထင်မြင်ကြသည်။ ၎င်းတို့တွင် ကျော်ကြားမှုနှင့် အကျိုးအမြတ်ရှိသည်နှင့်တစ်ပြိုင်နက် ပျော်ရွှင်ကြည်နူးမှုကို လိုက်စားရန်နှင့် ဇာတိပကတိ၏ ပျော်ရွှင်မှုကို ထင်ရာမြင်ရာ ခံစားရန် အရင်းအနှီးရှိသည်ဟု တွေးထင်ကြသည်။ ၎င်းတို့ လိုအင်ဆန္ဒရှိသည့် ဤကျော်ကြားမှုနှင့် အကျိုးအမြတ်တို့အတွက် လူတို့သည် လိုလားစွာ၊ သို့သော်လည်း အမှုမဲ့အမှတ်မဲဖြင့် ၎င်းတို့၏ ခန္ဓာကိုယ်၊ စိတ်နှလုံးနှင့် ၎င်းတို့တွင် ရှိသမျှအရာအားလုံးအပြင် ၎င်းတို့၏ ရှေ့ရေးနှင့် ကံကြမ္မာတို့ကို စာတန်ထံသို့ လွှဲပြောင်းပေးအပ်ကြသည်။ ၎င်းတို့သည် လုံးဝအကြွင်းမဲ့ သံသယမရှိဘဲ၊ သင်္ကာမကင်းဖြစ်ခြင်း စိုးစဉ်းမျှပင် မရှိဘဲ၊ ပြီးလျှင် ၎င်းတို့၏ တစ်ချိန်က ပိုင်ဆိုင်ခဲ့ကြသည့် အရာအားလုံးကို ပြန်လည်ရယူရန် အစဉ်သဖြင့် သိမြင်ခြင်း မရှိဘဲ ထိုသို့ လုပ်ဆောင်ကြခြင်းဖြစ်သည်။ လူများသည် စာတန်ထံတွင် မိမိတို့ကိုယ်ကို ပေးအပ်ကြပြီးဖြစ်ကာ ၎င်းကို ဤနည်းဖြင့် သစ္စာစောင့်သိလာသည်နှင့်တစ်ပြိုင်နက် မိမိတို့ကိုယ်ကို ထိန်းချုပ်မှုတစ်ခုတလေ ပြန်လည်ရရှိနိုင်သလော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် ထိုနွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကို ပြန်ရုန်းထွက်ရန် မတတ်နိုင်ကြပေ။ လူတစ်ယောက်သည် ကျော်ကြားမှုနှင့် အကျိုးအမြတ်တွင် နစ်မြုပ်သွားသည်နှင့်၊ တောက်ပသောအရာ၊ တရားမျှတသောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူများအတွက်မူ ကျော်ကြားမှုနှင့် အကျိုးအမြတ်တို့၏ သွေးဆောင်မှုသည် အလွန်ပင် ကြီးမားလွန်းသောကြောင့် ဖြစ်သည်။ ဤအရာများသည် လူတို့အနေဖြင့် ၎င်းတို့၏ ဘဝတစ်လျှောက်လုံးတွင်လည်းကောင်း၊ ထာဝရကာလအတွက်ပင် အဆုံးမရှိ လိုက်စားနိုင်သောအရာများဖြစ်သည်။ ဤသည်မှာ အမှန်တကယ်ဖြစ်သော အခြေအနေ မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေကနေတစ်ဆင့်၊ ကျွန်မ တဖြည်းဖြည်း နားလည်လာခဲ့တယ် ကျွန်မ အမြဲတမ်း အမှီပြုခဲ့တဲ့ “ထင်ရှားကျော်ကြားမှုရရှိခြင်း သည် သင်၏ဘိုးဘေးများအတွက် ဂုဏ်အသရေ ယူဆောင်လာသည်”၊ “ပညာရှင်တစ်ဦးဖြစ်ရန်ဆိုသည်မှာ လူ့အဖွဲ့အစည်း၏ ထိပ်ဆုံးတွင် ရှိနေရန်ပင်ဖြစ်သည်” ဆိုတာမျိုး ဒီအမြင်တွေ၊ အယူအဆတွေ၊ ရှင်သန်ရေး စည်းမျဉ်းတွေက စာတန်ဆီက လာတယ်ဆိုတာကိုပေါ့။ ကျွန်မက အဆင့်မြင့်ဘွဲ့တစ်ခုရပြီး သူများထက်သာဖို့ စာကြိုးစားတာက အပြုသဘောဆောင်တဲ့ လိုက်စားစရာပန်းတိုင်တစ်ခုလို့ ထင်ခဲ့တယ်။ ဒီပန်းတိုင်ကို ရောက်ဖို့၊ ကျွန်မက အရမ်းကိုကြိုးစားပမ်းစား စာသင်ခဲ့ပြီး ဘယ်လောက်ပဲ ဒုက္ခခံရပါစေ ဇွဲရှိရှိနဲ့ ဆက်လုပ်ချင်စိတ်ရှိခဲ့တယ်။ ကျွန်မအတန်းဖော်တချို့က ဘွဲ့အမြင့်တွေ ဒါမှမဟုတ် အရမ်းကောင်းတဲ့အလုပ်တွေရသွားတာကို သတိပြုမိတဲ့အခါ ကျွန်မက သူတို့အောက် နိမ့်ကျတယ်လို့ ခံစားရပြီး လူတွေအထင်သေးမှာကို စိုးရိမ်ခဲ့တယ်။ သိက္ခာဆည်ပြီးတော့ ရွယ်တူတွေရှေ့မှာ ခေါင်းမော့ရင်ကော့နိုင်ဖို့၊ အချိန်ပြည့်တာဝန်ထမ်းဆောင်ခွင့်ကို ကျွန်မ လက်လွှတ်ခဲ့ပြီး၊ ကိုယ့်ရဲ့ အချိန်အင်အား၊ လူအင်အား မှန်သမျှကို ဘွဲ့လွန်ဝင်ခွင့်စာမေးပွဲအတွက် ပြင်ဆင်ရာမှာပဲ စိုက်ထုတ်ဖို့ ရွေးချယ်ခဲ့တယ်။ အသင်းတော်အလုပ် ဒါမှမဟုတ် လူသားမျိုးနွယ်ကို ကယ်တင်ဖို့ ဘုရားသခင်ရဲ့ အရေးတကြီးရည်ရွယ်ချက်ကို ကျွန်မ နည်းနည်းလေးမှ ထည့်မစဉ်းစားခဲ့ဘဲ တာဝန်ထမ်းဆောင်တာက စာမေးပွဲအတွက် ပြင်ဆင်တာကို နှောင့်နှေးစေမှာ ကြောက်ခဲ့တယ်။ စာမေးပွဲအတွက် ပြင်ဆင်နေတုန်းမှာ နေ့ရောညပါ အချိန်ယူခဲ့ပြီး ကိုယ့်ကိုယ်ကိုယ် နည်းနည်းလေးမှ အနားယူခွင့်မပေးဘဲ၊ မရည်ရွယ်ဘဲနဲ့ စိုးရိမ်ပူပန်ပြီး စိတ်ဆင်းရဲနေခဲ့ရတယ်။ တကယ်ကို ပင်ပန်းလွန်းခဲ့ပါတယ်။ ဘွဲ့လွန်သင်တန်းဖြေဆိုတာ ဒါမှမဟုတ် အလုပ်ရှာတာမှာ ရှုံးနိမ့်ပြီးတဲ့နောက်မှာ စိုးရိမ်စိတ်နဲ့ စိတ်ကျရောဂါတွေ ခံစားလာရတဲ့အကြောင်း အွန်လိုင်းမှာ လူတွေ ဆွေးနွေးကြပုံကို ကျွန်မ တွေ့ခဲ့ဖူးတယ်။ သူငယ်ချင်းတစ်ယောက်ကလည်း ပြောပြတယ်။ ကျွန်မတို့ကျောင်းက ဘွဲ့ရခဲ့တဲ့ ကျောင်းသားတစ်ယောက်က သင်တန်းတစ်ခုမှာ ဝင်ခွင့်မဖြေနိုင်ခဲ့ဘဲ ဒီအတွေ့အကြုံတစ်ခုလုံးက စိတ်ကို ညှဉ်းပန်းတာကြောင့် နောက်ဆုံးတော့ စိတ္တဇလူနာဆောင်ကို ရောက်သွားတယ်ဆိုတဲ့အကြောင်းပေါ့။ ဆေးရုံမှာ နေ့တိုင်း သူက အော်ဟစ်နေတာကို ကြားရတယ်တဲ့။ “ငါ ဘွဲ့လွန်တက်ချင်တယ်၊ ငါ ဘွဲ့လွန်တက်ချင်တယ်” လို့ပေါ့။ ကောလိပ် ဒါမှမဟုတ် ဘွဲ့လွန်ဒီဂရီစာမေးပွဲတွေမှာ ရှုံးနိမ့်ပြီး ကိုယ့်ကိုယ်ကိုယ်သတ်သေသွားတဲ့လူတွေလည်း အများကြီးရှိတယ်။ သူတို့က အနာဂတ်အလားအလာမရှိဘဲ၊ ကျော်ကြားမှုနဲ့ အကျိုးအမြတ်ရဖို့ အခွင့်အရေးမရှိဘဲ အသက်ရှင်ရတာ အဓိပ္ပာယ်မရှိဘူးလို့ ထင်လို့ပေါ့။ ဒီလို ရှင်းလင်းပြတ်သားတဲ့ ဥပမာတွေအားလုံးက စာတန်ရဲ့ညှဉ်းပန်းမှုရဲ့ ရလဒ်တွေ မဟုတ်ဘူးလား။ ကျွန်မလည်း အတူတူပါပဲ။ အလားအလာတွေနဲ့၊ ကျော်ကြားမှုနဲ့ အကျိုးအမြတ်ကို လိုက်စားဖို့ အရာအားလုံးကို မြှုပ်နှံပြီး ကျော်ကြားမှုနဲ့ အကျိုးအမြတ်ရဲ့ နက်ရှိုင်းတဲ့ချောက်ထဲကို ကျဆင်းသွားတဲအပြင် ယုံကြည်ခြင်းကို လက်တွေ့လုပ်ဆောင်ဖို့၊ သမ္မာတရားကို လိုက်စားဖို့၊ စိတ်သဘောထား ပြောင်းလဲခြင်းကို လိုက်စားဖို့ ဘာစိတ်အားထက်သန်မှုမှ မခံစားရတော့ဘူး၊ အဲဒီအချိန်ကျမှပဲ စာတန်ရဲ့ အန္တရာယ်ပေးမဲ့ ကြံစည်မှုတွေကို ကျွန်မ တကယ် မြင်ခဲ့ရတယ်။ သူက ကျွန်မကို မျှားခေါ်ဖို့ ကျော်ကြားမှုနဲ့ အကျိုးအမြတ်ကို သုံးခဲ့တယ်။ သူက ကျွန်မကို စိတ်ပိုင်းဆိုင်ရာရော၊ ရုပ်ပိုင်းဆိုင်ရာပါ ဒုက္ခပေးရုံတင်မကဘဲ၊ သမ္မာတရားကို လိုက်စားပြီး ကယ်တင်ခြင်းကို ရရှိဖို့ ဘုရားရှေ့မှောက်ကို ကျွန်မ ရောက်မလာအောင်လည်း ကြိုးစားတားဆီးခဲ့တယ်။ ကျွန်မ ဘုရားသခင်ရဲ့ ဒီနှုတ်ကပတ်တော်အပိုဒ်ကို တွေးမိတယ်။ “အကယ်၍ တစ်စုံတစ်ဦး၏ လူမှုအဆင့်အတန်းသည် အလွန် နိမ့်ကျပြီး သူတို့၏ မိသားစုသည် အလွန် ဆင်းရဲကာ သူတို့၌ ပညာအရည်အချင်း အဆင့်အတန်း နိမ့်ပါးသည့်တိုင် သူတို့သည် လက်တွေ့ကျသော နည်းလမ်းဖြင့် ဘုရားသခင်ကို ယုံကြည်ကြပြီး သမ္မာတရားနှင့် အပြုသဘောဆောင်သော အမှုအရာများကို ချစ်မြတ်နိုးကြပါက ဘုရားသခင်၏ အမြင်၌ သူတို့၏ တန်ဖိုးသည် မြင့်သလော သို့မဟုတ် နိမ့်သလော၊ ယင်းသည် မြင့်မြတ်သလော သို့မဟုတ် နိမ့်ကျသလော။ သူတို့သည် တန်ဖိုးရှိကြသည်။ ဤရှုထောင့်မှ ကြည့်လျှင် တစ်စုံတစ်ဦး၏ တန်ဖိုးသည် မြင့်သည်ဖြစ်စေ၊ နိမ့်သည်ဖြစ်စေ၊ မြင့်မြတ်သည်ဖြစ်စေ၊ ယုတ်ညံ့သည်ဖြစ်စေ အဘယ်အရာအပေါ် မူတည်သနည်း။ ယင်းမှာ ဘုရားသခင်သည် သင့်ကို ရှုမြင်သည့်ပုံစံအပေါ်၌ မူတည်သည်။ အကယ်၍ ဘုရားသခင်သည် သင့်ကို သမ္မာတရားကို လိုက်စားသောသူတစ်ဦးအဖြစ် ရှုမြင်ပါက သင်သည် တန်ဖိုး ရှိပြီး အဖိုးတန်သည်။ သင်သည် တန်ဖိုးရှိသော တန်ဆာတစ်ခု ဖြစ်သည်။ အကယ်၍ ဘုရားသခင်သည် သင် သမ္မာတရားကို မလိုက်စားသည်ကိုလည်းကောင်း၊ သင်သည် သူ့အတွက် စိတ်ရင်းမှန်ဖြင့် အသုံးမခံသည်ကိုလည်းကောင်း ရှုမြင်ပါက သင်သည် တန်ဖိုးမရှိသူဖြစ်ပြီး အဖိုးမတန်ပေ။ သင်သည် နိမ့်ကျသော တန်ဆာတစ်ရပ် ဖြစ်သည်။ သင်သည် မည်မျှပင်အဆင့်မြင့်ပညာတတ်ဖြစ်စေကာမူ သို့မဟုတ် သင်၏ လူ့အဖွဲ့အစည်းအတွင်းမှ အဆင့်အတန်းသည် မည်မျှပင် မြင့်မားစေကာမူ အကယ်၍ သင်သည် သမ္မာတရားကို မလိုက်စားပါက သို့မဟုတ် နားမလည်ပါက သင်၏ တန်ဖိုးသည် မည်သည့်အခါမျှ မြင့်မားနိုင်မည် မဟုတ်ပေ။ လူများစွာတို့သည် သင့်ကို ထောက်ခံကြလျှင်ပင်၊ သင့်ကို ချီးမြှောက်ကြလျှင်ပင်၊ သင့်ကို ကြည်ညိုကြလျှင်ပင် သင်သည် စက်ဆုပ်ရွံရှာဖွယ် သတ္တဝါတစ်ဦးသာ ဖြစ်နေဆဲ ဖြစ်သည်။ သို့ဆိုလျှင် ဘုရားသခင်သည် အဘယ်ကြောင့် လူတို့ကို ဤနည်းလမ်းအတိုင်း ရှုမြင်သနည်း။ ထိုသို့သော ‘မြင့်မြတ်သည့်’ ပုဂ္ဂိုလ်၊ လူ့အဖွဲ့အစည်း၌ ထိုမျှ မြင့်မားသော အဆင့်အတန်း ရှိသောသူ၊ များပြားသော လူတို့ ချီးမြှောက်ခြင်းနှင့် အံ့ဩခြင်းတို့ကို ခံရသောသူ၊ အလွန်မြင့်မားသော ဂုဏ်သိက္ခာပင် ရှိသောသူသည် ဘုရားသခင်၏ အမြင်၌ နိမ့်ကျသည်ဟု အဘယ်ကြောင့် ရှုမြင်ခြင်း ခံရသနည်း။ အဘယ်ကြောင့် ဘုရားသခင် လူတို့ကို ရှုမြင်ပုံသည် လူတို့ အခြားသူများကို ထားရှိသော အမြင်များနှင့် လုံးဝ ဆန့်ကျင်ဘက် ဖြစ်ရသနည်း။ ဘုရားသခင်သည် လူတို့အား ရည်ရွယ်ချက်ရှိရှိ ဆန့်ကျင်ဘက်ပြုနေခြင်းလော။ လုံးဝ မဟုတ်ပေ။ အကြောင်းမှာ ဘုရားသခင်သည် သမ္မာတရား ဖြစ်သည်၊ ဘုရားသခင်သည် ဖြောင့်မတ်ခြင်း ဖြစ်သည်၊ လူသားမှာမူ ဖောက်ပြန်ပျက်စီးပြီး မည်သည့်သမ္မာတရား သို့မဟုတ် မည်သည့်ဖြောင့်မတ်ခြင်းမျှ မရှိပေ။ ပြီးလျှင် ဘုရားသခင်သည် လူသားကို သူ၏ ကိုယ်ပိုင် စံနှုန်းဖြင့် တိုင်းတာပြီး သူ၏ တိုင်းတာခြင်း စံနှုန်းမှာ သမ္မာတရား ဖြစ်သည်။ ထိုသို့ ပြောဆိုလျှင် အနည်းငယ် သဘောတရားသက်သက် ဖြစ်သည်ဟု ထင်ရနိုင်သည်။ ထို့ကြောင့် အခြားနည်းလမ်းတစ်ခုဖြင့် ဆိုရလျှင် ဘုရားသခင်၏ တိုင်းတာခြင်း စံနှုန်းသည် ဘုရားသခင်အပေါ် လူတစ်ဦး၏ သဘောထား၊ သမ္မာတရားအပေါ် သူတို့၏ သဘောထားနှင့် အပြုသဘောဆောင်သော အမှုအရာများအပေါ် သူတို့၏ သဘောထားတို့ကို အခြေခံသည်။ ဤသည်မှာ သဘောတရားသက်သက် မဟုတ်တော့ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၁)) ဘုရားနှုတ်ကပတ်တော်တွေကနေတစ်ဆင့် ကျွန်မ သိနားလည်ခဲ့ရတယ်၊ ဘုရားသခင်က လူတွေကို သူတို့ရဲ့ပညာအရည်အချင်း၊ ဒါမှမဟုတ် လူမှုရေးအဆင့်အတန်းပေါ်မှာ အခြေခံပြီး အကဲဖြတ်တာမဟုတ်ဘဲ သမ္မာတရားနဲ့ ဘုရားသခင်အပေါ် သူတို့ရဲ့ ချဉ်းကပ်မှုမှာရှိတဲ့ သဘောထားအပေါ်မှာ အခြေခံပြီး အကဲဖြတ်တယ်ဆိုတာကိုပေါ့။ ဘုရားသခင်က သူ့ကို အမှန်တကယ်ယုံကြည်တဲ့သူတွေ၊ သမ္မာတရားကို လိုက်စားပြီး အပြုသဘောဆောင်တဲ့အရာတွေကို ချစ်မြတ်နိုးတဲ့သူတွေကို တန်ဖိုးထားတယ်။ ဆန့်ကျင်ဘက်အနေနဲ့ လူတစ်ယောက်က ဘယ်လောက်ပဲ လူမှုရေးအဆင့်အတန်းမြင့်ပြီး သူများတွေရဲ့လေးစားမှုကို ခံရရရင်တောင်မှ သူကသာ သမ္မာတရားကို လက်မခံ၊ ဘုရားသခင်ကို မလေးမစားလုပ်ပြီး၊ ဆိုးယုတ်ပြီး ဖောက်ပြန်ပျက်စီးတဲ့အရာတွေကို လိုက်စားမယ်ဆိုရင်၊ ဘုရားသခင်က သူ့ကို နိမ့်ကျသူအဖြစ် ရှုမြင်မှာပဲ။ ဘုရားသခင်ရဲ့ရည်ရွယ်ချက်နဲ့ လူတွေကို အကဲဖြတ်တဲ့ သူ့ရဲ့စံနှုန်းကို နားလည်ပြီးတဲ့နောက်မှာ၊ ကျွန်မ လွတ်မြောက်သလို ခံစားခဲ့ရပြီး လူတွေကို သူတို့ရဲ့ပညာအရည်အချင်းပေါ်မှာ အခြေခံပြီး အကဲဖြတ်ခဲ့တာဟာ ဘယ်လောက်တောင် အဓိပ္ပာယ်မဲ့ပြီး သမ္မာတရားနဲ့ မကိုက်ညီခဲ့သလဲဆိုတာကို သဘောပေါက်ခဲ့တယ်။ ကျွန်မဟာ တက်ကြွမှုကိုလည်း ခံစားမိခဲ့ပြီး ဘွဲ့အမြင့်တွေနဲ့ အမှတ်ကောင်းကောင်းတွေကို စွဲစွဲမြဲမြဲ လိုက်စားချင်စိတ်လည်း မရှိတော့ဘူး။ ကျွန်မက သမ္မာတရားကို လိုက်စားတဲ့အပြင် ကိုယ့်တာဝန်တွေကို တည်တည်ငြိမ်ငြိမ် လက်တွေ့ကျကျ ထမ်းဆောင်တဲ့သူတစ်ယောက် ဖြစ်ချင်ခဲ့တယ်။

အဲဒီနောက်မှာ၊ ကျွန်မ ကျောင်းကို သွားပြီး နုတ်ထွက်ခဲ့တယ်။ ဆရာမက ကျွန်မကို အဆက်မပြတ် ဝေဖန်ပြောဆိုပြီး၊ ဘွဲ့လွန်ဆက်မတက်တာနဲ့ပတ်သက်လို့ လှောင်တောင်လှောင်ခဲ့တယ်၊ ကိုယ့်အဆင့်အမြင့်ဘွဲ့ကို ရဖို့ နောက်ထပ် နှစ်နှစ်လေးတောင် ထပ်မတက်နိုင်တာဟာ ကျွန်မက ငတုံးတစ်ယောက်ပဲ ဖြစ်ရမယ်လို့ ပြောပြီးတော့ပေါ့။ ဆရာ့ရဲ့လှောင်ပြောင်မှုကို ရင်ဆိုင်ရတော့၊ ကျွန်မ နည်းနည်း အားနည်းသလို ခံစားခဲ့ရတယ်။ ကျောင်းစဖွင့်ချိန်မှာဆိုရင် ကျောင်းသားတွေအားလုံးက ဘွဲ့လွန်ကျောင်းသားဘဝသစ်ကို စတင်ဖို့အတွက် စိတ်အားထက်သန်မှုတွေ၊ ရည်မှန်းချက်တွေနဲ့ ပြည့်နှက်နေမှာဖြစ်ပြီး၊ ကျွန်မကတော့ နုတ်ထွက်ပြီး သူတို့နဲ့ ဆန့်ကျင်ဘက်အရပ်ကို သွားနေပုံကိုလည်း တွေးမိတယ်။ လူတွေက ကျွန်မကို ထူးဆန်းတယ်လို့ ထင်ပြီး နားမလည်ခဲ့ရင် သူများတွေက မေးခွန်းထုတ်တဲ့အခါ ကျွန်မရဲ့ရပ်တည်ချက်ကို ခိုင်ခိုင်မာမာ ရပ်တည်နိုင်ပါဦးမလားလို့ပေါ့။ ကျွန်မ ဘုရားသခင်ဆီ ဆုတောင်းခဲ့တယ်၊ “အို ဘုရားသခင်၊ သမီး အရင်က ဒီလိုလှောင်ပြောင်ခံရတာမျိုး မကြုံဖူးလို့ တော်တော်လေး အားနည်းမိပါတယ်။ အို ဘုရားသခင်၊ ကျေးဇူးပြုပြီး သမီးကို ယုံကြည်ခြင်းပေးပါ、 သမီးရဲ့ယုံကြည်ချက်တွေအပေါ်မှာ ခိုင်ခိုင်မာမာ ရပ်တည်နိုင်အောင်လို့ ဒါတွေတစ်လျှောက်လုံးမှာ ယုံကြည်စိတ်ချပြီး သတ္တိရှိဖို့ အခွင့်ကို ပေးသနားတော်မူပါ” လို့ပေါ့။ နောက်ပိုင်းမှာ ကျွန်မရဲ့ လက်ရှိအခြေအနေနဲ့ပတ်သက်တဲ့ ဘုရားနှုတ်ကပတ်တော်တွေကို ရှာဖွေရင်းနဲ့ “ငယ်ရွယ်သူတို့ လိုက်စားသင့်သည့်အချက်များ” ဆိုတဲ့ ဘုရားနှုတ်ကပတ်တော် ဓမ္မသီချင်းတစ်ပုဒ်ကို တိုက်တိုက်ဆိုင်ဆိုင် ကြားခဲ့ရတယ်။ ဒီဓမ္မသီချင်းက ကျွန်မကို အကြီးအကျယ် တို့ထိခဲ့တယ်။

လူငယ်များသည် ရည်သန်မျှော်မှန်းချက်များ မရှိဘဲ မနေသင့်ပေ၊ အမှုအရာများ၏ ပုံစံများကို ရှင်းလင်းစွာ ပိုင်းခြားသိမြင်ရန် တရားမျှတမှုနှင့် သမ္မာတရားကို ရှာဖွေရန် သန္နိဋ္ဌာန်မရှိဘဲ မဖြစ်သင့်ပေ။...

၁  လူငယ်များသည် လှည့်စားမှုအပြည့် မရှိသင့်ပေ၊ သို့မဟုတ် အခြားလူများအပေါ် ခွဲခြားဆက်ဆံသော အကြည့်များ အပြည့်မရှိသင့်ပေ၊ ပြီးလျှင် လူငယ်များသည် ပျက်စီးစေပြီး စက်ဆုပ်ဖွယ်ကောင်းသော လုပ်ရပ်များကို မဆောင်ရွက်သင့်ပေ။ လူငယ်တို့သည် ရည်သန်မျှော်မှန်းချက် မရှိဘဲ မနေအပ်သကဲ့သို့ ဇွဲသတ္တိနှင့် လန်းဆန်းတက်ကြွ၍ ရှေ့သို့ တိုးတက်လိုသော စိတ်ဓာတ်လည်း မရှိဘဲ မနေအပ်။ လူငယ်တို့သည် မိမိတို့၏ ရှေ့ရေးအပေါ် စိတ်ပျက်အားငယ်ခြင်း မရှိအပ်သကဲ့သို့ အသက်တာအပေါ် မျှော်လင့်ချက် ကင်းမဲ့ခြင်းလည်း မရှိအပ်၊ အနာဂတ်အပေါ် ယုံကြည်ကိုးစားမှု ကင်းမဲ့ခြင်းလည်း မရှိအပ်။ ငါ့အတွက် ၎င်းတို့ဘဝတစ်ခုလုံးကို အသုံးခံရန် စိတ်ဆန္ဒကို အကောင်အထည်ဖော်ဖို့ဖြစ်သော ယခု ၎င်းတို့ ရွေးချယ်သည့် သမ္မာတရားလမ်းခရီးတစ်လျှောက် ရှေ့ဆက်ရန် ဇွဲလုံ့လရှိသင့်သည်။

၂  လူငယ်များသည် သမ္မာတရား မကင်းမဲ့သင့်သကဲ့သို့ သူတော်ကောင်းယောင်ဆောင်ခြင်းနှင့် မတရားခြင်းတို့ကိုလည်း မသိုထားသင့်ပေ။ မိမိတို့၏ မှန်ကန်သော ရပ်တည်ချက်တွင် ၎င်းတို့ ခိုင်ခိုင်မာမာ ရပ်တည်သင့်၏။ လူငယ်များသည် မျောပါမသွားသင့်ဘဲ၊ တရားမျှတမှုနှင့် သမ္မာတရားအတွက် စွန့်လွှတ်မှုများ ပြုရဲသည့် စိတ်ဓာတ်နှင့် ရုန်းကန်ရဲသည့် စိတ်ဓာတ်တို့ ရှိသင့်သည်။ လူငယ်များအနေဖြင့် အမှောင် အင်အားစု၏ ဖိနှိပ်မှုကို အရှုံးမပေးရန်နှင့် ၎င်းတို့ဖြစ်တည်ခြင်း၏ အဓိပ္ပာယ်ကို ပြောင်းလဲပစ်ရန် သတ္တိရှိသင့်သည်။ လူငယ်တို့သည် ဆင်းရဲဒုက္ခအား မိမိတို့ဘာသာ ကျိတ်မှိတ်လက်မခံသင့်ဘဲ ထိုထက်ပို၍ပင် ၎င်းတို့၏ညီအစ်ကို မောင်နှမများအတွက် ပွင့်လင်းသော၊ ဘွင်းဘွင်းရှင်းရှင်းဖြစ်သော၊ ခွင့်လွှတ်သော စိတ်ဓာတ်ထားရှိသင့်သည်။

၃  လူငယ်တို့သည် အမှုအရာများ၏ ပုံစံများကို ရှင်းလင်းစွာ ပိုင်းခြားသိမြင်ရန် တရားမျှတမှုနှင့် သမ္မာတရားကို ရှာဖွေရန် သန္နိဋ္ဌာန်မရှိဘဲ မဖြစ်သင့်ပေ။ သင်တို့သည် လှပ၍ ကောင်းမွန်သော အရာအားလုံးကို လိုက်စားသင့်ပြီး၊ အပြုသဘောဆောင်သော အရာများအားလုံး၏ လက်တွေ့အရှိတရားကို ရရှိသင့်ပေသည်။ ထို့အပြင် သင်တို့ အသက်တာအတွက် သင်တို့ တာဝန်ယူသင့်ပြီး ယင်းကို ပေါ့ပေါ့တန်တန် မမှတ်ယူရ။ လူတို့သည် ကမ္ဘာမြေသို့ ရောက်လာကြပြီး ငါ့ကို တစ်ကြိမ်တစ်ခါမျှပင် တွေ့ဆုံရန်မှာ ကြုံတောင့်ကြုံခဲ ဖြစ်သကဲ့သို့၊ သမ္မာတရားကို ရှာဖွေရန်နှင့် ရရှိရန်အလို့ငှာ အခွင့်အရေးလည်း ရခဲလှပေသည်။ သင်တို့သည် ဤနှစ်လိုဖွယ်အချိန်ကို ယခုဘဝတွင် လိုက်စားရမည့် မှန်ကန်သည့်လမ်းကြောင်းအဖြစ် အဘယ်ကြောင့် တန်ဖိုးမထားကြသနည်း။

—နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူငယ်နှင့် သက်ကြီးရွယ်အိုတို့အတွက် နှုတ်ကပတ်တော်များ

ဘုရားနှုတ်ကပတ်တော်တွေကို နားထောင်ရင်း၊ ဘုရားသခင်က ကျွန်မကို မျက်နှာချင်းဆိုင် အားပေးနေသလို ခံစားခဲ့ရတယ်။ ခေတ်စားနေတဲ့ ရေစီးကြောင်းအတိုင်း မျောမပါနဲ့။ သင် ဘုရားသခင်နောက်ကို လိုက်လျှောက်တာဟာ အလင်းရဲ့မှန်ကန်တဲ့လမ်းခရီးဖြစ်တယ်ဆိုတာကို သင် သိမြင်ပြီးတဲ့အတွက် ဒီလမ်းကို ပြတ်ပြတ်သားသား လိုက်လျှောက်သင့်တယ်လို့ပေါ့။ ဘုရားသခင်ရဲ့အမှုကို လက်ခံပြီး သူဖော်ပြတဲ့ သမ္မာတရားကို ဖတ်ရှုနိုင်တာဟာ ဘုရားသခင်ရဲ့ အံ့ဩဖွယ်ရာကျေးဇူးတော်ကြောင့်ပဲဆိုတာကိုလည်း ကျွန်မ နားလည်ခဲ့တယ်။ ဘုရားသခင်ဆီကလာတဲ့ အရာအားလုံးဟာ အပြုသဘောဆောင်ပြီး၊ လောကီမှာ လူတွေ လိုက်စားတဲ့အရာအားလုံးကတော့ အပျက်သဘောဆောင်တယ်။ ကျွန်မသာ သူများတွေ နားမလည်မှာ၊ မထောက်ခံမှာကို စိုးရိမ်ပြီး ကိုယ့်ကိုယ်ကိုယ်ကာကွယ်ဖို့ လောကီရေစီးကြောင်းအတိုင်း လိုက်ခဲ့မယ်ဆိုရင်၊ လောကီလူသားတွေနဲ့ နွံနစ်နေတာပဲ ဖြစ်မှာ မဟုတ်ဘူးလား။ ဘုရားနှုတ်ကပတ်တော်တွေရဲ့ လမ်းညွှန်မှုနဲ့အတူ၊ ကျွန်မမှာ ကိုယ့်ယုံကြည်ချက်တွေကို ခိုင်ခိုင်မာမာ ဖက်တွယ်ထားဖို့ ယုံကြည်ခြင်းနဲ့ ရဲစွမ်းသတ္တိတွေရှိလာပြီး ကျောင်းကနေ နုတ်ထွက်ခဲ့တယ်။

ကျွန်မရဲ့လမ်းခရီးကို ဆင်ခြင်သုံးသပ်ကြည့်တဲ့အခါ၊ ဘုရားနှုတ်ကပတ်တော်တွေရဲ့ လမ်းညွှန်မှုက ကျော်ကြားမှုနဲ့ အကျိုးအမြတ်ကိုသုံးပြီး လူတွေကို ဒုက္ခပေးတဲ့ စာတန်ရဲ့စဉ်းလဲတဲ့ အကြံအစည်တွေကို သိမြင်နိုင်စေခဲ့တာကို ကျွန်မ မြင်မိတယ်။ ဒါ့အပြင်၊ ကိုယ်တော်ရဲ့နှုတ်ကပတ်တော်တွေက ကျော်ကြားမှုနဲ့ အကျိုးအမြတ်ကို လိုက်စားခြင်းဆိုတဲ့ မှောင်မိုက်တဲ့ ချောက်နက်ကြီးထဲကနေ ကျွန်မကို လွတ်မြောက်အောင် ကူညီပေးခဲ့တယ်။ ဘုရားနှုတ်ကပတ်တော်တွေ ယူဆောင်လာပေးတဲ့ ပျော်ရွှင်မှုနဲ့ ငြိမ်သက်ခြင်းကို ကျွန်မ တွေ့ကြုံခံစားခဲ့ရပြီး၊ ဘုရားသခင်က လူသားမျိုးနွယ်ကို ကယ်တင်တဲ့ ရည်ရွယ်ချက်ကောင်းတွေကိုလည်း နားလည်ခဲ့တယ်။ ဒီရှားပါးတဲ့အခွင့်အရေးကို ကျွန်မ တန်ဖိုးထားဖို့၊ သမ္မာတရားနဲ့ ကိုယ့်ကိုယ်ကိုယ် အကောင်းဆုံး ပြင်ဆင်ဖို့၊ ဧဝံဂေလိတရားကို ဖြန့်ဝေပြီး ကိုယ်တော်ရဲ့မေတ္တာကို ပြန်ဆပ်ရအောင် ဘုရားသခင်ကို သက်သေခံဖို့ လိုအပ်ခဲ့တယ်။ အဲဒီနောက်မှာ လူသစ်တွေ ရေလောင်းပေးတဲ့တာဝန်ကို ကျွန်မ စထမ်းဆောင်ခဲ့တယ်။ ပညာရေးသင်ယူမှုတွေရဲ့ ချည်နှောင်မှုတွေ၊ အနာဂတ်အလားအလာအတွက် စိုးရိမ်မှုတွေရဲ့ ဘောင်ခတ်ကန့်သတ်မှုတွေ မရှိတော့တဲ့အခါ ကျွန်မရဲ့စိတ်နှလုံးကို ကိုယ့်တာဝန်အပေါ်မှာ အပြည့်အဝ ဆက်ကပ်နိုင်ခဲ့တယ်၊ ပြီးတော့ ဘုရားနှုတ်ကပတ်တော်တွေဖတ်ဖို့၊ သမ္မာတရားနဲ့ ကိုယ့်ကိုယ်ကိုယ် ပြင်ဆင်ဖို့ အချိန်တွေ ပိုရလာပြီး၊ ကိုယ့်တာဝန်ကနေ ပိုပြီးတော့ သိလာပြီး အကျိုးကျေးဇူးတွေ ရခဲ့တယ်။ ဘုရားသခင်ရဲ့ လမ်းပြမှုနဲ့ ကယ်တင်ခြင်းအတွက် ကျေးဇူးတော်ကို ချီးမွမ်းပါတယ်။


၉။ အသက်ကြီးလာခြင်းအတွက် ကျွန်မ စိုးရိမ်ပူပန်ခြင်းမရှိတော့ပါ

လူရန်၊ တရုတ်ပြည်

ဘုရားသခင်ရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ ကျွန်မဟာ အသင်းတော်မှာ တာဝန်ထမ်းဆောင်နေခဲ့ပါတယ်။ အသက်ငါးဆယ်ကျော်အရွယ်တုန်းက စာနဲ့ပတ်သက်တဲ့ တာဝန်တွေကို စလုပ်ခဲ့တယ်လေ။ အဲဒီမှာ ကျွန်မရဲ့ တုံ့ပြန်နှုန်းနဲ့ မှတ်ဉာဏ်က ငယ်ရွယ်တဲ့ ညီအစ်ကိုမောင်နှမတွေထက် သိပ်မညံ့တာကို ကျွန်မတွေ့ခဲ့ရတယ်။ ပြီးတော့ ကိုယ့်တာဝန်မှာ ကျွန်မရဲ့ စွမ်းဆောင်ရည်နဲ့ ထိရောက်မှုကလည်း သူတို့နဲ့ တော်တော်လေး အတူတူပါပဲ။ ကျွန်မ တော်တော်ပျော်ခဲ့ပြီး ကိုယ့်တာဝန်မှာ တအားစိတ်အားထက်သန်တယ်လို့ ခံစားခဲ့ရတယ်။ ဒါပေမဲ့ အသက်ကြီးလာတာနဲ့အမျှ ကျွန်မခန္ဓာကိုယ်က ယိုယွင်းလာပြီး သွေးတိုးရောဂါပါ ဖြစ်လာခဲ့တယ်။ ကျွန်မရဲ့ ကိုယ်ကာယခွန်အားနဲ့ အင်အားကလည်း တဖြည်းဖြည်း ကျဆင်းလာသလို ဦးနှောက်ကလည်း ပိုပြီးတော့ နှေးကွေးလေးလံလာတယ်။ တစ်ခါတလေ ဘုရားနှုတ်ကပတ်တော်တွေကို နည်းနည်းမြန်မြန် စားသောက်လိုက်တဲ့အခါ ကျွန်မဦးနှောက်က လိုက်မမီနိုင်ဘူး။ တစ်ခါတလေဆို အခုလေးတင် ဖတ်ပြီးသွားတာကို မေ့သွားလို့ နောက်တစ်ခါပြန်သွားပြီး ထပ်ဖတ်ရတယ်။ ကျွန်မရဲ့ မှတ်ဉာဏ်က ပိုဆိုးလာပြီး အရမ်းကို မေ့တတ်လာတယ်။ ခဏခဏဆိုသလို စကားလုံးတွေက ပါးစပ်ဖျားမှာတင်ရှိပေမဲ့ ပြောချင်တဲ့စားကို မမှတ်မိနိုင်ဘူး။ အဲဒီနောက် အသက်သုံးဆယ်ကျော်အရွယ်၊ အားအင်အပြည့်နဲ့ ဉာဏ်ထက်မြက်တဲ့ ကျွန်မရဲ့တွဲဖက် ညီအစ်မကို ကြည့်မိတယ်။ သူက မျက်စိလျင်ပြီး လက်သွက်တယ်၊ မြန်မြန်ဆန်ဆန်နဲ့ ထိထိရောက်ရောက် အလုပ်လုပ်တယ်။ သူ နာရီဝက်နဲ့ ပြီးနိုင်တဲ့အလုပ်က ကျွန်မအတွက် တစ်နာရီခွဲလောက် ကြာတယ်။ ကျွန်မက သူ့ရဲ့ နုပျိုမှုနဲ့ အားအင်တွေကို ခဏခဏ အားကျမိသလို တစ်ချိန်တည်းမှာပဲ ကိုယ့်ကိုယ်ကိုယ်လည်း စိုးရိမ်လာပြီး တွေးမိတယ်၊ “နောက်ထပ်သုံးလေးနှစ်ကြာလို့၊ ငါ့ဦးနှောက်က ဒီထက်ပိုပြီး ထိုင်းသွားရင် ဘယ်လိုလုပ်မလဲ။ အဲဒီအချိန်ကျရင် ငါ ဘာတာဝန်မှ မထမ်းဆောင်နိုင်တော့ဘဲ တကယ့်ကို အသုံးမကျတဲ့သူ ဖြစ်သွားမှာကို ငါစိုးရိမ်တယ်။ အဲဒီအခါကျရင် ငါ ဘယ်လိုလုပ် ကယ်တင်ခြင်းကို ရနိုင်တော့မှာလဲ” လို့ပေါ့။ တစ်ခါတလေဆို ကျွန်မစိတ်နှလုံးထဲမှာတောင် ညည်းညူမိတယ်၊ “ငါက ဘာလို့ ဒီလောက်အသက်ကြီးမှ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံမိရတာလဲ။ ငါသာ အနှစ်နှစ်ဆယ်လောက် ငယ်မယ်ဆိုရင် ဘယ်လောက်ကောင်းလိုက်မလဲ။ အခုတော့ ငါအသက်ကြီးပြီး လုံးဝ အသုံးမကျတော့ပါဘူး” လို့ပေါ့။ တကယ်တော့ ကိုယ့်တာဝန်ကို ကိုယ့်အစွမ်းအစရှိသလောက် အကောင်းဆုံး ထမ်းဆောင်ချင်ပေမဲ့ ကျွန်မက အသက် ၆၀ တောင် ရှိနေပြီလေ။ ကျွန်မရဲ့ ဦးနှောက်နဲ့ အမြင်အာရုံက အရင်လိုမဟုတ်တော့ဘူး၊ သွေးတိုးရောဂါလည်း ရှိသေးတယ်။ ညဘက်မှာ နည်းနည်းလေး အချိန်ပိုပြီး အလုပ်လုပ်လိုက်တာနဲ့ အရမ်းပင်ပန်းတယ်လို့ ခံစားရပြီး စောစော အနားယူရတော့တာပဲ။ ကိုယ်နဲ့ လူငယ်တွေကြားက တာဝန်တွေမှာ စွမ်းဆောင်ရည် ကွာဟချက်ကြီးကို မြင်ရတော့ ကျွန်မ စိတ်ဓာတ်ကျပြီး သိမ်ငယ်မိတယ်၊ အပျက်သဘောဆောင်တဲ့ အခြေအနေထဲမှာ နေထိုင်ဖြစ်ခဲ့တယ်။ ကိုယ့်တာဝန်မှာ အဖိုးအခပေးဖို့ ဒါမှမဟုတ် ကိုယ့်ကျွမ်းကျင်မှုတွေ တိုးတက်အောင် အာရုံစိုက်ဖို့တောင် မလုပ်ချင်တော့ဘူး။ ကိုယ့်အလုပ်ရလဒ်တွေ တိုးတက်အောင် ကိုယ့်လမ်းလွဲမှုတွေကို ဆင်ခြင်သုံးသပ်ဖို့တောင် စိတ်မဝင်စားတော့ဘူး။ ကျွန်မ ကိုယ့်ဘာသာကိုယ် တွေးမိတယ်၊ “ငါက အသက်ကြီးပြီး အသုံးမကျတော့ဘူး။ ဘယ်လောက်ပဲ ကြိုးစားကြိုးစား ငါ့တာဝန်ကို ကောင်းကောင်းထမ်းဆောင်နိုင်မှာမဟုတ်ဘူး။ တစ်နေ့နေ့ကျရင် ငါက လုံးဝ အမှိုက်လိုဖြစ်ပြီး ဖယ်ရှားရှင်းလင်းတာ ခံရတော့မှာပဲ” လို့ပေါ့။

ကျွန်မရဲ့ စိုးရိမ်ပူပန်မှုတွေကြားထဲမှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတစ်ရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို မမှတ်မိနိုင်သကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတစ်ရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ ‘ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတစ်ရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။...’...ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊ အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုပင် မုန်းတီးကာ မိမိတို့ကိုယ်ကို သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။ ၎င်းတို့တွင် အမှန်တကယ် ရှေ့ဆက်ရမည့်လမ်း မရှိခြင်းများ ဖြစ်နိုင်မည်လော။ ဖြေရှင်းချက် တစ်ခုတလေ ရှိပါသလော။ (သက်ကြီးရွယ်အိုများသည်လည်း မိမိတို့တာဝန်များကို မိမိတို့ တတ်နိုင်သလောက် ထမ်းဆောင်သင့်ပါသည်။) သက်ကြီးရွယ်အိုများက ၎င်းတို့ တတ်နိုင်သလောက် ၎င်းတို့၏ တာဝန်များကို ထမ်းဆောင်ခြင်းမှာ လက်ခံနိုင်စရာဖြစ်သည်မဟုတ်လော။ သက်ကြီးရွယ်အိုများသည် မိမိတို့၏ အသက်အရွယ်ကြောင့် သမ္မာတရားကို မလိုက်စားနိုင်တော့သည်လော။ သမ္မာတရားကို ၎င်းတို့ နားလည်နိုင်စွမ်း မရှိသလော။ (နားလည်နိုင်စွမ်း ရှိကြပါသည်။) သက်ကြီးရွယ်အိုများသည် သမ္မာတရားကို နားလည်နိုင်ကြသလော။ ၎င်းတို့သည် အချို့ကို နားလည်နိုင်ကြပြီး၊ ငယ်ရွယ်သည့် လူများပင်လည်း အားလုံးကို နားမလည်နိုင်ကြချေ။ သက်ကြီးရွယ်အိုများသည် ၎င်းတို့ မရှင်းမလင်းဖြစ်ကြကြောင်း၊ ၎င်းတို့ မှတ်ဉာဏ်မကောင်းကြောင်းနှင့် ထို့ကြောင့် သမ္မာတရားကို ၎င်းတို့ နားမလည်နိုင်ကြောင်း ယုံကြည်လျက်၊ အမြဲ နားလည်မှုလွဲခြင်းတစ်ခုရှိကြသည်။ ၎င်းတို့ မှန်ကန်ပါသလော။ (မမှန်ပါ။) ငယ်ရွယ်သောလူများသည် သက်ကြီးရွယ်အိုများထက် သာ၍ များစွာ အားအင်ရှိကြပြီး၊ ရုပ်ပိုင်းအရ သာ၍ သန်မာကြသော်လည်း၊ အမှန်တွင် ၎င်းတို့၏ နားလည်၊ သဘောပေါက်ပြီး သိနိုင်စွမ်းသည် သက်ကြီးရွယ်အိုများနှင့် အတူတူပင် ဖြစ်သည်။ သက်ကြီးရွယ်အိုများသည်လည်း တစ်ချိန်က ငယ်ရွယ်ခဲ့ကြသည် မဟုတ်လော။ ၎င်းတို့သည် မွေးရာပါ အိုမင်းကြခြင်း မဟုတ်သကဲ့သို့၊ ငယ်ရွယ်သည့်လူများသည်လည်း တစ်နေ့တွင် အားလုံး အိုမင်းသွားကြမည်ဖြစ်သည်။ သက်ကြီးရွယ်အိုများက ၎င်းတို့ အိုမင်းကြသောကြောင့်၊ ရုပ်ပိုင်းအရ အားနည်းပြီး နေထိုင်မကောင်းသကဲ့သို့ မကောင်းသည့် မှတ်ဉာဏ်များ ရှိကြသောကြောင့် ငယ်ရွယ်သော လူများနှင့် ကွာခြားကြသည်ဟု အမြဲ တွေးမနေရပေ။ အမှန်တွင်၊ ကွာခြားမှုမရှိ။...သက်ကြီးရွယ်အိုများသည် သမ္မာတရားကို မလိုက်စားနိုင်ခြင်း မဆိုထားနှင့်၊ လုပ်ဆောင်ရန် မည်သည့်အရာမျှ မရှိကြခြင်း မဟုတ်သကဲ့သို့၊ မိမိတို့တာဝန်များကို မထမ်းဆောင်နိုင်ကြခြင်းလည်း မဟုတ်ပေ။ ၎င်းတို့အတွက် လုပ်ဆောင်စရာများစွာ ရှိ၏။ သင်၏ တစ်သက်တာအတွင်း သင် စုဆောင်းပြီးဖြစ်သည့် အမျိုးမျိုးသော အယူလွဲများနှင့် အတွေးမှားများအပြင်၊ အမျိုးမျိုးသော အစဉ်အလာ စိတ်ကူးများနှင့် အယူအဆများ၊ မသိနားမလည်သည့်၊ ခေါင်းမာသည့်အရာများ၊ ရှေးရိုးစွဲ အရာများ၊ ယုတ္တိမရှိသည့် အရာများနှင့် သင် စုဆောင်းပြီးသည့် လိုရာဆွဲပြောသော အရာများအားလုံး သင့်စိတ်နှလုံးတွင် စုပုံနေပြီးဖြစ်ကာ ဤအရာများကို ဖော်ထုတ်၊ စိတ်ဖြာလေ့လာပြီး သတိပြုရန် သင်သည် သာ၍ပင် အချိန်ကုန်ဆုံးသင့်ပေသည်။ သင့်အနေဖြင့် လုပ်ဆောင်ရန် မည်သည့်အရာမျှ မရှိသည်မှာ မဟုတ်ပေ၊ သို့မဟုတ် သင် မျှော်လင့်ချက် ကုန်ဆုံးသည့်အခါ စိတ်ဖိစီး၊ ပူပန်သောကရောက်သင့်သည်ဆိုသည်မှာ မဟုတ်ပေ။ ဤသည်မှာ သင်၏ အလုပ်မဟုတ်သကဲ့သို့ တာဝန်လည်း မဟုတ်ချေ။ ဦးစွာပထမ၊ သက်ကြီးရွယ်အိုများသည် မှန်ကန်သည့် တွေးခေါ်မှုအလေ့အထ ရှိသင့်ကြသည်။ သင်သည် အသက်ကြီးနိုင်ပြီး ရုပ်ပိုင်းအရ အတော်အတန် အိုမင်းနေနိုင်သော်လည်း၊ ငယ်ရွယ်သည့် တွေးခေါ်မှု အလေ့အထ ရှိသင့်နေဆဲ ဖြစ်သည်။ သင်သည် အသက်အိုမင်းလာနေသော်လည်း၊ သင်၏ တွေးခေါ်ခြင်းသည် နှေးကွေးပြီး သင်၏ မှတ်ဉာဏ်အားနည်းသော်လည်း၊ သင့်ကိုယ်သင် သိရှိနိုင်ဆဲ၊ ငါပြောသည့် စကားများကို နားလည်နိုင်ဆဲဖြစ်ပြီး၊ သမ္မာတရားကို နားလည်နိုင်ဆဲဖြစ်ပါက၊ ယင်းမှာ သင်သည် အိုမင်းခြင်းမရှိကြောင်းနှင့် သင်၏ အစွမ်းအစသည် ချို့တဲ့ခြင်း မရှိကြောင်း သက်သေပြပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေက ကျွန်မရဲ့ အခြေအနေကို အတိအကျ ဖော်ထုတ်ခဲ့တယ်။ ကျွန်မနဲ့ တွဲဖက်ညီအစ်မက ငယ်ရွယ်ပြီး သူ့တာဝန်ကို စွမ်းစွမ်းတမံလုပ်ဆောင်နိုင်တာကို ကျွန်မတွေ့ခဲ့ရတယ်၊ ကျွန်မကတော့ အသက်ပိုကြီးတယ်၊ သွေးတိုးရှိတယ်၊ ဦးနှောက်ကလည်း ပိုထိုင်းတယ်၊ ကိုယ့်တာဝန်မှာ ကျွန်မရဲ့ စွမ်းဆောင်မှုက သူ့ထက် အများကြီး နိမ့်ကျနေတယ်။ ကျွန်မက အသက်ကြီးပြီး အသုံးမကျတော့တဲ့အတွက် ဘုရားသခင်က ကျွန်မကို သေချာပေါက် ပစ်ပယ်ပြီး ကယ်တင်တော့မှာ မဟုတ်ဘူးလို့ ထင်ခဲ့တယ်။ ကျွန်မဟာ ဘုရားသခင်ကို အထင်လွဲမှားတဲ့ အခြေအနေထဲမှာ နေထိုင်နေခဲ့တာပါ။ နောက်သုံးလေးနှစ်နေရင် ကျွန်မခန္ဓာကိုယ်က ဒီထက်ပိုပြီး ယိုယွင်းလာမှာနဲ့၊ အဲဒီအချိန်ကျရင် ကျွန်မ ဘာတာဝန်မှ ထမ်းဆောင်နိုင်တော့ဘဲ ဖယ်ရှားရှင်းလင်း ခံရမှာကို စိုးရိမ်ခဲ့တယ်။ ဒီလိုတွေးမိတော့ ကျွန်မ စိတ်မကောင်းဖြစ်ခဲ့ရတယ်။ ဒါပေမဲ့ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ဘုရားသခင်က လူငယ်နဲ့ လူကြီးကို တန်းတူညီတူ ဆက်ဆံတယ်ဆိုတာကို ကျွန်မ နားလည်သွားတယ်။ ဘုရားသခင်က သမ္မာတရားကို ဖော်ပြတဲ့အခါ လူငယ်တွေအတွက်ချည်းပဲ မဟုတ်သလို၊ လူကြီးတွေအတွက်ချည်းပဲလည်း မဟုတ်ပါဘူး။ ဘုရားသခင်က သူရွေးချယ်ထားတဲ့သူတွေကို အသက်အရွယ်အလိုက် အဆင့်အတန်းတွေ ခွဲခြားတာမျိုး ဘယ်တော့မှ မလုပ်ခဲ့သလို၊ သက်ကြီးရွယ်အိုတွေကို အသင်းတော်ကနေ ဖယ်ရှားသင့်တယ်လို့လည်း ဘယ်တုန်းကမှ မပြောခဲ့ပါဘူး။ ဘုရားသခင်က မျက်နှာသာမပေးဘူး၊ လူတစ်ယောက်က အသက်ဘယ်လောက်ကြီးကြီး၊ သူတို့ဟာ ဘုရားနှုတ်ကပတ်တော်တွေရဲ့ ရေလောင်းခြင်းနဲ့ ထောက်ပံ့ခြင်းကို ခံယူနိုင်ပါတယ်။ ဘုရားသခင်က လူတိုင်းကို ကယ်တင်ခြင်းခံရဖို့ တန်းတူညီတူ အခွင့်အရေးပေးပါတယ်။ လူတစ်ယောက်က သမ္မာတရားကို မလိုက်စားဘဲ အလွန်အမင်း မနှစ်မြို့ဘူးဆိုရင် အသက်အရွယ်မရွေး ကယ်တင်ခြင်းကို မခံရနိုင်ပါဘူး။ ဘုရားသခင်က လူတစ်ယောက်ရဲ့ အဆုံးသတ်နဲ့ ပန်းတိုင်ကို အသက်အရွယ်ပေါ်မူတည်ပြီး ဆုံးဖြတ်တာမဟုတ်ဘဲ အဓိကအားဖြင့် အဲဒီလူက သမ္မာတရားကို ရရှိသလားဆိုတဲ့အပေါ်မှာ မူတည်ပြီး ဆုံးဖြတ်တာပါ။ လူတစ်ယောက်က အသက်ဘယ်လောက်ကြီးကြီး၊ ဘုရားနှုတ်ကပတ်တော်တွေကို နားလည်ပြီး သမ္မာတရားကို လက်တွေ့လုပ်ဆောင်နိုင်သရွေ့ သူတို့ဟာ စိတ်သဘောထား ပြောင်းလဲမှုကို ရရှိနိုင်ပြီး ဘုရားသခင်ရဲ့ ကယ်တင်ခြင်းကို လက်ခံရရှိနိုင်ပါတယ်။ ကျွန်မက အသက်ခြောက်ဆယ်ရှိနေပြီဖြစ်ပြီး ကျွမ်းကျင်မှုအသစ်တွေကို နှေးနှေးကွေးကွေး သင်ယူခဲ့ပေမဲ့၊ ကျွန်မရဲ့စိတ်က ကြည်လင်နေတုန်းပဲ၊ ဘုရားနှုတ်ကပတ်တော်တွေကို စားသောက်တဲ့အခါမှာလည်း နားလည်နိုင်တုန်းပါပဲ။ ဘုရားနှုတ်ကပတ်တော်တွေကနေတစ်ဆင့် ကျွန်မရဲ့ ချို့ယွင်းချက်တွေနဲ့ ဖောက်ပြန်ပျက်စီးတဲ့ စိတ်သဘောထားကိုလည်း အသိအမှတ်ပြုနိုင်ခဲ့တယ်။ ကျွန်မအသက်ကြီးလို့ဆိုပြီး ဘုရားသခင်က ကျွန်မကို ဉာဏ်ပွင့်စေခြင်းနဲ့ လမ်းပြခြင်းကို မရပ်တန့်ခဲ့ပါဘူး၊ ပြီးတော့ ဘုရားသခင်က ကျွန်မ ဘုရားနှုတ်ကပတ်တော်တွေကို စားသောက်ဖို့ အချိန်ပိုပေးနိုင်ဖို့ မျှော်လင့်တယ်။ ဘုရားသခင်က ကျွန်မကို စာတန်ရဲ့ အဆိပ်အတောက်တွေ၊ ရှင်သန်မှုဆိုင်ရာ ဥပဒေသတွေနဲ့ ရိုးရာယဉ်ကျေးမှုတွေကို ပိုင်းခြားသိမြင်မှု ရစေချင်တယ်။ ကိုယ်တော်က ကျွန်မကို ဒီအပျက်သဘောဆောင်တဲ့အရာတွေကို ဖယ်ရှားပြီး သမ္မာတရားကိုအခြေခံပြီး ကျင့်ကြံပြုမူစေချင်တယ်။ ဒါက ဘုရားသခင် မြင်ချင်တဲ့အရာပါပဲ။ ကျွန်မရဲ့စိတ်က အခုထိ ကြည်လင်ပြီး မူမှန်နေတုန်းပဲ၊ ကိုယ့်တာဝန်တွေကိုလည်း ထမ်းဆောင်နိုင်တုန်းပဲ၊ ဒါကြောင့် အခုရှိနေတဲ့အချိန်ကို ကျွန်မ တန်ဖိုးထားသင့်တယ်၊ ကိုယ့်တာဝန်တွေကို အကောင်းဆုံးထမ်းဆောင်ပြီး စိတ်သဘောထား ပြောင်းလဲမှုကို လိုက်စားသင့်တယ်။ ကျွန်မရဲ့ အသက်အရွယ်ကို သမ္မာတရားမလိုက်စားဖို့အတွက် ဆင်ခြေတစ်ခုအဖြစ် ဆက်ပြီး အသုံးချလို့မဖြစ်တော့ဘူး။ ကျွန်မသာ စိုးရိမ်ပူပန်မှုတွေထဲမှာ နေထိုင်ပြီး ကိုယ့်တာဝန်အတွက် ဝန်တာထားတဲ့စိတ်မရှိဘဲ စိတ်သဘောထား ပြောင်းလဲမှုကို မလိုက်စားဘူးဆိုရင် တကယ့်ကို အသုံးမကျတဲ့သူ ဖြစ်သွားမှာဖြစ်ပြီး နောက်ဆုံးမှာ ဘုရားသခင်ရဲ့ ဖယ်ရှားရှင်းလင်းတာကို ခံရမှာပဲ။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “အန္တိခရစ်တို့သည် အကျိုးအမြတ်နှင့် ကောင်းချီးများ ရရှိရန် ရည်ရွယ်ချက်တစ်ခုတည်းအတွက် ဘုရားသခင်ကို ယုံကြည်ကြသည်။ ဆင်းရဲဒုက္ခတစ်ခုခုကို ၎င်းတို့ ခါးစည်းခံရလျှင်၊ သို့မဟုတ် အဖိုးအခအချို့ကို ပေးရလျှင် ဘုရားသခင်နှင့် အပေးအယူလုပ်ရန်အလို့ငှာသာ ဖြစ်သည်။ ကောင်းချီးများနှင့် ဆုလာဘ်များ ရရှိရန်ဖြစ်သော ၎င်းတို့၏ ရည်ရွယ်ချက်နှင့် လိုအင်ဆန္ဒတို့သည် အလွန်ကြီးမားပြီး ထိုအရာကို ၎င်းတို့က တင်းကျပ်စွာ ဖက်တွယ်ကြသည်။ ဘုရားသခင် ဖော်ပြပြီးဖြစ်သည့် သမ္မာတရားများစွာထဲမှ တစ်ခုကိုမျှ ၎င်းတို့ လက်မခံကြပေ။ ၎င်းတို့က ဘုရားသခင်ကို ယုံကြည်ခြင်းသည် ကောင်းချီးများ ရရှိခြင်းနှင့် ကောင်းမွန်သော ခရီးပန်းတိုင်တစ်ခုကို အရယူခြင်းအကြောင်းသာ ဖြစ်ကြောင်း၊ ယင်းမှာ အမြင့်ဆုံးသော စည်းမျဉ်းဖြစ်ပြီး ထိုအရာကို မည်သည့်အရာကမျှ မကျော်လွန်နိုင်ကြောင်း ၎င်းတို့၏ စိတ်နှလုံးများတွင် အမြဲ တွေးထင်ကြသည်။ ကောင်းချီးများ ရရှိဖို့အတွက် မဟုတ်လျှင် လူတို့အနေဖြင့် ဘုရားသခင်ကို မယုံကြည်သင့်ကြောင်းနှင့် ကောင်းချီးများအတွက် မဟုတ်လျှင် ဘုရားသခင်ကို ယုံကြည်မှုသည် မည်သည့် အဓိပ္ပာယ် သို့မဟုတ် တန်ဖိုးမျှ ရှိမည်မဟုတ်ကြောင်း၊ ထိုအရာက အဓိပ္ပာယ်နှင့် တန်ဖိုး ဆုံးရှုံးမည်ဖြစ်ကြောင်း ၎င်းတို့ တွေးထင်ကြလေသည်။ ဤအရာများကို အန္တိခရစ်များထဲသို့ အခြားတစ်စုံတစ်ဦးက သွတ်သွင်းပေးခဲ့ခြင်း ဖြစ်သလော။ ယင်းတို့သည် အခြားတစ်စုံတစ်ဦး၏ လေ့ကျင့်သင်ကြားပေးခြင်း သို့မဟုတ် လွှမ်းမိုးမှုမှ ဆင်းသက်သလော။ မဟုတ်ပေ၊ ယင်းတို့ကို မည်သူမျှ ပြောင်းလဲ၍ မရနိုင်သည့်အရာတစ်ခု ဖြစ်သော အန္တိခရစ်များ၏ ပင်ကိုသဘာဝ အနှစ်သာရက အဆုံးအဖြတ်ပေးခြင်းဖြစ်သည်။ လူ့ဇာတိခံ ဘုရားသခင်က ယနေ့ခေတ်တွင် နှုတ်ကပတ်တော်များစွာ ပြောဆိုနေလင့်ကစား အန္တိခရစ်များက ထိုအရာများထဲမှ တစ်ခုကိုမျှ လက်မခံကြဘဲ ထိုအစား ယင်းတို့ကို အတိုက်အခံလုပ်ကာ ပြစ်တင်ရှုတ်ချကြလေသည်။ သမ္မာတရားကို ၎င်းတို့၏ အလွန်အမင်း မနှစ်မြို့ခြင်းနှင့် သမ္မာတရားကို မုန်းတီးခြင်း သဘာဝသည် လုံးဝ မပြောင်းလဲနိုင်ပေ။ ယင်းတို့ မပြောင်းလဲနိုင်လျှင် ဤအရာက မည်သည့်အရာကို ညွှန်ပြသနည်း။ ၎င်းတို့၏ သဘာဝက ကောက်ကျစ်ဆိုးယုတ်ကြောင်း ညွှန်ပြပေသည်။ ဤသည်မှာ သမ္မာတရားကို လိုက်စားခြင်း၊ မလိုက်စားခြင်း ကိစ္စတစ်ခု မဟုတ်ပေ။ ဤသည်မှာ ကောက်ကျစ်ဆိုးယုတ်သော စိတ်သဘောထားတစ်ခု ဖြစ်သည်။ ဘုရားသခင်ကို ပြောင်ပြောင်တင်းတင်း ကန့်ကွက်ပြောဆိုခြင်းနှင့် ဘုရားသခင်ကို ရန်လုပ်ခြင်းဖြစ်သည်။ ဤသည်မှာ အန္တိခရစ်များ၏ သဘာဝ အနှစ်သာရဖြစ်သည်။ ၎င်းတို့၏ စစ်မှန်သော စရိုက်အမှန်သာဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ မသိမသာ ဒုက္ခပေးတတ်ပြီး လှည့်စားတတ်သည် (အပိုင်း ၂)) ဘုရားသခင်က ဖော်ထုတ်ထားတာက အန္တိခရစ်တွေဟာ ဘုရားသခင်ကို သူတို့ရဲ့ ယုံကြည်ခြင်းမှာ ဘယ်လောက်ပဲ ဒုက္ခခံရခံရ၊ ဘယ်လောက်ပဲ အဖိုးအခပေးရပေးရ၊ သူတို့ဟာ ကောင်းချီးမင်္ဂလာတွေအတွက် ဘုရားသခင်နဲ့ အမြဲတမ်း အပေးအယူလုပ်ဖို့ ကြိုးစားနေကြတယ်တဲ့။ သူတို့ဟာ ကယ်တင်ခြင်းအတွက် သမ္မာတရားကို လိုက်စားတာထက် ကောင်းချီးမင်္ဂလာတွေကို ပိုတန်ဖိုးထားကြတယ်။ ကောင်းချီးမင်္ဂလာတွေကို မရနိုင်တဲ့အခါ ဘာတာဝန်ကိုမှ ထမ်းဆောင်ချင်စိတ်၊ ဘာအဖိုးအခကိုမှ ပေးဆပ်ချင်စိတ် မရှိကြဘူး။ သူတို့က ဘုရားသခင်ကိုတောင် အတိုက်အခံလုပ်ပြီး ဘုရားသခင်က မဖြောင့်မတ်ဘူးလို့ ညည်းညူကြတယ်။ ဒါဟာ အန္တိခရစ်တစ်ယောက်ရဲ့ ကောက်ကျစ်ဆိုးယုတ်တဲ့ စိတ်သဘောထားပါပဲ။ နောက်ဆုံးသောကာလက ဘုရားသခင်ရဲ့အမှုတော်ကို လက်ခံပြီးတဲ့နောက်မှာ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ဘုရားသခင်ကို ယုံကြည်ခြင်းက ကောင်းချီးမင်္ဂလာတွေနဲ့ ကယ်တင်ခြင်းခံရပြီး ကောင်းကင်နိုင်ငံတော်ကို ဝင်ရောက်ဖို့ အခွင့်အရေးတွေ ယူဆောင်လာတာကို ကျွန်မတွေ့ခဲ့ရတယ်၊ ဒီအတွက်လည်း ပျော်ရွှင်ခဲ့တယ်၊ ဒါကြောင့် ဘာပဲဖြစ်ဖြစ် ကိုယ့်တာဝန်တွေကို ထမ်းဆောင်ခဲ့တယ်။ ကိုယ့်အလုပ်က ရလဒ်ကောင်းတွေ ထွက်ပေါ်လာတာကို မြင်တဲ့အခါမှာ အသင်းတော်အတွက် အကျိုးပြုနေတယ်လို့ ခံစားခဲ့ရတယ်၊ ဒါကြောင့် ဘုရားသခင်က ကျွန်မကို ပန်းတိုင်ကောင်းတစ်ခု သေချာပေါက် ပေးလိမ့်မယ်လို့ ထင်ခဲ့တယ်။ ဒါပေမဲ့ အခု ကျွန်မအသက်ကြီးပြီး ကျန်းမာရေးပြဿနာတွေ ရှိလာတဲ့အခါမှာ ကိုယ့်တာဝန်တွေမှာ ကျွန်မရဲ့ စွမ်းဆောင်ရည်နဲ့ ရလဒ်တွေက လူငယ်တွေရဲ့ စွမ်းဆောင်ရည်နဲ့ ရလဒ်တွေကို လိုက်မမီနိုင်တော့ဘူး၊ ဒါကြောင့် အသက်ပိုကြီးလာတာနဲ့အမျှ ဘာတာဝန်မှ ထမ်းဆောင်နိုင်တော့မှာ မဟုတ်ဘဲ အဲဒီအခါကျရင် ဘုရားသခင်ရဲ့ ဖယ်ရှားရှင်းလင်းတာကို ခံရမှာကို စိုးရိမ်ခဲ့တယ်။ ကောင်းချီးမင်္ဂလာတွေ ရရှိဖို့ မျှော်လင့်ချက်အားလုံး ပျောက်ဆုံးသွားပြီလို့ ခံစားရပြီး အပျက်သဘောဆောင်တဲ့ စိတ်ခံစားမှုတွေထဲကို ကျရောက်သွားတယ်၊ နာကျင်မှု၊ စိုးရိမ်ပူပန်မှုနဲ့ အပျက်သဘောဆောင်တဲ့ အတိုက်အခံလုပ်မှုတွေထဲမှာ နေထိုင်ခဲ့တယ်။ ကျွန်မရဲ့ ကြိုးစားအားထုတ်မှုတွေနဲ့ အသုံးခံမှုတွေက ကိုယ့်တာဝန်တွေအတွက်လို့ ကျွန်မ အခိုင်အမာပြောခဲ့ပေမဲ့ စိတ်ထဲမှာတော့ ကိုယ့်ရဲ့အဆုံးသတ်နဲ့ ပန်းတိုင်အတွက် အမြဲတမ်း တွက်ချက်နေခဲ့တာ။ ကျွန်မဟာ ကိုယ့်တာဝန်တွေကိုသုံးပြီး ဘုရားသခင်နဲ့ အပေးအယူလုပ်ဖို့ ကြိုးစားနေခဲ့တာပါ။ အနှစ်သာရမှာတော့ ကျွန်မဟာ ဘုရားသခင်ကို ခြယ်လှယ်အသုံးချဖို့ ကြိုးစားနေခဲ့တာပဲ။ ကျွန်မဟာ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်ပုံကို မြင်ခဲ့ရတယ်။ ဘုရားသခင်က လူသားမျိုးနွယ်ကို ကယ်တင်ဖို့ နှုတ်ကပတ်တော်ပေါင်း သန်းနဲ့ချီပြီး ဖော်ပြခဲ့ပုံ၊ ကျွန်မဟာ ဘုရားသခင်ရဲ့ မျက်မှောက်ကို ရောက်လာရတာ ဘယ်လောက်ကံကောင်းပုံ၊ ပြီးတော့ ဘုရားနှုတ်ကပတ်တော်ရဲ့ ထောက်ပံ့မှုကို အများကြီး ခံစားခဲ့ရပြီး အပျက်သဘောဆောင်တဲ့အရာတွေအပေါ် ပိုင်းခြားသိမြင်မှု ရခဲ့ပုံတွေကို ကျွန်မ တွေးမိတယ်။ ဖန်ဆင်းခံတစ်ယောက်အနေနဲ့ အသက်ရှင်ခြင်းရဲ့ တန်ဖိုးနဲ့ အဓိပ္ပာယ်ကို ကျွန်မ နားလည်လာခဲ့ပြီး ကယ်တင်ခြင်းခံရဖို့ အခွင့်အရေး ရခဲ့တယ်။ ဘာသာတရားမရှိသူတွေလို အကျိုးအမြတ်အတွက် ကြိုးပမ်းပြီး သာယာမှုကို မွေ့လျော်ခံစားတဲ့ အနှစ်မဲ့ခြင်းထဲမှာ ကျွန်မ မနေတော့ဘူး။ ကိုယ့်တာဝန်ကြောင့် ဘုရားသခင်ရှေ့မှာ ကျွန်မ အသက်ရှင်နိုင်တယ်၊ ဒါက ကျွန်မကို စာတန်ရဲ့ ဒုက္ခပေးမှုတွေ အများကြီးကနေ ချမ်းသာရာပေးခဲ့တယ်။ အခုဆိုရင် ကျွန်မ အသက်ကြီးပြီး သွေးတိုးရောဂါ ရှိပေမဲ့ ပြင်းထန်တဲ့ ရောဂါလက္ခဏာတွေ မရှိဘူး၊ ပုံမှန်လုပ်ရိုးလုပ်စဉ်အတိုင်း ထိန်းသိမ်းနေသရွေ့ ကိုယ့်တာဝန်တွေကို ပုံမှန်ထမ်းဆောင်ဖို့ ဆေးဝါးမလိုအပ်ဘူး။ ဒါဟာ ကျွန်မအပေါ်ထားတဲ့ ဘုရားသခင်ရဲ့ ကျေးဇူးတော် မဟုတ်ဘူးလား။ ဒါတောင်မှ ဘုရားသခင်ရဲ့ ချစ်ခြင်းမေတ္တာကို ခံစားခဲ့ရပြီးတဲ့နောက်မှာ ကျွန်မက ဒါကို ပြန်ဆပ်ရမဲ့အစား ဘုရားသခင်နဲ့ အပေးအယူလုပ်ဖို့ ကိုယ့်တာဝန်တွေကို အသုံးချခဲ့တယ်။ ကျွန်မဟာ တကယ်ကို အသိစိတ်နဲ့ ဆင်ခြင်တုံတရား ကင်းမဲ့ခဲ့တာပါပဲ။ ကျွန်မ ဘုရားသခင်ရှေ့မှောက်ကို ရောက်လာပြီး နောင်တရခဲ့တယ်၊ “အို ဘုရားသခင်၊ သမီးဟာ ကိုယ့်တာဝန်တွေမှာ ကိုယ်တော်နဲ့ အမြဲတမ်း အပေးအယူလုပ်ဖို့ ကြိုးစားခဲ့တယ်၊ ကောင်းချီးမင်္ဂလာတွေကို လိုက်စားရင်း ကိုယ်တော် စက်ဆုပ်ရွံရှာပြီး မုန်းတီးအောင် လုပ်ခဲ့မိပါတယ်။ ကိုယ်တော့်ဆီမှာ တကယ် နောင်တရလိုပါတယ်” လို့ပေါ့။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မဖတ်ခဲ့ပြီး လက်တွေ့လုပ်ဆောင်ဖို့ လမ်းကြောင်းတစ်ခုကို တွေ့ရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “မိမိတို့တာဝန်ကို အစွမ်းကုန် ကောင်းစွာ ထမ်းဆောင်နိုင်ခြင်းအပြင် သက်ကြီးရွယ်အိုများ လုပ်ဆောင်နိုင်သည့် အမှုအရာများစွာ ရှိ၏။ သင်သည် ထုံအခြင်း၊ စိတ်မနှံ့ခြင်းမရှိသကဲ့သို့ သမ္မာတရားကို နားမလည်နိုင်ခြင်း မရှိပါက၊ ပြီးလျှင် မိမိကိုယ်ကို မစောင့်ရှောက်နိုင်ခြင်း မဟုတ်ပါက၊ သင် လုပ်ဆောင်သင့်သည့်အရာများစွာ ရှိ၏။ ငယ်ရွယ်သည့်လူများကဲ့သို့ပင်၊ သင်သည် သမ္မာတရားကို လိုက်စားနိုင်သည်၊ သမ္မာတရားကို ရှာဖွေနိုင်ပြီး၊ ဆုတောင်းရန် ဘုရားသခင်ရှေ့မှောက်သို့ သင် မကြာခဏ လာသင့်သည်၊ သမ္မာတရား စည်းမျဉ်းများကို ရှာဖွေသင့်ပြီး၊ သမ္မာတရားကို သင်၏ စံအဖြစ် ထားရှိလျက် ဘုရားနှုတ်ကပတ်တော်များအတိုင်း လုံးလုံးလျားလျား လူများနှင့် အမှုအရာများကို ရှုမြင်ကာ ကျင့်ကြုံပြုမူပြီး ဆောင်ရွက်ရန် ကြိုးပမ်းသင့်သည်။ ဤသည်မှာ သင် လိုက်လျှောက်သင့်သည့် လမ်းကြောင်းဖြစ်ပြီး၊ သင့်ထံတွင် အနည်းငယ်ဖျားနာမှု များစွာရှိသောကြောင့်၊ သို့မဟုတ် သင်၏ ခန္ဓာကိုယ်သည် အိုမင်းရင့်ရော်နေခြင်းကြောင့် သင့်အနေဖြင့် စိတ်ဖိစီး၊ ပူပန်သောကမရောက်သင့်၊ သို့မဟုတ် မစိုးရိမ်သင့်ပေ။ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားခြင်းသည် လုပ်ဆောင်ရန် မှန်ကန်သည့်အရာ မဟုတ်ပေ။ ထိုအရာများသည် ယုတ္တိမရှိသည့် သရုပ်သကန်များ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကနေတစ်ဆင့် ကျွန်မ နားလည်ခဲ့တာက သက်ကြီးရွယ်အိုတွေဟာ ဘုရားသခင်က သတ်မှတ်ထားတဲ့ အသက်ကြီးခြင်း၊ နာမကျန်းဖြစ်ခြင်းနဲ့ သေဆုံးခြင်းဆိုတဲ့ သဘာဝတရားတွေကို မှန်မှန်ကန်ကန် ရင်ဆိုင်ရတဲ့အပြင်၊ ဘုရားသခင်ရှေ့မှောက်ကို ခဏခဏ လာပြီး ကိုယ်တော့်ကို ဆုတောင်းရှာဖွေသင့်တယ်၊ ပေါ်ပေါက်လာတဲ့ လူတွေ၊ ဖြစ်ရပ်တွေနဲ့ အမှုအရာတွေကို သမ္မာတရား စည်းမျဉ်းတွေပေါ်အခြေခံပြီး ဆက်ဆံသင့်တယ်၊ ဘုရားသခင်ကို ကျေနပ်စေဖို့ သမ္မာတရားကို လက်တွေ့လုပ်ဆောင်ဖို့ အာရုံစိုက်သင့်တယ် ဆိုတာပါပဲ။ သူတို့ဟာ အသက်ပိုကြီးပြီး လူငယ်တွေထက် စွမ်းဆောင်ရည်နည်းလို့ ကိုယ့်ကိုယ်ကိုယ် သိမ်ငယ်စရာမလိုသလို၊ ကိုယ့်အသက်အရွယ်ကြောင့် ဘောင်ခတ်ခံရတယ်လို့လည်း မခံစားသင့်ဘူး။ သူတို့ရဲ့ အင်အားနဲ့ ကိုယ်ခန္ဓာအခြေအနေကို ထည့်သွင်းစဉ်းစားပြီး သူတို့ရဲ့တာဝန်တွေကို အစွမ်းကုန် ထမ်းဆောင်သင့်တယ်။ ဒါဟာ သက်ကြီးရွယ်အိုတွေ ရှိသင့်တဲ့ စိတ်နေစိတ်ထားပါပဲ။ ဒါကို နားလည်သွားတော့ ကျွန်မလည်း ကိုယ့်အသက်အရွယ်နဲ့ ချို့ယွင်းချက်တွေကို ကောင်းကောင်းမွန်မွန် ရင်ဆိုင်နိုင်လာခဲ့တယ်။ ကိုယ်က အသက်ကြီးပြီး မေ့တတ်တာကို စိတ်ထဲမှာထားပြီး လုပ်ရမယ့်အလုပ်တွေကို ကြိုတင်ပြီး မှတ်စုရေးထားလိုက်တယ်၊ ဒီလိုဆိုတော့ အလုပ်မနှောင့်နှေးတော့ဘူး။ အထူးပြုကျွမ်းကျင်မှုတွေနဲ့ ပတ်သက်ရင် လူငယ်တွေက တစ်ခါသင်ရုံနဲ့ မှတ်မိနိုင်ကြပေမဲ့၊ ကျွန်မကတော့ မှတ်ဉာဏ်မကောင်းသလို နားလည်မှုလည်း နှေးတယ်။ ဒါကြောင့် ကျွန်မက ပိုပြီး အားထုတ်တယ်၊ တစ်ခေါက်နဲ့ မရရင် သုံးခေါက် လေ့လာတယ်။ ကျွန်မ ကိုယ့်ကိုယ်ကိုယ် လူငယ်တွေနဲ့ အမြဲတမ်း နှိုင်းယှဉ်နေလို့မဖြစ်ဘူး၊ အဲဒီအစား သမ္မာတရားကို လိုက်စားပြီး ကိုယ့်တာဝန်တွေကို အစွမ်းကုန် ကောင်းကောင်းမွန်မွန် ထမ်းဆောင်ဖို့ ကြိုးစားသင့်တယ်။ အဲဒီနောက်မှာ ဘုရားနှုတ်ကပတ်တော်တွေကို ကျွန်မ တွေးမိတယ်။ “ငါသည် လူတစ်ဦးစီ၏ ပန်းတိုင်ကို ၎င်း၏အသက်အရွယ်၊ ဝါရင့်ခြင်း၊ ခံစားရသော ဆင်းရဲဒုက္ခပမာဏတို့အပေါ်၌ အခြေခံ၍ ဆုံးဖြတ်ခြင်း မဟုတ်ပေ၊ သနားစရာကောင်းသည့် အတိုင်းအတာတို့အပေါ်၌ အခြေခံ၍ ဆုံးဖြတ်ခြင်း ပို၍ပင် မဟုတ်ဘဲ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို လိုက်မလျှောက်သူအားလုံး ချွင်းချက်မရှိ အပြစ်ဒဏ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မည်သည့်လူတစ်ဦးကမျှ မပြောင်းလဲနိုင်သည့် အရာတစ်ခုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေကနေတစ်ဆင့် ကျွန်မ နားလည်ခဲ့တယ်။ ဘုရားသခင်က လူတစ်ယောက်ရဲ့ အဆုံးသတ်နဲ့ ပန်းတိုင်ကို ဆုံးဖြတ်တာဟာ သူတို့ရဲ့ အသက်အရွယ်ပေါ်မှာ မူတည်တာ မဟုတ်သလို၊ လူတစ်ယောက်ဟာ ဘယ်လောက် ဆင်းရဲဒုက္ခခံစားခဲ့ရတယ်ဆိုတဲ့အပေါ်မှာ မူတည်တာလည်း မဟုတ်ဘဲ၊ အဲဒီအစား သူတို့ သမ္မာတရားကို ရမရ၊ သူတို့ရဲ့ စိတ်သဘောထား ပြောင်းလဲသွားတာမျိုး ရှိမရှိ ဆိုတဲ့အပေါ်မှာ မူတည်ပြီး ဆုံးဖြတ်တာ ဖြစ်တယ်ဆိုတာကိုပေါ့။ ကျွန်မသာ သမ္မာတရားကို မလိုက်စားဘူး၊ ကောင်းချီးမင်္ဂလာတွေအတွက် ကျွန်မရဲ့လိုအင်ဆန္ဒကို မစွန့်လွှတ်ဘူး၊ ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက မပြောင်းလဲဘူးဆိုရင် ကျွန်မသာ အနှစ်နှစ်ဆယ်ငယ်နေခဲ့ရင်တောင် ဖယ်ရှားရှင်းလင်းတာကို ခံရဦးမှာပဲ။ ကျွန်မရဲ့ မှားယွင်းပြီး အဓိပ္ပါယ်မဲ့တဲ့ အမြင်တွေကို ဆက်ပြီး ဆုပ်ကိုင်မထားချင်တော့ဘူး၊ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ပဲ ရှာဖွေချင်တယ်၊ အသက်ရှင်နေတုန်းမှာ ကိုယ့်တာဝန်တွေကို ကောင်းကောင်းထမ်းဆောင်ပြီး စိတ်သဘောထား ပြောင်းလဲမှုကို လိုက်စားဖို့နဲ့ နောက်ဆုံးမှာ ကျွန်မမှာ ကောင်းမွန်တဲ့ အဆုံးသတ် မရှိရင်တောင် ကိုယ့်တာဝန်တွေကို ဆက်ပြီး ကောင်းကောင်း ဖြည့်ဆည်းသင့်တယ်။ ဒါဟာ လူတစ်ယောက်မှာ ရှိသင့်တဲ့ အသိစိတ်နဲ့ ဆင်ခြင်တုံတရားဖြစ်ပြီး ကျွန်မ လိုက်စားသင့်တဲ့ ဦးတည်ချက်ပါပဲ။

ကျွန်မ မှတ်မိသေးတယ်၊ တစ်ခါက ကျွန်မတို့ လက်ရှိပြဿနာတွေနဲ့ ပတ်သက်ပြီး အလုပ်နဲ့ဆိုင်တဲ့ ကျွမ်းကျင်မှုတွေကို လေ့လာဖို့ စုဝေးခဲ့ကြတယ်၊ ဒါပေမဲ့ ကျွန်မ သိပ်နားမလည်သေးတဲ့ ပြဿနာတချို့ ရှိခဲ့တယ်။ ကျွန်မရဲ့တွဲဖက်က သူ့ရဲ့ ထိုးထွင်းသိမြင်မှုတွေကို စပြီး မိတ်သဟာယပြုတဲ့အခါမှာ သူ့ရဲ့မိတ်သဟာယက တော်တော်ကောင်းနေတော့ ကျွန်မရဲ့ အပျက်သဘောဆောင်တဲ့ စိတ်ခံစားမှုတွေ ပြန်ပေါ်လာပြီး တွေးမိတယ်၊ “ငါက အခု အသက်ကြီးနေပြီ၊ အရာရာကို နားလည်ဖို့ အချိန်အကြာကြီး ယူရတယ်။ နောက်ထပ် နှစ်နှစ်ကြာလို့ ငါ ဒီထက်ပိုပြီး ထိုင်းသွားရင် ဘာတာဝန်မှ လုပ်နိုင်တော့မှာ မဟုတ်တော့ဘူး” လို့ပေါ့။ ဒီအတွေးတွေက ကျွန်မစိတ်ထဲမှာ မသက်မသာဖြစ်သွားစေတယ်။ ဒါပေမဲ့ အဲဒီအချိန်မှာပဲ ကျွန်မ ဘုရားနှုတ်ကပတ်တော်တွေကို သတိရလိုက်တယ်။ “ရုပ်ပိုင်းအရ သင်၏ တာဝန်ကို သင်ထမ်းဆောင်နိုင်စွမ်း ရှိသည်ဖြစ်စေ၊ မရှိသည်ဖြစ်စေ၊ အလုပ်တစ်ခုခုကို သင် တာဝန်ယူနိုင်သည်ဖြစ်စေ၊ မယူနိုင်သည်ဖြစ်စေ၊ သင်၏ ကျန်းမာရေးက သင်၏ တာဝန်ကိုထမ်းဆောင်ရန် အခွင့်ပေးသည်ဖြစ်စေ၊ မပေးသည်ဖြစ်စေ သင်၏ စိတ်နှလုံးက ဘုရားထံမှ သွေဖည်သွားရမည်မဟုတ်သကဲ့သို့ သင်၏ စိတ်နှလုံးတွင် သင်၏ တာဝန်ကို သင် မစွန့်ပစ်ရပေ။ ဤနည်းဖြင့် သင်သည် သင်၏ တာဝန်များ၊ သင်၏ ဝတ္တရားများနှင့် သင်၏ အလုပ်ကို ဖြည့်ဆည်းလိမ့်မည်။ ဤသည်မှာ သင် စွဲကိုင်သင့်သည့် သစ္စာရှိခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေက ကျွန်မရဲ့ စိုးရိမ်မှုတွေကို ချက်ချင်းပဲ လွင့်ပြယ်စေခဲ့တယ်။ နောင်မှာ ကျွန်မ အသက်ကြီးလာလို့ အရာရာကို မြန်မြန်ဆန်ဆန် သဘောပေါက်နားလည်နိုင်စွမ်း မရှိတော့ဘဲ စာနဲ့ပတ်သက်တဲ့ တာဝန်တွေကို မထမ်းဆောင်နိုင်တော့ဘူးဆိုရင်တောင် ကိုယ့်စွမ်းဆောင်နိုင်မှုနဲ့ ကိုက်ညီတဲ့ တခြားတာဝန်တွေကို လုပ်နိုင်ပါသေးတယ်။ တစ်နေ့နေ့မှာ ကျွန်မရဲ့ ကိုယ်ခန္ဓာအခြေအနေကြောင့် တာဝန်တွေကို မထမ်းဆောင်နိုင်တော့ဘူးဆိုရင်တောင် ကျွန်မရဲ့စိတ်နှလုံးက ဘုရားသခင်ဆီကနေ မထွက်ခွာသရွေ့၊ ကိုယ်တော့်ကို ဟစ်ခေါ်နိုင်တယ်၊ ကိုယ်တော့်နှုတ်ကပတ်တော်တွေကို စားသောက်ပြီး ကိုယ့်ကိုယ်ကိုယ် ဆင်ခြင်သုံးသပ်နိုင်သရွေ့ ဘုရားသခင်က ကျွန်မကို ပစ်ပယ်မှာ မဟုတ်ဘူး။ ဘုရားသခင် စက်ဆုပ်ရွံရှာတာက ကျွန်မက ကောင်းချီးမင်္ဂလာတွေကို အမြဲလိုက်စားနေပြီး ကိုယ်တော့်အပေါ် စစ်မှန်တဲ့ ယုံကြည်ခြင်း မရှိတာကိုပဲ။ ဒီလိုတွေးမိတော့ ကျွန်မစိတ်နှလုံးထဲမှာ လွတ်မြောက်သွားသလို ခံစားခဲ့ရပြီး အပျက်သဘောဆောင်တာ၊ မတက်ကြွတာတွေ မရှိတော့ဘူး။ အဲဒီအစား အရာရာကို နက်နက်နဲနဲ စပြီး တွေးတောလေ့လာခဲ့တယ်၊ လက်ရှိကျွမ်းကျင်မှုတွေကို သင်ယူရာမှာ တိုးတက်မှုတချို့ ရခဲ့တယ်။ ကျွန်မရဲ့စိတ်နှလုံးထဲကနေ ဘုရားသခင်ရဲ့ လမ်းပြမှုအတွက် ကိုယ်တော့်ကို ကျေးဇူးတင်ပါတယ်။ ကျွန်မရဲ့ ကိုယ်ခန္ဓာအခြေအနေ ဘယ်လိုပဲဖြစ်ဖြစ်၊ ဘယ်လို အဆုံးသတ် ဒါမှမဟုတ် ပန်းတိုင်မျိုးကိုပဲ ရင်ဆိုင်ရပါစေ၊ ကျွန်မဟာ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံပြီး ကိုယ့်တာဝန်တွေကို ကောင်းကောင်းမွန်မွန် ထမ်းဆောင်ဖို့ လိုလိုလားလားရှိပါတယ်။


၁၀။ “လူတို့၏ အားနည်းချက်များကို ထုတ်မပြောခြင်း”၏ နောက်တွင် ကွယ်ဝှက်နေသော အရင်းခံအကြောင်းရင်း

အစ်မလီလယ်က တရားဟောဆရာမတစ်ယောက်ဖြစ်ပြီး ကျွန်မတို့ အသင်းတော်အလုပ်ကိုလည်း စစ်ဆေးတယ်။ ကျွန်မတို့က ပုံမှန်အနေနဲ့ တော်တော် ဆက်ဆံရေးအဆင်ပြေပါတယ်။ ကျွန်မရဲ့ အခြေအနေမကောင်းတဲ့အခါတိုင်းမှာ သူက မိတ်သဟာယဖွဲ့ပြီး သူ့အတွေ့အကြုံကို အခြေခံပြီး ကျွန်မကို ကူညီတယ်။ အခုတလောမှာ သူက သူ့တာဝန်အပေါ် တာဝန်ခံယူစိတ်မရှိဘူးဆိုတာ ကျွန်မ တွေ့မိတယ်။ အပတ်တိုင်း သူက ကျွန်မတို့ သင်းထောက်တွေနဲ့ တစ်ကြိမ်ပဲ စုဝေးပြီး အသင်းတော်အလုပ်နဲ့ပတ်သက်ပြီး အကြမ်းဖျဉ်းနားလည်အောင်လုပ်တယ်။ ဒါပေမဲ့ အလုပ်က ပြဿနာတွေနဲ့ပတ်သက်လာရင် ကျွန်မတို့နဲ့အတူ အဲဒါတွေကို ဖြေရှင်းဖို့ သမ္မာတရားကို ရှာဖွေတာ ရှားတယ်။ လီလယ်က အသင်းတော်တချို့ရဲ့ အလုပ်ကို ဦးဆောင်ရတာကို စဉ်းစားကြည့်ရင် သူက အမြဲတမ်း ဒီလိုအခြေအနေမှာရှိနေရင် ဒီအသင်းတော်တွေရဲ့အလုပ်ကို ထိခိုက်မှာပဲ။ ကျွန်မ ဒီအကြောင်းကို သူ့ကို ပြောသင့်တယ်၊ ဒါမှမဟုတ် သူ့အခြေအနေကို အထက်ပိုင်းအဆင့်ခေါင်းဆောင်တွေဆီ တင်ပြရမယ်။ ဒါမှ သူတို့က သူ့အခြေအနေကို ချက်ချင်းသဘောပေါက်နိုင်ပြီး သူနဲ့ မိတ်သဟာယဖွဲ့နိုင်မယ်၊ သူ့ကို လမ်းကြောင်းပြောင်းပေးနိုင်မယ် ပေါ့။ ဒါပေမဲ့ အခုရက်ပိုင်းမှာ လီလယ်ရဲ့ မိတ်သဟာယကို ကျွန်မကြားခဲ့တာကို တွေးမိတယ်။ သူက ဧဝံဂေလိဖြန့်ဝေတဲ့အလုပ်မှာ လူပြိန်းတစ်ယောက်ပဲလို့ သူထင်တယ်။ အတတ်ပညာအလုပ်ကို သိပ်ပြီးနားမလည်ဘူး၊ ဧဝံဂေလိဖြန့်ဝေခြင်း စည်းမျဉ်းတွေကိုလည်း ကောင်းကောင်းနားမလည်ဘူးလို့ သူက ထင်တယ်။ ဒီတာဝန်ကို လုပ်ရတာက သူ့အတွက် နည်းနည်းအားစိုက်ပြီးလုပ်ရတယ်လို့ သူက ထင်တယ်။ တကယ်တမ်းက သူ့အစွမ်းအစက မဆိုးဘူး။ သူက လုံးဝ ပူးပေါင်းပြီး မလုပ်နိုင်တာမျိုး မဟုတ်ဘူး။ သူ့တာဝန်ကို ထမ်းဆောင်တဲ့အခါမှာ တာဝန်ခံယူစိတ်မရှိတာ သက်သက်ပဲ။ စည်းမျဉ်းတချို့ကို သူ ဇွဲရှိရှိနဲ့ နားလည်သဘောပေါက်သရွေ့ သူ့တာဝန်ကို ကောင်းကောင်းလုပ်နိုင်မှာပဲ။ ဒါပေမဲ့ ဒီအချိန်မှာ သူ့အခြေအနေကို ခေါင်းဆောင်တွေဆီ ကျွန်မ တင်ပြလိုက်ရင်၊ အသင်းတော်အလုပ်ကို သူ စစ်ဆေးဖို့၊ ကြီးကြပ်ဖို့ တောင်းဆိုလိုက်ရင် သူ့အပေါ် ကျွန်မ တောင်းဆိုချက်တွေက ကြမ်းလွန်းတယ်လို့ သူထင်မှာမဟုတ်ဘူးလား။ ဒီဟာကြောင့် သူက စိတ်ဓာတ်ကျတဲ့ အခြေအနေကို ရောက်ပြီး သူ့တာဝန်ကို လုပ်ချင်စိတ်မရှိဖြစ်မှာလား ပေါ့။ ထားလိုက်ပါတော့ဆိုပြီး တွေးမိတယ်။ လီလယ်ရဲ့ အခြေအနေကို သဘောပေါက်ဖို့က အထက်ပိုင်းအဆင့်ခေါင်းဆောင်တွေရဲ့ အလုပ်ပဲ။ ကျွန်မက ဘာမှမပြောခဲ့ရင်တောင် ဒီအကြောင်းကို သူတို့သိသင့်တယ်။ ဒီအဆင့်အထိ ကျွန်မ စဉ်းစားပြီး လီလယ်ရဲ့ အခြေအနေကို မတင်ပြဖို့ ဆုံးဖြတ်လိုက်တယ်။ နောက်ပိုင်းမှာ လီလယ်က ကျွန်မတို့နဲ့အတူ စုဝေးတော့ သူ့တာဝန်ကို ထမ်းဆောင်တဲ့နေရာမှာရှိတဲ့ သူ့ပြဿနာကို ကျွန်မ ထောက်ပြချင်တဲ့အချိန်တချို့ ရှိခဲ့တယ်။ ဒါပေမဲ့ လီလယ်က သူ့အပေါ် ကျွန်မ တောင်းဆိုချက်တွေက ကြမ်းလွန်းတယ်ဆိုပြီး ပြောမှာကို ကျွန်မ ကြောက်ခဲ့တယ်။ သူက ဒါကို လက်မခံနိုင်ရင် ကျွန်မတို့ ဆက်ဆံရေးက ပျက်စီးသွားမှာပဲ။ ဒီနောက်ပိုင်းမှာ သူက ကျွန်မကို တစ်မျိုး ဆက်ဆံမှာပဲ ပေါ့။ အဲဒီလိုနဲ့ စကားလုံးတွေက ကျွန်မလျှာဖျားကိုရောက်လာတဲ့ အဲဒီသုံးလေးကြိမ်မှာ ကျွန်မ မြိုသိပ်လိုက်တယ်။

မကြာခင်မှာပဲ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့တယ်။ “အယောင်ဆောင် ခေါင်းဆောင်များနှင့် အန္တိခရစ်များ၏ ပြဿနာကို ဖြေရှင်းရန် သိပ်မခက်ပေ။ အယောင်ဆောင် ခေါင်းဆောင်များသည် တကယ့်အလုပ်ကို မဆောင်ရွက်ကြသကဲ့သို့ ၎င်းတို့ကို ရှာဖွေတွေ့ရှိပြီး ရှင်းလင်းစွာ သိမြင်ရန် လွယ်သည်။ အန္တိခရစ်များက အသင်းတော်အလုပ်ကို နှောင့်ယှက်ကာ အဖျက်အမှောင့်လုပ်ကြပြီး ၎င်းတို့ကိုလည်း ရှာဖွေတွေ့ရှိကာ ရှင်းလင်းစွာ သိမြင်ရန် လွယ်ကူသည်။ ဤအရာအားလုံးက ဘုရားသခင် ရွေးချယ်ထားသော လူများ မိမိတို့၏ တာဝန်များ ထမ်းဆောင်ခြင်းအား နှောင့်ယှက်ခြင်း ပြဿနာနှင့် ဆက်စပ်ပြီး ထိုသို့သော လူများကို သင် တိုင်ကြားကာ ဖော်ထုတ်သင့်သည်။ ယင်းကို လုပ်ဆောင်ခြင်းအားဖြင့်သာ အသင်းတော်အလုပ်ကို နှောင့်နှေးသွားခြင်းမှ သင် တားဆီးနိုင်သည်။ အယောင်ဆောင် ခေါင်းဆောင်များနှင့် အန္တိခရစ်များကို တိုင်ကြားခြင်းနှင့် ဖော်ထုတ်ခြင်းသည် ဘုရားသခင်၏ ရွေးချယ်ထားသော လူတို့က မိမိတို့၏ တာဝန်များကို ကောင်းစွာ ထမ်းဆောင်နိုင်စေရန် အာမခံသည့် အလွန်အရေးပါသော အလုပ်ဖြစ်ပြီး ဘုရားသခင်၏ ရွေးချယ်ထားသော လူအားလုံးက ဤတာဝန်ကို ခံယူကြသည်။ မည်သူပင်ဖြစ်ပါစေ အယောင်ဆောင် ခေါင်းဆောင် သို့မဟုတ် အန္တိခရစ်ဖြစ်သရွေ့ ဘုရားသခင် ရွေးချယ်ထားသော လူတို့က ထိုသူတို့ကို ဖော်ထုတ်ကာ ပေါ်လွင်အောင် လုပ်ဆောင်သင့်ပြီး ဤနည်းဖြင့် သင်၏ တာဝန်ကို သင် ကောင်းမွန်စွာ ဖြည့်ဆည်းလိမ့်မည် ဖြစ်သည်။...သင်တို့သည် တရားဒေသနာများကို နှစ်ချီ နားထောင်နေခဲ့ကြပြီး ယခုတွင်ပင်လျှင် အယောင်ဆောင် ခေါင်းဆောင်များနှင့် အန္တိခရစ်များကို သင်တို့ မသိမြင်နိုင်ကြပေးပေ။ ထိုအစား အန္တိခရစ်များနှင့် ရောနှောကာ မည်သည့်အရာကိုမျှ အလေးအနက် လုံးဝ မထားဘဲ တစ်နေ့လုံး စားဖို့ရန် လိုလားနေကြသည်။ ထိုသို့သော အပြုအမူသည် သင်တို့အနေဖြင့် ဘုရားသခင်ကို စစ်မှန်သည့် ယုံကြည်သူများ မဟုတ်ကြောင်းကို ပြသရန် လုံလောက်သည်။ ဦးစွာပထမ သင်တို့သည် သမ္မာတရားကို မချစ်ကြပေ သို့မဟုတ် သမ္မာတရားကို လက်မခံကြပေ။ ဒုတိယအနေဖြင့် သင်၏ တာဝန်ကို သစ္စာစောင့်သိစွာ သင်တို့ ထမ်းဆောင်သည်ဟု ပြောနိုင်ရန်မဆိုထားနှင့်၊ ထိုတာဝန်အတွက် တာဝန်ယူသည့်စိတ် သင်တို့တွင် မရှိကြသကဲ့သို့ အသင်းတော်အလုပ်ကို သင်တို့ ဤအတိုင်း လျစ်လျူရှုကြသည်။ သင်တို့၏ တာဝန်ကို သင်တို့ ထမ်းဆောင်ပုံ ပေါ်သော်လည်း မည်သည့် ရလဒ်မျှ မရရှိကြပေ။ သင်တို့သည် လုပ်ရိုးလုပ်စဉ်များကိုသာ လုပ်ဆောင်နေကြခြင်း ဖြစ်သည်။ အယောင်ဆောင် ခေါင်းဆောင်များနှင့် အန္တိခရစ်များက အသင်းတော်အလုပ်ကို မည်မျှ နှောင့်ယှက်ကာ ထိခိုက်နစ်နာစေသည်ဖြစ်စေ ထိုအရာကို သင်တို့ လုံးဝ မသိကြသကဲ့သို့ ထိုအရာကလည်း သင်တို့ကို လုံးဝ အနှောင့်အယှက် မဖြစ်စေပေ။…ဘုရားအိမ်တော်က သင်တို့ကို ဤတစ်ချိန်လုံး ရေလောင်းပေးပြီးဖြစ်ကာ သင်တို့သည် တရားဒေသနာများစွာကို နားထောင်ပြီးဖြစ်သည်။ ပြီးလျှင် ရလဒ်မှာ အဘယ်နည်း။ အသင်းတော်တွင် အန္တိခရစ်တစ်ဦး ပေါ်ထွက်နေခြင်းနှင့်ဆိုင်သည့် ဤစိုးရိမ်ရသော ပြဿနာရှိနေသော်လည်း သင်တို့က မသိကြပေ။ ဤအရာက သင်တို့သည် လုံးဝ တိုးတက်ခြင်း မရှိသေးကြောင်း၊ ထုံထိုင်းကာ နုံအကြကြောင်းနှင့် သင်တို့၏ ဇာတိပကတိကို လိုက်လျောကြကြောင်း ပြသပေသည်။ သင်တို့သည် အသက်ရှင်သူ တစ်ဦးမျှ မရှိသည့်၊ သမ္မာတရား လိုက်စားသူ တစ်ဦးမျှ မရှိ၊ လူသေပုံကြီးတစ်ခု ဖြစ်သည်။ အလွန်ဆုံးအနေဖြင့် အလုပ်လုပ်ပေးသူများ အနည်းငယ်သာ ရှိသည်။ ဤတစ်ချိန်လုံး ဘုရားသခင်ကို ယုံကြည်ပြီး တရားဒေသနာများကို နားထောင်ပြီးနောက် အန္တိခရစ်နှင့် ရောနှောခြင်း၊ သူ့ကို မဖော်ထုတ်ဘဲနေခြင်း သို့မဟုတ် မတိုင်ကြားဘဲနေခြင်းဖြင့် သင်တို့နှင့် ဘုရားသခင်ကို မယုံကြည်သောသူတစ်ဦးတို့ကြား ခြားနားချက်မှာ အဘယ်နည်း။ သင်တို့သည် အန္တိခရစ်များ၏ ဘက်တော်သားများဖြစ်သည်။ ဘုရားသခင်၏ လူများ မဟုတ်ကြ။ အန္တိခရစ်များနောက်သို့ သင်တို့ လိုက်ကြသည်၊ စာတန်နောက်သို့ လိုက်ကြပြီး ဘုရားသခင်၏ နောက်လိုက်များ လုံးဝ မဟုတ်ကြပေ။ သင်တို့က အန္တိခရစ် လုပ်ဆောင်ခဲ့သည့် ဆိုးယုတ်သောအရာများကို မလုပ်ဆောင်ခဲ့သော်လည်း သူ့နောက်သို့လိုက်ကြပြီး သူ့ကို ကာကွယ်ပေးခဲ့ကြသည်။ အဘယ်ကြောင့်ဆိုသော် သင်တို့သည် သူ့ကို မဖော်ထုတ်ခဲ့ကြ သို့မဟုတ် မတိုင်ကြားခဲ့ကြသကဲ့သို့ အန္တိခရစ်နှင့် ထိုမျှ အပေါင်းအသင်း မလုပ်ခဲ့ကြောင်းနှင့် သူ မည်သည့်အရာ လုပ်ဆောင်နေသည်ကို မသိကြောင်း တတွတ်တွတ်ပြောခဲ့သောကြောင့် ဖြစ်သည်။ ဤအရာကို လုပ်ဆောင်ခြင်းအားဖြင့် သင်တို့သည် အခြေအနေကို အပြည့်အဝ သိလျက်သားနှင့် အန္တိခရစ်ကို ကာကွယ်ပေးနေခဲ့ခြင်း မဟုတ်လော။ အန္တိခရစ်သည် အလွန်များသည့် ဆိုးယုတ်မှုကို လုပ်ဆောင်ခဲ့ပြီး အသင်းတော်အလုပ်ကို တုံ့ဆိုင်းရပ်တန့်သွားစေခဲ့သည်။ အသင်းတော် အသက်တာကို လုံးဝ အရှုပ်အထွေးတစ်ခုအဖြစ်သို့ ရောက်အောင် နှောင့်ယှက်ခဲ့ပြီးသည့်တိုင် အန္တိခရစ်က မည်သည့်အရာ လုပ်ဆောင်နေသည်ကို သင်တို့ မသိကြောင်း ပြောဆိုသည်။ ယင်းကို အဘယ်သူ ယုံမည်နည်း။ အန္တိခရစ်က အသင်းတော် အလုပ်ကို နှောင့်ယှက်ကာ ထိခိုက်နစ်နာနေစေသည်ကို သင်တို့ မျက်စိတပ်အပ် မြင်ခဲ့ကြပြီးသည့်တိုင် အလျှင်း ဂရုမစိုက်သကဲ့သို့ လုံးဝ မတုံ့ပြန်ခဲ့ပေ။ သူ့ကို မည်သူကမျှ မဖော်ထုတ်ခဲ့ကြပေ၊ သို့မဟုတ် မတိုင်ကြားခဲ့ပေ။ သင်တို့အားလုံးသည် ဤသေးငယ်သော တာဝန်လေးကိုပင် ထမ်းဆောင်ရန် ပျက်ကွက်ခဲ့ကြပြီး သင်တို့သည် အသိစိတ်နှင့် ဆင်ခြင်တုံတရား အလွန်မဲ့ကြပေသည်။ အသင်းတော်အားလုံးက လတ်တလောတွင် အယောင်ဆောင် ခေါင်းဆောင်များနှင့် အန္တိခရစ်များကို တိုင်ကြားသည့် တိုင်ကြားစာများကို မကြာမကြာ ပေးပို့နေကြသည်။ ဤသည်ကို သင်တို့ မမြင်ဖူးကြသလော။ ကနေဒါ အသင်းတော်တစ်ခုတည်းသာ မိမိ၏ အခြေအနေနှင့်ပတ်သက်၍ အစီရင်ခံချက်တစ်ခုပေးရန် အထက်နှင့် လုံးဝ အဆက်အသွယ် မလုပ်သေးသည့် ရပ်တန့်နေသောရေအိုင်တစ်ခု ဖြစ်သည်။ သင်တို့သည် တစ်ဦးမျှ လုံးဝ အသက်မရှင်သည့် လူသေတစ်သိုက်သာ ဖြစ်သည်။ ထိုသို့သော အသင်းတော်တစ်ပါးကို ဘုရားသခင်က အသိအမှတ်ပြုလိမ့်မည် မဟုတ်သကဲ့သို့ သင်တို့ နောင်တမရလျှင် သင်တို့ လုံးဝ အဆုံးသတ်မည်ဖြစ်ပြီး အားလုံး ဖယ်ရှားရှင်းလင်းခြင်း ခံရကြလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၁)) အသင်းတော်မှာ အန္တိခရစ်တစ်ယောက်ပေါ်လာပြီး ဘယ်တစ်ယောက်မှ ထပြီး မတိုင်ရင် ဘုရားသခင်က စိတ်ပျက်ပြီး ရွံရှာမှာပဲ။ ဘုရားသခင်က ကျွန်မတို့ကို ပံ့ပိုးဖို့ ဒီသမ္မာတရားတွေအားလုံးကို ဖော်ပြခဲ့တယ်။ အန္တိခရစ်တွေ၊ အယောင်ဆောင်ခေါင်းဆောင်တွေကို ပိုင်းခြားသိမြင်ခြင်းနဲ့ပတ်သက်တဲ့ သမ္မာတရားတွေအပေါ် သူ့မိတ်သဟာယက အရမ်းစေ့စပ်ပြီး ပြည့်စုံတယ်။ လူတွေက ဘုရားအိမ်တော်ရဲ့ အလုပ်ကို နှောင့်ယှက်တဲ့အခါ ကျွန်မတို့က အသင်းတော်အလုပ်ကို ကာကွယ်ပေးဖို့အတွက် ကိုယ့်တာဝန်ကို ဖြည့်ဆည်းပြီး ရပ်တည်ပေးနိုင်ဖို့ ဘုရားက မျှော်လင့်ပါတယ်။ ဘုရားအိမ်တော်ရဲ့ အလုပ် ထိခိုက်တာကို လူတစ်ယောက်က မြင်ပြီး ဒါကို သတိရှိရှိနဲ့ မသိမြင်ဘူးဆိုရင်၊ ဒါကို ရပ်တန့်ဖို့၊ အထက်ပိုင်းအဆင့်တွေဆီကို တိုင်ကြားဖို့အတွက် တရားမျှတစိတ်ရှိပြီး ရပ်တည်မပေးရင် ဒီလိုလူမျိုးက အသိတရားမရှိတဲ့ လူသေဖြစ်ပြီး သက်သေခံချက် တစ်စွန်းတစ်စမှမရှိတဲ့သူပဲ။ ဘုရားသခင် ဖော်ထုတ်တာက ကျွန်မရဲ့ အခြေအနေအတိအကျပဲ။ လီလယ်က အခုနောက်ပိုင်းမှာ အသင်းတော်အလုပ်ကို သိပ်ပြီး မစစ်ဆေးတာ၊ ဒါကြောင့် အလုပ်က ထိခိုက်နေပြီဆိုတာတွေကို ကျွန်မ မြင်တော့ ကျွန်မက စိုးရိမ်ပြီး ကျွန်မတို့ ဆက်ဆံရေး ပျက်စီးသွားမှာကို ကြောက်တော့ သူ့ကို ကျွန်မ ထောက်မပြရဲခဲ့ဘူး။ အထက်ပိုင်းအဆင့်တွေဆီကို သူ့အကြောင်း မတင်ပြရဲခဲ့ဘူး။ ကျွန်မက အသင်းတော်အလုပ်ကို နည်းနည်းလေးမှ ကာကွယ်မပေးခဲ့ဘူး။ ဘုရားက ကျွန်မကို တော်တော်ကို မုန်းတီးပါတယ်။ ဒါကို စဉ်းစားပြီး ကျွန်မ စိတ်နှလုံးထဲမှာ ကိုယ့်ကိုယ်ကိုယ် အပြစ်တင်ခဲ့တယ်။ လီလယ်ရဲ့ အခြေအနေကို အထက်ပိုင်းအဆင့်ခေါင်းဆောင်တွေဆီ တင်ပြချင်စိတ်ဖြစ်ပြီး ကျွန်မ လတ်တော့ကို ဖွင့်လိုက်တယ်။ ဒါပေမဲ့ ကျွန်မက စိုးရိမ်တာတွေ ရှိနေသေးတယ်။ ကျွန်မ စဉ်းစားတယ်။ “လီလယ်ရဲ့ ပြဿနာကို ငါ တိုင်ရင် အထက်ပိုင်းအဆင့်ခေါင်းဆောင်တွေက သေချာပေါက် သူနဲ့ မိတ်သဟာယဖွဲ့မှာပဲ။ သူ့အကြောင်းကို ခေါင်းဆောင်တွေဆီတိုင်တာက ငါပဲဆိုတာကို သူသိမှာပဲ။ ဒါဆိုရင် သူက ငါ့ကို ဘယ်လိုထင်မလဲ။ ငါက သူ့နောက်ကွယ်မှာ သူ့အားနည်းချက်တွေကို ထုတ်ပြောတယ်လို့ သူထင်မှာလား။ သူက ငါ့အပေါ် အာဃာတထားရင် နောင်မှာ ငါတို့ တာဝန်တွေကို ထမ်းဆောင်ဖို့ ဘယ်လိုလုပ် အတူတူလုပ်လို့ရမလဲ” ပေါ့။ ဒါတွေအားလုံးကို ကျွန်မ တွေးမိတာနဲ့ တစ်ပြိုင်နက် မက်ဆေ့ချ်ကို ကျွန်မ ဖျက်ပစ်လိုက်တယ်။ ကျွန်မ ကိုယ့်ဘာသာ တွေးကြည့်တယ်။ “လူတိုင်းက ရံဖန်ရံခါမှာ မကောင်းတဲ့ အခြေအနေတွေရှိတယ်။ လူတိုင်းက တချို့ နယ်ပယ်တွေမှာ အားနည်းကြတယ်။ သူများတွေရဲ့ ပြဿနာအသေးအမွှားတွေကို လက်မလွှတ်တမ်း အသုံးချပြီး တိုင်နေလို့ မကောင်းပါဘူး။ အချိန်နည်းနည်းကြာရင် လီလယ်က သူ့ပြဿနာကို သတိထားမိပြီး လမ်းကြောင်းပြောင်းချင်ပြောင်းမှာပဲ။ ငါ မတိုင်ရင် ပိုကောင်းပါတယ်” ပေါ့။

လေးငါးရက်ကြာတော့ လီလယ်နဲ့ ကျွန်မက အလုပ်ကို အကောင်အထည်ဖော်ဖို့ စုဝေးပွဲတစ်ခုဆီကို သွားပြီး အဲဒီ ဘုရားနှုတ်ကပတ်တော်အပိုဒ်ကို ကျွန်မ တစ်ကြိမ်ထပ်ဖတ်တယ်။ “ဘုရားအိမ်တော်က သင်တို့ကို ဤတစ်ချိန်လုံး ရေလောင်းပေးပြီးဖြစ်ကာ သင်တို့သည် တရားဒေသနာများစွာကို နားထောင်ပြီးဖြစ်သည်။ ပြီးလျှင် ရလဒ်မှာ အဘယ်နည်း။ အသင်းတော်တွင် အန္တိခရစ်တစ်ဦး ပေါ်ထွက်နေခြင်းနှင့်ဆိုင်သည့် ဤစိုးရိမ်ရသော ပြဿနာရှိနေသော်လည်း သင်တို့က မသိကြပေ။ ဤအရာက သင်တို့သည် လုံးဝ တိုးတက်ခြင်း မရှိသေးကြောင်း၊ ထုံထိုင်းကာ နုံအကြကြောင်းနှင့် သင်တို့၏ ဇာတိပကတိကို လိုက်လျောကြကြောင်း ပြသပေသည်။ သင်တို့သည် အသက်ရှင်သူ တစ်ဦးမျှ မရှိသည့်၊ သမ္မာတရား လိုက်စားသူ တစ်ဦးမျှ မရှိ၊ လူသေပုံကြီးတစ်ခု ဖြစ်သည်။ အလွန်ဆုံးအနေဖြင့် အလုပ်လုပ်ပေးသူများ အနည်းငယ်သာ ရှိသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၁)) “လူသေတွေ” ဆိုတဲ့ စကားကို မြင်ရတော့ ကျွန်မ စိတ်နှလုံးက အပ်နဲ့ အထိုးခံလိုက်ရသလိုပဲ။ ကျွန်မက အမြဲတမ်း သမ္မာတရားကို လက်တွေ့မလုပ်နိုင်တာကို တွေးပြီး စိတ်ထဲမှာ ကိုယ့်ကိုယ်ကိုယ် အပြစ်တင်ခဲ့တယ်။ ကျွန်မ စိတ်နှလုံးထဲကနေ တိတ်တဆိတ် ဆုတောင်းလိုက်တယ်။ “ဘုရားသခင်၊ အသင်းတော်ရဲ့ အကျိုးစီးပွားတွေကို ကာကွယ်ပေးနိုင်ပြီး လီလယ်ကို သူ့ပြဿနာကို ထောက်ပြနိုင်ဖို့ လမ်းပြတော်မူပါ” ဆိုပြီးတော့။ ဆုတောင်းပြီးတော့ လီလယ်က တကယ့်အလုပ်ကို မလုပ်တဲ့ သူ့ရဲ့ သရုပ်သကန်အကြောင်းကို ဘုရားနှုတ်ကပတ်တော်အပေါ်အခြေခံပြီး မိတ်သဟာယဖွဲ့ဖို့ ဖြစ်လာတယ်။ အထူးသဖြင့် တချို့ အသင်းတော်ခေါင်းဆောင်တွေက တော်တော်ကောင်းတဲ့ အစွမ်းအစရှိတာ၊ သူက အလုပ်ကို ကိုင်တွယ်တဲ့နေရာမှာ သူတို့လောက်မကောင်းတာတွေကို သူမြင်တဲ့အခါမှာ သူတို့က သူ့ကို အထင်သေးမှာကို ကြောက်တယ်ဆိုပြီး သူကပြောတယ်။ တရားဟောဆရာတစ်ယောက်အနေနဲ့ သူ့ရဲ့ အလုပ်လုပ်နိုင်စွမ်းက အသင်းတော်ခေါင်းဆောင်တွေနဲ့ မယှဉ်နိုင်ဘူး၊ ဒါကြောင့် အဲဒီအသင်းတော်ရဲ့အလုပ်ကို သူအများကြီး မစစ်ဆေးခဲ့ဘူးဆိုပြီး ပြောတယ်။ လီလယ်က သူက ကြီးကြပ်မှု၊ အလုပ်ကို နောက်ဆက်တွဲလုပ်မှုမရှိတာတွေက အယောင်ဆောင်ခေါင်းဆောင်ရဲ့ သရုပ်သကန်ပဲဆိုတာကို သူ သဘောပေါက်သွားတယ်။ ကျွန်မက သူအခုပဲ ပြောပြီးသွားတဲ့အရာနောက်မှာ သူ့ပြဿနာကို ထောက်ပြလိုက်ရင် သူ့အနာကို ဆားသိပ်သလို ဖြစ်မှာမဟုတ်ဘူးလား။ ကျွန်မက မချစ်ခင်တတ်ဘူး၊ သူ့ခံစားချက်တွေကို ထည့်မတွက်ဘူးဆိုပြီး သူက ထင်မှာလားပေါ့။ အဲဒါနဲ့ ကျွန်မလုပ်တာက သူ့ကို တိုပြီး ရိုးရှင်းတဲ့ သတိပေးချက်တစ်ခု ပေးလိုက်တာသက်သက်ပဲ။ နောက်တော့ ကျွန်မအနေနဲ့ လီလယ်ရဲ့ အခြေအနေကို ခေါင်းဆောင်တွေဆီ တင်ပြတာ ပိုကောင်းမယ်ဆိုပြီး တွေးမိတယ်။ ဒီလိုဆိုရင် ခေါင်းဆောင်တွေက သူနဲ့ ချက်ချင်း မိတ်သဟာယဖွဲ့နိုင်ပြီး သူ့ကို ကူညီနိုင်တယ်။ အဲဒါနဲ့ ကျွန်မမြင်ခဲ့တဲ့ အခြေအနေနည်းနည်းကို ခေါင်းဆောင်တွေဆီ တင်ပြလိုက်တယ်။ ခေါင်းဆောင်တွေက လီလယ်နဲ့ မိတ်သဟာယဖွဲ့ပြီး သူ့ပြဿနာကို ထောက်ပြပြီးတဲ့နောက်မှာ လီလယ်က စုဝေးပွဲတစ်ခုမှာ ရင်ဖွင့်လာခဲ့တယ်။ သူက အယောင်ဆောင်ခေါင်းဆောင်တွေကို ဖော်ထုတ်တဲ့ ဘုရားနှုတ်ကပတ်တော်တွေကို စားသောက်ခဲ့ပြီး သူက အလုပ်ကို မစစ်ဆေးခဲ့ဘူး၊ မကြီးကြပ်ခဲ့ဘူး၊ သူ့အလုပ်ကို ကောင်းကောင်းမလုပ်ဘူးဆိုတာကို မြင်သွားတယ်ဆိုပြီး ပြောတယ်။ နောက်ပိုင်းမှာ လီလယ်က အသင်းတော်အလုပ်ကို နည်းနည်းပိုပြီး မကြာမကြာ စစ်ဆေးတယ်။ ဧဝံဂေလိအလုပ်က ရလဒ်တွေမရတဲ့ အကြောင်းရင်းကို ကျွန်မတို့နဲ့အတူ စိစစ်ပြီး လက်တွေ့ကျတဲ့ပုံစံနဲ့ ဒီပြဿနာတွေကို ဖြေရှင်းဖို့ ကြိုးစားတယ်။ လီလယ်က တကယ့်အလုပ်နည်းနည်းလုပ်နိုင်တာကို ကျွန်မ တွေ့တော့ တော်တော်ပျော်တယ်။ နောက်တော့ ကျွန်မ ဆင်ခြင်သုံးသပ်ကြည့်ပြီး တွေးမိတယ်။ “ငါ ဘာလို့ လီလယ်ရဲ့ပြဿနာကို လုံးဝ ထောက်မပြရဲခဲ့တာလဲ၊ ခေါင်းဆောင်တွေကို မတင်ပြရဲခဲ့တာလဲ။ ဒီနေရာမှာ ငါ့ကို အတိအကျ ဘယ်အရာက ထိန်းချုပ်နေတာလဲ” ပေါ့။

ရှာဖွေရင်းနဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟူ၍ဖြစ်သည်။ ဤသည်မှာ လူတို့အထဲတွင် စာတန်က စွဲမှတ်အောင်သွန်သင်ပေးခဲ့သော အခြားလူများနှင့် ဆက်ဆံခြင်းအတွက် နည်းလမ်းတစ်ခုကို ဖော်ပြသည်။ ဤသည်မှာ သင်သည် သူတစ်ပါးတို့နှင့် ဆက်ဆံသောအခါ ထွက်ပေါက်အချို့ပေးရမည်ဟု ဆိုလိုသည်။ သူတစ်ပါးတို့အပေါ် အလွန် မကြမ်းတမ်းသင့်၊ သူတစ်ပါးတို့၏ အတိတ်မှ အမှားများကို ပြန်မဖော်နှင့်၊ သူတစ်ပါးတို့၏ ဂုဏ်ကို ထိန်းသိမ်းရမည်၊ သူတစ်ပါးတို့နှင့် ကောင်းသောဆက်ဆံရေးကို ထိခိုက်၍မရ၊ သူတစ်ပါးတို့ကို ခွင့်လွှတ်ခြင်းရှိရမည် စသည်ဖြင့် ဖြစ်သည်။ ကိုယ်ကျင့်တရားနှင့်သက်ဆိုင်သော ဤဆိုရိုးစကားသည် အဓိကအားဖြင့် လူသားများကြားဆက်ဆံရေးကို ဆုံးဖြတ်ပေးသည့် လောကီဆိုင်ရာ ဆက်ဆံမှုများအတွက် အတွေးအခေါ် အမျိုးအစားတစ်ခုကို ဖော်ပြသည်။ ‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော လောကီဆိုင်ရာ ဆက်ဆံမှုများအတွက် အတွေးအခေါ်တွင် ယုံကြည်မှုတစ်ခုရှိသည်။ ဤသည်မှာ ခင်မင်ရင်းနှီးသော ဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ မျက်နှာကို မရိုက်ဖို့၊ သို့မဟုတ် သူတစ်ပါးတို့၏အားနည်းချက်များကို မဖော်ဖို့ စည်းမျဉ်းများအတိုင်း လိုက်နာသင့်သည်ဟု ဆိုလိုသည်။ ၎င်းတို့သည် အချင်းချင်း လှည့်စားရမည်ဖြစ်သည်။ အချင်းချင်း ဖုံးကွယ်ရမည်ဖြစ်သည်။ အချင်းချင်း လျှို့ဝှက်ကြံစည်မှု ပြုလုပ်ရမည်ဖြစ်သည်။ အခြားလူမှာ မည်သို့သောသူမျိုး ဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ မိမိတို့၏ ခင်မင်ရင်းနှီးသော ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ မိမိ၏အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများ ကျရောက်စေခြင်း ဖြစ်သည်ဟု ဆိုလိုပေမည်။ တစ်စုံတစ်ဦးကို သူ၏ အားနည်းချက်များအား သင်ဖော်ပြီးနောက်၊ သို့မဟုတ် သူ့ကို နာကျင်အောင် လုပ်ပြီးနောက် ထိုသူသည် သင်၏ ရန်သူဖြစ်လာပြီး သင့်ကို အန္တရာယ်ပြုမည်ကို သိကာ သင်သည် ထိုအခြေအနေသို့ မကျရောက်လိုပါက ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟု ဆိုသည့် လောကီဆိုင်ရာ ဆက်ဆံမှုများအတွက် အတွေးအခေါ် ယုံကြည်မှုကို သင် အသုံးချသည်။ ဤအရာအရ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံ လူမှုဆက်ဆံရေးတစ်ခု မဟုတ်သလော။ (ဟုတ်သည်။) ဤသို့သော လူမှုဆက်ဆံရေးများတွင် လူတို့သည် ၎င်းတို့၏ ခံစားချက်များကို မပြနိုင်သကဲ့သို့ လေးနက်သော အပြန်အလှန်ဖလှယ်ခြင်းများလည်း မရှိနိုင်ပေ။ ၎င်းတို့ ဆန္ဒရှိသလို မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို ၎င်းတို့ ထုတ်မပြောနိုင်ပေ။ ထိုအစား အခြားသူများ၏ မျက်နှာသာပေးခြင်းကို ဆက်လက်ထိန်းသိမ်းထားနိုင်ဖို့ ကြားကောင်းသော စကားများကို ရွေးပြောသည်။ အခြားသူများထံတွင် ၎င်းတို့အပေါ် မုန်းတီးစိတ်များ ဖြစ်ပေါ်လာမည်ကို စိုးရိမ်ကြသဖြင့် ၎င်းတို့သည် သမ္မာတရားကို မပြောရဲကြပေ၊ သို့မဟုတ် စည်းမျဉ်းများကို မထိန်းသိမ်းရဲကြပေ။ တစ်စုံတစ်ဦးကို မည်သူကမျှ မခြိမ်းခြောက်နေသောအခါ ထိုသူသည် အတော်အတန် သက်သာ၊ အေးချမ်းစွာဖြင့် အသက်ရှင်ရသည် မဟုတ်လော။ ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့်ဆိုရိုးကို အားပေးဖို့မှာ လူတို့၏ ပန်းတိုင်မဟုတ်သလော။ (ဟုတ်သည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာဖြင့် ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခု ဖြစ်သည်မှာ ရှင်းသည်။ ဤသို့အသက်ရှင်သောသူများသည် ယုံကြည်ရသူ မရှိပေ။ သူတို့နှစ်သက်သည့်အရာ မှန်သမျှကို ပြောနိုင်သည့် ရင်းနှီးသောမိတ်ဆွေများမရှိပေ။ ၎င်းတို့သည် အချင်းချင်း ခုခံကာကွယ်ကြသည်။ တွက်ချက်ပြီး နည်းဗျူဟာရှိကြသည်။ တစ်ဦးချင်းက ဤဆက်ဆံရေးမှ လိုအပ်သည့်အရာကို ယူဆောင်ကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် အကြင်သူ ခံယူသည့် နည်းပညာနှင့် နည်းလမ်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၈)) အရင်တုန်းက ကျွန်မက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ ဆိုရိုးစကားကို တော်တော်လက်ခံခဲ့တယ်။ ဒါက ဘာကြောင့်လဲဆိုရင် သူများတွေနဲ့ ဆက်ဆံတဲ့အခါ သူတို့ခံစားချက်တွေကို ထည့်စဉ်းစားရမယ်ဆိုပြီး ဒီဆိုရိုးစကားက ကျွန်မကို သင်ပေးခဲ့လို့ပဲ။ သူများတွေအပေါ် အရမ်းမကြမ်းတမ်းရဘူး၊ သူတို့အားနည်းချက်တွေကို မဖော်ရဘူး။ ဒီလို လုပ်နိုင်တဲ့လူတွေက လူကောင်းတွေဖြစ်တယ်၊ အသိစိတ်နဲ့ ကိုယ်ကျင့်တရားရှိသူတွေ ဖြစ်တယ်လို့ ကျွန်မ ထင်ခဲ့တယ်။ ဘုရားသခင် ဖော်ထုတ်တဲ့အရာကို ကျွန်မ တွေ့ပြီး “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ ဆိုရိုးစကားက လောကီဆိုင်ရာ ဆက်ဆံမှုတွေအတွက် အတွေးအခေါ်ဖြစ်တယ်ဆိုတာ၊ ဒီဆိုရိုးအတိုင်း အသက်ရှင်တဲ့သူတွေက အရမ်းကို မရိုးမသားဖြစ်လာမယ်၊ လှည့်ဖြားတတ်လာမယ်၊ တစ်ကိုယ်ကောင်းဆန်ပြီး စက်ဆုပ်စရာကောင်းလာမယ်ဆိုတာတွေကို နောက်ဆုံးမှာ ကျွန်မ နားလည်သွားခဲ့တယ်။ အပြင်ပန်းမှာ ဒီလိုလုပ်တာက သူများတွေကို ထည့်တွက်တဲ့ပုံစံရှိပေမဲ့ လက်တွေ့မှာ ဒီနောက်ကွယ်က အကြောင်းရင်းက လူတွေကို စိတ်ဆိုးအောင်မလုပ်ဖို့ပဲ။ လူတစ်ယောက်က တခြားတစ်ယောက်ရဲ့ ပြဿနာတွေကို သတိထားမိရင်တောင် မပြောဘူး။ လူ့အကြိုက်လိုက်သူလို လုပ်ပြီး ကိုယ့်ရဲ့ ဇာတိပကတိ ဆက်ဆံရေးကို ကာကွယ်တယ်။ ဒီလိုလူတွေနဲ့ ဆက်ဆံတဲ့အခါမှာ သူများတွေနဲ့ ဆက်ဆံရေးက အပြင်ပန်းမှာ တော်တော်ကို ထိန်းသိမ်းထားနိုင်တဲ့ပုံစံရှိနိုင်ပေမဲ့ သူတို့ကြားမှာ စစ်မှန်မှုမရှိဘူး။ သူတို့တွေက အချင်းချင်း ကူညီရမဲ့အစား တစ်ယောက်ကိုတစ်ယောက် သတိထားနေကြပြီး အသုံးချကြတယ်။ ကျွန်မက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ လောကီဆိုင်ရာ ဆက်ဆံမှုတွေအတွက် အတွေးအခေါ်အတိုင်း အသက်ရှင်နေခဲ့တာပဲ။ လီလယ်က အခုရက်ပိုင်းမှာ အသင်းတော်အလုပ်ကို သိပ်မစစ်ဆေးတာ၊ မကြီးကြပ်တာကို ကျွန်မ မြင်တော့ အစမှာ ဒါကို သူ့ကို ထောက်ပြချင်တယ်၊ ခေါင်းဆောင်တွေဆီ တင်ပြချင်တယ်။ ဒါပေမဲ့ သူများတွေရဲ့ အားနည်းချက်တွေကို မဖော်ရဘူးလို့ တွေးမိပြန်တယ်။ ပြီးတော့ လီလယ်ကိုယ်တိုင်က အလုပ်လုပ်ရတာ သူ့အနေနဲ့ နည်းနည်းအားစိုက်ရတယ်လို့ ပြောတယ်၊ ဒီတော့ သူက အလုပ်ကို မစစ်ဆေးဘူး၊ မကြီးကြပ်ဘူးလို့ ကျွန်မပြောရင် ကျွန်မက သူ့အပေါ် အလွန်အကျွံတောင်းဆိုနေတာ ဖြစ်မှာမဟုတ်ဘူးလားလို့ တွေးခဲ့တယ်။ လူတိုင်းက ရံဖန်ရံခါဆိုသလို မကောင်းတဲ့ အခြေအနေရှိနေပြီး ကိုယ့်အားနည်းချက်နဲ့ကိုယ် ရှိကြတယ်ဆိုတဲ့ ဆင်ခြေကို ကျွန်မပေးပြီး တိတ်တိတ်ပဲနေဖို့ ရွေးချယ်ခဲ့တယ်။ လီလယ်က ရင်ဖွင့်လာပြီးတော့ အလုပ်ကို သူ မစစ်ဆေးမှန်း သတိပြုမိတယ်ဆိုတာကို ကျွန်မကြားတော့ သူက ဒါမျိုးပြောပြီးတဲ့နောက်မှာ ကိုယ်က သူ့ပြဿနာကို ထောက်ပြတာဟာ သူ့အမာရွတ်ကို ဖော်နေသလိုဖြစ်သွားမှာ စိုးရိမ်ခဲ့မိတယ်။ အဲဒါနဲ့ အဓိပ္ပာယ်မရှိတဲ့ စကားနည်းနည်းကိုပဲ ပြောခဲ့တယ်။ အပြင်ပန်းမှာ ကျွန်မက လီလယ်အတွက် စဉ်းစားပေးတဲ့ ပုံစံရှိတယ်။ ဒါပေမဲ့ ကျွန်မရဲ့ စက်ဆုပ်စရာ အရင်းခံအကြောင်းရင်းက နောက်ခံမှာ ပုန်းကွယ်နေတယ်။ ကျွန်မက သူ့ကို အရမ်းတောင်းဆိုလွန်းတယ်၊ ကျွန်မက သူ့အကြောင်း မကောင်းကြောင်းပြောတယ်၊ သူ့အားနည်းချက်တွေကို ဖော်တယ်ဆိုပြီး သူက ပြောမှာကို ကြောက်ခဲ့တယ်။ ကျွန်မက ဒီကိစ္စနဲ့ပတ်သက်ပြီး သူစိတ်ဆိုးအောင်လုပ်မိရင်၊ သူက နောင်မှာ ကျွန်မအပေါ် အာဃာတထားပြီး ကျွန်မကို ကောင်းကောင်းမဆက်ဆံရင် ကျွန်မတို့က အခုလိုမျိုး ငြိမ်းငြိမ်းချမ်းချမ်းနဲ့ ပျော်ပျော်ရွှင်ရွှင်နဲ့ အတူအလုပ်လုပ်မှာမဟုတ်ဘူး ပေါ့။ သူနဲ့ ကျွန်မ ဆက်ဆံရေးကို ကာကွယ်ဖို့ သမ္မာတရားကို လက်တွေ့လုပ်တာကို ခဏခဏ စွန့်လွှတ်ခဲ့တယ်။ အပေါ်ယံမှာတော့ လီလယ်နဲ့ ကျွန်မက အရမ်းအဆင်ပြေပြီး အချင်းချင်းအပေါ် လျှို့ဝှက်ချက်တွေမထားတဲ့ သူငယ်ချင်းကောင်းတွေ ဖြစ်တဲ့ ပုံစံရှိတယ်။ ဒါပေမဲ့ ကျွန်မက သူ့အပေါ် လုံးဝ မရိုးသားဘူး၊ မချစ်ခင်ပါဘူး။ ကျွန်မက မကောင်းတဲ့ အခြေအနေမှာ ရှိနေတုန်းက လီလယ်က ကျွန်မနဲ့ ခဏခဏ မိတ်သဟာယပြုပြီး ကူညီတာ၊ ကျွန်မမှာ ပြဿနာရှိတာကို သူမြင်တော့ ကျွန်မက ဒါကို သတိပြုမိပြီး လမ်းကြောင်းပြောင်းနိုင်အောင်လို့ သူက ထောက်ပြတာတွေကို ကျွန်မ တွေးမိတယ်။ ဒါပေမဲ့ ကျွန်မက ရန်သူတွေ ဖြစ်မသွားအောင်လို့ လီလယ်က သူ့ရဲ့ ဖောက်ပြန်ပျက်စီးတဲ့ စိတ်သဘောထားထဲမှာ နေနေတာကို အကြင်နာမဲ့စွာနဲ့ ရပ်ကြည့်နေခဲ့ပြီး သူ့ကို လုံးဝ အရေးမစိုက်ခဲ့ဘူး။ ဒါတွေအကုန်လုံးက သူ့အတွက် စဉ်းစားပေးဟန်ဆောင်ပြီး လုပ်တာပဲ။ လီလယ်က သူ့ရဲ့ ကိုယ်ပိုင်ပြဿနာကို မမြင်ဘဲ သူ့အခြေအနေနဲ့ပတ်သက်ပြီး ချက်ချင်း လမ်းကြောင်းမပြောင်းနိုင်ခဲ့ဘူး။ သူ့ရဲ့ အသက်ဝင်ရောက်မှုအပေါ် ဆုံးရှုံးမှုတွေဖြစ်ခဲ့ပြီး အသင်းတော်အလုပ် ထိခိုက်ခဲ့တယ်။ ကျွန်မက တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ ကျွန်မက သူ့အတွက် စဉ်းစားပေးနေတာ လုံးဝ မဟုတ်ပါဘူး။ ဒါဟာ ကျွန်မက သူတွင်းထဲ ကျတော့မှာကို မြင်ပြီး သူ့ကို ပြန်မဆွဲထုတ်တာပဲဆိုတာ ရှင်းပါတယ်။ ကျွန်မက လူ့အကြိုက်လိုက်သူတစ်ယောက်၊ ဆိုးယုတ်တဲ့စိတ်ရှိသူတစ်ယောက် မဟုတ်ခဲ့ဘူးလား။ ဒါကို ဆင်ခြင်သုံးသပ်ပြီး နောက်ဆုံးမှာ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ စာတန်ဆန်တဲ့ အတွေးအခေါ်အပေါ် ပိုင်းခြားသိမြင်မှုနည်းနည်း ရှိသွားတယ်။ စာတန်က လူတွေကို ဖျက်ဆီးပြီး အချင်းချင်း သတိထားအောင်၊ အချင်းချင်း အသုံးချအောင်လုပ်တဲ့အပြင် ပိုပြီး တစ်ကိုယ်ကောင်းဆန်လာအောင်၊ အေးတိအေးစက်ဖြစ်လာအောင်၊ လူ့သဘာဝကင်းမဲ့အောင်လုပ်ဖို့အတွက် ဒီလောကီဆိုင်ရာ ဆက်ဆံရေးတွေအတွက် အတွေးအခေါ်တွေကို အသုံးပြုခဲ့တယ်။ ကျွန်မက ဒီကိုယ်ကျင့်တရားစံသတ်မှတ်ချက်အတိုင်း ဆက်ပြီးနေရင် ပိုပိုပြီးတော့ပဲ လှည့်ဖြားတတ်လာမှာပဲ။

နောက်ပိုင်းမှာ နောက်ထပ် ဘုရားနှုတ်ကပတ်တော်အပိုဒ်ကို ကျွန်မ တွေ့ခဲ့ပြီး လူတွေရဲ့ အားနည်းချက်တွေကို ဖော်တာက ဘာကိုဆိုလိုတယ်၊ လူတွေကို ကူညီတာက ဘာကိုဆိုလိုတယ်ဆိုတာတွေကို နားလည်သွားခဲ့တယ်။ ဘုရားသခင်က ပြောသည် “‘သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟူသော ဆိုရိုးစကားတွင် ‘ဖော်’ ဆိုသည့်စကားသည် ကောင်းသလော၊ ဆိုးသလော။ ‘ဖော်’ ဆိုသည့် စကားသည် ဘုရားနှုတ်ကပတ်တော်အတွင်းတွင် လူတို့ ထုတ်ဖော်ခံရခြင်း၊ သို့မဟုတ် ဖွင့်ပြခံရခြင်းကို ရည်ညွှန်းသည့် အဆင့်တွင်ရှိသလော။ (မရှိပါ။) လူသား၏ ဘာသာစကားတွင် တည်ရှိသည့်ပုံစံအရ ‘ဖော်’ ဟူသည့် စကားအပေါ် ငါ၏ နားလည်မှုတွင် ယင်းကို မဆိုလိုပေ။ ယင်း၏ အနှစ်သာရသည် ဖော်ထုတ်ခံရခြင်းနှင့်သက်ဆိုင်သည့် အတော်အတန် မလိုမုန်းထားသော ပုံစံတစ်ခုဖြစ်သည်။ ယင်းသည် လူတို့၏ ပြဿနာများနှင့် ချို့ယွင်းချက်များ၊ သို့မဟုတ် သူတစ်ပါးတို့မသိသည့် အချို့သောအရာများနှင့် အပြုအမူများ၊ သို့မဟုတ်နောက်ကွယ်တွင် လုပ်ဆောင်နေသည့် အချို့သော ကြံစည်မှု၊ အယူအဆ၊ သို့မဟုတ် အမြင်များအား ထုတ်ဖော်ခြင်းကို ဆိုလိုသည်။ ဤသည်မှာ ‘သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသော ဆိုရိုးစကားတွင်ရှိသော ‘ဖော်’ ဟူသော စကား၏ အဓိပ္ပာယ်ဖြစ်သည်။ လူနှစ်ယောက်သည် ဆက်ဆံရေးကောင်းစွာအဆင်ပြေပြီး အတွင်းရေးများကို ပြောဆိုကြသောသူများဖြစ်ကာ ၎င်းတို့ကြားတွင် မည်သည့်အတားအဆီးမျှ မရှိလျှင်၊ ၎င်းတို့တစ်ဦးချင်းစီက အချင်းချင်းအပေါ် အကျိုးဖြစ်စေပြီး အကူအညီဖြစ်စေဖို့ မျှော်လင့်လျှင် အတူတကွထိုင်ပြီး ပွင့်လင်းစွာ၊ ရိုးသားစွာဖြင့် အချင်းချင်း၏ ပြဿနာများကို ချပြခြင်းက ၎င်းတို့အတွက် အကောင်းဆုံးဖြစ်လိမ့်မည်။ ဤသည်မှာ သင့်တင့်လျောက်ပတ်သည်။ အခြားလူများ၏ အားနည်းချက်များကို ဖော်ခြင်းမဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၈)) ဘုရားနှုတ်ကပတ်တော်က အမှုအရာတွေအပေါ် ကျွန်မရဲ့ မမှန်ကန်တဲ့ အမြင်ကို ပြောင်းလဲပေးခဲ့တယ်။ “သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့အထဲက “သူတစ်ပါးတို့၏ အားနည်းချက်များကို မဖော်နှင့်” ဆိုတာက တခြားလူတွေရဲ့ ပြဿနာတွေ၊ ချို့ယွင်းချက်တွေကို အငြိုးထားပြီး ဖော်ထုတ်ခြင်းတစ်ခုပဲ။ ဒီဟာရဲ့ အရင်းခံအကြောင်းရင်းက လူတွေကို ကူညီရမဲ့အစား မသိမသာ ဒုက္ခပေးတဲ့ ရည်ရွယ်ချက်တချို့ ပါနေတယ်။ ဒါဟာ ပြောပြလို့မရတဲ့ ပန်းတိုင်တွေကို ရဖို့အတွက်ပဲ။ ဒီလိုလုပ်တာဟာ လူတွေကို တိုက်ခိုက်ပြီး နာကျင်စေတဲ့ သဘောတစ်ခုတည်းပဲရှိတယ်။ လူတွေအတွက် လုံးဝ တည်ဆောက်စရာမဖြစ်ဘူး။ အကျိုးမရှိဘူး။ တခြားတစ်ဖက်မှာ ဘုရားသခင်ပြောတဲ့ “ဖော်ထုတ်ခြင်း”က အပြုသဘောဆောင်တဲ့အရာပဲ။ ဒါက လူတစ်ယောက်ရဲ့ ပြဿနာကို သတိထားမိပြီး သူ့ကို အမှန်တကယ် ကူညီချင်တာ၊ ပြဿနာရဲ့ သဘောသဘာဝကို သိမြင်ပြီး သူ့ရဲ့ မမှန်ကန်တဲ့ လုပ်ရပ်တွေကို ချက်ချင်းပြောင်းလဲနိုင်အောင် လုပ်ပေးတာကို ဆိုလိုတာပါ။ လူတွေကို ဒီလိုဖော်ထုတ်တာက သူတို့အတွက် အကျိုးကျေးဇူးရှိတယ်။ ဒါက လူတွေရဲ့ အားနည်းချက်တွေကို ဖော်တာမဟုတ်ဘူး။ လီလယ်ရဲ့ ပြဿနာက အလုပ်ကို ထိခိုက်နေပြီဆိုတာကို ကျွန်မ သိထားမိတဲ့အခါမှာ ပြဿနာကို ထောက်ပြလိုက်ရင် သူက ဒါကို သတိပြုမိပြီး လမ်းကြောင်းပြောင်းသွားမှာပဲ။ သူ့တာဝန်ကို ကောင်းကောင်းလုပ်နိုင်သွားမှာပဲ။ ခေါင်းဆောင်ကို တင်ပြတာကလည်း ခေါင်းဆောင်တွေက လီလယ်ရဲ့ အခြေအနေကို သဘောပေါက်ပြီး သူ့ကို လမ်းကြောင်းပြောင်းဖို့အတွက် ချက်ချင်းကူညီအောင်လုပ်ဖို့ပဲ။ ဒါမှ အသင်းတော်အလုပ်က မထိခိုက်မှာပါ။ ဒါဟာ သမ္မာတရားကို လက်တွေ့လုပ်ဆောင်နေတာဖြစ်ပြီး ညီအစ်ကိုမောင်နှမတွေကို ကူညီပေးနေတာပါ။ ဒါက လူတစ်ယောက်နောက်ကွယ်မှာ သူ့မကောင်းကြောင်းပြောတာမျိုး ဖြစ်ဖို့ကို မပြောနဲ့၊ လူတွေရဲ့ အားနည်းချက်တွေကို ဖော်တာမျိုးတောင် မဟုတ်ပါဘူး။ ဒါက အပြုသဘောဆောင်တဲ့အရာတစ်ခုပဲ။ လူတစ်ယောက်က သမ္မာတရားကို လက်ခံရင် သူများတွေက သူ့ပြဿနာတွေကို ထောက်ပြတာ၊ ဖော်ထုတ်တာကို ရင်ဆိုင်ရတဲ့အခါမှာ သူက ဆင်ခြင်နိုင်တယ်၊ သိမြင်နိုင်တယ်၊ ချက်ချင်းလမ်းကြောင်းပြောင်းနိုင်တယ်။ ဒါက သူကိုယ်တိုင်ရဲ့ အသက်ဝင်ရောက်မှုနဲ့ အသင်းတော်အလုပ်အတွက် အကျိုးရှိပါတယ်။ ဒါက ခေါင်းဆောင်က ပြဿနာကို ထောက်ပြတာ၊ ကူညီတာတွေကို အသုံးပြုပြီး ကိုယ့်ကိုယ်ကိုယ် ဆင်ခြင်သုံးသပ်နိုင်ပြီး သိဖို့ ကြိုးစားနိုင်တဲ့၊ ကိုယ့်တာဝန်အပေါ် ကိုယ့်သဘောထားကို ချက်ချင်းပြောင်းလဲနိုင်တဲ့ လီလယ်လိုပါပဲ။ ဧဝံဂေလိအလုပ်မှာ ပြဿနာတွေ ကြုံရတော့ သူက ကျွန်မတို့ ဆွေးနွေးပြီး ဖြေရှင်းချက်တွေရှာတယ်။ မိတ်သဟာယတွေ ဖွဲ့ပြီးတော့ သူ့မှာ လက်တွေ့လုပ်ဖို့လမ်းကြောင်းနည်းနည်းရှိတယ်။ လူတစ်ယောက်ရဲ့ ပြဿနာကို ထောက်ပြပြီး ဖော်ထုတ်တာက သူ့အပေါ် ကြမ်းတမ်းတာ မဟုတ်ဘူးဆိုတာ၊ လူတစ်ယောက်အပေါ် ကြမ်းတမ်းတဲ့ တောင်းဆိုချက်တွေလုပ်တာက သူ့ဝိညာဉ်ရင့်ကျက်မှု၊ အစွမ်းအစကို ထည့်မတွက်တာမျိုး၊ ပူးပေါင်းလုပ်ဆောင်ဖို့ သူအကောင်းဆုံးလုပ်ခြင်းရှိမရှိကို ကြည့်တာမျိုးကို မဆိုလိုဘဲ ဒီအစား လူတစ်ယောက်ရဲ့ လမ်းလွဲချက်တွေ၊ ချို့ယွင်းချက်တွေက သိသာလာတာနဲ့ တစ်ပြိုင်နက် သူ့အပေါ် တောင်းဆိုချက်တွေ မလျှော့တမ်းလုပ်တာကို ဆိုလိုတယ်ဆိုတာ ကျွန်မ မြင်ခဲ့ရတယ်။ အရမ်း ကြေးများပြီး သူများတွေအပေါ် အမှားရှာတာက လူတွေအပေါ် ချုပ်ထိန်းမှုတွေထားပြီး အပျက်သဘောဆောင်အောင်တောင်လုပ်ဖို့ လွယ်သွားစေတယ်။ တခြားတစ်ဖက်မှာ ခေါင်းဆောင်နဲ့ အမှုဆောင်တစ်ယောက်အနေနဲ့ အသင်းတော်အလုပ်ကို ကြီးကြပ်တာ၊ စစ်ဆေးတာက လီလယ်ရဲ့ အလုပ်ပဲ။ နောက်ပြီးတော့ သူ့မှာ အစွမ်းအစတစ်ခုရှိတယ်။ သူက ဧဝံဂေလိဖြန့်တဲ့အလုပ်နဲ့ မရင်းနှီးပေမဲ့ ဇွဲရှိရှိနဲ့ လေ့လာသရွေ့ တချို့စည်းမျဉ်းတွေကို သူ ကျွမ်းကျင်နိုင်တယ်။ အုပ်စုတစ်ခုမှာ ညီအစ်ကိုမောင်နှမတွေနဲ့ တွဲလုပ်တဲ့အခါ တချို့ပြဿနာတွေကို ဖြေရှင်းနိုင်တယ်။ သူက သူ့ရဲ့ ဖောက်ပြန်ပျက်စီးတဲ့ စိတ်သဘောထားထဲမှာ အသက်ရှင်နေပြီး တကယ့်အလုပ်ကို မလုပ်ခဲ့ဘူး။ ဒါကြောင့် ကျွန်မက သူ့ပြဿနာကို ထောက်ပြတာ၊ တိုင်တာက ခေါင်းဆောင်တွေ၊ အမှုဆောင်တွေကို သာမန်ကြီးကြပ်မှုတစ်ခုပဲ။ ဒီအစား ကျွန်မက သူ့အပေါ် ကြမ်းလွန်းနေတယ်လို့ မှားပြီးအဓိပ္ပာယ်မဲ့စွာနဲ့ ယုံကြည်ခဲ့တယ်။ အကြောင်းအရာတွေအပေါ် ဒီလိုမျိုး အမြင်က တကယ်ကို အဓိပ္ပာယ်မဲ့ပါတယ်။

တစ်နေ့တော့ ဘုရားနှုတ်ကပတ်တော်နှစ်ပိုဒ်ကို ကျွန်မ ဖတ်ပြီး သမ္မာတရားကို ကျွန်မ ဘာကြောင့်လက်တွေ့မလုပ်သလဲဆိုတဲ့ အကြောင်းရင်း ဇာစ်မြစ်ကို နည်းနည်း နားလည်သွားတယ်။ အနန္တတန်ခိုးရှင် ဘုရားသခင် ပြောသည်မှာ “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ဆိုးယုတ်သော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် အသင်းတော်၏ အမှုကို နှောင့်ယှက်ပြီး ဘုရားသခင် ရွေးကောက်ထားသူတို့ကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က နားမလည်သကဲ့သို့၊ ထုတ်ပြောရဲခြင်း မရှိသောကြောင့် ဖြစ်သလော။ မဟုတ်ပေ။ ဤသည်မှာ အဓိကအားဖြင့် ဖောက်ပြန်ပျက်စီးသော စိတ်သဘောထားများ၏ ဘောင်ခတ်ခြင်းခံရသည့် အကျိုးဆက်ဖြစ်သည်။ သင်ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများထဲမှ တစ်ခုသည် လှည့်ဖြားတတ်သော စိတ်သဘောထားဖြစ်သည်။ သင့်၌ တစ်စုံတစ်ခုဖြစ်ပျက်သောအခါ သင်ပထမဆုံးတွေးသောအရာမှာ သင်၏ ကိုယ်ပိုင် အကျိုးစီးပွားများဖြစ်သည်။ သင်ပထမဆုံး ထည့်တွက်သောအရာမှာ အကျိုးဆက်များ၊ ဤအရာက သင့်အတွက် အကျိုးရှိမရှိဖြစ်သည်။ ဤသည်မှာ လှည့်ဖြားတတ်သောစိတ်သဘောထားမဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး ယုတ်သော စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ ငါသည် ခေါင်းဆောင်တစ်ဦး မဟုတ်၊ သို့ဖြစ်၍အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းသည် ငါ၏ တာဝန် မဟုတ်’ ဟု တွေးသည်။ ထိုအတွေးများနှင့် စကားများသည် သင် သတိရှိစွာ တွေးတောသည့် အရာတစ်ခု မဟုတ်သော်လည်း သင်၏မသိစိတ်က ဖြစ်ပေါ်စေခြင်း ဖြစ်ကာ၊ ယင်းသည် လူများ ပြဿနာတစ်ခုကြုံတွေ့သည့်အခါ ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “သမ္မာတရားသည် သင့်တွင် အသက်ဖြစ်လာပြီးသည်နှင့် သင်သည် ဘုရားသခင်အပေါ် ပြစ်မှားစော်ကားသော၊ ဘုရားသခင်အား မကြောက်ရွံ့သော၊ မိမိ၏တာဝန်ထမ်းဆောင်ရာတွင် ဝတ်ကျေတမ်းကျေ ပြုသော၊ သို့မဟုတ် အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်သောသူကို သတိပြုမိသောအခါ သင်သည် သမ္မာတရားစည်းမျဉ်းနှင့်အညီ တုံ့ပြန်လိမ့်မည်။ ထိုသူအား လိုအပ်သလို ခွဲခြားပြီး ဖော်ထုတ်နိုင်လိမ့်မည်။ သမ္မာတရားသည် သင်၏ အသက် ဖြစ်မလာသေးသကဲ့သို့ သင်သည် သင်၏ စာတန်ဆန်သော စိတ်သဘောထားအတွင်းတွင် အသက်ရှင်ဆဲဖြစ်ပါက အသင်းတော်အလုပ်ကို အနှောင့်အယှက်များနှင့် အလျဉ်ပြတ်မှုများ ဖြစ်စေသည့် ဆိုးယုတ်သော လူများနှင့် နတ်ဆိုးများကို သင် ရှာဖွေတွေ့ရှိသည့်အခါ သင်သည်မသိကျိုးကျွန်ပြုလိမ့်မည်ဖြစ်ပြီး ဂရုစိုက်လိမ့်မည် မဟုတ်။ လိပ်ပြာလုံစွာဖြင့် ယင်းတို့ကို သင် ဘေးဖယ်ထားလိုက်လိမ့်မည်ဖြစ်သည်။ အသင်းတော်အလုပ်ကို အနှောင့်အယှက်များ ဖြစ်စေနေသည့် သူတစ်ဦးမျှ သင်နှင့် မည်သည့်ပတ်သက်မှုမျှ မရှိဟုပင် သင် တွေးလိမ့်မည်။ အသင်းတော်၏အလုပ်နှင့် ဘုရားအိမ်တော်၏အကျိုးစီးပွားတို့ မည်မျှ ထိခိုက်ပါစေ သင် ဂရုမစိုက်၊ ကြားဝင်စွက်ဖက်ခြင်း မရှိပေ၊ သို့မဟုတ် အပြစ်ရှိသည်ဟု မခံစားရပေ။ ယင်းက သင့်အား အသိစိတ်၊ သို့မဟုတ် ဆင်ခြင်တုံတရား မရှိသူတစ်ဦး၊ မယုံကြည်သူတစ်ဦး၊ အလုပ်လုပ်ပေးသူတစ်ဦး ဖြစ်စေသည်။ သင်သည် ဘုရားသခင်နှင့် သက်ဆိုင်သည့်အရာကို စားကာ၊ ဘုရားသခင်နှင့်သက်ဆိုင်သည့် အရာကို သောက်ပြီး ဘုရားသခင်ထံမှ လာသည့်အရာများအားလုံးကို မွေ့လျော်သော်လည်း ဘုရားအိမ်တော်၏ အကျိုးစီးပွားအပေါ် မည်သည့်ထိခိုက်ခြင်းကမျှ သင်နှင့်ဆက်နွှယ်ခြင်း မရှိဟု ခံစားရသည်။ ယင်းက သင့်အား ကျွေးသောလက်ကို ကိုက်သည့် သစ္စာဖောက်တစ်ဦး ဖြစ်စေသည်။ သင်သည် ဘုရားအိမ်တော်၏ အကျိုးစီးပွားများကို မကာကွယ်ပါက၊ သင်သည် လူပင် ဟုတ်ပါ၏လော။ ယင်းက အသင်းတော်ထဲသို့ အယုံသွင်း၍ ချဉ်းကပ်လာသည့် နတ်ဆိုးတစ်ကောင်ဖြစ်သည်။ သင်သည် ဘုရားသခင်၌ ယုံကြည်မှုရှိဟန်ဆောင်သည်၊ ရွေးချယ်ခံထားရသူ တစ်ဦးအဖြစ် ဟန်ဆောင်ပြီး ဘုရားသခင်၏ အိမ်တော်၌ ကပ်ပါးရပ်ပါး လုပ်လိုသည်။ သင်သည် လူသားတစ်ဦး၏ ဘဝကို ရှင်သန်မနေဘဲ လူပုဂ္ဂိုလ်တစ်ဦးဖြစ်ခြင်းထက် မိစ္ဆာကောင်တစ်ဦး ပို၍ဖြစ်နေကာ ရှင်းလင်းစွာပင် မယုံကြည်သူများထဲမှ တစ်ဦးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်က ကျွန်မရဲ့ တကယ့်အခြေအနေကို ဖော်ထုတ်ခဲ့ပါတယ်။ ကျွန်မမှာ သမ္မာတရားမရှိခဲ့ဘူး၊ ကျွန်မက လှည့်ဖြားပြီး တစ်ကိုယ်ကောင်းဆန်တဲ့ စာတန်ဆန်တဲ့ စိတ်သဘောထားအတိုင်းနေခဲ့တယ်ဆိုတာကို မြင်ခဲ့တယ်။ အမှုကိစ္စတွေက ကျွန်မအပေါ် ကျရောက်တော့ ကိုယ့်အကျိုးစီးပွားကိုပဲ ထည့်တွက်ပြီး အသင်းတော်အလုပ်ကို လုံးဝ ကာကွယ်မပေးခဲ့ဘူး။ လီလယ်က သူ့တာဝန်ကို လုပ်တဲ့အခါမှာ တာဝန်ခံယူစိတ်မရှိဘူး၊ အလုပ်ကို သိပ်ပြီး စစ်ဆေးတာ၊ ကြီးကြပ်တာမရှိဘူး၊ ဒါက အသင်းတော်အလုပ်ရဲ့ ပုံမှန်တိုးတက်မှုကို ထိခိုက်နေပြီဆိုတာကို ကျွန်မ ရှင်းရှင်းလင်းလင်း မြင်ခဲ့တယ်။ ကျွန်မသာ လူ့သဘာဝရှိပြီး အသိတရားရှိတဲ့သူဆိုရင် ဒါကို လီလယ်ကို ချက်ချင်းထောက်ပြပြီး အထက်ပိုင်းအဆင့်တွေဆီကို တင်ပြမှာပဲ။ ဒါပေမဲ့ ကျွန်မရဲ့ သူနဲ့ဆက်ဆံရေးကို ကာကွယ်ဖို့အတွက် ကျွန်မ ပြောမိတော့မဲ့ဆဲဆဲ သုံးလေးကြိမ်လောက်မှာ “ခေါင်းဆောင်တွေက လီလယ်နဲ့ ခဏခဏတွေ့တယ်၊ ဒီတော့ ငါက ဘာမှမပြောရင်လည်း သူတို့က သူ့အခြေအနေကို သဘောပေါက်ဦးမှာပါပဲ” ဆိုတဲ့ ဆင်ခြေကို တိတ်တဆိတ်နေဖို့ အကြောင်းပြချက်အနေနဲ့ အသုံးပြုခဲ့တယ်။ လီလယ်ရဲ့ ပြဿနာကို အထက်ပိုင်းအဆင့်ခေါင်းဆောင်တွေကို ကျွန်မ ပြောပြချင်တဲ့အခါမှာ ကျွန်မက သူ့ကို စိတ်ဆိုးအောင်လုပ်မိမှာကို ကြောက်ပြီး တခြားအဆင့်မြင့်သလိုရှိတဲ့ ဆင်ခြေတစ်ခု ထုတ်တယ်။ “လူတိုင်းက ရံဖန်ရံခါမှာ မကောင်းတဲ့အခြေအနေရှိကြတယ်။ သူများတွေကို အရမ်းမတောင်းဆိုသင့်ဘူး” ဆိုပြီး ပြောတယ်။ ကျွန်မက သမ္မာတရားကို လက်တွေ့မလုပ်ဖို့အတွက် အကြောင်းအရာတွေကို လုပ်ကြံပြောဆိုနေတာပါ။ ကျွန်မက တကယ့်ကို အရမ်း လှည့်ဖြားတတ်ခဲ့တယ်။ အရမ်းကောက်ကျစ်ခဲ့တယ်။ ဘုရားနှုတ်ကပတ်တော်တွေ အများကြီးက ပံ့ပိုးတာ၊ ထိန်းကျောင်းတာတွေကို ကျွန်မ ခံစားခဲ့တယ်။ ကျွန်မမှာ လူ့သဘာဝနဲ့ အသိတရားနည်းနည်းရှိနေသေးရင် အသင်းတော်အလုပ်က ဆုံးရှုံးမှုတွေ ခံနေရတာကို မြင်တော့ ကာကွယ်ပေးဖို့အတွက် ကျွန်မ ရပ်တည်ပေးသင့်ပြီး လုပ်နိုင်တာမှန်သမျှကို လုပ်ပေးသင့်တယ်။ ကျွန်မသာ လီလယ်ကို သူ့ပြဿနာအကြောင်း ချက်ချင်းပြောပြနိုင်ခဲ့ရင် ဒီထက်နည်းနည်း ပိုစောပြီး သတိပြုမိလို့ လမ်းကြောင်းပြောင်းနိုင်မှာပဲ။ အလုပ်က ဒီလောက်အကြာကြီး နှောင့်နှေးသွားမှာ မဟုတ်ဘူး။ ဒါတွေအားလုံးက တစ်ကိုယ်ကောင်းဆန်တာ၊ စက်ဆုပ်စရာကောင်းပြီး သမ္မာတရားကို လက်တွေ့မလုပ်ဆောင်တာတွေရဲ့ အကျိုးဆက်တွေပဲ။ ကျွန်မလို ကိုယ်ကျိုးကြည့်တဲ့သူတစ်ယောက်က ဘုရားရဲ့ ကယ်တင်ခြင်းနဲ့ ဘယ်လိုထိုက်တန်နိုင်မှာလဲ။ ဒီဖောက်ပြန်ပျက်စီးတဲ့ စိတ်သဘောထားတွေကို ဖြစ်နိုင်သမျှ အမြန်ဆုံး မဖယ်ရှားခဲ့ရင် ကျွန်မက နောက်ဆုံးမှာ ဘုရားက ပစ်ပစ်ခါခါငြင်းတာ၊ ဖယ်ရှားရှင်းလင်းတာကို သေချာပေါက်ခံရမှာပဲ။ နောက်ပြီးတော့ အရင်တုန်းက ကျွန်မက လီလယ်ရဲ့ ပြဿနာကို ထောက်ပြတာက အထက်ပိုင်းအဆင့်ခေါင်းဆောင်တွေ ကိုင်တွယ်ရမဲ့ ကိစ္စလို့ အမြဲတမ်း ယုံကြည်ခဲ့တယ်။ ကျွန်မရဲ့ ဒီအမြင်ကလည်း မှားနေတယ်။ အသင်းတော်အလုပ်ကို ကာကွယ်ပေးတာက ဘုရားသခင်ရွေးချယ်ထားတဲ့လူတိုင်းရဲ့တာဝန်ဖြစ်ပါတယ်။ ဘုရားအိမ်တော်ရဲ့ အဖွဲ့ဝင်တစ်ယောက်အနေနဲ့ ကျွန်မက ခေါင်းဆောင်၊ အမှုဆောင်တွေရဲ့ အလုပ်ကို ကြီးကြပ်ဖို့ တာဝန်ရှိတယ်။ ပြီးတော့ ခေါင်းဆောင်တွေ၊ အမှုဆောင်တွေက စည်းမျဉ်းတွေနဲ့ ဆန့်ကျင်တဲ့၊ အသင်းတော်အလုပ်အတွက် အကျိုးမရှိတဲ့ဟာတစ်ခုကို လုပ်နေတာကို ကျွန်မမြင်ရင် ထောက်ပြသင့်ပြီး ကျွန်မတာဝန်ကို ဖြည့်ဆည်းသင့်တယ်။ ဒီလောက်အထိ သတိပြုသွားပြီး ကျွန်မက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအတိုင်း အသက်မရှင်ချင်တော့ဘူး။ ကျွန်မ ဘုရားကို ဆုတောင်းပြီး လက်တွေ့လုပ်ဖို့လမ်းကြောင်းတစ်ခု ရှာတွေ့ဖို့အတွက် လမ်းပြပေးဖို့ တောင်းလျှောက်လိုက်တယ်။

အခုလိုပြောထားတဲ့ ဘုရားနှုတ်ကပတ်တော်တွေကို ကျွန်မ ဖတ်တယ်။ “အကယ်၍ ယင်းက စည်းမျဉ်းများနှင့်ကိုက်ညီသည့် လုပ်ရပ်တစ်ခုဖြစ်ပါက ယင်းက လူများကို ပြစ်မှားစော်ကားမိလျှင် သို့မဟုတ် သင့်ကို နောက်ကွယ်တွင် ဝေဖန်အပြစ်တင်ခံရဖို့ ဖြစ်စေလျှင် အကျိုးဆက်အနည်းငယ်ရှိသည်။ အကယ်၍ ယင်းက စည်းမျဉ်းများနှင့်မကိုက်ညီသည့် လုပ်ရပ်တစ်ခုဖြစ်ပါက ယင်းကို လုပ်ဆောင်ခြင်းဖြင့် အသိအမှတ်ပြုခြင်းနှင့် ထောက်ခံခြင်းတို့ကို သင်ရပြီး လူတိုင်းနှင့် အဆင်ပြေနေသော်လည်း ဘုရားသခင်၏ ရှေ့မှောက်တွင် ယင်းကို အကြောင်းပြ ဖြေရှင်းနိုင်ခြင်း မရှိပါက သင်သည် ဆုံးရှုံးနစ်နာမှုတစ်ခုကို ခံစားရပြီဖြစ်သည်။ အကယ်၍ သင်သည် လူအများစုနှင့် ဆက်ဆံရေးများကို ထိန်းသိမ်းထားပြီး လူများ ပျော်ရွှင်အောင်နှင့် စိတ်ကျေနပ်အောင် လုပ်ဆောင်ကာ ၎င်းတို့၏ချီးမွမ်းခြင်းကို ရထားသော်လည်း ဖန်ဆင်းရှင်ဖြစ်သည့် ဘုရားသခင်ကို ပုန်ကန်ပြစ်မှားပါက သင်သည် အဆုံးစွန် မိုက်မဲသောလူတစ်ဦး ဖြစ်သည်။ ထို့ကြောင့် သင် မည်သည့်အရာကိုလုပ်ပါစေ ယင်းက စည်းမျဉ်းများနှင့်ကိုက်ညီခြင်း ရှိမရှိ၊ ယင်းက ဘုရားသခင်ကို စိတ်ကျေနပ်စေခြင်း ရှိမရှိ ယင်းနှင့်ပတ်သက်သည့် ဘုရားသခင်၏သဘောထားက မည်သည့်အရာဖြစ်သည်၊ မည်သည့်ရပ်တည်ချက်ကို သင်ခံယူသင့်သည်၊ မည်သည့်စည်းမျဉ်းများကို သင်ထိန်းသိမ်းသင့်သည်၊ ဘုရားသခင်က မည်သို့ညွှန်ကြားထားသည်နှင့် ယင်းကို သင်မည်သို့လုပ်ဆောင်သင့်သည်တို့ကို သင် ရှင်းလင်းစွာ နားလည်ရမည်ဖြစ်သည်။ သင်သည် ဤအကြောင်းနှင့်ပတ်သက်၍ ရှေးဦးစွာ ရှင်းရှင်းလင်းလင်း သိထားသင့်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂၄)) “လူ့အကြိုက်လိုက်သူတစ်ဦး၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် အခြေခံသဘောတရာများကို လိုက်နာခြင်းတို့ကို လုပ်ဆောင်နိုင်စွမ်းရှိမည် မဟုတ်ချေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ သင်သည် ဘုရားသခင်ထံ ဆုတောင်းပြီး အော်ခေါ်ကာ ကယ်တင်ခြင်းအတွက် တောင်းလျှောက်ရမည်။ သင့်အား ယုံကြည်ခြင်းနှင့် ခွန်အားကို ပို၍ပေးရန်လည်းကောင်း၊ သင့်အား စည်းမျဉ်းများကို လိုက်နာစေနိုင်ရန်လည်းကောင်း၊ သင့်လုပ်သင့်သည့်အရာကို လုပ်ဆောင်နိုင်စေရန်လည်းကောင်း၊ စည်းမျဉ်းများနှင့်အညီ အမှုအရာများကို ကိုင်တွယ်နိုင်စေရန်လည်းကောင်း၊ သင်ရပ်တည်သင့်သည့်နေရာတွင် ခိုင်မြဲစွာ ရပ်တည်နိုင်စေရန်လည်းကောင်း၊ ဘုရားအိမ်တော်၏ အကျိုးစီးပွားများကို ကာကွယ်နိုင်စေရန်လည်းကောင်း၊ ဘုရားအိမ်တော်၏ အမှုတော်ဆီသို့လာသည့် မည်သည့် အန္တရာယ်ကိုမဆို တားဆီးနိုင်စေရန်လည်းကောင်း တောင်းလျှောက်ရမည်။ သင်သည် မိမိ၏ ကိုယ်ကျိုးစီးပွား၊ မာန်မာန နှင့် လူ့အကြိုက်လိုက်သူတစ်ဦး နှင့်ဆိုင်သော ရှုထောင့်တို့ကို သင် ပုန်ကန်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်က ကျွန်မကို လက်တွေ့လုပ်ဖို့ လမ်းကြောင်းတစ်ခု ပေးခဲ့တယ်။ ကျွန်မအပေါ် ကျရောက်တဲ့ ကိစ္စတွေမှာ စည်းမျဉ်းတွေနဲ့အညီ ဘယ်လိုလုပ်ရမယ်ဆိုတာကို ရှာဖွေရမယ်။ ကျွန်မက လူတစ်ယောက်ကို စိတ်ဆိုးအောင်လုပ်မိမှာစိုးပြီး သမ္မာတရားကို လက်တွေ့မလုပ်ဆောင်တာ၊ သူ့ပြဿနာကို မဖော်ထုတ်တာ လုပ်လို့ မဖြစ်ဘူး။ ဒီလိုလုပ်ရင် သူနဲ့ ကျွန်မ ဆက်ဆံရေးကို ကောင်းကောင်းတည်မြဲနေမှာ ဖြစ်ပေမဲ့ သမ္မာတရားစည်းမျဉ်းတွေကို ချိုးဖောက်တာ၊ ဘုရားအိမ်တော်ရဲ့ အကျိုးစီးပွားတွေအပေါ် ဆုံးရှုံးမှုတွေ ဖြစ်အောင်လုပ်တာက ဘုရားကို ပုန်ကန်ပြစ်မှားတဲ့အရာတစ်ခုပဲ။ ဘုရားအိမ်တော်ရဲ့ အကျိုးစီးပွားတွေက ဆုံးရှုံးတာကို မြင်တဲ့အခါမှာ ကိုယ့်အကျိုးစီးပွားတွေကို ထည့်မတွက်ဘဲ အသင်းတော်အလုပ်ကို ကာကွယ်ပေးနိုင်တဲ့ စင်ကြယ်ပြီး ရိုးသားသူတွေကို ဘုရားသခင်က ချစ်တယ်။ ဒီလောက်အထိ ကျွန်မ သိမြင်သွားပြီး ကျွန်မ တိတ်တိတ်လေး စိတ်ပိုင်းဖြတ်လိုက်တယ်။ နောင်မှာ အသင်းတော်အကျိုးစီးပွားကို ထိခိုက်တဲ့အရာတစ်ခုကို ကျွန်မ သတိထားမိတဲ့အခါ ကိုယ့်ကိုယ်ကိုယ် ကာကွယ်ဖို့အတွက် သူရဲဘောကြောင်တဲ့သူ ဖြစ်နေလို့မရတော့ဘူး ဆိုပြီးတော့ပေါ့။ ကျွန်မ ထောက်ပြတဲ့အချိန်မှာ တခြားလူက လက်မခံရင်၊ ကျွန်မကို ကောင်းကောင်းမဆက်ဆံရင်၊ ဒီဟာကြောင့် ကျွန်မအပေါ် အမြင်စောင်းရင် ကျွန်မက ဒီဟာကြောင့် စိတ်မကျဉ်းကျပ်သင့်ဘူး။ ကျွန်မရဲ့ ကြံရွယ်ချက်က သူများတွေကို ကူညီဖို့၊ အသင်းတော်အကျိုးစီးပွားကို ကာကွယ်ပေးဖို့ပဲ။ ဒါက အပြုသဘောဆောင်တဲ့အရာတစ်ခုဖြစ်ပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက ဘောင်ခတ်တာကို မခံရသင့်ဘူး။ ကျွန်မတို့က ကိုယ့်အကျိုးစီးပွားတွေကိုပဲ အမြဲတမ်းထည့်တွက်နေရင် ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားကို အနိုင်မယူနိုင်ဘူး။ ဒါကြောင့် ကျွန်မတို့ ဆုတောင်းသင့်ပြီး ဘုရားကို အားကိုးသင့်တယ်။ ကိုယ့်အကျိုးစီးပွားတွေကို လက်လွှတ်နိုင်ဖို့၊ ရိုးသားသူတွေဖြစ်နိုင်ဖို့၊ ကျွန်မတို့ တာဝန်ကို ဖြည့်ဆည်းနိုင်ဖို့အတွက် ယုံကြည်ခြင်းနဲ့ ခွန်အားကို ပိုပြီးပေးဖို့ ဘုရားကို တောင်းလျှောက်သင့်တယ်။ ဒီနည်းနဲ့မှပဲ ကယ်တင်ခြင်းအတွက် မျှော်လင့်ချက်ရှိနိုင်တယ်။

နောက်ပိုင်းမှာ ကျွန်မ သတိရှိရှိနဲ့ ရိုးသားသူတစ်ယောက်ဖြစ်ဖို့ လက်တွေ့လုပ်တယ်။ တစ်ခါကဆို ကျွန်မနဲ့ တွဲလုပ်တဲ့ ရှန်ချီဆိုတဲ့ ညီအစ်မတစ်ယောက် ရေလောင်းအလုပ်ကို သိပ်မစစ်ဘူး။ ရေလောင်းအမှုထမ်းတစ်ယောက်က ကိုယ်ရေးကိုယ်တာ အကြောင်းပြချက်တွေကြောင့် လူသစ်တွေကို နှစ်ပတ်အထိ ရေသွားမလောင်းဖြစ်ခဲ့ဘူး။ ရှန်ချီက အဲဒီအကြောင်းကိုမသိဘူး။ ရှန်ချီက ရေလောင်းအလုပ်ကို ဦးဆောင်ရတယ်၊ ရေလောင်းအမှုထမ်းတွေရဲ့ လက်ရှိအလုပ်အခြေအနေတွေကို နားလည်သင့်ပြီး ရေလောင်းအလုပ်က ပြဿနာတွေကို ချက်ချင်းဖြေရှင်းသင့်တယ်လို့ ကျွန်မ တွေးမိတယ်။ ရှန်ချီကို သူ့ပြဿနာတွေကို သတိပြုမိပြီး ဖြစ်နိုင်သမျှ အမြန်ဆုံးလမ်းကြောင်းပြောင်းအောင် ဒီအကြောင်းကို ပြောပြရမယ်။ ဒါမှ လူသစ်တွေကို ရေလောင်းတာက မနှောင့်နှေးမှာ ပေါ့။ ဒါပေမဲ့ ကျွန်မတွေးမိတာက ဒီပြဿနာတွေကို တစ်ခုချင်း ထောက်ပြရင် ရှန်ချီက လက်မခံနိုင်ဖြစ်မလား။ သူက အလုပ်တစ်ခုခုကို လုပ်လေ့ရှိပါတယ်။ ဒီတော့ သူ စစ်ဆေးတာတွေ အချိန်မမှန်တာက ဒီအချိန်ကာလပဲ ဖြစ်ပြီး နောက်ကျရင်တော့ လမ်းကြောင်းပြောင်းချင် ပြောင်းမှာပဲ ပေါ့။ ကျွန်မက သူများတွေနဲ့ ကျွန်မဆက်ဆံရေးကို ထပ်ပြီး ကာကွယ်ပေးချင်ပြန်ပြီဆိုတာ ကျွန်မ သဘောပေါက်လိုက်တယ်။ အရင်တုန်းက ကျွန်မဖတ်ခဲ့တဲ့ ဘုရားနှုတ်ကပတ်တော်တွေကို တွေးမိတယ်။ “သင်သည် မိမိ၏ ကိုယ်ကျိုးစီးပွား၊ မာန်မာန နှင့် လူ့အကြိုက်လိုက်သူတစ်ဦး နှင့်ဆိုင်သော ရှုထောင့်တို့ကို သင် ပုန်ကန်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားသခင်က ရိုးသားသူတွေကို ချစ်တယ်။ အခု ရှန်ချီရဲ့ ပြဿနာကို ကျွန်မ သတိထားမိတော့ သူ့ကို ပြောပြသင့်တယ်။ ဒါက အသင်းတော်အလုပ်ကို ကာကွယ်ပေးနေတာဖြစ်ပြီး လုံးဝ မလိုမုန်းထားတာ မဟုတ်ပါဘူး။ သူက လက်မခံဘဲ ကျွန်မကို ကောင်းကောင်းမဆက်ဆံရင်တောင် ကျွန်မတာဝန်ကို ဖြည့်ဆည်းရတာကို နောင်တရမှာ မဟုတ်ဘူး။ ကျွန်မ ဘုရားကို ဆုတောင်းပြီး သမ္မာတရားကို လက်တွေ့လုပ်ဖို့အတွက် ပိုပြီး ခွန်အားပေးဖို့ တောင်းလျှောက်ခဲ့တယ်။ ဆုတောင်းပြီးသွားတော့ ကျွန်မ သတိထားမိတဲ့ ပြဿနာတွေအကုန်လုံးကို ရှန်ချီကို ထောက်ပြခဲ့တယ်။ အစတော့ သူက လက်မခံဘဲ ကျွန်မကို အကြောင်းပြပြောဆိုပြီး သူ့ကိုယ်သူ ခုခံတယ်။ အဲဒါနဲ့ ဘုရားနှုတ်ကပတ်တော်ကို အခြေခံပြီး တကယ့်အလုပ်ကို မလုပ်တဲ့ သူ့ရဲ့ သရုပ်သကန်ကို ထောက်ပြပြီး အလုပ်ကို စစ်ဆေးတဲ့ လမ်းကြောင်းနဲ့ပတ်သက်ပြီး သူနဲ့ မိတ်သဟာယဖွဲ့ခဲ့တယ်။ နောက်တစ်နေ့မှာ ရှန်ချီက ရင်ဖွင့်လာပြီး ကျွန်မက သူ့ပြဿနာကို ထောက်ပြတာကနေတစ်ဆင့် သူက တာဝန်ထမ်းဆောင်တဲ့နေရာမှာ ဝတ်ကျေတမ်းကျေလုပ်နေတာကို နောက်ဆုံးမှာ သဘောပေါက်သွားပြီး လမ်းကြောင်းပြောင်းချင်စိတ်ရှိတယ်လို့ ပြောတယ်။ နောက်ပိုင်းမှာ ရှန်ချီက သူ့တာဝန်ထမ်းဆောင်တဲ့အခါမှာ တော်တော်တက်ကြွတယ်။ ရေလောင်းအမှုထမ်းတွေရဲ့အလုပ်ကို အသေးစိတ် စပြီး စစ်တယ်။ ရှန်ချီက လမ်းကြောင်းပြောင်းနိုင်တာကို မြင်ပြီး ကျွန်မ တော်တော်ပျော်တယ်။ နောက်ဆုံးတော့ သမ္မာတရားကို ကျွန်မ လက်တွေ့လုပ်နိုင်ခဲ့တယ်။ ရှေ့ဆက်ပြီး ကျွန်မက စစ်မှန်တဲ့လူကောင်းတစ်ယောက်ဖြစ်လာဖို့ ဘုရားကို အမှီပြုပြီး လက်တွေ့လုပ်ချင်စိတ်ရှိနေခဲ့ပါတယ်။


၁၁။ ကျွန်ုပ်၏သမီးဖြစ်သူ အဖမ်းခံရခြင်းက ကျွန်မကို ထုတ်ဖော်ခဲ့သည်

လင်းကျိ၊ တရုတ်ပြည်

၂၀၂၃ ခုနှစ်၊ အောက်တိုဘာလ ၁၄ ရက်၊ ညနေစောင်းမှာ၊ ရှင်းကွမ်းအသင်းတော်ရဲ့ ခေါင်းဆောင်တစ်ယောက် ရဲအဖမ်းခံလိုက်ရတယ်လို့ ညီအစ်မတစ်ယောက်က ကျွန်မကို သတင်းပေးပါတယ်။ ဒီသတင်းကိုကြားတော့ ကျွန်မ ထိတ်ခနဲဖြစ်သွားပြီး “ဟယ်၊ မဟုတ်ပါစေနဲ့။ ငါ့သမီးများ ဖြစ်နိုင်မလား” လို့ တွေးလိုက်မိတယ်။ ကျွန်မကို ပေးထားတဲ့စာကို အမြန်ဖွင့်ဖတ်လိုက်တော့ “မင်ကျင်း အဖမ်းခံလိုက်ရပြီ...” ဆိုတာကိုပဲ တွေ့လိုက်ရတယ်။ ကျွန်မ တစ်ကိုယ်လုံး ရုတ်တရက် နုံးချည့်သွားပြီး တွေးလိုက်တယ်၊ “ငါ့သမီး တကယ်ပဲ အဖမ်းခံလိုက်ရပြီ။ အဲဒီရဲတွေက အရမ်းကို ဆိုးယုတ်ပြီး စက်ဆုပ်စရာကောင်းလိုက်တာ။ ယုံကြည်သူတွေကို ရက်ရက်စက်စက် ညှဉ်းပန်းနှိပ်စက်ဖို့ဆိုရင် ဘာမဆိုလုပ်မှာပဲ။ ငါ့သမီးလေး ဒါကို ဘယ်လိုများ ခံနိုင်မှာလဲ။ ငါ့သမီးက ကိုယ့်အသွေးအသားလေ။ ဒီလိုညှဉ်းပန်းမှုကို သူခံစားရမှာကို ငါ ဘယ်လိုလုပ်ပြီး ခွင့်ပြုရက်မှာလဲ” လို့ပေါ့။ နှလုံးသားကို ဓားနဲ့မွှန်းနေသလိုပဲ ခံစားခဲ့ရပြီး အဲဒီဒုက္ခကို သမီးလေးနေရာမှာ ကျွန်မကိုယ်တိုင် ဝင်ခံလိုက်ဖို့ အသည်းအသန်တောင့်တမိတယ်။ အထူးသဖြင့် ကျွန်မ စိုးရိမ်မိတာက၊ ရဲတွေက ကျွန်မသမီးဟာ ခေါင်းဆောင်မှန်းသိရင်၊ အသင်းတော်အကြောင်း အသေးစိတ်တွေကို ထုတ်ဖော်ဖို့ သူ့ကို ဖိအားပေးမှာ သေချာတယ်။ သူသာ အဲဒီအကြောင်းတွေ ထုတ်မပြောရင် ရဲတွေက သူ့ကို ရိုက်နှက်ပြီး မသန်စွမ်းဖြစ်သွားအောင်လုပ်လိုက်မှာကို ကျွန်မ စိုးရိမ်မိတယ်။ ဒီလောက်ငယ်ငယ်ရွယ်ရွယ်နဲ့ သူသာ မသန်စွမ်းဖြစ်သွားရင် ရှေ့ဆက်ပြီး ဘယ်လိုအသက်ရှင်တော့မှာလဲ။ အရိုက်ခံရလို့ သေသွားရင်တော့ ကျွန်မသမီးကို ကျွန်မ ထာဝစဉ် ဆုံးရှုံးသွားရမှာပဲ။ ကျွန်မသမီးက စုဝေးပွဲတွေ တက်လာတာ နှစ်နှစ်ကျော်ပဲရှိသေးပြီး သူနားမလည်တဲ့ သမ္မာတရားတွေ အများကြီးရှိနေတုန်းပဲ။ ဘုရားသခင်က ဘယ်လိုလုပ်ပြီး ရဲတွေကို သူ့ကို ဖမ်းခွင့်ပြုနိုင်ရတာလဲ။ ဒါ့အပြင် ကျွန်မသမီးက သူ့အလုပ်အကိုင်နဲ့ အိမ်ထောင်ရေးကို စွန့်လွှတ်ပြီး ဘုရားသခင်အတွက် သူ့ကိုယ်သူအသုံးခံဖို့ သူ့အချိန်အားလုံးပေးခဲ့တာလေ။ ဘုရားသခင်က ဘာလို့ သူ့ကို မစောင့်ရှောက်ခဲ့တာလဲ။ ဘုရားသခင်က လူကို မချစ်ဘူးလား။ ကျွန်မ ဘုရားသခင်ကို မကျေမနပ်ဖြစ်လာပြီး ဒီကိစ္စတစ်ခုလုံးကို စဉ်းစားလေလေ ပိုပြီးစိတ်မကောင်းဖြစ်လေလေပဲ။ ကျွန်မမျက်လုံးတွေက မျက်ရည်တွေကလည်း ထိန်းမနိုင်သိမ်းမနိုင် ကျလာတော့တာပဲ။ ကိုယ့်အခြေအနေကို ပြုပြင်ဖို့ ဘုရားနှုတ်ကပတ်တော်ကို ဖတ်ချင်ပေမဲ့ ကျွန်မ လုံးဝ စိတ်နှစ်လို့မရခဲ့ဘူး။ အရင်က ကျွန်မနဲ့ တွဲဖက်လုပ်ခဲ့တဲ့ ညီအစ်မနှစ်ယောက်ကို ကျွန်မ သတိရမိတယ်။ သူတို့ အဖမ်းခံရပြီးနောက်မှာ၊ ခေါင်းဆောင်တွေနဲ့ အမှုဆောင်တွေကို သစ္စာဖောက်ဖို့ ဖိအားပေးခံရတယ်၊ အတင်းအကျပ် ဦးနှောက်ဆေးကြောခံရပြီး၊ နောက်ဆုံးမှာ ဘုရားသခင်ကို သစ္စာဖောက်ပြီး ယုဒတွေ ဖြစ်သွားကြတယ်။ ဒီတစ်ခါလည်း ရဲတွေက အသင်းတော်ကို သစ္စာဖောက်ဖို့ ကျွန်မသမီးကို ဖိအားပေးမှာ သေချာတယ်၊ ပြီးတော့ သူ့ကိုပါ ဦးနှောက်ဆေးကြောလိုက်လို့ သူလည်း လမ်းလွဲသွားပြီး ယုဒလိုလုပ်လာရင် ကယ်တင်ခြင်းရဖို့ အခွင့်အရေးကို လုံးဝဆုံးရှုံးသွားမှာပဲ။ ဒီလိုတွေးမိတော့ ကျွန်မ စိတ်နှလုံးထဲမှာ၊ “ဘုရားသခင်က ဘာလို့ ငါ့သမီးကို မကာကွယ်ခဲ့တာလဲ။ ဘာလို့ သူ့ကို ဒီလိုအခြေအနေမျိုး ကြုံတွေ့ခွင့်ပြုရတာလဲ” လို့ တွေးပြီး စောဒကတက်မိတာကို မထိန်းနိုင်ခဲ့ဘူး။ ပြီးတော့ သမီးကို ဧည့်ခံတဲ့ ညီအစ်မကို ကောင်းကောင်းသတိမရှိတဲ့အတွက်ရယ်၊ အခြေအနေက ဘယ်လောက်အန္တရာယ်ရှိလဲဆိုတာကို သဘောမပေါက်ဘဲ သမီးကို တခြားဧည့်ခံအိမ်ဆီ အချိန်မီ မပြောင်းပေးခဲ့အတွက် ကျွန်မ အပြစ်တင်မိတယ်။ အဲဒီနောက် ရက်တွေအများကြီး ကျွန်မရဲ့အခြေအနေက အရမ်းဆိုးနေခဲ့တယ်။ စားမဝင်၊ အိပ်မပျော်နိုင်သလို၊ ကျွန်မတာဝန်ကိုလည်း အာရုံမစိုက်နိုင်ခဲ့ဘူး။ ကျွန်မနဲ့ တွဲဖက်လုပ်တဲ့ ညီအစ်မက ဘုရားနှုတ်ကပတ်တော်ကို ကျွန်မနဲ့ မိတ်သဟာယပြုပေးတဲ့အချိန်မှာတောင် ကျွန်မ ဂရုမစိုက်ခဲ့ဘူး။ ကျွန်မရဲ့ အတွေးတွေက ထိန်းမနိုင်သိမ်းမနိုင် လျှောက်တွေးနေမိတယ်။ ဒီအတိုင်းဆက်သွားရင် ကျွန်မတာဝန်ကို နှောင့်နှေးစေပြီး ကိုယ့်အသက်တာလည်း နစ်နာဆုံးရှုံးရမယ်ဆိုတာ ကျွန်မသိတယ်။ ဒါနဲ့ ကျွန်မ ဘုရားသခင်ရှေ့မှာ ဆုတောင်းခဲ့တယ်၊ “အို ဘုရားသခင်၊ သမီး အဖမ်းခံရကတည်းက သမီးဟာ အရမ်းကို အပျက်သဘောဆောင်ပြီး အားနည်းနေပါတယ်၊ ကိုယ်တော့်ကိုတောင် မကျေမနပ်ပြောပြီး နားလည်မှုလွဲမိပါတယ်။ ဒီအခြေအနေကနေ ဘာသင်ခန်းစာယူသင့်လဲဆိုတာ သမီးမသိပါဘူး။ ကိုယ်တော်ရဲ့ ရည်ရွယ်ချက်ကို နားလည်နိုင်ဖို့ သမီးကို လမ်းပြတော်မူပါ” လို့ပေါ့။

အဲဒီနောက်မှာတော့ ကျွန်မနဲ့ တွဲဖက်လုပ်တဲ့ ညီအစ်မက ဘုရားနှုတ်ကပတ်တော် ဒီတစ်ပိုဒ်ကို ကျွန်မကို ဖတ်ပြခဲ့တယ်။ “လူတို့သည် ၎င်းတို့ စိတ်နှလုံးထဲရှိ ဘုရားသခင်နှင့် သဟဇာတမဖြစ်သည့်၊ သို့မဟုတ် သူ့အပေါ် အထင်လွဲမှုဖြစ်သည့် မည်သည့်အရာကိုမဆို မကြာခဏ ဆန်းစစ်ရမည်။ အထင်လွဲမှုများသည် မည်သို့ ထွက်ပေါ်လာသနည်း။ အဘယ်ကြောင့် ဘုရားသခင်ကို လူတို့ အထင်လွဲကြသနည်း။ (၎င်းတို့၏ ကိုယ်ကျိုးစီးပွား ထိခိုက်သောကြောင့်ဖြစ်ပါသည်။) ဂျူးလူမျိုးများက ယုဒပြည်မှ ပြည်နှင်ဒဏ်ခံရသည့် အဖြစ်များကို လူတို့ မြင်ပြီးနောက်တွင် နာကျင်ခံစားရပြီး ‘အစပထမတွင် ဘုရားသခင်က ဣသရေလလူမျိုးများကို အလွန်ချစ်ခဲ့သည်။ သူတို့ကို အဲဂုတ္တုပြည်မှ ပင်လယ်နီကို ဖြတ်လျက် ခေါ်ဆောင်ခဲ့သည်၊ ကောင်းကင်မှ မန္နနှင့် သောက်ဖို့ စမ်းရေကို ပေးခဲ့ပြီးနောက် သူတို့ကို ဦးဆောင်ဖို့ ပညတ်တရားများ ကိုယ်တိုင်ကိုယ်ကျ ပေးခဲ့ပြီး မည်သို့ အသက်ရှင်ရမည်ကို သွန်သင်ပေးခဲ့သည်။ လူအတွက် ဘုရားသခင်၏ မေတ္တာမှာ ပေါများကြွယ်ဝနေခဲ့သည်။ ထိုစဉ်အချိန်က အသက်ရှင်ခဲ့သည့် လူများသည် အလွန်ကောင်းချီးခံစားခဲ့ရသည်။ ဘုရားသခင်၏ သဘောထားက မျက်တောင်တစ်ချက်အခတ်တွင် မည်သို့များ ပြောင်းပြန်ဖြစ်သွားရသနည်း။ သူ၏ ချစ်ခြင်းမေတ္တာအားလုံး မည်သည့်နေရာသို့ ရောက်သွားသနည်း’ဟု ဆိုကြသည်။ လူတို့၏ စိတ်ခံစားချက်များက ဤအရာကို မကျော်လွန်နိုင်သကဲ့သို့ ‘ဘုရားသခင်သည် ချစ်ခြင်းမေတ္တာ ဟုတ်ပါသလား၊ မဟုတ်ပါသလား။ ဣသရေလလူမျိုးများအပေါ် သူ၏ နဂိုမူလ သဘောထားသည် အဘယ်ကြောင့် ထင်သာမြင်သာ မရှိတော့ပါသနည်း။ သူ၏ မေတ္တာသည် သဲလွန်စမကျန်ဘဲ ပျောက်ကွယ်သွားပေပြီ။ သူသည် လုံးဝ ချစ်ခြင်းမေတ္တာတစ်ခုတလေ ရှိပါသေးသလား’ဟု ဆိုလျက် စတင်သံသယရှိကြသည်။ ဤသည်မှာ လူတို့၏ အထင်လွဲမှုများ စတင်သည့်နေရာ ဖြစ်သည်။ လူတို့ အထင်လွဲမှုများဖြစ်ပေါ်သည့် ဆက်စပ်အခြေအနေမှာ အဘယ်နည်း။ ဘုရားသခင်၏ လုပ်ရပ်များက လူတို့၏ အယူအဆများ၊ စိတ်ကူးများနှင့် သဟဇာတမဖြစ်သောကြောင့် ဖြစ်နိုင်မည်လော။ ဤအချက်သည် လူတို့အား ဘုရားသခင်ကို အထင်လွဲစေသည့်အရာ ဖြစ်သလော။ လူတို့ ဘုရားသခင်ကို အထင်လွဲသည့် အကြောင်းရင်းမှာ သူ၏ ချစ်ခြင်းမေတ္တာအပေါ် ၎င်းတို့၏ အဓိပ္ပာယ်ဖွင့်ဆိုချက်အား ၎င်းတို့ ကန့်သတ်ထားသောကြောင့် ဖြစ်သည် မဟုတ်လော။ ၎င်းတို့က ‘ဘုရားသခင်သည် ချစ်ခြင်းမေတ္တာ ဖြစ်သည်။ ထို့ကြောင့် သူသည် လူတို့ကို စောင့်ရှောက်ကာ ကွယ်ကာသင့်ပြီး ကျေးဇူးတော်နှင့် ကောင်းချီးများ ပုံပေးသင့်သည်။ ဤသည်မှာ ဘုရားသခင်၏ မေတ္တာ ဖြစ်သည့်အရာဖြစ်၏။ ဘုရားသခင်က လူတို့ကို ဤသို့ချစ်သောအခါ ငါ နှစ်သက်သည်။ ဘုရားသခင်က လူတို့ကို ပင်လယ်နီဖြတ်လျက် ဦးဆောင်ခဲ့ချိန်တွင် သူတို့ကို သူမည်မျှချစ်သည်ကို ငါ အထူးသဖြင့် မြင်ရသည်။ ထိုအချိန်က လူများသည် အလွန် ကောင်းချီးခံစားခဲ့ရသည်။ ငါသည် သူတို့ထဲမှ တစ်ယောက် ဖြစ်ချင်သည်’ဟု တွေးကြ၏။ သင်သည် ဤဇာတ်ကြောင်းကို စွဲလမ်းသည့်အခါ ထိုအဖြစ်ပျက်တွင် ဘုရားသခင် ထုတ်ဖော်ခဲ့သည့် မေတ္တာကို အမြင့်မားဆုံးသော သမ္မာတရားအဖြစ်လည်းကောင်း၊ သူ၏ အနှစ်သာရနှင့်ဆိုင်သည့် တစ်ခုတည်းသော ပြယုဂ်အဖြစ်လည်းကောင်း သဘောထားမိလေသည်။ သင်၏ စိတ်နှလုံးထဲတွင် သူ့အပေါ် သင်၏ အဓိပ္ပာယ်ဖွင့်ဆိုချက်အား သင်ကန့်သတ်မိကာ ထိုအခိုက်အတန့်တွင် ဘုရားသခင် လုပ်ဆောင်ခဲ့သည့် အရာတိုင်းကို အမြင့်ဆုံးသော သမ္မာတရားအဖြစ် သဘောထားလေသည်။ ဤသည်မှာ ဘုရားသခင်၏ နှစ်သက်ဖွယ်အကောင်းဆုံးသော ဘက်ဖြစ်ပြီး လူတို့အား သူ့ကို လေးစားရိုသေ၍ ကြောက်ရွံ့ရန် အလှုံ့ဆော်ဆုံးသောအရာဖြစ်ကာ ဤသည်မှာ ဘုရားသခင်၏ ချစ်ခြင်းမေတ္တာဖြစ်သည်ဟု သင် တွေးထင်၏။ အမှန်တွင် ဘုရားသခင်၏ လုပ်ရပ်များကိုယ်၌က အပြုသဘောဆောင်သော်လည်း သင်၏ ကန့်သတ်ထားသည့် အဓိပ္ပာယ်ဖွင့်ဆိုချက်များကြောင့် ယင်းတို့သည် သင့်စိတ်ထဲ၌ အယူအဆများဖြစ်လာပြီး ဘုရားသခင်ကို သင် သတ်မှတ်သည့် အခြေခံအကြောင်းရင်းတစ်ခု ဖြစ်လာသည်။ ယင်းတို့က ဘုရားသခင်၏ ချစ်ခြင်းမေတ္တာမှာ သနားကရုဏာ၊ ဂရုစိုက်ခြင်း၊ ကွယ်ကာခြင်း၊ လမ်းပြခြင်း၊ ကျေးဇူးတော်နှင့် ကောင်းချီးများထက် အခြားမည်သည့်အရာမျှ မဟုတ်သည့်အလား သင့်အား ဘုရားသခင်၏ ချစ်ခြင်းမေတ္တာမှာ ထိုမျှသာဖြစ်သည့်အလား အထင်လွဲစေ၏။ သင်သည် ချစ်ခြင်းမေတ္တာ၏ ဤသွင်ပြင်လက္ခဏာများကို အဘယ်ကြောင့် အလွန်ချစ်ခင်မြတ်နိုးသနည်း။ အဘယ်ကြောင့်ဆိုသော် ယင်းသည် သင်၏ ကိုယ်ကျိုးစီးပွားနှင့် ဆက်နွှယ်သောကြောင့် ဖြစ်သည်။ (ဟုတ်ပါသည်။) မည်သည့် ကိုယ်ကျိုးစီးပွားနှင့် ယင်းသည် ဆက်နွှယ်ပါသနည်း။ (ဇာတိပကတိ၏ အပျော်အပါးများနှင့် သက်သောင့်သက်သာဖြစ်သော ဘဝတစ်ခု ဖြစ်သည်။) လူတို့သည် ဘုရားသခင်ကို ယုံကြည်ကြသည့်အခါ သူ့ထံမှ ဤအရာများကို ရလိုကြသော်လည်း အခြားအရာများကို မရလိုကြချေ။ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်ခြင်းများ၊ စစ်ဆေးခြင်း၊ ဘုရားသခင်အတွက် ဆင်းရဲဒုက္ခခံခြင်း၊ အမှုအရာများကို စွန့်ခြင်းနှင့် မိမိတို့ကိုယ်ကို အသုံးခံခြင်း သို့မဟုတ် မိမိတို့ကိုယ်ပိုင် အသက်များကိုပင် စတေးခြင်းတို့ကို လူတို့က မစဉ်းစားချင်ကြချေ။ ဘုရားသခင်၏ မေတ္တာ၊ ဂရုစိုက်ခြင်း၊ ကွယ်ကာခြင်းနှင့် လမ်းပြခြင်းတို့ကိုသာ လူတို့ မွေ့လျော်ခံစားလိုကြ၏။ ထို့ကြောင့် ဘုရားသခင်၏ မေတ္တာကို သူ၏ အနှစ်သာရနှင့်ဆိုင်သည့် တစ်ခုတည်းသော ထူးခြားသော လက္ခဏာတစ်ခုနှင့် သူ၏ တစ်ခုတည်းသော အနှစ်သာရအဖြစ်သာ အဓိပ္ပာယ်ဖွင့်ဆိုကြလေသည်။ ဣသရေလလူမျိုးများကို ပင်လယ်နီဖြတ်သန်း၍ ဦးဆောင်လမ်းပြခဲ့ချိန်တွင် ဘုရားသခင် လုပ်ဆောင်ခဲ့သည့် အရာများသည် လူတို့အယူအဆများ၏ အရင်းအမြစ် ဖြစ်လာခဲ့သည် မဟုတ်လော။ (ဖြစ်လာခဲ့ပါသည်။) ဤအရာက ဘုရားသခင်နှင့် ပတ်သက်၍ လူတို့ အယူအဆများကို ဖြစ်ပေါ်သည့် ဆက်စပ်အခြေအနေတစ်ခုကို ဖြစ်ပေါ်စေသည်။ ဘုရားသခင်နှင့် ပတ်သက်၍ အယူအဆများ လူတို့ ဖြစ်ပေါ်သည့်အခါ ဘုရားသခင်၏ အမှုတော်နှင့် စိတ်သဘောထားတို့အပေါ် စစ်မှန်သည့် သိနားလည်မှုကို ၎င်းတို့ ရရှိနိုင်သလော။ ၎င်းတို့ နားလည်လိမ့်မည် မဟုတ်သည်သာမက အဓိပ္ပာယ်ကောက်လွဲလိမ့်မည်ဖြစ်ကာ ထိုအရာနှင့်ပတ်သက်၍ အယူအဆများ ဖြစ်ပေါ်ကြလိမ့်မည်မှာ သိသာပေသည်။ ဤအရာက လူ၏ သိနားလည်မှုသည် အလွန် ကျဉ်းမြောင်းပြီး စစ်မှန်သည့် သိနားလည်မှုမဟုတ်သည်ကို သက်သေပြ၏။ အကြောင်းမှာ ယင်းသည် သမ္မာတရား မဟုတ်ဘဲ ဘုရားသခင်ကို လူတို့က မိမိတို့၏ ကိုယ်ပိုင်အယူအဆများ၊ စိတ်ကူးများနှင့် တစ်ကိုယ်ကောင်းဆန်သော စိတ်ဆန္ဒများကို အခြေခံ၍ ပိုင်းခြားစိတ်ဖြာပြီး အဓိပ္ပာယ်ကောက်သည့် ချစ်ခြင်းမေတ္တာနှင့် သိနားလည်မှုမျိုး ဖြစ်သည်။ ယင်းသည် ဘုရားသခင်၏ စစ်မှန်သော အနှစ်သာရနှင့် သဟဇာတမဖြစ်ပေ။ ဘုရားသခင်က လူတို့ကို သနားကရုဏာ၊ ကယ်တင်ခြင်း၊ ဂရုစိုက်ခြင်း၊ ကွယ်ကာခြင်းတို့အပြင် ၎င်းတို့ ဆုတောင်းချက်များကို နားညောင်းခြင်းအားဖြင့် ချစ်ခြင်းထက် အခြား မည်သည့်နည်းလမ်းများဖြင့် ချစ်သေးသနည်း။ (ရိုက်နှက်ဆုံးမခြင်း၊ ဆုံးမပဲ့ပြင်ခြင်း၊ ပြုပြင်ခြင်း၊ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်ခြင်းများနှင့် စစ်ဆေးခြင်းတို့ဖြင့် ဖြစ်သည်။) မှန်ပေ၏။ ဘုရားသခင်သည် သူ၏ မေတ္တာကို အလျှံပယ် နည်းလမ်းများဖြင့် ပြသသည်။ ရိုက်ခြင်း၊ ဆုံးမပဲ့ပြင်ခြင်း၊ အပြစ်တင်ခြင်းအားဖြင့်၊ ပြီးလျှင် တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်မှုများ၊ စစ်ဆေးခြင်း စသည်တို့ဖြင့် ဖြစ်သည်။ ဤအရာအားလုံးမှာ ဘုရားမေတ္တာ၏ သွင်ပြင်လက္ခဏာများ ဖြစ်သည်။ ဤရှုထောင့်အမြင်သည်သာ ပြည့်စုံပြီး သမ္မာတရားနှင့် ကိုက်ညီ၏။ ဤအရာကို သင် နားလည်ပါက သင့်ကိုယ်သင် ဆန်းစစ်ပြီး ဘုရားသခင်အပေါ် အထင်လွဲမှုများ သင် ရှိသည်ဟု သဘောပေါက်ပါက သင်၏ လွဲချော်နေခြင်းကို သင် သတိပြုမိနိုင်ကာ မည်သည့်နေရာတွင် သင် မှားသွားခဲ့သည်ကို ကောင်းစွာ သုံးသပ်ဆင်ခြင်နိုင်သည် မဟုတ်လော။ ဤအရာက ဘုရားသခင်နှင့်ပတ်သက်၍ သင်၏ သိနားလည်မှုများကို ကူဖြေရှင်းပေးနိုင်သည် မဟုတ်လော။ (ကူဖြေရှင်းပေးနိုင်ပါသည်။) ဤအရာကို သင်ပြီးမြောက်ရန်အလို့ငှာ သမ္မာတရားကို သင် ရှာဖွေရမည်။ သမ္မာတရားကို လူတို့ ရှာဖွေသရွေ့ ဘုရားသခင်နှင့် ပတ်သက်၍ မိမိတို့၏ အထင်လွဲမှုများကို ၎င်းတို့ ဖယ်ရှားနိုင်ပြီး ဘုရားသခင်နှင့် ပတ်သက်၍ မိမိတို့၏ အထင်လွဲမှုများကို ၎င်းတို့ ဖယ်ရှားပြီးသည်နှင့်တစ်ပြိုင်နက် ဘုရားသခင်၏ အစီအစဉ်အားလုံးကို ၎င်းတို့ ကျိုးနွံနာခံနိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်ခြင်းအားဖြင့်သာ ဘုရားသခင်၏လုပ်ဆောင်ချက်များကို သိနိုင်သည်) ဘုရားနှုတ်ကပတ်တော်ကို ဖတ်ရှုခြင်းကနေ၊ ကျွန်မဟာ ဘုရားသခင်ရဲ့ ချစ်ခြင်းမေတ္တာကို ဘောင်ခတ်ထားလို့ ဘုရားသခင်ကို နားလည်မှုလွဲမှားတဲ့ အခြေအနေမှာ အသက်ရှင်နေခဲ့မှန်း ကျွန်မ သဘောပေါက်ခဲ့တယ်။ ကျွန်မရဲ့ အယူအဆတွေနဲ့ စိတ်ကူးတွေထဲမှာ၊ ဘုရားသခင်ရဲ့ ချစ်ခြင်းမေတ္တာမှာ သနားကရုဏာ၊ မေတ္တာ၊ စောင့်ရှောက်ခြင်းနဲ့ ကောင်းချီးမင်္ဂလာတွေ ပါဝင်တယ်လို့ကျွန်မ ယုံကြည်ခဲ့တယ်။ ဖိနှိပ်ညှဉ်းပန်းမှု၊ ဆင်းရဲဒုက္ခ၊ စမ်းသပ်မှုတွေနဲ့ စစ်ဆေးခြင်းတွေကတော့ ကျွန်မရဲ့အယူအဆနဲ့ မကိုက်ညီဘဲ၊ ဒါတွေဟာ ဘုရားသခင်ရဲ့ ချစ်ခြင်းမေတ္တာမဟုတ်ဘူးလို့ ကျွန်မ ယုံကြည်ခဲ့တယ်။ ဒါကြောင့် ကျွန်မသမီး အဖမ်းခံရပြီးတဲ့နောက်၊ ကျွန်မဟာ ဘုရားသခင်ကို မကျေမနပ်ပြောပြီး နားလည်မှုလွဲခဲ့တယ်၊ ပြီးတော့ ကိုယ်တော် စီစဉ်ညွှန်ကြားတဲ့ အခြေအနေကိုလည်း ကျွန်မ ကျိုးနွံနာခံနိုင်စွမ်းမရှိခဲ့ဘူး။ အရင်တုန်းက ရဲတွေရဲ့လိုက်လံဖမ်းဆီးမှုကြောင့် ကျွန်မ အိမ်ကနေ မဖြစ်မနေ ထွက်ခွာခဲ့ရတာကို ဆင်ခြင်သုံးသပ်မိတယ်။ အဲဒီအချိန်တုန်းက ကျွန်မသမီးက တော်တော်လေးငယ်သေးပြီး ဘုရားသခင်ရဲ့ ကြည့်ရှုစောင့်ရှောက်မှုအောက်မှာ ကျန်းကျန်းမာမာနဲ့ ကြီးပြင်းနိုင်ခဲ့တယ်။ ဒါဟာ ဘုရားသခင်ရဲ့ ချစ်ခြင်းမေတ္တာမှာ ပါဝင်တဲ့အရာပဲလို့ ကျွန်မထင်ခဲ့တယ်။ ဘုရားသခင်ကို ယုံကြည်ပြီးနောက်မှာ ကျွန်မသမီးက အသင်းတော်မှာ သူ့တာဝန်ကို စပြီးထမ်းဆောင်ခဲ့တယ်။ ကျွန်မတို့မိသားစုတစ်ခုလုံးက ဘုရားသခင်အတွက် အသုံးခံနေကြတာမို့၊ ကျွန်မတို့မှာ ကောင်းမွန်တဲ့ အဆုံးသတ်နဲ့ ပန်းတိုင်တွေ သေချာပေါက်ရှိမှာပဲလို့ ထင်ခဲ့တယ်။ ဒါနဲ့ ဒါဟာ ဘုရားသခင်ရဲ့ ချစ်ခြင်းမေတ္တာပဲလို့ ပိုပြီးတောင်ထင်ခဲ့ပြီး၊ စိတ်နှလုံးထဲမှာ ဘုရားသခင်ကို ကျေးဇူးတင်ခဲ့တယ်။ အခုတော့ ကျွန်မသမီး အဖမ်းခံရပြီး ညှဉ်းပန်းနှိပ်စက်ခံရဖို့ကလည်း အလားအလာများနေတယ်။ သူသာ ဒီညှဉ်းပန်းနှိပ်စက်မှုကို မခံနိုင်ဘဲ ယုဒဖြစ်သွားရင်၊ ကယ်တင်ခြင်းရဖို့ အခွင့်အရေးကို ဆုံးရှုံးသွားလိမ့်မယ်။ ဒါက ကျွန်မကို ဘုရားသခင်ရဲ့ ချစ်ခြင်းမေတ္တာအပေါ် မေးခွန်းထုတ်စေခဲ့တယ်၊ ကျွန်မသမီးကို မစောင့်ရှောက်တဲ့အတွက် ဘုရားသခင်ကို စောဒကတက်စေပြီး စိတ်နှလုံးထဲမှာ ကိုယ်တော့်ကို နားလည်မှုလွဲမှားမှု ဖြစ်ပေါ်စေခဲ့တယ်။ ကျွန်မရဲ့ ဘုရားသခင်ချစ်ခြင်းမေတ္တာအပေါ် ရှုမြင်ပုံက ကျွန်မအတွက် အကျိုးရှိမရှိဆိုတဲ့အပေါ်မှာ လုံးလုံးမူတည်နေခဲ့တယ်။ ဘုရားသခင်က ကျွန်မမိသားစုအတွက် အရာအားလုံးကို ချောချောမွေ့မွေ့နဲ့ ငြိမ်းငြိမ်းချမ်းချမ်းဖြစ်အောင် သေချာလုပ်ပေးပြီး အဆုံးသတ်တွေက ကျွန်မမိသားစုအတွက် ကောင်းကျိုးဖြစ်ထွန်းရင်၊ ဘုရားသခင်ဟာ ချစ်ခြင်းမေတ္တာဖြစ်တယ်လို့ ကျွန်မ ပြောမှာပဲ။ ဒါပေမဲ့ အခြေအနေတွေက ကျွန်မရဲ့အယူအဆတွေနဲ့ မကိုက်ညီဘဲ ကျွန်မမိသားစုအတွက် အကျိုးမရှိတဲ့အခါမှာတော့၊ ဘုရားသခင်ရဲ့ ချစ်ခြင်းမေတ္တာကို ကျွန်မ ငြင်းပယ်မှာပဲ။ ကျွန်မက ဘုရားသခင်ရဲ့ ချစ်ခြင်းမေတ္တာမှာ သနားကရုဏာ၊ မေတ္တာကျေးဇူးတော်၊ စောင့်ရှောက်ခြင်းနဲ့ ကောင်းချီးမင်္ဂလာတွေ ပါဝင်တယ်လို့ ထင်ခဲ့တယ်၊ ဒါပေမဲ့ ဒါဟာ ကျွန်မရဲ့ အယူအဆနဲ့ စိတ်ကူးပဲဖြစ်ပြီး သမ္မာတရားနဲ့ မကိုက်ညီခဲ့ဘူး။ ဘုရားသခင်ရဲ့ ချစ်ခြင်းမေတ္တာက သနားကရုဏာနဲ့ မေတ္တာကျေးဇူးတော်တင် မဟုတ်ဘူး၊ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်စစ်ကြောမှုတွေနဲ့ စစ်ဆေးခြင်းတွေလည်း ပါဝင်တယ်။ ကျွန်မသမီး အဖမ်းခံရတာက မကောင်းတဲ့အရာတစ်ခုလို ထင်ရပေမဲ့၊ သူသာ သမ္မာတရားကို ရှာဖွေပြီး သူ့သက်သေခံချက်မှာ ခိုင်ခိုင်မာမာရပ်တည်နိုင်ခဲ့ရင်၊ သူ့ရဲ့ယုံကြည်ခြင်းနဲ့ ဒုက္ခခံလိုစိတ်ကို စုံလင်စေမှာပဲ။ ဒါက တကယ်တော့ ကျွန်မသမီးအတွက် ကောင်းတဲ့အရာတစ်ခု ဖြစ်သွားမှာ။ ဒါ့အပြင်၊ ကျွန်မသမီး အဖမ်းခံရတာက ဘုရားသခင်အပေါ်ထားတဲ့ ကျွန်မရဲ့အယူအဆတွေ၊ စိတ်ကူးတွေနဲ့ ကျိုးကြောင်းမဆီလျော်တဲ့ တောင်းဆိုမှုတွေကို ထုတ်ဖော်ပေးခဲ့ပြီး၊ ကျွန်မရဲ့ ဖောက်ပြန်ပျက်စီးမှုနဲ့ မစင်ကြယ်မှုတွေကို ဆင်ခြင်သုံးသပ်ခွင့်ရစေခဲ့တယ်။ လူတစ်ယောက်ဟာ သူ့ရဲ့ ယုံကြည်ခြင်းမှာ ကျေးဇူးတော်နဲ့ ကောင်းချီးမင်္ဂလာတွေကို မရှာဖွေသင့်ဘူး၊ အရေးအကြီးဆုံးအရာဖြစ်တဲ့ ဘုရားသခင်ရဲ့ အမှုတော်နဲ့ နှုတ်ကပတ်တော်တွေကို တွေ့ကြုံခံစားဖို့၊ သမ္မာတရားကို ရရှိဖို့၊ ဖောက်ပြန်ပျက်စီးမှုကို ဖယ်ရှားဖို့နဲ့ စိတ်သဘောထားပြောင်းလဲမှုကို ရရှိဖို့ကိုပဲ အာရုံစိုက်သင့်တယ်ဆိုတာကိုလည်း ကျွန်မ နားလည်ခဲ့တယ်။ ဘုရားသခင် ဘာကိုပဲ လုပ်ဆောင်ပါစေ၊ အဲဒါဟာ အမြဲတမ်း ကိုယ်တော်ရဲ့ ကယ်တင်ခြင်းနဲ့ ချစ်ခြင်းမေတ္တာရဲ့ ဖော်ပြချက်ဖြစ်တယ်ဆိုတာ ကျွန်မ မြင်ခဲ့တယ်။

အဲဒီနောက်မှာ ကျွန်မရဲ့ပြဿနာနဲ့ပတ်သက်ပြီး ဆက်ပြီးရှာဖွေခဲ့တယ်။ ကျွန်မသမီး အဖမ်းခံရတဲ့အခါ ကျွန်မစိတ်နှလုံးထဲမှာ ဘုရားသခင်ကို အမြဲတမ်း တောင်းဆိုမှုတွေလုပ်ပြီး မကျေမနပ်ဖြစ်နေခဲ့တယ်၊ ကျွန်မပြဿနာရဲ့ သဘောသဘာဝက ဘာလဲ။ ကျွန်မရဲ့ရှာဖွေခြင်းမှာ၊ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့ခဲ့တယ်။ “အချို့သော မသိနားမလည်သော မိဘများသည် ဘဝ၊ သို့မဟုတ် ကံကြမ္မာကို နားမလည်နိုင်ပေ။ ဘုရားသခင်၏ အချုပ်အခြာအာဏာကို မသိမြင်နိုင်ပေ။ ပြီးလျှင် သားသမီးများနှင့်ပတ်သက်လျှင် မသိနားမလည်သောအရာများကို လုပ်ဆောင်တတ်သည်။ ဥပမာ သားသမီးများက အမှီအခို ကင်းပြီးနောက်တွင် ၎င်းတို့သည် အထူးအခြေအနေများ၊ အခက်အခဲများ၊ သို့မဟုတ် အကြီးစားဖြစ်ရပ်များကို ကြုံရနိုင်သည်။ အချို့မှာ ဖျားနာမှုများကို ရင်ဆိုင်ရသည်။ အချို့မှာ အမှုအခင်းများတွင် ပါဝင်ပတ်သက်ရသည်။ အချို့မှာ ကွာရှင်းကြသည်။ အချို့မှာ လှည့်စားခံရပြီး အလိမ်ခံရသည်။ အချို့မှာ ပြန်ပေးဆွဲခံရသည်။ ဒုက္ခပေးခံရသည်။ ပြင်းထန်စွာ အရိုက်နှက်ခံရသည်၊ သို့မဟုတ် သေခြင်းတရားကို ရင်ဆိုင်ရသည်။ မူးယစ်ဆေးဝါးအလွန်အကျွံ သုံးစွဲသည့်အဖြစ်သို့ ရောက်သွားသူအချို့ပင် ရှိသည် စသည်တို့ဖြစ်သည်။ မိဘများသည် ဤသို့သော ထူးခြားသည့်၊ အရေးပါသည့်အခြေအနေများတွင် မည်သည့်အရာကို လုပ်ဆောင်သင့်သနည်း။ မိဘအများစု၏ ပြုလုပ်နေကျ တုံ့ပြန်မှုမှာ အဘယ်နည်း။ ၎င်းတို့သည် မိဘ၏ ပင်ကိုလက္ခဏာဖြင့် ဖန်ဆင်းခံများအဖြစ် ၎င်းတို့ လုပ်ဆောင်သင့်သည့်အရာကို လုပ်ဆောင်သလော။ လူစိမ်းတစ်ယောက်၌ ဤသို့ ဖြစ်ပျက်လျှင် မိဘများက ဤသို့သောသတင်းကို ကြားပြီး ဤသို့ တုံ့ပြန်သည်မှာ အလွန်ရှားသည်။ မိဘအများစုသည် ဆံပင်ဖြူသည်အထိ တစ်ညလုံးမအိပ်ဘဲနေသည်။ တစ်ညပြီးတစ်ည အိပ်ရေးပျက်သည်။ နေ့အချိန်တွင် အစာစားလိုစိတ်မရှိပေ။ ဦးနှောက်ခြောက်ခံ စဉ်းစားသည်။ ပြီးလျှင် အချို့မှာ မျက်လုံးများ နီရဲပြီး မျက်ရည်များခမ်းခြောက်သည်အထိ ခါးသီးစွာပင် ငိုကြွေးသည်။ ၎င်းတို့သည် ဘုရားသခင်အား ၎င်းတို့၏ ကိုယ်ပိုင်ယုံကြည်မှုကို ထည့်တွက်ပြီး ၎င်းတို့သားသမီးများကို ကာကွယ်ရန်၊ သားသမီးများအား ကူညီပေးပြီး ကောင်းချီးပေးရန်၊ သနားညှာတာရန်နှင့် သားသမီးများ၏ဘဝကို လွတ်ငြိမ်းချမ်းသာပေးရန် ဘုရားသခင်ထံ ပြင်းပြစွာ ဆုတောင်းသည်။ မိဘများက ဤသို့သောအခြေအနေသို့ ရောက်သောအခါ ၎င်းတို့၏ လူသားအားနည်းချက်များ၊ ပျော့ကွက်ရှိမှုများ၊ သားသမီးများအပေါ် ခံစားချက်များအားလုံးသည် ပေါ်လွင်သွားသည်။ အခြားမည်သည့်အရာ ပွင့်ထွက်လာသနည်း။ ဘုရားသခင်အပေါ် ၎င်းတို့၏ ပုန်ကန်မှုဖြစ်သည်။ ၎င်းတို့သည် ဘုရားသခင်ကို အနူးအညွတ်တောင်းပန်ပြီး ဆုတောင်းသည်။ သားသမီးများအား ဘေးဒုက္ခမရောက်စေရန်အတွက် တိုးလျှိုးတောင်းပန်သည်။ ကပ်ဘေးဖြစ်ပေါ်လျှင်ပင် သားသမီးများ မသေစေရန်လည်းကောင်း၊ အန္တရာယ်မှ လွတ်မြောက်နိုင်ရန်လည်းကောင်း၊ ဆိုးယုတ်သော လူများ၏ ဒုက္ခပေးခြင်းကို မခံရရန်လည်းကောင်း၊ ၎င်းတို့၏ ရောဂါသည် ပို၍ ဆိုးရွားမလာဘဲ သက်သာလာရန်လည်းကောင်း စသည်တို့ကို ဆုတောင်းသည်။ ၎င်းတို့သည် အမှန်တကယ်တွင် မည်သည့်အတွက် ဆုတောင်းနေသနည်း။ (ဘုရားသခင် ၎င်းတို့သည် စောဒကတက်သည့် အငွေ့အသက်ရှိသော ဤဆုတောင်းချက်များဖြင့် ဘုရားသခင်အား တောင်းဆိုနေခြင်းဖြစ်သည်။) တစ်ဖက်တွင် ၎င်းတို့သည် သားသမီးများ၏ အတိဒုက္ခနှင့်ပတ်သက်ပြီး အလွန်အမင်း မကျေမနပ်ဖြစ်ကာ ဘုရားသခင်သည် ၎င်းတို့သားသမီးများအပေါ် ဤသို့သောအရာများကို ဖြစ်ခွင့်မပြုသင့်ဟု စောဒကတက်နေခြင်းဖြစ်သည်။ ၎င်းတို့၏ မကျေနပ်မှုသည် စောဒကတက်ခြင်းနှင့် ရောထွေးနေသည်။ ပြီးလျှင် ၎င်းတို့သည် ဘုရားသခင်အား သူ၏ စိတ်ကိုပြောင်းရန်၊ ဤသို့ မပြုမူမဆောင်ရွက်ရန်၊ ၎င်းတို့သားသမီးများအား အန္တရာယ်မှ ကယ်ထုတ်ရန်၊ ဘေးကင်းအောင် ကာကွယ်ပေးရန်၊ သားသမီးများ၏ ရောဂါကိုကုသရန်၊ တရားစွဲဆိုမှုမှ လွတ်မြောက်ရန်၊ ဘေးဒုက္ခ ဖြစ်ပေါ်သောအခါ ရှောင်ရန် စသည်တို့ကို တောင်းဆိုသည်။ အတိုချုပ်အားဖြင့်ဆိုလျှင် အရာရာတိုင်းကို အဆင်ပြေချောမွေ့စေရန် တောင်းဆိုခြင်းဖြစ်သည်။ ဤသို့ ဆုတောင်းခြင်းအားဖြင့် တစ်ဖက်တွင် ၎င်းတို့သည် ဘုရားသခင်ကို စောဒကတက်နေခြင်း ဖြစ်သည်။ အခြားတစ်ဖက်တွင် ၎င်းတို့သည် ဘုရားသခင်အား တောင်းဆိုနေခြင်း ဖြစ်သည်။ ဤသည်မှာ ပုန်ကန်ခြင်း၏ သရုပ်သကန်မဟုတ်လော။ (ဟုတ်ပါသည်။) ဘုရားသခင် လုပ်ဆောင်သည့်အရာသည် မမှန်ပေ၊ သို့မဟုတ် မကောင်းပေဟုလည်းကောင်း၊ သူသည် ဤသို့မလုပ်ဆောင်သင့်ဟုလည်းကောင်း လုံးဝဥဿုံပြောဆိုနေခြင်း ဖြစ်သည်။ ဤသူတို့မှာ ၎င်းတို့၏ သားသမီးများဖြစ်သောကြောင့်၊ ၎င်းတို့သည် ယုံကြည်သူများဖြစ်သောကြောင့် ဘုရားသခင်က ၎င်းတို့သားသမီးများအပေါ် ဤသို့သောအရာများကို ဖြစ်ပျက်ခွင့် မပြုသင့်ဟု ၎င်းတို့က ထင်သည်။ ၎င်းတို့သားသမီးများသည် အခြားလူများနှင့်မတူ။ ၎င်းတို့သည် ဘုရားသခင်ထံမှ ဦးစားပေးကောင်းချီးကို ရရှိသင့်သည်။ ဘုရားသခင်အပေါ် ၎င်းတို့ ယုံကြည်ခြင်းကြောင့် ဘုရားသခင်သည် ၎င်းတို့သားသမီးများကို ကောင်းချီးပေးသင့်သည်။ ပြီးလျှင် ဘုရားသခင်က ကောင်းချီး မပေးလျှင် ၎င်းတို့သည် စိတ်သောကရောက်သည်။ ငိုသည်။ သောင်းကျန်းသည်။ ပြီးလျှင် ဘုရားသခင်နောက်သို့ လိုက်မလျှောက်လိုတော့ပေ။ ၎င်းတို့၏ကလေးက သေလျှင် ၎င်းတို့သည်လည်း ဆက်လက်၍ အသက်မရှင်နိုင်ဟု ခံစားရသည်။ ဤသည်မှာ ၎င်းတို့စိတ်တွင်ရှိသော ခံယူချက်ဟုတ်သလော။ (ဟုတ်ပါသည်။) ဤသည်မှာ ဘုရားသခင်အား ဆန့်ကျင်ဆန္ဒပြသည့် ပုံစံမဟုတ်လော။ (ဟုတ်ပါသည်။) ဤသည်မှာ ဘုရားသခင်အား ဆန့်ကျင်ဆန္ဒပြနေခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) ဘုရားသခင်က မိဘတွေဟာ သူတို့ရဲ့သားသမီးတွေ ကံဆိုးမှုတွေကြုံရတဲ့အခါ ကိုယ်တော်ကို ဘယ်လို ကျိုးကြောင်းမဆီလျော်တဲ့ တောင်းဆိုမှုတွေလုပ်တယ်ဆိုတာကို ဖော်ထုတ်ခဲ့တယ်၊ ဘုရားသခင်က ဒီလိုလုပ်သင့်တယ်၊ ဟိုလိုလုပ်သင့်တယ်လို့ ယုံကြည်ပြီး ကိုယ်တော်က သင့်တော်သလိုမလုပ်ရင် မကျေမနပ်ပြောကြတယ်။ ဒါဟာ ဘုရားသခင်ကို ဆန္ဒပြကန့်ကွက်နေတာပဲ။ ကျွန်မဟာ အဲဒီလိုအခြေအနေမျိုးမှာပဲ ရှိနေခဲ့တယ်။ ကျွန်မသမီး အဖမ်းခံရတယ်လို့ ကြားလိုက်တာနဲ့၊ ရဲတွေက သူ့ကို ညှဉ်းပန်းနှိပ်စက်မှာကို ကျွန်မ စိုးရိမ်ပြီး ကြောက်လန့်သွားတယ်၊ ပြီးတော့ သူက ညီအစ်ကိုမောင်နှမတွေကို သစ္စာဖောက်ပြီး ယုဒဖြစ်သွားမှာနဲ့ အဆုံးသတ်မကောင်းမှာကို ပိုပြီးတော့တောင် စိုးရိမ်ခဲ့တယ်။ ကျွန်မကိုယ်တိုင်တောင် သတိမထားမိဘဲ ဘုရားသခင်ကို မကျေမနပ် စပြောမိခဲ့တယ်၊ “ငါ့သမီးက အလုပ်အကိုင်ကိုစွန့်ပြီး ဘုရားသခင်အတွက် အချိန်ပြည့် သူ့ကိုယ်သူအသုံးခံနေတာ၊ ဘုရားသခင်က ဘယ်လိုလုပ်ပြီး သူ့ကို မစောင့်ရှောက်ဘဲနေနိုင်ရတာလဲ”ပေါ့။ ကျွန်မဟာ ဘုရားသခင်ကို အမြဲတမ်း နားလည်မှုလွဲနေတာ၊ ဒါမှမဟုတ် ကိုယ်တော့်ကို ကျိုးကြောင်းမဆီလျော်တဲ့ တောင်းဆိုမှုတွေ လုပ်နေခဲ့တာပဲ။ ကျွန်မ တကယ်ကို ဆင်ခြင်တုံတရားမရှိလိုက်တာ။ ကျွန်မတို့ နေ့တိုင်းကြုံတွေ့ရတဲ့ အခြေအနေတိုင်းကို ဘုရားသခင်က အချုပ်အခြာအာဏာကိုင်စွဲပြီး စီစဉ်ညွှန်ကြားပုံကို ကျွန်မ တွေးမိတယ်။ ဒါတောင်မှ ကျွန်မက ဘုရားသခင်ရဲ့ အချုပ်အခြာအာဏာကို နားမလည်ခဲ့ဘဲ၊ ကျွန်မသမီးအဖမ်းခံရတဲ့အခါ ဘုရားသခင်အပေါ်မှာ အကျိုးသင့်အကြောင်းသင့်မရှိဘဲ ရန်လုပ်ခဲ့တယ်။ ပြီးတော့ ကျွန်မနဲ့ တွဲဖက်လုပ်တဲ့ ညီအစ်မက ကျွန်မကို ဘုရားနှုတ်ကပတ်တော်နဲ့ မိတ်သဟာယပြုပေးဖို့ ကြိုးစားတဲ့အခါမှာတောင် ကျွန်မ သူ့ကို နားမထောင်ခဲ့ဘဲ ဘုရားနှုတ်ကပတ်တော်ကို လက်မခံခဲ့ဘူး။ ကျွန်မသာ ကိုယ့်ရဲ့ဒီအခြေအနေကို မဖြေရှင်းဘဲ၊ ကျွန်မသမီးကို တစ်ခုခုဖြစ်သွားခဲ့ရင်၊ ကျွန်မ သေချာပေါက် မကျေမနပ်ပြောမှာပဲ၊ ဘုရားသခင်ကို ဆန့်ကျင်ပြီး ကိုယ်တော့်ကိုတောင် သစ္စာဖောက်ကောင်းဖောက်မိမှာပဲ။ ယောဘ စမ်းသပ်မှုတွေခံရတဲ့အခါ၊ သူ့ရဲ့စည်းစိမ်ဥစ္စာတွေ၊ သားသမီးတွေအားလုံးဆုံးရှုံးပြီး၊ သူ့ကိုယ်မှာ အနာစိမ်းတွေပေါက်ခဲ့တဲ့အခါ၊ သူ့ရဲ့စည်းစိမ်ဥစ္စာတွေနဲ့ သားသမီးတွေကို ဘုရားသခင်က ပေးခဲ့တာဖြစ်ပြီး၊ အဲဒါတွေကို ပြန်ယူသွားတာကလည်း ဘုရားသခင်ရဲ့ ခွင့်ပြုချက်နဲ့ပဲဆိုတာ သူ သိနားလည်ခဲ့တာကို ကျွန်မ တွေးမိတယ်။ သူဟာ ဘုရားသခင်ကို မကျေမနပ်မပြောခဲ့ဘူး၊ ကျိုးကြောင်းပြ ပြောဆိုခဲ့တာ မရှိဘူး၊ ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေကို ကျိုးနွံနာခံနိုင်ခဲ့ပြီး ဘုရားသခင်ရဲ့နာမတော်ကိုတောင် ချီးမွမ်းခဲ့တယ်။ ကျွန်မကျတော့ သမီးဖြစ်သူ အဖမ်းခံရတာနဲ့ ရင်ဆိုင်ရတဲ့အခါ၊ ဘုရားသခင်ရဲ့ အနန္တတန်ခိုး၊ အချုပ်အခြာအာဏာနဲ့ သြဇာအာဏာကို သံသယဝင်လာတယ်၊ အမြဲတမ်း စိုးရိမ်ကြောက်လန့်နေပြီး ဘုရားသခင်ကို တောင်းဆိုမှုတွေလုပ်ပြီး ကျိုးကြောင်းပြ ပြောဆိုနေခဲ့တယ်။ ကျွန်မဟာ ဘုရားသခင်ကို ပုန်ကန်ပြီး အတိုက်အခံလုပ်နေခဲ့တာပါလား။ ဒါကို သဘောပေါက်သွားတော့ ကျွန်မ ဘုရားသခင်ကို ပုန်ကန်ပြီး အတိုက်အခံလုပ်မနေချင်တော့ဘူး။ ကျွန်မသမီး ဘာပဲဖြစ်ဖြစ်၊ သူ ညှဉ်းပန်းနှိပ်စက်ခံရသည်ဖြစ်စေ၊ မခံရသည်ဖြစ်စေ၊ ကောင်းမွန်တဲ့ ပန်းတိုင်နဲ့ အဆုံးသတ်ရှိသည်ဖြစ်စေ၊ မရှိသည်ဖြစ်စေ၊ ကျွန်မ ဘုရားသခင်ကို စောဒကတက်မှာမဟုတ်ဘူး၊ အရာအားလုံးကို ကိုယ်တော်ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေမှာပဲ ကျိုးနွံနာခံမှာပါ။

နောက်ပိုင်းမှာ ဘုရားနှုတ်ကပတ်တော်ရဲ့ ဒီအပိုဒ်တွေကို ကျွန်မ တွေ့ခဲ့တယ်။ “ဘုရားသခင်၏ အမြင်တွင် သားသမီးများနှင့် မိဘများ၏ ဘဝသည် တသီးတခြားဖြစ်သည်။ ၎င်းတို့သည် တစ်ယောက်ကိုတစ်ယောက် ပိုင်ဆိုင်ခြင်းမရှိသကဲ့သို့ ကြီးသူနှင့် ငယ်သူကြား ဆက်ဆံရေးလည်းမရှိပေ။ ၎င်းတို့သည် ပိုင်ဆိုင်သည့်၊ သို့မဟုတ် ပိုင်ဆိုင်ခြင်းခံရသည့် ဆက်ဆံရေး သေချာပေါက် မရှိပေ။ ၎င်းတို့၏ အသက်သည် ဘုရားသခင်ထံမှလာသည်။ ပြီးလျှင် ဘုရားသခင်သည် ၎င်းတို့၏ ကံကြမ္မာအပေါ် အချုပ်အခြာအာဏာရှိသည်။ သားသမီးများက မိဘများထံမှ မွေးဖွားခြင်း၊ မိဘများသည် သားသမီးများထက်ပို၍ အသက်ကြီးခြင်းနှင့် သားသမီးများသည် မိဘများထက်ပို၍ အသက်ငယ်ခြင်းသာ ဖြစ်သည်။ သို့တိုင်အောင် ဤဆက်နွှယ်မှု၊ ဤအပေါ်ယံဆန်သော ဖြစ်စဉ်ကို အခြေခံပြီး လူတို့သည် သားသမီးများက မိဘများ၏ အသုံးအဆောင်များနှင့် ကိုယ်ပိုင်ပစ္စည်းများ ဖြစ်သည်ဟု ယုံကြည်ကြသည်။ ဤသည်မှာ အမှုအရာကို ယင်း၏ အရင်းအမြစ်မှနေ၍ ကြည့်ခြင်း မဟုတ်ဘဲ အပေါ်ယံအဆင့်၊ ဇာတိပကတိ၊ မိမိ၏ချစ်ခင်တွယ်တာမှုတို့ကိုသာ အခြေခံပြီး စဉ်းစားခြင်း ဖြစ်သည်။ ထို့ကြောင့် ဤသို့သော စဉ်းစားသည့်ပုံစံကိုယ်၌က မှားယွင်းပြီး ဤအမြင်ရှုထောင့်သည် မှားယွင်းသည်။ ဤသို့ မဟုတ်သလော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) “ဖန်ဆင်းရှင်၏ ကြိုတင်သတ်မှတ်ခြင်းကလွဲပြီး ဘယ်အရာကမှ လူတစ်ယောက်၏ ကံကြမ္မာပေါ် ဆက်နွှယ်မှု မရှိသည့်အတွက်၊ မွေးဖွားခြင်းနှင့် ပြုစုပျိုးထောင်ခြင်းအပြင် မိမိတို့ကလေးတစ်ယောက်၏ ဘဝတွင် မိဘ၏ တာဝန်ဝတ္တရားမှာ သူကြီးပြင်းဖို့ ပတ်ဝန်းကျင်တစ်ခုကို အပြင်ပန်းတွင် ပံ့ပိုးဖို့သာဖြစ်ပြီး ထိုမျှသာဖြစ်၏။ လူတစ်ယောက်က မည်သို့အနာဂတ်မျိုး ရှိမည်ကို ဘယ်သူကမှ မထိန်းချုပ်နိုင်ပါ။ ယင်းကို အချိန်ကြာမြင့်စွာက ကြိုတင်သတ်မှတ်ပြီး ဖြစ်သကဲ့သို့ သူ့မိဘများကပင် သူ့ကံကြမ္မာကို မပြောင်းလဲနိုင်ပေ။ ကံကြမ္မာနှင့် ပတ်သက်သရွေ့၊ လူတိုင်းက အမှီအခိုကင်းကာ လူတိုင်း မိမိ၏ ကိုယ်ပိုင်ကံကြမ္မာ ရှိလေသည်။ ထို့ကြောင့် မည်သူ၏မိဘများကမျှ ဘဝတွင် ၎င်းတို့၏ ကံကြမ္မာကို လုံးဝ မတားဆီးနိုင်ပေ သို့မဟုတ် ဘဝတွင် ၎င်းတို့ ပါဝင်ဆောင်ရွက်သည့် အခန်းကဏ္ဍနှင့်ပတ်သက်လာသည့်အခါတွင် ၎င်းတို့ကို စိုးစဉ်းမျှပင် ထောက်ပံ့မြှင့်တင်ပေး၍ မရနိုင်ပေ။ လူတစ်ယောက်က သူမွေးဖွားခံရဖို့ သတ်မှတ်ထားသည့် မိသားစု၊ သူကြီးပြင်းသည့် ပတ်ဝန်းကျင်တို့သည် ဘဝတွင် မိမိတာဝန်ကို ဖြည့်ဆည်းခြင်း အတွက် ကြိုတင်သတ်မှတ်ချက်များထက် ဘာမျှမပိုပေ။ ထိုအရာများသည် လူတစ်ယောက်၏ ဘဝကံကြမ္မာကို သို့မဟုတ် လူတစ်ယောက်က မိမိ၏ တာဝန်ကို ပြီးမြောက်စေသည့် ကံတရားမျိုးအား မည်သည့်နည်းနှင့်မျှ မသတ်မှတ်ပေ။ ထို့ကြောင့် မည်သူ၏ မိဘကမျှ ကလေး၏ ဘဝတာဝန်ကို ပြီးမြောက်စေဖို့ ကူညီ၍မရ။ အလားတူ၊ မည်သူ၏ ဆွေမျိုးများကမျှ ဘဝတွင် သူ့အခန်းကဏ္ဍကို တာဝန်ယူဖို့ မကူညီနိုင်ပေ။ သူ့တာဝန်ကို သူမည်သို့ ပြီးမြောက်အောင် ပြုလုပ်သည်၊ သူ့အခန်းကဏ္ဍကို မည်သည့် ပတ်ဝန်းကျင်မျိုး၌ ဆောင်ရွက်သည် ဆိုသည့်အရာ များသည် သူ့ဘဝ ကံကြမ္မာအားဖြင့် လုံးဝ သတ်မှတ်ပြီးဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကနေတစ်ဆင့် ကျွန်မ သဘောပေါက်ခဲ့တယ်၊ ကျွန်မသမီးဟာ ကျွန်မရဲ့အသွေးအသားဖြစ်လို့ သူ့ကို ကိုယ့်ရဲ့ “ကိုယ်ပိုင်ပစ္စည်း” လို့ ထင်မှတ်ခဲ့တာဟာ မှားယွင်းတယ်ဆိုတာကိုပေါ့။ လူရဲ့အသက်ဟာ ဘုရားသခင်ဆီက ဆင်းသက်တာပါ၊ လူကို ဇီဝအသက်ပေးတာဟာ ဘုရားသခင်ပဲ။ မိဘတစ်ယောက်ရဲ့ အခန်းကဏ္ဍက သားသမီးတွေကို မွေးဖွားပြီး၊ အရွယ်ရောက်တဲ့အထိ ကျွေးမွေးပြုစုဖို့ပဲ။ ဒါပြီးသွားရင် ကျွန်မတို့ရဲ့ တာဝန်ပြီးဆုံးသွားပြီ။ လူတိုင်းဟာ လွတ်လပ်သူတွေပါ၊ မိဘတွေနဲ့ သားသမီးတွေမှာ သူတို့ရဲ့ ကိုယ်ပိုင်ကံကြမ္မာတွေရှိကြပြီး ကျွန်မတို့တစ်ယောက်ချင်းစီဟာ ဖန်ဆင်းရှင်က သတ်မှတ်ပေးထားတဲ့ လမ်းကြောင်းအတိုင်း အသက်ရှင်ပြီး ကိုယ့်တာဝန်ဝတ္တရားတွေကို ထမ်းဆောင်ကြရမှာပဲ။ နောက်ပြီး ကျွန်မ သဘောပေါက်ခဲ့တာက၊ ကျွန်မသမီးရဲ့ ဇာတိပကတိက ဒုက္ခဆင်းရဲခံရမှာကို စိုးရိမ်ပြီး၊ သူ့အမေအနေနဲ့ သူ့ကိုယ်စား ဒုက္ခခံချင်ခဲ့တဲ့အကြောင်းရင်းဟာ၊ ဘုရားသခင်ရဲ့ အချုပ်အခြာအာဏာကို နားလည်မှုမရှိတာကြောင့် ဆိုတာကိုပေါ့။ တကယ်တော့၊ ကျွန်မတို့ ဘယ်လိုအတွေ့အကြုံတွေကြုံရမယ်၊ ဘယ်လိုဒုက္ခဆင်းရဲတွေခံရမယ်၊ ဘဝမှာ ဘယ်လိုအခန်းကဏ္ဍကနေ ပါဝင်ရမယ်ဆိုတာတွေက၊ ကြိုတင်သတ်မှတ်ထားပြီးသားပါ၊ ဒါကြောင့် ကျွန်မရဲ့စိုးရိမ်မှုတွေက အပိုပါပဲ။ ဘယ်လောက်ပဲစိုးရိမ်နေပါစေ၊ ဘာကိုမှ ပြောင်းလဲနိုင်မှာမဟုတ်သလို၊ ကျွန်မသမီးရဲ့ အနာဂတ်နဲ့ ကံကြမ္မာအပေါ်မှာလည်း ဘာသက်ရောက်မှုမှ ရှိမှာမဟုတ်ဘူး။ တကယ်လို့ သမီးအဖမ်းခံရပြီးတဲ့နောက်မှာ၊ ကျွန်မသမီးက အသက်ရှင်သန်ခွင့်ရဖို့အတွက် အကြောက်ကြီးပြီး လိုအပ်တာ ဘာမဆိုလုပ်လို့၊ ကိုယ့်အကျိုးစီးပွားကို ကာကွယ်ဖို့ ညီအစ်ကိုမောင်နှမတွေကို သစ္စာဖောက်လို့၊ ယုဒဖြစ်သွားပြီး အသင်းတော်ကနေ နှင်ထုတ်ခံရမယ်ဆိုရင်၊ အဲဒါဟာ သူ့ရဲ့သဘာဝ အနှစ်သာရနဲ့ သူလျှောက်လှမ်းခဲ့တဲ့ လမ်းကြောင်းက ဆုံးဖြတ်ထားလို့ပဲ။ ဒါကို ဘယ်သူမှ ပြောင်းလဲနိုင်မှာမဟုတ်ဘူး။ ဒါကို သဘောပေါက်သွားပြီးတဲ့နောက်မှာ ကျွန်မစိတ်ထဲ ချက်ချင်းပဲ နည်းနည်းကြည်လင်သွားတယ်။ ကျွန်မဟာ ကျွန်မသမီးကို ဘုရားသခင်ဆီ အပ်နှံရမယ်၊ ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေကို ကျိုးနွံနာခံပြီး၊ ကိုယ့်အလုပ်ထဲမှာစိတ်နှစ်ပြီး ကိုယ့်တာဝန်ကို ကောင်းကောင်းထမ်းဆောင်ရမယ်ဆိုတာ ကျွန်မ သိခဲ့တယ်။ နောက်ပိုင်းမှာ ဘုရားနှုတ်ကပတ်တော်တချို့ကို စားသောက်ပြီးတဲ့နောက်၊ နောက်ဆုံးသောကာလမှာ ဘုရားသခင်လုပ်ဆောင်နေတာဟာ လူတွေကို စုံလင်စေပြီး၊ ထုတ်ဖော်ပြီး ဖယ်ရှားရှင်းလင်းတဲ့အလုပ်ဖြစ်တယ်ဆိုတာ ကျွန်မ သဘောပေါက်လာခဲ့တယ်။ ဘုရားသခင်က အသင်းတော်ကို သန့်စင်ရာမှာ အဆင်းနီသောနဂါးကြီးကို အစေခံအဖြစ် အသုံးပြုတယ်။ သမ္မာတရားကို လိုက်စားတဲ့သူတွေအတွက်ကတော့၊ စီစီပီက ဘယ်လိုရက်စက်ယုတ်မာတဲ့ အကြံအစည်တွေ ကြံစည်ပါစေ၊ ဘယ်လိုကောလာဟလတွေနဲ့ မှားယွင်းပြီး အဓိပ္ပာယ်မဲ့တဲ့အယူအဆတွေ လုပ်ကြံဖန်တီးပါစေ၊ သူတို့ဟာ အထင်အမြင်မှားအောင် လုပ်ခံရမှာမဟုတ်ဘူး၊ ဘုရားသခင်ကို ငြင်းပယ်မှာမဟုတ်ဘူး၊ သစ္စာဖောက်မှာမဟုတ်ဘူး၊ ဘုရားသခင်အတွက် သက်သေခံချက်မှာ ခိုင်ခိုင်မာမာရပ်တည်နိုင်ကြမှာပဲ။ သမ္မာတရားကို မလိုက်စားတဲ့သူတွေနဲ့ ဘုရားသခင်နဲ့မသက်ဆိုင်တဲ့သူတွေကျတော့ ဒီလိုပတ်ဝန်းကျင်တွေကနေတစ်ဆင့် ထုတ်ဖော်ပြီး ဖယ်ရှားရှင်းလင်းခံရမှာပါ။ ဘုရားသခင်က လူတွေကို စမ်းသပ်ဖို့ ဒီလိုဆိုးရွားတဲ့ အခြေအနေတွေကို အသုံးပြုတယ်၊ သက်သေခံချက်မှာ ခိုင်ခိုင်မာမာရပ်တည်တဲ့သူတွေက ဂျုံစပါးတွေဖြစ်ပြီး၊ ခိုင်ခိုင်မာမာမရပ်တည်နိုင်တဲ့သူတွေကတော့ စွန့်ပစ်ခံရတဲ့ တောပင်တွေပဲ။ ဒါဟာ ဘုရားသခင်ရဲ့ လူတွေကို စမ်းသပ်တဲ့နည်းစနစ်ထဲက နည်းလမ်းတစ်ခုဖြစ်ပြီး ဘုရားသခင်ရဲ့ အမှုတော်ရဲ့ ဉာဏ်ပညာလည်း ဖြစ်တယ်။ ကျွန်မသမီး ဒီစမ်းသပ်မှုကို ကျော်ဖြတ်နိုင်မလား၊ သက်သေခံနိုင်မလားဆိုတာကတော့၊ သူ ပုံမှန်အချိန်တွေမှာ သမ္မာတရားကို ဘယ်လိုလိုက်စားခဲ့သလဲဆိုတာအပေါ်မှာ မူတည်သလို၊ သူ့ရဲ့သဘာဝ အနှစ်သာရနဲ့ သူရွေးချယ်ခဲ့တဲ့ လမ်းကြောင်းနဲ့လည်း သက်ဆိုင်တယ်။ သူသာ ဘုရားသခင်အတွက် သက်သေခံချက်မှာ ခိုင်ခိုင်မာမာရပ်တည်နိုင်ခဲ့ရင်၊ အဲဒါက သူဟာ ဘုရားသခင်ကို တကယ်ယုံကြည်သူဖြစ်တယ်ဆိုတာကို ပြသမှာပဲ။ ဒီစမ်းသပ်မှုအတွင်းမှာ သူသာ ဘုရားသခင်ကို ငြင်းပယ်ပြီး သစ္စာဖောက်ခဲ့ရင်၊ ဒါဟာ ဘုရားသခင်က သူ့ကို ထုတ်ဖော်တဲ့နည်းလမ်းပဲဖြစ်လိမ့်မယ်။ ဘုရားသခင်က လူတိုင်းအပေါ်မှာ ဖြောင့်မတ်တယ်။ ဒါကို သဘောပေါက်လိုက်တော့ ကျွန်မ လွတ်လပ်ပြီး စိတ်တည်ငြိမ်သွားတယ်။

ကျွန်မသမီး အဖမ်းခံရတာ အခုဆိုရင် နှစ်လကျော်သွားပြီ၊ သူ့အခြေအနေနဲ့ပတ်သက်ပြီး ဘာသတင်းမှလည်း မကြားရသေးဘူး၊ ဒါပေမဲ့ သူ့ကံကြမ္မာက ဘုရားသခင်ရဲ့လက်ထဲမှာရှိတယ်ဆိုတာ ကျွန်မသိပြီး၊ သူ့အခြေအနေကြောင့် ကျွန်မ ဘောင်ခတ်တာ မခံရတော့ဘူး။ ဒါ့အပြင်၊ ကျွန်မ သဘောပေါက်ခဲ့တာက၊ ကျွန်မမှာ ကျွန်မတာဝန်ကို ထမ်းဆောင်ခွင့်ရသေးတဲ့ အခွင့်အရေးကို တန်ဖိုးထားပြီး၊ ကိုယ့်တာဝန်ဝတ္တရားတွေကို ကောင်းကောင်းထမ်းဆောင်ဖို့လိုတယ်ဆိုတာကိုပေါ့။ ကျွန်မသမီးအတွက် စိုးရိမ်ပူပန်မှုတွေကို ဘေးဖယ်ထားလိုက်တာနဲ့၊ ကျွန်မစိတ်နှလုံးကို တာဝန်ထဲမှာ နှစ်ထားနိုင်ခဲ့တယ်။


၁၂ ကျွန်မတာဝန် ဆုံးရှုံးပြီးနောက် ဆင်ခြင်သုံးသပ်ခြင်းများ

အာရာဘယ်လာ၊ တောင်ကိုရီးယား

တစ်ခါတုန်းက ခေါင်းဆောင်တွေက ကျွန်မကို ဘုရားသခင်ရဲ့ နှုတ်ကပတ်တော်တွေ ရွတ်ဆိုတာ လေ့ကျင့်ဖို့ စီစဉ်ပေးခဲ့တယ်။ ဒီသတင်းကိုကြားတော့ ကျွန်မအရမ်းပျော်သွားတာပေါ့၊ ဒီအခွင့်အရေးက တော်တော်လေး ရခဲတယ်လို့ ခံစားမိတယ်။ ဒါပေမဲ့ လွန်ခဲ့တဲ့နှစ်အနည်းငယ်က ရွတ်ဆိုတာကို လေ့ကျင့်ခဲ့တုန်းက အကြောင်းကို ပြန်စဉ်းစားမိတော့၊ လေသံ၊ အမြန်နှုန်း၊ စကားစုအဖြတ်အတောက်၊ ဖိအားပေးရွတ်ဆိုမှု စတဲ့ အပိုင်းတွေမှာ အနည်းနဲ့အများဆိုသလို ပြဿနာတွေရှိခဲ့တယ်။ အဲဒီအချိန်တုန်းက ဒီပြဿနာတွေကို ဖြေရှင်းဖို့ခက်တယ်လို့ ကျွန်မခံစားခဲ့ရပြီး အခက်အခဲထဲမှာပဲ ရှင်သန်ခဲ့တယ်၊ ကိုယ့်ကိုယ်ကိုယ် အရည်အချင်းမရှိဘူးလို့ အမြဲသတ်မှတ်ပြီး ရွတ်ဆိုတာနဲ့ မကိုက်ဘူးလို့ ထင်ခဲ့တယ်။ ဒါ့အပြင် လေ့ကျင့်တဲ့နေ့ရက်တိုင်းမှာ ကျွန်မရဲ့အားနည်းချက်တွေ ဖော်ထုတ်ခံခဲ့ရပြီး ညီအစ်ကိုမောင်နှမတွေကလည်း ကျွန်မရဲ့ပြဿနာတွေကို ထောက်ပြခဲ့ကြတယ်။ ဒါကြောင့် ဒီတာဝန်ကိုထမ်းဆောင်ရတာက ကျွန်မကို အရမ်းအရည်အချင်းမရှိတဲ့ပုံ ပေါက်စေတယ်လို့ ခံစားခဲ့ရပြီး ကျွန်မရင်ထဲမှာ ပိုလို့တောင် အပျက်သဘောဆောင်ပြီး တက်ကြွမှုမရှိ ဖြစ်လာခဲ့တယ်။ ဒီပြဿနာတွေကိုဖြေရှင်းဖို့ အားထုတ်ရအောင် ကျွန်မမှာ ဘာရည်ရွယ်ချက်မှမရှိခဲ့ဘဲ ဝတ်ကျေတမ်းကျေပဲ လေ့ကျင့်ခဲ့တယ်။ ရလဒ်အနေနဲ့ ခြောက်လကျော်လောက် လေ့ကျင့်ပြီးတဲ့နောက်မှာ ကျွန်မမှာ သိသိသာသာ တိုးတက်မှုမရှိခဲ့ဘဲ နောက်ဆုံးမှာတော့ တခြားတာဝန်တစ်ခုကို ပြောင်းပေးတာခံလိုက်ရတယ်။ ဒီပြဿနာတွေကို နောက်တစ်ကြိမ် ရင်ဆိုင်ရမယ့်အကြောင်း စဉ်းစားမိတဲ့အခါ ကျွန်မ ခေါင်းကြီးသွားတယ်။ ကိုယ့်ဇာတိပကတိက ဒုက္ခခံရရုံတင်မကဘဲ နောက်ဆုံးမှာ တိုးတက်လာနိုင်ပါ့မလားဆိုတာလည်း မသေချာဘူးလေ။ ဒီအကြောင်းကို စဉ်းစားမိတော့ ကျွန်မ စိတ်ညစ်သွားတယ်။ ညီအစ်မတစ်ယောက်က ကျွန်မနဲ့ မိတ်သဟာယပြုတယ်၊ “ကျွန်မတို့မှာ မပြည့်စုံမှုတွေနဲ့ ချို့တဲ့မှုတွေရှိလို့ပဲ ကိုယ့်လေ့ကျင့်မှုကို ပိုလုပ်ဖို့လိုတာပေါ့။ ဒီအလုပ်ကိုထမ်းဆောင်ဖို့ လူတွေ အရေးတကြီးလိုအပ်နေတယ်။ မင်းရဲ့ အသံထွက်က အတော်ကောင်းပါတယ်၊ သာယာတဲ့အသံသြဇာလည်းရှိတယ်။ ဒီလိုအခြေအနေတွေနဲ့ အခွင့်အရေးမျိုးကို တန်ဖိုးထားရမယ်နော်” တဲ့။ ညီအစ်မရဲ့ မိတ်သဟာယကို နားထောင်ပြီးတဲ့နောက်မှာ ကျွန်မရင်ထဲမှာ နည်းနည်း တို့ထိခံစားရပြီး တွေးမိတယ်၊ “ဟုတ်တယ်၊ ငါ့အသံကောင်းတယ်၊ ဒါက ဘုရားသခင်ရဲ့ ကျေးဇူးတော်ပဲ။ အခု ငါ့အပိုင်းကို ငါလုပ်ဆောင်ရမယ့်အချိန်ပဲ။ အခက်အခဲထဲမှာပဲ နေလို့မဖြစ်ဘူး၊ ငါ အပေါ်ကို တက်လှမ်းရမယ်၊ ဒီတာဝန်ကို ကောင်းကောင်း ဖြည့်ဆည်းနိုင်ဖို့ အမြန်ဆုံး တိုးတက်အောင် ကြိုးပမ်းအားထုတ်ရမယ်” လို့ပေါ့။

အဲဒီအချိန်ကစပြီး ကျွန်မ လေ့ကျင့်မှုမှာ တက်တက်ကြွကြွနဲ့ စိတ်နှစ်လိုက်တယ်။ ကြီးကြပ်ရေးမှူးဖြစ်တဲ့ ညီအစ်မဇိုဝီက ကျွန်မအသံသွင်းထားတဲ့ ရွတ်ဆိုမှုတစ်ခုကို နားထောင်ပြီး အဲဒီအပေါ်မှာ လမ်းညွှန်မှုနဲ့ အကူအညီပေးခဲ့တယ်။ သူကပြောတယ်၊ “မင်းဖတ်တာက စကားစုအဖြတ်အတောက်တွေနဲ့ ဖိအားပေးရွတ်ဆိုမှုတွေက တချို့နေရာတွေမှာ သိပ်မမှန်ဘူး။ လေ့ကျင့်ချိန် နည်းလွန်းလို့လား။ နောက်ပြီး အသက်ရှူတာလည်း မမှန်ဘူး၊ အသံက အားမရှိသလိုပဲ။ အသက်ရှူတာကို ပိုလေ့ကျင့်ဖို့လိုတယ်” တဲ့။ သူက အသေးစိတ်ပြဿနာတချို့ကိုလည်း ထောက်ပြခဲ့တယ်။ သူ့စကားတွေကိုကြားပြီးတဲ့နောက် ကျွန်မနည်းနည်း စိတ်မကောင်းဖြစ်သွားပြီး တွေးမိတယ်၊ “ငါ့ရဲ့ ရွတ်ဆိုမှုမှာ ပြဿနာတွေ ဒီလောက်များတာ၊ တကယ်ကို ဆိုးဝါးတာပဲ။ ပြီးတော့ အသက်ရှူတာကလည်း ချက်ချင်းကြီး တိုးတက်လာနိုင်တဲ့ဟာမှ မဟုတ်တာ။ ဒါက အလေ့အကျင့်နဲ့ အဆင့်ဆင့်ဆည်းပူးမှုဆိုတဲ့ ကြာရှည်တဲ့ လုပ်ငန်းစဉ်တစ်ခု လိုအပ်တယ်” လို့ပေါ့။ သူပြောခဲ့တဲ့ ဒီအသေးစိတ် နည်းပညာပိုင်းဆိုင်ရာ ပြဿနာတွေကို စဉ်းစားမိတော့ ကိုယ့်မှာ ကောင်းတာ တစ်ခုမှမရှိသလို ခံစားရပြီး မျက်နှာတစ်ခုလုံး ပူထူသွားတယ်။ ကျွန်မ တွေးမိတယ်၊ “ငါက ဒီလောက်ညံ့နေမှတော့ ဘာကြောင့်များ ဆက်ဖတ်နေရဦးမှာလဲ။ ဒီလောက်များတဲ့ ပြဿနာတွေကို ပြင်ဖို့ ဘယ်လောက်ကြာကြာ လေ့ကျင့်ရမှာလဲ။ တခြားညီအစ်မတွေက တော်တော်ကောင်းကောင်း ဖတ်နိုင်ကြတယ်။ ငါ ဘယ်လောက်ပဲလေ့ကျင့်လေ့ကျင့် သူတို့ကို မမီနိုင်ဘူး။ နောင်မှာ ဒီတာဝန်ကို အဖြစ်လောက် ထမ်းဆောင်နိုင်ခဲ့ရင်တောင် သူများတွေရဲ့ လောင်းရိပ်မိနေမှာပဲ၊ ပြီးတော့ ငါက အမြဲတမ်း ‘အညံ့စားကျောင်းသား’ ပဲဖြစ်နေမှာ၊ ငါရှိတယ်လို့ လုံးဝခံစားရအောင် လုပ်နိုင်မှာကိုမဟုတ်ဘူး” လို့ပေါ့။ ဒီအကြောင်းတွေကို စဉ်းစားရင်းနဲ့ ဒီတာဝန်ကို ထမ်းဆောင်ချင်စိတ် မရှိတော့ဘူး။ တိုက်တိုက်ဆိုင်ဆိုင်ပဲ နောက်ရက်တွေကျတော့ ကျွန်မမှာ တခြားအလုပ်တွေ လုပ်စရာရှိတာနဲ့ လေ့ကျင့်မဖြစ်ခဲ့ဘူး၊ အချိန်နည်းနည်းရရင် ရသလို ခဏလောက်တော့ နားလိုက်တာပဲ။

ရက်နည်းနည်းကြာတော့ ခေါင်းဆောင်က ကျွန်မကို ရွတ်ဆိုတာ လေ့ကျင့်နေရဲ့လားလို့ မေးတယ်။ ကျွန်မကလည်း ယုံကြည်မှုရှိရှိနဲ့ ပြောလိုက်တယ်။ “ဒီရက်ပိုင်း တာဝန်နဲ့ တော်တော်အလုပ်များနေလို့ လေ့ကျင့်ဖို့ အချိန်မရဘူး” ပေါ့။ ခေါင်းဆောင်က မေးတယ်၊ “ဒါဆို လေ့ကျင့်ဖို့ရော စိတ်ထဲမှာရှိရဲ့လား။ ဒီတာဝန်က အရေးကြီးတယ်။ လေ့ကျင့်ဖို့ အချိန်ပိုရအောင် နည်းလမ်းမရှာရင် ဘယ်တော့မှ ဒီတာဝန်ကို ထမ်းနိုင်မှာလဲ” တဲ့။ ကျွန်မ နည်းနည်းတော့ မှင်တက်သွားပြီး ရင်ထဲကို စူးခနဲဖြစ်သွားတယ်။ စဉ်းစားကြည့်တော့ ဒီရက်ပိုင်း ကျွန်မတာဝန်နဲ့ နည်းနည်း အလုပ်များနေပေမဲ့ အချိန်လုံးဝမရှာနိုင်တာတော့ မဟုတ်ဘူး။ အဓိကပြဿနာက ကျွန်မရဲ့ ရွတ်ဆိုမှုမှာရှိတဲ့ ပြဿနာတွေက ဖြေရှင်းဖို့ ခက်လွန်းတယ်လို့ ခံစားမိတာပဲ။ ဒုက္ခခံပြီး အဖိုးအခပေးဆပ်ရင်တောင် ရလဒ်ကောင်းတွေ ရချင်မှ ရမှာ၊ ပြီးတော့ သူများတွေရဲ့ ပြုပြင်တာ ခံဖို့ကိုလည်း လိုနေဦးမှာ။ ကျွန်မ ဒါကို မရင်ဆိုင်ချင်ဘူး၊ ဒါကြောင့် တတ်နိုင်သလောက် ရှောင်နေခဲ့တာ။ ခေါင်းဆောင်ရဲ့ မေးခွန်းက ကျွန်မရင်ထဲ တည့်တည့်ထိုးဖောက်ဝင်သွားပြီး ကျွန်မ နည်းနည်း စိတ်မကောင်းဖြစ်သွားတယ်၊ ဒီတာဝန်အပေါ် ကျွန်မရဲ့ချဉ်းကပ်ပုံက အရမ်းကို ပေါ့ပေါ့ဆဆနိုင်ပြီး တာဝန်မဲ့လွန်းတယ်ဆိုတာ သဘောပေါက်သွားတယ်။ ဒါနဲ့ ဒီတာဝန်အပေါ်ထားတဲ့ ကိုယ့်သဘောထားကို ပြောင်းလဲရမယ်လို့ စိတ်ထဲမှာ ကိုယ့်ကိုယ်ကိုယ် သတိပေးလိုက်တယ်။ ဒါကြောင့် ကျွန်မ အမြန်ပဲ လေ့ကျင့်ဖို့ အချိန်စီစဉ်လိုက်တယ်။

သုံးလေးရက်ကြာတော့ ကျွန်မရဲ့ ရွတ်ဆိုမှုက နည်းနည်းတိုးတက်လာတယ်လို့ ခံစားရလို့ အသံဖိုင်သွင်းပြီး ဇိုဝီဆီကို ပို့လိုက်တယ်။ သူက ကျွန်မကို တိုးတက်မှုရှိတယ်လို့ ပြောမယ်ထင်ခဲ့တာ၊ ဒါပေမဲ့ မမျှော်လင့်ဘဲ သူက ပြဿနာတော်တော်များများကို ထပ်ထောက်ပြတယ်။ အသက်ရှူမမှန်တာ၊ ဝါကျတွေက အဆီအငေါ်မတည့်တာ စသဖြင့်ပေါ့။ သူက ကျွန်မအတွက် ပြဿနာတွေကို စိတ်ရှည်ရှည်နဲ့ သုံးသပ်ပေးတယ်၊ နေရာမှာတင် လေ့ကျင့်ခိုင်းပြီး ပြုပြင်ပေးတယ်။ အကြိမ်ကြိမ်ကြိုးစားတာတောင် ပြဿနာတွေကို မပြင်နိုင်တဲ့အခါ ကျွန်မ စိတ်မရှည်တော့ဘဲ နည်းနည်း ဝမ်းနည်းသလိုတောင် ခံစားလိုက်ရတယ်၊ ပြီးတော့ တွေးမိတယ်၊ “ငါ လေ့ကျင့်နေတာ ရက်တော်တော်ကြာနေပြီ၊ ပြဿနာတွေ အများကြီး ရှိနေတုန်းပဲ။ ငါ့မှာ ဒါကို သဘောပေါက်နားလည်နိုင်စွမ်းနဲ့ အစွမ်းအစ သဘာဝအတိုင်း ပါမလာဘူးထင်တယ်။ ငါ ဒီတာဝန်ကို မထမ်းဆောင်နိုင်ဘူး။ ဒီမှာ ဆက်ပြီး အရှက်မကွဲသင့်တော့ဘူး၊ တခြားတာဝန်တစ်ခုခုပဲ ယူလိုက်တာ ပိုကောင်းမယ်” လို့ပေါ့။ ကျွန်မ ထွက်ပြေးချင်တဲ့ အတွေးတွေ ဝင်လာပြီး ရွတ်ဆိုလေ့ကျင့်တာကို ဆက်မလုပ်ချင်တော့ဘူး၊ ဒါပေမဲ့ တာဝန်ကို ငြင်းတယ်လို့ သူများတွေပြောမှာစိုးလို့ ထုတ်မပြောရဲခဲ့ဘူး။ ဒါနဲ့ ကျွန်မ အပျက်သဘောဆောင်လာပြီး ခိုကပ်လုပ်လာတယ်၊ လေ့ကျင့်မှုမှာလည်း သိပ်အားမထည့်တော့ဘူး၊ တွေးမိတယ်။ အချိန်ကြာလို့မှ တိုးတက်မှုမရှိရင် ခေါင်းဆောင်က ကျွန်မကို ဆက်လေ့ကျင့်ခိုင်းတော့မှာ မဟုတ်ဘူးလို့ပေါ့။

တစ်ညနေမှာ၊ ကျွန်မ ခေါင်းဆောင်ဆီကနေ စာတစ်စောင်ကို ရုတ်တရက် တွေ့လိုက်တယ်၊ ပြောထားတာက၊ “မင်း ရွတ်ဆိုတာကို ဆက်လေ့ကျင့်စရာမလိုတော့ဘူး။” ဒီစာကိုမြင်လိုက်တာနဲ့ ကျွန်မရင်ထဲမှာ ရုတ်တရက် ဟာလာဟင်းလင်းကြီး ဖြစ်သွားပြီး၊ ပြောမပြတတ်အောင် နေမထိထိုင်မသာ ဖြစ်သွားတယ်။ ဒီတာဝန်ကို ဆုံးရှုံးလိုက်ရတာက ကျွန်မထင်ထားသလိုမျိုး သက်သာရာရသွားတာ၊ ဆန္ဒပြည့်ဝသွားတာမျိုး မဟုတ်ဘဲ၊ အဲဒီအစား ကိုယ့်ကိုယ်ကိုယ် အရမ်းအပြစ်တင်မိပြီး စိတ်ထဲမှာ လေးလံသွားတယ်။ အဲဒီအချိန်မှာ ဘုရားသခင်ရဲ့ နှုတ်ကပတ်တော် နှစ်ပိုဒ်ကို သတိရပြီး အမြန်ရှာဖတ်လိုက်တယ်။ ဘုရားသခင်က ပြောသည် “အကြောင်းမှာ သင့်အား ဘုရားသခင်နှင့် ဆက်သွယ်ပေးသည့် ဆက်ဆံရေးကို သိသိသာသာ အထင်ဟပ်ဆုံးသော အရာသည် သင့်အပေါ် ဘုရားသခင်မှ အပ်နှံသည့် အကြောင်းအရာများနှင့် သင့်ကို ဘုရားသခင် ချပေးသည့် တာဝန်အပေါ် သင် ခံယူသည့် ပုံစံနှင့် သင့်တွင်ရှိသော သဘောထားဖြစ်သည်။ အမြင်သာဆုံးနှင့် လက်တွေ့အကျဆုံးသောအရာမှာ ဤပြဿနာ ဖြစ်သည်။ ဘုရားသခင်သည် စောင့်ဆိုင်းနေသည်။ သင်၏သဘောထားကို သူမြင်လိုသည်။ ဤအရေးကြီးသည့်အဆင့်တွင် သင်သည် မိမိ၏ အနေအထားကို ဘုရားသခင်သိစေရန်၊ သူ၏ တာဝန်ပေးစေခိုင်းချက်ကို လက်ခံရန်နှင့် မိမိ၏တာဝန်ကို ကောင်းစွာ ထမ်းဆောင်ရန် အဆောတလျင်ဖြင့် လုပ်ဆောင်သင့်သည်။ ဤအရေးပါသော အချက်ကို သင် နားလည်သဘောပေါက်ပြီး ဘုရားသခင်မှ သင့်ကို ပေးအပ်သော စေခိုင်းချက်ကို ကောင်းမွန်စွာ ဖြည့်ဆည်းသည့်အခါတွင် ဘုရားသခင်နှင့် သင်၏ ဆက်ဆံရေးသည် ပုံမှန်ဖြစ်လိမ့်မည်။ ဘုရားသခင်က သင့်အား အလုပ်တာဝန်တစ်ခုကို အပ်နှံသောအခါ၊ သို့မဟုတ် တာဝန်တစ်ခုကို ထမ်းဆောင်ရန် ပြောသောအခါ သင်၏ သဘောထားသည် ပြီးစလွယ်ဖြင့် စိတ်မပါဖြစ်နေလျှင်၊ ယင်းကို လေးလေးနက်နက် မခံယူလျှင် ဤသည်မှာ သင်၏ စိတ်နှလုံးနှင့် ခွန်အားအလုံးစုံကို ပေးခြင်းနှင့် ဆန့်ကျင်ဘက် အတိအကျပင် မဟုတ်သလော။ သင်၏တာဝန်ကို ဤနည်းအားဖြင့် သင် ကောင်းမွန်စွာ ထမ်းဆောင်နိုင်သလော။ သေချာပေါက် မထမ်းဆောင်နိုင်ပေ။ သင်သည် မိမိ၏တာဝန်ကို စံနှုန်းပြည့်မီသည်အထိ ထမ်းဆောင်မည်မဟုတ်။ သို့ဖြစ်၍ သင်၏တာဝန်ကို ထမ်းဆောင်သည့်အချိန်တွင် သင်၏ သဘောထားအပြင် သင်ရွေးချယ်သည့် နည်းစနစ်နှင့် လမ်းကြောင်းတို့က အတိမ်းအစောင်းမခံနိုင်အောင် အရေးကြီးလှသည်။ မိမိတို့၏ တာဝန်များကို ကောင်းစွာ ထမ်းဆောင်ရန် ပျက်ကွက်သူများသည် ဘုရားသခင်ကို နှစ်ပေါင်းမည်မျှ ယုံကြည်ခဲ့သည်ဖြစ်စေ ဖယ်ရှားရှင်းလင်းခံရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “လူအချို့သည် ၎င်းတို့၏ တာဝန်များကို ထမ်းဆောင်ခြင်းတွင် မည်သည့်ဆင်းရဲဒုက္ခကိုမျှ ခါးစည်းခံရန် လိုလားခြင်းမရှိဘဲ ပြဿနာတစ်ခုကို ၎င်းတို့ ကြုံတွေ့ရသည့်အခါတိုင်းတွင် ယင်းမှာ အလွန်ခက်ခဲကြောင်း ညည်းညူကြပြီး အဖိုးအခပေးရန် ငြင်းဆန်ကြသည်။ ယင်းမှာ အဘယ် သဘောထားမျိုးဖြစ်သနည်း။ ယင်းသည် ဝတ်ကျေတမ်းကျေဖြစ်သော သဘောထားမျိုးဖြစ်သည်။ သင်သည် မိမိ၏တာဝန်ကို ဝတ်ကျေတမ်းကျေဖြစ်စွာ ထမ်းဆောင်ပြီး မထီမဲ့မြင် သဘောထားဖြင့် ချဉ်းကပ်လျှင် ရလဒ်မှာ မည်သည့်အရာ ဖြစ်မည်နည်း။ သင် ကောင်းမွန်စွာ ထမ်းဆောင်နိုင်စွမ်းရှိသည့် တာဝန်တစ်ခုတွင်ပင် သင်သည် ကောင်းမွန်စွာ လုပ်ဆောင်ရန် ပျက်ကွက်လိမ့်မည်၊ သင်၏ တာဝန်ထမ်းဆောင်မှုသည် စံနှုန်းပြည့်မီလိမ့်မည် မဟုတ်သကဲ့သို့ မိမိတာဝန်အပေါ် ထားရှိသည့် သင်၏ သဘောထားကို ဘုရားသခင် အလွန်ပင် ကျေနပ်အားရမှု မရှိဖြစ်လိမ့်မည်။ သင်သည် ဘုရားသခင်ထံ ဆုတောင်းနိုင်ပြီး သမ္မာတရားကို ရှာဖွေနိုင်ခဲ့လျှင်၊ စိတ်နှလုံးအကြွင်းမဲ့ဖြင့် လုပ်ဆောင်နိုင်ခဲ့လျှင်၊ ဤနည်းအားဖြင့် သင် ပူးပေါင်းဆောင်ရွက်နိုင်ခဲ့ပြီးဖြစ်လျှင် ဘုရားသခင်က သင့်အတွက် အရာအားလုံးကို ကြိုတင်ပြင်ဆင်ပြီး ဖြစ်လိမ့်မည်။ ဤသို့ဖြင့် အမှုကိစ္စများကို သင် ကိုင်တွယ်သောအခါတွင် အရာရာတိုင်းက အဆင်ပြေချောမွေ့လိမ့်မည်ဖြစ်ပြီး ရလဒ်ကောင်းများ ဖြစ်ထွန်းလိမ့်မည်။ သင့်အနေဖြင့် ခွန်အားပမာဏများစွာ စိုက်ထုတ်ဖို့ လိုအပ်မည် မဟုတ်ပေ။ သင်သည် ပူးပေါင်းဆောင်ရွက်ဖို့ အစွမ်းကုန် ကြိုးစားသည့်အခါတွင် ဘုရားသခင်သည် သင့်အတွက် အရာရာ စီစဉ်နှင့်ပြီး ဖြစ်လိမ့်မည်။ သင်သည် စိတ်မချရဘဲ အချောင်ခိုပါက၊ သင်၏ တာဝန်ကို သင့်တင့်လျောက်ပတ်စွာ အာရုံစိုက် ထမ်းဆောင်ခြင်း မရှိဘဲ အစဉ်သဖြင့် လမ်းလွဲပါက ဘုရားသခင်သည် သင့်ထဲ၌ အလုပ်လုပ်လိမ့်မည် မဟုတ်ချေ။ သင်သည် ဤအခွင့်အရေးကို ဆုံးရှုံးရလိမ့်မည်ဖြစ်ပြီး ဘုရားသခင်က ‘သင်သည် ညံ့ဖျင်းပေသည်။ သင့်ကို ငါအသုံးမပြုနိုင်။ ဘေးထွက်ရပ်လော့။ သင်သည် ဉာဏ်များပြီး အချောင်ခိုရသည်ကို နှစ်သက်သည် မဟုတ်လော။ ပျင်းရိခြင်းနှင့် ကိုယ်စိတ်ချမ်းသာမှုတွင် ပျော်မွေ့ရခြင်းကို သင် နှစ်သက်သည် မဟုတ်လော။ ကဲ ထိုသို့ဆိုလျှင် ကိုယ်စိတ်ချမ်းသာမှုတွင် အစဉ်ထာဝရ ပျော်မွေ့လော့’ ဟု ဆိုလိမ့်မည်။ ဘုရားသခင်သည် ဤကျေးဇူးတော်နှင့် အခွင့်အရေးကို အခြားသူတစ်ဦးအား ပေးလိမ့်မည်။ သင်တို့ မည်သို့သဘောရသနည်း။ ဤသည်မှာ ဆုံးရှုံးမှုတစ်ခုလော၊ သို့မဟုတ် အကျိုးအမြတ်တစ်ခုလော။ (ဆုံးရှုံးမှုတစ်ခု ဖြစ်ပါသည်။) ယင်းမှာ ဧရာမ ဆုံးရှုံးမှုတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်၊ ဘုရားသခင်ရဲ့ ဖြောင့်မတ်တဲ့ စိတ်သဘောထား ကျွန်မအပေါ် သက်ရောက်လာတာကို ခံစားလိုက်ရတယ်၊ အထူးသဖြင့် ဘုရားသခင်ရဲ့ ဒီနှုတ်ကပတ်တော်တွေကို ဖတ်လိုက်ရတဲ့အခါမှာပေါ့။ “သင်သည် ညံ့ဖျင်းပေသည်။ သင့်ကို ငါအသုံးမပြုနိုင်။ ဘေးထွက်ရပ်လော့။ သင်သည် ဉာဏ်များပြီး အချောင်ခိုရသည်ကို နှစ်သက်သည် မဟုတ်လော။ ပျင်းရိခြင်းနှင့် ကိုယ်စိတ်ချမ်းသာမှုတွင် ပျော်မွေ့ရခြင်းကို သင် နှစ်သက်သည် မဟုတ်လော။ ကဲ ထိုသို့ဆိုလျှင် ကိုယ်စိတ်ချမ်းသာမှုတွင် အစဉ်ထာဝရ ပျော်မွေ့လော့။” ကျွန်မရဲ့ စကားလုံးတွေ၊ လုပ်ရပ်တွေနဲ့ အတွေးအခေါ်တွေအားလုံးဟာ ဘုရားသခင်ရဲ့ စိစစ်မှုအောက်မှာ ရှိနေတယ်လို့ ခံစားလိုက်ရတယ်။ ရွတ်ဆိုတဲ့တာဝန်ကို ထမ်းဆောင်ဖို့ ဝန်လေးတာကို ကျွန်မ ပွင့်ပွင့်လင်းလင်း မပြောခဲ့ပေမဲ့ အဲဒီအပေါ်ထားတဲ့ ကျွန်မရဲ့သဘောထားက အထူးသဖြင့် ပေါ့ပေါ့ဆဆဖြစ်ခဲ့တယ်၊ တိုးတက်ဖို့ မကြိုးစားဘူး၊ ခေါင်းဆောင်က ကျွန်မကို ဒီတာဝန် မထမ်းဆောင်ဖို့ ပြောလာမှာကို ဘာသိဘာသာနဲ့ စောင့်နေခဲ့တယ်။ ဘုရားသခင်က လူတွေ သူတို့ရဲ့တာဝန်ကို စိတ်နှလုံးအကြွင်းမဲ့နဲ့ အစွမ်းကုန်ထမ်းဆောင်ဖို့ တောင်းဆိုပေမဲ့ ဘယ်သူ့ကိုမှ အတင်းအကျပ်မခိုင်းဘူး။ ကျွန်မကိုယ်တိုင်က တာဝန်ကိုရှောင်ဖယ်ဖို့ ရွေးချယ်ခဲ့တဲ့အတွက် ဘုရားသခင်က ကျွန်မရဲ့ရွေးချယ်မှုအတိုင်း ကျွန်မကို ဆက်ဆံခဲ့တယ်။ ရလဒ်အနေနဲ့ ကျွန်မ ဒီတာဝန်ကို ဆုံးရှုံးခဲ့ရပြီး အသင်းတော်က တခြားတစ်ယောက်ကို ဒီအတွက် လေ့ကျင့်ဖို့ စီစဉ်လိုက်တယ်၊ ဆိုလိုတာက ဘုရားသခင်က ဒီတာဝန်ထမ်းဆောင်ခွင့် အခွင့်အရေးကို တခြားတစ်ယောက်ကို ပေးလိုက်တာပဲ။ ဒီတာဝန်ကနေ လွတ်ချင်တဲ့ ကျွန်မရဲ့ဆန္ဒ ပြည့်ဝသွားတယ်လို့ ပြောနိုင်ပေမဲ့ ဘာလို့ ကျွန်မရင်ထဲမှာ စိတ်သက်သာရာမရခဲ့တာလဲ။ အဲဒီတော့မှ ဒီကိစ္စကနေ ရှောင်ရှားဖို့ ရွေးချယ်ခဲ့တဲ့အတွက် ကျွန်မဟာ စာတန်ရဲ့ လှောင်ပြောင်စရာဖြစ်ခဲ့ပြီး အမှောင်ထဲကို ကျရောက်သွားမှန်း ကျွန်မ သဘောပေါက်သွားတယ်။ ကျွန်မ တွေးမိတယ်၊ “ဒီတာဝန်က တကယ်ပဲ ဒီလောက်ခက်လို့လား။ ဒီပြဿနာတွေက တကယ်ပဲ ဖြေရှင်းလို့မရဘူးလား” လို့ပေါ့။ ဘုရားသခင်က လူတွေ စိတ်နှလုံးအကြွင်းမဲ့နဲ့ အစွမ်းကုန်ပေးဆပ်တဲ့အခါ သူတို့ကို လမ်းပြဖို့ လမ်းဖွင့်ပေးပြီး အခက်အခဲတွေကို ဖြေရှင်းဖို့ ကူညီမယ်လို့ ပြောထားတယ်။ ဘုရားသခင်က လူတွေကို အခက်အခဲမတွေ့စေဘူး၊ သူတို့မထမ်းနိုင်တဲ့ဝန်ကို မပေးဘူး။ တာဝန်ထမ်းဆောင်ဖို့ အခြေခံအစွမ်းအစနဲ့ အခြေအနေတွေရှိပြီး ဘုရားသခင်ရဲ့တောင်းဆိုချက်တွေအတိုင်း တိုးတက်ဖို့ကြိုးစားအားထုတ်နေသရွေ့ ပြဿနာတွေကို ဖြေရှင်းနိုင်ပါတယ်။ ညီအစ်ကိုမောင်နှမတွေက ဒီတာဝန်ရဲ့အရေးကြီးပုံကို အကြိမ်ကြိမ် မိတ်သဟာယဖွဲ့ပြီး ကျွန်မကို ဒီအတွက် အားစိုက်ထုတ်ဖို့ တိုက်တွန်းခဲ့ကြတယ်။ ဒါပေမဲ့ ပြဿနာတစ်ခုကြုံလိုက်တာနဲ့ ကျွန်မက အဲဒီအခက်အခဲထဲမှာ နစ်နေခဲ့တယ်၊ ဖြေရှင်းဖို့ အားမထုတ်ချင်ဘူး၊ အပျက်သဘောဆောင်ပြီး ခိုကပ်တာမျိုးတောင်လုပ်ခဲ့တယ်၊ ခေါင်းဆောင်က ကျွန်မကို တာဝန်ကနေ ဖယ်ရှားပေးဖို့ စောင့်နေခဲ့တယ်။ ကျွန်မ အရမ်းကို ပုန်ကန်ခဲ့တာပဲ။ ဒီအကြောင်းကို စဉ်းစားရင်း ကျွန်မမှာ နောင်တနဲ့ ဝမ်းနည်းမှုတွေ ပြင်းပြင်းထန်ထန် ခံစားရတယ်။

ဝတ်ပြုခြင်းတစ်ခုမှာ ကျွန်မ ဘုရားသခင်ရဲ့ ဒီနှုတ်ကပတ်တော်တွေကို ဖတ်ခဲ့တယ်။ “အထူးအခက်အခဲအချို့က သင်အပေါ် ကျရောက်သည့်အခါ သို့မဟုတ် အထူးပတ်ဝန်းကျင်အချို့ကို သင် ကြုံတွေ့ရသည့်အခါ ယင်းတို့ကို ရှောင်ရှားရန် သို့မဟုတ် ထွက်ပြေးရန် ကြိုးစားခြင်း၊ ယင်းတို့ကို အသည်းအသန် ငြင်းပယ်ပြီး ဖယ်ရှားရန် ကြိုးပမ်းခြင်း၊ ဘုရားစီစဉ်ညွှန်ကြားခြင်း၏ ပြုသမျှကို ခံရန် ဆန္ဒမရှိခြင်း၊ ကိုယ်တော်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံရန် ဆန္ဒမရှိခြင်း၊ သမ္မာတရားအား သင့်ကို အုပ်စိုးခွင့်ပြုရန် ဆန္ဒမရှိခြင်း၊ အစဉ်သဖြင့် အဆုံးအဖြတ်ပေးပိုင်ခွင့်ရှိလိုပြီး သင်၏ စာတန်ဆန်သော စိတ်သဘောထားအပေါ် မှီခိုကာ မိမိကိုယ်နှင့်ဆိုင်သော အရာခပ်သိမ်းကို ထိန်းချုပ်လိုခြင်း ဟူသည့် အမြဲတစေ တူညီသောသဘောထား သင်၌ ရှိသည်ဟု ဆိုကြပါစို့။ ထိုသို့ဖြစ်ပါက အကျိုးဆက်များမှာ ဘုရားသခင်သည် သင့်ကို မုချ ဘေးဖယ်ထားမည် သို့မဟုတ် စာတန်ထံသို့ အပ်နှံမည်ဖြစ်ပြီး ဤအရာသည် အနှေးနှင့်အမြန်ဆိုသလို ဖြစ်ပျက်လာလိမ့်မည်။ လူတို့သည် ဤအရေးကိစ္စကို နားလည်သဘောပေါက်ပါက သူတို့သည် လျင်မြန်စွာ နောက်ကြောင်းပြန်လှည့်ရမည်ဖြစ်ပြီး ဘုရားသခင် တောင်းဆိုသည့် မှန်ကန်သောလမ်းကြောင်းနှင့်အညီ ဘဝတွင် မိမိတို့၏ လမ်းကြောင်းကို လိုက်လျှောက်ရမည်။ ဤလမ်းကြောင်းသည် မှန်ကန်သော လမ်းကြောင်းဖြစ်သည်၊ လမ်းကြောင်းမှန်ကန်သောအခါ ဦးတည်ချက်လည်း မှန်ကန်သည်ဟု အဓိပ္ပာယ်ရ၏။ ဤကာလအတောအတွင်း သူတို့သည် အတားအဆီးများ၊ အခက်အခဲများနှင့် ကြုံတွေ့နိုင်ပြီး ခလုတ်တိုက်လဲကျကောင်း လဲကျနိုင်သည်၊ သို့မဟုတ် တစ်ခါတစ်ရံတွင် သူတို့သည် ရက်အတန်ကြာ စိတ်မကြည်မလင်ဖြစ်ကာ အပျက်သဘောဆောင်ကောင်း ဆောင်နေနိုင်၏။ သူတို့သည် မိမိတို့၏ တာဝန်များကို ဇွဲရှိရှိ ဆက်လက်ထမ်းဆောင်နိုင်ပြီး အမှုကိစ္စများကို မနှောင့်နှေးစေသရွေ့ ဤပြဿနာအားလုံးသည် အရေးမပါသောအရာများ ဖြစ်သွားလိမ့်မည်။ သို့ရာတွင် သူတို့သည် မိမိတို့ကိုယ်ကို ချက်ချင်း ဆင်ခြင်သုံးသပ်ရမည်ဖြစ်ပြီး ဤပြဿနာများကို ဖြေရှင်းရန် သမ္မာတရားကို ရှာဖွေရမည်။ ပြီးလျှင် သူတို့သည် အချိန်ဆွဲခြင်း၊ မိမိတို့၏အလုပ်ကို ပစ်ထားခြင်း သို့မဟုတ် မိမိတို့၏ တာဝန်များကို စွန့်ပစ်ခြင်းတို့ကို လုံးဝ မပြုလုပ်ရပေ။ ဤသည်မှာ အရေးအကြီးဆုံးသော အချက်ပင်ဖြစ်၏။...တာဝန်တစ်ခုက သင့်အပေါ် ကျရောက်ပြီး ယင်းတာဝန်ကို သင့်ထံ အပ်နှံသောအခါ အခက်အခဲများ ရင်ဆိုင်ရခြင်းကို မည်သို့ရှောင်ရှားရမည်ကို မစဉ်းစားနှင့်။ ယင်းသည် ကိုင်တွယ်ရန် ခက်ခဲသည်ဟု သင်မြင်သောကြောင့် ယင်းကို ဘေးဖယ်ထား၍ လျစ်လျူမရှုကြနှင့်။ ယင်းကို ထိပ်တိုက်ရင်ဆိုင်ရမည်။ ဘုရားသခင်သည် လူများနှင့်အတူ ရှိသည်ကိုလည်းကောင်း၊ ၎င်းတို့၌ အခက်အခဲတစ်ခုတလေ ရှိလျှင် ၎င်းတို့သည် သူ့ထံ ဆုတောင်းပြီး ရှာဖွေဖို့သာ လိုအပ်သည်ကိုလည်းကောင်း၊ ဘုရားသခင်အတွက်ဆိုလျှင် မည်သည့်အရာကမျှ ပြီးမြောက်အောင်မြင်ရန် မခက်ခဲသည်ကိုလည်းကောင်း သင် အချိန်ပြည့် သတိရရမည်။ သင့်တွင် ဤယုံကြည်ခြင်းရှိရမည်။ ဘုရားသခင်သည် အရာခပ်သိမ်း၏ အချုပ်အခြာအာဏာရှင်ဖြစ်ကြောင်း သင် ယုံကြည်သည့်အတွက် တစ်စုံတစ်ရာ သင့်အပေါ် ကျရောက်သည့်အခါ သင် အဘယ်ကြောင့် ကြောက်ရွံ့ကာ မှီခိုအားကိုးစရာမရှိဟု ခံစားရဆဲဖြစ်သနည်း။ ဤအရာက သင်သည် ဘုရားသခင်အပေါ် မှီခိုအားကိုးခြင်း မရှိသည်ကို သက်သေပြ၏။ ဘုရားသခင်ကို သင်၏ အထောက်အပံ့နှင့် သင်၏ ဘုရားအဖြစ် သင် မခံယူလျှင် သူသည် သင်၏ ဘုရားသခင် မဟုတ်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) အခက်အခဲတွေနဲ့ ကြုံရတဲ့အခါ ကျွန်မက ဘုရားသခင်ရဲ့ ရည်ရွယ်ချက်ကို ရှာဖွေဖို့ ကိုယ်တော့်ရှေ့မှောက်ကို မလာဘဲ၊ ကိုယ့်ကိုယ်ကိုယ် ဘောင်ခတ်ဖို့ ကိုယ့်အယူအဆနဲ့ စိတ်ကူးတွေထဲမှာပဲ အမြဲရှင်သန်ခဲ့တယ်။ အထူးသဖြင့် ရွတ်ဆိုခြင်းနဲ့ပတ်သက်တဲ့ ပြဿနာတွေ များလာပြီး ခက်ခဲလာတဲ့အခါ၊ နှစ်ရက်လောက် ကြိုးစားလုပ်ပြီးတဲ့နောက် ရလဒ်ကောင်းတွေ မမြင်ရတဲ့အခါ၊ ဒီပြဿနာတွေက လုံးဝဖြေရှင်းလို့မရဘူးလို့ ကျွန်မ ဆုံးဖြတ်လိုက်တယ်၊ ထပ်ပြီးအားထုတ်လည်း အလကားပဲ။ ဒါကြောင့် လေ့ကျင့်တယ်ဆိုပေမဲ့ ပြီးစလွယ် သဘောမျိုးနဲ့ပဲ လုပ်ခဲ့ပြီး စိတ်မနှစ်ဘဲ လုပ်ခဲ့တယ်။ ညီအစ်မဇိုဝီအကြောင်းကို ကျွန်မ တွေးမိတယ်။ သူက ကျွန်မထက်တောင် နောက်ကျပြီးမှ လေ့ကျင့်တာ၊ ပြဿနာတွေလည်း တော်တော်များများရှိခဲ့တယ်၊ တချို့အပိုင်းတွေမှာဆိုရင် သူက ကျွန်မလောက်တောင် မတော်ဘူးလို့ ကျွန်မ ထင်ခဲ့သေးတယ်။ ကျွန်မက သူ့ကို အထင်မကြီးခဲ့ဘူး၊ ဒါပေမဲ့ အဲဒီညီအစ်မက သူ့တာဝန်အပေါ် အရမ်းအလေးအနက်ထားတယ်၊ သူ့ရဲ့မပြည့်စုံမှုတွေကို တက်တက်ကြွကြွ ရင်ဆိုင်ပြီး လေ့ကျင့်ဖို့ အားထုတ်ခဲ့တယ်။ အဆက်မပြတ်လေ့ကျင့်မှုကနေတစ်ဆင့် သူက အမြန်တိုးတက်လာပြီး သူ့ရဲ့ရွတ်ဆိုမှုရလဒ်တွေကလည်း တော်တော်ကောင်းခဲ့တယ်။ ဒီအကြောင်းကို စဉ်းစားရင်း၊ အခက်အခဲတွေနဲ့ ရင်ဆိုင်ရတဲ့အခါ ဘုရားသခင်ကို အားကိုးပြီး ဝီရိယရှိရှိ လေ့ကျင့်အားထုတ်ရင်၊ ပြဿနာတွေကို ဖြေရှင်းနိုင်တယ်ဆိုတာ ကျွန်မ သဘောပေါက်သွားတယ်။ လူတွေ ပူးပေါင်းဆောင်ရွက်သလောက် ဘုရားသခင်က စုံလင်အောင် ပြုလုပ်ပေးမှာပါ။ ဒီနှစ်တွေကို ပြန်ကြည့်လိုက်တော့ ကျွန်မ တကယ်ပဲ အချိန်တွေကို ဖြုန်းတီးခဲ့တယ်။ ကျွန်မက ဘုရားသခင်နောက်လိုက်ပေမဲ့ ကိုယ်တော်ကို မယုံကြည်ခဲ့ဘူး၊ အမှုအရာတွေနဲ့ကြုံရတဲ့အခါ ဘုရားသခင်ကို အားမကိုးဘူး၊ ကိုယ်တော်ရဲ့ ရည်ရွယ်ချက်ကို မရှာဖွေဘဲ ကိုယ့်အမြင်တွေကိုပဲ ဆုပ်ကိုင်ထားခဲ့တယ်။ ရလဒ်အနေနဲ့ တခြားသူတွေက တိုးတက်နေချိန်မှာ ကျွန်မကတော့ တစ်နေရာတည်းမှာပဲ ရပ်နေခဲ့တယ်။ ကျွန်မ တကယ်ကို မိုက်မဲခဲ့တာပဲ။

နောက်ပိုင်းမှာ ကျွန်မ ဆက်ပြီး ဆင်ခြင်သုံးသပ်ခဲ့တယ်။ အတိတ်တုန်းက ကျွန်မရဲ့ ပညာရေးနဲ့ နေ့စဉ်ဘဝမှာ အခက်အခဲတွေအများကြီး ကြုံခဲ့ရပေမဲ့ ကိုယ့်ကိုယ်ကိုယ် မစွမ်းဆောင်နိုင်ဘူးလို့ ဘယ်တော့မှ လွယ်လွယ်ကူကူ ကောက်ချက်မချခဲ့ဘူး၊ ကြိုးတောင်မကြိုးစားကြည့်ဘဲ လက်မလျှော့ခဲ့ဘူး။ တစ်ချိန်က ကျွန်မ ရှေ့နေတစ်ယောက်ဖြစ်ဖို့ အိပ်မက်မက်ခဲ့သလိုပေါ့၊ ကျော်ကြားမှုနဲ့ အကျိုးအမြတ် နှစ်မျိုးလုံးကို ရချင်ခဲ့တယ်။ အဲဒီအချိန်က နိုင်ငံတော်တရားစီရင်ရေးစာမေးပွဲရဲ့ အောင်မြင်နှုန်းက ၇ ရာခိုင်နှုန်းလောက်ပဲ ရှိတယ်၊ ကျွန်မရဲ့ ပညာရေးပိုင်းစွမ်းဆောင်မှုကလည်း သိပ်မကောင်းခဲ့ဘူး၊ ဒါပေမဲ့ ခက်ခဲလို့ဆိုပြီး ကျွန်မ နောက်မဆုတ်ခဲ့ဘူး။ ကိုယ့်အိပ်မက်ကို အကောင်အထည်ဖော်ဖို့ ကျွန်မဟာ နှစ်လကျော်ကြာအောင် တစ်ကိုယ်တည်း သီးသန့်နေခဲ့ပြီး စာလေ့လာတာကို စိတ်ညစ်စရာလို့မမြင်ဘဲ နေ့တိုင်း ပြင်းပြင်းထန်ထန်လေ့လာခဲ့တယ်။ ကျော်ကြားမှုနဲ့ အကျိုးအမြတ်တွေရပြီး သူများတွေရဲ့ အထင်ကြီးလေးစားမှုကို ခံရမယ်ဆိုတဲ့အတွေးက ကျွန်မကို အရမ်းကို စိတ်အားထက်သန်စေခဲ့တယ်။ နောက်ဆုံးမှာတော့ ကျွန်မ တကယ်ပဲ စာမေးပွဲအောင်ခဲ့တယ်။ ရွတ်ဆိုခြင်းတာဝန်နဲ့ပတ်သက်ပြီး ပြဿနာတွေကို ဘာကြောင့် ဖြေရှင်းလို့မရဘူးလို့ ခံစားရပြီး အမြဲတမ်း ထွက်ပြေးချင်ပြီး နောက်ဆုတ်ချင်ခဲ့တာလဲဆိုတာကို ပြန်စဉ်းစားကြည့်တော့၊ အကြောင်းကတော့ ကျွန်မက အရမ်း တစ်ကိုယ်ကောင်းဆန်လို့ပဲ။ ကိုယ့်အတွက် အကျိုးရှိတဲ့အရာတွေကိုပဲ လုပ်ပြီး၊ အကျိုးမရှိတဲ့အရာတွေကိုတော့ ရှောင်ခဲ့တယ်။ ဝတ်ပြုခြင်းမှာ ကျွန်မ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့ပြီး ကိုယ့်ပြဿနာနဲ့ပတ်သက်တဲ့ ထိုးထွင်းသိမြင်မှုတချို့ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်များသည် အသိစိတ်၊ ဆင်ခြင်တုံတရား၊ သို့မဟုတ် လူ့သဘာဝမရှိပေ။ ၎င်းတို့သည် အရှက်တရားကင်းမဲ့ရုံမျှ မကဘဲ အခြားလက္ခဏာတစ်ခုလည်းရှိသည်။ ၎င်းတို့သည် သာမန်ထက်ပို၍ တစ်ကိုယ်ကောင်းဆန်ပြီး ယုတ်မာသည်။ ၎င်းတို့၏ ‘တစ်ကိုယ်ကောင်းဆန်ခြင်းနှင့် ယုတ်မာခြင်း’၏ တိုက်ရိုက်အဓိပ္ပာယ်သည် နားလည်သဘောပေါက်ရန် မခက်ပေ။ ၎င်းတို့သည် ၎င်းတို့ကိုယ်တိုင်၏ အကျိုးစီးပွားများမှလွဲ၍ မည်သည့်အရာကိုမျှ မမြင်ပေ။ ၎င်းတို့၏အကျိုးစီးပွားနှင့် သက်ဆိုင်သည့် မည်သည့်အရာမဆို ၎င်းတို့၏အာရုံစိုက်ခြင်းကို အပြည့်အဝ ရလေသည်။ ၎င်းတို့သည် ယင်းအတွက် ဒုက္ခခံလိမ့်မည်၊ အဖိုးအခပေးဆပ်လိမ့်မည်၊ ယင်း၌ အာရုံနစ်မွန်းနေလိမ့်မည်၊ ပြီးလျှင် ယင်း၌ မိမိတို့ကိုယ်ကို ဆက်ကပ်အပ်နှံထားလိမ့်မည်။ ၎င်းတို့၏ ကိုယ်ပိုင် အကျိုးစီးပွားတို့နှင့်မသက်ဆိုင်သည့် မည်သည့်အရာကိုမဆို ၎င်းတို့က လျစ်လျူရှုပြီး အရေးလုပ်မည် မဟုတ်ချေ။ အခြားသူများက မိမိတို့သဘောရှိ လုပ်ဆောင်နိုင်သည်။ တစ်စုံတစ်ဦးက အနှောင့်အယှက်လုပ်ခြင်း သို့မဟုတ် အဖျက်အမှောင့်လုပ်ခြင်း ဖြစ်စေခြင်းကို အန္တိခရစ်တို့က ဂရုမစိုက်ကြဘဲ ၎င်းတို့အဖို့မူ ဤအရာသည် ၎င်းတို့နှင့် မည်သို့မျှ မသက်ဆိုင်ပေ။ ပါးနပ်စွာဆိုရလျှင်၊ ၎င်းတို့သည် မိမိတို့၏ကိုယ်ပိုင် ကိစ္စကိုသာ စိတ်ဝင်စားသည်။ သို့ရာတွင် ဤလူစားမျိုးသည် ယုတ်မာသည်၊ ယုတ်ညံ့ပြီး ရွံစရာကောင်းသည်ဟုဆိုလျှင် သာ၍ မှန်ကန်တိကျပေသည်။ ၎င်းတို့ကို ‘တစ်ကိုယ်ကောင်းဆန်ပြီး ယုတ်မာသည်’ဟု ငါတို့ သတ်မှတ်ကြသည်။ အန္တိခရစ်တို့၏ တစ်ကိုယ်ကောင်းဆန်ခြင်းနှင့် ယုတ်မာခြင်းတို့က မည်သို့ သူ့ဘာသာ ပေါ်လွင်သနည်း။...အန္တိခရစ်တို့သည် မည်သည့်တာဝန်ကို ထမ်းဆောင်နေပါစေ၊ ၎င်းတို့တွေးနိုင်သည့်အရာမှာ ထိုတာဝန်က ၎င်းတို့အား ထင်ပေါ်စေမည် ဟုတ်မဟုတ်ကိုသာ ဖြစ်သည်။ ယင်းက ၎င်းတို့၏ နာမည်ဂုဏ်သတင်းကို မြှင့်တင်ပေးနိုင်သရွေ့ ၎င်းတို့က ယင်းကို လုပ်ဆောင်သည့်နည်းအား သင်ယူဖို့၊ ယင်းကို ဆောင်ရွက်ဖို့ နည်းလမ်းကို အကြံထုတ်ရာတွင် ဦးနှောက်ခြောက်ခံ စဉ်းစားကြသည်။ ယင်းက ၎င်းတို့အား ထင်ပေါ်စေမည် ဟုတ်မဟုတ်ကိုသာ ၎င်းတို့ ဂရုစိုက်သည်။ ၎င်းတို့ မည်သည့်အရာကို လုပ်ဆောင်ပါစေ၊ သို့မဟုတ် တွေးတောပါစေ၊ ၎င်းတို့သည် ၎င်းတို့၏ ကိုယ်ပိုင်ကျော်ကြားမှု၊ အကျိုးအမြတ်နှင့် အဆင့်အတန်းကိုသာ အရေးစိုက်ကြသည်။ ၎င်းတို့က မည်သည့်တာဝန်ကို ထမ်းဆောင်နေပါစေ၊ မည်သူက မြင့်မားသည်၊ သို့မဟုတ် နိမ့်ကျသည်၊ မည်သူကနိုင်ပြီး၊ မည်သူက ရှုံးသည်၊ မည်သူ၌ ပို၍ ကြီးမားသော နာမည်ဂုဏ်သတင်း ရှိသည်တို့နှင့်ပတ်သက်၍သာ ယှဉ်ပြိုင်ကြသည်။ လူမည်မျှက ၎င်းတို့ကို ကိုးကွယ်ပြီး အထင်ကြီးသည်၊ လူမည်မျှက ၎င်းတို့ကို နာခံသည်၊ ပြီးလျှင် ၎င်းတို့၌ နောက်လိုက်မည်မျှရှိသည်တို့ကိုသာ ၎င်းတို့ ဂရုစိုက်ကြသည်။ ၎င်းတို့သည် သမ္မာတရားကို မည်သည့်အခါမျှ မိတ်သဟာယမပြုပေ၊ သို့မဟုတ် တကယ့်ပြဿနာများကို မည်သည့်အခါမျှ မဖြေရှင်းပေ။ ၎င်းတို့သည် မိမိတို့၏ တာဝန်ကို ထမ်းဆောင်သည့်အခါတွင် အမှုကိစ္စများကို စည်းမျဉ်းနှင့်အညီ မည်သို့လုပ်ဆောင်ရမည်ကို မည်သည့်အခါမျှ ဆင်ခြင်စဉ်းစားခြင်းမရှိသကဲ့သို့ ဘုရားသခင် တောင်းဆိုသည့်အရာနှင့် ဘုရားသခင်၏ ရည်ရွယ်ချက်များကို ဆင်ခြင်စဉ်းစားရန် မဆိုထားနှင့်၊ ၎င်းတို့ သစ္စာစောင့်သိနေခဲ့ခြင်း ရှိမရှိ၊ မိမိတို့၏ တာဝန်များကို ကောင်းမွန်စွာ ဖြည့်ဆည်းပြီးခြင်း ရှိမရှိ၊ ၎င်းတို့၏ အလုပ်တွင် လမ်းလွဲနေခဲ့ခြင်းများ သို့မဟုတ် သတိမမူမိနေခဲ့ခြင်းများ ရှိမရှိ သို့မဟုတ် ပြဿနာတစ်ခုတလေ တည်ရှိခြင်း ရှိမရှိဟူသည်ကို ပြန်လည်သုံးသပ်ခြင်း မရှိကြ။ ဤအရာများအားလုံးကို ၎င်းတို့ တစ်စက်မျှ အာရုံမစိုက်ပေ။ ကျော်ကြားမှု၊ အကျိုးအမြတ်နှင့် အဆင့်အတန်း၊ ၎င်းတို့၏ကိုယ်ပိုင် ရည်မှန်းချက်များနှင့် လိုအင်ဆန္ဒများကို ဖြည့်ဆည်းဖို့တို့အတွက်သာ ၎င်းတို့သည် ကြိုးစားအားထုတ်ပြီး အမှုကိစ္စများကို လုပ်ဆောင်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ သရုပ်သကန် ဖြစ်သည် မဟုတ်လော။ ဤသည်မှာ ၎င်းတို့၏ စိတ်နှလုံးများသည် ၎င်းတို့၏ကိုယ်ပိုင် ရည်မှန်းချက်များ၊ လိုအင်ဆန္ဒများနှင့် ယုတ္တိမရှိသော တောင်းဆိုမှုများဖြင့် ပြည့်လျှံနေပုံကို အပြည့်အဝ ဖော်ထုတ်လေသည်။ ၎င်းတို့ လုပ်ဆောင်သမျှကို ၎င်းတို့၏ ရည်မှန်းချက်များနှင့် လိုအင်ဆန္ဒများဖြင့် အုပ်စိုးထားသည်။ ၎င်းတို့ မည်သည့်အရာကို လုပ်ဆောင်ပါစေ၊ အရင်းခံအကြောင်းနှင့် အရင်းအမြစ်တို့မှာ ၎င်းတို့၏ကိုယ်ပိုင် ရည်မှန်းချက်များ၊ လိုအင်ဆန္ဒများနှင့် ယုတ္တိမရှိသော တောင်းဆိုမှုများသာ ဖြစ်သည်။ ဤသည်မှာ တစ်ကိုယ်ကောင်းဆန်ခြင်းနှင့် ယုတ်မာခြင်းတို့၏ စံပြုလောက်သော သရုပ်သကန်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၄- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၁)) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်၊ ကျွန်မ သဘောပေါက်သွားတာက၊ ကျွန်မရဲ့ ရည်ရွယ်ချက်တွေနဲ့ အမှုအရာတွေလုပ်တဲ့ စမှတ်က လုံးဝကို မှားယွင်းနေခဲ့ပြီး အန္တိခရစ်တွေအတိုင်းပဲ ဖြစ်တယ်ဆိုတာကိုပေါ့။ ကျွန်မ ဘာပဲလုပ်လုပ် ကိုယ်ကျိုးစီးပွားကနေ စေ့ဆော်တာဖြစ်ပြီး၊ ကျွန်မရဲ့ ကျော်ကြားမှုနဲ့ အကျိုးအမြတ်အတွက် ကိုယ့်လိုအင်ဆန္ဒကို ဖြည့်ဆည်းပေးနိုင်တဲ့၊ သူများတွေရဲ့ အထင်ကြီးလေးစားမှုကို ရနိုင်တဲ့အရာတွေအတွက်ဆိုရင်၊ ဒုက္ခခံရမှာကိုမကြောက်ဘဲ ဦးနှောက်ခြောက်အောင် စဉ်းစားပြီး မဖြစ်ဖြစ်အောင် စွမ်းဆောင်ခဲ့တယ်။ ဆန့်ကျင်ဘက်အနေနဲ့ ကိုယ့်အတွက် အကျိုးမရှိတဲ့အရာတွေဆိုရင်၊ အဓိပ္ပာယ်ရှိပြီး တန်ဖိုးရှိရင်တောင်မှ၊ အဲဒါတွေကို လုပ်ဖို့ စိတ်မပါဘူး၊ အဲဒါတွေကိုရအောင် အားထုတ်ဖို့၊ ဒုက္ခခံပြီး အဖိုးအခပေးဖို့ဆိုတာ ပိုလို့တောင် ဝေးသေးတယ်။ ကျွန်မ တရားစီရင်ရေးစာမေးပွဲဖြေတုန်းက “မဖြစ်ဖြစ်အောင်လုပ်မယ့် စိတ်ဓာတ်” ရှိခဲ့တယ်၊ ဘာဖြစ်လို့လဲဆိုတော့ စာမေးပွဲအောင်တာက ရှေ့နေတစ်ယောက်ဖြစ်လာခွင့်ပြုမယ်၊ သူများတွေရဲ့ အထင်ကြီးလေးစားမှုကို ရမယ်၊ ပိုက်ဆံတွေအများကြီး ရမယ်၊ ကျော်ကြားမှုနဲ့ အကျိုးအမြတ် နှစ်မျိုးလုံးကို ရမှာလေ။ ဒီစေ့ဆော်မှုက အကြီးမားဆုံးအခက်အခဲတွေကိုတောင် ခံနိုင်ရည်ရှိရှိနဲ့ အောင်မြင်မှုရအောင် ကြိုးစားစေခဲ့တယ်။ ဒါပေမဲ့ ရွတ်ဆိုခြင်းတာဝန်အပေါ်ထားတဲ့ ကျွန်မရဲ့သဘောထားက လုံးဝကို ကွဲပြားနေခဲ့တယ်။ ဒီတာဝန်ကို ထမ်းဆောင်တာက ထုတ်ဖော်ခံရဖို့ပဲရှိပြီး ဒါက ကျွန်မကို ကျော်ကြားမှု၊ အသိအမှတ်ပြုမှုတွေ ရမှာမဟုတ်ဘူး၊ ကိုယ့်တန်ဖိုးကို ပြသဖို့ အခွင့်အရေးလည်း မရှိဘူးလို့ ခံစားခဲ့ရတယ်။ ဒါကြောင့် ဒီတာဝန်အတွက် ဒုက္ခခံဖို့၊ အဖိုးအခပေးဖို့ စိတ်မပါခဲ့ဘူး၊ လုပ်ဖို့တောင် အင်တင်တင်ဖြစ်ခဲ့တယ်။ ညီအစ်ကိုမောင်နှမတွေက ဘုရားသခင်ရဲ့ အလျင်လိုတဲ့ ရည်ရွယ်ချက်ကို အကြိမ်ကြိမ် မိတ်သဟာယဖွဲ့ခဲ့ကြတယ်၊ ဘုရားသခင်က ပိုများတဲ့လူတွေ ကိုယ်တော်ရဲ့နှုတ်ကပတ်တော်တွေကို ကြားပြီး ကယ်တင်ခြင်းကို ရစေဖို့ မျှော်လင့်တယ်။ သူတို့က ကျွန်မကို ဒီတာဝန်ကို ထမ်းနိုင်အောင် အမြန်ဆုံးလေ့ကျင့်ဖို့ တိုက်တွန်းခဲ့ကြပေမဲ့ ကျွန်မက ကိုယ့်ရဲ့ဂုဏ်သတင်းနဲ့ အဆင့်အတန်းကိုပဲ စဉ်းစားခဲ့တယ်။ ညီအစ်ကိုမောင်နှမတွေရဲ့ အကြံဉာဏ်ကို လုံးဝနားမထောင်ခဲ့ဘူး၊ ဘုရားသခင်ရဲ့ ရည်ရွယ်ချက်ကို လျစ်လျူရှုခဲ့ပြီး အလုပ်က ဘယ်လောက်ပဲ အလျင်လိုပြီး အရေးတကြီးဖြစ်နေပါစေ လျစ်လျူနေခဲ့တယ်။ ကျွန်မ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ ဒီအကြောင်းကို စဉ်းစားလေလေ၊ ကျွန်မ ပိုပြီး စိတ်ဆင်းရဲလာလေပဲ။ ကျွန်မ ဘုရားသခင်ရှေ့မှောက်ကိုလာပြီး ဆုတောင်းခဲ့တယ်၊ “ဘုရားသခင်၊ သမီး ကိုယ်တော့်နောက်ကို နှစ်ပေါင်းများစွာ လိုက်ခဲ့ပေမဲ့ စိတ်ရင်းမမှန်ခဲ့ပါဘူး။ သမီး ဘာပဲလုပ်လုပ် ကိုယ့်အကျိုးစီးပွားကိုပဲ စဉ်းစားပြီး ကိုယ့်ဇာတိပကတိအတွက်ပဲ ကြံစည်ခဲ့တယ်၊ တာဝန်မှာလည်း နောင်တတွေအများကြီး ချန်ထားခဲ့ပါတယ်။ သမီး ဒီလိုမျိုး ဆက်မရှင်သန်ချင်တော့ဘူး၊ သမီး ပြောင်းလဲချင်ပါတယ်။ ကိုယ်တော် ကျွန်မကို စိစစ်တော်မူပါ” လို့ပေါ့။ ဆုတောင်းပြီးတဲ့နောက်၊ ကျွန်မရဲ့လက်ရှိတာဝန်မှာ ဘယ်လိုတွေ ပေါ့ဆပြီး ဝတ်ကျေတမ်းကျေလုပ်ခဲ့သလဲ၊ ဒီလို တာဝန်အပေါ်ထားတဲ့ သဘောထားကို ဘယ်လိုပြောင်းလဲနိုင်မလဲဆိုတာကို စပြီး ဆင်ခြင်သုံးသပ်ခဲ့တယ်။ နေ့တစ်ဝက်ကြာပြီးတဲ့နောက် ရုတ်တရက် စာတစ်စောင် လက်ခံရရှိခဲ့တယ်။ ခေါင်းဆောင်က ကျွန်မကို ရွတ်ဆိုတာ ဆက်လေ့ကျင့်ဖို့ နောက်တစ်ခေါက် အခွင့်အရေးပေးမယ်လို့ ပြောတယ်။ စာကိုဖတ်လိုက်တဲ့အချိန်မှာ ကျွန်မ ကိုယ့်မျက်စိကိုတောင် မယုံနိုင်ဘူး။ ဒါက ဘုရားသခင်ရဲ့ သနားကရုဏာဖြစ်ပြီး၊ ကျွန်မကို နောင်တရဖို့ အခွင့်အရေးပေးတာဖြစ်ပြီး၊ ကိုယ့်ဇာတိပကတိကို ပုန်ကန်ပြီး သမ္မာတရားကို လက်တွေ့လုပ်ဆောင်ဖို့ အခွင့်အရေးပေးတာဖြစ်တယ်ဆိုတာကို ကျွန်မ ရှင်းရှင်းလင်းလင်း သဘောပေါက်သွားတယ်၊ ကျွန်မရဲ့စိတ်နှလုံးက ကျေးဇူးတင်ခြင်းနဲ့ ပြည့်လျှံသွားပြီး၊ ဘာပြောရမှန်းတောင် မသိတော့ဘူး။ ကိုယ့်စကားတွေအားလုံးက စကားတစ်ခွန်းတည်းအဖြစ် ပြောင်းလဲသွားတယ်။ ဘုရားသခင်ကို ကျေးဇူးတင်ပါတယ်။ အဲဒီအချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ အမှတ်ရလိုက်တယ်။ “ဘုရားသခင်၏ စိတ်သဘောထားသည် အခရာကျပြီး အသက်ဝင်ကာ အမှုအရာများ ပြောင်းလဲဖြစ်ပေါ်ခြင်းအပေါ်မူတည်၍ သူ၏အတွေးများနှင့် သဘောထားတို့ကို သူပြောင်းလဲသည်။ နိနေဝေမြို့သားတို့အပေါ် သူ၏သဘောထား ပြောင်းလဲခြင်းက သူ၌ သူ၏ကိုယ်ပိုင်အတွေးနှင့် အကြံအစည်များရှိကြောင်းကို လူသားမျိုးနွယ်အား ပြသည်။ သူသည် စက်ရုပ်သော်လည်းကောင်း၊ မြေရုပ်တုသော်လည်းကောင်း မဟုတ်ဘဲ အသက်ရှင်သည့် ဘုရားသခင်ကိုယ်တော်တိုင်ဖြစ်သည်။ နိနေဝေမြို့သားတို့ကို သူတို့၏သဘောထားများအရ သူတို့၏အတိတ်များကို ခွင့်လွှတ်နိုင်သကဲ့သို့ သူတို့ကို သူဒေါသထွက်နိုင်သည်။ နိနေဝေမြို့သားတို့အပေါ် ကံဆိုးခြင်းများ ကျရောက်စေဖို့ သူဆုံးဖြတ်နိုင်သကဲ့သို့ သူတို့၏နောင်တကြောင့် သူ၏ဆုံးဖြတ်ချက်ကိုလည်း သူပြောင်းလဲနိုင်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ကျွန်မရဲ့ စကားတစ်ခွန်း၊ လုပ်ရပ်တစ်ခုတိုင်းကို ဘုရားသခင်က ကျွန်မဘေးမှာ ကြည့်ရှုနေတယ်ဆိုတာနဲ့၊ ကျွန်မ နောင်တရလိုစိတ်ရှိတဲ့အခါ ဘုရားသခင်က နောက်တစ်ကြိမ် အခွင့်အရေးပေးတယ်ဆိုတာကို ကျွန်မ သဘောပေါက်ခဲ့တယ်။

နောက်ဆက်တွဲလေ့ကျင့်မှုတွေမှာ ညီအစ်မတွေက ပြဿနာတချို့ကို ထောက်ပြခဲ့ကြတယ်။ အစပိုင်းမှာတော့ ကျွန်မ မှန်မှန်ကန်ကန် သဘောထားနိုင်ပြီး ဖြေရှင်းနည်းတွေကို တက်တက်ကြွကြွ ရှာဖွေခဲ့တယ်၊ ဒါပေမဲ့ အခက်အခဲတွေ နည်းနည်းကြီးလာတဲ့အခါ ကျွန်မ ပြန်ပြီးတော့ စိတ်မချမ်းမသာဖြစ်သွားလိုက်တာဟာ ထွက်ပြေးချင်တဲ့ အတွေးတွေ ပေါ်လာခဲ့တယ်။ တစ်ခါမှာ ကျွန်မ ဝီရိယရှိရှိ လေ့ကျင့်ပြီးတဲ့နောက် ညီအစ်မတစ်ယောက်က ကျွန်မရဲ့ရွတ်ဆိုသံက စက်ရုပ်ဆန်တယ်၊ တိုးတက်မလာတဲ့အပြင် နည်းနည်းတောင် ဆုတ်ယုတ်သွားတယ်လို့ ပြောတယ်။ ဒီလိုမှတ်ချက်နဲ့ ရင်ဆိုင်ရတော့ စိတ်ထဲမှာ အရမ်းကို လေးလံသွားတယ်။ ကျွန်မရဲ့လေ့ကျင့်မှု ရလဒ်ကောင်းတွေ ထွက်လာမယ်လို့ မျှော်လင့်ခဲ့တာ၊ ဒါပေမဲ့ ပိုဆိုးသွားတဲ့ပုံဖြစ်သွားခဲ့တယ်။ အသံသွင်းဖို့ စိတ်အားထက်သန်မှု လုံးဝမရှိတော့ဘဲ၊ “ဒီတာဝန်က အရမ်းခက်တယ်၊ ငါမလုပ်နိုင်ဘူး” ဆိုတဲ့အတွေးတွေ စဝင်လာတယ်။ အဲဒီအချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ တွေ့လိုက်တယ်။ “ယခုအခါတွင် နောက်ဆုံးသော ကာလ၌ ဘုရားသခင်၏ အမှုတော်ကို သက်သေခံခြင်းနှင့် ဘုရားသခင်၏ နှုတ်ကပတ်တော်များကို ဖြန့်ချိခြင်းသည် အရေးပါသော ကိစ္စရပ်တစ်ခု ဖြစ်သည်။ ဤသည်မှာ အလွန်အရေးကြီးသော တာဝန်တစ်ခုဖြစ်ပြီး သင်တို့ထဲမှ မည်သူမျှ ယင်းကို လျှော့မတွက်သင့်ပေ။ သင်တို့၏ ဝန်ထုပ်ဝန်ပိုးသည် မပေါ့ပါးပေ။ ဤသည်မှာ သေးငယ်သော ကိစ္စရပ်တစ်ခု မဟုတ်သကဲ့သို့ တစ်ကိုယ်ရေ အတွေ့အကြုံများနှင့်သာ သက်ဆိုင်သော ပြဿနာတစ်ခုလည်း မဟုတ်ပေ။ ဤကိစ္စရပ်တွင် ပါဝင်သော နယ်ပယ်သည် အလွန်ကျယ်ပြန့်လှသည်။ ယင်းသည် လူသားမျိုးနွယ်၏ ကယ်တင်ခြင်း၊ နိုင်ငံတော် ဧဝံဂေလိတရားကို ဖြန့်ဝေခြင်းတို့နှင့် သက်ဆိုင်သည်။ သင်တို့သည် ဤကိစ္စရပ်ကို ရှင်းလင်းစွာ မမြင်ဘဲ၊ ယင်း၏ အရေးပါမှုကို မခံစားရဘဲ သင်တို့၏ တာဝန်ကို ထမ်းဆောင်နေစဉ် စိတ်တိုစိတ်ဆတ်စွာ ပြုမူခြင်း၊ ကလေးဆန်စွာ ဒေါသထွက်ပြခြင်း သို့မဟုတ် မကျေမနပ်ဖြစ်ခြင်းတို့ကို ပြုလုပ်နေဆဲဖြစ်ပါက ဤသည်မှာ ပြဿနာရှိပေသည်၊ သင်တို့သည် ဤအလုပ်ကို တာဝန်ယူထမ်းဆောင်ရန် မသင့်တော်ကြပေ။ သင်၏ အတတ်ပညာဆိုင်ရာ ကျွမ်းကျင်မှုများအဆင့်နှင့် သင်၏ အလုပ်လုပ်နိုင်စွမ်းသည် သင်၏ အစွမ်းအစနှင့် အလုပ် အတွေ့အကြုံအပေါ်တွင် မူတည်သည်။ ဤအရာများသည် ဒုတိယနေရာ၌သာ ရှိသည်။ အရေးကြီးဆုံးအရာမှာ ဖြောင့်မတ်သော စိတ်နှလုံးရှိခြင်း၊ ဘုရားသခင်ကို ကျိုးနွံနာခံနိုင်ခြင်း၊ အဖိုးအခပေးရန် လိုလိုလားလားရှိခြင်းနှင့် သင်၏ တာဝန်ကို ထမ်းဆောင်ရာတွင် သစ္စာစောင့်သိခြင်းတို့ ဖြစ်သည်။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်ရဲ့ နှုတ်ကပတ်တော်တွေက ကျွန်မကို သတိပေးခဲ့တယ်။ ကျွန်မထမ်းဆောင်နေတဲ့တာဝန်ဟာ ရိုးရှင်းတဲ့အလုပ်တစ်ခုမဟုတ်ဘူး။ ဒါက ဘုရားသခင်ရဲ့ နှုတ်ကပတ်တော်တွေကို ဖြန့်ဝေပြီး နောက်ဆုံးသောကာလက ဘုရားသခင်ရဲ့အမှုကို သက်သေခံခြင်းနဲ့ သက်ဆိုင်တယ်၊ ကိုယ့်သဘောအတိုင်း ပေါ့ပေါ့ဆဆ သဘောထားလို့မရဘူး။ ဒီအကြောင်းကို စဉ်းစားမိတော့ စိတ်ထဲမှာ လင်းလက်ပြီး အားအင်တွေ ပြည့်လာသလို ခံစားလိုက်ရတယ်။ ဘုရားသခင်ရဲ့ နှုတ်ကပတ်တော်တွေကနေ လက်တွေ့လုပ်ဆောင်ရမယ့် လမ်းခရီးကိုလည်း ကျွန်မ တွေ့ရှိခဲ့တယ်။ အရည်အချင်းနဲ့ အစွမ်းအစက ဒုတိယပဲ၊ အရေးကြီးဆုံးက လူတစ်ယောက်မှာ မှန်ကန်တဲ့စိတ်နှလုံးရှိဖို့၊ သစ္စာစောင့်သိဖို့၊ ကိုယ့်တာဝန်ကို စောင့်ထိန်းနိုင်ဖို့ပဲ၊ ဒါက ဘုရားသခင်မြင်ချင်တဲ့အရာပဲ။ ကျွန်မ ကိုယ့်ကိုယ်ကိုယ် တည်ငြိမ်အောင်လုပ်ပြီး ဘုရားသခင်ဆီ ဆုတောင်းခဲ့တယ်၊ “ဘုရားသခင်၊ သမီးရဲ့တာဝန်ကို ကိုယ့်ရဲ့ဖောက်ပြန်တဲ့ စိတ်သဘောထားနဲ့ မထမ်းဆောင်ချင်တော့ပါဘူး။ ဒီတာဝန်အတွက် သမီး အားထုတ်ပြီး အဖိုးအခပေးဖို့လိုပါတယ်၊ ကိုယ်တော်ပေးတဲ့ တာဝန်ကိုထမ်းဆောင်ခွင့်ရတဲ့ အခွင့်အရေးနဲ့ ထိုက်တန်အောင် နေထိုင်ချင်ပါတယ်။ ကျေးဇူးပြုပြီး သမီးကို လမ်းပြတော်မူပါ” လို့ပေါ့။ ဆုတောင်းပြီးတဲ့နောက်၊ ညီအစ်မထောက်ပြတဲ့ ပြဿနာတွေကို ဘယ်လိုကိုင်တွယ်ဖြေရှင်းမလဲဆိုတာကို ကျွန်မ တွေးတောဆင်ခြင်ခဲ့တယ်။ ကျွန်မ သဘောပေါက်သွားတယ်၊ ရွတ်ဆိုခြင်းရဲ့ စည်းမျဉ်းက ဘုရားသခင်ရဲ့ နှုတ်ကပတ်တော်တွေထဲမှာ တည်ငြိမ်ပြီး၊ ဘုရားနှုတ်ကပတ်တော်ရဲ့ အဓိပ္ပာယ်ကို စိတ်ရင်းမှန်နဲ့ ဖတ်ရှု၊ တွေးတောပြီး နားလည်သဘောပေါက်ဖို့၊ စာသားတွေကို စက်ရုပ်လို ဖတ်နေတာမျိုး မဟုတ်ဘဲ ဒီအခြေခံအပေါ်မှာ အခြေပြုပြီး ရွတ်ဆိုဖို့ဖြစ်တယ်။ ဒါနဲ့ ကျွန်မ စိတ်ကိုတည်ငြိမ်အောင်ထားပြီး ဘုရားသခင်ရဲ့ နှုတ်ကပတ်တော်တွေကို ဖတ်တယ်၊ ကိုယ့်အခြေအနေနဲ့ နှိုင်းယှဉ်ပြီး နားလည်အောင် ကြိုးစားခဲ့တယ်။ ဒီလိုရွတ်ဆိုပြီးတဲ့နောက်မှာ ထိရောက်မှု အများကြီး ပိုကောင်းသွားတယ်လို့ ညီအစ်မက ပြောတယ်။ ဒါက ဘုရားသခင်ရဲ့ လမ်းပြမှုပဲဆိုတာ ကျွန်မ သဘောပေါက်ပြီး စိတ်ထဲမှာ အရမ်းပျော်သွားတယ်။ အချိန်အတိုင်းအတာတစ်ခုအထိ လေ့ကျင့်ပြီးတဲ့နောက်၊ ကျွန်မရဲ့ရွတ်ဆိုမှုရလဒ်တွေကို တိုးတက်စေမယ့် နည်းလမ်းတချို့ကို ကျွန်မ တွေ့ရှိခဲ့ပြီး၊ ရွတ်ဆိုခြင်းနဲ့ပတ်သက်တဲ့ ပြဿနာတွေလည်း နည်းနည်း တိုးတက်ကောင်းမွန်လာခဲ့တယ်။ ဒီလိုအတွေ့အကြုံမျိုး ပေးတဲ့အတွက် ဘုရားသခင်ကို ကျေးဇူးတင်ပါတယ်။


၁၃။ သင်းအုပ်ဆရာတွေနဲ့ ကျွန်တော်ရဲ့ ငြင်းခုံဆွေးနွေးမှု

ကျဲမုန် အိန္ဒိယ

၂၀၁၉ခုနှစ်၊ ဇန်နဝါရီလမှာ သူငယ်ချင်းတစ်ယောက်က ကျွန်တော့်ကို အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို သက်သေခံပါတယ်။ အဲဒီနောက်မှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ကျွန်တော် ဖတ်ပြီး ကျွန်တော့်ကို တော်တော်ကို ဆွဲဆောင်သွားတယ်။ ကျွန်တော့်အတွက်တော့ ဒါဟာ သမ္မာတရားအသစ်တစ်ခု ရောက်လာတာပဲ။ ကျွန်တော် အရမ်းပျော်သွားတယ်။ ဘာသာရေးလောကက နားမလည်နိုင်တာတွေကို အနန္တတန်ခိုးရှင် ဘုရားသခင်က ရှင်းပြတယ်။ ကျမ်းစာရဲ့ နက်နဲမှုတွေ၊ လူ့ဇာတိခံခြင်းရဲ့ နက်နဲမှုတွေ လူရဲ့ ဖောက်ပြန်ပျက်စီးခြင်းရဲ့ အရင်းအမြစ် အပြစ်ကို ဖယ်ရှားခြင်းလမ်း၊ သန့်စင်ခံရပြီး ကယ်တင်ခံရခြင်းတွေပေါ့။ ဘယ်လူသားကမှ ဒီလိုစကားတွေကို မပြောနိုင်ဘူး။ ဒါက ဘုရားသခင်ရဲ့ အသံဖြစ်တယ်၊ အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဖြစ်တယ်လို့ ကျွန်တော် ခံစားရတယ်။ အဲဒါနဲ့ ကျွန်တော် ပျော်ပျော်ရွှင်ရွှင်နဲ့ လက်ခံပြီး ဒီသိပ်ကောင်းတဲ့ သတင်းကို ကျွန်တော့်မိသားစုနဲ့ မျှဝေတယ်။ ကျွန်တော့်အမေ၊ အဒေါ်နဲ့ ညီအစ်ကိုမောင်နှမတချို့က အနန္တတန်ခိုးရှင် ဘုရားသခင်ကို လက်ခံကြတယ်။ ကျွန်တော်တို့ နေ့တိုင်း စုဝေးပြီး ဘုရားနှုတ်ကပတ်တော်ကို ဖတ်ကြတယ်။ အနန္တတန်ခိုးရှင် ဘုရားသခင် ဖော်ပြတဲ့ သမ္မာတရားတွေကို ခံစားကြတယ်။ ကျွန်တော်တို့တွေ အများကြီးရနေတယ်လို့ ခံစားရတယ်။ ဒီနှစ်တွေအားလုံးမှာ ဘာသာတရားကနေ ကျွန်တော်တို့ရခဲ့တာထက် တော်တော်ပိုများတယ်။

သိပ်မကြာဘူး။ နယ်ခံ သင်းအုပ်ဆရာနဲ့ သင်းထောက်တွေက ကျွန်တော့် ယုံကြည်မှုအကြောင်း သိသွားတယ်။ တစ်ညနေမှာ မျှော်လင့်မထားဘဲနဲ့ သင်းထောက်တစ်ယောက်က ကျွန်တော့်အိမ်ကို ရောက်လာပြီး ကျွန်တော့်ကို မေးတယ်။ “ခင်ဗျားနဲ့ ခင်ဗျားအမေက ဘာလို့ ဝတ်ပြုအစည်းအဝေးတွေ မတက်တာလဲ” တဲ့။ ကျွန်တော်က ပြောလိုက်တယ်။ “ကျွန်တော် လမ်းမှန်ကို တွေ့သွားလို့ ဘုရားကျောင်းကို မသွားတော့တာပါ။ သခင်ယေရှုက ပြန်ကြွလာပြီ။ သူက အနန္တတန်ခိုးရှင် ဘုရားသခင် ဖြစ်ပါတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ အများကြီးကို ကျွန်တော် ဖတ်ပြီးပြီ။ ကျွန်တော် တော်တော်အံ့အားသင့်သွားတယ်။ ဒီလောက်ဆန်းသစ်တဲ့ဟာကို ကျွန်တော် တစ်ခါမှ မဖတ်ခဲ့ဖူးဘူး။ အနန္တတန်ခိုးရှင် ဘုရားသခင်က ကျမ်းစာထဲက နက်နဲမှုတွေအများကြီးကို ဖွင့်ပြခဲ့တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက သမ္မာတရားဖြစ်တယ်၊ သူဟာ ကျွန်တော်တို့ စောင့်မျှော်နေတဲ့ ပြန်ကြွလာတဲ့ သခင်ယေရှုဖြစ်တယ်ဆိုတာ ကျွန်တော် တွေ့သွားတယ်” ပေါ့။ သူက ကျွန်တော်ပြောတာကို နားထောင်ပြီး သံသယနဲ့ ပြန်ပြောတယ်။ “သခင်ယေရှု ပြန်ကြွလာပြီ ဟုတ်လား။ ဘယ်လိုလုပ် ဖြစ်နိုင်မှာလဲ” တဲ့။ ကျွန်တော် သူ့ကို ပြောလိုက်တယ်။ “အနန္တတန်ခိုးရှင် ဘုရားသခင်က နိုင်ငံတော်ခေတ်ကို စတင်ခဲ့ပြီး အမှုတော်အသစ်ကို လုပ်ဆောင်နေပါတယ်။ ကျေးဇူးတော်ခေတ်က အတိတ်မှာ ကျန်ခဲ့ပြီ။ သန့်ရှင်းသောဝိညာဉ်တော်က ဘာသာရေးအသင်းတော်တွေမှာ အလုပ်မလုပ်တော့ဘူး။ သခင်ယေရှု အမှုပြုဖို့အတွက် လာခဲ့တုန်းက အချိန်လိုပေါ့။ လူတွေက ဗိမာန်တော်ကို စွန့်ခွာပြီး သူ့နောက်လိုက်ကြတယ်။ အခု ကျွန်တော်တို့က နောက်ဆုံးသောကာလမှာ ဘုရားသခင် ကယ်တင်ခြင်းကို ခံရဖို့ ဘုရားရဲ့ အမှုတော်သစ်ကို အမီလိုက်ဖို့ လိုပါတယ်” ပေါ့။ ကျွန်တော်က အနန္တတန်ခိုးရှင် ဘုရားသခင်ကို ယုံကြည်ဖို့ စိတ်ခိုင်မာနေတာကို သူ မြင်တော့ ကျွန်တော်က နှင်ထုတ်ခံရမှာပဲလို့ ပြောပြီး ထွက်သွားတယ်။ အဲဒီနောက်ကျတော့ သင်းအုပ်ဆရာနဲ့ သင်းထောက်တွေက ဘုရားသခင်ရဲ့ နောက်ဆုံးသောကာလအမှုတော်ကို လက်ခံတာမကြာသေးတဲ့ မိသားစုတစ်စုဆီသွားပြီး နှောင့်ယှက်ကြတယ်။ သင်းအုပ်ဆရာက သူတို့ကိုပြောတယ်။ “ရှင်တို့က အနန္တတန်ခိုးရှင် ဘုရားသခင် အသင်းတော်မှာ ပါဝင်ပြီး ကျွန်မတို့ ဝတ်ပြုအစည်းအဝေးတွေကို မတက်တော့ဘူး။ ရှင်တို့ အရူးလုပ်ခံရတာပဲ။ သခင်က ပြန်ကြွမလာသေးဘူး။ သင်းအုပ်ဆရာတစ်ယောက်အနေနဲ့ ကျမ်းစာထဲမှာ ပါသမျှကို ကျွန်မ သိတယ်။ အနန္တတန်ခိုးရှင် ဘုရားသခင်က တကယ်ကို ပြန်ကြွလာတဲ့ သခင်ယေရှုဆိုရင် ကျွန်မ သေချာပေါက်သိမှာပဲ” တဲ့။ သူက ပြောသေးတယ်။ “ရှင်တို့က ဆက်ပြီး အသင်းတော်ကနေ ထွက်ဖို့လုပ်ရင် ရှင်တို့က ယေရှုကို ကျောခိုင်းလိုက်ပြီလို့ လူတိုင်းရဲ့ရှေ့မှာ ပြောရမယ်။ ပြီးတော့လည်း အသင်းတော်က ရှင်တို့ကို ဘာအကူအညီမှ ပေးမှာမဟုတ်ဘူး။ တနင်္ဂနေ့မှာ ရှင်တို့ နာမည်တွေကို ဖျက်ပစ်ဖို့ အသင်းတော်ကို လာရမယ်။ ပြီးရင် လူတွေအားလုံးရှေ့မှာ ကြေညာရမယ်။ ဒီလိုမလုပ်ရင် ရှင်တို့ ရွာကနေ ထွက်ပြေးရလိမ့်မယ်” တဲ့။ ကျွန်တော် ဒေါသထွက်သွားတာပေါ့။ လူတိုင်းမှာ လွတ်လပ်စွာ ယုံကြည်ခွင့်ရှိတယ်။ ဒါပေမဲ့ သူတို့တွေက လူတွေကို လမ်းမှန်ကို မစူးစမ်းအောင် ဒီလို ယုတ်မာတဲ့နည်းတွေ သုံးနေကြတယ်။ သူတို့တွေက အကျိုးပြုတတ်တဲ့ အစေခံတွေဆိုရင် ရှာဖွေခြင်းနှလုံးသားရှိသင့်တယ်။ အနန္တတန်ခိုးရှင် ဘုရားသခင်အသင်းတော်ဆိုတာ ဘာလဲဆိုတာကို သိအောင်လုပ်ပြီး အနန္တတန်ခိုးရှင် ဘုရားသခင်ရဲ့ အမှုတော်ကို လေ့လာသင့်တယ်။ ဒါပေမဲ့ သခင်ပြန်ကြွလာတာကို ရင်ဆိုင်ရတော့ သူတို့က မျက်စိစုံမှိတ်ပြီး အတိုက်အခံလုပ်တယ်။ ရှုတ်ချတယ်။ သူတို့က ဘယ်လိုလုပ် သမ္မာတရားရှာဖွေသူတွေဖြစ်မှာလဲ။

နောက်နေ့ကျ ကျွန်တော် သူတို့ကို သွားတွေ့တယ်။ အဲဒီအစ်ကိုကပြောတယ်။ အနန္တတန်ခိုးရှင် ဘုရားသခင်က စစ်မှန်တဲ့ဘုရားလို့ သူတို့ယုံကြည်တယ်၊ ဒါကြောင့် ရွာကနေ ထွက်ပြေးရရင်တောင် သူ့ကို ဆက်ပြီး ယုံကြည်နေမှာပဲ တဲ့။ အဲဒီနောက်တော့ သင်းအုပ်ဆရာက လမ်းမှန်ကို လူတွေ စူးစမ်းတာကို တားဆီးဖို့ ကောလာဟလတွေ၊ အလိမ်အညာတွေ ဖြန့်တယ်။ ဘုရားသခင်ကို ယုံကြည်တာ၊ ဘုရားနောက်လိုက်တာက လွယ်တဲ့အရာမဟုတ်ဘူးဆိုတာ ဒီဟာကြောင့် ကျွန်တော် သိသွားတယ်။ သခင်ယေရှု ပြောခဲ့သလိုပဲ။ “ကျဉ်းသောတံခါးကိုဝင်ကြလော့။ ပျက်စီးခြင်းသို့ ရောက်သောလမ်းနှင့်တံခါးသည် ကျယ်ဝန်းသည် ဖြစ်၍ ဝင်သောသူတို့သည်များကြ၏။ အသက်ရှင်ခြင်းသို့ ရောက်သောလမ်းနှင့် တံခါးသည် အလွန်ကျဉ်းမြောင်းသည်ဖြစ်၍၊ တွေ့ဝင်သော သူတို့သည် နည်းကြ၏။” (ရှင်မဿဲခရစ်ဝင် ၇:၁၃-၁၄) သင်းအုပ်ဆရာက ကျွန်တော်တို့ကို နှောင့်ယှက်ပြီး ဖိနှိပ်ပေမဲ့ ကျွန်တော်တို့က လမ်းမှန်ကို လက်ခံပြီး ထာဝရအသက်လမ်းကို တွေ့ခဲ့တယ်။ ကျွန်တော်တို့ ကောင်းချီး ခံစားခဲ့ရတယ်။ သခင်ယေရှု ကြွလာပြီး အမှုပြုတုန်းက ဂျူးဘာသာက ဖိနှိပ်ခြင်းကို သူခံရတာကို ကျွန်တော် စဉ်းစားမိတယ်။ အဲဒီတုန်းက သူ့နောက်ကို လိုက်တဲ့သူအများကြီးမရှိဘူး။ အခု အနန္တတန်ခိုးရှင် ဘုရားသခင် ကြွလာတော့ သူလည်း ဘာသာရေးလောကက ဖိနှိပ်တာကို ခံရတယ်။ လူအများစုက ဘုန်းကြီးတွေကို ယုံပြီး နားထောင်ကြတယ်။ သခင်ကြွလာတာကို လက်မခံကြဘူး။ ဒီဟာကြောင့်လည်း ကျွန်တော့်အတွက် တစ်ချက်ရှင်းသွားတယ်။ မှန်သောလမ်းက ရှေးကတည်းက ဖိနှိပ်ခံခဲ့ရတာပဲ။ လူနည်းနည်းပဲ လမ်းမှန်ကို လက်ခံပြီး ဘုရားနောက်လိုက်တယ်။ လူတော်တော်များများက လူသားတွေကို ကိုးကွယ်ပြီး ဘာသာတရားထဲက သင်းအုပ်ဆရာတွေနောက်လိုက်တယ်။ ဒီဟာကြောင့်လည်း အနန္တတန်ခိုးရှင် ဘုရားသခင်နောက်လိုက်ဖို့ ကျွန်တော့် ယုံကြည်ခြင်းက ပိုခိုင်မာလာတယ်။

နောက်ပိုင်းကျတော့ သူက အသင်းတော်အဖွဲ့အစည်းဆီကို အနန္တတန်ခိုးရှင် ဘုရားသခင်ကို ကျွန်တော် ယုံကြည်တာကို တင်ပြတယ်။ တစ်ညနေကျတော့ သူက လူတစ်စုကို ဦးဆောင်ပြီး ကျွန်တော့်အိမ်ကို ရောက်လာတယ်။ သူက ကျွန်တော့်ကို သင်းထောက်တစ်ယောက်အိမ်ဆီ သွားပြီး ဘုန်းကြီးတွေ၊ တွဲဖက်အမှုဆောင်တွေအကုန်လုံးကို အနန္တတန်ခိုးရှင် ဘုရားသခင်အပေါ် ကျွန်တော့်ယုံကြည်မှုကို သေချာ ရှင်းပြဖို့ ပြောတယ်။ သူတို့တွေက တော်တော်ဆိုးတယ်။ ဘုရားရဲ့ နောက်ဆုံးသောကာလအမှုတော်ကို ဆန့်ကျင်ရှုတ်ချကြတယ်။ သူတို့ကို ရင်ဆိုင်ဖို့ ကျွန်တော့်မှာ သတ္တိမရှိခဲ့ဘူး။ ဒါပေမဲ့ ကျွန်တော်က သူတို့နဲ့ သွားမတွေ့ရင် ကောလာဟလတွေကို လုပ်ကြံပြောကြမှာပဲဆိုတာ ကျွန်တော်သိတယ်။ ဘုရားသခင်က ကျွန်တော့်ကို ကျေးဇူးတော်ချပေးခဲ့တယ်။ သူ့အသံကိုကြားခွင့်ပေးပြီး သမ္မာတရားတချို့ကို သင်ရတဲ့ အခွင့်ကိုပေးတယ်။ အခု သူ့ရဲ့ အမှုတော်ကို သက်သေခံဖို့ ကျွန်တော့်ကို သူလိုအပ်တဲ့အချိန်မှာ ကျွန်တော် ထွက်ပြေးလို့မဖြစ်ဘူး။ အဲဒါနဲ့ ကျွန်တော် ဆုတောင်းတယ်။ “အနန္တတန်ခိုးရှင် ဘုရားသခင် ကိုယ်တော်ရဲ့ အမှုတော်ကို သက်သေခံဖို့အတွက် ယုံကြည်ခြင်းရှိဖို့ ကျွန်တော့်ကို လမ်းပြပြီး ကျွန်တော်လိုအပ်တဲ့ စကားတွေကို ပေးတော်မူပါ” ဆိုပြီးတော့။ သင်းထောက်အိမ်ကို ကျွန်တော် ရောက်တော့ ထိုင်ခုံတစ်ခုံမှာထိုင်လိုက်ပြီး ကျွန်တော့်ပတ်လည်မှာ လူဆယ်ယောက်ကျော်ထိုင်နေတာကို တွေ့ရတယ်။ အသင်းတော်အဖွဲ့အစည်းနဲ့ သင်းအုပ်ဆရာငါးယောက်ပါပြီး ရွာဘုန်းကြီးတွေနဲ့ အသင်းသားတချို့ပါပါတယ်။ အဲဒီမှာ လူတွေအများကြီးကို မြင်ရတော့ ကျွန်တော် ထပ်ပြီး ကြောက်လာတယ်။ နောက်ထပ် ဘာဆက်ဖြစ်မယ်ဆိုတာ ကျွန်တော် မသိဘူးလေ။ ကျွန်တော့်ကို စိတ်ငြိမ်အောင် ကူညီပေးဖို့အတွက် ကျွန်တော့် စိတ်နှလုံးထဲကနေ ဘုရားကို ဆက်တိုက်ဆုတောင်းတယ်။ အနန္တတန်ခိုးရှင် ဘုရားသခင်က ကျွန်တော်နဲ့အတူရှိနေတယ်ဆိုတာသိတော့ တဖြည်းဖြည်းနဲ့ သိပ်မကြောက်တော့ဘူး။ အသက်ပိုကြီးတဲ့ အသင်းတော်အဖွဲ့အစည်း သင်းအုပ်ဆရာတစ်ယောက်က ကျွန်တော့်ကို တော်တော် တင်းတင်းမာမာနဲ့ မေးတယ်။ “ရှင်ရယ်၊ ရှင့်အမေရယ်၊ ရှင့်အဘွားရယ်က ဘာလို့ ဝတ်ပြုအစည်းအဝေးတွေ မတက်တာလဲ။ အသင်းတော်က ဘာလဲဆိုတာ ရှင်သိလား။ အသင်းတော်ကို စွန့်ခွာတာက သခင်ယေရှုကို သစ္စာဖောက်တာဖြစ်ပြီး သူက ရှင့်ကို စွန့်ပစ်မယ်ဆိုတာ သိလား” တဲ့။ ကျွန်တော်က သူ့ကို ပြောလိုက်တယ်။ “သခင်ယေရှုက ကျွန်တော်တို့ကို ပြောခဲ့တယ်။ ‘အကြောင်းမူကား၊ အကြင်အရပ်၌ လူနှစ်ဦးသုံးဦးတို့သည် ငါ၏နာမကိုထောက်၍ စည်းဝေးကြ၏၊ ထိုအရပ်၌ သူတို့အလယ်မှာ ငါရှိသည်။’ (ရှင်မဿဲခရစ်ဝင် ၁၈:၂၀) စစ်မှန်တဲ့ အသင်းတော်ကဘာလဲ။ အသင်းတော်တစ်ခုဖြစ်ဖို့က အဖွဲ့ဝင်ဘယ်နှစ်ယောက်ရှိတယ်၊ ဘယ်မှာရှိတယ်ဆိုတာ အရေးမကြီးဘူး။ လူဘယ်နှစ်ယောက် စုဝေးတယ်ဆိုတာ အရေးမကြီးဘူး။ သန့်ရှင်းသောဝိညာဉ်တော်ရဲ့ အမှုတော်၊ ဘုရားသခင် တည်ရှိမှု၊ သမ္မာတရားရဲ့ ပံ့ပိုးမှုရှိနေသရွေ့ ဒါ အသင်းတော်တစ်ခုပဲ။ အခုခေတ် အသင်းတော်တွေကို ကြည့်ရင် သန့်ရှင်းသောဝိညာဉ်တော်ရဲ့ လုပ်ဆောင်မှုရှိသလား။ ဘုရားနှုတ်ကပတ်တော်ဖတ်ခြင်းက ဉာဏ်အလင်းကို ရစေသလား။ ဝတ်ပြုအစည်းအဝေးတွေက ပျော်စရာကောင်းသလား။ ခွန်အားပေးသလား။ သင်းအုပ်ဆရာတွေက တစ်ခါလာလည်း ဒါတွေပဲ ဟောနေပြီး လူတွေကို သခင့်ကို သိအောင် လုံးဝ ကူညီမပေးဘူး။ ယုံကြည်သူတွေက ဘာအသက်ခွန်အားမှမရဘူး။ အားနည်းပြီး အပျက်သဘောဆောင်ကြတယ်။ ချမ်းသာဖို့နဲ့ တခြားလောကီအရာတွေကို လောဘကြီးကြတယ်။ အခုခေတ်အသင်းတော်က သခင်ယေရှုခေတ်က ဗိမာန်တော်လိုပဲ။ သန့်ရှင်းသောဝိညာဉ်တော်ရဲ့ လုပ်ဆောင်မှု ပျောက်ဆုံးနေပြီး စစ်မှန်တဲ့ အသင်းတော်လို့ ပြောလို့မရဘူး။ အခု ကျွန်တော်တို့က ဘာကြောင့် အနန္တတန်ခိုးရှင် ဘုရားသခင်ကို ယုံကြည်ချင်ပြီး ဝတ်ပြုအစည်းအဝေးတွေ တက်တာကို ရပ်လိုက်တာလဲ။ ဘာကြောင့်လဲဆိုရင် အနန္တတန်ခိုးရှင် ဘုရားသခင် ဖော်ပြတဲ့အရာတိုင်းက သမ္မာတရားဖြစ်လို့ပဲ။ ကျမ်းစာထဲက ပုန်းကွယ်နေတဲ့ နက်နဲမှုတွေအများကြီးကို သူက ဖွင့်ပြတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ဖတ်ပြီး ကျွန်တော် အမြင်တော်တော်ပွင့်သွားတယ်။ ကျွန်တော့် စိတ်နှလုံးကို လင်းလက်စေပြီး ကျွန်တော့် ဝိညာဉ်ကို ပျိုးထောင်ပေးတယ်။ ဒါက သန့်ရှင်းသောဝိညာဉ်တော်ရဲ့ လုပ်ဆောင်မှုရဲ့ အသီးအပွင့်တွေပဲ။ အနန္တတန်ခိုးရှင် ဘုရားသခင်က စစ်မှန်သော ဘုရားသခင် ပေါ်ထွန်းခြင်းဖြစ်ပြီး အနန္တတန်ခိုးရှင် ဘုရားသခင် အသင်းတော်က စစ်မှန်တဲ့ အသင်းတော်ပဲ။ အခုအချိန်မှာ သခင်ကြွလာတာကို တောင့်တတဲ့ ဂိုဏ်းဂဏအမျိုးမျိုးက စစ်မှန်တဲ့ ယုံကြည်သူတော်တော်များများက နည်းလမ်းအမျိုးမျိုးနဲ့ အွန်လိုင်းက အနန္တတန်ခိုးရှင် ဘုရားသခင် နှုတ်ကပတ်တော်တွေကို ဖတ်နေကြတယ်။ ဒါက ဘုရားအသံဖြစ်တယ်ဆိုတာ သူတို့ သေချာသွားတယ်။ ခင်ဗျားတို့ ဘာလို့ လေ့လာမကြည့်တာလဲ။ ခင်ဗျားတို့က အသင်းတော်မှာ သင်းအုပ်ဆရာတွေ၊ တရားဟောဆရာတွေပဲ။ သခင့်ကို ကြိုဆိုဖို့အတွက် ယုံကြည်သူတွေကို ဦးဆောင်သင့်တယ်။ ဒါဆိုရင် သူတို့ဘဝတွေအတွက် တာဝန်ယူတာဖြစ်မှာပဲ” ပေါ့။ ကျွန်တော် ပြောပြီးသွားတော့ သူတို့အားလုံး ငြိမ်နေတယ်။

နောက်ကျတော့ သင်းအုပ်ဆရာက ကျွန်တော့်ကို မေးတယ်။ “သခင်ယေရှု ပြန်ကြွလာပြီလို့ ရှင်ပြောတယ်။ ရှင် ဘယ်လိုသိတာလဲ” တဲ့။ ပြီးတော့ သူက ကျမ်းစာတစ်အုပ်ကို ဖွင့်ပြီး ကျမ်းပိုဒ်တစ်ခုကို ပြပြီးတော့ ကျွန်တော့်ကိုပြောတယ်။ “ကျမ်းစာက ပြောတယ်။ ‘ထိုအချိန်နာရီကိုကား အဘယ်သူမျှမသိ။ ကောင်းကင်တမန် မသိ။ ငါ့ခမည်းတော်တပါးတည်းသာ သိတော်မူ၏။’ (ရှင်မဿဲခရစ်ဝင် ၂၄:၃၆) သခင်ကြွလာတဲ့အခါ ဘယ်သူမှ သိမှာမဟုတ်ဘူးလို့ ဒီမှာ ပြောထားတယ်။ ဒါဆို ရှင်က ဘယ်လိုသိမှာလဲ” တဲ့။ ကျွန်တော်က ပြောလိုက်တယ်။ “သူကြွလာတာကို ဘယ်သူမှ လုံးဝ မသိရင် ကျွန်တော်တို့က သူ့ကို ဘယ်လို ကြိုဆိုမှာလဲ။ ‘ထိုအချိန်နာရီကိုကား အဘယ်သူမျှမသိ’ လို့ ကျမ်းစာမှာ ပြောထားတာက သူကြွလာတဲ့အချိန်ကို ဘယ်သူမှ မသိဘူးလို့ ဆိုလိုတာပဲ။ ဒါပေမဲ့ သူ ကြွလာပြီးတဲ့နောက်မှာ စကားပြောလိမ့်မယ်။ သူ့အမှုကို ဆောင်ရွက်လိမ့်မယ်။ သခင့်အသံကို ကျွန်တော်တို့ ကြားပြီး သူဖော်ပြတဲ့ သမ္မာတရားကို မြင်တဲ့အခါ သူပြန်ကြွလာပြီဆိုတာ ကျွန်တော်တို့ သိမှာမဟုတ်ဘူးလား။ သခင်ယေရှုပြောခဲ့သလိုပဲ။ ‘သန်းခေါင်ယံ၌ကြည့်ပါ။ မင်္ဂလာဆောင်လုလင်သည် လာပြီ။ ခရီးဦးကြိုပြုခြင်းငှာ ထွက်သွားကြကုန်ဟု ကြွေးကြော်လျှင်။’ (ရှင်မဿဲခရစ်ဝင် ၂၅:၆) ‘ကြည့်ရှုလော့၊ ငါသည်တံခါးရှေ့မှာရပ်၍ ခေါက်လျက်နေ၏။ အကြင်သူသည် ငါ၏အသံကို ကြား၍တံခါးကိုဖွင့်အံ့၊ ထိုသူရှိရာသို့ငါဝင်၍ သူနှင့်အတူ စားသောက်မည်။ သူသည်လည်းငါနှင့်အတူ စားသောက်ရလိမ့်မည်။’ (ဗျာဒိတ်ကျမ်း ၃:၂၀) ဒါကြောင့် သခင့်ကို ကြိုဆိုဖို့အတွက် အဓိကအချက်က သူ့အသံကို နားထောင်ဖို့ပဲ။ တစ်ယောက်ယောက်က သတို့သားကြွလာပြီလို့ ပြောတာကို၊ ဆိုလိုတာက သခင်ပြန်ကြွလာပြီလို့ သက်သေခံတာကို ကျွန်တော်တို့ ကြားရင် သူ့ကို တွေ့ဖို့အတွက် အပြင်ထွက်ပြီး သခင့်အသံကို နှိမ့်ချစွာ နားထောင်သင့်တယ်။ ဒီလိုလူမျိုးကသာ သခင့်ကို ကြိုဆိုနိုင်ပြီး သခင်နဲ့အတူ စားပွဲတက်ရောက်နိုင်တဲ့ ပညာရှိ သတို့သမီးပဲ။ ခင်ဗျားတို့ စဉ်းစားပုံအရဆိုရင် သခင်ကြွလာပြီးတဲ့နောက်မှာတောင် ဘယ်သူမှ သိမှာမဟုတ်ဘူး။ ဒါဆိုရင် ဒီကျမ်းပိုဒ်တွေကို ဘယ်လိုရှင်းပြနိုင်မလဲ။ ဒါတွေက ဘယ်လို ပြည့်စုံလာမှာလဲ” ပေါ့။ သူတို့ကို ကျွန်တော် ဥပမာတစ်ခုလည်းပြပေးတယ်။ ကျွန်တော် ပြောလိုက်တယ်။ “သခင်ယေရှုအမှုပြုဖို့ ကြွလာတဲ့အချိန်ကို စဉ်းစားကြည့်ပါ။ အစတုန်းက သူ့ကို ဘယ်သူကမှ ဘုရားအဖြစ် မသိကြဘူး။ သူအမှုစပြုပြီး စကားပြောတော့ သန့်ရှင်းသောဝိညာဉ်တော်က သက်သေခံတယ်။ ‘ဤသူကား ငါနှစ်သက်မြတ်နိုးရာ၊ ငါ၏ချစ်သားပေတည်း။’ (ရှင်မဿဲခရစ်ဝင် ၃:၁၇) အဲဒီနောက်မှာ သူက နိမိတ်၊ လက္ခဏာတွေ စပြီးပြတယ်။ နာမကျန်းဖြစ်သူတွေကို ပျောက်ကင်းစေတယ်၊ နောင်တလမ်းကို တရားဟောတယ်။ လူတွေရဲ့ အပြစ်တွေကို ခွင့်လွှတ်ပေးတယ်။ သူက ကျေးဇူးတော်ခေတ်မှာ ရွေးနုတ်ခြင်းအမှုကို အစပြုခဲ့တယ်။ အဲဒီအချိန်ကျမှပဲ လူတွေက သခင်ယေရှုကို လူသားမျိုးနွယ်ရဲ့ ရွေးနုတ်သူအဖြစ်၊ ဘုရားသခင်ကိုယ်တော်တိုင်အဖြစ် သိမြင်လာကြတယ်။ သခင့်အပေါ် ကျွန်တော်တို့ရဲ့ ယုံကြည်ခြင်းက သူ့အမှုတော်နဲ့ နှုတ်ကပတ်တော်တွေကိုပဲ အခြေခံတာမဟုတ်ဘူးလား။ ကပ်ဘေးကြီးတွေက စပြီးဖြစ်လာနေပြီ။ သခင်ကြွလာခြင်းအကြောင်း ပရောဖက်ပြုချက်တွေအားလုံးက ပြည့်စုံနေပြီ။ သခင်က ပြန်ကြွလာပြီး အမှုပြုနေပါတယ်။ လူသားမျိုးနွယ်ကို သန့်စင်ပြီး ကယ်တင်ဖို့ လိုအပ်တဲ့ သမ္မာတရားတွေကို ဖော်ပြနေတယ်။ ဘုရားအိမ်တော်ကစတဲ့ တရားစီရင်ခြင်းအမှုကို ပြုနေပါတယ်။ အောင်မြင်သူ လူတစ်စုကို သူပြုလုပ်ပြီးပြီ။ ဒါတွေက ဘယ်သူမှ မငြင်းနိုင်တဲ့ အမှန်တရားတွေပဲ။ ကျွန်တော်တို့က ကိုယ့်အယူအဆတွေကို အခြေခံပြီး ဘုရားအမှုတော်ကို အကဲဖြတ်နေရင်းနဲ့ ပျက်စီးကိန်းကြုံရဖို့ မလှုပ်မယှက်စောင့်နေလို့ မဖြစ်ဘူး။ ဒီလိုဆိုရင် သခင့်ကို ကြိုဆိုဖို့ အခွင့်အရေးကို ဆုံးရှုံးရလိမ့်မယ်” ပေါ့။ အဲဒီနောက်တော့ အသင်းတော်အဖွဲ့အစည်းက လူငယ်သင်းအုပ်ဆရာတစ်ယောက်က စိတ်ဆိုးပြီး ကျွန်တော့်ကို မေးတယ် “ဒီ အနန္တတန်ခိုးရှင် ဘုရားသခင်က ဘယ်မှာလဲ။ သူ့ကို မြင်ပြီးပြီလား။ မဟုတ်ရင် သူက သခင်ယေရှုပြန်ကြွလာတာလို့ ဘယ်လို သေချာနိုင်တာလဲ” တဲ့။ ကျွန်တော်က သူ့ကို မေးခွန်းတစ်ခု ပြန်မေးလိုက်တယ်။ “ခင်ဗျားက သခင်ယေရှုကို ယုံကြည်တယ်။ သူ့ကို မြင်ဖူးလား။ ဘယ်သူမှ သခင့်ကို မမြင်ဖူးဘူး။ ဒါဆို ဘာလို့ သူ့ကို ယုံကြည်တာလဲ” ပေါ့။ ဘယ်သူမှ ပြန်မပြောဘူး။ နောက်တော့ ကျွန်တော်က ပြောတယ်။ “သခင်ယေရှုက လူ့ဇာတိနဲ့ အမှုပြုနေတဲ့အချိန်တုန်းက လူတွေ အများကြီးက သူ့ကို မတွေ့ရဘူးလား။ ယဇ်ပုရောဟိတ်တွေ၊ ကျမ်းပြုဆရာတွေ၊ ဖာရိရှဲတွေက သခင့်မျက်နှာကို မြင်ဖူးကြတယ်။ ဒါပေမဲ့ သူ့ကို သခင်အဖြစ် အသိအမှတ်ပြုကြလား။ သူ့နောက်ကို လိုက်သလား။ သူ့နောက်ကိုမလိုက်ရုံမကဘူး။ သူ့ကို ရှုတ်ချပြီး ငြင်းပယ်ကြတယ်။ နောက်ဆုံးမှာ သခင်ယေရှုကို ကားတိုင်မှာ သံနဲ့ရိုက်ကြတယ်။ ဒါက ဘာကိုပြနေလဲ။ သခင့်မျက်နှာကို မြင်ရင်တောင်မှ သူ့ကို နားမလည်ရင်၊ သူ့အသံကို မသိရင် သူ့ကို ဆန့်ကျင်နေဦးမှာပဲ၊ သူ ရှုတ်ချတာကို ခံနေရဦးမှာပဲ။ ခင်ဗျားတို့က အဲဒီခေတ်မှာ မွေးခဲ့ရင် သခင်ယေရှုကို မြင်ပြီး သူ့တရားဒေသနာတွေကို ကြားရင် သူ့ကို ခရစ်တော်အဖြစ် အသိအမှတ်ပြုမှာလား။ ပြောဖို့ တော်တော်ခက်တယ်” ပေါ့။ ကျွန်တော် ပြောပြီးသွားတော့ သင်းအုပ်ဆရာက ပြန်ပြောတယ်။ “အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုလို့ ခင်ဗျားပြောတယ်နော်။ ဘာကို အခြေခံပြီးပြောတာလဲ” တဲ့။ ကျွန်တော်က ပြန်ပြောတယ်။ “သခင်ယေရှု ပြောခဲ့သည်မှာ ‘ငါ့သိုးတို့သည် ငါ့စကားသံကိုနားထောင်၍ ငါ့နောက်သို့လိုက်ကြ၏။ ထိုသိုးတို့ကို ငါသိ၏။’ (ရှင်ယောဟန်ခရစ်ဝင် ၁၀:၂၇) အနန္တတန်ခိုးရှင် ဘုရားသခင်က ဘုရားသခင် ကိုယ်ထင်ပြခြင်း ဟုတ်မဟုတ် ဆုံးဖြတ်ဖို့ အဓိကအချက်က သမ္မာတရားကို သူပြောသလားဆိုတာ ကြည့်ဖို့ပဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကို ခင်ဗျားတို့အတွက် ကျွန်တော် ဖတ်ပြမယ်။ ဘုရားအသံတော်ဟုတ်မဟုတ်ကို ခင်ဗျားတို့ ကြည့်လို့ရတယ်။ ဒါဆိုရင် အနန္တတန်ခိုးရှင် ဘုရားသခင်က ပြန်ကြွလာတဲ့ သခင်ယေရှုဟုတ်မဟုတ် ခင်ဗျားတို့ သိမှာပဲ” ပေါ့။ ပြီးတော့ ကျွန်တော့် ဖုန်းထဲကနေ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်နှစ်ပိုဒ်ကို သူတို့ကို ဖတ်ပြလိုက်တယ်။

အနန္တတန်ခိုးရှင် ဘုရားသခင် ပြောသည်မှာ- “စကြဝဠာတစ်ခွင်တွင် ငါသည် ငါ၏အမှုကို ဆောင်ရွက်လျက် ရှိပြီး အရှေ့အရပ်တွင် တိုင်းနိုင်ငံ အားလုံးနှင့် ဂိုဏ်းဂဏအားလုံးကို တုန်လှုပ်နေစေလျက်၊ အဆုံးမရှိ မိုးခြိမ်းသံများကို ထုတ်လွှတ်နေသည်။ လူသား အားလုံးကို ပစ္စုပ္ပန်သို့ ဦးဆောင်လမ်းပြခဲ့သည်မှာ ငါ၏အသံ ဖြစ်သည်။ ကြာမြင့်စွာကတည်းက ငါ၏ဘုန်းတော်ကို ကမ္ဘာတစ်ခုလုံးထံမှ ငါပြန်လည်ရယူခဲ့ပြီး အရှေ့အရပ်တွင် အသစ်တစ်ဖန် ထုတ်ပြန်ပြီးဖြစ်သည့်အတွက် ငါ၏ အသံအားဖြင့် လူသားအားလုံးသည် သိမ်းပိုက်ခြင်းခံရစေသည်၊ လူသားအားလုံးကို ဤရေစီးကြောင်းအတွင်း ကျစေပြီး ငါ၏ ရှေ့မှောက် နာခံစေမည်၊ အဘယ်သူသည် ငါ၏ ဘုန်းတော်ကို မြင်ရန် မတောင့်တသနည်း။ အဘယ်သူသည် ငါ၏ပြန်ကြွလာခြင်းကို စိုးရိမ်တကြီး မစောင့်နေသနည်း။ အဘယ်သူသည် ငါတစ်ဖန် ပြန်ပေါ်လာမည်ကို မငတ်မွတ်သနည်း။ အဘယ်သူသည် ငါ၏ ချစ်ခင်နှစ်လိုဖွယ် ကောင်းခြင်းကို အောက်မေ့တမ်းတခြင်း မရှိသနည်း။ အဘယ်သူသည် အလင်းသို့ မလာဘဲ နေမည်နည်း။ အဘယ်သူသည် ခါနာန်ပြည်၏ ကြွယ်ဝမှုကို မမျှော်ကြည့်ဘဲ နေမည်နည်း။ အဘယ်သူသည် ရွေးနုတ်ရှင် ပြန်ကြွလာခြင်းအတွက် မတောင့်တဘဲ နေသနည်း။ တန်ခိုးကြီးမားသည့် သူ့ကို မမြတ်နိုးသူ အဘယ်သူနည်း။ ငါ၏အသံသည် ကမ္ဘာတစ်ဝန်း ပျံ့နှံ့သွားမည်။ ငါရွေးကောက်ထားသူများအား ငါ မျက်နှာချင်းဆိုင်မည် ဖြစ်ပြီး ၎င်းတို့အား နှုတ်ကပတ်တော်ကို ပိုမိုပြောကြားမည်။ တောင်များနှင့် မြစ်များကို တုန်လှုပ်စေသည့် အင်အားကြီးသော မိုးချုန်းသံများကဲ့သို့ စကြဝဠာတစ်ခုလုံးနှင့် လူသားမျိုးနွယ်တို့အား ငါ၏ နှုတ်ကပတ်တော်ကို ငါပြောကြားသည်။ ထို့ကြောင့် ငါ၏နှုတ် အတွင်းရှိ နှုတ်ကပတ်တော်များသည် လူသား၏ ရတနာဖြစ်လာပြီး လူသားအားလုံး ငါ၏ နှုတ်ကပတ်တော်များကို ချစ်ခင် မြတ်နိုးသည်။ အရှေ့အရပ်မှသည် အနောက်အရပ်အထိ တစ်လျှောက်လုံး လျှပ်ပြက်သည်။ လူသားသည် ငါ၏ နှုတ်ကပတ်တော်များကို စွန့်လွှတ်ရန် ရွံမုန်းပြီး တစ်ချိန်တည်းတွင် မတွေးတတ်အောင် နက်နဲသည်ဟု မြင်သော်လည်း၊ နှုတ်ကပတ်တော်များတွင် ပို၍ပင် ပျော်ပိုက်ကြလေသည်။ လူသားအားလုံးသည် နို့စို့ကလေးငယ်တစ်ဦး ခုလေးတင် မွေးဖွားပြီးသည့်အလား၊ ငါ၏ ကြွလာခြင်းကို ဂုဏ်ပြုလျက် ဝမ်းမြောက်ဝမ်းသာဖြစ်ကာ ပျော်ရွှင်ကြလေသည်။ ငါ၏အသံအားဖြင့် ငါသည် လူသားအားလုံးကို ငါ၏ ရှေ့မှောက်သို့ ခေါ်ယူမည်။ ထိုအချိန်မှစ၍ လူသားတို့သည် ငါ့ကိုလာရောက် ဝတ်ပြုရန်အလို့ငှာ ငါသည် လူသားအမျိုးအနွယ်အတွင်းသို့ တရားဝင် ဝင်ရောက်မည်။ တောက်ပလျက်ရှိသော ငါ၏ဘုန်းတော်နှင့် ငါ၏ နှုတ်ထဲရှိ နှုတ်ကပတ်တော်များဖြင့် ငါသည် လူသားအားလုံးကို ငါ၏ ရှေ့မှောက်လာစေပြီး အရှေ့အရပ်မှ လျှပ်ပြက်ခြင်းများကို မြင်စေကာ ငါသည် အရှေ့အရပ်၏ ‘သံလွင်တောင်’ ပေါ်သို့လည်း ဆင်းသက်ပြီးဖြစ်ကြောင်း မြင်စေမည်။ ငါသည် ယုဒလူမျိုးများ၏ သားအဖြစ် မဟုတ်တော့ဘဲ၊ အရှေ့အရပ်၏ လျှပ်ပြက်ခြင်းကဲ့သို့ ကြာမြင့်သော အချိန်ကတည်းက မြေကြီးပေါ်သို့ ရောက်ရှိပြီးဖြစ်ကြောင်းကို ၎င်းတို့ တွေ့လိမ့်မည်။ အကြောင်းမူကား ငါသည် ကြာမြင့်စွာ ကတည်းက ရှင်ပြန်ထမြောက်ပြီးဖြစ်ပြီး၊ လူသားမျိုးနွယ် အကြားမှ ထွက်ခွာ လာပြီးနောက်၊ ဘုန်းတော်ဖြင့် လူသားတို့ အကြား ပြန်လည် ပေါ်ပေါက်လာခဲ့၏။ ငါသည် ယခုမတိုင်မီ မရေမတွက်နိုင်သော ခေတ်ပေါင်းများစွာက ကိုးကွယ်ခံခဲ့ရသူဖြစ်ပြီး ယခုမတိုင်မီ မရေမတွက်နိုင်သော ခေတ်ပေါင်းများစွာက ဣသရေလအမျိုးတို့ စွန့်ပစ်ခဲ့သည့် မွေးကင်းစလည်း ဖြစ်သည်။ ၎င်းအပြင် ငါသည် မျက်မှောက်ခေတ်၏ အကြွင်းမဲ့ ဘုန်းကြီးသော အနန္တတန်ခိုးရှင် ဘုရားသခင်လည်း ဖြစ်သည်။ ငါ၏ပလ္လင်ရှေ့မှောက် အားလုံးကို လာစေလျက်၊ ဘုန်းကြီးသော ငါ၏ မျက်နှာကို ဖူးမြော်စေလော့၊ ငါ့အသံကို ကြား၍ ငါ၏လုပ်ဆောင်ချက်တို့ကို ကြည့်စေလော့။ ဤသည်မှာ ငါ၏အလို တစ်ခုလုံးဖြစ်သည်။ ဤသည်မှာ နိုင်ငံတိုင်း ငါ့ကို ဝတ်ပြုစေဖို့၊ ဘာသာစကားတိုင်း ငါ့ကို အသိအမှတ်ပြုစေဖို့၊ လူသားတိုင်း ငါ့ကို ယုံကြည်ပြီး လူမျိုးတိုင်း ငါ့ကို နာခံဖို့အလို့ငှာ၊ ငါ့အစီအစဉ်၏ အဆုံးနှင့် အထွတ်အထိပ်ဖြစ်ပြီး ငါ့စီမံခန့်ခွဲမှု၏ ရည်ရွယ်ချက်လည်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကောင်းကင်နိုင်ငံတော်၏ ဧဝံဂေလိတရားသည် စကြဝဠာတစ်ခွင်လုံး ပျံ့နှံ့သွားမည်ဟု ဟောပြောနေသည့် မိုးကြိုးသံ ခုနစ်ချက်မြည်ဟည်းသည်) “နောက်ဆုံးသောကာလ၏ ခရစ်တော်သည် အသက် ယူဆောင်လာပြီး၊ အဓွန့်ရှည်စွာ တည်တံ့ကာ ထာဝရတည်ရှိသော သမ္မာတရား၏ လမ်းခရီးကို ယူဆောင်လာ၏။ ဤသမ္မာတရားသည် လူသားက အသက်ရရှိသည့် လမ်းကြောင်းဖြစ်ပြီး၊ လူသားက ဘုရားသခင်ကို သိမည့် တစ်ခုတည်းသော လမ်းကြောင်းနှင့် ဘုရားသခင်၏ လက်ခံခြင်းခံရမည့် တစ်ခုတည်းသော လမ်းကြောင်းဖြစ်၏။ နောက်ဆုံးသောကာလ၏ ခရစ်တော်ပေးသည့် အသက်၏လမ်းခရီးကို သင်မရှာဖွေပါက၊ သင်သည် သမိုင်း၏ ရုပ်သေးရုပ်ရော အကျဉ်းသားပါ ဖြစ်သည့်အတွက်၊ ယေရှု၏ လက်ခံမှုကို မည်သည့်အခါမျှ သင် ရရှိမည်မဟုတ်သကဲ့သို့၊ ကောင်းကင်နိုင်ငံတော်၏ တံခါးကိုဝင်ရန် မည်သည့်အခါမျှ အရည်အချင်းမီမည် မဟုတ်ပေ။ စည်းမျဉ်းစည်းကမ်းများ၊ ကျမ်းဟောင်းတရားများ၏ ထိန်းချုပ်မှုခံရပြီး၊ သမိုင်း၏ ချုပ်နှောင်မှုခံရသူများသည် မည်သည့်အခါတွင်မျှ အသက်ကို ရရှိနိုင်လိမ့်မည် မဟုတ်သကဲ့သို့၊ အသက်၏ ထာဝရလမ်းခရီးကို ရရှိနိုင်မည် မဟုတ်ပေ။ ဤသည်မှာ အဘယ်ကြောင့်ဆိုသော် ထိုသူတို့၌ ရှိသည့်အရာမှာ ပလ္လင်မှ စီးဆင်းသည့် အသက်ရေ ဖြစ်မည့်အစား နှစ်ပေါင်းထောင်ပေါင်းများစွာ တစ်နေရာတည်းတွင် ရှိနေသော နောက်ကျိသည့် ရေများသာ ဖြစ်ကြသောကြောင့် ဖြစ်၏။ အသက်ရေဖြင့် ထောက်ပံ့မှု မခံရသောသူတို့သည် လူသေကောင်များ၊ စာတန်၏ ကစားစရာများနှင့် ငရဲ၏သားများအဖြစ် ထာဝရရှိနေကြလိမ့်မည်။ သို့ဖြစ်ပါက ၎င်းတို့သည် ဘုရားသခင်ကို မည်သို့ ရှုမြင်နိုင်မည်နည်း။ သင်သည် အတိတ်ကို ဖက်တွယ်ရန်သာ ကြိုးစားပါက၊ တည်ငြိမ်စွာ ရပ်နေခြင်းဖြင့် အမှုအရာများကို ၎င်းတို့ရှိနေသည့်အတိုင်း ထိန်းသိမ်းရန်သာ ကြိုးစားပြီး၊ ပိုနေမြဲ ကျားနေ‌မြဲ အခြေအနေကို ပြောင်းလဲရန်နှင့် သမိုင်းကို စွန့်ပစ်ရန် မကြိုးစားပါက၊ သင်သည် ဘုရားသခင်ကို အမြဲဆန့်ကျင်နေမည် မဟုတ်လော။ ဘုရားသခင် အမှု၏ အဆင့်များသည်- တလိပ်လိပ်တက်နေသော လှိုင်းတံပိုးများနှင့် မြည်ဟည်းနေသော မိုးချုန်းသံကဲ့သို့- ကြီးမားကျယ်ပြန့်ကာ တန်ခိုးကြီးသော်လည်း၊ သင်သည် ပျက်စီးခြင်းကို မလှုပ်မယှက် စောင့်ဆိုင်းရင်း၊ သင်၏မိုက်မဲမှုကို ဖက်တွယ်ရင်းနှင့် မည်သည့်အရာမျှ မလုပ်ဆောင်ဘဲနေရင်း ထိုင်နေသည်။ ဤနည်းဖြင့်၊ သိုးသငယ်၏ ခြေလှမ်းနောက် လိုက်သူတစ်ဦးအဖြစ် သင့်ကို မည်သို့ယူဆ၍ရနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်)

သူတို့အားလုံးက အံ့အားသင့်တဲ့ပုံစံနဲ့ အချင်းချင်း ခပ်တိုးတိုးပြောနေကြတယ်။ သိပ်မကြာဘူး။ အဲဒီအသက်ကြီးကြီး သင်းအုပ်ဆရာက ကျွန်တော့်ကို လက်ညှိုးထိုးပြီး ပြောတယ်။ “ရှင်အခုဖတ်လိုက်တာက ဘုရားနှုတ်ကပတ်တော်မဖြစ်နိုင်ဘူးလို့ ကျွန်မ မြင်တယ်။ ဘုရားနှုတ်ကပတ်တော်တွေက သနားကြင်နာမှုရှိတယ်။ ဒါတွေက တင်းမာလွန်းတယ်။ ဘုရားနှုတ်ကပတ်တော်မဟုတ်ဘူး” တဲ့။ ကျွန်တော်က ပြောတယ်။ “ဘုရားက သနားကြင်နာတယ်၊ လူတွေကို ဖော်ထုတ်ပြီး ကျိန်ဆဲဖို့အတွက် ခက်ထန်တဲ့စကားတွေကို သုံးမှာမဟုတ်ဘူးလို့ ခင်ဗျားထင်တယ်နော်။ ဒီထင်မြင်ချက်က အမှန်တရားနဲ့ ကိုက်တာ သေချာလား။ သခင်ယေရှုက လူတွေကို အပြစ်တင်တဲ့အရာတွေ အများကြီး ပြောခဲ့တယ်။ ခင်ဗျားတို့ တကယ်မေ့သွားပြီလား။ သူက ဖာရိရှဲတွေကို ရှုတ်ချပြီး ပြောခဲ့တယ်။ ‘လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတားကြ၏။’ (ရှင်မဿဲခရစ်ဝင် ၂၃:၁၃) ‘လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ လူတစ်ယောက်ကိုပင် ဘာသာသွင်းခြင်းငှါ ကုန်းကြောင်း ရေကြောင်းပတ်လည်လှည့်၍ ဘာသာသွင်းပြီးသောသူကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။’ (ရှင်မဿဲခရစ်ဝင် ၂၃:၁၅) ဒီလိုမျိုးတွေ နောကထပ် အများကြီးရှိတယ်။ ဒါဟာ ဘုရားသခင်ရဲ့ စိတ်သဘောထားက သနားကြင်နာခြင်း၊ ချစ်ခြင်းပါရုံတင်မကဘူး။ ဘုန်းအာနုဘော်နဲ့ အမျက်ဒေါသလည်းပါတယ်ဆိုတာ သက်သေပြတယ်။ ကျွန်တော်တို့ရဲ့ ကိုယ်ပိုင်အယူအဆတွေ၊ စိတ်ကူးတွေအတိုင်း ဘုရားသခင်ရဲ့ အမှုတော်နဲ့ နှုတ်ကပတ်တော်ကို တိုင်းတာလို့မရဘူး။ ဒါဆိုရင် ဘုရားကို အကဲဖြတ်ပြီး ဘောင်ခတ်တဲ့ အမှားကို ကျူးလွန်မိတာဖြစ်မှာပဲ” ပေါ့။ ကျွန်တော် ဆက်ပြောတယ်။ “ကျမ်းစာကလည်း ဘုရားသခင်ရဲ့ နောက်ဆုံးသောကာလ တရားစီရင်ခြင်းအမှုကို ပရောဖက်ပြုထားတယ်။ ‘ဘုရားသခင်၏အိမ်တော်သားတို့ကို ရှေ့ဦးစွာစစ်ကြော စီရင်ရသော အချိန်ရှိပြီ။’ (ရှင်ပေတရုဩဝါဒစာပဌမစောင် ၄:၁၇) ဘုရားသခင်က နောက်ဆုံးသောကာလမှာ သမ္မာတရားကို ဖော်ပြပြီး လူသားမျိုးနွယ်ကို တရားစီရင်တယ်။ လူအားလုံးကို သူတို့အမျိုးအစားလိုက် ခွဲတယ်။ သိုးနဲ့ဆိတ်၊ ဂျုံပင်နဲ့ တောပင်၊ ကောင်းသောအစေခံနဲ့ မကောင်းသောအစေခံကို သေသေချာချာ ခွဲခြားတယ်။ ဘုရားသခင်က နောက်ဆုံးသောကာလမှာ အမှုပြုဖို့ ရောက်လာပြီး ဖြောင့်မတ်တဲ့ တရားစီရင်ခြင်းနဲ့ ထာဝရငရဲချခြင်းမရှိဘဲနဲ့ သနားကြင်နာမှုနဲ့ ချစ်ခြင်းအပြည့်နဲ့ ဆက်ရှိနေရင် ဒီခေတ်ကာလက ဘယ်အချိန်မှာ အဆုံးသတ်နိုင်မှာလဲ” ပေါ့။ ပြီးတော့ နောက်ထပ် အနန္တတန်ခိုးရှင် ဘုရားသခင်ရဲ့ နှုတ်ကပတ်တော် တစ်ပိုဒ်ကို သူတို့ကို ဖတ်ပြလိုက်တယ်။ အနန္တတန်ခိုးရှင် ဘုရားသခင် ပြောသည်မှာ- “အကယ်၍ နောက်ဆုံးသောကာလအတွင်း လူ၏အဆုံးသတ်ကို ထုတ်ဖော်ပြရာတွင် ဘုရားသခင်သည် လူသားကို ဖြောင့်မတ်သော တရားစီရင်မှု မခံရစေဘဲ၊ ယင်းထက် သည်းခံခြင်း၊ စိတ်ရှည်ခြင်းနှင့် ခွင့်လွှတ်ခြင်းတို့ကို သူ့အားပြသရင်းနှင့် ဖြောင့်မတ်သော တရားစီရင်မှု တစ်စက်မျှမရှိဘဲ သူ၏အပြစ်များ မည်မျှကြီးမားသည်ဖြစ်စေ လူသားကို အပြစ်လွှတ်ပေးရင်း၊ လူသားအပေါ် အဆုံးမဲ့ ကရုဏာနှင့် ချစ်ခြင်းမေတ္တာတို့ကို ချပေးသနားဆဲဖြစ်ပြီး သူ့အပေါ် ဆက်လက် ချစ်ခင်ပါက၊ ဘုရားသခင်၏ စီမံခန့်ခွဲမှုအားလုံးသည် မည်သည့်အချိန်တွင် အဆုံးသတ်ခြင်းသို့ ရောက်လိမ့်မည်နည်း။ ဤသို့သော စိတ်သဘောထားသည် လူတို့ကို လူသားမျိုးနွယ်၏ သင့်လျော်သော ပန်းတိုင်ထဲသို့ မည်သည့်အချိန်တွင်မှ ဦးဆောင်မည်နည်း။ ဥပမာအားဖြင့် အစဉ်အမြဲ ချစ်ခင်တတ်သော တရားသူကြီး၊ ကြင်နာသော မျက်နှာနှင့် နူးညံ့သော နှလုံးသားရှိသည့် တရားသူကြီးတစ်ဦးကို ကြည့်လော့။ သူသည် လူတို့ကို ၎င်းတို့ ကျူးလွန်ခဲ့သော ပြစ်မှုများ မည်သို့ပင်ရှိသည်ဖြစ်စေ ချစ်ပြီး ၎င်းတို့ မည်သူဖြစ်စေကာမူ သူသည် ၎င်းတို့ကို ချစ်ခင်ပြီး သည်းခံလေသည်။ ထိုသို့ဆိုပါက၊ သူသည် မျှတသော တရားစီရင်ချက်ကို မည်သည့်အခါတွင်မှ ချမှတ်နိုင်မည်နည်း။ နောက်ဆုံးသောကာလအတွင်းတွင် ဖြောင့်မတ်သော တရားစီရင်မှု သည်သာ လူသားကို ၎င်းတို့၏ အမျိုးအစားအလိုက် ခွဲခြားနိုင်ပြီး၊ လူကို နယ်ပယ်သစ်သို့ ဆောင်ယူနိုင်ပေသည်။ ဤနည်းဖြင့် ခေတ်တစ်ခုလုံးသည် ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် ဖြောင့်မတ်သော စိတ်သဘောထားမှတစ်ဆင့် အဆုံးသို့ ရောက်ရှိပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင့်အမှုတော်၏ ရူပါရုံ (၃)) ဒါကို ကြားပြီးသွားတော့ သူတို့မှာ တုံ့ပြန်ပြောစရာ ဘာမှမရှိဘူး။ အချိန်ခဏလောက်ကြာတော့ အသက်ကြီးတဲ့ သင်းအုပ်ဆရာက ကျွန်တော့်ကို လက်ညှိုးထိုးပြီး အပြစ်တင်တဲ့လေသံနဲ့ ပြောတယ်။ “အနန္တတန်ခိုးရှင် ဘုရားသခင် အသင်းတော်က ဘယ်ကလဲ သိလား။ တရုတ်နိုင်ငံကပဲ။ တရုတ်အစိုးရက ဘန်းထားတာ။ အဲဒီနိုင်ငံရဲ့ အစိုးရက ဒါကို လမ်းမှန်လို့ အသိအမှတ်မပြုဘူး။ ဒီတော့ ဒါကို ဘာလို့ ယုံကြည်တာလဲ” တဲ့။ ကျွန်တော်က ပြန်မေးလိုက်တယ်။ “တရုတ်အစိုးရက ဘယ်သူတွေလဲ။ ဘုရားနောက်လိုက်တွေလား၊ ဒါမှမဟုတ် ဘုရားမဲ့၊ ဆိုးယုတ်တဲ့ အစိုးရလား။ ခင်ဗျားက သင်းအုပ်ဆရာတစ်ယောက်အနေနဲ့ ဆိုးယုတ်တဲ့ အစိုးရကို ဘယ်လို ယုံကြည်နိုင်တာလဲ။ ဒါ မိုက်မဲတာပဲ။ ခင်ဗျား တွေးခေါ်ပုံအရဆိုရင် အစိုးရက လက်မခံတဲ့ ဘယ်ဟာမဆို လမ်းမှန်မဖြစ်နိုင်ဘူးပေါ့။ ဒါက လက်တွေ့အရှိတရားနဲ့ ကိုက်သလား။ သခင်ယေရှုကြွလာပြီး အမှုပြုတဲ့အချိန်တုန်းက အစိုးရက ရှုတ်ချတာ၊ ဖိနှိပ်တာကို မခံခဲ့ရဘူးလား။ သူက ဘယ်လို ကားစင်တင်ခံခဲ့ရတာလဲ။ သခင်ယေရှုကို ကားတိုင်မှာ သံနဲ့ရိုက်ဖို့ဖြစ်စေခဲ့တာက ရောမအစိုးရနဲ့ ပူးပေါင်းတဲ့ ဖာရိရှဲတွေကြောင့်မဟုတ်ဘူးလား။ ခင်ဗျားတို့ရဲ့ တွေးခေါ်ပုံအရဆို အစိုးရက ဖိနှိပ်ပြီး ဘန်းတဲ့ဘယ်အရာမဆို လမ်းမှန်မဖြစ်နိုင်ဘူး။ ဒီတော့ ခင်ဗျားတို့က သခင်ယေရှုရဲ့ အမှုတော်ကို ငြင်းပယ်ပြီး မရှုတ်ချသင့်ဘူးလား။ ဒါက မမိုက်မဲလွန်းဘူးလား။ ကျမ်းစာက ပြောတယ်။ ‘လောကီသားအပေါင်းတို့သည် မာရ်နတ်၏လက်၌ ရှိကြသည်။’ (ရှင်ယောဟန် ဩဝါဒစာ ပဌမစောင် ၅:၁၉) တစ်ကမ္ဘာလုံးက စာတန့်လက်ထဲမှာရှိတယ်။ အာဏာပိုင်တွေကလည်း ဖောက်ပြန်ပျက်စီးတဲ့ လူသားတွေပဲ။ သူတို့က ဘုရားကို သိလား။ ဒီနေ့အထိ အနန္တတန်ခိုးရှင် ဘုရားသခင်ရဲ့ အမှုတော်ကို စူးစမ်းဖို့၊ သူ့ကို ကိုးကွယ်အောင် လူတွေကို ခေါ်ဆောင်ဖို့ ဘယ်နိုင်ငံခေါင်းဆောင်ကမှ အားထုတ်တာကို ကျွန်တော်တို့ မတွေ့ဖူးဘူး။ ဒါက ဘာကိုပြနေသလဲ။ ဘာသာရေးလိုက်စားတဲ့နိုင်ငံဖြစ်စေ၊ ဘုရားမဲ့နိုင်ငံဖြစ်စေ ဘယ်အုပ်ချုပ်သူကမှ ဘုရားကို သိတဲ့လူတွေမဟုတ်ဘူး။ သူတို့တွေက လမ်းမှန်နဲ့ လမ်းမှားကို ဘယ်လိုခွဲခြားပြောနိုင်မှာလဲ။ ပြောဖို့ မဖြစ်နိုင်ဘူး။ အကြောင်းအရာတွေကို သူတို့အကဲဖြတ်တာက လုံးဝ ဆိုးယုတ်တဲ့ တွေးခေါ်ပုံကိုပဲ အခြေခံပြီး သမ္မာတရား မပါဘူး” ပေါ့။

ကျွန်တော့်အမြင်ကို ပြောပြီးသွားတော့ သူတို့အားလုံးက ဆွံအသွားတယ်။ အချိန်တော်တော်ကြာပြီးသွားတော့ အဲဒီအသက်ကြီးကြီး သင်းအုပ်ဆရာက ကျွန်တော့်ကို လက်ညှိုးထိုးပြီး ဒေါသထွက်ရင်းနဲ့ ပြောတယ်။ “ရှင် အသင်းတော်ကနေ ထွက်သွားပြီးတော့ ရှင့်မိသားစုထဲက တစ်ယောက်ယောက် နေမကောင်းဖြစ်ရင် ဘုန်းကြီးတွေက ဆုတောင်းပေးမှာမဟုတ်ဘူး။ သူတို့က ပျောက်မှာမဟုတ်ဘူး။ သေတဲ့အခါ သူတို့ဝိညာဉ်က ကောင်းကင်ဘုံရောက်မှာမဟုတ်ဘူး။ ဒါဆို ရှင် ဘာလုပ်မလဲ” တဲ့။ သူက ကျွန်တော့်ကို ထိန်းချုပ်ဖို့ ဒီရွာဓလေ့ဟောင်းတွေကို သုံးဖို့ကြိုးစားနေတာဆိုတာ ကျွန်တော် စိတ်ထဲက သိနေတယ်။ ကျွန်တော်တို့က သင်းအုပ်ဆရာတွေကို တော်တော်မြှောက်စားလေ့ရှိခဲ့တယ်။ ကျွန်တော်တို့အတွက် ဆုတောင်းပေးဖို့ သူတို့ကို အားကိုးကြတယ်။ သင်းအုပ်ဆရာတွေကို ယုံကြည်သူတွေက အမြင့်မှာထားကြတယ်။ အရာရာတိုင်းအတွက် သူတို့ကို အားကိုးကြတယ်။ ဒါပေမဲ့ ကျွန်တော်က အနန္တတန်ခိုးရှင် ဘုရားသခင်ကို ယုံကြည်ပြီးကတည်းက ဘုန်းကြီးတွေက ဘုရားကို ကိုယ်စားမပြုနိုင်ဘူးဆိုတာ ကျွန်တော် သိသွားတယ်။ ပြီးတော့ လူတွေ သေပြီးတဲ့နောက်မှာ ကောင်းကင်ဘုံရောက်မရောက်ဆိုတာကို သူတို့ မဆုံးဖြတ်ဘူး။ အဲဒါနဲ့ ကျွန်တော် သူတို့ကို ပြောလိုက်တယ်။ “နောင်ကျရင် ကျွန်တော့်မိသားစု တစ်ခုခုဖြစ်ရင် ခင်ဗျားတို့ ဆုတောင်းပေးဖို့ မလိုပါဘူး” ဆိုပြီးတော့။ အဲဒီလူငယ် သင်းအုပ်ဆရာက ပြောတယ်။ “အသုဘတွေကို စီစဉ်ဖို့ ရှင့်ကို ဘယ်သူမှ မကူညီရင် ဘယ်လိုလုပ်မလဲ” တဲ့။ ကျွန်တော်က ပြတ်ပြတ်သားသား ပြန်ပြောလိုက်တယ်။ “ကျွန်တော့် မိသားစုထဲက တစ်ယောက်ယောက် သေရင် သူ့အလောင်းကို ကျွန်တော်တို့ မြုပ်မယ်။ ဘာအသုဘဓလေ့မှ လုပ်ဖို့ မလိုဘူး။ ကျမ်းစာက ပြောတယ်။ ‘အခြားသော တပည့်တော်ကလည်း၊ သခင်၊ အကျွန်ုပ်အဘကို ရှေ့ဦးစွာသွား၍ သင်္ဂြိုဟ်ရသော အခွင့်ကို ပေးတော်မူပါဟု လျှောက်လေ၏။ ယေရှုကလည်း၊ ငါ့နောက်သို့လိုက်လော့။ လူသေတို့သည် မိမိလူသေတို့ကို သင်္ဂြိုဟ်ပါလေစေဟု မိန့်တော်မူ၏။’ (ရှင်မဿဲခရစ်ဝင် ၈:၂၁-၂၂) မိသားစုဝင်တစ်ယောက်ရဲ့ သေခြင်းနဲ့ သခင့်ရဲ့ အမိန့်မှာ ဘယ်ဟာက အရေးကြီးဆုံးလဲ။ သခင်က သူ့ကို ကြီးမြတ်သူအနေနဲ့ သူ့နောက်လိုက်ပြီး ကိုးကွယ်ဖို့ ကျွန်တော်တို့ကို ရှင်းရှင်းလင်းလင်း ညွှန်ကြားခဲ့တယ်။ ဒါ အရေးကြီးဆုံးပဲ။ သမ္မာတရားကို ရှာဖွေပြီး သခင်ပြန်ကြွလာခြင်းကို ကြိုဆိုရမယ့်အစား ဘာလို့ အဓိပ္ပာယ်မရှိတဲ့ ဓလေ့တွေမှာ ခင်ဗျားတို့ အချိန်ကုန်နေတာလဲ။ လူတွေရဲ့ ရလဒ်တွေနဲ့ ပန်းတိုင်တွေက ဘုရားလက်ထဲမှာရှိတယ်။ ဘယ်လူသားကမှ ဒါတွေကို မဆုံးဖြတ်နိုင်ဘူး။ ပြီးတော့ သင်းအုပ်ဆရာတစ်ယောက်က ဆုတောင်းပေးတာနဲ့ လူတွေက ကောင်းကင်ဘုံကို မရောက်နိုင်ဘူး။ ဒါ အဓိပ္ပာယ်မရှိပါဘူး” ပေါ့။ ကျွန်တော် ဆက်ပြောတယ်။ “အခု သခင်က ပြန်ကြွလာပြီး သမ္မာတရားတွေ အများကြီး ဖော်ပြပြီးပြီ။ ကျွန်တော်တို့တွေ သန့်စင်ပြီး ကယ်တင်ခြင်းခံရဖို့အတွက် အပြစ်ကို ဖယ်ရှားဖို့လမ်းကြောင်းကို ကျွန်တော်တို့ကို ပြခဲ့ပြီ။ ကျွန်တော်တို့က အနန္တတန်ခိုးရှင် ဘုရားသခင်နောက်မလိုက်ရင်၊ သူ့နှုတ်ကပတ်တော်တွေရဲ့ တရားစီရင်ခြင်းနဲ့ သန့်စင်ခြင်းကို လက်မခံဘဲနဲ့ အဓိပ္ပာယ်မရှိတဲ့ ဘာသာရေးဓလေ့တွေထဲမှာ အသက်ရှင်နေရင် ဒါက သန့်စင်ခြင်းခံရဖို့ တကယ် လုံလောက်ရဲ့လား” ပေါ့။ ကျွန်တော် ဒီလိုပြောပြီးသွားတော့ သူတို့က ကျွန်တော့်ကို ပြန်ချေပဖို့အတွက် ပြောစရာစကားမရှိကြဘူး။ နောက်တော့ တခြားသင်းအုပ်ဆရာတစ်ယောက်က ပြုံးပြီး ကျွန်တော့်ကို ပြောတယ်။ “ကျဲမုန်၊ ခင်ဗျားက အစွမ်းအစရှိတဲ့သူတစ်ယောက်၊ စဉ်းစားတတ်တဲ့သူတစ်ယောက်ပဲ။ အသင်းတော်က ခင်ဗျားကို တန်ဖိုးထားတယ်။ ခင်ဗျားက အသင်းတော်မှာ ဆက်လုပ်ပြီး လူတွေကို ပိုပြီး ပါဝင်လာအောင်လုပ်ရင် အသင်းတော်က ပိုပြီး ခိုင်မာလာမယ်။ ကျွန်တော်တို့ အတူတူ ဘုရားအမှုတော်ကို ဆောင်ရွက်နိုင်တယ်။ ဒါဆိုရင် တော်တော်ကောင်းမှာပဲ” တဲ့။

သူတို့တွေက တော်တော်ကို မရိုးသားဘူးဆိုတာ ကျွန်တော် ပြောနိုင်တယ်။ သူတို့ တန်ဖိုးထားတာက လူတွေကို ပိုပြီး ဦးဆောင်ရဖို့ပဲ။ ဘာကြောင့်လဲဆိုရင် ဒါဆို သူတို့က လှူဖွယ်ပစ္စည်းတွေပိုရမယ်လေ။ သူတို့က ဘုရားပေါ်ထွန်းခြင်းကို မတောင့်တကြဘူး။ ကျွန်တော် သူတို့ကို ပြောလိုက်တယ်။ “သခင့်ကို ကြိုဆိုခြင်းက ဘယ်အရာမဆိုထက် ပိုအရေးကြီးတယ်။ ခင်ဗျားတို့ ဘာပြောပြော အနန္တတန်ခိုးရှင် ဘုရားသခင်နောက်လိုက်တာကို ကျွန်တော် လုံးဝ ရပ်မှာမဟုတ်ဘူး။ ခင်ဗျားတို့က အသင်းတော် သင်းအုပ်ဆရာတွေပဲ။ သခင်ကြွလာတာကို အတိုက်အခံလုပ်ပြီး ရှုတ်ချနေမယ့်အစား ကြိုဆိုဖို့အတွက် ဘာလို့ ယုံကြည်သူတွေကို ဦးမဆောင်တာလဲ။ ဘုရားကို ဆန့်ကျင်မိပြီး ဘုရားက အပြစ်ဒဏ်ပေးခံရမှာကို မကြောက်ဘူးလား” ပေါ့။ အဲဒီမှာ လူငယ် သင်းအုပ်ဆရာက ဒေါသထွက်ပြီး ကြားဖြတ်ပြီးပြောတယ်။ “ကျွန်မတို့ လုပ်သမျှက ကျွန်မတို့ သိုးစုကို ကာကွယ်ဖို့ပဲ။ ရှင်က အနန္တတန်ခိုးရှင် ဘုရားသခင်ကို ယုံကြည်ဖို့ ပြတ်သားနေတယ်ဆိုတော့ အသင်းတော်က ရှင့်ကို နှင်ထုတ်မှာပဲ။ ပြီးရင် ရှင့်ကို ကျွန်မတို့သိုးတွေကို လာခိုးခွင့်ပြုမှာမဟုတ်ဘူး” တဲ့။ သူဒီလိုပြောတာကို ကျွန်တော်ကြားရတော့ ပိုပြီးတော့တောင် စိတ်ဆိုးသွားတယ်။ သခင်က ပြန်ကြွလာပြီ။ သူ့ရဲ့သိုးတွေကို ရှာချင်တယ်။ ဒီအသင်းတော်ခေါင်းဆောင်တွေက ယုံကြည်သူတွေကို လမ်းမှန်ကို စူးစမ်းဖို့အတွက် သူတို့ကအရင်စပြီး ဦးဆောင်သင့်တယ်။ ဘုရားရဲ့ သိုးတွေကို ဘုရားရှေ့ကို ခေါ်ဆောင်သင့်တယ်။ သစ္စာရှိတဲ့ အစေခံတစ်ယောက်က ဒီလိုလုပ်မှာပဲ။ ဒါပေမဲ့ သူတို့က ဒီလိုလုပ်တာမဟုတ်ဘူး။ သူတို့ရဲ့ အဆင့်အတန်းနဲ့ အသက်မွေးမှုကို ကာကွယ်ဖို့အတွက် သိုးစုကို ကာကွယ်ဟန်ဆောင်ပြီး ယုံကြည်သူတွေကို အထင်မှားအောင်လုပ်ပြီး လှည့်စားတယ်။ လူတွေကို သူတို့နောက်လိုက်အောင်လုပ်ပြီး ဘုရားအမှုတော်ကို ဆန့်ကျင်ရှုတ်ချအောင်လုပ်တယ်။ သူတို့တွေက လုံးလုံးလျားလျားကို အရမ်း ကြောင်သူတော်ဆန်တဲ့ ဆိုးယုတ်တဲ့ အစေခံတွေပဲ။ အနန္တတန်ခိုးရှင် ဘုရားသခင်ဆီက ကိုးကားချက်တစ်ခုကို ကျွန်တော် သတိရမိတယ်။ “ယနေ့ခေတ်၌လည်း များစွာသောလူတို့သည် အလားတူ အမှားမျိုးကို ကျူးလွန်ခဲ့ကြသည်။ ဘုရားသခင် ပေါ်ထွန်းမည့်အချိန် နီးပြီဖြစ်ကြောင်းကို အစွမ်းကုန် ကြေညာကြသော်လည်း၊ တစ်ချိန်တည်းတွင် ဘုရားသခင်၏ ပေါ်ထွန်းခြင်းကို ပြစ်တင်ရှုတ်ချကြသည်။ သူတို့၏ ‘မဖြစ်နိုင်’ ဟူသည့်အချက်က သူတို့စိတ်ကူးနိုင်စွမ်း၏ အကန့်အသတ်များအတွင်း ဘုရားသခင်၏ ပေါ်ထွန်းခြင်းကို ထပ်မံ၍ ဘောင်ခတ်ထားကြသည်။ ထို့ကြောင့်ပင် ဘုရားသခင်၏ နှုတ်ကပတ်တော်များကို အမှတ်မထင် တွေ့ကြုံသွားပြီးသည့်နောက် ရုန့်ကြမ်းကျယ်လောင်စွာနှင့် အတောမသတ် ရယ်မောတတ်ကြသော လူများစွာကို ငါတွေ့ဖူးခဲ့ပြီ။ သို့သော် ထိုရယ်မောခြင်းသည် ဘုရားသခင်ကို ပြစ်တင်ရှုတ်ချပြီး စော်ကားခဲ့ကြသည့် ဂျူးလူမျိုးများ၏ လုပ်ရပ်နှင့် ဘာမျှမခြားနားပါ။ သမ္မာတရား၏ မျက်မှောက်၌ သင်တို့သည် တောင့်တသည့် သဘောထားတစ်ခု ပိုင်ဆိုင်ဖို့ မဆိုထားနှင့်၊ ရိုသေလေးမြတ်ခြင်း မရှိကြပေ၊ သင်တို့သည် အရမ်းမဲ့ လေ့လာကြပြီး အပူအပင် အကြောင့်အကြမရှိ စောင့်နေကြသည်။ ထိုကဲ့သို့သော လေ့လာခြင်းနှင့် စောင့်မျှော်ခြင်းမှ သင့်အနေဖြင့် အဘယ်အရာကို ရနိုင်မည်နည်း။ ဘုရားသခင်ထံမှ ကိုယ်တိုင်ကိုယ်ကျ လမ်းပြခြင်းကို သင်ရရှိမည်ဟု သင်ထင်သလော။ ဘုရားသခင်၏ မိန့်မြွက်ချက်များကို သင်ပိုင်းခြားမသိနိုင်ပါက၊ ဘုရားသခင်၏ ပေါ်ထွန်းခြင်းကို ကိုယ်တိုင် မြင်တွေ့နိုင်ဖို့အတွက် သင်သည် မည်သည့်နည်းဖြင့် အရည်အချင်း ပြည့်မီမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၁)- ဘုရားသခင်၏ ပေါ်ထွန်းခြင်းသည် ခေတ်သစ်တစ်ခေတ်ကို အစပြုခဲ့၏) အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက လုံးဝ ရှင်းတယ်။ ဒီသင်းအုပ်ဆရာတွေက သမ္မာတရား၊ ဒါမှမဟုတ် ဘုရားအမှုတော်ကို ကြောက်ရွံ့မှုနည်းနည်းလေးနဲ့တောင် မဆက်ဆံဘူး။ သူတို့တွေက အန္တိခရစ်တွေပဲ။ နောက်ဆုံးသောကာလမှာ ဘုရားသခင် ဖော်ထုတ်တဲ့ ဆိုးယုတ်တဲ့ အစေခံတွေပဲ။ ဘုရားသခင်ပေါ်ထွန်းခြင်းကို သက်သေခံဖို့ သူတို့မှာ အခွင့်မရှိဘူး။ နောက်ဆုံးတော့ အနန္တတန်ခိုးရှင် ဘုရားသခင်အပေါ် ကျွန်တော့်ယုံကြည်မှုကို ယိုင်နဲ့အောင်လုပ်လို့မရတာကို သူတို့မြင်သွားတာနဲ့ မတတ်နိုင်တော့ဘဲ ကျွန်တော့်ကို သွားခွင့်ပေးလိုက်ရတယ်။

သူတို့က ယုံကြည်သူတွေကြားထဲကို အယူအဆတွေ၊ ကောလာဟလတွေ ဖြန့်တယ်။ အနန္တတန်ခိုးရှင် ဘုရားသခင်ကို ယုံကြည်သူတွေနဲ့ ဆက်သွယ်ခွင့်မပေးဘူး။ သူ့ကို ဆန့်ကျင်အောင် လှည့်စားကြတယ်။ လူတစ်ယောက်ချင်းစီတိုင်းကို အနန္တတန်ခိုးရှင် ဘုရားသခင်နောက် သူတို့လိုက်ရင် အသင်းတော်ကနေ နှင်ထုတ်ခံရမယ်လို့ သတိပေးကြတယ်။ ဒီလိုလှည့်စားပြီး တားဆီးပိတ်ဆို့တာကြောင့် လူတော်တော်များများက အနန္တတန်ခိုးရှင် ဘုရားသခင်ရဲ့ အမှုတော်ကို မစူးစမ်းရဲဘူး။ ဘုန်းကြီးတွေက ဘုရားအမှုတော်ကို ဆန့်ကျင်ဖို့ တော်တော်ပြတ်သားနေတာကို ကျွန်တော်မြင်တော့ အရမ်းစိတ်ဆိုးပြီး သူတို့နဲ့ အကျိုးသင့်အကြောင်းသင့်ပြောပြချင်တယ်။ ဒါပေမဲ့ ကျွန်တော် အားထုတ်တာ အလကားဖြစ်မှာပဲဆိုတာ ကျွန်တော် သိတယ်။ ဘာလုပ်ရမယ်ဆိုတာကို သိဖို့ ဘုရားကို ကျွန်တော် ဆုတောင်းပြီး ကျွန်တော့်ကို ဉာဏ်အလင်းဖွင့်ပေးဖို့ တောင်းခံခဲ့တယ်။ နောက်ပိုင်းကျတော့ အစ်မတစ်ယောက်က ကျွန်တော်နဲ့ မိတ်သဟာယဖွဲ့တယ်။ “ရှေးတုန်းက ဖာရိရှဲတွေက သခင်ယေရှုကို မေရှိယဖြစ်ကြောင်း သက်သေပြဖို့ ကားတိုင်ပေါ်ကနေ ဆင်းလာဖို့ အတင်းပြောခဲ့တယ်။ ဒါပေမဲ့ သခင်ယေရှုက မလုပ်ခဲ့ဘူး။ သူက ဖာရိရှဲတွေမြင်ဖို့ သက်သေမပြခဲ့ပေမဲ့ သူ့ဧဝံဂေလိတရားက တစ်ကမ္ဘာလုံးကို ပျံ့နှံ့မသွားဘူးလား။ အရာရာတိုင်းကို ဘုရားက အုပ်စိုးပြီး စီမံပါတယ်။ အဆိုးနဲ့ အကောင်းကို ကျွန်မတို့ ခွဲခြားနိုင်ဖို့အတွက် သူက ဒီအန္တိခရစ်တွေရဲ့ လုပ်ရပ်တွေကို အသုံးပြုတယ်။ အဲဒါတွေကတစ်ဆင့် စာတန်က လူတွေကို ဘယ်လိုလှည့်စားပြီး ဘုရားကို တိုက်ခိုက်စေတယ်ဆိုတာ ကျွန်မတို့ မြင်ရတယ်။ စာတန်ရဲ့ ဆိုးယုတ်မှုနဲ့ အရှက်မဲ့ခြင်းကို ကျွန်မတို့ မြင်နိုင်တယ်။ စက်ဆုပ်ရွံရှာနိုင်တယ်။ ဒီဘာသာရေးဘုန်းကြီးတွေကို ငြင်းပယ်နိုင်တယ်။ ဒါ ဘုရားရဲ့ ဉာဏ်ပညာပဲ” တဲ့။ သူ့မိတ်သဟာယကို ကြားရတော့ ကျွန်တော့် စိတ်နှလုံးက လင်းလက်သွားပြီး ဘုန်းကြီးတွေကြောင့် စိတ်အနှောင့်အယှက်မဖြစ်တော့ဘူး။ သင်းအုပ်ဆရာတွေက သူတို့အသင်းတော်တွေကို တင်းတင်းကျပ်ကျပ် ဖြတ်တောက်ထားတော့ ကျွန်တော်တို့က တခြားနေရာတွေကိုသွားပြီး ဧဝံဂေလိ မျှဝေကြတယ်။ မကြာခင်မှာပဲ လူတော်တော်များများက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို စူးစမ်းပြီး လက်ခံခဲ့ကြတယ်။

အဲဒီနောက်တော့ အနန္တတန်ခိုးရှင် ဘုရားသခင်ရဲ့ နောက်ထပ် နှုတ်ကပတ်တော်နှစ်ပိုဒ်ကို ကျွန်တော် ဖတ်တယ်။ ဒါတွေဖတ်ပြီးတော့ ဘုရားကို အတိုက်အခံလုပ်တဲ့ သင်းအုပ်ဆရာတွေရဲ့ အနှစ်သာရကို ကျွန်တော် ပိုရှင်းသွားတယ်။ အနန္တတန်ခိုးရှင် ဘုရားသခင် ပြောသည်မှာ- “ဖာရိရှဲတို့က ယေရှုကို ဆန့်ကျင်ခဲ့သည့် အကြောင်းရင်း၏ အရင်းအမြစ်ကို သင်တို့ သိလိုပါသလော။ ဖာရိရှဲတို့၏ အနှစ်သာရကို သင်တို့သိရှိရန် ဆန္ဒရှိသလော။ ၎င်းတို့သည် မေရှိယနှင့် ပတ်သက်သည့် စိတ်ကူးယဉ်မှုများနှင့် ပြည့်နှက်ခဲ့ကြသည်။ ထို့အပြင်၊ မေရှိယလာမည်ဟုသာ ၎င်းတို့ယုံကြည်ခဲ့ကြသော်လည်း၊ အသက် သမ္မာတရားကို မလိုက်စားခဲ့ကြချေ။ ထို့ကြောင့် ၎င်းတို့သည် အသက်၏လမ်းခရီးနှင့် သက်ဆိုင်သည့် အသိမရှိသကဲ့သို့၊ သမ္မာတရား၏လမ်းခရီးက မည်သည့်အရာဖြစ်သည်ကို မသိကြသည့်အတွက်၊ ယနေ့တွင်ပင် ၎င်းတို့သည် မေရှိယကို စောင့်ဆိုင်းဆဲဖြစ်၏။ ထိုသို့ မိုက်မဲသည့်၊ ခေါင်းမာပြီး မသိနားမလည်သော သူတို့သည် ဘုရားသခင်၏ ကောင်းချီး မင်္ဂလာကို ရရှိနိုင်မည်ဟု သင်တို့ မည်သို့ဆိုနိုင်မည်နည်း။ မေရှိယကို ၎င်းတို့ မည်သို့ ရှုမြင်နိုင်မည်နည်း။ ၎င်းတို့သည် သန့်ရှင်းသော ဝိညာဉ်တော်၏ အမှု ဦးတည်ရာကို မသိကြသောကြောင့်၊ ယေရှုပြောသည့် သမ္မာတရား၏လမ်းခရီးကို မသိကြသောကြောင့်၊ ထို့အပြင် မေရှိယကို ၎င်းတို့ နားမလည်ခဲ့ကြသောကြောင့် ယေရှုကို ဆန့်ကျင်ခဲ့ကြခြင်း ဖြစ်သည်။ ၎င်းတို့သည် မေရှိယကို လုံးဝ မမြင်ဖူးကြသကဲ့သို့၊ မေရှိယနှင့် အဖော်ပြုခြင်း လုံးဝမရှိကြသည့်အတွက်၊ မေရှိယ၏ အနှစ်သာရကို ဖြစ်နိုင်သမျှ မည်သည့်နည်းနှင့်မဆို ဆန့်ကျင်သော်လည်း မေရှိယ၏ နာမမျှကိုသာ ဖက်တွယ်နေခြင်းတည်းဟူသော အမှားကို ပြုမိခဲ့ကြ၏။ ဤဖာရိရှဲတို့သည် အနှစ်သာရအားဖြင့် ခေါင်းမာကြသည်၊ မာနထောင်လွှားပြီး၊ သမ္မာတရားကို မနာခံခဲ့ကြချေ။ ၎င်းတို့၏ ဘုရားသခင်ကို ယုံကြည်ခြင်း အခြေခံသဘောတရားမှာ- သင်၏ဟောပြောမှု မည်မျှ နက်နဲသည်‌ဖြစ်စေ၊ သင်၏ သြဇာအာဏာ မည်မျှ မြင့်မားသည်ဖြစ်စေ၊ မေရှိယဟု အခေါ်မခံရပါက သင်သည် ခရစ်တော်မဟုတ်ဟူ၍ ဖြစ်သည်။ ဤယုံကြည်မှုသည် မဖြစ်နိုင်သကဲ့သို့ ရယ်ဖွယ်ကောင်းသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယေရှု၏ဝိညာဉ်ခန္ဓာကို သင်တွေ့မြင်သည့်အချိန်တွင် ဘုရားသခင်သည် ကောင်းကင်နှင့်မြေကြီးကို အသစ်တစ်ဖန် ပြုလုပ်ပြီးဖြစ်လိမ့်မည်) “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသော်လည်း၊ ၎င်းတို့ထဲတွင် တစ်ဦးမျှ ဘုရားသခင်၏အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ အလိုနှင့် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသီးသီး ဘုရားသခင်ကို ဩဝါဒပေးရန် အမြင့်တွင် ရပ်တည်ကြရင်း၊ အသုံးမကျသောသူ၊ ဆိုးယုတ်သော လူများ ဖြစ်ကြသည်။ ၎င်းတို့သည် ဘုရားသခင်၏အောင်လံကို သယ်ဆောင်နေသည့် တစ်ချိန်တည်းမှာပင် ဘုရားသခင်ကို တမင် ဆန့်ကျင်ကြလေသည်။ ဘုရားသခင်၌ ယုံကြည်ခြင်းကို အခိုင်အမာဆိုလျက်၊ ၎င်းတို့သည် လူ့အသားကိုစားပြီး လူ့အသွေးကို သောက်ကြဆဲ ဖြစ်သည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် နတ်ဆိုးများ၊ မှန်ကန်သောလမ်းကြောင်းပေါ်သို့ ခြေလှမ်းရန် ကြိုးစားနေသူတို့၏ လမ်းတွင် တမင်သက်သက် တားဆီးသော မကောင်းဆိုးဝါးများ၏ ဦးသျှောင်နှင့် ဘုရားသခင်ကို ရှာဖွေသောသူတို့ကို ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ခိုင်မာသည့် ဖွဲ့စည်းမှု’ ရှိပုံရကြသော်လည်း၊ ၎င်းတို့သည် လူတို့အား ဘုရားသခင်ကို ဆန့်ကျင်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့ဝိညာဉ်များကို ဝါးမျိုရန် ရည်မှန်းချက်တွင် နှစ်မြှုပ်ထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို ဆန့်ကျင်သောသူများ ဖြစ်ကြသည်) ကျွန်တော်က သင်းအုပ်ဆရာတွေကို တော်တော် အထင်ကြီးလေးစားခဲ့ဖူးတယ်။ သူတို့က သခင့်အတွက် နှစ်တွေအများကြီးအမှုတော်ဆောင်ပြီး ကျမ်းစာကို ကောင်းကောင်းသိတယ်လေ။ သူများတွေကို တကယ်ကို ချစ်ခင်တဲ့ပုံစံရှိတယ်။ သူတို့ တရားတွေမှာ ယုံကြည်သူတွေကို သခင်ကြွလာတာကို သတိထားကြည့်ပြီး စိတ်ရှည်ရှည်နဲ့ စောင့်ဖို့ ပြောတယ်။ ဒီတော့ သူတို့တွေက သခင်ကြွလာတာကို စောင့်နေတဲ့ စစ်မှန်တဲ့ ယုံကြည်သူတွေလို့ ကျွန်တော် ထင်တာပေါ့။ ဒါပေမဲ့ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ဖွင့်ပြချက်တွေနဲ့ အချက်အလက်တွေက ပြတဲ့အရာတွေက ကျွန်တော့်အယူအဆကို ချေဖျက်သွားတယ်။ သူတို့က ဆက်ကပ်အပ်နှံတဲ့ ပုံစံရှိပေမဲ့ တစ်ယောက်ယောက်က သခင်ကြွလာတဲ့သတင်းကို ဖြန့်နေတယ်လို့ သူတို့ကြားရင် သူတို့ရဲ့ ဘုရားကို ဆန့်ကျင်တဲ့၊ ဘုရားကို မုန်းတဲ့ မျက်နှာတွေက ပေါ်လွင်လာတယ်။ ကျွန်တော် သူတို့ကို အနန္တတန်ခိုးရှင် ဘုရားသခင်ရဲ့ အမှုတော်ကို သက်သေခံတော့ သူတို့တွေက တော်တော်မာနထောင်လွှားပြီး ကျမ်းစာရဲ့ တိုက်ရိုက်စကားလုံးတွေကိုပဲ ခေါင်းမာမာနဲ့ ဖက်တွယ်ထားတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက ဘယ်လောက် ဩဇာအာဏာရှိပြီး အစွမ်းထက်ပါစေ သူတို့က လက်မခံဘဲ ဆက်ပြီးတော့ အတိုက်အခံလုပ်ပြီး ရှုတ်ချတယ်။ ခြိမ်းခြောက်တာတွေတောင်လုပ်ပြီး ယုံကြည်သူတွေက အနန္တတန်ခိုးရှင် ဘုရားသခင်ရဲ့ အမှုတော်ကို စူးစမ်းတာကို တားဆီးတယ်။ သူတို့တွေက သူတို့ရဲ့ ကိုယ်ပိုင်အဆင့်အတန်းနဲ့ အသက်မွေးမှုအတွက် လူတွေကို လမ်းမှန်ကို စူးစမ်းတာကို တားဆီးဖို့ ကြံစည်ကြတယ်။ လူတိုင်းက အနန္တတန်ခိုးရှင် ဘုရားသခင်ကို ယုံကြည်ကြရင် ဘယ်သူကမှ သူတို့ကို လှူဖွယ်ပစ္စည်းတွေ မပေးတော့ဘဲ သူတို့ရာထူးကို ဆုံးရှုံးရမှာကို ကြောက်ကြတယ်။ သူတို့လုပ်သမျှက လွန်ခဲ့တဲ့ နှစ် ၂၀၀၀ တုန်းက ဖာရိရှဲတွေလုပ်ခဲ့တာတွေ အတိုင်းပဲ။ ဘုရားကို ရှုတ်ချပြီး ကျိန်ဆဲတာတွေပေါ့။ သခင်ယေရှုက သူတို့ကို ရှုတ်ချပြီး ပြောခဲ့တယ်။ “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတားကြ၏။” (ရှင်မဿဲခရစ်ဝင် ၂၃:၁၃) “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ လူတစ်ယောက်ကိုပင် ဘာသာသွင်းခြင်းငှါ ကုန်းကြောင်း ရေကြောင်းပတ်လည်လှည့်၍ ဘာသာသွင်းပြီးသောသူကိုလည်း၊ မိမိတို့ထက် နှစ်ဆသောငရဲသားဖြစ်စေကြ၏။” (ရှင်မဿဲခရစ်ဝင် ၂၃:၁၅)

သူတို့နဲ့ မျက်နှာချင်းဆိုင် ငြင်းခုံဆွေးနွေးတော့ ကျွန်တော့်ကို ခွန်အားပေးတာက လုံးဝ အနန္တတန်ခိုးရှင် ဘုရားသခင်ပဲ။ ရလဒ်တွေက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီး ကျွန်တော် သိလာခဲ့တဲ့ သမ္မာတရားနည်းနည်းကြောင့်ပဲ။ ဒါက ကျွန်တော့်ဘဝမှာ တော်တော်ထူးခြားတဲ့ အတွေ့အကြုံပါပဲ။ ကျွန်တော်က အနန္တတန်ခိုးရှင် ဘုရားသခင်ကို မယုံကြည်ခဲ့ရင်၊ သူ့နှုတ်ကပတ်တော်တွေကို မဖတ်ခဲ့ရင် ကျွန်တော်က တခြားယုံကြည်သူတွေလိုမျိုးပဲ ဘုရားကို ယုံပေမဲ့ လူကို ကိုးကွယ်ပြီး လူနောက်လိုက်နေတာဖြစ်မှာပဲ။ ဒီကြောင်သူတော် ဖာရိရှဲတွေ၊ အန္တိခရစ်တွေအကြောင်းကို သိဖို့ မဖြစ်နိုင်ဘူး။ ဘုန်းကြီးတွေကို ကိုးကွယ်တာကြောင့် နောက်ဆုံးမှာ လမ်းမှားပေါ်ရောက်ပြီး ဘုရားက စွန့်ပစ်တာကို ခံရမှာပဲ။ အနန္တတန်ခိုးရှင် ဘုရားသခင်ရဲ့ ကျေးဇူးတော်ပဲ။


၁၄။ မိမိတာဝန်၌ စိတ်မချရခြင်း၏ အကျိုးဆက်များ

၂၀၂၃ခုနှစ် ဇူလိုင်လမှာ ကျွန်မက အသင်းတော်အတွက် ဗီဒီယိုတွေ ဖန်တီးနေခဲ့ပါတယ်။ ဒါပေမဲ့ ကျွန်မက သိပ်ကြာကြာ မလေ့ကျင့်ခဲ့တော့ ကျွန်မ နည်းပညာပိုင်း ကျွမ်းကျင်မှုတွေက သာမန်ပါပဲ။ တချို့ ခက်တဲ့ ဗီဒီယိုတွေကို ကျွန်မရဲ့ တွဲဖက် အစ်မကျန်းရှင်းက ကိုင်တွယ်ပြီး ကျွန်မကတော့ ရိုးရှင်းပြီး လုပ်ရလွယ်တဲ့ ဗီဒီယိုတွေကိုပဲ ကိုင်တယ်။ ကျွန်မ ကိုယ့်ဘာသာစဉ်းစားတယ်။ “ငါက အခုမှစလုပ်တာ။ စည်းမျဉ်းတွေအများကြီးကို မသိဘူး။ ငါ့ကျွမ်းကျင်မှုကလည်း မကောင်းဘူး။ ဒါပေမဲ့ ကျန်းရှင်းရှိတယ်ဆိုတော့ ငါကြာလာရင် တဖြည်းဖြည်းနဲ့သိလာမှာပဲ။” နည်းနည်းပါးပါးလေ့လာပြီးတော့ ကျွန်မ နည်းနည်းတိုးတက်လာတယ်။ ဒါပေမဲ့ လုပ်ရခက်တဲ့ ဗီဒီယိုတစ်ခုကို ကျွန်မမြင်တိုင်း မလုပ်ရအောင် ဆင်ခြေတစ်ခုပေးတယ်။ “ဒီလိုဗီဒီယိုမျိုးကို လုပ်ရတာ အရမ်းခက်မှာပဲ။ အရမ်းအားစိုက်ရမှာ။ ငါတော်တော် အဖိုးအခပေးရမှာပဲ” ဆိုပြီး တွေးတယ်။ ကျွန်မက လုပ်ဖို့ လွယ်တဲ့ဗီဒီယိုတွေကိုပဲ ရွေးတာဆိုတော့ အလုပ်က သက်သောင့်သက်သာရှိပြီး ဖိအားမရှိဘူး။ ကျန်းရှင်းက အမြဲတမ်း သုတေသနလုပ်နေတာ၊ ရှာဖွေနေတာ၊ တွေးတောနေတာကို ကျွန်မတွေ့ပြီး တွေးမိတယ်။ “ကျန်းရှင်းက ငါ့ထက်ပို ကျွမ်းကျင်တာတောင်မှ တစ်ခါတလေမှာ သုတေသနလုပ်ဖို့ လိုတယ်။ အဲဒီဗီဒီယိုတွေကို ငါသာလုပ်ရရင် ပိုပြီးတော့တောင် အဖိုးအခပေးဖို့လိုမှာပဲ။ အဲဒါဟာ တော်တော်ခက်ပြီး ခြေကုန်လက်ပန်းကျလိုက်မဲ့ဖြစ်ခြင်း။ ငါ ရိုးရှင်းတဲ့ ဗီဒီယိုတွေကိုပဲ ဆက်လုပ်နေမယ်” ပေါ့။ ဒီလိုနဲ့ ကျွန်မက ခဏလောက်တော့ ဘာဖိအားမှမရှိဘဲ တာဝန်ထမ်းဆောင်ခဲ့တယ်။ နောက်ပိုင်းမှာ ကျန်းရှင်းက ဗီဒီယိုတွေဖန်တီးရင်းနဲ့ အခက်အခဲတွေ ကြုံရတဲ့အချိန်မှာ သူက ကျွန်မကို သုတေသနလုပ်ပြီး ပြဿနာတွေအတွက် သူနဲ့ဆွေးနွေးဖို့ ပြောတယ်။ ဒါကို ကျွန်မက တော်တော်ခက်ပြီး စိတ်ရှုပ်စရာလို့ မြင်မိတော့ ဒါနဲ့ပတ်သက်ပြီး ယတိပြတ်ကို မကူညီခဲ့ဘူး။ ကျွန်မက ထုံးစံအတိုင်းပဲ ကျန်းရှင်းဆီကို ခက်တဲ့ဗီဒီယိုတွေအကုန် ဆက်တိုက်တွန်းပို့တယ်။ ကိုယ့်ကိုယ်ကိုယ် စိန်ခေါ်ဖို့ လုံးဝ မကြိုးစားဘူး။ အစ်မကျန်းရှင်းအပေါ်မှာ အလုပ်တွေအများကြီး စုပုံလာပြီး ဖိအားတော်တော်များနေတာကို ကျွန်မ မြင်တဲ့အခါ သူ့ကို မကူချင်ဘူး။ ကြလာတော့ ကျွန်မက တာဝန်မှာ အိပ်ငိုက်စပြုလာပြီး အချိန်ကြာတဲ့အထိ ဘာတိုးတက်မှုမှမရှိခဲ့ဘူး။ ကျွန်မရဲ့ စိတ်အခြေအနေက မမှန်ဘူးလို့ ခံစားမိပြီး ကိုယ့်ကိုယ်ကိုယ် မေးတယ်။ “ငါဟာ အဖိုးအခပေးချင်စိတ်၊ အားထုတ်ချင်စိတ် မရှိဘဲ ကိုယ့်ကိုယ်ကိုယ် ဆက်တိုက် အလိုလိုက်ဖို့အတွက်၊ ခက်တဲ့ ဗီဒီယိုတွေအားလုံးကို အစ်မကျန်းရှင်းဆီကို တွန်းပို့ဖို့အတွက် ငါက လူသစ်ပါ၊ ဒီအလုပ်နဲ့ပတ်သက်လို့ မရှင်းသေးဘူးဆိုတဲ့ ဆင်ခြေကို အမြဲသုံးတယ်။ ဒါဟာ ငါက အခက်အခဲတွေကနေ ထွက်ပြေးပြီး ဘေးဒုက္ခရင်ဆိုင်ရတဲ့အခါမှာ ဆုတ်ခွာနေတာမဟုတ်ဘူးလား” ပေါ့။

နောက်ပိုင်းမှာ ဆက်စပ်မှုရှိတဲ့ ဘုရားနှုတ်ကပတ်တော်တွေကို ရှာကြည့်ခဲ့တယ်။ ဘုရားသခင်က ပြောသည် “တာဝန်တစ်ခုထမ်းဆောင်သောအခါတွင် လူတို့သည် ပေါ့ပါးသောအလုပ်၊ ပင်ပန်းခြင်း မရှိသောအလုပ်နှင့် အပြင်တွင် ရာသီဥတုဒဏ်ခံရခြင်း မပါဝင်သောအလုပ်ကို အစဉ် ရွေးချယ်ကြသည်။ ဤသည်မှာ လွယ်ကူသော အလုပ်များကို ရွေးခြင်းနှင့် ခက်ခဲသော အလုပ်များကို ခေါင်းရှောင်ခြင်း ဖြစ်ပြီး ဇာတိပကတိ သက်သာမှုများကို တပ်မက်ခြင်း၏ သရုပ်သကန် ဖြစ်သည်။ အခြားမည်သည့်အရာ ရှိသေးသနည်း။ (သူတို့၏ တာဝန်က အနည်းငယ်ခက်ခဲသောအခါ၊ အနည်းငယ် ပင်ပန်းသောအခါ၊ အဖိုးအခပေးဆပ်ခြင်း ပါဝင်သောအခါ အစဉ်သဖြင့် ညည်းညူခြင်း ဖြစ်ပါသည်။) (အစားအစာနှင့် အဝတ်အစားအပြင် ဇာတိပကတိ၏ သာယာမှုများကို စိတ်ရောက်နေခြင်း ဖြစ်ပါသည်။) ဤအရာအားလုံးသည် ဇာတိပကတိ သက်သာမှုကို တပ်မက်ခြင်း၏ သရုပ်သကန်များ ဖြစ်သည်။ ထိုသို့သော လူတစ်ဦးသည် အလုပ်တာဝန်တစ်ခုက ပင်ပန်းခက်ခဲလွန်းသည်၊ သို့မဟုတ် အန္တရာယ်များသည်ဟု မြင်သည့်အခါ အခြားလူတစ်ဦးအပေါ် လွှဲပေးလိုက်သည်။ ၎င်းတို့ကိုယ်တိုင်ကမူ အေးအေးဆေးဆေး အလုပ်ကိုသာ လုပ်ပြီး ၎င်းတို့သည် အစွမ်းအစ ညံ့ဖျင်းကြောင်း၊ အလုပ် လုပ်နိုင်စွမ်း ကင်းမဲ့ကြောင်းနှင့် ဤအလုပ်တာဝန်ကို တာဝန်မယူနိုင်ကြောင်း ပြောဆိုလျက် ဆင်ခြင်များပေးကြသည်။ အမှန်မှာမူ ၎င်းတို့သည် ဇာတိပကတိ၏ သက်သာမှုများကို မက်မောသောကြောင့် ဖြစ်သည်။...ဇာတိပကတိ သက်သာမှုကို ပျော်မွေ့ခံစားသော လူများသည် တာဝန်တစ်ခု ထမ်းဆောင်ဖို့အတွက် သင့်တော်သည့် လူများ ဖြစ်သလော။ လူတစ်ဦးက မိမိ၏တာဝန် ထမ်းဆောင်ခြင်းနှင့် ပတ်သက်သည့် အကြောင်းအရာကို ထုတ်ပြောလျှင်ပြောချင်း သို့မဟုတ် အဖိုးအခပေးခြင်းနှင့် ဒုက္ခခံခြင်းအကြောင်း ပြောလျှင်ပြောချင်း ၎င်းတို့သည် မိမိတို့၏ခေါင်းများကို မပြတ်ခါကြပေသည်။ ၎င်းတို့၌ ပြဿနာများစွာ ရှိသည်၊ ၎င်းတို့သည် စောဒကအပြည့်ရှိကြပြီး အပျက်သဘောဆောင်ခြင်းနှင့် ပြည့်နေကြသည်။ ထိုသို့သော လူများသည် အသုံးမကျပေ၊ ၎င်းတို့သည် မိမိတို့၏တာဝန်ကို ထမ်းဆောင်ဖို့ အရည်အချင်းမပြည့်မီသဖြင့် ဖယ်ရှားရှင်းလင်းခြင်း ခံရသင့်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂)) တချို့လူတွေက တာဝန်ထမ်းဆောင်တဲ့နေရာမှာ လွယ်တဲ့အလုပ်တွေကိုပဲ အမြဲတမ်းရွေးပြီး ခက်တဲ့အလုပ်တွေကို ခေါင်းရှောင်တယ်၊ ခက်တဲ့အလုပ်ကို မြင်တိုင်း သူများတွေဆီကို တွန်းပို့တယ်၊ သူတို့အတွက် လွယ်ပြီး ရိုးရှင်းတဲ့အလုပ်တွေကိုပဲ ရွေးတယ်လို့ ဘုရားသခင်က ဖော်ထုတ်ပါတယ်။ ဒီလိုလူတွေက ကိုယ်ခန္ဓာသက်သာတာတွေကို မွေ့လျော်ပြီး တာဝန်ထမ်းဆောင်ဖို့ မထိုက်တန်ပါဘူး။ ကိုယ့်ကိုယ်ကိုယ် ပြန်သုံးသပ်ကြည့်တော့ ကျွန်မကလည်း ဒီလိုအပြုအမူကိုပဲပြတယ်ဆိုတာ သဘောပေါက်သွားတယ်။ ကျန်းရှင်းနဲ့အတူတွဲလုပ်တော့ ဒီရှုပ်ထွေးတဲ့ ဗီဒီယိုတွေကို လုပ်ဖို့က ရှာဖွေဖို့၊ တွေးတောဖို့၊ သုတေသနလုပ်ဖို့၊ အဖိုးအခပေးဖို့လိုတယ်ဆိုတာ ကျွန်မ တွေ့ခဲ့တယ်။ ကျွန်မက ဒါကို စိတ်ရှုပ်ဖို့ကောင်းပြီး တကယ့်ကို ဒုက္ခပေးတဲ့အရာပဲလို့ မြင်တယ်။ အဲဒါနဲ့ ဒါတွေကို ကျန်းရှင်းဆီကို တွန်းပို့ဖို့အတွက် ကျွန်မက အတွေ့အကြုံမရှိဘူးဆိုတဲ့ ဆင်ခြေကို သုံးခဲ့တယ်။ ရိုးရှင်းပြီး လုပ်ရလွယ်တဲ့ ဗီဒီယိုတွေကိုပဲ ကျွန်မ ရွေးခဲ့တယ်။ ဒီတော့ ကျွန်မက ဖိအားမရှိဘဲ သက်သောင့်သက်သာဖြစ်ခဲ့တယ်။ နောက်ပိုင်းမှာ ကျန်းရှင်းက ဗီဒီယိုတွေလုပ်တဲ့နေရာမှာ အခက်အခဲတွေ ကြုံရပြီး ကိစ္စတွေကို သုတေသနလုပ်ပြီး ဆွေးနွေးဖို့အတွက် ကျွန်မ အကူအညီကိုလိုတော့ ကျွန်မက စိတ်ရှုပ်စရာလို့မြင်ပြီး ဒုက္ခခံအားထုတ်မနေတော့ဘူး။ ကျွန်မတာဝန်ကို ထမ်းဆောင်တဲ့နေရာမှာ ကျွန်မက အားထုတ်ပြီး အနစ်နာခံဖို့လိုတဲ့ လုပ်ငန်းဆောင်တာတွေကို သူများတွေဆီကို တွန်းပို့တယ်။ သက်သာတာကို မွေ့လျော်ပြီး စိတ်မချရဘူး။ ခေါင်းရှောင်တယ်။ ဒီလိုအပြုအမူကြောင့် ကျွန်မရဲ့ တည်ကြည်မှုနဲ့ သိက္ခာတွေအကုန် ဆုံးရှုံးရတယ်။ ကျွန်မတာဝန်ကို ဒီလိုလုပ်ရင် ဘုရားက ပစ်ပယ်တာ၊ ဖယ်ရှားရှင်းလင်းတာကို သေချာပေါက် ခံရမှာပဲ။ ဒီအခြေအနေကျမှပဲ ကျွန်မ နည်းနည်းကြောက်လာတယ်။ ကျွန်မက စိတ်မပါတာ၊ ဝတ်ကျေတမ်းကျေလုပ်တာ၊ ဇာတိပကတိကို စွဲလမ်းနေတာတွေကို ဆက်လုပ်လို့ မဖြစ်တော့ဘူး။

နောက်ပိုင်းမှာ ကျွန်မက အတွေ့အကြုံနဲ့ဆိုင်တဲ့ သက်သေခံချက်ဗီဒီယိုတစ်ခုကို ကြည့်နေတုန်း ကျွန်မ အခြေအနေနဲ့ ကောင်းကောင်းသင့်တော်တဲ့ ဘုရားနှုတ်ကပတ်တော်တစ်ပိုဒ်ကို တွေ့ခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “သခင်ယေရှုသည် တစ်ချိန်က ‘အကြင်သူသည် ရတတ်၏။ ထိုသူ၌ ကြွယ်ဝပြည့်စုံစေခြင်းငှါ ပေးဦးမည်။ အကြင်သူသည် ဆင်းရဲ၏။ ထိုသူ၌ရှိသမျှကိုပင် နှုတ်လိမ့်မည်။’ (ရှင်မဿဲခရစ်ဝင် ၁၃:၁၂) ဟုဆိုခဲ့သည်။ ဤနှုတ်ကပတ်တော်များ၏အဓိပ္ပာယ်မှာ အဘယ်နည်း။ ဆိုလိုသည်မှာ သင်သည် သင်၏ကိုယ်ပိုင် တာဝန်၊ သို့မဟုတ် အလုပ်ကို လုပ်ဆောင်ခြင်း၊ သို့မဟုတ် ဆက်ကပ်အပ်နှံခြင်းပင် မရှိပါက ဘုရားသခင်သည် တစ်ချိန်က သင်ပိုင်ဆိုင်ခဲ့သည့်အရာကို ဖယ်ရှားလိုက်လိမ့်မည်ဟူ၍ ဖြစ်သည်။ ‘ဖယ်ရှားသည်’ ဆိုသည်မှာ အဘယ်အဓိပ္ပာယ်နည်း။ ထိုအရာက လူတို့ကို အဘယ်သို့ ခံစားစေသနည်း။ ယင်းမှာ သင်၏အစွမ်းအစနှင့် ဆုကျေးဇူးများက သင့်အား ရရှိခွင့်ပြုနိုင်ပြီးဖြစ်မည့်အရာကို သင်မရနိုင်ဖြစ်ပြီး သင် မည်သည့်အရာမျှ မခံစားရဘဲရှိကာ ဘာသာတရားမရှိသူတစ်ဦးကဲ့သို့ ဖြစ်သွားခြင်း ဖြစ်နိုင်သည်။ ယင်းမှာ ဘုရားသခင်က အရာရာကို ဖယ်ရှားသည် ဆိုသည့်အရာ ဖြစ်သည်။ သင်၏တာဝန်၌ သင်သည် ပေါ့လျော့ပြီး အဖိုးအခ မပေးဆပ်သကဲ့သို့ သင်သည် မရိုးသားပါက ဘုရားသခင်သည် တစ်ချိန်က သင်ပိုင်ဆိုင်ခဲ့သည့်အရာကို ဖယ်ရှားလိမ့်မည်၊ သင်၏ တာဝန်ထမ်းဆောင်ခွင့်ကို သူ ပြန်သိမ်းယူမည် ဖြစ်သည်၊ သင့်အား ဤလုပ်ပိုင်ခွင့်ကို သူပေးမည် မဟုတ်ချေ။ ဘုရားသခင်က သင့်အား ဆုကျေးဇူးများနှင့် အစွမ်းအစတို့ ပေးထားသော်လည်း သင်က သင်၏တာဝန်ကို ကောင်းစွာ ထမ်းဆောင်ခဲ့ခြင်း မရှိ၊ ဘုရားသခင်အတွက် သင့်ကိုယ်သင် အသုံးမခံ၊ သို့မဟုတ် အဖိုးအခ မပေးဆပ်သကဲ့သို့ သင်သည် ယင်းကို စိတ်မနှစ်ထားသောကြောင့်၊ ဘုရားသခင်က သင့်အား ကောင်းကြီးပေးမည် မဟုတ်သည်သာမက၊ သင် တစ်ချိန်က ရှိခဲ့သောအရာကိုလည်း သူဖယ်ရှားလိမ့်မည်။ ဘုရားသခင်သည် လူတို့ကို အထူးကျွမ်းကျင်မှုများအပြင် အသိဉာဏ်နှင့် ဉာဏ်ပညာတို့ကို ပေးလျက် လူသားအပေါ် ဆုကျေးဇူးများ အပ်နှင်းလေသည်။ လူတို့သည် ဤအရာများကို မည်သို့ အသုံးပြုသင့်သနည်း။ သင်၏ အထူးကျွမ်းကျင်မှုများ၊ သင်၏ ဆုကျေးဇူးများ၊ သင်၏ အသိဉာဏ်နှင့် ဉာဏ်ပညာတို့ကို သင်၏ တာဝန်၌ မြှုပ်နှံထားရမည်။ သင်၏ စိတ်နှလုံးကို အသုံးပြုပြီး သင်၏ တာဝန်အဖို့ သင် သိရှိသည့်အရာတိုင်း၊ သင် နားလည်သည့်အရာတိုင်းနှင့် သင် စွမ်းဆောင်ရရှိနိုင်သည့် အရာတိုင်း အသုံးချရမည်ဖြစ်သည်။ ထိုသို့ လုပ်ဆောင်ခြင်းဖြင့် သင်သည် ကောင်းချီးမင်္ဂလာခံစားရလိမ့်မည်။ ဘုရားသခင်၏ ကောင်းချီး ခံစားရခြင်းဆိုသည်မှာ အဘယ်အဓိပ္ပာယ်နည်း။ ဤအရာက လူများအား အဘယ်သို့ ခံစားရစေသနည်း။ ၎င်းတို့သည် ဘုရားသခင်၏ ဉာဏ်အလင်းပေးခြင်းနှင့် လမ်းပြခြင်းခံရပြီးဖြစ်ကာ ၎င်းတို့၏ တာဝန်ကို ထမ်းဆောင်သည့်အခါတွင် ၎င်းတို့၌ လမ်းကြောင်းတစ်ခုရှိသည်။ အခြားသူတို့အဖို့ သင်၏ အစွမ်းအစနှင့် သင်ယူထားသော အရာများသည် အမှုကိစ္စများကို ပြီးစီးဖို့ မထောက်ကူနိုင်ဟု ထင်ကောင်းထင်ရနိုင်သည်။ သို့ရာတွင် ဘုရားသခင်က သင့်အား အမှုပြုပြီး ဉာဏ်အလင်းပေးပါက၊ သင်သည် ဤအရာများကို နားလည်ပြီး လုပ်ဆောင်နိုင်မည်သာမကဘဲ ကောင်းမွန်စွာလည်း လုပ်ဆောင်နိုင်ပေသည်။ အဆုံးတွင် သင်က ‘ကျွန်ုပ်သည် ထိုမျှ ကျွမ်းကျင်နေကျ မဟုတ်သော်လည်း ယခုတွင် ကျွန်ုပ်အတွင်း၌ ကောင်းသောအရာများ ပို၍မြောက်မြားစွာ ရှိကာ ယင်းတို့အားလုံးသည် အပြုသဘောဆောင်သည်ဟု ခံစားရသည်။ ထိုအရာများကို ကျွန်ုပ် မည်သည့်အခါမျှ မလေ့လာဖူးဘဲ ယခုအခါတွင် ယင်းတို့အားလုံးကို ရုတ်တရက်ကြီး ကျွန်ုပ် နားလည်လာပြီဖြစ်သည်။ ကျွန်ုပ်သည် မည်သို့များ ရုတ်တရက် အလွန်တော်လာရသနည်း။ ယခုတွင် ကျွန်ုပ် လုပ်ဆောင်နိုင်သည့်အရာ အလွန်များပြားစွာ ရှိနေသည်မှာ မည်သို့ဖြစ်သနည်း’ ဟုပင် သင့်ဘာသာ တွေးလေသည်။ သင် ရှင်းပြနိုင်မည် မဟုတ်ပေ။ ဤသည်မှာ ဘုရားသခင်၏ ဉာဏ်အလင်းပေးခြင်းနှင့် ကောင်းကြီးမင်္ဂလာဖြစ်သည်။ ဤသည်မှာ ဘုရားသခင်က လူများကို ကောင်းကြီးမင်္ဂလာပေးသည့် ပုံစံဖြစ်သည်။ သင်တို့၏တာဝန်ကို ထမ်းဆောင်သည့်အခါ၊ သို့မဟုတ် သင်၏အလုပ်ကို လုပ်ဆောင်သည့်အခါတွင် ဤအရာကို သင်မခံစားရပါက သင်သည် ဘုရားသခင်၏ ကောင်းကြီးပေးခြင်း ခံစားရခြင်း မရှိသေးပေ။ သင်၏တာဝန်ကို လုပ်ဆောင်ခြင်းသည် သင့်အတွက် အစဉ် အဓိပ္ပာယ်မဲ့သည်ဟု ခံစားရပါက၊ မည်သည့်အရာမျှ လုပ်ဆောင်ဖို့မရှိဟု ခံစားရပြီး သင့်ကိုယ်သင် ဖြည့်ဆည်းဖို့ လုပ်ဆောင်စေနိုင်ခြင်း မရှိပါက၊ သင်သည် မည်သည့်အခါမျှ ဉာဏ်အလင်းကို မရရှိသကဲ့သို့ သင်၌ အသုံးချစရာ မည်သည့် ဉာဏ်ရည်ဉာဏ်သွေး သို့မဟုတ် ဉာဏ်ပညာမျှ မရှိဟု ခံစားရပါက ဤသည်မှာ ပြဿနာရှိသည်ကို ဆိုလိုသည်။ ဤသည်မှာ သင်သည် သင်၏တာဝန်ကို ထမ်းဆောင်ခြင်းအတွက် မှန်ကန်သော ရည်ရွယ်ချက်၊ သို့မဟုတ် မှန်ကန်သော လမ်းကြောင်း မရှိသည်ကိုလည်းကောင်း၊ ဘုရားသခင်က လက်မခံသည်ကို လည်းကောင်း၊ သင်၏ အခြေအနေက ပုံမှန်မဟုတ်သည်ကိုလည်းကောင်း ပြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ရိုးသားသောသူလူတစ်ဦးကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ အခုတလော ဗီဒီယိုတွေလုပ်တဲ့နေရာမှာ တိုးတက်မှုမရှိတာက အဓိကက တာဝန်အပေါ် ကျွန်မရဲ့ သဘောထားက မှားနေလို့ပဲဆိုတာကို သဘောပေါက်ခဲ့တယ်။ ကျွန်မက စိတ်ပူရပြီး ပင်ပန်းမှာကို ကြောက်ခဲ့တယ်။ ပြီးတော့ တာဝန်အပေါ်မှာ အားထုတ်ချင်စိတ်မရှိခဲ့ဘဲ လွယ်တဲ့အလုပ်တွေကိုပဲ ရွေးခဲ့တယ်။ တာဝန်အပေါ် စိတ်နဲ့အားအင်ထည့်မထားခဲ့ဘူး။ အမြဲတမ်းပဲ စိတ်မချရဖြစ်ပြီး ခေါင်းရှောင်တယ်။ ဘုရားသခင်က ကျွန်မတာဝန်အပေါ် ကျွန်မသဘောထားကို စက်ဆုပ်ရွံရှာပြီး ကျွန်မ နဂိုကရှိတဲ့အရာကို ယူဆောင်သွားခဲ့တယ်။ ကျွန်မတာဝန်မှာ တိုးတက်မှု မရှိခဲ့ဘူး။ ရိုးရှင်းတဲ့ ဗီဒီယိုတွေကိုတောင် ကောင်းကောင်းမလုပ်နိုင်ခဲ့ဘူး။ ကျွန်မ နောင်တမရရင် ကျွန်မတာဝန်ကို အကုန်ဆုံးရှုံးရနိုင်တယ်။ လူသစ်တွေ ရေလောင်းတာကို ကျွန်မ လေ့ကျင့်ခဲ့တဲ့အချိန်ကို ပြန်ဆင်ခြင်သုံးသပ်ကြည့်တော့ အစပိုင်းမှာ ကျွန်မ သဘောမပေါက်တဲ့ စည်းမျဉ်းတွေလည်း အများကြီးရှိခဲ့တယ်။ ဒါပေမဲ့ ကျွန်မနဲ့ တွဲလုပ်ရတဲ့ အစ်မက ကျွန်မနဲ့ မိတ်သဟာယပြုပြီး ကျွန်မကို ကူညီခဲ့တယ်။ အခက်အခဲတွေကို ကျွန်မ ကြုံရတိုင်း သူ့ကို မေးတယ်။ အကြောင်းအရာတွေကို ကျွန်မ အနှစ်ချုပ်တယ်။ လေ့လာတယ်။ ပြီးတော့ ဘုရားဆီကို ခဏခဏဆုတောင်းတယ်။ အဲဒီအချိန်မှာ ကျွန်မက အမြန်တိုးတက်ပြီး တာဝန်မှာ ထိရောက်မှုရှိတယ်။ အခုနဲ့ ယှဉ်ကြည့်တော့ ကျွန်မက ဗီဒီယိုထုတ်လုပ်ရေးကို မလေ့ကျင့်တာ တော်တော်ကြာပြီဆိုပေမဲ့ ကျွန်မက အားထုတ်ပြီး လေ့လာရင် ကျွမ်းကျင်နိုင်တဲ့ နည်းပညာတချို့ရှိပါတယ်။ ဒါပေမဲ့ ကျွန်မက ကိုယ်ခန္ဓာသက်သာတာကို မွေ့လျော်ပြီး တိုးတက်အောင်လုပ်ဖို့ ဆန္ဒမရှိခဲ့ဘူး။ ပြီးတော့ အဖိုးအခပေးချင်စိတ်မရှိခဲ့ဘူး။ ဒီတော့ ကျွန်မရဲ့ အတတ်ပညာပိုင်း ကျွမ်းကျင်မှုတွေက မတိုးတက်သေးဘဲ တာဝန်ထမ်းဆောင်တဲ့နေရာမှာ ဘုရားသခင်ရဲ့ လမ်းပြမှုကို ကျွန်မ မမြင်နိုင်ခဲ့ဘူး။ ဘုရားသခင်က လူတွေအပေါ် မျှတပြီး ဖြောင့်မတ်ပါတယ်။ ကျွန်မတို့က ကိုယ့်တာဝန်မှာ ပေးဆပ်ပြီး စိတ်နှစ်လုပ်ရင် ဘုရားသခင်ရဲ့ ဉာဏ်အလင်းဖွင့်ပြမှုနဲ့ လမ်းပြမှုကို ရရှိမယ်။ ပြီးတော့ ကျွန်မတို့ရဲ့ အသက်ဝင်ရောက်မှုနဲ့ အတတ်ပညာပိုင်းကျွမ်းကျင်မှုနှစ်ခုလုံးမှာ တိုးတက်မှုရှိလိမ့်မယ်။ ဒါပေမဲ့ ကျွန်မတို့က ကိုယ့်တာဝန်အပေါ် စိတ်မနှစ်ဘဲ စိတ်မချရဖြစ်ပြီး ခေါင်းရှောင်ရင် နောက်ဆုံးမှာ ထုတ်ဖော်ခံရမှာပဲ။ အဲဒါဆိုရင် အချိန်ကြာလာတာနဲ့အမျှ ကျွန်မတို့ စွမ်းဆောင်လို့ရနိုင်ခဲ့မဲ့အရာတွေကို ရမှာမဟုတ်တော့ဘူး။ ဒါကို ပြန်သုံးသပ်ကြည့်တော့ ကျွန်မ တော်တော်အပြစ်ရှိသလိုခံစားမိပြီး နောင်တရတယ်။ ကျွန်မအပေါ် ဘုရားသခင်ရဲ့ ရည်ရွယ်ချက်က ကျွန်မရဲ့တာဝန်မှာ အဖိုးအခပေးပြီး စိတ်နှစ်ထားဖို့၊ ကိုယ့်တာဝန်မှာ ကျွန်မရဲ့ အသုံးဝင်မှုကို အသုံးချဖို့၊ ဧဝံဂေလိဖြန့်ပြီး ဘုရားကို သက်သေခံဖို့အတွက် ပိုကောင်းတဲ့ ဗီဒီယိုတွေကို လုပ်ဖို့ပဲ။ ဒါပေမဲ့ ကျွန်မက ပျင်းရိပြီး သက်သာတာကို မွေ့လျော်နေခဲ့တယ်။ ကျွန်မက တာဝန်မှာ တကယ် အဖိုးအခမပေးဆပ်ခဲ့ဘဲ ကျွန်မ လုပ်သင့်ခဲ့တဲ့အရာကို မလုပ်ခဲ့ဘူး။ ကျွန်မက ဘုရားရဲ့ မျှော်လင့်ချက်ကို ရိုက်ချိုးခဲ့တယ်။ ကျွန်မက တကယ်ကို လူ့သဘာဝကင်းမဲ့ပြီး ကျွန်မအတွက် ကောင်းတဲ့အရာကို မသိနားမလည်ခဲ့ဘူး။ ဒါကို သဘောပေါက်ပြီး ကျွန်မ ငိုပြီးတော့ ဘုရားကို ဆုတောင်းခဲ့ပါတယ်။ “အို ဘုရားသခင် သမီးဟာ အဲဒီသဘောထားမျိုးနဲ့ ကိုယ့်တာဝန်ကို မထမ်းဆောင်ခဲ့သင့်ပါဘူး။ သမီးဟာ တကယ်ကို အရမ်းပဲ မယုံကြည်ထိုက်ပါဘူး။ ဘုရားသခင် သမီး ကိုယ်တော့်ဆီမှာ နောင်တရချင်ပါတယ်။ သမီးရဲ့ စိတ်နှလုံးကို စိစစ်ပြီး သမီးကို လမ်းပြ၊ ကူညီတော်မူပါ” ပေါ့။

အဲဒီနောက်မှာ ကျွန်မက အခက်အခဲတွေနဲ့ ရင်ဆိုင်ရတဲ့အခါမှာ ဘာကြောင့် အမြဲတမ်း နောက်ဆုတ်ခဲ့တယ်ဆိုတာကို နားလည်ဖို့ နောက်တစ်ခါထပ် ရှာဖွေခဲ့တယ်။ ဘုရားရဲ့ ဒီနှုတ်ကပတ်တော်တွေကို ကျွန်မ ဖတ်တယ်။ “ယနေ့တွင် ဘုရားသခင်၏အမှု နောက်တစ်ဆင့် မစတင်ရသေးသော်လည်း၊ သင်နှင့်သက်ဆိုင်၍ ပြုလုပ်ထားသည့် တောင်းဆိုချက်များနှင့် အသက်ရှင်နေထိုင်ရန် သင့်အား တောင်းဆိုထားသော အရာများနှင့် ပတ်သက်၍ အပိုဆောင်းခြင်း မရှိပေ။ အလွန်များလှစွာသော အမှုရှိသကဲ့သို့၊ အလွန်များလှစွာသော သမ္မာတရားများရှိ၏။ ယင်းတို့ကို သင် သိထိုက်သည် မဟုတ်လော။ ပြစ်တင်ဆုံးမခြင်းနှင့် တရားစီရင်ခြင်းတို့သည် သင့်ဝိညာဉ်ကို နိုးထစေနိုင်စွမ်း မရှိသလော။ ပြစ်တင်ဆုံးမခြင်းနှင့် တရားစီရင်ခြင်းတို့သည် သင့်ကိုယ်သင် မုန်းတီးစေနိုင်စွမ်း မရှိသလော။ သင်သည် ငြိမ်သက်ခြင်းနှင့် ဝမ်းမြောက်ခြင်း၊ ပြီးလျှင် အနည်းငယ်သော အသွေးအသား နှစ်သိမ့်မှုဖြင့် စာတန်၏ စွမ်းအားအောက်တွင် အသက်ရှင်ဖို့ တင်းတိမ်ရောင့်ရဲနေသလော။ သင်သည် လူအားလုံးတွင် အနိမ့်ကျဆုံးဖြစ်သည် မဟုတ်လော။ ကယ်တင်ခြင်းကို ရှုမြင်ပြီးသော်လည်း၊ ယင်းကို ရရှိရန် မလိုက်စားသောသူတို့ထက် မည်သူမျှ သာ၍ မမိုက်မဲပေ။ ဤသည်တို့မှာ ဇာတိပကတိကို အလိုလိုက်ပြီး စာတန်ကို မွေ့လျော်သူများ ဖြစ်သည်။ ဘုရားသခင်၌ သင်၏ ယုံကြည်ခြင်းသည် မည်သည့်စိန်ခေါ်မှုများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် တန်ဖိုးမရှိသော ထိုအရာများကို အမြဲလိုက်စားပြီး၊ ဘဝကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန်တန်ဖိုးမရှိပါတကား။ သင်သည် ဝက်တစ်ကောင်ကဲ့သို့ အသက်ရှင်၏။ သင်နှင့် ဝက်များ၊ ခွေးများကြားတွင် မည်သည့် ကွာ‌ခြားချက် ရှိပါသနည်း။ သမ္မာတရားကို မလိုက်စားဘဲ ယင်းအစား ဇာတိပကတိကို နှစ်သက်သူများ အားလုံးသည် သားရဲများ ဖြစ်ကြသည်မဟုတ်လော။ ဝိညာဉ်မရှိသော ဤအသေကောင်များ အားလုံးသည် လမ်းလျှောက် နေသည့် အလောင်းကောင်များ မဟုတ်ပေလော။ သင်တို့အလယ်တွင် နှုတ်ကပတ်တော်ပေါင်းမည်မျှ ပြောပြီးပြီနည်း။ သင်တို့အလယ်တွင် အနည်းငယ်သော အမှုကိုသာ လုပ်ဆောင်ပြီးလေပြီလော။ သင်တို့အလယ်တွင် ငါမည်မျှ ထောက်ပံ့ပေးပြီးပြီနည်း။ သို့ဆိုလျှင် သင်သည် အဘယ်ကြောင့် ယင်းကို မရရှိသေးသနည်း။ သင်သည် စောဒကတက်စရာ မည်သည့်အရာ ရှိသနည်း။ သင်သည် ဇာတိပကတိကို အလွန်နှစ်သက်သောကြောင့်၊ မည်သည့်အရာမျှ မရလေပြီမှာ ဟုတ်သည် မဟုတ်လော။ ပြီးလျှင် သင်၏အတွေးများက လွန်ကဲလွန်းသောကြောင့် ဖြစ်သည် မဟုတ်လော။ သင်သည် အလွန်မိုက်မဲလွန်းသောကြောင့် ဖြစ်သည် မဟုတ်လော။...သင်ကဲ့သို့သော ဇာတိပကတိကို အမြဲလိုက်စားသည့် သတ္တိကြောင်သူ တစ်ဦးဖြစ်သည့် သင်သည် စိတ်နှလုံးတစ်ခု ရှိပါသလော၊ သင်သည် စိတ်ဝိညာဉ် ရှိပါသလော။ သင်သည် သားရဲတစ်ကောင် မဟုတ်လော။ အပြန်အလှန်အနေဖြင့် မည်သည့်အရာကိုမျှ မတောင်းဆိုဘဲ၊ စစ်မှန်သော လမ်းခရီးကို သင့်အား ငါပေးခဲ့သည်၊ သို့သော် သင်သည် မလိုက်စားပေ။ သင်သည် ဘုရားသခင်ကို ယုံကြည်သော သူများထဲမှ တစ်ဦးလော။ ငါသည် သင့်အပေါ် စစ်မှန်သော လူ့အသက်ကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်ကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်က မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝ၊ ဝက်တစ်ကောင်၏ဘဝတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။ သင်၏ အသက်တာသည် အထင်သေးဖွယ် ဖြစ်သကဲ့သို့ ရှက်ဖွယ်ဖြစ်သည်၊ သင်သည် ညစ်ညမ်းမှုနှင့် ကိုယ်ကျင့်သိက္ခာ ကင်းမဲ့မှုအလယ်တွင် အသက်ရှင်ပြီး၊ သင်သည် မည်သည့် ရည်မှန်းချက်များကိုမျှ မလိုက်စားပေ။ သင့်ဘဝသည် အားလုံးထဲတွင် ရှက်ဖွယ်အကောင်းဆုံး ဖြစ်သည်မဟုတ်လော။ ဘုရားသခင်ကို သင်ကြည့်ရှုဝံ့သလော။ ဤနည်းဖြင့် သင် ဆက်လက် တွေ့ကြုံပါက၊ သင်သည် မည်သည့်အရာကိုမျှ မရရှိဘဲ ဖြစ်လိမ့်မည် မဟုတ်လော။ သင့်ထံ မှန်ကန်သောလမ်းခရီးကို ပေးထားပြီး ဖြစ်သော်လည်း၊ နောက်ဆုံးတွင် သင်သည် ယင်းကို ရရှိနိုင်ခြင်း ရှိမရှိဆိုသည်မှာ သင်၏ ကိုယ်ရေးကိုယ်တာ လိုက်စားမှုအပေါ် မူတည်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) “သတ္တိကြောင်သူ” နဲ့ “သားရဲများ” ဆိုတာမျိုး စကားတွေကို ကျွန်မ ဖတ်တော့ ကျွန်မ စိတ်နှလုံးမှာ နာကျင်မိတယ်။ ကျွန်မက ဘုရားသခင် ဖော်ထုတ်တဲ့ လူစားမျိုး အတိအကျပဲ။ ဇာတိပကတိကို ချစ်မြတ်နိုးပြီး သမ္မာတရားကို မလိုက်စားတဲ့သူတစ်ယောက်ပေါ့။ တာဝန်ထမ်းဆောင်တဲ့နေရာမှာ ကျွန်မက ကိုယ်ခန္ဓာသက်သာတာကို မွေ့လျော်ပြီး ဘာအတွက်မှ မပေးဆပ်ချင်ခဲ့ဘူး။ ကျွန်မက လွယ်ပြီး ရိုးရှင်းတဲ့အလုပ်တွေကို အမြဲတမ်းလုပ်ချင်ခဲ့ပြီး တစ်ရက်ချင်းစီကို ဖြစ်သလိုပဲ လုပ်ခဲ့တယ်။ ကျွန်မက ဝက်တစ်ကောင်လိုပဲ တစ်နေကုန် စားလိုက်၊ သောက်လိုက်၊ အိပ်လိုက်ပဲနေပြီးတော့ လိုက်စားဖို့ ဘာအတွေး၊ ဘာပန်းတိုင်မှ မရှိဘူး။ ကျွန်မက ဝန်တာထားတဲ့စိတ် မရှိခဲ့ဘူး၊ ဒါမှမဟုတ် ကိုယ့်တာဝန်မှာ တိုးတက်ဖို့ ဆန္ဒမရှိခဲ့ဘူး။ ကျွန်မရဲ့ ဇာတိပကတိကိုပဲ အရှုံးပေးခဲ့တယ်။ ဒါဟာ ကျွန်မက “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော၊” “ဘဝသည် တိုတောင်း၏။ ဘဝတွင် ပျော်နိုင်တုန်း ပျော်ပါ။” ဆိုတာမျိုး စာတန်ဆန်တဲ့အဆိပ်တွေကို အသက်ရှင်ဖို့ စည်းကမ်းတွေအဖြစ် အမြဲတမ်းအသုံးပြုခဲ့တာကြောင့်ပဲ။ ကျွန်မက ဘုရားသခင်ကို မယုံကြည်ခင်က ရှိရင်းစွဲအတိုင်းပဲ ကျေနပ်နေခဲ့တယ်။ သက်သာတာကို ရှာတယ်။ ဘာရည်မှန်းချက်မှ မရှိခဲ့ဘူး။ ဘဝက အရမ်းတိုတော့ ဘဝကို ပင်ပန်းအောင်လုပ်မဲ့အစား၊ ကိုယ့်အတွက်ကိုယ် ခက်ခဲအောင်လုပ်မဲ့အစား ဒီလောကမှာ တစ်ရက်ချင်းစီကို ပျော်မွေ့သင့်တယ်လို့ တွေးခဲ့တယ်။ ဘုရားသခင်ကို ယုံကြည်လာပြီးတဲ့နောက်မှာ တာဝန်ထမ်းဆောင်တဲ့နေရာမှာ ဒီအမြင်ကို ကိုင်စွဲထားတုန်းပဲ။ ခက်ခဲတဲ့ ဗီဒီယိုတွေနဲ့ ကျွန်မ ကြုံတဲ့အခါ ကျန်းရှင်းဆီကို တွန်းပို့လိုက်ပြီး ကိုယ့်အတွက်ကိုယ် လွယ်တဲ့တာဝန်တွေကိုပဲ ရှာတယ်။ နောက်ပိုင်းမှာ ဒီညီအစ်မရဲ့အလုပ်က စုပုံလာပြီး သူ့တာဝန်မှာ ဖိအားအရမ်းကြီးလာတဲ့အခါ ကျွန်မက ရှောင်ထွက်ပြီး အေးအေးဆေးဆေးနေလိုက်တယ်။ ကူညီပြီး တာဝန်ကို ဝေမျှယူပေးချင်စိတ် မရှိခဲ့ဘူး။ ကျွန်မက ကိုယ့်ဇာတိပကတိအတွက်ပဲ တွေးပြီး ဒီညီအစ်မရဲ့ အခက်အခဲတွေ၊ ဒါမှမဟုတ် အသင်းတော်အလုပ်ကို မတွေးဘူး။ ကျွန်မက အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။ ဒါကို ဆင်ခြင်သုံးသပ်ပြီး စာတန်က သွတ်သွင်းခဲ့တဲ့ ဒီအဆိပ်တွေက ကျွန်မကို တိုးတက်ဖို့ ဆန္ဒတစ်ခုမှမရှိဘဲ အကျင့်ပျက်ပြီး ယိုယွင်းစေခဲ့တယ်၊ အကျိုးမရှိတဲ့ဘဝကို နေထိုင်စေခဲ့တယ်ဆိုတာကို သဘောပေါက်ခဲ့ပါတယ်။ ကျွန်မက ဒီလိုသဘောထားနဲ့ တာဝန်ထမ်းဆောင်တာက သေချာပေါက် ရှေရည်ခံမှာ မဟုတ်ဘူး။ နောက်ဆုံးမှာ ဘုရားက ထုတ်ဖော်ပြီး ဖယ်ရှားရှင်းလင်းတာကို ခံရမှာပဲ။

နောက်ပိုင်းမှာ ဘုရားနှုတ်ကပတ်တော်ကနေ လူတွေအပေါ် ဘုရားသခင်ရဲ့ တောင်းဆိုချက်တွေကို ကျွန်မ နားလည်လာခဲ့ပါတယ်။ ဘုရားနှုတ်ကပတ်တော်ထဲက ဒါကို ကျွန်မ ဖတ်ခဲ့တယ်။ “အသင်းတော်က သင့်အတွက် အလုပ်တစ်ခုကို စီစဉ်ပေးသည် ဆိုပါစို့။ ပြီးရင် သင်က ‘...အသင်းတော်က ငါ့ကို ဘာအလုပ်မျိုးပဲ ချပေးပါစေ ငါ့ရဲ့ စိတ်နှလုံး၊ အားအင်ရှိသမျှနဲ့ ခံယူမယ်။ ငါနားမလည်တာ တစ်ခုခုရှိရင်၊ ပြဿနာတစ်ခုဖြစ်လာရင် ဘုရားသခင်ဆီကို ဆုတောင်းမယ်၊ သမ္မာတရားကို ရှာမယ်။ သမ္မာတရား စည်းမျဉ်းတွေနဲ့အညီ ပြဿနာတွေကို ဖြေရှင်းပြီး အလုပ်ကို ကောင်းကောင်းလုပ်မယ်။ ငါ့တာဝန်က ဘာပဲဖြစ်ပါစေ ကောင်းကောင်းထမ်းဆောင်ပြီး ဘုရားကို ကျေနပ်စေဖို့ အရာရာကို အသုံးပြုမယ်။ ငါစွမ်းဆောင်နိုင်တဲ့ ဘယ်အရာမဆိုအတွက် ငါခံယူသင့်တဲ့ တာဝန်တွေအားလုံးကို တာဝန်ယူဖို့ အကောင်းဆုံးလုပ်မယ်။ အနည်းဆုံးအနေနဲ့ ငါ့ရဲ့ အသိစိတ်၊ ဆင်ခြင်တုံတရားကို ဆန့်ကျင်မှာမဟုတ်ဘူး။ ဝတ်ကျေတမ်းကျေမလုပ်ဘူး။ စိတ်မချရအောင် မနေဘဲ မခိုကပ်ဘူး၊ ဒါမှမဟုတ် သူများတွေ အလုပ်ကြိုးစားပြီး ရထားတဲ့ အသီးအပွင့်တွေကို မမွေ့လျော်ဘူး။ ငါလုပ်တဲ့ ဘယ်အရာကမှ အသိစိတ်ရဲ့ စံနှုန်းထက် နိမ့်ကျမှာမဟုတ်ဘူး’ ဟူ၍ ပြောသည်ဆိုပါစို့။ ဤသည်မှာ လူသားအပြုအမူ၏ အနည်းဆုံးစံနှုန်းဖြစ်သည်။ ဤသို့သောပုံစံဖြင့် တာဝန်ထမ်းဆောင်သောသူသည် အသိစိတ်နှင့် ဆင်ခြင်တုံတရားတို့ ရှိသောသူအဖြစ် အရည်အချင်းပြည့်မီနိုင်သည်။ သင်သည် အနည်းဆုံးအနေဖြင့် တာဝန်ထမ်းဆောင်ရာတွင် အသိစိတ်ရှင်းလင်းရမည်။ အနည်းဆုံးအနေဖြင့် သင်၏ တစ်ရက် ထမင်းသုံးနပ်ဖြင့် ထိုက်တန်ရမည်ဖြစ်ပြီး ကပ်ပါးရပ်ပါး မလုပ်ရ။ ဤသည်မှာ တာဝန်သိစိတ်ရှိခြင်းဟု ခေါ်သည်။ သင်၏ အစွမ်းအစက မြင့်သည်ဖြစ်စေ၊ နိမ့်သည်ဖြစ်စေ၊ သမ္မာတရားကို သင်နားလည်ခြင်းရှိသည်ဖြစ်စေ၊ မရှိသည်ဖြစ်စေ မည်သို့ပင်ဆိုစေ သင်သည် ဤသဘောထားရှိရမည်။ ‘ဒီအလုပ်ကို ငါ့ကို ပေးထားတဲ့အတွက် ငါ အလေးအနက် သဘောထားရမယ်။ ငါ့ရဲ့ အရေးကိစ္စအဖြစ် မှတ်ယူပြီး ကောင်းကောင်းလုပ်ဆောင်ဖို့ ငါ့ရဲ့ စိတ်နှလုံးနဲ့ အင်အားရှိသမျှကို အသုံးပြုရမယ်။ လုံးဝ ကောင်းကောင်း လုပ်နိုင်မလားဆိုတာကတော့ အာမခံနိုင်တယ်လို့ ယူဆလို့ မဖြစ်ဘူး။ ဒါပေမဲ့ ငါ့သဘောထားကတော့ ကောင်းကောင်းပြီးဖို့အတွက် အကောင်းဆုံးလုပ်မယ်။ အဲဒါနဲ့ ပတ်သက်လို့ သတိမမူဖြစ်ပြီး ဝတ်ကျေတမ်းကျေဆန်တာမျိုး သေချာပေါက် ဖြစ်မှာမဟုတ်ဘူး။ အလုပ်မှာ ပြဿနာတစ်ခုဖြစ်လာရင် တာဝန်ယူသင့်တယ်။ အဲဒီကနေ သင်ခန်းစာယူပြီး ငါ့တာဝန်ကို ကောင်းကောင်းထမ်းဆောင်ဖို့ သေချာလုပ်သင့်တယ်’ဟူ၍ ဖြစ်သည်။ ဤသည်မှာ မှန်ကန်သော သဘောထားဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ လက်တွေ့လုပ်ဖို့ လမ်းကြောင်းတစ်ခုကို ကျွန်မ ရခဲ့တယ်။ ဘုရားသခင်က ကျွန်မကို ဒီတာဝန်ထမ်းဆောင်ဖို့ မြှင့်တင်ပေးခဲ့တာကြောင့် ဒါကို ကောင်းကောင်းလုပ်ဖို့ စိတ်နှစ်ရမယ်။ အခက်အခဲတွေနဲ့ ရင်ဆိုင်ရတဲ့အခါမှာ ကျွန်မက စိတ်မချရလို့၊ ခေါင်းရှောင်နေလို့ မဖြစ်ဘူး။ တာဝန်ကို ကောင်းကောင်းဖြည့်ဆည်းဖို့အတွက် တကယ်ကို အဖိုးအခပေးပြီး အကောင်းဆုံးလုပ်ဖို့ လိုခဲ့တယ်။ ကျွန်မက ဗီဒီယိုတွေလုပ်တာကို လေ့ကျင့်ခါစပဲ ရှိသေးတော့ မကျွမ်းကျင်သေးဘူး။ ဒီတော့ ရှေ့လျှောက်မှာ ကျွန်မရဲ့ အတတ်ပညာပိုင်း ကျွမ်းကျင်မှုတွေကို တိုးတက်အောင် ကြိုးစားဖို့လိုပါတယ်။ ခက်ခဲတဲ့ ဗီဒီယိုတွေကို ကြုံရတဲ့အခါမှာ ကျွန်မက လုပ်နိုင်တဲ့ အရည်အချင်းရှိသရွေ့ တာဝန်ယူလုပ်သင့်တယ်။ ဒါမှမဟုတ် အဲဒါတွေကို ကျန်းရှင်းနဲ့အတူ တွဲပြီး လုပ်သင့်တယ်။ တကယ် အဖိုးအခပေးသင့်တယ်။ ကျွန်မ နားမလည်တာတွေကို သူ့ကိုမေးပြီး ဖြည်းဖြည်းချင်း သင်ယူသင့်တယ်။ ဒါဆိုရင် ကျွန်မ သင်ခဲ့တဲ့ ကျွမ်းကျင်မှုတွေကို ကိုယ့်တာဝန်မှာ အသုံးချနိုင်မှာပဲ။

တစ်ခါတော့ ကျွန်မလုပ်နေတဲ့ ခက်တဲ့ဗီဒီယိုတစ်ခုကို ကျန်းရှင်းဆီကို ထပ်ပြီး လွှဲပေးချင်ခဲ့တယ်။ ဒါပေမဲ့ နောင်တရဖို့ ဘုရားသခင်ဆီကို ကျွန်မ အရင်ကဆုတောင်းတာကို သတိရမိတယ်။ ပြီးတော့ ဒီဗီဒီယိုမှာ အခက်အခဲတွေကို ရင်ဆိုင်ရတဲ့အခါ တာဝန်ကို ထပ်ပြီးရှောင်ချင်ပြန်တာကို သတိထားမိလိုက်တယ်။ ကျွန်မက အဖိုးအခပေးဖို့ကို ကြောက်ပြီး တိုးတက်မှုကို မရှာနေတုန်းပဲ မဟုတ်ဘူးလား။ အဲဒါနဲ့ ကျွန်မ ဘုရားကို ဆုတောင်းပြီး ကျွန်မရဲ့ ဇာတိပကတိကို ပုန်ကန်ပြီး တကယ်အဖိုးအခပေးဖို့အတွက် ကျွန်မကို ဦးဆောင်ပေးပါလို့ တောင်းလျှောက်ခဲ့တယ်။ ကျွန်မက ဒီအခက်အခဲကို ရင်ဆိုင်ရတဲ့အခါမှာ ကိုယ့်ရဲ့ ဇာတိပကတိကို ပုန်ကန်ပြီး သမ္မာတရားကို လက်တွေ့လုပ်ဆောင်နိုင်ဖို့၊ ဗီဒီယိုတွေဖန်တီးတာကတစ်ဆင့် ကျွန်မ ကျွမ်းကျင်မှုတွေကို တိုးတက်အောင်လုပ်ဖို့ ဘုရားသခင်က မျှော်လင့်ပုံကိုလည်း ကျွန်မ တွေးတောမိတယ်။ ဘုရားသခင်ရဲ့ ရည်ရွယ်ချက်ကို ကျွန်မ နားလည်ပြီး အချက်အလက်တွေကို ဝီရီယရှိရှိနဲ့ ရှာပြီး နည်းပညာတချို့ကို သင်ခဲ့တယ်။ နောက်ဆုံးမှာ ဗီဒီယိုကို ကျွန်မ အောင်အောင်မြင်မြင်နဲ့ ပြီးသွားတယ်။ ဗီဒီယိုလုပ်တာက အချိန်နဲ့ အားအင်နည်းနည်းကုန်ပေမဲ့ ကျွန်မ ကျွမ်းကျင်မှုတွေက တိုးတက်ခဲ့တယ်။ ဘုရားသခင်ရဲ့ လမ်းပြမှုအတွက် ကျေးဇူးတော် ချီးမွမ်းပါတယ်။


၁၅။ အနာရောဂါကြားမှ ဘုရားသခင်၏ ချစ်ခြင်းမေတ္တာကို တွေ့မြင်ခြင်း

ကျန်းရှင်း၊ တရုတ်ပြည်

လွန်ခဲ့တဲ့ အနှစ်နှစ်ဆယ်တုန်းက ကျွန်မ ပြင်းထန်တဲ့ လေးဘက်နာရောဂါ ဖြစ်ခဲ့ပြီး တစ်ကိုယ်လုံး နာကျင်ကိုက်ခဲခဲ့ရပါတယ်။ ဆေးရုံကြီးတွေ အစုံအလင်ကို သွားပြခဲ့ပေမဲ့ ဘယ်ကုထုံးမှ မထိရောက်ခဲ့ပါဘူး။ နောက်ဆုံးတော့ ဟော်မုန်းဆေးတွေနဲ့ပဲ ရောဂါလက္ခဏာတွေကို ထိန်းချုပ်ခဲ့ရပြီး၊ ဆေးမသောက်ရင် အဆစ်တွေအားလုံးက တောင့်တင်းပြီး နာကျင်လာတတ်တယ်။ ကျွန်မလုပ်နိုင်တာဆိုလို့ တစ်နေ့လုံး အိပ်ရာထဲမှာ လှဲတာပဲရှိပြီး သစ်ပင်တစ်ပင်ဘဝရောက်နေသလို နည်းနည်းလေးတောင် လှုပ်လို့မရပါဘူး၊ စားဖို့၊ ဝတ်ဖို့၊ လှည့်ဖို့၊ သန့်စင်ခန်းအသုံးပြုဖို့ သူများအကူအညီ လိုအပ်ခဲ့တယ်။ ကျွန်မဟာ လုံးလုံး အသုံးမကျခဲ့တာပဲ။ ကျွန်မ စဉ်းစားမိတယ်၊ “ဒီလိုနာကျင်ခံစားပြီး အသက်ရှင်နေရတာထက် သေတာကမှ ပိုကောင်းဦးမယ်” လို့ပေါ့။ ဟော်မုန်းဆေးတွေ အချိန်ကြာကြီးသုံးစွဲခဲ့ရလို့ ကျွန်မရဲ့ ကိုယ်ခံအားစနစ်က အရမ်းချည့်နဲ့နေပြီး၊ ချောင်းဆိုးတာ၊ အအေးမိတာတွေ ခဏခဏဖြစ်တဲ့အပြင် အဆုတ်အမြှေးပါးရောင်ရောဂါပါ ဖြစ်လာတယ်။ နှလုံးကလည်း ပြဿနာတက်လာပြီး၊ တစ်ကိုယ်လုံးမှာ ရောဂါပေါင်း ဆယ်မျိုးကျော်လောက်ရှိနေတယ်၊ မျက်နှာကလည်း လူသေတစ်ယောက်မျက်နှာလိုပါပဲ။ ပူပြင်းတဲ့ နွေရာသီမှာဆို ယောက်ျားက အိမ်ထဲမှာ လေအေးပေးစက်ဖွင့်ထားပေမဲ့ ကျွန်မကတော့ ဂွမ်းကပ်အင်္ကျီဝတ်ပြီး အပြင်မှာ နေပူလှုံနေရတယ်။ အိပ်တဲ့အခါမှာလည်း လျှပ်စစ်စောင်သုံးမှရတယ်၊ မဟုတ်ရင် အေးလွန်းလို့ အိပ်မပျော်ဘူး။ နောက်တော့ ကျွန်မလို ရောဂါမျိုးရှိတဲ့ အသိမိတ်ဆွေတချို့ တစ်ယောက်ပြီးတစ်ယောက် ဆုံးသွားကြတယ်လို့ ကြားရတော့ ကျွန်မ တကယ်ကို ကြောက်သွားတယ်။ ဒီလို ကုသရခက်တဲ့ရောဂါနဲ့ ရင်ဆိုင်ရတော့ ကျွန်မလည်း ခိုကိုးရာမဲ့ပြီး၊ ကြောက်ရွံ့စိုးရိမ်စိတ်နဲ့ တစ်ရက်ပြီးတစ်ရက် ဖြတ်သန်းဖို့ပဲ ကျွန်မလုပ်နိုင်တော့တယ်။

၂၀၁၀ ခုနှစ်မှာတော့ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခွင့်ရလို့ ကျွန်မ တော်တော် ကံကောင်းခဲ့တယ်။ ဘုရားနှုတ်ကပတ်တော်တွေကနေတစ်ဆင့် ကျွန်မ သိလာခဲ့တယ်၊ ဘုရားသခင်က ကောင်းကင်နဲ့မြေကြီး၊ အရာခပ်သိမ်းကို ဖန်ဆင်းခဲ့တယ်၊ ကိုယ်တော်က လူသားအားလုံးရဲ့ ကံကြမ္မာကို အချုပ်အခြာအာဏာ ရှိတယ်၊ လူတွေ မွေ့လျော်ခံစားနေရတဲ့ အရာအားလုံးဟာ ဘုရားသခင်က ပေးသနားတာဖြစ်ပြီး၊ လူတွေဟာ ဘုရားသခင်ကို ဝတ်ပြုကိုးကွယ်သင့်တယ်ဆိုတာကိုပါ။ နေ့တိုင်း ဘုရားနှုတ်ကပတ်တော်ကို စားသောက်၊ ဘုရားသခင်ကို ဆုတောင်းပြီး ညီအစ်ကိုမောင်နှမတွေနဲ့ စုဝေးခဲ့တော့ သတိတောင်မထားလိုက်မိဘဲ အအေးမိ၊ ချောင်းဆိုးတာတွေ လျော့လာတယ်။ သုံးလကြာတော့ ကျွန်မ ခြေထောက်အဆစ်တွေ နာကျင်တာ သက်သာလာပြီး၊ ဟော်မုန်းဆေးတွေအပါအဝင် ဆေးတွေအားလုံး သုံးတာကို ရပ်လိုက်တယ်။ အဆစ်တွေကလည်း ပိုပိုပြီး လှုပ်ရှားရ လွယ်ကူလာတယ်၊ ကျွန်မအသားအရေမှာလည်း သွေးရောင်လွှမ်းလာတယ်။ ကျွန်မကိုသိတဲ့လူတိုင်းက ကျွန်မက တခြားလူတစ်ယောက်နဲ့တူသလိုထင်ရတယ်လို့ ပြောကြတယ်။ ကျွန်မလည်း ဘုရားသခင်ကို လှိုက်လှိုက်လှဲလှဲကျေးဇူးတင်မိတယ်။ ဘုရားသခင်က တကယ်ကို အနန္တတန်ခိုးရှင်ဖြစ်ပြီး အံ့ဩဖို့ကောင်းလိုက်တာ။ ဒါက ကုရာနတ္ထိ ဆေးမရှိတဲ့ ရောဂါပါ။ ဆေးတွေနဲ့တုန်းကတောင် အရမ်းနာကျင်ခံစားခဲ့ရတာ၊ အခုတော့ ရောဂါက တဖြည်းဖြည်း သက်သာလာပြီး ဆေးတောင် မလိုတော့ဘူး။ ကျွန်မ ဘုရားသခင်ကို ကောင်းကောင်းမွန်မွန် ယုံကြည်ရမယ်၊ ပိုပြီး ဧဝံဂေလိတရားဟောရမယ်၊ ကောင်းမှုတွေကို ပိုပြီး လုပ်ရမယ်၊ ဒီလိုဆိုရင် ကျွန်မ ကိုယ့်ကိုယ်ကိုယ် အသုံးခံပုံကို ဘုရားသခင်က မြင်ပြီး ကျွန်မရဲ့ ရောဂါကို လုံးလုံးပျောက်ကင်းစေမှာမျိုး ဖြစ်ရင်ဖြစ်နိုင်တယ်။ အဲဒီနောက်မှာ၊ ကျွန်မ ခြေထောက်နာတာကို မမှုဘဲ ဆွေမျိုးတွေ၊ သူငယ်ချင်းတွေ၊ အတန်းဖော်တွေနဲ့ လုပ်ဖော်ကိုင်ဖက်တွေကို ဧဝံဂေလိတရားဟောခဲ့တယ်။ လေတိုက်၊ မိုးရွာတာ၊ ခြစ်ခြစ်တောက်ပူတာ၊ အေးခဲနေတာ၊ လူ နီးတာဝေးတာကို မမှုဘဲ၊ သူတို့က ဧဝံဂေလိတရား လက်ခံဖို့ စည်းမျဉ်းတွေနဲ့ ကိုက်ညီပြီး ဘုရားနှုတ်ကပတ်တော်ကို နားထောင်ချင်စိတ်ရှိသရွေ့တော့ ကျွန်မက သူတို့ဆီသွားပြီး ဘုရားသခင်ရဲ့ နောက်ဆုံးသောကာလ အမှုတော်ကို သက်သေခံခဲ့တယ်။ တချို့လူတွေက ခုနစ်ထပ်၊ ရှစ်ထပ်မှာနေတော့ ကျွန်မမှာ လှေကားတက်ရတာတောင်မှ၊ သူတို့ကို ရေလောင်းပြီး ထောက်ပံ့ပေးဖို့ ကျွန်မ ခဏခဏ သွားခဲ့တယ်။ တချို့လူတွေက လူ့သဘာဝကောင်းပြီး မှန်တဲ့လမ်းခရီးကို လိုက်စားချင်ပေမဲ့ မိသားစုအရှုပ်အထွေးတွေ များတော့၊ သူတို့ ဘုရားသခင်ရဲ့ နောက်ဆုံးသောကာလ အမှုတော်ကို လက်ခံတဲ့အထိ အကြိမ်ကြိမ် သွားပြီး မိတ်သဟာယပြုခဲ့တယ်။ အဲဒီအချိန်က ကျွန်မ လူတော်တော်များများကို ဧဝံဂေလိတရား ဖြန့်ဝေခဲ့တယ်။ အချိန်ကြာလာတော့ ဧဝံဂေလိတရား ဟောပြောရာမှာ ကျွန်မ လူသိများလာပြီး ဆိုးယုတ်တဲ့သူတွေက သတင်းပို့လို့ ခေါင်းဆောင်က ကျွန်မကို ဧည့်ခံဝတ်ပြုတဲ့တာဝန် ထမ်းဆောင်ဖို့ စီစဉ်ပေးခဲ့တယ်။ ကျွန်မက တခြားတာဝန်တချို့ကို တာဝန်ယူဖို့လည်း တက်တက်ကြွကြွ တောင်းဆိုခဲ့ပြီး ကောင်းမှုတွေကို ကျွန်မ ပိုပြီး လုပ်ရင် ဘုရားသခင်က ကျွန်မကို စောင့်ရှောက်ပြီး ကာကွယ်ပေးမှာ၊ ကျွန်မ ကယ်တင်ခြင်းရဖို့ မျှော်လင့်ချက်လည်း ပိုကြီးမားမှာပဲလို့ တွေးခဲ့တယ်။

၂၀၁၉ ခုနှစ်၊ မေလမှာတော့ ကျွန်မ တစ်ကိုယ်လုံး အားနည်းသလို ခံစားလာရပြီး အဆစ်တွေကလည်း ပြန်နာလာတယ်။ အထူးသဖြင့် ခြေထောက်အဆစ်တွေ ပြင်းပြင်းထန်ထန် နာကျင်လာတော့ ကျွန်မမှာ လုပ်စရာက ချိုင်းထောက်ကိုသုံးပြီး အံကြိတ်ရင်း တစ်လှမ်းချင်း တရွေ့ရွေ့ပဲလျှောက်ဖို့ပဲ ရှိတယ်။ နာလွန်းလို့ ချွေးတွေ ရွှဲနေတာပဲ။ မတ်တပ်ရပ်ပြီးရင် ထိုင်လို့မရ၊ မနည်းကြိုးစားထိုင်ပြီးရင်လည်း ပြန်မထနိုင်ပြန်ဘူး။ လှဲနေရင်တောင် တစ်ကိုယ်လုံးက နာနေတာ။ သွေးပေါင်ချိန်က ၂၀၀ ကျော်သွားပြီး သွေးတွင်းသကြားဓာတ်လည်း တက်လာတော့၊ ဆေးနဲ့တောင် မထိန်းနိုင်တော့ဘူး။ ကျွန်မမှာ ထိတ်လန့်တုန်လှုပ်မှု အပြည့်နဲ့ပေါ့။ လေးဘက်နာရောဂါ ပြန်ဖြစ်လာမှာကို ကြောက်နေမိတာ။ ဆေးရုံသွားစစ်ကြည့်တော့ ရောဂါလက္ခဏာတွေက တကယ်ပဲ လေးဘက်နာကြောင့် ဖြစ်နေခဲ့တယ်။ ကျွန်မ ရင်ထဲမှာ ဒိန်းခနဲ ဖြစ်သွားပြီး စဉ်းစားမိတယ်၊ “လူတွေပြောသလိုပဲ ‘ရောဂါဟုတ်ဟုတ် မဟုတ်ဟုတ်၊ အဲဒါ ပြန်ထလာရင် စဖြစ်တုန်းကထက် ပိုဆိုးမယ်’ တဲ့။ ဒီတစ်ခါ ငါ လုံးဝ အကြောသေသွားတော့မှာလား။ အသက်ရှင်နေရင်တောင်မှ အကြောသေပြီး အိပ်ရာထဲမှာ လဲနေရရင်လည်း အသုံးမကျဖြစ်နေဦးမှာပဲ။ ကိုယ့်တာဝန်ကို ဘယ်လိုထမ်းဆောင်မှာလဲ။ ဘုရားသခင်ကို ယုံကြည်ခဲ့တဲ့ ဒီနှစ်တွေတစ်လျှောက်လုံး ကျွန်မ အများကြီး အသုံးခံခဲ့တာပဲ။ ဧဝံဂေလိတရားကို ကျွန်မ ဘယ်လိုဖြန့်ဝေခဲ့လဲဆိုတာပဲ ကြည့်လေ။ နာကျင်နေတာတောင် ဒီအလုပ်ကို ဆက်ထမ်းဆောင်ခဲ့ပြီး လူအများကြီးကို ဧဝံဂေလိတရား ဖြန့်ဝေနိုင်ခဲ့တယ်။ ဧဝံဂေလိတရား ဖြန့်ဝေလို့ ဆိုးယုတ်တဲ့လူတွေ တိုင်တာခံရပြီးနောက်မှာ ဧည့်ခံတဲ့တာဝန်ကို ပြောင်းပေးခံရတော့လည်း အဲဒီတာဝန်ကို ကျွန်မအစွမ်းကုန် လုပ်ပေးခဲ့တာပဲ။ ငါ့ရောဂါက ဘယ်လိုဖြစ်လို့ ပြန်ထလာရတာလဲ” လို့ပေါ့။ ကျွန်မလို ရောဂါမျိုးရှိတဲ့ အသိမိတ်ဆွေတချို့ အားလုံး ဆုံးကုန်ပြီး နောက်တစ်ခါ ကိုယ့်အလှည့်ဖြစ်ကောင်းဖြစ်နိုင်ပုံကို တွေးမိတယ်။ ဒီအကြောင်းကို စဉ်းစားလေလေ၊ စိတ်မချမ်းမသာဖြစ်လေလေပဲ။ ကိုယ့်ဝတ်ပြုခြင်းတွေမှာ ဘုရားနှုတ်ကပတ်တော်ကို ဖတ်တဲ့အခါ အာရုံမစုစည်းနိုင်ဘဲ ဆုတောင်းချင်စိတ်လည်း မရှိဘူး။ တစ်နေ့ကုန် ကျွန်မ ငေါင်နေခဲ့တာဟာ ကျွန်မ ရေခဲခန်းထဲ ရောက်သွားပြီး ကျွန်မရဲ့ နှလုံးသားက အေးခဲသွားသလိုမျိုးပဲ။ ကျွန်မ ကိုယ်ခန္ဓာ နာကျင်မှု သက်သာအောင် အနားယူပြီး ပြန်နလန်ထူလာဖို့ကိုပဲ အချိန်ပိုပေးချင်တော့တယ်။ နောက်တော့ အိမ်နီးချင်းတစ်ယောက်ကလည်း ဒီရောဂါနဲ့ပဲ သေသွားတယ်လို့ ကြားရတော့ ကျွန်မ ပိုပြီးတောင် ကြောက်လာတယ်။ ကျွန်မ စဉ်းစားမိတယ်၊ “တစ်နေ့မှာ ငါလည်း ငါ့အိမ်နီးချင်းလိုပဲ သေရင်သေသွားမှာ။ အခုသာ ငါသေသွားရင်၊ ဒီနှစ်တွေတစ်လျှောက်လုံး ငါ့တာဝန်တွေမှာ ခံစားခဲ့ရတဲ့ ဆင်းရဲဒုက္ခတွေနဲ့ ပေးဆပ်မှုတွေအားလုံး အလကားဖြစ်သွားမှာလား။ ကယ်တင်ခြင်း မခံရရုံတင်မကဘူး၊ အလုပ်လုပ်ပေးပြီး ဆက်လက်ရှင်သန်ဖို့ ကျန်ရှိနေတဲ့ အခွင့်အရေးတွေပါ ဆုံးရှုံးသွားမှာ” လို့ပေါ့။ ကိုယ့်ရောဂါအကြောင်း စဉ်းစားမိရုံနဲ့ စားမဝင် အိပ်မပျော် ဖြစ်ခဲ့ရတယ်။ ဝမ်းနည်းပြီး စိုးရိမ်ပူပန်တဲ့ အခြေအနေနဲ့ အသက်ရှင်နေရပြီး၊ အတွင်းစိတ်မှာ တကယ်ကို ညှဉ်းပန်းခံခဲ့ရပါတယ်။ ကျွန်မ ဘုရားသခင်ကို ဆုတောင်းခဲ့တယ်၊ “ဘုရားသခင်၊ သမီးရဲ့ကျန်းမာရေးက တစ်နေ့တခြား ဆိုးလာပြီး၊ စိတ်တထင့်ထင့်ဖြစ်ရတဲ့ စိတ်ခံစားချက် အခြေအနေနဲ့ အမြဲ အသက်ရှင်နေပါတယ်။ ဒါက မှားမှန်းသိပေမဲ့ ဘယ်လိုဖြေရှင်းရမှန်းမသိဘူး၊ ဒီဆင်းရဲဒုက္ခကို ကိုယ်တော်ခွင့်ပြုထားမှန်း သိပေမဲ့လည်း၊ သမီး ကျိုးနွံနာခံလို့ကိုမရပါဘူး။ ဘုရားသခင်၊ ဒီအခြေအနေမှာ ကျိုးနွံနာခံနိုင်ဖို့၊ ဒါကနေ သင်ခန်းစာယူနိုင်ဖို့ သမီးကို လမ်းပြပေးတော်မူပါ” လို့ပေါ့။

ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့တယ်။ “လူတို့သည် ဘုရားသခင် စီစဉ်ညွှန်ကြားသည့် ပတ်ဝန်းကျင်များနှင့် သူ၏ အချုပ်အခြာအာဏာတို့ကို မရိပ်စားမိနိုင်သည့်အခါ၊ နားလည်၊ လက်ခံခြင်း၊ သို့မဟုတ် ကျိုးနွံနာခံခြင်း မရှိနိုင်သည့်အခါ၊ မိမိတို့၏ နေ့စဉ်ဘဝများတွင် အခက်အခဲအမျိုးမျိုးကို လူတို့ ရင်ဆိုင်ရသည့်အခါ၊ သို့မဟုတ် ဤအခက်အခဲများသည် ပုံမှန်လူတို့ ခံနိုင်သည့်အရာကို ကျော်လွန်သည့်အခါ၊ ၎င်းတို့သည် စိုးရိမ်မှုနှင့် ပူပန်သောကမျိုးစုံကို မသိစိတ်၏စေ့ဆော်မှုအရ ခံစားရပြီး စိတ်ဖိစီးမှုပင် ခံစားကြရသည်။ မနက်ဖြန်၊ သို့မဟုတ် ဖိန်းနွှဲခါက မည်ကဲ့သို့ဖြစ်မည်၊ သို့မဟုတ် အနည်းငယ်သော နှစ်ကာလအတွင်း အမှုအရာများ မည်သို့ဖြစ်မည်၊ သို့မဟုတ် ၎င်းတို့၏ အနာဂတ်က မည်သို့ဖြစ်မည်ဆိုသည်တို့ကို ၎င်းတို့ မသိကြသောကြောင့် အမှုအရာမျိုးစုံနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားကြလေသည်။ အမှုအရာမျိုးစုံနှင့်ပတ်သက်၍ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို လူတို့ ခံစားရသည့် အခြေအနေမှာ မည်သည့်အရာ ဖြစ်သနည်း။ ဘုရားသခင်၏ အချုပ်အခြာအာဏာကို ၎င်းတို့ မယုံကြည်ခြင်း ဖြစ်သည်။ ဆိုလိုသည်မှာ ဘုရားသခင်၏ အချုပ်အခြာအာဏာကို ၎င်းတို့ မယုံကြည်နိုင်သကဲ့သို့ မရိပ်စားမိနိုင်ခြင်း ဖြစ်သည်။ မိမိတို့ ကိုယ်ပိုင် မျက်စိများဖြင့် ထိုအရာကို မြင်လျှင်ပင် နားလည်ကြမည်မဟုတ်၊ သို့မဟုတ် ယုံကြည်ကြမည် မဟုတ်ပေ။ ဘုရားသခင်က ၎င်းတို့၏ ကံကြမ္မာအပေါ် အချုပ်အခြာအာဏာ စွဲကိုင်ကြောင်း ၎င်းတို့ မယုံကြည်ကြ။ ၎င်းတို့၏ အသက်တာများက ဘုရားသခင်၏ လက်ထဲတွင်ရှိသည်ကို ၎င်းတို့ မယုံကြည်ကြ။ ထို့ကြောင့် ဘုရားသခင်၏ အချုပ်အခြာအာဏာနှင့် အစီအစဉ်များအပေါ် မယုံကြည်မှုက ၎င်းတို့ စိတ်နှလုံးများတွင် ထွက်ပေါ်ပြီးနောက် အပြစ်တင်မှု ဖြစ်ပေါ်ကာ ၎င်းတို့ ကျိုးနွံနာခံနိုင်ခြင်း မရှိကြချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) “ထို့နောက် ကျန်းမာရေး နုံချာသည့်သူများ၊ ကြံ့ခိုင်မှုအခြေအနေနည်းပြီး အားအင် ချို့တဲ့သည့် သူများ၊ အကြီးစား၊ သို့မဟုတ် အသေးစား နာမကျန်းဖြစ်ခြင်းဖြင့် မကြာခဏ နေမကောင်း ဖြစ်သည့်သူများ၊ နေ့စဉ်ဘဝတွင် လိုအပ်သည့် အခြေခံအမှုအရာများကိုပင် မလုပ်ဆောင်နိုင်သည့်သူများ၊ ပုံမှန်လူများကဲ့သို့ အသက်မရှင်နိုင်၊ သို့မဟုတ် ထူထူထောင်ထောင် မဖြစ်နိုင်သည့်သူများ ရှိသည်။ ထိုသို့သောလူများသည် မိမိတို့တာဝန်များကို ထမ်းဆောင်နေစဉ်တွင် မကြာခဏ သက်သောင့်သက်သာမရှိ ခံစားရပြီး နေမကောင်း ဖြစ်ကြသည်။ အချို့မှာ ရုပ်ပိုင်းဆိုင်ရာအရ အားနည်းကြသည်၊ အချို့မှာ တကယ့် နာမကျန်းမှုများ ရှိကြပြီး ရောဂါတစ်မျိုးမဟုတ် တစ်မျိုး ဖြစ်နိုင်သည့် အလားအလာ ရှိသူများလည်း ရှိသည်မှာ အမှန်ဖြစ်၏။ ၎င်းတို့တွင် ထိုသို့သော လက်တွေ့ကျသည့် ရုပ်ပိုင်းဆိုင်ရာ အခက်အခဲများ ရှိသောကြောင့် ထိုသို့သောလူများသည် အပျက်သဘောဆောင်သည့် စိတ်ခံစားမှုများထဲသို့ မကြာခဏ ကျဆင်းပြီး စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားကြလေသည်။...နာမကျန်းမှုတစ်ခု ရှိသည့်လူများသည် ‘အို ငါ၏ တာဝန်ကို ကောင်းစွာ ထမ်းဆောင်ရန် ငါစိတ်ပိုင်းဖြတ်ထားသော်လည်း ဤနာမကျန်းမှု ငါ ရလေပြီ။ အန္တရာယ်မှ ကွယ်ကာရန် ဘုရားသခင်ကို ငါတောင်းလျှောက်ပြီး ဘုရားသခင်၏ ကွယ်ကာမှုဖြင့် ငါစိုးရွံ့ရန် မလိုပါ။ သို့သော် ငါ၏ တာဝန်များကို ထမ်းဆောင်နေချိန် ငါ ခြေကုန်လက်ပန်း ကျသွားသည့်အခါ ငါ၏ ရောဂါ ပြန်ထလိမ့်မည်လား။ ငါ၏ ရောဂါ အမှန်တကယ် ထလာခဲ့လျှင် မည်သည့်အရာကို ငါ လုပ်ရမည်နည်း။ ခွဲစိတ်မှုခံရန် ဆေးရုံတက်ဖို့ ငါ လိုအပ်ပါက ထိုအတွက် ပေးရမည့် ငွေ ငါ့မှာမရှိပါ။ ထို့ကြောင့် ငါ၏ ကုသမှုအတွက် ပေးဖို့ ငွေမချေးလျှင် ငါ၏ ရောဂါ သာ၍ပင် ဆိုးသွားလိမ့်မည်လော။ တကယ်ကို ဆိုးလာလျှင် ငါသေလိမ့်မည်လော။ ထိုသို့သော သေခြင်းကို ပုံမှန်သေခြင်းတစ်ခုအဖြစ် မှတ်ယူနိုင်မည်လော။ ငါ အမှန် သေဆုံးလျှင် ငါ ထမ်းဆောင်ပြီးဖြစ်သည့် တာဝန်များကို ဘုရားသခင် အောက်မေ့လိမ့်မည်လော။ ကောင်းမှုများ လုပ်ဆောင်ပြီးဖြစ်သည်ဟု ငါ မှတ်ယူခံရလိမ့်မည်လော။ ငါသည် ကယ်တင်ခြင်းကို ရရှိမည်လော’ဟု မကြာခဏ စဉ်းစားကြသည်။ ၎င်းတို့ နေမကောင်းကြောင်း သိကြသူအချို့လည်း ရှိ၏။ ဆိုလိုသည်မှာ ၎င်းတို့တွင် တကယ် နာမကျန်းဖြစ်ခြင်း အချို့ သို့မဟုတ် အခြားတစ်ခု၊ ဥပမာအားဖြင့် အစာအိမ်ရောဂါများ၊ ခါးနှင့် ခြေထောက် နာကျင်ကိုက်ခဲမှု၊ အဆစ်ရောင်နာရောဂါ၊ ဒူလာရောဂါအပြင် အရေပြားရောဂါများ၊ မီးယပ်ရောဂါများ၊ အသည်းရောဂါ၊ သွေးတိုးရောဂါ၊ နှလုံးရောဂါ စသည်တို့ ရှိကြသည်ကို ၎င်းတို့ သိကြသည်။ ၎င်းတို့က ‘ငါ၏ တာဝန်ကို ဆက်ထမ်းဆောင်လျှင် ငါ၏ နာမကျန်းဖြစ်ခြင်းအတွက် ကုသစရိတ်ကို ဘုရားအိမ်တော်က ပေးလိမ့်မည်လော။ ငါ၏ နာမကျန်းမှုက ပိုဆိုးသွားပြီး ငါ့တာဝန် ထမ်းဆောင်ခြင်းကို ထိခိုက်လျှင် ဘုရားသခင်က ငါ့ကို ကုသပျောက်ကင်းစေလိမ့်မည်လော။ အခြားလူတို့သည် ဘုရားသခင်ကို ယုံကြည်ပြီးနောက်တွင် ကုသပျောက်ကင်းသွားကြပြီး ဖြစ်သောကြောင့် ငါလည်း ကုသပျောက်ကင်းမည်လော။ အခြားသူများကို ဘုရားသခင်က သနားကြင်နာမှု ပြသကဲ့သို့ပင် ငါ့ကိုလည်း သူကုသပျောက်ကင်းစေမည်လော။ ငါ၏ တာဝန်ကို ငါသစ္စာစောင့်သိစွာ ထမ်းဆောင်လျှင် ဘုရားသခင်က ငါ့ကို အနာငြိမ်းစေသင့်သော်လည်း ဘုရားသခင် ငါ့ကို အနာငြိမ်းစေဖို့ ငါ ဆန္ဒရှိရုံသာဖြစ်ပြီး သူက အနာမငြိမ်းစေပါက မည်သည့်အရာကို ငါ လုပ်ရမည်နည်း’ဟု တွေးကြသည်။ ဤအရာများကို ၎င်းတို့ စဉ်းစားသည့်အခါတိုင်းတွင် ၎င်းတို့၏ စိတ်နှလုံးများ၌ နက်နဲသည့် ပူပန်သောကတစ်ခု ထွက်ပေါ်နေသည်ကို ခံစားကြရသည်။ မိမိတို့၏ တာဝန်ကို ထမ်းဆောင်ခြင်းအား မည်သည့်အခါတွင်မျှ ၎င်းတို့ ရပ်တန့်ခြင်း မရှိကြသကဲ့သို့ လုပ်သင့်သည့်အရာကို အမြဲ လုပ်ကြသော်လည်း မိမိတို့၏ နာမကျန်းမှု၊ မိမိတို့၏ ကျန်းမာရေး၊ အနာဂတ်အကြောင်းနှင့် မိမိတို့၏ အသက်တာနှင့် သေခြင်းတို့အကြောင်း စဉ်ဆက်မပြတ် စဉ်းစားနေကြသည်။ နောက်ဆုံးတွင် ‘ဘုရားသခင်က ငါ့ကို အနာငြိမ်းစေလိမ့်မည်၊ ဘုရားသခင်က ငါ့ကို ဘေးကင်းလုံခြုံစေလိမ့်မည်။ ငါ့ကို ဘုရား စွန့်ပစ်မည် မဟုတ်သကဲ့သို့ ငါ နေမကောင်းဖြစ်သည်ကို မြင်လျှင် ဘုရားသခင်က ရပ်နေပြီး မည်သည့်အရာမျှ မလုပ်ဆောင်ဘဲ နေမည်မဟုတ်’ဟု ဆန္ဒရှိစွာ တွေးတောလျက် ကောက်ချက်ချလိုက်ကြသည်။ ထိုသို့သော အတွေးများအတွက် အခြေခံအကြောင်းရင်း မရှိသကဲ့သို့ ထိုအရာများကို အယူအဆတစ်မျိုးအဖြစ်ပင် ပြော၍ ရနိုင်သည်။ ထိုသို့သော အယူအဆများနှင့် ဤကဲ့သို့သော စိတ်ကူးများဖြင့် လူတို့သည် ၎င်းတို့၏ လက်တွေ့ကျသော အခက်အခဲများကို လုံးဝ ဖြေရှင်းနိုင်လိမ့်မည် မဟုတ်သကဲ့သို့ ၎င်းတို့၏ အတွင်းကျကျ စိတ်နှလုံးများတွင် ၎င်းတို့၏ ကျန်းမာရေး၊ နာမကျန်းမှုများနှင့်ပတ်သက်၍ ရေးတေးတေး စိတ်ဖိစီး၊ သောကရောက်ပြီး စိုးရိမ်ကြလေသည်။ ဤအရာများအတွက် မည်သူက တာဝန်ယူမည်၊ သို့မဟုတ် ၎င်းတို့အတွက် တစ်ဦးတလေက တာဝန်ယူမည်၊ မယူမည်ကို ၎င်းတို့ လုံးဝ မသိကြချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားသခင် ဖော်ထုတ်ခဲ့တာက ကျွန်မရဲ့အခြေအနေ အတိအကျပါပဲ။ ပြန်ကြည့်လိုက်တော့ ဘုရားသခင်ကို ယုံကြည်တာ သုံးလမပြည့်ခင်အတွင်းမှာပဲ ကျွန်မရဲ့ပြင်းထန်တဲ့ လေးဘက်နာရောဂါက ပျောက်လုနီးပါး ဖြစ်သွားခဲ့တော့၊ ဧဝံဂေလိတရားကို တက်တက်ကြွကြွ ဖြန့်ဝေ၊ ကိုယ့်တာဝန်တွေကို ထမ်းဆောင်ပြီး ကောင်းမှုတွေကို ပိုပြီး ပြင်ဆင်ချင်ခဲ့တယ်၊ ဘုရားသခင်က ကျွန်မရဲ့ ပေးဆပ်မှုတွေကို မြင်ပြီး ကျွန်မရောဂါကို လုံးဝပျောက်ကင်းစေရင်ပျောက်ကင်းစေမှာလို့ တွေးခဲ့တာပေါ့။ ကျွန်မရဲ့ရောဂါ ပြန်ပေါ်လာပြီး ဘာကိုမှ ကိုယ့်ဘာသာကိုယ် မလုပ်နိုင်လောက်တဲ့အထိ ပိုပိုပြီး ဆိုးရွားလာတဲ့အခါမှာတော့ ဘုရားသခင်ကို ဆုတောင်းတာက ကျွန်မရောဂါကို မသက်သာစေခဲ့ဘူး၊ ဒါကြောင့် ဘုရားသခင်ရဲ့ အချုပ်အခြာအာဏာကို ကျွန်မ သံသယဝင်လာပြီး၊ အကြောသေသွားမှာ၊ ဘာကိုမှ ကိုယ့်ဘာသာကိုယ် လုပ်လို့မရမှာကို စိုးရိမ်ခဲ့တယ်၊ ပြီးတော့ ရုပ်ပိုင်းဆိုင်ရာ ဆင်းရဲဒုက္ခကို မခံနိုင်မှာကိုလည်း စိုးရိမ်ခဲ့တယ်။ ကျွန်မ ဟော်မုန်းဆေးတွေ ပြန်သောက်ရပြီး၊ ကျွန်မရဲ့ တခြားရောဂါတွေအများကြီး ပြန်ပေါ်လာရင်၊ လေးဘက်နာရောဂါနဲ့ မသေရင်တောင် တခြားရောဂါတွေနဲ့ သေသွားမှာပဲ။ သေသွားရင်တော့ ကယ်တင်ခြင်းရဖို့ အခွင့်အရေး မရှိတော့ဘူး၊ အလုပ်လုပ်ပေးပြီး ရှင်သန်ဖို့ အခွင့်အရေးတစ်ခုတစ်လေတောင် မရှိတော့ဘူးလေ။ ဒါကြောင့် ကျွန်မ အားနည်းပြီး စိတ်ဆင်းရဲခဲ့ရတယ်၊ တာဝန်တွေထမ်းဆောင်ခဲ့တဲ့၊ ဆင်းရဲဒုက္ခခံခဲ့တဲ့၊ ပေးဆပ်ခဲ့တဲ့ နှစ်တွေအားလုံး အလကားဖြစ်သွားပြီလို့ ခံစားခဲ့ရတယ်။ ရောဂါနဲ့ ရင်ဆိုင်ရတဲ့အခါ ဒါကို ဘုရားသခင်ဆီက ကျွန်မ မခံယူခဲ့ဘူး၊ ဘုရားသခင်ရဲ့ ရည်ရွယ်ချက်ကို မရှာဖွေခဲ့ဘူး။ အဲဒီအစား ဘုရားသခင်ကို နားလည်မှုလွဲပြီး ဘုရားသခင်နဲ့ပတ်သက်ပြီး မကျေမနပ်ပြောခဲ့တယ်။ ကိုယ့်တာဝန်တွေအပေါ်မှာ ထားတဲ့ ကိုယ့်သဘောထားကလည်း ဥပေက္ခာပြုတဲ့ သဘောထားလေ၊ တာဝန်တွေ ပိုလုပ်ရင် ရုပ်ပိုင်းဆိုင်ရာ ပိုပင်ပန်းမှာ၊ အခြေအနေ ဆိုးရွားပြီး မြန်မြန်သေသွားမှာကို စိုးရိမ်လို့ တာဝန်မထမ်းဆောင်ချင်တော့ဘဲ၊ ဝမ်းနည်းပူဆွေးတဲ့အခြေအနေမှာ ရှင်သန်ပြီး သေဖို့ကိုပဲ စောင့်နေခဲ့တယ်။ ဘုရားနှုတ်ကပတ်တော်တွေကနေတစ်ဆင့် ကျွန်မ နောက်ဆုံးမှာ နားလည်ခဲ့တယ်၊ ကျွန်မရောဂါ ပြန်ဖြစ်လာတာက ဘုရားသခင်ရဲ့ ခွင့်ပြုချက်နဲ့ ဖြစ်တယ်ဆိုတာကိုပါ။ ဒါပေမဲ့ ကျွန်မက ဘုရားသခင်ရဲ့ အချုပ်အခြာအာဏာကို အသိအမှတ်မပြုဘဲ ကိုယ်တော့်ကို နားလည်မှုလွဲပြီး မကျေမနပ် ပြောခဲ့တယ်။ ကျွန်မနှလုံးသားထဲမှာ ညည်းညူတာတွေနဲ့ ပြည့်နေပြီး၊ ကျွန်မ ထုတ်ဖော်ခဲ့သမျှက ပုန်ကန်မှုနဲ့ အတိုက်အခံလုပ်မှုတွေချည်းပဲ။ ကျွန်မရဲ့အခြေအနေက အရမ်းကို အန္တရာယ်များခဲ့တယ်။ ဒါကို သဘောပေါက်တော့ ကျွန်မ ကြောက်သွားလို့ ဘုရားသခင်ကို ဆုတောင်းခဲ့တယ်၊ ကျွန်မရဲ့ အပျက်သဘောဆောင်တဲ့ စိတ်ခံစားချက်တွေကို ဖြေရှင်းဖို့ သမ္မာတရားကို လိုက်စားနိုင်အောင် ဦးဆောင်လမ်းပြပေးပါလို့ တောင်းလျှောက်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ပြီး၊ ကျွန်မရဲ့အမြင်ရှုထောင့်က နည်းနည်း ပြောင်းလဲသွားခဲ့တယ်။ ဘုရားသခင်က ပြောသည် “တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို နားလည်ခံစားစေရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။ ဘုရားသခင်က သင့်ကို အစီအစဉ်များ ပြုလုပ်ရန် မစေခိုင်းပေ။ သင့်ကို အကဲဖြတ်ရန် သူ မစေခိုင်းသကဲ့သို့ သူ့အပေါ် လွန်ကဲသည့် ဆန္ဒများတစ်ခုတလေ ထားရှိခွင့် သူ မပေးပေ။ သင့်အနေဖြင့် သူ့ကို ကျိုးနွံနာခံရန်နှင့် သင်၏ ကျိုးနွံနာခံခြင်းကို လက်တွေ့လုပ်ဆောင်မှုနှင့် အတွေ့အကြုံတွင် နာမကျန်းမှုအပေါ် သင်၏ ကိုယ်ပိုင် သဘောထားကို သိရှိရန်၊ ပြီးလျှင် သင့်ကို သူ ပေးသည့် ဤရုပ်ခန္ဓာ အခြေအနေများအပြင် သင်၏ ကိုယ်ပိုင် ကိုယ်ရေးကိုယ်တာ ဆန္ဒများအပေါ် သင်၏ သဘောထားကို သိရှိရန်သာ သူတောင်းဆိုသည်။ ဤအရာများကို သင် သိရှိလာသည့်အခါ ဘုရားသခင်က သင့်အတွက် နာမကျန်းဖြစ်ခြင်း အခြေအနေများ စီစဉ်ဖွဲ့စည်းခဲ့သည်မှာ၊ သို့မဟုတ် သင့်ကို ဤရုပ်ခန္ဓာအခြေအနေများ သူ ပေးခဲ့သည်မှာ သင့်အတွက် မည်မျှ အကျိုးရှိသည်ဆိုသည်ကို သင် အသိအမှတ်ပြုနိုင်ပြီး သင်၏ စိတ်သဘောထားကို ပြောင်းလဲခြင်းအတွက်၊ ကယ်တင်ခြင်းကို သင် ရယူခြင်းအတွက်၊ ပြီးလျှင် သင်၏ အသက်ဝင်ရောက်ခြင်းအတွက် ထိုအရာများ မည်မျှပင် အထောက်အကူပြုသည်ဆိုသည်ကို သင်နားလည်ခံစားနိုင်ပေသည်။ ထို့ကြောင့် နာမကျန်းမှု ဖြစ်ပေါ်လာသည့်အခါ ထိုနာမကျန်းမှုအား မည်သို့ လွတ်မြောက်နိုင်မည်၊ သို့မဟုတ် ထိုအရာမှ မည်သို့ ထွက်ပြေးနိုင်သည်၊ သို့မဟုတ် ထိုအရာကို မည်သို့ ငြင်းပယ်နိုင်သည်ဆိုသည်ကို သင် အမြဲ တွေးမနေရပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကနေတစ်ဆင့် ကျွန်မရင်ဆိုင်နေရတဲ့ ရောဂါတွေရဲ့နောက်ကွယ်မှာ ဘုရားသခင်ရဲ့ ရည်ရွယ်ချက်ရှိပြီး၊ အဲဒါဟာ ကျွန်မ သင်ခန်းစာတွေယူအောင်၊ ကျွန်မရဲ့ မှားယွင်းပြီး အဓိပ္ပာယ်မဲ့တဲ့ အမြင်တွေ၊ ဖောက်ပြန်ပျက်စီးတဲ့ စိတ်သဘောထားနဲ့ ဘုရားသခင်ကို ယုံကြည်ရာမှာရှိတဲ့ ကျွန်မရဲ့ မတန်တဆ လိုအင်ဆန္ဒတွေကို ဆင်ခြင်သုံးသပ်ပြီး အသိအမှတ်ပြုအောင်ပဲ ဆိုတာကို နားလည်ခဲ့တယ်။ ကျွန်မရဲ့ နှစ်ပေါင်းများစွာ တာဝန်ထမ်းဆောင်မှုတွေနဲ့ ပေးဆပ်မှုတွေဟာ ဘုရားသခင် ကျွန်မရောဂါကို ကုသပေးဖို့အတွက် လုပ်ခဲ့တာဖြစ်ပုံကို ဆင်ခြင်သုံးသပ်ခဲ့တယ်။ နာကျင်မှု သက်သာလာတဲ့အခါမှာတော့ ဘုရားသခင်ကို ကျေးဇူးတင်ပြီး ချီးမွမ်းခဲ့တယ်၊ တာဝန်တွေ ပိုထမ်းဆောင်ပြီး ကောင်းမှုတွေကို ပိုပြင်ဆင်ဖို့လည်း ဆန္ဒရှိခဲ့တယ်။ ဒါပေမဲ့ နာကျင်မှု ပြန်ဖြစ်လာပြီး ပိုဆိုးလာတဲ့အခါမှာတော့ ဘုရားသခင်ကို နားလည်မှုလွဲပြီး မကျေမနပ်ပြောခဲ့တယ်၊ ကျွန်မ တာဝန်တွေထမ်းဆောင်နေခဲ့လို့ ဘုရားသခင်က ကျွန်မကို ကုသပေးမှ တရားတယ်လို့ တွေးခဲ့တာပေါ့။ ဒါကြောင့် ကျွန်မရောဂါ ပြန်ဖြစ်လာပြီး ကျွန်မရဲ့လိုအင်ဆန္ဒတွေ မပြည့်ဝတော့တဲ့အခါ ကျွန်မ တာဝန်တွေကို မထမ်းဆောင်ချင်တော့ဘူး။ အင်တင်တင်နဲ့ တာဝန်ထမ်းဆောင်ခဲ့တဲ့အခါမှာတောင် ဘာအားထုတ်မှုမလုပ်ချင်ဘူး၊ ဘာအဖိုးအခမှ မပေးဆပ်ချင်ခဲ့ဘူး။ ကျွန်မမှာ ဘယ်လိုနည်းနဲ့ အသိစိတ်တို့ ဆင်ခြင်တုံတရားတို့ ရှိခဲ့လို့လဲ။ ဒီရောဂါ ကျွန်မအပေါ် ကျရောက်လာတဲ့အခါ ဘုရားသခင်ရဲ့ ရည်ရွယ်ချက်က ကျွန်မယုံကြည်ခြင်းထဲက အရောအနှောတွေကို သန့်စင်ပေးဖို့၊ ကျွန်မရဲ့ မှားယွင်းတဲ့ လိုက်စားမှုအမြင်တွေကို ပြောင်းလဲပေးဖို့ ဖြစ်ပါတယ်။ ဒီလိုနဲ့ ကျွန်မ ဘုရားသခင်ကို ကျိုးနွံနာခံပြီး သမ္မာတရားကို လိုက်စားတဲ့ လမ်းကြောင်းကို လျှောက်လှမ်းနိုင်မှာပါ။ ဒါတောင်မှ ကျွန်မက သမ္မာတရားကို မလိုက်စားခဲ့ဘူး၊ ရောဂါနဲ့ ရင်ဆိုင်ရတဲ့အခါမှာလည်း ဘုရားသခင်ရဲ့ ရည်ရွယ်ချက်ကို မရှာဖွေခဲ့ဘူး။ အဲဒီအစား အတိုက်အခံလုပ်တာကို အမြဲခံစားရပြီး အာခံပြီး ပြုမူဆောင်ရွက်ခဲ့တယ်၊ ကျွန်မရဲ့နာကျင်မှုကို ဘုရားသခင် အမြန်ဆုံး ဖယ်ရှားပေးတာကို လိုချင်ခဲ့တာပေါ့။ အဲဒီလို မဖြစ်လာတဲ့အခါမှာတော့ ကျွန်မက စိတ်ဆင်းရဲမှု၊ စိုးရိမ်ပူပန် အခြေအနေထဲ ကျရောက်သွားပြီး ဘုရားသခင်ကို ဆန့်ကျင်ခဲ့တယ်၊ သမ္မာတရားရရှိဖို့ အခွင့်အရေးကို ဆုံးရှုံးခဲ့တယ်။ ကျွန်မသာ မပြောင်းလဲဘဲ ဒီအတိုင်းဆက်သွားနေရင် ကျွန်မအသက်တာက တိုးတက်မှာမဟုတ်ဘူး၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကလည်း ပြောင်းလဲမှာမဟုတ်ဘူး၊ ကယ်တင်ခြင်းရဖို့ မျှော်လင့်ချက်ကလည်း ပိုပြီးတော့တောင် ဝေးကွာသွားမှာပဲ။ ကျွန်မ ပိုပြီးနားလည်လာလေလေ၊ ဘုရားသခင်ကို ယုံကြည်တာဟာ ကိုယ်တော့်ဆီက တောင်းဆိုတာတွေလုပ်ဖို့ မဖြစ်သင့်ဘူးဆိုတာကို ပိုပြီးခံစားလာရလေလေပါပဲ။ ကျွန်မ ဘယ်လောက်တောင် ဆင်ခြင်တုံတရားမရှိခဲ့သလဲဆိုတာကို တွေ့မြင်ခဲ့ရတယ်။ ကျွန်မ ချက်ချင်းပဲ ဘုရားသခင်ကို ဆုတောင်းခဲ့တယ်၊ “အို ဘုရားသခင်၊ သမီးက သမ္မာတရားကို မလိုက်စားဘူး၊ ကိုယ်တော်ရဲ့အမှုကိုလည်း နားမလည်ဘူး၊ ကိုယ်တော်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကိုလည်း ကျိုးနွံနာခံတာမျိုး မရှိပါဘူး။ သမီး အရမ်းကို ပုန်ကန်တတ်တာပါပဲ။ ဘုရားသခင်၊ ကိုယ့်ကိုယ်ကိုယ် နားလည်ဖို့ သမီးကို လမ်းပြပေးတော်မူပါ” လို့ပေါ့။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “အန္တိခရစ်တို့သည် မိမိတို့၏ တာဝန်ကို ထမ်းဆောင်ရန် မဆုံးဖြတ်မီတွင် မိမိတို့၏ အလားအလာများ၊ ကောင်းချီးများ ရရှိခြင်း၊ ပန်းတိုင်ကောင်းတစ်ခုအပြင် သရဖူတစ်ခုတို့အပေါ် မျှော်လင့်ချက်များဖြင့် ၎င်းတို့၏ စိတ်နှလုံးများထဲတွင် ပြည့်လျှံလျက် ရှိကြသည်။ ပြီးလျှင် ဤအရာများကို ကြိုးပမ်းရရှိရာတွင် ၎င်းတို့၌ အဆုံးစွန်သော ယုံကြည်ချက်ရှိကြ၏။ ၎င်းတို့သည် ဘုရားအိမ်တော်သို့ ထိုသို့သော ရည်ရွယ်ချက်များနှင့် ပြင်းပြသောဆန္ဒတို့ဖြင့် မိမိတို့၏ တာဝန်ကို ထမ်းဆောင်ရန် လာကြသည်။ သို့ဖြစ်၍ တာဝန်ကို ၎င်းတို့၏ ထမ်းဆောင်မှုသည် ဘုရားသခင် တောင်းဆိုသော မှန်ကန်ခြင်း၊ စစ်မှန်သော ယုံကြည်ခြင်းနှင့် သစ္စာစောင့်သိခြင်းတို့ ပါဝင်သလော။ လူတိုင်းသည် မိမိတို့၏ တာဝန်ကို မထမ်းဆောင်မီတွင် လုံးလုံးလျားလျား အပေးအယူလုပ်ခြင်း စိတ်ဓာတ်တစ်ခု ထားသိုသောကြောင့် ၎င်းတို့၏ စစ်မှန်သော သစ္စာစောင့်သိခြင်း၊ ယုံကြည်ခြင်း သို့မဟုတ် မှန်ကန်ခြင်းတို့ကို ယခုအခြေအနေတွင် မမြင်နိုင်သေးချေ။ လူတိုင်းက အကျိုးစီးပွားများဖြင့် တွန်းအားပေးခံရသည့်အပြင် မိမိတို့၏ ပြည့်လျှံသော ရည်မှန်းချက်များနှင့် လိုအင်ဆန္ဒများကို ကြိုတင်သတ်မှတ်ခြင်းကို အခြေပြု၍လည်း မိမိတို့၏ တာဝန်ကို ထမ်းဆောင်ရန် ဆုံးဖြတ်ချက်ချကြသည်။ မိမိတို့၏ တာဝန်ကို ထမ်းဆောင်ရာတွင် အန္တိခရစ်တို့၏ ရည်ရွယ်ချက်မှာ အဘယ်နည်း။ အပေးအယူလုပ်ရန်၊ အလဲအထပ်လုပ်ရန် ဖြစ်၏။ ဤသည်တို့မှာ တာဝန်ထမ်းဆောင်ရန်အတွက် ၎င်းတို့ သတ်မှတ်ထားသော လိုအပ်ချက်များ ဖြစ်သည်ဟု ဆိုနိုင်သည်။ ‘ငါ၏ တာဝန်ကို လုပ်ဆောင်လျှင် ငါသည် ကောင်းချီးများ ရရှိပြီး ခရီးပန်းတိုင်ကောင်းကို ပိုင်ဆိုင်ရမှဖြစ်မည်။ လူသားမျိုးနွယ်အတွက် ပြင်ဆင်ပေးထားသည်ဟု ဘုရား ပြောသည့် ကောင်းချီးများနှင့် အကျိုးအမြတ်များ အားလုံးကို ငါရမှဖြစ်မည်။ ယင်းတို့ကို ငါမရနိုင်လျှင် ဤတာဝန်ကို ငါလုပ်ဆောင်မည် မဟုတ်’ ဟူ၍ ဖြစ်သည်။ ၎င်းတို့သည် ထိုသို့သော ရည်ရွယ်ချက်များ၊ ရည်မှန်းချက်များနှင့် အလိုဆန္ဒများဖြင့် မိမိတို့၏ တာဝန်ကို ထမ်းဆောင်ရန် ဘုရားအိမ်တော်သို့ လာကြ၏။ ၎င်းတို့သည် ရိုးသားမှုအချို့ အမှန်တကယ် ရှိသည့်ပုံပေါ်သည်။ ယုံကြည်သူအသစ်များနှင့် တာဝန်ကို စတင်ထမ်းဆောင်ခါစသာ ရှိသေးသူများအတွက်မူ ယင်းကို စိတ်အားထက်သန်မှုဟုလည်း ခေါ်ဆိုနိုင်သည်မှာ အမှန်ပင်။ သို့ရာတွင် ဤအရာ၌ စစ်မှန်သော ယုံကြည်မှု၊ သို့မဟုတ် သစ္စာစောင့်သိမှု မရှိပေ။ ထိုစိတ်အားထက်သန်မှု အတိုင်းအတာသာ ရှိ၏။ ယင်းကို ရိုးသားမှုဟု ခေါ်၍မရနိုင်ပေ။ မိမိတို့၏ တာဝန်ကို ထမ်းဆောင်ခြင်းအပေါ် အန္တိခရစ်တို့၌ ရှိသော ဤသဘောထားကို သုံးသပ်ကြည့်ရလျှင် ယင်းမှာ အလုံးစုံ အပေးအယူဆန်ပြီး ကောင်းချီးများ ရရှိခြင်း၊ ကောင်းကင်နိုင်ငံတော်ကို ဝင်ရောက်ခြင်း၊ သရဖူ ရရှိခြင်းနှင့် ဆုလာဘ်များ လက်ခံရရှိခြင်းတို့ကဲ့သို့ အကျိုးအမြတ်များကို ရလိုသည့် ၎င်းတို့၏ အလိုဆန္ဒများဖြင့် ပြည့်နေသည်။ သို့ဖြစ်၍ အပြင်ပန်းတွင် အန္တိခရစ်များစွာတို့သည် နှင်ထုတ်ခြင်းမခံရမီတွင် မိမိတို့၏ တာဝန်ကို ထမ်းဆောင်နေကာ သာမန်လူတစ်ဦးထက်ပင် သာ၍ စွန့်လွှတ်ပြီး သာ၍ ဒုက္ခခံစားသည်ဟု ထင်ရသည်။ ၎င်းတို့ အသုံးခံသည့်အရာနှင့် ၎င်းတို့ အဖိုးအခပေးသည့်အရာတို့သည် ပေါလုနှင့်တူညီပြီး ၎င်းတို့ ပြေးလွှားလှုပ်ရှားကြသည်မှာလည်း ပေါလုထက် မနည်းခဲ့ပေ။ ဤသည်မှာ လူတိုင်းမြင်နိုင်သည့်အရာဖြစ်သည်။ ဒုက္ခခံစားပြီး အဖိုးအခပေးရန် ၎င်းတို့၏ အပြုအမူနှင့် ၎င်းတို့၏ စိတ်စွမ်းအားအရ ၎င်းတို့သည် မည်သည့်အရာမျှ မရရှိခြင်း မဖြစ်အပ်‌ချေ။ သို့ရာတွင် ဘုရားသခင်သည် လူတစ်ဦးအပေါ် သူ၏ အပြင်ပန်းအပြုအမူအရ ကြည့်ခြင်းမဟုတ်ဘဲ သူ၏ အနှစ်သာရ၊ သူ၏ စိတ်သဘောထား၊ သူထုတ်ဖော်သည့်အရာနှင့် သူလုပ်ဆောင်သမျှ၏ သဘာဝနှင့် အနှစ်သာရတို့အရ ကြည့်ခြင်းဖြစ်သည်။ လူတို့က အခြားသူများအား ဝေဖန်သုံးသပ်ပြီး ဆက်ဆံသည့်အခါတွင် ထိုလူတို့၏ အပြင်ပန်းအပြုအမူ၊ ထိုသူတို့ မည်မျှဒုက္ခခံစားသည်၊ ပြီးလျှင် မည်သည့်အဖိုးအခကို ပေးသည်တို့အပေါ်တွင်သာ အခြေပြုပြီး ထိုသူတို့သည် မည်သူဖြစ်သည်ကို ဆုံးဖြတ်ကြသည်။ ပြီးလျှင် ဤသည်မှာ ကြီးလေးသော အမှားတစ်ခုဖြစ်၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) အန္တိခရစ်တွေက ကောင်းချီးမင်္ဂလာတွေနဲ့ သရဖူတွေအတွက် တာဝန်တွေထမ်းဆောင်ကြတယ်၊ သူတို့ရဲ့ပေးဆပ်မှုတွေအားလုံးက ကောင်းကင်နိုင်ငံတော်ထဲဝင်ဖို့ ကောင်းချီးမင်္ဂလာတွေအတွက် ဘုရားသခင်နဲ့ အပေးအယူလုပ်ဖို့ဖြစ်ပြီး၊ အဲဒီလို တာဝန်ထမ်းဆောင်မှုမျိုးမှာ သစ္စာစောင့်သိခြင်း ဒါမှမဟုတ် ရိုးသားဖြူစင်ခြင်း လုံးဝမရှိဘူးဆိုတာကို ဘုရားသခင်က ဖော်ထုတ်ထားတာကို ကျွန်မ တွေ့ခဲ့တယ်။ သူတို့ ကောင်းချီးမင်္ဂလာတွေ မရရင် အကြီးအကျယ် မကျေမနပ်ပြောကြပြီး ကိုယ်တော်နဲ့တောင် ပြန်ပြီး ငြင်းခုံတဲ့အပြင် လက်တုံ့ပြန်ဖို့ ကြိုးစားကြတယ်။ ကျွန်မရဲ့အပြုအမူကို ဒါနဲ့ နှိုင်းယှဉ်ကြည့်တော့ အန္တိခရစ်တစ်ယောက်ရဲ့ အပြုအမူနဲ့ အတူတူပဲဆိုတာကို တွေ့ခဲ့ရတယ်။ အစက ဘုရားသခင်ကို ယုံကြည်ပြီးနောက်မှာ ကျွန်မရဲ့ နာတာရှည်လေးဘက်နာရောဂါ ပျောက်သွားတာကို တွေ့တော့ ဘုရားသခင်အပေါ် ကျေးဇူးတင်စိတ်တွေနဲ့ ပြည့်နေခဲ့ပြီး၊ ဘုရားသခင်က ကျွန်မကို ကုသပေးပြီး ပန်းတိုင်ကောင်းတစ်ခုကို ရနိုင်စေမှာပဲဆိုတဲ့ စိတ်ထားနဲ့ ဧဝံဂေလိတရားကို တက်တက်ကြွကြွ ဖြန့်ဝေပြီး ကိုယ့်တာဝန်တွေ ထမ်းဆောင်ခဲ့တယ်။ လေ၊ မိုး၊ ပူ၊ အေးကို မမှုဘဲ၊ ဧဝံဂေလိတရားကို ဖြန့်ဝေပြီး ကောင်းမှုတွေကို ပြင်ဆင်ဖို့ မမောနိုင်မပန်းနိုင် လုပ်ခဲ့တယ်။ ဆွေမျိုး၊ သူငယ်ချင်း၊ လုပ်ဖော်ကိုင်ဖက်တွေက လှောင်ပြောင်ပြီး အသရေဖျက်ရင်တောင် ကျွန်မ နောက်မဆုတ်ခဲ့ဘူး။ ဒါပေမဲ့ ကျွန်မရောဂါ ပြန်ဖြစ်လာပြီး၊ ဒီရောဂါမျိုးရှိတဲ့လူတွေ သေဆုံးသွားတာကို တွေ့ရတဲ့အခါမှာတော့ ဘုရားသခင်က ကျွန်မကို မကာကွယ်ဘူးလို့ မကျေမနပ်ပြောခဲ့ပြီး၊ တာဝန်တွေကိုတောင် ထပ်ပြီး မထမ်းဆောင်ချင်တော့ဘူး၊ ပိုပြီးစိုးရိမ်ပူပန်ရင် အခြေအနေပိုဆိုးနိုင်ပြီး ပိုမြန်မြန်သေသွားနိုင်တာကို ကြောက်လို့ပေါ့။ အဖြစ်မှန်တွေရဲ့ ထုတ်ဖော်မှုကနေတစ်ဆင့်၊ ကျွန်မရဲ့ ဘုရားသခင်ကို ယုံကြည်ခြင်းနဲ့ တာဝန်တွေထမ်းဆောင်မှုတွေဟာ ဘုရားသခင်နဲ့ အပေးအယူလုပ်ဖို့သက်သက်ပဲ၊ ကျွန်မရဲ့ပေးဆပ်မှုတွေအားလုံးက ဘုရားသခင်က ကျွန်မကို ကုသပေးပြီး ကောင်းတဲ့ အဆုံးသတ်နဲ့ ပန်းတိုင်တစ်ခု ရရှိအောင်လို့ပဲဆိုတာကို သဘောပေါက်ခဲ့တယ်။ ကောင်းချီးမင်္ဂလာအတွက် ကျွန်မရဲ့လိုအင်ဆန္ဒ ကွဲကြေသွားတဲ့အခါမှာတော့ တာဝန်နည်းနည်းလေးတောင် ပိုပြီး မထမ်းဆောင်ချင်ခဲ့ဘူး၊ ရုပ်ပိုင်းဆိုင်ရာ အကျိုးစီးပွားတွေ ဆုံးရှုံးမှာကိုကြောက်ခဲ့လို့ပေါ့။ ဘုရားသခင်အပေါ်မှာ သစ္စာစောင့်သိတာမျိုး ဒါမှမဟုတ် ရိုးသားစစ်မှန်တာမျိုး လုံးဝမရှိခဲ့ဘူး။ ကျွန်မက ကိုယ့်တာဝန်တွေကို ကောင်းကောင်းထမ်းဆောင်ပြီး ဘုရားသခင်ရဲ့ ချစ်ခြင်းမေတ္တာကို ပြန်ဆပ်မယ်လို့ ပြောခဲ့ပေမဲ့ တကယ်တော့ ဘုရားသခင်ကို လိမ်လည်လှည့်စားနေခဲ့တာပဲ၊ ကိုယ့်တာဝန်တွေကို အနာဂတ်ကောင်းချီးမင်္ဂလာတွေအတွက် အပေးအယူလုပ်တဲ့ အရာတစ်ခုအနေနဲ့ အသုံးချဖို့ကြိုးစားခဲ့တာလေ။ ကျွန်မ တကယ်ကို တစ်ကိုယ်ကောင်းဆန်၊ စက်ဆုပ်စရာကောင်းပြီး လှည့်ဖြားတတ်ခဲ့တယ်။ ကျွန်မက “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတဲ့ စာတန်ဆန်တဲ့ နိယာမကို စွဲကိုင်ထားပြီး ကျွန်မလုပ်သမျှအရာအားလုံးက ကိုယ့်အတွက်ပဲ၊ ဆုလာဘ်မရှိဘဲ လုံးဝ မလုပ်ဘူး။ ဘုရားသခင်ကို ယုံကြည်ပြီးနောက်မှာလည်း ကျွန်မလုပ်သမျှအရာအားလုံးက ကောင်းချီးမင်္ဂလာတွေနဲ့ အကျိုးအမြတ်တွေအတွက်ပဲ ဖြစ်နေတုန်းပဲ။ ကျွန်မက လောဘကြီးပြီး တစ်ကိုယ်ကောင်းဆန်တယ်၊ ကိုယ့်အတွက် အကျိုးမရှိရင် လက်တုံ့ပြန်ဖို့တောင် ဘုရားသခင်ကို ဆန့်ကျင်တယ်။ ကျွန်မမှာ ဘုရားသခင်ကို ကြောက်ရွံ့တဲ့ စိတ်နှလုံးမရှိဘဲ၊ တကယ်ကို လူ့သဘာဝကင်းမဲ့နေခဲ့တယ်။

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ သတိရလိုက်တယ်။ “မည်ကဲ့သို့သော လူမျိုးကို ငါ လိုချင်သည်ကို သင်သိရမည်။ မဖြူစင်သော သူများကို နိုင်ငံတော်အထဲသို့ ဝင်ရောက်ရန် အခွင့်မပြုထားပေ၊ မဖြူစင်သော သူများကို သန့်ရှင်းသောမြေအား အသရေဖျက်စေရန် အခွင့်မပြုထားပေ။ သင်သည် အလွန်များသော အလုပ်ကို လုပ်ဆောင်ပြီးဖြစ်ကာ နှစ်ပေါင်းများစွာ အလုပ်လုပ်ပြီး ဖြစ်ကောင်းဖြစ်နိုင်သော်လည်း၊ အဆုံး၌ သင်သည် မနှစ်မြို့ဖွယ်ရာ ညစ်ညူးနေဆဲ ဖြစ်ပါက၊ သင်သည် ငါ့နိုင်ငံတော်ထဲသို့ ဝင်ရောက်လိုသည်မှာ ကောင်းကင်ဘုံ၏ ဥပဒေသအဖို့ သည်းမခံနိုင်ဖွယ် ဖြစ်ပေလိမ့်မည်။ ကမ္ဘာလောကကို အုတ်မြစ်ချသည့် အချိန်မှသည် ယနေ့အထိ၊ ငါ့ကို မျက်နှာလို မျက်နှာရ ပြုကြသော ထိုသူများအား ငါ့နိုင်ငံတော်ထဲသို့ မည်သည့်အခါမျှ လွယ်ကူစွာ ဝင်ရောက်ခွင့် မပေးဖူးပေ။ ဤသည်မှာ ကောင်းကင်ဘုံဆိုင်ရာ စည်းမျဉ်း ဖြစ်ပြီး၊ မည်သူမျှ ချိုးဖောက်၍မရနိုင်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားနှုတ်ကပတ်တော်တွေကနေတစ်ဆင့် သမ္မာတရားကိုရရှိပြီး စိတ်သဘောထား ပြောင်းလဲသွားတဲ့သူတွေသာ ဘုရားသခင်၏ နိုင်ငံတော်ထဲကို ဝင်ရောက်နိုင်တယ်ဆိုတာ ကျွန်မ နားလည်ခဲ့တယ်။ ဘုရားသခင်က ရိုးသားတဲ့လူတွေကို သဘောကျတယ်။ ရိုးသားတဲ့လူတွေက သမ္မာတရားကို ချစ်မြတ်နိုးပြီး အပေးအယူလုပ်တာ၊ တောင်းဆိုတာတွေမရှိဘဲ သူတို့ရဲ့တာဝန်ကို ထမ်းဆောင်ကြတယ်။ သူတို့က ဖန်ဆင်းခံတစ်ယောက်ရဲ့ တာဝန်ကို လေးလေးနက်နက် ထမ်းဆောင်နိုင်ပြီး၊ အဲဒီလိုလူတွေဟာ ဘုရားသခင်က ကယ်တင်ချင်တဲ့သူတွေပဲ ဖြစ်တယ်။ ဒါပေမဲ့ ဘုရားသခင်ကို ယုံကြည်ရက်နဲ့ သမ္မာတရားကို မလိုက်စားဘဲ ကောင်းချီးမင်္ဂလာတွေအတွက် ဘုရားသခင်နဲ့ အပေးအယူလုပ်တဲ့သူတွေကတော့ သူတို့ရဲ့လိုအင်ဆန္ဒတွေ ကဖျက်ယဖျက်လုပ်ခံရတာနဲ့ ဘုရားသခင်ကို မကျေမနပ်ပြောကြပြီး အတိုက်အခံလုပ်ကြတယ်။ အဲဒီလိုလူတွေဟာ ဘယ်လောက်ပဲ သူတို့ဟာသူတို့ အလုပ်များနေပါစေ၊ ဘယ်လောက်ပဲ ဆင်းရဲဒုက္ခခံပါစေ ဘုရားသခင်ရဲ့ ဖယ်ရှားရှင်းလင်းခြင်းကို ခံရဦးမှာပဲ။ ဒါက ဘုရားသခင်၏ ဖြောင့်မတ်ပြီး သန့်ရှင်းတဲ့ အနှစ်သာရနဲ့ သတ်မှတ်ထားတာပါပဲ။ ကျွန်မရဲ့တာဝန်တွေနဲ့ ဘုရားသခင်ကို ယုံကြည်ခြင်းမှာ ဘုရားသခင်နဲ့ အအပေးအယူလုပ်ဖို့ ကြိုးစားခဲ့တယ်၊ ဘုရားသခင်ကို ရတနာသေတ္တာတစ်ခုလို၊ ကျွန်မရောဂါကို ကုသပေးမဲ့ ဆရာဝန်တစ်ယောက်လို သဘောထားခဲ့တယ်။ ကျွန်မရဲ့လိုအင်ဆန္ဒတွေ မပြည့်ဝတဲ့အခါမှာတော့ ဘုရားသခင်ကို ပွက်လောညံအောင်ကန့်ကွက်ပြီး အတိုက်အခံလုပ်ခဲ့တယ်။ ကျွန်မ တကယ်ကို အရှက်မရှိခဲ့တာပါလား။ ဘုရားသခင်က ဖန်ဆင်းရှင်ဖြစ်ပြီး၊ ကျွန်မက ဖန်ဆင်းခံတစ်ယောက်ပါ။ တာဝန်ထမ်းဆောင်တာက ကျွန်မရဲ့ တာဝန်နဲ့ ဝတ္တရားပဲ။ ဘုရားသခင်ဆီကနေ ဒီလို ဆင်ခြင်တုံတရားမရှိတဲ့ တောင်းဆိုမှုတွေလုပ်ပြီး ကိုယ့်တာဝန်တွေမှာ အဲဒီလို ရည်ရွယ်ချက်တွေရှိနေတော့၊ ဘယ်လိုလုပ်ပြီး ကျွန်မကို ဘုရားသခင်က စက်ဆုပ်ရွံရှာတာမျိုး၊ မုန်းတီးတာမျိုး မရှိဘဲ နေနိုင်မှာလဲ။ ကျွန်မ ပေါလုအကြောင်းကို တွေးမိတယ်။ အစကတည်းက သူက ဓမ္မသရဖူတစ်ခုကို ရဖို့အတွက်ပဲ အလုပ်လုပ်ပြီး သူ့ကိုယ်သူ အသုံးခံခဲ့တယ်။ သူက ဧဝံဂေလိတရား ဖြန့်ဝေဖို့ ဥရောပတိုက်ရဲ့ ဒေသအများစုကို ခရီးသွားခဲ့တယ်၊ နာကျင်မှုတွေ အများကြီးကြုံတွေ့ခဲ့ရပြီး အလုပ်တွေ အများကြီး လုပ်ခဲ့တယ်။ ဒါပေမဲ့ သူလုပ်ခဲ့တဲ့အရာအားလုံးက ဘုရားသခင်ရဲ့ ချစ်ခြင်းမေတ္တာကို ပြန်ဆပ်ဖို့ ဒါမှမဟုတ် ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ဖို့ မဟုတ်ဘဲ၊ ကိုယ့်အတွက် ကောင်းချီးမင်္ဂလာတွေနဲ့ ဆုလာဘ်တွေရဖို့အတွက်သာ ဖြစ်တယ်။ ဒါကြောင့် နောက်ဆုံးမှာ သူ ဒီစကားတွေကို ပြောနိုင်ခဲ့တာပေါ့။ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေသြဝါဒစာဒုတိယစောင် ၄:၇-၈) ပေါလုရဲ့ ပေးဆပ်မှုတွေနဲ့ အသုံးခံမှုတွေဟာ ရိုးသားစစ်မှန်တာမျိုး၊ ကျိုးနွံနာခံတာမျိုး မရှိခဲ့ဘူး။ အဲဒါတွေက ဘုရားသခင်နဲ့ အပေးအယူလုပ်ဖို့၊ ကိုယ်တော့်ကို လှည့်စားပြီး အသုံးချဖို့အတွက်ပဲ လုပ်ခဲ့တာဖြစ်တယ်။ နောက်ဆုံးမှာ သူက ဘုရားသခင်ရဲ့ စိတ်သဘောထားကိုပုန်ကန်ပြစ်မှားရာရောက်ခဲ့ပြီး ငရဲထဲချခံခဲ့ရတယ်။ ကျွန်မရဲ့ယုံကြည်ခြင်းမှာ ဘုရားသခင် ကျွန်မရောဂါ ကုသပေးတာကို အမြဲတမ်း လိုချင်ခဲ့တယ်၊ ကျွန်မရဲ့ တစ်ကိုယ်ကောင်းဆန်တဲ့ လိုအင်ဆန္ဒတွေကို ဖြည့်ဆည်းပေးဖို့ပေါ့။ ပေါလုလိုပဲ ဘုရားသခင်ဆီကနေ ကောင်းချီးမင်္ဂလာတွေ အမြဲရချင်ခဲ့တယ်။ ကျွန်မသာ မပြုပြင်ခဲ့ရင် ကျွန်မရဲ့နောက်ဆုံးအဆုံးသတ်ကလည်း ပေါလုလိုပဲ အပြစ်ပေးခံရမှာပဲ။ ဒီလို စက်ဆုပ်စရာကောင်းတဲ့ ရည်ရွယ်ချက်တွေနဲ့ ကိုယ့်တာဝန်ထမ်းဆောင်ပြီး ဘုရားသခင်ရဲ့ အသိအမှတ်ပြုတာကို လိုချင်နေသေးတာဟာ ကျွန်မ ဘယ်လောက်တောင် ထင်ယောင်ထင်မှားဖြစ်ခဲ့ပါသလဲ။ ဒါကို သဘောပေါက်တော့၊ ကျွန်မ ရှက်ရွံ့၊ ကသိကအောက်ဖြစ်ပြီးအပြစ်ရှိသလို ခံစားခဲ့ရတယ်။ ဖောက်ပြန်ပျက်စီးတဲ့ ကျွန်မတို့လူသားတွေကို ကယ်တင်ဖို့ ဘုရားသခင်က ကမ္ဘာမြေပေါ်မှာ နှစ်ကြိမ်တိုင်တိုင် လူ့ဇာတိခံယူခဲ့ပုံ၊ လူ့ဘဝရဲ့ ဆင်းရဲဒုက္ခအမျိုးမျိုးကို ခံစားခဲ့ရပုံ၊ တိတ်တဆိတ် နှုတ်ကပတ်တော်တွေ အများကြီးကို ပြောကြားပြီး ကျွန်မတို့ကို ကိုယ်တိုင်ဦးဆောင်ပြီး ရေလောင်းခဲ့ပုံ၊ ကျွန်မတို့ဆီကနေ ဘာမှ မတောင်းဆိုခဲ့ပုံ၊ ကျွန်မတို့ဆီကနေ ဘာမှ မတောင်းခံခဲ့ပုံတွေကို တွေးမိတယ်။ ကျွန်မက ဘုရားသခင်ထောက်ပံ့တဲ့ သမ္မာတရားတွေ အများကြီးကို မွေ့လျော်ခံစားခဲ့ရပြီး ကိုယ့်တာဝန်ထမ်းဆောင်တာက ကျွန်မလို ဖန်ဆင်းခံတစ်ယောက် လုပ်သင့်တဲ့အရာဖြစ်တာတောင်မှ ဘုရားသခင်နဲ့ အပေးအယူလုပ်ပြီး ကိုယ်တော့်ဆီက တောင်းဆိုချင်နေတုန်းပဲ။ ကျွန်မ တကယ်ကို ဆိုးယုတ်ခဲ့တာပဲ။ သေလုနီးနီးဖြစ်နေတဲ့ ကျွန်မက ဘုရားသခင်ရဲ့ အသံတော်ကို ကြားခွင့်ရပြီး ကိုယ်တော်ရဲ့အိမ်တော်ကို ပြန်လာခွင့်ရခဲ့ပုံ၊ ဘုရားနှုတ်ကပတ်တော်တွေကို စားသောက်ပြီး အသက်ရဲ့ထောက်ပံ့မှုကို မွေ့လျော်ခံစားခွင့်ရခဲ့ပုံ၊ ဘုရားသခင်က ကျွန်မရောဂါကို ကုသပေးပြီး အခုထိ အသက်ရှင်ခွင့်ပေးခဲ့ပုံတွေကို တွေးမိတယ်။ ဒါတွေအားလုံးက ဘုရားသခင်၏ ကြည့်ရှုစောင့်ရှောက်ခြင်းနဲ့ ကာကွယ်ခြင်းတွေချည်းပဲ။ ဘုရားသခင်က ကျွန်မအတွက် လုပ်ပေးခဲ့သမျှအရာအားလုံးက ကိုယ်တော်ရဲ့ ချစ်ခြင်းမေတ္တာနဲ့ ကယ်တင်ခြင်းပဲ ဖြစ်တယ်။ တာဝန်နည်းနည်းပါးပါး ထမ်းဆောင်နိုင်တာက ဘုရားသခင်ရဲ့ ကျေးဇူးတော်ဖြစ်ပြီး ကျွန်မ လုပ်သင့်တဲ့အရာလည်း ဖြစ်တယ်။ ဒါပေမဲ့ ကျွန်မက ကျေးဇူးသိတတ်ရကောင်းမှန်း မသိဘဲ အဲဒီအစား ဒါတွေကို အရင်းအနှီးအဖြစ်သုံးပြီး ဘုရားသခင်နဲ့ အပေးအယူလုပ်၊ ကိုယ်တော့်ဆီက အမြဲတမ်း တောင်းဆိုနေခဲ့တယ်။ ကျွန်မ တကယ်ကို အသိစိတ်မရှိ၊ လူ့သဘာဝကင်းမဲ့ပြီး၊ ဘုရားသခင်ကို အများကြီး အကြွေးတင်ခဲ့တယ်။ ဒီအကြောင်းကို စဉ်းစားလေလေ၊ ပိုပြီး နောင်တရလေလေပဲ။ ကျွန်မ စိတ်နှလုံးထဲမှာ ဘုရားသခင်ကို ဆုတောင်းပြီး၊ အဲဒီအချိန်ကစပြီး ကောင်းချီးမင်္ဂလာတွေရဖို့အတွက် အသက်မရှင်တော့ဘူး၊ သမ္မာတရားကို လိုက်စားမယ်၊ ဘုရားသခင်၏ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံပြီး ကိုယ့်တာဝန်ကို ကောင်းကောင်းမွန်မွန် ထမ်းဆောင်မယ်လို့ ကတိသစ္စာပြုခဲ့တယ်။

အဲဒီနောက်မှာ ဘုရားနှုတ်ကပတ်တော်တွေကို ပိုပြီး ဖတ်ခဲ့ပြီး၊ ရောဂါနဲ့ သေခြင်းကို ဘယ်လို မှန်မှန်ကန်ကန် ကိုင်တွယ်ရမလဲဆိုတာကို နားလည်ခဲ့တယ်။ ဘုရားသခင်က ပြောသည် “တစ်စုံတစ်ဦး နာမကျန်းဖြစ်မည် မဖြစ်မည်၊ မည်သည့် ဆိုးရွားသော နာမကျန်းဖြစ်ခြင်းကို သူ ရရှိမည်ဆိုသည်နှင့် ဘဝ၏ အဆင့်တစ်ခုစီတွင် ၎င်း၏ ကျန်းမာရေးက မည်ကဲ့သို့ ဖြစ်မည်ဆိုသည်တို့ကို လူ၏ အလိုဆန္ဒအားဖြင့် ပြောင်းလဲ၍မရနိုင်ဘဲ ထိုထက် အားလုံးကို ဘုရားသခင်က ကြိုတင်စီမံထားခြင်း ဖြစ်သည်။...ထို့ကြောင့် မည်သည့် အချိန်၊ သို့မဟုတ် မည်သည့် အသက်အရွယ်တွင် လူတို့၏ ခန္ဓာကိုယ်များကို ဖိစီးမည့် နာမကျန်းဖြစ်ခြင်း အမျိုးအစားနှင့် ၎င်းတို့၏ ကျန်းမာရေးက မည်ကဲ့သို့ဖြစ်မည်ဆိုသည်တို့မှာ ဘုရားသခင် စီစဉ်ထားသည့် အရာအားလုံးဖြစ်ပြီး လူတို့သည် မိမိတို့ကိုယ်တိုင်အတွက် ဤအရာများကို ဆုံးဖြတ်၍မရနိုင်ပေ။ လူတစ်ဦး မွေးဖွားလာသည့်အချိန်ကဲ့သို့ပင်ဖြစ်သည်၊ ၎င်းသည် မိမိကိုယ်တိုင်အတွက် မဆုံးဖြတ်နိုင်ပေ။ ထို့ကြောင့် သင့်ကိုယ်သင်အတွက် ဆုံးဖြတ်၍မရနိုင်သည့် အရာများနှင့်ပတ်သက်၍ စိတ်ဖိစီး၊ သောကရောက်ပြီး စိုးရိမ်ခြင်းသည် မိုက်မဲသည် မဟုတ်လော။ (မိုက်မဲပါသည်။) လူတို့သည် မိမိတို့ဘာသာ ဖြေရှင်းနိုင်သည့် အရာများကို ဖြေရှင်းခြင်းအား အစပြုသင့်ပြီး မိမိတို့ဘာသာ မလုပ်ဆောင်နိုင်သည့် အရာများအတွက်မူ ဘုရားသခင်ကို စောင့်ဆိုင်းသင့်၏။ လူတို့သည် ဘုရားသခင်ကို တိတ်ဆိတ်စွာ ကျိုးနွံနာခံပြီး ၎င်းတို့ကို ကွယ်ကာရန် တောင်းလျှောက်သင့်သည်။ ဤသည်မှာ လူတို့ရှိသင့်သည့် တွေးခေါ်မှု အလေ့အထဖြစ်သည်။ နာမကျန်းဖြစ်ခြင်းက အမှန်တကယ် ထိုးနှက်ပြီး သေခြင်းက အမှန်တကယ် နီးကပ်လာသည့်အခါတွင် လူတို့သည် ကျိုးနွံနာခံသင့်ပြီး ဘုရားသခင်ကို စောဒကမတက်သင့်၊ သို့မဟုတ် မပုန်ကန်သင့်၊ သို့မဟုတ် ဘုရားသခင်ကို ပြစ်မှားစော်ကားသည့်အရာများ၊ သို့မဟုတ် သူ့ကို တိုက်ခိုက်သည့်အရာများအား မပြောဆိုသင့်ပေ။ ထိုအစား လူတို့သည် အဖန်ဆင်းခံများအဖြစ် ရပ်တည်ပြီး ဘုရားသခင်ထံမှ လာသည့်အရာအားလုံးကို တွေ့ကြုံကာ အသိအမှတ်ပြုသင့်သည်။ ၎င်းတို့သည် အမှုအရာများကို ၎င်းတို့ကိုယ်တိုင်အတွက် ရွေးချယ်ရန် မကြိုးစားသင့်ပေ။ ဤသည်မှာ သင်၏ ဘဝကို တန်ဖိုးတက်စေသည့် အထူးအတွေ့အကြုံတစ်ခု ဖြစ်သင့်ပြီး ထိုအရာမှာ သေချာပေါက် မကောင်းသည့် အရာတစ်ခု မဟုတ်၊ မှန်သလော။ ထို့ကြောင့် နာမကျန်းဖြစ်ခြင်းနှင့် ပတ်သက်လာသည့်အခါ လူတို့သည် ပထမဦးစွာ နာမကျန်းဖြစ်ရခြင်း ဇာစ်မြစ်နှင့် ပတ်သက်၍ ၎င်းတို့၏ မှားယွင်းသော အတွေးများနှင့် အမြင်များကို ဖြေရှင်းသင့်ပြီး ထို့နောက်တွင် ဤအရာနှင့်ပတ်သက်၍ ၎င်းတို့ စိုးရိမ်ကြလိမ့်မည် မဟုတ်တော့ပေ။ ထို့အပြင် လူတို့သည် သိသည့်အရာ၊ သို့မဟုတ် မသိသည့်အရာများကို ထိန်းချုပ်ပိုင်ခွင့်မရှိကြသကဲ့သို့ ဤအရာများအားလုံးသည် ဘုရားသခင်၏ အချုပ်အခြာအာဏာအောက်တွင် ရှိကြသည်နှင့်အမျှ ထိုအရာများကို ၎င်းတို့ ထိန်းချုပ်နိုင်စွမ်းလည်း မရှိကြချေ။ လူတို့ ရှိသင့်သည့် သဘောထားနှင့် လက်တွေ့လုပ်ဆောင်မှု စည်းမျဉ်းများမှာ စောင့်ဆိုင်းပြီး ကျိုးနွံနာခံရန် ဖြစ်သည်။ လက်တွေ့လုပ်ဆောင်ရန် သိနားလည်ခြင်းမှ အားလုံးကို သမ္မာတရား စည်းမျဉ်းများနှင့်အညီ လုပ်ဆောင်သင့်သည်။ ဤသည်မှာ သမ္မာတရား လိုက်စားရန် ဖြစ်၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) “တစ်စုံတစ်ဦးသည် သေဖို့အတွက် အနူးအညွတ် တောင်းပန်မည်ဆိုပါက ၎င်းတို့ သေချာပေါက် သေကောင်း မသေနိုင်ပေ။ အသက်ရှင်ဖို့ အနူးအညွတ် တောင်းပန်မည်ဆိုလျှင် သေချာပေါက် ရှင်ကောင်းမရှင်နိုင်ပေ။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် ကြိုတင်စီမံထားခြင်းအောက်တွင် ရှိပြီး ဘုရားသခင်၏ ဩဇာအာဏာအားဖြင့်၊ ဘုရားသခင်၏ ဖြောင့်မတ်သော စိတ်သဘောထားအားဖြင့်၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များအားဖြင့် ပြောင်းလဲကာ ဆုံးဖြတ်ထားခြင်း ဖြစ်သည်။ ထို့ကြောင့် သင်သည် ဆိုးရွားသည့် နာမကျန်းမှုတစ်ခု၊ သေစေနိုင်ခြေရှိသည့် ဆိုးရွားသော နာမကျန်းမှုတစ်ခု ကူးစက်ခံရသည်ဆိုပါစို့၊ သင် သေချာပေါက် သေလိမ့်မည်မဟုတ်။ သင် သေမည်၊ မသေမည်ကို မည်သူ ဆုံးဖြတ်သနည်း။ (ဘုရားသခင် ဆုံးဖြတ်ပါသည်။) ဘုရားသခင် ဆုံးဖြတ်၏။ ထိုသို့သော အရာတစ်ခုကို ဘုရားသခင် ဆုံးဖြတ်ပြီး လူတို့က မဆုံးဖြတ်နိုင်သည့်အတွက် လူတို့သည် မည်သည့်အရာနှင့်ပတ်သက်၍ ပူပန်သောကရောက်ကာ စိတ်ဖိစီးကြသနည်း။ သင်၏ မိဘများ မည်သူဖြစ်သည်ဆိုသည်နှင့် မည်သည့်အချိန်နှင့် နေရာတွင် သင် မွေးဖွားသည်ဆိုသည်တို့ကဲ့သို့ ဖြစ်သည်။ ဤအရာများကိုလည်း သင် ရွေးချယ်၍မရနိုင်ပေ။ ဤကိစ္စရပ်များတွင် အမြော်အမြင်အရှိဆုံးသော ရွေးချယ်မှုမှာ ဤအရာများကို ၎င်းတို့ဘာသာ ဖြစ်ခွင့်ပေးရန်၊ ကျိုးနွံနာခံရန်၊ မရွေးချယ်ရန်၊ ဤကိစ္စရပ်အပေါ် မည်သည့် အတွေး၊ သို့မဟုတ် အားအင်မျှ မသုံးစွဲရန်နှင့် ထိုအရာနှင့်ပတ်သက်၍ စိတ်ဖိစီးခြင်း၊ ပူပန်သောကရောက်ခြင်း၊ သို့မဟုတ် စိုးရိမ်ခြင်း မရှိရန် ဖြစ်သည်။ လူတို့သည် မိမိတို့ကိုယ်ကိုအတွက် မရွေးချယ်နိုင်ကြသည့်အတွက် ဤကိစ္စရပ်အပေါ် အလွန်များသော အားအင်နှင့် အတွေး သုံးစွဲခြင်းသည် မိုက်မဲပြီး ဉာဏ်အမြော်အမြင်မရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) ဘုရားနှုတ်ကပတ်တော်တွေကို ဖတ်ပြီးနောက်မှာ လူတစ်ယောက် ဘယ်အချိန်မှာ ဘာရောဂါဖြစ်မယ်ဆိုတာက ဘုရားသခင်၏ အချုပ်အခြာအာဏာနဲ့ ကြိုတင်သတ်မှတ်မှုအောက်မှာ ရှိပြီး လူက ရွေးချယ်လို့မရဘူး၊ လူတွေက စိတ်ဆင်းရဲမှု၊ စိုးရိမ်ပူပန်မှုလို အပျက်သဘောဆောင်တဲ့ စိတ်ခံစားချက်တွေကို လက်လွှတ်ပြီး ဒီအရာတွေကို တည်တည်ငြိမ်ငြိမ်နဲ့ ရင်ဆိုင်၊ ဘုရားသခင်၏ အချုပ်အခြာအာဏာနဲ့ အစီအစဉ်တွေကို ကျိုးနွံနာခံပြီး သင်ခန်းစာယူဖို့ ဘုရားသခင်ရဲ့ ရည်ရွယ်ချက်ကို ရှာဖွေသင့်တယ်ဆိုတာကို ကျွန်မ နားလည်ခဲ့တယ်။ ဘုရားနှုတ်ကပတ်တော်တွေကို ချင့်ချိန်စဉ်းစားရင်း ကျွန်မ စိတ်နှလုံးထဲမှာ ရုတ်တရက် ဉာဏ်အလင်းရသွားတယ်။ ကျွန်မ ဖျားတဲ့အချိန်၊ ရောဂါပြင်းထန်မှုနဲ့ သေမယ့်အချိန်တွေအားလုံးက ဘုရားသခင်ရဲ့ စီစဉ်ညွှန်ကြားမှုတွေထဲမှာ ရှိတယ်။ သေမှာကြောက်ရုံနဲ့ သေခြင်းကို ရှောင်လွှဲလို့မရသလို၊ သေချင်တိုင်းလည်း အလွယ်တကူ သေလို့မရဘူး။ ကျွန်မရဲ့ ပြင်းထန်တဲ့ရောဂါ၊ အကြောသေတာ ဒါမှမဟုတ် သေဆုံးခြင်းတို့ အားလုံးက ဘုရားသခင်ရဲ့ ခွင့်ပြုချက်နဲ့ ဖြစ်တာမို့ ကျွန်မမှာ ဘုရားသခင်ကို မကျေမနပ်ပြောဖို့၊ တောင်းဆိုဖို့ အခွင့်အရေးမရှိဘူး။ ယောဘက ဖျားနာမှုနဲ့ ဘေးဒုက္ခတွေ ကြုံရတဲ့အခါမှာ ဘုရားသခင်ကို မကျေမနပ်မပြောခဲ့သလို ယုံကြည်ခြင်းလည်း မပျက်ခဲ့ဘူး။ အဲဒီအစား သူက ဘုရားသခင်ရဲ့ ဖြောင့်မတ်ခြင်းကို လှိုက်လှိုက်လှဲလှဲ ချီးမွမ်းပြီး “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” (ယောဘ ဝတ္ထု ၁:၂၁) ကျွန်မကတော့ ဘုရားနှုတ်ကပတ်တော်တွေရဲ့ ရေလောင်းခြင်းနဲ့ ထောက်ပံ့မှုတွေ အများကြီးကို မွေ့လျော်ခံစားခဲ့ရတော့ ဖျားနာမှုနဲ့ ရင်ဆိုင်ရတဲ့အခါ ဘုရားသခင်ဆီက ဘာမှ မတောင်းဆိုသင့်ဘူး။ ဘုရားသခင်က ကျွန်မရောဂါကို ဖယ်ရှားပေးတာဖြစ်ဖြစ်၊ ထာဝရ ကျွန်မနဲ့အတူ ရှိခွင့်ပေးတာဖြစ်ဖြစ်၊ ဒါအားလုံးက ဘုရားသခင်ရဲ့ ကောင်းမြတ်တဲ့ ရည်ရွယ်ချက်ဖြစ်ပြီး ကျွန်မ မကျေမနပ်မပြောသင့်ဘူး၊ မတောင်းဆိုသင့်ဘူး။ တစ်နေ့မှာ ကျွန်မ အကြောသေသွားရင်တောင်၊ သေခြင်းနဲ့ ရင်ဆိုင်ရရင်တောင် ဖန်ဆင်းရှင်ရဲ့ အစီအစဉ်တွေကို ကျွန်မ ကျိုးနွံနာခံနေဦးမှာပဲ။ အခု ကျွန်မလုပ်ရမှာက ရောဂါနဲ့ သေခြင်းကို မှန်မှန်ကန်ကန် ရင်ဆိုင်ဖို့၊ စိတ်ဆင်းရဲမှု၊ စိုးရိမ်ပူပန်မှုတွေကို လက်လွှတ်ပြီး၊ အရာအားလုံးကို ဘုရားသခင်ဆီ အပ်နှံဖို့ပဲ။ လွန်ခဲ့တဲ့ အနှစ်နှစ်ဆယ်အတွင်းမှာ ကျွန်မလို ရောဂါမျိုးရှိတဲ့လူတွေ၊ အသက်ကြီးတာဖြစ်ဖြစ်၊ ငယ်တာဖြစ်ဖြစ်၊ ရောဂါစောစောရဖြစ်ဖြစ်၊ နောက်ကျမှရတာဖြစ်ဖြစ်၊ သူတို့ထဲက အများစု သေဆုံးသွားပုံကို ကျွန်မ ပြန်ပြီး ဆင်ခြင်သုံးသပ်မိတယ်။ ဘုရားသခင်ရဲ့ ကာကွယ်ခြင်းသာ မရှိခဲ့ရင် ကျွန်မ ဒီနေ့ အသက်ရှင်နေမှာ မဟုတ်ဘူး။ ဒီနေ့ ကျွန်မ အသက်ရှင်နေပြီး ဘုရားနှုတ်ကပတ်တော်တွေရဲ့ ရေလောင်းခြင်းကို ဒီလောက်အများကြီး ခံစားနေရတာကကို ဘုရားသခင်ရဲ့ ကျေးဇူးတော်ပါပဲ။ ဒီအရာတွေကို နားလည်သွားတော့ ဘယ်အချိန်သေနိုင်မလဲဆိုတာကို မကြောက်တော့ဘဲ၊ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ ဆန္ဒရှိလာခဲ့တယ်။ အဲဒီနောက်မှာ နေ့တိုင်း ကျွန်မ ဘုရားနှုတ်ကပတ်တော်ကို စားသောက်၊ ချင့်ချိန်စဉ်းစား၊ အတွေ့အကြုံဆိုင်ရာ ဆောင်းပါးတွေ ရေးတာကို အာရုံစိုက်ခဲ့ပြီး၊ ရောဂါဘယ်လောက်ပဲ ပြင်းထန်ပါစေ ကျွန်မ ဆုတောင်းတယ်၊ ဘုရားနှုတ်ကပတ်တော်ကို စားသောက်တယ်၊ စုဝေးပွဲတွေတက်ပြီး ကိုယ့်တာဝန်တွေကို ပုံမှန်အတိုင်းပဲ ထမ်းဆောင်ခဲ့တယ်။ တစ်ခါတလေ ရောဂါပြင်းပြင်းထန်ထန်ပြန်ဖြစ်လာတဲ့အခါမှာတော့ ကျွန်မ ဘုရားသခင်ကို ဆုတောင်းပြီး ကိုယ်တော့်ဆီကို တိုးဝင်ချဉ်းကပ်တယ်၊ ကျွန်မနှလုံးသားကို ကျိုးနွံနာခံခြင်းမှာ ရှိစေဖို့ တောင်းလျှောက်တယ်။ တစ်ချိန်တည်းမှာပဲ ကျွန်မစိတ်ထဲက မသန့်စင်တဲ့ ရည်ရွယ်ချက်တွေကို အဆက်မပြတ် ဆင်ခြင်သုံးသပ်ပြီး အသိအမှတ်ပြုတယ်၊ အဲဒါတွေကို ဖြေရှင်းဖို့ သမ္မာတရားကို ချက်ချင်း ရှာဖွေခဲ့တယ်။ ဒီလို လက်တွေ့လုပ်ဆောင်ရင်းနဲ့ ဘုရားသခင်နဲ့ ကျွန်မရဲ့ဆက်ဆံရေးက ပိုပြီး ရင်းနှီးလာတယ်၊ ဒီရောဂါက ကျွန်မအတွက် အရမ်းကြီးမားတဲ့ အကာအကွယ်တစ်ခုလို့ ခံစားခဲ့ရတယ်။ နောက်ပိုင်းမှာ သိတောင်မသိလိုက်ဘဲနဲ့ ကျွန်မတစ်ကိုယ်လုံးက နာကျင်မှုတွေ သက်သာလာပြီး သွေးပေါင်ချိန်နဲ့ သွေးတွင်းသကြားဓာတ်လည်း ပုံမှန်ပြန်ဖြစ်သွားတယ်။ ဒါက ကျွန်မအတွက် ဘုရားသခင်ရဲ့ သနားကရုဏာနဲ့ ကာကွယ်ခြင်းပဲဆိုတာကို ကျွန်မ သိခဲ့ပြီး၊ စိတ်နှလုံးထဲမှာ ဘုရားသခင်ကို ကျေးဇူးတင်ပြီး ချီးမွမ်းခဲ့တယ်။

နောက်ပိုင်းမှာ ဘုရားနှုတ်ကပတ်တော်တွေကို ပိုပြီး ဖတ်ခဲ့တယ်။ “ငါ့ကို ပြောလော့၊ ကမ္ဘာအနှံ့ရှိ ဘီလီယံနှင့်ချီသော လူများထဲတွင် မည်သူသည် အလွန်များသည့် ဘုရားသခင်၏ နှုတ်ကပတ်တော်များကို ကြားရန်၊ အသက်၏ အလွန်များသည့် သမ္မာတရားများစွာကို သိနားလည်ပြီး အလွန်များသည့် နက်နဲမှုများစွာကို နားလည်ရန် အလွန် ကောင်းချီးခံစားရသနည်း။ ထိုသူတို့ထဲမှ မည်သူသည် ဘုရားသခင်၏ လမ်းပြမှု၊ ထောက်ပံ့မှု၊ သူ၏ စောင့်ရှောက်ခြင်းနှင့် ကွယ်ကာမှုတို့ကို ကိုယ်တိုင်ကိုယ်ကျ ရရှိပါသနည်း။ မည်သူသည် အလွန် ကောင်းချီးခံစားရသနည်း။ အလွန် နည်းပါး၏။ ထို့ကြောင့် ယနေ့တွင် ဘုရားအိမ်တော်၌ အသက်ရှင်နေနိုင်ကြသည့်၊ သူ၏ ကယ်တင်ခြင်းကို ရရှိပြီး သူ၏ ထောက်ပံ့မှုကို ရရှိနေနိုင်ကြသည့် သင်တို့ အနည်းငယ်သည် ထိုအရာအားလုံးကို ရရှိသောကြောင့် ယခု သေမည်ဆိုလျှင်ပင် တန်ပေသည်။ သင်တို့သည် အလွန် ကောင်းချီးခံစားကြရ၏၊ မှန်သည် မဟုတ်လော။ (မှန်ပါသည်။) ထိုအရာကို ဤရှုထောင့်အမြင်မှ ကြည့်သည့်အခါ သေခြင်းနှင့်ဆိုင်သည့် ကိစ္စအားဖြင့် သင်တို့ အလွန့်အလွန် မကြောက်လန့်သင့်သကဲ့သို့ ထိုအရာအားဖြင့် ဘောင်ခတ်မခံသင့်ကြပေ။ လောက၏ ဂုဏ်အသရေနှင့် ကြွယ်ဝချမ်းသာမှု တစ်ခုတလေကို သင်မမွေ့လျော်ရသေးသော်လည်း ဖန်ဆင်းရှင်၏ သနားခြင်း ကရုဏာကို ရရှိပြီးဖြစ်ကာ အလွန်များသည့် ဘုရားနှုတ်ကပတ်တော်များကို ကြားရပြီးဖြစ်သည်။ ဤသည်မှာ အလွန့်အလွန် ပျော်ရွှင်ဖွယ်ဖြစ်သည် မဟုတ်လော။ (ဟုတ်ပါသည်။) ဤဘဝတွင် နှစ်ပေါင်းမည်မျှကြာ သင် အသက်ရှင်သည်ဖြစ်စေ၊ ဘုရားအမှုတော်ရှိ သင်၏ တာဝန်ကို သင် စဉ်ဆက်မပြတ် ထမ်းဆောင်နေပြီးဖြစ်သောကြောင့်၊ သမ္မာတရားကို သင်နားလည်ပြီးဖြစ်သောကြောင့်၊ အသက်၏ နက်နဲမှုများကို နားလည်ပြီးဖြစ်ကာ ဘဝတွင် သင် လိုက်စားသင့်သည့် လမ်းကြောင်းနှင့် ပန်းတိုင်များကို နားလည်ပြီးဖြစ်သောကြောင့် အားလုံး တန်နေကာ သင်သည် အလွန်များစွာ ရရှိပြီးဖြစ်သဖြင့် သင့်ထံတွင် နောင်တမရှိပေ။ သင်သည် အကျိုးရှိသော ဘဝတစ်ခုကို အသက်ရှင်ပြီးဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) ဘုရားနှုတ်ကပတ်တော်တွေကို ဖတ်ပြီးနောက်မှာ ကျွန်မ စိတ်ထိခိုက်ပြီး မျက်ရည်တွေ ကျလာတယ်။ ဘုရားသခင်ရဲ့ စီမံခန့်ခွဲမှုအစီအစဉ်ရဲ့ နောက်ဆုံးသောခေတ်မှာ ဘုရားသခင်ရဲ့ အသံတော်ကို ကြားရတာဟာ၊ ဘုရားသခင်ရဲ့ ကြည့်ရှုစောင့်ရှောက်ခြင်းနဲ့ ကာကွယ်ခြင်းအောက်မှာ အသက်ရှင်ရတာဟာ၊ ကိုယ်တော်ရဲ့ နှုတ်ကပတ်တော်အများကြီးရဲ့ ထောက်ပံ့ခြင်းနဲ့ ရေလောင်းခြင်းတွေ ကို မွေ့လျော်ခံစားရတာဟာ၊ သမ္မာတရားရဲ့ နက်နဲမှုတွေ အများကြီးကို နားလည်ခွင့်ရတာဟာ၊ သမိုင်းတစ်လျှောက်က လူတွေ မွေ့လျော်ခံစားရတာမျိုး မရှိခဲ့ရဖူးတဲ့ ကောင်းချီးမင်္ဂလာတွေကို ခံစားခွင့်ရတာဟာ ကျွန်မ ကံကောင်းခဲ့တယ်။ အခုသေသွားမယ်ဆိုရင်တောင် သေပျော်ပါတယ်။ ကျွန်မ အသက်ရှင်နေသေးတဲ့အတွက် ကျန်ရှိနေတဲ့ နေ့ရက်တိုင်းကို တန်ဖိုးထားပြီး ကိုယ့်တာဝန်တွေကို ဝီရိယရှိရှိ ထမ်းဆောင်ရမယ်။ ကျွန်မရဲ့နာကျင်မှုက တစ်နေ့ထက်တစ်နေ့ သက်သာလာတယ်၊ ခြေထောက်အဆစ်တွေက ရောင်ရမ်းတာ အများကြီး လျော့ကျသွားတယ်၊ ညာဘက်ခြေကျင်းဝတ်အဆစ်က ပြောရရင် ပုံမှန်ပြန်ဖြစ်သွားပြီး၊ တစ်ကိုယ်လုံးက နာကျင်မှုတွေလည်း လျော့ပါးသွားတယ်။ ညီအစ်ကိုမောင်နှမတွေက ပြောကြတယ်၊ ကျွန်မ မျက်နှာက ပိုစိုပြေလာတယ်၊ ကျန်းမာတော့ လူကဝင်းနေပြီး လုံးလုံးကို လူသစ်တစ်ယောက်လို ဖြစ်သွားတယ်တဲ့။ ကျွန်မ အရမ်းကို စိတ်လှုပ်ရှားမိပြီး၊ စိတ်နှလုံးထဲမှာ ကိုယ်တော့်ရဲ့ ချစ်ခြင်းမေတ္တာနဲ့ ကယ်တင်ခြင်းအတွက် ဘုရားသခင်ကို အဆက်မပြတ် ကျေးဇူးတင်နေမိတယ်။

နောက်ဆုံးမှာ ရောဂါရဲ့ ဖော်ထုတ်မှုကနေတစ်ဆင့် ဘုရားသခင်ကို ယုံကြည်ခြင်းနဲ့ပတ်သက်တဲ့ ကျွန်မရဲ့အမြင်တွေက မှားယွင်းခဲ့တာကို ကျွန်မ နားလည်ခဲ့တယ်။ ကျွန်မက ဖန်ဆင်းခံတစ်ယောက်အနေနဲ့ ကိုယ့်ရဲ့တာဝန်တွေနဲ့ ဝတ္တရားတွေကို ကောင်းကောင်း ဖြည့်ဆည်းရမဲ့အစား ကောင်းချီးမင်္ဂလာတွေကို လိုက်စားပြီး ဘုရားသခင်နဲ့ အပေးအယူလုပ်ဖို့ ကိုယ့်တာဝန်တွေကို အသုံးချနေခဲ့တာ၊ ဒီလိုနဲ့ ပုံမှန်လူတစ်ယောက်ရဲ့ အသိစိတ်နဲ့ ဆင်ခြင်တုံတရားကို ဆုံးရှုံးခဲ့တာကို ကျွန်မ နောက်ဆုံးမှာ နားလည်ခဲ့တယ်။ ဒီနေ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအပေါ် နားလည်မှုတချို့နဲ့ လိုက်စားမှုနဲ့ပတ်သက်တဲ့ ကိုယ့်ရဲ့မှားယွင်းတဲ့အမြင်တွေမှာ အပြောင်းအလဲတချို့ ရှိလာခဲ့တယ်။ ဒါတွေဟာ ဘုရားနှုတ်ကပတ်တော်ရဲ့ ရလဒ်တွေဖြစ်ပြီး ဒါ့အပြင် ဒါတွေဟာ ဘုရားသခင်ရဲ့ ချစ်ခြင်းမေတ္တာပါပဲ။ ဘုရားသခင်ရဲ့ကယ်တင်ခြင်းအတွက် ကျေးဇူးတင်ပါတယ်။


၁၆။ ဘဝမှာရှိတဲ့ အသေးအဖွဲကိစ္စတွေဟာလည်း သင်ယူစရာ အခွင့်အလမ်းတွေ ဖြစ်ပါတယ်

ချင်းရှင်း၊ တရုတ်ပြည်

အချိန်ကာလတစ်ခုကြာတဲ့အထိ တရုတ်ကွန်မြူနစ်ပါတီက လိုက်ဖမ်းတာကိုရှောင်ဖို့ ကျွန်မက ဧည့်ခံအိမ်တစ်အိမ်မှာ ပုန်းပြီး တာဝန်ထမ်းဆောင်ခဲ့ရတယ်။ တစ်နေ့မှာ ကြီးကြပ်ရေးမှူးက အစည်းအဝေးကနေ ပြန်လာပြီးနောက် လူတွေကို ပိုင်းခြားသိမြင်ခြင်းနဲ့ပတ်သက်တဲ့ သမ္မာတရား စည်းမျဉ်းတချို့ကို မိတ်သဟာယဖွဲ့ခဲ့တယ်။ အဲဒီအခါ ကျွန်မစိတ်နှလုံးထဲမှာ မနာလိုဖြစ်မိပြီးတော့ တွေးမိတယ်၊ “အပြင်ထွက်ပြီး တာဝန်ထမ်းဆောင်လို့ရတာက ပိုကောင်းသေးတယ်။ အစည်းအဝေးတွေ ပိုတက်နိုင်မယ်၊ သမ္မာတရားတွေ ပိုရနိုင်မယ်၊ ပြီးတော့ သမ္မာတရားထဲကို ပိုမြန်မြန် ဝင်ရောက်နိုင်မှာပဲ။ အပြင်မထွက်ရဘဲ တစ်နေကုန် စာနဲ့ပတ်သက်တဲ့ တာဝန်ကိုလုပ်ရတဲ့ငါ့လိုမဟုတ်ဘူး။ လက်ရှိ ကျွန်မအလုပ်တွေကလွဲရင် ဧည့်ခံမိသားစုက ဇနီးမောင်နှံရယ် သူတို့ခွေးလေးရယ်နဲ့ပဲ ပြောဆိုဆက်ဆံရတယ်။ ကျွန်မရဲ့ ပေါင်းသင်းဆက်ဆံရေးအသိုင်းအဝိုင်းကလည်း သိပ်ကျဉ်းတော့ လူတွေကို မတွေ့ရသလောက်ပါပဲ။ ကိုယ့်ဖောက်ပြန်ပျက်စီးမှုကို ထုတ်ဖော်ပြဖို့ အခြေအနေတောင်မရှိဘူး။ ကိုယ့်ကိုယ်ကိုယ် ဘယ်လိုသိနိုင်မှာလဲ။ နောက်ထပ်သမ္မာတရားတွေကို ဘယ်လို ရနိုင်မှာလဲ” ပေါ့။ အဲဒီအချိန်မှာ ကျွန်မတွေးမိတယ်၊ “ဘုရားသခင်က လူတွေရဲ့အဆုံးသတ်ကို သူတို့မှာ သမ္မာတရားရှိမရှိပေါ်မူတည်ပြီး ဆုံးဖြတ်တာပဲ။ ငါသာ နောက်ဆုံးမှာ သမ္မာတရားမရခဲ့ရင်၊ ငါ့စိတ်သဘောထားကလည်း မပြောင်းလဲခဲ့ရင် ကယ်တင်ခြင်းခံရနိုင်ပါ့မလား” ပေါ့။ ဒါကိုတွေးမိတော့ စာနဲ့ပတ်သက်တဲ့ တာဝန်ကို ကျွန်မ နောက်ထပ် မထမ်းဆောင်ချင်တော့ဘူး။ လူတွေနဲ့ ပိုပြီးထိတွေ့ဆက်ဆံရတဲ့၊ အစည်းအဝေးတွေ ပိုတက်ရတဲ့ တာဝန်တစ်ခု ခန့်ပေးဖို့ ကြီးကြပ်ရေးမှူးကို ပြောချင်သွားတယ်။ နောက်တော့လည်း ဒါက ဆင်ခြင်တုံတရားမရှိဘူးလို့ ကျွန်မခံစားရတယ်။ လူတွေကို တာဝန်ချပေးတာက သူတို့ရဲ့ အစွမ်းအစတွေနဲ့ အားသာချက်တွေကို ဘက်စုံထည့်တွက်ပြီး စီစဉ်ပေးတာလေ။ လုပ်ရမဲ့တာဝန်ကို ရွေးချယ်နေတာက နာခံမှုမရှိတာပဲ။ ကျွန်မ ကွန်ပျူတာကို စိုက်ကြည့်ရင်း ဟိုလိုတွေးလိုက်၊ ဒီလိုတွေးလိုက်နဲ့ စိတ်ကို မတည်ငြိမ်နိုင်ခဲ့ဘူး။

နောက်တစ်နေ့ နေ့လယ်မှာ ကြီးကြပ်ရေးမှူး နောက်အစည်းအဝေးတစ်ခုအတွက် ထွက်သွားတာကိုမြင်တော့ ကျွန်မ တော်တော်လေး မနာလိုဖြစ်မိပြီး တွေးမိတယ်၊ “ကြီးကြပ်ရေးမှူးလုပ်ရတာ တော်တော်ကောင်းတာပဲ။ ခေါင်းဆောင်တွေနဲ့ ခဏခဏတွေ့ပြီး သမ္မာတရားတွေအများကြီး နားလည်ရရုံတင်မကဘူး၊ မတူတဲ့အဖွဲ့တွေမှာ သမ္မာတရားနဲ့ ပြဿနာဖြေရှင်းတာကိုလည်း လေ့ကျင့်နိုင်ကြတယ်။ နေ့တိုင်း ရရှိမှုတွေရှိတော့၊ သူတို့အသက်တာဟာလည်း အရမ်းကို မြန်မြန်ဆန်ဆန်ပဲတိုးတက်ကြတယ်။ ငါ့တာဝန်က အိမ်ထဲမှာပဲနေရတော့ လုံခြုံတာတော့ ဟုတ်ပါတယ်။ ဒါပေမဲ့ အစည်းအဝေးတွေနည်းတော့ သမ္မာတရားကို ဘယ်လိုရနိုင်မှာလဲ” ပေါ့။ ကျွန်မ မကျေမနပ်ဖြစ်လာပြီး ဒီတာဝန်ကို ဆက်မလုပ်ချင်တော့ဘူး။ ဒါပေမဲ့ ကြီးကြပ်ရေးမှူးက စာနဲ့ပတ်သက်တဲ့ တာဝန်ထမ်းဆောင်သူတွေ ရှာရခက်တဲ့အကြောင်း ပြောခဲ့တာကို ကျွန်မပြန်တွေးမိတယ်။ ငါသာ ဒီတာဝန်ကို မလုပ်ချင်ဘူးလို့ ပြောလိုက်ရင် ဒါက အသင်းတော်အတွက် အခက်အခဲ ဖန်တီးနေတာ မဟုတ်ဘူးလား။ အဲဒီတော့ ဆက်ပြီးလုပ်နေရုံပဲရှိတယ်။ ကျွန်မ အလုပ်ကို ဆက်လုပ်နေပေမဲ့ စိတ်ထဲမှာတော့ ဝန်တာစိတ် လုံးဝမရှိခဲ့ဘူး။ နောက်နှစ်ရက်လောက်မှာ ကျွန်မကွန်ပျူတာက ခဏခဏဖောက်လာတယ်၊ ပြီးတော့ ကျွန်မတာဝန်အပေါ် စိတ်မနှစ်ထားတာနဲ့ပေါင်းပြီး အလုပ်က နှောင့်နှေးသွားတယ်။ ကြီးကြပ်ရေးမှူးက ကျွန်မကို ပြင်ပ အကြောင်းရင်းတွေကိုပဲ မရှာဘဲ ကိုယ့်အခြေအနေကို ဆင်ခြင်သုံးသပ်ဖို့ သတိပေးတယ်။ ဒီလိုနဲ့ ကြီးကြပ်ရေးမှူးကို ကျွန်မ အခုတလော ထုတ်ဖော်ပြခဲ့တာတွေ ဝေမျှလိုက်တယ်။ ကြီးကြပ်ရေးမှူးက မေးတယ်၊ “အစ်မရဲ့အခြေအနေကိုဖြေရှင်းဖို့ သမ္မာတရားကို ရှာခဲ့လား။ ကိုယ်ထုတ်ဖော်ထားတဲ့ ဖောက်ပြန်ပျက်စီးမှုကိုဖြေရှင်းဖို့ သမ္မာတရားကို အစ်မ မရှာဘူး။ ကိုယ့်ရှေ့မှာတင်ရှိနေတဲ့ သင်ခန်းစာကို အစ်မ မသင်ယူဘူး။ တာဝန်ပြောင်းလိုက်ရင် သင်ခန်းစာယူတတ်သွားမယ်လို့ အစ်မထင်နေတာလား”ပေါ့။ ကြီးကြပ်ရေးမှူးရဲ့ စကားတွေက ကျွန်မကို ဆွံ့အသွားစေခဲ့တယ်။ သူပြောတာတွေက တကယ်ပဲ မှန်နေခဲ့တယ်။ ကျွန်မဟာ လက်ထဲကအမှုအရာတွေကနေ သင်ခန်းစာယူဖို့၊ ပြီးတော့ ကိုယ့်ဖောက်ပြန်ပျက်စီးမှုကိုဖြေရှင်းဖို့ သမ္မာတရားကိုရှာဖို့ အာရုံစိုက်သင့်တယ်။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မဖတ်ခဲ့တယ်။ “ဘုရားနှုတ်ကပတ်တော်များအတွင်းတွင် ရှိသည်မှာ လူတို့ ပိုင်ဆိုင်ဖို့ လိုအပ်သော သမ္မာတရားများ၊ လူသားမျိုးနွယ်အတွက် အကျိုးအပြုဆုံးနှင့် အထောက်အကူအဖြစ်ဆုံးသော အရာများ၊ သင်တို့၏ခန္ဓာကိုယ်က လိုအပ်သော အားဆေးနှင့် အစာအာဟာရ၊ လူတို့၏ ပုံမှန်လူ့သဘာဝကို ပြန်လည်ထိန်းသိမ်းရန် ကူညီပေးသည့်အရာများနှင့် လူတို့အနေဖြင့် ပြင်ဆင်ထားသင့်သည့် သမ္မာတရားများဖြစ်သည်။ ဘုရားသခင်၏ နှုတ်ကပတ်တော်ကို သင်တို့ လက်တွေ့လုပ်ဆောင်လေလေ၊ သင်တို့၏ အသက်တာ လျင်မြန်စွာ ပွင့်လန်းလာလေဖြစ်ပြီး သမ္မာတရားသည် ရှင်းလင်းလာလေလေ ဖြစ်သည်။ သင်တို့၏ ဝိညာဉ်အသက်တာ ကြီးထွားလာသည်နှင့်အမျှ သင်သည် ဝိညာဉ်ရေးရာနယ်ပယ်၏ အရာများကို သာ၍ရှင်းလင်းစွာ မြင်ပြီး စာတန်အပေါ် တွန်းလှန်ရန် ခွန်အား ရှိလေလေ ဖြစ်လိမ့်မည်။ ဘုရားသခင်၏ နှုတ်ကပတ်တော်ကို သင်တို့ လက်တွေ့လုပ်ဆောင်သည့်အခါ သင်တို့ နားမလည်သော သမ္မာတရား အများအပြားသည် ရှင်းလင်းလာပေလိမ့်မည်။ လူအများစုသည် ဘုရားသခင့် နှုတ်ကပတ်တော်၏ စာသားများကို နားလည်ရုံမျှနှင့် ကျေနပ်ကြပြီး ၎င်းတို့၏ လက်တွေ့လုပ်ဆောင်ခြင်း အတွေ့အကြုံကို နက်ရှိုင်းစေခြင်းထက် မိမိတို့ကိုယ်ကိုယ် အယူဝါဒများ တပ်ဆင်ထားရန်သာ အလေးထားကြ၏။ သို့ရာတွင် ယင်းမှာ ဖာရိရှဲများ၏ နည်းလမ်းပင် မဟုတ်ပါလော။ ၎င်းတို့သည် ဤအရာကို လုပ်ဆောင်ခြင်းအားဖြင့် “ဘုရားသခင်၏ နှုတ်ကပတ်တော်သည် အသက်ဖြစ်သည်” ဟူသော စကားရပ်၏ စစ်မှန်မှုကို ရရှိနိုင်မည်လော။ လူတစ်ဦး၏ အသက်တာသည် ဘုရားသခင်၏ နှုတ်ကပတ်တော်ကို ဖတ်ရုံမျှဖြင့်သာ မကြီးထွားနိုင်ဘဲ၊ ဘုရားသခင်၏ နှုတ်ကပတ်တော်ကို လက်တွေ့လုပ်ဆောင်သည့်အခါမှသာ ကြီးထွားလေသည်။ အသက်နှင့် ဝိညာဉ်အသက်တာ ရရှိရန် ဘုရားသခင်၏နှုတ်ကပတ်တော်ကို နားလည်ရန်သာ လိုသည်ဟု သင်ယုံကြည်ပါက၊ သင်၏နားလည်မှုသည် ချို့ယွင်းချက်ရှိနေသည်။ သင်သည်သမ္မာတရားကို လက်တွေ့လုပ်ဆောင်သောအခါတွင် ဘုရားသခင်၏ နှုတ်ကပတ်တော်ကို အမှန်တကယ် နားလည်ပြီး၊ “သမ္မာတရားကို လက်တွေ့လုပ်ဆောင်ခြင်းဖြင့်သာလျှင် ၎င်းကိုနားလည်နိုင်သည်” ဆိုခြင်းကို သင်နားလည်ရမည်။ ယနေ့တွင် ဘုရားသခင်၏ နှုတ်ကပတ်တော်ကို ဖတ်ရှုပြီးနောက်၊ သင်သည် ဘုရားသခင်၏ နှုတ်ကပတ်တော်ကို သိသည်ဟုသာ ဆိုနိုင်သော်လည်း၊ သင်သည် ၎င်းကိုနားလည်သည်ဟု မဆိုနိုင်ပေ။ အချို့က သမ္မာတရားကို လက်တွေ့မလုပ်ဆောင်နိုင်မီတွင် ဦးစွာ သမ္မာတရားကို နားလည်ရမည်ဖြစ်သည်ဟု ဆိုသော်လည်း၊ ယင်းမှာ တစ်စိတ်တစ်ပိုင်းသာ မှန်ပြီး၊ လုံးဝတိကျမှု မရှိသည်ကား သေချာပေသည်။ သမ္မာတရားတစ်ရပ်ကို သင်မသိသေးမီတွင်၊ သင်သည် သမ္မာတရားကို မတွေ့ကြုံရသေးပေ။ တရားဒေသနာ တစ်ခုတွင် သင်ကြားရသော အရာကို သင်နားလည်သည်ဟူသော ခံစားချက်မှာ စစ်မှန်စွာနားလည်ခြင်း မဟုတ်ပေ။ ယင်းမှာ သမ္မာတရား၏ တိုက်ရိုက်စကားလုံးများကို ပိုင်ဆိုင်ခြင်းမျှသာ ဖြစ်ပြီး၊ ၎င်းအထဲရှိ စစ်မှန်သည့် အဓိပ္ပာယ်ကို နားလည်ခြင်းနှင့် မတူညီပေ။ သမ္မာတရားကို အပေါ်ယံသာ နားလည်ခြင်းက ယင်းကို သင်အမှန်တကယ် နားလည်သည် သို့မဟုတ် သိသည်ဟု အဓိပ္ပာယ် မသက်ရောက်ပေ။ သမ္မာတရား၏ အဓိပ္ပာယ်အမှန်ကား ယင်းကို တွေ့ကြုံခြင်းမှ လာသည်။ ထို့ကြောင့် သင်သည် သမ္မာတရားကို တွေ့ကြုံမှသာ ယင်းကို သင်နားလည်နိုင်ပြီး၊ ထိုအခါမှသာ ယင်း၏ဖုံးကွယ်နေသည့် အစိတ်အပိုင်းများကို သင် နားလည်သဘောပေါက်နိုင်မည် ဖြစ်သည်။ သင်၏အတွေ့အကြုံကို နက်နဲစေခြင်းကသာ သမ္မာတရား၏ ဂယက်အနက်ကို နားလည်သဘောပေါက်ရန်နှင့် သမ္မာတရား၏ အနှစ်သာရကို နားလည်ရန် တစ်ခုတည်းသော နည်းလမ်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကိုသင်နားလည်သွားသည်နှင့် သင်သည် ၎င်းကိုလက်တွေ့လုပ်ဆောင်သင့်သည်) ဘုရားသခင်ရဲ့ နှုတ်ကပတ်တော်တွေက ကျွန်မကို နားလည်စေခဲ့တာက၊ သမ္မာတရားကို အမှန်တကယ်နားလည်ဖို့ လက်တွေ့ဘဝမှာ လက်တွေ့လုပ်ဆောင်ပြီး ဝင်ရောက်ဖို့လိုအပ်ပြီး၊ လက်တွေ့လုပ်ဆောင်ဖို့ အာရုံစိုက်တဲ့သူတွေသာ သမ္မာတရားရဲ့ အနှစ်သာရကို နားလည်နိုင်တယ်ဆိုတာပါပဲ။ ဘုရားနှုတ်ကပတ်တော်တွေကို ဖတ်ရုံ ဒါမှမဟုတ် တခြားသူတွေရဲ့ မိတ်သဟာယကို နားထောင်ရုံသက်သက်နဲ့ လက်တွေ့လုပ်ဆောင်ဖို့၊ ဝင်ရောက်ဖို့ အာရုံမစိုက်ဘူးဆိုရင်၊ အယူဝါဒတွေကိုပဲ နားလည်နိုင်ပြီး သမ္မာတရားကို အမှန်တကယ် နားလည်မှာမဟုတ်ပါဘူး။ အရင်က ကျွန်မသိခဲ့တဲ့ ခေါင်းဆောင်နှစ်ယောက်အကြောင်း စဉ်းစားမိတယ်။ သူတို့ဟာ မိုးလင်းကနေ မိုးချုပ်အထိ အလုပ်လုပ်ပြီး ညီအစ်ကိုမောင်နှမတွေနဲ့ နေရာတကာမှာ အစည်းအဝေးလုပ်၊ မိတ်သဟာယဖွဲ့ကြတယ်။ ဘုရားနှုတ်ကပတ်တော်တွေကိုလည်း အများကြီးဖတ်သလို၊ အထက်ခေါင်းဆောင်တွေနဲ့လည်း မရေမတွက်နိုင်တဲ့ အစည်းအဝေးတွေ တက်ခဲ့ကြတယ်။ သူတို့ဟာ စကားလုံးတွေနဲ့ အယူဝါဒတွေ အများကြီးနားလည်ခဲ့ပေမဲ့ ကိုယ်တိုင်ထုတ်ဖော်ပြတဲ့ ဖောက်ပြန်ပျက်စီးမှုကို ဆန်းစစ်ဖို့ ဒါမှမဟုတ် ဘုရားနှုတ်ကပတ်တော်ကို လက်တွေ့လုပ်ဆောင်ဖို့ အာရုံမစိုက်ခဲ့ကြဘူး။ ခေါင်းဆောင်တစ်ယောက်ကဆိုရင် အမြဲတမ်း ကိုယ့်ကိုယ်ကိုယ်ချီးမြှောက်ပြီး သက်သေခံတယ်၊ ညီအစ်ကိုမောင်နှမတွေကို သူ့ရှေ့မှောက်ကို ဆောင်ကြဉ်းပြီး နောက်ဆုံးမှာ အန္တိခရစ်ဖြစ်လာခဲ့တယ်။ နောက်ခေါင်းဆောင်တစ်ယောက်ကတော့ အဆင့်အတန်းကို စွဲလမ်းတယ်၊ သူ့ကို မကျိုးနွံမနာခံသူ ဒါမှမဟုတ် အကြံပေးတဲ့ ဘယ်သူ့ကိုမဆို ညှဉ်းပန်းနှိပ်စက်ပြီး နောက်ဆုံးမှာ သူ့ရဲ့မကောင်းမှုပေါင်းများစွာကြောင့် အသင်းတော်ကနေ ထုတ်ပယ်ခံခဲ့ရတယ်။ ဒါပေမဲ့ ညီအစ်ကိုမောင်နှမတချို့ကတော့ လူအများအာရုံစိုက်ခြင်းမခံရတဲ့၊ တခြားသူတွေနဲ့ ထိတွေ့မှုအကန့်အသတ်ရှိတဲ့ တာဝန်တွေ ရှိကြပေမဲ့ သူတို့ဟာ ဘုရားနှုတ်ကပတ်တော်တွေနဲ့အညီ ကိုယ့်ကိုယ်ကိုယ် ဆင်ခြင်သုံးသပ်ပြီး သိကျွမ်းဖို့ အာရုံစိုက်ခဲ့ကြတယ်၊ အချိန်ကြာလာတာနဲ့အမျှ သူတို့ရဲ့အသက်တာတွေ တိုးတက်လာခဲ့တယ်။ တချို့ဆိုရင် အတွေ့အကြုံဆိုင်ရာ သက်သေခံချက် ဆောင်းပါးတွေတောင် ရေးခဲ့ကြတယ်။ ကျေးဇူးတော်ခေတ်တုန်းက ပေတရုအကြောင်းကိုလည်း ကျွန်မစဉ်းစားမိတယ်။ သူဟာ သခင်ယေရှုရဲ့ တရားဒေသနာတွေ အများကြီး ကြားနာခဲ့ရပေမဲ့ ကြားနာရရုံနဲ့ သူမကျေနပ်ခဲ့ဘူး။ သူဟာ သခင့်နှုတ်ကပတ်တော်တွေကို ခဏခဏ ဆင်ခြင်သုံးသပ်ပြီး နေ့စဉ်အသက်တာမှာ လက်တွေ့လုပ်ဆောင်ဖို့ အာရုံစိုက်ခဲ့တယ်။ သမ္မာတရားကို လက်တွေ့လုပ်ဆောင်ပြီး ဘုရားသခင်ရဲ့ ဉာဏ်အလင်းပေးခြင်းနဲ့ လမ်းပြမှုကို သူရရှိခဲ့တယ်၊ ဒီလိုနည်းနဲ့ တဖြည်းဖြည်းချင်း တွေ့ကြုံခံစားရင်း သမ္မာတရားက သူ့အသက်တာဖြစ်လာခဲ့ပြီး၊ ဘုရားသခင်ကို ကျိုးနွံနာခံခြင်း၊ ကြောက်ရွံ့ခြင်း၊ ချစ်ခြင်းဆိုတဲ့ လက်တွေ့စစ်မှန်မှုကို သူရရှိခဲ့တယ်။ အဲဒီလိုပဲ အခုဆိုရင် ကျွန်မက ဘုရားနှုတ်ကပတ်တော်တွေ အများကြီးနဲ့ အသက်ဝင်ရောက်မှုဆိုင်ရာ တရားဒေသနာတွေနဲ့ မိတ်သဟာယဖွဲ့တာ အများကြီးကိုလည်း နားထောင်ခဲ့ပြီးပြီ။ ဒါပေမဲ့ ကျွန်မက သမ္မာတရားကို မလိုက်စားခဲ့လို့၊ အမှုကိစ္စတွေကြုံလာတဲ့အခါ ကိုယ့်ကိုယ်ကိုယ် ဆင်ခြင်သုံးသပ်ဖို့ အာရုံမစိုက်ခဲ့လို့၊ နောက်ပြီး အလုပ်လုပ်နေတုန်းမှာ သမ္မာတရားကို လိုက်စားတာ မရှိသလောက်နည်းခဲ့လို့၊ ကျွန်မရဲ့ ရရှိမှုတွေက အနည်းဆုံးဖြစ်ခဲ့တယ်။ ဒီကနေ ကျွန်မမြင်လိုက်ရတာက လူတစ်ယောက်ဟာ ဘယ်လောက်ပဲ နားလည်နေပါစေ၊ အယူဝါဒတွေနဲ့ ကိုယ့်ကိုယ်ကိုယ် ပြင်ဆင်တပ်ဆင်ဖို့ပဲ အာရုံစိုက်နေရင် ဒါဟာ သမ္မာတရားကို နားလည်တယ်လို့ အဓိပ္ပါယ်မရပါဘူး။ အရင်က ဘုရားသခင်ကို ကျိုးနွံနာခံခြင်းရဲ့ သမ္မာတရားအကြောင်း ခဏခဏဖတ်ခဲ့တာကို ကျွန်မတွေးမိတယ်။ အခြေအနေအားလုံးမှာ ကိုယ့်တာဝန်ကို တင်းတင်းကျပ်ကျပ် ဆုပ်ကိုင်ထားရမယ်၊ ဘုရားသခင်ရဲ့ စီစဉ်ညွှန်ကြားမှုတွေနဲ့ စီမံခင်းကျင်းမှုတွေကို ကျိုးနွံနာခံရမယ်ဆိုတာ နားလည်ခဲ့တယ်၊ ဒါပေမဲ့ ဘုရားသခင် စီစဉ်တဲ့ ပတ်ဝန်းကျင်က ကျွန်မအယူအဆတွေနဲ့ မကိုက်ညီတဲ့အခါမှာတော့ ကျွန်မမှာ ကျိုးနွံနာခံခြင်း လက်တွေ့ကျမှမရှိခဲ့တာကို မြင်ခဲ့ရတယ်။ ဒီတာဝန်က ကိုယ့်လိုအင်ဆန္ဒတွေနဲ့ မကိုက်ညီဘူးလို့ တွေးပြီး အဲဒီအပေါ်မှာ အတိုက်အခံလုပ်စိတ်ဖြစ်ပြီး ကျိုးနွံနာခံဖို့ဆန္ဒမရှိခဲ့ဘူး။ ဘယ်လောက်ပဲ မိတ်သဟာယတွေအများကြီး ကျွန်မ နားထောင်ခဲ့ပါစေ၊ ဒါက ကျွန်မ သမ္မာတရားကို နားလည်ပြီ၊ ဒါမှမဟုတ် ရရှိခဲ့ပြီလို့ မဆိုလိုဘူးဆိုတာ ကျွန်မမြင်လိုက်ရတယ်။ ကျွန်မနားလည်ခဲ့တာတွေက စကားလုံးတွေနဲ့ အယူဝါဒတွေသက်သက်ပဲ၊ သမ္မာတရားကို လက်တွေ့လုပ်ဆောင်ဖို့ အာရုံမစိုက်ဘူးဆိုရင် အဲဒါကို အမှန်တကယ် မရရှိနိုင်သေးသလို၊ ကျွန်မရဲ့အသက်စိတ်သဘောထားကလည်း ပြောင်းလဲနိုင်မှာမဟုတ်ဘူး။

ကျွန်မရဲ့အခြေအနေပေါ်မူတည်ပြီး ဆက်လိုက်စားခဲ့တော့ ဒီလိုပြောတဲ့ ဘုရားနှုတ်ကပတ်တော်ကို တွေ့ခဲ့တယ်။ “ဖောက်ပြန်ပျက်စီးသော စိတ်သဘောထား၏ အသွင်ပြောင်းလဲခြင်းသည် နေ့ချင်းညချင်း ဖြစ်မလာပေ။ လူတစ်ဦးသည် ကိစ္စရပ်တိုင်းတွင် မိမိကိုယ်ကို အမြဲမပြတ် ဆင်ခြင်သုံးသပ်ပြီး ဆန်းစစ်နေရမည်။ သူတို့သည် ဘုရားသခင်၏ နှုတ်ကပတ်တော်များနှင့်အညီ ၎င်းတို့၏ လုပ်ဆောင်ချက်များနှင့် အပြုအမူများကို ဆန်းစစ်ရမည်၊ မိမိကိုယ်ကို နားလည်ရန် ကြိုးစားပြီး သမ္မာတရားအား လက်တွေ့ကျင့်သုံးသည့် လမ်းကြောင်းကို ရှာဖွေရမည်ဖြစ်သည်။ ဤသည်မှာ ဖောက်ပြန်ပျက်စီးသော စိတ်သဘောထားကို ဖြေရှင်းရန် နည်းလမ်းဖြစ်သည်။ နေ့စဉ်အသက်တာ၌ ၎င်းတို့ဘာသာ ထုတ်ဖော်နေသည့် ဖောက်ပြန်ပျက်စီးသော စိတ်သဘောထားများကို ဆင်ခြင်သုံးသပ်ပြီး ဖော်ထုတ်စစ်ဆေးရန်၊ သမ္မာတရားအပေါ် မိမိ၏နားလည်မှုကို အခြေခံ၍ စိစစ်ခြင်းနှင့် ပိုင်းခြားသိမြင်ခြင်းတို့ကို လက်တွေ့လုပ်ဆောင်ရန်နှင့် ဖြည်းဖြည်းချင်း ဖြတ်ကျော်ရန် လိုအပ်သည်၊ သို့မှသာ လူတစ်ဦးသည် သမ္မာတရားကို လက်တွေ့လုပ်ဆောင်နိုင်ပြီး မိမိ၏ လုပ်ဆောင်ချက်များ အားလုံးကို သမ္မာတရားနှင့် ညီညွတ်စေနိုင်မည်ဖြစ်သည်။ ထိုကဲ့သို့သော လိုက်စားမှု၊ လက်တွေ့လုပ်ဆောင်မှုနှင့် မိမိကိုယ်ကို သိနားလည်မှုတို့အားဖြင့် ဤဖောက်ပြန်ပျက်စီးခြင်း ထုတ်ဖော်ခြင်းများသည် စတင်လျော့နည်းလာကာ နောက်ဆုံးတွင် သူ၏စိတ်သဘောထား ပြောင်းလဲလာမည်ဟု မျှော်လင့်ချက်ရှိသည်။ ဤသည်မှာ လမ်းကြောင်းပင်ဖြစ်သည်။ လူတစ်ဦး၏ စိတ်သဘောထားကို ပြုပြင်ပြောင်းလဲခြင်းသည် ၎င်းတို့၏ဘဝတွင် ကြီးထွားတိုးတက်မှုကိစ္စဖြစ်သည်။ သူသည် သမ္မာတရားကို နားလည်သဘောပေါက်ပြီး လက်တွေ့လုပ်ဆောင်ရမည်။ သမ္မာတရားကို လက်တွေ့လုပ်ဆောင်ခြင်းအားဖြင့်သာ သူသည် ဖောက်ပြန်ပျက်စီးသော စိတ်သဘောထား၏ ပြဿနာကို ဖြေရှင်းနိုင်မည်ဖြစ်သည်။ အကယ်၍ ဖောက်ပြန်ပျက်စီးသော စိတ်သဘောထားသည် အပြုအမူတိုင်းနှင့် စကားလုံးတိုင်းတွင် ယင်းဘာသာ ထုတ်ဖော်လာသည့်အထိ ဆက်လက်၍ ယင်းဘာသာ အစဉ်အမြဲ ထုတ်ဖော်နေပါက ယင်းမှာ သူ၏စိတ်သဘောထား မပြောင်းလဲသေးဟု ဆိုလိုခြင်းဖြစ်သည်။ ဖောက်ပြန်ပျက်စီးသော စိတ်သဘောထားနှင့် ဆက်စပ်သည့် မည်သည့်ကိစ္စရပ်ကိုမဆို အလေးအနက် စိစစ်ပြီး စစ်ဆေးဖော်ထုတ်သင့်သည်။ ဖောက်ပြန်ပျက်စီးသော စိတ်သဘောထား၏ မူလဇာစ်မြစ်တို့ကို ဖော်ထုတ်ပြီး ဖြေရှင်းနိုင်ဖို့အတွက် သမ္မာတရားကို ရှာဖွေသင့်သည်။ ဤသည်မှာ ဖောက်ပြန်ပျက်စီးသော စိတ်သဘောထား၏ ပြဿနာကို အပြီးသတ် ဖြေရှင်းရန် တစ်ခုတည်းသော နည်းလမ်းဖြစ်သည်။ ဤလမ်းကြောင်းကို သင်တွေ့ရှိပြီးသည်နှင့်တစ်ပြိုင်နက် သင်၏ စိတ်သဘောထား၌ ပြောင်းလဲမှုတစ်ခုဖြစ်လာရန် မျှော်လင့်ချက်ရှိပေသည်။ ဤအရာများသည် ပေါ့တန်သောကိစ္စရပ်များ မဟုတ်ပေ။ ယင်းတို့သည် လက်တွေ့ဘဝနှင့် ဆက်စပ်သည်။ သော့ချက်မှာ လူအယောက်တိုင်းသည် သမ္မာတရား စစ်မှန်မှုများရရှိအောင် စိတ်နှလုံးအကြွင်းမဲ့ ဝီရိယရှိရှိ အားထုတ်ကြိုးပမ်းနိုင်ခြင်း ရှိမရှိနှင့် သမ္မာတရားကို သူတို့ လက်တွေ့လုပ်ဆောင်နိုင်ခြင်း ရှိမရှိ ဟူသည့်အပေါ်၌ တည်မှီသည်။ သူတို့သည် သမ္မာတရားကို လက်တွေ့လုပ်ဆောင်နိုင်သရွေ့ သူတို့၏ ဖောက်ပြန်ပျက်စီးသော စိတ်သဘောထားကို စတင်၍ ဖြည်းဖြည်းချင်း ဖယ်ရှားနိုင်သည်။ ထို့နောက်တွင် ၎င်းတို့သည် ဘုရားသခင်၏ တောင်းဆိုချက်များနှင့်အညီ ကျင့်ကြံပြုမူနိုင်သည်။ တစ်နည်းအားဖြင့် ဆိုသော် ၎င်းတို့သည် မိမိတို့၏ နေရာနှင့်အညီ ကျင့်ကြံပြုမူနိုင်လေသည်။ မိမိတို့၏နေရာကို ရှာဖွေတွေ့ရှိခြင်း၊ ဖန်ဆင်းခံတစ်ဦးအဖြစ် မိမိတို့၏ အခန်းကဏ္ဍတွင် အခိုင်အမာရပ်တည်ခြင်းနှင့် ဘုရားသခင်ကို အမှန်တကယ် ကိုးကွယ်ပြီး ကျိုးနွံနာခံသူဖြစ်လာခြင်းအားဖြင့် ထိုသူတို့သည် ဘုရားသခင်၏ အသိအမှတ်ပြုခြင်းကို ခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်တွေမှာ ရှင်းရှင်းလင်းလင်းပဲ ပြောထားတာက၊ လူရဲ့ဖောက်ပြန်ပျက်စီးတဲ့ စိတ်သဘောထားတွေက နေ့တိုင်းထုတ်ဖော်ပြနေတယ်။ အမှုကိစ္စတိုင်းမှာ၊ ပြောဆိုတဲ့ စကားတိုင်းမှာ ဖောက်ပြန်ပျက်စီးတဲ့ စိတ်သဘောထားတွေနဲ့ မှားယွင်းတဲ့ အတွေးအမြင်တွေ၊ အယူအဆတွေ ရောပါနေနိုင်တယ်။ ဒီပြဿနာတွေကို သိရှိပြီး ဖြေရှင်းဖို့ လူတွေဟာ သမ္မာတရားကို ရှာဖွေဖို့လိုတယ်။ နောက်ဆုံးမှာ သမ္မာတရားကို ရပြီး စိတ်သဘောထားပြောင်းလဲမှုကို ရရှိနိုင်မလားဆိုတာက လူတစ်ယောက်ဟာ သမ္မာတရားကို လိုက်စားပြီး လက်တွေ့လုပ်ဆောင်သလားဆိုတဲ့အပေါ်မှာ မူတည်တယ်။ လူတွေနဲ့များများထိတွေ့လေ ဖောက်ပြန်ပျက်စီးမှု များများထုတ်ဖော်လေ မဟုတ်သလို၊ အပြင်မထွက်ဘဲ လူနည်းနည်းနဲ့ ထိတွေ့လို့ ဖောက်ပြန်ပျက်စီးမှု နည်းနည်းပဲ ထုတ်ဖော်တယ်ဆိုတာ မဟုတ်ပါဘူး။ ဒါက ကျွန်မရဲ့ ကိုယ်ပိုင်အယူအဆနဲ့ စိတ်ကူးသက်သက်ပဲ။ တကယ်တမ်းမှာတော့ လူတစ်ယောက်ဟာ တခြားသူတွေနဲ့ ထိတွေ့ဆက်ဆံမှုနည်းတဲ့ တာဝန်တစ်ခု ရှိရင်တောင်မှ၊ ကိုယ့်အသက်ဝင်ရောက်မှုအတွက် ဝန်တာစိတ်ရှိသရွေ့၊ ကြုံတွေ့ရတဲ့ အမှုအရာတိုင်းမှာ ထုတ်ဖော်ပြတဲ့ ကိုယ့်အမြင်တွေ၊ အတွေးတွေကို သတိထားပြီး ဂရုတစိုက်ဆန်းစစ်သရွေ့၊ ပြီးတော့ တွေ့ရှိတဲ့ ဘယ်ဖောက်ပြန်ပျက်စီးမှုကိုမဆို ဖြေရှင်းဖို့ သမ္မာတရားကို အချိန်မီရှာဖွေသရွေ့ သူတို့ဟာ သမ္မာတရားကို ရရှိနိုင်ပြီး အပြောင်းအလဲကို တွေ့ကြုံခံစားနိုင်ဦးမှာပါပဲ။ ကျွန်မကိုယ်ကျွန်မ စဉ်းစားကြည့်တော့၊ ကျွန်မရဲ့ လက်ရှိတာဝန်ဟာ လူတွေနဲ့ ထိတွေ့ဆက်ဆံမှုနည်းပေမဲ့ အလုပ်ထဲမှာ ဖောက်ပြန်ပျက်စီးမှုတွေ အများကြီး ထုတ်ဖော်ပြခဲ့တုန်းပါပဲ။ တစ်ခါတလေကျတော့ အလုပ်များပြီး ညဉ့်နက်တဲ့အထိလုပ်ဖို့ လိုအပ်တဲ့အခါ၊ ကျွန်မရဲ့အသေးစားမျက်စိပြဿနာလေးကြောင့် မျက်စိတွေကို အလွန်အကျွံသုံးမိမှာ စိတ်ပူပြီး၊ မျက်စိတွေ ပျက်သွားရင် တာဝန်ဆက်မထမ်းဆောင်နိုင်ဘဲ ကယ်တင်ခြင်းမခံရမှာကို ကြောက်ခဲ့တာပေါ့။ ဒါကြောင့် ခိုကပ်ပျင်းရိပြီး အလုပ်ကို နှောင့်နှေးစေခဲ့တယ်။ တခြားအချိန်တွေမှာဆိုရင် ကျွန်မတာဝန်မှာ ဝတ်ကျေတမ်းကျေလုပ်တယ်၊ အလုပ်ရဲ့အသေးစိတ်အချက်အလက်တွေကို မစစ်ဆေးဘဲနေတော့ ပြန်လုပ်ရတာတွေဖြစ်ပြီး အလုပ်တိုးတက်မှုကို နှောင့်နှေးစေခဲ့တယ်။ ကျွန်မရဲ့ အကျင့်မကောင်းတဲ့သဘာဝက စိုးရိမ်ရတယ်ဆိုတာကို ကျွန်မမြင်ခဲ့တယ်။ အရင်တုန်းက နေ့တိုင်းလူတွေနဲ့တွေ့ပြီး အစည်းအဝေးတက်ရတဲ့ တာဝန်တစ်ခု ရှိခဲ့တုန်းကလည်း ဖောက်ပြန်ပျက်စီးမှုတွေ အများကြီးထုတ်ဖော်ပြခဲ့ပေမဲ့၊ ကိုယ့်ကိုယ်ကိုယ် ဆင်ခြင်သုံးသပ်ဖို့ကို ရှောင်ဖို့အတွက် ဆင်ခြေအနေနဲ့ တာဝန်တွေနဲ့ အလုပ်ရှုပ်တာကို အသုံးချပြီး ကိုယ့်ဖောက်ပြန်ပျက်စီးမှုကိုဖြေရှင်းဖို့ သမ္မာတရားကို လိုက်စားတာ မရှိသလောက်ပဲ။ အတွေ့အကြုံအများကြီး ဖြတ်သန်းခဲ့ရပြီး ဖောက်ပြန်ပျက်စီးမှုလည်း အများကြီးထုတ်ဖော်ပြခဲ့ပေမဲ့ သမ္မာတရားကိုတော့ သိပ်မရခဲ့ဘူး။ အခု စာနဲ့ပတ်သက်တဲ့ တာဝန်ကိုထမ်းဆောင်ရင်း နေ့တိုင်း အလုပ်ပြီးဖို့ပဲ အာရုံစိုက်နေပြီး ကိုယ့်ဖောက်ပြန်ပျက်စီးမှုကို ဆင်ခြင်သုံးသပ်ဖို့ ဘုရားရှေ့မှောက်ကို ရောက်လာတာ မရှိသလောက်ပဲ။ တာဝန်ထမ်းဆောင်တာကလွဲရင် ကျွန်မစိတ်က မကြာခဏဆိုသလို လစ်ဟာနေတဲ့အခြေအနေမှာရှိတယ်၊ ဒါမှမဟုတ် ဇာတိပကတိရဲ့သာယာမှု၊ မိသားစုရဲ့ချစ်ခင်တွယ်တာမှု၊ ကျော်ကြားမှုနဲ့ အဆင့်အတန်း စတဲ့ သမ္မာတရားနဲ့မသက်ဆိုင်တဲ့အရာတွေကို တွေးနေတတ်တယ်။ ကျွန်မအသက်ဝင်ရောက်မှုမှာ ဘာတိုးတက်မှုမှ မရှိခဲ့ဘူး။ သမ္မာတရားရရှိခြင်းဟာ လူတစ်ယောက်ထမ်းဆောင်တဲ့ တာဝန်အပေါ်မှာ မမူတည်ဘူးဆိုတာ ကျွန်မမြင်လိုက်ရတယ်။ အဓိကက သူတို့ဟာ ကိုယ့်ကိုယ်ကိုယ် ဆင်ခြင်သုံးသပ်ဖို့ အာရုံစိုက်သလား၊ ထုတ်ဖော်ပြတဲ့ ဖောက်ပြန်ပျက်စီးမှုကိုဖြေရှင်းဖို့ အလေးအနက်ထားပြီး အားထုတ်ကြိုးပမ်းသလားဆိုတဲ့အပေါ်မှာ မူတည်တယ်။ သူတို့သာ သမ္မာတရားကို မလိုက်စားဘူး၊ ကိုယ့်ကိုယ်ကိုယ် မဆင်ခြင်မသုံးသပ်ဘူးဆိုရင် ကြီးကြပ်ရေးမှူးဖြစ်လာရင်တောင် သမ္မာတရားကိုရမှာမဟုတ်သလို ကယ်တင်ခြင်းလည်း မခံရနိုင်ဘူး။ ဒီအချက်အလက်တွေရင်ဆိုင်ရတော့၊ ကျွန်မရဲ့အမြင်တွေက ဘယ်လောက်တောင် အဓိပ္ပါယ်မဲ့ပြီး မှားယွင်းလိုက်သလဲဆိုတာကို မြင်ခဲ့ရတယ်။ ကျွန်မက သမ္မာတရားကိုနားမလည်ခဲ့လို့ မှားယွင်းပြီး အဓိပ္ပာယ်မဲ့တဲ့ အမြင်ရှုထောင့်တွေနဲ့ အရာရာကို ကြည့်ခဲ့တယ်၊ ဒီတာဝန်ကို စွန့်ပစ်ဖို့ အမြဲတမ်းကြိုးစားပြီး ဘုရားသခင်ရဲ့ အချုပ်အခြာအာဏာနဲ့ စီမံခင်းကျင်းမှုတွေကို မကျိုးနွံမနာခံချင်ခဲ့ဘူး။ ကျွန်မတာဝန်ကိုလည်း စိတ်မပါ့တပါနဲ့လုပ်ခဲ့တယ်၊ ဒီလိုသာ ဆက်သွားရင် အလုပ်လည်း နှောင့်နှေး၊ ဘုရားသခင်လည်း ကျွန်မကို စက်ဆုပ်ရွံရှာဖို့သာ ရှိမှာပဲ။ သမ္မာတရားကိုလိုက်စားတဲ့အခါ မှန်ကန်တဲ့ အတွေးအခေါ်နဲ့ အမြင်တွေရှိဖို့က သိပ်ကိုအရေးကြီးတယ်ဆိုတာကို ကျွန်မသဘောပေါက်သွားတယ်။ ဒါတွေကိုနားလည်သွားတော့ ကျွန်မတာဝန်နဲ့ပတ်သက်ပြီး ဇီဇာမကြောင်တော့ဘဲ၊ တာဝန်ထမ်းဆောင်ဖို့ လက်ရှိအခွင့်အရေးကို ဆုပ်ကိုင်ထားဖို့ ဆန္ဒရှိလာတယ်၊ အမှုကိစ္စတွေကြုံလာတဲ့အခါ ကိုယ့်အတွေးအခေါ်နဲ့ အမြင်တွေကို ဂရုတစိုက်သတိထားပြီး ဒါတွေကို ဖြေရှင်းဖို့ သမ္မာတရားကို အချိန်မီလိုက်စားခဲ့တယ်။

ကိုယ့်ကိုယ်ကိုယ်ဆင်ခြင်သုံးသပ်ရင်းနဲ့၊ ကျွန်မရဲ့ လက်ရှိတာဝန်ကို ကျိုးနွံနာခံပြီး မထမ်းဆောင်နိုင်တာက ကျွန်မရဲ့မှားယွင်းတဲ့အမြင်တွေကြောင့်သာမကဘဲ ကောင်းချီးမင်္ဂလာရချင်တဲ့ ကျွန်မရဲ့လိုအင်ဆန္ဒကြောင့်လည်း ဖြစ်တယ်ဆိုတာကို သဘောပေါက်ခဲ့တယ်။ ဒီတာဝန်ကိုထမ်းဆောင်တာက သမ္မာတရားနည်းနည်းပဲရမယ်၊ ဒါကြောင့် ကောင်းချီးရဖို့မျှော်လင့်ချက်ကလည်း မရေရာဘူးလို့ ကျွန်မထင်ခဲ့တယ်၊ ဒါကြောင့် ဒီတာဝန်ကို မထမ်းဆောင်ချင်ခဲ့တာ။ ဘုရားသခင်ကိုယုံကြည်ပြီး တာဝန်တွေထမ်းဆောင်ရာမှာ ကျွန်မရဲ့ရည်ရွယ်ချက်က မှားနေခဲ့တယ်ဆိုတာကို ကျွန်မမြင်ခဲ့ရတယ်။ ဒီဘုရားနှုတ်ကပတ်တော်တွေကို ကျွန်မဖတ်ခဲ့တယ်။ “လူတို့သည် ကောင်းချီးခံစားရရန်၊ ဆုလာဘ်ချီးမြှင့်ခြင်းခံရရန်၊ ဆုသရဖူရရှိရန်အတွက် ဘုရားသခင်ကို ယုံကြည်ကြသည်။ လူတိုင်း၏ စိတ်နှလုံးတွင် ဤအရာ တည်ရှိသည်မဟုတ်လော။ ဤအရာတည်ရှိသည်မှာ အမှန်တရားဖြစ်သည်။ ထိုအကြောင်းကို လူတို့က မကြာခဏ မပြောကြသော်လည်း၊ ကောင်းချီးများရရန် ၎င်းတို့၏ ရည်ရွယ်ချက်နှင့် ဆန္ဒကိုပင် ဖုံးကွယ်သော်လည်း လူတို့၏ စိတ်နှလုံးအတွင်းတွင်ရှိသော ဤဆန္ဒနှင့် ရည်ရွယ်ချက်သည် အစဉ် ပြောင်းလဲ၍ မရနိုင်ပေ။ လူတို့သည် ဝိညာဉ်ရေးရာ သဘောတရားများကို မည်မျှ နားလည်သည်ဖြစ်စေ၊ အတွေ့အကြုံဆိုင်ရာ အသိပညာ မည်မျှရှိသည်ဖြစ်စေ၊ မည်သည့်တာဝန်ကို ထမ်းဆောင်နိုင်သည်ဖြစ်စေ၊ မည်မျှ ဒုက္ခခံနိုင်သည်ဖြစ်စေ၊ သို့မဟုတ် မည်မျှ အဖိုးအခ ပေးဆပ်နိုင်သည်ဖြစ်စေ၊ ၎င်းတို့စိတ်နှလုံး အတွင်းနက်နက်ထဲတွင် ကွယ်ဝှက်နေသော ကောင်းချီးရလိုသည့် စိတ်ဓာတ်လှုံ့ဆော်မှုကို မည်သည့်အခါမျှ လက်မလွှတ်နိုင်ဘဲ အစေခံရာတွင် အစဉ်သဖြင့် တိတ်ဆိတ်စွာ အားသွန်ခွန်စိုက်လုပ်ဆောင်သည်။ ဤသည်မှာ လူတို့၏ စိတ်နှလုံးအတွင်းထဲရှိ အနက်ဆုံးနေရာတွင် မြုပ်နှံထားသောအရာ မဟုတ်လော။ ကောင်းချီးမင်္ဂလာများ ရရှိဖို့ဖြစ်သည့် ဤလှုံ့ဆော်မှုမရှိလျှင် သင်တို့သည် မည်သို့ခံစားရမည်နည်း။ မည်သည့်သဘောထားနှင့် တာဝန်ကို ထမ်းဆောင်ပြီး ဘုရားသခင်နောက် လိုက်မည်နည်း။ ၎င်းတို့၏ စိတ်နှလုံးထဲတွင် ဖုံးကွယ်နေသော ကောင်းချီးရရှိဖို့ဖြစ်သည့် ဤစိတ်ဓာတ်လှုံ့ဆော်မှုကို ဖယ်ရှားပစ်လိုက်လျှင် လူတို့သည် မည်သည့်အရာ ဖြစ်လာမည်နည်း။ လူများစွာက အပျက်သဘောဆောင်လာခြင်း ဖြစ်နိုင်သည်။ အချို့မှာ မိမိတို့၏တာဝန်များတွင် စိတ်အားလျော့လာမည်။ ၎င်းတို့၏ ဝိညာဉ်က ပျောက်ကွယ်သွားခဲ့ပြီးဖြစ်သည့်အလား ဘုရားသခင်အပေါ် ၎င်းတို့၏ ယုံကြည်မှုတွင် စိတ်ဝင်စားမှု ပျောက်သွားပေမည်။ ၎င်းတို့၏ စိတ်နှလုံးက ဆွဲယူခံခဲ့ရပြီးသည့် ပုံပေါ်နေမည်။ ဤအတွက်ကြောင့် ကောင်းချီးရရန် စိတ်ဓာတ်လှုံ့ဆော်မှုသည် လူတို့၏ စိတ်နှလုံးတွင် နက်နက်ရှိုင်းရှိုင်း ကွယ်ဝှက်နေသည့်အရာ ဖြစ်သည်ဟု ငါပြောရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) ဘုရားနှုတ်ကပတ်တော်တွေက ကျွန်မရဲ့အခြေအနေကို ဖော်ထုတ်ခဲ့တယ်။ ဘုရားသခင်ကိုယုံကြည်ခြင်း၊ အရာရာကိုစွန့်လွှတ်ခြင်း၊ ကိုယ့်ကိုယ်ကိုယ်အသုံးခံခြင်းနဲ့ ကြိုးစားလုပ်ဆောင်ခြင်းတို့မှာ ကျွန်မရဲ့ရည်ရွယ်ချက်က ကောင်းချီးမင်္ဂလာရဖို့သက်သက်ပဲ ဖြစ်ခဲ့တယ်။ ကောင်းချီးမင်္ဂလာမရနိုင်ဘူးဆိုရင် ကျွန်မတာဝန်ကိုထမ်းဆောင်ဖို့ စိတ်ပါဝင်စားမှုပျောက်ဆုံးပြီး အရာရာတိုင်းအတွက် စိတ်အားထက်သန်မှုမရှိတော့ဘူး။ ဘုရားသခင်ကို စတင်ယုံကြည်ခဲ့တဲ့အချိန်ကစပြီး ကျွန်မဟာ တာဝန်ထမ်းဆောင်ရာမှာ အမြဲတမ်းစိတ်အားထက်သန်ခဲ့တယ်၊ ကိုယ့်အလုပ်နဲ့ အိမ်ထောင်ရေးကို စွန့်လွှတ်ခဲ့ပြီး တာဝန်မှာ ဒုက္ခခံပြီး အဖိုးအခပေးဖို့ ဆန္ဒရှိခဲ့တယ်။ ဒီစာနဲ့ပတ်သက်တဲ့ တာဝန်ကို ကျွန်မကို ခန့်အပ်လိုက်တဲ့အခါ၊ ဒီတာဝန်ဟာ အပြင်စည်းဝေးပွဲတွေနည်းပြီး သမ္မာတရားရဖို့ အခွင့်အရေးနည်းတယ်လို့ ကျွန်မထင်ခဲ့တယ်၊ ဒါက ကျွန်မရဲ့ကယ်တင်ခြင်းကို အဟန့်အတားဖြစ်စေမှာပဲ။ ဒါကြောင့် ကြီးကြပ်ရေးမှူးက ကျွန်မကို တခြားတာဝန်တစ်ခုပြောင်းပေးတာ လိုချင်ခဲ့ပြီး၊ ကျွန်မကိုခန့်အပ်တဲ့ တာဝန်က မသင့်တော်ဘူးလို့လည်း မကျေမနပ်ပြောခဲ့တယ်။ ကျွန်မတာဝန်ထမ်းဆောင်ရာမှာ ဝတ်ကျေတမ်းကျေဖြစ်လာတယ်၊ ပျင်းရိပြီး အလုပ်ကို နှောင့်နှေးစေခဲ့တယ်။ တာဝန်ထမ်းဆောင်ရာမှာ ကျွန်မရဲ့စွန့်လွှတ်အနစ်နာခံမှုတွေနဲ့ ကြိုးပမ်းအားထုတ်မှုတွေဟာ ကောင်းချီးမင်္ဂလာရချင်တဲ့ ကျွန်မရဲ့လိုအင်ဆန္ဒကြောင့် ဖြစ်တယ်ဆိုတာကို ကျွန်မ မြင်လိုက်ရတယ်။ ကျွန်မရဲ့ယုံကြည်ခြင်းမှာ ကိုယ့်အကျိုးစီးပွားကိုပဲ ထည့်စဉ်းစားပြီး၊ ကိုယ့်တာဝန်ကို ကောင်းချီးမင်္ဂလာရဖို့ နည်းလမ်းတစ်ခုအဖြစ် သဘောထားခဲ့တယ်။ တာဝန်တစ်ခုက ကောင်းချီးမင်္ဂလာရဖို့ အကျိုးရှိတယ်လို့ထင်ရင် အဲဒါကိုလုပ်ဖို့ တက်တက်ကြွကြွရှိတယ်၊ မထင်ရရင်တော့ အပျက်သဘောဆောင်ပြီး အတိုက်အခံလုပ်စိတ်ဖြစ်လာတယ်။ ကျွန်မဟာ ဘုရားသခင်ကို ကျိုးနွံနာခံပြီး စိတ်ကျေနပ်စေဖို့ လိုက်စားနေတာမဟုတ်သလို၊ ဖန်ဆင်းခံတစ်ယောက်ရဲ့တာဝန်ကို ထမ်းဆောင်နေတာလည်း မဟုတ်ဘူး၊ ဘုရားသခင်အပေါ် ရိုးသားတဲ့စိတ်လည်း မရှိဘူး။ ဒီလိုနည်းနဲ့ လိုက်စားနေရင် ဘုရားသခင်ရဲ့ စက်ဆုပ်ရွံရှာမှုကိုသာ ရရှိပြီး နောက်ဆုံးမှာ ကိုယ်တော် ဖယ်ရှားရှင်းလင်းတာကို ခံရမှာပဲ။ ကျွန်မဟာ အသင်းတော်ရဲ့ စီစဉ်ခန့်ခွဲမှုတွေကို နာခံပြီး၊ ကိုယ့်တာဝန်တွေကို ကြိုးကြိုးစားစားနဲ့ အသိတရားရှိရှိ ထမ်းဆောင်သင့်တယ်၊ အမှုအရာအားလုံးမှာ ကိုယ့်ကိုယ်ကိုယ် ဆင်ခြင်သုံးသပ်ပြီး သင်ခန်းစာယူဖို့ အာရုံစိုက်သင့်တယ်၊ ပြီးတော့ စိတ်သဘောထားပြောင်းလဲမှုကို လိုက်စားသင့်တယ်။

နောက်ရက်တွေမှာတော့ ကျွန်မကြုံတွေ့ရတဲ့အရာတွေကနေ သင်ခန်းစာယူဖို့ အာရုံစိုက်ခဲ့တယ်။ ဧည့်ခံအိမ်က ညီအစ်ကိုဟာ သူ့တာဝန်ကိုထမ်းဆောင်ရာမှာ စိတ်အားထက်သန်ပေမဲ့ အသက်ဝင်ရောက်မှုအပေါ် သိပ်အာရုံမစိုက်ဘူး။ အရင်တုန်းက ကျွန်မဟာ သူ့ကို ကောင်းတဲ့စိတ်နဲ့ကူညီခဲ့တယ်၊ ဖြစ်ခဲ့တဲ့အရာတွေကနေတစ်ဆင့် သူ့အကြောင်းသူသင်ယူဖို့ အမြဲတမ်းကြိုးစားခိုင်းတော့ သူက အတိုက်အခံလုပ်ပြီး ရွံရှာစိတ်ဖြစ်လာခဲ့တယ်။ ကျွန်မ မတရားခံရသလိုခံစားခဲ့ရတယ်။ ကိုယ့်ရဲ့ကောင်းတဲ့ရည်ရွယ်ချက်တွေက ဘာလို့အသိအမှတ်မပြုခံရတာလဲလို့ တွေးရင်းပေါ့။ ဆင်ခြင်သုံးသပ်ခြင်းကနေ ကျွန်မသဘောပေါက်ခဲ့တာက၊ ကျွန်မမှာ မာနထောင်လွှားတဲ့စိတ်သဘောထားရှိပြီး တခြားသူတွေကို ကျွန်မစကား အတင်းအကျပ်နားထောင်ခိုင်းခဲ့တယ်ဆိုတာပါပဲ။ နောက်ပြီး တခြားသူတွေကို ကူညီရာမှာလည်း ကျွန်မမှာ စည်းမျဉ်းမရှိခဲ့ဘူး။ နောက်ပိုင်းမှာ ကျွန်မက “အခြားသူများကို မေတ္တာဖြင့် ကူညီခြင်း၏ အခြေခံသဘောတရားများ” ကိုဖတ်ပြီးတဲ့အခါ၊ တခြားသူတွေကိုကူညီတာဟာ အနည်းဆုံးတော့ သူတို့ကို အဆီးအတားမဖြစ်စေဘဲ အကျိုးဖြစ်ထွန်းစေသင့်တယ်ဆိုတာကို နားလည်ခဲ့ပြီး၊ လူတွေကို သူတို့ရဲ့ဝိညာဉ်ရင့်ကျက်မှုအလိုက်ဆက်ဆံသင့်တယ်၊ ကျွန်မအမြင်တွေကိုသူတို့လက်ခံအောင် အတင်းအကျပ်မလုပ်ဘဲ စိတ်ရှည်ရှည်နဲ့ ဖော်ဖော်ရွေရွေ ညွှန်ပြသင့်တယ်ဆိုတာကို နားလည်ခဲ့တယ်။ နောက်ပြီး အရင်တစ်ချိန်တုန်းက ညီအစ်ကိုမောင်နှမတွေ အများကြီး ဧဝံဂေလိတရားဟောဖို့ မြို့ကနေထွက်သွားခဲ့ကြတယ်။ ကျွန်မက အကြောင်းရင်းတချို့ကြောင့် မသွားနိုင်ခဲ့တော့ စိတ်ထဲမှာ သိပ်ကိုအပျက်သဘောဆောင်ပြီး စိတ်ဓာတ်ကျခဲ့တယ်၊ ကျွန်မကို ဒီလိုဖြစ်စေဖို့ ဘာလို့ ဘုရားသခင်က ခွင့်ပြုခဲ့တာလဲလို့ မကျေမနပ်ဖြစ်ခဲ့တယ်။ နောက်ပိုင်းမှာ ကျွန်မက သမ္မာတရားကိုရှာဖို့ အာရုံစိုက်ခဲ့တယ်၊ ဘုရားနှုတ်ကပတ်တော်တွေကိုဖတ်၊ ကိုယ့်ကိုယ်ကိုယ်ပြန်သုံးသပ်ပြီး၊ ကျွန်မရဲ့မှားယွင်းပြီး အဓိပ္ပာယ်မဲ့တဲ့အမြင်တွေနဲ့ ကောင်းချီးရှာတဲ့ရည်ရွယ်ချက်ကို အသိအမှတ်ပြုမိခဲ့တယ်။ မြို့ပြင်ထွက်ပြီး တာဝန်ထမ်းဆောင်တာက လက်တွေ့လုပ်ဆောင်ဖို့အခွင့်အရေးပိုများတယ်၊ ဒါကြောင့် သမ္မာတရားနဲ့ ကယ်တင်ခြင်းရဖို့ မျှော်လင့်ချက်ပိုကြီးတယ်လို့ ကျွန်မထင်ခဲ့တယ်။ ဒီပန်းတိုင်ကို မရောက်တဲ့အခါ ကျွန်မ အပျက်သဘောဆောင်ပြီး မကျေမနပ်ဖြစ်ခဲ့တယ်။ ဖန်ဆင်းခံတစ်ယောက်အနေနဲ့ ဖန်ဆင်းရှင်ရဲ့ စီစဉ်ညွှန်ကြားမှုတွေနဲ့ စီမံခင်းကျင်းမှုတွေကို ကျိုးနွံနာခံသင့်တယ်ဆိုတာကို ကျွန်မသဘောပေါက်ခဲ့တယ်၊ ပြီးတော့ လူတစ်ယောက် သမ္မာတရားကိုရနိုင် မရနိုင်ဆိုတာဟာ သမ္မာတရားအတွက် ကြိုးစားအားထုတ်ပြီး အဖိုးအခပေးလား မပေးလားမှာ မူတည်ပြီး သူဘယ်နေရာမှာ တာဝန်ထမ်းဆောင်သလဲဆိုတဲ့အပေါ်မှာ မမူတည်ဘူးဆိုတာ နားလည်ခဲ့တယ်။ ကျွန်မဟာ ကိုယ့်တာဝန်ကို စွဲစွဲမြဲမြဲဆုပ်ကိုင်ထားသင့်တယ်။ လက်ရှိပတ်ဝန်းကျင်မှာ သမ္မာတရားကိုလိုက်စားပြီး သင်ခန်းစာယူသင့်တယ်၊ ပြီးတော့ ကိုယ့်တာဝန်ကို ကောင်းကောင်းထမ်းဆောင်သင့်တယ်။ ဒါက ကျွန်မလိုက်စားသင့်တဲ့အရာပဲ။

ဒီအတောအတွင်းက ကျွန်မရဲ့အတွေ့အကြုံတွေကို ဆင်ခြင်သုံးသပ်ရင်း၊ ဘုရားသခင်ကိုယုံကြည်ခြင်းမှာ သမ္မာတရားရနိုင်မလားဆိုတာက လူတစ်ယောက် ဘာတာဝန်ထမ်းဆောင်သလဲဆိုတဲ့အပေါ်မှာ မမူတည်ဘဲ၊ သူတို့ သမ္မာတရားကိုချစ်မချစ်နဲ့ လက်တွေ့လုပ်ဆောင်မှုရှိမရှိဆိုတာမှာ မူတည်မှန်း နားလည်ခဲ့တယ်။ နေ့စဉ် ပေါ်ပေါက်တဲ့အရာတွေမှာ အလေးအနက်ထားပြီး၊ ကိုယ့်ဖောက်ပြန်ပျက်စီးမှုကို ဆင်ခြင်သုံးသပ်ပြီး ဖြေရှင်းဖို့ သမ္မာတရားကိုလိုက်စားဖို့ အာရုံစိုက်မယ်၊ စိတ်သဘောထားပြောင်းလဲမှုအပေါ် အားထုတ်ကြိုးပမ်းတယ်ဆိုရင် နေ့တိုင်း အကျိုးကျေးဇူးတချို့ ရရှိမှာပဲ။ အခုတော့ ကျွန်မ ဒီစာနဲ့ပတ်သက်တဲ့ တာဝန်ကိုထမ်းဆောင်ဖို့ အတိုက်အခံမလုပ်တော့ဘဲ ကျိုးနွံနာခံနိုင်သွားပြီ။ ဒီတာဝန်ကိုလည်း တန်ဖိုးထားပြီး သမ္မာတရားကိုလိုက်စားရာမှာလည်း အားထုတ်ကြိုးပမ်းဖို့ ဆန္ဒရှိနေပါပြီ။


၁၇။ ကျွန်ုပ်တွင် သမ္မာတရားစစ်မှန်မှု ကင်းမဲ့သည်ကို ယခုမှသာ ကျွန်ုပ် သဘောပေါက်သည်

၂၀၂၂ ခုနှစ် ဩဂုတ်လမှာ ကျွန်မရေးခဲ့တဲ့ အတွေ့အကြုံဆိုင်ရာ သက်သေခံချက် ဆောင်းပါးကို ဗီဒီယိုအနေနဲ့ ဖန်တီးပြီး အွန်လိုင်းမှာ တင်ထားတယ်။ ကျွန်မ အရမ်းအံ့ဩပြီး စိတ်လှုပ်ရှားခဲ့သလို၊ ကျွန်မနဲ့အတော်သိတဲ့ ညီအစ်မတစ်ယောက်ကို အဲဒီအကြောင်း အမြန်သွားပြောလိုက်တယ်။ ဒါက ဘုရားရဲ့ ဉာဏ်အလင်းပေးခြင်းနဲ့ လမ်းပြမှုကြောင့်ဖြစ်တယ်၊ ကျွန်မ ကိုယ့်ကိုယ်ကိုယ် မကြွားသင့်ဘူးဆိုတာကို သိထားတော့ ဒါကို အဲဒီတုန်းက ကျယ်ကျယ်ပြန့်ပြန့် သိအောင်ကျွန်မ မလုပ်ခဲ့ဘူး။ လအတော်ကြာပြီးတဲ့နောက်မှာ၊ နောက်ထပ် ကျွန်မရေးတဲ့ အတွေ့အကြုံ သက်သေခံချက် ဆောင်းပါးတွေကိုလည်း ဗီဒီယိုအနေနဲ့ ဖန်တီးပြီး တင်ထားကြတယ်။ ဒီတစ်ခါတော့ ကျွန်မရဲ့ စိတ်လှုပ်ရှားမှုကို လုံးဝမထိန်းနိုင်တော့ဘူး။ ကျွန်မ ကိုယ့်ဘာသာ တွေးမိတယ်။ “ငါ့ရဲ့ အတွေ့အကြုံ သက်သေခံချက် ဆောင်းပါးသုံးခုက ဗီဒီယိုအနေနဲ့ ဖန်တီးဖို့ အရွေးခံရတယ်။ ဒါက ငါတို့အသင်းတော်မှာ ဘယ်သူမဆိုထက် အများဆုံးပဲ။ ဒါဟာ ငါ့မှာ တကယ့် အတွေ့အကြုံတစ်ခုခုရှိတယ်၊ ကိုယ့်ကိုယ်ကိုယ် ဘယ်လိုသိရမယ်ဆိုတာ ငါသိပြီး၊ အတွေ့အကြုံ သက်သေခံချက် ဝေမျှနိုင်တယ်ဆိုတဲ့ သက်သေပဲ။ ကြည့်ရတာ ငါက ကယ်တင်ခြင်းရဖို့ သိပ်မဝေးတဲ့ပုံပဲ”ပေါ့။ အဲဒီတုန်းက၊ ညီအစ်မတချို့နဲ့ ကျွန်မ အတူစုဝေးဖို့ ဖြစ်လာခဲ့ပြီး၊ ကျွန်မ ကိုယ့်ဘာသာတွေးမိတယ်။ “ငါ့ရဲ့ အတွေ့အကြုံ သက်သေခံချက် ဆောင်းပါးတွေက ဗီဒီယိုအနေနဲ့ ရိုက်ပြီး အွန်လိုင်းမှာ တင်ထားတာ သူတို့သိရင်၊ ငါ့ကို သေချာပေါက် အားကျပြီး အထင်ကြီးကြမှာပဲ။ ငါက သမ္မာတရားလိုက်စားပြီး အသက်ဝင်ရောက်မှုရှိတဲ့သူတစ်ယောက်လို့ ထင်ကြမှာပဲ”ပေါ့။ အစောပိုင်း နှစ်ရက်က ညီမရှောင်ရှောင်က သူ့အခြေအနေအကြောင်း ပြောခဲ့တာကို ကျွန်မ တွေးမိတယ်။ သူ့စိတ်နှလုံးမှာ၊ သူ့အလုပ်ကို ကြီးကြပ်ပြီး စစ်ဆေးနေတဲ့သူအပေါ် ဆန့်ကျင်စိတ်ဖြစ်ခဲ့ပြီး၊ အဲဒီအခြေအနေကို ဘယ်လိုဖြေရှင်းရမှန်း သူ မသိခဲ့ဘူးတဲ့။ ဒီတော့ ကျွန်မပြောလိုက်တယ်။ “ကျွန်မရေးခဲ့တဲ့ အတွေ့အကြုံ သက်သေခံချက် ဆောင်းပါးမှာ ရှောင်ရှောင်နဲ့တူတဲ့ အခြေအနေကို ဆွေးနွေးထားတယ်။ အဲဒါက ကျွန်မတာဝန်ကို လုပ်နေတုန်း ခေါင်းဆောင်ရဲ့ ကြီးကြပ်မှုကို လက်ခံဖို့ မလိုလားတဲ့အကြောင်းပါ။ ဒါကို ကျွန်မတို့အတူ တစ်ချက်ကြည့်လို့ရတယ်”လို့ပေါ့။ နောက်တော့ ကျွန်မက ညီအစ်ကို မောင်နှမတွေဆီ အဲဒီဗီဒီယိုပို့ပြီး ဒီအတွေ့အကြုံမှာ ကျွန်မက ကျွန်မအခြေအနေကို ပစ်မှတ်ထားပြီး ပိုင်းခြားစိစစ်ပြီးတော့ သိမြင်နိုင်ခဲ့ပုံကို အသေးစိတ် စိစစ်ခဲ့တယ်။ ရှောင်ရှောင်က ဗီဒီယိုကို ကြည့်ပြီးတဲ့နောက်မှာ၊ သူ့မျက်နှာအမူအရာက အားကျတဲ့ပုံပေါ်နေတယ်။ လီကျီဆိုတဲ့ နောက်ထပ်ညီအစ်မတစ်ယောက်က ပြောတယ်။ “ဖောက်ပြန်ပျက်စီးတဲ့ ကျွန်မရဲ့ ထုတ်ဖော်ပြမှုကို ထိန်းချုပ်ပြီး၊ အစ်မလို ကိုယ့်ကိုယ်ကို ဘယ်လို သုံးသပ်ပြီး သိရမယ်၊ အဲဒါတွေကို ဖြေရှင်းဖို့ ဆီလျော်တဲ့ သမ္မာတရားတွေ ဘယ်လိုရှာရမယ်ဆိုတာ ကျွန်မမသ်ဘူး။ ကျွန်မအခြေအနေကို အကြမ်းဖျင်းပဲ နားလည်တယ်။ အခု၊ ဒီလို မိတ်သဟာယပြုလိုက်တော့၊ အသက်ဝင်ရောက်မှု လမ်းကြောင်းအကြောင်းကို နည်းနည်း နားလည်လာတယ်။ ကျွန်မ တကယ် အရမ်းချို့တဲ့တာပဲ”တဲ့။ ကျွန်မ အရမ်းဝမ်းသာသွားပြီး ကိုယ့်ဘာသာ တွေးမိတယ်။ “သမ္မာတရားကို ငါ တကယ် နားလည်ပြီး၊ အသက်ဝင်ရောက်မှု ရှိသလို၊ နင်တို့ရဲ့ အခြေအနေတွေကိုလည်း ဖြေရှင်းပေးနိုင်တယ်။ လက်တွေ့လုပ်ဆောင်မှု လမ်းကြောင်းအကြောင်းလည်း ပြောနိုင်တယ်”ပေါ့။ ကျွန်မက တခြားလူအားလုံးထက် ပိုတော်တယ်လို့ တွေးပြီး ယုံကြည်စိတ်ချမှုအပြည့် ရှိခဲ့တယ်။ အရင်က လီကျီဟာ အပျက်သဘော အခြေအနေမှာ အသက်ရှင်နေခဲ့သလို၊ ထွက်လာပြီး မစုဝေးချင်ခဲ့ဘူး။ ဒါကြောင့် ကျွန်မ သူ့ကို တမင်ရည်ရွယ်ပြီး မေးလိုက်တယ်။ “လာမဲ့ စုဝေးပွဲမှာ နင် ပါဝင်ချင်စိတ်ရှိရဲ့လား”ပေါ့။ လီကျီက ဝမ်းမြောက်ဝမ်းသာနဲ့ ပြန်ပြောတယ်။ “ပါဝင်ချင်ပါတယ်။ အစ်မရှိနေသရွေ့ ကျွန်မ ပါဝင်မယ်။ အရင်တုန်းက အသက်ဝင်ရောက်မှုကို ဘယ်လို အာရုံစိုက်ရမယ်မှန်း ကျွန်မ မသိခဲ့ဘူး၊ အခု ကျွန်မ နည်းနည်းနားလည်သွားပြီ။ စုဝေးပွဲတက်တာ အရမ်းအကျိုးရှိတယ်”တဲ့။ လီကျီရဲ့ စိတ်ကျေနပ်တဲ့ မျက်နှာအမူအရာကိုမြင်တော့၊ ကျွန်မ ကြီးမားတဲ့ အောင်မြင်မှုကို ခံစားရပြီး၊ ကျွန်မက အရမ်းတော်တဲ့ ခေါင်းဆောင်ပဲလို့ တွေးမိတယ်။ အလုပ်နဲ့ဆက်စပ်တဲ့ ပြဿနာတွေကို ကျွန်မ ဖြေရှင်းပေးနိုင်ရုံမက၊ ညီအစ်ကို မောင်နှမတွေကိုလည်း အသက်ဝင်ရောက်မှု လိုက်စားဖို့ ဦးဆောင်နိုင်ခဲ့တယ်။ အဲဒီအတောအတွင်းမှာ၊ ကိုယ့်ကိုယ်ကို လေးစားတဲ့ အခြေအနေမှာ ကျွန်မ မကြာခဏ အသက်ရှင်ခဲ့တယ်။ ကျွန်မက အံ့ဩစရာပဲလို့ ကျွန်မ တွေးခဲ့ပြီး၊ ဘယ်နေရာကိုပဲ သွားပါစေ၊ ကျွန်မက အတွေ့အကြုံအရှိဆုံး၊ အသက်ဝင်ရောက်မှု အရှိဆုံးနဲ့ သမ္မာတရား စစ်မှန်မှုအရှိဆုံး လူပဲလို့ အမြဲတွေးခဲ့တယ်။

စုဝေးပွဲတစ်ခုမှာ၊ အစ်မ ရိယန်က ကျွန်မ အလုပ်လုပ်ခဲ့ပုံကို ဝေမျှခိုင်းတယ်။ ဒါကိုကြားတော့ ကျွန်မ နည်းနည်း ဝမ်းမသာပဲ မနေနိုင်ဘူး။ ကိုယ့်ဘာသာ တွေးမိတယ်။ “နင်တို့အားလုံး ဘယ်လို အလုပ်လုပ်ရမယ်မှန်း မသိတာ ငါ သိတာပေါ့။ ခဏပဲစောင့်၊ ငါ့အလုပ်ကို ဘယ်လိုလုပ်တယ်ဆိုတာ အားလုံး ငါ ပြောပြပြီး၊ ငါ့မှာ အလုပ်လုပ်နိုင်စွမ်းတွေရှိတယ်ဆိုတာကို ပြမယ်”ပေါ့။ အစမှာတော့၊ ကျွန်မ ရိုးရိုးယဉ်ယဉ်နဲ့ ပြောတယ်။ “ကျွန်မဒီတာဝန်ကို စလုပ်တော့၊ ဘယ်လိုအလုပ်လုပ်ရမယ်မှန်း ကျွန်မလည်း မသိခဲ့သလို၊ ကျွန်မ ဦးစားပေးတာတွေကို ဘယ်လို စီစဉ်ရမှန်း မသိခဲ့ဘူး”ပေါ့။ ဆက်ပြီး၊ ကျွန်မ အလုပ်လုပ်ခဲ့ပုံနဲ့ပတ်သက်လို့ စကားတွေ တောင်စဉ်ရေမရ ပြောလိုက်မိတယ်။ ကျွန်မရဲ့ မိတ်သဟာယကို ညီအစ်ကို မောင်နှမတွေအားလုံးက ဝီရိယရှိရှိ နားထောင်နေကြပြီး ကျွန်မကို အားကျတဲ့ အကြည့်တွေနဲ့ ကြည့်နေကြတာ မြင်ရတယ်။ ကျွန်မရဲ့ မိတ်သဟာယက အတော်လေးကောင်းတယ်လို့ တွေးပြီး အရမ်း ဝမ်းသာမိခဲ့တယ်။ နောက်တော့၊ တခြားအဖွဲ့ရဲ့ စုဝေးပွဲကို ကျွန်မ သွားတယ်။ ကျွန်မ မိတ်သဟာယပြုနေတုန်းမှာ၊ တွေးဆနေမိတယ်။ “ငါ့မှာ အလုပ်လုပ်နိုင်တဲ့ အစွမ်းအစတွေရှိမှန်း ညီအစ်ကို မောင်နှမတွေက မြင်အောင် ငါ ဘယ်လို မိတ်သဟာပြုလို့ရမလဲ”ပေါ့။ ကျွန်မ ကြီးကြပ်တဲ့ ဧဝံဂေလိအလုပ်က ရလဒ်တချို့ ဖြစ်ပေါ်တာကို တွေးမိလို့၊ ဒီဧဝံဂေလိအလုပ်ကို ကျွန်မ ကြီးကြပ်ခဲ့ပုံကို အလေးပေးပြောလိုက်တယ်။ ကျွန်မ ပြောလိုက်တယ်။ “ပထမဆုံး၊ ကိုယ့်ရဲ့ ဝန်ထမ်းရေးရာကို မှန်မှန်ကန်ကန် စီစဉ်ရမယ်။ ညီအစ်ကို မောင်နှမတွေရဲ့ မတူတဲ့ အစွမ်းအစနဲ့ အထူးပြုချက်တွေအတိုင်း တာဝန်တွေကို ကျွန်မ စီစဉ်ခဲ့တယ်။ ပြီးတော့၊ ဧဝံဂေလိ ဖြန့်တဲ့ ဝန်ထမ်းတွေရဲ့ အခြေအနေနဲ့ ပြဿနာတွေကို ဖြေရှင်းပေးတာကို ကျွန်မ အတော်အတန် အာရုံစိုက်ခဲ့တယ်။ ဧဝံဂေလိအလုပ်ကို စိတ်နစ်လိုက်တဲ့အခါ၊ လတိုင်း လူအတော်များများ တိုးလာခဲ့တယ်။ ညီအစ်ကို မောင်နှမတွေက ကျွန်မကိုချီးမွမ်းကြတယ်။ ကျွန်မမှာ မြင့်မားတဲ့ အစွမ်းအစရှိပြီး အလုပ်လုပ်နိုင်စွမ်းတွေ ရှိတယ်လို့ ပြောကြတယ်” ဆိုပြီးတော့ပေါ့။ သူတို့အားလုံး စူးစူးစိုက်စိုက် နားထောင်နေကြတာကို မြင်ရတော့၊ ကျွန်မ ဝမ်းသာပေမဲ့ နောင်တလည်းရမိတယ်။ ဘာလို့လဲဆိုတော့ အဲဒီတုန်းက၊ ကျွန်မရဲ့ မိတ်သဟာယကို နားထောင်တာ လူသုံးယောက်ပဲရှိခဲ့လို့ပဲ။ ကျွန်မ ကိုယ့်ဘာသာ တွေးမိတယ်။ “ငါ့ရဲ့ အလုပ်လုပ်နိုင်စွမ်းတွေအကြောင်းကို နားထောင်ပြီး သိတဲ့လူတွေ ပိုများနိုင်မယ်ဆိုရင် ကောင်းမှာပဲ”ပေါ့။ စုဝေးပွဲပြီးသွားတော့၊ ကျွန်မရဲ့ စိတ်နှလုံးက နေမထိထိုင်မသာဖြစ်ခဲ့တယ်။ ကျွန်မ ကိုယ့်ကိုယ်ကိုယ် ချီးမြှောက်ပြီး သက်သေခံနေမိတယ်ဆိုတဲ့ ခံစားချက်ရေးရေးတစ်ခု ရှိခဲ့တယ်။ ဒါပေမဲ့ ဒါကို ကျွန်မ ပြန်စဉ်းစားပြီး၊ ဒါက ကျွန်မရဲ့ အတွေ့အကြုံသာဖြစ်သလို ကျွန်မပြောသမျှက အမှန်တရားဖြစ်တယ်လို့ တွေးလိုက်တယ်။ အဲဒါက ကိုယ့်ကိုယ်ကိုယ် ချီးမြောက်ပြီး သက်သေခံတဲ့ သဘောမသက်ရောက်ဘူး။ ကိုယ့်ပျော်ရွှင်မှုထဲမှာ ကျွန်မ အူမြူးနေတုန်းမှာပဲ၊ ရုတ်တရက် ညီအစ်မတစ်ယောက်ရဲ့ စာကို ရတယ်။ သူ့စာထဲမှာ ကျွန်မရဲ့ ပြဿနာကို ထောက်ပြပြီး ဖော်ထုတ်ထားတယ်။ “အစ်မ စုဝေးပွဲမှာ မိတ်သဟာယပြုတဲ့အခါ၊ အစ်မအလုပ်လုပ်ပုံ၊ နောက်ဆုံး ဘာရလဒ်တွေ ရတယ်၊ တခြားလူတွေ အစ်မကို အထင်ကြီးပုံတွေအကြောင်းပြောပြီး ကိုယ့်ကိုယ်ကိုယ် ကြွားတယ်။ ဒါတွေကို အစ်မက အရမ်းအသေးစိတ် ဆွေးနွေးပေမဲ့၊ ဘုရားသခင်အတွက် အစ်မ ဘယ်လို သက်သေခံခဲ့တယ်ဆိုတာကို ဘာမှကျွန်မ မကြားရဘူး။ အစ်မရဲ့ မိတ်သဟာယကို နားထောင်တော့၊ ကျွန်မလည်း အစ်မကို အရမ်းအထင်ကြီးခဲ့ပြီး၊ အစ်မက အရမ်းငယ်သေးပေမဲ့ အလုပ်မှာ အရမ်းတော်ပြီး သမ္မာတရား လိုက်စားတယ်လို့ တွေးခဲ့တယ်။ အဲဒီလိုနဲ့ပဲ၊ ကျွန်မရဲ့ စိတ်နှလုံးထဲမှာ အစ်မရဲ့ နေရာကို အစ်မတည်ဆောက်ခဲ့သလို တခြား ညီအစ်ကို မောင်နှမတွေကလည်း အစ်မကို အတော်လေး အထင်ကြီးခဲ့ကြတယ်။ အစ်မက လူတိုင်းကို အစ်မရှေ့ ပို့ပြီး၊ အစ်မကို အထင်ကြီး၊ ကိုးကွယ်အောင် လုပ်ခဲ့တယ်။ ဒီလို ဆက်လုပ်နေတာက အန္တရာယ်များတယ်။ အန္တိခရစ်တွေရဲ့ လမ်းကြောင်းပဲ”တဲ့။ အဲဒီစာကို ဖတ်တော့၊ ကျွန်မ ဆိုးဆိုးရွားရွား ခံစားလိုက်ရတယ်။ ဒါပေမဲ့ မှားတဲ့လမ်းကြောင်းကို ကျွန်မ လျှောက်နေခဲ့တာကိုပဲ ဝန်ခံပြီး ကိုယ့်ကိုယ်ကိုယ် ကျွန်မ လုံးဝ မသုံးသပ်ခဲ့ဘူး။

နောက်ပိုင်းမှာ၊ ကျွန်မစိတ်နှလုံးထဲ ကြီးမားတဲ့ အမှောင်တစ်ခု ခံစားရတယ်။ ကျွန်မအပေါ် တစ်ခုခုဖြစ်တဲ့အခါ၊ ကိုယ့်ကိုယ်ကိုယ် သုံးသပ်ဖို့ကို အာရုံမစိုက်ခဲ့ဘူး။ ကျွန်မ အကြိုက်မဟုတ်တဲ့အရာတစ်ခု မြင်တဲ့အခါ၊ ကိုယ့်စိတ်ကို မချုပ်ထိန်းနိုင်ခဲ့ဘူး။ ကိစ္စအားလုံးမှာ ကျွန်မမှန်တယ်၊ ညီအစ်ကို မောင်နှမတွေ မှားတယ်လို့ တွေးခဲ့တယ်။ ဥပမာအနေနဲ့၊ ကျွန်မကြီးကြပ်တဲ့ အလုပ်က ရလဒ်တွေ မကောင်းတဲ့အခါ၊ တကယ့်အလုပ်ကို ကျွန်မ လုပ်ဆောင်ခြင်းရှိမရှိဆိုတာကို မသုံးသပ်ခဲ့ဘဲ၊ အဲဒီအစား တာဝန်ကို ညီအစ်ကို မောင်နှမတွေအပေါ် ထားလိုက်တယ်။ ဒီလို ရလဒ်မရှိဖြစ်လာတာက ညီအစ်ကို မောင်နှမတွေရဲ့ ညံ့ဖျင်းတဲ့ အစွမ်းအစကြောင့်ပဲလို့ ပြောလိုက်တယ်။ ကျွန်မ ရွေးချယ်ခဲ့တဲ့ လူတွေကလည်း မသင့်တော်ကြသလို၊ ကျွန်မနဲ့တွဲလုပ်ခဲ့ရတဲ့ ညီအစ်မက စည်းမျဉ်းတွေအတိုင်း လူတွေကို ရွေးဖို့ သတိပေးခဲ့တယ်။ ဒါကို ကျွန်မ ဆန့်ကျင်ပြီး စိတ်နှလုံးထဲမှာ လက်မခံခဲ့ဘူး။ ကျွန်မမှာ ညံ့ဖျင်းတဲ့ အလုပ်စွမ်းဆောင်ရည်တွေရှိပြီး တကယ့်အလုပ်ကိုမလုပ်နိုင်ဘူးလို့ပြောပြီး ကျွန်မ အပျက်သဘောဆောင်၊ ရန်လိုခဲ့တယ်။ ဧဝံဂေလိအလုပ်ကို ညီအစ်မ ရန်တင်းနဲ့ ကျွန်မ ဆန်းစစ်ကြည့်တော့၊ တိုးတက်မှု မရှိခဲ့တာကို တွေ့ရပြီး၊ အကြောင်းပြချက်မရှိဘဲနဲ့ သူ့ကို ကျွန်မက တာဝန်ခံတာမရှိဘူး၊ တကယ့်အလုပ် မလုပ်ဘူးလို့ ပြောပြီး ကိုင်တွယ်ဖြေရှင်းခဲ့တယ်။ ဒါက ရန်တင်းကို တော်တော်လေး ထိခိုက်ခဲ့တယ်။ ကျွန်မက မကောင်းတဲ့အခြေအနေမှာ ရှိမှန်း ကျွန်မသိလာခဲ့ပြီး၊ သန့်ရှင်းသော ဝိညာဉ်တော်ရဲ့ အလုပ် မရှိမှန်း ခံစားခဲ့ရတယ်။ ကျွန်မအပေါ် ဖြစ်တဲ့ ဒီကိစ္စတွေအားလုံးမှာ၊ ကိုယ့်ကိုယ်ကိုယ် သိဖို့ ကျွန်မ တစ်ခါမှ မကြိုးစားခဲ့သလို၊ စည်းမျဉ်းတွေမရှိဘဲလည်း ပြုမူခဲ့တယ်။ ညီအစ်ကို မောင်နှမတွေဆီ ကျွန်မ ယူဆောင်လာတာက ဖိအားနဲ့ ထိခိုက်နစ်နာမှုတွေပါပဲ။ ဒါကို တွေးမိတော့ ကျွန်မ ဆိုးဆိုးရွားရွား ခံစားရတယ်။ ကျော်ကြားမှုနဲ့ အဆင့်အတန်းကို ကျွန်မလိုက်စားပြီး၊ ကိုယ့်ကိုယ်ကိုယ် မကြာခဏ ချီးမြှောက်၊ သက်သေခံခဲ့တယ်။ ကျွန်မအပေါ် တစ်ခုခုဖြစ်တဲ့အခါ၊ သမ္မာတရားကို လက်မခံခဲ့သလို၊ ဘယ်သူကိုမျှ အကျိုးမဖြစ်စေခဲ့ဘူး။ သိပ်မကြာခင်မှာ ကျွန်မ လူစားထိုးခံလိုက်ရတယ်။ ဒီအချိန်မှာ ကပ်ဘေးက ဖြစ်တော့မယ်လို့ ကျွန်မ ခံစားနေရတယ်။ ကျွန်မစိတ်နှလုံးမှာ၊ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းက ကျွန်မအပေါ် ရောက်လာတယ်လို့ သိပ်ကို ကောင်းကောင်း သိခဲ့တယ်။ ကျွန်မ အရမ်းစိတ်မကောင်းဖြစ်သလို၊ အချိန်မီ နောင်တမရခဲ့တာကို နောင်တရမိတယ်။ စိတ်နှလုံးမှာ ဘုရားဆီ တိတ်တိတ်လေး ကျွန်မ ဆုတောင်းတယ်။ “ဘုရားသခင်။ ကျွန်မတာဝန်ကို လုပ်နေတုန်း ကိုယ့်ကိုယ်ကိုယ် ချီးမြှောက် သက်သေခံခဲ့ပြီး ကျွန်မ လူစားလဲခံခဲ့ရပါတယ်။ ဒါဟာ ကျွန်မကို ကိုယ်တော် ချစ်ပြီး ကာကွယ်တဲ့နည်းလမ်းဖြစ်တယ်ဆိုတာ ကျွန်မ သိပါတယ်။ ဘုရားသခင်။ ကျွန်မကို ဉာဏ်အလင်းပေးပါ၊ လမ်းပြပါ၊ ကိုယ့်ကိုယ်ကိုယ် သိအောင်မစတော်မူပါ”လို့ပေါ့။

ဒါပြီးတော့၊ ညီအစ်ကို မောင်နှမတွေ ထောက်ပြခဲ့တဲ့ ကိစ္စတွေပေါ် အခြေခံပြီး ကိုယ့်ကိုယ်ကိုယ် သိဖို့ သုံးသပ်၊ ကြိုးစားခဲ့သလို၊ ဝိညာဉ်ရေးရာဝတ်ပြုဆုတောင်းရာမှာ ဒီဘုရားနှုတ်ကပတ်တော်တွေ ဖတ်ရတယ်။ “မိမိတို့ကိုယ်ကိုနှင့်ပတ်သက်၍ ချီးမြှောက်ပြီး သက်သေခံခြင်း၊ မိမိတို့ကိုယ်ကို ဝါကြွားခြင်း၊ လူအများ အထင်ကြီးပြီး ကိုးကွယ်အောင် ကြိုးစားခြင်း— ဤအရာတို့ကို ဖောက်ပြန်ပျက်စီးသော လူသားမျိုးနွယ်က လုပ်ဆောင်နိုင်စွမ်းရှိကြသည်။ ဤသည်မှာ လူများသည် ၎င်းတို့၏ စာတန်ဆန်သော သဘာဝများ၏အုပ်စိုးခြင်းကို ခံရသောအခါ အလိုအလျောက် တုံ့ပြန်ကြသည့် ပုံစံဖြစ်ပြီး ယင်းက ဖောက်ပြန်ပျက်စီးသည့် လူသားမျိုးနွယ် တစ်ရပ်လုံးအဖို့ ဖြစ်လေ့ရှိသည်။ လူများသည် ပုံမှန်အားဖြင့် မည်သို့ မိမိတို့ကိုယ်ကိုနှင့်ပတ်သက်၍ ချီးမြှောက်ပြီး သက်သေခံသနည်း။ ၎င်းတို့သည် လူအများအား ၎င်းတို့ကို အထင်ကြီးပြီး ကိုးကွယ်စေရန် လုပ်ဆောင်ဖို့ဖြစ်သည့် ရည်မှန်းချက်ကို မည်သို့စွမ်းဆောင်ရရှိသနည်း။ ၎င်းတို့သည် အလုပ်မည်မျှ လုပ်ဆောင်ပြီးဖြစ်ကြောင်း၊ ၎င်းတို့ မည်မျှဒုက္ခခံစားပြီးဖြစ်ကြောင်း၊ ၎င်းတို့သည် မိမိတို့ကိုယ်ကိုယ် မည်မျှ အသုံးခံပြီး ဖြစ်ကြောင်းနှင့်၊ မည်သည့်အဖိုးအခကို ပေးဆပ်ပြီးဖြစ်ကြောင်းတို့ကို သက်သေခံကြသည်။ ၎င်းတို့သည် မိမိတို့၏ အရင်းအနှီးများအကြောင်း ပြောခြင်းအားဖြင့် မိမိတို့ကိုယ်ကို ချီးမြှောက်ကြသည်။ ယင်းက လူတို့၏ စိတ်ထဲတွင် ၎င်းတို့သည် ပိုမိုမြင့်မားသော၊ ခိုင်မြဲသော၊ လုံခြုံသောနေရာတို့ကို ပေးလေသည်။ ဤသို့ဖြင့် သာ၍များသော လူတို့သည် ၎င်းတို့အား တန်ဖိုးထားကြရန်၊ အထင်ကြီးကြရန်၊ လေးစားကြရန်၊ ထို့အပြင် ကိုးကွယ်ရန်၊ ကိုးစားရန်နှင့် ၎င်းတို့နောက်သို့ လိုက်လျှောက်ရန်အတွက် ဖြစ်သည်။ ဤဦးတည်ချက်ကို ရရှိရန် လူတို့သည် အပေါ်ယံတွင် ဘုရားသခင်ကို သက်သေခံသည့်အရာများစွာကို လုပ်ဆောင်ကြသော်လည်း အခြေခံအားဖြင့် မိမိတို့ကိုယ်ကိုနှင့်ပတ်သက်၍ ချီးမြှောက်ပြီး သက်သေခံကြသည်။ ထိုနည်းအားဖြင့် ပြုမူဆောင်ရွက်ခြင်းသည် ကျိုးကြောင်းဆီလျော်သလော။ ၎င်းတို့သည် ဆင်ခြင်တုံတရားနယ်ပယ်ကို ကျော်လွန်သွားပြီး အရှက်မရှိကြချေ။ ဆိုလိုသည်မှာ ၎င်းတို့သည် ဘုရားသခင်အတွက် ၎င်းတို့ လုပ်ဆောင်သည့်အရာနှင့် သူ့အတွက် ၎င်းတို့မည်မျှ ဒုက္ခခံစားပြီးဖြစ်သည်တို့ကို မရှက်မကြောက် သက်သေခံကြသည်။ ၎င်းတို့သည် ၎င်းတို့၏ဆုကျေးဇူးများ၊ ပင်ကိုစွမ်းရည်များ၊ အတွေ့အကြုံ၊ အထူးကျွမ်းကျင်မှုများ၊ လောကီဆိုင်ရာ ဆက်ဆံမှုများအတွက် ၎င်းတို့၏ပါးနပ်သော နည်းစနစ်များ၊ လူများကို လှည့်စားဖို့ ၎င်းတို့အသုံးပြုသည့် နည်းလမ်းများ စသဖြင့်တို့ကိုပင် ၎င်းတို့က ကြွားလုံးထုတ်သည်။ ၎င်းတို့၏ မိမိကိုယ်ကိုနှင့်ပတ်သက်၍ ချီးမြှောက်ခြင်းနှင့် သက်သေခံခြင်း နည်းစနစ်သည် မိမိတို့ကိုယ်ကိုယ် မာန်မာနထုတ်လျက် ဝင့်ဝါပြပြီး အခြားသူများကို သေးသိမ်စေဖို့ ဖြစ်သည်။ ၎င်းတို့သည် မိမိတို့၏ဉာဏ်ထက်မြက်ခြင်းများကိုသာ အစဉ် မြင်တွေ့ဖို့အလို့ငှာ၊ ၎င်းတို့၏ပျော့ကွက်များ၊ အားနည်းချက်များ၊ ချို့ယွင်းချက်များကို လူများမသိစေဖို့ ဖုံးကွယ်လျက်၊ အခြေအနေမှန်ကို ဖုံးကွယ်ကြပြီး မိမိကိုယ်ကို ပြရုပ်တင်ကြသည်။ ၎င်းတို့က အပျက်သဘောဆောင်ခြင်းကို ခံစားရသည့်အခါ အခြားလူများကိုပင် မပြောဝံ့ပေ။ ၎င်းတို့က သူတို့ကို ရင်ဖွင့်ပြီး မိတ်သဟာယပြုဖို့ သတ္တိမရှိကြပေ။ ပြီးလျှင် ၎င်းတို့ တစ်စုံတစ်ခု အမှားပြုလုပ်သည့်အခါ၊ ယင်းကို ဖုံးထားဖို့နှင့် ထိမ်ချန်ကွယ်ဝှက်ထားဖို့ အစွမ်းကုန် ကြိုးစားကြသည်။ ၎င်းတို့၏တာဝန်ကို ထမ်းဆောင်သည့် ကာလတွင် ၎င်းတို့ကြောင့် အသင်းတော်၏ အလုပ်အပေါ် ဖြစ်ပေါ်စေခဲ့သည့် ထိခိုက်နစ်နာမှုကို ၎င်းတို့ မည်သည့်အခါမျှ မပြောပြပေ။ ၎င်းတို့က အသေးစား ဖြည့်ဆည်းမှုအချို့ကို ပြုလုပ်ပြီးသည့်အခါ သို့မဟုတ် အောင်မြင်မှုလေးအချို့ စွမ်းဆောင်ရရှိပြီးသည့်အခါ၊ ယင်းကို အလျင်အမြန် ကြွားဝါကြသည်။ ၎င်းတို့သည် မည်မျှ စွမ်းဆောင်နိုင်သည်၊ ၎င်းတို့၏အစွမ်းအစ မည်မျှ မြင့်မားသည်၊ ၎င်းတို့သည် မည်မျှ ထူးခြားသည်၊ ပြီးလျှင် ၎င်းတို့သည် သာမန်လူများထက် မည်မျှတော်သည်တို့ကို တစ်ကမ္ဘာလုံးကို အသိပေးဖို့ မစောင့်နိုင်ကြပေ။ ဤသည်မှာ မိမိတို့ကိုယ်ကိုနှင့်ပတ်သက်၍ ချီးမြှောက်ခြင်းနှင့် သက်သေခံခြင်း နည်းလမ်းတစ်ခု မဟုတ်သလော။ မိမိကိုယ်ကိုနှင့်ပတ်သက်၍ ချီးမြှောက်ခြင်းနှင့် သက်သေခံခြင်းသည် အသိစိတ်နှင့် ဆင်ခြင်တုံတရားရှိသောလူတစ်ယောက်က လုပ်ဆောင်သော အရာတစ်ခုဟုတ်သလော။ မဟုတ်ပေ။ ထို့ကြောင့် လူများက ဤသည်ကို လုပ်ဆောင်သည့်အခါ၊ မည်သည့် စိတ်သဘောထားကို ပုံမှန်အားဖြင့် ထုတ်ဖော်ပြသနည်း။ မာနထောင်လွှားခြင်းဖြစ်သည်။ ဤသည်မှာ ဖွင့်ပြသော အဓိက စိတ်သဘောထားများထဲမှ တစ်ခုဖြစ်သည်၊ ထို့နောက်တွင် လှည့်စားတတ်ခြင်းပါရှိကာ၊ ယင်းနောက်တွင် အခြားလူများက ၎င်းတို့ကို အလွန်တန်ဖိုးထားစေဖို့ ဖြစ်နိုင်သည့်အရာမှန်သမျှကို အစွမ်းကုန် လုပ်ဆောင်ခြင်း ပါဝင်ပေသည်။ ၎င်းတို့၏ စကားများသည် လုံးလုံး ကောင်းမွန်ပြည့်စုံပြီး ၎င်းတို့၏စကားများသည် ကြံရွယ်ချက်များနှင့် အကြံအစည်များ ပါဝင်နေပြီး မိမိတို့ကိုယ်ကို ကြွားဝါနေသည့်တိုင် ၎င်းတို့သည် ဤအချက်ကို ဖုံးကွယ်ချင်ကြသည်။ ၎င်းတို့ ပြောသည့်အရာ၏ ရလဒ်မှာ ၎င်းတို့သည် အခြားသူများထက် သာလွန်ပြီး၊ မည်သူမျှ ၎င်းတို့နှင့် တန်းတူမဟုတ်ကြောင်း၊ အခြားလူတိုင်းသည် ၎င်းတို့ထက် နိမ့်ပါးကြောင်းကို လူများအား ခံစားစေမြဲ ဖြစ်သည်။ ပြီးလျှင် ဤရလဒ်ကို လျှို့ဝှက်သော နည်းလမ်းများမှတစ်ဆင့် စွမ်းဆောင်ရရှိထားခြင်းဖြစ်သည် မဟုတ်သလော။ ထိုသို့သောနည်းလမ်းများ၏ နောက်ကွယ်တွင်မည်သည့် စိတ်သဘောထား ရှိသနည်း။ ကောက်ကျစ်ဆိုးယုတ်ခြင်း၏ အရိပ်အယောင် တစ်ခုတလေ ရှိသလော။ (ရှိပါသည်။) ဤသည်မှာ ကောက်ကျစ်သော စိတ်သဘောထား အမျိုးအစားတစ်ခုဖြစ်သည်။ ၎င်းတို့ အသုံးပြုသည့် ဤနည်းလမ်းများသည် လှည့်စားတတ်သော စိတ်သဘောထား တစ်ခုအားဖြင့် လမ်းညွှန်ခြင်းခံရသည်ကို တွေ့မြင်နိုင်သည်။ ဤသို့ဆိုလျှင် ယင်းက ကောက်ကျစ်ဆိုးယုတ်သည်ဟု ငါအဘယ့်ကြောင့် ပြောသနည်း။ ဤသည်က ကောက်ကျစ်ဆိုးယုတ်ခြင်းနှင့် မည်သည့် ဆက်သွယ်မှု ရှိသနည်း။ သင်တို့ မည်သို့ထင်သနည်း။ ၎င်းတို့သည် မိမိတို့ကိုယ်ကိုနှင့်ပတ်သက်၍ ချီးမြှောက်ခြင်းနှင့် သက်သေခံခြင်း၌ ၎င်းတို့၏ ရည်မှန်းချက်များနှင့် ပတ်သက်ပြီး ပွင့်လင်းစွာ ပြောဆိုနိုင်သလော။ ၎င်းတို့ မပြောဆိုနိုင်ကြပေ။ ၎င်းတို့၏စိတ်နှလုံးများ၏ နက်ရှိုင်းရာတွင် လိုအင်ဆန္ဒတစ်ခု အစဉ်ရှိပြီး ၎င်းတို့ ပြောဆိုပြီး လုပ်ဆောင်သည့်အရာသည် ထိုလိုအင်ဆန္ဒကို ထောက်ကူနေသောကြောင့်၊ ၎င်းတို့ပြောသည့် အရာနှင့် လုပ်ဆောင်သည့်အရာနှင့်သက်ဆိုင်သည့် ရည်မှန်းချက်များနှင့် ကြံရွယ်ချက်များကို အလွန်လျှို့ဝှက်ထားသည်။ ဥပမာအားဖြင့် ၎င်းတို့သည် ဤရည်မှန်းချက်များကို စွမ်းဆောင်ရရှိဖို့ မှားယွင်းသော လမ်းညွှန်ချက်များ သို့မဟုတ် ကလိမ်ကကျစ် နည်းဗျူဟာများကို အသုံးပြုလိမ့်မည်။ ထိုသို့သော သိုဝှက်ခြင်းသည် သဘာဝအားဖြင့် စဉ်းလဲသည် မဟုတ်လော။ ပြီးလျှင် ထိုသို့သော စဉ်းလဲခြင်းကို ကောက်ကျစ်ဆိုးယုတ်ခြင်းဟု မခေါ်နိုင်သလော။ (ခေါ်နိုင်ပါသည်။) ယင်းကို အမှန်ပင် ကောက်ကျစ်စဉ်းလဲခြင်းဟု ခေါ်နိုင်ပြီး၊ ယင်းက လှည့်စားတတ်ခြင်းထက် သာ၍ ပြင်းထန်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဘုရားနှုတ်ကပတ်တော်တွေက ချက်ကောင်းထိပြီး၊ ကိုယ့်ကိုယ်ကိုယ်ချီးမြှောက်၊ သက်သေခံရာမှာ ကျွန်မတို့ရဲ့ ရည်ရွယ်ချက်နဲ့ ရည်မှန်းချက်တွေကို ဖော်ထုတ်ပေးခဲ့တယ်။ အဲဒါတွေအားလုံးက ကျွန်မတို့ကို လူတွေ အထင်ကြီး၊ ကိုးကွယ်စေဖို့နဲ့ သူတို့ စိတ်နှလုံးမှာ နေရာတစ်ခု ရှိအောင်လုပ်တာပါ။ ပြန်တွေးကြည့်တော့၊ ကိုယ့်ကိုယ်ကိုယ် ကျွန်မ ချီးမြှောက်၊ ကြွားဝါတာက လူတွေ ကျွန်မကို အထင်ကြီးပြီး လေးစားအောင် လုပ်တာပါပဲ။ ကျွန်မရဲ့ ဆောင်းပါးတွေကို ဗီဒီယိုတွေအနေနဲ့ ဖန်တီးပြီး အွန်လိုင်းမှာ တင်ထားတာကို တွေ့ရတော့၊ ကျွန်မအပေါ် အမှုပြုရာကနေ ဘုရားသခင် စွမ်းဆောင်ရရှိခဲ့တဲ့ ရလဒ်တွေကို သက်သေမခံခဲ့ဘဲ၊ အဲဒါတွေကို ကိုယ့်ကိုယ်ကိုယ် ကြွားလုံးထုတ်ဖို့နဲ့ တခြားလူတွေ ကိုယ့်ကို အထင်ကြီးစေဖို့ အရင်းအနီးအနေနဲ့ သုံးနေခဲ့တယ်။ အဲဒီစုဝေးပွဲအတောအတွင်းမှာ၊ ရှောင်ရှောင်ရဲ့ အခြေအနေက ကျွန်မရဲ့ အတွေ့အကြုံနဲ့ တူနေတာကို ကြားတော့၊ သူ သမ္မာတရားကို နားလည်ပြီး သူ့ကိုယ်ပိုင် ဖောက်ပြန်ပျက်စီးခြင်းကို သိဖို့ ကြိုးစားအောင် ကူညီဖို့ ကျွန်မရဲ့ကိုယ်ပိုင် အတွေ့အကြုံပေါ် အခြေခံပြီး ဘုရားနှုတ်ကပတ်တော်နဲ့ဆိုင်တဲ့ ကျွန်မရဲ့ အသိပညာကို မိတ်သဟာယမပြုခဲ့ဘူး။ အဲဒီအစား၊ ကိုယ့်ကိုယ်ကိုယ် ကြွားလုံးထုတ်ခဲ့ပြီး၊ ကျွန်မက အစွမ်းအစကောင်းရှိပြီး အသက်ဝင်ရောက်မှုရှိသလို၊ သမ္မာတရားကို လိုက်စားတဲ့သူတစ်ယောက်ဖြစ်တယ်ဆိုတာကို ညီအစ်ကို မောင်နှမတွေကို ပိုပြနိုင်အောင်လို့ ကျွန်မရဲ့ ဆောင်ပါးတွေကို အရမ်းကို အသေးစိတ်ကျကျ တမင်တကာ စိစစ်ခဲ့တယ်။ အဲဒီအခါ သူတို့က ကျွန်မကို အထင်ကြီးပြီး ကိုးကွယ်ကြမှာလေ။ အထူးသဖြင့် ညီအစ်မ ရိယန်က ကျွန်မ ဘယ်လို အလုပ်လုပ်ခဲ့တယ်ဆိုတာ မေးတဲ့အချိန်မှာ အလုပ်နဲ့ဆိုင်တဲ့ စည်းမျဉ်းတွေကို ဘယ်လို ကျွမ်းကျင်ပိုင်နိုင်ရမယ်ဆိုတာကို ကျွန်မ မိတ်သဟာယမပြုဘဲ၊ အဲဒီအစား အလုပ်ကို စီစဉ်ရာမှာ ကျွန်မ ဘယ်လိုတော်ကြောင်းကိုပဲ ထပ်ခါထပ်ခါ ပြောခဲ့တယ်။ အဲဒါမှ လူတိုင်းက ကျွန်မမှာ အလုပ်လုပ်နိုင်တဲ့ အစွမ်းအစတွေရှိတယ်လို့ ထင်ပြီး ကျွန်မကို အထင်ကြီး၊ ကိုးကွယ်ကြမှာလေ။ တခြားအဖွဲ့တွေဆီ သွားစုဝေးတဲ့အခါ၊ ကျွန်မ အဲဒီအတိုင်းလုပ်ခဲ့တယ်။ မိတ်သဟာယပြုတဲ့အချိန်မှာ၊ သူတို့ ထင်မြင်ချက်ကောင်းအောင်လို့ ကိုယ့်ကိုယ်ကိုယ် ကြွားဖို့နဲ့ ကျွန်မက သာမန်မဟုတ်ဘူးဆိုတာကို ပြဖို့ ကျွန်မရဲ့ အအောင်မြင်ဆုံး အတွေ့အကြုံကို အထူးသဖြင့် ရွေးချယ်ခဲ့တယ်။ တကယ်တော့၊ ကျွန်မတာဝန်ကို စလုပ်ခဲ့ချိန်တုန်းက၊ ကျွန်မနားမလည်တာတွေ အများကြီးရှိခဲ့ပြီး၊ ကျရှုံးမှု အတော်များများကို တွေ့ကြုံခဲ့ရတာပါ။ ကျွန်မကို စည်းမျဉ်းတချို့ သဘောပေါက်နိုင်စေခဲ့တာက ဘုရားနှုတ်ကပတ်တော်တွေရဲ့ လမ်းပြမှုနဲ့ ညီအစ်ကို မောင်နှမတွေရဲ့ မိတ်သဟာယနဲ့ အကူအညီတွေ ဖြစ်ပါတယ်။ ဒါပေမဲ့ ကျွန်မရဲ့ ဖောက်ပြန်ပျက်စီးခြင်းတွေ၊ ကျွန်မ ချို့တဲ့နေတဲ့အရာတွေအကြောင်းကို ကျွန်မ မပြောခဲ့ဘဲ၊ ကျွန်မက အစွမ်းအစကောင်းရှိတယ်၊ သမ္မာတရား လိုက်စားတယ်၊ အလုပ်လုပ်နိုင်တဲ့ အစွမ်းအစတွေရှိတယ်၊ ပါရမီရှိတယ်နဲ့ လူတိုင်းက ကျွန်မကို သိမြင်နားလည်မှုအသစ်နဲ့ ကြည့်သင့်တယ်ဆိုတာကို ပြဖို့ အထူးသဖြင့် ကျွန်မရဲ့ အတောက်ပဆုံးနဲ့ အလင်းလက်ဆုံး ဖက်ခြမ်းကိုပဲ ပြခဲ့တယ်။ စုဝေးပွဲတွေအတောအတွင်း မိတ်သဟာယပြုရာမှာ ကျွန်မရဲ့ ရည်ရွယ်ချက်က ကိုယ့်ကိုယ်ကိုယ် ကြွားဖို့၊ လူတွေ ကျွန်မကို အထင်ကြီးပြီး လေးစားအောင်လို့ ကျွန်မ ဘယ်လို တွေ့ကြုံပြီး အလုပ်လုပ်ရမယ်ဆိုတာ သိတယ်ဆိုတာကို ပြသဖို့ဖြစ်ပါတယ်။ ကျွန်မက ကိုယ့်ကိုယ်ကိုယ် သက်သေခံနေခဲ့တာ၊ ကိုယ့်ကိုယ်ကိုယ်ကြွားပြီး တခြားလူတွေကို အထင်အမြင်မှားစေခဲ့တာပဲ။ အဲဒီလို ရည်ရွယ်ချက်တွေနဲ့ ကျွန်မရဲ့ ညီအစ်ကို မောင်နှမတွေကို မိတ်သဟာယပြုရာမှာ၊ ကျွန်မ တကယ်ကို အရမ်းစက်ဆုပ်စရာဖြစ်ပြီး ဆိုးယုတ်ခဲ့တယ်။ ဘုရားရွေးချယ်ထားသူတွေ လိုက်နာရမဲ့ စီမံအုပ်ချုပ်ရေးဆိုင်ရာ အမိန့်ဆယ်ခုမှာ ပြောထားတဲ့အရာကို ကျွန်မ တွေးမိတယ်။ “၁။ လူသားသည် မိမိကိုယ်ကို မကြီးမြတ်စေသင့်သကဲ့သို့ မိမိကိုယ်ကို မချီးမြှောက်သင့်ပေ။ ဘုရားသခင်ကို ကိုးကွယ်ကာ ချီးမြှောက်သင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နိုင်ငံတော်ခေတ်၌ ဘုရားသခင် ရွေးချယ်ထားသောသူများ လိုက်နာရမည့် စီမံအုပ်ချုပ်ရေးဆိုင်ရာ အမိန့်တော် ဆယ်ရပ်) ပြီးတော့၊ ဘုရားနှုတ်ကပတ်တော်တွေက ပြောတယ်။ “အန္တိခရစ်များ၏ လမ်းကြောင်းကို လျှောက်သောသူတိုင်းသည် မိမိတို့ကိုယ်ကို ချီးမြှောက်ကာ သက်သေခံကြသည်၊ အချိန်ပြည့် မိမိတို့ကိုယ်ကို အားပေးအားမြှောက်ပြုကာ ကြွားဝါကြပြီး ဘုရားသခင်နှင့်ပတ်သက်၍ လုံးဝ ဂရုမစိုက်ကြချေ။ ငါ ပြောဆိုနေသည့် ဤအရာများကို သင်တို့ တွေ့ကြုံပြီးပြီလော။ လူများစွာတို့သည် ဤအရာ၊ ထိုအရာကို ၎င်းတို့ မည်မျှ ဒုက္ခခံရကြောင်း၊ ၎င်းတို့ မည်သို့ အလုပ်လုပ်ကြောင်း၊ ဘုရားသခင်က ၎င်းတို့ကို မည်သို့ တန်ဖိုးထားကာ ထိုသို့သော အလုပ်အချို့ကို ပေးအပ်ကြောင်းနှင့် ၎င်းတို့ မည်သည့်အရာနှင့်တူသည်ဟူသည်တို့ကို ပြောဆိုရင်း နောက်ဆုံးတွင် လူအချို့က ၎င်းတို့မှာ ဘုရားသခင်ဖြစ်သည်ဟု စတင်တွေးထင်လာနိုင်မည့်အထိတိုင် စကားပြောစဉ်တွင် ထူးခြားသော အသံနေအသံထားများကို တမင် အသုံးပြုကာ ဟန်ပန်အမူအရာအချို့ကို ဟန်ဆောင်လုပ်ပြလျက် မိမိတို့ကိုယ်ကို တစိုက်မတ်မတ် သက်သေခံကြသည်။ ဤအဆင့်ထိ ရောက်ရှိသောသူတို့ကို သန့်ရှင်းသော ဝိညာဉ်တော်က အချိန်ကြာမြင့်စွာကတည်းက စွန့်ပစ်ပြီးဖြစ်ကာ ၎င်းတို့သည် ရှင်းလင်းခြင်း၊ သို့မဟုတ် နှင်ထုတ်ခြင်း ခံရမည့်အစား ယခုထိတိုင် အစေခံမှုပြုရန် ချန်ထားခြင်းခံရသော်ငြားလည်း ၎င်းတို့၏ ကံကြမ္မာသည် သတ်မှတ်ထားနှင့်ပြီးဖြစ်ကာ ၎င်းတို့၏ အပြစ်ဒဏ်အတွက် ၎င်းတို့ စောင့်ဆိုင်းနေကြခြင်းသာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လူတို့သည် ဘုရားသခင်ကို အလွန်မြောက်မြားစွာ တောင်းဆိုကြသည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ သူ့ရဲ့ ဖြောင့်မတ်တဲ့ စိတ်သဘောထားကို မပုန်ကန်မပြစ်မှားရဘူးလို့ ခံစားမိတယ်။ ဘုရား အစက်ဆုပ်ဆုံးက လူတွေ သူတို့ကိုယ်သူတို့ ချီးမြှောက်ပြီး ကြွားတာပဲ။ အဲဒီလိုလုပ်တဲ့လူတွေက သန့်ရှင်းသော ဝိညာဉ်တော်ရဲ့ အလုပ်ကို အလွယ်တကူ ဆုံးရှုံးနိုင်တယ်။ သူတို့ နောင်တမရရင်၊ အဆုံးမှာ အပြစ်ဒဏ်ခံရမှာ။ ဘုရားနှုတ်ကပတ်တော်တွေကို ဖတ်ပြီးတော့၊ နောက်ဆုံးမှာ ကျွန်မ အသိတရားရသွားတယ်။ ဒီတစ်ချိန်လုံး၊ ကျွန်မကို လူတွေ အထင်ကြီးအောင်၊ အတွေ့အကြုံ သက်သေခံချက် ဆောင်းပါး အနည်းအကျဉ်းကို ကျွန်မ ရေးခဲ့မှန်း လူတွေသိအောင်လုပ်ဖို့ ကျွန်မ စိတ်ထက်သန်ခဲ့ပုံကို ပြန်တွေးမိတယ်။ သန့်ရှင်းသော ဝိညာဉ်တော်ရဲ့ အလုပ်နဲ့ လမ်းပြမှုကို နေရာတကာ ကျွန်မ ဖြန့်တဲ့ ကျွန်မရဲ့ကိုယ်ပိုင် ကြီးမားတဲ့ အောင်မြင်မှုအဖြစ် ကျွန်မ ပြောင်းလိုက်တယ်။ ညီအစ်ကို မောင်နှမတွေနဲ့ စုဝေးနေတာဖြစ်စေ၊ အလုပ် ဆွေးနွေးနေတာဖြစ်စေ၊ တစ်ယောက်ယောက်ကို ကျွန်မတွေ့တိုင်း၊ သူတို့ ကျွန်မကို အထင်ကြီးပြီး ကိုးကွယ်တဲ့ အကျိုးဆက်ဖြစ်အောင် ကျွန်မက အစွမ်းအစကောင်းရှိတယ်၊ အလုပ်လုပ်နိုင်စွမ်းတွေရှိပြီး သမ္မာတရားကို လိုက်စားသူတစ်ယောက်ဖြစ်တယ်ဆိုတာကို ညီအစ်ကို မောင်နှမတွေ မြင်အောင်လို့ ကိုယ့်အတွေ့အကြုံကို အရှက်မဲ့စွာနဲ့ လျှောက်ဖြန့်ဖို့ အခွင့်အရေးကို အမိအရအသုံးချခဲ့တယ်။ ကျွန်မက ကိုယ့်ကိုယ်ကိုယ် အရှက်မရှိကြွားပြီး တခြားလူတွေရဲ့ စိတ်နှလုံးတွေကို ဆွဲဆောင်နေခဲ့တာပဲ။ ဒါက ဘုရားရဲ့ စိတ်သဘောထားကို ပုန်ကန်ပြစ်မှားတာပဲ။ သန့်ရှင်းသော ဝိညာဉ်တော်ရဲ့ အလုပ်ကို ကျွန်မ ဆုံးရှုံးတဲ့၊ အမှောင်ထဲ လဲကျပြီး နောက်ဆုံးမှာ လူစားထိုးခံရတဲ့ အဲဒီအချိန်အတောအတွင်းမှာ ဒါဟာ ကျွန်မအပေါ် ဘုရားရဲ့ ဖြောင့်မတ်တဲ့ စိတ်သဘောထား ရောက်လာတာပဲလို့ တွေးမိခဲ့တယ်။ ကျွန်မလုပ်ခဲ့တဲ့အရာကို ဘုရားက အရမ်းစက်ဆုပ်ပြီး သူ့မျက်နှာကို ကျွန်မဆီကနေ ကွယ်ဝှက်ခဲ့တယ်။ ဘုရားက ဖြောင့်မတ်ပြီး သန့်ရှင်းသလို၊ သူ့ရဲ့ စိတ်သဘောထားကို မပုန်ကန်မပြစ်မှားရဘူး။ ဒါပေမဲ့ ကျွန်မက ရှက်စိတ်မရှိခဲ့သလို၊ ဘုရားရဲ့ ဘုန်းအသရေကို အရှက်မဲ့စွာနဲ့ ခိုးခဲ့တယ်။ ဘုရားအမှုရဲ့ ရလဒ်တွေအတွက် ကျွန်မက နာမည်ခံပြီး ကိုယ့်အစွမ်းအစတွေနဲ့ပတ်သက်လို့ ကြွားခဲ့တယ်။ ကျွန်မမှာ တကယ် ဘုရားကို ကြောက်တဲ့စိတ်နှလုံးမရှိခဲ့သလို၊ အန္တိခရစ်တွေရဲ့ လမ်းကြောင်း လျှောက်နေခဲ့တယ်။ မကောင်းမှုကို ကျွန်မလုပ်နေခဲ့တာပဲ။ ဒီအဆင့်ထိ စဉ်းစားကြည့်တော့၊ ကျွန်မစိတ်နှလုံးက ဖျတ်ခနဲ နာကျင်သွားတယ်။ ကိုယ့်ကိုယ်ကို ချီးမြှောက်ပြီး အဆင့်အတန်းအတွက် ကျွန်မဆန္ဒကို ဖြည့်ဆည်းပေမဲ့၊ အပြန်အလှန်အနေနဲ့ ကျွန်မရခဲ့တာက၊ ဘုရားရဲ့ စက်ဆုပ်မှုနဲ့ သန့်ရှင်းသော ဝိညာဉ်တော်ရဲ့ အလုပ် ဆုံးရှုံးမှုဖြစ်တာကို မြင်ရတယ်။ ဒီလို ကျွန်မဆက်လုပ်ရင်၊ ကယ်တင်ခြင်းရမဲ့ ကျွန်မရဲ့ အခွင့်အရေး ဆုံးရှုံးမှာပဲ။ အခု၊ ကျွန်မက လူစားထိုးခံရတယ်။ အဲဒါက ဘုရားဆီကနေ သတိပေးချက်ပဲ။ ကျွန်မ ကိုယ့်ကိုယ်ကိုယ် မှန်မှန်ကန်ကန် သုံးသပ်ပြီး နောင်တရရမယ်။

ကျွန်မ တွေးဆမိတယ်။ “ငါဘာလို့ ကိုယ့်ကိုယ်ကိုယ် ချီးမြှောက် သက်သေခံပြီး မှားတဲ့လမ်းကြောင်းပေါ် ခြေလှမ်းနိုင်ခဲ့တာလဲ။ ဘယ်ဖောက်ပြန်ပျက်စီးတဲ့ စိတ်သဘောထားက ငါ့ကို ထိန်းချုပ်နေခဲ့တာလဲ”လို့ပေါ့။ ဘုရားဆီလည်း ဆုတောင်းပြီး ကျွန်မကို ဉာဏ်အလင်းပေး၊ လမ်းပြဖို့ တောင်းလျှောက်ခဲ့တယ်။ ဝိညာဉ်ရေးရာဝတ်ပြုဆုတောင်းရာမှာ ဒီဘုရားနှုတ်ကပတ်တော်တွေ ဖတ်ရတယ်။ “သင့်တွင် မာနထောင်လွှားပြီး စိတ်ကြီးဝင်သော စိတ်သဘောထားတစ်ခုရှိလျှင် ဘုရားသခင်ကို မဆန့်ကျင်ရန် ပြောဆိုခံရခြင်းသည် ထူးခြားမှုမရှိပေ။ သင်သည် ကိုယ့်ကိုယ်ကိုယ် မထိန်းနိုင်ပေ။ သင်ထိန်းချုပ်နိုင်သည်ထက် ကျော်လွန်သည်။ သင်သည် ရည်ရွယ်ချက်ရှိရှိဖြင့် လုပ်ဆောင်မည်မဟုတ်ပေ။ သင်၏ မောက်မာပြီး ထောင်လွှားသော သဘာဝဗီဇ၏ အုပ်စိုးမှုအောက်၌ သင် ထိုသို့ပြုလိမ့်မည်။ သင်၏ မာနထောင်လွှား ခြင်းနှင့် စိတ်ကြီးဝင်ခြင်းတို့သည် သင့်ကို ဘုရားသခင်အား အထင်အမြင်သေးစေမည်ဖြစ်ပြီး သူ့အား အရေးမပါသောသူအဖြစ် မြင်စေမည်ဖြစ်သည်။ ထိုအရာတို့သည် သင့်ကိုယ်သင် ချီးမြှောက်အောင် လုပ်လိမ့်မည်ဖြစ်ပြီး သင့်ကိုယ်သင် အစဉ်တစိုက် ပြစားဝင့်ဝါအောင် လုပ်လိမ့်မည် ဖြစ်သည်။ ယင်းတို့က သင့်အား အခြားသူများကို အထင်အမြင်သေးစေမည်၊ သင့်စိတ်နှလုံးထဲတွင် သင်ကိုယ်တိုင်မှလွဲ၍ အခြားမည်သူကိုမျှ ထားမည် မဟုတ်ချေ။ ယင်းတို့က သင်၏ စိတ်နှလုံးထဲမှ ဘုရားသခင်၏နေရာကို လုယူလိမ့်မည်။ ပြီးလျှင် နောက်ဆုံးတွင် သင့်အား ဘုရားသခင်၏နေရာတွင် ထိုင်ဖို့ဖြစ်စေပြီး သင့်ကိုယ်ပိုင်အတွေးများ၊ အကြံဉာဏ်များနှင့် အယူအဆများကို သမ္မာတရားအဖြစ် ကြည်ညိုလေးစားစေလျက်၊ သင့်ကို ကျိုးနွံနာခံဖို့ တောင်းဆိုစေမည် ဖြစ်သည်။ မိမိတို့၏ မောက်မာ၍ ထောင်လွှားသော သဘာဝ၏ အုပ်စိုးမှုအောက်၌ လူတို့သည် များပြားလှသော ဒုစရိုက်မှုကို ပြုကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) “မာနထောင်လွှားသည့် သဘာဝရှိသောလူများသည် ဘုရားသခင်ကို ပုန်ကန်ခြင်း၊ ခုခံခြင်း၊ ဘုရားကို ဝေဖန်အကဲဖြတ်သည့် အပြုအမူများကို ကျူးလွန်ခြင်းနှင့် ဘုရားကို သစ္စာဖောက်ခြင်းတို့ကို စွမ်းဆောင်နိုင်ပြီး၊ မိမိတို့ကိုယ်ကိုယ် ချီးမြှောက်ခြင်းနှင့် ၎င်းတို့၏ကိုယ်ပိုင် အမှီအခိုကင်းသော နယ်မြေများကို တည်ထောင်ဖို့ ကြိုးပမ်းအားထုတ်မှု တစ်ခုဖြစ်သည့် အမှုအရာများကို လုပ်ဆောင်နိုင်စွမ်း ရှိကြသည်။ ဘုရားသခင်၏ အမှုကို လက်ခံသည့် နိုင်ငံတစ်ခုတွင် ထောင်သောင်းချီ လူအချို့ရှိပြီး ဘုရားသခင်၏အိမ်တော်က ဘုရားသခင် ရွေးချယ်ထားသူများကို ဦးဆောင်ကာ ထိန်းကျောင်းဖို့ ထိုနေရာသို့ သင့်အား စေလွှတ်သည် ဆိုကြပါစို့။ ပြီးလျှင် ဘုရားသခင်၏အိမ်တော်က သင့်အား ဩဇာအာဏာ လွှဲပြောင်းပေးခဲ့ပြီး ငါ၊ သို့မဟုတ် အခြားမည်သူမျှ၏ ကြီးကြပ်ခြင်းမျှ မရှိဘဲ၊ သင့်ကို မိမိဘာသာ အလုပ်လုပ်ခွင့်ပြုသည် ဆိုကြပါစို့။ လအချို့ကြာပြီးနောက် သင်သည် အချုပ်အခြာအာဏာ ပိုင်စိုးသူ တစ်ခုကဲ့သို့ ဖြစ်လာပြီးလိမ့်မည် ဖြစ်ပြီး၊ အာဏာဟူသမျှသည် သင်၏လက်ထဲတွင် ရှိကာ၊ သင် ဦးစီးဦးကိုင် လုပ်လိမ့်မည် ဖြစ်သည်၊ ရွေးချယ်ခံထားရသူများ အားလုံးသည် သင့်ကို ဘုရားသခင် ဖြစ်သည့်အလား ကြည်ညိုကြမည်၊ ကိုးကွယ်ကြမည်၊ ကျိုးနွံနာခံကြလိမ့်မည်၊ ၎င်းတို့အားလုံးက စကားလုံးတိုင်းတွင် သင့်ကို ချီးမွမ်းခြင်း သီချင်းဆိုလျက်၊ သင်သည် ထိုးထွင်းအမြင်ရှိစွာ တရားဟောကြားသည်ဟု ပြောပြီး သင်၏ပြောဆိုချက်များသည် ၎င်းတို့လိုအပ်သည့် အရာဖြစ်ပြီး သင်သည် ၎င်းတို့အား ပံ့ပိုးပေးပြီး ဦးဆောင်နိုင်ကြောင်း မလျှော့တမ်း အခိုင်အမာဆိုကြမည်။ ပြီးလျှင် ၎င်းတို့၏ စိတ်နှလုံးသည် ဘုရားသခင်အတွက် နေရာရှိမည်မဟုတ်ပေ။ ဤသို့သောအမှုမျိုးသည် ပြဿနာမဖြစ်တတ်သလော။ သင်သည် ဤအမှုကို မည်သို့ ပြုပြီး ဖြစ်မည်နည်း။ ဤလူများအတွက် ထိုသို့သော တုံ့ပြန်မှုတစ်ခုကို လုပ်ဆောင်နိုင်စွမ်းရှိခြင်းက သင်လုပ်ဆောင်နေသည့် အလုပ်သည် ဘုရားသခင်ကို သက်သေခံခြင်း လုံးဝ မပါရှိသည်ကို သက်သေပြနေသည်။ ထို့ထက် သင့်ကိုယ်သင်သာ သက်သေခံပြီး၊ သင့်ကိုယ်သင်သာ ဝါကြွားခဲ့သည်။ သင်သည် ထိုသို့သော အကျိုးဆက်တစ်ခုကို မည်သို့ စွမ်းဆောင်ရရှိနိုင်ရသနည်း။ လူအချို့က ‘ကျွန်ုပ် မိတ်သဟာယပြုသည်မှာ သမ္မာတရား ဖြစ်သည်။ ကျွန်ုပ်သည် မိမိကိုယ်ကိုယ် မည်သည့်အခါမျှ သေချာပေါက် သက်သေမခံဖူးပါ။’ ဟု ပြောကြသည်။ သင်၏ထိုသဘောထား၊ ထိုဟန်ပန်သည် လူများကို ဘုရားသခင်၏နေရာမှ မိတ်သဟာယပြုဖို့ ကြိုးစားခြင်း ဖြစ်ပြီး၊ ယင်းက ဖောက်ပြန်ပျက်စီးသည့် လူသားတစ်ယောက်၏ အနေအထားတွင် ရပ်တည်နေခြင်း မဟုတ်ပေ။ သင်ပြောသမျှသည် စကားကြီး စကားကျယ်နိုင်သည့် စကားများဖြစ်ပြီး အခြားသူများကို တောင်းဆိုမှုများ ပြုနေခြင်း ဖြစ်သည်။ ယင်းက သင်ကိုယ်တိုင်နှင့် လုံးဝမသက်ဆိုင်ပေ။ ထို့ကြောင့် သင်ရယူမည့် အကျိုဆက်မှာ လူများက သင့်ကို ကိုးကွယ်စေဖို့၊ အားကျစေဖို့နှင့် အဆုံး၌ ၎င်းတို့အားလုံးက သင့်ကိ နာခံစေဖို့၊ သင့်ကို သက်သေခံဖို သင့်ကို ချီးမြှောက်ဖို့နှင့် သင့်ကို အလွန်ဆိုးရွားစွာ မြှောက်ပင့်ဖို့တို့ ဖြစ်သည်။ ထိုအရာ ဖြစ်ပျက်သည့်အခါ၊ သင်သည် ဆုံးခန်းတိုင် သွားလိမ့်မည် ဖြစ်သည်။ သင်သည် ကျရှုံးပြီးဖြစ်လိမ့်မည်။ ဤသည်က သင်တို့အားလုံး ယခုရောက်နေသည့် လမ်းကြောင်း မဟုတ်လော။ သင်သည် လူထောင်ပေါင်းအနည်းငယ် သို့မဟုတ် သောင်းပေါင်းအနည်းငယ်ကို ဦးဆောင်ဖို့ တောင်းဆိုခြင်း ခံရပါက၊ သင်သည် ဘဝင်ခိုက်နေလိမ့်မည်။ ထို့နောက်တွင် သင်သည် မာနထောင်လွှားလာပြီး ဘုရားသခင်၏ အနေအထား၊ စကားပြောခြင်းနှင့် လက်ဟန်ခြေဟန်နှင့်ပြောဆိုခြင်းတို့ကိုပါ စတင် နေရာယူဖို့ ကြိုးစားလိမ့်မည်ဖြစ်ပြီး၊ မည်သည့်အရာကို ဝတ်ရမည်၊ မည်သည့်အရာကို စားရမည် သို့မဟုတ် မည်သို့လမ်းလျှောက်ရမည်တို့ကို သင်သိမည် မဟုတ်ပေ။ သင်သည် ဘဝ၏ ဇိမ်ခံစရာများ၌ ပျော်ပါးမြူးထူးပြီး သာမန် ညီအစ်ကိုမောင်နှမများဖြင့် တွေ့ဆုံဖို့ အရေးတယူ မလုပ်ဘဲနေလျက်၊ ဘဝင်လေဟပ်လိမ့်မည်။ သင်သည် လုံးလုံးအကျင့်ပျက်ကာ— ထုတ်ဖော်ခြင်းနှင့် ဖယ်ရှားခြင်း ခံရလိမ့်မည်ဖြစ်ကာ ကောင်းကင်တမန်မင်းကဲ့သို့ပင် ဒဏ်ခတ်ခြင်း ခံရလိမ့်မည်။ သင်တို့အားလုံးသည် ဤသည်ကို လုပ်နိုင်စွမ်းရှိကြသည် မဟုတ်လော။ ထို့ကြောင့် သင်တို့သည် မည်သည့်အရာကို လုပ်ဆောင်သင့်သနည်း။ တစ်နေ့တွင် နိုင်ငံတိုင်းရှိ ဧဝံဂေလိအလုပ်အတွက် သင်တို့အား တာဝန်ယူခိုင်းရန် စီစဉ်ခဲ့ပြီး သင်တို့သည် အန္တိခရစ်တစ်ယောက်၏ လမ်းကြောင်းကို လျှောက်နိုင်စွမ်းရှိလျှင် ဤအမှုကို မည်သို့တိုးချဲ့နိုင်မည်နည်း။ ဤသည်မှာ ဒုက္ခပေးသည် မဟုတ်လော။ သို့ဆိုလျှင် မည်သူက သင်တို့ကို ထွက်သွား ခွင့်ပြုဝံ့မည်နည်း အပြင်သို့ စေလွှတ်ပြီးနောက်တွင် သင်သည် လုံးဝ ပြန်လာလိမ့်မည် မဟုတ်ပေ။ သင်သည် ဘုရားသခင်ပြောသမျှကို မည်သည့်အာရုံမျှ စိုက်မည် မဟုတ်ဘဲ၊ သင်သည် ဤလူများကို ကယ်တင်ခြင်း ဆောင်ကြဉ်းပေးကာ၊ ဘုရားသခင်၏ အမှုကို ပြုနေသည့်အလား၊ ပြီးလျှင် ဘုရားသခင်သည် ပေါ်ထွန်းခဲ့ပြီး ဖြစ်ကာ၊ ဤနေရာတွင် အလုပ်လုပ် နေသည့်အလား လူများကို ခံစားစေလျက်၊ ဆက်လက် ကြွားဝါနေပြီး သင့်ကိုယ်သင် သက်သေခံနေလိမ့်မည်— ပြီးလျှင် လူများက သင့်ကို ကိုးကွယ်သည်နှင့်အညီ၊ သင်သည် ပီတိရွှန်းပြီး၊ ၎င်းတို့က သင့်ကို ဘုရားသခင်ကဲ့သို့ ဆက်ဆံပါက၊ သင်သည် သဘောပင်တူ နေလိမ့်မည်။ သင်သည် ဤအဆင့်ကို ရောက်သည်နှင့် တစ်ပြိုင်နက်၊ သင်ပွဲသိမ်းသွားပြီဖြစ်သည်။ သင်သည် တစ်စစီပျက်စီး သွားလိမ့်မည်။ သင် သတိမထားမိဘဲ၊ ဤမာနထောင်လွှားသည့် သဘာဝမျိုးသည် အဆုံး၌ သင်၏ပျက်စီးခြင်း ဖြစ်လိမ့်မည်။ ဤသည်မှာ အန္တိခရစ်များ၏ လမ်းကြောင်းကို လျှောက်သည့် လူတစ်ဦး၏ နမူနာတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မာနထောင်လွှားသော သဘာဝတစ်ခုသည် ဘုရားသခင်အပေါ် လူသား၏ခုခံခြင်း၏ အရင်းအမြစ်၌ ရှိသည်) ဘုရားနှုတ်ကပတ်တော်တွေကနေ နားလည်သွားတယ်။ ကိုယ့်ကိုယ်ကိုယ် ချီးမြှောက်ပြီး သက်သေခံနေချိန်မှာ၊ ကျွန်မက မာနထောင်လွှားတဲ့ သဘာဝရဲ့ ထိန်းချုပ်မှုအောက်မှာ ရှိခဲ့တာပဲ။ ကျွန်မရဲ့ ဆေောင်းပါးသုံးပုဒ်ကို ဗီဒီယိုအနေနဲ့ ဖန်တီးပြီး အွန်လိုင်းမှာ တင်ထားလို့၊ ကျွန်မ ကိုယ့်ကိုယ်ကိုယ် အရမ်းအလေးထားခဲ့ပြီး၊ ကျွန်မက သမ္မာတရား စစ်မှန်မှုရှိပြီး ကယ်တင်ခံရမဲ့သူတစ်ယောက်ပဲလို့ တွေးခဲ့တယ်။ ညီအစ်ကို မောင်နှမတွေရဲ့ ပြဿနာတွေကို ဖြေရှင်းနိုင်ပြီး၊ အသင့်တော်ဆုံး ခေါင်းဆောင်တစ်ဦးဖြစ်တဲ့အတွက်လည်း ကိုယ့်ကိုယ်ကိုယ် ချီးမွမ်းခဲ့တယ်။ ညီအစ်ကို မောင်နှမတွေက သူတို့ရဲ့ အခြေအနတွေကို ဆွေးနွေးကြသည်ဖြစ်စေ၊ အလုပ်အကြောင်း ကျွန်မတို့ ပြောကြသည်ဖြစ်စေ၊ ကျွန်မမှာ သမ္မာတရားစစ်မှန်မှုရှိတယ်လို့ သူတို့မြင်ပြီး ကျွန်မကို အထင်ကြီး၊ ကိုးကွယ်အောင်လို့ ကျွန်မရဲ့ အတွေ့အကြုံ သက်သေခံချက် ဆောင်းပါးတွေကို ပြဖို့နဲ့ အသိပညာနဲ့ အတွေ့အကြုံတွေ ကျွန်မ ရခဲ့ပုံကို စိစစ်ဖို့ အခွင့်အရေးတိုင်းကို ကျွန်မ အသုံးပြုခဲ့တယ်။ ကျွန်မ အရမ်းမာနထောင်လွှားတော့ ဆင်ခြင်တုံတရားအားလုံး ပျောက်ဆုံးပြီး၊ ကိုယ်ဘယ်သူမှန်းကို မသိတော့တာပါ။ ဆင်ခြင်တုံတရား နည်းနည်းရှိပြီး ဘုရားကို ကြောက်ရွံ့စိတ်နည်းနည်းရှိတဲ့ လူတိုင်းက ဘုရားရဲ့အမှုက စွမ်းဆောင်ရရှိတဲ့ ရလဒ်တွေကို မြင်တဲ့အခါ ဘုန်းအသရေအားလုံးကို ဘုရားကို ပေးကြမှာပဲ။ ဒါပေမဲ့ ကျွန်မကတော့ ဘာဆင်ခြင်တုံတရားမှ မရှိခဲ့ဘူး။ အတွေ့အကြုံ သက်သေခံချက် ဆောင်းပါးတချို့ ကျွန်မ ရေးခဲ့ပြီး ကျွန်မမှာ သမ္မာတရား စစ်မှန်မှုရှိတယ်လို့ ထင်ခဲ့တယ်။ ဒါကြောင့် ကျွန်မ ကိုယ့်ကိုယ်ကိုယ် စသက်သေခံခဲ့တယ်။ ကျွန်မမှာ ရှက်စိတ် တကယ်ကို မရှိခဲ့တာ။ ဗီဇက အရမ်းကို မာနထောင်လွှားပြီး စိတ်ကြီးဝင်တဲ့ ပေါလုကို တွေးမိတယ်။ သူက တခြားလူတွေထက် ပိုနားလည်ပြီး တမန်တော်တစ်သိုက်ရဲ့ အထက်မှာ ရှိတယ်လို့ သူ ထင်ခဲ့တယ်။ သူက သူ့ကိုယ်သူ လုံးဝ စိတ်ဖြာလေ့လာဆွေးနွေးဖို့၊ သိဖို့ မကြိုးစားခဲ့သလို၊ ဘုရားရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်မခံခဲ့ဘူး။ သူ့အလုပ်မှာ ရလဒ်တချို့ကို ပေါလုမြင်တဲ့အခါ၊ သူ့ကိုယ်သူ နေရာတကာ ကြွားလုံးထုတ်ခဲ့တယ်။ သူက အလုပ်လုပ်တာနဲ့ ဟောပြောရာမှာ တော်တယ်လို့ ပြနေခဲ့တယ်။ သူ ဘယ်လောက် ဆင်းရဲဒုက္ခခံခဲ့ပြီး၊ ဘယ်လောက် ကြီးမားတဲ့ အဖိုးအခ ပေးခဲ့တယ်ဆိုတာကို သူ သက်သေခံခဲ့ပြီး၊ ယုံကြည်သူ အတော်များများကို အထင်အမြင်မှားစေခဲ့တယ်။ သူ့မှာ သမ္မာတရား စစ်မှန်မှုရှိတယ်လို့ လူတွေကို တလွဲယုံကြည်စေခဲ့ပြီး၊ သူ့စကားတွေကို ဘုရားနှုတ်ကပတ်တော်တွေအဖြစ် သဘောထားစေခဲ့တယ်။ နောက်ဆုံးမှာ ဘုရားရဲ့ စိတ်သဘောထားကို သူ ပုန်ကန်ပြစ်မှားခဲ့ပြီး ဘုရားရဲ့ အပြစ်ဒဏ်ကို ရင်ဆိုင်ခဲ့ရတယ်။ ကျွန်မ ထုတ်ဖော်ပြခဲ့တဲ့ စိတ်သဘောထားက ပေါလုနဲ့ ထူးမခြားနားပါပဲ။ ကျွန်မကလည်း အရမ်းကို မာနထောင်လွှားပြီး စိတ်ကြီးဝင်ခဲ့တယ်။ အတွေ့အကြုံ သက်သေခံချက် ဆောင်းပါးတချို့ ကျွန်မ ရေးခဲ့ပြီး ကိုယ့်ကိုယ်ကိုယ် သမ္မာတရား စစ်မှန်မှုရှိတဲ့ သူတစ်ယောက်လို ထုတ်ပြခဲ့တယ်။ ကြွားဖို့ ဒီဆောင်းပါးတွေကို ကျွန်မ အမြဲသုံးခဲ့တယ်။ အဲဒါက ညီအစ်ကို မောင်နှမတွေကို ကျွန်မကို ကိုးကွယ်စေခဲ့တယ်။ ပေါလုလိုပဲ လူတွေကို ကျွန်မက အထင်အမြင်မှားစေခဲ့တာပဲ။ ဘုရားကသာ သမ္မာတရားဖြစ်ပြီး ဘုရားရဲ့ နှုတ်ကပတ်တော်ကပဲ လူတွေရဲ့ အခြေအနေနဲ့ အခက်အခဲတွေကို ဖြေရှင်းပေးနိုင်တယ်။ ဘုရားနှုတ်ကပတ်တော်တွေပဲ လူတိုင်းဆီ ဖြန့်ဖို့ သင့်တော်တယ်။ ဘုရားကပဲ လူတွေရဲ့ ကိုးကွယ်၊ လေးစားကြည်ညိုမှုနဲ့ ထိုက်တန်တယ်။ ကျွန်မက ဖောက်ပြန်ပျက်စီးတဲ့ လူသားသာသာဖြစ်ပေမဲ့ ကျွန်မကို လူတွေ အထင်ကြီးပြီး ကိုးကွယ်ဖို့ အမြဲ အားထုတ်လိုက်စားနေခဲ့တယ်။ ဘုရားကို အတိုက်အခံလုပ်နေတဲ့ လမ်းကြောင်းကို ကျွန်မ လျှောက်နေခဲ့တာပဲ။ နောင်တမရခဲ့ရင်၊ သူ့စိတ်သဘောထားကို ပုန်ကန်ပြစ်မှားမိပြီး ကျွန်မ ဖျက်ဆီးခံရမှာ။ စိတ်ထဲမှာ၊ အကြောက်တရားနဲ့ ကျွန်မ တုန်လှုပ်နေခဲ့တယ်။ အချိန်မရွေး ဘုရားရဲ့ ဒေါသက ကျွန်မအပေါ် ပွင့်ထွက်နိုင်မဲ့အတိုင်းပါပဲ။ ကျွန်မရဲ့ စိတ်နှလုံးထဲမှာ၊ ဘုရားကို အဆက်မပြတ် ပြောနေခဲ့တယ်။ “ဘုရားသခင်။ ကျွန်မ မှားခဲ့ပါတယ်။ ကျွန်မက ဖောက်ပြန်ပျက်စီးတဲ့ လူသားဆိုတာထက် ဘာမှမပိုပါဘူး။ ကျွန်မရဲ့ စိတ်သဘောထားက မာနထောင်လွှားတယ်၊ ကိုယ်တော်ရဲ့ ဘုန်းအသရေကို ကျွန်မ ခိုးပြီး သန့်ရှင်းသော ဝိညာဉ်တော်ရဲ့ အလုပ်ကို ကျွန်မ ဆုံးရှုံးခဲ့ပါတယ်။ ဒါက ကိုယ်တော်ရဲ့ ဖြောင့်မတ်မှုပါပဲ။ ကျွန်မ အရမ်းကို ကျိုးကြောင်းမသင့်ခဲ့သလို၊ တကယ် အပြစ်ပေးခံရသင့်ပါတယ်။ ဘုရားသခင်။ ကိုယ်တော် ကျွန်မကို စွန့်ပစ်မှာ အရမ်းကြောက်မိသလို၊ ကိုယ်တော်ရှေ့ကို လာပြီး နောင်တရဖို့ ကျွန်မ လိုလားနေပါတယ်”လို့ပေါ့။

နောက်ပိုင်းမှာ၊ ကျွန်မ ကိုယ့်ကိုယ်ကိုယ်လည်း သုံးသပ်နေခဲ့ပြီး၊ အတွေ့အကြုံ သက်သေခံချက် ဆောင်းပါးတွေကို ရေးတာက သမ္မာတရား စစ်မှန်မှုရှိတာဖြစ်ပြီး ကျွန်မ ကြီးမြတ်တယ်လို့ ကျွန်မ အမြဲတွေးခဲ့တာကို သဘောပေါက်ခဲ့တယ်။ အဲဒီလို အမြင်က သမ္မာတရားနဲ့ ကိုက်ညီရဲ့လား။ ဘုရားနှုတ်ကပတ်တော်တွေ ကျွန်မဖတ်ပြီး ဒီမေးခွန်းအတွက် အဖြေကို တွေ့ခဲ့တယ်။ ဘုရားသခင်က ပြောသည်- “လူတို့၏အသက်တာများသည် အလွန်နှေးကွေးစွာ တိုးတက်သည်။ အဘယ်ကြောင့်ဆိုသော် လူများနားလည်သည့် သမ္မာတရားတွင် လူများ၏သဘာဝအနှစ်သာရ၊ လူများ၏ ဖြစ်တည်မှုနှင့် လူများက အသက်ရှင်နေထိုင်သည့် အရာများ ပါဝင်သည်။ ထို့ပြင် ဤတွင် လူတစ်ဦး၏ အသက်စိတ်သဘောထား ပြောင်းလဲခြင်းအပြင် လူတစ်ဦး၏ အသက်တာ ပြောင်းလဲခြင်းပါ ပါဝင်ပတ်သက်လေသည်။ သင်၏အသက်တာသည် အခြားအသက်တာသို့ ပြောင်းလဲဖို့ အဘယ်ကြောင့် အလွန်လွယ်ကူနိုင်ရသနည်း။ တစ်နည်းအားဖြင့်ဆိုရသော် ၎င်းသည် ဘုရားသခင်၏ အမှုကို လိုအပ်သည်။ ထို့ပြင် တစ်ချိန်တည်းတွင် ၎င်းသည် လူများ တက်ကြွစွာ ပူးပေါင်းပါဝင်ဖို့ကိုလည်း လိုအပ်သည်။ ယင်းတို့အပြင် ပြင်ပပတ်ဝန်းကျင်၏ စမ်းသပ်မှုများသာမက သင်၏ပုဂ္ဂိုလ်ရေးအရ လိုက်စားခြင်း ရှိသည်။ ထို့ပြင် သင့်တွင် လုံလောက်သောအစွမ်းအစနှင့် သိနားလည်နိုင်ခြင်းတို့ ရှိကြရမည်။ ပြီးလျှင် ထိုအခါတွင် ဘုရားသခင်က သင့်ကို နောက်ထပ် ဉာဏ်အလင်းပေးခြင်းနှင့် လမ်းညွှန်ချက်တို့ကို ပေးလိမ့်မည်။ ထို့အပြင် ဘုရားသခင်သည် အချို့သော ပြစ်တင်ဆုံးမခြင်းများ၊ တရားစီရင်ခြင်းများ၊ ပြုပြင်ခြင်းများနှင့် ကိုင်တွယ်ခြင်းတို့ကို သင့်အား ပြုလိမ့်မည်။ ပြီးလျှင် သင်၏ညီအစ်ကိုမောင်နှမများသည် သင့်ကို ဝေဖန်လိမ့်မည်။ သို့ဖြစ်စေကာမူ သင်သည် ဆက်၍လိုက်စားရမည်။ ဤနည်းအားဖြင့် စာတန်နှင့်ဆိုင်သော ထိုအရာများကို ဖယ်ရှားရှင်းထုတ်ပစ်နိုင်မည်။ ထိုအခါမှသာ သမ္မာတရားနှင့်ဆိုင်သော အပြုသဘောဆောင်သည့် အရာများသည် တဖြည်းဖြည်းချင်း ဝင်ရောက်လာနိုင်မည်။...တရားဒေသနာများစွာကို သင်နားထောင်ခဲ့ပြီးသောကြောင့် သမ္မာတရားသည် သင့်အသက်ဖြစ်လာပြီးဖြစ်ကာ သင်သည် သမ္မာတရားကို ရရှိပြီးဖြစ်သည်ဟု မထင်လေနှင့်။ သင်သည် ဝေးနေဆဲဖြစ်သည်။ သက်သေခံချက်ဆောင်းပါးတစ်ပုဒ်ကို သင်ရေးသားခဲ့ပြီးရုံမျှဖြင့် သို့မဟုတ် ထိုအတွေ့အကြုံမျိုး ရှိရုံမျှဖြင့် သင်သည် ကယ်တင်ခြင်း ခံရပြီးဖြစ်သည်ဟု မထင်နှင့်။ သင်သည် ယခုအထိ ထိုမျှခရီးမရောက်သေးပေ။ ထိုသည်မှာ သင်၏ကြာရှည်သော အသက်တာအတွေ့အကြုံထဲရှိ သေးငယ်သော အပိုင်းအစလေးတစ်ခုမျှသာ ဖြစ်သည်။ ဤအပိုင်းအစသည် တစ်ဒင်္ဂမျှသာကြာသော စိတ်နေစိတ်ထားတစ်ခု၊ တစ်ဒင်္ဂမျှသာကြာသော ခံစားချက်တစ်ခု၊ တစ်ဒင်္ဂမျှသာကြာသော အလိုဆန္ဒ သို့မဟုတ် ရည်မှန်းချက်တစ်ခုမျှသာ ဖြစ်နိုင်ပြီး ထို့ထက် မပိုပေ။ တစ်နေ့တွင် သင်သည် အားနည်းလာပြီး သင် တစ်ချိန်က ပေးခဲ့ဖူးသည့် သက်သေခံချက်များ၊ တစ်ချိန်က သင်ဆိုခဲ့ဖူးသည့် ကျမ်းကျိန်ချက်များနှင့် တစ်ချိန်က သင်သဘောပေါက်ခဲ့ဖူးသည့် နားလည်ခြင်းများကို ပြန်ကြည့်ပြီး နားထောင်ဖြစ်သောအခါ ယင်းတို့သည် သင့်အတွက် စိမ်းနေလိမ့်မည်။ ပြီးလျှင် "ထိုသည်မှာ ကျွန်ုပ်လော။ ကျွန်ုပ်တွင် ထိုကဲ့သို့သောကြီးကျယ်သည့် ဂုဏ်သတင်းကျော်ကြားခြင်း ရှိခဲ့သလော။ ကျွန်ုပ် ဘာကြောင့် မသိရသနည်း။ ယင်းမှာ ကျွန်ုပ်ဖြစ်သည်ဟု သင် သေချာ၏လော" ဟု သင်ပြောလိမ့်မည်။ ဤနေရာတွင် သင်၏အသက်တာသည် မပြောင်းလဲသေးကြောင်းကို သင်သဘောပေါက်လာလိမ့်မည်။ သင်၏အသက်တာ မပြောင်းလဲသေးသည်က မည်သည်ကို ညွှန်ပြသနည်း။ ၎င်းက သင်၏စိတ်သဘောထားသည် မပြောင်းလဲသေးကြောင်းကို ပြသည်။ ထိုသည်ကို သင်ရှာဖွေတွေ့ရှိသောအခါ သင်မည်ကဲ့သို့ ခံစားရလိမ့်မည်နည်း။ သက်သေခံချက်များပေးခဲ့ဖူးပြီး သင်သည် ကြီးမားသော ဝိညာဉ်ရင့်ကျက်မှု ရှိပြီးသားဖြစ်သည်ဟု တွေးထင်ခဲ့သော်လည်း ယခုသင်ဖြစ်နေသကဲ့သို့ အပျက်သဘောဆောင်လာနိုင်သေးသည်လော။ လူတစ်ဦး၏ စိတ်သဘောထားကို ပြောင်းလဲခြင်းသည် ခက်ခဲလွန်းသည်ဟု သင်ထင်မည် မဟုတ်လော။ သမ္မာတရားသည် လူများတွင် ညတွင်းချင်း ဖြစ်ပေါ်လာနိုင်သည့်အရာ တစ်စုံတစ်ခု မဟုတ်ပေ။ အကယ်၍ လူများသည် သမ္မာတရားကို သူတို့၏အသက်အဖြစ် အမှန်တကယ် ရပါက သူတို့ကို ကောင်းချီးခံစားရလိမ့်မည်။ ပြီးလျှင် သူတို့၏အသက်တာများသည် မတူကွဲပြားလာလိမ့်မည်။ သူတို့သည် ယခုသူတို့ဖြစ်နေကဲ့သို့ မဟုတ်တော့ဘဲ ဖောက်ပြန်ပျက်စီးသော စိတ်သဘောထားများကို မကြာခဏ ထုတ်ဖော်ပြကြမည်။ သို့သော် ဘုရားသခင်ထံ လုံးဝ ကျိုးနွံနာခံနိုင်လာလိမ့်မည်ဖြစ်ပြီး သူတို့၏တာဝန်ကို သစ္စာစောင့်သိစွာ ထမ်းဆောင်နိုင်ကြလိမ့်မည်။ ပြီးလျှင် သူတို့သည် အပြည့်အဝ ပြောင်းလဲသွားကြလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) “လူအများစု၏ အတွေ့အကြုံ သက်သေခံချက် ဆောင်းပါးများသည် ၎င်းတို့အား တစ်စုံတစ်ခုကို လုပ်ဆောင်ရန် အတင်းစေခိုင်းသည့် အခြေအနေတစ်ခုကို တွေ့ကြုံရခြင်းနှင့်လည်းကောင်း၊ ၎င်းတို့၏ လုပ်ရပ်များ၌ ‘ဘုရားသခင်ကို ကျိုးနွံနာခံခြင်း’ ကို ရရှိခြင်းနှင့်လည်းကောင်း သက်ဆိုင်သည်။ ပြီးလျှင် ၎င်းတို့သည် များစွာပါဝင်ဖြည့်ဆည်းခဲ့သည်ဟု ထင်မြင်လျက် ၎င်းတို့၏ စိတ်နှလုံးတွင် ကျေနပ်မှုရှိခြင်းနှင့်လည်း သက်ဆိုင်သည်။ သင်သည် သက်သေခံချက် ဆောင်းပါးတစ်ခုကို ရေးခဲ့ပြီးသော်လည်း ‘ကြည့်ပါ။ ငါ့တွင် သက်သေခံချက်တစ်ခုရှိသည်။ ငါသည် ဘုရားသခင်ကို စိတ်ပျက်အောင် မလုပ်ခဲ့ပါ။ ငါသည် ဤအခြေအနေတွင် ငါ၏တာဝန်ကို ထိန်းသိမ်းခဲ့ပြီ’ ဟု သင် ထင်မြင်လျက် အခြေခံအားဖြင့် ဗန်းပြနေခြင်း၊ သက်သေခံနေခြင်း၊ သင့်ကိုယ်သင် ဂုဏ်တင်နေခြင်း ဖြစ်သည်။ အချို့မှာ ပြုပြင်ခြင်းနှင့် ကိုင်တွယ်ဖြေရှင်းခြင်းကို ရင်ဆိုင်ရသောအခါ၌ မိမိကိုယ်ကို လေးနက်စွာ ဆင်ခြင်သုံးသပ်ကောင်း သုံးသပ်နိုင်ကာ ‘ငါသည် ဝတ်ကျေတမ်းကျေပုံစံဖြင့်သာ လုပ်ဆောင်နေပြီး ဘုရားသခင်ကို စိတ်ကျေနပ်အောင် မလုပ်ခဲ့ပါ။ ထို့ကြောင့် ငါပြောင်းလဲမည်’ ဟူ၍ သဘောပေါက်နိုင်သည်။ မည်သည့်ရှုထောင့်များကို သင်ပြောင်းလဲသနည်း။ သင်၏ နည်းလမ်းများ၊ အတွေးစဉ်များ၊ ဤအရာအား လုပ်ဆောင်ခြင်းအပေါ် သင်၏ အမြင်များနှင့် သဘောထားများ ပြောင်းလဲသည်။ သို့ရာတွင် သင်၏ ဖောက်ပြန်ပျက်စီးသော စိတ်သဘောထား ပြောင်းလဲသလော။ မပြောင်းလဲပေ။ နောက်ကွယ်တွင် သင်သည် မာနထောင်လွှားပြီး မိုက်ရိုင်းဆဲဖြစ်သည်။ လူများနှင့် အမှုအရာများအား သင်ရှုမြင်ပြီး ကိုင်တွယ်ပုံတွင်ရှိသော သင်၏ရှုထောင့်၊ ရပ်တည်ချက်နှင့် အမြင်တို့သည် ဘုရားနှုတ်ကပတ်တော်အပေါ် လုံးဝ အခြေမခံပေ။ ထို့ကြောင့် သင်၏ ဖောက်ပြန်ပျက်စီးသော စိတ်သဘောထားသည် ယခုတွင်ပင် စတင်၍ ပြောင်းလဲခြင်း မရှိသေးပေ။ ဤသို့ဆိုလျှင် သင်၏ ပြောင်းလဲခြင်းဆိုသောအရာမှာ အဘယ်နည်း။ ယင်းသည် အပြုအမူနှင့် ဘဝနေမှုပုံစံ ပြောင်းလဲခြင်းသာဖြစ်သည်။ ပြီးလျှင် လူများနှင့် အမှုအရာများအား သင်ကိုင်တွယ်ဖြေရှင်းသည့်ပုံစံတွင် သင်၏လေသံ၊ အသံအနိမ့်အမြင့်နှင့် ပုံစံတို့သည် အတန်ငယ် ပြောင်းလဲနိုင်သည်။ သင်၏ စိတ်ဓာတ်ခိုင်မာမှုက ပို၍ ပြင်းထန်လာပြီး အတွေ့အကြုံဆိုင်ရာ သက်သေခံချက်များစွာကို ကြားခြင်းမှ ခွန်အားရရှိခြင်းနှင့်အတူ အမျိုးမျိုးသော အခြေအနေများ၊ ပြုပြင်ခြင်းနှင့် ကိုင်တွယ်ဖြေရှင်းခြင်းများပြီးနောက်တွင် ဘုရားသခင်ကို ယုံကြည်ရန် သင်၏ စိတ်ခိုင်မာမှုနှင့် ဘုရားသခင်နောက်လိုက်ရန် စိတ်ပိုင်းဖြတ်ချက်သည် ပို၍ ခိုင်မာလာသည်။ ဤသည်တို့မှာ ဖြစ်ပေါ်ခဲ့သည့် ပြောင်းလဲမှုများဖြစ်သည်။ ဤပြောင်းလဲမှုများသည် သင့်အား အတိုင်းအတာတစ်ခုအထိ ပို၍ ဂုဏ်သိက္ခာရှိစေသည်။ ဖြောင့်မှန်စေသည်။ စိတ်ခိုင်မာစေသည်။ ပြီးလျှင် သမ္မာတရားအပေါ်၊ ကယ်တင်ခြင်းရယူခြင်းအပေါ် သင်၏ သဘောထားသည် အတန်ငယ်ပို၍ အပြုသဘောဆောင်လာသည်။ တက်ကြွလာသည်။ မျှော်လင့်ချက်ဖြင့် ပြည့်နှက်လာပြီး အကောင်းမြင်လာသည်။...မကောင်းသောအချက်မှာ သင်တို့ယခုအထိ ထုတ်ဖော်ပြခဲ့ပြီး ပေါ်လွင်ခဲ့သောအရာသည် အပြုအမူနှင့် အတွေးအမြင်စနစ် ပြောင်းလဲခြင်းသာ ဖြစ်သည်။ သင်၏ မသိစိတ်၌ အချို့သော အတော်အတန် အပြုသဘောဆောင်သည့်၊ တက်ကြွသည့်၊ အကောင်းမြင်သည့် အရိပ်အယောင်များ နိုးထလာသည့် လက္ခဏာအချို့လည်းရှိသည်။ သို့သော် ဤလက္ခဏာများက သင်တို့၏ ဖောက်ပြန်ပျက်စီးသော စိတ်သဘောထားက စတင်ပြောင်းလဲပြီဟူသည့် သဘောမဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မ အရမ်းအရှက်ကွဲပြီး အရှက်ရခဲ့တယ်။ အရင်တုန်းက၊ ဗီဒီယိုတွေအနေနဲ့ ဖန်တီးခံရပြီး အွန်လိုင်းမှာ အတင်ခံရတဲ့ အတွေ့အကြုံ သက်သေခံချက် ဆောင်းပါးတချို့ကို ရေးရင်၊ ကျွန်မမှာ သမ္မာတရားစစ်မှန်မှုရှိပြီး တခြားလူတွေထက် ပိုတော်မှာဖြစ်သလို၊ ကယ်တင်ခြင်းနဲ့တောင် အလှမ်းဝေးမှာမဟုတ်ဘူးလို့ ထင်ခဲ့တယ်။ ဘုရားနှုတ်ကပတ်တော်တွေအရ၊ ကျွန်မရဲ့ အမြင်က မှားယွင်းပြီး သမ္မာတရားနဲ့ မကိုက်ဘူး။ ကျွန်မက ကိစ္စတစ်ခုနဲ့ပတ်သက်လို့ ကိုယ့်ကိုယ်ကိုယ် သုံးသပ်ပြီး၊ အသိပညာရှိခဲ့လို့ အတွေ့အကြုံ သက်သေခံချက် ဆောင်းပါးတစ်ပုဒ် ရေးခဲ့ရင်တောင်၊ အဲဒါက ကျွန်မ ဒီအဆင့်မှာ ဆုလာဘ်နဲ့ အသိပညာတချို့ ရှိခဲ့တဲ့သဘောပဲ ဖြစ်ပါတယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို စွန့်ပယ်ပြီး စစ်မှန်မှုနဲ့ အသက်ရှိတဲ့သူ တစ်စုံတစ်ယောက်ဖြစ်သွားတဲ့ သဘောမဟုတ်ဘူး။ အမှန်တော့၊ ကျွန်မက စာတန်က ဖျက်ဆီးတာကို နက်နက်ရှိုင်းရှိုင်း ခံခဲ့ရတာပါ။ စာတန်ဆန်တဲ့ စိတ်သဘောထားတွေက ကျွန်မထဲမှာ နက်နက်ရှိုင်းရှိုင်း အရိုးစွဲခဲ့ပြီး၊ စာတန်ဆန်တဲ့ အဆိပ်တွေလည်း ကျွန်မထဲမှာ အများကြီး ရှိတယ်။ သမ္မာတရား နည်းနည်း ကျွန်မ နားလည်ရင် ဒါမှမဟုတ် ကိစ္စတစ်ခုခုနဲ့စပ်လျဉ်းပြီး သမ္မာတရားကို တစ်ကြိမ်လက်တွေ့လုပ်နိုင်ခဲ့ရင်၊ ကျွန်မရဲ့ စာတန်ဆန်တဲ့ စိတ်သဘောထားက လုံးဝ ပြောင်းလဲသွားမယ်ဆိုတာမျိုး လုံးဝ မဟုတ်ပါဘူး။ ဒီအချိန်အတောအတွင်းမှာ၊ ကျွန်မရဲ့ မာနထောင်လွှားတဲ့ စိတ်သဘောထားနဲ့ ကျွန်မ အသက်ရှင်ခဲ့တယ်။ ကျွန်မက လူတိုင်းထက် ပိုသာလွန်ပြီး ပိုတော်တယ်လို့ ထင်နေခဲ့ပြီး၊ ကိုယ့်ကိုယ်ကိုယ် အရှက်မဲ့စွာနဲ့ ချီးမြှောက်ပြီး ကြွားနေခဲ့တယ်။ ညီအစ်ကို မောင်နှမတွေကိုလည်း ကျွန်မရဲ့ မာနထောင်လွှားတဲ့ စိတ်သဘောထားနဲ့ တစ်ဇောက်ကန်းစိတ်နဲ့ မမြင်မကန်း ပြုပြင်နေခဲ့တယ်။ ကျွန်မမှာ မဖြေရှင်းရသေးတဲ့ ဖောက်ပြန်ပျက်စီးတဲ့ စိတ်သဘောထားတွေ အများကြီး ရှိသေးသလို၊ ဘုရားနှုတ်ကပတ်တော်ကို ကျွန်မရဲ့ အသက်အနေနဲ့ လုံးဝ မရှိထားခဲ့ဘူး။ ကျွန်မရေးခဲ့တဲ့ အတွ့အကြုံ သက်သေခံချက် ဆောင်းပါးတွေက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေ၊ မမှန်တဲ့ အမြင်တွေအပေါ် သိနားလည်မှုတချို့ ကျွန်မမှာ ရှိခဲ့ပြီး၊ သမ္မာတရား အနည်းအကျဉ်းကို ခဏတာ လက်တွေ့လုပ်ဆောင်နိုင်ခဲ့ပေမဲ့၊ ကျွန်မရဲ့ ကိုယ်ပိုင် သဘာဝ အနှစ်သာရကို ကျွန်မ လုံးလုံးလျားလျား မုန်းတီးပြီး ပုန်ကန်ခြင်း ရှိမလာသေးတဲ့ သဘောပဲဖြစ်တယ်ဆိုတာကိုလည်း ကျွန်မ သဘောပေါက်ခဲ့တယ်။ ဒီလိုမျိုး ကိစ္စတစ်ခုနဲ့ ရင်ဆိုင်ရတဲ့အခါ၊ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေက ချည်နှောင်တာ ကျွန်မ ခံရဆဲဖြစ်ပြီး၊ သမ္မာတရားကို လက်တွေ့မလုပ်နိုင်သေးဘူး။ အရင်အတိုင်းပဲ၊ လူ့အကြိုက်လိုက်သူအနေနဲ့ ကျွန်မရဲ့ အတွေ့အကြုံအကြောင်း ကျွန်မရေးပြီး၊ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်”ဆိုတဲ့ စိတ်ကူးရဲ့ ထိန်းချုပ်တာ ခံခဲ့ရသလို၊ ကျွန်မက တစ်ကိုယ်ကောင်းဆန်၊ စက်ဆုပ်စရာကောင်းပြီး ကိုယ်ကျိုးစီးပွားတွေကို စောင့်ရှောက်နေမှန်း သဘောပေါက်တဲ့အခါ၊ ဘုရားနှုတ်ကပတ်တော်တွေကို ဖတ်ရာကတစ်ဆင့်၊ အဲဒီလို ရှုထောင့်အပေါ် နည်းနည်း ပိုသိမြင်လာခဲ့တယ်။ ဒါပေမဲ့ နောက်ပိုင်း၊ ဒီလိုကိစ္စမျိုးနဲ့ ရင်ဆိုင်ရတဲ့အခါ၊ ကျွန်မရဲ့ တစ်ကိုယ်ကောင်းဆန်၊ လှည့်ဖြားတတ်တဲ့ သဘာဝရဲ့ ထိန်းချုပ်တာ ကျွန်မ ခံနေရဆဲဖြစ်ပြီး၊ သမ္မာတရားကို လုံးဝ လက်တွေ့မလုပ်နိုင်ခဲ့ဘူး။ ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းတွေကို ကျွန်မ ပိုလက်ခံပြီး ဖောက်ပြန်ပျက်စီးတဲ့ စိတ်သဘောထားကို ဖြည်းဖြည်းချင်း စွန့်ပယ်ဖို့ လိုနေသေးတယ်။ စစ်မှန်တဲ့ စိတ်သဘောထားဆိုင်ရာ ပြောင်းလဲမှုနဲ့ သမ္မာတရား စစ်မှန်မှုရှိတဲ့ လူတွေက သူတို့အပေါ် ဘယ်အရာပဲဖြစ်ပါစေ၊ အမှုအရာတွေကို ဘုရားနှုတ်ကပတ်တော်တွေကို အခြေခံပြီး ရှုမြင်ကြသလို၊ သူတို့ရဲ့ စာတန်ဆန်တဲ့ ဖောက်ပြန်ပျက်စီးတဲ့ စိတ်သဘောထားနဲ့ စာတန်ဆန်တဲ့ ရှုထောင့်တွေအတိုင်း အသက်မရှင်ကြဘူး။ ဖန်ဆင်းခံအနေနဲ့ သူတို့နေရာမှာ သူတို့ ခိုင်ခိုင်မာမာ ရပ်တည်နိုင်တယ်၊ ဘုရားအတွက် သက်သေခံနိုင်ပြီး၊ ပုံမှန် လူသားပုံသဏ္ဍာန်ကို အသက်ရှင်နေထိုင်နိုင်ကြတယ်။ ဒါပေမဲ့ ကျွန်မကတော့ ဖောက်ပြန်ပျက်စီးတဲ့ စိတ်သဘောထားရဲ့ အုပ်စိုးတာ မကြာခဏ ခံရတုန်းပဲဖြစ်သလို၊ ကျွန်မ အသက်ရှင်နေထိုင်တဲ့အရာက ဘုရားအတွက် သက်သေခံတဲ့ အရာတွေ ဘာတစ်ခုမှ မပါဘူး။ ကျွန်မက ကိုယ့်ကိုယ်ကိုယ်လည်း အရှက်မဲ့စွာနဲ့ ချီးမြှောက်ပြီး သက်သေခံနေခဲ့သလို၊ စာတန်ရဲ့ ပုံသဏ္ဍာန်နဲ့ အသက်ရှင်နေခဲ့တယ်။ ဘုရားကို ကျွန်မ အရှက်ခွဲနေခဲ့တာပဲ။ ကျွန်မမှာ ဘာသမ္မာတရား စစ်မှန်မှု ရှိခဲ့လို့လဲ။ ကယ်တင်ခံရဖို့ အရမ်းအလှမ်းဝေးခဲ့တာပါ။ ဒီအချိန်မှပဲ ကျွန်မရဲ့ လက်တွေ့ အခြေအနေကို ရှင်းရှင်းလင်းလင်း မြင်သွားတယ်။ ကျွန်မက အခြေခံအားဖြင့် တခြားလူတွေရဲ့ အထင်ကြီးပြီး ချီးမွမ်းတာ မခံထိုက်တဲ့ ဖောက်ပြန်ပျက်စီးတဲ့ လူသားတစ်ယောက်ပါ။ ကျွန်မတာဝန်ကို ထမ်းဆောင်တဲ့နေရာမှာ ရလဒ်တချို့ရှိတဲ့အခါ၊ အဲဒါကို ဘုရားနှုတ်ကပတ်တော်နဲ့ အမှုတော်အပြင်၊ သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်းနဲ့ လမ်းပြမှုတွေက စွမ်းဆောင်ရရှိခဲ့တာပါ။ ဘုရားရဲ့ ဉာဏ်အလင်းပေးမှုနဲ့ လမ်းပြမှုကြောင့်သာမဟုတ်ရင်၊ ကျွန်မက ဘာမှနားမလည်တဲ့၊ ဘာမှ မဟုတ်တဲ့၊ သူများတွေထက် မသာတဲ့ လုံးလုံး မိုက်မဲသူတစ်ယောက် ဖြစ်ခဲ့မှာပါ။ ဒါကို သဘောပေါက်တော့၊ ကျွန်မ ကိုယ့်ကိုယ်ကိုယ် နည်းနည်း စက်ဆုပ်မိသွားတယ်။ ကျွန်မမှာ ဖောက်ပြန်ပျက်စီးမှု အများကြီး ရှိသေးသလို၊ အများကြီး ချို့တဲ့နေတုန်းဖြစ်ပေမဲ့ ကိုယ့်ကိုယ်ကိုယ် လုံးဝ မသိခဲ့တဲ့အပြင်၊ ကျွန်မမှာ သမ္မာတရား စစ်မှန်မှု ရှိတယ်လို့ ထင်နေခဲ့တုန်းပဲ။ အရမ်းကို မာနထောင်လွှားပြီး ဆင်ခြင်တုံတရားမရှိခဲ့သလို ဘုရားက ကျွန်မကို တကယ် စက်ဆုပ်ခဲ့တယ်။

တစ်လကျော်ကြာပြီးတဲ့နောက်မှာ၊ ကျွန်မတာဝန်ကို လုပ်ဖို့ ပြန်တာဝန်ပေးခံခဲ့ရတယ်။ တူညီတဲ့အမှားတွေကိုပဲ ထပ်လုပ်မိမှာ ကျွန်မ အရမ်းကြောက်ခဲ့သလို၊ ဘုရားကို ကျွန်မ ခဏခဏ ဆုတောင်းပြီး သမ္မာတရားကို လက်တွေ့လုပ်အောင် ကျွန်မကို လမ်းပြဖို့ တောင်းလျှောက်ခဲ့တယ်။ တစ်ခါမှာ ခေါင်းဆောင်တချို့နဲ့ ကျွန်မ စုဝေးပွဲလုပ်နေခဲ့ပြီး၊ ကျန်းရင်းက ညီအစ်ကို မောင်နှမတွေရဲ့ ပြဿနာတွေကို သတိပြုမိပေမဲ့ မညွှန်ကြားရဲဘူးလို့ ပြောတာကို ကျွန်မ ကြားရပြီး၊ ဒါက လူ့အကြိုက်လိုက်သူတွေရဲ့ သရုပ်သကန်တစ်ခုပဲလို့ ကျွန်မ တွေးမိတယ်။ ကျွန်မ ကိုယ့်ဘာသာ စဉ်းစားတယ်။ “ဒီမှာ လူတော်တော်များများ ရှိတယ်။ ဒါနဲ့ပတ်သက်လို့ ငါ့ရဲ့ အတွေ့အကြုံ သက်သေခံချက် ဆောင်းပါးကို သူတို့ကို ပြလိုက်ရင် မကောင်းဘူးလား။ ဒါဆိုရင် သူတို့ ငါ့ကို သေချာပေါက် အထင်ကြီးကြမယ်။ အဲဒီလိုနဲ့ ညီအစ်ကို မောင်နှမတွေကြားမှာ ငါ့ပုံရိပ်ကို ငါ တည်ဆောက်မယ်”လို့ပေါ့။ ဒီအချိန်မှာပဲ၊ ကျွန်မ ထပ်ပြီး ကိုယ့်ကိုယ်ကိုယ် ကြွားချင်မှန်း သဘောပေါက်လိုက်တယ်။ ဘုရားနှုတ်ကပတ်တော်တွေကို ကျွန်မ တွေးမိတယ်။ “ဤအရာကို ဟန့်တားဖို့ လူများသည် ဦးစွာ ၎င်းတို့ သမ္မာတရား မရရှိသေးကြောင်း၊ ၎င်းတို့၏ အသက်စိတ်သဘောထား၌ ပြောင်းလဲမှု မရှိသေးကြောင်းနှင့် ၎င်းတို့သည် ဘုရားသခင်ကို ယုံကြည်သော်ငြားလည်း၊ စာတန်၏ အာဏာအောက်တွင် အသက်ရှင်နေဆဲ ဖြစ်ကာ၊ ကယ်တင်ခြင်း မခံရသေးကြောင်း သတိပြုမိရမည် ဖြစ်သည်။ ၎င်းတို့သည် ဘုရားသခင်ကို သစ္စာဖောက်ပြီး ဘုရားသခင်ထံမှ အချိန်မရွေး သွေဖည်နိုင်ခြေရှိကြသည်။ ၎င်းတို့၌ ဤဘေးကျပ်နံကျပ် ဖြစ်သည့်စိတ်ရှိပါက— လူတို့ မကြာခဏပြောသကဲ့သို့ ၎င်းတို့သည် ငြိမ်းချမ်းသော ကာလတွင် အန္တရာယ်အတွက် ပြင်ဆင်ခြင်းခံရပါက— ၎င်းတို့သည် မိမိတို့ကိုယ်ကိုယ် အတော်အတန် ထိန်းချုပ်နိုင်ပြီး ၎င်းတို့အား တစ်စုံတစ်ခု အမှန်တကယ် ဖြစ်ပျက်သည့်အခါတွင် ၎င်းတို့သည် ဘုရားသခင်ကို ဆုတောင်းပြီး သူ့အပေါ် မှီခိုလိမ့်မည် ဖြစ်သည်၊ ပြီးလျှင် တူညီသော အမှားဟောင်းများ ပြုလုပ်ခြင်းကို ရှောင်ရှားနိုင်လိမ့်မည် ဖြစ်သည်။...မှတ်ထားရမည့် အရေးအပါဆုံး အချက်သုံးချက် ရှိလေသည်။ ပထမဦးစွာ သင်သည် ဘုရားသခင်ကို မသိသေးပေ။ ဒုတိယအနေဖြင့် သင်၏ စိတ်သဘောထား၌ ပြောင်းလဲမှုတစ်ခုမျှ မရှိသေးပေ။ ပြီးလျှင် တတိယအနေဖြင့် သင်သည် လူသား၏စစ်မှန်သော ပုံသဏ္ဌာန်ကို အသက်ရှင်မနေထိုင်ရသေးပေ။ ဤအရာသုံးခုသည် အမှန်တရားနှင့် ကိုက်ညီသည်၊ စစ်မှန်သည်၊ ပြီးလျှင် သင်သည် ယင်းတို့နှင့်ပတ်သက်၍ ရှင်းလင်းရမည်၊ သင်သည် မိမိကိုယ်ကို သတိပြုမိရမည်။ ဤပြဿနာကို ပြင်ဆင်ဖို့ သင်၌ စိတ်ဆန္ဒရှိပါက၊ သင်သည် သင်၏ကိုယ်ပိုင် ဆောင်ပုဒ်ကို ရွေးချယ်သင့်သည်။ ဥပမာအနေဖြင့် ‘ကျွန်ုပ်သည် မြေကြီးပေါ်က နွားချေးဖြစ်သည်၊’ သို့မဟုတ် ‘ကျွန်ုပ်သည် နတ်ဆိုးဖြစ်သည်၊’ သို့မဟုတ် ‘ကျွန်ုပ်သည် ယခင်လမ်းဟောင်းများထဲ မကြာခဏ ပြန်ရောက်သည်၊’ သို့မဟုတ် ‘ကျွန်ုပ်သည် အစဉ် အန္တရာယ်ရှိသည်၊’ ဤအရာများထဲမှ မည်သည့်အရာမဆိုသည် သင်၏ကိုယ်ရေးကိုယ်တာ ဆောင်ပုဒ်အဖြစ် သုံးဖို့ သင့်တော်သည်၊ ပြီးလျှင် ယင်းနှင့်ပတ်သက်၍ သင့်ကိုယ်သင် တစ်ချိန်လုံး သတိပေးလျှင် အထောက်အကူဖြစ်လိမ့်မည်။ သင့်ကိုယ်သင် ယင်းကို ထပ်တလဲလဲ ပြောလော့၊ ယင်းကို ဆင်ခြင်သုံးသပ်လော့၊ ပြီးလျှင် သင်သည် အမှားလျှော့လုပ်ကောင်း လျှော့လုပ်လိမ့်မည်၊ သို့မဟုတ် အမှားများ ပြုလုပ်ခြင်းကို ရပ်တန့်ကောင်း ရပ်တန့်နိုင်လိမ့်မည်။ သို့ဖြစ်စေကာမူ အရေးအကြီးဆုံးဖြစ်သည့်အရာမှာ ဘုရားသခင်၏နှုတ်ကပတ်တော်များကို ဖတ်ရှုရာတွင် အချိန်ပိုယူရန်၊ သမ္မာတရားကို နားလည်ရန်၊ မိမိကိုယ်ပိုင် သဘာဝကို သိရန်နှင့် သင်၏ဖောက်ပြန်ပျက်စီးသော စိတ်သဘောထားကို ဖယ်ရှားရန် တို့ဖြစ်သည်။ သို့မှသာလျှင် သင်သည် ဘေးကင်းလုံခြုံလိမ့်မည်။ နောက်တစ်ခုမှာ ‘ဘုရားသခင်၏ သက်သေခံတစ်ဦး’၏ နေရာကို လုံးဝ မယူရန်ဖြစ်ပြီး မိမိကိုယ်ကို ဘုရားသခင်၏ သက်သေခံတစ်ဦးအဖြစ် လုံးဝ မခေါ်ဆိုရန်ဖြစ်သည်။ သင်သည် ကိုယ်ရေးကိုယ်တာ အတွေ့အကြုံကိုသာ ပြောဆိုနိုင်သည်။ ဘုရားသခင်က သင်တို့ကို ကယ်တင်ခဲ့ပုံအကြောင်း သင် ပြောကောင်းပြောနိုင်သည်။ ဘုရားသခင်၏ သိမ်းပိုက်ခြင်း သင်တို့ ခံခဲ့ရပုံအကြောင်း မိတ်သဟာယပြုနိုင်ပြီး သင်တို့အပေါ် မည်သည့် ကျေးဇူးတော်ကို သူ ပေးသနားခဲ့သည်ဆိုသည့်အကြောင်း ပြောဆိုနိုင်သည်။ သင်တို့သည် အနက်ရှိုင်းဆုံး ဖောက်ပြန်ပျက်စီးသည့် လူများဖြစ်သည်ကို လုံးဝ မမေ့နှင့်။ သင်သည် နောက်ချေးမြေစာနှင့် အမှိုက်ဖြစ်သည်။ ယခုတွင် ဘုရားသခင်၏ နောက်ဆုံးသော အမှုတော်ကို လက်ခံနိုင်ခြင်းသည် သင့်ကို သူ ချီမခြင်း သက်သက်ကြောင့် ဖြစ်၏။ သင်သည် လူ့ဇာတိခံ ဘုရားသခင်၏ ကယ်တင်ခြင်းခံရသည်မှာ ထိုသို့ကြီးမားသည့် ကျေးဇူးတော်ကို သင့်အား သူပေးအပ်ပြီးဖြစ်သည်မှာ သင်သည် အဖောက်ပြန်အပျက်စီးဆုံးနှင့် အညစ်ညမ်းဆုံးဖြစ်သောကြောင့်သာ ဖြစ်သည်။ ထို့ကြောင့် သင် ကြွားဝါထိုက်သည့်အရာ မည်သည့်အရာမျှ မရှိသကဲ့သို့ ဘုရားသခင်ကိုသာ ချီးမွမ်းပြီး ကျေးဇူးတင်ရှိနိုင်ပေသည်။ သင်၏ ကယ်တင်ခံရခြင်းသည် ဘုရားသခင်၏ ကျေးဇူးတော် သက်သက် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားအား လိုက်စားခြင်းအားဖြင့်သာ စိတ်သဘောထား ပြောင်းလဲမှုတစ်ခုကို ရရှိနိုင်သည်) ကျွန်မ စိတ်နှလုံးမှာ ရှင်းရှင်းလင်းလင်း သိလိုက်တယ်။ ကျွန်မအပေါ် လူတွေ အထင်ကြီးအောင် ကျွန်မ ဆက်အားထုတ်နေလို့ မရဘူး။ ဒီမမှန်တဲ့ ရည်ရွယ်ချက်ကို ကျွန်မ လက်လွှတ်ရမယ်လို့ပေါ့။ ဘုရားက သမ္မာတရားရဲ့ ရင်းမြစ်ဖြစ်ပြီး ဘုရားနှုတ်ကပတ်တော်တွေကပဲ လူတွေရဲ့ အခြေအနေတွေကို ဖြေရှင်းပေးနိုင်တယ်။ ကျွန်မ ညီအစ်ကို မောင်နှမတွေနဲ့ ဘုရားနှုတ်ကပတ်တော်တွေကို ပိုမိတ်သဟာယပြုပြီး သက်သေခံရမယ်။ ပြီးတော့၊ ဘုရားနှုတ်ကပတ်တော်တွေကတစ်ဆင့် ကိုယ့်ကိုယ်ကိုယ် သုံးသပ်၊ သိရှိပြီး လက်တွေ့လုပ်ဆောင်မှု လမ်းကြောင်းတွေ့အောင် သူတို့ကို ကူညီရမယ်။ ဒီအချိန်ကာလအတောအတွင်း ကျွန်မရဲ့ ကျရှုံးမှုကိုလည်း စဉ်းစားမိပြီး၊ အရင်လို ကျွန်မကိုယ်ကျွန်မ ဆက်ကြွားနေလို့ မရမှန်း သဘောပေါက်ခဲ့တယ်။ ဒါကြောင့် ကျွန်မစိတ်နှလုံးထဲမှာ ဘုရားကို ဆုတောင်းခဲ့တယ်။ “ဘုရားသခင်။ ကျွန်မရဲ့ ရည်ရွယ်ချက်တွေ မမှန်သလို၊ ထပ်ပြီး ကျွန်မ ကိုယ့်ကိုယ်ကိုယ် ကြွားချင်မှန်း၊ လူတွေ အထင်ကြီးအောင် အားထုတ်ချင်မှန်း ကျွန်မ သိပါတယ်။ ဘုရားသခင်။ ကျွန်မရဲ့ အတွင်းပိုင်း ရည်ရွယ်ချက်နဲ့ ဆန္ဒတွေကို ကျွန်မ လက်လွှတ်ဖို့ လိုလားနေပါတယ်။ ကျရှုံးတဲ့ လမ်းကြောင်းကို မလျှောက်ချင်တော့ပါဘူး။ ကျွန်မတာဝန်ကိုပဲ ကောင်းကောင်း လုပ်ချင်ပါတယ်။ ကျေးဇူးပြုပြီး သမ္မာတရားကို လက်တွေ့လုပ်ဖို့ လမ်းပြပါ”လို့ပေါ့။ ဆုတောင်းပြီးတဲ့နောက်မှာ၊ ကျွန်မ ကိုယ်ကိုယ်ကိုယ် တည်ငြိမ်အောင်လုပ်ပြီး ကျန်းရင်ရဲ့ ပြဿနာ အသေးစိတ်ကို နားထောင်ခဲ့သလို၊ ရလဒ်တွေ ရဖို့ သမ္မာတရားရဲ့ ဘယ်ကဏ္ဍကို မိတ်သဟာယပြုသင့်တယ်ဆိုတာ စဉ်းစားခဲ့တယ်။ သေချာ နားထောင်မှပဲ သူ့အခြေအနေနဲ့ အမြင်တွေက ကျွန်မရဲ့ ကိုယ်ပိုင် အတွေ့အကြုံနဲ့ မတူတာကို ကျွန်မ သိလိုက်ရတယ်။ နောက်ပိုင်းမှာ၊ ကျန်းရင်ရဲ့ အခြေအနေကို ညွှန်ပြတဲ့ ဘုရားနှုတ်ကပတ်တော်တချို့ကို ကျွန်မ ရှာတွေ့ပြီး အဲဒါတွေကို မိတ်သဟာယပြုခဲ့တယ်။ ပြီးတော့ ကျန်းရင်ရဲ့ ပြဿနာတွေကိုလည်း ဘုရားနှုတ်ကပတ်တော်တွေအတိုင်း ထောက်ပြခဲ့တယ်။ မိတ်သဟာယပြုပြီးတဲ့နောက်မှာ၊ ကျန်းရင်က သူ့အခြေအနေနဲ့ ပတ်သက်ပြီး အသိတချို့ ရသွားခဲ့သလို၊ ဘုရားနှုတ်ကပတ်တော်တွေအတိုင်း လက်တွေ့လုပ်ပြီး အသင်းတော်ရဲ့ အကျိုးစီးပွားတွေကို စောင့်ရှောက်ဖို့ လိုလားနေခဲ့တယ်။ ကိုယ့်ကိုယ်ကိုယ် သုံးသပ်တာတချို့ လုပ်ပြီး အသိတချို့ သူ ရနိုင်တာကို မြင်တော့၊ ကျွန်မ အရမ်းဝမ်းသာတယ်။ ဘုရားနှုတ်ကပတ်တော်တွေအတိုင်း လက်တွေ့လုပ်ရာကနေ လာတဲ့ စိတ်အေးချမ်းမှုကို ကိုယ်တွေ့ ကျွန်မ တွေ့ကြုံခဲ့တယ်။ စုဝေးပွဲတစ်ခုမှာ၊ ကျွန်မရဲ့ ကျရှုံးခြင်းနဲ့ဆိုင်တဲ့ အတိတ်က အတွေ့အကြုံအကြောင်းကို ညီအစ်ကို မောင်နှမတွေဆီ ဖွင့်ဟပြီး ပြောပြခဲ့တယ်။ ကိုယ့်ကိုယ်ကိုယ် စိတ်ဖြာလေ့လာဆွေးနွေးပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့ဆိုင်တဲ့ အသိကို မိတ်သဟာယပြုခဲ့တယ်။ ပြီးတော့ ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ဖော်ထုတ်ခြင်းက ကျွန်မရဲ့ မာနထေောင်လွှားတဲ့ သဘာဝနဲ့ပတ်သက်လို့ အသိတချို့ ရစေခဲ့တာကို သက်သေခံခဲ့တယ်။ ကျွန်မတို့ အတွေ့အကြုံကို မိတ်သဟာယပြုသည်ဖြစ်စေ ညီအစ်ကို မောင်နှမတွေရဲ့ အခက်အခဲတွေနဲ့ ပြဿနာတွေကို ဖြေရှင်းပေးနေသည်ဖြစ်စေ၊ ကျွန်မတို့ ကိုယ့်ကိုယ်ကိုယ် ပိုစိတ်ဖြာလေ့လာဆွေးနွေးရမယ်၊ ကျွန်မတို့ကိုယ်ပိုင် ဖောက်ပြန်ပျက်စီးခြင်းနဲ့ ချို့တဲ့မှုကို ပိုနားလည်ရမယ်၊ ဘုရားရဲ့နှုတ်ကပတ်တော်၊ ဘုရားရဲ့အမှုတော်နဲ့ လမ်းပြမှုကို ပိုသက်သေခံရမယ်ဆိုတာကိုလည်း ကျွန်မ သဘောပေါက်လိုက်တယ်။ အဲဒီအခါမှပဲ ဘုရားကို ကျွန်မတို့ ချီးမြှောက်ပြီး သက်သေခံနိုင်တာပါ။

အဲဒီတုန်းက လူစားလဲခံရတဲ့နောက်မှာ၊ ဒါဟာ ဘုရားက ကျွန်မကို ကယ်တင်နေခဲ့တာဖြစ်မှန်း သိခဲ့ရတယ်။ ကျွန်မရဲ့ သဘာဝက အရမ်းမာနထောင်လွှားခဲ့ပြီး၊ ဖောက်ပြန်ပျက်စီးတဲ့ စိတ်သဘောထားကို ကျွန်မ ထုတ်ဖော်ပြနေခဲ့မှန်း သိခဲ့ပေမဲ့၊ ကိုယ့်ကိုယ်ကိုယ် အလိုလို ချီးမြှောက်ပြီး သက်သေခံနေမိတုန်းပဲ။ အန္တိခရစ်တွေရဲ့ လမ်းကြောင်းကို ကျွန်မ လျှောက်နေခဲ့ပြီး ပြန်မလှည့်နိုင်ခဲ့ဘူး။ လူစားလဲခံရတာက ကျွန်မရဲ့ မကောင်းတဲ့ လုပ်ဆောင်ချက်တွေကို တားဆီးခဲ့တယ်၊ ကိုယ့်ကိုယ်ကိုယ် အရမ်း သုံးသပ်စေပြီး ကြိုးစားသိစေခဲ့သလို၊ နောင်တရပြီး ပြောင်းလဲဖို့ လိုလားစေခဲ့တယ်။ သူ့ရဲ့ အမှုတော်ကို တွေ့ကြုံဖို့ ဒီတန်ဖိုးရှိတဲ့ အခွင့်အရေးကို ပေးတဲ့အတွက်၊ ခေါင်းငုံ့ပြီး ကိုယ့်ကိုယ်ကိုယ် သုံးသပ်နိုင်အောင်၊ သိဖို့ ကြိုးစားနိုင်အောင်၊ လက်တွေ့လုပ်ဆောင်မှု လမ်းကြောင်းကို ရှာတွေ့နိုင်အောင် လုပ်ပေးတဲ့အတွက် ဘုရားကို ကျေးဇူးတင်ပါတယ်။ ကျွန်မတာဝန်ကို ထမ်းဆောင်ရာမှာ ဘုရားကို ချီးမြှောက်ပြီး သက်သေခံသင့်ပုံကို ကျွန်မ သိသွားပြီ။


၁၈။ အန္တရာယ်ရှိသော အခြေအနေတစ်ခုတွင် မိမိ၏တာဝန်ကို မြဲမြံစွာ ဆုပ်ကိုင်ထားခြင်း

လီဖန်၊ တရုတ်ပြည်

၂၀၂၃ ခုနှစ်၊ ဇူလိုင်လ တစ်နေ့မှာ၊ ကျွန်မ စုဝေးပွဲတစ်ခုကနေ ပြန်လာပြီးတဲ့နောက် ညီအစ်မတစ်ယောက်က ကျွန်မဆီကို အပြေးအလွှား ရောက်လာပြီးတော့ ကျွန်မကို ပြောပါတယ်၊ အထွေထွေကိစ္စရပ်တွေနဲ့ဆိုင်တဲ့ ချိုလင်းလို့ခေါ်တဲ့ သင်းထောက်တစ်ဦးနဲ့ အသင်းတော်ခေါင်းဆောင်တစ်ဦး အဖမ်းခံခဲ့ရတယ်ဆိုတာကိုပါ။ ကျွန်မ စုဝေးပွဲတွေအတွက် အပြင်ထွက်တဲ့အခါတိုင်း အရမ်းသတိထားဖို့ကိုလည်း သူက တိုက်တွန်းခဲ့ပါတယ်။ ကျွန်မ တော်တော်လေး ထိတ်လန့်သွားပြီး တွေးလိုက်တယ်၊ “ငါက ချိုလင်းနဲ့ အမြဲတမ်း စုဝေးပွဲလုပ်ပြီး သူ့အိမ်ကိုလဲ ခဏခဏ သွားတာ။ ရဲတွေက ငါ့ကို သတိပြုမိနေပြီလား။ လွန်ခဲ့တဲ့ နှစ်နှစ်တုန်းက ငါ ဘုရားသခင်ကို ယုံကြည်တဲ့အတွက် တိုင်ကြားခံခဲ့ရပြီး၊ အဲဒီအချိန်က ရဲတွေက ငါ့ကို ဗီဒီယို ရိုက်ထားခဲ့တာ။ ငါသာ ထပ်အဖမ်းခံရရင် ဒါက နောက်တစ်ကျော့ ပြစ်မှုဖြစ်သွားမှာပဲ၊ ပြီးတော့ သူတို့သာ ငါ့ကို မသတ်ရင်၊ ပြင်းပြင်းထန်ထန် ဒဏ်ရာရအောင် လုပ်မှာ သေချာတယ်” လို့ပေါ့။ အဲဒီနောက် မကြာခင်မှာပဲ နောက်ထပ် အသင်းတော်ခေါင်းဆောင်တစ်ယောက် ရောက်လာပြီးတော့ နောက်ဆက်တွဲကိစ္စတွေကို သူကိုင်တွယ်မယ်လို့ ပြောခဲ့ပါတယ်။ လူသစ်တွေအနေနဲ့ နှိပ်စက်ညှဉ်းပန်းမှုနဲ့ အခက်အခဲတွေ ကြုံရတဲ့အခါ ခိုင်ခိုင်မာမာ ရပ်တည်နိုင်အောင် သူတို့ကို ရေလောင်းပြီး ထောက်ပံ့ပေးဖို့ သူက ကျွန်မကို တောင်းဆိုခဲ့တယ်။ သူ ကျွန်မကို အဲဒီတာဝန်ကို ပေးတဲ့အခါ ကျွန်မ ရုတ်တရက် ထိတ်လန့်သွားပြီး တွေးမိတယ်၊ “အခြေအနေတွေက ဒီလောက် အန္တရာယ်များနေတာ၊ သူက ငါ့ကို ရှေ့တန်းပို့နေတာမဟုတ်ဘူးလား” လို့ပေါ့။ ညီအစ်ကိုမောင်နှမတွေ နည်းမျိုးစုံတဲ့ ညှဉ်းပန်းနှိပ်စက်မှုတွေကို ခံစားနေရတဲ့ ပုံရိပ်တွေက ကျွန်မစိတ်ထဲမှာ တစ်ခုပြီးတစ်ခု ပေါ်လာခဲ့တယ်။ ကျွန်မ စိုးရိမ်လာပြီး တွေးမိတာပေါ့၊ “ရဲတွေဆီမှာ ငါ့ရဲ့ ဗီဒီယို ရှိတယ်။ သူတို့ ငါ့ကို ဖမ်းမိတာနဲ့၊ ငါ့ကို သက်သက်ညှာညှာမလုပ်မှာ သေချာတယ်။ ငါသာ ညှဉ်းပန်းနှိပ်စက်မှုကို မခံနိုင်ဘဲ ယုဒ ဖြစ်သွားခဲ့ရင်၊ ငါဟာ ကယ်တင်ခြင်းကို မရရှိနိုင်ရုံသာမကဘဲ ငရဲကို ဆင်းပြီး အပြစ်ပေးခံရမှာပဲ။ ဒီနှစ်တွေအတွင်း ငါ့ယုံကြည်ခြင်းမှာ ငါလုပ်ခဲ့သမျှ အရာအားလုံး၊ မိသားစုကို စွန့်လွှတ်တာ၊ ငါ့အလုပ်အကိုင်ကို စွန့်ပစ်တာ၊ ကိုယ့်ကိုယ်ကိုယ် အသုံးခံတာ၊ ဆင်းရဲဒုက္ခခံတာ၊ အဖိုးအခပေးဆပ်တာတွေအားလုံးက၊ အလဟဿ ဖြစ်သွားမှာ မဟုတ်ဘူးလား” လို့ပေါ့။ ဒါတွေအားလုံးကို သဘောပေါက်လိုက်တော့ ကျွန်မဟာ ဧည့်ခံတဲ့နေရာမှာပဲ ပုန်းအောင်းနေပြီး အပြင်မထွက်ဘဲ နေချင်စိတ် ပေါက်သွားတယ်။ ဒါက အခြေအနေကိုင်တွယ်ဖို့ ပိုပြီးလုံခြုံတဲ့ နည်းလမ်းဖြစ်မယ်လို့ ကျွန်မ ထင်ခဲ့တယ်။ ဒါပေမဲ့ အဲဒီနောက် ဒီလိုတွေးခေါ်ပုံက မှားနေမှန်း ကျွန်မ သဘောပေါက်ခဲ့တယ်၊ ဒီလို အရေးကြီးတဲ့ အခိုက်အတန့်တစ်ခုမှာ ကျွန်မက တွန့်ဆုတ်ကြောက်ရွံ့ပြီး ကိုယ့်အကျိုးစီးပွားကိုပဲ ကာကွယ်နေမယ်ဆိုရင် တစ်ကိုယ်ကောင်းဆန်ရာ ကျမှာ မဟုတ်ဘူးလား။ ခေါင်းဆောင်က အန္တရာယ်ကို စွန့်စားပြီး နောက်ဆက်တွဲကိစ္စတွေကို ကိုင်တွယ်နေတာ၊ သူသာ ကျွန်မလိုမျိုး အန္တရာယ် အရိပ်အယောင်လေး မြင်တာနဲ့ နောက်တွန့်သွားရင်၊ ဘယ်သူက နောက်ဆက်တွဲကိစ္စတွေကို ကိုင်တွယ်မှာလဲ။ ဒါကို သဘောပေါက်လိုက်တော့ တွန့်ဆုတ်ကြောက်ရွံ့နေပေမဲ့လည်း ကျွန်မ အဲဒီတာဝန်ကို လက်ခံခဲ့တုန်းပဲ။

နောက်နေ့ မွန်းတည့်လောက်မှာ၊ ဧည့်ခံတဲ့ညီအစ်မတစ်ယောက်နဲ့ သူ့ညီမလေးတို့ ရဲတွေဖမ်းတာ ခံခဲ့ရတယ်လို့ ကျွန်မ ကြားခဲ့ရတယ်။ ကျွန်မ ကိုယ့်ဘာသာကိုယ် တွေးမိတယ်၊ “ငါ သူတို့နဲ့ သိပ်မကြာသေးခင်ကမှ အတူတူစုဝေးပွဲတက်ခဲ့တာ၊ အခု သူတို့ အဖမ်းခံလိုက်ရပြီ။ ငါသာ အပြင်ထွက်ရင် ငါလည်း အဖမ်းခံရမှာ မဟုတ်ဘူးလား” လို့ပေါ့။ ကျွန်မ အရမ်းကို ဝေခွဲမရဖြစ်ခဲ့တယ်၊ ကျွန်မသာ အပြင်ထွက်ရင် အဖမ်းခံရနိုင်တယ်၊ ဒါပေမဲ့ ကျွန်မသာ အိမ်ထဲမှာပဲနေရင်၊ တခြားညီအစ်ကိုမောင်နှမတွေက ဒီညီအစ်မနှစ်ယောက် အဖမ်းခံရတဲ့အကြောင်း ကြားရမှာ မဟုတ်ဘူး။ ကျွန်မသာ သူတို့ကို ချက်ချင်း အသိမပေးရင်၊ သူတို့လည်း အဖမ်းခံရမယ့် အန္တရာယ်မှာ ရှိနေမှာပဲ။ ဒါကို သဘောပေါက်လိုက်တော့၊ ဖြစ်ခဲ့တာတွေကို သူတို့ကို သွားအကြောင်းကြားဖို့ ကျွန်မ ဆုံးဖြတ်လိုက်တယ်၊ စုဝေးပွဲတွေကို ယာယီရပ်ဆိုင်းထားဖို့နဲ့ သူတို့ရဲ့ ဘုရားနှုတ်ကပတ်တော် စာအုပ်အားလုံးကို ဝှက်ထားဖို့ သူတို့ကို တောင်းဆိုခဲ့တယ်။ ကျွန်မ ပြန်ရောက်ပြီးနောက်မှာ တွေးမိတယ်၊ “ငါ လုံးဝ အပြင်ထပ်ထွက်လို့ မရတော့ဘူး။ ဒါက အရမ်းကို အန္တရာယ်များလွန်းတယ်” လို့ပေါ့။ ကျွန်မ အံ့ဩသွားရတာက၊ အဲဒီနေ့ ညနေစောင်းလောက်မှာ ညီအစ်ကို ဝမ်ဘင်က ကျွန်မဆီကို ရောက်လာပြီးတော့၊ ခေါင်းဆောင်တွေက အလုပ်ကိစ္စ ဆွေးနွေးဖို့အတွက် သူ့အိမ်မှာ စုဝေးပွဲလုပ်ဖို့ အစက စီစဉ်ထားခဲ့ပေမဲ့၊ သူ့မိန်းမက အခုလေးတင် အဖမ်းခံလိုက်ရပြီး သူကတော့ တံတိုင်းကျော်ပြီး ထွက်ပြေးလွတ်မြောက်လာခဲ့တယ်လို့ ကျွန်မကို ပြောပြခဲ့တယ်။ ခေါင်းဆောင်တွေကို သူ့အိမ်ကို မသွားဖို့ ချက်ချင်း အကြောင်းကြားရမယ်လို့ ညီအစ်ကိုဝမ်က ပြောခဲ့ပါတယ်။ ကျွန်မ ပိုပြီးတော့တောင် ကြောက်သွားပြီး အထိတ်တလန့်ဖြစ်လို့ ကျွန်မခြေထောက်တွေ ခွေယိုင်ကျသွားတယ်။ ကျွန်မ တွေးမိတယ်၊ “ရဲတွေက နင့်ကို နောက်ယောင်ခံလိုက်ပြီး စောင့်ကြည့်နေခဲ့ရင် ငါ အပြင်ထွက်လိုက်တာနဲ့ သူတို့က ငါ့ကို သေချာပေါက် ဖမ်းမှာပဲ။ အဲဒီရဲတွေက ဘုရားသခင် ရွေးချယ်ထားတဲ့ လူတွေအပေါ်မှာ အရမ်းကို ရက်စက်ကြမ်းကြုတ်တယ်၊ ပြီးတော့ သူတို့ ဖမ်းဖို့ ငါက ပစ်မှတ်ထားခံနေရတာ။ သူတို့သာ ငါ့ကို ဖမ်းပြီး ရိုက်သတ်လိုက်ရင်၊ ငါ့အမျိုးသားနဲ့ ကလေးကို ဘယ်တော့မှ ပြန်တွေ့ရတော့မှာ မဟုတ်ဘူး” လို့ပေါ့။ ဒါပေမဲ့ ရဲတွေလက်ကနေ သီသီလေး လွတ်မြောက်လာခဲ့တဲ့ ဝမ်ဘင်ကလွဲရင်၊ တခြား ရနိုင်တဲ့တစ်ယောက်တည်းသောသူက အသက်ကြီးတဲ့ အစ်မတစ်ယောက်ပဲ ရှိတယ်။ အဲဒီအစ်မက အသက် ၈၀ နီးပါးရှိပြီး၊ သိပ်ပြီး လှုပ်လှုပ်ရှားရှား မလုပ်နိုင်ဘူး။ ဒါ့အပြင် အပြင်မှာလဲ မှောင်နေပြီ၊ ဒါကြောင့် ခေါင်းဆောင်တွေဆီကို စာပို့ပေးဖို့က ကျွန်မအပေါ်မှာပဲ မူတည်နေခဲ့တယ်။ ကျွန်မ ဘုရားသခင်ဆီကို ခပ်သုတ်သုတ် ဆုတောင်းခဲ့ပြီးတော့ ကျွန်မ ဖတ်ခဲ့ဖူးတဲ့ ဘုရားနှုတ်ကပတ်တော်တစ်ပိုဒ်ကို ပြန်အမှတ်ရခဲ့တယ်။ “လူတို့၏ သစ္စာမရှိခြင်းသည် ၎င်းတို့က အစဉ်သဖြင့် မိမိတို့ကိုယ်ကို ကာကွယ်ပြီး တစ်စုံတစ်ခုကို ရင်ဆိုင်ရသောအခါတိုင်းတွင် လိပ်က သူ၏အခွံထဲသို့ ပြန်ဝင်သကဲ့သို့ နောက်ဆုတ်ခြင်း၊ ခေါင်းကို အပြင်သို့ ပြန်မထုတ်မီတွင် ကိစ္စများပြီးသွားသည်အထိ စောင့်ခြင်း၌ ပေါ်လွင်သည်။ ၎င်းတို့သည် မည်သည့်အရာနှင့် ကြုံရသည်ဖြစ်စေ အစဉ်သဖြင့် သတိထားနေကြသည်။ စိတ်သောက၊ စိုးရိမ်မှုနှင့် ပူပန်မှုများစွာရှိသည်။ အသင်းတော်၏အလုပ်ကို ရပ်တည်ပြီး မခုခံနိုင်ပေ။ ဤတွင် ပြဿနာသည် အဘယ်နည်း။ ယုံကြည်ခြင်း ကင်းမဲ့မှုမဟုတ်သလော။ သင်သည် ဘုရားသခင်အပေါ် စစ်မှန်သော ယုံကြည်ခြင်းမရှိ။ ဘုရားသခင်သည် အရာခပ်သိမ်းအပေါ် အချုပ်အခြာအာဏာ ရှိသည်ဟု သင် မယုံကြည်။ ပြီးလျှင် သင်၏အသက်၊ သင်၏အရာရာတိုင်းသည် ဘုရားသခင်၏ လက်ထဲတွင် ရှိသည်ကို သင်မယုံကြည်ပေ။ ‘ဘုရားသခင်၏ ခွင့်ပြုချက်မရှိဘဲ စာတန်သည် သင့်ကိုယ်ခန္ဓာပေါ်မှ အမွေးတစ်မျှင်ကိုပင် မထိရဲပေ’ ဟု ဘုရားသခင် ပြောသည့်အရာကို သင်မယုံကြည်ပေ။ သင်သည် ကိုယ့်မျက်စိကိုယ် အားကိုးပြီး အချက်အလက်များကို အကဲဖြတ်သည်။ သင်သည် သင်၏ ကိုယ်ပိုင်တွက်ချက်မှုများအပေါ် အခြေခံပြီး အကဲဖြတ်ကာ အစဉ်သဖြင့် သင့်ကိုယ်သင် ကာကွယ်နေသည်။...အဘယ်ကြောင့် ဘုရားသခင်အပေါ် စစ်မှန်သော ယုံကြည်ခြင်းမရှိသနည်း။ လူတို့၏ အတွေ့အကြုံများသည် အလွန်ပေါ့တန်ပြီး ဤအရာများကို ၎င်းတို့ မသိမြင်နိုင်သောကြောင့်ဖြစ်သလော၊ သို့မဟုတ် သမ္မာတရားကို အလွန်နည်းပါးစွာ နားလည်သောကြောင့် ဖြစ်သလော။ အကြောင်းရင်းမှာ အဘယ်နည်း။ လူတို့၏ ဖောက်ပြန်ပျက်စီးသော စိတ်သဘောထားများနှင့် တစ်ခုခု သက်ဆိုင်သလော။ လူတို့သည် အလွန်ဉာဏ်များသောကြောင့်လော။ (ဟုတ်ပါသည်။) ၎င်းတို့သည် အမှုအရာမည်မျှကို ကြုံတွေ့ရသည်ဖြစ်စေ၊ ၎င်းတို့ရှေ့တွင် အချက်အလက်မည်မျှကို ထားရှိသည်ဖြစ်စေ၊ ဤသည်မှာ ဘုရားသခင်၏ လုပ်ဆောင်မှုဖြစ်သည်ကိုလည်းကောင်း၊ လူတစ်ယောက်၏ ကံကြမ္မာသည် ဘုရားသခင်၏ လက်ထဲတွင် ရှိသည်ကိုလည်းကောင်း မယုံကြည်ပေ။ ဤသည်မှာ တစ်ချက်ဖြစ်သည်။ အခြားသော ကြီးမားသည့် ပြဿနာမှာ လူတို့သည် မိမိတို့ကိုယ်ကို အလွန်ဂရုစိုက်ခြင်း ဖြစ်သည်။ ၎င်းတို့သည် ဘုရားသခင်အတွက်လည်းကောင်း၊ ဘုရားအမှုတော်အတွက်လည်းကောင်း၊ ဘုရားအိမ်တော်၏ အကျိုးစီးပွားများအတွက်လည်းကောင်း၊ ဘုရားသခင်၏ အမည်နာမအတွက်လည်းကောင်း၊ ဘုရားသခင်၏ ဘုန်းတော်အတွက်လည်းကောင်း မည်သည့်အဖိုးအခမျှ ပေးဆပ်လိုစိတ် မရှိ၊ သို့မဟုတ် အနစ်နာခံလိုစိတ် မရှိပေ။ ၎င်းတို့သည် အန္တရာယ်အနည်းဆုံးသော အရာတစ်ခုမျှကိုပင် လုပ်ဆောင်လိုစိတ်မရှိ။ လူတို့သည် မိမိတို့ကိုယ်ကို ဂရုစိုက်လွန်းသည်။ လူတို့သည် သေခြင်းတရား၊ အရှက်ရခြင်း၊ ဆိုးယုတ်သောလူများ၏ ပိတ်ဆို့ခံရခြင်း၊ မည်သည့်အကျပ်အတည်းမျိုးမဆိုသို့ ကျရောက်ခြင်းတို့ကို ကြောက်သောကြောင့် ၎င်းတို့သည် မည်သည့်အန္တရာယ်ရှိသော အခြေအနေသို့မဆို မဝင်ရောက်စေရန် ကြိုးပမ်းလျက် ၎င်းတို့၏ ကိုယ်ပိုင်အသွေးအသားကို ထိန်းသိမ်းဖို့ အစွမ်းကုန် လုပ်ဆောင်ကြသည်။ တစ်ဖက်တွင် လူတို့အားလုံးသည် အလွန်ဉာဏ်များသည်ဆိုသည်ကို ဤအပြုအမူက ပြသသည်။ အခြားတစ်ဖက်တွင် ၎င်းတို့၏ မိမိရှင်သန်မှုအတွက် ကြိုးပမ်းခြင်းနှင့် တစ်ကိုယ်ကောင်းဆန်မှုကို ဖွင့်ပြသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၉)) ဘုရားနှုတ်ကပတ်တော်တွေရဲ့ တရားစီရင်မှုနဲ့ ဖော်ထုတ်မှုတွေက ရင်ထဲ အတော်လေး ထိသွားတယ်။ ကျွန်မ အရမ်းကို ရှက်သွားတယ်၊ ကျွန်မက ဘုရားသခင် ဖော်ပြခဲ့တဲ့ ပုံစံအတိုင်းပဲ ပြုမူနေခဲ့တာလေ။ အန္တရာယ်မရှိဘဲ အရာအားလုံး ချောချောမွေ့မွေ့ ရှိနေတဲ့အခါ၊ အမှုအရာအားလုံးအပေါ်မှာ ဘုရားသခင်က အချုပ်အခြာအာဏာကိုင်စွဲထားတယ်၊ ဘုရားသခင်က အရာအားလုံးကို ထိန်းချုပ်ထားတယ်၊ လူသားရဲ့ ကံကြမ္မာက ဘုရားသခင်ရဲ့ လက်ထဲမှာ ရှိတယ်၊ ပြီးတော့ အခြေအနေ ဘယ်လောက်ပဲ ခက်ခဲခက်ခဲ၊ ကျွန်မတို့ဟာ ကိုယ့်တာဝန်ကို ကောင်းကောင်း ထမ်းဆောင်ပြီး ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်သင့်တယ်လို့ ကျွန်မ အမြဲပြောတယ်။ အခုတော့ ကျွန်မဟာ ကြွေးကြော်သံတွေကိုပဲ ရွတ်ဆိုနေခဲ့ပြီး ကိုယ့်တာဝန်ကို ကောင်းကောင်းဖြည့်ဆည်းတာနဲ့ ဘုရားသခင်ကို ကျေနပ်စေတာတွေက ကျွန်မရဲ့ ရည်မှန်းချက်တွေပဲ ဖြစ်ခဲ့မှန်း ကျွန်မ သိလိုက်ရတယ်။ ခေါင်းဆောင်တွေက အဖမ်းခံရမယ့် အန္တရာယ်မှာ ရှိနေပြီး သူတို့ဆီ စာတစ်စောင် ပို့ပေးဖို့ ဝမ်ဘင်က ကျွန်မကို တောင်းဆိုခဲ့တယ်၊ လူ့သဘာဝ နည်းနည်းလေးရှိတဲ့ ဘယ်သူမဆို အသင်းတော်ရဲ့ အကျိုးစီးပွားကို ထည့်သွင်းစဉ်းစားပြီး စာကို ချက်ချင်း ပို့ပေးမှာပဲ၊ ဒါပေမဲ့ ကျွန်မက တစ်ကိုယ်ကောင်းဆန်ပြီး လှည့်ဖြားတတ်ခဲ့တယ်၊ ကိုယ့်လုံခြုံရေးကိုပဲ ထည့်သွင်းစဉ်းစားခဲ့တယ်။ ကျွန်မ စာပို့လိုက်ရင် နောက်ယောင်ခံလိုက်ခံရပြီး အဖမ်းခံရမှာကို ကြောက်လို့ မသွားချင်ခဲ့ဘူး၊ ကျွန်မ အဖမ်းခံရရင် ညှဉ်းပန်းနှိပ်စက်ခံရမှာကို စိုးရိမ်ခဲ့တယ်။ ဒီအန္တရာယ်ရှိတဲ့ အခိုက်အတန့်မှာ၊ ဘုရားအိမ်တော်ရဲ့ အကျိုးစီးပွား၊ ဒါမှမဟုတ် ကျွန်မရဲ့ ညီအစ်ကိုမောင်နှမတွေရဲ့ လုံခြုံရေးကို ကျွန်မ တစ်စက်မှ ထည့်မတွေးခဲ့ဘူး။ ကျွန်မက အသက်ကို ဖက်တွယ်ပြီး သေမှာကို ကြောက်နေခဲ့တယ်၊ အသက်ရှင်ကျန်ရစ်ဖို့ လိုအပ်တာမှန်သမျှကိုပဲ ကျွန်မလုပ်နေခဲ့တယ်။ ကျွန်မဟာ ယုံကြည်သူတစ်ယောက်ဖြစ်ဖို့ မထိုက်တန်ခဲ့ဘူး။ ဒါကို သဘောပေါက်လိုက်တော့ ကျွန်မ ချီတုံချတုံမဖြစ်တော့ဘဲ၊ ကျွန်မရဲ့ အီးဘိုက်နဲ့ ခေါင်းဆောင်တွေဆီကို စာ ချက်ချင်း ပို့ပေးခဲ့တယ်။ စာကို လက်ခံရရှိပြီးတဲ့နောက်မှာ၊ ခေါင်းဆောင်တွေက ဝမ်ဘင်ရဲ့ အိမ်ကို မသွားခဲ့ကြဘူး။

ရဲတွေက ဆက်ဖမ်းဆီးနေခဲ့ပြီး ညီအစ်ကိုမောင်နှမတွေ တစ်ယောက်ပြီးတစ်ယောက် အဖမ်းခံခဲ့ရတယ်။ အသင်းတော်ထဲက ညီအစ်ကိုမောင်နှမအများစုက စုဝေးပွဲတွေကို ယာယီရပ်ဆိုင်းထားခဲ့ကြပေမဲ့၊ ကျွန်မရဲ့ ရေလောင်းတာနဲ့ ထောက်ပံ့မှုကို လိုအပ်နေသေးတဲ့ လူသစ်တချို့တော့ ရှိနေသေးတယ်။ ကျွန်မ နည်းနည်းဝေခွဲမရဖြစ်မိတယ်။ ဖမ်းဆီးမှုတွေ အများကြီးလုပ်နေတာနဲ့အတူ၊ လူသစ်တွေက စုဝေးပွဲတွေ မတက်နိုင်တဲ့အတွက် ဘုရားသခင်ရဲ့ ရည်ရွယ်ချက်တွေကို နားမလည်နိုင်ဘဲ အချိန်မရွေး အသင်းတော်ကနေ ထွက်သွားနိုင်တယ်။ ဒါပေမဲ့ ရဲတွေက ဓာတ်ပုံထဲက ညီအစ်ကိုမောင်နှမတွေကို ရွေးထုတ်ဖို့ အဖမ်းခံရတဲ့ ညီအစ်ကိုမောင်နှမတွေကို အတင်းအကျပ်ခိုင်းနေတယ်လို့ ကျွန်မ ကြားခဲ့ရတယ်။ ညီအစ်ကိုမောင်နှမ သုံးယောက်ကို ရွေးထုတ်တဲ့ ဘယ်သူ့ကိုမဆို သူတို့က လွှတ်ပေးမှာတဲ့။ တစ်ယောက်ယောက်ကသာ ကျွန်မကို သစ္စာဖောက်လိုက်ရင်၊ ကျွန်မဟာ အရမ်းကို အန္တရာယ်ရှိတဲ့ အခြေအနေတစ်ခုမှာ ရောက်သွားမှာပဲ။ ဒါကို သဘောပေါက်လိုက်တော့ ကျွန်မ နည်းနည်း တွန့်ဆုတ်သွားတယ်။ အဲဒီနောက်မှာ ဘုရားနှုတ်ကပတ်တော်မှာ ပြောထားတာကို ကျွန်မ ပြန်အမှတ်ရခဲ့တယ်။ “လူတို့ စွမ်းဆောင်နိုင်သည့်အရာကို ၎င်းတို့က ပြီးမြောက်အောင်မြင်ရန် အစွမ်းကုန် လုပ်ဆောင်သင့်သည်။ ကျန်သည့်အရာမှာ ဘုရားသခင် လုပ်ဆောင်ခြင်း၊ သူ၏ အချုပ်အခြာအာဏာကို ကျင့်သုံးပြီး စီစဉ်ညွှန်ကြားခြင်း၊ လမ်းပြခြင်းတို့နှင့်သာ ဆိုင်သည်။ ဤသည်မှာ ငါတို့ အနည်းဆုံး စိုးရိမ်ပူပန်ရသည့်အရာ ဖြစ်သည်။ ငါတို့၏နောက်တွင် ဘုရားသခင် ရှိသည်။ ငါတို့၏ စိတ်နှလုံးထဲတွင် ဘုရားသခင် ရှိသည်သာမက၊ ငါတို့၌ စစ်မှန်သော ယုံကြည်ခြင်းလည်း ရှိသည်။ ဤသည်မှာ ဝိညာဉ်ရေးရာ အထောက်အပံ့တစ်ခု မဟုတ်ပေ။ အမှန်တွင်၊ ဘုရားသခင်က မမြင်ကွယ်ရာတွင်ရှိပြီး လူတို့ဘက်တွင် ၎င်းတို့နှင့်အတူ အမြဲ ရှိသည်။ လူတို့က မည်သည့်အရာကိုမဆို လုပ်ဆောင်သည့်အခါတိုင်း သို့မဟုတ် မည်သည့်တာဝန်ကိုမဆို ထမ်းဆောင်သည့်အခါတိုင်း၊ သူက စောင့်ကြည့်နေသည်။ သူသည် သင့်ကို ထိန်းသိမ်းကာ ကာကွယ်ပေးလျက် သင့်ကို အချိန်မရွေး နေရာမရွေး ကူညီရန်ရှိနေသည်။ လူတို့ လုပ်ဆောင်သင့်သည့်အရာမှာ ၎င်းတို့ လုပ်ဆောင်သင့်သည့်အရာကို ပြီးမြောက်အောင်မြင်ရန် အစွမ်းကုန် လုပ်ဆောင်ဖို့ ဖြစ်သည်။ ဤသည်မှာ သင်တို့ လုပ်ဆောင်သင့်သည့်အရာဖြစ်ကြောင်း၊ ဤသည်မှာ သင်တို့အား ဘုရားသခင်၏ တာဝန်ပေးစေခိုင်းချက်ဖြစ်ကြောင်း၊ သင်တို့ သတိပြုမိလာသရွေ့၊ သင်တို့၏ စိတ်နှလုံးထဲတွင် ခံစားရသရွေ့၊ ဘုရားသခင်၏ နှုတ်ကပတ်တော်များထဲတွင် မြင်ရသရွေ့၊ သင်တို့၏ ပတ်ဝန်းကျင်ရှိ လူများက သတိပေးသရွေ့၊ သို့မဟုတ် ဘုရားသခင်က သင်တို့အား သတင်းအချက်အလက်တစ်ခုခုကို ပေးသည့် အချက်ပြမှု သို့မဟုတ် နိမိတ်တစ်ခုတလေကို ပေးသရွေ့ သင်တို့သည် မိမိတို့၏ တာဝန်ကို ဖြည့်ဆည်းသင့်ပြီး ဘာမျှမလုပ်ဘဲ ထိုင်နေခြင်း သို့မဟုတ် ဘေးစည်းတွင် ကြည့်နေခြင်း မပြုသင့်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂၁)) ဘုရားနှုတ်ကပတ်တော်တွေက ကျွန်မကို နှစ်သိမ့်ပြီး အားပေးခဲ့တယ်။ ကျွန်မ ယုံကြည်စိတ် ဝင်လာခဲ့ပြီး ဒီအန္တရာယ်ရှိတဲ့ အခြေအနေက ကျွန်မကို ဘုရားသခင် စမ်းသပ်တဲ့ နည်းလမ်းတစ်ခုပဲဆိုတာကို သိခဲ့တယ်။ ဘုရားသခင်က ကျွန်မရဲ့ စကားနဲ့လုပ်ရပ်တိုင်းကို စေ့စေ့စပ်စပ် ကြည့်ရှုစစ်ဆေးနေခဲ့တယ်၊ ပြီးတော့ ကျွန်မ ဘယ်လောက်ပဲ ဆင်းရဲဒုက္ခခံရခံရ၊ ကျွန်မဟာ သစ္စာစောင့်သိပြီး ဘယ်လိုလူ၊ ဖြစ်ရပ်၊ ဒါမှမဟုတ် အမှုအရာကမှ ဟန့်တားတာကို ခံလို့မဖြစ်ဘူး။ ဘုရားသခင်က ကျွန်မရဲ့ ကျောက်ဆောင်ပဲ၊ ပြီးတော့ အပြင်လောကမှာ ပတ်ဝန်းကျင်က ဘယ်လောက်ပဲ အန္တရာယ်များနိုင်ပါစေ၊ ဒါမှမဟုတ် အဆင်းနီသော နဂါးကြီးက ဘယ်လောက်ပဲ ဆိုးယုတ်ပြီး ကြမ်းရမ်းနေပါစေ၊ သူတို့အားလုံးဟာ ဘုရားသခင်ရဲ့ လက်ထဲမှာ ရှိပြီး သူ့ရဲ့ စီစဉ်ညွှန်ကြားမှုတွေနဲ့ အချုပ်အခြာအာဏာကို ခံရတာပါ။ အခြေအနေက ပိုအရေးကြီးပြီး သေရေးရှင်ရေးတမျှဖြစ်လေလေ၊ ကျွန်မက ကိုယ့်တာဝန်ကို ပိုပြီး ကောင်းကောင်း ထမ်းဆောင်ရလေလေဖြစ်ပြီး၊ ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ပြီး စာတန်ကို အရှက်ခွဲမှာပါ။ ဒါကို သိလိုက်တော့၊ ကျွန်မရုပ်ဖျက်ပြီး လူသစ်တွေကို ရေလောင်းဖို့ ချက်ချင်း ထွက်သွားခဲ့တယ်။

အဲဒီနောက်မှာ အသင်းတော်က ညီအစ်ကိုမောင်နှမ ဆယ်ယောက်ကျော် ဆက်တိုက် အဖမ်းခံခဲ့ရပြီး ကျွန်မ နေထိုင်ဖို့ လုံခြုံတဲ့ ဧည့်ခံအိမ်တွေ မရှိတော့ဘူး။ လမ်းတစ်လျှောက် လမ်းလျှောက်နေရင်း၊ စူးစူးရှရှကြေကွဲမှုကို ကျွန်မ ခံစားခဲ့ရပြီး ကျွန်မမျက်လုံးတွေထဲကနေ မျက်ရည်တွေ စီးကျလာခဲ့တယ်။ ကျွန်မ တွေးမိတယ်၊ “ဒီလို ခြေသလုံးအိမ်တိုင်နဲ့ လှည့်လည်သွားလာနေရတဲ့ ဘဝက ဘယ်တော့မှ အဆုံးသတ်မှာလဲ။ ငါ့ညီအစ်ကိုမောင်နှမတချို့က အဖမ်းခံရတယ်၊ တချို့ကတော့ သစ္စာဖောက်ခံရတယ်။ ဘယ်ဧည့်ခံတဲ့အိမ်မှ အခု လုံခြုံမှု မရှိတော့ဘူး၊ ဒါဆို ငါ ဘယ်ကို သွားနိုင်မလဲ” လို့ပေါ့။ ကျွန်မ ဘုရားသခင်ဆီကို တိတ်တဆိတ် ဆုတောင်းပြီး ကျွန်မအတွက် လမ်းတစ်ခု ဖွင့်ပေးဖို့ သူ့ကို တောင်းဆိုခဲ့တယ်။ နောက်ပိုင်းမှာ ကျွန်မ ကိုယ်တော့်နှုတ်ကပတ်တော် ဒီတစ်ပိုဒ်ကို ပြန်အမှတ်ရခဲ့တယ်။ “ဘုရားသခင်သည် လူများနှင့်အတူ ရှိသည်ကိုလည်းကောင်း၊ ၎င်းတို့၌ အခက်အခဲတစ်ခုတလေ ရှိလျှင် ၎င်းတို့သည် သူ့ထံ ဆုတောင်းပြီး ရှာဖွေဖို့သာ လိုအပ်သည်ကိုလည်းကောင်း၊ ဘုရားသခင်အတွက်ဆိုလျှင် မည်သည့်အရာကမျှ ပြီးမြောက်အောင်မြင်ရန် မခက်ခဲသည်ကိုလည်းကောင်း သင် အချိန်ပြည့် သတိရရမည်။ သင့်တွင် ဤယုံကြည်ခြင်းရှိရမည်။ ဘုရားသခင်သည် အရာခပ်သိမ်း၏ အချုပ်အခြာအာဏာရှင်ဖြစ်ကြောင်း သင် ယုံကြည်သည့်အတွက် တစ်စုံတစ်ရာ သင့်အပေါ် ကျရောက်သည့်အခါ သင် အဘယ်ကြောင့် ကြောက်ရွံ့ကာ မှီခိုအားကိုးစရာမရှိဟု ခံစားရဆဲဖြစ်သနည်း။ ဤအရာက သင်သည် ဘုရားသခင်အပေါ် မှီခိုအားကိုးခြင်း မရှိသည်ကို သက်သေပြ၏။ ဘုရားသခင်ကို သင်၏ အထောက်အပံ့နှင့် သင်၏ ဘုရားအဖြစ် သင် မခံယူလျှင် သူသည် သင်၏ ဘုရားသခင် မဟုတ်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ကျွန်မကို ဘုရားနှုတ်ကပတ်တော်တွေ အမှတ်ရစေခဲ့တာက၊ ဘုရားသခင်က အမှုအရာအားလုံးအပေါ်မှာ အချုပ်အခြာအာဏာကို ကိုင်စွဲတယ်၊ ပြီးတော့ ကျွန်မတို့က ဘုရားသခင်ကို အမှန်တကယ် အားကိုးနေသရွေ့ သူက ကျွန်မတို့ကို လမ်းပြမှာပဲဆိုတာကိုပေါ့။ ဒါကို သဘောပေါက်လိုက်တော့ ကျွန်မ ယုံကြည်စိတ်တချို့ ပြန်ရလာခဲ့တယ်။ ကျွန်မ လမ်းလျှောက်ရင်း ဆက်ပြီး တွေးနေခဲ့တယ်၊ ပြီးတော့ အသက်ကြီးတဲ့ အစ်မတစ်ယောက်ရဲ့ အိမ်က အတော်လေး လုံခြုံသေးတယ်ဆိုတာကို ရုတ်တရက် သတိရပြီး အဲဒီကို ချက်ချင်း ဦးတည်သွားခဲ့တယ်။ အဲဒီအစ်မက ကျွန်မကို ချက်ချင်း လက်ခံခဲ့တယ်။ အဲဒီအချိန်မှာမှ ဘုရားသခင်ဟာ လူသားအတွက် မယိမ်းမယိုင်တဲ့ ထောက်မမှု ဖြစ်တယ်ဆိုတာကို ကျွန်မ အမှန်တကယ် ခံစားမိခဲ့တယ်၊ ပြီးတော့ အခက်အခဲတွေ ပေါ်ပေါက်လာတဲ့အခါ ရင်ဆိုင်ဖို့ ဘုရားသခင်ကို အားကိုးရမှာက လူသားအပေါ်မှာပဲ မူတည်တယ်။

တစ်နေ့ လူသစ်တွေကို ရေလောင်းပြီးနောက်မှာ မေးခွန်းတချို့ မေးဖို့ အရင်ဧည့်ခံတဲ့အိမ်တစ်ခုကို ကျွန်မ သွားခဲ့တယ်။ ကျွန်မအံ့ဩရတာက၊ အဲဒီဧည့်ခံတဲ့ညီအစ်မက သူ့အိမ်ကို အခုလေးတင် ရှာဖွေခံလိုက်ရပြီး ကျွန်မ ချက်ချင်း ထွက်သွားသင့်တယ်လို့ ပြောခဲ့တယ်။ ကျွန်မ လမ်းကြားလေးတစ်ခုထဲကို မြန်မြန်သွက်သွက် ထွက်ပြေးခဲ့တယ်။ ကျွန်မ နောက်ယောင်ခံလိုက်ခံနေရမှာကို စိုးရိမ်ခဲ့ပြီး ကျွန်မရဲ့ ရင်တွေ တဒိန်းဒိန်း ခုန်နေခဲ့တယ်။ ကျွန်မ တွေးမိတယ်၊ “ရဲတွေဆီမှာ ငါ့အချက်အလက်တွေ ရှိနေပြီသား။ ဒီတစ်ခါ ငါသာ သူတို့လက်ထဲ ရောက်သွားရင်၊ သူတို့ ငါ့ကို သေချာပေါက် ရိုက်သတ်မှာပဲ” လို့ပေါ့။ ကျွန်မ ပိုတွေးလေ၊ ပိုကြောက်လာလေဖြစ်ပြီး ကျွန်မရဲ့ ရင်က တင်းကျပ်နေခဲ့တယ်။ ကျွန်မ ဘုရားသခင်ဆီကို အဆက်မပြတ် ဆုတောင်းခဲ့တယ်၊ “အို ဘုရားသခင်၊ ဒီတစ်ခါ သမီးသာ ရဲတွေလက်ထဲ ရောက်သွားခဲ့ရင်၊ ဒါက ကိုယ်တော်ရဲ့ ခွင့်ပြုချက်နဲ့ပဲ ဖြစ်မှာပါ။ သမီး ကျိုးနွံနာခံဖို့ ဆန္ဒရှိပါတယ်။ ကျေးဇူးပြုပြီး သမီးကို ယုံကြည်မှု၊ ခွန်အားနဲ့ ဆင်းရဲဒုက္ခကို ခံနိုင်ရည်ရှိတဲ့ စိတ်ဆန္ဒကိုသာ ပေးသနားတော်မူပါ၊ ဒါမှ သမီး ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်ပြီး စာတန်ကို အရှက်ခွဲနိုင်မှာပါ” လို့ပေါ့။ ဆုတောင်းပြီးနောက်မှာ ကျွန်မ ဘုရားနှုတ်ကပတ်တော် ဒီစကားတွေကို ပြန်အမှတ်ရခဲ့တယ်။ “သေခြင်းနှင့်ဆိုင်သည့် ကိစ္စရပ်သည် အခြားသော ကိစ္စရပ်များကဲ့သို့ တူညီသည့် သဘောသဘာဝ ရှိပေသည်။ ထိုအရာသည် လူ၏ အလိုဆန္ဒဖြင့် ပြောင်းလဲ၍ရနိုင်ရန် မဆိုထားနှင့် မိမိတို့ကိုယ်ကိုအတွက် ရွေးချယ်ရန်မှာ လူတို့ သဘောအတိုင်း မဟုတ်ပေ။ သေခြင်းသည် ဘဝတွင်ရှိသည့် အခြားသော အရေးပါသည့် မည်သည့်အဖြစ်အပျက်နှင့်မဆို တူညီပေသည်။ ဖန်ဆင်းရှင်၏ ကြိုတင်စီမံထားခြင်းနှင့် အချုပ်အခြာအာဏာ အောက်တွင် လုံးဝ ရှိ၏။ တစ်စုံတစ်ဦးသည် သေဖို့အတွက် အနူးအညွတ် တောင်းပန်မည်ဆိုပါက ၎င်းတို့ သေချာပေါက် သေကောင်း မသေနိုင်ပေ။ အသက်ရှင်ဖို့ အနူးအညွတ် တောင်းပန်မည်ဆိုလျှင် သေချာပေါက် ရှင်ကောင်းမရှင်နိုင်ပေ။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် ကြိုတင်စီမံထားခြင်းအောက်တွင် ရှိပြီး ဘုရားသခင်၏ ဩဇာအာဏာအားဖြင့်၊ ဘုရားသခင်၏ ဖြောင့်မတ်သော စိတ်သဘောထားအားဖြင့်၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များအားဖြင့် ပြောင်းလဲကာ ဆုံးဖြတ်ထားခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) “အကယ်၍ သင်ပြုလုပ်သမျှသည် ဘုရားသခင်အတွက် သင်လုပ်ဆောင်လိုသော အရာ၊ သင်၏တာဝန်ကို မည်သို့ဖြည့်ဆည်းလိုပြီး ဘုရားသခင်အတွက် မည်မျှ အသုံးခံလိုပြီး ဘုရားသခင်အတွက် မည်မျှအားထုတ်ကြိုးပမ်းလိုသည်တို့နှင့် ပတ်သက်သည့် ဆောင်ပုဒ်များကို ကြွေးကြော်ခြင်းသာ ဖြစ်ပါက ယင်းမှာ အချည်းနှီးဖြစ်၏။ လက်တွေ့အရှိတရားသည် သင့်အပေါ်ကျရောက်သောအခါ၊ သင့်အား မိမိ၏အသက်ကို စွန့်လွှတ်ပူဇော်ရန် တောင်းဆိုသောအခါ သင်သည် နောက်ဆုံးအခိုက်အတန့်တွင်ကျမှ ညည်းညူခြင်းရှိမရှိ၊ လိုလားလက်ခံခြင်းရှိမရှိ၊ အမှန်တကယ် ကျိုးနွံနာခံခြင်းရှိမရှိဟူသည်မှာ သင်၏ ဝိညာဉ်ရင့်ကျက်မှုကို စမ်းသပ်ခြင်း ဖြစ်သည်။ အကယ်၍ သင်၏အသက်ကို သင့်ထံမှ နုတ်ယူတော့မည့်ဆဲဆဲ အခိုက်အတန့်တွင် သင်သည် အေးအေးသက်သာဖြစ်ကာ လိုလားလက်ခံပြီး ညည်းညူခြင်းမရှိ ကျိုးနွံနာခံပါက၊ မိမိ၏ တာဝန်များ၊ ဝတ္တရားများနှင့် အလုပ်တာဝန်များကို အဆုံးတိုင်အောင် ဖြည့်ဆည်းခဲ့ပြီးပြီဟု ခံစားရပါက၊ သင်၏စိတ်နှလုံးသည် ဝမ်းမြောက်ပြီး ငြိမ်းချမ်းနေပါက၊ အကယ်၍ သင်သည် ဤကဲ့သို့ ထွက်ခွာသွားပါက ဘုရားသခင်အတွက်မူ သင်သည် လုံးဝ မထွက်ခွာသွားသေးပေ။ ထို့ထက် အခြားလောက၌ အခြားပုံသဏ္ဌာန်ဖြင့် အသက်ရှင်နေခြင်း ဖြစ်၏။ သင်၏ အသက်ရှင်မှုပုံစံကို ပြောင်းလဲလိုက်ခြင်းသာ ဖြစ်သည်။ အမှန်တကယ် မည်သည့်နည်းနှင့်မျှ သင်မသေဆုံးသေးချေ။ လူမူကား ယင်းကို ‘ဤသူသည် အသက်ငယ်ငယ်ဖြင့် သေဆုံးရသည်။ သနားစရာ ကောင်းလိုက်လေခြင်း’ ဟု မြင်သည်။ သို့သော် ဘုရားသခင်၏ အမြင်တွင်မူ သင်သည် သေဆုံးသွားခြင်းသော်လည်းကောင်း၊ ဒုက္ခခံစားရန် ထွက်ခွာသွားခြင်းသော်လည်းကောင်း မဟုတ်ပေ။ ထိုအစား ကောင်းချီးမင်္ဂလာများ ခံစားမွေ့လျော်ရန်၊ ဘုရားသခင်နှင့် ပို၍နီးကပ်လာရန် ထွက်ခွာသွားခြင်း ဖြစ်သည်။ အဘယ့်ကြောင့်ဆိုသော် ဖန်ဆင်းခံတစ်ဦးအနေဖြင့် သင်သည် ဘုရားသခင်၏ အမြင်တွင် သင်၏တာဝန် ထမ်းဆောင်ရာတွင် စံမီပြီးဖြစ်သည်။ သင်သည် ယခု သင်၏တာဝန်ကို အပြီးသတ် လုပ်ခဲ့ပြီ ဖြစ်သည်၊ ဖန်ဆင်းခံ လူတန်းစားများကြားတွင် ဤတာဝန်ကို သင်ဆက်လက်ထမ်းဆောင်ရန် ဘုရားသခင် အလိုမရှိတော့ပေ။ ဘုရားသခင်အတွက်မှာမူ သင်၏ ‘ထွက်ခွာသွားခြင်း’ ကို ‘ထွက်ခွာသွားခြင်း’ ဟု မခေါ်၊ သင်သည် ‘ခေါ်တော်မူခြင်း ခံရခြင်း’၊ ‘ယူဆောင်သွားခြင်း ခံရခြင်း’၊ သို့မဟုတ် ‘ခေါ်ဆောင်သွားခြင်း ခံရခြင်း’ ဖြစ်ပြီး ယင်းက ကောင်းသောအရာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေကို ချင့်ချိန်စဉ်းစားရင်း ကျွန်မ သဘောပေါက်ခဲ့တယ်၊ လူသားရဲ့ အသက်နဲ့ သေခြင်းက လူတွေ ရွေးချယ်ခွင့်ရှိတဲ့အရာ မဟုတ်ဘူး။ သူတို့က သေချင်လို့ သေသွားမှာ မဟုတ်သလို အသက်ဆက်ရှင်ချင်လို့လည်း ရှင်ကျန်နေမှာ မဟုတ်ဘူး။ အားလုံးဟာ ဘုရားသခင်ရဲ့ အချုပ်အခြာအာဏာနဲ့ ကြိုတင်သတ်မှတ်မှုအောက်မှာ ရှိတယ်။ နောက်ပြီး ကျွန်မ သဘောပေါက်ခဲ့တာကတော့ ဖန်ဆင်းခံတွေက ဖန်ဆင်းရှင်ရဲ့ လူသားကို ကယ်တင်ခြင်း ဧဝံဂေလိတရားကို ဖြန့်ဝေနိုင်တာ၊ သူတို့ရဲ့ တာဝန်တွေကို ကောင်းကောင်း ဖြည့်ဆည်းနိုင်တာ၊ ပြီးတော့ အဆင်းနီတဲ့ နဂါးကြီးက ခရစ်ယာန်တွေကို အရူးအမူး ဖမ်းဆီးနေတဲ့ ဆိုးရွားတဲ့ ပတ်ဝန်းကျင်တစ်ခုမှာတောင် သူတို့ရဲ့ တာဝန်တွေကို ပြီးမြောက်အောင် လုပ်ဆောင်နိုင်တာက ဘုရားသခင်ကို ပျော်ရွှင်စေတယ်။ ခေတ်အဆက်ဆက်က သူတော်စင်တွေဟာ သခင့်ရဲ့ ဧဝံဂေလိတရားကို ဖြန့်ဝေဖို့ သူတို့ရဲ့ အဖိုးတန်တဲ့ အသက်တွေကို စတေးခဲ့ကြပုံကို ကျွန်မ တွေးမိခဲ့တယ်။ တချို့က ခဲနဲ့ ပေါက်သတ်ခံခဲ့ရတယ်၊ တချို့ကတော့ မြင်းတွေနဲ့ ဆွဲသတ်ခံခဲ့ရတယ်၊ သူတို့တွေဟာ အမျိုးစုံတဲ့ ဆိုးဆိုးရွားရွား သေခြင်းတရားတွေနဲ့ ကြုံတွေ့ခဲ့ကြရတယ်။ သူတို့ရဲ့ သေခြင်းတရားတွေဟာ ရက်စက်ပြီး ကြေကွဲစရာကောင်းတယ်လို့ လူတွေက ထင်နိုင်ပေမဲ့ ဘုရားသခင်ကတော့ သူတို့ရဲ့ သေခြင်းတရားတွေကို အဓိပ္ပာယ်ရှိပြီး တန်ဖိုးရှိတယ်လို့ ရှုမြင်တယ်။ ကျွန်မအတွက်ကတော့၊ အန္တရာယ်ရှိတဲ့ အခြေအနေတစ်ခုနဲ့ ရင်ဆိုင်ရတဲ့အခါ ကျွန်မက သေမှာကို ကြောက်တယ်၊ ကိုယ့်အသက်ကို တန်ဖိုးထားတယ်၊ ပြီးတော့ သေခြင်းတရားက တကယ်တမ်း ဘာလဲ၊ သေခြင်းတရားရဲ့ အဓိပ္ပာယ်က ဘာလဲဆိုတာကို နားမလည်နိုင်ခဲ့ဘူး။ ကျွန်မသာ တစ်နေ့နေ့မှာ ရဲတွေလက်ထဲ တကယ် ရောက်သွားခဲ့ရင် သေမှာကို ကျွန်မကြောက်တဲ့အတွက် ဘုရားသခင်ကို သစ္စာဖောက်ပြီး ယုဒ ဖြစ်သွားခဲ့ရင်၊ ကျွန်မဟာ အချိန်တိုင်းအတွက် အပြစ်သားတစ်ယောက် ဖြစ်သွားမှာဖြစ်ပြီး ကျွန်မရဲ့ ကိုယ်ခန္ဓာ၊ စိတ်ဝိညာဉ်နဲ့ ဝိညာဉ်တို့ဟာ ထာဝရ အပြစ်ပေးတာကို ခံရမှာပါပဲ၊ အဲဒါက တကယ့်သေခြင်းတရား ဖြစ်မှာပါ။ အဆင်းနီသော နဂါးကြီးက ဘယ်လောက်ပဲ ရက်စက်ကြမ်းကြုတ်ပြီး ဆိုးယုတ်နေပါစေ၊ သူက လူသားရဲ့ ဇာတိပကတိကိုပဲ ဖျက်ဆီးနိုင်တယ်။ ကျွန်မသာ တကယ် ရဲတွေရဲ့ ဖမ်းဆီးခြင်းကို ခံရပြီး ရိုက်သတ်ခံရမယ်ဆိုရင်၊ ကျွန်မဟာ ဖြောင့်မတ်ခြင်းအတွက် ညှဉ်းဆဲနှိပ်စက်ခြင်းကို ခံခဲ့မှာပါ။ ကျွန်မရဲ့ ဇာတိပကတိ ပျက်စီးသွားပေမဲ့ ကျွန်မရဲ့ စိတ်ဝိညာဉ်ကတော့ ဘုရားသခင်ရဲ့ လက်တွေထဲမှာ ရှိနေဦးမှာပဲ။ ဒါကို သဘောပေါက်လိုက်တော့ ကျွန်မ သေခြင်းတရားကို သိပ်မကြောက်တော့ဘူး။

အဲဒီနောက်မှာ ကျွန်မ ဘုရားနှုတ်ကပတ်တော်မှာ ပြောထားတာကို ပြန်အမှတ်ရခဲ့တယ်။ “ဘုရားသခင်၏ စီမံခန့်ခွဲမှုအလုပ် တိုးချဲ့ခြင်းကာလတွင် ဘုရားသခင်နောက် လိုက်သောသူတိုင်းက မိမိတို့၏တာဝန်ကို ထမ်းဆောင်နေကြပြီး ၎င်းတို့အားလုံးသည် အဆင်းနီသော နဂါးကြီး၏ နှိမ်နင်းခြင်းနှင့် ရက်စက်သော နှိပ်စက်ညှဉ်းပန်းခြင်းကို အကြိမ်ကြိမ် တွေ့ကြုံခဲ့ပြီး ဖြစ်သည်။ ဘုရားသခင်၏ နောက်လိုက်ခြင်း လမ်းကြောင်းသည် ကြမ်းတမ်းပြီး မချောမွေ့သည့်အပြင် အလွန်အမင်း ခက်ခဲသည်။ နှစ်နှစ်သုံးနှစ်မက ဘုရားသခင်နောက် လိုက်ခဲ့ပြီးသူ မည်သူမဆိုသည် ဤအရာကို မိမိတို့ကိုယ်တိုင် တွေ့ကြုံခဲ့ပြီးဖြစ်လိမ့်မည်။ လူတစ်ဦးစီတိုင်း ထမ်းဆောင်သည့် တာဝန်သည် သတ်မှတ်ထားသော တာဝန်ဖြစ်စေ သို့မဟုတ် ယာယီစီစဉ်မှုဖြစ်စေ ဘုရားသခင်၏ အချုပ်အခြာအာဏာနှင့် စီစဉ်မှုများမှ လာခြင်းဖြစ်သည်။ လူတို့သည် မကြာခဏ အဖမ်းခံရကောင်း ခံရနိုင်ပြီး အသင်းတော်၏ အလုပ်သည် နှောင့်ယှက်ခြင်းနှင့် ဖျက်ဆီးခြင်းကို ခံကောင်း ခံရနိုင်သည်။ ပြီးလျှင် တာဝန်များကို ထမ်းဆောင်ရမည့် လူတို့၊ အထူးသဖြင့် လူနည်းစုထဲတွင်ရှိသည့် အစွမ်းအစကောင်းများနှင့် အတတ်ပညာဆိုင်ရာ ကျွမ်းကျင်မှုတို့ရှိသော လူများ သိသိသာသာ ပြတ်လပ်မှု ရှိကောင်းရှိမည်။ သို့သော် ဘုရားသခင်၏ ဦးဆောင်မှုကြောင့်၊ သူ၏ ဘုန်းတန်ခိုးနှင့် ဩဇာအာဏာကြောင့် ဘုရားသခင်၏အိမ်တော်သည် အခက်ခဲဆုံး ကာလများထဲမှ ဖြတ်ကျော်လာပြီးဖြစ်ကာ ယင်း၏အလုပ်အားလုံးမှာ လမ်းကြောင်းမှန်ပေါ်သို့ ရောက်ရှိနေပြီဖြစ်သည်။ လူ့အနေဖြင့် ဤအရာသည် မဖြစ်နိုင်သည့်ပုံပေါက်သော်လည်း ဘုရားသခင်အနေဖြင့် မည်သည့်အရာမျှ ဖြစ်မြောက်အောင်မြင်ရန် မခက်ခဲပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေကို ချင့်ချိန်စဉ်းစားရင်း ကျွန်မ တော်တော့်ကို ရှင်းလင်းသွားတယ်။ အခြေအနေတွေ ဘယ်လောက်ပဲ ခက်ခဲခက်ခဲ၊ ဘုရားသခင်က အမြဲတမ်း သူ့ရဲ့ သြဇာအာဏာနဲ့ တန်ခိုးကိုသုံးပြီး လူတွေကို အဲဒီအခြေအနေတွေကနေ တစ်ဆင့်ပြီးတစ်ဆင့် ဦးဆောင်လမ်းပြခဲ့တယ်။ ဥပမာအနေနဲ့၊ မောရှေက ဣသရေလလူမျိုးတွေကို ထွက်မြောက်ရာလမ်း ဦးဆောင်ခဲ့တဲ့အခါ၊ သူတို့ရှေ့မှာ ပင်လယ်နီက ရှိနေပြီး စစ်တပ်ကြီးက သူတို့ကို နောက်ကနေ လိုက်ဖမ်းခဲ့တယ်၊ လူတွေက သူတို့ရဲ့ အယူအဆတွေနဲ့ စိတ်ကူးစိတ်သန်းတွေထဲမှာ ဣသရေလလူမျိုးတွေဟာ သေချာပေါက် သေဆုံးခြင်းနဲ့ ရင်ဆိုင်ခဲ့ရတယ်လို့ ယုံကြည်ခဲ့ကြပေမဲ့ ဣသရေလလူမျိုးတွေကို စစ်သားတွေ အန္တရာယ်ပြုဖို့ ဘုရားသခင် ခွင့်မပြုခဲ့ဘူး။ သူက မောရှေကို သူ့ရဲ့ တောင်ဝှေးနဲ့ ပင်လယ်နီကို ညွှန်ပြခိုင်းခဲ့တယ်၊ ပြီးတော့ ရေတွေက ကွဲထွက်သွားပြီး ခြောက်သွေ့တဲ့ မြေလမ်းတစ်ခု ပေါ်လာခဲ့တယ်၊ ဒါက ဣသရေလလူမျိုးတွေကို ပင်လယ်ဖြတ်ကူးခွင့် ပေးခဲ့တယ်။ စစ်သားတွေ ပင်လယ်ကို ဖြတ်ကူးဖို့ ကြိုးစားတဲ့အခါ၊ ရေတွေက ခြောက်သွေ့တဲ့ မြေကြီးကို ဖုံးလွှမ်းသွားပြီး စစ်တပ်တစ်ခုလုံးကို ရေနစ်သေဆုံးစေခဲ့တယ်။ ဒါက ကျွန်မတို့ကို ဘုရားသခင်ရဲ့ အနန္တတန်ခိုး၊ ဉာဏ်ပညာနဲ့ အံ့ဩစရာကောင်းတဲ့ လုပ်ဆောင်ချက်တွေကို ပြသတယ်။ ကျွန်မသာ ကျွန်မအစ်မရဲ့ အိမ်ကို နာရီဝက်စောပြီး သွားခဲ့ရင်၊ ကျွန်မ အဖမ်းခံခဲ့ရနိုင်တယ်လေ၊ ဒါပေမဲ့ ဘုရားသခင်ရဲ့ အံ့ဩစရာကောင်းတဲ့ ကာကွယ်စောင့်ရှောက်မှုကြောင့် ကျွန်မ ဘေးကင်းလုံခြုံနေခဲ့တယ်။ ဒါတွေအားလုံးကို သဘောပေါက်လိုက်တော့ ကျွန်မ ဘုရားသခင်ဆီမှာ သန္နိဋ္ဌာန်တစ်ခု ချခဲ့တယ်၊ ကိုယ်တော်သာ ကျွန်မကို ရဲတွေဖမ်းဆီးတာ ခံရဖို့ ခွင့်ပြုခဲ့ရင်၊ ကျွန်မဟာ သူ့ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံဖို့ ဆန္ဒရှိပါတယ်။ ကျွန်မသာ ရိုက်သတ်ခံရရင် ဒါက ဖြောင့်မတ်ခြင်းအတွက် ညှဉ်းဆဲနှိပ်စက်ခြင်းကို ခံရတာဖြစ်ပြီး အဓိပ္ပာယ်ရှိမှာပါပဲ။ ဒါတွေအားလုံးကို နားလည်သဘောပေါက်ပြီးနောက်မှာ ကျွန်မ အတော်လေး စိတ်အေးချမ်းသွားတယ်။ ဘယ်သူမှ ကျွန်မကို နောက်ယောင်ခံမလိုက်နေဘူးဆိုတာ သေချာအောင်လုပ်ပြီးနောက်မှာ၊ ကျွန်မဟာ လျှို့ဝှက်တဲ့ အန္တရာယ်နဲ့ ရင်ဆိုင်နေရတဲ့ ညီအစ်ကိုမောင်နှမတွေကို မြန်မြန်ဆန်ဆန် ဆက်သွယ်ပြီး ပုန်းအောင်းနေဖို့ သူတို့ကို ပြောခဲ့တယ်။

ဒီကိုယ်ပိုင်အတွေ့အကြုံကနေတစ်ဆင့်၊ စီစီပီက လူသားကို ဖျက်ဆီးပြီး ထိခိုက်စေတဲ့ နတ်ဆိုးတစ်ကောင် ဖြစ်တယ်ဆိုတာကို သိမြင်ခဲ့ရတယ်။ သူတို့က ညီအစ်ကိုမောင်နှမတွေကို တစ်ယောက်ပြီးတစ်ယောက် ဖမ်းဆီးခဲ့ပြီး အမျိုးအစားစုံပြီး စက်ဆုပ်စရာ နည်းဗျူဟာတွေဖြစ်တဲ့ သူတို့ကို ခြိမ်းခြောက်တာ၊ ကတိတွေနဲ့ လာဘ်ထိုးတာ၊ ညှဉ်းပန်းနှိပ်စက်တာတွေကို သုံးခဲ့တယ်၊ အားလုံးက ဘုရားသခင်ကို သူတို့ သစ္စာဖောက်ပြီး အချင်းချင်း သစ္စာဖောက်အောင်လုပ်ဖို့ပေါ့။ သူတို့ဟာ ကျိန်စာသင့်နေတာပါ၊ အဲဒီအပြင် ဆိုးယုတ်မှုရဲ့ ပြယုဂ်စစ်စစ်ပါပဲ။ ကျွန်မက သူတို့ကို အူလှိုက်သည်းလှိုက် မုန်းတီးတယ်၊ ငြင်းပယ်ပြီး ပုန်ကန်ခဲ့တယ်။ ဒါ့အပြင် ကျွန်မဟာ ဘုရားသခင်ကို အဆုံးစွန်အထိ လိုက်လျှောက်ဖို့ ကျွန်မရဲ့ သန္နိဋ္ဌာန်မှာ ပိုပြီးတော့တောင် ခိုင်မာလာခဲ့တယ်။ ဒီအတွေ့အကြုံတစ်လျှောက်လုံးမှာ ဆင်းရဲဒုက္ခနည်းနည်းခံရပြီး ကြောက်ရွံ့ထိတ်လန့်မှုတွေနဲ့ ရင်ဆိုင်ခဲ့ရပေမဲ့၊ ဒါကို ဖြတ်သန်းခဲ့ရတာက ကျွန်မရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ စာတန်ဆန်တဲ့ သဘာဝကို သိမြင်နိုင်အောင် ကူညီပေးခဲ့ပြီး ဘုရားသခင်ရဲ့ အနန္တတန်ခိုး၊ အချုပ်အခြာအာဏာနဲ့ အံ့ဩစရာ လုပ်ဆောင်ချက်တွေကို မျက်မြင်တွေ့ရှိခွင့် ပေးခဲ့တယ်။ ဒါက ကျွန်မကို ဘုရားသခင်အပေါ်မှာ ယုံကြည်ခြင်း ပိုရှိစေခဲ့တယ်။ ဒါက ကျွန်မ ဘယ်တော့မှ မမေ့နိုင်မယ့် အတွေ့အကြုံတစ်ခုဖြစ်ပြီး ကျွန်မကို အဖိုးတန်တဲ့ ဘဝအတွေ့အကြုံကို ပေးခဲ့ပါတယ်။


၁၉။ ကျွန်မ၏ သိမ်ငယ်စိတ် ဖယ်ရှားရှင်းလင်းခံခဲ့ရသည်

ကျွန်မက သာမန်တောင်သူလယ်သမား မိသားစုတစ်ခုမှာ မွေးဖွားခဲ့တာပါ။ ကျွန်မက တသီးတသန့်နေတတ်ပြီး စကားပြောရတာ မကြိုက်တဲ့အတွက် ငယ်ငယ်ကတည်းက ကျွန်မရဲ့မိသားစုဝင်တွေနဲ့ ဆွေမျိုးတွေက ကျွန်မဟာ လိပ်ပတ်လည်အောင် စကားမပြောတတ်ဘူး၊ ကျွန်မအစ်မလောက် ခင်မင်ဖို့မကောင်းဘူးလို့ ခဏခဏ ပြောကြတယ်။ အပြင်မှာ အလုပ်လုပ်နေတုန်း လူတွေနဲ့ ပေါင်းသင်းဆက်ဆံတာပဲဖြစ်ဖြစ်၊ ကျွန်မအထက်လူကြီးတွေကို မျက်နှာချိုသွေးတာပဲဖြစ်ဖြစ် ကျွန်မ မတော်ခဲ့ဘူး၊ ဒါကြောင့် ပြောရရင် ညစ်ပတ်ပြီး ပင်ပန်းတဲ့အလုပ်တွေကို အမြဲတမ်း ကျွန်မကို တာဝန်ပေးခဲ့ကြတယ်၊ ပြီးတော့ ကျွန်မရဲ့ လုပ်ဖော်ကိုင်ဖက်တွေကလည်း ကျွန်မကို ဉာဏ်ထိုင်းပြီး အခြေအနေနဲ့လိုက်လျောညီထွေဖြစ်အောင် ဘယ်လိုနေရမှန်း မသိတဲ့အတွက် ခဏခဏ လှောင်ပြောင်ကြတယ်။ ကျွန်မစိတ်နှလုံးထဲမှာ ကျွန်မက ဉာဏ်ထိုင်းတယ်၊ မထက်မြက်ဘူး၊ နောက်ပြီး လူတွေနဲ့ ပေါင်းသင်းဆက်ဆံရာမှာ မတော်ဘူးဆိုတဲ့ အကဲဖြတ်ချက်ကို လက်ခံထားခဲ့တယ်၊ ဒါကြောင့် ကျွန်မဟာ ပိုပြီးတော့တောင် တစ်သီးတစ်ခြားနေဖြစ်သွားတယ်။ ကျွန်မရဲ့ စကားပြောရာမှာ မသေသပ်မှုကြောင့် ခဏခဏ ဝမ်းနည်းမိတယ်၊ အထူးသဖြင့်ကတော့ စကားပြောရှင်းလင်းပီသပြီး ဉာဏ်ထက်တဲ့သူတွေကို မြင်တဲ့အခါ သူတို့ကို ကျွန်မ အားကျမိတယ်၊ ဒီလိုလူမျိုးတွေဟာ ဘယ်နေရာရောက်ရောက် လူချစ်လူခင်ပေါမှာပဲလို့ တွေးမိတယ်။ ဘုရားသခင်ကို ယုံကြည်ပြီးတဲ့နောက် စုဝေးပွဲတွေ စတက်ခါစမှာ ကျွန်မ တော်တော်လေး တည်တည်ကြည်ကြည်နေခဲ့တယ်။ ကျွန်မရဲ့ မသေသပ်တဲ့ မိတ်သဟာယဖွဲ့မှုက ညီအစ်ကိုမောင်နှမတွေကြားထဲမှာ ကျွန်မ ဟားတိုက်စရာဖြစ်စေမှာကို စိုးရိမ်ခဲ့တယ်၊ ဒါပေမဲ့ ညီအစ်ကိုမောင်နှမတွေက ကျွန်မကို ပိုပြီး မိတ်သဟာယဖွဲ့ဖို့ ခဏခဏ အားပေးခဲ့ကြတယ်လေ။ ညီအစ်ကိုမောင်နှမတွေက သူတို့ရဲ့ အခြေအနေတွေနဲ့ ပြဿနာတွေကို ရိုးရိုးရှင်းရှင်းနဲ့ ပွင့်ပွင့်လင်းလင်း ဝေမျှကြတာကို ကျွန်မ တွေ့ခဲ့ရတယ်၊ ပြီးတော့ တစ်ခုခု ချို့တဲ့နေသူတွေကို ဘယ်သူကမှ အထင်သေးတာ၊ နှိမ့်ချတာမျိုး မရှိခဲ့ဘူး။ ဒါက ကျွန်မကို အရမ်း လွတ်လပ်ပေါ့ပါးသွားစေတယ်။ တဖြည်းဖြည်းနဲ့ ကျွန်မ ပိုပိုပြီး စကားတွေစပြောလာခဲ့တယ်။ ဒီလိုမျိုး အသင်းတော်အသက်တာကို ကျွန်မ တကယ်ပဲ သဘောကျခဲ့တယ်။

၂၀၂၃ ခုနှစ်၊ ဖေဖော်ဝါရီလမှာ ကျွန်မဟာ ရေလောင်းတဲ့ သင်းထောက်တစ်ယောက် ဖြစ်လာခဲ့တယ်။ ကျွန်မ ရေလောင်းပေးနေရတဲ့ ညီအစ်မရူကျင်းက အစွမ်းအစ ကောင်းတယ်။ သူနဲ့အတူ စုဝေးပွဲ သုံးလေးခါ ကျွန်မ တက်ခဲ့ဖူးတယ်၊ ပြီးတော့ သူမိတ်သဟာယဖွဲ့တာ အရမ်းရှင်းလင်းပြီး ပြဿနာတွေအပေါ် သူ့ရဲ့ ထိုးထွင်းသိမြင်မှုက ကျွန်မထက် မညံ့မှန်း တွေ့ခဲ့ရတယ်။ ဒါကြောင့် ရူကျင်းနဲ့ နောက်တစ်ခါ စုဝေးပွဲတွေ တက်တဲ့အခါမှာ ကျွန်မ နည်းနည်း ဘောင်ခတ်ခံရသလို ခံစားမိတယ်၊ သူ့ဉာဏ်က ပိုထက်မြက်ပြီး သူ့အစွမ်းအစက ကျွန်မထက် ပိုကောင်းတယ်လို့ တွေးမိတယ်။ သူ့ကို ရေလောင်းပေးဖို့ ကြိုးစားရတာဟာ ကျွန်မစွမ်းနိုင်တာထက် ပိုတယ်လို့ ခံစားခဲ့ရတယ်၊ ဒါကြောင့် သူ ဘာအခြေအနေဆိုးတွေပဲ ကြုံရပါစေ၊ ကျွန်မက သူနဲ့ ခဏလောက်ပဲ အဲဒါကို ဆွေးနွေးပြီး စကားလမ်းကြောင်း ပြောင်းလိုက်တယ်၊ ကျွန်မရဲ့ ပေါ့တန်တဲ့ မိတ်သဟာယက ကျွန်မအပေါ် သူအထင်သေးသွားစေမှာကို စိုးရိမ်ခဲ့တယ်လေ။ တစ်ခါတုန်းက၊ ရူကျင်းမှာ ဆိုးဆိုးရွားရွား မာနထောင်လွှားတဲ့ စိတ်သဘောထား ရှိပြီး သူ့စကားတွေနဲ့ လူတွေကို ဘောင်ခတ်တတ်တဲ့အကြောင်း ကျွန်မ သိခဲ့ရတယ်၊ ဒါကြောင့် ဒီကိစ္စကို သူ့ကို ကျွန်မထောက်ပြချင်ခဲ့တာပေါ့။ ဒါပေမဲ့ သူက အစွမ်းအစကောင်း ရှိတယ်၊ စကားပြောတာ ရှင်းလင်းပီသတယ်၊ ပြီးတော့ သူ့တာဝန်မှာ ထိရောက်မှုရှိတယ်လို့ တွေးမိတော့ မာနနည်းနည်းကြီးတာက ပုံမှန်ပဲလို့ ထင်ခဲ့ရတယ်။ နောက်ပြီး၊ ကျွန်မရဲ့ အစွမ်းအစက ညံ့တယ်၊ ပြီးတော့ ကျွန်မဟာ ကိုယ့်ခံစားချက်ကို ရှင်းအောင် ပြောနိုင်စွမ်း မရှိဘူး။ ကျွန်မသာ သူနဲ့ ရှင်းရှင်းလင်းလင်း မိတ်သဟာယမဖွဲ့နိုင်ရင်၊ သူ့ပြဿနာတွေကို မဖြေရှင်းပေးနိုင်ရင် သူလှောင်ပြောင်တာကို ကျွန်မခံရမှာပဲ။ ဒါကြောင့်၊ သူ့ရဲ့မာနထောင်လွှားမှုအကြောင်းကို ကျွန်မ အတိုချုပ်ပဲပြောပြီး ဆက်မပြောတော့ဘူး။ နောက်တစ်ခါ စုဝေးပွဲတစ်ခုမှာ ရူကျင်းက သူ့မိသားစုဟာ ဘုရားသခင်အပေါ် သူ့ရဲ့ယုံကြည်မှုကို ဆန့်ကျင်တဲ့အကြောင်း၊ ပြီးတော့ အဲဒါကြောင့် သူဟာ နည်းနည်း ဘောင်ခတ်ခံနေရတဲ့အကြောင်း ပြောပြခဲ့တယ်။ ကျွန်မမှာလည်း အဲဒီအတွေ့အကြုံမျိုး ရှိခဲ့ဖူးတော့ သူနဲ့ အဲဒီအကြောင်း မိတ်သဟာယဖွဲ့လို့ရနိုင်တယ်လို့ ကျွန်မ တွေးမိခဲ့တယ်။ ဒါပေမဲ့ ကျွန်မ စကားသုံးလေးလုံးပြောပြီးတာနဲ့ ရူကျင်းက သူ့မိသားစုရဲ့ ချစ်ခင်တွယ်တာမှုတွေကို သူမခံခဲ့ရဘူးလို့ ပြောခဲ့တယ်။ ဒါပေမဲ့ အမှန်ကတော့၊ သူ့ရဲ့ စိတ်ခံစားမှုဆိုင်ရာ ဘောင်ခတ်မှုတွေက သူ့တာဝန်ကို ထိခိုက်နေခဲ့ပြီးပြီလေ၊ ပြီးတော့ သူနဲ့ အဲဒီအကြောင်းကို အမြန်ဆုံး မိတ်သဟာယဖွဲ့ဖို့ လိုအပ်မှန်း ကျွန်မ သိခဲ့တယ်။ ဒါပေမဲ့ သူ့စကားကို ကြားလိုက်တော့ ကျွန်မ ဆက်ပြီး မိတ်သဟာယဖွဲ့ဖို့ မရဲတော့ဘူး၊ ကျွန်မ တွေးတာပေါ့။ “ငါသာ ဆက်ပြီး မိတ်သဟာယဖွဲ့နေရင် ငါက သူ့ကို နားပူနားဆာ လုပ်နေတယ်၊ ကိစ္စတွေကို ထိုးထွင်းမမြင်နိုင်ဘူးလို့များ ရူကျင်းက ထင်သွားမလား။ ကိုယ့်ကိုယ်ကိုယ် ထပ်ပြီး အရှက်မခွဲတာ ပိုကောင်းတယ်၊ ရူကျင်းက အစွမ်းအစကောင်းရှိတော့ သူ့ကို ငါမိတ်သဟာယဖွဲ့ပေးဖို့ မလိုပါဘူး။ သမ္မာတရားကို သူရှာဖွေပြီး သူကိုယ်တိုင် ဒါကို ဖြေရှင်းနိုင်တာပဲ” လို့ပေါ့။ ဒါကြောင့် ကျွန်မ ဆက်ပြီး မိတ်သဟာယမဖွဲ့ခဲ့တော့ဘူး။ ဒါပေမဲ့ အဲဒီနောက်မှာတော့၊ ရူကျင်းရဲ့ အခြေအနေက မတိုးတက်ခဲ့ဘဲ သူ့တာဝန်က ထိခိုက်ခဲ့တယ်။

အဲဒီနောက်မှာတော့ စုဝေးပွဲတစ်ခုမှာ ရူကျင်းရှိနေတိုင်း၊ ကျွန်မ အရမ်းကို ဘောင်ခတ်သလိုခံစားခဲ့ရတယ်၊ ကျွန်မရဲ့ ညံ့ဖျင်းတဲ့ မိတ်သဟာယကြောင့် ကျွန်မအပေါ် သူအထင်သေးသွားမှာကို စိုးရိမ်ခဲ့လို့ပါ။ ကျွန်မဟာ အရမ်း စိတ်ဆင်းရဲပြီး အပျက်သဘောဆောင်လာတယ်၊ ဘာလို့လဲဆိုတော့ ကျွန်မဟာ မိတ်သဟာယဖွဲ့သင့်တာကို မဖွဲ့နိုင်ခဲ့တဲ့အပြင် ကျွန်မရဲ့ တာဝန်တွေကိုလည်း ကောင်းကောင်း မဖြည့်ဆည်းနိုင်ခဲ့လို့ပေါ့။ ကျွန်မဟာ သနားစရာကောင်းတဲ့ ဘဝတစ်ခုနဲ့ ရှင်သန်နေရသလို ခံစားခဲ့ရတယ်။ ကျွန်မ ကိုယ့်ကိုယ်ကိုယ် အမြဲ မေးခွန်းထုတ်နေခဲ့တယ်၊ “ငါ ဘာလို့ ဒီလောက် ပင်ပင်ပန်းပန်းရှင်သန်နေရတာလဲ” လို့ပေါ့။ ကျွန်မကို အစွမ်းအစကောင်းတွေ မပေးခဲ့တဲ့အတွက် ဘုရားသခင်ကိုတောင် ကျွန်မ အပြစ်တင်နေခဲ့တယ်၊ ဒီအခြေအနေကနေ လွတ်မြောက်ပြီး ကျွန်မရဲ့ တာဝန်ကို ပြောင်းလဲချင်ခဲ့တယ်။ ကျွန်မရဲ့ အခြေအနေက မကောင်းမှန်း သိလို့ ဘုရားသခင်ဆီကို ဆုတောင်းခဲ့တယ်၊ “အို ဘုရားသခင်၊ အခု သမီးတာဝန်မှာ အရမ်း ဘောင်ခတ်ခံနေရပါတယ်။ သမီး အရမ်း ပင်ပန်းပြီး နာကြည်းနေတယ်၊ ပြီးတော့ ဒီအခြေအနေကို ဘယ်လို ဖြေရှင်းရမလဲ မသိပါဘူး။ ကိုယ်တော် သမီးကို ဉာဏ်ပွင့်စေပြီး ကိုယ့်ကိုယ်ကိုယ် သိမြင်လာအောင်၊ ပြီးတော့ ဒီမှားယွင်းတဲ့ အခြေအနေကနေ ထွက်လာအောင် လမ်းပြတော်မူပါ” လို့ပေါ့။ ဆုတောင်းပြီးနောက်မှာ ကျွန်မ ဖတ်ဖို့ ဆီလျော်တဲ့ ဘုရားနှုတ်ကပတ်တော်တွေကို ရှာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အချို့သောလူတို့သည် ငယ်စဉ်ကတည်းက ဉာဏ်ထိုင်းကြပြီး စကားကို လုံးစေ့ပတ်စေ့ မပြောတတ်ကြသည့်အပြင် ရုပ်ရည်မပြေပြစ်ကြသောကြောင့် ၎င်းတို့၏ မိသားစုများနှင့် လူ့အဖွဲ့အစည်းရှိ အခြားသူတို့က ၎င်းတို့နှင့်ပတ်သက်၍ အပျက်သဘောဆောင်သော မှတ်ချက်အချို့ကို ပေးကြသည်။ ဥပမာအားဖြင့် လူတို့က ‘ဤကလေးသည် ဉာဏ်ထိုင်းသည်၊ သူသည် အမှုအရာများအပေါ် တုံ့ပြန်မှုနှေးကွေးပြီး စကားပြောရာတွင် ညံ့ဖျင်းသောသူတစ်ဦး ဖြစ်သည်။ ထိုသူ၏ ကလေးကို ကြည့်ပါဦး၊ သူမ၏ ချိုချိုသာသာ စကားပြောဆိုခြင်းက လူတို့ကို အမှန်တကယ်ပင် စွဲဆောင်သည်။ ဤကလေးသည် လူတို့နှင့် တွေ့သောအခါ အဘယ်အရာ ပြောရမည်ကို သို့မဟုတ် လူတို့ကို မည်သို့ ပျော်ရွှင်စေရမည်ကို မသိသည့်အပြင် သူ အမှားတစ်စုံတစ်ရာ လုပ်မိသောအခါတွင်လည်း မိမိကိုယ်ကို မည်သို့ ရှင်းပြရမည် သို့မဟုတ် မှန်ကြောင်း ရှင်းချက်ထုတ်ရမည်ကို မသိပေ။ ဤကလေးသည် လူအတစ်ဦး ဖြစ်သည်’ ဟု ပြောဆိုကြမည်ဖြစ်သည်။ ၎င်းတို့၏ မိဘများက ဤသို့ ပြောဆိုကြပြီး ၎င်းတို့၏ ဆွေမျိုးများ၊ မိတ်ဆွေများနှင့် ဆရာများကလည်း ထိုသို့ပင် ပြောဆိုကြသည်။ ဤပတ်ဝန်းကျင်သည် ထိုသို့သော လူတစ်ဦးချင်းစီအပေါ်တွင် မသိမသာ ဖိအားတစ်ခု သက်ရောက်စေပြီး ၎င်းတို့အား စိတ်သဘောထားတစ်မျိုးကို အမှုမဲ့အမှတ်မဲ့ ဖြစ်ပေါ်စေသည်။ အဘယ်သို့သော စိတ်သဘောထားမျိုးနည်း။ ၎င်းတို့သည် မိမိတို့ ရွက်ကြမ်းရေကျိုဖြစ်ပြီး မည်သူမျှ မိမိတို့၏ ရုပ်ရည်ကို မနှစ်သက်ဟုလည်းကောင်း၊ မိမိတို့၏ ပညာရေးတွင် အဆင့်ကောင်းများ မရရှိသည့်အပြင် တုံ့ပြန်မှု နှေးကွေးသည်ဟုလည်းကောင်း ခံစားကြရသည်။ ၎င်းတို့သည် အခြားသူများကို မြင်သောအခါ ပါးစပ်ဖွင့်၍ စကားပြောရန် အစဉ်သဖြင့် ရှက်ကြောက်နေကြပြီး လူတို့က ၎င်းတို့အား တစ်စုံတစ်ရာ ပေးသောအခါ ကျေးဇူးတင်စကား ပြောဆိုရန် အလွန် ရှက်ကြောက်နေကြသည်။ ၎င်းတို့က ‘အဘယ်ကြောင့် ငါသည် ဤသို့ စကားပြောရာတွင် ညံ့ဖျင်းရသနည်း။ အဘယ်ကြောင့် အခြားလူတို့သည် ဤသို့ စကားအလွန်တတ်ကြရသနည်း။ ငါသည် တုံးအသူတစ်ဦးသာ ဖြစ်သည်’ ဟု မိမိတို့ဘာသာ တွေးထင်ကြသည်။ မသိစိတ်ထဲတွင် ၎င်းတို့သည် မိမိတို့ အလွန်ပင် အသုံးမကျဟု ထင်ကြသော်လည်း ထိုသို့ အသုံးမကျခြင်း၊ ထိုသို့ တုံးအခြင်းကို ဝန်ခံရန်ကား မလိုလားကြသေးပေ။ ၎င်းတို့၏ စိတ်နှလုံးထဲတွင် ‘ငါသည် တကယ်ပင် ထိုသို့ တုံးအနေသလော။ ငါသည် တကယ်ပင် ထိုသို့ မနှစ်သက်ဖွယ်ကောင်းသလော’ ဟု မိမိတို့ကိုယ်ကို မကြာခဏ မေးလေ့ရှိကြသည်။ ၎င်းတို့၏ မိဘများက ၎င်းတို့ကို မနှစ်သက်ကြသကဲ့သို့ ၎င်းတို့၏ ညီအစ်ကိုမောင်နှမများ၊ ဆရာများနှင့် အတန်းဖော်များကလည်း မနှစ်သက်ကြပေ။ အခါအားလျော်စွာလည်း ၎င်းတို့၏ မိသားစုဝင်များ၊ ဆွေမျိုးများနှင့် မိတ်ဆွေများက ၎င်းတို့နှင့်ပတ်သက်၍ ‘သူသည် အရပ်ပုသည်၊ သူ၏ မျက်လုံးနှင့် နှာခေါင်းတို့သည် သေးငယ်ပြီး ထိုသို့သော ရုပ်ရည်ဖြင့် သူကြီးလာသောအခါ များစွာ အရာရောက်မည်မဟုတ်ပေ’ ဟု ပြောဆိုကြသည်။ ဤပတ်ဝန်းကျင်မျိုးတွင် ၎င်းတို့သည် အစပိုင်း၌ မိမိတို့၏ စိတ်နှလုံးထဲတွင် အတိုက်အခံလုပ်ခြင်းကို ခံစားရခြင်းမှ မိမိတို့၏ ပျော့ကွက်များနှင့် ချို့တဲ့မှုများကို တဖြည်းဖြည်း လက်ခံကာ အသိအမှတ်ပြုသည်အထိ ဖြစ်လာကြသော်လည်း တစ်ချိန်တည်းမှာပင် ၎င်းတို့၏ စိတ်နှလုံး နက်ရှိုင်းရာ၌ အပျက်သဘောဆောင်သော စိတ်ခံစားချက်တစ်ခု ဖြစ်ပေါ်လာသည်။ ဤစိတ်ခံစားချက်ကို အဘယ်အရာဟု ခေါ်သနည်း။ သိမ်ငယ်စိတ် ဖြစ်သည်။ သိမ်ငယ်စိတ်ရှိသော လူတို့သည် မိမိတို့၏ အားနည်းချက်များကိုသာ မြင်ပြီး မိမိတို့၏ အားသာချက်များကို မမြင်ကြပေ။ ၎င်းတို့သည် မိမိတို့ ဆွဲဆောင်မှုမရှိကြောင်း၊ မချစ်ခင်ဖွယ်ကောင်းကြောင်း၊ မိမိတို့၏ စိတ်များသည် မထက်မြက်ဘဲ တုံ့ပြန်မှုများ နှေးကွေးကြောင်းနှင့် လူတို့၏စိတ်ကို မမှန်းဆတတ်ကြောင်း အစဉ်သဖြင့် ခံစားကြရသည်။ တိုတိုပြောရလျှင် ၎င်းတို့သည် လုံးလုံးလျားလျား အသုံးမကျဟု ခံစားကြရသည်။ ဤသိမ်ငယ်စိတ်သည် သင်၏ စိတ်နှလုံးအတွင်း၌ တဖြည်းဖြည်း လွှမ်းမိုးလာပြီး ယင်းသည် သင်၏ စိတ်နှလုံးကို ရစ်ပတ်ချည်နှောင်ထားသည့် ဖယ်ရှား၍မရသော စိတ်ခံစားချက်တစ်ခု ဖြစ်လာသည်။ သင်သည် ကြီးပြင်းလာပြီး လောကထဲသို့ ထွက်သွားပြီးသည့်နောက်တွင် သို့မဟုတ် အိမ်ထောင်ပြုပြီး သင်၏ အလုပ်အကိုင်ကို တည်ထောင်ပြီးသည့်နောက်တွင် သင်၏ လူမှုအဆင့်အတန်းနှင့် ရာထူး မည်သို့ပင်ဖြစ်စေကာမူ ငယ်စဉ်ကတည်းက သင့်အား ပြုစုပျိုးထောင်မှုတွင် သွတ်သွင်းခံခဲ့ရသော ဤသိမ်ငယ်စိတ်သည် သင့်အပေါ် ဆက်လက်၍ သက်ရောက်မှုရှိပြီး ထိန်းချုပ်နေဆဲဖြစ်ကာ အခြားလူတို့ထက် ပို၍ နိမ့်ကျသည်ဟု သင့်အား ဘက်ပေါင်းစုံမှ ခံစားရစေသည်။ သင်သည် ဘုရားသခင်ကို စတင်ယုံကြည်ပြီး အသင်းတော်သို့ ဝင်ရောက်ပြီးသည့်နောက်တွင်ပင် စကားမပြောတတ်ကြောင်း၊ အစွမ်းအစ ညံ့ဖျင်းပြီး ရုပ်ရည် သာမန်သာဖြစ်ကြောင်းနှင့် အရေးကြီးသော တာဝန်တစ်ခုတလေကိုမျှ မထမ်းဆောင်နိုင်ကြောင်း ထင်နေဆဲဖြစ်သည်။ သင်က ‘ငါ တတ်နိုင်သမျှကိုသာ လုပ်ဆောင်မည်။ ငါသည် ခေါင်းဆောင်တစ်ဦးဖြစ်ရန် လိုက်စားဖို့ မလိုအပ်ပေ၊ နက်နဲသော သမ္မာတရားများကို နားလည်ရန် လိုက်စားဖို့ မလိုအပ်ပေ၊ ငါသည် အရေးမပါဆုံးသောသူတစ်ဦး ဖြစ်ရန်သာ ဆန္ဒရှိပြီး ငါ့ကို အခြားသူတို့က ကြိုက်သလို ဆက်ဆံနိုင်သည်’ ဟု တွေးထင်သည်။...သင်သည် ဤသိမ်ငယ်သော စိတ်ခံစားချက်ဖြင့် မွေးဖွားလာခြင်း ဖြစ်ချင်မှ ဖြစ်မည်၊ သို့သော် အခြားတစ်ဖက်တွင်မူ သင်၏ မိသားစု ပတ်ဝန်းကျင်နှင့် သင့်အား ပြုစုပျိုးထောင်မှုက သင့်အပေါ် ထိုးနှက်ချက်အချို့ကို သက်ရောက်စေခဲ့သောကြောင့် သို့မဟုတ် သင့်အပေါ် မသင့်လျော်သော အဆုံးအဖြတ်များ ချမှတ်ခဲ့သောကြောင့် ဤအရာက သင့်၌ သိမ်ငယ်သော စိတ်ခံစားချက်ကို ဖြစ်ပေါ်စေခဲ့သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေကနေ ကျွန်မ နားလည်ခဲ့တာကတော့၊ ဖိနှိပ်မှုနဲ့ စိတ်မချမ်းမသာဖြစ်မှုကြားမှာ ကျွန်မ ခဏခဏ ရှင်သန်နေရတဲ့ အကြောင်းရင်းဟာ အဓိကကတော့ ကျွန်မဟာ သိမ်ငယ်စိတ်ရဲ့ အပျက်သဘောဆောင်တဲ့ ခံစားချက်တွေထဲမှာ ရှင်သန်နေခဲ့လို့ပါပဲ။ ငယ်ငယ်ကတည်းက ကျွန်မဟာ စကားပြောမကောင်းခဲ့ဘူး၊ အိမ်မှာပဲဖြစ်ဖြစ်၊ အပြင်မှာ အလုပ်လုပ်တဲ့အခါမှာပဲဖြစ်ဖြစ်၊ ကျွန်မရဲ့ ဆွေမျိုးတွေ၊ လုပ်ဖော်ကိုင်ဖက်တွေ အားလုံးက ကျွန်မကို လိပ်ပတ်လည်အောင် စကားမပြောတတ်ဘူး၊ လူတွေ သဘောကျအောင် မလုပ်နိုင်ဘူးလို့ ပြောကြတယ်။ ဒါကြောင့် ကျွန်မဟာ စကားပြောရာမှာ ကိုးရိုးကားယားဖြစ်ပြီး မထက်မြက်ဘူး၊ ပြီးတော့ တခြားသူတွေထက် အရာရာမှာ သိမ်ငယ်တယ်လို့ ခံစားခဲ့ရတယ်။ တဖြည်းဖြည်းနဲ့ ကျွန်မဟာ ပိုပိုပြီး သိမ်ငယ်စိတ်ဝင်လာခဲ့တယ်။ ဘုရားသခင်ကို ယုံကြည်ပြီးနောက်မှာ၊ အတူတူပါပဲ။ အထူးသဖြင့်တော့ ကျွန်မထက် ပိုတော်တဲ့ ညီအစ်ကိုမောင်နှမတွေကို တွေ့တဲ့အခါ၊ ကျွန်မ သိမ်ငယ်စိတ်ဝင်တယ်၊ အပျက်သဘောဆောင်တဲ့ စိတ်ခံစားမှုတွေထဲမှာ ခဏခဏ ရှင်သန်နေခဲ့တယ်။ ရူကျင်းနဲ့ ပြောဆိုဆက်ဆံတဲ့အခါ၊ ရူကျင်းက ဉာဏ်ထက်မြက်ပြီး စကားပြောကောင်းတာကို ကျွန်မ တွေ့ခဲ့ရတယ်၊ ပြီးတော့ ကျွန်မရဲ့ ကိုယ့်ခံစားချက်ကို ရှင်းအောင် ပြောဆိုနိုင်စွမ်းရော ကိုယ့်အစွမ်းအစကပါ သူ့ထက်နိမ့်ကျတယ်လို့ ခံစားခဲ့ရတယ်၊ ဒါကြောင့် သူနဲ့ စုဝေးပွဲတက်တဲ့အခါ ကျွန်မ ဘောင်ခတ်ခံရသလိုခံစားရပြီး လွတ်လပ်မှုကို မခံစားနိုင်ခဲ့ဘူး။ သူ့ကို မကောင်းတဲ့အခြေအနေမှာ တွေ့ရင်တောင် ကျွန်မ သူနဲ့ မိတ်သဟာယမဖွဲ့ရဲခဲ့ဘူး။ ကျွန်မဟာ သိမ်ငယ်စိတ်ရဲ့ အပျက်သဘောဆောင်တဲ့ ခံစားချက်တွေထဲမှာ အမြဲ ရှင်သန်နေခဲ့တယ်။ ဘုရားသခင်ရဲ့ အိမ်တော်မှာ မြင့်တာ၊ နိမ့်တာ ခွဲခြားမှုမရှိဘူးဆိုတာကို ကျွန်မ ကောင်းကောင်း သိပေမဲ့၊ ဆုကျေးဇူးတွေနဲ့ အစွမ်းအစကောင်းတွေ ရှိတဲ့သူတွေကို ကျွန်မ မကြည်ညိုမလေးစားဘဲမနေနိုင်ခဲ့ဘူး။ ပြီးတော့ ကျွန်မရဲ့ ကိုယ်ပိုင် အားနည်းချက်တွေကို မှန်မှန်ကန်ကန် ရှုမြင်နိုင်စွမ်း မရှိခဲ့ဘူး။ ဒါက ကျွန်မကို ကျွန်မရဲ့ တာဝန်မှာ ခဏခဏ ဘောင်ခတ်ပြီး၊ သန့်ရှင်းသော ဝိညာဉ်တော်ရဲ့ အလုပ်နဲ့ လမ်းပြမှုကို မရရှိအောင် တားဆီးခဲ့တယ်။ ဒီအတိုင်း ဆက်သွားနေရင် အန္တရာယ်ရှိမှန်း ကျွန်မ သိခဲ့ပြီး ဒီအခြေအနေကို အမြန်ဆုံး ပြောင်းပြန်လှန်ချင်ခဲ့တယ်။

ကျွန်မ ဘုရားနှုတ်ကပတ်တော်တွေကို ထပ်ဖတ်ခဲ့တယ်။ “၎င်းတို့ထံ မည်သည့်အရာ ဖြစ်ပျက်သည်ဖြစ်စေ သူရဲဘောကြောင်သည့် လူများသည် အခက်အခဲအချို့နှင့် ကြုံရသည့်အခါ နောက်ပြန်တွန့်သွားကြသည်။ ဤသို့ အဘယ်ကြောင့် လုပ်ဆောင်ကြသနည်း။ အကြောင်းရင်းတစ်ခုမှာ ဤအရာကို ၎င်းတို့၏ သိမ်ငယ်သော စိတ်ခံစားချက်က ဖြစ်စေခြင်း ဖြစ်သည်။ ၎င်းတို့သည် သိမ်ငယ်ကြသောကြောင့် လူတို့ရှေ့ မသွားဝံ့ကြချေ။ မိမိတို့ ယူသင့်သည့် တာဝန်နှင့် ဝတ္တရားများကိုပင် မယူနိုင်ကြသကဲ့သို့ မိမိတို့၏ စွမ်းရည်နှင့် အစွမ်းအစ နယ်ပယ်အတွင်းနှင့် မိမိတို့ကိုယ်ပိုင် လူ့သဘာဝ အတွေ့အကြုံ နယ်ပယ်အတွင်းရှိ ၎င်းတို့ အမှန်တကယ် စွမ်းဆောင်ရရှိနိုင်စွမ်းရှိသည့်အရာကို တာဝန်မယူနိုင်ကြချေ။ ဤသိမ်ငယ်သော စိတ်ခံစားချက်သည် ၎င်းတို့ လူ့သဘာဝ၏ သွင်ပြင်လက္ခဏာတိုင်းကို ထိခိုက်၏။ ၎င်းတို့၏ တည်ကြည်မှုကို ထိခိုက်ပြီး ၎င်းတို့၏ ပင်ကိုစရိုက်ကိုလည်း ထိခိုက်သည်မှာ အမှန်ဖြစ်၏။...သင်၏ စိတ်နှလုံးသည် ဤသိမ်ငယ်သော စိတ်ခံစားချက်ဖြင့် ပြည့်နေပြီး ဤစိတ်ခံစားချက်သည် အချိန်ကြာမြင့်စွာ ထင်ရှားနေခဲ့သည်။ ယာယီဖြစ်သော စိတ်အနေအထားတစ်ခုခု မဟုတ်ချေ။ ထို့ထက် သင့်စိတ်ဝိညာဉ်၏ အတွင်းနက်နက်မှ သင်၏ အတွေးများကို တင်းကျပ်စွာ ထိန်းချုပ်လေသည်။ သင်၏ နှုတ်ကို တင်းကျပ်စွာ ပိတ်ပြီး ထို့ကြောင့် အမှုအရာများကို သင် မည်မျှ မှန်ကန်စွာ နားလည်သည်ဖြစ်စေ၊ သို့မဟုတ် လူများ၊ အဖြစ်အပျက်များနှင့် အမှုအရာများအပေါ် မည်သည့် အမြင်များနှင့် အယူအဆများ သင်၌ ရှိသည်ဖြစ်စေ၊ မည်သည့်အခါတွင်မျှ ကျယ်ကျယ် မပြောဝံ့ဘဲလျက် အမှုအရာများကို သင်၏ ကိုယ်ပိုင်စိတ်နှလုံးထဲတွင်သာ စဉ်းစားပြီး ပြန်ပြောင်းတွေးဝံ့လေသည်။ သင်ပြောသည့်အရာကို အခြားလူများက လက်ခံမည်ဖြစ်စေ၊ သို့မဟုတ် သင့်ကို ပြုပြင်ကာ ဝေဖန်မည်ဖြစ်စေ၊ ထိုသို့သော ရလဒ်ကို သင် ရင်ဆိုင်ဝံ့၊ မြင်ဝံ့လိမ့်မည် မဟုတ်။ ဤသည်မှာ အဘယ်ကြောင့်နည်း။ သင်၏ စိတ်ထဲတွင် ရှိသော သင်၏ သိမ်ငယ်သော စိတ်ခံစားချက်က ‘ထိုအရာကို မလုပ်နှင့်၊ သင်သည် ထိုအရာအတွက် တကယ်ကို စံမမီပါ။ ထိုအစွမ်းအစမျိုး သင်မရှိပါ။ ထိုလက်တွေ့ကျမှုမျိုး မရှိပါ၊ ထိုအရာကို သင်မလုပ်သင့်ပါ၊ သင်သည် ထိုပုံစံမျိုးမဟုတ်ပါ။ ယခု မည်သည့်အရာကိုမျှ မလုပ်၊ မည်သည့်အရာကိုမျှ မတွေးနှင့်။ သိမ်ငယ်မှုဖြင့် အသက်ရှင်ခြင်းအားဖြင့်သာ သင်သည် သင်အစစ်အမှန် ဖြစ်လိမ့်မည်။ သမ္မာတရားကို လိုက်စားရန်၊ သို့မဟုတ် သင်၏ စိတ်နှလုံးကို ဖွင့်ဟပြီး အခြားလူများ လုပ်ဆောင်သည့်အတိုင်း သင် ပြောလိုသည့်အရာပြောကာ အခြားသူများနှင့် ဆက်သွယ်ရန် သင် အရည်အချင်း မပြည့်မီပါ။ ယင်းမှာ သင်သည် မတော်သောကြောင့် သူတို့လောက် မတော်သောကြောင့် ဖြစ်သည်’ဟု သင့်ကို ပြောနေသောကြောင့် ဖြစ်သည်။ ဤသိမ်ငယ်သော စိတ်ခံစားချက်သည် လူတို့ စိတ်များထဲတွင် လူတို့၏ အတွေးများကို လမ်းညွှန်သည်။ ပုံမှန်လူတစ်ဦး ထမ်းဆောင်သင့်သည့် တာဝန်ဖြည့်ဆည်းခြင်းနှင့် ၎င်းတို့ အသက်ရှင်နေသင့်သည့် ပုံမှန်လူ့သဘာဝနှင့်သက်ဆိုင်သော ဘဝကို အသက်ရှင်ခြင်းမှ ၎င်းတို့ကို ချုပ်ချယ်ကန့်သတ်ထားစဉ်တွင် လူများနှင့် အမှုအရာများကို ၎င်းတို့ မှတ်ယူပုံ၊ ၎င်းတို့ ကျင့်ကြံပြုမူကာ လုပ်ဆောင်ကြပုံနှင့်သက်ဆိုင်သည့် နည်းလမ်းနှင့် နည်းစနစ်များ၊ ဦးတည်ချက်နှင့် ရည်မှန်းချက်တို့ကိုလည်း ညွှန်ကြားလေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားသခင်ရဲ့ နှုတ်ကပတ်တော်တွေကနေ ကျွန်မ မြင်ခဲ့တာက လူတွေဟာသိမ်ငယ်တဲ့စိတ်ခံစားချက်တွေနဲ့နေထိုင်တဲ့အခါ လူတွေနဲ့ အမှုအရာတွေ အပေါ် သူတို့ရဲ့ရှုမြင်ချက်တွေအပြင် သူတို့ရဲ့ကျင့်ကြံပြုမူချက်နဲ့ လုပ်ဆောင်ချက်တွေဟာ ဘုရားသခင်ရဲ့နှုတ်ကပတ်တော်တွေ အပေါ်မှာ အခြေမခံဘူး၊ သူတို့ရဲ့တာဝန်တွေကို ကောင်းကောင်းမွန်မွန် ဖြည့်ဆည်းဖို့ ပျက်ကွက်ကြပြီး သူတို့ရဲ့မွေးရာပါအစွမ်းအစကိုလည်း အသုံးချလို့မရဘူး ဆိုတာကိုပေါ့။ ဒီလို ဆက်သွားနေတာက သူတို့ရဲ့ ကိုယ်ပိုင်အသက်ဝင်ရောက်မှုကို ဟန့်တားရုံသာမကဘဲ ဆိုးရွားတဲ့ အခြေအနေတွေမှာဆို သူတို့ရဲ့ တာဝန်ကိုပါ ထိခိုက်နိုင်ပြီး အသင်းတော်အလုပ်ကို ဟန့်တားနိုင်ပါတယ်။ ပြန်တွေးကြည့်လိုက်တော့ ကျွန်မက ငယ်ငယ်လေးကတည်းက ကိုယ့်အပေါ် အပြင်ပန်း အကဲဖြတ်ချက်တွေကို လက်ခံပြီး သိမ်ငယ်စိတ်တွေနဲ့ အသက်ရှင်နေထိုင်ခဲ့တယ်။ သူများတွေနဲ့စာရင် သိမ်ငယ်စိတ်ကို ကျွန်မ အမြဲခံစားခဲ့ရတယ်၊ ပြဿနာတွေကို တွေ့တဲ့အခါမှာ ကျွန်မ ထောက်မပြရဲဘူး ဒါမှမဟုတ် မဆွေးနွေးရဲဘူး။ ယူကျင်းနဲ့ ဆက်ဆံကြည့်တဲ့အခါမှာ သူ့ရဲ့ ဆိုးဆိုးရွားရွား မာနထောင်လွှားတဲ့ စိတ်သဘောထားရယ်၊ ညီအစ်ကိုမောင်နှမတွေကို ဘောင်ခတ်တဲ့ သူ့စကားတွေနဲ့ လုပ်ရပ်တွေရယ်ကို ကျွန်မ မြင်ခဲ့တယ်။ ဒါ့ကြောင့် ကျွန်မသူနဲ့မိတ်သဟာယဖွဲ့ပြီး ဒါကိုထောက်ပြခဲ့သင့်တယ်။ ဒါပေမဲ့ ကျွန်မရဲ့ အစွမ်းအစက သူ့လောက် မကောင်းဘူးလို့ ကျွန်မ ခံစားခဲ့ရပြီး သူနဲ့ မိတ်သဟာယပြုဖို့ ကျွန်မကိုတွေဝေစေခဲ့တယ်လေ။ ဒါက စိတ်ကြီးဝင်တယ်လို့ ကျွန်မခံစားခဲ့ရလို့ပေါ့။ သူ့ရဲ့ချစ်ခင်တွယ်တာမှုတွေဟာ သူရဲ့တာဝန်ထမ်းဆောင်မှုအပေါ်မှာ သက်ရောက်မှုရှိတယ်ဆိုတာမြင်ခဲ့ရပြီး ပြီးတော့ ဒီနယ်ပယ်မှာ ကျွန်မဟာ အတွေ့အကြုံတချို့ရှိခဲ့ပေမဲ့ ကျွန်မရဲ့ အစွမ်းအစက နိမ့်ပါးတယ်လို့ ကျွန်မ ခံစားခဲ့ရလို့ မိတ်သဟာယမပြုရဲခဲ့ဘူး။ သိမ်ငယ်တဲ့ ခံစားချက်တွေက ကျွန်မကို လုံးလုံးလျားလျား ချုပ်ကိုင်ထားတာကို ကျွန်မတွေ့ခဲ့ရတယ်။ ပြောဖို့ လိုအပ်တဲ့ စကားတွေကိုမပြောနိုင်ဘဲ ပါးစပ်က ပိတ်ထားသလိုခံစားရတယ်။ ဖောက်ပြန်ပျက်စီးတဲ့ စိတ်သဘောထားနဲ့ ရူကျင်း အသက်ရှင်ခဲ့တာကို ကျွန်မ ကြည့်နေခဲ့ပြီး သူ့ကို မိတ်သဟာယမပြုရဲခဲ့ဘဲ အသင်းတော်ရဲ့အလုပ်ကိုကာကွယ်ဖို့ ကျွန်မရဲ့တာဝန်ကို ကောင်းကောင်းမဖြည့်ဆည်းနိုင်ခဲ့ပါဘူး။ ဘာလွတ်မြောက်ခွင့်မှမရခဲ့ဘဲ စိတ်ဆင်းရဲပြီး အပျက်သဘောဆောင်တဲ့အခြေအနေမှာ နေထိုင်ခဲ့တယ်။ ဒါက တခြားသူတွေအတွက်ရော ကိုယ့်အတွက်ပါ တကယ်ကို ထိခိုက်နစ်နာစေခဲ့ပါတယ်။ ဘုရားသခင်ရဲ့ နှုတ်ကပတ်တော်တွေကို ကျွန်မဖတ်ခဲ့ပါတယ်။ “သင်၏ ဤစိတ်ခံစားချက်သည် အပြုသဘောမဆောင်သည်သာမက ပို၍ တိတိကျကျ ပြောရလျှင် ယင်းသည် အမှန်တကယ်တွင် ဘုရားသခင်နှင့် သမ္မာတရားကို ဆန့်ကျင်နေခြင်း ဖြစ်သည်။ ဤသည်မှာ ပုံမှန် လူ့သဘာဝအတွင်းရှိ စိတ်ခံစားချက်တစ်ခုဖြစ်သည်ဟု သင် ထင်ကောင်းထင်မည်၊ သို့သော် ဘုရားသခင်၏ အမြင်တွင်မူ ဤသည်မှာ စိတ်ခံစာချက်ဆိုင်ရာ ရိုးရှင်းသော ကိစ္စရပ်တစ်ခုမဟုတ်ဘဲ ဘုရားသခင်ကို ဆန့်ကျင်သည့် နည်းလမ်းတစ်ခု ဖြစ်သည်။ လူတို့သည် ဘုရားသခင်၊ ဘုရားသခင်၏ နှုတ်ကပတ်တော်များနှင့် သမ္မာတရားကို အတိုက်အခံလုပ်ရန် နည်းလမ်းတစ်ခုအဖြစ် ဤအပျက်သဘောဆောင်သော စိတ်ခံစားချက်များကို အသုံးပြုကြသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ခုထိ ကျွန်မရဲ့ ခရီးလမ်းကို ဆင်ခြင်သုံးသပ်ကြည့်ရသလောက်၊ ကျွန်မဟာ သိမ်ငယ်စိတ်ရဲ့ ခံစားချက်တွေထဲမှာ ခဏခဏ ရှင်သန်နေခဲ့လို့၊ သမ္မာတရားကို သိပေမဲ့ ဒါကို လက်တွေ့မလုပ်ဆောင်ခဲ့ဘူး၊ ကျွန်မကို အစွမ်းအစကောင်းတွေ မပေးခဲ့တဲ့အတွက် ဘုရားသခင်ကိုတောင် အပြစ်တင်ခဲ့တယ်။ ကျွန်မဟာ ကျွန်မရဲ့ တာဝန်မှာ အပျက်သဘောဆောင်ပြီး တက်ကြွမှုမရှိခဲ့ဘူး၊ ပြီးတော့ အဲဒါကို စွန့်လွှတ်ချင်စိတ်တောင် ဖြစ်ခဲ့တယ်။ ဒီအပြုအမူတွေဟာ ဘုရားသခင်ကို မတက်မကြွနဲ့ အတိုက်အခံလုပ်တဲ့ ပုံစံတစ်ခုပါပဲ။ ကျွန်မဟာ အန္တရာယ်ကြီးတစ်ခုထဲ ရောက်နေတယ်လို့ ခံစားခဲ့ရတယ်၊ ပြီးတော့ ကျွန်မရဲ့ အပျက်သဘောဆောင်တဲ့ စိတ်ခံစားမှုတွေကို လက်လွှတ်ပြီး လက်တွေ့လုပ်ဆောင်ဝင်ရောက်ဖို့ လမ်းကြောင်းတစ်ခု ရှာဖွေဖို့ ဘုရားသခင်ကို အားကိုးလိုစိတ် ဖြစ်လာခဲ့တယ်။

နောက်ပိုင်းမှာ ကျွန်မ ဘုရားနှုတ်ကပတ်တော်တွေကို ထပ်ဖတ်ခဲ့တယ်။ “ထို့ကြောင့် သင့်ကိုယ်သင် မည်သို့ မှန်ကန်တိကျစွာ အကဲဖြတ်ပြီး သိမြင်ကာ သိမ်ငယ်သော စိတ်ခံစားချက်မှ ရုန်းထွက်လွတ်မြောက်နိုင်မည်နည်း။ မိမိကိုယ်ကို သိကျွမ်းခြင်း၊ သင်၏ လူ့သဘာဝ၊ အစွမ်းအစနှင့် ပါရမီတို့က မည်ကဲ့သို့ရှိဖြစ်ပြီး မည်သည့် အားသာချက်များ သင်၌ ရှိသည်ဆိုသည်တို့ကို သိရှိအောင်လုပ်ခြင်းအတွက် အခြေခံအုတ်မြစ်အဖြစ် ဘုရားနှုတ်ကပတ်တော်များကို သင် ခံယူသင့်သည်။ ဥပမာအားဖြင့် သင်သည် သီချင်းဆိုခြင်းကို နှစ်သက်လေ့ရှိပြီး ကောင်းစွာ သီဆိုသော်လည်း သင်သည် ဂီတသံစဉ် အတက်အကျ ခွဲခြားနိုင်စွမ်း မရှိကြောင်းနှင့် သင်၏ သီဆိုခြင်းသည် ကီးမကိုက်ကြောင်း ပြောလျက် သင့်ကို လူအချို့က ဝေဖန်မြဲဝေဖန်ကာ သေးသိမ်စေသောကြောင့် ယခု သင်သည် ကောင်းစွာ သီချင်းဆိုနိုင်ခြင်းမရှိဟု ခံစားရပြီး အခြားသူများရှေ့တွင် ထိုသို့မလုပ်ဆောင်ဝံ့တော့ဟု ဆိုပါစို့။ ထိုလောကီဆန်သည့်လူစု၊ ထိုနားဝေတိမ်တောင်ဖြစ်သော လူများနှင့် သာမညောင်ည လူများက သင်နှင့်ပတ်သက်၍ မှန်ကန်တိကျမှုမရှိသော အကဲဖြတ်ချက်များနှင့် ဝေဖန်သုံးသပ်မှုများကို ပြုလုပ်သောကြောင့် သင်၏ လူ့သဘာဝက ရထိုက်သည့် လုပ်ပိုင်ခွင့်များသည် လျော့ကျကာ သင်၏ ပါရမီသည် ချုပ်ထိန်းခြင်း ခံခဲ့ရသည်။ အကျိုးဆက်အနေဖြင့် သင်သည် သီချင်းတစ်ပုဒ်ကိုပင် မဆိုဝံ့သကဲ့သို့ မိမိတစ်ဦးတည်း ရှိသည့်အခါတွင်သာ သင်သည် သီချင်းအော်ဆိုပြီး လက်လွှတ်ဖို့ သတ္တိရှိလေသည်။ ယေဘုယျအားဖြင့် သင်သည် ဆိုးဆိုးရွားရွား သိုသပ်ချုပ်တည်းထားသောကြောင့် သင်တစ်ဦးတည်း မဟုတ်သည့်အခါ သီချင်း မဆိုဝံ့ချေ။ တစ်ဦးတည်း ရှိသည့်အခါတွင်သာ သင်သည် ကျယ်ကျယ်နှင့် ကြည်လင်စွာ သီချင်းဆိုနိုင်သည့်အချိန်ကို မွေ့လျော်ရင်း သီချင်း ဆိုဝံ့ပြီး ယင်းမှာ ကောင်းလိုက်သည့်၊ လွတ်မြောက်လိုက်သည့် အချိန်ပါတကား။ ထိုသို့ ဖြစ်သည် မဟုတ်လော။ သင့်ကို လူတို့လုပ်ဆောင်သည့် ထိခိုက်နစ်နာမှုကြောင့်၊ သင် အမှန်တကယ် လုပ်ဆောင်နိုင်သည့်အရာက မည်သည့်အရာ ဖြစ်သည်၊ မည်သည့်အရာတွင် သင် တော်ပြီး မည်သည့်အရာတွင် မတော်သည်ဆိုသည်တို့ကို သင် ရှင်းလင်းစွာ မသိ၊ မမြင်နိုင်ချေ။ ဤအခြေအနေမျိုးတွင် သင်သည် မှန်ကန်သည့် အကဲဖြတ်မှု ပြုလုပ်ပြီး ဘုရားနှုတ်ကပတ်တော်များအတိုင်း သင့်ကိုယ်သင် မှန်မှန်ကန်ကန် နှိုင်းဆချင့်ချိန်ရမည်ဖြစ်သည်။ သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်သည့် မည်သည့်အရာကိုမဆို သွား၍ လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့တဲ့ခြင်းများအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သည့်အရာနှင့်တူသည်ဆိုသည်ကိုလည်းကောင်း ထိုအရာက ကောင်းခြင်း၊ ဆိုးခြင်း ရှိမရှိဆိုသည်ကိုလည်းကောင်း မှန်ကန်တိကျစွာ အကဲဖြတ်ပြီး သိရှိသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေဖတ်ပြီးနောက်မှာ ကျွန်မ နားလည်ခဲ့တာက၊ အပျက်သဘောဆောင်တဲ့ သိမ်ငယ်စိတ်ရဲ့ ခံစားချက်တွေကို ဖယ်ရှားဖို့ဆိုရင်၊ ကျွန်မဟာ ပထမဆုံးအနေနဲ့ ဘုရားနှုတ်ကပတ်တော်တွေအပေါ် အခြေခံပြီး ကိုယ့်ကိုယ်ကိုယ် မှန်မှန်ကန်ကန် အကဲဖြတ်ပြီး တိုင်းတာရမယ်။ ဘုရားနှုတ်ကပတ်တော်တွေဟာ သမ္မာတရားဖြစ်ပြီး အဲဒါတွေကို သုံးပြီး လူတွေ၊ ဖြစ်ရပ်တွေနဲ့ အမှုအရာတွေကို တိုင်းတာတာဟာ အတိကျဆုံးပဲ။ အရင်တုန်းက ကျွန်မဟာ ဘာသာတရားမရှိသူတွေရဲ့ ကျွန်မအပေါ် အကဲဖြတ်ချက်တွေကို အခြေခံပြီး ကိုယ့်ကိုယ်ကိုယ် တိုင်းတာခဲ့တယ်၊ ဒါကြောင့် ကျွန်မဟာ မှောင်မိုက်ပြီး စိတ်မချမ်းမသာဖြစ်တဲ့ စိတ်ခံစားမှုတွေထဲမှာ ရှင်သန်စေခဲ့ပြီး ကိုယ့်ကိုယ်ကိုယ် လွတ်မြောက်အောင် မလုပ်နိုင်ခဲ့ဘူး။ အခု ကျွန်မဟာ သမ္မာတရားကို ရှာဖွေပြီး ကိုယ့်ကိုယ်ကိုယ် ဘုရားနှုတ်ကပတ်တော်တွေအရ မှန်မှန်ကန်ကန် ရှုမြင်ဖို့ လိုအပ်တယ်။ ဒါကြောင့် ကျွန်မ ကိုယ့်ကိုယ်ကိုယ် မေးခဲ့တယ်၊ “ငါ့ရဲ့ အစွမ်းအစက ညံ့တယ်လို့ ငါ အမြဲ ခံစားနေရတယ်။ ဒါဆိုရင် ညံ့တဲ့အစွမ်းအစနဲ့ ကောင်းတဲ့အစွမ်းအစကို အကဲဖြတ်ဖို့ ဘုရားသခင်ရဲ့ စံနှုန်းက ဘာလဲ” လို့ပေါ့။ ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “လူတို့၏ အစွမ်းအစများကို ငါတို့ မည်သို့ တိုင်းတာကြသနည်း။ ဤအရာကို လုပ်ဆောင်ရန် သင့်လျော်သည့် နည်းလမ်းမှာ သမ္မာတရားအပေါ် ၎င်းတို့၏ သဘောထားနှင့် သမ္မာတရားကို ၎င်းတို့ သဘောပေါက်နားလည်နိုင်ခြင်း ရှိမရှိ ဟူသည်တို့ကို ကြည့်ခြင်းအားဖြင့် ဖြစ်သည်။ လူအချို့သည် အထူးပြုပညာအချို့ကို အလွန်မြန်ဆန်စွာ သင်ယူနိုင်ကြသော်လည်း သမ္မာတရားကို ကြားသည့်အခါ ၎င်းတို့ မရှင်းမလင်း ဖြစ်လာကာ ငိုက်မြည်းသွားကြသည်။ ၎င်းတို့၏ စိတ်နှလုံးများတွင် ၎င်းတို့သည် နားဝေတိမ်တောင် ဖြစ်လာကြသည်၊ ၎င်းတို့ ကြားသည့်မည်သည့်အရာကိုမျှ နားမဝင်သကဲ့သို့ ကြားနေသည့်အရာကို နားလည်းမလည်ကြပေ။ ယင်းမှာ ညံ့ဖျင်းသည့် အစွမ်းအစ ဟူသည့်အရာဖြစ်သည်။ လူအချို့နှင့်ပတ်သက်၍ ၎င်းတို့တွင် ညံ့ဖျင်းသည့် အစွမ်းအစ ရှိကြောင်းကို ၎င်းတို့အား သင် ပြောပြသည့်အခါ လက်မခံကြပေ။ အလွန် ပညာတတ်ပြီး နှံ့စပ်ခြင်းက ၎င်းတို့အနေဖြင့် အစွမ်းအစကောင်း ရှိသည့်သဘော ဖြစ်သည်ဟု ၎င်းတို့ တွေးထင်ကြသည်။ ကောင်းမွန်သည့် ပညာရေးက မြင့်မားသည့် အစွမ်းအစကို ပြသသလော။ မပြသပေ။ လူတို့၏ အစွမ်းအစကို မည်သို့ တိုင်းတာသင့်သနည်း။ ဘုရားနှုတ်ကပတ်တော်များနှင့် သမ္မာတရားကို ၎င်းတို့ သဘောပေါက်နားလည်သည့် ပမာဏပေါ် အခြေခံ၍ တိုင်းတာသင့်ပေသည်။ ဤသည်မှာ ထိုအရာကို လုပ်ဆောင်ခြင်းနှင့်ဆိုင်၍ အတိကျအမှန်ကန်ဆုံးသော နည်းလမ်းဖြစ်သည်။ လူအချို့သည် ကျလောက်အောင် အပြောကောင်းကြသည်၊ ဉာဏ်ထက်ကြပြီး အခြားလူတို့ကို ကိုင်တွယ်ရာတွင် အထူးသဖြင့် ကျွမ်းကျင်ကြသည်။ သို့သော် တရားဒေသနာများကို နားထောင်ကြသည့်အခါ မည်သည့်အရာကိုမျှ ၎င်းတို့ လုံးဝ နားမလည်နိုင်ကြသကဲ့သို့ ဘုရားနှုတ်ကပတ်တော်များကို ဖတ်ရှုသည့်အခါ ယင်းတို့ကို သဘောပေါက်နားလည်ခြင်း မရှိကြချေ။ ၎င်းတို့၏ အတွေ့အကြုံဆိုင်ရာ သက်သေခံချက်အကြောင်းကို ၎င်းတို့ ပြောဆိုသည့်အခါ လူသစ်လေးများသာ ဖြစ်သည်ကို မိမိတို့ကိုယ်ကို ထုတ်ဖော်ကာ ၎င်းတို့တွင် ဝိညာဉ်ရေးရာ နားလည်သဘောပေါက်မှုမရှိကြောင်း အခြားသူတို့အား ထင်မြင်စေလျက် စကားများနှင့် အယူဝါဒများကို အမြဲ ပြောဆိုကြလေသည်။ ဤလူများသည် ညံ့ဖျင်းသည့် အစွမ်းအစရှိသည့် လူများ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းရန် အရေးကြီးဆုံးဖြစ်သည်) ကျွန်မတို့ကို ဘုရားသခင်ရဲ့ နှုတ်ကပတ်တော်တွေ ပြောတာက လူတစ်ယောက်ရဲ့ အစွမ်းအစကို တိုင်းတာတဲ့ စံနှုန်းဟာ လူတစ်ယောက်က ဘုရားသခင်ရဲ့ နှုတ်ကပတ်တော်တွေကို ဘယ်လောက် ကောင်းကောင်း သဘောပေါက်နားလည်လဲဆိုတဲ့အပေါ် အခြေခံတယ်ဆိုတာပါပဲ။ တချို့လူတွေက ဆုကျေးဇူးတွေအများကြီးရှိပုံ၊ ဉာဏ်ထက်မြက်ပြီး စကားပြောစွမ်းရည်လည်း ကောင်းပုံ ရကောင်း ရနိုင်တယ်။ ဒါပေမဲ့ သူတို့က ဘုရားနှုတ်ကပတ်တော်တွေကို သဘောပေါက်နားမလည်နိုင်ရင် ဒါမှမဟုတ် ဘုရားသခင်မိတ်သဟာယဖွဲ့ထားတဲ့ သမ္မာတရားကို နားမလည်ရင် ဒီလိုလူတွေက ဒါဆိုရင် အစွမ်းအစနိမ့်ပါးပါတယ်။ တချို့လူတွေက ပညာရေးမှာပျှမ်းမျှအဆင့်လောက်ပဲရှိပြီး အထူးသဖြင့် စကားပြောစွမ်းရည်ကောင်းကောင်း ရှိချင်မှရှိမယ်၊ ဘုရားသခင်ရဲ့ နှုတ်ကပတ်တော်တွေကနေ ဘုရားသခင်ရဲ့ ရည်ရွယ်ချက်တွေကို နားလည်နိုင်ပြီး လက်တွေ့လုပ်ဆောင်မှုစည်းမျဉ်းတွေကို ရှာဖွေနိုင်ရင် ဒီလူတွေက ဒါဆိုရင် အစွမ်းအစကောင်းတဲ့သူတွေပါပဲ။ ဥပမာ၊ ပေါလုကို ကြည့်။ သူ့မှာဆုကျေးဇူးတွေ၊ အသိပညာနဲ့ စကားပြောကောင်းတာတွေရှိခဲ့ပြီး ဥရောပတိုက်အများစုမှာ ဧဝံဂေလိကို သူဖြန့်ဝေခဲ့ပေမဲ့ ဘုရားသခင်ရဲ့ နှုတ်ကပတ်တော်တွေကို သူကြားတဲ့အခါ နားမလည်ခဲ့ဘူး။ နောက်ဆုံးတော့ သူ သခင်ယေရှုကို မသိခဲ့ပါဘူး။ ပြီးတော့ ယေရှုအပေါ် သူ့ရဲ့အတိုက်အခံလုပ်တဲ့ အနှစ်သာရကို ဘယ်တော့မှ ဝန်မခံခဲ့ဘူး။ သူ့ရဲ့ဇွဲလုံ့လရှိရှိလုပ်ဆောင်မှုဟာ သရဖူနဲ့ ဆုလာဘ်တွေ ရရှိဖို့အတွက်ပါပဲ။ သူ့အတွက် အသက်ရှင်ခြင်းဟာ ခရစ်တော်ပဲလို့ မာနထောင်လွှားပြီးတောင် ပြောဆိုခဲ့သေးတယ်။ ဒါက ပေါလုက ဘုရားနှုတ်ကပတ်တော်တွေကို အမှန်တကယ် သဘောပေါက်နားမလည်နိုင်ခဲ့ဘူး ဒါမှမဟုတ် သမ္မာတရားကို နားမလည်နိုင်ခဲ့ဘူးဆိုတာကို ပြသခဲ့တယ်။ ပေါလုဟာ အစွမ်းအစနိမ့်ပါးသူတစ်ယောက်ပါပဲ။ ဆန့်ကျင်ဘက်အနေနဲ့ ပေတရုကတော့ ဘုရားသခင်ရဲ့ နှုတ်ကပတ်တော်တွေကနေ ဘုရားသခင်ရဲ့ ရည်ရွယ်ချက်တွေကို နားလည်သဘောပေါက်နိုင်ခဲ့ပြီး လက်တွေ့လုပ်ဆောင်ရာလမ်းကို ရှာဖွေနိုင်ခဲ့တယ်။ သူဟာ ဘုရားရဲ့ တောင်းဆိုချက်တွေအတိုင်း တိတိကျကျ လက်တွေ့လုပ်ဆောင်နိုင်ခဲ့တယ်။ ဘုရားသခင်ကို သေတဲ့အထိ ကျိုးနွံနာခံပြီး ဘုရားသခင်ကို အစွမ်းကုန်ချစ်တဲ့အကြောင်း သက်သေခံခဲ့တယ်။ အဲဒါကြောင့် ပေတရုဟာ အစွမ်းအစကောင်းတဲ့သူတစ်ယောက်ပါပဲ။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မဟာ လူတွေ ဒါမှမဟုတ် အမှုအရာတွေကို ဘုရားနှုတ်ကပတ်တော်တွေအတိုင်း မရှုမြင်ခဲ့ဘူး။ စကားပြောစွမ်းရည်တွေ ကောင်းတာနဲ့ ဇဝနဉာဏ်ရွှင်တာကို အစွမ်းအစကောင်းမွန်မှုရဲ့ စံနှုန်းအဖြစ် ကျွန်မ အမြဲ သတ်မှတ်ခဲ့တယ်။ ဒီပင်ကိုအနေအထားတွေကို ကျွန်မ မပိုင်ဆိုင်ခဲ့ရတဲ့အခါ ကျွန်မဟာသိမ်ငယ်ပြီးအပျက်သဘောဆောင်တဲ့ခံစားချက်တွေနဲ့ နေထိုင်ခဲ့ရပြီး မတက်မကြွဖြစ်လာတဲ့အပြင် တာဝန်တွေအပေါ်မှာလည်း ခိုကပ်လာတယ်။ ဒီအရာက ကျွန်မရဲ့ကိုယ်ပိုင်အသက်ဝင်ရောက်မှုကို အဟန့်အတားဖြစ်စေခဲ့ရုံသာမက အသင်းတော်ရဲ့အလုပ်ကို ဆုံးရှုံးမှုတွေပါဖြစ်စေခဲ့ပါတယ်။ ထပ်ပြီး ဆင်ခြင်သုံးသပ်ကြည့်တော့ ကျွန်မရဲ့ စကားပြောစွမ်းရည်က သိပ်မကောင်းပေမဲ့၊ ကျွန်မဟာ ဘုရားနှုတ်ကပတ်တော်တွေကို ဖတ်တဲ့အခါ တချို့ကို နားလည်နိုင်ပြီး သမ္မာတရားကို မိတ်သဟာယဖွဲ့တာကနေ တချို့ကိစ္စတွေကို ဖြေရှင်းနိုင်ခဲ့တယ်၊ ပြီးတော့ ညီအစ်ကိုမောင်နှမတွေက ကျွန်မရဲ့ အစွမ်းအစကို သာမန်အဆင့်လို့ အကဲဖြတ်ကြတယ်။ ကျွန်မဟာ ဘုရားနှုတ်ကပတ်တော်တွေနဲ့ ညီအစ်ကို မောင်နှမတွေရဲ့ အကဲဖြတ်ချက်တွေအပေါ် အခြေခံပြီး ကိုယ့်ကိုယ်ကိုယ် မှန်မှန်ကန်ကန် ရှုမြင်ဖို့ လိုအပ်တယ်၊ ပြီးတော့ အယူအဆတွေအပေါ် အခြေခံပြီး ကိုယ့်ကိုယ်ကိုယ် အဆုံးအဖြတ်မပေးသင့်ဘူး။ ဒါကို သဘောပေါက်လိုက်တော့ ကျွန်မ စိတ်နှလုံးထဲမှာ အရမ်းကို ပေါ့ပါးသွားတာပေါ့။ နောက်ပိုင်းမှာ ကျွန်မ ရူကျင်းနဲ့ တွေ့ဆုံခဲ့တယ်၊ သူ့မှာရှိတဲ့ ပြဿနာတွေကို တစ်ခုပြီးတစ်ခု ထောက်ပြခဲ့တယ်၊ ပြီးတော့ ဆီလျော်တဲ့ ဘုရားနှုတ်ကပတ်တော်တွေကို သုံးပြီး သူနဲ့ မိတ်သဟာယဖွဲ့ခဲ့တယ်။ ရူကျင်းက ထောက်ပြမှုတွေနဲ့ အကူအညီကို လက်ခံနိုင်ခဲ့ပြီး သမ္မာတရားကို ရှာဖွေဖို့၊ နောင်တရဖို့နဲ့ ပြောင်းလဲဖို့ ဆန္ဒရှိခဲ့တယ်။ ဒီလိုနည်းနဲ့ လက်တွေ့လုပ်ဆောင်ပြီးနောက်မှာ ကျွန်မဟာ အရမ်းကို စိတ်အေးချမ်းပြီး ငြိမ်းချမ်းတယ်လို့ ခံစားခဲ့ရတယ်။

နောက်ပိုင်းမှာ ကျွန်မ ထပ်ပြီး ဆင်ခြင်သုံးသပ်ခဲ့တယ်၊ ကိုယ့်ကိုယ်ကိုယ် မေးခွန်းထုတ်ခဲ့တယ်၊ ကျွန်မရဲ့ စွဲမြဲနေတဲ့ သိမ်ငယ်စိတ်ရဲ့ ခံစားချက်တွေနောက်ကွယ်မှာ တခြား ဘယ်လိုမျိုး ဖောက်ပြန်ပျက်စီးတဲ့ စိတ်သဘောထားတွေ ရှိနေနိုင်လဲလို့ပေါ့။ တစ်နေ့မှာ ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “မိမိတို့၏ဂုဏ်သတင်းနှင့် အဆင့်အတန်းတို့ကို အန္တိခရစ်များ၏ ချစ်မြတ်နိုးခြင်းက သာမန်လူများထက် လွန်ကဲပြီး ယင်းမှာ ၎င်းတို့၏ စိတ်သဘောထားအနှစ်သာရအတွင်း ရှိသည့်အရာတစ်ခု ဖြစ်သည်။ ယင်းက ခဏတာ စိတ်ဝင်စားမှုတစ်ခု မဟုတ်သကဲ့သို့ ၎င်းတို့ပတ်ဝန်းကျင်၏ ယာယီ အကျိုးသက်ရောက်မှုလည်း မဟုတ်ပေ။ ယင်းက ၎င်းတို့၏အသက်၊ ၎င်းတို့၏အရိုးအတွင်းရှိ အရာတစ်ခုဖြစ်သောကြောင့် ၎င်းတို့၏ အနှစ်သာရဖြစ်သည်။ ဤအရာမှာ အန္တိခရစ်များလုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက်စဉ်းစားသည့် အချက်သည် ၎င်းတို့၏ ကိုယ်ပိုင်ဂုဏ်သတင်းနှင့် အဆင့်အတန်းတို့သာ ဖြစ်သည်၊ အခြားမည်သည့်အရာမျှ မဟုတ်ဟု ဆိုလိုပေသည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ ဤအကြောင်းကြောင့် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပြင်ပန်းအရာများဖြစ်ရန် မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေကနေ ကျွန်မ မြင်ခဲ့တာကတော့၊ အန္တိခရစ်တွေဟာ နာမည်ဂုဏ်သတင်းနဲ့ အဆင့်အတန်းကို အထူးတလည် တန်ဖိုးထားကြတယ်၊ ပြီးတော့ သူတို့ဟာ နာမည်ဂုဏ်သတင်းနဲ့ အဆင့်အတန်းကို အသက်လောက် အရေးကြီးတယ်လို့ ရှုမြင်ကြတယ်။ ကျွန်မရဲ့ အပြုအမူဟာ အန္တိခရစ်တွေရဲ့အပြုအမူနဲ့ အတူတူပဲဖြစ်နေခဲ့တယ်ဆိုတာကို ကျွန်မ သဘောပေါက်ခဲ့တယ်။ ကျွန်မရဲ့ အတွေးအခေါ်တွေနဲ့ အလေးထားမှုတွေဟာ သမ္မာတရားကို လိုက်စားဖို့အတွက် မဟုတ်ဘဲ ကျွန်မရဲ့ နာမည်ဂုဏ်သတင်းနဲ့ အဆင့်အတန်းကို အမြဲ ပူပန်နေပြီး အကျိုးအမြတ်နဲ့ ဆုံးရှုံးမှုတွေကို စိုးရိမ်နေတာ ဖြစ်တယ်။ ငယ်ငယ်ကတည်းက ကျွန်မဟာ တခြားသူတွေရဲ့ ကျွန်မအပေါ် အမြင်တွေကို အရမ်း ဂရုစိုက်ခဲ့တယ်၊ ပြီးတော့ ကျွန်မရဲ့ ဆွေမျိုးတွေ၊ သူငယ်ချင်းတွေနဲ့ လုပ်ဖော်ကိုင်ဖက်တွေက ကျွန်မ စကားပြောတာ မသေသပ်ဘူးလို့ ပြောတဲ့အခါ ကျွန်မဟာ တခြားသူတွေနဲ့ စကားပြောတာ နည်းသွားပြီး ကိုယ့်ဘာသာ တစ်သီးတစ်ခြား နေခဲ့တယ်၊ ဒါမှ ကျွန်မရဲ့ ကိုယ့်ကိုယ်ကိုယ် တန်ဖိုးထားမှုကို ထိခိုက်မှု လျှော့ချနိုင်မှာလေ။ ဘုရားသခင်ကို ယုံကြည်ပြီးနောက်မှာ ညီအစ်ကိုမောင်နှမတွေဟာ တစ်ယောက်နဲ့တစ်ယောက် ပွင့်လင်းပြီး ရိုးသားကြတယ်၊ ပြီးတော့ ဘယ်သူကမှ ဘယ်သူ့ကိုမှ မလှောင်ပြောင်ဘဲ၊ ကျွန်မတို့ရဲ့ အားနည်းချက်တွေကို ပွင့်ပွင့်လင်းလင်း ဖော်ထုတ်နိုင်တယ်ဆိုတာကို ကျွန်မ သိပေမဲ့၊ နာမည်ဂုဏ်သတင်းနဲ့ အဆင့်အတန်းအတွက် ကျွန်မရဲ့ စိုးရိမ်မှုက အရမ်းကြီးမားလွန်းတယ်၊ ပြီးတော့ အစွမ်းအစနဲ့ စကားပြောစွမ်းရည် ပိုကောင်းတဲ့သူတွေနဲ့ စုဝေးပွဲတွေမှာ၊ ညီအစ်ကိုမောင်နှမတွေက ကျွန်မကို စကားပြောရာမှာ ကိုးရိုး ကားရားနိုင်တယ်ဆိုပြီး အထင်သေးမှာကို စိုးရိမ်ခဲ့တယ်၊ ဒါကြောင့် ကျွန်မဟာ စကားကို တတ်နိုင်သမျှ နည်းနည်းပဲ ပြောဖို့ ကြိုးစားခဲ့တယ်၊ ကျွန်မရဲ့ အားနည်းချက်တွေကို ဖုံးကွယ်ပြီး ကျွန်မရဲ့ နာမည်ဂုဏ်သတင်းနဲ့ အဆင့်အတန်းကို ထိန်းသိမ်းဖို့ပေါ့။ ရေလောင်းတဲ့ သင်းထောက်တစ်ယောက်အနေနဲ့ လူတိုင်းရဲ့ တာဝန်တွေနဲ့ အသက်ဝင်ရောက်မှုနဲ့ ပတ်သက်တဲ့ ကိစ္စတွေကို ဖြေရှင်းပေးဖို့က ကျွန်မရဲ့ တာဝန်ပဲ၊ ဒါပေမဲ့ ကျွန်မရဲ့ စကားက ပေါ့တန်တယ်၊ စကားကြောရှည်တယ်လို့ မြင်ခံရမှာ၊ ညီအစ်ကိုမောင်နှမတွေက ကျွန်မကို အထင်သေးဖို့ ဖြစ်သွားမှာကို စိုးရိမ်ခဲ့တယ်၊ ဒါကြောင့် ကျွန်မဟာ ကိုယ့်ရဲ့ဂုဏ်သိက္ခာနဲ့ အဆင့်အတန်းကို ကာကွယ်ရအောင် ကျွန်မရဲ့ တာဝန်ကို ဘေးဖယ်ထားဖို့ ပိုနှစ်သက်ခဲ့တယ်။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” နဲ့ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်”ဆိုတဲ့ စာတန်ဆန်တဲ့ အဆိပ်တွေက ကျွန်မ ရှင်သန်နေထိုင်တဲ့ စည်းမျဉ်းတွေ ဖြစ်လာခဲ့တယ်။ ကျွန်မဟာ မာနနဲ့ အဆင့်အတန်းကို အရာအားလုံးထက် ပိုအလေးထားခဲ့တယ်၊ ကျွန်မရဲ့ အခြေခံအကျဆုံး တာဝန်တွေကိုတောင် လျစ်လျူရှုခဲ့တယ်။ ကျွန်မဟာ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပေါ့။ ကျွန်မက ဘယ်လိုနည်းနဲ့များ ကျွန်မရဲ့ တာဝန်ကို ထမ်းဆောင်နေခဲ့တာလဲ။ ကျွန်မဟာ အန္တိခရစ်တစ်ယောက်ရဲ့ လမ်းကို လျှောက်နေခဲ့တာပဲ။ ကျွန်မသာ နောင်တမရဘဲ ဒီအတိုင်း ဆက်သွားနေရင်၊ သန့်ရှင်းသော ဝိညာဉ်တော်ရဲ့ အလုပ်ကို မရရုံတင်မက ဘုရားသခင်ရဲ့ ဖယ်ရှားရှင်းလင်းတာကိုလည်း ခံရမှာပဲ။ အဲဒီအချိန်ကစပြီး ကျွန်မဟာ ဘုရားသခင်ဆီမှာ နောင်တရဖို့၊ ဒီအပျက်သဘောဆောင်တဲ့ စိတ်ခံစားမှုတွေရဲ့ ကျေးကျွန်ဘဝကနေ ကိုယ့်ဘာသာကိုယ် ရုန်းထွက်လွတ်မြောက်ဖို့ ဆန္ဒရှိလာခဲ့တယ်။

လူသစ်တွေနဲ့ စုဝေးပွဲတစ်ခုမှာ၊ ညီအစ်မရီရီက ဘုရားနှုတ်ကပတ်တော်တွေကို ရှင်းရှင်းလင်းလင်း မိတ်သဟာယဖွဲ့ပြီး ကျွမ်းကျွမ်းကျကျင် ပြောနေတာကို ကျွန်မ တွေ့ခဲ့ရတယ်။ ညီအစ်ကိုမောင်နှမတွေအားလုံးက သူပြောတာကို ခေါင်းညိတ်ပြီး သဘောတူကြတယ်၊ ပြီးတော့ ကျွန်မဟာ သိမ်ငယ်စိတ်ကို ထပ်ပြီး ခံစားခဲ့ရတယ်။ ကျွန်မ ကိုယ့်ဘာသာကိုယ် တွေးမိတယ်၊ “ရီရီက သူ့ကိုယ်သူဖွင့်ဟပြောဆိုတဲ့နေရာမှာ ဘယ်လောက်တော်လိုက်သလဲ၊ ပြီးတော့ သူ့ရဲ့ မိတ်သဟာယက ဘယ်လောက် ဉာဏ်ပွင့်စေသလဲ ကြည့်ဦး။ ငါက ကိုယ့်ခံစားချက်ကို ရှင်းအောင်ပြောပြတဲ့နေရာမှာ အရမ်းညံ့တယ်၊ ညီအစ်ကိုမောင်နှမတွေက ငါ့ကိုလှောင်ပြောင်ကြမှာလား၊ ဘုရားသခင်ကို ယုံကြည်တာ ဒီလောက်ကြာပြီဖြစ်ပေမဲ့ လူသစ်တစ်ယောက်လောက်တောင် မိတ်သဟာယမှာ ဉာဏ်ပွင့်အောင် မလုပ်နိုင်သေးလို့လေ”လို့ပေါ့။ ဒါကြောင့် ကျွန်မ မိတ်သဟာယဖွဲ့ဖို့ တွန့်ဆုတ်နေခဲ့တယ်။ ကျွန်မ ဒီအတွေးတွေ ဝင်လာတဲ့အခါ ကျွန်မဟာ ဂုဏ်သတင်း။ အဆင့်အတန်းတို့နဲ့ပတ်သက်တဲ့ စိုးရိမ်မှုတွေထဲမှာ ထပ်ပြီး ပိတ်မိနေမှန်း သဘောပေါက်ခဲ့တယ်၊ ဒါကြောင့် ကျွန်မ ဘုရားသခင်ဆီကို ဆုတောင်းခဲ့တယ်၊ ဒီမှားယွင်းတဲ့ အခြေအနေကနေ လွတ်မြောက်အောင် လမ်းပြပေးဖို့ သူ့ကို တောင်းလျှောက်ရင်းနဲ့ပေါ့။ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “အပျက်သဘောဆောင်သော စိတ်ခံစားချက်အမျိုးမျိုး တစ်ဖန် ထွက်ပေါ်သည့်အခါ သင်သည် အသိစိတ်နှင့် ချင့်ချိန်နိုင်စွမ်းရှိလိမ့်မည်၊ သင့်ကို ထိုအရာများက ပေးသည့် ဒုက္ခကို သိလိမ့်မည်ဖြစ်ပြီး ထိုအရာများကိုလည်း သင် တဖြည်းဖြည်း လက်လွှတ်ရမည်မှာ အမှန်ဖြစ်၏။ ဤစိတ်ခံစားချက်များ ထွက်ပေါ်သည့်အခါ မိမိကိုယ်ကို ချုပ်ထိန်းခြင်းကို သင် လက်တွေ့လုပ်ဆောင်နိုင်လိမ့်မည် ဖြစ်ပြီး ဉာဏ်ပညာကို အသုံးပြုနိုင်လိမ့်မည်ဖြစ်ကာ ထိုအရာများကို သင်လက်လွှတ်နိုင်လိမ့်မည် သို့မဟုတ် ထိုအရာများကို ဖြေရှင်းပြီး ကိုင်တွယ်ရန် သမ္မာတရားကို ရှာဖွေနိုင်လိမ့်မည်။ မည်သို့ဆိုစေ မှန်ကန်သည့် နည်းလမ်းများ၊ မှန်ကန်သည့် သဘောထားဖြင့် လူများ၊ အမှုအရာများကို သင် ရှုမြင်ပုံနှင့် သင် ကျင့်ကြံပြုမူကာ လုပ်ဆောင်ပုံတွင်ရှိသည့် မှန်ကန်သည့် ရပ်တည်ချက်တို့အား သင် ခံယူကျင့်သုံးခြင်းကို ထိုအရာများက မထိခိုက်စေသင့်ပေ။ ဤသို့ဖြင့် သမ္မာတရားကို လိုက်စားရာတွင် သင်၏ လမ်းကြောင်းတစ်လျှောက်ရှိ အတားအဆီးများနှင့် ပိတ်ဆို့နေသောအရာများသည် ယခင်ထက် တိုး၍ နည်းသွားလိမ့်မည်။ သင်သည် ဘုရားသခင် တောင်းဆိုသည့် ပုံမှန်လူ့သဘာဝ နယ်ပယ်အတွင်းတွင် သမ္မာတရားကို အနှောင့်အယှက်မရှိဘဲ သို့မဟုတ် ယခင်ထက် သာ၍ နည်းပါးသည့် အနှောင့်အယှက်များဖြင့် လိုက်စားနိုင်လိမ့်မည်ဖြစ်ပြီး အခြေအနေမျိုးစုံ၌ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများကို သင် ဖြေရှင်းလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ အပျက်သဘောဆောင်တဲ့ စိတ်ခံစားမှုတွေ ထပ်ပေါ်လာတဲ့အခါ၊ ကျွန်မဟာ အဲဒါတွေကို သတိရှိရှိ ပိုင်းခြားသိမြင်ပြီး လွှတ်လိုက်ဖို့ လိုအပ်တယ်။ ဒီအပျက်သဘောဆောင်တဲ့ စိတ်ခံစားမှုတွေထဲမှာ ရှင်သန်နေခဲ့ရတဲ့ ကာလ၊ ပြီးတော့ ကိုယ့်ရဲ့မာနနဲ့ အဆင့်အတန်းကို အမြဲ ထည့်သွင်းစဉ်းစားနေခဲ့ရတာဟာ တကယ်ကို နာကျင်စရာကောင်းခဲ့တယ်။ ညီအစ်မ ရီရီနဲ့ စုဝေးပွဲမှာ၊ ဘုရားသခင်ရဲ့ ရည်ရွယ်ချက်က ကျွန်မကို ထုတ်ဖော်ဖို့၊ ဒါမှမဟုတ် ကျွန်မကို မျက်နှာပျက်အောင်လုပ်ဖို့ မဟုတ်ဘဲ၊ သူ့ရဲ့ မိတ်သဟာယကနေရတဲ့ အလင်းကိုသုံးပြီး ကျွန်မရဲ့ အားနည်းချက်တွေကို ဖြည့်ဆည်းပေးဖို့၊ ပြီးတော့ ကျွန်မကို ပိုပြီး ရရှိအောင် ကူညီပေးဖို့ ဖြစ်တယ်။ ဒါကို သဘောပေါက်လိုက်တော့ ကျွန်မ ဘောင်ခတ်သလိုခံစားရတာ နည်းသွားတယ်၊ ပြီးတော့ သူ့ရဲ့ မိတ်သဟာယကို နားထောင်ဖို့ ကျွန်မစိတ်တည်ငြိမ်သွားတယ်။ သူ့ရဲ့ မိတ်သဟာယမှာ ကျွန်မဟာ နောက်ထပ်အလင်းတချို့ကို နားလည်ခဲ့တယ်၊ ပြီးတော့ သူ့ရဲ့ မိတ်သဟာယပြီးတဲ့နောက်မှာ ကျွန်မရဲ့ကိုယ်ပိုင်နားလည်မှုကိုလည်း ကျွန်မ ဝေမျှခဲ့တယ်။ စုဝေးပွဲကနေ လူတိုင်း အကျိုးကျေးဇူးရရှိခဲ့ပြီး၊ ရလဒ်တွေက တော်တော်ကောင်းခဲ့တယ်။ ဒီအတွေ့အကြုံကနေ ကျွန်မဟာ ဘုရားနှုတ်ကပတ်တော်တွေသာ သမ္မာတရားဖြစ်တယ်ဆိုတာကို မြင်ခဲ့ရတယ်၊ ပြီးတော့ ကျွန်မ မြည်းစမ်းခဲ့ရတာကတော့၊ ဘုရားနှုတ်ကပတ်တော်တွေအတိုင်း လူတွေနဲ့ ကိစ္စတွေကို ရှုမြင်တာ၊ ပြုမူကျင့်ကြံတာနဲ့ လုပ်ဆောင်တာနဲ့သာ၊ လူတစ်ယောက်ဟာ အမှန်တကယ် လွတ်လပ်ပြီး ပေါ့ပါးတဲ့ ဘဝတစ်ခုနဲ့ ရှင်သန်နိုင်တယ်ဆိုတာပါပဲ။


၂၀။ ကျော်ကြားမှုနှင့် ဂုဏ်အဆင့်အတန်း၏ ချည်နှောင်ခြင်းကို မခံရတော့ပါ

လင်ရှင်းဟာ လူသူကင်းမဲ့တဲ့လမ်းတစ်လျှောက်မှာ သူ့စက်ဘီးကို စီးလာခဲ့ပါတယ်။ ဆောင်းရာသီရဲ့ အအေးဆုံးအချိန်မှာပေါ့။ အေးစက်နေတဲ့လေက သူ့ကို ထိန်းလို့မရအောင်ကို ခိုက်ခိုက်တုန်စေခဲ့တယ်။ သူရဲ့ စိတ်နှလုံးကတော့ စိတ်သောကတွေနဲ့ ပြည့်နေခဲ့တယ်။ သူက ရေလောင်းသူတချို့နဲ့ စုဝေးပွဲတစ်ခုဆီကို သွားနေခဲ့တာပါ။ ပြီးတော့ ညီအစ်ကိုတွေထဲက နှစ်ယောက်က သူတို့အလုပ်ကို တော်တော်လေးအလေးအနက်ထားပြီး ပြဿနာတွေကို ရှာဖွေဖော်ထုတ်ဖို့ အမြဲတမ်းစိတ်ထက်သန်နေတယ်လို့ သူကြားမိတယ်။ လင်ရှင်းက “ငါက အရမ်းငယ်သေးတယ်။ ပြီးတော့ ကြီးကြပ်ရေးမှူးအနေနဲ့ စပြီး လေ့ကျင့်ခါစပဲရှိသေးတယ်။ သူတို့ပြဿနာတွေကို ငါမဖြေရှင်းနိုင်ရင် ဘယ်လိုလုပ်မလဲ။ ဒါဆိုရင် ဘယ်လောက်တောင် ရှက်ဖို့ကောင်းလိုက်မလဲ” လို့ တွေးရင်းနဲ့ စိတ်ပူနေခဲ့တယ်။ သူက နှေးနှေးလေးပဲ စီးသွားချင်ခဲ့တယ်။ ဒါပေမဲ့ အေးနေတဲ့ လေပြင်းတွေကြောင့် သူ့မှာ လမ်းပေါ်မှာ ကြာကြာနေလို့မရခဲ့ဘူး။ သူက အရှိန်တင်နင်းလိုက်ပြီး စုဝေးပွဲကို အလောတကြီး သွားလိုက်တယ်။

လင်ရှင်းက ဧည့်ခံသူရဲ့အိမ်ကို ရောက်သွားတော့ လူတိုင်း အပြန်အလှန်နှုတ်ဆက်ကြပြီး မိတ်သဟာယစဖွဲ့ပြီးတော့ သူတို့အလုပ်အကြောင်းကို ပြောကြတယ်။ နောက်ပိုင်းမှာ မိတ်သဟာယက ကိုယ့်တာဝန်ထမ်းဆောင်ချိန်မှာ ဒုက္ခခံတာနဲ့ပတ်သက်တဲ့ အရေးပါမှုအကြောင်းကို ရောက်သွားခဲ့တယ်။ လင်ရှင်းက ဒီအကြောင်းအရာနဲ့ပတ်သက်ပြီး သူနားလည်တာကို မိတ်သဟာယဖွဲ့တယ်။ သူပြောတာကို နားထောင်ပြီးသွားတော့ ရေလောင်းသူတွေထဲကတစ်ယောက်ဖြစ်တဲ့ အစ်ကိုစုရွီက ပြောတယ်။ “ကျွန်တော်တို့တာဝန်ကို ထမ်းဆောင်နေတုန်းမှာ ဒုက္ခခံရတာကို ကြောက်တဲ့ပြဿနာကို ဖြေရှင်းဖို့အတွက် ကျွန်တော်တို့က ဒုက္ခရဲ့ အဓိပ္ပာယ်ကို နားလည်ဖို့ လိုရုံမကဘဲ ကျွန်တော်တို့ရဲ့ ဖောက်ပြန်ပျက်စီးတဲ့ စိတ်သဘောထားရဲ့ ဘယ်ကဏ္ဍက ကိုယ်စိတ်ချမ်းသာမှုတွေကို မွေ့လျော်တဲ့ဆီကို အမြဲတမ်းဦးတည်တယ်ဆိုတာကိုလည်း စိစစ်ဖို့လိုပါတယ်။ ကျွန်တော်က ဇာတိပကတိကို ဂရုစိုက်ပြီး ဒုက္ခကို ရှောင်လေ့ရှိခဲ့ပါတယ်။ ဒါပေမဲ့ နောက်တော့ ဘုရားနှုတ်ကပတ်တော်တွေကို ဖတ်တယ်...” ပေါ့။ လင်ရှင်းက နားထောင်နေရင်းနဲ့ စုရွီက သူ့ကို တိုက်ရိုက်မိတ်သဟာယဖွဲ့နေသလို ခံစားမိလို့ သူ့မျက်နှာက ပူပြီး ရှက်သွေးဖြန်းသွားတာကို ခံစားရတယ်။ “စုရွီက ငါ့အားနည်းချက်တွေကို သတိထားမိသွားတာများလား။ ငါက ကြီးကြပ်ရေးမှူးအနေနဲ့ ဒီလောက်အရည်အချင်းမရှိဘူးလို့ သူထင်တာလား။ ငါ့အသက်ဝင်ရောက်မှုက တော်တော်ပေါ့တန်တယ်၊ ဒါတောင်မှ ငါက ဒီမှာ သူတို့နဲ့ မိတ်သဟာယဖွဲ့နေတယ်ဆိုပြီး ထင်တာများလား” လို့ တွေးနေမိတယ်။ လင်ရှင်းက ဂနာမငြိမ်ဖြစ်နေတာပေါ့။

နေ့လယ်ခင်းတစ်လျှောက်လုံးမှာ ညီအစ်ကိုတွေက မေးခွန်းတွေအများကြီးမေးတယ်။ လင်ရှင်းကတော့ တစ်ချိန်လုံးတွေးနေပြီး ခဏလောက်တောင် သက်သောင့်သက်သာမနေရဲခဲ့ဘူး။ နောက်တော့ စုရွီက လင်ရှင်း ရှင်းရှင်းလင်းလင်း မဖြေနိုင်တဲ့ နောက်ထပ်မေးခွန်းတစ်ခု ထုတ်တယ်။ သူက သူ့အတွေးတွေကို မိတ်သဟာယဖွဲ့ပြီးတဲ့နောက်မှာ စုရွီက နားမလည်သေးဘူး။ အဲဒီအခါမှာ အားလုံးက တိတ်ဆိတ်သွားကြတယ်။ နာရီကတော့ တစ်ချက်ပြီးတစ်ချက် မြည်နေလေရဲ့။ အဲဒီအချိန်ခဏမှာ နာရီလှုပ်ရှားမှုရဲ့ နူးညံ့တဲ့အသံက တော်တော်ကျယ်လောင်ပြီး ပြတ်သားနေတယ်။ “အခု ကျွန်တော်တို့ ဘာလုပ်သင့်လဲ။” တိတ်ဆိတ်နေတဲ့ကြားထဲက အစ်ကိုလီရန်က ထပြောလိုက်တယ်။ စုရွီက “ကျွန်တော်တို့က ကြီးကြပ်ရေးမှူး မိတ်သဟာယဖွဲ့တာကို စောင့်နေတာပါ။ ဒီပြဿနာက ရှင်းရှင်းလင်းလင်း မိတ်သဟာယမဖွဲ့ရသေးဘူး” တဲ့။ လင်ရှင်းက အနေခက်တဲ့ပုံစံနဲ့ ပြုံးလိုက်ပြီး စိတ်တည်ငြိမ်အောင် ကြိုးစားရင်းနဲ့ “ကျွန်မ စဉ်းစားနေတုန်းပါ” ဆိုပြီး ပြောတယ်။ ဒါပေမဲ့ အတွင်းထဲမှာတော့ သူ့စိတ်က ကယောက်ကယက်ဖြစ်နေပြီး စိတ်သောကရောက်ပြီး ပူပန်နေခဲ့တယ်။ “ဒီပြဿနာကို ငါမဖြေရှင်းနိုင်ရင် ဘယ်လိုလုပ်မလဲ ဒါဆိုရင် ရှက်စရာကောင်းမှာမဟုတ်ဘူးလား” ပေါ့။ ကံကောင်းချင်တော့ လူတိုင်းက တစ်ယောက်ပြီး တစ်ယောက် စပြီး မိတ်သဟာယဖွဲ့ကြတယ်။ ပြသနာက အတိုင်းအတာတစ်ခုအထိ ပြေလည်သွားခဲ့တယ်။ လင်ရှင်းက သက်ပြင်းအရှည်ကြီးချလိုက်ပြီး သူ့ကွန်ပျူတာပေါ်က အချိန်ကို တစ်ချက်ကြည့်လိုက်တယ်။ အချိန်က နောက်ကျနေပြီ။ အဲဒါနဲ့ သူ့ပစ္စည်းတွေကို အမြန်သိမ်းပြီး ကမန်းကတန်းထွက်လာခဲ့လိုက်တယ်။

သူပြန်ထွက်လာတော့ နေက ဝင်နေပြီ။ နောက်ဆုံးကျန်တဲ့ နေဝင်ဆည်းဆာလေးက တဖြည်းဖြည်းချင်း မှေးမှိန်ပျောက်ကွယ်သွားပါတယ်။ စိတ်ပျက်ခြင်း၊ ရှုံးနိမ့်ခြင်းတွေနဲ့ပြည့်နေတဲ့ မျက်နှာနဲ့ လင်ရှင်းကို ထားရစ်ခဲ့တာပေါ့။ “အင်မတန်ကို စိတ်ပင်ပန်းလူပင်ပန်းရတဲ့ တစ်ရက်တာလည်း ကုန်သွားရော ညီအစ်ကိုတွေက ငါ့ကို ရှင်းရှင်းလင်းလင်း မြင်သွားပြီ။ သူများတွေ ငါ့အပေါ် အကောင်းမြင်သွားအောင် လုပ်ချင်ခဲ့ပေမဲ့ ဒီလိုမျိုးကြီး ဖြစ်သွားရတာကို ယုံတောင်မယုံနိုင်ဘူး။ ငါက ကြီးကြပ်ရေးမှူးအနေနဲ့ အလုပ်ကိုကောင်းကောင်းမကိုင်တွယ်နိုင်ဘူးလို့ သူတို့က ပြောမှာလား။ ငါ့အသက်ဝင်ရောက်မှုက ပေါ့တန်ပြီး ငါကျွမ်းကျင်မှုတွေက မကောင်းဘူးလို့ရောပြောမှာလား။ ဘာလို့ သူတို့မှာ မေးခွန်းတွေအများကြီးရှိတာလဲ။ နည်းနည်းလျှော့ပြီး မေးလို့မရဘူးလား” ပေါ့။ လင်ရှင်းက သူ့စိတ်နှလုံးမှာ ညည်းညူခဲ့တယ်။ “ငါ ဒီအုပ်စုဆီကို မသွားတော့ဘူး။ ငါသွားလေလေ၊ အရှက်ရလေလေပဲ။ နောက်ပြီးတော့ ငါနဲ့ တွဲလုပ်တဲ့ ညီအစ်မတစ်ယောက်ရှိတယ်။ သူ့ကိုပဲ သွားခိုင်းလိုက်တော့မယ်။”

ဒီဖြစ်ရပ်ပြီးတဲ့နောက်မှာ လင်ရှင်းက တော်တော်ကြာတဲ့အထိ စိတ်မအေးနိုင်ခဲ့ဘူး။ ရေလောင်းသူတွေအတွက် စုဝေးပွဲတွေလုပ်တဲ့အချိန်ရောက်တိုင်းမှာ သူက ထွက်ပဲပြေးချင်နေခဲ့တယ်။ သူက ဖောက်ပြန်ပျက်စီးတဲ့ စိတ်သဘောထားတစ်ခုထဲမှာ အသက်ရှင်နေတယ်ဆိုတာကို သူသိခဲ့ပါတယ်။ ဒါကြောင့် သူက သူ့အခြေအနေနဲ့ပတ်သက်တဲ့ ဘုရားနှုတ်ကပတ်တော်တွေကို သတိရှိရှိနဲ့ စားသောက်ခဲ့တယ်။ ဘုရားနှုတ်ကပတ်တော်တွေကို သူဖတ်တယ်။ “အဖန်ဆင်းခံတစ်ဦး၏ မှန်ကန်သော နေရာတွင် ရပ်တည်ခြင်းနှင့် သာမန်လူတစ်ဦး ဖြစ်ခြင်းဟူသည်မှာ လုပ်ဆောင်ရန် လွယ်ကူပါသလော။ (မလွယ်ကူပါ။) အခက်အခဲသည် မည်သည့်နေရာတွင် ရှိပါသနည်း။ ဤသို့ ဖြစ်သည်။ လူတို့က မိမိတို့၏ ဦးခေါင်းများသည် ဘုန်းရောင်ဝါနင့် ဘွဲ့နာမများစွာဖြင့် ဆင်မြန်းခြင်းခံရသည်ဟု အမြဲ ခံစားကြသည်။ သူတို့သည် ကြီးမြတ်သော ပုဂ္ဂိုလ်များနှင့် မဟာလူသားများ၏ ပင်ကိုလက္ခဏာနှင့် အဆင့်အတန်းကိုလည်း မိမိတို့ကိုယ်ကို ပေးကြပြီး ဟန်ဆောင်ကာ အယောင်ဆောင် အလေ့အကျင့်များနှင့် အပြင်ပန်း ပြစားမှုများ အားလုံးတွင် ပါဝင်လုပ်ဆောင်ကြသည်။ ဤအရာများကို သင် လက်မလွှတ်ပါက၊ သင်၏ စကားများနှင့် လုပ်ဆောင်ချက်များသည် ဤအရာများ၏ ဘောင်ခတ်ခြင်းနှင့် ထိန်းချုပ်ခြင်းတို့ကို အမြဲခံရပါက ဘုရားနှုတ်ကပတ်တော်၏ စစ်မှန်မှုထဲသို့ ဝင်ရောက်ရန် သင် အခက်တွေ့လိမ့်မည်။ သင် နားမလည်သည့် အရာများနှင့်ပတ်သက်သည့် ဖြေရှင်းချက်များအတွက် စိတ်မရှည်မဖြစ်ရန်နှင့် စိုးရိမ်သောကရောက်ခြင်းကို ရပ်တန့်ရန်နှင့် ထိုသို့သော ကိစ္စရပ်များကို ဘုရားသခင်ရှေ့သို့ သာ၍ မကြာခဏ ယူဆောင်ပြီး စစ်မှန်ရိုးသားသည့် စိတ်နှလုံးကို သူ့အား ပူဇော်ဆက်ကပ်ရန် ခက်ခဲလိမ့်မည်။ ဤအရာကို သင် လုပ်ဆောင်နိုင်မည် မဟုတ်။ ယင်းမှာ သင်၏ အဆင့်အတန်း၊ သင်၏ ဂုဏ်ပုဒ်များ၊ သင်၏ ပင်ကိုလက္ခဏာနှင့် ထိုသို့သော အရာများအားလုံးသည် အယောင်ဆောင်ဖြစ်ပြီး မမှန်ကန်သောကြောင့်၊ ထိုအရာများသည် ဘုရားနှုတ်ကပတ်တော်နှင့် ဆန့်ကျင်၊ ကွဲလွဲသောကြောင့် သင့်အနေဖြင့် ဘုရားသခင်ရှေ့သို့ မလာနိုင်ရန်အလို့ငှာ ဤအရာများက သင့်ကို ချည်နှောင်ထားခြင်း ဖြစ်သည်။ ဤအရာများက သင့်ကို မည်သည့်အရာ ဖြစ်စေသနည်း။ မိမိကိုယ်ကို ဟန်ဆောင်ရာတွင်၊ နားလည်သည့်ဟန်ဆောင်ခြင်း၊ တော်တတ်သည့်ဟန်ဆောင်ခြင်း၊ ကြီးမြတ်သည့် ပုဂ္ဂိုလ်တစ်ဦး ဖြစ်ဟန်ဆောင်ခြင်း၊ ကျော်ကြားသူတစ်ဦး ဖြစ်ဟန်ဆောင်ခြင်း၊ တတ်စွမ်းနိုင်ဟန်ဆောင်ခြင်း၊ အမြော်အမြင်ရှိဟန်ဆောင်ခြင်းနှင့် အရာရာကို သိဟန်၊ အရာရာကို တတ်စွမ်းနိုင်ပြီး အရာရာကို လုပ်ဆောင်နိုင်ဟန်ဆောင်ခြင်းတွင်ပင် သင့်ကို တော်စေသည်။ အခြားသူများက သင့်ကို ကိုးကွယ်ပြီး လေးစားကြရန်အလို့ငှာ ဤအရာက ထိုသို့ဖြစ်စေခြင်းဖြစ်သည်။ ၎င်းတို့သည် သင့်အပေါ် မှီခိုရင်းနှင့် သင့်ကို အထင်ကြီးလျက် မိမိတို့၏ ပြဿနာအားလုံးဖြင့် သင့်ထံ လာကြလိမ့်မည်။ ထိုသို့ဖြင့် ယင်းမှာ သင်သည် မိမိကိုယ်ကို မီးကင်ရန် မီးပေါ်တွင် ထားသည့်အလား ဖြစ်သည်။ ငါ့ကို ပြောလော့၊ မီးပေါ်တွင် အကင်ခံရခြင်းသည် ခံစားရကောင်းသလော။ (မကောင်းပါ။) သင် နားမလည်သော်လည်း သင် နားမလည်ကြောင်း မပြောဝံ့ချေ။ သင် မရိပ်စားမိနိုင်သော်လည်း မရိပ်စားမိနိုင်ကြောင်း မပြောဝံ့ချေ။ သင်သည် သိသာထင်ရှားစွာ အမှား လုပ်မိသော်လည်း ဝန်မခံဝံ့ချေ။ သင်၏ စိတ်နှလုံးသည် မချိတင်ကဲဝေဒနာ ခံစားရသော်လည်း ‘ဤတစ်ကြိမ် အမှန်တကယ် ကျွန်ုပ်၏ အပြစ်ဖြစ်ပါသည်၊ ဘုရားသခင်နှင့် ကျွန်ုပ်၏ ညီအစ်ကို မောင်နှမများကို ကျွန်ုပ် အကြွေးတင်ပါသည်။ ဘုရားအိမ်တော်ကို ထိုမျှ ကြီးမားသည့် ဆုံးရှုံးမှုကို ကျွန်ုပ် ဖြစ်စေပြီဖြစ်သော်လည်း လူတိုင်းရှေ့တွင် ရပ်ပြီး ဝန်ခံဖို့ သတ္တိမရှိပါ’ဟု မပြောဝံ့ပေ။ အဘယ်ကြောင့် သင် စကားမပြောဝံ့သနည်း။ သင်က ‘ကျွန်ုပ်၏ ညီအစ်ကို မောင်နှမများက ကျွန်ုပ်ကို ပေးထားသည့် နာမည်ဂုဏ်သတင်း၊ ဂုဏ်ရှိန်ဂုဏ်ဝါနှင့်အညီ ကျွန်ုပ်တို့ အသက်ရှင်ဖို့ လိုအပ်သည်။ ကျွန်ုပ်အတွက် နှစ်များစွာကြာ သူတို့ စွဲကိုင်ထားသည့် စိတ်ထက်သန်သော မျှော်လင့်ချက်များကို မဆိုထားနှင့်၊ ကျွန်ုပ်အတွက် သူတို့၌ရှိကြသည့် အထင်ကြီးလေးစားမှုနှင့် ယုံကြည်ကိုးစားမှုတို့ကို ကျွန်ုပ် သစ္စာဖောက်၍ မရပါ။ ထို့ကြောင့် ကျွန်ုပ် ဆက်လက် ဟန်ဆောင်ရမည်’ဟု ယုံကြည်သည်။ ထိုသို့သော ဟန်ဆောင်မှုတစ်ခုသည် မည်သည့်အရာနှင့် တူသနည်း။ သင်သည် မိမိကိုယ်ကို ကြီးမြတ်သည့် ပုဂ္ဂိုလ်တစ်ဦးနှင့် မဟာလူသားတစ်ဦးအဖြစ် အောင်မြင်စွာ ပြုလုပ်ပြီး ဖြစ်သည်။ ညီအစ်ကို မောင်နှမများက မေးမြန်းရန်၊ တိုင်ပင်ရန်နှင့် မိမိတို့ ရင်ဆိုင်ရသည့် မည်သည့်ပြဿနာမဆိုနှင့် ပတ်သက်၍ သင်၏ အကြံပြုတိုက်တွန်းမှုကို အရေးတကြီး တောင်းခံရန် သင့်ထံ လာချင်ကြသည်။ ၎င်းတို့အနေဖြင့် သင့်မရှိဘဲနှင့် အသက်ပင် မရှင်နိုင်ကြသည့်ပုံရသည်။ သို့ရာတွင် သင်၏ စိတ်နှလုံးသည် မချိတင်ကဲဝေဒနာခံစားရသည် မဟုတ်လော။ လူအချို့သည် ဤမချိတင်ကဲဝေဒနာ မခံစားရသည်မှာ အမှန်ဖြစ်၏။ အန္တိခရစ်တစ်ဦးသည် ဤမချိတင်ကဲဝေဒနာကို မခံစားပေ။ ထိုအစား မိမိတို့၏ အဆင့်အတန်းသည် အခြားအရာအားလုံးအထက်တွင် ရှိသည်ဟု တွေးထင်လျက် ထိုအရာ၌ ၎င်းတို့ ဝမ်းမြောက်ပျော်ရွှင်ကြသည်။ သာမန်ဖြစ်သည့်၊ ပုံမှန်လူတစ်ဦးသည် မီးပေါ် အကင်ခံရသည့်အခါ မချိတင်ကဲဝေဒနာ ခံစားသည်။ ၎င်းတို့သည် သာမန်လူတစ်ဦးကဲ့သို့သာ လုံးဝ ဘာမျှမဟုတ်ဟု ခံစားရသည်။ အခြားသူများထက် ၎င်းတို့ ပိုသန်မာသည်ဟု မယုံကြည်ကြ။ လက်တွေ့ကျသည့် မည်သည့်အလုပ်ကိုမျှ မပြီးမြောက်နိုင်ရုံမက အသင်းတော် အလုပ်နှင့် ဘုရားရွေးချယ်ထားသူတို့ကို နှောင့်နှေးစေလိမ့်မည်ဟုလည်း ၎င်းတို့ တွေးထင်ကြသောကြောင့် အပြစ်တင်မှုကို ခံယူပြီး နုတ်ထွက်ကြလိမ့်မည်ဖြစ်သည်။ ဤသည်မှာ အသိစိတ်ရှိသူတစ်ဦး ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) လင်ရှင်းဟာ ဘုရားနှုတ်ကပတ်တော်တွေကို ဆင်ခြင်ပြီး သူဟာ ဂုဏ်သတင်းနဲ့ အဆင့်အတန်းအတွက် အသက်ရှင်နေထိုင်ခဲ့တဲ့အကြောင်း၊ အခြေအနေတိုင်းမှာ ကြီးကြပ်ရေးမှုတစ်ယောက်ဖြစ်တဲ့ သူ့အဆင့်အတန်းနဲ့ ရာထူးကို ဘယ်လိုထိန်းသိမ်းရမယ်ဆိုတာကို ထည့်တွက်စဉ်းစားနေခဲ့တဲ့အကြောင်းကို သူသဘောပေါက်သွားတယ်။ သူ ကြီးကြပ်ရေးမှူးမဖြစ်ခင်က အချိန်ကို သူပြန်စဉ်းစားကြည့်တယ်။ သူက သမ္မာတရားကို မိတ်သဟာယဖွဲ့နေသည်ဖြစ်စေ၊ သူနားမလည်တဲ့ မေးခွန်းတွေကို လူတွေနဲ့ ဆက်သွယ်ပြောဆိုပြီး စူးစမ်းရှာဖွေနေသည်ဖြစ်စေ ဘယ်တော့မှ ဝန်တာထားတဲ့စိတ် မရှိခဲ့ဘူး။ သူသိသလောက်ကို မျှဝေတယ်။ တစ်ခုခုမှားပြောမိမှာကို မကြောက်ခဲ့သလို နားလည်မှုမရှိတာကြောင့် စိတ်လှုပ်ရှားမနေခဲ့ဘူး။ သူ့အသက်ဝင်ရောက်မှုက ပေါ့တန်ပြီး တချို့စည်းမျဉ်းတွေကို သူ အပြည့်အဝသဘောမပေါက်ဘူးဆိုတာကို သိခဲ့ပါတယ်။ ဒါကြောင့် သူ့ရဲ့ အားနည်းချက်ကို ပြုပြင်ဖို့အတွက် မိတ်သဟာယဖွဲ့ပြီး ပိုပြီးတော့ ရှာဖွေခဲ့တယ်။ ဒါပေမဲ့ အခု ကြီးကြပ်ရေးမှူးဖြစ်တော့ ကိစ္စတွေက မတူတော့ဘူး။ သူက အမြဲတမ်း တခြားညီအစ်ကိုမောင်နှမတွေထက် သာမှရမယ်၊ သမ္မာတရားအပေါ် သူ့မိတ်သဟာယက ပိုပြီးတော့ လေးနက်မှရမယ်၊ သူ့အလုပ်လုပ်နိုင်စွမ်းက အရမ်းညံ့လို့ကို မဖြစ်ဘူးဆိုပြီး သူခံစားမိခဲ့တယ်။ သူက သူများတွေ ထုတ်တဲ့ မေးခွန်းတွေအတွက် ဖြေရှင်းချက်တွေကို မိတ်သဟာယဖွဲ့နိုင်မှရမယ်၊ ဒီလိုမဟုတ်ရင် ညီအစ်ကိုမောင်နှမတွေက သူ့ကို အထင်သေးမယ်လို့ သူထင်ခဲ့ပါတယ်။ စုဝေးပွဲတွေကို သူတက်တော့ သမ္မာတရားနဲ့ပတ်သက်တဲ့ သူ့မိတ်သဟာယမှာ ရှိတဲ့ ပျော့ကွက်တွေကို စုရွီက ထောက်ပြသွားတယ်။ သူ ရှင်းရှင်းလင်းလင်း နားမလည်နိုင်တဲ့ တချို့ ပြဿနာတွေကိုလည်း သူကြုံခဲ့ရတယ်။ အဖြေတွေကို သူမသိပေမဲ့လည်း ဝန်ခံချင်စိတ်မရှိခဲ့ဘူး။ သူ့ရဲ့ ကိုယ်ပိုင်ဂုဏ်နဲ့ အဆင့်အတန်းကိုပဲ စိတ်ရောက်နေပြီး အနေရခက်နေခဲ့တယ်။ ရေလောင်းသူတွေနဲ့ စုဝေးပွဲတွေ ဆက်လုပ်ရင် ပိုပြီးတော့တောင် ကိုယ့်အရှက်ကိုယ်ခွဲမိမှာကိုလည်း သူစိတ်ပူခဲ့တယ်။ ဒါကြောင့် သူက သွားဖို့ကို တွန့်ဆုတ်နေခဲ့ပါတယ်။ ဒါဆိုရင် သူ့ရဲ့ ချို့ယွင်းချက်၊ အားနည်းချက်တွေကို ဖုံးဖိပေးပြီး ကြီးကြပ်ရေးမှူးအနေနဲ့ သူ့ပုံရိပ်ကို ထိန်းသိမ်းပေးမယ်လို့ ထင်ပြီးတော့ပေါ့။ လင်ရှင်းက သူဟာ သူ့ကိုယ်သူ အမွှမ်းတင်နေခဲ့တယ်ဆိုတာ၊ သူ့ကိုယ်သူ အားနည်းချက်တွေမရှိဘဲ အရမ်းကိုတော်တဲ့သူတစ်ယောက်အနေနဲ့ ဟန်ဆောင်ဖို့ ကြိုးစားနေတယ်ဆိုတာကို သဘောပေါက်ခဲ့ပါတယ်။ သူက တကယ်ကို မာနထောင်လွှားခဲ့ပြီး ကိုယ့်ကိုယ်ကိုယ် သိမြင်မှုမရှိခဲ့ပါဘူး။ သူက ကြီးကြပ်ရေးမှူးဖြစ်ခါစဆိုတော့ သူ့ရဲ့ ကိုယ်ပိုင်ပြဿနာတွေနဲ့ အားနည်းချက်တွေကို ဖော်ထုတ်တာက သူ့အတွက် လုံးဝ ပုံမှန်ပါပဲ။ ပြီးတော့ ဘုရားသခင်က ဒီပြဿနာတွေ၊ အခက်အခဲတွေကို သူ လက်တွေ့လုပ်ဖို့အတွက် အခွင့်အလမ်းတွေအဖြစ် အသုံးပြုနေခဲ့တာပါ။ သူ့ကိုယ်သူ အရည်အချင်းမပြည်မီဘူးလို့ မြင်လို့ ဒီပြဿနာတွေကို ရှောင်ဖို့ ဆုံးဖြတ်မဲ့အစား ဖြေရှင်းဖို့အတွက် သမ္မာတရားစည်းမျဉ်းတွေကို အလေးအနက် ရှာဖွေရမယ်။ အဲဒီအပြင် ပြဿနာတွေကို ရှောင်တာဟာ သူ့တာဝန်တွေကို ကောင်းကောင်း ဖြည့်ဆည်းနေခဲ့တာ မဟုတ်ဘူး။ လင်ရှင်းဟာ လူတွေအပေါ် ဘုရားသခင်ရဲ့ သတ်မှတ်ချက်တွေကို မြင်ခဲ့ပါတယ်။ “သင်နားမလည်သည့် အရာနှင့်ပတ်သက်သည့် ဖြေရှင်းချက်များအတွက် စိတ်မရှည်မဖြစ်လေနှင့်။ ထိုကဲ့သို့သော အရေးကိစ္စများကို ဘုရားသခင် ရှေ့တော်မှောက်သို့ ပို၍မကြာခဏ ဆောင်ကြဉ်းလာပြီး၊ သူ့ကို ရိုးသားသော နှလုံးသားတစ်ခု ပူဇော်ဆက်ကပ်လော့။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်ဟာ လူတွေကို သူတို့နားမလည်တာတွေနဲ့ ရင်ဆိုင်ရတဲ့အခါမှာ ရိုးသားစစ်မှန်တဲ့ စိတ်နှလုံးနဲ့ ဆုတောင်းပြီး ရှာဖွေဖို့အတွက် သူ့ရှေ့ကို မကြာခဏလာဖို့ အလိုရှိတယ်ဆိုတာကို လင်ရှင်းနားလည်လာခဲ့ပါတယ်။ ဒါပေမဲ့ သူဟာ ဂုဏ်နဲ့ အဆင့်အတန်းကို သူ့ရဲ့ အလေးထားမှုက တင်းတင်းကျပ်ကျပ်ချည်နှောင်တာကို ခံရပြီး သူ့ရဲ့ ပုံရိပ်နဲ့ အဆင့်အတန်းကို ဘယ်လိုထိန်းသိမ်းရမယ်ဆိုတာကို အမြဲတမ်း စဉ်းစားနေခဲ့တယ်။ သူက တော်တော်လိုအပ်မှုရှိနေတာကို သိပေမဲ့ အလုပ်ကို ရှေ့ဆက်ဖို့အတွက် ပြဿနာတွေကို ဘယ်လိုဖြေရှင်းရမယ်ဆိုတာကို မတွေးခဲ့ဘူး။ ညီအစ်ကိုတွေက သူတို့အလုပ်နဲ့ပတ်သက်ပြီး တော်တော်လေးအလေးအနက်ထားတာက ကောင်းတဲ့အရာပါ။ သူကတော့ သမ္မာတရားကို နားမလည်နိုင်သလို ပြဿနာတွေကိုလည်း မဖြေရှင်းနိုင်ဘူး။ သူများတွေကို မေးခွန်းတွေအများကြီးမေးလို့ဆိုပြီး အပြစ်တင်ခဲ့တယ်။ သူက တကယ်ကို အသိခေါက်ခက် အဝင်နက်ခဲ့တာပါ။ လင်ရှင်းဟာ ဒါတွေကို သဘောပေါက်ပြီးတဲ့နောက်မှာ ဘုရားနှုတ်ကပတ်တော်တွေကို ဆက်ဖတ်ပြီး လက်တွေ့လုပ်ဖို့ လမ်းကြောင်းတစ်ခု တွေ့ခဲ့ပါတယ်။

အနန္တတန်ခိုးရှင် ဘုရားသခင် ပြောသည်မှာ “ငါ့ကို ပြောလော့၊ သင်တို့သည် ပုံမှန်၊ သာမန်ဖြစ်သောလူများ မည်သို့ ဖြစ်နိုင်သနည်း။ သင်တို့သည် မဟာလူသား၊ ကြီးမြတ်သောသူဖြစ်ဖို့ မကြိုးစားဘဲ ဘုရားပြောသကဲ့သို့ ဖန်ဆင်းခံတစ်ဦး၏ လူတို့သည် မဟာလူသား၊ သို့မဟုတ် ကြီးမြတ်သော ပုဂ္ဂိုလ်အချို့အဖြစ် အဘယ်သို့ ကြိုးစား၍ မရနိုင်သနည်း။ ရိုးရိုးနှင့် သာမန်လူတစ်ဦးဖြစ်ဖို့ သင်မည်သို့ လက်တွေ့လုပ်ဆောင်သင့်သနည်း။ ဤသည်ကို မည်သို့ လုပ်ဆောင်နိုင်သနည်း။...ရှေးဦးစွာ သင်သည်‘ငါက ခေါင်းဆောင်ဖြစ်တယ်။ အဖွဲ့ရဲ့ ဦးဆောင်သူဖြစ်တယ်။ ကြီးကြပ်ရေးမှူးဖြစ်တယ်။ ဘယ်သူကမှ ဒီအလုပ်ကို ငါ့ထက်ပိုမသိဘူး။ ကျွမ်းကျင်မှုတွေကို ဘယ်သူမှ ငါ့လောက်နားမလည်ဘူး’ ဟုပြောလျက် သင့်ကိုယ်သင် ရာထူးတစ်ခုပေးပြီး ထိုရာထူးဖြင့် ကန့်သတ်ခြင်းကို မခံနှင့်။ သင် ကိုယ်တိုင်ခန့်ထားသောရာထူးတွင် ပိတ်မိမနေနှင့်။ ပိတ်မိသည်နှင့် တစ်ပြိုင်နက် ယင်းသည် သင်၏ လက်နှင့်ခြေများကို ချည်နှောင်လိမ့်မည်။ သင်ပြောသည့်၊ လုပ်ဆောင်သည့်အရာအပေါ် သက်ရောက်လိမ့်မည်။ သင်၏ ပုံမှန် စဉ်းစားပုံနှင့် အကဲဖြတ်ပုံကိုလည်း သက်ရောက်လိမ့်မည်။ ဤအဆင့်အတန်းများ၏ ဘောင်ခတ်ခြင်းများမှ လွတ်မြောက်အောင် သင် အားထုတ်ရမည်။ ရှေးဦးစွာ ဤတရားဝင်ရာထူးနှင့် နေရာမှ သင့်ကိုယ်သင် နှိမ့်ချပြီး သာမန်လူတစ်ယောက်၏ နေရာတွင် ရပ်တည်ပါ။ ရပ်တည်လျှင် သင်၏စိတ်နေစိတ်ထားက အတော်အတန် ပုံမှန်ဖြစ်လာလိမ့်မည်။ သင်သည် ‘ဒါကို ဘယ်လိုလုပ်ရမလဲ ငါမသိဘူး။ အဲဒါကိုလည်း နားမလည်ဘူး။ သုတေသနနဲ့ လေ့လာတာတွေ နည်းနည်းလုပ်ရမယ်’ သို့မဟုတ် ‘ဒါကို ငါ လုံးဝ မကြုံဖူးဘူး။ ဒါကြောင့် ဘာလုပ်ရမယ်ဆိုတာ ငါမသိဘူး’ ဟူ၍လည်း ဝန်ခံပြီး ပြောရမည်။ သင်သည် အမှန်တကယ် ထင်မြင်သည့်အရာကို ပြောခြင်း၊ ရိုးသားစွာ စကားပြောဆိုခြင်းကို လုပ်ဆောင်နိုင်စွမ်းရှိသောအခါ ပုံမှန်အသိစိတ်ကို သင် ပိုင်ဆိုင်လိမ့်မည်။ သူတစ်ပါးတို့က သင်၏ အစစ်အမှန်ကို သိလိမ့်မည်။ ထိုသို့ဖြင့် သင့်အပေါ်တွင် သာမန်အမြင်ရှိလိမ့်မည်။ သင်သည် ဟန်လုပ်ဖို့လိုမည်မဟုတ်သကဲ့သို့ သင့်အပေါ် ကြီးမားသော ဖိအားတစ်ခုတလေ ရှိမည်မဟုတ်ပေ။ ထို့ကြောင့် သင်သည် လူတို့နှင့် ပုံမှန်ဆက်သွယ်ပြောဆိုနိုင်လိမ့်မည်။ ဤသို့ အသက်ရှင်ခြင်းသည် လွတ်လပ်ပြီး လွယ်ကူသည်။ အသက်ရှင်ရသည်မှာ ပင်ပန်းသည်ဟု မြင်သော မည်သူမဆိုသည် မိမိတို့ကိုယ်တိုင်ကြောင့် ဤသို့ ဖြစ်ခြင်းဖြစ်သည်။ အယောင်မဆောင်နှင့်၊ သို့မဟုတ် ဟန်မလုပ်နှင့်။ လူတိုင်းက သတိထားမိပြီး နားလည်ဖို့ရန်အလို့ငှာ ရှေးဦးစွာ သင်၏ စိတ်နှလုံးတွင် စဉ်းစားနေသည့်အရာ၊ သင်၏ တကယ့် အတွေးများနှင့်ပတ်သက်၍ ဖွင့်ပြောပါ။ ရလဒ်အနေဖြင့် သင်၏ စိတ်ပူပန်မှုများ၊ သင်နှင့် သူတစ်ပါးတို့ကြားရှိ အတားအဆီးများနှင့် သံသယများသည် ဖယ်ရှားခံရလိမ့်မည်။ သင်သည် အခြားတစ်စုံတစ်ခုကြောင့် အခက်အခဲဖြစ်ရသည်။ သင့်ကိုယ်သင် အဖွဲ့၏ ဦးဆောင်သူ၊ ခေါင်းဆောင်၊ အမှုဆောင်၊ သို့မဟုတ် ရာထူး၊ အဆင့်အတန်းနှင့် ရပ်တည်ချက် ရှိသူတစ်ယောက်အဖြစ် အစဉ် သတ်မှတ်သည်။ သင်သည် တစ်စုံတစ်ခုကို နားမလည်၊ မလုပ်ဆောင်နိုင်ဟုပြောလျှင် သင့်ကိုယ်သင် သိက္ခာချနေသည် မဟုတ်လော။ သင်၏စိတ်နှလုံးတွင် ဤအချုပ်အနှောင်များကို ဘေးဖယ်ထားသောအခါ၊ ခေါင်းဆောင်၊ သို့မဟုတ် အမှုဆောင်တစ်ယောက်အဖြစ် သင့်ကိုယ်သင် စဉ်းစားခြင်းကို ရပ်လိုက်သောအခါ၊ သင်သည် အခြားလူတို့ထက် ပိုသာသည်ဟု စဉ်းစားခြင်းကို ရပ်လိုက်ပြီး သင်သည် အခြားလူတိုင်းနှင့်တူသော သာမန်လူတစ်ယောက်ဖြစ်ကြောင်းနှင့် သင်သည် သူတစ်ပါးတို့ထက် နိမ့်ကျသည့် အချို့နယ်ပယ်များရှိသည်ဟု ခံစားရသောအခါ၊ သင်သည် ဤသဘောထားနှင့် သမ္မာတရား၊ အလုပ်နှင့်ဆက်နွှယ်သော ကိစ္စများကို မိတ်သဟာယဖွဲ့သောအခါ အခြေအနေ ကွာခြားသကဲ့သို့ သက်ရောက်မှုက ကွာခြားသည်။ သင်၏ စိတ်နှလုံးတွင် အစဉ်သဖြင့် သံသယများရှိလျှင်၊ အစဉ်ဖိစီးပြီး စိတ်ကျဉ်းကျပ်လျှင်၊ ဤအရာများကို သင်ဖယ်ရှားလိုသော်လည်း မဖယ်ရှားနိုင်လျှင် ဘုရားသခင်ထံ သင် အလေးအနက် ဆုတောင်းသင့်သည်၊ သင့်ကိုယ်သင် သုံးသပ်သင့်သည်၊ သင်၏ အားနည်းချက်များကို မြင်ပြီး၊ သမ္မာတရားအတွက် ကြိုးပမ်းသင့်သည်။ သင်သည် သမ္မာတရားကို လက်တွေ့လုပ်ဆောင်နိုင်ပါက ရလဒ်များ ရရှိလိမ့်မည်။ မည်သည့်အရာကို လုပ်ဆောင်သည်ဖြစ်စေ ရာထူးတစ်ခုခုဖြင့်၊ သို့မဟုတ် ရာထူးတစ်ခုကို အသုံးပြုလျက်ဖြင့် ပြောဆို ပြုမူခြင်းမပြုနှင့်။ ရှေးဦးစွာ ဤအရာအားလုံးကို တစ်ဖက်တွင် ထားလိုက်ပြီး သင့်ကိုယ်သင် သာမန်လူတစ်ယောက်၏နေရာတွင် ထားပါ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) လင်းရှင်းက သူဟာ ကြီးကြပ်ရေးမှူးအနေနဲ့ သူ့ ဂုဏ်အဆင့်အတန်းကို လက်လွှတ်ဖို့လိုတယ်၊ သူဟာ သာမန်လူတစ်ယောက်သက်သက်ပဲ၊ တခြားလူတိုင်းနဲ့ အတူတူပဲ၊ မတူတဲ့တာဝန်တစ်ခုကို ထမ်းဆောင်နေတာသက်သက်ပဲဆိုတာကို ဘုရားနှုတ်ကပတ်တော်တွေကနေ သဘောပေါက်သွားခဲ့ပါတယ်။ အခုသူက ကြီးကြပ်ရေးမှူးဖြစ်ပြီဆိုတော့ ပိုပြီးတော့ တာဝန်ယူရမယ်လို့ ဆိုလိုတာ သက်သက်ပဲ။ ဒါပေမဲ့ သူ့ရဲ့ ဝိညာဉ်ရင့်ကျက်မှုက နဂိုကတည်းကအတိုင်းပါပဲ။ ကြီးကြပ်ရေးမှူးဖြစ်တာက သူ့ဝိညာဉ်ရင့်ကျက်မှုက ကြီးထွားလာပြီလို့ မဆိုလိုဘူး၊ ဒါမှမဟုတ် သမ္မာတရားရဲ့ ကဏ္ဍအမျိုးမျိုးကို ပိုပြီးရှင်းရှင်းလင်းလင်းနားလည်တယ်လို့ မဆိုလိုပါဘူး။ ဒီလိုတွေးတာက လက်တွေ့မကျခဲ့ပါဘူး။ နောက်ပြီးတော့ ရေလောင်းသူအဖြစ် အကြာကြီးအစေခံခဲ့တော့ ညီအစ်ကိုမောင်နှမတွေက သူဟာ တကယ်တမ်း ဘယ်သူဆိုတာကို သိပြီးပါပြီ။ သူဟာ ဟန်ကြီးပန်ကြီး လုပ်ချင်တယ်ဆိုတဲ့ အချက်က သူဟာ သူ့ကိုယ်သူရော သူများတွေကိုပါ လှည့်ဖြားဖို့နဲ့ ကိုယ့်အထုပ်ကိုယ်ဖြေဖို့ ကြိုးစားခဲ့တယ်လို့ ဆိုလိုတာ မဟုတ်ဘူးလား။ လင်ရှင်းက သူဟာ ကြီးကြပ်ရေးမှူးရာထူးကို လက်လွှတ်ရမယ်၊ သူ့အားနည်းချက်တွေကို မှန်မှန်ကန်ကန် ကိုင်တွယ်ရမယ်၊ သူနားမလည်တာကို သူများတွေနဲ့ မိတ်သဟာယဖွဲ့ပြီး စူးစမ်းရှာဖွေရမယ်၊ ဒါမှမဟုတ် ဒါကို ဖြေရှင်းဖို့အတွက် သမ္မာတရားကို သူ့ဘာသာ ရှာဖွေရမယ်၊ ပြီးတော့ ထုတ်ဖော်ပြချက်တိုင်းကို အသက်တိုးတက်ကြီးထွားမှုအတွက် အခွင့်အရေးကောင်းတစ်ခုအနေနဲ့ ယူရမယ်ဆိုတာကို နားလည်သွားခဲ့တယ်။

ရာသီဥတုက တဖြည်းဖြည်းနဲ့ ပိုနွေးလာပြီး လေကလည်း ပိုပြီး ပြေလာတယ်။ လင်ရှင်းဟာ သူ့ရဲ့ ဝါဂွမ်းအနွေးထည်တွေကို ချွတ်လိုက်တယ်။ သက်သောင့်သက်သာဖြစ်ပြီး ကျေနပ်သွားတယ်။

အဲဒီနောက် မကြာခင်မှာပဲ လင်ရှင်းဟာ တရားဒေသနာအလုပ်ကို ကြီးကြပ်ဖို့ တာဝန်ပေးခံရပါတယ်။ တချို့ ညီအစ်ကိုမောင်နှမတွေက တရားဒေသနာတွေကို အရင်က ရေးခဲ့ဖူးပြီးတော့ တချို့တွေက ဧဝံဂေလိတရားဟောတဲ့နေရာမှာ အတွေ့အကြုံနှစ်တွေအများကြီးရှိတာကို သူတွေ့တော့ သူ မညည်းညူဘဲ မနေနိုင်ခဲ့ဘူး။ “သူတို့ထဲမှာ ငါ့ထက်မသာတဲ့သူ ဘယ်သူများ ရှိသေးလဲ။ ဒီအလုပ်ကို ငါကဘယ်လိုလုပ် ကြီးကြပ်ရမှာလဲ” ပေါ့။ လင်ရှင်းက စိတ်ဖိစီးသွားပြီး သူက အလုပ်ကို ကောင်းကောင်းမညွှန်ကြားနိုင်ရင် ညီအစ်ကိုမောင်နှမတွေကို သူ့ကို မယုံမကြည်ဖြစ်နိုင်ပြီး “မင်းက ကြီးကြပ်ရေးမှူးဆိုပေမဲ့ ဒီလိုမျိုး ကြီးကြပ်ရေးမှူးဖြစ်ရတာကို တကယ် ကိုင်တွယ်နိုင်ပါ့မလား” လို့ပြောမှာကို စိတ်ပူနေခဲ့ပါတယ်။ ရလဒ်တွေက မကောင်းဘဲ နောက်ဆုံးမှာ သူအထုတ်ခံလိုက်ရရင် လုံးဝကို အရှက်ကွဲမှာကို သူ စိတ်ပူနေခဲ့တယ်။ လင်ရှင်းဟာ ဖိနှိပ်မှုနဲ့ စိုးရိမ်မှုအလယ်မှာ အသက်ရှင်နေတာကို သူ့ကိုယ်သူ သတိပြုမိသွားတယ်။

အပြင်က မိုးက အရမ်းမသည်းပေမဲ့ သုံးလေးရက်ကြာတဲ့အထိ ဆက်တိုက် တဖွဲဖွဲရွာနေပါတယ်။ ညီအစ်ကိုမောင်နှမတွေ တင်ပြတဲ့ တရားဒေသနာတွေရဲ့ အရည်အသွေးက သိပ်မကောင်းတာကို လင်ရှင်းသတိထားမိပြီး စည်းမျဉ်းတွေအကြောင်းကို သူတို့နဲ့ မိတ်သဟာယဖွဲ့ချင်ခဲ့တယ်။ ဒါပေမဲ့ သူက တွန့်ဆုတ်ပြီးတော့ “အရင်တစ်ခေါက် စုဝေးပွဲတုန်းက ငါဟာ ဘေးမှာပဲထိုင်ပြီး စကားတစ်လုံးစ နှစ်လုံးစတောင် မပြောနိုင်ခဲ့ဘူး၊ အဲဒါ တော်တော်ကို ရှက်ဖို့ကောင်းခဲ့တယ်။ ညီအစ်ကိုမောင်နှမတွေက ငါ့ကို ဘယ်လိုထင်လဲတောင် ငါမသိဘူး။ ငါက ဒီတစ်ခေါက်သွားပြီး ဘာပြဿနာကိုမှ မဖြေရှင်းနိုင်သေးရင် ဘာလုပ်သင့်လဲ။ ငါ မသွားသင့်ဘူး ထင်တယ်။ ဒါဆိုရင် ငါ သိက္ခာကျမှာမဟုတ်ဘူး” ဆိုပြီး တွေးတယ်။ လင်ရှင်းဟာ ပြတင်းပေါက်အပြင်ဘက်ကို ကြည့်လိုက်တယ်။ မိုးက ဆက်တိုက်ရွာနေပါတယ်။ သူဟာ “ငါက သူတို့နဲ့ မိတ်သဟာယဖွဲ့မှာမဟုတ်ဘူးဆိုပေမဲ့ စာနဲ့တစ်ဆင့် မိတ်သဟာယဖွဲ့နိုင်သေးတာပဲ။ ငါ သွားသွား၊ မသွားသွား အတူတူဖြစ်မှာပဲလေ” လို့တွေးပြီး သူ့ကိုယ်သူ နှစ်သိမ့်ခဲ့ပါတယ်။

တစ်နေ့တော့ ခေါင်းဆောင်က စုဝေးပွဲတစ်ခုလုပ်ဖို့အတွက် လင်ရှင်းနဲ့ အချိန်းအချက်လုပ်ခဲ့တယ်။ ခေါင်းဆောင်က အလုပ်အခြေအနေကို စုံစမ်းမေးမြန်းပြီးတဲ့နောက်မှာ လင်ရှင်းက သူ့တာဝန်မှာ တာဝန်မသိတတ်ဘူး၊ သူက အလုပ်ကို တကယ် နောက်ဆက်တွဲလိုက်လုပ်ပြီး ပြဿနာတွေကို ဖြေရှင်းဖို့ ပျက်ကွက်နေတယ်၊ ဒါကြောင့် တရားဒေသနာတွေက မကောင်းတဲ့အရည်အသွေးတွေဖြစ်နေတယ်ဆိုပြီး ထောက်ပြခဲ့ပါတယ်။ လင်ရှင်းဟာ တော်တော်လေးအရှက်ရခဲ့တယ်။ သူ့ရဲ့ ဂုဏ်နဲ့ အဆင့်အတန်းကို အမြဲတမ်းစိတ်ပူခဲ့တာကြောင့် အလုပ်နှောင့်နှေးသွားရတဲ့အတွက် သူ့ကိုယ်သူ မုန်းတီးခဲ့တယ်။ နောက်တော့ ခေါင်းဆောင်က ဘုရားနှုတ်ကပတ်တော်တချို့ကို မျှဝေခဲ့တယ်။ ကျမ်းပိုဒ်တစ်ခုက လင်ရှင်းကို နည်းနည်းတို့ထိခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “သင် မည်မျှပါရမီရှိသည်၊ သင့်အနေဖြင့် မည်သည့်အစွမ်းအစနှင့် ပညာရေး အဆင့်ကိုပိုင်ဆိုင်သည်၊ ဆောင်ပုဒ်မည်မျှကို သင် ကြွေးကြော်နိုင်သည် သို့မဟုတ် စကားများနှင့် အယူဝါဒမည်မျှ သင် နားလည်သဘောပေါက်သည်ဟူသည်တို့မှာ အရေးမကြီးပေ။ သင် မည်မျှအလုပ်များသည်ဖြစ်စေ၊ တစ်နေ့တာတွင် သင် မည်မျှပင်ပန်းနွမ်းနယ်သည်ဖြစ်စေ၊ သင် ခရီးမည်မျှဝေးဝေး သွားပြီးသည်ဖြစ်စေ၊ အသင်းတော် မည်မျှ သင် လည်ပတ်သည်ဖြစ်စေ၊ အန္တရာယ်မည်မျှကို သင် စွန့်စားပြီး ဆင်းရဲဒုက္ခ မည်မျှ ခါးစည်းခံသည်ဖြစ်စေ ဤအရာတစ်ခုမျှ အရေးမကြီးပေ။ အရေးကြီးသည့်အရာမှာ အလုပ်အစီအစဉ်များကို အခြေခံ၍ သင်၏ တာဝန်ကို သင် ထမ်းဆောင်နေခြင်း ရှိမရှိ၊ ထိုအစီအစဉ်များကို သင် မှန်ကန်တိကျစွာ အကောင်အထည်ဖော်နေခြင်းရှိမရှိ၊ သင်၏ ခေါင်းဆောင်မှုအတောအတွင်းတွင်၊ သင်သည် သင်တာဝန်ရှိသည့် သတ်သတ်မှတ်မှတ် ဖြစ်သော အလုပ်တိုင်းတွင် ပါဝင်နေခြင်း ရှိမရှိ၊ ပြီးလျှင် စစ်မှန်သော ပြဿနာမည်မျှကို သင် အမှန်တကယ် ဖြေရှင်းပြီးခြင်း ရှိမရှိ၊ သင်၏ ခေါင်းဆောင်မှုနှင့် လမ်းညွှန်မှုတို့ကြောင့် လူမည်မျှက သမ္မာတရား စည်းမျဉ်းများကို နားလည်လာပြီးဖြစ်သည်ဟူသည်နှင့် အသင်းတော်၏ အလုပ်က မည်မျှ ခရီးရောက်ပြီး တိုးတက်သည်ဟူသည်တို့ ဖြစ်သည်။ အရေးကြီးသည်မှာ ဤရလဒ်များကို သင် စွမ်းဆောင်ရရှိပြီးခြင်း ရှိမရှိဖြစ်သည်။ သင် ပါဝင်သည့် သတ်သတ်မှတ်မှတ်ဖြစ်သော အလုပ် မည်သည့်အရာဖြစ်စေ အရေးကြီးသည့်အရာမှာ သင်သည် ကြီးကြီးကျယ်ကျယ် ပြုမူပြီး အမိန့်များ ထုတ်ပြန်နေခြင်းထက် အလုပ်ကို တစိုက်မတ်မတ် နောက်ဆက်တွဲလိုက်လုပ်ကာ ညွှန်ကြားနေခြင်း ရှိမရှိဟူ၍ ဖြစ်သည်။ ဤအရာအပြင် နောက်ထပ် အရေးကြီးသည့်အရာမှာ သင်၏ တာဝန်ကို ထမ်းဆောင်နေစဉ်တွင် သင်၌ အသက်ဝင်ရောက်မှု ရှိမရှိ၊ ကိစ္စရပ်များကို စည်းမျဉ်းများနှင့်အညီ သင် ကိုင်တွယ်ဖြေရှင်းနိုင်ခြင်း ရှိမရှိ၊ သမ္မာတရားကို လက်တွေ့လုပ်ဆောင်ခြင်းနှင့်ဆိုင်သည့် သက်သေခံချက်တစ်ခုကို သင် ပိုင်ဆိုင်ခြင်း ရှိမရှိဟူသည်နှင့် ဘုရားသခင် ရွေးချယ်ထားသော လူတို့ ရင်ဆိုင်ရသည့် စစ်မှန်သော ပြဿနာများကို သင် ကိုင်တွယ်ကာ ဖြေရှင်းနိုင်ခြင်း ရှိမရှိဟူသည်တို့ ဖြစ်သည်။ ဤအရာများနှင့် အခြားအလားတူ အရာများအားလုံးသည် ခေါင်းဆောင်တစ်ဦး သို့မဟုတ် အမှုဆောင်တစ်ဦးက မိမိ တာဝန်များကို ဖြည့်ဆည်းခြင်းရှိမရှိဟူသည်ကို အကဲဖြတ်ခြင်းအတွက် စံသတ်မှတ်ချက်များဖြစ်သည်။ ဤစံသတ်မှတ်ချက်များက လက်တွေ့ကျသည်ဟု သင်တို့ ပြောမည်လော။ ပြီးလျှင် လူတို့အတွက် မျှတသလော။ (မျှတပါသည်။) ယင်းတို့သည် လူတိုင်းအတွက် မျှတပေသည်။ သင်၏ ပညာရေး အဆင့်အတန်းက မည်သည့်အရာဖြစ်စေ၊ သင် ငယ်ရွယ်သည်ဖြစ်စေ၊ အိုမင်းသည်ဖြစ်စေ၊ ဘုရားသခင်ကို နှစ်ပေါင်းမည်မျှ သင် ယုံကြည်ပြီးသည်ဖြစ်စေ၊ သင်၏ ဝါရင့်မှု သို့မဟုတ် ဘုရားနှုတ်ကပတ်တော် မည်မျှကို သင် ဖတ်ရှုပြီးသည်ဖြစ်စေ ဤအရာတစ်ခုမျှ အရေးမကြီးပေ။ အရေးကြီးသည့် အရာမှာ ခေါင်းဆောင်တစ်ဦးအဖြစ် ရွေးချယ်ခံရပြီးနောက်တွင် အသင်းတော်အလုပ်ကို သင် မည်သို့ကောင်းစွာ လုပ်ဆောင်သည်၊ သင်၏ အလုပ်တွင် သင်က မည်သို့ထိရောက်ပြီး ကျွမ်းကျင်သည်ဆိုသည်နှင့် အလုပ်၏ ကိစ္စတစ်ခုစီက စနစ်ကျပြီး ထိရောက်သော ပုံစံဖြင့် တိုးတက်ကာ နှောင့်နှေးခြင်း ရှိမရှိဟူသည်တို့ ဖြစ်သည်။ ဤသည်တို့မှာ ခေါင်းဆောင်တစ်ဦး သို့မဟုတ် အမှုဆောင်တစ်ဦးက မိမိ၏ တာဝန်များကို ကောင်းမွန်စွာ ဖြည့်ဆည်းပြီးခြင်း ရှိမရှိဟူသည်ကို အကဲဖြတ်သည့်အခါ ဆန်းစစ်ရသည့် အဓိကအရာများ ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၉)) ခေါင်းဆောင်တွေ၊ အမှုဆောင်တွေရဲ့ တာဝန်တွေက ညီအစ်ကိုမောင်နှမတွေကို သမ္မာတရားစည်းမျဉ်းတွေ နားလည်အောင်လမ်းပြဖို့၊ ဘုရားအိမ်တော်ရဲ့ ကိစ္စအားလုံး တိုးတက်အောင် အားပေးဖို့ဖြစ်တယ်လို့ ဘုရားသခင်က မိတ်သဟာယပြုတာကို လင်ရှင်းမြင်ခဲ့ပါတယ်။ ဘုရားသခင်က လူတစ်ယောက်ကို သူဘယ်လောက်ဒုက္ခခံတဲ့ပုံပေါ်တယ်ဆိုတာကို အခြေခံပြီး တရားစီရင်တာမဟုတ်ဘဲ ဒီထက် သူ့တာဝန်တွေက တကယ့်ရလဒ်တွေရသလားဆိုတာနဲ့ သူ့တာဝန်ကို ကောင်းကောင်းဖြည့်ဆည်းသလားဆိုတာကို အခြေခံပြီး တရားစီရင်ပါတယ်။ လင်ရှင်းဟာ ဘုရားနှုတ်ကပတ်တော်တွေကို ဖတ်ပြီးတော့ သူ့ကိုယ်သူ မေးလိုက်တယ်။ “ငါက ကြီးကြပ်ရေးမှူးဖြစ်ကတည်းက တကယ့်အလုပ်ဘယ်လောက်ကို လုပ်ခဲ့ပြီးပြီလဲ။ ငါတွေ့တဲ့ ပြဿနာတွေအားလုံးကို ဖြေရှင်းပြီးပြီလား။ အလုပ်က တကယ့်ရလဒ်တွေ ရပြီး ရှေ့ဆက်သွားပြီလား” ပေါ့။ လင်ရှင်းဟာ ဒီမေးခွန်းတွေထဲက ဘယ်ဟာကိုမှ မဖြေနိုင်ခဲ့ပါဘူး။ ခေါင်းဆောင်၊ အမှုဆောင်တစ်ယောက်အနေနဲ့ အလုပ်က ရလဒ်ကောင်းတွေ မရတာကို သတိပြုမိတဲ့အခါမှာ ဒီမကောင်းတဲ့ရလဒ်တွေအတွက် အကြောင်းပြချက်တွေကို တကယ်စုံစမ်းစစ်ဆေးသင့်ပြီး လူတွေက သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေထဲမှာ အသက်ရှင်နေသလား၊ စည်းမျဉ်းတွေကို သဘောမပေါက်တာလားဆိုတဲ့အပေါ် မူတည်ပြီး ပြဿနာတွေကို ပစ်မှတ်ထားတဲ့နည်းနဲ့ ဖြေရှင်းသင့်ပါတယ်။ ဒါပေမဲ့ သူက ပြဿနာတွေကို ဖြေရှင်းနိုင်မှာမဟုတ်ဘဲ သူများတွေက သူ့ကို ရှင်းရှင်းလင်းလင်း မြင်သွားမှာကို ကြောက်ပြီး စည်းမျဉ်းတွေကို အကျဉ်းချုံးမိတ်သဟာယဖွဲ့ဖို့အတွက် စာတွေကိုပဲ ရေးခဲ့တယ်။ ဒါကြောင့် ရလဒ်အနေနဲ့ ပြဿနာတွေက မပြေလည်ဘဲရှိနေပြီး အလုပ်ရလဒ်တွေက ဆက်တိုက်မကောင်းတော့ဘူး။ ဒါတွေအားလုံးက တကယ့်အလုပ်ကို သူမလုပ်တာကြောင့် ဖြစ်တာမဟုတ်ဘူးလား။ စုဝေးပွဲပြီးတဲ့နောက်မှာ လင်ရှင်းဟာ တရားဒေသနာတွေရေးတဲ့ ညီအစ်ကိုမောင်နှမတွေနဲ့ ချက်ချင်းသွားတွေ့ခဲ့တယ်။ အသေးစိတ် စုံစမ်းမေးမြန်းပြီးတော့ သူတို့တွေဟာ တကယ်ပဲ စည်းမျဉ်းတွေနဲ့အညီ မရေးဘူးဆိုတာကို သူတွေ့လိုက်ရတယ်။ အဲဒါနဲ့ သူက လူတိုင်းနဲ့ တချို့စည်းမျဉ်းတွေကို အတူမိတ်သဟာယဖွဲ့ခဲ့တယ်။ သုံးလေးရက်လောက်ပဲ ကြာပြီးတော့ အရည်အသွေးပိုကောင်းတဲ့ တရားဒေသနာတစ်ပုဒ်ကို တင်ပြခဲ့တယ်။ လင်ရှင်းဟာ တော်တော်ကျေနပ်ခဲ့ပေမဲ့ နောင်တလည်း နည်းနည်းရခဲ့ပါတယ်။ ဒီပြဿနာတွေကို သူစောစောစီးစီးသာ ကိုင်တွယ်ခဲ့ရင် အလုပ်က အကြာကြီးနှောင့်နှေးခဲ့မှာ မဟုတ်ဘူး။ သူ့ကိုယ်သူ မေးလိုက်တယ်။ “ငါ့ရဲ့ မာနကို ဘာလို့ လက်မလွှတ်နိုင်တာလဲ။ ငါ့အတွက် သမ္မာတရားကို လက်တွေ့လုပ်ဖို့ ဘာကြောင့်အရမ်းခက်ခဲနေရတာလဲ” ပေါ့။ လင်ရှင်းဟာ ဒီပြဿနာတွေကို ဖြေရှင်းဖို့အတွက် စိတ်ဆုံးဖြတ်ပြီး ဒီကိစ္စနဲ့ပတ်သက်တဲ့ နောက်ထပ် ဘုရားနှုတ်ကပတ်တော်တွေကို ရှာခဲ့ပါတယ်။

အနန္တတန်ခိုးရှင် ဘုရားသခင် ပြောသည်မှာ “အန္တိခရစ်များသည် နေ့စဉ် ဂုဏ်သတင်းနှင့် အဆင့်အတန်းအတွက်သာ အသက်ရှင်သည်။ ဂုဏ်အဆင့်အတန်း၏ အကျိုးကျေးဇူးများတွင် ပျော်မွေ့ရန်အတွက်သာ အသက်ရှင်ကြသည်။ ဤအရာကိုသာ ၎င်းတို့စဉ်းစားသည်။ ၎င်းတို့က ရံဖန်ရံခါ အချို့သော အသေးစား ဆင်းရဲဒုက္ခများကို ခံသောအခါ၊ သို့မဟုတ် အချို့သော အသေးအဖွဲအဖိုးအခများကို ပေးဆပ်သောအခါတွင်ပင် ယင်းသည် ဂုဏ်အဆင့်အတန်းနှင့် ဂုဏ်သတင်းကို ရရှိရန်အတွက်ဖြစ်သည်။ ဂုဏ်အဆင့်အတန်းကို လိုက်စားခြင်း၊ အာဏာစွဲကိုင်ခြင်း၊ လွယ်ကူသောဘဝရှိခြင်းတို့သည် အန္တိခရစ်များက ဘုရားသခင်ကို ယုံကြည်သည်နှင့် ၎င်းတို့အစဉ် ကြံစည်သော အဓိကအရာများဖြစ်သည်။ ၎င်းတို့သည် ၎င်းတို့၏ ပန်းတိုင်များကို ရရှိသည်အထိ လက်မလျှော့ကြပေ။ ၎င်းတို့၏ မကောင်းမှုများ ဖော်ထုတ်ခံရလျှင် ၎င်းတို့က ထိတ်လန့်တုန်လှုပ်ကြသည်။ မိုးကောင်းကင်က ၎င်းတို့အပေါ် ပြိုကျတော့မည့်အလားဖြစ်သည်။ ၎င်းတို့သည် စား၍မဝင်နိုင်၊ အိပ်၍မပျော်နိုင်ပေ။ ၎င်းတို့သည် အိပ်မွေ့ချခံရသကဲ့သို့ ဖြစ်သည်။ စိတ်ဓာတ်ကျခြင်းကို ခံစားနေရသကဲ့သို့ဖြစ်သည်။ မည်သို့ဖြစ်သည်ကို လူတို့က မေးသောအခါတွင် ၎င်းတို့က မုသားများဖန်တီးပြီး ‘မနေ့က ကျွန်ုပ်သည် အလွန်အလုပ်ရှုပ်ပြီး တစ်ညလုံး မအိပ်ရပါ။ ထို့ကြောင့် ကျွန်ုပ် အလွန် ပင်ပန်းနေသည်’ ဟု ပြောသည်။ သို့သော် အမှန်တကယ်တွင် မည်သည့်အရာမျှ မမှန်ပေ။ အားလုံးက လှည့်စားခြင်း ဖြစ်သည်။ ၎င်းတို့သည် ‘ငါလုပ်ခဲ့သည့် မကောင်းသောအရာများက ဖော်ထုတ်ခံရပြီဖြစ်သည်။ သို့ဖြစ်၍ ငါ၏ဂုဏ်သတင်းနှင့် အဆင့်အတန်းတို့ကို မည်သို့ပြန်ရအောင် လုပ်နိုင်မည်နည်း။ ငါ့ကိုယ်ငါ အဖတ်ဆယ်ဖို့အတွက် မည်သည့်နည်းကို ငါအသုံးပြုနိုင်မည်နည်း။ လူတိုင်းအပေါ် ဤအရာကို ရှင်းပြရန် မည်သည့်လေသံ သုံး၍ရမည်နည်း။ ငါ့ကို လူများ မရိပ်စားမိစေရန် မည်သည့်အရာကို ငါပြော၍ရနိုင်မည်နည်း’ ဟူ၍ အစဉ်သဖြင့် တွေးတောနေခြင်းကြောင့် ဤသို့ ခံစားရခြင်းဖြစ်သည်။ ၎င်းတို့သည် အချိန်ကြာသည်အထိ မည်သည့်အရာကိုလုပ်ရမည်ကို အဖြေမရှာနိုင်ပေ။ ထို့ကြောင့် စိတ်ဓာတ်ကျကြသည်။ တစ်ခါတစ်ရံတွင် ၎င်းတို့၏ မျက်လုံးသည် တစ်နေရာထဲတွင် ခံစားချက်မဲ့စွာ စိုက်ကြည့်နေသည်။ မည်သည့်အရာကို ကြည့်သည်ကို မည်သူကမျှ မသိပေ။ ပြဿနာများက ၎င်းတို့ကို ဦးနှောက်ခြောက်အောင် စဉ်းစားစေသည်။ အကြောင်းပြချက်ပေါင်းစုံကို ကုန်စင်အောင် စဉ်းစားသည်။ စားချင်သောက်ချင်စိတ် မရှိအောင် ဖြစ်စေသည်။ ဤသို့ဖြစ်သော်လည်း ၎င်းတို့သည် အသင်းတော်အလုပ်ကို ဂရုစိုက်သည့်အသွင် ဟန်ဆောင်နေဆဲဖြစ်ပြီး လူတို့ကို မေးသည်။ ‘ဧဝံဂေလိအလုပ်က မည်သို့သော အခြေအနေရှိသနည်း။ တရားဟောသည်မှာ မည်မျှ ထိရောက်သနည်း။ ညီအစ်ကိုမောင်နှမများက ယခုရက်ပိုင်းတွင် အသက်ဝင်ရောက်မှု တစ်ခုခု ရခဲ့သလော။ တစ်စုံတစ်ဦးက အနှောင့်အယှက်နှင့် အဖျက်အဆီးများ ပြုနေသလော’ ဟူ၍ ဖြစ်သည်။ အသင်းတော်အလုပ်နှင့်ပတ်သက်သည့် ၎င်းတို့၏ ဤမေးမြန်းခြင်းများသည် အခြားသူများအတွက် အပြသဘောအဖြစ် ရည်ရွယ်ခြင်း ဖြစ်သည်။ ၎င်းတို့သည် ပြဿနာများကို အမှန်တကယ် သိခဲ့ပါက ယင်းတို့ကို ဖြေရှင်းနိုင်ခဲ့မည် မဟုတ်သောကြောင့် ၎င်းတို့၏ မေးခွန်းများသည် ၎င်းတို့က အသင်းတော်၏ အလုပ်အပေါ် ဂရုစိုက်ပုံပေါက်စေရန် မေးခြင်းဖြစ်သည့် လုပ်ရိုးလုပ်စဉ်တစ်ခုမျှသာ ဖြစ်လေသည်။ တစ်စုံတစ်ဦးသည် ၎င်းတို့ ဖြေရှင်းဖို့အတွက် အသင်းတော်၏ ပြဿနာများကို တိုင်ကြားလာပါက ၎င်းတို့သည် ခေါင်းခါမည်သာ ဖြစ်သည်။ မည်သည့်အကြံအစည်မျှ ၎င်းတို့အသုံးပြုနိုင်မည် မဟုတ်ဘဲ ၎င်းတို့သည် မိမိတို့ကိုယ်ကို ဟန်ဆောင်လိုသော်လည်း ဟန်မဆောင်နိုင်ကြသကဲ့သို့ မြင်သာအောင်ပြခြင်းနှင့် ထုတ်ဖော်ခြင်းတို့ကို ခံရဖို့ အန္တရာယ်ရှိမည် ဖြစ်သည်။ ဤသည်မှာ အန္တိခရစ်များ၏ တစ်ဘဝလုံးတွင် ၎င်းတို့ရင်ဆိုင်ရသည့် အကြီးဆုံး ပြဿနာဖြစ်သည်။...အန္တိခရစ်များ၏ အုပ်စိုးမှုအောက်တွင် အသင်းတော်အလုပ်သည် ဆက်ရှိနေသော်လည်း ယင်း၏ ထိရောက်မှုမှာ ကြီးမားစွာ လျော့ပါးသွားပြီဖြစ်သည်။ အရေးကြီးသော အလုပ်တစ်ခုခုကို ဆိုးယုတ်သော ပုဂ္ဂိုလ်များက ထိန်းချုပ်ထားဆဲဖြစ်ပြီး ဘုရားအိမ်တော်၏ အလုပ်အစီအစဉ်များကို အကောင်အထည် ဖော်ထားခြင်း မရှိလေပြီ။ ဘုရားသခင်၏ ရွေးချယ်ထားသောလူတို့သည် အသီးသီး မိမိတို့တာဝန်ကို လုပ်ဆောင်နေကြသော်လည်း စစ်မှန်သည့် ရလာဘ် မရှိသကဲ့သို့ အမျိုးမျိုးသော အလုပ်တာဝန်များက တုံ့ဆိုင်းသွားသည့် အခြေအနေတစ်ခုတွင် ရှိသည်မှာ ကြာပြီဖြစ်သည်။ ဤပြဿနာများ၏ ဖြစ်ကြောင်းရင်းမြစ်မှာ အဘယ်နည်း။ အဘယ်ကြောင့်ဆိုသော် အန္တိခရစ်များက အသင်းတော်ကို ထိန်းချုပ်ထားပြီး ဖြစ်သောကြောင့် ဖြစ်သည်။ အန္တိခရစ်များအာဏာရှိသည့် မည်သည့်နေရာမဆိုတွင် ၎င်းတို့၏ လွှမ်းမိုးနယ်ပယ်က မည်သို့ရှိသည်ဖြစ်စေ၊ အုပ်စုတစ်စုသာရှိသည်ဖြစ်စေ ၎င်းတို့သည် ဘုရားအိမ်တော်၏ အလုပ်နှင့် ဘုရားသခင် ရွေးချယ်ထားသော လူတစ်စိတ်တစ်ပိုင်း၏ အသက်ဝင်ရောက်မှုကို လွှမ်းမိုးမည်ဖြစ်သည်။ အသင်းတော်တွင် ၎င်းတို့ အာဏာရှိလျှင် အသင်းတော်အလုပ်နှင့် ဘုရားအလိုတော်သည် ထိုနေရာတွင် နှောင့်ယှက်ခံရသည်။ ဘုရားအိမ်တော်၏ အလုပ်အစီအစဉ်များသည် အသင်းတော်အချို့တွင် အဘယ်ကြောင့် အကော်အထည် မဖော်နိုင်သနည်း။ ဤသည်မှာ ဤအသင်းတော်များတွင် အန္တိခရစ်များ၏အာဏာ ရှိသောကြောင့် ဖြစ်သည်။ အန္တိခရစ်ဖြစ်သူ မည်သူမဆိုသည် ဘုရားသခင်အတွက် ရိုးသားစစ်မှန်စွာ အသုံးခံမည်မဟုတ်။ ၎င်းတို့၏ တာဝန်ထမ်းဆောင်ခြင်းသည် လုပ်ရိုးလုပ်စဉ်နှင့် ဟန်ပြလုပ်ဆောင်ခြင်းတို့သာ ဖြစ်လိမ့်မည်။ ၎င်းတို့သည် ခေါင်းဆောင်များ၊ အမှုဆောင်များ ဖြစ်လျှင်ပင် တကယ့်အလုပ်ကို လုပ်ဆောင်မည်မဟုတ်။ ပြီးလျှင် ၎င်းတို့သည် အသင်းတော်အလုပ်ကို လုံးဝ ကာကွယ်ခြင်းမရှိဘဲ ကျော်ကြားမှု၊ အကျိုးအမြတ်နှင့် အဆင့်အတန်းအတွက်သာ ပြောဆိုလုပ်ဆောင်လိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) အန္တိခရစ်တွေဟာ ဂုဏ်နဲ့ အဆင့်အတန်းအတွက်သက်သက်ပဲ အသက်ရှင်တယ်၊ ဒါတွေကို ဘယ်လိုကာကွယ်ရမယ်ဆိုတာကို အာရုံစိုက်ရင်းနဲ့ သူတို့ တစ်ရက်ပြီးတစ်ရက် ကုန်ဆုံးတယ်ဆိုပြီး ဘုရားသခင်က ဖော်ထုတ်ခဲ့တယ်။ ဘုရားအိမ်တော်ရဲ့ အလုပ်ကို သူတို့အလေးမထားဘူး။ သတ်သတ်မှတ်မှတ်အလုပ်ကို လုပ်ရတာကို ရှောင်တယ်။ ဒါပေမဲ့ သူတို့ရဲ့ ဂုဏ်၊ ဒါမှမဟုတ် အဆင့်အတန်းကို ခြိမ်းခြောက်လာတဲ့အခါ အသေးစားဆုံးရှုံးမှုပဲ ဖြစ်ရင်တောင် သူတို့ကိုယ်သူတို့ ဟန်ဆောင်ပြီး ဖုံးကွယ်ဖို့အတွက် ဦးနှောက်ခြောက်ခံပြီး အရမ်းအားစိုက်လုပ်ကြတယ်။ အန္တိခရစ်တွေဟာ ဘုရားအိမ်တော်ရဲ့ အလုပ်ကို ဂရုမစိုက်ဘူး၊ သူတို့ရဲ့ သင့်တော်တဲ့ တာဝန်တွေကို လျစ်လျူရှုတယ်၊ သူတို့တွေဟာ လုံးဝ တစ်ကိုယ်ကောင်းဆန်ပြီး စက်ဆုပ်စရာကောင်းတယ်ဆိုတာ ရှင်းပါတယ်။ လင်ရှင်းဟာ အန္တိခရစ်တစ်ယောက်လိုပဲ ပြုမူနေပြီး အရာအားလုံးထက် ဂုဏ်နဲ့ အဆင့်အတန်းကိုပဲ ချစ်မြတ်နိုးနေတယ်ဆိုတာကို သဘောပေါက်ခဲ့ပါတယ်။ အသင်းတော်အလုပ်ကို သူဂရုမစိုက်ခဲ့ဘူး။ သူ့ရဲ့ ဂုဏ်နဲ့ အဆင့်အတန်းက စိတ်ချရသရွေ့ တခြားဘာမှ အရေးမပါဘူး။ အသင်းတော်အလုပ်ကို လုပ်တာက သူ့အတွက် အပိုဝန်ထုပ်ဝန်ပိုးတစ်ခုလိုပါပဲ။ သူ့ရဲ့ အဓိကအာရုံစိုက်မှုက သူ့ဂုဏ်နဲ့ အဆင့်အတန်းကို ထိန်းသိမ်းခြင်းပဲ။ ရေလောင်းသူတွေနဲ့ စုဝေးပွဲတစ်ခုမှာ ညီအစ်ကိုမောင်နှမတွေရှေ့မှာ သူ့ကိုယ်သူ အရူးလုပ်ပြီးတော့ သူတော်တော်ဖိနှိပ်ခံရသလို ခံစားရလို့ စိတ်မကောင်းဖြစ်ပြီးတော့ အဲဒီနေရာက စုဝေးပွဲကို မသွားချင်တော့ဘူး။ အခု သူက တရားဒေသနာအလုပ်ကို နောက်ဆက်တွဲလုပ်နေတုန်းမှာ သူ့အားနည်းချက်တွေကို ခွဲခြားဖော်ထုတ်ပြီးတဲ့နောက် အမြန်လေ့လာသင်ယူဖို့ တွေးမဲ့အစား သူဟာ အရည်အချင်းမရှိတဲ့ ပုံပေါ်တာမျိုး မဖြစ်ရလေအောင် ထွက်ပြေးပြီး သူ့ပြဿနာတွေကိုပဲ ဖုံးချင်ခဲ့တယ်ဆိုတာကို သူတွေ့ခဲ့တယ်။ သူ့တာဝန်က တာဝန်မှာရှိတဲ့ ပြဿနာအမျိုးမျိုးကို ချက်ချင်းခွဲခြားဖော်ထုတ်ဖို့၊ အလုပ်က ချောချောမွေ့မွေ့နဲ့ တိုးတက်နိုင်အောင် ညီအစ်ကိုမောင်နှမတွေ သမ္မာတရားကို ရှာပြီး စည်းမျဉ်းတွေကို ဝင်ရောက်ဖို့အတွက် လမ်းပြဖို့ပါပဲ။ သမ္မာတရားကို သူ ရှင်းရှင်းလင်းလင်း နားလည်မှုမရှိတာ၊ အလုပ်မှာ အတွေ့အကြုံမရှိတာက တကယ့်အလုပ်ကို မလုပ်ရခြင်းအတွက် ခိုင်လုံတဲ့ အကြောင်းပြချက်၊ ဒါမှမဟုတ် ဆင်ခြေမဟုတ်ပါဘူး။ ဘုရားသခင်က အရမ်းကောင်းတဲ့ ရလဒ်တွေကို မတောင်းဆိုဘဲ လူတွေအနေနဲ့ သူတို့တာဝန်တွေကို ထမ်းဆောင်တဲ့နေရာမှာ စိတ်နှစ်ပြီး အစွမ်းကုန်အားစိုက်ဖို့ မျှော်လင့်ပါတယ်။ ဒါမှ လူတွေဟာ သူတို့တာဝန်တွေမှာတိုးတက်မှုတွေရှိနိုင်ပြီး သူတို့အားနည်းချက်တွေအတွက် ပြေရာပြေကြောင်း လုပ်နိုင်မှာပါ။ ဒါပေမဲ့ လင်ရှင်းကတော့ သူ့ရဲ့ ဂုဏ်နဲ့ အဆင့်အတန်းကိုထိန်းသိမ်းတာကိုပဲ အာရုံစိုက်နေပြီး တကယ့်အလုပ် ဘာတစ်ခုမှ မလုပ်နေခဲ့ဘူး။ သူ့အားနည်းချက်တွေကို ဖုံးဖို့အတွက် သူဟာ လက်ရှောင်တဲ့ အမှုဆောင်တစ်ယောက်ဖြစ်လာပြီး အသင်းတော်အလုပ်ကို ထိခိုက်ခဲ့တယ်။ အလုပ်တိုးတက်မှုကို ကူညီပံ့ပိုးဖို့ ပျက်ကွက်ခဲ့ရုံမကဘဲ အလုပ်ကိုလည်း နှောင့်နှေးစေခဲ့ပြီး ထိခိုက်ခဲ့တယ်။ သူ့ရဲ့ ဒီလုပ်ရပ်တွေကို ဘုရားသခင်က ဘယ်လိုလုပ် အရမ်းမမုန်းတီးဘဲ နေနိုင်မလဲ။ အသင်းတော်က နှင်ထုတ်ခံရတဲ့ အန္တိခရစ်တွေက သူတို့ရဲ့ ဂုဏ်နဲ့ အဆင့်အတန်းကို အရမ်းအရေးစိုက်တာတွေ၊ ညီအစ်ကိုမောင်နှမတွေက အထင်ကြီးလေးစားတာကို သူတို့နှစ်သက်ပုံတွေ၊ သူတို့ရဲ့ ဂုဏ်နဲ့ အဆင့်အတန်းကို ကာကွယ်တဲ့အရာတွေကိုပဲ လုပ်ခဲ့တာတွေ၊ ပြီးတော့ အသင်းတော်အလုပ်ကို အနှောင့်အယှက်ဖြစ်ရင်တောင် ဂရုမစိုက်ခဲ့တာတွေကို သူတွေးမိတယ်။ အဆုံးမှာတော့ သူတို့ရဲ့ များပြားလှတဲ့ ဒုစရိုက်အမှုတွေကြောင့် နှင်ထုတ်ခံရပြီး ဖယ်ရှားရှင်းလင်းခံခဲ့ရတယ်။ လင်ရှင်းက သူဟာ အန္တိခရစ်တစ်ဦးရဲ့ စိတ်သဘောထားကိုလည်း ထုတ်ဖော်နေတယ်ဆိုတာ၊ သူနောင်တမရရင် သူလည်း နောက်ဆုံးမှာ ဒီလိုအဆုံးသတ်မျိုးပဲ ဖြစ်လာမယ်ဆိုတာကို သဘောပေါက်သွားတယ်။ ဒါကို ဆင်ခြင်သုံးသပ်ပြီး လင်ရှင်းဟာ ရှေ့လျှောက် သူ့တာဝန်ကို လုံးဝစိတ်နှစ်လုပ်မယ်၊ သူ့ရဲ့ ဂုဏ်နဲ့ အဆင့်အတန်းအပေါ် အရေးစိုက်တာတွေကြောင့် ဘောင်ခတ်ခံမှာမဟုတ်ဘူး၊ သူ့တာဝန်ကို တည်ကြည်ခိုင်မာတဲ့ ပုံစံနဲ့ လုပ်မယ်လို့ တိတ်တိတ်လေး စိတ်ဆုံးဖြတ်ခဲ့ပါတယ်။ တစ်ခုခုကို သူနားမလည်ရင် ဆက်စပ်တဲ့ စည်းမျဉ်းတွေကို လေ့လာမယ်၊ ဒါမှမဟုတ် သူ့ကိုယ်သူ ဘေးဖယ်လိုက်ပြီး ညီအစ်ကိုမောင်နှမတွေဆီကနေ ရှာဖွေမယ်ပေါ့။ ဒီလိုနဲ့ သူဟာ သူ့တာဝန်ကို တဖြည်းဖြည်းချင်းနဲ့ ကောင်းကောင်းလုပ်နိုင်ခဲ့တယ်။

နောက်ရက်တွေမှာ လင်ရှင်းဟာ ဆီလျော်တဲ့ သမ္မာတရားစည်းမျဉ်းတွေကို အမှန်တကယ် လေ့လာပြီး အဲဒီစည်းမျဉ်းတွေနဲ့ သူ့ကိုယ်သူ ပြင်ဆင်တာကို အာရုံစိုက်ခဲ့တယ်။ သူများတွေနဲ့ မိတ်သဟာယဖွဲ့တဲ့အခါမှာ သင်ယူလေ့လာတဲ့၊ မျှဝေတဲ့ စိတ်ဓာတ်နဲ့ ချဉ်းကပ်တယ်။ သူနားမလည်တာတစ်ခုခုကို ကြုံရတဲ့အခါတိုင်း သူများတွေဆီက အကြံဉာဏ်ကို တက်တက်ကြွကြွနဲ့ ရှာတယ်။ သူများတွေက သူ့ကို ဘယ်လိုမြင်နိုင်တယ်ဆိုတာကို သူဂရုမစိုက်ဘူး။ ဘုရားသခင်ရဲ့ သတ်မှတ်ချက်တွေဆီ ဦးတည်ပြီး ကြိုးပမ်းနိုင်ပြီးတော့ သူ့တာဝန်ကို စိတ်ပါလက်ပါနဲ့ ကောင်းကောင်းမွန်မွန် ဖြည့်ဆည်းနိုင်သရွေ့ လုံလောက်ပြီ။

အကြာကြီး အုံ့မှိုင်းပြီး မိုးရွာနေတဲ့ ရာသီဥတုကြောင့် လေက ပူအိုက်ပြီး သိပ်သည်းနေပါတယ်။ ဒါပေမဲ့ ဒါတွေအားလုံးက နောက်ဆုံးမှာ ပြီးဆုံးသွားမှာပါ။ နေ ထွက်လာပါလိမ့်မယ်။ အဲဒီအချိန်မှာတော့ ကောင်းကင်က တောက်ပပြီး အရောင်အသွေးစုံလင်လိမ့်မယ်။

နောက်ဆုံးမှာ မိုးကရပ်တန့်သွားပါတယ်။ ကောင်းကင်ဟာ တဖြည်းဖြည်းနဲ့ နေသာလာခဲ့တယ်...


၂၁။ တခြားလူတွေရဲ့အမှားတွေအပေါ် နှုတ်ဆိတ်နေတာက အမြော်အမြင်ရှိတဲ့ လုပ်ရပ်ဖြစ်ပါသလား

နန်ယိ၊ တရုတ်ပြည်

၂၀၂၃ ခုနှစ်၊ ဧပြီလမှာ ကျွန်မအပေါ် ခေါင်းဆောင်ရဲ့ အကဲဖြတ်ချက်ကို မတော်တဆ တွေ့လိုက်ရတယ်။ ကျွန်မက လူ့အကြိုက်လိုက်သူတစ်ယောက်ဖြစ်ပြီး တရားမျှတစိတ်မရှိဘူးလို့ ဆိုထားပါတယ်။ လုပ်ဖော်ကိုင်ဖက် တော်တော်များများဟာ သူတို့ရဲ့အလုပ်ကို ထိခိုက်စေတဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်နေတာကို ကျွန်မ မြင်ခဲ့ပေမဲ့ မိတ်သဟာယပြုတာ ဒါမှမဟုတ် ထောက်ပြတာမျိုး မလုပ်ခဲ့ဘူးလို့ ဖော်ပြထားတယ်။ အသင်းတော်ရဲ့ အကျိုးစီးပွားတွေကို မကာကွယ်ဘဲ ကျွန်မရဲ့ လူ့သဘာဝက သိပ်မကောင်းဘူးလို့ အဲဒီမှာ ဆိုထားတယ်။ ခေါင်းဆောင်ရဲ့ အကဲဖြတ်ချက်ကို မြင်တော့ ကျွန်မ စိတ်ထဲမှာ နည်းနည်း မကျေမနပ် ဖြစ်မိတယ်။ “ငါက ငါ့တွဲဖက်တွေနဲ့ အမြဲတမ်း သဟဇာတရှိရှိ အဆင်ပြေခဲ့တာပဲ။ ဘယ်သူ့ကိုမှ နှိပ်စက်ဖိနှိပ်တာမျိုးလဲ မလုပ်ခဲ့ဘူး။ တစ်ခါတလေ ငါ့လုပ်ဖော်ကိုင်ဖက်တွေမှာ ငါမြင်တဲ့ ပြဿနာတွေကို မိတ်သဟာယဖွဲ့ပြီး ထောက်ပြခဲ့တာပဲ။ ငါ့လူ့သဘာဝက စုံလင်တာမဟုတ်ပေမဲ့ အနည်းဆုံးတော့ သာမန်အဆင့်တော့ သေချာပေါက် ရှိမှာပါ။ သူတို့တွေက ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်ပြီး ကိုယ့်ကိုယ်ကိုယ် မသိမြင်တာက သူတို့က သမ္မာတရားအတွက် မကြိုးပမ်းကြလို့လေ။ ဒါက ငါ့တာဝန် ဘယ်လိုဖြစ်ရတာလဲ။ ခေါင်းဆောင်က ငါ့ကို လူ့သဘာဝမကောင်းဘူးလို့ ဘယ်လိုပြောနိုင်ရတာလဲ” လို့ ကျွန်မ တွေးမိတယ်။ ကျွန်မ ဘယ်လောက်အထိ ခံစားခဲ့ရသလဲဆိုတာကို ပြောပြဖို့ ခက်ပါတယ်။ အရသာစုံအိုးကြီး ဖိတ်ကျသလိုပဲ၊ အဲဒါက ဘယ်လိုခံစားချက်မျိုးလဲဆိုတာ ကျွန်မ မပြောပြနိုင်ဘူး။ ကျွန်မ ဘုရားသခင်ကို ယုံကြည်လာတာ နှစ်တွေအများကြီးရှိပြီဖြစ်ပေမဲ့၊ ခေါင်းဆောင်က ကျွန်မရဲ့ တစ်သမတ်တည်းရှိတဲ့ စွမ်းဆောင်ရည်ကို လူ့အကြိုက်လိုက်သူတစ်ယောက်အဖြစ် အကဲဖြတ်ခဲ့တယ်၊ ဘုရားအိမ်တော်ရဲ့ အကျိုးစီးပွားတွေကို မကာကွယ်ဘဲ လူ့သဘာဝမကောင်းတဲ့သူတစ်ယောက်ပေါ့။ အခြေအနေက ဒီလိုဆိုတော့၊ ကျွန်မရဲ့ စိတ်သဘောထားက ပြောင်းလဲနိုင်ပါဦးမလား။ အဲဒီရက်တွေတုန်းက ခေါင်းဆောင်ရဲ့ စကားတွေကို ကျွန်မ တွေးမိတိုင်း၊ ကျွန်မရဲ့ နှလုံးသားကို ဓားနဲ့ထိုးဖောက် လိုက်သလိုပါပဲ။ မျက်ရည်တွေ စီးကျလာတာကို ကျွန်မ မတားနိုင်တော့ဘဲ ဘာလုပ်လုပ် စိတ်မပါတော့ဘူး။ ဒါပေမဲ့ ကျွန်မအလုပ်မှာ ပြဿနာတွေ အများကြီးရှိသေးမှန်း ကျွန်မ သဘောပေါက်တယ်။ ဒီအချိန်မှာ ပြန်ပြီး အပျက်သဘောဆောင်သွားတာက ကျွန်မ လူ့သဘာဝကင်းမဲ့တာကို ပိုပြီးတော့တောင် ထုတ်ဖော်ရာမရောက်ဘူးလား။ ဒါကြောင့် ကိုယ့်တာဝန်ကို ထမ်းဆောင်ဖို့ ကိုယ့်ကိုယ်ကိုယ် အတင်းအကျပ်လုပ်ပြီး၊ ဘုရားသခင်ဆီ ဆုတောင်းခဲ့တယ်။ ကျွန်မကြုံရတဲ့ ဒီလိုအခြေအနေမျိုးကို အရင်ဆုံး ကျိုးနွံနာခံပြီး ဒါတွေကနေ သင်ခန်းစာတွေယူဖို့ အတွက် ကိုယ့်ကိုယ်ကိုယ် ဆင်ခြင်သုံးသပ်ဖို့ စိတ်ပိုင်းဖြတ်ခဲ့တယ်။

နောက်ပိုင်းမှာ ကျွန်မ တွေးဆမိတယ်၊ သူများတွေက ကျွန်မကို ဘုရားအိမ်တော်ရဲ့ အကျိုးစီးပွားတွေကို မကာကွယ်တဲ့ လူ့အကြိုက်လိုက်သူလို့ ဘာကြောင့်ပြောရတာလဲဆိုတာကိုပေါ့။ ကျွန်မအတွေးတွေက လွန်ခဲ့တဲ့သုံးလေးနှစ်က လုပ်ဖော်ကိုင်ဖက်တချို့နဲ့ ပေါင်းသင်းဆက်ဆံခဲ့ချိန်က မြင်ကွင်းတွေဆီကို ပြန်ရောက်သွားတယ်။ ၂၀၁၉ ခုနှစ်မှာ ကျွန်မက ရှောင်ကျန်းနဲ့တွဲပြီး စာနဲ့ပတ်သက်တဲ့အလုပ်ကို တာဝန်ယူခဲ့တယ်။ အဲဒီအချိန်တုန်းက ရှောင်ကျန်းက ကာကွယ်တဲ့ အခြေအနေမှာ အသက်ရှင်နေခဲ့တယ်၊ သူ့ရဲ့ မာနထောင်လွှားတဲ့ စိတ်သဘောထားက ဆိုးဝါးတယ်လို့ ခံစားပြီး၊ သူ့ရဲ့ ဖောက်ပြန်ပျက်စီးတဲ့ စိတ်သဘောထားအတိုင်း အလုပ်ကို ဆက်ပြီး အဖျက်အမှောင့်လုပ်၊ နှောင့်ယှက်နေရင် သူ့အတွက် ကောင်းတဲ့အဆုံးသတ်နဲ့ ပန်းတိုင်ရှိမှာမဟုတ်ဘူးလို့ သူခံစားခဲ့ရတယ်။ ရလဒ်အနေနဲ့ သူက တာဝန်မှာ အရမ်းကို မတက်မကြွနဲ့နေပြီး၊ ကျွန်မတို့ဆွေးနွေးမှုတွေမှာ ပါဝင်တာလည်း ရှားသွားတယ်။ ရှောင်ကျန်းက ကိုယ့်ကိုယ်ကိုယ် ခုခံပြီး နားလည်မှုလွဲတဲ့ အခြေအနေမှာရှိနေတာကို ကျွန်မသိခဲ့တယ်။ တကယ်တော့ သူက အလုပ်လုပ်နိုင်စွမ်းတချို့ရှိပြီး၊ သူ့အခြေအနေသာ ပုံမှန်ဆိုရင် အလုပ်တချို့ကို လုပ်နိုင်မှာပဲ။ ကျွန်မက သူ့ပြဿနာတွေကို ထောက်ပြချင်ခဲ့တယ်။ ဒါပေမဲ့ သူက အခုမှ လက်တွေ့လုပ်ဆောင်ခါစပဲရှိသေးတော့၊ ကျွန်မက သူ့ပြဿနာတွေကို ထောက်ပြလိုက်ရင် ကျွန်မက မစာနာတတ်ဘူး၊ တောင်းဆိုမှုများတယ်လို့ ထင်သွားမှာလား။ သူသာ ကျွန်မအပေါ် အပျက်သဘောဆောင်တဲ့အတွေးတွေ ရှိခဲ့ရင် နောင်မှာ ကျွန်မတို့ ဘယ်လိုအဆင်ပြေကြမလဲလို့ ကျွန်မ တွေးမိတယ်။ ဒါနဲ့ ကျွန်မ သူ့ကို ရိုးရိုးလေးပဲ တိုက်တွန်းအားပေးခဲ့တယ်၊ “ငါတို့တွေ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေထဲမှာ အမြဲတမ်း အသက်ရှင်မနေကြရအောင်။ ငါတို့ ကိုယ့်ရဲ့ အတတ်ပညာပိုင်း ကျွမ်းကျင်မှုတွေကို တက်တက်ကြွကြွနဲ့ လက်ဦးမှုယူပြီး လေ့လာသင့်တယ်၊ တိုးတက်အောင် ကြိုးပမ်းသင့်တယ်” လို့ပေါ့။ နောက်ပိုင်းမှာ သူ့အခြေအနေက သိပ်မတိုးတက်လာတာကို မြင်တော့၊ ကျွန်မ တွေးမိတယ်၊ “ငါ နင့်ကို သတိပေးခဲ့တာပဲ၊ နင် မဝင်ရောက်ရင်တော့ ငါလည်း ဘာမှမတတ်နိုင်ဘူးလေ” လို့ပေါ့။ ဒါနဲ့ ကျွန်မ နောက်ထပ် မိတ်သဟာယမဖွဲ့တော့ဘူး။ နောက်ဆုံးမှာတော့ ရှောင်ကျန်းရဲ့အခြေအနေက မတိုးတက်ခဲ့ဘဲ သူ့တာဝန်မှာ ထိရောက်မှုမရှိလို့ ဖြုတ်ချခံခဲ့ရတယ်။ လင်လင်ဆိုတဲ့ နောက်ထပ်ညီအစ်မတစ်ယောက်လည်း ရှိသေးတယ်။ သူက သူ့ရဲ့တွဲဖက်အသစ် ညီအစ်ကိုယန်ဇီက အတတ်ပညာပိုင်းမှာ ပိုကျွမ်းကျင်ပြီး၊ စည်းမျဉ်းတချို့ကို သဘောပေါက်တာကို မြင်တော့၊ သူက သိမ်ငယ်စိတ်ဝင်ပြီး သူ့တာဝန်မှာ တက်ကြွမှု လျော့လာတယ်။ မိတ်သဟာယတစ်ခုမှာ သူက သူ့အခြေအနေကို ဖွင့်ပြောရင်း၊ ငိုတောင်ငိုတယ်။ သူက ဂုဏ်သတင်းနဲ့ အဆင့်အတန်းကို အရမ်းဂရုစိုက်တာကို မြင်တော့၊ အစက ဒါတွေကို လိုက်စားခြင်းရဲ့ သဘာဝနဲ့ အကျိုးဆက်တွေကို သူ့အတွက် ကျွန်မ စိစစ်ပေးချင်ခဲ့တယ်။ ဒါပေမဲ့ သူက အခုတောင် တော်တော်စိတ်ညစ်နေပြီ၊ သူ့ပြဿနာတွေကို တိုက်ရိုက်ထောက်ပြတာက၊ သူ့ကို အရှက်ရစေနိုင်ပြီး ကျွန်မကို မစာနာတတ်ဘူးလို့ သူ ထင်သွားစေနိုင်တယ်လို့ ကျွန်မ တွေးခဲ့တယ်။ နောင်ကျရင် ကျွန်မတို့ ဘယ်လိုများ အဆင်ပြေမှာလဲ။ ဒါနဲ့ ကျွန်မက အပေါ်ယံလေးပဲ ပြောလိုက်တယ်၊ “ဂုဏ်သတင်းနဲ့ အဆင့်အတန်းထဲမှာ အမြဲတမ်း ရှင်သန်မနေနဲ့။ ပူးပေါင်းလုပ်တဲ့အခါ တခြားသူတွေရဲ့ အရည်အချင်းတွေကနေ သင်ယူဖို့ ကြိုးစားပါ” လို့ပေါ့။ နောက်ပိုင်းမှာလည်း လင်လင်က ဂုဏ်သတင်းနဲ့ အဆင့်အတန်းကို လိုက်စားခြင်းရဲ့ သဘာဝနဲ့ အကျိုးဆက်တွေကို သိပ်နားမလည်သေးဘူး။ သူ့အခြေအနေက တစ်ခါတလေကောင်းလိုက်၊ တစ်ခါတလေဆိုးလိုက်နဲ့ပဲ။ သူက သူ့တာဝန်မှာ အရမ်း မတက်မကြွရှိပြီး၊ နောက်ဆုံးမှာတော့ သူလည်းပဲ ဖြုတ်ချခံခဲ့ရတယ်။

ညီအစ်မတချို့နဲ့ အတူတူလက်တွဲလုပ်ဆောင်ပြီး ပေါင်းသင်းခဲ့တဲ့ အခိုက်အတန့်ပေါင်းစုံကို ပြန်စဉ်းစားရင်း၊ ဘုရားသခင်ရဲ့ နှုတ်ကပတ်တော်တွေနဲ့အညီ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကိုယ့်အခြေအနေကို ကျွန်မ နည်းနည်းနားလည်လာခဲ့တယ်။ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “လူအများစုသည် သမ္မာတရားကို လိုက်စားပြီး လက်တွေ့လုပ်ဆောင်ရန် ဆန္ဒရှိကြသော်လည်း၊ များသောအားဖြင့် ၎င်းတို့သည် ထိုသို့ လုပ်ဆောင်ရန် ဆုံးဖြတ်ချက်နှင့် စိတ်ဆန္ဒ ရှိရုံမျှရှိကြလေသည်။ သမ္မာတရားသည် ၎င်းတို့၏အသက် မဖြစ်လာသေးပေ။ အကျိုးဆက်အနေဖြင့်၊ ဆိုးယုတ်သော အင်အားစုများကို ၎င်းတို့ အမှတ်မထင်တွေ့ရသည့်အခါ သို့မဟုတ် ဆိုးယုတ်သော လူတို့က ဒုစရိုက်မှုများ ကျူးလွန်နေသည် သို့မဟုတ် ခေါင်းဆောင် အတုအယောင်များနှင့် အန္တိခရစ်တို့က အခြေခံသဘောတရားများကို ချိုးဖောက်သည့် နည်းလမ်းဖြင့် အမှုအရာများ လုပ်ဆောင်နေကြ၍ ထိုသို့ဖြင့် အသင်းတော်၏ အမှုကို နှောင့်ယှက်ပြီး ဘုရားသခင် ရွေးချယ်ထားသောလူများကို အန္တရာယ်ဖြစ်စေသည်ကို ကြုံရသည့်အခါ၊ ၎င်းတို့သည် ထရပ်ပြီး ထုတ်ပြောဖို့သတ္တိ မရှိတော့ပေ။ သင်တို့ သတ္တိမရှိသည့်အချိန်ဆိုသည်မှာ မည်သည့်အရာကို ဆိုလိုသနည်း။ သင်တို့ ကြောက်တတ်သည် သို့မဟုတ် စိတ်ထဲရှိသမျှ မဖော်ပြတတ်ဟု ဆိုလိုသလော။ သို့မဟုတ် သင်က နားမလည်သကဲ့သို့၊ ထုတ်ပြောရဲခြင်း မရှိသောကြောင့် ဖြစ်သလော။ မဟုတ်ပေ။ ဤသည်မှာ အဓိကအားဖြင့် ဖောက်ပြန်ပျက်စီးသော စိတ်သဘောထားများ၏ ဘောင်ခတ်ခြင်းခံရသည့် အကျိုးဆက်ဖြစ်သည်။ သင်ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများထဲမှ တစ်ခုသည် လှည့်ဖြားတတ်သော စိတ်သဘောထားဖြစ်သည်။ သင့်၌ တစ်စုံတစ်ခုဖြစ်ပျက်သောအခါ သင်ပထမဆုံးတွေးသောအရာမှာ သင်၏ ကိုယ်ပိုင် အကျိုးစီးပွားများဖြစ်သည်။ သင်ပထမဆုံး ထည့်တွက်သောအရာမှာ အကျိုးဆက်များ၊ ဤအရာက သင့်အတွက် အကျိုးရှိမရှိဖြစ်သည်။ ဤသည်မှာ လှည့်ဖြားတတ်သောစိတ်သဘောထားမဟုတ်လော။ နောက်ထပ်တစ်ခုမှာ တစ်ကိုယ်ကောင်းဆန်ပြီး ယုတ်သော စိတ်သဘောထားတစ်ခု ဖြစ်သည်။ သင်က၊ ‘ဘုရားအိမ်တော်၏ အကျိုးစီးပွားများ ဆုံးရှုံးခြင်းတစ်ခုသည် ငါနှင့် အဘယ်ပတ်သက်စရာ ရှိသနည်း။ ငါသည် ခေါင်းဆောင်တစ်ဦး မဟုတ်၊ သို့ဖြစ်၍အဘယ်ကြောင့် ငါ ဂရုစိုက်သင့်သနည်း။ ထိုအရာသည် ငါနှင့် မည်သို့မျှ မပတ်သက်ပါ။ ယင်းသည် ငါ၏ တာဝန် မဟုတ်’ ဟု တွေးသည်။ ထိုအတွေးများနှင့် စကားများသည် သင် သတိရှိစွာ တွေးတောသည့် အရာတစ်ခု မဟုတ်သော်လည်း သင်၏မသိစိတ်က ဖြစ်ပေါ်စေခြင်း ဖြစ်ကာ၊ ယင်းသည် လူများ ပြဿနာတစ်ခုကြုံတွေ့သည့်အခါ ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားဖြစ်သည်။ ဤကဲ့သို့ ဖောက်ပြန်ပျက်စီးသော စိတ်သဘောထားများသည် သင်တွေးခေါ်သည့်ပုံစံကို အုပ်စိုးပြီး သင်၏လက်များနှင့် ခြေတို့ကို ချည်နှောင်ကာ၊ သင်ပြောသည့်အရာကို ထိန်းချုပ်သည်။ သင်၏ စိတ်နှလုံးထဲတွင် ရင်ဆိုင်ကာ ပြောလိုသော်လည်း သင်သည် ဒွိဟဖြစ်နေပြီး သင်ထုတ်ပြောသည့်အခါတွင်ပင်၊ ဝေ့လည်ကြောင်ပတ်ဖြင့် သင့်ကိုယ်သင် လူးသာလွန့်သာ ရှိအောင်လုပ်သည်၊ သို့မဟုတ်လျှင် သင်သည် မလိမ့်တပတ်လုပ်ပြီး အမှန်အတိုင်းမပြောပေ။ မြင်တတ်သောသူတို့သည် ဤအရာကို မြင်နိုင်သည်။ အမှန်တွင်၊ သင်ပြောသင့်သည့် အရာအားလုံး သင် မပြောသေးသည်ကို၊ သင် ပြောပြီးသည့်အရာသည် အကျိုးသက်ရောက်မှုရှိသကဲ့သို့၊ သင်သည် ဝတ်ကျေတမ်းကျေသာလုပ်ဆောင်နေသည်ကို၊ ပြဿနာ မပြေလည်သေးသည်ကို သင်၏ စိတ်နှလုံးထဲတွင် သင် သိပေသည်။ သင်၏ တာဝန်ကို သင် မဖြည့်ဆည်းသေးပေ၊ သို့သော် သင်က သင်၏ တာဝန်ကို သင် ဖြည့်ဆည်းပြီးဖြစ်သည်၊ သို့မဟုတ် ဖြစ်ပျက်နေခဲ့သည့်အရာသည် သင့်အဖို့ မရှင်းလင်းခဲ့ပါဟု ပေါ်ပေါ်ထင်ထင် ဆိုသည်။ ဤသည်မှာ မှန်ကန်သလော။ ဤသည်မှာ သင်အမှန်တကယ် ထင်သောအရာဟုတ်သလော။ ထိုသို့ဆိုလျှင် သင်သည် ဆိုးယုတ်သော စိတ်သဘောထား၏ ထိန်းချုပ်မှုအောက်တွင် လုံးဝ ရှိနေသည်မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း ဘုရားသခင်က လူတွေရဲ့ စိတ်နှလုံးတွေကို အတွင်းကျကျ တကယ်ပဲ စေ့စေ့စပ်စပ်ကြည့်ရှုစစ်ဆေးပြီး၊ ကျွန်မရဲ့ အတွင်းအကျဆုံး ရည်ရွယ်ချက်တွေကို ဖော်ထုတ်ခဲ့တယ်လို့ ကျွန်မ ခံစားမိတယ်။ လုပ်ဖော်ကိုင်ဖက်တချို့နဲ့ အတူတူလက်တွဲလုပ်ဆောင်တုန်းက သူတို့ပြဿနာတွေကို ကျွန်မ တကယ်ပဲ မထောက်ပြခဲ့တာကို ပြန်အမှတ်ရမိတယ်။ တစ်ခါတလေ မိတ်သဟာယဖွဲ့ရင်တောင် ရိုးရိုးလေးပဲ တိုက်တွန်းအားပေးတာ၊ ဒါမှမဟုတ် သူတို့ပြဿနာတွေကို အရေးမကြီးသလိုပဲ သဘောထားခဲ့တယ်။ တကယ်တော့ သူတို့ပြဿနာတွေကို ကျွန်မ မထောက်ပြရဲတာက၊ ကျွန်မရဲ့ လှည့်ဖြားတတ်တဲ့ စိတ်သဘောထားနဲ့ အသက်ရှင်နေလို့ပါပဲ။ ထောက်ပြလိုက်ရင် ကျွန်မတို့ရဲ့ ဆက်ဆံရေးကို ပျက်စီးစေပြီး နောင်ကျရင် ကျွန်မတို့ အဆင်ပြေဖို့ ခက်ခဲသွားမှာကို စိုးရိမ်လို့ပေါ့။ ဥပမာ၊ ကျွန်မ ရှောင်ကျန်းနဲ့ လင်လင်တို့နဲ့ တွဲလုပ်တုန်းက၊ ရှောင်ကျန်းက သူ့ကိုယ်ပိုင် အလားအလာတွေနဲ့ ကံကြမ္မာကိုပဲ အမြဲစိုးရိမ်နေပြီး၊ သူ့တာဝန်ကို စိတ်နှစ်ထားလို့မရတာကို မြင်ခဲ့ရတယ်။ လင်လင်ကကျတော့၊ သူ့ဂုဏ်သတင်းနဲ့ အဆင့်အတန်းမှာပဲ အာရုံရောက်နေပြီး၊ သူ့တာဝန်သူထမ်းဆောင်ဖို့ စိတ်မပါဘူး။ သူတို့မှာရှိတဲ့ ဒီပြဿနာတွေကို ကျွန်မ သတိထားမိခဲ့တယ်။ ဒါပေမဲ့ ကျွန်မတို့က မနက်ကနေ ညအထိ နေ့တိုင်း အတူတူရှိနေပြီး တစ်ချိန်လုံး တစ်ယောက်နဲ့တစ်ယောက် တွေ့နေရတာကို ထည့်စဉ်းစားကြည့်တော့၊ သူတို့ပြဿနာတွေကို ထောက်ပြလိုက်တာက ကျွန်မကို အကြင်နာတရားမဲ့တယ်၊ အရမ်းကြမ်းတမ်းတယ်၊ သူတို့အခက်အခဲတွေကို မစာနာဘူးလို့ သူတို့ ထင်သွားစေပြီး ကျွန်မအပေါ် မလိုမုန်းထားစိတ်ဖြစ်သွားမှာ မဟုတ်ဘူးလား။ နောင်ကျရင် သူတို့နဲ့ အဆင်ပြေဖို့ ခက်သွားမှာကို စိုးရိမ်လို့၊ ကျွန်မက သူတို့ပြဿနာတွေရဲ့ သဘာဝနဲ့ အကျိုးဆက်တွေကို မီးမောင်းထိုးမပြခဲ့ဘူး။ တကယ်တော့ သူများတွေက ကိုယ့်ပြဿနာတွေကို ထောက်ပြတာက ပုံမှန်ပါပဲ။ သမ္မာတရားကို တကယ်လက်ခံတဲ့သူတွေဆိုရင် အဲဒီလို ပြုပြင်ပေးတာတွေကိုအခြေခံပြီး ကိုယ့်ကိုယ်ကိုယ် ဆင်ခြင်သုံးသပ်မယ်၊ ကိုယ့်ပြဿနာတွေကို သိမြင်ပြီး နောင်တရပြီး၊ ကိုယ့်ကိုယ်ကိုယ် ပြုပြင်ပြောင်းလဲနိုင်ကြမှာပဲ။ ဒါက သူတို့အတွက် တကယ့်အကူအညီဖြစ်တယ်။ ဒါပေမဲ့ ကျွန်မက လှည့်ဖြားတတ်တဲ့ စိတ်သဘောထားနဲ့ အသက်ရှင်နေခဲ့ပြီး၊ သူတို့တာဝန်တွေမှာ အသင်းတော်အလုပ်ကို ထိခိုက်စေတဲ့ ပြဿနာတွေကို သတိထားမိတဲ့အခါ ကျွန်မလုပ်ခဲ့တာဆိုလို့ အချုပ်ပြောပြခဲ့တာပဲ ရှိတယ်။ နောက်ဆုံးမှာ သူတို့တွေ ဖြုတ်ချခံရတဲ့အခါ၊ ကျွန်မက ဒါဟာ သူတို့ကိုယ်တိုင်က သမ္မာတရားကို မလိုက်စား၊ မကြိုးစားလို့ဖြစ်ရတာဆိုပြီး လိပ်ပြာလုံလုံနဲ့တောင် တွေးခဲ့သေးတယ်။ ကိုယ့်ပြဿနာတွေကိုတော့ လုံးဝ မဆင်ခြင်မသုံးသပ်ခဲ့ဘူး။ ကျွန်မ အရမ်းကို တစ်ကိုယ်ကောင်းဆန်လွန်းပြီး လှည့်ဖြားတတ်ခဲ့တာပါလား။

အဲဒီနောက်မှာ ကျွန်မ ကိုယ့်ကိုယ်ကိုယ် ဆက်ပြီး ဆင်ခြင်သုံးသပ်ခဲ့တယ်။ ကျွန်မ လုပ်ဖော်ကိုင်ဖက်တွေမှာ ကျွန်မမြင်တဲ့ ပြဿနာတွေကို ဘာကြောင့် အမြဲတမ်း ညင်ညင်သာသာပဲ ပြောပြီး၊ သူတို့ပြဿနာတွေကို တိုက်ရိုက် မဖော်ထုတ်နိုင်ခဲ့ရတာလဲ။ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော လောကီဆိုင်ရာ ဆက်ဆံမှုများအတွက် အတွေးအခေါ်တွင် ယုံကြည်မှုတစ်ခုရှိသည်။ ဤသည်မှာ မိတ်ဆွေကောင်းဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ မျက်နှာကို မရိုက်ခြင်း သို့မဟုတ် သူတစ်ပါးတို့၏အားနည်းချက်များကို မဖော်ခြင်းဟူသော စည်းမျဉ်းများအတိုင်း လိုက်နာကြသည်။ ၎င်းတို့သည် အချင်းချင်း လှည့်စားကြသည်။ အချင်းချင်း ဖုံးကွယ်ကြပြီး အချင်းချင်း လျှို့ဝှက်ကြံစည်မှု ပြုလုပ်ကြသည်။ အခြားလူမှာ မည်သို့သောသူမျိုး ဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ မိမိတို့၏ ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ မိမိ၏အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများ ကျရောက်စေခြင်း ဖြစ်သည်ဟု ဆိုလိုပေမည်။ တစ်စုံတစ်ဦးကို သူ၏ အားနည်းချက်များအား သင်ဖော်ပြီးနောက်၊ သို့မဟုတ် သူ့ကို နာကျင်အောင် လုပ်ပြီးနောက် ထိုသူသည် သင်၏ ရန်သူဖြစ်လာပြီး သင့်ကို အန္တရာယ်ပြုမည်ကို သိကာ သင်သည် ထိုအခြေအနေသို့ မကျရောက်လိုပါက ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟု ဆိုသည့် လောကီဆိုင်ရာ ဆက်ဆံမှုများအတွက် အတွေးအခေါ် ယုံကြည်မှုကို သင် အသုံးချသည်။ ဤအရာအရ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံ လူမှုဆက်ဆံရေးတစ်ခု မဟုတ်သလော။ (ဟုတ်ပါသည်။) ဤသို့သော လူမှုဆက်ဆံရေးများတွင် လူတစ်ဦးနှင့် တစ်ဦးကြား ရင်းရင်းနှီးနှီး ပွင့်ပွင့်လင်းလင်း ဆွေးနွေးခြင်းများကို မလုပ်ဆောင်နိုင်သကဲ့သို့ လေးနက်သော ဆက်သွယ်မှုကို မရနိုင်ပေ။ ၎င်းတို့ ဆန္ဒရှိသလို မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို ၎င်းတို့ ထုတ်မပြောနိုင်ပေ။ ထိုအစား အခြားသူများ၏ မျက်နှာသာပေးခြင်းကို ဆက်လက်ထိန်းသိမ်းထားနိုင်ဖို့ ကြားကောင်းသော စကားများကို ရွေးပြောသည်။ အခြားသူများက ၎င်းတို့အပေါ် ရန်လိုသောအတွေးများ မဖြစ်လာစေရန် တားဆီးဖို့အလို့ငှာ ၎င်းတို့သည် အမှန်တရားအကြောင်း မပြောရဲကြပေ၊ သို့မဟုတ် စည်းမျဉ်းများကို မစောင့်ထိန်းရဲကြပေ။ တစ်စုံတစ်ဦးကို မည်သူကမျှ မခြိမ်းခြောက်နေသောအခါ ထိုသူသည် အတော်အတန် သက်သာ၊ အေးချမ်းစွာဖြင့် အသက်ရှင်ရသည် မဟုတ်လော။ ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့်ဆိုရိုးကို အားပေးမြှင့်တင်ဖို့မှာ လူတို့၏ ပန်းတိုင်မဟုတ်သလော။ (ဟုတ်ပါသည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော သတိထားရှောင်ခြင်း နည်းလမ်းတစ်မျိုးဖြင့် စဉ်းလဲပြီး လှည့်စားတတ်သည့် ရှင်သန်မှု နည်းလမ်းတစ်ခု ဖြစ်သည်မှာ ရှင်းသည်။ ဤသို့အသက်ရှင်ရာတွင် ယုံကြည်ရသူ မရှိပေ။ သူတို့နှစ်သက်သည့်အရာ မှန်သမျှကို ပြောနိုင်သည့် ရင်းနှီးသောမိတ်ဆွေများမရှိပေ။ လူတို့ကြားတွင် တစ်ဦးချင်းစီက ၎င်းတို့ လိုအပ်သည့်အရာကို ထိုပေါင်းသင်းဆက်ဆံရေးမှ ယူဆောင်ခြင်းဖြင့် အပြန်အလှန် သတိထားရှောင်ခြင်း၊ အပြန်အလှန် အသုံးချခြင်းနှင့် အပြန်အလှန် ကျိတ်ကြံစည်ခြင်းများ ရှိကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် အကြင်သူ ခံယူသည့် နည်းပရိယာယ်နှင့် နည်းလမ်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၈)) ဘုရားသခင်ရဲ့ နှုတ်ကပတ်တော်တွေက ကျွန်မကို ရှင်းရှင်းလင်းလင်း မြင်စေခဲ့တယ်၊ တခြားလူတွေနဲ့ ကျွန်မ တွဲလုပ်တာ၊ ပေါင်းသင်းဆက်ဆံတာတွေက စာတန်ရဲ့ လောကီဆိုင်ရာ ဆက်ဆံမှုအတွက် အတွေးအခေါ်ဖြစ်တဲ့ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” နဲ့ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတာတွေရဲ့ ချည်နှောင်မှုကို ခံနေရတယ်။ ကျွန်မက တခြားလူတွေနဲ့ ပေါင်းသင်းဆက်ဆံတဲ့အခါ ကိုယ့်ကိုယ်ကိုယ် ကာကွယ်တတ်ဖို့ သင်ယူရမယ်လို့ ယုံကြည်ခဲ့တယ်။ တခြားသူတွေရဲ့ ပြဿနာတွေကို ဖော်ထုတ်တာက သူတို့ကို စိတ်အနှောင့်အယှက်ဖြစ်စေပြီး၊ ကျွန်မအပေါ် အမြင်စောင်းသွားစေနိုင်တယ်၊ သူတို့နဲ့ ရန်သူဖြစ်စေပြီး၊ ကိုယ့်ကိုယ်ကိုယ် အနေရခက်တဲ့ အခြေအနေမှာ ရောက်စေနိုင်တယ်။ အကျိုးဆက်အနေနဲ့ တခြားသူတွေရဲ့ ပြဿနာတွေကို ကျွန်မ မဖော်ထုတ်ရဲခဲ့ဘူး။ ပြန်စဉ်းစားကြည့်တော့ ကျွန်မက ငယ်ဘဝကတည်းက ဒီလောကီဆိုင်ရာ ဆက်ဆံမှုအတွက် အတွေးအခေါ်တွေနဲ့ အသက်ရှင်ခဲ့ပြီး၊ တခြားလူတွေ စိတ်အနှောင့်အယှက်ဖြစ်မှာစိုးလို့ သူတို့မှာ ကျွန်မမြင်တဲ့ ပြဿနာတွေကို ဘယ်တော့မှ တိုက်ရိုက်မထောက်ပြခဲ့ဘူး။ ကျွန်မက လူတွေနဲ့ အပေါ်ယံမှာ အဆင်ပြေတဲ့ပုံစံရှိပြီး လူတွေကြားမှာ ဆက်ဆံရေးကို ထိန်းသိမ်းခဲ့တယ်။ ဒီလို တခြားလူတွေနဲ့ ပေါင်းသင်းဆက်ဆံတာက အပေါ်ယံမှာ ဘယ်သူ့ကိုမှ စိတ်အနှောင့်အယှက်မဖြစ်စေခဲ့ပေမဲ့၊ တခြားသူတွေနဲ့ စစ်မှန်တဲ့ ပြောဆိုဆက်ဆံမှုကို တားဆီးခဲ့ပြီး ကျွန်မတို့ကြားမှာ အမြဲတမ်း အတားအဆီးတစ်ခုလို ဖြစ်နေခဲ့တယ်။ ရလဒ်အနေနဲ့ ကျွန်မမှာ တကယ် ရင်ဖွင့်လို့ရတဲ့သူတွေ မရှိခဲ့ဘူး။ အသင်းတော်ထဲမှာ ဒီအတွေးအခေါ်တွေနဲ့ ကျွန်မ ဆက်ပြီး ခံယူနေထိုင်ခဲ့တယ်။ ရှောင်ကျန်းနဲ့ လင်လင်တို့နဲ့ အတူတူလက်တွဲလုပ်ဆောင်တဲ့အခါ၊ သူတို့တွေက ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်နေပြီး သူတို့ရဲ့ တာဝန်တွေမှာ ဝန်တာထားတဲ့စိတ်မရှိတာကို ကျွန်မ မြင်ခဲ့တယ်။ သူတို့ပြဿနာတွေကို ထောက်ပြလိုက်ရင် သူတို့ရဲ့စိတ်ကို ထိခိုက်စေပြီး ကျွန်မက မစာနာတတ်ဘူးလို့ ထင်သွားမှာကို စိုးရိမ်ခဲ့လို့၊ ကိုယ့်ရဲ့သိမြင်မှုတွေကို နှုတ်ဆိတ်နေခဲ့ပြီး သူတို့တွေကို သူတို့ရဲ့ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်ခွင့်ပေး၊ သူတို့ရဲ့ တာဝန်တွေကို နှောင့်နှေးခွင့်ပြုခဲ့ရာကနေ၊ နောက်ဆုံးမှာ သူတို့ ဖြုတ်ချခံခဲ့ရတဲ့အထိ ဖြစ်သွားခဲ့တယ်။ ကျွန်မက “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” နဲ့ “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ လောကီဆိုင်ရာ ဆက်ဆံမှုအတွက် အတွေးအခေါ်တွေကို အပြုသဘောဆောင်တဲ့အရာတွေလို့ မှတ်ယူခဲ့ဖူးတယ်။ ဒီလိုလုပ်တဲ့အတွက် ကိုယ့်ကိုယ်ကိုယ် တခြားသူတွေနဲ့ ရန်သူမဖြစ်အောင် ကာကွယ်နိုင်ပြီး ဒါက လိမ္မာပါးနပ်တဲ့ လုပ်ရပ်တစ်ခုလို့ တွေးခဲ့တယ်။ အခုမှပဲ ကျွန်မ သဘောပေါက်တော့တယ်၊ ဒီလောကီဆိုင်ရာ ဆက်ဆံမှုတွေအတွက် အတွေးအခေါ်တွေအတိုင်း အသက်ရှင်နေထိုင်ခြင်းက၊ ဘယ်သူ့ကိုမှ စိတ်အနှောင့်အယှက်ဖြစ်အောင်မလုပ်ဘဲ လုပ်ဖော်ကိုင်ဖက်တွေနဲ့ အဆင်ပြေအောင်နေတဲ့ပုံစံရှိနိုင်ပေမဲ့ ကျွန်မက လွန်လွန်ကဲကဲ တစ်ကိုယ်ကောင်းဆန်ပြီး လှည့်ဖြားတတ်လာခဲ့တယ်။ တခြားသူတွေနဲ့ ကျွန်မရဲ့ ပူးပေါင်းဆောင်ရွက်မှုတွေ၊ ပေါင်းသင်းဆက်ဆံမှုတွေက အရမ်းကို အေးစက်လာပြီး၊ သူတို့ရဲ့ အသက်ဝင်ရောက်မှုအတွက် အကျိုးကျေးဇူးတစ်စုံတစ်ရာ မဖြစ်စေခဲ့တဲ့အပြင်၊ အသင်းတော်အလုပ်ကိုလည်း ထိခိုက်ပျက်စီးစေခဲ့တယ်။ လောကီဆိုင်ရာ ဆက်ဆံမှုတွေအတွက် အတွေးအခေါ်တွေနဲ့ အသက်ရှင်နေတာက တခြားသူတွေနဲ့ ကိုယ့်ကိုယ်ကိုယ်ကို ထိခိုက်စေရုံတင်မကဘဲ အဓိကအနေနဲ့ အသင်းတော်အလုပ်ကို ထိခိုက်စေတာကို မြင်လိုက်ရတော့ ဒါက တကယ်ကို လျှောက်လှမ်းဖို့ကောင်းတဲ့လမ်းကြောင်းတစ်ခု မဟုတ်ဘူးဆိုတာကို ကျွန်မ သဘောပေါက်ခဲ့တယ်။

နောက်ပိုင်းမှာ ကျွန်မ ဆက်ပြီး ဆင်ခြင်သုံးသပ်ရင်းနဲ့၊ လူ့အကြိုက်လိုက်သူတစ်ယောက်ဖြစ်ဖို့ ကြိုးစားတဲ့အခါ ကျွန်မစိတ်ထဲမှာ နောက်ထပ်မှားယွင်းတဲ့ ရှုထောင့်တစ်ခုရှိနေသေးတာကို သဘောပေါက်ခဲ့တယ်။ လုပ်ဖော်ကိုင်ဖက်တချို့ ဖြုတ်ချခံရတာက သူတို့ကိုယ်တိုင် သမ္မာတရားကို မလိုက်စားလို့ဖြစ်ရတာ၊ ကျွန်မနဲ့ ဘာမှမဆိုင်ဘူးလို့ ကျွန်မ တွေးခဲ့တယ်။ ဒါကြောင့် သူတို့ ဖြုတ်ချခံရတဲ့အခါ ကျွန်မ ကိုယ့်ကိုယ်ကိုယ် အပြစ်တင်စိတ် မဝင်ခဲ့ဘူး။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “ပူးပေါင်းလုပ်ဆောင်ခြင်းဆိုသည်မှာ အဘယ်နည်း။ အမှုကိစ္စများကို တစ်ယောက်နှင့်တစ်ယောက် ဆွေးနွေးနိုင်ရမည်။ ပြီးလျှင် အမြင်များ၊ ထင်မြင်ချက်များကို ဖော်ပြနိုင်ရမည်။ တစ်ယောက်ကိုတစ်ယောက် ဖြည့်စွက်ပြီး ကြီးကြပ်ရမည်။ တစ်ယောက်ထံမှတစ်ယောက် ရှာဖွေရမည်။ တစ်ယောက်နှင့်တစ်ယောက် စုံစမ်းမေးမြန်းရမည်။ တစ်ယောက်ကိုတစ်ယောက် လှုံ့ဆော်ရမည်။ ဤသည်မှာ သဟဇာတဖြစ်စွာ ပူးပေါင်းဆောင်ရွက်ခြင်း ဟူသည့်အရာ ဖြစ်သည်။ ဥပမာ သင်က တစ်စုံတစ်ခုကို သင့်စိတ်ဆန္ဒအတိုင်း ကိုင်တွယ်ခဲ့ပြီး လူတစ်ယောက်က ‘သင်လုပ်သည်မှာ မှားသည်။ စည်းမျဉ်းနှင့် လုံးဝ ဆန့်ကျင်သည်။ သမ္မာတရားကို မရှာဘဲ သင်အလိုရှိသလို အဘယ်ကြောင့် ကိုင်တွယ်ခဲ့သနည်း’ ဟု ပြောသည်ဆိုပါစို့။ ဤအရာကို သင်က ‘မှန်သည်။ သင် ကျွန်ုပ်ကို သတိပေးခဲ့သည်ကို ကျွန်ုပ် ဝမ်းသာသည်။ သင် သတိမပေးခဲ့လျှင် ဘေးဒုက္ခဖြစ်မည့် သဘောသက်ရောက်လိမ့်မည်’ ဟု ဆိုသည်။ ဤသည်မှာ တစ်ယောက်အပေါ်တစ်ယောက် လှုံ့ဆော်ပေးခြင်း ဖြစ်သည်။ ဤသို့ဆိုလျှင် တစ်ယောက်အပေါ်တစ်ယောက် ကြီးကြပ်ခြင်း ဟူသည်မှာ အဘယ်နည်း။ လူတိုင်း၌ ဖောက်ပြန်ပျက်စီးသော စိတ်သဘောထားတစ်ခုရှိသည်။ မိမိတို့တာဝန်တွင် ဝတ်ကျေတမ်းကျေဆန်နိုင်သည်။ မိမိတို့၏ ကိုယ်ပိုင်အဆင့်အတန်းနှင့် မာနကို ကာကွယ်ပေးပြီး ဘုရားအိမ်တော်၏ အကျိုးစီးပွားများကို ကာကွယ်မပေးပေ။ လူတိုင်းတွင် ဤသို့သော အခြေအနေများရှိသည်။ လူတစ်ယောက်၌ ပြဿနာတစ်ခုရှိသည်ကို သင်သိရလျှင် သူနှင့် မိတ်သဟာယဖွဲ့ရန် ဦးဆောင်လှုပ်ရှားသင့်ပြီး သူ့တာဝန်ကို စည်းမျဉ်းနှင့်အညီ လုပ်ဆောင်ရန် သတိပေးသင့်သည်။ တစ်ချိန်တည်းတွင်ပင် သင့်ကိုယ်သင့်လည်း သတိပေးချက်တစ်ခုအဖြစ် ဖြစ်စေသင့်သည်။ ဤသည်မှာ အပြန်အလှန် ကြီးကြပ်ခြင်း ဖြစ်သည်။ အပြန်အလှန် ကြီးကြပ်ခြင်းက မည်သည့်တာဝန်ကို လုပ်ဆောင်သနည်း။ ယင်းသည် ဘုရားအိမ်တော်၏ အကျိုးစီးပွားများကို ကာကွယ်ရန်နှင့် လမ်းမှားကို လူများလိုက်မလျှောက်ဖို့ လုပ်ဆောင်ရန်လည်း ရည်ရွယ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်တွေက ကျွန်မကို နားလည်စေခဲ့တာကတော့၊ အသင်းတော်က လူအချို့ကို အတူတကွအလုပ်လုပ်ဖို့ စီစဉ်ပေးတာဟာ၊ တစ်ယောက်ရဲ့ အားသာချက်နဲ့ အားနည်းချက်တွေကို တစ်ယောက်က ဖြည့်ဆည်းပေးဖို့၊ အချင်းချင်း သတိပေးကြပ်မတ်ဖို့အတွက်ပဲ။ အထူးတလည်အနေနဲ့ တစ်စုံတစ်ယောက်က အလုပ်ကိုထိခိုက်စေတဲ့ မှားယွင်းတဲ့အခြေအနေမှာ အသက်ရှင်နေတာကို မြင်တဲ့အခါ၊ ကျွန်မတို့က သူတို့ကို သတိပေး၊ ကူညီ၊ ဒါမှမဟုတ် ပြုပြင်သင့်တယ်။ သူတို့ကို အသင်းတော်အလုပ်မှာ ဆုံးရှုံးမှုတွေ ဖြစ်စေမယ့် လမ်းမှားမလျှောက်မိအောင် တားဆီးဖို့ပေါ့။ ဒီလိုလုပ်တာက အသင်းတော်ရဲ့ အကျိုးစီးပွားတွေကို ကာကွယ်တာဖြစ်ပြီး ဒါဟာ ကျွန်မတို့ရဲ့ တာဝန်လည်းဖြစ်တယ်။ ကျွန်မက ညီအစ်မတချို့နဲ့ တွဲလုပ်ပြီး၊ သူတို့တွေ သူတို့အလုပ်ကိုထိခိုက်စေတဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်နေတာကို မြင်ခဲ့တုန်းက၊ သူတို့ကို မိတ်သဟာယဖွဲ့ပြီး ကူညီဖို့ ရှေ့ထွက်ခဲ့သင့်တယ်၊ လိုအပ်ရင် သူတို့ကို ဖော်ထုတ်ပြီး ပြုပြင်ခဲ့သင့်တယ်။ တကယ်လို့ သူတို့က သမ္မာတရားကို လက်ခံတဲ့လူတွေဆိုရင်၊ ဒီမိတ်သဟာယဖွဲ့ခြင်းနဲ့ ဖော်ထုတ်ခြင်းကတစ်ဆင့် သူတို့ရဲ့ကိုယ်ပိုင်ပြဿနာတွေကို သူတို့ သိမြင်နိုင်ခဲ့မှာပဲ၊ သူတို့ကိုယ်သူတို့ အချိန်မီ ပြုပြင်ပြောင်းလဲပြီး သူတို့အသက်တာမှာ ဆုံးရှုံးမှုမခံရအောင် ချက်ချင်း တားဆီးနိုင်ခဲ့မှာပဲ။ သူတို့အခြေအနေကို ပြုပြင်ပြောင်းလဲပြီးနောက်မှာ သူတို့တာဝန်တွေကိုလည်း ပိုကောင်းအောင် ထမ်းဆောင်နိုင်ခဲ့မှာပဲ။ တကယ်လို့ သူတို့က သမ္မာတရားကို လက်မခံခဲ့ရင်၊ တကယ်လို့ သူတို့က သမ္မာတရားကို လက်မခံခဲ့ရင်၊ သူတို့ကို ကျွန်မ မိတ်သဟာယဖွဲ့ပြီး ကူညီခြင်းက ကိုယ့်တာဝန်ကို ဖြည့်ဆည်းပြီးသားဖြစ်မှာမလို့ ကိုယ့်ရဲ့ လိပ်ပြာသန့်နေခဲ့မှာပဲ။ နောက်ပိုင်းမှာ၊ ကျွန်မ သိလိုက်ရတာက ရှောင်ကျန်းနဲ့ လင်လင်တို့ဟာ ဖြုတ်ချခံရပြီးနောက်မှာ ဆင်ခြင်သုံးသပ်ပြီး သူတို့ပြဿနာတွေကို သိမြင်လာခဲ့ကြတယ်၊ နောက်တော့ တာဝန်တွေကို ပြန်ထမ်းဆောင်ခဲ့ကြတယ်တဲ့။ ဒါက သူတို့ဟာ သမ္မာတရားကို လက်မခံတဲ့လူတွေမဟုတ်ဘဲ၊ အချိန်အတိုင်းအတာတစ်ခုအထိ ဖောက်ပြန်ပျက်စီးတဲ့ အခြေအနေမှာ အသက်ရှင်ပြီး လမ်းမှားလျှောက်နေခဲ့တာကို ပြနေတယ်။ ဒါပေမဲ့ ကျွန်မက သူတို့ကို ဖောက်ပြန်ပျက်စီးတဲ့ စိတ်သဘောထားတွေရဲ့ ချည်နှောင်မှုကို ခံနေရပြီး၊ အသင်းတော်အလုပ်ကို ထိခိုက်စေတာကို မိတ်သဟာယဖွဲ့ပြီး မကူညီဘဲ ဒီအတိုင်း ရပ်ကြည့်နေခဲ့တယ်။ ကျွန်မ တကယ်ကို တာဝန်မဲ့ခဲ့တာပါလား။

ကျွန်မက တခြားသူတွေနဲ့ ကောင်းကောင်း အဆင်ပြေနိုင်ပြီး လူတွေကို ဖိနှိပ်ဖို့၊ နှိပ်စက်ဖို့ သိသိသာသာ ဘာမှမလုပ်ခဲ့ဘူးလို့ တွေးခဲ့ဖူးတယ်။ ဒါကြောင့် ကိုယ့်လူ့သဘာဝက အတော်လေးကောင်းတယ်လို့ ယုံကြည်ခဲ့တယ်။ ဒါပေမဲ့ ဘုရားသခင်ရဲ့ နှုတ်ကပတ်တော်တွေနဲ့ ကိုယ့်ကိုယ်ကိုယ် နှိုင်းယှဉ်လိုက်တော့မှ ကိုယ့်ကိုယ်ကိုယ် နားလည်မှုတချို့ ရလာခဲ့တယ်။ ဘုရားနှုတ်ကပတ်တော်တွေကို ကျွန်မ ထပ်ပြီးဖတ်ခဲ့တယ်။ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် အလယ်အလတ်လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ မိမိ၏တာဝန်၊ လူ၊ ဖြစ်ရပ်၊ အမှုအရာမျိုးစုံတို့ကို စည်းမျဉ်းများနှင့် တာဝန်သိစိတ်တို့ဖြင့် ချဉ်းကပ်ခြင်း ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။ ထို့အပြင် ဘုရားသခင်က လူများ၏ စိတ်နှလုံးများကို စိစစ်ပြီး ၎င်းတို့၏အခြေအနေ တစ်ခုချင်းစီတိုင်းကို သိသည်။ ၎င်းတို့ မည်သူဖြစ်ပါစေ၊ မည်သူမျှ ဘုရားသခင်ကို မလှည့်စားနိုင်ပေ။ အချို့သော လူတို့သည် ကောင်းမွန်သော လူ့သဘာဝကို ၎င်းတို့ ပိုင်ဆိုင်ကြကြောင်း၊ ၎င်းတို့သည် အခြားသူများအကြောင်း မည်သည့်အခါမျှ မကောင်းမပြောကြောင်း၊ အခြားမည်သူမဆို၏ အကျိုးစီးပွားများကို မည်သည့်အခါမျှ မထိခိုက်စေကြောင်း အမြဲ ကြွားဝါကြပြီး အခြားသူများ၏ ပိုင်ဆိုင်မှုကို ၎င်းတို့ မည်သည့်အခါမျှ ငမ်းငမ်းတက်မလိုချင်ဖူးကြောင်း အခိုင်အမာ ပြောဆိုကြလေသည်။ အကျိုးစီးပွားနှင့်ပတ်သက်၍ ငြင်းခုံမှုဖြစ်သည့်အခါတွင် အခြားသူများကို အခွင့်ကောင်းယူခြင်းထက် ၎င်းတို့သာ ဆုံးရှုံးနစ်နာခံပြီး လူတိုင်းက သူတို့ကို လူကောင်းများဟု ထင်သည်ကို နှစ်သက်လေသည်။ သို့သော် ဘုရားသခင်၏ အိမ်တော်ထဲ၌ ၎င်းတို့၏တာဝန်ကို ထမ်းဆောင်နေချိန်တွင်၊ ၎င်းတို့သည် အစဉ် မိမိတို့ကိုယ်တိုင်အတွက် ကြံစည်လျက်၊ ဉာဏ်များကာ စိတ်မချရပေ။ ၎င်းတို့သည် မည်သည့်အခါတွင်မျှ ဘုရားသခင့်အိမ်တော်၏ အကျိုးကျေးဇူးများကို မတွေးကြ၊ ဘုရားသခင်က အရေးတကြီးဖြစ်သည်ဟု သဘောထားသောအရာကို အရေးတကြီးဖြစ်သည်ဟု ၎င်းတို့ လုံးဝ သဘောမထားကြ သို့မဟုတ် ဘုရားသခင် တွေးသကဲ့သို့ မတွေးကြပေ၊ ပြီးလျှင် ၎င်းတို့၏ တာဝန်များကို ထမ်းဆောင်ရန် ၎င်းတို့၏ ကိုယ်ပိုင် အကျိုးစီးပွားများကို လုံးဝ ဘေးမဖယ်ထားနိုင်ကြပေ။ ၎င်းတို့၏ အကျိုးစီးပွားများကို ၎င်းတို့ လုံးဝ မစွန့်လွှတ်ကြချေ။ ဆိုးယုတ်သောလူများက မကောင်းမှု ကျူးလွန်နေကြသည်ကို ၎င်းတို့ မြင်သည့်အချိန်တွင်ပင်၊ ထိုသူတို့ကို မဖော်ထုတ်ကြချေ။ ၎င်းတို့သည် မည်သည့်အခြေခံစည်းမျဉ်းများ တစ်ခုတလေမျှ မရှိကြပေ။ ဤသည်မှာ မည်သည့် လူ့သဘာဝမျိုးဖြစ်သနည်း။ ကောင်းသောလူ့သဘာဝမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားနှုတ်ကပတ်တော်တွေကနေ ကျွန်မ သဘောပေါက်ခဲ့တာကတော့၊ တကယ်ကို ကောင်းမွန်တဲ့ လူ့သဘာဝရှိတဲ့သူဟာ ဘုရားသခင်အပေါ် ရိုးသားတဲ့စိတ်နှလုံးရှိတယ်၊ ညီအစ်ကိုမောင်နှမတွေအပေါ် ချစ်ခြင်းမေတ္တာရှိတယ်၊ တခြားသူတွေနဲ့ စည်းမျဉ်းတွေနဲ့အညီ ပူးပေါင်းဆောင်ရွက်တယ်၊ ရပ်တည်ချက်ရှိပြီး၊ တစ်စုံတစ်ယောက်က အသင်းတော်အလုပ်ကို နှောင့်ယှက်တာ၊ ထိခိုက်စေတာကို မြင်တဲ့အခါ အဲဒါကို ဖော်ထုတ်ဖို့နဲ့ ဘုရားအိမ်တော်ရဲ့ အကျိုးစီးပွားတွေကို ကာကွယ်ဖို့အတွက် ရပ်တည်နိုင်တယ်ဆိုတာပါပဲ။ ဒါပေမဲ့ လူတွေနဲ့ ဆက်ဆံရေးတွေ ထိန်းသိမ်းဖို့အတွက်၊ တခြားသူတွေ ဖောက်ပြန်ပျက်စီးတဲ့ စိတ်သဘောထားတွေနဲ့ အသက်ရှင်ပြီး လမ်းမှားလျှောက်နေတာကို မြင်ပေမဲ့ သူတို့ကို ကူညီဖို့ မိတ်သဟာယမဖွဲ့ခဲ့ဘူး၊ ဒါကြောင့် အလုပ်ကို ဆုံးရှုံးမှုတချို့ ဖြစ်စေခဲ့တယ်။ အခုမှပဲ ကျွန်မရဲ့ လူ့သဘာဝက တကယ်ကို မကောင်းဘူးဆိုတာကို ရှင်းရှင်းလင်းလင်း မြင်လာပြီး၊ ခေါင်းဆောင်ရဲ့ အကဲဖြတ်ချက်ကို ကျွန်မ စိတ်နှလုံးထဲကနေ စိတ်ရင်းနဲ့ လက်ခံနိုင်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်၊ ဒါက လူ့အကြိုက်လိုက်သူဖြစ်ခြင်းရဲ့ ပြဿနာကို ဖြေရှင်းဖို့အတွက် လက်တွေ့လုပ်ဆောင်ရမယ့် လမ်းကြောင်းကို ပေးထားပါတယ်။ ဘုရားသခင်က ပြောသည် “လူ့အကြိုက်လိုက်သူတစ်ဦး၏ ရည်ရွယ်ချက်နှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်မည်မဟုတ်ပေ၊ သို့မဟုတ် စည်းမျဉ်းများကို စောင့်ထိန်းမည် မဟုတ်ပေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ ထိုသို့သောအမှုအရာများနှင့် တွေ့ကြုံရသည့်အခါတွင် သင်သည် ဘုရားသခင်ထံ ဆုတောင်းပြီး အော်ခေါ်ကာ သူ၏ ကယ်တင်ခြင်းအတွက် တောင်းလျှောက်ရမည်။ သင့်အား ယုံကြည်ခြင်းနှင့် ခွန်အားကို ပေးရန်လည်းကောင်း၊ သင့်အား စည်းမျဉ်းများကို စောင့်ထိန်းစေနိုင်ရန်လည်းကောင်း၊ သင်လုပ်သင့်သည့်အရာကို လုပ်ဆောင်နိုင်စေရန်လည်းကောင်း၊ စည်းမျဉ်းများနှင့်အညီ အမှုအရာများကို ကိုင်တွယ်နိုင်စေရန်လည်းကောင်း၊ သင်ရပ်တည်သင့်သည့်နေရာတွင် ခိုင်မြဲစွာ ရပ်တည်နိုင်စေရန်လည်းကောင်း၊ ဘုရားအိမ်တော်၏ အကျိုးစီးပွားများကို ကာကွယ်နိုင်စေရန်လည်းကောင်း၊ ဘုရားအိမ်တော်၏ အလုပ်ကို ဆုံးရှုံးမှုတစ်ခုတလေ ခံစားရခြင်းမှ တားဆီးနိုင်စေရန်လည်းကောင်း တောင်းလျှောက်ရမည်။ သင်သည် မိမိ၏ ကိုယ်ကျိုးစီးပွား၊ ဂုဏ်သိက္ခာနှင့် လူ့အကြိုက်လိုက်သူတစ်ဦးနှင့်ဆိုင်သော အမြင်ရှုထောင့်တို့ကို သင် ပုန်ကန်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီးလိမ့်မည်ဖြစ်ပြီး သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ပြီးနောက် ကျွန်မ နားလည်သွားတာကတော့ လူ့အကြိုက်လိုက်သူဖြစ်လိုတဲ့ စိတ်ထားနဲ့ ရည်ရွယ်ချက်ရှိလာတဲ့အခါတိုင်း ဘုရားသခင်ကို ပိုပြီးဆုတောင်းသင့်တယ်၊ ကိုယ့်ကိုယ်ကိုယ် ပုန်ကန်နိုင်ဖို့ ခွန်အားပေးပါလို့ တောင်းလျှောက်ပြီးပေါ့။ တခြားသူတွေနဲ့ ဆက်ဆံရေးကို ထိန်းသိမ်းမယ့်အစား၊ သမ္မာတရားကို ကျွန်မ လက်တွေ့လုပ်ဆောင်သင့်တယ်၊ စည်းမျဉ်းတွေကို လိုက်နာပြီး၊ အသင်းတော်အလုပ်ကို ထိန်းသိမ်းတဲ့သူတစ်ယောက် ဖြစ်သင့်တယ်။ ဒီလိုနည်းနဲ့ ကျွန်မက ဒီကဏ္ဍရဲ့ သမ္မာတရား လက်တွေ့ကျမှုထဲကို တဖြည်းဖြည်း ဝင်ရောက်နိုင်မှာပဲ။

နောက်ပိုင်းမှာ ကျွန်မကို တခြားအသင်းတော်တစ်ခုမှာ အလုပ်ကိုကြီးကြပ်ဖို့ တာဝန်ပေးခဲ့တယ်။ ကျွန်မရောက်ပြီး သုံးလေးရက်အကြာမှာ ကျွန်မနဲ့ ပူးပေါင်းဆောင်ရွက်နေတဲ့ ညီအစ်ကိုမောင်နှမတွေက နေ့တိုင်း အလုပ်အမျိုးမျိုးနဲ့ အရမ်းအလုပ်များနေပြီး၊ တစ်ခါတလေ အလုပ်များလွန်းလို့ မိတ်သဟာယမဖွဲ့နိုင်ကြတာကို သတိထားမိတယ်။ သူတို့ရဲ့ အသင်းတော်အသက်တာက ပုံမှန်မဟုတ်ခဲ့ဘူး။ ကျွန်မ စိတ်ထဲမှာ တွေးမိတယ်၊ “ခေါင်းဆောင်နဲ့ အမှုဆောင်တစ်ယောက်ဖြစ်ခြင်းရဲ့ အဓိကတာဝန်က ကောင်းမွန်တဲ့ အသင်းတော်အသက်တာကို သေချာစေဖို့၊ ညီအစ်ကိုမောင်နှမတွေကို ဘုရားသခင်ရဲ့ နှုတ်ကပတ်တော်တွေကို စားသောက်ပြီး နားလည်စေဖို့နဲ့ သမ္မာတရား လက်တွေ့ကျမှုထဲကို ဝင်ရောက်ဖို့ ဦးဆောင်ပေးရမှာပဲ။ ဒါပေမဲ့ လူတိုင်းက နေ့တိုင်း အလုပ်နဲ့ပဲ အလုပ်များနေပြီး ကိုယ့်ရဲ့ အသက်ဝင်ရောက်မှုကို အာရုံမစိုက်ရင်၊ ညီအစ်ကိုမောင်နှမတွေကို ကောင်းမွန်တဲ့ အသင်းတော်အသက်တာကို ရှင်သန်နေထိုင်ဖို့ သူတို့က ဘယ်လိုများ ဦးဆောင်နိုင်မှာလဲ” လို့ပေါ့။ ကျွန်မက ဒီပြဿနာကို လူတိုင်းကို ထောက်ပြချင်ခဲ့ပေမဲ့ တုံ့ဆိုင်းနေခဲ့တယ်၊ “ငါက အခုမှရောက်လာတာ၊ အခု ပြဿနာကို ထောက်ပြလိုက်ရင် ငါက သမ္မာတရားကို ဘယ်လောက်ဝီရိယရှိရှိ လိုက်စားလဲဆိုတာကို ပြဖို့ကြိုးစားနေတယ်လို့ ထင်သွားနိုင်မှာပဲ။ ဒါ့အပြင် နေ့တိုင်း ကိုင်တွယ်ရမယ့်အလုပ်တွေက အများကြီးရှိနေတာကလည်း တကယ့်ပြဿနာတစ်ခုပဲ။ ငါသာ အခု ဒါကို ထုတ်ပြောလိုက်ရင် သူတို့က ငါ့ကို မစာနာတတ်ဘူး၊ အပြစ်ပဲရှာနေတယ်လို့ ထင်သွားမှာလား၊ အဲဒါကြောင့် ငါ့အပေါ် မကောင်းမြင်သွားမှာလား။ ဒါဆို ငါတို့ နောက်ပိုင်း ပူးပေါင်းအလုပ်လုပ်ပြီး ပေါင်းသင်းဆက်ဆံရတာ တော်တော် အနေရခက်သွားမှာပေါ့” လို့ တွေးမိတယ်။ ဒီလိုတွေးလိုက်တော့ ကျွန်မ ပါးစပ်မဟနိုင်ခဲ့ဘူး၊ ဒါပေမဲ့ ဖွင့်မပြောပြန်ရင်လည်း ကိုယ့်ကိုယ်ကိုယ် အပြစ်တင်စိတ်ဝင်လာတယ်။ ကျွန်မတို့ နေ့တိုင်း အလုပ်များနေပေမဲ့ စနစ်တကျစီစဉ်လိုက်ရင် စုဝေးဖို့အချိန်ရှာနိုင်သေးတယ်လို့ ကျွန်မ ခံစားမိတယ်။ ဒါ့အပြင်၊ ခေါင်းဆောင်တွေအမှုဆောင်တွေအနေနဲ့၊ ကျွန်မတို့ဟာ အသင်းတော်အသက်တာကို အသက်ရှင်နေထိုင်ဖို့ အာရုံမစိုက်ရင်၊ သမ္မာတရားအတွက် မကြိုးပမ်းရင်၊ လမ်းလွဲသွားဖို့ လွယ်ပါတယ်။ ကျွန်မ အရင်ကလို လူတွေနဲ့ ဆက်ဆံရေးကို ထိန်းသိမ်းပြီး ကိုယ် ရှာတွေ့တဲ့ ပြဿနာတွေကို ထောက်မပြဘဲနေလို့ မဖြစ်တော့ဘူး။ ဒါက သူတစ်ပါးကိုရော ကိုယ့်ကိုယ်ကိုယ်ကိုပါ ထိခိုက်စေပြီး အသင်းတော်အလုပ်ကိုလည်း နှောင့်နှေးစေမှာပဲ။ အဲဒီနောက် ဘုရားနှုတ်ကပတ်တော်တွေကို ကျွန်မ စဉ်းစားမိတယ်။ “သင်သည် မိမိ၏ ကိုယ်ကျိုးစီးပွား၊ ဂုဏ်သိက္ခာနှင့် လူ့အကြိုက်လိုက်သူတစ်ဦးနှင့်ဆိုင်သော အမြင်ရှုထောင့်တို့ကို သင် ပုန်ကန်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီးလိမ့်မည်ဖြစ်ပြီး သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဒီလိုစဉ်းစားမိတော့ ကျွန်မ သတိထားမိတဲ့ ပြဿနာတွေကို လူတိုင်းရှေ့မှာ ထောက်ပြပြီး၊ အသင်းတော်အသက်တာကို အသက်ရှင်နေထိုင်ဖို့ အာရုံမစိုက်ခြင်းရဲ့ အကျိုးဆက်တွေကို မိတ်သဟာယဖွဲ့ခဲ့တယ်။ လုပ်ဖော်ကိုင်ဖက်တချို့ကလည်း သူတို့ မကြာသေးခင်က အသင်းတော်အသက်တာကို အသက်ရှင်နေထိုင်ဖို့ အာရုံမစိုက်ခဲ့ကြဘူးလို့ ပြောကြတယ်။ သူတို့ နေ့တိုင်း အလုပ်များနေပေမဲ့ ရင်ထဲမှာ ဟာတာတာဖြစ်နေပြီး၊ ကိုယ့်အခြေအနေတွေ ဒါမှမဟုတ် သူတို့အလုပ်ထဲက ပြဿနာတွေကို ရှင်းရှင်းလင်းလင်းမမြင်နိုင်ခဲ့ဘူးတဲ့။ သူတို့က ဒါကို ပြောင်းလဲလိုစိတ်ရှိကြတယ်။ အဲဒီနောက်မှာ ကျွန်မတို့ အချိန်ကို အကျိုးသင့်အကြောင်းသင့် စီစဉ်ခဲ့ကြတယ်၊ မိတ်သဟာယဖွဲ့ဖို့ ပုံမှန်တွေ့ဆုံခဲ့ကြတယ်၊ ဘုရားနှုတ်ကပတ်တော်တွေနဲ့အညီ ကိုယ့်အခြေအနေတွေကို ဆင်ခြင်သုံးသပ်ခဲ့ကြတယ်၊ ကျွန်မတို့အလုပ်ထဲက ဘယ်လိုပြဿနာ၊ ဘယ်လိုလမ်းလွဲမှုတွေကိုမဆို ချက်ချင်း မိတ်သဟာယဖွဲ့ပြီး အနှစ်ချုပ်ခဲ့ကြတယ်။ ဒီလို လက်တွေ့လုပ်ဆောင်လို့ လူတိုင်း အကျိုးကျေးဇူးတချို့ ရရှိခဲ့ကြတယ်။ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ အကြောင်းအရာတွေအပေါ် မှားယွင်းပြီးအဓိပ္ပါယ်မဲ့တဲ့ အမြင်တွေကို ကျွန်မတို့ ပိုင်းခြားသိမြင်လာရုံတင်မကဘဲ၊ ကျွန်မတို့အလုပ်ထဲက ပြဿနာတွေနဲ့ လမ်းလွဲမှုတွေကိုလည်း ပိုပြီးရှင်းရှင်းလင်းလင်း မြင်လာခဲ့ကြတယ်။

ဒီအတွေ့အကြုံကို ဖြတ်သန်းပြီးနောက်မှာ ကောင်းမွန်တဲ့ လူ့သဘာဝရဲ့ အဓိပ္ပာယ်နဲ့ပတ်သက်ပြီး မှန်ကန်တဲ့ နားလည်မှုကို ကျွန်မ ရရှိခဲ့တယ်။ လူ့သဘာဝကောင်းဆိုတာ အပေါ်ယံမှာ သူတစ်ပါးနဲ့ မတိုက်ခိုက်၊ မငြင်းခုံ၊ မဖိနှိပ်၊ မနှိပ်စက်တာသက်သက် မဟုတ်ဘူး။ တကယ့်လူ့သဘာဝကောင်းဆိုတာက တခြားသူတွေမှာမြင်တဲ့ ပြဿနာတွေကို မိတ်သဟာယဖွဲ့ပြီး ထောက်ပြနိုင်ခြင်း၊ လူတွေကို သူတို့ရဲ့ တာဝန်တွေ ထမ်းဆောင်ရာမှာနဲ့ အသက်ဝင်ရောက်မှုမှာ ကူညီခြင်း၊ သမ္မာတရားနဲ့မညီတဲ့အရာတွေကို မြင်တဲ့အခါ ဆန့်ကျင်ဘက်မှာ ရပ်တည်ချက်ရှိခြင်း၊ စည်းမျဉ်းတွေကို စွဲကိုင်ပြီး အဲဒါတွေကို ထောက်ပြကာ အသင်းတော်အလုပ်ကို ကာကွယ်ခြင်းတွေ ပါဝင်တယ်။ တစ်ချိန်တည်းမှာပဲ လူ့အကြိုက်လိုက်သူဖြစ်ခြင်းရဲ့ သဘာဝနဲ့ အကျိုးဆက်တွေကိုလည်း ကျွန်မ ပိုပြီးရှင်းရှင်းလင်းလင်း မြင်လာခဲ့ပြီး၊ ကိုယ့်ကိုယ်ကိုယ် သတိရှိရှိ ပုန်ကန်နိုင်လာတယ်၊ ဘုရားနှုတ်ကပတ်တော်တွေနဲ့အညီ ကျင့်ကြံပြုမူနိုင်လာတယ်။ ကျွန်မ ရရှိခဲ့တဲ့ ဒီသေးငယ်တဲ့ ပြောင်းလဲမှုနဲ့ နားလည်မှုက ဘုရားသခင်ရဲ့ ကယ်တင်ခြင်းကြောင့်ပါပဲ။ ဘုရားသခင်ကို ကျေးဇူးတော်ချီးမွမ်းပါတယ်။


၂၂။ ကျွန်တော့်မိဘတွေရဲ့ ကြင်နာမှုကို ဘယ်လိုသဘောထားရမယ်ဆိုတာ ကျွန်တော် သိလာခဲ့ပါပြီ

ကျွန်တော်အသက် သုံးနှစ်အရွယ်မှာ ကျွန်တော့် မိဘတွေက စိတ်သဘောထားမတိုက်ဆိုင်ကြလို့ ကွာရှင်းခဲ့ကြပြီး လေးနှစ်အရွယ်ရောက်တော့ မိထွေးတစ်ယောက်ရခဲ့တယ်။ ကျွန်တော့်ရဲ့ ကြာခဲ့ပြီဖြစ်တဲ့ မှုန်ဝါးဝါးအမှတ်တရတွေထဲမှာ ရပ်ကွက်ထဲက အဘွားအိုတချို့က ကျွန်တော့်ကို ခဏခဏ ပြောပြလေ့ရှိတာ သတိရမိတယ်။ “သနားစရာကလေးရေ၊ နောက်ပိုင်းမှာ နင် ဒုက္ခရောက်လိမ့်မယ်၊ မိထွေးတွေက သူတို့ရဲ့ကလေးတွေကို ဘယ်တော့မှ ဂရုမစိုက်ဘူး။ နင့်မိထွေးကို စိတ်ဆိုးအောင်မလုပ်နဲ့နော်၊ ကလေး။ နင် အရိုက်မခံရဘဲ ထမင်းစားလို့ရအောင် နာခံပြီး အလုပ်ကြိုးစားဖို့လိုတယ်”တဲ့။ အဲဒီအချိန်တုန်းက သူတို့ပြောတဲ့အဓိပ္ပာယ်ကို ကျွန်တော် တစ်ဝက်တစ်ပျက်ပဲ နားလည်ပြီး နည်းနည်း ကြောက်မိတယ်။ ဒါကြောင့် ကျွန်တော့် မိထွေးကို ကျွန်တော် ဘယ်တော့မှ ဒေါသထွက်အောင် မလုပ်ရဲခဲ့ဘူး။ ဒါပေမဲ့ အံ့ဩစရာကောင်းတာက ကျွန်တော့်မိထွေးက ကျွန်တော့်ကို သူ့သားရင်းလိုပဲ အရမ်းကို ကောင်းကောင်း ဆက်ဆံခဲ့တယ်။ နောက်ပိုင်းမှာ ကျွန်တော် ညီတစ်ယောက်ရလာခဲ့ပြီး ကျွန်တော့်မိထွေးက ကျွန်တော့်ကို အရင်လိုပဲ ဆက်ပြီး ဂရုစိုက်၊ ချစ်ပေးခဲ့တယ်။ တကယ်တော့ သူဟာ ကျွန်တော့်မွေးမိခင်ထက်တောင် ပိုပြီး ချစ်ပေးခဲ့တာပါ။ ကျွန်တော့်မိထွေးက ကျွန်တော့်ညီနဲ့ ကျွန်တော့်ကို ခဏခဏ ပြောလေ့ရှိတယ်။ “သားတို့အဖေနဲ့ အမေက ပိုက်ဆံရဖို့ ကြိုးစားပြီး ဆင်းရဲဒုက္ခခံရတယ်၊ ပြီးတော့ အမေတို့လုပ်နေတဲ့အရာတိုင်းက သားတို့နှစ်ယောက်လုံးအတွက် အိမ်အသစ်တွေဆောက်ပေးပြီး သားတို့ နှစ်ယောက်လုံး အိမ်ထောင်ပြုမဲ့အချိန်အတွက် ပြင်ဆင်ပေးတာပါ။ သားတို့ကြီးလာပြီး ကိုယ်ပိုင်မိသားစုတွေ ရှိလာတဲ့အခါ အမေတို့ကို ကျေးဇူးသိတတ်ရမယ်နော် တဲ့။ အမေတို့ အခက်အခဲဘယ်လောက် ခါးစည်းခံရပါစေ၊ အားလုံး ခံရကျိုးနပ်မှာပဲ”တဲ့။ အကြိမ်တိုင်းမှာ ကျွန်တော် လေးလေးနက်နက် ကတိပြုခဲ့တယ်။ “မေမေ၊ ကျွန်တော်ကြီးလာရင် မေမေတို့နှစ်ယောက်လုံးကိုကျွန်တော် သေချာပေါက် စောင့်ရှောက်ပါ့မယ်”လို့ပေါ့။ ကျွန်တော့်မိထွေးက ဒီစကားကို ကြားတဲ့အခါတိုင်း စိတ်သက်သာရာရသွားသလို ပြုံးပြီး အဆက်မပြတ် ခေါင်းညိတ်တယ်။ ကျွန်တော့်မိထွေးက ကျွန်တော့်ကို ပြုစုပျိုးထောင်ဖို့ ကြီးမားတဲ့ အခက်အခဲကို ဖြတ်သန်းခဲ့ရတဲ့အပြင် ကျွန်တော် အိမ်ထောင်ပြုပြီး ကိုယ်ပိုင်မိသားစုနဲ့ အလုပ်အကိုင် ရလာအောင် ကူညီပေးခဲ့တယ်။ ကျွန်တော့်အဘွားရဲ့ စကားတွေကို ကျွန်တော် အမြဲသတိရမိတယ်။ “ကလေးမွေးတာက ပြုစုပျိုးထောင်တာလောက် အရေးမကြီးဘူး”ဆိုတာနဲ့ “လူတွေကို ပေးသလောက် ပြန်ရတယ်၊ အပြန်အလှန်ရှိရမယ်လို့ ပြောကြသလိုပဲပေါ့။” ဒါက လူ့အပြုအမူနဲ့ဆိုင်တဲ့ စည်းမျဉ်းဖြစ်ပြီး လူတစ်ယောက်က အသိစိတ်မရှိတဲ့အပြင် ကျေးဇူးကန်းရင်၊ လူလို့ မခေါ်ထိုက်ဘူးလို့ ကျွန်တော် တွေးခဲ့တယ်။

၁၉၉၄ ခုနှစ်မှာ၊ ကျွန်တော်တို့ တစ်မိသားစုလုံးက သခင်ယေရှုကို ယုံကြည်လာခဲ့ကြတယ်။ ကျွန်တော့်ဇနီးနဲ့ ကျွန်တော်က အသင်းတော်ကို မကြာမကြာ သွားဂရုစိုက်ပေးရတယ်။ ကျွန်တော်တို့ရဲ့ နှစ်နှစ်ရွယ်ကလေးနဲ့ စိုက်ခင်းထဲက အလုပ်ကို ကျွန်တော်တို့ အချိန်ပေးပြီး အာရုံစိုက်ဖို့လိုတဲ့အချိန်မှာတောင် တစ်ခါတလေ တစ်ရက် ဒါမှမဟုတ် နှစ်ရက် အိမ်မပြန်ဘဲနေတတ်တယ်။ ကျွန်တော်တို့က သခင့်ကို ကောင်းကောင်း အစေခံနိုင်အောင်လို့ ကျွန်တော့်အမေက အဲဒီအိမ်မှုကိစ္စတွေကို စပြီး တာဝန်ယူခဲ့တယ်။ ၂၀၀၂ခုနှစ်မှာ ကျွန်တော်တို့ တစ်မိသားစုလုံးက နောက်ဆုံးသောကာလ အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံခဲ့တယ်။ ကျွန်တော့်မိဘတွေက ကျွန်တော့်ရဲ့ တာဝန်တွေမှာ အပြည့်အဝ ပံ့ပိုးပေးခဲ့ကြတယ်။ သခင့်အပေါ် ကျွန်တော့်ရဲ့ယုံကြည်ခြင်းကြောင့် ကျွန်တော့်ဒေသမှာ ကျွန်တော် လူသိများလာလို့ ဒီအမှုတော်အဆင့်ကို လက်ခံပြီးတဲ့နောက်မှာ၊ ဒေသတွင်းမှာ ကျွန်တော့်ရဲ့ ဧဝံဂေလိအလုပ်က ရဲတွေရဲ့ အာရုံကို ဆွဲဆောင်ခဲ့တယ်။ ရဲတွေဖမ်းတာကို ရှောင်ဖို့၊ ကျွန်တော် အိမ်ကထွက်ခဲ့ပြီး တခြားနေရာမှာ ကိုယ့်တာဝန်တွေကို ထမ်းဆောင်ရင်းနဲ့ အချိန်ကုန်ခဲ့တယ်။ ဒီအားလပ်ရက်တွေမှာ တခြားလူတွေက သူတို့မိသားစုတွေနဲ့ ပြန်ပေါင်းစည်းရတဲ့ မြင်ကွင်းကြောင့် ကျွန်တော့်ကိုယ်ပိုင် မိသားစုကို ကျွန်တော် တကယ် စိတ်ပူပြီး ကျွန်တော့်မိဘတွေကို လွမ်းမိတယ်။ အထူးသဖြင့် အလုပ်များတဲ့ လယ်လုပ်တဲ့ကာလမှာ ကျွန်တော့်အမေက ခါးနဲ့ခြေထောက်ပြဿနာတွေ၊ အဆစ်အမြစ်ကိုက်ခဲတာတွေ ဘယ်လို ခံစားခဲ့ရတယ်ဆိုတာနဲ့ သူ့ရဲ့ ဝေဒနာက တော်တော်လေး ဆိုးလာတဲ့ မိုးရာသီမှာဆိုရင် အိမ်မှာ စိုက်ပျိုးရေးအလုပ်ကြမ်းမလုပ်အောင် သူတို့ကို ကျွန်တော် တားဖို့ ကြိုးစားနေကျပေါ့။ ဒါပေမဲ့ အခုတော့ ကျွန်တော့်ဇနီးနဲ့ ကျွန်တော်က တာဝန်တွေကို ထွက်လုပ်နေကြရပြီး ကျွန်တော့်မိဘတွေက ကျွန်တော်တို့ရဲ့ ကလေးကို စောင့်ရှောက်ပေးရုံတင်မက စိုက်ခင်းတွေထဲမှာလည်း အလုပ်လုပ်ရတယ်။ သူတို့က အရမ်းအလုပ်ကြိုးစားကြတယ်။ ပြီးတော့ သူတို့ အလုပ်ကြမ်းလုပ်ဖို့ မလိုတော့အောင် လယ်အလုပ်ကို ကျွန်တော်ကူလုပ်ပေးဖို့အတွက် စွန့်စားပြီး အိမ်ပြန်ဖို့ တွေးမိတယ်။ ဒါပေမဲ့ ကျွန်တော် ပြန်သွားရင်၊ ရဲတွေဖမ်းတာခံရဖို့ အလားအလာ များမှာပဲ။ ပြီးတော့ကျွန်တော့်မိဘတွေကို ကျွန်တော် သိပ်ကူညီနိုင်မှာ မဟုတ်ဘူး။ နောက်ပြီးတော့ ကျွန်တော်က ကိုယ့်တာဝန်တွေနဲ့ အလုပ်များပြီး အိမ်ပြန်ဖို့အတွက် အသင်းတော်အလုပ်ကို မစွန့်နိုင်ခဲ့ဘူး။ ကျွန်တော် လမ်းပေါ်မှာလျှောက်နေရင်းနဲ့ လယ်ကွင်းထဲမှာ လယ်သမားတွေ ဂျုံစပါးရိတ်သိမ်းနေတာကို မြင်လိုက်ရပြီး ကျွန်တော့်အမေက လယ်ကွင်းထဲမှာ သူ့နဖူးကချွေးကို သုတ်ဖို့ ခေါင်းမော့နေတာကို ကျွန်တာ် ကြည့်နေရသလိုမျိုးပဲ။ ကျွန်တော့် မျက်နှာမှာ မျက်ရည်တွေ စီးကျလာပြီး၊ ကျွန်တော် မညည်းဘဲ မနေနိုင်ခဲ့ဘူး။ “ငါ့ရဲ့ ဘုရားသခင်ကို ယုံကြည်ခြင်းနဲ့ ဧဝံဂေလိအလုပ်ကြောင့် အဖမ်းခံရနိုင်တဲ့အန္တရာယ်မရှိခဲ့ရင်၊ ဒီလိုအလုပ်များတဲ့ရာသီမှာ ငါ့မိဘတွေကို ကူညီဖို့ အိမ်ပြန်နိုင်ခဲ့မှာပဲ”လို့ပေါ့။ အဲဒီအကြောင်းကိုတွေးလေ၊ ကျွန်တော့်မိဘတွေကို အကြွေးတင်တယ်လို့ ခံစားရလေပဲ။ အဲဒီညနေမှာ ကျွန်တော့်မိဘတွေ လယ်ကွင်းထဲမှာ တုန်တုန်ရီရီနဲ့ အလုပ်လုပ်နေတဲ့ပုံရိပ်က စိတ်ထဲပေါ်လာပြီး မျက်ရည်တွေ တိတ်တိတ်လေး မကျဘဲမနေနိုင်ခဲ့ဘူး။ ဒါကြောင့် ကျွန်တော့်မိဘတွေကို ဘုရားလက်ထဲအပ်ရင်းနဲ့ ဘုရားဆီ မကြာမကြာ ဆုတောင်းမိတယ်။

၂၀၁၂ ခုနှစ် ဒီဇင်ဘာလမှာ ကျွန်တော် ဧဝံဂေလိ ဟောနေတုန်း ရဲတွေဖမ်းတာကို ခံလိုက်ရတယ်။ စစ်ဆေးမေးမြန်းတဲ့အချိန်မှာ၊ ရဲတွေက ကျွန်တော့်ကို ညှဉ်းဆဲဖို့ ရက်စက်တဲ့ နည်းလမ်းတွေ သုံးခဲ့ကြတယ်။ မူးဝေနေတုန်းမှာ ရဲအရာရှိချုပ်က ကျွန်တော့်ကို သူ့ဖုန်းနဲ့ ဗီဒီယိုတစ်ခုကို ကြည့်ခိုင်းတယ်။ မျက်တွင်းချိုင့်ပြီး ငေးငိုင်တဲ့အကြည့်နဲ့ ကြည့်နေတဲ့ အသက်ကိုးဆယ်အရွယ် ကျွန်တော့်အဖွားကို မြင်လိုက်ရတယ်။ ကြည့်ရတာ သူက အချိန်မရွေး သေသွားနိုင်သလိုမျိုးပဲ။ မီးခိုးရောင်ဆံပင်တွေရှိပြီး မျက်နှာပေါ်မှာ မျက်ရည်တွေနဲ့ စိုနေတဲ့ ကျွန်တော့်အမေကိုလည်း မြင်ရတယ်။ သူရဲ့ နှုတ်ခမ်းတွေက တစ်ခုခုနဲ့ ပတ်သက်ပြီး ငြင်းခုန်နေသလိုမျိုး တုန်ယင်နေပြီး၊ သူ အရမ်းတုန်လှုပ်နေတဲ့ပုံရတယ်။ ဗီဒီယိုဖိုင်ကို ကြည့်ရင်း ကျွန်တော့်မျက်နှာမှာ မျက်ရည်တွေ စီးကျလာတယ်။ အဲဒီအခိုက်အတန့်ကို အမျိုးသား လုံခြုံရေး အဖွဲ့ခေါင်းဆောင်က လက်မလွှတ်တမ်း အသုံးချပြီး ပြောလိုက်တယ်။ “မင်းတို့ရွာက လူတွေကိုလည်း ငါတို့ စစ်ဆေးပြီးပြီ။ လူတိုင်းက မင်းကို အကောင်းပြောကြတယ်။ မင်းက တာဝန်သိတတ်တဲ့ သားဖြစ်တယ်။ မင်းအဖွားက အသက်တစ်ရာပြည့်တော့မယ်။ ပြီးတော့ မင်းရဲ့ မိဘနှစ်ယောက်လုံးကလည်း ခုနှစ်ဆယ်အရွယ်ရောက်နေကြပြီ။ သူတို့အားလုံးက မိသားစုပြန်ပေါင်းစည်းဖို့အတွက် မင်းပြန်လာဖို့ကို မျှော်လင့်နေကြတယ်။ မင်းရဲ့ အဖွားက သေခါနီးနေပြီ။ နောက်ဆုံးတစ်ကြိမ် မင်းသူ့ကို မမြင်ချင်ဘူးလား။ ‘ဘဝမှာ သားသမီးဝတ်ကျေပွန်ဖို့က ဦးစားပေးဖြစ်တယ်’ဆိုတဲ့ ဆိုရိုးလိုပေါ့။ မင်းရဲ့မိဘတွေက မင်းကို အားကိုးပြီး သူတို့ရဲ့အိုမင်းတဲ့အချိန်မှာ ပျော်ရွှင်နိုင်ဖို့အတွက် မင်းကို ပြုစုပျိုးထောင်ပေးခဲ့ကြတာ မဟုတ်လား။ မင်းက သူတို့ကို အသက်ကြီးလာတဲ့အချိန်မှာ ဒီလို အထီးကျန်စွာနဲ့ အချိန်ကုန်ဆုံးခွင့်ပေးရက်နိုင်တယ်ပေါ့။ သူတို့နှစ်ယောက်လုံးက အသက်ကြီးနေပါပြီ။ ဘယ်အချိန်မှာ သူတို့ကို နောက်ဆုံးအကြိမ် မင်း မြင်ရမလဲဆိုတာ လုံးဝ မသိရဘူးလေ။ မင်းရဲ့ ယုံကြည်ခြင်းကြောင့် ရှစ်နှစ်ကနေ ဆယ်နှစ်ထိ ပြစ်ဒဏ်ချမှတ်ခံရရင်၊ သူတို့ကို မင်း လုံးဝ ထပ်မတွေ့ရတော့တာမျိုး ဖြစ်နိုင်တယ်။ အဲဒါကို ကျန်တဲ့ဘဝတစ်လျှောက်လုံး မင်း နောင်တရသွားလိမ့်မယ်။ မင်းသိထားတာကို ငါတို့ကို ပြောပြရင် မိသားစုနဲ့ပြန်ဆုံဖို့အတွက် ချက်ချင်း အိမ်ကိုပို့ပေးမယ်။ သေချာစဉ်းစားပါ”တဲ့။ ဒါကို ကြားတော့ အဖွားနဲ့ အမေတို့က ကျွန်တော့ကို ဂရုစိုက်၊ ချစ်ခင်ပေးခဲ့တဲ့ အမှတ်တရတွေက ကျွန်တော့ စိတ်မှာ ပြည့်လျှံလာပြီး မျက်ရည်တွေကို မထိန်းနိုင်အောင် ဖြစ်ခဲ့ရတယ်။ ကျွန်တော့်အမေက သူတို့ အသက်ကြီးတဲ့အခါ ကျွန်တော်က သူတို့ကို စောင့်ရှောက်မယ်လို့ မျှော်လင့်ခဲ့တာလေ။ ခုတော့ သူတို့နှစ်ယောက်လုံး အသက်ကြီးပြီး ကျန်းမာရေးချူချာနေကြတယ်။ ကျွန်တော့်ကို သူတို့ အလိုအပ်ဆုံးအချိန်မှာ ကျွန်တော်က သားတစ်ယောက်အနေနဲ့ ကိုယ့်တာဝန်တွေကို ဖြည့်ဆည်းဖို့ ရှိမနေခဲ့ဘူး။ အဲဒီအစား၊ ကျွန်တော် အဖမ်းခံရလို့ သူတို့ကို အကြောက်တရားနဲ့ အသက်ရှင်စေခဲ့မိတယ်။ ကျွန်တော် ထောင်ထဲမှာနေဖို့ ရှစ်နှစ်ကနေ ဆယ်နှစ်ထိ ပြစ်ဒဏ်ချမှတ်ခံခဲ့ရရင်၊ သူတို့ကို လုံးဝ ထပ်မတွေ့ရတော့တာမျိုး ဖြစ်သွားနိုင်တယ်။ အဲဒီအကြောင်းကိုတွေးလေ၊ ကျွန်တော်အပျက်သဘောဆောင်လာလေဖြစ်ပြီး “ဧဝံဂေလိဟောဖို့ ဒီနေရာကို ငါလာပြီး အဖမ်းမခံခဲ့ရရင် သူတို့ကို ငါ ဂရုစိုက်ပေးနိုင်ခဲ့မှာ မဟုတ်လား။ အခု ငါ ဘာလုပ်သင့်လဲ။ ထောင်ချခံရဖို့အတွက် ပြင်ဆင်သင့်လား ဒါမှမဟုတ် ငါ့မိဘတွေရဲ့ ကြင်နာမှုကို ပြန်ဆပ်ဖို့အတွက် စာတန်နဲ့၊ နတ်ဆိုးတွေနဲ့ အပေးအယူ လုပ်သင့်လား။ ညီအစ်ကို မောင်နှမတွေ ဒါမှမဟုတ် ဘုရားအိမ်တော်ရဲ့ အကျိုးစီးပွားတွေကို ငါ သစ္စာဖောက်လိုက်ရင်၊ ရှက်စရာကောင်းတဲ့ ယုဒတစ်ယောက် ဖြစ်သွားမှာဖြစ်ပြီး ငါ့အသိစိတ်က ဘယ်တော့မှ ငြိမ်သက်ခြင်း ရှာတွေ့မှာ မဟုတ်ဘူး။ ပြီးတော့ ဘုရားရဲ့ ကျိန်ခြင်းခံရပြီး ငရဲကိုသွားရမှာပဲ”လို့ တွေးရင်းနဲ့ မကျေနပ်ချက်ကို စထားလာမိတယ်။ ကျွန်တော့်စိတ်နှလုံးက ဝရုန်းသုန်းကားဖြစ်နေခဲ့တယ်။ ပြီးတော့ ကျွန်တော့်ခေါင်းက ပေါက်ကွဲတော့မလိုခံစားရပြီး ကျွန်တော် စိတ်ပျက်ပြားလုမတတ်ဖြစ်နေခဲ့တယ်။ ဆုတောင်းခြင်းနဲ့ ဘုရားဆီ ကျွန်တော် ဟစ်အော်မိတယ်။ “ဘုရားသခင်၊ ကျေးဇူးပြုပြီး ကျွန်တော့်ကို ကယ်တင်ပါ။ ကျွန်တော် ဘာလုပ်သင့်လဲ”လို့ပေါ့။ အဲဒီအချိန်မှာပဲ ဘုရားနှုတ်ကပတ်တော်တစ်ခန်းက စိတ်ထဲရောက်လာတယ်။ “အချိန်တိုင်းတွင်၊ ငါ၏လူတို့သည် ငါ့အိမ်၏တံခါးကို ငါ့အတွက် စောင့်ကြပ်ရင်း၊ စာတန်၏ စဉ်းလဲသည့် အကြံအစည်များကို သတိထားသင့်ပေသည်။ ၎င်းတို့အနေဖြင့် စာတန်၏ ထောင်ချောက်ထဲသို့ ကျဆင်းခြင်းကို ရှောင်လွှဲဖို့ရန်အလို့ငှာ၊ အချင်းချင်း အားပေးကာ အချင်းချင်းအတွက် ထောက်ပံ့ ပေးနိုင်သင့်ကြ၏၊ စာတန်၏ ထောင်ချောက်ထဲသို့ ကျဆင်းချိန်တွင် နောင်တရဖို့ရန် အလွန် နောက်ကျသွားလိမ့်မည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၃)) ဘုရားနှုတ်ကပတ်တော်တွေက မငြိမ်မသက်ဖြစ်နေတဲ့ ကျွန်တော့်စိတ်နှလုံးကို တည်ငြိမ်စေခဲ့တယ်။ စာတန်က ကျွန်တော့်ကို နင်းချေပြီး ဘုရားအပေါ် သစ္စာဖောက်အောင် ကျွန်တော့်ရဲ့ ချစ်ခင်တဲ့စိတ်ကို အသုံးပြုဖို့ ကြံစည်နေခဲ့တာပဲ။ သူ့ရဲ့ လှည့်စားမှုတွေကို ကျွန်တော်ခံလို့မရဘူး။ ကျွန်တော့်ရဲ့ သက်သေခံချက်မှာ ကျွန်တော် ခိုင်ခိုင်မာမာ ရပ်တည်ရမယ်။ ပြီးတော့ ကျွန်တော် ပြောလိုက်တယ်။ “ကျွန်တော် ဘာတစ်ခုမှ မသိဘူး။ ကျွန်တော်ကို လုပ်ချင်သလိုလုပ်ပါ”လို့ပေါ့။ ရဲတွေက အပြည့်အဝ အားထုတ်ကြိုးပမ်းတာတွေ လုပ်ခဲ့ပေမဲ့ အသုံးဝင်တဲ့ ဘာသတင်းအချက်အလက်မှ မရခဲ့ကြဘူး။ နောက်ဆုံးမှာ တရားရုံးက ကျွန်တော့်ကို ထောင်ဒဏ် သုံးနှစ်ခွဲ ချမှတ်ခဲ့တယ်။

၂၀၁၆ ခုနှစ် ဇူလိုင်မှာ ကမ္ဘာ့ငရဲကြီးထဲမှာရှိနေရတဲ့ ကျွန်တော့်ရဲ့ ပြစ်ဒဏ် ပြည့်သွားခဲ့တယ်။ ကျွန်တော် အိမ်ရောက်တော့ ကျွန်တော့်အမေက ကျွန်တော့်ခေါင်းကို သူလက်တွေနဲ့ ပွေ့ပိုက်ပြီး အသည်းအသန် စငိုတယ်။ သူ့မျက်နှာက မျက်ရည်တွေကို သုတ်ပေးရင်းနဲ့ ကျွန်တော် သူ့ကို နှစ်သိမ့်ခဲ့တယ်။ ကျွန်တော့်ဘာသာတွေးမိတယ်။ “စီစီပီရဲ့ ဖမ်းဆီး၊ နှိပ်စက်မှုတွေကြောင့် ဆယ်စုနှစ်ကျော် ငါ အိမ်မပြန်ခဲ့ရဘူး။ ငါ့ရဲ့ ဘေးကင်းလုံခြုံမှုအတွက် ငါ့မိဘတွေက အမြဲ ပူပန်နေခဲ့ရတယ်။ အထူးသဖြင့် ငါ ထောင်ကျနေတဲ့အချိန်အတွင်းမှာ သူတို့ ငါ့ကို ပိုလို့တောင် စိတ်ပူခဲ့ရတယ်။ အခု သူတို့နှစ်ယောက်လုံးက ခုနှစ်ဆယ်အရွယ်ရှိနေကြပြီ။ ငါ သူတို့ကို ငါ့အတွက် တကယ် စိတ်မပူစေချင်တော့ဘူး။ အခု ငါ ပြန်လာပြီဆိုတော့ သူတို့နဲ့ အချိန်ပိုကုန်ဆုံးချင်တယ်။ ပြီးတော့ သားတစ်ယောက်အနေနဲ့ ငါ့တာဝန်တွေကို ဖြည့်ဆည်းချင်တယ်”လို့ပေါ့။ နှစ်ရက်သုံးရက်အကြာမှာ ကျွန်တော့်ဦးလေး ကျွန်တော့်ဆီလာပြီး ကျွန်တော့်ကို မကျေမနပ်ပြောလာတယ်။ “ဒီနှစ်တွေတစ်လျှောက်လုံးမှာ မင်း ပြန်မလာဖြစ်ခဲ့ဘူး။ မင်းအမေက အကြိမ်ကြိမ် ဆေးရုံတက်ခဲ့ရပြီး၊ မင်းကို အရိပ်အယောင် မတွေ့ခဲ့ရဘူး။ လူတိုင်းက မင်းကို အသုံးမကျတဲ့ သားတစ်ယောက်လို့ ပြောကြတယ်။ အခု မင်းရဲ့ မိဘနှစ်ပါးလုံးက အရမ်းအသက်ကြီးနေကြပြီ။ သူတို့က မင်းရဲ့ကလေးကို စောင့်ရှောက်ပြီး စိုက်ခင်းတွေမှာ မင်းအတွက် အလုပ်လုပ်ပေးနေခဲ့ကြတယ်။ အခု သူတို့ နှစ်ယောက်လုံး နေမကောင်းဖြစ်နေကြပြီ။ ဒါ သူတို့အတွက် လွယ်တယ်များ မင်းထင်နေလား။ အခု မင်းပြန်လာပြီဆိုတော့ အိမ်မှာ ကောင်းကောင်းမွန်မွန် နေပြီး အချိန်ကုန်ဖို့လိုတယ်။ ပြီးတော့ လူတွေ မင်းကို အတင်းအဖျင်းမပြောတော့အောင် သူတို့ကို သေချာစောင့်ရှောက်ပေးဖို့လိုတယ်”တဲ့။ ကျွန်တော့်ရဲ့ ဦးလေး ထွက်သွားတာကို ကြည့်ရင်းနဲ့ မသက်မသာဖြစ်တဲ့ ဝေဒနာတစ်ခုကို ကျွန်တော် ခံစားမိတယ်။ သူတို့အမြင်မှာ ကျွန်တော်က ကျေးဇူးကန်းတဲ့ ကလေးတစ်ယောက် တကယ်ဖြစ်လာခဲ့တာပဲ။ နယ်ခံ အသင်းတော်မှာ ကျွန်တော့်တာဝန်တွေကို ကျွန်တော်လုပ်နိုင်မယ်လို့ပဲ ထင်ခဲ့မိတာ။ အဲဒီလိုနဲ့ ကျွန်တော့်မိဘတွေကို ဂရုစိုက်လို့ရမှာပဲပေါ့။ ဒါပေမဲ့ ဒီလိုတွေးနေရင်းနဲ့ ကိုယ်ကိုယ်တိုင်က မကောင်းတဲ့ စိတ်နေစိတ်ထားထဲကို အမှုမဲ့အမှတ်မဲ့ ကျဆင်းသွားခဲ့တာ တွေ့ရတယ်။ ဒါကြောင့် ကျွန်တော် ဘုရားရဲ့ ရည်ရွယ်ချက်တွေကို ရှာရင်းနဲ့ ဘုရားကို သတိရှိရှိ ဆုတောင်းခဲ့တယ်။ လက်ရှိ ကျွန်တော့် အခြေအနေမှာ ကျွန်တော့်တာဝန်ကို အိမ်မှာ လုပ်လို့မရဘူး၊ ကျွန်တော် အချိန်မရွေး အဖမ်းခံရနိုင်ပြီး သားသမီးဝတ်ကျေပွန်ဖို့အတွက် ကိုယ့်တာဝန်တွေထမ်းဆောင်တာကို ရပ်လို့မရဘူးဆိုတာ ကျွန်တော် သဘောပေါက်ခဲ့ပါတယ်။ ဒီနှစ်တွေတစ်လျှောက်လုံးမှာ ဘုရားဆီက အရမ်းများတဲ့ ကျေးဇူးတော်နဲ့ ရေလောင်းပေးတာ၊ သမ္မာတရား ထောက်ပံ့ပေးတာတွေကို မွေ့လျော်ခံစားခဲ့ရတယ်။ ဒါကြောင့် အခု ကျွန်တော် အသိစိတ်ပျောက်လို့မဖြစ်ဘူး။ ဘုရားမေတ္တာကို ပြန်ဆပ်ဖို့ ကျွန်တော့်တာဝန်တွေကို ကျွန်တော် လုပ်ရမယ်။ ဒါကြောင့် ကျွန်တော် ထပ်ပြီး ဧဝံဂေလိ ထွက်ဟောခဲ့တယ်။

ဒါပေမဲ့ စိတ်ထဲမှာတော့ ကျွန်တော့်အမေအပေါ် စိတ်ခံစားမှုဆိုင်ရာ သံယောဇဉ်က စွဲကျန်နေပြီး တချို့ အခြေအနေတွေမှာ ကိုယ့်ကိုယ်ကို စိတ်အနှောင့်အယှက်ဖြစ်ရတာကို တွေ့ရတယ်။ ကျွန်တော့်ရဲ့ အိမ်ရှင် အစ်မကြီးက မကြာမကြာ ခေါင်းမူးတတ်တယ်။ တစ်ခါမှာ သူ နေမကောင်းဖြစ်ပြီး ဆယ်ရက်ကျော် ဆေးရုံမှာနေခဲ့ရတယ်။ ကျွန်တော့်အမေကို တွေးမိတယ်။ “အခုဆို သူက အသက်ရှစ်ဆယ်နီးပါးရှိနေပြီ။ သူ့မှာ သွေးတိုးနဲ့ နှလုံးရောဂါရှိပြီး မကြာမကြာ ခေါင်းမူးတတ်တယ်။ သူနေမကောင်းဖြစ်ပြီး ဆေးရုံတက်ဖို့လိုရင် ဘယ်လိုလုပ်မလဲ။ ‘ကလေးမွေးတာက ပြုစုပျိုးထောင်တာလောက် အရေးမကြီးဘူး’ဆိုတာနဲ့ ‘ဘဝမှာ သားသမီးဝတ် ကျေပွန်ဖို့က ဦးစားပေးဖြစ်တယ်’ဆိုတဲ့ ဆိုရိုးစကားတွေလိုပေါ့။ သူတို့ရဲ့ သားအနေနဲ့ ငါက ငါ့မိဘတွေအတွက် ရှိတောင်မရှိပေးနိုင်တဲ့အပြင် သူတို့ကို အလုပ်အကျွးမပြုနိုင်ဘူး။ ငါ့အမျိုးတွေနဲ့ အိမ်နီးချင်းတွေက ငါဟာ သားသမီးဝတ်မကျေဘူး၊ ကျေးဇူးကန်းပြီး အသိစိတ်မဲ့တယ်လို့ ပြောကြမှာ မဟုတ်လား”လို့ပေါ့။ အဲဒီအချိန်အတောအတွင်းမှာ ကျွန်တော့် အမေကို ဘယ်လောက်လွမ်းပြီး စိတ်ပူတယ်ဆိုတာကို ဘယ်လိုမှ ဖယ်ရှားလို့မရခဲ့ဘူး။ ကျွန်တော့်အမေရဲ့ မျှော်လင့်ချက်နဲ့ ပြည့်နေတဲ့ အကြည့်ပုံရိပ်က ကျွန်တော့်စိတ်ထဲမှာ စွဲကျန်နေခဲ့တယ်။ ကျွန်တော့် ဆွေမျိုးတွေနဲ့ အိမ်နီးချင်းတွေရဲ့ လှောင်ပြောင်သံတွေက ကျွန်တော့်နားထဲမှာ မြည်နေခဲ့တယ်။ ကျွန်တော့်နှလုံးသားက ဖိနှိပ်ခံနေရသလို ခံစားရတယ်။ ကျွန်တော့်တာဝန်တွေမှာ ဘာရလဒ်မှမရဘဲ ဟန်ပြလုပ်ရင်းနဲ့ အချိန်ကုန်ခဲ့တယ်။ ကျွန်တော့် အခြေအနေက ကျွန်တော့်ရဲ့ တာဝန်လုပ်နိုင်စွမ်းကို ထိခိုက်နေမှန်း ကျွန်တော် သဘောပေါက်လိုက်တယ်။ ဒါကြောင့် အကူအညီရှာဖို့ ဘုရားဆီ ဆုတောင်းခဲ့တယ်။ နောက်ပိုင်းမှာ ဒီဘုရားနှုတ်ကပတ်တော်တွေကို ဖတ်ရတယ်။ “သင့်မိဘများသည် ကမ္ဘာတွင် သင်နှင့်အရင်းနှီးဆုံးလူများ ဖြစ်သည်ဟုလည်းကောင်း၊ ၎င်းတို့သည် သင်၏အထက်လူကြီးများ၊ ခေါင်းဆောင်များ ဖြစ်သည်ဟုလည်းကောင်း၊ ၎င်းတို့သည် သင့်အားမွေးဖွားပေးပြီး ပျိုးထောင်ပေးသော၊ သင့်အား အစားအစာ၊ အဝတ်အစား၊ နေအိမ်၊ သယ်ယူပို့ဆောင်မှုတို့ကို ထောက်ပံ့ပေးသော၊ သင့်အား လူလားမြောက်အောင် ကျွေးမွေးသုတ်သင်ခဲ့သောသူများ ဖြစ်သည်ဟုလည်းကောင်း၊ သင့်ကို ဖြည့်ဆည်းပံ့ပိုးပေးသူများ ဖြစ်သည်ဟုလည်းကောင်း သင်ယုံကြည်လျှင် ၎င်းတို့၏ မျှော်မှန်းချက်များကို လက်လွှတ်ရန် သင့်အတွက် လွယ်ကူမည်လော။ (လွယ်ကူမည်မဟုတ်ပါ။) ဤအရာများကို သင်ယုံကြည်လျှင် သင်သည် သင့်မိဘ၏ မျှော်မှန်းချက်များကို ဇာတိပကတိ အမြင်ရှုထောင့်မှနေ၍ ချဉ်းကပ်နိုင်ခြေ အလွန်များလိမ့်မည်။ ပြီးလျှင် ၎င်းတို့၏ မသင့်လျော်သော၊ ကျိုးကြောင်းမညီညွတ်သော မျှော်မှန်းချက်တစ်ခုခုအား လက်လွှတ်ရန် သင့်အတွက် ခက်ခဲလိမ့်မည်။ သင်သည် ၎င်းတို့မျှော်မှန်းချက်များ၏ ချည်နှောင်ခြင်းနှင့် ဖိနှိပ်ခြင်းကို ခံရမည်။ သင်သည် စိတ်နှလုံးတွင် ကျေနပ်မှု၊ လိုလားမှု မရှိလျှင်ပင် ဤမျှော်မှန်းချက်များအား ချိုးဖျက်လွတ်မြောက်ရန် အစွမ်းရှိမည်မဟုတ်ပေ။ ပြီးလျှင် ယင်းတို့ကို ဤအတိုင်း ဖြစ်သမျှအကြောင်းအကောင်းဟု ဖြစ်ခွင့်ပြုခြင်းမှလွဲ၍ သင့်၌ ရွေးချယ်စရာ ရှိမည်မဟုတ်ပေ။ သင်သည် အဘယ်ကြောင့် ယင်းတို့ကို ဤအတိုင်း ဖြစ်သမျှအကြောင်းအကောင်းဟု ဖြစ်ခွင့်ပြုရမည်နည်း။ အဘယ်ကြောင့်ဆိုသော် သင်သည် သင့်မိဘများ၏ မျှော်မှန်းချက်များအား လက်လွှတ်ပြီး ၎င်းတို့၏ မည်သည့်မျှော်မှန်းချက်ကိုမဆို လျစ်လျူရှုရမည်၊ သို့မဟုတ် ငြင်းပယ်ရမည်ဆိုလျှင် သင်သည် သားသမီးဝတ်မကျေပွန်သော သားသမီးဟုလည်းကောင်း၊ သင်သည် ကျေးဇူးမသိတတ်ဟုလည်းကောင်း၊ သင့်မိဘများအား သင် တာဝန်ပျက်ကွက်သည်ဟုလည်းကောင်း၊ ပြီးလျှင် သင်သည် လူကောင်းတစ်ယောက် မဟုတ်ဟုလည်းကောင်း ခံစားရမည်ဖြစ်သောကြောင့် ဖြစ်သည်။ သင်က ဇာတိပကတိ အမြင်ရှုထောင့်ကို ခံယူလျှင် သင့်မိဘများ၏ ကြင်နာမှုကို ပြန်ပေးဆပ်ရန်အတွက် သင်၏ အသိတရားကို အသုံးချဖို့၊ သင့်အတွက် သင့်မိဘများက ခံယူခဲ့သော ဒုက္ခသည် အလဟဿ မဖြစ်အောင်သေချာစေဖို့ သင်တတ်နိုင်သမျှ အရာရာတိုင်းကို လုပ်ဆောင်မည်ဖြစ်ပြီး ၎င်းတို့၏ မျှော်မှန်းချက်များကိုလည်း အကောင်အထည် ဖော်လိုလိမ့်မည်။ သင်သည် ၎င်းတို့က သင့်အား လုပ်ဆောင်ရန် ခိုင်းစေသည့်အရာရာတိုင်းကို ဖြစ်မြောက်ရန်၊ ၎င်းတို့အား စိတ်ပျက်အောင် လုပ်မိခြင်းမှ ရှောင်ကြဉ်ရန်၊ ၎င်းတို့အား ကျင့်ဝတ်နှင့်အညီ ကောင်းမွန်စွာ ဆက်ဆံရန် ပြင်းပြင်းထန်ထန် ကြိုးစားလိမ့်မည်ဖြစ်ပြီး ၎င်းတို့ အသက်ကြီးသည့်အခါ၌ ၎င်းတို့အား စောင့်ရှောက်ရန်၊ ၎င်းတို့၏ နောက်ဆုံးနှစ်ကာလများ၌ ပျော်ရွှင်ရဖို့အတွက် သေချာစေရန် သင် ဆုံးဖြတ်ချက်ချလိမ့်မည်။ ပြီးလျှင် သင်သည် ၎င်းတို့၏ အသုဘကို ကိုင်တွယ်ရန်၊ သားသမီးဝတ်ကျေပွန်သော သားသမီးတစ်ယောက်ဖြစ်လိုသည့် သင်၏ကိုယ်ပိုင် ဆန္ဒကို ဖြည့်ဆည်းရင်း တစ်ချိန်တည်းတွင်ပင် ၎င်းတို့အား စိတ်ဖြည့်ဆည်းပေးရန် အနည်းငယ်ပို၍ပင် စဉ်းစားလိမ့်မည်။ လူတို့သည် ဤကမ္ဘာလောက၌ အသက်ရှင်စဉ်တွင် လူထုအမြင်နှင့် လူမှုရေးအခြေအနေအမျိုးမျိုးတို့အပြင် လူ့အဖွဲ့အစည်း၌ လူသိများသော မတူညီသောအတွေးအမြင်များ၏ လွှမ်းမိုးခြင်းကို ခံရသည်။ လူတို့သည် သမ္မာတရားကို နားမလည်လျှင် ဤအရာများကို ဇာတိပကတိခံစားချက်များ၏ ရှုထောင့်များမှနေ၍သာ ရှုမြင်နိုင်သည်။ တစ်ချိန်တည်းတွင် ၎င်းတို့သည် ထိုအမြင့်ရှုထောင့်မှသာ ဤအရာများကို ကိုင်တွယ်နိုင်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေ ဖော်ထုတ်တာက ကျွန်တော့်အခြေအနေ အတိအကျပါပဲ။ ကျွန်တော်က အမှုအရာတွေကို အသွေးအသား သံယောဇဉ်နဲ့ဆိုင်တဲ့ ရှုထောင့်အမြင်ကနေ ကြည့်နေခဲ့တာပဲ။ ကျွန်တော့်မှာရှိသမျှတိုင်းက ကျွန်တော့်မိဘတွေဆီက လာတာဖြစ်ပြီး လူတစ်ယောက်အနေနဲ့ ကျွန်တော့်ကို ပြုစုပျိုးထောင်ပေးတဲ့အတွက် ကျွန်တော့်မိဘတွေကို ကျွန်တော် ကျေးဇူးတင်ပြီး ပြန်ဆပ်သင့်တယ် ကျွန်တော့်မိဘတွေရဲ့ တောင်းဆိုချက်နဲ့ မျှော်လင့်ချက်တွေကို ဖြည့်ဆည်းဖို့ ကြိုးစားသင့်တဲ့အပြင် ဒါက အသိစိတ်ရှိတဲ့ လူတစ်ယောက် လုပ်သင့်တဲ့အရာဖြစ်တယ်လို့ ကျွန်တော် ယုံကြည်ခဲ့မိတယ်။ ကျွန်တော် ငယ်ရွယ်တုန်းမှာ ကျွန်တော့်မိဘတွေက ကွာရှင်းခဲ့ကြပြီး ကျွန်တော်က မိထွေး နှိပ်စက်တာခံရမဲ့ သနားစရာ ကလေးတစ်ယောက်ပဲလို့ လူအတော်များများက ပြောခဲ့ကြတယ်။ ဒါပေမဲ့ ကျွန်တော့်မိထွေးက ကျွန်တော့်ကို သူ့သားအရင်းလို ဆက်ဆံခဲ့တယ်။ ကျွန်တော့်ရဲ့ နုနယ်တဲ့ နှလုံးသားမှာ၊ သူက ကျွန်တော့်ရဲ့ မွေးသမိခင်ထက်တောင် ကျွန်တော်နဲ့ ပိုနီးစပ်ခဲ့တယ်။ သူက ကျွန်တော့်ညီနဲ့ ကျွန်တော့်ကို ပျိုးထောင်ဖို့ ကြိုးစားပမ်းစား အလုပ်လုပ်၊ ကုတ်ကုတ်ကျစ်ကျစ်နေပြီး စုဆောင်းခဲ့တယ် ကျွန်တော့်ပညာရေးကို ပံ့ပိုးပြီး ကျွန်တော့်ကိုယ်ပိုင် မိသားစုနဲ့ အလုပ်အကိုင်အစပြုဖို့ ကူညီခဲ့တဲ့အပြင် သူဟာ ကျွန်တော့်ဘဝမှာ အလေးစားရဆုံးနဲ့ တန်ဖိုးအထားရဆုံးလူဖြစ်တယ်လို့ ကျွန်တော် ခံစားရတယ်။ ဒါကြောင့် သူ အသက်ကြီးလာတဲ့အခါ သူ့ကို ကောင်းကောင်းမွန်မွန်ဆက်ဆံပြီး ဂရုစိုက်မယ်လို့ ကျွန်တော့်စိတ်ထဲမှာ လျှို့ဝှက်ကတိသစ္စာပြုခဲ့တယ်။ ကျွန်တော့်အမေက သူနဲ့ ကျွန်တော့်အဖေ အိုလာတဲ့အခါ သူတို့ကို ကျွန်တော် ဂရုစိုက်ပြီး သူတို့ အားကိုးလို့ရတဲ့ လူတစ်ယောက် သေချာပေါက်ရှိဖို့ကိုပဲ မျှော်လင့်ပြီးတော့ ကျွန်တော့်အပေါ် နည်းနည်းတောင်းဆိုခဲ့တယ်။ ဒါက ကျွန်တော့်အပေါ် ကျွန်တော့်အမေရဲ့ တစ်ခုတည်းသော မျှော်လင့်ချက်ပါ။ ကျွန်တော့်ဘာသာတွေးမိတယ်။ “အသိစိတ်ရှိတဲ့ လူတစ်ယောက်အနေနဲ့ ငါ့မိဘတွေရဲ့ ဆန္ဒတွေကို ငါ အကောင်းဆုံး ဖြည့်ဆည်းပေးပြီး ငါ့မိဘတွေကို သားသမီးဝတ်ကျေပွန်သင့်တယ်။ မဟုတ်ရင် ငါက သားသမီးဝတ်မကျေပွန်တဲ့အပြင် အသိစိတ်မရှိတဲ့ ကျေးဇူးကန်းတဲ့ လူတစ်ယောက်ဖြစ်ပြီး လူ့အဖွဲ့အစည်းရဲ့ ရှုတ်ချတာကို ခံထိုက်မှာပဲ”လို့ပေါ့။ ကျွန်တော်က တခြားနေရာမှာ ကိုယ့်တာဝန်တွေကို ထမ်းဆောင်နေရလို့ အားလပ်ရက်နဲ့ အလုပ်များတဲ့ စိုက်ပျိုးမွေးမြူရေး ကာလတွေမှာ ကျွန်တော် တကယ်ကို ခဏခဏ စိတ်ပူမိတယ်။ ကျွန်တော့်မိဘတွေက အလုပ်အရမ်းကြိုးစားပြီး နေမကောင်းဖြစ်မှာကို စိုးပြီးတော့ပေါ့။ ဒါကြောင့် သူတို့ကို ကူညီဖို့ ကျွန်တော် အိမ်ပြန်ချင်ခဲ့တယ်။ ကျွန်တော့်တာဝန်တွေကို ကျွန်တော် လုပ်နေပုံပေါ်ပေမဲ့ ကျွန်တော့် စိတ်နှလုံးက ငြိမ်သက်ခြင်း ရှာမတွေနိုင်ခဲ့ဘူး။ ပြီးတော့ ကျွန်တော့် တာဝန်တွေမှာ ဟန်ဆောင်လုပ်ပြရုံလုပ်ပြနေမိခဲ့တယ်။ ကျွန်တော် အဖမ်းခံရပြီးတဲ့နောက်မှာ ညီအစ်ကို မောင်နှမတွေကို သစ္စာဖောက်အောင် ရဲတွေက ကျွန်တော့်မိဘတွေပေါ်ထားတဲ့ ကျွန်တော့်ရဲ့ သံယောဇဉ်ကို အသုံးချခဲ့ကြတယ်။ ကျွန်တော့်ကို ဉာဏ်အလင်းပေး၊ လမ်းပြတဲ့ ဘုရားနှုတ်ကပတ်တော်တွေကြောင့်သာ မဟုတ်ခဲ့ရင် ကျွန်တော့်ရဲ့ သံယောဇဉ်ကြောင့် ဘုရားကို သစ္စာဖောက်ခဲ့ပြီးဖြစ်နိုင်တယ်။ ကျွန်တော့်ကို ဧည့်ခံတဲ့အိမ်က အစ်မကြီး နေမကောင်းဖြစ်လာပြီး ဆေးရုံတက်ရတာကိုမြင်တော့ ကျွန်တော့်အမေကို သတိရမိတယ်။ သူ ဘယ်လို အားနည်းပြီး နေမကောင်းဖြစ်တတ်တယ်ဆိုတာနဲ့ သူ့ကို ဂရုစိုက်ဖို့ ကျွန်တော် အိမ်မပြန်နိုင်ခဲ့ပုံတွေကို တွေးမိတယ်။ ကျွန်တော် အပြစ်ရှိသလို ခံစားရပြီး စိတ်ဓာတ်ကျတယ်။ ပြီးတော့ အပျက်သဘောဆောင်ပြီး အားနည်းလာတယ်။ ကျွန်တော့် စိတ်နှလုံးမှာ ဘုရားအပေါ် မကျေနပ်ချက်တွေ တိတ်တိတ်လေး ထားမိခဲ့တယ်။ ကျွန်တော့်မိဘတွေရဲ့ မျှော်လင့်ချက်တွေကို ကျွန်တော် မဖြည့်ဆည်းနိုင်ခဲ့ဘူး၊ သားသမီးဝတ် မကျေပွန်နိုင်ခဲ့ဘူးဆိုတာနဲ့ ဒါတွေအားလုံးက ဘုရားအပေါ် ကျွန်တော့်ရဲ့ ယုံကြည်ခြင်းနဲ့ ကျွန်တော့်တာဝန်တွေကြောင့်ပဲဖြစ်တယ်လို့ ယုံကြည်နေမိခဲ့တယ်။ ဘုရားကို နှစ်အတော်များများ ယုံကြည်ပြီးတဲ့နောက်မှာ ကျွန်တော်က ဘာသမ္မာတရားမှ မရခဲ့တဲ့အပြင် ကိစ္စတွေကို ဘုရားနှုတ်ကပတ်တော်အတိုင်း မမြင်နိုင်သေးတာ ကျွန်တော် တွေ့ခဲ့ရတယ်။ ကျွန်တော့် မိသားစု ပါဝင်ပတ်သက်တဲ့ ကိစ္စရပ်တိုင်းမှာ၊ ကျွန်တော့်ရဲ့ သွေးသား သံယောဇဉ် စိုးမိုးတာကို ကျွန်တော် ခံရတယ်ဆိုတာ အမြဲ တွေ့ရတယ်။ အဲဒါက ဘာသာတရားမရှိသူရဲ့ အမြင်တွေကို ကျွန်တော် စွဲကိုင်နေသေးတဲ့ သဘောပဲ။ ဒါကြောင့် ကျွန်တော့် ပြဿနာတွေကို ဖြေရှင်းဖို့အတွက် သမ္မာတရားကို နားလည်အောင် ဉာဏ်အလင်းပေး လမ်းပြဖို့ ဘုရားကို ဆုတောင်းခဲ့တယ်။

နောက်ပိုင်းမှာ ဒီဘုရားနှုတ်ကပတ်တော်တွေကို ဖတ်ရတယ်။ “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားသခင်က တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။...စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက် သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် စာတန်၏ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင်လက်တွေ့လုပ်ဆောင်လိုသည့်အခါတွင် ဤအရာများက သင့်အတွင်း၌ အနှောင့်အယှက်ဖြစ်စေသည်၊ သင့်ကို သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်စေပြီး သင်သည် ရိုးရာထုံးတမ်းဓလေ့၏ ဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာအောင်ဖြစ်စေသည်။ အချိန်အတန်ကြာ ရုန်းကန် ပြီးသည့်နောက်တွင် သင်သည် အလျှော့ပေးမိလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး ဤလူများအပေါ် မှီခိုခြင်းအားဖြင့်သာ အသက်ရှင်နိုင်သည်ဟု ခံစားလျက် ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ တန်ပြန်စွပ်စွဲချက်ကို သည်းခံနိုင်ခြင်းမရှိဘဲ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက် ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော၊ ငါ့ကို ပြောလော့။ ၎င်းတို့သည် ဘုရားသခင်၏ကယ်တင်ခြင်းကို မလိုအပ်သလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေကနေ နားလည်ရတာက ကလေးဘဝကတည်းက ရိုးရာယဉ်ကျေးမှုရဲ့ လွှမ်းမိုးတာ ခံခဲ့တာကြောင့်နဲ့ ကျွန်တော့် ကြီးပြင်းလာရခြင်းရဲ့ လွှမ်းမိုးမှုကြောင့်လည်း ကျွန်တော်က “တစ်လုတ်စားဖူး သူ့ကျေးဇူး”၊ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏။”ဆိုတာနဲ့ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်”ဆိုသလိုမျိုး ရိုးရာအယူအဆတွေကို ကျင့်ကြံပြုမူရမဲ့ စည်းမျဉ်းတွေအနေနဲ့ သဘောထားမိခဲ့တယ်ဆိုတာပဲ။ ကျွန်တော့်မိဘတွေကို ကျွန်တော့်ရဲ့ ကျေးဇူးရှင်တွေနဲ့ ရာသက်ပန် အကြွေးရှင်တွေလို မြင်ခဲ့တယ်။ ပြီးတော့ ကျွန်တော် သားသမီးဝတ်မကျေပွန်နိုင်ဘဲ ကျွန်တော့်မိဘတွေကို သူတို့ရဲ့ အိုမင်းတဲ့အရွယ်မှာ ပျော်ခွင့်မပေးနိုင်ရင် အသိစိတ်မရှိတဲ့ သားသမီးဝတ်မကျေပွန်တဲ့ ကလေးတစ်ယောက်ဖြစ်မယ်၊ လူ့အဖွဲ့အစည်းရဲ့ အထင်သေး၊ ရှုတ်ချတာနဲ့ ထိုက်တန်မယ်လို့ ယုံကြည်ခဲ့တယ်။ ရိုးရာယဉ်ကျေးမှုဆိုင်ရာ စံတန်ဖိုးတွေရဲ့ လွှမ်းမိုးမှုအောက်မှာ အားလပ်ရက်တွေ အလုပ်များရတဲ့ စိုက်ပျိုးမွေးမြူရေး ကာလတွေမှာ ဒါမှမဟုတ် အသက်ကြီးတဲ့ ညီအစ်ကို မောင်နှမတွေ နေမကောင်းဖြစ်ပြီး ဆေးရုံတက်ရတာကို မြင်ရတဲ့အချိန်မှာ ကျွန်တော့်မိဘတွေနဲ့ပတ်သက်တဲ့ အမှတ်တရတွေကို ကျွန်တော် ပြန်သတိရပြီး ကျွန်တော့်မိဘတွေအတွက် အိမ်မပြန်နိုင်ခဲ့လို့ ကျွန်တော် ရက်တော်တော်ကြာ စိတ်ဓာတ်ကျသွားပြီး တာဝန်ထမ်းဆောင်တာတွေကို ထိခိုက်သွားတယ်။ ကျွန်တော့်အပေါ် အမေ့ရဲ့ မျှော်လင့်ချက်တွေက ကျွန်တော့်စိတ်နှလုံးမှာ ကျွန်တော် လုံးဝ ပြန်မဆပ်နိုင်မဲ့ စိတ်ခံစားမှုဆိုင်ရာ အကြွေးတစ်ခုဖြစ်လာတယ်။ ရဲတွေရဲ့ ဖမ်းဆီး၊ စစ်ဆေးတာ ကျွန်တော် ခံရတဲ့အချိန်မှာ ကျွန်တော့်ကို အထင်အမြင်မှားအောင် “ဘဝမှာ သားသမီးဝတ်ကျေပွန်ခြင်းက ဦးစားပေးဖြစ်တယ်”ဆိုသလိုမျိုး ဆိုရိုးတွေကို သူတို့ သုံးကြတယ်။ ဘုရားနှုတ်ကပတ်တော်တွေရဲ့ ဉာဏ်အလင်းပေး၊ လမ်းပြမှုကြောင့်သာ မဟုတ်ခဲ့ရင် ကျွန်တော့်ရဲ့ သွေးသား သံယောဇဉ်ကို မလွန်ဆန်နိုင်ဖြစ်ပြီး ဘုရားကို သစ္စာဖောက်ခဲ့မိမှာပဲ။ အဖမ်းခံရပြီးတဲ့နောက်မှာ သူတို့ရဲ့ သွေးသား သံယောဇဉ်ကြောင့် ဘုရားကို သစ္စာဖောက်ခဲ့တဲ့သူတွေအပေါ် သုံးသပ်တဲ့အခါ သူတို့က သူတို့မိသားစုတွေနဲ့ သူတို့ရဲ့ သွေးသား အလိုဆန္ဒတွေကို ဖြည့်ဆည်းခဲ့ကြပေမဲ့ ဘုရားရဲ့ ကယ်တင်ခြင်းကို ဆုံးရှုံးခဲ့ကြတယ်ဆိုတာ သဘောပေါက်ရတယ်။ သံယောဇဉ် ပြဿနာတွေကို မဖြေရှင်းဘဲနေရင် ဘုရားကို အချိန်မရွေး သစ္စာဖောက်နိုင်တယ်ဆိုတာ မြင်ရတယ်။ ဘုရားအပေါ် ကျွန်တော့်ရဲ့ ယုံကြည်ခြင်းနဲ့ ကျွန်တော့်တာဝန်တွေကို ထမ်းဆောင်ခြင်းကတစ်ဆင့် သမ္မာတရားတချို့ကို ကျွန်တော် နားလည်လာခဲ့တယ်။ ဘဝရဲ့ အရေးပါမှုကို ကျွန်တော် နားလည်လာပြီး ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားက နည်းနည်း ပြောင်းလဲသွားတယ်။ ဘဝရဲ့ မှန်ကန်တဲ့ လမ်းကြောင်းပေါ် ကျွန်တော် လျှောက်နိုင်တာက ဘုရားရဲ့ ကျေးဇူးတော်ပါ။ ဒါပေမဲ့ ကျေးဇူးတင်မဲ့အစား ကျွန်တော်က ဘုရားအပေါ် မကျေနပ်ချက်တွေ ထားခဲ့တယ်။ ဘုရားကို ယုံကြည်တဲ့ ကျွန်တော့်ရဲ့ ယုံကြည်ခြင်းနဲ့ စီစီပီက ကျွန်တော့်ကို လိုက်လံဖမ်းဆီးတာကြောင့်သာ မဟုတ်ခဲ့ရင် ကျွန်တော့် အိမ်ကို ကျွန်တော် ကျောခိုင်းခဲ့မှာမဟုတ်တဲ့အပြင် ကျွန်တော့်မိဘတွေကို သားသမီးဝတ် ကျေပွန်နိုင်ဦးမှာပဲလို့ တွေးပြီးတော့ပေါ့။ ကျွန်တော့်မိဘတွေအပေါ် ကျွန်တော် သားသမီးဝတ် မကျေပွန်နိုင်တဲ့အချက်က စီစီပီရဲ့အဖမ်းအဆီးတွေနဲ့ နှိပ်စက်ညဉ်းပန်းမှုတွေကြောင့်ဆိုတာ သိသာနေပေမဲ့ ဘုရားကို ကျွန်တော် အပြစ်တင်ခဲ့တယ်။ စာတန်က အထင်အမြင်မှားအောင်လုပ်တာကြောင့် ကျွန်တော်က စိတ်ရှုပ်ထွေးပြီး အမှန်နဲ့အမှားကို မပိုင်းခြားနိုင်ခဲ့တဲ့အပြင် သိတောင်မသိလိုက်ဘဲ ဘုရားကို ပုန်ကန်ပြီး ဆန့်ကျင်နေခဲ့မိမှန်းကို ကျွန်တော် မြင်ရတယ်။ ဒါကို သဘောပေါက်တဲ့အခါ ကျွန်တော့်စိတ်နှလုံးထဲမှာ နက်ရှိုင်းတဲ့ နောင်တကို ခံစားရပြီး ဘုရားဆီ ဆုတောင်းခဲ့တယ်။ “ဘုရားသခင်၊ ဒီအခြေအနေမှာ အသက်ရှင်တာက ကိုယ်တော်ကို ပုန်ကန်တာဖြစ်မှန်း ကျွန်တော် သိပါတယ်။ ပြီးတော့ ကျွန်တော့်အထဲကို စာတန် သွတ်သွင်းပေးထားတဲ့ ဒီစိတ်ကူးတွေအတိုင်း ကျွန်တော် အသက်မရှင်ချင်ပါဘူး။ ကျေးဇူးပြုပြီး သမ္မာတရားကို နားလည်ဖို့နဲ့ ချင့်ချိန်နိုင်စွမ်းရဖို့အတွက် ကျွန်တော့်ကို ဉာဏ်အလင်းပေး လမ်းပြပါ”လို့ပေါ့။

နောက်တော့ ဒီဘုရားနှုတ်ကပတ်တော်တွေကို ဖတ်ရတယ်။ “သင့်မိဘများက သင့်အားမွေးဖွားပေးသည့်အကြောင်းကို ကြည့်ကြစို့။ သင့်အား မွေးဖွားပေးရန် ၎င်းတို့အတွက် ရွေးချယ်ခဲ့သောသူမှာ မည်သူနည်း။ သင်ဖြစ်သလော၊ သို့မဟုတ် သင့်မိဘများဖြစ်သလော။ မည်သူက မည်သူ့ကို ရွေးချယ်ခဲ့သနည်း။ ဤအရာကို ဘုရားသခင်၏ အမြင်ရှုထောင့်မှကြည့်လျှင် အဖြေမှာ မည်သူကမျှ မရွေးချယ်ခဲ့ပေ။ သင့်အား မွေးဖွားပေးရန် သင့်မိဘများအား ရွေးချယ်ခဲ့သည်မှာ သင်လည်းမဟုတ်၊ သင့်မိဘများလည်း မဟုတ်ပေ။ ဤအမှုကိစ္စ၏ အရင်းအမြစ်ကိုကြည့်လျှင် ဤအရာကို ဘုရားသခင်က ကြိုတင်စီမံခဲ့ခြင်းဖြစ်သည်။ ဤကိစ္စသည် လူတို့အတွက်နားလည်ရန် လွယ်ကူသောကြောင့် ယခုလောလောဆယ်အနေဖြင့် ဤအကြောင်းအရာကို ငါတို့ ဘေးဖယ်ထားမည်။ သင်၏ အမြင်ရှုထောင့်၌ သင်သည် သင့်မိဘများက မွေးဖွားပေးခြင်းကို ငြိမ်သက်စွာဖြင့် ခံရပြီး ဤအမှုတွင် မည်သည့်ရွေးချယ်စရာမျှ မရှိပေ။ သင့်မိဘများ၏ ရှုထောင့်၌ ၎င်းတို့သည် ၎င်းတို့၏ ကိုယ်ပိုင် အမှီအခိုကင်းသောစိတ်ဖြင့် သင့်အား မွေးဖွားပေးသည်။ ဟုတ်သလော။ တစ်နည်းအားဖြင့် ဘုရားသခင်၏ စီမံခြင်းကို ဘေးဖယ်ထားပြီး သင့်အား မွေးဖွားခြင်းကိစ္စနှင့်ပတ်သက်လျှင် အခွင့်အာဏာအားလုံးရှိသူမှာ သင့်မိဘများ ဖြစ်သည်။ ၎င်းတို့က သင့်အားမွေးဖွားရန် ရွေးချယ်ခဲ့သည်။ ၎င်းတို့က အားလုံးကို ဆုံးဖြတ်သည်။ သင့်အား မွေးဖွားပေးရန် ၎င်းတို့ကို သင်မရွေးချယ်ခဲ့ပေ။ သင်သည် ငြိမ်သက်စွာဖြင့် ၎င်းတို့ထံ၌ မွေးဖွားသည်။ ပြီးလျှင် ဤအမှုတွင် သင့်၌ မည်သည့်ရွေးချယ်စရာမျှ မရှိခဲ့ပေ။ ထို့ကြောင့် သင့်မိဘများ၌ အခွင့်အာဏာ အားလုံးရှိပြီး ၎င်းတို့က သင့်အားမွေးဖွားပေးရန် ရွေးချယ်ခဲ့သောကြောင့် ၎င်းတို့၌ သင့်အား လူလားမြောက်အောင် ကျွေးမွေးသုတ်သင်ရန်၊ အရွယ်ရောက်သည်အထိ ပျိုးထောင်ရန်၊ သင့်အား ပညာရေး၊ အစားအသောက်၊ အဝတ်အထည်၊ ငွေကြေးတို့ ပံ့ပိုးပေးရန် တာဝန်နှင့် ဝတ္တရားရှိသည်။ ဤသည်မှာ ၎င်းတို့၏ တာဝန်နှင့် ဝတ္တရားတို့ဖြစ်ပြီး ဤသည်မှာ ၎င်းတို့ လုပ်ဆောင်သင့်သောအရာဖြစ်သည်။ သင်ကမူ ၎င်းတို့က သင့်အားပျိုးထောင်ပေးနေသည့် အချိန်အတွင်း၌ အစဉ်သဖြင့် ပြုသမျှနုနေရသည်။ သင့်၌ ရွေးချယ်ပိုင်ခွင့်မရှိခဲ့ပေ။ သင့်အား ၎င်းတို့က ပျိုးထောင်ပေးရသည်။ သင်သည် ငယ်ရွယ်သောကြောင့် သင့်ကိုယ်သင့် ပျိုးထောင်နိုင်စွမ်း မရှိခဲ့ပေ။ သင့်၌ သင့်မိဘများက လူလားမြောက်အောင် ကျွေးမွေးသုတ်သင်ခြင်းကို ငြိမ်သက်စွာခံရုံမှလွဲ၍ ရွေးချယ်စရာမရှိပေ။ သင်သည် သင့်မိဘများက ရွေးချယ်သည့်ပုံစံဖြင့် ပျိုးထောင်ခြင်းခံရသည်။ ၎င်းတို့က သင့်အား အစားကောင်း၊ အသောက်ကောင်းပေးလျှင် သင်က အစားကောင်း၊ အသောက်ကောင်းများကို စားသောက်ရသည်။ သင့်မိဘများက ဖွဲကြမ်းများ၊ အရိုင်းပင်များကို အမှီပြုပြီး သင် အသက်ရှင်အောင် စားသောက်ရသည့် ရှင်သန်နေထိုင်ရာပတ်ဝန်းကျင်ကို သင့်အားပေးလျှင် သင်က ဖွဲကြမ်းနှင့် အရိုင်းပင်များကို အမှီပြုပြီး ရှင်သန်ရသည်။ မည်သို့ပင်ဖြစ်စေ သင်သည် ပျိုးထောင်ခြင်းခံရသောအချိန်တွင် ပြုသမျှနုနေရပြီး သင့်မိဘများက ၎င်းတို့၏ တာဝန်ကို ဖြည့်ဆည်းသည်။ သင့်မိဘများက ပန်းတစ်ပွင့်ကို ဂရုစိုက်ခြင်းနှင့် တူညီသည်။ ၎င်းတို့သည် ပန်းတစ်ပွင့်ကို ဂရုစိုက်လိုသောကြောင့် ၎င်းတို့က ထိုပန်းကို မြေဩဇာကျွေးသင့်သည်။ ရေလောင်းသင့်သည်။ နေရောင်ကို အသေအချာရရှိစေရန် လုပ်ဆောင်သင့်သည်။ ထို့ကြောင့် လူတို့နှင့်ပတ်သက်လျှင် သင့်မိဘများက သင့်အား စေ့စပ်စွာ ကြည့်ရှုစောင့်ရှောက်သည်ဖြစ်စေ၊ သင့်အား အလွန်ပင် ဂရုစိုက်သည်ဖြစ်စေ၊ မည်သို့ပင်ဖြစ်စေ ၎င်းတို့သည် ၎င်းတို့၏ တာဝန်နှင့် ဝတ္တရားကို ဖြည့်ဆည်းနေခြင်းသာ ဖြစ်သည်။ ၎င်းတို့က သင့်အား ပျိုးထောင်ပေးသည့် အကြောင်းရင်းက မည်သို့ဖြစ်စေ ၎င်းတို့၏ တာဝန်သာဖြစ်သည်။ ၎င်းတို့က သင့်အားမွေးဖွားခဲ့သောကြောင့် သင့်အတွက် တာဝန်ယူသင့်သည်။...မည်သို့ပင်ဖြစ်စေ သင့်အား ပျိုးထောင်ပေးခြင်းအားဖြင့် သင့်မိဘများသည် တာဝန်နှင့် ဝတ္တရားတစ်ခုကို ထမ်းဆောင်နေခြင်းဖြစ်သည်။ သင့်အား အရွယ်ရောက်စေရန် ပျိုးထောင်ခြင်းသည် ၎င်းတို့၏ တာဝန်နှင့် ဝတ္တရားဖြစ်သည်။ ပြီးလျှင် ဤအရာကို ကြင်နာခြင်းဟု မခေါ်ဆိုနိုင်ပေ။ ကြင်နာခြင်းဟု မခေါ်ဆိုနိုင်လျှင် ဤသည်မှာ သင်ခံစားသင့်သော အရာတစ်ခုမဟုတ်သလော။ (ဟုတ်ပါသည်။) ဤသည်မှာ သင်ခံစားသင့်သော အခွင့်အရေးတစ်မျိုးဖြစ်သည်။ သင်သည် သင့်မိဘများ၏ ပျိုးထောင်ခြင်းကို ခံရသင့်သည်။ အဘယ်ကြောင့်ဆိုသော် လူကြီးဘဝသို့ သင်မရောက်ခင်တွင် သင်ပါဝင်သော အခန်းကဏ္ဍသည် လူလားမြောက်အောင် ကျွေးမွေးသုတ်သင်ခြင်းခံရသော သားသမီးတစ်ယောက်၏ အခန်းကဏ္ဍ ဖြစ်သောကြောင့် ဖြစ်သည်။ ထို့ကြောင့် သင့်မိဘများသည် သင့်အပေါ် တာဝန်တစ်မျိုးကို ဖြည့်ဆည်းနေခြင်းသာဖြစ်ပြီး သင်က လက်ခံရရှိနေခြင်းသာ ဖြစ်သည်။ သို့သော် သင်သည် အသေအချာပင် ၎င်းတို့ထံမှ ကျေးဇူး၊ သို့မဟုတ် ကြင်နာမှုကို လက်ခံရရှိနေခြင်းမဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေကနေ နားလည်ရတာက ကိုယ့်သားသမီးတွေကို ပြုစုပျိုးထောင်ဖို့ဆိုတာ မိဘတွေအတွက် ဘုရားရဲ့ အချုပ်အခြာအာဏာရှိတဲ့ အမိန့်ဖြစ်တယ်ဆိုတာပဲ။ ကိုယ့်သားသမီးတွေကို ဂရုစိုက်တဲ့နေရာမှာ မိဘတွေက အခက်အခဲနဲ့ အားထုတ်မှု ဘယ်လောက် စိုက်ထုတ်ရပါစေ အဲဒါက တကယ်ကို သူတို့ရဲ့ တာဝန်နဲ့ ဝတ္တရားဖြစ်ပြီး ကြင်နာမှုလို့ ယူဆလို့မရဘူး။ အဲဒီလို မိသားစုတစ်စုမှာ ကြီးပြင်းရတာကလည်း ကျွန်တော့်အတွက် ဘုရားရဲ့ အစီအစဉ်တစ်ခုဖြစ်ပြီး ကျွန်တော့်ကို ပြုစုပျိုးထောင်တဲ့နေရာမှာ ကျွန်တော့်မိဘတွေက ဆင်းရဲဒုက္ခဘယ်လောက် ခံစားရပါစေ ဘယ်လို အဖိုးအခမျိုးကို ပေးရပါစေ သူတို့တာဝန်နဲ့ ဝတ္တရားတွေကို သူတို့ ဖြည့်ဆည်းနေတာ သက်သက်ပါပဲ။ ဒါကို ဘုရားက သတ်မှတ်ပြီးသားဖြစ်သလို ကြင်နာမှုအနေနဲ့ သဘောမထားသင့်ဘူး။ ပြီးတော့ သူတို့ကို ကျွန်တော် ပြန်ဆပ်ဖို့ မလိုအပ်ဘူး။ ကျွန်တော့်ကို ဂရုစိုက်ပြီး ချစ်ပေးဖို့ ဘုရားက မိထွေးတစ်ယောက်ကို စီစဉ်ပေးခဲ့ပြီး ဒါက ဘုရားရဲ့ ကျေးဇူးတော်ပဲ။ ဒါကြောင့် ဘုရားကို ကျွန်တော် ကျေးဇူးတင်သင့်ပြီး ကျွန်တော့် မိဘတွေကို ဂုဏ်တွေအားလုံး မခွဲပေးသင့်ဘူး။ ဒါပေမဲ့ သမ္မာတရားကို ကျွန်တော် နားမလည်ခဲ့တဲ့အပြင် ကျွန်တော့် မိဘတွေမရှိရင် ကျွန်တော် ဘာမှရှိမှာမဟုတ်ဘူး၊ ကျွန်တော့်ရဲ့ ကံအကြောင်းမလှတဲ့ ဘဝကို ပြောင်းလဲပေးတာက ကျွန်တော့်မိခင်ရဲ့ ချစ်ခြင်းမေတ္တာဖြစ်တယ်လို့ ကျွန်တော် ယုံကြည်ခဲ့တယ်။ သူက ကျွန်တော့် မွေးမိခင်မဟုတ်ပေမဲ့ ကျွန်တော့်မွေးမိခင်ထက်တောင် ကျွန်တော်နဲ့ နီးစပ်ခဲ့တယ်။ ဒါကြောင့် သူ့ကို ကျွန်တော့်ဘဝမှာ အရေးကြီးဆုံး လူအနေနဲ့ သဘောထားခဲ့ပြီး သူ့ရဲ့ ချစ်ခင်တဲ့ ဂရုစိုက်မှုအတွက် ကျွန်တော်သူ့ကို တင်တဲ့အကြွေးကို အမြဲ ပြန်ဆပ်ချင်ခဲ့တယ်။ ဒါပေမဲ့ ဘုရားကို စိတ်ကျေနပ်စေဖို့ ကျွန်တော့်တာဝန်တွေကို ဘယ်လိုထမ်းဆောင်ရမယ်ဆိုတာ မစဉ်းစားခဲ့ဘူး။ ကျွန်တော်က အရမ်းကို လူ့သဘာဝ ကင်းမဲ့နေခဲ့တာ မဟုတ်လား။ အဲဒါဟာ မိဘတွေက ကလေးထိန်းတစ်ယောက် ငှားပြီး သူတို့ကလေးကို အချိန်ကာလတစ်ခုကြာ ဂရုစိုက်ပေးဖို့ အပ်ပြီးတော့ ကလေးထိန်းက ကလေး လိုအပ်သမျှတိုင်းကို ထောက်ပံ့ပေးသလိုမျိုးပေါ့။ ဒါပေမဲ့ ဒီကလေးက ကလေးထိန်းကိုပဲ သူ့မိခင်အနေနဲ့ အသိအမှတ်ပြုတဲ့အပြင် ကလေးထိန်းရဲ့ ဂရုစိုက်မှုကိုပဲမြင်ပြီးတော့ သူ့မိဘတွေက သူ့အတွက် လုပ်ပေးခဲ့သမျှအားလုံးကို အသိအမှတ်မပြုရင် ဒါက မိဘတွေရဲ့ နှလုံးသားကို ကြေကွဲစေမှာ မဟုတ်လား။ ဒါက တကယ် ကျေးဇူးကန်းပြီး အရေးကြီးတာနဲ့ အရေးမကြီးတာကို ပြောင်းပြန်လှန်လိုက်တာပဲဖြစ်မှာ မဟုတ်လား။ ကျွန်တော့်အသက်က ဘုရားဆီကလာတာဖြစ်ပြီး ဒီနေ့ထိ ရှင်သန်ခဲ့တာက ဘုရားရဲ့ ကွယ်ကာမှုနဲ့ ဂရုစိုက်မှုကြောင့်ဖြစ်ပါတယ်။ ကျွန်တော့်မိဘတွေက ကျွန်တော့်ကို ပြုစုပျိုးထောင်တာက သူတို့တာဝန်နဲ့ ဝတ္တရားတွေကို သူတို့ ဖြည့်တာသက်သက်ပါ။ ဒီကိစ္စမှာ ကြင်နာမှုနဲ့ဆိုင်တဲ့ အယူအဆ မရှိပါဘူး။ ကျွန်တော့်မိဘတွေကို အကြွေးရှင်တွေလို ကျွန်တော် မမြင်သင့်ဘူး။ အဲဒီအစား အရာခပ်သိမ်းအပေါ် အချုပ်အခြာအာဏာရှိတဲ့ ဘုရားကို ကျေးဇူးတင်ပြီး ကျေးဇူးဆပ်သင့်တယ်။ သားသမီးဝတ်ကျေပွန်မှုကြောင့် ကျွန်တော်က ဘုရားရှေ့မှာ ကိုယ့်တာဝန်တွေကို မထမ်းဆောင်ရင် အသိစိတ်မရှိ ကျေးဇူးကန်းတဲ့ အကောင်ယုတ်တစ်ယောက် တကယ် ဖြစ်မှာပဲ။ ဘုရားကို စိတ်ကျေနပ်စေဖို့ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ဖို့ ကြိုးစားတာက အရည်အချင်းပြည့်မီတဲ့ ဖန်ဆင်းခံနဲ့ အသိစိတ် ဆင်ခြင်တုံတရားရှိတဲ့ လူတစ်ယောက်အဖြစ် ထိုက်တန်စေတဲ့အရာပဲ။ ကျွန်တော့် မိဘတွေကို ဂရုစိုက်ဖို့ ကျွန်တော် အိမ်ပြန်သွားခဲ့ရင် သားသမီးဝတ်ကျေပွန်တဲ့ သားတစ်ယောက်အနေနဲ့ တခြားလူတွေရဲ့ ချီးမွမ်းတာကို ခံရရင်တောင် ဘုရားရဲ့ အသိအမှတ်ပြုတာ မရရင် ဒီအရာရဲ့ အရေးပါမှုက ဘာများဖြစ်မလဲ။

နောက်ပိုင်းမှာ ဆုတောင်းပြီး ဘုရားရဲ့ လမ်းပြမှုကို ရှာဖို့ ဘုရားရှေ့ကို ကျွန်တော်လာခဲ့ပြီးတော့ သမ္မာတရား စည်းမျဉ်းတွေအတိုင်း ကျွန်တော့် မိဘတွေကို ဘယ်လိုဆက်ဆံရမယ်ဆိုတာ မေးခဲ့တယ်။ နောက်တော့ ဒီဘုရားနှုတ်ကပတ်တော်တွေကို ဖတ်ရတယ်။ “သင်၏ အသက်ရှင်မှု ပတ်ဝန်းကျင်နှင့် သင့်ကိုယ်သင် တွေ့ရှိရသည့် ဆက်စပ်အခြေအနေပေါ် အခြေခံ၍၊ သင်၏ မိဘများကို ရိုသေစွာပြုခြင်းသည် ဘုရားသခင်၏ စေခိုင်းချက်တာဝန်ကို သင် ပြီးပြည့်စုံစေခြင်းအပြင် သင်၏ တာဝန်ကို ထမ်းဆောင်ခြင်းတို့နှင့် ဆန့်ကျင်ကွဲလွဲမှုမရှိပါက၊ သို့မဟုတ် တစ်နည်းအားဖြင့်၊ သင်၏ မိဘများကို ရိုသေစွာပြုခြင်းသည် သင်၏တာဝန်အပေါ် သင်၏ သစ္စာစောင့်သိသော ဆောင်ရွက်ချက်တို့ကို သက်ရောက်မှုမရှိပါက၊ နှစ်ခုလုံးကို တစ်ချိန်တည်း သင် လက်တွေ့လုပ်ဆောင်နိုင်သည်။ သင့်အနေဖြင့် သင်၏ မိဘများနှင့် အပြင်ပန်းအားဖြင့် ကွဲကွာနေရန် မလိုအပ်သကဲ့သို့၊ ၎င်းတို့ကို အပြင်ပန်းအားဖြင့် စွန့်လွှတ် သို့မဟုတ် ငြင်းပယ်ရန် မလိုအပ်ပေ။ မည်သည့်အခြေအနေတွင် ဤအရာကို ကျင့်သုံးရသနည်း။ (မိမိ၏ မိဘများကို ရိုသေစွာပြုခြင်းသည် မိမိတာဝန်ကို ထမ်းဆောင်ခြင်းနှင့် ဆန့်ကျင်ကွဲလွဲမှု မရှိသည့်အချိန်တွင် ဖြစ်ပါသည်။) မှန်ပေ၏။ တစ်နည်းအားဖြင့်၊ သင်၏ မိဘများသည် ဘုရားသခင်၌ သင်၏ ယုံကြည်မှုကို ဟန့်တားရန် မကြိုးစားသကဲ့သို့၊ ၎င်းတို့သည်လည်း ယုံကြည်သူများဖြစ်ပြီး၊ သင်၏ တာဝန်ကို သစ္စာစောင့်သိစွာ ထမ်းဆောင်ရန်နှင့် ဘုရားသခင်၏ စေခိုင်းချက်တာဝန်ကို ဖြည့်ဆည်းရန် သင့်အား အမှန်တကယ် ထောက်ပံ့ပြီး အားပေးပါက၊ သင်၏ မိဘများနှင့် သင်၏ ဆက်ဆံရေးသည် ပုံမှန် စကားသဘောအရ ဆွေမျိုးများကြား ဇာတ ပကတိဆက်ဆံရေးတစ်ခုမဟုတ်သကဲ့သို့၊ အသင်းတော်၏ ညီအစ်ကို မောင်နှမများကြား ဆက်ဆံရေးတစ်ခု ဖြစ်သည်။ ဤသို့ဆိုလျှင် ၎င်းတို့ကို အသင်းတော်၏ ညီအစ်ကို မောင်နှမများအဖြစ် ဆက်ဆံခြင်းအပြင်၊ ၎င်းတို့အတွက် သင်၏ သားသမီးဝတ်ဆိုင်ရာ တာဝန်အနည်းငယ်ကိုလည်း ဖြည့်ဆည်းပေးရမည်ဖြစ်သည်။ သင်သည် ၎င်းတို့ကို အပိုထပ်ဆောင်း အလေးထားမှုပြရမည်။ သင်၏ တာဝန်ထမ်းဆောင်မှုကို မထိခိုက်သရွေ့၊ ဆိုလိုသည်မှာ၊ သင်၏ စိတ်နှလုံးသည် ၎င်းတို့၏ ဘောင်ခတ်ခြင်းမခံရသရွေ့၊ ၎င်းတို့ နေကောင်းကျန်းမာခြင်းရှိသလားဆိုသည်ကို မေးရန်နှင့် ၎င်းတို့အတွက် အလေးထားမှု အနည်းငယ် ပြရန် သင်၏ မိဘများကို သင် ဖုန်းခေါ်ဆိုနိုင်သည်။ ၎င်းတို့ကို အနည်းငယ်သော အခက်အခဲများအား သင် ကူညီဖြေရှင်းပေးနိုင်ပြီး၊ ၎င်းတို့၏ ဘဝ ပြဿနာအချို့ကို ကူညီကိုင်တွယ်ပေးနိုင်ကာ ၎င်းတို့၏ အသက်ဝင်ရောက်မှုအရ ၎င်းတို့တွင်ရှိသည့် အခက်အခဲအချို့ကိုပင် သင် ကူညီဖြေရှင်းပေးနိုင်သည်။ ဤအရာအားလုံးကို သင် လုပ်ဆောင်နိုင်သည်။ တစ်နည်းအားဖြင့်၊ သင်၏ မိဘများက ဘုရားသခင်၌ သင်၏ ယုံကြည်မှုကို ပိတ်ဆို့ခြင်းမရှိပါက၊ ၎င်းတို့နှင့် ဤဆက်ဆံရေးကို သင် ထိန်းသိမ်းသင့်ပြီး၊ ၎င်းတို့အတွက် သင်၏ တာဝန်များကို ဖြည့်ဆည်းသင့်သည်။ သင်သည် ၎င်းတို့အတွက် အဘယ်ကြောင့် အလေးထားမှု ပြသင့်သနည်း၊ ၎င်းတို့ကို စောင့်ရှောက်ကာ နေကောင်းကျန်းမာခြင်းရှိသလားဆိုသည်ကို မေးမြန်းသင့်သနည်း။ အဘယ်ကြောင့်ဆိုသော် သင်သည် ၎င်းတို့၏ ကလေးဖြစ်ပြီး ၎င်းတို့နှင့် ဤဆက်နွှယ်မှုရှိသောကြောင့်ဖြစ်သည်။ သင့်ထံတွင် အခြားသော တာဝန်အမျိုးအစား ရှိပြီး၊ ဤတာဝန်ကြောင့်၊ ၎င်းတို့ကို အနည်းငယ် သာ၍ သာကြောင်းမာကြောင်း သတင်းမေးရမည်ဖြစ်ပြီး၊ သာ၍ ထိရောက်သော အကူအညီကို ၎င်းတို့အား ပေးရမည်ဖြစ်သည်။ ထိုအရာက သင်၏ တာဝန်ထမ်းဆောင်မှုကို မထိခိုက်သရွေ့၊ ပြီးလျှင် သင်၏ မိဘများက ဘုရားသခင်၌ သင်၏ ယုံကြည်မှုနှင့် သင်၏ တာဝန် ထမ်းဆောင်မှုတို့ကို မတားဆီး၊ မနှောင့်ယှက်သကဲ့သို့ သင့်ကို ဆွဲလည်းဆွဲမထားသရွေ့၊ ၎င်းတို့အတွက် သင်၏ တာဝန်ကို ဖြည့်ဆည်းခြင်းသည် သဘာဝကျပြီး သင့်တော်ကာ၊ ဤအရာကို သင်၏ အသိစိတ်က သင့်ကို အပြစ်မတင်သည့် အတိုင်းအတာထိ သင် လုပ်ဆောင်ရမည်ဖြစ်သည်။ ဤသည်မှာ သင် ပြည့်မီရမည့် အနိမ့်ဆုံး စံနှုန်း ဖြစ်သည်။ သင့်အခြေအနေများ၏ သက်ရောက်မှုနှင့် အဟန့်အတားများကြောင့် အိမ်တွင်ရှိသော သင်၏ မိဘများကို သင် ရိုသေစွာမပြုနိုင်ပါက၊ ဤစည်းမျဉ်းကို သင် ထိန်းသိမ်းရန် မလိုအပ်ပေ။ သင်သည် ဘုရားသခင်၏ စီစဉ်ညွှန်ကြားမှုများကို ဝန်ခံပြီး၊ သူ၏ အစီအစဉ်များကို ကျိုးနွံနာခံသင့်ကာ သင်၏ မိဘများကို ရိုသေစွာပြုခြင်းအား မရမကလုပ်ဆောင်ရန် မလိုအပ်ပေ။ ဘုရားသခင်က ဤအရာကို ရှုတ်ချပါသလော။ ဘုရားသခင်က ဤအရာကို မရှုတ်ချပေ။ သူသည် လူတို့အား ဤအရာကို အတင်အဓမ္မ မလုပ်ဆောင်စေပေ။ ယခု မည်သည့်အရာကို ငါတို့ မိတ်သဟာယပြုနေကြပါသနည်း။ လူတို့အနေဖြင့် မိမိတို့၏ မိဘများကို ရိုသေစွာပြုခြင်းသည် မိမိတို့၏ တာဝန်ကို ထမ်းဆောင်ခြင်းနှင့် ကွဲလွဲဆန့်ကျင်သည့်အခါ မည်သို့ လက်တွေ့လုပ်ဆောင်သင့်သည်ဆိုသည်နှင့်ပတ်သက်၍ ငါတို့ မိတ်သဟာယ ပြုနေကြခြင်း ဖြစ်သည်။ ငါတို့သည် လက်တွေ့လုပ်ဆောင်မှုနှင့် သမ္မာတရား၏ စည်းမျဉ်းများကို မိတ်သဟာယပြုနေကြခြင်း ဖြစ်သည်။ သင့်အနေဖြင့် မိမိ၏ မိဘများကို ရိုသေစွာပြုရန် တာဝန်တစ်ခု ရှိပြီး၊ အခြေအနေများက အခွင့်ပေးပါက၊ ဤတာဝန်ကို ဖြည့်ဆည်းနိုင်သော်လည်း၊ သင်၏ ခံစားချက်များဖြင့် သင် ဘောင်ခတ်မခံသင့်ပေ။ ဥပမာအားဖြင့် သင်၏ မိဘများထဲမှ တစ်ဦးသည် နာမကျန်းဖြစ်ပြီး၊ ဆေးရုံသွားရမည်ဖြစ်ကာ သူတို့ကို စောင့်ရှောက်ရန် မည်သူမျှမရှိသကဲ့သို့ သင်သည် အိမ်ပြန်ဖို့ရန်မှာ မိမိတာဝန်နှင့် အလုပ်အလွန်များပါက၊ မည်သည့်အရာကို သင် လုပ်ဆောင်သင့်သနည်း။ ဤကဲ့သို့သော အချိန်များတွင်၊ သင်၏ ခံစားချက်များဖြင့် သင် ဘောင်ခတ်ခံ၍ မရနိုင်ပေ။ ထိုကိစ္စနှင့်ပတ်သက်၍ သင် ဆုတောင်းသင့်သည်၊ ဘုရားသခင်ထံ အပ်နှံပြီး ဘုရားသခင်၏ စီစဉ်ညွှန်ကြားမှုများအတိုင်း ဖြစ်စေသင့်သည်။ ဤသည်မှာ သင် ရှိသင့်သည့် သဘောထားမျိုး ဖြစ်သည်။ ဘုရားသခင်က သင့်မိဘများ၏ အသက်ကို ယူဆောင်လိုပြီး၊ သင့်ထံမှ ၎င်းတို့ကို သိမ်းယူသွားလိုပါက၊ သင် ကျိုးနွံနာခံသင့်ဆဲ ဖြစ်သည်။ လူအချို့က ‘ကျွန်ုပ် ကျိုးနွံနာခံပြီးဖြစ်သော်လည်း စိတ်မချမ်းမြေ့ဖြစ်နေဆဲဖြစ်ပြီး ထိုအကြောင်းကို ရက်ချီပြီး ကျွန်ုပ် ငိုကြွေးနေမိခဲ့သည်။ ဤသည်မှာ လူ့ဇာတိဆိုင်ရာ ခံစားချက် မဟုတ်လော’ဟု ဆိုကြသည်။ ဤသည်မှာ လူ့ဇာတိဆိုင်ရာ ခံစားချက် မဟုတ်၊ လူသား၏ ကြင်နာသနားခြင်း ဖြစ်သည်။ လူ့သဘာဝကို ပိုင်ဆိုင်ခြင်းဖြစ်ပြီး ဘုရားသခင်က ထိုအရာကို မရှုတ်ချပေ။...သင့် ခံစားမှုများဖြင့် သင် ပိတ်မိနေပြီး၊ ဤအရာက သင့်တာဝန် ထမ်းဆောင်မှုကို ကြန့်ကြာစေပါက၊ ယင်းမှာ ဘုရားသခင်၏ ရည်ရွယ်ချက်များနှင့် လုံးဝ ဆန့်ကျင်ပေသည်။ သင် ထိုသို့လုပ်ဆောင်ဖို့ ဘုရားသခင်က မည်သည့်အခါတွင်မျှ မလိုအပ်ခဲ့ပေ။ သင့်မိဘများအတွက် သင်၏ တာဝန်များကို ဖြည့်ဆည်းရန်သာ ဘုရားသခင် တောင်းဆိုသည်၊ ထိုမျှသာ ဖြစ်သည်။ ယင်းမှာ သားသမီးဝတ် ရှိခြင်းကို ဆိုလိုသောအရာ ဖြစ်သည်။ ဘုရားသခင်က ‘မိမိ၏ မိဘများကို ရိုသေစွာပြုခြင်း’အပေါ် ပြောဆိုသည့်အခါ၊ ထိုအတွက် ဆက်စပ်အခြေအနေတစ်ခု ရှိ၏။ သင်သည် အခြေအနေမျိုးစုံအောက်တွင် စွမ်းဆောင်ရရှိနိုင်သည့် တာဝန်အနည်းငယ်ကိုသာ ဖြည့်ဆည်းရန် လိုအပ်၏၊ ထိုမျှသာ ဖြစ်သည်။ သင်၏ မိဘများ စိုးရိမ်ဖွယ် နာမကျန်းဖြစ်ခြင်း သို့မဟုတ် သေဆုံးခြင်း ရှိမရှိဆိုသည်အတွက်မူ၊ ဤအရာများကို ဆုံးဖြတ်ရန်မှာ သင့်သဘောအတိုင်း ဖြစ်ပါသလော။ ၎င်းတို့၏ ဘဝများ မည်သို့ဖြစ်သည်၊ မည်သည့်အချိန်တွင် ၎င်းတို့ သေသည်၊ မည်သည့် ရောဂါကြောင့် ၎င်းတိသေသည်၊ သို့မဟုတ် မည်သို့ သေကြသည်ဆိုသည့် ဤအရာများသည် သင်နှင့် ပတ်သက်မှု တစ်ခုတလေ ရှိပါသလော။ (မရှိပါ။) ထိုအရာများသည် သင်နှင့် မည်သို့မျှ ပတ်သက်ခြင်း မရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၄)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ စည်းမျဉ်းတွေနဲ့ လက်တွေ့လုပ်ဆောင်မှု လမ်းကြောင်းတစ်ခုရခဲ့တယ်။ သင့်တော်တဲ့ အခြေအနေအောက်မှာ ကျွန်တော့်တာဝန်တွေကို ကျွန်တော် အိမ်မှာလုပ်နိုင်ရင် ကျွန်တော့်မိဘတွေကို သားသမီးဝတ်ကျေပွန်ပြီး စောင့်ရှောက်လို့ရပေမဲ့ သူတို့ကို ဂရုစိုက်ဖို့ အခြေအနေတွေက မပေးရင် ဒီအတွက် ဘုရားက ကျွန်တော့်ကို ရှုတ်ချမှာမဟုတ်ပါဘူး။ ဒီအကြောင်းကို တွေးတဲ့အခါ ဒါဟာ ကျွန်တော့်မိဘတွေကို ကျွန်တော် ဂရုမစိုက်ချင်တဲ့ကိစ္စမဟုတ်ဘဲ စီစီပီရဲ့ ဖမ်းဆီးတာကို ကျွန်တော်ခံရပြီး သူတို့ရဲ့ အနီးကပ်စောင့်ကြည့်မှုအောက်မှာ ကျွန်တော် ရှိနေခဲ့ရလို့ပါပဲ။ ကျွန်တော့်အနေနဲ့ အိမ်မှာ ဘုရားကို ယုံကြည်ပြီး ကိုယ့်တာဝန်တွေကို ဆက်လုပ်ခဲ့ရင် ထပ်အဖမ်းခံရပြီး ပိုတောင် လူမဆန်တဲ့ နှိပ်စက်မှုကို ခံရမှာပဲ။ အနာဂတ်မှာ သင့်တော်တဲ့ အခြေအနေတွေ သူ့ဘာသာရှိလာပြီး အိမ်ပြန်ဖို့ အခွင့်အရေးရှိရင် ကျွန်တော့်မိဘတွေအပေါ် ကျွန်တော် သားသမီးဝတ် ကျေပွန်ပြီး သူတို့နဲ့ ဘုရားနှုတ်ကပတ်တော်တွေကို မိတ်သဟာယဖွဲ့မယ်။ ဒါပေမဲ့ အဲဒီအခြေအနေတွေ မရှိရင်လည်း ဘုရားရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်တော် ကျိုးနွံနာခံပြီး ကျွန်တော့်တာဝန်တွေကို ကောင်းကောင်း ထမ်းဆောင်နေဦးမှာပါ။ ကျွန်တော့်မိဘတွေရဲ့ ကျန်းမာရေးနဲ့ သူတို့ အိုမင်းတဲ့အရွယ်မှာ သူတို့ရဲ့ ပူပန်မှုနဲ့စပ်လျဉ်းလို့ ဘုရားကို ကျွန်တော် ဆုတောင်းပြီး ဒီအရာတွေကို သူ့ဆီ အပ်နှံသင့်တယ်။ ဘုရားက လူသားမျိုးနွယ်ကို ဖန်ဆင်းခဲ့ပြီး မွေးဖွာခြင်း၊ အိုနာသေခြင်း နိယာမတွေကို စီစဉ်ခဲ့တာပါ။ ပြီးတော့ သမိုင်းတစ်လျှောက်မှာ ဒီနိယာမကို ဘယ်သူကမှ အာခံလို့မရခဲ့တဲ့အပြင် ဘုရားရဲ့ အချုပ်အခြာအာဏာနဲ့ အစီအစဉ်တွေက ဘယ်သူကမှ မရှောင်ရှားနိုင်ခဲ့ဘူး။ မိဘတွေက အရွယ်ရလာတဲ့အခါ ရောဂါတစ်ခုခုဖြစ်တာက ပုံမှန်နိယာမတစ်ခုဖြစ်ပြီး ဒါကို ရှောင်လွဲလို့မရပါဘူး။ ဒါ့အပြင် သူတို့ဘေးမှာ ကျွန်တော် နေပေးရင်တောင် တကယ် ဘာကို လုပ်ပေးနိုင်မှာလဲ။ သူတို့ရဲ့ဆင်းရဲဒုက္ခထဲမှာ ကျွန်တော် သူတို့နေရာကို ယူပေးလို့ရမှာလား။ ဒါ့အပြင် သူတို့ကို ဂရုစိုက်ပေးဖို့ ကျွန်တော့်ညီ ရှိတယ်လေ။ လူတိုင်းက လျှောက်ရမဲ့ကိုယ်ပိုင် လမ်းကြောင်းနဲ့ ဘဝမှာ ဖြတ်သန်းရမဲ့ အတွေ့အကြုံတွေ ရှိပြီး ဒါတွေကို တခြားလူတွေက အစားထိုးလို့မရဘူး ပြောင်းလဲပေးလို့ မရပါဘူး။ ကျွန်တော့်မိဘတွေရဲ့ ကံကြမ္မာက ဘုရားလက်ထဲမှာရှိတယ်။ ကျွန်တော် လုပ်နိုင်တာက သူတို့အတွက် ဆုတောင်းပေးပြီး ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ပါပဲ။ ဒါက ကျွန်တော် ပိုင်ဆိုင်သင့်တဲ့ ဆင်ခြင်တုံတရားပဲ။

ဒီအတွေ့အကြုံကတစ်ဆင့် ကျွန်တော် နားလည်လာတာက လူတွေက ကောင်းမြတ်ပြီး မှန်ကန်တယ်လို့ မြင်တဲ့အပြင် လူ့ကျင့်ဝတ် သိက္ခာနဲ့ဆိုင်တဲ့ လူကြိုက်များတဲ့ အယူအဆတွေနဲ့ ကိုက်ညီတဲ့အရာအဖြစ် မြင်ကြတဲ့ ရိုးရာယဉ်ကျေးမှုနဲ့ ဘိုးဘပိုင် အမွေအနှစ်ဆိုင်ရာ အယူအဆတွေဟာ သမ္မာတရား မဟုတ်တဲ့အပြင် လူသားမျိုးနွယ်အတွက် ဘုရားရဲ့ သတ်မှတ်ချက်တွေ မဟုတ်သလို လူသား အပြုအမူအတွက် စံနှုန်းတွေလည်း မဟုတ်ဘူးဆိုတာပဲ။ ဘုရားနှုတ်ကပတ်တော်တွေပဲ သမ္မာတရားဖြစ်ပြီး လူတွေက လိုက်လျှောက်သင့်တယ်။ ဘုရားနှုတ်ကပတ်တော်တွေနဲ့ သမ္မာတရားအတိုင်း အသက်ရှင်မှပဲ လူတစ်ယောက်ကို အသိစိတ်နဲ့ ဆင်ခြင်တုံတရားရှိတယ်လို့ အမှန်တကယ် ယူဆလို့ရတယ်။ ကျွန်တော့်မိဘရဲ့ ကြင်နာမှုကို ဘယ်လို သဘောထားရမယ်ဆိုတာကို နားလည်ခွင့်ပေးပြီး ရိုးရာစိတ်ကူးအယူအဆတွေရဲ့ ချည်နှောင်တာ ဘောင်ခတ်တာကိုမခံရတော့အောင် အခွင့်ပေးတာက ဘုရားနှုတ်ကပတ်တော်တွေပဲ ဖြစ်ပါတယ်။ ဘုရားရဲ့ ကျေးဇူးတော်ကို ချီးမွမ်းပါတယ်။


၂၃။ ကြီးကြပ်မှုကို ငြင်းဆန်ခြင်းအပေါ် ဆင်ခြင်သုံးသပ်ခြင်းများ

လီဂေါ်၊ တရုတ်ပြည်

ဒီသုံးလေးနှစ်အတွင်းမှာ အသင်းတော်ရဲ့ ဖယ်ရှားရေးအလုပ်ကို ကျွန်မတာဝန်ယူခဲ့တယ်။ ဒီတာဝန်ကို တော်တော်ကြာကြာ ထမ်းဆောင်ခဲ့ပြီး စည်းမျဉ်းတချို့ကို နားလည်ထားတာကြောင့် ပုံမှန်ဆိုရင် ကျွန်မတာဝန်ကနေ ဖိအားသိပ်မခံစားရဘဲ အလုပ်ကို အေးအေးဆေးဆေး ပြီးအောင်လုပ်နိုင်ခဲ့တယ်။ မရည်ရွယ်ဘဲနဲ့ ကျွန်မဟာ ကိုယ့်စိတ်ကူးပေါက်ရာအတိုင်း တာဝန်ထမ်းဆောင်ပြီး အလုပ်ကို စိမ်ပြေနပြေနဲ့ လုပ်စပြုလာခဲ့တယ်။ သိပ်မကြာခင်မှာ ခေါင်းဆောင်တွေက ဖယ်ထုတ်ပစ်ဖို့ လိုအပ်တဲ့သူတွေကို ရွေးထုတ်ဖို့အတွက် စေ့စပ်သေချာတဲ့ စုံစမ်းစစ်ဆေးမှုတစ်ခုကို တောင်းဆိုခဲ့ပါတယ်။ ရွေးထုတ်ထားတဲ့သူတွေရဲ့ အမည်စာရင်းကို ခေါင်းဆောင်တွေကို ကျွန်မပေးခဲ့တယ်။ နောက်ပိုင်းမှာ သူတို့က အမည်စာရင်းထဲက လူတစ်ယောက်ချင်းစီရဲ့ အသေးစိတ်အချက်အလက်တွေအကြောင်း ကျွန်မကို ခဏခဏ မေးတယ်။ ပြီးတော့ ဖယ်ထုတ်ပစ်ရေးအတွက် အချက်အလက်ကုန်ကြမ်းတွေကို ဘယ်တော့ ပြီးအောင် စီစဉ်နိုင်မလဲ စတာတွေကို မေးခဲ့ကြတယ်။ ခေါင်းဆောင်တွေရဲ့ ကြီးကြပ်မှုနဲ့ စစ်ဆေးတာကို ကြုံရတော့ ကျွန်မ တွေးလိုက်တယ်။ “ငါ အဲဒီကိစ္စကို လုပ်နေပြီပဲ မဟုတ်ဘူးလား။ ငါ ဒီမှာ ဘာမှမလုပ်ဘဲ ထိုင်နေတာ မဟုတ်ဘူးလေ။ ငါ့ကို မယုံကြဘူးလား။ အချက်အလက်တွေ ဖြည့်စွက်တာနဲ့ အတည်ပြုတာကို ဒီလောက်မြန်မြန် ဘယ်လိုလုပ် လုပ်နိုင်မှာလဲ။ ဘာလို့ ဒီလောက် အနီးကပ် စစ်ဆေးနေရတာလဲ။ ငါ့ကို နည်းနည်း လွတ်လပ်ခွင့် ပေးလို့ မရဘူးလား”ပေါ့။ ဒါပေမဲ့ အဲဒီနောက်မှာ ကျွန်မ ဒါကို မြန်မြန်နဲ့ပြီးအောင်မလုပ်ရင် ခေါင်းဆောင်တွေက ကျွန်မမှာ ဝန်တာထားစိတ် မရှိဘူးလို့ ပြောနိုင်တယ်ဆိုတာ သဘောပေါက်သွားတယ်။ ဒါကြောင့် အချက်အလက်တွေကို အမြန်ဆုံး အတည်ပြုပြီး ဖြည့်စွက်ဖို့ကလွဲပြီး ရွေးချယ်စရာ မရှိခဲ့ဘူး။ အဲဒီနောက်မှာ ကျွန်မ နေ့တိုင်း အချိန်ဇယား ပြည့်နေအောင် လုပ်ခဲ့တယ်။ ဒီလိုလုပ်တာက ကျွန်မတာဝန်ထမ်းဆောင်နေတုန်းမှာ ချုပ်ထိန်းခံရသလို၊ ဖိနှိပ်ခံရသလို ခံစားရစေခဲ့တယ်။ နောက်ပိုင်းမှာ ကျွန်မအလုပ်ကို တင်ပြတဲ့အခါ ကျွန်မရဲ့ စုံစမ်းစစ်ဆေးမှုထဲက သီးခြားပုဂ္ဂိုလ်တချို့ရဲ့ အမည်စာရင်းကို မပေးခဲ့ဘူး။ ခေါင်းဆောင်တွေက ကျွန်မ အလုပ်ပြီးခါနီးပြီလို့ ထင်ပြီး အရင်ကလို ခဏခဏ စစ်ဆေးတာနဲ့ ကြီးကြပ်တာကို ရပ်လိုက်တယ်။ ဒါကြောင့် ကျွန်မရဲ့ အရေးတကြီးလုပ်ချင်စိတ် ပျောက်ဆုံးသွားခဲ့တာပေါ့။ တစ်ခါတလေဆို အချက်အလက်တွေ ဖြည့်စွက်ဖို့ကို မနက်ပိုင်းမှာလုပ်နိုင်တာ သိသာပါရဲ့နဲ့ အသင်းတော်ကို သွားဖို့ နေ့လည်အထိ အချိန်ဆွဲတတ်တယ်။ ကျွန်မမှာ ရှင်းရှင်းလင်းလင်း အစီအစဉ်လည်း မရှိဘူး၊ ကိစ္စတွေကို စိတ်ကူးပေါက်ရာအတိုင်း လုပ်ခဲ့တယ်။ နောက်ပိုင်းမှာ ခေါင်းဆောင်တွေက ဖယ်ထုတ်ပစ်ဖို့ လိုအပ်တဲ့သူတချို့ရဲ့ အမည်စာရင်းကို ကျွန်မ မတင်ပြခဲ့တာ သိသွားခဲ့ကြတယ်။ သူတို့က ကျွန်မကို ကိုယ့်တာဝန်မှာ တစ်ဇွတ်ထိုးနိုင်တာတွေ၊ ကြီးကြပ်မှုကို လက်မခံတာတွေ၊ ပြီးတော့ အသင်းတော်အလုပ်ကို လုံးဝ အလေးမထားတာတွေအတွက် ပြုပြင်ပေးခဲ့တယ်။ အဲဒီအချိန်မှာ ကျွန်မ အရမ်း အတိုက်အခံလုပ်စိတ် ဖြစ်မိတယ်။ ကျွန်မက သူတို့ကို အမည်စာရင်းအပြည့်အစုံ မတင်ပြခဲ့တာပဲရှိတာ၊ ဒါပေမဲ့ အဲဒါဟာ အဲဒီအလုပ်ကို မလုပ်နေခဲ့ဘူးဆိုတဲ့ သဘောမှမဟုတ်တာလို့ တွေးခဲ့တယ်။ နောက်ပြီးတော့လည်း ကျွန်မ တာဝန်ကို မနှောင့်နှေးစေခဲ့ဘူးလေ။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ကျွန်မ ဖတ်ခဲ့တယ်။ “အန္တိခရစ်တို့သည် ၎င်းတို့၏အလုပ်တွင် အခြားလူတို့အား ဝင်ရောက်စွက်ဖက်ခွင့်၊ စုံစမ်းမေးမြန်းခွင့်၊ သို့မဟုတ် မိမိတို့ကို ကြီးကြပ်ခွင့် ပေးရန် ၎င်းတို့ ငြင်းဆန်ကြသည်။ ၎င်းတို့အလုပ်ကို နောက်ဆက်တွဲလုပ်ရန်၊ သို့မဟုတ် ပို၍ သိရအောင်လုပ်ရန်၊ သို့မဟုတ် ကြီးကြပ်ရန်အတွက် ဘုရားအိမ်တော်က မည်သည့်အစီအစဉ်များကို ပြုလုပ်သည်ဖြစ်စေ ယင်းတို့ကို ကဖျက်ယဖျက်လုပ်ပြီး ငြင်းဆန်ရန် နည်းလမ်းမျိုးစုံကို ၎င်းတို့ အသုံးချလိမ့်မည်။ ဥပမာအားဖြင့် လူအချို့သည် အထက်က ပရောဂျက်တစ်ခု တာဝန်ပေးသည်ကို ခံရသောအခါ တိုးတက်မှုလုံးဝမရှိဘဲ အချိန်အတန်ကြာသွားသည်။ ၎င်းတို့သည် ထိုအလုပ်ကို လုပ်ဆောင်နေခြင်း ရှိမရှိ၊ သို့မဟုတ် အခြေအနေမည်သို့ရှိသည်၊ သို့မဟုတ် ကြားဖြတ်ဝင်ရောက်သော အခက်အခဲဖြစ်စေ၊ ပြဿနာဖြစ်စေ တစ်ခုတလေရှိမရှိတို့ကို အထက်အား မပြောပေ။ ၎င်းတို့သည် တုံ့ပြန်မှုမရှိ။ အချို့အလုပ်သည် အရေးတကြီးဖြစ်ပြီး နှောင့်နှေး၍မရ။ သို့တိုင်အောင် အလုပ်ကိုမပြီးဘဲ အချိန်ကြာရှည်စွာလုပ်ဆောင်လျက် အချိန်ဆွဲသည်။ ဤသို့ဆိုလျှင် အထက်က စုံစမ်းမေးမြန်းမှုများ ပြုရမည်။ အထက်က ဤသို့လုပ်ဆောင်သောအခါ ဤလူတို့က စုံစမ်းမေးမြန်းမှုများကို မခံနိုင်အောင် ရှက်ဖွယ်ဖြစ်သည်ဟု မြင်ပြီး စိတ်နှလုံး၌ အတိုက်အခံဖြစ်ကြသည်။ ‘ကျွန်ုပ်သည် ဤအလုပ်ကို တာဝန်ပေးခြင်းခံရသည်မှာ ဆယ်ရက်ခန့်သာရှိသည်။ ရင်းနှီးကျွမ်းဝင်မှု မရှိသေးပေ။ အထက်က စုံစမ်းမေးမြန်းမှုများ ပြုနေပြီဖြစ်သည်။ လူတို့အပေါ် ၎င်းတို့၏ သတ်မှတ်ချက်များသည် မြင့်လွန်းခြင်းပင်ဖြစ်သည်’ ဟူ၍ ဖြစ်သည်။ ၎င်းတို့ကို ကြည့်လော့၊ စုံစမ်းမေးမြန်းခြင်းတွင် အမှားများရှာနေကြခြင်းဖြစ်သည်။ ဤတွင် ပြဿနာသည် အဘယ်နည်း။ ငါ့ကို ပြောလော့၊ အထက်က စုံစမ်းမေးမြန်းမှုများ ပြုခြင်းသည် အလွန်ပင် သာမန်ဖြစ်သည်မဟုတ်လော။ ယင်း၏ တစ်ပိုင်းမှာ အလုပ်တိုးတက်မှု၏ အခြေအနေအကြောင်းနှင့် ဖြေရှင်းရန် မည်သည့်အခက်အခဲများ ကျန်ရှိသည်ကိုပါ ပို၍သိလိုခြင်းဖြစ်သည်။ ထိုအရာအပြင် ဤအလုပ်ကို ၎င်းတို့ တာဝန်ပေးခဲ့သောလူများက မည်သည့်အစွမ်းအစမျိုး ရှိသည်ကိုလည်းကောင်း၊ ပြဿနာများကို ၎င်းတို့ အမှန်တကယ်ဖြေရှင်းနိုင်ပြီး အလုပ်ကို ကောင်းစွာ လုပ်ဆောင်နိုင်မည်၊ မလုပ်ဆောင်နိုင်မည်ကိုလည်းကောင်း ပို၍သိလိုခြင်းဖြစ်သည်။ အထက်က အဖြစ်မှန်များကို အရှိအတိုင်း သိလိုသည်။ အချိန်အများစုတွင် ၎င်းတို့သည် ထိုသို့သောအခြေအနေများတွင် စုံစမ်းမေးမြန်းမှုများ ပြုသည်။ ယင်းသည် ၎င်းတို့ လုပ်ဆောင်သင့်သော အရာတစ်ခုမဟုတ်သလော။ ပြဿနာများအား မည်သို့ဖြေရှင်းရမည်ကို သင်မသိသကဲ့သို့ အလုပ်အား သင်မကိုင်တွယ်နိုင်မည်ကို အထက်က စိတ်ပူသည်။ ဤအတွက်ကြောင့် ၎င်းတို့က စုံစမ်းမေးမြန်းမှုများပြုရခြင်း ဖြစ်သည်။ အချို့သောလူတို့သည် ဤသို့သော စုံစမ်းမေးမြန်းခြင်းများကို အလွန်ပင် အတိုက်အခံဖြစ်ပြီး စက်ဆုပ်သည်။ ၎င်းတို့သည် လူတို့အား စုံစမ်းမေးမြန်းမှုများ ပြုခွင့်ပေးလိုစိတ်မရှိဘဲ လူတို့က ဤသို့ပြုသရွေ့ ၎င်းတို့သည် အတိုက်အခံဖြစ်ပြီး အစဉ်သဖြင့် သံသယများဖြစ်ကာ ‘၎င်းတို့သည် အဘယ်ကြောင့် အစဉ်သဖြင့် စုံစမ်းမေးမြန်းမှုများပြုပြီး ပို၍သိရှိရန် စူးစမ်းနေသနည်း။ ငါ့ကို မယုံကြည်ဘဲ အထင်သေးခြင်းလော။ ငါ့ကို မယုံကြည်လျှင် သူတို့သည် ငါ့ကို အသုံးမပြုသင့်’ ဟူ၍ အစဉ် အပြန်အလှန်စဉ်းစားသည်။ အထက်၏ စုံစမ်းမေးမြန်းခြင်းနှင့် ကြီးကြပ်ခြင်းကို ၎င်းတို့ လုံးဝ နားမလည်ဘဲ အတိုက်အခံပြုသည်။ ဤသို့သော လူများ၌ ဆင်ခြင်တုံတရားရှိသလော။ ၎င်းတို့သည် အဘယ်ကြောင့် အထက်ကို စုံစမ်းမေးမြန်းမှုများပြုခွင့်၊ ၎င်းတို့ကို ကြီးကြပ်ခွင့် မပြုသနည်း။ ထို့အပြင် ၎င်းတို့သည် အဘယ်ကြောင့် အတိုက်အခံဖြစ်ပြီး အာခံသနည်း။ ဤတွင် ပြဿနာက အဘယ်နည်း။ ၎င်းတို့၏ တာဝန်ထမ်းဆောင်မှုသည် ထိရောက်မှုရှိမရှိ၊ အလုပ်တိုးတက်မှုကို နှောင့်နှေးစေမည် ဟုတ်မဟုတ် ဆိုသည်ကို ၎င်းတို့ ဂရုမစိုက်။ ၎င်းတို့တာဝန်ကို ထမ်းဆောင်သောအခါ၌ သမ္မာတရားစည်းမျဉ်းများကို မရှာဖွေဘဲ ၎င်းတို့အလိုရှိသည့် မည်သည့်အရာကိုမဆို လုပ်ဆောင်သည်။ ရလဒ်များအကြောင်းကို၊ သို့မဟုတ် အလုပ်၏ ထိရောက်မှုကို မတွေးပေ။ ပြီးလျှင် ဘုရားအိမ်တော်၏ အကျိုးစီးပွားများကို လုံးဝ မတွေးပေ။ ဘုရားသခင် ရည်ရွယ်ပြီး တောင်းဆိုသည့်အရာများကိုဆိုလျှင် ပို၍ပင် မတွေးပေ။ ၎င်းတို့၏ အတွေးမှာ ‘ငါ၏ တာဝန်ကို ထမ်းဆောင်ခြင်းအတွက် ငါ့တွင် ကိုယ်ပိုင်နည်းလမ်းများ၊ လုပ်ရိုးလုပ်စဉ်များရှိသည်။ ငါ့ကို အလွန်အကျွံမတောင်းဆိုနှင့်၊ သို့မဟုတ် အလွန်အသေးစိတ် မတောင်းဆိုနှင့်။ ငါ၏တာဝန်ကို လုပ်ဆောင်နိုင်ခြင်းက လုံလောက်နေပြီ ဖြစ်သည်။ ငါသည် အလွန်မောပန်းနွမ်းနယ်၍၊ သို့မဟုတ် ဒုက္ခခံ၍ မရပါ’ ဟူ၍ ဖြစ်သည်။ ၎င်းတို့အလုပ်ကို ပိုသိရန် အထက်က စုံစမ်းမေးမြန်းခြင်းများ၊ ကြိုးပမ်းမှုများကို ၎င်းတို့ နားမလည်ပေ။ ၎င်းတို့၏ ဤနားလည်မှုကင်းမဲ့ခြင်းတွင် မည်သည့်အရာ လိုအပ်နေသနည်း။ ကျိုးနွံနာခံခြင်းကို လိုအပ်နေခြင်း မဟုတ်လော။ တာဝန်သိစိတ်ကို လိုအပ်နေခြင်းမဟုတ်လော။ သစ္စာစောင့်သိမှုလော။ ၎င်းတို့သည် မိမိတို့၏ တာဝန်ထမ်းဆောင်ခြင်းတွင် အမှန်တကယ်ပင် တာဝန်သိပြီး သစ္စာစောင့်သိလျှင် ၎င်းတို့အလုပ်အပေါ် အထက်၏ စုံစမ်းမေးမြန်းမှုများကို ငြင်းပယ်မည်လော။ (ငြင်းပယ်မည်မဟုတ်။) ၎င်းတို့ နားလည်နိုင်လိမ့်မည်။ ၎င်းတို့က အမှန်တကယ် နားမလည်နိုင်လျှင် ဖြစ်နိုင်ချေတစ်ခုသာရှိသည်။ ၎င်းတို့တာဝန်ကို ၎င်းတို့၏ အသက်မွေးမှု၊ စားဝတ်နေရေးအဖြစ်မြင်ပြီး ယင်းအပေါ်၌ အရင်းအနှီးပြုကာ ၎င်းတို့ထမ်းဆောင်သည့်တာဝန်ကို ဆုလာဘ်ရယူရန် အခြေအနေနှင့် အလဲအလှယ်တစ်ခုအဖြစ် အစဉ်မှတ်ယူသည်။ ၎င်းတို့သည် ဘုရားသခင်၏ တာဝန်ပေးစေခိုင်းချက်ကို ၎င်းတို့၏တာဝန်၊ ၎င်းတို့၏ ဝတ္တရားအဖြစ် မှတ်ယူရန် ကြိုးပမ်းခြင်းလုံးဝမရှိဘဲ အထက်နှင့် အဆင်ပြေရန် သိက္ခာရှိသော အလုပ်အနည်းငယ်ကိုသာ လုပ်လိမ့်မည်။ ထို့ကြောင့် အထက်က ၎င်းတို့အလုပ်ကို စုံစမ်းမေးမြန်းမှုများ ပြုသောအခါ၊ သို့မဟုတ် ကြီးကြပ်သောအခါ ၎င်းတို့သည် စက်ဆုပ်သော၊ အတိုက်အခံဖြစ်သော စိတ်နေစိတ်ထားသို့ ရောက်ရှိသွားသည်။ ဤသို့ မဟုတ်သလော။ (ဟုတ်ပါသည်။) ဤပြဿနာသည် မည်သည့်နေရာမှ အရင်းခံသနည်း။ ယင်း၏ အနှစ်သာရမှာ အဘယ်နည်း။ အလုပ်စီမံကိန်းအပေါ် ၎င်းတို့၏ သဘောထားမှာ မှားယွင်းနေခြင်း ဖြစ်သည်။ ၎င်းတို့သည် ဘုရားအိမ်တော်၏ အလုပ်ထိရောက်မှုနှင့် အကျိုးစီးပွားများအကြောင်းကို တွေးရမည့်အစား ဇာတိပကတိဆိုင်ရာ အေးဆေးမှုနှင့် သက်သာမှုကိုသာ၊ ကိုယ်ပိုင်အဆင့်အတန်းနှင့် ဂုဏ်ကိုသာ တွေးသည်။ သမ္မာတရားစည်းမျဉ်းများနှင့်အညီ လုပ်ဆောင်ရန် လုံးဝ မကြိုးစားပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၂)) အန္တိခရစ်တွေဟာ သူတို့ရဲ့ အလုပ်ကို လူတွေ ကြီးကြပ်တာကို ခွင့်ပြုဖို့ မလိုလားဘူးလို့ ဘုရားသခင်က ဖော်ထုတ်ပါတယ်။ ခေါင်းဆောင်တွေက သူတို့ရဲ့ အလုပ်ကို စစ်ဆေးပြီး မေးမြန်းတဲ့အခါ သူတို့က အတိုက်အခံလုပ်စိတ် ဖြစ်ပြီး ကိစ္စတွေကို ကိုယ့်ဆန္ဒအတိုင်း လုပ်ကြတယ်။ သူတို့အလုပ်ရဲ့ ထိရောက်မှုကို ဂရုမစိုက်ကြဘူး။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မလည်း ဒီလိုအပြုအမူမျိုး ပြသခဲ့တယ်။ ခေါင်းဆောင်တွေက ကျွန်မရဲ့ အလုပ်တိုးတက်မှုအကြောင်း မေးတဲ့အခါ အရမ်း အတိုက်အခံလုပ်စိတ် ဖြစ်မိတယ်။ ကျွန်မ အလဟဿ မနေခဲ့ဘူး၊ သူတို့က အရမ်း ဖိအားပေးနေခဲ့တယ်လို့ တွေးခဲ့တယ်။ နောက်ပိုင်းမှာ ကျွန်မ အလုပ်ဆက်လုပ်ခဲ့ပေမဲ့ စိတ်မပါ့တပါနဲ့ လုပ်ခဲ့တာပါ။ စုံစမ်းစစ်ဆေးမှုမှာ ရွေးထုတ်ထားတဲ့သူတွေရဲ့ အသေးစိတ်အချက်အလက်တွေကို ရိုးရိုးသားသား မတင်ပြဘဲတောင် သူတို့ကို လှည့်စားခဲ့သေးတယ်။ ဒီတော့ ကျွန်မရဲ့ အလုပ်ကို ခေါင်းဆောင်တွေ ကြီးကြပ်ဖို့ မဖြစ်နိုင်တော့ဘူး။ ဒီလိုနဲ့ ကိုယ့်ရဲ့ကိုယ်ပိုင်အစီအစဉ်တွေအတိုင်း ကိုယ့်တာဝန်ကို စိတ်တိုင်းကျ လုပ်ဆောင်နိုင်မှာလေ။ အပေါ်ယံမှာတော့ ကျွန်မ အလဟဿ မနေခဲ့ပါဘူး။ ဒါပေမဲ့ အမှုကိစ္စတွေကို လုပ်ရိုးလုပ်စဉ်အတိုင်း အလုပ်လုပ်တဲ့ ကျွန်မရဲ့ အေးအေးဆေးဆေးသဘောထားက အလုပ်ရဲ့ တိုးတက်မှုကို တိုက်ရိုက် ထိခိုက်ခဲ့တယ်။ ကျွန်မတာဝန်မှာ တာဝန်ယူစိတ် ကင်းမဲ့ခဲ့ပြီး ယုံကြည်စိတ်ချလို့ မရဘူးဆိုတာကို ကျွန်မ သဘောပေါက်ခဲ့တယ်။

နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ ဖတ်ခဲ့တယ်။ “ခေါင်းဆောင်တစ်ဦးက သင်၏အလုပ်ကို ကြီးကြပ်ခြင်းသည် ကောင်းသောအရာတစ်ခု ဖြစ်သည်။ အဘယ်ကြောင့်နည်း။ အကြောင်းမှာ ယင်းက ၎င်းတို့သည် အသင်းတော်၏ အလုပ်အတွက် တာဝန်ယူနေသည်ဟု ဆိုလိုသောကြောင့် ဖြစ်သည်။ ဤသည်မှာ ၎င်းတို့၏ တာဝန်၊ ၎င်းတို့၏ တာဝန်ယူမှု ဖြစ်သည်။ ဤတာဝန်ကို ကောင်းမွန်စွာ ဖြည့်ဆည်းနိုင်ခြင်းက ၎င်းတို့သည် အရည်အချင်းရှိသော ခေါင်းဆောင်တစ်ဦး၊ ခေါင်းဆောင်ကောင်းတစ်ဦး ဖြစ်ကြောင်း သက်သေပြသည်။ သင့်ကို လုံးဝလွတ်လပ်ခွင့်နှင့် လူ့အခွင့်အရေးများ ပေးထားပြီး သင်သည် သင်အလိုရှိသမျှကို လုပ်ဆောင်နိုင်လျှင်၊ သင်၏ အလိုဆန္ဒများကို လိုက်နာနိုင်လျှင်၊ လွတ်လပ်မှုအပြည့်နှင့် ဒီမိုကရေစီကို ခံစားနိုင်လျှင်၊ သင်လုပ်ဆောင်သည့်အရာ သို့မဟုတ် သင်လုပ်ဆောင်ပုံ မည်သို့ပင်ဖြစ်စေ ခေါင်းဆောင်က ဂရုမစိုက်ဘဲ သို့မဟုတ် ကြီးကြပ်ခြင်းမရှိလျှင်၊ သင့်ကို မည်သည့်အခါမျှ မေးခွန်းမထုတ်လျှင်၊ သင်၏အလုပ်ကို မစစ်ဆေးလျှင်၊ ပြဿနာများ တွေ့ရှိသည့်အခါ ထုတ်မပြောလျှင်၊ သင့်ကို ချော့မော့ခြင်း သို့မဟုတ် ညှိနှိုင်းခြင်းတို့သာ ပြုလျှင် ၎င်းတို့သည် ခေါင်းဆောင်ကောင်းတစ်ဦး ဖြစ်မည်လော။ မဟုတ်သည်မှာ ရှင်းနေပါသည်။ ထိုသို့သော ခေါင်းဆောင်သည် သင့်ကို အန္တရာယ်ပြုနေခြင်း ဖြစ်သည်။ ၎င်းတို့သည် သင်၏ မကောင်းမှုပြုခြင်းကို လိုက်လျောသည်၊ သင်သည် စည်းမျဉ်းများကို ဆန့်ကျင်ပြီး သင်အလိုရှိသကဲ့သို့ လုပ်ဆောင်သည်ကို ခွင့်ပြုသည်။ ၎င်းတို့သည် သင့်ကို မီးကျင်းထဲသို့ တွန်းချနေခြင်း ဖြစ်သည်။ ဤသည်မှာ တာဝန်သိပြီး စံနှုန်းပြည့်မီသော ခေါင်းဆောင်တစ်ဦး မဟုတ်ချေ။ တစ်ဖက်တွင်မူ ခေါင်းဆောင်တစ်ဦးက သင့်ကို ပုံမှန် ကြီးကြပ်နိုင်လျှင်၊ သင်၏အလုပ်ထဲမှ ပြဿနာများကို ရှာဖွေဖော်ထုတ်ပြီး သင့်ကို ချက်ချင်း သတိပေးခြင်း သို့မဟုတ် ပြစ်တင်ကြိမ်းမောင်းပြီး ဖော်ထုတ်ခြင်း၊ သင်၏ မှားယွင်းသော လိုက်စားမှုများနှင့် သင်၏ တာဝန်ကို ထမ်းဆောင်ရာတွင် လမ်းလွဲမှုများကို အချိန်မီ ပြုပြင်ပေးပြီး ကူညီပေးလျှင်၊ ၎င်းတို့၏ ကြီးကြပ်မှု၊ ပြစ်တင်ကြိမ်းမောင်းမှု၊ ထောက်ပံ့မှု၊ အကူအညီတို့အောက်တွင် သင်၏ တာဝန်အပေါ် မှားယွင်းသော သဘောထား ပြောင်းလဲသွားလျှင်၊ သင်သည် အဓိပ္ပာယ်မရှိသော အမြင်အချို့ကို စွန့်ပယ်နိုင်လျှင်၊ သင်၏ ကိုယ်ပိုင်စိတ်ကူးများနှင့် တဇောက်ကန်းဖြစ်ခြင်းမှ ဖြစ်ပေါ်လာသော အရာများ တဖြည်းဖြည်း လျော့နည်းသွားလျှင်၊ သင်သည် မှန်ကန်ပြီး သမ္မာတရားစည်းမျဉ်းများနှင့်အညီ ဖြစ်သော ပြောဆိုချက်များနှင့် အမြင်များကို အေးဆေးတည်ငြိမ်စွာ လက်ခံနိုင်လျှင် ဤသည်မှာ သင့်အတွက် အကျိုးရှိသည် မဟုတ်လော။ အကျိုးကျေးဇူးများမှာ အမှန်ပင် ကြီးမားလှပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ကျွန်မ နားလည်အောင် ဘုရားသခင်ရဲ့ နှုတ်ကပတ်တော်တွေ ကူညီပေးခဲ့တာက၊ ခေါင်းဆောင်တွေရဲ့ တာဝန်က အလုပ်ကို ကြီးကြပ်ပြီး စစ်ဆေးဖို့ပဲဆိုတာပါပဲ။ ဒါက သူတို့ရဲ့ တာဝန်တွေကို တာဝန်ယူတာကိုလည်း ပြသပြီး အသင်းတော်အလုပ်ကိုလည်း ကောင်းကောင်း လုပ်ဖို့ ရည်ရွယ်တာပါ။ တကယ်ကို အသိစိတ်နဲ့ ဆင်ခြင်တုံတရားရှိတဲ့သူတွေက ခေါင်းဆောင်တွေရဲ့ ကြီးကြပ်မှုနဲ့ ကြုံရတဲ့အခါ ကိုယ့်ကိုယ်ကိုယ် ခဏခဏ ဆင်ခြင်သုံးသပ်ကြမှာဖြစ်ပြီး၊ သူတို့ရဲ့ တာဝန်တွေမှာ လမ်းလွဲမှုတွေနဲ့ ပြဿနာတွေကို အချိန်နဲ့တစ်ပြေးညီ အကျဉ်းချုပ်ပြီး ပြင်ဆင်ကြမှာပါ။ ဒီလိုနဲ့ သူတို့ရဲ့ တာဝန်တွေမှာ ပိုကောင်းတဲ့ ရလဒ်တွေ ရရှိအောင်လို့ပေါ့။ ကျွန်မ ဖယ်ရှားတဲ့အလုပ်ကို စလုပ်ခါစတုန်းက ဘာစည်းမျဉ်းမှ နားမလည်ခဲ့တာကို မှတ်မိတယ်။ ညီအစ်ကိုမောင်နှမတွေ ခဏခဏ မိတ်သဟာယပြုပြီး ကူညီပေးပြီးမှပဲ ကျွန်မ စည်းမျဉ်းတချို့ကို နားလည်နိုင်ခဲ့ပြီး လူမျိုးစုံရဲ့ အပြုအမူတွေကို ပိုင်းခြားသိမြင်မှုတချို့ရခဲ့တယ်။ ဒါက ကျွန်မ ဒီတာဝန်ကို ထမ်းဆောင်ဖို့အတွက် အထူးအခွင့်အရေးတစ်ခုဖြစ်ပြီး ဒါဟာ ဘုရားသခင်ရဲ့ ကျေးဇူးတော်ပဲ။ အသင်းတော်က ကျွန်မကို ဒီအလုပ် ခန့်အပ်ခဲ့တဲ့အတွက် ကျွန်မဟာ ဒီတာဝန်ကို ထမ်းရွက်ခဲ့သင့်ပြီး အလုပ်မှာ ချောချောမွေ့မွေ့ တိုးတက်တာ သေချာစေဖို့ စိတ်နှလုံးအကြွင်းမဲ့ ဉာဏ်စွမ်းရှိသမျှနဲ့ အစွမ်းကုန် လုပ်ခဲ့သင့်ပါတယ်။ ဒါက အသိစိတ်နဲ့ ဆင်ခြင်တုံတရားရှိတာကို ပြသတာပါပဲ။ ဒါပေမဲ့လည်း ကျွန်မက ကိုယ့်တာဝန်ကိုယ် အေးအေးဆေးဆေး ထမ်းဆောင်နေခဲ့ပြီး လုပ်စရာအလုပ်တွေ ရှိရုံနဲ့ပဲ ကျေနပ်နေခဲ့တယ်။ အလုပ်ရဲ့ တိုးတက်မှုကို မစဉ်းစားခဲ့ဘူး။ ကျွန်မအလုပ်ကို ခေါင်းဆောင်တွေ စစ်ဆေးတာနဲ့ ကြီးကြပ်တာကို တားဆီးဖို့အတွက် အသေးစိတ်အချက်အလက်တွေကို မတင်ပြဘဲ သူတို့ကိုတောင် လှည့်စားခဲ့သေးတယ်။ ဒီလိုနည်းနဲ့ တာဝန်ထမ်းဆောင်ပြီး ကျွန်မမှာ အသိစိတ် ဒါမှမဟုတ် လူ့သဘာဝ ရှိတယ်လို့ ဘယ်လိုများ ပြောနိုင်မှာလဲနော်။ ကျွန်မဟာ ကြီးကြပ်မှုကို အမြဲ ရှောင်ရှားခဲ့ပြီး ချုပ်ထိန်းခံရတာကို မလိုချင်ခဲ့ဘူး။ ဒါက ကျွန်မဇာတိပကတိကို သက်သာစေခဲ့ပေမဲ့ အလုပ်ကို နှောင့်နှေးစေခဲ့ပြီး ပြစ်မှားခြင်းကို ကျူးလွန်စေခဲ့တယ်။ ကျွန်မ အရမ်းကို မိုက်မဲခဲ့တာပေါ့။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ထပ်ဖတ်ခဲ့ပါတယ်။ “တာဝန်ဆိုသည်မှာ အဘယ်နည်း။ လူတို့ထံ ဘုရားသခင်က အပ်နှင်းသည့် စေခိုင်းချက်တစ်ခုဖြစ်သည်။ ဘုရားအိမ်တော်၏ အလုပ်၏ တစ်စိတ်တစ်ပိုင်းဖြစ်သည်။ ဘုရားသခင်ရွေးချယ်ထားသောလူတိုင်း ခံယူသင့်သည့် တာဝန်၊ ဝတ္တရားတစ်ခုဖြစ်သည်။ တာဝန်သည် သင်၏ အသက်မွေးမှုဖြစ်သလော။ ပုဂ္ဂိုလ်ရေးဆိုင်ရာ မိသားစု ကိစ္စတစ်ခုဖြစ်သလော။ သင်သည် တာဝန်ပေးအပ်ခြင်း ခံရသည်နှင့်တစ်ပြိုင်နက် ဤတာဝန်သည် သင်၏ကိုယ်ပိုင် အလုပ်ကိစ္စဖြစ်လာသည်ဟု ပြောလျှင် မှန်နိုင်သလော။ ဤကဲ့သို့ လုံးဝ မဟုတ်ပေ။ ဤသို့ဆိုလျှင် သင်၏ တာဝန်ကို မည်သို့ဖြည့်ဆည်းသင့်သနည်း။ ဘုရားသခင်၏ တောင်းဆိုချက်များ၊ နှုတ်ကပတ်တော်များနှင့် စံနှုန်းများနှင့်အညီ ပြုမူခြင်းအားဖြင့် သင်၏ အပြုအမူကို လူသား၏ တစ်ဖက်သတ်ဆန်သော ဆန္ဒများအပေါ်အခြေခံခြင်းထက် သမ္မာတရားစည်းမျဉ်းများအပေါ် အခြေခံခြင်းအားဖြင့် ဖြည့်ဆည်းသင့်သည်။ လူအချို့က ‘ကျွန်ုပ်ကို တာဝန်ပေးအပ်ပြီးသည်နှင့်တစ်ပြိုင်နက် ယင်းမှာ ကျွန်ုပ်၏ ကိုယ်ပိုင် အလုပ်ကိစ္စ ဖြစ်သည်မဟုတ်လော။ ကျွန်ုပ်၏တာဝန်သည် ကျွန်ုပ်၏ အလုပ်တာဝန် ဖြစ်ပြီး ကျွန်ုပ်အား အလုပ်တာဝန်ပေးအပ်ခြင်း ခံရသည့်အရာသည် ကျွန်ုပ်၏ကိုယ်ပိုင် အလုပ်ကိစ္စ ဖြစ်သည် မဟုတ်လော။ ကျွန်ုပ်၏တာဝန်ကို ကျွန်ုပ်၏ကိုယ်ပိုင် အလုပ်ကိစ္စအဖြစ် ကိုင်တွယ်ပါက ကျွန်ုပ်သည် ယင်းကို ကောင်းမွန်စွာ လုပ်ဆောင်မည်ဟု ဆိုလိုသည်မဟုတ်လော။ ယင်းကို ကျွန်ုပ်၏ကိုယ်ပိုင် အလုပ်ကိစ္စအဖြစ် သဘောထားမဆက်ဆံပါက ယင်းကို ကျွန်ုပ် ကောင်းစွာ လုပ်ဆောင်မည်လော’ ဟု ပြောကြသည်။ ဤစကားများသည် မှန်သလော၊ မှားသလော။ ယင်းတို့မှာ မှားယွင်းပေသည်။ ယင်းတို့သည် သမ္မာတရားနှင့် ဆန့်ကျင်နေသည်။ တာဝန်သည် သင်၏ကိုယ်ပိုင် အလုပ်ကိစ္စမဟုတ်ပေ၊ ယင်းသည် ဘုရား၏ အလုပ်ကိစ္စဖြစ်သည်၊ ယင်းသည် ဘုရားအမှု၏ တစ်စိတ်တစ်ဒေသဖြစ်ပြီး ဘုရားသခင် တောင်းဆိုသည့်အတိုင်း သင်လုပ်ဆောင်ရမည်၊ ဘုရားသခင်ကို ကျိုးနွံနာခံသော စိတ်နှလုံးဖြင့် သင်၏တာဝန်ကို ထမ်းဆောင်ခြင်းအားဖြင့်သာ သင်သည် စံနှုန်းနှင့် ကိုက်ညီနိုင်သည်။ သင်၏ ကိုယ်ပိုင်အယူအဆများ၊ စိတ်ကူးများနှင့်အညီ သင်၏ ကိုယ်ပိုင် လိုအင်ဆန္ဒများနှင့်အညီ တာဝန်ကို အစဉ် ထမ်းဆောင်လျှင် သင်သည် စံနှုန်းနှင့် မည်သည့်အခါမျှ ကိုက်ညီမည်မဟုတ်ပေ။ သင်ဆန္ဒရှိသည့်အတိုင်း တာဝန်ကို ထမ်းဆောင်ခြင်းသက်သက်သည် တာဝန်ကို ထမ်းဆောင်ခြင်းမဟုတ်ပေ။ အဘယ်ကြောင့်ဆိုသော် သင်လုပ်ဆောင်နေသည့်အရာသည် ဘုရားသခင်၏ စီမံခန့်ခွဲမှုနယ်ပယ်အတွင်းတွင် မရှိပေ။ ယင်းသည် ဘုရားအိမ်တော်၏ အလုပ်မဟုတ်ပေ။ ယင်းအစား သင်သည် သင်၏ ကိုယ်ပိုင် လုပ်ငန်းကို စီမံကွပ်ကဲနေခြင်းဖြစ်ပြီး သင်၏ ကိုယ်ပိုင်လုပ်ငန်းများကို ဆောင်ရွက်နေခြင်း ဖြစ်သောကြောင့် ဤသည်ကို ဘုရားသခင်က အမှတ်မထားပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်) ဘုရားသခင်ရဲ့ နှုတ်ကပတ်တော်တွေကနေ တာဝန်တွေဟာ ဘုရားသခင်ဆီက လာပြီး ဒါတွေဟာ ဘုရားသခင် နောက်လိုက်တိုင်းရဲ့ တာဝန်နဲ့ ဝတ္တရားပဲဆိုတာကို ကျွန်မ နားလည်ခဲ့တယ်။ ဒါက လူတွေ ကြိုက်သလို လုပ်လို့ရတဲ့ အိမ်မှုကိစ္စတွေ ကိုင်တွယ်တာမျိုးလို မဟုတ်ဘူးလေ။ အဲဒီအစား သူတို့ဟာ သမ္မာတရားကို လိုက်စားပြီး စည်းမျဉ်းတွေအတိုင်း သူတို့ရဲ့ တာဝန်တွေကို ထမ်းဆောင်သင့်ပါတယ်။ ကျွန်မက အသင်းတော်ရဲ့ ဖယ်ရှားတဲ့အလုပ်အတွက် တာဝန်ရှိခဲ့တယ်။ ဒီတာဝန်အပေါ်မှာ ဘုရားသခင်ရဲ့ တောင်းဆိုချက်က အန္တိခရစ်တွေ၊ ဆိုးယုတ်သူတွေနဲ့ မယုံကြည်သူတွေကို အသင်းတော်ကနေ အမြန်ဆုံး ဖယ်ရှားဖို့၊ ညီအစ်ကိုမောင်နှမတွေအတွက် ကောင်းမွန်တဲ့ အသင်းတော်အသက်တာကို ပံ့ပိုးဖို့ပါပဲ။ ဒါပေမဲ့လည်း ဘုရားသခင်ရဲ့ ရည်ရွယ်ချက်တွေကို ကျွန်မအလေးမထားခဲ့ဘူး။ စည်းမျဉ်းတွေအတိုင်း ဒီအလုပ်ကို ဘယ်လို မြန်မြန်ဆန်ဆန် ဖြစ်မြောက်အောင်လုပ်မလဲ ကျွန်မ မစဉ်းစားခဲ့ဘူး။ အဲဒီအစား ကျွန်မရဲ့ ဇာတိပကတိကို ဘယ်လို သက်သာအောင်လုပ်မလဲ၊ ဆင်းရဲဒုက္ခနဲ့ ပင်ပန်းတာကို ဘယ်လို ရှောင်ရှားမလဲဆိုတာကိုပဲ နေ့တိုင်း တွေးခဲ့တယ်။ ကိုယ့်တာဝန်ကိုယ် တစ်ဇွတ်ထိုး၊ စိမ်ပြေနပြေနဲ့ အေးအေးဆေးဆေး လုပ်ခဲ့တယ်။ စောစောစီးစီး ပြီးစီးနိုင်တဲ့ အလုပ်တွေကိုလည်း ပြီးမြောက်အောင် တွန်းပြီးမလုပ်ခဲ့ဘူး။ လုပ်နိုင်တဲ့အချိန်မှာတောင် အလုပ်ပိုလုပ်ဖို့ မလိုလားခဲ့ဘူး။ ပြီးတော့ ဖယ်ထုတ်ပစ်ဖို့ စံသတ်မှတ်ချက် ပြည့်မီတဲ့သူတွေရဲ့ အမည်စာရင်းကို တမင်တကာ ဖုံးကွယ်ခဲ့တယ်။ ခေါင်းဆောင်တွေကို အလုပ်ရဲ့ အသေးစိတ် အခြေအနေကို မသိအောင် လုပ်ခဲ့တယ်။ ဒီလိုနဲ့ သူတို့လည်း ကျွန်မကို ကြီးကြပ်လို့ မရ၊ ကျွန်မလည်း သိပ်အလုပ်မများအောင်၊ မပင်ပန်းအောင်ပေါ့။ ဇာတိပကတိ သက်သာမှုအတွက် ကျွန်မ လိမ်ညာခဲ့ပြီး လှည့်ဖြားခဲ့တယ်။ ကျွန်မ ဒီတာဝန်နဲ့ တကယ်ကို မထိုက်တန်ခဲ့ဘူး။

နောက်ပိုင်းမှာ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ ဘာဖြစ်လို့ ကြီးကြပ်မှုကို ကျွန်မ လက်မခံချင်တာလဲ၊ ပြီးတော့ ဘာဖြစ်လို့ ကိုယ့်ဆန္ဒအတိုင်းပဲ အမြဲ လုပ်ချင်နေတာလဲပေါ့။ နောက်ပိုင်းမှာ ဘုရားသခင်ရဲ့ နှုတ်ကပတ်တော် ဒီအပိုဒ်ကို ကျွန်မ ဖတ်ခဲ့တယ်။ “၎င်းတို့၏ သင့်တင့်လျောက်ပတ်သော အလုပ်ကို အရေးစိုက်သော သူများသည် မည်သည့်ပုံစံရှိသနည်း။ ၎င်းတို့သည် အစားအစာ၊ အဝတ်အထည်၊ နေအိမ်နှင့် သယ်ယူပို့ဆောင်ရေးတို့ကဲ့သို့သော ၎င်းတို့၏ အခြေခံလိုအပ်ချက်များကို ရိုးရှင်းသောနည်းလမ်းဖြင့် မှတ်ယူသောသူများ ဖြစ်သည်။ ဤအရာများသည် သာမန်စံနှုန်းကို ပြည့်မီသရွေ့ ၎င်းတို့အတွက် လုံလောက်သည်။ ၎င်းတို့သည် ဘဝတွင်ရှိသော ၎င်းတို့၏ လမ်းကြောင်း၊ လူသားများအဖြစ် ၎င်းတို့၏ အထူးတာဝန်၊ ၎င်းတို့၏ ဘဝအပေါ် ရှုမြင်သုံးသပ်ချက်နှင့် စံနှုန်းများကို ပို၍ အရေးစိုက်ကြသည်။ အလားအလာမရှိသောသူများသည် မည်သည့်အရာကို တစ်နေကုန် တွေးတောကြသနည်း။ ၎င်းတို့သည် မည်သို့ အချောင်ခိုရမည်၊ တာဝန်ကို ရှောင်နိုင်ရန်အတွက် မည်သို့ လှည့်စားရမည်၊ မည်သို့ ကောင်းစွာ စားသောက်ပြီး ပျော်အောင်နေရမည်၊ ရုပ်ပိုင်းဆိုင်ရာ သက်သာမှုနှင့် ဇိမ်ခံမှုတို့ဖြင့် မည်သို့ အသက်ရှင်ရမည်ဆိုသည်တို့ကို အစဉ်သဖြင့် တွေးတောနေပြီး မည်မည်ရရဖြစ်သော အရာများကို ထည့်မစဉ်းစားပေ။ ထို့ကြောင့် ၎င်းတို့သည် ဘုရားအိမ်တော်တွင် ၎င်းတို့၏ တာဝန်များကို ထမ်းဆောင်ရသည့် နေရာနှင့် ပတ်ဝန်းကျင်တွင် ဖိနှိပ်ချုပ်ချယ်မှုကို ခံစားရသည်။...၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်သော၊ မိမိတို့ နှစ်သက်သလို လုပ်ဆောင်သော ဤလူများသည် ဤ သင့်တင့်လျောက်ပတ်သောအရာများကို မလုပ်ဆောင်လိုပေ။ ၎င်းတို့ အလိုရှိသည့်အရာမှန်သမျှကို လုပ်ဆောင်ခြင်းအားဖြင့် ၎င်းတို့ ရရှိလိုသည့် အဆုံးစွန်ပန်းတိုင်မှာ ရုပ်ပိုင်းဆိုင်ရာ ဇိမ်ခံမှု၊ သာယာမှုနှင့် သက်သာမှုတို့ဖြစ်ပြီး မည်သည့်နည်းဖြင့်မျှ ချုပ်ထိန်းခြင်းကိုဖြစ်စေ၊ မတရားပြုခြင်းကိုဖြစ်စေ မခံရရန်ဖြစ်သည်။ ၎င်းတို့ စားလိုသည့်အရာမှန်သမျှကို ကျေနပ်လောက်အောင် စားနိုင်ပြီး ၎င်းတို့ နှစ်သက်သကဲ့သို့ လုပ်ဆောင်ရန် ဖြစ်သည်။ ၎င်းတို့၏ ကိုယ်ကျင့်စရိုက်နှင့် စိတ်အတွင်းတွင်ရှိသော လိုက်စားမှုကြောင့် ဖိနှိပ်ချုပ်ချယ်မှုကို ၎င်းတို့ မကြာခဏ ခံစားရခြင်းဖြစ်သည်။ သင်သည် ၎င်းတို့နှင့် သမ္မာတရားအကြောင်းကို မည်သို့ မိတ်သဟာယဖွဲ့ပါစေ ၎င်းတို့က ပြောင်းလဲမည်မဟုတ်ပေ။ ၎င်းတို့၏ ဖိနှိပ်ချုပ်ချယ်ခံရမှုက ပြေလည်မည်မဟုတ်ပေ။ ၎င်းတို့သည် ဤသို့သောသူမျိုးများသာ ဖြစ်သည်။ ၎င်းတို့သည် ၎င်းတို့၏ သင့်တင့်လျောက်ပတ်သော အလုပ်ကို အာရုံမစိုက်သောသူများသာဖြစ်သည်။ အပေါ်ယံတွင် မည်သည့် ကြီးမားသော မကောင်းမှုကိုမျှ လုပ်ဆောင်ခဲ့သည့် ပုံစံမရှိသော်လည်း၊ သို့မဟုတ် မကောင်းသောသူများ ဖြစ်သည့် ပုံစံမရှိသော်လည်း၊ စည်းမျဉ်းများနှင့် စည်းမျဉ်းစည်းကမ်းများကို ထိန်းသိမ်းရန် ပျက်ကွက်သည့် ပုံစံမျှသာရှိသော်လည်း လက်တွေ့တွင် ၎င်းတို့၏ သဘာဝအနှစ်သာရသည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်ခြင်း၊ သို့မဟုတ် လမ်းမှန်ကို မလိုက်လျှောက်ခြင်းသာ ဖြစ်သည်။ ဤသို့သောသူများသည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားကင်းမဲ့သည်။ ပြီးလျှင် ပုံမှန်လူ့သဘာဝ၏ အသိဉာဏ်ကို ၎င်းတို့ မရရှိနိုင်ပေ။ ၎င်းတို့သည် ပုံမှန်လူ့သဘာဝရှိသောလူများက လိုက်စားသင့်သည့် ပန်းတိုင်များ၊ သို့မဟုတ် ပုံမှန်လူ့သဘာဝရှိသောလူများ ခံယူသင့်သည့် ဘဝသဘောထားများနှင့် ဖြစ်တည်မှု နည်းလမ်းများကို စဉ်းစားခြင်း၊ တွေးတောခြင်း၊ သို့မဟုတ် လိုက်စားခြင်းမရှိပေ။ ၎င်းတို့ စိတ်များသည် ရုပ်ပိုင်းဆိုင်ရာ သက်သာမှုနှင့် သာယာမှုကို မည်သို့ရှာဖွေရမည်ဆိုသည့် အတွေးများနှင့် နေ့စဉ် ပြည့်နေသည်။ သို့ရာတွင် အသင်းတော်၏ နေထိုင်ရာ ပတ်ဝန်းကျင်တွင် ၎င်းတို့၏ ရုပ်ပိုင်းဆိုင်ရာ နှစ်သက်မှုများကို မဖြည့်ဆည်းနိုင်သောကြောင့် အနေရခက်ပြီး ဖိနှိပ်ချုပ်ချယ်မှုကို ခံစားရသည်။ ဤသည်မှာ ၎င်းတို့၏ စိတ်ခံစားချက်များ ဖြစ်ပေါ်လာသည့် ပုံစံဖြစ်သည်။ ငါ့ကို ပြောလော့။ ဤသို့သောသူများတွင် ပင်ပန်းနွမ်းနယ်သော ဘဝများမရှိသလော။ (ရှိပါသည်။) ၎င်းတို့၏ ဘဝများက သနားစဖွယ်ဖြစ်သလော။ (သနားစဖွယ် မဖြစ်ပါ။) မှန်သည်။ ၎င်းတို့သည် သနားစဖွယ်မဟုတ်ပေ။ ပေါ့ပေါ့တန်တန် ဆိုရလျှင် ဤလူတို့သည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်သောသူများဖြစ်သည်။ လူ့အဖွဲ့အစည်းတွင် ၎င်းတို့၏ သင့်တင့်လျောက်ပတ်သော အလုပ်ကို အာရုံမစိုက်သူများမှာ မည်သူတို့ ဖြစ်သနည်း။ လူပေလူတေများ၊ မိုက်ရူးရဲများ၊ တစ်ဝက်တစ်ပျက်သမားများ၊ လူရမ်းကားများ၊ လူဆိုးလူမိုက်များနှင့် လူလေလူလွင့်များ ဖြစ်သည်။ ဤသို့သော သူများဖြစ်သည်။ ၎င်းတို့သည် မည်သည့်ကျွမ်းကျင်မှု၊ သို့မဟုတ် အရည်အချင်းအသစ်ကိုမျှ မသင်ယူလိုပေ။ ပြီးလျှင် ၎င်းတို့သည် ရပ်တည်နိုင်ရန်အတွက် အရေးကြီးသော အသက်မွေးအလုပ်များ နောက်သို့ မလိုက်လိုပေ၊ သို့မဟုတ် အလုပ်တစ်ခုကို မရှာဖွေလိုပေ။ ၎င်းတို့သည် လူ့အဖွဲ့အစည်း၏ လူပျင်းများနှင့် လူလေလူလွင့်များဖြစ်သည်။ ၎င်းတို့သည် အသင်းတော်သို့ ထိုးဖောက်ဝင်ရောက်လာပြီး တစ်စုံတစ်ခုကို အလကားရရှိလိုသည်။ ပြီးလျှင် ၎င်းတို့၏ ကောင်းချီးဝေစုကို ရရှိလိုသည်။ ၎င်းတို့သည် အခွင့်အရေးသမားများဖြစ်သည်။ ဤအခွင့်အရေးသမားများသည် ၎င်းတို့၏ တာဝန်များကို မည်သည့်အခါမျှ ထမ်းဆောင်လိုစိတ်မရှိပေ။ အမှုကိစ္စများက ၎င်းတို့၏ သဘောကျဖြစ်ရန် အနည်းငယ်မျှ အတိမ်းအစောင်း ရှိလျှင်ပင် ဖိနှိပ်ချုပ်ချယ်မှုကို ခံစားရသည်။ ၎င်းတို့သည် အစဉ်သဖြင့် လွတ်လပ်စွာ နေလိုကြသည်။ မည်သည့်အလုပ်မျိုးကိုမျှ မထမ်းဆောင်လိုပေ။ သို့တိုင်အောင် ကောင်းသောအစားအစာကို စားပြီး ကောင်းသော အဝတ်ကို ဝတ်လိုကြသေးသည်။ ၎င်းတို့ စားလိုသည့် မည်သည့်အရာကိုမဆို စားပြီး အိပ်လိုသည့် မည်သည့်အချိန်တွင်မဆို အိပ်ချင်ကြသေးသည်။ ဤသို့သောနေ့ရက် ရောက်ရှိလာလျှင် သေချာစွာပင် အလွန်ကောင်းလိမ့်မည်ဟု ၎င်းတို့ ထင်ကြသည်။ ၎င်းတို့သည် ဆင်းရဲဒုက္ခအနည်းငယ်မျှကိုပင် မခံလိုဘဲ ဇိမ်ခံရသော ဘဝကို ဆန္ဒရှိကြသည်။ ဤလူတို့သည် အသက်ရှင်ရခြင်းကိုပင် ပင်ပန်းနွမ်းနယ်သည်ဟု မြင်ကြသည်။ ၎င်းတို့သည် အပျက်သဘောဆောင်သော စိတ်ခံစားချက်များ၏ ချည်နှောင်ခြင်းကို ခံရသည်။ ၎င်းတို့သည် မိမိတို့ နှစ်သက်သလို မလုပ်ဆောင်ရသောကြောင့် မကြာခဏ ပင်ပန်းပြီး စိတ်ရှုပ်ထွေးကြသည်။ ၎င်းတို့သည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်လိုပေ၊ သို့မဟုတ် ၎င်းတို့၏ သင့်တင့်လျောက်ပတ်သော အရေးကိစ္စများကို မကိုင်တွယ်လိုပေ။ ၎င်းတို့သည် အလုပ်တစ်ခုကို စွဲစွဲမြဲမြဲ မလုပ်ချင်သကဲ့သို့ အစမှအဆုံးထိ စဉ်ဆက်မပြတ် မလုပ်ဆောင်လိုပေ။ ၎င်းတို့၏ ကိုယ်ပိုင်အလုပ်အကိုင်နှင့် အလုပ်တာဝန်အဖြစ်၊ တာဝန်နှင့် ဝတ္တရားအဖြစ် သဘောမထားလိုပေ။ ၎င်းတို့သည် ကောင်းစွာ မလုပ်ဆောင်လိုဘဲ ရလဒ်များကိုလည်း မရရှိလိုပေ၊ သို့မဟုတ် ဖြစ်နိုင်သမျှ အကောင်းဆုံး စံနှုန်းဖြစ်အောင် မလုပ်ဆောင်လိုပေ။ ၎င်းတို့သည် မည်သည့်အခါမျှ ဤသို့ မစဉ်းစားပေ။ ၎င်းတို့သည် ဝတ်ကျေတမ်းကျေပုံစံဖြင့်သာ လုပ်ဆောင်လိုပြီး ၎င်းတို့၏တာဝန်ကို စားဝတ်နေရေးအတွက် ငွေရှာရန် နည်းလမ်းတစ်ခုအဖြစ် အသုံးပြုလိုကြသည်။ ၎င်းတို့သည် ဖိအားအနည်းငယ်၊ သို့မဟုတ် ထိန်းချုပ်မှုပုံစံတစ်ခုခုကို ရင်ဆိုင်ရသောအခါ၊ သို့မဟုတ် အနည်းငယ်ပို၍ မြင့်သော စံနှုန်းပြည့်မီအောင် ဆောင်ရွက်ရန် ၎င်းတို့ကို သတ်မှတ်ချက်ပေးသောအခါ၊ သို့မဟုတ် တာဝန်အနည်းငယ်ကို ပခုံးထမ်းယူခိုင်းသောအခါ ၎င်းတို့သည် အနေရခက်ပြီး ဖိနှိပ်ချုပ်ချယ်မှုကို ခံစားရသည်။ ဤအပျက်သဘောဆောင်သော စိတ်ခံစားချက်များသည် ၎င်းတို့အတွင်းတွင် ဖြစ်ပေါ်လာပြီး ရှင်သန်ရခြင်းက ၎င်းတို့အတွက် ပင်ပန်းနွမ်းနယ်ဖွယ်ဖြစ်ကာ စိတ်ဆင်းရဲကြသည်။ အသက်ရှင်ရခြင်းက ၎င်းတို့အတွက် ပင်ပန်းနွမ်းနယ်ဖွယ်ဖြစ်ရသည့် အခြေခံကျသော အကြောင်းရင်းတစ်ခုမှာ ဤသို့သောသူများသည် ဆင်ခြင်တုံတရား ကင်းမဲ့သောကြောင့်ဖြစ်သည်။ ၎င်းတို့၏ ဆင်ခြင်တုံတရားသည် ချို့တဲ့သည်။ ၎င်းတို့သည် စိတ်ကူးယဉ်လျက်၊ အိပ်မက်ထဲတွင်၊ မိုးတိမ်ထဲတွင် နေထိုင်လျက် တစ်နေကုန် ကုန်ဆုံးကြပြီး အထိန်းအကွပ်အမဲ့ဆုံးသော အရာများကို အစဉ် စိတ်ကူးကြသည်။ ထို့ကြောင့် ၎င်းတို့၏ ဖိနှိပ်ချုပ်ချယ်ခံရမှုကို ဖြေရှင်းဖို့ အလွန်ခက်ခဲခြင်းဖြစ်သည်။ ၎င်းတို့သည် သမ္မာတရားကို စိတ်မဝင်စားဘဲ မယုံကြည်သူများဖြစ်သည်။ ငါတို့ လုပ်ဆောင်နိုင်သည့် တစ်ခုတည်းသောအရာမှာ ၎င်းတို့အား ဘုရားအိမ်တော်မှ ထွက်ခွာရန် ကမ္ဘာလောကဆီသို့ ပြန်သွားကာ ၎င်းတို့၏ ကိုယ်ပိုင်ငြိမ်းအေးပြီး သက်သာသည့်နေရာကိုရှာခိုင်းခြင်းသာ ဖြစ်လေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၅)) ဘုရားသခင်ရဲ့ နှုတ်ကပတ်တော်တွေကနေ ကျွန်မ မြင်ခဲ့တာက ကိုယ့်တာဝန်တွေကို ကိုယ့်စိတ်တိုင်းကျ ထမ်းဆောင်ပြီး မှန်ကန်တဲ့အလုပ်ကို အာရုံမစိုက်သူတွေဟာ မှန်ကန်တဲ့ကိစ္စတွေကို ဘယ်တော့မှ မစဉ်းစားကြဘူးဆိုတာပါပဲ။ သူတို့ဟာ သူတို့ရဲ့ ဇာတိပကတိကို ဘယ်လို သက်သာအောင်လုပ်မလဲဆိုတာကိုပဲ နေ့တိုင်းတွေးကြတယ်။ သူတို့ တာဝန်တွေကို ဘယ်လောက်နှစ်တွေအများကြီး လုပ်ခဲ့လုပ်ခဲ့၊ သူတို့ဟာ ဖြစ်သလို နေထိုင်တဲ့ သဘောထားကို အမြဲ ဆုပ်ကိုင်ထားကြပြီး၊ လောကီကမ္ဘာက လူပျင်း၊ လူလေလူလွင့်တွေနဲ့ ဘာမှ မကွာပါဘူး။ ဒီလိုလူတွေဟာ သမ္မာတရားကို အလွန်အမင်း မနှစ်မြို့ကြဘူး၊ အပြုသဘောဆောင်တဲ့ အရာတွေကို မချစ်ကြဘူး။ ဒါကြောင့် သူတို့ဟာ မယုံကြည်သူစစ်စစ်တွေပါပဲ။ သူတို့ နောင်တမရရင် ထုတ်ဖော်ခံရပြီး ဖယ်ရှားရှင်းလင်းခံရကိန်း ကြုံမှာပါ။ ကျွန်မ အရင်က လူပျင်းနဲ့ လူလေလူလွင့်တွေကို အထင်သေးခဲ့ဖူးတယ်။ အဲဒီလူတွေဟာ မှန်ကန်တဲ့အလုပ်ကို အာရုံစိုက်ရမဲ့အစား လေလွင့်နေကြတယ်လို့ တွေးခဲ့တာပေါ့။ ကိုယ့်ကိုယ်ကိုယ် ဘုရားသခင်ရဲ့ နှုတ်ကပတ်တော်တွေနဲ့ နှိုင်းယှဉ်ကြည့်တော့ အခု ကျွန်မလည်း အဲဒီလိုလူတွေအတိုင်းပဲဆိုတာ တွေ့ခဲ့ရတယ်။ ကျွန်မတာဝန်မှာ ကြီးကြပ်ခံရတာ ဒါမှမဟုတ် တိုက်တွန်းခံရတာကို မလိုချင်ခဲ့ဘူး။ လွတ်လပ်မှုနဲ့ ဘာချုပ်ထိန်းမှုမှ မရှိတာကိုပဲ ကျွန်မ လိုချင်ခဲ့တယ်။ ကိုယ့်ရဲ့ အဓိကအလုပ်အပေါ် တာဝန်ယူစိတ် တစ်စက်လေးမှ မပြခဲ့ဘူး။ မှန်ကန်တဲ့အလုပ်ကို အာရုံမစိုက်ဘဲ သက်သာမှုမှာ ကျွန်မ မွေ့လျော်ခဲ့တယ်။ ကျွန်မမှာ တည်ကြည်စိတ်နဲ့ ဂုဏ်သိက္ခာ တစ်စက်လေးတောင် ရှိခဲ့ရဲ့လား။ ကျွန်မက အလုပ်တချို့ လုပ်ပုံပေါက်ပေမဲ့ ဘုရားသခင်အပေါ် ကျွန်မမရိုးသားခဲ့ဘူး။ ကျွန်မတာဝန်မှာ လှည့်စားပြီး ခိုကပ်ခဲ့တယ်။ ကိုယ်တော့်ရဲ့ ကောင်းချီးတွေကို ရရှိဖို့အတွက် ဘုရားသခင်ကို အရူးလုပ်ပြီး အောင်မြင်အောင် လုပ်နိုင်မယ်လို့ တွေးခဲ့တယ်။ ကျွန်မဟာ တာဝန်တချို့ကို ကိုယ့်ရဲ့ ရှေ့ရေးနဲ့ ရည်မှန်းချက်အတွက်ပဲ လုပ်ခဲ့တာလေ။ ကျွန်မ အခွင့်အရေးသမားလုံးလုံး မဟုတ်ခဲ့ဘူးလား။ ဘုရားသခင်က အရာအားလုံးကို စိစစ်ပါတယ်။ ကိုယ့်တာဝန်တွေမှာ မရိုးသားတဲ့သူတိုင်း ထုတ်ဖော်ခံရပြီး ဖယ်ရှားရှင်းလင်းခံရမှာပဲ။ ကျွန်မက လှည့်ဖြားတတ်တဲ့ နည်းလမ်းတွေကနေ ဘုရားသခင်ရဲ့ ကောင်းချီးကို ရရှိနိုင်မှာပဲလို့တွေးမိအောင် ကိုယ့်ကိုယ်ကိုယ် လှည့်စားခဲ့တယ်။ အဲဒါ အရမ်းမိုက်မဲတာ မဟုတ်ဘူးလား။ ကျွန်မရဲ့ သရုပ်သကန်တွေ အားလုံးက ဖယ်ထုတ်ပစ်ခံခဲ့ရတဲ့ မယုံကြည်သူတွေရဲ့ သရုပ်သကန်တွေနဲ့ ဘယ်လိုများ ကွာခြားခဲ့လို့လဲ။ ဒီလို ဆက်လုပ်နေရင် ကိုယ့်ရဲ့ ကိုယ်ပိုင်အဆုံးသတ်နဲ့ ပန်းတိုင်ကို ဖျက်ဆီးမိမှာပဲပေါ့။ ဒါကို ပိုတွေးလေလေ၊ ပိုကြောက်လေလေဖြစ်ခဲ့တယ်။ ဒါကြောင့် ကျွန်မ ဘုရားသခင်ဆီမှာ နောင်တရဖို့ ဆုတောင်းခဲ့ပြီး ကိုယ့်ပြဿနာတွေကို ဖြေရှင်းဖို့ သမ္မာတရားကို လိုက်စားချင်ခဲ့တယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ထပ်ဖတ်ခဲ့တယ်။ “ဘုရားသခင်ကို အမှန်တကယ် ယုံကြည်သူများ အားလုံးသည် ၎င်းတို့၏ သင့်တင့်လျောက်ပတ်သော အလုပ်ကို အရေးစိုက်သောသူများ ဖြစ်သည်။ ၎င်းတို့အားလုံးသည် မိမိတို့၏တာဝန်များကို ထမ်းဆောင်လိုစိတ် ရှိကြသည်။ အလုပ်တစ်ခုကို တာဝန်ယူထမ်းရွက်နိုင်ပြီး ၎င်းတို့၏ အစွမ်းအစနှင့် ဘုရားအိမ်တော်၏ သတ်မှတ်ချက်များနှင့်အညီ ကောင်းစွာ လုပ်ဆောင်နိုင်စွမ်း ရှိသည်။ အစပိုင်းတွင် ဤအသက်တာကို နေသားတကျဖြစ်အောင် ပြုလုပ်ရန် အခက်အခဲ ဖြစ်နိုင်သည်မှာ မှန်သည်။ သင်သည် ကိုယ်ရောစိတ်ပါ ပင်ပန်းနွမ်းနယ်နိုင်သည်။ သို့ရာတွင် သင်သည် ကိုယ့်ကဏ္ဍကိုယ် လုပ်ဆောင်ရန် အမှန်တကယ် စိတ်ပြတ်သားမှုရှိပြီး ပုံမှန်ဖြစ်ပြီး ကောင်းမွန်သော သူတစ်ယောက် ဖြစ်လာလိုစိတ်ရှိလျှင်၊ ကယ်တင်ခြင်းကို ရရှိလိုစိတ်ရှိလျှင် သင်သည် အဖိုးအခအနည်းငယ်ပေးဆပ်ပြီး ဘုရားသခင်က သင့်ကို ပဲ့ပြင်ဆုံးမသည်ကို ခွင့်ပေးရမည်။ သင်သည် တစ်ဇွတ်ထိုးလုပ်ဆောင်လိုစိတ် ပြင်းပြသောအခါ ယင်းကို ပုန်ကန်ပြီး လက်လွှတ်ရမည်။ တဖြည်းဖြည်းချင်းဖြင့် သင်၏ တစ်ဇွတ်ထိုးလုပ်ဆောင်မှုနှင့် တစ်ကိုယ်ကောင်းဆန်သော ဆန္ဒများကို လျှော့ချရမည်။ အရေးပါသော ကိစ္စများတွင်၊ အရေးပါသော အချိန်များတွင်၊ ပြီးလျှင် အရေးပါသောအလုပ်တာဝန်များတွင် ဘုရားသခင်၏ အကူအညီကို သင် ရှာဖွေရမည်။ သင်သည် အမှန်ပင် စိတ်ခိုင်မာမှုရှိလျှင် ဘုရားသခင်အား သင့်ကို ရိုက်နှက်ဆုံးမပြီး ပဲ့ပြင်ဆုံးမရန်၊ သမ္မာတရားကို နားလည်နိုင်ဖို့ သင့်အား ဉာဏ်အလင်းဖွင့်ပြရန် တောင်းဆိုသင့်သည်။ ဤနည်းအားဖြင့် သင်သည် ပို၍ကောင်းသောရလဒ်များကို ရရှိလိမ့်မည်။ သင်သည် အမှန်တကယ် စိတ်ခိုင်မာမှုရှိလျှင်၊ ဘုရားသခင်၏ မျက်မှောက်တော်တွင် ဘုရားသခင်အား ဆုတောင်းပြီး အသနားခံလျှင် ဘုရားသခင်က အလုပ်လုပ်လိမ့်မည်။ သူသည် သင်၏ အခြေအနေနှင့် အတွေးများကို ပြောင်းလဲလိမ့်မည်။ သန့်ရှင်းသော ဝိညာဉ်တော်က အနည်းငယ် အလုပ်လုပ်လျှင်၊ သင့်အား အနည်းငယ်တို့ထိပြီး အနည်းငယ် ဉာဏ်အလင်းဖွင့်ပြလျှင် သင်၏ စိတ်နှလုံးက ပြောင်းလဲလိမ့်မည်။ သင်၏ အခြေအနေလည်း ပြောင်းလဲလိမ့်မည်။ ဤပြောင်းလဲမှု ဖြစ်ပေါ်သောအခါ ဤသို့အသက်ရှင်ခြင်းသည် မွန်းကျပ်မှုမရှိဆိုသည်ကို သင်ခံစားရလိမ့်မည်။ သင်၏ ဖိနှိပ်ချုပ်ချယ်ခံရသည့် အခြေအနေနှင့် စိတ်ခံစားချက်များသည် ပြောင်းလဲပြီး သက်သာသွားလိမ့်မည်။ ယခင်ကနှင့် တူမည်မဟုတ်တော့ပေ။ ဤသို့အသက်ရှင်ခြင်းသည် ပင်ပန်းခြင်းမရှိသည်ကို သင်ခံစားရလိမ့်မည်။ သင်သည် ဘုရားအိမ်တော်တွင် သင်၏ တာဝန်ကို ထမ်းဆောင်လျက် ပျော်မွေ့မှုကို ရှာတွေ့လိမ့်မည်။ ဤနည်းလမ်းဖြင့် ကျင့်ကြံပြုမူခြင်း၊ သင်၏ တာဝန်ကို ထမ်းဆောင်ခြင်း၊ ဆင်းရဲဒုက္ခကို ခံယူပြီး အဖိုးအခ ပေးဆပ်ခြင်း၊ စည်းကမ်းများကို လိုက်လျှောက်ပြီး စည်းမျဉ်းများကို အခြေခံကာ အမှုအရာများကို လုပ်ဆောင်ခြင်းတို့သည် ကောင်းသော အသက်ရှင်နေထိုင်ခြင်း ဖြစ်သည်ဟု သင်ခံစားရမည်။ ဤသည်မှာ ပုံမှန်လူတို့ရှိသင့်သည့် ဘဝမျိုးဖြစ်သည်ဟု သင်ခံစားရမည်။ သင်သည် သမ္မာတရားဖြင့် အသက်ရှင်ပြီး သင်၏ တာဝန်ကို ကောင်းစွာ ထမ်းဆောင်သောအခါ သင်၏ စိတ်နှလုံးက တည်ငြိမ်ပြီး ငြိမ်သက်ခြင်း ရှိသည်ဟုလည်းကောင်း၊ သင်၏ ဘဝက အဓိပ္ပာယ် ရှိသည်ဟုလည်းကောင်း ခံစားရမည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၅)) ဘုရားသခင်ရဲ့ နှုတ်ကပတ်တော်တွေကနေ ကျွန်မ နားလည်ခဲ့တာက ဘုရားသခင်အပေါ် ရိုးရိုးသားသား ယုံကြည်ကြတဲ့သူတွေဟာ မှန်ကန်တဲ့အလုပ်ကို အာရုံစိုက်ကြတယ်။ သူတို့ရဲ့ တာဝန်တွေကို ဘယ်လို ကောင်းကောင်း ထမ်းဆောင်မလဲ၊ အကောင်းဆုံး ရလဒ်တွေ ရရှိအောင် ဘယ်လိုလုပ်မလဲဆိုတာကို အမြဲ စဉ်းစားကြတယ်။ သူတို့ဟာ ဒုက္ခခံပြီး အဖိုးအခ ပေးဆပ်ဖို့ ဆန္ဒရှိကြတယ်။ ပြီးတော့ တခြားသူတွေရဲ့ ကြီးကြပ်မှုကိုလည်း လက်ခံနိုင်ကြတယ်။ သူတို့ရဲ့ အလုပ်မှာ လမ်းလွဲတာတွေကို ခဏခဏ ဆင်ခြင်သုံးသပ်ပြီး ဘယ်လိုပြဿနာတွေကိုမဆို တွေ့တာနဲ့ ချက်ချင်း ပြင်ဆင်ကြတယ်။ ဘုရားသခင်အိမ်တော်ရဲ့ အလုပ်ကို ပိုအလေးထားပြီး မှန်ကန်တဲ့ ကိစ္စတွေကို စိတ်ထဲမှာ ထားရင် နည်းနည်းလေး ဒုက္ခခံရလို့ စိတ်ဓာတ်ကျတာမျိုး ဒါမှမဟုတ် ချုပ်ထိန်းခံရတာမျိုး ခံစားရမှာမဟုတ်ဘူးဆိုတာကိုလည်း ကျွန်မ နားလည်ခဲ့တယ်။ အချိန်တစ်ခုကြာတော့ ဆိုးယုတ်တဲ့သူတစ်ယောက်အကြောင်း အချက်အလက်တွေ ကျွန်မစုဆောင်းခဲ့တယ်။ ခေါင်းဆောင်တွေက သိသွားတဲ့အခါ ဒါကို ဘယ်တော့ စီစဉ်ပြီးနိုင်မလဲလို့ မေးခဲ့ပါတယ်။ ကျွန်မ တွေးလိုက်တယ်။ “ဒီလူက အခုမှ တခြားအသင်းတော်ကနေ ငါတို့ အသင်းတော်ကို ပြောင်းလာတာ။ သူ့ရဲ့ ဒုစရိုက်အမှုတချို့အတွက် သူ့ရဲ့ အရင်အသင်းတော်နဲ့ မေးမြန်းပြီး အတည်ပြုဖို့ လိုတယ်။ အဲဒီတော့ ဒါကိုစုစည်းဖို့ လွယ်မှာမဟုတ်ဘူး။ နောက်ပြီးတော့လည်း ငါ့မှာ အမြန်ဆုံး ဖြည့်စွက်ဖို့ လိုတဲ့ တခြားအချက်အလက်တွေလည်းရှိသေးတယ်။ ငါ့ရဲ့ဇာတိပကတိကတော့ ဒုက္ခနည်းနည်း ထပ်ခံရဦးမယ်ထင်ပါတယ်လေ”ပေါ့။ အဲဒီအချိန်မှာ ကျွန်မဟာ ဇာတိပကတိကို အလေးထားနေပြန်ပြီဆိုတာကို သဘောပေါက်ခဲ့တယ်။ အရင်က ကျွန်မဟာ အလုပ်တိုးတက်မှုကို ဘယ်လို နှေးကွေးစေခဲ့လဲဆိုတာကို ဆင်ခြင်သုံးသပ်ရင်း အခုတော့ ထပ်နှောင့်နှေးလို့မဖြစ်နိုင်တာကို သိခဲ့တယ်။ နောက်ပြီး ဒီလူက အသင်းတော်ထဲ ညီအစ်ကိုမောင်နှမတွေ စိတ်သဘောထားမတိုက်ဆိုင်အောင် လှုံ့ဆော်ပြီး ဖိနှိပ်နေခဲ့တာလေ။ ဒီလူကို အမြန်ဆုံး ဖယ်ရှားဖို့လိုအပ်ပါတယ်။ အချက်အလက်တွေကို ကျွန်မ နားလည်ပြီး အတည်ပြုလို့ရအောင် ကူညီပေးဖို့ သက်ဆိုင်တဲ့သူတွေ ချက်ချင်းပဲ စီစဉ်လိုက်တယ်။ လိုအပ်တဲ့ အသေးစိတ်အချက်အလက်တွေ အားလုံးကို မကြာခင်မှာ စုဆောင်းပြီးစီးခဲ့တာပေါ့။ ညီအစ်ကိုမောင်နှမ ၈၀% ရဲ့ သဘောတူညီချက်နဲ့ အဲဒီဆိုးယုတ်တဲ့သူကို အသင်းတော်ကနေ နှင်ထုတ်ခဲ့ပါတယ်။ ကိုယ့်ရဲ့ ဇာတိပကတိကို အလေးမထားဘဲ ကိုယ့်တာဝန်အပေါ် အာရုံစိုက်တဲ့အခါ ကျွန်မစိတ်နှလုံးထဲမှာ အရမ်းတည်ကြည်ခိုင်မာတယ်လို့ ခံစားလိုက်ရတယ်။ အဲဒီအချိန်ကစပြီး ကျွန်မ တာဝန်တွေ ထမ်းဆောင်တဲ့အခါ ကျွန်မအလုပ်ကို အချိန်နဲ့တစ်ပြေးညီ တင်ပြခဲ့တယ်။ ခေါင်းဆောင်တွေက ကျွန်မအလုပ်ကို ကြီးကြပ်ပြီး စစ်ဆေးတဲ့အခါ အတိုက်အခံလုပ်စိတ် မရှိတော့ဘူး။ အဲဒီအစား သူတို့ရဲ့ ကြီးကြပ်မှုကနေ ကျွန်မအလုပ်မှာ လမ်းလွဲမှုတွေကို ကျွန်မ တွေ့ရှိခဲ့ပြီး အဲဒါတွေကို ချက်ချင်း ပြင်ဆင်ခဲ့တယ်။ ဥပမာအနေနဲ့ အလုပ်တိုးတက်မှု နှေးကွေးတာနဲ့ ပတ်သက်ပြီး မေးတဲ့အခါ ကျွန်မတို့ရဲ့ အကျဉ်းချုပ်ကနေတစ်ဆင့် ဆင်ခြင်သုံးသပ်ပြီး ဒါဟာ အဓိကအားဖြင့်တော့ ပိုအရေးကြီးတဲ့ အလုပ်တွေကို ကျွန်မ ဦးစားပေးနိုင်စွမ်း မရှိတာကြောင့် ဖြစ်တယ်ဆိုတာကို သဘောပေါက်ခဲ့တယ်။ ဒါကြောင့် ကျွန်မ ချက်ချင်း ပြုပြင်ခဲ့တယ်။ ဒီလိုနည်းနဲ့ လက်တွေ့လုပ်ဆောင်တဲ့အခါ ကျွန်မဟာ ဖိနှိပ်ခံရတဲ့စိတ် ဒါမှမဟုတ် အတိုက်အခံလုပ်စိတ် မရှိတော့ဘူး။ နောက်ပြီးတော့ ကျွန်မတာဝန်ရဲ့ ထိရောက်မှုဟာလည်း သိသိသာသာ တိုးတက်လာခဲ့တယ်။ တစ်လအတွင်း ရွေးထုတ်တဲ့ အချက်အလက်ပမာဏက အရင်ကထက် နှစ်ဆ ပိုများလာခဲ့တယ်။ ဒါတွေအားလုံးက ဘုရားသခင်နှုတ်ကပတ်တော်တွေရဲ့ ရလဒ်ကြောင့်ဆိုတာ ကျွန်မ သိတယ်လေ။ ပြီးတော့ ကျွန်မ ဘုရားသခင်ကို နက်နက်ရှိုင်းရှိုင်း ကျေးဇူးတင်ပါတယ်။


၂၄။ ကျွန်မသည် ပြစ်မှားခြင်း၏ ချည်နှောင်ခြင်းကို မခံရတော့ပါ

၂၀၀၆ ခုနှစ်၊ ဇူလိုင်လရဲ့ နေ့တစ်နေ့မှာ ကျွန်မရဲ့ တွဲဖက်အမှုဆောင်တွေနဲ့ အစည်းအဝေးလုပ်ဖို့ သွားနေတုန်း လမ်းမှာ ကျွန်မ ရုတ်တရက် အဖမ်းခံလိုက်ရတယ်။ အဲဒီညမှာ ကျွန်မကို စစ်မေးဖို့အတွက် လျှို့ဝှက်နေရာတစ်ခုဆီကို ကျွန်မကို ခေါ်သွားတယ်။ ရဲတွေက ကျွန်မဆီကနေ အသင်းတော်ငွေအတွက် ပြေစာတွေကို တွေ့သွားတယ်။ အဲဒါနဲ့ ကျွန်မကို အလှည့်ကျ စစ်မေးပြီး အသင်းတော်ပိုက်ဆံထိန်းသိမ်းသူတွေနဲ့ စီနီယာခေါင်းဆောင်တွေရဲ့ နာမည်တွေကို ပေးဖို့ ကျွန်မကို ဖိအားပေးကြတယ်။ ကျွန်မက မပြောဘူး။ အဲဒါနဲ့ သူတို့က ကျွန်မကို သားရေခါးပတ်နဲ့ ရိုက်တယ်။ ကျွန်မ လက်ကောက်ဝတ်ကို လက်ထိပ်ခတ်ပြီး သံကြိုးတစ်ခုကို သုံးပြီး ကျွန်မကို ချိတ်ဆွဲထားတယ်။ ကျွန်မကို ဒီလိုပုံစံနဲ့ တစ်ပတ် နှိပ်စက်ကြတယ်။ ကျွန်မ ရေငတ်ပြီး ဗိုက်လည်းဆာတယ်။ လုံးဝ အားမရှိတော့ဘူး။ တစ်ချိန်ကျတော့ ကျွန်မ မေ့မျောသွားတယ်။ ကျွန်မ နှိုးတော့ သူတို့က ကျွန်မသောက်ဖို့ ဘာပေးခဲ့လဲဆိုတာ ကျွန်မ သေချာမသိဘူး။ ဒါပေမဲ့ ကျွန်မပါးစပ်မှာ အရသာတစ်မျိုးရတယ်။ ကျွန်မ အသက်မရှူနိုင်ဖြစ်နေပြီး တစ်ကိုယ်လုံး စူးရှနာကျင်နေတယ်။ အဲဒီအချိန်မှာ ကျွန်မ အသွေးအသားက ခံနိုင်တဲ့ အတိုင်းအတာကို ကျော်တော့မယ်။ ကျွန်မကို နောက်ထပ် ဘာလုပ်ကြမလဲဆိုတာ ကျွန်မ မသိခဲ့ဘူး။ ကျွန်မ တော်တော်ကြောက်မိတယ်။ နှိပ်စက်တာကို မခံနိုင်ဘဲ ယုဒဖြစ်သွားမှာကို ကြောက်မိတယ်။ ပြီးတော့ ကျွန်မ စိတ်နှလုံးထဲကနေ ဘုရားကို အလေးအနက်ဆုတောင်းပြီး ကျွန်မရဲ့ သက်သေခံချက်မှာ ခိုင်ခိုင်မာမာရပ်တည်အောင် ကူညီပေးဖို့ ဘုရားကို တောင်းလျှောက်တယ်။ ကျွန်မက ဒီလို ညှဉ်းပန်းခံရပြီး အသင်းတော်ရဲ့ ခေါင်းဆောင်တွေနဲ့ ပိုက်ဆံအကြောင်းကို ထုတ်မပြောသေးတာကို ရဲတွေက မြင်တော့ ကျွန်မကို သွေးဆောင်ဖို့အတွက် ပရိယာယ်ပြောင်းပြီး မိသားစုချစ်ခင်မှုကို အသုံးပြုတယ်။ “မင်း အိမ်မပြန်တာ သုံးလေးနှစ်ရှိပြီ။ မင်းမိသားစုနဲ့ ကလေးတွေက မင်းကို တော်တော်သတိရမှာပဲ။ အသင်းတော်ပိုက်ဆံက ဘယ်မှာလဲ။ ငါတို့ကို အကုန်ပြောပြရင် မင်းကို အိမ်ပြန်ခွင့်ပြုမယ်” ဆိုပြီးတော့ ပြောတယ်။ သူတို့က ပိုက်ဆံနည်းနည်းလည်း ထုတ်ပြပြီး အသင်းတော်ပိုက်ဆံ ထိန်းသိမ်းသူတွေကို သူတို့ တွေ့ပြီးပြီလို့လည်း ပြောတယ်။ ဒါကို ကြားတော့ ကျွန်မ ကိုယ့်ဘာသာ တွေးလိုက်တယ်။ “သူတို့က ပိုက်ဆံကို သိမ်းပြီးမှတော့ ငါ သူတို့ကို ပြောသည်ဖြစ်စေ၊ မပြောသည်ဖြစ်စေ မထူးတော့ဘူး။ ငါ သူတို့ကို တစ်ခုခုပြောလိုက်ရင် နှိပ်စက်တာ မခံရလောက်တော့ဘူး။” ပေါ့။ ကျွန်မ သူတို့ကို အသင်းတော်ပိုက်ဆံကို ထိန်းသိမ်းတဲ့ မိသားစုတစ်စုကို ပြောပြလိုက်တယ်။ ပြီးတော့ ရဲတွေက အဲဒီပိုက်ဆံကို သွားသိမ်းဖို့ ကျွန်မကို ခေါ်သွားခိုင်းတယ်။ သူတို့ထောင်ချောက်ထဲကို ကျွန်မရောက်သွားတယ်ဆိုတာ အဲဒီအချိန်ကျမှပဲ သဘောပေါက်လိုက်တယ်။ အဲဒီအချိန်မှာ ကျွန်မခံနိုင်သမျှကို တောင့်ခံခဲ့တယ်။ ကျွန်မ ကိုယ့်ဘာသာတွေးတယ်။ “ငါက ထိန်းသိမ်းတဲ့ မိသားစုအကြောင်းကို ဖော်လိုက်ပြီ။ သူတို့ကို အဲဒီနေရာဆီ ခေါ်မသွားရင် ငါ့ကို သေချာပေါက် ဆက်နှိပ်စက်မှာပဲ။ ပြီးတော့လည်း ငါအဖမ်းခံရတာ တစ်ပတ်ရှိနေပြီ။ အသင်းတော်ပိုက်ဆံက နေရာရွှေ့ပြီးလောက်ပြီ” ပေါ့။ အတွက်မှားလိုက်မိတဲ့အချိန်ခဏမှာပဲ ကျွန်မက ရဲတွေကို ထိန်းသိမ်းသူရဲ့ အိမ်ကို ခေါ်သွားလိုက်တယ်။ ကျွန်မ အဖမ်းခံရတာကို အသင်းတော်က ကြားပြီးတဲ့နောက်မှာ သူတို့က အသင်းတော်ပိုက်ဆံကို ချက်ချင်း ရွှေ့ကြတယ်။ ထိန်းသိမ်းတဲ့မိသားစုဆီက ညီအစ်ကိုက အဖမ်းခံရလုနီးပါး ဖြစ်သွားတယ်။ ဒါပေမဲ့ ဘုရားရဲ့ ကွယ်ကာမှုအောက်မှာ ရဲတွေ ရုတ်တရက် ဝင်ဖမ်းတာကို လွတ်သွားတယ်။ ရဲတွေက အသင်းတော်ပိုက်ဆံကို ရှာမတွေ့တော့ ကျွန်မကို ထောင်တစ်နှစ်နဲ့ ကိုးလဆိုပြီး စိတ်ကူးပေါက်သလို စီရင်ချက်ချလိုက်တယ်။

ထောင်မှာ ကျွန်မ ကုန်ဆုံးရတဲ့ နေ့ရက်တိုင်းက ဒုက္ခတွေ၊ ဝေဒနာတွေနဲ့ ပြည့်နေတယ်။ အထူးသဖြင့် ဒီလိုပြောထားတဲ့ ဘုရားနှုတ်ကပတ်တော်ကို ကျွန်မ တွေးမိတဲ့အခါ “ဆင်းရဲဒုက္ခကြီးစွာ ခံစားရချိန်များတွင် ငါ့အပေါ် စိုးစဉ်းမျှ သစ္စာစောင့်သိမှု မပြသခဲ့သူများအား ငါသည် နောက်ထပ် သနားကြင်နာတော့မည် မဟုတ်ဘဲ ငါ၏ကရုဏာသည် အကန့်အသတ်ရှိကြောင်းကို ငါရှင်းလင်းစေရမည်။ ထို့ပြင် တစ်ချိန်က ငါ့ကို သစ္စာဖောက်ခဲ့သူ မည်သူ့ကိုမျှ ငါနှစ်သက်ခြင်းမရှိ၊ ၎င်းတို့၏မိတ်ဆွေများ၏ အကျိုးအပေါ် သစ္စာဖောက်သူများနှင့် ငါသည် သာ၍ပင် ပတ်သက်ဆက်နွှယ်လိုခြင်း မရှိ။ ထိုသူသည် မည်သူပင်ဖြစ်စေ ဤသည်မှာ ငါ၏စိတ်သဘောထား ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) အဲဒီညီအစ်ကိုအကြောင်း ဖော်လိုက်ခြင်းအားဖြင့် ကျွန်မက ယုဒဖြစ်သွားပြီဆိုတာ ကောင်းကောင်း သိခဲ့ပါတယ်။ ဘုရားရဲ့ စိတ်သဘောထားကို ကျွန်မ ပုန်ကန်ပြစ်မှားခဲ့တယ်။ ခွင့်လွှတ်လို့မရတဲ့ အပြစ်ကို ကျွန်မ ကျူးလွန်ခဲ့တယ်။ ဒါကို စဉ်းစားမိတော့ ကျွန်မ စိတ်နှလုံးက အရမ်းနာကျင်ရတယ်။ ဘုရားကို ကျွန်မ သစ္စာဖောက်ခဲ့ပြီ။ ကျွန်မကို သူ သေချာပေါက် ကယ်တင်မှာ မဟုတ်ဘူး။ ဘုရားကို ယုံကြည်တဲ့ ကျွန်မ အချိန်က လုံးဝ ပြီးဆုံးသွားနိုင်တယ်။ အဲဒီအချိန်ကစပြီး ကျွန်မ စိတ်ဓာတ်ကျသွားတယ်။ နေ့တိုင်း စိတ်ဆင်းရဲစွာနဲ့ ဖြတ်သန်းရတယ်။ ကျွန်မ စိတ်နှလုံးက ဒုက္ခခံနေရပြီး သေတာက ပိုကောင်းမယ်လို့ ခံစားမိတယ်။ ကျွန်မက သေဖို့သက်သက် စောင့်နေခဲ့ပြီး အဲဒီနေ့ကျရင် ကျွန်မ လွတ်မြောက်သွားမှာပဲ။ ဘုရားကို ကျွန်မ ဆုတောင်းသေးပေမဲ့ ကျွန်မ ပြစ်မှားမှုကို တွေးမိတိုင်း ဘုရားက ကျွန်မကို အလိုရှိမှာမဟုတ်တော့ဘူးလို့ ခံစားရတယ်။ ပြီးတော့ ကျွန်မက ဘုရားရှေ့ကိုလာဖို့ မထိုက်တန်ဘူးလို့ တွေးမိတယ်။ ကျွန်မ ထောင်ကနေ ထွက်ပြီး နှစ်နှစ်ကြာတော့ ညီအစ်ကိုမောင်နှမတွေက ကျွန်မကို ရှာတွေ့ကြတယ်။ ကျွန်မက ကိုယ့်ကိုယ်ကိုယ် သိမြင်မှုနည်းနည်းရှိတာကို သူတို့မြင်တော့ ကျွန်မရဲ့ အသင်းတော်အသက်တာကို ပြန်နေခွင့်ပြုပြီး ကျွန်မအတွက် တာဝန်တစ်ခု စီစဉ်ပေးတယ်။ ကျွန်မ အရမ်းကို ခံစားရပြီး ဘုရားက ကျွန်မကို နောင်တရဖို့ အခွင့်အရေးပေးနေတာပဲလို့ တွေးမိတယ်။ ဘုရားအပေါ် ကျွန်မ အကြွေးတင်တယ်လို့ ပိုပြီးတော့တောင် ခံစားမိတယ်။ ဘုရားကို ဆုတောင်းရင်းနဲ့ ခါးသီးတဲ့ မျက်ရည်တွေကျတယ်။ “ဘုရားသခင်၊ သမီးက ကိုယ်တော့်ရှေ့ကို လာဖို့ တကယ်ကို မထိုက်တန်ပါဘူး။ အခြေအနေတွေနဲ့ ရင်ဆိုင်ရတဲ့အခါမှာ သမီးက ဘာသက်သေကိုမှ လုံးဝ မခံခဲ့ပါဘူး။ အဲဒီညီအစ်ကိုအကြောင်းကို သမီး ထုတ်ပြောခဲ့ပြီး ယုဒဖြစ်သွားခဲ့တယ်။ ရှက်စရာကောင်းတဲ့သူတစ်ယောက် ဖြစ်ခဲ့တယ်။ ဒီနေ့ အသင်းတော်ဆီ ပြန်လာပြီး တာဝန်ထမ်းဆောင်ဖို့ ကိုယ်တော်က သမီးကို အခွင့်အရေးပေးခဲ့ပါတယ်။ ကိုယ်တော်ရဲ့ သနားကရုဏာကို သမီး မြင်နိုင်ပါတယ်။” ဆိုပြီးတော့။ တာဝန်ကို လုံ့လရှိရှိနဲ့ ထမ်းဆောင်ဖို့ ကျွန်မရဲ့ ပြစ်မှားမှုအတွက် ဖာထေးဖို့၊ ဘုရားရဲ့ ချစ်ခြင်းကို ပြန်ပေးဆပ်ဖို့ ကျွန်မ စိတ်နှလုံးထဲမှာ တိတ်တဆိတ် စိတ်ပိုင်းဖြတ်လိုက်တယ်။ နောက်ပိုင်းမှာ အသင်းတော်က ကျွန်မအတွက် ဘာတာဝန်ကိုပဲ စီစဉ်ပေးပါစေ ကျွန်မက အမြဲတမ်း စိတ်ထက်ထက်သန်သန်နဲ့ ပူးပေါင်းလုပ်ခဲ့တယ်။ ကျွန်မ ကြုံရတဲ့ အခြေအနေတွေက ဘယ်လောက်ဆိုးပါစေ ဒီအခက်အခဲတွေကို ကျွန်မကို စိတ်ညစ်အောင်လုပ်ခွင့်မပေးခဲ့ဘူး။ ကျွန်မရဲ့ ပြစ်မှားမှုအတွက် ဖာထေးဖို့ အကောင်းဆုံး လုပ်ချင်ခဲ့တယ်။

တစ်နေ့မှာ ချန်ဟွာက အဖမ်းခံရပြီး ယုဒဖြစ်သွားတယ်၊ ခေါင်းဆောင်တွေ၊ အမှုဆောင်တွေ၊ ပိုက်ဆံထိန်းသိမ်းတဲ့ မိသားစုတွေအများကြီးအကြောင်းကို ဖော်ပြောခဲ့ပြီး နောက်ကျတော့ အသင်းတော်ကနေ ရှင်းလင်းပစ်ခံရတယ်ဆိုတာ ကျွန်မ ကြားရတယ်။ ဒီသတင်းကို ကြားတော့ ကျွန်မကိုယ်တိုင်ရဲ့ အခြေအနေကို ချက်ချင်းပဲ တွေးမိတယ်။ ကျွန်မလည်း လူတွေအကြောင်းကို ဖော်ပြောခဲ့တာပဲ။ ဒါကြောင့် အသင်းတော်ပိုက်ဆံကို ရဲတွေက သိမ်းလုနီးပါး ဖြစ်သွားခဲ့တယ်။ ဒီဟာကြောင့်မို့ ပိုက်ဆံထိန်းသိမ်းတဲ့ ညီအစ်ကိုက အိမ်ပြန်လို့ မရတော့ဘူး။ ဒီညီအစ်ကိုအကြောင်းကို ကျွန်မ ဖော်ပြောတဲ့ သဘောသဘာဝက ချန်ဟွာနဲ့ အတူတူပဲ၊ အစွန်းအထင်းကြီးတစ်ခုပဲလို့ ကျွန်မ တွေးမိတယ်။ ဘုရားက ကျွန်မ ပြစ်မှားမှုကို ခွင့်လွှတ်မှာမဟုတ်ဘူး။ အခု ချန်ဟွာက အသင်းတော်ကနေ ရှင်းလင်းပစ်ခံလိုက်ရပြီ။ တစ်နေ့ကျရင် ကျွန်မလည်း ရှင်းလင်းခံရပြီး ဖယ်ရှားခံရနိုင်တာပဲ။ ဒီလို စဉ်းစားမိပြီး ကျွန်မ တော်တော်စိတ်ဓာတ်ကျသွားတယ်။ အဲဒီနောက်တော့ အသင်းတော်က ကျွန်မကို ချပေးတဲ့ ဘယ်တာဝန်မဆို ကျွန်မ လုပ်ပေမဲ့ ကျွန်မ အရင်ကရှိခဲ့သလို ဘုရားအတွက် အသုံးခံဖို့ တက်ကြွမှု မရှိတော့ဘူး။ တစ်ခါတလေ အဖိုးအခပေးဆပ်ပြီး သမ္မာတရား စည်းမျဉ်းတွေကို ရှာဖို့ လိုအပ်တဲ့အချိန်မှာ ကျွန်မက မရှာဘူး။ ပြဋ္ဌာန်းထားတဲ့ ပုံစံအတိုင်းပဲ ပြီးအောင်လုပ်ပြီး နည်းနည်းပါးပါး အစေခံတာနဲ့ပဲ ပြီးလိုက်တယ်။ ကျွန်မအလုပ်က ရလဒ်တွေ ရနေသလားဆိုတာကိုလည်း ထည့်မစဉ်းစားဘဲ တာဝန်ကို ထိန်းထားဖို့အတွက် အသိတရားအနည်းဆုံးအဆင့်ကိုပဲ အမှီပြုထားတယ်။ အဲဒီအချိန်မှာ ညီအစ်မတစ်ယောက်က အဖမ်းခံရမှာကြောက်ပြီး သူ့တာဝန်ကို မလုပ်ရဲတာကို ကျွန်မ သတိရတယ်။ သူ့ကို ကျွန်မ ကူညီပံ့ပိုးသင့်တယ်ဆိုတာ ကျွန်မသိတယ်။ ဒါပေမဲ့ ဘုရားသခင်ကို ကျွန်မ သစ္စာဖောက်ပြီးပြီဆိုတော့ သူများတွေကို ကျွန်မက မိတ်သဟာယပြုဖို့ ဘယ်လို့ အရည်အချင်းပြည့်မီမှာလဲ။ ရလဒ်တွေရဖို့အတွက် ဘယ်လိုမိတ်သဟာယပြုရမယ်ဆိုတာကို ကျွန်မ ချင့်ချိန်ကြည့်ဖို့ စိတ်မပါခဲ့ဘူး။ ကျွန်မ ဖြစ်သလိုပဲ လုပ်ခဲ့ပြီး အယူဝါဒ အသိပညာနည်းနည်းကိုပဲ ပြောခဲ့တယ်။ ကျွန်မတာဝန်ကို ဒီသဘောထားနဲ့ ချဉ်းကပ်တာက ဘုရားအလိုတော်နဲ့ မညီဘူးဆိုတာ ကျွန်မသိတယ်။ ကျွန်မ အခြေအနေကို ပြောင်းလဲဖို့ ကြိုးစားချင်တယ်။ ဒါပေမဲ့ အရမ်းကြီးတဲ့ ပြစ်မှားမှုကို ကျွန်မ ကျူးလွန်ခဲ့ပြီး ကယ်တင်ခြင်းခံရဖို့ မျှော်လင့်ချက်မရှိတာကို တွေးမိတာနဲ့ တစ်ပြိုင်နက် ကျွန်မ စိတ်နှလုံးက မောပန်းပြီး နေ့ရက်တိုင်းကို ဦးတည်ရာမဲ့ ကုန်ဆုံးခဲ့တယ်။ တာဝန်ထမ်းဆောင်တဲ့အခါမှာ ဖောက်ပြန်ပျက်စီးတဲ့ စိတ်သဘောထားကို ကျွန်မ ထုတ်ဖော်ပြတဲ့အချိန်မှာ ကျွန်မက ပြဿနာကို ဖြေရှင်းဖို့ သမ္မာတရားကို ရှာဖွေသင့်တယ်၊ ဒီလိုလုပ်ရင် ကျွန်မရဲ့အလုပ်နဲ့ အသက်ဝင်ရောက်မှုအတွက် အကျိုးရှိလိမ့်မယ်ဆိုတာကို ကျွန်မ သိခဲ့တယ်။ ဒါပေမဲ့ ကျွန်မရဲ့ ခွင့်လွှတ်လို့မရနိုင်တဲ့ ပြစ်မှားမှုနဲ့ ကျွန်မ ရှင်းလင်းခံရနိုင်ပုံကို တွေးမိတာနဲ့ ကျွန်မ လုပ်ကို မလုပ်နိုင်ခဲ့ဘူး။ ကျွန်မအတွက်က ကျွန်မအလုပ်ကို နေ့တိုင်းပြီးတာနဲ့တင် လုံလောက်နေပြီ။ ကျွန်မအခြေအနေကို ဖြေရှင်းဖို့အတွက် သမ္မာတရားရှာဖို့ အာရုံမစိုက်ခဲ့ဘူး။ နောက်ပိုင်းမှာ ကျွန်မ ခဏခဏ ခေါင်းကိုက်တယ်။ ပြန်ပြန်ဖြစ်နေတဲ့ အစာအိမ်ရောဂါလည်း ရှိတယ်။ အစတော့ ကျွန်မအခြေအနေကို မှန်မှန်ကန်ကန်နဲ့ ကိုင်တွယ်တယ်။ ဒါပေမဲ့ ကြာလာတော့ ကျွန်မရောဂါက မသက်သာရုံမကဘဲ ပိုပြီးတော့လည်း ဆိုးလာတယ်။ ဒီရောဂါက ဘုရားရဲ့ အပြစ်ဒဏ်လားဆိုပြီး တွေးမိတယ်။ အရင်တုန်းက ကျွန်မ ဘုရားကို သစ္စာဖောက်ပြီး ကျွန်မကို သူစက်ဆုပ်၊ မုန်းတီးအောင် လုပ်ခဲ့တယ်။ အခု ကျွန်မ နေမကောင်းဖြစ်သွားပြီ။ ဘုရားက သေချာပေါက် ကျွန်မကို အလိုမရှိပါဘူး။ တစ်ခါတလေမှာ ကျွန်မက တာဝန်မှာ ရလဒ်တွေ မဖြစ်ထွန်းဘူး။ ဘုရားက ကျွန်မအပေါ် အလုပ်မလုပ်ဘူးလို့ တွေးမိတယ်။ ကျွန်မအတွက်က ဆက်ပြီးတော့ သမ္မာတရား လိုက်စားပြီး တာဝန်ထမ်းဆောင်ဖို့ အသုံးမဝင်တော့ဘူး။ ဒီအတွေးတွေ တွေးမိတိုင်း ကျွန်မ စိတ်နှလုံးထဲမှာ ပြောပြလို့မရတဲ့ စိတ်မချမ်းသာတဲ့ ခံစားချက်ဖြစ်တယ်။ အရင်က ဘုရားကို သစ္စာဖောက်မိတာကို ကျွန်မ တကယ် နောင်တရခဲ့တယ်။ ကျွန်မသာ နည်းနည်းလေးပိုပြီး တောင့်ခံနိုင်ခဲ့ရင် ကျွန်မရဲ့ သက်သေခံချက်မှာ ခိုင်ခိုင်မာမာ ရပ်တည်နိုင်မှာမဟုတ်ဘူးလား။ ဒီညီအစ်ကိုအကြောင်းကို ကျွန်မ ဘာလို့ဖော်ခဲ့တာလဲ။ ကျွန်မရဲ့ အသွေးအသားကို ဂရုစိုက်လွန်းပြီး ဘုရားကို တကယ်အလိုရှိတဲ့ စိတ်နှလုံးမရှိတဲ့အတွက် ကျွန်မ ကိုယ့်ကိုယ်ကိုယ် မုန်းခဲ့တယ်။ အဲဒီတုန်းက ကျွန်မရဲ့ သက်သေခံချက်မှာ ခိုင်ခိုင်မာမာရပ်တည်ခဲ့ရင် ဒီဝိညာဉ်ရေးရာ ညှဉ်းဆဲမှုကို ခံရမှာမဟုတ်တော့ဘူး မဟုတ်ဘူးလား။ ကျွန်မ တွေးလေလေ၊ စိတ်မချမ်းသာဖြစ်လေလေဖြစ်ပြီး အပျက်သဘောဆောင်တဲ့ အခြေအနေမှာ ကျွန်မ ခဏခဏ အသက်ရှင်နေခဲ့တယ်။

တစ်ခါတော့ ကျွန်မအခြေအနေကို အစ်မတစ်ယောက်နဲ့ ကျွန်မ ဆွေးနွေးခဲ့တယ်။ သူက ကျွန်မကို ဘုရားနှုတ်ကပတ်တော်တစ်ပိုဒ် ဖတ်ပြတယ်။ “စိတ်ဓာတ်ကျခြင်းနှင့်ဆိုင်သည့် စိတ်ခံစားမှုထဲသို့ လူတို့ ကျဆင်းကြခြင်းအတွက် အခြားသော အကြောင်းတရားတစ်ခုလည်း ရှိ၏။ ယင်းမှာ ၎င်းတို့ အသက်အရွယ် ရမလာမီ၊ သို့မဟုတ် လူကြီများအဖြစ်သို့ ၎င်းတို့ အရွယ်ရောက်ပြီးနောက်တွင် လူတို့အပေါ် ဖြစ်ပျက်သည့် အချို့သော အမှုကိစ္စတစ်စုံတစ်ရာဖြစ်သည့် ပြစ်မှားမှုအချို့ကို ကျူးလွန်မိကြခြင်း၊ သို့မဟုတ် ရူးနှမ်းသော အရာများ၊ မိုက်မဲသော အရာများနှင့် မသိနားမလည်သော အရာများ အချို့ကို လုပ်ဆောင်မိကြခြင်း ဖြစ်သည်။ ၎င်းတို့ လုပ်ဆောင်မိပြီးဖြစ်သည့် ဤပြစ်မှားမှုများကြောင့်၊ ဤရူးနှမ်းပြီး မသိနားမလည်သော အရာများကြောင့် စိတ်ဓာတ်ကျခြင်းထဲသို့ ၎င်းတို့ ကျဆင်းကြသည်။ ဤစိတ်ဓာတ်ကျခြင်းမျိုးသည် မိမိကိုယ်ကို ရှုတ်ချခြင်းတစ်ခုဖြစ်ပြီး ၎င်းတို့ မည်သည့် လူစားမျိုးဖြစ်သည်ကို စိစစ်သတ်မှတ်ခြင်းမျိုးလည်း ဖြစ်သည်။...သမ္မာတရားနှင့် ပတ်သက်သည့် တရားဒေသနာ၊ သို့မဟုတ် မိတ်သဟာယတစ်ခုကို ၎င်းတို့ နားထောင်သည့်အခါတိုင်းတွင် ဤစိတ်ဓာတ်ကျခြင်းက ၎င်းတို့၏ စိတ်ထဲနှင့် ၎င်းတို့၏ အတွင်းကျကျ စိတ်နှလုံးထဲ တဖြည်းဖြည်း ဖြစ်ပေါ်လာပြီး ၎င်းတို့က ‘ငါ ဤအရာကို လုပ်ဆောင်နိုင်ပါသလား။ သမ္မာတရားကို ငါလိုက်စားနိုင်ပါသလား။ ကယ်တင်ခြင်းကို ငါ ရရှိနိုင်ပါသလား။ ငါသည် မည်သည့် လူစားမျိုးဖြစ်ပါသနည်း။ ထိုအရာကို ယခင်က ငါ လုပ်ခဲ့သည်၊ ထိုလူစားမျိုး ငါ ဖြစ်လေ့ရှိခဲ့သည်။ ငါသည် ကယ်တင်မခံရနိုင်တော့ပြီလား။ ဘုရားသခင်က ငါ့ကို ကယ်တင်ဦးမည်လား’ဟု မေးလျက် မိမိတို့ကိုယ်ကို ဖိ၍ စစ်ဆေးနေမိကြသည်။ လူအချို့သည် တစ်ခါတစ်ရံ ၎င်းတို့၏ စိတ်ဓာတ်ကျသည့် ခံစားချက်များကို လက်လွှတ်နိုင်ကြပြီး နောက်ချန်ထားရစ်နိုင်ကြသည်။ ၎င်းတို့သည် မိမိတို့၏ ရိုးသားစစ်မှန်မှုနှင့် မိမိတို့ စုစည်းနိုင်သည့် အားအင်ရှိသမျှကို ယူပြီး မိမိတို့အလုပ်၊ မိမိတို့၏ ဝတ္တရားများနှင့် တာဝန်များကို ထမ်းဆောင်ရာတွင် အသုံးပြုကြပြီး သမ္မာတရားကို လိုက်စားခြင်းနှင့် ဘုရားနှုတ်ကပတ်တော်များ ချင့်ချိန်စဉ်းစားရာတွင် စိတ်နှင့်နှလုံးကိုပင် အကြွင်းမဲ့ ထားရှိနိုင်ကြကာ ဘုရားနှုတ်ကပတ်တော်များထဲသို့ မိမိတို့ အားထုတ်မှုများကို စိုက်ထုတ်ကြသည်။ သို့သော် ထူးခြားသည့် အနေအထား၊ သို့မဟုတ် အခြေအနေ အစပြုလာသည့်အခိုက်တွင် စိတ်ဓာတ်ကျသည့် စိတ်ခံစားမှုက ၎င်းတို့ကို တစ်ဖန် ထိန်းချုပ်ပြီး မိမိတို့ စိတ်နှလုံးနက်နက်တွင် စွပ်စွဲခြင်း တစ်ဖန်ခံစားရစေသည်။ ၎င်းတို့က ‘ယခင်က ထိုအရာကို သင် လုပ်ဆောင်ခဲ့ပြီး သင်သည် ထိုလူစားမျိုး ဖြစ်သည်။ ကယ်တင်ခြင်းကို သင် ရရှိနိုင်ပါသလား။ သမ္မာတရားကို လက်တွေ့လုပ်ဆောင်ရာတွင် အဓိပ္ပာယ်တစ်ခုတလေ ရှိပါသလား။ သင် လုပ်ဆောင်မိပြီး ဖြစ်သည့်အရာအပေါ် ဘုရားသခင် မည်သည့်အရာကို တွေးပါသနည်း။ သင် လုပ်ဆောင်မိသည့်အတွက် ဘုရားသခင်က သင့်ကို ခွင့်လွှတ်လိမ့်မည်လား။ ယခုတွင် ဤသို့ အဖိုးအခပေးဆပ်ခြင်းသည် ထိုပြစ်မှားမှုအတွက် ထေမိစေနိုင်ပါသလား’ဟု မိမိတို့ဘာသာ တွေးကြသည်။ ၎င်းတို့သည် မိမိတို့ကိုယ်ကို မကြာခဏ အပြစ်ဖော်ဆုံးမကြပြီး စိတ်ထဲတွင် စွပ်စွဲခြင်းခံစားရကြသကဲ့သို့ မေးခွန်းများဖြင့် မိမိတို့ကိုယ်ကို အမြဲ သံသယထားနေကြသည်၊ အမြဲ ဖိစစ်နေကြလေသည်။ ၎င်းတို့သည် ဤစိတ်ဓာတ်ကျသည့် ခံစားချက်များကို လုံးဝ နောက်ချန်မထားနိုင်၊ သို့မဟုတ် မစွန့်ပယ်နိုင်ကြသကဲ့သို့ ၎င်းတို့ လုပ်ဆောင်မိပြီးဖြစ်သည့် ရှက်ဖွယ်သော အရာနှင့်ပတ်သက်၍ မစဲသော စိုးရိမ်ပူပန်မှု ခံစားချက်တစ်ခု ခံစားကြရသည်။ ထို့ကြောင့် ဘုရားသခင်ကို နှစ်များစွာ ယုံကြည်ပြီးဖြစ်လင့်ကစား ဘုရားသခင် ပြောဆိုပြီးသည့် အရာတစ်ခုတလေကို ၎င်းတို့ လုံးဝ နားမထောင်ဖူးသကဲ့သို့ နားမလည်ခဲ့သည့်အလား ဖြစ်လေသည်။ ထိုအရာမှာ ၎င်းတို့အနေဖြင့် ကယ်တင်ခြင်း ရရှိခြင်းသည် ၎င်းတို့နှင့် ပတ်သက်မှုတစ်ခုတလေ ရှိမရှိ၊ ၎င်းတို့ လွတ်ငြိမ်းခွင့်ပေးခံရပြီး ရွေးနုတ်ခံရနိုင်ခြင်း ရှိမရှိ၊ သို့မဟုတ် ဘုရားသခင်၏ တရားစီရင်ခြင်း၊ ပြစ်တင်ဆုံးမခြင်းနှင့် ကယ်တင်ခြင်းတို့ကို ရရှိရန် ၎င်းတို့ အရည်အချင်း ပြည့်မီခြင်းရှိမရှိဆိုသည်ကို ၎င်းတို့ မသိကြသည့်အလား ဖြစ်သည်။ ဤအရာအားလုံးကို ၎င်းတို့ မသိကြချေ။ မည်သည့် အဖြေကိုမျှ ၎င်းတို့ မရရှိသောကြောင့်၊ ပြီးလျှင် တိကျမှန်ကန်သည့် မည်သည့် ထင်မြင်ချက်တစ်ခုမျှ ၎င်းတို့ မရရှိကြသောကြောင့် စိတ်ထဲတွင် စဉ်ဆက်မပြတ် ၎င်းတို့ စိတ်ဓာတ်ကျကြသည်။ ၎င်းတို့၏ အတွင်းကျကျ စိတ်နှလုံးတွင် ၎င်းတို့ လုပ်ဆောင်ခဲ့သည့်အရာကို အဖန်ဖန် ၎င်းတို့ အမှတ်ရကြသည်။ အားလုံး အစပြုခဲ့ပုံနှင့် အဆုံးသတ်ခဲ့ပုံကို သတိရလျက်၊ အစမှအဆုံးထိ အားလုံးကို သတိရလျက် မိမိတို့ စိတ်တွင် ထိုအရာကို အဖန်အဖန် ပြန်တွေးမိကြသည်။ ထိုအရာကို ၎င်းတို့ မည်မျှ သတိရသည်ကို ပဓာနမထားဘဲ ၎င်းတို့ အပြစ်ရှိသည်ဟု အမြဲ ခံစားရသောကြောင့် နှစ်ချီကြာ ဤကိစ္စနှင့်ပတ်သက်၍ ၎င်းတို့ စဉ်ဆက်မပြတ် စိတ်ဓာတ်ကျခြင်းခံစားကြရသည်။ မိမိတို့တာဝန်ကို ၎င်းတို့ ထမ်းဆောင်သည့် အချိန်တွင်ပင်၊ အလုပ်တစ်ခုခုကို ၎င်းတို့ ကြီးကြပ်သည့်အချိန်တွင်ပင် ကယ်တင်ခံရမည့် မျှော်လင့်ချက် မရှိသကဲ့သို့ ၎င်းတို့ ခံစားကြရဆဲ ဖြစ်သည်။ ထို့ကြောင့် ၎င်းတို့သည် သမ္မာတရား လိုက်စားခြင်းကို မည်သည့်အခါတွင်မျ အတိအလင်း ရင်ဆိုင်ခြင်း မရှိကြသကဲ့သို့ ထိုအရာကို အမှန်ကန်ဆုံးနှင့် အရေးအကြီးဆုံးသော အရာတစ်ခုအဖြစ် မှတ်ယူခြင်း မရှိကြချေ။ ၎င်းတို့ ပြုလုပ်မိပြီးဖြစ်သည့် အမှား၊ သို့မဟုတ် အတိတ်ကာလက ၎င်းတို့ လုပ်ဆောင်ပြီးသည့် အရာကို လူအများစုက ဆိုးဝါးစွာ ထင်မြင်ခဲ့ကြကြောင်း၊ သို့မဟုတ် လူတို့၏ ရှုတ်ချခြင်းနှင့် စက်ဆုပ်ခြင်းကို ၎င်းတို့ ခံရနိုင်ကြောင်း၊ သို့မဟုတ် ဘုရားသခင်၏ ရှုတ်ချခြင်းကိုပင် ခံရနိုင်ကြောင်း ၎င်းတို့ ယုံကြည်ကြလေသည်။ ဘုရားသခင်၏ အမှုတော် မည်သည့်အဆင့်တွင် ရှိသည်ဖြစ်စေ၊ သို့မဟုတ် မိန့်မြွက်ချက် မည်မျှ သူပြုလုပ်ပြီးသည်ဖြစ်စေ သမ္မာတရား လိုက်စားခြင်း ကိစ္စရပ်ကို မှန်ကန်သည့် နည်းလမ်းဖြင့် ၎င်းတို့ လုံးဝ ရင်ဆိုင်ခြင်း မရှိကြချေ။ ဤသည်မှာ အဘယ်ကြောင့်နည်း။ ၎င်းတို့သည် မိမိတို့၏ စိတ်ဓာတ်ကျခြင်းကို နောက်ချန်ထားရန် သတ္တိ မရှိကြ။ ဤသည်မှာ ဤအရာများကို တွေ့ကြုံရခြင်းမှ ဤလူစားမျိုးက ကောက်ချက်ဆွဲသည့် နောက်ဆုံး ကောက်ချက်ဖြစ်ပြီး မှန်ကန်သည့် ကောက်ချက်ကို ၎င်းတို့ မဆွဲကြသောကြောင့် မိမိတို့၏ စိတ်ဓာတ်ကျခြင်းကို ၎င်းတို့ နောက်ချန်ထားရစ်နိုင်စွမ်း ရှိကြချေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) ဒီဘုရားနှုတ်ကပတ်တော်တွေက ကျွန်မအခြေအနေနဲ့ အရမ်းနီးစပ်တာပဲ။ တကယ်တမ်းက ဒီသုံးလေးနှစ်မှာ တစ်ယောက်ယောက်က ယုဒဖြစ်တာကြောင့် နှင်ထုတ်ခံရတယ်လို့ ကျွန်မ ကြားရတိုင်း ဒါကို ကျွန်မက ကိုယ့်ကိုယ်ကိုယ်နဲ့ ဆက်စပ်လိုက်ပြီး ကျွန်မက ညီအစ်ကိုအကြောင်း ဖော်ခဲ့တယ်၊ ယုဒဖြစ်ခဲ့တယ်၊ ဘုရားရှေ့မှာ ပြစ်မှားခဲ့တယ်လို့ ယုံကြည်ခဲ့တယ်။ ဒီနောက်မှာ ဘုရားက ကျွန်မကို အလိုရှိဦးမှာလား။ ကျွန်မက ကယ်တင်ခြင်းခံရဖို့ မျှော်လင့်ချက်တစ်ခုခုရှိဦးမှာလား ပေါ့။ ဒီလို တွေးမိတာနဲ့ ကျွန်မက အပျက်သဘောဆောင်ပြီး နေနေတော့တာပဲ။ ကျွန်မက အပေါ်ယံမှာ တာဝန်ထမ်းဆောင်ပေမဲ့ စိတ်ထဲမှာက ဝန်ထုပ်ကို တကယ်မထမ်းရွက်ဘူး။ သမ္မာတရားလိုက်စားတာက ကျွန်မနဲ့ မဆိုင်ဘူးလို့ ပိုပြီးတော့တောင် ခံစားမိတယ်။ သမ္မာတရားလိုက်စားသူတွေရဲ့ အဆင့်ရဲ့ အပြင်ဘက်မှာ ကိုယ့်ကိုယ်ကိုယ် အမြဲတမ်းထားတယ်။ ဘုရားရဲ့ လမ်းပြတဲ့၊ အားပေးတဲ့၊ တိုက်တွန်းတဲ့ နှုတ်ကပတ်တော်တွေကို ကျွန်မ လက်မခံရဲခဲ့ဘူး။ အဲဒီနှုတ်ကပတ်တော်တွေက ကျွန်မလိုလူမျိုးအတွက် ပြောတာမဟုတ်ဘူးလို့ ထင်ပြီးတော့ပေါ့။ ဘုရားရှေ့မှာ ကျွန်မ ကျမ်းကျိန်တုန်းက ကျွန်မက မထိုက်တန်ဘူး၊ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံဖို့ ပိုပြီးတော့တောင် မထိုက်တန်ဘူးလို့ တောင် ကျွန်မ ခံစားမိခဲ့တယ်။ အထူးသဖြင့် ချန်ဟွာက ယုဒဖြစ်သွားပြီး ရှင်းလင်းပစ်ခံရတယ်လို့ ကျွန်မ ကြားတဲ့အချိန်မှာ ချန်ဟွာနဲ့ ကျွန်မက အတူတူ၊ အနူနူပဲလို့ တွေးမိတယ်။ ကျွန်မက ကိုယ့်ကိုယ်ကိုယ်ပဲ ကယ်တင်ချင်တော့ အသင်းတော်ပိုက်ဆံနဲ့ ညီအစ်ကိုအကြောင်း ထုတ်ပြောလိုက်တယ်။ ရလဒ်အနေနဲ့ အဲဒီညီအစ်ကိုက လိုက်ဖမ်းတာခံရပြီး အိမ်ကို မပြန်နိုင်ဘူး။ ကျွန်မက ကိုယ့်ကိုယ်ကိုယ် ကာကွယ်ဖို့အတွက် ဒီညီအစ်ကိုအပေါ် အရမ်းဆိုးရွားတဲ့ ဘေးဒုက္ခကို ဖြစ်စေခဲ့တယ်။ ကျွန်မက တကယ်ကို တစ်ကိုယ်ကောင်းဆန်လွန်းတယ်။ လူ့သဘာဝ ကင်းမဲ့လွန်းတယ်။ ကျွန်မလုပ်ရပ်တွေရဲ့ သဘောသဘာဝက ယုဒရဲ့ သဘောသဘာဝတွေပဲ။ ကျွန်မ လုပ်ခဲ့တာကို ကြည့်ရင် ဘုရားက ကျွန်မအပေါ် ဘာမဆိုလုပ်နိုင်တယ်။ သူက ကျွန်မကို ငရဲပို့ရင်တောင် လွန်မှာမဟုတ်ဘူး။ ဒါပေမဲ့ ဘုရားသခင်က ကျွန်မရဲ့ ပြစ်မှားမှုကို အခြေခံပြီး ကျွန်မကို လုံးဝ မဆက်ဆံဘူး။ သူက ကျွန်မ အသင်းတော်အသက်တာကို အသက်ရှင်ပြီး တာဝန်ထမ်းဆောင်ဖို့ အခွင့်အရေးပေးခဲ့တယ်။ ကျွန်မ ဒီနေ့အသက်ရှင်ပြီး တာဝန်ထမ်းဆောင်နိုင်တာက ဘုရားရဲ့ ကျေးဇူးတော်နဲ့ မြှင့်တင်မှုကြောင့်ပါ။ သမ္မာတရားကို ကျွန်မ လိုက်စားသင့်ပြီး ကျွန်မရဲ့ ဖောက်ပြန်ပျက်စီးမှုကို ဖြေရှင်းခဲ့သင့်တယ်။ နောင်တရပြီး တာဝန်ကို ကောင်းကောင်းထမ်းဆောင်ခဲ့သင့်တယ်။ ဒါပေမဲ့ ကျွန်မက ကိုယ့်ရဲ့ ပြစ်မှားမှုထဲမှာ ပိတ်မိနေတုန်းပဲ။ အဲဒါကြောင့် ကျွန်မရဲ့ ရှေ့ရေးနဲ့ ကံကြမ္မာကို စိုးရိမ်နေမိတယ်။ စိတ်ဓာတ်ကျပြီး အပျက်သဘောဆောင်တဲ့ အခြေအနေမှာ အသက်ရှင်နေသလို တာဝန်ထမ်းဆောင်တဲ့အခါမှာ ပိုပိုပြီး မတက်မကြွဖြစ်လာတယ်။ ဒါကြောင့်မို့ ကျွန်မအလုပ်မှာ ဆုံးရှုံးမှုတွေ ထပ်ဖြစ်နေရုံမကဘဲ ကျွန်မရဲ့ အသက်ဝင်ရောက်မှုကလည်း စွက်ဖက်ခံရတယ်။ သမ္မာတရားကိုရဖို့ အခွင့်အရေးတွေ အများကြီး ဆုံးရှုံးခဲ့တယ်။ ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဘုရားသခင်က ကျွန်မကို မျက်နှာချင်းဆိုင် စကားပြောနေတယ်လို့ ခံစားမိတယ်။ သူက လူတွေကို ပြစ်မှားမှုတစ်ခု ကျူးလွန်ပြီးတဲ့နောက်မှာ စိတ်ဓာတ်ကျမသွားစေချင်ဘူး။ လူတွေကို ကိုယ့်ကိုယ်ကိုယ် ဆင်ခြင်သုံးသပ်ပြီး သူတို့ရဲ့ လိုက်စားမှုမှာ ဆက်ပြီး ကြိုးပမ်းစေချင်တယ်။ ဘယ်လိုအချိန်ပဲဖြစ်ဖြစ် သမ္မာတရား လိုက်စားတာကို လက်မလျှော့ရဘူး။ ဘုရားရဲ့ ချစ်ခြင်းက ဘယ်လောက်စစ်မှန်တယ်ဆိုတာ ကျွန်မ မြင်ပြီး သမ္မာတရားကို ရှာပြီး ကျွန်မရဲ့ အပျက်သဘောဆောင်တဲ့ အခြေအနေရဲ့ ချည်နှောင်မှုတွေကို ဖယ်ရှားဖို့ စိတ်ပိုင်းဖြတ်လိုက်တယ်။

နောက်ပိုင်းမှာ ကျွန်မ ဘုရားနှုတ်ကပတ်တော် နည်းနည်းဖတ်တယ်။ “လူတို့သည် ကောင်းချီးခံစားရရန်၊ ဆုလာဘ်ချီးမြှင့်ခြင်းခံရရန်၊ ဆုသရဖူရရှိရန်အတွက် ဘုရားသခင်ကို ယုံကြည်ကြသည်။ လူတိုင်း၏ စိတ်နှလုံးတွင် ဤအရာ တည်ရှိသည်မဟုတ်လော။ ဤအရာတည်ရှိသည်မှာ အမှန်တရားဖြစ်သည်။ ထိုအကြောင်းကို လူတို့က မကြာခဏ မပြောကြသော်လည်း၊ ကောင်းချီးများရရန် ၎င်းတို့၏ ရည်ရွယ်ချက်နှင့် ဆန္ဒကိုပင် ဖုန်းကွယ်သော်လည်း၊ လူတို့၏ စိတ်နှလုံးအတွင်းတွင်ရှိသော ဤဆန္ဒနှင့် ရည်ရွယ်ချက်သည် အစဉ် ပြောင်းလဲ၍ မရနိုင်ပေ။ လူတို့သည် ဝိညာဉ်ရေးရာ သဘောတရားများကို မည်မျှ နားလည်သည်ဖြစ်စေ၊ အတွေ့အကြုံ၊ သို့မဟုတ် အသိပညာ မည်မျှရှိသည်ဖြစ်စေ၊ မည်သည့်တာဝန်ကို ထမ်းဆောင်နိုင်သည်ဖြစ်စေ၊ မည်မျှ ဒုက္ခခံနိုင်သည်ဖြစ်စေ၊ သို့မဟုတ် မည်မျှ အဖိုးအခပေးဆပ်နိုင်သည်ဖြစ်စေ၊ ၎င်းတို့စိတ်နှလုံးအတွင်းနက်နက်ထဲတွင် ကွယ်ဝှက်နေသော ကောင်းချီးရလိုသည့် စိတ်ဓာတ်လှုံ့ဆော်မှုကို မည်သည့်အခါမျှ လက်မလွှတ်နိုင်ဘဲ အစေခံရာတွင် အစဉ်သဖြင့် တိတ်ဆိတ်စွာ ကြိုးပမ်းလုပ်ဆောင်သည်။ ဤသည်မှာ လူတို့၏ စိတ်နှလုံးအတွင်းထဲရှိ အနက်ဆုံးနေရာတွင် မြုပ်နှံထားသောအရာ မဟုတ်လော။ ကောင်းချီးမင်္ဂလာများ ရရှိဖို့ ဤလှုံ့ဆော်မှုမရှိလျှင် သင်တို့သည် မည်သို့ခံစားရမည်နည်း။ မည်သည့်သဘောထားနှင့် တာဝန်ကို ထမ်းဆောင်ပြီး ဘုရားသခင်နောက် လိုက်မည်နည်း။ ၎င်းတို့၏ စိတ်နှလုံးထဲတွင် ဖုံးကွယ်နေသော ကောင်းချီးရရှိဖို့ဖြစ်သည့် ဤစိတ်ဓာတ်လှုံ့ဆော်မှုကို ဖယ်ရှားပစ်လိုက်လျှင် လူတို့သည် မည်သည့်အရာ ဖြစ်လာမည်နည်း။ လူများစွာက အပျက်သဘောဆောင်လာခြင်း ဖြစ်နိုင်သည်။ အချို့မှာ မိမိတို့၏တာဝန်များတွင် စိတ်အားလျော့လာမည်။ ၎င်းတို့၏ ဝိညာဉ်က ပျောက်ကွယ်သွားခဲ့ပြီးဖြစ်သည့်အလား ဘုရားသခင်အပေါ် ၎င်းတို့၏ ယုံကြည်မှုတွင် စိတ်ဝင်စားမှု ပျောက်သွားပေမည်။ ၎င်းတို့၏ စိတ်နှလုံးက ဆွဲယူခံခဲ့ရပြီးသည့် ပုံပေါ်နေမည်။ ဤအတွက်ကြောင့် ကောင်းချီးရရန် စိတ်ဓာတ်လှုံ့ဆော်မှုသည် လူတို့၏ စိတ်နှလုံးတွင် နက်နက်ရှိုင်းရှိုင်း ကွယ်ဝှက်နေသည့်အရာ ဖြစ်သည်ဟု ငါပြောရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘဝ ကြီးထွားတိုးတက်ခြင်း၏ အညွှန်းခြောက်ခု) ဘုရားကို ယုံကြည်သူတွေအားလုံးက ကိုယ်ပိုင် ဖုံးကွယ်နေတဲ့ ရည်ရွယ်ချက်တွေရှိနေပုံကို ဘုရားက ဖော်ထုတ်တာကို ကျွန်မ တွေ့ခဲ့ရတယ်။ ဒါတွေအားလုံးက ကောင်းချီးတွေရဖို့အတွက်ပဲ။ ရှေ့ရေးတွေနဲ့ ကံကြမ္မာက ပါဝင်ပတ်သက်လာပြီး ကောင်းချီးတွေမရနိုင်တာနဲ့ပဲ ဘုရားကို ယုံကြည်တာက အဓိပ္ပာယ်မရှိဘူးလို့ သူတို့က ထင်ကြတယ်။ စိတ်ဓာတ်ကျတဲ့ အခြေအနေမှာ နေပြီး သူတို့စိတ်နှလုံးထဲမှာ မကြိုးစားတော့ဘူး။ ဒါက ဘုရားအပေါ် ယုံကြည်မှုမှာ လူရဲ့ မှားနေတဲ့ လိုက်စားမှုပဲ။ ဘုရားနှုတ်ကပတ်တော်အပေါ် အခြေခံပြီး ကျွန်မ ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ အရင်တုန်းက ကျွန်မက ဘုရားရဲ့ ဒီအမှုတော်အဆင့်ကို လက်ခံတာ မကြာသေးတဲ့အချိန်မှာ ကောင်းချီးရဖို့အတွက် ကိုယ့်ကိုယ်ကိုယ် အသုံးခံပြီး အားထုတ်တယ်။ ကျွန်မ အဖမ်းခံရပြီးတော့ ဆင်းရဲဒုက္ခခံရပြီး သေတဲ့အထိ နှိပ်စက်ခံရမှာကြောက်လို့ ဒီညီအစ်ကိုအကြောင်း ထုတ်ပြောခဲ့ပြီး ပြစ်မှားမိခဲ့တယ်။ ကျွန်မက ကယ်တင်ခံရဖို့ နောက်ထပ် အခွင့်အရေးလုံးဝ ရှိမှာမဟုတ်ဘူးလို့ ထင်ပြီး စိတ်ဓာတ်ကျတဲ့အခြေအနေမှာ အသက်ရှင်ပြီး ကိုယ့်ကိုယ်ကိုယ် ဆုံးဖြတ်ချက်ချလိုက်တယ်။ ထောင်ကထွက်လာတော့ ကျွန်မထမ်းဆောင်တဲ့ ဘယ်တာဝန်ကိုမဆို ကျွန်မ လက်ခံပြီး နာခံလိုစိတ်ရှိတာက ကျွန်မအပြစ်တွေ ပြေပြီး ကောင်းချီးရဖို့အတွက်ပဲ။ စစ်မှန်တဲ့ နောင်တမဟုတ်ဘူး။ ကျွန်မ ကယ်တင်ခြင်းမခံရနိုင်ဘူး၊ ကောင်းချီးရမှာမဟုတ်ဘူးလို့ တွေးမိလိုက်တာနဲ့ အရမ်းအပျက်သဘောဆောင်လာပြီး တာဝန်ထမ်းဆောင်ဖို့ စိတ်မပါတော့ဘူး။ ကျွန်မက ကောင်းချီးရဖို့အတွက် တာဝန်ထမ်းဆောင်နေမှန်း၊ ဘုရားနဲ့ အလဲအလှယ်လုပ်နေမိမှန်းကို မြင်ခဲ့တယ်။ ကျွန်မက ပေါလုလိုပါပဲ။ အရင်တုန်းက ပေါလုက သခင့်ရဲ့ တပည့်တော်တွေကို ဖမ်းဆီးဖိနှိပ်ပြီး သခင်ယေရှုကို အာခံဖို့အတွက် သူတတ်နိုင်သမျှလုပ်ခဲ့တယ်။ နောက်ဆုံးမှာ တောက်ပတဲ့အလင်းက သူ့ကို ထိမှန်ခဲ့တယ်။ အဲဒီအချိန်မှာ သူ့အပြစ်တွေကိုပဲ ဝန်ခံခဲ့တယ်။ နောက်ပိုင်းမှာ သူက သခင့်အတွက် ဧဝံဂေလိ ဖြန့်တော့ အဲဒါကလည်း အပြစ်ပြေဖို့ အတွက်ပဲ။ ဒီထဲက ဘယ်ဟာကမှ စစ်မှန်တဲ့နောင်တနဲ့ ပြောင်းလဲမှု မဟုတ်ဘူး။ ဘုရားကို အာခံတဲ့ သူကိုယ်တိုင်ရဲ့ အနှစ်သာရကို သူမသိခဲ့ဘူး။ သူ့အလုပ်မှာ ရလဒ်တချို့ရလာတော့ သူ့မှာ အရင်းအနှီးရှိတယ်လို့ထင်ပြီး ဘုရားနဲ့ ပြောင်ပြောင်တင်းတင်း အလဲအလှယ်လုပ်တဲ့အထိပဲ။ “ဓမ္မသရဖူသည် ငါ့အဘို့သိုထားလျက်ရှိ၏” (တိမောသေ ဩဝါဒစာ ဒုတိယစောင် ၄:၈) ဆိုပြီးပြောတယ်။ ဘုရားရဲ့ စိတ်သဘောထားကို သူ ပုန်ကန်ပြစ်မှားခဲ့တယ်။ ဘုရားက ကျိန်ဆဲတာ၊ အပြစ်ဒဏ်ပေးတာ ခံခဲ့ရတယ်။ ဘုရားနှုတ်ကပတ်တော်တွေကို ကျွန်မ ဆင်ခြင်ပြီး ကိုယ့်ကိုယ်ကိုယ် ပိုပြီးတော့တောင် မုန်းခဲ့တယ်။ ကျွန်မက အရမ်းကြီးတဲ့ မကောင်းမှုကို လုပ်ခဲ့ပြီး ဘုရားနဲ့ အလဲအလှယ်လုပ်နေတုန်းပဲ။ ဘာအသိစိတ်မှ လုံးဝ မရှိဘူး။ ကျွန်မက အနာဂတ်မှာ ကောင်းတဲ့ရလဒ်နဲ့ ခရီးပန်းတိုင်မရှိခဲ့ရင်တောင် ဒါ ဘုရားရဲ့ ဖြောင့်မတ်ခြင်း ဖြစ်မှာပဲ။ ဒါက ကျွန်မကိုယ်တိုင်ရဲ့ မကောင်းမှုလုပ်ခြင်းနဲ့ ဘုရားကို သစ္စာဖောက်ခြင်းကြောင့် ဖြစ်မှာပဲ။ ကျွန်မခြေထောက်က အနာတွေက ကျွန်မလျှောက်တဲ့လမ်းကြောင်းကနေ ရလာတာပါ။ ကျွန်မစိုက်တဲ့အရာကို ကျွန်မရိတ်သိမ်းရမှာပဲ။ ကျွန်မ ရလဒ်က ဘယ်လိုပဲ ဖြစ်နိုင်ပါစေ ဖန်ဆင်းခံအနေနဲ့ ကျွန်မနေရာကို ခံယူပြီး တာဝန်ကို ကောင်းကောင်းထမ်းဆောင်သင့်တယ်။ ဒါက ကျွန်မ ပိုင်ဆိုင်သင့်တဲ့ အသိစိတ်နဲ့ လက်တွေ့လုပ်ဆောင်မှုပဲ။ ဘုရားရှေ့ကို ကျွန်မလာပြီး ဆုတောင်းတယ်။ “ဘုရားသခင်၊ သမီးက ကောင်းချီးတွေ၊ ဆုလာဘ်တွေရဖို့ ကိုယ်တော်ကို ယုံကြည်ခဲ့ပါတယ်။ စွန့်လွှတ်ပြီး အသုံးခံတဲ့အခါမှာ သမီးက ကိုယ်တော်နဲ့ အလဲအလှယ်လုပ်နေခဲ့တာပါ။ သမီးမှာ အသိစိတ် လုံးဝ မရှိပါဘူး။ လူတစ်ယောက်မှာ ခွေးတစ်ကောင်ရှိရင် အဲဒီခွေးက သူ့ပိုင်ရှင်ကို ကျေးဇူးပြန်ဆပ်ရမယ်ဆိုတာ သိပြီး အိမ်ကို လုံအောင်ထားပါလိမ့်မယ်။ ဒါပေမဲ့ သမီးကတော့...ကိုယ်တော်ဟာ သမီးကို ရေလောင်းခဲ့ပြီး သမ္မာတရားများစွာနဲ့ ပံ့ပိုးပေးခဲ့တယ်။ သမီးအပေါ် သနားကရုဏာနဲ့ သည်းခံခြင်းကို ပြခဲ့တယ်။ ဒါပေမဲ့ သမီးက ကိုယ်တော်နဲ့ အလဲအလှယ်လုပ်ခဲ့တယ်။ သမီးမှာ ကောင်းတဲ့ ခရီးပန်းတိုင်မရှိနိုင်ဘူးလို့ ထင်တဲ့အချိန်မှာ တာဝန်ကို ကြိုးကြိုးစားစား မလုပ်ချင်ခဲ့ဘူး။ သမီးက ခွေးထက်တောင် ပိုဆိုးပါတယ်။ ဘုရားသခင်၊ သမီး နောင်တရလိုစိတ်ရှိပါတယ်။ နောင်မှာ သမီးရဲ့ ရလဒ်က ဘယ်လိုပဲ ဖြစ်ပါစေ တာဝန်ကို သစ္စာရှိရှိနဲ့ ထမ်းဆောင်ပြီး ကောင်းချီးရဖို့အတွက် ကိုယ်တော်ကို မယုံကြည်တော့ပါဘူး” ဆိုပြီးပေါ့။

အဲဒီနောက်တော့ ဘုရားရဲ့ ဖြောင့်မတ်တဲ့ စိတ်သဘောထားနဲ့ ဆိုင်တဲ့ အသိပညာတချို့ကို ကျွန်မကို ရစေခဲ့တဲ့ နောက်ထပ် ဘုရားနှုတ်ကပတ်တော် တချို့ကို ကျွန်မ ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ- “လူအများစုသည် ပြစ်မှားကြပြီး နည်းလမ်းအချို့ဖြင့် မိမိတို့ကိုယ်ကို နာမည်ဖျက်ကြပြီးဖြစ်သည်။ ဥပမာ လူအချို့သည် ဘုရားသခင်ကို အာခံပြီး ပြစ်မှားစော်ကားသောအရာများကို ပြောဆိုကြပြီးဖြစ်သည်။ လူအချို့သည် ဘုရားသခင်၏ စေခိုင်းချက်ကို ငြင်းဆန်ခဲ့ကြပြီး ၎င်းတို့တာဝန်ကို မထမ်းဆောင်ကြဘဲ ဘုရားသခင်၏ ပစ်ပယ်ခြင်းကို ခံရပြီးဖြစ်သည်။ လူအချို့သည် စုံစမ်းသွေးဆောင်ခြင်းနှင့် ရင်ဆိုင်ခဲ့ရသည့်အခါ ဘုရားသခင်ကို သစ္စာဖောက်ခဲ့ကြသည်။ လူအချို့သည် အဖမ်းခံရသည့်အခါတွင် ‘စာသုံးစောင်’ကို လက်မှတ်ထိုးခြင်းအားဖြင့် ဘုရားသခင်ကို သစ္စာဖောက်ခဲ့ကြသည်။ အချို့မှာ လှူဖွယ်ပစ္စည်းများကို ခိုးယူခဲ့ကြသည်။ အချို့မှာ လှူဖွယ်ပစ္စည်းများကို ဖြုန်းတီးခဲ့ကြသည်။ အချို့မှာ အသင်းတော်အသက်တာကို မကြာခဏ နှောင့်ယှက်ခဲ့ပြီး ဘုရားသခင် ရွေးချယ်ထားသော လူများကို ထိခိုက်နစ်နာစေကြသည်။ အချို့မှာ အုပ်စုများဖွဲ့ပြီး အခြားလူများကို ကြမ်းတမ်းစွာ ကိုင်တွယ်ကြကာ အသင်းတော်ကို ကမောက်ကမဖြစ်အောင် လုပ်ခဲ့ကြသည်။ အချို့မှာ အယူအဆများနှင့် သေခြင်းကို ဖြန့်ကြပြီး ညီအစ်ကိုမောင်နှမများကို နစ်နာစေခဲ့ကြသည်။ အချို့မှာ မကောင်းသောမေထုန်နှင့် လူတကာနှင့် မေထုန်မှီဝဲကြကာ ဆိုးဝါးသော ဩဇာလွှမ်းမိုးမှုတစ်ခု ဖြစ်နေခဲ့သည်။ လူတိုင်းက ပြစ်မှားမှုများနှင့် စွန်းထင်းမှုများရှိသည်ဟု ဆိုရန် လုံလောက်သည်။ သို့တိုင်အောင် လူအချို့သည် သမ္မာတရားကို လက်ခံနိုင်ပြီး နောင်တရနိုင်သည်။ အခြားလူများက ဤသို့မလုပ်ဆောင်နိုင်ဘဲ နောင်တမရမီတွင် သေကြမည်ဖြစ်သည်။ ထို့ကြောင့် လူတို့ကို ၎င်းတို့၏ သဘာဝ အနှစ်သာရနှင့် ၎င်းတို့၏ တစ်သမတ်တည်းဖြစ်သော အပြုအမူတို့နှင့်အညီ ဆက်ဆံသင့်သည်။ နောင်တရနိုင်သောသူတို့သည် ဘုရားသခင်ကို အမှန်တကယ် ယုံကြည်သောသူများ ဖြစ်သည်။ သို့ရာတွင် အမှန်တကယ်ကို နောင်တမရနိုင်သူများအတွက်မူ ရှင်းလင်းပစ်ပြီး နှင်ထုတ်သင့်သည့်သူများကို ရှင်းလင်းပစ်သင့်ပြီး နှင်ထုတ်လိမ့်မည်။...လူအသီးသီးကို ဘုရားသခင်၏ ကိုင်တွယ်ခြင်းသည် ထိုအချိန်က ထိုလူ၏ အခြေအနေများနှင့် နောက်ခံအခြေအနေတို့နှင့်ပတ်သက်သော တကယ့်အခြေအနေများတွင် အခြေခံထားသည့်အပြင် ထိုသူ၏ လုပ်ရပ်များနှင့် အပြုအမူ၊ ပြီးလျှင် ၎င်း၏ သဘာဝ အနှစ်သာရတို့တွင်လည်း အခြေခံထားသည်။ ဘုရားသခင်သည် မည်သူ့ကိုမျှ ဘယ်သောအခါမျှ မတရားသဖြင့် ဆက်ဆံလိမ့်မည်မဟုတ်။ ဤသည်မှာ ဘုရားသခင်၏ ဖြောင့်မတ်ခြင်းတရား၏ ဘက်တစ်ဖက် ဖြစ်သည်။...လူတစ်ယောက်ကို ဘုရားသခင်က ကိုင်တွယ်ခြင်းသည် လူတို့ စိတ်ကူးသကဲ့သို့ မရိုးရှင်းပေ။ လူတစ်ယောက်အပေါ် သူ၏ သဘောထားသည် စက်ဆုပ်ခြင်း၊ သို့မဟုတ် ရွံရှာခြင်းဖြစ်သောအခါ၊ သို့မဟုတ် အဆိုပါအကြောင်းအရာတစ်ခုတွင် ဤလူက ပြောဆိုသည့်အရာနှင့် ပတ်သက်သည့်အခါ ဘုရားသခင်သည် ၎င်းတို့၏ အခြေအနေများကို ကောင်းစွာနားလည်သည်။ ဤသည်မှာ ဘုရားသခင်က လူ၏ စိတ်နှလုံးနှင့် အနှစ်သာရကို စိစစ်သောကြောင့်ဖြစ်သည်။ လူတို့က အစဉ် စဉ်းစားကြသည်။ ‘ဘုရားသခင်က သူ၏ ဘုရားသဘောသဘာဝ သာရှိသည်။ သူက ဖြောင့်မတ်ပြီး လူသားထံမှ ပုန်ကန်ပြစ်မှားမှုကို သည်းမခံပါ။ လူ၏ အခက်အခဲများကို ထည့်မတွက်ပါ၊ သို့မဟုတ် လူများကို ကိုယ်ချင်းမစာဘူး။ လူတစ်ယောက်က ဘုရားကို အာခံလျှင် ဘုရားက သူ့ကို အပြစ်ဒဏ်ပေးမည်သာဖြစ်သည်’ ဟူ၍ဖြစ်သည်။ အမှုကိစ္စများသည် လုံးဝ ဤသို့ မဟုတ်ပေ။ ဤသည်မှာ ဘုရား၏ ဖြောင့်မတ်ခြင်း၊ ဘုရား၏ အမှုတော်နှင့် လူတို့အပေါ် သူ၏ ဆက်ဆံမှုကို လူတစ်ယောက်က နားလည်သည့်ပုံစံဖြစ်လျှင် ထိုသူသည် အလွန်ပင် မှားယွင်းသည်။ လူတစ်ယောက်၏ အဆုံးသတ်အပေါ် ဘုရားသခင်၏ ဆုံးဖြတ်ချက်သည် လူ၏ အယူအဆများ၊ စိတ်ကူးထင်မြင်မှုများအပေါ် အခြေမခံဘဲ ဘုရားသခင်၏ ဖြောင့်မတ်သော စိတ်သဘောထားတွင် အခြေခံသည်။ လူတစ်ယောက်ချင်းစီကို ၎င်းတို့လုပ်ဆောင်ခဲ့သည့်အရာနှင့်အညီ ဘုရားသခင်က ပြန်လည်ပေးဆပ်လိမ့်မည်။ ဘုရားသခင်က ဖြောင့်မတ်သည်။ အနှေးနှင့် အမြန် လူတိုင်းက လုံးလုံးလျားလျား လက်ခံယုံကြည်စေရန် ဘုရားသခင်က သေချာလုပ်ဆောင်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ဘုရားသခင်က လူတွေကို ဆက်ဆံတဲ့နေရာမှာ စည်းမျဉ်းတွေရှိတယ်ဆိုတာ ကျွန်မ နားလည်ခဲ့တယ်။ ခဏတာ ပြစ်မှားမှုလုပ်တဲ့အချိန်တစ်ခုကို အခြေခံပြီး လူတွေရဲ့ ရလဒ်ကို သူ မဆုံးဖြတ်ဘူး။ ဒီအစား လူတွေရဲ့ လုပ်ရပ်တွေရဲ့ အခြေအနေနဲ့ သဘောသဘာဝကို အခြေခံပြီး၊ သမ္မာတရားကို လက်ခံပြီး တကယ် နောင်တရနိုင်ခြင်းရှိမရှိအပေါ် အခြေခံပြီး ဆုံးဖြတ်တယ်။ ဒါက ဘုရားသခင်ရဲ့ ဖြောင့်မတ်ခြင်းပဲ။ ဒါကို ဆင်ခြင်ရင်းနဲ့ ကျွန်မ ရုတ်တရက် အလင်းကို တွေ့လိုက်ရတယ်။ ဘုရားက လူကို ဆက်ဆံတဲ့နေရာမှာ ဖြောင့်မတ်တဲ့ တရားစီရင်ခြင်းရှိရုံမကဘဲ သနားကရုဏာလည်းရှိတယ်ဆိုတာ ကျွန်မ တွေ့ခဲ့တယ်။ သူက လူတွေကို တစ်သမတ်တည်းနည်းလမ်းနဲ့ မဆက်ဆံဘူး။ ကျွန်မရဲ့ ဇာတိပကတိက အားနည်းတာကြောင့် ဘုရားကို ကျွန်မ သစ္စာဖောက်ခဲ့တဲ့ အချိန်ကို ပြန်တွေးကြည့်တော့ ကျွန်မက ဒီလိုအရာမျိုးကို လုပ်ခဲ့သရွေ့ ရှုတ်ချခံရပြီး ဖယ်ရှားခံရမှာပဲ၊ ဘယ်လိုပဲ နောင်တရပါစေ ကယ်တင်ခြင်းခံရဖို့ လမ်းမရှိဘူးဆိုပြီး ယုံကြည်ခဲ့တယ်။ အခု ကျွန်မက ဘုရားရဲ့ ဖြောင့်မတ်တဲ့ စိတ်သဘောထားကို နားမလည်ခဲ့တဲ့ ပုံစံရှိတယ်။ ချန်ဟွာနဲ့ ကျွန်မတို့ နှစ်ယောက်လုံးက ဘုရားအိမ်တော်ရဲ့ အကျိုးစီးပွားတွေကို ထုတ်ပြောလိုက်ပုံမျိုးပဲ။ အသင်းတော်က ကျွန်မကို တာဝန်ထမ်းဆောင်ဖို့ နောက်ထပ် အခွင့်အရေးပေးခဲ့ပြီး၊ အဲဒါက ကျွန်မရဲ့ သစ္စာဖောက်ခြင်း အခြေအနေနဲ့ သဘောသဘာဝကို အဓိက အခြေခံတယ်။ ကျွန်မတာဝန်ကို လုပ်နေတဲ့အချိန်မှာ ကျွန်မရဲ့ တစ်သမတ်တည်းဖြစ်တဲ့အပြုအမူကို အကဲဖြတ်ထားတာပါ။ အဲဒီတုန်းက ကျွန်မက ရဲတွေ နှိပ်စက်တာကို ခုနှစ်ရက်၊ ခုနှစ်ညခံရပြီး ခန္ဓာကိုယ်က ဆက်ပြီး မခံနိုင်တော့ဘူး။ စာတန်ရဲ့ ဉာဏ်များတဲ့ အကြံအစည်ကို ကျွန်မ မရိပ်စားမိခဲ့ဘူး။ အားနည်းတဲ့အချိန်ခဏမှာ ဘုရားကို သစ္စာဖောက်ခဲ့တယ်။ ဆုံးရှုံးမှုတွေ အများကြီး မဖြစ်ခဲ့ပါဘူး။ နောက်တော့ ကျွန်မ အရမ်းနောင်တရပြီး ကိုယ့်ကိုယ့်ကိုယ် ရွံရှာခဲ့တယ်။ ဒါကို ကြီးလေးတဲ့ ပြစ်မှားမှုအဖြစ် သတ်မှတ်ခဲ့ပြီး ဘုရားအိမ်တော်က ကျွန်မကို နောင်တရဖို့ အခွင့်အရေးပေးခဲ့တယ်။ ဒီအချိန်မှာ ချန်ဟွာက အဖမ်းခံရပြီးတော့ ရဲတွေက သူ့ကို မေးခွန်းနည်းနည်းပဲ မေးရသေးတဲ့အချိန်မှာ သူက အဆင်းနီသောနဂါးကြီးရဲ့ အလွဲသုံးစား အာဏာကို အရှုံးပေးပြီး ခေါင်းဆောင်တွေ၊ အမှုဆောင်တွေအများကြီး နဲ့ စာအုပ်တွေကို ထိန်းသိမ်းတဲ့သူတွေရဲ့ အိမ်တွေကို ထုတ်ပြောလိုက်တယ်။ ဒီလိုနဲ့ ညီအစ်ကိုမောင်နှမတွေအများကြီး အဖမ်းခံရပြီး အသင်းတော်အလုပ်က ဆုံးရှုံးမှုတွေ အများကြီး ဖြစ်သွားတယ်။ ချန်ဟွာရဲ့ ပြစ်မှားမှုက ခဏတာ အားနည်းမှုမဟုတ်ဘူး။ သူ့မှာ ယုဒရဲ့ အနှစ်သာရရှိတယ်။ အသင်းတော်က သူ့လုပ်ရပ်တွေရဲ့ သဘာဝနဲ့ အဲဒါတွေကြောင့်ဖြစ်တဲ့ အကျိုးဆက်တွေကို အခြေခံပြီး သူ့ကို ရှင်းလင်းပစ်လိုက်တာပါ။ ဒါက လုံးဝ ဘုရားရဲ့ ဖြောင့်မတ်ခြင်းပဲ။ ကျွန်မ ဒီလောက်အထိ နားလည်ပြီး ဘုရားရဲ့ ဖြောင့်မတ်တဲ့ စိတ်သဘောထားအပေါ် သိမြင်မှုတချို့ရှိခဲ့တယ်။ ပြီးတော့ သူ့စိတ်သဘောထားက လှပပြီး ကောင်းမွန်တယ်ဆိုတာကို မြင်ခဲ့တယ်။ ဒါပေမဲ့ ကျွန်မက ဘုရားကို သတိထားနေပြီး သံသယဝင်နေခဲ့တယ်။ အခု ကျွန်မ သူ့အပေါ် အကြွေးတင်တယ်လို့ ပိုပြီးတော့တောင် ခံစားမိတယ်။ နောင်တရပြီး ပြောင်းလဲဖို့ ကျွန်မ စိတ်ပိုင်းဖြတ်လိုက်တယ်။ ပြီးတော့ ကျွန်မ ထပ်ပြီး အဖမ်းခံရပြီး ဖိနှိပ်ခံခဲ့ရရင် ကျွန်မရဲ့ အသွေးအသားက ဘယ်လောက်နာကျင်ပါစေ၊ သေသွားရင်တောင်မှ ဘုရားအတွက် ကျွန်မရဲ့ သက်သေခံချက်မှာ ခိုင်ခိုင်မာမာရပ်တည်ပြီး စာတန်ကို အရှက်ရအောင်လုပ်မယ်။ ဘုရားကို သစ္စာမဖောက်တော့ဘူး။

နောက်တော့ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ပြီး ကျွန်မရဲ့ ပြစ်မှားမှုကို ဘယ်လို ကိုင်တွယ်သင့်တယ်ဆိုတာ သင်ယူခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ပြီးလျှင် ဘုရားသခင်၏ အပြစ်ဖြေခြင်းနှင့် ခွင့်လွှတ်ခြင်းကို သင်မည်သို့ ရရှိနိုင်သနည်း။ ဤသည်မှာ သင်၏ စိတ်နှလုံးအပေါ် မူတည်သည်။ သင် အမှန်တကယ် ဝန်ချပါက သင်၏အမှားနှင့် ပြဿနာ၊ ပြီးလျှင် ထိုအရာမှာ သင်ကျူးလွန်မိသည့် ပြစ်မှားမှု၊ သို့မဟုတ် အပြစ်တစ်ခု ဟုတ်မဟုတ်ဆိုသည်ကို အမှန်တကယ် အသိအမှတ်ပြုပါက၊ စစ်မှန်သည့် ဝန်ချခြင်း သဘောထားကို သင် ခံယူပါက သင်လုပ်မိခဲ့သည့်အရာအတွက် စစ်မှန်သော အမုန်းတရားကို သင် ခံစားရပြီး ထိုမှားသည့်အရာကို တစ်ဖန် မည်သည့်အခါတွင်မျှ မလုပ်ဆောင်ရန်အလို့ငှာ မိမိကိုယ်ကို အမှန်တကယ် ပြောင်းလဲစေပါက ဘုရားသခင်၏ အပြစ်ဖြေခြင်းနှင့် ခွင့်လွှတ်ခြင်းတို့ကို သင် တစ်နေ့ ရရှိလိမ့်မည်။ ဆိုလိုသည်မှာ ဘုရားသခင်သည် သင်၏ အဆုံးသတ်ကို ယခင်က သင် လုပ်ဆောင်ခဲ့သည့် မသိနားမလည်သည့်၊ မိုက်မဲပြီး ညစ်ညမ်းသော အရာများအပေါ် အခြေခံ၍ သတ်မှတ်တော့မည်မဟုတ်ပေ။...လူအချို့က ‘ဘုရားသခင်က ကျွန်ုပ်ကို ခွင့်လွှတ်ပြီးဖြစ်ကြောင်း မသိရှိမီ ကျွန်ုပ် မည်မျှ ဆုတောင်းရမည်နည်း’ဟု မေးကြသည်။ ဤကိစ္စရပ်ဖြင့် သင်စွပ်စွဲခြင်းမခံရတော့သည့်အခါ၊ ဤကိစ္စရပ်ကြောင့် စိတ်ဓာတ်ကျမှုထဲသို့ သင် မကျဆင်းတော့သည့်အခါ ယင်းမှာ ရလဒ်များကို သင် ရရှိပြီးဖြစ်မည့် အချိန်ဖြစ်ပြီး ထိုအရာက ဘုရားသခင်သည် သင့်ကို အပြစ်ဖြေလွှတ်ပြီးဖြစ်ကြောင်း ပြလိမ့်မည်။ မည်သည့်လူမျှ၊ မည်သည့် တန်ခိုးနှင့် ပြင်ပ အင်အားစုကမျှ သင့်ကို မနှောင့်ယှက်နိုင်သည့်အခါ၊ ပြီးလျှင် မည်သည့်လူ၊ အဖြစ်အပျက်၊ သို့မဟုတ် အမှုအရာမျှ၏ ဩဇာလွှမ်းမိုးမှုအောက်တွင် သင် မရှိတော့သည့်အခါ ယင်းမှာ ရလဒ်များ သင် စွမ်းဆောင်ရရှိပြီးဖြစ်မည့်အချိန် ဖြစ်သည်။ ဤသည်မှာ သင် လျှောက်လှမ်းရန် လိုအပ်သည့် ပထမခြေလှမ်း ဖြစ်သည်။ ဒုတိယခြေလှမ်းမှာ အပြစ်ဖြေလွှတ်ခြင်းအတွက် ဘုရားသခင်ကို စဉ်ဆက်မပြတ် တောင်းပန်နေစဉ်တွင် သင်၏ တာဝန်ကို သင် ထမ်းဆောင်သည်နှင့်အမျှ သင်လိုက်လျှောက်သင့်သည့် စည်းမျဉ်းများကို တက်ကြွစွာ လိုက်ရှာသင့်သည်။ ဤအရာကို လုပ်ဆောင်ခြင်းအားဖြင့်သာ သင်၏ တာဝန်ကို ကောင်းစွာ သင် ထမ်းဆောင်နိုင်လိမ့်မည်။ ဤသည်မှာလည်း လက်တွေ့ကျသည့် လုပ်ရပ်တစ်ခု၊ သင်၏ ပြစ်မှားမှုကို ထေမိစေပြီး သင် နောင်တရကြောင်းနှင့် သင့်ကိုယ်သင် ပြောင်းလဲပြီးဖြစ်ကြောင်း သက်သေပြသည့် လက်တွေ့ကျသော ဖော်ပြချက်နှင့် သဘောထားတစ်ခု ဖြစ်သည်မှာ အမှန်ဖြစ်၏။ ဤသည်မှာ သင်လုပ်ဆောင်သင့်သည့် တစ်စုံတစ်ရာ ဖြစ်သည်။ သင်၏ တာဝန်၊ ဘုရားသခင် သင့်ကို ပေးသည့် စေခိုင်းချက်တာဝန်ကို သင် မည်မျှကောင်းစွာ ထမ်းဆောင်ပါသနည်း။ ထိုအရာကို စိတ်ဓာတ်ကျသည့် သဘောထားဖြင့် သင် ချဉ်းကပ်သလော၊ သို့မဟုတ် သင့်ကို ဘုရားသခင် လိုက်လျှောက်ရန် တောင်းဆိုသည့် စည်းမျဉ်းများဖြင့် ချဉ်းကပ်သလော။ သင်၏ သစ္စာစောင့်သိခြင်းကို သင် ပူဇော်သလော။ မည်သည့် အခြေခံအကြောင်းရင်းအရ ဘုရားသခင်က သင့်ကို ဖြေလွှတ်ရမည်နည်း။ နောင်တတရား တစ်ခုတလေ သင်ဖော်ပြပြီးပြီလော။ ဘုရားသခင်ထံ မည်သည့်အရာကို သင်ပြသနေပါသနည်း။ ဘုရားသခင်၏ အပြစ်ဖြေလွှတ်ခြင်းကို သင် ရရှိရန် ဆန္ဒရှိပါက ပထမဦးစွာ သင် ရိုးသားစစ်မှန်ရမည်။ တစ်နည်းအားဖြင့် သင်သည် လေးနက်သည့် ဝန်ချခြင်း သဘောထားတစ်ခု ရှိရမည်ဖြစ်ပြီး သင်၏ ရိုးသားစစ်မှန်မှုကိုလည်း ယူဆောင်လာကာ သင်၏ တာဝန်ကို ကောင်းစွာ ထမ်းဆောင်ရမည်။ သို့မဟုတ်ပါက ပြောစရာ မည်သည့်အရာမျှ မရှိပေ။ ဤအရာနှစ်ခုကို သင်လုပ်ဆောင်နိုင်ပါက သင်၏ စစ်မှန်ရိုးသားမှုနှင့် ကောင်းမွန်သည့် ယုံကြည်ခြင်းဖြင့် ဘုရားသခင်ကို သင်တို့ထိနိုင်ပြီး ဘုရားသခင်က သင်၏ အပြစ်များမှ သင့်ကို ဖြေလွှတ်ပေးအောင် လုပ်နိုင်ပါက သင်သည် အခြားလူများကဲ့သို့ပင် ဖြစ်လိမ့်မည်။ အခြားလူများကို ဘုရားသခင် ကြည့်ရှုသကဲ့သို့ သင့်ကိုလည်း ကြည့်ရှုလိမ့်မည်။ အခြားလူများကို သူ ဆက်ဆံသကဲ့သို့ သင့်ကိုလည်း ဆက်ဆံလိမ့်မည်ဖြစ်ပြီး အခြားလူများကို သူလုပ်ဆောင်သကဲ့သို့ သင့်ကို သူ တရားစီရင်ပြီး ပြစ်တင်ဆုံးမလိမ့်မည်၊ သင့်ကို စစ်ဆေးပြီး သန့်စင်စေလိမ့်မည်။ သင်သည် မည်သို့မျှ ခြားနားစွာ ဆက်ဆံခြင်းခံရလိမ့်မည် မဟုတ်။ ဤသို့ဖြင့် သင်သည် သမ္မာတရား လိုက်စားရန် စိတ်ပိုင်းဖြတ်ချက်နှင့် စိတ်ဆန္ဒ ရှိလိမ့်မည်ဖြစ်ရုံသာမက သင်၏ သမ္မာတရား လိုက်စားမှုတွင်လည်း အလားတူစွာ ဘုရားသခင်က သင့်ကို ဉာဏ်အလင်း ပေးလိမ့်မည်၊ လမ်းပြလိမ့်မည်ဖြစ်ပြီး သင့်ကို ထောက်ပံ့ပေးလိမ့်မည်။ ယခုတွင် သင်သည် ရိုးသားစစ်မှန်သည့် စိတ်ဆန္ဒတစ်ခုနှင့် လေးနက်သည့် သဘောထားတစ်ခု ရှိသောကြောင့် ဘုရားသခင်သည် သင့်ကို အခြား မည်သူနှင့်မျှ မည်သည့် ကွဲပြားခြားနားမှုမျှမရှိဘဲ ဆက်ဆံလိမ့်မည်၊ အခြားလူများကဲ့သို့ပင် ကယ်တင်ခြင်း ရရှိရန် အခွင့်အရေး သင်ရှိလိမ့်မည်မှာ အမှန်ဖြစ်၏။ ဤအရာကို သင်နားလည်သည်လော။ (နားလည်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၂)) အရင်က ဘယ်လိုပြစ်မှားမှုတွေကိုပဲ ကျူးလွန်ခဲ့ပါစေ ဘုရားအလိုရှိတာက ကိုယ့်ရဲ့ စစ်မှန်တဲ့ နောင်တနဲ့ ပြောင်းလဲမှုပဲဆိုတာ ဘုရားနှုတ်ကပတ်တော်ကို ဆင်ခြင်ပြီးတော့ ကျွန်မ နားလည်ခဲ့တယ်။ အမှားတစ်ခုလုပ်မိရင် ဘုရားရှေ့ကိုလာပြီး ကိုယ့်အပြစ်တွေကို ရိုးရိုးသားသားဝန်ခံရမယ်။ နောက်တစ်ခုက ကိုယ့်တာဝန်ကို ကိုင်စွဲထားပြီး သစ္စာရှိရှိနဲ့ ထမ်းဆောင်ရမယ်။ ကိုယ့်ရဲ့ ပြစ်မှားမှုတွေကို ဖာထေးဖို့ လက်တွေ့လုပ်ရပ်တွေကို အသုံးပြုရမယ်။ ဒါဝိဒ်လိုပေါ့။ ဥရိယရဲ့ မိန်းမနဲ့ အိပ်ပြီး မတရားသောမေထုန်ကို ကျူးလွန်တာကြောင့် ဘုရားက သူ့ကို စကားပြောဖို့ ပရောဖက်တစ်ဦးကို စေလွှတ်တယ်။ ဒါဝိဒ်က သူ အပြစ်ကျူးလွန်ခဲ့တာကို သိပြီး ဝန်ခံပြီးတော့ ဘုရားထံမှာ နောင်တရခဲ့တယ်။ သူ့အခန်းထဲမှာရှိတဲ့ အိပ်ရာက မျောသွားတဲ့အထိ မျက်ရည်တွေကျပြီး သူ ငိုတယ်။ သူ အသက်ကြီးတော့ သူ့ရဲ့စောင်ကို နွေးစေခဲ့တဲ့ မိန်းမပျိုကို ထိတောင်မထိဘူး။ နောက်ပြီးတော့ အလေးအနက် နောင်တရရင်းနဲ့ သူ့တာဝန်ကို ထိန်းသိမ်းဖို့အတွက်လည်း လက်တွေ့လုပ်ရပ်ကို အသုံးပြုခဲ့ပြီး သန့်ရှင်းသော ဗိမာန်တော်ကို ဆောက်တယ်။ ယေဟောဝါဘုရားသခင်ကို ကိုးကွယ်ဖို့အတွက် ဣသရေလတွေကို ဦးဆောင်တယ်။ ဒါဝိဒ်ရဲ့ ပြစ်မှားမှုအပေါ်မှာရှိတဲ့ သဘောထားက စိတ်ဓာတ်ကျခြင်းမဟုတ်ဘူး။ ဒီအစား အပြုသဘောဆောင်ပြီး ရှေ့ဆက်တဲ့ သဘောထားပဲ။ သူ့မှာ စစ်မှန်တဲ့ နောင်တနဲ့ ပြောင်းလဲခြင်းရှိခဲ့တယ်။ သခင့်ကို သုံးကြိမ်ငြင်းဆန်ပြီး သူ့ရဲ့ သက်သေခံချက်ကို ဆုံးရှုံးခဲ့တဲ့ ပေတရုလည်းရှိတယ်။ ပေတရုရဲ့ သဘောထားကလည်း စိတ်ဓာတ်ကျခြင်း မဟုတ်ဘူး။ ဒီအစား ဘုရားရှေ့မှာ သူ့ပြစ်မှားမှုတွေကို ရိုးရိုးသားသား ဝန်ခံပြီး စစ်မှန်တဲ့ နောင်တရှိခဲ့တယ်။ အဆုံးမှာ ဘုရားအတွက် သူ့ချစ်ခြင်းရဲ့ သက်သေခံချက်အနေနဲ့ သခင့်အတွက် ပြောင်းပြန် ကားစင်တင်ခံခဲ့ရတယ်။ ဒါဝိဒ်နဲ့ ပေတရုရဲ့ စံနမူနာနောက်ကို ကျွန်မ လိုက်ရမယ်။ ကျွန်မရဲ့ ပြစ်မှားမှုကို အပြုသဘောနဲ့ ရင်ဆိုင်ပြီး ကျွန်မရဲ့ စိတ်ဓာတ်ကျတဲ့ အခြေအနေကို လက်လွှတ်ရမယ်။ ဘုရားရှေ့မှာ စစ်မှန်တဲ့နောင်တနဲ့ ပြောင်းလဲမှုကို လိုက်စားရမယ်။ ဒါက ကျွန်မမှာ ရှိသင့်တဲ့ လက်တွေ့လုပ်ဆောင်မှုနဲ့ သဘောထားပဲ။

နောက်ပိုင်းမှာ အရင်က ကျွန်မ အဖမ်းခံရတုန်းက ဘာကြောင့် ဘုရားကို သစ္စာဖောက်ခဲ့တယ်ဆိုတာကို ဆင်ခြင်သုံးသပ်ကြည့်တယ်။ ကျွန်မက အသွေးအသားကို အရမ်းအရေးစိုက်ပြီး ကိုယ်ပိုင်ဘဝကို အရမ်းချစ်မြတ်နိုးလို့ပဲ။ သခင်ယေရှုပြောခဲ့တာကို ကျွန်မ တွေးမိတယ်။ “အကြင်သူသည် မိမိအသက်ကို ကယ်ဆယ်ခြင်းငှါ အလိုရှိ၏။ ထိုသူသည် အသက်ရှုံးလိမ့်မည်။ အကြင်သူသည် ငါ့ကြောင့်အသက်ရှုံး၏၊ ထိုသူသည် မိမိအသက်ကို ကယ်ဆယ်လိမ့်မည်။” (ရှင်လုကာခရစ်ဝင် ၉:၂၄) တကယ်တမ်းက ကျွန်မရှင်မလား၊ သေမလားဆိုတာကို ဘုရားက စီစဉ်ညွှန်ကြားပြီး အုပ်စိုးတာပါ။ ကျွန်မက သေတဲ့အထိ ရဲတွေ ဖိနှိပ်တာခံရရင်တောင် ဘုရားအတွက် ကျွန်မရဲ့ သက်သေခံချက်မှာ ခိုင်ခိုင်မာမာရပ်တည်နိုင်သရွေ့ ကျွန်မရဲ့ သေခြင်းက တန်ဖိုးနဲ့ အဓိပ္ပာယ်ရှိလိမ့်မယ်။ အခု ကျွန်မက ဘုရားကို သစ္စာဖောက်ခဲ့ပြီ။ ကျွန်မရဲ့ အသွေးအသားက ဒုက္ခမခံရပေမဲ့ ကျွန်မ ခံရတာက ကျွန်မစိတ်နှလုံးရဲ့ ဒုက္ခပဲ။ ဒီညီအစ်ကိုနဲ့ အသင်းတော်ပိုက်ဆံကို ကျွန်မ ထုတ်ပြောလိုက်တာကို တွေးမိတိုင်း ကျွန်မ နှလုံးသားကို ဓားနဲ့ထိုးသလိုပဲ နာကျင်ရတယ်။ ဒါက ကျွန်မရဲ့ အမြဲရှိနေမဲ့ အစွန်းအထင်း၊ အဆုံးမရှိတဲ့ နာကျင်မှု ဖြစ်လာတယ်။ တကယ်တမ်းမှာ အသွေးအသားဒုက္ခက ခဏတာပဲ။ သည်းခံလိုက်ရင် ပြီးသွားမှာ။ ဒါပေမဲ့ စိတ်နှလုံး ဒုက္ခကတော့ အမြဲရှိနေတာလေ။ ကျွန်မက ကိုယ့်အသွေးအသားကို ထိန်းသိမ်းခဲ့ပေမဲ့ ငြိမ်သက်ခြင်း၊ ဝမ်းမြောက်ခြင်းအားလုံး ဆုံးရှုံးသွားတယ်။ ကျွန်မက လမ်းလျှောက်နေတဲ့ အလောင်းကောင်လို အသက်ရှင်နေခဲ့တယ်။ ကိုယ့်ရဲ့ သက်သေခံချက်မှာ ခိုင်ခိုင်မာမာရပ်တည်ခဲ့တဲ့ ထောင်ထဲက ညီအစ်ကိုမောင်နှမတွေကို ကျွန်မ တွေးမိတယ်။ သူတို့ရဲ့ အသွေးအသားက အများကြီး ဒုက္ခခံရပေမဲ့၊ တချို့ဆိုရင် ရဲတွေက သေတဲ့အထိတောင် အရိုက်ခံရပေမဲ့ သူတို့က တရားမျှတမှုအတွက် သေဆုံးခဲ့တာ။ ဒီလိုသေခြင်းက တန်ဖိုးနဲ့ အဓိပ္ပာယ်ရှိတယ်။ ဘုရားက လက်ခံပြီး အမှတ်ရတယ်။ အသင်းတော်အကြောင်းကို ကျွန်မ ဘာလို့ထုတ်ပြောခဲ့သလဲဆိုတာမှာ တခြားရှုထောင့်တစ်ခုရှိတာကို ကျွန်မ သတိထားမိခဲ့တယ်။ အဲဒါက ရဲတွေရဲ့ ဉာဏ်များတဲ့ အကြံအစည်ကို ကျွန်မ မရိပ်စားမိခဲ့တာပဲ။ သူတို့က အသင်းတော်ပိုက်ဆံကို တွေ့သွားပြီလို့ ပြောတာကို ကျွန်မကြားတော့ သူတို့က သိမ်းပြီးနေပြီဆိုတော့ ကျွန်မက ဘာပဲ ပြောပြော၊ မပြောပြော အရေးမပါတော့ဘူးလို့ ထင်ခဲ့တယ်။ ကျွန်မက ထုတ်ပြောလိုက်ရင် နှိပ်စက်ခံရမှာ မဟုတ်တော့ဘူးပေါ့။ ရလဒ်အနေနဲ့ ကျွန်မရဲ့ သက်သေခံချက်ကို ဆုံးရှုံးသွားတယ်။ လက်တွေ့မှာ အသင်းတော်ပိုက်ဆံကို သူတို့ တွေ့သည်ဖြစ်စေ ကျွန်မပါးစပ်ကို ပိတ်ထားခဲ့သင့်တယ်။ ဘုရားသခင် လိုချင်တာက ကျွန်မရဲ့ သစ္စာရှိမှုနဲ့ သက်သေခံချက်ပဲ။ ကျွန်မရဲ့ ကျရှုံးမှုအတွက် အကြောင်းရင်းကို တွေ့ပြီးသွားတော့ ကျွန်မ စိတ်ပိုင်းဖြတ်လိုက်တယ်။ နောင်မှာ ကျွန်မထပ်ပြီး အဖမ်းခံရရင် သေရမယ်ဆိုရင်တောင် အသင်းတော်ရဲ့ အကျိုးစီးပွားတွေကို ထုတ်မပြောတော့ဘူးပေါ့။ အရင်သုံးလေးနှစ်ကို ပြန်စဉ်းစားကြည့်တော့ ကျွန်မက ဒီပြဿနာကို အမြဲတမ်း ရှောင်နေခဲ့တာ။ ကျွန်မက လက်တွေ့အရှိတရားကို ရင်ဆိုင်ပြီး ကိုယ့်ပြဿနာကို ဖြေရှင်းချင်စိတ်မရှိခဲ့ဘူး။ ကိုယ့်ကိုယ်ကိုယ် မုန်းခဲ့ပေမဲ့ လုံးဝ ကိုယ့်ကိုယ်ကိုယ် တကယ် မသိခဲ့ဘူး။ ကျွန်မရဲ့ စိတ်ဓာတ်ကျခြင်းကနေ မလွတ်မြောက်ခဲ့ဘူး။ ဘုရားနှုတ်ကပတ်တော်ရဲ့ လမ်းပြမှုအောက်မှာ ဘုရားနဲ့ ကျွန်မကြားမှာရှိတဲ့ ကွာဟမှုနဲ့ အထင်လွဲတာတွေကို နောက်ဆုံးမှာ ကျွန်မ ဖယ်ရှားခဲ့တယ်။ အခု လူသစ်တွေကို ရေလောင်ပေးရတဲ့ တာဝန်ထမ်းဆောင်ဖို့ ဘုရားက ကျွန်မကို ကျေးဇူးပြုခဲ့တယ်။ ရေလောင်းတဲ့အလုပ်ကို စည်းမျဉ်းတွေအတိုင်း ကျွန်မ ဆောင်ရွက်သင့်တယ်။ ညီအစ်ကိုမောင်နှမတွေကို သမ္မာတရားနားလည်အောင် လမ်းပြသင့်တယ်။ လမ်းမှန်ပေါ်မှာ အမြစ်တွေချပြီး ကောင်းမှုတွေကို ပြင်ဆင်သင့်တယ်။ အခု ကျွန်မရဲ့ ပြစ်မှားမှုကို မှန်မှန်ကန်ကန် ကိုင်တွယ်နိုင်ပြီ။ ဘုရားကို နားလည်မှုမလွဲတော့ဘူး၊ ဘုရားကို သတိထားကာကွယ်မနေတော့ဘူး။ ဒီကျရှုံးတဲ့ အတွေ့အကြုံကို ညီအစ်ကိုမောင်နှမတွေနဲ့လည်း ကျွန်မ ဖွင့်ပြောပြီး မိတ်သဟာယပြုပြီးတော့ ဘုရားရဲ့ ဖြောင့်မတ်တဲ့ စိတ်သဘောထားကို သက်သေခံခဲ့တယ်။ လူနည်းတဲ့ အဖွဲ့တွေမှာ ကျွန်မတို့ စုဝေးတော့ ကျွန်မ တက်တက်ကြွကြွ မိတ်သဟာယဖွဲ့တယ်။ တာဝန်မှာ ပြဿနာတွေ၊ အခက်အခဲတွေကို ကျွန်မ ကြုံရတဲ့အချိန်မှာ သမ္မာတရားကို သတိရှိရှိနဲ့ ရှာနိုင်တယ်။ ကိုယ့်ကိုယ်ကိုယ် ဆင်ခြင်သုံးသပ်နိုင်တယ်။ အချိန်ကာလတစ်ခုအထိ လက်တွေ့လုပ်ဆောင်ခြင်းအားဖြင့် ကျွန်မ အခြေအနေကို ရှင်းရှင်းလင်းလင်း ပြောင်းလဲပစ်ခဲ့တယ်။ ဘုရားသခင်ကလည်း ကျွန်မ တာဝန်ထမ်းဆောင်မှုမှာ လမ်းပြနေခဲ့ပါတယ်။ ကျွန်မရဲ့ ပြစ်မှားမှုကြောင့် ဘုရားက ကျွန်မကို မစွန့်ပစ်ဘဲ ကျွန်မကို ဦးဆောင်လမ်းပြနေဆဲပဲဆိုတာကို မြင်ရတော့ ပြစ်မှားခြင်းက ကြောက်စရာအကောင်းဆုံးမဟုတ်ဘူးဆိုတာ ကျွန်မ သဘောပေါက်သွားတယ်။ စည်းမျဉ်းတွေနဲ့အညီ ရိုးရိုးသားသားဝန်ခံပြီး သမ္မာတရားကို လက်တွေ့လုပ်ဆောင်နိုင်သရွေ့ ဘုရားရဲ့ သနားကရုဏာနဲ့ လမ်းပြခြင်းကို ရရှိနိုင်ပါတယ်။ ဘုရားသခင် ပြောသလိုပဲ “ဘုရားသခင်၏ သနားကရုဏာနှင့် သည်းခံမှုတို့သည် မနည်းပါးပေ— လူသား၏ စစ်မှန်သည့် နောင်တသာ နည်းပါးခြင်းဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဒီအသိပညာနဲ့ ဒီကိုယ်တွေ့ အတွေ့အကြုံတွေကို ကျွန်မ ရနိုင်တာက အားလုံး ဘုရားရဲ့ လမ်းပြမှုကြောင့်ပါ။ ဘုရားသခင် ဘုန်းကြီးပါစေ။


၂၅။ ဘုရားနှုတ်ကပတ်တော်များက ဘဝ၌ ဦးတည်ချက်ကို ကျွန်ုပ်အား ပြပေးခဲ့

ကျွန်မ ငယ်ငယ်ကတည်းက အမြဲ အမှတ်ကောင်းကောင်း ရခဲ့ပြီး၊ စာပေနဲ့ အနုပညာပြိုင်ပွဲတွေမှာ ယှဉ်ပြိုင်ခဲ့တယ်။ ကျွန်မရဲ့ ပညာရေး အချိန်ကာလတစ်လျှောက်လုံး အဆင်ပြေပြေ တိုးတက်ခဲ့တယ်လို့ ပြောလို့ရတယ်။ ကျွန်မရဲ့ တစ်မိသားစုလုံးက ကျွန်မထူးချွန်လာပြီး ကိုယ့်မိသားစုကို ဂုဏ်ဆောင်ပေးလိမ့်မယ်လို့ မျှော်လင့်ခဲ့ကြတယ်။ သူတို့က မကြာခဏ ပြောကြတယ်။ “အသိပညာရှိတဲ့သူတွေက အလေးစားခံရတယ်၊ အထင်ကြီးခံရပြီး၊ သူတို့ကပဲ လူ့အဖွဲ့အစည်းမှာ အဆင့်အတန်းတစ်ခု ရကြတာ။ အသိပညာမရှိ၊ ပညာမတတ်တဲ့သူတွေကတော့ အထင်သေးခံရပြီး ဘယ်တော့မှ ခေါင်းမော့နိုင်မှာ မဟုတ်ဘူး”တဲ့။ ကျွန်မ မိဘရဲ့ အယူအဆတွေကို ကျွန်မ လုံးဝ လက်ခံခဲ့ပြီး၊ အဲဒီလိုနဲ့ပဲ၊ “အခြားသူများထက် ပို၍ ထင်ရှားပြီး သင်၏ ဘိုးဘေးများကို ဂုဏ်ဆောင်ပေးခြင်း” ဆိုတာက ကျွန်မ ကြိုးစားအားထုတ်တဲ့ ရည်မှန်းချက် ဖြစ်လာခဲ့တယ်။ ဒီရည်မှန်းချက်ကိုရဖို့၊ မနက်ကနေ ညထိ ကျွန်မ စာလေ့လာပြီး၊ ဘယ်လောက်ပဲ ပင်ပန်းပါစေ မဆုတ်မနစ်ကြိုးပမ်းခဲ့တယ်။ ကျွန်မ အားတဲ့အချိန်မှာတောင် ပိုလေ့လာဖို့ အွန်လိုင်းပေါ်တက်တယ်။ ဘယ်တော့မှ အတန်းမပျက်ဘူး၊ အတန်းနောက်မကျခဲ့သလို၊ ဆရာတွေရဲ့ သင်ကြားမှုတစ်ခုစီကို သေချာနားထောင်ခဲ့တယ်။ အတန်းပြီးသွားတော့၊ တခြားလူတွေ ထွက်ကစားကြပေမဲ့ ကျွန်မက အိမ်စာလုပ်ဖို့ အထဲမှာပဲနေခဲ့တယ်။ ကျွန်မရဲ့ အဖြေတွေကို သေချာစစ်ရင်းနဲ့ နောက်ဆုံးမှ အဖြေစာရွက်အပ်တဲ့သူတွေထဲက တစ်ယောက်အမြဲဖြစ်ခဲ့တယ်။ စာလေ့လာမှုကို အားထုတ်ရာမှာ၊ ပုံမှန်အချိန်တွေမှာ အစာမစားခဲ့ဘူး၊ ဘာလေ့ကျင့်ခန်းမှ မလုပ်ခဲ့ဘူး၊ မကြာခဏ အအိပ်နည်းခဲ့တယ်။ မမောနိုင်မပန်းနိုင် အားထုတ်မှုကတစ်ဆင့်၊ နောက်ဆုံးမှာ ကျွန်မ အိမ်မက်မက်ခဲ့ရတဲ့ ကျောင်းဖြစ်တဲ့ ချန်မိုင်းတက္ကသိုလ်ကို စာစစ်အောင်ခဲ့တယ်။ မိဘတွေ၊ သူငယ်ချင်းတွေနဲ့ ဆရာတွေက သတင်းကို ကြားတော့၊ ကျွန်မကို အားလုံးက လေးစားအားကျတဲ့ အကြည့်တွေနဲ့ ကြည့်ကြတယ်။ ကျွန်မ အရမ်းအရမ်းကို ပျော်ခဲ့တယ်။ နှစ်သက်စရာ၊ ထူးခြားတဲ့ ဘဝတစ်ခုရဲ့ အစကို ကျွန်မရောက်နေတယ်၊ ကျွန်မ ဘွဲယူတဲ့အချိန်မှာ ကုမ္ပဏီတွေအများကြီးက ကျွန်မကို ငှားဖို့ တန်းစီနေမှာ၊ ကျွန်မ အောင်မြင်ပြီး သူများတွေထက် ထင်ပေါ်မှာပဲလို့ တွေးခဲ့တယ်။ မမျှော်လင့်ဘဲ ကျွန်မအမေက ကင်ဆာရပြီး နောက်ဆုံးအဆင့်လို့ ဆေးစစ်ချက်အဖြေထွက်တယ်။ သူမှာ အချိန်နည်းနည်းပဲ ကျန်တော့တယ်လို့ ဆရာဝန်တွေက ပြောတယ်။ သတင်းက ရုတ်တရက် မိုးကြိုးပစ်ချလိုက်သလိုဖြစ်ပြီး ကျွန်မက လုံးဝ စိတ်ထိခိုက်သွားတယ်။ ကျွန်မ စီစဉ်ခဲ့သမျှအားလုံး တစ်စစီ ပြိုကွဲသွားသလို ထင်ရတယ်။ အနာဂတ်မှာ ထင်ပေါ်တဲ့သူတစ်ယောက် ဖြစ်လာနိုင်အောင်၊ အနာဂတ်မှာ ကျွန်မအမေကို ထောက်ပံ့နိုင်မဲ့နည်းလမ်းရှိပြီး သူဂုဏ်ယူအောင်လုပ်နိုင်ဖို့ ကျောင်းမှာ ကျွန်မ အရမ်းကြိုးစားခဲ့တယ်။ ဒါပေမဲ့ ကျွန်မဘွဲ့မရခင်မှာပဲ အမေက ကင်ဆာရသွားခဲ့တယ်။ ကျွန်မ အရမ်း စိတ်ဓာတ်ကျသွားခဲ့တယ်။ အိမ်ပြန်ပြီး ကျွန်မအမေကို စောင့်ရှောက်ချင်ခဲ့ပေမဲ့၊ တက္ကသိုလ်ဝင်ခွင့် စာမေးပွဲအောင်ဖို့ ကျွန်မ ဘယ်လောက် အလုပ်ကြိုးစားခဲ့တယ်ဆိုတာနဲ့ နှစ်ချီ ကျွန်မအားထုတ်ခဲ့သမျှအတွက် ပြစရာတစ်ခုခု ရှိသင့်တယ်ဆိုတာကို တွေးမိတယ်။ ကျွန်မအမေကို စောင့်ရှောက်ဖို့ ကျောင်းတက်တာကို စွန့်လွှတ်လိုက်ရင်၊ ကျွန်မရဲ့ ကြိုးစားမှုအားလုံးက အချည်းနှီးဖြစ်သွားမှာ မဟုတ်လား။ ကျွန်မ အရမ်း ဒွိဟဖြစ်ပြီး၊ ဘယ်လိုဆက်လုပ်ရမှန်း မသိခဲ့ဘူး။ တစ်ကြိမ်မှာ၊ ကျွန်မအမေက ဖုန်းဆက်ပြီး ပြောတယ်။ “သမီး ဘွဲ့ယူတဲ့အထိ အမေခံမယ် မထင်ဘူး။ ဒါပေမဲ့ သမီးရဲ့ကိုယ်ပိုင်အနာဂတ်အတွက် ကျောင်းပြီးအောင်တက်ပြီး ကောင်းမွန်တဲ့ ဘဝတစ်ခုကို ဆက်နေထိုင်သွားရမယ်၊ အဲဒီအခါကျရင် ဘာနောင်တမှမရှိဘဲ အမေ သေလို့ရပြီ”တဲ့။ အမေ့ရဲ့နားသွင်းဖျောင်းဖျမှုကို ခံရပြီးနောက်မှာတော့ သူ့ကို စောင့်ရှောက်ဖို့ အိမ်မပြန်တော့ဘဲ ကိုယ့်ပညာရေးကို ဆက်လိုက်စားခဲ့တယ်။ အဲဒီနောက် သိပ်မကြာဘူး၊ ကျွန်မအမေ ဆုံးသွားတယ်။ ကျွန်မအမေကို သတိရခြင်းတွေနဲ့ ကျွန်မ လောင်မြိုက်ခဲ့ပြီး၊ သူ ကျွန်မကို ပေးခဲ့တဲ့ တာဝန်အကြောင်းပဲ ကျွန်မတွေးနိုင်တော့တယ်။ စာကြိုးစားပြီး အောင်မြင်အောင်လုပ်ဖို့၊ ကျွန်မအမေရဲ့ မျှော်လင့်ချက်တွေအတိုင်း ဖြစ်မြောက်လာစေဖို့ ကျွန်မ ဆုံးဖြတ်ခဲ့တယ်။

ပထမတော့ တက္ကသိုလ်မှာ ကျွန်မဘဝကို နေသားကျအောင် လုပ်နိုင်ခဲ့ပေမဲ့၊ နောက်ဆုံးမှာ အဲဒီက ဘဝဟာ ခြောက်သွေ့ပြီး ငြီးငွေ့စရာဖြစ်မှန်း၊ ကျွန်မ စိတ်ကူးခဲ့တဲ့ ပုံစံလို မဟုတ်မှန်း ကျွန်မ မြင်လာခဲ့တယ်။ ဆန့်ကျင်ဖက်အနေနဲ့၊ ကျောင်းမှာ ဘဝက ယှဉ်ပြိုင်မှုနဲ့ ပြည့်နေခဲ့တယ်။ ကျောင်းသားတွေက သူတို့မိသားစုနောက်ခံတွေအလိုက် အုပ်စုတွေ ဖွဲ့ကြပြီး စနောက်တာ၊ လှောင်ပြောင်တာတွေ အများကြီးပဲ။ တချို့ဆရာတွေဆို အမှတ်ကောင်းတဲ့၊ မိသားစုနောက်ခံကောင်းတဲ့ ကျောင်းသားတွေနဲ့ပေါင်းပြီး အမှတ်မကောင်းတဲ့၊ ဆင်းရဲတဲ့မိသားစုအခံရှိတဲ့ ကျောင်းသားတွေကို စနောက်တာတွေတောင် ရှိတယ်။ ဒါနဲ့ပဲ နဂိုတည်းက သိမ်ငယ်နေတဲ့ ကျောင်းသားတွေက ပိုလို့တောင် သိမ်ငယ်သွားတယ်။ တချို့ကျောင်းသားတွေဆိုရင် ကျောင်းပြောင်းသွားကြတယ်၊ ဒါမှမဟုတ် ကျောင်းထွက်သွားကြတယ်။ အဲဒီက အခြေအနေကို ကျွန်မ လုံးဝ စက်ဆုပ်မိတယ်။ ဒါပေမဲ့ အသိအမှတ်ပြုခံရအောင်လုပ်ဖို့၊ အမှတ်ကောင်းကောင်းရအောင် ကိုယ့်ရဲ့ ပညာရေးမှာ ခေါင်းမာမာနဲ့ အဆုတ်မနစ်လုပ်ခဲ့တယ်။ ကြိုးစားမှုကြောင့်၊ ကျောင်းမှာရော၊ ကျွန်မရဲ့ အသက်မွေးမှု လုပ်ငန်းမှာပါ ကောင်းတဲ့ အမှတ်တွေနဲ့ ရလဒ်တွေ ရခဲ့တယ်။ စာညံ့တဲ့ အတန်းဖော်အားလုံးက ကျွန်မကို အထင်ကြီးကြပြီး၊ သူတို့ရဲ့ ပညာရေးမှာ အတုယူရမဲ့ စံပြတစ်ယောက်အနေနဲ့ သဘောထားခဲ့ကြတယ်။ ကျွန်မ လိုချင်ခဲ့တဲ့ ကျော်ကြားမှုနဲ့ အကျိုးအမြတ်ကို ရခဲ့ပေမဲ့ စိတ်ထဲမှာ ဟာတာတာဖြစ်နေခဲ့ပြီး၊ အဲဒီဘဝနေထိုင်မှုပုံစံကို ကျွန်မ တဖြည်းဖြည်း ငြီးငွေ့၊ စိတ်ကုန်လာခဲ့တယ်။ ဘာလို့ လူတွေအဲဒီလို အသက်ရှင်ချင်ကြလဲ နားမလည်ခဲ့ဘူး။ အသိပညာကို လေ့လာပြီးတော့ ကျွန်မ ထင်ပေါ်နိုင်မယ်၊ ပျော်ရွှင်မှု ရပြီး၊ ကိုယ် အသက်ရှင်ချင်တဲ့ဘဝကို နေထိုင်နိုင်မယ်လို့ ကျွန်မ တွေးခဲ့တာ။ ဒီတော့ အဲဒီဘဝကို ကျွန်မ ရှာဖွေလေ ဟာတာတာနဲ့ မချိတင်ကဲခံစားရလေ ဘာလို့ ဖြစ်ခဲ့တာလဲ။ တစ်ခါတလေ ကျွန်မ တွေးမိတယ်။ ဘဝရဲ့ ရည်ရွယ်ချက်က အောင်မြင်တဲ့ခံစားချက်ကို တွေ့ကြုံခံစားဖို့ အလုပ်တွေလုပ်၊ နောက်ဆုံးတော့ သေရတာမျိုးလား။ ကိုယ့်အုတ်ဂူတွေကို ဘာမှယူမသွားကြဘဲ ပြစရာ အားထုတ်မှုလည်း တစ်ခုမှ မရှိပုံထောက်ရင် ဒီအရာအားလုံးရဲ့ အဓိပ္ပာယ်က ဘာလဲ။ ပိုအဓိပ္ပာယ်ရှိတဲ့ အသက်ရှင်နေထိုင်မှု နည်းလမ်းတွေ မရှိဘူးလားပေါ့။

တစ်နေ ဖေ့စ်ဘုတ်မှာ ဘဝရဲ့ စစ်မှန်တဲ့ အဓိပ္ပာယ်နဲ့ ပတ်သက်တဲ့ ပို့စ်တစ်ခုကို ကျွန်မ တွေ့ခဲ့တယ်။ အဲဒီပို့စ်ကို လိုက်ခ်ပေးပြီး မှတ်ချက်တစ်ခုချန်ထားပြီးတဲ့နောက်မှာ ကျွန်မကို ဘာသာရေး ယုံကြည်မှုအကြောင်း စပြီး စကားစမြည်ပြောဆိုတဲ့သူတစ်ယောက်နဲ့ မိတ်ဆွေဖြစ်ခဲ့တယ်။ အဲဒီအချိန်မှာ သူက ခရစ်ယာန်တစ်ယောက်ဖြစ်ရမယ်လို့ ကျွန်မ သိလိုက်တယ်။ သူက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ ကယ်တင်ခြင်းအမှုနဲ့ ဆိုင်တဲ့ ဧဝံဂေလိကို ကျွန်မဆီ ဖြန့်တယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော် အများကြီးကို ကျွန်မ ဖတ်ပြီး လူ့ဘဝရဲ့ အရင်းအမြစ်၊ လူ့ရဲ့ ဆင်းရဲဒုက္ခ ရင်းမြစ်နဲ့ လူသားမျိုးနွယ်ကို စာတန်က ဖောက်ပြန်ပျက်စီးစေတဲ့ နည်းစနစ်တွေ၊ စတာတွေအပါအဝင်၊ အရင်က မသိခဲ့တဲ့ သမ္မာတရား အတော်များများကို သိလာခဲ့တယ်။ ဘုရားနှုတ်ကပတ်တော်တွေက ကျွန်မရဲ့ အသက်သမ္မာတရား ဆာငတ်မှုကို ပြေစေတယ်။ ကျောင်းမှာ ဒီသမ္မာတရား တစ်ခုမှ ကျွန်မ မကြားဖူးခဲ့ဘူးလေ။ အဲဒီနောက်တော့၊ ဖေ့စ်ဘုတ်မှာ ဒီကျမ်းပိုဒ်ကို အမှတ်တမဲ့ ကျွန်မ တွေ့တယ်။ “လူမှုရေးသိပ္ပံပညာများနှင့်ဆိုင်သည့် လူသားမျိုးနွယ်၏ ဖန်တီးနိုင်မှု စွမ်းရည်နောက်တွင်၊ လူသား၏ စိတ်ကို သိပ္ပံပညာနှင့် အသိပညာများက နေရာယူလာကြပြီးဖြစ်သည်။ သိပ္ပံနှင့် အသိပညာသည် လူသားမျိုးနွယ်ကို အုပ်စိုးခြင်းအတွက် တန်ဆာပလာများဖြစ်လာပြီး ဖြစ်ကာ လူသားအတွက် ဘုရားသခင်ကို ဝတ်ပြုကိုးကွယ်ရန် အခွင့်အလမ်း လုံလုံလောက်လောက် မရှိတော့သကဲ့သို့၊ ဘုရားသခင်ကို ဝတ်ပြုကိုးကွယ်ခြင်းအတွက် သင့်လျော်သော အခြေအနေများ မရှိတော့ပေ။ ဘုရားသခင်၏နေရာသည် လူ၏ နှလုံးသားထဲတွင် ယခင်ထက် သာ၍နိမ့်ဆင်းပြီးဖြစ်သည်။ သူ၏ စိတ်နှလုံးတွင် ဘုရားသခင် မရှိဘဲနှင့်၊ လူသား၏ အတွင်းကမ္ဘာသည် မှောင်မိုက်၏၊ မျှော်လင့်ချက်ကင်းမဲ့ကာ အနှစ်မဲ့သွားလေသည်။ နောက်ပိုင်းတွင် လူသားမျိုးနွယ်၏ စိတ်နှင့် နှလုံးသားကို ဖြည့်ဆည်းရန် လူသားကို ဘုရားသခင် ဖန်ဆင်းခဲ့သည်ဆိုသည့် သမ္မာတရားနှင့် ဆန့်ကျင်သည့် လူမှုသိပ္ပံ သဘောတရားများ၊ လူသားဆင့်ကဲဖြစ်စဉ် သဘောတရားနှင့် အခြားသော သဘောတရားများကို ဖော်ပြရန် လူမှုရေးသိပ္ပံပညာရှင်များ၊ သမိုင်းပညာရှင်များနှင့် နိုင်ငံရေးသမားများ များစွာ ရှေ့တန်းရောက်လာခဲ့ကြသည်။ ဤနည်းဖြင့် ဘုရားသခင်က အရာရာကို ဖန်ဆင်းခဲ့ကြောင်းကို ယုံကြည်သူများ နည်းသည်ထက် နည်းပါးလာခဲ့ပြီး ဆင့်ကဲဖြစ်စဉ် သဘောတရားကို ယုံကြည်သူများက အရေအတွက်အားဖြင့် ယခင်ထက် ပိုမိုများပြားလာခဲ့လေသည်။ ဓမ္မဟောင်း ခေတ်ကာလအတွင်း ဘုရားသခင်၏ အမှုနှင့် သူ၏နှုတ်ကပတ်တော်များနှင့်ဆိုင်သည့် မှတ်တမ်းများကို ဒဏ္ဍာရီများနှင့် ရိုးရာပုံပြင်များအဖြစ် သဘောထားသော လူများ ပို၍ ပို၍ များလာလေသည်။ ၎င်းတို့၏ စိတ်နှလုံးများထဲတွင်၊ လူတို့သည် ဘုရားသခင်၏ ဂုဏ်သိက္ခာနှင့် ကြီးမြတ်မှု၊ ဘုရားသခင် တည်ရှိပြီး အရာခပ်သိမ်းအပေါ် အုပ်စိုးမှု ကိုင်စွဲသည်ဆိုသည့် သက်ဝင်ယုံကြည်မှုများကို ဂရုမစိုက်ကြတော့ပေ။ လူသားမျိုးနွယ်၏ ရှင်သန်မှုနှင့် နိုင်ငံများနှင့် လူမျိုးများ၏ ကံကြမ္မာတို့သည် ၎င်းတို့အဖို့ အရေးမပါတော့သကဲ့သို့၊ လူသည် စားခြင်း၊ သောက်ခြင်းနှင့် အပျော်အပါး လိုက်စားခြင်းတို့ကိုသာ အလေးထားသည့် အနှစ်သာရ ကင်းမဲ့သည့် လောကကြီးတွင် အသက်ရှင်လေသည်။...” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) ဒီဘုရားနှုတ်ကပတ်တော် အပိုဒ်ကို ကျွန်မ ဖတ်ပြီးတော့၊ သဘောပေါက်သွားတယ်။ လူတွေရဲ့ စိတ်နှလုံးက ဘုရားအတွက် နေရာမချန်ထားဘဲ သိပ္ပံအတတ်၊ အသိပညာနဲ့ ပြည့်နေလို့၊ သူတို့က အရမ်းကို အနှစ်မဲ့လာကြတယ်ဆိုတာပေါ့။ ဒါကြောင့် ဘဝ ရည်ရွယ်ချက်က ဘာဖြစ်တယ်၊ ဘဝမှာ ဘာတန်ဖိုးရှိပြီး ဘာက ဘဝရဲ့ အဓိပ္ပာယ်ဖြစ်တယ်ဆိုတာကို သူတို့ စစ်ဆေးဖို့ ကြိုးစားကြပေမဲ့၊ ဒီကိစ္စတွေကို စုံစမ်းစစ်ဆေးဖို့ သိပ္ပံအတတ်နဲ့ အသိပညာကို အသုံးပြုဖို့ ကြိုးစားလေ၊ စစ်မှန်တဲ့ အဖြေရတာ နည်းလေပဲ။ ဒီအသိက လူတွေကို ယာယီ နှစ်သိမ်မှုပေးတဲ့ ခံစားချက်ကိုပဲ ပေးတယ်။ ဘာလို့လဲဆိုတော့ သိပ္ပံအတတ်နဲ့ အသိပညာတွေက သမ္မာတရား မဟုတ်တဲ့အပြင် ဘဝကို စစ်မှန်တဲ့ အထောက်အပံ့ မပေးနိုင်လို့ပဲ။ အရင်က တစ်ယောက်ယောက် အသိနှံ့စပ်လေ၊ ဘဝကို သူတို့ ပိုထိုးထွင်းအမြင်ရှိလေဖြစ်ပြီး၊ ကိစ္စတွေနဲ့ပတ်သက်လို့ သဘောပေါက်နားလည်မှု ပိုရှိလေဖြစ်မှာဖြစ်ပြီး၊ အသိပညာရှာတဲ့သူတွေက အထင်ကြီးခံရတာကြောင့်၊ တန်ဖိုးရှိတဲ့ ဘဝကို အသက်ရှင်ပြီး၊ ပျော်ရွှင်မှု ပိုရနိုင်တယ်လို့ ကျွန်မ အမြဲ ယုံကြည်ခဲ့တယ်။ ဒါပေမဲ့ အသိပညာအများကြီး လေ့လာပြီးတဲ့နောက်မှာ၊ ဘဝရဲ့ ရည်ရွယ်ချက်က ဘာလဲ၊ လူက ဘယ်ကနေ ဖြစ်လာတယ်၊ သူ့ရဲ့ ခရီးပန်းတိုင်က ဘာဖြစ်တယ်ဆိုတာကို ကျွန်မ မသိသေးသလို၊ ကျွန်မ ရှာခဲ့တဲ့ ပျော်ရွှင်မှုကို မရသေးဘူး။ ကျွန်မရဲ့ စာမေးပွဲတွေမှာ အမှတ်ကောင်းကောင်းတွေ ရတဲ့အချိန် အတန်းထဲမှာ အဆင့်ပထမရပြီး အားလုံးရဲ့ လေးစားတာခံရချိန်မှာတောင်၊ ကျွန်မက အနှစ်မဲ့သလို ခံစားရပြီး စိတ်ထဲမှာ မချိတင်ကဲဖြစ်နေတယ်။ ကျွန်မရင်ဆိုင်ရတဲ့ အခက်အခဲတွေကလည်း ပြေလည်မသွားသေးဘူး။ တခြား တက္ကသိုလ်ကျောင်းသားတွေက သူတို့ရဲ့ အနှစ်မဲ့တာကို စျေးဝယ်ထွက်တာ၊ ကာရာအိုကေဆိုတာ၊ ဘားတွေကို သွားတာအပြင်၊ နာမည်ကျော် အဆိုတော်တွေ ကျင်းပတဲ့ ဂီတဖြေဖျော်ပွဲတွေ တက်တာတွေနဲ့ ဖြည့်ဆည်းကြပုံကို မြင်ခဲ့တယ်။ ပထမတော့၊ သူတို့နဲ့ ဒီရေပန်းစားမှုတွေကို ရှာဖွေတုန်းမှာ ကျွန်မလည်း ပျော်ခဲ့ရပေမဲ့၊ နောက်မှာတော့ ပိုလို့တောင် အနှစ်မဲ့တယ်လို့ခံစားခဲ့ရတယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှပဲ ကျွန်မ သဘောပေါက်သွားတယ်။ လူ့ရဲ့ ဝိညာဉ်ရေးရာ အနှစ်မဲ့မှုအတွက် အကြောင်းရင်းက သူ့ရဲ့ သိပ္ပံအတတ်နဲ့ အသိပညာ လိုက်စားမှုဖြစ်နေတာပဲ။ လူတွေကို သိပ္ပံအတတ်နဲ့ အသိပညာတွေက လူကို ဘုရားဖန်ဆင်းခဲ့တယ်ဆိုတာကို ငြင်းအောင် သွေးဆောင်တယ်။ ဘုရားဆီကနေ သူတို့လာမှန်းကို သူတို့ မသိကြ၊ မသိမှတ်ကြရုံမက၊ ဘုရားနှုတ်ကပတ်တော်တွေနဲ့ အမှုတော်က ဒဏ္ဍာရီ၊ ယုံတမ်းစကားတွေသာ ဖြစ်တယ်လို့လည်း မှတ်ချက်ချကြတယ်။ အဲဒီလိုနဲ့၊ လူတွေရဲ့ နှလုံးသားတွေထဲမှာ ဘုရားက နေရာဆုံးရှုံးပြီး၊ သူတို့က သူနဲ့ ပိုလို့ အလှမ်းဝေးသထက်ဝေးလာကြတယ်။ ဘုရားကိုလည်း မသိကြ၊ သူတို့စိတ်နှလုံးထဲမှာလည်း သူနဲ့ သူ့နှုတ်ကပတ်တော်တွေ မရှိမှတော့ အနှစ်မဲ့တာကို ဘယ်လိုလုပ်ပြီး မခံစားရဘဲနေနိုင်မှာလဲ။ ကျွန်မရဲ့ အသက်က ဘုရားဆီက လာတာပါ။ ကျွန်မဘဝမှာ ဖြစ်ပျက်သမျှက ဘုရားရဲ့ အစီအစဉ်တွေကနေ အကျိုးဆက်ဖြစ်ပေါ်ခဲ့တာပါ။ အဖန်ဆင်းခံတစ်ယောက်အနေနဲ့၊ ပိုကောင်းတဲ့ ကံကြမ္မာတစ်ခု ရှိဖို့ ကျွန်မ ဘုရားနောက်လိုက်ပြီး သူ့ကို ကိုးကွယ်ရမယ်။ အဲဒီနောက်မှာ၊ ဘုရားရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့ပြီး၊ နောက်ဆုံးမှာ အိမ်ပြန်လာရသလိုမျိုး ခံစားခဲ့ရတယ်။

နောက်ပိုင်းမှာ၊ စုဝေးပွဲတွေကို အတန်ကြာ တက်ပြီးတဲ့နောက်၊ ဝိညာဉ်ရေးရာမှာ ပိုပိုပြီး စိတ်ကျေနပ်လာတယ်။ ပိုစိတ်ချမ်းသာလာပြီး ငြိမ်သက်၊ ဝမ်းမြောက်ခဲ့ရတယ်။ တစ်ခါတော့ စုဝေးပွဲပြီးတဲ့နောက်မှာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဆက်ဖတ်ချင်နေတုန်းပဲ။ ဒါကြောင့် ဘုရားနှုတ်ကပတ်တော် စာအုပ်တွေရှာဖို့ နိုင်ငံတော်သက်ဆင်းကြွရောက်ခြင်း၏ ဧဝံဂေလိတရားတော်ဆိုတဲ့ ဝက်ဘ်ဆိုက်ကို သွားခဲ့တယ်။ အဲဒီဝက်ဘ်ဆိုက်မှာ၊ စာတန်က လူသားမျိုးနွယ်ကို ဖောက်ပြန်ပျက်စီးစေပုံကို ဖော်ပြတဲ့ စာတစ်ပိုဒ်တွေ့ခဲ့တယ်။ “လူတစ်ယောက်သည် ကျော်ကြားမှုနှင့် အမြတ်အစွန်းတွင် နစ်မြုပ်သွားသည်နှင့်၊ တောက်ပသောအရာ၊ ဖြောင့်မတ်သောအရာ သို့မဟုတ် လှပ၍ ကောင်းမွန်သော အရာများကို ရှာဖွေခြင်း မရှိတော့ပေ။ ဤသည်မှာ အဘယ်ကြောင့်ဆိုသော် လူတို့အပေါ်တွင် ရှိသော ကျော်ကြားမှုနှင့် အမြတ်အစွန်းတို့၏ ဆွဲဆောင်မှု အင်အားသည် ကြီးမားလွန်းသောကြောင့် ဖြစ်သည်။ ၎င်းတို့သည် လူတို့အတွက် ဘဝတစ်လျှောက်လုံး လိုက်စားသည့် အရာများ၊ အဆုံးမရှိ ထာဝရလိုက်စားသည့် အရာများပင် ဖြစ်သွားကြ၏။ ဤသည်မှာ အမှန် မဟုတ်သလော။ လူအချို့က အသိပညာ သင်ယူခြင်း ဟူသည်မှာ ခေတ်နောက်ကျမကျန်ခဲ့စေရန် သို့မဟုတ် ကမ္ဘာကြီးတွင် နောက်ကျမကျန်စေရန်အတွက်၊ စာအုပ်များ ဖတ်ခြင်း သို့မဟုတ် ၎င်းတို့ မသိသေးသောအရာအချို့ကို လေ့လာသင်ယူခြင်းထက် မပိုဟု ဆိုကြသည်။ ၎င်းတို့ကိုယ်တိုင်၏ အနာဂတ်အတွက် သို့မဟုတ် အခြေခံ လိုအပ်မှုများကို ထောက်ပံ့ရန် ၎င်းတို့ ထမင်းစားပွဲတွင် စားစရာရှိနေရန်အတွက်သာ အသိပညာကို သင်ယူခြင်း ဖြစ်သည်ဟု ပြောကြလိမ့်မည်။ အခြေခံ လိုအပ်ချက်များ သက်သက်အတွက်၊ အစားအစာကိစ္စကို ဖြေရှင်းရန် သက်သက်အတွက်ဖြင့် ဆယ်စုနှစ်တစ်ခုစာ ပင်ပင်ပန်းပန်း လေ့လာ သင်ယူသည့် လူတစ်ဦးတလေ ရှိပါသလော။ ဤကဲ့သို့သောလူမျိုး တစ်ဦးမျှမရှိပေ။ သို့ဆိုလျှင် လူတစ်ဦးသည် ဤနှစ်များအားလုံးအတွက် အဘယ်ကြောင့် ဤဆင်းရဲဒုက္ခခံပါသနည်း။ ဤသည်မှာ ကျော်ကြားမှုနှင့် အမြတ်အစွန်း အတွက်ဖြစ်သည်။ ကျော်ကြားမှုနှင့် အမြတ်အစွန်းတို့သည် သူ့ကို လက်ယပ်ခေါ်လျက်၊ အဝေးတွင် စောင့်ကြို နေကြ၏။ ၎င်းတို့အနေဖြင့် မိမိတို့၏ကိုယ်ပိုင် လုံ့လဝီရိယ၊ အခက်အခဲများနှင့် ရုန်းကန်မှုများအားဖြင့်သာ ၎င်းတို့ကို ကျော်ကြားမှုနှင့် အမြတ်အစွန်းတို့ကို ရရှိဖို့ ဦးဆောင်မည့် လမ်းကို လိုက်နိုင်သည်ဟု ယုံကြည်ကြလေသည်။ ထိုသို့သော လူသည် သူကိုယ်တိုင်၏ အနာဂတ် လမ်းကြောင်းအတွက်၊ အနာဂတ် ပျော်ရွှင်မှုအတွက်နှင့် ပို၍ကောင်းမွန်သော ဘဝတစ်ခုကို ရရှိဖို့ ဤသို့သော အခက်အခဲများကို ဒုက္ခခံရပေမည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်း အတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်း အတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။ စာတန်၏ လုပ်ဆောင်မှုတို့ကို ယခု ကြည့်သည့်အခါ၊ ၎င်း၏ အန္တရာယ်ရှိသော ရည်ရွယ်ချက်တို့သည် လုံးဝ စက်ဆုပ်စရာကောင်းသည် မဟုတ်လော။ သင်တို့သည် ကျော်ကြားမှုနှင့် အမြတ်အစွန်း မပါလျှင် အသက်မရှင်နိုင်ဟု ထင်သည့်အတွက်ကြောင့်၊ စာတန်၏ အန္တရာယ်ရှိသော ရည်ရွယ်ချက်တို့ကို ယနေ့တွင် မြင်ကောင်း မြင်နိုင်ကြမည် မဟုတ်ပေ။ လူတို့သည် ကျော်ကြားမှုနှင့် အမြတ်အစွန်းကို ချန်ထားခဲ့မည်ဆိုလျှင်၊ ၎င်းတို့အနေဖြင့် ရှေ့ခရီးလမ်းကို မြင်နိုင်တော့မည် မဟုတ်၊ ၎င်းတို့၏ ပန်းတိုင်များကို မြင်နိုင်တော့မည်မဟုတ်၊ ၎င်းတို့၏ အနာဂတ်သည်လည်း မှေးမှိန် မှောင်မိုက်လာမည်ဟု ထင်ကြ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဒီဘုရားနှုတ်ကပတ်တော်တွေကို ဖတ်ရာကတစ်ဆင့်၊ လူတွေဟာ ကျော်ကြားမှုနဲ့ အကျိုးအမြတ် ရှာဖွေခြင်းရဲ့ ချည်နှောင်တာကို ခံနေရမှန်း တွေ့ခဲ့တယ်။ ကျော်ကြားမှုနဲ့ အကျိုးအမြတ်ကို လိုက်စားတာက လူ့ရဲ့ အရင်းခံအကြောင်းနဲ့ ဘဝ ရည်မှန်းချက်ဖြစ်တယ်လို့ သူတို့ ယုံကြတယ်။ ဒါက မှားတဲ့ လမ်းကြောင်းမှန်း သူတို့ မသိကြသလို၊ အဲဒီကနေ ချိုးဖျက်လွတ်မြောက်ဖို့ သတ္တိနဲ့ အစွမ်းအစ မရှိကြဘူး။ ကျွန်မရဲ့ ကိုယ်ပိုင် ဘဝရည်မှန်းချက်က ထင်ပေါ်ဖို့နဲ့ ဘိုးဘေးတွေအတွက် ဂုဏ်ဆောင်ဖို့ဖြစ်ပုံ၊ အဲဒီလိုရည်မှန်းချက်တွေ ပြည့်ဝတဲ့သူတွေက ဘဝမှာ အောင်မြင်တဲ့သူတွေပဲလို့ တွေးခဲ့ပုံတွေကို စဉ်းစားမိတယ်။ ကျွန်မ ကျောင်းတက်တုန်းက ကျွန်မထဲကို ဒီအယူအဆတွေ သွတ်သွင်းခံခဲ့ရတာပါ။ ကျွန်မရဲ့ ရည်မှန်းချက်တွေပြည့်ဖို့၊ ပညာရေးထဲ နှစ်ချီ ကျွန်မကိုယ်ကျွန်မ မြှုပ်နှံခဲ့တယ်။ အသိပညာကို လေ့လာပြီး၊ အဆင့်မြင့် ဘွဲ့တစ်ခုကို ရဖို့လိုက်စားခဲ့တယ်။ အဲဒါမှ နောက်ဆုံးမှာ အလုပ်ကောင်းတစ်ခု ရမှာ၊ ကောင်မွန်တဲ့ ဘဝကို နေထိုင်ပြီး၊ ပိုကောင်းတဲ့ နေထိုင်မှု အဆင့်အတန်းတစ်ခု မွေ့လျော်ခံစားရမှာလေ။ ကျွန်မအမေရဲ့ ရွတ်နေကျစကားတစ်ခွန်းရဲ့ လွှမ်းမိုးတာကို အထူးသဖြင့် ခံခဲ့ရတယ်။ “အသာစံဖို့အတွက် အနာခံရမယ်”ဆိုတာပေါ့။ ထင်ပေါ်ပြီး အသာစံရဖို့ ကျွန်မ ကြိုးပမ်းပြီး အခက်အခဲတွေ သည်းခံရမယ်၊ ပြီးတော့ အခက်အခဲအားလုံးက သည်းခံရကျိုးနပ်မယ်ဆိုတာကို ကျွန်မ ယုံကြည်ခဲ့တယ်။ ကျော်ကြားမှုနဲ့ အကျိုးအမြတ် လိုက်စားရာမှာ၊ အပြင်လောကကို ကျွန်မ အာရုံမစိုက်ခဲ့ဘူး၊ ကျွန်မရဲ့ ပညာရေးမှာပဲ လုံးဝ စိတ်နှစ်ထားခဲ့ပြီး ကျွန်မအမေ သေလုမတတ် နေမကောင်းဖြစ်တဲ့ အချိန်မှာတောင်၊ သူ့ကိုစောင့်ရှောက်ဖို့ ကျောင်းမပျက်ခဲ့ဘူး။ အဲဒီလိုလုပ်တာက ကျွန်မရဲ့ ပညာရေးကို ထိခိုက်မှာ စိုးရိမ်နေခဲ့တယ်။ ကျွန်မက ကျော်ကြားမှုနဲ့ အကျိုးအမြတ် လိုက်စားရင်းနဲ့ ဆယ်နှစ်ကျော် အချိန်ကုန်ခဲ့ပြီး၊ အဲဒီလိုလုပ်တာ တန်ရောတန်ရဲ့လားဆိုတာကို တစ်ခါမှ ခဏတဖြုတ်လေးတောင် မစဉ်းစားခဲ့ဘူး။ သက်တူရွယ်သူတွေရဲ့ လေးစား၊ အားကျမှုကို ရခဲ့ပေမဲ့ တကယ် မပျော်ခဲ့ဘူး။ ပိုလို့တောင်ဆိုးသွားတာက ကျွန်မက ပိုတစ်ကောင်းဆန်၊ မာနထောင်လွှားပြီး သူများတွေကို ချိုးနှိမ်တတ်လာတာပဲ။ အထူးသဖြင့် အသက်မွေးဝမ်းကျောင်းကိစ္စပဲ စိတ်ဝင်စားတဲ့ သာမန်လူတွေဆို အထင်သေးခဲ့တယ်။ အပြင်ပန်းအားဖြင့်၊ အဲဒီလို ခံစားချက်မျိုး မဖော်ပြပေမဲ့ စိတ်ထဲမှာတော့ သူတို့ကို ချိုးနှိမ်ခဲ့တယ်။ မှားယွင်းတဲ့ လမ်းကြောင်းကို ကျွန်မ လျှောက်နေခဲ့ပြီး အချိန်အများကြီး ဖြုန်းခဲ့မိမှန်း သိခဲ့တယ်။ နောက်ဆုံးမှာ၊ ပျော်ရွှင်တဲ့ ဘဝနဲ့ ကိုယ်စိတ်ကူးခဲ့တဲ့ တန်ဖိုးကို ကျွန်မ မရနိုင်ခဲ့ဘူး။ ဘုရားရဲ့ ထုတ်ဖော်ပြမှုကတစ်ဆင့် ဒါကို ကျွန်မ သဘောပေါက်ခဲ့တယ်။ စာတန်က လူတွေကို စုံစမ်းသွေးဆောင်ပြီး ဖောက်ပြန်ပျက်စီးစေဖို့ ကျော်ကြားမှုနဲ့ အကျိုးအမြတ် အသုံးပြုတယ်။ ကျော်ကြားမှုနဲ့ အကျိုးအမြတ်ကို ရှာတာက ဆင်းရဲဒုက္ခခံရတဲ့ ဘဝကို ဆိုက်ရောက်စေပြီး ကျွန်မမှာလည်း ဘာမှမကျန်ခဲ့ဘူး။ စာတန်ရဲ့လှည့်စားတဲ့အကွက်ကို ကျွန်မ ယုံခဲ့တာ မဟုတ်လား။ လမ်းကြောင်းအမှားပေါ်ကို ကျွန်မ လျှောက်နေမှန်း၊ ကျော်ကြားမှု၊ အကျိုးအမြတ်နဲ့ အဆင့်အတန်းတို့ကို လိုက်စားမဲ့အစား ဘုရားနောက်လိုက်ပြီး သမ္မာတရားကို လိုက်စားတဲ့ လမ်းကြောင်း လျှောက်သင့်မှန်း သိခဲ့တယ်။ ဒါပေမဲ့ အဲဒီနှစ်တွေတစ်လျှောက်လုံး ကျွန်မ အရမ်းကြိုးစားခဲ့ပုံ၊ လူ့အဖွဲ့အစည်းမှာ လေးစားမှုရမဲ့ ဘွဲ့ရပြီး အဆင့်မြင့်ဘွဲ့ယူဖို့ ခြေတစ်လှမ်းအကွာပဲ ကျန်တော့တဲ့ပုံကိုလည်း ကျွန်မတွေးမိခဲ့တယ်။ နောက်ပိုင်းမှာ၊ ကျွန်မ အလုပ်သွားတဲ့အခါ၊ ဘယ်တက္ကသိုလ်ကနေ ဘွဲ့ရခဲ့တာလို့ ကျွန်မ ပြောနိုင်မှာဖြစ်ပြီး၊ ဂုဏ်သိက္ခာရှိရှိ နေနိုင်မှာလေ။ ကျွန်မရဲ့ ပညာရေးကို စွန့်ဖို့ ယုံကြည်စိတ်ချမှု မရှိခဲ့သလို၊ မဟာဘွဲ့နဲ့ ပါရဂူဘွဲ့တွေကို လိုက်စားချင်ခဲ့တယ်။

ကျွန်မတာဝန်ကို ထမ်းဆောင်နေတုန်း တစ်ကြိမ်မှာ၊ အနာဂတ်အတွက် ကျွန်မရဲ့ အစီအစဉ်တွေက ဘာလဲလို့ ညီအစ်မတစ်ယောက်က မေးတယ်။ ကျွန်မ ပြောလိုက်တယ်။ “မဟာဘွဲ့နဲ့ ပါရဂူဘွဲ့တွေကို ကျွန်မ လိုက်စားချင်ပေမဲ့၊ သံသယတချို့ ရှိနေတယ်။ အဆင့်မြင့် ပညာရေးကို ကျွန်မ လိုက်စားရင်၊ ပညာရေးနဲ့ပတ်သက်လို့ ကျွန်မ ပိုပြီးအချိန် ကုန်ရမှာဖြစ်သလို၊ ကျွန်မတာဝန်ကိုလုပ်ဖို့ အချိန်နည်းသွားမှာလေ။ ဒီပညာရေးတွေကို လိုက်စားတာက မှန်တဲ့အလုပ်တစ်ခု ဟုတ်မဟုတ်ကို သိဖို့ ကျွန်မ ကြိုးစားနေတယ်” လို့ပေါ့။ ကျွန်မရဲ့ ညီအစ်မက ကျွန်မအတွက် ဘုရားနှုတ်ကပတ်တော်နှစ်ပိုဒ် ဖတ်ပြတယ်။ “ပေတရုသည် သာမန် ယုဒလူမျိုး လယ်လုပ်သည့် အိမ်ထောင်စုတစ်စုထဲတွင် မွေးဖွားခဲ့၏။ သူ၏မိဘများက တစ်မိသားစုလုံးကို လယ်လုပ်ခြင်းဖြင့် ထောက်ပံ့ခဲ့ကြပြီး၊ သူသည် ညီအစ်ကိုမောင်နှမ လေးဦးရှိပြီး သားသမီးများထဲတွင် အကြီးဆုံးဖြစ်ခဲ့သည်။ ဤသည်မှာ ငါတို့ဇာတ်လမ်း၏ အဓိကအပိုင်း မဟုတ်သည်မှာ မှန်ပေ၏။ ပေတရုသည် ငါတို့၏ အဓိကဇာတ်ကောင်ဖြစ်သည်။ ပေတရုသည် အသက်ငါးနှစ်အရွယ် ရှိသည့်အချိန်တွင် သူ၏မိဘများက သူ့ကို စာဖတ်ခြင်းကို စတင်သင်ကြား ပေးခဲ့ကြသည်။ ထိုအချိန်က ယုဒလူမျိုးများသည် အတော်အတန် စာပေကျမ်းဂန် နှံ့စပ်ကြပြီး စိုက်ပျိုးရေး၊ စက်မှုလုပ်ငန်းနှင့် ကုန်သွယ်မှုကဲ့သို့သော နယ်ပယ်များတွင် အထူးတလည် ခေတ်ရှေ့ပြေးခဲ့ကြသည်။ ၎င်းတို့ လူမှုပတ်ဝန်းကျင်၏ အကျိုးဆက်အနေဖြင့် ပေတရု၏ မိဘနှစ်ပါးလုံးသည် အဆင့်မြင့်ပညာရေးကို ရရှိခဲ့ကြသည်။ ကျေးလက်ဒေသမှ ဖြစ်သော်ငြားလည်း ၎င်းတို့သည် ပညာကောင်းစွာတတ်မြောက်ခဲ့ကြပြီး ယနေ့ခေတ်၏ ပုံမှန်အဆင့်ရှိသော တက္ကသိုလ်ကျောင်းသားများနှင့် နှိုင်းယှဉ်၍ ရနိုင်ပေသည်။ ပေတရုသည် ထိုသို့သော အသာစီးရသည့် လူမှုရေး အခြေအနေများထဲတွင် မွေးဖွားခဲ့ရသဖြင့် ကောင်းချီးခံစားရသည်မှာ သိသိသာသာပင်ဖြစ်သည်။ သူသည် ကျွမ်းကျင်ပြီး အကင်းပါးကာ၊ စိတ်ကူးသစ်များကို မဆိုင်းမတွ လက်သင့်ခံတတ်သည်။ သူ၏ ပညာသင်ကြားမှုများကို စတင်ပြီးသည့်နောက် စသင်ချိန်များအတွင်း၌ သူသည် အကြောင်းအရာများကို အလွန်လွယ်ကူစွာ သဘောပေါက်နားလည်ခဲ့သည်။ ထိုသို့ ထက်မြက်သော သားတစ်ဦးရှိသည့်အတွက် သူ၏မိဘများက ဂုဏ်ယူခဲ့ကြပြီး သူသည် ထင်ရှားကျော်ကြားမှုရအောင် လုပ်ဆောင်နိုင်ပြီး လူမှုအဖွဲ့အစည်းတွင် တရားဝင် ရာထူးတစ်မျိုးမျိုးကို ရယူနိုင်လိမ့်မည်ဟု မျှော်လင့်ရင်း သူ့ကို ပညာသင်ကြားခွင့်ပေးဖို့ တတ်နိုင်သမျှ အားထုတ်ခဲ့ကြသည်။ ပေတရုသည် မသိလိုက်ဘဲနှင့် ဘုရားသခင်ကို စိတ်ဝင်စားလာခဲ့သည်၊ အကျိုးဆက်အနေဖြင့် သူ အထက်တန်းကျောင်း ရောက်သည့်အချိန် ဆယ့်လေးနှစ်အရွယ်တွင် အထူးသဖြင့် ရှေးခေတ်ဂရိသမိုင်းထဲက စိတ်ကူးယဉ်လူများနှင့် ဖန်တီးထားသည့် ဖြစ်ရပ်များနှင့် စပ်လျဉ်း၍ သူလေ့လာသင်ယူနေသည့် ရှေးဟောင်းဂရိယဉ်ကျေးမှုနှင့်ဆိုင်သော သင်ရိုးညွှန်းတမ်းကို မနှစ်သက်တော့ပေ။ ထိုအချိန်မှစ၍ သူ၏ လူငယ်ဘဝ၏ အထွတ်အထိပ်ချိန်ဝင်ရောက်ရုံရှိသည့် ပေတရုသည် လူ့ဘဝနှင့် ပိုမိုကျယ်ပြန့်သော ကမ္ဘာလောက အကြောင်းကို ပို၍ရှာတွေ့ဖို့ စတင်ကြိုးစားခဲ့သည်။ လူအားလုံးသည် မိမိကိုယ်ကိုယ် လှည့်စားသည့် အခြေအနေတစ်ရပ်၌ အသက်ရှင်နေခဲ့ကြကြောင်း၊ သူတို့သည် ချမ်းသာကြွယ်ဝမှုနှင့် အသိအမှတ် ပြုခံရခြင်းတို့အတွက် ၎င်းတို့၏ ရုန်းကန်မှုတွင် မိမိတို့၏ ကိုယ်ပိုင်ဘဝများကို ပျက်စီးစေရင်း အဓိပ္ပါယ်မဲ့သော အသက်တာများ၌ အသက်ရှင်နေခဲ့ကြကြောင်းကို သူ ရှင်းရှင်းလင်းလင်း တွေ့မြင်ခဲ့သောကြောင့် သူ၏မိဘများ၏ ကြိုးပမ်းမှုများကို ပြန်ကျေးဇူးဆပ်ဖို့ရန် သူ၏ အသိစိတ်က မလှုံ့ဆော်ခဲ့ပေ။ သူ၏ ထိုးထွင်းသိမြင်မှုမှာ သူနေထိုင်သည့် လူမှုပတ်ဝန်းကျင်နှင့် အဓိကအားဖြင့် ပတ်သက်ခဲ့သည်။ လူတို့သည် အသိပညာ ပိုရှိလေ၊ ၎င်းတို့၏ လူလူချင်း ဆက်ဆံရေးများနှင့် အတွင်းပိုင်းလောကများက ပို၍ရှုပ်ထွေးလေဖြစ်သောကြောင့် ၎င်းတို့သည် ဟာတာတာဖြစ်ခြင်း၌ အသက်ရှင်လေဖြစ်ကြသည်။ ဤအခြေအနေများတွင်၊ ပေတရုသည် ဘာသာရေး ပုဂ္ဂိုလ်များထံ အများဆုံးအနေဖြင့် အလည်အပတ်များကို ကျယ်ကျယ်ပြန့်ပြန့် ပြုလုပ်ရင်း သူ၏ အားလပ်ချိန်ကို အသုံးပြုခဲ့သည်။ သူ၏ စိတ်နှလုံးထဲတွင်၊ ဘာသာတရားသည် လူ့လောကထဲရှိ ပြောပြ၍မရနိုင်သော အရာအားလုံးအတွက် အကြောင်းရင်း ဖြစ်ကောင်းဖြစ်နိုင်သည်ဟူသော မရေရာသည့် ခံစားချက် ရှိခဲ့ပုံရလေသည်၊ ထို့ကြောင့် သူသည် ဝတ်ပြုအစည်းအဝေးများတက်ရောက်ဖို့ အနီးအနားက တရားဇရပ်တစ်ခုသို့ မကြာခဏသွားခဲ့၏။ သူ၏မိဘများက ဤအရာကို မသိခဲ့ကြချေ၊ ပြီးလျှင် မကြာမီတွင် ကိုယ်ကျင့်တရား ကောင်းမွန်ပြီး ပညာအရည်အသွေး အမြဲကောင်းမွန်ခဲ့သူ ပေတရုသည် ကျောင်းသွားရသည်ကို စတင်မုန်းတီးလာခဲ့သည်။ သူ့ မိဘများ၏ ကြီးကြပ်မှုအောက်တွင် အထက်တန်းကျောင်းကို ပြီးရုံမျှပြီးခဲ့သည်။ သူသည် အသိပညာပင်လယ်မှ ကမ်းစပ်သို့ ကူးခပ်ရင်း အသက်ပြင်းပြင်း ရှူရှိုက်ခဲ့သည်။ ထိုအချိန်မှစ၍ သူ့ကို မည်သူမျှ ပညာမပေးတော့ချေ သို့မဟုတ် သူ့ကို မချုပ်ချယ်တော့ချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ ပေတရု၏ အသက်တာနှင့်ပတ်သက်၍) “ပေတရုသည် သူ၏ ဘဝတစ်လျှောက်တွင် အသက်မွေးမှုအတွက် ငါးဖမ်းခဲ့သော်လည်း ယင်းထက်ပို၍ပင် ဟောပြောဖို့ အသက်ရှင်ခဲ့၏။ သူ၏ နောက်ပိုင်းနှစ်ကာလများတွင် သူသည် ရှင်ပေတရုသြဝါဒစာပထမနှင့် ဒုတိယစာစောင်များကိုသာမက ထိုအချိန်က ဖိလဒေလဖိအသင်းတော်ဆီသို့ ပေးစာအချို့ ရေးသားခဲ့သည်။ ဤခေတ်ကာလ လူတို့သည် သူ့အားဖြင့် အကြီးအကျယ် တို့ထိခြင်းခံခဲ့ကြရသည်။ မိမိ၏ကိုယ်ပိုင် အထောက်အထားစာများကို အသုံးပြုလျက် လူတို့ကို သြဝါဒပေးမည့်အစား သူသည် ၎င်းတို့အား သင့်တော်သော အသက်တာထောက်ပံ့မှုကို ပေးခဲ့သည်။ သူသည် ယေရှုမထွက်ခွာမီက သူ၏ သွန်သင်ချက်များကို လုံးဝမမေ့လျော့ခဲ့သည့်အပြင် ၎င်းတို့အားဖြင့် သူ၏ ဘဝတစ်လျှောက်လုံး စိတ်ဓာတ်တက်ကြွခဲ့ပေသည်။ ယေရှုနောက်လိုက်နေစဉ်တွင် သခင့်၏ ချစ်ခြင်းမေတ္တာကို သူ၏သေခြင်းဖြင့် ပြန်ပေးဆပ်ဖို့ရန်နှင့် အရာခပ်သိမ်း၌ ယေရှု၏စံနမူနာကို လိုက်လျှောက်ရန် သူသန္နိဋ္ဌာန်ပြုခဲ့သည်။ ဤအရာကို ယေရှုက သဘောတူခဲ့သောကြောင့် ပေတရု အသက် ၅၃ နှစ်အရွယ်တွင် (ယေရှုထွက်ခွာပြီးနောက် နှစ် ၂၀ ကျော်၌) သူ၏ ပြင်းပြသောဆန္ဒကို ကူညီဖြည့်ဆည်းပေးဖို့ သူ့ထံ ယေရှုပေါ်လာခဲ့သည်။ ယင်းနောက် ခုနှစ်နှစ်အကြာတွင် ပေတရုသည် မိမိကိုယ်ကိုယ်သိရှိရန်အတွက် မိမိ၏အသက်တာကို ကုန်ဆုံးစေခဲ့သည်။ တစ်နေ့တွင် ဤ ခုနှစ်နှစ်အဆုံး၌ သူသည် ဇောက်ထိုးမိုးမျှော် ကားစင်တင်ခံခဲ့ရကာ၊ ထိုသို့ဖြင့် သူ၏ အံ့မခန်းသော ဘဝကို အဆုံးသတ်ခဲ့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ ပေတရု၏ အသက်တာနှင့်ပတ်သက်၍) ဒီကျမ်းပိုဒ်နှစ်ပိုဒ်ကို ကြားပြီးတဲ့နောက်မှာ ကျွန်မရဲ့ အခြေအနေက ပေတရုအနေနဲ့ ကျောင်းမှာ သူသင်ယူခဲ့တဲ့ အနှစ်မဲ့တဲ့ အသိပညာကို ငြီးငွေ့လာခဲ့တဲ့ အချိန်နဲ့ အများကြီး တူနေတာ တွေ့ရတယ်။ အသိပညာမှာ အသက်မရှိဘူးဆိုတာနဲ့ ကျောင်းနဲ့ လူ့အဖွဲ့အစည်းက သဘောကွဲလွဲမှု ပြည့်နေတယ်ဆိုတာကို သူသိခဲ့တယ်။ ဒါကြောင့် သူ့ရဲ့ လေ့လာမှုတွေကို သူစွန့်ခွာခဲ့ပြီး၊ သမ္မာတရားနဲ့ အသက်ကို လိုက်စားတဲ့ ဘဝတစ်ခု အစပြုခဲ့တယ်။ ပေတရုက သူ့ရဲ့ ကျောင်းပညာရေးနဲ့ လူ့အဖွဲ့အစည်းကို စွန့်ခွာဖို့ ဆုံးဖြတ်ချက်ရှိခဲ့တာ၊ သူ့ကို တခြားလူတွေက ဘယ်လို ဝေဖန်မယ်ဆိုတာ လုံးဝ ဂရုမစိုက်ခဲ့တာ၊ သူ့ရဲ့ ချစ်ခင်တွယ်တာမှုတွေနဲ့ နွံအနစ်မခံဘဲ ခိုင်မာတဲ့ ဆုံးဖြတ်ချက်နဲ့ ကိုယ်ရေးကိုယ်တာ ယုံကြည်မှုပဲ ရှိခဲ့ပြီး၊ လက်ရှိ ရေပန်းစားမှုတွေရဲ့ လွှမ်းမိုးတာ မခံခဲ့မှန်းကို ကျွန်မ မြင်ခဲ့တယ်။ အပြုသဘောဆောင်တဲ့ အရာတွေကို ရှာဖို့ လူအတော်များများ အသက်ရှင်ကြတဲ့ နည်းလမ်းဟောင်းတွေထဲ အသက်ရှင်ခြင်းကနေ အပြောင်းအလဲလုပ်ရလောက်အောင် သူ သတ္တိရှိခဲ့တယ်။ အဲဒီခေတ်မှာ ပေတရုက အဲဒီဆုံးဖြတ်ချက်မျိုး ချနိုင်တာက အတော့်ကို မယုံနိုင်စရာပဲလေ။ မယုံနိုင်လောက်တဲ့ ယုံကြည်ခြင်းပမာဏ လိုအပ်ခဲ့တယ်။ ဘုရားနှုတ်ကပတ်တော်တွေက ကျွန်မအပေါ် အရမ်းသက်ရောက်မှုရှိခဲ့တယ်။ အပြင်ပန်းအားဖြင့်၊ ပေတရုက ဘာနာမည်ဂုဏ်သတင်း၊ အကျိုးအမြတ်မှ ရခဲ့ပုံမရနိုင်ပေမဲ့၊ ဘုရားရဲ့ ချီးကျူးတာကို သူ ရခဲ့ပြီးပြီ။ ကျွန်မ သဘောပေါက်လိုက်တယ်။ ပေတရုလိုမျိုး အဖန်ဆင်းခံတစ်ယောက်အနေနဲ့ သမ္မာတရားလိုက်စားပြီး ကိုယ့်တာဝန်ကို ထမ်းဆောင်တာ၊ ဘုရားနှုတ်ကပတ်တော်တွေအတိုင်း လက်တွေ့လုပ်တာ၊ သမ္မာတရား စစ်မှန်မှုကို အသက်ရှင်နေထိုင်တာနဲ့ ဘုရားကို သိပြီး ကျိုးနွံနာခံတာတွေဟာ တကယ် တန်ဖိုးရှိပြီး အဓိပ္ပာယ်ရှိတဲ့ ဘဝရဲ့ အရိပ်လက္ခဏာတွေပဲ။ ကျွန်မရဲ့ ပညာရေးတွေမှာ လုံ့လရှိတဲ့ အားထုတ်မှုတွေကို ကျွန်မ စဉ်းစားမိတယ်။ အထက်တန်းပြီးတဲ့နောက်၊ ကျွန်မ တက္ကသိုလ်တက်ပြီး အခု မဟာဘွဲ့လိုက်စားဖို့ စဉ်းစားနေတယ်။ ကျွန်မက ထင်ပေါ်ပြီး အသိအမှတ်ပြုခံရဖို့ သက်သက် ပိုမြင့်တဲ့ ရည်မှန်းချက်တွေ ချမှတ်နေခဲ့တာ မဟုတ်လား။ ဒါက အဓိပ္ပာယ်ရှိတဲ့ လိုက်စားမှုလား။ ကျွန်မအမေက ထင်ပေါ်ပြီး ထိပ်ကိုတက်ဖို့ ငယ်တဲ့အရွယ်ကနေ စာကြိုးစားခဲ့ပုံ၊ သူ့ရဲ့ အသက်မွေးမှုမှာ ဝီရိယရှိရှိ အလုပ်လုပ်ခဲ့ပြီး၊ အတိတ်က အခက်အခဲတွေအားလုံးကို အောင်မြင်လာပြီး နောက်ဆုံးမှာ သုံးဆယ်အရွယ်မှာ ထိပ်ဆုံးရောက်ခဲ့ပုံ၊ တိုးတက်တဲ့ ပစ္စည်းဥစ္စာ အခြေအနေတွေကို မွေ့လျော်ခံစားခဲ့ပြီး၊ ကျော်ကြားမှု၊ အကျိုးအမြတ်နဲ့ တခြားလူတွေရဲ့ လေးစားမှု ရခဲ့ပုံတွေကို ကျွန်မ စဉ်းစားမိတယ်။ အပြင်ပန်းကနေ ကြည့်ရင်၊ သူက အတော်ဂုဏ်ယူစရာဖြစ်ပေမဲ့၊ နောက်ဆုံးမှာ၊ ကင်ဆာရပြီး ကွယ်လွန်သွားခဲ့တယ်။ သူ့ရဲ့ ကျော်ကြားမှုနဲ့ အကျိုးအမြတ်က သူ့ကို နာမကျန်းဖြစ်ရာကနေ မကယ်နိုင်ခဲ့ဘူး။ ကျော်ကြားမှုနဲ့ အကျိုးအမြတ်ရှာတာက တန်ဖိုး၊ အဓိပ္ပာယ်မရှိမှန်း ကျွန်မ သဘောပေါက်လိုက်တယ်။ နောက်ပိုင်းမှာ၊ ဘယ်လမ်းကြောင်း ရွေးသင့်တယ်ဆိုတာကို ပိုတောင် သဘောပေါက်သွားစေခဲ့တဲ့ ဘုရားနှုတ်ကပတ်တော် နှစ်ပိုဒ် ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “သင်သည် ဖန်ဆင်းခံ သတ္တဝါတစ်ဦး ဖြစ်သည်- သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အသွင်အပြင်ဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။...သင်တို့သည် လမ်းကြောင်းမှန်ကို လိုက်စားရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) “လူငယ်များသည် စံနမူနာများ၊ ရည်မှန်းချက်များနှင့် မိမိတို့ကိုယ်ကိုယ် သာ၍ ကောင်းမွန်စေဖို့ အားသန်သော စိတ်ဆန္ဒတစ်ခု မရှိဘဲ မနေသင့်ပေ။ ၎င်းတို့သည် မိမိတို့၏ အလားအလာများ နှင့်ပတ်သက်၍ စိတ်ပျက်အားမလျော့သင့်သကဲ့သို့ ဘဝမျှော်လင့်ချက် သို့မဟုတ် အနာဂတ်အတွက် စိတ်ချယုံကြည်မှုကိုလည်း မပျောက်ဆုံးသင့်ပေ။ ငါ့အတွက် ၎င်းတို့ဘဝတစ်ခုလုံးကို အသုံးခံဖို့ ၎င်းတို့၏ စိတ်ဆန္ဒကို အကောင်အထည်ဖော်ဖို့ရန်ဖြစ်သော ယခု ၎င်းတို့ ရွေးချယ်သည့် သမ္မာတရားလမ်းခရီးတစ်လျှောက် ရှေ့ဆက်ရန် ဇွဲလုံ့လရှိသင့်သည်။ ၎င်းတို့သည် သမ္မာတရား မကင်းမဲ့သင့်သကဲ့သို့ သူတော်ကောင်းယောင်ဆောင်ခြင်းနှင့် မဖြောင့်မတ်ခြင်းတို့ကိုလည်း မသိုထားသင့်ပေ- မှန်ကန်သော ရပ်တည်ချက်တွင် ၎င်းတို့ ခိုင်ခိုင်မာမာ ရပ်တည်သင့်၏။ ၎င်းတို့သည် မျောပါသွားရုံသက်သက် မဖြစ်သင့်ဘဲ၊ တရားမျှတမှုနှင့် သမ္မာတရားအတွက် စွန့်လွှတ်မှုများ ပြုရသည့် စိတ်ဓာတ်နှင့် ရုန်းကန်ရဲသည့် စိတ်ဓာတ်တို့ ရှိသင့်သည်။ လူငယ်များအနေဖြင့် အမှောင် အင်အားစု၏ ဖိနှိပ်မှုကို အရှုံးမပေးရန်နှင့် ၎င်းတို့ဖြစ်တည်ခြင်း၏ အဓိပ္ပာယ်ကို ပြောင်းလဲပစ်ရန် သတ္တိရှိသင့်သည်။ လူငယ်တို့သည် ဒုက္ခဆင်းရဲခြင်းအား မိမိတို့ဘာသာ ကြိတ်မှိတ်လက်မခံသင့်ဘဲ ၎င်းတို့၏ညီအစ်ကို မောင်နှမများအတွက် ခွင့်လွှတ်ခြင်းစိတ်ဓာတ်ဖြင့် ပွင့်ပွင့်လင်းလင်း ရှိသင့်ပေသည်။ မှန်ပေသည်၊ ဤအရာများသည် လူတိုင်းအပေါ် ငါ၏သတ်မှတ်ချက်များနှင့် လူတိုင်းအတွက် ငါ၏အကြံပြုချက်ဖြစ်သည်။ သို့သော် ထို့ထက်ပင်ပို၍၊ ဤအရာများသည် လူငယ်အားလုံးအတွက် ငါ၏ နှစ်သိမ့်မှုပေးသော နှုတ်ကပတ်တော်များ ဖြစ်ကြသည်။ ငါ၏နှုတ်ကပတ်တော်များအတိုင်း သင်တို့ လက်တွေ့လုပ်ဆောင်သင့်ပေသည်။ အထူးသဖြင့် လူငယ်တို့သည် အကြောင်းကိစ္စများတွင် ထိုးထွင်းသိမြင်မှုကို ကျင့်သုံးရန်နှင့် တရားမျှတမှုနှင့် သမ္မာတရားကို ရှာဖွေရန် သန္နိဋ္ဌာန်မရှိဘဲ မဖြစ်သင့်ပေ။ သင်တို့သည် လှပ၍ ကောင်းမွန်သော အရာအားလုံးကို လိုက်စားသင့်ပြီး၊ အပြုသဘောဆောင်သော အရာများအားလုံး၏ လက်တွေ့အရှိတရားကို ရရှိသင့်ပေသည်။ သင်တို့ အသက်တာအပေါ် သင်တို့ တာဝန်ယူသင့်ပြီး၊ ယင်းကို ပေါ့ပေါ့တန်တန် မမှတ်ယူရ။ လူတို့သည် ကမ္ဘာမြေသို့ ရောက်လာကြပြီး ငါ့ကို တွေ့ဆုံရန်မှာ ကြုံတောင့်ကြုံခဲ ဖြစ်သကဲ့သို့၊ သမ္မာတရားကို ရှာဖွေရန်နှင့် ရရှိရန်အလို့ငှာ အခွင့်အရေးလည်း ရခဲလှပေသည်။ သင်တို့သည် ဤနှစ်လိုဖွယ်အချိန်ကို ယခုဘဝတွင် လိုက်စားရမည့် မှန်ကန်သည့်လမ်းကြောင်းအဖြစ် အဘယ်ကြောင့် တန်ဖိုးမထားကြသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူငယ်နှင့် သက်ကြီးရွယ်အိုတို့အတွက် နှုတ်ကပတ်တော်များ) ဘုရားနှုတ်ကပတ်တော်က ဘဝအပေါ် သိနားလည်မှု အသစ်ပေးခဲ့တယ်။ လူက ကျော်ကြားမှုနဲ့ အကျိုးအမြတ်ရှာဖို့ အသက်မရှင်သင့်ဘဲ၊ ဘုရားကို ကိုးကွယ်သင့်တယ်၊ သမ္မာတရားကို လိုက်စားပြီး ဘုရားအတွက် ကိုယ့်ကိုယ်ကိုယ် အသုံးခံသင့်တယ်။ ဒါက တန်ဖိုးရှိပြီး အဓိပ္ပာယ်ရှိတဲ့ ဘဝတစ်ခုကို ဖြစ်စေတဲ့အရာပဲ။ အဖန်ဆင်းခံတွေအနေနဲ့၊ ကျွန်မတို့က ကျော်ကြားမှု၊ အကျိုးအမြတ်နဲ့ တခြားလူတွေရဲ့ လေးစားမှုကို ရရင်တောင်၊ ဘုရားကို မကိုးကွယ်ဘဲ၊ အဖန်ဆင်းခံအနေနဲ့ ကျွန်မတို့ တာဝန်တွေကို မဖြည့်ဆည်းရင်၊ အချည်းနှီး အသက်ရှင်မိကြမှာ။ ဘုရားနောက်လိုက်ဖို့၊ စွန့်လွှတ်မှုတွေလုပ်ပြီး ကိုယ့်ကိုယ်ကိုယ် အသုံးခံဖို့ လိုလားတယ်လို့ ပထမမှာ ကျွန်မ အခိုင်အမာ ပြောခဲ့ပေမဲ့၊ အဲဒါတွေတစ်ခုမှ တကယ် ကျွန်မ လက်တွေ့မလုပ်ခဲ့ဘူး။ ဇာတိရဲ့ ကိုယ်စိတ်ချမ်းသာမှုတွေ၊ ကောင်းတဲ့ အနာဂတ် အလားအလာတွေနဲ့ တခြားလူတွေရဲ့ လေးစားမှုတွေကို ကျွန်မ ရှာနေတုန်းပဲ။ လူ့ဘဝရဲ့ စစ်မှန်တဲ့ အဓိပ္ပာယ်နဲ့ တန်ဖိုးကို ကျွန်မ နားမလည်ခဲ့ဘူး။ နောက်ဆုံးသော ကာလမှာ ကျွန်မမွေးခဲ့ပြီး အဲဒီလောက် ငယ်တဲ့အရွယ်မှာ ဘုရားရဲ့ အမှုတော်ကို လက်ခံခဲ့တာက ကောင်းချီးတစ်ခုနဲ့ ဘုရားကျေးဇူးတော်ဖြစ်ခဲ့ပုံကို ကျွန်မ စဉ်းစားမိတယ်။ ဒီအကျိုးကျေးဇူးပြုတဲ့ ပတ်ဝန်းကျင်မှာ ကြီးပြင်းဖို့ ဘုရားက ကျွန်မအတွက် စီစဉ်ပေးခဲ့တယ်။ အဲဒီမှာ တရုတ်အပါအဝင်၊ ဘာသာစကား အများကြီး ပြောဖို့ သင်ယူခဲ့ရတယ်၊ ဘုရားနှုတ်ကပတ်တော်ကို ဖတ်ပြီး၊ ကျွန်မရဲ့ ကျွမ်းကျင်မှုတွေကို ကျွန်မတာဝန်မှာ အသုံးချခွင့်ရခဲ့တယ်။ ကျွန်မရဲ့ အသက်အရွယ်၊ နောက်ခံနဲ့ ဘာသာစကားစွမ်းရည်တွေက သမ္မာတရား လိုက်စားခြင်းနဲ့ တာဝန်ထမ်းဆောင်ခြင်းအတွက် အဆင်ပြေနေခဲ့တယ်။ ကျော်ကြားမှု၊ အကျိုးအမြတ်နဲ့ အဆင့်အတန်းကို ကျွန်မ စွဲစွဲမြဲမြဲ ရှာခဲ့ပြီး၊ ကျော်ကြားမှုရော အကျိုးအမြတ်ပါ ရပေမဲ့၊ ဘုရားနောက်လိုက်ပြီး သမ္မာတရား လိုက်စားဖို့ ကျွန်မရဲ့ အခွင့်အရေး ဆုံးရှုံးခဲ့ရင်၊ အဲဒီလိုရခဲ့တာတွေက ဘာအဓိပ္ပာယ်ရှိမှာလဲ။ ဒီလောကထဲမှာ ဘာပဲရပါစေ သမ္မာတရားကို ရရှိတာနဲ့ ယှဉ်လို့မရဘူး။ ကောင်းမြတ်တယ်လို့ လူတွေ ယူဆထားတဲ့ ဘဝနဲ့ ဖန်ဆင်းရှင် ချီးကျူးတဲ့ ဘဝနဲ့က နှိုင်းလို့မရဘူး။ ဘုရား ချီးကျူးတဲ့ ဘဝကပဲ အဓိပ္ပာယ်ရှိပြီး တန်ဖိုးရှိတာပါ။ ဒါကို သဘောပေါက်တဲ့နောက်မှာ၊ သမ္မာတရား လိုက်စားဖို့နဲ့ ဘုရားကို ကျိုးနွံနာခံပြီး ကျေနပ်စေဖို့ ဆုံးဖြတ်ချက်ရခဲ့တယ်။ ဘုရားအတွက် ကိုယ့်ကိုယ်ကိုယ် အသုံးခံဖို့ တက္ကသိုလ်ကို စွန့်လွှတ်ဖို့လည်း လိုလားခဲ့တယ်။ ဘုရားဆီ ဆုတောင်းပြီး၊ ဒီငြီးငွေ့စရာ ခြောက်သွေ့တဲ့ ဘဝနေထိုင်မှုပုံစံကနေ ရုန်းထွက်လွတ်မြောက်ရမယ်၊ သမ္မာတရား လိုက်စားရမယ်၊ ဘုရားနောက်လိုက်ပြီး မှန်တဲ့လမ်းကြောင်းကို လျှောက်ရမယ်လို့ ပြောခဲ့တယ်။

နောက်ပိုင်းမှာ၊ ကျွန်မရဲ့ အကြံပေးပုဂ္ဂိုလ်ကို ဖုန်းဆက်တယ်၊ ကျွန်မ နုတ်ထွက်ဖို့ စီစဉ်နေတယ်လို့ ပြောပြီး၊ ကျွန်မရဲ့ နုတ်ထွက်စာကို လက်မှတ်ထိုး အတည်ပြုပေးဖို့ တောင်းဆိုခဲ့တယ်။ ဒါပေမဲ့ သူက လက်မှတ်ထိုးဖို့ သဘောမတူရုံမက၊ “နင့်မှာ ဘွဲ့ရဖို့ နောက်ထပ် တစ်နှစ်ပဲ ကျန်တော့တယ်၊ အခု နုတ်ထွက်ဖို့က နှမြောစရာ ဖြစ်မှာမဟုတ်လား။ ကောလိပ် ဘွဲ့ရတွေအတွက် လစာတွေက ကောလိပ် ဘွဲ့ရမဟုတ်သူတွေထက် အများကြီး ပိုမြင့်တာကို နင် သေသေချာချာ သိနေတာပဲ။ ကောလိပ်ဘွဲမရှိဘဲနဲ့၊ အလုပ်ရှာတွေ့ဖို့တောင် နင် ဒုက္ခရောက်မှာ။ နင့်ကို လူတွေက အရင်လို ကြည့်တော့မှာ မဟုတ်ဘူး။ နင့်မှာ ပြဿနာတစ်ခုရှိရင်၊ ပညာရေးကို တစ်နှစ် ရွှေ့ဆိုင်းပြီးတော့၊ ကိစ္စတွေ ပြေလည်သွားတာနဲ့ ပြန်လာလို့ရတယ်။ ဒီလိုရွေးချယ်ထာ ပိုမကောင်းဘူးလား” လို့လည်း ပြောတယ်။ အကြံပေးပုဂ္ဂိုလ်ရဲ့ အကြံကို ကြားပြီးတဲ့နောက်မှာ၊ ကျွန်မ နည်းနည်း ဒွိဟဖြစ်သွားတယ်။ သူပြောသလို ကျွန်မ ရွှေ့ဆိုင်းသင့်တယ်ထင်တယ်၊ အဲဒါမှ နောက်ကျရင် ပြန်လာလို့ရမယ်လို့ တွေးမိတယ်။ အဲဒီလိုဆို ကျွန်မ ကျောင်းအပြီးတက်နိုင်မယ်၊ ကိုယ့်အတွက် ဘွဲ့ယူပြီး အလုပ်ကောင်းတစ်ခု ရှာနိုင်မှာဖြစ်သလို၊ နောက်ပိုင်းကျရင် အလေးစားခံရနိုင်တယ်ပေါ့။ ဒါပေမဲ့ ဒါက စာတန်ရဲ့လှည့်စားတဲ့အကွက်လည်း ဖြစ်နိုင်တယ်လို့ ကျွန်မ တွေးမိတယ်။ စာတန်က ကျွန်မကို ဘုရားနောက်လိုက်ပြီး၊ ကိုယ့်တာဝန်ကို မထမ်းစေချင်လို့ စုံစမ်းသွေးဆောင်ဖို့ ကျော်ကြားမှုနဲ့ အကျိုးအမြတ်ကို သုံးတာပဲ။ ဒီလိုပြောတဲ့ ဘုရားနှုတ်ကပတ်တော်တွေ တွေးမိတယ်။ “ဘုရားသခင် အမှုပြုသည့်အခါ၊ လူတစ်ဦးကို စောင့်ရှောက်ပြီး ဤလူအပေါ် ကြည့်ရှုစစ်ဆေးသည့်အခါ၊ ပြီးလျှင် ဤလူကို သူ မျက်နှာသာပေးပြီး လက်ခံသည့်အခါ၊ စာတန်ကလည်း ထိုလူကို လှည့်စားပြီး ထိခိုက်စေဖို့ ကြိုးစားရင်း၊ အနီးကပ် နောက်ယောင်ခံလိုက်နေသည်။ ဘုရားသခင်က ဤလူကို ရရှိဖို့ ဆန္ဒရှိလျှင်၊ စာတန်သည် ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို စုံစမ်းသွေးဆောင်ရန်၊ နှောင့်ယှက်ပြီး ထိခိုက်စေရန် ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် ရယူဖို့ ဆန္ဒရှိသည့်သူများကို လုယူပိုင်ဆိုင်လိုသည်၊ ထိုသူများက ၎င်းအား ကိုးကွယ်ရန်၊ မကောင်းမှုလုပ်ရပ်များ ကျူးလွန်ရာတွင် ၎င်းတို့သည် ၎င်းအား ပူးပေါင်းပြီး ဘုရားသခင်ကို ခုခံရန်အလို့ငှာ ၎င်းက ထိုသူများကို ထိန်းချုပ်ချင်သည်၊ ထိုသူများကို စီမံကွပ်ကဲချင်လေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) ဘုရားနောက်လိုက်ဖို့ ကိုယ့်ပညာရေးကို စွန့်လွှတ်ရင်၊ သမ္မာတရား လိုက်စားပြီး ကိုယ့်တာဝန်လုပ်ဖို့ အချိန်ပိုပြီး ရှိမှာပဲ။ ဒါပေမဲ့ ကျွန်မရဲ့ အကြံပေးပုဂ္ဂိုလ်က ကျွန်မကို စုံစမ်းသွေးဆောင်ဖို့ တချို့ကိစ္စတွေကို ပြောခဲ့ပြီးပြီ။ အပြင်ပန်းမှာတော့၊ သူက ကျွန်မအတွက် ဂရုစိုက်ပေးတဲ့ပုံရပေမဲ့၊ နောက်ခံမှာ စာတန်ရဲ့လှည့်စားတဲ့အကွက်က အလုပ်လုပ်နေခဲ့တာပဲ။ စာတန်က ကျွန်မကို ကျော်ကြားမှု၊ အကျိုးအမြတ်နဲ့ အဆင့်အတန်းကို ဆက်ရှာဖွေပြီး၊ ကျော်ကြားမှုနဲ့ အကျိုးအမြတ် လိုက်စားခြင်းထဲမှာ နွံနစ်လာအောင် ကျွန်မကို စုံစမ်းသွေးဆောင်ချင်ခဲ့တာပဲ။ စာတန်ရဲ့ လှည့်ကွက်ကို ကျွန်မ ယုံလို့မဖြစ်ဘူး။ ဒါကို သဘောပေါက်တဲ့အခါ၊ ကျွန်မက၊ “ရှင်ဆိုလိုတာကို ကျွန်မ နားလည်ပါတယ်။ ဒါပေမဲ့ ဘုရားရဲ့ အလျင်လိုနေတဲ့ ရည်ရွယ်ချက်နဲ့ပတ်သက်လို့ ပိုလို့တောင် ကျွန်မ အခု ရှင်းလင်းသွားပြီ။ ဒီယုံကြည်ခြင်းလမ်းကြောင်းကို ရွေးဖို့ ကျွန်မ အချိန်ယူပြီး ခက်ခက်ခဲခဲ စဉ်းစားခဲ့သလို၊ စိတ်ပိုင်းဖြတ်နှင့်ပြီးသားပါ။ ကျွန်မဘဝကို ယုံကြည်ခြင်း၊ ဘုရားနောက်လိုက်ခြင်း၊ သူ့အတွက် ကိုယ့်ကိုယ်ကိုယ် အသုံးခံခြင်းအတွက် ရည်စူးအပ်နှံမှာဖြစ်ပြီး၊ ပညာရေးကို လုံးဝ ပြန်လိုက်စားတော့မှာ မဟုတ်ဘူး။ ကျွန်မ နုတ်ထွက်ဖို့ ဆုံးဖြတ်ပြီးပြီ၊ ရှင် ကျွန်မကို နားလည်မယ်လို့ မျှော်လင့်ပါတယ်”လို့ပြောပြီး ပြန်ဖြေခဲ့တယ်။ ကျွန်မ စိတ်ပိုင်းဖြတ်ပြီးသားဖြစ်တာကို မြင်တော့၊ အကြံပေးပုဂ္ဂိုလ်က ကျွန်မကို စည်းရုံးဖို့ မကြိုးစားတော့သလို၊ ကျွန်မရဲ့ နုတ်ထွက်စာတွေကို လက်မှတ်ထိုးပေးခဲ့တယ်။ ဒီလိုနဲ့ ကျွန်မ ချက်ချင်း နုတ်ထွက်ခဲ့တယ်။

နုတ်ထွက်ပြီးတဲ့နောက်မှာ၊ ကျွန်မတာဝန်ကို လုပ်ဖို့ အချိန်နဲ့ အားအင် ပိုရှိခဲ့သလို၊ ကျွန်မ အများကြီး ပိုအာရုံစိုက်ပြီး ဘုရားရှေ့မှာ တည်ငြိမ်လာခဲ့တယ်။ ဘုရားနှုတ်ကပတ်တော်တွေကို တွေးဆဖို့၊ ညီအစ်ကို မောင်နှမတွေနဲ့ သမ္မာတရားကို မိတ်သဟာယပြုပြီး ကိုယ့်တာဝန်ကို လုပ်ဖို့ အချိန်လည်း ပိုရခဲ့တယ်။ ဘုရားနဲ့ အရင်ထက် ပိုနီးသွားသလို ခံစားရတယ်။ အခု တစ်နှစ်ခွဲနီးပါး ရှိသွားပြီ။ ကျွန်မတာဝန်ကို ထမ်းဆောင်နေတုန်းမှာ၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေကို ထုတ်ဖော်ပြမိခဲ့ပေမဲ့ ဒီအရာကတစ်ဆင့်၊ တခြားလူတွေနဲ့ ဘယ်လို အတွဲညီညီ အလုပ်လုပ်ရမယ်ဆိုတာ သင်ယူခဲ့တယ်။ ပြဿနာတွေ ကြုံတဲ့အခါမှာလည်း အဲဒီပြဿနာထဲမှာပဲ နစ်မြုပ်မနေဘဲ ဖြေရှင်းဖို့ သမ္မာတရားကို ရှာခဲ့တယ်။ ဒီပြီးခဲ့တဲ့နှစ်အတောအတွင်းမှာ ကျွန်မ အကျိုးအများကြီး ရခဲ့တယ်။ ကိုယ့်တာဝန်ကို စလုပ်ဖို့ နောက်တစ်နှစ်ကို ကျွန်မ စောင့်ခဲ့ရင်၊ သမ္မာတရားရဖို့ အခွင့်အရေးအများကြီးကို လွဲချော်သွားခဲ့မှာပဲ။ အဲဒါက ကျွန်မအတွက် အဓိက ဆုံးရှုံးမှုတစ်ခု ဖြစ်ခဲ့မှာ။ ကမ္ဘာ့ကပ်ဘေးတွေက တိုးပြီး ပြင်းထန်လာနေတယ်ဆိုတာကိုလည်း မြင်ခဲ့ရတယ်။ ယူကရိန်းနဲ့ ရုရှားက စစ်ဖြစ်နေတယ်၊ ကမ္ဘာ့နေရာအနှံ့အပြားမှာ အကြီးစား ပဋိပက္ခတွေ ဖြစ်ပေါ်ပြီးပြီ၊ ကမ္ဘာ့ကပ်ရောဂါက ပြင်းထန်နေခဲ့တယ်။ ငလျင်နဲ့ ရေလွှမ်းမိုးမှုတွေ ဖြစ်တာကလည်း အကြိမ်ရေ ပိုစိပ်လာတယ်။ ဘေးဒုက္ခတွေ ရောက်လာတဲ့အခါ၊ ကျွန်မရဲ့ ဘွဲ့ရထားပြီး၊ ကျော်ကြားမှုနဲ့ အကျိုးအမြတ် ရပြီးရင်တောင်၊ အသက် မရှိရင် အဓိပ္ပာယ်ရှိမှာ မဟုတ်ပုံကို ကျွန်မ တွေးမိတယ်။ သခင်ယေရှုပြောခဲ့တဲ့အတိုင်းပါပဲ။ “ဤစကြာဝဠာကို အကြွင်းမဲ့အစိုးရ၍ ကိုယ်ကို ကိုယ်ဆုံးရှုံးသောသူသည် အဘယ်ကျေးဇူးရှိသနည်။” (ရှင်လုကာခရစ်ဝင် ၉:၂၅) ကျွန်မ ဘုရားကိုယုံကြည်ပြီး သူ့နောက်ကို စိတ်နှလုံး အကြွင်းမဲ့ လိုက်ရမယ်။ အဲဒီနည်းနဲ့ သမ္မာတရားနဲ့ အသက်ကို ကျွန်မ ရနိုင်မှာ။ ဒါက လောကမှာ တန်ဖိုးအရှိဆုံးအရာဖြစ်ပြီး အမြင့်ဆုံးကောင်းချီးပါပဲ။ ဘုရားနောက်လိုက်ပြီး အဖန်ဆင်းခံအနေနဲ့ ကိုယ့်တာဝန် ထမ်းဆောင်ဖို့ ကျောင်းပညာရေးကို စွန့်လွှတ်လိုက်တဲ့ ကျွန်မရဲ့ ဆုံးဖြတ်ချက်က၊ ကျွန်မ လုပ်ခဲ့သမျှမှာ အကောင်းဆုံး ဆုံးဖြတ်ချက်ပဲ။ ဘုရားသခင်ကို သူ့ရဲ့ လမ်းပြမှုအတွက် ကျေးဇူးတင်ပါတယ်။


၂၇။ အလွန်အကျွံ မနာလိုခြင်းရဲ့ အကျိုးဆက်များ

ချင်းမော့၊ တရုတ်ပြည်

၂၀၁၆ ခုနှစ်မှာ ကျွန်မက အသင်းတော်မှာ ဗီဒီယိုတွေ ဖန်တီးနေခဲ့တယ်။ ညီအစ်မ ရှင်းချန်က အတော်ကလေး ဗီဒီယိုတွေ ပိုထုတ်လုပ်တာကို ကျွန်မ သတိပြုမိတယ်၊ ကျွန်မတို့ ဆွေးနွေးတဲ့အခါ သူ့ရဲ့အမြင်တွေကို အများအားဖြင့် လက်ခံကျင့်သုံးကြပြီး ကြီးကြပ်ရေးမှူးကလည်း သူ့အမြင်တွေကို မျှဝေဖို့ ခဏခဏ တောင်းဆိုတယ်။ သူက အချိန်အကြာကြီး လေ့ကျင့်ထားပြီး နည်းစနစ်ပိုင်း ကျွမ်းကျင်တယ်လို့ ကျွန်မ ယူဆခဲ့တယ်၊ ဒါကြောင့် ကျွန်မ တွေးမိတယ်၊ ‘ငါက ဒီနေရာမှာ လူသစ်ဖြစ်တဲ့အတွက် သူ့ဆီကနေ ပိုပြီး သင်ယူသင့်တယ်’ လို့ပေါ့။ ဒါပေမဲ့ နောက်ပိုင်းမှာ ရှင်းချန်က ဒီကိုရောက်တာ နှစ်လပဲ ရှိသေးတယ်ဆိုတာ ကျွန်မ သိလိုက်ရတော့၊ ကျွန်မ စပြီး တွေးလာတယ်၊ “ငါတို့နှစ်ယောက်လုံး ဒီမှာ တာဝန်စပြီးထမ်းဆောင်တာ အချိန်အတူတူလောက်ပဲ။ တခြားသူတွေက ငါ့ကို သူနဲ့ နှိုင်းယှဉ်ကြမလားပဲ။ သူက လူတိုင်းရဲ့ အသိအမှတ်ပြုမှုကို ရနိုင်ရင် ငါက သူ့ထက် မညံ့နိုင်ဘူး၊ မဟုတ်ရင် လူတွေက ငါ့ကို အထင်သေးကြလိမ့်မယ်” လို့ပေါ့။ အဲဒီနောက်မှာတော့ ကျွန်မက ရှင်းချန်လုပ်ထားတဲ့ ဗီဒီယိုတွေကို တမင်တကာ ကြည့်ခဲ့ပေမဲ့ သီးသန့် ထူးထူးခြားခြား ဘာမှ မတွေ့ခဲ့ရတော့ သူ့ရဲ့အရည်အချင်းတွေက သိပ်ထူးခြားတာမဟုတ်ဘူး၊ ငါလည်း အဲဒီအဆင့်ကို ရောက်နိုင်သင့်တယ်လို့ တွေးခဲ့တယ်။ ကျွန်မက ရှင်းချန်ထက် လုပ်နိုင်စွမ်းနည်းနည်းမှ မလျော့ဘူးဆိုတာကို သက်သေပြဖို့၊ ဗီဒီယိုတွေရဲ့ တင်ဆက်မှုပုံစံကို ဆွေးနွေးတဲ့အခါတိုင်း ကျွန်မက သေသေချာချာ တွေးဆခဲ့တယ်၊ သူ့ထက်ပိုပြီး အတွေးအခေါ်ကြွယ်ဝတဲ့ ထိုးထွင်းအမြင်တွေကို ပေးနိုင်ဖို့ ကြိုးစားရင်းပေါ့။ သူ့အမြင်တွေက သင့်တော်တဲ့အချိန်မှာတောင်၊ သူ့အမြင်တွေအပေါ်မှာ ကျွန်မရဲ့ ကိုယ်ပိုင်ထိုးထွင်းအမြင်တွေကို ထပ်ပေါင်းထည့်တုန်းပဲ။ ကျွန်မက သူ့ထက် ကိစ္စတွေကို ပိုပြီး ပြည့်ပြည့်စုံစုံစဉ်းစားတယ်လို့ လူတိုင်း ထင်အောင်လို့ပေါ့။

တစ်ခါက ရှင်းချန်လုပ်ထားတဲ့ ဗီဒီယိုတစ်ခုက တော်တော်ကောင်းတာကို ကျွန်မ တွေ့ခဲ့တယ်။ ကြည့်ရတာ ထူးခြားပြီးအားရဖို့ကောင်းတယ်။ ကျွန်မစိတ်နှလုံးထဲမှာ အလျှော့ပေးလိုက်ရတာတောင်မှ၊ သူ့ဗီဒီယိုကောင်းတယ်လို့ ဝန်ခံရတဲ့အတွေးက လူလယ်ကောင်မှာ ကိုယ့်ပါးကိုယ်ရိုက်သလို ခံစားရပြီး၊ ကျွန်မ အဲဒါကို လုံးဝ မလုပ်နိုင်ခဲ့ဘူး။ ကိုယ့်ကိုယ်ကိုယ် နှစ်သိမ့်ခဲ့တယ်၊ “ငါသာ စိတ်နှလုံးနှစ်ပြီးနည်းနည်းလုပ်လိုက်ရင် သူ့ထက် ဘာမှညံ့မှာမဟုတ်ဘူး” လို့ တွေးပြီးပေါ့။ အဲဒီနောက်မှာတော့ ဗီဒီယိုတွေလုပ်တဲ့နေရာမှာ အထူးတလည် ကျေကျေပွန်ပွန် လုပ်ခဲ့တယ်၊ အသားပေးအချက်တွေကို ထပ်ခါတလဲလဲ စဉ်းစားပြီး၊ အကျိုးသက်ရောက်မှုကောင်းအောင် ဘယ်လိုတည်းဖြတ်မလဲဆိုတာကို ထည့်သွင်းစဉ်းစားခဲ့တယ်။ အတန်အသင့် အပင်ပန်းခံလုပ်ပြီးတဲ့နောက်မှာတော့ ကျွန်မ ဗီဒီယိုတချို့ ထုတ်လုပ်ခဲ့တယ်၊ ရှင်းချန်ကို ဒါတွေစစ်ဆေးခိုင်းတဲ့အခါ သူက ဘာပြဿနာမှ မတွေ့ခဲ့ဘူး၊ ဒါကြောင့် သူ့ရဲ့ကျွမ်းကျင်မှုအဆင့်က ကျွန်မနဲ့ အတူတူလောက်ပဲလို့ ကျွန်မ ယုံကြည်မှုရှိခဲ့တယ်။ ဒါပေမဲ့ နောက်ပိုင်းမှာ ကြီးကြပ်ရေးမှူးက ကျွန်မကို လမ်းပြကူညီပေးဖို့ ရှင်းချန်ကို တောင်းဆိုခဲ့တယ်။ ကျွန်မ ကိုယ့်ဘာသာကိုယ် တွေးမိတယ်၊ “ငါတို့နှစ်ယောက်လုံး အတူတူလောက်ပဲ စခဲ့တာ၊ ဘာလို့ သူက ငါ့ကို လမ်းပြပေးရမှာလဲ။ ကြီးကြပ်ရေးမှူးက ငါ့ကို သူ့လောက်မတော်ဘူးလို့ ထင်နေတာဖြစ်မှာ” လို့ပေါ့။ ကျွန်မစိတ်နှလုံးထဲမှာ လုံးဝ လက်မခံနိုင်ခဲ့ဘူး။ “ငါသာ သူ့ဆီကနေ ကျိုးကျိုနွံနွံ သင်ယူလိုက်ရင် ငါက သူ့ထက်ညံ့တယ်လို့ ဝန်ခံလိုက်သလို ဖြစ်သွားမှာပဲ၊ အနာဂတ်မှာ ငါ ကောင်းကောင်းလုပ်နိုင်ရင်တောင် လူတိုင်းက သူ့ကိုပဲ ဂုဏ်ပြုကြမှာ။ ငါ အဲဒီလို အဖြစ်မခံနိုင်ဘူး” လို့ တွေးမိတယ်။ ဒါကြောင့် ရှင်းချန်နဲ့ ဗီဒီယိုတင်ဆက်မှုပုံစံကို ဆွေးနွေးတဲ့အခါ၊ သူ့ရဲ့အမြင်တွေကို လုံးဝ ဂရုမစိုက်ခဲ့ဘဲ ပေါ့ပေါ့တန်တန်ပဲ ပယ်ချခဲ့တယ်။ ဆန့်ကျင်ဘက်အနေနဲ့ ကျွန်မအမြင်တွေကို မျှဝေတဲ့အခါကျတော့ ရှင်းချန်က အရမ်းဂရုတစိုက် နားထောင်ခဲ့ပြီး၊ သူ ရှင်းရှင်းလင်းလင်းမမြင်နိုင်တဲ့နေရာတွေကို ခဏခဏ တင်ပြတတ်ပြီး ဒါတွေအပေါ် ကျွန်မရဲ့အကြံဉာဏ်ကို တောင်းခံခဲ့တယ်။ ကျွန်မက ဒါကို ငါက သူ့ထက်ပိုသိတယ်ဆိုတဲ့ လက္ခဏာတစ်ခုအဖြစ် မှတ်ယူပြီး သူ့ကို ကျွန်မရဲ့အာရုံစိုက်မှုနဲ့ မထိုက်တန်ဘူးလို့ သဘောထားခဲ့တယ်။ မကြာခင်မှာပဲ ရှင်းချန်က တခြားနေရာတစ်ခုမှာ တာဝန်ထမ်းဆောင်ဖို့ ရာထူးတိုးသွားတော့၊ ကျွန်မ ဝမ်းလည်းသာတယ်၊ မနာလိုလည်းဖြစ်တယ်။ သူ့ရာထူးတိုးတာကို မနာလိုဖြစ်ပေမဲ့၊ တစ်ချိန်တည်းမှာပဲ သူထွက်သွားတာက ကျွန်မအတွက် ပြိုင်ဘက်တစ်ယောက်နည်းသွားတာမို့လို့ တိတ်တဆိတ် ဝမ်းသာနေခဲ့တယ်။

ရှင်းချန်ထွက်သွားပြီးတဲ့နောက်မှာ၊ တစ်ခါက ကျွန်မတို့ ဗီဒီယိုတစ်ခုရဲ့တင်ဆက်မှုပုံစံကို ဆွေးနွေးနေကြတယ်။ တချို့ကိစ္စတွေက ရှင်းရှင်းလင်းလင်းမြင်ဖို့ခက်တော့ ခဏခဏ အဟန့်အတားတွေဖြစ်ပြီး တိုးတက်မှု နှေးကွေးစေခဲ့တယ်။ ကျွန်မ မတွေးဘဲ မနေနိုင်ခဲ့ဘူး၊ “အရင်တုန်းက ကြီးကြပ်ရေးမှူးက ရှင်းချန်ကို ငါ့ကိုကူညီဖို့၊ သူ့အတွေ့အကြုံကို ငါတို့နဲ့ မိတ်သဟာယဖွဲ့ဖို့ တောင်းဆိုခဲ့တုန်းက၊ ငါ ပယ်ချခဲ့တယ်၊ သူသိသမျှအကုန် ငါလည်းနားလည်တယ်၊ သူ အဖွဲ့ထဲမှာ ရှိရှိမရှိရှိ အရေးမကြီးဘူးလို့ထင်ပြီးပေါ့။ အခု ရှင်းချန်ထွက်သွားရုံပဲရှိသေးတယ်၊ ငါတို့ အခက်အခဲတွေနဲ့ ရင်ဆိုင်နေရပြီ။ တကယ်တော့ စည်းမျဉ်းတွေအပေါ် ငါ့ရဲ့နားလည်မှုက အကန့်အသတ်ရှိနေတာပဲ။ ကြီးကြပ်ပြီး ပဲ့ကိုင်ပေးမဲ့သူမရှိရင် ငါ စံနှုန်းပြည့်တဲ့ဗီဒီယိုတစ်ခုကို လုံးဝ မထုတ်လုပ်နိုင်ဘူး” လို့ပေါ့။ အဲဒီအချိန်မှာ ကျွန်မ ဘယ်လောက်တောင် မာနကြီးနေခဲ့သလဲဆိုတာကို ခံစားမိပြီး၊ ရှင်းချန်ရှိနေတာကို ကျွန်မ စပြီး လွမ်းလာတယ်၊ နောက်ထပ်လူတစ်ယောက်၊ နောက်ထပ်အကြံဉာဏ်အစုံတစ်ခုကို ကိုးကားဖို့ရှိရင် ဘယ်လောက်ကောင်းလိုက်မလဲလို့ တွေးမိတယ်။ ကျွန်မ ဘုရားနှုတ်ကပတ်တော်တချို့ကို သတိရလိုက်တယ်။ “သင်တို့သည် ဘုရားသခင်၏အမှုအလို့ငှာ၊ အသင်းတော်၏ အကျိုးအတွက်နှင့် သင်တို့၏ ညီအစ်ကို မောင်နှမများကို ရှေ့သို့ လှုံ့ဆော်ပေးရန်အလို့ငှာ သဟဇာတကျသော ပူးပေါင်းဆောင်ရွက်မှုကို ရယူဖန်တီးရမည်။ သင်တို့သည် ဘုရားသခင်၏ ရည်ရွယ်ချက်များကို အလေးထားမှု ပြသရန်အလို့ငှာ တစ်ဦးက နောက်တစ်ဦးကို ဖြည့်ဆည်းပေး၍ ပိုမိုကောင်းမွန်သော အလုပ်၏အကျိုးရလဒ်သို့ ရောက်ရှိကာ အချင်းချင်း ညှိနှိုင်းလုပ်ဆောင်သင့်သည်။ ဤသည်မှာ မှန်ကန်သော ပူးပေါင်းဆောင်ရွက်ခြင်း ဖြစ်ပြီး ယင်း၌ ပါဝင်သောသူများသာ စစ်မှန်သောဝင်ရောက်မှုကို ရရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဣသရေလအမျိုးသားများ အစေခံခဲ့သကဲ့သို့ အစေခံလော့) ကျွန်မ ရုတ်တရက် သဘောပေါက်သွားတယ်၊ ဘုရားသခင်က ကျွန်မကို ရှင်းချန်နဲ့အတူ အလုပ်လုပ်ဖို့ စီစဉ်ပေးခဲ့တာ ဗီဒီယိုတွေကို ပိုကောင်းအောင်လုပ်ဖို့အတွက် တစ်ယောက်ရဲ့အားသာချက်နဲ့ တစ်ယောက်ရဲ့အားနည်းချက်ကို အပြန်အလှန် ဖြည့်ဆည်းနိုင်အောင်လို့ပါ။ ဒါပေမဲ့ လွန်ခဲ့တဲ့သုံးလေးလအတွင်းမှာ ကျွန်မ လုပ်သင့်လုပ်ထိုက်တာကို အာရုံစိုက်မနေခဲ့ဘဲ၊ သူ့နဲ့ကိုယ့်ကိုယ်ကိုယ် နှိုင်းယှဉ်ပြီး ကိုယ့်အရည်အချင်းတွေကို ကြွားဝါဖို့ပဲ အာရုံစိုက်ခဲ့တယ်၊ သူ့ကို ဖယ်ကျဉ်ပြီး သူနဲ့ ပူးပေါင်းမဆောင်ရွက်ခဲ့ဘူး။ အခု ရှင်းချန်ထွက်သွားတော့ သူ့ဆီကနေ သင်ယူဖို့ ကျွန်မမှာ အခွင့်အရေးမရှိတော့ဘူး။ ဒီအချိန်မှာ အဲဒီတုန်းက ဒီလောက်တောင် ကျိုးကြောင်းမဆီလျော်ခဲ့တဲ့ ကိုယ့်ကိုယ်ကိုယ် မုန်းမိတယ်။

ကျွန်မရဲ့ ရှာဖွေမှုမှာ ဒီဘုရားနှုတ်ကပတ်တော်တွေကို တွေ့ခဲ့တယ်။ “လူအချို့သည် အခြားသူများက မိမိတို့ထက် ပို၍ သာလွန်သည်ကိုလည်းကောင်း၊ မိမိတို့ထက် ပို၍ မြင့်မားသည်ကိုလည်းကောင်း၊ မိမိတို့က လျစ်လျူရှုခြင်း ခံရသော်လည်း အခြားသူများက အသိအမှတ်ပြုခြင်း ခံရမည်ကိုလည်းကောင်း အစဉ် စိုးရွံ့ကြသဖြင့် ၎င်းတို့သည် အခြားလူများအား တိုက်ခိုက်ပြီး ဖယ်ကြဉ်ကြလေသည်။ ဤသည်မှာ ပါရမီရှိသူများအား မနာလိုဖြစ်ခြင်း မဟုတ်လော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုမုန်းထားစိတ်ပါတကား။ အခြားသူများအတွက် မတွေးဘဲ၊ သို့မဟုတ် ဘုရားအိမ်တော်၏ အကျိုးစီးပွားများကို ထည့်မတွက်ဘဲ ကိုယ်ကျိုးအတွက်ကိုသာ စဉ်းစားသည့်သူများ၊ မိမိ၏ကိုယ်ပိုင် တစ်ကိုယ်ကောင်းဆန်သော စိတ်ဆန္ဒများကိုသာ ဖြည့်ဆည်းသည့်သူများတွင် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် နှစ်သက်ခြင်း မရှိပါ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “အန္တိခရစ်များ၏ အသိသာအထင်ရှားဆုံး စိတ်သဘောထားမှာ အဘယ်နည်း။ ဆိုလိုသည်မှာ ၎င်းတို့နှင့် သင်ထိတွေ့ဆက်ဆံသောအခါ ၎င်းတို့၏ စကားတစ်ခွန်း၊ နှစ်ခွန်းကို ကြားရုံမျှဖြင့် သင် ရှင်းရှင်းလင်းလင်း သိမြင်နိုင်သည့် စိတ်သဘောထားမှာ အဘယ်နည်း။ မာနထောင်လွှားခြင်း ဖြစ်သည်။...၎င်းတို့သည် မောက်မာပြီး ၎င်းတို့ကိုမီသည့်သူ မည်သူမျှမရှိဟု ယုံကြည်သောကြောင့်၊ ဤအကြောင်းပြချက်ကြောင့် ၎င်းတို့သည် မိမိတို့ လုပ်ဆောင်သမျှတိုင်းတွင် မည်သူနှင့်မျှ ပူးပေါင်းလုပ်ဆောင်ရန်၊ သို့မဟုတ် ဆွေးနွေးရန် ဆန္ဒမရှိဟု ဆိုလျှင် တရားနည်းလမ်းကျပေသည်။ ၎င်းတို့သည် တရားဒေသနာများကို နားထောင်ကောင်း နားထောင်နိုင်သည်။ ဘုရားနှုတ်ကပတ်တော်များကို ဖတ်နိုင်သည်။ ဘုရားနှုတ်ကပတ်တော်များ၏ ဖော်ထုတ်မှုကို မြင်တွေ့နိုင်သည်၊ သို့မဟုတ် တစ်ခါတစ်ရံတွင် ပြုပြင်ခြင်းခံရနိုင်သည်။ သို့သော် မည်သို့ပင်ဖြစ်စေ ၎င်းတို့သည် မာနထောင်လွှားပြီး မိမိကိုယ်ကို မှန်သည်ဟု ယူမှတ်ခြင်းကို ဝန်ခံဖို့ မဆိုထားနှင့်၊ ဖောက်ပြန်ပျက်စီးမှုကို ထုတ်ဖော်ပြီး ပြစ်မှားပြီးဖြစ်သည်ကိုပင် ဝန်ခံမည်မဟုတ်ပေ။ ၎င်းတို့သည် သာမန်လူသာဖြစ်သည်၊ သာမန်အစွမ်းအစသာ ရှိသည်ကို နားမလည်နိုင်ပေ။ ထိုသို့သောအရာများကို ၎င်းတို့ နားမလည်နိုင်။ ၎င်းတို့ကို သင်မည်သို့ ပြုပြင်ပါစေ ၎င်းတို့က အစွမ်းအစကောင်းသည်၊ သာမန်လူတို့ထက် ပိုမြင့်သည်ဟု ထင်ဆဲဖြစ်လိမ့်မည်။ ဤသည်မှာ မျှော်လင့်ချက် မရှိတော့သည် မဟုတ်လော။ (ဟုတ်ပါသည်။) မျှော်လင့်ချက်မရှိတော့ပေ။ ယင်းမှာ အန္တိခရစ်တစ်ဦးဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၁)) ဘုရားနှုတ်ကပတ်တော်တွေရဲ့ ဖော်ထုတ်မှုကနေတစ်ဆင့်၊ ကျွန်မရဲ့အပြုအမူဟာ ဘုရားသခင်ဖော်ထုတ်ခဲ့တဲ့ အရည်အချင်းရှိသူကို မနာလိုခြင်းနဲ့ ကျိုးကြောင်းဆီလျော်မှုမရှိတဲ့ မာနထောင်လွှားမှုအတိအကျဖြစ်နေခဲ့တယ်ဆိုတာကို ကျွန်မ နားလည်ခဲ့ရတယ်။ ကျွန်မ စရောက်လာခါစတုန်းကနဲ့ ဗီဒီယိုတွေစလုပ်ခါစကို ဆင်ခြင်သုံးသပ်ကြည့်တော့၊ ရှင်းချန်ကလည်း စဝင်ကာစဖြစ်ပေမဲ့ လူတိုင်းရဲ့အသိအမှတ်ပြုမှုကို ရနိုင်တာကို ကျွန်မ တွေ့ခဲ့ရတဲ့အခါ၊ ကျွန်မ ကိုယ့်ကိုယ်ကိုယ် သူနဲ့ နှိုင်းယှဉ်ခဲ့ပြီး၊ သူလုပ်နိုင်ရင် ကျွန်မလည်းလုပ်နိုင်တယ်လို့ တွေးခဲ့တယ်။ ဗီဒီယိုတွေလုပ်တာပဲဖြစ်ဖြစ်၊ အမြင်တွေမျှဝေတာပဲဖြစ်ဖြစ်၊ ကျွန်မရဲ့ပါးနပ်မှုကို ကြွားဝါဖို့ ကျွန်မ ဦးနှောက်ခြောက်အောင် စဉ်းစားခဲ့တယ်။ ရှင်းချန်ရဲ့အားသာချက်တွေကိုလည်း ကျွန်မ ဝန်ခံဖို့ ဆန္ဒမရှိခဲ့ဘူး။ သူ့ရဲ့ဗီဒီယိုလုပ်တဲ့ကျွမ်းကျင်မှုအဆင့်က ကျွန်မထက် ရှင်းရှင်းလင်းလင်း သာလွန်နေပြီး၊ ကျွန်မစိတ်ထဲမှာ ဒါကို ဝန်ခံပြီးသားဖြစ်ပေမဲ့၊ နှုတ်နဲ့တော့ ဝန်ခံဖို့ ငြင်းဆန်ခဲ့တယ်။ ကြီးကြပ်ရေးမှူးက ကျွန်မကို ပိုပြီးကူညီလမ်းပြဖို့ ရှင်းချန်ကို တောင်းဆိုခဲ့တာဟာ ကျွန်မက စည်းမျဉ်းတွေကို အမြန်နားလည်ပြီး ကိုယ့်ရဲ့ကျွမ်းကျင်မှုအဆင့်ကို တိုးတက်စေဖို့ဖြစ်ပေမဲ့၊ ကျွန်မက အဲဒါကို ကျွန်မအပေါ် အထင်သေးတဲ့လက္ခဏာတစ်ခုအဖြစ် မှတ်ယူခဲ့ပြီး၊ ရှင်းချန်ကို ထပ်ခါတလဲလဲ ပေါ့ပေါ့တန်တန် သဘောထားနဲ့ ဆက်ဆံခဲ့တယ်။ ကျွန်မရဲ့မနာလိုစိတ်ကြောင့်၊ ကျွန်မက တိုးတက်လိုတဲ့ ဆန္ဒမရှိဘဲ ကိုယ့်နည်းကိုယ့်ဟန်နဲ့ပဲ စွဲမြဲနေခဲ့ပြီး၊ သူနဲ့ပူးပေါင်းဆောင်ရွက်ရာကနေ ဘာတစ်ခုမှ မသင်ယူခဲ့ဘူး။ ဒါ့အပြင်၊ ကျွန်မက ဗီဒီယိုလုပ်တာကို လေ့ကျင့်ခါစပဲရှိသေးလို့ ကျွမ်းကျင်မှုပိုင်းမှာ ချို့ယွင်းချက်တွေအများကြီးရှိခဲ့ပေမဲ့၊ ကျွန်မက အရာရာကို သိနေသလိုမျိုး ခံစားနေခဲ့ပြီး၊ မျက်စိစုံမှိတ်ပြီး ခေါင်းမာမာနဲ့ မာနကြီးနေခဲ့တုန်းပဲ။ ရှင်းချန်က ဗီဒီယိုလုပ်တာမှာ ကျွန်မထက်ပိုတော်ပြီး၊ သူကပင် ကျွန်မဆီကနေ နှိမ့်ချစွာ လမ်းပြမှုတောင်းခံပြီး ကိစ္စတွေကို ဆွေးနွေးနိုင်ခဲ့ပေမဲ့၊ ကျွန်မက သူ့ရဲ့အားသာချက်တွေကို လျစ်လျူရှုခဲ့ပြီး ရှက်စရာကောင်းလောက်အောင် ကျွန်မက သူ့ထက်ပိုတော်တယ်လို့တောင် ယုံကြည်ခဲ့တယ်။ ကျွန်မမှာသာ ကိုယ့်ရဲ့မလုံလောက်မှုတွေကို ဝန်ခံနိုင်ဖို့၊ ကိုယ့်မာနကို ဘေးဖယ်ထားပြီး ရှင်းချန်ဆီကနေ သင်ယူဖို့ ဆင်ခြင်တုံတရား နည်းနည်းလေးရှိခဲ့ရင်တောင်၊ ကျွန်မဟာ အခုလိုမျိုး ခိုကိုးရာမဲ့ပြီး သနားစရာကောင်းနေမှာမဟုတ်ဘူး။ ဒါကို သဘောပေါက်တော့ ကျွန်မ ဘုရားသခင်ကို ဆုတောင်းခဲ့တယ်၊ “ဘုရားသခင်၊ ကျွန်မ လုပ်သင့်လုပ်ထိုက်တာကို အာရုံစိုက်မနေခဲ့ဘဲ ကိုယ်တော်ရဲ့ အပင်ပန်းခံထားတဲ့ရည်ရွယ်ချက်ကို စိတ်ပျက်စေမိခဲ့ပါတယ်။ အခုအချိန်အထိတောင် ကျွန်မ ကျွမ်းကျင်မှုတွေကို မပိုင်နိုင်သေးဘဲ၊ အဲဒါက ကျွန်မတာဝန်ကို နှောင့်နှေးစေခဲ့ပါတယ်။ ကျွန်မ နောင်တရဖို့ ဆန္ဒရှိပါတယ်” လို့ပေါ့။

နှစ်နှစ်ကြာပြီးတဲ့နောက်မှာ၊ ဝမ်လုလို့ခေါ်တဲ့ ကြီးကြပ်ရေးမှူးအသစ်တစ်ယောက် ခန့်အပ်ခံခဲ့ရတယ်။ အရင်က ကျွန်မက ဝမ်လုရဲ့အလုပ်ကို တာဝန်ယူခဲ့ဖူးပေမဲ့၊ အခု သူက ကျွန်မအလုပ်ကို နောက်ဆက်တွဲလိုက်ပြီး ကြီးကြပ်ပေးရတဲ့ ကြီးကြပ်ရေးမှူးဖြစ်လာတော့၊ ကျွန်မ တော်တော်လေး မသက်မသာ ခံစားခဲ့ရတယ်။ “ငါက သူ့ထက် တာဝန်ထမ်းဆောင်နေတာ ပိုကြာပေမဲ့၊ သူက ရောက်ရောက်ချင်း ကြီးကြပ်ရေးမှူးဖြစ်လာတယ်။ ညီအစ်ကိုမောင်နှမတွေက ငါ့ကို လေ့ကျင့်ချိန်ပိုကြာပေမဲ့ လူသစ်တစ်ယောက်လောက်တောင် မတော်ဘူးလို့ ထင်ကြမှာလား”လို့ ကျွန်မတွေးမိတယ်။ ကျွန်မ ကြီးကြပ်ရေးမှူးဖြစ်ဖို့ ဘယ်တော့မှမရည်ရွယ်ခဲ့ပေမဲ့၊ အထင်သေးခံလည်း မခံချင်ခဲ့ဘူး။ ဒါကြောင့် ကျွန်မက ညီအစ်မတစ်ယောက်ကို ဝမ်လုအပေါ် သူ့အမြင်ကို စမ်းသပ်ပြီး မေးကြည့်တော့၊ ဝမ်လုက စည်းမျဉ်းတွေကို တော်တော်လေး ကောင်းကောင်းနားလည်ပြီး သူလုပ်တဲ့ဗီဒီယိုတွေရဲ့ရလဒ်တွေကလည်း တော်တော်လေးကောင်းတယ်လို့ ညီအစ်မက ပြောခဲ့တယ်။ ဒါကိုကြားတော့ ကျွန်မ လက်မခံနိုင်ဖြစ်ပြီး သူ တကယ်ပဲ အဲဒီလောက်ကောင်းတယ်ဆိုတာကို မယုံနိုင်ခဲ့ဘူး။ အဲဒီနောက်မှာတော့ ကျွန်မရဲ့စိတ်ထဲက မညီမျှမှုကို ပြန်လည်ပြင်ဆင်ဖို့ ဝမ်လုဆီမှာ အသေးအဖွဲပြဿနာတွေကိုတောင် အဆက်မပြတ် ရှာဖွေနေခဲ့တယ်။ တစ်ညနေမှာ၊ ဝမ်လုက ကျွန်မတို့အလုပ်ထဲက ကိစ္စတွေကို အကျဉ်းချုပ်ဖို့ ရောက်လာတော့၊ သူ့ရဲ့အဆင့်က အတိအကျ ဘယ်လောက်ရှိလဲဆိုတာကို ကျွန်မ သိချင်လို့၊ သူ မိတ်သဟာယဖွဲ့တာကို စောင့်နေခဲ့တယ်။ ဒါပေမဲ့ သူက အချိန်အကြာကြီး တိတ်ဆိတ်နေခဲ့တယ်။ ကျွန်မ တွေးမိတယ်၊ “ကြီးကြပ်ရေးမှူးတစ်ယောက်အနေနဲ့ ဘာလို့ အစပျိုးမပေးတာလဲ။ နင်က နာမည်ခံ ကြီးကြပ်ရေးမှူးသက်သက်ပဲ ဖြစ်ပုံရတယ်။ ဒီအလုပ်နည်းနည်းလေးတောင်မှ နင် မစီစဉ်နိုင်ဘူး” လို့ပေါ့။ အဲဒီနောက်မှာတော့ ကျွန်မက ညီအစ်မတွေကို ဝမ်လုက သူ့တာဝန်တွေမှာ တက်ကြွမှုမရှိဘူး၊ ထိရောက်မှုမရှိဘူးလို့ တမင်တကာ ပြောခဲ့တော့၊ သူတို့က ကျွန်မအမြင်ကို သဘောတူခဲ့ကြတယ်။ သူ့ကံဆိုးမှုမှာ ကျွန်မ နည်းနည်း ပျော်ရွှင်မိတယ်၊ တွေးမိတယ်၊ “သူ အခု အလေးစားခံနေရပေမဲ့၊ သူ့ရဲ့အလုပ်လုပ်နိုင်စွမ်းက ဘယ်လိုနည်းနဲ့မှ အထင်ကြီးစရာမကောင်းဘူး။ သူ ကြီးကြပ်ရေးမှူးအခန်းကဏ္ဍကို အကြာကြီး ကိုင်တွယ်နိုင်မှာမဟုတ်လောက်ဘူး။ အဲဒီအချိန်ကျရင် ညီအစ်ကိုမောင်နှမတွေက ငါ့မှာ ကြီးကြပ်ရေးမှူးဖြစ်ဖို့ အရည်အသွေးမရှိပေမဲ့၊ အနည်းဆုံးတော့ ငါ့တာဝန်မှာ ငါက အားကိုးထိုက်ပြီး ယုံကြည်ရတယ်၊ သူ့ထက်မညံ့ဘူးလို့ ထင်ကြမှာပဲ” လို့ပေါ့။ နောက်ထပ်စုဝေးပွဲတစ်ခုမှာ၊ ဝမ်လုက ကျွန်မရဲ့အခြေအနေအကြောင်း မေးတော့၊ ကျွန်မက အရမ်းကို ပေါ့ပေါ့တန်တန်အဖြေတစ်ခု ပေးခဲ့တယ်၊ အဲဒါက သူ ကျွန်မရဲ့တကယ့်အခြေအနေကို နားလည်ဖို့ ခက်ခဲစေပြီး၊ တမင်တကာပဲ သူ့ကို အကျပ်အတည်းဖြစ်အောင် လုပ်ခဲ့တယ်။ ပုံမှန်စုဝေးပွဲတွေမှာ၊ ကျွန်မမှာ ထိုးထွင်းအမြင်တွေရှိရင်တောင် ချက်ချင်း မိတ်သဟာယမဖွဲ့ဘဲ၊ တခြားသူတွေလည်း အသံမထွက်ဖို့ကိုတောင် စိတ်ထက်ထက်သန်သန်နဲ့ မျှော်လင့်ခဲ့တယ်၊ ဝမ်လုက အခြေအနေကို ဘယ်လိုကိုင်တွယ်မလဲဆိုတာကို ကြည့်ဖို့ပေါ့။ ဒါပေမဲ့ လူတိုင်းက ပွင့်ပွင့်လင်းလင်းစကားပြောပြီး မိတ်သဟာယဖွဲ့ဖို့ လက်ဦးမှုယူခဲ့ကြပြီး၊ ဝမ်လုမေးတဲ့ဘယ်မေးခွန်းကိုမဆို တက်တက်ကြွကြွ တုံ့ပြန်ခဲ့ကြတယ်။ လူတိုင်းက လွတ်လပ်ပြီး စိတ်အေးလက်အေးရှိနေချိန်မှာ ကျွန်မကတော့ နေရာမကျသလို ခံစားနေရတာကို တွေ့တော့၊ ကျွန်မ ကိုယ့်ကိုယ်ကိုယ် မေးခဲ့တယ်၊ “ဘာလို့ တခြားလူတိုင်းက ဝမ်လုကို မှန်မှန်ကန်ကန် ဆက်ဆံနိုင်ကြပြီး၊ ငါကတော့ ဘာလို့ သူ့ကို ဆန့်ကျင်ဖို့ အမြဲကြိုးစားနေရတာလဲ” လို့ပေါ့။ ဆင်ခြင်သုံးသပ်ကြည့်တော့၊ ကျွန်မရဲ့မနာလိုစိတ်က နောက်တစ်ခါ ဖြစ်နေပြန်ပြီဆိုတာကို ကျွန်မ နားလည်ခဲ့ရတယ်။

တစ်နေ့မှာတော့ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “၎င်းတို့ထက် သာလွန်သော လူတစ်ဦးကို ၎င်းတို့တွေ့မြင်သည့်အခါ လူတို့၏ စိတ်နှလုံးထဲရှိ မိမိတို့၏ နေရာကို ကာကွယ်ရန်အလို့ငှာ ထိုသူအကြောင်း အခြေအမြစ်မရှိသော ကောလာဟလများ လုပ်ကြံဖန်တီးလျက် သို့မဟုတ် ထိုသူကို အပုပ်ချပြီး ထိုသူ၏ ဂုဏ်သတင်းကို လျော့ပါးစေရန် စက်ဆုပ်ဖွယ်ကောင်းသော နည်းလမ်းများကို အသုံးချလျက် ထိုသူကို မိမိတို့၏ ခြေဖဝါးအောက်တွင်ပင် နင်းချေလျက် ထိုသူကို ပြိုလဲစေရန် ကြိုးစားကြ၏။ ဤသည်မှာ မည်သို့သော စိတ်သဘောထားအမျိုးအစားဖြစ်သနည်း။ ဤသည်မှာ မာနထောင်လွှားခြင်းနှင့် စိတ်ကြီးဝင်ခြင်း သက်သက်မဟုတ်ပေ။ စာတန်၏ စိတ်သဘောထားဖြစ်သည်။ ဤသည်မှာ မလိုမုန်းထားသော စိတ်သဘောထားဖြစ်သည်။ ဤလူက သူ့ထက်ပိုသာလွန်ပြီး ပို၍ စွမ်းဆောင်နိုင်သောသူတို့ကို တိုက်ခိုက်ပြီး ဖယ်ကြဉ်နိုင်ခြင်းသည် မသိမသာ ဒုက္ခပေးတတ်ပြီး ကောက်ကျစ်ဆိုးယုတ်သည်။ လူတို့ကို ပြိုလဲအောင်ပြုလုပ်ရန် ၎င်းတို့သည် မည်သည့်အရာကိုမဆို လုပ်ဆောင်မည်ဖြစ်သည်မှာ ၎င်းတို့ထဲတွင် နတ်ဆိုးဆန်သောသဘာဝ မသေးလှကြောင်းကို ပြသည်။ စာတန်၏ စိတ်သဘောထားဖြင့် အသက်ရှင်လျက် ၎င်းတို့သည် လူတို့ကို သေးသိမ်စေရန်၊ ချောက်ချရန်၊ လူတို့ကို ညှဉ်းပန်းရန် လုပ်ဆောင်တတ်ကြသည်။ ဤသည်မှာ မကောင်းမှုလုပ်ဆောင်ခြင်း မဟုတ်လော။ ဤသို့အသက်ရှင်လျက်ဖြင့် ၎င်းတို့ အဆင်ပြေသည်၊ လူကောင်းဖြစ်သည်ဟု ထင်ကြဆဲဖြစ်သည်။ သို့တိုင်အောင် ၎င်းတို့ထက် ပိုတော်သောသူကို မြင်သောအခါ ၎င်းတို့သည် ထိုသူတို့ကို ညှဉ်းပန်းရန်၊ ထိုသူတို့ကို အားလုံး နင်းချေပစ်ရန် လုပ်ဆောင်တတ်ကြသည်။ ဤတွင် ပြဿနာက အဘယ်နည်း။ ထိုသို့ ဒုစရိုက်အမှုများကို ကျူးလွန်နိုင်စွမ်း ရှိသည့်လူများသည် စိုးရိမ်ကြောင့်ကြမှုမဲ့သကဲ့သို့ ဇွတ်တရွတ်နိုင်သည် မဟုတ်လော။ ထိုသို့သော လူများသည် မိမိတို့၏ ကိုယ်ကျိုးစီးပွားများကိုသာ တွေးတောသည်၊ မိမိတို့၏ ကိုယ်ပိုင်ခံစားချက်များကို ဆင်ခြင်စဉ်းစားပြီး ၎င်းတို့သည် မိမိတို့၏ ကိုယ်ပိုင်လိုအင်များ၊ ရည်မှန်းချက်များနှင့် ပန်းတိုင်များကို စွမ်း‌ဆောင်ရရှိဖို့ကိုသာ အလိုရှိကြသည်။ အသင်းတော်၏အလုပ်အပေါ် ၎င်းတို့က မည်မျှ ထိခိုက်နစ်နာစေသည်ကို ဂရုမစိုက်ပေ။ ၎င်းတို့သည် လူတို့စိတ်ထဲရှိ ၎င်းတို့၏ အဆင့်အတန်းနှင့် ၎င်းတို့၏ ကိုယ်ပိုင် ဂုဏ်သတင်းကို ကာကွယ်ရန် ဘုရားအိမ်တော်၏ အကျိုးစီးပွားများကို စွန့်လွှတ်ဖို့ ပို၍ နှစ်သက်ကြသည်။ ဤသို့သောလူတို့သည် မာနထောင်လွှားခြင်း၊ မိမိကိုယ်ကို အမှန်ဟုထင်မြင်ခြင်း၊ တစ်ကိုယ်ကောင်းဆန်ပြီး ယုတ်မာခြင်းမရှိသလော။ ဤသို့သောသူတို့သည် မာနထောင်လွှားပြီး မိမိကိုယ်ကို အမှန်ဟု ထင်မြင်ရုံသာမက အလွန့်အလွန် တစ်ကိုယ်ကောင်းဆန်ပြီး ယုတ်မာသည်။ ၎င်းတို့သည် ဘုရားသခင်၏ ရည်ရွယ်ချက်များကို လုံးဝ အလေးမထားပေ။ ဤသို့သောသူတို့သည် ဘုရားသခင်ကို ကြောက်ရွံ့သော စိတ်နှလုံး ရှိသလော။ ၎င်းတို့သည် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိပေ။ ဤအတွက်ကြောင့် ၎င်းတို့က အသိစိတ်၏ အပြစ်တင်ခြင်း လုံးဝမရှိဘဲ၊ စိုးရိမ်ပူပန်ခြင်း လုံးဝမရှိဘဲ၊ ကြောက်ရွံ့ခြင်း လုံးဝမရှိဘဲ၊ သို့မဟုတ် စိတ်ပူခြင်းလုံးဝ မရှိဘဲ၊ အကျိုးဆက်များကို ထည့်သွင်းစဉ်းစားခြင်း မရှိဘဲ လက်လွတ်စပယ် လုပ်ဆောင်ကာ အလိုရှိသလို ဆောင်ရွက်ကြခြင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော အပြုအမူ၏ သဘာဝမှာ အဘယ်နည်း။ သက်သက်သာသာ ပြောရမည်ဆိုလျှင် ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ဂုဏ်သတင်းနှင့် အဆင့်အတန်းအတွက် အလွန် အားကောင်းသည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားကြပြီး မသိမသာ ဒုက္ခပေးတတ်ကြသည်။ သာ၍ ပြင်းထန်စွာ ပြောရလျှင် ပြဿနာ၏ အနှစ်သာရမှာ ထိုသို့သော လူများတွင် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိကြခြင်းဖြစ်သည်။ ဘုရားသခင်ကို သူတို့ မကြောက်ပေ၊ မိမိတို့ကိုယ်ကို အကြီးမြတ်ဆုံးအဖြစ် ယုံကြည်ကြပြီး မိမိတို့၏ ရှိသမျှအရာအားလုံးကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင် ဘုရားသခင်သည် ဖော်ပြဖို့ မထိုက်တန်ဘဲ အရေးမပါဖြစ်ကာ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်စက်မျှ မရှိချေ။ မိမိတို့၏ နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို ကြောက်ရွံ့သော စိတ်နှလုံး မရှိသူများက သမ္မာတရားကို လက်တွေ့လုပ်ဆောင်နိုင်ကြသလော။ လုံးဝ မလုပ်ဆောင်နိုင်ပေ။ ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားထုတ်မှုများစွာကို အသုံးပြုကြကာ ခွန်အားပြည့်ဝစွာ သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးတော်ခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များအားလုံး၏ စေ့ဆော်မှု၊ စည်းမျဉ်းနှင့် ရည်ရွယ်ချက်တို့မှာ ၎င်းတို့၏ ကိုယ်ပိုင်အဆင့်အတန်းနှင့် ဂုဏ်သိက္ခာအတွက်၊ ၎င်းတို့၏ အကျိုးစီးပွားအားလုံးကို ကာကွယ်ရန်အတွက် ဖြစ်သည်။ ဤသို့သောလူမျိုးကို ဆိုးဝါးသည်ဟု သင်တို့ ဆိုမည်လော၊ မဆိုမည်လော။ မည်သည့် လူစားမျိုးသည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သည့်တိုင် ဘုရားသခင်ကို ကြောက်ရွံ့သော စိတ်နှလုံး မရှိရသနည်း။ ၎င်းတို့သည် မာနထောင်လွှားသူများ မဟုတ်သလော။ ၎င်းတို့သည် စာတန်များ မဟုတ်သလော။ မည်ကဲ့သို့သော အရာများသည် ဘုရားသခင်ကို ကြောက်ရွံ့သော စိတ်နှလုံး မရှိဆုံး ဖြစ်သနည်း။ သားရဲတိရစ္ဆာန်များမှလွဲ၍ ဆိုးယုတ်သူများနှင့် အန္တိခရစ်များ၊ နတ်ဆိုးများနှင့် စာတန်၏ အမျိုးများ ဖြစ်ပေသည်။ ၎င်းတို့သည် သမ္မာတရားကို လုံးဝ လက်မခံကြပေ။ ၎င်းတို့သည် ဘုရားသခင်ကို ကြောက်ရွံ့သော စိတ်နှလုံး လုံးလုံးလျားလျား ကင်းမဲ့ကြပေသည်။ ၎င်းတို့သည် မည်သည့်မကောင်းမှုကိုမဆို လုပ်ဆောင်နိုင်စွမ်းရှိသည်။ ၎င်းတို့သည် ဘုရားသခင်နှင့် ဘုရားသခင်ရွေးချယ်ထားသောလူများ၏ ရန်သူများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်တွေကို ဖတ်ရင်း၊ အဲဒီစကားတွေက ကျွန်မရဲ့စိတ်နှလုံးကို နက်နက်ရှိုင်းရှိုင်း စူးနစ်စေခဲ့တယ်။ “ဆိုးယုတ်သူ”၊ “အန္တိခရစ်များ”၊ “နတ်ဆိုးများ” နဲ့ “စာတန်” ဆိုတဲ့ အသုံးအနှုန်းတွေက ကျွန်မကို အလွန်အမင်း ရှက်ရွံ့မိစေခဲ့တယ်။ ကျွန်မက ကြီးကြပ်ရေးမှူးတစ်ယောက် မဖြစ်နိုင်တာ ရှင်းနေပေမဲ့၊ ကျွန်မကို တခြားသူတွေ အကောင်းပြောတာ လိုချင်ခဲ့တယ်။ ဝမ်လုလို လူသစ်တစ်ယောက်က တခြားသူတွေကို ကျော်တက်သွားတာကိုမြင်တော့၊ လူတွေက ကျွန်မ လေ့ကျင့်ချိန်ပိုကြာပေမဲ့ လူသစ်တစ်ယောက်ထက်တောင် ညံ့သေးတယ်လို့ ပြောကြမှာကို ကျွန်မ ကြောက်ခဲ့တယ်၊ အဲဒါက ကျွန်မကို မလုံလောက်သူတစ်ယောက်လို ထင်ရစေခဲ့တယ်။ မနာလိုစိတ်နဲ့ မကျေနပ်မှုကြောင့်၊ ကျွန်မက သူ့ဆီမှာ အမှားရှာဖို့ပဲ အာရုံစိုက်ခဲ့တယ်။ ဝမ်လု အလုပ်စဝင်ခါစနဲ့ အလုပ်နဲ့ အကျွမ်းတဝင်မရှိသေးချိန်မှာ၊ ကျွန်မက သူ တက်ကြွမှုမရှိဘူး၊ ထိရောက်မှုမရှိဘူးလို့ ဝေဖန်ဖို့ သူ့အမှားကို ရှာဖွေဖို့ ကြိုးစားခဲ့တယ်၊ သူ့ကို နှိမ့်ချပြီး သူ့ရဲ့ကြိုးစားမှုတွေကို လျော့ပါးစေဖို့ပေါ့။ စုဝေးပွဲတွေမှာ ကျွန်မက တက်တက်ကြွကြွ မိတ်သဟာယမဖွဲ့ခဲ့သလို၊ တခြားညီအစ်ကိုမောင်နှမတွေကိုလည်း မျှဝေခွင့်မပေးချင်ခဲ့ဘူး၊ တမင်တကာပဲ သူ့ကို အရှက်ရစေဖို့ ရည်ရွယ်ခဲ့တယ်။ ကျွန်မ တကယ်ကို စက်ဆုပ်စရာကောင်းပြီး မလိုမုန်းထားစိတ်ရှိတယ်၊ ဘုရားသခင်ကို လုံးဝ မကြောက်ရွံ့ခဲ့ဘူး။ အပြင်ပန်းမှာတော့ ကျွန်မက သူ့ကို မနာလိုဖြစ်ပြီး သူ့ကို လျော့ပါးအောင်လုပ်ခဲ့ပေမဲ့၊ တကယ်တမ်းမှာတော့ ကျွန်မက အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်နေခဲ့တာ၊ ဘုရားသခင်ရဲ့ စိတ်သဘောထားကို ပုန်ကန်ပြစ်မှားနေခဲ့တာပဲ။ ဒါက မကောင်းမှုပြုခြင်းပဲ။ ကျွန်မကိုယ်တိုင် ကြီးကြပ်ရေးမှူးတစ်ယောက်ရဲ့ အခန်းကဏ္ဍကို မဖြည့်ဆည်းနိုင်ခဲ့ဘဲ၊ တခြားသူတွေလည်း ကျရှုံးစေဖို့ မျှော်လင့်ပြီး သူတို့တွေ အခက်အခဲဖြစ်အောင် သူတို့အမှားတွေကို လက်မလွှတ်တမ်းအသုံးချခဲ့တယ်။ ကျွန်မက စာတန်ရဲ့ အစေခံတစ်ယောက်လို ပြုမူနေခဲ့တာ။ ကျွန်မသာ မနာလိုမှုနဲ့ ပြိုင်ဆိုင်မှုထဲမှာ ဆက်ပြီး အသက်ရှင်နေဦးမယ်ဆိုရင်၊ မကောင်းတဲ့လုပ်ရပ်တွေအများကြီးလုပ်လို့ ဘုရားသခင်ရဲ့အပြစ်ဒဏ်ပေးခြင်းကို အနှေးနဲ့အမြန် ကျွန်မ ရင်ဆိုင်ရမှာပဲ။

ကျွန်မရဲ့ ဆင်ခြင်သုံးသပ်မှုမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူ့အဖွဲ့အစည်းတွင်ဖြစ်စေ၊ အရာရှိအသိုင်းအဝိုင်းတွင်ဖြစ်စေ စာတန်၏ စခန်းတွင် လွှမ်းမိုးနေသော အငွေ့အသက်မှာ အဘယ်နည်း။ မည်သည့်အလေ့အထများက လူကြိုက်များသနည်း။ သင်တို့သည် ဤအရာများအား နားလည်ခြင်း အနည်းငယ်ရှိရော့မည်။ ၎င်းတို့၏ လုပ်ရပ်များအတွက် စည်းမျဉ်းများနှင့် လမ်းညွှန်ချက်များမှာ အဘယ်နည်း။ အယောက်တိုင်းက ထင်ရာစိုင်းကြပြီး အယောက်တိုင်းက မိမိလုပ်ချင်ရာ လုပ်ကြသည်။ သူတို့သည် မိမိကိုယ်ကျိုးအတွက် ပြုမူကြပြီး မိမိနှစ်သက်သလို လုပ်ကြသည်။ သြဇာအာဏာရှိသူ မည်သူမဆို အပြီးသတ်ဆုံးဖြတ်ပိုင်ခွင့် ရှိကြသည်။ သူတို့သည် အခြားသူများအား ခဏမျှပင် စဉ်းစားမပေးကြ။ ကျော်ကြားမှု၊ အကျိုးအမြတ်၊ အဆင့်အတန်းအတွက် ကြိုးပမ်းရင်းနှင့် မိမိတို့၏ကိုယ်ပိုင် နှစ်သက်မှုအတိုင်း လုံးလုံးပြုမူရင်း မိမိတို့စိတ်ကြိုက်ပင် လုပ်ဆောင်ကြသည်။ သူတို့သည် အာဏာရရှိသည်နှင့်တစ်ပြိုင်နက် ဤအာဏာကို အခြားသူများအပေါ် အလျင်အမြန် အသုံးချကြသည်။ အကယ်၍ သင်သည် ၎င်းတို့ကို စော်ကားလျှင် ၎င်းတို့သည် သင့်အား စိတ်ဆင်းရဲအောင်လုပ်လိုပြီး ၎င်းတို့အား လက်ဆောင်ပေးရုံမှတစ်ပါး သင် ဘာမျှမတတ်နိုင်ပေ။ သူတို့သည် ကင်းမြီးကောက်ကဲ့သို့ ရက်စက်ကြမ်းကြုတ်လျက် ဥပဒေများ၊ အစိုးရစည်းမျဉ်းများကို ဖောက်ဖျက်ပြီး ရာဇဝတ်မှုများကိုပင် ကျူးလွန်လိုစိတ်ရှိကြသည်။ ဤအရာအားလုံးမှာ သူတို့ တတ်စွမ်းနိုင်သော အရာများဖြစ်၏။ ဤသည်မှာ စာတန်၏စခန်းတွင် မှောင်မိုက်ပြီး ဆိုးယုတ်သည့်ပုံဖြစ်သည်။ ယခုအခါ ဘုရားသခင်သည် လူသားတို့ကို ကယ်တင်ရန်၊ လူတို့အား သမ္မာတရားကို လက်ခံဖို့၊ သမ္မာတရားကို နားလည်ပြီးလျှင် စာတန်၏ အနှောင်အဖွဲ့နှင့် အာဏာမှ လွတ်မြောက်ဖို့ အခွင့်ပေးရန် ကြွလာခဲ့ပြီးဖြစ်သည်။ အကယ်၍ သင်တို့သည် သမ္မာတရားကို လက်မခံ၊ သမ္မာတရားကို လက်တွေ့မလုပ်ဆောင်လျှင် စာတန်၏ အာဏာအောက်တွင် အသက်ရှင်နေသေးသည် မဟုတ်လော။ ထိုကိစ္စတွင် သင်တို့၏ လက်ရှိအခြေအနေနှင့် နတ်ဆိုးများနှင့် စာတန်တို့၏ အခြေအနေက ဘာကွာခြားသနည်း။ သင်တို့သည် ဘာသာတရားမရှိသူများ ယှဉ်ပြိုင်ကြသည့်အတိုင်း ယှဉ်ပြိုင်ကြမည်ဖြစ်သည်။ သင်တို့သည် ဘာသာတရားမရှိသူများ တိုက်ခိုက်သကဲ့သို့ပင် တိုက်ခိုက်ကြမည် ဖြစ်သည်။ နံနက်မှ ညတိုင်အောင် သင်တို့သည် လျှို့ဝှက်ကြံစည်၊ လုပ်ကြံပြီး မနာလိုကာ ငြင်းခုံပွဲများ၌ ပါဝင်ကြမည် ဖြစ်သည်။ ဤပြဿနာ၏ အရင်းအမြစ်ကား အဘယ်နည်း။ ယင်းမှာ လူတို့၌ ဖောက်ပြန်ပျက်စီးသော စိတ်သဘောထားများရှိပြီး ဤဖောက်ပြန်ပျက်စီးသော စိတ်သဘောထားများအတိုင်း အသက်ရှင်ကြသောကြောင့် ဖြစ်သည်။ ဖောက်ပြန်ပျက်စီးသော စိတ်သဘောထားများ၏ ကြီးစိုးမှုမှာ စာတန်၏ ကြီးစိုးမှုပင် ဖြစ်သည်။ ဖောက်ပြန်ဖျက်ဆီးခံရသော လူသားမျိုးနွယ်က စာတန်ဆန်သော စိတ်သဘောထားအတွင်း၌ နေထိုင်ပြီး မည်သူမျှ မလွတ်ကင်းပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ဘုရားသခင်ကို မယုံကြည်ခင်က “တောင်တစ်လုံးမှာ ကျားနှစ်ကောင်မရှိနိုင်”၊ “အောင်နိုင်သူသာ အမှန်၊ ရှုံးနိမ့်သူက အမြဲတမ်း အမှား” ဆိုတဲ့ ရှင်သန်မှုစည်းမျဉ်းတွေကို ကျွန်မ လိုက်နာခဲ့တာကို သတိရလိုက်တယ်။ ကျွန်မအနားက လူတွေကို ကျော်တက်ပြီး တခြားသူတွေရဲ့အထင်ကြီးလေးစားမှုနဲ့ ထောက်ခံမှုကို ရရှိတဲ့သူတစ်ယောက်ဖြစ်လာခြင်းဟာ ရှင်သန်ခြင်းရဲ့တန်ဖိုးပဲလို့ ကျွန်မ ထင်ခဲ့တယ်။ ဒီစိတ်နေသဘောထားရဲ့ လွှမ်းမိုးမှုအောက်မှာ၊ ကျောင်းမှာတုန်းက အမှတ်ပိုမြင့်တဲ့သူတွေ၊ ဒါမှမဟုတ် ဆရာတွေရဲ့အာရုံစိုက်မှုကို ပိုရတဲ့သူတွေဟာ ကျွန်မ တိတ်တဆိတ် နှိုင်းယှဉ်ရတဲ့သူတွေ ဖြစ်လာခဲ့တယ်။ အလုပ်ခွင်ထဲဝင်ပြီးတဲ့နောက်မှာ၊ တည်ငြိမ်တဲ့နေရာတစ်ခုရဖို့နဲ့ လေးစားခံရဖို့အတွက် လူတစ်ယောက်ဟာ ထင်ပေါ်ပြီး ထူးချွန်ရမယ်လို့ ကျွန်မ ခဏခဏ ကြားခဲ့ရတယ်။ အနားမှာ ကျွန်မထက်ပိုပြီး အရည်အချင်းရှိတဲ့သူတစ်ယောက်ရှိလာတဲ့အခါ အဲဒါက အကျပ်အတည်းတစ်ခုလို ခံစားခဲ့ရတယ်၊ အဲဒါက အပိုပြိုင်ဘက်တစ်ယောက်လို့ ဆိုလိုတဲ့အတွက်ကြောင့်ပေါ့။ နယ်ပယ်တစ်ခုမှာ အတွေ့အကြုံရှိတဲ့လူတစ်ယောက်ကို လူသစ်တစ်ယောက်က ကျော်တက်သွားရင် ပိုပြီးတော့တောင် အရှက်ရစရာကောင်းတယ်။ ဘုရားသခင်ကို ကျွန်မ စယုံကြည်ပြီးတဲ့နောက်မှာတောင် အမှုအရာတွေကို ဒီနည်းနဲ့ ဆက်ပြီး ရှုမြင်ခဲ့တယ်။ ဘယ်လူအုပ်စုထဲမှာပဲဖြစ်ဖြစ်၊ အရင်ဆုံး ဘယ်သူက ကိုယ့်ထက်ပိုတော်လဲ၊ ဘယ်သူက ကိုယ့်နေရာကို ခြိမ်းခြောက်နိုင်မလဲဆိုတာကို ကြည့်တယ်။ ဘယ်နယ်ပယ်မှာမဆို တစ်ယောက်ယောက်က ကျွန်မကို ကျော်တက်သွားရင် ကျွန်မ အရှက်ရသလို ခံစားရပြီး မနာလိုဖြစ်၊ လက်မခံနိုင်ဖြစ်ခဲ့တယ်၊ ကျွန်မထက်ပိုတော်တဲ့ ညီအစ်ကိုမောင်နှမတွေကို တွေ့တဲ့အခါ၊ ကျွန်မ မနာလိုဖြစ်ပြီး သူတို့ကို ဖယ်ကျဉ်ခဲ့တယ်၊ အမြဲတမ်း သူတို့ကို နှိမ့်ချပြီး ကိုယ့်ကိုယ်ကိုယ် မြှင့်တင်ဖို့ ကြိုးစားခဲ့တယ်။ သူတို့ထက် သာစေဖို့၊ ကြိတ်ကြံတာ၊ အမှားတွေကို မလွှတ်တမ်းအသုံးချတာ၊ သူတို့နောက်ကွယ်မှာ သွားပုပ်လေလွင့်ပြောတာတွေအထိပါ လုပ်နိုင်ခဲ့တယ်၊ စိတ်ကျေနပ်မှုရဖို့ သူတို့အောက်ကျအောင် လုပ်ဖို့မျှော်လင့်ပြီးတော့ပေါ့။ စာတန်ရဲ့ရှင်သန်မှုစည်းမျဉ်းတွေအတိုင်း အသက်ရှင်နေထိုင်လို့၊ ကျွန်မဟာ မာနကြီးလာတယ်၊ မလိုမုန်းထားတတ်ပြီး လူ့သဘာဝကင်းမဲ့လာခဲ့တယ်ဆိုတာကို ကျွန်မ သဘောပေါက်ခဲ့သလို၊ အသင်းတော်အလုပ်ကိုလည်း နှောင့်ယှက်ခဲ့တယ်ဆိုတာလည်း ကျွန်မ သဘောပေါက်ခဲ့တယ်။ ဘုရားသခင်က ကျွန်မကို ကျွန်မရဲ့ဒုစရိုက်အမှုတွေအတိုင်း မဆက်ဆံဘဲ နောင်တရဖို့ အခွင့်အရေးကို ပေးနေသေးတယ်။ ကျွန်မစိတ်နှလုံးထဲကနေ ဘုရားသခင်ကို လှိုက်လှိုက်လှဲလှဲ ကျေးဇူးတင်ခဲ့ပြီး၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေအတိုင်း ဆက်ပြီး အသက်မရှင်လိုတော့ပါဘူး။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “သင်၏အကျိုးအတွက်သာ အစဉ်မလုပ်ဆောင်နှင့်၊ ပြီးလျှင် သင်၏ ကိုယ်ပိုင် အကျိုးစီးပွားကို စဉ်ဆက်မပြတ် ထည့်သွင်းမစဉ်းစားနှင့်။ လူ၏ အကျိုးစီးပွားများကို ထည့်သွင်းမစဉ်းစားနှင့်။ သင်၏ ကိုယ်ပိုင်သိက္ခာ၊ ဂုဏ်သတင်းနှင့် အဆင့်အတန်းကို မစဉ်းစားနှင့်။ သင်သည် ပထမဦးစွာ ဘုရားအိမ်တော်၏ အကျိုးများကို ထည့်တွက်စဉ်းစားရမည်ဖြစ်ပြီး ယင်းတို့ကို သင်၏ဦးစားပေးချက် ဖြစ်စေရမည်၊ သင်သည် ဘုရားသခင်၏ရည်ရွယ်ချက်များကို အလေးထားသင့်ပြီး သင်၏ တာဝန်ကို ထမ်းဆောင်ရာတွင် သင်သည် မစင်ကြယ်မှု ရှိခဲ့သည် မရှိခဲ့သည်၊ သစ္စာစောင့်သိခြင်းရှိမရှိ၊ သင်၏ တာဝန်များကို ကောင်းမွန်စွာ ထမ်းဆောင်ခြင်းရှိမရှိ၊ အစွမ်းကုန် လုပ်ဆောင်ခြင်းရှိမရှိ၊ သင်၏ တာဝန်နှင့် အသင်းတော်၏ အလုပ်ကို စိတ်နှလုံးအကြွင်းမဲ့ဖြင့် စဉ်းစားခဲ့ခြင်း ရှိမရှိ ဆိုသည်တို့ကို ချင့်ချိန်စဉ်းစားခြင်းဖြင့် အစပြုသင့်သည်။ ဤအရာများကို သင် စဉ်းစားရမည်။ ယင်းတို့ကို မကြာခဏ တွေးပြီး နားလည်အောင် ကြံဆလျှင် သင်၏တာဝန်ကို ကောင်းစွာ ထမ်းဆောင်ရန် သင့်အတွက် သာ၍ လွယ်ကူလိမ့်မည်။ သင်၏အစွမ်းအစ ညံ့ဖျင်းပါက၊ သင်၏အတွေ့အကြုံ ပေါ့တန်ပါက၊ သို့မဟုတ် သင်၏ အလုပ်တွင် မကျွမ်းကျင်ပါက၊ သင်၏အလုပ်၌ အမှားအယွင်းများ သို့မဟုတ် အပြစ်အနာအဆာများ အချို့ ရှိကောင်းရှိနိုင်ပြီး ရလဒ်ကောင်းများ သင်ရချင်မှ ရပေလိမ့်မည်။ သို့ရာတွင် သင်သည် အကောင်းဆုံးကို လုပ်ဆောင်ပြီး ဖြစ်လိမ့်မည်။ သင်သည် သင်ကိုယ်တိုင်၏ တစ်ကိုယ်ကောင်းဆန်သော လိုအင်ဆန္ဒများ၊ သို့မဟုတ် နှစ်သက်မှုများကို မဖြည့်ဆည်းပေ။ ထိုအစား သင်သည် အသင်းတော်၏အလုပ်နှင့် ဘုရားအိမ်တော်၏ အကျိုးစီးပွားများကို စဉ်ဆက်မပြတ် ထည့်သွင်းစဉ်းစားသည်။ သင်၏တာဝန်တွင် သင်သည် ရလဒ်ကောင်းများ စွမ်းဆောင်ရရှိခြင်း မရှိကောင်း မရှိနိုင်သော်လည်း သင်၏ စိတ်နှလုံးသည် မှန်ကန်နေပြီး ဖြစ်လိမ့်မည်။ ထို့ထက်ပိုပြီးလျှင် သင်၏တာဝန်ရှိ ပြဿနာများကို ဖြေရှင်းဖို့ သမ္မာတရားကို ရှာဖွေနိုင်ပါက သင်၏တာဝန် ထမ်းဆောင်ရာတွင် စံနှုန်းပြည့်မီပြီး တစ်ချိန်တည်းမှာပင် သင်သည် သမ္မာတရား လက်တွေ့ကျမှုထဲသို့ ဝင်ရောက်နိုင်လိမ့်မည်။ ဤသည်မှာ သက်သေခံချက်ကို ပိုင်ဆိုင်သည်ဟု ဆိုလိုသည့်အရာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ဖို့ စည်းမျဉ်းတွေကို ထောက်ပြခဲ့တယ်။ အခြေအနေတွေနဲ့ ရင်ဆိုင်ရတဲ့အခါ၊ ကျွန်မက ကိုယ့်ရဲ့အကျိုးစီးပွား၊ သိက္ခာ၊ ဒါမှမဟုတ် အဆင့်အတန်းကို ကာကွယ်ဖို့ ဦးစားမပေးသင့်ဘဲ၊ အဲဒီအစား ဘုရားသခင်ရဲ့အိမ်တော်ရဲ့ အကျိုးစီးပွားကိုပဲ ထည့်သွင်းစဉ်းစားသင့်ပြီး၊ ဘုရားသခင်ရဲ့အိမ်တော်ရဲ့အလုပ်ကို ကာကွယ်ဖို့အတွက် လိုအပ်တာမှန်သမျှကို လုပ်ဆောင်ရမယ်။ တခြားသူတွေက ကျွန်မထက်သာပြီး တကယ့်အလုပ်ကို လုပ်နိုင်တာကို တွေ့ရတဲ့အခါ၊ ကျွန်မက သူတို့ကို ထောက်ခံပြီး ထိန်းသိမ်းသင့်တယ်။ သူတို့မှာ ချို့ယွင်းချက်တွေရှိရင်တောင်၊ ကျွန်မက သူတို့ကို မှန်မှန်ကန်ကန် ဆက်ဆံသင့်တယ်၊ သူတို့အပေါ်မှာ အလွန်အကျွံ မြင့်မားတဲ့မျှော်လင့်ချက်တွေ မထားဘဲ၊ သူတို့ရဲ့အားသာချက်တွေနဲ့ ကောင်းမြတ်မှုတွေကနေ သင်ယူရမယ်။ ဝမ်လုက ကြီးကြပ်ရေးမှူးတစ်ယောက်အနေနဲ့ လက်တွေ့လုပ်ဆောင်စပဲရှိသေးပြီး၊ သူ့မှာ အားနည်းချက်တချို့ရှိတာက ပုံမှန်ပဲ၊ သူသာ လူမှန်တစ်ယောက်ဖြစ်ပြီး တကယ့်အလုပ်တချို့ကို လုပ်နိုင်သရွေ့တော့၊ ကျွန်မက သူ့ကို မေတ္တာနဲ့ ကူညီပြီး အလုပ်ကို အတူတကွ ကောင်းကောင်းလုပ်ဖို့ သူနဲ့ ပူးပေါင်းဆောင်ရွက်သင့်တယ်။ ဒါက အသင်းတော်ရဲ့အလုပ်ကို ထိန်းသိမ်းခြင်းပဲ။ ကျွန်မရဲ့စိတ်နေသဘောထားကို ပြုပြင်လိုက်တဲ့အခါ၊ ကျွန်မ ဝမ်လုကို မနာလိုမဖြစ်တော့ဘဲ၊ အဲဒီအစား သူ့ကို ပိုပြီး လေးစားလာတယ်။ သူ့အသက် ငယ်ပေမဲ့၊ သူက ကိစ္စတွေကို လေးလေးနက်နက် စဉ်းစားပြီး၊ တည်တည်ငြိမ်ငြိမ်၊ အေးအေးဆေးဆေး အလုပ်လုပ်တယ်၊ စည်းမျဉ်းတွေရှာဖွေဖို့ကိုလည်း အာရုံစိုက်ခဲ့တယ်။ ဒါတွေအားလုံးက ကျွန်မမှာ မရှိတဲ့အရာတွေပဲ။ ကျွန်မ သူ့အပေါ်မှာ အတိုက်အခံစိတ်မရှိတော့ဘူး၊ အလုပ်မှာ ဘာပြဿနာပဲရှိရှိ ဝမ်လုဆီကို သတင်းပို့ပြီး ဆွေးနွေးဖို့ လက်ဦးမှုယူနိုင်ခဲ့တယ်၊ သူက အလုပ်ထဲက ကျွန်မတို့ရဲ့အားနည်းချက်တွေကို ထောက်ပြတဲ့အခါ ကျွန်မကလည်း သူ့ရဲ့တုံ့ပြန်ချက်ကို လက်ခံဖို့ ဆန္ဒရှိခဲ့တယ်။ ဒီနည်းနဲ့ လက်တွေ့လုပ်ဆောင်ပြီး၊ ကျွန်မ ရှက်ရွံ့တယ်လို့ မခံစားရဘဲ၊ လွတ်လပ်မှုကို ပိုခံစားခဲ့ရတယ်။

နောက်ပိုင်းမှာ၊ ကျန့်ရန်နဲ့အတူ အလုပ်လုပ်ဖို့ ကျွန်မကို အဖွဲ့တစ်ဖွဲ့ကို ပြောင်းရွှေ့ပေးခဲ့တယ်။ ကျွန်မတို့နှစ်ယောက်လုံးက ဒီတာဝန်ကို ထမ်းဆောင်နေခဲ့တာ အချိန်အတူတူလောက်ပဲရှိပေမဲ့၊ သူ့ရဲ့ထိရောက်မှုနဲ့ အတတ်ပညာဆိုင်ရာ ကျွမ်းကျင်မှုတွေက ကျွန်မထက် ရှင်းရှင်းလင်းလင်း သာလွန်တာကို ကျွန်မ တွေ့ခဲ့ရတယ်။ အစပိုင်းမှာတော့ ကျွန်မ တော်တော်လေး ရှက်ရွံ့ပြီး တခြားသူတွေက ကျွန်မကို အထင်သေးမှာကို စိုးရိမ်ခဲ့တယ်။ ဒါပေမဲ့ နောက်တော့ သူ့ရဲ့ခိုင်မာတဲ့ကျွမ်းကျင်မှုတွေနဲ့ဆိုရင် ကျွန်မရဲ့ချို့ယွင်းချက်တွေကို ဖြည့်ဆည်းဖို့ သူ့ဆီကနေ ပိုပြီးသင်ယူနိုင်တယ်ဆိုတာကို ကျွန်မ သဘောပေါက်ခဲ့တော့၊ သူနဲ့ပူးပေါင်းဆောင်ရွက်ဖို့ ကျွန်မ အရမ်းကို ဆန္ဒရှိခဲ့တယ်။ ဒါပေမဲ့ နောက်ပိုင်းမှာ ကြီးကြပ်ရေးမှူးက သူ့ကို အလုပ်တာဝန်ခံအဖြစ် ခန့်အပ်ပြီး၊ တခြားညီအစ်မတွေကလည်း ကိစ္စတချို့ကို ဆွေးနွေးဖို့ သူ့ဆီကို ခဏခဏ သွားကြတဲ့အခါ၊ ကျွန်မ မညီမမျှ ခံစားလာရပြန်တယ်။ ကျွန်မ တွေးမိတယ်၊ “သူက ငါ့ထက် လုပ်နိုင်စွမ်းနည်းနည်းပိုရှိပြီး သူ့တာဝန်မှာ ပိုထိရောက်ရုံလေးပဲ မဟုတ်ဘူးလား။ ဒါက တကယ်ပဲ သူ့ကိုအုံစရာအကြောင်းတဲ့လား။ ငါကတော့ လူမမြင်နိုင်ဖြစ်နေတဲ့ပုံပါလား” လို့ပေါ့။ ကျွန်မစိတ်နှလုံးထဲမှာ လက်မခံနိုင်ဖြစ်ခဲ့ပေမဲ့၊ အဲဒီအချိန်မှာ ဒါဟာ ကျွန်မရဲ့မနာလိုစိတ်က ထပ်ပြီး ဖောက်တာပဲဆိုတာကို ကျွန်မ သဘောပေါက်လိုက်တယ်။ ဒါကြောင့် ဒီအခြေအနေကို မှန်မှန်ကန်ကန် ကိုင်တွယ်နိုင်ဖို့ လမ်းပြပေးပါလို့ ဘုရားသခင်ကို တောင်းလျှောက်ပြီး ကျွန်မ ဆုတောင်းခဲ့တယ်။ အဲဒီနောက်မှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “သင်၏ ဘဝတွင် သင်ပါဝင်လုပ်ဆောင်ရသောနေရာနှင့် သင်ထမ်းဆောင်သောတာဝန်တို့ကို ရှေးယခင်ကတည်းက ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ အချို့သောလူတို့သည် ၎င်းတို့မပိုင်ဆိုင်သော အားသာချက်များကို အခြားလူများက ပိုင်ဆိုင်သည်ကိုမြင်ပြီး မကျေမနပ်ဖြစ်ကြသည်။ ၎င်းတို့က သာ၍ သင်ယူလေ့လာခြင်း၊ သာ၍ကြည့်ခြင်းနှင့် သာ၍ လုံ့လဝီရိယရှိခြင်းတို့အားဖြင့် အမှုကိစ္စများကို ပြောင်းလဲလိုကြသည်။ သို့သော် ၎င်းတို့၏ လုံ့လဝီရိယက စွမ်းဆောင်ရရှိနိုင်သည့်အရာတွင် အကန့်အသတ်ရှိသည်။ ၎င်းတို့သည် ဆုကျေးဇူးများနှင့် ကျွမ်းကျင်မှုများ ရှိသည့်လူတို့ကို မကျော်နိုင်ပေ။ သင်မည်မျှ တွန်းလှန်တိုက်ခိုက်ပါစေ အသုံးမဝင်ပေ။ သင်ဖြစ်မည့်အရာကို ဘုရားသခင်က ကြိုတင်ပြဋ္ဌာန်းပြီးဖြစ်ကာ ယင်းကိုပြောင်းလဲရန် မည်သူကမျှ လုပ်နိုင်သည့်အရာ တစ်ခုမျှမရှိပေ။ သင်သည် မည်သည့်အရာ၌ တော်ပါစေ ယင်းသည် သင်အားထုတ်ကြိုးပမ်းသင့်သည့် နေရာဖြစ်သည်။ သင်နှင့် သင့်တော်သည့် မည်သည့်တာဝန်မဆိုသည် သင်ထမ်းဆောင်သင့်သည့် တာဝန်ဖြစ်သည်။ သင် မကျွမ်းကျင်သည့် အခြားအပိုင်းများကို အတင်းလုပ်ဆောင်ရန် မကြိုးစားနှင့်၊ အခြားသူများကို မနာလိုမဖြစ်နှင့်။ လူတိုင်း၌ ၎င်းတို့၏အသုံးဝင်မှုရှိသည်။ အခြားလူများကို လူစားထိုးပြီး သင့်ကိုယ်သင် အများမြင်အောင် ပြသဖို့အတွက် အစဉ်ဆန္ဒရှိလျက် သင်သည် အရာရာတိုင်းကို ကောင်းစွာလုပ်ဆောင်နိုင်သည်၊ သို့မဟုတ် သင်သည် အခြားလူများထက်ပို၍ ပြည့်စုံသည်၊ သို့မဟုတ် တော်သည်ဟု မထင်နှင့်။ ဤသည်မှာ ဖောက်ပြန်ပျက်စီးသည့် စိတ်သဘောထားတစ်ခုဖြစ်သည်။ မည်သည့်အရာကိုမျှ ကောင်းစွာ လုပ်ဆောင်နိုင်ခြင်းမရှိ၊ ကျွမ်းကျင်မှုလုံးဝမရှိဟု တွေးသည့်သူများ ရှိပေသည်။ ယင်းမှာ မှန်ကန်ပါက သင်သည် လက်တွေ့ကျကျ နားထောင်ကာ ကျိုးနွံနာခံသည့်သူသာ ဖြစ်လော့။ သင်တတ်နိုင်သည့်အရာကို လုပ်ဆောင်ပြီး ယင်းကို အစွမ်းကုန် ကောင်းစွာ လုပ်ဆောင်လော့။ ယင်းမှာ လုံလောက်ပေသည်။ ဘုရားသခင် စိတ်ကျေနပ်ပေလိမ့်မည်” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်တွေကနေ ကျွန်မ နားလည်ခဲ့တာက လူတိုင်းရဲ့ အရည်အချင်းနဲ့ အားသာချက်တွေက မတူကြဘူး၊ အဲဒါတွေအားလုံးကို ဘုရားသခင်က ကြိုတင်သတ်မှတ်ထားတာဖြစ်ပြီး၊ ဒါတွေအတွက် ကျွန်မတို့ အချင်းချင်း ပြိုင်ဆိုင်လို့မရဘူး။ ကျွန်မတို့အပေါ် ဘုရားသခင်ရဲ့ရည်ရွယ်ချက်က ကျွန်မတို့ဟာ ကိုယ့်ရဲ့အားသာချက်၊ အားနည်းချက်တွေနဲ့ တခြားသူတွေရဲ့အားသာချက်၊ အားနည်းချက်တွေကို မှန်မှန်ကန်ကန် မှတ်ယူပြီး၊ ကိုယ့်နေရာမှာ ကိုယ်ရပ်တည်ပြီး ကိုယ့်တာဝန်တွေကို ကောင်းကောင်းထမ်းဆောင်ဖို့ပဲ။ ကျွန်မရဲ့အလုပ်လုပ်နိုင်စွမ်းနဲ့ သမ္မာတရား စည်းမျဉ်းတွေကို နားလည်သဘောပေါက်မှုက ကျန့်ရန်လောက် မကောင်းတာက အမှန်တရားတစ်ခုပဲ၊ ညီအစ်ကိုမောင်နှမတွေက သူ့ကို ပိုပြီးတိုင်ပင်တာက သူတို့တာဝန်တွေကို ကောင်းကောင်းထမ်းဆောင်နိုင်ဖို့အတွက်ပဲ၊ သူ့ကို အထင်ကြီးပြီး ကျွန်မကို နှိမ့်ချဖို့ မဟုတ်ဘူး။ လူတိုင်းက ကိုယ့်သက်ဆိုင်ရာအခန်းကဏ္ဍတွေမှာ ဖန်ဆင်းခံတစ်ယောက်အနေနဲ့ ကိုယ့်တာဝန်တွေကို ထမ်းဆောင်နေကြတာ၊ ဘယ်သူက ဘယ်သူ့ထက် ပိုမြင့်တယ်၊ ပိုနိမ့်တယ်ဆိုတာ မရှိဘူး။ ကျန့်ရန်ရဲ့ အားသာချက်တွေက ကျွန်မရဲ့ အားနည်းချက်တွေကို အတိအကျ ဖြည့်စွက်ပေးတာမို့၊ ကျွန်မ အကျိုးပိုရရှိဖို့အတွက် သူ့ရဲ့အကြံဉာဏ်ကို တက်တက်ကြွကြွ ရှာဖွေပြီး သူ့ဆီကနေ သင်ယူသင့်တယ်။ ဒီအချိန်မှာ ကျွန်မအားတက်သွားတယ်။ ကျွန်မ ကိုယ့်ရဲ့ အရည်အချင်းနဲ့ ချို့ယွင်းချက်တွေကို ရင်ဆိုင်ရမယ်၊ ကိုယ့်ရဲ့ ရည်မှန်းချက်တွေနဲ့ လိုအင်ဆန္ဒတွေကို ဘေးဖယ်ထားပြီး၊ ကျွန်မ ကောင်းကောင်းလုပ်တတ်တဲ့ လုပ်နိုင်စွမ်းရှိတဲ့အရာကို လုပ်ဖို့လိုတယ်။ ဒါက ကျွန်မမှာ ရှိသင့်တဲ့ ဆင်ခြင်တုံတရားပဲ။ နောက်ပိုင်းမှာတော့ ကျွန်မ လုပ်သင့်တဲ့အလုပ်ကို ကျွန်မရဲ့ အကောင်းဆုံးစွမ်းရည်အတိုင်း လုပ်ဖို့ အာရုံစိုက်ခဲ့တယ်၊ ရှင်းရှင်းလင်းလင်းမမြင်နိုင်တဲ့အရာတွေနဲ့ ကြုံရတဲ့အခါ ကျန့်ရန်နဲ့အတူ ရှာဖွေပြီး ဆွေးနွေးခဲ့တယ်။ နောက်ပိုင်းမှာ ကျွန်မထက်ပိုတော်တဲ့လူတွေနဲ့ တွေ့တဲ့အခါ မနာလိုမှုပေါ်လာသေးတဲ့အချိန်တွေ ရှိခဲ့ပေမဲ့ ကျွန်မက သတိရှိရှိနဲ့ ကိုယ့်ကိုယ်ကိုယ် ဆင်ခြင်သုံးသပ်ပြီး အဲဒါကို ပုန်ကန်ဖို့ ဆုတောင်းနိုင်ခဲ့တယ်၊ ကျွန်မစိတ်နှလုံးကလည်း အရမ်းဘောင်ခတ်ခံရပြီး ချည်နှောင်ခံရတယ်လို့ မခံစားရတော့ဘူး။ ဒီလိုအသက်ရှင်ခြင်းက အများကြီး ပိုတဲ့ သောကကင်းဝေးမှုနဲ့လွတ်ငြိမ်းမှုကို ဆောင်ကြဉ်းပေးခဲ့တယ်။ ဘုရားသခင်ကို ကျေးဇူးတင်ပါတယ်။


၂၈။ ဘုရားနှုတ်ကပတ်တော်များကို အခြေခံ၍ လူတို့ကို ပိုင်းခြားသိမြင်ခြင်း

အခုရက်ပိုင်းမှာ ကျွန်မကို ကြီးကြပ်တဲ့သူဖြစ်တဲ့ မင်းဂျေးဆီကနေ ကျွန်မကြားရတယ်။ လီပင်းက သမ္မာတရားကို လက်မခံဘူး၊ လူတွေ၊ ကိစ္စတွေကို အရမ်းစိစစ်လွန်းပြီး အသင်းတော်အသက်တာကို နှောင့်ယှက်တယ်၊ ညီအစ်ကိုမောင်နှမတွေက သူနဲ့ မိတ်သဟာယပြုပြီး ကူညီပေမဲ့ သူက လမ်းကြောင်းမပြောင်းသေးဘူးတဲ့။ မင်ဂျေးက လီပင်းအကြောင်း ဆန်းစစ်ချက်တစ်ခု ကျွန်မကို ရေးခိုင်းတယ်။ ကျွန်မ နည်းနည်း အံ့ဩသွားတယ်။ လီပင်းက ဒီအဆင့်ကို ရောက်မယ်လို့ ကျွန်မ မမျှော်လင့်ခဲ့ဘူး။ အစမှာ၊ လက်ခံဖို့ ကျွန်မအတွက် ခက်ခဲခဲ့တယ်။ လီပင်းရဲ့ မိသားစုက သခင့်ကို မျိုးဆက်နဲ့ချီ ယုံကြည်နေခဲ့ကြတာလေ။ သူက ဆယ်ကျော်သက်အရွယ်မှာ အသင်းတော်ထဲမှာ သခင့်ကို အစေခံခဲ့ပြီး၊ ဘုရားအမှုတော်ရဲ့ ဒီအဆင့်ကို နှစ်နှစ်ဆယ်ကျော် လက်ခံခဲ့ပြီးပြီ။ အခု သူက အသက် ၅၀ နည်းနည်းကျော်နေပြီးတော့အိမ်ထောင်မကျသေးဘူး။ သူ့ကိုယ်သူ စွန့်လွှတ်ပြီး အသုံးခံတာ၊ ချုပ်တည်းတာ ကျင့်သုံးပြီး ဆင်းရဲဒုက္ခကို သည်းခံတာတွေက ဘုရားကို စစ်မှန်တဲ့ ယုံကြည်ခြင်းနဲ့ တူတယ်။ အခု၊ လူတွေ၊ ကိစ္စတွေကို သူက အလွန်အကျွံ စိစစ်တာကို အခြေခံပြီး သူ့ကို မယုံကြည်သူအနေနဲ့ သတ်မှတ်တာ ခံရတယ်။ ဒါက နည်းနည်း ပြင်းထန်လွန်းမနေဘူးလား။ အရင်က လီပင်းနဲ့ ကျွန်မ ဆက်ဆံခဲ့ရတဲ့ အချိန်ကို ပြန်တွေးကြည့်တဲ့အခါ၊ သူ့ရဲ့ လူ့သဘာဝက မကောင်းတဲ့ပုံမပေါ်ခဲ့ဘူး။ ပြဿနာတွ ပေါ်တဲ့အခါ အမှားအမှန်နဲ့ပတ်သက်လို့ သူ ငြင်းခုံတာပဲရှိခဲ့တယ်။ ဒီလိုလူတွေကို အသင်းတော်ထဲမှာ နေပြီး အလုပ်လုပ်ရဖို့ အခွင့်အရေးပေးသင့်တယ်မဟုတ်လား။ နောက်ပိုင်းမှာ လီပင်းရဲ့ မပြောင်းလဲတဲ့ အပြုအမူကို အခြေခံပြီး သူဟာ မယုံကြည်သူလို့ သတ်မှတ်ထားပြီးသားဖြစ်တယ်လို့ မင်ဂျေးပြောတာ ကြားရတယ်။ ကျွန်မက လီပင်းအကြောင်းကို ဘာကြောင့်မသိနိုင်သလဲဆိုတာကို မြင်အောင် ကိုယ့်ကိုယ်ကိုယ်ဆန်းစစ်ဖို့လည်း သူက အသိပေးပြီး ဒါကို ဖြေရှင်းဖို့ သမ္မာတရားကိုရှာဖို့ ပြောတယ်။

နောက်ပိုင်းမှာ ကိုယ့်ရဲ့ ကြိုးစားမှုနဲ့ ဒီပြဿနာကို သတိရှိရှိ ဖြေရှင်းပြီး၊ လီပင်းနဲ့ ကျွန်မ ဆက်ဆံခဲ့ကြတဲ့ အချိန်တွေအားလုံးကို ပြန်တွေးခဲ့တယ်။ ၂၀၁၉ မှာ၊ လီပင်းနဲ့ ကျွန်မက ကျွန်မတို့တာဝန်ကို လုပ်ဖို့ အတူတွဲဖက်ခဲ့ကြတယ်။ အဲဒီတုန်းက၊ ကျွန်မတို့ အဖွဲ့ထဲက ညီအစ်မတစ်ယောက်ဖြစ်တဲ့ ယင်စင်းက လီပင်းနဲ့ အတူ ကောင်းကောင်း မလုပ်ခဲ့ဘူး။ ယင်စင်းက အဲဒါနဲ့ပတ်သက်လို့ လီပင်းနဲ့ စကားပြောချင်ခဲ့ပေမဲ့ လီပင်းက လက်မခံခဲ့ဘူး။ ယင်စင်းက အတော်ကလေး အပျက်သဘောဆောင်လာပြီး၊ ခေါင်းဆောင်က သူနဲ့ လီပင်းရဲ့ အခြေအနေတွေကို မေးတော့ နှစ်ယောက်လုံးက အတူတွဲပြီး ကောင်းကောင်း မလုပ်ကြဘူးလို့ ယင်စင်းက မှန်မှန်ကန်ကန် ပြောခဲ့တယ်။ ယင်စင်း ဒီလိုပြောတာက သူ့ရဲ့ ဂုဏ်သတင်းကို ထိခိုက်တယ်လို့ လီပင်း တွေးခဲ့ပြီး၊ ယင်စင်းအပေါ် ပြင်းပြင်းထန်ထန် မလိုမုန်းထားစိတ်ရှိလာခဲ့တယ်။ နောက်ပိုင်းမှာ၊ သူက အဖြစ်မှန်တွေကို မလိမ့်တစ်ပတ်လုပ်ပြီး၊ ယင်စင်းက အဖွဲ့ကနေ သူ့ကို ထုတ်ဖို့ ကြိုးစားတဲ့အနေနဲ့ သူ့အပေါ် မကျေနပ်ချက်ကို တမင်တိုင်တာလို့ပြောခဲ့တယ်။ စုဝေးပွဲမတိုင်ခင်မှာ၊ ကျွန်မတို့ အခြေအနေတွေနဲ့ပတ်သက်လို့ အရင်ဆွေးနွေးပြီးတော့ အဲဒီအခြေအနေတွေအရ ဘုရားနှုတ်ကပတ်တော်တွေကို အာရုံစိုက်ဖတ်တာ လုပ်ဖို့ ယင်စင်းက အကြံပေးတယ်။ လီပင်းက ယီစင်းအနေနဲ့ သူ့ကို ပစ်မှတ်ထားနေပြီး အသက်ဝင်ရောက်မှုကို သူ လုံလုံလောက်လောက် အာရုံမစိုက်ဘူးဆိုပြီး ပြောနေတာပဲလို့တွေးခဲ့တယ်။ ဒါကြောင့် သူက အဲဒီအတွက် အချိန်မလောက်ဘူးလို့ ဒေါသတကြီး ပြောတယ်။ ပြီးတော့ ပြန်ဆန်းစစ်တဲ့ အစည်းအဝေးလည်း ရှိတယ်။ အဲဒီမှာ ယင်စင်းက အသင်းတော်အလုပ်ရဲ့ ရလဒ်တွေက လတ်တလော ကျနေတယ်လို့ ပြောပြီး၊ ဒါရဲ့နောက်ကွယ်က အကြောင်းရင်းတွေကို ရှာဖို့ ကျွန်မတို့အားလုံးကို အသိပေးတယ်။ ထပ်ပြီး လီပင်းက ဒါဟာ သူနဲ့ပတ်သက်တာပဲလို့ တွေးပြီး၊ စိတ်မြန်လက်မြန် ပြောလိုက်တယ်။ “ကျွန်မ မတော်ဘူးလို့ ထင်ရင်၊ အထက်လူကြီးဆီ ကျွန်မကို တိုင်ပြီး ပြောင်းရွှေ့ခိုင်းလိုက်ပါ”တဲ့။ သူနဲ့ ကျွန်မတို့ အချိန်ယူ မိတ်သဟာယပြုပြီး၊ အလုပ်ကိစ္စကို ပုံမှန် မဆွေးနွေးနိုင်ခဲ့ကြဘူး။ အဲဒီအချိန်မှာ၊ ညီအစ်မ လျူဝန်က အဖွဲ့ထဲဝင်တာ မကြာသေးသလို၊ သူ့အလုပ်မှာ အခက်အခဲနဲ့ ပြဿနာတွေ ပေါ်လာတဲ့အခါ၊ သူက ခဏခဏ ယင်စင်းနဲ့ တိုင်ပင်တယ်။ လျူဝန်က ယင်စင်းကကို အထင်ကြီးတာကို လီပင်းက မြင်တယ်။ ဒီတော့ လီပင်းက လျူဝန်ဆီမှာ ယင်စင်းက သူ့ကို သိမ်းသွင်းဖို့ လျို့ဝှက်တဲ့ နည်းလမ်းတချို့ကို သုံးနေတယ်လို့ မျက်နှာချင်းဆိုင်ပြောပြီး ယင်စင်းကို ဖယ်ကြဉ်ဖို့ ပြောတယ်။ လျူဝန်က ဒါကို ကြားတော့ အရမ်းဒေါသထွက်ပြီး စငိုတယ်။ လီပင်းနဲ့အတူ အလုပ်လုပ်ဖို့ မလွယ်ဘူးလို့ သူခံစားရပြီး သူ့တာဝန်ကို ဒီနေရာမှာ မလုပ်ချင်တော့ဘူး။ လီပင်းက သူ့ကိုယ်သူ မသုံးသပ်ခဲ့ရုံမက၊ လျူဝန် ထွက်သွားချင်ရင် သူ့သဘောပဲလို့တောင် ပြောတယ်။ တစ်ခါတလေ၊ အခန်းထဲမှာ အလုပ်ကိစ္စ ကျွန်မတို့ အတူဆွေးနွေးကြပြီး၊ လီပင်းက သင်္ကာမကင်းဖြစ်တယ်။ သူ့နောက်ကွယ်မှာ သူ့ရဲ့ မကောင်းကြောင်းကို ပြောနေကြတယ်လို့ ထင်တယ်။ ဒါကြောင့် သူက အဖွဲ့ထဲက ညီအစ်မတွေနဲ့ ခဏခဏ သဘောထားကွဲလွဲတယ်။ အမှန်တော့၊ သူ့ရဲ့ ဒီအခြေအနေတွေက ဆက်ဖြစ်နေတာ အတော်ကြာပြီ။ ကျွန်မတို့ရဲ့ ကြီးကြပ်ရေးမှူးက သူနဲ့ မိတ်သဟာယပြုပြီး အကြိမ်အများကြီး ကူညီခဲ့ပေမဲ့ သူက လုံးဝ မပြောင်းလဲဘူး။ အဲဒီအချိန်တုန်းက ကျွန်မက အဖွဲထဲကို ဝင်ခါစရှိသေးတယ်။ ကျွန်မ သူနဲ့ မိတ်သဟာယပြုပြီး သူ့အနေနဲ့ သမ္မာတရားရှာတာနဲ့ သင်ခန်းစာတွေ သင်ယူတာကို အာရုံစိုက်သင့်တယ်လို့ ပြောခဲ့ပေမဲ့၊ အမှန်အမှားကို သူ ငြင်းခုံပြီး၊ သူ့ကိုယ်သူအတွက် ဆင်ခြေတွေ ပေးခဲ့တယ်။ ကျွန်မ အရမ်းစိတ်ရှုပ်သွားတယ်။ ဘုရားကို သူ ယုံကြည်ခဲ့တာ နှစ်ချီနေပြီလေ။ ဒါဆို ဘာလို့ သူ့ဆီ ကိစ္စတွေ ဖြစ်တဲ့အခါ ဘုရားဆီကလာသမျှကို လက်မခံဘဲ အဲဒီအစား၊ အပြင်ပန်း အကြောင်းပြချက်တွေကို အမြဲ ရှာရတာလဲ၊ လူတွေနဲ့ ကိစ္စတွေကို အလွန်အကျွံ စိစစ်နေရတာလဲ။ နောက်တော့ ကျွန်မ တွေးမိတယ်။ “ခုချိန်မှာ သူ မကောင်းတဲ့ အခြေအနေမှာ ရှိနေတာပဲဖြစ်မှာပါ။ ငါတို့ သူ့ကို ပိုမိတ်သဟာယပြုပြီး ကူညီရင်၊ သူ့အခြေအနေကို သူ ပြောင်းလဲပြီး၊ လူတွေနဲ့ ကိစ္စတွေကို အရမ်းကြီး အလွန်အကျွံ စိစစ်မှာ မဟုတ်ပါဘူး”လို့ပေါ့။ နောက်ပိုင်းမှာ၊ လီပင်းနဲ့ ယင်စင်းတို့က အတူကောင်းကောင်း အလုပ်မလုပ်ကြလို့၊ ကျွန်မတို့ရဲ့ ကြီးကြပ်ရေးမှူးက ကျွန်မနဲ့ လီပင်းကို တစ်ဖွဲ့တည်းထားတယ်။ အစမှာ၊ ယင်စင်းနဲ့ ခွဲနေရပြီးတဲ့နောက်မှာ လီပင်းက သူ့ကို သိပ်အများကြီး အာရုံစိုက်ဦးမယ်လို့ ကျွန်မ မထင်ခဲ့ဘူး။ ဒါပေမဲ့ ယင်စင်းအကြောင်း ကျွန်မ ပြောတဲ့အခါတိုင်းမှာ၊ လီပင်းက သူနဲ့ဆက်စပ်တဲ့ ကိစ္စတွေကို နောက်တစ်ခါထပ်ဖော်ပြီး အသေးစိတ် ပြန်ပြောပြတယ်။ သူ့စကားတွေက ယင်စင်းနဲ့ပတ်သက်တဲ့ သွယ်ဝိုက် ဝေဖန်မှုတွေနဲ့ ပြည့်နေခဲ့တယ်။ ဒါပေမဲ့ သူ့ရဲ့ အနှစ်သာရကို ကျွန်မ ရှင်းရှင်းလင်းလင်း မမြင်နိုင်ခဲ့ဘူး။ ပြီးတော့ သူက ဒါကို ခဏလောက်ပဲ မကျော်ဖြတ်နိုင်တာပါ၊ အချိန်ကြာလာတာနဲ့ ဒါကို သူ မေ့ကောင်းမေ့နိုင်သွားမှာပါလို့ ထင်ခဲ့တယ်။ နောက်ပိုင်းမှာ လီပင်းက သူ့တာဝန်ကို လုပ်ဖို့ တခြားအဖွဲ့ဆီ ပြောင်းရွှေ့ခံခဲ့ရတယ်။ ညီအစ်ကို မောင်နှမတွေက သူ ဒီလိုပြုမူနေတုန်းပဲ၊ သူ့မာနကို တစ်ခုခုက ထိပါးတဲ့အခါတိုင်းမှာ၊ မပြီးနိုင်မဆုံးနိုင်အောင် ရေးကြီးခွင့်ကျယ် လုပ်ပြီး၊ တခြားလူတွေနဲ့အတူ ကောင်းကောင်း အလုပ်မလုပ်နိုင်ဘူးလို့ သတင်းပို့ကြတယ်။ တခြားလူတွေရဲ့ အခြေအနေတွေကိုလည်း သူ လွှမ်းမိုးပြီး အဖွဲ့ရဲ့အလုပ်ကို နှောင့်နှေးစေတယ်တဲ့။ ကျွန်မတို့ ကြီးကြပ်ရေးမှူးက သူနဲ့ အကြိမ်အများကြီး မိတ်သဟာယပြုပြီး သမ္မာတရား ရှာဖွေတာနဲ့ သင်ခန်းစာယူတာတွေကို အာရုံစိုက်ဖို့ ပြောပေမဲ့၊ သူက ဒါကို လုံးဝ လက်မခံခဲ့သလို၊ သူ့ကိုယ်သူ ခုခံပြောဆိုတဲ့နေရာမှာ မလျှော့တမ်းလုပ်တယ်။ အလုပ်ကို အနှောင့်အယှက်တွေနဲ့ အဖျက်အမှောင့်တွေ ဖြစ်စေခဲ့တယ်။ သူ အထုတ်မခံရခင်အချိန်ထိ၊ အမှန်အမှားကို သူ ငြင်းခုံနေတုန်းပဲဖြစ်ပြီး ကိုယ့်ကိုယ်ကိုယ် မသုံးသပ်ဘူး၊ ကိုယ့်ကိုယ်ကိုယ် သိအောင် မကြိုးစားဘူး။

နောက်ပိုင်းမှာ ညီအစ်ကို မောင်နှမတွေက သူ့ရဲ့ အပြုအမူတချို့နဲ့ ပတ်သက်လို့ ပြောကြတာကို ကြားရတယ်။ လူတွေနဲ့ ကိစ္စတွေကို အလွန်အကျွံ စိစစ်လွန်းတဲ့ သူ့အပြုအမူက တကယ်ကို သိသာတယ်။ သူက လူတွေကို စိတ်ကျဉ်းကျပ်အောင်လုပ်ရုံတင်မကဘဲ အသင်းတော်အလုပ်ကိုလည်း နှောင့်ယှက်တယ်။ ကျွန်မ တွေးမိတယ်၊ “အဲဒီလို အပြုအမူတွေကို ဘုရားက ဘယ်လို အမျိုးအစားခွဲလဲ”လို့ပေါ့။ ဒီပြဿနာနဲ့ပတ်သက်လို့ ဆီလျော်တဲ့ ဘုရားနှုတ်ကပတ်တော်တချို့ကို ကျွန်မ ဖတ်တယ်။ “လူအချို့သည် ၎င်းတို့အပေါ်တွင် တစ်စုံတစ်ခု ဖြစ်ပျက်သောအခါတိုင်းတွင် မလိုအပ်ဘဲ ငြင်းခုံပြီး အကျိုးမရှိသောအရာများကို လုပ်ဆောင်သည်မှာ ဆိုးယုတ်ခြင်းမရှိသလော။ ဤသည်မှာ ကြီးမားသော ပြဿနာဖြစ်သည်။ စိတ်ရှင်းလင်းသောလူတို့သည် ဤအမှားကို ပြုလုပ်မည်မဟုတ်ပေ။ သို့သော် အဓိပ္ပာယ်မရှိသောသူများသည် ဤကဲ့သို့ဖြစ်ကြသည်။ ၎င်းတို့က အခြားလူများသည် ၎င်းတို့ကို အခက်အခဲဖြစ်အောင်ပြုလုပ်သည်၊ အခြားလူများသည် ၎င်းတို့ကို တမင်ရည်ရွယ်၍ ခက်ခဲအောင်ပြုလုပ်သည်ဟု အစဉ်သဖြင့် စိတ်ကူးထင်မြင်ကြသည်။ ထို့ကြောင့် ၎င်းတို့သည် အခြားလူများကို အစဉ် ရန်မူကြသည်။ ဤသည်မှာ လမ်းလွဲခြင်းမဟုတ်လော။ ၎င်းတို့သည် သမ္မာတရားနှင့် ပတ်သက်သောအခါတွင် အားစိုက်ထုတ်ခြင်းမရှိ။ ၎င်းတို့တွင် တစ်စုံတစ်ခု ဖြစ်ပျက်သောအခါ အရေးမကြီးသောအရာများကို အငြင်းပွားရန် နှစ်သက်ကြပြီး ရှင်းပြရန် တောင်းဆိုကြသည်။ သိက္ခာဆည်ရန် ကြိုးစားကြသည်။ ပြီးလျှင် ဤကိစ္စရပ်များကို ချဉ်းကပ်ရန်အတွက် လူသား၏ ဖြေရှင်းချက်များကို အစဉ် အသုံးပြုကြသည်။ ဤသည်မှာ အသက်ဝင်ရောက်မှုအတွက် အကြီးမားဆုံး အဟန့်အတားဖြစ်သည်။ သင်သည် ဘုရားသခင်ကို ဤသို့ ယုံကြည်လျှင်၊ သို့မဟုတ် ဤသို့ လက်တွေ့လုပ်ဆောင်လျှင် သင်သည် ဘုရားသခင်ရှေ့သို့ မည်သည့်အခါမျှ မလာရောက်သောကြောင့် သမ္မာတရားကို မည်သည့်အခါမျှ ရရှိလိမ့်မည်မဟုတ်ပေ။ သင်သည် ဘုရားသခင်က သင့်အတွက် ပြင်ဆင်ပေးသည့် အရာအားလုံးကို လက်ခံရရှိရန် ဘုရားသခင်ရှေ့သို့ မည်သည့်အခါမျှ မလာသကဲ့သို့ ဤအရာအားလုံးကို ချဉ်းကပ်ရန်အတွက် သမ္မာတရားကို အသုံးမပြုပေ။ ထိုအစား သင်သည် အမှုအရာများကို ချဉ်းကပ်ရန် လူသား၏ ဖြေရှင်းချက်များကို အသုံးပြုသည်။ ထို့ကြောင့် ဘုရားသခင်၏ အမြင်တွင် သင်သည် သူထံမှ အလွန်ဝေးကွာသည်အထိ လမ်းလွဲသွားပြီဖြစ်သည်။ သင်၏ စိတ်နှလုံးသည် သူထံမှ လမ်းလွဲသွားရုံမကဘဲ သင်၏ ဖြစ်တည်မှုတစ်ခုလုံးက သူ၏ မျက်မှောက်တော်တွင် အသက်မရှင်ပေ။ ဤသည်မှာ အမှုအရာများကို အစဉ်သဖြင့် အလွန်အကျွံ စိစစ်ပြီး မလိုအပ်ဘဲ ငြင်းခုံမှုများပြုသူတို့ကို ဘုရားသခင် မြင်သည့်ပုံစံဖြစ်သည်။...ငါ သင်တို့ကို ပြောသည်။ ဘုရားသခင်ကို ယုံကြည်သူတစ်ယောက်သည် မည်သည့်တာဝန်ကို ထမ်းဆောင်သည်ဖြစ်စေ၊ ပြင်ပအမှုကိစ္စများကို ကိုင်တွယ်သည်ဖြစ်စေ၊ ဘုရားအိမ်တော်၏ အမျိုးမျိုးသော အလုပ်၊ သို့မဟုတ် နယ်ပယ်များနှင့် ဆက်စပ်သောတာဝန်ကို ထမ်းဆောင်သည်ဖြစ်စေ ဘုရားသခင်ရှေ့သို့ ကြိမ်ဖန်များစွာ မလာလျှင်လည်းကောင်း၊ ဘုရားသခင်၏ မျက်မှောက်တော်တွင် အသက်မရှင်လျှင်လည်းကောင်း၊ ဘုရားသခင်၏ စိစစ်မှုကို လက်မခံရဲလျှင်လည်းကောင်း၊ ဘုရားသခင်ထံမှ သမ္မာတရားကို မရှာဖွေလျှင်လည်းကောင်း သူသည် ယုံကြည်ခြင်း မရှိသူတစ်ယောက်ဖြစ်သည်။ ၎င်းတို့သည် ဘာသာမဲ့မရှိသူတစ်ယောက်နှင့် မကွာခြားပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) “ကျော်ကြားမှု၊ အကျိုးအမြတ်၊ သို့မဟုတ် ဂုဏ်သတင်းတို့ ပါဝင်သည့်ကိစ္စတရပ်အတွက် မည်သူက မှန်ပြီး မည်သူက မှားသည်၊ မည်သူက သာလွန်ပြီး မည်သူက နိမ့်ကျသည်ဆိုသည်တို့အပေါ် ရှင်းအောင်လုပ်ဖို့ကို သူတို့ မရမကတောင်းဆိုကြပြီး အချက်တစ်ချက်ကို သက်သေပြရန်ကိုပင် သူတို့ မဖြစ်မနေ ငြင်းခုံရမည်ဖြစ်သည်။ အခြားသူများသည် ယင်းကို မကြားချင်ကြပေ။ ‘သင်မည်သည့်အရာ ပြောနေသည်ကို ရှင်းအောင်ပြောပေးနိုင်သလော။ ရိုးရိုးစင်းစင်းပြောနိုင်သလော။ အဘယ်ကြောင့် သင်သည် အလွန်ပင် ပေါ့တန်နေရသနည်း’ ဟု လူများက ပြောသည်။ သူတို့၏အတွေးများသည် အလွန်ရှုပ်ယှက်ခတ်ပြီး ရှုပ်ထွေးခက်ခဲလွန်း၍ ဉာဏ်မမီပေ။ ပြီးလျှင် သူတို့သည် ငုပ်နေသောပြဿနာများကို သဘောမပေါက်နိုင်ဘဲ ထိုကဲ့သို့အလွန်ခြေကုန်လက်ပန်းကျစေသည့်အသက်တာတစ်ခုတွင် ရှင်သန်နေထိုင်ကြသည်။ သမ္မာတရားကို သူတို့ အဘယ်ကြောင့် မရှာဖွေနိုင်ပြီး မရိုးသားနိုင်ရသနည်း။ အဘယ်ကြောင့်ဆိုသော် သူတို့သည် သမ္မာတရားကို အလွန်အမင်း မနှစ်မြို့သကဲ့သို့ မရိုးသားချင်ကြသောကြောင့်ဖြစ်သည်။ သို့ဆိုလျှင် သူတို့သည် ဘဝတွင် မည်သည့်အရာကို မှီခိုအားထားကြသနည်း။ (လောကီဆိုင်ရာ ဆက်ဆံရေးများအတွက် အတွေးအခေါ်များနှင့် လူသားတို့၏နည်းလမ်းများအတွက် အတွေးအခေါ်အယူအဆများအပေါ် ဖြစ်ပါသည်။) ပြုမူဆောင်ရွက်ဖို့ လူသားတို့၏နည်းစနစ်များအပေါ် မှီခိုခြင်းသည် လူတစ်ဦးအား လှောင်ပြောင်ခံရပြီး အဆုံးသတ်လျှင်သတ်၊ သို့မဟုတ် မိမိ၏အကျည်းတန်ရုပ်ဆိုးသည့်ဘက်ကို ထုတ်ဖော်ပြမိပြီး အဆုံးသတ်လျှင်သတ်သည့် ရလဒ်များဆီသို့ ဦးတည်၍သွားလေ့ရှိသည်။ ထို့ကြောင့် ပို၍ သေချာစွာ စစ်ဆေးကြည့်လျှင် ၎င်းတို့၏ လုပ်ရပ်များ၊ ၎င်းတို့ တစ်နေကုန် အချိန်ကုန်ခံလုပ်ဆောင်သောအရာများအားလုံးသည် ၎င်းတို့၏ ကိုယ်ပိုင်သိက္ခာ၊ ကျော်ကြားမှု၊ အကျိုးအမြတ်နှင့် မာန်မာနတို့ဖြင့် ဆက်နွှယ်နေသည်။ ၎င်းတို့သည် ပင့်ကူအိမ်ထဲတွင် အသက်ရှင်နေသကဲ့သို့ဖြစ်သည်။ ၎င်းတို့သည် အရာရာအတွက် ကျိုးကြောင်းသင့်ရှင်းပြရသည်၊ သို့မဟုတ် ဆင်ခြေများပေးကြသည်။ ၎င်းတို့အကျိုးအတွက် အစဉ် စကားပြောကြသည်။ ၎င်းတို့ အတွေးက ရှုပ်ထွေးပွေလီသည်။ အဓိပ္ပာယ်မရှိသောအရာများစွာကို ပြောဆိုကြသည်။ ၎င်းတို့၏ စကားများသည် အလွန် ရှုပ်ထွေးသည်။ မည်သည့်အရာက မှန်သည်၊ မှားသည်ကို အစဉ် ငြင်းခုံနေကြသည်။ ဤသည်မှာ အဆုံးမရှိပေ။ ၎င်းတို့က ဂုဏ်သိက္ခာရရှိဖို့ မကြိုးစားနေလျှင် ဂုဏ်သတင်းနှင့် အဆင့်အတန်းအတွက် ယှဉ်ပြိုင်နေကြသည်။ ဤအရာများအတွက် အသက်မရှင်သည့်အချိန် မည်သည့်အခါမျှ မရှိပေ။ အဆုံးစွန် အကျိုးဆက်မှာ အဘယ်နည်း။ ၎င်းတို့သည် ဂုဏ်သိက္ခာကို ရရှိကောင်းရရှိနိုင်သော်လည်း၊ လူတိုင်းက ၎င်းတို့ကို စိတ်ပျက်ပြီး စိတ်ကုန်ကြသည်။ ၎င်းတို့သည် သမ္မာတရား စစ်မှန်မှုကင်းမဲ့ကြောင်း၊ ဘုရားသခင်ကို ရိုးသားစစ်မှန်စွာ ယုံကြည်သောသူမဟုတ်ကြောင်းကို လူများက ထိုးထွင်းသိမြင်ကာ သဘောပေါက်ကြပြီးဖြစ်သည်။ ခေါင်းဆောင်များနှင့် အမှုဆောင်များ သို့မဟုတ် အခြားညီအစ်ကိုမောင်နှမများက ၎င်းတို့ကို ပြုပြင်ဖို့ စကားလုံး အနည်းငယ်သုံးသည့်အခါတွင် ၎င်းတို့က ခေါင်းမာစွာဖြင့် လက်ခံရန်ငြင်းဆန်ကြသည်။ ကျိုးကြောင်းသင့်ရှင်းပြရန်၊ သို့မဟုတ် ဆင်ခြေပေးရန် မလျှော့တမ်းကြိုးစားကြသည်။ လွှဲချရန် ကြိုးစားကြသည်။ စုဝေးပွဲပြုလုပ်စဉ်အချိန်အတောအတွင်းတွင် ၎င်းတို့သည် မိမိတို့ကိုယ်ကို ခုခံကာကွယ်ကြပြီး ငြင်းခုံမှုများကို စတင်လုပ်ဆောင်ကြသည်။ ဘုရားသခင် ရွေးချယ်ထားသောသူများအကြားတွင် ပြဿနာဖြစ်အောင် ဆွပေးသည်။ ၎င်းတို့၏ စိတ်နှလုံးတွင် ၎င်းတို့က ‘ငါ့ထံတွင် ကျိုးကြောင်းပြပြောဆိုရန်ပင် နေရာတစ်ရာမျှ အမှန်တကယ် မရှိသလော’ဟု စဉ်းစားနေကြသည်။ ဤသည်မှာ မည်သည့်လူအမျိုးအစားနည်း။ ဤသည်မှာ သမ္မာတရားကို ချစ်သောသူဖြစ်သလော။ ဘုရားသခင်ကို ယုံကြည်သောသူဖြစ်သလော။ တစ်စုံတစ်ယောက်က ၎င်းတို့၏ ရည်ရွယ်ချက်များနှင့် မကိုက်ညီသည့်အရာတစ်ခု ပြောသည်ကို ၎င်းတို့ကြားသောအခါတွင် ၎င်းတို့က အစဉ်သဖြင့် ငြင်းခုံလိုပြီး ရှင်းပြချက်ကို တောင်းဆိုကြသည်။ မည်သူကမှန်သည်၊ မည်သူကမှားသည်ဆိုသည့်အပေါ်တွင် စကားများကြသည်။ ၎င်းတို့သည် သမ္မာတရားကို မရှာဖွေကြသကဲ့သို့ ယင်းကို သမ္မာတရားစည်းမျဉ်းများနှင့်အညီ သဘောမထားကြပေ။ ကိစ္စတစ်ခုသည် မည်မျှရိုးရှင်းပါစေ ၎င်းတို့က အလွန်ရှုပ်ထွေးအောင် ပြုလုပ်သည်။ ၎င်းတို့သည် ပြဿနာရှာခြင်းသာဖြစ်သည်။ ၎င်းတို့သည် အလွန်ပင်ပန်းရဖို့ ထိုက်တန်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ တွေ့ခဲ့ရတာက လူတွေနဲ့ ကိစ္စတွေကို အလွန်အကျွံ စိစစ်တဲ့သူတွေက အရာရာပေါ် ဘုရားသခင်က အချုပ်အခြာအာဏာ စွဲကိုင်တယ်ဆိုတာနဲ့ သူတို့ရဲ့ နေ့စဉ် အခြေအနေတွေကို ဘုရားက စီစဉ်တယ်ဆိုတာကို အယူဝါဒအရ အသိအမှတ်ပြုကြတယ်။ ဒါပေမဲ့ ဒီတကယ့်အခြေအနေတွေနဲ့ ရင်ဆိုင်ရတဲ့အခါ၊ ဘုရားဆီကနေ အဲဒါတွေကို လက်မခံကြသလို၊ သမ္မာတရားကို မရှာဖွေကြဘုး၊ သင်ခန်းစာမယူကြဘူးဆိုတာပဲ။ အဲဒီအစား၊ တစ်ယောက်ယောက်က သူတို့အတွက် ကိစ္စတွေကို ခက်ခဲအောင် လုပ်နေတယ်လို့ ယုံကြတယ်။ ပြီးတော့ သူတို့မာနနဲ့ ဂုဏ်သတင်းကို အဖတ်ဆယ်ဖို့ မပြီးနိုင်မဆုံးနိုင်အောင် ရေးကြီးခွင့်ကျယ်လုပ်ရပြီးတော့ အမှန်အမှားတွေကို အမြဲ ငြင်းခုံကြတယ်။ တခြားလူတွေဆီနဲ့ အသင်းတော်အလုပ်ဆီ သူတို့ ဖြစ်စေတာက အနှောင့်အယှက်တွေပဲ။ အဲဒီလိုလူတွေရဲ့ အနှစ်သာရက မယုံကြည်သူတွေရဲ့ အနှစ်သာရဖြစ်ပါတယ်။ ဥပမာအနေနဲ့ လီပင်းကို ကြည့်။ ယင်စင်းနဲ့ သူ တွဲလုပ်ရတုန်းက၊ သူတို့နှစ်ယောက် အတူကောင်းကောင်း အလုပ်မလုပ်ခဲ့ဘဲ ဒီဟာကြောင့် သူတို့တာဝန်ကို ထိခိုက်နေတာက သိသာတယ်။ ယင်စင်းက အကူအညီ ရှာဖို့ မျှော်လင့်ချက်နဲ့ အခြေအနေမှန်ကို ခေါင်းဆောင်ဆီ သတင်းပို့ခဲ့ပေမဲ့၊ ဒါကို လီပင်းက ဘုရားဆီကနေ လက်မခံခဲ့ဘူး။ အဲဒီအစား၊ ယီစင်းက သူ့အပေါ် မကျေနပ်ချက်တွေ တိုင်တယ်လို့ တွေးခဲ့တယ်။ အဲဒီနောက်မှာ၊ သူက ယင်စင်းကို အမြဲ သေချာစောင့်ကြည့်ခဲ့တယ်။ စုဝေးတဲ့အခါ ဒါမှမဟုတ် အလုပ်ဆွေးနွေးတဲ့အခါ၊ ယင်စင်းက ပြဿနာတချို့ ထောက်ပြရင်၊ ကျိုးကြောင်းသင့်တဲ့ အကြံပြုချက်ပေးရင် အဲဒါကို လီပင်းက မှန်မှန်ကန်ကန် မချဉ်းကပ်ဘူး၊ အဲဒီအစား ယင်စင်းက သူ့ကို ပစ်မှတ်ထားနေတယ်လို့ ယုံခဲ့ပြီး၊ အဲဒီလိုနဲ့ ယင်စင်းကို တမင် ဆန့်ကျင်နေခဲ့တယ်။ သူမတော်ဘူးလို့ ကျွန်မတို့ ထင်ရင်၊ သူ့ကို တခြားတာဝန်ဆီ ပြောင်းရွှေ့ခိုင်းဖို့ ခေါင်းဆောင်ဆီ ပြောသင့်တယ်လို့ ပြောပြီး ပြဿနာကိုတောင် တမင်ဖြစ်အောင်လုပ်ခဲ့တယ်။ ဒါတွေအားလုံးက ကျွန်မတို့ကို စိတ်ကျဉ်းကျပ်စေပြီး အသင်းတော် အသက်တာနဲ့ အသင်းတော်အလုပ်ကို ထိခိုက်ခဲ့တယ်။ လျူဝန်က အဖွဲ့ထဲဝင်ခါစပဲရှိသေးသလို၊ စည်းမျဉ်းတွေ၊ အတတ်ပညာ ကျွမ်းကျင်မှုတွေနဲ့ မရင်းနှီးဘူး။ ဒါကြောင့် သူက ယင်စင်းနဲ့ သွားဆွေးနွေးတယ်။ လျူဝန်က သူ့ကို အထင်သေးပြီး ယင်စင်းဖက်မှာ နေတယ်၊ သူ့ကို ဖယ်ကြဉ်နေတယ်လို့ လီပင်းက မယုံသင်္ကာဖြစ်ခဲ့တယ်။ ညီအစ်မတွေက အလုပ်ကို အတူတူ ပုံမှန်အတိုင်း ဆွေးနွေးနေချိန်မှာ၊ လူတိုင်းက သူ့နောက်ကွယ်မှာ သူ့ကို ဝေဖန်နေတယ်လို့ လီပင်းက မယုံသင်္ကာဖြစ်ပြန်တယ်။ လူတွေအပေါ် တမင် အာဃာတထားပြီး သူတို့နဲ့ ကောင်းကောင်းမဆက်ဆံဘူး။ ဒီဟာကြောင့် လူတွေက သူတို့တာဝန်တွေကို ပုံမှန် မလုပ်နိုင်တော့ဘူး။ တကယ်တော့ ဒါတွေအားလုံးက အတော့်ကို သာမန်ဖြစ်ပြီး ရိုးရှင်းပါတယ်။ သာမန်လူတွေက နည်းနည်း စဉ်းစားကြည့်လိုက်ရင် နားလည်နိုင်တဲ့ အရာတွေပါ။ ဒါပေမဲ့ သူ့က လူတွေနဲ့ ကိစ္စတွေကို အလွန်အကျွံ စိစစ်ပြီး၊ အားလုံး ရှုပ်ထွေးကုန်အောင်လုပ်တယ်။ သူ့အတွေးတွေက အရမ်း ခက်ခဲရှုပ်ထွေးတယ်။ နောက်ပိုင်းမှာ၊ လူတိုင်းက ဘုရားနှုတ်ကပတ်တော်တွေကို မိတ်သဟာယပြုပြီး သူ့ကို ကူညီကြတယ်။ ဒါပေမဲ့ သူက ရှာဖွေဖို့ ဘာရည်ရွယ်ချက်မှ လုံးဝ မပြခဲ့ဘူး။ အဲဒီအစား၊ ဆင်ခြေတွေ ပေးပြီး၊ သူ့ကိုယ်သူ ကာပြောတယ်။ သူ့ဆိုလိုချက်ကို သက်သေပြဖို့ ကြိုးစားရင်းနဲ့ အမှန်အမှားအပေါ် ငြင်းခုံတယ်။

အရင်တုန်းက၊ လူတွေနဲ့ ကိစ္စတွေကို သူ အလွန်အကျွံ စိစစ်တာက ယာယီ မကောင်းတဲ့ အခြေအနေတစ်ခုလို့ ကျွန်မ အမြဲ ထင်ခဲ့တာ။ အခု မြင်လိုက်ရတာက ယာယီ ဖောက်ပြန်ပျက်စီးတဲ့ ထုတ်ဖော်ပြချက်ရှိတာနဲ့ မယုံကြည်သူရဲ့ အနှစ်သာရရှိတာက မတူတဲ့ အရာနှစ်ခုဆိုတာပါပဲ။ အဲဒါက လူတချို့မှာ လူတွေနဲ့ ကိစ္စတွေကို အလွန်အကျွံ စိစစ်လွန်းတဲ့ သရုပ်သကန်တွေ ရှိတဲ့ပုံစံနဲ့ တူပေမဲ့၊ သူတို့က သတ်သတ်မှတ်မှတ်ဖြစ်တဲ့ ကိစ္စနည်းနည်းနဲ့ပတ်သက်လို့ ဘုရားရဲ့ ရည်ရွယ်ချက်ကို ခဏတာ နားမလည်နိုင်ရုံ ဖြစ်ကြတာပါ။ ဒါမှမဟုတ် သိက္ခာဆယ်ဖို့ ဆင်ခြေတွေပေးပြီး ကိုယ့်ကိုယ်ကိုယ် ကာပြောကြတာ။ ဒါပေမဲ့ ဆုတောင်းခြင်းနဲ့ ရှာဖွေခြင်း ဒါမှမဟုတ် ညီအစ်ကို မောင်နှမတွေရဲ့ မိတ်သဟာယနဲ့ အကူအညီတွေကို အသုံးပြုပြီးတော့ ဘုရားရဲ့ ရည်ရွယ်ချက်ကို သူတို့ နားလည်လာကြပြီး သိပ်အများကြီး မစိစစ်ကြတော့ဘူး။ ဒီလိုလူတွေက သမ္မာတရားကို လက်ခံကြပြီး မယုံကြည်သူတွေရဲ့ အနှစ်သာရ မရှိကြဘူး။ တစ်ဖက်မှာတော့၊ မယုံကြည်သူတွေ ဖြစ်ကြတဲ့ လူတွေက သူတို့ဆီ ဘာပဲဖြစ်ပျက်ပါစေ ဘုရားဆီကနေ ဘာကိုမှ လက်မခံကြဘူး။ တခြားလူတွေက အလွယ်တကူ နားလည်နိုင်တဲ့ အရမ်းသေးငယ်တဲ့ ကိစ္စတစ်ခုဖြစ်ရင်တောင် သူတို့က လူတွေ၊ ကိစ္စတွေကို အမြဲစိစစ်ကြပြီး ညီအစ်ကို မောင်နှမတွေဆီက မိတ်သဟာယနဲ့ အကူအညီကို လက်မခံနိုင်ကြဘူး။ ဒါက သမ္မာတရားကို ပင်ကိုအားဖြင့် သူတို့ မနှစ်မြို့ကြသလို၊ ကိစ္စတွေကို ယုတ္တိမရှိတဲ့ပုံစံနဲ့ သဘောပေါက်ကြတာကို ထုတ်ဖော်ပြတယ်။ လီပင်းရဲ့ အပြုအမူကို ပြန်တွေးကြည့်တဲ့အခါ၊ ဒါက ပြီးခဲ့တဲ့ နှစ်နှစ် သုံးနှစ်တုန်းက ယင်စင်းနဲ့ သူ တွဲလုပ်ခဲ့ချိန်က ဖြစ်ခဲ့ပုံ အတိအကျပဲ။ နောက်တော့၊ သူနဲ့ ယင်စင်း ကွဲသွားခဲ့တယ်။ အပေါ်ယံမှာတော့ အမှန်နဲ့အမှားအပေါ် သူ အရမ်းသိသိသာသာ ငြင်းခုံတဲ့ပုံမပေါ်ပေမဲ့၊ ယင်စင်းအကြောင်း ပြောတဲ့အခါတိုင်းမှာ၊ အမှန်နဲ့ အမှားကို သူ ထပ်ပြီး စငြင်းခုံပြန်တယ်။ သူက ဒါကို လုံးဝ လက်မလွှတ်ခဲ့တာ သိသာတယ်။ ဘယ်သူနဲ့ သူ တွဲလုပ်ရပါစေ၊ တစ်ခုခုက သူ့မာန၊ အဆင့်အတန်းနဲ့ ပါဝင်ပတ်သက်တဲ့အခါတိုင်းမှာ၊ မပြီးနိုင်မဆုံးနိုင် ငြင်းခုံတယ်။ လူတွေကို အနှောင့်အယှက်တွေပဲ ဖြစ်စေတယ်။ အဲဒီနောက် နှစ်အတော်များများ ကုန်သွားပြီး ဒါက သူ ဖြစ်တဲ့ပုံစံဖြစ်နေတုန်းပဲ။ နောင်တနဲ့ အပြောင်းအလဲ ဘာဆိုဘာမှ မရှိဘူး။ သူ့ရဲ့ အနှစ်သာရက လူတွေနဲ့ ကိစ္စတွေကို အလွန်အကျွံ စိစစ်တဲ့ မယုံကြည်သူရဲ့ အနှစ်သာရပဲ။

အရင်က၊ လီပင်းအနေနဲ့ ပေးကမ်းစွန့်ကြဲပြီး လူတွေကို ကူညီပြီးတော့ စိတ်ထက်သန်ပုံပေါ်တဲ့အတွက်၊ သူ့ကိုယ်သူ စွန့်လွှတ်ပြီး အသုံးခံနိုင်တဲ့အတွက် ဒါက သူ့မှာ လူ့သဘာဝကောင်းရှိတဲ့ သဘောပဲ၊ သူ့အနေနဲ့ နောက်ထပ် အခွင့်အရေး ရသင့်တယ်လို့ ကျွန်မ ယုံကြည်ခဲ့တယ်။ နောက်ပိုင်းမှာ ကျွန်မ သဘောပေါက်သွားတယ်။ လူ့သဘာဝ အကောင်း၊ အဆိုးကြားမှာ ဘယ်လို ပိုင်းခြားသိမြင်ရမယ်ဆိုတာ ကျွန်မ မသိခဲ့မှန်းကိုပေါ့။ နောက်တော့၊ ဒီအကြောင်းအရာနဲ့ပတ်သက်တဲ့ ဘုရားနှုတ်ကပတ်တော်တချို့ ဖတ်ခဲ့တယ်။ ဘုရားသခင်က ပြောသည် “လူတို့အပေါ်တွင် မတူညီသောအရာများ ဖြစ်ပျက်သည့်အခါ ၎င်းတို့တွင် ကောင်းသော လူ့သဘာဝနှင့် ဆိုးသော လူ့သဘာဝကြား ကွာခြားမှုကိုပြသော သရုပ်သကန်မျိုးစုံရှိကြသည်။ ဤသို့ဆိုလျှင် လူ့သဘာဝကို တိုင်းတာသော စံများမှာ အဘယ်နည်း။ လူတစ်ယောက်သည် မည်သည့်လူအမျိုးအစား ဖြစ်သည်နှင့် ၎င်းတို့ ကယ်တင်ခံရနိုင်ခြင်းရှိမရှိကို မည်သို့ တိုင်းတာသင့်သနည်း။ ဤသည်မှာ ၎င်းတို့သည် သမ္မာတရားကို ချစ်ခြင်းရှိမရှိ၊ သမ္မာတရားကို လက်ခံပြီး လက်တွေ့လုပ်ဆောင်နိုင်ခြင်း ရှိမရှိအပေါ်တွင် မူတည်သည်။ လူတို့အားလုံးသည် ၎င်းတို့အထဲ၌ အယူအဆများ၊ ပုန်ကန်မှုများရှိကြသည်။ ၎င်းတို့အားလုံးသည် ဖောက်ပြန်ပျက်စီးသော စိတ်သဘောထားများရှိကြသည်။ ထို့ကြောင့် ဘုရားသခင် တောင်းဆိုသောအရာသည် ၎င်းတို့၏ ကိုယ်ပိုင်အကျိုးစီးပွားများနှင့် ကွဲလွဲနေသည့်အချိန်များကို ကြုံတွေ့ရမည်ဖြစ်ပြီး ၎င်းတို့သည် ရွေးချယ်မှုတစ်ခု ပြုရမည်။ ဤအရာများသည် ၎င်းတို့အားလုံး မကြာခဏ ကြုံတွေ့မည့်အရာများဖြစ်သည်။ မည်သူကမျှ ဤအရာတို့ကို မရှောင်ကြဉ်နိုင်ပေ။ လူတိုင်းသည် ဘုရားသခင်ကို အဓိပ္ပာယ်ကောက်လွဲပြီး ဘုရားသခင်အပေါ် အယူအဆများရှိသည့်အချိန်၊ သို့မဟုတ် သူနှင့်ပတ်သက်သည့် မကျေနပ်ချက်များရှိပြီး အတိုက်အခံလုပ်သည့်အချိန် သို့မဟုတ် သူ့အပေါ် ပုန်ကန်သည့် အချိန်များလည်း ရှိလိမ့်မည်။ သို့သော် လူတို့သည် သမ္မာတရားအပေါ် မတူညီသော သဘောထားများရှိသောကြောင့် ၎င်းတို့ ချဉ်းကပ်သည့်နည်းလမ်းသည် ကွဲပြားသည်။ လူအချို့သည် ၎င်းတို့၏ အယူအဆများကို မည်သည့်အခါမျှ မပြောဆိုပေ။ သို့သော် သမ္မာတရားကို ရှာဖွေပြီး ထိုအယူအဆများကို ၎င်းတို့ဘာသာ ဖြေရှင်းကြသည်။ ထိုအယူအဆများကို အဘယ်ကြောင့် ၎င်းတို့က မပြောကြသနည်း။ (၎င်းတို့တွင် ဘုရားသခင်ကို ကြောက်ရွံ့သော စိတ်နှလုံးရှိသည်။) မှန်ပေသည်။ ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံးရှိသည်။ ယင်းတို့ကို ထုတ်ဖော်ပြောဆိုခြင်းသည် အပျက်သဘောဆောင်သော သက်ရောက်မှုရှိမည်ကို ကြောက်ရွံ့ကြပြီး အခြားမည်သူ့ကိုမျှ သက်ရောက်မှုမရှိဘဲ ၎င်းတို့ စိတ်နှလုံးတွင် ဤအရာကို ဖြေရှင်းဖို့ကိုသာ ကြိုးစားကြသည်။ အလားတူအခြေအနေတွင်ရှိသော အခြားလူများကို ၎င်းတို့ တွေ့ကြုံသောအခါ ၎င်းတို့ကို ကူညီရန် မိမိတို့၏ ကိုယ်ပိုင်အတွေ့အကြုံများကို အသုံးပြုကြသည်။ ဤသည်မှာ ကြင်နာမှုရှိခြင်း ဖြစ်သည်။ ကြင်နာမှုရှိသော လူတို့သည် အခြားလူများအပေါ် ချစ်ခင်ကြသည်။ သူတစ်ပါးတို့၏ အခက်အခဲများကို ကူညီဖြေရှင်းပေးရန် လိုလားကြသည်။ ၎င်းတို့သည် အမှုအရာများကို လုပ်ဆောင်ပြီး သူတစ်ပါးတို့ကို ကူညီသောအခါ စည်းမျဉ်းများရှိကြသည်။ ၎င်းတို့သည် သူတစ်ပါးတို့ အကျိုးပြုရန်အတွက် ပြဿနာများကို ကူညီဖြေရှင်းပေးကြပြီး သူတစ်ပါးတို့အတွက် အကျိုးမဖြစ်သော မည်သည့်အရာကိုမျှ ၎င်းတို့ မပြောကြပေ။ ဤသည်မှာ ချစ်ခြင်းဖြစ်သည်။ ဤသို့သောလူတို့သည် ဘုရားသခင်ကို ကြောက်ရွံ့သော စိတ်နှလုံးရှိပြီး ၎င်းတို့၏ လုပ်ရပ်များသည် စည်းမျဉ်းနှင့်ညီကာ ဉာဏ်ပညာရှိသည်။ ဤအရာတို့သည် လူတို့၏ လူ့သဘာဝက ကောင်းသည်၊ မကောင်းသည်ကို တိုင်းတာသော စံများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်အပေါ် လူသားထားရှိသင့်သည့် သဘောထား) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ လူ့သဘာဝကောင်းရှိတဲ့လူတွေက သမ္မာတရားကို ချစ်တယ်၊ သမ္မာတရားကို လက်ခံဖို့ လိုလားပြီး ကြင်နာတတ်တဲ့ နှလုံးသားတွေ ရှိတယ်ဆိုတာပဲ။ အဲဒီလိုလူတွေက တခြားလူတွေနဲ့ ပေါင်းသင်းတဲ့အခါ၊ သူတပါးကို စာနာနိုင်ကြသလို၊ တခြားလူတွေကို တည်ဆောက်ပေးဖို့ ဘယ်လို ပြောဆို၊ ပြုမူရမယ်ဆိုတာကို စဉ်းစားနိုင်ကြတယ်။ ဘုရားနဲ့ပတ်သက်လို့ အယူအဆတွေရှိရင်၊ ဒါမှမဟုတ် လူတွေပေါ် မလိုမုန်းထားစိတ်ဖြစ်ရင်၊ အဲဒါတွေကို မဆင်မခြင် မဖွင့်ထုတ်ကြဘူး။ အဲဒါထက် ဒါတွေကို ဖြေရှင်းဖို့ သမ္မာတရားကို ရှာနိုင်ကြတယ်။ လူတွေအတွက် အကျိုးမရှိတဲ့အရာတွေကို သူတို့ မပြောကြဘူး။ ဒီလိုလူမျိုးတွေမှာ ဘုရားကို ကြောက်တဲ့စိတ်နှလုံးရှိပြီး သူတို့စကားနဲ့ လုပ်ရပ်တွေမှာ စည်းမျဉ်းတွေ ရှိကြတယ်။ ဒီလူတွေက လူ့သဘာဝကောင်းရှိတဲ့ လူတွေပဲ။ ဘုရားနှုတ်ကပတ်တော်တွေကို အခြေခံပြီး ဒါကို လီပင်းရဲ့ အပြုအမူတွေနဲ့ ယှဉ်ကြည့်တဲ့အခါ၊ တစ်ခုခုက သူ့ရဲ့ ဂုဏ်သတင်းနဲ့ အဆင့်အတန်း ပါဝင်ပတ်သက်တဲ့အခါတိုင်းမှာ၊ သူက သူ့ရဲ့ မကျေနပ်ချက်ကို ဖွင့်ထုတ်တယ်။ သူ့စကားတွေက ညီအစ်ကို မောင်နှမတွေကို ထိခိုက်မလား၊ မထိခိုက်ဘူးလား ဒါမှမဟုတ် အဲဒီစကားတွေက ဘာအကျိုးဆက်တွေ ဖြစ်စေနိုင်တယ်ဆိုတာကို မစဉ်းစားဘူး။ သူ့ပြဿနာတွေကို တခြားလူတွေက ထောက်ပြတဲ့အခါ၊ လုံးဝ လက်ခံခဲ့သလို၊ နောက်ပိုင်းမှာ အဲဒါကို စွဲနေပြီး လက်မလွှတ်ဘူး။ လီပင်းက ဘုရားကို အနှစ် ၂၀ ကျော် ယုံကြည်ခဲ့တယ်။ ဒီအရာတစ်ခုကိုမှ သူ တကယ် နားမလည်ခဲ့ဘူးလား။ အရင်တုန်းက၊ သူ့ရဲ့ အပြင်ပန်းတွေကိုပဲ ကျွန်မ ကြည့်ခဲ့တယ်။ သူက ဘုရားကို ယုံကြည်တာ ကြာပြီ၊ လူတွေပေါ် ကြင်နာတတ်တယ်၊ သူ့ကိုယ်သူ စွန့်လွှတ်ပြီး အသုံးခံနိုင်သလို၊ မကြာမကြာ ပေးကမ်းစွန့်ကြဲပြီး လူတွေကို ကူညီတယ်ဆိုတော့၊ သူ့မှာ ကောင်းတဲ့ လူ့သဘာဝရှိရမယ်လို့ ကျွန်မ ထင်ခဲ့တယ်။ ဒါပေမဲ့ လူတွေက သူ့ပြဿနာတွေကို တကယ် ထောက်ပြပြီး သူနဲ့ မိတ်သဟာယပြုတဲ့အခါ၊ သူ လုံးဝ လက်မခံတဲ့အပြင်၊ ကိစ္စတွေကို ပြောင်းလဲပြီး တခြားလူတွေကို တိုက်ခိုက်ဝေဖန်တယ်။ ဒါက တကယ် လူ့သဘာဝကောင်း မဟုတ်ဘူး။

ဘုရားနှုတ်ကပတ်တော်တွေရဲ့ ဖော်ထုတ်ခြင်းကတစ်ဆင့်၊ လီပင်းရဲ့ လူ့သဘာဝနဲ့ သူ့ရဲ့ ယုံကြည်ခြင်းမရှိတဲ့ အပြုအမူတွေပေါ် ချင့်ချိန်နိုင်စွမ်းတချို့ ကျွန်မ ရခဲ့တယ်။ ဒါပေမဲ့ ဆယ်စုနှစ်ချီ ဘုရားသခင်ကို သူ ယုံကြည်ခဲ့ပြီး သူ့ကိုယ်သူ စွန့်လွှတ်၊ အသုံးခံနိုင်သလို ဆင်းရဲဒုက္ခခံနိုင်ပုံနဲ့ အခု သူက ဖယ်ရှားခံရတော့မဲ့ပုံကို တွေးမိတဲ့အခါ၊ သူ့အတွက် ကျွန်မ နည်းနည်း စာနာစိတ် ဖြစ်မိတယ်။ နောက်တော့ ဘုရားနှုတ်ကပတ်တော်တစ်ပိုဒ် ကျွန်မ ဖတ်ရတယ်။ “လူအချို့က ‘လူတစ်ဦးက နေ့တိုင်း ဘုရားနှုတ်ကပတ်တော်များကို စားသောက်ပြီး သမ္မာတရားအကြောင်း မိတ်သဟာယပြုပါက၊ ၎င်း၏ တာဝန်ကို ပုံမှန် လုပ်ဆောင်နိုင်ပါက၊ အသင်းတော် စီစဉ်ပေးသည့် မည်သည့်အရာကိုမဆို လုပ်ဆောင်ပြီး အတားအဆီး၊ သို့မဟုတ် အနှောင့်အယှက် လုံးဝ မဖြစ်စေပါက၊ ပြီးလျှင် သမ္မာတရား စည်းမျဉ်းများကို ချိုးဖောက်သည့်အချိန်များ ရှိကောင်း ရှိနိုင်သော်လည်း သတိရှိရှိဖြစ်စေ၊ ရည်ရွယ်ချက်ဖြင့်ဖြစ်စေ ထိုသို့ မလုပ်ဆောင်ကြပါက ဤအရာက ၎င်းသည် သမ္မာတရား လိုက်စားနေသည်ကို ထင်ရှားစေသည် မဟုတ်လော’ ဟု ပြောကြ၏။ ဤသည်မှာ မေးခွန်းကောင်းဖြစ်သည်။ လူများစွာတွင် ဤအတွေးအခေါ် ရှိ၏။ ရှေးဦးစွာ လူတစ်ယောက်သည် ဤသို့ တစ်သမတ်တည်း လက်တွေ့လုပ်ဆောင်ခြင်းအားဖြင့် သမ္မာတရားကို နားလည်ပြီး ရသွားနိုင်ခြင်း ရှိမရှိကို သင်သဘောပေါက်ရမည်။ သင်တို့၏ အတွေးကို ဝေမျှပြောပြလော့။ (ဤသို့သော လက်တွေ့လုပ်ဆောင်မှုသည် အားလုံး မှန်ကန်သော်ငြားလည်း ဘာသာရေး ထုံးတမ်းဓလေ့နှင့် ပို၍ ဆင်တူပုံရ၏။ ယင်းက စည်းကမ်းလိုက်နာခြင်း ဖြစ်ပါသည်။ သမ္မာတရားကို နားလည်အောင်ဖြစ်စေ၊ ရရှိအောင်ဖြစ်စေ မလုပ်ပေးနိုင်ပါ။) ဤသို့ဆိုလျှင် ဤအပြုအမူများသည် စင်စစ်အားဖြင့် မည်သည့်အမျိုးအစားဖြစ်သနည်း။ (ယင်းတို့သည် အပေါ်ယံဆန်သည့် အပြုအမူကောင်းများ ဖြစ်ပါသည်။) ဤအဖြေကို ငါနှစ်သက်၏။ ထိုအရာများသည် လူတစ်ဦးက ဘုရားသခင်ကို ယုံကြည်လာပြီးသည့်နောက်တွင် ကောင်းမွန်ပြီး အပြုသဘောဆောင်သော သွန်သင်မှုများ၏ ဩဇာလွှမ်းမိုးခြင်းကို ခံရပြီးသည်နှင့်တစ်ပြိုင်နက် ထိုလူ၏ အသိစိတ်နှင့် ဆင်ခြင်တုံတရားတို့၏ အခြေခံအုတ်မြစ်မှ ထွက်ပေါ်လာသော အပြုအမူကောင်းများမျှသာ ဖြစ်သည်။ သို့သော် ထိုအရာများသည် သမ္မာတရားကို လိုက်စားခြင်း ဖြစ်ဖို့ ဝေးစွ၊ အပြုအမူကောင်းများဆိုသည်ထက် မပိုပေ။ ဤသို့ဆိုလျှင် ဤအပြုအမူကောင်းများ၏ ဇာစ်မြစ်မှာ အဘယ်နည်း။ မည်သည့်အရာက ဤအပြုအမူများကို ဖြစ်ပေါ်စေသနည်း။ ဤအပြုအမူများသည် လူတစ်ဦး၏ အသိစိတ်နှင့် ဆင်ခြင်တုံတရား၊ ၎င်းတို့၏ ကိုယ်ကျင့်တရား၊ ဘုရားသခင်အား ယုံကြည်ခြင်းအပေါ် ၎င်းတို့၏ နှစ်သက်လက်ခံသော ခံစားချက်များ၊ ၎င်းတို့၏ မိမိကိုယ်ကို ချုပ်တည်းမှုများမှ ထွက်ပေါ်လာသည်။ ယင်းတို့သည် အပြုအမူကောင်းများဖြစ်သည့်တိုင် သမ္မာတရားနှင့် ဆက်စပ်မှုမရှိသလို ယင်းတို့က တူညီသောအရာ သေချာပေါက် မဟုတ်ချေ။ အပြုအမူကောင်းရှိခြင်းသည် သမ္မာတရားကို လက်တွေ့လုပ်ဆောင်ခြင်းနှင့် မတူပေ။ လူတစ်ဦးသည် ကောင်းစွာ ပြုမူလျှင် သူသည် ဘုရားသခင်၏ ထောက်ခံမှုကို ရရှိသည်ဟု မဆိုလိုချေ။ အပြုအမူကောင်းများနှင့် သမ္မာတရားကို လက်တွေ့လုပ်ဆောင်ခြင်းသည် မတူညီသောအရာနှစ်ခု ဖြစ်သည်။ အချင်းချင်း ဆက်စပ်မှုမရှိ။ သမ္မာတရားကို လက်တွေ့လုပ်ဆောင်ခြင်းသည် ဘုရားသခင်၏ သတ်မှတ်ချက်ဖြစ်ပြီး ဘုရား၏ ရည်ရွယ်ချက်များနှင့် အလုံးစုံ ကိုက်ညီသည်။ အပြုအမူကောင်းကမူ လူ့စိတ်ဆန္ဒမှလာပြီး ယင်းနှင့်အတူ လူ့ရည်ရွယ်ချက်များနှင့် အရင်းခံအကြောင်းများ ပါဝင်သည်။ ယင်းသည် လူသားက ကောင်းသည်ဟု မှတ်ယူသောအရာတစ်ခု ဖြစ်၏။ အပြုအမူကောင်းများသည် မကောင်းသောလုပ်ရပ်များ မဟုတ်သော်လည်း သမ္မာတရား စည်းမျဉ်းများကို ဆန့်ကျင်ပြီး သမ္မာတရားနှင့် လုံးဝမသက်ဆိုင်ပေ။ ဤအပြုအမူများသည် မည်မျှကောင်းမွန်သည်ဖြစ်စေ၊ လူ့အယူအဆများ၊ စိတ်ကူးများနှင့် မည်မျှကိုက်ညီသည်ဖြစ်စေ သမ္မာတရားနှင့် ဆက်စပ်မှုမရှိ။ ထို့ကြောင့် မည်သည့်အပြုအမူကောင်းပမာဏကမျှ ဘုရားသခင်၏ ထောက်ခံမှုကို မရနိုင်ပေ။ အပြုအမူကောင်းကို ဤသို့ သတ်မှတ်ထားသည် ဖြစ်၍ အပြုအမူကောင်းများက သမ္မာတရားကို လက်တွေ့လုပ်ဆောင်ခြင်းနှင့် သိသိသာသာကို ဆက်နွှယ်မှု မရှိပေ။ လူတို့သည် မိမိတို့၏ အပြုအမူအတိုင်း အမျိုးအစားများ ခွဲခြားခံရမည်ဆိုပါက အလွန်ဆုံးအနေဖြင့် အပြုအမူကောင်းများသည် သစ္စာစောင့်သိသည့် အလုပ်လုပ်ပေးသူများ၏ လုပ်ရပ်များထက် ဘာမျှ ပိုမည်မဟုတ်ပေ။ ယင်းတို့သည် သမ္မာတရားကို လက်တွေ့လုပ်ဆောင်ခြင်း၊ သို့မဟုတ် ဘုရားသခင်ကို စစ်မှန်သော ကျိုးနွံနာခံမှုနှင့် လုံးဝ ဆက်နွှယ်မှု မရှိပေ။ ယင်းတို့သည် အပြုအမူအမျိုးအစားတစ်ခုမျှသာဖြစ်ပြီး လူတို့၏ စိတ်သဘောထားဆိုင်ရာ ပြောင်းလဲမှု၊ သမ္မာတရားကို ၎င်းတို့၏ ကျိုးနွံနာခံခြင်းနှင့် လက်ခံခြင်း၊ ဘုရားသခင်အပေါ် ကြောက်ရွံ့ခြင်းနှင့် မကောင်းမှု ရှောင်ကြဉ်ခြင်း၊ သို့မဟုတ် သမ္မာတရား အမှန်တကယ် ပါဝင်သည့် အခြားလက်တွေ့ကျသော လက္ခဏာရပ်တစ်ခုခုနှင့် လုံးဝ ဆက်စပ်မှုမရှိပေ။ ထို့ကြောင့် ထိုသို့ဖြစ်လျှင် ယင်းတို့ကို အဘယ်ကြောင့် အပြုအမူကောင်းများဟု ခေါ်ရသနည်း။ ရှင်းပြချက်မှာ အောက်ပါအတိုင်းဖြစ်ပြီး ပင်ကိုအားဖြင့် ယင်းမှာ ဤမေးခွန်း၏ အနှစ်သာရနှင့် သက်ဆိုင်သော ရှင်းပြချက်တစ်ခုလည်း ဖြစ်သည်။ ယင်းမှာ ဤအပြုအမူများသည် လူတို့၏ အယူအဆများ၊ နှစ်သက်မှုများ၊ သဘောဆန္ဒနှင့် မိမိတို့ကိုယ်ပိုင် လှုံ့ဆော်အားထုတ်မှုများမှသာ အရင်းခံသောကြောင့် ဖြစ်သည်။ ယင်းတို့သည် သမ္မာတရား၊ ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းတို့ကို လက်ခံခြင်းအားဖြင့် မိမိကိုယ်ကိုယ် အစစ်အမှန် သိမြင်ခြင်းကို ရရှိခြင်းနှင့်အတူ ဖြစ်ပေါ်လာသော နောင်တရခြင်း သရုပ်သကန်များမဟုတ်သကဲ့သို့ ဘုရားသခင်ကို နာခံရန် လူတို့ကြိုးစားသည့်အခါ ဖြစ်ပေါ်လာသော သမ္မာတရားကို လက်တွေ့လုပ်ဆောင်သည့် အပြုအမူများ၊ သို့မဟုတ် လုပ်ရပ်များလည်း မဟုတ်ပေ။ ဤအရာကို သင်နားလည်သလော။ ဆိုလိုသည်မှာ ဤအပြုအမူကောင်းများသည် မည်သည့်ပုံစံဖြင့်မဆို လူတစ်ဦး၏ စိတ်သဘောထား ပြောင်းလဲခြင်းနှင့် မပတ်သက်ချေ၊ သို့မဟုတ် ဘုရားနှုတ်ကပတ်တော်များ၏ တရားစီရင်ခြင်းနှင့် ပြစ်တင်ဆုံးမခြင်းကို ကြုံတွေ့ခြင်းမှ ရလာသောအရာနှင့် မပတ်သက်ချေ၊ သို့မဟုတ် မိမိ၏ ဖောက်ပြန်ပျက်စီးသော စိတ်သဘောထားကို သိလာခြင်းမှ ဖြစ်ပေါ်သော စစ်မှန်သည့် နောင်တနှင့် မပတ်သက်ချေ။ ယင်းတို့သည် ဘုရားသခင်နှင့် သမ္မာတရားအပေါ် လူသား၏ စစ်မှန်သော နာခံခြင်းနှင့် သေချာပေါက် မဆက်နွှယ်ပေ။ ဘုရားသခင်အပေါ် ကြောက်ရွံ့ပြီး ချစ်သော စိတ်နှလုံး ရှိခြင်းနှင့် ပို၍ပင် မပတ်သက်သေးချေ။ အပြုအမူကောင်းများသည် ဤအရာများနှင့် လုံးဝ မသက်ဆိုင်ပေ။ ယင်းတို့သည် လူသားထံမှ လာသောအရာမျှသာ ဖြစ်သည်။ လူသားက ကောင်းသည်ဟု မြင်သောအရာသာ ဖြစ်သည်။ သို့တိုင်အောင် ဤအပြုအမူကောင်းများကို လူတစ်ဦးက သမ္မာတရားအား လက်တွေ့လုပ်ဆောင်သည့် လက္ခဏာအဖြစ် မြင်သော လူများစွာ ရှိကြသည်။ ဤသည်မှာ ကြီးလေးသော အမှားတစ်ခုဖြစ်၏။ အဓိပ္ပာယ်မရှိသော အမြင်နှင့် နားလည်မှုဖြစ်သည်။ ဤအပြုအမူကောင်းများသည် ဘာသာရေး ဟိတ်ဟန်ပြခြင်းသာ ဖြစ်ပြီး ဝတ်ကျေတမ်းကျေပြုခြင်းသာ ဖြစ်သည်။ သမ္မာတရားအား လက်တွေ့လုပ်ဆောင်ခြင်းနှင့် လုံးဝ ဆက်နွှယ်မှု မရှိပေ။ ဘုရားသခင်က ထိုအရာတို့ကို ချက်ချင်း ရှုတ်ချချင်မှ ရှုတ်ချမည်ဖြစ်သော်လည်း လုံးဝ လက်ခံခြင်း မရှိပေ။ ယင်းမှာ သေချာ၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၁)) ဘုရားနှုတ်ကပတ်တော်တွေကို တွေးဆရင်းနဲ့ နားလည်သွားတာက သခင်ဘုရားကို လီပင်းက ၁၀နှစ်ကျော် ယုံကြည်ခဲ့တာ၊ ဘုရားရဲ့ နောက်ဆုံးသော ကာလ အမှုတော်ကို အနှစ် ၂၀ ကျော် လက်ခံခဲ့တာ၊ ဒီကာလအတွင်းမှာ သူ့ကိုယ်သူ စိတ်ထက်ထက်သန်သန် အမြဲ အသုံးခံတာ၊ သူ့မိသားစုကို စွန့်လွှတ်ပြီး သူ့ရဲ့ အသက်မွေးအလုပ်ကို စွန့်တာတွေက၊ သူ့ရဲ့ အပေါ်ယံ စိတ်ထက်သန်မှုနဲ့ အပြုအမူကောင်းတွေရဲ့ ဥပမာတွေ သက်သက်ဖြစ်တယ်ဆိုတာပါပဲ။ အဲဒါတွေက သမ္မာတရားကို လက်တွေ့လုပ်တဲ့ စံနှုန်းတွေကို မမီဘူး။ ဘုရားကို ယုံကြည်ပြီးတဲ့နောက်မှာ၊ လူအတော်များများက အပြုအမူကောင်းတချို့ကို ပြကြတယ်။ ဒါပေမဲ့ သူတို့ရဲ့ သဘာဝက သမ္မာတရားကို မချစ်တဲ့ သဘာဝဆိုတော့၊ ပြီးတော့ သူတို့က ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမမှုကို လက်မခံနိုင်တော့ သူတို့ရဲ့ အသက် စိတ်သဘောထားက ဘုရားကို နှစ်ချီယုံကြည်ပြီးတာတောင် လုံးဝ မပြောင်းလဲဘူး။ အဲဒီလိုလူတွေက နောက်ဆုံးမှာ ဘုရားရဲ့ စွန့်ပစ်ပြီး ရှင်းလင်းတာခံရဦးမှာပဲ။ အပြုအမူကောင်းကို ပြတာက သမ္မာတရားကို လက်တွေ့လုပ်နေတယ်လို့ မဆိုလိုဘူး။ လူတစ်ယောက်က အပြုအမူကောင်းကို ပြရုံပြပေမဲ့ သမ္မာတရားကို လုံးဝ လက်မခံ၊ လက်တွေ့မလုပ်ရင်၊ အဲဒီလိုလူက ဘယ်အချိန်မဆို၊ ဘယ်နေရာမဆို ဘုရားကို အတိုက်အခံလုပ်နိုင်စွမ်းရှိတယ်။ အဲဒါက ဘာသာတရားထဲမှာ၊ အလုပ်ကြိုးစားပြီး သူတို့ကိုယ်သူတို့ စွန့်လွှတ်အသုံးခံရင်းနဲ့ သခင့်ကို တစ်သက်တာ ယုံကြည်တဲ့ လူတွေအများကြီး ရှိသလိုပေါ့။ ဒါပေမဲ့ အနန္တတန်ခိုးရှင် ဘုရားသခင်ဖြစ်တဲ့ နောက်ဆုံးသော ကာလ ခရစ်တော်က အမှုပြုဖို့၊ သမ္မာတရားကို ဖော်ပြပြီး လူသားမျိုးနွယ်ကို ကယ်တင်ဖို့ ကြွလာတဲ့အခါ၊ သူတို့က သူ့ကို ရှုတ်ချ၊ အတိုက်အခံလုပ်ပြီး ငြင်းပယ်ကြတယ်။ သူ ဖော်ပြတဲ့ သမ္မာတရားကို လျစ်လျူရှုကြတယ်။ သူတို့က အပြုအမူကောင်း ဘယ်လောက်ပဲ ပြပါစေ၊ ဘုရားက အသိအမှတ်မပြုဘူး။ ဘုရားကို အတိုက်အခံလုပ်တဲ့လူတွေအနေနဲ့ သူတို့ကို ရှုတ်ချတယ်။ ဗိမာန်တော်ထဲမှာ ယေဟောဝါဘုရားသခင်ကို အစေခံပြီး၊ ဟောပြော၊ အလုပ်လုပ်ဖို့ ပင်လယ်နဲ့ ကုန်းမြေအနှံ့ ခရီးသွားခဲ့ကြတဲ့ ဖာရိရှဲတွေကို ကျွန်မ တွေးမိတယ်။ တခြားလူတွေရဲ့ အမြင်မှာ၊ သူတို့ရဲ့ အပြုအမူက အရမ်းကောင်းပြီး ဘာအပြစ်မှတောင် ရှာလို့မတွေ့နိုင်ဘူး။ ဒါပေမဲ့ သခင်ယေရှုက အမှုပြုဖို့ ပေါ်ထွန်းတဲ့အခါမှာ၊ သူတို့က သူ့ကို အတိုက်အခံလုပ်တယ်၊ ရှုတ်ချပြီး သူ့ကို ကားစင်တောင်တင်သတ်ခဲ့ကြတယ်။ သူတို့ရဲ့ သဘာဝ အနှစ်သာရက သမ္မာတရားနဲ့ ဘုရားကို မုန်းတဲ့ သဘာဝအနှစ်သာရပဲ။ သခင်ယေရှုက သူတို့ကို မြွေရဲ့ အမျိုးအနေနဲ့ ရှုတ်ချခဲ့ပြီး၊ နောက်ဆုံးမှာ သူတို့အားလုံးက ဘုရားရဲ့ အပြစ်ပေး၊ ကျိန်ဆဲတာကို ခံခဲ့ရတယ်။ ဒါကနေ ကျွန်မ မြင်ရတာက၊ လူတွေရဲ့ အပြင်ပန်း အပြုအမူကောင်းကိုပဲ ကြည့်ပြီး၊ သမ္မာတရားအပေါ် သူတို့ရဲ့ သဘောထားကို မသိမြင်တာက အထင်အမြင်မှားဖို့ အရမ်းလွယ်တယ်ဆိုတာပဲ။

နောက်တော့ ကျွန်မ တွေးမိတယ်။ “ဒါဆို၊ လီပင်းလို မယုံကြည်သူတွေအနေနဲ့ ထုတ်ဖော်ခံရတဲ့ လူတွေကို ဘယ်လို အတိအကျ သဘောထားသင့်လဲ။ ဘယ်လူတွေက အသင်းတော်မှာ အလုပ်လုပ်ဖို့ ရှိနေလို့ရပြီး ဘယ်သူတွေက ဖယ်ရှားခံရသင့်လဲ။ ဒါက ဘယ်စည်းမျဉ်းတွေ ပါဝင်နေလဲ”လို့ပေါ့။ ဒီဘုရားနှုတ်ကပတ်တော်အပိုဒ်ကို ကျွန်မ ဖတ်ရတယ်။ “၎င်းတို့သည် မယုံကြည်သူများ၊ ဘာသာတရားမရှိသူများဖြစ်သည့်တိုင် အလုပ်လုပ်ပေးရန် လိုလားပြီး နာခံနိုင်ကာ ကျိုးနွံနာခံနိုင်ပါက သမ္မာတရားကို ၎င်းတို့ မလိုက်စားလျှင်ပင် ၎င်းတို့ကို ဒုက္ခမပေးနှင့်၊ ပြီးလျှင် ရှင်းလင်းပစ်ခြင်း မပြုနှင့်။ ထိုအစား ၎င်းတို့အားဆက်အလုပ်လုပ်ပေးရန် ခွင့်ပြုပြီး ၎င်းတို့ကို သင် ကူညီနိုင်ပါက ကူညီလော့။ အလုပ်လုပ်ပေးရန်ပင် ၎င်းတို့ ဆန္ဒမရှိသကဲ့သို့ ပေါ့ပေါ့ဆဆ ဖြစ်လာပြီး မကောင်းသည့် လုပ်ရပ်များကို ကျူးလွန်လာကြပါက လိုအပ်သည့် အရာမှန်သမျှကို ငါတို့ လုပ်ဆောင်ပြီးဖြစ်သည်။ ၎င်းတို့ ထွက်သွားလိုပါက ထွက်သွားခွင့်ပေးလော့၊ ပြီးလျှင် ၎င်းတို့ သွားပြီးသည့်အခါ သတိရလွမ်းဆွတ်ခြင်း မရှိနှင့်။ ၎င်းတို့သည် ထွက်သွားသင့်သည့် အချိန် ရောက်နေခြင်းဖြစ်ကာ ထိုသို့သောလူများသည် မယုံကြည်သူများဖြစ်သည့်အတွက် သင်၏ သနားခြင်းနှင့် မထိုက်တန်ပေ။ သာ၍ သနားဖွယ်ဖြစ်သည်မှာ အလွန့်အလွန် မိုက်မဲသည့်၊ မိမိတို့ကို မောင်းထုတ်သည့်သူများအပေါ် ကိုယ်ရေးကိုယ်တာ ခံစားချက်များ အမြဲ ရှိကြသည့်၊ ၎င်းတို့ကို အမြဲ သတိရကြသည့်၊ ၎င်းတို့ကိုယ်စား ပြောပေးကြသည့်၊ ၎င်းတို့၏ အကျိုးစီးပွားအတွက် ခုခံပေးကြပြီး ၎င်းတို့အတွက် ငိုယိုပြီး ဆုတောင်းကာ အသနားပင်ခံကြသည့် လူအချို့ ရှိကြခြင်း ဖြစ်သည်။ ဤလူများ လုပ်ဆောင်ကြသည့်အရာနှင့်ပတ်သက်၍ သင်တို့ မည်သည့်အရာကို စဉ်းစားမိကြသနည်း။ (အလွန် မိုက်မဲပါသည်။) အဘယ်သို့ မိုက်မဲသနည်း။ (ထွက်သွားကြသူများသည် မယုံကြည်သူများဖြစ်သည်၊ ၎င်းတို့သည် သမ္မာတရားကို လက်ခံခြင်း မရှိကြ၊ တကယ်ကို ဆုတောင်းပေးထိုက်ခြင်း မရှိကြသလို သတိရထိုက်ခြင်း မရှိကြပါ။ ဘုရားသခင်က အခွင့်အရေးများပေးသည့် သူများနှင့် ကယ်တင်ခံရမည့် မျှော်လင့်ချက်ရှိသူတို့သည်သာ အခြားသူများ၏ မျက်ရည်များ၊ ဆုတောင်းချက်များနှင့် ထိုက်တန်ပေသည်။ တစ်စုံတစ်ဦးသည် မယုံကြည်သူများ၊ သို့မဟုတ် နတ်ဆိုးများအတွက် ဆုတောင်းပါက သူတို့သည် အလွန်မိုက်မဲပြီး မသိနားမလည်ကြပါ။) သွင်ပြင်လက္ခဏာတစ်ခုမှာ ၎င်းတို့သည် ဘုရားသခင်ရှိသည်ကို အမှန်တကယ် မယုံကြည်ကြခြင်း ဖြစ်သည်။ ၎င်းတို့သည် မယုံကြည်သူများဖြစ်၏။ အခြားသော သွင်ပြင်လက္ခဏာမှာ ဤလူများ၏ သဘာဝ အနှစ်သာရသည် ဘာသာတရားမရှိသူတစ်ဦး၏ သဘာဝ အနှစ်သာရ ဖြစ်သည်။ ဤနေရာတွင် သွယ်ဝိုက်ညွှန်းဆိုသည့် အဓိပ္ပာယ်မှာ အဘယ်နည်း။ ၎င်းတို့သည် လူများ လုံးဝ မဟုတ်ကြဘဲ ၎င်းတို့၏ သဘာဝ အနှစ်သာရသည် နတ်ဆိုးတစ်ကောင်၊ စာတန်၏ သဘာဝ အနှစ်သာရဖြစ်ကာ ဤလူများသည် ဘုရားသခင်ကို ဆန့်ကျင်ကြခြင်း ဖြစ်သည်။ ဤသည်မှာ ၎င်းတို့၏ သဘာဝ အနှစ်သာရနှင့် စပ်လျဉ်း၍ အမှုအရာများ ဖြစ်ပုံဖြစ်သည်။ သို့တိုင် အခြားသော သွင်ပြင်လက္ခဏာတစ်ခုရှိပြီး ထိုသွင်ပြင်လက္ခဏာမှာ ဘုရားသခင်သည် နတ်ဆိုးများကို မဟုတ်ဘဲ လူများကို ရွေးချယ်ခြင်းဖြစ်သည်။ ထို့ကြောင့် ငါ့ကို ပြောလော့၊ ဤနတ်ဆိုးများသည် ဘုရားသခင် ရွေးချယ်ထားသည့် လူများဖြစ်သလော၊ ပြီးလျှင် ၎င်းတို့သည် ဘုရားသခင်၏ ရွေးချယ်ခြင်းခံရကြသလော။ (မဟုတ်ပါ။) ၎င်းတို့သည် ဘုရားသခင် ရွေးချယ်ထားသည့် လူများ မဟုတ်ပေ။ ထို့ကြောင့် သင်သည် ဤလူများနှင့် စိတ်ခံစားမှုဆိုင်ရာ တွယ်ငြိခြင်း အမြဲရှိပြီး ၎င်းတို့ သွားသည်ကို ဝမ်းနည်းမိပါက ထိုအရာက သင့်ကို မိုက်မဲသူတစ်ဦး ဖြစ်စေသည် မဟုတ်လော။ ယင်းက သင့်အား ဘုရားသခင်ကို ဆန့်ကျင်စေသည် မဟုတ်လော။ စစ်မှန်သည့် ညီအစ်ကို မောင်နှမများအပေါ် နက်ရှိုင်းသည့် ခံစားချက်များမရှိဘဲ ဤနတ်ဆိုးများအတွက် နက်ရှိုင်းသည့် ခံစားချက်များ ထားရှိပါက သင်သည် မည်သည့်အရာ ဖြစ်ပါသနည်း။ အနည်းဆုံးအနေဖြင့် သင်သည် နားဝေတိမ်တောင်ဖြစ်နေ၏၊ လူများကို ဘုရားနှုတ်ကပတ်တော်များအတိုင်း သင် ရှုမြင်ခြင်း မရှိပေ။ သင်သည် မှန်ကန်သည့် ရှုထောင့်ဖြင့် ကျင့်ကြံပြုမူခြင်း မရှိသေးသကဲ့သို့ စည်းမျဉ်းဖြင့် ကိစ္စရပ်များကို ကိုင်တွယ်ခြင်း မရှိပေ။ သင်သည် နားဝေတိမ်တောင်ဖြစ်နေသည့် လူတစ်ဦး ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၄)) မယုံကြည်သူတွေအနေနဲ့ ထုတ်ဖော်ပြခံရတဲ့ လူတွေကို သဘောထားရမဲ့ပုံစံနဲ့ စပ်လျဉ်းပြီး၊ ဘုရားက အရမ်းကို ရှင်းရှင်းလင်းလင်း ပြောတယ်။ သူတို့ နာခံတတ်ရင်၊ ကျိုးနွံနာခံပြီး အလုပ်လုပ်လိုစိတ်ရှိရင်၊ သူတို့က သမ္မာတရားကို မလိုက်စားရင်တောင်၊ အနှောင့်အယှက်တွေ၊ အဖျက်အမှောင့်တွေ မဖြစ်စေသရွေ့ သူတို့အနေနဲ့ ဆက်အလုပ်လုပ်နေလို့ရတယ်။ သူတို့က ကောင်းကောင်း အလုပ်မလုပ်ရင်၊ ဝတ်ကျေတမ်းကျေဖြစ်လာရင် ဒါမှမဟုတ် မကောင်းမှုလုပ်ပြီး အသင်းတော် အလုပ်ကို နှောင့်ယှက်ရင် ဒါမှမဟုတ် အဖျက်အမှောင့်လုပ်ရင်၊ သူတို့ကို ညီအစ်ကို မောင်နှမတွေက ဖော်ထုတ်ပြီး ပြုပြင်တဲ့အခါ လက်မခံ၊ နောင်တမရဘဲ သူတို့တာဝန်ကို လုပ်တဲ့အခါအကျိုးတရားထက် ဆုံးရှုံးတာတွေ ပိုဖြစ်စေရင်၊ သူတို့က ရှင်းလင်းခံရသင့်တယ်။ ဘုရားက လူကို ကယ်တင်ပြီး လူ့အသိစိတ်က အခြေခံတစ်ခု ရှိသင့်တယ်။ လူတစ်ယောက်က သမ္မာတရားကို မလိုက်စားရင်၊ အနည်းဆုံးအနေနဲ့၊ အနှောင့်အယှက်တွေ၊ အဖျက်အမှောင့်တွေ မဖြစ်စေသင့်ဘူး။ မကောင်းမှုပြုနိုင်စွမ်းရှိပြီး၊ ဘုရားအိမ်တော်ရဲ့ အလုပ်ကို နှောင့်ယှက်ဖျက်ဆီးနိုင်စွမ်းရှိတဲ့သူတိုင်းရဲ့ အနှစ်သာရက နတ်ဆိုးတွေနဲ့ စာတန်ရဲ့ အနှစ်သာရပဲ။ အဲဒီလိုလူတွေက အသင်းတော်ထဲမှာ နေရင်တောင်၊ ရည်ရွယ်ချက် ဖြည့်ဆည်းမှာ မဟုတ်ဘူး။ သူတို့ကို ရှင်းလင်းပစ်ဖို့ လိုအပ်တယ်။ ဒါကို လီပင်းရဲ့ အပြုအမူနဲ့ ကျွန်မ ယှဉ်ကြည့်တယ်။ သူက ဘုရားကို နှစ်အတော်များများ ယုံကြည်ခဲ့ပြီး၊ သူ့ဆီ ကိစ္စတွေ ဖြစ်ပြီးတဲ့နောက်မှာ၊ သူက သမ္မာတရားကို မရှာခဲ့သလို၊ လူတွေနဲ့ ကိစ္စတွေကို ဆက်တိုက် အလွန်အကျွံ စိစစ်တယ်။ ညီအစ်ကို မောင်နှမတွေနဲ့ အသင်းတော် အလုပ်ကို နှောင့်ယှက်တယ်။ ညီအစ်ကို မောင်နှမတွေက သူနဲ့ မိတ်သဟာယပြုပြီး၊ သူ့ကို အကြိမ်တော်တော်များများ ကူညီခဲ့ပေမဲ့၊ သူက နည်းနည်းမှ မနိုးထဘူး၊ နောင်တမရခဲ့ဘူး။ သူ့ရဲ့ သဘာဝ အနှစ်သာရက သမ္မာတရားကို မနှစ်မြို့ဘဲ မုန်းတီးတဲ့ အနှစ်သာရပဲ။ ပြီးတော့ သူက ဖော်ထုတ်ခံရတဲ့ မယုံကြည်သူပဲ။ လီပင်းက အသင်းတော်ကနေ လုံးဝ ရှင်းလင်းခံရတာဟာ ဘုရားရဲ့ ဖြောင့်မတ်ခြင်းကို လုံးဝ ထုတ်ဖော်ပြမှာပဲ။ အရင်တုန်းက၊ လီပင်းကို ဝေဖန်တာနဲ့ ပတ်သက်လာတဲ့အခါ၊ ဘုရားနှုတ်ကပတ်တော်တွေပေါ် အခြေခံပြီး သူ့ကို ကျွန်မ မဝေဖန်ခဲ့ဘဲ၊ ကိုယ့်ကိုယ်ပိုင် အယူအဆတွေနဲ့ စိတ်ကူးတွေပေါ်ပဲ အခြေခံခဲ့တယ်။ သူ့ကိုယ်သူ စွန့်လွှတ်၊ အသုံးခံနိုင်တဲ့အတွက်၊ ဆင်းရဲဒုက္ခကို သည်းညည်းခံနိုင်တဲ့အတွက်၊ သူ့ကိုယ်သူ ချုပ်ထိန်းပြီး၊ အပြုအမူကောင်းတချို့ ပြနိုင်တဲ့အတွက်၊ ဘုရားသခင်ကို စစ်မှန်တဲ့ယုံကြည်ခြင်းရှိတဲ့ သူတစ်ယောက်လို့ ကျွန်မ ထင်ခဲ့တယ်။ ဒါကြောင့် ကျွန်မရဲ့ ရည်ရွယ်ချက်ကောင်းတွေနဲ့ သူ့ကို အသင်းတော်မှာ ကျွန်မ ရှိနေစေချင်ခဲ့တယ်။ ကျွန်မ တကယ်ကို မျက်ကန်းဖြစ်ခဲ့တာပဲ။ အပြုအမူကောင်းပြတဲ့သူတိုင်းက ဘုရားကို စစ်မှန်တဲ့ ယုံကြည်ခြင်းရှိတယ်လို့ ဘုရားက လုံးဝ မပြောခဲ့ဘူး။ ဘုရားက လူတွေကို သူတို့ရဲ့ သဘာဝ အနှစ်သာရနဲ့ သမ္မာတရားအပေါ် သူတို့ရဲ့ သဘောထားအပြင်၊ တစ်လျှောက်လုံး သူတို့ လျှောက်ခဲ့ကြတဲ့ လမ်းကြောင်းတွေကို အခြေခံပြီး တိုင်းတာတယ်။ ဘုရားရဲ့ အမှုတော်က လူတွေကို သူတို့အမျိုးအစားအလိုက် ခွဲခြားတဲ့ နောက်ဆုံးအဆင့်ကို ရောက်နှင့်နေပြီ။ သမ္မာတရားကို ချစ်ပြီး လက်ခံနိုင်တဲ့လူတွေ၊ အဲဒီသမ္မာတရားကို မနှစ်မြို့ဘဲ မုန်းတဲ့လူတွေ၊ ဂျုံစပါးဖြစ်တဲ့လူတွေနဲ့ တောပင်တွေဖြစ်တဲ့လူတွေ သူတို့အားလုံးကို ဘုရားက ထုတ်ဖော်ပြတော့မှာ။ သမ္မာတရားကို မနှစ်မြို့ဘဲ မုန်းတီးတဲ့ အဲဒီမယုံကြည်သူတွေ၊ ဆိုးယုတ်တဲ့လူတွေနဲ့ အန္တိခရစ်တွေအားလုံးက ဘုရားရဲ့ ရှင်းလင်းပစ်တာကို ခံရလိမ့်မယ်။ အခု၊ မယုံကြည်သူတစ်ယောက်အနေနဲ့ ထုတ်ဖော်ခံရတဲ့ လီပင်းအတွက် စာနာစိတ်ကို ကျွန်မ ခံစားနိုင်နေတုန်းပဲ။ ကျွန်မက ဘုရားကို ဆန့်ကျင်ရပ်တည်နေပြီး အတိုက်အခံလုပ်နေတာ မဟုတ်လား။ ကျွန်မ တကယ်ကို မိုက်မဲလွန်းတာပဲ။ ကျွန်မစိတ်နှလုံးမှာ သူ့ကို ပိုင်းခြားသိမြင်ပြီး ငြင်းပယ်သင့်တယ်။ ပြီးတော့ ဘုရားအိမ်တော်ရဲ့ အလုပ်ကို စောင့်ရှောက်ဖို့ မယုံကြည်သူဖြစ်တဲ့ သူ့အပြုအမူကို အသင်းတော်ဆီ ချက်ချင်း အသိပေးသင့်တယ်။ ကျွန်မ နားဝေတိမ်တောင်ဖြစ်လို့ မရတော့ဘူး။

အဲဒီနောက် မကြာခင်မှာ၊ မယုံကြည်သူဖြစ်တဲ့ လီပင်းရဲ့ အပြုအမူကို အသင်းတော်ဆီ ကျွန်မ အသိပေးခဲ့ပြီး၊ သိပ်မကြာခင် သူ ဖယ်ရှားခံခဲ့ရတယ်။ လီပင်း ဖယ်ရှားခံရတဲ့ ဒီဖြစ်စဉ်ကို တွေ့ကြုံရတဲ့အခါ၊ ယုံကြည်ခြင်းမရှိသူတွေအပေါ် ချင့်ချိန်နိုင်စွမ်းတချို့အပြင်၊ ကျွန်မထဲက မှားယွင်းပြီး အဓိပ္ပာယ်မဲ့တဲ့ အမြင်တွေအပေါ် သိနားလည်မှုတချို့လည်း ရခဲ့တယ်။ တစ်ယောက်ယောက်က အပြုအမူကောင်းတချို့ ပြလို့သက်သက်နဲ့ ဘုရားကို စစ်မှန်တဲ့ ယုံကြည်ခြင်းရှိတာ မဟုတ်မှန်း ကျွန်မ နားလည်ခဲ့တယ်။ တစ်ယောက်ယောက်က သမ္မာတရားကို မချစ်၊ လက်မခံရင်၊ အနှေးနဲ့အမြန် သူတို့ ထုတ်ဖော်ခံရပြီး ဖယ်ရှားခံရမှာပဲ။ လူတွေကို ဘုရားနှုတ်ကပတ်တော်တွေပေါ် အခြေခံပြီး ပိုင်းခြားသိမြင်တာကသာ မှန်ကန်တာကို ကျွန်မ မြင်ခဲ့တယ်။


၂၉။ အသက်ကြီးသူပင်လျှင် သမ္မာတရားကို လိုက်စားရန် ကြိုးပမ်းသင့်သည်

အသက် ၄၆နှစ်ထဲဝင်တဲ့ နှစ်မှာ၊ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ကျွန်မ လက်ခံခဲ့တယ်။ ဘုရားနှုတ်ကပတ်တော်တွေကနေ ကျွန်မ သိခဲ့ရတာက ဒါဟာ လူတွေကို ကယ်တင်ဖို့ ဘုရားအမှုတော်ရဲ့ နောက်ဆုံးအဆင့်ဖြစ်တယ်၊ အဆုံးမှာ၊ ဘုရားက သူကယ်တင်ခဲ့သူတွေကို ခေတ်သစ်ထဲ ခေါ်သွားမယ်ဆိုတာပါပဲ။ ကျွန်မ အထူးသဖြင့် စိတ်လှုပ်ရှားမိတယ်။ အဆတစ်ရာ ပိုများတဲ့ ယုံကြည်ခြင်းနဲ့ ကျွန်မ ကိုယ့်ကိုယ်ကိုယ် စွန့်လွှတ်၊ အသုံးခံပြီး ကိုယ့်တာဝန်ကို ထမ်းခဲ့တယ်။ အဲဒီတုန်းက ကျွန်မက တော်တော်ငယ်တယ်။ အားအင်အများကြီးရှိခဲ့ပြီး၊ ငယ်တဲ့ ညီအစ်ကို မောင်နှမတွေနဲ့ ကျွန်မတာဝန်ကို လုပ်တဲ့အခါ၊ ကိုယ့်ကိုယ်ကိုယ် အိုစာတယ်လို့ လုံးဝ သဘောမထားခဲ့ဘူး။ ကျွန်မ တက်ကြွမှုအပြည့်နဲ့ သီချင်းဆိုပြီး ကခုန်တယ်။ တစ်ခါတလေ ဧဝံဂေလိ ဖြန့်ဖို့ ခြောက်မိုင်လောက်ကို မပင်မပန်း စက်ဘီးစီးသွားတယ်။ ဘုရားအတွက် ဒီလို ကိုယ့်ကိုယ်ကိုယ် အသုံးခံပြီး ကိုယ့်တာဝန်ကို လုပ်ရင် ဘုရားအမှုတော် ပြီးဆုံးတဲ့အခါ ကျွန်မက သေချာပေါက်ကယ်တင်ခံရမှာပဲလို့ ကျွန်မ ခံစားမိခဲ့တယ်။ ကျွန်မ အသက် ၆၅ နှစ်ရောက်တော့၊ ကျွန်မရဲ့ နားတစ်ဖက်က အူနေပြီးတော့ နားထဲမှာ ခဏခဏ တစ်ဝီဝီမြည်နေခဲ့တယ်။ စဖြစ်တဲ့အချိန်မှာ၊ ကျွန်မ သိပ်ဂရုမစိုက်ခဲ့သလို၊ နည်းနည်းကြာရင် သက်သာသွားမှာပါလို့ ထင်ခဲ့တယ်။ ဒါပေမဲ့ နောက်တော့၊ ပိုပိုပြီး ဆိုးလာတယ်။ တစ်ခါတလေ တခြားလူတွေ ဘာပြောလဲဆိုတာ ရှင်းရှင်း မကြားရဘူး။ ပြင်းထန်တဲ့အချိန်မှာဆို ကျွန်မ ခေါင်းမူးလာတယ်။ ဆေးစစ်ဖို့ ဆေးရုံကိုသွားတော့၊ ကျွန်မနားက အသုံးမဝင်တော့သလို၊ ကုဖို့ နည်းလမ်းမရှိဘူးလို့ ဆရာဝန်က ပြောတယ်။ အဲဒီတုန်းက ကျွန်မ အထူးသဖြင့် အပျက်သဘောဆောင်ခဲ့တယ်။ “ငါတော့ သွားပြီ။ ဒီနားက ထိုင်းပြီး တခြားလူတွေကို ရှင်းရှင်းလင်းလင်း မကြားရဘူး။ ဒီဟာက ငါ့ရဲ့ တာဝန်ထမ်းဆောင်မှုကို ထိခိုက်မှာပဲ။ ဒါဆိုရင် ဘုရားအိမ်တော်မှာ ငါ ဘာအသုံးဝင်မှာလဲ။ ငါ့တာဝန်ကို ငါမလုပ်နိုင်ရင်၊ ကယ်တင်ခြင်း ရရှိမဲ့ မျှော်လင့်ချက်တစ်ခုခု ရှိပါ့မလား။ ငါ့လို နားထိုင်းပြီး အနီးမှုန်ဖြစ်တဲ့လူတစ်ယောက်ကို နိုင်ငံတော်မှာ အလိုရှိပါဦးမလား”လို့ တွေးနေမိတယ်။ အဲဒီအကြောင်းတွေးလေ၊ အပျက်သဘောဆောင်လေပဲ။ ဘုရားကို ကျွန်မ ဆုတောင်းပြီး ကျွန်မရဲ့ အပျက်သဘော အခြေအနေကနေ ကျွန်မကို ခေါ်ထုတ်ဖို့ သူ့ကို တောင်းလျှောက်ခဲ့တယ်။

တစ်နေ့ ဘုရားနှုတ်ကပတ်တော်တွေမှာ ဒါကို ဖတ်ရတယ်- “စုံလင်စေခြင်း ခံရဖို့ လိုလားလျက် ရှိသူအားလုံးသည် စုံလင်စေခြင်း ခံရဖို့ အခွင့်အရေးရှိ၏၊ ထို့ကြောင့် အယောက်တိုင်း စိတ်အေးလက်အေးထားရမည်- အနာဂတ်တွင် သင်တို့အားလုံး ပန်းတိုင်ထဲသို့ ဝင်ရောက်ကြလိမ့်မည်ဖြစ်သည်။ သို့ရာတွင် သင်သည် စုံလင်စေခြင်းခံရရန် လိုလားမနေသကဲ့သို့၊ အံ့သြဖွယ်ကောင်းသော နယ်ပယ်ထဲသို့ဝင်ရောက်ရန် လိုလားနေခြင်း မရှိပါက၊ ဤသည်မှာ သင်ကိုယ်တိုင်၏ ပြဿနာ ဖြစ်၏။...လူတိုင်း စုံလင်စေခြင်း ခံရမည့် အခွင့်အရေးရှိ၏- သင်သည် လိုလားခြင်းရှိမှသာ၊ သင်သည် လိုက်စားရှာဖွေခြင်းရှိမှသာ၊ အဆုံးတွင် သင်သည် ဤရလဒ်ကို ရရှိနိုင်လိမ့်မည် ဖြစ်ပြီး၊ သင်တို့ထဲမှ တစ်ဦးမျှ စွန့်ပစ်ခံရမည် မဟုတ်ပေ။ သင်သည် အရည်အချင်းညံ့ဖျင်းပါက၊ သင်နှင့်သက်ဆိုင်သည့် ငါ၏ သတ်မှတ်ချက်များသည် သင်၏ညံ့ဖျင်းသည့် အရည်အချင်းနှင့်အညီ ဖြစ်လိမ့်မည်။ သင်သည် အရည်အချင်းမြင့်မားပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏မြင့်မားသည့် အရည်အချင်းနှင့်အညီ ဖြစ်လိမ့်မည်။ သင်သည် မသိနားမလည်ဖြစ်ကာ စာမတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ စာမတတ်ခြင်းနှင့်အညီ ဖြစ်လိမ့်မည်။ သင်သည် စာတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင် စာတတ်မြောက်သည့် အချက်နှင့်အညီ ဖြစ်လိမ့်မည်။ သင်သည် သက်ကြီးရွယ်အို တစ်ဦးဖြစ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ အသက်နှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာနိုင်စွမ်း ရှိပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် ဤတတ်စွမ်းနိုင်မှုနှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာမှုမပေးနိုင်ဘဲ၊ ဧဝံဂေလိတရား ဖြန့်ဝေခြင်းဖြစ်စေ၊ အသင်းတော်ကို စောင့်ရှောက်ခြင်းဖြစ်စေ၊ အခြားသော အထွေထွေအရေးကိစ္စများကို အာရုံစိုက်လုပ်ဆောင်ခြင်း ဖြစ်စေ၊ တာဝန်တချို့ကိုသာ လုပ်ဆောင်နိုင်သည်ဟု သင်ဆိုပါက သင့်ကို ငါ၏စုံလင်စေခြင်းသည် သင်ဆောင်ရွက်သည့် တာဝန်နှင့်အညီ ဖြစ်လိမ့်မည်။ သစ္စာစောင့်သိခြင်း၊ တကယ့်အဆုံးထိ နာခံခြင်းနှင့် ဘုရားသခင်ကို အဆုံးစွန် ချစ်ခြင်းရှိဖို့ ကြိုးစားခြင်း- ဤသည်မှာ သင် ဖြစ်မြောက်ရမည့်အရာ ဖြစ်ပြီး၊ ဤအရာသုံးခုထက် သာ၍ ကောင်းမွန်သော လက်တွေ့လုပ်ဆောင်မှုများ မရှိပေ။ နောက်ဆုံးတွင် လူသားသည် ဤအရာသုံးခုကို ရရှိရန်လိုအပ်ပြီး၊ ၎င်းတို့ကို ရရှိနိုင်ပါက စုံလင်စေခြင်းခံရလိမ့်မည်ဖြစ်သည်။ သို့ရာတွင်၊ အရေးကြီးဆုံးမှာ သင်သည် အမှန်တကယ် လိုက်စားရှာဖွေရမည်၊ သင်သည် ရှေ့သို့နှင့် အထက်သို့ တက်ကြွစွာ တက်လှမ်းရမည်ဖြစ်ပြီး၊ ယင်းနှင့်ပတ်သက်၍ မတုန်မလှုပ် မနေရ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) ဘုရားနှုတ်ကပတ်တော်တွေကနေ ဘုရားရဲ့ ဖြောင့်မတ်ခြင်းကို ကျွန်မ မြင်ခဲ့ရတယ်။ ဘုရားကို လူတိုင်းကို ကယ်တင်ခြင်းရပြီး စုံလင်ခြင်းခံရမဲ့ အခွင့်အရေးပေးတယ်။ သူတို့ရဲ့ အသက်အရွယ်ပေါ်အခြေခံပြီး ဘုရားက လူတွေကို မကယ်တင်သလို၊ တာဝန်ဘယ်လောက် ဖြည့်ဆည်းတယ်ဆိုတဲ့အပေါ် အခြေခံပြီး စုံလင်စေတာ မဟုတ်ဘူး။ အဲဒီအစား သူတို့ရဲ့ အစွမ်းအစတွေပေါ် အခြေခံပြီး တာဝန်တွေကို ထမ်းဖို့၊ သမ္မာတရားကို လိုက်စားပြီး သူ့အပေါ် သစ္စာစောင့်သိခြင်းနဲ့ ကျိုးနွံနာခံခြင်းတွေကို စွမ်းဆောင်ရရှိဖို့နဲ့ ဘုရားကို ချစ်တဲ့ စိတ်နှလုံးရှိဖို့ လူတွေကို သူတောင်းဆိုတယ်။ ဒါက ဘုရားရဲ့လက်ခံမှုကို ရရှိတဲ့အရာပဲ။ ကိုယ့်အသက်အရွယ်ဘာဖြစ်ပါစေ၊ ဘာတာဝန်ကို လုပ်သည်ဖြစ်စေ၊ ဘုရားက ကိုယ့်ရဲ့သစ္စာစောင့်သိမှုနဲ့ ကျိုးနွံနာခံမှုကို လိုချင်တယ်။ ဘုရားရဲ့ အလိုတော်ကို ကျွန်မ နားမလည်ခဲ့ဘူး။ ပြီးတော့ ကျွန်မက အသက်ကြီးပြီး နားတစ်ဖက်ထိုင်းသလို၊ ဘာတာဝန်မှ မလုပ်နိုင်လို့ ကယ်တင်ခြင်း ရရှိမဲ့ မျှော်လင့်ချက် ဆုံးရှုံးမှာပဲလို့ ကျွန်မ ယုံကြည်ခဲ့တယ်။ ဒါတွေက ကျွန်မရဲ့ အယူအဆနဲ့ စိတ်ကူးတွေဖြစ်ခဲ့တယ်။ သက်ကြီးရွယ်အိုတွေဟာ သက်ကြီးရွယ်အိုအတွက် သတ်မှတ်ချက်တွေနဲ့အညီ ဖြစ်သင့်တယ်လို့ ဘုရားက ပြောတယ်။ ကျွန်မက အသက်ကြီးပြီး နားတစ်ဖက်ထိုင်းပေမဲ့၊ ဘုရားနှုတ်ကပတ်တော်တွေကို နားထောင်နိုင်တဲ့ နားတစ်ဖက် ရှိသေးတယ်။ တာဝန်ကြီးတစ်ခု မလုပ်နိုင်ရင်၊ ကျွန်မ တတ်စွမ်းနိုင်တဲ့ တာဝန်ငယ်လေးတစ်ခုကို လုပ်နိုင်တယ်။ နောက်ပိုင်းမှာ၊ အသင်းတော်ကညီအစ်ကို မောင်နှမတွေနဲ့ ကျွန်မ ဧဝံဂေလိ ဖြန့်ပြီး ကျွန်မ အတော်လေး ပျော်ခဲ့တယ်။

၂၀၂၃ခုနှစ် မတ်လမှာ၊ ကျွန်မ ကားမတော်တဆမှုဖြစ်ပြီး ဘယ်ဘက်ခြေထောက် ကျိုးသွားတယ်။ အိမ်မှာ နာလံထူနေတုန်းမှာ၊ အမြဲ ပူပန်သောကရောက်တဲ့ အခြေအနေတစ်ခုမှာ ရှိနေခဲ့တယ်။ အခု ကျွန်မ အသက် ၇၀ ရှိနေပြီ။ ကျွန်မရဲ့ ကျန်းမာရေးက လည်း ညံ့နေပြီ။ အကြားအာရုံ မရှိတော့ဘူး၊ အမြင်အာရုံက ပိုဆိုးလာတယ်။ အခု၊ ကျွန်မရဲ့ ဘယ်ခြေထောက် ကျိုးတော့၊ အနာဂတ်မှာ ဘာလုပ်နိုင်မှာလဲ။ နဂိုက ကျွန်မ ဧဝံဂေလိကို ဖြန့်ချင်ခဲ့ပြီး၊ ကျွန်မရဲ့ သစ္စာစောင့်သိမှုကို ပြချင်ခဲ့သလို၊ ကောင်းမှုတချို့ကိုလည်း လုပ်ဖို့ ပြင်ဆင်နေခဲ့တယ်။ ကျွန်မခြေထောက် ကျိုးသွားမယ်လို့ လုံးဝမတွေးမိခဲ့ဘူး။ ပြီးတော့ ဘယ်အချိန် ပြန်ကောင်းမယ်ဆိုတာ ဘယ်သူသိမှာလဲ။ အနာဂတ်မှာ ကျွန်မတာဝန်ကို မလုပ်နိုင်ခဲ့ရင်၊ ကယ်တင်ခြင်းအတွက် မျှော်လင့်ချက်တစ်ခုခု ရှိပါဦးမလား။ အဲဒီအကြောင်းတွေးလေ၊ ပိုဝမ်းနည်းလေဖြစ်ပြီး၊ မရည်ရွယ်ဘဲ ကျွန်မ စညည်းမိတယ်။ “သခင့်ကို ငါ စယုံကြည်ခြင်းထားကတည်းက၊ ကိုယ့်ကိုယ်ကိုယ် ထက်ထက်သန်သန် အသုံးခံခဲ့တယ်။ ဘုရားရဲ့ နောက်ဆုံးသောကာလ အမှုတော်ကို လက်ခံပြီးတဲ့နောက်မှာ၊ ကိုယ့်တာဝန်ကိုလုပ်နိုင်အောင် ငါ့ရဲ့ စားသောက်ဆိုင်ကိုတောင် ပိတ်ခဲ့တယ်။ သုံးလေးကြိမ်လောက် အဖမ်းခံရလုနီးပါးဖြစ်ပြီး အိမ်မပြန်နိုင်အောင်ဖြစ်ခဲ့တယ်။ အနှစ် ၂၀ကျော်၊ အများကြီး အားထုတ်ပြီး ပျာယာခတ် အလုပ်များနေခဲ့တယ်။ ဒီလိုဆက်လုပ်ရင်၊ ကယ်တင်ခြင်းရမယ်လို့ တွေးခဲ့တယ်။ ဒါပေမဲ့ ဘုရားအမှုတော်က ပြီးတော့မဲ့အချိန်မှာ ငါ့တာဝန်ကိုတောင် ငါ လုပ်နိုင်မှာမဟုတ်တာကို မမျှော်လင့်မိခဲ့ဘူး။ ငါ့မှာ ကယ်တင်ခြင်း မျှော်လင့်ချက် ရှိသေးလား။ ငါက အသက် ဆယ်နှစ်၊ အနှစ်နှစ်ဆယ် ပိုငယ်ရင်၊ ငါ့တာဝန်ကို အချိန်ကြာကြာ ပိုလုပ်နိုင်မှာဖြစ်ပြီး၊ ကယ်တင်ခြင်းအတွက် မျှော်လင့်ချက်တချို့ ရှိမှာပဲ။ ငါဘာလို့ အဲဒီအချိန်မှာ မွေးခဲ့ရတာလဲ။ အခု ငါက နှစ်တိုင်း အသက်ပိုကြီးကြီးလာသလို၊ ငါ့ ခန္ဓာကိုယ်က မလှုပ်ရှားချင်တော့ဘူး။ အနာဂတ်မှာ ဘာမျှော်လင့်ချက်မျိုး ငါ့မှာ ရှိမှာလဲ”ပေါ့။ ဗီဒီယိုတွေမှာ အသက်ငယ်တဲ့ ညီအစ်ကို မောင်နှမတွေက သီချင်းဆိုပြီး ကခုန်တာကို မြင်တော့၊ ကျွန်မ အရမ်း အားကျခဲ့တယ်။ “ဒီညီအစ်ကို မောင်နှတွေက ကောင်းတဲ့ ဆယ်စုနှစ်မှာ တကယ် မွေးခဲ့ကြတာပဲ။ သူတို့က ငယ်ရွယ်တယ်၊ သူတို့ရဲ့ ခွန်အားက ရှင်သန်နေပြီး၊ သူတို့မှာ မှတ်ဉာဏ်ကောင်းရှိတယ်။ သူတို့က ကိစ္စတွေကို မြန်မြန်ဆန်ဆန် သင်ယူပြီး တာဝန်အများကြီး လုပ်နိုင်ကြတယ်။ အခုက လူတွေကို စုံလင်စေဖို့ ဘုရားအတွက် အရမ်းအရေးပါတဲ့ အချိန်ပဲ။ ဘုရားရဲ့အမှုတော် ပြီးတဲ့အခါ ဒီလူငယ်တွေက ကယ်တင်ခြင်းကို သေချာပေါက် ရရှိပြီး ရှင်သန်နိုင်မှာပဲ။ ငါသာ ၈၀ ခုနှစ် ဒါမှမဟုတ် ၉၀ ခုနှစ်ဝန်းကျင်မှာ မွေးခဲ့ရင်၊ အချိန်မီမှာပဲ။ ဘာလို့ ၅၀ ခုနှစ်ဝန်းကျင်မှာ ငါ မွေးခဲ့ရတာလဲ။ ဘုရားရဲ့ အမှုတော်က ပြီးတော့မှာဖြစ်ပေမဲ့ ငါကအသက်ကြီးပြီဖြစ်သလို ငါ့တာဝန်ကို ငါ မလုပ်နိုင်ဘူး။ ဘာကယ်တင်ခြင်း မျှော်လင့်ချက် ငါ့မှာ ရှိလဲ။ အခုဆိုရင် ဘယ်နေ့မှာမဆို ငါ ဆုံးပါးသွားနိုင်တယ်”ပေါ့။ အဲဒီအတောအတွင်းမှာ ကျွန်မ အထူးသဖြင့် အပျက်သဘောဆောင်ပြီး၊ အဲဒီအကြောင်းတွေးတဲ့အခါ၊ ကျွန်မ စိတ်နှလုံးကြေကွဲပြီး မျက်ရည်တွေကျမိတယ်။ ကျွန်မတို့မိသားစုထဲက မယုံကြည်သူတွေက စားတာ၊ သောက်တာတွေ၊ အပျော်အပါးတွေနဲ့ ကိုယ့်ဘာသာ အလုပ်များနေကြတာကို ကျွန်မ စောင့်ကြည့်ခဲ့တယ်။ ကျွန်မပျော်အောင် သူတို့ ကြိုးစားကြပေမဲ့ ကျွန်မက ကိုယ့်ကိုယ်ကိုယ် အားတက်အောင် လုံးဝ မလုပ်နိုင်ခဲ့ဘူး။ ကျွန်မရဲ့ ဘဝက မျှော်လင့်ချက်မရှိဘူးလို့ ခံစားရတယ်။ ဘုရားနှုတ်ကပတ်တော်တွေကို နေ့တိုင်းဖတ်ပေမဲ့ ဝတ်ကျေတမ်းကျေပဲ လုပ်နေခဲ့ပြီး ကျွန်မရဲ့ ဆုတောင်းခြင်းကလည်း ထုံးတမ်းဓလေ့လိုဖြစ်နေခဲ့တယ်။ ဒါကြောင့် ကျွန်မစိတ်နှလုံးက ဘုရားဆီကနေ အရမ်းဝေးနေပြီလို့ ခံစားရတယ်။ ကျွန်မရဲ့ ကိုယ်ပိုင် အခြေအနေက မမှန်တာကို ကျွန်မ သဘောပေါက်လို့ ဘုရားဆီ ဆုတောင်းပြီး၊ ဒီအပျက်သဘော အခြေအနေကနေ ကျွန်မကို ခေါ်ထုတ်ဖို့ တောင်းလျှောက်ခဲ့တယ်။

တစ်နေ့တော့ ဘုရားနှုတ်ကပတ်တော်တွေမှာ ကျွန်မကို အရမ်းတို့ထိခဲ့တဲ့ စာတစ်ပိုဒ်ကို တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း မရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို သတိမရသကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမ္မာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ ‘ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။...’...ငယ်ရွယ်သောလူများက စားနိုင်၊ သောက်နိုင်သည်ကို၊ ပြေးနိုင်၊ ခုန်နိုင်သည်ကို ၎င်းတို့ မြင်ကြပြီး၊ အားကျကြလေသည်။ ငယ်ရွယ်သောလူများက ထိုသို့သော အရာများ လုပ်ဆောင်သည်ကို ၎င်းတို့ မြင်လေ၊ ‘ငါ့တာဝန်ကို ငါ ကောင်းစွာ ထမ်းဆောင်ပြီး သမ္မာတရားကို လိုက်စားကာ နားလည်ချင်သည်။ ပြီးလျှင် သမ္မာတရားကို လက်တွေ့လည်း လုပ်ဆောင်ချင်သည်။ ဤသို့ဆိုလျှင် အဘယ်ကြောင့် အလွန် ခက်ခဲရသနည်း။ ငါ အလွန် အိုမင်းပြီး အသုံးမကျပါ။ ဘုရားသခင်သည် အိုမင်းသော လူများကို အလိုမရှိပါသလား။ အိုမင်းသော လူများသည် အမှန်တကယ် အသုံးမဝင်ပါသလား။ ငါတို့သည် ကယ်တင်ခြင်းကို မရနိုင်ပါသလား’ဟု တွေးလျက်၊ သာ၍ စိတ်ဖိစီးမှု ခံစားကြလေသည်။ ၎င်းတို့သည် ထိုအကြောင်းကို မည်သို့ စဉ်းစားသည်ဖြစ်စေ၊ ဝမ်းနည်းပြီး ပျော်ရွှင်ချမ်းမြေ့ခြင်း မခံစားနိုင်ကြပေ။ ထိုသို့သော အံ့ဩဖွယ် အချိန်ကာလတစ်ခုနှင့် ထိုသို့သော ကြီးမြတ်သည့် အခွင့်အရေးတစ်ခုကို ၎င်းတို့ မလွဲချော်ချင်ကြသည့်တိုင်၊ ငယ်ရွယ်သည့်လူများ လုပ်ဆောင်သကဲ့သို့ မိမိတို့ကိုယ်ကိုယ် အသုံးမခံနိုင်ကြသကဲ့သို့ မိမိတို့တာဝန်ကို ၎င်းတို့၏ စိတ်နှလုံးနှင့် စိတ်ဝိညာဉ် အကြွင်းမဲ့ဖြင့် မထမ်းဆောင်နိုင်ကြချေ။ ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊ အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုယ် မုန်းတီးကာ မိမိတို့ကိုယ်ကိုယ် သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။ ၎င်းတို့တွင် အမှန်တကယ် ရှေ့ဆက်ရမည့်လမ်း မရှိခြင်းများ ဖြစ်နိုင်မည်လော။ ဖြေရှင်းချက် တစ်ခုတလေ ရှိပါသလော။ (သက်ကြီးရွယ်အိုများသည်လည်း မိမိတို့တာဝန်များကို မိမိတို့ တတ်နိုင်သလောက် ထမ်းဆောင်သင့်ပါသည်။) သက်ကြီးရွယ်အိုများက ၎င်းတို့ တတ်နိုင်သလောက် ၎င်းတို့၏ တာဝန်များကို ထမ်းဆောင်ခြင်းမှာ လက်ခံနိုင်စရာဖြစ်သည်မဟုတ်လော။ သက်ကြီးရွယ်အိုများသည် မိမိတို့၏ အသက်အရွယ်ကြောင့် သမ္မာတရားကို မလိုက်စားနိုင်တော့သည်လော။ သမ္မာတရားကို ၎င်းတို့ နားလည်နိုင်စွမ်း မရှိသလော။ (နားလည်နိုင်စွမ်း ရှိကြပါသည်။) သက်ကြီးရွယ်အိုများသည် သမ္မာတရားကို နားလည်နိုင်ကြသလော။ ၎င်းတို့သည် အချို့ကို နားလည်နိုင်ကြပြီး၊ ငယ်ရွယ်သည့် လူများပင်လည်း အားလုံးကို နားမလည်နိုင်ကြချေ။ သက်ကြီးရွယ်အိုများသည် ၎င်းတို့ စိတ်ရှုပ်ထွေးကြကြောင်း၊ ၎င်းတို့ မှတ်ဉာဏ်မကောင်းကြောင်းနှင့် ထို့ကြောင့် သမ္မာတရားကို ၎င်းတို့ နားမလည်နိုင်ကြောင်း ယုံကြည်လျက်၊ အမြဲ နားလည်မှုလွဲခြင်းတစ်ခုရှိကြသည်။ ၎င်းတို့ မှန်ကန်ပါသလော။ (မမှန်ပါ။) ငယ်ရွယ်သောလူများသည် သက်ကြီးရွယ်အိုများထက် သာ၍ များစွာ အားအင်ရှိကြပြီး၊ ရုပ်ပိုင်းအရ သာ၍ သန်မာကြသော်လည်း၊ အမှန်တွင် ၎င်းတို့၏ နားလည်၊ သဘောပေါက်ပြီး သိနိုင်စွမ်းသည် သက်ကြီးရွယ်အိုများနှင့် အတူတူပင် ဖြစ်သည်။ သက်ကြီးရွယ်အိုများသည်လည်း တစ်ချိန်က ငယ်ရွယ်ခဲ့ကြသည် မဟုတ်လော။ ၎င်းတို့သည် မွေးရာပါ အိုမင်းကြခြင်း မဟုတ်သကဲ့သို့၊ ငယ်ရွယ်သည့်လူများသည်လည်း တစ်နေ့တွင် အားလုံး အိုမင်းသွားကြမည်ဖြစ်သည်။ သက်ကြီးရွယ်အိုများက ၎င်းတို့ အိုမင်းကြသောကြောင့်၊ ရုပ်ပိုင်းအရ အားနည်းပြီး နေထိုင်မကောင်းသကဲ့သို့ မကောင်းသည့် မှတ်ဉာဏ်များ ရှိကြသောကြောင့် ငယ်ရွယ်သော လူများနှင့် ကွာခြားကြသည်ဟု အမြဲ တွေးမနေရပေ။ အမှန်တွင်၊ ကွာခြားမှုမရှိ။ ကွာခြားမှုမရှိဟု ဆိုသည့်အခါ မည်သည့်အရာကို ငါ ဆိုလိုသနည်း။ တစ်စုံတစ်ဦးသည် အိုမင်းသည်ဖြစ်စေ၊ ငယ်ရွယ်သည်ဖြစ်စေ၊ ၎င်းတို့၏ ဖောက်ပြန်ပျက်စီးသော စိတ်သဘောထားများမှာ အတူတူပင်ဖြစ်သည်၊ အမှုအရာမျိုးစုံအပေါ် ၎င်းတို့၏ သဘောထားနှင့် အမြင်များ တူညီပြီး၊ အမှုအရာမျိုးစုံအပေါ် ၎င်းတို့၏ ရှုထောင့်အမြင်နှင့်ရပ်တည်ချက်တို့သည် အတူတူပင်ဖြစ်သည်။...ထို့ကြောင့် သက်ကြီးရွယ်အိုများသည် သမ္မာတရားကို မလိုက်စားနိုင်ခြင်း မဆိုထားနှင့်၊ လုပ်ဆောင်ရန် မည်သည့်အရာမျှ မရှိကြခြင်း မဟုတ်သကဲ့သို့၊ မိမိတို့တာဝန်များကို မထမ်းဆောင်နိုင်ကြခြင်းလည်း မဟုတ်ပေ။ ၎င်းတို့အတွက် လုပ်ဆောင်စရာများစွာ ရှိ၏။ သင်၏ တစ်သက်တာအတွင်း သင် စုဆောင်းပြီးဖြစ်သည့် အမျိုးမျိုးသော အယူလွဲများနှင့် အတွေးမှားများအပြင်၊ အမျိုးမျိုးသော အစဉ်အလာ စိတ်ကူးများနှင့် အယူအဆများ၊ မသိနားမလည်သည့်၊ ခေါင်းမာသည့်အရာများ၊ ရှေးရိုးစွဲ အရာများ၊ ယုတ္တိမရှိသည့် အရာများနှင့် သင် စုဆောင်းပြီးသည့် အဓိပ္ပာယ်မရှိသော အရာများအားလုံး သင့်စိတ်နှလုံးတွင် စုပုံနေပြီးဖြစ်ကာ ဤအရာများကို ဖော်ထုတ်၊ စိတ်ဖြာလေ့လာပြီး သတိပြုရန် သင်သည် သာ၍ပင် အချိန်ကုန်ဆုံးသင့်ပေသည်။ သင့်အနေဖြင့် လုပ်ဆောင်ရန် မည်သည့်အရာမျှ မရှိသည်မှာ မဟုတ်ပေ၊ သို့မဟုတ် သင် မျှော်လင့်ချက် ကုန်ဆုံးသည့်အခါ စိတ်ဖိစီး၊ ပူပန်သောကရောက်သင့်သည်ဆိုသည်မှာ မဟုတ်ပေ။ ဤသည်မှာ သင်၏ အလုပ်မဟုတ်သကဲ့သို့ တာဝန်လည်း မဟုတ်ချေ။ ဦးစွာပထမ၊ သက်ကြီးရွယ်အိုများသည် မှန်ကန်သည့် တွေးခေါ်မှုအလေ့အထ ရှိသင့်ကြသည်။ သင်သည် နှစ်ကာလများတွင်နောက်ကျနိုင်ပြီး ရုပ်ပိုင်းအရ အတော်အတန် အိုမင်းနေနိုင်သော်လည်း၊ ငယ်ရွယ်သည့် တွေးခေါ်မှု အလေ့အထ ရှိသင့်နေဆဲ ဖြစ်သည်။ သင်သည် အသက်အိုမင်းလာနေသော်လည်း၊ သင်၏ တွေးခေါ်ခြင်းသည် နှေးကွေးပြီး သင်၏ မှတ်ဉာဏ်အားနည်းသော်လည်း၊ သင့်ကိုယ်သင် သိရှိနိုင်ဆဲ၊ ငါပြောသည့် စကားများကို နားလည်နိုင်ဆဲဖြစ်ပြီး၊ သမ္မာတရားကို နားလည်နိုင်ဆဲဖြစ်ပါက၊ ယင်းမှာ သင်သည် အိုမင်းခြင်းမရှိကြောင်းနှင့် သင်၏ အစွမ်းအစသည် ချို့တဲ့ခြင်း မရှိကြောင်း သက်သေပြပေသည်။ တစ်စုံတစ်ဦးသည် အသက် ၇၀ အရွယ်ခန့်တွင်ရှိသော်လည်း၊ သမ္မာတရားကို နားမလည်နိုင်ပါက၊ ဤအရာက ၎င်းတို့၏ ဝိညာဉ်ရင့်ကျက်မှုသည် အလွန် သေးငယ်ပြီး၊ အလုပ်နှင့် မကိုက်ကြောင်းကို ပြပေသည်။ ထို့ကြောင့် အသက်အရွယ်သည် သမ္မာတရားနှင့် ဆက်စပ်မှုမရှိသကဲ့သို့...” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၃)) ကျွန်မတို့ သက်ကြီးရွယ်အိုတွေက ကိုယ့်ကိုယ်ကိုယ် ဒီအခြေအနေမှာ ရှိတာကို တွေ့ရမယ်ဆိုတာ ဘုရားသိတယ်။ ဒါကြောင့် လက်တွေ့လုပ်ဆောင်မှု လမ်းကြောင်းကို ပြဖို့ ဒီနှုတ်ကပတ်တော်တွေကို ဖော်ပြတာပဲ။ ဒါက ကျွန်မတို့အတွက် ဘုရားဆီမှာ ချစ်ခြင်းမေတ္တာ အများကြီးရှိတာကို ပြတာပဲ။ လူ့စိတ်နှလုံးကို ဘုရားက စိစစ်တယ်။ ပြီးတော့ ဒီဘုရားနှုတ်ကပတ်တော်တွေက ကျွန်မရဲ့ စစ်မှန်တဲ့ အခြေအနေကို ပြောပြတယ်။ ငယ်ရွယ်တဲ့ ညီအစ်ကို မောင်နှမတွေရဲ့ စိတ်တွေက ပေါ့ပါးဖျတ်လတ်ပုံ၊ သူတို့ရဲ့ ခွန်အား ရှင်သန်ပုံ၊ ဘုရားအိမ်တော်မှာ တာဝန်တိုင်းကို လုပ်ဆောင်နိုင်ကြပုံကို ကျွန်မမြင်တဲ့အခါ၊ စိတ်ထဲမှာ အားကျပြီး၊ လူတွေကို ဘုရားက စုံလင်စေဖို့အတွက်ဖြစ်တဲ့ သင့်တော်တဲ့အချိန်မှာ သူတို့ ရှိခဲ့ကြပေမဲ့၊ အားနည်းတဲ့ အမြင်အာရုံနဲ့ အားနည်းတဲ့ မှတ်ဉာဏ်ရှိတဲ့ ကျွန်မရဲ့ အသက်အရွယ်မှာ ကျွန်မက ဘုရားနှုတ်ကပတ်တော်တွေမှာ ဘာဖတ်ရတယ်ဆိုတာ မမှတ်မိနိုင်ဘူးလေ။ အထူးသဖြင့် အခု ကျွန်မခြေထောက်က ကျိုးပြီး ကျွန်မတာဝန်ကို ကျွန်မ မလုပ်နိုင်ဘူး။ ကျွန်မဘဝမှာ​ မျှော်လင့်ချက် မကျန်တော့သလို၊ ကယ်တင်ခံရမဲ့ ကျွန်မရဲ့ အခွင့်အရေးတွေက ပိုနည်းနေပြီလို့ ခံစားရတယ်။ ဒါကြောင့် အပျက်သဘော အခြေအနေမှာ ကျွန်မ မကြာခဏ အသက်ရှင်ပြီး၊ အဆိုးမြင်နေခဲ့တယ်။ မျှော်လင့်ချက်မဲ့နေခဲ့တယ်။ ဘုရားနှုတ်ကပတ်တော်တွေက ကျွန်မအတွက် လက်တွေ့လုပ်ဆောင်မှု လမ်းကြောင်းတစ်ခု ထောက်ပြခဲ့တယ်။ လူတွေက အသက်ကြီးပြီး သူတို့တာဝန်ကို မလုပ်နိုင်တာနဲ့ သူတို့မှာ လျှောက်ရမဲ့လမ်း မရှိတော့တာ မဟုတ်ပါဘူး။ သူတို့ အသက်ကြီးပြီး အပြင်မထွက်နိုင်သလို သူတို့တာဝန်ကို မလုပ်နိုင်ရင်၊ သမ္မာတရားကို လိုက်စားပြီး သူတို့ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းလို့ရသေးတယ်။ အဲဒါက ကျွန်မအနေနဲ့ အသက်ကြီးတာကို ကျိုးနွံနာခံခြင်းမရှိဘဲ လူငယ်တွေကို အမီလိုက်ဖို့ ကိုယ့်ကိုယ်ကိုယ် ဖိအားပေးသလိုမျိုးဖြစ်ခဲ့တယ်။ ဒါက ကျွန်မရဲ့ မာနထောင်လွှားတဲ့ စိတ်သဘောထားပဲ။ ကျွန်မ အသက်ကြီးလာတာနဲ့ အရေးပါတဲ့ တာဝန်တွေကို လုပ်နိုင်မှာမဟုတ်ဘူးလို့ အမြဲ ခံစားခဲ့တယ်။ ဒါကြောင့် ကျွန်မ ကယ်တင်မခံရမှာကို စိုးရိမ်ခဲ့တယ်။ ဘုရားအပေါ် အ​မြဲ တောင်းဆိုမှုတွေလုပ်ပြီး၊ သူ့ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံနိုင်ခြင်း မရှိခဲ့ဘူး။ ဒါကလည်း ကျွန်မရဲ့ ဖောက်ပြန်ပျက်စီးတဲ့ စိတ်သဘောထားပဲ။ ပြီးတော့ ကျွန်မတာဝန်ကို လုပ်နေတုန်းမှာ၊ ဂုဏ်သတင်းနဲ့ အဆင့်အတန်းကို စဉ်ဆက်မပြတ် လိုက်စားနေခဲ့ပြီး လူတွေကို ကျွန်မအပေါ်​ လေးစားစေချင်ခဲ့တယ်။ ဒါတွေအားလုံးက ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေဖြစ်ပြီး၊ အဲဒါတွေကို ဖြေရှင်းဖို့ သမ္မာတရားကို ကျွန်မ ရှာပြီးတော့ သုံးသပ်ဖို့၊ သိဖို့လိုပါတယ်။ နောက်ပြီးတော့ နှစ်ပေါင်းများစွာ ဘုရားသခင်ကို ယုံကြည်ပြီးတဲ့နောက်မှာ၊ ကျွန်မမှာ ဘုရားနှုတ်ကပတ်တော်တွေနဲ့ဆိုင်တဲ့ အတွေ့အကြုံနဲ့ အသိပညာတချို့ ရှိခဲ့တယ်။ ကျွန်မ အပြင်ထွက်ပြီး ကိုယ့်တာဝန်ကို မလုပ်နိုင်ခဲ့ပေမဲ့၊ အိမ်မှာနေပြီး၊ ဘုရားအတွက် သက်သေခံဖို့ အတွေ့အကြုံဆိုင်ရာ ဆောင်းပါးတွေကို ရေးလို့ရတယ်။ ဒါကလည်း တာဝန်တစ်ခုခုကို လုပ်တာပဲ မဟုတ်လား။ နောက်ပြီး လူငယ်တွေမှာ မှတ်ဉာဏ်ကောင်းတွေရှိပြီး သူတို့ရဲ့ စိတ်တွေ၊ တုံ့ပြန်ချက်တွေနဲ့ လုပ်ဆောင်မှုတွေက မြန်ဆန်ပေမဲ့၊ ဒါက သူတို့မှာ ဖောက်ပြန်ပျက်စီးတဲ့ စိတ်သဘောထားတွေ မရှိတဲ့ သဘော မဟုတ်ဘူး။ သက်ကြီးရွယ်အိုတွေလိုပဲ သူတို့က ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမှုတွေကို တွေ့ကြုံဖို့ လိုတယ်။ အခု ကျွန်မက အသက်ကြီးပေမဲ့၊ ဖြေရှင်းဖို့ သမ္မာတရား ရှာဖို့လိုတဲ့ ဖောက်ပြန်ပျက်စီးတဲ့ စိတ်သဘောထားတွေ အများကြီး ရှိသေးတယ်။ ဒါက ကျွန်မ လုပ်သင့်တဲ့အရာတစ်ခုပဲ။

ကျွန်မ နောက်ထပ် ဘုရားနှုတ်ကပတ်တော်တွေကို ဖတ်တယ်- “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) “လက်ရှိ ခေတ်ရေစီးကြောင်းထဲတွင် ဘုရားသခင်ကို စစ်မှန်စွာ ချစ်မြတ်နိုးသော လူအားလုံးသည် ကိုယ်တော်၏ စုံလင်စေခြင်းကို ခံရရန် အခွင့်အလမ်းရှိသည်။ အသက်ငယ်သည် ဖြစ်စေ၊ အသက်ကြီးသည်ဖြစ်စေ ၎င်းတို့သည် သူ့ကို ကျိုးနွံနာခံပြီး သူ့ကို ကြောက်ရွံ့သော စိတ်နှလုံးရှိသမျှ သူ၏ စုံလင်စေခြင်းကို ခံစားရနိုင်သည်။ ဘုရားသခင်သည် လူသားတို့ကို သူတို့၏ မတူညီသော လုပ်ငန်းဆောင်တာများ အပေါ်မူတည်၍ စုံလင်စေသည်။ သင်၏ ခွန်အားရှိသရွေ့ကို အားထုတ်ပြီး ဘုရားသခင်၏ အမှုတော်ကို နာခံသည်နှင့်အမျှ သင်သည် ကိုယ်တော်၏ စုံလင်စေခြင်းကို ခံရနိုင်သည်။ ယခုတွင် သင်တို့၌ မည်သူမျှ စုံလင်ခြင်း မရှိကြ။ တစ်ခါတစ်ရံတွင် သင်တို့သည် အလုပ်တာဝန်တစ်မျိုးကို လုပ်ဆောင်နိုင်စွမ်း ရှိပြီး အခြားအချိန်များတွင် အလုပ်တာဝန် နှစ်မျိုးကို ထမ်းရွက်နိုင်သည်။ ဘုရားသခင်အတွက် သင်တို့ကိုယ်သင်တို့ အသုံးတော်ခံရန် သင်တို့၏ အစွမ်းရှိသမျှ လုပ်ဆောင်သရွေ့၊ နောက်ဆုံးတွင် သင်တို့သည် ကိုယ်တော်၏ စုံလင်စေခြင်းကို ခံရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိတို့၏ အလုပ်တာဝန်ကို ထမ်းဆောင်ကြသော အယောက်တိုင်းနှင့်ပတ်သက်၍) ဘုရားနှုတ်ကပတ်တော်တွေကနေ နားလည်လိုက်တယ်။ ဘုရားက လူတွေကို သူတို့ရဲ့ အသက်အရွယ် ဒါမှမဟုတ် သူတို့ ဘယ်လောက် ဆင်းရဲဒုက္ခခံခဲ့တယ်ဆိုတဲ့အပေါ်မဟုတ်ဘဲ သူတို့မှာ သမ္မာတရား ရှိမရှိဆိုတာနဲ့ သူတို့ရဲ့ အသက်စိတ်သဘောထား ပြောင်းလဲခြင်းရှိမရှိဆိုတဲ့အပေါ် အခြေခံပြီး စုံလင်စေတယ်ဆိုတာပေါ့။ အရင်တုန်းက လူငယ်တွေရဲ့ ခွန်အားက ရှင်သန်ပြီး သူတို့ရဲ့ စိတ်တွေက မြန်တယ်၊ အသစ်အဆန်းကိစ္စတွေကို မြန်မြန်ဆန်ဆန် လက်ခံပြီး ဘုရားအိမ်တော်မှာ တာဝန်အများကြီး လုပ်နိုင်တယ်။ ဒီလူစားမျိုးက ကယ်တင်ခံရနိုင်တယ်လို့ ကျွန်မ အမြဲ ယုံကြည်ခဲ့တယ်။ အထူးသဖြင့် လူငယ်အတော်များများ ရာထူးတိုးခံရတာကို ကျွန်မ မြင်တဲ့အခါ၊ သက်ကြီးရွယ်အိုတွေက ဘုရားအိမ်တော်မှာ အသုံးမဝင်တော့ဘူး၊ ဘုရားက သူတို့ကို မလိုချင်တော့သလို သူတို့အတွက် ကယ်တင်ခြင်း မျှော်လင့်ချက် မရှိတော့ဘူးလို့ ထင်ခဲ့တယ်။ ကျွန်မက ဘုရားအိမ်တော်ကို မယုံကြည်သူတွေရဲ့ လောကအတွက် အလုပ်ရုံတစ်ခုလို မြင်ခဲ့ပြီး၊ လူငယ်တွေက နေရမှာဖြစ်ပေမဲ့ သက်ကြီးရွယ်အိုတွေကိုတော့ အလိုမရှိတော့ဘူးလို့ ယုံကြည်ခဲ့တယ်။ ဒါက ဘုရားအပေါ် ကျွန်မရဲ့ အထင်လွဲမှားမှုဖြစ်ခဲ့ပြီး၊ သူ့ကို ပြစ်မှားစော်ကားတာပဲ။ အမှန်တော့ ဘုရားအိမ်တော်က ဧဝံဂေလိအလုပ်ရဲ့ လိုအပ်ချက်တွေကြောင့် လူတွေကို ရာထူးတိုးပေးပြီး၊ အလုပ်တိုင်းက အထူးကျွမ်းကျင်တဲ့ လူမျိုးစုံ ပူးပေါင်းဆောင်ရွက်ဖို့ လိုတယ်။ ဒါပေမဲ့ အဲဒါက လူတွေ အသက်ကြီးသွားတာနဲ့ ဘုရားက သူတို့ကို မလိုချင်ဘူးလို့ လုံးဝ မဆိုလိုသလို၊ သူတို့မှာ ကယ်တင်ခြင်းအတွက် မျှော်လင့်ချက်တစ်ခုမှ မရှိဘူးလို့လည်း သေချာပေါက် မဆိုလိုပါဘူး။ ဘုရားအမြင်မှာ အသက်ငယ်သည်ဖြစ်စေ၊ ကြီးသည်ဖြစ်စေ အရေးမကြီးဘူး၊ အားလုံး တန်းတူပဲ။ လူတွေရဲ့ အသက်အရွယ်တွေက မတူသလို သူတို့ရဲ့ ရုပ်ပိုင်ဆိုင်ရာ အခြေအနေတွေလည်း မတူတဲ့သဘောပါပဲ။ ဒါပေမဲ့ ဘုရားက လူတွေအားလုံးကို သမ္မာတရားထဲ ဝင်ရောက်ဖို့ အတူတူပဲ တောင်းဆိုတယ်။ ဘုရားက ဖြောင့်မတ်တာကို ကျွန်မ မြင်ခဲ့တယ်။ ဘုရား လူတွေကို သူတို့ရဲ့ အသက်အရွယ်ပေါ် အခြေမခံဘဲ၊ သူတို့ သမ္မာတရားကို လိုက်စားပြီး ရရှိနိုင်ခြင်း ရှိမရှိဆိုတဲ့အပေါ် အခြေခံပြီး အကဲဖြတ်တာပါ။ သမ္မာတရား မလိုက်စားသလို ကိစ္စရပ်တွေကို ကိုင်တွယ်ပုံမှာ စည်းမျဉ်းမရှိရင်၊ ငယ်ရွယ်ရင်တောင်၊ အစွမ်းအစပိုင်ဆိုင်ပြီး အရေးပါတဲ့တာဝန် လုပ်နိုင်ရင်တောင်၊ ဘုရားသခင်ကို အတိုက်အခံလုပ်နေသေးတာပဲ။ ကျွန်မက အသက်ကြီးပြီး အရေးပါတဲ့ ဘာတာဝန်ကိုမှ မလုပ်နိုင်ပေမဲ့၊ ဘုရားနှုတ်ကပတ်တော်တွေကို နားလည်နိုင်ပြီး ကျွန်မစိတ်နဲ့ ဆင်ခြင်တုံတရားက ပုံမှန် ဖြစ်သေးတယ်။ ဒါကြောင့် သမ္မာတရားကို ကျွန်မ လိုက်စားပြီး ကျွန်မ အသက်ရှင်တဲ့ နေ့တိုင်းကို တန်ဖိုးထားသင့်တယ်။ ဒါမှ ကျွန်မက အသီးအပွင့်ဖြစ်ထွန်းမှာလေ။

နောက်ပိုင်းမှာ၊ နောက်ထပ် ဘုရားနှုတ်ကပတ်တော်တစ်ပိုဒ်ကို အမှတ်မထင် တွေ့တယ်- “ယခု သင်တို့ထဲမှ မည်သူသည် ဘုရားသခင်အိမ်တော်ရှိ သင်၏တာဝန်ကို မတော်တဆ ဖြည့်ဆည်းမိသည့်သူ ရှိသနည်း။ သင်၏တာဝန်ကို ဖြည့်ဆည်းရန် မည်သည့်နောက်ခံအခြေအနေမှ ရောက်ရှိလာသည်ဖြစ်စေ မည်သည်ကမျှ တိုက်တိုက်ဆိုင်ဆိုင် ဖြစ်လာသည်မရှိပေ။ ဤတာဝန်သည် ယုံကြည်သူအသစ်များကို ကြုံသလိုရှာဖွေပေးရုံဖြင့် ဖြည့်ဆည်း၍မရပေ။ ဤသည်မှာ ခေတ်များမတိုင်မီကပင် ဘုရားသခင်က ကြိုတင်ပြဋ္ဌာန်းထားသော အရာတစ်ခုဖြစ်ခဲ့သည်။ တစ်စုံတစ်ခုကို ကြိုတင်ပြဋ္ဌာန်းထားသည်ဆိုသည်မှာ မည်သည့်သဘောဖြစ်သနည်း။ တိတိကျကျမှာ မည်သည်နည်း။ ယင်းမှာ ဘုရားသခင်သည် သူ၏ စီမံခန့်ခွဲမှုအစီအစဉ်တစ်ခုလုံးတွင် အချိန်ကြာမြင့်စွာကပင် သင် ကမ္ဘာပေါ်သို့ အကြိမ်မည်မျှ လာရောက်မည်၊ နောက်ဆုံးသောကာလတွင် သင်သည် မည်သည့်အမျိုးအနွယ်နှင့် မည်သည့် မိသားစုထဲတွင် မွေးဖွားမည်၊ ဤမိသားစု၏ အနေအထား မည်သို့ရှိမည်၊ သင်သည် ယောကျ်ား သို့မဟုတ် မိန်းမ မည်သည်ဖြစ်မည်၊ သင်၏ အားသာချက်များမှာ မည်သည့်အရာများ ဖြစ်မည်၊ သင်သည် မည်သည့်ပညာအရည်အချင်း အဆင့်ရှိမည်၊ သင်သည် မည်မျှ ရှင်းလင်းစွာ ပြောဆိုနိုင်မည်၊ သင်၏အစွမ်းအစမှာ မည်သည်ဖြစ်မည်နှင့် သင်၏ အဆင်းမှာ မည်သို့ရှိမည်တို့ကို စီစဉ်ခဲ့သည်ဟူသည့် သဘောဖြစ်သည်။ သူသည် သင်ဘုရားသခင်၏ အိမ်တော်သို့ လာရောက်ကာ သင်၏တာဝန်ကို စတင်ဖြည့်ဆည်းရမည့် အသက်အရွယ်နှင့် မည်သည့်အချိန်တွင် မည်သည့်တာဝန်ကို သင်ထမ်းဆောင်ရမည်ဟူ၍လည်း စီစဉ်ခဲ့သည်။ ဘုရားသခင်က သင့်အတွက် အဆင့်တစ်ခုချင်းစီကို အစောကတည်းက ကြိုတင်ပြဋ္ဌာန်းထားသည်။ သင် မမွေးဖွားမီနှင့် သင်ရှေးလွန်ခဲ့သော ဘဝများစွာက ကမ္ဘာသို့လာခဲ့စဉ်ကပင် အမှု၏ဤနောက်ဆုံးအဆင့် အတောအတွင်းတွင် မည်သည့်တာဝန် သင်ဖြည့်ဆည်းရမည်ကို ဘုရားသခင်သည် စီစဉ်ပေးထားပြီး ဖြစ်သည်။ ဤသည်မှာ ဟာသတစ်ခုမဟုတ်ပေ။ ဤနေရာတွင် သင်ဒေသနာ ကြားနာနိုင်သည်ဟူသည့်အချက်သည် ဘုရားသခင်က ကြိုတင်သတ်မှတ်ထားသည်။ ယင်းကို ပေါ့ပေါ့တန်တန် မှတ်ယူရမည့်အရာ မဟုတ်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ နားလည်လိုက်တယ်။ ကျွန်မ ဘယ်နှစ်မှာ မွေးပြီး သူ့ကို ဘယ်အချိန် ယုံကြည်မယ်ဆိုတာကို ဘုရားက စီမံခဲ့တာဖြစ်တယ်ဆိုတာပေါ့။ ကျွန်မတာဝန်ကို နောက်ပိုင်းမှာ ကျွန်မ လုပ်နိုင်ခြင်း ရှိမရှိဆိုတာနဲ့ ဘယ်ခရီးပန်းတိုင်နဲ့ ကံကြမ္မာမျိုးရှိမယ်ဆိုတာကတော့ အားလုံးက ဘုရားလက်ထဲမှာ ရှိတယ်။ ကျွန်မက ကောင်းမွန်တဲ့ ဆယ်စုနှစ်တစ်ခုမှာ မမွေးခဲ့ဘူးလို့ အမြဲ ညည်းညူခဲ့တယ်။ ကျွန်မ လုံးဝ ကျိုးနွံနာခံခြင်းမရှိခဲ့သလို၊ အရမ်းမာနထောင်လွှားပြီး အကျိုးသင့်အကြောင်းသင့် မဖြစ်ခဲ့ဘူး။ ကျွန်မက ၅၀ ခုနှစ်ဝန်းကျင်မှာ မွေးခဲ့ပေမဲ့၊ ဘုရားက နောက်ဆုံးသောကာလမှာ ပေါ်ထွန်းပြီး အမှုပြုတာကို ကျွန်မ အချိန်မီခဲ့တယ်၊ ဘုရားနှုတ်ကပတ်တော်တွေကို ကြားပြီး သူ့ရဲ့ ပေါ်ထွန်းခြင်းကို မြင်ဖို့နဲ့ သူ့ရဲ့ ရေလောင်းပေးခြင်းနဲ့ ထိန်းကျောင်းပေးခြင်းကို လက်ခံရဖို့၊ နှစ်ပေါင်းများစွာကြာကနေ ဒီနေ့ထိ ဘုရားနောက်လိုက်ရဖို့အထိ ကံကောင်းတယ်ဆိုတဲ့ အချက်က ဒါက ကျွန်မအပေါ် ဘုရားရဲ့ ကြီးမြတ်တဲ့ ကျေးဇူးတော်နဲ့ ချီးမြှောက်ခြင်း ဖြစ်နေပါပြီ။ ကျွန်မလို အသက်အရွယ်ရှိတဲ့ မယုံကြည်သူတွေကတော့ ဒီကမ္ဘာမြေပေါ် ဘာလို့ ရောက်လာရတယ်၊ ဘာလို့ လူတွေ အသက်ရှင်ရမယ်ဆိုတာတွေကို မသိဘဲ သူတို့ တစ်ဘဝလုံးကို အသက်ရှင်ခဲ့ကြတယ်။ သူတို့တစ်ဘဝလုံးမှာ ငွေရှာဖို့၊ တခြားလူတွေနဲ့ ပြိုင်ဆိုင်ပြီး၊ ဇာတိပကတိကို မွေ့လျော်ခံစားဖို့ပဲ သိခဲ့ကြတယ်။ သူတို့အပြစ်တွေမှာ ရုန်းကန်ကြရတယ်။ ဒါပေမဲ့ ကျွန်မက ဘုရားရှေ့ကိုလာနိုင်ပြီး သမ္မာတရားတချို့ကို နားလည်နိုင်ခဲ့တယ်။ ဘာလို့ လူတွေအသက်ရှင်ကြတယ်ဆိုတာနဲ့ ဘယ်ဘဝမျိုးက တန်ဖိုးရှိတယ်ဆိုတာကို သိနိုင်ခဲ့သလို၊ လူတွေရဲ့ ကံကြမ္မာက ဘုရားရဲ့ ထိန်းချုပ်မှုအောက်မှာရှိမှန်းနဲ့ လူတွေ လုပ်သင့်တဲ့ တာဝန်၊ ပြီးတော့ လူသားမျိုးနွယ်ရဲ့ ခရီးပန်းတိုင် စတာတွေကို ကျွန်မ သိနိုင်ခဲ့တယ်။ အဲဒီလောက် ကြီးမားတဲ့ ကျေးဇူးတော်နဲ့ ကောင်းချီးတွေကို ဘုရားဆီကနေ ကျွန်မ မွေ့လျော်ခံစားခဲ့တယ်။ ဒါပေမဲ့ စိတ်မကျေမနပ် ဖြစ်နေတုန်းပဲ။ ပြီးတော့ ဘာလို့ ဘုရားက ကျွန်မကု ၈၀ ခုနှစ် ဒါမှမဟုတ် ၉၀ ခုနှစ်ဝန်းကျင်မှာ မွေးခွင့်မပေးခဲ့တာလဲလို့တောင် အပြစ်တင်ခဲ့တယ်။ ဘုရားကို ကျိုးကြောင်းပြပြောပြီး ငြင်းခုံခဲ့တယ်။ ကျွန်မမှာ တကယ်ကို လုံးဝ လူ့သဘာဝ မရှိခဲ့တာပါ။ ကျွန်မအထဲမှာ ဘုရားက အများကြီး အမှုပြုခဲ့တယ်။ ဘုရားက ကျွန်မအတွက် တွေ့ကြုံဖို့ လူတွေ၊ အဖြစ်အပျက်တွေနဲ့ ကိစ္စတွေကို စီစဉ်ညွှန်ကြားခဲ့ပြီး၊ ကျွန်မ အပျက်သဘောဆောင်တိုင်း ဘုရားက ညီအစ်ကို မောင်နှမတွေကို ကျွန်မနဲ့ မိတ်သဟာယပြုစေခဲ့သလို၊ သူ့နှုတ်ကပတ်တော်တွေကတစ်ဆင့် ကျွန်မကို တစ်ခေါက်ပြီးတစ်ခေါက် ဉာဏ်အလင်းပေးပြီး လမ်းပြခဲ့တယ်။ ပြီးတော့ သူ့ရဲ့ ရည်ရွယ်ချက်ကို နားလည်စေပြီး အပျက်သဘောကနေ ထွက်သွားစေခဲ့တယ်။ ဒီအရာအားလုံးက ဘုရားရဲ့ မေတ္တာမဟုတ်လား။ ဒီအရာတွေကို တွေးမိတော့၊ ကျွန်မ အပြစ်ရှိသလို ခံစားရပြီး၊ ကျွန်မမှာ အသိစိတ် တကယ်မရှိခဲ့မှန်းကို ယုံကြည်ခဲ့တယ်။ ဒါကြောင့် ဘုရားဆီ ဒီလိုပြောပြီ ဆုတောင်းခဲ့တယ်။ “ဘုရားသခင်၊ ကိုယ့်တော်ရဲ့ ကြင်နာမှုကို အသိအမှတ်ပြုဖို့ ကျွန်မ ပျက်ကွက်မိပါပြီ။ ကိုယ်တော်က ကျွန်မကို ကျေးဇူးပြုပြီး ဆက်ဆံခဲ့ပေမဲ့ ကိုယ်တော့်ကို ကျွန်မ အမြဲအထင်လွဲခဲ့တယ်။ အခု ကျွန်မခြေထောက် ကျိုးသွားတော့၊ နောက်ဆုံးမှာ ဆင်ခြင်မိပါပြီ။ မဟုတ်ရင်၊ ဟိုသည်ပြေးလွှားပြီး ဧဝံဂေလိ ဖြန့်ခြင်းအားဖြင့် ကောင်းချီးတွေကို ကျွန်မ ရနိုင်တယ်လို့ ထင်နေမိဦးမှာပါ။ ကိုယ်ပိုင် အယူအဆတွေမှာ အသက်ရှင်ပြီး၊ မသိဘဲနဲ့ ကိုယ်တော့်ကို အတိုက်အခံလုပ်နေမိဦးမှာပါ။ အနာဂတ်မှာ ကိုယ်တော် ဘာပဲလုပ်ပါစေ၊ ကျွန်မရဲ့ရလဒ်က ဘာပဲဖြစ်ပါစေ၊ အဲဒါက ကိုယ်တော်ရဲ့ ဖြောင့်မတ်ခြင်းပါပဲ၊ ကိုယ်တော်ရဲ့ အချုပ်အခြာအာဏာကို ကျွန်မ ကျိုးနွံနာခံပါတယ်”လို့ပေါ့။ ဘုရားရဲ့ ရည်ရွယ်ချက်တွေကို နားလည်သွားတော့၊ ကျွန်မရဲ့ အခြေအနေက တော်တော်လေးတိုးတက်သွားတယ်။ နောက်ပိုင်းမှာ၊ အိမ်မှာ ဆောင်းပါးတွေရေးတာကို ကျွန်မ လေ့ကျင့်တယ်။ ပြီးတော့ ကိုယ့်ကိုယ်ကိုယ် သုံးသပ်တာကို လေ့ကျင့်ပြီး ကိုယ့်စိတ်နှလုံးကို ဘုရားရှေ့မှာ ငြိမ်သက်စေခဲ့တယ်။

နှစ်လသုံးလကြာပြီးတဲ့နောက်မှာ၊ ကျွန်မရဲ့ ခြေထောက်က တဖြည်းဖြည်း သက်သာသွားတယ်။ ကျွန်မ လမ်းပြန်စလျှောက်နိုင်ပြီး ကျွန်မတာဝန်ကို ယူနိုင်ခဲ့တယ်။ ကျွန်မတာဝန်ကို လုပ်နေတုန်းမှာ၊ သမ္မာတရား ရှာတာနဲ့ ကိုယ့်ကိုယ်ပိုင် ဖောက်ပြန်ပျက်စီးတဲ့ စိတ်သဘောထားကို ဖြေရှင်းတာတွေအပေါ်လည်း အလေးထားခဲ့သလို၊ ကျွန်မ အသက်အရွယ်ကြောင့် စိတ်ကျဉ်းကျပ်တာ၊ ချည်နှောင်တာတွေ မခံစားရတော့ဘူး။ ဒါတွေကို မှန်မှန်ကန်ကန် သဘောထားနိုင်ခဲ့တယ်။ ဒီနှစ်နှစ် သုံးနှစ်မှာ၊ ကျွန်မအသက်အရွယ်ကြောင့် အမြဲ စိတ်ကျဉ်းကျပ်ခဲ့ရတယ်။ ဘုရားနှုတ်ကပတ်တော်တွေရဲ့ လမ်းပြမှုကြောင့်သာ မဟုတ်ရင်၊ အဲဒါကနေ ကျွန်မ လုံးဝ လွတ်လာမှာမဟုတ်ဘူး။ ကျွန်မရဲ့ အိုမင်းတဲ့ အသက်အရွယ်ကြောင့် ကယ်တင်မခံရတာ ဒါမှမဟုတ် ရလဒ်ကောင်းတစ်ခု မရတာနဲ့ပတ်သက်လို့ စိုးရိမ်ပူပန်၊ သောကရောက်တာ မခံစားရတော့အောင် ကျွန်မစိတ်နှလုံးထဲက လေးလံတဲ့ ကျောက်ကို ထွက်ကျစေခဲ့တာက ဘုရားနှုတ်ကပတ်တော်တွေပါ။ ကျွန်မစိတ်နှလုံးက လွတ်လပ်မှုနဲ့ လွတ်မြောက်မှုကို ရှာတွေ့ခဲ့ပါတယ်။


၃၀။ အကျဉ်းထောင်၏ ဆင်းရဲဒုက္

လီရှင်၊ တရုတ်ပြည်

ကျွန်မက ငယ်ငယ်ကတည်းက အမြဲတမ်း ကိုယ်ခံအားနည်းပြီး ဖျားနာတတ်တယ်။ မှတ်မိတတ်တဲ့အရွယ်ကစပြီး နေ့တိုင်း ခေါင်းကိုက် ဝေဒနာခံစားခဲ့ရပြီး အသက် ၁၂ နှစ်မှာ နှလုံးရောဂါဖြစ်ခဲ့တယ်။ အဲဒီနောက်မှာ အစာအိမ်နဲ့ အူလမ်းကြောင်းဆိုင်ရာ ရောဂါနဲ့ လေပြွန်ရောင်ရောဂါတွေလည်း ခံစားခဲ့ရတယ်။ ရောဂါပေါင်းစုံနဲ့ နပန်းလုံးနေရတာကြောင့် ဘဝက အရမ်းကို ဆင်းရဲပင်ပန်းတယ်လို့ ကျွန်မ မြင်ခဲ့ရတယ်။ အသက် ၂၄ နှစ်အရွယ်မှာ ကျွန်မ သခင်ယေရှုကို စပြီးယုံကြည်ခဲ့တယ်။ ကျမ်းစာကို ခဏခဏဖတ်ပြီး သခင့်ဆီ ဆုတောင်းခဲ့တယ်။ ကျွန်မရဲ့ယုံကြည်ခြင်းကနေ ငြိမ်သက်ခြင်းနဲ့ ပျော်ရွှင်ခြင်းကို စတင်ခံစားခဲ့ရပြီး ကျွန်မတောင် သတိမထားလိုက်မိဘဲ ရောဂါတွေလည်း အတော်လေး သက်သာလာခဲ့တယ်။ သခင့်မေတ္တာကို ပြန်ဆပ်ဖို့၊ သခင့်ဧဝံဂေလိတရားကို စတင်ဖြန့်ဝေခဲ့ပြီး သခင်ပြန်ကြွလာမဲ့နေ့ကိုလည်း ကျွန်မ တက်တက်ကြွကြွ စောင့်စားခဲ့တယ်။ ၁၉၉၉ ခုနှစ်မှာတော့ နောက်ဆုံးမှာ ဘုရားသခင်ရဲ့အသံကို ကျွန်မကြားခဲ့ရပြီး သခင်ယေရှုရဲ့ပြန်ကြွလာခြင်းကို ကြိုဆိုခဲ့တယ်။ အနန္တတန်ခိုးရှင် ဘုရားသခင်ဟာ လူသားကို အပြစ်ရဲ့ အချုပ်အနှောင်တွေကနေ ကယ်တင်ဖို့၊ ဘေးအန္တရာယ်တွေကနေ လွတ်မြောက်ခွင့်ပေးဖို့နဲ့ ဘုရားသခင်ရဲ့ နိုင်ငံတော်ထဲကို လူကို လမ်းပြဖို့အတွက်ဆိုပြီး အမှုပြုဖို့နဲ့ သမ္မာတရား အများကြီး ဖော်ပြဖို့ပေါ်ထွန်းခဲ့တာကို တွေ့ရတော့ ကျွန်မ မယုံနိုင်လောက်အောင် စိတ်လှုပ်ရှားခဲ့ပြီး ဧဝံဂေလိတရားဖြန့်ဝေသူတွေထဲ ပါဝင်ခဲ့တယ်။ ကောင်းကင်နိုင်ငံတော်ရဲ့ ဧဝံဂေလိတရားကို ပိုများတဲ့ လူတွေဆီကို ဖြန့်ဝေဖို့မျှော်လင့်ရင်းပေါ့။

၂၀၀၃ ခုနှစ် မတ်လရဲ့ တစ်နေ့မှာတော့ ကျွန်မ ဧဝံဂေလိတရားကို ဖြန့်ဝေနေတုန်း ရဲဖမ်းတာ ခံခဲ့ရတယ်။ သူတို့က ကျွန်မကို ရှာဖွေပြီး ဆက်သွယ်ရေးပစ္စည်းတစ်ခုနဲ့ မှတ်စုစာအုပ်တစ်အုပ်ကို တွေ့သွားပြီးနောက် တစ်ယောက်က မေးတယ်။ “ဒီဆက်သွယ်ရေးပစ္စည်းက ဘယ်ကရတာလဲ” အဲဒါက ကျွန်မရဲ့ ကိုယ်ပိုင်ဆက်သွယ်ရေးပစ္စည်းလို့ သူ့ကိုပြောလိုက်တော့ သူက ပလတ်စတစ်ပိုက်တစ်ချောင်းကို ကောက်ကိုင်ပြီး ကျွန်မကို အဲဒါနဲ့ ရက်ရက်စက်စက် လေးငါးချက် ရိုက်နှက်ပြီးတော့မှ ကျွန်မကို မပြီး ကားနောက်ခန်းထဲ ပစ်ထည့်လိုက်တယ်။ အဲဒီနောက်မှာ ရဲတွေက ကျွန်မကို အလှည့်ကျ ရက်ရက်စက်စက် ပါးရိုက်ကြရင်း အော်ဟစ်ကြတယ်။ “ဒါ မင်းတို့ နေရာတကာ ဧဝံဂေလိတရား လျှောက်ဟောနေလို့ ခံရတာပဲ။ အခုတော့ မိပြီ။” ကျွန်မ အရမ်းကြောက်သွားပြီး ဘုရားသခင်ဆီ အမြန်ဆုတောင်းခဲ့တယ်။ ကျွန်မကို ကာကွယ်ပေးဖို့နဲ့ ယုံကြည်ခြင်းနဲ့ ခွန်အားပေးဖို့ တောင်းလျှောက်ခဲ့တယ်။ ခရိုင်ပြည်သူ့လုံခြုံရေးဗျူရိုကို ရောက်တော့ ရဲတွေက ကျွန်မကို အခန်းအလွတ်တစ်ခုထဲ ဆွဲခေါ်သွားပြီး သံပြားပေါ်ကို ပစ်တင်လိုက်တယ်။ မတ်လမှာ တရုတ်ပြည်အရှေ့မြောက်ပိုင်းက တော်တော်အေးနေတုန်းပဲမို့ ကျွန်မလည်း အေးလွန်းလို့ ဆက်တိုက်တုန်နေခဲ့တယ်။ ကျွန်မက ရဲတွေကို ပြောလိုက်တယ်။ “ကျွန်မမှာ နှလုံးရောဂါရှိတယ်။ အဲဒီအတွက် ဆေးထိုး၊ ဆေးသောက်နေရတာ။ အအေးမခံနိုင်ဘူး”လို့ပေါ့။ ရဲတွေက ကျွန်မကို မသိချင်ယောင်ဆောင်လိုက်တယ်။ ကျွန်မမှာ ခွေပြီး ရင်ဘတ်ကို လက်နှစ်ဖက်နဲ့ တင်းတင်းကြပ်ကြပ် ပိုက်ထားရုံပဲ တတ်နိုင်ခဲ့တယ်။ ဒါပေမဲ့ မကြာခင်မှာပဲ ကျွန်မ အေးလွန်းလို့ ဆက်တိုက် ချမ်းတုန်ပြီး မေးတွေရိုက်နေခဲ့တယ်။ ရဲတွေက ကျွန်မလက်တွေနဲ့ နှာခေါင်းကို အပ်နဲ့ထိုးပြီးတော့မှ ကျွန်မ နောက်ဆုံးမှာ သက်သာလာပြီး ချမ်းတုန်နေတာ ရပ်သွားတယ်။ အဲဒီနောက်မှာ သူတို့က ကျွန်မကို တခြားအခန်းတစ်ခုကို သယ်သွားပြီး ခုံတစ်လုံးပေါ် ပစ်တင်လိုက်တယ်၊ ပြီးတော့ ထမင်းစားထွက်သွားကြတယ်။ ကျွန်မ နည်းနည်းကြောက်လာပြီး ရဲတွေပြန်လာတဲ့အခါ ကျွန်မကို ဘယ်လိုနှိပ်စက်မလဲဆိုတာကို စိုးရိမ်ခဲ့တယ်။ ကျွန်မ ကိုယ်တော်ရဲ့ကာကွယ်မှုကို တောင်းလျှောက်ရင်း ဘုရားသခင်ဆီ အဆက်မပြတ် ဆုတောင်းခဲ့တယ်။ ဆုတောင်းနေရင်းနဲ့ ဒီဘုရားနှုတ်ကပတ်တော်တစ်ပိုဒ်ကို ကျွန်မ ပြန်အမှတ်ရလိုက်တယ်။ “သမ္မာတရားအတွက် ဒုက္ခကို သင် မဖြစ်မနေခံစားရမည်၊ သင်သည် သမ္မာတရားအတွက် သင့်ကိုယ်သင် မဖြစ်မနေ စွန့်လွှတ်ရမည်။ သမ္မာတရားအတွက် အရှက်တကွဲ ဖြစ်ခြင်းကို သင် မဖြစ်မနေခံရမည်၊ ပြီးလျှင် သမ္မာတရားကို သင်ပိုမိုရရှိရန်အတွက် ပို၍ပင် မဖြစ်မနေ ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ကျွန်မ စဉ်းစားမိတယ်၊ “ဟုတ်တယ်၊ ငါ ဆင်းရဲဒုက္ခကို ခံပြီး စာတန်ရှေ့မှာ ဘုရားသခင်အတွက် သက်သေခံရမယ်။ ဘုရားသခင်က ဒါကို အသိအမှတ်ပြုတာပဲ” လို့ပေါ့။ စာတန်က ယောဘကို စုံစမ်းသွေးဆောင်ခဲ့ပုံကိုလည်း ကျွန်မ တွေးမိတယ်။ ယောဘက တစ်ညတည်းနဲ့ သူ့ရဲ့စည်းစိမ်ဥစ္စာအားလုံးနဲ့ သားသမီးတွေကို ဆုံးရှုံးခဲ့ပြီး သူ့ခန္ဓာကိုယ်မှာ အနာစိမ်းတွေ ပေါက်ခဲ့ပေမဲ့ အဲဒီလောက် ကြီးမားတဲ့ ဆင်းရဲဒုက္ခကြားကနေတောင် ဘုရားသခင်ရဲ့နာမတော်ကို ချီးမွမ်းနိုင်ခဲ့တုန်းပဲ။ အဲဒါကြောင့် နောက်ဆုံးမှာ စာတန်က အရှက်ရပြီး ရှုံးနိမ့်သွားခဲ့ရတယ်။ ဘုရားသခင်က ကျွန်မကို စမ်းသပ်ဖို့နဲ့ ကျွန်မရဲ့ယုံကြည်ခြင်းကို စုံလင်စေဖို့ ဒီပတ်ဝန်းကျင်ကို ကြုံတွေ့ခွင့်ပေးခဲ့တာ။ ရဲတွေ ကျွန်မကို ဘာပဲလုပ်လုပ်၊ ဘုရားသခင်အတွက် ကျွန်မရဲ့သက်သေခံချက်မှာ ခိုင်ခိုင်မာမာ ရပ်တည်ရမယ်ဆိုတာ ကျွန်မသိခဲ့တယ်။

ရဲတွေက အမြန်ပြန်ရောက်လာပြီး ဘာစကားတစ်ခွန်းမှမပြောဘဲ ကျွန်မမျက်နှာကို စပြီး ရိုက်တော့တာပဲ။ သူတို့က လက်နဲ့ရိုက်ရုံနဲ့ အားမရဘဲ ဖိနပ်တွေကိုပါ ကောက်ကိုင်ပြီး သူတို့ဖိနပ်ခုံတွေနဲ့ ကျွန်မမျက်နှာ၊ ခေါင်းနဲ့ ခန္ဓာကိုယ်ကို စပြီး ရိုက်ကြတယ်။ အစပိုင်းမှာတော့ အရမ်းနာပြီး နှလုံးကလည်း နည်းနည်း အောင့်လာတယ်။ ကျွန်မ အံကြိတ်ပြီး နာကျင်မှုကို ကြံ့ကြံ့ခံဖို့ ကြိုးစားရင်း မျက်ရည်တွေက ကျွန်မမျက်နှာမှာ တသွင်သွင် စီးကျလာခဲ့တယ်။ အချိန်နည်းနည်းကြာတော့ မျက်နှာက အကြိမ်ကြိမ် အရိုက်ခံရလို့ ထုံသွားပြီး နာကျင်မှု မခံစားရတော့ဘူး။ သူတို့ထဲက တစ်ယောက်က တစ်မီတာကျော်ရှည်တဲ့ ပလတ်စတစ်ပိုက်တစ်ချောင်းကို ယူပြီး ကျွန်မခန္ဓာကိုယ်ကို ရိုက်ရင်း ကျွန်မကို ဖိပြီးစစ်မေးတယ်။ “နင်တို့အသင်းတော်မှာ အဖွဲ့ဝင် ဘယ်နှယောက်ရှိလဲ။ နင်တို့အသင်းတော်ခေါင်းဆောင်က ဘယ်သူလဲ။ ပြောစမ်း”တဲ့။ ကျွန်မ စကားတစ်ခွန်းမှ မပြောတော့ သူက ပိုပြီးဒေါသထွက်လာပြီး ကျွန်မခေါင်းကို ပြင်းပြင်းထန်ထန် ရိုက်ချလိုက်တယ်။ ချက်ချင်းပဲ ကျွန်မခေါင်းထဲမှာ အူသွားတာပေါ့။ အဲဒီနောက်မှာ သူတို့က ကျွန်မကို တခြားအခန်းတစ်ခုကို ခေါ်သွားတယ်။ အဲဒီမှာ ကျွန်မရဲ့ စုဝေးပွဲက ညီအစ်မနှစ်ယောက်က အခန်းထောင့်က ခုံတန်းရှည်ပေါ်မှာ ကွေးနေတာကို တွေ့လိုက်တယ်။ နိုင်ငံတော်လုံခြုံရေးတပ်ဖွဲ့ရဲ့ ဗိုလ်ကြီးက ညီအစ်မနှစ်ယောက်ကို လက်ညှိုးထိုးပြီး ကျွန်မကို မေးတယ်။ “ဒီနှစ်ယောက်ကို မင်းသိလား” လို့ ကျွန်မက “မသိဘူး” လို့ ဖြေလိုက်တယ်။ ဒါကြောင့် သူ အရမ်းဒေါသထွက်သွားပြီး ပလတ်စတစ်ပိုက်တစ်ချောင်းကို ကောက်ကိုင်ပြီး ကျွန်မခေါင်းကို ခပ်ကြမ်းကြမ်း ရိုက်ထည့်လိုက်တယ်။ အဲဒီနောက်မှာ တရစပ် ဝိုင်းပြီး ထိုးကြိတ်ကန်ကျောက်ကြတယ်။ ကျွန်မခန္ဓာကိုယ်မှာ အကောင်းပကတိနေရာတစ်ခုမှ မကျန်ဘူး။ ကျွန်မ မူးဝေပြီး ခေါင်းနောက်သွားတယ်။ အဲဒီနောက် နောက်ရဲတစ်ယောက်က မေးတယ်။ “ဒီဆက်သွယ်ရေးပစ္စည်းနဲ့ မှတ်စုစာအုပ်က ဘယ်ကရတာလဲ။ ဘာအတွက်သုံးတာလဲ”တဲ့။ ဒီလိုပြောနေရင်းနဲ့ သူက ပလတ်စတစ်ပိုက်ကို ကောက်ကိုင်ပြီး ကျွန်မကို ထပ်ရိုက်ဖို့ ပြင်လိုက်တယ်။ ကျွန်မ အဲဒီလိုနှိပ်စက်တာကို မခံနိုင်ဖြစ်ပြီး ညီအစ်ကိုမောင်နှမတွေကို ဖော်ကောင်လုပ်မိမှာ အရမ်းကြောက်ခဲ့တယ်။ ဒါကြောင့် ကျွန်မ စိတ်နှလုံးထဲမှာ ဘုရားသခင်ဆီ အဆက်မပြတ် ဆုတောင်းခဲ့တယ်။ ဒီလိုဆိုတဲ့ ဘုရားနှုတ်ကပတ်တော်ကို ကျွန်မ ပြန်အမှတ်ရလိုက်တယ်။ “ငါ၏ သက်သေခံချက်ကို ကာကွယ်ရန်အတွက် သင်၌ ရှိသမျှအရာရာကို ပေးရမည်။ ဤအရာသည် သင်တို့ အပြုအမူများ၏ ရည်မှန်းချက် ပန်းတိုင်ဖြစ်ရလိမ့်မည်။ ဤအရာကို မမေ့လျော့နှင့်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ဖို့ ကျွန်မ အသက်ကို စွန့်ရမယ်။ ရဲတွေက ကျွန်မကို ဘယ်လောက်ပဲ ရက်စက်ပါစေ၊ ကျွန်မ ဘုရားသခင်ကို သစ္စာဖောက်လို့မဖြစ်ဘူး။ အဲဒီအချိန်မှာပဲ ရဲတစ်ယောက်က ကျွန်မကို လက်သီးနဲ့ထိုးပြီး ကြမ်းပြင်ပေါ် လဲကျသွားအောင်လုပ်တယ်။ အဲဒီနောက်မှာ ပလတ်စတစ်ပိုက်နဲ့ ကျွန်မခေါင်းကို ရိုက်လိုက်တော့ ခေါင်းထဲမှာ အူသွားတယ်။ ပြီးတော့ သူက ကျွန်မခေါင်းနဲ့ ခန္ဓာကိုယ်ကို ရက်ရက်စက်စက် ရိုက်နှက်တော့ ကျွန်မခန္ဓာကိုယ်တစ်ခုလုံး သွေးတွေ ဟိုတစ်ကွက် ဒီတစ်ကွက် ပေရေကုန်တယ်။ ကျွန်မ ရင်တွေ မတရားတုန်ပြီး နှလုံးခုန်နှုန်းမြန်လွန်းလို့ အသက်ရှုကျပ်လာတယ်။ ကျွန်မ အချိန်မရွေး သေသွားနိုင်တယ်လို့ ထင်ခဲ့တယ်။ ကျွန်မ နည်းနည်း အားနည်းလာပြီး စဉ်းစားမိတယ်၊ သူတို့သာ ဒီလိုဆက်ရိုက်နေရင် ငါတကယ်ပဲ အရိုက်ခံရပြီး သေသွားမှာလား လို့ပေါ့။ အဲဒီအချိန်မှာပဲ ဘုရားနှုတ်ကပတ်တော်ကို ကျွန်မ နောက်တစ်ခါ ပြန်အမှတ်ရလိုက်တယ်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်။ အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း မိမိတို့၏ အသက်ကို ပေးရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ကျွန်မအသက်က ဘုရားသခင်ရဲ့လက်ထဲမှာပဲ။ ရဲတွေ ဘယ်လောက်ပဲ ရက်စက်ပါစေ၊ ဘုရားသခင်ရဲ့ခွင့်ပြုချက်မရှိဘဲ သူတို့ ကျွန်မကို ဘာမှလုပ်လို့မရနိုင်ဘူး။ သူတို့သာ ကျွန်မကို ရိုက်သတ်ခဲ့ရင်တောင်မှ ကျွန်မက ဘုရားသခင်ကို သစ္စာဖောက်ခဲ့မှာ မဟုတ်ဘူး၊ ကိုယ့်သက်သေခံချက်မှာ ခိုင်ခိုင်မာမာ ရပ်တည်ခဲ့မှာပဲ၊ ပြီးတော့ ကျွန်မရဲ့စိတ်ဝိညာဉ်က သေဆုံးသွားခဲ့ဦးမှာ မဟုတ်ဘူး။ ကျွန်မသာ ဇာတိပကတိရဲ့ ယာယီဆင်းရဲဒုက္ခကို ရှောင်ဖို့အတွက် ယုဒလိုမျိုး ညီအစ်ကိုမောင်နှမတွေကို သစ္စာဖောက်ပြီး ဘုရားသခင်ရဲ့ စိတ်သဘောထားကို ပုန်ကန်ပြစ်မှားခဲ့ရင် နောက်ပိုင်းမှာ အပြစ်ရှိသလို ခံစားရရုံတင်မကဘူး၊ သေပြီးရင် ငရဲကိုလည်း သွားရမှာဖြစ်ပြီး ကျွန်မရဲ့စိတ်ဝိညာဉ်က ထာဝရအပြစ်ဒဏ်ကို ခံရမှာပဲ။ ဒါတွေအားလုံးကို သဘောပေါက်လိုက်တော့ ကျွန်မစိတ်က နည်းနည်းပိုပြီး ငြိမ်သက်လာပြီး အရင်လောက် မကြောက်တော့ဘူး။ အဲဒီအချိန်မှာပဲ ရဲတွေက ရိုက်နှက်တာကို ရပ်လိုက်ကြတယ်။ ကျွန်မ အိမ်သာသွားချင်တယ်လို့ ပြောလိုက်တော့ ဗိုလ်ကြီးက ကျွန်မကို စိန်းစိန်းဝါးဝါးကြည့်လိုက်ပြီး ပြောတယ်။ “နင် ဘယ်မှမသွားရဘူး”တဲ့။ ပြောပြီး ကျွန်မရဲ့ ဆီးစပ်ကို ကန်လိုက်တယ်။ အဲဒီလို အကန်ခံလိုက်ရလို့ ကျွန်မ ဆီးမထိန်းနိုင်ဘဲ ဂွမ်းကပ်ဘောင်းဘီက ဆီးတွေနဲ့ ရွှဲရွှဲစိုသွားတယ်။

အဲဒီနေ့မှာပဲ ရဲတွေက ကျွန်မနဲ့ တခြားညီအစ်မနှစ်ယောက်ကို ထိန်းသိမ်းရေးစခန်းတစ်ခုဆီ ပို့လိုက်တယ်။ ကျွန်မ မတ်မတ်မရပ်နိုင်တော့ဘဲ ဗိုက်ကို လက်တွေနဲ့ထိန်းပြီး ထော့နဲ့ထော့နဲ့ လျှောက်ခဲ့ရတယ်။ အစောင့်က အဘိုးကြီးတစ်ယောက်၊ သူက မကြည့်ရက်တော့ဘဲ ပြောတယ်။ “သူတို့က ဘုရားသခင်ကို ယုံကြည်သူတွေသက်သက်ပါ။ ဘာအမှားမှ မလုပ်ခဲ့ဘူး။ ဘာလို့ ဒီလိုရိုက်ရတာလဲ”လို့ပေါ့။ သူက ကျွန်မတို့တစ်ယောက်စီကို စောင်ပါးတစ်ထည်စီ ပေးတယ်။ ကျွန်မတို့က အေးစက်နေတဲ့ ကြမ်းပြင်ပေါ်မှာ အိပ်ခဲ့ရတယ်။ ကျွန်မဘောင်းဘီကလည်း မခြောက်သေးတော့ လုံးဝကို ခိုက်ခိုက်တုန်နေခဲ့ပြီး သန္ဓေသားလို ကွေးကွေးလေးဖြစ်ခဲ့တယ်။ နောက်ပိုင်းမှာ အဘိုးကြီးက ကျွန်မအတွက် ဆေးနည်းနည်းနဲ့ ရေနွေးတစ်ခွက် ယူလာပေးတယ်။ ဒါဟာ ဘုရားသခင်က ကျွန်မရဲ့ အားနည်းချက်ကို သနားကရုဏာထားတော်မူပြီး ကျွန်မတို့ကို လာကူညီဖို့ ဒီလူကို စီစဉ်ပေးခဲ့တာပဲဆိုတာ ကျွန်မသိခဲ့တယ်။ ကျွန်မ စိတ်နှလုံးထဲမှာ ဘုရားသခင်ကို ကျေးဇူးတင်ခဲ့တယ်။ နောက်တစ်နေ့မှာ ရဲတွေက ညီအစ်မတစ်ယောက်ကို စစ်ဆေးမေးမြန်းဖို့ ခေါ်သွားတယ်။ ကျွန်မတို့ အရမ်းစိုးရိမ်ပြီး သူ့အတွက် အဆက်မပြတ် ဆုတောင်းခဲ့ကြတယ်။ ကျွန်မတို့ နေ့တိုင်း ခြေမကိုင်မိလက်မကိုင်မိဖြစ်ခဲ့ကြတယ်။ သုံးရက်နဲ့ နှစ်ညကြာပြီးနောက်မှာ အဲဒီညီအစ်မ နောက်ဆုံးတော့ ကျွန်မတို့ဆီ ပြန်ရောက်လာတယ်။ သူက ခါးကိုင်းပြီး သူ့အိပ်ရာဆီကို ထော့နဲ့ထော့နဲ့ သွားနေတုန်းမှာ ကျွန်မတို့ သူ့နားကို အပြေးအလွှား သွားကြတယ်။ သူ့တစ်ကိုယ်လုံး ဒဏ်ရာဒဏ်ချက်တွေနဲ့ ပြည့်နေပြီး ခြေထောက်တွေက ညိုမည်းနေပြီး ပူဖောင်းတွေလို ရောင်ကိုင်းနေတာကို ကျွန်မ တွေ့လိုက်ရတယ်။ အဲဒီညီအစ်မက ပြောတာက သူ အခေါ်ခံရပြီးနောက်မှာ ရဲတွေက သူ့ကို အဆက်မပြတ် ရိုက်နှက်ခဲ့ကြတယ်တဲ့။ ရဲ လေးငါးယောက်က သူ့ကို အလှည့်ကျ လက်သီးနဲ့ထိုး၊ ခြေထောက်နဲ့ကန်ကြပြီး သူ့လက်တွေကို နောက်ပြန် လက်ထိတ်ခတ်ပြီး အပေါ်ကို အားနဲ့ ခပ်ကြမ်းကြမ်းဆောင့်ဆွဲကြတော့ သူ နာကျင်လွန်းလို့ သုံးလေးခါ သတိလစ်သွားခဲ့တယ်တဲ့။ ရဲတွေက သူ့ကို မီးဖိုချောင်က ရေပုပ်ရေသိုးတွေနဲ့ ပက်နှိုးပြီး ဆက်ရိုက်ကြတယ်။ သုံးရက်နဲ့ နှစ်ညလုံး သူ့ကို စားစရာ၊ သောက်စရာ တစ်ခုမှ မပေးဘူးတဲ့။ ကျွန်မ အရမ်းကိုယမ်းပုံမီးကျဖြစ်သွားတယ်။ ဒီမကောင်းဆိုးဝါးတစ်သိုက်က သူ့ကို တော်တော် လူမဆန်သူမဆန် ဆက်ဆံခဲ့တာပဲ။ ဒါပေမဲ့ ကျွန်မလည်း အရမ်းကြောက်ခဲ့တယ်။ ကျွန်မရဲ့ အရင်ဒဏ်ရာတွေက မကျက်သေးဘူး၊ ရဲတွေက ရှေ့ဆက်ပြီး ကျွန်မကို ဘယ်လိုနှိပ်စက်မလဲဆိုတာ မသိခဲ့ဘူး။ ကျွန်မ ခံနိုင်ရည်ရှိပါ့မလား။ ကျွန်မ စိတ်နှလုံးထဲမှာ ဘုရားသခင်ဆီ အဆက်မပြတ် ဆုတောင်းပြီး ကျွန်မကိုခွန်အားပေးဖို့ ကိုယ်တော့်ကို တောင်းလျှောက်ခဲ့တယ်။

ညီအစ်မ ပြန်ရောက်လာပြီး သုံးရက်မြောက်နေ့ မနက် ၈ နာရီမှာ နိုင်ငံတော်လုံခြုံရေးတပ်ဖွဲ့ရဲ့ ဗိုလ်ကြီးက ကျွန်မကို စစ်ဆေးမေးမြန်းဖို့ ရောက်လာတယ်။ ရဲတစ်ယောက်က ကျွန်မကို လက်ထိတ်ခတ်၊ ကျွန်မလည်ပင်းကို ဖိပြီး ခါးကိုင်းခိုင်းပြီး ရှေ့ကို တွန်းပို့တယ်။ နောက်ရဲတစ်ယောက်က ကျွန်မနောက်ကနေ ပေါင်ခြံကို ပြင်းပြင်းထန်ထန် ကန်လိုက်တော့ ကျွန်မ လဲကျမလိုတောင် ဖြစ်သွားတယ်။ သူတို့က ကျွန်မကို ကုတင်တစ်လုံးရှိတဲ့ အခန်းငယ်တစ်ခုထဲကို တွန်းထည့်ပြီး ကုတင်ခေါင်းရင်းက သံတန်းမှာ လက်ထိတ်ခတ်လိုက်တယ်။ ကျွန်မကို ဘယ်လိုနှိပ်စက်မှုတွေ စောင့်ကြိုနေလဲဆိုတာ လုံးဝမသိခဲ့ဘူး၊ ကျွန်မမှာ နှလုံးခုန်နှုန်းမြန်လွန်းလို့ အသက်ရှုကျပ်လာတယ်။ ဗိုလ်ကြီးက ယုတ်မာတဲ့ရယ်သံနဲ့ ရဲတစ်ယောက်ကို ပြောတယ်၊ “သူ့ပါးစပ်ထဲကို နှလုံးအားတိုးဆေးလုံးတွေ ထည့်ပြီး မျိုချခိုင်းလိုက်။ ဒီလိုဆိုရင် ငါတို့ရိုက်တဲ့အခါ သူ အလွယ်တကူ သေမှာမဟုတ်ဘူး။ ဒီနေ့ သူ့ဆီကနေ အဖြေတစ်ခု ရမှဖြစ်မယ်”တဲ့။ အဲဒီနောက် သူတို့က ဆေးလုံးတွေကို ကျွန်မပါးစပ်ထဲ အတင်းထိုးထည့်ပြီး ပလတ်စတစ်ပိုက်တွေနဲ့ ခေါင်းအစခြေအဆုံး ရိုက်တော့တာပဲ၊ ခြေဖမိုးကိုတောင် မချန်ခဲ့ဘူး။ တစ်ချက်ရိုက်လိုက်တိုင်းမှာ ကျွန်မ နာကျင်လွန်းလို့ သိမ့်သိမ့်တုန်သွားတယ်။ သူတို့က ကျွန်မကို ရိုက်ရင်းနဲ့ အသင်းတော်အကြောင်းကို ဖိပြီးစစ်မေးကြတယ်။ သူတို့ရဲ့နှိပ်စက်မှုကို ကျွန်မ မခံနိုင်မှာကို စိုးရိမ်ခဲ့တယ်၊ ဒါကြောင့် အကူအညီအတွက် ဘုရားသခင်ဆီ ကျွန်မ အမြန်ဆုတောင်းခဲ့တယ်။ ဒီလိုဆိုတဲ့ ဘုရားနှုတ်ကပတ်တော်တွေကို ကျွန်မ စဉ်းစားမိတယ်။ “‘အောင်မြင်သောသူများ’ အဖြစ် ဘုရားသခင် ရည်ညွှန်းသောသူများမှာ စာတန်၏ စွမ်းအားအောက်၊ စာတန်၏ ဝိုင်းထားခြင်းခံရချိန်၊ ဆိုလိုသည်မှာ အမှောင်အင်အားများ အလယ်တွင် မိမိတို့ကိုယ်ကို တွေ့ရချိန်တွင် ၎င်းတို့၏ သက်သေခံချက်တွင် ခိုင်မာစွာ ရပ်တည်နိုင်ကြဆဲ ဖြစ်ပြီး ဘုရားသခင်၌ မိမိတို့၏ ပင်ကို ယုံကြည်စိတ်ချမှုနှင့် မိမိတို့၏ ကိုးကွယ် ဆက်ကပ်မှုတို့ကို ထိန်းသိမ်းနိုင်ကြဆဲ ဖြစ်သောသူများ ဖြစ်သည်။ သင်သည် မည်သို့ပင်ဖြစ်စေ ဘုရားသခင်၏ ရှေ့မှောက်တွင် ဖြူစင်သော စိတ်နှလုံးကို ထိန်းသိမ်းနိုင်ဆဲဖြစ်ပြီး ဘုရားသခင်အတွက် သင်၏ ရိုးသားစစ်မှန်သော ချစ်ခြင်းမေတ္တာကို ထိန်းသိမ်းနိုင်ဆဲဖြစ်ပါက၊ သင်သည် ဘုရားသခင်၏ ရှေ့တွင် သင်၏သက်သေခံချက်၌ ခိုင်မာစွာ ရပ်တည်နေခြင်း ဖြစ်ပြီး ဤသည်မှာ ဘုရားသခင်က ‘အောင်မြင်သောသူ’ တစ်ဦး ဖြစ်ခြင်းအဖြစ် ရည်ညွှန်းသော အရာဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်အပေါ် သင်၏ သစ္စာစောင့်သိခြင်းကို သင် ထိန်းသိမ်းသင့်သည်) ဘုရားနှုတ်ကပတ်တော်တွေကြောင့် ကျွန်မ သဘောပေါက်သွားတယ်၊ ဘုရားသခင်က ကျွန်မတို့ရဲ့ ယုံကြည်ခြင်းကို စုံလင်စေဖို့နဲ့ ကျွန်မတို့ကို အောင်မြင်တဲ့လူတစ်စု ဖြစ်စေဖို့ အဆင်းနီတဲ့ နဂါးကြီးရဲ့ ဖမ်းဆီးမှု၊ ဖိနှိပ်မှုနဲ့ နှိပ်စက်မှုကို အသုံးပြုတာပဲ။ ရဲတွေရဲ့ ဖမ်းဆီးတာနဲ့ ညှဉ်းပန်းတာကို ခံရတာက ဘုရားသခင်က ကျွန်မကို စမ်းသပ်စစ်ကြောတဲ့ နည်းလမ်းဖြစ်ပြီး ဘုရားသခင်အတွက် သက်သေခံဖို့ အခွင့်အရေးတစ်ခုပဲ။ ရဲတွေက ကျွန်မကို ဘယ်လိုပဲ ညှဉ်းပန်းပါစေ၊ ကျွန်မကို ရိုက်သတ်ရင်တောင်မှ ကျွန်မ ဘုရားသခင်ကို ဘယ်တော့မှ သစ္စာဖောက်မှာမဟုတ်ဘူး၊ ညီအစ်ကိုမောင်နှမတွေကို ဘယ်တော့မှ သစ္စာဖောက်မှာမဟုတ်ဘူး။ ရဲတွေက ကျွန်မတို့အသင်းတော်ခေါင်းဆောင်က ဘယ်သူလဲလို့ ဆက်မေးပြီး ပလတ်စတစ်ပိုက်တွေနဲ့ ကျွန်မတစ်ကိုယ်လုံးကို ရက်ရက်စက်စက် ထပ်ရိုက်ကြတယ်။ ကျွန်မ ဘေးစောင်းလှဲပြီး ခွေနေခဲ့တယ်။ အံကြိတ်ပြီး စကားတစ်ခွန်းမှ မပြောခဲ့ဘူး။ တစ်မနက်ခင်းလုံး ကျွန်မကို စစ်မေးပြီး ကျွန်မ ဘာမှမပြောမှာကို တွေ့တော့ သူတို့က ဒေါသတကြီးနဲ့ ခြိမ်းခြောက်တယ်၊ “မင်း ငါတို့ကို ဘာမှမပြောရင် မင်းကို ထောင်ဒဏ် ဆယ်နှစ်၊ အနှစ်နှစ်ဆယ် ချမှတ်လိုက်မယ်။ မင်း ဘယ်နေရာကိုမှ သွားရမယ်မထင်နဲ့။” အဲဒီနောက်မှာ သူတို့က ကျွန်မတို့ကို ထိန်းသိမ်းထားတဲ့ အချုပ်ခန်းထဲကို ပြန်ခေါ်သွားတယ်။ စစ်ဆေးမေးမြန်းနေတုန်းမှာ ကျွန်မတစ်ကိုယ်လုံး အရိုက်ခံရပြီး ဒဏ်ရာတွေနဲ့ ပြည့်နေခဲ့ပေမဲ့ ရဲတွေရဲ့ ရှုံးနိမ့်နေတဲ့ မျက်နှာထားနဲ့ သူတို့မှာ ပြစရာဘာမှမရှိတာကိုတွေ့တော့ ကျွန်မ အရမ်းပျော်သွားတယ်။ သေမင်းတံခါးဝကနေ ဖြတ်ကျော်ပြီး အသက်ဆက်ခွင့်ပေးခဲ့တဲ့ ကိုယ်တော်ရဲ့ကာကွယ်မှုအတွက် ဘုရားသခင်ကို အဆက်မပြတ် ကျေးဇူးတင်ခဲ့တယ်။

ထိန်းသိမ်းရေးစခန်းမှာ ကျွန်မတို့ ဆယ့်ငါးရက်မြောက်နေ့ရောက်တော့ ရဲတွေက ကျွန်မတို့သုံးယောက်ကို ခြံထဲကို ခေါ်ထုတ်သွားတယ်။ သူတို့ထဲက တစ်ယောက်က ပြောတယ်။ “ခွေးတွေကို လွှတ်လိုက်”တဲ့။ ပြီးတော့ ယုတ်မာတဲ့အသံနဲ့ သူက ထပ်ပြောတယ်။ “အခု မင်းတို့ စကားပြောမပြော ကြည့်ကြသေးတာပေါ့”တဲ့။ အဲဒီအချိန်မှာပဲ ရဲခွေးနှစ်ကောင်က ခြံဘေးကနေ ရုတ်တရက် ခုန်ထွက်လာပြီး သူတို့ရဲ့ရှည်လျားတဲ့လျှာတွေက အပြင်ထွက်ပြီး၊ ခေါင်းတွေကို မော့လို့ ကျွန်မတို့ဆီ တည့်တည့် ပြေးဝင်လာတယ်။ ကျွန်မတို့သုံးယောက် ရပ်နေတဲ့နေရာကို ရောက်တော့ သူတို့က ကျွန်မတို့ကို ပတ်ပြေးနေပါလေရော။ ကျွန်မ အရမ်းကြောက်သွားပြီး စဉ်းစားမိတယ်။ “ဒီခွေးတွေက ငါတို့ကို ကိုက်သတ်တော့မှာလား”ပေါ့။ ကျွန်မ ဘုရားသခင်ဆီ အမြန်ဆုတောင်းလိုက်တယ်။ ဆုတောင်းနေရင်းနဲ့ ခြင်္သေ့တွင်းထဲကို ပစ်ချခံရပေမဲ့ ဘုရားသခင်က သူနဲ့အတူရှိပြီး ခြင်္သေ့တွေရဲ့ပါးစပ်ကို ပိတ်ထားလို့ ခြင်္သေ့တွေ သူ့ကို မကိုက်နိုင်ခဲ့တဲ့အတွက် မသေဆုံးခဲ့တဲ့ ဒံယေလရဲ့ ဇာတ်ကြောင်းကို ကျွန်မ ပြန်အမှတ်ရလိုက်တယ်။ ဒီလိုဆိုထားတဲ့ ဘုရားနှုတ်ကပတ်တော်ကိုလည်း ကျွန်မ ပြန်အမှတ်ရလိုက်တယ်။ “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ ဆက်လက်တည်ငြိမ်နေသင့်သည်။ ဤသည်မှာ သင်၏ တာဝန်ဖြစ်သည်။...ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ သတိရလော့။ အရာခပ်သိမ်းတွင် ငါ၏ ရည်ရွယ်ချက်ကောင်းများ ပါဝင်ပြီး အရာခပ်သိမ်းသည် ငါ၏ စိစစ်မှုအောက်တွင် ရှိသည်။ သင် ပြောသမျှနှင့် လုပ်သမျှအားလုံးတွင် ငါ၏နှုတ်ကပတ်တော်ကို သင် လိုက်လျှောက်နိုင်သလော။ မီးဖြင့် စမ်းသပ်မှုများ သင့်အပေါ် ရောက်လာသောအခါ၊ သင်သည် ဒူးထောက်ကာ ဟစ်ခေါ်မည်လော။ သို့မဟုတ် ရှေ့ဆက်နိုင်စွမ်းမရှိဘဲ တွန့်ဆုတ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားနှုတ်ကပတ်တော်တွေက ကျွန်မကို ယုံကြည်ခြင်းပေးခဲ့တယ်။ ဘုရားသခင်က ကျွန်မရဲ့ အားကိုးရာပဲ၊ ကိုယ်တော်ရဲ့ခွင့်ပြုချက်မရှိဘဲ ခွေးတွေက ကျွန်မကို ဘာမှလုပ်လို့မရဘူး။ ကျွန်မရဲ့စိုးရိမ်စိတ်က တဖြည်းဖြည်းနဲ့ ပျောက်ကွယ်သွားပြီး အရာအားလုံးက ဘုရားသခင်ရဲ့လက်ထဲမှာပဲဆိုတဲ့ ယုံကြည်ခြင်း ရှိခဲ့တယ်။ အံ့ဩစရာကောင်းတာက ခွေးတွေက ကျွန်မတို့ကိုယ်ပေါ်မှာ အနံ့ခံကြည့်ရုံကြည့်ပြီး အမြီးနန့်ပြီး ထွက်သွားတယ်။ ကျွန်မ သက်ပြင်းချလိုက်ပြီး စိတ်နှလုံးထဲမှာ ဘုရားသခင်ကို အဆက်မပြတ် ကျေးဇူးတင်ခဲ့တယ်၊ ဘုရားသခင်အပေါ် ကျွန်မရဲ့ယုံကြည်ခြင်းက ပိုပြီးတော့တောင် ခိုင်မာလာခဲ့တယ်။

အဲဒီနောက်မှာ ရဲတွေက ကျွန်မတို့ကို အကျဉ်းထောင်တစ်ခုဆီ ခေါ်သွားတယ်။ အချုပ်ခန်းထဲမှာ တခြားညီအစ်မသုံးယောက်နဲ့ တွေ့ခဲ့တယ်။ သူတို့အားလုံးလည်း တစ်ကိုယ်လုံး ဆိုးဆိုးရွားရွား အရိုက်ခံထားရတယ်။ နှစ်ရက်ကြာပြီးနောက်မှာ ကျွန်မတို့ကို တစ်ယောက်ချင်းစီ အလှည့်ကျ စစ်ဆေးမေးမြန်းခဲ့တယ်။ သူတို့က ကျွန်မကို အခန်းငယ်တစ်ခုထဲကို ခေါ်သွားပြီး အသင်းတော်ရဲ့ အသေးစိတ်အချက်အလက်အမျိုးမျိုးကို ဖိပြီးစစ်မေးတယ်။ ကျွန်မ ဘာမှမပြောတော့ သူတို့က ကျွန်မကို ကန်ချပြီး မြေကြီးပေါ် ဒူးထောက်ခိုင်းတယ်၊ ပြီးတော့ ကျွန်မရဲ့ ခြေသလုံးနှစ်ဖက်ပေါ်မှာ ရပ်ပြီး ကျွန်မရဲ့ ဆံပင်ကိုင်ပြီး ခေါင်းကိုဆွဲလှန်ချပစ်လိုက်တယ်။ အဲဒီနောက်မှာ ရဲတစ်ယောက်က ကျွန်မလည်ပင်းပေါ် ခွထိုင်ပြီး ဆယ်မိနစ်ကျော်ကြာအောင် ကျွန်မဆံပင်ကို ဆောင့်ဆောင့်ပြီး ဆွဲပစ်တယ်။ သူ ကျွန်မပေါ်ကနေ ဆင်းသွားတော့ သူ့ရဲ့ လိင်အင်္ဂါကို စပြီးကိုင်တွယ်ပြီး တဏှာကြည့်ကြည့်ရင်း ရိုင်းစိုင်းညစ်ညူးတဲ့ ဟန်ပန်အမူအရာတွေ လုပ်တယ်။ ကျွန်မ ရွံလို့ မျက်နှာလွှဲလိုက်ပြီး စဉ်းစားမိတယ်။ “သူ့ကိုယ်သူ ရဲလို့ ဘယ်လိုများခေါ်နိုင်တာလဲ။ သူက လူယုတ်မာ၊ လူ့တိရစ္ဆာန်ပဲ” လို့ပေါ့။ အဲဒီနောက်မှာ သူက အံဆွဲထဲက ဆေးတွေကို လက်ညှိုးထိုးပြီး ပြောတယ်။ “ဒီမှာ ဆေးပေါင်းအမျိုးစုံနေအောင် ရှိတယ်။ ဆေးတစ်လုံးထိုးလိုက်ရုံနဲ့ မင်းကို စိတ်မနှံ့တဲ့သူ ဒါမှမဟုတ် အကြောသေလူနာ ဖြစ်သွားအောင် လုပ်လို့ရတယ်။ အဲဒီနောက်မှာ မင်းကို ဘယ်သူမှ လူလိုဆက်ဆံတော့မှာမဟုတ်ဘူး”တဲ့။ ယုတ်မာတဲ့ရယ်သံနဲ့ သူက ဆက်ပြောတယ်။ “ကွန်မြူနစ်ပါတီက ဘုရားမဲ့ဝါဒီနဲ့ ရုပ်ဝါဒီကို လက်ကိုင်ထားတယ်၊ မင်းတို့လို ဘုရားသခင်ကို ယုံကြည်တဲ့သူတွေကို ငါတို့သုတ်သင်ဖယ်ရှားပစ်ရမယ်။ မင်း ငါတို့ကို သတင်းအချက်အလက်နည်းနည်းမှ မပေးရင် မင်းကို ဒီဆေးတွေ ကျွေးရလိမ့်မယ်”တဲ့။ ဒီလိုပြောနေရင်းနဲ့ သူက အံဆွဲထဲက စီးကရက်တစ်လိပ်ကို ထုတ်ပြီး မီးညှိလိုက်တယ်၊ ပြီးတော့ ကျွန်မနှာခေါင်းအောက်မှာ ထားလိုက်တော့ မီးခိုးတွေက နှာခေါင်းထဲကို ဝင်သွားပြီး ကျွန်မ ချောင်းဆိုး၊ မူးဝေပြီး ပျို့အန်ချင်လာတယ်။ အဲဒီနောက် သူက ပြောတယ်။ “ဒီစီးကရက်ထဲမှာ ဆေးတစ်မျိုးပါတယ်၊ မင်းသိသမျှအရာအားလုံးကို အလိုအလျောက် ငါ့ကို ပြောပြစေမဲ့ဆေး”တဲ့။ ဒါက ကျွန်မကို နည်းနည်းကြောက်သွားစေတယ်။ ကျွန်မသာ တကယ်ပဲ ဆေးမိပြီး ညီအစ်ကိုမောင်နှမတွေကို သစ္စာဖောက်လိုက်ရင် ကျွန်မ ယုဒဖြစ်သွားမှာမဟုတ်ဘူးလား။ ပြီးတော့ သူတို့ဆေးထိုးလို့ ကျွန်မ ရူးသွားရင် ဒါမှမဟုတ် အကြောသေလူနာဖြစ်သွားရင်ကော။ အဲဒီအခါကျရင် ကျွန်မ ဘယ်လိုအသက်ရှင်ရမလဲ။ ကျွန်မ ဘုရားသခင်ဆီ အဆက်မပြတ် ဆုတောင်းခဲ့တယ်၊ “အို ဘုရားသခင်။ သမီး ယုဒမဖြစ်ချင်ပါဘူး။ သမီးတစ်ယောက်တည်းနဲ့ ရဲတွေရဲ့ညှဉ်းပန်းမှုကို မကျော်လွှားနိုင်ပါဘူး။ ကျေးဇူးပြုပြီး သမီးကို လမ်းပြပြီး ကာကွယ်ပေးတော်မူပါ”လို့ပေါ့။ အဲဒီအချိန်မှာပဲ ဘုရားနှုတ်ကပတ်တော်တစ်ပိုဒ်ကို ကျွန်မ ပြန်အမှတ်ရလိုက်တယ်။ “စကြဝဠာတွင် ဖြစ်ပေါ်သော အရာရာတိုင်းတွင်၊ ငါ အဆုံးအဖြတ်မပေးသောအရာ တစ်ခုမျှ မရှိချေ။ ငါ့လက်ထဲတွင်မရှိသည့်အရာ တစ်စုံတစ်ရာ ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ၊ အခန်း (၁)) ဟုတ်ပါတယ်၊ ဘုရားသခင်က အရာခပ်သိမ်းအပေါ် အချုပ်အခြာအာဏာ ကိုင်စွဲတယ်။ ကျွန်မအသက်က ကိုယ်တော်ရဲ့လက်ထဲမှာရှိပြီး ကျွန်မ စိတ်ရောဂါဖြစ်မလား၊ အကြောသေလူနာဖြစ်မလားဆိုတာအားလုံးက ကိုယ်တော်အပေါ်မှာပဲ မူတည်တယ်။ ကျွန်မ ဘုရားသခင်ကို ယုံကြည်ရမယ်။ နောက်ဆုံးတော့ ရဲက ကျွန်မကို အတင်းရှူခိုင်းတဲ့ ဆေးခတ်ထားတဲ့စီးကရက်က ကျွန်မအပေါ် လုံးဝအကျိုးသက်ရောက်မှုမရှိဘဲ အရမ်းနိုးကြားနေခဲ့တယ်။ ဒါက ဘုရားသခင်က ကျွန်မနဲ့အတူ အမြဲရှိနေပြီး ကျွန်မကို ကာကွယ်စောင့်ရှောက်နေတယ်ဆိုတာကို ပြသခဲ့တယ်။ ကျွန်မ စိတ်နှလုံးထဲမှာ ဘုရားသခင်ကို ကျေးဇူးတင်မိပြီး အရင်လောက် မကြောက်တော့ဘူး။ စီးကရက်က သုံးပုံနှစ်ပုံလောက် လောင်ကျွမ်းသွားပြီးတဲ့နောက်မှာ ရဲက ကျွန်မတော်တော်လေး နိုးကြားပြီး သတိရှိနေတုန်းပဲဆိုတာကို တွေ့တော့ စီးကရက်ကို ဒေါသတကြီးနဲ့ မြေကြီးပေါ် ပစ်ချပြီး သက်ပြင်းချပြီး ပြောတယ်။ “ဒီတစ်ယောက်ကို ထောင်ထဲပို့လိုက်တော့”တဲ့။ မေလ ၁၃ ရက်နေ့ မနက်မှာ ရဲတစ်ယောက်က ကျွန်မကို ပြောတယ်၊ “မင်း ဘုရားသခင်ကို ယုံကြည်တာက စီစီပီရဲ့ ဥပဒေတွေကို ချိုးဖောက်တယ်။ ပြည်သူ့ငြိမ်ဝပ်ပိပြားရေးကို နှောင့်ယှက်မှုနဲ့ မင်းကို တရားစွဲပြီး အလုပ်ကြမ်းနဲ့ ပြန်လည်ပညာပေးရေး နှစ်နှစ် ချမှတ်လိုက်တယ်။” သူပြောတာကို ကြားတော့ ကျွန်မ တော်တော်စိတ်မကောင်းဖြစ်သွားတယ်။ နှစ်လ အကျဉ်းချခံရတာတောင် မခံနိုင်ဘူး၊ အလုပ်ကြမ်းနဲ့ ပြန်လည်ပညာပေးရေး နှစ်နှစ်ကို ဘယ်လိုဖြတ်သန်းရမလဲဆိုတာ ကျွန်မ လုံးဝမသိခဲ့ဘူး။ ရဲက ဆက်ပြောတယ်၊ “အယူခံဝင်ဖို့ စိတ်မကူးနဲ့။ ဒီလောကမှာ မတရားတဲ့စီရင်ချက်တွေ အများကြီးရှိတယ်၊ မင်းတစ်ယောက်တည်း မဟုတ်ဘူး။ မင်း အယူခံဝင်ရင်တောင်မှ စီစီပီနဲ့ ဘယ်တော့မှ အမှုနိုင်မှာမဟုတ်ဘူး”တဲ့။ သူ့ရဲ့ နတ်ဆိုးဆန်တဲ့စကားတွေကို ကြားလိုက်ရတော့ စီစီပီရဲ့ ဆိုးယုတ်ပြီး အကျည်းတန်တဲ့အနှစ်သာရကို ကျွန်မ ပိုပြီးတော့တောင် ရှင်းရှင်းလင်းလင်း မြင်လာခဲ့တယ်။ နှစ်ရက်ကြာပြီးနောက်မှာ ကျွန်မကို အလုပ်ကြမ်းစခန်းတစ်ခုကို ပို့လိုက်တယ်။

အလုပ်ကြမ်းစခန်းမှာ ကျွန်မနဲ့အတူ တခြားညီအစ်မကိုးယောက်နဲ့အတူ အကျဉ်းချခံခဲ့ရတယ်။ မနက်တိုင်း ၅ နာရီမှာ ထရပြီး မနက်ခင်းကိုယ်လက်လေ့ကျင့်ခန်းလုပ်ပြီးနောက်မှာ ဖျာတွေစပြီး ရက်လုပ်ရတယ်။ နည်းနည်းနှေးရင် အဆူခံရပြီး ကျွန်မတို့အလုပ်တွေ မပြီးရင် အပြစ်ပေးခံရတယ်။ တစ်ခါတလေ ညလုံးပေါက် အလုပ်လုပ်ရပြီး တစ်ခါတလေဆို သုံးရက်လုံးလုံး နေ့ရောညပါ မအိပ်ရဘူး။ အလုပ်ကြမ်းစခန်းမှာရှိနေတုန်း ကျွန်မ ဘယ်တော့မှ ဝဝလင်လင်မစားခဲ့ရဘူး။ အမြဲတမ်း ပင်ပန်းနွမ်းနယ်ပြီး အိပ်ရေးမဝ၊ ဗိုက်ဆာတဲ့အခြေအနေမှာပဲ ရှိနေခဲ့တယ်။ မတ်တပ်ရပ်နေရင်းနဲ့တောင် ခဏခဏ အိပ်ပျော်သွားတတ်တယ်။ ကျွန်မတို့က ယုံကြည်သူတွေမို့လို့ အစောင့်က ကျွန်မတို့ကို ခဏခဏ အနိုင်ကျင့်တယ်။ ကျွန်မက ဆီးခဏခဏသွားတတ်တော့ အိမ်သာသွားဖို့ ခွင့်တောင်းတဲ့အခါ အကျဉ်းသားခေါင်းဆောင်နှစ်ယောက်က အစောင့်ရဲ့ သွေးထိုးလှုံ့ဆော်မှုကြောင့် ကျွန်မကို တမင်သက်သက် လှောင်ပြောင်ပြီး ပြောကြတယ်။ “ဒါ နင့်အိမ်မဟုတ်ဘူး၊ နင် ကြိုက်တဲ့အချိန် သွားလို့မရဘူး။ အောင့်ထား”တဲ့။ ကျွန်မ အကြာကြီး အောင့်ထားရလို့ လမ်းတောင်ကောင်းကောင်းမလျှောက်နိုင်တော့ဘူး၊ မြန်မြန်လျှောက်လိုက်ရင် မထိန်းနိုင်ဘဲ ထွက်ကျသွားမှာကို စိုးရိမ်ခဲ့ရတယ်။ နောက်ဆုံးတော့ ခြေတစ်လှမ်းချင်းနဲ့ အိမ်သာဆီကို ဖြည်းဖြည်းချင်း သွားခဲ့ရတယ်။ ဒါပေမဲ့ နောက်ဆုံး အိမ်သာရောက်တော့ ဆီးမသွားနိုင်တော့ဘူး။ တော်တော်ဆိုးတာပါ။ တစ်နေ့မှာ အသက် ၆၀ ကျော်အရွယ် ညီအစ်မတစ်ယောက်က အလုပ်အရမ်းပိလို့ နှလုံးရောဂါဖောက်ပြီး မြေကြီးပေါ်ကို လဲကျသွားတယ်၊ ပါးစပ်က အမြှုပ်တွေထွက်လို့ပေါ့။ အစောင့်က မကူညီပေးတဲ့အပြင် သူ့ကို နှစ်ချက်ပိတ်ကန်လိုက်တယ်။ သူနိုးလာတော့ သူ့ကို အလုပ်ဆက်လုပ်ခိုင်းခဲ့တယ်။ နောက်တစ်ခါမှာ ထောင်မှူးတစ်ယောက်က ညီအစ်မတစ်ယောက်ရဲ့အလုပ်က စံနှုန်းပြည့်မီနေတာကို စံနှုန်းမပြည့်မီဘူးလို့ ပြောတယ်။ အဲဒီညီအစ်မဟာ မတက်ကြွဘူး၊ ခိုကပ်တယ်၊ အလုပ်လုပ်ဖို့ ငြင်းဆန်တယ်လို့ အစောင့်က ပြောပြီး သူ့ကို အချုပ်ခန်းငယ်တစ်ခုထဲမှာ ထည့်၊ တွဲလောင်းဆွဲထားပြီး နှစ်ရက်ဆက်တိုက် ရိုက်နှက်ပြီး အပြစ်ပေးခဲ့တယ်။ အဲဒီနောက်မှာ သူ့ကို ထမင်းစားဆောင်က စင်မြင့်ပေါ်ကို ခေါ်လာပြီး လူတိုင်းရှေ့မှာ ကိုယ့်ကိုယ်ကိုယ်ဝေဖန်ခိုင်းခဲ့တယ်။ ညီအစ်မရဲ့လက်ကောက်ဝတ်ပေါ်က လက်ထိတ်ရာတွေက တော်တော်နက်ပြီး အညိုအမည်းစွဲ နေတာကို မြင်လိုက်ရတဲ့အခါ ကျွန်မ ဒေါသထွက်ခဲ့တယ်။ ကျွန်မတို့ရဲ့ယုံကြည်ခြင်းကြောင့်ပဲ အဆင်းနီတဲ့ နဂါးကြီးက ကျွန်မတို့ကို ဖမ်းဆီးတယ်၊ သူတို့စိတ်တိုင်းကျ ရိုက်နှက်တယ်၊ အလုပ်ကြမ်းနဲ့ ပြန်လည်ပညာပေးရေးကို ပို့တယ်၊ ကျွန်မတို့ကို မရပ်မနား ညှဉ်းပန်းနှိပ်စက်ခဲ့တယ်။ သူတို့က ကျွန်မတို့ယုံကြည်သူတွေကို အသက်ရှင်ဖို့ အခွင့်အရေးနည်းနည်းလေးမှ မပေးခဲ့ဘူး။ အဲဒီအချိန်မှာပဲ “အမှောင်ထဲမှာရှိနေသူတွေ ထသင့်ပြီ။” လို့ခေါင်းစဉ်တပ်ထားတဲ့ ဘုရားနှုတ်ကပတ်တော် ဓမ္မသီချင်းတစ်ပုဒ်ကို ကျွန်မ စဉ်းစားမိတယ်။

၁  နှစ်ပေါင်းထောင်ချီကြာ ဤသည်မှာ ညစ်ညူးခြင်း၏ နယ်မြေ ဖြစ်လေပြီ။ ယင်းသည် မခံမရပ်နိုင်လောက်အောင် ညစ်ပတ်ပေရေသည်၊ စိတ်ဆင်းရဲမှုက ပိတ်ဆီးထားသည်၊ တစ္ဆေများသည် လှည့်စားရင်းနှင့် လှည့်ဖြားရင်း၊ အခြေအမြစ် မရှိသော စွပ်စွဲချက်များ ပြုရင်း အကြင်နာမဲ့ကာ ရက်စက်ကြမ်းကြုတ်လျက်၊ ဤတစ္ဆေမြို့အား နင်းခြေရင်းနှင့် ယင်းကို အသေကောင်များဖြင့် ပြန့်ကျဲနေစေရစ်လျက်၊ နေရာတကာတွင် ထကြွသောင်းကျန်းကြလေသည်။ ယိုယွင်းပျက်စီးခြင်း၏ အပုပ်နံ့သည် နယ်မြေကို ဖုံးလွှမ်းပြီး လေထုတွင် စိမ့်ဝင်ပျံ့နှံ့ကာ၊ ယင်းသည် အလွန်အကျွံ စောင့်ကြပ်ခြင်းခံရ၏။ မိုးကောင်းကင်များ အလွန်ရှိ လောကကြီးအား မည်သူ မြင်နိုင်သနည်း။ ဤသို့သော တစ္ဆေမြို့သားများသည် ဘုရားသခင်အား အဘယ်သို့ မြင်တွေ့ဖူးနိုင်မည်နည်း။ ၎င်းတို့သည် ဘုရားသခင်၏ ကြင်နာခြင်းနှင့် ချစ်မြတ်နိုးဖွယ်ကောင်းခြင်းတို့ကို မွေ့လျော်ဖူးကြသလော။ လူ့လောက၏ အရေးကိစ္စများနှင့် ပတ်သက်၍ ၎င်းတို့သည် မည်သို့နားလည်နိုင်သနည်း။ ၎င်းတို့အထဲမှ မည်သူသည် ဘုရားသခင်၏ ထက်သန်သော ရည်ရွယ်ချက်များကို နားလည်နိုင်သနည်း။

၂  ဘုရားသခင်၏ အမှုအဖို့ ထိုသို့သော ထိုးဖောက်၍ မရနိုင်သည့် အတားအဆီးကို အဘယ်ကြောင့် ထူထောင်ရသနည်း။ ဘုရားသခင်၏ လူများကို လှည့်ဖြားရန် အဘယ်ကြောင့် အမျိုးမျိုးသော လှည့်ကွက်များကို အသုံးချသနည်း။ စစ်မှန်သော လွတ်လပ်မှု၊ တရားဝင် ရပိုင်ခွင့်နှင့် အကျိုးစီးပွားတို့မှာ အဘယ်မှာနည်း။ တရားမျှတခြင်းကား အဘယ်မှာနည်း။ ကိုယ်စိတ်ချမ်းသာခြင်းကား အဘယ်မှာနည်း။ နွေးထွေးမှုကား အဘယ်မှာနည်း။ ဘုရားသခင်၏ လူများအား လှည့်စားရန် အဘယ်ကြောင့် လှည့်ဖြားတတ်သော အကြံအစည်များကို အသုံးပြုသနည်း။ ဘုရားသခင်၏ အမှုတော်ကို အဘယ်ကြောင့် ဖိနှိပ်ရသနည်း။ ဘုရားသခင်အား ခေါင်းချစရာ နေရာမရှိသည့်တိုင်အောင် အဘယ်ကြောင့် လိုက်လံဖမ်းဆီး သတ်ဖြတ်သနည်း။ သင်တို့သည် ဘုရားသခင်၏ ကြွလာခြင်းကို အဘယ်ကြောင့် ငြင်းပယ်ကြသနည်း။ အဘယ်ကြောင့် သင်တို့သည် အလွန် လွန်လွန်ကဲကဲ ဖြစ်ကြသနည်း။ သင်တို့သည် ဤသို့သော မှောင်မိုက်သည့် လူ့အဖွဲ့အစည်းထဲတွင် မတရားမှုများကို ကြံ့ကြံ့ခံရန် လိုလားနေကြသလော။

ယခု အချိန်ကျပေပြီ။ ဤမကောင်းဆိုးဝါး၏ အကျည်းတန်သော မျက်နှာကို ဆုတ်ဖြဲဖို့ရန်နှင့် မျက်စိကွယ်စေခြင်း ခံခဲ့ရကာ ဆင်းရဲ ဒုက္ခနှင့် အခက်အခဲမျိုးစုံ ကြံ့ကြံ့ခံရပြီးဖြစ်သည့် လူများကို ၎င်းတို့၏ နာကျင်မှုမှ ထပြီး ဤဆိုးယုတ်သော နတ်ဆိုးအိုအား ပုန်ကန်ခွင့်ပေးရန် လူသားသည် ကြာမြင့်စွာကတည်းက သူ၏ ခွန်အား အားလုံးကို စုစည်းပြီးဖြစ်သည်၊ ဤအရာအတွက် သူ၏ အားထုတ်မှုအားလုံးကို ဆက်ကပ်မြှုပ်နှံပြီးဖြစ်ကာ အဖိုးအခတိုင်းကို ပေးဆပ်ပြီးဖြစ်သည်။

—နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)

စီစီပီက သမ္မာတရားကို မုန်းတီးပြီး ဘုရားသခင်ကို ရန်သူအဖြစ် သဘောထားတဲ့ မကောင်းဆိုးဝါးဖြစ်တယ်ဆိုတာကို ကျွန်မ သံသယမရှိဘဲ သေချာပေါက် မြင်ခဲ့ရတယ်။ ကျွန်မ စီစီပီကို လုံးဝပုန်ကန်ဖို့၊ ဘုရားသခင်အတွက် သက်သေခံချက်မှာ ခိုင်ခိုင်မာမာရပ်တည်ပြီး အဆင်းနီတဲ့ နဂါးကြီးကို အရှက်ရစေဖို့ စိတ်ပိုင်းဖြတ်ခဲ့တယ်။

နောက်ပိုင်းမှာ ကျွန်မတို့ကို မျက်တောင်တုလုပ်ဖို့ တာဝန်ပေးခဲ့ပြီး ညတိုင်း အချိန်ပိုလုပ်ခဲ့ရတယ်။ အလုပ်ချိန်ကြာမြင့်တာကြောင့် ကျွန်မမျက်စိတွေ ဝါးလာပြီး ဇာဂနာကိုင်ရင်း လက်တွေ တုန်လာတယ်။ ကျွန်မက အစကတည်းက ကိုယ်ခံအားနည်းပြီး အရမ်းကို ပင်ပန်းနွမ်းနယ်တတ်တဲ့အတွက် ကျွန်မအခြေအနေက တစ်နေ့ထက်တစ်နေ့ ပိုဆိုးလာခဲ့တယ်။ ကျွန်မ ခဏခဏ ဖျားနာပေမဲ့ နေမကောင်းဖြစ်ရင်း အလုပ်ဆက်လုပ်ခဲ့ရတယ်။ အိမ်သာသွားတာတောင် ပြဿနာတစ်ခုပဲ၊ အကျဉ်းသားခေါင်းဆောင်က ကျွန်မကို တမင်သက်သက် အနိုင်ကျင့်ပြီး ကျွန်မ အကြာကြီးအောင့်ထားလို့ ငိုချလိုက်တော့မှ သွားခွင့်ပေးခဲ့တယ်။ ကျွန်မ စိတ်ဓာတ်ကျပြီး အရမ်းကို စိတ်ဆင်းရဲရတယ်လို့ ခံစားခဲ့ရပြီး အဲဒီနှစ်နှစ်ကို ဘယ်လိုဖြတ်သန်းရမလဲဆိုတာ မသိခဲ့ဘူး။ တစ်ခါတလေ စိတ်မချမ်းမသာဖြစ်ပြီး ငိုချင်လာတယ်၊ တစ်ခါတလေဆို ကိုယ့်ကိုယ်ကိုယ် သတ်သေဖို့ စဉ်းစားမိတယ်။ အဲဒီအချိန်ကာလအတွင်းမှာ ကျွန်မ ဘုရားသခင်ဆီ ခဏခဏ ဆုတောင်းခဲ့ပြီး ကိုယ်တော့်နှုတ်ကပတ်တော် ဒီအပိုဒ်ကို ပြန်အမှတ်ရလိုက်တယ်။ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် ဘုရားသခင်အား သူဆန္ဒရှိသလို စီစဉ်ညွှန်ကြားခွင့်ပြုရမည်ဖြစ်ပြီး သူ့အပေါ် စောဒကတက်မည့်အစား ကိုယ့်ဇာတိပကတိကိုယ် ကျိန်စာတိုက်ရမည်။ စမ်းသပ်မှုများကို သင်ရင်ဆိုင်ရသည့်အခါ သင်သည် ဘုရားသခင်ကို ကျေနပ်စေရန် သင်ချစ်သည့်အရာကို စွန့်လွှတ်ရခြင်း၏ ဝေဒနာကို သည်းခံလိုစိတ်ရှိရမည်ဖြစ်ပြီး ခါးသီးစွာ ငိုကြွေးလိုစိတ်ရှိရမည်။ ဤသည်သာလျှင် စစ်မှန်သောချစ်ခြင်းနှင့် စစ်မှန်သော ယုံကြည်ခြင်းဖြစ်သည်။ သင်တို့၏ ဝိညာဉ်ရင့်ကျက်မှု အမှန်တကယ် မည်သို့ပင်ရှိစေကာမူ သင်တို့သည် ဒုက္ခဆင်းရဲခံရန် ဤစိတ်ပိုင်းဖြတ်ချက်နှင့် ဤစစ်မှန်သော ယုံကြည်ခြင်း နှစ်မျိုးလုံးကို ရှေးဦးစွာ ပိုင်ဆိုင်ထားရမည်ဖြစ်ပြီး ဇာတိပကတိကို ပုန်ကန်ရန် စိတ်ပိုင်းဖြတ်ချက်လည်း ရှိရမည်။ သင်တို့သည် ဘုရားသခင်၏ ရည်ရွယ်ချက်များကို ဖြည့်ဆည်းရန်အလို့ငှာ ကိုယ်တိုင်ကိုယ်ကျ ဒုက္ခဆင်းရဲခံရန်နှင့် မိမိတို့၏ ကိုယ်ကျိုးစီးပွားများ နစ်နာဆုံးရှုံးမှုကို ခံယူရန် လိုလိုလားလား ရှိရမည်။ သင်သည် သင့်စိတ်နှလုံးထဲတွင် သင့်ကိုယ်သင်နှင့်ပတ်သက်၍ နောင်တရနိုင်စွမ်းလည်း ရှိရမည်။ အတိတ်တွင် သင်သည် ဘုရားသခင်ကို မကျေနပ်စေနိုင်ခဲ့သဖြင့် ယခုတွင် သင့်ကိုယ်သင် နောင်တရတတ်ခြင်းဖြစ်သည်။ သင်သည် ဤအရာများထဲမှ မည်သည့်အရာကိုမျှ ကင်းမဲ့ခြင်း မရှိရပေ၊ ဘုရားသခင် သင့်ကို စုံလင်စေမည်မှာ ဤအရာများအားဖြင့် ဖြစ်သည်။ သင်သည် ဤစံနှုန်းများနှင့် မပြည့်မီနိုင်ပါက စုံလင်အောင်ပြုခြင်း မခံရနိုင်ချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) အရင်တုန်းက ကျွန်မ ယောဘနဲ့ ပေတရုကို အတုယူဖို့ ဆန္ဒရှိတယ်၊ ကြုံတွေ့ရတဲ့စမ်းသပ်မှုတွေ ဘယ်လောက်ပဲ ဆိုးဝါးပါစေ ဘုရားသခင်ကို ကျေနပ်စေဖို့ ကျွန်မရဲ့သက်သေခံချက်မှာ ခိုင်ခိုင်မာမာ ရပ်တည်မယ်လို့ ကျွန်မ ခဏခဏ ပြောခဲ့တယ်။ ဒါပေမဲ့ အခု ဒီအခြေအနေကို တကယ်တမ်း ရင်ဆိုင်ရတော့မှ ကျွန်မက ကြွေးကြော်သံတွေနဲ့ အယူဝါဒတွေကိုပဲ ရွတ်ဆိုနေခဲ့ပြီး ဘုရားသခင်အပေါ် စစ်မှန်တဲ့ ယုံကြည်ခြင်းနဲ့ ကျိုးနွံနာခံမှုမရှိဘူးဆိုတာကို သဘောပေါက်ခဲ့တယ်။ စာတန်က ကျွန်မကို ဘုရားသခင်ဆီက လမ်းလွဲပြီး ဘုရားသခင်ကို သစ္စာဖောက်အောင်လုပ်ဖို့ ကျွန်မရဲ့ဇာတိပကတိကို ညှဉ်းပန်းနေခဲ့တာ၊ ဒါပေမဲ့ ဘုရားသခင်က ကျွန်မရဲ့လိုအပ်ချက်တွေကို ထုတ်ဖော်ဖို့နဲ့ ကျွန်မရဲ့ယုံကြည်ခြင်းနဲ့ ချစ်ခြင်းမေတ္တာကို စုံလင်စေဖို့အတွက် ဒီခက်ခဲတဲ့ပတ်ဝန်းကျင်ကို အသုံးပြုနေခဲ့တာပဲ။ ကျွန်မ ဒီပတ်ဝန်းကျင်ကို တွေ့ကြုံခံစားဖို့ ဘုရားသခင်ကို အားကိုးရမယ်၊ ဘယ်လောက်ပဲ ဆင်းရဲဒုက္ခခံရပါစေ ဘုရားသခင်ကို ကျေနပ်စေရမယ်။ ပတ်ဝန်းကျင်ကို ကျွန်မ ကျိုးနွံနာခံလိုက်တဲ့အခါ အဲဒီလောက်ကြီး သိပ်ပြီး ဆင်းရဲဒုက္ခရောက်တယ်လို့ မထင်တော့ဘူး။ နောက်ပိုင်းမှာ အလုပ်ကြမ်းစခန်းက ဆရာဝန်က ကျွန်မကို ကျန်းမာရေးစစ်ဆေးပေးပြီး ကျွန်မမှာ နှလုံးခုန်နှုန်း အရမ်းမြန်ပြီး နှလုံးရောဂါက ပြင်းထန်တယ်ဆိုတာ သိသွားတယ်။ အဲဒီနောက်မှာ အစောင့်က ကျွန်မကို အလုပ်ပိုမပေးတော့ဘူး။ ဒါဟာ ဘုရားသခင်က ကျွန်မအတွက် လမ်းဖွင့်ပေးနေတာပဲဆိုတာ သိလိုက်တယ်၊ ကျွန်မ ကိုယ်တော့်ကို လှိုက်လှိုက်လှဲလှဲ ကျေးဇူးတင်ခဲ့တယ်။ ဘုရားသခင်ရဲ့ ကာကွယ်စောင့်ရှောက်မှုအောက်မှာ ကျွန်မ တစ်နှစ်နဲ့ ဆယ်လကြာ အကျဉ်းထောင်ဘဝကို ဖြတ်သန်းခဲ့ရတယ်။

ကျွန်မရဲ့အတွေ့အကြုံကို ပြန်စဉ်းစားကြည့်တော့ ညှဉ်းပန်းနှိပ်စက်မှုကို မခံနိုင်တော့ဘူးလို့ ထင်မိတဲ့အခါတိုင်း၊ ဘုရားသခင်ရဲ့ နှုတ်ကပတ်တော်တွေကပဲ ကျွန်မကို ယုံကြည်ခြင်းနဲ့ ခွန်အားပေးပြီး အခက်အခဲတစ်ခုပြီးတစ်ခုကို ကျော်ဖြတ်ဖို့ လမ်းပြခဲ့တယ်။ ကျွန်မလို ကိုယ်ခံအားနည်းပြီး ရောဂါပေါင်းစုံ ခံစားနေရတဲ့သူတစ်ယောက်က အဆင်းနီတဲ့ နဂါးကြီးရဲ့ ညှဉ်းပန်းနှိပ်စက်မှုကနေ လွတ်မြောက်ပြီး နတ်ဆိုးရဲ့အကျဉ်းထောင်ထဲကနေ အသက်ရှင်လျက် ထွက်လာနိုင်ခဲ့တာဟာ ဘုရားသခင်ရဲ့ ကာကွယ်စောင့်ရှောက်မှုနဲ့ မေတ္တာကြောင့်ပဲ ဖြစ်ပါတယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၃၁။ ကျွန်မရဲ့ အစွမ်းအစကို ကျွန်မ မှန်မှန်ကန်ကန် သဘောထားနိုင်တယ်

၂၀၂၃ ခုနစ် ဧပြီလမှာ ရေလောင်းအဖွဲ့ခေါင်းဆောင်အနေနဲ့ ကျွန်မ အရွေးခံခဲ့ရတယ်။ လူသစ်တွေ တဖြည်းဖြည်း တိုးလာတာတော့ အဖွဲ့ရဲ့ အလုပ်တွေအကုန်လုံးကို ကျွန်မလည်း စစ်ဆေးဖို့ လိုခဲ့တယ်။ ရက်တစ်ရက်မှာ အချိန်လုံလုံလောက်လောက်မရှိသလိုမျိုး ကျွန်မခံစားရတယ်။ တစ်ခါတလေ၊ ညီအစ်ကို မောင်နှမတွေရဲ့ အလုပ်ကို ကျွန်မ စစ်ဆေးတဲ့အခါ၊ လူသစ်တွေကို ကိုယ့်ဘာသာ ရေလောင်းပေးတဲ့အပေါ် ကျွန်မ အချိန်လျော့သုံးခဲ့တယ်။ တစ်ခါတလေ လူသစ်တွေကို ရေလောင်းပေးတာကို ကျွန်မ ဦးစားပေးတဲ့အခါမှာ အဖွဲ့အလုပ်ကို ကောင်းကောင်းအနီးကပ် မစစ်ဆေးဘူး။ အလုပ်တာဝန်အားလုံးကို ကျွန်မ ဟန်ချက်ညီအောင် လုံးဝ မလုပ်နိုင်ခဲ့ဘူး။ ဒီအခြေအနေကြောင့် ကျွန်မ စိတ်သောကရောက်ပြီး၊ ကျွန်မရဲ့ အလုပ်စွမ်းဆောင်ရည်က မကောင်းသလို ကျွန်မရဲ့ အစွမ်းအစက ညံ့တယ်လို့ ခေါင်းဆောင်ပြောမှာ ကြောက်ခဲ့တယ်။ အထူးသဖြင့် အဖွဲ့ခေါင်းဆောင်အနေနဲ့ ကျွန်မတာဝန် ရွေ့ပြောင်းခံရမှာ စိုးခဲ့တယ်။ အရင်တုန်းက ကျွန်မ ရင်းနှီးခဲ့တဲ့ ညီအစ်ကို မောင်နှမတွေထဲမှာ၊ တချို့က ခေါင်းဆောင်တွေဖြစ်သွားပြီး တချို့က ကြီးကြပ်ရေးမှူးတွေ ဖြစ်လာကြတယ်။ အဲဒီအချိန်မှာ ကျွန်မက အဖွဲ့ခေါင်းဆောင်ပဲဖြစ်နေသလို၊ ပြောင်းရွေ့ခံရမဲ့ အန္တရာယ်နဲ့ ရင်ဆိုင်နေရတယ်။ ကျွန်မ နည်းနည်း မကျေမနပ်ဖြစ်မိတယ်။ ကျွန်မ တစ်ဘဝလုံး တကယ်ပဲ ဒီလိုသာမန် ဖြစ်နေတော့မှာလား။ ခေါင်းဆောင် ဒါမှမဟုတ် ကြီးကြပ်ရေးမှူးတစ်ယောက်ရဲ့ အစွမ်းအစ ကျွန်မမှာ တကယ် မရှိခဲ့ဘူးလားပေါ့။ ကိုယ့်အချိန်ကို အကျိုးသင့်အကြောင်းသင့် စီစဉ်တာက ကိုယ့်တာဝန်မှာ အရည်အချင်း တိုးတက်နိုင်စေပုံနဲ့ပတ်သက်လို့ ညီအစ်ကို မောင်နှမတွေ ပြောတာ သတိရပြီး၊ ကျွန်မ စိတ်နှလုံးမှာ မျှော်လင့်ချက်ရောင်ခြည် လင်းသွားတယ်။ ကျွန်မရဲ့ အလုပ်စွမ်းဆောင်ရည် တိုးတက်အောင် ဒီနည်းလမ်းကို ကျွန်မလည်း အသုံးမပြုနိုင်ဘူးလား။ နောက်ပြီး ကျွန်မတာဝန်မှာ ကျွန်မက ဆင်းရဲဒုက္ခ ခါးစီးခံပြီး အဖိုးအခပေးဆပ်ခဲ့တဲ့အခါ၊ ဘုရားက ကျွန်မကို မျက်နှာသာပေးပြီး ကျွန်မရဲ့ အစွမ်းအစနဲ့ အလုပ် စွမ်းဆောင်ရည်ကို တိုးတက်စေမှာ မဟုတ်လားပေါ့။ ဒါကို တွေးရင်းနဲ့ ကျွန်မ အမြန်လုပ်လိုက်တယ်။ ကျွန်မ နေ့တိုင်း ကျွန်မရဲ့ အချိန်ဇယားကို ရေးတယ်။ အချိန်တိုင်းမှာ ဘယ်အလုပ် ကျွန်မ လုပ်နေတယ်ဆိုတာကို မှတ်တမ်းတစ်ခုထားပြီး၊ ကျွန်မရဲ့ အချိန်ကို အကောင်းဆုံး အသုံးချဖို့ ကျွန်မ တတ်နိုင်ဆုံး လုပ်တယ်။ အချိန်တစ်ခုကြာ ကြိုးစားအလုပ်လုပ်ပြီးတဲ့နောက်၊ ကျွန်မတာဝန်ရဲ့ ရလဒ်တွေမှာ တိုးတက်မှု မတွေ့ရဘူး။ အဲဒီအချိန်မှာ ကျွန်မ အတော်လေး စိတ်ပျက်ခဲ့တယ်။ ငါ ဘာလို့ မတိုးတက်နိုင်တာလဲ။ ဘာလို့ ဘုရားက တခြားညီအစ်ကို မောင်နှမတွေကို ခေါင်းဆောင်နဲ့ ကြီးကြပ်ရေးမှူးတွေလို တာဝန်တွေအတွက် အရည်အချင်းပြည့်မီစေပြီး မျက်နှာသာနဲ့ အစွမ်းအစကောင်းတွေ ပေးခဲ့တာလဲ။ ငါ့မှာတော့၊ အတော်ကြာအောင် ကြိုးစားအလုပ်လုပ်ခဲ့ရပြီး၊ အဖွဲ့ခေါင်းဆောင်ဖြစ်ရတာကပဲ အရမ်းပင်ပန်းစရာ ဖြစ်နေပြီ။ ဘုရားက ငါ့ကို တကယ်ပဲ မျက်နှာသာမပေးခဲ့တာလားပေါ့။ အထူးသဖြင့် ကျွန်မတာဝန်မှာ ပြဿနာတွေပေါ်ရင်၊ ရလဒ်တွေ ဆိုးနေရင်၊ ကျွန်မ ပိုလို့တောင် စိတ်ဓာတ်ကျပြီး အပျက်သဘောဆောင်ခဲ့တယ်။ ကျွန်မ အထုတ်ခံရဖို့ မကြာတော့ဘူးလို့ မှန်းဆမိတယ်။ တစ်ခါ၊ ကျွန်မရဲ့ ကြီးကြပ်ရေးမှူးက ကျွန်မအခြေအနေကို သိပြီး ပြောတယ်။ “အစ်မစိတ်နှလုံးကို ဖိနေစီးတဲ့ ဝန်ထုပ်က အရမ်းကြီးတယ်။ အစ်မရဲ့ အစွမ်းအစနဲ့ အလုပ်လုပ်နိုင်စွမ်းက အစွမ်းအစကောင်းတဲ့ ညီအစ်ကို မောင်နှမတွေနဲ့ ယှဉ်လို့မရဘူး။ ဒါပေမဲ့ အစ်မမှာ အားသာချက်တွေ ရှိပါတယ်။ အစ်မတာဝန်မှာ ပြဿနာနဲ့ အခက်အခဲတွေ ကြုံတဲ့အခါ၊ ကိုယ့်ကိုယ်ကို လုံးဝဖွင့်ဟပြီး ရှာဖွေနိုင်တာမျိုးပေါ့။ အသက်ဝင်ရောက်မှုနဲ့ ပတ်သက်လာတဲ့အခါလည်း လူတိုင်းကို အစ်မ ကူညီနိုင်တယ်။ အစ်မလုပ်ဖို့လိုသမျှက အစ်မရဲ့ အားသာချက်တွေကို လွတ်လွတ်လပ်လပ်အသုံးချပြီး အစ်မတာဝန်ကို ကောင်းကောင်း လုပ်ဖို့ပါပဲ”တဲ့။ ဟုတ်တယ်၊ ကျွန်မဘဝက အရမ်း ပင်ပန်းစရာဖြစ်နေတယ်၊ ကိုယ့်ကိုယ်ကိုယ် မလိုအပ်တဲ့ ဖိအားတွေ ပေးနေမိတယ်လို့ ကျွန်မ ခံစားခဲ့ရတယ်။

တစ်နေ့မှာ ဘုရားနှုတ်ကပတ်တော်တွေကို ကျွန်မ ဖတ်တယ်။ “သင်သည် သင်၏ကိုယ်ပိုင် အစွမ်းအစနှင့် စွမ်းရည်များ၏ အပိုင်းအခြားထက် သာလွန်လျက် ကျော်လွန်နိုင်လေ၊ ထိုအရာက ဘုရားသခင်၏ အလုပ် သာ၍ ဖြစ်ကြောင်း သက်သေပြကြောင်း၊ ပူးပေါင်းဆောင်ရွက်ရန် သင်၏ ရိုးသားစစ်မှန်မှုနှင့် အလိုဆန္ဒတို့ တိုး၍ ကြီးမားလာလျှင် ယင်းမှာ ဘုရားသခင်က သင့်အထဲတွင် ပိုမိုပြီး အလုပ်လုပ်နေသည်ဟု ဆိုလိုကြောင်းနှင့် သင်၏ အစွမ်းအစနှင့် စွမ်းရည်များသည် တိုး၍ ကြီးမားလာကြောင်း သင် တွေးထင်လေသည်။ ဤသည်မှာ လူတို့တွင် ရှိသည့် အယူအဆနှင့် စိတ်ကူးတစ်ခု မဟုတ်လော။ (ဟုတ်ပါသည်။) သင်တို့သည် အထူးသဖြင့် ဤသို့ တွေးလေ့ရှိကြသလော။ (ရှိကြပါသည်။) ဤသို့ စဉ်းစားခြင်း၏ ရလဒ်မှာ အဘယ်နည်း။ အမြဲ ကျရှုံးခြင်းနှင့် အမှန်တကယ် ဖြစ်ပေါ်လာမှု မရှိခြင်း မဟုတ်လော။ လူအချို့သည် ‘ကျွန်ုပ်၏ အစွမ်းကုန် ရိုးသားစစ်မှန်မှုကို ဘုရားသခင်အား ကျွန်ုပ် ပေးပြီးဖြစ်သည်။ အဘယ်ကြောင့် ဘုရားသခင်သည် ကျွန်ုပ်ကို သာ၍ ကောင်းသော အစွမ်းအစ မပေးသနည်း။ အဘယ်ကြောင့် ဘုရားသခင်က ကျွန်ုပ်ကို သာလွန်သော စွမ်းရည်များ မပေးသနည်း။ ကျွန်ုပ် အဘယ်ကြောင့် အမြဲအားနည်းနေသေးသနည်း။ ကျွန်ုပ်၏ အစွမ်းအစ မတိုးတက်သေးပေ။ မည်သည့်အရာကိုမျှ ရှင်းလင်းစွာ ကျွန်ုပ် မမြင်နိုင်သကဲ့သို့ ခက်ခဲရှုပ်ထွေးသော ကိစ္စရပ်များနှင့် ရင်ဆိုင်ရသည့်အခါ ကျွန်ုပ် စိတ်ရှုပ်ထွေးလာသည်။ ယခင်က ဤကဲ့သို့ ဖြစ်ခဲ့သည်။ အဘယ်ကြောင့် ယခုတွင် တစ်ပုံစံတည်း ဖြစ်နေသေးသနည်း။ ထို့အပြင် ကျွန်ုပ်၏ တာဝန်ထမ်းဆောင်မှုနှင့် ပြဿနာများကို ကျွန်ုပ်၏ ကိုင်တွယ်မှုတို့တွင် ကျွန်ုပ်၏ ဇာတိပကတိကို အဘယ်ကြောင့် ကျွန်ုပ် လုံးဝ မကျော်လွန်နိုင်သနည်း။ အယူဝါဒအချို့ကို ကျွန်ုပ် နားလည်သော်လည်း အမှုအရာများကို ရှင်းလင်းစွာ မမြင်နိုင်သေးသကဲ့သို့ ကိစ္စရပ်များကို ကိုင်တွယ်ဖြေရှင်းခြင်းနှင့် ပတ်သက်လာသည့်အခါ ကျွန်ုပ် မပြတ်မသားဖြစ်နေသည်။ ကျွန်ုပ်သည် မြင့်မားသော အစွမ်းအစရှိသူတို့လောက် မတော်သေးပါ။ ကျွန်ုပ်၏ အလုပ်လုပ်ဖို့ စွမ်းရည်သည်လည်း ညံ့ဖျင်းပြီး ကျွန်ုပ်၏ တာဝန် ထမ်းဆောင်မှုသည် အရည်အသွေးညံ့သည်။ ကျွန်ုပ်၏ အစွမ်းအစသည် လုံးဝ မတိုးတက်သေးပါ။ မည်သည့်အရာ ဖြစ်နေသနည်း။ ဘုရားသခင်အပေါ် ကျွန်ုပ်၏ ရိုးသားစစ်မှန်မှုက မလုံလောက်ခြင်းများ ဖြစ်နိုင်မည်လော။ သို့မဟုတ် ဘုရားသခင်က ကျွန်ုပ်ကို မနှစ်သက်လေသလော။ မည်သည့်နေရာတွင် ကျွန်ုပ် ချို့တဲ့နေသနည်း’ဟုဆိုလျက် အပျက်သဘောပင် ဆောင်ကြသည်။ လူအချို့သည် အမျိုးမျိုးသော အကြောင်းပြချက်များကို ရှာကြပြီး ဤအချက်ကို ပြောင်းလဲရန် တရားဒေသနာများကို ပိုမိုနားထောင်ခြင်း၊ ပိုမိုများပြားသော ဘုရားနှုတ်ကပတ်တော်များကို အလွတ်ကျက်ခြင်း၊ ပိုမိုများပြားသော ဝိညာဉ်ရေးရာ ဝတ်ပြုခြင်း မှတ်စုများကို ရေးသားခြင်းအပြင် သမ္မာတရားကို လူတို့ မိတ်သဟာယပြုသည်ကို ပိုမိုနားထောင်ခြင်းနှင့် ပိုမိုရှာဖွေခြင်းတို့ကဲ့သို့သော လုပ်နည်းကိုင်နည်းများစွာကို ကြိုးစားကြည့်ကြပြီးဖြစ်သည်။ သို့သော် နောက်ဆုံးရလဒ်မှာ စိတ်ပျက်စရာဖြစ်နေဆဲဖြစ်သည်။ အလုပ်ကို လုပ်ဆောင်ရန် ၎င်းတို့၏ အစွမ်းအစနှင့် စွမ်းရည်သည် ဘုရားသခင်ကို သုံးနှစ် သို့မဟုတ် ငါးနှစ်ကြာ ယုံကြည်ပြီးနောက်တွင်ပင် မည်သည့် တိုးတက်မှုမျှမရှိဘဲ ယခင်ကဲ့သို့ ဖြစ်နေဆဲဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၂)) “လူတို့ကို သမ္မာတရားဖြင့် ထောက်ပံ့ရန် ဘုရားသခင် အမှုပြုခြင်းနှင့် စကားပြောခြင်းတို့၏ ရည်ရွယ်ချက်မှာ လူသားများ၏ ဤမွေးရာပါ စွမ်းရည်များအားလုံးကို ပြောင်းလဲရန်ဖြစ်သည်ဟု သင် အမြဲ ယုံကြည်ပြီး ထိုအခါတွင်မှ လူတစ်ဦးကို လုံးဝ ပြန်မွေးဖွားသူတစ်ဦး၊ ဘုရားသခင် ပြောထားသည့်အတိုင်း အမှန်တကယ် လူသစ်တစ်ဦးအဖြစ် ယူဆ၍ရနိုင်သည်ဟု တွေးထင်လျှင် သင် အလွန်တရာ မှားယွင်းပေသည်။ ဤသည်မှာ လူသား အယူအဆနှင့် စိတ်ကူးတစ်ခု ဖြစ်သည်။ ဤအရာကို နားလည်ပြီးနောက်တွင် ထိုသို့သော အယူအဆများ၊ စိတ်ကူးများ၊ ထင်မြင်ချက်များ သို့မဟုတ် ခံစားချက်များကို သင် လက်လွှတ်သင့်သည်။ ဆိုလိုသည်မှာ သမ္မာတရားကို လိုက်စားခြင်း ဖြစ်စဉ်တွင် ‘ကျွန်ုပ်၏ အစွမ်းအစ တိုးတက်ပြီလော။ ကျွန်ုပ်၏ မွေးရာပါ စွမ်းရည်များ ပြောင်းလဲပြီလော။ ကျွန်ုပ်၏ ပင်ကိုစရိုက်များသည် ယခင်ကလောက် ဆိုးသေးသလော။ ကျွန်ုပ်၏ ဘဝနေထိုင်မှုပုံစံ အလေ့အထများ ပြောင်းလဲပြီလော’ဟူသည့် ဤအရာများကို အကျဉ်းရုံးရန် ခံစားချက်များ သို့မဟုတ် မှန်းဆချက်များအပေါ် သင် အမြဲ မမှီခိုသင့်ပေ။ ဤအရာများအပေါ် မတွေးဆနှင့်။ ထိုသို့တွေးဆခြင်းသည် အချည်းနှီးဖြစ်သည်။ အဘယ်ကြောင့်ဆိုသော် ဤအရာများသည် ဘုရားသခင်က ပြောင်းလဲရန် ရည်ရွယ်သည့် သွင်ပြင်လက္ခဏာများ မဟုတ်သကဲ့သို့ ဘုရားသခင်၏ နှုတ်ကပတ်တော်များနှင့် အမှုတော်က ဤအရာများကို မည်သည့်အခါတွင်မျှ ပစ်မှတ်ထားခြင်းမရှိခဲ့သောကြောင့်ဖြစ်သည်။ ဘုရားသခင်၏ အမှုတော်က လူတို့၏ အစွမ်းအစ၊ မွေးရာပါ စွမ်းရည်များ၊ ပင်ကိုစရိုက် စသည်တို့ကို ပြောင်းလဲရန် လုံးဝ မရည်ရွယ်ခဲ့သကဲ့သို့ လူတို့၏ ဤသွင်ပြင်လက္ခဏာများကို ပြောင်းလဲခြင်းနှင့်ဆိုင်သော ရည်ရွယ်ချက်အတွက် ဘုရားသခင် စကားမပြောလေပြီ။ တစ်နည်းအားဖြင့် ပြောရလျှင် ဘုရားသခင်၏ အမှုတော်သည် လူတို့အား သမ္မာတရားကို နားလည်စေရန်နှင့်၊ ထို့နောက်တွင် သမ္မာတရားကို လက်ခံကာ ကျိုးနွံနာခံစေရန် ရည်မှန်းလျက် ၎င်းတို့၏ မူလအနေအထားများအရ သမ္မာတရား ထောက်ပံ့ပေးသည်။ သင့်ထံတွင် မည်သည့် အစွမ်းအစမျိုးရှိသည်ဖြစ်စေ၊ ပြီးလျှင် သင်၏ ပင်ကိုစရိုက်နှင့် မွေးရာပါ စွမ်းရည်များက မည်သို့ဖြစ်စေ၊ ဘုရားသခင် လုပ်ဆောင်လိုသည့်အရာမှာ သင်၏ မူလ အစွမ်းအစ၊ မွေးရာပါ စွမ်းရည်များနှင့် ပင်ကိုစရိုက်တို့ကို ပြောင်းလဲခြင်းထက် သင့်အထဲသို့ သမ္မာတရားကို အမှုပြုရန်၊ သင်၏ အယူအဆဟောင်းများနှင့် ဖောက်ပြန်ပျက်စီးသော စိတ်သဘောထားများကို ပြောင်းလဲရန် ဖြစ်သည်။ ယခုတွင် ဘုရားသခင်၏ အမှုတော်က ပြောင်းလဲရန် ရည်မှန်းသည့်အရာကို သင် နားလည်သည်၊ မှန်သလော။ (ဘုရားသခင်၏ အမှုတော်သည် လူတို့အတွင်းရှိ အယူအဆဟောင်းများနှင့် ဖောက်ပြန်ပျက်စီးသော စိတ်သဘောထားများကို ပြောင်းလဲရန် ရည်ရွယ်သည်။) ယခု ဤသမ္မာတရားကို သင် နားလည်သဖြင့် ထိုထူးကဲသာလွန်သော၊ လက်တွေ့မကျသည့် စိတ်ကူးများနှင့် အယူအဆများကို လက်လွှတ်သင့်ပြီး သင့်ကိုယ်သင် တိုင်းတာရန် သို့မဟုတ် မိမိကိုယ်ကိုအပေါ် တောင်းဆိုမှုများပြုလုပ်ရန် ဤအယူအဆများနှင့် စိတ်ကူးများကို အသုံးမပြုသင့်ပေ။ ထိုအစား ဘုရားသခင်က သင့်ကို ပေးထားသည့် မူလ အနေအထားအမျိုးမျိုးပေါ် အခြေခံ၍ သမ္မာတရားကို သင် ရှာဖွေကာ လက်ခံသင့်သည်။ ဤအရာတွင် နောက်ဆုံး ရည်မှန်းချက်မှာ အဘယ်နည်း။ ထိုအရာမှာ သင်၏ မူလ အနေအထားများအရ၊ သမ္မာတရား စည်းမျဉ်းများကို သင် နားလည်ခြင်း၊ သင် ကြုံရသည့် အမျိုးမျိုးသော အခြေအနေများကို ရင်ဆိုင်ရာတွင် လက်တွေ့လုပ်ဆောင်သင့်သည့် သမ္မာတရား စည်းမျဉ်းတစ်ခုစီတိုင်းကို နားလည်ခြင်းနှင့် သင့်အနေဖြင့် ဤသမ္မာတရား စည်းမျဉ်းများအတိုင်း လူများနှင့် ကိစ္စရပ်များကို ရှုမြင်နိုင်ပြီး ပြုမူနေထိုင်ကာ ကိစ္စရပ်များကို ကိုင်တွယ်နိုင်ခြင်း ဖြစ်သည်။ ဤအရာကို လုပ်ဆောင်ခြင်းက ဘုရားသခင်၏ သတ်မှတ်ချက်များကို ပြည့်မီသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ ကျွန်မ ရုတ်တရက် သဘောပေါက်သွားတယ်။ ကျွန်မက ကျွန်မရဲ့ အယူအဆနဲ့ စိတ်ကူးတွေအတိုင်း အသက်ရှင်နေခဲ့တာပဲ။ လူတစ်ယောက်က ဘုရားကို စိတ်ရင်းအမှန်နဲ့ ယုံကြည်ရင်၊ သူ့တာဝန်ကို စူးစူးစိုက်စိုက် လုပ်ရင်၊ ဆင်းရဲဒုက္ခကို ခါးစီးခံပြီး အဖိုးအခပေးဆပ်ရင်၊ ဘုရားက သူ့ကို မျက်နှာသာပေးမယ်၊ သူ့ရဲ့ အစွမ်းအစနဲ့ အလုပ်စွမ်းဆောင်ရည်တွေ တိုးတက်တာကို မြင်အောင် ကူညီပြီး၊ သူ့တာဝန်တွေရဲ့ ရလဒ်တွေက သူ့ရဲ့ နဂို အစွမ်းအစနဲ့ အလုပ်စွမ်းဆောင်ရည်တွေကို ကျော်လွန်နိုင်အောင်လုပ်ပေးမယ်လို့ ကျွန်မ ယုံကြည်ခဲ့တယ်။ အဲဒီလိုလူတစ်ယောက်ရဲ့ အစွမ်းအစက ညံ့ပေမဲ့၊ သူက အသင်းတော်မှာ ခေါင်းဆောင်ပိုင်းနဲ့ ကြီးကြပ်တဲ့ တာဝန်တွေကို လုပ်နိုင်ပြီး အသင်းတော်မှာ အဓိကလူတွေထဲက တစ်ယောက် ဖြစ်လာနိုင်ပါသေးတယ်။ ဒါကြောင့် ကိစ္စတွေကို ကျွန်မ ဖြည်းဖြည်း လုပ်ပြီး၊ အလုပ်စွမ်းဆောင်ရည် ညံ့ပေမဲ့၊ ကျွန်မတာဝန်ကို စူးစူးစိုက်စိုက်လုပ်သရွေ့၊ ဆင်းရဲဒုက္ခကို ခါးစီးခံပြီး အဖိုးအခပေးရင်၊ ဘုရားက ကျွန်မကို မျက်နှာသာပေးမှာပဲလို့ တွေးခဲ့တယ်။ ဒါကြောင့် နေ့စဉ် အချိန်ဇယားကို ရေးတာ၊ ကျွန်မရဲ့ အချိန်ကို စီစဉ်တာ၊ ဆင်းရဲဒုက္ခခံတာနဲ့ အဖိုးအခပေးတာတွေကို ကျွန်မရဲ့ အစွမ်းအစနဲ့ အလုပ်စွမ်းဆောင်ရည်တွေကို တိုးတက်စေဖို့ နည်းလမ်းတစ်ခုအနေနဲ့ အသုံးပြုချင်ခဲ့တယ်။ ဒါပေမဲ့ အချိန်တစ်ခုအထိ အလုပ်ကြိုးစားလုပ်ပြီးတဲ့နောက်မှာ၊ ကျွန်မထင်သလို ကျွန်မရဲ့ အစွမ်းအစနဲ့ အလုပ်စွမ်းဆောင်ရည်တွေက တိုးတက်မလာခဲ့ဘူး။ ကျွန်မ အပျက်သဘောပိုဆောင်ပြီး စိတ်ဓာတ်ကျသွားတယ်။ ဘုရားက ကျွန်မကို မျက်နှာသာမပေးဘူး၊ ကျွန်မပေါ် အလုပ်မလုပ်ဘူးလို့ ထင်ခဲ့တယ်။ အခု၊ ဘုရားနှုတ်ကပတ်တော်တွေ ဖတ်ပြီးတော့ ကျွန်မ နားလည်သွားတယ်။ ဘုရားရဲ့ အမှုက ထူးကဲသာလွန်တာ မဟုတ်ဘဲ၊ လက်တွေ့ကျတာပါ။ ကျွန်မရဲ့ အစွမ်းအစက ဘုရား ကြိုတင်သတ်မှတ်ထားတဲ့ ရလဒ်တစ်ခုပါပဲ။ ဘုရားက လူတွေ သမ္မာတရားထဲ ဝင်ရောက်အောင်၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို စွန်ပယ်ပြီး စစ်မှန်တဲ့ လူသား ပုံသဏ္ဍာန်ကို အသက်ရှင်အောင် ကူညီဖို့ အလုပ်လုပ်တယ်။ လူတွေရဲ့ အစွမ်းအစနဲ့ အလုပ်စွမ်းဆောင်ရည်တွေကို ပြောင်းလဲပေးဖို့ သူ အလုပ်လုပ်တာ မဟုတ်ဘူး။ လူတွေက သူတို့တာဝန်တွေကို စိတ်ရင်းအမှန်နဲ့ လုပ်ပြီး၊ သမ္မာတရားကို ရှာတဲ့အခါ၊ သန့်ရှင်းသော ဝိညာဉ်တော်ရဲ့ ဉာဏ်အလင်းပေးခြင်းနဲ့ လမ်းပြမှုကို ရနိုင်ပြီး၊ သူတို့တာဝန်မှာရှိတဲ့ အတားအဆီးတချို့ကို ချိုးဖျက်နိုင်တယ်။ ဒါပေမဲ့ ဒါတွေအားလုံးက လူတွေရဲ့ သတ်မှတ်ထားတဲ့ အစွမ်းအစရဲ့ အခြေခံအုတ်မြစ်ပေါ် အခြေခံပြီး၊ လူတွေသာ အလုပ်ကြိုးစားရင် လုပ်နိုင်တဲ့ အရာတစ်ခုဖြစ်ပါတယ်။ သန့်ရှင်းသော ဝိညာဉ်တော်ရဲ့ အလုပ်ကို ရလို့ ခေါင်းဆောင်တစ်ယောက်ရဲ့ အစွမ်းအစ ပိုင်ဆိုင်လာတဲ့ သတ်မှတ်အစွမ်းအစ ညံ့တဲ့သူ ဘယ်သူမှ မရှိပါဘူး။ ဒါတွေအားလုံးက ကျွန်မရဲ့ အယူအဆတွေနဲ့ စိတ်ကူးတွေပါပဲ။ ဘုရားကို ယုံကြည်သူတွေက သမ္မာတရားကို မရှာဘဲ၊ သူတို့ အယူအဆနဲ့ စိတ်ကူးတွေအတိုင်းပဲ လိုက်စားမယ်ဆိုရင်၊ သမ္မာတရားကို နားလည်နိုင်မှာ မဟုတ်သလို သူတို့တာဝန်ကို ကောင်းကောင်း လုပ်နိုင်မှာ မဟုတ်ရုံမကဘဲ ဘုရားရဲ့ တောင်းဆိုချက်တွကိုလည်း ဆန့်ကျင်မိမှာဖြစ်တယ်။

အချိန်နည်းနည်းကြာပြီးတဲ့နောက်မှာ၊ အလုပ်တောင်းဆိုချက်တွေကြောင့်၊ ကျွန်မရဲ့ ကြီးကြပ်ရေးမှူးက လူသစ်တွေကို ရေလောင်းပေးရအောင်လို့ တခြားအသင်းတော်ဆီသွားဖို့ ကျွန်မအတွက် စီစဉ်ပေးခဲ့တယ်။ အရင်က ကျွန်မတွဲလုပ်ခဲ့ရတဲ့ ညီအစ်မက အသင်းတော် ခေါင်းဆောင်ဖြစ်လာပြီး၊ အဲဒီအချိန်မှာ ကျွန်မက ရေလောင်းတဲ့ အမှုဆောင်ပဲ ဖြစ်နေတယ်။ ကျွန်မနဲ့ သူ့ကြားမှာ ကွာဟချက်ကြီးကြီးတစ်ခု ရှိတယ်လို့ ရုတ်တရက် ခံစားရတယ်။ လူတွေရဲ့ အစွမ်းအစတွေက ဘုရားရဲ့ အမှုတော်မှာ မပြောင်းလဲတာကို ကျွန်မ သိပေမဲ့၊ ဒါကို ကျွန်မ လက်ခံချင်စိတ် မရှိခဲ့သလို၊ ကျွန်မရဲ့ အစွမ်းအစနဲ့ပတ်သက်လို့ မကျေမနပ်ဖြစ်ခဲ့တယ်။ အစွမ်းအစကောင်းရှိသူတွေဟာ အသင်းတော်က ရာထူးတိုးပေးပြီး ပျိုးထောင်ပေးမဲ့လူတွေ ဖြစ်သလို၊ အသင်းတော်ရဲ့ အဓိကလူတွေလည်း ဖြစ်တယ်လို့ တွေးခဲ့တယ်။ အဲဒီလို လူတွေမှာပဲ တောက်ပတဲ့ ရှေ့ရေးရှိပြီး တခြားလူတွေရဲ့ အထင်ကြီးတာခံရတယ်။ အဲဒီအတောအတွင်းမှာ၊ အစွမ်းအစညံ့တဲ့သူတွေကတော့ အဓိကမဟုတ်တဲ့ အလုပ်နည်းနည်းပဲ လုပ်နိုင်သလို၊ လူတွေရဲ့ အထင်သေးတာခံရပြီး ဘုရားက မနှစ်သက်ဘူး။ “ညံ့ဖျင်းတဲ့ အစွမ်းအစ”ရှိတဲ့ သူတစ်ယောက်လို့ ကျွန်မ တံဆိပ်တပ်မခံချင်ခဲ့ဘူး။ အဲဒီလို နာမည်က ကျွန်မအပေါ် တပ်လိုက်တာနဲ့ ကျွန်မက အသုံးမကျတဲ့ လူဖျင်းလို့ သတ်မှတ်လိုက်တဲ့ သဘောသက်ရောက်တယ်လို့ ကျွန်မ တွေးခဲ့တယ်။ ကျွန်မက ဘာရှေ့ရေးမှ လုံးဝကိုမရှိခဲ့ဘူး။ အဲဒါ လုံးဝ အဆင်ပြေမှာ မဟုတ်ဘူး။ ကျွန်မ ဆက်ကြိုးစားရမယ်။ ကျွန်မရဲ့ အစွမ်းအစကို ကျွန်မ အများကြီး တိုးတက်အောင် မလုပ်နိုင်ရင်တောင်၊ ကျွန်မတာဝန်မှာ ဆင်းရဲဒုက္ခခံပြီး အဖိုးအခပေးရာကတစ်ဆင့်၊ ကျွန်မရဲ့ အစွမ်းအစကို တခြားလူတွေနဲ့ တန်းတူအဆင့်လောက်ထိပဲ လုပ်နိုင်ရင် အဆင်ပြေမှာပဲပေါ့။ ဒါကြောင့် အဲဒီလိုနဲ့ ကျွန်မရဲ့ အလုပ်ကို အမြန် ခေါင်းမဖော်တမ်းလုပ်ပြီး တက်တက်ကြွကြွ ပူးပေါင်းလုပ်ခဲ့တယ်။ ကျွန်မ တစ်ခုခုကို စွမ်းဆောင်ရရှိတဲ့အခါ အရမ်းပျော်ပြီး၊ အဲဒီအကြောင်းကို ညီအစ်ကို မောင်နှမတွေဆီ သူတို့ရဲ့ ထောက်ခံမှုရဖို့ မျှော်လင့်ပြီး ထက်ထက်သန်သန် ပြောပြတယ်။ ဒါပေမဲ့ နောက်ပိုင်းမှာ၊ လူသစ်တွေကို ရေလောင်းတဲ့အခါ ဖြေရှင်းလို့မရတဲ့ အခက်အခဲတချို့ကို ကြုံရပြီး၊ ကျွန်မ လျစ်လျူရှုခဲ့တဲ့ အလုပ်တာဝန်တချို့လည်း ရှိခဲ့တယ်။ ကျွန်မ စိတ်ပျက်အားလျော့ပြီး ဝမ်းနည်းမိတယ်။ ကျွန်မ အစွမ်းအစက တကယ်ကို မကောင်းတဲ့ပုံပဲ။ အဲဒီနေ့တွေမှာ၊ ကျွန်မ အလုပ်အရမ်း ကြိုးစားနေနေပေမဲ့၊ အလုပ်လုပ်တာ မတော်သေးဘူး။ ထားလိုက်ပါလို့ ကျွန်မ တွေးလိုက်တယ်။ ကျွန်မ ဘယ်လောက်ပဲ ကြိုးစားပါစေ၊ အဲဒါက ပြောင်းလဲမှာမဟုတ်ဘူး။ ညံ့ဖျင်းတဲ့ အစွမ်းအစက ကုလို့မရတဲ့ရောဂါတစ်ခုပဲလို့ပေါ့။ သတိမထားမိလိုက်ဘဲနဲ့၊ ကျွန်မတာဝန်မှာ ကျွန်မ ထပ်အပျက်သဘောဆောင်ပြီး မတက်မကြွဖြစ်လာခဲ့တယ်။ ကျွန်မအလုပ်မှာရှိတဲ့ ပြဿနာတွေ ဖြေရှင်းဖို့ကို ကျွန်မ စဉ်းစားချင်စိတ် မရှိခဲ့ဘူး။ ကျွန်မတာဝန်ကိုတောင် ကျွန်မ ခေါင်းရှောင်ချင်ခဲ့တယ်။ ကျွန်မက အစွမ်းအစနည်းတာကြောင့် ကျွန်မတာဝန်ကို ညံ့ဖျင်းအောင် လုပ်နေမိသလို၊ ကျွန်မ လုပ်နိုင်တာ ဘာမှမရှိဘူးလို့ တွေးနေခဲ့တယ်။ အဲဒီအချိန်အတောအတွင်းမှာ၊ ကျွန်မ နည်းနည်း တွေဝေသွားခဲ့တယ်။ ဘုရားနှုတ်ကပတ်တော်တွေ ဖတ်တော့ စိတ်ငြိမ်အောင် မလုပ်နိုင်ခဲ့ဘူး။ ဆုတောင်းတော့လည်း ဘုရားကို ဘာပြောရမှန်း မသိဘူး။ အမြဲ စိတ်ဓာတ်ကျနေခဲ့တယ်။

တစ်နေ့မှာ၊ ကျွန်မရဲ့ ဝိညာဉ်ရေးရာ ဝတ်ပြုဆုတောင်းခြင်းမှာ၊ ဘုရားနှုတ်ကပတ်တော် နှစ်ပိုဒ်ဖတ်ခဲ့တယ်။ “သင့်ကိုယ်သင် စိန်မခေါ်ပါနှင့်၊ သို့မဟုတ် သင်၏လုပ်နိုင်စွမ်းရှိသည်ထက် ကျော်လွန်၍ လုပ်နိုင်အောင် တွန်းအားပေးဖို့ မရှာဖွေပါနှင့်။ ဘုရားသခင်က သင်၏အစွမ်းအစနှင့် လုပ်နိုင်စွမ်းတို့က မည်သို့ရှိသည်ကို သိသည်။ မည်သည့်အစွမ်းအစနှင့် လုပ်နိုင်စွမ်းတို့ကို ဘုရားသခင်က သင့်အား ပေးထားသည်ဆိုသည်ကို ဟိုးယခင်ကတည်းကပင် သူက ကြိုတင်သတ်မှတ်ထားပြီးဖြစ်သည်။ ဤသည်များကို အမြဲ ကျော်လွန်လိုခြင်းမှာ မာနထောင်လွှားခြင်းနှင့် မိမိကိုယ်ကိုယ် အလွန်အမင်းမျှော်လင့်ထားခြင်းဖြစ်စေပြီး၊ ဤသည်က ဒုက္ခကို တောင်းဆိုနေခြင်းဖြစ်ကာ မလွဲဧကန် ရှုံးနိမ့်ခြင်းဖြင့် အဆုံးသတ်လိမ့်မည်။ ထိုကဲ့သို့သောလူများသည် သူတို့၏သင့်တော်သောလုပ်ငန်းတာဝန်များကို လျစ်လျူရှုနေကြခြင်းမဟုတ်လော။ (ဟုတ်ပါသည်။) သူတို့သည် ယဉ်ကျေးသည့်ပုံစံဖြင့် သူတို့ကိုယ်သူတို့ မပြုမူမနေထိုင်ကြပေ။ ဖန်ဆင်းခံ၏တာဝန်များကို ကျေပွန်အောင် ထမ်းဆောင်ဖို့အတွက် သူတို့၏သင့်တော်သောရာထူးနေရာများကို မြဲအောင် မထိန်းထားပေ။ သူတို့၏လုပ်ရပ်များတွင် ဤစည်းမျဉ်းများအတိုင်း မလုပ်ကြပေ။ သို့သော် သူတို့သည် ကြွားဝါဖို့ အမြဲ ကြိုးစားနေကြသည်။ ‘အဒေါ်ကြီးက နှုတ်ခမ်းနီဆိုးသည်၊ သင်သတိပြုမိအောင်’ ဟူ၍ အပိုင်းနှစ်ပိုင်းပါသောဆိုရိုးစကားရှိပါသည်။ ‘အဒေါ်ကြီး’ က မည်သည့်ရည်ရွယ်ချက်ဖြင့် ဤသည်ကို လုပ်ရသနည်း။ (သူမကိုယ်သူမ ကြွားဝါဖို့ဖြစ်သည်။) ‘ကျွန်မသည် အဒေါ်ကြီးဖြစ်သောကြောင့် သာမန်မဟုတ်ပါ၊ ထူးခြားတာတစ်ခုခု သင့်ကို ကျွန်မ ပြပါမည်’ ဟူ၍ ပြောနေသကဲ့သို့ အဒေါ်ကြီးက လူများ၏အာရုံစိုက်မှုကို လိုချင်သည်။ သူမသည် အထင်သေးမခံချင်သော်လည်း၊ ထိုအစား လေးစား၍ ချစ်ကြောက်ရိုသေခြင်းခံချင်သည်။ သူမသည် သူမ၏လုပ်နိုင်စွမ်းကို စိန်ခေါ်ကြည့်ချင်ပြီး၊ သူမကိုယ်သူမ သာလွန်ချင်သည်။ ဤသည်မှာ မာနထောင်လွှားသောသဘာဝရှိခြင်းမဟုတ်လော။ (ဟုတ်ပါသည်။) အကယ်၍ သင့်တွင် မာနထောင်လွှားသောသဘာဝရှိပါက ထိုအခါ သင်သည် ယဉ်ကျေးစွာ မပြုမူတော့ပေ။ သင်သည် သင်၏အဆင့်အတန်းနှင့်ကိုက်ညီသည့် အပြုအမူဖြင့် မပြုမူမနေထိုင်ချင်ပေ။ သင်သည် သင့်ကိုယ်သင် အမြဲ စိန်ခေါ်ချင်သည်။ အခြားလူများက လုပ်နိုင်သည့်ဘာမဆိုကို သင်လည်း လုပ်ချင်သည်။ အခြားလူများက ထင်ရှားပေါ်လွင်၍၊ ရလဒ်များရရှိ၍ သို့မဟုတ် ငွေကြေး၊ ပစ္စည်းစသည် ထည့်ဝင်ထောက်ပံ့၍ လူတိုင်း၏ချီးကျူးခြင်းကို ခံရသောအခါ သင်သည် မသက်မသာခံစားရသည်၊ မနာလိုဖြစ်ပြီး စိတ်မကျေနပ်ချက်ကို ခံစားရသည်။ သင်သည် ထိုအခါတွင် သင့်ကို တောက်ပစေသည့်အလုပ်ကို လက်ခံဆောင်ရွက်ဖို့အတွက် သင်၏လက်ရှိလုပ်ငန်းတာဝန်များကို စွန့်ပစ်ချင်ကာ အထင်ကြီး၊ လေးစားမှုကိုလည်း လိုချင်သည်။ သို့သော် သင်သည် ထိုကဲ့သို့သောအရေးပါသည့်လုပ်ငန်းတာဝန်များကို လုပ်နိုင်စွမ်းမရှိပါ။ သို့ဖြစ်လျှင် ဤသည်မှာ အချိန်ဖြုန်းတီးခြင်းမဟုတ်လော။ ဤသည်မှာ သင်၏သင့်တော်သောလုပ်ငန်းတာဝန်များကို လျစ်လျူရှုခြင်းမဟုတ်လော။ (ဟုတ်ပါသည်။) သင့်တော်သောလုပ်ငန်းတာဝန်များကို လျစ်လျူမရှုပါနှင့်။ ၎င်းတို့ကို လျစ်လျူရှုခြင်းသည် နောက်ဆုံးတွင် ကောင်းသောရလဒ်များကို ဖြစ်စေမည်မဟုတ်ပါ။ ယင်းသည် အချိန်ဖြုန်းတီးပစ်ရုံသာမက၊ သင့်အပေါ် အခြားလူများက အထင်အမြင်သေးစေသည်။ သို့သော် ယင်းသည် ဘုရားသခင်၏စက်ဆုပ်ရွံရှာခြင်းကိုလည်း ခံရစေသည်။ ထို့အပြင် နောက်ဆုံးတွင် သင်သည် သင့်ကိုယ်သင်သာ အလွန်အပျက်သဘောဆောင်အောင် ပြုမိသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၃)) “သင့်အဆင့်အတန်းနှင့်ကိုက်ညီသောအပြုအမူဖြင့် ပြုမူနေထိုင်နေသလော၊ သင်သည် ဖန်ဆင်းခံ၏တာဝန်များကို ကောင်းစွာ ထမ်းဆောင်နေသူဖြစ်သလောဆိုသည်ကို ဘုရားသခင်က စောင့်ကြည့်လေ့လာသည်။ သင်၏တာဝန်ကို သင်ထမ်းဆောင်ရာတွင် ဘုရားသခင်က သင့်ကို ပေးထားသည့် မူလအခြေအနေများအောက်တွင် သင်သည် သင်၏တာဝန်ကို စိတ်ပါလက်ပါ ထမ်းဆောင်နေမနေနှင့် ဘုရားသခင်လိုချင်သည့်ရလဒ်များ ရအောင် သင်သည် စည်းမျဉ်းများအတိုင်း ပြုမူနေမနေဆိုသည်တို့ကို သူက စောင့်ကြည့်လေ့လာသည်။ အကယ်၍ သင်သည် ဤအရာများအားလုံးကို လုပ်နိုင်ပါက ဘုရားသခင်က သင့်ကို အမှတ်ပြည့်ပေးသည်။ အကယ်၍ သင်သည် ဘုရားသခင်၏လိုအပ်ချက်များနှင့်အညီ ကိစ္စများကို မလုပ်ပါက ထိုအခါ သင်က အလုပ်တွင် ကြိုးစားအားထုတ်၍ အလုပ်လုပ်ကောင်းလုပ်နိုင်သော်လည်း၊ အကယ်၍ သင်လုပ်သမျှအားလုံးမှာ သင့်ကိုယ်သင် ကြွားလုံးထုတ်၍ ဟန်ရေးပြနေဖို့ဖြစ်ပါက၊ သင်သည် သင်၏တာဝန်ကို ဘုရားသခင်စိတ်ကျေနပ်အောင် စိတ်ပါလက်ပါ လုပ်နေခြင်းမဟုတ်သလို၊ သမ္မာတရားစည်းမျဉ်းများနှင့်အညီ ကိစ္စများကို လုပ်နေခြင်းလည်း မဟုတ်ပါက ထိုအခါတွင် သင်၏သရုပ်သကန်များနှင့် ထုတ်ဖော်ခြင်းများ၊ သင်၏အပြုအမူတို့သည် ဘုရားသခင်အတွက် ရွံရှာမုန်းတီးဖွယ်ကောင်းနေသည်။ အဘယ်ကြောင့် ဘုရားသခင်က ယင်းတို့ကို ရွံရှာမုန်းတီးနေသနည်း။ သင်သည် သင့်တော်သောလုပ်ငန်းတာဝန်များအပေါ်တွင် အာရုံစူးစိုက်မနေပါ၊ သင်သည် သင်၏တာဝန်ကို ထမ်းဆောင်ရာတွင် စိတ်ရောကိုယ်ပါနှစ်ထား၍ မလုပ်သည့်အပြင် သင်သည် မှန်ကန်သောလမ်းကြောင်းနောက်သို့ လိုက်လျှောက်မနေပါ ဟူ၍ ဘုရားသခင်က ပြောသည်။ ဘုရားသခင်က သင့်ကို ပေးထားသည့် အစွမ်းအစ၊ ဆုကျေးဇူးများနှင့် ပင်ကိုစွမ်းရည်တို့သည် ပြည့်စုံလုံလောက်ပြီးဖြစ်သည်။ စိတ်မကျေမနပ်ဖြစ်နေသူ၊ သင်၏တာဝန်အပေါ် သစ္စာမရှိသူ၊ သင်၏နေရာကို ဘယ်တော့မှ မသိသူ၊ လေလုံးကြီးသောစိတ်ကူးအကြံဉာဏ်များကို အမြဲ စကားကြောရှည်၍ ဟန်ရေးပြနေချင်ပြီး နောက်ဆုံးတွင် သင်၏တာဝန်များကို ကမောက်ကမဖြစ်စေသူမှာ သင်ဖြစ်သည်။ ဘုရားသခင်က သင့်ကို ပေးထားသည့် အစွမ်းအစ၊ ဆုကျေးဇူးများနှင့် ပင်ကိုစွမ်းရည်တို့သည် ယင်းတို့အစွမ်းရှိသလောက် အပြည့်အဝ အသုံးမချရသေးပေ။ ကြိုးစားအားထုတ်မှု အပြည့်အဝ မပြုလုပ်ရသေးပေ။ ထို့အပြင် မည်သည့်ရလဒ်များကိုမှလည်း မရရှိသေးပေ။ သင်သည် အလွန်အလုပ်များကောင်းများနေနိုင်သော်လည်း၊ သင်သည် မြူးထူးခုန်ပေါက်နေသောလူပြက်ကဲ့သို့ဖြစ်သည်၊ ကျေနပ်ရောင့်ရဲပြီး မိမိ၏သင့်တော်သောလုပ်ငန်းတာဝန်များအပေါ် အာရုံစိုက်သူမဟုတ်ဟူ၍ ဘုရားသခင်က ပြောသည်။ ဘုရားသခင်သည် ထိုကဲ့သို့သောလူများကို မနှစ်သက်ပါ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ ကျွန်မ နားလည်သွားတယ်။ ကျွန်မရဲ့ အစွမ်းအစကို အမြဲ ပြောင်းလဲလိုစိတ်ရှိတဲ့နေရာမှာ၊ ကျွန်မက မာနထောင်လွှားတဲ့ စိတ်သဘောထားရဲ့ ထိန်းချုပ်တာကို ခံနေခဲ့ရတယ်ဆိုတာပေါ့။ ကျွန်မရဲ့ စိတ်သဘောထားက အရမ်း မာနထောင်လွှားခဲ့ပြီး သူများနောက်မှာ ကျွန်မ အမြဲ ကျန်မနေချင်ခဲ့ဘူး။ သူများတွေရဲ့ လေးစား၊ ထောက်ခံမှုကို ကျွန်မ ရချင်ခဲ့ပြီး လူအုပ်ကနေ ထင်ပေါ်ချင်ခဲ့တယ်။ ဒါက ကျွန်မဘဝကို တန်ဖိုးရှိစေမယ်လို့ ကျွန်မ ယုံကြည်ခဲ့လို့၊ ဒီရည်မှန်းချက်ကို ရဖို့ ကျွန်မ အစွမ်းအစ တိုးတက်တာကို သုံးချင်ခဲ့တယ်။ အရွယ်ရောက်လာတော့၊ ကျွန်မက ကျောင်းမှာ အမြဲတမ်း အတော်ဆုံး ကျောင်းသား ဖြစ်ခဲ့တယ်။ တစ်ယောက်ယောက်က စာမေးပွဲမှာ ကျွန်မထက် အမှတ်ပိုများရင်၊ ရှုံးနိမ့်တာကို ကျွန်မဝန်မခံသလို၊ နောက်တစ်ခါ ကျွန်မရဲ့ အခွင့်အရေးကို ပြန်ရဖို့ စိတ်ပိုင်းဖြတ်ခဲ့တယ်။ ကျွန်မအမေက ကျွန်မ အရမ်းနိုင်လိုစိတ်ရှိလွန်းတယ်လို့ ခဏခဏ ပြောတယ်။ ကျောင်းမှာ ကျွန်မ အမှတ်တွေကကောင်းလို့ ကျွန်မမိဘတွေနဲ့ ဆရာတွေက ချီးမွမ်းတာခံရတယ်။ ဆရာတွေက ကျွန်မအတန်းဖော်တွေကို ကျွန်မဆီကနေ သင်ဖို့တောင် သတ်မှတ်ထားတယ်။ အဲဒီလို တစ်မူထူးခြားတာကို ကျွန်မအရမ်း နှစ်သက်ခံစားခဲ့ပြီး၊ လူတစ်ယောက်က သူ့ရဲ့ ပြိုင်ဆိုင်မှုကနေ ထင်ပေါ် သင့်တယ်လို့ တွေးခဲ့တယ်။ အခု၊ ကျွန်မက ကျွန်မတာဝန်ကို အဲဒီလိုက်စားမှုနဲ့ပဲ လုပ်နေခဲ့တယ်။ ခေါင်းဆောင်၊ ဒါမှမဟုတ် ကြီးကြပ်ရေးမှူး အမြဲတမ်း ဖြစ်ချင်ခဲ့တယ်။ ဒီလူတွေက အသင်းတော်ရဲ့ အဓိကလူတွေဖြစ်ပြီး လူတိုင်းက သူတို့ကို လေးစား၊ ထောက်ခံကြတယ်၊ ပြီးတော့ ညံ့ဖျင်းတဲ့ အစွမ်းအစရှိသူတွေကတော့ သာမန် တာဝန်တွေကိုပဲ လုပ်နိုင်တယ်၊ နောက်ကွယ်မှာ အလုပ်လုပ်ပြီး အသုံးမကျတဲ့သူတွေလို အသက်ရှင်ရတယ်လို့ တွေးခဲ့တယ်။ ဒါကြောင့် အရင်က ကျွန်မနဲ့ တွဲလုပ်ခဲ့တဲ့ ညီအစ်မက အသင်းတော် ခေါင်းဆောင်ဖြစ်သွားပေမဲ့ ကျွန်မက သာမန်ရေလောင်း အမှုဆောင်တစ်ယောက်ပဲ ဖြစ်နေတာကို မြင်တဲ့အခါ၊ ကျွန်မ လက်မခံနိုင်ခဲ့ဘူး။ ဒီလို သာမန်အဆင့်ပဲ အမြဲတမ်း မဖြစ်ချင်ခဲ့ဘူး။ အဲဒါကို အသိအမှတ်ပြုဖို့၊ ကျရှုံးတာကို ဝန်ခံဖို့ ကျွန်မ ငြင်းခဲ့တယ်။ ကျွန်မတာဝန်ကို အသိတရားရှိရှိ လက်တွေ့ကျတဲ့ သဘောထားနဲ့ မလုပ်ချင်ခဲ့ဘူး။ ကျွန်မရဲ့ အစွမ်းအစကို အမြဲ တိုးတက်စေချင်ခဲ့သလို ခေါင်းဆောင်မှု ဒါမှမဟုတ် ကြီးကြပ်တဲ့ တာဝန်တွေကို လုပ်ချင်ခဲ့တယ်။ ဘုရားအမှုတော်က လူတွေရဲ့ အစွမ်းအစကို မပြောင်းလဲစေဘူးလို့ ဘုရားနှုတ်ကပတ်တော်တွေက ရှင်းရှင်းလင်းလင်း ဖော်ပြခဲ့ပေမဲ့၊ ဒါကို အသိအမှတ်ပြုဖို့ ကျွန်မ ငြင်းနေတုန်းပဲ။ ကျွန်မရဲ့ အလုပ်ကြိုးစားပြီး အဖိုးအခပေးတာတွေကနေ ကိုယ့်ရဲ့ အစွမ်းအစကို တိုးတက်အောင် အမြဲ ဆက်ကြိုးစားပြီး အစွမ်းကုန်လုပ်ချင်ခဲ့တယ်။ ကျွန်မ တကယ်ကို အရမ်းပုန်ကန်၊ အရမ်း မာနထောင်လွှားခဲ့တာပဲ။ ဘုရားသခင်က ပြောသည် “ဘုရားသခင်က သင့်ကို ပေးထားသည့် အစွမ်းအစ၊ ဆုကျေးဇူးများနှင့် ပင်ကိုစွမ်းရည်တို့သည် ပြည့်စုံလုံလောက်ပြီးဖြစ်သည်။ စိတ်မကျေမနပ်ဖြစ်နေသူ၊ သင်၏တာဝန်အပေါ် သစ္စာမရှိသူ၊ သင်၏နေရာကို ဘယ်တော့မှ မသိသူ၊ လေလုံးကြီးသောစိတ်ကူးအကြံဉာဏ်များကို အမြဲ စကားကြောရှည်၍ ဟန်ရေးပြနေချင်ပြီး နောက်ဆုံးတွင် သင်၏တာဝန်များကို ကမောက်ကမဖြစ်စေသူမှာ သင်ဖြစ်သည်။” ကျွန်မရဲ့ အလုပ်စွမ်းဆောင်ရည်က ညံ့ပြီး ကျွန်မရဲ့ အစွမ်းအစက သိပ်မကောင်းဘူး။ ခေါင်းဆောင်ဖြစ်ဖို့ ကျွန်မ အလားအလာရှိတဲ့သူ မဟုတ်ဘူး။ ဒါပေမဲ့ ကျွန်မမှာ ကိုယ်ကျွမ်းကျင်တဲ့ အပိုင်းတွေတော့ရှိတယ်။ ဥပမာအနေနဲ့၊ ကျွန်မ နိုင်ငံခြားဘာသာစကားပြောနိုင်သလို၊ ဘုရားနှုတ်ကပတ်တော်တွေကို ဆင်ခြင်တွေးတောရတာ နှစ်သက်တယ်။ သမ္မာတရားနဲ့ဆိုင်တဲ့ ကျွန်မရဲ့ အသိပညာကို မိတ်သဟာယပြုတဲ့အခါ၊ ကျွန်မရဲ့ အယူအဆကလည်း အတော်လေး ရှင်းတယ်။ တကယ်တော့၊ အခု ကျွန်မ လုပ်နေတဲ့ ရေလောင်းတဲ့တာဝန်က ကျွန်မအတွက် လုံးဝ သင့်တော်ပါတယ်။ ဒါပေမဲ့ ကျွန်မက ကိုယ့်နေရာမှာ မမြဲနိုင်ဘူး။ ကျွန်မရဲ့ အဆင့်အတန်းကို တိုးတက်အောင် အမြဲလုပ်ချင်ပြီး ကြီးကြပ်တဲ့တာဝန်တွေကို လုပ်ချင်ခဲ့တယ်။ တကယ်တော့ တိုးတက်အောင်လုပ်တဲ့ ကျွန်မရဲ့ အားထုတ်မှုတစ်ခုကမှ ကျွန်မရဲ့ အစွမ်းအစကို မပြောင်းလဲစေခဲ့သလို၊ ဆန့်ကျင်ဖက်အနေနဲ့ အဲဒါတွေက ကျွန်မရဲ့ အခြေအနေကို အတော် ဆိုးသွားစေပြီး၊ ကျွန်မကိုယ်ပိုင် အလုပ်ကိုတောင် ကျွန်မ ကောင်းကောင်း မလုပ်နိုင်တော့ဘူး။ ဒါကို သဘောပေါက်တဲ့အခါ၊ အပြစ်ရှိပြီး အကြွေးတင်တဲ့စိတ် ကျွန်မ ခံစားရတယ်။

နောက်ပိုင်းမှာ ကျွန်မ ထပ်တွေးမိတယ်။ “အစွမ်းအစ ညံ့တာက မကောင်းတဲ့အရာလို့ ဘာလို့ ငါ အမြဲတမ်း တွေးတာလဲ။ ငါ့ရဲ့တာဝန် ထမ်းဆောင်တာကို ထိခိုက်အောင် ဘာလို့ ဒါကို ငါခွင့်ပြုတာလဲ”လို့ပေါ့။ ဒီကဏ္ဍနဲ့သက်ဆိုင်တဲ့ ဘုရားနှုတ်ကပတ်တော်တွေကို ကျွန်မဖတ်ကြည့်တော့ ကျွန်မအခြေအနေက ပြောင်းလဲသွားတယ်။ အနန္တတန်ခိုးရှင် ဘုရားသခင် ပြောသည်မှာ “သင်၏ အစွမ်းအစနှင့် အရည်အချင်းများ နည်းပါးသောကြောင့် သင်၏တာဝန်များ လုပ်ဆောင်ခြင်း၏ အကျိုးတရားများက သင် စံပြုသည့် အဆင့် သို့မဟုတ် စံနှုန်းကို အလှမ်းမီရန် အမြဲ ပျက်ကွက်လျက် သာမန်မျှ အမြဲ ဖြစ်လေသည်။ ထို့ကြောင့် အမှုမဲ့အမှတ်မဲ့ဖြင့် သင်သည် မည်သည့် ထင်ပေါ်သူမျိုးမျှ မဟုတ်၊ မည်သည့် သာလွန်သူ သို့မဟုတ် ထူးခြားသည့်လူမျှ မဟုတ်ဟု အမြဲမပြတ် သဘောပေါက်လေသည်။ သင်၏ အစွမ်းအစသည် သင် စိတ်ကူးသလောက် မကောင်းဘဲ သာမန်မျှသာ ဖြစ်လွန်းသည်ဟု သင် တဖြည်းဖြည်း နားလည်လာသည်။ ရေရှည်တွင် ဤဖြစ်စဉ်သည် သင့်ကိုယ်သင် သိရှိရန် သင့်အတွက် အလွန် အထောက်အကူဖြစ်သည်။ သင်သည် အချို့သော ကျရှုံးမှုများနှင့် ဆုတ်ဆိုင်းမှုများကို လက်တွေ့ကျသည့်နည်းလမ်းဖြင့် တွေ့ကြုံရပြီး စိတ်အတွင်းကျကျကို ဆင်ခြင်သုံးသပ်ပြီးနောက်တွင် သင်၏ အဆင့်၊ အရည်အချင်းများနှင့် အစွမ်းအစကို အကဲဖြတ်ရာတွင် သာ၍ သင် မှန်ကန်တိကျလာသည်။ သင်သည် မြင့်မားသော အစွမ်းအစရှိသည့် လူတစ်ဦးမဟုတ်ကြောင်း၊ သင့်ထံတွင် အားသာချက်နှင့် ဆုကျေးဇူးအချို့၊ ဝေဖန်ပိုင်းခြားနိုင်စွမ်း အနည်းငယ် ရှိကောင်းရှိနိုင်သော်လည်း၊ သို့မဟုတ် စိတ်ကူး သို့မဟုတ် အစီအစဉ်အချို့ ရံဖန်ရံခါ ရှိနိုင်သော်လည်း သင်သည် သမ္မာတရား စည်းမျဉ်းများကို အလွန် စံမမီဖြစ်နေဆဲဖြစ်ကြောင်း၊ ဘုရားသခင်၏ သတ်မှတ်ချက်များနှင့် သမ္မာတရား၏ စံနှုန်းများမှ ဝေးကွာနေဆဲဖြစ်ပြီး သမ္မာတရား စစ်မှန်မှုကို ပိုင်ဆိုင်ခြင်း စံနှုန်းများမှ သာ၍ပင် အလှမ်းဝေးနေဆဲဖြစ်ကြောင်းတို့ကို သင် တိုး၍ သဘောပေါက်လာသည်။ အမှုမဲ့အမှတ်မဲ့ဖြင့် သင့်ထံတွင် သင့်ကိုယ်သင်နှင့်ပတ်သက်သည့် ဤဝေဖန်မှုများနှင့် အကဲဖြတ်မှုများ ရှိလေသည်။ သင့်ကိုယ်သင် ဝေဖန်ခြင်းနှင့် အကဲဖြတ်ခြင်း ဖြစ်စဉ်တွင် သင့်ကိုယ်သင် သိသော သင်၏ အသိသည် တိုး၍ တိကျမှန်ကန်လာလိမ့်မည်ဖြစ်ပြီး သင်၏ ဖောက်ပြန်ပျက်စီးသော စိတ်သဘောထားများနှင့် ဖောက်ပြန်ပျက်စီးခြင်း ထုတ်ဖော်ပြမှုများသည် သာ၍ ချုပ်တည်းကာ ထိန်းချုပ်ခြင်းခံလာရလျက် တဖြည်းဖြည်း လျော့နည်းသွားလိမ့်မည်။ ဖောက်ပြန်ပျက်စီးသော စိတ်သဘောထားများကို ထိန်းချုပ်ခြင်းသည် ရည်မှန်းချက် မဟုတ်သည်မှာ အမှန်ဖြစ်၏။ ရည်မှန်းချက်မှာ အဘယ်နည်း။ ရည်မှန်းချက်မှာ အဆင့်မြင့်ပုံရသော အယူအဆများကို လေရှည်ရန် သို့မဟုတ် ကြွားဝါရန် အမြဲ မကြိုးစားဘဲ၊ အတော်ဆုံး သို့မဟုတ် အသန်မာဆုံးဖြစ်ရန် နိုင်လိုစိတ်ပြင်းစွာ အမြဲ ကြိုးပမ်းခြင်းမရှိဘဲ၊ ပြီးလျှင် သင့်ကိုယ်သင် သက်သေပြရန် အမြဲ မကြိုးစားဘဲ ထိန်းချုပ်သည့် ဖြစ်စဉ်တွင် သမ္မာတရားကို ရှာဖွေဖို့နှင့် လိမ္မာသည့်ပုံစံဖြင့် ပြုမူနေထိုင်ဖို့ တဖြည်းဖြည်း သင်ယူရန် ဖြစ်သည်။ ဤအသိသည် သင်၏ စိတ်နှလုံးအတွင်းတွင် ယင်းဘာသာ နက်နက်ရှိုင်းရှိုင်း စွဲထင်သော်လည်း သင်က ‘ဤအရာကို လုပ်ဆောင်ခြင်းအတွက် သမ္မာတရား စည်းမျဉ်းများက မည်သည့်အရာ ဖြစ်သည်ကိုလည်းကောင်း၊ ထိုအရာနှင့်ပတ်သက်၍ ဘုရားသခင် ပြောသည့်အရာကိုလည်းကောင်း ငါ ရှာဖွေရမည်’ဟု တွေးဆလိမ့်မည်။ ဤအသိသည် သင်၏ စိတ်နှလုံးအတွင်းတွင် တဖြည်းဖြည်း အခြေကျလာလိမ့်မည်ဖြစ်ပြီး ဘုရားနှုတ်ကပတ်တော်နှင့် သမ္မာတရားကို သင်၏ ရှာဖွေခြင်း၊ အသိအမှတ်ပြုခြင်းနှင့် လက်ခံခြင်းတို့သည် တိုး၍ အရှိန်မြှင့်လိမ့်မည်။ ယင်းမှာ သင့်အတွက် ကယ်တင်ခံရမည့် မျှော်လင့်ချက်ကို ညွှန်ပြသည်။ သမ္မာတရားကို သင် လက်ခံနိုင်လေ၊ သင်၏ ဖောက်ပြန်ပျက်စီးသော စိတ်သဘောထားများသည် ယင်းတို့ဘာသာ ထုတ်ဖော်ပြလေ ဖြစ်လိမ့်မည်။ သာ၍ပင် ကောင်းမွန်သည့်ရလဒ်မှာ သင်သည် ဘုရားနှုတ်ကပတ်တော်ကို လက်တွေ့လုပ်ဆောင်မှုအတွက် စံနှုန်းတစ်ခုအဖြစ် အသုံးပြုရန် အခွင့်အရေးများ သာ၍ ရှိလိမ့်မည် ဖြစ်သည်။ ဤသည်မှာ ကယ်တင်ခြင်းဆီသို့သွားသည့် လမ်းကြောင်းပေါ် တဖြည်းဖြည်း အစပြုခြင်း မဟုတ်လော။ ဤသည်မှာ ကောင်းမွန်သည့်အရာတစ်ခု မဟုတ်လော။ (ဟုတ်ပါသည်။) သို့ရာတွင် လူတို့အလယ် သင်၏ အရည်အချင်းများအားလုံး သာလွန်လျှင် ပြီးပြည့်စုံကာ ထူးခြားလျှင် ကိစ္စရပ်များကို ကိုင်တွယ်ပြီး သင်၏ တာဝန်များကို လုပ်ဆောင်နေစဉ်တွင် သမ္မာတရားကို သင် ရှာဖွေနိုင်သေးသလော။ ယင်းမှာ ပြောရခက်၏။ ကဏ္ဍအားလုံးတွင် ထူးခြားသော လုပ်နိုင်စွမ်းများရှိသည့် လူတစ်ဦးအတွက် မိမိကိုယ်ကို နားလည်ရန်၊ မိမိတို့၏ အားနည်းချက်များကို အသိအမှတ်ပြုပြီး မိမိတို့၏ ဖောက်ပြန်ပျက်စီးသော စိတ်သဘောထားများကို သိရှိကာ သမ္မာတရားကို ရှာဖွေခြင်း၊ သမ္မာတရားကို လက်ခံခြင်းနှင့် ထို့နောက်တွင် သမ္မာတရားကို လက်တွေ့လုပ်ဆောင်ခြင်း အဆင့်ထိရောက်ရှိရန် ဘုရားသခင်ကို တည်ငြိမ်သော စိတ်နှလုံးဖြင့် သို့မဟုတ် နှိမ့်ချသော သဘောထားဖြင့် ချဉ်းကပ်ခြင်းသည် လုပ်ဆောင်ရန် အတော်လေး ခက်ခဲသည်၊ မဟုတ်လော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) “ဘုရားသခင် ကယ်တင်သည့်သူ အများစုမှာ လောကတွင် သို့မဟုတ် လူ့အဖွဲ့အစည်းတွင် မြင့်မားသော ရာထူးများကို ကိုင်ထားသူများ မဟုတ်ပေ။ ၎င်းတို့၏ အစွမ်းအစနှင့် အရည်အချင်းများက သာမန်ဖြစ်သောကြောင့် သို့မဟုတ် ညံ့ပင်ညံ့ဖျင်းသောကြောင့် ဘဝသည် မျှော်လင့်အားရဖွယ်မရှိသကဲ့သို့ မမျှတဟု မကြာခဏ ခံစားလျက် လောကတွင် ထင်ပေါ်ကျော်ကြားမှု သို့မဟုတ် အောင်မြင်မှု ရှာတွေ့ရန် ရုန်းကန်ကြရသည်။ ဤအရာက ယုံကြည်ခြင်း လိုအပ်ချက်တစ်ခုသို့ ဦးတည်စေပြီး နောက်ဆုံးတွင် ၎င်းတို့သည် ဘုရားသခင် ရှေ့မှောက်သို့လာကာ ဘုရားအိမ်တော်ထဲသို့ ဝင်ရောက်ကြသည်။ ဤသည်မှာ ဘုရားသခင်က လူတို့ကို ၎င်းတို့အား ရွေးချယ်ရာတွင်ပေးသည့် အခြေခံ အနေအထားတစ်ခု ဖြစ်သည်။ ဤလိုအပ်ချက်ဖြင့်သာ လူတစ်ဦးသည် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိနိုင်သည်။ ကဏ္ဍအားလုံးတွင် သင်၏ အနေအထားများသည် ကောင်းမွန်ပြီး လောကတွင် ကြိုးပမ်းခြင်းအတွက် သင့်တော်ကာ သင်သည် အမြဲ အောင်မြင်ကျော်ကြားလိုလျက်ရှိလျှင် ဘုရားသခင်၏ ကယ်တင်ခြင်းကို လက်ခံရန် လိုအင်ဆန္ဒရှိမည်မဟုတ်သကဲ့သို့ ဘုရားသခင်၏ ကယ်တင်ခြင်းကို လက်ခံရရှိမည့် အခွင့်အရေးပင် ရှိမည် မဟုတ်ပေ။ သင့်ထံတွင် သာမန် သို့မဟုတ် ညံ့ဖျင်းသည့် အစွမ်းအစပင် ရှိကောင်းရှိနိုင်သော်လည်း ဘုရားသခင်၏ ကယ်တင်ခြင်းခံရမည့် အခွင့်အရေး ရှိရာတွင် ဘာသာတရားမရှိသူများထက် သင်သည် သာ၍ များစွာ ကောင်းချီးခံစားရဆဲ ဖြစ်သည်။ ထို့ကြောင့် ညံ့ဖျင်းသည့် အစွမ်းအစရှိခြင်းသည် သင်၏ အားနည်းချက် မဟုတ်သကဲ့သို့ ဖောက်ပြန်ပျက်စီးသော စိတ်သဘောထားများကို ဖယ်ရှားခြင်းနှင့် ကယ်တင်ခြင်းကို စွမ်းဆောင်ရရှိခြင်းအတွက် အတားအဆီးတစ်ခုလည်း မဟုတ်ပေ။ နောက်ဆုံး စိစစ်မှုတွင် ဤအစွမ်းအစကို သင့်အား ပေးခဲ့သူမှာ ဘုရားသခင် ဖြစ်သည်။ ဘုရားသခင် သင့်ကို ပေးသလောက် သင်၌ ရှိပေသည်။ ဘုရားသခင်က သင့်ကို ကောင်းသည့် အစွမ်းအစပေးလျှင် သင်သည် ကောင်းသည့် အစွမ်းအစ ရှိလိမ့်မည်။ ဘုရားသခင်က သင့်ကို သာမန် အစွမ်းအစပေးလျှင် သင်၏ အစွမ်းအစက သာမန်ဖြစ်သည်။ ဘုရားသခင်က သင့်ကို ညံ့ဖျင်းသည့် အစွမ်းအစပေးလျှင် သင်၏ အစွမ်းအစ ညံ့ဖျင်းသည်။ ဤအရာကို သင် နားလည်သည်နှင့်တစ်ပြိုင်နက် ဘုရားသခင်ထံမှ ထိုအရာကို သင် လက်ခံရမည်ဖြစ်ပြီး ဘုရားသခင်၏ အချုပ်အခြာအာဏာနှင့် အစီအစဉ်များကို ကျိုးနွံနာခံနိုင်ရမည်။ ကျိုးနွံနာခံခြင်းအတွက် အခြေခံအကြောင်းရင်းကို မည်သည့် သမ္မာတရားက ပုံဖော်သနည်း။ ထိုအရာမှာ ဘုရားသခင်၏ ထိုသို့သော အစီအစဉ်များတွင် ဘုရားသခင်၏ ကောင်းမွန်သည့် အလိုတော် ပါရှိခြင်း ဖြစ်သည်။ ဘုရားသခင်တွင် အပင်ပန်းခံသော ရည်ရွယ်ချက်များရှိပြီး လူတို့က မညည်းညူရ သို့မဟုတ် ဘုရားသခင်၏ စိတ်နှလုံးကို အထင်မလွဲရပေ။ ဘုရားသခင်သည် သင်၏ ကောင်းမွန်သော အစွမ်းအစကြောင့် သင့်ကို အထင်ကြီးလေးစားလိမ့်မည် မဟုတ်သကဲ့သို့ သင်၏ ညံ့ဖျင်းသော အစွမ်းအစအတွက် သင့်ကို စက်ဆုပ်လိမ့်မည် မဟုတ်ပေ။ ဘုရားသခင် စက်ဆုပ်သောအရာမှာ အဘယ်နည်း။ ဘုရားသခင် စက်ဆုပ်သောအရာမှာ လူတို့က သမ္မာတရားကို မချစ်ခြင်း သို့မဟုတ် လက်မခံခြင်း၊ သမ္မာတရားကို လူတို့ နားလည်သော်လည်း လက်တွေ့မလုပ်ဆောင်ခြင်း၊ လူတို့က ၎င်းတို့ လုပ်နိုင်စွမ်းရှိသည့်အရာကို မလုပ်ဆောင်ခြင်း၊ လူတို့သည် ၎င်းတို့၏ တာဝန်များတွင် အစွမ်းကုန် မပေးဆပ်နိုင်သည့်တိုင် လွန်ကဲသော လိုအင်ဆန္ဒများ အမြဲ ရှိကြခြင်း၊ အဆင့်အတန်းကို အမြဲ လိုချင်ကြခြင်း၊ ရာထူးအတွက် ယှဉ်ပြိုင်ခြင်းနှင့် သူ့ထံမှ အမှုအရာများ အမြဲ လိုချင်ကြခြင်းတို့ ဖြစ်သည်။ ဤသည်မှာ ဘုရားသခင်က စက်ဆုပ်ဖွယ်ရာနှင့် မုန်းစရာကောင်းသောအရာအဖြစ် မြင်သည့်အရာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) ဘုရားနှုတ်ကပတ်တော်တွေ ဖတ်ပြီးတော့ ကျွန်မ အတော်လေး တို့ထိခံရတယ်။ ကျွန်မရဲ့ ညံ့ဖျင်းတဲ့ အစွမ်းအစကို ဘုရားက စီမံထားခဲ့တာဖြစ်ပြီး အဲဒီထဲမှာ ဘုရားရဲ့ စေတနာရှိတယ်ဆိုတာ ကျွန်မ နားလည်ခဲ့တယ်။ အဲဒါက ကောင်းတဲ့အရာတစ်ခုပဲ။ တကယ်တော့၊ ကျွန်မရဲ့ စိတ်သဘောထားက အမြဲတမ်း အရမ်းမာနထောင်လွှားခဲ့တယ်။ အရင်တုန်းက၊ ကျွန်မမှာ ဒီစိတ်သဘောထားရှိခဲ့ပြီး ကျွန်မတာဝန်ကို စည်းမျဉ်းတွေအတိုင်း မလုပ်ခဲ့လို့၊ ကျွန်မရဲ့ အလုပ်မှာ ဆုံးရှုံးတာတွေဖြစ်ပြီး ကျွန်မ အပြစ် ကျူးလွန်မိခဲ့တယ်။ ကျွန်မမှာ အစွမ်းအစကောင်းရှိပြီး ကျွန်မတာဝန်မှာ ရလဒ်တွေ ရခဲ့ရင်၊ ကျွန်မရဲ့ စိတ်သဘောထားက ပိုလို့တောင် မာနထောင်လွှားမှာဖြစ်သလို၊ ညီအစ်ကို မောင်နှမတွေရဲ့ ထင်မြင်ချက်တွေကို နားထောင်ဖို့ ပိုတောင်ခက်သွားမှာပဲ။ ကျွန်မ ကိုယ့်ကိုယ်ကိုယ် နှိမ့်ချနိုင်မှာ မဟုတ်ဘူး။ သမ္မာတရား စည်းမျဉ်းတွေကို ရှာနိုင်ခဲ့မှာ မဟုတ်ဘူး။ ဒီလိုနဲ့ မကောင်းတာလုပ်ပြီး အသင်းတော် အလုပ်ကို နှောင့်ယှက်၊ ဖျက်ဆီးဖို့ ပိုလွယ်သွားမှာပဲ။ တိတိကျကျပြောရရင် ကျွန်မရဲ့အစွမ်းအစက အတော်လေး ညံ့ပြီး များတဲ့ အလုပ်ပမာဏကို ကျွန်မ မစီမံနိုင်ခဲ့လို့၊ ကျွန်မတာဝန်မှာ အရင်ကထက် ကျွန်မ ပိုတည်ငြိမ်နိုင်ပြီး ချင့်ချိန်နိုင်ခဲ့တယ်။ တစ်ခါတလေ၊ ကျွန်မအယူအဆက သူများတွေဟာနဲ့ နည်းနည်း မတူတဲ့အခါ၊ ကျွန်မ ခေါင်းအရမ်းမမာတော့ဘူး။ ဒါက ကျွန်မရဲ့ မကောင်းမှု လုပ်နိုင်ခြေကို လျော့ချပေးတဲ့ မသိစိတ်ကနေ ကိုယ့်ကိုယ်ကိုယ် ကာကွယ်တဲ့ ပုံစံတစ်ခုပဲ။ အစွမ်းအစကောင်းတယ်လို့ လူတိုင်းပြောတဲ့ အရင်က ကျွန်မဆုံခဲ့ရတဲ့ ညီအစ်မတစ်ယောက်ကို တွေးမိတယ်။ သူ့ကို ကျွန်မ အားကျခဲ့တယ်။ နောက်ပိုင်းမှာ၊ သူက ခေါင်းဆောင်အနေနဲ့ အရွေးခံခဲ့ရပြီး သူ ကြီးကြပ်တဲ့ အလုပ်နယ်ပယ်က ပိုကျယ်ပြန့်သွားခဲ့တယ်။ ဒါပေမဲ့ သူက သမ္မာတရားကို မလိုက်စားခဲ့ဘူး၊ ဘုရားနှုတ်ကပတ်တော်တွေကို စားသောက်တာ အာရုံမစိုက်ခဲ့သလို၊ သူ့ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို မရှာခဲ့ဘူး။ နောက်ဆုံးတော့၊ စမ်းသပ်မှုတွေနဲ့ ရင်ဆိုင်ရတဲ့အခါ၊ ဘုရားကို သူ သစ္စာဖောက်ပြီး သူ့တာဝန်ကို စွန့်ပစ်ခဲ့တယ်။ ဒါက လူတစ်ယောက်ရဲ့ အစွမ်းအစနဲ့ အလုပ်လုပ်နိုင်စွမ်း ဘယ်လောက်ပဲ ကောင်းပါစေ၊ အရေးပါဆုံးက သမ္မာတရားကို သူ ရှာဖွေနိုင်ပြီး သူ့ရဲ့ ဖောက်ပြန်ပျက်စီးတဲ့၊ စိတ်သဘောထားကို ဖြေရှင်းနိုင်ခြင်း ရှိမရှိပဲဆိုတာ ကျွန်မကို ပြခဲ့ပါတယ်။ လူတစ်ယောက်ရဲ့ အစွမ်းအစက သူ ကယ်တင်ခံရနိုင်ခြင်း ရှိမရှိဆိုတာနဲ့ မဆိုင်ပါဘူး။ အစွမ်းအစညံ့ဖျင်းတာက သေချာပေါက် မကောင်းတဲ့အရာတစ်ခု မဟုတ်သလိုပဲ၊ အစွမ်းအစကောင်းတာကလည်း သေချာပေါက် ကောင်းတဲ့အရာတစ်ခု မဟုတ်ဘူး။ အရေးအကြီးဆုံးက ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံနိုင်ပြီး ကိုယ့်ရဲ့ အစွမ်းအစကို မှန်မှန်ကန်ကန် သဘောထားနိုင်ခြင်း ရှိမရှိ၊ သမ္မာတရားကို အသိတရားရှိရှိ လက်တွေ့ကျတဲ့ သဘောထားနဲ့ လိုက်စားပြီး ဖန်ဆင်းခံအနေနဲ့ ကိုယ့်တာဝန်ကို ကောင်းကောင်း လုပ်နိုင်ခြင်းရှိမရှိဆိုတာပါပဲ။ ဒါက အရေးအပါဆုံး အရာပါ။

အဲဒီနောက် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ပြီး လက်တွေ့လုပ်ဖို့ လမ်းကြောင်းတစ်ခု တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ကဏ္ဍအားလုံးတွင် သင်၏ အစွမ်းအစကို ပြောင်းလဲရန် သို့မဟုတ် သင်၏ အရည်အချင်းများကို တိုးတက်စေရန် မုချ မကြိုးစားဘဲ ထိုအစား သင်၏ မူလ အစွမ်းအစနှင့် အရည်အချင်းများကို တိကျမှန်ကန်စွာ အသိအမှတ်ပြုကာ မှန်ကန်စွာ ချဉ်းကပ်လော့။ မည်သည့်နေရာတွင် သင် ချို့တဲ့နေသည်ကို ရှာဖွေတွေ့ရှိလျှင် ဤအားနည်းချက်များအတွက် ထေမိစေရန်အလို့ငှာ အချိန်တိုအတွင်း သင် တိုးတက်မှု စွမ်းဆောင်ရရှိနိုင်သည့် ထိုကဏ္ဍများကို အမြန် လေ့လာလော့။ သင် အလှမ်းမမီနိုင်သည့် ကဏ္ဍများအတွက် အတင်းအကျပ်မလုပ်ဆောင်နှင့်။ သင်၏ ကိုယ်ပိုင် အစွမ်းအစနှင့်လည်းကောင်း၊ အရည်အချင်းများနှင့်လည်းကောင်း သင့်တော်ရန် သင်၏ လုပ်ရပ်များကို အံဝင်ဂွင်ကျ စီမံလော့။ နောက်ဆုံး စည်းမျဉ်းမှာ ဘုရားနှုတ်ကပတ်တော်၊ လူသားများအတွက် ဘုရားသခင်၏ သတ်မှတ်ချက်များနှင့် သမ္မာတရား စည်းမျဉ်းများအတိုင်း သင်၏ တာဝန်ကို လုပ်ဆောင်ရန် ဖြစ်သည်။ သင်၏ အစွမ်းအစ အဆင့်မည်မျှဖြစ်သည်ဖြစ်စေ၊ အမျိုးမျိုးသော လုပ်ဆောင်ချက်အဆင့်များနှင့် သမ္မာတရား စည်းမျဉ်းများအတိုင်း သင်၏ တာဝန်များကို လုပ်ဆောင်ခြင်းအား သင် စွမ်းဆောင်ရရှိနိုင်သည်။ ဘုရားသခင်၏ စံနှုန်းများကို သင် ပြည့်မီနိုင်သည် သို့မဟုတ် ဘုရားသခင်၏ စံနှုန်းများနှင့် လျော်ညီအောင် နေနိုင်သည်။ ဤသမ္မာတရား စည်းမျဉ်းများသည် အနှစ်မဲ့သော စကား လုံးဝ မဟုတ်ပေ။ ယင်းတို့သည် လူ့သဘာဝကို လုံးဝ မကျော်လွန်ပေ။ ယင်းတို့သည် ဖန်ဆင်းထားသည့် လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများ၊ မွေးရာပါ အရည်အချင်းများအပြင် အမျိုးမျိုးသော အရည်အချင်းများနှင့် အစွမ်းအစနှင့် အံဝင်ဂွင်ကျ စီမံထားသော လက်တွေ့လုပ်ဆောင်မှု လမ်းကြောင်းများသာ ဖြစ်သည်။ ထို့ကြောင့် သင်၏ အစွမ်းအစက မည်သည့်အရာဖြစ်စေ၊ သင်၏ အရည်အချင်းများ မည်သည့်နေရာတွင် မလုံလောက်သည်ဖြစ်စေ၊ သို့မဟုတ် အားနည်းချက်ရှိသည်ဖြစ်စေ ပြဿနာ မဟုတ်ပေ။ သမ္မာတရားကို သင် အမှန်တကယ် နားလည်ပြီး သမ္မာတရားကို လက်တွေ့လုပ်ဆောင်ရန် လိုလားနေလျှင် ရှေ့ဆက်ရမည့် လမ်းကြောင်းတစ်ခု ရှိလိမ့်မည်။ အစွမ်းအစနှင့် အရည်အချင်းများ၏ အချို့သော ကဏ္ဍများတွင်ရှိသည့် လူတစ်ဦး၏ ချို့တဲ့ခြင်းများသည် ၎င်းတို့၏ သမ္မာတရား လက်တွေ့လုပ်ဆောင်မှုကို လုံးဝ မဟန့်တားပေ။ သင်၏ ဝေဖန်ပိုင်းခြားနိုင်စွမ်း သို့မဟုတ် အခြားအရည်အချင်းတစ်ခုခု ချို့တဲ့နေလျှင် သင် သာ၍ ရှာဖွေကာ သာ၍ မိတ်သဟာယ ပြုနိုင်သည့်အပြင် သမ္မာတရား နားလည်သောသူတို့ထံမှ လမ်းညွှန်မှုနှင့် အကြံကို ရှာဖွေနိုင်သည်။ စည်းမျဉ်းများနှင့် လက်တွေ့လုပ်ဆောင်မှု လမ်းကြောင်းများကို သင် နားလည်ပြီး သဘောပေါက်သည့်အခါ ယင်းတို့ကို သင်၏ ဝိညာဉ်ရင့်သန်မှုပေါ် အခြေခံ၍ အစွမ်းကုန် အားထုတ်ခြင်းဖြင့် လက်တွေ့လုပ်ဆောင်သင့်သည်။ လက်ခံခြင်းနှင့် လက်တွေ့လုပ်ဆောင်ခြင်းဟူသည်မှာ သင် လုပ်ဆောင်သင့်သည့်အရာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၂၊ သမ္မာတရားကို လိုက်စားရန်နည်းလမ်း (၇)) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ လူတစ်ယောက်က သူ့ရဲ့ အစွမ်းအစကို ပြောင်းလဲဖို့ အစွမ်းကုန် မလုပ်သင့်ဘူး။ အဲဒါထက် သူ့ရဲ့ ရှိရင်းစွဲ အစွမ်းအစနဲ့ ရောက်နိုင်တဲ့ အတိုင်းအတာထိပဲ လုပ်သင့်တယ်။ သူ့တာဝန်ကို လုပ်တဲ့နေရာမှာ စိတ်နှလုံး၊ အားအင်နဲ့ စိတ်ကို နှစ်ထားသင့်တယ်ဆိုတာကိုပေါ့။ သူ့အနေနဲ့ သူ သင်ယူသင့်တဲ့ အတတ်ပညာနဲ့ဆိုင်တဲ့ အသိကို ဝီရိယရှိရှိ လေ့လာပြီး သေချာ ရှာဖွေဆန်းစစ်သင့်သလို၊ သူ့ရဲ့ ရှိရင်းစွဲ အစွမ်းအစရဲ့ လုပ်နိုင်စွမ်းကို အပြည့်အဝ သုံးသင့်တယ်။ ကိုယ့်ရဲ့ အစွမ်းအစနဲ့ အလုပ်လုပ်နိုင်စွမ်းအတွက်တော့၊ ဒါတွေကို ဖြစ်နိုင်ရင် နည်းနည်း တိုးတက်အောင်လုပ်လို့ရပေမဲ့၊ အလုပ်တာဝန်ကို သူတို့ မလုပ်နိုင်ရင်၊ တွန်းအားပေးဖို့ မလိုဘူး။ ဒါကို နားလည်တဲ့အခါ၊ ကျွန်မစိတ်နှလုံးက ပိုရှင်းလင်းလာတယ်။

အဲဒီအချိန်ကစပြီး၊ ကျွန်မရဲ့ ရှိရင်းစွဲ အစွမ်းအစ နယ်ပယ်တွေထဲမှာပဲ ကျွန်မရဲ့တာဝန်ကို လုပ်တဲ့နေရာမှာ ကျွန်မရဲ့ စိတ်နဲ့ခွန်အားကို ဘယ်လိုထည့်လုပ်ရမယ်ဆိုတာ စဉ်းစားခဲ့တယ်။ လူသစ်တွေကို သူတို့ တာဝန်တွေ လုပ်ဖို့ ပျိုးထောင်ပေးတဲ့နေရာမှာ ကျွန်မ မတော်မှန်း သဘောပေါက်ခဲ့တယ်။ ဒါကြောင့် ဒါနဲ့ပတ်သက်တဲ့ စည်းမျဉ်းတွေကို ရှာပြီး ချင့်ချိန်စဉ်းစားဖို့ ကျွန်မ ကြိုးစားခဲ့တယ်။ ညီအစ်ကို မောင်နှမတွေ မျှဝေပြီး ပြောကြတဲ့ဟာကိုလည်း ကျွန်မ လေးလေးနက်နက် နားထောင်ခဲ့တယ်။ တစ်ခါတလေ၊ ပြဿနာတချို့ကို ကြုံရပြီး၊ ဘယ်လို ဖြေရှင်းရမှန်း မသိတဲ့အခါ၊ ခေါင်းရှောင်ဖို့ ကျွန်မ မကြိုးစားဘူး၊ ဒါမှမဟုတ် ကျွန်မ အစွမ်းအစညံ့ဖျင်းလို့ ဘုရားကို အပြစ်မတင်တော့ဘူး။ အဲဒီအစား၊ ဆုတောင်းပြီး ဘုရားအပေါ် မှီခိုရင်းနဲ့ ညီအစ်ကို မောင်နှမတွေဆီကလည်း ရှာဖွေပြီး သူတို့နဲ့ မိတ်သဟာယပြုခဲ့တယ်။ ဒီလိုလက်တွေ့လုပ်တဲ့တစ်လျှောက်မှာ၊ တချို့ ကိစ္စတွေကို ဖြေရှင်းဖို့အတွက် ကျွန်မ မရည်ရွယ်ဘဲ အစီအစဉ်တွေ စဉ်းစားမိတယ်။ အခု၊ ကျွန်မရဲ့ အစွမ်းအစက အရင်လိုပါပဲ။ မပြောင်းလဲသေးပါဘူး။ ဒါပေမဲ့ ကျွန်မကိုယ်ကျွန်မ ဘယ်လို သဘောထားရမယ်ဆိုတာ ကျွန်မ နားလည်သွားသလို၊ ကျွန်မရဲ့ စိတ်နှလုံးက လွတ်လပ်ပြီး လွတ်မြောက်သွားပြီ။


၃၂။ အန္တိခရစ်တွေရဲ့ ဆိုးယုတ်တဲ့စွမ်းအားတွေကို ကျွန်မ ပြန်တိုက်ထုတ်ရဲတယ်

ဘုရားသခင်ကို ကျွန်မ ယုံကြည်သက်ဝင်ပြီး တစ်နှစ်ကျော်ကြာတော့ အသင်းတော်မှာ အဖွဲ့ခေါင်းဆောင်အဖြစ် တာဝန်ထမ်းဆောင်ခဲ့ပါတယ်။ ယီပင်းက ကျွန်မတို့အသင်းတော်ရဲ့ခေါင်းဆောင်ပါ။ သူက အစွမ်းအစကောင်းတယ်၊ သူ့တာဝန်ကို စိတ်ပါလက်ပါလုပ်ပြီး အလုပ်ကို စနစ်တကျနဲ့ ရှင်းရှင်းလင်းလင်း ဖြစ်အောင် စီစဉ်နိုင်တယ်ဆိုတာ ကျွန်မ မြင်ခဲ့ရတယ်။ တစ်ယောက်ယောက်မှာ ပြဿနာရှိလာတိုင်း အဲဒီလူကို မိတ်သဟာယပြုပြီး ကူညီပေးဖို့ ဆီလျော်တဲ့ ဘုရားနှုတ်ကပတ်တော်တွေကို အမြဲတမ်း အမြန်ရှာနိုင်တယ်။ လူတိုင်းကသူ့ကိုလေးစားချစ်ခင်ကြပြီးတော့ သမ္မာတရားကိုနားလည်တယ်လို့ထင်ကြတယ်။ စုဝေးပွဲတွေမှာဆိုရင် ယီပင်းက “အခုဆိုအသင်းတော်မှာ အလုပ်အရမ်းများနေပြီး ဧဝံဂေလိတရားဖြန့်ဝေဖို့ရော ရေလောင်းပေးဖို့ရော နှစ်ခုလုံးအတွက် ကျွန်မအာရုံစိုက်ထားရဦးမယ်။ အသင်းတော်က လူအများစုက သမ္မာတရားကို နားမလည်တဲ့ ယုံကြည်သူအသစ်တွေဆိုတော့ သူတို့ရဲ့အသက်ဝင်ရောက်မှုကို ကျွန်မ ဂရုစိုက်မှဖြစ်မယ်” လို့ ခဏခဏ ပြောတယ်။ ညီအစ်ကိုမောင်နှမတွေအကုန်လုံးက သူ့ကိုဝန်တာထမ်းထားရတာပဲလို့ထင်ပြီး သူတို့အခက်အခဲတွေကြုံတဲ့အခါ ယီပင်းနဲ့ မိတ်သယာယဖွဲ့ဖို့ စောင့်ကြတယ်။ ကျွန်မလည်းသူ့ကိုလေးစားချစ်ခင်ခဲ့ပြီး ကျွန်မတို့အသင်းတော်အတွက် ခေါင်းဆောင်ကောင်းတစ်ယောက်လို့ထင်ခဲ့တယ်။ အဲဒီအချိန်က အသင်းတော်ကလူတိုင်းက ယီပင်းကိုအထင်ကြီးလေးစားကြပြီး သူက ဘယ်လိုမိတ်သဟာယဖွဲ့ရမယ်ဆိုတာကို သိပြီး အစွမ်းအစရှိတဲ့ အမှုဆောင်တစ်ယောက်ပဲလို့ ခဏခဏ ပြောကြတယ်။ အဲဒါကို ယီပင်းကြားတော့ သူ့မျက်နှာက ကျေနပ်သွားတဲ့ပုံ ပေါ်လာပြီး “ကျွန်မက အသင်းတော်က အလုပ်ကိစ္စတွေ အားလုံးကို ကျေပွန်အောင် ထမ်းဆောင်ပြီးတော့ ညီအစ်ကိုမောင်နှမ တစ်ယောက်ချင်းစီရဲ့ အခြေအနေတွေကို မှတ်မိတယ်” ဆိုပြီး ဂုဏ်ယူပြီး ပြောတယ်။ ကျွန်မကတော့ အဲဒီလိုပြောတာကို မာနကြီးတယ်လို့ပဲထင်တယ်။ ဒါပေမယ့် အစွမ်းအစ ကောင်းတဲ့လူတွေနဲ့ ပါရမီရှိတဲ့ သူတွေ အကုန်လုံးက တော်တော်လေး မာနကြီးကြတာပဲဆိုတော့ သူ့အနေနဲ့ အသင်းတော်အလုပ်ကို ကောင်းကောင်းလုပ်နေရင်ပဲ လုံလောက်ပါတယ် ဆိုပြီး တွေးမိတယ်။ အဲဒါနဲ့ ဒီကိစ္စကို ကျွန်မ အလေးမထားခဲ့ဘူး။

နောက်တော့ ယီပင်းက ဧဝံဂေလိဖြန့်ဝေရေးအလုပ်ကို ကြီးကြပ်ရပေမဲ့ ဧဝံဂေလိတရားဖြန့်ဝေရေးရဲ့စည်းမျဥ်းတွေ ဒါမှမဟုတ် ဘုရားသခင်ရဲ့ရည်ရွယ်ချက်နဲ့ပတ်သက်ပြီး တစ်ခါမှမိတ်သဟာယဖွဲ့တာမရှိခဲ့ဘူးဆိုတာကို သွားတွေ့တယ်။ သူက တကယ့် ပြဿနာတွေကို မဖြေရှင်းဘဲနဲ့ လူတွေကို အမိန့်‌ပေးတာနဲ့ အပေါ်ယံအလုပ်လုပ်တာပဲ ရှိတယ်။ တစ်ခါက ဧဝံဂေလိ လက်ခံဖို့ အလားအလာရှိသူဆီ ဧဝံဂေလိဖြန့်ဝေပေးဖို့ ယီပင်းက ကျွန်မကို စီစဉ်ပေးတယ်။ ကျွန်မတို့ စကားပြောနေတုန်းမှာ အဲဒီဧဝံဂေလိ လက်ခံဖို့ အလားအလာရှိသူက ကျွန်မကို ခဏခဏ ကိုယ်ထိလက်ရောက်စော်ကားတယ်။ ဒီလူရဲ့ သဘာဝဟာ အတော်ကောက်ကျစ်ဆိုးယုတ်ပြီးတော့ သူဟာ မှန်တဲ့ လမ်းခရီးကို တကယ်စုံစမ်းလေ့လာနေတာ လုံးဝ မဟုတ်ဘူးဆိုတာကို တွေ့လိုက်ရတယ်။ အဲဒီအကြောင်းကို ယီပင်းကိုကျွန်မ ချက်ချင်းပဲပြန်သတင်းပို့ခဲ့တယ်။ “သွားတာမှ သုံးလေးခေါက်ပဲ ရှိသေးတယ်။ လက်လျှော့ပြီလား။ ဘာသင်ခန်းစာ ယူပြီးပြီလဲ” လို့ စိတ်တိုတိုနဲ့ ဩဝါဒခြွေလိုက်တော့ ကျွန်မ အံ့ဩသွားရတယ်။ သူက ပြောလို့ပြီးတော့ ထွက်သွားတယ်။ အဲဒီတုန်းက သူဘာလို့ ကျွန်မကို ရုတ်တရက်ကြီး အပြစ်တင်ကြိမ်းမောင်းတာလဲဆိုပြီး စိတ်ရှုပ်သွားတယ်။ ပြီးတော့ မတရားဘူးလို့လည်းခံစားရတယ်။ “ငါ့ကို သူများကစော်ကားသွားတာကို နင်က နှစ်သိမ့်တာလည်း မရှိ၊ ပြဿနာကိုလည်းမဖြေရှင်းပေးဘဲနဲ့ ငါ့ကိုပဲ ဆူတယ်။ ဘယ်မှာလဲ နင့်ရဲ့ စာနာစိတ်တွေ၊ တာဝန်ခံစိတ်တွေ”လို့ တွေးမိတယ်။ နောက်ပိုင်းမှာ ကျွန်မ ဆက်ကြိုးစားခဲ့ပြီး သူ့ရဲ့ သဘာဝက ကောက်ကျစ်ဆိုးယုတ်ပြီး သူဟာ သမ္မာတရားကို မချစ်ဘူး။ ဧဝံဂေလိ လက်ခံထိုက်သူတစ်ယောက် မဟုတ်ဘူးဆိုတာကို ပိုလို့တောင် ယုံကြည်လာခဲ့တယ်။ အဲဒါနဲ့ပဲကျွန်မသူ့ကိုလက်လျှော့လိုက်တယ်။ ဒါပေမဲ့ အဲဒီနောက်ပိုင်းမှာ ယီပင်းက ကျွန်မကိုဆို အကြောင်းမဲ့သက်သက် အမြဲ အပြစ်မရှိအပြစ်ရှာတယ်။ ဥပမာဆိုရင် ကျွန်မကို တမင်သက်သက် မေးခွန်းတချို့မေးပြီး ကျွန်မ မဖြေနိုင်တော့ ကျွန်မကို ယောင်ချာချာလို့ ခေါ်တယ်။ သမ္မာတရားကို တစ်စက်မှ မလိုက်စားနေတဲ့ လူတစ်ယောက်ကို သွားကူပေးဖို့လည်း ကျွန်မကို အတင်းခိုင်းတယ်။ ကျွန်မက အဲဒီလူကို မကူနိုင်တဲ့အခါကျတော့ အဲဒါကိုအခွင့်ကောင်းယူပြီး ကျွန်မကို ဩဝါဒခြွေတယ်။ ဘယ်လိုပဲဖြစ်ဖြစ် သူက ခေါင်းဆောင်လည်းဖြစ်၊ ညီအစ်ကိုမောင်နှမတွေ တော်တော်များများကလည်း သူ့ကို အထင်ကြီးကြတယ်လို့ ကျွန်မ တွေးမိပြီးတော့ အဲဒီကိစ္စကို အထက်ကခေါင်းဆောင်တွေဆီကိုလည်း ကျွန်မ သွားမတိုင်ရဲခဲ့ဘူး။ ကိုယ့်မှာက အဖွဲ့တစ်ခုရဲ့ ခေါင်းဆောင်ဆိုတာထက် ဘာမှမပိုဘူးလေ။ သူစိတ်ဆိုးအောင် မလုပ်မိဖို့ ကျွန်မ အတတ်နိုင်ဆုံး ကြိုးစားသင့်တယ်။ ဒါပေမဲ့ ယီပင်းဟာ ကျွန်မကို အဖွဲ့ခေါင်းဆောင်တာဝန်ကနေ အကြောင်းမဲ့ ထုတ်ပစ်လိုက်ပြီး သမ္မာတရားကို လုံးဝ မလိုက်စားနေတဲ့ လူနှစ်ယောက်နဲ့ တွေ့ဖို့ စီစဉ်ပေးလိမ့်မယ်လို့ ကျွန်မ မမျှော်လင့်ထားမိဘူး။ စုဝေးပွဲတွေလုပ်တဲ့အချိန်မှာ တစ်ယောက်ကအမြဲအိပ်ငိုက်နေပြီးတော့ နောက်တစ်ယောက်က တစ်ချိန်လုံးအတင်းပြောဖို့ပဲ ဂျီကျနေတယ်။ နှစ်လသာကုန်သွားတယ် အဲဒီစုဝေးပွဲတွေက ဘာအကျိုးမှမရှိခဲ့ဘဲ ကျွန်မလည်းစိတ်ရှုပ်နေခဲ့တယ်။ အရင်က ကျွန်မစုဝေးပွဲလုပ်ရင် လူတိုင်းကရင်ဖွင့်ကြတာ၊ သူတို့ရဲ့အတွေ့အကြုံတွေနဲ့ အသိပညာတွေကို မိတ်သဟာယဖွဲ့ကြတာ၊ ဒါတွေကို ကျွန်မ အရမ်းပျော်မွေ့ခဲ့တာတွေကို တွေးမိတယ်။ ဒါပေမယ့် အခုကျတော့ ကျွန်မအရမ်းစိတ်ဆင်းရဲနေရတယ်။ အရမ်းအပျက်သဘောဆောင်ပြီးတော့ အားလည်းနည်းနေခဲ့တယ်။ ဒီမှာစုဝေးပွဲတက်နေရလို့ ကျွန်မဘဝမှာ ဖြစ်လာတဲ့ ဆုံးရှုံးမှုတွေက များလွန်းတယ်လို့ တွေးမိတယ်။ ဒီလိုသာဆက်သွားရင် ကျွန်မသမ္မာတရားကိုရပြီး ကယ်တင်ခြင်းကိုရယူနိုင်ပါ့မလား။ ယီပင်းက ဖယ်ထုတ်ခံရတော့မဲ့ လူနှစ်ယောက်နဲ့ ကျွန်မကို စုဝေးခိုင်းပြီး ကျွန်မကို တကယ်ကို ပယ်ထားတာပဲဆိုတာကို နောက်မှ သိလိုက်ရတယ်။ အမှန်ကို သိလိုက်ရတော့ စိတ်မကောင်းဘူး။ ဒေါသလည်း အရမ်းထွက်ရတယ်။ သူ့ကိုအဲဒီလောက်ဒုက္ခပေးပြီး အငြိုးအတေးကြီးမယ်လို့မထင်ခဲ့မိဘူးလေ။ သူ့စကားကိုနားမထောင်လို့ ကျွန်မကိုဒီလိုနှိပ်စက်တာကျတော့ ဆိုးယုတ်တဲ့သူတွေ လုပ်တဲ့အလုပ်မျိုး မဟုတ်ဘူးလား။ အဲဒီအချိန်က ယီပင်းကိစ္စကို ခေါင်းဆောင်တွေနဲ့အမှုဆောင်တွေဆီကို တကယ်တိုင်ချင်ခဲ့တယ်။ ပြီးတော့ညီအစ်ကိုမောင်နှမတွေနဲ့ မိတ်သဟာယဖွဲ့ပြီးတော့ သူ့ကို သဲသဲကွဲကွဲမြင်အောင် ကြိုးစားချင်တယ်။ ဒါပေမဲ့ ယီပင်းက အသင်းတော်မှာ အမြဲ ခေါင်းဆောင်လုပ်လာတာ။ ညီအစ်ကိုမောင်နှမတွေကလည်း သူကို အထင်ကြီးလေးစားကြတော့ ညီအစ်ကိုမောင်နှမတွေနဲ့ မိတ်သဟာယပြုပြီး သူ့ကို သဲသဲကွဲကွဲမြင်အောင် ကြိုးစားရင် သူတို့အားလုံးက ကျွန်မကို ယုံကြပါ့မလား။ တကယ်လို့ ယီပင်းသာ အဲဒါကိုကြားရင် ကျွန်မကို သေချာပေါက် ဆက်လက်စားချေပြီးတော့ နှိပ်စက်ဦးမှာပဲ။ ကျွန်မကို လူရှေ့သူရှေ့မှာ စွပ်စွဲပြီးတော့ ဖယ်ထုတ်လိုက်ရင် ကျွန်မရဲ့ဘုရားသခင်ကို ယုံကြည်တဲ့လမ်းကြောင်းဟာ ဆုံးခန်းမတိုင်ပဲ ဖြစ်သွားမှာမဟုတ်လား။ အဲဒီလိုတွေးမိတော့ မကျေနပ်ချက်တွေကို မျိုသိပ်လိုက်ရတယ်။ နောက်တော့ သိပ်မကြာဘူး။ လုံခြုံရေးအကြောင်းပြချက်ကြောင့် ယီပင်းက အသင်းတော်အလုပ်ကို ဆက်မကြီးကြပ်နိုင်တော့ဘဲ ညီအစ်မတစ်ယောက်ကို ယာယီကြီးကြပ်ဖို့ တာဝန်ပေးလိုက်တယ်။ အဲဒီညီအစ်မက ကျွန်မတို့နဲ့ စုဝေးကြတော့ ဘုရားနှုတ်ကပတ်တော်တွေနဲ့ပတ်သက်တဲ့ ကျွန်မရဲ့ မိတ်သဟာယမှာ ဉာဏ်အလင်းပေးခြင်းနဲ့ အလင်းတချို့ရှိနေတာရယ်၊ ကျွန်မက ကိုယ့်တာဝန်ကို ထမ်းဆောင်ဖို့ လိုလားနေတာရယ်ကို သူတွေ့သွားတယ်။ ဒါနဲ့ ကျွန်မရဲ့အခြေအနေကို နားလည်ပြီးနောက်မှာ သူက ကျွန်မရဲ့တာဝန်ကို ဆက်ထမ်းဆောင်ခွင့်ပေးခဲ့တယ်။

အဲဒါပြီးတော့ နောက်ထပ်ညီအစ်မနှစ်ယောက်လည်း အကြောင်းမသိရဘဲ ဆက်တိုက်ကြီး သီးသန့်ခွဲထုတ်တာခံနေရတယ်လို့ ကြားလိုက်ရတယ်။ အသေးစိတ်ကို လေ့လာကြည့်တော့ အဲဒီညီအစ်မနှစ်ယောက်က ညီအစ်ကိုတစ်ယောက်ဘက်က ခုခံပြောဆိုပေးလို့ဆိုပြီး ယီပင်းက သီးသန့်ခွဲထုတ်ထားတာပါတဲ့။ အဲဒီညီအစ်ကိုက ဧဝံဂေလိအလုပ်ကို နှောင့်နှေးအောင်လုပ်ခဲ့လို့ ယီပင်းက သူ့ကို မရပ်မနား ပြုပြင်ခဲ့တယ်။ ညီအစ်မနှစ်ယောက်က “သူ့အမှားကိုသူသိပြီးပါပြီ။ အစ်မကသူ့ကိုပြုပြင်ရုံတင်မဟုတ်ဘဲ ပြဿနာ ဖြေရှင်းဖို့ သမ္မာတရားကို မိတ်သဟာယလည်း ဖွဲ့ပေးသင့်တာပေါ့” လို့သတိပေးတယ်။ ဒါကို ကြားပြီးတော့ ယီပင်းက အရမ်းစိတ်ဆိုးသွားပြီး သူတို့ကို ချက်ချင်းသီးသန့်ခွဲထုတ်လိုက်တာပဲ။ ညီအစ်ကိုမောင်နှမတွေက သူ့ကို မနာခံရင်၊ ဒါမှမဟုတ် ရန်စရင် သူက သူတို့ရဲ့ ပြစ်မှားမှုတွေနဲ့ အားနည်းချက်တွေကို ကိုင်ပြီးတော့ကို သူတို့ကို နှိပ်စက်တာ။ အဲဒါဒုစရိုက်အမှုပဲ။ စုဝေးပွဲတစ်ခုမှာ ကျွန်မမိတ်သဟာယဖွဲ့ပြီးတော့ သူ့ကို သဲသဲကွဲကွဲမြင်အောင် အားထုတ်တော့ ညီအစ်မတစ်ယောက်က စကားဖြတ်ပြောတယ်။ “အရင်က အစ်မကို တစ်ယောက်တည်းခွဲထုတ်ထားခဲ့တာကို ကလဲ့စားချေချင်လို့ ကျွန်မတို့ကို ယီပင်းနဲ့ပတ်သက်ပြီး သဲသဲကွဲကွဲမြင်အောင် ကြိုးစားခိုင်းနေတာလား။ အဲဒီလိုသာဆိုရင်တော့ အစ်မကိုယ့်ကိုယ်ကိုယ် ပြန်သုံးသပ်ဖို့ တကယ်လိုအပ်နေပြီ။” တဲ့။ ဒါကို ကျွန်မကြားတော့ ညီအစ်ကိုမောင်နှမအများစုဟာ ယီပင်းက အထင်အမြင်မှားအောင် လုပ်တာကို ခံထားရပြီး သူ့ကို အထင်ကြီးလေးစားနေတယ်ဆိုတာ သတိပြုမိသွားတယ်။ ကျွန်မမှာက အဖွဲ့တစ်ခုရဲ့ ခေါင်းဆောင်ဆိုတာထက် ဘာမှမပိုဘူးလေ။ ဒီတော့ ဘယ်လိုလုပ်ပြီး သူတို့က ကျွန်မပြောတာကို ယုံကြည်ပြီး နှစ်နဲ့ချီ ခေါင်းဆောင်လုပ်တာခဲ့တဲ့သူကို သဲသဲကွဲကွဲမြင်အောင် ကြိုးစားနိုင်ကြမှာလဲ။ အဲဒီတုန်းက ကျွန်မရုတ်တရက်ကြီးစိတ်အားငယ်သွားတယ်။ ကျွန်မ ကိုယ့်ဘာသာ တွေးမိတယ်။ “သမ္မာတရားကို ငါနားလည်တာက ပေါ့တန်တယ်။ ယီပင်းရဲ့ ပြဿနာအားလုံးကို တစ်ခါတည်းနဲ့ နှံ့နှံ့စပ်စပ် စိစစ်နိုင်မှာ မဟုတ်ဘူး ငါ ဆက်ပြောရင် ငါဟာ ကိုယ်ကျိုးအတွက် လက်စားချေဖို့လုပ်နေတယ်လို့ အထင်လွဲပြီး တွေးသွားနိုင်တယ်။ ယီပင်းသာဒါကိုသိသွားရင် ခေါင်းဆောင်တစ်ယောက်ကို လက်စားချေဖို့ လုပ်လို့ အပြစ်ရှိတယ်လို့ ကြေညာပြီး ငါ့ကို နှင်ထုတ်လိုက်နိုင်တယ်။ ဒါဆိုရင် ဘုရားကို ယုံကြည်ဖို့ ငါ့အခွင့်အရေးကို ဆုံးရှုံးရမှာ မဟုတ်လား။ ထားလိုက်ပါတော့။ ပြဿနာမဖြစ်အောင် အလျှော့ပေးလိုက်ပြီး ကိုယ့်ဒုက္ခကိုယ်မရှာမိအောင် ရှောင်လိုက်တာပဲ ကောင်းပါတယ်” လို့ပေါ့။ နောက်ပိုင်းကျတော့ အသင်းတော်က ခေါင်းဆောင်အသစ်တွေနဲ့ အမှုဆောင်အသစ်တွေရွေးချယ်ခဲ့ပြီး ကျွန်မကတော့ ရေလောင်းသင်းထောက်အဖြစ် အရွေးခံရပါတယ်။ ဇင်ယာနဲ့ လီရူက အသင်းတော်ခေါင်းဆောင်တွေအဖြစ်အရွေးခံရပြီးတော့ ယီပင်းကတော့ စာနဲ့ပတ်သက်တဲ့အလုပ်မှာ ကြီးကြပ်ရတယ်။ ယီပင်းက ခေါင်းဆောင်အဖြစ် အရွေးမခံရလို့ မကျေမချမ်းနဲ့ တေးထားတယ်။ မကြာခင်မှာပဲ သူက သူ့ညီအစ်မနဲ့ ဝမ်ဂျင်းကို တိတ်တိတ်လေး စည်းရုံးသိမ်းသွင်းပြီးတော့ ညီအစ်ကိုမောင်နှမတွေ ရှေ့မှာ အမှန်နဲ့ အမှားကို လိုရာဆွဲပြောပြီး ကောလာဟလတွေကို ဖြန့်ခဲ့တယ်။ သူက ဒီတစ်ခေါက်အရွေးခံရတဲ့ခေါင်းဆောင်တွေက ကြိုရွေးထားခဲ့ပြီးသားတွေတဲ့။ အဲဒီနည်းနဲ့ ညီအစ်ကိုမောင်နှမတွေ အထင်အမြင်မှားအောင် လုပ်ပြီး ရွေးကောက်ပွဲရလဒ်တွေကို ပယ်ဖျက်ရာမှာ သူ့ကို ထောက်ခံအားပေးခိုင်းတယ်။ ကံကောင်းချင်တော့ ခေါင်းဆောင်တွေက လူတိုင်းကို ရွေးကောက်ပွဲစည်းမျဉ်းတွေအကြောင်း မိတ်သဟာယဖွဲ့ထားခဲ့တဲ့အတွက် ညီအစ်ကိုမောင်နှမတွေက ဒီကိစ္စကို ထဲထဲဝင်ဝင် သိနေကြပြီးတော့ လှည့်စားမခံခဲ့ကြရပါဘူး။ ဒီကိစ္စကို ကြားတော့ ကျွန်မ စိတ်လည်းတို၊ စိုးလည်း စိုးရိမ်တာနဲ့ ခေါင်းဆောင်တွေကို ပြောလိုက်တယ်။ “ယီပင်းအရင်က လူတွေကိုဒုက္ခပေးတာက တစ်ပိုင်း၊ အခုကျတော့ သူကညီအစ်ကိုမောင်နှမတွေကို အထင်အမြင်မှားအောင်လုပ်ပြီး စည်းရုံးတဲ့အပြင် အသင်းတော်ရဲ့အလုပ်တွေကိုပါ အနှောင့်အယှက်ပေးနေပြီ။ ဒီသဘာဝက တော်တော်ဆိုးတယ်။ အထက်ခေါင်းဆောင်တွေကို အခုချက်ချင်း တိုင်မှဖြစ်တော့မယ်” လို့ပေါ့။ ခေါင်းဆောင်တွေကလည်း ကျွန်မလိုပဲမြင်ကြပြီး ဒီကိစ္စကိုအထက်ကခေါင်းဆောင်တစ်ဦးဖြစ်တဲ့ လျှူရိုးဆီမှာ တိုင်ကြားခဲ့ပါတယ်။ လျှူရိုးက ယီပင်းရယ်၊ သူ့ညီအစ်မရယ်၊ ဝမ်ဂျင်းရယ် လုပ်ခဲ့တဲ့ ဒုစရိုက်အမှုတွေကို ဖော်ထုတ်လိုက်တယ်။ ဒါပေမယ့် လျှူရိုးလည်းသွားရော ယီပင်းကနည်းနည်းလေးတောင် ထိန်းချုပ်မထားဘဲ အသင်းတော်မှာ သူ့ရဲ့စကားတွေကို ဆက်ဖြန့်ပါတော့တယ်။ “ခေါင်းဆောင်တွေနဲ့ အမှုဆောင်တွေဟာ တကယ့်အလုပ်ကို မလုပ်နိုင်ဘူး၊ သန့်ရှင်းသော ဝိညာဉ်တော်ရဲ့ အလုပ် မရှိကြဘူး။ သူတို့အားလုံးက အယောင်ဆောင်ခေါင်းဆောင်တွေပဲ။ အယောင်ဆောင်ခေါင်းဆောင်တွေဟာ အသင်းတော်ရဲ့အလုပ်ကို မလုပ်နိုင်ဘဲ ပြဿနာတွေကိုဖြေရှင်းဖို့ သမ္မာတရားကို ဘယ်လိုမိတ်သဟာယဖွဲ့ရမလဲမသိကြဘူး။ သူတို့လုပ်နိုင်တာဆိုလို့ သူများတွေကို ထိခိုက်အောင်လုပ်တာပဲရှိတယ်။” ဆိုတာမျိုးတွေပေါ့။ အရင်ကခွဲထုတ်ခံထားရဖူးတဲ့သူတွေကိုလည်း “နင်တို့က သစ္စာရှိရှိနဲ့ ကိုယ့်တာဝန်ကို ထမ်းဆောင်နေခဲ့ကြပေမဲ့ နင်တို့ကို ဖိနှိပ်ပြီး ခွဲထုတ်တာ အဲဒီအယောင်ဆောင် ခေါင်းဆောင်တွေပေါ့” လို့ ယီပင်းနဲ့ တခြားသူတွေက ပြောကြတယ်။ ဧည့်ခံရတဲ့တာဝန်ထမ်းဆောင်ခဲ့တဲ့ ညီအစ်မတစ်ယောက်ကိုလည်း “နင့်ရဲ့တာဝန်ကို သစ္စာရှိရှိထမ်းဆောင်နေလို့လည်း ဘာမှထူးမှာမဟုတ်ဘူး။ နင့်လိုပဲ တခြားသူတွေလည်း ဧည့်ခံတဲ့တာဝန်တွေကို ထမ်းဆောင်ခဲ့ကြပြီး အခုတော့ ပယ်ထုတ်ခံလိုက်ကြရပြီ။ နင်လည်းအဲဒီလိုဖြစ်မှာပဲ။” တဲ့။ ချင့်ချိန်နိုင်စွမ်း မရှိတဲ့လူတချို့က ယီပင်းနဲ့ သူ့အပေါင်းအပါတွေနဲ့ သွေးထိုးပြီး အထင်အမြင်မှားအောင်လုပ်တာကို ခံရပြီးတဲ့နောက်မှာတော့ ခေါင်းဆောင်တွေကို အမြင်စောင်းလာပြီးတော့ စုဝေးပွဲတွေမှာ ဘုရားသခင်ရဲ့နှုတ်ကပတ်တော်တွေကို မိတ်သဟာယမဖွဲ့တော့ဘူး။ ခေါင်းဆောင်တွေရဲ့ အပြစ်တွေကို အမြဲ ဝေဖန်အပြစ်တင်နေပြီး ခေါင်းဆောင်တွေကို တကယ့်အလုပ်မလုပ်နိုင်တဲ့သူတွေဆိုပြီး ဝေဖန်တိုက်ခိုက်ကြတယ်။ ယီပင်းက ဘယ်လိုမိတ်သဟာယဖွဲ့ရမှန်း သိကြောင်း၊ အသင်းတော်အလုပ်ကို ဘယ်လိုလုပ်ရမှန်း သိကြောင်းနဲ့ ခေါင်းဆောင်ဖြစ်ထိုက်တဲ့ အရည်အချင်းရှိကြောင်း ပြောပြီး သူ့ကို သူတို့က အထင်လည်း ကြီးနေကြတာ။ သူတို့က တချို့ညီအစ်ကိုမောင်နှမတွေကိုလည်း အထင်အမြင်မှားအောင်လုပ်ပြီး လက်ရှိခေါင်းဆောင်တွေအကြောင်း တိုင်ကြားခိုင်းပါတယ်။ ယီပင်းက အသင်းတော်အသက်တာကို လုံးလုံး ရှုပ်ယှက်ခတ်ပြီး ဗြောင်းဆန်အောင် လုပ်လိုက်တယ်။ ပြီးတော့ အလုပ်က မတိုးတက်နိုင်တော့ဘူး။ အသင်းတော်အဲဒီလိုဖြစ်သွားတာကို မြင်ရတော့ ကျွန်မစိတ်နှလုံးထဲမှာ ရှင်းပြလို့မရတဲ့ခံစားချက်တစ်ခု ရှိလာတယ်။ ခေါင်းဆောင်နေရာမှာ ယှဉ်ပြိုင်ဖို့ ဆိုးယုတ်တာတွေအများကြီးကို ယီပင်းလုပ်ခဲ့တယ်။ သူက နတ်ဆိုးစစ်စစ်ပဲ။ ပြီးတော့ ဘုရားသခင်ကို တမင် ဆန့်ကျင်နေတာ။

အဲဒီနောက်မှာ တရားဟောဆရာမဆီ ယီပင်းအကြောင်း ကျွန်မတိုင်ကြားခဲ့တယ်။ တရားဟောဆရာမက ယီပင်းနဲ့ ကျန်တဲ့သူတွေကို အမြန်သွားပြီး မိတ်သဟာယဖွဲ့ပေးခဲ့တယ်။ စကားနည်းနည်းပဲ မိတ်သဟာယဖွဲ့ရသေးတယ်။ အယောင်ဆောင်ခေါင်းဆောင်တွေဘက်က ပါနေပြီးတော့ အသင်းတော်အလုပ်ကို မကာကွယ်ဘူးဆိုပြီး ယီပင်းနဲ့ အပေါင်းပါတွေက သူ့ကို တိုက်ခိုက်ကြတော့တာပဲ။ သူတို့ရဲ့စော်ကားတဲ့စကားတွေကြောင့် တရားဟောဆရာမငိုသွားတယ်။ အဲဒီနောက်မှာ ပရမ်းပတာဖြစ်နေတာတွေကို အမြန်ဆုံးထိန်းသိမ်းဖို့ဆိုပြီး သူက အသင်းတော်ခေါင်းဆောင်နှစ်ယောက်နဲ့ ဧဝံဂေလိသင်းထောက်တစ်ယောက်ကို အကြောင်းမဲ့ထုတ်ပယ်ခဲ့တယ်လေ။ ဒီလိုစီစဉ်မှုတစ်ခုကို မြင်လိုက်ရတော့ ကျွန်မ စိတ်ထိခိုက်သွားပြီး တွေးမိတယ်။ “အခြေအနေတွေက ကပြောင်းကပြန်တွေဖြစ်နေတာမဟုတ်ဘူးလား။ မကောင်းမှုလုပ်တဲ့သူကို ကိုင်တွယ်ဖြေရှင်းရမဲ့အစား တကယ့်အလုပ်တချို့ကို လုပ်နိုင်စွမ်းရှိတဲ့သူတွေကို ထုတ်လိုက်တယ်။ သူက ယီပင်း မကောင်းမှုကျူးလွန်တဲ့အတိုင်း လိုက်လုပ်နေတာ မဟုတ်ဘူးလား” လို့ပေါ့။ ဒီလူတွေရဲ့ ဘယ်အပြုအမူတွေနဲ့ “ဘယ်စည်းမျဉ်းတွေအရ သူတို့ကို အစားထိုးဖို့ ဆုံးဖြတ်လိုက်တာလဲ” လို့ တရားဟောဆရာမကို ကျွန်မ မေးခဲ့တယ်။ သူက အဲဒီခေါင်းဆောင်တွေနဲ့ ဧဝံဂေလိသင်းထောက်က ညီအစ်ကိုမောင်နှမတွေရဲ့ပြဿနာတွေကို မဖြေရှင်းနိုင်ဘူး၊ စုဝေးပွဲတွေမှာ ကိုယ့်ကိုယ်ပိုင်ဖောက်ပြန်ပျက်စီးခြင်းအကြောင်းကို မပြောဘူး၊ သူတို့မှာ သန့်ရှင်းသော ဝိညာဉ်တော်ရဲ့ အလုပ်မရှိကြဘူးတဲ့။ အဲဒီနောက်မှာ သူက ကျွန်မကို အသင်းတော်အလုပ်ကို ယာယီကြီးကြပ်ခိုင်းခဲ့တယ်။ တရားဟောဆရာမရဲ့ အကြောင်းပြချက်တွေနဲ့ ယီပင်းနဲ့ သူ့အပေါင်းအပါတွေ ခေါင်းဆောင်တွေကို တိုက်ခိုက်ခဲ့တာတွေနဲ့က အရမ်းတူနေတာကိုကြားရတော့ ကျွန်မအရမ်းဒေါသထွက်ခဲ့မိတယ်။ အိမ်အပြန်လမ်းတစ်လျှောက်လုံး အဲဒါကိုတွေးပြီး ဘယ်လိုမှလက်မခံနိုင်ဘူး။ အခု တရားဟောဆရာမကတောင် ယီပင်းဘက်ပါနေပြီပေါ့။ အသင်းတော်ခေါင်းဆောင်တွေ အကုန်လုံးလည်း ထုတ်ပယ်ခံလိုက်ရပြီ။ ပြီးတော့ ငါ့မှာက ရေလောင်းအသင်းထောက်အဆင့်ထက် မပိုဘူး။ ထိုးထွင်းသိမြင်နိုင်ဖို့ စည်းမျဉ်းတွေငါ့မှာမရှိဘူး၊ သမ္မာတရားနဲ့ပတ်သက်ပြီး ရှင်းရှင်းလင်းမိတ်သဟာယမဖွဲ့နိုင်ဘူး။ ငါ့အလုပ်ကို ကောင်းကောင်းမလုပ်ရင် ယီပင်းက ငါ့ကို ပြစ်တင်ရှုတ်ချပြီး တိုင်ဖို့ ဒါကို နိုင်ကွက်အဖြစ် အသုံးချမှာ မဟုတ်လား။ အဲဒီအပြင် ယီပင်းနဲ့ ကျန်တဲ့သူတွေအားလုံးက အပြောကောင်းပြီး ညီအစ်ကိုမောင်နှမတွေကလည်း သူတို့ အထင်အမြင်မှားအောင်လုပ်တာကို ခံထားရပြီးသားလေ။ ဒီတော့ ငါ့ဘက်ဘယ်သူကပါမှာလဲ။ အဲဒီအတွေးတွေနဲ့ပဲ ကျွန်မရဲ့သတ္တိတွေအကုန်ဆုံးရှုံးပြီး ရင်ထဲမှာအရမ်းအားနည်းနေခဲ့တယ်။ အသင်းတော်ရဲ့အလုပ်တွေကို တာဝန်ယူရမယ်ဆိုတာကို တွေးမိတော့ ကျွန်မတော်တော်ကလေးတွန့်ဆုတ်နေခဲ့မိတယ်။ ယီပင်းကခေါင်းဆောင်နေရာကို ချိန်နေတာ၊ ကျွန်မကသာ အသင်းတော်ရဲ့အလုပ်တွေကို ကြီးကြပ်ရမယ်ဆိုရင် သူကသူ့နေရာကို ယူတယ်လို့ သေချာပေါက်ထင်ပြီး ကျွန်မကိုပစ်မှတ်ထားမှာပဲ။ ဒီလို မလိုမုန်းထားတတ်တဲ့ လူ့သဘာဝနဲ့ သူက ကျွန်မကို အလွတ်ပေးပါ့မလား။ ကျွန်မကို နှိပ်စက်ဖို့ ပိုပြီး မလိုမုန်းထားတဲ့နည်းလမ်းတွေတောင် သုံးမလား။ အဲဒီလိုတွေးမိလေလေ ပိုစိုးရိမ်ပြီး စိတ်မသက်မသာဖြစ်မိလေပါပဲ။ ပြီးတော့ အသင်းတော်အလုပ်ကို ကျွန်မကိုယ်စား ညီအစ်မလီရူးကို ကိုင်တွယ်ခိုင်းဖို့ စီစဉ်ခဲ့တယ်။ အဲဒါဆိုရင် ယီပင်းနဲ့သူ့အပေါင်းပါတွေက ကျွန်မကိုတိုက်ရိုက်ပစ်မှတ်ထားပြီး တိုက်ခိုက်မှာမဟုတ်တော့ဘူး။ နောက်ပိုင်း ကျွန်မတို့အဖွဲ့ငယ်လေးတွေမှာ အလုပ်လုပ်ရင် ယီပင်းရှိတဲ့အဖွဲ့ကို လီရူးကိုပဲသွားခိုင်းတယ်။ ရလဒ်ကတော့ သူတို့တိုက်ခိုက်တာကို လီရူး ခံရတော့တာပါပဲ။ အလုပ်တွေမလုပ်ဘဲ လီရူးရဲ့အခြေအနေလည်း ထိခိုက်သွားတယ်။ ကျွန်မကိုယ့်ကိုယ်ကိုယ် အပြစ်တင်ခဲ့ပြီး တစ်ကိုယ်ကောင်းဆန်လွန်းတဲ့အတွက်လည်း ကိုယ့်ကိုယ်ကိုယ်မုန်းခဲ့မိတယ်။ ဒါပေမဲ့ ဒီကိစ္စကို ကျွန်မသာ တကယ် ကိုင်တွယ်ရမယ်ဆိုရင်လည်း အဲဒီလိုလုပ်ဖို့ ကျွန်မမှာ ယုံကြည်မှုရှိခဲ့မှာ မဟုတ်ဘူး။ ဘုရားသခင်ကို ကျွန်မဆုတောင်းခဲ့တယ်။ “ဘုရားသခင် အသင်းတော်အလုပ်ကို အနှောင့်အယှက်ပေးနေတဲ့ ဆိုးယုတ်တဲ့သူတွေရှိနေပါတယ်။ ပြီးတော့ ကျွန်မက မားမားမတ်မတ်ရပ်တည်ပြီး အသင်းတော်ရဲ့အလုပ်တွေကို စောင့်ရှောက်သင့်တာပါ။ ဒါပေမဲ့ ယီပင်းနဲ့ အပေါင်းပါတွေက ကျွန်မကို ဖိနှိပ်ပြီး ညှဉ်းဆဲဖို့ အဲဒါကို နိုင်ကွက်အနေနဲ့ အသုံးချလိုက်လို့ ကျွန်မရဲ့ တာဝန် ဆုံးရှုံးရမှာကို ကြောက်နေပါတယ်။ နောက်ကွယ်မှာပဲ လူကြောက်တစ်ယောက်လို ပုန်းနေရပြီးတော့ ကျွန်မရဲ့တာဝန်ဝတ္တရားတွေကို ကျေပွန်အောင် မထမ်းဆောင်ရသေးပါဘူး။ ဘုရားသခင်၊ ကျွန်မကို သတ္တိနဲ့ယုံကြည်မှုကို ပေးသနားဖို့တောင်းပန်ပါတယ်။” လို့ပေါ့။ ဆုတောင်းပြီးတဲ့နောက်မှာ ကျွန်မကို အရမ်းအရှက်ရစေခဲ့တဲ့ ဘုရားနှုတ်ကပတ်တော်တစ်ပိုဒ်ကို တွေ့ခဲ့တယ်။ ဘုရားနှုတ်ကပတ်တော်က ပြောတယ်။ “လူတို့သည် အစေခံမှုအတွင်းတွင် ၎င်းတို့ ဖော်ပြသင့်သည့်အရာကို မဖော်ပြနိုင်သကဲ့သို့ သို့မဟုတ် ၎င်းတို့အတွက် ပင်ကိုအားဖြင့် ဖြစ်နိုင်သည့်အရာကို စွမ်းဆောင် မရရှိနိုင်သကဲ့သို့၊ ယင်းအစား ဟန်ဆောင်လုပ်ပြပါက ၎င်းတို့သည် ဖန်ဆင်းခံ တစ်ဦး ရှိသင့်သည့် အလုပ်တာဝန်ကို ဆုံးရှုံးကြပြီး ဖြစ်ပေသည်။ ထိုသို့သော လူတို့သည် ‘သာမညောင်ညများ’ ဟု သိရသောအရာများ ဖြစ်သည်။ ၎င်းတို့သည် အသုံးမဝင်သော အမှိုက်သရိုက် ဖြစ်ကြသည်။ ထိုသို့သောလူတို့ကို ဖန်ဆင်းခံများဟု အဘယ်သို့ ကောင်းမွန်စွာ ခေါ်ဆို၍ ရနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) အရာရာမှာ ကိုယ့်အရည်အချင်းရှိသလောက် မလုပ်နိုင်တဲ့သူတွေက “သာမညောင်ညများ” နဲ့ “အသုံးမဝင်သော အမှိုက်သရိုက်”တွေပဲလို့ ဘုရားသခင်က ပြောသွားတယ်။ ကျွန်မကအဲဒီလိုလူတစ်ယောက်ဖြစ်နေခဲ့တာ။ ယီပင်းက သူ့ရဲ့ဂုဏ်နဲ့အဆင့်အတန်းကိုပဲ အဓိကစိတ်ဝင်စားတယ်။ ပြီးတော့ သူ့ကို မနာခံတဲ့သူတွေကို နှိပ်စက်ဖို့ ညစ်ပတ်တဲ့ လှည့်ကွက်တွေသုံးပြီး တိုက်ခိုက်တာ၊ လက်စားချေတာကို မြင်ခဲ့ရတယ်။ ခေါင်းဆောင်နေရာအတွက် ယှဉ်ပြိုင်ဖို့ လူတွေ အထင်အမြင်မှားအောင်လုပ်ပြီး ရွေးကောက်ပွဲ ရလဒ်တွေကို သူနဲ့အတူ ဝိုင်းပယ်ဖျက်ခိုင်းဖို့ ကျိတ်ကြံတယ်။ သူ့အပေါင်းပါတွေနဲ့အတူ ညီအစ်ကိုမောင်နှမတွေနဲ့ ခေါင်းဆောင်တွေကြား စိတ်ဝမ်းကွဲအောင်လုပ်ခဲ့တယ်။ သူ့ရဲ့ မလိုမုန်းထားတဲ့ အပြုအမူကို အရမ်းကို ရှင်းရှင်းလင်းလင်း သေချာပေါက် မြင်ခဲ့ရပေမဲ့ ကျွန်မက ယီပင်းအကြောင်း မိတ်သဟာယပြုပြီး သဲသဲကွဲကွဲမြင်အောင် ကြိုးစားတော့ ညီအစ်ကိုမောင်နှမတွေက ကျွန်မက သူ့ကို လက်စားချေနေတယ်ဆိုပြီး သင်္ကာမကင်းဖြစ်ကြတယ်။ သူ့ကို ဆက်ပြီး သဲသဲကွဲကွဲမြင်အောင် ကြိုးစားရင် နောက်ဆုံးမှာ နောက်ထပ်လူတွေက ကျွန်မကို ဆန့်ကျင်ဖို့ ထကြွလာမှာကို ကျွန်မ ကြောက်မိတယ်။ ကိုယ့်ကိုယ်ကိုယ် ကာကွယ်ဖို့၊ ပြီးတော့ ယီပင်းနဲ့ သူ့အပေါင်းအပါတွေက ဒုက္ခပေးတာ၊ တိုက်ခိုက်တာကို မခံရဖို့အတွက် ကျွန်မမှာ နဂိုကရှိတဲ့ သူ့ကို သဲသဲကွဲကွဲမြင်အောင် ကြိုးစားဖို့ သတ္တိနည်းနည်းလေးကိုပါ ဆုံးရှုံးခဲ့ရပါတယ်။ ခေါင်းဆောင်နှစ်ယောက်နဲ့ သင်းထောက်ကို ထုတ်ပယ်ပြီးတဲ့နောက်မှာ ကျွန်မကို အသင်းတော်အလုပ်တွေ လုပ်ခိုင်းတုန်းက ပထမဆုံးမြင်ယောင်မိတာကတော့ ယီပင်းနဲ့အပေါင်းအပါတွေက ခေါင်းဆောင်တွေကို တိုက်ခိုက်တဲ့မြင်ကွင်းပါပဲ။ ပြီးတော့ ကျွန်မကသာ အသင်းတော်အလုပ်တွေကို ကြီးကြပ်ခဲ့ရရင် ယီပင်းက သူ့နေရာကို ယူတယ်လို့ ယုံကြည်ပြီး ကျွန်မကို လက်စားချေဖို့ အဲဒါကို နိုင်ကွက်အနေနဲ့ သုံးမှာကို ကြောက်ခဲ့တယ်။ အဲဒီတာဝန်ကို ကျွန်မ အမြဲတမ်း ရှောင်လွှဲနေချင်ခဲ့ပြီးတော့ အသင်းတော်အလုပ်ကို မကြီးကြပ်ရဲခဲ့ဘူး။ ယီပင်းနဲ့ သူ့အပေါင်းပါတွေက အင်မတန်ကို ရက်စက်ကြမ်းကြုတ်မှန်း ကျွန်မ ကောင်းကောင်းကြီးသိတယ်။ လီရူးကိုလည်း သူတို့အကြိမ်ကြိမ်တိုက်ခိုက်ခဲ့တယ်။ ကျွန်မကတော့ ကိုယ့်ကိုယ့်ကိုယ်ပဲ ကာကွယ်ချင်နေခဲ့ပါတယ်။ အဲဒီတော့ အလုပ်တာဝန်တွေ သတ်မှတ်ပေးတုန်းက လီရူးကိုပဲ တမင်ကို သူတို့နဲ့ ရင်ဆိုင်ခိုင်းခဲ့တာ။ လီရူးကို အကာအရံတစ်ခုလိုအသုံးချခဲ့တာ။ ကျွန်မဟာ ဘယ်လိုတွေများ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းနိုင်ရတာလဲ။ အသင်းတော်ကို အနှောင့်အယှက်ပေးနေတဲ့ အန္တိခရစ်တွေရဲ့ ဆိုးယုတ်တဲ့စွမ်းအားတွေနဲ့ ရင်ဆိုင်ရာမှာ စည်းမျဉ်းတွေကို မစောင့်ထိန်းခဲ့ဘဲ တရားမျှတတဲ့ဘက်က မရပ်တည်နိုင်ခဲ့ဘူး။ ကျွန်မက ဖန်ဆင်းခံတစ်ယောက်လို့ ဘယ်လိုသဘောထားလို့ရနိုင်မှာလဲ။ ကျွန်မတကယ်ကိုအသုံးမကျခဲ့ဘဲ ဘုရားသခင်ကို အရမ်းစိတ်ပျက်စေခဲ့တယ်။ ဘုရားနှုတ်ကပတ်တော်တွေကို ဆင်ခြင်ဖို့ကြိုးစားလေလေ ကိုယ့်ကိုယ့်ကိုယ်အပြစ်တင်မိပြီး နောင်တရလေလေပါပဲ။ ဘုရားရဲ့စိတ်နှလုံးကို ဒီထက်ဒဏ်ရာရအောင် မလုပ်နိုင်တော့ဘူး။ ပြီးတော့ ကျွန်မကိုယ့်အတွက်ပဲကိုယ်ကြည့်ပြီး အရမ်းအတ္တကြီး၊ ကြောက်ရွံ့နေလို့လည်းမရတော့ပါဘူး။ ဘုရားစီစဉ်တဲ့ အခြေအနေတွေကို ကျိုးနွံနာခံပြီး အသင်းတော်အလုပ်ကို ဦးစားပေးဖို့ အစွမ်းကုန် ကြိုးစားခဲ့တယ်။ အဲဒီနောက်မှာတော့ ယီပင်းနဲ့သူ့အပေါင်းအပါတွေကို ရင်ဆိုင်ဖို့သတ္တိတွေရှိလာခဲ့ပါတယ်။ အလုပ်လုပ်ဖို့သွားတဲ့အခါ ယီပင်းနဲ့ ကျန်တဲ့လူတွေ တိုက်ခိုက်တာ ခံရသေးပေမဲ့လည်း သူတို့ဘယ်လောက်ပဲ ယုတ္တိမတန်ပါစေ ကျွန်မမရှောင်တော့ပါဘူး။ စိတ်ကို သမ္မာတရားစည်းမျဉ်းတွေအပေါ် မိတ်သဟာယဖွဲ့ဖို့ပဲ အာရုံစိုက်ထားပြီးတော့ သူတို့လွှမ်းမိုးတာကိုမခံတော့ဘူး။

အဲဒီနောက်မှာတော့ “ငါဘာလို့သူတို့ကိုအရမ်းကြောက်ပြီး ရင်မဆိုင်ရဲရတာလဲ” လို့ ကိုယ့်ကိုယ့်ကိုယ် ပြန်သုံးသပ်ပြီး စဉ်းစားမိတယ်။ ဒီလိုရှာဖွေနေတုန်းမှာပဲ ဘုရားနှုတ်ကပတ်တော်နှစ်ပိုဒ်ကို ဖတ်လိုက်ပြီး အရမ်း တို့ထိခြင်းခံခဲ့ရပါတယ်။ အနန္တတန်ခိုးရှင် ဘုရားသခင် ပြောသည်မှာ- “တရားမျှတမှုသည် ဆိုးသွမ်းမှုနှင့် ထိပ်တိုက်တွေ့သည့်အခါ၌ လူသားသည် တရားမျှတမှု၏ ဖြစ်တည်မှုကို ကာကွယ်ရန်သော်လည်းကောင်း၊ ထိန်းသိမ်းရန်သော်လည်းကောင်း ဒေါသူပုန်ထလိမ့်မည်မဟုတ်ပေ။ ဆန့်ကျင်ဘက်အနေနှင့် တရားမျှတခြင်း၏ စွမ်းအားတို့ ခြိမ်းခြောက်ခံရသည့်အခါ၊ ညှဉ်းဆဲခံရပြီး တိုက်ခိုက်ခံရသည့်အခါ လူသား၏သဘောထားသည် လျစ်လျူရှုခြင်း၊ ရှောင်ကြဉ်ခြင်း၊ သို့မဟုတ် တွန့်ဆုတ်ခြင်းတို့ ဖြစ်သည်။ သို့သော်လည်း ဆိုးယုတ်မှု၏ စွမ်းအားများနှင့် ရင်ဆိုင်ရသည့်အခါ လူသား၏သဘောထားသည် ဖြည့်ဆည်းပေးခြင်း၊ မျက်နှာချိုသွေးခြင်းတို့ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) “ဘုရားသခင် ပြောခဲ့သည်မှာ။ ‘ဘုရားသခင်၏ ခွင့်ပြုချက်မပါဘဲ ရေတစ်စက်၊ သို့မဟုတ် ကုန်းမြေပေါ်က သဲတစ်ပွင့်ကို ထိရန်ပင် စာတန်အတွက် ခက်ခဲသည်။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကို မဆိုထားနှင့် စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ရွှေ့ပိုင်ခွင့်မရှိပေ။’ ဤစကားများကို သင်သည် မည်သည့်အတိုင်းအတာအထိ ယုံကြည်နိုင်သနည်း။ အန္တိခရစ်များနှင့် ဆိုးယုတ်သောလူများကို တိုက်ခိုက်ခြင်းသည် သင့်ယုံကြည်ခြင်း၏အရွယ်အစားကို ထုတ်ဖော်ပြသည်။ အကယ်၍ သင့်တွင် ဘုရားသခင်ထံ အမှန်တကယ် ယုံကြည်ခြင်းရှိပါက သင့်တွင် စစ်မှန်သော ယုံကြည်ခြင်းရှိပြီဖြစ်သည်။ အကယ်၍ သင့်တွင် ဘုရားသခင်ထံ ယုံကြည်ခြင်း အနည်းငယ်မျှသာ ရှိပါက၊ ပြီးလျှင် ထိုယုံကြည်ခြင်းသည် မရေရာသကဲ့သို့ ပေါ့တန်ပါက သင့်တွင် စစ်မှန်သောယုံကြည်ခြင်း မရှိပေ။ အကယ်၍ သင်သည် ဤအရာများအားလုံးအပေါ် ဘုရားသခင်က အချုပ်အခြာအာဏာရှင် ဖြစ်နိုင်ကြောင်းနှင့် စာတန်သည် ဘုရားသခင်၏ အုပ်စိုးမှုအောက်တွင် ရှိကြောင်းကို မယုံကြည်ပါက၊ သင်သည် အန္တိခရစ်များနှင့် ဆိုးယုတ်သောလူများကို ကြောက်ရွံ့နေသေးပါက၊ အသင်းတော်တွင် ၎င်းတို့က မကောင်းမှုများ ကျူးလွန်ခြင်း၊ အသင်းတော်၏ အမှုတော်ကို ၎င်းတို့ နှောင့်ယှက်ခြင်းနှင့် ပျက်စီးစေခြင်းတို့ကို သည်းခံနိုင်သည့်အပြင် ၎င်းကို ရပ်တည်ပြီး တိုက်ခိုက်ရဲခြင်း မရှိဘဲ စာတန်နှင့် အပေးအယူလုပ်နိုင်ပြီး သို့မဟုတ် သင့်ကိုယ်သင် ကာကွယ်ဖို့ ၎င်း၏သနားညှာတာမှုကို တောင်းခံနိုင်ပြီး၊ သင်သည် စွန့်ခွာထွက်ပြေးသူတစ်ဦး၊ လူ့အကြိုက်လိုက်သူတစ်ဦးနှင့် ဘေးမှနေ၍ ရပ်ကြည့်နေသူတစ်ဦး ဖြစ်လာပါက သင့်တွင် ဘုရားသခင်အပေါ် အမှန်တကယ် ယုံကြည်ခြင်း ကင်းမဲ့လေသည်။ ဘုရားသခင်အပေါ် သင်၏ယုံကြည်ခြင်းသည် မေးခွန်းတစ်ခု ဖြစ်လာသည်မှာ သင်၏ယုံကြည်ခြင်းကို အလွန်အမင်း နုံချာစေလေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) ဘုရားသခင်ရဲ့နှုတ်ကပတ်တော်တွေက ကျွန်မကို မျက်နှာချင်းဆိုင်ပြီး တရားစီရင်လိုက်သလိုပဲ။ ကျွန်မအရမ်းစိတ်သောကရောက်ပြီး ကြောက်သွားမိတယ်။ ဘုရားသခင်က လူ့နှလုံးသားရဲ့ အတွင်းထဲကို တကယ်ကို စေ့စေ့စပ်စပ် ကြည့်ရှုစစ်ဆေးလိုက်ပြီးတော့ ကျွန်မနှလုံးသားထဲမှာ ဘာရှိနေလဲဆိုတာ သူကအရှင်းကြီးမြင်နေမှန်း ကျွန်မသိခဲ့ရတယ်။ သေချာအချိန်ယူစဉ်းစားကြည့်တော့ စာတန်ရဲ့ဆိုးယုတ်တဲ့စွမ်းအားတွေက ဘယ်လောက်ပဲအင်အားကြီးနေပါစေ၊ ဘုရားသခင်က သူတို့အတွက် သတ်မှတ်ထားတဲ့ အကန့်အသတ်တွေကိုတော့ သူတို့မကျော်လွန်နိုင်ဘူးဆိုတာ၊ ဘုရား ခွင့်မပြုတဲ့အရာကို သူတို့ လုံးဝ မလုပ်နိုင်သလို လုပ်လည်းမလုပ်ရဲခဲ့ဘူးဆိုတာကို ကျွန်မ သဘောပေါက်သွားတယ်။ ယီပင်းနဲ့သူ့အပေါင်းအပါတွေကို ကြောက်ရခြင်းရဲ့အဓိကအကြောင်းကတော့ အရာခပ်သိမ်းအပေါ်မှာရှိတဲ့ ဘုရားသခင်ရဲ့အချုပ်အခြာအာဏာကို ကျွန်မမယုံကြည်ခဲ့လို့ပါ။ အသင်းတော်မှာ ဂုဏ်ငယ်ရပြီးတော့ ကျွန်မရဲ့စကားတွေမှာ ဝိညာဉ်ရင့်သန်မှုမရှိဘူးလို့ထင်ခဲ့တယ်။ အဲဒီအတောအတွင်းမှာ ယီပင်းကတော့ ညီအစ်ကိုမောင်နှမတချို့ကို အထင်အမြင်မှားစေခဲ့တဲ့ ခေါင်းဆောင်တစ်ယောက်၊ အပြောကောင်းသူတစ်ယောက် ဖြစ်နေခဲ့တယ်။ တရားဟောဆရာမကိုတောင် သူ့ဘက်ပါသွားအောင်လုပ်ခဲ့တယ်။ ကျွန်မကကျတော့ အားနည်းပျော့ညံ့နေခဲ့ပြီးတော့ ကျွန်မရဲ့စကားက အရာမရောက်ခဲ့ဘူး၊ သူ့ကိုမယှဉ်နိုင်ခဲ့ဘူး။ အဲဒီတော့ သူကကျွန်မကို ခွဲထုတ်ထားပြီး နှိပ်စက်တဲ့အချိန်၊ ညီအစ်ကိုမောင်နှမတွေကို သူဖိနှိပ်နေတဲ့အပြင် သူက မကောင်းမှုလည်းလုပ်ပြီး အသင်းတော်အလုပ်ကို နှောင့်ယှက်နေတာကို ကျွန်မ မြင်တဲ့အချိန်မှာတောင် သူ့ကိုတိုင်ဖို့ ကျွန်မသတ္တိမရှိခဲ့သေးပါဘူး။ ကျွန်မ ထုတ်ပယ်ပြီး ရှင်းလင်းခံရရင် အဲဒီလိုနဲ့ ကယ်တင်ခြင်းရရှိမဲ့ ကျွန်မရဲ့ အခွင့်အရေးဆုံးရှုံးရမှာပဲလို့ တွေးမိခဲ့တယ်။ သူက မကောင်းမှုတွေ ဆက်လုပ်နေတာကို တားဆီးပြီး သူ့ရဲ့ ဒုစရိုက်အမှုတွေကို ဖော်ထုတ်ရမဲ့အစား အဓိပ္ပာယ်မရှိတဲ့ ဖြစ်တည်မှုနဲ့ပဲ ကျွန်မ နေချင်ခဲ့တယ်။ သူ့ရဲ့မကောင်းမှုမှာ ကျွန်မက ကြံရာပါသက်သက် ဖြစ်ပြီးတော့ အသင်းတော်ရဲ့အလုပ်တွေကို စာတန်ကထိခိုက်အောင်လုပ်နေတာကို နှုတ်ဆိတ်နေပြီးတော့ လက်ခံခဲ့တယ်။ ဘုရားကို ယုံကြည်ချိန်မှာ ကျွန်မရဲ့ အတွေ့အကြုံအမျိုးမျိုးကို ပြန်တွေးလိုက်တော့ ဘုရားသခင်က လမ်းတစ်လျှောက် ကျွန်မရဲ့ခြေလှမ်းတိုင်းကို လမ်းညွှန်ပြီး အုပ်စိုးထားတာကိုတွေ့ရတယ်။ ယီပင်းရဲ့ဖိနှိပ်ညှဉ်းဆဲမှုတွေနဲ့ ကြုံရပြီး ကျွန်မတော့ အမြဲတမ်းခွဲထုတ်ခံထားရတော့မယ်လို့တွေးခဲ့ပေမယ့် နောက်ကျတော့ လုံခြုံရေးအကြောင်းပြချက်ကြောင့် ယီပင်းက အသင်းတော်ရဲ့အလုပ်တွေကို ဆက်မလုပ်နိုင်တော့ဘူး။ ပြီးတော့ အလုပ်ကို တာဝန်ယူရတဲ့ ညီအစ်မအသစ်က အခြေအနေကို နားလည်သွားတဲ့နောက်မှာ ကျွန်မရဲ့တာဝန်ကို ဆက်လက် ဆောင်ရွက်ပေးခဲ့တယ်။ ကျွန်မကိုယ်တိုင်ကိုယ်ကျ ကြုံတွေ့ခဲ့ရတာတွေ အကုန်လုံးက ဘုရားသခင်ရဲ့အုပ်ချုပ်စိုးမိုးမှုတွေပါပဲ။ ကျွန်မရဲ့ ရှေ့ရေးနဲ့ ကံကြမ္မာတို့ကိုလည်း သူက အဆုံးအဖြတ်ပေးပိုင်ခွင့် ရှိတယ်မဟုတ်လား။ ကျွန်မဟာ ဘုရားစီစဉ်ပေးတဲ့ ဒီပတ်ဝန်းကျင်အားလုံးကို တွေ့ကြုံခဲ့ရပါတယ်။ ပြီးတော့ အဲဒီထဲမှာ သမ္မာတရားအများကြီး ပံ့ပိုးပေးထားတယ်။ ဒါပေမဲ့ ကျွန်မက ဘာလို့အခုအချိန်အထိ ဘုရားအပေါ် ယုံကြည်မှု တစ်စက်မှ မရှိခဲ့တာလဲ။ ကိစ္စတွေ ဖြစ်ပျက်လာတဲ့အခါ ဘုရားကို ဆုမတောင်းခဲ့ဘူး၊ မခေါ်ခဲ့ဘူး၊ ဒါမှမဟုတ် သမ္မာတရားကို လက်တွေ့မလုပ်ဆောင်ခဲ့ဘူး။ အဲဒီအစား စာတန်ရဲ့အဆင့်အတန်းနဲ့ အာဏာကိုကြောက်ရွံ့နေခဲ့တယ်။ အဲဒီ စာတန်ရဲ့ဆိုးယုတ်တဲ့စွမ်းအားတွေကို ဘုရားသခင်ထက်တောင် ပိုမြင့်မြတ်တယ်လို့ ကျွန်မ မြင်ခဲ့မိတယ်။ စာတန်ဆီမှာ အရှုံးပေးနေခဲ့တာပဲမဟုတ်ဘူးလား။ ကျွန်မရဲ့ စိတ်နှလုံးထဲမှာ ဘုရားအတွက် ဘယ်နေရာ ချန်ထားခဲ့လဲ။ ဘုရားသခင်ဟာ အရာခပ်သိမ်းအပေါ်မှာ အချုပ်အခြာအာဏာရှိပြီးတော့ ဖြောင့်မတ်တယ်လို့ သဘောတရားအရ ကျွန်မယုံကြည်ခဲ့ပေမဲ့ ကျွန်မ တစ်ခုခုဖြစ်တဲ့အခါကျတော့ စာတန်နဲ့ အပေးအယူလုပ်ပြီး ထွက်ပြေးသူတစ်ယောက်ဖြစ်လာခဲ့တာကို ကျွန်မ တွေ့ရတယ်။ ဘုရားသခင်အပေါ် ကျွန်မရဲ့ယုံကြည်မှုက အရမ်းနည်းလွန်းခဲ့ပါတယ်။ အဲဒီတော့မှ ကျွန်မ နောက်ဆုံးနားလည်လိုက်တာက အန္တိခရစ်တွေရဲ့ ဆိုးယုတ်တဲ့စွမ်းအားတွေက တစ်ခဏတော့ သောင်းကျန်းနေနိုင်ပေမဲ့၊ ညီအစ်ကိုမောင်နှမတွေကို ဖိနှိပ်မယ်၊ ယောင်ချာချာဖြစ်ပြီး ချင့်ချိန်နိုင်စွမ်းမရှိတဲ့သူတွေကို အထင်အမြင်မှားအောင်လုပ်နိုင်ပေမဲ့၊ လူတွေ ချင့်ချိန်နိုင်စွမ်းရှိအောင် သင်ယူရာမှာ ကူညီပေးဖို့ ဘုရားသခင်က သူတို့ကို အသုံးချတာပါ။ အနှေးနဲ့အမြန်ဆိုသလို အန္တိခရစ်တွေဟာ သူတို့အရှိအတိုင်း ဖော်ပြခံရပြီး ဖယ်ရှားရှင်းလင်းခံရမှာပါ။ အဲဒါက ကျွန်မတို့ အသင်းတော်မှာ တာဝန်ထမ်းဆောင်နေရင်းနဲ့ မကောင်းမှုမျိုးစုံကို လုပ်ခဲ့တဲ့ အန္တိခရစ်တစ်ယောက် ရှိခဲ့တဲ့အချိန်ကလိုပဲ။ နောက်ဆုံးမှာတော့ သူ့ရဲ့ဒုစရိုက်အမှုတွေအားလုံး ဖော်ထုတ်ခံလိုက်ရတယ်။ ညီအစ်ကိုမောင်နှမတွေရဲ့ စွန့်လွှတ်တာကိုခံရပြီးတော့ အသင်းတော်ကနေလည်း နှင်ထုတ်ခံလိုက်ရတယ်။ အသင်းတော်ဟာ ဘုရားသခင်ရဲ့ဖြောင့်မတ်မှု ကြီးစိုးတဲ့နေရာပဲဆိုတာကို ကျွန်မတွေ့ခဲ့ရတယ်။ အဲဒါတွေကို ကိုယ်တိုင်ကိုယ်ကျ ကြုံတွေ့ဖို့ ဝီရိယရှိရှိ မကြိုးစားရင် ဘုရားသခင်ရဲ့လုပ်ဆောင်မှုတွေကို ဘယ်လိုလုပ်သိနိုင်ပါ့မလဲ။ ကျွန်မကအပေါ်ယံကိုပဲမြင်ခဲ့ပြီးတော့ တစ်ခုခုဖြစ်လာတဲ့အချိန်မှာ စာတန်ရဲ့စွမ်းအားတွေကို အလျှော့ပေးပြီးတော့ ကျွန်မရဲ့နှလုံးသားထဲမှာ ဘုရားသခင်အတွက် နေရာမရှိခဲ့ပါဘူး။ ကျွန်မက တကယ့်ကို မယုံကြည်တဲ့သူတစ်ယောက်ပါပဲ။ သမ္မာတရားကို နားမလည်ခဲ့ဘူး။ ကျွန်မက နုံချာတဲ့ သတ္တဝါပါ။ ဒါတွေတွေးရင်း ကျွန်မ ဘယ်လောက် သူရဲဘောကြောင်ပြီး တစ်ကိုယ်ကောင်းဆန်ခဲ့လဲဆိုတာကို ရှက်လာမိတယ်။ ဘုရားအိမ်တော်ရဲ့ စည်းမျဉ်းတွေနဲ့အညီ လက်တွေ့လုပ်‌ဆောင်ချင်ပြီး အန္တိခရစ်တွေကို ဖော်ထုတ်ပြီး စွန့်လွှတ်ဖို့ ဘုရားကို ကိုးစားချင်ပါတယ်။ ယီပင်းနဲ့ သူ့အပေါင်းအပါတွေကို ဘယ်လိုကိုင်တွယ်ဖြေရှင်းသင့်လဲဆိုတာကို ကျွန်မရဲ့လုပ်ဖော်ကိုင်ဖက်တွေနဲ့ တွေ့ပြီး ဆွေးနွေးဖို့ ကျွန်မ အမြန်သွားခဲ့တယ်။

ကျွန်မတို့တွေ့ပြီးတော့ ဘုရားသခင်ရဲ့နှုတ်ကပတ်တော်တွေထဲက စာပိုဒ်တစ်ပိုဒ်ကို ဖတ်ရှုခဲ့ပါတယ်။ ဘုရားသခင်က ပြောသည်- “အကယ်၍ အသင်းတော် တစ်ခုတွင် သမ္မာတရားကို လက်တွေ့လုပ်ဆောင်ရန် ဆန္ဒရှိသူ တစ်ဦးမျှ မရှိပါက၊ ထို့အပြင် ဘုရားသခင်အတွက် သက်သေခံနိုင်သောသူ တစ်ဦးမျှ မရှိပါက၊ ထိုအသင်းတော်ကို လုံးဝ သီးခြားဖြစ်သွားစေရမည်ဖြစ်ပြီး အခြားအသင်းတော်များနှင့် ထိုအသင်းတော်၏ ချိတ်ဆက်မှုများ ဖြတ်တောက်ရမည်။ ဤသည်ကို ‘သေခြင်းကို မြေမြှုပ်ခြင်း’ ဟုခေါ်သည်၊ ယင်းသည် စာတန်ကို ပစ်ပယ်ခြင်းကို ဆိုလိုသည်။ အကယ်၍ အသင်းတော်တွင် ဒေသခံ ဗိုလ်ကျသူအချို့ ပါရှိပြီး ၎င်းတို့နောက်သို့ ချင့်ချိန်နိုင်စွမ်း လုံးဝကင်းမဲ့သည့် ‘ယင်ကောင်ငယ်များ’ လိုက်ပါက၊ ထို့အပြင် အသင်းသားများသည် သမ္မာတရားကို မြင်ပြီးနောက်တွင်ပင် ဤဗိုလ်ကျသူများ၏ အနှောင်အဖွဲ့များနှင့် ကြိုးကိုင်ခြယ်လှယ်မှုတို့ကို ငြင်းပယ်နိုင်စွမ်းမရှိသေးပါက၊ ထိုမိုက်မဲသူများ အားလုံးသည် အဆုံးတွင် ပယ်ထုတ်ခံရမည်ဖြစ်သည်။ ဤယင်ကောင်ငယ်များသည် မည်သည့် ဆိုးရွားသောအရာကိုမျှ မလုပ်ခဲ့ သော်ငြားလည်း၊ ၎င်းတို့သည် ပို၍ပင် လှည့်ဖြားတတ်ကာ၊ ပို၍ပင် ပါးနပ်ပြီး တိမ်းရှောင်တတ်၍၊ ဤကဲ့သို့သော လူတိုင်းသည် ပယ်ထုတ်ခံရမည်ဖြစ်သည်။ တစ်ဦးတစ်ယောက်မျှ ကြွင်းကျန်ရစ်မည် မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ သူဟာ ကျွန်မအပေါ် သူ့ဒေါသတွေကို လွှတ်ထုတ်နေတာကို ခံစားရတယ်။ “သေခြင်းကို မြေမြှုပ်ခြင်း” နဲ့ “တစ်ဦးတစ်ယောက်မျှ ကြွင်းကျန်ရစ်မည် မဟုတ်” ဆိုတဲ့ အဲဒီနှုတ်ကပတ်တော်တွေက ကျွန်မရင်ထဲကို ဓားတစ်စင်းလိုပဲ နက်နက်ရှိုင်းရှိုင်းထိုးဖောက်သွားတယ်။ ဘုရားသခင်ရဲ့သဘောထားက ဖြောင့်မတ်ပြီးတော့ ပုန်ကန်ပြစ်မှားတာကို သည်းမခံဘူးဆိုတာကို ခံစားမိခဲ့ပြီး ကျွန်မအရမ်းကြောက်ရွံ့တုန်လှုပ်သွားတယ်။ ယီပင်း၊ တခြားအန္တိခရစ်တွေနဲ့ ဆိုးယုတ်တဲ့သူတွေက အာဏာနဲ့အဆင့်အတန်းအတွက် ပြိုင်ဆိုင်ဖို့အတွက် တစ်နှစ်လောက်နီးနီး အသင်းတော်ကို နှောင့်ယှက်ပြီး မကောင်းမှုတွေအများကြီးလုပ်ခဲ့ကြတယ်။ ကျွန်မက သူတို့ကို အတော်လေး ပိုင်းခြားသိမြင်ခဲ့ပြီး ဒီဆိုးယုတ်တဲ့လူတွေရဲ့ သဘာဝအနှစ်သာရကိုလည်း မြင်ခဲ့ပြီးတာ အသိသာကြီးပဲ။ ဒါပေမဲ့ သူတို့ကို မကောင်းမှုတွေ ပြုခွင့်ပေးရင်း သူတို့ကို ဖော်ထုတ်ပြီး တိုင်ကြားဖို့ကို နှောင့်နှေးနေခဲ့တယ်။ ဘုရားသခင်ရဲ့စိတ်သဘောထားကို ကျွန်မပုန်ကန်ပြစ်မှားခဲ့ပြီးပါပြီ။ ပါးနပ်ပြီး လှည့်စားတတ်တဲ့ လူတွေအားလုံးမှာ အဆုံးသတ်မှာ ဖယ်ရှားရှင်းလင်းခံရမယ်လို့ ဘုရားသခင်ပြောတာကို ကျွန်မ မြင်တဲ့အချိန်မှာ အရင်က ကိုယ့်ကိုယ်ကျိုးကို ကာကွယ်ဖို့ ယီပင်းရဲ့ ဒုစရိုက်အမှုတွေကို ကျွန်မ မြင်တွေ့ခဲ့တာတောင် သူ့ကို မဖော်ထုတ်ခဲ့လို့၊ ဒါမှမဟုတ် မတိုင်ခဲ့လို့ ညီအစ်ကိုမောင်နှမတွေရဲ့ အသက်ဝင်ရောက်မှု ဆုံးရှုံးခဲ့ရတာကို ကျွန်မ တွေးမိတယ်။ ကျွန်မကိုယ့်ကိုယ်ကိုယ် ပြင်းပြင်းထန်ထန် အပြစ်တင်မိပါတယ်။ ကျွန်မ သုံးသပ်နေရင်းတန်းလန်းနဲ့ “ထီးထီးကြီး ထင်ပေါ်နေသည့်ငှက်သည်သေနတ်ဖြင့် အပစ်ခံရသည့်ငှက်ဖြစ်သည်” လို့ သိထားကြတဲ့ စာတန်ဆန်တဲ့ အဆိပ်တွေရဲ့ ထိန်းချုပ်တာခံခဲ့ရတာကို သတိထားမိလာတယ်။ အလုပ်တွေကို တော်တော်လေး မရိုးမဖြောင့်၊ လှည့်ဖြားတတ်တဲ့ အပြုအမူနဲ့လုပ်ခဲ့တယ်။ ယီပင်းက ကျွန်မကိုဒုက္ခပေးပြီးတဲ့နောက်မှာ သူ့ရဲ့ဒုစရိုက်အမှုနဲ့ပတ်သက်တဲ့ အမှန်တရားတွေကို ခဏ ခဏ တိုင်ကြားချင်ခဲ့တယ်။ ဒါပေမဲ့ ယီပင်းက ကျွန်မရဲ့ ရှေ့ရေးနဲ့ ပန်းတိုင်ကို ထိခိုက်အောင်လုပ်ရင်း ကျွန်မကို ထပ်ဖိနှိပ်ပြီး နှိပ်စက်နိုင်တာကို ကျွန်မ တွေးမိတာနဲ့ ကြောက်စိတ်ကြောင့် နောက်တွန့်သွားခဲ့တယ်။ အသင်းတော်ရဲ့အလုပ်တွေကို လွှဲယူပြီးတော့ လီရူးကိုပဲ အကာအရံအနေနဲ့လွှတ်ခဲ့ပြီးတော့ ဘယ်သူ့ကိုမှ စိတ်အနှောင့်အယှက်မပေးဘဲ နောက်ကွယ်မှာ ပုန်းနေခဲ့ပါတယ်။ စာတန်ဆန်တဲ့အဆိပ်တွေအတိုင်း နေထိုင်ခဲ့ပြီးတော့ တစ်ကိုယ်ကောင်းဆန်ပြီး စက်ဆုပ်စရာကောင်းလာခဲ့တာကို ကျွန်မတွေ့ရပါတယ်။ ဘေးကျပ်နံကျပ်နဲ့ကြုံလာတဲ့အခါ ခရုတစ်ကောင်လို အခွံထဲမှာပဲပုန်းနေခဲ့မိတယ်။ တရားမျှတမှုကိုမပြောနဲ့ အဲဒါကို လက်ခံဖို့တောင် သတ္တိနည်းနည်းလေးမှမရှိခဲ့ပါဘူး။ တကယ်တော့ ပြဿနာရှောင်ချင်လို့ ကျွန်မက အလျှော့ပေးလေလေ အန္တိခရစ်တွေနဲ့ မကောင်းမှုပြုသူတွေက အသင်းတော်ကို နှောင့်ယှက်နေတာကို ခွင့်ပြုပြီးတော့ ညီအစ်ကိုမောင်နှမတွေကို စာတန်နဲ့မကောင်းဆိုးဝါးတွေရဲ့ ရက်စက်မှုအောက်ကို ကျွန်မတွန်းပို့မိလေလေပါပဲ။ အခု အသင်းတော်ရဲ့အလုပ်ကို ကျွန်မကြီးကြပ်ရပြီးတော့ ကျွန်မအတွက် ဘုရားရည်ရွယ်ချက်က ကျွန်မ စည်းမျဉ်းတွေနဲ့အညီနေထိုင်ဖို့၊ ညီအစ်ကိုမောင်နှမတွေကို ကာကွယ်ပေးဖို့ပါ။ အသင်းတော်ရဲ့ အလုပ်တွေကို အန္တိခရစ်တွေ အန္တရာယ်ပြုတာ ခွင့်မပြုဖို့ပါ။ ကျွန်မရဲ့တာဝန်နဲ့ဝတ္တရားကို ကျေပွန်အောင်ထမ်းဆောင်ရမယ်။ အရင်တုန်းက ကျွန်မဟာ ကိုယ့်ကိုယ်ကိုယ် ဘက်ပေါင်းစုံက ကာကွယ်ပြီး သမ္မာတရားကိုလည်း လက်တွေ့မလုပ်ဆောင်နိုင်၊ ဘုရားသခင်ကိုလည်း စိတ်ကျေနပ်အောင် မလုပ်နိုင်ခဲ့ဘူး။ ဒါပေမယ့် ဘုရားသခင်ကတော့ ကျွန်မတာဝန်ထမ်းဆောင်တာကို တားရမဲ့အစား ကျွန်မကို တရားစီရင်ပြီး သတိပေးဖို့ သူ့ရဲ့နှုတ်ကပတ်တော်တွေကို အသုံးပြုခဲ့တယ်။ အဲဒါက ဘုရားသခင်ရဲ့ အကြီးမြတ်ဆုံးချစ်ခြင်းမေတ္တာပါပဲ။ ဒီတစ်ခေါက်တော့ ယီပင်းကိုတိုင်ပြီးတော့ အန္တိခရစ်တွေရဲ့ ဆိုးယုတ်တဲ့စွမ်းအားတွေကို အဆုံးထိတိုက်ထုတ်ရပါတော့မယ်။ ဒီတစ်ခါတော့ ကျွန်မစစ်မှန်တဲ့သူတစ်ယောက် ဖြစ်မှရပါတော့မယ်။ အဲဒီနောက်တော့ ယီပင်းနဲ့သူ့အပေါင်းအပါတွေရဲ့ ဒုစရိုက်အမှုတွေနဲ့ပတ်သက်တဲ့ အဖြစ်မှန်ကိုရော၊ သူတို့ မကောင်းမှုလုပ်တဲ့အတိုင်း လိုက်လုပ်တဲ့ တရားဟောဆရာမရဲ့ သရုပ်မှန်ကိုရော အထက်ကခေါင်းဆောင်တွေဆီ ကျွန်မတို့တိုင်ကြားခဲ့ပါတယ်။ ယီပင်းရဲ့သရုပ်သကန်ကို ခေါင်းဆောင်တွေ နားလည်သွားတဲ့နောက်မှာတော့ သူတို့က ကျွန်မတို့ကို ညီအစ်ကိုမောင်နှမတွေနဲ့ အရင် မိတ်သဟာယပြုပြီး သူ့ကို သဲသဲကွဲကွဲမြင်အောင် ကြိုးစားခိုင်းခဲ့တယ်။ ပြီးတော့ ယီပင်းနဲ့ သူ့အပေါင်းပါတွေရဲ့ ဒုစရိုက်မှုတွေအကြောင်း နောက်ထပ် အဖြစ်မှန်တွေကိုလည်း အမြန်ဆုံးပေးခဲ့တယ်။ အချိန်တစ်ခုအထိ မိတ်သဟာယဖွဲ့ပြီးတော့ ညီအစ်ကိုမောင်နှမတွေ ယီပင်းကို ပိုင်းခြားသိမြင်လာကြပြီးတော့ ယီပင်းနဲ့အပေါင်းအပါတွေရဲ့ ဒုစရိုက်အမှုတွေနဲ့ပတ်သက်တဲ့ အထောက်အထားတွေကိုလည်း ပေးဖို့ လိုလားခဲ့ကြပါတယ်။ နောက်ပိုင်း ကျွန်မတို့တင်ပြတဲ့ ယီပင်းတို့ရဲ့ သရုပ်သကန်တွေကို ခေါင်းဆောင်တွေကအတည်ပြုပြီးတဲ့နောက်မှာတော့ အထောက်အထားခိုင်လုံကြောင်း သူတို့ကလက်ခံခဲ့ပြီး ယီပင်းနဲ့တစ်သိုက်ကို အသင်းတော်ကနေ ရှင်းလင်းပစ်လိုက်ပါတော့တယ်။

နောက်ကျတော့ ဘုရားသခင်ရဲ့နှုတ်ကပတ်တော်တွေထဲက နောက်ထပ်ပိုဒ်ကို ကျွန်မတို့ထပ်ဖတ်ခဲ့ရပြီးတော့ နောက်ဆုံးသောကာလ ဘုရားသခင်က ဘာလို့ အန္တိခရစ်တွေနဲ့ ဆိုးယုတ်တဲ့လူတွေကို အသင်းတော်မှာ မကောင်းမှုပြုဖို့၊ အနှောင့်အယှက်ပေးဖို့ ခွင့်ပြုထားလဲ ဆိုတာနဲ့ ဒီမှာ ဘုရားသခင်ရဲ့ရည်ရွယ်ချက်ကဘာလဲ၊ ပြီးတော့ ဘယ်လိုသင်ခန်းစာယူသင့်သလဲဆိုတာကို မိတ်သဟာယဖွဲ့ခဲ့ကြပါတယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များနှင့် ဆိုးယုတ်သော လူတို့သည် အသင်းတော်အချို့ထဲတွင် ပေါ်ထွက်လာပြီး အနှောင့်အယှက်များကို ဖန်တီးကာ ထိုသို့ပြုခြင်းဖြင့် လူအချို့ကို အထင်အမြင်မှားစေကြသည်။ ဤသည်မှာ ကောင်းသောအရာလော သို့မဟုတ် ဆိုးသောအရာလော။ ဤသည်မှာ ဘုရားသခင်၏ ချစ်ခြင်းမေတ္တာလော၊ သို့မဟုတ် ယင်းမှာ ဘုရားသခင်က လူတို့ကို ကစားပြီး ထိုသူတို့ကို ထုတ်ဖော်နေခြင်းလော။ ဤသည်ကို သင် နားမလည်နိုင်သည် မဟုတ်လော။ ဘုရားသခင်သည် သူကယ်တင်လိုသော သူတို့ကို စုံလင်အောင်ပြုရန်နှင့် ကယ်တင်ရန်အတွက် အရာခပ်သိမ်းကို သူ၏အမှုတော်လုပ်ငန်းသို့ ခေါ်ဆောင်ခြင်းဖြစ်ပြီး သမ္မာတရားကို အမှန်တကယ် ရှာဖွေပြီး သမ္မာတရားကို လက်တွေ့လုပ်ဆောင်သောသူတို့ နောက်ဆုံး ရရှိသောအရာမှာ သမ္မာတရားဖြစ်၏။ သို့ရာတွင် သမ္မာတရားကို မရှာဖွေသောသူအချို့သည် ညည်းတွားကာ ‘ဘုရားသခင် ဤပုံစံဖြင့် အမှုပြုသည်မှာ မမှန်ကန်ပေ။ ယင်းက ကျွန်ုပ်အား များစွာ ဒုက္ခရောက်စေသည်။ ကျွန်ုပ်သည် အန္တိခရစ်များနှင့် ပေါင်းမိလုနီးပါး ဖြစ်သည်။ အကယ်၍ ဤအရာကို ဘုရားသခင်က အမှန်ပင် ကြိုတင်စီမံလျှင် သူသည် လူတို့ကို အန္တိခရစ်များနှင့် ပေါင်းမိရန် မည်သို့များ အခွင့်ပေးနိုင်သနည်း’ ဟု ဆိုကြသည်။ ဤတွင် မည်သည့်အရာ ဖြစ်ပျက်နေသနည်း။ သင် အန္တိခရစ်များနောက်သို့ မလိုက်ခြင်းက သင်၌ ဘုရားသခင်၏ ကွယ်ကာမှုရှိကြောင်း သက်သေပြသည်။ အကယ်၍ သင်သည် အန္တိခရစ်များနှင့် ပေါင်းမိပါက ယင်းသည် ဘုရားသခင်အား သစ္စာဖောက်ခြင်းဖြစ်ပြီး ဘုရားသခင်က သင့်ကို အလိုမရှိတော့ပေ။ သို့ဆိုလျှင် ဤအန္တိခရစ်များနှင့် ဆိုးယုတ်သော လူတို့က အသင်းတော်ထဲ၌ အနှောင့်အယှက်များ ဖြစ်ပွားစေသည်မှာ ကောင်းသောအရာလော သို့မဟုတ် ဆိုးသောအရာလော။ အပြင်ပန်းအားဖြင့် ယင်းကို ဆိုးသောအရာအဖြစ် ထင်ရသော်လည်း ဤအန္တိခရစ်များနှင့် ဆိုးယုတ်သော လူတို့ ထုတ်ဖော်ခံရသောအခါ သင်သည် ပိုင်းခြားသိမြင်မှု၌ တိုးတက်လာကာ ထိုသူတို့သည် ဖယ်ရှားခြင်းခံရပြီး သင်သည် ဝိညာဉ်ရင့်သန်မှု၌ တိုးတက်လာသည်။ အနာဂတ်တွင် ထိုကဲ့သို့သော လူတို့ကို ကြုံတွေ့ရသောအခါ ထိုသူတို့သည် ၎င်းတို့၏ သရုပ်မှန်ကို မပြသမီကပင် သင်သည် ၎င်းတို့နှင့်ပတ်သက်၍ ပိုင်းခြားသိမြင်မှု ရှိမည်ဖြစ်ပြီး ၎င်းတို့ကို ငြင်းပယ်လိမ့်မည်။ ဤအရာက သင့်အား သင်ခန်းစာများကို သင်ယူရန်နှင့် အကျိုးရရှိစေရန် အခွင့်ပေးလိမ့်မည်။ သင်သည် အန္တိခရစ်များအား မည်ကဲ့သို့ ပိုင်းခြားသိမြင်ရမည်ကို သိမည်ဖြစ်ပြီး စာတန်၏ အထင်အမြင်မှားစေခြင်းကို ခံရတော့မည် မဟုတ်ပေ။ သို့ဖြစ်၍ ငါ့ကိုပြောလော့၊ လူတို့အား နှောင့်ယှက်ပြီး အထင်အမြင်မှားစေသည့် အန္တိခရစ်များရှိခြင်းသည် ကောင်းသောအရာတစ်ခု မဟုတ်သလော။ လူတို့သည် ဤအဆင့်အထိ တွေ့ကြုံရပြီးသောအခါမှသာ ဘုရားသခင်သည် ၎င်းတို့၏ အယူအဆများနှင့် စိတ်ကူးများအတိုင်း မလုပ်ဆောင်ခဲ့ကြောင်း၊ ဘုရားသခင်သည် အနှောင့်အယှက်များကို သဲသဲမဲမဲ ဖန်တီးရန် အဆင်းနီသော နဂါးကြီးကို ခွင့်ပြုပြီး ဘုရားသခင် ရွေးကောက်ထားသော လူတို့ကို အထင်အမြင်မှားစေရန် အန္တိခရစ်များကို ခွင့်ပြုကာ၊ ဤသို့ဖြင့် သူသည် သူရွေးကောက်ထားသော လူတို့ကို စုံလင်စေဖို့အလို့ငှာ စာတန်အား သူ၏ အမှုတော်လုပ်ငန်း၌ အသုံးပြုနိုင်ကြောင်း လူတို့ တွေ့မြင်နိုင်သည်။ ထိုအခါမှသာ လူတို့အနေဖြင့် ဘုရားသခင်၏ အပင်ပန်းခံသော ရည်ရွယ်ချက်များကို နားလည်လေသည်။ လူအချို့က ‘ကျွန်ုပ်သည် အန္တိခရစ်များ၏ အထင်အမြင်မှားစေခြင်းကို နှစ်ကြိမ်ခံခဲ့ရပြီး ထိုသူတို့ကို ကျွန်ုပ် ပိုင်းခြားသိမြင်မှု မရှိနိုင်သေးချေ။ အကယ်၍ ပို၍ပင် စဉ်းလဲသော အန္တိခရစ်တစ်ဦး ပေါ်လာပါက ကျွန်ုပ်သည် ထပ်၍သာ အထင်အမြင်မှားစေခြင်းကိုခံရမည်’ ဟု ဆိုကြသည်။ သို့ဆိုလျှင် သင်သည် ယင်းကို တွေ့ကြုံပြီး သင်ခန်းစာ သင်ယူနိုင်ရန်အတွက် ယင်းကို ထပ်၍ ဖြစ်ပျက်စေလော့။ ဘုရားသခင်သည် သူ့အနေဖြင့် လူသားမျိုးနွယ်ကို စာတန်၏စွမ်းအားမှ ကယ်တင်နိုင်ရန်အလို့ငှာ အမှုအရာများကို ဤအတိုင်း ပြုရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ အယူအဆများကို ဖြေရှင်းခြင်းအားဖြင့်သာ ဘုရားသခင်ကို ယုံကြည်ခြင်း၏ မှန်သော လမ်းကြောင်းကို စတင်နိုင်သည် (၁)) ဘုရားသခင်က တကယ်ကို အနန္တတန်ခိုးရှင် ဖြစ်ပြီး သူ့အမှုမှာ ဉာဏ်ပညာရှိတယ်ဆိုတာကို ဘုရားနှုတ်ကပတ်တော်တွေကြောင့် ကျွန်မ ခံစားမိခဲ့တယ်။ မကောင်းမှုပြုသူတွေနဲ့ အန္တိခရစ်တွေ အသင်းတော်ကိုနှောင့်ယှက်တာက အပေါ်ယံကြည့်ရင်တော့ ကောင်းတဲ့အရာမဟုတ်ပါဘူး။ ပြီးတော့ လူသားတစ်ယောက်ရဲ့အယူအဆ၊ စိတ်ကူးတို့နဲ့လည်းမကိုက်ညီပါဘူး။ ဒါပေမယ့် အဲဒါဟာ ဘုရားသခင်ရဲ့ခွင့်ပြုချက်နဲ့ ဖြစ်ခဲ့တာဖြစ်ပြီးတော့ အဲဒီမှာ ဘုရားသခင်ရဲ့ ဉာဏ်ပညာပါနေပါတယ်။ ဘုရားသခင်က အသင်းတော်မှာ စာတန်နဲ့ နတ်ဆိုးတွေရဲ့ စွမ်းဆောင်မှုတွေကို အသုံးချပြီးတော့ သူတို့ကိုဖော်ထုတ်ပြီး ဖယ်ရှားရှင်းလင်းတာ။ ပြီးတော့ ကျွန်မတို့ကိုလည်း ပိုင်းခြားသိမြင်ရအောင် သင်ယူဖို့ ကူညီပေးတာပေါ့။ ကျွန်မတို့ရဲ့ဝိညာဉ်ရင့်ကျက်မှုက အရမ်းသေးနုပ်ပြီးတော့ အန္တိခရစ်တွေနဲ့ မကောင်းမှုပြုသူတွေရဲ့ အထင်အမြင်မှားစေတာကိုခံရဖို့ လွယ်တယ်ဆိုတာကို ဘုရားသခင်ကသိပါတယ်။ ဒါကြောင့် အသင်းတော်မှာ သူတို့ မကောင်းမှုပြုတာကတစ်ဆင့် ပိုင်းခြားသိမြင်မှု ပိုတိုးအောင် ကျွန်မတို့ကို လုပ်ပေးခဲ့တာ။ တစ်ချိန်တည်းမှာပဲ ယောင်ချာချာနဲ့ ချင့်ချိန်နိုင်စွမ်းမရှိဘဲ သူများနောက်ကို မစဉ်းမစားလိုက်တဲ့သူတွေကိုလည်း သူက ဖော်ထုတ်လိုက်တာပါ။ ဘုရားသခင်ရဲ့နှုတ်ကပတ်တော်တွေကို ကျွန်မတွေးမိတယ်။ “ခေါ်တော်မူသောသူအများရှိသော်လည်း ရွေးကောက်တော်မူသောသူနည်း၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခေါ်တော်မူသောသူအများရှိသော်လည်း ရွေးကောက်တော်မူသောသူနည်း၏) ကျွန်မရင်ထဲမှာ ပိုပြီးရှင်းရှင်းလင်းလင်းမြင်လာတာတယ်။ ဘုရားကို ယုံကြည်ပြီး ဘုရားနောက်လိုက်တဲ့သူတွေ အများကြီးရှိပြီးတော့ အစပိုင်းမှာ စပါးနဲ့ တောပင်တွေဟာ ရောထွေးနေပြီး ဘယ်ဟာက ကောင်းတယ်၊ ဆိုးတယ်ဆိုတာကို မမြင်နိုင်ပါဘူး။ ဒါပေမယ့် နောက်ဆုံးသောကာလ ဘုရားသခင်ရဲ့တရားစီရင်ခြင်းအမှု တိုးတက်လာတာနဲ့အမျှ သမ္မာတရားကိုလက်ခံပြီး လိုက်စားနိုင်တဲ့သူတွေကတော့ ဘုရားသခင်ရဲ့တရားစီရင်မှုကို လက်ခံပြီးတော့ ဖောက်ပြန်ပျက်စီးမှုကို ဖယ်ရှားနိုင်ကြပါတယ်။ ဒါပေမယ့် မယုံကြည်သူတွေ၊ ဆိုးယုတ်တဲ့သူတွေနဲ့ အန္တိခရစ်တွေကတော့ သူတို့အရှိအတိုင်း ပြခံရပြီးတော့ လုံးလုံးလျားလျား ရှင်းလင်းခံကြရပါတယ်။ ပြီးတော့ အသင်းတော်လည်း ပိုပိုပြီး သန့်ရှင်းစင်ကြယ်လာပါတယ်။ ဒါကတော့ အောင်မြင်စွာ ပြီးမြောက်သွားတဲ့ ဘုရားရဲ့ တရားစီရင်ခြင်းအမှုရဲ့ ရှောင်လွှဲလို့မရတဲ့ အဆုံးသတ်ပဲ။

၂၀၁၈ ခုနှစ် ဒီဇင်ဘာလ ၄ ရက်နေ့မှာတော့ ယီပင်းနဲ့အပေါင်းအပါတွေကို ထုတ်ပယ်ကြောင်းအသိပေးစာ အသင်းတော်ကိုရောက်လာပါတယ်။ ညီအစ်ကိုမောင်နှမတွေ အားလုံးဝမ်းသာကြပြီးတော့ ဘုရားသခင်ရဲ့ဖြောင့်မတ်မှုကို လှိုက်လှိုက်လှဲလှဲ ချီးမွမ်းခဲ့ကြပါတယ်။ နောက်ဆုံးမှာတော့ အသင်းတော်မှာ ပရမ်းပတာဖြစ်နေတာတွေ တည်ငြိမ်သွားပြီးတော့ ညီအစ်ကိုမောင်နှမတွေလည်း သူတို့ရဲ့ ပုံမှန်အသင်းတော်အသက်တာကို ပြန်ပြီး နေထိုင်ခဲ့တယ်။ ဘုရားသခင်ရဲ့လမ်းညွှန်မှုအတွက် ကျွန်မနှလုံးသားရဲ့အနက်ရှိုင်းဆုံးနေရာကနေ သူ့ကိုကျေးဇူးတင်ခဲ့မိပါတယ်။


၃၃။ ခေါင်းဆောင်ဖြစ်ဖို့ မပြိုင်ဆိုင်တော့ပါ

ဖုန့်ရှန့်၊ တရုတ်ပြည်

၂၀၁၆ ခုနှစ်တုန်းက အသင်းတော်မှာ စာနဲ့ပတ်သက်တဲ့အလုပ်ကို ကျွန်မ တာဝန်ယူခဲ့တယ်။ အဲဒီအချိန်က တာဝန်တစ်ခုရဲ့ရလဒ်တွေက အမြဲတမ်းညံ့နေတော့ ခေါင်းဆောင်က အဲဒါကို တိုက်ရိုက်နေဆက်တွဲစစ်ဆေးဖို့ ကျွန်မကို ပြောခဲ့တယ်။ ဘုရားသခင်ကို အားကိုးပြီး စည်းမျဉ်းတွေကို အမှန်တကယ် အားစိုက်လေ့လာတော့ မကြာခင်မှာပဲ အလုပ်က တိုးတက်လာတာကို ကျွန်မ တွေ့ခဲ့ရတယ်။ နောက်ပိုင်းမှာ နောက်ထပ် တာဝန်တစ်ခုမှာ ပြဿနာတွေကြုံရတော့ ခေါင်းဆောင်က အဲဒါတွေကို တာဝန်ယူပြီး ဖြေရှင်းဖို့ ကျွန်မကို ထပ်ပြီးတောင်းဆိုခဲ့တယ်။ ဒီလိုကြားရတော့ ကျွန်မ အရမ်းဝမ်းသာသွားတာပေါ့။ ခက်ခဲတဲ့ တာဝန်အားလုံးကို ခေါင်းဆောင်က ကျွန်မကိုပဲ အပ်နှံတာကို မြင်တော့ ကိုယ့်ကိုယ်ကိုယ် အရည်အချင်းရှိတဲ့ ရှားရှားပါးပါး လူတစ်ယောက်၊ အသင်းတော်ရဲ့ ထောက်တိုင်တစ်ခုလို့ ကျွန်မ ခံစားခဲ့မိတယ်။

နောက်ပိုင်းမှာ ကျွန်မတို့အသင်းတော်က ခေါင်းဆောင်တစ်ယောက် ရွေးကောက်တင်မြှောက်ဖို့ လုပ်တော့ ကျွန်မ တွေးမိတယ်၊ “ဒီတစ်ခါ ငါ ခေါင်းဆောင်အနေနဲ့ ရွေးကောက်ခံရမှာလား။ အခု ငါလုပ်နေရတဲ့ စာနဲ့ပတ်သက်တဲ့ တာဝန်က ထင်ပေါ်ခွင့်မပေးဘူး၊ ဘာအဆင့်အတန်းမှ ရခွင့်မပေးဘူး။ ငါသာ ခေါင်းဆောင်အနေနဲ့ အရွေးခံရနိုင်ရင်တော့ ဒါမျိုးဖြစ်မှာ မဟုတ်ဘူး။ ငါ့မှာ ပြောဆိုပိုင်ခွင့်နဲ့ ဆုံးဖြတ်ခွင့်အာဏာတွေ ရှိလာမှာ။ ညီအစ်ကိုမောင်နှမတွေကလည်း သူတို့ရဲ့ ပြဿနာတွေ၊ အခက်အခဲတွေနဲ့ ငါ့ဆီကို လာကြမှာ။ ဒါဆိုရင် ဘယ်လောက်ဂုဏ်တက်လိုက်မလဲ။ ကျောင်းတုန်းကလည်း ငါ အတန်းခေါင်းဆောင်ဖြစ်ချင်ခဲ့တာ၊ ဒါပေမဲ့ အဲဒီဆန္ဒ တစ်ခါမှ မပြည့်ခဲ့ဘူး။ အသင်းတော်မှာသာ ခေါင်းဆောင်အဖြစ် ရွေးကောက်ခံရရင် ငါ့အရည်အချင်းကို သက်သေပြနိုင်ပြီး ငါ့အိပ်မက်ကိုလည်း အကောင်အထည်ဖော်နိုင်မှာပဲ” လို့ပေါ့။ အဲဒီနောက်ပိုင်းမှာ ကျွန်မရဲ့ တာဝန်မှာ တော်တော်ကို ကြိုးစားခဲ့တယ်၊ ညီအစ်ကိုမောင်နှမတွေမှာ ဘယ်လိုအခြေအနေမျိုးပဲရှိရှိ ကျွန်မက တက်တက်ကြွကြွနဲ့ မိတ်သဟာယဖွဲ့ပြီး ဖြေရှင်းပေးခဲ့တယ်။ သူတို့ရဲ့ အသိအမှတ်ပြုမှုကို ရတဲ့အခါ ကျွန်မ အရမ်းပျော်ခဲ့ပြီး ရွေးကောက်ပွဲကျရင် သူတို့ ကျွန်မကို မဲပေးကြမှာပဲလို့ မျှော်လင့်ခဲ့တယ်။ ဒါပေမဲ့ နောက်ဆုံးတော့ ကျွန်မ အရွေးမခံခဲ့ရဘူး။ ကျွန်မ အရမ်းကို စိတ်ပျက်သွားတယ်။ နောက်ပိုင်းမှာ ညီအစ်ကိုမောင်နှမတွေပြောတာ ကြားရတာကတော့ ကျွန်မက မရင့်ကျက်ဘူး၊ အသက်ဝင်ရောက်မှု အပေါ်ယံဆန်တယ်လို့ သူတို့ခံစားရတဲ့အတွက် ကျွန်မအရွေးမခံခဲ့ရတာတဲ့။ ဒီတော့ ကိုယ့်ကိုယ်ကိုယ် ပိုပြီး ရင့်ကျက်တည်ငြိမ်တဲ့ပုံ ပေါက်အောင် ဘယ်လိုလုပ်ရမလဲဆိုတာကို ကျွန်မ အမြန်ချင့်ချိန်စဉ်းစားလိုက်တယ်။ အသက်ဝင်ရောက်မှုနဲ့ပတ်သက်ရင် လူတို့ရဲ့သဘာဝ အနှစ်သာရကို တရားစီရင်ပြီး ဖော်ထုတ်တဲ့ ဘုရားနှုတ်ကပတ်တော်တွေကို ပိုပြီးဖတ်ခဲ့တယ်၊ ပိုပြီးသင်ယူပြီး ကိုယ့်ကိုယ်ကိုယ် ပြင်ဆင်နိုင်ဖို့ မျှော်လင့်ရင်းနဲ့ပေါ့။ တစ်ချိန်တည်းမှာပဲ နေ့စဉ်အသက်တာမှာ သမ္မာတရားကို လက်တွေ့လုပ်ဆောင်ဖို့ အာရုံစိုက်ခဲ့တယ်၊ ဒါမှ လူတိုင်းက ကျွန်မရဲ့တိုးတက်ပြောင်းလဲမှုတွေကို မြင်တွေ့နိုင်ပြီး နောက်ရွေးကောက်ပွဲမှာ ကျွန်မကို မဲပေးကြမှာပေါ့လေ။

ဒါပေမဲ့ နောက်ပိုင်းမှာ ကျွန်မ သုံးလေကြိမ်လောက် အရွေးမခံခဲ့ရဘူး။ အထူးသဖြင့် ရွေးကောက်ပွဲတစ်ခုမှာ ညီအစ်မ ဆီယွီက ခေါင်းဆောင်အဖြစ် ရွေးကောက်တင်မြှောက်ခံခဲ့ရတယ်။ ဒီသတင်းကိုကြားတော့ ကျွန်မ အရမ်းအံ့ဩသွားပြီး၊ “သူ့ရဲ့ အရည်အချင်းနဲ့ အလုပ်လုပ်နိုင်စွမ်းက သာမန်ပဲဟာ။ ညီအစ်ကိုမောင်နှမအများစုက သူ့ကို ဘယ်လိုလုပ် မဲပေးလိုက်ကြတာလဲ။ သူက ငါ့ထက် ဘယ်လိုနည်းနဲ့ သာနေလို့လဲ” ပေါ့။ ကျွန်မ မနာလိုဖြစ်ပြီး ပမာမခန့်ဖြစ်သွားတယ်။ နောက်ပြီး ပါးစပ်ကနေ လွှတ်ခနဲထွက်သွားတယ်၊ “သူက လုပ်နိုင်လို့လား” တဲ့။ ညီအစ်မတွေက သိချင်စိတ်နဲ့ ကျွန်မကို မေးကြတယ်၊ “နင် သူ့ကို ကောင်းကောင်းသိလို့လား” တဲ့။ ကျွန်မလည်း မစဉ်းစားဘဲ ပြောလိုက်တယ်၊ “အရင်က သူနဲ့ အတူအလုပ်လုပ်ဖူးတယ်။ ငါထင်တယ် သူ့ရဲ့ အစွမ်းအစနဲ့ အလုပ်လုပ်နိုင်စွမ်းက သာမန်ပဲ၊ ပြီးတော့ သူ အတွေ့အကြုံသက်သေခံချက် ဆောင်းပါးကောင်းတွေ ရေးတာလည်း မတွေ့ဖူးဘူး။ သူ့မှာ အသက်ဝင်ရောက်မှု ရှိရဲ့လားလို့တောင် ငါ သံသယဖြစ်မိတယ်” လို့ပေါ့။ ဒီလိုကြားတော့ ညီအစ်မတွေအားလုံးက ပြောကြတယ်၊ “နင် သူ့ကို ကောင်းကောင်းသိပြီး သူက မသင့်တော်ဘူးလို့ထင်ရင် နင် ထုတ်ပြောသင့်တယ်။ အသင်းတော်ခေါင်းဆောင်ပိုင်းက အရမ်းအရေးကြီးတယ်၊ ငါတို့ လူရွေးမှန်ဖို့လိုတယ်” တဲ့။ ညီအစ်ကိုမောင်နှမတွေအားလုံး အဲဒီကိစ္စကို စပြီး ဆွေးနွေးငြင်းခုံကြတော့တာပဲ။ နောက်တစ်နေ့မှာ ကျွန်မနဲ့ တွဲဖက်လုပ်တဲ့ညီအစ်မက ကျွန်မကို ပြင်းပြင်းထန်ထန် ပြုပြင်ပြီး ပြောတယ်၊ “မနေ့က နင်ပြောခဲ့တာတွေက ခေါင်းဆောင်တွေနဲ့ အမှုဆောင်တွေကို ဝေဖန်စကားပြောတဲ့သဘော ရောက်တယ်။ ဆီယွီရဲ့ အသက်ဝင်ရောက်မှုက အပေါ်ယံဆန်ပေမဲ့ သူ့မှာ အစွမ်းအစကောင်းရှိတယ်၊ စိတ်နှလုံးမှန်ကန်တယ်၊ သမ္မာတရားအတွက်လည်း ကြိုးစားတယ်၊ ပြီးတော့ အလုပ်အတွက် ဝန်တာလည်းရှိတယ်။ နင်က သူ့ကို စည်းမျဉ်းတွေကိုအခြေခံပြီး အကဲဖြတ်တာမျိုး၊ သူ့ရဲ့ လက်ရှိစွမ်းဆောင်ရည်ကိုလည်း ထည့်စဉ်းစားတာမျိုး လုပ်ရမဲ့အစား အရင်က သူ့ရဲ့အားနည်းချက်တွေကိုပဲ ဖက်တွယ်ထားတယ်။ နင် ဒီလိုမျိုး မသမာတဲ့ ရည်ရွယ်ချက်နဲ့စကားပြောတာက ညီအစ်ကိုမောင်နှမတွေကို ဆီယွီအပေါ် အမြင်စောင်းသွားစေတယ်၊ အသင်းတော်က လူရွေးမှားသွားတဲ့အတိုင်းပဲ။ ဒီအပြုအမူရဲ့သဘာဝက တော်တော်လေးပြင်းထန်ပြီး၊ ရွေးကောက်ပွဲကို ကမောက်ကမဖြစ်အောင်လုပ်တဲ့သဘော ရောက်တယ်။ ဒါကို သေချာ ဆင်ခြင်သုံးသပ်ပြီး နားလည်အောင်လုပ်သင့်တယ်” တဲ့။ ညီအစ်မရဲ့စကားတွေကြောင့် ကျွန်မ မျက်နှာ ပူထူသွားတယ်။ ခေါင်းဆောင်တွေနဲ့ အမှုဆောင်တွေကို ဝေဖန်စကားပြောတဲ့သဘာဝက သူတို့ကို နှောင့်ယှက်တာ၊ အရိုအသေတန်အောင် လုပ်တာဖြစ်ပြီး ဒါက ဒုစရိုက်မှုတစ်ခုပဲ၊ ကျွန်မ နည်းနည်းကြောက်သွားတယ်။ ပါးစပ်ကနေတော့ ဆက်ပြီး မဝေဖန်ရဲတော့ဘူး၊ ဒါပေမဲ့ ကျွန်မစိတ်နှလုံးထဲမှာတော့ ကျိုးနွံနာခံဖို့ငြင်းဆန်နေတုန်းပဲ။

တစ်ခါ စုဝေးပွဲတစ်ခုမှာ ခေါင်းဆောင်တစ်ယောက် မိတ်သဟာယပြုနေတုန်း၊ လူတိုင်းရဲ့အာရုံက သူ့အပေါ်မှာပဲရှိနေတာကို ကျွန်မ သတိထားမိလိုက်တယ်။ အဲဒီအခိုက်အတန့်မှာ ခေါင်းဆောင်ဆီကနေ အလင်းတွေ ဖြာထွက်နေသလိုပဲလို့ ကျွန်မ ခံစားခဲ့ရပြီး၊ ကျွန်မ စိတ်ကူးယဉ်နေမိတယ်၊ ကျွန်မသာ ခေါင်းဆောင်ဖြစ်ခဲ့ရင် ဘယ်လောက်ကောင်းလိုက်မလဲလို့ပေါ့။ ပြတင်းပေါက်အပြင်ကို ကြည့်လိုက်တော့ ကျွန်မနှာခေါင်း တရှုံ့ရှုံဖြစ်လာပြီး မျက်ရည်ဝဲတက်လာတယ်၊ တွေးမိတယ်၊ “ဘုရားသခင်ကို ယုံကြည်လာတဲ့အချိန်ကစပြီး ငါ တစ်ခါမှ ခေါင်းဆောင်မဖြစ်ခဲ့ဖူးဘူး။ ငါ ဘာလို့ အခွင့်အရေးမရခဲ့တာလဲ။ ငါ ဒီလောက် ကောင်းကောင်းအလုပ်လုပ်နေခဲ့တာတောင် ခေါင်းဆောင်မဖြစ်နိုင်သေးဘူး။ ဘုရားသခင်က ငါ့အပေါ် မတရားဘူး။ ဒီလိုမျိုး ဆက်ပြီးလိုက်စားနေတာ ဘာအဓိပ္ပာယ်ရှိတော့မှာလဲ” လို့ပေါ့။ အဲဒီအချိန်အတောအတွင်းမှာ စိတ်ထဲမှာ အရမ်းကို မှောင်မိုက်ပြီးတော့ စိတ်ဓာတ်ကျခဲ့တယ်၊ ဘုရားသခင်ဆီ တိုးဝင်ချဉ်းကပ်တာမျိုး၊ ကိုယ်တော့်ကို ရင်ထဲကအရာတွေ ပြောပြတာမျိုး မလုပ်ချင်ခဲ့ဘူး။ ညီအစ်ကိုမောင်နှမတွေ အခြေအနေမကောင်းတာကို မြင်ရင်လည်း မိတ်သဟာယဖွဲ့ပြီး ကူညီပေးချင်စိတ်မရှိခဲ့တော့ဘူး။ ဆီယွီကိုလည်း ကျွန်မ အထင်သေးနေတုန်းပဲ၊ သူ့ရဲ့ဉာဏ်ရည်၊ အရည်အချင်းနဲ့ အလုပ်လုပ်နိုင်စွမ်းတွေက ကျွန်မထက်နိမ့်တယ်လို့ ခံစားမိတယ်။ “ဘာလို့ ငါ ခေါင်းဆောင်အဖြစ် အရွေးမခံရနိုင်တာလဲ” လို့ ကျွန်မ တွေးမိတယ်။ မသိလိုက်ဘဲ ကျွန်မရဲ့မကျေနပ်ချက်ကို ကိုယ့်မိသားစုဝင်တွေရှေ့မှာ ထုတ်ပြောမိတယ်။ ကျွန်မမှာ ကိုယ့်ကိုယ်ကိုယ်သိစိတ် လုံးဝမရှိတာကို မြင်တော့ သူတို့က ကျွန်မကို ပြုပြင်ပြီး ပြောတယ်၊ “နင်က အဆင့်အတန်းကို လိုက်စားနေတာ၊ အဲဒါကို လိုက်လေလေ၊ ပိုပြီး ဝေးလေလေဖြစ်မှာပဲ” တဲ့။ ကျွန်မက ပမာမခန့်နဲ့ ပြန်ပြောလိုက်တယ်၊ “ဘာကြောင့် ဒီလိုပြောတာလဲ” အဲဒီလိုပြောပြီးတော့ ကျွန်မ ကြောက်သွားတယ်၊ ဒါ ငါ ဘုရားသခင်ကို ပွင့်ပွင့်လင်းလင်း ပွက်ပွက်ညံအောင်ကန့်ကွက်နေတာ မဟုတ်ဘူးလား။ ကျွန်မ ဘာမှဆက်ပြီးမပြောရဲတော့ဘူး။

စုဝေးပွဲတစ်ခုမှာ၊ အမြဲတမ်း ခေါင်းဆောင်ဖြစ်ချင်တဲ့ ရည်မှန်းချက်နဲ့ လိုအင်ဆန္ဒရှိတဲ့ ကိုယ့်အခြေအနေကို ကျွန်မ ပွင့်ပွင့်လင်းလင်း ဖော်ထုတ်ခဲ့တယ်။ ညီအစ်မတစ်ယောက်က သူ့အတွေ့အကြုံကို မိတ်သဟာယဖွဲ့ပြီး ကျွန်မကို ကူညီခဲ့တယ်၊ သူကပြောတယ်၊ “ငါတို့က ကိုယ့်ကိုယ်ကိုယ် သူများထက်သာတယ်လို့ အမြဲထင်တယ်၊ ဘာလို့ သူတို့က ခေါင်းဆောင်ဖြစ်နိုင်ပြီး ငါတို့က မဖြစ်နိုင်ရတာလဲလို့ တွေးတယ်၊ ပမာမခန့်ဖြစ်တယ်၊ စိတ်တိုင်းမကျဘူး၊ သူတို့နောက်ကွယ်မှာတောင် သူတို့အပေါ် ဝေဖန်စကားတွေပြောတယ်။ ဒီအပြုအမူရဲ့သဘာဝက ဘုရားသခင်ကို အတိုက်အခံလုပ်ပြီး ကိုယ်တော့်ကို ပွက်ပွက်ညံအောင်ကန့်ကွက်နေတာပဲ” တဲ့။ ညီအစ်မရဲ့ မိတ်သဟာယစကားကိုကြားတော့ ကျွန်မ ကိုယ့်ကိုယ်ကိုယ် ဆင်ခြင်သုံးသပ်မိတယ်။ ဒီအချိန်တစ်လျှောက်လုံး ကျွန်မ ခေါင်းဆောင်အဖြစ် အရွေးမခံခဲ့ရဘူး၊ စိတ်နှလုံးထဲမှာလည်း အာခံနေတုန်းပဲ၊ ဘုရားသခင်နဲ့ ငြင်းခုံခဲ့တယ်၊ “ဘာအကြောင်းကြောင့် ကိုယ်တော်က သမီးကို ခေါင်းဆောင်ဖြစ်ခွင့် မပြုတာလဲ”ပေါ့။ ဒီ “ဘာအကြောင်းကြောင့်လဲ” ဆိုတာက ဘုရားသခင်ရဲ့ အချုပ်အခြာအာဏာနဲ့ စီစဉ်ညွှန်ကြားမှုတွေကို ကျွန်မ ကျိုးနွံနာခံဖို့ ငြင်းတာ၊ ဘုရားသခင်ကို ဆန့်ကျင်ပြီး ပွက်ပွက်ညံအောင်ကန့်ကွက်နေတာပဲ။ ဖောက်ပြန်ပျက်စီးတဲ့သူတစ်ယောက်အနေနဲ့ ဘုရားသခင်ဆီက ဘယ်လိုဆက်ဆံမှုကိုပဲရရ၊ ကျွန်မနဲ့ထိုက်တန်တယ်။ ဒါ့အပြင် ခေါင်းဆောင်တွေကို ညီအစ်ကိုမောင်နှမတွေက ရွေးကောက်တင်မြှောက်ကြတာ၊ ကျွန်မ အကြိမ်ကြိမ် အရွေးမခံခဲ့ရတဲ့အတွက် ကိုယ့်ကိုယ်ကိုယ် ဆင်ခြင်သုံးသပ်မှုမလုပ်ရုံသာမကဘဲ ဘုရားသခင်ကိုတောင် ဆန့်ကျင်ပြီး ငြင်းခုံခဲ့တယ်။ ကျွန်မဟာ တကယ်ကို ဆင်ခြင်တုံတရားမရှိတာပဲ။ ခေါင်းဆောင်က ကျွန်မရဲ့ပြဿနာကိုလည်း ထောက်ပြခဲ့တယ်၊ “နင်က အဆင့်အတန်းကို လိုက်စားဖို့အတွက်ပဲ တာဝန်ထမ်းဆောင်တာ၊ အဲဒါကို မရတဲ့အခါ အပျက်သဘောဆောင်ပြီး အတိုက်အခံလုပ်တယ်။ နင်က အန္တိခရစ်ရဲ့လမ်းကြောင်းကို လျှောက်နေတာ၊ ဒါကြောင့် ဘယ်သူမှ နင့်ကို ခေါင်းဆောင်အဖြစ် မရွေးချယ်ရဲကြဘူး” တဲ့။ ခေါင်းဆောင်ပြောတဲ့ စကားလုံးတိုင်းက ကျွန်မနှလုံးသားထဲကို စိုက်ဝင်သွားတယ်။ ကျွန်မ အရမ်းကို စိတ်ထိခိုက်ပြီး နောင်တရခဲ့တယ်။ ကျွန်မ ဘုရားသခင်ဆီ ဆုတောင်းခဲ့တယ်၊ “အို ဘုရားသခင်၊ အခု သမီး အရမ်းကြောက်နေပါတယ်။ သမီးရဲ့ အဆင့်အတန်းလိုက်စားမှုက ကိုယ်တော့်ကို စက်ဆုပ်ရွံရှာစေတဲ့အရာပါ။ ကျေးဇူးပြုပြီး သမီးကို သနားတော်မူပါ။ သမီးရဲ့ ဖောက်ပြန်ပျက်စီးတဲ့ စိတ်သဘောထားကို သိမြင်ခွင့်ပေးပါ၊ ဒါမှ သမီး ကိုယ်တော်နဲ့ ငြင်းခုံတာမျိုး၊ ကိုယ်တော့်ကို ဆန့်ကျင်တာမျိုး မလုပ်တော့မှာ” လို့ပေါ့။ အိမ်ပြန်ရောက်တော့ အဆင့်အတန်းလိုက်စားတာကို ဖော်ထုတ်တဲ့ ဘုရားနှုတ်ကပတ်တော်တွေကို ကျွန်မ ရှာဖတ်ခဲ့တယ်။ ဘုရားသခင်ရဲ့ ဒီနှုတ်ကပတ်တော်ကို ကျွန်မ ဖတ်လိုက်ရတယ်။ “ဘုရားသခင်နှင့်ပတ်သက်၍ အထင်လွဲမှုများ၊ စိတ်ကူးများ ရှိကြသူများ သို့မဟုတ် လွန်ကဲသည့် ဆန္ဒများရှိသည့်သူများ သို့မဟုတ် သူ့အပေါ် တောင်းဆိုချက်များရှိကြသည့်သူများသည် မိမိတို့တာဝန်များကို ထမ်းဆောင်နေချိန်တွင် အလွန် မသန့်စင်မှု ရှိကြသည်။ ၎င်းတို့သည် သိက္ခာ၊ အဆင့်အတန်းနှင့် ဆုလာဘ်များ အလိုရှိကြပြီး ကြီးမားသည့် ဆုလာဘ်တစ်ခုခုက အလှမ်းဝေးနေဆဲဖြစ်ကာ ၎င်းတို့၏ မြင်ကွင်းတွင်မရှိလျှင် ၎င်းတို့က ‘ထိုအရာကို ငါ ချက်ချင်း မရနိုင်မှတော့ စောင့်ဆိုင်းကာ သည်းညည်းခံရုံသာ ရှိမည်။ သို့သော် ယခုတွင် ပထမဆုံး အကျိုးကျေးဇူး အနည်းငယ် သို့မဟုတ် အဆင့်အတန်းတစ်ခုခု အနည်းဆုံး ငါ ရသင့်သည်။ အသင်းတော်တွင် ခေါင်းဆောင်တစ်ဦးဖြစ်ရန်၊ လူဒါဇင်ချီအတွက် တာဝန်ယူရန် ပထမဆုံး ငါ ကြိုးပမ်းမည်။ ကိုယ့်အနီးဝန်းကျင်တွင် လူများအမြဲ ဝန်းရံလျက်ရှိရန်မှာ အတော်လေး မက်မောဖွယ်ဖြစ်သည်’ဟု တွေးဆကြလိမ့်မည်။ ထို့ကြောင့် ဘုရားသခင်၌ ၎င်းတို့၏ ယုံကြည်မှုတွင် ဤမသန့်စင်မှု ဖြစ်ပေါ်လေသည်။ သင့်အနေဖြင့် ဘုရားအိမ်တော်အတွက် မည်သည့်တာဝန်မျှ မထမ်းဆောင်ရသေးချိန်တွင် သို့မဟုတ် လက်တွေ့ကျသည့် မည်သည့်အရာမျှ မလုပ်ဆောင်ရသေးချိန်တွင် သင် အရည်အချင်း ပြည့်မီခြင်းမရှိဟု ခံစားရလိမ့်မည်ဖြစ်ပြီး ဤအရာများ သင့်အထဲတွင် ထွက်ပေါ်မည်မဟုတ်ပေ။ သို့ရာတွင် တစ်စုံတစ်ရာကို သင် လုပ်ဆောင်နိုင်စွမ်းရှိပြီး လူအများစုထက် သင် အနည်းငယ် သာလွန်ကြောင်းနှင့် အယူဝါဒအချို့ကို သင် ဟောပြောနိုင်ကြောင်း ခံစားရသည့်အခါ ဤအရာများ ထွက်ပေါ်လာလိမ့်မည်။ ဥပမာအားဖြင့် ခေါင်းဆောင်တစ်ဦး အရွေးခံရသည့်အခါ သင်သည် ဘုရားသခင်ကို တစ်နှစ် သို့မဟုတ် နှစ်နှစ်ကြာသာ ယုံကြည်ပြီးဖြစ်လျှင် သင်၏ ဝိညာဉ်ရင့်ကျက်မှု သေးငယ်ကြောင်း၊ မည်သည့်တရားဒေသနာကိုမျှ သင် မဟောပြောနိုင်ကြောင်းနှင့် သင်သည် အရည်အချင်း မပြည့်မီကြောင်း ခံစားရမည်ဖြစ်သည်၊ ထို့ကြောင့် ရွေးကောက်ပွဲအတွင်းတွင် သင် နောက်ဆုတ်လိမ့်မည်ဖြစ်သည်။ သုံးနှစ် သို့မဟုတ် ငါးနှစ်ရှိပြီးသည့်နောက်တွင် ဝိညာဉ်ရေးရာ အယူဝါဒအနည်းငယ်ကို သင် ဟောပြောနိုင်လိမ့်မည် ဖြစ်သောကြောင့် ခေါင်းဆောင်တစ်ဦးကို ရွေးချယ်ရမည့်အချိန် တစ်ဖန် ကျရောက်လာသည့်အခါ ထိုရာထူးအတွက် သင် တက်ကြွစွာ အားထုတ်လိမ့်မည်ဖြစ်ပြီး ‘အို ဘုရားသခင်။ ကျွန်ုပ် ဝန်ထုပ်တစ်ခု ထမ်းပါသည်၊ အသင်းတော်ထဲတွင် ခေါင်းဆောင်တစ်ဦးဖြစ်ရန် ကျွန်ုပ် လိုလားနေပြီး ကိုယ်တော်၏ ရည်ရွယ်ချက်များကို ထောက်ထားရန် လိုလားနေပါသည်။ သို့သော် ကျွန်ုပ် အရွေးခံရသည်ဖြစ်စေ၊ အရွေးမခံရသည်ဖြစ်စေ၊ ကိုယ်တော်၏ အစီအစဉ်များကို ကျိုးနွံနာခံရန် ကျွန်ုပ် အမြဲ လိုလားနေပါသည်’ဟု ဆုတောင်းလိမ့်မည်။ ကျိုးနွံနာခံရန် လိုလားနေသည်ဟု သင် ပြောလိမ့်မည်ဖြစ်သော်လည်း သင်၏ စိတ်နှလုံးတွင် ‘သို့သော် ခေါင်းဆောင်တစ်ဦးအဖြစ် ကိုယ်တော် ကျွန်ုပ်ကို လုပ်ဆောင်ခွင့်ပေးလျှင် ကောင်းမည်ဖြစ်သည်’ဟု တွေးလိမ့်မည်။ သင်သည် ထိုသို့သော တောင်းဆိုချက်တစ်ခု ရှိလျှင် ဘုရားသခင်က ထိုအရာကို စိတ်ကျေနပ်လိမ့်မည်လော။ မုချ ကျေနပ်လိမ့်မည် မဟုတ်၊ အဘယ့်ကြောင့်ဆိုသော် သင်၏ ဤတောင်းဆိုချက်သည် သဘာဝကျသော တောင်းဆိုချက် မဟုတ်ဘဲ လွန်ကဲသော ဆန္ဒတစ်ခုသာဖြစ်သောကြောင့် ဖြစ်သည်။ ဘုရားသခင်၏ ဝန်ထုပ်အတွက် အလေးထားမှု ပြနိုင်ရန်အလို့ငှာ ခေါင်းဆောင်တစ်ဦး ဖြစ်လာချင်ကြောင်း ဤဆင်ခြေကို သင်၏ ကျိုးကြောင်းပြချက်အဖြစ် အသုံးပြုကာ ဤသည်မှာ သမ္မာတရားနှင့် ကိုက်ညီသည်ဟု ခံစားလျက် သင် ပြောလျှင်ပင် သင်၏ တောင်းဆိုချက်ကို ဘုရားသခင် မဖြည့်ဆည်းပေးသည့်အခါ မည်သည့်အရာကို သင် စဉ်းစားလိမ့်မည်နည်း။ မည်သည့် သရုပ်သကန်များကို သင် ပြသလိမ့်မည်နည်း။ (ဘုရားသခင်ကို ကျွန်ုပ် အထင်လွဲလိမ့်မည်ဖြစ်ပြီး သူ၏ဝန်ထုပ်အတွက် အလေးထားမှု ပြရန်သာ ကျွန်ုပ် အလိုရှိချိန်တွင် ကျွန်ုပ်ကို သူ အဘယ်ကြောင့် မဖြည့်ဆည်းပေးသည်ကို ကျွန်ုပ် တွေးနေမိမည်ဖြစ်သည်။ ကျွန်ုပ် အပျက်သဘောဆောင်လာလိမ့်မည်၊ အတိုက်အခံ လုပ်ကာ ညည်းညူမိလိမ့်မည်ဖြစ်သည်။) သင်သည် အပျက်သဘောဆောင် လာလိမ့်မည်ဖြစ်ကာ ‘သူတို့ ရွေးချယ်ကြသည့်လူသည် ငါ့လောက် အချိန်ကြာမြင့်စွာ ဘုရားသခင်ကို မယုံကြည်သေးပါ၊ ငါ့လောက် သူတို့ ပညာကောင်းကောင်းတတ်ခြင်း မရှိသလို သူတို့၏ အစွမ်းအစသည် ငါ့ထက် ပိုညံ့သည်။ တရားဒေသနာများကိုလည်း ငါ ဟောပြောနိုင်သည်။ ထို့ကြောင့် မည်သည့်ပုံစံဖြင့် ငါ့ထက် သူတို့ ပိုတော်ကြသနည်း’ဟု တွေးလိမ့်မည်။ သင်သည် တွေးပြီးရင်း တွေးဆလိမ့်မည် ဖြစ်သော်လည်း ထိုအရာကို သင် သဘောပေါက်နိုင်မည်မဟုတ်။ ထို့ကြောင့် အယူအဆများ သင့်အထဲတွင် ထွက်ပေါ်လိမ့်မည် ဖြစ်ကာ ဘုရားသခင်ကို မတရားသောသူအဖြစ် ဝေဖန်မိလိမ့်မည်။ ဤသည်မှာ ဖောက်ပြန်ပျက်စီးသော စိတ်သဘောထားတစ်ခု မဟုတ်လော။ သင်သည် ကျိုးနွံနာခံနိုင်လိမ့်ဦးမည်လော။ ကျိုးနွံနာခံနိုင်လိမ့်မည် မဟုတ်။ သင်သည် ခေါင်းဆောင်တစ်ဦးဖြစ်လိုသည့် ဤလိုအင်ဆန္ဒမရှိခဲ့လျှင်၊ သမ္မာတရားကို သင် လိုက်စားနိုင်လျှင်၊ မိမိကိုယ်ကို သိမြင်မှု ပိုင်ဆိုင်နိုင်လျှင် သင်က ‘သာမန် နောက်လိုက်တစ်ဦး ဖြစ်ရုံမျှဖြင့် ကျွန်ုပ် အဆင်ပြေပါသည်။ သမ္မာတရား စစ်မှန်မှုကို ကျွန်ုပ် မပိုင်ဆိုင်ပါ၊ သာမန် လူ့သဘာဝ ရှိပြီး သိပ်အပြောမကောင်းပါ။ ကျွန်ုပ်သည် အတွေ့အကြုံအနည်းငယ် ရှိသော်လည်း ထိုအကြောင်းကို တကယ် မပြောတတ်ပါ။ ထိုအကြောင်းကို ကျွန်ုပ် ပိုမိုပြောဆိုချင်သော်လည်း ကျွန်ုပ်ကိုယ်ကျွန်ုပ် ရှင်းလင်းစွာ မရှင်းပြတတ်ပါ။ ကျွန်ုပ် ပိုမိုစကားပြောလျှင် လူတို့က ကျွန်ုပ်စကားနားထောင်ခြင်းကို ငြီးငွေ့ကြဖို့ အလားအလာ ရှိသည်။ ဤရာထူးအတွက် ကျွန်ုပ် အလွန်စံမမီပါ။ ခေါင်းဆောင်ဖြစ်ရန် မသင့်တော်သလို အခြားသူများထံမှ ဆက်လက်၍သာ သင်ယူသင့်သည်၊ ကျွန်ုပ်၏ တာဝန်ကို အစွမ်းကုန် ထမ်းဆောင်သင့်ပြီး အသိတရားရှိရှိ လက်တွေ့ကျသည့်သဘောထားဖြင့် သမ္မာတရားကို လိုက်စားသင့်ပါသည်။ ကျွန်ုပ်၌ ဝိညာဉ်ရင့်ကျက်မှုရှိကာ ခေါင်းဆောင်ရန် သင့်တော်သည့်တစ်နေ့တွင် ညီအစ်ကို မောင်နှမများ၏ ရွေးချယ်ခြင်းခံရလျှင် ကျွန်ုပ် ငြင်းမည်မဟုတ်ပါ’ဟု ပြောပေမည်။ ဤသည်မှာ မှန်ကန်သည့် စိတ်အခြေအနေဖြစ်သည်။...မည်သည့်အရာကို သင် လုပ်ဆောင်သည်ဖြစ်စေ သင်၏ စေ့ဆော်မှုများ၊ သင်၏ ဇာစ်မြစ်အကြောင်းရင်း၊ သင်၏ ရည်ရွယ်ချက်များ၊ သင်၏ ရည်မှန်းချက်များနှင့် သင်၏ အတွေးများအားလုံးကို သမ္မာတရားအတိုင်း သင် ပြန်လည်သုံးသပ်ကာ သိနားလည်လာရမည်ဖြစ်ပြီး ထိုအရာများက မှန်ခြင်း၊ မှားခြင်း ရှိမရှိဆိုသည်ကို ဆုံးဖြတ်ရမည်။ သင့်အနေဖြင့် မှားယွင်းသည့်လမ်းကြောင်းကို ဆင်းမသွားရန်အလို့ငှာ ဤအရာများအားလုံးက ဘုရားနှုတ်ကပတ်တော်များကို မိမိတို့၏ အခြေခံအုတ်မြစ်နှင့် အရင်းခံရာအဖြစ် ရှိရမည်ဖြစ်သည်။ မည်သည့်အရာကို သင် လုပ်ဆောင်လိုသည်ဖြစ်စေ၊ သို့မဟုတ် ဘုရားသခင် ရှေ့မှောက်တွင် မည်သည့်အရာကို သင် ရှာဖွေ၊ ဆုတောင်း သို့မဟုတ် တောင်းလျှောက်သည်ဖြစ်စေ၊ ထိုအရာသည် သဘာဝကျကာ အကျိုးသင့်အကြောင်းသင့် ဖြစ်ရမည်။ တင်ပြ၍ရပြီး လူတိုင်းက အသိအမှတ်ပြုနိုင်သည့် တစ်စုံတစ်ရာ ဖြစ်ရမည်ဖြစ်သည်။ ပွင့်ပွင့်လင်းလင်း ထုတ်ပြ၍မရနိုင်သည့် အရာများကို ရှာဖွေခြင်းနှင့် ဆုတောင်းခြင်းတွင် အကျိုးမရှိပေ။ ထိုအရာများအတွက် သင် မည်မျှဆုတောင်းသည်ဖြစ်စေ၊ အချည်းနှီးဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လေ့လာလိုက်စားခြင်းအားဖြင့်သာ ဘုရားသခင်အပေါ် မိမိတို့၏အယူအဆများနှင့် နားလည်မှုလွဲခြင်းများကို ဖြေရှင်းနိုင်၏) ဘုရားသခင် ဖော်ထုတ်ခဲ့တာက ကျွန်မရဲ့ တကယ့်အခြေအနေ အတိအကျပဲ။ ဘုရားသခင်ကို စယုံကြည်တုန်းက ကျွန်မ ခေါင်းဆောင်ဖြစ်ဖို့ လိုအင်ဆန္ဒမရှိခဲ့ဘူး၊ ဘာလို့လဲဆိုတော့ ကျွန်မရဲ့ဝိညာဉ်ရင့်ကျက်မှုက သေးငယ်ပြီး အရည်အချင်းမရှိဘူးလို့ ခံစားရလို့ပါ။ ကျွန်မတာဝန်ထမ်းဆောင်တာ အချိန်ကြာလာတာနဲ့အမျှ၊ ကျွန်မ ဝိညာဉ်ရေးရာ အယူဝါဒတချို့ကို ပြောနိုင်လာတယ်၊ ကျွန်မအလုပ်မှာလည်း ရလဒ်တချို့တွေ့လာရတော့၊ ကိုယ့်ကိုယ်ကိုယ် အရည်အချင်းကောင်းတယ်၊ အရင်းအနှီးရှိတယ်လို့ ထင်ခဲ့တယ်၊ အသင်းတော်မှာ ရှားပါးတဲ့ အရည်အချင်းရှိသူတစ်ယောက်ဖြစ်ပြီး၊ ခေါင်းဆောင်အဖြစ် ရွေးကောက်ခံရသင့်တယ်လို့ ထင်ခဲ့တယ်။ ဒါကြောင့် ရွေးကောက်ပွဲတိုင်းမှာ ကျွန်မ စိတ်အားထက်သန်နေခဲ့ပြီး၊ ခေါင်းဆောင်အဖြစ် ရွေးချယ်ခံရဖို့အတွက်ပဲ တာဝန်ကို တက်တက်ကြွကြွ ထမ်းဆောင်ခဲ့တယ်။ ဒါပေမဲ့ အရွေးမခံခဲ့ရတဲ့အခါမှာတော့ ကျွန်မရဲ့ စက်ဆုပ်စရာကောင်းတဲ့ ရည်ရွယ်ချက်တွေ လုံးလုံး ထုတ်ဖော်ခံရတယ်။ ကျွန်မ တာဝန်အတွက် ဝန်တာမရှိတော့ရုံမကဘူး၊ ပြဿနာတွေတွေ့ရင်တောင် မဖြေရှင်းတော့ဘူး၊ ဒါ့အပြင် မနာလိုဖြစ်တယ်၊ မုန်းတီးတယ်၊ အသစ်ရွေးချယ်ခံရတဲ့ ခေါင်းဆောင်ကို ဝေဖန်စကားပြောတယ်၊ စိတ်နှလုံးထဲမှာတောင် ဘုရားသခင်ကို စောဒကတက်ပြီး ဘုရားသခင်က မတရားဘူး၊ ကျွန်မရဲ့အရည်အချင်းကို ဖုံးကွယ်ထားတယ်လို့ ယုံကြည်ခဲ့တယ်။ ကျွန်မမှာ ဘုရားသခင်ကို ကျိုးနွံနာခံမှု ဒါမှမဟုတ် ဘုရားသခင်ကို ကြောက်ရွံ့တဲ့စိတ်နှလုံး လုံးဝမရှိတာကို ကျွန်မ တွေ့ခဲ့ရတယ်၊ ကျွန်မရဲ့ ဒုစရိုက်မှုတွေက အဆင့်အတန်းကို လိုက်စားရာကနေ ဖြစ်ပေါ်လာတာပဲ။ တကယ်လို့သာ ကျွန်မရဲ့ရည်ရွယ်ချက်က အသင်းတော်အလုပ်ကို ကာကွယ်ဖို့ အမှန်တကယ်ဖြစ်ခဲ့ရင်၊ သာမန်ယုံကြည်သူတစ်ယောက်အနေနဲ့တောင် ဘုရားသခင်ရဲ့ ရည်ရွယ်ချက်ကို အလေးထားနိုင်ပြီး၊ ကိုယ့်ရဲ့အဓိကအလုပ်ကို တိတ်တဆိတ် ကောင်းကောင်းလုပ်ဆောင်နိုင်ခဲ့မှာပါ။ အဖြစ်မှန်တွေက ပြသတာကတော့ ကျွန်မလုပ်ဆောင်ချက်တွေရဲ့ အရင်းခံနဲ့ စတင်ရာ နှစ်ခုလုံးက အဆင့်အတန်းအတွက်ပဲ။ ကျွန်မက ခေါင်းဆောင်ဖြစ်ချင်တယ်၊ လူတွေ ကျွန်မကို ဝန်းရံတာ လိုချင်တယ်။ “အရာရှိလုပ်” ချင်တဲ့ ကျွန်မရဲ့ ရည်မှန်းချက်နဲ့ လိုအင်ဆန္ဒကို ဖြည့်ဆည်းချင်ခဲ့တယ်။ ဒီလိုရည်ရွယ်ချက်တွေနဲ့ ကျွန်မတာဝန်ထမ်းဆောင်ရာမှာ၊ ကျွန်မ ခေါင်းဆောင်အဖြစ် အရွေးမခံခဲ့ရရုံမကဘူး၊ ကိုယ့်ရဲ့အဓိကအလုပ်ကိုလည်း ကောင်းကောင်းမလုပ်နိုင်ခဲ့ဘူး။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်တော့၊ ကိုယ့်ပြဿနာတွေအပေါ် နားလည်မှုတချို့ ရခဲ့တယ်။ ဘုရားသခင်က ပြောသည် “ဘုရားသခင်နှင့် သက်ဆိုင်သည့် လူသား၏ နားလည်မှုလွဲခြင်းများသည် အဘယ်ကြောင့် ထွက်ပေါ်ရသနည်း။ လူတို့က မိမိတို့ကိုယ်တိုင်၏ စွမ်းဆောင်နိုင်မှုများကို မတိုင်းတာနိုင်သောကြောင့် ထွက်ပေါ်ရပေသည်။ ၎င်းတို့သည် မိမိတို့ကိုယ်ကို အလွန် မြင့်မားစွာ သတ်မှတ်ကြပြီး ဘုရားသခင်၏ အမြင်ရှိ ၎င်းတို့၏ နေရာကို အလွန်မြင့်မားစွာ ခန့်မှန်းကြပြီး လူတစ်ဦး၏ တန်ဖိုးနှင့် အရင်းအနှီးအဖြစ် ၎င်းတို့ ယူဆသည့်အရာအား သမ္မာတရားအဖြစ်၊ ၎င်းတို့ ကယ်တင်ခံရမည်၊ မခံရမည်ကို ဘုရားသခင် တိုင်းတာသည့် စံနှုန်းများအဖြစ် မြင်ကြလေသည်။ ဤသည်မှာ မှားယွင်း၏။ သင်သည် ဘုရားသခင်၏ စိတ်နှလုံးတွင် မည်သည့် နေရာမျိုး ရှိသည်၊ ဘုရားသခင် သင့်ကို မည်သို့မြင်သည်ဆိုသည်နှင့် ဘုရားသခင်ကို ချဉ်းကပ်သည့်အခါ သင် ခံယူသင့်သည့် သင့်တင့်လျောက်ပတ်သော နေရာတို့ကို သင် သိရမည်ဖြစ်သည်။ ဤစည်းမျဉ်းကို သင် သိသင့်သည်။ ဤသို့ဖြင့် သင်၏ အမြင်များသည် သမ္မာတရားနှင့် ကိုက်ညီလိမ့်မည်ဖြစ်ပြီး ဘုရားသခင်၏ အမြင်များနှင့် သဟဇာတဖြစ်လိမ့်မည်။ သင်သည် ဤအသိစိတ်ကို ပိုင်ဆိုင်ရမည်ဖြစ်ပြီး ဘုရားသခင်ကို ကျိုးနွံနာခံနိုင်ရမည်။ သူက သင့်ကို မည်သို့ ဆက်ဆံသည်ဖြစ်စေ သင် ကျိုးနွံနာခံရမည်။ ထို့နောက် သင်နှင့် ဘုရားသခင်ကြားတွင် မည်သည့် ဆန့်ကျင်ကွဲလွဲမှုမျှ ရှိတော့မည် မဟုတ်ပေ။ ပြီးလျှင် ဘုရားသခင်က သူ၏ ပုံစံဖြင့် သင့်ကို တစ်ဖန် ဆက်ဆံသည့်အခါ သင် ကျိုးနွံနာခံနိုင်လိမ့်မည် မဟုတ်လော။ သင်သည် ဘုရားသခင်နှင့် ရင်ဆိုင်တွန်းလှန်ကာ သူ့ကို ဆန့်ကျင်လိမ့်ဦးမည်လော။ သင် ဆန့်ကျင်လိမ့်မည် မဟုတ်ပေ။ သင်၏ စိတ်နှလုံးတွင် ကသိကအောက်ဖြစ်ခြင်းတစ်ခုခု ခံစားရလျှင်ပင်၊ သို့မဟုတ် သင့်အပေါ် ဘုရားသခင်၏ ဆက်ဆံမှုက သင် ဆန္ဒရှိမည့်အတိုင်း မဟုတ်ဟု ခံစားရပြီး အဘယ်ကြောင့် သူက သင့်ကို ထိုသို့ ဆက်ဆံသည်ကို သင် မသိလျှင်ပင် မည်သို့ဆိုစေ သင့်အနေဖြင့် သမ္မာတရားအချို့ကို နားလည်နှင့်ပြီးဖြစ်ကာ လက်တွေ့ကျမှုအချို့ကို ပိုင်ဆိုင်သောကြောင့်လည်းကောင်း၊ သင်၏ သင့်တင့်လျောက်ပတ်သော နေရာတွင် သင် ခိုင်မာစွာ ရပ်တည်နိုင်သောကြောင့်လည်းကောင်း သင်သည် ဘုရားသခင်ကို ဆန့်ကျင်တိုက်ခိုက်လိမ့်မည် မဟုတ်တော့ပေ။ ယင်းမှာ သင့်ကို ပျက်စီးဆုံးရှုံးစေမည့် သင်၏ ထိုလုပ်ရပ်များနှင့် အပြုအမူများသည် ရပ်စဲသွားလိမ့်မည်ဟု ဆိုလိုပေသည်။ ထိုအခါ သင်သည် ဘေးကင်းလုံခြုံလိမ့်မည် မဟုတ်လော။ သင် ဘေးကင်းလုံခြုံသည်နှင့်တစ်ပြိုင်နက် သင် တည်ငြိမ်သည်ဟု ခံစားရလိမ့်မည်။ ယင်းမှာ သင်သည် ပေတရု၏ လမ်းကြောင်းကို စလျှောက်ပြီးဖြစ်သည်ဟု ဆိုလိုပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်အပေါ် လူသားထားရှိသင့်သည့် သဘောထား) ဘုရားနှုတ်ကပတ်တော်ကို ဖတ်ပြီးတဲ့နောက် ကျွန်မ နားလည်ခဲ့တယ်၊ ကျွန်မ ဘုရားသခင်ကို အထင်လွဲပြီး ဝေဖန်ခဲ့တာ၊ ကျွန်မရဲ့ ပြင်းထန်တဲ့ပြစ်မှားမှုတွေဟာ၊ ကျွန်မရဲ့ သဘာဝက အရမ်းကို မာနထောင်လွှားပြီး ကိုယ့်ကိုယ်ကိုယ် အထင်ကြီးလွန်းလို့ ဖြစ်တယ်။ ကျွန်မ ဘုရားသခင်ကို ယုံကြည်တာ သိပ်မကြာသေးပေမဲ့ ကျွန်မမှာ အရည်အချင်းနဲ့ အလုပ်လုပ်နိုင်စွမ်းရှိတယ်၊ အမြဲတမ်း ကြီးကြပ်ရေးမှူးဖြစ်ခဲ့တယ်၊ အရေးကြီးတဲ့အလုပ်ရှိတိုင်း ခေါင်းဆောင်တွေက ကျွန်မကို စဉ်းစားကြတယ်လို့ ထင်ခဲ့တယ်။ အသင်းတော်မှာ ရှားပါးတဲ့ ပင်ကိုစွမ်းရည်ရှိသူတစ်ယောက်လို့ ကိုယ့်ကိုယ်ကိုယ် ကျွန်မသတ်မှတ်ခဲ့တယ်၊ ဒါကြောင့် ခေါင်းဆောင်တွေကြားမှာ ကျွန်မ ရှိသင့်တယ်လို့ ယုံကြည်ခဲ့တယ်။ ကျွန်မရဲ့ ရည်မှန်းချက်တွေနဲ့ လိုအင်ဆန္ဒတွေ မပြည့်ဝဘဲ ရွေးကောက်ပွဲတချို့မှာ ရှုံးနိမ့်ခဲ့ရတဲ့အခါ၊ ကျွန်မ မကျေမနပ်ဖြစ်ပြီး ဘုရားသခင်က မဖြောင့်မတ်ဘူးလို့ ထင်ခဲ့တယ်၊ ဘုရားသခင်နဲ့ အမြဲတမ်း ပြိုင်ဆိုင်နေခဲ့တယ်။ ကျွန်မမှာ ကိုယ့်ကိုယ်ကိုယ်သိစိတ်မရှိဘူး၊ ကိုယ့်အရည်အချင်းကိုယ် အကဲမဖြတ်နိုင်ခဲ့ဘူးဆိုတာကို ကျွန်မ မြင်ခဲ့တယ်။ ကျွန်မ ဘုရားသခင်ကို ယုံကြည်တာ သိပ်မကြာသေးတဲ့အပြင် အလုပ်အတွေ့အကြုံလည်း မရှိခဲ့ဘူး။ အတတ်ပညာပိုင်းဆိုင်ရာ ကျွမ်းကျင်မှုတချို့ကို နားလည်ပေမဲ့ သမ္မာတရားစည်းမျဉ်းတွေအများကြီးကို ကျွန်မ ရှင်းရှင်းလင်းလင်းမသိခဲ့ဘူး။ အခက်အခဲတွေကြုံရတိုင်း ဘုရားသခင်ဆီ စိတ်ပါလက်ပါ ဆုတောင်းပြီး စည်းမျဉ်းတွေကို ရှာဖွေခဲ့တယ်။ ကျွန်မရဲ့ရည်ရွယ်ချက်တွေ မှန်ကန်တဲ့အခါမှာ အကြောင်းအရာတချို့ကို အမှုမဲ့အမှတ်မဲ့ နားလည်လာနိုင်ခဲ့တယ်၊ ဒါဟာ သန့်ရှင်းသောဝိညာဉ်တော်ရဲ့ အသိဉာဏ်ပွင့်လင်းစေခြင်းနဲ့ လမ်းပြမှုပဲ။ ဒါပေမဲ့ ဘုရားသခင်ကို ကျေးဇူးတင်မယ့်အစား၊ ကျွန်မက ဒါတွေကို အရင်းအနှီးအဖြစ် သဘောထားခဲ့တယ်၊ ကိုယ့်မှာ အစွမ်းအစကောင်းနဲ့ အလုပ်လုပ်နိုင်စွမ်းရှိတယ်လို့ ကြွားဝါခဲ့တယ်၊ ခေါင်းဆောင်တာဝန်ကို ထမ်းဆောင်သင့်တယ်လို့ ကျွန်မ သဘောထားခဲ့တယ်။ ကျွန်မ တကယ်ကို ဆင်ခြင်တုံတရားနဲ့ ကိုယ့်ကိုယ်ကိုယ်သိစိတ် ကင်းမဲ့ခဲ့တာပဲ။ တစ်ချိန်တည်းမှာပဲ ကျွန်မလည်း နားလည်ခဲ့တယ်၊ အသင်းတော်ခေါင်းဆောင်တွေနဲ့ အမှုဆောင်တွေအဖြစ် ရွေးကောက်ခံရသူတွေဟာ၊ အနည်းဆုံးတော့ စိတ်နှလုံးမှန်ကန်ပြီး လူ့သဘာဝကောင်းမွန်ရမယ်၊ သမ္မာတရားကို လိုက်စားရမယ်ဆိုတာကိုပေါ့။ ဒါပေမဲ့ ကျွန်မက အဆင့်အတန်းကိုပဲ လိုက်စားနေခဲ့တယ်၊ ရွေးကောက်ပွဲတွေမှာ အကြိမ်ကြိမ် ရှုံးနိမ့်ပြီး ဘုရားသခင်က ကျွန်မရဲ့ ရည်မှန်းချက်တွေနဲ့ လိုအင်ဆန္ဒတွေကို မဖြည့်ဆည်းပေးတဲ့နေရာမှာ၊ ကျွန်မ အပျက်သဘောဆောင်ပြီး ကိုယ်တော်ကို ဆန့်ကျင်ခဲ့တယ်၊ ရာထူးမရတဲ့အခါ ကျွန်မတာဝန်အတွက် ကျွန်မ ဝန်တာ ဆုံးရှုံးခဲ့တယ်။ ကျွန်မက သမ္မာတရားလိုက်စားတဲ့ လမ်းကြောင်းကို လျှောက်နေတာမဟုတ်ဘူး၊ တကယ်ကို ခေါင်းဆောင်ဖြစ်ဖို့ အရည်အချင်းလည်း မပြည့်မီခဲ့ဘူး။ ညီအစ်ကိုမောင်နှမတွေက ကျွန်မကို မရွေးချယ်တာ မှန်ကန်ခဲ့တယ်။ ဒါတွေအားလုံးကို ဘုရားသခင်က စစ်ဆေးနေတယ်ဆိုတာကိုလည်း ဒါက ကျွန်မကို မြင်စေခဲ့တယ်။

အဲဒီနောက် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်တော့၊ အမြဲတမ်း ခေါင်းဆောင်ဖြစ်ချင်တဲ့ ကျွန်မရဲ့ပြဿနာအပေါ် နားလည်မှုတချို့ ပိုရခဲ့တယ်။ ဘုရားသခင်က ပြောသည် “အဆင့်အတန်းအတွက် ပြိုင်ဆိုင်ခြင်း၏ မည်သည့်သရုပ်သကန်များသည် ဘုရားအိမ်တော်၏အလုပ်ကို အဖျက်အမှောင့်လုပ်ပြီး နှောင့်ယှက်သည့် ဤသဘောသဘာဝနှင့် ဆက်စပ်နေသနည်း။ အဖြစ်အများဆုံးမှာ အဆင့်အတန်းအတွက် လူတို့က အသင်းတော်ခေါင်းဆောင်များနှင့် ပြိုင်ဆိုင်ခြင်းဖြစ်သည်။ ယင်းမှာ ခေါင်းဆောင်များနှင့်ပတ်သက်သည့် အချို့အရာများနှင့် ၎င်းတို့၏ အမှားများကို အခွင့်ကောင်းယူ၍ ၎င်းတို့ကို အသရေဖျက်ပြီး ပြစ်တင်ရှုတ်ချခြင်းတွင်လည်းကောင်း၊ ၎င်းတို့၏ ဖောက်ပြန်ပျက်စီးခြင်း ထုတ်ဖော်ပြမှုများအပြင်၊ ၎င်းတို့၏ လူ့သဘာဝနှင့် အစွမ်းအစတို့တွင်ရှိသော အားနည်းချက်များနှင့် ချိူ့ယွင်းချက်များကို ရည်ရွယ်ချက်ရှိရှိ ဖော်ထုတ်ခြင်းတွင်လည်းကောင်း၊ အထူးသဖြင့် ၎င်းတို့၏ အလုပ်တွင် သို့မဟုတ် လူတို့ကို ကိုင်တွယ်သည့်အခါတွင် ၎င်းတို့ပြုလုပ်မိခဲ့သော သွေဖည်မှုများ၊ အမှားများနှင့် ပတ်သက်လာသည့်အခါတွင်လည်းကောင်း အဓိကအားဖြင့် ပေါ်လွင်ထင်ရှားသည်။ ဤသည်မှာ အဆင့်အတန်းအတွက် အသင်းတော်ခေါင်းဆောင်များနှင့် ပြိုင်ဆိုင်ခြင်း၏ အတွေ့ရအများဆုံးနှင့် အပေါ်လွင်ဆုံး သရုပ်သကန် ဖြစ်သည်။ ထို့အပြင်၊ ဤလူတို့သည် အသင်းတော်ခေါင်းဆောင်များက ၎င်းတို့အလုပ်ကို မည်မျှကောင်းမွန်စွာ လုပ်ဆောင်သည်၊ စည်းမျဉ်းများနှင့်အညီ ၎င်းတို့ ပြုမူခြင်း ရှိမရှိ၊ သို့မဟုတ် ၎င်းတို့၏ လူ့သဘာဝနှင့်ပတ်သက်၍ ပြဿနာများ ရှိမရှိဟူသည်တို့ကို ဂရုမစိုက်ဘဲ၊ ဤခေါင်းဆောင်များအပေါ် အာခံနေကြခြင်းသာ ဖြစ်သည်။ အဘယ်ကြောင့် ၎င်းတို့ အာခံကြသနည်း။ အကြောင်းမှာ ၎င်းတို့သည်လည်း အသင်းတော်ခေါင်းဆောင်တစ်ဦး ဖြစ်လိုသောကြောင့် ဖြစ်သည်။ ဤသည်မှာ ၎င်းတို့၏ ရည်မှန်းချက်၊ ၎င်းတို့၏ လိုအင်ဆန္ဒဖြစ်ပြီး၊ ထို့ကြောင့် ၎င်းတို့ အာခံကြခြင်း ဖြစ်သည်။ အသင်းတော်ခေါင်းဆောင်များက မည်သို့ပင် အလုပ်လုပ်သည်ဖြစ်စေ သို့မဟုတ် ပြဿနာများကို မည်သို့ပင် ကိုင်တွယ်သည်ဖြစ်စေ၊ ဤလူတို့သည် ၎င်းတို့နှင့်ပတ်သက်သည့် အကြောင်းအရာများကို အမြဲတစေ အခွင့်ကောင်းယူပြီး၊ ၎င်းတို့ကို ဝေဖန်ကာ ရှုတ်ချသည့်အပြင်၊ တစ်စိတ်ကို တစ်အိတ်လုပ်သည်အထိ၊ အဖြစ်မှန်များကို လိမ်လည်လှည့်ဖြားသည်အထိ၊ အတိုင်းထက်အလွန် ချဲ့ကားပြောဆိုသည်အထိပင် ပြုလုပ်ကြသည်။ ၎င်းတို့သည် ဤခေါင်းဆောင်များက စည်းမျဉ်းများနှင့်အညီ ပြုမူခြင်း ရှိမရှိ၊ မှန်ကန်သောလူများ ဟုတ်မဟုတ်၊ သမ္မာတရားကို လိုက်စားသောလူများ ဟုတ်မဟုတ်၊ အသိစိတ်နှင့် ဆင်ခြင်တုံတရား ရှိမရှိဟူသည်တို့ကို တိုင်းတာရန် ခေါင်းဆောင်များနှင့် အမှုဆောင်များထံမှ ဘုရားအိမ်တော်က တောင်းဆိုသည့် စံနှုန်းများကို အသုံးမပြုကြပေ။ ၎င်းတို့သည် ခေါင်းဆောင်များကို ဤစည်းမျဉ်းများအတိုင်း အကဲမဖြတ်ကြပေ။ ထိုအစား၊ မိမိတို့၏ ကိုယ်ပိုင် ရည်ရွယ်ချက်များနှင့် ရည်မှန်းချက်များကို အခြေခံ၍ ၎င်းတို့သည် ခေါင်းဆောင်များ သို့မဟုတ် အမှုဆောင်များကို အပြစ်တင်ရန် အကြောင်းအရာများ ရှာဖွေလျက်၊ ၎င်းတို့၏ နောက်ကွယ်တွင် သမ္မာတရားနှင့် မကိုက်ညီသော အမှုအရာများ လုပ်ဆောင်ခြင်းနှင့်ပတ်သက်၍ ကောလာဟလများ ဖြန့်ဝေလျက်၊ သို့မဟုတ် ၎င်းတို့၏ ချို့ယွင်းချက်များကို ဖော်ထုတ်လျက် စဉ်ဆက်မပြတ် အပြစ်မရှိ အပြစ်ရှာပြီး၊ တိုင်ကြားချက်များကို ဖန်တီးကြလေသည်။...ဤအရာအားလုံးကို လုပ်ဆောင်ရာတွင် ၎င်းတို့၏ ရည်မှန်းချက်မှာ အဘယ်နည်း။ ယင်းမှာ လူတို့ကို သမ္မာတရား နားလည်စေပြီး အယောင်ဆောင်ခေါင်းဆောင်များနှင့် အန္တိခရစ်များကို ပိုင်းခြားသိမြင်စေရန် ကူညီဖို့မဟုတ်သည့်အပြင်၊ လူတို့ကို ဘုရားသခင်ရှေ့မှောက်သို့ ပို့ဆောင်ရန်လည်း မဟုတ်ပေ။ ထိုအစား၊ ၎င်းတို့၏ ရည်မှန်းချက်မှာ လူတိုင်းက ၎င်းတို့အား ခေါင်းဆောင်တစ်ဦးအဖြစ် အစေခံရန် အသင့်တော်ဆုံးသော ကိုယ်စားလှယ်လောင်းအဖြစ် မြင်ကြရန်အလို့ငှာ ခေါင်းဆောင်များနှင့် အမှုဆောင်များကို အနိုင်ယူပြီး အောက်သို့ဆွဲချရန်ဖြစ်သည်။ ဤအချိန်တွင်၊ ၎င်းတို့၏ ရည်မှန်းချက်ကို စွမ်းဆောင်ရရှိပြီးဖြစ်လိမ့်မည်ဖြစ်ကာ ၎င်းတို့သည် ညီအစ်ကိုမောင်နှမများက ၎င်းတို့အား ခေါင်းဆောင်တစ်ဦးအဖြစ် အမည်စာရင်းတင်သွင်းဖို့အတွက် စောင့်ဆိုင်းနေရုံသာ ရှိလိမ့်မည်။ အသင်းတော်တွင် ထိုသို့သောလူများ ရှိသလော။ ၎င်းတို့၏ စိတ်သဘောထားများမှာ မည်သည့်အရာဖြစ်သနည်း။ ဤပုဂ္ဂိုလ်များသည် စိတ်သဘောထားအားဖြင့် ရက်စက်ကြမ်းကြုတ်သည်၊ သမ္မာတရားကို လုံးဝမချစ်သည့်အပြင်၊ ထိုသမ္မာတရားကို လက်တွေ့လည်းမလုပ်ဆောင်ပေ။ ၎င်းတို့သည် အာဏာကိုင်စွဲရန်သာ ဆန္ဒရှိကြသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၄)) ဘုရားသခင်က ဖော်ထုတ်ထားတာကတော့ အဆင့်အတန်းအတွက် ပြိုင်ဆိုင်တဲ့သူတွေရဲ့ စိတ်သဘောထားက အင်မတန်ကို ရက်စက်ကြမ်းကြုတ်တယ်၊ သူတို့မှာ သမ္မာတရားကို ချစ်မြတ်နိုးစိတ် လုံးဝမရှိဘူး၊ လူ့သဘာဝလည်း မကောင်းဘူးတဲ့။ ကိုယ့်အပြုအမူကို ဆင်ခြင်သုံးသပ်ကြည့်တော့ ကျွန်မက အာဏာအတွက် ရည်မှန်းချက်တွေ၊ လိုအင်ဆန္ဒတွေနဲ့ စိတ်ထိခိုက်နေခဲ့တယ်။ ကိုယ့်ရဲ့ လုပ်သင့်လုပ်ထိုက်တဲ့ တာဝန်ကို လျစ်လျူရှုပြီး အဆင့်အတန်းအတွက်ပဲ တောက်လျှောက်ပြိုင်ဆိုင်နေခဲ့တယ်၊ ခေါင်းဆောင်ကို ဝေဖန်ပြီးတော့လည်း အသင်းတော်ရွေးကောက်ပွဲကို နှောင့်ယှက်ခဲ့တယ်။ ဆီယွီ ခေါင်းဆောင်အနေနဲ့ အရွေးခံခဲ့ရတာကို မြင်တော့ အသင်းတော်အလုပ်ကို ကာကွယ်ဖို့ သူနဲ့ ဘယ်လိုပူးပေါင်းဆောင်ရွက်ရမလဲဆိုတာကို စဉ်းစားမယ့်အစား၊ ကျွန်မက အာခံတယ်၊ မခံမရပ်နိုင်ဖြစ်တယ်၊ သူ့ကို အထင်သေးပြီး နှိမ့်ချခဲ့တယ်၊ မသမာတဲ့ရည်ရွယ်ချက်နဲ့ ဝေဖန်ခဲ့တယ်၊ ညီအစ်ကိုမောင်နှမတွေက ဆီယွီကို ကျွန်မထက် အရည်အချင်းနည်းတယ်၊ ခေါင်းဆောင်တာဝန်အတွက် အရည်အချင်းမမီဘူးလို့ မြင်ဖို့ မျှော်လင့်ခဲ့တယ်၊ ဒါမှ ကျွန်မ ရွေးချယ်ခံရဖို့ အခွင့်အရေးရမှာပေါ့။ နောက်ဆုံးမှာတော့ ညီအစ်ကိုမောင်နှမတွေက ဆီယွီအပေါ် မကောင်းတဲ့အမြင်တွေ ဖြစ်သွားစေခဲ့ပြီး၊ အသင်းတော်ရွေးကောက်ပွဲကို နှောင့်ယှက်မှုဖြစ်စေခဲ့တယ်။ ညီအစ်မပြုပြင်ပေးပြီးတဲ့နောက်မှာ ကျွန်မ အသင်းတော်ထဲမှာ ပေါ့ပေါ့ဆဆ မဝေဖန်ရဲတော့ပေမဲ့၊ စိတ်ထဲက အာခံမှုက မပြေလည်သေးဘဲ ကျွန်မမိသားစုဝင်တွေရှေ့မှာ ဆက်ပြီး မကျေမနပ်ထုတ်ပြောခဲ့တယ်။ တကယ်ကို ဆင်ခြင်တုံတရား တစ်စက်မှ မရှိခဲ့ဘူး။ ကျွန်မ စဉ်းစားကြည့်တဲ့အခါမှာ ခေါင်းဆောင်အနေနဲ့ ရွေးကောက်ခံရတဲ့သူတွေဟာ သမ္မာတရားကို လိုက်စားနေတုန်းပဲ၊ သူတို့အားလုံးမှာ အားနည်းချက်တွေ၊ မပြည့်စုံမှုတွေ ရှိကြတယ်။ တကယ်လို့သာ ကျွန်မမှာ စိတ်နှလုံးမှန်ကန်ပြီး အသင်းတော်ရဲ့အကျိုးစီးပွားကို ကာကွယ်တဲ့သူတစ်ယောက်ဖြစ်ခဲ့ရင်၊ ခေါင်းဆောင်တစ်ယောက်ရဲ့ အားနည်းချက်ကို မြင်တဲ့အခါ သူ့ကို အထင်သေး၊ နှိမ့်ချခဲ့မှာမဟုတ်ဘဲ သူနဲ့ သဟဇာတဖြစ်ဖြစ် ပူးပေါင်းဆောင်ရွက်ခဲ့မှာပဲ၊ ဒါမှတစ်ယောက်ရဲ့ အားသာချက်၊ အားနည်းချက်တွေကို တစ်ယောက်က ဖြည့်ဆည်းပေးခဲ့မှာလေ။ ဒါကမှ လူ့သဘာဝရှိတဲ့သူတစ်ယောက် လုပ်ခဲ့မယ့်အရာပဲ။ အသင်းတော်ကနေ နှင်ထုတ်ခံခဲ့ရတဲ့ ဆိုးယုတ်တဲ့လူတွေအကြောင်းကို ကျွန်မ တွေးမိတယ်။ သူတို့က အဆင့်အတန်းအတွက် ပြိုင်ဆိုင်ရင်းနဲ့ အခွင့်အရေးရတိုင်း ခေါင်းဆောင်တွေကို ဆန့်ကျင်တယ်၊ ခဏခဏ အပြစ်ရှာတယ်၊ နောက်ကွယ်မှာ သွေးခွဲစကားတွေ ပြောတယ်၊ ဒါကညီအစ်ကိုမောင်နှမတွေကို ခေါင်းဆောင်တွေအပေါ် အမြင်စောင်းစေပြီး၊ နောက်ဆုံးမှာ အသင်းတော်အလုပ်ကို နှောင့်ယှက်၊ အဖျက်အမှောင့်လုပ်လို့ နှင်ထုတ်ခံခဲ့ရတယ်။ ဒါကို သဘောပေါက်သွားတော့ ကျွန်မ အရမ်းကြောက်သွားတယ်၊ သိလိုက်တယ်၊ တကယ်လို့ ကျွန်မ နောင်တမရရင် အဲဒီဆိုးယုတ်တဲ့လူတွေလိုပဲ ဘုရားသခင် ထုတ်ဖော်ပြီး ဖယ်ရှားရှင်းလင်းတာကို ခံရမှာပဲဆိုတာကိုပေါ့။ ကျွန်မ စိတ်နှလုံးထဲမှာ ဘုရားသခင်ဆီ ဆုတောင်းပြီး ကိုယ်တော်ရဲ့ သနားကရုဏာနဲ့ ကယ်တင်ခြင်းကို တောင်းခံခဲ့တယ်။ ပြီးတော့ ဘုရားနှုတ်ကပတ်တော်တချို့ကို ကျွန်မ တွေးမိတယ်။ “အဆင့်အတန်းမရှိခြင်းသည် သင်၏ အကာအကွယ် ဖြစ်သည်။ သာမန်နောက်လိုက်တစ်ဦးအနေဖြင့်၊ သင်သည် ကြီးမားသောမကောင်းမှုကို ပြုလုပ်ရန် အခွင့်အလမ်း လုံးဝ မရှိကောင်းမရှိနိုင်သကဲ့သို့ သင် အပြစ်ဒဏ်ပေးခံရနိုင်ခြေမှာလည်း သုညဖြစ်နိုင်ပေသည်။ သို့ရာတွင်၊ သင် အဆင့်အတန်းရရှိသည့်အခိုက်အတန့်၌ပင်၊ သင် မကောင်းမှုကျူးလွန်နိုင်ခြေသည် ရာနှုန်းပြည့်ဖြစ်သကဲ့သို့၊ သင် အပြစ်ဒဏ်ပေးခံရနိုင်ခြေမှာလည်း ရာနှုန်းပြည့်ဖြစ်ပြီး၊ ထို့နောက်တွင် သင့်အတွက် အားလုံးအဆုံးသတ်ပြီဖြစ်ကာ၊ သင်သည် ကယ်တင်ခြင်းရရှိရန် သင့်၌ ရှိကောင်းရှိနိုင်သည့် မည်သည့်အခွင့်အလမ်းကိုမဆို လုံးဝ ဖျက်ဆီးမိပြီး ဖြစ်သွားလိမ့်မည်။ အကယ်၍ သင်သည် ရည်မှန်းချက်များနှင့် လိုအင်ဆန္ဒများရှိနေပါက၊ အမြန်လုပ်ပြီး ဘုရားသခင်ထံ ဆုတောင်းသင့်သည်။ ပြဿနာကိုဖြေရှင်းရန် သမ္မာတရားကိုရှာဖွေသင့်သည်။ ဘုရားသခင်ကိုမှီခိုပြီး မိမိကိုယ်ကိုချုပ်တည်းခြင်းအား လက်တွေ့လုပ်ဆောင်သင့်ပြီး၊ သင်၏အဆင့်အတန်းကို အခိုင်အမာမပြသင့်ပေ။ ထိုအခါ သင်သည် သင်၏တာဝန်ကို ပုံမှန်ထမ်းဆောင်နိုင်လိမ့်မည်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ကောက်ကျစ်ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၁)) ကျွန်မ ရွေးကောက်ပွဲမှာ အကြိမ်ကြိမ်ရှုံးနိမ့်ခဲ့တာကို ဆင်ခြင်သုံးသပ်ကြည့်တော့ ဘုရားသခင်ရဲ့ ရည်ရွယ်ချက်ပါတယ်ဆိုတာကို နားလည်ခဲ့တယ်။ ကျွန်မရဲ့ အဆင့်အတန်းအတွက် လိုအင်ဆန္ဒက အရမ်းပြင်းထန်ပြီး ကျွန်မရဲ့သဘာဝကလည်း အရမ်းကို မာနထောင်လွှားတယ်။ တကယ်လို့သာ ကျွန်မ ရာထူးတစ်ခုရခဲ့ရင်၊ ကျွန်မစကားကို နားမထောင်တဲ့သူ၊ ဒါမှမဟုတ် ကျွန်မရဲ့အဆင့်အတန်းကို ခြိမ်းခြောက်တဲ့ ဘယ်သူ့ကိုမဆို၊ ကျွန်မက နှိပ်ကွပ်၊ ဖယ်ကြဉ်မှာပဲ။ နောက်ဆုံးမှာတော့ ကျွန်မက ဒုစရိုက်မှုတွေအများကြီးကို ကျူးလွန်ပြီး အန္တိခရစ်တစ်ယောက်လိုပဲ ထုတ်ဖော်ပြီး ဖယ်ရှားရှင်းလင်းခံရမှာပဲ။ ဘုရားသခင် ကျွန်မကို အဆင့်အတန်းမပေးတာဟာ ကျွန်မအတွက် အကာအကွယ်တစ်ခုပဲလို့ ခံစားခဲ့ရတယ်။ ဘုရားသခင်ရဲ့ ချစ်ခြင်းမေတ္တာက ဒီအဖြစ်အပျက်တွေရဲ့ နောက်ကွယ်မှာ ဖုံးကွယ်နေခဲ့တာ၊ ဒါပေမဲ့ ကျွန်မက ကိုယ်တော်နဲ့ပတ်သက်ပြီး အထင်လွဲပြီး စောဒကတက်ခဲ့တယ်။ ကိုယ့်အတွက် ဘာကောင်းတယ်ဆိုတာကို မသိခဲ့ဘူး၊ ဒါက ဘုရားသခင်ရဲ့ စိတ်နှလုံးကို တကယ်ပဲ နာကျင်စေခဲ့တယ်။ ဘုရားသခင်ရဲ့ ရည်ရွယ်ချက်ကို နားလည်ပြီးတဲ့နောက်မှာ စိတ်ထဲမှာ အရမ်းကို တောက်ပပြီး လွတ်မြောက်သွားသလို ခံစားခဲ့ရတယ်၊ ဘုရားသခင်နဲ့ ကျွန်မကြားက အတားအဆီးလည်း ပျောက်သွားတယ်။

နောက်ပိုင်းမှာ ဘုရားသခင်ရဲ့ ဒီနှုတ်ကပတ်တော်ကို ကျွန်မ ဖတ်လိုက်ရတယ်။ “တစ်ခုခုကို သင်ပြုလုပ်နေသည့်အခါတိုင်းနှင့် ဆက်စပ်အခြေအနေသည် မည်သို့ပင် ဖြစ်ပါစေ သမ္မာတရားကို သင်ရှာဖွေရမည်၊ ရိုးသားပြီး ဘုရားသခင်ကို နာခံသူတစ်ဦး ဖြစ်ဖို့ လက်တွေ့လုပ်ဆောင်ရမည် ဖြစ်သည်၊ ပြီးလျှင် အဆင့်အတန်းနှင့် ဂုဏ်သတင်းနောက်လိုက်ခြင်းကို ဘေးဖယ်ရမည်။ အဆင့်အတန်းအတွက် ယှဉ်ပြိုင်ကြိုးစားလိုသည့် အစဉ်သဖြင့် ပြင်းပြသောအတွေးနှင့် ဆန္ဒတို့ သင်၌ ရှိသောအခါ မဖြေရှင်းဘဲထားလျှင် ဤအခြေအနေမျိုးသည် မည်သည့်ကောင်းကျိုးမပြုသော အကျိုးဆက်များအား ဖြစ်ပေါ်စေသည်ကို သင်သဘောပေါက်ရမည်။ ထို့ကြောင့် အချိန်ဖြုန်းမနေဘဲ သမ္မာတရားကို ရှာဖွေလော့။ အဆင့်အတန်းအတွက် ယှဉ်ပြိုင်ကြိုးစားလိုသည့် သင်၏ဆန္ဒ ဖွံ့ဖြိုးစအခြေအနေ၌ ရှိစဉ်တွင် ယင်းကိုချိုးနှိမ်လော့။ သမ္မာတရားကို လက်တွေ့လုပ်ဆောင်ခြင်းဖြင့် အစားထိုးလော့။ သမ္မာတရားကို သင်လက်တွေ့လုပ်ဆောင်သောအခါ အဆင့်အတန်းအတွက် ယှဉ်ပြိုင်လိုသည့် သင်၏ ဆန္ဒနှင့် ရည်မှန်းချက်သည် မှေးမှိန်လာလိမ့်မည်။ ပြီးလျှင် အသင်းတော်အလုပ်ကို သင် နှောင့်ယှက်လိမ့်မည် မဟုတ်ပေ။ ဤနည်းအားဖြင့် သင်၏ လုပ်ရပ်များကို ဘုရားသခင်က အမှတ်ရပြီး လက်ခံလိမ့်မည်။ ဤသို့ဆိုလျှင် ငါသည် အဘယ်အရာကို အလေးပေးပြောရန် ကြိုးစားနေခြင်းဖြစ်သနည်း။ ဤအရာဖြစ်သည်။ သင်၏ လိုအင်ဆန္ဒများနှင့် ရည်မှန်းချက်များသည် ကြီးထွားရင့်သန်လာကာ အကောင်အထည်ပေါ်လာပြီး ကြီးမားသော ဘေးဒုက္ခမဖြစ်စေမီတွင် ထိုအရာများကို ရှင်းပစ်ရမည်။ ကနဦးအဆင့်၌ ရှိနေဆဲတွင် ယင်းတို့ကို သင်မကိုင်တွယ်လျှင် သင်သည် ကြီးမားသော အခွင့်အလမ်းနှင့် လွဲချော်လိမ့်မည်။ ထိုအရာများကြောင့် ကြီးမားသော ဘေးဒုက္ခဖြစ်သွားသည်နှင့် ယင်းတို့ကို ဖြေရှင်းရန် အလွန်နောက်ကျသွားလိမ့်မည်။ သင်သည် ဇာတိပကတိကို ပုန်ကန်ရန် စိတ်ပိုင်းဖြတ်ချက်ပင် မရှိလျှင် သမ္မာတရားကို လိုက်စားခြင်း လမ်းကြောင်းပေါ်သို့ ခြေချရန် သင့်အတွက် အလွန်ခက်ခဲလိမ့်မည်။ သင်သည် ကျော်ကြားမှု၊ အကျိုးအမြတ်နှင့် အဆင့်အတန်းတို့ကို လိုက်စားရာတွင် အနှောင့်အယှက်နှင့် ကျရှုံးမှုများကို ကြုံရသော်လည်း အသိစိတ်ဝင်မလာလျှင် ဤသည်မှာ အန္တရာယ်ရှိသည်။ သင်သည် ဖယ်ရှားရှင်းလင်းခြင်း ခံရနိုင်ချေရှိသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ အဆင့်အတန်းကို လက်လွှတ်ဖို့အတွက် သမ္မာတရားကို ရှာဖွေဖို့လိုတယ်ဆိုတာကို ကျွန်မ တွေ့ခဲ့ရတယ်။ ကျွန်မမှာ ရည်မှန်းချက်တွေနဲ့ လိုအင်ဆန္ဒတွေရှိတဲ့အခါမှာ အဲဒါတွေကို သမ္မာတရားကို လက်တွေ့လုပ်ဆောင်ခြင်းနဲ့ အစားထိုးဖို့လိုတယ်။ ကျွန်မရဲ့ မမှန်ကန်တဲ့ အတွေးအခေါ်တွေနဲ့စိတ်ကူးတွေကို ချက်ချင်း ပုန်ကန်ပြီး၊ ကျွန်မရဲ့ပြဿနာတွေကို ဖြေရှင်းဖို့ သမ္မာတရားကို အမြန်ရှာဖွေရမယ်။ ဘုရားသခင်က လူတစ်ယောက်ရဲ့အဆုံးသတ်ကို၊ သူတို့ရဲ့အဆင့်အတန်း၊ ဒါမှမဟုတ် ဂုဏ်ပုဒ်အပေါ်မူတည်ပြီး ဆုံးဖြတ်တာမဟုတ်ဘဲ၊ လူတစ်ယောက်က သမ္မာတရား လက်တွေ့ကျမှုထဲကို ဘယ်လောက်ဝင်ရောက်သလဲ၊ ဘုရားသခင်အပေါ် စစ်မှန်တဲ့ ကျိုးနွံနာခံမှုရှိသလား၊ အဖြစ်အပျက်တွေကြုံရတဲ့အခါ ကိုယ်တော်ရဲ့နှုတ်ကပတ်တော်အတိုင်း အသက်ရှင်နိုင်သလားဆိုတဲ့အပေါ်မှာ မူတည်တယ်ဆိုတာကိုလည်း နားလည်ခဲ့တယ်။ ဘုရားသခင်ရဲ့ ရည်ရွယ်ချက်ကို နားလည်ပြီးတဲ့နောက်မှာ ကျွန်မ ကျိုးနွံနာခံလိုစိတ်ရှိခဲ့တယ်။ ကျွန်မကို စာနဲ့ပတ်သက်တဲ့တာဝန်ကို ထမ်းဆောင်ခိုင်းတဲ့အတွက်၊ ကျွန်မ လက်ခံနာခံပြီး ကိုယ့်တာဝန်ကို လက်တွေ့ကျကျနဲ့ ကောင်းကောင်းမွန်မွန် ဖြည့်ဆည်းသင့်တယ်။

၂၀၂၃ ခုနှစ်၊ မတ်လမှာ အသင်းတော်က ခေါင်းဆောင်နေရာတွေဖြည့်ဖို့ နောက်ထပ်ရွေးကောက်ပွဲတစ်ခု ကျင်းပခဲ့တယ်။ ကျွန်မမှာ ရည်မှန်းချက်တွေနဲ့ လိုအင်ဆန္ဒတွေ ရှိနေသေးပေမဲ့၊ ဒါက ဝင်ပြိုင်ဖို့ နောက်တစ်ကြိမ်အခွင့်အရေးပဲလို့ တွေးပြီး ရွေးကောက်ခံရဖို့ မျှော်လင့်နေပေမဲ့၊ ကျွန်မရဲ့ အဆင့်အတန်းလိုချင်စိတ်က အရမ်းပြင်းထန်ပြီး အန္တိခရစ်ရဲ့လမ်းကြောင်းကို အလွယ်တကူ လျှောက်သွားနိုင်တယ်ဆိုတာကို ကျွန်မ သိခဲ့တယ်။ ကျွန်မ အဆင့်အတန်းကို ဆက်ပြီးမလိုက်စားနိုင်တော့ဘူး။ ကိုယ့်ကိုယ်ကိုယ် ချုပ်တည်းပြီး ပုန်ကန်ရမယ်။ အဆင့်အတန်းရဲ့ ဘောင်ခတ်တာကနေ ကာကွယ်ပေးဖို့ ဘုရားသခင်ဆီ ကျွန်မ ဆုတောင်းခဲ့တယ်။ တကယ်လို့ ကျွန်မသာ အရွေးခံခဲ့ရရင် ကျွန်မတာဝန်ကို ကောင်းကောင်းမွန်မွန် ထမ်းဆောင်မယ်။ အရွေးမခံခဲ့ရရင်လည်း အပျက်သဘောမဆောင်ဘူး၊ ဒါကို ကျွန်မတာဝန်ထိခိုက်ခွင့်ပေးမှာ မဟုတ်ဘူး။ ရာထူးရှိရှိမရှိရှိ ကျွန်မ ကျိုးနွံနာခံပြီး ကိုယ့်တာဝန်ကို ကောင်းကောင်းမွန်မွန် ဖြည့်ဆည်းလိုစိတ်ရှိခဲ့တယ်။ ရွေးကောက်ပွဲနေ့မှာ၊ ကျွန်မရဲ့စိတ်နေစိတ်ထားက ခေါင်းဆောင်နေရာအတွက် သဲကြီးမဲကြီး ပြိုင်ပွဲဝင်ဖို့ မဟုတ်ခဲ့ဘူး။ ကျွန်မ အဆင့်အတန်းလိုက်စားခဲ့တဲ့ အတွေ့အကြုံကို မိတ်သဟာယဖွဲ့ပြီး ကျွန်မရဲ့ အဆင့်အတန်းလိုက်စားမှုကြောင့် ဘုရားသခင်ကို အတိုက်အခံလုပ်ခဲ့တဲ့ ကျွန်မရဲ့ အရင်ကလုပ်ရပ်တွေအတွက် စက်ဆုပ်ရွံရှာမိကြောင်းကို ဖော်ပြခဲ့တယ်။ မိတ်သဟာယဖွဲ့ပြီးတဲ့နောက်မှာ ကျွန်မ အဲဒီမှာ ထိုင်နေရင်း အရမ်းကို တည်ငြိမ်အေးချမ်းနေခဲ့တယ်။ မမျှော်လင့်ဘဲ ရွေးကောက်ပွဲရလဒ်တွေ ကြေညာတဲ့အခါမှာ ကျွန်မက မဲအများဆုံးရပြီး အသင်းတော်ခေါင်းဆောင်အဖြစ် ရွေးကောက်ခံခဲ့ရတယ်။ အရင်ကဆိုရင် ကျွန်မ အရမ်းပျော်မှာပဲ၊ ဒါပေမဲ့ အခုတော့ ဒီတာဝန်က ကြီးမားတဲ့တာဝန်ဝတ္တရားနဲ့အတူ လာတယ်ဆိုတာကို ကျွန်မ သိခဲ့တယ်။ ရာထူးနဲ့အတူပါလာတဲ့ ဂုဏ်ရှိန်ကို မွေ့လျော်ခံစားမယ့်အစား ဒါကို ကြီးမားတဲ့ တာဝန်တစ်ခုအဖြစ် ကျွန်မ လက်ခံခဲ့တယ်။ ကျွန်မမှာ ဒီလိုပြောင်းလဲမှုလေးရှိတာဟာ လုံးဝ ဘုရားသခင်ရဲ့ ကယ်တင်ခြင်းကြောင့်ပဲဆိုတာကို ကျွန်မ သိခဲ့တယ်။ ဘုရားသခင်ကို ကျေးဇူးတင်ပါတယ်။


၃၄။ မိခင်ကွယ်လွန်ခြင်းအရိပ်အောက်မှ လွတ်မြောက်ခြင်း

၂၀၁၂ခုနှစ်မှာ ကျွန်မတာဝန်ကိုလုပ်တဲ့အတွက် ကျွန်မက ရဲတွေဖမ်းတာခံခဲ့ရပြီး ထောင်ငါးနှစ်ချခံခဲ့ရတယ်။ အဲဒီအချိန်မှာ ကျွန်မအမေက အသက် ၆၀ ကျော်နေပြီ။ သူက ကိုယ်တစ်ခြမ်းလေဖြတ်တဲ့ရောဂါ ခံစားနေခဲ့ရပေမဲ့ ထောင်ထဲက ကျွန်မဆီကို လာတွေ့နေတုန်းပဲ။ ကျွန်မအမေက ဟိုဟိုဒီဒီ သွားဖို့ မလွယ်တော့တာ၊ ကောင်းကောင်းမရပ်နိုင်တာကို မြင်တော့၊ ကျွန်မ အရမ်းစိတ်မကောင်းဖြစ်ခဲ့တယ်။ ဒီနှစ်တွေတစ်လျှောက်လုံးမှာ သူက ကျွန်မကို ပြုစုပျိုးထောင်ပေးခဲ့တာဖြစ်ပြီး၊ ကျွန်မရဲ့ သားသမီးဝတ်ကျေပွန်တဲ့ စောင့်ရှောက်မှုကို သူ မခံစားခဲ့ရရုံမက၊ သူ့ရဲ့အိုမင်းတဲ့ အသက်အရွယ်မှာ ကျွန်မနဲ့ပတ်သက်လို့ စိုးရိမ်နေရတုန်းပဲ။ ကျွန်မထောင်ကထွက်တော့၊ ရဲတွေက ကျွန်မ ထောင်ကျနေတုန်းမှာ ကျွန်မအကြောင်းကို မေးဖို့ အိမ်ကို လာခဲ့ကြတာ သိလိုက်ရတယ်။ သူတို့က ကျွန်မအမေကို မှတ်တမ်းတင်ပြီး ခြိမ်းခြောက်ခဲ့ကြတယ်။ သူ ကြောက်လန့်ပြီး သူ့ရဲ့ကျန်းမာရေးအခြေအနေက ပိုဆိုးသွားခဲ့တယ်။ ကျွန်မသူ့ကို တကယ် အကြွေးတင်တယ်လို့ ခံစားရပြီး၊ တွေးမိတယ်။ “အခုကစပြီး၊ ငါ့အမေကို ငါ ကောင်းကောင်း ဂရုစိုက်ရမယ်၊ သူ ခံစားရတာ နည်းအောင် ကူညီပေးရမယ်”လို့ပေါ့။ ဒါပေမဲ့ ကျွန်မရဲ့ ဆန္ဒမပြည့်ခဲ့ဘူး။ ရဲတွေက ကျွန်မကို မရပ်မနား စုံစမ်းစစ်ဆေးပြီး စောင့်ကြည့်နေတုန်းပဲဖြစ်သလို၊ ကျွန်မရဲ့ ကိုယ်ပိုင် လုံခြုံဘေးကင်းမှုအတွက်၊ ကျွန်မတာဝန်ကိုလုပ်ဖို့ အိမ်ကထွက်ဖို့ဖြစ်လာခဲ့တယ်။

နှစ်နှစ်ကြာပြီးတဲ့နောက်မှာ၊ ကျွန်မအမေက ကျွန်မညီမရဲ့အိမ်မှာနေတယ်လို့ ကြားရတယ်။ ဒါကြောင့် သူ့ဆီ ကျွန်မ လျှို့ဝှက်ပြီး သွားတွေ့ခဲ့တယ်။ ကျွန်မအမေရဲ့ အမြင်အာရုံက ပိုဆိုးသွားခဲ့ပြီး၊ သူ ရှင်းရှင်းလင်းလင်း မမြင်ရဘူး။ သူက ဝါးတုတ်တစ်ချောင်းကို မှီပြီး ထော့နင်းထော့နင်းနဲ့ သွားရတယ်။ သူ့အတွက် လှုပ်ဖို့က လုံးဝ ခက်သလို၊ စကားပြောဖို့လည်း အခက်တွေ့တယ်။ သူ့ကို အဲဒီလိုမြင်ရတာ အရမ်းခက်ခဲတယ်။ အထူးသဖြင့် သူက “သမီး နောက်တစ်ခါ ဘယ်အချိန် ပြန်လာမှာလဲ”လို့ မေးတဲ့အချိန်မှာပေါ့။ ဘယ်လို ဖြေရမလဲ ကျွန်မ မသိခဲ့ဘူး။ ရဲတွေက ကျွန်မကို ရှာနေကြတုန်းပဲဖြစ်လို့၊ ဒီတစ်ခါ ကျွန်မ စွန့်စားပြီး လာတွေ့ခဲ့ရတာလေ။ ကျွန်မ ထွက်သွားရင်၊ ဘယ်ချိန် ပြန်လာမလဲ မသိဘူး။ ကျွန်မအမေက ကျွန်မကို ကြည့်ပြီး အဖြေကို စောင့်နေတယ်။ ဒါပေမဲ့ ကျွန်မ မသိလို့ သူ့ ပခုံးကိုပဲ ပွတ်သပ်ပြီး နှုတ်ဆိတ်နေမိတယ်။ ကျွန်မ ထွက်သွားတဲ့နောက်မှာ၊ ကျွန်မအမေရဲ့ မေးခွန်းက နားထဲမှာ ပဲ့တင်ထပ်နေခဲ့တယ်။ အဲဒီအကြောင်းကိုတွေးလေ၊ ခံစားရတာ ပိုဆိုးလေပဲ။ သူ့ကို ရိုးရှင်းတဲ့ ကတိတစ်ခုတောင် ကျွန်မ မပေးနိုင်ခဲ့သလို၊ သူ့အပေါ် ပျက်ကွက်မိပြီလို့ ခံစားခဲ့ရတယ်။ သိပ်မကြာဘူး၊ ကျွန်မညီမ အဖမ်းခံရတာကို ကြားရတယ်။ သူ့အိမ်ကို ကျွန်မလည်း မသွားရဲတော့ဘူး။ ကျွန်မနှလုံးကို ဓားနဲ့အမွှန်းခံရသလို ခံစားရတယ်။ ကျွန်မအမေက အရမ်းအသက်ကြီးနေပြီ၊ အိပ်ရာထဲလှဲပြီး မလှုပ်နိုင်တော့ဘူး။ အချိန်မရွေး ဆုံးသွားနိုင်တယ်။ သူ့သမီးအနေနဲ့၊ သူ့အတွက် ကျွန်မတာဝန်ကို ဖြည့်ဆည်းဖို့ အခွင့်အရေးလေးတစ်ခုတောင် မရှိခဲ့ဘူး။ သိပ်မကြာခင်မှာ၊ ကိုရိုနာရောဂါပိုး ရုတ်တရက် ဖြစ်ပြီး နေရာတကာမှာ လူတွေ သေကြတယ်။ “ငါ့အမေက ရောဂါပိုးများ ရသွားမလား။ ဒီကပ်ဘေးကို သူ ရှောင်နိုင်ပါ့မလား။ သူသေသွားရင် သူ့ကို နောက်ဆုံးအကြိမ်အနေနဲ့တောင် တွေ့ရမှာ မဟုတ်ဘူး”လို့ တွေးရင်းနဲ့ ကျွန်မ စပြီး မစိုးရိမ်ဘဲမနေနိုင်ခဲ့ဘူး။ နောက်ပိုင်းမှာ၊ ကျွန်မ မိသားစုကို ဆက်သွယ်လို့ရမဲ့ နည်းလမ်းတစ်ခု ကျွန်မ ရှာတွေ့ခဲ့တယ်။ ပြီးခဲ့တဲ့ တစ်လနီးပါးက ကျွန်မ အမေ ဆုံးပါးသွားခဲ့ပြီဖြစ်မှန်း ကျွန်မသိလိုက်ရတယ်။ ဒီသတင်းကိုကြားတော့၊ ကျွန်မက ငေးကြောင်ကြောင်နဲ့ မျက်ရည်တွေကို ကြိုးစားထိန်းပြီး ထိုင်ခုံမှာ ထိုင်နေမိတယ်။ ကျွန်မအမေကို သူမဆုံးခင်မှာ ကျွန်မ နောက်ဆုံးတစ်ကြိမ်မတွေ့ခဲ့ရဘူး။ ကျွန်မမှာ အသိစိတ်မရှိဘူးလို့များ သူ ထင်သွားပြီလား။ ကျွန်မ ရက်စက်တယ်လို့ သူ ပြောများပြောခဲ့ပြီလား။ ကျွန်မ ပြန်ရောက်တော့၊ ချုံးပွဲချ ငိုမိတယ်။ ဒီနှစ်တွေတစ်လျှောက်လုံးမှာ ကျွန်မအမေက ကျွန်မကို ပြုစုပျိုးထောင်ပေးခဲ့ပေမဲ့၊ သူ အသက်ရှင်ချိန်မှာ၊ သူ့ကို ကျွန်မ မစောင့်ရှောက်နိုင်ခဲ့သလို၊ သူသေတော့လည်း၊ နောက်ဆုံးတစ်ကြိမ်အနေနဲ့ ကျွန်မ သွားမတွေ့နိုင်ခဲ့ဘူး။ ကျွန်မရဲ့ အသိစိတ်က ကျွန်မကို ဖိစီးနေခဲ့သလို၊ အပြစ်ရှိတဲ့စိတ်က ကျွန်မကို လွှမ်းမိုးသွားခဲ့တယ်။ အဲဒီအချိန် အတောအတွင်းမှာ၊ သက်ကြီးရွယ်အိုတွေက ဘေးမှာ သူတို့ကို စောင့်ရှောက်ပေးနေတဲ့ သားသမီးတွေနဲ့ သူတို့အိမ်ရှေ့မှာ နေပူဆာလှုံနေကြတာကို ကျွန်မ မြင်ရတယ်။ ကျွန်မ တွေးမိတယ်။ “ငါ့အမေက သူ့အိမ်ရှေ့ နေရောင်အောက်မှာ ထိုင်ခဲ့တုန်းက သူ့ကို ငါ အဖော်ပြုမပေးခဲ့ဘူး။ သူ့လက်သည်းတွေကို ညှိပေးတာ၊ ဆံပင်ညှပ်ပေးတာတွေ ငါ မလုပ်ပေးခဲ့ဘူး”လို့ပေါ့။ ကျွန်မကို ဧည့်ခံပေးတဲ့ အိမ်ရှင်မိသားစုမှာရှိတဲ့ ညီအစ်မက စားကောင်းဖွယ်ရာ ချက်ပေးတဲ့အခါ၊ ကျွန်မက “ငါ့အမေအတွက် ဒီလိုအစားအစာကို ငါ မချက်ပေးနိုင်ခဲ့ဘူး။ ပြီးတော့ နောက်ထပ် ငါ အခွင့်အရေးရတော့မှာ မဟုတ်ဘူး” လို့လည်း တွေးမိတယ်။ နွေဦးရာသီ ပွဲတော်အတွင်းမှာ၊ လူတိုင်း လမ်းပေါ်မှာ သူတို့ဇာတိမြို့တွေဆီ ကတိုက်ကရိုက် ပြန်နေကြတာကို တွေ့ရတယ်။ သူတို့ထဲက တချို့က အဖိုးအဖွားတွေဆီ သွားလည်ဖို့ သူတို့ကလေးတွေနဲ့ သူတို့ရဲ့ ဇာတိမြို့ကို ကားမောင်းပြန်ကြတယ်။ ကျွန်မအမေကို ကျွန်မ အဖော်ပြုမပေးတာ နှစ်ဘယ်လောက်ကြာခဲ့ပြီလဲဆိုတာကို ကျွန်မ ရေတွက်မိတယ်။ အဲဒီအတောအတွင်းမှာ၊ ကျွန်မက နုံးချည့်ပြီး မရေမရာဖြစ်နေခဲ့တယ်။ ကိုယ့်တာဝန်ကို လုပ်နေခဲ့ပေမဲ့၊ အားတဲ့အချိန်တိုင်းမှာ၊ ကျွန်မအမေအကြောင်း စဉ်းစားပြီး သူ့ကို အကြွေးတင်တဲ့စိတ် ခံစားရတယ်။ ဘုရားနှုတ်ကပတ်တော်ကို ဖတ်တဲ့အခါ စိတ်က မငြိမ်သလို၊ အမြဲပဲ အိပ်ချင်နေခဲ့တယ်။ ကျွန်မတာဝန်မှာလည်း ဝတ်ကျေတမ်းကျေနဲ့ ဖြစ်သလို စလုပ်လာတယ်။ ကျွန်မနဲ့ တွဲလုပ်ရတဲ့ ညီအစ်ကို မောင်နှမတွေကို ကျွန်မ စကားမပြောချင်ခဲ့ဘူး။ အတတ်ပညာနဲ့ဆိုင်တဲ့ ကျွမ်းကျင်မှုတွေကို ကျွန်မတို့ အတူလေ့လာချိန်မှာ၊ ကျွန်မ စိတ်က တခြားရောက်နေခဲ့တယ်။ ခေါင်းဆောင်က အလုပ်အကြောင်း လာမေးတဲ့အခါ၊ ကျွန်မ ပြန်တောင်မဖြေချင်ခဲ့သလို၊ ပြန်ဖြေရင်တောင်၊ ဝတ်ကျေတမ်းကျေ စကားနည်းနည်းပဲ ပြောခဲ့တယ်။ ကျွန်မတာဝန်ကို ကျွန်မ သိပ်အလေးမထားခဲ့ဘူး။ ဆုတ်ယုတ်မှုမှာ သာယာပြီး ကိုယ့်တာဝန်မှာ ဘာရလဒ်မှ မရခဲ့ဘူး။ ကျွန်မရဲ့ အချိန်ရှိသမျှကို ကိုယ့်ကိုယ်ကိုယ် အသုံးခံပြီး မကုန်ဆုံးချင်ဘဲ ကျွန်မတာဝန်အပြင် အလုပ်တစ်ခုကိုတောင် ကျွန်မ ရချင်ခဲ့တယ်။

နောက်ပိုင်းမှာ၊ ဒီလို ဆက်ဖြစ်နေတာက ကျွန်မအတွက် အန္တရာယ်ရှိမှန်း ကျွန်မ သဘောပေါက်ခဲ့တယ်။ ကျွန်မ အမြန်ဆုတောင်းပြီး ဘုရားနှုတ်ကပတ်တော်တွေကို ဖတ်ခဲ့တယ်။ ဒီလိုပြောထားတဲ့ ဘုရားနှုတ်ကပတ်တော်တွေကို ဖတ်ရတယ်။ “သင့်မိဘများက ဖျားနာခြင်းသည်ပင် သင့်အတွက် အလွန်ပင် အံ့အားသင့်ဖွယ်ရာတစ်ခု ဖြစ်နေပြီ ဖြစ်လိမ့်မည်။ ထို့ကြောင့် သင့်မိဘများ ကွယ်လွန်ခြင်းသည် ပို၍ပင် ကြီးမားသော အံ့အားသင့်မှု ဖြစ်လိမ့်မည်။ ဤသို့ဆိုလျှင် ဤသို့ မဖြစ်ပျက်မီတွင် သင့်တာဝန်ထမ်းဆောင်ခြင်း၊ သို့မဟုတ် သင်လျှောက်သည့် လမ်းကြောင်းကို မထိခိုက်ရန်၊ ကြားဝင်မစွက်ဖက်ရန်၊ သို့မဟုတ် သက်ရောက်မှု မရှိရန်အတွက် သင့်အပေါ်တွင် ကျရောက်မည်ဖြစ်သော မျှော်လင့်မထားသည့် ထိတ်လန့်တုန်လှုပ်မှုကို သင်မည်သို့ ဖြေရှင်းသင့်သနည်း။ ဦးစွာ သေခြင်းက အတိအကျ မည်သည့်အရာဖြစ်သည်၊ ကွယ်လွန်ခြင်းက အတိအကျမည်သည့်အရာ ဖြစ်သည်ကို ကြည့်ကြစို့။ ယင်းမှာ လူတစ်ယောက်က ဤကမ္ဘာမှ ထွက်ခွာခြင်းကို ဆိုလိုသည်မဟုတ်လော။ (ဟုတ်ပါသည်။) ရုပ်ပိုင်းဆိုင်ရာ ဖြစ်တည်မှုတစ်ခုရှိသော လူတစ်ယောက်ပိုင်ဆိုင်သည့် အသက်သည် လူသားက မြင်နိုင်သော ရုပ်ဝတ္ထုဆိုင်ရာကမ္ဘာမှ ဖယ်ရှားခြင်းခံရပြီး ပျောက်ကွယ်သွားသည်ကို ဆိုလိုသည်။ ထို့နောက်တွင် ထိုလူသည် အခြားကမ္ဘာတစ်ခုတွင်၊ အခြားပုံစံဖြင့် ဆက်လက်၍ အသက်ရှင်သည်။ သင့်မိဘများ၏ အသက် ထွက်ခွာခြင်းက ဤကမ္ဘာတွင် ၎င်းတို့နှင့်ရှိသော သင်၏ ဆက်ဆံရေးသည် ပပျောက်သွားသည်၊ ပျောက်ကွယ်သွားသည်၊ ပြီးလျှင် အဆုံးသတ်သွားသည်ဟု ဆိုလိုသည်။ ၎င်းတို့သည် အခြားကမ္ဘာတစ်ခုတွင်၊ အခြားသောပုံစံဖြင့် အသက်ရှင်နေကြသည်။ ထိုအခြားကမ္ဘာ၌ ၎င်းတို့၏ ဘဝများက မည်သို့ရှိမည်၊ ၎င်းတို့က ဤကမ္ဘာသို့ ပြန်လာခြင်း၊ သင့်အား နောက်တစ်ဖန် တွေ့ဆုံခြင်းရှိမရှိ၊ သို့မဟုတ် သင်နှင့် သွေးသားတော်စပ်မှု၊ သို့မဟုတ် စိတ်ခံစားချက်ပိုင်းဆိုင်ရာ နှောင်ဖွဲ့မှုတစ်ခုခု ရှိမရှိတို့အတွက်မူ ဘုရားသခင်က ကြိုတင်စီမံပြီး သင်နှင့် လုံးဝ မသက်ဆိုင်ပေ။ အနှစ်ချုပ်လျှင် ၎င်းတို့ ကွယ်လွန်ခြင်းသည် ဤကမ္ဘာတွင် ၎င်းတို့၏ တာဝန် ပြီးဆုံးပြီဖြစ်ကြောင်းနှင့် ၎င်းတို့သည် ဇာတ်သိမ်းသွားပြီဟု ဆိုလိုသည်။ ဤဘဝနှင့် ဤကမ္ဘာတွင် ၎င်းတို့၏ တာဝန်သည် ပြီးဆုံးသွားပြီဖြစ်သည်။ ထို့ကြောင့် ၎င်းတို့နှင့် သင်၏ ဆက်ဆံရေးသည်လည်း ပြီးဆုံးသွားသည်။...သင့်မိဘများ ကွယ်လွန်ခြင်းသည် ဤကမ္ဘာတွင် ၎င်းတို့နှင့်ပတ်သက်ပြီး သင် ကြားသိရသော နောက်ဆုံးသတင်း၊ ၎င်းတို့ဘဝတွင် ၎င်းတို့ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်းနှင့် သေဆုံးခြင်းတို့အပေါ် ၎င်းတို့၏ အတွေ့အကြုံများနှင့်ပတ်သက်လျှင် သင်မြင်ရသော၊ သို့မဟုတ် ကြားရသော နောက်ဆုံး အကျပ်အတည်းများသာ ဖြစ်လိမ့်မည်။ ဤမျှသာ ဖြစ်သည်။ ၎င်းတို့၏ သေဆုံးခြင်းက သင့်ထံမှ မည်သည့်အရာကိုမျှ ယူဆောင်သွားမည်မဟုတ်၊ သို့မဟုတ် သင့်အား မည်သည့်အရာကိုမျှ ပေးမည်မဟုတ်။ ၎င်းတို့သည် ရိုးရှင်းစွာပင် သေဆုံးသွားခဲ့ပြီးဖြစ်လိမ့်မည်။ လူတို့အနေဖြင့် ၎င်းတို့၏ ခရီးသည် အဆုံးသတ်လိမ့်မည်။ ထို့ကြောင့် ၎င်းတို့ ကွယ်လွန်ခြင်းနှင့်ပတ်သက်လျှင် မတော်တဆ သေဆုံးခြင်းဖြစ်စေ၊ ပုံမှန်သေဆုံးခြင်းဖြစ်စေ၊ နာမကျန်းဖြစ်ပြီး သေဆုံးခြင်းဖြစ်စေ စသည်တို့သည် အရေးမပါပေ။ မည်သို့ပင်ဖြစ်စေ ဘုရားသခင်၏ အချုပ်အခြာအာဏာနှင့် ကြိုတင်စီစဉ်မှုများကြောင့် မည်သူ၊ သို့မဟုတ် မည်သည့်အင်အားစုကမျှ ၎င်းတို့အသက်ကို မနုတ်ယူနိုင်ပေ။ ၎င်းတို့ ကွယ်လွန်ခြင်းသည် ၎င်းတို့၏ ရုပ်ပိုင်းဆိုင်ရာ ဘဝများ အဆုံးသတ်ခြင်းကိုသာ ဆိုလိုသည်။ သင်သည် ၎င်းတို့ကို သတိရလျှင်၊ ၎င်းတို့ကို တောင့်တလျှင်၊ သို့မဟုတ် သင့်ခံစားချက်များကြောင့် သင့်ကိုယ်သင် ရှက်ရွံ့လျှင် ဤသို့သော မည်သည့်အရာကိုမျှ သင်မခံစားသင့်ပေ။ ပြီးလျှင် ၎င်းတို့ကို ခံစားရန် မလိုအပ်ပေ။ သင့်မိဘများသည် ဤကမ္ဘာလောကမှ ထွက်ခွာပြီးဖြစ်သည်။ ထို့ကြောင့် ၎င်းတို့အား သတိရခြင်းသည် မလိုအပ်သည်မှာ မဟုတ်လော။ သင်က ‘ဤနှစ်များတစ်လျှောက်တွင် ငါ့မိဘများက ငါ့ကို သတိရခဲ့သလော။ ငါက နှစ်များစွာကြာမြင့်အောင် သူတို့အနားတွင် မရှိဘဲ သားသမီးဝတ် မကျေပွန်ခဲ့သောကြောင့် သူတို့ မည်မျှပိုပြီး ဒုက္ခခံခဲ့ရသနည်း။ ဤနှစ်များတစ်လျှောက်တွင် ငါက သူတို့နှင့်အတူ သုံးလေးရက်လောက် နေနိုင်ဖို့ အမြဲတမ်း ဆန္ဒရှိခဲ့သည်။ သူတို့ ကွယ်လွန်သည်မှာ အလွန်မြန်မည်ဟု ငါ လုံးဝ မမျှော်လင့်ခဲ့ပါ။ ငါ ဝမ်းနည်းပြီး အပြစ်ရှိသလို ခံစားရသည်’ ဟု တွေးလျှင် သင် ဤသို့ တွေးသည်မှာ မလိုအပ်ပေ။ ၎င်းတို့၏ သေခြင်းသည် သင်နှင့် လုံးဝ သက်ဆိုင်ခြင်းမရှိ။ ၎င်းတို့သည် အဘယ်ကြောင့် သင်နှင့် လုံးဝ သက်ဆိုင်ခြင်းမရှိသနည်း။ အဘယ်ကြောင့်ဆိုသော် သင်က ၎င်းတို့အပေါ် သားသမီးဝတ် ကျေပွန်လျှင်ပင်၊ သို့မဟုတ် အဖော်ပြုပေးလျှင်ပင် ဤသည်မှာ ဘုရားသခင်က သင့်အားပေးသော တာဝန်၊ သို့မဟုတ် အလုပ်မဟုတ်သောကြောင့် ဖြစ်သည်။ သင့်မိဘများသည် သင့်ထံမှ ကောင်းသောကံမည်မျှနှင့် ဒုက္ခမည်မျှအား ကြုံရမည်ကို ဘုရားသခင်က စီမံပြီး ဖြစ်သည်။ သင်နှင့် လုံးဝ သက်ဆိုင်ခြင်းမရှိပေ။ သင်က ၎င်းတို့နှင့်အတူရှိသောကြောင့် ၎င်းတို့က ပို၍ ကြာရှည်စွာ အသက်ရှင်မည်မဟုတ်ပေ။ ပြီးလျှင် သင်က ၎င်းတို့နှင့် ဝေးနေပြီး ၎င်းတို့နှင့် မကြာခဏ အတူမရှိနိုင်သောကြောင့် ၎င်းတို့က ပို၍ တိုတောင်းသောဘဝကို နေထိုင်ရမည်မဟုတ်ပေ။ ၎င်းတို့ အသက်မည်မျှရှင်မည်ကို ဘုရားသခင်က စီမံပြီး ဖြစ်ကာ သင်နှင့် လုံးဝ မသက်ဆိုင်ပေ။ ထို့ကြောင့် သင်သည် သင့်ဘဝသက်တမ်းအတွင်းတွင် သင့်မိဘများ ကွယ်လွန်သွားသည်ဆိုသည့် သတင်းကို ကြားရလျှင် အပြစ်ရှိသည်ဟု ခံစားရန် မလိုအပ်ပေ။ သင်သည် ဤအမှုကိစ္စကို မှန်ကန်သောနည်းလမ်းဖြင့် ချဉ်းကပ်ပြီး လက်ခံသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်ကို ဖတ်တဲ့အခါ ကျွန်မ အရမ်းတို့ထိခံရတယ်။ အထူးသဖြင့် ဒါကို ဖတ်ရတဲ့အခါမှာပေါ့။ “သင့်မိဘများသည် သင့်ထံမှ ကောင်းသောကံမည်မျှနှင့် ဒုက္ခမည်မျှအား ကြုံရမည်ကို ဘုရားသခင်က စီမံပြီး ဖြစ်သည်။ သင်နှင့် လုံးဝ သက်ဆိုင်ခြင်းမရှိပေ။” ကျွန်မအမေက သူ့ဘဝမှာ ဘာဒုက္ခဆင်းရဲပဲ ခါးစီးခံခဲ့ရပါစေ၊ နောက်ဆုံးမှာ သူ ဘယ်လိုပဲ ဆုံးပါးသွားခဲ့ပါစေ၊ အားလုံးကို ဘုရားက စီမံထားခဲ့တာပါ။ ကျွန်မ အနီးမှာရှိနေခဲ့ပြီး သူ့ကို သူ့နေ့စဉ်ဘဝမှာ စောင့်ရှောက်နေခဲ့ရင်တောင်၊ သူ့ကို အသက်ဆက်ရှင်စေဖို့ မပြောနဲ့၊ သူ့ရဲ့ ရုပ်ပိုင်းဆိုင်ရာ ရောဂါကိုတောင် လုံးဝ သက်သာအောင် ကျွန်မ ကူညီနိုင်ခဲ့မှာ မဟုတ်ဘူး။ မွေးဖွားခြင်း၊ အိုမင်းခြင်း၊ နာမကျန်းဖြစ်ခြင်းနဲ့ သေခြင်းတွေက လူအတွက် ဘုရားစီမံထားတဲ့ ဖြစ်တည်မှု နိယာမတွေပဲ။ လူတိုင်း အဲဒါတွေကို ရင်ဆိုင်ရမှာဖြစ်ပြီး ဘယ်သူကမှ မချိုးဖျက်နိုင်ဘူး။ အပြစ်ရှိတဲ့စိတ် အခြေအနေတစ်ခုမှာ ကျွန်မ အသက်မရှင်သင့်မှန်း သိခဲ့တယ်။ ဆင်ခြင်တုံတရားရှိတဲ့ သဘောထားကို ကျွန်မ ဆက်ထိန်းသင့်တယ်၊ ပြီးတော့ ဘုရားရဲ့ အချုပ်အခြာအာဏာနဲ့ အစီအစဉ်တွေကို လက်ခံပြီး၊ ကျိုးနွံနာခံသင့်တယ်။ ကျွန်မအမေက အရမ်းအသက်ကြီးနေပြီဖြစ်ပြီး သူသေဆုံးတာက ပုံမှန်သေဆုံးတာပါ။ သူ့ရဲ့ သေခြင်းက ဒီလောကမှာ သူ့ရဲ့ဘဝပေးတာဝန် ပြီးသွားပြီ ဆိုတဲ့သဘောပါပဲ။ သူက အနှစ် ၂၀ ကျော် နေမကောင်းဖြစ်နေခဲ့ပြီး၊ သူ့လို ရောဂါမျိုးရတဲ့ လူတွေအတော်များများက သုံးလေးနှစ်အကြာမှာပဲ သေသွားကြတာလေ။ ဘုရားနှုတ်ကနေ ပြောတဲ့ စကားတွေကို သူ လုပ်ဆောင်ပြီး ကြားတဲ့အထိ အသက်ရှင်နိုင်တာက ဘုရားရဲ့ ကျေးဇူးတော်နဲ့ ကောင်းချီး ဖြစ်နေပါပြီ။ ဒါကို သဘောပေါက်တော့၊ ကျွန်မရဲ့ စိတ်နှလုံးက အတော်အတန် လွတ်မြောက်သွားတယ်။ ကျွန်မအမေရဲ့ သေခြင်းအတွက် ကိုယ့်ကိုယ်ကိုယ် အပြစ်တင်တဲ့စိတ်နဲ့ ဖိစီးတာတွေ သိပ် မခံစားရတော့ဘူး။

တစ်နေ့တော့ စုဝေးပွဲတစ်ခုမှာ၊ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရတယ်။ “လူအချို့သည် ဘုရားသခင်ကို ယုံကြည်ကာ မိမိတို့ တာဝန်များကို ထမ်းဆောင်ကြသောကြောင့် မိမိတို့၏ မိသားစုများကို စွန့်လွှတ်ကြသည်။ ဤအရာကြောင့် ၎င်းတို့ လူသိများလာကြပြီး အစိုးရက ၎င်းတို့၏ အိမ်ကို မကြာခဏ ရှာဖွေကြသည်၊ ၎င်းတို့၏ မိဘများကို အနှောင့်အယှက်ပေးကြပြီး ၎င်းတို့ကို လွှဲအပ်ရန် ၎င်းတို့၏ မိဘများကိုပင် ခြိမ်းခြောက်ကြလေသည်။ ၎င်းတို့၏ အိမ်နီးချင်းများအားလုံးက ‘ဤလူတွင် အသိစိတ် မရှိပါ။ သူသည် မိမိ၏ သက်ကြီးရွယ်အို မိဘများကို ဂရုမစိုက်ပါ။ သူသည် သားသမီးဝတ်မကျေပွန်ရုံမက မိမိ၏ မိဘများအတွက် ဒုက္ခများစွာလည်း ဖြစ်စေသည်။ သူသည် သားသမီးဝတ် မကျေပွန်သော သားသမီးတစ်ဦး ဖြစ်သည်’ဟု ဆိုလျက် ၎င်းတို့နှင့်ပတ်သက်၍ ပြောဆိုကြလေသည်။ ဤစကားများထဲမှ တစ်ခုတလေသည် သမ္မာတရားနှင့် ကိုက်ညီသလော။ (မကိုက်ညီပါ။) သို့ရာတွင် ဘာသာတရားမရှိသူများ၏ အမြင်တွင် ဤစကားများအားလုံးကို မှန်ကန်သည်ဟု ယူဆထားကြသည် မဟုတ်လော။ ဘာသာတရားမရှိသူများကြားတွင် ဤသည်မှာ သဘာဝအကျဆုံးနှင့် ယုတ္တိအတန်ဆုံး ရှုမြင်ပုံရှုမြင်နည်း ဖြစ်ကာ ယင်းသည် လူ့ကျင့်ဝတ်များနှင့် ကိုက်ညီသကဲ့သို့ လူသား အပြုအမူ၏ စံနှုန်းများနှင့်အညီဖြစ်သည်ဟု တွေးထင်ကြလေသည်။ ဤစံနှုန်းများတွင် မိဘများကို သားသမီးဝတ်နှင့်ညီသော ရိုသေလေးစားမှု မည်သို့ပြရမည်၊ ၎င်းတို့၏ အိုမင်းသော အရွယ်တွင် ၎င်းတို့ကို မည်သို့ စောင့်ရှောက်ကာ ၎င်းတို့၏ အသုဘကိစ္စများအား စီစဉ်ပေးရမည် သို့မဟုတ် ၎င်းတို့ကို မည်မျှ ပြန်ကျေးဇူးဆပ်ရမည်ဆိုသည်နှင့်၊ ဤစံနှုန်းများက သမ္မာတရားနှင့် ကိုက်ညီခြင်း ရှိမရှိဆိုသည်တို့ကဲ့သို့သော အကြောင်းအရာ မည်မျှ ပါဝင်သည်ဖြစ်စေ ဘာသာတရားမရှိသူများ၏ အမြင်တွင် ထိုအရာများသည် အပြုသဘောဆောင်သော အရာများဖြစ်သည်၊ အပြုသဘောဆောင်သော စွမ်းအင်ဖြစ်သည်၊ ထိုအရာများက မှန်ကန်ပြီး လူအုပ်စုအားလုံးအတွင်းတွင် အပြစ်ကင်းသော အရာအဖြစ် ယူဆထားကြလေသည်။ ဘာသာတရားမရှိသူများကြားတွင် ဤသည်တို့မှာ လူတို့ အသက်ရှင်ရမည့် စံနှုန်းများဖြစ်ပြီး သင့်အနေဖြင့် ၎င်းတို့၏ စိတ်နှလုံးများတွင် လုံလုံလောက်လောက် ကောင်းမွန်ရန် ဤအရာများကို လုပ်ဆောင်ရမည်ဖြစ်သည်။ ဘုရားသခင်ကို သင် ယုံကြည်ကာ သမ္မာတရားကို နားမလည်မီတွင် ထိုသို့သော အပြုအမူသည် လူကောင်းတစ်ဦးဖြစ်ခြင်းဖြစ်သည်ကို သင်လည်း ခိုင်ခိုင်မာမာ ယုံကြည်ခဲ့သည် မဟုတ်လော။ (ယုံကြည်ခဲ့ပါသည်။) ထို့အပြင် သင်သည် မိမိကိုယ်ကို ဆန်းစစ်ရန် နှင့် မိမိကိုယ်ကို ချုပ်တည်းရန် ဤအရာများကို အသုံးပြုခဲ့ပြီး ဤလူစားမျိုးဖြစ်ရန် သင့်ကိုယ်သင် တောင်းဆိုခဲ့သည်။ သင့်အနေဖြင့် လူကောင်းတစ်ဦးဖြစ်လိုလျှင် သင်၏ အပြုအမူ စံနှုန်းများဖြစ်သည့် သင်၏ မိဘများကို မည်သို့ သားသမီးဝတ်ကျေပွန်ရမည်၊ ၎င်းတို့ကို သင် မည်သို့ စိုးရိမ်မှုလျော့နည်းစေရမည်၊ ၎င်းတို့ထံ မည်သို့ ဂုဏ်ဆောင်ပေးပြီး လေးစားခံရအောင် လုပ်ပေးမည်ဆိုသည်နှင့် သင်၏ ဘိုးဘေးများအတွက် မည်သို့ဂုဏ်ဆောင်ပေးရမည်ဆိုသည့် ဤအရာများကို သင် မုချ ပါဝင်စေရမည်ဖြစ်သည်။ ဤသည်တို့မှာ သင်၏ စိတ်နှလုံးတွင် ရှိခဲ့သည့် အပြုအမူ စံနှုန်းများဖြစ်ပြီး သင့် အပြုအမူ၏ ဦးတည်ချက် ဖြစ်ခဲ့သည်။ သို့ရာတွင် ဘုရားနှုတ်ကပတ်တော်များနှင့် သူ၏ တရားဒေသနာများကို သင် နားထောင်ပြီးသည့်နောက်တွင် သင်၏ ရှုထောင့် စတင်ပြောင်းလဲခဲ့ပြီး ဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ရန် အရာရာကို သင် စွန့်လွှတ်ရမည်ဆိုသည်နှင့် ဘုရားသခင်က လူတို့ကို ဤသို့ပြုမူနေထိုင်ရန် တောင်းဆိုသည်ဆိုသည်တို့ကို သင် နားလည်ခဲ့ပေသည်။ အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ခြင်းက သမ္မာတရားဖြစ်သည်ကို သင် မသေချာမီတွင် သင်၏ မိဘများကို သင် သားသမီးဝတ် ကျေပွန်သင့်သည်ဟု သင် တွေးထင်ခဲ့သော်လည်း အဖန်ဆင်းခံတစ်ဦးအဖြစ် သင်၏ တာဝန်ကို သင် ထမ်းဆောင်သင့်သည်ကိုလည်း ခံစားခဲ့ရပြီး စိတ်ထဲတွင် ဒွိဟဖြစ်ခဲ့သည်။ ဘုရားနှုတ်ကပတ်တော်များ၏ အဆက်မပြတ် ရေလောင်းပေးခြင်းနှင့် ထိန်းကျောင်းပေးခြင်းမှတစ်ဆင့် သင်သည် သမ္မာတရားကို တဖြည်းဖြည်း နားလည်လာခဲ့ပြီး ထိုအချိန်တွင် အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ခြင်းသည် လုံးဝ သဘာဝကျပြီး တရားသည်ဟု သင် သဘောပေါက်ခဲ့ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားစစ်မှန်မှု ဟူသည်မှာ အဘယ်နည်း။) ကျွန်မစိတ်ထဲက အတွေးတွေကို ဘုရားက တကယ် ဖော်ထုတ်ခဲ့တယ်။ ကျွန်မအမြင်မှာ၊ လူတွေက သူတို့မိဘတွေကို သားသမီးဝတ်ကျေပွန်ရင်၊ သူတို့ အိုတဲ့အခါ စောင့်ရှောက်ပြီး သူတို့ရဲ့ အသုဘအတွက် စီစဉ်ပေးရင်၊ သူတို့ တာဝန်သိတတ်တယ်။ လူကောင်းတွေ ဖြစ်တယ်။ သူတို့ သားသမီးဝတ်မကျေပွန်ရင် သူတို့မှာ အသိစိတ်မရှိသလို လူကောင်းတွေ မဟုတ်ကြဘူး။ လူ့ကျင့်ဝတ်တွေ၊ အလေ့အထကောင်းနဲ့ ကိုယ်ကျင့်တရားတွေပေါ် အခြေခံပြီး လူတစ်ယောက် ကောင်း၊ မကောင်းဆိုတာကို ကျွန်မ အကဲဖြတ်ခဲ့တယ်။ ဒါက ဘုရားနှုတ်ကပတ်တော်နဲ့ လုံးဝ မကိုက်သလို၊ သမ္မာတရားနဲ့လည်း မကိုက်ဘူး။ ရိုးရာယဉ်ကျေးမှုကို အပြုသဘောဆောင်တဲ့အရာတစ်ခုလို ကျွန်မ သဘောထားခဲ့တယ်။ ကျွန်မအမေက ကျွန်မကို ပြုစုပျိုးထောင်ခဲ့လို့၊ သူအသက်ကြီးတဲ့အခါ သူ့ကို ကျွန်မ စောင့်ရှောက်သင့်တယ်လို့ ထင်ခဲ့တယ်။ ကျွန်မတာဝန်ကို ထမ်းဆောင်နေတုန်းမှာ မိဘတွေကို သားသမီးဝတ် မကျေပွန်နိုင်တာကြောင့်၊ ကျွန်မ အဖမ်းခံရပြီး ထောင်ချခံရတဲ့နောက်မှာ ကျွန်မအမေက ကျွန်မရဲ့ ဒုက္ခပြဿနာနဲ့ ငြိနေခဲ့ရတာကြောင့် ကျွန်မမှာ အသိစိတ်မရှိဘူး၊ လူ့သဘာဝ မရှိဘူးလို့ တွေးခဲ့တယ်။ အခု ကျွန်မအမြင်က မယုံကြည်သူတွေလိုပဲဖြစ်ခဲ့မှန်း တွေ့ရတယ်။ အဲဒါက ယုံကြည်ခြင်းမရှိသူတွေရဲ့ အမြင်ပဲ။ သခင်ယေရှုနောက် လိုက်ခဲ့တဲ့ တပည့်တွေနဲ့ သာသနာပြုတွေကို တွေးမိတယ်။ သူတို့က ဘုရားရဲ့ ဧဝံဂေလိ ဖြန့်ဖို့ ဝေးကွာတဲ့ နေရာတွေဆီ ခရီးသွားခဲ့ကြတယ်။ လူတွေရဲ့အမြင်မှာ သူတို့မိဘတွေ၊ မိသားစုတွေကို သူတို့ ဘေးဖယ်ထားတာက သွေးအေးပြီး လူ့သဘာဝ မရှိတာပဲ။ ဒါပေမဲ့ ဧဝံဂေလိ ဖြန့်ပြီး သူတို့တာဝန်တွေကို ဖြည့်ဆည်းသူတွေကတော့ အသိစိတ်နဲ့ လူ့သဘာဝ တကယ် ရှိကြသူတွေပါ။ ဘုရားနှုတ်ကပတ်တော်တွေက ပြောတဲ့အတိုင်းပါပဲ။ “သင်သည် သင်၏ဆွေမျိုးများ၊ မိတ်ဆွေများ၊ ဇနီး (သို့မဟုတ် ခင်ပွန်း)၊ သားသမီးများနှင့် မိဘများအပေါ် အထူး ဖော်ရွေရင်းနှီး၍ အစဉ်သစ္စာရှိပြီး၊ သူတစ်ပါးအပေါ် မည်သည့်အခါမျှ အခွင့်အရေးမယူခြင်းတို့ ဖြစ်ကောင်းဖြစ်နိုင်သော်လည်း အကယ်၍ သင်သည် ခရစ်တော်နှင့် သဟဇာတမဖြစ်ပါက၊ သင်သည် သူနှင့် လိုက်လျောညီထွေစွာ အပြန်အလှန်မတုံ့လှယ်နိုင်ပါက၊ သင်သည် သင်၏အိမ်နီးချင်းများ သက်သာရာရစေရန် မိမိပိုင်ဆိုင်သမျှကို သုံးစွဲခြင်း သို့မဟုတ် သင့်အဖ၊ အမိနှင့် အိမ်သူအိမ်သားများကို စေ့စပ်စွာစောင့်ရှောက်ခြင်းတို့ ပြုလုပ်ပေးလျှင်ပင် သင်သည် ဆိုးယုတ်သောသူတစ်ဦး ဖြစ်သည့်အပြင် ကောက်ကျစ်စဉ်းလဲသောလှည့်စားမှုနှင့် ပြည့်နေသေးသောသူဟု ငါဆိုမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ခရစ်တော်နှင့် သဟဇာတမဖြစ်သောသူများသည် အကယ်စင်စစ် ဘုရားသခင်၏ ရန်ဘက်များဖြစ်ကြသည်) ဘုရားနှုတ်ကပတ်တော်တွေကနေ ကျွန်မမြင်ခဲ့ရတယ်။ တစ်ယောက်ယောက်က သူ့မိသားစုဝင်တွေကို ဘယ်လိုပဲ ကောင်းကောင်း စောင့်ရှောက်ပါစေ၊ သမ္မာတရားကို လက်တွေ့လုပ်မလုပ်နိုင်ရင်၊ သူ့တာဝန်ကို ကောင်းကောင်းမလုပ်ရင်၊ ခရစ်တော်နဲ့ သဟဇာတမဖြစ်နိုင်ရင်၊ သူက မကောင်းတဲ့လူတစ်ယောက်ပဲ။ ကျွန်မအမေ ဆုံးပါးသွားတဲ့နောက်မှာ၊ ကျွန်မ အမြဲ ဝမ်းနည်းကြေကွဲနေခဲ့တယ်။ ကျွန်မတာဝန်ကို ဘယ်လို ကောင်းကောင်း လုပ်ရမယ် မစဉ်းစားခဲ့ဘူး။ အဲဒီတာဝန်ကို လုပ်ရင်းနဲ့ ကျွန်မရဲ့ အချိန်ရှိသမျှ ကုန်ခဲ့တာကိုတောင် နောင်တ ရခဲ့တယ်။ ဘုရားကို နှစ်အတော်များများ ယုံကြည်ခဲ့ပေမဲ့၊ ကိစ္စတွေပေါ် ကျွန်မရဲ့ အမြင်တွေက မယုံကြည်သူတွေနဲ့ အတူတူ ဖြစ်နေတုန်းပဲ။ ကျွန်မက ယုံကြည်ခြင်း မရှိတဲ့သူတစ်ယောက်ပဲ။ ကျွန်မ အရမ်းစိတ်မကောင်းဖြစ်သွားပြီး၊ ငိုနေရင်းနဲ့ ဘုရားဆီ ဆုတောင်းပြိး နောင်တရခဲ့တယ်။ ကျွန်မရဲ့ အမြင်တွေကို ပြောင်းလဲဖို့နဲ့ ဒီအပျက်သဘော အခြေအနေမှာ အသက်မရှင်ဖို့ လိုလားစိတ်ကို ဖော်ပြခဲ့တယ်။

တစ်နေ့မှာ နောက်ထပ် ဘုရားနှုတ်ကပတ်တော်တွေကို ကျွန်မဖတ်တယ်။ “မိဘများ၏ မျှော်မှန်းချက်များကို ကိုင်တွယ်ခြင်းနှင့် ပတ်သက်လာသည့်အခါ မည်သည့် စည်းမျဉ်းများ လိုက်လျှောက်သင့်ပြီး မည်သည့် ဝန်ထုပ်များ လက်လွှတ်သင့်သည်တို့မှာ ရှင်းသလော။ (ရှင်းပါသည်။) သို့ဆိုလျှင် ဤနေရာ၌ လူတို့ သယ်ဆောင်သည့် ဝန်ထုပ်များမှာ အဘယ်အရာများ အတိအကျဖြစ်သနည်း။ ၎င်းတို့အနေဖြင့် မိမိတို့ မိဘများကို နားထောင်ရမည်ဖြစ်ပြီး မိမိတို့ မိဘများကို ကောင်းမွန်သည့်ဘဝကို အသက်ရှင်ခွင့်ပေးရမည် ဟူ၍ဖြစ်သည်။ ၎င်းတို့၏ မိဘများ လုပ်ဆောင်သည့် အရာရာတိုင်းသည် မိမိတို့၏ကိုယ်ပိုင် ကောင်းကျိုးအတွက်ဖြစ်ပြီး သားသမီးဝတ်ကျေပွန်ရန် မိမိတို့၏ မိဘများပြောသည့်အရာကို လုပ်ဆောင်ရမည်ဖြစ်သည်။ ထို့အပြင် အရွယ်ရောက်သူများအနေဖြင့် အမှုအရာများကို ၎င်းတို့၏ မိဘများအတွက် လုပ်ဆောင်ပေးရမည်၊ ၎င်းတို့မိဘများ၏ ကြင်နာမှုကို ပြန်ဆပ်ရမည်၊ မိဘများကို သားသမီးဝတ်ကျေပွန်ရမည်၊ မိဘများကို အဖော်ပြုပေးရမည်၊ မိဘများကို ဝမ်းနည်းအောင် မလုပ်ဘဲ သို့မဟုတ် စိတ်ပျက်အောင် မလုပ်ဘဲ၊ မိဘများကို တာဝန်မပျက်ကွက်ဘဲ မိဘများ၏ ဆင်းရဲဒုက္ခကို နည်းနိုင်သမျှနည်းစေရန် သို့မဟုတ် လုံးဝ ဖယ်ထုတ်ပစ်ရန်ပင် ၎င်းတို့ တတ်နိုင်သည့်အရာမှန်သမျှ လုပ်ဆောင်ရမည်ဖြစ်သည်။ ဤအရာကို သင် မစွမ်းဆောင်နိုင်လျှင် သင်သည် ကျေးဇူးကန်းသူ၊ သားသမီးဝတ် မကျေပွန်သူဖြစ်သည်။ မိုးကြိုးပစ်ခြင်းကို ခံရထိုက်ပြီး အခြားသူများ၏ ပစ်ပယ်ခြင်း ခံရထိုက်ကာ သင်သည် မကောင်းသည့် လူတစ်ဦးဖြစ်သည် ဟူ၍ဖြစ်ပေသည်။ ဤသည်တို့မှာ သင်၏ ဝန်ထုပ်များ ဖြစ်သလော။ (ဟုတ်ပါသည်။) ဤအရာများက လူတို့၏ ဝန်ထုပ်များဖြစ်သည့်အတွက် လူတို့သည် သမ္မာတရားကို လက်ခံပြီး မှန်ကန်စွာ ရင်ဆိုင်သင့်ပေသည်။ သမ္မာတရားကို လက်ခံခြင်းအားဖြင့်သာ ဤဝန်ထုပ်များ၊ မှားယွင်းသည့် အတွေးများနှင့် အမြင်များကို လက်လွှတ်နိုင်ပြီး ပြောင်းလဲစေနိုင်ပေသည်။ သမ္မာတရားကို သင် လက်မခံလျှင် သင့်အတွက် လျှောက်လှမ်းရန် အခြားလမ်းကြောင်း ရှိသလော။ (မရှိပါ။) ထိုသို့ဖြင့် မိသားစုနှင့်ဆိုင်သည့် ဝန်ထုပ်များကို လက်လွှတ်ခြင်းဖြစ်စေ၊ ဇာတိပကတိနှင့်ဆိုင်သည့် ဝန်ထုပ်များကို လက်လွှတ်ခြင်းဖြစ်စေ၊ အားလုံးက မှန်ကန်သည့် အတွေးများနှင့် အမြင်များကို လက်ခံခြင်းနှင့် သမ္မာတရားကို လက်ခံခြင်းတို့ဖြင့် အစပြုပေသည်။ သမ္မာတရားကို သင် စတင်လက်ခံသည်နှင့်အမျှ သင့်အတွင်းရှိ ဤမှားယွင်းသော အတွေးများနှင့် အမြင်များသည် တဖြည်းဖြည်း ဖြိုဖျက်ဖယ်ရှားခြင်းခံရကာ ပိုင်းခြားသိမြင်ခြင်းခံရပြီး ရိပ်စားမိခြင်းခံရ၍ ထို့နောက်တွင် တဖြည်းဖြည်း ငြင်းပယ်ခြင်းခံရလိမ့်မည် ဖြစ်သည်။ ဤမှားယွင်းသော အတွေးများနှင့် အမြင်များကို ဖြိုဖျက်ဖယ်ရှားခြင်း၊ ပိုင်းခြားသိမြင်ခြင်းနှင့် ထို့နောက်တွင် လက်လွှတ်ကာ ငြင်းပယ်ခြင်း ဖြစ်စဉ်အတောအတွင်းတွင် ဤကိစ္စရပ်များအပေါ် သင်၏ သဘောထားနှင့် ချဉ်းကပ်နည်းတို့ကို သင် တဖြည်းဖြည်း ပြောင်းလဲပစ်လိမ့်မည်။ သင်၏ လူ့အသိစိတ် သို့မဟုတ် ခံစားချက်များမှလာသည့် ထိုအတွေးများသည် တဖြည်းဖြည်း အားနည်းသွားလိမ့်မည်။ သင်၏ စိတ်နှလုံးအတွင်းနက်နက်တွင် သင့်ကို ထိုအရာများက ဒုက္ခပေးလိမ့်မည်မဟုတ်တော့ သို့မဟုတ် ချည်နှောင်လိမ့်မည် မဟုတ်တော့ပေ၊ သင့်ဘဝကို ထိန်းချုပ် သို့မဟုတ် လွှမ်းမိုးလိမ့်မည် မဟုတ်တော့၊ သင်၏ တာဝန်ထမ်းဆောင်ခြင်းကို စွက်ဖက်နှောင့်ယှက်လိမ့်မည် မဟုတ်တော့ပေ။ ဥပမာအားဖြင့် သင်သည် မှန်ကန်သည့် အတွေးများနှင့် အမြင်များကို လက်ခံကာ သမ္မာတရား၏ ဤသွင်ပြင်လက္ခဏာကို လက်ခံပြီးဖြစ်လျှင် သင့်မိဘများဆုံးပါးသည့် သတင်းကို ကြားသည့်အခါ သင့်ကို ပြုစုပျိုးထောင်ပေးရာတွင် ၎င်းတို့၏ ကြင်နာမှုကို ဤနှစ်များအတောအတွင်း သင် ပြန်မဆပ်ခဲ့ပုံ၊ ၎င်းတို့ကို သင် အလွန်ဆင်းရဲဒုက္ခခံစေခဲ့ပုံ၊ ၎င်းတို့ကို သင် အနည်းငယ်မျှ အလျော်မပေးခဲ့ပုံ သို့မဟုတ် ကောင်းမွန်သည့်ဘဝကို ၎င်းတို့အား သင် အသက်ရှင်ခွင့်မပေးခဲ့ပုံအကြောင်းကို စဉ်းစားခြင်းမရှိဘဲ ၎င်းတို့အတွက် သင် မျက်ရည်ကျရုံမျှသာ ကျလိမ့်မည် ဖြစ်သည်။ ဤအရာများအတွက် မိမိကိုယ်ကို သင် အပြစ်တင်တော့မည်မဟုတ်၊ ထိုအစား ပုံမှန် လူ့ခံစားချက်များ၏ လိုအပ်ချက်များမှ အရင်းခံနေသည့် ပုံမှန် ဖော်ပြချက်များကို သင် ပြသလိမ့်မည်။ သင်သည် မျက်ရည်များကျကာ၊ ထို့နောက်တွင် ၎င်းတို့အတွက် တမ်းတမှုအနည်းငယ် တွေ့ကြုံခံစားရလိမ့်မည်။ မကြာမီ ဤအရာများက သဘာဝကျကာ ပုံမှန်ဖြစ်လာလိမ့်မည်ဖြစ်ပြီး သင်သည် မိမိကိုယ်ကို ပုံမှန်ဘဝနှင့် သင်၏ တာဝန်များ ထမ်းဆောင်မှုထဲသို့ အလျင်အမြန် နှစ်မြှုပ်ထားလိမ့်မည်။ ဤကိစ္စရပ်အားဖြင့် သင် စိတ်သောကရောက်လိမ့်မည် မဟုတ်။ သို့ရာတွင် ဤသမ္မာတရားများကို သင် လက်မခံလျှင် သင့်မိဘများ ကွယ်လွန်သည့် သတင်းကို သင် ကြားသည့်အခါ မပြီးနိုင်မဆုံးနိုင် သင် ငိုကြွေးမိလိမ့်မည်။ သင်၏ မိဘများအတွက် စိတ်မကောင်း ဖြစ်လိမ့်မည်၊ ၎င်းတို့၏ ဘဝတစ်ခုလုံး သာယာချမ်းမြေ့မှု မရှိခဲ့ကြောင်းနှင့် သင်ကဲ့သို့သော သားသမီးဝတ်မကျေပွန်သည့် သားသမီးတစ်ဦးကို ၎င်းတို့ ပြုစုပျိုးထောင်ခဲ့ကြောင်း စိတ်မကောင်းဖြစ်မိလိမ့်မည်။ ၎င်းတို့ နာမကျန်းဖြစ်သည့်အခါ ၎င်းတို့၏ အိပ်ရာနံဘေးတွင် သင် ဝတ်ကြီးဝတ်ငယ် မလုပ်ကျွေးခဲ့သကဲ့သို့ ၎င်းတို့ သေဆုံးသည့်အခါ ၎င်းတို့၏ အသုဘတွင် သင် အော်ငိုခြင်း သို့မဟုတ် ဝမ်းနည်းကြေကွဲကြောင်းပြသည့် အနေအထားဖြင့် မနေခဲ့ပေ။ သင်သည် ၎င်းတို့ကို တာဝန်ပျက်ကွက်ခဲ့သည်၊ စိတ်ပျက်အောင် လုပ်ခဲ့ပြီး ကောင်းမွန်သည့် ဘဝတစ်ခုကို အသက်ရှင်နေထိုင်ခွင့် မပေးခဲ့ပေ။ သင်သည် အချိန်အတော်ကြာ ဤအပြစ်ရှိသည့်စိတ်ဖြင့် အသက်ရှင်လိမ့်မည်ဖြစ်ပြီး ထိုအကြောင်းကို သင် တွေးသည့်အခါတိုင်းတွင် သင် ငိုကြွးကာ သင်၏ စိတ်နှလုံးတွင် စူးအောင့်သည့် ဝေဒနာတစ်ခု ခံစားရလိမ့်မည်။ ဆက်စပ်သည့် အခြေအနေများ သို့မဟုတ် လူများ၊ အဖြစ်အပျက်များနှင့် အမှုအရာများကို သင် ကြုံရသည့်အခါတိုင်းတွင် စိတ်ခံစားမှုဆိုင်ရာ တုံ့ပြန်မှုတစ်ခု ရှိလိမ့်မည်။ ဤအပြစ်ရှိသည့်စိတ်က သင့်ဘဝ၏ ကျန်သည့်အချိန်များတွင် သင့်ကို ဖော်ပြုကောင်းပြုနိုင်သည်။ ဤအရာအတွက် အကြောင်းရင်းမှာ အဘယ်နည်း။ သင်သည် သမ္မာတရား သို့မဟုတ် မှန်ကန်သည့် အတွေးများနှင့် အမြင်များကို သင့်ဘဝအဖြစ် မည်သည့်အခါတွင်မျှ လက်မခံခဲ့ခြင်း ဖြစ်သည်။ ထိုအစား သင်၏ အတွေးဟောင်းနှင့် အမြင်ဟောင်းများက သင့်ဘဝကို လွှမ်းမိုးလျက် သင့်အပေါ် ဆက်လက် အုပ်စိုးနေပြီဖြစ်သည်။ ထို့ကြောင့် သင်သည် သင့်မိဘများ ကွယ်လွန်ခြင်းကြောင့် သင့်ဘဝ၏ ကျန်သည့်အချိန်ကို နာကျင်မှုဖြင့် ကုန်ဆုံးရလိမ့်မည်။ ဤအဆက်မပြတ်ဖြစ်သော ဆင်းရဲဒုက္ခခံစားခြင်းသည် အနည်းငယ်သော စိတ်ပင်ပန်းလူပင်ပန်းဖြစ်ခြင်းများစွာထက်ပိုသည့် အကျိုးဆက်များ ရှိလိမ့်မည်။ ထိုအရာက သင်၏ ဘဝ၊ သင်၏ တာဝန်များ ထမ်းဆောင်မှုအပေါ် သင်၏ သဘောထား၊ အသင်းတော်၏ အလုပ်အပေါ် သင်၏ သဘောထား၊ ဘုရားသခင်အပေါ် သင်၏ သဘောထားအပြင် သင့် စိတ်ဝိညာဉ်ကို တို့ထိသည့် လူ သို့မဟုတ် ကိစ္စရပ်တစ်ခုခုအပေါ် သင်၏ သဘောထားကို ထိခိုက်လိမ့်မည်။ သင်သည် သာ၍များသည့် ကိစ္စရပ်များအပေါ် အားငယ်စရာဖြစ်ကာ စိတ်ဓာတ်ကျလာနိုင်သည်၊ မျှော်လင့်ချက်ကုန်ကာ အပျက်သဘောဆောင်လာနိုင်သည်၊ ဘဝတွင် ယုံကြည်ခြင်း ပျောက်ဆုံးနိုင်သည်၊ မည်သည့်အရာမဆိုအတွက် စိတ်ထက်သန်မှုနှင့် လှုံ့ဆော်မှုတို့ ပျောက်ဆုံးနိုင်သည်၊ စသည်တို့ ဖြစ်နိုင်ပေသည်။ နောက်ဆုံးတွင် သက်ရောက်မှုက သင်၏ ရိုးရှင်းသည့် နေ့စဉ်ဘဝအပေါ် သက်ရောက်မှုကိုပင် ကျော်သွားလိမ့်မည်။ သင်၏ တာဝန်များ ထမ်းဆောင်ခြင်းနှင့် ဘဝတွင် သင် လျှောက်သည့်လမ်းကြောင်းတို့အပေါ် သင်၏ သဘောထားကိုလည်း ထိခိုက်လိမ့်မည်။ ဤသည်မှာ အလွန်အန္တရာယ်များပေသည်။ ဤအန္တရာယ်၏ အကျိုးဆက်မှာ ဖန်ဆင်းခံတစ်ဦးအနေဖြင့် သင်၏ တာဝန်များကို သင် ပြည့်ပြည့်ဝဝ မထမ်းဆောင်နိုင်ခြင်း ဖြစ်ကောင်းဖြစ်နိုင်ပြီး သင်၏ တာဝန်များ ထမ်းဆောင်ခြင်းကို တစ်ဝက်တစ်ပျက် သင် ရပ်ပင်ရပ်နိုင်သည်၊ သို့မဟုတ် သင် ထမ်းဆောင်သည့် တာဝန်များအပေါ် အတိုက်အခံလုပ်သည့် စိတ်အခြေအနေနှင့် သဘောထားတစ်ခု ထားရှိကောင်းထားရှိနိုင်ပေသည်။ တိုတိုပြောရလျှင် ဤအခြေအနေမျိုးသည် အချိန်ကြာလာသည်နှင့်အမျှ မလွဲမသွေ ပိုမိုဆိုးဝါးလိမ့်မည်ဖြစ်ပြီး သင်၏ စိတ်အခြေအနေ၊ စိတ်ခံစားမှုများနှင့် စိတ်နေစိတ်ထားတို့ကို ဆိုးဝါးသော ဦးတည်ချက်ဖြင့် ပြောင်းလဲသွားစေလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၆)) ဘုရားကို ကျွန်မ ယုံကြည်ခဲ့တဲ့ ဒီနှစ်တွေထဲမှာ “သားသမီးဝတ်သည် အရာအားလုံးထက် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”ဆိုတာနဲ့ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်”ဆိုတဲ့ ရိုးရာဓလေ့ ဆိုရိုးတွေကို အပြုသဘောဆောင်တဲ့အရာတွေကို၊ ကျွန်မ ပြုမူနေထိုင်ပုံအတွက် စံတွေအနေနဲ့ အမြဲ သဘောထားခဲ့ပုံကို ကျွန်မ တွေးမိတယ်။ ကျွန်မတာဝန်ကို လုပ်တာနဲ့ ကျွန်မအမေကို စောင့်ရှောက်တာ ထိပ်တိုက်တွေ့တဲ့အခါ၊ ကျွန်မတာဝန်ကို လုပ်ဖို့ အိမ်ကထွက်ခဲ့ပေမဲ့၊ သူနဲ့ပတ်သက်လို့ အမြဲ စိုးရိမ်ခဲ့သလို၊ သူ့ကို မစောင့်ရှောက်ခဲ့လို့ သူ့အပေါ် အကြွေးတင်တယ်လို့ ခံစားခဲ့တယ်။ ကျွန်မအမေ ဆုံးပါးသွားတာကို ကြားရတဲ့နောက်၊ သူ့ကို အသက်ကြီးတဲ့အချိန်မှာ ကျွန်မ မစောင့်ရှောက်ခဲ့သလို၊ သူ့ရဲ့ နာရေးကိစ္စကို မစီစဉ်ခဲ့လို့ ကိုယ့်ကိုယ်ကိုယ် အပြစ်တင်ပြီး နာကျင်မှုနဲ့ အသက်ရှင်ခဲ့တယ်။ ကျွန်မအမေက ကျွန်မကို ပြုစုပျိုးထောင်ခဲ့ပေမဲ့၊ ကျွန်မက သူ့ကို မစောင့်ရှောက်ခဲ့ရုံမကဘူး၊ သူမသေခင် နောက်ဆုံးအကြိမ်လေးတောင် သွားမတွေ့နိုင်ခဲ့ဘူး။ ကျွန်မမှာ အသိစိတ်နဲ့ လူ့သဘာဝ မရှိဘူးလို့ ခံစားရတယ်။ ပြီးတော့ လူတွေက ကျိန်ဆဲပြီး ဝေဖန်တာကို ခံရမှာပဲလို့ တွေးခဲ့တယ်။ ကျွန်မအမေကို ဆုံးရှုံးလိုက်ရတဲ့ နာကျင်မှုနဲ့ ကျွန်မ အသက်ရှင်ရတဲ့ အကြောင်းရင်းကတော့ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”ဆိုတာနဲ့ “သင့်မိဘများကို အိုရွယ်ချိန်တွင် စောင့်ရှောက်ပြီး သူတို့၏ နာရေးကိစ္စများကို စီစဉ်ပေးပါ”ဆိုတဲ့ ဆိုရိုးတွေကို ကျွန်မ လိုက်နာစောင့်ထိန်းသင့်တဲ့ သမ္မာတရားတွေလို သဘောထားခဲ့လို့ပဲ။ ဒီဆိုရိုးတွေကို ကျွန်မ မလိုက်လျှောက်ခဲ့လို့၊ စိတ်ထဲမှာ အပြစ်နဲ့ အသက်ရှင်ခဲ့တယ်၊ ကိုယ့်ကိုယ်ကိုယ် မခွင့်လွှတ်နိုင်ခဲ့ဘူး။ ကျွန်တာဝန်ကို မတက်ကြွတဲ့စိတ်နဲ့ သဘောထားခဲ့တယ်။ ဒီရိုးရာအယူအဆတွေက ကျွန်မကို အထင်အမြင်လွဲမှားအောင် လုပ်ခဲ့တယ်။ ကျွန်မအမေ ဆုံးပါးတာကို ကြားတော့၊ ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျွန်မ မကျိုးနွံမနာခံနိုင်ဘူး။ အရမ်းဝမ်းနည်း၊ နောင်တရပြီး ကိုယ့်ကိုယ်ကိုယ် အပြစ်တင်တဲ့အခြေအနေမှာ အသက်ရှင်နေခဲ့တယ်။ ကျွန်မတာဝန်မှာ အပျက်သဘောဆောင်ပြီး ပေါ့လျှော့နေခဲ့တယ်။ မသိလိုက်ဘဲနဲ့၊ ဘုရားကို ဆန့်ကျင်တဲ့နေရာမှာ ကျွန်မ ရပ်နေမိခဲ့ပြီး၊ သူ့ကို ရန်သူလို ဖြစ်သွားတဲ့ လူတစ်ယောက် ဖြစ်လာတယ်။ ဒါပြီးတော့၊ နောက်ထပ် ဘုရားနှုတ်ကပတ်တော်တစ်ပိုဒ် ကျွန်မဖတ်ပြီး ကျွန်မမိဘတွေကို ဘယ်လိုသဘောထားရမယ်ဆိုတာ သိခဲ့တယ်။ ဘုရားနှုတ်ကပတ်တော်တွေက ပြောတယ်။ “လူအချို့သည် မိမိတို့၏တာဝန်များကို ထမ်းဆောင်လိုကြသော်လည်း ၎င်းတို့၏ မိဘများကိုလည်း ရိုသေရမည်ဟု ၎င်းတို့ ခံစားကြသည်။ ယင်းက ခံစားချက်များ ပါဝင်သည်။ သင်သည် သင်၏ မိဘများနှင့် မိသားစုများအကြောင်းကို မစဉ်းစားရန်နှင့် ဘုရားသခင်အကြောင်းကိုသာ စဉ်းစားပြီး သမ္မာတရားကိုသာ အာရုံစိုက်ရန် မိမိကိုယ်ကို ပြောဆိုလျက် သင်၏ ခံစားချက်များကို ဆက်လက် ပြုပြင်နေသော်လည်း သင်၏ မိဘများအကြောင်းကို သင် မစဉ်းစားဘဲ မနေနိုင်သေးလျှင် ဤအရာက အခြေခံကျသော ပြဿနာကို မဖြေရှင်းပေးနိုင်ပေ။ ဤပြဿနာကို ဖြေရှင်းရန် သင် အမွေဆက်ခံခဲ့ပြီး လူသား အယူအဆများနှင့် ကိုက်ညီသည့် ဆိုရိုးများ၊ အသိပညာနှင့် သဘောတရားတို့နှင့်အတူ မှန်သည်ဟု သင် တွေးထင်ခဲ့သည့် အရာများကို စိတ်ဖြာလေ့လာဆွေးနွေးရန် လိုအပ်သည်။ ထို့အပြင် သင်၏ မိဘများနှင့် ဆက်ဆံသည့်အခါ သားသမီးတစ်ဦးအဖြစ် ၎င်းတို့ကို စောင့်ရှောက်ရန် သင်၏ ဝတ္တရားများကို သင် ကျေပွန်အောင် ဆောင်ရွက်ခြင်း ရှိမရှိဟူသည်မှာ သင်၏ ကိုယ်ရေးကိုယ်တာ အခြေအနေများနှင့် ဘုရားသခင်၏ စီစဉ်ညွှန်ကြားမှုများအပေါ် လုံးဝ အခြေခံရမည်။ ဤအရာက ထိုကိစ္စရပ်ကို ပြည့်စုံစွာ ရှင်းပြသည် မဟုတ်လော။ လူအချို့က မိမိတို့ မိဘများကို စွန့်ခွာကြသည့်အခါ မိမိတို့မိဘများကို များစွာ အကြွေးတင်ရှိသည်ဟုလည်းကောင်း၊ မိမိတို့ မိဘများအတွက် မည်သည့်အရာမျှ မလုပ်ဆောင်ပေးဖြစ်ဟုလည်းကောင်း ခံစားကြရသည်။ သို့ရာတွင် ထို့နောက် ၎င်းတို့ အတူတကွ နေထိုင်ကြသည့်အခါ ၎င်းတို့၏ မိဘများကို သားသမီးဝတ် လုံးဝ ကျေပွန်ခြင်း မရှိကြသကဲ့သို့ မိမိတို့၏ ဝတ္တရားတစ်ခုကိုမျှ မဖြည့်ဆည်းကြပေ။ ဤသည်မှာ အမှန်တကယ် သားသမီးဝတ်ကျေပွန်သည့် လူတစ်ဦးဖြစ်သလော။ ဤသည်မှာ အနှစ်မဲ့သော စကားများကို ပြောဆိုခြင်းဖြစ်သည်။ သင် မည်သည့်အရာကို လုပ်ဆောင်သည်ဖြစ်စေ၊ မည်သည့်အရာကို စဉ်းစားသည်ဖြစ်စေ၊ မည်သည့်အရာကို စီစဉ်သည်ဖြစ်စေ၊ ထိုအရာများသည် အရေးမကြီးပေ။ အရေးကြီးသည့်အရာမှာ ဖန်ဆင်းခံအားလုံးက ဘုရားသခင်၏ လက်ထဲတွင်ရှိသည်ကို သင် နားလည်နိုင်ကာ အမှန်တကယ် ယုံကြည်နိုင်ခြင်း ရှိမရှိဖြစ်သည်။ မိဘအချို့သည် ကြီးမားပြီး ကြီးပွားချမ်းသာသော မိသားစုတစ်စုနှင့်ဆိုင်သည့် အိမ်တွင်း အတိသုခနှင့် ပျော်ရွှင်မှုကို မွေ့လျော်ခံစားနိုင်ရန် ထိုကောင်းချီးနှင့် ကံကြမ္မာရှိကြသည်။ ဤသည်မှာ ဘုရားသခင်၏ အချုပ်အခြာအာဏာဖြစ်ပြီး ၎င်းတို့ကို ဘုရားသခင်ပေးသည့် ကောင်းချီးတစ်ခု ဖြစ်သည်။ မိဘအချို့သည် ဤကံကြမ္မာမရှိကြချေ။ ၎င်းတို့အတွက် ဘုရားသခင်က ဤအရာကို မစီစဉ်ပေးခဲ့ပေ။ ပျော်ရွှင်သည့် မိသားစုတစ်စု ရှိခြင်းကို မွေ့လျော်ခံစားရန်၊ သို့မဟုတ် မိမိတို့ သားသမီးများက မိမိတို့နံဘေးတွင်ရှိနေခြင်းကို မွေ့လျော်ခံစားရန် ကောင်းချီးခံစားရခြင်း မရှိကြပေ။ ဤသည်မှာ ဘုရားသခင်၏ စီစဉ်ညွှန်ကြားမှုဖြစ်ပြီး လူတို့က ဤအရာကို အတင်းအကျပ်ပြု၍မရပေ။ မည်သို့ပင်ဖြစ်စေ နောက်ဆုံးတွင် သားသမီးဝတ်ကျေပွန်ခြင်းနှင့် ပတ်သက်လာသည့်အခါ လူတို့သည် အနည်းဆုံးအနေဖြင့် ကျိုးနွံနာခံမှုရှိသည့် စိတ်နေစိတ်ထားတစ်ခု ရှိရမည်။ ပတ်ဝန်းကျင်က အခွင့်ပေးပြီး ထိုသို့လုပ်ဆောင်ရန် သင့်ထံတွင် လူအင်အားငွေအင်းအားရှိလျှင် သင်၏ မိဘများကို သင် သားသမီးဝတ်ကျေပွန်နိုင်သည်။ ပတ်ဝန်းကျင်က အခွင့်မပေးသကဲ့သို့ သင့်ထံတွင် လူအင်အားငွေအင်းအားကင်းမဲ့လျှင် အတင်းမကြိုးစားနှင့်။ ဤသည်ကို မည်သို့ ခေါ်ဆိုသနည်း။ (ကျိုးနွံနာခံမှုဖြစ်သည်။) ဤအရာကို ကျိုးနွံနာခံမှုဟု ခေါ်သည်။ ဤကျိုးနွံနာခံမှုသည် အဘယ်သို့ ဖြစ်လာသနည်း။ ကျိုးနွံနာခံမှုအတွက် အခြေခံအကြောင်းရင်းမှာ အဘယ်နည်း။ ထိုအရာသည် ဘုရားသခင် စီစဉ်ထားပြီး ဘုရားသခင် အုပ်စိုးထားသည့် ဤအရာများအားလုံးပေါ်တွင် အခြေခံပေသည်။ လူတို့အနေဖြင့် ရွေးချယ်ရန် ဆန္ဒရှိကောင်းရှိနိုင်သော်လည်း မရွေးချယ်နိုင်ကြ၊ ရွေးချယ်ပိုင်ခွင့်မရှိကြဘဲ ၎င်းတို့ ကျိုးနွံနာခံသင့်ကြပေသည်။ လူတို့ ကျိုးနွံနာခံသင့်ပြီး အရာရာကို ဘုရားသခင်က စီစဉ်ညွှန်ကြားထားကြောင်းကို သင် ခံစားရသည့်အခါ သင်၏ စိတ်နှလုံးတွင် သာ၍ ငြိမ်သက်မှုခံစားရသည်မဟုတ်လော။ (ခံစားရပါသည်။) ထို့နောက်တွင် သင်၏ အသိစိတ်ထဲတွင် လိပ်ပြာမသန့်ဆဲ ဖြစ်လိမ့်မည်လော။ စဉ်ဆက်မပြတ် လိပ်ပြာမသန့်ဟု ခံစားရလိမ့်မည် မဟုတ်တော့ဘဲ သင်၏ မိဘများကို သားသမီးဝတ်မကျေပွန်သည့် စိတ်ကူးသည် သင့်ကို စိုးမိုးထားတော့မည် မဟုတ်ပေ။ ဤသည်တို့မှာ လူ့သဘာဝအတွင်းရှိ ပုံမှန်အတွေး သို့မဟုတ် ဗီဇအချို့ဖြစ်ပြီး မည်သူမျှ မရှောင်လွှဲနိုင်ကြသည်နှင့်အမျှ ထိုအကြောင်းကို သင် ရံဖန်ရံခါ တွေးကောင်းတွေးနိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားစစ်မှန်မှု ဟူသည်မှာ အဘယ်နည်း။) ကိုယ့်မိဘတွေကို ဘယ်လိုသဘောထားရမယ်ဆိုတာနဲ့ ပတ်သက်လို့ ဘုရားက အရမ်းကို ရှင်းရှင်းလင်းလင်း ပြောတယ်။ အဲဒါက သူတို့ကိုယ်တိုင်ရဲ့ အခြေအနေတွေနဲ့ အစွမ်းအစတွေပေါ် အဓိက အခြေခံသင့်တယ်။ ကိုယ့် အခြေအနေတွေက ခွင့်ပြုပြီး ကိုယ့်အစွမ်းအစတွေက လုံလောက်ရင်၊ ကိုယ့်တာဝန်ကို ဖြည့်ဆည်းပြီး ကိုယ့်မိဘတွေကို သားသမီးဝတ် ကျေပွန်သင့်တယ်။ ဒါပေမဲ့ ကိုယ်က ဘုရားရဲ့ စီစဉ်ညွှန်ကြားမှုနဲ့ အစီအစဉ်တွေကို ကျိုးနွံနာခံနေဆဲ ဖြစ်ရမယ်။ ဒီနှစ်တွေမှာ ကျွန်မအမေကို မစောင့်ရှောက်နိုင်တာက သူ့ကို ကျွန်မ မစောင့်ရှောက်ချင်ဘူး၊ ဒါမှမဟုတ် ကျွန်မတာဝန်ကို မဖြည့်ဆည်းချင်ဘူးဆိုတဲ့ သဘောမဟုတ်ဘူး။ ဘာလို့လဲဆိုတော့ ရဲတွေက ကျွန်မနောက်ကို အမြဲ လိုက်နေခဲ့လို့ပဲ။ ကျွန်မကိုယ်တိုင်ရဲ့ လုံခြုံဘေးကင်းမှုကိုတောင် ကျွန်မ သေချာအောင်မလုပ်နိုင်ခဲ့ဘူး။ ဒီတော့ ကျွန်မအမေကို ဘယ်လို စောင့်ရှောက်နိုင်မှာလဲ။ ကွန်မြူနစ်ပါတီကို ကျွန်မ မမုန်းခဲ့ဘဲ ဘုရားကိုတောင် အပြစ်တင်ခဲ့တယ်။ အမှန်တရားတွေကို ကျွန်မ တကယ် ရှုပ်ထွေးနေခဲ့သလို၊ အမှန်နဲ့ အမှား မခွဲခြားနိုင်ခဲ့မှန်း ကျွန်မ မြင်ရတယ်။ ကျွန်မကို အကျိုးသင့်အကြောင်းသင့်ပြောဖို့ မဖြစ်နိုင်ခဲ့ဘူး။ ကျွန်မအမေကို မစောင့်ရှောက်ခဲ့ဘူး၊ ပြီးတော့ သူ ပျော်ပျော်ရွှင်ရွှင် နေဖို့ မကူညီခဲ့သလို၊ သူ့ရဲ့ အရွယ်နှောင်းပိုင်း နှစ်တွေမှာ မစောင့်ရှောက်ခဲ့ဘူး၊ သူ့နာရေးကို မစီစဉ်ခဲ့ဘူးလို့ ကျွန်မ ခဏခဏ ခံစားခဲ့တယ်။ ဒါကြောင့် သူ့ကို အကြွေးတင်တယ်လို့ ကျွန်မ ခံစားခဲ့တာပဲ။ ကျွန်မရဲ့ ဂရုစိုက်မှုအောက်မှာ၊ ကျွန်မအမေက ပျော်ပျော်နေခဲ့ရမှာပဲလို့ တွေးခဲ့တယ်။ တကယ်တော့၊ ဒါက မှားတဲ့အမြင်တစ်ခုပါ။ လူ့ရဲ့ ပျော်ရွှင်မှုက ဘုရားရဲ့ စောင့်ရှောက်၊ ကွယ်ကာမှုနဲ့ ကောင်းချီးဆီကပဲ လာတယ်။ ကိုယ့်သားသမီးတွေက အသက်ကြီးတဲ့အခါ စောင့်ရှောက်လို့ပဲ ပျော်ရွှင်ရတာ မဟုတ်ဘူး။ ကျွန်မအမေက ကိုယ်တစ်ခြမ်းလေဖြတ်တဲ့ရောဂါကို နှစ်တွေအကြာကြီး ခံစားခဲ့ရပြီး သူ့ခန္ဓာကိုယ်တစ်ခုလုံး ကိုက်ခဲနေခဲ့တာ။ အရင်က သူ့ကို စောင့်ရှောက်ပြီး အိမ်မှာ ကျွန်မနေခဲ့တုန်းက၊ ဆရာဝန်နဲ့ ပြပြီး သူ့ကို ဆေးတွေ သောက်ခိုင်းခဲ့တယ်။ သူ့ကို ကုသပြီး စောင့်ရှောက်ပေးဖို့ ကျွန်မ ကြိုးစားခဲ့ပေမဲ့၊ သူ့ရဲ့ ဝေဒနာကို နည်းနည်းမှ ကျွန်မ သက်သာမသွားစေခဲ့ဘူး။ ကျွန်မအမေ ဆင်းရဲဒုက္ခ ဘယ်​လောက် ခါးစီးခံရမယ်ဆိုတာကို ဘုရားက စီမံထားခဲ့တာပါ။ အခု ကျွန်မ အမေဆုံးသွားပြီ။ ဒါဟာ သူ့အချိန် ရောက်ပြီဆိုတဲ့ သဘောပဲ။ ရုပ်ပိုင်းဆိုင်ရာ ရောဂါကို သူ မခံစားရတော့ဘူး။ ဒါက ကောင်းတဲ့အရာတစ်ခုပဲ။ ပြီးတော့ ဘုရားရဲ့ အချုပ်အခြာအာဏာနဲ့ အစီအစဉ်တွေကို ကျွန်မ ကျိုးနွံနာခံသင့်တယ်။ ဒါပေမဲ့ ဒီကိစ္စမှာ သမ္မာတရားကို ကျွန်မ မရှာခဲ့ဘူး၊ ဘုရားရဲ့ သတ်မှတ်ချက်တွေကို မကျိုးနွံ မနာခံခဲ့ဘူး။ ကျွန်မ အပျက်သဘောဆောင်ပြီး တာဝန်မှာ ပေါ့လျှော့ခဲ့သလို၊ ကျွန်မအပြုအမူရဲ့ အနှစ်သာရက ဘုရားကို ဆန့်ကျင်ခဲ့တယ်။ ကျွန်မမှာ လူ့သဘာဝ၊ ဆင်ခြင်တုံတရား ဘာဆိုဘာမှ မရှိခဲ့ဘူး။

ကိုယ့်မိဘတွေကို ဘယ်လို သဘောထားရမယ်ဆိုတာကို ပိုရှင်းသွားစေတဲ့ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ ဘုရားနှုတ်ကပတ်တော်တွေက ပြောတယ်။ “အပြင်ပန်းတွင် သင့်မိဘများက သင်၏ ဇာတိပကတိ အသက်ကို မွေးဖွားပေးခဲ့သည့်ပုံစံရပြီး သင့်အား အသက်ကိုပေးသည်မှာ သင့်မိဘများဖြစ်သည့် ပုံရှိသည်။ သို့သော် ဘုရားသခင်၏ အမြင်ရှုထောင့်မှလည်းကောင်း၊ ဤအမှုကိစ္စ၏ အရင်းအမြစ်မှလည်းကောင်း သင်၏ ဇာတိပကတိအသက်ကို သင့်မိဘများက သင့်အားပေးခြင်း မဟုတ်ပေ။ အဘယ်ကြောင့်ဆိုသော် လူတို့သည် အသက်ကို မဖန်တီးနိုင်သောကြောင့် ဖြစ်သည်။ ရိုးရှင်းစွာဆိုရလျှင် မည်သူကမျှ လူ၏ ဇီဝအသက်ကို မဖန်တီးနိုင်ပေ။ လူတစ်ယောက်ချင်းစီ၏ အသွေးအသားက လူတစ်ယောက်ဖြစ်လာနိုင်သည့် အကြောင်းရင်းမှာ ထိုဇီဝအသက်ရှိသောကြောင့်ဖြစ်သည်။ လူ၏အသက်သည် ဤဇီဝအသက်တွင် တည်ရှိသည်။ ပြီးလျှင် ယင်းသည် သက်ရှိလူတစ်ယောက်၏ လက္ခဏာဖြစ်သည်။ လူတို့၌ ဤဇီဝအသက်နှင့် အသက်တို့ရှိပြီး ဤအရာများ၏ အရင်းအမြစ်နှင့် ဇာစ်မြစ်မှာ ၎င်းတို့မိဘများမဟုတ်ပေ။ လူတို့အား ၎င်းတို့မိဘများက ၎င်းတို့ကို မွေးဖွားသည့်နည်းဖြင့် ဖြစ်ပေါ်စေခြင်းသာ ဖြစ်သည်။ အရင်းအမြစ်ကို ကြည့်လျှင် ဤအရာများကို လူတို့အားပေးသည်မှာ ဘုရားသခင်ဖြစ်သည်။ ထို့ကြောင့် သင့်မိဘများသည် သင့်ဘဝ၏ အရှင်သခင်များမဟုတ်ပေ။ သင့်ဘဝ၏ အရှင်သခင်သည် ဘုရားသခင်ဖြစ်သည်။ ဘုရားသခင်က လူသားမျိုးနွယ်ကို ဖန်ဆင်းသည်။ လူသားမျိုးနွယ်၏ အသက်များကို ဖန်ဆင်းပြီး သူသည် လူသားမျိုးနွယ်အား လူ့အသက်၏ အရင်းအမြစ်ဖြစ်သော အသက်၏ ဇီဝအသက်ကို ပေးသည်။ ထို့ကြောင့် ‘သင့်မိဘများသည် သင့်ဘဝ၏ အရှင်သခင်မဟုတ်’ ဆိုသည့် စာကြောင်းသည် နားလည်ရန် မလွယ်ကူသလော။ သင်၏ ဇီဝအသက်ကို သင့်မိဘများက ပေးခဲ့ခြင်းမဟုတ်။ ပြီးလျှင် ထိုဇီဝအသက်က ဆက်လက်၍ တည်ရှိနေခြင်းကို သင့်မိဘများက ပေးသည်ဆိုလျှင် ပို၍ပင် မဟုတ်ပေ။ ဘုရားသခင်က သင့်ဘဝ၏ နေ့စဉ်နေ့တိုင်းကို ကြည့်ရှုစောင့်ရှောက်ပြီး အုပ်စိုးသည်။ သင့်ဘဝ၏ နေ့စဉ်နေ့ရက်တိုင်းက မည်သို့ဖြစ်သည်၊ တစ်ရက်ချင်းစီက ပျော်ရွှင်ပြီး အဆင်ပြေချောမွေ့ခြင်းရှိမရှိ၊ နေ့စဉ် မည်သူ့ကို သင်တွေ့သည်၊ သို့မဟုတ် နေ့စဉ် မည်သည့်ပတ်ဝန်းကျင်၌ သင်နေသည်ဆိုသည်တို့ကို သင့်မိဘများက မဆုံးဖြတ်နိုင်ပေ။ ဘုရားသခင်က သင့်မိဘများမှတစ်ဆင့် သင့်အား ကြည့်ရှုစောင့်ရှောက်ခြင်းသာ ဖြစ်သည်။ သင့်မိဘများသည် သင့်အား ကြည့်ရှုစောင့်ရှောက်ရန် ဘုရားသခင်က စေလွှတ်သည့်သူများသာဖြစ်သည်။ သင်မွေးဖွားလာသောအခါ သင့်အား အသက်ပေးသူမှာ သင့်မိဘများမဟုတ်ပေ။ ဤသို့ဆိုလျှင် ယခုအထိ အသက်ရှင်စေသည့် အသက်ကို သင့်အားပေးခဲ့သည်မှာ သင့်မိဘများဖြစ်သလော။ မဟုတ်သေးပေ။ သင့်အသက်၏ အရင်းအမြစ်သည် ဘုရားသခင်သာ ဖြစ်ဆဲဖြစ်ပြီး သင့်မိဘများမဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေက အရမ်းရှင်းပါတယ်။ လူ့အသက်ရဲ့ ဇာစ်မြစ်က ဘုရားဖြစ်တယ်။ ကျွန်မကို ကျွန်မအမေက မွေးပေးခဲ့ပေမဲ့၊ ကျွန်မအသက်ကို ဘုရားက လက်ဆောင်ပေးထားတာပါ။ ဘုရားရဲ့ ကောင်းချီးနဲ့ ထောက်ပံ့မှုမရှိရင်၊ ကျွန်မအမေက ကျွန်မကို ပြုစုပျိုးထောင်နိုင်ခဲ့မှာ မဟုတ်ဘူး။ ဘုရားက ကျွန်မကို ပြုစုပျိုးထောင်ဖို့ ကျွန်မအမေကို အသုံးပြုခဲ့တယ်။ သူ့ရှေ့ကို ကျွန်မကို ခေါ်ဆောင်ဖို့ အမေ့ကို အသုံးပြုခဲ့သလို၊ အိမ်မှာရှိတဲ့ ဒုက္ခပြဿနာတွေနဲ့ပတ်သက်တဲ့ ကျွန်မရဲ့ ပူပန်သောကကို ဖယ်ရှားဖို့ သူ့ကို သုံးခဲ့တယ်။ ကျွန်မအတွက် ကျွန်မအမေက ဘယ်လောက်ပဲ အသုံးခံခဲ့ပါစေ၊ ဒီအရာအားလုံးက ကျွန်မအပေါ် ဘုရားပေးသနားခဲ့တဲ့ အရာကနေ အစပြုခဲ့တာပါ။ ဒါပေမဲ့ အဲဒီအစား ကျွန်မက အမှုအရာတွေကို ပြောင်းပြန်လှန်ပစ်ခဲ့တယ်။ ကျွန်မအမေက ကျွန်မအတွက် အရမ်းအသုံးခံခဲ့တယ်လို့ ယုံကြည်ပြီး၊ ကျွန်မမိဘတွေကို အမြဲ ပြန်ဆပ်ချင်နေခဲ့တယ်။ ဒါကြောင့် ဘုရားရဲ့ အချုပ်အခြာအာဏာနဲ့ သတ်မှတ်ချက်တွေကို ကျွန်မ လျစ်လျူရှုခဲ့တယ်။ တကယ်တော့၊ ကျွန်မအမေက ဘယ်လောက်ပဲ အသုံးခံခဲ့ပါစေ၊ သူက မိခင်တစ်ယောက်အနေနဲ့ သူ့တာဝန်ကို ဖြည့်ဆည်းနေခဲ့တာပါ။ အဲဒါကလည်း ဘုရားရဲ့ အစီအစဉ်တွေနဲ့ အချုပ်အခြာအာဏာပဲ။ ကျွန်မ ကျေးဇူးတင်သင့်တာက ဘုရားပဲ။ ဒီလောကမှာ ကျွန်မကိုယ်ပိုင် ဘဝပေးတာဝန် ရှိတယ်၊ အဲဒါက ဖန်ဆင်းခံအနေနဲ့ ကျွန်မတာဝန်ကို လုပ်ဖို့ပဲ၊ ကျွန်မအမေရဲ့ ကြင်နာမှုကို ပြန်ဆပ်ဖို့ မဟုတ်ဘူး ဆိုတာကိုလည်း နားလည်ခဲ့ပါတယ်။ ဒါကို သဘောပေါက်တော့၊ ကျွန်မ အပြစ်ရှိတဲ့စိတ်နဲ့ အသက်မရှင်တော့ဘူး၊ ကျွန်မကိုယ်ကျွန်မ အပြစ်တင်ပြီး အကြွေးတင်တယ်လို့ မခံစားရတော့ဘူး။ ကျွန်မစိတ်နှလုံးကို ငြိမ်အောင်ထားပြီး တာဝန်ကို လုပ်နိုင်ခဲ့တယ်။ ဘုရားနှုတ်ကပတ်တော်တွေက အလင်းမီးပြတိုက်ပါပဲ။ ဘုရားနှုတ်ကပတ်တော်တွေရဲ့ အချိန်မီ ဉာဏ်အလင်းပေးပြီး လမ်းပြမှုကြောင့် မဟုတ်ရင်၊ စာတန်က ကျွန်မထဲမှာ သွတ်သွင်းခဲ့တဲ့ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”ဆိုတာနဲ့ “သင်၏မိဘများ အသက်ရှင်နေစဉ် အဝေးသို့ ခရီးမသွားနှင့်”ဆိုတဲ့ ဆိုရိုးတွေကို ကျွန်မ သိမြင်နိုင်ဦးမှာ မဟုတ်ဘူး။ စာတန်က ပေးတဲ့ဒုက္ခကို ခံပြီး စိတ်ထဲမှာ ကျွန်မအမေအပေါ် အကြွေးတင်တဲ့ ခံစားချက်နဲ့ ကျွန်မ အသက်ရှင်နေမိမှာပဲ။ အခု နောက်ဆုံးမှာ ကျွန်မ ရှင်းရှင်းလင်းလင်း မြင်သွားပြီ။ ရိုးရာယဉ်ကျေးမှုက ဘုရားကို အတိုက်အခံလုပ်တဲ့ ဖောက်ပြန်ရေး အတွေးမှားတစ်ခုပဲ။ ပြီးတော့ ဒီအတွေးနဲ့ အမြင်တွေက အရမ်း အထင်မှားစေတယ်။ ဒီစာတန်ဆန်တဲ့ အတွေးမှားတွေကနေ ကျွန်မကို အဝေးကို ခေါ်သွားခဲ့ပြီး ကျွန်မအမေရဲ့ သေခြင်းကို မှန်မှန်ကန်ကန် သဘောထားနိုင်အောင် လုပ်ခဲ့တာက ဘုရားနှုတ်ကပတ်တော်တွေပါ။ ကျွန်မရဲ့ စိတ်နှလုံးက လွတ်မြောက်ပြီး လွတ်လပ်သွားခဲ့တယ်။ ကျွန်မကို ကယ်တင်တဲ့အတွက် ဘုရားကို ကျေးဇူးတင်ပါတယ်။


၃၅။ ဖျောက်ဖျက်မရတဲ့ နောင်တ

ပန်လီ၊ တရုတ်ပြည်

၂၀၂၀ ခုနှစ်၊ နိုဝင်ဘာလက တစ်နေ့မှာပေါ့၊ အသင်းတော်ခေါင်းဆောင်တစ်ယောက်ဖြစ်တဲ့ ကျောက်ကျွင်းကို ရဲတွေက ဖမ်းသွားတယ်လို့ ကျွန်မကြားခဲ့တယ်။ ကျောက်ကျွင်းရဲ့ အသင်းတော်အခြေအနေကို ကျွန်မက တော်တော်လေးရင်းနှီးနေတာကြောင့် ဘာတွေဖြစ်ခဲ့လဲ၊ ကျောက်ကျွင်း ဘယ်လိုအဖမ်းခံခဲ့ရလဲဆိုတာကို၊ သွားပြီးနားလည်အောင်လုပ်ဖို့နဲ့ နောက်ဆက်တွဲကို အချိန်မီကိုင်တွယ်တဲ့အလုပ်ကိုလုပ်ဖို့ ကျွန်မကို အထက်ခေါင်းဆောင်က တာဝန်ပေးခဲ့တယ်။ ဒီတာဝန်ကို လက်ခံပြီးတဲ့နောက်မှာ ကျွန်မ နည်းနည်းကြောက်စိတ်ဝင်သွားပြီး တွေးမိတယ်၊ “ကျောက်ကျွင်း အခုလေးတင် အဖမ်းခံသွားရတာကို ကြည့်ရင်၊ ငါ အခု အဲဒီအသင်းတော်ကို သွားတာက အရမ်းအန္တရာယ်များမှာပဲ။ ငါတို့အသင်းတော်ကို စောင့်ကြည့်နေတဲ့ ရဲအရာရှိတွေက ငါ့ကိုဖမ်းမိသွားရင် ဘယ်လိုလုပ်မလဲ။ ငါ ထောက်ချောက်ထဲကို တည့်တိုးဝင်သွားမှာ မဟုတ်ဘူးလား” လို့ပေါ့။ ဒါပေမဲ့ နောက်တော့ ကျောက်ကျွင်းက လူတွေ၊ ဧည့်ခံတဲ့မိသားစုတွေ အများကြီးနဲ့ အဆက်အသွယ်ရှိခဲ့တာကို ကျွန်မတွေးမိတယ်၊ အခု သူအဖမ်းခံလိုက်ရတော့ သူတို့အားလုံး အန္တရာယ်ရှိနေပြီလေ။ လူတိုင်းကို ချက်ချင်းကြိုတင်ကာကွယ်မှုတွေယူဖို့ အသိပေးရမယ်ဆိုတာ ကျွန်မသိလိုက်တယ်။ ဆုံးဖြတ်ပြီးသွားတော့ ညီအစ်ကိုမောင်နှမတွေကို အသိပေးဖို့ အသင်းတော်ဆီကို ကျွန်မ အမြန်ဆုံးထွက်လာခဲ့တယ်။ နောက်နေ့ကျတော့ အရင်ညက ကျွန်မသွားလည်ခဲ့တဲ့ ဧည့်ခံတဲ့မိသားစုနှစ်စုမှာ ပြဿနာတွေ တက်ခဲ့တယ်ဆိုတာကို ကျွန်မသိလိုက်ရတယ်။ ကျွန်မထွက်သွားပြီး မကြာခင်မှာပဲ မိသားစုတစ်စုရဲ့အိမ်က ဝင်စီးခံရပြီး နောက်မိသားစုက လင်ရောမယားရော နှစ်ယောက်စလုံး အဖမ်းခံလိုက်ရတယ်။ ကျွန်မသာ နည်းနည်းလေး နောက်ကျမှ ထွက်ခဲ့ရင် ကျွန်မလည်း အဖမ်းခံခဲ့ရမှာပဲ။ ဒီဇင်ဘာလမှာ တခြားအသင်းတော်တွေမှာ နောက်ထပ် အကြီးစားဖမ်းဆီးမှုတွေ တသီတတန်း ဖြစ်ခဲ့တယ်။ ခေါင်းဆောင်တွေနဲ့ အမှုဆောင်တွေအပါအဝင် ညီအစ်ကိုမောင်နှမ သုံးဆယ်ကျော်နဲ့အတူ၊ ကျွန်မနဲ့ တွဲဖက်လုပ်တဲ့ ညီအစ်မရော၊ တစ်ယောက်ပြီးတစ်ယောက် အဖမ်းခံခဲ့ရတယ်။ ဒါက အရမ်းအန္တရာယ်များတဲ့ အခြေအနေဖြစ်ပြီး မမြင်နိုင်တဲ့ အန္တရာယ်တွေရှိနေတဲ့ တခြားညီအစ်ကိုမောင်နှမတွေကို ပုန်းရှောင်ဖို့နဲ့ ဘုရားနှုတ်ကပတ်တော်စာအုပ်တွေကို တခြားသူတွေဆီ လုံခြုံအောင်လွှဲပြောင်းထားဖို့ လိုအပ်တယ်ဆိုတာကို အသိပေးရမှာက အရေးကြီးဆုံးပဲ။ အဲဒီအချိန်တုန်းက အသင်းတော်တချို့နဲ့ ကျွန်မတို့ အဆက်အသွယ်ပြတ်နေပြီ၊ ဘုရားနှုတ်ကပတ်တော်စာအုပ်တွေနဲ့ အသင်းတော်ပိုင်ပစ္စည်းတွေကို ထားဖို့ သင့်တော်တဲ့အိမ်တွေလည်းမရှိဘူး၊ ပြီးတော့ ကျွန်မတို့ ညီအစ်ကိုမောင်နှမတချို့ကလည်း ဘေးကင်းတဲ့ ဧည့်ခံတဲ့နေအိမ်တွေ မရှိကြဘူး။ ဒီလိုခက်ခဲတဲ့အခြေအနေနဲ့ ရင်ဆိုင်ရတော့ ကျွန်မ တော်တော်လေး အားနည်းပြီး ကြောက်ရွံ့စိတ်နဲ့ နေမထိထိုင်မထိဖြစ်ခဲ့ရတယ်။ ကျွန်မက အချိန်မရွေး အဖမ်းခံရနိုင်သလို ထင်ခဲ့ရတယ်။ ကျွန်မ ကိုယ့်ဘာသာကိုယ် တွေးမိတယ်၊ “ငါသာ ဒီလိုငယ်ငယ်ရွယ်ရွယ်နဲ့ အဖမ်းခံရပြီး အရိုက်သတ်ခံလိုက်ရရင် ဘယ်လိုလုပ်မလဲ”ပေါ့။ တစ်နေ့လုံး မှုန်ကုပ်ကုပ်မျက်နှာနဲ့ ဖြတ်သန်းခဲ့ရပြီး တစ်ရက်တစ်ရက်က တစ်နှစ်လောက်ကြာသလို ထင်ခဲ့ရတယ်။ ဒီအခြေအနေက ဘယ်တော့များမှ ရပ်သွားမလဲလို့ ကျွန်မ တွေးနေမိတယ်။ အဲဒီအချိန်မှာ၊ ယုံကြည်သူတွေကို ဖမ်းဆီးဖို့ သီးသန့်ရည်ရွယ်ချက်နဲ့ ပြည်နယ်အဆင့်ကနေ အထူးရဲအင်အား ဒါဇင်နဲ့ချီပြီး ရောက်လာတယ်လို့ ကျွန်မကြားလိုက်ရတယ်။ ကျွန်မ ပိုပြီးတော့တောင် စိတ်လှုပ်ရှားပြီး ကြောက်လာတယ်၊ “ငါက အဖမ်းခံရဖို့ လိုက်ရှာခံနေရပြီးသား၊ ဒီတော့ စာအုပ်တွေ ပြောင်းရွှေ့ပေးတာက ရဲတွေဆီကို ကိုယ့်ကိုယ်ကိုယ် အပ်လိုက်တာ ဖြစ်မနေဘူးလား။ သူတို့က ငါ့နောက်ကိုလိုက်ပြီး ဖမ်းလိုက်ရင် ရဲတွေက ငါ့ကို လွယ်လွယ်နဲ့တော့ အလွတ်ပေးမှာမဟုတ်ဘူး။ စီစီပီက အပြစ်ပေးမခံရဘဲ ယုံကြည်သူတွေကို သတ်ဖြတ်နိုင်တယ်၊ သူတို့က ငါ့ကိုဖမ်းမိရင် ငါ့ကို ရိုက်သတ်ကြမှာလား။ ငါ ဘုရားကို ဒီလောက်နှစ်တွေအကြာကြီး ယုံကြည်ပြီး စွန့်လွှတ်အသုံးခံခဲ့တာတွေက၊ အရိုက်သတ်ခံရဖို့အတွက်ပဲလား။ ငါ ကယ်တင်ခြင်းကို ရနိုင်ပါဦးမလား။ မရနိုင်ခဲ့ရင် ငါဒီနှစ်တွေအကြာကြီး ဒုက္ခခံခဲ့ရတာတွေအားလုံးက အလကားဖြစ်သွားမှာ မဟုတ်ဘူးလား။ ငါ့ကို ထောင်ဒဏ်နှစ်နဲ့ချီပြီး ချလိုက်ရင် ထောင်ထဲမှာ အသက်အတွက် ဘယ်လိုတောင့်ခံရမလဲ”လို့ တွေးမိတယ်။ အဲဒီလိုအခြေအနေမျိုးတွေမှာ အသက်ရှင်ရတာထက် သေတာကမှ ပိုကောင်းမယ့် ထောင်ထဲကဘဝအကြောင်းကို ကျွန်မ မတွေးရဲဘူး။ ကျွန်မဟာ အတောမသတ်တဲ့ထိတ်လန့်မှုတွေနဲ့ အသက်ရှင်နေခဲ့ပြီး စာအုပ်တွေကို မပြောင်းရွှေ့ရဲခဲ့ဘူး။ ဒီတော့ ကျွန်မက ညီအစ်ကိုလီယိဆီကို စာတစ်စောင်ရေးပြီး စာအုပ်တွေကို အမြန်ဆုံးပြောင်းရွှေ့ပေးဖို့ သူ့ကို တောင်းဆိုခဲ့တယ်။ ဒါပေမဲ့လည်း စာနည်းနည်းပါးပါးရေးပြီးတဲ့နောက်မှာ သူ့ဆီကနေ ဘာအကြောင်းပြန်ချက်မှ ကျွန်မမရခဲ့ဘူး။ နောက်ထပ် သုံးလေးရက်ကြာသွားပေမဲ့ စာအုပ်တွေက မပြောင်းရွှေ့ရသေးဘူး။ ကျွန်မတာဝန်မှာ တာဝန်မဲ့တယ်ဆိုပြီး အထက်ခေါင်းဆောင်က ကျွန်မကို အပြစ်တင်မှာကို ကျွန်မစိုးရိမ်ခဲ့တယ်၊ ဒါကြောင့် နောက်ဆက်တွဲကို ကိုင်တွယ်ဖို့ တခြားတစ်ယောက်ယောက်ကို တာဝန်ပေးဖို့ ခေါင်းဆောင်ကို ကျွန်မတောင်းဆိုခဲ့တယ်။ ကိုယ့်ရဲ့ကိုယ်ပိုင်ရည်ရွယ်ချက်နဲ့ စေ့ဆော်မှုတွေကို ဖုံးကွယ်ဖို့အတွက် ကျွန်မက ပြောခဲ့တာက၊ ကိုယ့်ရဲ့ဝိညာဉ်အရွယ်အစားက ငယ်သေးတယ်၊ ဒီလိုအခြေအနေမျိုးမှာ အတွေ့အကြုံမရှိဘူး၊ ပြီးတော့ အလုပ်ရဲ့ကဏ္ဍတချို့အတွက် တခြားတစ်ယောက်ယောက်နဲ့ ဆွေးနွေးတိုင်ပင်ဖို့လိုတယ်။ ဒီလိုဆိုရင် ခေါင်းဆောင်က ကျွန်မဟာ တာဝန်ကို အကောင်းဆုံးထမ်းဆောင်နေပြီး အသင်းတော်အလုပ်မှာ ဝန်တာခံယူတယ်လို့ ထင်သွားမှာပဲ။ အဲဒီလိုဆိုရင် ပြဿနာတွေပေါ်လာခဲ့ရင်တောင် ခေါင်းဆောင်က ကျွန်မကို အပြစ်တင်မှာမဟုတ်ဘူးလေ။ မကြာခင်မှာပဲ ကျွန်မခေါင်းဆောင်က ညီအစ်မယွင်ချင်းကို နောက်ဆက်တွဲ ကိုင်တွယ်ဖြေရှင်းရာမှာ ကျွန်မနဲ့အတူတွဲဖက်လုပ်ဆောင်ဖို့ တာဝန်ပေးခဲ့တယ်။

အဲဒီနောက်မှာ အခြေအနေက တစ်နေ့ထက်တစ်နေ့ ပိုပြီးတင်းမာလာခဲ့တယ်။ ညီအစ်ကိုမောင်နှမတွေ အဖမ်းခံရတာကို သတင်းပို့တာတွေက တစ်ခုပြီးတစ်ခု ဝင်လာသလို ရဲတွေက ညီအစ်ကိုမောင်နှမတွေအများကြီးရဲ့ သတင်းအချက်အလက်တွေကို ရရှိထားတယ်လို့လည်း ကျွန်မကြားခဲ့တယ်။ ညီအစ်ကိုမောင်နှမအားလုံးကို ချက်ချင်းပုန်းရှောင်ကြဖို့ အဖွဲ့ခေါင်းဆောင်တွေကို စာရေးပြီး ကျွန်မတိုက်တွန်းခဲ့ပေမဲ့ ညီအစ်ကိုမောင်နှမတွေရဲ့ လုံခြုံရေးကို စိုးရိမ်ပူပန်ပေးနိုင်တဲ့ အခြေအနေမှာကို ကျွန်မမရှိခဲ့ဘူး။ ကျွန်မ အရမ်းကို စိတ်သောကရောက်ပြီး ကြောက်ရွံ့နေခဲ့တယ်၊ သိပ်မကြာတဲ့ တစ်နေ့မှာ ကျွန်မလည်း အဖမ်းခံရမှာကို စိုးရိမ်ပြီး ဒါကြောင့် အသေးစိတ်လုပ်ရမယ့်အလုပ်တချို့ကိုလုပ်ဖို့ပျက်ကွက်ခဲ့တယ်၊ ပုန်းရှောင်ဖို့လိုတဲ့သူတွေကိုလည်း သင့်တော်သလို အသိမပေးနိုင်ခဲ့ဘူး၊ အကျိုးဆက်အနေနဲ့ ဝမ်လန်ဆိုတဲ့ ညီအစ်မတစ်ယောက် အဖမ်းခံလိုက်ရတယ်။ နောက်ပိုင်းမှာ သူ့ကို အိမ်ပြန်လွှတ်ပေးခဲ့ပြီး ဆယ်နာရီအတွင်းမှာပဲ သူသေဆုံးသွားခဲ့တယ်။ ကျွန်မ အရမ်းအပြစ်ရှိသလို ခံစားခဲ့ရတယ်၊ ကျွန်မသာ ဝမ်လန်ကို ပုန်းရှောင်ဖို့လိုကြောင်း အချိန်မီအသိပေးဖို့ နည်းနည်းလေးပိုပြီး အားထုတ်ခဲ့ပြီး၊ တာဝန်ကို ထိန်းသိမ်းခဲ့မယ်ဆိုရင်၊ သူအဖမ်းခံရပြီး သေဆုံးသွားမှာမဟုတ်လောက်ဘူး။ ဝမ်လန်အဖမ်းခံရတာ ကျွန်မမှာ တာဝန်ရှိတယ်။ ဒီအတွက် ဘာဆင်ခြေမှ ပေးစရာမရှိဘူး။

မကြာခင်မှာပဲ အထက်ခေါင်းဆောင်က ညီအစ်ကိုမောင်နှမတွေ ကျွန်မအကြောင်းရေးထားတဲ့ တိုင်စာတစ်စောင်နဲ့ ကျွန်မဆီကို ရောက်လာခဲ့တယ်၊ အရေးအကြီးဆုံးအချိန်မှာ ကျွန်မက ညီအစ်ကိုမောင်နှမတွေကို မကာကွယ်ခဲ့ဘူး၊ ဘုရားနှုတ်ကပတ်တော်စာအုပ်တွေကို အချိန်မီမပြောင်းရွှေ့ခဲ့ဘူး၊ တစ်ကိုယ်ကောင်းဆန်ပြီး စက်ဆုပ်စရာကောင်းကောင်းနဲ့ ကိုယ့်ကိုယ်ကိုယ် ကာကွယ်ခဲ့တယ်၊ ပြီးတော့ အသင်းတော်အလုပ်ကို မကာကွယ်မထိန်းသိမ်းခဲ့ဘူးဆိုတာတွေကို ဖော်ထုတ်ထားခဲ့တယ်။ နောက်တော့ ခေါင်းဆောင်က နေရာမှာတင် ကျွန်မကို ချက်ချင်းဖြုတ်ချလိုက်တယ်။ အဲဒီအချိန်တစ်လျှောက်လုံး ကျွန်မဟာ ကြောက်ရွံ့ခြင်းထဲမှာ အသက်ရှင်နေခဲ့ပြီးစစ်မှန်တဲ့အလုပ်ကို မလုပ်ခဲ့ဘူးဆိုတာကို ကျွန်မသဘောပေါက်ခဲ့တယ်။ ကျွန်မ ဖြုတ်ချခံထိုက်ပါတယ်။ ကျွန်မရဲ့ ဆက်ကပ်ခြင်းတွေနဲ့ ဆင်ခြင်သုံးသပ်ခြင်းတွေကြားထဲမှာ ဘုရားသခင်ရဲ့ ဒီနှုတ်ကပတ်တော်တစ်ပိုဒ်ကို ကျွန်မတွေ့ခဲ့ရတယ်၊ “ခေါင်းဆောင်များနှင့် အမှုဆောင်များ လုပ်ဆောင်ရမည့် ပထမဆုံး အခြေခံကျသောအရာမှာ ဘုရားအိမ်တော်၏ ရုပ်ဝတ္ထုပစ္စည်းအမျိုးမျိုးကို ကောင်းစွာ စောင့်ရှောက်ရန်၊ ဘုရားအိမ်တော်အတွက် ကောင်းစွာ စိစစ်ပြီး စောင့်ကြပ်ပေးရန်၊ မည်သည့်ပစ္စည်းကိုမျှ ပျက်စီးခြင်း၊ ဖြုန်းတီးခြင်း သို့မဟုတ် ဆိုးယုတ်သောလူများ၏ သိမ်းယူခြင်းကို မခံရစေခြင်း ဖြစ်သည်။ ဤသည်မှာ ၎င်းတို့ အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ခေါင်းဆောင်တစ်ဦး သို့မဟုတ် အမှုဆောင်တစ်ဦးအဖြစ် ရွေးချယ်ခံရသည်နှင့်တစ်ပြိုင်နက် ဘုရားအိမ်တော်က သင့်ကို ၎င်း၏ ဘဏ္ဍာစိုးအဖြစ် မှတ်ယူသည်။ သင်သည် စီမံခန့်ခွဲရေးအဆင့်တွင် ရှိသူဖြစ်ပြီး သင်ထမ်းဆောင်ရသော အလုပ်တာဝန်မှာ အခြားသူများထက် ပို၍ ကြီးလေးသည်။ သင်သည် ကြီးမားသော တာဝန်တစ်ခုကို ထမ်းဆောင်ရသည်။ ထို့ကြောင့် သင်၏ သဘောထားတိုင်း၊ သင်၏ လုပ်ဆောင်ချက်တိုင်း၊ ပြဿနာများကို ကိုင်တွယ်ခြင်းအတွက် သင်၏ အစီအစဉ်တိုင်းနှင့် ပြဿနာများကို ဖြေရှင်းခြင်းအတွက် သင်၏ နည်းလမ်းတိုင်းတို့သည် ဘုရားအိမ်တော်၏ အကျိုးစီးပွားများနှင့် သက်ဆိုင်ပေသည်။ သင်သည် ဘုရားအိမ်တော်၏ အကျိုးစီးပွားများကို ထည့်ပင်မစဉ်းစားလျှင် သို့မဟုတ် နှလုံးမသွင်းလျှင် သင်သည် သူ့အိမ်တော်၏ ဘဏ္ဍာစိုးတစ်ဦး ဖြစ်ရန် မသင့်တော်ပေ။...သို့ဖြစ်၍ ခေါင်းဆောင်များနှင့် အမှုဆောင်များကို ရွေးချယ်ခြင်းနှင့် ပတ်သက်လာသည့်အခါ လူ့သဘာဝ ရှုထောင့်မှ ဤအရာကို ကြည့်လျှင် ၎င်းတို့ ပိုင်ဆိုင်သင့်သည့် အခြေခံအကျဆုံးအရာမှာ အဘယ်နည်း။ ၎င်းတို့သည် အသိစိတ်နှင့် တရားမျှတစိတ် ရှိရမည်ဖြစ်ပြီး ၎င်းတို့၏ ရည်ရွယ်ချက်က မှန်ကန်ရမည်။ ၎င်းတို့၏ လူ့သဘာဝသည် ဦးစွာ အရည်အချင်းပြည့်မီရမည်။ ၎င်းတို့တွင် အလုပ်လုပ်နိုင်စွမ်း မည်မျှ ပိုင်ဆိုင်သည်ဖြစ်စေ၊ မည်သည့် အစွမ်းအစအဆင့်ကို ပိုင်ဆိုင်သည်ဖြစ်စေ ထိုသို့သောလူစားမျိုးသည် ကြီးကြပ်ရေးမှူးများအဖြစ် အစေခံပါက ဘဏ္ဍာစိုးများအဖြစ် စံနှုန်းပြည့်မီလိမ့်မည်။ အနည်းဆုံးအားဖြင့် ၎င်းတို့သည် ဘုရားအိမ်တော်၏ အကျိုးစီးပွားများနှင့် ညီအစ်ကိုမောင်နှမများ၏ ဘုံအကျိုးစီးပွားများကို ထိန်းသိမ်းနိုင်လိမ့်မည်။ ၎င်းတို့သည် ညီအစ်ကိုမောင်နှမများ၏ အကျိုးစီးပွားများကို လုံးဝ သစ္စာဖောက်မည်မဟုတ်သည့်အပြင်၊ ဘုရားအိမ်တော်၏ အကျိုးစီးပွားများကိုလည်း သစ္စာဖောက်မည် မဟုတ်ပေ။ ဘုရားအိမ်တော်နှင့် ညီအစ်ကိုမောင်နှမများ၏ အကျိုးစီးပွားများ ထိခိုက်နစ်နာတော့မည့်အချိန်တွင်၊ ၎င်းတို့သည် ကြိုတင်စဉ်းစားထားပြီးဖြစ်လိမ့်မည်ဖြစ်ပြီး ထိုသို့ပြုလုပ်ခြင်းက ၎င်းတို့၏ ကိုယ်ပိုင်ဘေးကင်းလုံခြုံရေးကို ထိခိုက်စေမည်ဆိုလျှင်ပင် သို့မဟုတ် ၎င်းတို့အား အဖိုးအခပေးရန် သို့မဟုတ် ဆင်းရဲဒုက္ခခံရန် လိုအပ်စေမည်ဖြစ်လျှင်ပင် ပထမဆုံး ရှေ့ထွက်ပြီး ယင်းတို့ကို ကာကွယ်မည့်သူများ ဖြစ်လိမ့်မည်။ ဤအရာများအားလုံးသည် အသိစိတ်နှင့် ဆင်ခြင်တုံတရားရှိသော လူတို့ လုပ်ဆောင်နိုင်သည့်အရာများ ဖြစ်ကြသည်။ အချို့သော အယောင်ဆောင်ခေါင်းဆောင်များနှင့် အမှုဆောင်များသည် အန္တရာယ်ရှိသော အခြေအနေများနှင့် ရင်ဆိုင်ရသည့်အခါ မိမိတို့ကိုယ်ကို ဖုံးကွယ်ရန် ဘေးကင်းသောနေရာတစ်ခုကို အလျင်အမြန် ရှာဖွေကြသော်လည်း ဘုရားသခင်၏ နှုတ်ကပတ်တော် စာအုပ်များ၊ လက်ကိုင်ဖုန်းများ၊ ကွန်ပျူတာများ၊ စသည့် ဘုရားအိမ်တော်၏ အရေးကြီးသော ပစ္စည်းများနှင့်ပတ်သက်၍မူ ၎င်းတို့က ဂရုမစိုက်သည့်အပြင် မေးမြန်းခြင်းလည်း မရှိကြပေ။ အကယ်၍ ၎င်းတို့ အဖမ်းခံရခြင်းက အသင်းတော်အလုပ်၏ ပိုကြီးမားသော အခြေအနေအား မည်သို့ သက်ရောက်မှုရှိမည်ကို ၎င်းတို့ စိုးရိမ်ခဲ့ပါက ဤအရာများကို ကိုင်တွယ်ရန် အခြားသူများကို ၎င်းတို့ စေလွှတ်နိုင်ခဲ့ကြပေမည်။ သို့သော် ဤအယောင်ဆောင်ခေါင်းဆောင်များသည် ၎င်းတို့၏ ကိုယ်ပိုင်ဘေးကင်းလုံခြုံရေးအတွက်သာ ပုန်းအောင်းကြသည်။ ၎င်းတို့သည် သေလောက်အောင် ကြောက်လန့်ကြပြီး မိမိတို့၏ ဘေးကင်းလုံခြုံရေးကို သေချာစေရန်အလို့ငှာ ၎င်းတို့ လုပ်နိုင်သည့်အရာကို မလုပ်ဆောင်ကြပေ။ ထို့ကြောင့် အန္တရာယ်ရှိသော အခြေအနေများ ပေါ်ပေါက်လာသည့်အခါ အယောင်ဆောင်ခေါင်းဆောင်များ၏ ပေါ့ဆမှု၊ မလုပ်ဆောင်မှုနှင့် တာဝန်မဲ့မှုတို့ကြောင့် ဘုရားအိမ်တော်၏ ပစ္စည်းအမျိုးမျိုးနှင့် ဘုရားသခင်ကိုပေးသည့် အလှူငွေများကို အဆင်းနီသော နဂါးကြီးက လုယက်ပြီး ယူဆောင်သွားကာ ကြီးလေးသော ဆုံးရှုံးမှုများကို ဖြစ်ပေါ်စေသည့် ဖြစ်ရပ်များစွာ ရှိလေသည်။ အသင်းတော်၌ ထိုအခြေအနေများ ပေါ်ပေါက်လာသည့်အခါ ခေါင်းဆောင်များနှင့် အမှုဆောင်များ၏ ပထမဆုံး အတွေးမှာ ဘုရားအိမ်တော်၏ စက်ကိရိယာများနှင့် ပစ္စည်းများကို သင့်တော်သောနေရာများတွင် ထားရှိရန်၊ စီမံခန့်ခွဲရန်အတွက် သင့်တော်သောလူများထံသို့ လွှဲပြောင်းပေးရန် ဖြစ်သင့်သည်၊ အဆင်းနီသော နဂါးကြီးအား ထိုပစ္စည်းများကို ယူဆောင်သွားခွင့် လုံးဝ မပြုရပေ။ သို့သော် အယောင်ဆောင်ခေါင်းဆောင်များသည် ထိုသို့သောအရာများကို စိတ်ထဲတွင် မည်သည့်အခါမျှ မထားရှိကြပေ။ ၎င်းတို့သည် ဘုရားအိမ်တော်၏ အကျိုးစီးပွားများကို မည်သည့်အခါမျှ ဦးစားမပေးဘဲ၊ ထိုအစား၎င်းတို့၏ ကိုယ်ပိုင်ဘေးကင်းလုံခြုံရေးကိုသာ ဦးစားပေးကြသည်။ လက်တွေ့ကျသော အလုပ်ကို လုပ်ဆောင်ရန် အယောင်ဆောင် ခေါင်းဆောင်များ၏ ပျက်ကွက်ခြင်းသည် ဘုရားအိမ်တော်၏ အရေးကြီးသော ပစ္စည်းအမျိုးမျိုးကို ဆုံးရှုံးမှုများ သို့မဟုတ် ပျက်စီးမှုများ ခံစားရစေလေ့ရှိသည်။ ဤသည်မှာ အယောင်ဆောင်ခေါင်းဆောင်များဘက်မှ ဆိုးရွားသည့် တာဝန်ပျက်ကွက်ခြင်း မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၁)) ဘုရားသခင်ရဲ့ နှုတ်ကပတ်တော်တွေက ခေါင်းဆောင်တစ်ယောက်ရဲ့ တာဝန်ဝတ္တရားတွေကို ရှင်းရှင်းလင်းလင်း ဖော်ပြထားတယ်။ ခေါင်းဆောင်တစ်ယောက်ဟာ လူ့သဘာဝနဲ့ တရားမျှတစိတ်ရှိရမယ်၊ ယုံကြည်ကိုးစားထိုက်ရမယ်။ အရေးကြီးတဲ့အချိန်တွေမှာ ဒုက္ခခံရပြီး ကိုယ့်ကိုယ်ပိုင်အကျိုးစီးပွားတွေ ထိခိုက်နစ်နာရရင်တောင် ညီအစ်ကိုမောင်နှမတွေကို အမြဲကာကွယ်ပြီး ဘုရားနှုတ်ကပတ်တော်စာအုပ်တွေကို စောင့်ရှောက်သင့်တယ်။ အယောင်ဆောင်ခေါင်းဆောင်တွေကတော့ မယုံနိုင်လောက်အောင် တစ်ကိုယ်ကောင်းဆန်ပြီး စက်ဆုပ်စရာကောင်းတယ်၊ သူတို့က အလုပ်တွေကို မကြာမကြာ လုပ်ရင်တောင်မှ သူတို့ပိုနှစ်သက်တဲ့အလုပ်အမျိုးအစားကိုပဲ အမြဲရွေးချယ်တတ်ကြတယ်။ အရာရာတိုင်းမှာ သူတို့က ကိုယ့်အကျိုးစီးပွားကိုပဲ ထည့်စဉ်းစားပြီး ဘုရားအိမ်တော်ရဲ့အကျိုးစီးပွားကိုတော့ လုံးဝ မတွက်ဆကြဘူး။ ဒီလိုလူတွေက စာရိတ္တညံ့ဖျင်းပြီး ဘုရားသခင်က သူတို့ကို စက်ဆုပ်ရွံရှာတယ်။ နှိုင်းယှဉ်ကြည့်လိုက်တော့ ဘုရားနှုတ်ကပတ်တော်တွေက ဖော်ထုတ်ထားတဲ့ အယောင်ဆောင်ခေါင်းဆောင်တွေနဲ့ ကျွန်မ ဘာမှမထူးဘူးဆိုတာကို ကျွန်မမြင်လိုက်ရတယ်။ အသင်းတော်မှာ ဖမ်းဆီးမှုတွေ စဖြစ်တဲ့အခါ ကျွန်မက အန္တရာယ်ရှိတဲ့အလုပ်တွေကို တခြားသူတွေဆီ ပုံချခဲ့တယ်၊ လီယိကို စာအုပ်တွေပြောင်းရွှေ့ခိုင်းတယ်၊ ပြီးတော့ သူက ကျွန်မစာတွေကို အချိန်မီမပြန်တဲ့အခါမှာလည်း စာအုပ်တွေကို ကိုယ်တိုင်အမြန်မပြောင်းရွှေ့ဘဲ အထက်ခေါင်းဆောင်ဆီကို စာရေးပြီး ကိုယ့်ရဲ့ဝိညာဉ်အရွယ်အစားက ငယ်သေးတယ်လို့ ရှင်းပြခဲ့တယ်၊ ပြီးတော့ အဲဒီအလုပ်ကိုလုပ်ဖို့ တခြားတစ်ယောက်ယောက်ကို တာဝန်ပေးပါလို့ ခေါင်းဆောင်ကို တောင်းဆိုခဲ့တယ်။ ကိုယ့်ကိုယ်ကိုယ် ကာကွယ်ဖို့ ဆင်ခြေတွေပေးပြီး ကိုယ့်ကိုယ်ကိုယ် အန္တရာယ်မကျရောက်အောင်လို့ အန္တရာယ်များတဲ့အလုပ်တွေကို တခြားသူတွေအပေါ် ပုံချခဲ့တယ်။ ကျွန်မတို့ရဲ့ ပတ်ဝန်းကျင်က တစ်နေ့ထက်တစ်နေ့ ပိုပိုပြီးဆိုးလာတဲ့အခါ၊ ကျွန်မက နောက်ဆက်တွဲကို အသေးစိတ်ကိုင်တွယ်ဖြေရှင်းဖို့ စိတ်မပါတော့ဘဲ ဝတ်ကျေတမ်းကျေလုပ်ပြီး အလုပ်လုပ်ဟန်ဆောင်ရင်း၊ အထက်ကနေ တာဝန်ခွဲဝေပေးပြီး၊ နောက်ဆက်တွဲ ကိုင်တွယ်ဖြေရှင်းတဲ့အလုပ် အားလုံးကို အဖွဲ့ခေါင်းဆောင်တွေဆီ ပုံချခဲ့တယ်၊ ဒီလိုနဲ့ သူတို့ကိုယ်တိုင်ပဲ အခြေအနေတွေကို သွားရောက်ဖြေရှင်းဖို့ ဖိအားပေးခံခဲ့ရတယ်။ ဝမ်လန် အဖမ်းခံရမယ့်အန္တရာယ်ရှိတယ်လို့ ကျွန်မကြားတဲ့အခါ သူ့ကို ပုန်းရှောင်ဖို့ သတိပေးတဲ့စာတစ်စောင် ချက်ချင်းရေးခဲ့သင့်တယ်။ ကျွန်မသာ ရေးခဲ့ရင် သူအဖမ်းခံရပြီး အသက်ဆုံးရှုံးသွားမှာမဟုတ်လောက်ဘူး။ ဒါပေမဲ့ ကျွန်မက ကြောက်ရွံ့တွန့်ဆုတ်ပြီး အသက်ရှင်နေခဲ့တယ်၊ လူတွေကို သင့်တော်သလို အသိမပေးခဲ့ဘူး။ ညီအစ်ကိုမောင်နှမတချို့က အပျက်သဘောဆောင်ပြီး အားနည်းလာခဲ့ပေမဲ့ ကျွန်မက သူတို့ကို မိတ်သဟာယဖွဲ့ပြီး မထောက်ပံ့ခဲ့ဘူး။ အခြေအနေအားလုံးမှာ ကျွန်မရဲ့အကျိုးစီးပွားတွေကို ထိခိုက်နစ်နာမှုမရှိအောင် ဘယ်လိုကာကွယ်ရမလဲဆိုတာကိုပဲ စဉ်းစားခဲ့ပြီး အသင်းတော်အလုပ်ကိုတော့ နည်းနည်းလေးမှတောင် ဂရုမစိုက်ခဲ့ဘူး။ ကျွန်မဟာ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ အသင်းတော်ခေါင်းဆောင်တစ်ယောက်အနေနဲ့ ဘုရားသခင်ရွေးချယ်ထားတဲ့လူတွေကို ကာကွယ်ဖို့နဲ့ ဘုရားအိမ်တော်ရဲ့အကျိုးစီးပွားတွေကို ကာကွယ်ဖို့က ကျွန်မရဲ့တာဝန်ပဲ၊ ဒါပေမဲ့ အရေးအကြီးဆုံးအချိန်မှာတော့ ကျွန်မက ကိုယ့်တာဝန်ကို ထမ်းဆောင်ဖို့ နောက်တွန့်ခဲ့တယ်။ ကျွန်မက တစ်ကိုယ်ကောင်းဆန်တယ်၊ စက်ဆုပ်စရာကောင်းတယ်၊ ကိုယ့်အတွက်ပဲဂရုစိုက်ပြီး အသိတရားနဲ့ ဆင်ခြင်တုံတရား နည်းနည်းလေးမှတောင်မရှိခဲ့ဘူး။ အကျိုးဆက်အနေနဲ့ ကျွန်မရဲ့ညီအစ်မက အဖမ်းခံရပြီး ညှဉ်းပန်းနှိပ်စက်ခံရလို့ သေဆုံးသွားခဲ့ရတယ်၊ အသင်းတော်အလုပ်က နှောင့်နှေးသွားပြီး ကျွန်မက ထာဝရပြစ်မှားမှုတစ်ခုကို ကျူးလွန်ခဲ့တယ်။

နောက်ပိုင်းမှာ ကျွန်မ ဘုရားသခင်ရဲ့ ဒီနှုတ်ကပတ်တော်တစ်ပိုဒ်ကို တွေ့ခဲ့ရတယ်၊ “တာဝန်ထမ်းဆောင်ခြင်းသည် သေးငယ်သောကိစ္စရပ်တစ်ခု မဟုတ်ပေ။ လူတို့သည် မိမိတို့၏ တာဝန်ကို ထမ်းဆောင်ခြင်းတွင် အထုတ်ဖော်ခံရဆုံးဖြစ်ပြီး လူတို့က မိမိတို့၏ တာဝန်အား ထမ်းဆောင်စဉ် ၎င်းတို့၏ တစ်သမတ်တည်းဖြစ်သော စွမ်းဆောင်ရည်အပေါ် အခြေခံ၍ ဘုရားသခင်က လူတို့၏ အဆုံးသတ်များကို ဆုံးဖြတ်သည်။ တစ်စုံတစ်ဦးသည် မိမိ၏ တာဝန်ကို ကောင်းမွန်စွာ မထမ်းဆောင်သည့်အခါ ယင်းက အဘယ်အရာကို ရည်ညွှန်းသနည်း။ ၎င်းတို့က သမ္မာတရားကို လက်မခံကြောင်း သို့မဟုတ် အမှန်တကယ် နောင်တမရကြောင်းနှင့် ဘုရားသခင်၏ ဖယ်ရှားရှင်းလင်းခြင်းကို ခံရကြောင်း ရည်ညွှန်းသည်။ အယောင်ဆောင် ခေါင်းဆောင်များနှင့် အယောင်ဆောင် အမှုဆောင်များ ဖြုတ်ချခံရသည့်အခါ၊ ဤသည်မှာ အဘယ်အရာကို ဖော်ပြသနည်း။ ဤသည်မှာ ထိုသို့သောလူများအပေါ် ဘုရားအိမ်တော်၏ သဘောထားဖြစ်ပြီး၊ ထိုသို့သောလူများအပေါ် ဘုရားသခင်၏ သဘောထားကိုလည်း ဖော်ပြသည်မှာ အမှန်ပင်ဖြစ်သည်။ သို့ဆိုလျှင် ဤကဲ့သို့သော အသုံးမကျသည့် လူများအပေါ် ဘုရားသခင်၏ သဘောထားသည် အဘယ်အရာဖြစ်သနည်း။ သူသည် ၎င်းတို့ကို ပစ်ပစ်ခါခါငြင်းသည်၊ ပြစ်တင်ရှုတ်ချပြီး ဖယ်ရှားရှင်းလင်းသည်။ သို့ဆိုလျှင် သင်တို့သည် အဆင့်အတန်း၏ အကျိုးအမြတ်များကို မွေ့လျော်ခံစားပြီး အယောင်ဆောင် ခေါင်းဆောင်တစ်ဦး ဖြစ်လိုကြသေးသလော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ မျက်ရည်တွေက ကျွန်မမျက်နှာပေါ်မှာ တသွင်သွင်စီးကျလာခဲ့တယ်။ ကျွန်မဖြုတ်ချခံရတာဟာ ဘုရားသခင်ရဲ့ အမျက်ဒေါသရဲ့လက္ခဏာတစ်ခုဖြစ်တယ်ဆိုတာကို ကျွန်မသိမြင်ခဲ့ပြီး ဘုရားသခင်ရဲ့ ဖြောင့်မတ်တဲ့ စိတ်သဘောထားကို ပုန်ကန်ပြစ်မှားလို့မရဘူးဆိုတာကို ခံစားမိခဲ့တယ်။ ကိုယ့်ရဲ့လုံခြုံရေးကိုပဲ အမြဲတမ်းပထမဦးစားပေးခဲ့တာ၊ အသင်းတော်အလုပ်ကို မကာကွယ်ခဲ့တာ၊ ညီအစ်ကိုမောင်နှမတွေရဲ့ လုံခြုံရေးကို ထည့်မစဉ်းစားခဲ့တာ၊ အရင်အတိုင်းပြန်မဖြစ်နိုင်တဲ့ အကျိုးဆက်တွေဖြစ်ပေါ်စေခဲ့တာတွေကို ပြန်စဉ်းစားကြည့်ပြီး ကျွန်မ မယုံနိုင်လောက်အောင် နောင်တရမိတယ်။ ဘာမှမထိခိုက်ဘဲ လွတ်မြောက်ခဲ့ပေမဲ့ ကျွန်မရဲ့တာဝန်ဝတ္တရားတွေကို မဖြည့်ဆည်းခဲ့ဘူး၊ ဘယ်တော့မှ အစားမပေးနိုင်တဲ့ ပြစ်မှားမှုတစ်ခုကို ကျူးလွန်ခဲ့ပြီး ဘုရားသခင်က ကျွန်မကို မုန်းတီးစက်ဆုပ်စေခဲ့တယ်။ ညီအစ်ကိုမောင်နှမတွေက ကျွန်မကို တိုင်ကြားခဲ့တာဟာ ကိုယ့်အပြစ်နဲ့ကိုယ်ပဲ။ အဲဒီအချိန်တုန်းက ဒီအကြောင်းကိုတွေးရင်း ကျွန်မ ခဏခဏငိုခဲ့ရပြီး အသက်ကိုငမ်းငမ်းတက်လိုချင်ပြီး သေရမှာကိုကြောက်လို့ ကိုယ့်ကိုယ်ကိုယ် မုန်းတီးမိတယ်။ ဒီကိစ္စကို ထုတ်ပြောလိုက်တိုင်း ကျွန်မနှလုံးသားထဲမှာ တဆစ်ဆစ်နာကျင်ခံစားရပြီး ဘုရားသခင်နဲ့ ညီအစ်ကိုမောင်နှမတွေကို အကြွေးတင်နေတယ်လို့ ခံစားခဲ့ရတယ်။ ကိုယ့်ကိုယ်ကိုယ် သားရဲတစ်ကောင်ထက်တောင် မသာတဲ့အတွက် မုန်းတီးမိပြီး ဘုရားသခင်ရဲ့ ဘယ်လိုအပြစ်ပေးမှုမျိုးမဆို ကျွန်မအတွက် မပြင်းထန်လွန်းဘူးလို့ ထင်ခဲ့တယ်။

အဲဒီနောက်မှာ ခက်ခဲတဲ့အခြေအနေတွေနဲ့ ရင်ဆိုင်ရတဲ့အခါ ဘာကြောင့် ကျွန်မက ကိုယ့်ကိုယ်ကိုယ် အမြဲတမ်းကာကွယ်ဖို့ ကြိုးစားခဲ့ရသလဲဆိုတာကို နားလည်ဖို့ ကျွန်မ စတင်ရှာဖွေခဲ့တယ်။ ဘုရားသခင်ရဲ့ ဒီနှုတ်ကပတ်တော်တစ်ပိုဒ်ကို ကျွန်မတွေ့ခဲ့ရတယ်၊ “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်။ ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက် ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားသခင်ရဲ့ နှုတ်ကပတ်တော်တွေကို ဖတ်တာကနေ စာတန်ဆန်တဲ့အဆိပ်အတောက်ဖြစ်တဲ့ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတာက ကျွန်မမှာ နက်နက်ရှိုင်းရှိုင်း အမြစ်တွယ်နေပြီး လူတစ်ယောက်အနေနဲ့ ကျွန်မရဲ့ပြုမူပုံအတွက် စံနှုန်းဖြစ်လာခဲ့တယ်ဆိုတာကို ကျွန်မသဘောပေါက်ခဲ့တယ်။ အန္တရာယ်တွေနဲ့ ရင်ဆိုင်ရတဲ့အခါ ကျွန်မက ကိုယ့်ကိုယ်ကိုယ်ပဲ အဆက်မပြတ်ကာကွယ်ပြီး ဘုရားအိမ်တော်ရဲ့အကျိုးစီးပွားတွေကို လုံးဝဂရုမစိုက်ဘဲ ကိုယ့်ကိုယ်ကိုယ် ဘယ်လိုအဖမ်းမခံရအောင်လုပ်နိုင်မလဲဆိုတာကိုပဲ စိုးရိမ်ပြီး အန္တရာယ်ရှိတဲ့အလုပ်တွေကို တခြားသူတွေဆီ ပုံချခဲ့တယ်။ ကိုယ့်ရဲ့လုံခြုံရေးကိုပဲ ကျွန်မတွေးနိုင်ခဲ့တယ်။ နောက်ဆက်တွဲကိုင်တွယ်ဖြေရှင်းရတဲ့အလုပ် လုပ်ရတာကို စိတ်မပါခဲ့ဘဲ ကိုယ့်ရဲ့တာဝန်ဝတ္တရားတွေကိုလည်း မဖြည့်ဆည်းခဲ့ဘူး။ တခြားညီအစ်ကိုမောင်နှမတွေက ဘုရားနှုတ်ကပတ်တော်စာအုပ်တွေကို အချိန်မီပြောင်းရွှေ့ခဲ့ကြလို့သာ အသင်းတော်ရဲ့အကျိုးစီးပွားတွေ မထိခိုက်ခဲ့တာ။ ကျွန်မက စာတန်ရဲ့အဆိပ်အတောက်တွေအတိုင်း အသက်ရှင်နေခဲ့ပြီး မယုံနိုင်လောက်အောင် တစ်ကိုယ်ကောင်းဆန်၊ စက်ဆုပ်စရာကောင်းပြီး လူ့သဘာဝ လုံးဝကင်းမဲ့နေခဲ့တယ်။ တစ်ကြိမ်ပြီးတစ်ကြိမ် ကျွန်မက သမ္မာတရားကို လက်တွေ့မလုပ်ဆောင်ခဲ့ဘူး၊ ကျွန်မရဲ့တာဝန်အပေါ်မှာ သစ္စာစောင့်သိမှု နည်းနည်းလေးမှမရှိခဲ့ဘဲ ဘုရားသခင်က ကျွန်မရဲ့အပြုအမူကို မုန်းတီးပြီး စက်ဆုပ်ရွံရှာခဲ့တယ်။ ကျွန်မသာ နောင်တရပြီး မပြောင်းလဲသေးဘူးဆိုရင် ကယ်တင်ခြင်းရဖို့အခွင့်အရေးကို ဆုံးရှုံးသွားမှာပဲ။ အဲဒီအချိန်မှာမှ ကျွန်မရဲ့စိတ်သဘောထားက ဘယ်လောက်တောင် နက်နက်ရှိုင်းရှိုင်း ဖောက်ပြန်ပျက်စီးခဲ့တယ်ဆိုတာကို ကျွန်မသဘောပေါက်ခဲ့ပြီး ဒီဖြုတ်ချခံရခြင်းက ဘုရားသခင်က ကျွန်မကို ကယ်တင်တဲ့နည်းလမ်းဖြစ်တယ်ဆိုတာကိုလည်း သဘောပေါက်ခဲ့တယ်။

ပြီးတော့ ကျွန်မ ဘုရားသခင်ရဲ့ ဒီနှုတ်ကပတ်တော်တစ်ပိုဒ်ကို တွေ့ခဲ့ရတယ်၊ “သခင်ယေရှု၏ ထိုတပည့်တော်များသည် မည်သို့ သေဆုံးကြသနည်း။ တပည့်တော်များကြားတွင် မသေမချင်း ကျောက်တုံးဖြင့် ထုသတ်ခံခဲ့ရသူများ၊ မြင်းနောက်မှ ကြိုးဖြင့် ဆွဲခံရသူများ၊ ဇောက်ထိုးမိုးမျှော် ကားစင်တင်ခံရသူများ၊ မြင်းငါးကောင်ဖြင့် ကိုယ်လက်အင်္ဂါများကို တစ်စစီ ဆွဲဖျက်ခံရသူများ ရှိကြသည်။ သေခြင်းတရားမျိုးစုံသည် ၎င်းတို့ပေါ် ကျရောက်ခဲ့သည်။ ၎င်းတို့၏ သေခြင်းတရားများအတွက် အကြောင်းရင်းမှာ အဘယ်နည်း။ ၎င်းတို့သည် ၎င်းတို့၏ ပြစ်မှုများအတွက် ဥပဒေနှင့်လျော်ညီစွာ ကွပ်မျက်ခံရခြင်းလော။ မဟုတ်ပေ၊ ၎င်းတို့သည် သခင်၏ ဧဝံဂေလိကို ဖြန့်ဝေပြီး ကမ္ဘာသူကမ္ဘာသားများ၏ ငြင်းပယ်ခြင်းကို ခံရသောကြောင့် ပြစ်တင်ရှုတ်ချခြင်း၊ ရိုက်နှက်ခြင်၊ ဆူပူကြိမ်းမောင်းခြင်းနှင့် အသေသတ်ခြင်းတို့ကို ခံခဲ့ရသည်။ ယင်းမှာ ၎င်းတို့ မာတုရဖြစ်ခဲ့သည့် ပုံစံဖြစ်သည်။...အမှန်တကယ်တွင် ဤသည်မှာ ၎င်းတို့၏ ခန္ဓာကိုယ်များ သေဆုံးပြီး ကွယ်လွန်သွားသည့်ပုံစံ ဖြစ်သည်။ ဤသည်မှာ လူ့လောကမှ ၎င်းတို့ ထွက်ခွာသွားသည့် ပုံစံဖြစ်သည်၊ သို့ရာတွင် ယင်းက ၎င်းတို့၏ အဆုံးသတ်နှင့် တူညီသည်ဟု မဆိုလိုပေ။ ၎င်းတို့၏ သေခြင်းတရားနှင့် ထွက်ခွာခြင်းတို့၏ နည်းလမ်းများမှာ မည်သို့ဖြစ်ပါစေ၊ ယင်းတို့က မည်သို့ဖြစ်ပျက်ခဲ့ပါစေ၊ ဘုရားသခင်က ထိုအသက်များ၏၊ ထိုဖန်ဆင်းခံသတ္တဝါများ၏ နောက်ဆုံး အဆုံးသတ်များကို သတ်မှတ်ခဲ့သည့်ပုံစံ မဟုတ်ပေ။ ဤသည်မှာ သင် မဖြစ်မနေ ရှင်းလင်းစွာ တွေ့ရမည့်အရာ တစ်စုံတစ်ခုဖြစ်သည်။ ဆန့်ကျင်ဘက်အားဖြင့် ၎င်းတို့က ဤလောကကို ပြစ်တင်ရှုတ်ချဖို့နှင့် ဘုရားသခင်၏ လုပ်ဆောင်ချက်များကို သက်သေခံဖို့ ဤနည်းလမ်းများကို အတိအကျအားဖြင့် အသုံးပြုခဲ့ခြင်း ဖြစ်သည်။ ဤဖန်ဆင်းခံ သတ္တဝါများက ၎င်းတို့၏ အဖိုးအတန်ဆုံးသော အသက်များကို အသုံးပြုခဲ့သည်။ ၎င်းတို့က ဘုရားသခင်၏ လုပ်ဆောင်ချက်များကို သက်သေခံဖို့၊ ဘုရားသခင်၏ကြီးမြတ်သော တန်ခိုးကို သက်သေခံဖို့နှင့် ဘုရားသခင်၏ လုပ်ဆောင်ချက်များသည် မှန်ကန်ကြောင်း၊ သခင်ယေရှုသည် ဘုရားသခင်ဖြစ်ကြောင်း၊ သူသည် သခင်နှင့် ဘုရားသခင်၏ လူ့ဇာတိခံ ဇာတိပကတိဖြစ်ကြောင်းတို့ကို စာတန်နှင့် လောကတို့အား ကြေညာဖို့ ၎င်းတို့အသက်၏နောက်ဆုံးအခိုက်အတန့်ကို အသုံးပြုခဲ့ကြသည်။ ၎င်းတို့ အသက်များ၏ နောက်ဆုံး အခိုက်အတန့်အထိတွင်ပင် ၎င်းတို့သည် သခင်ယေရှု၏ နာမတော်ကို မည်သည့်အခါမျှ မငြင်းပယ်ခဲ့ပေ၊ ဤသည်မှာ ဤလောကအပေါ် တရားစီရင်ခြင်းပုံစံတစ်မျိုး မဟုတ်သလော။ ၎င်းတို့က လောကကြီးကို ကြေညာဖို့၊ သခင်ယေရှုသည် သခင်ဖြစ်သည်၊ သခင်ယေရှုသည် ခရစ်တော် ဖြစ်သည်၊ သူသည် ဘုရားသခင်၏ လူ့ဇာတိခံ ဇာတိပကတိဖြစ်သည်၊ လူသားမျိုးနွယ် တစ်ရပ်လုံးအတွက် သူပြုလုပ်ခဲ့သည့် ရွေးနုတ်ခြင်းအမှုတော်သည် ဤလူသားမျိုးနွယ် တစ်ရပ်လုံးကို ဆက်လက် ရှင်သန်ခွင့်ပြုကြောင်းကို လူသားတို့အား အတည်ပြုဖို့ ၎င်းတို့၏အသက်များကို အသုံးပြုခဲ့သည်။ ဤအဖြစ်မှန်သည် ထာဝရမပြောင်းလဲပေ။ သခင်ယေရှု၏ ဧဝံဂေလိတရားကို ဖြန့်ချိခြင်းအတွက် မာတုရဖြစ်ခဲ့သောသူတို့သည် ၎င်းတို့၏တာဝန်ကို မည်သည့်အတိုင်းအတာအထိ ထမ်းဆောင်ခဲ့သနည်း။ ယင်းက အဆုံးစွန်အတိုင်းအတာအထိ ဖြစ်ခဲ့သလော။ အဆုံးစွန်အတိုင်းအတာကို မည်သို့ထင်ရှားစေခဲ့သနည်း။ (၎င်းတို့က ၎င်းတို့၏ အသက်များကို ပူဇော်ဆက်ကပ်ကြသည်။) မှန်ပေသည်၊ ၎င်းတို့သည် ၎င်းတို့၏အသက်များဖြင့် အဖိုးအခကို ပေးဆပ်ခဲ့သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားသခင်အတွက် အသက်စွန့်အနစ်နာခံခြင်းရဲ့ အဓိပ္ပာယ်ကို ဘုရားသခင်ရဲ့ နှုတ်ကပတ်တော်တွေက ရှင်းရှင်းလင်းလင်း ရှင်းပြထားတယ်။ သခင်ယေရှုရဲ့ တမန်တော်တွေနဲ့ တပည့်တော်တွေဟာ သေတဲ့အထိ ဘုရားသခင်အပေါ် သစ္စာစောင့်သိခဲ့ကြပြီး ဘုရားသခင်ရဲ့ ဧဝံဂေလိတရားကို ဖြန့်ဝေဖို့ သူတို့ရဲ့အဖိုးတန်တဲ့အသက်တွေကို စွန့်လွှတ်ခဲ့ကြတယ်။ သူတို့ဟာ သခင်ယေရှုဟာ ဘုရားသခင်ဖြစ်ကြောင်း သက်သေခံဖို့နဲ့ လူသားမျိုးနွယ်ကို ဘုရားသခင်ရဲ့ ရွေးနုတ်ခြင်းအမှုတော်ကို သက်သေခံဖို့ သူတို့ရဲ့အသက်တွေကို အသုံးပြုခဲ့ကြတယ်။ သခင်ယေရှုရဲ့ ဧဝံဂေလိတရားကို ဖြန့်ဝေခြင်းနာမနဲ့ သတေဖန်ဟာ ခဲနဲ့ပေါက်သတ်ခံခဲ့ရပြီး ပေတရုဟာ ဇောက်ထိုးကားစင်တင်ခံခဲ့ရတယ်။ သူတို့ရဲ့ဇာတိပကတိတွေ ပျက်စီးခဲ့ပေမဲ့ သူတို့ရဲ့သေခြင်းတွေက အဓိပ္ပာယ်ရှိပြီး ဂုဏ်ယူစရာဖြစ်တယ်။ ဘုရားသခင်က သူ့အတွက် သက်သေခံဖို့ သူတို့ရဲ့ကိုယ်ပိုင်အသက်တွေကို အသုံးပြုခဲ့ပုံကို ချီးကျူးခဲ့တယ်။ အခု အသင်းတော်ရဲ့အသင်းသားတွေဟာ ပြင်းထန်တဲ့ညှဉ်းပန်းနှိပ်စက်မှုတွေ၊ ဖမ်းဆီးမှုတွေနဲ့ ရင်ဆိုင်နေရပြီး ညီအစ်ကိုမောင်နှမတချို့က အဖမ်းခံရပြီးတဲ့နောက်မှာ ညှဉ်းပန်းနှိပ်စက်ခံနေရပေမဲ့ သူတို့က စာတန်ကို အညံ့မခံဘဲ ဘုရားသခင်ကို သစ္စာဖောက်မယ့်အစား ထောင်ထဲမှာနေဖို့ လိုလားကြတယ်။ ဝမ်လန်အတွက်ဆိုရင်လည်း သူက ယုဒတစ်ယောက်ဖြစ်မယ့်အစား သေဖို့ကိုပဲ ပိုပြီးနှစ်သက်ခဲ့တယ်။ နှိုင်းယှဉ်ကြည့်ရင် အဲဒီအခြေအနေမှာ ကျွန်မက ကိုယ့်ရဲ့လုံခြုံရေးကိုပဲ အမြဲတမ်းစဉ်းစားခဲ့တယ်၊ ကိုယ့်အသက်ကို အရာအားလုံးထက် ပိုပြီးဦးစားပေးခဲ့တယ်၊ ကိုယ့်တာဝန်အပေါ်မှာ သစ္စာစောင့်သိမှု နည်းနည်းလေးမှမရှိခဲ့ဘဲ ကိုယ့်တာဝန်ဝတ္တရားတွေကိုလည်း မဖြည့်ဆည်းခဲ့ဘူး။ ကျွန်မ အဖမ်းမခံခဲ့ရဘဲ အသက်ချမ်းသာရာရခဲ့ပေမဲ့ ကျွန်မ လုံးဝသက်သေမခံခဲ့ဘဲ အသက်ရှင်နေတာက ရှက်စရာတစ်ခုပဲ။ ကျွန်မ မယုံနိုင်လောက်အောင် အပြစ်ရှိတယ်လို့ ခံစားခဲ့ရပြီး ဒီလိုသိက္ခာမဲ့တဲ့ဖြစ်တည်မှုနဲ့ ဆက်ပြီးအသက်ရှင်ဖို့ မလိုလားတော့ဘူး။ ကျွန်မသဘောပေါက်ခဲ့တယ်၊ ဘုရားသခင်က အဆင်းနီတဲ့ နဂါးကြီးကို အစေခံဖို့အသုံးပြုပြီး ဘယ်သူက စစ်မှန်တဲ့ယုံကြည်သူ၊ ဘယ်သူက အယောင်ဆောင်ယုံကြည်သူလဲဆိုတာနဲ့၊ ဘယ်သူက သက်သေခံပြီး ဘယ်သူက သက်သေမခံဘူးလဲဆိုတာကို ရွေးထုတ်ပြီး၊ တစ်ယောက်ချင်းစီကို သူတို့အမျိုးအစားအလိုက် ခွဲခြားတယ်ဆိုတာကိုပေါ့။ ဒါက ဘုရားအမှုတော်ရဲ့ ဉာဏ်ပညာပဲ။ ဒါကိုသဘောပေါက်ပြီးတဲ့နောက်မှာ ကျွန်မရဲ့တာဝန်ကို ကောင်းကောင်းထမ်းဆောင်ပြီး ဘုရားသခင်အတွက် သက်သေခံခြင်းမှာ ခိုင်ခိုင်မာမာရပ်တည်ဖို့ ကျွန်မ စိတ်ပိုင်းဖြတ်ခဲ့တယ်။ ကျွန်မ ဘုရားသခင်ကို ဆုတောင်းခဲ့တယ်၊ “အို ဘုရားသခင်၊ သမီးဟာ အရမ်းတစ်ကိုယ်ကောင်းဆန်ပြီး စက်ဆုပ်စရာကောင်းခဲ့ပါတယ်။ အဖမ်းခံရမှာနဲ့ ညှဉ်းပန်းနှိပ်စက်ခံရမှာကို ကြောက်ခဲ့လို့ အသင်းတော်အလုပ်ကို မကာကွယ်ခဲ့ဘဲ ထာဝရပြစ်မှားမှုတစ်ခုကို ကျူးလွန်ခဲ့ပါတယ်။ ရှေ့ဆက်ပြီး ဘယ်လိုအခြေအနေမျိုးနဲ့ပဲ ကြုံရပါစေ၊ အသင်းတော်ရဲ့အကျိုးစီးပွားတွေကို ထိန်းသိမ်းဖို့ ကျွန်မအသက်ကို စွန့်လွှတ်ပြီးတော့ လုပ်ဆောင်ပါ့မယ်။ သမီး သိက္ခာမဲ့တဲ့ဖြစ်တည်မှုနဲ့ ဆက်ပြီးအသက်မရှင်တော့ပါဘူး။ သမီးရဲ့အသက်ကို ကိုယ်တော်ရဲ့လက်ထဲမှာ ထားပြီး ကိုယ်တော်ရဲ့ အချုပ်အခြာအာဏာနဲ့ စီစဉ်မှုတွေကို ကျိုးနွံနာခံဖို့ဆန္ဒရှိပါတယ်” လို့ပေါ့။

သုံးလေးလကြာပြီးတဲ့နောက်မှာ ကျွန်မကို အသင်းတော်ခေါင်းဆောင်အဖြစ် နောက်တစ်ကြိမ် ရွေးချယ်ခဲ့ကြတယ်။ ကျွန်မတာဝန်ကို သုံးလေးရက်ပဲ ထမ်းဆောင်ပြီးတဲ့နောက်မှာ အထက်ခေါင်းဆောင်ဆီက စာတစ်စောင်ရခဲ့တယ်၊ အဲဒီစာထဲမှာ စီစီပီက စီစီတီဗီမှတ်တမ်းတစ်ခုကနေ ကျွန်မရဲ့ဓာတ်ပုံကို ရရှိထားတယ်လို့ ဆိုထားတယ်။ ခေါင်းဆောင်က မဖြစ်မနေ မလိုအပ်ရင်လူမြင်ကွင်းမှာ မျက်နှာမပြဖို့ ကျွန်မကို အကြံပေးခဲ့တယ်။ စာကိုလက်ခံရရှိပြီးတဲ့နောက်မှာ ကျွန်မနည်းနည်းလောက် စိုးရိမ်ခဲ့ပေမဲ့ ကျွန်မတာဝန်ကို ထမ်းဆောင်ပုံအပေါ်မှာတော့ သက်ရောက်မှုမရှိခဲ့ဘူး။ အလုပ်အရ အပြင်ထွက်ဖို့လိုရင် ကိုယ့်ကိုယ်ကိုယ် နည်းနည်းရုပ်ဖျက်ပြီးပဲ တာဝန်ထမ်းဆောင်ဖို့ အပြင်ထွက်ခဲ့တယ်။ အဲဒီနောက် သိပ်မကြာခင်မှာပဲ ကျွန်မအသင်းတော်က ညီအစ်ကိုမောင်နှမတော်တော်များများ အဖမ်းခံခဲ့ရပြီး ကျွန်မက နောက်ဆက်တွဲကို နောက်တစ်ကြိမ် ကိုယ်တွယ်ဖြေရှင်းဖို့ လိုအပ်ခဲ့တယ်။ ဘုရားသခင်က ကျွန်မကို စမ်းသပ်နေတယ်ဆိုတာ ကျွန်မသဘောပေါက်ခဲ့တယ်။ နည်းနည်းလောက် စိုးရိမ်ပူပန်မှုရှိခဲ့ပေမဲ့ အတိတ်တုန်းက ကျွန်မဟာ ဘယ်လို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာ၊ အန္တရာယ်ရှိတဲ့အလုပ်တွေကို တခြားသူတွေဆီ ပုံချခဲ့တာ၊ ဘုရားသခင်ရှေ့မှာရှိတဲ့ကျွန်မရဲ့မှတ်တမ်းမှာ ထာဝရအစွန်းအထင်းတစ်ခု ထားခဲ့ပြီး စာတန်ရဲ့လှောင်ပြောင်စရာဖြစ်ခဲ့တာတွေကို ပြန်တွေးမိတယ်။ လက်ရှိအခြေအနေနဲ့ ရင်ဆိုင်ရတဲ့အခါ ကျွန်မ နောင်တရပြီး အတိတ်ကလို အသက်ရှင်တာကို ရပ်တန့်ရမယ်။ ကျွန်မ ဘုရားသခင်ကို တိတ်တဆိတ်ဆုတောင်းပြီး နောက်ဆက်တွဲကို အမြန်ဆုံးကိုင်တွယ်ဖြေရှင်းဖို့ ကိုယ်တော့်အပေါ် မှီခိုလိုစိတ်ရှိကြောင်း ကိုယ်တော့်ကို ပြောပြခဲ့တယ်။ အဲဒီနောက်မှာ ကျွန်မက ဘုရားနှုတ်ကပတ်တော်စာအုပ်တွေကို ပြောင်းရွှေ့ဖို့ အဖွဲ့ခေါင်းဆောင်တွေနဲ့ အသေးစိတ်အစီအစဉ်တွေကို အမြန်ဆုံးပြုလုပ်ခဲ့ပြီး ညီအစ်ကိုမောင်နှမတွေက စာအုပ်အားလုံးကို မကြာခင်မှာပဲ အောင်အောင်မြင်မြင်နဲ့ ပြောင်းရွှေ့ခဲ့ကြတယ်။ ဒီလိုနည်းနဲ့ လက်တွေ့လုပ်ဆောင်တဲ့အခါ ကျွန်မစိတ်ထဲမှာ အရမ်းကို သက်သောင့်သက်သာရှိခဲ့ပြီး ဒီငြိမ်သက်ခြင်းက ဘုရားသခင်ဆီက လာတယ်ဆိုတာကို သိခဲ့တယ်။ နှစ်လကြာပြီးတဲ့နောက်မှာ ညီအစ်ကိုမောင်နှမ ဆယ်ယောက်ကျော် အဖမ်းခံခဲ့ရတယ်၊ အရင်အသင်းတော်ခေါင်းဆောင်တစ်ယောက်အပါအဝင်ပါပဲ။ ဒီအခြေအနေနဲ့ ရင်ဆိုင်ရတဲ့အခါ ကျွန်မက အတိတ်ကလို ကိုယ့်ရဲ့လုံခြုံရေးကို ထိန်းသိမ်းဖို့ အာရုံမစိုက်ခဲ့ဘဲ နောက်ဆက်တွဲကို ကိုင်တွယ်ဖြေရှင်းဖို့ ဘုရားသခင်အပေါ် မှီခိုခဲ့တယ်၊ ညီအစ်ကိုမောင်နှမတွေကို ကာကွယ်ပြီး၊ ဘုရားအိမ်တော်ရဲ့အကျိုးစီးပွားတွေ မထိခိုက်အောင်ကာကွယ်ခဲ့တယ်။ ညီအစ်ကိုမောင်နှမတွေကို ဘယ်လိုအမြန်ဆုံးပုန်းရှောင်ခိုင်းမလဲ၊ စာအုပ်တွေကို ဘယ်လိုအမြန်ဆုံးပြောင်းရွှေ့မလဲဆိုတာနဲ့ပတ်သက်ပြီး ကျွန်မရဲ့တွဲဖက်အမှုဆောင်တွေနဲ့တိုင်ပင်ခဲ့တယ်။ ညီအစ်ကိုမောင်နှမတွေရဲ့ ပူးပေါင်းဆောင်ရွက်မှုနဲ့အတူ စာအုပ်အားလုံးကို အောင်အောင်မြင်မြင် ပြောင်းရွှေ့နိုင်ခဲ့တယ်။ သတင်းကောင်းကို ကြားတဲ့အခါ ကျွန်မ အရမ်းပျော်ပြီး ဘုရားသခင်ကို သူ့ရဲ့လမ်းညွှန်မှုအတွက် ကျေးဇူးတင်ခဲ့တယ်။ အတိတ်တုန်းက၊ ကျွန်မက ကိုယ့်အကျိုးစီးပွားကိုပဲ နေရာတိုင်းမှာ ကာကွယ်ခဲ့တာ၊ ကိုယ့်တာဝန်ကို ရှောင်ဖယ်ခဲ့ပြီး အယောင်ဆောင်ခေါင်းဆောင်အဖြစ် ဖော်ထုတ်ခံခဲ့ရတာတွေကို ပြန်တွေးမိတယ်။ ဒီတစ်ခါတော့ ကျွန်မ နောက်ဆုံးမှာ သေခြင်းရဲ့ကြောက်ရွံ့မှုနဲ့ ဘောင်ခတ်မခံရတော့ဘဲ သမ္မာတရားကို လက်တွေ့လုပ်ဆောင်ပြီး ကိုယ့်တာဝန်ဝတ္တရားတွေကို ဖြည့်ဆည်းနိုင်ခဲ့ပြီ။ ကျွန်မ ဒီလိုပြောင်းလဲနိုင်ခဲ့တာဟာ ဘုရားသခင်ရဲ့ နှုတ်ကပတ်တော်တွေကြောင့်သာ ဖြစ်တယ်။


၃၆။ စိတ်မွန်းကြပ်မှုကို ကျွန်မ ဖြေရှင်းခဲ့ပုံ

ကူနီရန်၊ တရုတ်နိုင်ငံ

အရင်တုန်းက ကျွန်မ အသင်းတော်မှာ သီးသန့်အလုပ်တစ်ခုကို လုပ်ခဲ့တယ်။ အလုပ်ပမာဏက မများဘူး၊ အတော်လေး လွယ်ကူတော့ ဒီလို တာဝန်ထမ်းဆောင်ရတာ တော်တော်လေးကောင်းတယ်လို့ ကျွန်မ ခံစားခဲ့ရတယ်။ နောက်ပိုင်းမှာ ကျွန်မကို ဧဝံဂေလိ ကြီးကြပ်ရေးမှူးအဖြစ် ရွေးချယ်ခဲ့တယ်။ ကျွန်မနဲ့အတူ အလုပ်လုပ်တဲ့ ညီအစ်မမှာ သူနေ့တိုင်း လိုက်လုပ်ရမဲ့ အလုပ်တွေ အများကြီးရှိတာကို ကျွန်မ မြင်ခဲ့ရတယ်။ သူက ညီအစ်ကိုမောင်နှမတွေရဲ့ ပြဿနာတွေ၊ ဒါမှမဟုတ် အခြေအနေတွေနဲ့ အခက်အခဲတွေကို တွေ့တဲ့အခါ ဖြေရှင်းဖို့အတွက် အချိန်မီ မိတ်သဟာယဖွဲ့ပေးရတယ်။ ဧဝံဂေလိ အမှုဆောင်တွေကို ပျိုးထောင်ပေးရတယ်၊ အလုပ်ကို ပုံမှန် အနှစ်ချုပ်တင်ပြရတယ်၊ စသဖြင့်ပေါ့။ သူ့ရဲ့နေ့စဉ် အချိန်ဇယားက လုံးဝ ပြည့်ကျပ်နေခဲ့တယ်။ သူ့ကို ကြည့်နေရုံနဲ့တင် ကျွန်မ စိတ်ပင်ပန်းသလို ခံစားခဲ့ရတယ်။ “ဒါက နောင်မှာ ငါ့တာဝန်ရဲ့ အခြေအနေ ဖြစ်လာတော့မှာလား။ အသေးစိတ်အလုပ်တွေ ဒီလောက်များတာနဲ့ ငါ့စိတ်က နေ့တိုင်း တစ်ချိန်လုံး အလုပ်လုပ်နေရတော့မှာ မဟုတ်လား။ နောက်ပြီးတော့ ပြဿနာတွေပေါ်လာရင် အဲဒါတွေကို ချက်ချင်းဖြေရှင်းဖို့ သမ္မာတရားကို ငါ ရှာဖွေဖို့လိုတယ်။ ဒါပေမဲ့ ငါ့အသက်ဝင်ရောက်မှုက မလေးနက်ဘူး။ ဧဝံဂေလိတရားဟောပြောခြင်းနဲ့ပတ်သက်တဲ့ သမ္မာတရားလည်း ငါ့မှာမရှိဘူး။ ဒီတာဝန်ကို ထမ်းဆောင်ဖို့ဆိုရင် ငါ့ဇာတိပကတိက ဘယ်လောက်တောင် ဒုက္ခဆင်းရဲခံရဦးမလဲဆိုတာ ငါမသိဘူး” လို့ပေါ့။ ကျွန်မ ဖိအားတွေ အများကြီး ခံစားခဲ့ရပြီး လာမယ့်အလုပ်ကို တက်တက်ကြွကြွ ထမ်းဆောင်ဖို့ စိတ်အားထက်သန်မှု နည်းနည်းပဲရှိခဲ့တယ်။

တစ်ည အလုပ်ပြီးတဲ့နောက်မှာ ကျွန်မစိတ်ထဲမှာ ဟာတာတာဖြစ်ပြီး အကြောင်းရင်းမရှိဘဲ စိတ်တိုသလို ခံစားခဲ့ရတယ်။ လာမယ့်အလုပ်မှာ ကျွန်မ ရင်ဆိုင်ရမယ့် အခက်အခဲတွေနဲ့ ပြဿနာတွေကို စဉ်းစားရင်း ကျွန်မ တော်တော်လေး စိတ်မွန်းကြပ်ပြီး စိတ်နှလုံး လေးလံခဲ့ရတယ်။ ကျွန်မရဲ့အခြေအနေ မမှန်ဘူးဆိုတာ သဘောပေါက်ခဲ့လို့ ဘုရားဆီ ကျွန်မ ဆုတောင်းခဲ့တယ်။ “အို ဘုရားသခင်၊ သမီးစိတ်က ငြိမ်သက်မရနိုင်ဘူး၊ စိတ်မွန်းကြပ်မှုနဲ့ စိတ်တိုမှုကို ခံစားရပြီး သမီးအခြေအနေလည်း ပုံမှန်မဟုတ်ပါဘူး။ အို ဘုရားသခင်၊ ဒီအခြေအနေထဲကနေ ထွက်လာဖို့ ကိုယ်တော် သမီးကို လမ်းပြတော်မူပါလို့ ဆုတောင်းပါတယ်။ အာမင်” လို့ပေါ့။ ဆုတောင်းပြီးနောက်မှာ ဘုရားနှုတ်ကပတ်တော်စာအုပ်ကို ကျွန်မ ဖွင့်ပြီး ဒီဘုရားနှုတ်ကပတ်တော်တွေကို ဖတ်ခဲ့တယ်။ “လူတို့သည် ရုပ်ပိုင်းဆိုင်ရာ သက်သာမှုနှင့် ပျော်ရွှင်မှုကို စဉ်ဆက်မပြတ် ရှာဖွေလျှင်၊ ရုပ်ပိုင်းဆိုင်ရာ ပျော်ရွှင်မှုနှင့် သက်သာမှုကို စဉ်ဆက်မပြတ် လိုက်စားလျှင်၊ ဒုက္ခမခံလိုလျှင် ရုပ်ပိုင်းဆိုင်ရာ ဒုက္ခအနည်းငယ်၊ သူတစ်ပါးတို့ထက် အနည်းငယ်ပို၍ ဒုက္ခခံခြင်း၊ သို့မဟုတ် ပုံမှန်ထက် အနည်းငယ်ပို၍ အလုပ်ပိသည်ဟု ခံစားရခြင်းသည်ပင် ၎င်းတို့အား ဖိနှိပ်ချုပ်ချယ်မှုကို ခံစားရစေလိမ့်မည်။ ဤသည်မှာ ဖိနှိပ်ချုပ်ချယ်မှုကို ဖြစ်စေသည့်အရာတစ်ခုဖြစ်သည်။ လူတို့သည် ရုပ်ပိုင်းဆိုင်ရာ ဒုက္ခအနည်းငယ်ကို အလွန်ဆိုးရွားသည်ဟု မသတ်မှတ်လျှင်၊ ရုပ်ပိုင်းဆိုင်ရာ သက်သာမှုကို မလိုက်စားဘဲ ဘုရားသခင်အား ကျေနပ်စေရန်အတွက် ၎င်းတို့၏ တာဝန်များကို ထမ်းဆောင်ရန် သမ္မာတရားအား လိုက်စားပြီး ရှာဖွေလျှင် ၎င်းတို့သည် ရုပ်ပိုင်းဆိုင်ရာ ဒုက္ခကို မကြာခဏ ခံစားရမည်မဟုတ်ပေ။ ၎င်းတို့သည် အနည်းငယ်အလုပ်ရှုပ်ခြင်း၊ ပင်ပန်းခြင်း၊ သို့မဟုတ် အားကုန်ခြင်းကို ရံဖန်ရံခါ ခံစားရလျှင်ပင် အိပ်ပျော်ပြီးနောက်တွင် နိုးထသောအခါ သက်သာလိမ့်မည်။ ထို့နောက် ၎င်းတို့၏ အလုပ်ကို ဆက်လက် လုပ်ဆောင်လိမ့်မည်။ ၎င်းတို့၏ အာရုံစိုက်မှုသည် ၎င်းတို့၏တာဝန်နှင့် အလုပ်အပေါ်တွင် ရှိလိမ့်မည်။ ရုပ်ပိုင်းဆိုင်ရာ ပင်ပန်းနွမ်းနယ်မှု အနည်းငယ်ကို သိသာထင်ရှားသော ပြဿနာတစ်ခုအဖြစ် သတ်မှတ်မည်မဟုတ်ပေ။ သို့ရာတွင် လူတို့၏ အတွေးထဲတွင် ပြဿနာတစ်ခုပေါ်လာပြီး ၎င်းတို့သည် ရုပ်ပိုင်းဆိုင်ရာ သက်သာမှုကို စဉ်ဆက်မပြတ် လိုက်စားသောအခါ ၎င်းတို့၏ ရုပ်ခန္ဓာက အနည်းငယ် ပင်ပန်းနွမ်းနယ်ခြင်း၊ သို့မဟုတ် စိတ်ကျေနပ်မှုကို ရှာမတွေ့နိုင်ခြင်းဖြစ်သည့် မည်သည့်အချိန်မဆိုတွင် ၎င်းတို့အတွင်း၌ အပျက်သဘောဆောင်သော စိတ်ခံစားချက်အချို့ ဖြစ်ပေါ်လိမ့်မည်။ ဤသို့ဆိုလျှင် မိမိနှစ်သက်သလို အစဉ် လုပ်ဆောင်လိုပြီး မိမိ၏ အသွေးအသားကို အလိုလိုက်ကာ ဘဝကို ပျော်မွေ့လိုသော ဤသို့သောသူမျိုးသည် ကျေနပ်ခြင်း မရှိသည့်အခါတိုင်းတွင် ဤအပျက်သဘောဆောင်သော ဖိနှိပ်ချုပ်ချယ်ခံရသည့် စိတ်ခံစားချက်အတွင်းတွင် အဘယ်ကြောင့် မကြာခဏ ပိတ်မိနေမည်နည်း။ (သက်သာခြင်းနှင့် ရုပ်ပိုင်းဆိုင်ရာ ပျော်မွေ့မှုကို လိုက်စားသောကြောင့်ဖြစ်သည်။) ဤသည်မှာ လူအချို့အတွက် မှန်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၅)) “လူ့အဖွဲ့အစည်းတွင် ၎င်းတို့၏ သင့်တင့်လျောက်ပတ်သော အလုပ်ကို အာရုံမစိုက်သူများမှာ မည်သူတို့ ဖြစ်သနည်း။ လူပျင်းများ၊ ငတုံးငအများ၊ အချောင်ခိုသူများ၊ လူရမ်းကားများ၊ လူဆိုးလူမိုက်များနှင့် လူလေလူလွင့်များ ဖြစ်သည်။ ဤသို့သော သူများဖြစ်သည်။ ၎င်းတို့သည် မည်သည့်ကျွမ်းကျင်မှု၊ သို့မဟုတ် အရည်အချင်းအသစ်ကိုမျှ မသင်ယူလိုပေ။ ပြီးလျှင် ၎င်းတို့သည် ရပ်တည်နိုင်ရန်အတွက် အရေးကြီးသော အသက်မွေးအလုပ်များ နောက်သို့ မလိုက်လိုပေ၊ သို့မဟုတ် အလုပ်တစ်ခုကို မရှာဖွေလိုပေ။ ၎င်းတို့သည် လူ့အဖွဲ့အစည်း၏ လူပျင်းများနှင့် လူလေလူလွင့်များဖြစ်သည်။ ၎င်းတို့သည် အသင်းတော်သို့ ထိုးဖောက်ဝင်ရောက်လာပြီး တစ်စုံတစ်ခုကို အလကားရရှိလိုသည်။ ပြီးလျှင် ၎င်းတို့၏ ကောင်းချီးဝေစုကို ရရှိလိုသည်။ ၎င်းတို့သည် အခွင့်အရေးသမားများဖြစ်သည်။ ဤအခွင့်အရေးသမားများသည် ၎င်းတို့၏ တာဝန်များကို မည်သည့်အခါမျှ ထမ်းဆောင်လိုစိတ်မရှိပေ။ အမှုကိစ္စများက ၎င်းတို့၏ သဘောကျဖြစ်ရန် အနည်းငယ်မျှ အတိမ်းအစောင်း ရှိလျှင်ပင် ဖိနှိပ်ချုပ်ချယ်မှုကို ခံစားရသည်။ ၎င်းတို့သည် အစဉ်သဖြင့် လွတ်လပ်စွာ နေလိုကြသည်။ မည်သည့်အလုပ်မျိုးကိုမျှ မထမ်းဆောင်လိုပေ။ သို့တိုင်အောင် ကောင်းသောအစားအစာကို စားပြီး ကောင်းသော အဝတ်ကို ဝတ်လိုကြသေးသည်။ ၎င်းတို့ စားလိုသည့် မည်သည့်အရာကိုမဆို စားပြီး အိပ်လိုသည့် မည်သည့်အချိန်တွင်မဆို အိပ်ချင်ကြသေးသည်။ ဤသို့သောနေ့ရက် ရောက်ရှိလာလျှင် သေချာစွာပင် အလွန်ကောင်းလိမ့်မည်ဟု ၎င်းတို့ ထင်ကြသည်။ ၎င်းတို့သည် ဆင်းရဲဒုက္ခအနည်းငယ်မျှကိုပင် မခံလိုဘဲ ဇိမ်ခံရသော ဘဝကို ဆန္ဒရှိကြသည်။ ဤလူတို့သည် အသက်ရှင်ရခြင်းကိုပင် ပင်ပန်းနွမ်းနယ်သည်ဟု မြင်ကြသည်။ ၎င်းတို့သည် အပျက်သဘောဆောင်သော စိတ်ခံစားချက်များ၏ ချည်နှောင်ခြင်းကို ခံရသည်။ ၎င်းတို့သည် မိမိတို့ နှစ်သက်သလို မလုပ်ဆောင်ရသောကြောင့် မကြာခဏ ပင်ပန်းပြီး စိတ်ရှုပ်ထွေးကြသည်။ ၎င်းတို့သည် ၎င်းတို့၏ သင့်တင့်လျောက်ပတ်သော အလုပ်ကို အရေးမစိုက်လိုပေ၊ သို့မဟုတ် ၎င်းတို့၏ သင့်တင့်လျောက်ပတ်သော အရေးကိစ္စများကို မကိုင်တွယ်လိုပေ။ ၎င်းတို့သည် အလုပ်တစ်ခုကို စွဲစွဲမြဲမြဲ မလုပ်ချင်သကဲ့သို့ အစမှအဆုံးထိ စဉ်ဆက်မပြတ် မလုပ်ဆောင်လိုပေ။ ၎င်းတို့၏ ကိုယ်ပိုင်အလုပ်အကိုင်နှင့် အလုပ်တာဝန်အဖြစ်၊ တာဝန်နှင့် ဝတ္တရားအဖြစ် သဘောမထားလိုပေ။ ၎င်းတို့သည် ပြီးမြောက်အောင် မလုပ်ဆောင်လိုဘဲ ရလဒ်များကိုလည်း မရရှိလိုပေ၊ သို့မဟုတ် ဖြစ်နိုင်သမျှ အကောင်းဆုံး စံနှုန်းဖြစ်အောင် မလုပ်ဆောင်လိုပေ။ ၎င်းတို့သည် မည်သည့်အခါမျှ ဤသို့ မစဉ်းစားပေ။ ၎င်းတို့သည် ဝတ်ကျေတမ်းကျေပုံစံဖြင့်သာ လုပ်ဆောင်လိုပြီး ၎င်းတို့၏တာဝန်ကို စားဝတ်နေရေးအတွက် ငွေရှာရန် နည်းလမ်းတစ်ခုအဖြစ် အသုံးပြုလိုကြသည်။ ၎င်းတို့သည် ဖိအားအနည်းငယ်၊ သို့မဟုတ် ထိန်းချုပ်မှုပုံစံတစ်ခုခုကို ရင်ဆိုင်ရသောအခါ၊ သို့မဟုတ် အနည်းငယ်ပို၍ မြင့်သော စံနှုန်းပြည့်မီအောင် ဆောင်ရွက်ရန် ၎င်းတို့ကို သတ်မှတ်ချက်ပေးသောအခါ၊ သို့မဟုတ် တာဝန်အနည်းငယ်ကို ပခုံးထမ်းယူခိုင်းသောအခါ ၎င်းတို့သည် အနေရခက်ပြီး ဖိနှိပ်ချုပ်ချယ်မှုကို ခံစားရသည်။ ဤအပျက်သဘောဆောင်သော စိတ်ခံစားချက်များသည် ၎င်းတို့အတွင်းတွင် ဖြစ်ပေါ်လာပြီး ရှင်သန်ရခြင်းက ၎င်းတို့အတွက် ပင်ပန်းနွမ်းနယ်ဖွယ်ဖြစ်ကာ စိတ်ဆင်းရဲကြသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၅)) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း ကျွန်မ စိတ်ထဲမှာ အရမ်းကို ထိခိုက်ပြီး စိတ်ဆင်းရဲခဲ့ရတယ်။ ဘုရားအမြင်မှာတော့ တာဝန်ထမ်းဆောင်ရာမှာ သက်သောင့်သက်သာရှိမှုကို အမြဲရှာဖွေပြီး နည်းနည်း ဒုက္ခဆင်းရဲခံရတဲ့အခါ စိတ်မွန်းကြပ်မှုအခြေအနေထဲကို ကျရောက်သွားသူတွေက သင့်တော်တဲ့အလုပ်ကို မလုပ်ကြတဲ့သူတွေ၊ ဘုရားအိမ်တော်ထဲကို တိုးဝှေ့ဝင်ရောက်လာခဲ့ကြတဲ့ အခွင့်အရေးသမားတွေပဲဆိုတာ ကျွန်မ မြင်ခဲ့ရတယ်။ ဒီအချိန်အတောအတွင်း ကျွန်မအခြေအနေနဲ့ ကျွန်မထုတ်ဖော်ပြခဲ့တာတွေကို ပြန်သုံးသပ်ကြည့်တဲ့အခါ ကျွန်မက ဘုရားဖော်ထုတ်ပြခဲ့တဲ့ လူစားမျိုး အတိအကျပဲဆိုတာ သဘောပေါက်ခဲ့တယ်။ ကျွန်မက တာဝန်တစ်ခုကို တရားဝင် မယူရသေးဘူး။ ကျွန်မနဲ့အတူ အလုပ်လုပ်ခဲ့တဲ့ ညီအစ်မမှာ ကိုင်တွယ်ရမယ့် အလုပ်တွေ အများကြီးရှိတာကို ကျွန်မ မြင်ခဲ့ရုံပဲ။ သူက နေ့တိုင်း အားစိုက်ထုတ်ဖို့၊ ကောင်းကောင်းစဉ်းစားဖို့၊ သူ့ဦးနှောက်ကို သုံးဖို့လိုခဲ့ပြီး ညီအစ်ကိုမောင်နှမတွေရဲ့ အခြေအနေတွေနဲ့ ပြဿနာတွေကို သမ္မာတရားအပေါ် မိတ်သဟာယဖွဲ့ပြီး ဖြေရှင်းပေးခဲ့ရတယ်။ အဲဒါတွေအားလုံးက သိပ်ကို အလုပ်များပြီး ပင်ပန်းပုံပေါက်လို့ ကျွန်မ စိတ်အနှောင့်အယှက်ဖြစ်ခဲ့ရတယ်။ ဒီအသေးစိတ်အလုပ်တွေကို ကိုယ့်ဘာသာကိုယ် တာဝန်ယူရတော့မယ်ဆိုတာကို စဉ်းစားမိတဲ့အခါ ကျွန်မ စိတ်မွန်းကြပ်ပြီး စိတ်နှလုံးလေးလံခဲ့ရတယ်၊ ဒီဝန်ထုပ်ကို မထမ်းချင်ခဲ့ဘူး။ ဒါပေမဲ့ ဘုရားသခင်ရဲ့ နိုင်ငံတော် ဧဝံဂေလိတရားကို ဖြန့်ဝေခြင်းက ဘုရားသခင်ရဲ့ အရေးတကြီး ရည်ရွယ်ချက်ဖြစ်တယ်ဆိုတာ ကျွန်မ သိခဲ့တယ်။ သမ္မာတရားကို လိုက်စားတဲ့အသိတရားနဲ့ ဆင်ခြင်တုံတရားရှိသူအားလုံးက ဘုရားရဲ့ ရည်ရွယ်ချက်ကို အလေးထားကြတယ်၊ တကယ်ကို ဒုက္ခဆင်းရဲခံပြီး အဖိုးအခပေးကြတယ်။ အဲဒီအထဲမှာ သူတို့ရဲ့ ဝေစုကို ထည့်ဝင်ကြတယ်။ အခု ကျွန်မက ဒီတာဝန်ကို လက်ခံခဲ့ပြီးပြီဆိုတော့ ဒီအလုပ်ကို တတ်နိုင်သလောက် မြန်မြန် ဘယ်လိုထမ်းဆောင်ရမလဲဆိုတာကို စဉ်းစားခဲ့ရတယ်။ လူတွေကို ပြုစုပျိုးထောင်တာ၊ သူတို့ရဲ့ အခြေအနေတွေနဲ့ အခက်အခဲတွေကို ဖြေရှင်းတာ၊ အလုပ်ထဲက ပြဿနာတွေနဲ့ လမ်းလွဲမှုတွေကို ပြုပြင်တာ စသဖြင့်ပေါ့။ ဒါတွေက အရင်က ကျွန်မ မကြုံဖူးခဲ့တဲ့ တာဝန်တွေပဲ။ ဒါကြောင့် အဲဒါတွေကို နည်းနည်းချင်း နားလည်ပြီး ရင်းနှီးကျွမ်းဝင်အောင် လုပ်ခဲ့ရတယ်။ ဒါပေမဲ့ ကျွန်မမှာ အဲဒီ အပြုသဘောဆောင်တဲ့ လက်တွေ့လုပ်ဆောင်မှုတွေ မရှိခဲ့ဘူး။ ကျွန်မရဲ့ ဇာတိပကတိက ပိုပြီး ဒုက္ခဆင်းရဲခံရမှာကို တစ်နေကုန် စိုးရိမ်နေခဲ့တယ်။ အဲဒါနဲ့ ကျွန်မ စိတ်မွန်းကြပ်တဲ့ အခြေအနေကို ရောက်သွားတယ်။ ကျွန်မ တကယ်ကို သင့်တော်တဲ့အလုပ်ကို မလုပ်ခဲ့တာပဲ။ ဒီအတွေးတွေကြောင့် ကျွန်မအပြစ်ရှိသလို အရမ်းခံစားမိလို့ ဘုရားရှေ့မှောက်ကို ဆုတောင်းဖို့ ကျွန်မ ရောက်လာခဲ့တယ်။ ဒီအလုပ်ကို ထမ်းဆောင်နိုင်ဖို့အတွက် ဝန်ထုပ်ဝန်ပိုး ထမ်းရွက်လိုစိတ်နဲ့ ဒုက္ခဆင်းရဲခံလိုစိတ်ကို ပေးသနားဖို့ ဘုရားကို တောင်းလျှောက်ခဲ့တယ်။

အစပိုင်းမှာ ကျွန်မ တော်တော်လေး တက်ကြွခဲ့တယ်။ ပြဿနာတွေကို ဖြေရှင်းဖို့ စည်းမျဉ်းအမျိုးမျိုးနဲ့ ကိုယ့်ကိုယ်ကိုယ် ရင်းနှီးကျွမ်းဝင်အောင်လုပ်ပြီး ဧဝံဂေလိတရားဟောပြောခြင်း သမ္မာတရားနဲ့ ကိုယ့်ကိုယ်ကိုယ် ပြင်ဆင်ခဲ့တယ်။ စိန်ခေါ်မှုရှိခဲ့ပေမဲ့ ဘုရားကို ဆုတောင်းပြီး အားကိုးခြင်းအားဖြင့် ကျွန်မ အကျိုးအမြတ်တချို့ ရရှိနိုင်ခဲ့တယ်။ နေ့တိုင်း တော်တော်လေး ပြည့်စုံတယ်လို့ ခံစားခဲ့ရတယ်။ ဒါပေမဲ့ ခဏကြာတော့ အသေးစိတ်အလုပ်တွေက ကျွန်မ မျှော်မှန်းထားတာထက် ပိုများတယ်ဆိုတာ ကျွန်မ တွေ့ခဲ့တယ်။ အလုပ်ကို အနှစ်ချုပ်ရမယ့်အချိန် ရောက်တဲ့အခါ ဖြေရှင်းဖို့လိုတဲ့ ပြဿနာတွေ အများကြီးရှိတာကို ကျွန်မ မြင်ခဲ့ရပြီး စိတ်ရှုပ်သွားတယ်။ ဥပမာ၊ ဧဝံဂေလိ အမှုဆောင်တွေက သူတို့တာဝန်တွေရဲ့ စည်းမျဉ်းတွေကို သဘောမပေါက်ကြဘူး။ ဧဝံဂေလိ လက်ခံဖို့ အလားအလာရှိသူတွေ မေးတဲ့မေးခွန်းတွေကို ဘယ်လိုဖြေရမလဲဆိုတာ သူတို့ မသိကြဘူး။ လူတချို့မှာ ဆိုးတဲ့အခြေအနေတွေ ရှိခဲ့ကြတယ်၊ စသဖြင့်ပေါ့။ ဒီပြဿနာတွေအားလုံးကို တစ်ခုချင်းစီ မိတ်သဟာယဖွဲ့ခြင်းကနေ ဖြေရှင်းတာက စိတ်ပိုင်းဆိုင်ရာ အားထုတ်မှုတွေ အများကြီး လိုအပ်မှာပဲ။ နောက်ပြီးတော့ ကျွန်မမှာ အတွေ့အကြုံ လုံးဝနီးပါး မရှိခဲ့ဘူး။ ဒီပြဿနာတွေကို ဖြေရှင်းဖို့ သက်ဆိုင်ရာ စည်းမျဉ်းတွေကို ရှာဖွေတာ၊ ဧဝံဂေလိ လက်ခံဖို့ အလားအလာရှိသူတွေရဲ့ မေးခွန်းတွေကို ထိထိရောက်ရောက် ဘယ်လိုဖြေရမလဲဆိုတာ စဉ်းစားတွေးခေါ်တာက စိတ်ပိုင်းဆိုင်ရာ အားထုတ်မှုတွေ အများကြီး ယူခဲ့ရတာပဲ။ ကျွန်မ တော်တော်လေးကို ဖိအားဖြစ်ခဲ့ရပြီး ကွန်ပျူတာကို ကြောင်ငေးကြည့်နေရင်း ကျွန်မ မတွေးဘဲ မနေနိုင်ခဲ့ဘူး။ “နောင်မှာ ပေါ်လာတဲ့ ပြဿနာတိုင်းက စေ့စေ့စပ်စပ် စဉ်းစားသုံးသပ်မှုနဲ့ ဖြေရှင်းဖို့ အဖိုးအခတစ်ခု လိုအပ်လိမ့်မယ်။ ဒီတာဝန်က ငါ့အတွက် အရမ်းခက်တယ်။ ငါက နောက်လိုက်ငယ်သားတစ်ယောက်ပဲ ဖြစ်ချင်တာ။ ငါက ဧဝံဂေလိတရားဟောပြောခြင်းအပေါ်မှာပဲ အာရုံစိုက်ပြီး ပိုရိုးရှင်းတဲ့ တာဝန်တစ်ခုကို ထမ်းဆောင်လို့မရနိုင်ဘူးလား” လို့ပေါ့။ အဲဒီအချိန်အတောအတွင်းမှာ မနက်တိုင်း မျက်စိဖွင့်လိုက်တဲ့အခါ ကိုင်တွယ်ရမယ့်အလုပ်တွေ အများကြီးနဲ့ ကျွန်မ ဖိစီးသလို ခံစားခဲ့ရပြီး အိပ်မက်ထဲမှာတောင် ပြဿနာတွေဖြေရှင်းဖို့ ကျွန်မ မိတ်သဟာယဖွဲ့နေခဲ့တယ်။ တဖြည်းဖြည်းနဲ့ ကျွန်မ တာဝန်ထမ်းဆောင်ရာမှာ ပိုပိုပြီး ပင်ပန်းနွမ်းနယ်လာတယ်၊ ကျွန်မစိတ်နှလုံးက အထူးသဖြင့် မောပန်းနေခဲ့တယ်။ စိတ်မွန်းကြပ်စေတဲ့ အပျက်သဘောဆောင်တဲ့ စိတ်ခံစားချက်တွေကလည်း ပိုပြီး ပြင်းထန်လာခဲ့တယ်။ နေ့တိုင်း အလုပ်တွေ ပိုနည်းသွားဖို့၊ ပြဿနာတွေ ပိုနည်းသွားဖို့ ကျွန်မ မျှော်လင့်ခဲ့တယ်။ ဒီလိုဆိုရင် ကျွန်မ ဒီလောက် ပင်ပန်းနေတော့မှာ မဟုတ်ဘူးပေါ့။ သုံးလေးရက်အထိ ဆက်တိုက် တစ်နေကုန် ကျွန်မ ကြောင်တောင်တောင်ဖြစ်နေခဲ့ပြီး တာဝန်ထမ်းဆာင်ဖို့ပဲ ကိုယ့်ကိုယ်ကိုယ် အတင်းအကျပ်ခိုင်းနေခဲ့တယ်။ ကျွန်မ စိတ်နှလုံးမှာ ဝန်ထုပ်ဝန်ပိုး ထမ်းရွက်ချင်စိတ် နည်းနည်းပဲရှိခဲ့ပြီး ဖြေရှင်းဖို့လိုတဲ့ ပြဿနာတွေကို ကျွန်မ ဆက်ပြီး ရွှေ့ဆိုင်းနေခဲ့တယ်။ အလုပ်ကို စစ်ဆေးတဲ့အခါမှာလည်း ဘာပြဿနာမှ ကျွန်မ ရှာမတွေ့နိုင်ခဲ့ဘူး။ ကျွန်မဦးနှောက်က သစ်သားတုံးလိုပဲ ခံစားခဲ့ရပြီး ကျွန်မရဲ့ အလုပ်ထိရောက်မှုက အရမ်းကို နိမ့်ကျခဲ့တယ်။ ဆုတောင်းတာ၊ ဘုရားနှုတ်ကပတ်တော်တွေကို စားသောက်တာတွေကတောင် ဉာဏ်အလင်းရခြင်း၊ ဒါမှမဟုတ် အလင်းကို မရရှိစေခဲ့ဘဲ ကျွန်မရဲ့ ဝိညာဉ်က တကယ်ကို မှောင်မိုက်နေသလို ခံစားခဲ့ရတယ်။ ညီအစ်ကိုမောင်နှမတွေကလည်း ကျွန်မအခြေအနေ တစ်ခုခုမှားနေတာကို သတိထားမိပြီး ကျွန်မကို မေးခဲ့တယ်။ “မင်းအခြေအနေ ဒီရက်ပိုင်း ဘာဖြစ်နေတာလဲ။ တစ်နေကုန် ငိုက်မျဉ်းနေပြီး စုဝေးပွဲတွေမှာ မိတ်သဟာယဖွဲ့တဲ့အခါမှာလည်း သိပ်မတက်ကြွဘူး” လို့ပေါ့။ သူတို့ ဒီလိုပြောတာကို ကြားတော့ ကျွန်မ ပိုပြီးတောင် စိတ်ဆင်းရဲခဲ့ရပြီး ကျွန်မ ဘယ်လိုလုပ် ဒီလိုဖြစ်သွားခဲ့ရတာလဲလို့ တွေးမိတယ်။ ကျွန်မ သန့်ရှင်းသော ဝိညာဉ်တော်ရဲ့ အလုပ်ကို ဆုံးရှုံးခဲ့ပြီလား။ ဘုရားက ကျွန်မကို ဘေးဖယ်ထားပြီး လျစ်လျူရှုခဲ့ပြီလား။ နောက်ပိုင်းမှာ ရှာဖွေခြင်းအားဖြင့် နောက်ဆုံးမှာ ကျွန်မရဲ့အခြေအနေကို နားလည်မှုတချို့ ရရှိလာခဲ့တယ်။

ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “အပျက်သဘောဆောင်သော စိတ်ခံစားမှုများ ရှိခြင်းသည် ပြဿနာရှိကြောင်း သက်သေပြပြီး ပြဿနာရှိသည့်အခါ သင် ဖြေရှင်းသင့်ပေသည်။ ဖြေရှင်းသင့်သည့် ပြဿနာများကို ဖြေရှင်းရန် နည်းလမ်းနှင့် လမ်းကြောင်းတစ်ခု အမြဲရှိ၏။ ထိုအရာများသည် ဖြေရှင်းမရနိုင်သည့်အရာ မဟုတ်ချေ။ ထိုအရာမှာ သင်သည် ပြဿနာများကို ရင်ဆိုင်နိုင်ခြင်းရှိမရှိနှင့် ထိုပြဿနာကို ဖြေရှင်းလိုခြင်းရှိမရှိဆိုသည့်အပေါ်သာ မူတည်သည်။ သင် ဖြေရှင်းလိုပါက ဖြေရှင်းမရနိုင်သည့် အလွန်ခက်သော ပြဿနာ မရှိပေ။ သင်သည် ဘုရားသခင်ရှေ့မှောက်သို့ လာပြီး သူ၏ နှုတ်ကပတ်တော်များ၌ သမ္မာတရားကို ရှာဖွေကာ အခက်အခဲတိုင်းကို သင် ဖြေရှင်းနိုင်ပေသည်။ သို့ရာတွင် သင်၏ စိတ်ပျက်လက်ပျက်ဖြစ်ခြင်း၊ စိတ်ဓာတ်ကျခြင်း၊ စိတ်မချမ်းမြေ့ခြင်းနှင့် ဖိနှိပ်ချုပ်ချယ်ခံရခြင်းတို့သည် သင်၏ ပြဿနာများကို ကူမဖြေရှင်းပေးနိုင်ရုံမက ဆန့်ကျင်ဘက်အနေဖြင့် ထိုအရာများက သင်၏ ပြဿနာများအား ယခင်ထက် သာ၍ ပြင်းထန်လာစေနိုင်ပြီး ဆိုးသည်ထက် ဆိုးသွားစေနိုင်သည်။ ဤအရာကို သင် ယုံကြည်သလော။ (ယုံကြည်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) “နောက်ဆုံးအနေဖြင့် သင်တို့ကို ငါ ပြောပြလိုသည့် တစ်စုံတစ်ရာ ရှိ၏။ သင်၏ ကယ်တင်ခြင်း ရရှိမှုကို ထိခိုက်ကာ ကယ်တင်ခြင်းအတွက် သင်၏ မျှော်လင့်ချက်ကို ဖျက်ဆီးသည့် ခံစားချက် အသေးအဖွဲ သို့မဟုတ် ရိုးရှင်းသည့်၊ အရေးမပါသည့် စိတ်ခံစားချက်ကို ကျန်ရှိသည့် သင့်ဘဝအချိန်များတွင် တွယ်ငြိခွင့်မပေးနှင့်။ နားလည်သလော။ (နားလည်ပါသည်။) သင်၏ ဤစိတ်ခံစားမှုသည် အပျက်သဘောသာဆောင်ရုံသာမက သာ၍ တိကျစွာဆိုရလျှင် စင်စစ်အားဖြင့် ဘုရားသခင်နှင့် သမ္မာတရားကို ဆန့်ကျင်၏။ ဤသည်မှာ သာမန်လူ့သဘာဝအတွင်းရှိ စိတ်ခံစားမှုတစ်ခု ဖြစ်သည်ဟု သင် တွေးကောင်းတွေးမည်ဖြစ်သော်လည်း ဘုရားသခင်၏ အမြင်တွင် ဤသည်မှာ ရိုးရှင်းသည့် စိတ်ခံစားမှု ကိစ္စတစ်ခုသာ မဟုတ်ဘဲ ဘုရားသခင်ကို ဆန့်ကျင်ခြင်း နည်းလမ်းတစ်ခု ဖြစ်သည်။ ထိုအရာမှာ အပျက်သဘောဆောင်သော စိတ်ခံစားချက်များအားဖြင့် ထင်ရှားသည့်အပြင် ဘုရားသခင်၊ ဘုရားသခင်၏ နှုတ်ကပတ်တော်များနှင့် သမ္မာတရားကို အတိုက်အခံလုပ်ရန် လူတို့အသုံးပြုသော နည်းလမ်းတစ်ခု ဖြစ်သည်။ ထို့ကြောင့် သမ္မာတရားကို လိုက်စားရန် သင်အလိုရှိသည်ဟု ငါ ယူဆလျက် ဤအပျက်သဘောဆောင်သော စိတ်ခံစားမှုများကို သင် ထိန်းသိမ်းနေကာ ခေါင်းမာစွာ၊ မိုက်မဲစွာ ဘုရားသခင်ကို အတိုက်အခံလုပ်ပြီး သူနှင့် ပြိုင်ဆိုင်နေခြင်း ရှိမရှိဆိုသည်ကို မြင်ရန် သင့်ကိုယ်သင် စေ့စေ့စပ်စပ် ဆန်းစစ်လိမ့်မည်ဟု ငါ မျှော်လင့်သည်။ ဆန်းစစ်ခြင်းမှတစ်ဆင့် အဖြေကို သင် ရှာဖွေတွေ့ရှိပြီးဖြစ်ပါက၊ အသိတရားရလာပြီးဖြစ်ကာ ရှင်းလင်းသည့် အသိစိတ်တစ်ခု ရရှိပြီးဖြစ်ပါက ပထမဦးစွာ ဤစိတ်ခံစားမှုများကို လက်လွှတ်ရန် သင့်ကို ငါ တောင်းဆိုသည်။ ထိုအရာများကို ချစ်ခင်မြတ်နိုးခြင်း မရှိနှင့်၊ သို့မဟုတ် ဖက်တွယ်မထားနှင့်။ အကြောင်းမှာ ထိုအရာများက သင့်ကို ဖျက်ဆီးကြလိမ့်မည်၊ သင်၏ ခရီးပန်းတိုင်ကို ဖျက်ဆီးကြလိမ့်မည်ဖြစ်ပြီး သမ္မာတရား လိုက်စားခြင်းနှင့် ကယ်တင်ခြင်း ရရှိရာတွင် သင် ရှိထားသည့် အခွင့်အရေးနှင့် မျှော်လင့်ချက်တို့ကို ထိုအရာများက ဖျက်ဆီးလိမ့်မည်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားက သိပ်ရှင်းရှင်းလင်းလင်း ပြောခဲ့တယ်။ အပျက်သဘောဆောင်တဲ့ စိတ်ခံစားချက်တွေက သိပ်မကြီးတဲ့ ပြဿနာတစ်ခုလို ထင်ရနိုင်ပေမဲ့ အဲဒါတွေက လူတစ်ယောက်ရဲ့ သမ္မာတရားလိုက်စားမှုနဲ့ သူ့ရဲ့ တာဝန်ဖြည့်ဆည်းမှုကို အကြီးအကျယ် သက်ရောက်မှုရှိတယ်။ အရင်တုန်းက ကျွန်မ ထင်ခဲ့တာက လူတိုင်းက အပျက်သဘောဆောင်တဲ့ စိတ်ခံစားချက်တွေကို ကြုံတွေ့ရတယ်၊ ဒါတွေက တချို့ ပတ်ဝန်းကျင်တွေထဲက အတွေးအခေါ်တွေရဲ့ ထုတ်ဖော်ပြသမှုတွေ သက်သက်ပဲ၊ ဒါက ပြဿနာကြီးကြီးမားမား မဟုတ်ဘူး ပေါ့။ ဒါကြောင့် ဘုရားက အပျက်သဘောဆောင်တဲ့ စိတ်ခံစားချက်တွေက လူတစ်ယောက်ကို သမ္မာတရားနဲ့ ဘုရားကို အတိုက်အခံလုပ်စေနိုင်တယ်လို့ ဖော်ထုတ်ပြတာကို ကျွန်မ မြင်ခဲ့ရတဲ့အခါ ကယ်တင်ခြင်းအတွက် သူတို့ရဲ့ အခွင့်အရေးကို ပျက်စီးစေနိုင်တယ်လို့ သိခဲ့ရတဲ့အခါ ကျွန်မစိတ်နှလုံးထဲမှာ စစ်မှန်တဲ့ အတွေ့အကြုံ၊ ဒါမှမဟုတ် နားလည်မှု သိပ်မရှိခဲ့ဘူး။ ဒီအချိန်အတောအတွင်း ကျွန်မ ထုတ်ဖော်ပြခဲ့တာတွေကို ပြန်သုံးသပ်ရင်း စိတ်ထဲမှာ ခံစားလာရတယ်။ အလုပ်ပမာဏများပြီး ပရောဂျက်တွေ ဘယ်လောက်များသလဲဆိုတာ ကျွန်မ မြင်ခဲ့ရတဲ့အခါ ဒီတာဝန်ကို ဖြည့်ဆည်းခြင်းက ကျွန်မရဲ့ ဇာတိပကတိအပေါ်ကို ဒုက္ခဆင်းရဲနဲ့ ပင်ပန်းနွမ်းနယ်မှုကို သယ်ဆောင်လာလိမ့်မယ်လို့ ကျွန်မ ထင်ခဲ့ပြီး ကျွန်မ စိတ်မွန်းကြပ်ပြီး စိတ်နှလုံးလေးလံခဲ့ရတယ်၊ လွတ်မြောက်မှုကို မခံစားနိုင်ခဲ့ဘူး။ ကျွန်မ ဒီတာဝန်ကို တကယ် လိုက်လုပ်တဲ့အခါ ကိုင်တွယ်ရမယ့် သတ်သတ်မှတ်မှတ်အလုပ်တွေ အများကြီးရှိတာကို ကျွန်မ တွေ့ခဲ့ရပြီး သမ္မာတရားနဲ့ပတ်သက်တဲ့ မိတ်သဟာယကနေတစ်ဆင့် ဖြေရှင်းဖို့ လိုတဲ့ ပြဿနာတွေ အများကြီးကိုလည်း တွေ့ခဲ့ပါတယ်။ ဒါပေမဲ့ ကျွန်မမှာ ဒီအလုပ်အတွက် အတွေ့အကြုံ မရှိခဲ့ဘူး။ အလုပ်တစ်ခုချင်းစီကို ကောင်းကောင်းကိုင်တွယ်နိုင်ဖို့အတွက် ကျွန်မရဲ့ ဇာတိပကတိက ဒုက္ခဆင်းရဲခံရမှာပဲလို့ ကျွန်မ ထင်ခဲ့တယ်။ ဒါက ကျွန်မကို အရမ်းစိတ်ဆင်းရဲစေခဲ့ပြီး အပျက်သဘောဆောင်တဲ့ စိတ်ခံစားချက်တွေက အဆက်မပြတ် ပေါ်ထွက်လာခဲ့တယ်။ နေ့တိုင်း ကျွန်မက တာဝန်ထမ်းဆောင်ဖို့ပဲ ကိုယ့်ကိုယ်ကိုယ် အတင်းအကျပ်ခိုင်းနေခဲ့ပြီး စိတ်နှလုံးထဲမှာ တကယ် ဝန်ထုပ်ဝန်ပိုး ထမ်းရွက်လိုစိတ်မရှိခဲ့ဘူး။ ကျွန်မက ဇာတိပကတိကို ဂရုစိုက်တယ်၊ စိတ်မွန်းကြပ်တဲ့ စိတ်ခံစားချက်တွေထဲမှာ နစ်မျောနေခဲ့တယ်၊ ကျွန်မတာဝန်မှာ အားနည်းပြီး မတက်ကြွဘူး။ ဒါက အနှစ်သာရအားဖြင့် ကျွန်မရဲ့ မကျေနပ်ချက်တွေကို ပေါက်ကွဲထုတ်နေပြီး ဘုရားသခင် စီစဉ်တဲ့ ပတ်ဝန်းကျင်ကို နာခံမှုမရှိတဲ့ သဘောပဲ။ ဒါက သမ္မာတရားနဲ့ ဘုရားကို အတိုက်အခံလုပ်နေတာ၊ ဘုရားရဲ့ ဆန့်ကျင်ဘက်မှာ ရပ်တည်နေတာပဲ။ ဘုရားက လူတွေရဲ့ စိတ်နှလုံး အတွင်းသဘောကို စိစစ်တယ်၊ ကျွန်မရဲ့ တာဝန်အပေါ်ထားတဲ့ သဘောထားကြောင့် ဘုရားက ကျွန်မကို စက်ဆုပ်ရွံရှာခဲ့တယ်။ ကျွန်မတာဝန်မှာ သန့်ရှင်းသော ဝိညာဉ်တော်ရဲ့ အလုပ်ကို ကျွန်မ ဆုံးရှုံးခဲ့ပြီ။ ဒါက ကျွန်မအပေါ် ကျရောက်လာတဲ့ ဘုရားရဲ့ ဖြောင့်မတ်တဲ့ စိတ်သဘောထားပဲ။ ဒီလို သိမြင်နားလည်လိုက်တာက ကျွန်မကို ထိတ်လန့်စေခဲ့ပြီး ကျွန်မရဲ့ အပျက်သဘောဆောင်တဲ့ စိတ်ခံစားချက်တွေကို တတ်နိုင်သလောက် မြန်မြန် ဖြေရှင်းရမယ်ဆိုတာ ကျွန်မ သိခဲ့တယ်။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “သင်သည် သမ္မာတရားကို လက်တွေ့လုပ်ဆောင်ဖို့ မဆိုထားနှင့်။ သမ္မာတရားကို လက်မခံဘဲ ဘုရားအိမ်တော်တွင် ကြုံရာကျပန်းသာပြုလုပ်နေလျှင် သင်၏ ရည်ရွယ်ချက်သည် အမှန်တကယ်တွင် အဘယ်နည်း။ သင်သည် ဘုရားသခင်၏ အိမ်တော်ကို သင်အငြိမ်းစားယူသည့်အိမ်၊ သို့မဟုတ် အလှူဂေဟာတစ်ခုအဖြစ် ပြုလုပ်လိုသလော။ ဤသို့ဆိုလျှင် သင်သည် မှားယွင်းနေပြီဖြစ်သည်။ ဘုရားသခင်၏ အိမ်တော်သည် ကပ်ပါးရပ်ပါးများကို၊ အပျင်းခိုသူများကို မစောင့်ရှောက်ပေ။ ညံ့ဖျင်းသော လူ့သဘာဝရှိသူ၊ မိမိတို့၏ တာဝန်ကို ထမ်းဆောင်လိုစိတ် မရှိသူ၊ တာဝန်ထမ်းဆောင်ရန် မသင့်တော်သူမည်သူမဆို အားလုံး ရှင်းလင်းခြင်းခံရမည်။ သမ္မာတရားကို လုံးဝ လက်မခံသည့် မယုံကြည်သူအားလုံး ဖယ်ရှားရှင်းလင်းခြင်းခံရမည်။ လူအချို့သည် သမ္မာတရားကို နားလည်သော်လည်း ၎င်းတို့၏ တာဝန်များကို ထမ်းဆောင်ရာတွင် ယင်းကို လက်တွေ့မလုပ်ဆောင်နိုင်ပေ။ ပြဿနာတစ်ခုကို မြင်သောအခါ မဖြေရှင်းသကဲ့သို့၊ ယင်းသည် ၎င်းတို့၏ တာဝန်ဖြစ်သည်ကို သိသော်ငြားလည်း အစွမ်းကုန် မလုပ်ဆောင်ပေ။ သင်စွမ်းဆောင်နိုင်သော တာဝန်များကိုပင် မဆောင်ရွက်လျှင် သင်၏ တာဝန်ကိုထမ်းဆောင်ခြင်းတွင် မည်သည့်တန်ဖိုး၊ သို့မဟုတ် မည်သည့်သက်ရောက်မှု ရှိနိုင်သနည်း။ ဤနည်းဖြင့် ဘုရားသခင်ကို ယုံကြည်ခြင်းသည် အဓိပ္ပာယ်ရှိသလော။ သမ္မာတရားကို နားလည်သော်လည်း လက်တွေ့မလုပ်ဆောင်နိုင်သော၊ ခံယူသင့်သော အခက်အခဲများကို မခံနိုင်သောသူ၊ ထိုသို့သောသူသည် တာဝန်ထမ်းဆောင်ရန် မသင့်တော်ပေ။ တာဝန်ထမ်းဆောင်သောသူအချို့သည် အမှန်တကယ်ပင် အစာစားရန်အတွက်သာ တာဝန်ထမ်းဆောင်ကြသည်။ ၎င်းတို့သည် သူတောင်းစားများ ဖြစ်သည်။ ၎င်းတို့သည် ဘုရားသခင်၏ အိမ်တော်တွင် အလုပ်အနည်းငယ်လုပ်လျှင် နေစရာ၊ စားစရာ စားရိတ်ငြိမ်းလိမ့်မည်၊ အလုပ်ရှာရန်မလိုအပ်ဘဲ ထောက်ပံ့ခံရလိမ့်မည်ဟု ထင်ကြသည်။ ဤသို့သော အပေးအယူမျိုးရှိသလော။ ဘုရားအိမ်တော်သည် ငပျင်းများကို မပံ့ပိုးပေ။ သမ္မာတရားကို အနည်းငယ်မျှပင် လက်တွေ့မလုပ်ဆောင်သော၊ မိမိတို့၏ တာဝန်ထမ်းဆောင်ရာတွင် အစဉ်သဖြင့် ဝတ်ကျေတမ်းကျေပြုသောမည်သူမဆိုက ဘုရားသခင်ကို ယုံကြည်သည်ဟု ဆိုလျှင် ဘုရားသခင်က ၎င်းတို့အား အသိအမှတ်ပြုမည်လော။ ဤသို့သောသူအားလုံးသည် မယုံကြည်သူများဖြစ်ပြီး ဘုရားသခင် မြင်သည့်အတိုင်း မကောင်းမှုပြုသူများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) “ယနေ့တွင် သင်သည် ငါပြောသောစကားများကို မယုံကြည်သကဲ့သို့၊ ယင်းတို့ကို သင် အာရုံမစိုက်ပေ။ ဤအမှုကို ဖြန့်ဝေရန်နှင့် ယင်း၏ အလုံးစုံကို သင် မြင်ရသည့် နေ့ရက် ရောက်လာသည့်အခါ၊ သင်နောင်တရလိမ့်မည် ဖြစ်ပြီး၊ ထိုအချိန်တွင် သင်သည် မှင်တက်နေမိလိမ့်မည်။ ကောင်းချီးမင်္ဂလာများ ရှိသော်လည်း၊ ယင်းတို့ကို ပျော်မွေ့ရကောင်းမှန်း သင်မသိသကဲ့သို့၊ သမ္မာတရား ရှိသော်လည်း၊ သင်မလိုက်စားပေ။ သင်သည် အထင်သေးခံရအောင် မိမိဘာသာပြုခြင်း မဟုတ်လော။ ယခုအချိန်တွင် ဘုရားသခင်၏အမှု နောက်တစ်ဆင့် မစတင်ရသေးသော်လည်း၊ သင်နှင့်သက်ဆိုင်၍ ပြုလုပ်ထားသည့် တောင်းဆိုချက်များနှင့် အသက်ရှင်နေထိုင်ရန် သင့်အား တောင်းဆိုထားသော အရာများနှင့် ပတ်သက်၍ အပိုဆောင်းခြင်း မရှိပေ။ အလွန်များလှစွာသော အမှုရှိသကဲ့သို့၊ အလွန်များလှစွာသော သမ္မာတရားများရှိ၏။ ယင်းတို့ကို သင် သိထိုက်သည် မဟုတ်လော။ ပြစ်တင်ဆုံးမခြင်းနှင့် တရားစီရင်ခြင်းတို့သည် သင့်ဝိညာဉ်ကို နိုးထစေနိုင်စွမ်း မရှိသလော။ ပြစ်တင်ဆုံးမခြင်းနှင့် တရားစီရင်ခြင်းတို့သည် သင့်ကိုယ်သင် မုန်းတီးစေနိုင်စွမ်း မရှိသလော။ သင်သည် ငြိမ်သက်ခြင်းနှင့် ဝမ်းမြောက်ခြင်း၊ ပြီးလျှင် အနည်းငယ်သော အသွေးအသား နှစ်သိမ့်မှုဖြင့် စာတန်၏ စွမ်းအားအောက်တွင် အသက်ရှင်ဖို့ တင်းတိမ်ရောင့်ရဲနေသလော။ သင်သည် လူအားလုံးတွင် အနိမ့်ကျဆုံးဖြစ်သည် မဟုတ်လော။ ကယ်တင်ခြင်းကို ရှုမြင်ပြီးသော်လည်း ယင်းကို ရရှိရန် မလိုက်စားသောသူတို့ထက် မည်သူမျှ သာ၍ မမိုက်မဲပေ။ ဤသည်တို့မှာ ဇာတိပကတိကို အလိုလိုက်ပြီး စာတန်ကို မွေ့လျော်သူများ ဖြစ်သည်။ ဘုရားသခင်၌ သင်၏ ယုံကြည်ခြင်းသည် မည်သည့်စိန်ခေါ်မှုများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် တန်ဖိုးမရှိသော ထိုအရာများကို အမြဲလိုက်စားပြီး၊ အသက်ကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန်တန်ဖိုးမရှိပါတကား။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း ကျွန်မ စိတ်ထဲမှာ တရားစီရင်ခြင်းကို အကြီးအကျယ် ခံစားခဲ့ရတယ်။ ဘုရားက ဇာတိပကတိ သက်သောင့်သက်သာရှိမှုနဲ့ ပျော်ရွှင်မှုကို အမြဲရှာဖွေသူတွေကို စက်ဆုပ်ရွံရှာတယ်။ အဲဒီလိုလူတွေက သူတို့တာဝန်မှာ ဒုက္ခဆင်းရဲကို မခံကြဘူး၊ အဖိုးအခလည်း မပေးကြဘူး။ သူတို့ရဲ့ တာဝန်ကို ဖြည့်ဆည်းဖို့၊ ဒါမှမဟုတ် ဘုရားအတွက် စိတ်ရင်းမှန်နဲ့ မိမိကိုယ်ကိုယ် အသုံးခံဖို့ဆိုတာ သူတို့အတွက် မဖြစ်နိုင်ဘူး။ ကျွန်မ အမြဲတမ်း လိုက်စားခဲ့တာက ဇာတိပကတိ သက်သောင့်သက်သာရှိတဲ့ ဘဝပဲ။ “လူ့ဘဝက တိုတောင်းတယ်၊ ဒါကြောင့် ရတုန်းလေး ပျော်လိုက်”၊ “ယနေ့ လုပ်စရာရှိတာ လုပ်၊ မနက်ဖြန်ကို မနက်ဖြန်ရောက်မှ တွေးပူပါ။” ပြီးတော့ “ဘဝက တိုတောင်းလို့ ကိုယ့်ကိုယ်ကိုယ် ကောင်းကောင်းဆက်ဆံပါ” ဆိုတဲ့ စာတန်ရဲ့ အဆိပ်အတောက်တွေအတိုင်း အသက်ရှင်ခဲ့တယ်။ ဒီလောကကြီးမှာ အသက်ရှင်ရတာက ဒုက္ခတွေ၊ ဝမ်းနည်းစရာတွေနဲ့ ပြည့်နေတယ်၊ ကိုယ့်ကိုယ်ကိုယ် ပိုပြီး ဒုက္ခမပေးသင့်ဘူး၊ ဘဝကို ပျော်မွေ့တတ်ဖို့နဲ့ ကိုယ့်ကိုယ်ကိုယ် ကောင်းကောင်းဆက်ဆံတတ်ဖို့ သင်ယူသင့်တယ်လို့ ကျွန်မ ယုံကြည်ခဲ့တယ်။ ဘုရားကို ယုံကြည်ပြီးနောက်မှာ သမ္မာတရားကို လိုက်စားပြီး ကိုယ့်တာဝန်ကို ထမ်းဆောင်ခြင်းက ဘဝရဲ့ မှန်ကန်တဲ့လမ်းကြောင်းဖြစ်တယ်၊ သမ္မာတရားကို ရရှိဖို့ဆိုရင် ဒုက္ခဆင်းရဲခံပြီး အဖိုးအခပေးရမယ်ဆိုတာ ကျွန်မ သိခဲ့တယ်။ ဒါပေမဲ့ ကျွန်မ ကြီးကြပ်ရေးမှူးအဖြစ် ရွေးချယ်ခံရပြီး တာဝန်တွေ ပိုယူဖို့ လိုအပ်လာတဲ့အခါ အလုပ်ကို ကောင်းကောင်းလုပ်ဖို့ ပိုပြီး ဒုက္ခဆင်းရဲခံရတာ၊ သက်သောင့်သက်သာနဲ့ လွယ်ကူတဲ့ဘဝမျိုးနဲ့ မနေနိုင်တာတွေကို တွေးမိပြီး ကျွန်မ စိတ်မွန်းကြပ်ပြီး စိတ်နှလုံးလေးလံစေခဲ့တယ်။ အလုပ်ပမာဏ တိုးလာတာကို မြင်တော့ ကျွန်မ မကျေမနပ်ဖြစ်တယ်၊ အတိုက်အခံလုပ်တယ်၊ မကျေမနပ်ပြောစရာတွေနဲ့ ပြည့်နေခဲ့တယ်။ ကျွန်မ ဖြေရှင်းနိုင်တဲ့ ပြဿနာတွေကို ဖြေရှင်းဖို့တောင် နှောင့်နှေးနေခဲ့တယ်။ ကျွန်မက ဘုရားဖော်ထုတ်ပြခဲ့တဲ့ လူစားမျိုး အတိအကျပဲဆိုတာ ကျွန်မ မြင်ခဲ့ရတယ်။ ကိုယ့်တာဝန်တွေကို ထမ်းဆောင်ဖို့ စိတ်မပါတဲ့သူ၊ အလကားစားသူ၊ သက်သာတာကိုကြိုက်ပြီး အလုပ်ကိုမုန်းတဲ့ အသုံးမကျတဲ့သူပေါ့။ ဧဝံဂေလိတရား ဟောပြောတဲ့ ညီအစ်ကိုမောင်နှမ အများကြီးက ဘာသာရေးသမားတွေဆီက ရိုက်ပုတ်ဆဲဆိုတာ၊ အရှက်ခွဲတာတွေ၊ အဆင်းနီသော နဂါးကြီးရဲ့ ညှဉ်းပန်းနှိပ်စက်တာနဲ့ ဖမ်းဆီးတာတွေကိုလည်း တောင့်ခံခဲ့ကြတာတွေ၊ သူတို့အသက် ဆုံးရှုံးနိုင်တဲ့ အန္တရာယ်ကိုတောင် ရင်ဆိုင်ခဲ့ကြတာတွေကို ကျွန်မတွေးမိတယ်။ သူတို့ထဲက တချို့ဆိုရင် ဧဝံဂေလိ လက်ခံဖို့ အလားအလာရှိသူတွေရဲ့ ပြဿနာတွေကို ဖြေရှင်းဖို့ သမ္မာတရားနဲ့ ကိုယ့်ကိုယ်ကိုယ် ပြင်ဆင်ဖို့ ကြိုးစားအားထုတ်ခဲ့ကြတယ်။ ဘာသာရေးသမားတွေရဲ့ အယူအဆတွေကို ဖြေရှင်းဖို့ အကြိမ်ကြိမ် မိတ်သဟာယဖွဲ့ခဲ့ကြတယ်။ ဘယ်လောက်ပဲ ခက်ခဲခဲ့ပါစေ၊ သူတို့က နောက်မဆုတ်ခဲ့ဘူး၊ လက်မလျှော့ခဲ့ဘူး။ ဘုရားရဲ့ ရည်ရွယ်ချက်တွေကို အလေးထားပြီး ဧဝံဂေလိတရားကို လူတွေဆီ ပိုပြီးဟောပြောဖို့ စိတ်ဆန္ဒရှိခဲ့ကြတယ်။ ဒါက တကယ် လူ့သဘာဝရှိတဲ့ လူတွေ လုပ်သင့်တဲ့အရာပဲ။ ပြီးတော့ ကိုယ့်ကိုယ်ကိုယ် ကြည့်လိုက်တော့ ကျွန်မရဲ့ တာဝန်အပေါ်ထားတဲ့ သဘောထားက အထူးသဖြင့် ရိုသေလေးစားမှုမရှိဘဲ ပေါ့လျော့ခဲ့တယ်။ ကြီးကြပ်ရေးမှူး လုပ်ခိုင်းတာက ကျွန်မကို တမင်သက်သက် အခက်အခဲဖြစ်အောင် ကြိုးစားနေသလိုပဲ။ ကျွန်မက ဒုက္ခဆင်းရဲ၊ ဒါမှမဟုတ် ပင်ပန်းမှုတွေကနေ လွတ်မြောက်ချင်တယ်၊ ဘုရားအိမ်တော်မှာ အလကားစားပြီး နေ့ရက်တွေကို ဖြစ်သလို ကုန်ဆုံးချင်ခဲ့တယ်။ ဒီလို လူ့သဘာဝမျိုးနဲ့ ကျွန်မလိုလူက တာဝန်တစ်ခုကို ထမ်းဆောင်ဖို့ မထိုက်တန်ခဲ့ဘူး။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။ တကယ်တော့ ဘုရားက လူတစ်ယောက်ချင်းစီကို သူတို့ရဲ့ တကယ့် ဝိညာဉ်ရင့်ကျက်မှုအတိုင်း ဝန်တာတစ်ခု ပေးခဲ့တယ်။ သူတို့ရဲ့ အားနည်းချက်တွေကို ဖြည့်ဆည်းပေးပြီး သမ္မာတရားကို ရရှိစေဖို့ သူတို့ရဲ့ တာဝန်ကို အသုံးပြုခဲ့တယ်။ ကျွန်မ ဒီတာဝန်ကို စစချင်း စတင်ခဲ့တုန်းကအကြောင်း ပြန်စဉ်းစားကြည့်တော့ အလုပ်ထဲမှာ အခက်အခဲတွေ၊ ပြဿနာတွေကို ရင်ဆိုင်ခဲ့ရတယ်။ သမ္မာတရား စည်းမျဉ်းတွေကို ရှာဖို့အတွက် ဘုရားကို ဆုတောင်း၊ အားကိုးပြီး အကျိုးအမြတ်တချို့ရခဲ့တယ်။ နောက်ပိုင်းမှာ ဧဝံဂေလိ အမှုဆောင်တွေက သူတို့ရဲ့ အခြေအနေတွေ၊ ဒါမှမဟုတ် အလုပ်နဲ့ပတ်သက်တဲ့ ပြဿနာတွေ ရှိခဲ့တဲ့အခါ ဒီပြဿနာတွေကို ဖြေရှင်းဖို့ သူတို့နဲ့ မိတ်သဟာယဖွဲ့ခြင်းအားဖြင့် တိုးတက်မှုတချို့ လည်းရခဲ့တယ်။ ဒါက သက်သောင့်သက်သာရှိတဲ့ ပတ်ဝန်းကျင်မှာ မရရှိနိုင်တဲ့ အရာတစ်ခုပဲ။ ဒါပေမဲ့ စာတန်ရဲ့ အဆိပ်အတောက်တွေရဲ့ လွှမ်းမိုးမှုအောက်မှာ ကျွန်မက တန်ဖိုးမရှိ၊ ယုတ်ညံ့တဲ့ အရာတွေကို လိုက်စားခဲ့တယ်။ ကိုယ့်ရဲ့ ဇာတိပကတိ အကျိုးစီးပွားတွေကို ကာကွယ်ဖို့ ကိုယ့်တာဝန်ကို ရှောင်ရှားဖို့ အမြဲ စဉ်းစားနေခဲ့တယ်။ အပျက်သဘောဆောင်တဲ့ စိတ်ခံစားချက်တွေထဲမှာ အသက်ရှင်ပြီး ဘုရားကို အတိုက်အခံလုပ်နေခဲ့တယ်။ ကျွန်မ တကယ်ကို ပုန်ကန်တတ်ပြီး အမှားနဲ့အမှန်ကို မခွဲခြားနိုင်ခဲ့ဘူး။ ကျွန်မ ဇာတိပကတိအတွက် ဆက်အသက်ရှင်နေဦးမယ်ဆိုရင် ကိုယ့်တာဝန်ကို ထမ်းဆောင်ခြင်းအားဖြင့် သမ္မာတရားကို ရရှိဖို့ ကိုယ့်အခွင့်အရေးကို ကျွန်မ သေချာပေါက် ဖျက်ဆီးမိလိမ့်မယ်။ ဒါကို သိမြင်နားလည်လိုက်တော့ ကျွန်မ အပြစ်ရှိတယ်လို့ လေးလေးနက်နက် ခံစားရပြီး ကိုယ့်ကိုယ်ကိုယ် အပြစ်တင်မိတယ်၊ မျက်ရည်တွေနဲ့ ဘုရားဆီ ကျွန်မ ဆုတောင်းခဲ့တယ်။ “ဘုရားသခင်၊ သမီး မှားခဲ့ပါတယ်။ သမီးရဲ့ တာဝန်အပေါ်ထားတဲ့ သဘောထားက ကိုယ်တော့်ကို စက်ဆုပ်ရွံရှာပြီး စိတ်ပျက်စေမိပါပြီ။ ကိုယ်တော့်ရည်ရွယ်ချက်ကို သမီး မလုပ်နိုင်ခဲ့ဘူး။ ဘုရားသခင်၊ သမီး ကိုယ်တော့်ကို ပုန်ကန်မနေချင်တော့ပါဘူး၊ သမီးရဲ့ ဇာတိပကတိကို ပုန်ကန်ပြီး ဒီတာဝန်ကို ထမ်းဆောင်ဖို့ သမီး စိတ်ဆန္ဒရှိပါတယ်” လို့ပေါ့။

နောက်ပိုင်းမှာ ဒီဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “ဘုရားသခင်ကို အမှန်တကယ် ယုံကြည်သူများ အားလုံးသည် ၎င်းတို့၏ သင့်တင့်လျောက်ပတ်သော အလုပ်ကို အရေးစိုက်သောသူများ ဖြစ်သည်။ ၎င်းတို့အားလုံးသည် မိမိတို့၏တာဝန်များကို ထမ်းဆောင်လိုစိတ် ရှိကြသည်။ အလုပ်တစ်ခုကို တာဝန်ယူထမ်းရွက်နိုင်ပြီး ၎င်းတို့၏ အစွမ်းအစနှင့် ဘုရားအိမ်တော်၏ စည်းမျဉ်းစည်းကမ်းများနှင့်အညီ ကောင်းစွာ လုပ်ဆောင်နိုင်စွမ်း ရှိသည်။ အစပိုင်းတွင် ဤအသက်တာကို နေသားတကျဖြစ်အောင် ပြုလုပ်ရန် အခက်အခဲ ဖြစ်နိုင်သည်မှာ မှန်သည်။ သင်သည် ကိုယ်ရောစိတ်ပါ ပင်ပန်းနွမ်းနယ်နိုင်သည်။ သို့ရာတွင် သင်သည် ပူးပေါင်းဆောင်ရွက်ရန် အမှန်တကယ် စိတ်ပြတ်သားမှုရှိပြီး သာမန်ဖြစ်ပြီး ကောင်းမွန်သော သူတစ်ယောက် ဖြစ်လာလိုစိတ်ရှိလျှင်၊ ကယ်တင်ခြင်းကို ရရှိလိုစိတ်ရှိလျှင် သင်သည် အဖိုးအခအနည်းငယ်ပေးဆပ်ပြီး ဘုရားသခင်က သင့်ကို ပဲ့ပြင်ဆုံးမသည်ကို ခွင့်ပေးရမည်။ သင်သည် တစ်ဇွတ်ထိုးလုပ်ဆောင်လိုစိတ် ပြင်းပြသောအခါ ယင်းကို ပုန်ကန်ပြီး လက်လွှတ်ရမည်။ တဖြည်းဖြည်းချင်းဖြင့် သင်၏ တစ်ဇွတ်ထိုးလုပ်ဆောင်မှုနှင့် တစ်ကိုယ်ကောင်းဆန်သော ဆန္ဒများကို လျှော့ချရမည်။ အရေးပါသော ကိစ္စများတွင်၊ အရေးပါသော အချိန်များတွင်၊ ပြီးလျှင် အရေးပါသောအလုပ်တာဝန်များတွင် ဘုရားသခင်၏ အကူအညီကို သင် ရှာဖွေရမည်။ သင်သည် အမှန်ပင် စိတ်ခိုင်မာမှုရှိလျှင် ဘုရားသခင်အား သင့်ကို ရိုက်နှက်ဆုံးမပြီး ပဲ့ပြင်ဆုံးမရန်၊ သမ္မာတရားကို နားလည်နိုင်ဖို့ သင့်အား ဉာဏ်အလင်းဖွင့်ပြရန် တောင်းဆိုသင့်သည်။ ဤနည်းအားဖြင့် သင်သည် ပို၍ကောင်းသောရလဒ်များကို ရရှိလိမ့်မည်။ သင်သည် အမှန်တကယ် စိတ်ခိုင်မာမှုရှိလျှင်၊ ဘုရားသခင်၏ မျက်မှောက်တော်တွင် ဘုရားသခင်အား ဆုတောင်းပြီး အသနားခံလျှင် ဘုရားသခင်က အလုပ်လုပ်လိမ့်မည်။ သူသည် သင်၏ အခြေအနေနှင့် အတွေးများကို ပြောင်းလဲလိမ့်မည်။ သန့်ရှင်းသော ဝိညာဉ်တော်က အနည်းငယ် အလုပ်လုပ်လျှင်၊ သင့်အား အနည်းငယ်တို့ထိပြီး အနည်းငယ် ဉာဏ်အလင်းဖွင့်ပြလျှင် သင်၏ စိတ်နှလုံးက ပြောင်းလဲလိမ့်မည်။ သင်၏ အခြေအနေလည်း ပြောင်းလဲလိမ့်မည်။...ဤသို့ပြောင်းလဲမှုကို သင် ဖြတ်သန်းနိုင်လျှင် သင့်အား နေထိုင်ရန်၊ သင်၏ တာဝန်ကို ကောင်းစွာ ထမ်းဆောင်ရန်၊ သင်၏ အထူးတာဝန်ကို အောင်မြင်စေရန်၊ သင့်တွင်ရှိနေသော အလုပ်ကို နှံ့စပ်စွာ ပြီးဆုံးစေရန် ဘုရားအိမ်တော်က ကြိုဆိုလိမ့်မည်။ ဤအပျက်သဘောဆောင်သော စိတ်ခံစားချက်ရှိသူများအား ချစ်ခင်သော စိတ်နှလုံးဖြင့်သာ ကူညီနိုင်သည်မှာ ပြောစရာမလိုပေ။ လူတစ်ယောက်သည် သမ္မာတရားကို လက်ခံရန် စဉ်ဆက်မပြတ် ငြင်းဆန်ပြီး ထပ်ခါထပ်ခါ သတိပေးချက်များရှိသော်လည်း နောင်တမရဘဲ ရှိနေလျှင် ငါတို့သည် ထိုသူအား နှုတ်ဆက်သင့်သည်။ သို့သော် တစ်စုံတစ်ယောက်က ပြောင်းလဲရန်၊ မိမိကိုယ်ကို ခြေဦးလှည့်ရန်၊ သူ၏ လမ်းကြောင်းကို နောက်ပြန်လှည့်ရန် အမှန်တကယ် လိုလားလျှင် ငါတို့သည် ထိုသူအား နေထိုင်ရန် နွေးထွေးစွာ ကြိုဆိုသည်။ ထိုသူက အမှန်တကယ် နေထိုင်လိုစိတ်ရှိပြီး သူ၏ ယခင်က ချဉ်းကပ်မှုများနှင့် ရှင်သန်နေထိုင်သည့်နည်းလမ်းများကို ပြောင်းလဲလိုစိတ် ရှိသရွေ့၊ သူ၏ တာဝန်ကို ထမ်းဆောင်စဉ်တွင် ပြောင်းလဲခြင်းကို တဖြည်းဖြည်းချင်း ဖြတ်သန်းနိုင်သရွေ့၊ တာဝန်ကို ထမ်းဆောင်သည်မှာ ကြာလေလေ ပို၍ ကျွမ်းကျင်လာလေလေဖြစ်သရွေ့ ဤသို့သောလူများကို နေထိုင်ရန် ကြိုဆိုပြီး ဆက်လက်၍ တိုးတက်မည်ဟု ငါတို့ မျှော်လင့်သည်။ ငါတို့သည် ထိုသူအတွက် အလွန်ကောင်းသော ဆန္ဒကိုလည်း ပြုသည်။ သူ၏ အပျက်သဘောဆောင်သော စိတ်ခံစားချက်များမှ လွတ်မြောက်နိုင်ရန်လည်းကောင်း၊ ထိုစိတ်ခံစားများ၏ ချည်နှောင်မှုကို မခံရနိုင်ရန်လည်းကောင်း၊ သို့မဟုတ် ထိုအရာများ၏ အရိပ်၏ လွှမ်းခြုံခြင်းကို မခံရတော့ရန်လည်းကောင်း၊ ထိုအစား သူ၏ သင့်တင့်လျောက်ပတ်သော အလုပ်ကို အာရုံစိုက်ပြီး လမ်းမှန်ကို လျှောက်နိုင်ရန်လည်းကောင်း၊ ဘုရားသခင်၏ သတ်မှတ်ချက်များနှင့်အညီ သာမန်လူတို့ ပြုသင့်သည့် အရာကို ပြုမူဆောင်ရွက်ပြီး အသက်ရှင်နေထိုင်နိုင်ရန်လည်းကောင်း၊ ဘုရားသခင်၏ သတ်မှတ်ချက်များနှင့်အညီ ဘုရားအိမ်တော်တွင် သူ၏ တာဝန်များကို ပုံမှန် ကောင်းမွန်စွာ ထမ်းဆောင်နိုင်ရန်လည်းကောင်း၊ ဘဝတွင် အလေလိုက် မနေတော့ရန်လည်းကောင်း ငါတို့ ဆန္ဒပြုသည်။ အလားအလာရှိသော အနာဂတ်များ ရှိရန်လည်းကောင်း၊ မိမိနှစ်သက်သည့်အရာမှန်သမျှကို နောက်ထပ် လုပ်ဆောင်မည့်အစား၊ သို့မဟုတ် သာယာမှုကို ရှာဖွေခြင်းနှင့် ရုပ်ပိုင်းဆိုင်ရာ ပျော်မွေ့မှုကိုသာ အရေးစိုက်မည့်အစား မိမိ၏ တာဝန်များကို ထမ်းဆောင်ခြင်း၊ ဘဝတွင် မိမိလျှောက်သော လမ်းကြောင်း၊ သာမန်လူ့သဘာဝကို အသက်ရှင်နေထိုင်ခြင်းတို့နှင့် ဆက်နွှယ်သည့် အကြောင်းအရာများကို ပို၍ စဉ်းစားရန်လည်းကောင်း ငါတို့ ဆန္ဒပြုသည်။ သူသည် ဘုရားအိမ်တော်တွင် ပျော်ရွှင်စွာ၊ လွတ်လပ်စွာနှင့် ချုပ်ချယ်မှုကင်းစွာ နေထိုင်နိုင်ရန်၊ ငြိမ်သက်ခြင်း၊ ဝမ်းမြောက်ခြင်းကို နေ့စဉ် တွေ့ကြုံခံစားနိုင်ရန်၊ ဤနေရာတွင် သူ၏ ဘဝ၌ နွေးထွေးမှုနှင့် ပျော်မွေ့မှုကို ခံစားနိုင်ရန် ငါတို့ စိတ်နှလုံးအပြည့်အဝဖြင့် ဆန္ဒပြုသည်။ ဤသည်မှာ အကြီးမြတ်ဆုံး ဆန္ဒပြုခြင်းမဟုတ်လော။ (ဟုတ်ပါသည်။)” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၅)) စိတ်မွန်းကြပ်မှုအခြေအနေထဲမှာ ပိတ်မိနေသူတွေအတွက် ဘုရားရဲ့ ထိန်းသိမ်းထားလိုတဲ့ ကြိုးစားမှုတွေနဲ့ ဘုရားရဲ့ဆန္ဒကို မြင်တွေ့ရတဲ့အခါ ကျွန်မစိတ်ထဲမှာ နွေးထွေးပြီး အရမ်းကို စိတ်ထိခိုက်၊ အားတက်ခဲ့ရတယ်။ ဘုရားသခင်က သူ့ရဲ့လိုအပ်ချက်တွေအတိုင်း ကျွန်မ ကျင့်ကြံပြုမူနိုင်ဖို့ မျှော်လင့်တယ်။ ပုံမှန် လူ့သဘာဝကို အသက်ရှင်နေထိုင်ဖို့၊ ကိုယ့်ရဲ့ သင့်တော်တဲ့အလုပ်ကို လုပ်ပြီး သမ္မာတရား စည်းမျဉ်းတွေအတိုင်း ကိုယ့်တာဝန်ကို ဖြည့်ဆည်းဖို့ မျှော်လင့်တယ်။ လူ့သဘာဝရှိပြီး ဘဝရဲ့ မှန်ကန်တဲ့လမ်းကြောင်းကို လျှောက်လှမ်းတဲ့ လူတစ်ယောက်ဖြစ်ဖို့ဆိုရင် အပြုသဘောဆောင်တဲ့ အရာတွေကို လိုက်စားဖို့ စိတ်ပိုင်းဖြတ်ချက် ရှိရမယ်၊ ကိုယ့်တာဝန်ကို ထမ်းဆောင်ရာမှာ အခက်အခဲတွေ၊ ပြဿနာတွေ ရင်ဆိုင်ရတဲ့အခါ သိစိတ်ရှိရှိနဲ့ ဇာတိပကတိကို ပုန်ကန်ရမယ်၊ ပြဿနာတွေကို ဖြေရှင်းဖို့ တကယ် အဖိုးအခပေးရမယ်၊ ဒီလိုနဲ့ အရွယ်ရောက်ပြီးသူတစ်ယောက်ရဲ့ တာဝန်တွေကို ထမ်းဆောင်နိုင်ရမယ်ဆိုတာကိုလည်း ကျွန်မ သဘောပေါက်ခဲ့ပါတယ်။ ဒါ့အပြင် နေ့တိုင်း ကိုယ့်တာဝန်ကို မထမ်းဆောင်ခင်မှာ ရိုးသားတဲ့ စိတ်နှလုံးနဲ့ ဘုရားဆီ ဆုတောင်းပြီး ကိုယ်တော်ရဲ့ စေ့စေ့စပ်စပ်ကြည့်ရှုစစ်ဆေးခြင်းကို လက်ခံသင့်တယ်။ ကျွန်မက ဇာတိပကတိကို ထောက်ထားစာနာပြီး ကိုယ့်တာဝန်ကို ပစ်ထားချင်စိတ် ပေါ်လာတဲ့အခါ ဘုရားသခင် ကျွန်မကို ပြစ်တင်ဆုံးမပြီး ပဲ့ပြင်တော်မူဖို့ တောင်းလျှောက်သင့်တယ်၊ ကိုယ့်တာဝန်ကို စိတ်နှလုံးအကြွင်းမဲ့၊ အစွမ်းကုန် ထမ်းဆောင်ဖို့ ကြိုးစားသင့်တယ်။ ဒီလို အသက်ရှင်မှသာ ကျွန်မ လူသားပုံသဏ္ဌာန် ပိုင်ဆိုင်မှာဖြစ်တယ်။ ဒီအရာတွေကို နားလည်ပြီးနောက်မှာ ဘုရားနှုတ်ကပတ်တော်တွေအတိုင်း လက်တွေ့လုပ်ဆောင်ပြီး အဲဒီထဲကို ဝင်ရောက်ဖို့ ကျွန်မ ဆန္ဒရှိခဲ့တယ်။ အဲဒီအချိန်ကစပြီး ကျွန်မ ပါဝင်ပတ်သက်တဲ့ အလုပ်တိုင်းအတွက် အဲဒါကို ဘုရားဆီ အပ်နှံပြီး အားကိုးခဲ့တယ်။ အချက်အလက်တွေ ရှာဖွေ၊ ဆုတောင်း၊ ရှာဖွေခြင်းဖြင့် အဖိုးအခကို တကယ် ပေးခဲ့တယ်။ ရလဒ်ကောင်းတွေ ရရှိဖို့ ဘယ်လို မိတ်သဟာယဖွဲ့ရမလဲဆိုတာကို ဆင်ခြင်သုံးသပ်ခဲ့တယ်။ ကျွန်မ နားမလည်တာ၊ ဒါမှမဟုတ် မကိုင်တွယ်နိုင်တာတွေ ကြုံတွေ့ရတဲ့အခါ ညီအစ်ကိုမောင်နှမတွေနဲ့ ဆက်သွယ်ပြောဆိုခဲ့တယ်။ ကျွန်မတာဝန်မှာ ပေါ်ပေါက်ခဲ့တဲ့ ပြဿနာတွေက တဖြည်းဖြည်းချင်း ပြေလည်နေခဲ့တယ်။ ကျွန်မတာဝန်မှာ အလုပ်ပမာဏက အရင်ကအတိုင်းပဲ ဖြစ်ပေမဲ့ ကျွန်မ စိတ်မွန်းကြပ်မှု မခံစားရတော့ဘူး။ အဲဒီအစား ကိုယ့်တာဝန်ကို ကောင်းကောင်းထမ်းဆောင်ဖို့ အားထုတ်ပြီး အဖိုးအခပေးရတာ တန်တယ်လို့ တွေ့ရှိခဲ့တယ်။ ကျွန်မစိတ်နှလုံးထဲမှာ ပျော်ရွှင်မှုနဲ့ ပြည့်စုံမှု ခံစားချက်ကိုလည်း ကြုံတွေ့ခဲ့ရတယ်။ ကျွန်မအလုပ်မှာ တကယ့် ကျွမ်းကျင်မှုတချို့ စုဆောင်းရရှိခဲ့တယ်။ ဘုရားနှုတ်ကပတ်တော်တွေအတိုင်း အသက်ရှင်ရတာ တကယ်ကောင်းတယ်၊ ကျွန်မက တန်ဖိုးရှိပြီး ဂုဏ်သိက္ခာရှိတဲ့ ဘဝကို အသက်ရှင်နေရတယ်လို့ ခံစားရတယ်။


၃၇။ “အရည်အချင်းကို အသိအမှတ်မပြုရင် အလုပ်ကြိုးစားတဲ့အတွက်တော့ အသိအမှတ်ပြုခံရသင့်တယ်”ဆိုတဲ့ အမြင်က သမ္မာတရားနဲ့ ကိုက်ညီပါသလား

၂၀၂၂ ခုနှစ် ဩဂုတ်လ အစောပိုင်းမှာ၊ ကျွန်မတို့ စုဝေးပွဲတွေထဲက တစ်ခုကို ပြီးစီးခဲ့ပြီး၊ အစ်မ ဝန်ဂျင်းက၊ “ကျန်းမင်းက အိမ်မှာ ဆင်ခြင်သုံးသပ်ဖို့ သီးခြားခွဲထားခံရတယ်”ဆိုပြီး ပြောတယ်။ ဒါကို ကျွန်မကြားတော့၊ “ဘာတွေဖြစ်နေကြတာလဲ”လို့ မေးလိုက်တယ်။ ဝန်ဂျင်းက ပြောတယ်။ “ကျန်းမင်းက သူ့တာဝန်မှာ ပေါ်တဲ့ ပြဿနာတွေကို ညီအစ်ကို မောင်နှမတွေက ထောက်ပြတိုင်းမှာ၊ လက်ခံဖို့ကို ဆက်တိုက် ငြင်းဆန်ပြီး၊ သူ့ကိုယ်သူတောင် ကျိုးကြောင်းပြပြောပြီး ခုခံချေပတယ်။ သူက ငိုပြီးတော့ ဆူဆူညံညံနဲ့ ဗရုန်းဗရင်းဖြစ်အောင်လုပ်တယ်။ သူ့ရဲ့ ခံပြင်းမှုကို သူ့တာဝန်ပေါ်တောင် ပုံချတယ်။ ဒီဟာကြောင့် အလုပ်က ပုံမှန် ရှေ့မဆက်နိုင်ဘဲ အသင်းတော် အသက်တာမှာ အနှောင့်အယှက်နဲ့ အဖျက်အမှောင့်တွေ ဖြစ်သွားတယ်။ သူက သူ့ကိုယ်သူ သုံးသပ်ပြီး သိအောင် မကြိုးစားဘဲ သူ့ကိုယ်သူ ခုခံချေပဖို့ ကြိုးစားနေသေးရင်၊ ရှင်းလင်းခံရနိုင်တယ်”တဲ့။ ဒါပေမဲ့ ဒါကို ကျွန်မကြားတော့၊ အရမ်းအံ့ဩမိတယ်။ ကျန်းမင်းက ဘုရားကို နှစ်တွေအကြာကြီး ယုံကြည်လာခဲ့တဲ့ အချိန်အတွင်းမှာ သူ့ကိုယ်သူ အမြဲ စွန့်လွှတ်ပြီး အသုံးခံတယ်၊ ပြီးတော့ လူသစ်တွေကို ရေလောင်းတဲ့အခါ သူက ချစ်ခင်တတ်ပြီး ဖော်ရွေတတ်တယ်လို့ ကျွန်မ ထင်ခဲ့တာလေ။ ဘယ်လောက်ပဲ နောက်ကျပါစေ၊ လူသစ်တစ်ယောက်မှာ ပြဿနာရှိတဲ့အခါတိုင်း၊ အဲဒီလူသစ်နဲ့ မိတ်သဟာယပြုပြီး ပြဿနာကို ဖြေရှင်းဖို့ သူ အစွမ်းကုန် လုပ်တယ်။ ပြီးတော့ မိသားစု ကိစ္စ ပေါ်လာတဲ့အချိန်မှာတောင် တာဝန်ကို ဘေးချိတ်မထားခဲ့ဘူး။ သမ္မာတရားကို အခု သူ လက်မခံရင်တောင်၊ သူ အသိအမှတ်မပြုသေးတာပဲ ဖြစ်နိုင်တယ်။ ဒါကို သူ တဖြည်းဖြည်း တွေးဆ၊ သုံးသပ်ပြီး အသိအမှတ်ပြုလာဖို့ ကြိုးစားရင်၊ အဆင်ပြေမှာပဲ မဟုတ်လား။ သူ ရှင်းလင်းမခံရထိုက်ဘူး။ သူ့လိုလူတစ်ယောက် ရှင်းလင်းခံရရင်၊ ကျွန်မကိုယ်တိုင်ရဲ့ စွန့်လွှတ်မှုနဲ့ အသုံးခံမှုတွေက သူ့ဟာနဲ့ နှိုင်းလို့မရတာကို စဉ်းစားတဲ့အခါ၊ နောက်ဆုံးမှာ ကျွန်မလည်း ဖယ်ရှားရှင်းလင်းခံရမှာပဲ မဟုတ်လား။ အဲဒီအချိန်အတောအတွင်းမှာ၊ ဒါကို ကျွန်မ တွေးတဲ့အခါတိုင်း၊ ကျွန်မအခြေအနေက အတော်လေး အပျက်သဘောဆောင်လာပြီး၊ ကျွန်မတာဝန်ကို လုပ်နေတဲ့အချိန်မှာ အားမရှိခဲ့ဘူး။

နောက်ပိုင်း၊ စုဝေးပွဲတစ်ခုမှာ၊ အသင်းတော် ခေါင်းဆောင် ဝမ်ယုက ကျန်းမင်းကို ရှင်းလင်းတဲ့ စာရွက်စာတမ်းတွေ လာစစ်ပြီး၊ ကျွန်မက၊ “ကျန်းမင်းက နှစ်တော်တော်များများ သူ့တာဝန်ကို ထမ်းဆောင်တဲ့နေရာမှာ သူ့မိသားစုကို စွန့်ပစ်ပြီး အသက်မွေးအလုပ်ကို စွန့်လွှတ်ခဲ့တယ်။ အရည်အချင်းကို အသိအမှတ်မပြုရင် အလုပ်ကြိုးစားတဲ့အတွက်တော့ အသိအမှတ်ပြုခံရသင့်တယ်။ ဘာလို့ သူက ရှင်းလင်းခံနေရတာလဲ။ သူ့တာဝန်ကို ဒီလိုလုပ်ပြီးတော့ ကယ်တင်ခြင်းမရနိုင်ရင်၊ ကျွန်မက သူ့လောက် အခက်အခဲဒုက္ခမခံရသလို၊ သူ့လောက် အဖိုးအခမပေးတဲ့အတွက်၊ ကျွန်မလည်း ဖယ်ရှားရှင်းလင်းခံရသင့်တယ် မဟုတ်လား”လို့ ကျွန်မရဲ့ အယူအဆနဲ့ မရှင်းတာကို ထုတ်ပြောလိုက်တယ်။ ကျွန်မမှာ အယူအဆတွေ ဖြစ်နေတာကို မြင်တော့၊ ဝမ်ယုက စိတ်ရှည်ရှည်နဲ့ ကျွန်မကို မိတ်သဟာယပြုတယ်။ “အစ်မ မြင်တာက အပြင်ပန်းမှာ ကျန်းမင်းက ဘယ်လိုအလုပ်လုပ်တဲ့ ပုံစံရှိတယ်ဆိုတဲ့ဟာပဲ။ သမ္မာတရားအပေါ် သူ့ရဲ့သဘောထားက တစ်လျှောက်လုံး ဘယ်လိုရှိနေခဲ့တယ်ဆိုတာကို အစ်မမမြင်ရသေးဘူး။ ညီအစ်ကို မောင်နှမတွေရဲ့ ဆန်းစစ်ချက်အရ ကျန်းမင်းအပေါ် ကိစ္စတွေ ဖြစ်တဲ့အခါ၊ သူက ဘုရားဆီကနေ ဘာကိုမှ လက်မခံသလို၊ လူတွေနဲ့ အမှုအရာတွေကို အရမ်း ကောက်ချက်ချလွန်းတယ်။ ညီအစ်ကို မောင်နှမတွေက သူနဲ့ မိတ်သဟာယပြုပြီး သူ့ကို အကြိမ်တော်တော်များများ ကူညီခဲ့တယ်။ ဒါပေမဲ့ သမ္မာတရားကို သူ နည်းနည်းမှ လက်မခံခဲ့ဘူး။ သူ့ကိုယ်သူ ကျိုးကြောင်းပြပြောပြီး ခုခံချေပသလို၊ သူ့ရဲ့ ခံပြင်းစိတ်ကို သူ့တာဝန်အပေါ်တောင် ပုံချတယ်”တဲ့။ ပြီးတော့ ခေါင်းဆောင်က ဥပမာတစ်ခု ပေးတယ်။ “တစ်ခါ လူသစ်တွေကို ရေလောင်းပေးတာနဲ့ပတ်သက်လို့ ကျန်းမင်းရဲ့ ပြဿနာတွေကို သူ့ရဲ့ ကြီးကြပ်ရေးမှူးက ထောက်ပြတော့၊ ကျန်းမင်းက လက်မခံခဲ့သလို၊ ကြီးကြပ်ရေးမှူးက သူ့ကို တမင် ပစ်မှတ်ထားနေတယ်လို့ ထင်ခဲ့တယ်။ သူ ဒေါသထွက်သွားပြီး၊ ‘ဒီတာဝန်ကို ကျွန်မ မလုပ်နိုင်တော့ဘူး။ လုပ်ဖို့ တခြားတစ်ယောက်ယောက်ကို ရှာပါ’လို့ ပြောတယ်။ ပြီးတော့ သူ ငိုပြီး ထွက်သွားတယ်”တဲ့။ တစ်လျှောက်လုံး ဒါက ကျန်းမင်းရဲ့ သရုပ်သကန်တွေ ဖြစ်ခဲ့ပြီး၊ သူ့မာနနဲ့ အဆင့်အတန်း ပါဝင်ပတ်သက်တဲ့ အရာတစ်ခုခု ရှိချိန်တိုင်းမှာ သူက သောင်းကျန်းပြီး ဘယ်သူကမှ သူ့ကို ဆွဲထားလို့မရဘူးလို့ ခေါင်းဆောင်က ပြောတယ်။ သူ့ရဲ့ ကြီးကြပ်ရေးမှူးတောင် သူ့ကြောင့် စိတ်ကျဉ်းကျပ်ခဲ့တယ်။ သူ့ရဲ့ ဒီအပြုအမူတွေက အသင်းတော် အသက်တာကို ဆိုးဆိုးရွားရွား နှောင့်ယှက်ခဲ့ပြီး ရေလောင်းတဲ့အလုပ်ကို ထိခိုက်ခဲ့တယ်။ ဘုရားကို ယုံကြည်တဲ့ ဒီနှစ်တွေအတောအတွင်းမှာ ကျန်းမင်းက သူ့တာဝန်ကို လုပ်နေခဲ့ပေမဲ့၊ သမ္မာတရားကို လုံးဝ မလိုက်စားခဲ့ဘူး။ ကိစ္စတွေ သူ့အပေါ် ကျရောက်တဲ့အခါ၊ အဲဒါတွေကို ဘုရားဆီကနေ သူ လုံးဝ လက်မခံခဲ့သလို၊ ကိုယ့်ကိုယ်ကိုယ် မသုံးသပ်ဘဲ သင်ခန်းစာသစ်တွေ မသင်ယူခဲ့ဘူး။ သူက မယုံကြည်သူတစ်ယောက်ပဲ။ ဆက်ပြီးတော့ ဝမ်ယုက ဘုရားနှုတ်ကပတ်တော်တစ်ပိုဒ် ဖတ်ပြတယ် “လူသားများက အခြားလူသားများကို ဝေဖန်အကဲဖြတ်သည့် စံနှုန်းမှာ ၎င်းတို့၏ အပြုအမူပေါ်တွင် အခြေခံသည်။ ၎င်းတို့၏ အပြုအမူ ကောင်းမွန်သောသူများသည် ဖြောင့်မတ်ကြသော်လည်း၊ ၎င်းတို့၏ အပြုအမူက စက်ဆုပ်ဖွယ်ကောင်းသူများသည် ဆိုးယုတ်ကြပေသည်။ လူသားများကို ဘုရားသခင် တရားစီရင်သော စံနှုန်းမှာ ၎င်းတို့၏ အနှစ်သာရက သူ့ကို ကျိုးနွံနာခံမှု ရှိမရှိဆိုသည့်အပေါ် အခြေခံသည်။ ဤလူ၏ အပြုအမူ ကောင်းသည်ဖြစ်စေ၊ ဆိုးသည်ဖြစ်စေ၊ ပြီးလျှင် ၎င်းတို့၏ စကားက မှန်သည်ဖြစ်စေ၊ မမှန်ကန်သည်ဖြစ်စေ၊ ဘုရားသခင်ကို ကျိုးနွံနာခံသောသူသည် ဖြောင့်မတ်သူတစ်ဦး ဖြစ်သော်လည်း၊ ဘုရားသခင်ကို ကျိုးနွံမနာခံသောသူသည် ရန်သူတစ်ဦးနှင့် ဆိုးယုတ်သောသူတစ်ဦး ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ပြီးတော့ သူက မိတ်သဟာယပြုပြီး ပြောတယ်။ “လူတွေက တခြားလူတွေကို သူတို့ရဲ့ အပြင်အပန်းတွေကို အခြေခံပြီး အကဲဖြတ်ကြတယ်။ တစ်ယောက်ယောက်ရဲ့ အပြုအမူက ကောင်းပုံရရင်၊ လူကောင်းဖြစ်ပြီး၊ ဆိုးပုံရရင်၊ မကောင်းတဲ့ လူတစ်ယောက်ပဲလို့ပေါ့။ ဘုရားကတော့ လူတွေကို သူတို့ရဲ့ သဘာဝ အနှစ်သာရနဲ့ သမ္မာတရားအပေါ် သူတို့ သဘောထားကို အခြေခံပြီး ကြည့်တယ်။ လူတွေက သူနဲ့ သမ္မာတရားကို ကျိုးနွံနာခံနိုင်ခြင်း ရှိမရှိဆိုတာကို ဘုရားက ကြည့်တယ်။ အပေါ်ယံမှာ သူတို့ဘယ်လောက် စွန့်လွှတ်၊ ဒုက္ခခံပြီး အလုပ်လုပ်ပုံပေါ်တာကို မကြည့်ဘူး”တဲ့။ ဒီမိတ်သဟာယကတစ်ဆင့် ကျန်းမင်း ရှင်းလင်းခံရချိန်မှာ သူ့အတွက် ကျွန်မ စိတ်မကောင်းဖြစ်ရတဲ့ အကြောင်းရင်းက သူ့ရဲ့ အပြင်ပန်းတွေကိုပဲ ကျွန်မ မြင်ခဲ့လို့ဖြစ်မှန်း သုံးသပ်မိတယ်။ သူက သူ့မိသားစုကို စွန့်ပစ်နိုင်တယ်၊ သူ့ရဲ့ အသက်မွေးအလုပ်ကို စွန့်နိုင်တယ်၊ ဆင်းရဲဒုက္ခကို ခါးစီးခံပြီး အဖိုးအခပေးနိုင်သလို၊ လူသစ်တွေက ပြဿနာတွေ ကြုံရတဲ့အခါ၊ သူတို့နဲ့ မိတ်သဟာယပြုဖို့ အချိန်ယူတာကို စိတ်အနှောင့်အယှက်မဖြစ်ခဲ့ဘူး၊ ဒါကြောင့် သူက သမ္မာတရား လိုက်စားသူတစ်ယောက်လို့ ကျွန်မ ယုံကြည်ခဲ့တယ်။ ဒါပေမဲ့ သူ့အပေါ် ကိစ္စတွေ ကျရောက်တဲ့အခါ သမ္မာတရားကို သူ လက်ခံ၊ ကျိုးနွံနာခံနိုင်ခြင်း ရှိမရှိဆိုတာကို ကျွန်မ မကြည့်ခဲ့ဘူး။ ဒါမှမဟုတ် သူ့တာဝန်ကနေ ရတဲ့ ရလဒ်တွေက ဘာနဲ့တူလဲဆိုတာကို မကြည့်ခဲ့ဘူး။ သူ့အပေါ် ဘုရားအိမ်တော်ရဲ့ သတ်မှတ်ချက်တွေက အရမ်းပြင်းထန်ပြီး၊ သူ ရှင်းလင်းမခံရသင့်ဘူးလို့ ကျွန်မ တွေးခဲ့တယ်။ လက်စသတ်တော့၊ လူတွေ ဒါမှမဟုတ် အမှုအရာတွေကို ကျွန်မ မရိပ်စားနိုင်ခဲ့တာပဲ။ ကျွန်မ အရမ်း မသိနားမလည်ဖြစ်ခဲ့တာ။

နောက်ပိုင်းမှာ အဖွဲ့ငယ်လေးတစ်ခုမှာ ကျွန်မ စုဝေးတဲ့အခါ၊ ကျန်းမင်း ရှင်းလင်းခံရတဲ့ကိစ္စနဲ့ ပတ်သက်ပြီး၊ ညီအစ်ကို မောင်နှမတချို့ကလည်း “အရည်အချင်းကို အသိအမှတ်မပြုရင် အလုပ်ကြိုးစားတဲ့အတွက် တော့ အသိအမှတ်ပြုခံရသင့်တယ်”ဆိုတဲ့အမြင် ရှိကြမှန်း ကျွန်မ တွေ့ရတယ်။ ဒီပြဿနာကို ပစ်မှတ်ထားပြီးတော့၊ ဖတ်ရမဲ့ ဘုရားနှုတ်ကပတ်တော်တချို့ကို ကျွန်မ ရှာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ပေါလုသည် သမ္မာတရားကို မလိုက်စားခဲ့ပေ။ သူသည် သူ၏ ဇာတိပကတိအတွက် အနာဂတ်နှင့် ခရီးပန်းတိုင်တစ်ခု ရှာသောကြောင့်သာ ဘုရားသခင်ကို ယုံကြည်ခဲ့ခြင်း ဖြစ်သည်။ သူသည် ဆုလာဘ်နှင့် သရဖူများရရှိရန်သာ ကြိုးစားခဲ့သည်။ ဘုရားသခင်က သူ့ကို နှုတ်ကပတ်တော်များစွာ ပြောခဲ့သည်၊ များစွာ ဆုံးမပဲ့ပြင်၊ ဉာဏ်အလင်းပေးကာ အလင်းပြခဲ့သည့်တိုင် ဘုရားသခင်ကို သူ ကျိုးနွံနာခံခဲ့ခြင်းမရှိ သို့မဟုတ် သမ္မာတရားကို လက်မခံခဲ့ပေ။ သူသည် ဘုရားသခင်ကို အမြဲ ပုန်ကန်ခဲ့သကဲ့သို့ အတိုက်အခံလုပ်ခဲ့ကာ အဆုံးတွင် သူသည် အန္တိခရစ်တစ်ဦးဖြစ်လာပြီး ရှုတ်ချကာ အပြစ်ပေးခြင်းခံခဲ့ရသည်။ ပေါလုသည် မလုပ်ဆောင်ရမည့်အရာ၏ စံနမူနာအဖြစ် အသုံးတော်ခံ၏။...လူ၏ အယူအဆများနှင့် စိတ်ကူးများအရ လူတို့က ‘ဘုရားသခင်သည် ပေါလုကို ထိုသို့မဆက်ဆံသင့်ပါ။ ပေါလုသည် များစွာ လုပ်ဆောင်ခဲ့ပြီး အလွန်များစွာ ဆင်းရဲဒုက္ခခံခဲ့လေပြီ။ ထို့အပြင် သူသည် ဘုရားသခင်ကို သစ္စာစောင့်သိပြီး ဆက်ကပ်သည်။ အဘယ်ကြောင့် ဘုရားသခင်က သူ့ကို ထိုသို့ ဆက်ဆံမည်နည်း’ဟု တွေးထင်ကြသည်။ လူတို့သည် ဤအရာကို ပြောဆိုသည်မှာ မှန်ကန်ပါသလော။ သမ္မာတရားနှင့် ကိုက်ညီပါသလော။ မည်သည့် နည်းလမ်းဖြင့် ပေါလုသည် ဘုရားသခင်ကို အလွန် သစ္စာစောင့်သိ၊ ဆက်ကပ်ပါသနည်း။ ၎င်းတို့သည် အမှန်တရားကို မလိမ့်တပတ်လုပ်နေကြခြင်း မဟုတ်လော။ ပေါလုသည် မိမိအတွက် ကောင်းချီးများ ရရှိရန် သစ္စာစောင့်သိကာ ဆက်ကပ်ခဲ့ပေသည်။ ယင်းသည် ဘုရားသခင်ကို သစ္စာစောင့်သိခြင်းနှင့် ဆက်ကပ်ခြင်း ဖြစ်သလော။ လူတို့သည် သမ္မာတရားကို နားမလည်သည့်အခါ၊ ပြဿနာ၏ အနှစ်သာရကို ရှင်းလင်းစွာ မမြင်နိုင်သကဲ့သို့ မိမိတို့၏ခံစားချက်များအပေါ် အခြေခံ၍ ကြောင်းကျိုးမမြင်ဘဲ စကားပြောဆိုသည့်အခါ ၎င်းတို့သည် ဘုရားသခင်ကို ပုန်ကန်ပြီး အတိုက်အခံလုပ်နေခြင်း မဟုတ်လော။ လူတိုင်းက ပေါလုကို ကြည်ညိုကြသည်မှာ မထူးဆန်းပေ။ စာတန်နှင့် သက်ဆိုင်သူတို့သည် စာတန်ကို ကြည်ညိုကြပြီး မိမိတို့၏ခံစားချက်များကို အခြေခံ၍ စာတန်အတွက်ပင် စကားပြောကြသည်။ ဤအရာက လူတို့သည် စာတန်နှင့် သီးခြားဖြစ်ပုံရနိုင်သော်လည်း ဆက်နွှယ်မှုရှိနေဆဲဖြစ်သည်ကို ဆိုလိုပေသည်။ အမှန်တွင် စာတန်အတွက် လူတို့ စကားပြောသည့်အခါ မိမိတို့အတွက်လည်း စကားပြောနေကြခြင်း ဖြစ်သည်။ လူတို့သည် ပေါလုနှင့်တူကြပြီး သူကဲ့သို့ တစ်လမ်းတည်းပေါ်တွင် ရှိကြသောကြောင့် သူ့ကို စာနာကြပေသည်။ လူ၏ ဘဝပေးအသိအရ ဘုရားသခင်သည် ပေါလုကို ထိုသို့ မဆက်ဆံသင့်ပေ။ သို့သော် ဘုရားသခင် လုပ်ခဲ့သည့်အရာသည် လူ၏ ဘဝပေးအသိနှင့် ဆန့်ကျင်ဘက် အတိအကျဖြစ်ခဲ့သည်။ ဤသည်မှာ ဘုရားသခင်၏ ဖြောင့်မတ်သော စိတ်သဘောထားဖြစ်ပြီး သမ္မာတရား ဖြစ်သည်။ လူတစ်ဦးသည် လူ၏ ဘဝပေးအသိနှင့်အညီ စကားပြောဆိုပါက ၎င်းတို့က ‘ပေါလုသည် များစွာ စွမ်းဆောင်ရရှိခြင်း မရှိခဲ့လျှင်ပင် သူသည် အလုပ်နှင့် အားထုတ်မှုများစွာ ရှိခဲ့သည်။ သူဆင်းရဲဒုက္ခခံခဲ့သည့် နှစ်အရေအတွက်ကြောင့်ပင် သူသည် ချမ်းသာပေးခံရသင့်သည်။ သူသည် အလုပ်လုပ်ပေးသူတစ်ဦး ဖြစ်လျှင်ပင် အဆင်ပြေမည်။ အပြစ်ပေးမခံရသင့်၊ သို့မဟုတ် ငရဲသို့ အပို့မခံရသင့်ပါ’ဟု ဆိုကောင်းဆိုနိုင်သည်။ ဤသည်မှာ လူ၏ ဘဝပေးအသိနှင့် ခံစားချက်များ ဖြစ်သည်။ သမ္မာတရား မဟုတ်ပေ။ ဘုရားသခင်၏ ချစ်ခင်နှစ်လိုဖွယ်အကောင်းဆုံး သွင်ပြင်လက္ခဏာမှာ အဘယ်နည်း။ သူသည် လူ၏ ဘဝပေးအသိ မရှိခြင်း ဖြစ်သည်။ သူလုပ်သမျှတိုင်းသည် သမ္မာတရား၊ သူ၏ အနှစ်သာရတို့နှင့် အညီဖြစ်သည်။ သူသည် ဖြောင့်မတ်သော စိတ်သဘောထားကို ထုတ်ဖော်ပြသ၏။ ဘုရားသခင်သည် သင်၏ ဓမ္မဓိဋ္ဌာန်ကျသော ဆန္ဒများကို အလေးမထားသကဲ့သို့ သင် လုပ်ဆောင်ပြီးသည့်အရာ၏ ဓမ္မဓိဋ္ဌာန်ကျသော အချက်များကိုလည်း အလေးမထားပေ။ ဘုရားသခင်သည် သင်လုပ်ဆောင်သည့်အရာ၊ သင် ထုတ်ဖော်ပြသည့်အရာနှင့် သင်လျှောက်လှမ်းသည့် လမ်းကြောင်းပေါ် အခြေခံ၍ သင် မည်သည့်လူစားမျိုးဖြစ်သည်ကို ဆုံးဖြတ်ပြီး သတ်မှတ်ကာ သင့်အပေါ် အသင့်လျော်ဆုံးသော သဘောထားကို ခံယူလေသည်။ ဤသည်မှာ ပေါလု၏ အဆုံးသတ် ရောက်လာပုံ ဖြစ်သည်။ ပေါလု၏ ကိစ္စရပ်ကို ကြည့်သည့်အခါ ဘုရားသခင်သည် ချစ်ခြင်းမေတ္တာ မရှိသည့်အလား ထင်ရသည်။ ပေတရုနှင့် ပေါလုတို့ နှစ်ဦးလုံးသည် ဖန်ဆင်းခံများ ဖြစ်ကြသော်လည်း ဘုရားသခင်က ပေတရုကို အသိအမှတ်ပြုကာ ကောင်းချီးပေးစဉ်တွင် သူသည် ပေါလုကို ဖော်ထုတ်၊ စိတ်ဖြာလေ့လာ၊ တရားစီရင်ပြီး ရှုတ်ချခဲ့သည်။ ပေါလု၏ အဆုံးသတ်ကို ဘုရားသခင် ဆုံးဖြတ်သည့် နည်းလမ်းတွင် သူ၏ ချစ်ခြင်းမေတ္တာကို သင် မမြင်နိုင်ပေ။ ထို့ကြောင့် ပေါလုထံ ဖြစ်ပျက်သည့်အရာကို အခြေခံ၍ ဘုရားသခင်သည် မချစ်ပါဟု သင် ဆိုနိုင်မည်လော။ မဆိုနိုင်ပေ။ အဘယ်ကြောင့်ဆိုသော် အကြိမ်များစွာ ဘုရားသခင်က သူ့ကို ဆုံးမပဲ့ပြင်ခဲ့ကာ နောင်တရရန် အခွင့်အရေးများစွာ ပေးလျက် အလင်းပေးခဲ့သော်လည်း ပေါလုသည် ခေါင်းမာစွာ ငြင်းပယ်ပြီး ဘုရားသခင်ကို အတိုက်အခံလုပ်သည့် လမ်းကြောင်းကို လျှောက်ခဲ့သောကြောင့် ဖြစ်သည်။ ထို့ကြောင့် အဆုံးတွင် ဘုရားသခင်သည် သူ့ကို ရှုတ်ချကာ အပြစ်ပေးခဲ့သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို နားလည်ခြင်းအားဖြင့်သာ ဘုရားသခင်၏လုပ်ဆောင်ချက်များကို သိနိုင်သည်) “အဆုံးတွင် အချို့သော လူများက၊ ‘အကျွန်ုပ်သည် ကိုယ်တော့်အတွက် အလွန် များလှစွာသော အလုပ်ကို လုပ်ဆောင်ပြီးဖြစ်ကာ၊ မည်သည့် ထင်ရှားသော စွမ်းဆောင်အောင်မြင်မှုတို့ ပြုကောင်းပြုနိုင်မည်မဟုတ်သော်လည်း၊ အကျွန်ုပ်သည် အကျွန်ုပ်၏ အားထုတ်မှုများတွင် လုံ့လရှိဆဲဖြစ်လေပြီ။ အသက်၏အသီးကို စားသုံးရန် ကောင်းကင်ဘုံထဲသို့ ကိုယ်တော်သည် အကျွန်ုပ်အား ဝင်ခွင့်သာပေး၍ မရသလော။’ ဟူ၍ ပြောကြပေလိမ့်မည်။ မည်ကဲ့သို့သော လူမျိုးကို ငါ လိုချင်သည်ကို သင်သိရမည်။ မဖြူစင်သော သူများကို နိုင်ငံတော်အထဲသို့ ဝင်ရောက်ရန် အခွင့်မပြုထားပေ၊ မဖြူစင်သော သူများကို သန့်ရှင်းသောမြေအား အသရေဖျက်စေရန် အခွင့်မပြုထားပေ။ သင်သည် အလွန်များသော အလုပ်ကို လုပ်ဆောင်ပြီးဖြစ်ကာ နှစ်ပေါင်းများစွာ အလုပ်လုပ်ပြီး ဖြစ်ကောင်းဖြစ်နိုင်သော်လည်း၊ အဆုံး၌ သင်သည် မနှစ်မြို့ဖွယ်ရာ ညစ်ညူးနေဆဲ ဖြစ်ပါက၊ သင်သည် ငါ့နိုင်ငံတော်ထဲသို့ ဝင်ရောက်လိုသည်မှာ ကောင်းကင်ဘုံ၏ ဥပဒေသအဖို့ သည်းမခံနိုင်ဖွယ် ဖြစ်ပေလိမ့်မည်။ ကမ္ဘာလောကကို အုတ်မြစ်ချသည့် အချိန်မှသည် ယနေ့အထိ၊ ငါ့ကို မျက်နှာလို မျက်နှာရ ပြုကြသော ထိုသူများအား ငါ့နိုင်ငံတော်ထဲသို့ မည်သည့်အခါမျှ လွယ်ကူစွာ ဝင်ရောက်ခွင့် မပေးဖူးပေ။ ဤသည်မှာ ကောင်းကင်ဘုံဆိုင်ရာ စည်းမျဉ်း ဖြစ်ပြီး၊ မည်သူမျှ ချိုးဖောက်၍မရနိုင်။ သင်သည် အသက်အား ရှာဖွေရမည်။ ယနေ့ခေတ်တွင် ပြီးပြည့် စုံလင်စေခြင်း ခံရမည့် သူများသည် ပေတရုကဲ့သို့သော သူများ ဖြစ်ကြသည်။ ၎င်းတို့သည် မိမိတို့၏ ကိုယ်ပိုင် စိတ်သဘောထားတွင် ပြောင်းလဲမှုများကို ရှာဖွေသောသူများ ဖြစ်ကြပြီး၊ ဘုရားသခင်အား သက်သေခံရန်နှင့် ဘုရားသခင်၏ ဖန်ဆင်းခံတစ်ဦး အနေဖြင့် ၎င်းတို့၏ တာဝန်ကို ကောင်းမွန်စွာ ဖြည့်ဆည်းရန်ရန် လိုလားနေကြသူများ ဖြစ်သည်။ ဤကဲ့သို့သော လူများသာ စုံလင်စေခြင်း ခံရပေလိမ့်မည်။ အကယ်၍ သင်သည် ဆုလာဘ်များကိုသာ မျှော်လင့်ပြီး၊ သင်၏ကိုယ်ပိုင် အသက်စိတ်သဘောထားကို ပြောင်းလဲရန် မကြိုးစားပါက၊ သင်၏ အားထုတ်မှု အားလုံးသည် အချည်းနှီး ဖြစ်သွားလိမ့်မည်၊ ဤသည်မှာ ပြောင်းလဲ၍ မရနိုင်သော သမ္မာတရားတစ်ခု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေကနေ၊ ဘုရားရဲ့ စိတ်သဘောထားက ဖြောင့်မတ်၊ သန့်ရှင်းတာကို ကျွန်မ မြင်ခဲ့တယ်။ လူတစ်ယောက်ရဲ့ ရလဒ်က ဘာဖြစ်တယ်ဆိုတာနဲ့ သူတို့ ကယ်တင်ခံရခြင်း ရှိမရှိဆိုတာတွေက သူတို့ ဘယ်လောက် အလုပ်လုပ်ပုံပေါ်တယ် ဒါမှမဟုတ် သူတို့ကိုယ်သူတို့ ဘယ်လောက် စွန့်လွှတ်ပြီး အသုံးခံပုံပေါ်တယ်ဆိုတာတွေအပေါ် မမူတည်ပါဘူး။ အရေးကြီးတာက ဒီလူဟာ သမ္မာတရားကို လိုက်စားတဲ့သူတစ်ယောက် ဟုတ်မဟုတ်ဆိုတာနဲ့ သူ့ရဲ့ အသက်စိတ်သဘောထားကို ပြောင်းလဲခြင်း ရှိမရှိဆိုတာပါပဲ။ သူက အလုပ်ကြိုးစားဖို့ပဲ အာရုံစိုက်ပြီး သူ့ရဲ့ အသက်စိတ်သဘောထား ပြောင်းလဲဖို့ အားမထုတ်ရင်၊ နောက်ဆုံးမှာ ခိုင်ခိုင်မာမာ ရပ်တည်နိုင်မှာ မဟုတ်သလို အနှေးနဲ့ အမြန် ဖယ်ရှားရှင်းလင်းခံရမှာပဲ။ အဲဒါက ကျေးဇူးတော်ခေတ်အတွင်းက ပေါလုလိုပဲပေါ့။ သူက နှစ်အတော်များများ အလုပ်လုပ်ခဲ့တယ်။ ဆင်းရဲဒုက္ခအများကြီး ခါးစီးခံခဲ့တယ်။ ဧဝံဂေလိ ဖြန့်နေတုန်းမှာ လူတော်တော်များများကို ရခဲ့ပြီး အသင်းတော်တွေအများကြီး တည်ထောင်ခဲ့တယ်။ ဒါပေမဲ့ သူ့ကိုယ်သူ အသုံးခံတာက ဆုလာဘ်နဲ့ သရဖူတစ်ခု ရဖို့ သက်သက်ဖြစ်ပြီး၊ သူ့ရဲ့ ရည်ရွယ်ချက်က ဘုရားနဲ့ အပေးအယူလုပ်ဖို့ပဲ။ နောက်ပြီးတော့ ပေါလုရဲ့ သဘောဝက အရမ်းကို မာနထောင်လွှားပြီး စိတ်ကြီးဝင်သလို၊ ဘယ်သူကိုမှ အလေးမထားခဲ့ဘူး။ ခရစ်တော်လို သူ အသက်ရှင်ခဲ့တယ်လို့တောင် သက်သေခံခဲ့တယ်။ ဘုရားကို အတိုက်အခံလုပ်တဲ့ အန္တိခရစ် လမ်းကြောင်းကို ပေါလု လျှောက်ခဲ့ပြီး၊ နောက်ဆုံးမှာ ဘုရားရဲ့ စိတ်သဘောထားကို သူ ပုန်ကန်ပြစ်မှားမိသလို ဘုရားရဲ့ အပြစ်ဒဏ်နဲ့ တွေ့ခဲ့တယ်။ ကျန်းမင်း ရှင်းလင်းခံရတာနဲ့ ပတ်သက်လာတဲ့အခါ ကျွန်မလည်း အဲဒီလိုအမှားကို လုပ်ခဲ့တယ်။ ကျန်းမင်းက အလုပ်ကြိုးစားပြီး သူ့တာဝန်ကို လုပ်ဖို့ သူ့မိသားစုကို စွန့်ပစ်သလို သူ့ရဲ့ အသက်မွေးအလုပ်ကိုလည်း လက်လျှော့ခဲ့တယ်၊ ပြီးတော့ သူ့အရည်အချင်းကို အသိအမှတ်မပြုရင်၊ အလုပ်ကြိုးစားတဲ့အတွက်တော့ ဒါမှမဟုတ် အနည်းဆုံး သူ ပင်ပန်းခဲ့ပုံအတွက်တော့ သူ ချီးကျူးခံရသင့်တယ်၊ အနိမ့်ဆုံးအနေနဲ့၊ နောင်တရဖို့ အခွင့်အရေး သူ့ကို ပေးသင့်တယ်လို့ ကျွန်မ ယုံကြည်ခဲ့တယ်။ အခု၊ သူ့ရဲ့ တစ်သမတ်တည်းဖြစ်တဲ့ သရုပ်သကန်တွေကို ကြည့်တဲ့အခါ၊ သူက သမ္မာတရားကို နည်းနည်းမှ လက်မခံသလို၊ သမ္မာတရားကို မနှစ်မြှို့ဘူးဆိုတာ၊ ပြီးတော့ ကိစ္စတစ်ခု သူ့အပေါ် ဖြစ်တဲ့အခါတိုင်းမှာ၊ သူ့မာနနဲ့ အဆင့်အတန်းကို ထိသရွေ့၊ သူက သောင်းကျန်းတယ်ဆိုတာကို ကျွန်မ မြင်ရတယ်။ ညီအစ်ကို မောင်နှမတွေရဲ့ ထောက်ပြချက်တွေနဲ့ အကူအညီတွေကို သူ လက်မခံခဲ့ရုံမက၊ ကျိုးကြောင်းမသင့်ဘဲ သူက ဒုက္ခပေးတယ်၊ ကျိန်ဆဲပြီး အဓိပ္ပာယ်မရှိတာတွေ ပြောသလို၊ သူ့ရဲ့ ခံပြင်းစိတ်ကို သူ့တာဝန်အပေါ် ပုံချတယ်။ သူက ဘုရားကို ယုံကြည်တဲ့လူတစ်ယောက်နဲ့ ဘာမှမတူဘူး။ သူ့ပြဿနာတွေကို ညီအစ်ကို မောင်နှမတွေက ဖော်ထုတ်ပြီး ထောက်ပြတဲ့အခါ၊ သူတို့က သူ့ကို ရည်ရွယ်ချက်ရှိရှိ နှောင့်ယှက်နေတယ်လို့ သူ ထင်ခဲ့တယ်။ တစ်ခါတလေ မတရားခံရတယ်လို့ ခံစားပြီး အဲဒီလိုနဲ့ ခေါင်းဆောင်ကို လျစ်လျူရှုတယ်။ အဲဒါနဲ့ ခေါင်းဆောင်က အလုပ်ကို အကောင်အထည်မဖော်နိုင်တော့ဘူး။ အသင်းတော်မှာ ရှိနေပြီးတော့၊ သူက ညီအစ်ကို မောင်နှမတွေနဲ့ အလုပ်ကို အဖျက်အမှောင့်ဖြစ်စေခဲ့တယ်။ ဆိုးကျိုးက ကောင်းကျိုးထက် အလေးပိုတယ်လို့ ပြောလို့ရတယ်။ အသင်းတော်က သူ့ကို ရှင်းလင်းတာက ဘုရားရဲ့ ဖြောင့်မတ်ခြင်းကို လုံးဝ ထုတ်ဖော်ပြတယ်။ ဒါပေမဲ့ ကျွန်မက ဒီကိစ္စကို သမ္မာတရား စည်းမျဉ်းတွေပေါ် အခြေခံပြီး အကဲမဖြတ်ခဲ့ဘူး။ သူ ရှင်းလင်းခံရတာကို ကြားတော့၊ ဘုရားကို ကျွန်မ အထင်လွဲပြီး ကျန်းမင်းရဲ့ တရားခံရှေ့နေ ဖြစ်လာတယ်။ ကျွန်မမှာ သမ္မာတရား မရှိခဲ့သလို၊ လူတွေကို ဘယ်လို သိမြင်ရမယ်ဆိုတာနဲ့ ဘုရားကို အချိန်မရွေး ကျွန်မ အတိုက်အခံလုပ်နိုင်တယ်ဆိုတာကို ကျွန်မ မြင်ခဲ့တယ်။

နောက်ပိုင်းမှာ၊ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ယေဘုယျအားဖြင့် မတန်တဆ စိတ်အနှောင့်အယှက်ပေးသော လူများသည် အရေးပါသည့် ဖောက်ပြန်သော သို့မဟုတ် ဆိုးယုတ်သော မည်သည့်လုပ်ဆောင်ချက်များကိုမျှ မကျူးလွန်နိုင်သော်လည်း ၎င်းတို့၏အကျိုးစီးပွားများ၊ ဂုဏ်သတင်း၊ သို့မဟုတ် ဂုဏ်သိက္ခာတို့ ပါဝင်လာသောအခိုက်တွင် ၎င်းတို့သည် ချက်ချင်းဆိုသလို ဒေါသတကြီး ပေါက်ကွဲကြသည်၊ ဝုန်းဒိုင်းကြဲလျက် ဒေါထကာ ရိုင်းစိုင်းစွာ ပြုမူကြပြီး ကိုယ့်ကိုယ်ကိုယ် အန္တရာယ်ပြုရန်ပင် ခြိမ်းခြောက်ကြသည်။ ငါ့ကို ပြောလော့။ အကယ်၍ ထိုကဲ့သို့သောအဓိပ္ပါယ်မရှိသည့်၊ ရိုင်းစိုင်းသည့် လူတစ်ဦးသည် မိသားစုတစ်စုအတွင်းတွင် ပေါ်ထွက်လာပါက တစ်မိသားစုလုံး ဆင်းရဲဒုက္ခ ခံစားရကြလိမ့်မည် မဟုတ်လော။ ထိုအခါတွင် အိမ်ထောင်စုသည် ငိုသံများနှင့် အော်ဟစ်သံများဖြင့် ပြည့်နှက်နေကာ အသက်ရှင်နေထိုင်ဖို့ မခံမရပ်နိုင်လောက်အောင် ဖြစ်စေသော၊ ဆိုးညစ်၍ စိတ်ဓာတ်ကျလောက်ဖွယ် စိတ်ပျက်စရာ ဝန်းကျင်အခြေအနေတစ်ခုတွင် နစ်မြုပ်ကြရလိမ့်မည်။ အချို့အသင်းတော်များတွင် ထိုကဲ့သို့သောလူများရှိကြသည်။ အရာအားလုံးက ပုံမှန်အတိုင်း ရှိနေသောအချိန်တွင် ယင်းက မသိသာနိုင်သော်လည်း ၎င်းတို့သည် မည်သည့်အချိန်တွင် ရုတ်တရက် ထပေါက်ကွဲပြီး မိမိတို့ကိုယ်ကို ထုတ်ဖော်နိုင်မည်ကို သင်မည်သည့်အခါမျှ မသိနိုင်ပေ။ ထိုကဲ့သို့သော လူများ၏အဓိကသရုပ်သကန်များတွင် ဝုန်းဒိုင်းကြဲလျက် ဒေါထခြင်း၊ ယုတ္တိမရှိသော အငြင်းအခုံစကားများခြင်းဖြင့် စကားကြောရှည်ခြင်းနှင့် အများပြည်သူရှေ့၊ အခြားလူများအကြားတို့တွင် ဆဲဆိုခြင်းတို့ ပါဝင်သည်။ ဤကဲ့သို့သော အပြုအမူများသည် တစ်လတစ်ကြိမ် သို့မဟုတ် နှစ်ဝက်တစ်ကြိမ်မျှသာ ပေါ်ပေါက်လျှင်ပင် ၎င်းတို့သည် လူအများစု၏အသင်းတော်အသက်တာသို့ ခြားနားသော အနှောင့်အယှက်အဆင့်များကို ဆောင်ယူလာလျက် ကြီးမားသောပူပင်သောကနှင့် အခက်အခဲတို့ကို ဖြစ်စေသည်။ အကယ်၍ လူတစ်ဦးသည် ဤလူစားမျိုးထဲတွင် ပါဝင်လာကြောင်း အမှန်တကယ် ခိုင်မာလျှင် ၎င်းကို မဆိုင်းမတွ ကိုင်တွယ်သင့်ပြီး အသင်းတော်မှနေ၍ ဖယ်ထုတ်ပစ်သင့်သည်။ ‘ဤလူများသည် ပုံမှန်အားဖြင့်ဆိုလျှင် ဒုစရိုက်အမှုတစ်ခုခုကို မလုပ်ကြပါ။ ၎င်းတို့ကို ဆိုးယုတ်သောလူများအဖြစ် ယူဆ၍ မရနိုင်ပါ။ ၎င်းတို့ကို အောင့်အည်းပြီး သည်းခံသင့်သည်’ ဟု လူအချို့က ပြောနိုင်သည်။ ငါ့ကိုပြောလော့။ ထိုကဲ့သို့သောလူများကို မကိုင်တွယ်ဘဲနေဖို့ အဆင်ပြေမည်လော။ (မဟုတ်ပါ၊ အဆင်မပြေပါ။) အဘယ်ကြောင့် အဆင်မပြေရမည်နည်း။ (အဘယ်ကြောင့်ဆိုသော် ၎င်းတို့၏လုပ်ရပ်များသည် လူအများစုထံသို့ ကြီးမားသောဒုက္ခနှင့် စိတ်အနှောင့်အယှက်တို့ကို ဖြစ်စေသောကြောင့်ဖြစ်ပြီး အသင်းတော်အသက်တာကိုလည်း အဖျက်အမှောင့်လုပ်ခြင်းများဖြစ်စေသည်။) ဤသုံးသပ်ချက်အရ အသင်းတော်အသက်တာကို အဖျက်အမှောင့်လုပ်သောသူများသည် ဆိုးယုတ်သောလူများ သို့မဟုတ် အန္တိခရစ်များ မဟုတ်ကြသည့်တိုင်အောင် ၎င်းတို့ကို အသင်းတော်တွင် ဆက်ရှိမနေစေသင့်သည်မှာ ရှင်းနေသည်။ အဘယ်ကြောင့်ဆိုသော် ထိုကဲ့သို့သောလူများသည် သမ္မာတရားကို မချစ်ကြဘဲ အလွန်အမင်း မနှစ်မြို့သောကြောင့် ဖြစ်သည်။ ၎င်းတို့ ဘုရားသခင်ကို နှစ်ပေါင်းမည်မျှကြာကြာ ယုံကြည်သည်ဖြစ်စေ သို့မဟုတ် တရားဒေသနာမည်မျှများများ ၎င်းတို့ကြားရပါစေ၊ ၎င်းတို့သည် သမ္မာတရားကို လက်ခံကြလိမ့်မည် မဟုတ်ပေ။ မကောင်းသည့်တစ်ခုခုကို ၎င်းတို့လုပ်မိပြီး ပြုပြင်ခြင်းခံရသည်နှင့်တစ်ပြိုင်နက် ၎င်းတို့သည် ဝုန်းဒိုင်းကြဲ၍ ဒေါထကြပြီး ပေါက်ကရပြောကြတော့သည်။ ၎င်းတို့ကို လူတစ်ဦးက သမ္မာတရားနှင့်ပတ်သက်၍ မိတ်သဟာယပြုသောအခါတွင်ပင်လျှင် ၎င်းတို့သည် ယင်းကို လက်မခံကြပေ။ ၎င်းတို့ကို မည်သူမျှ အကျိုးသင့်အကြောင်းသင့်ပြော၍ မရကြချေ။ ၎င်းတို့အား သမ္မာတရားနှင့်ပတ်သက်၍ ငါ မိတ်သဟာယ ပြုသောအခါတွင်ပင်လျှင် ၎င်းတို့သည် အပေါ်ယံတွင် နှုတ်ဆိတ်၍ နေကောင်းနေနိုင်သော်လည်း အတွင်းစိတ်ထဲတွင်မူ ယင်းကို လက်မခံကြပေ။ တကယ့်လက်တွေ့အခြေအနေအချို့နှင့် ရင်ဆိုင်ကြုံတွေ့လာရသောအခါတွင်မူ ၎င်းတို့သည် အမြဲတမ်း ပြုမူနေကျအတိုင်းပင် ဆက်လက်ပြုမူနေကြသေးသည်။ ငါ၏စကားများကို ၎င်းတို့ နားမထောင်ကြပေ၊ ထို့ကြောင့် သင်တို့၏ အကြံဉာဏ်ကို ၎င်းတို့က လက်ခံဖို့ဆိုသည်မှာ ပို၍ပင် နည်းလိမ့်မည်။ ဤလူများသည် ကြီးမားသော ဒုစရိုက်မှုကြီးများကို မကျူးလွန်ကောင်း မကျူးလွန်နိုင်ကြသော်လည်း ၎င်းတို့သည် သမ္မာတရားကို စိုးစဉ်းမျှပင် လက်မခံကြချေ။ ၎င်းတို့၏ သဘာဝအနှစ်သာရကို ကြည့်လျှင် ၎င်းတို့တွင် အသိစိတ်နှင့် ဆင်ခြင်တုံတရားတို့ ကင်းမဲ့ကြရုံသာမက ၎င်းတို့သည် မလိုအပ်သော ပြဿနာဖြစ်စေနိုင်သည့်အပြင် အကျိုးသင့်အကြောင်းသင့်မဟုတ်သည်လည်း ဖြစ်နိုင်ကြသည်။ ထိုကဲ့သို့သောလူများသည် ဘုရားသခင်၏ ကယ်တင်ခြင်းကို ရနိုင်သလော။ လုံးဝ မရနိုင်ပေ။ သမ္မာတရားကို လုံးဝ လက်မခံသူများသည် မယုံကြည်သူများနှင့် ညီမျှသည်။ ၎င်းတို့သည် စာတန်၏ လက်ပါးစေများဖြစ်ကြသည်။ ကိစ္စများက ၎င်းတို့ဖြစ်စေချင်သကဲ့သို့ မဖြစ်ကြသောအခါ ၎င်းတို့သည် ဝုန်းဒိုင်းကြဲ၍ ဒေါထကြသည်၊ အဓိပ္ပာယ်မရှိသော အငြင်းအခုံစကားများကို ဆက်တိုက်ပြော၍ စကားကြောရှည်ကြပြီး သမ္မာတရားကို မည်မျှမိတ်သဟာယဖွဲ့ပါစေ နားမထောင်ကြပေ။ ထိုကဲ့သို့သောလူများသည် အကျိုးသင့်အကြောင်းသင့် ပြော၍မရနိုင်သည့် ပြဿနာရှာသူများဖြစ်ကြသည်၊ စင်စစ်ကို နတ်ဆိုးများနှင့် မကောင်းသောဝိညာဉ်များ ဖြစ်ကြသည်။ ၎င်းတို့သည် လူ့တိရစ္ဆာန်များထက် ပို၍ဆိုးပေသည်။ ၎င်းတို့သည် ကျပ်မပြည့်သည့် စိတ်ရောဂါသည်များနှင့် တူသည့်အပြင် မည်သည့်အခါမျှ အစစ်အမှန် နောင်တရဖို့ မတတ်နိုင်ကြပေ။ အသင်းတော်တွင် ၎င်းတို့ ကြာကြာနေလေ၊ ဘုရားသခင်နှင့် ပတ်သက်သည့်အယူအဆများ ၎င်းတို့တွင် ပို၍များများ ဖြစ်လေဖြစ်ကာ ဘုရားအိမ်တော်ထံမှ အကျိုးအကြောင်းမသင့်သည့် တောင်းဆိုမှုများကို ၎င်းတို့ ပို၍များများ ပြုကြလေဖြစ်သည့်အပြင် အသင်းတော်အသက်တာသို့ ပို၍ကြီးမားသော အဖျက်အမှောင့်လုပ်ခြင်းနှင့် အန္တရာယ်တို့ ဖြစ်ပေါ်စေလေဖြစ်သည်။ ဤသည်က ဘုရားသခင် ရွေးချယ်သည့်လူများ၏ အသက်ဝင်ရောက်မှုနှင့် အသင်းတော်အလုပ်၏ ပုံမှန်တိုးတက်မှုတို့အပေါ် ထိခိုက်စေသည်။ အသင်းတော်၏အလုပ်သို့ ၎င်းတို့၏ ထိခိုက်နစ်နာစေမှုသည် ဆိုးယုတ်သောလူများ၏ ထိခိုက်နစ်နာစေမှုထက် ပို၍မနည်းချေ။ ၎င်းတို့ကို အသင်းတော်မှနေ၍ ခပ်စောစောပင် ဖယ်ထုတ်သင့်သည်။ ‘၎င်းတို့သည် အနည်းငယ် ရိုင်းစိုင်းနေကြရုံသာ ဖြစ်သည် မဟုတ်လား။ ၎င်းတို့သည် ဆိုးယုတ်သောလူများ ဖြစ်သည်အထိ မရောက်ကြသေးသောကြောင့် ၎င်းတို့အား ချစ်ခြင်းမေတ္တာဖြင့် ဆက်ဆံပါက ပို၍ ကောင်းမည် မဟုတ်လော။ ၎င်းတို့အား ကျွန်ုပ်တို့ ဆက်ခေါ်ထားပါက ၎င်းတို့ ပြောင်းလဲနိုင်ပြီး ကယ်တင်ခြင်း ခံရကောင်း ခံရနိုင်သည်’ ဟူ၍ လူအချို့က ပြောကြသည်။ သင့်ကို ငါ ပြောမည်၊ ယင်းမှာ မဖြစ်နိုင်ပေ။ ၎င်းနှင့်ပတ်သက်ပြီး ‘ဖြစ်နိုင်ကောင်းသည်’ ဆိုသည်မှာ မရှိပေ။ ဤလူများသည် ကယ်တင်ခြင်းခံရဖို့ လုံးဝ မဖြစ်နိုင်ပေ။ အဘယ်ကြောင့်ဆိုသော် ၎င်းတို့သည် သမ္မာတရားကို လက်ခံဖို့ မဆိုထားနှင့်၊ နားပင်မလည်နိုင်ကြသောကြောင့် ဖြစ်သည်။ ၎င်းတို့တွင် အသိစိတ်နှင့် ဆင်ခြင်တုံတရားတို့ မရှိကြပေ။ ၎င်းတို့၏ စဉ်းစားတွေးခေါ်ပုံ လုပ်ငန်းစဉ်များသည် ပုံမှန် မဟုတ်ကြသည့်အပြင် ၎င်းတို့တွင် လူသားဖြစ်ခြင်းအတွက် လိုအပ်သော အခြေခံအကျဆုံး သာမန်လူပြိန်းအသိပင်လျှင် မရှိကြပေ။ ၎င်းတို့သည် ကျပ်မပြည့်သည့်လူများဖြစ်ကြသည်။ ဘုရားသခင်သည် ထိုကဲ့သို့သောလူများကို လုံးဝ မကယ်တင်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၂၆)) ဘုရားနှုတ်ကပတ်တော်တွေကနေ၊ ကျွန်မ မြင်လိုက်ရတယ်။ မတန်တဆ ဒုက္ခပေးတတ်တဲ့လူတွေက မကောင်းမှု ကြီးကြီးမားမား ဘာတစ်ခုမှ မလုပ်ပေမဲ့၊ ကိစ္စတစ်ခုခုမှာ သူတို့ရဲ့ အကျိုးစီးပွားပါနေတဲ့အချိန်တိုင်း၊ သောင်းကျန်းပြီး စဉ်းစားတာတွေက မမှန်ဘူးဆိုတာပေါ့။ သူတို့နဲ့ သမ္မာတရားကို ဘယ်လောက်ပဲ မိတ်သဟာယပြုပါစေ၊ လက်မခံကြသလို၊ အသင်းတော် အသက်တာကိုလည်း ဆိုးဆိုးရွားရွား နှောင့်ယှက်ကြတယ်။ နောက်ပြီးတော့ မတန်တဆ ဒုက္ခပေးတဲ့ အဲဒီလိုလူတွေက ပုံမှန် လူ့သဘာဝရဲ့ အသိစိတ်နဲ့ ဆင်ခြင်တုံတရား မပိုင်ဆိုင်ကြသလို၊ ဘုရားကို နှစ်ဘယ်လောက်ကြာကြာ ယုံကြည်ပါစေ၊ သမ္မာတရားကို တစ်စက်လေးမှ နားမလည်နိုင်ကြဘူး။ အဲဒီလိုလူတွေကို ဘုရားက မကယ်တင်ဘူး။ ကျန်းမင်းက အဲဒီလိုလူစားမျိုးပဲ။ တစ်ခုခုက သူ့အကျိုးစီးပွားကို ထိသရွေ့၊ ပြဿနာ ဖြစ်အောင်ဆွပြီး တော်တော်သောင်းကျန်းတယ်။ လုံးဝ အဆင်ပြေနေတဲ့ စုဝေးပွဲတစ်ခုကို ပရမ်းပတာအခြေအနေတစ်ခုအဖြစ် ပြောင်းလိုက်တယ်။ တခြားလူတွေအတွက်က ငြိမ်ငြိမ်နေပြီး ဘုရားနှုတ်ကပတ်တော်တွေကို မိတ်သဟာယပြုဖို့ မဖြစ်နိုင်ဘူး။ အသင်းတော် အသက်တာကို ကာကွယ်စောင့်ရှောက်ဖို့ ဒီလူစားမျိုးတွေကို အချိန်မီ ကိုင်တွယ်သင့်တယ်။ တကယ်တော့၊ အသိစိတ်နဲ့ ဆင်ခြင်တုံတရား နည်းနည်း ရှိတဲ့လူတွေအားလုံးက ရှင်းလင်းခံရတာက မတော်တဆတစ်ခု မဟုတ်တာကို သိကြတယ်။ သူတို့အနေနဲ့ ကိုယ့်ကိုယ်ကိုယ် သုံးသပ်ဖို့ သူတို့စိတ်နှလုံးတွေကို ငြိမ်စေပြီး အဲဒီကနေ သင်ခန်းစာ ယူကြမှာပဲ။ အဲဒီအချိန်မှာ သူတို့ နားမလည်ပေမဲ့၊ အနည်းဆုံးတော့ သူတို့ရဲ့ အယူအဆတွေကို ဖြန့်မှာ မဟုတ်သလို၊ သူတို့ရဲ့ စိတ်ခံစားမှုတွေကို ဖွင့်ထုတ်မှာမဟုတ်ဘူး။ ဒီလိုလူတွေမှာ ဘုရားကိုကြောက်တဲ့စိတ် နည်းနည်းရှိပြီး နောင်တရဖို့ အခွင့်အရေး ရှိသေးတယ်။ ဒါပေမဲ့ ဒီကိစ္စက ကျန်းမင်းပေါ် ကျရောက်တဲ့အခါ၊ သူက သမ္မာတရားကို မရှာဘူး၊ ကိုယ့်ကိုယ်ကိုယ် မသုံးသပ်ဘူး။ အဲဒီအစား ဘုရားအပေါ် အယူအဆတွေနဲ့ အထင်လွဲတာတွေ အပြည့်ရှိခဲ့တယ်။ ဘုရားကို မဖြောင့်မတ်တဲ့အတွက် အပြစ်တင်ပြီး တခြားလူတွေကို အခွင့်အရေးပေးပေမဲ့ သူ့ကို ဘာလို့မပေးလဲလို့တောင် မေးတယ်။ ရှင်းလင်းခံရပြီးတဲ့နောက်မှာ၊ သူက သူ့ကိုယ်သူ မသုံးသပ်သေးဘူး။ ဘုရားကို ကျိုးကြောင်းပြပြောပြီး ပွတ်လောညံအောင် ကန့်ကွက်နေရင်းနဲ့ သူ့ရဲ့ မကျေနပ်ချက်နဲ့ မခံမရပ်နိုင်တဲ့စိတ်ကို ဖွင့်ထုတ်တဲ့အပြင်၊ သူ့ရဲ့ အယူအဆတွေကို ဖြန့်ပြီး လူတွေကို အထင်အမြင်မှားစေတယ်။ သူ့မှာ နောင်တရတဲ့ သဘောထား နည်းနည်းမှ မရှိတာကို မြင်ရတဲ့အခါ၊ သူရှင်းလင်းခံရတဲ့အဖြစ်က လုံးဝ ဘုရားရဲ့ ဖြောင့်မတ်ခြင်းပါပဲ။

ဒီအတွေ့အကြုံကနေ၊ လူတွေရဲ့ အနှစ်သာရကို ဘုရားနှုတ်ကပတ်တော်တွေပေါ် အခြေခံပြီး သိမြင်ဖို့က ဘယ်လောက် အရေးကြီးမှန်းကို ကျွန်မ နားလည်လာခဲ့တယ်။ “အရည်အချင်းကို အသိအမှတ်မပြုရင် အလုပ်ကြိုးစားတဲ့အတွက် တော့ အသိအမှတ်ပြုခံရသင့်တယ်” ဆိုတဲ့ ဆိုရိုးစကားက အတွေးမှားတစ်ခုဖြစ်ပြီး သမ္မာတရားနဲ့ မကိုက်ပါဘူး။ ဘုရားနှုတ်ကပတ်တော်တွေပေါ် အခြေခံပြီး တခြားလူတွေကို ဘယ်လို သိမြင်ရမယ်ဆိုတာ မသိတဲ့သူတွေက လှည့်စားခံရမှာဖြစ်ပြီး၊ မယုံကြည်သူတွေနဲ့ ဆိုးယုတ်တဲ့ လူတွေကိုတောင် သူတို့ရဲ့ ညီအစ်ကို မောင်နှမတွေအဖြစ် အလေးထားမိမှာဖြစ်သလို၊ အဲဒီလူတွေရဲ့ တရားခံရှေ့နေ ဖြစ်လာမှာပဲ။ ဘုရားနှုတ်ကပတ်တော်တွေအတိုင်း လူတွေနဲ့ အမှုအရာတွေကို ရှုမြင်တာကသာ မှန်ကန်တိကျပါတယ်။ ကျန်းမင်းက ရှင်းလင်းခံရလို့ဆိုပြီး ကျွန်မ စိတ်မကောင်းမဖြစ်တော့ဘူး။ ပြီးတော့ ကျွန်မ ပြုပြင်ခံရတဲ့အခါ၊ တရားစီရင်ခံရပြီး ပြစ်တင်ဆုံးမခံရတဲ့အခါ၊ သမ္မာတရားကို ရှာနိုင်တာ၊ ကိုယ့်ကိုယ်ကိုယ် သုံးသပ်နိုင်ပြီး ဘုရား လုပ်သမျှတိုင်းက ဖြောင့်မတ်တယ်ဆိုတာကို ယုံကြည်တာ သေချာစေဖို့ ကိုယ့်ကိုယ်ကိုယ်လည်း ပို သတိရှိခဲ့တယ်။ အကျိုးအမြတ်တချို့ကို ကျွန်မ ခံစားနိုင်ခဲ့တာက ဘုရားနှုတ်ကပတ်တော်ကြောင့် ရတဲ့ ရလဒ်တစ်ခုပါပဲ။


၃၈။ ကျွန်ုပ် ဘာကြောင့် မိမိ၏ တာဝန်ကို တည်တည်ငြိမ်ငြိမ် လက်မခံနိုင်ခဲ့ရသနည်း

၂၀၂၃ ခုနှစ်၊ မတ်လကုန်ပိုင်းတုန်းက ခေါင်းဆောင်တွေက ကျွန်မကို အသင်းတော်ရဲ့ ဖယ်ရှားရေးအလုပ်ကို ကြီးကြပ်ခိုင်းခဲ့ကြတယ်။ သူတို့က ကျွန်မကို ဒီလိုပြောတဲ့အခါမှာ ဖိအားတွေ အများကြီး ခံစားခဲ့ရပြီး ကျွန်မ တွေးမိတယ်၊ “ငါ့ရဲ့ သမ္မာတရား နားလည်မှုက ပေါ့တန်တယ်။ ပိုင်းခြားသိမြင်နိုင်စွမ်းလည်း ချို့တဲ့နေတယ်။ အမှန်တကယ် အလုပ်မလုပ်နိုင်ရင် သိပ်မကြာခင်မှာ ဖြုတ်ချခံရနိုင်တယ်။ အဲဒါဆိုရင် အရမ်းရှက်စရာကောင်းမှာပဲ။ အဖွဲ့သားတစ်ယောက်ဖြစ်ရတာက တာဝန်ယူရတာ ပိုနည်းပြီး ကိစ္စတွေကို စစ်ဆေးသုံးသပ်ဖို့ ကြီးကြပ်ရေးမှူးလည်း ရှိတော့ အမှားလုပ်မိနိုင်ချေက ပိုနည်းတယ်။ ငါသာ ကြီးကြပ်ရေးမှူးဖြစ်သွားရင် အလုပ်ဝန်က ပိုများလာမှာ၊ ပြီးတော့ ငါ အမှားလုပ်မိတာနဲ့ အလုပ်ကို နှောင့်နှေးစေနိုင်တယ်၊ ဒါမှမဟုတ် ပိုဆိုးရင် မှားယွင်းတဲ့ စွပ်စွဲချက်တွေနဲ့ အပြစ်ဒဏ်ပေးတာတွေကို ဖြစ်စေနိုင်တယ်။ ဒါဆိုရင် ဆိုးရွားတဲ့ ပြစ်မှားခြင်း ဖြစ်သွားမှာပဲ။ တာဝန်ထမ်းဆောင်တယ်ဆိုတာက ကောင်းမှုတွေ ပြင်ဆင်ဖို့အတွက်ပဲ၊ ဒါပေမဲ့ ငါသာ ပြစ်မှားခြင်းတွေ အရမ်းများသွားရင် ဖြုတ်ချခံရပြီး အရှက်ရတာနဲ့တင် ပြီးသွားရင် တော်သေးတယ်၊ မတော်လို့ အသင်းတော်ကနေနှင်ထုတ်တာတောင် ခံရနိုင်တယ်။ အဲဒီအခါကျရင် ငါ့မှာ ကောင်းတဲ့ အဆုံးသတ်နဲ့ ပန်းတိုင် ရှိနေဦးမှာလား” လို့ပေါ့။ ဒီလိုတွေးမိတာနဲ့ ကျွန်မရဲ့ အသက်ဝင်ရောက်မှုက ပေါ့တန်တယ်၊ ဒီတာဝန်အတွက် မသင့်တော်ဘူးပြောရင်း ဆင်ခြေတွေပေးပြီး ငြင်းလိုက်တာပေါ့။ အဲဒီတုန်းက ခေါင်းဆောင်က ဘာမှအများကြီးမပြောဘဲ ဆက်ပြီးရှာဖွေဖို့ပဲ ပြောခဲ့တယ်။ နောက်ရက်တွေမှာတော့ ခေါင်းဆောင်ရဲ့စကားကို ပြန်တွေးမိတိုင်း စိတ်ထဲမှာ လေးလံနေခဲ့တယ်။ ဖြစ်ချင်တော့ အဲဒီအချိန်တုန်းက လူတစ်ယောက်ရဲ့ အပြုအမူကို သုံးသပ်တဲ့နေရာမှာ ကျွန်မမှာ ပြဿနာတစ်ခုရှိခဲ့တယ်။ အဲဒီလူရဲ့ သဘာဝ အနှစ်သာရ ဒါမှမဟုတ် မပြောင်းလဲတဲ့ အပြုအမူကိုတော့ မစစ်ဆေးဘဲ သူ့ရဲ့ ဆိုးယုတ်တဲ့လုပ်ရပ်တွေရဲ့ ဆိုးရွားတဲ့အကျိုးဆက်တွေကိုပဲ ကြည့်ပြီး သူ့ကို ဆိုးယုတ်သူလို့ သတ်မှတ်လိုက်တယ်။ နောက်တော့မှ ဒီလူဟာ မကောင်းမှုတချို့ လုပ်ခဲ့ပေမဲ့ ဆိုးယုတ်သူတစ်ယောက်တော့ မဟုတ်ဘူးဆိုတာကို ကျွန်မ သဘောပေါက်ခဲ့တယ်။ ဒီဖြစ်ရပ်ကြောင့် ကျွန်မ ပိုပြီး စိတ်လေးသွားရတယ်။ ကိုယ့်ရဲ့ဒီအမှားကြောင့် လူတစ်ယောက်ကို ထိခိုက်လုနီးပါးဖြစ်ခဲ့ပြီး ဖယ်ရှားတဲ့အလုပ်ကိုလည်း အဖျက်အမှောင့်လုပ်တော့မလို့။ ကျွန်မရဲ့ ပိုင်းခြားသိမြင်နိုင်စွမ်းက တကယ်ကို ချို့တဲ့နေခဲ့တယ်။ ငါသာ ကြီးကြပ်ရေးမှူးဖြစ်သွားပြီး အမှားတွေ ထပ်လုပ်မိရင် ပြစ်မှားခြင်းတွေပဲ ပိုများလာမှာ မဟုတ်ဘူးလား။ အဲဒီနောက် အစ်မလင်ဖန်အကြောင်းကို ကျွန်မတွေးမိတယ်၊ သူက အမှန်တကယ် အလုပ်မလုပ်ခဲ့ဘဲ အလုပ်ကို ကြီးကြပ်ထိန်းညှိဖို့ ပျက်ကွက်ခဲ့လို့ ဖြုတ်ချခံရတာ မကြာသေးတဲ့ ကြီးကြပ်ရေးမှူးပေါ့။ သူ့အရင်က ကြီးကြပ်ရေးမှူးနှစ်ယောက်ဆိုရင်လည်း ဒုစရိုက်အမှုတွေ အများကြီးကျုးလွန်ခဲ့လို့ အသင်းတော်ကနေ နှင်ထုတ်ခံခဲ့ရတယ်။ ဒါကြောင့် ကြီးကြပ်ရေးမှူးလုပ်ရတာဟာ အရမ်းအန္တရာယ်များတယ်လို့ ကျွန်မ ပိုလို့တောင် အသေအချာ ခံစားခဲ့ရတယ်၊ တကယ်လို့ ဒီအလုပ်ကို ကောင်းကောင်းမလုပ်နိုင်ခဲ့ရင် သိပ်မကြာခင်မှာပဲ ဖြုတ်ချခံရ ဒါမှမဟုတ် ဖယ်ရှားရှင်းလင်းခံရမှာပဲ။ အဖွဲ့သားတစ်ယောက်အနေနဲ့ နေတာကပဲ ပိုလုံခြုံတယ်လို့ ခံစားခဲ့ရတယ်။ ဒါပေမဲ့ တာဝန်ကို တိုက်ရိုက်ငြင်းလိုက်တာကလည်း သင့်တော်တာမဟုတ်တော့ ကျွန်မ စိတ်နှစ်ခွဖြစ်နေခဲ့တယ်။ နောက်ရက်တွေမှာလည်း ဒီအကြောင်းတွေကိုပဲ ဆက်တွေးနေမိပြီး ဖိအားတွေအရမ်းများလာသလို ကျွန်မရဲ့ အခြေအနေကိုပါ ထိခိုက်လာတယ်လို့ ခံစားခဲ့ရတယ်။ ဒါနဲ့ ဘုရားသခင်ဆီ ဆုတောင်းပြီး ကိုယ်တော့်ဆီက လမ်းပြမှုကို ရှာဖွေခဲ့တယ်။

ဝတ်ပြုနေတုန်းမှာ ကျွန်မက အတွေ့အကြုံဆိုင်ရာ သက်သေခံချက်ဆောင်းပါးတစ်ပုဒ်ကို ဖတ်မိခဲ့တယ်၊ အဲဒီထဲမှာ ဇာတ်လမ်းရဲ့ အဓိကဇာတ်ကောင်က သူ့ရဲ့ သိက္ခာနဲ့ အကျိုးစီးပွားတွေကို တွေးတောနေတဲ့အတွက် ဆင်ခြေတွေ ဆက်တိုက်ပေးပြီး တာဝန်တွေကို ငြင်းပယ်ခဲ့တယ်၊ ဒါပေမဲ့ နောက်ပိုင်းမှာတော့ တာဝန်တွေဆိုတာ ဘုရားသခင်ရဲ့ အချုပ်အခြာအာဏာ၊ အစီအစဉ်တို့နဲ့အတူ လာတယ်ဆိုတာရယ်၊ ဘုရားသခင်က သူ့ရဲ့ တာဝန်တွေအပေါ်ထားတဲ့ သဘောထားကို စောင့်ကြည့်လေ့လာနေတယ်၊ ပြီးတော့ သူက အရင်ဆုံး ကျိုးနွံနာခံဖို့ လိုအပ်တယ်ဆိုတာရယ်ကို သူသဘောပေါက်သွားခဲ့တယ်။ ကျွန်မလည်းပဲ အရင်ဆုံး ဘုရားသခင်ကို ကျိုးနွံနာခံခြင်းဆိုင်ရာ သမ္မာတရားထဲကို ဝင်ရောက်ဖို့ လိုအပ်နေတာပဲ။ ဒါကြောင့် သက်ဆိုင်ရာ ဘုရားနှုတ်ကပတ်တော်တစ်ပိုဒ်ကို ကျွန်မ ရှာဖွေခဲ့တယ်။ ဘုရားနှုတ်ကပတ်တော်က ဒီလိုပြောထားတာကို ကျွန်မ ဖတ်ခဲ့ရတယ်။ “ဘုရားသခင် ညွှန်ကြားခဲ့သကဲ့သို့ နောဧလုပ်ဆောင်ခဲ့ချိန်တွင်၊ ဘုရားသခင်၏ ရည်ရွယ်ချက်များက မည်သည့်အရာဖြစ်သည်ကို သူ မသိခဲ့ပေ။ ဘုရားသခင်က မည်သည့်အရာ ပြီးမြောက်လိုခဲ့သည်ကို သူမသိခဲ့ပေ။ ဘုရားသခင်သည် သူ့ကို အမိန့်တစ်ခုသာပေးခဲ့ပြီး တစ်စုံတစ်ရာကို လုပ်ဆောင်ဖို့ ညွှန်ကြားခဲ့ကာ၊ ရှင်းပြချက် သိပ်မရှိဘဲ နောဧသည် ရှေ့ဆက်ပြီး လုပ်ဆောင်ခဲ့သည်။ သူသည် ဘုရားသခင်၏လိုအင်ဆန္ဒများကို နားလည်ဖို့ တိတ်တဆိတ် မကြိုးစားခဲ့သကဲ့သို့၊ ဘုရားသခင်ကို မခုခံခဲ့ပေ သို့မဟုတ် သစ္စာမရှိခြင်းကို မပြသခဲ့ပေ။ သူသည် ဖြူစင်ပြီး ရိုးရှင်းသည့် စိတ်နှလုံးနှင့် လျော်ညီစွာ သွားရောက်၊ လုပ်ဆောင်ခဲ့ခြင်းသာ ဖြစ်သည်။ ဘုရားသခင်က သူ့ကို မည်သည့်အရာ လုပ်ဆောင်စေခဲ့သည်ဖြစ်စေ သူ လုပ်ဆောင်ခဲ့ပြီး ဘုရားသခင်၏ နှုတ်ကပတ်တော်ကို ကျိုးနွံနာခံခြင်းနှင့် နားထောင်ခြင်းတို့သည် သူ့လုပ်ရပ်များကို ကျောထောက်နောက်ခံပြုပေးသည့် ယုံကြည်လက်ခံမှုဖြစ်လေသည်။ ယင်းမှာ ဘုရားသခင် ပေးအပ်သည့်အရာနှင့် ပတ်သက်၍ ရိုးရိုးတန်းတန်းနှင့် ရိုးရှင်းစွာ သူကိုင်တွယ်ခဲ့သည့်ပုံ ဖြစ်သည်။ သူ၏ အနှစ်သာရ၊ သူ၏အပြုအမူများ၏ အနှစ်သာရသည် ကျိုးနွံနာခံခြင်းဖြစ်ပြီး၊ သံသယဝင်ခြင်းမဟုတ်၊ ခုခံခြင်း မဟုတ်သည့်အပြင်၊ မိမိ၏ ပုဂ္ဂိုလ်ရေး အကျိုးအမြတ်များ သို့မဟုတ် သူ၏ အမြတ်အစွန်းများ နှင့် ဆုံးရှုံးမှုများကို တွေးခြင်း မဟုတ်ပေ။ ထို့အပြင် ဘုရားသခင်သည် ကမ္ဘာလောကကို ရေလွှမ်းမိုးခြင်းဖြင့် ဖျက်ဆီးမည်ဟုပြောသည့်အချိန်တွင်၊ မည်သည့် အချိန်တွင် ဖြစ်မည် သို့မဟုတ် မည်သည့်အရာများ ဖြစ်လာမည် ဆိုသည်ကို နောဧ မမေးခဲ့သကဲ့သို့၊ ကမ္ဘာလောကကို ဘုရားသခင်က မည်သို့ ဖျက်ဆီးမည် ဆိုသည်ကို ဘုရားသခင်အား သူ သေချာပေါက် မမေးခဲ့ပေ။ ဘုရားသခင် ညွှန်ကြားခဲ့သည့်အတိုင်းသာ သူလုပ်ဆောင်ခဲ့သည်။ ဘုရားသခင်က ထိုအရာကို မည်သို့မည်ပုံ လုပ်စေလိုသည်ဖြစ်စေ၊ မည်သည့်အရာနှင့် လုပ်စေလိုသည်ဖြစ်စေ၊ ဘုရားသခင် စေခိုင်းခဲ့သည့် အတိုင်း အတိအကျ သူလုပ်ခဲ့ပြီး ဘုရားသခင် မိန့်မှာပြီးသည်နှင့် ချက်ချင်း စတင် လုပ်ဆောင်ခဲ့သည်။ ဘုရားသခင်ကို ကျေနပ်စေလိုသည့် သဘောထားတစ်ခုဖြင့် သူသည် ဘုရားသခင်၏ ညွှန်ကြားချက်များအတိုင်း ပြုမူခဲ့သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်နေသဘောထားနှင့် ဘုရားသခင် ကိုယ်တော်တိုင် (၁)) ဘုရားနှုတ်ကပတ်တော်တွေကို ဖတ်ရာကနေ ဘယ်လိုအခြေအနေမျိုးမှာမဆို ကျိုးနွံနာခံနိုင်တာဟာ ဘုရားသခင်က လူတွေဆီကနေ တောင်းဆိုတဲ့အရာဖြစ်ပြီး၊ ဒါဟာ ဖန်ဆင်းခံတွေ ပိုင်ဆိုင်သင့်တဲ့ ဆင်ခြင်တုံတရားပဲဆိုတာကို ကျွန်မ နားလည်သွားတယ်။ နောဧဟာ ဘုရားသခင်ရဲ့ တာဝန်ပေးစေခိုင်းချက်အပေါ် ချဉ်းကပ်ရာမှာ စင်ကြယ်တဲ့စိတ်နှလုံး ရှိတာကို ကျွန်မတွေ့ခဲ့ရတယ်။ သူက ရိုးရိုးလေးပဲ ကျိုးနွံနာခံပြီး လိုက်နာခဲ့တယ်။ သင်္ဘောဆောက်တဲ့အခါ အခက်အခဲ ဘယ်လောက်များများ ရင်ဆိုင်ရနိုင်မလဲ၊ ကောင်းကောင်းမလုပ်နိုင်ခဲ့ရင် ဘယ်လိုတာဝန်တွေ ယူရမလဲဆိုတာကို သူ မစဉ်းစားခဲ့ဘူး။ သူက ဘုရားသခင်ရဲ့ ရည်ရွယ်ချက်ကိုပဲ အလေးထားပြီး ဘုရားရဲ့အလိုတော်ကို လုပ်ဆောင်နိုင်ဖို့အတွက် ဘုရားသခင်တောင်းဆိုတဲ့အတိုင်း သင်္ဘောကို အမြန်ဆုံးဆောက်ချင်ခဲ့တာ။ ဒါပေမဲ့ ကျွန်မအပေါ်ကို တာဝန်တစ်ခုကျရောက်လာတဲ့အခါမှာတော့ ကျွန်မရဲ့ အတွေးတွေက အရမ်းသောကရောက်ခဲ့တယ်၊ ပြီးတော့ ကိုယ့်ရဲ့အခက်အခဲတွေ၊ ကိုယ့်အနာဂတ်နဲ့ ကိုယ့်ပန်းတိုင်အကြောင်းတွေကိုပဲ ဆက်တွေးနေခဲ့တယ်။ ကြီးကြပ်ရေးမှူးလုပ်ရတာက အရမ်းအန္တရာယ်များတယ်၊ ပြစ်မှားစေတတ်တယ်၊ ပြစ်မှားခြင်းတွေ ကျုးလွန်တာ အရမ်းများသွားရင် ကောင်းတဲ့အဆုံးသတ် ရမှာမဟုတ်ဘူးလို့ ကျွန်မထင်ခဲ့တယ်။ ဒီလိုအတွေးတွေ စိတ်ထဲမှာရှိနေတဲ့အခါ ကျွန်မ လုံးဝကို ကျိုးနွံနာခံနိုင်တာမျိုး မရှိတာကို တွေ့လိုက်ရပြီး ဒီတာဝန်ကိုရှောင်ဖယ်ဖို့ ဆင်ခြေတွေပဲ အမြဲပေးချင်နေခဲ့တယ်။ ဒီအကြောင်းကို တွေးမိတော့ ကျွန်မ အရမ်းကို ရှက်မိတယ်။ ဘုရားသခင်ကို နှစ်တွေအများကြီး ယုံကြည်ခဲ့ပေမဲ့ အခြေခံ ကျိုးနွံနာခံခြင်းတောင် မရှိသေးဘူး။ ကျွန်မမှာ သမ္မာတရား လက်တွေ့ကျမှု လုံးဝမရှိတာ အမှန်ပဲ။ ဒီအတိုင်းတော့ ဆက်သွားလို့မဖြစ်တော့ဘူး။ အခက်အခဲတွေ၊ စိုးရိမ်မှုတွေ ရှိနေပေမဲ့လည်း အရင်ဆုံး ကျိုးနွံနာခံပြီး ဒီတာဝန်ကို လက်ခံဖို့ လိုအပ်ခဲ့တယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မထပ်ဖတ်မိပြီး ကိုယ့်အခြေအနေအပေါ် နားလည်မှုတချို့ ရခဲ့တယ်။ ဘုရားသခင်က ပြောသည် “ဘုရားသခင်အပေါ်တွင်လည်းကောင်း၊ ဘုရားသခင် စီစဉ်ဖွဲ့စည်းထားသော ပတ်ဝန်းကျင်များ၊ လူများ၊ ဖြစ်ရပ်များနှင့် အမှုအရာများအပေါ်တွင်လည်းကောင်း၊ အန္တိခရစ်တို့အား ဘုရားသခင်၏ ထုတ်ဖော်ခြင်းနှင့် ဆုံးမပဲ့ပြင်ခြင်းတို့အပေါ်တွင်လည်းကောင်း စသည်တို့အပေါ် အန္တိခရစ်တို့၏ သဘောထားကို အကဲဖြတ်ရလျှင် ၎င်းတို့၌ သမ္မာတရားကို ရှာဖွေရန် ရည်ရွယ်ချက် စိုးစဉ်းမျှ ရှိသလော။ ၎င်းတို့တွင် ဘုရားသခင်ကို ကျိုးနွံနာခံရန် ရည်ရွယ်ချက် စိုးစဉ်းမျှ ရှိသလော။ ၎င်းတို့၌ ဤအရာအားလုံးသည် မတော်တဆ မဟုတ်ဘဲ ထိုထက် ဘုရားသခင်၏ အချုပ်အခြာအာဏာအောက်တွင် ရှိကြောင်း စိုးစဉ်းမျှ ယုံကြည်ခြင်း ရှိသလော။ ၎င်းတို့တွင် ဤနားလည်မှုနှင့် သိမြင်မှု ရှိကြသလော။ မရှိသည်မှာ သိသာထင်ရှားပေသည်။ ၎င်းတို့၏ သတိထားကာကွယ်မှု၏ အရင်းအမြစ်သည် ဘုရားသခင်အပေါ် ၎င်းတို့၏ သံသယများမှ လာသည်ဟု ပြော၍ရနိုင်ပေသည်။ ဘုရားသခင်အပေါ် ၎င်းတို့၏ သင်္ကာမကင်းဖြစ်ခြင်း အရင်းအမြစ်သည် ဘုရားသခင်နှင့်ပတ်သက်သော ၎င်းတို့၏ သံသယများမှ လာသည်ဟုလည်း ပြော၍ရနိုင်၏။ ဘုရားသခင်အပေါ် ၎င်းတို့၏ စိစစ်ခြင်းအားဖြင့် ဖြစ်ပေါ်လာသော ရလဒ်များက ၎င်းတို့အား ဘုရားသခင်အပေါ် ပို၍ သင်္ကာမကင်းဖြစ်စေသကဲ့သို့ တစ်ချိန်တည်းတွင်ပင် ဘုရားသခင်ကို ပို၍ သတိထားကာကွယ်စေလေသည်။ အန္တိခရစ်တို့၏ တွေးခေါ်မှုမှ ဖြစ်ပေါ်လာသော အတွေးအခေါ်အမျိုးမျိုးနှင့် အမြင်ရှုထောင့်အမျိုးမျိုးအပြင် ဤအတွေးအခေါ်များနှင့် အမြင်ရှုထောင့်တို့၏ စိုးမိုးခြင်းအောက်မှ ဖြစ်ပေါ်လာသော လုပ်နည်းကိုင်နည်းအမျိုးမျိုးနှင့် အပြုအမူအမျိုးမျိုးတို့ကို အကဲဖြတ်ရသော် ဤလူများသည် အလွန်ပင် ဆင်ခြင်တုံတရား မရှိကြချေ။ ၎င်းတို့သည် သမ္မာတရားကို နားလည်နိုင်ခြင်းမရှိ၊ ဘုရားသခင်၌ စစ်မှန်သော ယုံကြည်ခြင်းကို မထားရှိနိုင်၊ ဘုရားသခင် တည်ရှိခြင်းကို ၎င်းတို့ လုံးလုံးလျားလျား ယုံကြည်ပြီး အသိအမှတ်ပြုနိုင်ခြင်း မရှိသကဲ့သို့ ဘုရားသခင်သည် ဖန်ဆင်းခြင်းအားလုံးအပေါ် အချုပ်အခြာအာဏာ ကိုင်စွဲထားကြောင်း၊ သူသည် အရာခပ်သိမ်းအပေါ် အချုပ်အခြာအာဏာ ကိုင်စွဲထားကြောင်း မယုံကြည်နိုင်ဘဲ အသိအမှတ်လည်း မပြုနိုင်ပေ။ ဤအရာအားလုံးသည် ၎င်းတို့၏ ကောက်ကျစ်ဆိုးယုတ်သော စိတ်သဘောထား အနှစ်သာရကြောင့် ဖြစ်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၅- အန္တိခရစ်များ၏ ကိုယ်ကျင့်စရိုက်နှင့် ၎င်းတို့၏ စိတ်သဘောထား အနှစ်သာရတို့ကို အနှစ်ချုပ်ခြင်း (အပိုင်း ၂)) ဘုရားနှုတ်ကပတ်တော်တွေကနေ အန္တိခရစ်တွေဟာ အမှုအရာတွေ ဖြစ်လာတဲ့အခါ ဘုရားသခင်ရဲ့ ဖြောင့်မတ်ခြင်းကို မယုံကြည်ဘူးဆိုတာ ကျွန်မတွေ့ခဲ့ရတယ်။ သူတို့ဟာ ဘုရားသခင်ရဲ့ စိတ်သဘောထားကို သိဖို့ သမ္မာတရားကို လိုက်စားမယ့်အစား လူ့အယူအဆတွေ၊ စိတ်ကူးတွေနဲ့ စာတန်ဆန်တဲ့ အတွေးအခေါ်တွေကိုသုံးပြီး ဘုရားသခင်ရဲ့အမှုတော်နဲ့ ဘုရားသခင်စီစဉ်တဲ့ အခြေအနေတွေကို သုံးသပ်ကြတယ်။ ဒါကြောင့် သူတို့ဟာ ဘုရားသခင်ကို သတိထားရှောင်ပြီး အထင်လွဲကြတယ်။ ဒါဟာ အန္တိခရစ်တွေရဲ့ ကောက်ကျစ်ဆိုးယုတ်တဲ့သဘာဝကြောင့် ဖြစ်ရတာပဲ။ ဘုရားနှုတ်ကပတ်တော်နဲ့ ကိုယ့်ကိုယ်ကိုယ် တိုက်ဆိုင်ပြီး ဆန်းစစ်တဲ့အခါ ကျွန်မရဲ့အခြေအနေကလည်း အတူတူပဲဖြစ်နေတာကို တွေ့လိုက်ရတယ်။ အရင်ကြီးကြပ်ရေးမှူးသုံးယောက် ဖြုတ်ချခံရပြီး ဖယ်ရှားရှင်းလင်းခံခဲ့ရတာကို တွေ့ခဲ့ပေမဲ့ ကျွန်မက သမ္မာတရားကို မလိုက်စားခဲ့ဘူး။ သူတို့ဘာကြောင့် ကျရှုံးခဲ့ရသလဲဆိုတာကိုလည်း မဆင်ခြင်ခဲ့ဘူး၊ သူတို့ရဲ့ကျရှုံးမှုတွေကနေ ပိုင်းခြားသိမြင်နိုင်စွမ်းနဲ့ သင်ခန်းစာတွေလည်း မရခဲ့ဘူး။ အဲဒီအစား သတိထားရှောင်လာခဲ့တယ်။ “သတိထားခြင်းက ဘေးကင်းလုံခြုံဖို့ အရေးကြီးဆုံးဖြစ်သည်” နှင့် “အမြင့်ရောက်လေ၊ အကျနာလေ” ဆိုတာလို စာတန်ဆန်တဲ့ အတွေးအခေါ်တွေနဲ့ အသက်ရှင်ခဲ့တယ်။ ကြီးကြပ်ရေးမှူးလုပ်ရတာဟာ အရမ်းအန္တရာယ်များတယ်လို့ ကျွန်မခံစားခဲ့ရတယ်၊ တကယ်လို့ ကျွန်မကြောင့် မှားယွင်းတဲ့ စွပ်စွဲမှုတွေ၊ အပြစ်ဒဏ်ပေးတာတွေ ဖြစ်လာခဲ့ရင် ဒါဟာ ကြီးမားတဲ့ပြစ်မှားခြင်းဖြစ်ပြီး ကောင်းတဲ့အဆုံးသတ် ဒါမှမဟုတ် ပန်းတိုင် ရှိတော့မှာ မဟုတ်ဘူးလို့ ခံစားခဲ့ရတယ်။ ကိုယ့်ကိုယ်ကိုယ် ကာကွယ်ရမယ်၊ အန္တရာယ်တွေကို ရှောင်ရမယ်လို့ တွေးပြီး ဒီတာဝန်ကိုရှောင်ဖို့ ဆင်ခြေတွေပဲ ဆက်တိုက်ပေးနေခဲ့တာ။ နောက်ပိုင်းမှာ ကျွန်မ တွေးဆမိတယ်၊ “ငါ့ကို ဒီတာဝန်ကို ပေးအပ်ခြင်းမှာ ဘုရားသခင်ရဲ့ ရည်ရွယ်ချက်တွေက ဘာများဖြစ်မလဲ။ ဖယ်ရှားရေးအလုပ်ကို ကြီးကြပ်ရတာက တာဝန်ကြီးပေမဲ့၊ ဒါက ဆိုးယုတ်သူတွေ၊ အန္တိခရစ်တွေနဲ့ မယုံကြည်သူ အမျိုးမျိုးကို သိမြင်လာခွင့်ပေးပြီး လူတွေကို ပိုင်းခြားသိမြင်တဲ့နေရာမှာ မြန်မြန်ဆန်ဆန် တိုးတက်လာအောင် ကူညီပေးမှာပဲ။ ပြီးတော့ ကြီးကြပ်ရေးမှူးတစ်ယောက်ဖြစ်လာရင် ပြဿနာအများကြီးကို ကိုင်တွယ်ဖြေရှင်းရမှာဖြစ်ပြီး၊ ဒါက သက်ဆိုင်ရာ သမ္မာတရားစည်းမျဉ်းတွေကို ရှာဖွေဖို့နဲ့ သမ္မာတရားနဲ့ ကိုယ့်ကိုယ်ကိုယ် ပြင်ဆင်ဖို့ ကျွန်မကို တွန်းအားပေးမှာပဲ၊ ဒါဟာ လေ့ကျင့်ဖို့အတွက် အခွင့်အရေးကောင်းကြီးတစ်ခုပဲ။ ဒါပေမဲ့ ဒီကိစ္စမှာ သမ္မာတရားကို ရှာဖွေမယ့်အစား၊ ကြီးကြပ်ရေးမှူးဆိုတာ တာဝန်ပိုကြီးတယ်၊ ပိုပြီး မြန်မြန် ထုတ်ဖော်ခံရပြီး ဖယ်ရှားရှင်းလင်းခံရမယ်လို့ပဲ ကျွန်မ အမြဲတွေးနေခဲ့တယ်။ ဒါကြောင့် ဘုရားသခင်အပေါ် သံသယတွေ၊ သတိထားရှောင်တဲ့စိတ်နဲ့ ပြည့်နေခဲ့တယ်။ ငါ ဘုရားသခင်ရဲ့ စိတ်နှလုံးကို တကယ်ကို နာကျင်စေခဲ့တာပဲ” လို့ပေါ့။

အဲဒီနောက် ဘုရားနှုတ်ကပတ်တော်တစ်ပိုဒ်ကို ကျွန်မစဉ်းစားမိတယ်။ “ဘုရားသခင်သည် လူတိုင်းအဖို့ ဖြောင့်မတ်ကာ တရားမျှတခြင်း ဖြစ်သည်။ ဘုရားသခင်သည် ယခင်က သင် မည်သို့ဖြစ်ခဲ့သည်၊ သို့မဟုတ် သင်၏ လက်ရှိ ဝိညာဉ်ရင့်ကျက်မှုကို မကြည့်ပေ။ သူသည် သမ္မာတရားကို သင် လိုက်စားခြင်း ရှိမရှိနှင့် သမ္မာတရားကို လိုက်စားသည့် လမ်းကြောင်းကို သင် လျှောက်လှမ်းခြင်း ရှိမရှိဆိုသည်တို့ကို ကြည့်သည်။...ဘုရားသခင်က သင့်ကို မှောက်မှားခွင့်ပေးသည်၊ ကျရှုံးခွင့်ပေးပြီး အမှားများ ပြုလုပ်ခွင့်ပေးသည်။ သမ္မာတရားကို နားလည်ရန်၊ သမ္မာတရားကို လက်တွေ့လုပ်ဆောင်ရန်၊ သူ၏ ရည်ရွယ်ချက်များကို တဖြည်းဖြည်း နားလည်ရန်၊ သူ၏ ရည်ရွယ်ချက်များနှင့်အညီ အရာရာကို လုပ်ဆောင်ရန်၊ ဘုရားသခင်ကို အမှန်တကယ် ကျိုးနွံနာခံပြီး လူတို့ ပိုင်ဆိုင်ရန် ဘုရားသခင် တောင်းဆိုသည့် သမ္မာတရား စစ်မှန်မှုကို စွမ်းဆောင်ရရှိရန် ဘုရားသခင်သည် သင့်အား အခွင့်အရေးများနှင့် အချိန်ကာလကို ပေးလိမ့်မည်။ သို့ရာတွင် ဘုရားသခင် အစက်ဆုပ်ဆုံးသော လူမှာ မည်သူနည်း။ မိမိတို့ စိတ်နှလုံးတွင် သမ္မာတရားကို သိလင့်ကစား လက်တွေ့လုပ်ဆောင်ဖို့ ဝေးစွ ထိုသမ္မာတရားကို လက်ခံရန် ငြင်းပယ်သည့်သူ ဖြစ်သည်။ ထိုအစား ၎င်းတို့သည် စာတန်၏ အတွေးအခေါ်များဖြင့် အသက်ရှင်နေကြဆဲဖြစ်သည့်တိုင် အခြားသူများကို အထင်အမြင်မှားစေပြီး ဘုရားအိမ်တော်တွင် ရာထူးတစ်ခု ရရှိရန်လည်း ကြိုးစားနေစဉ်တွင် မိမိတို့ကိုယ်ကို အတော် ကောင်းမြတ်ပြီး ဘုရားသခင်ကို ကျိုးနွံနာခံတတ်သည်ဟု ယူဆကြလေသည်။ ဘုရားသခင်သည် ဤလူစားမျိုးကို အစက်ဆုပ်ဆုံးဖြစ်သည်၊ ၎င်းတို့သည် အန္တိခရစ်များ ဖြစ်သည်။ လူတိုင်းတွင် ဖောက်ပြန်ပျက်စီးသော စိတ်သဘောထား ရှိသော်လည်း ဤလုပ်ရပ်များသည် မတူကွဲပြားသည့် သဘာဝတစ်ခုနှင့် သက်ဆိုင်ပေသည်။ ယင်းသည် သာမန် ဖောက်ပြန်ပျက်စီးသော စိတ်သဘောထား မဟုတ်သကဲ့သို့ ဖောက်ပြန်ပျက်စီးခြင်း၏ ပုံမှန် ထုတ်ဖော်ပြခြင်းတစ်ခု မဟုတ်ပေ။ ထို့ထက် သင်သည် သတိရှိစွာနှင့် ခေါင်းမာစွာ အဆုံးထိ ဘုရားသခင်ကို အတိုက်အခံလုပ်လေသည်။ ဘုရားသခင် တည်ရှိကြောင်း သင် သိသည်၊ ဘုရားသခင်ကို သင်ယုံကြည်သည့်တိုင် သူ့ကို အတိုက်အခံလုပ်ရန် တမင်သက်သက် သင် ရွေးချယ်၏။ ဤသည်မှာ ဘုရားသခင်နှင့် ပတ်သက်၍ အယူအဆများနှင့် အထင်လွဲခြင်း ပြဿနာတစ်ခု ရှိခြင်း မဟုတ်ပေ။ ထိုအစား သင်သည် အဆုံးထိ ဘုရားသခင်ကို တမင် အတိုက်အခံလုပ်လေသည်။ ဘုရားသခင်သည် ဤကဲ့သို့သော တစ်စုံတစ်ဦးကို ကယ်တင်နိုင်သလော။ ဘုရားသခင်သည် သင့်ကို မကယ်တင်ပေ။ သင်သည် ဘုရားသခင်၏ ရန်သူဖြစ်၏၊ ထို့ကြောင့် သင်သည် နတ်ဆိုးဖြစ်သည်။ နတ်ဆိုးများကို ဘုရားသခင် ကယ်တင်နိုင်သေးသလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ယုံကြည်ခြင်း၌ အရေးအကြီးဆုံးသောအရာမှာ လက်တွေ့လုပ်ဆောင်ခြင်းနှင့် သူ၏နှုတ်ကပတ်တော်များကို တွေ့ကြုံခြင်းဖြစ်သည်) ဘုရားနှုတ်ကပတ်တော်တွေကနေ၊ ဘုရားသခင်ဟာ လူတွေအပေါ် တရားမျှတတယ်ဆိုတာကို ကျွန်မတွေ့ခဲ့ရတယ်။ ဘုရားသခင်က လူတွေကို ခဏတာအမှားတွေ၊ ကျရှုံးမှုတွေကြောင့် ဖယ်ရှားရှင်းလင်းတာမဟုတ်ဘဲ၊ သူတို့က သမ္မာတရားကို ဇွတ်ငြင်းပယ်ပြီး ခေါင်းမာမာနဲ့ သူ့ကို ဆန့်ကျင်တဲ့အခါကျမှ ထုတ်ဖော်ပြီး ဖယ်ရှားရှင်းလင်းတာဖြစ်တယ်။ သမ္မာတရားကို နားမလည်လို့ လူတွေကို ပိုင်းခြားသိမြင်တဲ့နေရာမှာ အမှားတွေလုပ်ခဲ့ပေမဲ့၊ ဘယ်သူကမှ ဒီအတွက်ကြောင့် ကျွန်မကို တာဝန်ခံခိုင်းတာ၊ ဒီတာဝန်ကို ဆက်ထမ်းဆောင်ခွင့်ကို ပိတ်ပင်တာမျိုး မလုပ်ခဲ့ဘူးဆိုတာကို ကျွန်မ တွေးမိတယ်။ ကျွန်မရဲ့ အားနည်ချက်တွေကို ပြုပြင်ပေးဖို့အတွက် ဆိုးယုတ်သူတွေကို ပိုင်းခြားသိမြင်ခြင်းနဲ့ပတ်သက်တဲ့ သမ္မာတရားနဲ့ ကိုယ့်ကိုယ်ကိုယ် ပြင်ဆင်နိုင်အောင် ဘုရားသခင်က ကျွန်မရဲ့ အမှားတွေကို အသုံးချနေတာပါ။ လင်ဖန် ဘာကြောင့် ကျရှုံးခဲ့ရသလဲဆိုတာကို ကျွန်မ ထပ်ပြီးစဉ်းစားမိတယ်။ မကြာသေးခင်က သူ့တာဝန်မှာ မှားယွင်းတဲ့ရည်ရွယ်ချက်တွေရှိတဲ့အကြောင်း သူပြောတာကို ကျွန်မကြားခဲ့ရတယ်။ အလုပ်ရလဒ်မကောင်းတာကို တွေ့တဲ့အခါ အလုပ်ကို သူ့တွဲဖက်ဆီ ပုံချခဲ့ပြီး ကိုယ်တိုင်တာဝန်မယူခဲ့ဘူး။ အထက်ခေါင်းဆောင်က မိတ်သဟာယဖွဲ့ပြီး ပြုပြင်ပေးတဲ့အခါမှာလည်း၊ သူက ဆင်ခြေတွေပေးပြီး ကိုယ့်ကိုယ်ကိုယ် ကာကွယ်ပြောဆိုဖို့ပဲ ကြိုးစားနေခဲ့တယ်၊ ဒီပြဿနာတွေနဲ့ပတ်သက်ပြီး ကိုယ့်ကိုယ်ကိုယ် ဆင်ခြင်သုံးသပ်ပြီး သိဖို့ကို ငြင်းဆန်ခဲ့တယ်။ လင်ဖန် ဖြုတ်ချခံခဲ့ရတာဟာ သူ့အမှားတွေကြောင့်မဟုတ်ပါဘူး၊ အဓိကကတော့ သမ္မာတရားကို လက်မခံဘဲ တာဝန်မဲ့ခဲ့လို့ပဲ။ တခြားကြီးကြပ်ရေးမှူးနှစ်ယောက်လည်း ရှိသေးတယ်။ တစ်ယောက်က မာနထောင်လွှားတဲ့ စိတ်သဘောထားရှိတယ်၊ အာဏာရှင်ဆန်ပြီး အာဏာအားလုံးကို ကိုင်စွဲချင်တယ်၊ တခြားသူတွေက သူ့စကားနားမထောင်ရင် သူတို့ကို ဖိနှိပ်ပြီး ညှဉ်းပန်းဖို့ ကြိုးစားတယ်။ နောက်တစ်ယောက်ကတော့ ဂုဏ်သတင်းနဲ့ အဆင့်အတန်းကိုပဲ တစိုက်မတ်မတ်လိုက်စားပြီး သဘောထားကွဲလွဲသူတွေကို ဖိနှိပ်ပြီး ဖယ်ကြဉ်ခဲ့တယ်။ သူတို့နှစ်ယောက်လုံးဟာ အန္တိခရစ်ရဲ့ လမ်းကြောင်းကို လျှောက်ခဲ့ကြပြီး ဒုစရိုက်မှုတွေ အများကြီးကြောင့် နှင်ထုတ်ခံခဲ့ရတာပဲ။ ဘုရားသခင်ဟာ ဖြောင့်မတ်မှန်း၊ လူတွေရဲ့ တာဝန်တွေမှာ အမှားလုပ်မိရုံနဲ့ သူတို့ကို ဖြုတ်မချဘဲ၊ မဖယ်ရှားဘဲ သမ္မာတရားနဲ့ ဘုရားသခင်အပေါ် လူတွေရဲ့ သဘောထားနဲ့ သူတို့လျှောက်လှမ်းတဲ့ လမ်းကြောင်းတို့အပေါ်မှာ မူတည်မှန်း ကျွန်မ တွေ့ခဲ့ရတယ်။ သူတို့ရဲ့ မပြောင်းလဲတဲ့ အပြုအမူတွေအရ၊ သူတို့ရဲ့ သဘာဝ အနှစ်သာရက သမ္မာတရားကို တော်တော့်ကို မနှစ်မြို့ဘူး၊ မုန်းတီးတယ်၊ ဂုဏ်သတင်းနဲ့ အဆင့်အတန်းကိုပဲ လိုက်စားပြီး အသင်းတော်ရဲ့အလုပ်ကို လုံးဝမကာကွယ်ခဲ့တဲ့အတွက် ဘုရားသခင်က ထုတ်ဖော်ပြီး ဖယ်ရှားရှင်းလင်းခဲ့တာဆိုတာ ရှင်းနေတာပဲ။ ဒါပေမဲ့ ကျွန်မကတော့ အဆင့်အတန်းရှိပြီး တာဝန်ကြီးကြီးယူရတဲ့သူတွေက ပိုပြီး ထုတ်ဖော်ခံဖို့လွယ်တယ်၊ ဖယ်ရှားရှင်းလင်းခံဖို့လွယ်တယ်။ လုပ်စရာတာဝန်နည်းတဲ့ သာမန်ညီအစ်ကိုမောင်နှမတစ်ယောက်အနေနဲ့ဆိုရင်တော့ ကြုံရတဲ့ အမှုအရာတွေလည်းနည်းတော့ ပြစ်မှားမှု ကျုးလွန်တာတွေလည်းနည်းပြီး ထုတ်ဖော်ခံရတာ၊ ဖယ်ရှားရှင်းလင်းခံရတာကို ရှောင်ရှားနိုင်မယ်လို့ ထင်ခဲ့တယ်။ ဒါပေမဲ့ ဒါတွေအားလုံးက ကျွန်မရဲ့ အယူအဆတွေနဲ့ စိတ်ကူးတွေ သက်သက်ပါပဲ။ ကျွန်မဟာ ဘုရားသခင်ကို အမြဲတမ်း သတိထားရှောင်နေပြီး ကိုယ့်တာဝန်ကို ရှောင်နေခဲ့တယ်။ တကယ်လို့ ကျွန်မ ပြစ်မှားမှု မကျုးလွန်ခဲ့ရင်တောင်မှ သမ္မာတရားကို မလိုက်စားခဲ့ရင်၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက သန့်စင်ခြင်း ဒါမှမဟုတ် ပြောင်းလဲခြင်းကို ခံရမှာမဟုတ်ဘူး၊ ကယ်တင်ခြင်းကိုလည်း ရမှာမဟုတ်ဘူး၊ နောက်ဆုံးမှာတော့ ကောင်းတဲ့အဆုံးသတ်လည်း ရှိဦးမှာမဟုတ်ဘူး။ ဒီအချက်ကို စိတ်ထဲမှာထားပြီး ဒီတာဝန်ကို လက်ခံဖို့ ကျွန်မ ဆန္ဒရှိလာခဲ့တယ်။ ဘုရားသခင်က လူတစ်ယောက်ရဲ့ တာဝန်မှာ လမ်းလွဲမှုတွေနဲ့ ပြဿနာတွေ ရှိတာကို ခွင့်ပြုထားတယ်၊ လူတစ်ယောက်ဟာ အဲဒီနောက်မှာ သမ္မာတရားကို ရှာဖွေ၊ ကိုယ့်ကိုယ်ကိုယ် ဆင်ခြင်သုံးသပ်ပြီး အဲဒီလမ်းလွဲမှုတွေကို ချက်ချင်းပြုပြင်နိုင်သရွေ့ ဘုရားသခင်က သူတို့ကို ဆက်ပြီးလမ်းပြနေမှာပဲ။ ဒါကို စဉ်းစားကြည့်လိုက်တော့၊ ကျွန်မ ဖယ်ရှားရေးအလုပ်ကို လုပ်လာတာ အတော်လေးကြာပြီ၊ ပိုင်းခြားသိမြင်ခြင်းဆိုင်ရာ စည်းမျဉ်းတချို့ကိုလည်း နားလည်လာပြီဆိုတာ တွေ့ရတယ်။ အသင်းတော်အလုပ်ကို ထမ်းဆောင်ဖို့ လူတွေ အရေးတကြီးလိုအပ်နေတယ်၊ ဒါကြောင့် ကျွန်မဟာ ဘုရားသခင်ရဲ့ ရည်ရွယ်ချက်ကို အလေးထားပြီး ဖယ်ရှားရေးအလုပ်ကို အကောင်းဆုံးထမ်းဆောင်ရမယ်၊ ဒါဟာ ကျွန်မမှာရှိရမယ့် ဆင်ခြင်တုံတရားနဲ့ ကျိုးနွံနာခံခြင်းပဲ။ ဒါပေမဲ့ ကျွန်မစိတ်ထဲမှာ ကိုယ့်အကျိုးစီးပွား၊ ကိုယ့်အဆုံးသတ်နဲ့ ကိုယ့်ပန်းတိုင်အကြောင်းတွေနဲ့ပဲ ပြည့်နေခဲ့တယ်။ ကျွန်မဟာ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ထပ်ပြီးဖတ်ခဲ့တယ်။ “ကောင်းချီးများအား လိုက်စားခြင်းကို ရည်မှန်းချက်တစ်ခုအဖြစ် မှတ်ယူခြင်းသည် မည်သည့်ပုံစံဖြင့် မှားယွင်းသနည်း။ ယင်းသည် သမ္မာတရားနှင့် လုံးလုံးဆန့်ကျင်ပြီး လူတို့ကို ကယ်တင်ရန် ဘုရားသခင်၏ ရည်ရွယ်ချက်ဖြင့် ထပ်တူညီခြင်းမရှိ။ ကောင်းချီးခံစားရခြင်းသည် လူတို့လိုက်စားရန်အတွက် သင့်တင့်လျောက်ပတ်သည့် ရည်မှန်းချက်တစ်ခု မဟုတ်သောကြောင့် အဘယ်အရာက သင့်တင့်လျောက်ပတ်သည့် ရည်မှန်းချက်တစ်ခု ဖြစ်သနည်း။ သမ္မာတရားကို လိုက်စားခြင်း၊ စိတ်သဘောထားပြောင်းလဲမှုများကို လိုက်စားခြင်း၊ ဘုရားသခင်၏ စီစဉ်ညွှန်ကြားမှုများဖြင့် အစီအစဉ်များအားလုံးကို ကျိုးနွံနာခံနိုင်ခြင်း၊ ဤအရာတို့သည် လူတို့ လိုက်စားသင့်သည့် ရည်မှန်းချက်များဖြစ်သည်။ ဥပမာအားဖြင့် ပြုပြင်ခံရခြင်းက သင့်ကို အယူအဆများ၊ နားလည်မှုလွဲခြင်းများဖြစ်စေပြီး သင်သည် ကျိုးနွံနာခံခြင်းကို မလုပ်ဆောင်နိုင် ဖြစ်လာသည်ဆိုပါစို့။ အဘယ့်ကြောင့် မကျိုးနွံမနာခံနိုင်သနည်း။ အဘယ်ကြောင့်ဆိုသော် ကောင်းချီးခံစားရဖို့ဖြစ်သည့် သင်၏ ခရီးပန်းတိုင်၊ သို့မဟုတ် အိပ်မက်ကို ခက်ခဲသွားစေသည်ဟု သင် ခံစားရခြင်းကြောင့်ဖြစ်သည်။ သင်သည် အပျက်သဘောဆောင်လာပြီး စိတ်မကောင်းဖြစ်လာသည်။ ပြီးလျှင် သင်၏တာဝန်ကို စွန့်လွှတ်လိုသည်။ ဤအရာအတွက် အကြောင်းပြချက်မှာ အဘယ်နည်း။ သင်၏ အားထုတ်လိုက်စားမှုတွင် ပြဿနာတစ်ခုရှိသည်။ ဤသို့ဆိုလျှင် ဤအရာကို မည်သို့ ဖြေရှင်းသင့်သနည်း။ ဤမှားယွင်းသော စိတ်ကူးများကို သင် ချက်ချင်းစွန့်ပစ်ရန်၊ သင်၏ ဖောက်ပြန်ပျက်စီးသောစိတ်သဘောထား၏ ပြဿနာကို ဖြေရှင်းရန်အတွက် သမ္မာတရားကို ချက်ချင်းရှာဖွေရန် အလွန်အရေးကြီးသည်။ သင်သည် မိမိကိုယ်ကို ‘ငါ နုတ်ထွက်၍မဖြစ်။ ဖန်ဆင်းခံတစ်ဦး ထမ်းဆောင်သင့်သည့် တာဝန်ကို ငါ ကောင်းစွာထမ်းဆောင်ရဦးမည်ဖြစ်ပြီး ကောင်းချီးခံစားရဖို့ ငါ၏ ဆန္ဒကို ဘေးချထားရမည်’ ဟူ၍ ပြောသင့်သည်။ သင်သည် ကောင်းချီးခံစားရဖို့ ဆန္ဒကို စွန့်လွှတ်ပြီး သမ္မာတရားအား လိုက်စားခြင်းလမ်းကြောင်းကို လျှောက်သောအခါတွင် သင်၏ ပခုံး၌ ဝန်တစ်ခုပေါ့သွားသည်။ သင်သည် အပျက်သဘောဆောင်နိုင်စွမ်း ရှိဦးမည်လော။ သင် အပျက်သဘောဆောင်သည့် အချိန်များရှိဆဲဖြစ်သော်လည်း သင်က ဤအရာကို သင့်အား ဘောင်ခတ်ခွင့်မပြုဘဲ သင်၏ စိတ်နှလုံးတွင် ဆက်လက်၍ ဆုတောင်းကာ ကြိုးစားသည်။ သင်၏ လိုက်စားမှု ရည်မှန်းချက်ကို ကောင်းချီးခံရခြင်းနှင့် ခရီးပန်းတိုင်တစ်ခုထားရှိခြင်းမှ သမ္မာတရား လိုက်စားခြင်းအဖြစ်သို့ ပြောင်းလဲပြီး ‘သမ္မာတရားကို လိုက်စားခြင်းသည် ဖန်ဆင်းခံတစ်ယောက်၏ တာဝန်ဖြစ်သည်။ ယနေ့တွင် သမ္မာတရားအချို့ကို နားလည်ရန်အတွက် ပိုကောင်းသော အကျိုးတရားမရှိ။ ဤသည်မှာ အားလုံးထဲတွင် အကြီးမြတ်ဆုံးကောင်းချီးဖြစ်သည်။ ဘုရားသခင်က ငါ့အား အလိုမရှိလျှင်ပင်၊ ငါသည် ကောင်းမွန်သော ခရီးပန်းတိုင်မရှိဘဲ ငါ၏ ကောင်းချီးခံစားရဖို့ မျှော်လင့်ချက်များ ကြေမွသွားခဲ့လျှင်ပင် ငါ၏တာဝန်ကို မှန်မှန်ကန်ကန် ထမ်းဆောင်ဦးမည်။ ငါ ထိုသို့လုပ်ဆောင်ရန် ဝတ္တရားရှိသည်။ ငါ၏ တာဝန်ကို သင့်တင့်လျောက်ပတ်စွာ ထမ်းဆောင်ရာတွင် မည်သည့်အကြောင်းပြချက်ကိုမျှ ထိခိုက်ခွင့်ပေးမည် မဟုတ်။ ဘုရားသခင်၏ တာဝန်ပေးစေခိုင်းချက်ကို ငါ ဖြစ်မြောက်အောင်မြင်အောင် လုပ်ဆောင်ရာတွင် ထိခိုက်ခွင့်ပေးမည် မဟုတ်။ ဤသည်မှာ ငါပြုမူနေထိုင်သည့် စည်းမျဉ်းဖြစ်သည်’ ဟူ၍ သင် စဉ်းစားသည်။ ဤတွင် သင်သည် ဇာတိပကတိ၏ ဘောင်ခတ်မှုများကို ကျော်လွန်ပြီးဖြစ်သည်မဟုတ်လော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်းသည် အသက်ဝင်ရောက်မှု ရရှိရန် တစ်ခုတည်းသော နည်းလမ်းဖြစ်၏) “လူ၏တာဝန်နှင့် လူသည် ကောင်းချီးမင်္ဂလာများ လက်ခံရရှိခြင်း သို့မဟုတ် ကံမကောင်းအကြောင်းမလှခြင်းကို ခံစားရခြင်း ဟူသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ လက်ခံရရှိခြင်းဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကံမကောင်းအကြောင်းမလှခြင်းကို ခံစားရခြင်းဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် လူတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည်။ ၎င်းတို့ ကောင်းချီးမင်္ဂလာများ လက်ခံရရှိသည်ဖြစ်စေ၊ ကံမကောင်းအကြောင်းမလှခြင်းကို ခံစားရသည်ဖြစ်စေ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦးအနေဖြင့်၊ ဘုရားသခင် နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ လက်ခံရရှိရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကံမကောင်းအကြောင်းမလှခြင်းကို ခံစားရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။ လူသည် တဖြည်းဖြည်း ပြောင်းလဲသည်မှာ သူ၏တာဝန်ကို လုပ်ဆောင်ခြင်း ဖြစ်စဉ်မှတစ်ဆင့်ဖြစ်ပြီး သူ၏ သစ္စာစောင့်သိမှုကို ပြသသည်မှာ ဤဖြစ်စဉ်မှတစ်ဆင့် ဖြစ်ပေသည်။ ထိုသို့ဖြင့် သင်သည် သင်၏တာဝန်ကို ပို၍ လုပ်ဆောင်နိုင်လေ၊ သာ၍ များသည့် သမ္မာတရားကို သင် ရရှိလေဖြစ်လိမ့်မည် ဖြစ်ပြီး သင်၏ဖော်ပြချက်သည် သာ၍ စစ်မှန်လာလေ ဖြစ်လိမ့်မည် ဖြစ်သည်။ ၎င်းတို့၏တာဝန်ကို လုပ်ဆောင်ရာတွင် ဟန်ဆောင်လုပ်ပြရုံမျှလုပ်ပြပြီး သမ္မာတရားကို မရှာဖွေသောသူတို့သည် အဆုံးတွင် ဖယ်ရှားရှင်းလင်းခြင်းကို ခံရလိမ့်မည်၊ အဘယ့်ကြောင့်ဆိုသော် ထိုသို့သော လူတို့သည် ၎င်းတို့၏ တာဝန်ထမ်းဆောင်ခြင်း၌ သမ္မာတရားအား လက်တွေ့လုပ်ဆောင်ခြင်း မရှိကြသကဲ့သို့၊ ၎င်းတို့၏ တာဝန်ကို ဖြည့်ဆည်းခြင်းတွင် သမ္မာတရားကို လက်တွေ့မလုပ်ဆောင်ကြသည့် အတွက် ဖြစ်သည်။ ၎င်းတို့သည် မပြောင်းမလဲ ရှိနေသူများဖြစ်ပြီး ကံမကောင်းအကြောင်းမလှခြင်းကို ခံစားရလိမ့်မည်။ ၎င်းတို့၏ ဖော်ပြချက်များသည် မစင်ကြယ်သည်သာမက၊ ၎င်းတို့ ဖော်ပြသည့် အရာတိုင်းသည် ဆိုးယုတ်လေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဘုရားနှုတ်ကပတ်တော်တွေကနေ၊ လူတစ်ယောက်ဟာ ကောင်းချီးမင်္ဂလာတွေ ခံစားရသည်ဖြစ်စေ၊ ကံဆိုးမိုးမှောင်ကျမှုကို ခံစားရသည်ဖြစ်စေ၊ ဖန်ဆင်းခံတစ်ယောက်အနေနဲ့ ကိုယ့်တာဝန်ကို ထမ်းဆောင်ခြင်းဟာ လုံးဝကို သဘာဝကျပြီး ကျိုးကြောင်းခိုင်လုံမျှတတယ်ဆိုတာကို ကျွန်မတွေ့ခဲ့ရတယ်။ လူတွေဟာ ဘုရားသခင်နောက်ကို လိုက်တဲ့အတွက်ကြောင့် ကိုယ့်တာဝန်တွေကို ကောင်းကောင်း ဖြည့်ဆည်းသင့်တယ်၊ ဒါဟာ တန်ဖိုးရှိပြီး အဓိပ္ပာယ်ရှိတဲ့ဘဝကို ရှင်သန်နေထိုင်ခြင်းပဲ။ ဘုရားသခင်ရဲ့ ရည်ရွယ်ချက်က လူတွေဟာ သူတို့ရဲ့တာဝန်ကနေတစ်ဆင့် သမ္မာတရား လက်တွေ့ကျမှုထဲကို ဝင်ရောက်စေဖို့ပဲ။ လူတစ်ယောက်ရဲ့ တာဝန်ထမ်းဆောင်နေတုန်းအချိန်မှာ ဖောက်ပြန်ပျက်စီးတဲ့ စိတ်သဘောထားအမျိုးမျိုး ထုတ်ဖော်ခံရမယ်၊ အားနည်းချက်အများကြီးလည်း ဖော်ထုတ်ခံရလိမ့်မယ်။ ဒီအခွင့်အရေးကနေတစ်ဆင့် လူတစ်ယောက်ဟာ သမ္မာတရားကို ရှာဖွေနိုင်ပြီး ကိုယ့်ကိုယ်ကိုယ် ဆင်ခြင်သုံးသပ်နိုင်တယ်၊ အဲဒီနည်းနဲ့ သန့်စင်ပြောင်းလဲခြင်းကို ခံရနိုင်တယ်။ အခု ကြီးကြပ်ရေးမှူးတစ်ယောက်အနေနဲ့ လေ့ကျင့်နေရတဲ့အခါ အခက်အခဲတွေ ရင်ဆိုင်နေရပေမဲ့လည်း၊ ကျွန်မ ဘုရားသခင်ကို ပိုပြီးကိုးစားနိုင်တယ်၊ သမ္မာတရား လိုက်စားဖို့ အာရုံစိုက်နိုင်တယ်၊ စည်းမျဉ်းတွေနဲ့အညီ ကိုယ့်တာဝန်ကို ထမ်းဆောင်နိုင်တယ်၊ ကိုယ့်တာဝန်တွေကို ဖြည့်ဆည်းပြီး ကိုယ့်ရဲ့သစ္စာစောင့်သိမှုကို ပြသနိုင်တယ်။ တကယ်လို့ လေ့ကျင့်ချိန်ကာလတစ်ခုပြီးတဲ့နောက်မှာ အရည်အချင်းမပြည့်မီလို့ တာဝန်နေရာပြောင်းရွှေ့ခံခဲ့ရရင်တောင် ကျွန်မ နောင်တရမှာမဟုတ်ဘူး။

ရှေ့ဆက်ပြီးတော့ ကြီးကြပ်ရေးမှူးတာဝန်ကို ထမ်းဆောင်တဲ့အခါ အခက်အခဲတွေကြုံရသည်ဖြစ်စေ၊ တာဝန်မှာ လမ်းလွဲမှုတွေရှိသည်ဖြစ်စေ၊ အဲဒါကို သမ္မာတရားရရှိဖို့ အခွင့်အရေးကောင်းတစ်ခုအဖြစ် ကျွန်မရှုမြင်ခဲ့တယ်၊ ညီအစ်ကိုမောင်နှမတွေနဲ့ ဒီအကြောင်းအရာတွေကို မိတ်သဟာယဖွဲ့ပြီး အနှစ်ချုပ်တယ်၊ ပြီးတော့ သက်ဆိုင်ရာ သမ္မာတရားစည်းမျဉ်းတွေကို လိုက်စားခဲ့တယ်။ တဖြည်းဖြည်းနဲ့ အရင်ကနားမလည်ခဲ့တဲ့ သမ္မာတရားတွေက ပိုပြီးရှင်းလင်းလာပြီး တိုးတက်မှုတချို့ ရှိလာခဲ့တယ်။ အခုဆိုရင် ကျွန်မ ဘုရားသခင်ကို သတိထားမရှောင်တော့ဘူး၊ ဘုရားသခင်စီစဉ်တဲ့ အခြေအနေတိုင်းမှာ လက်တွေ့ကျကျ သင်ခန်းစာပဲ ယူချင်ပါတယ်။ ကျွန်မကို စစ်မှန်တဲ့အကျိုးကျေးဇူးနဲ့ အမှန်တကယ် သိနားလည်မှုတချို့ ရရှိစေခဲ့တဲ့အတွက် ဘုရားသခင်ကို ကျေးဇူးတင်ပါတယ်။


၃၉။ မာနထောင်လွှားမှုကို ဖြေရှင်းခြင်းသည် မလွယ်ကူပါ

ကိုရီးယား၊ လူးကပ်စ်

၂၀၂၀ ခုနှစ်မှာ ကျွန်တော်တို့အသင်းတော်ရဲ့ ဧဝံဂေလိအလုပ်က ရလဒ်ကောင်းတွေ မထွက်ခဲ့ဘူး။ ဒါကြောင့် ဧဝံဂေလိ သင်းထောက်က ဖြုတ်ချခံလိုက်ရပြီး ကျွန်တော်က ဧဝံဂေလိ သင်းထောက်အသစ်အဖြစ် ရွေးချယ်ခံခဲ့ရတယ်။ ဒီသတင်းကိုကြားတော့ ကျွန်တော် စိုးရိမ်စိတ်ရော ဝမ်းသာစိတ်ပါ ဖြစ်မိပြီး၊ ကိုယ့်ဘာသာ တွေးမိတယ်၊ “ညီအစ်ကိုမောင်နှမတွေက ငါ့ကို ရွေးချယ်လိုက်တော့ ငါ့မှာ အလားအလာရှိတယ်ဆိုတဲ့ သဘောပဲ။ ငါ ဧဝံဂေလိတရားကို ဖြန့်ဝေနေတာ နှစ်နည်းနည်းကြာသွားပြီ၊ ဒါပေမဲ့ ဧဝံဂေလိ သင်းထောက် မဖြစ်ဖူးသေးဘူး။ အခု နောက်ဆုံးတော့ အခွင့်အရေးရပြီဆိုတော့ ငါ ကြိုးစားပြီး ငါ့အရည်အချင်းတွေကို လူတိုင်းကို ပြဖို့ လိုတယ်”လို့ပေါ့။ နောက်ရက်တွေမှာတော့ ကျွန်တော်ဟာ ညီအစ်ကိုမောင်နှမတွေနဲ့အတူ ဧဝံဂေလိတရား ဖြန့်ဝေတဲ့နေရာမှာ အလုပ်လုပ်ရင်း အရင်အလုပ်က လမ်းလွဲမှုတွေကို အဆက်မပြတ် အနှစ်ချုပ်ပြီး ပြင်ဆင်ခဲ့တယ်၊ ပြီးတော့ ကျွန်တော်နားမလည်တဲ့ ကိစ္စတွေအတွက် တခြားသူတွေကို မိတ်သဟာယဖွဲ့ဖို့ ခဏခဏ ရှာဖွေခဲ့တယ်။ အချိန်နည်းနည်းကြာတော့ ဧဝံဂေလိအလုပ်က သိသိသာသာတိုးတက်မှု ပြလာတယ်။ အလုပ်ကို ဒီအတိုင်း ကောင်းကောင်းဆက်လုပ်ဖို့ ခေါင်းဆောင်တွေက ကျွန်တော်တို့ကို အားပေးပြီး ညီအစ်ကိုမောင်နှမတွေကလည်း ကျွန်တော့်ကို ပါးနပ်ပြီး အစွမ်းအစကောင်းလို့ဆိုပြီး ချီးကျူးကြတယ်။ ကျွန်တော့်မာနက အကြီးအကျယ် ကျေနပ်သွားတာပေါ့။ ကျွန်တော် ကိုယ့်ဘာသာ တွေးမိတယ်၊ “ဧဝံဂေလိအလုပ်ကို တိုးတက်အောင်လုပ်ခဲ့တာက ငါဖြစ်ပုံထောက်ရင် ငါ့အစွမ်းအစက အရင်ဧဝံဂေလိ သင်းထောက်ထက် တကယ်ကို အများကြီး ပိုကောင်းပုံရတယ်” လို့ပေါ့။ ကျွန်တော် ကိုယ့်ကိုယ်ကိုယ် အရမ်းကျေနပ်သွားတယ်၊ အသင်းတော် ဧဝံဂေလိအလုပ်ရဲ့ ကျောရိုးဖြစ်လာသလို၊ မရှိမဖြစ်လူတစ်ယောက်ဖြစ်လာသလိုမျိုးပေါ့။ တဖြည်းဖြည်းနဲ့ ကျွန်တော်ဟာ ပိုပိုပြီး မာနထောင်လွှားလာပြီး၊ ညီအစ်ကိုမောင်နှမတွေရဲ့ အကြံပြုချက်တွေကို လျစ်လျူရှုပြီး ဆုံးဖြတ်ချက်အားလုံးကို ကိုယ့်ဘာသာပဲ ချခဲ့တယ်။ အလုပ်ဆွေးနွေးတဲ့အခါ ခဏခဏဆိုသလို လူတိုင်းဆုံးဖြတ်ချက်တွေကို အတည်ပြုပြီးသွားပေမဲ့ ကျွန်တော့်ဆီရောက်ရင် သောင်တင်နေရော။ ကိုယ့်ရဲ့ကိုယ်ပိုင်အကြံဉာဏ်တွေပဲ မှန်တယ်လို့ ကျွန်တော်အမြဲထင်ပြီး၊ သူတို့ရဲ့အမြင်တွေကို ပယ်ချပြီး ကိုယ့်အကြံကို လက်ခံအောင် မရမက ပြောခဲ့တယ်။ တစ်ခါတော့ ကျွန်တော်တို့က ဘာသာရေးဂိုဏ်းခွဲတစ်ခုက သင်းအုပ်ဆရာတစ်ယောက်ကို တရားဟောခဲ့ကြတယ်။ အရင် ဧဝံဂေလိ သင်းထောက်က အဲဒါကိုသိသွားတော့ ကျွန်တော့်ကို သတိပေးတယ်၊ ဒီလူက မာနထောင်လွှားတဲ့ စိတ်သဘောထားရှိပြီး နားလည်မှုကလည်း အတော်ကလေးလွဲချော်နေတော့ မှန်တဲ့လမ်းခရီးကို သူလက်မခံနိုင်ဘူး။ ဒါကြောင့် တခြားသူတွေကို အရင်ဟောဖို့ ကျွန်တော့်ကို သူအကြံပေးခဲ့တယ်။ ဒါပေမဲ့ ကျွန်တော် နားမထောင်ခဲ့ဘူး၊ တွေးလိုက်တာက၊ “ဒီသင်းအုပ်ဆရာက သခင့်ကို နှစ်ပေါင်းများစွာ ယုံကြည်ခဲ့ပြီး ဘာသာရေးအယူအဆတွေ အများကြီးရှိတာပဲ၊ ဒါကြောင့် သမ္မာတရားကို ချက်ချင်းလက်မခံနိုင်ရင် အဲဒါ ပုံမှန်ပဲလေ။ နောက်ပြီး ခင်ဗျားက ဖြုတ်ချခံခဲ့ရတာ၊ ဒီတာဝန်မှာ ခင်ဗျားက ကျွန်တော့်ထက် အစွမ်းအစနည်းတယ်ဆိုတာ သက်သေပြနေတာပဲ။ အခု ကျွန်တော်က ဧဝံဂေလိ သင်းထောက်ဖြစ်ပြီး တရားဟောအတွေ့အကြုံလည်း အတော်အတန်ရှိနေပြီ၊ ဒီတစ်ခါတော့ အောင်မြင်ရမယ်လို့ ယုံကြည်တယ်”လို့ပေါ့။ မမျှော်လင့်ထားဘဲ သုံးလေးရက်မိတ်သဟာယဖွဲ့ပြီးတာတောင် သင်းအုပ်ဆရာက အယူအဆတွေ အများကြီး ရှိနေဦးတုန်းပဲ။ ဒီအချိန်မှာ ခေါင်းဆောင်ကရော၊ ပူးပေါင်းဆောင်ရွက်တဲ့ ညီအစ်ကိုမောင်နှမတွေကပါ အကြံပေးကြတယ်၊ “ရပ်ပြီးတော့ ထပ်ရှာဖွေတာ၊ တခြား ဧဝံဂေလိလက်ခံဖို့ အလားအလာရှိသူတွေကို အရင်ဟောတာ ပိုကောင်းလိမ့်မယ်”လို့ပေါ့။ ဒါကိုကြားတော့ ကျွန်တော် မကျေမနပ်ဖြစ်သွားပြီး၊ တွေးမိတယ်။ “ဒါက ငါ့ရဲ့အလုပ်လုပ်နိုင်စွမ်းကို မေးခွန်းထုတ်နေတာ မဟုတ်ဘူးလား။ အခု တခြားလူတွေကို သွားပြီး တရားဟောရင် ငါ့ကို အရည်အချင်းမရှိတဲ့သူလို့ ထင်သွားမှာ မဟုတ်ဘူးလား”ပေါ့။ ခေါင်းဆောင်ရဲ့အကြံကိုလည်း ကျွန်တော် လျစ်လျူရှုပြီး၊ တွေးမိတယ်၊ “ခင်ဗျားက ခေါင်းဆောင်ဖြစ်ပြီး ကျွန်တော့်ထက် တာဝန်ထမ်းဆောင်တာ ပိုကြာပေမဲ့၊ အတတ်ပညာပိုင်း ကျွမ်းကျင်မှုနဲ့ လက်တွေ့အတွေ့အကြုံအရတော့ ကျွန်တော်က ပိုသာတုန်းပဲ။ ခင်ဗျားရဲ့ အကြံပြုချက်တွေကလည်း သင့်တော်ချင်မှ သင့်တော်မှာ”ဆိုပြီးတော့ပါ။ ဒါနဲ့ ကျွန်တော်က သင်းအုပ်ဆရာနဲ့ ဆက်ပြီး မိတ်သဟာယဖွဲ့ခဲ့တယ်။ အဆုံးမှာတော့ သင်းအုပ်ဆရာက ဧဝံဂေလိတရားကို ငြင်းပယ်ရုံတင်မကဘဲ၊ သူ့အသင်းတော်ကို ပိတ်ပြီး ယုံကြည်သူတွေ မှန်သောလမ်းခရီးကို စုံစမ်းစစ်ဆေးတာကိုပါ တားဆီးခဲ့တယ်။ ကျွန်တော် မှင်တက်သွားတာပေါ့။ ခေါင်းဆောင်က ကျွန်တော့်ကို ဖော်ထုတ်ပြီး ပြုပြင်တဲ့အခါမှာ ကျွန်တော် ပြန်မပြောရဲခဲ့ဘဲ၊ ကျွန်တော်ဟာ အရမ်းမာနထောင်လွှားခဲ့ပြီး၊ ဧဝံဂေလိအလုပ်ကို ဟန့်တားနှောင့်ယှက်ခဲ့တယ်ဆိုတာကိုပဲ ကျိုးကျိုးနွံနွံ ဝန်ခံခဲ့ရတယ်။ ဒါပေမဲ့ ဒီလို ရှုံးနိမ့်မှုက ကျွန်တော့်ကို နိုးထစေခဲ့ခြင်း မရှိဘဲ၊ ဒါဟာ အသေးစားရှုံးနိမ့်မှု သက်သက်ပဲ၊ ကိုယ့်အလုပ် လုပ်နိုင်စွမ်းကို မထင်ဟပ်ပါဘူးလို့ စိတ်ထဲမှာ နက်နက်ရှိုင်းရှိုင်း ခံစားခဲ့ရတယ်၊ ဒါကြောင့် သုံးလေးရက်လောက်ပဲ ကောင်းကောင်းနေပြပြီး အဲဒီနောက်မှာတော့ ကျွန်တော်ဟာ နဂိုလမ်းဟောင်းကိုပဲ ပြန်ရောက်သွားပြီး ကိုယ့်တာဝန်တွေမှာ တခြားသူတွေနဲ့ ပူးပေါင်းမဆောင်ရွက်တော့ဘူး။ အလုပ်ဆွေးနွေးပွဲတွေမှာ တခြားသူတွေက ကျွန်တော့်အကြံပြုချက်တွေကို မလိုက်နာရင်၊ ကျွန်တော် စိတ်မချမ်းမသာဖြစ်ပြီး ခဏခဏဆိုသလို ရိုင်းလာတယ်။ အချိန်ကြာလာတော့ လူတိုင်းက ကျွန်တော့်ကြောင့် ထိခိုက်ပြီး ဖိနှိပ်ခံထားရတဲ့စိတ်နဲ့ နေထိုင်ကြရတယ်။ ကျွန်တော်တို့ရဲ့ တာဝန်တွေရဲ့ရလဒ်ကလည်း ဆက်ပြီး ကျဆင်းလာတယ်။ ခေါင်းဆောင်က ကျွန်တော့်ရဲ့ မာနထောင်လွှားတဲ့စိတ်သဘောထားကို ထပ်ခါထပ်ခါ ပြုပြင်ပြီး ကျွန်တော့်ကို ပြင်းပြင်းထန်ထန် စိစစ်တဲ့အပြင် ဖော်ထုတ်ခဲ့တယ်။ ဒါပေမဲ့ ပြုပြင်ခံရတိုင်းမှာ ခဏလောက်ပဲ ကိုယ့်ကိုယ်ကိုယ် ထိန်းနိုင်ပြီး၊ အချိန်ကြာလာတော့ အကျင့်ဟောင်းတွေက ပြန်ပေါ်လာတာပဲ။ နောက်ပိုင်းမှာ ခေါင်းဆောင်က ကျွန်တော့်စိတ်သဘောထားက အရမ်းမာနထောင်လွှားပြီး၊ တာဝန်ထမ်းဆောင်ရာမှာ ထင်ရာစိုင်းလုပ်တယ်၊ ပြုပြင်တာကို လက်မခံဘူး၊ အသင်းတော်အလုပ်ကို ဟန့်တားနေတယ်ဆိုတာကို တွေ့တော့ သူတို့က ကျွန်တော့်ကို ဖြုတ်ချလိုက်တယ်။

ဖြုတ်ချခံရတာဟာ ဘုရားသခင်ရဲ့ ဖြောင့်မတ်တဲ့စိတ်သဘောထား ကျွန်တော့်အပေါ် သက်ရောက်လာတာမို့ လက်ခံနာခံသင့်တယ်ဆိုတာကို ကျွန်တော် ကောင်းကောင်းသိပေမဲ့၊ စိတ်ထဲမှာတော့ နည်းနည်း စိတ်မချမ်းမသာ ဖြစ်မိတယ်။ လွန်ခဲ့တဲ့ခြောက်လအတွင်း ကြုံခဲ့ရတဲ့ ပြုပြင်မှုတွေ အများကြီးရှိပေမဲ့၊ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားက သိပ်မပြောင်းလဲဘူးဆိုတာ တွေးမိတဲ့အခါ ကျွန်တော်ဟာ သမ္မာတရားကို လိုက်စားတဲ့သူ မဟုတ်ဘူး၊ ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားက ဘယ်တော့မှ ပြောင်းလဲနိုင်မှာ မဟုတ်တော့ဘူးလို့ ကောက်ချက်ချလိုက်တယ်။ တစ်နေ့ ထမင်းစားနေတုန်း ညီအစ်ကိုနှစ်ယောက်နဲ့ တွေ့တယ်။ သူတို့က ကျွန်တော် ဖြုတ်ချခံရတာကို သိသွားတော့ ကျွန်တော့်ကို အားပေးထောက်ပံ့ပေးဖို့ သူတို့ရဲ့ကိုယ်ပိုင်အတွေ့အကြုံတွေကို ဝေမျှပေးခဲ့ကြတယ်။ အရင်တုန်းက သူတို့ရဲ့တာဝန်တွေမှာ သူတို့လည်း မာနထောင်လွှားတဲ့အကြောင်း၊ ကိုယ့်ကိုယ်ကိုယ် မှန်တယ်ယူမှတ်ပြီး ထင်ရာစိုင်းလုပ်ခဲ့တဲ့အကြောင်း၊ ဖြုတ်ချခံရပြီးမှပဲ ကိုယ့်ကိုယ်ကိုယ် ဆင်ခြင်သုံးသပ်ဖို့ ဘုရားသခင်ရှေ့မှောက်ကို ရောက်လာပြီး သူတို့ရဲ့ဖောက်ပြန်ပျက်စီးမှုအမှန်တရားကို နည်းနည်းနားလည်လာခဲ့တဲ့အကြောင်း ပြောတယ်။ သူတို့ဟာ နက်နက်ရှိုင်းရှိုင်း နောင်တရပြီး သူတို့ကိုယ်သူတို့ စက်ဆုပ်ရွံရှာခဲ့ကြတယ်၊ သူတို့ရဲ့ စာတန်ဆန်တဲ့စိတ်သဘောထားအတိုင်း အသက်ဆက်မရှင်ချင်တော့ဘူး။ သူတို့အတွေ့အကြုံတွေပြီးမှ၊ ဘုရားသခင်ရဲ့ တရားစီရင်ခြင်း၊ ပြစ်တင်ဆုံးမခြင်း၊ ရိုက်နှက်ဆုံးမခြင်းနဲ့ ဆုံးမပဲ့ပြင်ခြင်းတွေမရှိဘဲ သူတို့ကိုယ်သူတို့ သိလာမှာမဟုတ်ဘူး၊ ဘုရားသခင်ဆီ နောင်တရမှာ မဟုတ်ဘူးဆိုတာကို သိခဲ့ရတယ်တဲ့။ ညီအစ်ကိုတွေရဲ့ ပွင့်ပွင့်လင်းလင်း မိတ်သဟာယဖွဲ့မှုက ကျွန်တော့်ကို ပြင်းပြင်းထန်ထန် စိတ်ထိခိုက်စေခဲ့ပြီး၊ ဒါဟာ ညီအစ်ကိုတွေကတစ်ဆင့် ဘုရားသခင်က ကျွန်တော့်ကို အားပေးကူညီနေတာပဲလို့ ကျွန်တော်သိလိုက်တယ်။ ကျွန်တော် အပျက်သဘောဆောင်လို့ မဖြစ်တော့ဘူး။ ကျွန်တော် ကိုယ့်ကိုယ်ကိုယ် ဆင်ခြင်သုံးသပ်ပြီး စိတ်သဘောထားပြောင်းလဲအောင် လိုက်စားဖို့ လိုအပ်ခဲ့တယ်။

အဲဒီနောက်ပိုင်းကစပြီး ကျွန်တော်ဟာ ဘုရားသခင်ရဲ့ နှုတ်ကပတ်တော်တွေကို သတိရှိရှိ ပိုဖတ်ပြီး ကိုယ့်ရဲ့လုပ်ရပ်တွေနဲ့ ကျင့်ကြံပြုမူတာတွေကို ဆင်ခြင်သုံးသပ်ခဲ့တယ်။ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ကျွန်တော်ဖတ်ခဲ့တယ်။ “အချို့သောသူများသည် ၎င်းတို့၏တာဝန်များ ဆောင်ရွက်စဉ်တွင်ပင် သမ္မာတရားကို မရှာဖွေကြပေ။ ၎င်းတို့ စိတ်ကျေနပ်စေရုံမျှသာ လုပ်ဆောင်ကြသည်။ ၎င်းတို့၏ ကိုယ်ပိုင်စိတ်ကူးများအတိုင်းသာ ပြုမူကြပြီး အမြဲပင် ထင်ရာစိုင်းကာ မဆင်မခြင် ပြုလုပ်ကြပေသည်။ ပြီးလျှင် ၎င်းတို့သည် သမ္မာတရားကို လက်တွေ့လုပ်ဆောင်သည့် လမ်းကြောင်းကို မလျှောက်ကြပေ။ ‘ထင်ရာစိုင်းကာ မဆင်မခြင်ပြုလုပ်ခြင်း’ ဆိုသည်မှာ မည်သည့်အရာကို ဆိုလိုသနည်း။ ၎င်းသည် ကိစ္စတစ်ခုခု တွေ့ကြုံသည့်အခါ တွေးခေါ်မြော်မြင်ခြင်း၊ သို့မဟုတ် ရှာဖွေခြင်းအတွက် မည်သည့်နည်းစနစ်မှ မရှိဘဲ မိမိသင့်တော်သလို ပြုမူဆောင်ရွက်ခြင်းကို ဆိုလိုသည်။ အခြားသူတစ်ဦးတလေ ပြောသည့် မည်သည့်အရာမျှ သင့်စိတ်နှလုံးကို မတို့ထိနိုင်၊ သို့မဟုတ် သင့်စိတ်ကို မပြောင်းလဲနိုင်ပေ။ သင့်ကို သမ္မာတရား မိတ်သဟာယဖွဲ့သည့်အခါတွင် သင်သည် လက်ပင်မခံနိုင်ပေ။ အခြားလူများက အမှန်တစ်ခုတလေကို ပြောသည့်အခါတွင် သင်နားမထောင်ဘဲ သင့်ကိုယ်သင် မှန်ကန်သည်ဟု ယုံကြည်ပြီး သင်၏ကိုယ်ပိုင် စိတ်ကူးများကို ဖက်တွယ်ထားလျက် မိမိ၏ ကိုယ်ပိုင်ထင်မြင်ယူဆချက်များကိုသာ ဆုပ်ကိုင်ထားသည်။ သင်၏အတွေးက မှန်ကန်လျှင်ပင် သင်သည် အခြားလူများ၏ ထင်မြင်ယူဆချက်များကိုလည်း ထည့်တွက်စဉ်းစားသင့်သည်။ သင်သည် လုံးဝ ထည့်တွက်မစဉ်းစားလျှင် ဤသည်မှာ အလွန်အမင်း မိမိကိုယ်ကို မှန်သည်ဟု မှတ်ယူခြင်း မဟုတ်သလော။ မိမိကိုယ်ကို မှန်သည်ဟု အလွန်အမင်း မှတ်ယူပြီး တစ်ဇွတ်ထိုးဆန်သော လူများအတွက်မူ သမ္မာတရားကို လက်ခံဖို့ မလွယ်ကူပေ။ သင်သည် မှားသည့်အရာတစ်စုံတစ်ခု လုပ်ပြီး အခြားလူများက ‘သင်သည် သမ္မာတရားအတိုင်း လုပ်ဆောင်နေခြင်း မဟုတ်’ ဟု ပြောလျက် သင့်အား ဝေဖန်လျှင်၊ သင်က ‘ကျွန်ုပ် သမ္မာတရားအတိုင်း မလုပ်လျှင်ပင် ဤသည်မှာ ကျွန်ုပ် လုပ်ဆောင်မည့်ပုံစံ ဖြစ်နေဆဲ ဖြစ်သည်’ ဟု ပြန်ပြောပြီး ထို့နောက်တွင် ဤအရာမှာ မှန်ကန်ကြောင်း ၎င်းတို့အား တွေးစေဖို့ သင်သည် အကြောင်းပြချက်အချို့ရှာသည်။ ၎င်းတို့က ‘သင် ဤသို့ပြုလုပ်ခြင်းသည် အနှောင့်အယှက်ဖြစ်စေပြီး အသင်းတော်အလုပ်ကို ထိခိုက်လိမ့်မည်’ ဟု ပြောလျက် သင့်အား ပြစ်တင်မောင်းမဲလျှင် သင်က နားမထောင်ရုံမျှမက ‘ဤသည်မှာ မှန်ကန်သည့်နည်းလမ်းဖြစ်သည်ဟု ကျွန်ုပ် ထင်သည်၊ ထို့ကြောင့် ဤသည်မှာ ကျွန်ုပ် လုပ်ဆောင်မည့်နည်းလမ်းဖြစ်သည်’ ဟူ၍ ဆင်ခြေများ သင့်နှုတ်မှ ဆက်တိုက်ထွက်လာသည်။ ဤသည်မှာ အဘယ်စိတ်သဘောထားနည်း။ (မာနထောင်လွှားခြင်း ဖြစ်ပါသည်။) မာနထောင်လွှားခြင်းဖြစ်သည်။ မာနထောင်လွှားသော သဘာဝသည် သင့်ကို တစ်ဇွတ်ထိုး လုပ်စေသည်။ သင်က မာနထောင်လွှားသော သဘာဝရှိလျှင် သင်သည် မည်သူမဆိုက ပြောသည့်အရာကို အရေးမစိုက်ဘဲ ထင်ရာမြင်ရာ၊ မဆင်မခြင် ပြုမူလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “များစွာသောလူတို့သည် မိမိတို့တာဝန်တွင် ပါရမီအချို့ပြနိုင်သည့်အခါ အလွန် မော်ကြွားကြသည်ကို ငါ မြင်သည်။ စွမ်းရည်အချို့ရှိသည်ကို ပြနိုင်သည့်အခါ ၎င်းတို့ အလွန်အထင်ကြီးလောက်စရာ ဖြစ်သည်ဟု တွေးထင်ကြပြီးနောက် ဤစွမ်းရည်များအပေါ် မှီခိုနေထိုင်ပြီး နောက်ထပ် မိမိတို့ကိုယ်ကို တွန်းအားမပေးကြတော့ချေ။ ၎င်းတို့ပိုင်ဆိုင်သော ဤအသေးအမွှားအရာများက သမ္မာတရားဖြစ်ကြောင်းနှင့် ၎င်းတို့ အထွတ်အထိပ်ဖြစ်သည်ဟု တွေးထင်လျက် အခြားသူများက မည်သည့်အရာ ပြောဆိုသည်ဖြစ်စေ နားမထောင်ကြပေ။ ဤသည်မှာ မည်သည့် စိတ်သဘောထားဖြစ်သနည်း။ ဤသည်မှာ မာနထောင်လွှားသော စိတ်သဘောထား ဖြစ်၏။ ၎င်းတို့သည် ဆင်ခြင်တုံတရား အလွန်ကင်းမဲ့လွန်းကြ၏။ မာနထောင်လွှားသော စိတ်သဘောထားရှိသည့်အခါ လူတစ်ဦးသည် မိမိတာဝန်ကို ကောင်းစွာ ထမ်းဆောင်နိုင်သလော။ ၎င်းသည် ဘုရားသခင်ကို ကျိုးနွံနာခံပြီး တကယ့်အဆုံးထိတိုင် ဘုရားသခင်နောက် လိုက်နိုင်သလော။ ဤသည်မှာ သာ၍ပင် ခက်ခဲ၏။...လူအချို့က အမြဲ ကြွားနေကြသည်။ အခြားသူများက ထိုအရာကို မနှစ်မြို့စရာအဖြစ် မြင်သည့်အခါ ၎င်းတို့က ထိုလူတို့ကို မာနထောင်လွှားနေခြင်းအဖြစ် ဝေဖန်ကြသည်။ သို့ရာတွင် ထိုအရာကို ထိုသူတို့က လက်မခံကြ။ ၎င်းတို့သည် ပါရမီရှိကာ ကျွမ်းကျင်သည်ဟု တွေးထင်ကြဆဲဖြစ်သည်။ ဤသည်မှာ မည်သည့် စိတ်သဘောထားနည်း။ ၎င်းတို့သည် အလွန် မာနထောင်လွှားပြီး မိမိကိုယ်ကို မှန်သည်ဟု ယူမှတ်ကြ၏။ ဤသို့ မာနထောင်လွှားပြီး မိမိကိုယ်ကို မှန်သည်ဟု ယူမှတ်သောလူတို့သည် သမ္မာတရားကို ဆာငတ်နိုင်စွမ်း ရှိကြသလော။ သမ္မာတရားကို ၎င်းတို့ လိုက်စားနိုင်ကြသလော။ ၎င်းတို့သည် မိမိကိုယ်ကို မည်သည့်အခါတွင်မျှ မသိနိုင်ကြသကဲ့သို့ မိမိတို့၏ ဖောက်ပြန်ပျက်စီးသော စိတ်သဘောထားကို မဖယ်ရှားကြလျှင် ၎င်းတို့၏တာဝန်ကို ကောင်းစွာ ထမ်းဆောင်နိုင်ကြသလော။ မုချ မထမ်းဆောင်နိုင်ကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူတစ်ယောက်၏စိတ်သဘောထားကိုသိခြင်းသည် ၎င်းပြောင်းလဲခြင်း၏ အခြေခံအုတ်မြစ်ဖြစ်၏) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက် ကျွန်တော့်နှလုံးသား ထိုးဆွခံလိုက်ရသလို ခံစားခဲ့ရတယ်။ ဘုရားနှုတ်ကပတ်တော်က ကျွန်တော့်ရဲ့ အခြေအနေမှန်ကို ဖော်ထုတ်ခဲ့တယ်။ ကျွန်တော်ဟာ အရမ်းကို မာနထောင်လွှားပြီး တစ်ဇွတ်ထိုးနိုင်ခဲ့တယ်၊ သမ္မာတရားကိုမရှာဘဲ ကိုယ့်တာဝန်တွေကို ထမ်းဆောင်ခဲ့ပြီး ကိုယ့်စိတ်ကူးနဲ့ ကြိုက်နှစ်သက်မှုတွေကို အခြေခံပြီး လုပ်ချင်ရာလုပ်ခဲ့တယ်။ ကျွန်တော် ဧဝံဂေလိကို အချိန်ကြာကြီး တရားဟောခဲ့လို့ အတွေ့အကြုံနည်းနည်းရှိပြီး ရလဒ်တချို့ရခဲ့တာနဲ့ပဲ ကိုယ့်ကိုယ်ကိုယ် ကျေနပ်ပြီး ဒါတွေကို ကိုယ်ပိုင်အရင်းအနှီးအဖြစ် သဘောထားပြုမူခဲ့တယ်။ အဖွဲ့ထဲမှာ ကျွန်တော်က အစွမ်းအစ အကောင်းဆုံးပဲ၊ အကဲဖြတ်တာကလည်း တခြားသူတွေထက် ပိုတိကျတယ်လို့ထင်ပြီး ကိုယ့်သဘောအတိုင်း ထင်ရာစိုင်းလုပ်ခဲ့တယ်။ တခြားသူတွေ ဘာပဲပြောပြော၊ သူတို့ကိုချေပဖို့ ကိုယ်ပိုင်သီအိုရီအခြေခံတွေ အမြဲရှိခဲ့တယ်၊ ကျွန်တော်တစ်ယောက်တည်းပဲ အကြံဉာဏ်တွေရှိပြီး တခြားသူတွေကတော့ အသိဉာဏ်မရှိ၊ ထောက်ထားစာနာမှုမရှိတဲ့ သာမန်လူတွေလိုမျိုးပေါ့။ သာမန်လူတစ်ယောက်အနေနဲ့ ကျွန်တော့်ရဲ့ဆင်ခြင်တုံတရား ဘယ်မှာလဲ။ အဲဒီဘာသာရေးသင်းအုပ်ဆရာကို ဧဝံဂေလိတရား ဟောတုန်းကအကြောင်း ပြန်စဉ်းစားကြည့်တော့၊ ခေါင်းဆောင်ကရော၊ ပူးပေါင်းဆောင်ရွက်တဲ့ ညီအစ်ကိုမောင်နှမတွေကပါ ကျွန်တော့်ကို အကြံပေးခဲ့ကြတယ်၊ ဒီလူက မာနထောင်လွှားပြီး နားလည်မှု လွဲချော်နေတော့ သမ္မာတရားကိုလက်ခံဖို့ ခက်တယ်လို့ပြောပြီး၊ တခြားသူတွေကို အရင်ဟောဖို့ အကြံပေးခဲ့ကြတယ်။ ဒါပေမဲ့ ကျွန်တော်က ကိုယ့်မှာအတွေ့အကြုံရှိပြီး လူတွေကို တိတိကျကျ အကဲဖြတ်နိုင်တယ်လို့ ခံစားခဲ့ရလို့၊ ထင်ရာပဲစိုင်းခဲ့တာပါ။ အဆုံးမှာတော့ ကျွန်တော်ဟာ လူတွေအပေါ် ပိုင်းခြားသိမြင်နိုင်စွမ်းမရှိဘဲ ဧဝံဂေလိတရားဟောရာမှာ စည်းမျဉ်းတွေကို မလိုက်နာခဲ့ဘူးဆိုတာကို အဖြစ်မှန်တွေက သက်သေပြခဲ့ပြီး၊ ဧဝံဂေလိအလုပ်ကို ဆိုးဆိုးရွားရွား ထိခိုက်စေခဲ့တယ်။ ဒါပေမဲ့ ဒီလို သိသာထင်ရှားတဲ့ ရှုံးနိမ့်မှုကို ရင်ဆိုင်ရတာတောင်မှ ကိုယ့်ကိုယ်ကိုယ် ကျကျနန မဆင်ခြင်မသုံးသပ်ခဲ့ဘဲ၊ ခဏတာအမှားတစ်ခုအဖြစ်ပဲ မှတ်ယူခဲ့တယ်။ ကျွန်တော် တကယ်ကို ထုံထိုင်းနေခဲ့တာပဲ။ အခု ဘုရားသခင်ရဲ့ နှုတ်ကပတ်တော်ကို ဖတ်မှ ကျွန်တော့်ပြဿနာတွေကို ပိုပြီး ရှင်းရှင်းလင်းလင်း မြင်လာခဲ့တယ်။ ကျွန်တော့်ရဲ့ရှုံးနိမ့်မှုက အရမ်းမာနထောင်လွှားပြီး ကိုယ့်ကိုယ်ကိုယ် မှန်ကန်တယ်မှတ်ယူတာရယ်၊ ကိုယ့်ကိုယ်ကိုယ် အထင်ကြီးလွန်းတာကြောင့်ပဲ။ ကျွန်တော့်မှာ ဆင်ခြင်တုံတရားနဲ့ ကိုယ့်ကိုယ်ကိုယ်သိတဲ့အသိ နည်းနည်းရှိခဲ့မယ်၊ နောက်ပြီး သမ္မာတရားကိုလိုက်စားမယ်၊ ညီအစ်ကိုမောင်နှမတွေရဲ့ အကြံပြုချက်တွေကို နားထောင်ပြီး လူတိုင်းနဲ့ ပူးပေါင်းဆောင်ရွက်ခဲ့မယ်ဆိုရင်၊ ဧဝံဂေလိအလုပ်ကို နှောင့်ယှက်ပြီး အဖျက်အမှောင့်လုပ်တဲ့ ဒီအမှားတွေကို ကျွန်တော် လုပ်ခဲ့မှာမဟုတ်ဘူး။ ကျွန်တော် ဒါကို စဉ်းစားလေလေ၊ ကိုယ့်ကိုယ်ကိုယ် မုန်းလေလေပဲ။ ကျွန်တော် ဘယ်လိုလုပ်ပြီး ကိုယ့်ကိုယ်ကိုယ် ဒီလောက်တောင် ယုံကြည်မှုရှိခဲ့ရတာလဲ။ ဘုရားနှုတ်ကပတ်တော်မှာ ဒီလိုပြောထားတာကို ကျွန်တော်ဖတ်ခဲ့တယ်။ “ဤသို့ မာနထောင်လွှားပြီး မိမိကိုယ်ကို မှန်သည်ဟု ယူမှတ်သောလူတို့သည် သမ္မာတရားကို ဆာငတ်နိုင်စွမ်း ရှိကြသလော။ သမ္မာတရားကို ၎င်းတို့ လိုက်စားနိုင်ကြသလော။ ၎င်းတို့သည် မိမိကိုယ်ကို မည်သည့်အခါတွင်မျှ မသိနိုင်ကြသကဲ့သို့ မိမိတို့၏ ဖောက်ပြန်ပျက်စီးသော စိတ်သဘောထားကို မဖယ်ရှားကြလျှင် ၎င်းတို့၏တာဝန်ကို ကောင်းစွာ ထမ်းဆောင်နိုင်ကြသလော။ မုချ မထမ်းဆောင်နိုင်ကြပေ။” မာနထောင်လွှားတဲ့သူတစ်ယောက်ဟာ တကယ်ပဲ တာဝန်ကို ကောင်းကောင်း မထမ်းဆောင်နိုင်ဘူးဆိုတာ ကျွန်တော် စပြီးနားလည်လာတယ်။ ဘာကြောင့်လဲဆိုတော့ ကျွန်တော့်စိတ်နှလုံးထဲမှာ သမ္မာတရားကို မတောင့်တခဲ့တော့ ကိစ္စတွေကြုံလာတဲ့အခါမှာ သမ္မာတရားကို တက်တက်ကြွကြွရှာဖို့ဆိုတာ မဖြစ်နိုင်ဘူး။ ခဏလောက် အလုပ်နည်းနည်းလုပ်နိုင်ပေမဲ့၊ ကိုယ့်ရဲ့စာတန်ဆန်တဲ့စိတ်သဘောထားကို မပြောင်းလဲဘဲနဲ့တော့ ဘုရားသခင်ကို အလိုအလျောက် ပုန်ကန်ပြီး အတိုက်အခံလုပ်နေမိမှာပဲ။ ကိုယ့်ကိုယ်ကိုယ် နားလည်မှုက ပေါ့တန်ပေမဲ့ ကျွန်တော် အရမ်းကျေးဇူးတင်မိတုန်းပါပဲ။ ဒါဟာ ဖြုတ်ချမခံရခင်က ကျွန်တော် မသိခဲ့တဲ့အရာဖြစ်ပြီး၊ ဘုရားသခင်ရဲ့ ဉာဏ်အလင်းပေးခြင်း၊ လမ်းပြခြင်း၊ ရိုက်နှက်ဆုံးမခြင်းနဲ့ ဆုံးမပဲ့ပြင်ခြင်းတို့အတွက် တကယ်ကို ကျေးဇူးတင်ပါတယ်။

နောက်ပိုင်းရက်တွေမှာတော့၊ ကျွန်တော်ဟာ တာဝန်ထမ်းဆောင်ရာမှာ ညီအစ်ကိုမောင်နှမတွေနဲ့ ပူးပေါင်းဆောင်ရွက်ဖို့နဲ့ စည်းမျဉ်းတွေထဲကို ပိုပြီးဝင်ရောက်ဖို့ အာရုံစိုက်လာခဲ့တယ်။ ဒါပေမဲ့ မမျှော်လင့်ဘဲ အချိန်ကြာလာတော့ ကျွန်တော် အကျင့်ဟောင်းတွေ ပြန်ပေါ်လာတော့တာပဲ။ အထူးသဖြင့် ကျွန်တော်မှန်တယ်လို့ သေချာနေတဲ့အချိန်၊ ညီအစ်ကိုမောင်နှမတွေက ကျွန်တော့်အကြံပြုချက်တွေကို လက်မခံတဲ့အချိန်တွေမှာဆိုရင်၊ ကျွန်တော် ကမူးရှူးထိုးနဲ့ပေါက်ကွဲပြီး သူတို့နဲ့ မငြင်းခုန်ဘဲမနေနိုင်ဘူး။ လူတိုင်းကို ကျွန်တော့်နည်းလမ်းအတိုင်းလုပ်ဖို့ အမြဲတမ်း စည်းရုံးချင်ပြီး၊ မအောင်မြင်ရင် စူအောင့်နေရော။ နောက်ပိုင်းမှာ တခြားသူတွေရဲ့အမြင်မှာလည်း ကောင်းတဲ့အချက်တွေရှိမှန်းတွေ့တော့၊ ကျွန်တော် နောင်တရမိပြန်ရော။ ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်မှုထဲမှာ အကြိမ်ကြိမ် အသက်ရှင်နေရတာက၊ ကျွန်တော့်ကို အရမ်းစိတ်ဆင်းရဲစေခဲ့တယ်။ ဒီကိစ္စအတွက် ဘုရားသခင်ဆီကို ဆုတောင်းပြီး ကျွန်တော့်ကို ဉာဏ်အလင်းပေး လမ်းပြဖို့ တောင်းလျှောက်ခဲ့တယ်။ အဲဒီနောက်မှာ လူရဲ့မာနထောင်လွှားတဲ့ သဘာဝကို ဖော်ထုတ်တဲ့ ဘုရားနှုတ်ကပတ်တော်တွေကို စားသောက်ဖို့ ရှာဖွေခဲ့တယ်။ ဘုရားနှုတ်ကပတ်တော်က ပြောတယ်။ “မာနထောင်လွှားခြင်းနှင့် မိမိကိုယ်ကို အမှန်ထင်ခြင်းသည် လူသား၏ အပေါ်လွင်ဆုံး စာတန်ဆန်သော စိတ်သဘောထားဖြစ်သည်။ လူတို့သည် သမ္မာတရားကို လက်မခံလျှင် ထိုစိတ်သဘောထားကို သန့်စင်စေရန် မဖြစ်နိုင်ပေ။ လူအားလုံးသည် မာနထောင်လွှားပြီး မိမိကိုယ်ကို အမှန်ထင်သော စိတ်သဘောထားများရှိသည်။ ပြီးလျှင် ၎င်းတို့သည် အစဉ်သဖြင့် စိတ်ကြီးဝင်ကြသည်။ မည်သည့်အရာကို စဉ်းစားပါစေ၊ မည်သည့်အရာကို ပြောဆိုပါစေ၊ အမှုအရာများကို မည်သို့မြင်ပါစေ ၎င်းတို့၏ ကိုယ်ပိုင်အမြင်နှင့် ကိုယ်ပိုင်သဘောထားများက မှန်ကန်သည်၊ အခြားလူများပြောဆိုသည့်အရာက ၎င်းတို့ပြောဆိုသည့်အရာကဲ့သို့ ကောင်းမွန်ခြင်းမရှိ သို့မဟုတ် မှန်ကန်ခြင်းမရှိဟု အစဉ် ထင်မြင်ကြသည်။ ၎င်းတို့၏ ကိုယ်ပိုင်ထင်မြင်ချက်များကို အစဉ် ဖက်တွယ်ထားကြပြီး မည်သူက စကားပြောသည်ဖြစ်စေ နားထောင်မည်မဟုတ်ပေ။ အခြားတစ်စုံတစ်ဦး ပြောသည့်အရာမှာ မှန်ကန်လျှင်ပင်၊ သို့မဟုတ် သမ္မာတရားနှင့် ညီလျှင်ပင် ၎င်းတို့က လက်ခံလိမ့်မည်မဟုတ်ပေ။ ၎င်းတို့က နားထောင်နေသည့်ပုံစံရှိမည်ဖြစ်သော်လည်း ထိုအယူအဆကို အမှန်တကယ် ခံယူမည်မဟုတ်ပေ။ လုပ်ဆောင်ရမည့်အချိန်ရောက်လျှင် ၎င်းတို့ပြောသည့်အရာက မှန်ကန်ပြီး ကျိုးကြောင်းသင့်သည်ဟု အစဉ်ထင်မြင်လျက်ဖြင့် ၎င်းတို့၏ ကိုယ်ပိုင်နည်းလမ်းများအတိုင်း လုပ်ဆောင်ကြလိမ့်ဦးမည် ဖြစ်သည်။ သင်ပြောသည့်အရာက အမှန်ပင် မှန်ကန်ပြီး ကျိုးကြောင်းသင့်သည်မှာ ဖြစ်နိုင်သည် သို့မဟုတ် သင်လုပ်ဆောင်ခဲ့သည့်အရာသည် မှန်ကန်ပြီး အမှားကင်းသည်မှာ ဖြစ်နိုင်သည်။ သို့သော်လည်း မည်သည့် စိတ်သဘောထားမျိုးကို ထုတ်ဖော်ပြသခဲ့သနည်း။ မာနထောင်လွှားခြင်း၊ မိမိကိုယ်ကို အမှန်ထင်ခြင်းမဟုတ်လော။ သင်သည် ဤမာနထောင်လွှားသော၊ မိမိကိုယ်ကို အမှန်ထင်သော စိတ်သဘောထားကို မစွန့်ပစ်လျှင် ထိုအရာက သင်၏ တာဝန်ထမ်းဆောင်မှုအပေါ် သက်ရောက်မည်မဟုတ်လော။ သမ္မာတရားကို သင်လက်တွေ့လုပ်ဆောင်ခြင်းအား ထိခိုက်မည်မဟုတ်လော။ သင်၏ မာနထောင်လွှားပြီး မိမိကိုယ်ကို အမှန်ထင်သော စိတ်သဘောထားကို မဖြေရှင်းလျှင် အနာဂတ်ကာလတွင် သင့်အား အလွန်ကြီးမားသော အခက်အခဲဖြစ်စေမည်မဟုတ်လော။ သင်သည် အသေအချာပင် အလွန်ကြီးမားသော အခက်အခဲများကို တွေ့ကြုံရမည် ဖြစ်သည်။ ရှောင်လွှဲ၍မရပေ။ ဘုရားသခင်သည် လူသား၏ ဤသို့သော အပြုအမူကို မြင်နိုင်သလော။ ဘုရားသခင်က မြင်နိုင်သည်ထက်ပိုသည်။ ဘုရားသခင်သည် လူတို့၏ စိတ်နှလုံးအတွင်းနက်နက်နေရာများကို စိစစ်ရုံမကဘဲ အချိန်တိုင်း၊ နေရာတိုင်းတွင် ၎င်းတို့၏ စကားတိုင်း၊ အလုပ်တိုင်းကိုလည်း လေ့လာစောင့်ကြည့်သည်။ ဘုရားသခင်က သင်၏ ဤအပြုအမူကို မြင်သောအခါ မည်သည့်အရာကို ပြောမည်နည်း။ ဘုရားသခင်က ‘သင်သည် စိတ်နှလုံးခိုင်မာသည်။ သင်က မှားယွင်းသည်ကို မသိသောအခါတွင် သင်၏ ကိုယ်ပိုင်အယူအဆများကို ဖက်တွယ်ထားနိုင်သည်မှာ နားလည်နိုင်ဖွယ်ရှိသော်လည်း သင်သည် မှားယွင်းသည်ကို ရှင်းလင်းစွာသိပြီး သင်၏ အယူအဆများကို ဖက်တွယ်နေဆဲဖြစ်လျှင်၊ နောင်တမရမီ သေလိုက်မည်ဆိုလျှင် သင်သည် ခေါင်းမာသောသူရူးတစ်ယောက်သာဖြစ်ပြီး သင်သည် ဒုက္ခရောက်ပြီဖြစ်သည်။ မည်သူက အကြံပေးသည်ဖြစ်စေ သင်က ထိုအကြံအပေါ် အပျက်သဘောဆောင်သော၊ အတိုက်အခံပြုသော သဘောထားကို အစဉ်ခံယူလျှင်၊ သမ္မာတရားအနည်းငယ်မျှကိုပင် လက်မခံလျှင်၊ သင်၏ စိတ်နှလုံးက လုံးဝပင် အတိုက်အခံဖြစ်ပြီး ပိတ်ထားကာ အရေးမထားဘဲနေလျှင် သင်သည် အလွန်ပင် အဓိပ္ပာယ်မရှိဖြစ်ပြီး ရယ်ဖွယ်ကောင်းသောသူတစ်ယောက်ဖြစ်သည်။ သင့်ကို ကိုင်တွယ်ဖြေရှင်းရန် ခက်ခဲလွန်းသည်’ ဟု ဆိုလိမ့်မည်။ သင်သည် အဘယ်သို့ဖြစ်ပြီး ကိုင်တွယ်ဖြေရှင်းရန် ခက်ခဲသနည်း။ သင့်ကို ကိုင်တွယ်ဖြေရှင်းရန် ခက်ခဲသည်မှာ အဘယ်ကြောင့်ဆိုသော် သင် ပြသသည့်အရာသည် မှားယွင်းသောနည်းလမ်း၊ သို့မဟုတ် မှားယွင်းသော အပြုအမူမဟုတ်ဘဲ သင်၏ စိတ်သဘောထားကို ထုတ်ဖော်ပြခြင်းဖြစ်သောကြောင့်ဖြစ်သည်။ မည်သည့် စိတ်သဘောထားကို ထုတ်ဖော်ပြခြင်းဖြစ်သနည်း။ သမ္မာတရားကို သင် အလွန်အမင်းမနှစ်မြို့သည့် စိတ်သဘောထား၊ သမ္မာတရားကို မုန်းတီးသည့် စိတ်သဘောထားဖြစ်သည်။ သင်သည် သမ္မာတရားကို မုန်းတီးသူအဖြစ် စရိုက်လက္ခဏာ သရုပ်ဖော်ခြင်း ခံရပြီးသည်နှင့်တစ်ပြိုင်နက် ဘုရားသခင်၏ အမြင်တွင် သင်သည် ဒုက္ခရောက်ပြီဖြစ်သည်။ သူသည် သင့်ကို ပစ်ပယ်ကာ လျစ်လျူရှုလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) ဘုရားနှုတ်ကပတ်တော်ကို ဖတ်ပြီးတဲ့နောက် ကျွန်တော့်နှလုံးသား ထိုးဆွခံလိုက်ရသလို ခံစားခဲ့ရတယ်၊ ကျွန်တော်ဟာ ဘုရားသခင်ဖော်ခဲ့ပြတဲ့ ခေါင်းမာ၊ မာကျောပြီး မာနထောင်လွှားတဲ့လူစားမျိုး အတိအကျဖြစ်နေတာကို သိလိုက်ရတယ်။ သာမန်ဆင်ခြင်တုံတရားရှိတဲ့သူတစ်ယောက်ဆိုရင် ရှုံးနိမ့်မှုနဲ့ ဖော်ထုတ်ခံရမှု နည်းနည်းကြုံပြီးတဲ့နောက်မှာ ပိုပြီးချုပ်တည်းလာမှာပဲ၊ ကိစ္စတွေနဲ့ ရင်ဆိုင်ရတဲ့အခါမှာလည်း ပိုစဉ်းစားမယ်၊ ပိုရှာဖွေမယ်၊ ကိုယ့်အမြင်ကိုယ်လည်း သိပ်ပြီးအခိုင်အမာ ပြောရဲတော့မှာမဟုတ်ဘူး။ ဒါပေမဲ့ မာနထောင်လွှားမယ်၊ ကိုယ့်ကိုယ်ကိုယ် မှန်တယ်လို့ယူမှတ်ပြီး ဆင်ခြင်တုံတရားမရှိတဲ့သူတစ်ယောက်ကတော့ ဘယ်လောက်ပဲ ရှုံးနိမ့်မှုတွေ ကြုံရပါစေ၊ ဒီအရာတွေက သူတို့နှလုံးသားထဲကို မရောက်ဘူး၊ စိတ်ထဲမှာတော့ သူတို့က မှန်တယ်လို့ ခံစားနေတုန်းပဲ။ သူတို့က တခြားသူတွေရဲ့အမြင်ကို ကျိုးကျိုးနွံနွံနဲ့ နားမထောင်နိုင်ဘူး။ တခြားသူတွေမှန်တယ်ဆိုတာ သိရင်တောင် ကိုယ့်အမြင်ကိုပဲ ခေါင်းမာမာနဲ့ ဆုပ်ကိုင်ထားတုန်းပဲ။ ကျွန်တော်ဟာ အဲဒီလိုလူစားမျိုး အတိအကျပဲ။ ဧဝံဂေလိသင်းထောက်ဘဝကို ပြန်ကြည့်လိုက်ရင်၊ တစ်ခုခုကို ကျွန်တော်သေချာပြီဆိုရင် ဘယ်သူမှ ကျွန်တော့်အမြင်ကို မပြောင်းလဲနိုင်ဘူး၊ တခြားသူတွေမှန်တယ်လို့ ဝန်ခံတဲ့အချိန်မှာတောင် ချက်ချင်းကျိုးနွံနာခံဖို့ ခက်ခဲခဲ့တယ်။ ကျွန်တော်အမြဲတမ်း တွေးတယ်၊ “ခင်ဗျားတို့က မှန်တယ်၊ ဒါပေမဲ့ ကျွန်တော်က ပိုမှန်တယ်။ ကျွန်တော့် တွေးခေါ်မြော်မြင်ပုံက ခင်ဗျားတို့ထက် ပိုခိုင်မာတယ်၊ ကျွန်တော့်အမြင်တွေက ပိုတိကျပြီး ပိုနက်နဲတယ်။ ဘာလို့ ခင်ဗျားတို့စကားကို နားထောင်ရမှာလဲ”ပေါ့။ ဒါကြောင့် လူတိုင်းနဲ့ ခေါင်းမာမာ ငြင်းခုံခဲ့တယ်၊ တခြားသူတွေ မှန်တာပဲဖြစ်ဖြစ်၊ မှားတာပဲဖြစ်ဖြစ်၊ ကိုယ့်ကိုယ်ပိုင်ဆန္ဒနဲ့မကိုက်ညီသရွေ့ ကျွန်တော်လက်မခံနိုင်ခဲ့ဘူး။ ကျွန်တော်ဟာ အတ္တတွေကြီးနေခဲ့တာ မဟုတ်ဘူးလား။ ကျွန်တော့်ကို လူတွေကျိုးနွံနာခံစေချင်တယ်၊ နားထောင်စေချင်တယ်၊ ပြီးတော့ ကျွန်တော် အောက်ခြေလွတ်နေခဲ့တယ်။ ကိုယ့်ကိုယ်ပိုင်ထင်မြင်ချက်တွေကို သမ္မာတရားလို သဘောထားနေတာ မဟုတ်ဘူးလား။ အရင်တုန်းကတော့ ကျွန်တော် သမ္မာတရားကို မချစ်ဘူး၊ မလိုက်စားဘူးလို့ပဲ ဝန်ခံခဲ့တယ်။ လူတွေဟာ ဘယ်လို အမြဲတမ်း ခေါင်းမာတဲ့အကြောင်း၊ မာကျောတဲ့အကြောင်း၊ မာနထောင်လွှားပြီး ဘယ်သူ့စကားကိုမှ လုံးဝ လက်မခံတဲ့အကြောင်း ဘုရားသခင် ပြောတာကို ဖတ်ပြီးတဲ့နောက်မှာတော့ ဒီလိုလူတွေဟာ သမ္မာတရားကို အလွန်အမင်းမနှစ်မြို့သူတွေဖြစ်တယ်ဆိုတာ ကျွန်တော်သိလာတယ်။ အဲဒီအချိန်ကျမှ ကိုယ့်ပြဿနာက တကယ်ကို အရမ်းကြီးမှန်း သိလိုက်ရတယ်။ ညီအစ်ကိုမောင်နှမတွေ ကျွန်တော့်ကိုပေးတဲ့ အကြံပြုချက်တွေက ဘုရားအိမ်တော်အလုပ်အပေါ် တာဝန်ယူတဲ့စိတ်နဲ့ ဖြစ်လာခဲ့တာ၊ ကျွန်တော်သာ သူတို့အကြံကို လက်ခံပြီး လူတိုင်းနဲ့အတူ သမ္မာတရားကို ရှာဖွေနိုင်ခဲ့ရင်၊ ဒါက ကျွန်တော့်အတွက်ရော၊ အသင်းတော်အလုပ်အတွက်ပါ အကျိုးရှိမှာပဲ။ ဒါပေမဲ့ ကျွန်တော်က အကောင်းအဆိုးကို မခွဲခြားတတ်ခဲ့တော့ ဒီအရာတွေကို လက်မခံရုံတင်မကဘဲ ကိုယ့်ရဲ့မှန်ကန်မှုကိုပဲ အသားပေးပြီး လူတိုင်းကို ကျွန်တော့်စကားနားထောင်ခိုင်းခဲ့တယ်၊ တခြားသူတွေရဲ့အကြံကို လက်ခံလိုက်ရင်ပဲ ကျွန်တာ်က အရည်အချင်းမရှိ၊ အသိဉာဏ်မဲ့ပြီး တန်ဖိုးကျသွားသလိုလိုပေါ့။ ကျွန်တော်ဟာ အပြုသဘောဆောင်တဲ့အရာတွေကို မချစ်ဘူး၊ ဒါမှမဟုတ် သမ္မာတရားကို လုံးဝလက်မခံဘူးဆိုတာ သိလိုက်ရတယ်။ ဒီလို ကိုယ့်ကိုယ်ကိုယ် ခေါင်းမာမာနဲ့ ဖက်တွယ်ထားရင် ဘယ်သူနဲ့မှ ပူးပေါင်းဆောင်ရွက်နိုင်မှာမဟုတ်ဘူး။ နောက်ဆုံးမှာ ကျွန်တော်ဟာ ဘုရားသခင် ဖယ်ရှားရှင်းလင်းတာခံရပြီး လူတိုင်းက ပစ်ပယ်တာကို ခံရမှာမဟုတ်ဘူးလား။

အဲဒီနောက်မှာ ဘုရားနှုတ်ကပတ်တော်တွေကို ထပ်ဖတ်ခဲ့တယ်။ “သင်သည် သင့်အလုပ်အကိုင်နှင့်ပတ်သက်၍လည်းကောင်း၊ နည်းပညာပိုင်း နှင့်ပတ်သက်၍လည်းကောင်း ကျွမ်းကျင်မှုအရှိဆုံး ဖြစ်ကောင်းဖြစ်နိုင်သော်လည်း ယင်းသည် သင့်အား ဘုရားသခင်ပေးထားသည့် ဆုကျေးဇူးတစ်ခုဖြစ်၍ သင်၏ တာဝန်ထမ်းဆောင်ရန် ယင်းကို အသုံးပြုသင့်ပြီး သင်၏ အားသာချက်များကို အသုံးချသင့်ပေသည်။ သင်သည် မည်မျှပင် ကျွမ်းကျင်သည်ဖြစ်စေ၊ ပါရမီရှိသည်ဖြစ်စေ လုပ်ငန်းကို တစ်ဦးတည်း မထမ်းဆောင်နိုင်ပေ။ မရှိချေ။ လူတိုင်းသည် နည်းပညာနှင့် လုပ်ငန်းတာဝန်များကို ကျွမ်းကျင်စွာ သိရှိပြီး အသုံးချနိုင်လျှင် တာဝန်တစ်ရပ်ကို ပိုမိုထိရောက်စွာ ထမ်းဆောင်နိုင်သည်။ ဆိုရိုးစကားရှိသည်မှာ စွမ်းဆောင်နိုင်သော လူတစ်ဦးသည် အခြားလူသုံးဦး၏ ပံ့ပိုးမှုကို လိုအပ်၏။ လူတစ်ဦးသည် မည်မျှအရည်အချင်းရှိပါစေ အခြားသူတစ်ဦးတစ်ယောက်၏ အကူအညီမပါဘဲ မလုံလောက်ချေ။ ထို့ကြောင့် မည်သူမျှ မာနမထောင်လွှားသင့်၊ မည်သူကမျှ မဆင်မခြင်၊ တစ်ဖက်သတ်ပုံစံဖြင့် ပြုမူဆောင်ရွက်ရန် ဆန္ဒမရှိသင့်ပေ။ လူတို့သည် ဇာတိပကတိကို ပုန်ကန်၍ မိမိတို့၏ ကိုယ်ပိုင်အယူအဆနှင့် ထင်မြင်ချက်များကို ဘေးဖယ်ကာ အခြားလူတိုင်းနှင့် သဟဇာတကျကျ ပူးပေါင်းဆောင်ရွက်သင့်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်တွေကနေ ကျွန်တော်တို့တစ်ယောက်ချင်းစီရဲ့ ကိုယ်ပိုင်အတွေ့အကြုံ၊ နားလည်မှုနဲ့ ထိုးထွင်းသိမြင်မှုတွေက အရမ်းနည်းတယ်ဆိုတာကို ကျွန်တော်နားလည်ခဲ့တယ်။ ဘုရားသခင်က ကျွန်တော်တို့ကို ကိုယ့်မှာရှိတဲ့အပိုင်းကို ထုတ်သုံးစေချင်တာ၊ အလုပ်အားလုံးကို တစ်ကိုယ်တည်း တာဝန်ယူရတဲ့ သာလွန်၊ ပြည့်စုံတဲ့လူဖြစ်အောင် လိုက်စားစေချင်တာမဟုတ်ပါဘူး။ လူတစ်ယောက် ဘယ်လောက်ပဲ အရည်အချင်းရှိရှိ၊ သူ့ရဲ့လုပ်နိုင်စွမ်းက နည်းနေတုန်းပဲ၊ တစ်ခါတလေမှာ ကိုယ်ချင်ရာလုပ်ပြီး အသင်းတော်အလုပ်ကို နှောင့်ယှက်မိတတ်တယ်။ ညီအစ်ကိုမောင်နှမတွေ တစ်စိတ်တည်းတစ်ဝမ်းတည်းနဲ့ သဟဇာတရှိရှိ ပူးပေါင်းဆောင်ရွက်ပြီး၊ သမ္မာတရားကိုရှာဖွေဖို့ ဘုရားသခင်ကို အတူတူမှီခို၊ သန့်ရှင်းသောဝိညာဉ်တော်ရဲ့ ဉာဏ်အလင်းပေးခြင်းနဲ့ လမ်းပြခြင်းကို ရတဲ့အခါမှ၊ တစ်ယောက်ချင်းစီက သူတို့ရဲ့ကိုယ်စီအားသာချက်တွေကို ထုတ်သုံးမှ တာဝန်တွေက ပိုကောင်းတဲ့ရလဒ်ကို ရရှိနိုင်မှာပါ။ ဒီအရာတွေကို သိမြင်ပြီးတဲ့နောက်မှာ၊ ကျွန်တော်ဟာ တခြားသူတွေရဲ့အမြင်ကို ပိုနားထောင်ပြီး သူတို့ရဲ့အားသာချက်တွေကနေ သင်ယူဖို့ အာရုံစိုက်လာခဲ့တယ်။ ကိုယ့်စိတ်သဘောထားကို ပြောင်းလိုက်တဲ့အခါ၊ ကိုယ့်ဘေးက ညီအစ်ကိုမောင်နှမတွေမှာ ကျွန်တော့်မှာမရှိတဲ့ ကိုယ်ပိုင်အားသာချက်တွေ ကိုယ်စီရှိနေတာကို တွေ့ခဲ့ရတယ်။ တချို့ညီအစ်ကိုမောင်နှမတွေက ကိစ္စတွေကြုံလာရင် ဘုရားသခင်ရဲ့ ရည်ရွယ်ချက်ကိုနားလည်ဖို့နဲ့ သမ္မာတရားကိုရှာဖွေဖို့ အာရုံစိုက်ပြီး၊ ကောင်းတဲ့အခြေအနေကဖြစ်ဖြစ်၊ ဆိုးတဲ့အခြေအနေကဖြစ်ဖြစ် သင်ခန်းစာယူကြတယ်။ တချို့က သူတို့တာဝန်တွေမှာ အသိစိတ်ရှိပြီး တာဝန်ယူတယ်၊ စည်းမျဉ်းတွေအပေါ် အားစိုက်ထုတ်ဖို့ အာရုံစိုက်တယ်၊ တချို့က အစွမ်းအစ သာမန်လောက်ပဲရှိချင်ရှိမယ်၊ ဒါပေမဲ့ နှိမ့်ချပြီး တခြားသူတွေဆီက သင်ယူလိုစိတ်ရှိတယ်၊ တခြားသူတွေရဲ့လမ်းညွှန်မှုနဲ့ အကူအညီကို လက်ခံနိုင်တယ်၊ ဒါကြောင့် အချိန်အတန်ကြာတော့ သူတို့က တိုးတက်အောင် လုပ်နိုင်တယ်။ ယှဉ်လိုက်ရင်တော့၊ ကျွန်တော့်မှာ တချို့ ဆုကျေးဇူးတွေနဲ့ အစွမ်းအစရှိပေမဲ့ ကိစ္စတွေကြုံလာတဲ့အခါ ဘုရားသခင်ကို ဆုတောင်းဖို့၊ သမ္မာတရားစည်းမျဉ်းတွေကို ရှာဖွေဖို့ အာရုံမစိုက်ဘဲ၊ အလုပ်မှာ အားစိုက်ထုတ်ဖို့ပဲ အာရုံစိုက်ခဲ့တယ်။ အမှားအမှန်ကိုခွဲခြမ်းစိတ်ဖြာဖို့ ကိုယ့်ရဲ့ဉာဏ်ရည်နဲ့ အသိပညာကိုပဲ အားကိုးတယ်၊ ဆုကျေးဇူးနဲ့ အစွမ်းအစကို အခြေခံပြီး အလုပ်လုပ်တယ်၊ ဒါကြောင့် ဘုရားသခင်ရဲ့လမ်းပြမှုကို ကျွန်တော် တွေ့ရခဲတယ်။ ကိုယ့်ဆုကျေးဇူးကို အားကိုးပြီး ဧဝံဂေလိတရားဟောတော့ လူတချို့ကို ရခဲ့ပေမဲ့၊ ဘုန်းအသရေကို ဘုရားသခင်ဆီ မပေးခဲ့ဘူး။ အဲဒီအစား ဒါတွေအားလုံးက ကိုယ့်ရဲ့အရည်အချင်းနဲ့ အစွမ်းအစကြောင့်လို့ထင်ပြီး သရဖူကို ကိုယ့်ခေါင်းပေါ်ကိုယ်တင်ခဲ့တယ်။ ရလဒ်အနေနဲ့ ကျွန်တော့်စိတ်သဘောထားက ပိုပိုပြီး မာနထောင်လွှားလာတယ်၊ တခြားသူတွေကို အလေးမထားဘဲ စိတ်နှလုံးထဲမှာ ဘုရားသခင်အတွက် နေရာမရှိတော့ဘူး။ နေ့တိုင်း ကျွန်တော်ဟာ အလုပ်ရှုပ်နေပုံပေါ်ပေမဲ့၊ ကိုယ့်ရဲ့ ကိုယ်ပိုင်ဖောက်ပြန်ပျက်စီးတဲ့ စိတ်သဘောထားကို နားလည်မှုမရှိဘူး၊ အသက်ဝင်ရောက်မှုမှာလည်း တိုးတက်မှုမရှိဘူး၊ နောက်ဆုံးမှာတော့ ကျွန်တော့်တာဝန်တွေမှာ ဘုရားသခင်ရဲ့ ကောင်းချီးမင်္ဂလာနဲ့ လမ်းပြမှုကို ဆုံးရှုံးခဲ့ရတယ်။ ကျွန်တော် တွေ့မြင်ခဲ့ရတာက၊ သမ္မာတရားကို ကျိုးနွံနာခံတာမျိုး မရှိဘဲ အမြဲတမ်းမာနထောင်လွှားပြီး ခေါင်းမာနေတာဟာ တကယ်ကို အကြီးအကျယ် ဆုံးရှုံးမှုပဲ။

သုံးလေးရက်နေတော့ ဘုရားသခင်ရဲ့ မိတ်သဟာယဖွဲ့ချက်တစ်ပိုဒ်ကို ကျွန်တော်တွေ့ခဲ့ပြီး၊ ဒါက ကျွန်တော့်စိတ်နှလုံးထဲမှာ ကိစ္စတွေကို ပိုပြီး ရှင်းလင်းသွားစေခဲ့တယ်။ ဘုရားသခင်က ပြောသည် “လူတို့အနေဖြင့် မိမိတို့၏ အသက်တာတွင် စဉ်ဆက်မပြတ် ကြီးထွားမှုကို ရရှိရန်နှင့် ၎င်းတို့၏ အသက်စိတ်သဘောထားတွင် ပြောင်းလဲမှုတစ်ခုကို ရရှိရန်အတွက် ၎င်းတို့သည် မိမိတို့၏ တာဝန်ကို ထမ်းဆောင်နေစဉ် တရားစီရင်ခြင်း၊ ပြစ်တင်ဆုံးမခြင်းနှင့် ပြုပြင်ခြင်းတို့ကို တွေ့ကြုံရမည်ဖြစ်သည်။ ၎င်းတို့သည် မိမိတို့ကိုယ်ကို အမှန်တကယ် သိရှိသည့်အဆင့်သို့ ရောက်သည်နှင့်တစ်ပြိုင်နက် ၎င်းတို့သည် ပြောင်းလဲလာကြသည်။ ဤအရာကို အတိအကျ မည်သို့ တွေ့ကြုံရသနည်း။ ယင်းမှာ သင့်အပေါ် ဖြစ်ပျက်သော အရာတိုင်းတွင် ရှေးဦးစွာ ကျိုးနွံနာခံသည့်စိတ်ဓာတ် ရှိခြင်းအားဖြင့် ဖြစ်သည်။ ကျိုးနွံနာခံသည့်စိတ်ဓာတ်ရှိခြင်းသည် ကျော်လွှားရန် ပထမဆုံးသော အတားအဆီးဖြစ်ပြီး လူတို့ ပြည့်မီသင့်သည့် ပထမဆုံးသော လိုအပ်ချက် ဖြစ်သည်။ ဤသည်မှာ အလွန် အခရာကျသည်။…လူတို့သည် ဘုရားသခင်ကို ယုံကြည်ကြသော်လည်း ၎င်းတို့၏ သမ္မာတရားကို နားလည်မှုမှာ အလွန် အပေါ်ယံဆန်သောကြောင့် ဘုရားသခင်၏ ရှေ့မှောက်သို့ လာသည့်အခါ ကိုယ့်နေရာကိုယ် သိရမည်ဖြစ်ကြောင်းကို ၎င်းတို့ နားမလည်ကြသေးပေ။ ကိုယ့်နေရာကိုယ်သိခြင်းတွင် အဘယ်အရာ ပါဝင်သနည်း။ သင်သည် မည်မျှ အရေးပါသော ပုဂ္ဂိုလ်ဖြစ်စေ၊ သင်၏ ရာထူး မည်မျှ မြင့်မားသည်ဖြစ်စေ၊ သင်၏ စွမ်းရည်များ မည်မျှ ကြီးမားသည်ဖြစ်စေ သင်သည် ဖန်ဆင်းခံတစ်ဦး ဖြစ်နေသရွေ့ ဘုရားသခင်၏ ရှေ့မှောက်သို့ လာသည့်အခါ ပထမဆုံးသော စည်းမျဉ်းမှာ ဘုရားသခင်ကို ကျိုးနွံနာခံရန်၊ ဖန်ဆင်းရှင်ကို ကျိုးနွံနာခံရန် ဖြစ်သည်။ အချို့လူများက ‘ကျွန်ုပ်သည် ယခင်က ကြီးမားသော ပံ့ပိုးမှုများကို စွမ်းဆောင်ရရှိခဲ့ပြီးဖြစ်သည်’ ဟု ပြောဆိုကြသည်။ သို့ဆိုလျှင် သင်သည် ဘုရားသခင်ကို ကျိုးနွံနာခံသင့်သလော။ သင်သည် ကြီးမားသော ပံ့ပိုးမှုများကို စွမ်းဆောင်ရရှိခဲ့ပြီးဖြစ်လျှင်ပင် သင်သည် ဖန်ဆင်းခံတစ်ဦးသာ ဖြစ်နေဆဲဖြစ်သည်။ ဘုရားသခင်သည် ဖန်ဆင်းရှင် ဖြစ်သည်။ သင်၏ အဓိက တာဝန်ဝတ္တရားမှာ ဘုရားသခင်ကို ကျိုးနွံနာခံရန် ဖြစ်သည်။ ဘုရားသခင် မည်သည့်အရာကို ပြောဆိုသည်ဖြစ်စေ သင်သည် လုံးဝ ကျိုးနွံနာခံရမည်ဖြစ်ပြီး သင်၏ ကိုယ်ပိုင်ရွေးချယ်မှုများ မရှိသင့်ပေ။ ဤသည်မှာ အမြင့်မြတ်ဆုံးသော သမ္မာတရား ဖြစ်သလော။ ဤသည်မှာ အမြင့်မြတ်ဆုံးသော သမ္မာတရားဖြစ်ပြီး အခြေခံအကျဆုံးသော သမ္မာတရားလည်း ဖြစ်သည်။ သို့ရာတွင် လူအများစုသည် ဘုရားသခင်ကို ဆယ်နှစ် သို့မဟုတ် အနှစ်နှစ်ဆယ်ကြာ ယုံကြည်ပြီးသည့်နောက်တွင်ပင် ဘုရားသခင်ကို ကျိုးနွံနာခံခြင်းဟူသည့် အခြေခံကျသော ဤသမ္မာတရားကို နားမလည်ကြသေးပေ။ ဤနေရာတွင် ပြဿနာမှာ အဘယ်နည်း။ ဘုရားသခင်ကို ယုံကြည်ခြင်း၌ အရေးအကြီးဆုံသော သမ္မာတရားမှာ ဘုရားသခင်ကို ကျိုးနွံနာခံခြင်းဖြစ်သည်ကိုပင် လူတို့ နားလည်ခြင်းမရှိပါက မည်သည့်သမ္မာတရားများကို ၎င်းတို့ နားလည်နိုင်မည်နည်း။ သင်သည် ဖန်ဆင်းရှင် မည်သူဖြစ်သည်ကို သိရှိပြီး သူ၏ ရှေ့မှောက်သို့ လာရန်လည်း လိုလားသော်လည်း ဘုရားသခင်ကို ကျိုးနွံနာခံခြင်းသည် သင်၏ တာဝန်ဝတ္တရား၊ သင်၏ တာဝန်နှင့် သင်၏ ဝတ္တရားဖြစ်ကြောင်းကိုလည်းကောင်း၊ ယင်းမှာ လူသားတစ်ဦးအနေဖြင့် သင် ပိုင်ဆိုင်သင့်သည့် ဆင်ခြင်တုံတရားနှင့် ပင်ကိုအသိစိတ် ဖြစ်ကြောင်းကိုလည်းကောင်း သင်မသိပေ။ ဘုရားသခင်ကို ယုံကြည်ခြင်း၏ အခြေခံအကျဆုံးသော သမ္မာတရားကိုပင် သင်နားမလည်ပါက သင်သည် သမ္မာတရားကို နားလည်သည်ဟု ပြောဆိုခြင်းမှာ အနှစ်မဲ့သော စကားမျှသာ မဟုတ်လော။ သင်နားလည်သည့်အရာမှာ အနှစ်မဲ့သော အယူဝါဒများသာဖြစ်သည်၊ ထို့ကြောင့် သင်သည် ဘုရားသခင်ကို စေ့စေ့စပ်စပ် ကြည့်ရှုစစ်ဆေးနိုင်ခြင်း၊ ဘုရားသခင်နှင့်ပတ်သက်၍ အယူအဆများနှင့် နားလည်မှုလွဲမှားခြင်းများ ရှိနိုင်ခြင်း၊ ဘုရားသခင်ကို သံသယဖြစ်ခြင်း၊ ဝေဖန်ခြင်း၊ ငြင်းခုံခြင်းနှင့် ဆန့်ကျင်ခြင်းတို့ ဖြစ်နိုင်ခြင်း ဖြစ်သည်၊ ဖောက်ပြန်ပျက်စီးခြင်း၏ ဤထုတ်ဖော်မှုများနှင့် ဘုရားသခင်ကို အတိုက်အခံလုပ်သည့် ဤလုပ်ရပ်များအားလုံးသည် ပေါ်ထွက်လာကြသည်။ လူတို့သည် ဘုရားသခင်ကို ကျိုးနွံနာခံခြင်း သမ္မာတရားကို နားမလည်ပါက ၎င်းတို့ ထုတ်ဖော်သည့် အမျိုးမျိုးသော ဖောက်ပြန်ပျက်စီးသည့် စိတ်သဘောထားများကို ဖြေရှင်းနိုင်မည်မဟုတ်ပေ။” (ဘုရားသခင်၏ မိတ်သဟာယဖွဲ့ခြင်း) ဘုရားသခင်ရဲ့ နှုတ်ကပတ်တော်တွေကို ဆင်ခြင်သုံးသပ်ရင်း ကျွန်တော် အရမ်းစိတ်ထိခိုက်မိတယ်။ တကယ်တမ်းတော့ နေ့တိုင်း ကျွန်တော်တို့ရဲ့ဆန္ဒနဲ့မကိုက်ညီတဲ့ လူတွေ၊ ဖြစ်ရပ်တွေ၊ အမှုအရာတွေ၊ ညီအစ်ကိုမောင်နှမတွေရဲ့ မတူညီတဲ့အမြင်တွေနဲ့ အကြံပြုချက်တွေအပါအဝင်၊ ပြုပြင်ခံရတာ၊ ဝေဖန်ခံရတာ၊ ဆုံးမခံရတာတွေ၊ ကျွန်တော်တို့ရဲ့တာဝန်မှာကြုံရတဲ့ အခက်အခဲတွေ၊ အဆင်မပြေမှုတွေ၊ ရှုံးနိမ့်မှုတွေနဲ့အတူ၊ အားလုံးဟာ ဘုရားသခင်ရဲ့ အချုပ်အခြာအာဏာနဲ့ စီစဉ်မှုတွေအောက်မှာ ရှိနေတာ မဟုတ်ဘူးလား။ ယုံကြည်သူတစ်ယောက်အနေနဲ့၊ ကိစ္စတွေနဲ့ ရင်ဆိုင်ရတဲ့အခါ ပထမဆုံးလုပ်သင့်တာက ဒီအရာတွေကနေ သင်ခန်းစာယူဖို့ ကျိုးနွံနာခံပြီး သမ္မာတရားကို ရှာဖွေဖို့ပဲ။ ဒါပေမဲ့ ကျွန်တော်က၊ ကိုယ့်ဆန္ဒနဲ့မကိုက်ညီတဲ့ ဒီအရာတွေကို အခက်အခဲ၊ အတားအဆီးတွေအနေနဲ့ မြင်ခဲ့တယ်၊ ကျွန်တော့်ရဲ့ ကနဦးခံစားချက်တွေက အတိုက်အခံလုပ်တာ၊ စိတ်မရှည်တာ၊ လက်မခံလိုတာတွေပဲဖြစ်ပြီး၊ တခြားသူတွေက ကျွန်တော့်အမြင်ကို ဘာဖြစ်လို့မထောက်ခံတာလဲ၊ ကျွန်တော့်အမြင်က သမ္မာတရားနဲ့ ကိုက်ညီရဲ့လားဆိုတာကိုတောင် ထည့်မစဉ်းစားခဲ့ဘူး။ တစ်ခါတလေ တခြားသူတွေရဲ့အကြံကို ဆောင့်ကြီးအောင့်ကြီး လက်ခံလိုက်ရင်တောင်၊ စိတ်ကျဉ်းကျပ်ပြီး တခြားရွေးချယ်စရာမရှိတော့သလို ခံစားခဲ့ရတုန်းပဲ၊ အခြေခံအကျဆုံး ကျိုးနွံနာခံတဲ့စိတ်ထားတောင်မရှိခဲ့ဘူး။ ကျွန်တော့်တာဝန်တွေမှာ ကျွန်တော်ဟာ မာနထောင်လွှားတဲ့စိတ်သဘောထားအတိုင်း အမြဲလုပ်တယ်၊ ထင်ရာစိုင်းလုပ်ပြီး ကိုယ့်ဘာသာ ဆုံးဖြတ်ချက်ချတယ်၊ စိတ်နှလုံးထဲမှာ ဘုရားသခင်အတွက် ဘာနေရာမှ မထားသလို ကိုယ်တော့်အပေါ် ဘာကျိုးနွံနာခံမှုမှ မရှိခဲ့ဘူး။ ကျွန်တော်ဟာ ဘာသာတရားမရှိသူတစ်ယောက်နဲ့ ဘာများကွာခြားလို့လဲ။ ကိုယ့်ရဲ့ မာနထောင်လွှားတဲ့ စိတ်သဘောထား ပြောင်းလဲနိုင်ဖို့အတွက် ကျွန်တော်ဟာ ကိစ္စအားလုံးမှာ ဘုရားသခင်နဲ့ သမ္မာတရားကို ကျိုးနွံနာခံရအောင်၊ ကျိုးနွံနာခံတဲ့ကိစ္စမှာ ကိုယ့်ရည်ရွယ်ချက်တွေကိုယ် ဘေးဖယ်ရအောင် သင်ယူဖို့ လိုအပ်ခဲ့တယ်။

နောက်ပိုင်းမှာ ညီအစ်ကိုမောင်နှမတွေနဲ့ အလုပ်လုပ်တဲ့အခါ၊ ဘုရားသခင်ကို ကျိုးနွံနာခံခြင်းနဲ့ တခြားသူတွေနဲ့ သဟဇာတရှိရှိ ပူးပေါင်းဆောင်ရွက်ခြင်းဆိုတဲ့ သမ္မာတရားထဲကို ဝင်ရောက်ဖို့ သတိရှိရှိ အာရုံစိုက်ခဲ့တယ်။ ကိစ္စတွေကြုံလာတဲ့အခါ ကိုယ့်ဆန္ဒနဲ့ကိုက်ညီတာမျိုး ရှိရှိ၊ မရှိရှိ ကျွန်တော်အရင်ဆုံး ဘုရားသခင်ဆီကနေ လက်ခံပြီး ကျိုးနွံနာခံတဲ့စိတ်ထားကို လက်ကိုင်ထားဖို့ လေ့ကျင့်ခဲ့တယ်။ ညီအစ်ကိုမောင်နှမတွေဆီက အကြံပြုချက်တွေအပေါ် အလောတကြီး ဝေဖန်သုံးသပ်တာတွေ ရပ်လိုက်ပြီး လူတိုင်းနဲ့အတူ ဆွေးနွေးရှာဖွေခဲ့တယ်။ အလုပ်ဆွေးနွေးတဲ့အခါ ညီအစ်ကိုမောင်နှမတွေရဲ့ အကြံပြုချက်တွေက ကိုယ့်အမြင်နဲ့မတူတာကို တွေ့ရင်၊ စိတ်ထဲမှာ စနိုးစနောင့်ဖြစ်ပေမဲ့ အရင်ဆုံး ကျိုးနွံနာခံတဲ့ အခြေအနေမှာ ထားပေးဖို့ ဘုရားသခင်ကို ဆုတောင်းပြီး တောင်းလျှောက်တော့ သူတို့ရဲ့အကြံပြုချက်တွေထဲက အားသာချက်တွေကို တွေ့မြင်ခဲ့ရတယ်။ အကြံပြုချက်တွေက သိပ်မစုံလင်၊ မတိကျသေးပေမဲ့၊ အဲဒီအကြောင်းအရာအတိုင်း ဆက်ပြီးမိတ်သဟာယဖွဲ့ ဆွေးနွေးတော့၊ လူတိုင်းတစ်ယောက်တစ်လှည့် မိတ်သဟာယဖွဲ့ရင်း ကျွန်တော့်စိတ်နှလုံးဟာ ပိုပိုပြီး ရှင်းလင်းလာတယ်။ ကျွန်တော်တွေ့ကြုံခံစားခဲ့ရတာက၊ ကိစ္စအားလုံးမှာ သမ္မာတရားကို ကျိုးနွံနာခံပြီး ဘုရားနှုတ်ကပတ်တော်နဲ့အညီ လုပ်ဆောင်တာက ဘုရားသခင်ရဲ့ လမ်းပြမှုနဲ့ လုပ်ဆောင်ချက်တွေကို အမှန်တကယ် မြင်တွေ့စေနိုင်ပြီး၊ ဒီလိုလေ့ကျင့်ခြင်းက စိတ်နှလုံးထဲမှာ လင်းလက်ခြင်းနဲ့ ပျော်ရွှင်မှုကို ဆောင်ကြဉ်းပေးပြီး တခြားသူတွေရဲ့ အားသာချက်တွေကနေ သင်ယူဖို့လည်း အထောက်အကူပြုတယ်ဆိုတာပါပဲ။ ဒါဟာ အရင်က ကျွန်တော့်ရဲ့ ခေါင်းမာတာ၊ ကိုယ့်ကိုယ်ကိုယ် မှန်တယ်လို့ ယူမှတ်တာတွေနဲ့ တခြားစီပဲ။ ဒီသေးငယ်တဲ့ပြောင်းလဲမှုက ကျွန်တော့်ကို ယုံကြည်ခြင်းပေးခဲ့ပြီး ကျွန်တော် ကိုယ့်အပေါ်ကိုယ် ဆုံးဖြတ်သတ်မှတ်တာမျိုး မရှိတော့ဘူး။ ကျွန်တော်သာ အဖိုးအခပေးဆပ်လိုစိတ်ရှိပြီး သမ္မာတရားအတွက် ကြိုးစားအားထုတ်နေသရွေ့၊ ကျွန်တော့်ရဲ့ ဖောက်ပြန်ပျက်စီးတဲ့စိတ်သဘောထားဟာ သေချာပေါက် ပြောင်းလဲမှာပဲလို့ ယုံကြည်တယ်။ ကိုယ်တော်ရဲ့ ကယ်တင်ခြင်းအတွက် ဘုရားသခင်ကို ကျေးဇူးတင်ပါတယ်။


၄၀။ ဖြုတ်ချခံရမှုကို ကြုံတွေ့ရခြင်း

ဘင်ချီ၊ တရုတ်ပြည်

၂၀၂၂ ခုနှစ်တုန်းက အစွမ်းအစတော်တော်လေးကောင်းတဲ့ ယုံကြည်သူအသစ်တချို့ကို ရေလောင်းဖို့ အသင်းတော်ခေါင်းဆောင်က ကျွန်မအတွက် စီစဉ်ပေးခဲ့တယ်။ စိတ်ထဲမှာ တော်တော်လေး ကျေနပ်သွားတာပေါ့။ တခြားရေလောင်းသူတွေအားလုံးထဲကနေ ကျွန်မကို ဒီတာဝန်အတွက် ရွေးလိုက်တာဟာ ခေါင်းဆောင်တွေက ကျွန်မကို အထင်ကြီးလေးစားတယ်လို့ ခံစားရပြီး ဒါဟာ ကျွန်မ အလုပ် တော်တော်ကောင်းကောင်း လုပ်နေတယ်ဆိုတဲ့ အဓိပ္ပာယ်ပဲဖြစ်ရမယ်လို့ ခံစားခဲ့တာပေါ့။ နှစ်လကြာပြီးနောက်မှာ၊ ချန်ဒန်လို့ခေါ်တဲ့ ညီအစ်မအသစ်တစ်ယောက် ကျွန်မတို့အဖွဲ့ထဲကို ဝင်လာတယ်။ သူ့ရဲ့အစွမ်းအစက တော်တော်ကောင်းတယ်၊ သဘောပေါက်နားလည်နိုင်စွမ်းရှိတယ်၊ တိုးတက်မှုကလည်း မြန်တယ်။ ယုံကြည်သူအသစ်တွေကို ရေလောင်းတဲ့အခါ၊ သူက သမ္မာတရားတွေကို တော်တော်လေး ရှင်းရှင်းလင်းလင်းနဲ့ ပြည့်ပြည့်စုံစုံ မိတ်သဟာယပြုတယ်၊ ပြီးတော့ သူ့မှာ ဘာသာစကားသုံးပြီး ကိုယ့်ခံစားချက်ကို ထိထိမိမိပြောပြနိုင်စွမ်းလည်းရှိတယ်၊ ရှင်းလင်းပြီးတော့ အဆီအငေါ်တည့်အောင် မိတ်သဟာယပြုနိုင်တယ်။ ကျွန်မ ချက်ချင်းပဲ စိုးရိမ်စိတ်ဝင်လာပြီး စဉ်းစားမိတယ်၊ “ချန်ဒန်က အစွမ်းအစလည်းကောင်း၊ တိုးတက်မှုကလည်းမြန်လိုက်တာ။ ဒီအတိုင်းသာ ဆက်သွားရင် သူ ငါ့ကို ကျော်တက်သွားမှာ မဟုတ်ဘူးလား။ သူသာ ကျော်တက်သွားရင် ငါက သူ့လောက်မတော်ဘူးဆိုတဲ့ အဓိပ္ပာယ်ဖြစ်သွားမှာပေါ့၊ အဲဒီအခါကျရင် ငါ့မှာ ဘာဂုဏ်သိက္ခာ ကျန်တော့မှာလဲ” လို့ပေါ့။ ဒီလိုစိတ်နဲ့ ကျွန်မက သမ္မာတရားတွေနဲ့ ကိုယ့်ကိုယ်ကိုယ် ကြိုးစားပြီး ပြင်ဆင်ဖို့၊ ကိုယ့်ခံစားချက်ကို ထိထိမိမိပြောပြနိုင်စွမ်းကို တိုးတက်အောင်လုပ်ဖို့ ကျွန်မ တိတ်တဆိတ် စိတ်ပိုင်းဖြတ်လိုက်တယ်။ ဘာပဲဖြစ်ဖြစ် သူ့ကို ကျွန်မထက် သာခွင့်မပေးဖို့ စိတ်ပိုင်းဖြတ်ချက်ချလိုက်တယ်။ ဒါပေမဲ့ ကျွန်မ ဘယ်လောက်ပဲ ပြင်းပြင်းထန်ထန် ကြိုးစားကြိုးစား၊ တိုးတက်မှုက နည်းပါးခဲ့တယ်။ ပြဿနာတွေကို ဖြေရှင်းတဲ့အခါမှာ ကျွန်မ ကိုယ့်ခံစားချက်ကို ထိထိမိမိပြောပြချင်လေလေ၊ ပိုပြီးတော့ ဗလုံးဗထွေး ဖြစ်လာလေလေပဲ၊ ကျွန်မ နဂိုရှိပြီးသားဖြစ်တဲ့ ကိုယ့်ခံစားချက်ကို ထိထိမိမိပြောပြနိုင်စွမ်းကိုတောင် အသုံးမချနိုင်တော့ဘူး။ ချန်ဒန်က ပြဿနာတွေကို ဖြေရှင်းဖို့ သမ္မာတရားတွေပေါ်မှာ မိတ်သဟာယပြုနိုင်တာကိုမြင်တော့ ကျွန်မကို တော်တော်လေး စိတ်ဓာတ်ကျသွားစေတယ်။ ခဏကြာတော့ အစ်မချန်ဒန်က အဖွဲ့ခေါင်းဆောင်အဖြစ် ရွေးချယ်ခံခဲ့ရတယ်။ ကျွန်မမှာ မနာလိုစိတ်တွေနဲ့ ပြည့်သွားပြီး ကိုယ့်မာနတွေ လုံးလုံးလျားလျား ပျက်စီးသွားသလို ခံစားခဲ့ရတယ်။ သူ့ကို ကျွန်မအူထဲအသည်းထဲကနေကို ကြည့်မရတာ၊ ကျွန်မကို အဲဒီလောက် အနေရခက်တာ သူရှိနေလို့ပဲလို့ ခံစားမိပြီး အဲဒီနောက်မှာ ကျွန်မ နေ့တိုင်း စိတ်မချမ်းမသာဖြစ်ပြီး၊ ကိုယ့်တာဝန်မှာ စိတ်အားထက်သန်မှုမရှိတော့ဘူး၊ သူ့လို အစွမ်းအစကောင်းတွေ မပေးတဲ့အတွက် ဘုရားသခင်ကိုတောင် မကျေမနပ်ပြောခဲ့တယ်။ တစ်ခါတလေ ချန်ဒန်က ကျွန်မအတွက် အလုပ်တချို့ စီစဉ်ပေးတဲ့အခါ၊ ကျွန်မက ပူးပေါင်းဆောင်ရွက်မှုမရှိဘဲ သူ့ရှေ့မှာ မျက်နှာသေနဲ့ပဲ နေခဲ့တယ်။ ကျွန်မရဲ့ ရေလောင်းခြင်းအလုပ်မှာရှိတဲ့ ပြဿနာတွေကို သူထောက်ပြတဲ့အခါ၊ ကျွန်မ အတိုက်အခံလုပ်ချင်စိတ်ဖြစ်ပြီး တော်တော်လေးကြမ်းတမ်းတဲ့စကားတချို့ကို ပြောခဲ့တယ်။ နောက်ပိုင်းမှာ နောက်ထပ်ညီအစ်မနှစ်ယောက် ကျွန်မတို့အဖွဲ့ထဲကို ဝင်လာတယ်။ သူတို့က ကျွန်မအစား ချန်ဒန်ဆီကနေ အကူအညီတောင်းတာကို ကျွန်မမြင်တဲ့အခါ၊ ဒါက စော်ကားခံလိုက်ရသလိုခံစားလိုက်ရတယ်။ ကျွန်မ အဲဒီအတွက် အရမ်းစိတ်မကောင်းဖြစ်ပြီး၊ ကျွန်မဟာ သူ့ရဲ့ လောင်းရိပ်မိနေပြီဆိုပြီး သူ့အပေါ် အပြစ်တင်မိတော့ သူ့အပေါ် ကျွန်မရဲ့မနာလိုစိတ်က ပိုပြီးတော့တောင် ပြင်းထန်လာခဲ့တယ်။ အဖွဲ့ခေါင်းဆောင်အနေနဲ့ အလုပ်မျိုးစုံကို တာဝန်ယူဖို့က ချန်ဒန့်မှာ တာဝန်ရှိတယ်။ သူ မနိုင်မနင်းဖြစ်တဲ့အခါ၊ ယုံကြည်သူအသစ်တွေကို ကူညီပျိုးထောင်ပေးဖို့ ကျွန်မကို တောင်းဆိုခဲ့တယ်။ ကျွန်မ စဉ်းစားမိတယ်၊ “ငါသာ ယုံကြည်သူအသစ်တွေကို ကောင်းကောင်းပျိုးထောင်ပေးလိုက်ရင် နင်ပဲ နာမည်ကောင်းရသွားမှာမဟုတ်ဘူးလား” လို့ပေါ့။ ဒါနဲ့ ကျွန်မ ငြင်းလိုက်ပြီး သူ့ကို ပြောလိုက်တယ်၊ “အစ်မက အဖွဲ့ခေါင်းဆောင်လေ၊ ယုံကြည်သူအသစ်တွေကို ပျိုးထောင်ပေးဖို့က အစ်မအလုပ်ပဲ” လို့ပေါ့။ စုဝေးပွဲတစ်ခုမှာ ချန်ဒန်က အဖွဲ့ခေါင်းဆောင်လုပ်ရတာက ခက်ခဲတဲ့အကြောင်းနဲ့၊ ဒီတာဝန်ကနေ သူ ဆင်းပေးဖို့ စဉ်းစားနေတဲ့အကြောင်း မိတ်သဟာယပြုခဲ့တယ်။ ဒီလိုကြားတဲ့အခါမှာ ကိုယ့်ကိုယ်ကိုယ် ဆင်ခြင်သုံးသပ်ရမဲ့အစား ကျွန်မက သူ့အခက်အခဲတွေနဲ့ပတ်သက်လို့ ကြည်နူးနေပြီး စိတ်ထဲမှာ သူ့ကိုလှောင်ပြောင်ခဲ့တယ်၊ တွေးတာပေါ့၊ “နင်က ငါ့ထက်နေရာတိုင်းမှာ ပိုတော်နေရမှာမဟုတ်ဘူးလား။ ဒါဆိုရင် အရာရာတိုင်းကို နင်ပဲကိုင်တွယ်သင့်တာပေါ့” လို့ပေါ့။ ကျွန်မ နုတ်ထွက်စာတွေ တင်ခဲ့တာတောင် အကြိမ်ပေါင်းမနည်းဘူး။ နောက်ဆုံးမှာတော့၊ သူ့ရဲ့အရည်အချင်းတွေအပေါ် ကျွန်မရဲ့မနာလိုစိတ်က အဖွဲ့အပေါ် မကောင်းတဲ့ သက်ရောက်မှုဖြစ်စေလို့ ကျွန်မရဲ့ရာထူးကနေ ဖြုတ်ချခံခဲ့ရတယ်။

ကျွန်မရဲ့ ဝတ်ပြုခြင်းတွေအတွင်းမှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့ရတယ်။ “လူတို့အပေါ် အန္တိခရစ်များ၏ လူသိရှင်ကြား ဖိနှိပ်ခြင်း၊ ဖယ်ကြဉ်ခြင်း၊ တိုက်ခိုက်ခြင်းနှင့် လူတို့၏ ပြဿနာများကို ဖော်ထုတ်ခြင်းတို့သည် တိကျစွာ ရည်ရွယ်ထားခြင်းသာ ဖြစ်သည်။ ၎င်းတို့သည် သမ္မာတရားလိုက်စားပြီး ၎င်းတို့အား ပိုင်းခြားသိမြင်နိုင်သူတို့ကို ပစ်မှတ်ထားရန် ဤသို့သော နည်းလမ်းများကို ဧကန်မုချ အသုံးပြုကြသည်။ ဤလူတို့ကို ဖြိုလှဲခြင်းဖြင့် ၎င်းတို့သည် မိမိတို့ကိုယ်ပိုင် ရာထူးများကို ခိုင်ခံ့စေခြင်းဟူသည့် ရည်မှန်းချက်ကို စွမ်းဆောင်ရရှိကြသည်။ ဤကဲ့သို့ လူတို့ကို တိုက်ခိုက်ခြင်းနှင့် ဖယ်ကြဉ်ခြင်းသည် သဘာဝအားဖြင့် မလိုမုန်းထားခြင်း ဖြစ်သည်။ ၎င်းတို့၏ စကားနှင့် ပြောပုံဆိုပုံတွင် ရန်လိုစိတ်ရှိသည်။ ဖော်ထုတ်ခြင်း၊ ရှုတ်ချခြင်း၊ အသရေပျက်အောင် မမှန်မကန် ပြောခြင်းနှင့် ဆိုးယုတ်သော မတော်မတရားပြောဆိုခြင်းတို့ ရှိသည်။ ၎င်းတို့သည် အပြုသဘောဆောင်သော အရာများကို အပျက်သဘော ဆောင်သည့်အလား၊ အပျက်သဘောဆောင်သည့် အရာများကို အပြုသဘော ဆောင်သည့်အလား ပြောဆိုလျက် အမှန်တရားများကို မလိမ့်တပတ်ပင် လုပ်ကြသည်။ ဤကဲ့သို့ အဖြူအမည်းကို ပြောင်းပြန်လှန်ပြီး အမှန်အမှားကို ရောထွေးစေခြင်းက လူတို့ကို အနိုင်ယူခြင်းနှင့် ၎င်းတို့နာမည်များ ပျက်စီးစေခြင်းတည်းဟူသော အန္တိခရစ်တို့၏ ရည်မှန်းချက်ကို ပြည့်စုံစေသည်။ အမြင်မတူသူများအပေါ် ဤတိုက်ခိုက်ခြင်းနှင့် ဖယ်ကြဉ်ခြင်းတို့အား မည်သည့် စိတ်ဓာတ်က ဖြစ်ပေါ်စေသနည်း။ အချိန်အများစုတွင် ယင်းသည် မနာလိုသော စိတ်ဓာတ်မှ လာသည်။ ရက်စက်ကြမ်းကြုတ်သော စိတ်သဘောထားတွင် မနာလိုမှုသည် ယင်းနှင့်အတူ အားကောင်းသော မုန်းတီးမှုကို သယ်ဆောင်ပြီး ၎င်းတို့၏ မနာလိုမှု အကျိုးဆက်အနေဖြင့် အန္တိခရစ်များသည် လူတို့ကို တိုက်ခိုက်ကာ ဖယ်ကြဉ်ကြသည်။ ဤကဲ့သို့သော အခြေအနေမျိုးတွင် အန္တိခရစ်တို့သည် ဖော်ထုတ်ခံရခြင်း၊ တိုင်ကြားခံရခြင်း၊ မိမိတို့၏ အဆင့်အတန်းများ ဆုံးရှုံးခြင်းနှင့် ထိုးနှက်ခံရခြင်းတို့ကို ကြုံတွေ့ရပါက သူတို့သည် အာခံကာ မကျေမနပ် ဖြစ်လာကြမည်ဖြစ်ပြီး ၎င်းတို့အနေဖြင့် ပြင်းပြင်းထန်ထန် အငြိုးထားလိုစိတ်လည်း ပို၍ပင် ရှိလာရန် လွယ်ကူပေလိမ့်မည်။ အငြိုးထားခြင်းသည် စိတ်ထားတစ်မျိုးဖြစ်ပြီး ဖောက်ပြန်ပျက်စီးသော စိတ်သဘောထား အမျိုးအစားတစ်ခုလည်း ဖြစ်သည်။ တစ်စုံတစ်ဦး လုပ်သည့်အရာက မိမိတို့အဖို့ ထိခိုက်နစ်နာစရာဖြစ်သည်ကို အန္တိခရစ်တို့က မြင်သည့်အခါ ၎င်းတို့ထက် အခြားသူများ ပိုစွမ်းဆောင်နိုင်သည်၊ သို့မဟုတ် တစ်စုံတစ်ဦး၏ ပြောဆိုချက်များနှင့် အကြံပြုချက်များက ၎င်းတို့ထက် ပိုကောင်းပြီး သို့မဟုတ် ပို၍ အမြော်အမြင်ရှိပြီး လူတိုင်းက ထိုလူ၏ ပြောဆိုချက်များနှင့် အကြံပြုချက်များအား သဘောတူ လက်ခံကြသည်ကို မြင်သည့်အခါ၊ အန္တိခရစ်များက ၎င်းတို့၏ ရာထူး ခြိမ်းခြောက်ခံရသည်ဟု ခံစားကြသည်၊ ၎င်းတို့၏ စိတ်နှလုံးများတွင် မနာလိုမှုနှင့် မုန်းတီးခြင်းတို့ ဖြစ်ပေါ်ပြီး ၎င်းတို့က တိုက်ခိုက်ကာ လက်စားချေကြသည်။ လက်စားချေသည့်အခါ အန္တိခရစ်များသည် ယေဘုယျအားဖြင့် မိမိတို့၏ ပစ်မှတ်များကို လက်ဦးမှုယူသည့် ထိုးနှက်ချက်တစ်ခု လုပ်ကြသည်။ တစ်ဖက်လူက အညံ့ခံသည်အထိ လူတို့ကို တိုက်ခိုက်ပြီး ဖြိုလှဲရာတွင် လက်ဦးမှုရယူကြသည်။ ထိုအခါမှသာ ၎င်းတို့သည် စိတ်ခံစားချက်များ ထွက်ပေါက်ပေးလိုက်ရပြီ ဖြစ်သည်ဟု ခံစားကြသည်။ လူတို့ကို တိုက်ခိုက်ခြင်းနှင့် ဖယ်ကြဉ်ခြင်းနှင့်ဆိုင်သည့် အခြားသော သရုပ်သကန်များမှာ အဘယ်နည်း။ (အခြားသူများကို သိမ်ငယ်စေခြင်း ဖြစ်သည်။) အခြားသူများကို သိမ်ငယ်စေခြင်းသည် ပေါ်လွင်အောင်ပြသသည့် နည်းလမ်းများထဲမှ တစ်ခု ဖြစ်သည်။ အလုပ်ကို သင် မည်မျှကောင်းစွာ လုပ်ဆောင်သည်ဖြစ်စေ သင် အပျက်သဘောဆောင်ပြီး အားနည်းကာ မရပ်တည်နိုင်သည်အထိ အန္တိခရစ်များက သင့်ကို သိမ်ငယ်စေဦးမည်၊ သို့မဟုတ် ရှုတ်ချဦးမည်ဖြစ်သည်။ ထို့နောက် ၎င်းတို့သည် ကျေနပ်လိမ့်မည်ဖြစ်ပြီး မိမိတို့၏ ရည်မှန်းချက် ပြည့်စုံပြီးဖြစ်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၂- အမြင်မတူသူများကို ၎င်းတို့ တိုက်ခိုက်ကာ ကြဉ်ထားကြ၏) အန္တိခရစ်တွေမှာ ရက်စက်ကြမ်းကြုတ်တဲ့ စိတ်သဘောထားတွေ၊ မနာလိုတဲ့စိတ်နှလုံးတွေနဲ့ အဆင့်အတန်းအတွက် ပြင်းပြတဲ့ လိုအင်ဆန္ဒတွေရှိတယ်လို့ ဘုရားသခင်က ဖော်ထုတ်ခဲ့တယ်။ သူတို့အနားက တစ်စုံတစ်ယောက်က သူတို့ထက်ပိုတော်တယ်ထင်ရပြီး သူတို့ရဲ့အဆင့်အတန်းကို ခြိမ်းခြောက်ပြီဆိုတာနဲ့၊ အန္တိခရစ်တွေဟာ မနာလိုစိတ်ဝင်လာပြီး လက်စားချေဖို့ စိတ်ဓာတ်က ပေါ်လာတတ်တယ်။ သူတို့ရဲ့အဆင့်အတန်းကို ခိုင်မာစေဖို့အတွက်၊ အမြင်မတူသူတွေကို ဖိနှိပ်ပြီး ဖယ်ကြဉ်ဖို့ နည်းလမ်းအမျိုးမျိုးကို သုံးနိုင်တယ်။ ချန်ဒန်ရောက်လာခါစတုန်းက သူ့အစွမ်းအစကောင်းတာ၊ ကဏ္ဍအားလုံးမှာ ကျွန်မထက်သာတာ၊ ပြီးတော့ အဖွဲ့ထဲက အဖွဲ့ဝင်အသစ်တွေကလည်း သူ့ကိုပဲဝိုင်းဝိုင်းလည်ပြီး သူ့ကိုအထင်ကြီးလေးစားကြတာကို မြင်တဲ့အခါ၊ ကျွန်မ ဆိုးဆိုးရွားရွား ခံစားခဲ့ရတယ်၊ ကျွန်မကို အဲဒီလောက် အနေရခက်အောင်လုပ်ခဲ့တာ ချန်ဒန်ပဲလို့ ယုံကြည်ပြီး ဒါကြောင့် သူ့အပေါ်တေးထားတဲ့ ကျွန်မရဲ့မနာလိုမှုနဲ့ မခံချိမခံသာဖြစ်မှုတွေဟာ ထိန်းမနိုင်သိမ်းမရ ပေါက်ထွက်ခဲ့တာကို ကျွန်မပြန်သတိရမိတယ်။ နောက်ပိုင်းမှာ ချန်ဒန်က ကျွန်မအတွက် အလုပ်တချို့စီစဉ်ပေးတဲ့အခါ၊ ကျွန်မက ပူးပေါင်းမဆောင်ရွက်ဘဲ သူ့ကို မကြည်မသာပုံလုပ်ပြတယ်၊ မကျေမနပ်တဲ့လေသံနဲ့ စကားပြောတယ်၊ ဒါက သူ့ရဲ့အခြေအနေကိုလည်း သက်ရောက်မှုရှိစေခဲ့တယ်။ တစ်ခါတလေ ကျွန်မတို့ ပြဿနာတွေကို ဆွေးနွေးတဲ့အခါ၊ ချန်ဒန်ပြောတာက စည်းမျဉ်းတွေနဲ့ ကိုက်ညီမှန်း ကျွန်မသိပေမဲ့၊ ကျွန်မရဲ့ကိုယ်ပိုင်အမြင်တွေကို တမင်တကာ ဆုပ်ကိုင်ထားပြီး လက်မလွှတ်ခဲ့ဘူး၊ သူ့ကိုဆန့်ကျင်ဖို့ တခြားသူတွေကို ကျွန်မဘက်ပါအောင် လှုံ့ဆော်ခဲ့လို့ အလုပ်မှာ နှောင့်နှေးမှုတွေ ဖြစ်စေခဲ့တယ်။ အလုပ်တွေအများကြီးရှိတာကို ကျွန်မသိခဲ့သလို၊ အဖွဲ့ခေါင်းဆောင်ကဏ္ဏမှာ အသစ်ဖြစ်တဲ့ ချန်ဒန်ဟာ အခက်အခဲတွေအများကြီး သေချာပေါက် ရင်ဆိုင်ခဲ့ရတာကိုလည်း သိခဲ့တယ်၊ ဒါပေမဲ့ မနာလိုစိတ်ကြောင့် ကျွန်မရဲ့တာဝန်ကို မထမ်းဆောင်ချင်စိတ်နဲ့ တမင်တကာ ကျွန်မ နှောင့်ယှက်ခဲ့တယ်၊ သူ့ကို ကျရှုံးစေချင်လို့ သူ့အတွက် ကိစ္စတွေ ခက်ခဲအောင်လုပ်ဖို့နည်းတစ်ခုအနေနဲ့ပေါ့။ ဒီအပြုအမူတွေကို ဆင်ခြင်သုံးသပ်ကြည့်တော့၊ ကျွန်မဟာ အဆင့်အတန်းအတွက် ပြင်းပြလွန်းတဲ့ လိုအင်ဆန္ဒရှိတဲ့ အန္တိခရစ်တစ်ယောက်လိုပဲဆိုတာ ကျွန်မ သိမြင်ခဲ့သလို၊ တစ်စုံတစ်ယောက်က ကျွန်မရဲ့ရာထူးကို ခြိမ်းခြောက်လာတဲ့အခါမှာ မနာလိုစိတ်နဲ့ လက်စားချေလိုစိတ်တွေ ဖြစ်ပေါ်လာပြီး အသင်းတော်အလုပ်ကို လုံးလုံးလျားလျား မျက်ကွယ်ပြုခဲ့တယ်ဆိုတာ ကျွန်မ သိမြင်ခဲ့တယ်။ ပြီးတော့ ကျွန်မရဲ့စိတ်သဘောထားက ရက်စက်ကြမ်းကြုတ်ပြီး လူ့သဘာဝကင်းမဲ့နေတယ်ဆိုတာကို ကျွန်မ သတိပြုမိခဲ့တယ်။ ဒီတာဝန်ကို ကျွန်မ ပထမဆုံး စတင်လေ့ကျင့်ခဲ့တုန်းက၊ ခေါင်းဆောင်တွေက ကျွန်မတို့ကို လမ်းညွှန်ကူညီပေးဖို့ လူတစ်ယောက်ကို အထူးတလည် စီစဉ်ပေးခဲ့တာကို ကျွန်မ မှတ်မိသေးတယ်။ ကျွန်မတို့ စည်းမျဉ်းတွေကို မြန်မြန်ဆန်ဆန်နားလည်ပြီး ကျွန်မတို့တာဝန်တွေကို ကောင်းကောင်းထမ်းဆောင်နိုင်အောင်ပေါ့။ အသင်းတော်က ကျွန်မကို ဒီလိုနည်းနဲ့ ရာထူးတိုးပေးပြီး ပျိုးထောင်ပေးခဲ့ပေမဲ့၊ ကျွန်မက မှန်ကန်တဲ့လမ်းကို မလိုက်လျှောက်ဘဲ ကျော်ကြားမှုနဲ့ အကျိုးအမြတ်ကို ရှာဖွေခဲ့တယ်၊ ကိုယ်နဲ့အမြင်မတူသူကို နည်းမျိုးစုံနဲ့ ဖယ်ကြဉ်ပြီး အသင်းတော်အလုပ်ကို နှောင့်ယှက်ဖို့ ကြိုးစားခဲ့တယ်။ ကျွန်မဟာ တကယ်ကို မနှစ်မြို့စရာကောင်းတဲ့အရာပဲ။

အဲဒီနောက်မှာ ဘုရားသခင်ရဲ့ နှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့ရတယ်။ “တစ်စုံတစ်ဦးက ၎င်းသည် သမ္မာတရားကို ချစ်ကြောင်းနှင့် ၎င်းသည် သမ္မာတရားကို လိုက်စားကြောင်း ပြောသော်လည်း၊ အနှစ်သာရအားဖြင့် ၎င်းတို့လိုက်စားသည့် ပန်းတိုင်သည် မိမိကိုယ်ကို ထင်ပေါ်ဂုဏ်တက်စေဖို့၊ ကြွားဝါဖို့၊ လူများက ၎င်းကို အထင်ကြီးစေဖို့၊ မိမိ၏တစ်ကိုယ်ရေ အကျိုးစီးပွားကို ရရှိဖို့ဖြစ်ပြီး ၎င်း၏တာဝန်ကို ထမ်းဆောင်ခြင်းသည် ဘုရားသခင်ကို ကျိုးနွံနာခံဖို့ဖြစ်စေ၊ စိတ်ကျေနပ်စေဖို့ဖြစ်စေ မဟုတ်ဘဲ၊ ထိုအစား ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို ရရှိဖို့ ဖြစ်ပါက ၎င်း၏လိုက်စားမှုသည် လျော်ကန်ခြင်းမရှိပေ။ ထိုသို့ဖြစ်၍ အသင်းတော်၏အလုပ်နှင့်ပတ်သက်ပါက ၎င်းတို့၏ လုပ်ရပ်များသည် အဟန့်အတားတစ်ခုဖြစ်သလော၊ သို့မဟုတ် ၎င်းတို့သည် ရှေ့ဆက်တိုးတက်ဖို့ ကူညီပေးသလော။ ၎င်းတို့သည် အဟန့်အတားဖြစ်သည်မှာ သိသာထင်ရှားပေသည်။ ၎င်းတို့သည် ရှေ့ဆက်တိုးတက်အောင် မလုပ်ပေ။ အသင်းတော်၏ အလုပ်ကို လုပ်ဆောင်သည့် အောင်လံတံခွန် လွှင့်သော်လည်း မိမိတို့၏ကိုယ်ပိုင် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို လိုက်စားကာ၊ မိမိတို့၏ကိုယ်ပိုင် လုပ်ငန်းကို လုပ်ဆောင်ပြီး၊ မိမိတို့၏ကိုယ်ပိုင် အုပ်စုလေး၊ မိမိတို့၏ကိုယ်ပိုင် နိုင်ငံလေးကို ဖန်တီးသူအချို့ဖြစ်သည့် ဤလူအမျိုးအစားသည် မိမိ၏တာဝန်ကို ထမ်းဆောင်နေခြင်းလော။ ၎င်းတို့ လုပ်သမျှ အလုပ်အားလုံး၏ အနှစ်သာရမှာ အသင်းတော်၏အလုပ်ကို အဖျက်အမှောင့်လုပ်ကာ နှောင့်ယှက်ပြီးထိခိုက်စေသည်။ ကျော်ကြားမှု၊ အကျိုးအမြတ်နှင့် အဆင့်အတန်းတို့ကို ၎င်းတို့ လိုက်စားခြင်း၏ အကျိုးဆက်မှာ အဘယ်နည်း။ ပထမဦးစွာ ဤသည်မှာ ဘုရားသခင် ရွေးချယ်ထားသောသူများက ဘုရားသခင်၏ နှုတ်ကပတ်တော်ကို ပုံမှန်စားသောက်ပုံနှင့် သမ္မာတရားကို နားလည်ပုံကို ထိခိုက်သည်။ ၎င်းတို့၏ အသက်ဝင်ရောက်မှုကို တားဆီးသည်။ ၎င်းတို့အား ဘုရားသခင်ကို ယုံကြည်ခြင်း၌ မှန်ကန်သော လမ်းကြောင်းသို့ ဝင်ရောက်ခြင်းမှ တားဆီးပြီး လမ်းမှားသို့ ဆိုက်ရောက်စေသည်။ ယင်းသည် ရွေးချယ်ခံရသူများကို ဘေးဖြစ်စေပြီး ၎င်းတို့အား ပျက်စီးစေသည်။ ပြီးလျှင် ယင်းက အဆုံးတွင် အသင်းတော်၏ အလုပ်ကို အဘယ်အရာ ဖြစ်စေသနည်း။ နှောင့်ယှက်ခြင်း၊ ထိခိုက်ခြင်းနှင့် ဖြိုဖျက်ခြင်း၊ တို့ ဖြစ်စေသည်။ ဤသည်မှာ လူတို့၏ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းနောက်သို့ လိုက်ခြင်းမှ ဖြစ်ပေါ်လာသော အကျိုးဆက်ဖြစ်သည်။ ၎င်းတို့သည် တာဝန်ကို ဤနည်းလမ်းဖြင့် ထမ်းဆောင်သည့်အခါ ဤအရာကို အန္တိခရစ်တစ်ဦး၏ လမ်းကြောင်းကို လျှောက်ခြင်းအဖြစ် မသတ်မှတ်နိုင်သလော။ လူများ အား ကျော်ကြားမှု၊ အကျိုးအမြတ်နှင့်ဂုဏ်အဆင့်အတန်းတို့ကို ဘေးဖယ်ထားဖို့ ဘုရားသခင်က တောင်းဆိုသည့်အခါ သူသည် လူများ၏လွတ်လပ်စွာ ရွေးချယ်ခွင့်ကို ပိတ်ပင်နေခြင်း မဟုတ်ချေ။ ယင်းထက် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို လိုက်စားစဉ်တွင် လူများသည် အသင်းတော်၏ အလုပ်နှင့် ဘုရားသခင် ရွေးချယ်ထားသောသူများ၏ အသက်ဝင်ရောက်မှုကို အဖျက်အမှောင့်လုပ်ပြီး နှောင့်ယှက်ကာ ပို၍များသောလူများ၏ ဘုရားနှုတ်ကပတ်တော်များကို စားသောက်ခြင်းနှင့် သမ္မာတရား နားလည်ခြင်းတို့အပေါ်တွင် ဩဇာလွှမ်းမိုးမှုများပင် ရှိနိုင်ပြီး၊ ထိုသို့ဖြင့် ဘုရားသခင်၏ကယ်တင်ခြင်းကို ရရှိခြင်းအပေါ် ဩဇာလွှမ်းမိုးမှု ရှိသောကြောင့် ဖြစ်လေသည်။ ဤသည်မှာ မငြင်းခုံနိုင်သော အချက်ဖြစ်သည်။ လူများသည် မိမိတို့၏ ကိုယ်ပိုင် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို လိုက်စားသည့်အခါတွင်၊ ၎င်းတို့သည် သမ္မာတရားကို လိုက်စားမည် မဟုတ်ကြောင်း၊ ၎င်းတို့သည် မိမိတို့၏ တာဝန်ကို သစ္စာရှိစွာ ဖြည့်ဆည်းမည်မဟုတ်ကြောင်းမှာ သေချာပေသည်။ ၎င်းတို့သည် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းအတွက်သာ ပြောဆို လုပ်ဆောင်ကြလိမ့်မည်ဖြစ်ပြီး ၎င်းတို့ လုပ်ဆောင်သမျှသည် ထိုအရာများအတွက်သာ ဖြစ်သည်မှာ ခြွင်းချက်တစ်စက်မျှ မရှိပေ။ ထိုသို့သော ပြုမူလုပ်ဆောင်ခြင်းသည် အန္တိခရစ်တို့၏ လမ်းကြောင်းကို လျှောက်ခြင်း ဖြစ်သည်မှာ သံသယမရှိပေ။ ယင်းမှာ ဘုရားအမှုတော်အပေါ် အနှောင့်အယှက်နှင့် အဖျက်အဆီးဖြစ်ပြီး ယင်း၏ အကျိုးဆက်မျိုးစုံမှာ နိုင်ငံတော် ဧဝံဂေလိတရား ဖြန့်ဝေခြင်းနှင့် အသင်းတော်အတွင်း ဘုရားအလိုတော်ကို ဆောင်ရွက်ခြင်းကို တားဆီးခြင်း ဖြစ်သည်။ ထို့ကြောင့် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကို လိုက်စားသူတို့ လိုက်လျှောက်သည့် လမ်းကြောင်းသည် ဘုရားသခင်ကို ခုခံသည့်လမ်းကြောင်း ဖြစ်သည်ဟု အသေအချာ ပြောနိုင်ပေသည်။ ယင်းမှာ သူ့ကို တမင်တကာ ခုခံခြင်း၊ ငြင်းပယ်ခြင်းဖြစ်သည်။ ယင်းသည် ဘုရားသခင်ကို ခုခံခြင်းနှင့် သူ့ကို ဆန့်ကျင်ဖို့ ရပ်တည်ရာ၌ စာတန်နှင့် ပူးပေါင်းဆောင်ရွက်ခြင်း ဖြစ်ပေသည်။ ဤသည်မှာ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့နောက် လိုက်သည့် လူများ၏ သဘာဝ ဖြစ်လေသည်။ လူများက မိမိတို့၏ကိုယ်ပိုင် အကျိုးစီးပွားများကို လိုက်စားခြင်းနှင့် ပတ်သက်သည့် အမှားမှာ ၎င်းတို့ လိုက်စားသည့် ပန်းတိုင်များသည် စာတန်၏ပန်းတိုင်များ ဖြစ်နေခြင်းပင် ဖြစ်ပြီး ယင်းတို့သည် ကောက်ကျစ်ဆိုးယုတ်ကာ မတရားသည့်ပန်းတိုင်များ ဖြစ်သည်။ လူများသည် ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းကဲ့သို့သော တစ်ကိုယ်ရေ အကျိုးစီးပွားများကို လိုက်စားသည့်အခါ၊ ၎င်းတို့သည် စာတန်၏တန်ဆာပလာတစ်ခု အမှတ်တမဲ့ ဖြစ်လာသည်၊ ၎င်းတို့သည် စာတန်အတွက် ထွက်ပေါက်တစ်ခု ဖြစ်လာသည်၊ ထို့အပြင် ၎င်းတို့သည် စာတန်၏ပြယုဂ်ဖြစ်လာသည်။ ၎င်းတို့သည် အသင်းတော်တွင် အပျက်သဘောဆောင်သော ကဏ္ဍကို ပါဝင်လုပ်ဆောင်ကြသည်။ အသင်းတော်၏ အလုပ်၊ အသင်းတော် ပုံမှန်အသက်တာနှင့် ဘုရားသခင် ရွေးချယ်ထားသောလူများ၏ ပုံမှန်လိုက်စားမှုတို့အပေါ် ၎င်းတို့ဖြစ်စေသည့် အကျိုးသက်ရောက်မှုသည် နှောင့်ယှက်ဖို့နှင့် ထိခိုက်စေဖို့ ဖြစ်သည်။ ၎င်းတို့၌ ကောင်းကျိုးမပေးသည့်၊ အပျက်သဘောဆောင်သည့် အကျိုးသက်ရောက်မှု ရှိပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁)) အရင်က ကျွန်မထင်ခဲ့တာကတော့ ကျော်ကြားမှုနဲ့ အဆင့်အတန်းကို ရှာဖွေခြင်းဟာ သမ္မာတရားကို မလိုက်စားနိုင်တဲ့ လူတစ်ယောက်ရဲ့ ကိုယ်ရေးကိုယ်တာ ကျရှုံးမှုတစ်ခုသာဖြစ်ပြီး၊ လူတစ်ယောက်ရဲ့ ကိုယ့်အသက်တာကိုပဲ ဆုံးရှုံးမှုတွေ ဖြစ်စေမှာ၊ တခြားသူတွေကို မထိခိုက်ဘူးလို့ပေါ့။ ဒါကို ဖောက်ပြန်ပျက်စီးမှုရဲ့ အသေးစားထုတ်ဖော်မှုတစ်ခုအဖြစ် အမြဲတမ်း သဘောထားခဲ့ပြီး၊ လူတိုင်းမှာ ဒီလိုဖောက်ပြန်ပျက်စီးမှုမျိုးရှိတာပဲ၊ ဒါကို တစ်ညတည်းနဲ့ ပြောင်းလဲလို့မရဘူး၊ ဖြည်းဖြည်းချင်းပဲ လုပ်ယူရမှာလို့ တွေးခဲ့တယ်။ ဘုရားသခင်က ကျော်ကြားမှုနဲ့ အဆင့်အတန်း လိုက်စားတာကို ဘာကြောင့် အဲဒီလောက်တောင် မုန်းတီးရသလဲဆိုတာကို ကျွန်မ နားမလည်ခဲ့ဘူး။ ဘုရားသခင်ရဲ့ ဒီနှုတ်ကပတ်တော်တွေကို ဖတ်ပြီးမှ ကျွန်မ သဘောပေါက်ခဲ့တာက၊ ကျော်ကြားမှုနဲ့ အဆင့်အတန်းကို လိုက်စားတာဟာ ကိုယ့်အသက်တာကို ထိခိုက်စေရုံသာမက အသင်းတော်အလုပ်ကိုပါ နှောင့်ယှက်တယ်ဆိုတာကိုပါ။ ချန်ဒန်က အဖွဲ့ခေါင်းဆောင်ဖြစ်ပြီး၊ သူ့အလုပ်မှာ ကျွန်မက သူ့ကို ထောက်ပံ့ပြီး ပူးပေါင်းဆောင်ရွက်ပေးသင့်တယ်။ ဒါပေမဲ့ မနာလိုစိတ်ကြောင့်၊ သူ့အလုပ်စီစဉ်မှုတွေကို ကျွန်မ တမင်တကာ ပူးပေါင်းမဆောင်ရွက်ခဲ့ဘဲ သူ့အတွက် ကိစ္စတွေ ခက်ခဲအောင်လုပ်ခဲ့တယ်၊ ဒါက ရေလောင်းခြင်းအလုပ်ကို ထိခိုက်စေခဲ့တယ်။ ပြဿနာတွေကို ဆွေးနွေးတဲ့အခါ၊ သူ့မိတ်သဟာယက မှန်ကန်မှန်း သိပေမဲ့၊ သူ့ကို နားထောင်လိုက်ရင် ကျွန်မ ညံ့တဲ့ပုံပေါက်သွားပြီး သိက္ခာကျရမှာကို ကျွန်မ ကြောက်ခဲ့တယ်။ ဒါကြောင့် ကျွန်မရဲ့ကိုယ်ပိုင်အမြင်တွေကို ခေါင်းမာမာနဲ့ ဆုပ်ကိုင်ထားခဲ့တယ်၊ အဲဒါက အလုပ်မှာ နှောင့်နှေးမှုတွေ ဖြစ်ပေါ်စေခဲ့တယ်။ ကျွန်မက တမင်တကာ အနှောင့်အယှက်ပေးတာ၊ လက်ရှောင်တာတွေတောင်လုပ်ခဲ့ပြီး၊ ကျွန်မ လုပ်နိုင်တဲ့အရာတွေကိုတောင် လုပ်ဖို့ငြင်းဆန်ပြီး၊ ချန်ဒန်အပေါ် ဖိအားပေးဖို့အတွက် အလုပ်တွေကို သူ့ဆီကို ပုံချခဲ့တယ်။ အပေါ်ယံမှာတော့ ကျွန်မက ကျော်ကြားမှုနဲ့ အကျိုးအမြတ်အတွက် တခြားသူတွေနဲ့ ပြိုင်ဆိုင်နေပုံရပေမဲ့ တကယ်တမ်းမှာတော့ ကျွန်မက ဘုရားသခင်ကို အတိုက်အခံလုပ်နေခဲ့တာပဲ။ အသင်းတော်အလုပ် နှောင့်နှေးမှုကို ရင်းပြီး ကျွန်မရဲ့အချည်းနှီးဖြစ်တဲ့မာနကို ဖြည့်ဆည်းခဲ့တယ်။ အခုမှ ကျွန်မနားလည်သွားတာက၊ အန္တိခရစ်တွေ အများကြီး နှင်ထုတ်ခံရတာဟာ သူတို့က ကျော်ကြားမှုနဲ့ အဆင့်အတန်းကို လိုက်စားလို့၊ ဒါမှမဟုတ် ဖောက်ပြန်တဲ့စိတ်သဘောထားတွေရှိလို့ မဟုတ်ဘဲ၊ ကျော်ကြားမှုနဲ့ အဆင့်အတန်းကို လိုက်စားရာမှာ တခြားသူတွေကို ဖိနှိပ်ဖို့နဲ့ ဒုက္ခပေးဖို့ ဘာမဆိုလုပ်တတ်လို့၊ ဘုရားအိမ်တော်ရဲ့အလုပ်ကို နှောင့်ယှက်ပြီး ဒုစရိုက်အမှု အများကြီး ကျူးလွန်လို့ပဲဖြစ်တယ်။ ကျွန်မရဲ့လုပ်ရပ်တွေဟာ သဘာဝအရတော့ အန္တိခရစ်တွေနဲ့ အတူတူဖြစ်နေခဲ့တယ်။ ကျွန်မသာ နောင်တမရရင်၊ ကျွန်မရဲ့ များပြားလှတဲ့ ဒုစရိုက်အမှုတွေကြောင့် နောက်ဆုံးမှာ အသင်းတော်ကနေ နှင်ထုတ်ခံရမှာပဲ။ ဒါကို ဆင်ခြင်သုံးသပ်မိတော့ ကျွန်မကြောက်လာတယ်။ အဲဒီအချိန်မှာ ကျွန်မ အတော်ကလေး စိတ်မချမ်းမသာဖြစ်သွားပြီး၊ ဒီလောက်များတဲ့ မကောင်းမှုတွေလုပ်ပြီးတဲ့နောက်မှာ ကယ်တင်ခြင်းရဖို့ မျှော်လင့်ချက် ရှိသေးရဲ့လား၊ ဘုရားသခင်က ကျွန်မကို ထုတ်ဖော်ပြီး ဖယ်ရှားရှင်းလင်းဖို့ ဒီအခြေအနေကို အသုံးချနေတာလားလို့ တွေးမိခဲ့တယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ ဖတ်ခဲ့ရတယ်။ “ယနေ့တွင်၊ သင်တို့သည် ဘုရားသခင်ကို မြင်နိုင်ရုံသာမက၊ သာ၍အရေးကြီးသည်မှာ၊ သင်တို့သည် ပြစ်တင်ဆုံးမခြင်းနှင့် တရားစီရင်ခြင်းတို့ကို ရရှိပြီးဖြစ်သည်၊ အနက်ရှိုင်းဆုံးသော ဤကယ်တင်ခြင်းကို သင်တို့ ရရှိပြီးဖြစ်သည်၊ ဆိုလိုသည်မှာ၊ သင်တို့သည် ဘုရားသခင်၏ အကြီးမြတ်ဆုံးသော ချစ်ခြင်းမေတ္တာကို ရရှိပြီးဖြစ်ပေသည်။ သူ လုပ်ဆောင်သမျှအားလုံးတွင်၊ ဘုရားသခင်သည် သင်တို့အပေါ် အမှန်တကယ် ချစ်ပေသည်။ သူသည် မကောင်းသော ရည်ရွယ်ချက် လုံးဝ မရှိပေ။ သင်တို့အနေဖြင့် မိမိတို့ကိုယ်ကို ဆင်ခြင်သုံးသပ်ပြီး ဤကြီးမားလှသော ကယ်တင်ခြင်းကို ရရှိဖို့အလို့ငှာ သင်တို့၏ အပြစ်များကြောင့် သင်တို့ကို သူ တရားစီရင်ခြင်း ဖြစ်သည်။ ဤအလုပ်အားလုံးကို လူသားအား စုံလင်စေခြင်းတည်းဟူသော ရည်ရွယ်ချက်အတွက် လုပ်ဆောင်ခြင်း ဖြစ်သည်။ အစမှ အဆုံးတိုင်၊ ဘုရားသခင်သည် လူသားကိုကယ်တင်ဖို့ အစွမ်းကုန် လုပ်ဆောင်နေခဲ့ပြီးဖြစ်ကာ သူ၏ လက်များဖြင့် ဖန်ဆင်းခဲ့သော လူသားများကို လုံးဝ ဖျက်ဆီးရန် လုံးဝ ဆန္ဒမရှိပေ။ ယနေ့တွင် သူသည် သင်တို့အလယ် အမှုပြုရန် ကြွလာပြီးဖြစ်ကာ ဤသည်မှာ သာ၍ပင် ကြီးမားသော ကယ်တင်ခြင်း ဖြစ်သည် မဟုတ်လော။ သူသည် သင်တို့ကို မုန်းခဲ့ပါက ထိုမျှကြီးမြတ်သော အမှုကို လုပ်ဆောင်ပြီး သူကိုယ်တော်တိုင် သင့်အား လမ်းပြလိမ့်ဦးမည်လော။ သူသည် အဘယ်ကြောင့် ထိုသို့ ဆင်းရဲဒုက္ခခံရမည်နည်း။ ဘုရားသခင်သည် သင်တို့ကို မမုန်းပေ သို့မဟုတ် သင်တို့အပေါ် မကောင်းသော မည်သည့်ရည်ရွယ်ချက်မျှ မရှိပေ။ ဘုရားသခင်၏ ချစ်ခြင်းမေတ္တာသည် အစစ်မှန်ဆုံး ဖြစ်သည်ကို သင်တို့သိသင့်သည်။ လူတို့ကို တရားစီရင်ခြင်းမှတစ်ဆင့် သူ ကယ်တင်ရသည်မှာ လူတို့ ပုန်ကန်ကြသောကြောင့်သာ ဖြစ်ပေသည်။ သို့တည်းမဟုတ်ပါက ၎င်းတို့ကို ကယ်တင်ရန် ဖြစ်နိုင်ခြင်း မရှိဆဲသာဖြစ်ပေမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သိမ်းပိုက်ခြင်းအမှု၏ စစ်မှန်သော ဇာတ်လမ်း (၄)) ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှာ ကျွန်မစိတ်ထဲမှာ အကြီးအကျယ် တို့ထိခံစားခဲ့ရပြီး ကျွန်မဘယ်လောက်တောင် ဆင်ခြင်တုံတရား မရှိခဲ့သလဲဆိုတာကို သဘောပေါက်ခဲ့တယ်။ ဒီနေ့ ဖြုတ်ချခံရတာဟာ ကျွန်မက ကျော်ကြားမှုနဲ့ အကျိုးအမြတ်ကို ရှာဖွေခဲ့လို့၊ ပြီးတော့ မှန်ကန်တဲ့လမ်းကို မလိုက်လျှောက်ဘဲ၊ မကောင်းမှုကိုလုပ်ပြီး အသင်းတော်အလုပ်ကို နှောင့်ယှက်ခဲ့လို့ပဲ။ ဒါကြောင့် ဘုရားသခင်ရဲ့ ရည်ရွယ်ချက်ကို အထင်အမြင်မလွဲဘဲ၊ ဒီဆုံးမပဲ့ပြင်ခြင်းနဲ့ ရိုက်နှက်ခြင်းကို ကျွန်မ လက်ခံသင့်တယ်။ ကျွန်မ ဘာကြောင့် ဒီလိုဒုစရိုက်အမှုတွေကို ကျူးလွန်နိုင်ခဲ့သလဲဆိုတာကိုလည်း ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ ကျော်ကြားမှုနဲ့ အဆင့်အတန်းအတွက် ပြင်းပြတဲ့ လိုအင်ဆန္ဒရှိတဲ့အပြင် ကျွန်မမှာ ဘုရားသခင်ကို ကြောက်ရွံ့တဲ့ စိတ်နှလုံး လုံးဝကင်းမဲ့နေခဲ့တယ်။ ကျွန်မရဲ့ကျော်ကြားမှုနဲ့ အဆင့်အတန်းကို ခြိမ်းခြောက်တဲ့ ဘယ်အရာမဆို ဖြစ်ပျက်လာတဲ့အခါတိုင်း၊ ကျွန်မက တစ်ဇွတ်ထိုးလုပ်တယ်၊ မကောင်းမှုကိုလုပ်တယ်၊ ဘုရားသခင်ကို အတိုက်အခံလုပ်တတ်တယ်။ ကျွန်မ ဘုရားသခင်ရဲ့ နှုတ်ကပတ်တော် နောက်တစ်ပိုဒ်ကိုလည်း ဖတ်ခဲ့ရတယ်။ “သို့ဆိုလျှင် ဘုရားသခင်ကို ကြောက်ရွံ့သော စိတ်နှလုံးရှိသော လူတစ်ဦးရှိပါက ၎င်းသည် မည်သို့ ပြုမူလိမ့်မည်နည်း။ (၎င်းသည် မဆင်မခြင် သို့မဟုတ် တစ်ဇွတ်ထိုး ပြုမူလိမ့်မည်မဟုတ်ပါ။) ဤစကားနှစ်လုံးသည် အတော် သင့်လျော်ပေ၏။ သို့ဆိုလျှင် မဆင်မခြင် မပြုမူခြင်းကိုဖြစ်စေ၊ တစ်ဇွတ်ထိုး မပြုမူခြင်းကိုဖြစ်စေ သင်တို့ မည်သို့ လက်တွေ့လုပ်ဆောင်သနည်း။ (ကျွန်ုပ်တို့သည် ရှာဖွေသည့် စိတ်နှလုံး ရှိသင့်ပါသည်။) ပြဿနာတစ်ခုကို ထိပ်တိုက်ရင်ဆိုင်ရသောအခါ လူအချို့သည် အခြားသူများထံမှ အဖြေကို အမှန်တကယ် ရှာဖွေသော်လည်း အခြားလူတစ်ဦးသည် သမ္မာတရားနှင့်အညီ စကားပြောဆိုသည့်အခါ ၎င်းတို့သည် လက်မခံကြချေ၊ ၎င်းတို့ မနာခံနိုင်ကြသကဲ့သို့ ၎င်းတို့၏ စိတ်နှလုံးထဲတွင် ‘သူ့ထက် ငါ ပုံမှန်အားဖြင့် ပိုတော်ပါတယ်။ သူ့ရဲ့ အကြံပြုချက်ကို ငါနားထောင်ရင်၊ ဒီတစ်ခါ သူက ငါ့ထက် ပိုသာသလို ထင်ရလိမ့်မယ် မဟုတ်လား။ မဖြစ်ဘူး၊ ဒီကိစ္စနဲ့ပတ်သက်လို့ သူပြောတာကို ငါ နားမထောင်နိုင်ဘူး။ ငါ ကြိုက်သလို ငါလုပ်မယ်’ ဟု တွေးကြသည်။ ထို့နောက် အခြားလူ၏ အမြင်ရှုထောင့်ကို ငြင်းပယ်ရန် အကြောင်းပြချက်နှင့် ဆင်ခြေတစ်ခုကို သူတို့ ရှာကြသည်။ ၎င်းတို့ထက် သာလွန်သော လူတစ်ဦးကို ၎င်းတို့တွေ့မြင်သည့်အခါ လူတို့၏ စိတ်နှလုံးထဲရှိ မိမိတို့၏ နေရာကို ကာကွယ်ရန်အလို့ငှာ ထိုသူကို ပြိုလဲစေရန် ကြိုးစားကြ၏၊ ထိုသူအကြောင်း အခြေအမြစ်မရှိသော ကောလာဟလများ လုပ်ကြံဖန်တီးကြသည်၊ သို့မဟုတ် ထိုသူကို အပုပ်ချပြီး ထိုသူ၏ ဂုဏ်သတင်းကို လျော့ပါးစေရန် စက်ဆုပ်ဖွယ်ကောင်းသော နည်းလမ်းများကို အသုံးချကြသည်၊ ထိုသူကို မိမိတို့၏ ခြေဖဝါးအောက်တွင်ပင် နင်းချေကြလေသည်။ ဤသည်မှာ မည်သို့သော စိတ်သဘောထားအမျိုးအစားဖြစ်သနည်း။ ဤသည်မှာ မာနထောင်လွှားခြင်းနှင့် စိတ်ကြီးဝင်ခြင်း သက်သက်မဟုတ်ပေ။ စာတန်၏ စိတ်သဘောထားဖြစ်သည်။ ဤသည်မှာ မလိုမုန်းထားသော စိတ်သဘောထားဖြစ်သည်။ ဤပုဂ္ဂိုလ်သည် မိမိတို့ထက် ပိုတော်ပြီး သာလွန်သောသူများကို တိုက်ခိုက်ခြင်းနှင့် ဖယ်ကြဉ်ခြင်းမှာ ဆိုးညစ်၍ ကောက်ကျစ်ဆိုးယုတ်၏။ ထို့ပြင် ၎င်းတို့သည် လူများကို ဖြိုချရန် မည်သည့်အရာကိုမဆို လုပ်ဆောင်ခြင်းက ၎င်းတို့အတွင်း၌ မသေးလှသော မကောင်းဆိုးဝါးသဘာဝ ရှိကြောင်းကို ပြသနေ၏။ စာတန်၏ စိတ်သဘောထားဖြင့် အသက်ရှင်လျက် ၎င်းတို့သည် လူများကို မထီမဲ့မြင်ပြုကြသည်၊ ထောင်ချောက်ဆင်ရန် ကြိုးပမ်းကြသည်၊ ညှဉ်းပန်းကြ၏။ ဤသည်မှာ မကောင်းမှုပြုခြင်း မဟုတ်လော။ ဤသို့ အသက်ရှင်နေထိုင်ကြသော်လည်း ၎င်းတို့သည် မိမိတို့ကိုယ်ကို အကောင်းပကတိဖြစ်သည်ဟုလည်းကောင်း၊ လူကောင်းတစ်ဦးဖြစ်သည်ဟုလည်းကောင်း ထင်မှတ်နေကြဆဲ ဖြစ်၏။ သို့သော် ၎င်းတို့ထက် သာလွန်သော တစ်စုံတစ်ဦးကို မြင်သောအခါ ထိုသူကို ညှဉ်းပန်းပြီး အလုံးစုံ နင်းခြေကြ၏။ ဤ၌ ပြဿနာကား အဘယ်နည်း။ ဤသို့သော ဒုစရိုက်အမှုများကို ကျူးလွန်ကြသော၎င်းတို့သည် ဗြောင်ကျကျ ထင်ရာမြင်ရာပြုသောသူများ မဟုတ်လော။ ဤသို့သောလူတို့သည် မိမိတို့၏ အကျိုးစီးပွားများနှင့် မိမိတို့၏ ခံစားချက်များကိုသာ ထည့်သွင်းစဉ်းစားကြပြီး ၎င်းတို့ လိုလားသမျှမှာ မိမိတို့၏ လိုအင်ဆန္ဒများ၊ ရည်မှန်းချက်များနှင့် ရည်ရွယ်ချက်များကို အောင်မြင်စေရန်သာ ဖြစ်၏။ အသင်းတော်၏အလုပ်အပေါ် မည်မျှ ထိခိုက်နစ်နာစေသည်ကို ဂရုမစိုက်ပေ။ ၎င်းတို့သည် လူတို့စိတ်ထဲရှိ ၎င်းတို့၏ အဆင့်အတန်းနှင့် ၎င်းတို့၏ ကိုယ်ပိုင် ဂုဏ်သတင်းကို ကာကွယ်ရန် ဘုရားအိမ်တော်၏ အကျိုးစီးပွားများကို စွန့်လွှတ်ဖို့ ပို၍ နှစ်သက်ကြသည်။ ဤသို့သောလူတို့သည် မာနထောင်လွှားခြင်း၊ မိမိကိုယ်ကို မှန်ကန်သည်ဟု ယူမှတ်ခြင်း၊ တစ်ကိုယ်ကောင်းဆန်ပြီး ယုတ်မာခြင်းမရှိသလော။ ဤသို့သောသူတို့သည် မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်ရုံသာမက အလွန့်အလွန် တစ်ကိုယ်ကောင်းဆန်ပြီး ယုတ်မာသည်။ ၎င်းတို့သည် ဘုရားသခင်၏ ရည်ရွယ်ချက်များကို လုံးဝ အလေးမထားပေ။ ဤသို့သောသူတို့သည် ဘုရားသခင်ကို ကြောက်ရွံ့သော စိတ်နှလုံး ရှိသလော။ ၎င်းတို့သည် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိပေ။ ဤအတွက်ကြောင့် ၎င်းတို့က အသိစိတ်၏ အပြစ်တင်ခြင်း လုံးဝမရှိဘဲ၊ ကြောက်ရွံ့ခြင်း လုံးဝမရှိဘဲ၊ စိုးရိမ်ကြောင့်ကြခြင်း လုံးဝမရှိဘဲ၊ သို့မဟုတ် စိတ်ပူခြင်းလုံးဝ မရှိဘဲ၊ အကျိုးဆက်များကို ထည့်သွင်းစဉ်းစားခြင်း မရှိဘဲ လက်လွတ်စပယ် လုပ်ဆောင်ကာ အလိုရှိသလို ဆောင်ရွက်ကြခြင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော အပြုအမူ၏ သဘာဝမှာ အဘယ်နည်း။ သက်သက်သာသာ ပြောရမည်ဆိုလျှင် ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ဂုဏ်သတင်းနှင့် အဆင့်အတန်းအတွက် အလွန် ပြင်းထန်သည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားကြပြီး မသိမသာ ဒုက္ခပေးတတ်ကြသည်။ သာ၍ ပြင်းထန်စွာ ပြောရလျှင် ပြဿနာ၏ အနှစ်သာရမှာ ထိုသို့သော လူများတွင် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိကြခြင်းဖြစ်သည်။ ဘုရားသခင်ကို သူတို့ မကြောက်ပေ၊ မိမိတို့ကိုယ်ကို အကြီးမြတ်ဆုံးအဖြစ် ယုံကြည်ကြပြီး မိမိတို့နှင့် ပတ်သက်သည့်အရာမှန်သမျှကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင် ဘုရားသခင်သည် ဖော်ပြဖို့ မထိုက်တန်ဘဲ အရေးမပါဖြစ်ကာ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်စက်မျှ မရှိချေ။ မိမိတို့၏ နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို ကြောက်ရွံ့သော စိတ်နှလုံး မရှိသူများက သမ္မာတရားကို လက်တွေ့လုပ်ဆောင်နိုင်ကြသလော။ လုံးဝ မလုပ်ဆောင်နိုင်ပေ။ ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားထုတ်မှုများစွာကို အသုံးပြုကြကာ တက်ကြွလှုပ်ရှားစွာ လျှောက်သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များအားလုံး၏ စေ့ဆော်မှု၊ စည်းမျဉ်းနှင့် ရည်ရွယ်ချက်တို့မှာ ၎င်းတို့၏ ကိုယ်ပိုင်အဆင့်အတန်းနှင့် ဂုဏ်သိက္ခာအတွက်၊ ၎င်းတို့၏ အကျိုးစီးပွားအားလုံးကို ကာကွယ်ရန်အတွက် ဖြစ်သည်။ ဤသို့သောလူမျိုးကို ကြောက်စရာကောင်းသည်ဟု သင်တို့ ဆိုမည်လော၊ မဆိုမည်လော။ မည်သည့် လူစားမျိုးသည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သည့်တိုင် ဘုရားသခင်ကို ကြောက်ရွံ့သော စိတ်နှလုံး မရှိရသနည်း။ ၎င်းတို့သည် မာနထောင်လွှားသူများ မဟုတ်သလော။ ၎င်းတို့သည် စာတန်များ မဟုတ်သလော။ မည်ကဲ့သို့သော အရာများသည် ဘုရားသခင်ကို ကြောက်ရွံ့သော စိတ်နှလုံး မရှိဆုံး ဖြစ်သနည်း။ သားရဲတိရစ္ဆာန်များမှလွဲ၍ ဆိုးယုတ်သူများနှင့် အန္တိခရစ်များ၊ နတ်ဆိုးများနှင့် စာတန်၏ အမျိုးများ ဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတော့ ကျွန်မစိတ်နှလုံးထဲမှာ နက်နက်ရှိုင်းရှိုင်း နာကျင်ခံစားခဲ့ရပြီး ကျွန်မဟာ ကိုယ်တော်ဖော်ထုတ်ခဲ့တဲ့၊ ဘုရားသခင်ကို ကြောက်ရွံ့တဲ့ စိတ်နှလုံးမရှိတဲ့ လူစားမျိုး အတိအကျပဲဆိုတာကို တွေ့လိုက်ရတယ်။ တိရစ္ဆာန်တွေ၊ ဆိုးယုတ်တဲ့လူတွေ၊ အန္တိခရစ်တွေ၊ နတ်ဆိုးတွေနဲ့ စာတန်တို့ပဲ ဘုရားသခင်ကို ကြောက်ရွံ့တဲ့ စိတ်နှလုံး လုံးဝမရှိကြဘူးလို့ ဘုရားသခင်က ပြောခဲ့ပြီး၊ ဒီလိုလူတွေအပေါ် ဘုရားသခင်ရဲ့ ရွံရှာစက်ဆုပ်ခြင်းနဲ့ အမုန်းတရားကို ကျွန်မ ခံစားနိုင်ခဲ့တယ်။ ဒါကို စဉ်းစားကြည့်တော့၊ ကျွန်မက ဘုရားသခင်ကို ယုံကြည်ပေမဲ့၊ ကျွန်မစိတ်နှလုံးထဲမှာ ကိုယ်တော့်အတွက် နေရာမရှိခဲ့ဘူး။ ကျွန်မရဲ့ကိုယ်ပိုင်ကျော်ကြားမှုနဲ့ အဆင့်အတန်းကို အမြဲတမ်း ဦးစားပေးခဲ့ပြီး၊ တခြားသူတွေကို နည်းမျိုးစုံနဲ့ ဖိနှိပ်ဖယ်ကြဉ်တဲ့အထိတောင် လုပ်ခဲ့တယ်။ ချန်ဒန်က ကျွန်မထက် အစွမ်းအစကောင်း ပိုရှိတာကို မြင်တော့၊ ကျွန်မ မနာလိုဖြစ်ပြီး အရာရာတိုင်းမှာ ကိုယ့်ကိုယ်ကိုယ် သူနဲ့ နှိုင်းယှဉ်ခဲ့တယ်။ ချန်ဒန် အဖွဲ့ခေါင်းဆောင်ဖြစ်လာပြီးနောက်မှာ၊ ကျွန်မက ရေလောင်းခြင်းအလုပ်ကို သူ့ထက်ပိုကြာကြာလုပ်ခဲ့တာဖြစ်လို့၊ သူက ကျွန်မအတွက် အလုပ်တွေ စီစဉ်ပေးတာဟာ၊ ကျွန်မရဲ့မာနကို ထိခိုက်စေတယ်လို့ ခံစားခဲ့ရတယ်။ ဒါကြောင့် ကျွန်မ တမင်တကာ သူ့နဲ့ ပူးပေါင်းဆောင်ရွက်ဖို့ ငြင်းဆန်ပြီး ကိစ္စတွေကို သူ့အတွက် ခက်ခဲအောင်လုပ်ခဲ့တယ်။ ဆွေးနွေးပွဲတွေမှာတောင် သူ့စကားကို နားထောင်တာက ကျွန်မက သူ့ထက် ညံ့တဲ့ပုံပေါက်သွားမှာစိုးလို့ သင့်လျော်တဲ့ သူ့ရဲ့အကြံပြုချက်တွေကို လက်ခံဖို့ ငြင်းဆန်ပြီးတော့ ကိုယ့်ကိုယ်ကိုယ် အမြဲ သိက္ခာဆယ်ခဲ့တယ်။ နောက်ဆုံးမှာတော့ သူက ကျွန်မကို ကဏ္ဍတိုင်းမှာ ကျော်တက်သွားပြီး သူ့ထက် ကျွန်မ မသာနိုင်တော့တာကို မြင်တဲ့အခါ၊ အဖွဲ့ထဲမှာ ကျွန်မအတွက် ထင်ပေါ်ကျော်ကြားဖို့ အလားအလာမရှိတော့ဘူးလို့ ခံစားခဲ့ရတယ်၊ ဒါကြောင့် ကျွန်မက တမင်တကာ အနှောင့်အယှက်ပေးပြီး ကိုယ့်တာဝန်ကို ထမ်းဆောင်ဖို့ကို အတိုက်အခံလုပ်လာခဲ့တယ်။ ဒါက ကျွန်မစိတ်နှလုံးထဲမှာ ဘုရားသခင်ကို ကြောက်ရွံ့မှုမရှိတာနဲ့ လူ့သဘာဝကင်းမဲ့တာကို ထုတ်ဖော်ခဲ့တယ်။ ကျွန်မစိတ်နှလုံးထဲမှာ ဘုရားသခင်ကို ကြောက်ရွံ့တဲ့စိတ် နည်းနည်းလေးလောက်သာရှိခဲ့ရင်၊ ဒီလိုဒုစရိုက်အမှုတွေကို ကျွန်မ လုပ်ခဲ့မှာမဟုတ်သလို၊ ကိုယ့်ခံပြင်းစိတ်တွေကို အသင်းတော်အလုပ်အပေါ်မှာ မဲမိမှာလည်း မဟုတ်ဘူး။ ကျွန်မ ကိုယ့်တာဝန်တွေကို စိတ်ရင်းမှန်နဲ့ မထမ်းဆောင်နိုင်ခဲ့ရုံတင်မကဘဲ တခြားသူတွေ သူတို့တာဝန်ထမ်းဆောင်တာကိုလည်း နှောင့်ယှက်ခဲ့ပြီး အသင်းတော်အလုပ်ကိုလည်း နှောင့်ယှက်ခဲ့တယ်။ ဒါက ဘုရားသခင်ရဲ့ ရွံရှာစက်ဆုပ်ခြင်းကို မဖြစ်စေနိုင်ဘဲ ဘယ်နေမှာလဲ။ ဒီဖြုတ်ချခံရခြင်းဟာ ကျွန်မအပေါ် သက်ရောက်လာတဲ့ ဘုရားသခင်ရဲ့ ဖြောင့်မတ်တဲ့ စိတ်သဘောထားရဲ့အကျိုးဆက်ပဲ၊ ကျွန်မဟာ ကိုယ့်ပြဿနာကိုယ်ရှာခဲ့တာပဲလေ။ ကျွန်မစိတ်ထဲမှာ နက်နက်ရှိုင်းရှိုင်း နောင်တရပြီး ကိုယ့်ကိုယ်ကိုယ်အပြစ်တင်မိတယ်၊ ပြီးတော့ ဘုရားသခင်ဆီ ဝန်ချလို့ နောင်တရပြီး တိတ်တိတ်လေး ဆုတောင်းခဲ့တယ်။

ဆက်ပြီးတော့ ပင်ကိုစွမ်းရည်ရှိပြီး အစွမ်းအစရှိတဲ့သူတွေကို မနာလိုဖြစ်တဲ့ ကျွန်မရဲ့ပြဿနာကို ဘယ်လိုဖြေရှင်းမလဲ၊ ပြီးတော့ ကျော်ကြားမှုနဲ့ အဆင့်အတန်းကို လိုက်စားတဲ့ ကျွန်မရဲ့ရည်မှန်းချက်ကို ဘယ်လိုကိုင်တွယ်မလဲဆိုတာကို ကျွန်မ နားလည်ဖို့ ကြိုးစားခဲ့တယ်။ တစ်နေ့မှာ ဘုရားသခင်ရဲ့ နှုတ်ကပတ်တော်တွေကို ကျွန်မ ဖတ်ခဲ့ရတယ်။ “လူတို့၏မွေးရာပါ ဆုကျေးဇူးများနှင့် စွမ်းရည်များကို ဘုရားသခင် အပ်နှင်းထားခြင်းဖြစ်သည်။ ယင်းတို့ကို ဘုရားသခင်က ရှေးယခင်ကတည်းက ကြိုတင်ပြဋ္ဌာန်းထားခဲ့သည်။ ဘုရားသခင်က သင့်အား တုံးအအောင်ပြုပါက သင်၏တုံးအမှု၌ အဓိပ္ပာယ်ရှိပေသည်။ အကယ်၍ သူက သင့်အား ထက်မြက်အောင်ပြုပါက သင်၏ထက်မြက်မှု၌ အဓိပ္ပာယ်ရှိ၏။ ဘုရားသခင်က သင့်အား မည်သည့်စွမ်းရည်များကိုမဆို ပေးပါစေ၊ သင်၏အားသာချက်များက မည်သည့်အရာဖြစ်ပါစေ၊ သင်၏ဉာဏ်ရည်ဉာဏ်ကဲက မည်မျှမြင့်မားပါစေ ယင်းတို့အားလုံးသည် ဘုရားသခင်အတွက် ရည်ရွယ်ချက် တစ်ခုရှိလေသည်။ ဤအရာများအားလုံးကို ဘုရားသခင်က ကြိုတင်ပြဋ္ဌာန်းထားသည်။ သင်၏ ဘဝတွင် သင်ပါဝင်လုပ်ဆောင်ရသောနေရာနှင့် သင်ထမ်းဆောင်သောတာဝန်တို့ကို ရှေးယခင်ကတည်းက ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ အချို့သောလူတို့သည် ၎င်းတို့မပိုင်ဆိုင်သော အားသာချက်များကို အခြားလူများက ပိုင်ဆိုင်သည်ကိုမြင်ပြီး မကျေမနပ်ဖြစ်ကြသည်။ ၎င်းတို့က သာ၍ သင်ယူလေ့လာခြင်း၊ သာ၍ကြည့်ခြင်းနှင့် သာ၍ လုံ့လဝီရိယရှိခြင်းတို့အားဖြင့် အမှုကိစ္စများကို ပြောင်းလဲလိုကြသည်။ သို့သော် ၎င်းတို့၏ လုံ့လဝီရိယက စွမ်းဆောင်ရရှိနိုင်သည့်အရာတွင် အကန့်အသတ်ရှိသည်။ ၎င်းတို့သည် ဆုကျေးဇူးများနှင့် ကျွမ်းကျင်မှုများ ရှိသည့်လူတို့ကို မကျော်နိုင်ပေ။ သင်မည်မျှ တွန်းလှန်တိုက်ခိုက်ပါစေ အသုံးမဝင်ပေ။ သင်ဖြစ်မည့်အရာကို ဘုရားသခင်က ကြိုတင်ပြဋ္ဌာန်းပြီးဖြစ်ကာ ယင်းကိုပြောင်းလဲရန် မည်သူကမျှ လုပ်နိုင်သည့်အရာ တစ်ခုမျှမရှိပေ။ သင်သည် မည်သည့်အရာ၌ တော်ပါစေ ယင်းသည် သင်အားထုတ်ကြိုးပမ်းသင့်သည့် နေရာဖြစ်သည်။ သင်နှင့် သင့်တော်သည့် မည်သည့်တာဝန်မဆိုသည် သင်ထမ်းဆောင်သင့်သည့် တာဝန်ဖြစ်သည်။ သင် မကျွမ်းကျင်သည့် အခြားအပိုင်းများကို အတင်းလုပ်ဆောင်ရန် မကြိုးစားနှင့်၊ အခြားသူများကို မနာလိုမဖြစ်နှင့်။ လူတိုင်း၌ ၎င်းတို့၏အသုံးဝင်မှုရှိသည်။ သင်သည် အရာရာတိုင်းကို ကောင်းစွာလုပ်ဆောင်နိုင်သည်၊ သို့မဟုတ် သင်သည် အခြားလူများထက်ပို၍ ပြည့်စုံသည်၊ သို့မဟုတ် တော်သည်ဟု မထင်နှင့်။ အခြားလူများကို လူစားထိုးပြီး သင့်ကိုယ်သင် ကိုယ်ရည်သွေးဖို့အတွက် အစဉ် ဆန္ဒမရှိနှင့်။ ဤသည်မှာ ဖောက်ပြန်ပျက်စီးသည့် စိတ်သဘောထားတစ်ခုဖြစ်သည်။...သင့်တွင် ထိုကဲ့သို့သော စိတ်သဘောထားတစ်ခု ရှိသောအခါ သင်သည် သူတစ်ပါးတို့ကို ဖိနှိပ်ရန် အစဉ်ကြိုးစားနေသည်၊ ၎င်းတို့ထက် သာရန် အစဉ်ကြိုးစားနေသည်၊ ဖြတ်စားလျှပ်စား အစဉ်လုပ်နေသည်၊ လူတို့ထံမှ ရယူရန် အစဉ်ကြိုးစားနေသည်။ သင်သည် အလွန်အမင်း မနာလိုဖြစ်သည်၊ မည်သူ့ကိုမျှ အလျှော့မပေး၊ ထို့ပြင် လူပုံအလယ်၌ မိမိကိုယ်ကို သိသာထင်ရှားစေရန် အစဉ်ကြိုးစားနေသည်။ ဤသည်မှာ ပြဿနာသဘောသက်ရောက်သည်။ ဤသည်မှာ စာတန်လုပ်ဆောင်သည့်ပုံစံဖြစ်သည်။ သင်သည် စံနှုန်းပြည့်မီသော ဖန်ဆင်းခံတစ်ဦး အမှန်တကယ် ဖြစ်လိုလျှင် သင်၏ ကိုယ်ပိုင်အိပ်မက်များ နောက်သို့မလိုက်နှင့်။ သင်၏ ရည်မှန်းချက်များ အောင်မြင်ရန်အတွက် သင့်ကိုယ်သင်ထက် ပို၍ သာလွန်ပြီး စွမ်းဆောင်နိုင်အောင် ကြိုးစားခြင်းသည် မကောင်းပေ။ သင်သည် ဘုရားသခင်၏ စီစဉ်ညွှန်ကြားမှုနှင့် အစီအစဉ်များကို ကျိုးနွံနာခံရန် သင်ယူသင့်ကာ လူသားတစ်ဦးယူသင့်သည့် နေရာကို စွဲမြဲစွာနေသင့်သည်။ ဤသည်ကသာ ဆင်ခြင်တုံတရားရှိခြင်း၏ သရုပ်ဖော်ချက်တစ်ခုဖြစ်၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှာ ကျွန်မစိတ်နှလုံးထဲမှာ တို့ထိခံစားခဲ့ရတယ်။ အစွမ်းအစကောင်းတဲ့လူတွေနဲ့ ကြုံရတိုင်း ကျွန်မက မနာလိုဖြစ်လာပြီး သူတို့နဲ့ကိုယ့်ကိုယ်ကိုယ် နှိုင်းယှဉ်တယ်၊ ကျော်ကြားမှုနဲ့ အဆင့်အတန်းကို ထိန်းမနိုင်သိမ်းမရ လိုက်စားတတ်တယ်ဆိုတာကို ကျွန်မ သဘောပေါက်ခဲ့တယ်။ ဒီအပြုအမူဟာ အရာရာတိုင်းမှာ သူများတွေထက် သာချင်တဲ့ မာနထောင်လွှားတဲ့ ကိုယ့်ကိုယ်ပိုင်စိတ်သဘောထားထဲမှာ အမြစ်တွယ်နေခဲ့တယ်၊ ဒါပေမဲ့ ကျွန်မမှာရှိတဲ့ ဆုကျေးဇူးနဲ့ အစွမ်းအစတွေဟာ ဘုရားသခင်က ကြိုတင်သတ်မှတ်ထားတာဖြစ်ပြီး၊ အဲဒီထဲမှာ ဘုရားသခင်ရဲ့ ကောင်းမွန်တဲ့ရည်ရွယ်ချက်လည်း ရှိတယ်။ ကျွန်မရဲ့ မာနထောင်လွှားတဲ့ စိတ်သဘောထားကြောင့် ကျွန်မဟာ ကျော်ကြားမှုနဲ့ အဆင့်အတန်းကို အမြဲတမ်းလိုက်စားချင်ခဲ့တယ်၊ ကျွန်မမှာသာ တကယ်အဲဒီလောက်ကောင်းတဲ့ အစွမ်းအစရှိခဲ့ရင် ဘယ်လောက်တောင် မာနထောင်လွှားလိုက်မလဲဆိုတာ ဘယ်သူသိမှာလဲ။ ကျွန်မဟာ မကောင်းမှုတွေအများကြီးကျူးလွန်ပြီး အန္တိခရစ်ရဲ့ လမ်းကြောင်းကို လိုက်လို့ အသင်းတော်ကနေ နှင်ထုတ်ခံရတာနဲ့ အဆုံးသတ်သွားနိုင်တယ်။ ဘုရားသခင်က ကျွန်မကို သာမန်အစွမ်းအစရှိဖို့ ကြိုတင်သတ်မှတ်ထားတာဟာ ကျွန်မအတွက် ကာကွယ်ခြင်းတစ်ခုပဲ။ ဒါ့အပြင် ဘုရားသခင်က ကျွန်မတို့ကို စွမ်းအားရှင်တွေ ဒါမှမဟုတ် ကြီးမြတ်တဲ့လူတွေဖြစ်ဖို့နဲ့ အရာရာတိုင်းမှာ တခြားသူတွေထက် သာဖို့ မတောင်းဆိုပါဘူး။ ဘုရားသခင်တန်ဖိုးထားတာက ကျွန်မတို့ဟာ ကိုယ့်ရဲ့ဝိညာဉ်ရင့်ကျက်မှုနဲ့ အစွမ်းအစတွေအလိုက်၊ ကျွန်မတို့ လုပ်နိုင်တဲ့အရာကို အပြည့်အဝ အသုံးချပြီး၊ စစ်မှန်တဲ့ စိတ်နှလုံးနဲ့ ကိုယ့်တာဝန်တွေကို ကောင်းကောင်းထမ်းဆောင်ဖို့ကို အာရုံစိုက်ခြင်းပဲဖြစ်တယ်။ ချန်ဒန်က အစွမ်းအစပိုကောင်းပြီး၊ အဖွဲ့ခေါင်းဆောင်အနေနဲ့ အဖွဲ့ရဲ့အလုပ်တစ်ခုလုံးကို တိုက်တွန်းအားပေးဖို့က သူ့ရဲ့တာဝန်ပဲ။ ကျွန်မက သူ့ကို ထောက်ပံ့ပြီး ပူးပေါင်းဆောင်ရွက်သင့်တယ်၊ သူ့ရဲ့အားသာချက်တွေကို သင်ယူပြီး သူနဲ့ သဟဇာတရှိရှိ အတူတူ အလုပ်လုပ်ပြီးပေါ့၊ ဒါမှ ကျွန်မရဲ့တာဝန်ကို ပိုကောင်းအောင် ထမ်းဆောင်နိုင်မှာလေ။ ကျွန်မတို့ရဲ့အစွမ်းအစတွေက ကောင်းတာဖြစ်ဖြစ်၊ ညံ့တာဖြစ်ဖြစ်၊ လူတိုင်းရဲ့ ဘုံရည်မှန်းချက်က ကိုယ့်တာဝန်တွေကို ကောင်းကောင်းထမ်းဆောင်ဖို့ပဲ၊ အဲဒါက အရေးကြီးဆုံးအရာပဲ။ ကျွန်မ တခြားသူတွေနဲ့ အဆက်မပြတ် နှိုင်းယှဉ်ပြိုင်ဆိုင်နေခဲ့တာဟာ တကယ်တော့ ဘုရားသခင်ကို အတိုက်အခံလုပ်နေတာ၊ ဘုရားသခင်ရဲ့ အချုပ်အခြာအာဏာနဲ့ စီစဉ်မှုတွေကို ကျိုးနွံနာခံမှုမရှိတာဖြစ်ပြီး၊ စာတန်ရဲ့ညှဉ်းပန်းမှုကို ကျွန်မ ခံစားရစေဖို့ပဲ ဦးတည်ခဲ့တယ်။ ကိုယ့်တာဝန်တွေကို ထမ်းဆောင်ဖို့ အခွင့်အရေးကို တန်ဖိုးမထားဘဲ၊ အဲဒီအစား တခြားသူတွေနဲ့ ရန်ဖြစ်ပြိုင်ဆိုင်ဖို့ကိုပဲ အာရုံစိုက်ခဲ့တာကို ဆင်ခြင်သုံးသပ်မိတော့ ကျွန်မ နည်းနည်းနောင်တရမိတယ်။

သုံးလေးလကြာပြီးနောက်မှာ၊ ခေါင်းဆောင်တွေက ကျွန်မကို ချန်ဒန်ရယ် တခြားသူတွေနဲ့ရယ် အလုပ်လုပ်ဖို့ စီစဉ်ပေးခဲ့တယ်။ အစပိုင်းမှာ ကျွန်မ နည်းနည်းစိုးရိမ်မိတယ်၊ ဖောက်ပြန်တဲ့စိတ်သဘောထားတွေ ထပ်ထုတ်ဖော်မိမှာကို ကြောက်လို့ပေါ့။ ဒါပေမဲ့ ဒီအခြေအနေဟာ ဘုရားသခင်စီစဉ်ပေးတာဖြစ်ပြီး ကျွန်မအတွက် နောင်တရဖို့ အခွင့်အရေးတစ်ခုပဲဆိုတာကိုလည်း ကျွန်မသိခဲ့တယ်။ ဘုရားသခင်ကို ကျွန်မ စိတ်မပျက်စေချင်ဘူး၊ ဒါကြောင့် ကျွန်မ ဒါကို ရင်ဆိုင်ဖို့လိုအပ်တယ်။ ကျွန်မ သတိရှိရှိနဲ့ ဘုရားသခင်ဆီကို ပိုပြီးဆုတောင်းခဲ့တယ်၊ ကိုယ်တော်ရဲ့ မျက်မှောက်မှာ အသက်ရှင်နေထိုင်နိုင်ဖို့ ကိုယ်တော်ရဲ့စောင့်ရှောက်မှုကို တောင်းခံခဲ့တယ်၊ ပြီးတော့ ကျော်ကြားမှုနဲ့ အကျိုးအမြတ်ကို မရှာဖွေဖို့၊ တခြားသူတွေနဲ့ ကိုယ့်ကိုယ်ကိုယ် မနှိုင်းယှဉ်ဖို့ အဆက်မပြတ် သတိပေးနေခဲ့တယ်။ တစ်ခါတုန်းက ကျွန်မ မှတ်မိသေးတယ်၊ ညီအစ်မတစ်ယောက် သိသိသာသာ တိုးတက်လာတာကို ကျွန်မ သတိထားမိတော့၊ ကျွန်မ ချက်ချင်းပဲ လမ်းပျောက်သလိုဖြစ်ပြီး စိုးရိမ်စိတ်ဝင်လာတယ်၊ အဲဒီညီအစ်မက ကျွန်မကို ကျော်တက်သွားမှာ၊ ပြီးတော့ ကျွန်မက အဖွဲ့ထဲမှာ အညံ့ဆုံးဖြစ်လာပြီး သိက္ခာကျရမှာကို ကြောက်ခဲ့တယ်။ ကျွန်မဟာ တခြားသူတွေနဲ့ ကိုယ့်ကိုယ်ကိုယ် ထပ်ပြီးနှိုင်းယှဉ်နေမိပြန်ပြီဆိုတာကို ချက်ချင်း သဘောပေါက်လိုက်ပြီး ကျွန်မ စိတ်နှလုံးထဲမှာ သတိရှိရှိနဲ့ ဘုရားသခင်ဆီကို ဆုတောင်းခဲ့တယ်။ အရင်က ကျွန်မဖတ်ခဲ့တဲ့ ဘုရားသခင်ရဲ့ နှုတ်ကပတ်တော်တွေကို ကျွန်မ စဉ်းစားမိတယ်။ “သင်၏တာဝန်ကို အမှန်ပင် ကောင်းစွာထမ်းဆောင်လိုလျှင် ရှေးဦးစွာ သင့်အတွက် သင့်တော်သော နေရာကို ရှာရမည်ဖြစ်ပြီး ထို့နောက်တွင် သင် လုပ်ဆောင်နိုင်သမျှကို သင်၏ စိတ်နှလုံး အကြွင်းမဲ့ရှိသမျှနှင့်၊ ဉာဏ်ရှိသမျှနှင့် အစွမ်းသတ္တိ ရှိသမျှနှင့် လုပ်ဆောင်ပြီး သင်တတ်နိုင်သမျှ လုပ်ဆောင်လော့။ ဤသည်မှာ အရည်အချင်းပြည့်မီပြီး ထိုကဲ့သို့သော တာဝန်ထမ်းဆောင်မှုတွင် စင်ကြယ်မှု အတိုင်းအတာတစ်ခု ရှိသည်။ ဤသည်မှာ စစ်မှန်သော ဖန်ဆင်းခံ တစ်ယောက် လုပ်သင့်သည့်အရာ ဖြစ်သည်။ ပထမဦးစွာ စစ်မှန်သော ဖန်ဆင်းခံတစ်ယောက်သည် အဘယ်ဖြစ်သည်ကို သင် နားလည်ရမည်။ ပုံမှန် ဖန်ဆင်းခံတစ်ယောက်သည် အာဂလူ တစ်ယောက် မဟုတ်ဘဲ ကမ္ဘာမြေပေါ်တွင် တည်ငြိမ်သောပုံစံဖြင့် အသက်ရှင် နေထိုင်သူတစ်ယောက် ဖြစ်သည်။ သူတို့သည် သာမန်ထက် လွန်ကဲခြင်း လုံးဝ မရှိသည့်အပြင် ထူးခြားခြင်း စိုးစဉ်းမျှမရှိဘဲ သာမန်လူတစ်ဦးနှင့် တူညီပေသည်။ အခြားသူများထက် အမြဲသာလွန်ဖို့၊ အခြားသူများထက် အဆင့်အတန်းရှိဖို့ သင် အစဉ်သဖြင့် ဆန္ဒရှိပါက သင်သည် စာတန်၏ မာနထောင်လွှားသော စိတ်သဘောထားဖြင့် စိုးမိုးခြင်းခံရပြီး ယင်းမှာ သင်၏ ရည်မှန်းချက်က ဖြစ်ပွားစေသော ထင်ယောင်ထင်မှားဖြစ်ခြင်းတစ်ခု ဖြစ်လေသည်။ အမှန်မှာမူ ဤအရာကို သင် မရရှိနိုင်ဘဲ၊ သင့်အတွက် ထိုသို့လုပ်ဆောင်ရန်လည်း မဖြစ်နိုင်ချေ။ ဘုရားသခင်က သင့်အား ထိုသို့သော ပါရမီ သို့မဟုတ် ကျွမ်းကျင်မှုတို့ကို မပေးခဲ့သကဲ့သို့၊ ထိုသို့သော အနှစ်သာရတစ်ခုကိုလည်း သူက သင့်အား မပေးခဲ့ချေ။ သင်သည် အခြားသူများနှင့် လုံးလုံး ကွဲပြားခြားနားခြင်း မရှိဘဲ သာမန်လူသားမျိုးနွယ်ဝင် တစ်ဦးဖြစ်သည်ကို မမေ့နှင့်။ သင်၏ အသွင်အပြင်၊ မိသားစုနှင့် သင်မွေးဖွားရာ နောက်ကြောင်းရာဇဝင်တို့က ကွဲပြားကောင်း ကွဲပြားနိုင်ပြီး သင်၏ စွမ်းပကားများနှင့် ဆုကျေးဇူးများတွင် ကွဲပြားခြားနားမှု တစ်ခုခု ရှိကောင်း ရှိနေနိုင်ခြင်းသာ ဖြစ်လေသည်။ သို့ရာတွင် ဤအချက်ကို မမေ့လေနှင့်။ သင်သည် မည်မျှပင် ထူးခြားနေပါစေ၊ ဤသေးငယ်သော နည်းလမ်းများနှင့် သင်၏ ဖောက်ပြန်ပျက်စီးသော စိတ်သဘောထားတို့၌သာလျှင် အခြားသူများနှင့် တထေရာတည်းဖြစ်သည်၊ သင်၌ ရှိသင့်သည့် စိတ်နေစိတ်ထားနှင့် သင်၏တာဝန် ထမ်းဆောင်ခြင်းတွင် လိုက်နာရမည့် အခြေခံ သဘောတရားများ သည် အခြားသူများနှင့် ချွတ်စွပ်တူသည်။ ၎င်းတို့၏ ခွန်အားများနှင့် ဆုကျေးဇူးများတွင်မျှသာ လူများသည် ကွဲပြားကြလေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) ဘုရားသခင်ရဲ့ နှုတ်ကပတ်တော်တွေက ကျွန်မဟာ သာမန်ဖန်ဆင်းခံတစ်ဦး၊ သာမန်လူတစ်ယောက်ပဲဆိုတာကိုကျွန်မ နားလည်အောင် ကူညီပေးခဲ့တယ်။ ကျွန်မမသိတဲ့အရာတွေ ဒါမှမဟုတ် တခြားသူတွေလောက် မတော်တဲ့နေရာတွေ ရှိနေတာက ပုံမှန်ပါပဲ။ ကျွန်မက ယုံကြည်သူအသစ်တွေကို ရေလောင်းတာကို အရင်စပြီးလေ့ကျင့်ခဲ့ရုံနဲ့ ကဏ္ဍတိုင်းမှာ တခြားသူတွေထက် ပိုတော်သင့်တယ်လို့ အဓိပ္ပာယ်မရှိဘူး။ ဒီလိုမျိုးစဉ်းစားတာဟာ မာနထောင်လွှားပြီး ဆင်ခြင်တုံတရား မရှိတာပဲ။ ဘုရားသခင်က ကျွန်မကို သာမန်လူတစ်ယောက်ဖြစ်ဖို့၊ တာဝန်သိသိနဲ့ ကျွန်မအကောင်းဆုံးကြိုးစားဖို့၊ ပြီးတော့ ကျွန်မရဲ့ ဝိညာဉ်ရင့်ကျက်မှုနဲ့ အစွမ်းအစတွေအလိုက် ကိုယ့်ရဲ့စွမ်းဆောင်နိုင်စွမ်းတွေကို အပြည့်အဝအသုံးချဖို့ တောင်းဆိုတယ်။ ဒါ့အပြင် ဘုရားသခင်က လူတစ်ယောက်ချင်းစီကို မတူညီတဲ့ အစွမ်းအစတွေ နဲ့ အားသာချက်တွေ ပေးထားတယ်။ အတူတူ အလုပ်လုပ်ပြီး၊ ကျွန်မတို့ဟာ တစ်ယောက်နဲ့တစ်ယောက်ရဲ့ အားသာချက် အားနည်းချက်တွေကို အပြန်အလှန်ဖြည့်ဆည်းပေးနိုင်တယ်၊ သဟဇာတရှိရှိ ပူးပေါင်းဆောင်ရွက်နိုင်တယ်၊ ဒါက တာဝန်အတွက် အကျိုးရှိတယ်။ ညီအစ်မမှာ ကျွန်မမှာမရှိတဲ့ စွမ်းဆောင်နိုင်စွမ်းတွေရှိရင်၊ ကျွန်မ သူ့ဆီကနေ သင်ယူသင့်တယ်၊ ဒါကလည်း ကျွန်မရဲ့ အားနည်းချက်တွေကို ဘုရားသခင်က အစားထိုးပေးတဲ့ နည်းလမ်းတစ်ခုပဲ။ ဘုရားသခင်ရဲ့ ရည်ရွယ်ချက်ကို သဘောပေါက်လိုက်တာနဲ့ ကျွန်မစိတ်ထဲမှာ သက်သာရာရသွားပြီး၊ တဖြည်းဖြည်းနဲ့ ကိုယ့်တာဝန်တွေအပေါ်မှာ ပိုပြီးအာရုံစိုက်လာနိုင်ခဲ့တယ်။ ကျွန်မ ချန်ဒန်နဲ့ ပြန်လည်ရင်ဆိုင်ရတဲ့အခါ၊ သူ့အလုပ်ကို ထောက်ပံ့ပြီး သူနဲ့ သဟဇာတရှိရှိ ပူးပေါင်းဆောင်ရွက်နိုင်ခဲ့တယ်။ ကျွန်မနားမလည်တဲ့အရာတွေနဲ့ ကြုံရတဲ့အခါ၊ ကိုယ့်ရဲ့မာနကို ဘေးချိတ်ပြီး သူ့ဆီကနေ အကြံဉာဏ်တောင်းဖို့ လိုလိုလားလားရှိခဲ့တယ်။ ဒီလိုမျိုး လက်တွေ့လုပ်ဆောင်တာက ကျွန်မကို အေးဆေးပြီး သက်သာရာရစေခဲ့တယ်။ ပြီးတော့ ကိုယ့်တာဝန်တွေကို ထမ်းဆောင်ရာမှာလည်း တိုးတက်မှုတချို့ ရရှိခဲ့တယ်။ ဒီအတွက် ဘုရားသခင်ကို ကျေးဇူးတင်ပါတယ်။


၄၁။ ခေါင်းဆောင်ပိုင်းက ဖမ်းဆီးခံရပြီးနောက် ယုဒအဖြစ်သို့ ပြောင်းလဲခြင်း

၂၀၁၈၊ ဇူလိုင်လ လေးရက်နေ့မှာ ကျွန်မနဲ့တွဲလုပ်တဲ့ ခေါင်းဆောင်က နောက်ယောင်ခံလိုက်ခံရပြီး အဖမ်းခံလိုက်ရတယ်။ ဒီသတင်းကို ကျွန်မ ကြားတော့ တော်တော် စိတ်သောကရောက်မိတယ်။ လူတွေကို ရဲတွေ နှိပ်စက်တဲ့နည်းလမ်းတွေက အရမ်းရက်စက်တယ်။ သူ ခံနိုင်ပါ့မလား။ ငါက သူနဲ့ ခဏခဏ ဆက်ဆံခဲ့တယ်ဆိုတော့ ငါ့ကိုလည်း စောင့်ကြည့်နေကြမှာ မဟုတ်ဘူးလားပေါ့။ ဒီလိုတွေးပြီး ကျွန်မ နည်းနည်းကြောက်သွားတယ်။ သုံးလေးရက်ကြာတော့ ကျွန်မဇာတိမြို့ကနေ စာတစ်စောင်ရတယ်။ ရဲတွေက ကျွန်မကို ဖမ်းဖို့ကျွန်မအိမ်ကိုလာခဲ့ပြီး ရွာသားတွေကိုလည်း ကျွန်မကို ရှာကြဖို့ ပြောတယ်ဆိုပြီး စာမှာရေးထားတယ်။ ကျွန်မရွာက အစ်မလီချီ အဖမ်းခံခဲ့ရပြီး ရဲတွေက သူ့သမီးနှစ်ယောက်ကို လိုက်ဖမ်းနေတုန်းပဲ။ ဒီသတင်းက ကျွန်မမျက်နှာကို ဖြတ်ရိုက်လိုက်သလိုပါပဲ။ ရဲတွေက နေရာတကာမှာ ညီအစ်ကိုမောင်နှမတွေကို ဖမ်းနေပြီး ကျွန်မက အိမ်မရှိတဲ့သူတစ်ယောက် ဖြစ်လာပြီ။ ရဲတွေက ဘုရားယုံကြည်သူတွေကို ဖမ်းဖို့ စုစည်းနေကြတဲ့ အတိုင်းအတာကို ကြည့်ပြီး ကျွန်မ တော်တော် မခံမရပ်နိုင်ဖြစ်တယ်။ တစ်ချိန်တည်းမှာပဲ ကျွန်မက ရဲတွေစောင့်ကြည့်တာခံနေရပြီဆိုရင် ကျွန်မအတွက် ဒီနေရာက မလုံခြုံတော့မှာကို စိတ်ပူမိတယ်။ ရဲတွေက ကျွန်မကို ဖမ်းရင် ကျွန်မက နှိပ်စက်ခံရမှာ မဟုတ်ဘူးလား။ အဲဒါကို ကျွန်မ ခံနိုင်ပါ့မလား။ ကျွန်မ တွေးလေလေ၊ ကြောက်လေလေပဲ။ ကြောက်နေရင်းနဲ့ပဲ နောက်ထပ် သုံးလေးရက် အချိန်ကုန်သွားတယ်။

သိပ်မကြာခင်မှာပဲ တီကျယ်က နှိပ်စက်တာမခံနိုင်ဖြစ်ပြီး ညီအစ်ကိုမောင်နှမ တော်တော်များများအကြောင်းကို ဖော်လိုက်တဲ့အပြင်၊ ဘုရားနှုတ်ကပတ်တော်စာအုပ်တွေကို ထိန်းသိမ်းတဲ့ မိသားစုနှစ်ခုအကြောင်းကိုလည်း ဖော်လိုက်တယ်လို့ ကျွန်မ ကြားရတယ်။ အဲဒီတုန်းက စာအုပ်တွေကို ကြိုရွှေ့ပြီးသွားပြီ။ ဒါပေမဲ့ ထိန်းသိမ်းတဲ့မိသားစုဆီက ညီအစ်မက အဖမ်းခံရတယ်။ တခြားညီအစ်မအိမ်က စုငွေ ယွမ် ၃၀၀ ၀၀၀ ကိုလည်း ရဲတွေက ယူသွားတယ်။ တီကျယ်က ညီအစ်ကိုမောင်နှမတွေကို ဖမ်းတဲ့နေရာမှာတောင် ရဲတွေကို လမ်းပြပေးခဲ့တယ်။ ခေါင်းဆောင်နဲ့ သင်းထောက် ဆယ်ယောက်ကျော် ဆက်တိုက်ဖမ်းခံရတယ်။ တချို့ညီအစ်ကိုမောင်နှမတွေရဲ့ အိမ်တွေက အငိုက်ဝင်ဖမ်းတာခံရတယ်။ ညီအစ်ကိုမောင်နှမ တော်တော်များများက အိမ်ကနေ ထွက်ပြီး ပုန်းကွယ်နေကြတယ်။ သိပ်မကြာခင်မှာပဲ ရှယုဆိုတဲ့ တခြားခေါင်းဆောင်တစ်ယောက် အဖမ်းခံရတယ်။ သူက ရဲတွေ ခြိမ်းခြောက်တာ၊ ခြောက်လှန့်တာ၊ နှိပ်စက်တာတွေကို မခံနိုင်သလို၊ ထောင်ချခံရမှာကို ကြောက်တော့ နောက်ဆုံးမှာ ညီအစ်ကိုမောင်နှမတွေနဲ့ အသင်းတော်ငွေအကြောင်းကို ဖော်ပြောလိုက်တယ်။ ဒီသတင်းကို ကျွန်မ ကြားတော့ အရမ်းအံ့အားသင့်သွားပြီး ဒါ အမှန်လို့ မယုံရဲခဲ့ဘူး။ ဒီခေါင်းဆောင်တွေက ဒီကိစ္စမတိုင်ခင်မှာ သမ္မာတရားကို တကယ်လိုက်စားနေခဲ့ကြတာ။ ဘယ်လိုလုပ်ပြီး ဖော်ကောင်တွေ ဖြစ်သွားကြတာလဲ ပေါ့။ တီကျယ်နဲ့ ရှယုက ဘုရားကို နှစ်တွေအကြာကြီး ယုံကြည်ခဲ့တာ။ သူတို့မိသားစုတွေကို စွန့်လွှတ်ကြတယ်။ အသက်မွေးအလုပ်တွေကို စွန့်ပစ်ကြတယ်။ အချိန်ရှိသမျှ သူတို့တာဝန်တွေကိုပဲ လုပ်ကြတယ်။ သူတို့မိသားစုတွေက သူတို့ကို ဘယ်လိုဖိနှိပ်ပြီး တားဆီးပါစေ သူတို့က ဘုရားကို ဆက်ပြီး ယုံကြည်ကြတယ်။ ပြီးတော့ တာဝန်ထမ်းဆောင်တဲ့အခါမှာ ဒုက္ခခံပြီး အဖိုးအခပေးဆပ်နိုင်ကြတယ်။ ဘယ်လိုလုပ် ရုတ်တရက်ကြီး ယုဒအဖြစ် ပြောင်းလဲသွားရတာလဲ။ ကျွန်မ တကယ်ကို နားမလည်ဘူး။ သူတို့က ခေါင်းဆောင်တွေဖြစ်ပြီး ညီအစ်ကိုမောင်နှမတွေနဲ့ သူတို့ မိတ်သဟာယဖွဲ့တာက ခါတိုင်း အတော်လေး ကောင်းခဲ့တာလေ။ သူတို့တွေက ညီအစ်ကိုမောင်နှမတွေထက်ပိုပြီး သမ္မာတရားတွေကို နားလည်ပြီးတော့ ဝိညာဉ်ရင့်ကျက်မှု ပိုရှိသင့်တယ်။ ဒါပေမဲ့ သာမန်ညီအစ်ကိုမောင်နှမတွေတောင် သူတို့သက်သေခံချက်မှာ ခိုင်ခိုင်မာမာရပ်တည်နိုင်တယ်။ သူတို့က ခေါင်းဆောင်တွေဖြစ်ပြီး ဘယ်လိုဖြစ်လို့ သာမန်ညီအစ်ကိုမောင်နှမတွေထက် ဝိညာဉ်ရင့်ကျက်မှု ပိုနည်းရတာလဲ။ ဘုရားကို ဘယ်လိုလုပ်ပြီး သစ္စာဖောက်နိုင်ရတာလဲ။ ကျွန်မ ကိုယ့်အကြောင်းကိုယ် တွေးကြည့်တယ်။ စွန့်လွှတ်တာ၊ အသုံးတော်ခံတာနဲ့ ပတ်သက်လာရင် ကျွန်မက သူတို့ထက် မပိုပါဘူး။ သူတို့က သူတို့အလုပ်၊ သူတို့မိဘတွေနဲ့ သားသမီးတွေကို လက်လွှတ်ပြီး သူတို့တာဝန်တွေကို ထမ်းဆောင်ဖို့ ရွေးချယ်ခဲ့တယ်။ ဒါပေမဲ့ ကျွန်မတာဝန်ကို ထမ်းဆောင်တဲ့အခါမှာ ကျွန်မက ချစ်ခင်မှုတွေရဲ့ ဘောင်ခတ်တာကို ခံနေရတုန်းပဲ။ သူတို့တွေက ခိုင်ခိုင်မာမာတောင် မရပ်တည်နိုင်ခဲ့ဘူး။ ကျွန်မက အဖမ်းခံရပြီး ရဲတွေက ကျွန်မကို ထောင်ချတော့မယ်ဆိုရင် ကျွန်မသက်သေခံချက်မှာ ခိုင်ခိုင်မာမာရပ်တည်နိုင်ပါ့မလား။ ကျွန်မရဲ့ အသွေးအသားက နာတာကို မခံနိုင်လို့၊ ထောင်ချခံရမှာကို ကြောက်လို့ သူတို့လိုပဲ ဘုရားကို ကျွန်မ သစ္စာဖောက်ခဲ့ရင် ကျွန်မက မကောင်းတဲ့ရလဒ်နဲ့ ခရီးပန်းတိုင်ရှိမှာမဟုတ်ဘူးလား။ ဘုရားကို ကျွန်မ ယုံကြည်ခဲ့တဲ့ နှစ်ကာလတွေ အလကားဖြစ်သွားမှာ မဟုတ်ဘူးလား။ ကျွန်မ ကိုယ့်ကိုယ်ကိုယ် စိတ်မပူဘဲ မနေနိုင်ဘူး။ အသင်းတော်က ဘာလို့ ဒီလောက်ကြီးတဲ့ ဖိနှိပ်မှုကို ခံရတယ်၊ ဘာလို့ ညီအစ်ကိုမောင်နှမတွေ အများကြီးအဖမ်းခံရတယ်ဆိုတာ ကျွန်မ နားမလည်ခဲ့ဘူး။ ကျွန်မစိတ်ထဲက မြင့်မြတ်တဲ့ စစ်သည်တော်တွေအကုန်လုံး ပြိုလဲသွားကြပြီ။ အဲဒီကာလအတောအတွင်းမှာ ကျွန်မ တော်တော်စိတ်ဓာတ်ကျခဲ့တယ်။ နေ့တိုင်းပဲ ကျွန်မမျက်နှာက စိုးရိမ်စိတ်နဲ့ ဖိစီးနေပြီး စိတ်ပျက်တဲ့သက်ပြင်းတွေချတယ်။ ဘုရားနှုတ်ကပတ်တော်ကို ဖတ်တဲ့အချိန်မှာ နှလုံးမသွင်းဘူး။ စုဝေးတဲ့အခါမှာ၊ တာဝန်ထမ်းဆောင်တဲ့အခါမှာ အားမရှိနေဘူး။

ကျွန်မ တော်တော်စိတ်ဓာတ်ကျနေတာကို ညီအစ်မတစ်ယောက်က မြင်ပြီး သတိပေးတယ်။ “နင် ဒီလိုဆက်ပြီး အပျက်သဘောဆောင်နေလို့ မရဘူး။ ကိုယ့်သက်သေခံချက်မှာ ခိုင်ခိုင်မာမာရပ်တည်တဲ့ ညီအစ်ကိုမောင်နှမတွေဆီကနေ နင် သင်ယူရမယ်။ ဘုရားနှုတ်ကပတ်တော်ကို ပိုဖတ်ရမယ်။ ပိုပြီး သင်ခန်းစာယူရမယ်” တဲ့။ ဒီညီအစ်မရဲ့ သတိပေးချက်ကြောင့် ကျွန်မ ဘယ်လောက်အားနည်းနေတယ်ဆိုတာကို သတိထားမိသွားတယ်။ ညီအစ်ကိုမောင်နှမတွေက ရဲတွေ ဖိနှိပ်တာကို တွေ့ကြုံခဲ့ရပြီး အများကြီး ဒုက္ခခံခဲ့တယ်။ သူတို့က ဘုရားကို အမှီပြုပြီး သင်ခန်းစာတွေယူရမယ်ဆိုတာကို သိနေတုန်းပဲ။ ကျွန်မက ဘာလို့ ဘုရားရဲ့ ရည်ရွယ်ချက်ကို ရှာဖို့ မသိခဲ့တာလဲပေါ့။ ရှာဖွေရင်းနဲ့ ဘုရားနှုတ်ကပတ်တော်တစ်ပိုဒ်ကို ကျွန်မဖတ်တယ်။ “ထို့ကြောင့် လမ်းကြောင်း၏ နောက်ဆုံးခရီးတစ်ထောက်ကို မည်သို့လျှောက်လှမ်း နိုင်သနည်း။ ဆင်းရဲဒုက္ခကို ကြုံတွေ့ရသည့် သင်၏ နေ့ရက်များတွင်၊ သင်သည် အခက်အခဲ အားလုံးကို သည်းခံရမည်ဖြစ်ပြီး၊ ဆင်းရဲဒုက္ခခံရန် ဆန္ဒရှိရမည်။ ဤနည်းအားဖြင့်သာ သင်သည် လမ်းကြောင်း၏ ဤခရီးတစ်ထောက်ကို ကောင်းစွာ လျှောက်လှမ်း နိုင်ပေသည်။ လမ်းကြောင်း၏ ဤခရီးတစ်ထောက်ကို လျှောက်လှမ်းရန်မှာ အလွန်လွယ်ကူသည်ဟု သင်ထင်သလော။ သင်သည် မည်သည့် လုပ်ငန်းတာဝန် ဖြည့်ဆည်းသင့်သည်ကို သိသင့်သည်။ သင်တို့သည် သင်တို့၏ အရည်အချင်းကို မြှင့်တင်ပြီး၊ သင့်တို့ ကိုယ်သင်တို့ လုံလောက်သော သမ္မာတရားဖြင့် ပြင်ဆင် ထားရမည်။ ဤသည်မှာ တစ်ရက်နှစ်ရက် အလုပ် မဟုတ်သကဲ့သို့၊ သင်ထင်သကဲ့သို့ မရိုးရှင်းပေ။ လမ်းကြောင်း၏ နောက်ဆုံးခရီးတစ်ထောက်ကို လျှောက်လှမ်းခြင်းသည် သင်၌ အမှန်တကယ်ရှိသည့် ယုံကြည်ခြင်းနှင့် ဆန္ဒမျိုး အပေါ် မူတည်သည်။ သန့်ရှင်းသော ဝိညာဉ်တော်သည် သင့်အထဲတွင် အလုပ်လုပ်နေခြင်းကို သင် မမြင်နိုင် ဖြစ်ကောင်းဖြစ်မည်၊ သို့မဟုတ် အသင်းတော်ထဲတွင် သန့်ရှင်းသော ဝိညာဉ်တော်၏ အလုပ်ကို သင် ရှာမတွေ့နိုင် ဖြစ်ကောင်း ဖြစ်မည်၊ ထို့ကြောင့် သင်သည် အဆိုးမြင်ကာ စိတ်ပျက်လက်ပျက်ဖြစ်ရပြီး၊ ရှေ့က လမ်းအတွက် မျှော်လင့်ချက် ပျက်သုဉ်းနေခြင်း ဖြစ်သည်။ အထူးသဖြင့်၊ အတိတ်က ကြီးမြတ်သော စစ်သည်များအားလုံး ပြိုလဲခဲ့ကြလေပြီ။ဤအရာအားလုံးသည် သင့်အဖို့ ထိုးနှက်ချက်တစ်ခု မဟုတ်လော။ ဤအရာများကို သင်အဘယ်သို့ မြင်သင့်သနည်း။ သင်၌ ယုံကြည်ခြင်း ရှိသလော၊ မရှိသလော။ ယနေ့အလုပ်ကို သင်အပြည့်အဝ နားလည်သလော၊ နားမလည်သလော။ ဤအရာများသည် လမ်းကြောင်း၏ နောက်ဆုံးခရီးတစ်ထောက်ကို သင်ကောင်းစွာ လျှောက်နိုင်ခြင်း ရှိ၊ မရှိကို ဆုံးဖြတ်ပေးနိုင်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လမ်းကြောင်း၏ နောက်ဆုံးခရီးတစ်ထောက်ကို သင်လျှောက်လှမ်းသင့်ပုံ) ဘုရားနှုတ်ကပတ်တော်ကို ဖတ်ပြီးသွားတော့ ဒီနေ့ ကျွန်မတို့ ခံစားရတဲ့ ဖိနှိပ်မှုနဲ့ အခက်အခဲက ကျွန်မတို့ တစ်ယောက်ချင်းစီအတွက် ဘုရားစီစဉ်တဲ့ သင်ခန်းစာတစ်ခုပဲ။ ဒီလမ်းကြောင်းရဲ့ နောက်ဆုံးတစ်ကန့်က လိုက်လျှောက်ဖို့ မလွယ်ဘူး။ ဒါကြောင့် ကျွန်မတို့က ကြီးမားတဲ့ ယုံကြည်ခြင်းရှိပြီး ပိုများတဲ့ သမ္မာတရားတွေနဲ့ ပြင်ဆင်ထားရမယ်။ ညီအစ်ကိုမောင်နှမတွေ အများကြီး အဖမ်းခံရတာ၊ ကျွန်မအနားက မြင့်မြတ်တဲ့ စစ်သည်တော်တွေ ပြိုလဲသွားကြတာ၊ ညီအစ်ကိုမောင်နှမတွေ တော်တော်များများက နေရာအနှံ့ကို ထွက်ပြေးကုန်ကြတာတွေကို ကျွန်မ မြင်ခဲ့ရတယ်။ အဲဒါနဲ့ ကျွန်မက အဆိုးမြင်လာပြီး စိတ်ပျက်လာတယ်။ ယုံကြည်ခြင်းပျောက်သွားတယ်။ ကျွန်မက စာတန်ရဲ့ ဉာဏ်များတဲ့ အကြံအစည်ရဲ့ အလယ်တည့်တည့်မှာ ရှိနေတာ မဟုတ်ဘူးလား။ ဘုရားက ဘာကိုပဲလုပ်လုပ် အားလုံးမှာ သူ့ရဲ့ ထောက်ထားမှုပါတယ်။ ဒါပေမဲ့ ကျွန်မက အပျက်သဘောဆောင်တာကြောင့် ဖြစ်ပျက်တာတွေနဲ့ပတ်သက်ပြီး ဘုရားရဲ့ ရည်ရွယ်ချက်ကို မရှာခဲ့ဘဲ ကျွန်မရဲ့ ကိုယ်ပိုင်အယူအဆတွေ၊ စိတ်ကူးတွေထဲမှာ အသက်ရှင်ခဲ့တယ်။ ဒါက ဘုရားရဲ့ ရည်ရွယ်ချက်နဲ့ မညီခဲ့ပါဘူး။ ကျွန်မ ဘုရားကို ဆုတောင်းတယ်။ “ဘုရားသခင်၊ အသင်းတော်က ဘာကြောင့် ဒီလိုဆိုးရွားတဲ့ အခြေအနေတွေကို ရင်ဆိုင်နေရတယ်ဆိုတာ၊ ကွန်မြူနစ်ပါတီက ထိတ်ထိတ်ပျာပျာနဲ့ ဖမ်းဆီးပြီး ဖိနှိပ်တာကို သမီးတို့ခံရဖို့ ဘာကြောင့် ကိုယ်တော် ခွင့်ပြုခဲ့တယ်ဆိုတာ သမီး နားမလည်ပါဘူး။ ဘုရားသခင် ကိုယ်တော်ရဲ့ ရည်ရွယ်ချက်ကို နားလည်ဖို့ သမီးကို လမ်းပြတော်မူပါ။ ဒီနားမလည်ဘဲ စိတ်ပျက်တဲ့ အခြေအနေကနေ လွတ်မြောက်အောင် လမ်းပြတော်မူပါ” ဆိုပြီးတော့။

ရှာဖွေနေရင်းနဲ့ ကျွန်မကို တော်တော်နိုးဆွပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ အနန္တတန်ခိုးရှင် ဘုရားသခင် ပြောသည်မှာ “လူသားအထဲ၌ ဘုရားသခင် ပြုသမျှသည် သူ၏စီမံခန့်ခွဲမှုနှင့် လူသားမျိုးနွယ်ကို ကယ်တင်ခြင်းနှင့် သက်ဆိုင်သည့်အတွက်၊ ဘုရားသခင် ပြုသော အရာရာတိုင်းသည် လိုအပ်ပြီး ထူးခြားသော အရေးပါမှု ပိုင်ဆိုင်ပေသည်။ ပင်ကိုအားဖြင့် ဘုရားသခင်၏အမြင်တွင် ယောဘသည် စုံလင်ကာ ဖြောင့်မတ်သော်လည်း၊ ယောဘ၌ ဘုရားသခင်ပြုခဲ့သော အမှုသည် ကွဲပြားခြင်း မရှိပေ။ တစ်နည်းအားဖြင့် ဘုရားသခင် မည်သည့်အရာ ပြုသည် သို့မဟုတ် သူ ပြုသည့် နည်းလမ်းကို ပဓာနမထားဘဲ၊ အဖိုးအခကို ပဓာနမထားဘဲ၊ သို့မဟုတ် သူ၏ ရည်မှန်းချက်ကို ပဓာနမထားဘဲ၊ သူ၏ လုပ်ဆောင်ချက်များ၏ ရည်ရွယ်ချက်မှာ မပြောင်းလဲပေ။ သူ၏ ရည်ရွယ်ချက်မှာ လူသားထဲသို့ ဘုရားသခင်၏ နှုတ်ကပတ်တော်များ အပြင်၊ လူသားအတွက် ဘုရားသခင်၏ သတ်မှတ်ချက်များနှင့် ဘုရားသခင်၏ရည်ရွယ်ချက်တို့ကို လုပ်ဆောင်ရန် ဖြစ်သည်။ တစ်နည်းအားဖြင့် ယင်းမှာ ဘုရားသခင်၏ စိတ်နှလုံးကို လူသားအား နားလည်စေရင်းနှင့် ဘုရားသခင်၏ အနှစ်သာရကို သဘောပေါက်စေရင်း၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များကို လူသားအား ကျိုးနွံနာခံစေရင်း၊ ထိုသို့ဖြင့် လူသားအား ဘုရားသခင်ကို ကြောက်ရွံ့ခြင်းနှင့် မကောင်းမှုရှောင်ကြဉ်ခြင်းအား ရရှိခွင့်ပေးရင်း၊ ဘုရားသခင်သည် အပြုသဘောဆောင်သည်ဟု သူယုံကြည်သော အရာခပ်သိမ်းကို သူ၏ခြေလှမ်းများနှင့်အညီ လူသားထဲ၌ အမှုပြုရန် ဖြစ်သည်။ ထိုအရာအားလုံးမှာ ဘုရားသခင်ပြုသမျှအားလုံးထဲက သူ၏ရည်ရွယ်ချက်၏ ကဏ္ဍတစ်ခုဖြစ်သည်။ အခြားသောကဏ္ဍမှာ စာတန်သည် ဘုရားသခင်၏ အမှုတွင် အဖြည့်ခံနှင့် အသုံးတော်ခံ ဖြစ်သောကြောင့်၊ လူသားသည် စာတန်ထံ မကြာခဏပေးအပ်ခံရခြင်း ဖြစ်သည်။ ဤသည်မှာ လူတို့အား စာတန်၏ စုံစမ်းနှောင့်ယှက်မှုများကို မြင်ခွင့်ပေးရန်နှင့် စာတန်၏ ဆိုးယုတ်မှု၊ အကျည်းတန်မှုနှင့် စက်ဆုပ်ဖွယ်ကောင်းမှုတို့ကို တိုက်ခိုက်ခွင့်ပေးရန် ဘုရားသခင် အသုံးပြုသော နည်းလမ်းဖြစ်သည်၊ ထိုသို့ဖြင့် လူတို့အား စာတန်ကို မုန်းတီးစေပြီး အပျက်သဘောဆောင်သောအရာကို သိရှိကာ အသိအမှတ်ပြုစေလေသည်။ ဤနည်းစနစ်သည် ဘုရားသခင်၏ နှုတ်ကပတ်တော်များ၊ ဘုရားသခင်အပေါ် ၎င်းတို့၏ အသ၊ ဘုရားသခင်အပေါ် ၎င်းတို့၏ကျိုးနွံနာခံမှု၊ ဘုရားသခင်၌ ၎င်းတို့၏ ယုံကြည်ခြင်းနှင့် သူ့ကို ကြောက်ရွံ့ခြင်းတို့ကြောင့် စာတန်၏ တိုက်ခိုက်မှုများနှင့် စွပ်စွဲမှုများအပေါ် အောင်မြင်သည်အထိ၎င်းတို့အား စာတန်၏ ထိန်းချုပ်မှုနှင့် စွပ်စွဲမှုများ၊ နှောင့်ယှက်မှုနှင့် တိုက်ခိုက်မှုတို့မှ မိမိကိုယ်ကိုယ် တဖြည်းဖြည်း လွတ်မြောက်စေခွင့်ပေးလေသည်။ ထိုအခါမှသာ ၎င်းတို့သည် စာတန်၏ တန်ခိုးအောက်မှ လုံးလုံးလျားလျား ကယ်ဆယ်ခြင်းကို ခံရလိမ့်မည် ဖြစ်သည်။ လူတို့၏ ကယ်တင်ခံရခြင်း ဆိုသည်မှာ စာတန်သည် ရှုံးနိမ့်ပြီးဖြစ်သည်ဟု ဆိုလိုသည်၊ ယင်းမှာ ၎င်းတို့သည် စာတန်၏ ပါးစပ်ထဲက အစာ မဟုတ်တော့။ စာတန်သည် ၎င်းတို့အား မျိုချရမည့်အစား ၎င်းတို့ကို စွန့်လွှတ်ပြီးဖြစ်သည်ဟု ဆိုလိုပေသည်။ ဤသည်မှာ အဘယ်ကြောင့်ဆိုသော် ထိုသို့သော လူများမှာ ဖြောင့်မတ်ကြသောကြောင့်၊ ၎င်းတို့သည် ယုံကြည်ခြင်း၊ ကျိုးနွံနာခံခြင်းနှင့် ဘုရားသခင်အပေါ် ကြောက်ရွံ့ခြင်းရှိကြသောကြောင့်ဖြစ်ပြီး ၎င်းတို့သည် စာတန်နှင့် လုံးလုံးလျားလျား အဆက်ပြတ်ကြသောကြောင့် ဖြစ်သည်။ ၎င်းတို့သည် စာတန်ကို အရှက်ရစေသည်၊ စာတန်အား သူရဲဘောကြောင်စေပြီး စာတန်ကို လုံးဝ အနိုင်ယူကြလေသည်။ ဘုရားသခင်နောက်သို့လိုက်ရာတွင် ၎င်းတို့၏ခံယူချက်၊ ပြီးလျှင် ဘုရားသခင်အား ကျိုးနွံနာခံခြင်းနှင့် ကြောက်ရွံ့ခြင်းတို့သည် စာတန်ကို ရှုံးနိမ့်စေပြီး စာတန်အား ၎င်းတို့ကို လုံးလုံးလျားလျား လက်လျှော့စေသည်။ ဤသို့သော လူများသာ ဘုရားသခင်၏ရယူခြင်းကို အမှန်တကယ်ခံရကြပြီးဖြစ်ကာ လူသားကို ကယ်တင်ရာ၌ ဘုရားသခင်၏ အဆုံးစွန်သော ရည်မှန်းချက်မှာ ဤအရာ ဖြစ်ပေသည်။ အကယ်၍ ၎င်းတို့သည် အကယ်တင်ခံရရန် ဆန္ဒရှိကြပြီး ဘုရားသခင်၏ လုံးဝ ရယူခြင်းကို ခံလိုပါက၊ ဘုရားသခင် နောက်လိုက်သောသူ အားလုံးသည် စာတန်ထံမှ စုံစမ်းနှောင့်ယှက်ခြင်းများနှင့် တိုက်ခိုက်မှုများကို အကြီး အသေးနှစ်ခုလုံး ရင်ဆိုင်ကြရမည်ဖြစ်သည်။ ဤစုံစမ်းနှောင့်ယှက်ခြင်းများနှင့် တိုက်ခိုက်မှုများမှ လွတ်မြောက်လာသော သူများနှင့် စာတန်ကို အပြည့်အဝ ရှုံးနိမ့်စေနိုင်သောသူများသည် ဘုရားသခင်၏ ကယ်တင်ခြင်းကို ခံရသောသူများ ဖြစ်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော်တွေက တော်တော်ရှင်းတယ်။ အသင်းတော်က ဖိနှိပ်မှုကိုခံရတာ၊ ညီအစ်ကိုမောင်နှမတွေ အများကြီး အဖမ်းခံရတာတွေကို ဘုရားသခင် ခွင့်ပြုထားတာပါ။ တစ်ဖက်မှာ သူက လူမျိုးစုံကို ဖော်ထုတ်ပြပြီး တခြားတစ်ဖက်မှာ သူ့ကို တကယ်ယုံကြည်တဲ့သူတွေကို စုံလင်စေတယ်။ သူဟာ လူတွေဆီကို သူ့စကားတွေကို ထည့်သွင်းဖို့၊ သမ္မာတရားကိုရပြီး လက်တွေ့အရှိတရားထဲကို ဝင်ရောက်အောင်လုပ်ဖို့အတွက် ဒီပတ်ဝန်းကျင်ကို အသုံးပြုတယ်။ ဘုရားအမှုတော်က လူတွေကို အပြစ်နဲ့ စာတန်ရဲ့ စွမ်းအားကနေ ကယ်တင်ပြီး နောက်ဆုံးမှာ သူ့ရဲ့ နိုင်ငံတော်ဆီကို ခေါ်ဆောင်ဖို့ပဲ။ စာတန်နဲ့ နတ်ဆိုးဘုရင်တွေက ဒါကို မကျေနပ်ဘူး။ ဘုရားရွေးချယ်ထားတဲ့သူတွေကို ထိတ်ထိတ်ပျာပျာနဲ့ ဖမ်းပြီး ဖိနှိပ်တယ်။ ဘုရားသခင်ကို ရှိသမျှနည်းလမ်းနဲ့ ပြိုင်ဆိုင်ပြီး ဘုရားအမှုတော်ကို တားဆီးနည်းမျိုးစုံ သုံးတယ်။ သူတို့က ဘုရားနောက်လိုက်တဲ့သူတစ်ဦးချင်းစီကို စွပ်စွဲပြီး တိုက်ခိုက်တယ်။ လူတွေကို ဘုရားကို ငြင်းအောင်၊ သစ္စာဖောက်အောင်၊ သူတို့နဲ့အတူ ငရဲမှာ အပြစ်ပေးခံရအောင် ကြိုးစားတယ်။ စာတန်ရဲ့ စုံစမ်းသွေးဆောင်ခြင်း၊ တိုက်ခိုက်ခြင်းတွေအလယ်မှာ ဘုရားသခင်ရွေးချယ်ထားသူတွေထဲက ဘုရားကို အားကိုးနိုင်တဲ့သူ၊ ကိုယ့်သက်သေခံချက်မှာ ခိုင်ခိုင်မာမာရပ်တည်နိုင်တဲ့သူ၊ စာတန်ကို အရှက်ရစေနိုင်တဲ့သူတွေက ကယ်တင်ခြင်းခံရနိုင်သူတွေပဲ။ ဒီအချိန်မှာ ဘုရားကို သစ္စာဖောက်ပြီး စာတန်ကို အလျှော့ပေးတဲ့၊ အရှုံးပေးတဲ့သူတွေက ဘုရားရဲ့ ကယ်တင်ခြင်းကို ဆုံးရှုံးရပြီး ဖော်ထုတ်တာ၊ ဖယ်ရှားရှင်းလင်းတာ ခံရတယ်။ ဒီသမ္မာတရားရှုထောင့်ကို နားလည်သွားတော့၊ ကျွန်မ စိတ်နှလုံးက ရုတ်တရက် ကြည်လင်ပြီး ရှင်းလင်းသွားတယ်။ စာတန်ရဲ့ နိုင်ငံရေး တန်ခိုးအာဏာက ဖမ်းဆီးတာ၊ ဖိနှိပ်တာကို ခံရတာဟာ ကယ်တင်ခြင်းရဖို့ လိုအပ်တဲ့ ဖြစ်စဉ်ပဲ။ ကျွန်မက သတ္တိနည်းနေတာ၊ ကြောက်နေတာ၊ ဒီလိုပတ်ဝန်းကျင်ကနေ လွတ်မြောက်ဖို့ တွေးနေတာတွေက အသုံးမဝင်ဘူး။ ကျွန်မလုပ်သင့်တာက သမ္မာတရားတွေနဲ့ ပိုပြင်ဆင်ပြီး ဘုရားအတွက် ကျွန်မသက်သေခံချက်မှာ ခိုင်ခိုင်မာမာရပ်တည်ဖို့ပဲ။

အဲဒီနောက်တော့ ကျွန်မ နောက်ထပ် ဘုရားနှုတ်ကပတ်တော်တွေ ဖတ်တယ်။ “အဆင်းနီသော နဂါးကြီး၏ နိုင်ငံတွင် ငါသည် လူသားများ မတွေးတတ်အောင် ခက်ခဲနက်နဲသော အမှုအဆင့် တစ်ရပ်ကို ဆောင်ရွက်ခဲ့ပြီး ၎င်းတို့အား လေတွင်ယိမ်းထိုးစေပြီးနောက် ၎င်းတို့အများအပြားသည် လေတိုက်သည့်အထဲတွင် တိတ်ဆိတ်စွာ လွင့်မျောသွားသည်။ အကယ်စင်စစ် ဤသည်မှာ ငါရှင်းလိုက်တော့မည့် ‘တလင်းပြင်’ ဖြစ်သည်၊ ယင်းသည် ငါတောင့်တသည့်အရာနှင့် ငါ၏အစီအစဉ်လည်း ဖြစ်သည်။ အဘယ်ကြောင့်ဆိုသော် ဆိုးယုတ်သူ အများအပြားသည် ငါအမှုပြုနေစဉ် တိတ်တဆိတ် ဝင်ရောက်လာခဲ့သော်လည်း၊ ငါသည် ၎င်းတို့ကို မောင်းနှင်ထုတ်ရန် အလျင်မလို သောကြောင့်ဖြစ်၏။ ထိုသို့မောင်းနှင်မည့်အစား အချိန်တန်သည့်အခါ၊ ငါသည် ၎င်းတို့အား တကွဲတပြား ပျံ့နှံ့သွားစေမည်။ ထို့နောက်မှသာလျှင် ငါသည် အသက်စမ်းရေဖြစ်ပြီး ငါ့ကို အမှန်တကယ် ချစ်မြတ်နိုးသူတို့အား ငါ့ထံမှ သင်္ဘောသဖန်းသီးနှင့် ကြာ၏ မွှေးကြိုင်သည့်ရနံ့တို့ကို ရယူခွင့်ပေးမည်။ စာတန် ခေတ္တ ကျင်လည်ရာ ဖုန်တောနယ်တွင် ရွှေစင်မရှိ၊ သဲသာရှိသဖြင့် ဤအခြေအနေများကို ရင်ဆိုင်လျက်၊ ငါသည် ထိုကဲ့သို့သော အမှု၏အဆင့်ကို ဆောင်ရွက်သည်။ ငါရရှိသည်မှာ အညစ်အကြေးကင်းသည့် ရွှေစင်ဖြစ်ပြီး သဲမဟုတ်ကြောင်းကို သင်သိသင့်သည်။ ဆိုးယုတ်သူများသည် ငါ၏အိမ်တွင် အဘယ်သို့ ကျန်ရှိနိုင်မည်နည်း။ ငါ၏ပရဒိသုဘုံတွင် ကပ်ပါးကောင်များအဖြစ် မြေခွေးတို့ကို ငါအဘယ်သို့ ခွင့်ပြုနိုင်မည်နည်း။ ၎င်းတို့အားနှင်ထုတ်ရန် ကြံစည်၍ရသော နည်းတိုင်းကို ငါသည် အသုံးပြု၏။ ငါ၏ရည်ရွယ်ချက်များကို ဖော်ထုတ်ခြင်းမပြုမီ၊ ငါပြုလုပ်တော့မည့်အရာကို မည်သူမျှ မသိချေ။ ဤအခွင့်အရေးကို အရယူလျက်၊ ငါသည် ထိုဆိုးယုတ်သူတို့အား မောင်းထုတ်ပြီး ထိုသူတို့သည် ငါ၏ မျက်မှောက်မှ အတင်းအကျပ် နှင်ထုတ်ခံကြရသည်။ ငါသည် ဆိုးယုတ်သူတို့ကို ဤသို့ပြု၏၊ သို့သော်လည်း ငါ့အတွက် အစေခံဖို့နေ့ ၎င်းတို့အတွက် ရှိပါဦးမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကောင်းကင်နိုင်ငံတော်၏ ဧဝံဂေလိတရားသည် စကြဝဠာတစ်ခွင်လုံး ပျံ့နှံ့သွားမည်ဟု ဟောပြောနေသည့် မိုးကြိုးသံ ခုနစ်ချက်မြည်ဟည်းသည်) ဘုရားနှုတ်ကပတ်တော်ကနေ ကျွန်မ ဒီလိုနားလည်သွားတယ်။ အဆင်းနီသောနဂါးကြီးက ဘုရားအမှုတော်မှာ အစေခံပစ္စည်းတစ်ခုပဲ။ ဘုရားက သူရွေးချယ်ထားတဲ့လူတွေကို စုံလင်အောင်လုပ်ဖို့ အသုံးခံအနေနဲ့ အဆင်းနီတဲ့ နဂါးကြီးရဲ့ ဖမ်းဆီးတာ၊ ဖိနှိပ်တာတွေကို သုံးတယ်။ တစ်ချိန်တည်းမှာပဲ အဲဒီဆိုးယုတ်တဲ့လူတွေ၊ မယုံကြည်သူတွေကို ဖော်ထုတ်ပြီး လူတွေကို သူတို့အမျိုးအစားအလိုက် ခွဲတယ်။ ဘုရားရဲ့အမှုတော်က အရမ်းကြီးမြတ်ပြီး အမြော်အမြင်ရှိတယ်။ သူက လူတွေကို စုံလင်အောင်လုပ်ဖို့၊ ဖော်ထုတ်ဖို့၊ ဖယ်ရှားရှင်းလင်းဖို့အတွက် အဆင်းနီတဲ့ နဂါးကြီးရဲ့ ဖိနှိပ်၊ ဖမ်းဆီးတာတွေကို သုံးတယ်။ ဂျုံပင်၊ တောပင်၊ စစ်မှန်တဲ့ ယုံကြည်သူတွေ၊ မစစ်မှန်တဲ့ ယုံကြည်သူတွေ အားလုံးကို ဒီလိုမကောင်းတဲ့ ပတ်ဝန်းကျင်မှာ တစ်ယောက်ချင်း ဖော်ထုတ်တယ်။ ဘုရားကို အမှန်တကယ် ယုံကြည်ပြီး သမ္မာတရားကို ချစ်တဲ့သူတွေအတွက် သူတို့က ဒုက္ခခံရရင်တောင်၊ သေရင်တောင် အဆုံးထိ ဘုရားနောက်လိုက်ပြီး ဘုရားအတွက် သူတို့ရဲ့ သက်သေခံချက်မှာ ခိုင်ခိုင်မာမာရပ်တည်ဦးမှာပဲ။ ဘုရားကို အမှန်တကယ် မယုံကြည်တဲ့၊ လူ့သဘာဝမရှိတဲ့သူတွေက အခြေအနေမျိုးစုံမှာ စာတန်ကို အလျှော့ပေးပြီး အရှုံးပေးလိမ့်မယ်။ ဒီလိုလူတွေက ဘုရားရဲ့ နောက်ဆုံးသောကာလ အမှုတော်မှာ ဘုရားဖော်ထုတ်တဲ့ အတိအကျ တောပင်တွေပဲ။ သူတို့က ဖယ်ရှားရှင်းလင်းခံရသူတွေပဲ။ အဖမ်းခံရတဲ့သူတွေထဲက ငယ်ရွယ်တဲ့ ညီအစ်ကိုတစ်ယောက်ကို ကျွန်မ စဉ်းစားမိတယ်။ ရဲတွေက သူ့ကိုယ်ခန္ဓာကို ဆေးလိပ်မီးနဲ့တို့တယ်။ သူ့အပေါ်ကို ပူလောင်နေတဲ့ ရေနွေးပူတွေ တစ်ခွက်ပြီးတစ်ခွက် ပက်တယ်။ တွေးကြည့်လို့မရအောင် ဆိုးဝါးပါတယ်။ ဒါပေမဲ့ အဲဒီနှိပ်စက်မှုတစ်လျှောက်လုံးမှာ ဘုရားကို သစ္စာမဖောက်ခဲ့ဘူး။ ရဲတွေက အယူဝါဒရိုက်သွင်းတာကို သူရင်ဆိုင်ပြီး အဲဒါတွေကို ချေပဖို့အတွက် သမ္မာတရားကို အသုံးပြုခဲ့တယ်။ သူက ဘုရားကို ငြင်းဆန်တဲ့၊ သစ္စာဖောက်တဲ့စကားတစ်ခွန်းပြောမဲ့စား ထောင်ကိုပဲ သွားမှာ။ အဝတ်တွေ အချွတ်ခံရတဲ့ ညီအစ်မတစ်ယောက်လည်း ရှိတယ်။ ရဲတွေက သူ့ကို မှောင်နေတဲ့အခန်းထဲမှာ လျှပ်စစ်တုတ်တံနဲ့ တို့တယ်။ သူ့အတွက်က သေလိုက်တာကမှ နာတာသက်သာဦးမယ်။ သူက ဘုရားကို သစ္စာဖောက်မဲ့အစား သေပဲသေလိုက်မှာ။ အဖမ်းခံရပြီးတဲ့နောက်မှာ၊ ညီအစ်ကိုမောင်နှမတော်တော်များများက ဘုရားကို သစ္စာမဖောက်ခင် အသေခံကြမှာပဲ။ သူတို့ဟာ ဘုရားအတွက် ထူးကဲတဲ့သက်သေကိုခံပြီး စာတန်ကို အရှက်ရစေခဲ့တယ်။ အဖမ်းခံရပြီး နှိပ်စက်ခံရပေမဲ့၊ သူတို့အသွေးအသားက ဒုက္ခတချို့ခံရပေမဲ့ ဘုရားရဲ့ လုပ်ဆောင်မှုတွေကို မြင်ပြီးတဲ့နောက်မှာ သူတို့ယုံကြည်ခြင်းက စုံလင်စေခြင်းခံရတယ်။ ဘုရားသခင်ရဲ့ ဉာဏ်ပညာဟာ စာတန်ရဲ့ ဉာဏ်များတဲ့ အကြံအစည်ကို အခြေခံပြီး ကျင့်သုံးတာကို သူတို့ မြင်ခဲ့ကြတယ်။ အဆင်းနီတဲ့ နဂါးကြီးက လူတွေကို ဘုရားကို သစ္စာဖောက်အောင်၊ ငြင်းဆန်အောင်လုပ်ဖို့ ဘုရားယုံကြည်သူတွေကို ဖိနှိပ်ဖို့အတွက် နည်းမျိုးစုံသုံးတယ်။ ဒါပေမဲ့ ဘုရားသခင်က လူတစ်စုကို အောင်မြင်သူတွေဖြစ်အောင် စုံလင်စေဖို့၊ နိုင်ငံတော်ရဲ့ စစ်သားကောင်းတွေဖြစ်စေဖို့ ဒီလိုပတ်ဝန်းကျင်တစ်ခုကို အသုံးပြုတယ်။ တစ်ချိန်တည်းမှာပဲ ကိုယ့်ဆာလောင်မှုကို ဖြည့်ဆည်းဖို့ အစာရှာတဲ့ အဲဒီမယုံကြည်သူတွေ၊ ဆိုးယုတ်တဲ့သူတွေကိုလည်း ဖော်ထုတ်ပြီး ဖယ်ရှားရှင်းလင်းတယ်။ အဖမ်းမခံရခင်မှာ တီကျယ်နဲ့ ရှယုတို့က ဘုရားအပေါ် ကိုယ့်ရဲ့ သက်သေခံချက်မှာ ခိုင်ခိုင်မာမာရပ်တည်ရမယ်လို့ အကြိမ်ကြိမ်ပြောခဲ့ကြတော့ သူတို့က ကိုယ့်ကိုယ်ကိုယ် စွန့်လွှတ်ပြီး အသုံးခံနိုင်မယ်လို့ ကျွန်မ ထင်ခဲ့တာ။ အပေါ်ယံမှာ သူတို့က ဘုရားကို တကယ် ယုံကြည်သူတွေဖြစ်တဲ့ပုံပဲ။ ဒါပေမဲ့ အဖမ်းခံရပြီး နှိပ်စက်တာကို ရင်ဆိုင်ရတာနဲ့ တစ်ပြိုင်နက် သူတို့ကိုယ်တိုင်ရဲ့ အသက်တွေကို ကာကွယ်တယ်။ ဘုရားကို သစ္စာဖောက်တယ်။ ညီအစ်ကိုမောင်နှမတွေအကြောင်း ဖော်တယ်။ ကွန်မြူနစ်ပါတီရဲ့ လက်ပါးစေတွေတောင် ဖြစ်လာတယ်။ သူတို့က အတိအကျကို ဘုရားဖော်ထုတ်တဲ့ ဆိုးယုတ်တဲ့လူစားမျိုးပဲ။ အရင်က သူတို့တွေက မကောင်းတဲ့လူတွေဖြစ်ပြီး ဘုရားကို သစ္စာဖောက်လိမ့်မယ်လို့ တစ်ယောက်ယောက်က ပြောရင် ကျွန်မ လုံးဝ ယုံခဲ့မှာ မဟုတ်ဘူး။ ဒါပေမဲ့ အမှန်တရားတွေ ဖော်ထုတ်ခံရတော့ သူတို့ရဲ့ သဘာဝအနှစ်သာရကို ကျွန်မ ရှင်းရှင်းလင်းလင်း မြင်ခဲ့တယ်။ သူတို့ပုံမှန်ပြောတာတွေအကုန်လုံးက စကားတွေ၊ အယူဝါဒတွေ၊ အားလုံးက အနှစ်မရှိတဲ့ သဘောတရားတွေပဲ။ ကျွန်မ ကိုယ့်အကြောင်းကိုယ် ထပ်တွေးကြည့်တယ်။ အရင်တုန်းက ဘုရားဆီမှာ ကျွန်မ စိတ်ပိုင်းဖြတ်ခဲ့တယ်။ အခြေအနေတွေက ဘယ်လောက်ခက်ခဲပါစေ ကိုယ့်တာဝန်ကိုဖြည့်ဆည်းပြီး ဘုရားကို ကျေနပ်စေတဲ့နေရာမှာ ကျွန်မ အမြဲတမ်း မလျှော့တမ်းလုပ်မယ်ပေါ့။ ပြီးတော့ ကျွန်မက ဝိညာဉ်ရင့်ကျက်မှုကြီးမားတယ်လို့ ထင်ခဲ့တယ်။ ဒါပေမဲ့ အန္တရာယ်နဲ့ ဆင်းရဲဒုက္ခတွေကို ရင်ဆိုင်ရတော့ ကြောက်လန့်တဲ့ အခြေအနေမှာ အသက်ရှင်ပြီး ယုံကြည်ခြင်း ပျောက်ဆုံးခဲ့တယ်။ ကျွန်မရဲ့ ဝိညာဉ်ရင့်ကျက်မှုက သနားစရာကောင်းလောက်အောင် သေးငယ်တယ်ဆိုတာ နောက်ဆုံးမှာ သဘောပေါက်သွားတယ်။

နောက်ပိုင်းမှာ တီကျယ်နဲ့ ရှယုက ဘယ်လိုကျရှုံးခဲ့တယ်ဆိုတာကို ကျွန်မ တွေးမိတယ်။ သူတို့ရဲ့ ကျရှုံးမှုကနေ ကျွန်မ သင်ခန်းစာယူရမယ်။ သူတို့ ယုဒဖြစ်သွားပြီး ဘုရားကို သစ္စာဖောက်တာက အရမ်းအံ့ဩစရာကောင်းသလို လက်ခံဖို့ ခက်ခဲတယ်လို့ ကျွန်မ ဘာလို့ ထင်ခဲ့တာလဲ။ စေ့စေ့စပ်စပ်စဉ်းစားကြည့်တော့ ကျွန်မအထဲမှာ မှားနေတဲ့ အမြင်တစ်ခုရှိနေတယ်ဆိုတာ တွေ့လိုက်ရတယ်။ သူတို့တွေက ခေါင်းဆောင်ဖြစ်တာကြောင့်၊ တာဝန်ထမ်းဆောင်ဖို့အတွက် သူတို့မိသားစုတွေကို စွန့်ပစ်ပြီး အသက်မွေးအလုပ်တွေကို စွန့်လွှတ်ခဲ့တာကြောင့်၊ သူတို့မိတ်သဟာယတွေက တော်တော်ကောင်းလေ့ရှိတာကြောင့်၊ သမ္မာတရားကို သူတို့နားလည်ပြီး စစ်မှန်မှုရှိရမယ်၊ သူတို့ဝိညာဉ်ရင့်ကျက်မှုက ညီအစ်ကိုမောင်နှမတွေထက်ပိုကြီးရမယ်၊ သူတို့က ဘုရားကို အရမ်းအလွယ်တကူနဲ့ သစ္စာဖောက်မှာမဟုတ်ဘူးလို့ ထင်ခဲ့တယ်။ သူတို့ကို အကဲဖြတ်တဲ့ ကျွန်မရဲ့ စံသတ်မှတ်ချက်တွေက မမှန်ကန်ဘူးဆိုတာ ကျွန်မ မြင်ခဲ့တယ်။ ဘုရားနှုတ်ကပတ်တော်တစ်ပိုဒ်ကို ကျွန်မဖတ်တယ်။ “တစ်စုံတစ်ယောက်ကို ညီအစ်ကိုမောင်နှမများက ခေါင်းဆောင်အဖြစ် ရွေးကောက်သောအခါ၊ သို့မဟုတ် အလုပ်တစ်ခုခု လုပ်ဆောင်ရန်ဖြစ်စေ၊ တာဝန်တစ်ခုခု ထမ်းဆောင်ရန်ဖြစ်စေ ဘုရားသခင်၏အိမ်တော်က ရာထူးတိုးမြှင့်ပေးသောအခါတွင် ဤသူသည် ဘုရားသခင်အပေါ် ကျိုးနွံနာခံနိုင်ပြီး ဘုရားသခင်ကို သစ္စာဖောက်မည်မဟုတ်ဟု အဓိပ္ပာယ်သက်ရောက်ရန် မဆိုထားနှင့်၊ ထိုသူ၌ ထူးခြားသော ဂုဏ်အဆင့်အတန်းသော်လည်းကောင်း၊ ရာထူးနေရာသော်လည်းကောင်း ရှိသည်၊ သို့မဟုတ် ထိုသူနားလည်သည့် သမ္မာတရားများက အခြားလူများနားလည်သည့် သမ္မာတရားများထက် ပို၍နက်နဲပြီး ပို၍များပြားသည်ဟုပင် အဓိပ္ပာယ်သက်ရောက်ခြင်း မရှိပေ။ အသေအချာပင် ထိုသူသည် ဘုရားသခင်ကို သိပြီး ဘုရားသခင်ကို ကြောက်ရွံ့သောသူဖြစ်သည်ဟူ၍လည်း မဆိုလိုပေ။ အမှန်တကယ်တွင် ဤမည်သည့်အရာကိုမျှ ၎င်းတို့မရရှိထားပေ။ ရာထူးတိုးမြှင့်ခြင်းနှင့် ပျိုးထောင်ခြင်းသည် ရိုးရှင်းသော အဓိပ္ပာယ်ဖြင့် ရာထူးတိုးမြှင့်ခြင်းနှင့် ပျိုးထောင်ခြင်းမျှသာဖြစ်ပြီး ၎င်းတို့ ဘုရားသခင်၏ ကြိုတင်သတ်မှတ်ခြင်း၊ အသိအမှတ်ပြုခြင်းတို့ကို ခံနေရခြင်းနှင့် မညီမျှချေ။ ထိုသူ၏ ရာထူးတိုးမြှင့်ခြင်းနှင့် ပျိုးထောင်ခြင်းမှာ ထိုသူသည် ရာထူးတိုးမြှင့်ခံရပြီး ပျိုးထောင်မှုကို စောင့်ဆိုင်းနေသည်ဟူ၍ ဆိုလိုခြင်း သက်သက်သာဖြစ်သည်။ ပြီးလျှင် ဤပျိုးထောင်ခြင်း၏ အဆုံးသတ်ရလဒ်က ဤလူသည် သမ္မာတရားကို လိုက်စားခြင်း ရှိမရှိနှင့် ၎င်းသည် သမ္မာတရား လိုက်စားခြင်း လမ်းကြောင်းကို ရွေးချယ်နိုင်စွမ်း ရှိမရှိတို့အပေါ်တွင် မူတည်လေသည်။ ထို့ကြောင့် အသင်းတော်ရှိ တစ်စုံတစ်ယောက်သည် ခေါင်းဆောင်ဖြစ်ရန်အတွက် ရာထူးတိုးမြှင့်ခံရပြီး ပျိုးထောင်ခံရသည့်အခါတွင် ထိုသူသည် အရိုးရှင်းဆုံးသော အဓိပ္ပာယ်ဖြင့် ရာထူးတိုးမြှင့်ပြီး ပျိုးထောင်ခံရခြင်းသာဖြစ်သည်။ ယင်းမှာ ထိုသူသည် စံနှုန်းပြည့်သော ခေါင်းဆောင်တစ်ယောက်၊ သို့မဟုတ် ကျွမ်းကျင်မှုရှိသော သူတစ်ယောက် ဖြစ်နှင့်ပြီးဖြစ်ကြောင်း၊ ထိုသူသည် ခေါင်းဆောင်တစ်ယောက်၏ အလုပ်ကို တာဝန်ယူဆောင်ရွက်နိုင်စွမ်း ရှိနေပြီဖြစ်ပြီး တကယ့်အလုပ်ကို လုပ်ဆောင်နိုင်ကြောင်း အဓိပ္ပာယ်မသက်ရောက်ပေ။ ဤသည်မှာ မမှန်ကန်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်ကနေ ကျွန်မ ဒီလို သဘောပေါက်သွားတယ်။ လူတစ်ယောက်က ခေါင်းဆောင်အဖြစ် အရွေးခံရရင် ဒါက လေ့ကျင့်ဖို့အတွက် အခွင့်အရေးတစ်ခု သက်သက်ပဲ။ သူက သမ္မာတရားကို နားလည်ပြီး စစ်မှန်မှုရှိတယ်ဆိုတဲ့သဘော လုံးဝမဟုတ်ဘူး။ နောက်ပြီးတော့ အဆုံးမှာ သူက ခိုင်ခိုင်မာမာရပ်တည်နိုင်ခြင်းရှိမရှိဆိုတာကို သူ့ရဲ့ သဘာဝအနှစ်သာရနဲ့ သူလျှောက်တဲ့လမ်းကြောင်းက အဆုံးအဖြတ်ပေးတယ်။ သူတို့က ခေါင်းဆောင်တွေ ဖြစ်တာ၊ မဖြစ်တာနဲ့ ဘာမှ မဆိုင်ဘူး။ အဆင့်အတန်း ဘယ်လောက်မြင့်ပါစေ၊ ဘယ်လောက် စွန့်လွှတ်ပြီး အသုံးခံတဲ့ပုံပေါ်ပါစေ၊ ဘယ်လောက်စိတ်ထက်သန်ပြီး ဒုက္ခကို ခံနိုင်ပါစေ အမှုကိစ္စတွေ ကျရောက်တဲ့အခါ ကိုယ့်ရဲ့ တစ်ကိုယ်ရေအကျိုးစီးပွားကိုပဲ အကာအကွယ်ပေးရင်၊ စိတ်နှလုံးထဲမှာ ဘုရားအတွက် နေရာမရှိရင်၊ ဘုရားကို အချိန်မရွေး၊ နေရာမရွေး သစ္စာဖောက်နိုင်ရင် သူတို့မှာ သမ္မာတရား စစ်မှန်မှုမရှိပါဘူး။ ခေါင်းဆောင်တွေ၊ အမှုဆောင်တွေက သူများတွေနဲ့ ဘယ်လိုမိတ်သဟာယဖွဲ့ရမယ်ဆိုတာကို သိတာဟာ ဘုရားရဲ့ ရည်ရွယ်ချက်တွေနဲ့ တောင်းဆိုချက်တွေကို သူတို့နားလည်တယ်၊ သူတို့ဝိညာဉ်ရင့်ကျက်မှုက ညီအစ်ကိုမောင်နှမတွေထက် ကြီးတယ်၊ စမ်းသပ်မှုတွေနဲ့ ရင်ဆိုင်ရတဲ့အခါ ခိုင်ခိုင်မာမာရပ်တည်နိုင်တယ်ဆိုတာကို ပြတာပဲလို့ ကျွန်မ အရင်က ယုံကြည်ခဲ့တယ်။ ဒါတွေအားလုံးက ကျွန်မရဲ့ အယူအဆတွေ၊ စိတ်ကူးတွေပဲ။ လူတစ်ယောက်က သမ္မာတရား စစ်မှန်မှုရှိမရှိဆိုတာ သူမိတ်သဟာယပြုတဲ့ အသိပညာက သူတကယ်တမ်း အသက်ရှင်နေထိုင်နေတဲ့အရာ ဟုတ်မဟုတ်ဆိုတဲ့အပေါ်မှာ အဓိကမူတည်တယ်ဆိုတာကို အခု ကျွန်မ နားလည်သွားတယ်။ သူတို့ပါးစပ်က ထွက်တဲ့စကားတွေက ဘယ်လောက်ကောင်းပါစေ အဲဒီအတိုင်း အသက်ရှင်မနေထိုင်နိုင်ရင် သူတို့ မိတ်သဟာယပြုတာတွေက အယူဝါဒတွေပဲ။ လက်တွေ့မကျဘူး။ သမ္မာတရားကို တကယ်နားမလည်ဘူး။ အဆင့်အတန်းရှိတာက သမ္မာတရားစစ်မှန်မှုရှိတာနဲ့ မတူဘူး။ ခေါင်းဆောင်ဖြစ်တာ၊ အဆင့်အတန်းရှိတာက ဘုရားကို သိပြီး ကျိုးနွံနာခံနိုင်တယ်ဆိုတဲ့ သဘောမဟုတ်ဘူး။ ဘုရားကို ချစ်ပြီး လူ့သဘာဝရှိဖို့ဆိုတာ ထားလိုက်တော့။ လူတစ်ယောက်ကို အကဲဖြတ်တဲ့အခါမှာ သူ့အဆင့်အတန်းက ဘယ်လောက်မြင့်တယ်၊ နိမ့်တယ်ဆိုတာကို မကြည့်ဘဲ သူ တကယ်အသက်ရှင်နေထိုင်နေတဲ့အရာကိုပဲ ကြည့်ရမယ်။ ဒီလူက ကျိုးနွံနာခံနိုင်တယ်၊ ဘုရားအပေါ် သစ္စာရှိနိုင်တယ်၊ သူ့အပေါ်မှာ အမှုအရာတွေ ကျရောက်တဲ့အခါ ဘုရားကို အမှန်တကယ်သိနိုင်တယ်၊ သေရေးရှင်ရေးဖြစ်နေတဲ့အချိန်မှာ သူ့အသက်ကို စွန့်လွှတ်ပြီး ဘုရားကို ဖြည့်ဆည်းပေးနိုင်တယ်ဆိုရင် သူ့မှာ သမ္မာတရားစစ်မှန်မှုရှိတယ်ဆိုတဲ့ သဘောပဲ။ တီကျယ်နဲ့ ရှယုက အပေါ်ယံမှာ ကိုယ့်ကိုယ်ကိုယ် စွန့်ပစ်ပြီး အသုံးခံနိုင်တဲ့ပုံပေါ်ပေမဲ့၊ အန္တရာယ်နဲ့ ရင်ဆိုင်ရတဲ့အခါမှာ သူ့ရဲ့ ကိုယ်ပိုင်အကျိုးစီးပွားကိုပဲ တွေးပြီး သူ့ရဲ့ ကိုယ်ပိုင်လုံခြုံရေးကိုပဲ စဉ်းစားတယ်။ ဘုရားအပေါ် သစ္စာမရှိနိုင်ဘူး။ ဘုရားအိမ်တော်ရဲ့ အကျိုးစီးပွားတွေကို ကာကွယ်မပေးနိုင်ဘူး။ သူတို့တွေက သမ္မာတရားကို တကယ်လိုက်စားသူတွေ လုံးဝ မဟုတ်ဘူး။ သူတို့က ကိုယ့်ကိုယ်ကိုယ် စွန့်လွှတ်ပြီး အသုံးခံနိုင်တာ၊ ဒုက္ခခံနိုင်တာ၊ အဖိုးအခပေးဆပ်နိုင်တာက ကောင်းချီးတွေရဖို့ ရည်ရွယ်ချက်တွေရဲ့ ထိန်းချုပ်တာကို ခံရလို့ပဲ။ သူတို့က ဘုရားဆီကနေ အကျိုးအမြတ်တွေ ရချင်ခဲ့တယ်။ သူတို့ရဲ့ တစ်ကိုယ်ရေအကျိုးစီးပွားတွေနဲ့ပတ်သက်တဲ့ အခြေအနေတွေကို ရင်ဆိုင်ရတာနဲ့ နည်းနည်းလေးမှ မတွန့်ဆုတ်ဘဲ ဘုရားကို စွန့်ပစ်နိုင်ကြတယ်။ သူတို့တွေက ဘုရားကို တကယ်ယုံတဲ့သူတွေ လုံးဝ မဟုတ်ပါဘူး။ သူတို့တွေ ကိုယ့်ကိုယ်ကိုယ် စွန့်ပစ်တာ၊ အသုံးခံတာတွေက ရိုးရိုးသားသား လုပ်တာမဟုတ်ဘူး။ ဒါထက် ဘုရားနဲ့ အပေးအယူလုပ်နေတာပဲ။ နောက်ပြီးတော့ ဘုရားကို သူတို့ သစ္စာဖောက်တဲ့ တခြားအကြောင်းရင်းတစ်ခုရှိတယ်။ သူတို့ရဲ့ အသွေးအသားကို တန်ဖိုးထားလွန်းတာ၊ ထောင်ကျရတဲ့ ဒုက္ခကို မခံနိုင်တာ၊ သေဖို့ ကြောက်တာတွေပေါ့။ ဒါကြောင့် ယုဒဖြစ်သွားကြတယ်။ သူတို့ ကျရှုံးရတဲ့ အကြောင်းတွေကို တွေးကြည့်တော့ ကျွန်မလည်း သတ္တိနည်းတာ၊ ကျွန်မလည်း အဲဒီနေ့တစ်နေ့ကို ကြောက်တာကို တွေးမိတယ်။ ကျွန်မက အဖမ်းခံရပြီး နှိပ်စက်တာမခံနိုင်ဘဲ ဘုရားကို သစ္စာဖောက်ရင် ကျွန်မ ဘာလုပ်ရမလဲ ပေါ့။ ဘုရားကို တိတ်တဆိတ် ဆုတောင်းလိုက်တယ်။ “ဘုရားသခင်၊ ကိုယ်တော်ကို သစ္စာမဖောက်မိဖို့အတွက် သမီးကိုယ့်ကိုယ်ကိုယ် ပြင်ဆင်သင့်တဲ့ သမ္မာတရားတွေဆီကို လမ်းပြပေးတော်မူပါ” ဆိုပြီးတော့။

ရှာဖွေရင်းနဲ့ ဒီ ဘုရားနှုတ်ကပတ်တော်အပိုဒ်ကို ကျွန်မဖတ်တယ်။ “သင့်အနေဖြင့် အခက်အခဲကိုတောင့်ခံရမည့်အရာတစ်ခု ဖြစ်ပျက်လာပါက ထိုအချိန်တွင် ဘုရားသခင်၏ရည်ရွယ်ချက်များသည် အဘယ်အရာဖြစ်သည်နှင့် သူ၏ရည်ရွယ်ချက်များနှင့်ပတ်သက်၍ သင်မည်ကဲ့သို့ အလေးထားသင့်ပုံတို့ကို သင်နားလည်သင့်သည်။ သင့်အနေဖြင့် ကိုယ့်ကိုယ်ကိုယ် ကျေနပ်အားရနေ၍ မရပေ။ ပထမဆုံး သင့်ကိုယ်သင် ဘေးဖယ်ထားလိုက်ပါ။ ဇာတိပကတိထက် ဆိုးဝါးသောအရာ ဘာမျှမရှိပေ။ သင်သည် ဘုရားသခင်ကို ကျေနပ်စေဖို့ ကြိုးစားလုပ်ဆောင်ရမည်ဖြစ်ပြီး သင်၏တာဝန်ကို ဖြည့်စွမ်းရပါမည်။ ဤကဲ့သို့အတွေးများနှင့်ဆိုလျှင် ဘုရားသခင်သည် ဤကိစ္စနှင့်ပတ်သက်၍ အထူးဉာဏ်ပွင့်ခြင်းကို သင့်အားပေးလိမ့်မည်ဖြစ်ပြီး သင့်နှလုံးသားသည်လည်း သက်သာခြင်းကို တွေ့ရှိလိမ့်မည်။ ကြီးမားသောအရာဖြစ်ပါစေ၊ သေးငယ်သောအရာဖြစ်ပါစေ၊ သင်၌ တစ်ခုခုဖြစ်သည့်အခါ ရှေးဦးစွာ သင့်ကိုယ်သင် ဘေးဖယ်ထားရမည်ဖြစ်ပြီး ဇာတိပကတိကို အရာအားလုံးထဲတွင် အောက်တန်းအကျဆုံးအရာအနေနှင့် သတ်မှတ်ရမည်ဖြစ်သည်။ ဇာတိပကတိကို သင်က ကျေနပ်မှုပေးလေလေ ၎င်းက ပိုပြီးလွတ်လွတ်လပ်လပ် ပြုမူလေဖြစ်သည်။ ဇာတိပကတိကို ဤတစ်ကြိမ် သင်ကျေနပ်စေခဲ့လျှင် နောက်တစ်ကြိမ်ရောက်သောအခါ ၎င်းက ပိုပြီးတောင်းဆိုလိမ့်မည်။ ဤကဲ့သို့ဆက်ပြီး ဖြစ်နေသည်နှင့်အမျှ၊ လူတို့သည် ဇာတိပကတိကို ပို၍ပင်ချစ်ခင်လာကြလိမ့်မည်။ ဇာတိပကတိသည် အစဉ်သဖြင့် အလိုရမ္မက် သိပ်ကြီး၏။ သင်စားသည့်အရာဖြစ်စေ၊ ဝတ်သည့်အရာဖြစ်စေ၊ သို့မဟုတ် ဒေါသထွက်သည့်အခါဖြစ်စေ၊ သို့မဟုတ် မိမိ၏ ပျော့ညံ့မှု၊ ပျင်းရိမှုထဲ၌ ပျော်မွေ့နေသည်ဖြစ်စေ...၎င်းကို ကျေနပ်အောင်ပြုပေးရန်၊ ၎င်း၏အလိုကို ဖြည့်ပေးရန် ဇာတိပကတိက အမြဲတောင်းဆိုသည်။ ဇာတိပကတိကို သင်က ကျေနပ်မှုပေးလေလေ လူတို့၏ ဇာတိပကတိသည် ပိုပြီးနက်ရှိုင်းသည့် အယူအဆများကို လက်သင့်ခံထားပြီး ဘုရားသခင်ကို ပုန်ကန်သည်အထိ ၎င်းကိုယ်၎င်း မြှောက်စားလာပြီး ဘုရားသခင်၏ အမှုကို သံသယဝင်လာသည့်အထိ ၎င်း၏ဆန္ဒက ပိုပြီးကြီးလာလေလေဖြစ်ကာ၊ ဇာတိပကတိသည် ပိုပြီးအကျင့်ပျက်လာလေလေ ဖြစ်သည်။ ဇာတိပကတိကို ပိုပြီး ကျေနပ်မှုပေးလေလေ၊ ဇာတိပကတိ၏ အားနည်းချက်များက ပိုပြီး ကြီးလာလေလေဖြစ်သည်။ သင်၏အားနည်းချက်များကို မည်သူမျှ မစာနာဟု သင်အမြဲတမ်း ခံစားရမည်၊ ဘုရားသခင်က သိပ်လွန်သွားပြီဟု သင်အမြဲတမ်း ယုံကြည်ပြီး ‘ဘုရားသခင်က အဘယ်ကြောင့် အလွန်ရက်စက်နိုင်ရသနည်း။ အဘယ်ကြောင့် လူများကို အနားမပေးသနည်း’ ဟု သင်ပြောလိမ့်မည်။ လူတို့အနေဖြင့် ဇာတိပကတိကို အာသာဆန္ဒပြေစေပြီး အလွန်အမင်း ချစ်ခင်မြတ်နိုးသောအခါ သူတို့သည် ကိုယ့်ကိုယ်ကိုယ် ဖျက်ဆီးကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဇာတိပကတိက စာတန်နဲ့ သက်ဆိုင်တယ်ဆိုတာကို ဘုရားနှုတ်ကပတ်တော်ကနေ ကျွန်မ နားလည်သွားတယ်။ ကျွန်မတို့က စာတန်က ဖောက်ပြန်ပျက်စီးအောင် လုပ်တာကို တော်တော်လေးခံထားရတာ။ ပြီးတော့ ကျွန်မတို့အားလုံးက “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတဲ့ စာတန်ဆန်တဲ့ အဆိပ်အတိုင်း အသက်ရှင်ကြတယ်။ ဒီလိုအသက်ရှင်ပြီး ကိုယ့်အတွက်ပဲကိုယ်ကြည့်တယ်။ ကိုယ်လုပ်သမျှမှာ ကိုယ့်အကျိုးစီးပွားအကြောင်းပဲ စဉ်းစားတယ်။ သူတို့ရဲ့ အသွေးအသားက ဒုက္ခမခံရဖို့အတွက် သူတို့ရဲ့ ကိုယ်ပိုင်အသိတရားကို ချိုးဖောက်ပြီး လူ့သဘာဝကို ဆန့်ကျင်တဲ့အရာတွေကို လုပ်နိုင်ကြတယ်။ လူတွေက ကွန်မြူနစ်ပါတီ ဖမ်းဆီးတာခံရပြီး နှိပ်စက်မှုမျိုးစုံနဲ့ ထောင်ကျတာကို ရင်ဆိုင်ရတော့ သူတို့ရဲ့ အသွေးအသားက ဒုက္ခသိပ်မခံရဖို့၊ ဒါမှမဟုတ် အရိုက်မခံရဖို့၊ ထောင်မကျဖို့ပဲ အမြဲတမ်းတွေးရင်၊ သူတို့တွေက ညီအစ်ကိုမောင်နှမတွေအကြောင်းဖော်ပြီး ဘုရားကို သစ္စာဖောက်နိုင်ကြသလိုမျိုးပေါ့။ နောက်ဆုံးမှာ သူတို့ရဲ့ ဇာတိပကတိ အကျိုးစီးပွားတွေက ပြည့်စုံပြီး သူတို့ဘဝကတော့ ပျက်စီးသွားခဲ့တယ်။ ဘုရားရဲ့ ကယ်တင်ခြင်းကို ထာဝရ ဆုံးရှုံးရပြီး အပြစ်ပေးခံရဖို့အတွက် စာတန်နဲ့အတူ ငရဲကို ကျရတယ်။ ကျွန်မ ကိုယ့်ကိုယ်ကိုယ် ဆင်ခြင်သုံးသပ်တော့ ကျွန်မက ကိုယ့်အသွေးအသားကို တန်ဖိုးထားလွန်းတယ်၊ ဘုရားကို အမြဲတမ်း သက်သက်သာသာနဲ့ ယုံကြည်ချင်ပြီး ကျွန်မအသွေးအသားကို ဘာဒုက္ခမှ မခံစေချင်ဘူးဆိုတာ သဘောပေါက်သွားတယ်။ ပတ်ဝန်းကျင်က သက်သောင့်သက်သာဖြစ်တဲ့အခါမှာ ကျွန်မက တာဝန်ထမ်းဆောင်နိုင်သေးတယ်။ ဒါပေမဲ့ ဖမ်းဆီးတာ၊ ဖိနှိပ်တာတွေကို ရင်ဆိုင်ရတော့ သတ္တိနည်းပြီး ကြောက်လာတယ်။ အဖမ်းခံရမှာ၊ နှိပ်စက်ခံရမှာ၊ ထောင်ကျမှာတွေကို ကြောက်တယ်။ နေ့တိုင်း ကြောက်လန့်ပြီး နေနေရတယ်။ စာတန်က ကျွန်မကို ဘုရားကို သစ္စာဖောက်အောင်လုပ်ဖို့အတွက် အသွေးအသားကို ကျွန်မ နှစ်သက်တာ၊ ဒုက္ခမခံချင်တာတွေကို အသုံးပြုနေတာပါ။ လူ့ဇာတိခံယူတဲ့အချိန်အတွင်းမှာ ပေါ်ထွန်းပြီး အမှုပြုခဲ့တဲ့ သခင်ယေရှုအကြောင်း ကျွန်မ တွေးမိတယ်။ သူက ကားစင်တင်ခံရတော့မယ်ဆိုတာကို သိတော့ အဲဒီအချိန်မှာ နာကျင်ပြီး အားနည်းနေပေမဲ့ ဘုရားအလိုတော်ကို ကျိုးနွံနာခံနိုင်တုန်းပဲ။ အရှက်ရတာ၊ နာကျင်တာ၊ အလှောင်ခံရတာ၊ အသရေဖျက်ခံရတာတွေမျိုးစုံကို ခံနိုင်တုန်းပဲ။ ကြာပွတ်နဲ့ အရိုက်ခံနိုင်တုန်း၊ ဆူးသရဖူကို ဝတ်ဆင်နိုင်တုန်းပဲ။ သူကားစင်တင်ခံရမဲ့နေရာကို တစ်လှမ်းချင်းလှမ်းပြီး နောက်ဆုံးမှာ လက်ဝါးကပ်တိုင်မှာ သံနဲ့ အရိုက်ခံနိုင်ဆဲပါပဲ။ ဘုရားသခင် လူ့ဇာတိခံတဲ့ ဒုတိယအကြိမ်မှာ သူက ကွန်မြူနစ်ပါတီက ဖြစ်နိုင်သမျှ လိုက်ဖမ်းပြီး ဖိနှိပ်မှုမျိုးစုံနဲ့ ကြုံရတယ်။ ဒီလိုပတ်ဝန်းကျင်မှာ သူက သမ္မာတရားကို ဖော်ပြပြီး လူသားမျိုးနွယ်ကို ကယ်တင်ခြင်းအမှု ပြုတုန်းပဲ။ လူသားမျိုးနွယ်ကို ကယ်တင်ဖို့အတွက် ဘုရားက စကားတစ်ခွန်းမှမညည်းညူဘဲ ဒီဒုက္ခအားလုံးကို ခံခဲ့တယ်။ လူသားမျိုးနွယ်အတွက် ဘုရားရဲ့ ချစ်ခြင်းက ကြီးမားလွန်းပါတယ်။ ဒီအချိန်မှာ ကျွန်မကတော့ ကယ်တင်ခံရနိုင်ဖို့အတွက် ဘုရားကို ယုံတယ်။ ဒုက္ခနည်းနည်းခံရတော့ ဘုရားကို အပြစ်တင်ပြီး အထင်လွဲတယ်။ ကျွန်မက တကယ်ကို တစ်ကိုယ်ကောင်းဆန်လွန်း၊ စက်ဆုပ်စရာကောင်းလွန်းပြီး လူ့သဘာဝ ကင်းမဲ့နေတာပါ။

နောက်ပိုင်းမှာ ကျွန်မ ဘုရားနှုတ်ကပတ်တော်ကနေ လက်တွေ့လုပ်ဖို့ လမ်းကြောင်းတစ်ခု တွေ့သွားတယ်။ အနန္တတန်ခိုးရှင် ဘုရားသခင် ပြောသည်မှာ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် သူ၏ စီစဉ်ပုံကို ကျိုးနွံနာခံကာ သူ့အပေါ် ညည်းတွားချက်များ ပြုမည့်အစား သင်ကိုယ်တိုင်၏ ဇာတိပကတိကို ကျိန်ဆဲရန် အသင့်ဖြစ်နေရမည်။ စမ်းသပ်မှုများကို သင်ရင်ဆိုင်ရသည့်အခါ သင်မြတ်နိုးသောတစ်စုံတစ်ရာနှင့် လမ်းခွဲရန် ဝန်လေးနေပါစေ သို့မဟုတ် ခါးသီးစွာ ငိုကြွေးနေပါစေ ဘုရားသခင်ကို သင်ကျေနပ်စေရမည်။ ဤသည်သာလျှင် စစ်မှန်သောချစ်ခြင်း နှင့် ယုံကြည်ခြင်းဖြစ်သည်။ သင်၏ တကယ့်ဝိညာဉ်ရင့်ကျက်မှုမှာ မည်သို့ဖြစ်ပါစေ၊ သင်၌ ဒုက္ခခံလိုစိတ်နှင့် စစ်မှန်သောယုံကြည်ခြင်း နှစ်ခုလုံးကို ဦးစွာပိုင်ဆိုင်ရမည်ဖြစ်ပြီး သင်၌ ဇာတိပကတိကို ပုန်ကန်လိုစိတ်လည်း ရှိရမည်။ သင်သည် ဘုရားသခင်၏ရည်ရွယ်ချက်များကို ဖြည့်ဆည်းရန်အတွက် တစ်ကိုယ်ရေဆင်းရဲဒုက္ခများကို ကြံ့ကြံ့ခံရန်နှင့် သင်၏ တစ်ကိုယ်ရေ အကျိုးအမြတ်များအား လက်လွှတ်ဆုံးရှုံးမှုခံရရန် လိုလိုလားလားဖြစ်သင့်သည်။ သင်သည် သင့်စိတ်နှလုံးထဲတွင် သင့်ကိုယ်သင်နှင့်ပတ်သက်၍ နောင်တရနိုင်စွမ်းလည်း ရှိရမည်။ အတိတ်တွင် သင်သည် ဘုရားသခင်ကို မကျေနပ်စေနိုင်ခဲ့သဖြင့် ယခုတွင် သင့်ကိုယ်သင် နောင်တရတတ်ခြင်းဖြစ်သည်။ သင်သည် ဤအရာများထဲမှ မည်သည့်အရာကိုမျှ ကင်းမဲ့ခြင်း မရှိရပေ၊ ဘုရားသခင် သင့်ကို စုံလင်စေမည်မှာ ဤအရာများအားဖြင့် ဖြစ်သည်။ သင်သည် ဤစံနှုန်းများနှင့် မပြည့်မီနိုင်ပါက စုံလင်အောင်ပြုခြင်း မခံရနိုင်ချေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားနှုတ်ကပတ်တော်ကို ဆင်ခြင်ပြီး ကျွန်မ ဒါကို နားလည်သွားတယ်။ နောက်ဆုံးသောကာလမှာ ဘုရားသခင် လုပ်ဆောင်တာက လူကို တရားစီရင်၊ သန့်စင်တာတွေပဲ။ သူက ကျွန်မတို့ကို ကြိုးစားသန့်စင်ဖို့အတွက်၊ ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ မမှန်ကန်တဲ့ ရည်ရွယ်ချက်တွေအကြောင်း အသိအမြင်ရှိလာဖို့အတွက် စိတ်ဆင်းရဲစရာ ပတ်ဝန်းကျင်မျိုးစုံကို အသုံးပြုတယ်။ ဒါမှ အဆုံးမှာ ကျွန်မတို့က ကိုယ့်ဇာတိပကတိကို ပုန်ကန်နိုင်မယ်။ ကျွန်မတို့အထဲက လွန်ကျူးတဲ့ ဆန္ဒတွေကို လက်လွှတ်နိုင်မယ်။ ဘုရားက ဘာကိုပဲလုပ်လုပ် ဘုရားအပေါ် ကျိုးနွံနာခံနိုင်မယ်။ ဇာတိပကတိနဲ့ဆိုင်တဲ့ ဆင်းရဲဒုက္ခတွေကို ခံယူပြီး ဘုရားကို ကျေနပ်စေလိုစိတ်ရှိမယ်။ ဒီလိုလူတွေကသာ ဘုရားရဲ့ စုံလင်အောင်လုပ်တာ ခံရနိုင်တယ်။ ဘုရားသခင်က ဒုက္ခကို ခံယူဖို့အတွက် လူ့စိတ်ကို သန့်စင်ပြီး ဘုရားအပေါ် လူရဲ့ ယုံကြည်ခြင်း၊ ချစ်ခြင်း၊ ကျိုးနွံနာခံခြင်းကို စုံလင်စေဖို့အတွက် စိတ်ဆင်းရဲစရာ ပတ်ဝန်းကျင်မျိုးစုံကို အသုံးပြုတယ်။ လူတွေက ဒီလိုသမ္မာတရားစစ်မှန်မှုတွေကို သက်သာတဲ့ ပတ်ဝန်းကျင်တွေမှာ မရနိုင်ဘူး။ ဒါက ဒီတစ်ခါမှာ ကွန်မြူနစ်ပါတီက ဖမ်းဆီးဖိနှိပ်တာကို ကြုံရတာကြောင့် ကျွန်မရဲ့ တကယ့် ဝိညာဉ်ရင့်ကျက်မှုကို ရှင်းရှင်းလင်းလင်းမြင်သွားသလိုမျိုးပဲပေါ့။ ကျွန်မက ဘုရားအပေါ် ယုံကြည်ခြင်းမရှိတာကို တွေ့လိုက်ရတယ်။ ကျွန်မရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ ဖောက်ပြန်ပျက်စီးတဲ့ စိတ်သဘောထားနဲ့ပတ်သက်ပြီးတော့လည်း အသိအမြင်နည်းနည်းရခဲ့တယ်။ ဘုရားသခင်က လူတစ်စုကို အောင်မြင်သူတွေအဖြစ် စုံလင်စေဖို့အတွက် ကွန်မြူနစ်ပါတီက ထိတ်ထိတ်ပျာပျာဖမ်းဆီးတာ၊ ဖိနှိပ်တာကို အသုံးပြုတယ်၊ ပြီးတော့ မယုံကြည်သူတွေနဲ့ ဆိုးယုတ်တဲ့လူတွေကို ဖော်ထုတ်ပြီး ဖယ်ရှားရှင်းလင်းဖို့လည်း အသုံးပြုတယ်ဆိုတာ ကျွန်မ နားလည်သွားတယ်။ ဘုရားသခင်ရဲ့ ဉာဏ်ပညာဟာ စာတန်ရဲ့ ဉာဏ်များတဲ့ အကြံအစည်ပေါ်မှာ အခြေခံပြီး ကျင့်သုံးတာကို ကျွန်မ မြင်ခဲ့တယ်။ ဒါတွေက သက်သာတဲ့ ပတ်ဝန်းကျင်မှာ ကျွန်မရမှာမဟုတ်တဲ့ သမ္မာတရားတွေပဲ။ ဘုရားအပေါ် ကွန်မြူနစ်ပါတီက အာခံခြင်းရဲ့ ကောက်ကျစ်ဆိုးယုတ်တဲ့ သဘာဝကို ကျွန်မ ပိုပြီး ရှင်းရှင်းလင်းလင်း မြင်သွားတယ်။ ကျွန်မစိတ်နှလုံးထဲမှာ ဒီပါတီအပေါ် မုန်းတီးမှု ပေါ်ထွက်လာခဲ့တယ်။ ပြီးတော့ ဘုရားနောက်ကိုလိုက်ဖို့ ပိုပြီးတော့တောင် စိတ်ခိုင်မာသွားတယ်။ စာတန်ကို အရှက်ရစေဖို့အတွက် ကျွန်မတာဝန်ကို ထမ်းဆောင်ချင်စိတ်လည်းရှိခဲ့တယ်။ “ဘဝ၏ သက်သေခံချက်” ဆိုတဲ့ သီချင်းရဲ့ စာသားတွေကို ကျွန်မ တွေးမိတယ်။ “ဘုရားအဖို့ ကျွန်ုပ်သက်သေခံတဲ့အတွက် တစ်နေ့မှာ ဖမ်းဆီးခံရပြီး နှိပ်စက်ညှဉ်းပန်းခံရနိုင်တယ်။ ဒီဆင်းရဲဒုက္ခက ဖြောင့်မတ်ခြင်းအတွက် ဆိုတာကို ကျွန်ုပ်နှလုံးသားမှသိနေ။ ကျွန်ုပ်အသက်ဟာ မီးပွါးလို။ မျက်စိတစ်မှိတ်တွင်း ပျောက်ခဲ့လည်း ဒီဘဝမှာ ခရစ်တော် နောက်လိုက်ကာ သူ့အတွက် သက်သေခံနိုင်လို့ ကျွန်ုပ်ဂုဏ်ယူလျက်နေမယ်။ နိုင်ငံတော်ဧဝံဂေလိ ပျံ့နှံ့မှုဖြစ်သည့် ကြီးမားသော ဖြစ်ရပ်ကို ကျွန်ုပ် မမြင်တွေ့နိုင်လျှင် နှစ်လိုဖွယ်အကောင်းဆုံး ဆုတောင်းမေတ္တာကို ့ပူဇော်ဆက်ကပ်နေဦးမယ်။ နိုင်ငံတော် ပြီးမြောက်တဲ့နေ့ ကျွန်ုပ်မမြင်တွေ့နိုင်ဘဲ ယနေ့ကျွန်ုပ် စာတန်ကိုအရှက်ရစေ နိုင်လျှင်ပင် ကျွန်ုပ်နှလုံးသား ပျော်ရွှင်၊ ငြိမ်သက်ခြင်း ပြည့်လို့နေမယ်။” (သိုးသငယ်နောက်လိုက်ပြီး သီချင်းအသစ်များကိုသီဆိုပါ) ဒီသီချင်းကို တိတ်တိတ်လေးဆိုရင်းနဲ့ ခံစားချက်ကြောင့်ဖြစ်တဲ့ မျက်ရည်တွေကျခဲ့ပါတယ်။ ဒီသီချင်းက အဆုံးထိ ဘုရားနောက်ကိုလိုက်ဖို့ ကျွန်မရဲ့ စိတ်ပိုင်းဖြတ်ချက်ကိုလည်း ပိုပြီးခိုင်မာစေခဲ့တယ်။


၄၂။ အတွေ့အကြုံသက်သေခံချက်ဆောင်းပါးတွေကို ရေးခြင်းရဲ့ အကျိုးအမြတ်တွေကို ကျွန်မ အခု သိပါပြီ

၂၀၂၀ တုန်းက ကျွန်မက အသင်းတော်ခေါင်းဆောင်တစ်ယောက်ပါ။ တချို့ ညီအစ်ကိုမောင်နှမတွေက အတွေ့အကြုံသက်သေခံချက်ဆောင်းပါးကောင်း သုံးလေးခုရေးတာကို ကျွန်မ တွေ့ပြီး သူတို့ကို အားကျခဲ့တယ်။ ဒါပေမဲ့ ဒီဆောင်းပါးတွေရေးတာကို ကျွန်မ သိပ်ပြီး အရေးမထားခဲ့ဘူး။ အစွမ်းအစရှိတဲ့၊ အရေးအသားကျွမ်းကျင်တဲ့ လူတွေပဲ ကောင်းတာတွေရေးနိုင်တယ်လို့ အမြဲတမ်း ထင်နေခဲ့တယ်။ ကျွန်မ အစွမ်းအစက ညံ့တယ်။ ပြီးတော့ သမ္မာတရားအပေါ် ကျွန်မ နားလည်မှုက မလေးနက်ဘူး။ ကျွန်မအတွက်က ဆောင်းပါးတွေရေးတာဟာ အချိန်ဖြုန်းတာပဲ။ အဲဒီအချိန်ကို အလုပ်နည်းနည်းပိုလုပ်ဖို့ အသုံးပြုလိုက်တာကပဲ ကောင်းဦးမယ် ပေါ့။ ကျွန်မက ကောင်းကောင်းမလုပ်ရင် ကျွန်မက တာဝန်သိစိတ်မရှိတဲ့ ပုံစံ ဖြစ်မယ်။ ညီအစ်ကိုမောင်နှမတွေက ကျွန်မကို မကောင်းမြင်မယ်။ နောက်ပြီးတော့လည်း ဆောင်းပါးတွေရေးတာက ကိုယ်ရေးကိုယ်တာ ကိစ္စပဲ။ ရေးတာ၊ မရေးတာက ကျွန်မအပေါ် မူတည်တယ်။ ညီအစ်ကိုမောင်နှမတွေက ကျွန်မရဲ့ တာဝန်သိစိတ်ကို ချီးကျူးဖို့အတွက် နည်းနည်းပို အလုပ်လုပ်ပြီး စုဝေးတာ ပိုကောင်းပါတယ်ပေါ့။ အဲဒါနဲ့ ဆောင်းပါးတွေရေးဖို့ အချိန်မယူချင်ခဲ့ဘူး။ ကျွန်မ ဒီလိုပဲ ဆက်သွားပြီး နေ့တိုင်း အလုပ်လုပ်တာ၊ ညီအစ်ကိုမောင်နှမတွေနဲ့ စုဝေးတာကိုပဲ အာရုံစိုက်တယ်။ ကျွန်မမှာ အမှုကိစ္စတွေ ဖြစ်တဲ့အခါ ကိုယ့်ကိုယ်ကိုယ် ဆင်ခြင်သုံးသပ်တာ ရှားတယ်။ တစ်ခါတလေမှာ ကျွန်မက ဘယ်လိုဖောက်ပြန်ပျက်စီးတဲ့ စိတ်သဘောထားမျိုးကို ထုတ်ဖော်ပြသလဲဆိုတာကို မြင်နိုင်ပေမဲ့ ဒါကို ဖြေရှင်းဖို့အတွက် သမ္မာတရားကို မရှာဘူး။ ကျွန်မနဲ့ တွဲလုပ်ရတဲ့ ညီအစ်ကိုမောင်နှမတွေက ကျွန်မက အသက်ဝင်ရောက်မှုကို အာရုံမစိုက်ဘူးဆိုပြီး ထောက်ပြတယ်။ ဒါပေမဲ့လည်း ကျွန်မက သူတို့ကို အကျိုးကြောင်းပြပြောဆိုပြီး လက်သင့်ကို မခံခဲ့ဘူး။ နောက်တော့ ကျွန်မက နေ့တိုင်း စုဝေးပွဲတွေနဲ့ အလုပ်ရှုပ်နေပေမဲ့ ကိုယ့်ကိုယ်ကိုယ် ဆင်ခြင်သုံးသပ်ဖို့၊ ကိုယ့်ကိုယ်ကိုယ် နားလည်ဖို့၊ သမ္မာတရားရှာဖို့ကို အရေးမထားတဲ့အတွက် ဘာအသက်ဝင်ရောက်မှုမှ မရှိခဲ့ဘူး။ စုဝေးပွဲတွေမှာ ကျွန်မက အယူဝါဒတချို့၊ ဒါမှမဟုတ် တိုက်တွန်းအားပေးတဲ့ စကားတွေကိုပဲ ပြောနိုင်ပြီး တကယ့်ပြဿနာတွေကို မဖြေရှင်းနိုင်ဘူး။ တစ်ခါတော့ ကြီးကြပ်ရေးမှူးတစ်ယောက်ကပြောတယ်။ သူက တကယ့်အလုပ်ကို မလုပ်နိုင်ဘူး၊ အပျက်သဘောဆောင်တဲ့ အခြေအနေမှာ အသက်ရှင်နေပြီး ကြီးကြပ်ရတဲ့ တာဝန်တွေကို မထမ်းဆောင်ချင်ဘူးတဲ့။ သူ အပျက်သဘောဆောင်ရတဲ့ အကြောင်းရင်းကို ကျွန်မ ရှင်းရှင်းလင်းလင်း မမြင်နိုင်ဘဲ ဘယ်လိုဖြေရှင်းရမှန်း မသိခဲ့ဘူး။ ကျွန်မနဲ့ တွဲလုပ်တဲ့ ညီအစ်မက နောက်ပိုင်းမှာ သူနဲ့သွားပြီး မိတ်သဟာယဖွဲ့တော့မှပဲ ပြေလည်သွားတယ်။ အဲဒီတုန်းက ကျွန်မက ကိုယ့်အခြေအနေကို ဆင်ခြင်သုံးသပ်မကြည့်ခဲ့ဘူး။ ပိုပြီး ပြေးလွှား အလုပ်များနေပြီး စုဝေးပွဲတွေ ပိုလုပ်တာက ကျွန်မမှာ တာဝန်သိစိတ်ရှိတဲ့ သဘောပဲလို့ ထင်နေတုန်းပဲ။ အချိန်တစ်ခုအထိ ကြာပြီးတဲ့နောက်မှာ ကျွန်မ စိတ်နှလုံးက ဗလာဖြစ်လာပြီး အကျိုးအမြတ် လုံးဝ မရှိခဲ့ဘူး။

တစ်ခါတော့ အတွေ့အကြုံ သက်သေခံချက်ဆောင်းပါးတွေကို ကျွန်မရေးပြီးသလားဆိုတာကို ညီအစ်မတစ်ယောက်က မေးတယ်။ သူက ကျွန်မနဲ့ မိတ်သဟာယဖွဲ့တယ်။ ဆောင်းပါးတွေရေးတာက ကျွန်မတို့ စိတ်နှလုံးကို ငြိမ်သက်အောင်၊ သမ္မာတရားကို ရှာဖွေအောင်၊ အသက်ဝင်ရောက်မှုအောင် ကျွန်မတို့ကို စေ့ဆော်ပေးနိုင်တယ်ဆိုပြီး ပြောတယ်။ နောက်ပိုင်းမှာ သက်သေခံချက် ဆောင်းပါတွေးတွေ ရေးခြင်းအပေါ် ကျွန်မသဘောထားကို ပြောင်းလဲလိုက်တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ရတယ်။ ဘုရားသခင်က ပြောသည် “သင်တို့ ရရှိပြီးဖြစ်သည်မှာ ငါ၏သမ္မာတရား၊ လမ်းခရီးနှင့် အသက်မျှ ဖြစ်သည်သာမက ယောဟန် ထက်သာ၍ ကြီးမြတ်သော ရူပါရုံနှင့်ဗျာဒိတ်လည်း ဖြစ်၏။ သင်တို့သည် သာ၍များပြားသော နက်နဲသည့် အရာများကို နားလည်ကြကာ၊ ငါ၏ စစ်မှန်သော မျက်နှာထားကိုလည်း ဖူးမြင်ကြပြီး ဖြစ်သည်။ သင်တို့သည် ငါ၏တရားစီရင်ခြင်းကို ပို၍ လက်ခံကြပြီးဖြစ်ကာ ငါ၏ ဖြောင့်မတ်သော စိတ်သဘောထားကို ပိုသိရှိကြပြီးဖြစ်သည်။ ထို့ကြောင့် သင်တို့သည် နောက်ဆုံးသောကာလတွင် မွေးဖွားခဲ့ကြသော်လည်း၊ သင်တို့၏ သိနားလည်မှုသည် ယခင်နှင့်အတိတ်က နားလည်မှု ဖြစ်ပြီး၊ ယနေ့ခေတ်၏ အမှုအရာများကိုလည်း သင်တို့ တွေ့ကြုံကြပြီးဖြစ်ကာ ဤအရာကို ငါ ကိုယ်တိုင်ကိုယ်ကျ လုပ်ဆောင်ထားခြင်း ဖြစ်သည်။ ငါသည် သင်တို့ကို အလွန်များလှစွာ ပေးပြီးဖြစ်သကဲ့သို့ သင်တို့သည် ငါ့အထဲ၌ များစွာ တွေ့မြင်ကြပြီး ဖြစ်သည့်အတွက်၊ သင်တို့ကို ငါ တောင်းဆိုသည့်အရာသည် လွန်ကဲသောအရာ မဟုတ်ပေ။ ထို့ကြောင့် အတိတ်ကာလများ၏ သန့်ရှင်းသူတို့ထံ ငါ့အဖို့ သက်သေခံပေးရန် သင်တို့ကို ငါစေခိုင်းခြင်း ဖြစ်ပြီး ဤသည်မှာ ငါ့နှလုံးသား၏ တစ်ခုတည်းသော ဆန္ဒ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားကို ယုံကြည်တဲ့ ဒီသုံးလေးနှစ်မှာ သမ္မာတရားတချို့ကို ကျွန်မ နားလည်လာခဲ့တယ်။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ ပတ်သက်ပြီး အသိပညာတချို့ရခဲ့ပြီး တချို့ကိစ္စတွေအပေါ် ကျွန်မအမြင်တွေ ပြောင်းသွားခဲ့တယ်။ ဒါက ဘုရားသခင်က ကျွန်မအပေါ် အလုပ်လုပ်ခြင်းရဲ့ ရလဒ်ပါပဲ။ ကျွန်မ ရခဲ့တဲ့အရာနဲ့ပတ်သက်ပြီး ရေးတဲ့အခါမှာ ဘုရားသခင်ကို ကျွန်မ သက်သေခံနေတာ ဖြစ်မှာပဲ။ ဒါက ကျွန်မရဲ့ ဝတ္တရားပဲ။ ကျွန်မတာဝန်လည်း ဖြစ်တယ်ဆိုတာ ပြောစရာမလိုပါဘူး။ ဒါကို ကျွန်မ ဝတ္တရားတစ်ခုအဖြစ် မှတ်ယူသင့်တယ်။ ဒါဆိုရင် ဘုရားရဲ့ ရည်ရွယ်ချက်နဲ့ ကိုက်ညီမှာပဲ။ ဒါပေမဲ့ ကျွန်မက အတွေ့အကြုံ သက်သေခံချက်ရေးတာကို တာဝန်အဖြစ် တစ်ခါမှ သဘောမထားခဲ့ဘူး။ ဒီအစား ဒါကို ရွေးချယ်လို့ရတဲ့အရာတစ်ခုအဖြစ် ထင်ခဲ့တယ်။ ဒါကို တော်တော်ကို စိတ်မဝင်စားတဲ့ သဘောထားမျိုး ထားထားခဲ့တယ်။ ကျွန်မက လုံးဝ မတက်ကြွခဲ့တာပါ။ ဘုရားအမှုတော်ကို ကျွန်မ တွေ့ကြုံခဲ့ပြီးပြီ။ ကျွန်မ အတွေ့အကြုံတွေကို ချရေးပြီး သက်သေမခံရင် ကျွန်မက ဘုရားကျေးဇူးတော်နဲ့ ကောင်းချီးတွေကို ဖုံးကွယ်ထားတာ ဖြစ်နေပြီး အသိစိတ်၊ ဆင်ခြင်တုံတရား ကင်းမဲ့နေမှာပဲ။

နောက်တော့ သက်သေခံချက်ဆောင်းပါးတွေရေးပြီး ဘုရားကို သက်သေခံလိုစိတ်မရှိတာဟာ သမ္မာတရားကို မချစ်တဲ့ သရုပ်သကန်ပဲဆိုတာကို ကျွန်မ ဝိုးတိုးဝါးတား သတိထားမိတယ်။ အဲဒီအချိန်မှာ ဘုရားနှုတ်ကပတ်တော် တစ်ပိုဒ်ကို တွေးမိတယ်။ နောက်တော့ ရှာကြည့်ပြီး ဖတ်ဖြစ်တာပေါ့။ အနန္တတန်ခိုးရှင် ဘုရားသခင် ပြောသည်မှာ “သမ္မာတရားကို အလွန်အမင်း မနှစ်မြို့်သောသူတို့အတွက် အသိသာဆုံးအခြေအနေမှာ ၎င်းတို့သည် သမ္မာတရားနှင့် အပြုသဘောဆောင်သောအရာများကို စိတ်မဝင်စားကြဘဲ ယင်းတို့ကို ပစ်ပစ်ခါခါငြင်းပယ်၍ပင် စက်ဆုပ်ရွံရှာကာ ရေပန်းစားမှုများနောက်သို့ အထူးသဖြင့် လိုက်လိုကြသည်။ ဘုရားသခင် ချစ်သောအရာများနှင့် ဘုရားသခင်က လူတို့ကို လုပ်ဆောင်ရန် တောင်းဆိုသောအရာကို ၎င်းတို့က စိတ်နှလုံးထဲတွင် လက်မခံပေ။ ထိုအစား ၎င်းတို့သည် ထိုအရာများကို အထင်အမြင်သေးပြီး စိတ်ဝင်စားမှုမရှိပေ။ ပြီးလျှင် လူအချို့သည် စံနှုန်းများနှင့် လူတို့အပေါ် ဘုရားသခင် သတ်မှတ်သော စည်းမျဉ်းများကိုပင် မကြာခဏ အထင်အမြင်သေးကြသည်။ ၎င်းတို့သည် အပြုသဘောဆောင်သောအရာများကို ပစ်ပစ်ခါခါငြင်းပယ်ကြပြီး ၎င်းတို့၏ စိတ်နှလုံးထဲတွင် အပြုသဘောဆောင်သောအရာများအပေါ် အတိုက်အခံလုပ်ကာ ဆန့်ကျင်ပြီး အထင်သေးမှုများ အပြည့်ရှိကြသည်။ ဤသည်မှာ သမ္မာတရားကို အလွန်အမင်း မနှစ်မြို့ခြင်း၏ အဓိက သရုပ်သကန်ဖြစ်သည်။...ဘုရားသခင်အတွက် အလုပ်လုပ်ပြီး သူ့အတွက် စိတ်အားထက်သန်စွာ လှည့်လည်သွားလာရန် နှစ်သက်သော ဘုရားကို ယုံကြည်သူများစွာရှိပြီး ၎င်းတို့၏ ဆုကျေးဇူးများ၊ အားသာချက်များကို အသုံးပြုရခြင်းနှင့်ပတ်သက်လျှင် ၎င်းတို့၏ နှစ်သက်မှုများကို အလိုလိုက်ပြီး ကြွားဝါလျက် ၎င်းတို့သည် အကန့်အသတ်မဲ့သော စွမ်းအင်ရှိကြသည်။ သို့သော် ၎င်းတို့ကို သမ္မာတရားကို လက်တွေ့လုပ်ဆောင်ပြီး သမ္မာတရား စည်းမျဉ်းများနှင့်အညီ ပြုမူလုပ်ဆောင်ခိုင်းလျှင် ၎င်းတို့သည် အားမရှိတော့ပေ။ စိတ်အားထက်သန်မှု ပျောက်သွားကြသည်။ ၎င်းတို့သည် ကြွားဝါခွင့်မပြုလျှင် နုံးချည့်လာပြီး မျှော်လင့်ချက် မဲ့သွားကြသည်။ ၎င်းတို့သည် ကြွားဝါရန်အတွက် အားအင်ရှိသည်မှာ အဘယ်ကြောင့်နည်း။ သမ္မာတရားကို လက်တွေ့လုပ်ဆောင်ရန် အားအင်မရှိသည်မှာ အဘယ်ကြောင့်နည်း။ ဤတွင် ပြဿနာက အဘယ်နည်း။ လူအားလုံးသည် မိမိတို့ကိုယ်ကို အသိအမှတ်ပြုခံရအောင် လုပ်လိုကြသည်။ ၎င်းတို့အားလုံးသည် အနှစ်မဲ့သော ဘုန်းကျက်သရေကို ငမ်းငမ်းတက် လိုချင်ကြသည်။ လူတိုင်းက ကောင်းချီးများနှင့် ဆုလာဘ်များ ရရှိရေးအတွက် ဘုရားသခင်ကို ယုံကြည်ခြင်းနှင့်ပတ်သက်လာလျှင် မကုန်ခန်းနိုင်သော စွမ်းအင်များ ရှိကြသည်။ ဤသို့ဆိုလျှင် ၎င်းတို့သည် သမ္မာတရားကို လက်တွေ့လုပ်ဆောင်ပြီး ဇာတိပကတိကို ပုန်ကန်ခြင်းနှင့်ပတ်သက်လာလျှင် အဘယ်ကြောင့် နုံးချည့်လာကြသနည်း၊ မျှော်လင့်ချက်မဲ့လာကြသနည်း။ အဘယ်ကြောင့် ဤသို့ ဖြစ်ရသနည်း။ ယင်းက လူတို့၏ စိတ်နှလုံးများက သန့်စင်မှုမရှိသည်ကို သက်သေပြသည်။ ၎င်းတို့သည် ကောင်းချီးများရရှိဖို့အတွက် သက်သက်ဖြင့် ဘုရားသခင်ကို ယုံကြည်ကြသည်။ ရိုးရှင်းစွာ ဆိုရလျှင် ၎င်းတို့သည် ကောင်းကင်နိုင်ငံတော်သို့ ဝင်ရရန်အလို့ငှာ ယုံကြည်ကြခြင်း ဖြစ်သည်။ လိုက်စားရန် ကောင်းချီးများ၊ သို့မဟုတ် အကျိုးအမြတ်များမရှိလျှင် လူတို့သည် နုံးချည့်လာပြီး မျှော်လင့်ချက်မဲ့လာကြပြီး စိတ်အားထက်သန်မှုမရှိတော့ပေ။ ဤအရာအားလုံးတို့သည် သမ္မာတရားကို အလွန်အမင်း မနှစ်မြို့သည့် ဖောက်ပြန်ပျက်စီးသော စိတ်သဘောထားကြောင့် ဖြစ်ပေါ်ခြင်းဖြစ်သည်။ ဤစိတ်သဘောထားဖြင့် ထိန်းချုပ်ခြင်း ခံရသောအခါ လူများက သမ္မာတရားကို လိုက်စားသည့်လမ်းကြောင်းကို ရွေးချယ်လိုစိတ်မရှိကြပေ။ မိမိတို့ကိုယ်ပိုင်လမ်းအတိုင်း သွားသည်။ ပြီးလျှင် ၎င်းတို့သည် မှားယွင်းသောလမ်းကို ရွေးချယ်ကြသည်။ ကျော်ကြားမှု၊ အကျိုးအမြတ်နှင့် အဆင့်အတန်းတို့ကို လိုက်စားခြင်းသည် မှားသည်ကို ကောင်းစွာသည့်သည့်တိုင် ဤအရာများမရှိဘဲ လုပ်ဆောင်ရန်၊ သို့မဟုတ် ဤအရာများကို ဘေးဖယ်ထားရန် ခံနိုင်ခြင်း မရှိကြဆဲဖြစ်ကာ ၎င်းတို့သည် ယင်းတို့ကို လိုက်စားဆဲဖြစ်ပြီး စာတန်၏လမ်းကြောင်းကို လျှောက်ကြသည်။ ဤဖြစ်ရပ်တွင် ၎င်းတို့က ဘုရားနောက်ကို လိုက်ခြင်းမဟုတ်ဘဲ စာတန်နောက်သို့ လိုက်ခြင်းဖြစ်သည်။ ၎င်းတို့ လုပ်သမျှသည် စာတန်ကို အစေခံခြင်းဖြစ်ပြီး ၎င်းတို့သည် စာတန်၏ အစေခံများဖြစ်ကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) သမ္မာတရားကို အင်မတန် မနှစ်မြို့တဲ့သူတွေက အပြုသဘောဆောင်တာတွေထက် အပျက်သဘောဆောင်တာတွေကို နှစ်သက်တယ်ဆိုပြီး ဘုရားက ဖော်ထုတ်ပြတယ်။ ဒါက ကျွန်မ ဖြစ်နေခဲ့တဲ့ ပုံစံပဲ။ ကျွန်မမှာ တာဝန်သိစိတ်ရှိတယ်ဆိုတာကို ညီအစ်ကိုမောင်နှမတွေကို ပြဖို့ ကျွန်မ ပြေးလွှား အလုပ်များနေပြီး အလုပ်ပိုလုပ်နိုင်မယ်ဆိုရင်၊ ဒါမှမဟုတ် ကျွန်မက ကိုယ့်ကိုယ်ကိုယ် ကြွားဝါပြီး အထက်ပိုင်းခေါင်းဆောင်ကို ကျွန်မကို အထင်ကြီးအောင်လုပ်နိုင်မယ်ဆိုရင် ကျွန်မက ဒီအပေါ်မှာ အကန့်အသတ်မရှိ အားစိုက်ထုတ်ပြီး အချိန်၊ အားအင်ဘယ်လောက်ကိုပဲ ဖြစ်ဖြစ် အသုံးချဖို့ မတွန့်ဆုတ်ဘူး။ ဒါပေမဲ့ အတွေ့အကြုံသက်သေခံချက်ဆောင်းပါးတွေ ရေးတာနဲ့ ပတ်သက်ရင်တော့ ဒါက ဘုရားရဲ့ ရည်ရွယ်ချက်နဲ့ ကိုက်ညီပြီး ကျွန်မ အသက်ဝင်ရောက်မှုအတွက် အကျိုးရှိတယ်ဆိုတာကို ကျွန်မ လုံးဝ ကောင်းကောင်းသိပေမဲ့ ကျွန်မအလုပ်ကို နှောင့်နှေးစေလိမ့်မယ်လို့ တွေးပြီး ဒါကို အပီအပြင်ကို ဆန့်ကျင်တယ်။ အကြောင်းပြချက်တွေလည်းရှာပြီး ဆင်ခြေတွေပေးတယ်။ ကျွန်မက အလုပ်ရှုပ်နေပြီး ရေးဖို့ အချိန်မရှိဘူးလို့ ပြောတယ်။ လက်တွေ့မှာတော့ ကျွန်မမှာ အချိန်မရှိတာမဟုတ်ဘဲ ကျွန်မ သဘောသဘာဝက သမ္မာတရားကို ငြင်းပယ်နေတာပဲ။ ဆောင်းပါးတွေကို ကျွန်မ မရေးချင်ခဲ့သလို သမ္မာတရားလိုက်စားဖို့ကိုလည်း အားမစိုက်ချင်ခဲ့ဘူး။ သမ္မာတရားအပေါ် ကျွန်မ သဘောထားက အရမ်းအေးတိအေးစက်နိုင်တယ်၊ အပြုသဘောဆောင်တာတွေကို ရွံရှာတယ်၊ ဆန့်ကျင်တယ်၊ အင်မတန် မနှစ်မြို့ဘူးဆိုတာကို ကျွန်မ တွေ့ခဲ့တယ်။ ကျွန်မက ဘုရားရဲ့ တောင်းဆိုချက်တွေကို ဆန့်ကျင်တဲ့ မှားနေတဲ့လမ်းကြောင်းကို လျှောက်နေတာပါ။ ဒါကို နားလည်တော့ ကျွန်မ ကြောက်သွားတယ်။ လမ်းကြောင်းပြောင်းပြီး ပြောင်းလဲချင်ခဲ့တယ်။

ဆောင်းပါးတွေကို ကျွန်မ ရေးချင်စိတ်မရှိတာက ကျွန်မရဲ့ မှားပြီး အဓိပ္ပာယ်မရှိတဲ့ အမြင်က လွှမ်းမိုးတာကို ခံရတယ်ဆိုတာကိုလည်း ကျွန်မ ဆင်ခြင်သုံးသပ်ပြီး နားလည်ခဲ့တယ်။ ကျွန်မက စာရေးတာ ကျွမ်းကျင်တဲ့သူတစ်ယောက် မဟုတ်ဘူး၊ သက်သေခံချက် ဆောင်းပါးကောင်းတွေကို မရေးနိုင်ဘူးလို့ ထင်ခဲ့တယ်။ အခု ဒါကို ကြည့်ကြည့်တော့ ဒါက မှားနေတဲ့ အမြင်ပဲ။ ဆောင်းပါးတွေ ရေးတဲ့အခါမှာ ကိုယ်က ဘယ်လိုစာရေးသူကောင်းတစ်ယောက်ဖြစ်တယ်ဆိုတာ အရေးမပါဘူး။ လှပတဲ့ ဘာသာစကားတွေကို အသုံးပြုရုံသက်သက်နဲ့ လူတစ်ယောက်က သက်သေခံချက် ဆောင်းပါးကောင်းတစ်ခုကို မရေးနိုင်ဘူး။ အရေးကြီးတာက လူတစ်ယောက်က တကယ့်အတွေ့အကြုံနဲ့ နားလည်မှုရှိသလားဆိုတာပဲ။ အတွေ့အကြုံမရှိရင် အရေးအသား ကျွမ်းကျင်မှုက ဘယ်လိုပဲဖြစ်စေ အနှစ်မရှိတဲ့ အယူဝါဒတွေကိုပဲ ရေးနိုင်တယ်။ ဒါကို နားလည်တော့ ကျွန်မရဲ့ စိတ်အနေအထားက တော်တော်ပြောင်းလဲသွားတယ်။ ကျွန်မ ဘုရားရှေ့လာပြီး ဆုတောင်းလိုက်တယ်။ “ဘုရားသခင်၊ သမီးဟာ အပြင်ပန်းမှာ ပြေးလွှား အလုပ်များနေပြီး အလုပ်လုပ်တာကို အမြဲတမ်း အရေးစိုက်ခဲ့ပါတယ်။ ကိုယ်တော့်နှုတ်ကပတ်တော်တွေကို တိတ်တဆိတ် ဆင်ခြင်ဖို့ ကိုယ်တော့်ရှေ့ကို သမီး မလာခဲ့ပါဘူး။ သမ္မာတရားကို မလိုက်စားဘဲနဲ့ အချိန်များစွာ ဖြုန်းတီးခဲ့ပါတယ်။ အခုကစပြီး ကိုယ်တော့်ရှေ့မှာ သမီး ကိုယ့်ကိုယ်ကိုယ် ငြိမ်သက်စေပြီး သမ္မာတရားကို ရှာဖွေဖို့၊ ပြဿနာတွေကို ဖြေရှင်းဖို့ ဆန္ဒရှိနေပါတယ်” ဆိုပြီးတော့။

နောက်တော့ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်တယ်။ “အလုပ်နှင့်ပတ်သက်၍ လူသားသည် အလုပ်ဆိုသည်မှာ ဘုရားသခင်အတွက် ဟိုဟိုသည်သည် ပြေးခြင်း၊ နေရာတိုင်း၌ တရားဟောခြင်းနှင့် သူ့အတွက် သုံးစွဲခြင်းဖြစ်သည်ဟု ယုံကြည်သည်။ ထိုသို့ ယုံကြည်ခြင်းသည် မှန်သော်လည်း တစ်ဖက်သတ် ဆန်လွန်းလှသည်။ ဘုရားသခင်က လူကို တောင်းဆိုသည့်အရာမှာ သူ့အတွက် ဟိုပြေးသည်ပြေးလုပ်ရန်သာ မဟုတ်ပေ၊ ထိုထက် ကျော်လွန်၍ ဤအမှုသည် ဝိညာဉ်တော်အတွင်း၌ အမှုတော်ဆောင်ဖို့နှင့် ထောက်ပံ့မှုတို့နှင့်ပါ သက်ဆိုင်သည်။ ညီအစ်ကိုမောင်နှမ တော်တော်များများသည် နှစ်ပေါင်းများစွာ အတွေ့အကြုံရရှိပြီး သည့်တိုင် ဘုရားသခင်အတွက် အလုပ်လုပ်ဖို့ တစ်ခါမျှ မစဉ်းစားဖူးပေ၊ အဘယ်ကြောင့်ဆိုသော် လူသား ထင်မြင်ထားသော အလုပ်ဟူသည့် အရာသည် ဘုရားသခင် တောင်းဆိုသည့်အရာနှင့် မလိုက်ဖက်သောကြောင့် ဖြစ်သည်။ ထို့ကြောင့် လူသားသည် အလုပ် ကိစ္စတွင် မည်သည့်အရာပင်ဖြစ်စေ စိတ်ဝင်စားမှု လုံးဝမရှိပေ၊ ထို့ကြောင့် လူသား၏ ဝင်ရောက်မှုသည်လည်း အလွန်ပင် တစ်ဖက်သတ် ဖြစ်နေခြင်း ဖြစ်သည်။ သင်တို့အားလုံးသည် ဘုရားသခင်အတွက် အလုပ်လုပ်ခြင်းအားဖြင့် စတင်ဝင်ရောက် သင့်သည်၊ ယင်းနှင့် ဆိုင်သော ကဏ္ဍအားလုံးကို သင်တို့ သာ၍ ကြုံတွေ့ခံစားနိုင်ဖို့ ဖြစ်သည်။ ယင်းသည် သင်တို့ ဝင်ရောက်သင့်သည့်အရာ ဖြစ်သည်။ အလုပ်ဆိုသည်မှာ ဘုရားသခင်အတွက် ဟိုဟိုသည်သည် ပြေးခြင်းကို မရည်ညွှန်းဘဲ၊ လူသား၏အသက်တာနှင့် လူသား၏ အသက်ရှင်ခြင်းသည် ဘုရားသခင်အတွက် ပျော်ရွှင်မှုပေးနိုင်ခြင်း ရှိမရှိကို ရည်ညွှန်းသည်။ အလုပ်ဆိုသည်မှာ လူသားတို့က ဘုရားသခင် အပေါ်၌ထားသော သူတို့၏ ဆက်ကပ်ခြင်းနှင့် သူတို့၌ ရှိသည့် အသိပညာကို ဘုရားသခင်အကြောင်း သက်သေခံရန်နှင့် လူသားအပေါ် အမှုတော်ဆောင်ရန်အတွက်လည်း အသုံးပြုခြင်းကို ရည်ညွှန်းသည်။ ထိုအရာသည် လူသား၏တာဝန် နှင့် လူသားများအားလုံး နားလည်သဘောပေါက်သင့်သည့် အရာဖြစ်သည်။ သင်တို့၏ ဝင်ရောက်မှုသည် သင်တို့၏ အလုပ်ဖြစ်ပြီး၊ ဘုရားသခင်အတွက် အလုပ်လုပ်နေစဉ်တွင် သင်တို့သည် ဝင်ရောက်ဖို့ ကြိုးစားနေသည်ဟု ဆိုနိုင်သည်။ ဘုရားသခင်၏အလုပ်အား တွေ့ကြုံခြင်းဆိုသည်မှာ ဘုရားသခင်၏ နှုတ်ကပတ်တော်ကို မှီဝဲသုံးဆောင်ပုံကို သိခြင်းသာ မဟုတ်ပေ၊ သာ၍ အရေးကြီးသည်မှာ သင်တို့သည် ဘုရားသခင်၏အကြောင်း သက်သေခံပုံကို သိရမည်ဖြစ်ပြီး ဘုရားသခင်ကို အစေခံနိုင်ရမည်ဖြစ်ကာ၊ လူသားအပေါ် အမှုတော်ဆောင်ကာ လူသားကို ထောက်ပံ့ပေး နိုင်ရမည်။ ယင်းသည် အလုပ်ဖြစ်သည်၊ သင်တို့၏ ဝင်ရောက်မှုလည်း ဖြစ်သည်၊ ဤသည်ကား လူတိုင်း ပြီးမြောက်အောင် လုပ်သင့်သည့်အရာ ဖြစ်သည်။ ဘုရားသခင်အတွက် ဟိုဟိုသည်သည် ပြေးလွှားပြီး နေရာအားလုံး၌ တရားဟောခြင်းတို့ကိုသာ အာရုံစိုက်ပြီး ၎င်းတို့၏ ကိုယ်ပိုင် အတွေ့အကြုံကို သတိမထားမိသူများ၊ ၎င်းတို့၏ ဝိညာဉ်အသက်တာသို့ ဝင်ရောက်ခြင်းကို လျစ်လျူရှုထားသောသူ များစွာ ရှိသည်။ ယင်းသည် ဘုရားသခင်ကို အစေခံသူများအား ဘုရားသခင်ကို ခုခံသူများ ဖြစ်လာစေသည့် အကြောင်းအရင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၂)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ အသင်းတော်အလုပ်ကို တကယ်ထမ်းဆောင်ဖို့အတွက် ဘဝအတွေ့အကြုံရှိရမယ်ဆိုတာ ကျွန်မ နားလည်သွားတယ်။ သမ္မာတရားကို မိတ်သဟာယဖွဲ့ပြီး တကယ့်ပြဿနာတွေကို ဖြေရှင်းမှသာ တကယ့်အလုပ်ကို လုပ်နေတာ ဖြစ်တယ်။ ကိုယ့်အလုပ်မှာ ရလဒ်တွေ ထွက်မှသာ ကိုယ့်တာဝန်ကို တကယ်လုပ်နေတာပဲ။ အရင်တုန်းက ကျွန်မက ပြေးလွှား အလုပ်များနေပြီး ညီအစ်ကိုမောင်နှမတွေနဲ့ ပိုပြီး စုဝေးရင် ဒါဟာ တကယ့်အလုပ်ကို လုပ်နေတဲ့သဘောပဲလို့ ကျွန်မ ယုံကြည်ခဲ့တယ်။ ဒါက ဘုရားနှုတ်ကပတ်တော်နဲ့ လုံးဝ မကိုက်ညီတဲ့ မမှန်တဲ့ အမြင်တစ်ခုပဲ။ ညီအစ်ကိုမောင်နှမတွေနဲ့ ကျွန်မ စုဝေးပြီး မိတ်သဟာယဖွဲ့ခဲ့တဲ့ အချိန်တွေအားလုံးကို ပြန်စဉ်းစားကြည့်တော့ သူတို့ရဲ့ အခြေအနေတွေ၊ အခက်အခဲတွေကို ကိုင်တွယ်ဖြေရှင်းတဲ့အခါ ပြဿနာရဲ့ အရင်းအမြစ်ကို ကျွန်မ အမြဲတမ်း မသိမြင်နိုင်ခဲ့ဘူး။ ပြဿာနာရဲ့ အဓိကအချက်ကို ထောက်မပြနိုင်ခဲ့ဘူး။ သူတို့ကို တွန်းအားပေးဖို့ စကားနဲ့ အယူဝါဒတချို့ကိုပဲ ပြောနိုင်တယ်။ ဒါမှမဟုတ် ဘယ်လိုလုပ်ရမယ်ဆိုတာနဲ့ပတ်သက်ပြီး စည်းကမ်းတချို့ကိုပဲ ပေးနိုင်တယ်။ လက်တွေ့လုပ်ဖို့လမ်းကြောင်းကို လုံးဝ မပြနိုင်ဘူး။ ကျွန်မ ဘယ်လောက်ပဲ မိတ်သဟာယဖွဲ့ပါစေ ဒါက လက်တွေ့မကျဘဲ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းမပေးနိုင်ဘူး။ ညီအစ်ကိုမောင်နှမတွေက ဘုရားအမှုတော်ကို ဘယ်လိုတွေ့ကြုံရမယ်ဆိုတာ မသိဘူး။ အခက်အခဲတွေ ကြုံရတဲ့အခါ သူတို့ရဲ့ ဖောက်ပြန်ပျက်စီးတဲ့ စိတ်သဘောထားတွေထဲမှာ အသက်ရှင်ကြတယ်။ အပျက်သဘောဆောင်တာ၊ အားနည်းတာတွေကို သူတို့ကိုယ်သူတို့ မတားဆီးနိုင်ဘူး။ သူတို့အလုပ်က ပြဿနာတွေက ဘယ်လိုပဲဖြစ်ဖြစ် ဆက်ရှိနေတုန်းပဲ။ ဒါကို ကျွန်မတာဝန်ကို ထမ်းဆောင်နေတာလို့ ဘယ်လိုပြောလို့ရမှာလဲ။ ကျွန်မက ဘုရားကိုရော၊ ညီအစ်ကိုမောင်နှမတွေကိုပါ အရူးလုပ်ပြီး လိမ်ညာနေခဲ့တာပဲ။ ဒီအချိန်ကျမှ အပေါ်ယံ တာဝန်သိစိတ်က တကယ့်တာဝန်သိစိတ်မဟုတ်ဘူးဆိုတာကို နောက်ဆုံးမှာ ကျွန်မ ရှင်းရှင်းလင်းလင်း မြင်သွားတယ်။ ပိုပြီး အလုပ်လုပ်တာ၊ ပြေးလွှား အလုပ်များနေတာက ကိုယ့်တာဝန်မှာ သစ္စာရှိရှိနဲ့ လုပ်နေတယ်လို့ အဓိပ္ပာယ်မရပါဘူး။ တကယ့်အလုပ်ကို လုပ်နေတာဆိုရင် ပိုလို့တောင် အဓိပ္ပာယ်မရှိဘူး။ ကိုယ့်တာဝန်အပေါ် တကယ့်တာဝန်သိစိတ်ရှိတာက နေရာတကာ ပြေးလွှား အလုပ်များနေတယ်လို့ အဓိပ္ပာယ်မရဘူး။ အဲဒီအစား ဘဝမှာ ဝိညာဉ်ပံ့ပိုးမှုဖြစ်ပြီး ကိုယ့်တာဝန်မှာ ဘုရားအမှုတော်ကို တွေ့ကြုံခြင်းကို အာရုံစိုက်ပြီး အမှုကိစ္စတွေ ဖြစ်တဲ့အခါ သမ္မာတရားကို ရှာဖွေတာ၊ ကိုယ့်မှာ ဘာအားနည်းချက်ရှိတယ်ဆိုတာကို သိမြင်ဖို့၊ လက်တွေ့လုပ်ဆောင်မှု စည်းမျဉ်းတွေကို ရှာဖို့ ကြိုးစားတာ၊ ပြီးတော့ ညီအစ်ကိုမောင်နှမတွေရဲ့ တကယ့်အခက်အခဲတွေနဲ့ ပြဿနာတွေကို ဖြေရှင်းဖို့အတွက် ကိုယ့်ရဲ့ အတွေ့အကြုံ အသိပညာကို အသုံးပြုတာလို့ အဓိပ္ပာယ်ရပါတယ်။ ဒါကသာ ကိုယ့်တာဝန်မှာ ရလဒ်ကောင်းရဖို့ ထောက်ကူပေးနိုင်တာပါ။ ဒါကသာ သူများတွေရဲ့ အသက်ဝင်ရောက်မှုအတွက် တည်ဆောက်စရာဖြစ်ပြီး အကျိုးရှိစေတာပါ။ အတွေ့အကြုံသက်သေခံချက်ဆောင်းပါးတွေကိုရေးတာက ကျွန်မ စိတ်နှလုံးကို ငြိမ်သက်ဖို့၊ ဘုရားနှုတ်ကပတ်တော်ကို ဆင်ခြင်ဖို့၊ ကိုယ့်ကိုယ်ကိုယ် ဆင်ခြင်သုံးသပ်ဖို့ ကျွန်မကို လှုံ့ဆော်ပေးနိုင်တယ်ဆိုတာကိုလည်း နားလည်ခဲ့တယ်။ သမ္မာတရားတွေကို ကျွန်မ ပိုနားလည်ပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေကို ဘယ်လိုဖြေရှင်းရမယ်ဆိုတာ သင်ယူရင်းနဲ့ ဒီစိတ်သဘောထားတွေနဲ့ပတ်သက်တဲ့ အသိအမြင်ကို ရရှိမှသာ ညီအစ်ကိုမောင်နှမတွေရဲ့ အခြေအနေတွေနဲ့ ပြဿနာတွေကို ရှင်းရှင်းလင်းလင်း မြင်နိုင်ပြီး ဖြေရှင်းနိုင်မှာပါ။ ကျွန်မတာဝန်ကို ကောင်းကောင်းလုပ်ဖို့ အသက်ဝင်ရောက်မှုအပေါ် ကျွန်မ အလေးထားရမယ်။ ဆောင်းပါးတွေရေးတာက သမ္မာတရားလိုက်စားဖို့ သိပ်ကောင်းတဲ့လမ်းကြောင်းပဲ။ အထူးသဖြင့် ကျွန်မက ခေါင်းဆောင်တစ်ယောက်အနေနဲ့ သမ္မာတရား လိုက်စားဖို့ကို ပိုပြီးတော့တောင် အာရုံစိုက်ပြီး ဘုရားကို သက်သေခံတဲ့ ဆောင်းပါးတွေရေးဖို့ စလုပ်ရမယ်။ ဒီလိုမှပဲ ကျွန်မတာဝန်ကို ကောင်းကောင်းလုပ်နိုင်တာပါ။ သက်သေခံချက် ဆောင်းပါးတွေရေးတာက ရွေးချယ်လို့ရတဲ့ ကိစ္စတစ်ခုမဟုတ်တာကို တွေ့ပြီး ကျွန်မမှာ ဆောင်းပါးမရေးဖို့ ဆင်ခြေမရှိခဲ့ဘူး။

နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ စဉ်းစားမိတယ်။ “အသင်းတော်က လူမည်မျှရှိပါစေ၊ ခေါင်းဆောင်သည် ဦးသျှောင် ဖြစ်သည်။ သို့ဆိုလျှင် ဤခေါင်းဆောင်သည် အသင်းသားများအကြား မည်သည့်အခန်းကဏ္ဍတွင် ပါဝင် ဆောင်ရွက်သနည်း။ ၎င်းတို့သည် အသင်းတော်ရှိ ဘုရားသခင် ရွေးချယ်ထားသောသူများအားလုံးကို ဦးဆောင်ပါသည်။ သို့ဆိုလျှင် ၎င်းတို့သည် အသင်းတော်တစ်ခုလုံးအပေါ် အဘယ်သက်ရောက်မှု ရှိသနည်း။ ဤခေါင်းဆောင်သည် မှားယွင်းသော လမ်းကြောင်းကို လျှောက်မိလျှင်၊ အသင်းတော်ရှိ လူများအားလုံးသည် မှားယွင်းသော လမ်းကြောင်းတွင် ၎င်း၏နောက်သို့ လိုက်ကြပေလိမ့်မည်။ ယင်းက အသင်းတော်ရှိ ဘုရားသခင် ရွေးချယ်ထားသောသူများအားလုံးအပေါ်တွင် ကြီးမားသော သက်ရောက်မှု ရှိလိမ့်မည်။ ပေါလုကို နမူနာကြည့်လော့။ သူသည် ၎င်းတည်ထောင်ခဲ့သော အသင်းတော်များစွာနှင့် ဘုရားသခင် ရွေးချယ်ထားသောသူများကို ဦးဆောင်ခဲ့သည်။ ပေါလု လမ်းလွဲသွားသည့်အချိန်တွင်၊ သူဦးဆောင်ခဲ့သည့် အသင်းတော်များနှင့် ဘုရားအရွေးချယ်ခံများသည်လည်း လမ်းလွဲသွားကြပေသည်။ ထို့ကြောင့် ခေါင်းဆောင်များက ကိုယ့်လမ်းကိုယ် သွားကြသည့်အခါ၊ ၎င်းတို့တစ်ဦးတည်းအပေါ်သာ သက်ရောက်မှုရှိသည် မဟုတ်ဘဲ၊ ၎င်းတို့ဦးဆောင်သည့် အသင်းတော်များနှင့် ဘုရားသခင် ရွေးချယ်ထားသူများကိုလည်း အကျိုးသက်ရောက်မှုရှိပေသည်။ ခေါင်းဆောင် တစ်ယောက်သည် သင့်တော်သည့် လူတစ်ယောက် ဖြစ်ကာ မှန်ကန်သော လမ်းကြောင်းကို လျှောက်နေပြီး သမ္မာတရားကို လိုက်စား၍၊ လက်တွေ့လုပ်ဆောင်နေသောသူဖြစ်ပါက ၎င်းတို့ ဦးဆောင်သည့်လူများကလည်း ဘုရားသခင်၏ နှုတ်ကပတ်တော်များကို သင့်တင့်လျောက်ပတ်စွာ စားသောက်လိမ့်မည် ဖြစ်ပြီး သမ္မာတရားကို သင့်တင့်လျောက်ပတ်စွာ လိုက်စားလိမ့်မည်ဖြစ်သည်၊ ပြီးလျှင် တစ်ချိန်တည်းမှာပင်၊ ခေါင်းဆောင်၏ အသက်တာအတွေ့အကြုံနှင့် တိုးတက်မှုတို့သည် အခြားသူများအတွက် ထင်ရှားသိသာလိမ့်မည်ဖြစ်ပြီး အခြားသူများကို အကျိုးသက်ရောက်လိမ့်မည်။ ထို့ကြောင့် ခေါင်းဆောင် တစ်ယောက် လျှောက်သင့်သည့် မှန်ကန်သည့် လမ်းကြောင်းမှာ အဘယ်နည်း။ ယင်းသည် အခြားသူများကို သမ္မာတရားနှင့် သက်ဆိုင်သည့် နားလည်မှု တစ်ခုဆီသို့၊ သမ္မာတရားထဲသို့ ဝင်ရောက်မှု တစ်ခုဆီသို့ ဦးဆောင်နိုင်ခြင်းနှင့် အခြားသူများကို ဘုရားသခင်ထံသို့ ဦးဆောင်နိုင်ခြင်းတို့ ဖြစ်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့ကို စည်းရုံးရန် ၎င်းတို့ကြိုးစားကြသည်) ဘုရားနှုတ်ကပတ်တော်ကို ဖတ်ပြီး ခေါင်းဆောင်၊ အမှုဆောင်တစ်ယောက်အနေနဲ့ ကျွန်မ လိုက်လျှောက်တဲ့လမ်းကြောင်းက အရမ်းအရေးကြီးတယ်ဆိုတာကို တကယ်ကို လေးလေးနက်နက် နားလည်သွားတယ်။ ကျွန်မတာဝန်မှာ သမ္မာတရားလိုက်စားဖို့ကို အာရုံမစိုက်ခဲ့ရင် လူတွေကို ကျွန်မကို အထင်ကြီးအောင်လုပ်တာ၊ ဂုဏ်သတင်းနဲ့ အဆင့်အတန်းအတွက် အပြေးအလွှားသွားလာပြီး ကိုယ့်ကိုယ်ကိုယ် အလုပ်ရှုပ်အောင်နေတာ၊ အလုပ်လုပ်ပြီး တရားဟောဖို့အတွက် ကျွန်မရဲ့ အသိဉာဏ်နဲ့ ပါရမီတွေကို အားကိုးတာတွေကိုပဲ လိုက်စားရင် ကျွန်မ ဦးဆောင်တဲ့ ညီအစ်ကိုမောင်နှမတွေကလည်း အသက်ဝင်ရောက်မှုကို အလေးထားမှာမဟုတ်ဘဲ အလုပ်လုပ်တဲ့ အခြေအနေမှာပဲ အသက်ရှင်နေမှာပါ။ ခေါင်းဆောင်တစ်ယောက်အနေနဲ့ အသက်ဝင်ရောက်မှုမရှိတာက ကိုယ်ရေးကိုယ်တာ ကိစ္စသက်သက်မဟုတ်ဘူး။ ညီအစ်ကိုမောင်နှမတွေရဲ့ ဘဝတွေကိုလည်း သက်ရောက်ပြီး ထိခိုက်မှာပဲ။ ဒါကို နားလည်တော့ ကျွန်မ ကိုယ့်ကိုယ်ကိုယ် အပြစ်တင်ပြီး ဝမ်းနည်းမိတယ်။ ကျွန်မ ဘုရားကို ဆုတောင်းတယ်။ “ဘုရားသခင်၊ သမီးဟာ သမ္မာတရားကို မလိုက်စားဘဲ မမှန်ကန်တဲ့ လမ်းကြောင်းကို လျှောက်နေပါတယ်။ သမီးဟာ ခေါင်းဆောင်အနေနဲ့ အလုပ်မှာ လျစ်လျူရှုပြီး ပျက်ကွက်ခဲ့ပါတယ်။ ညီအစ်ကိုမောင်နှမတွေအပေါ် အကြွေးတင်ပြီး ကိုယ်တော်ရဲ့ တာဝန်ပေးစေခိုင်းချက်ကို သမီး ကိုင်တွယ်ခဲ့တဲ့ ပုံစံအပေါ်မှာ ရှက်မိပါတယ်။ ဘုရားသခင်၊ သမီး လမ်းကြောင်းပြောင်းချင်စိတ်ရှိနေပါတယ်။ သမ္မာတရား လိုက်စားခြင်းကို ဦးတည်တဲ့ လမ်းကိုလျှောက်ဖို့ သမီးကို လမ်းပြတော်မူပါ” ဆိုပြီးတော့။

နောက်တော့ ဘုရားသခင်ရဲ့ ရည်ရွယ်ချက်အကြောင်းကို ညီအစ်ကိုမောင်နှမတွေနဲ့ ကျွန်မ မိတ်သဟာယဖွဲ့တယ်။ ပြီးတော့ ကျွန်မကိုယ်တိုင်ရဲ့ အတွေ့အကြုံနဲ့ နားလည်မှုကိုလည်း မိတ်သဟာယဖွဲ့တယ်။ နောက်ပိုင်းမှာ ညီအစ်ကိုမောင်နှမတွေရဲ့ အခြေအနေမှာ တိုးတက်မှုတချို့ တွေ့ရတယ်။ သူတို့ထဲက တချို့က သူတို့တာဝန်တွေမှာ ပြဿနာတွေနဲ့ အခက်အခဲတွေကို ကြုံရတဲ့အခါမှာ စပြီး ကိုယ့်ကိုယ်ကိုယ် ဆင်ခြင်သုံးသပ်ပြီး ကိုယ့်ကိုယ်ကိုယ် သိဖို့ ကြိုးစားတယ်။ ဘုရားနှုတ်ကပတ်တော်ကနေ လမ်းကြောင်းတစ်ခုတွေ့ဖို့၊ အပျက်သဘောဆောင်တဲ့ အခြေအနေမှာ အသက်မရှင်ဖို့ သင်ယူတယ်။ တဖြည်းဖြည်းနဲ့ သူတို့တာဝန်တွေမှာ ရလဒ်တချို့ ရလာတယ်။ ဒီလိုရလဒ်တစ်ခုကို မြင်ရတော့ ဒါဟာ သန့်ရှင်းသောဝိညာဉ်တော်ရဲ့ လုပ်ဆောင်မှုနဲ့ လမ်းပြမှုဖြစ်တယ်၊ ဒါဟာ ဘုရားနှုတ်ကပတ်တော်အတိုင်း လက်တွေ့လုပ်ခြင်းရဲ့ ရလဒ်ပဲလို့ ကျွန်မ ခံစားရတယ်။ ကိုယ့်တာဝန်ကို ကောင်းကောင်းလုပ်ချင်ရင် သမ္မာတရားကို လိုက်စားခြင်း၊ အသက်ဝင်ရောက်မှုရှိခြင်းအပေါ် အာရုံစိုက်တာက အရမ်းကို အရေးကြီးတယ်ဆိုတာကိုလည်း ကျွန်မ နားလည်လာခဲ့တယ်။ အဲဒီအချိန်ကစပြီး သမ္မာတရားရှာဖို့ကို ကျွန်မ စပြီး အလေးထားတယ်။ တစ်ခုခုကို ကျွန်မ ကြုံတွေ့ပြီး နားလည်တဲ့အခါတိုင်းမှာ အဲဒီအကြောင်း ရေးတာကို ကျွန်မ လက်တွေ့လုပ်တယ်။ နောက်ပိုင်းမှာ အတွေ့အကြုံ သက်သေခံချက်ဆောင်းပါးတချို့ကို ကျွန်မရေးပြီး အကျိုးအမြတ်နည်းနည်းရှိခဲ့တယ်လို့ ခံစားမိတယ်။ တချို့ဆောင်းပါးတွေမှာ မှားပြီး အဓိပ္ပာယ်မရှိတဲ့ အမြင်ကို ကျွန်မ ပစ်မှတ်ထားပြီး ဒါကို နားလည်ဖို့ သမ္မာတရားကို ရှာခဲ့တယ်။ ဘုရားရှေ့မှာ ကိုယ့်ကိုယ်ကိုယ် ငြိမ်သက်စေပြီး ဘုရားနှုတ်ကပတ်တော်ကို ဆင်ခြင်တဲ့အခါ ဒီမှားပြီး အဓိပ္ပာယ်မရှိတဲ့ အမြင်က ဘယ်လိုမှားနေတယ်ဆိုတာကို ကျွန်မ နားလည်နိုင်ခဲ့တယ်။ တစ်ချိန်တည်းမှာပဲ ဒီ မှားပြီး အဓိပ္ပာယ်မရှိတဲ့ အမြင်က ကျွန်မ သမ္မာတရားကို လက်တွေ့မလုပ်အောင် တားဆီးနေပြီး အလုပ်ကို ထိခိုက်နေခဲ့တယ်ဆိုတာကိုလည်း ရှင်းရှင်းလင်းလင်း မြင်နိုင်ခဲ့တယ်။ တခြားဆောင်းပါးတွေမှာ သီးသန့်ကိစ္စတစ်ခုနဲ့ပတ်သက်ပြီး ကျွန်မ ထုတ်ဖော်ပြခဲ့တဲ့ ဖောက်ပြန်ပျက်စီးတဲ့ စိတ်သဘောထားအပေါ်မှာ ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ ဘုရားနှုတ်ကပတ်တော်က ထုတ်ဖော်ပြတာကနေ ကျွန်မဟာ တစ်ကိုယ်ကောင်းဆန်ပြီး စက်ဆုပ်စရာကောင်းတယ်။ စစ်မှန်တဲ့လူသားတစ်ယောက်လို အသက်မရှင်ခဲ့ဘူးဆိုတာကို မြင်ခဲ့ရတယ်။ ပြီးတော့ ကျွန်မက စာတန်က ဖျက်ဆီးတာကို တော်တော်လေးခံထားရတယ်လို့ ခံစားမိတယ်။ နောက်ပြီးတော့လည်း အရင်တုန်းက အသက်ဝင်ရောက်မှုအပေါ် အာရုံမစိုက်ခဲ့ဘဲ ညီအစ်ကိုမောင်နှမတွေရဲ့ ပြဿနာတွေကို မဖြေရှင်းနိုင်ခဲ့ဘူး။ ဒါပေမဲ့ အချိန်တစ်ခုလောက်အထိ ဆောင်းပါးရေးတာကို လေ့ကျင့်ပြီးတဲ့နောက်မှာ တချို့ သမ္မာတရားတွေကို တဖြည်းဖြည်းချင်း နားလည်လာတယ်။ ကျွန်မ ပိုပြီး ရှင်းရှင်းလင်းလင်း မြင်နိုင်တဲ့ ပြဿနာတချို့ရှိတယ်။ အဲဒါတွေအကြောင်းကို ကျွန်မ မိတ်သဟာယဖွဲ့တော့ ညီအစ်ကိုမောင်နှမတွေအတွက် အကျိုးရှိတယ်။

သက်သေခံချက် ဆောင်းပါးတွေရေးတဲ့အပေါ် ကျွန်မ သဘောထားကို ဆင်ခြင်သုံးသပ်ပြီး ကျွန်မဟာ သမ္မာတရားကို လိုက်စားတဲ့သူတစ်ယောက် မဟုတ်ခဲ့ဘူး၊ ကျွန်မရဲ့ အသက်ဝင်ရောက်မှုအပေါ် အရေးမစိုက်ခဲ့ဘူး၊ ကျွန်မကို သမ္မာတရား မလိုက်စားအောင် တားဆီးနေတဲ့ မမှန်တဲ့ အမြင်တွေ အများကြီးရှိခဲ့တယ်ဆိုတာတွေကို ကျွန်မ မြင်ခဲ့တယ်။ ဒါတွေအားလုံးကြောင့် ကျွန်မက တာဝန်ထမ်းဆောင်တဲ့အခါမှာ အလုပ်လုပ်တာကိုပဲ အာရုံစိုက်ခဲ့တယ်။ ကျွန်မက အလုပ်လုပ်ပေးတဲ့ လမ်းကြောင်းကို လျှောက်နေခဲ့တာပါ။ ဒါကို လုပ်တော့ အပြင်ပန်းမှာ ဘယ်လောက်အလုပ်ရှုပ်ပါစေ သမ္မာတရားကို ရမှာမဟုတ်ဘူး။ ကိုယ့်တာဝန်ကို တကယ်ထမ်းဆောင်ခြင်းဆိုတာ ဘာကိုဆိုလိုတယ်ဆိုတာနဲ့ ကိုယ့်တာဝန်မှာ တကယ်တာဝန်သိစိတ်ရှိဖို့အတွက် ဘယ်လို လက်တွေ့လုပ်ရမယ်ဆိုတာကိုလည်း ကျွန်မ နားလည်ခဲ့တယ်။ အတွေ့အကြုံသက်သေခံချက်ဆောင်းပါးတွေကို ရေးတာက သမ္မာတရားလိုက်စားခြင်းအတွက် သိပ်ကောင်းတဲ့လမ်းကြောင်းပဲဆိုတာကိုလည်း နားလည်ခဲ့တယ်။ အခု ဒီနားလည်မှုတွေ၊ အကျိုးအမြတ်တွေ ကျွန်မ ရနိုင်တာတွေအားလုံးက ဘုရားရဲ့ လုပ်ဆောင်မှုနဲ့ လမ်းပြမှုကြောင့်ပါပဲ။


၄၃။ ဘုရားသခင်၏ နှုတ်ကပတ်တော်များအပေါ် အခြေခံ၍ အခြားသူများအား မည်သို့ ပိုင်းခြားသိမြင်ရမည်ကို ကျွန်ုပ် သင်ယူခဲ့သည်

ရှောင်ဝေ၊ တရုတ်နိုင်ငံ

၂၀၁၇ ခုနှစ်မှာ စာနဲ့ပတ်သက်တဲ့တာဝန်ကို အသင်းတော်မှာ ကျွန်မ ထမ်းဆောင်နေခဲ့တယ်။ စုဝေးပွဲတစ်ခုမှာ ချန်ရှာကို ဖြုတ်ချလိုက်ပြီလို့ ကျွန်မကြားခဲ့တယ်၊ ပြီးတော့ သူ့ကို အန္တိခရစ်တစ်ယောက်အနေနဲ့ ယူဆခံရပြီး သူ့ကို နှင်ထုတ်ဖို့အတွက် အချက်အလက်တွေကို ပြင်ဆင်နေတယ်လို့လည်း ကြားခဲ့ရတယ်။ ဒီသတင်းကို ကြားတော့ ကျွန်မ လုံးဝ စိတ်ကယောက်ကယက်ဖြစ်သွားပြီး စိတ်ငြိမ်ငြိမ်ထားလို့ မရခဲ့ဘူး။ ကျွန်မ အဲဒါကို လက်ကိုမခံနိုင်ခဲ့ဘူး။ ကျွန်မနဲ့ ချန်ရှာဟာ သခင်ဘုရားကို စတင်ယုံကြည်ကတည်းက သိခဲ့ကြတာပါ၊ နောက်ဆုံးသောကာလ ဘုရားသခင်ရဲ့ အမှုတော်ကို လက်ခံပြီးတဲ့နောက်မှာလည်း ကျွန်မတို့ အတူတူ တာဝန်ထမ်းဆောင်ခဲ့ကြတယ်။ အဲဒီတုန်းက ချန်ရှာဟာ အရမ်းကို စိတ်အားထက်သန်ခဲ့တယ်။ သူ့ယောက်ကျားက သူ့ရဲ့ယုံကြည်ခြင်းကို တားဆီးခဲ့ပြီး ဒါနဲ့ပတ်သက်ပြီးတော့ သူ မျက်ရည်တွေအများကြီး ကျခဲ့ရတယ်။ နောက်ဆုံးမှာ သူ့ယောက်ျားကို သူ ကွာရှင်းခဲ့တယ်။ ကွာရှင်းပြီးတဲ့နောက်မှာလည်း သူ့တာဝန်တွေကို ဝန်တာထားတဲ့စိတ် အပြည့်နဲ့ ဆက်ပြီးထမ်းဆောင်ခဲ့တယ်။ ချန်ရှာက ဘုရားနှုတ်ကပတ်တော်တွေ ဖတ်ရတာ ဘယ်လောက် နှစ်သက်တယ်ဆိုတာ ကျွန်မ တော်တော်လေး သတိထားမိတယ်။ ကျွန်မ သူနဲ့အတူ ပူးပေါင်းဆောင်ရွက်တုန်းကဆိုရင် သူဟာ ဆောင်းရာသီရဲ့ မနက်စောစောမှာတောင် ထပြီး ဘုရားနှုတ်ကပတ်တော်တွေကို ဖတ်တယ်။ အရေးကြီးတဲ့ ဘုရားနှုတ်ကပတ်တော် အပိုဒ်တချို့ကို မှတ်စုစာအုပ်ထဲမှာတောင် ကူးရေးထားပြီး အားတဲ့အချိန်တိုင်း ထုတ်ဖတ်လေ့ရှိတယ်။ သူက ကျွန်မကို ခဏခဏ ပြောလေ့ရှိတယ်၊ “ငါတို့ ဘုရားနှုတ်ကပတ်တော်တွေကို ပိုဖတ်ရမယ်၊ နှုတ်ကပတ်တော်တွေအပေါ်မှာ အားစိုက်ထုတ်ရမယ်၊ မဟုတ်ရင် ငါတို့တာဝန်တွေကို ကောင်းကောင်း ထမ်းဆောင်နိုင်မှာ မဟုတ်ဘူး” တဲ့။ ကျွန်မ ကိုယ့်ဘာသာကိုယ် တွေးမိတယ်၊ “သူက ဘုရားနှုတ်ကပတ်တော်တွေကို ဖတ်ရတာ ဒီလောက်တောင်ကြိုက်တာ၊ ဒါဆို သူက သမ္မာတရားကို လိုက်စားတဲ့သူပဲ ဖြစ်ရမယ်” ပေါ့။ ဒါနဲ့ ကျွန်မစိတ်ထဲမှာ သူ့ကို အရမ်းအထင်ကြီးလေးစားသွားတယ်။ သူက စွန့်လွှတ်စတေးတာတွေလုပ်ပြီး တာဝန်တွေကို ထမ်းဆောင်နိုင်ရုံသာမက ဘုရားနှုတ်ကပတ်တော်တွေကို ဖတ်ဖို့လည်း အများကြီး အားစိုက်ထုတ်နိုင်တယ်၊ ဒါနဲ့ပတ်သက်လို့ ငါ သူ့ကို ယှဉ်ကိုမယှဉ်နိုင်ဘူး၊ သူ့ဆီကနေ သင်ယူရမယ်လို့ တွေးခဲ့တယ်။ အဲဒီနောက်ပိုင်းမှာ ကျွန်မ အခက်အခဲတွေကြုံရတိုင်း၊ ဒါမှမဟုတ် နားမလည်တာတစ်ခုခုရှိတိုင်း သူ့ဆီမှာ မိတ်သဟာယဖွဲ့ပြီး သူ့အမြင်နဲ့ အကြံဉာဏ်တွေကို နားထောင်ချင်ခဲ့တယ်။ နောက်ပိုင်း ချန်ရှာက တခြားနေရာမှာ တာဝန်ထမ်းဆောင်ဖို့ တာဝန်ပေးခံရတဲ့အခါမှာ ကျွန်မ တကယ်ကို ဆုံးရှုံးသွားသလို ခံစားခဲ့ရတယ်၊ ပြီးခဲ့တဲ့နှစ်ကတင် သူက လူတွေကို ရှင်းလင်းထုတ်ပယ်ဖို့ အချက်အလက်တွေ စုစည်းနေခဲ့တာလေ။ အဲဒီကတည်းက အချိန်ဘာမှမကြာလိုက်ဘဲနဲ့ အခု သူ နှင်ထုတ်ခံနေရပြီပေါ့။ တစ်ခုခုများ မှားနေတာလား။ ဒါပေမဲ့ နောက်တော့ အသင်းတော်မှာ လူတွေကို ရှင်းလင်းထုတ်ပယ်တဲ့နေရာမှာ စည်းမျဉ်းတွေရှိပုံနဲ့ အကြောင်းရင်းမရှိဘဲနဲ့ သူ့ကို နှင်ထုတ်ဖို့ အချက်အလက်တွေ ပြင်ဆင်နေမှာ မဟုတ်ဘူးဆိုတာကို တွေးမိတယ်။ ကျွန်မစိတ်နှလုံးက ပြန်ပြောင်းတွေးနေမိပြီး စုဝေးပွဲကို အာရုံမစိုက်နိုင်ခဲ့ဘူး။ ခေါင်းဆောင်က ကျွန်မကို ချန်ရှာအပေါ်သုံးသပ်ချက်ရေးခိုင်းတော့ ကျွန်မလည်း ကိုယ့်အတွေး အစစ်အမှန်ကို ထုတ်မပြောဘဲ မပြတ်မသားနဲ့ သဘောတူလိုက်တယ်။

အိမ်ပြန်ရောက်ပြီး ချန်ရှာအကြောင်းစဉ်းစားမိတော့ စိတ်ထဲမှာ မကောင်းဘူး။ ကျွန်မ တွေးတယ်၊ “ချန်ရှာက အရမ်းစိတ်နှစ်ပြီး သူ့တာဝန်တွေကို ထမ်းဆောင်ဖို့ မိသားစုနဲ့ အသက်မွေးဝမ်းကျောင်းကို စွန့်လွှတ်ခဲ့တယ်။ ဘုရားနှုတ်ကပတ်တော်တွေကို အများကြီး အားထုတ်ခဲ့ပေမဲ့ အခု သူ အထုတ်ခံရတော့မယ်။ ငါက သူ့လောက် ဒုက္ခမခံခဲ့ရဘူး၊ သူ့လောက်လည်း ကိုယ့်ကိုယ်ကိုယ် အသုံးမခံခဲ့သလို တာဝန်တွေလည်း သူ့လောက် မထမ်းဆောင်ခဲ့ဘူး၊ ဘုရားနှုတ်ကပတ်တော်တွေကို ငါ သူ့လောက် သေချာပေါက် အားမထုတ်ခဲ့ဘူး။ ဒါဟာ ငါလည်း နောက်ဆုံးမှာ ဖယ်ရှားရှင်းလင်းခံရပြီး နှင်ထောင်နှင်ထုတ်ခံရနိုင်တဲ့ သဘောလား” ပေါ့။ ဒီအတွေးတွေကြောင့် ကျွန်မရဲ့ တာဝန်ထမ်းဆောင်ချင်စိတ်တွေ လျော့ကျသွားတယ်။ ညီအစ်မတွေ အလုပ်ကိစ္စဆွေးနွေးနေတာကိုတွေ့တော့ ကျွန်မ မပါဝင်ချင်တော့ဘူး။ အများကြီး အားထုတ်တာ၊ အဖိုးအခပေးတာက အဓိပ္ပာယ်မရှိဘူးလို့ ခံစားရတယ်။ နောက်ဆုံးမှာ ဘယ်အဆုံးသတ်မျိုးနဲ့ ကျွန်မ ကြုံလိုက်ရမလဲဆိုတာ ဘယ်သူသိမှာလဲ။ ဒီလိုနဲ့ အဲဒီအချိန်အတောအတွင်းမှာ ကျွန်မဟာ တာဝန်တွေအပေါ်မှာ ဝန်တာထားတဲ့စိတ် ပျောက်ဆုံးသွားခဲ့တယ်။

နောက်ပိုင်းမှာ ကိုယ့်အခြေအနေက မှားနေမှန်း ကျွန်မ သဘောပေါက်လာတော့၊ ဒါနဲ့ပတ်သက်လို့ ဘုရားသခင်ဆီမှာ ဆုတောင်းပြီး ရှာဖွေခဲ့တယ်။ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူတို့အတွင်းတွင် ၎င်းတို့၏ အချို့သော အယူအဆများ၊ ရှုထောင့်အမြင်များနှင့် ရပ်တည်ချက်တို့ကို မကြာခဏ လွှမ်းမိုးသည့် များစွာသော အတွေးများ၊ စိတ်ကူးများနှင့် အခြေအနေများ ရှိသည်။ ဤအတွေးများ၊ စိတ်ကူးများနှင့် အခြေအနေများကို သမ္မာတရား ရှာဖွေခြင်းမှတစ်ဆင့် တစ်ခုပြီးတစ်ခု ဖြေရှင်းနိုင်လျှင် ယင်းတို့က ဘုရားသခင်နှင့် သင် ဆက်ဆံရေးကို ထိခိုက်လိမ့်မည် မဟုတ်။ ယခုတွင် သင်သည် သေးငယ်သော ဝိညာဉ်ရင့်ကျက်မှု ရှိကောင်းရှိနိုင်ပြီး သမ္မာတရားအပေါ် ပေါ့တန်သော နားလည်မှုဖြင့် ဘုရားသခင်ကို အချိန်တိုအတွင်းသာ ယုံကြည်ပြီး ဖြစ်သောကြောင့်ဖြစ်စေ၊ အခြား အကြောင်းရင်းအမျိုးမျိုးကြောင့်ဖြစ်စေ သင်သည် အလွန်များသည့် သမ္မာတရားများကို နားမလည်ပေ။ သို့သော် စည်းမျဉ်းတစ်ခုကို သင် သဘောပေါက်သင့်သည်။ အပြင်ပန်းမှ ကြည့်ကောင်းသည်ဖြစ်စေ၊ ကြည့်မကောင်းသည်ဖြစ်စေ၊ မှန်သည်ဖြစ်စေ၊ မှားသည်ဖြစ်စေ၊ လူသား အယူအဆများနှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ ဘုရားသခင် လုပ်ဆောင်သည့်အရာတိုင်းကို ကျွန်ုပ် ကျိုးနွံနာခံသင့်သည်။ ကျွန်ုပ်တွင် မှန်သည်လော၊ မှားသည်လောဟူ၍ ဝေဖန်ခွင့်၊ အကဲဖြတ်ခွင့်၊ စိစစ်ခွင့် သို့မဟုတ် လေ့လာပိုင်ခွင့်မရှိပါ။ ကျွန်ုပ် လုပ်ဆောင်သင့်သည့်အရာမှာ ဖန်ဆင်းခံတစ်ဦးအဖြစ် ကျွန်ုပ်၏ တာဝန်ကို ကောင်းမွန်စွာ ဖြည့်ဆည်းပြီးနောက် ကျွန်ုပ် နားလည်သည့် သမ္မာတရားများကို လက်တွေ့လုပ်ဆောင်ရန်၊ ဘုရားသခင်ကို စိတ်ကျေနပ်စေပြီး မှန်သော လမ်းခရီးမှ သွေဖည်မသွားရန် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ အချုပ်အခြာအာဏာကို သိရှိမည့် နည်းလမ်း) “တကယ့်ဘဝတွင် သင်ကြုံတွေ့ဖူးသော လူများ၊ အဖြစ်အပျက်များ၊ အမှုအရာများနှင့် မည်သည့်သမ္မာတရားက ဆက်နွှယ်သည်ကို ဦးစွာ သင် စဉ်းစားရမည်။ ဘုရားသခင်၏ရည်ရွယ်ချက်များကို သင်ရှာတွေ့နိုင်ပြီး သူ့ရည်ရွယ်ချက်များနှင့်ပတ်သက်၍ သင် ကြုံရပြီးဖြစ်သည့်အရာကို ဆက်သွယ်နိုင်သည်မှာ ဤသမ္မာတရားများ၌ ဖြစ်သည်။ သင်သည် သမ္မာတရား၏ မည်သည့် ရှုထောင့်များက သင်ကြုံတွေ့ရသောအရာများနှင့် ဆက်စပ်သည်ကို မသိဘဲ၊ ယင်းအစား ဘုရားသခင်၏ ရည်ရွယ်ချက်များကို တိုက်ရိုက် ရှာဖွေပါက၊ ဤသည်မှာ ရလဒ်များ မရရှိနိုင်သည့် ကျိုးကြောင်းမမြင်သော ချဉ်းကပ်မှုတစ်ခု ဖြစ်သည်။ သင်သည် သမ္မာတရားကို ရှာဖွေလိုပြီး ဘုရားသခင်၏ ရည်ရွယ်ချက်များကို နားလည်လိုပါက၊ ပထမဦးစွာ သင့်ထံ မည်သို့သော အမှုအရာမျိုးများ ဖြစ်ပျက်ပြီးဖြစ်သည်၊ ယင်းတို့သည် သမ္မာတရား၏ မည်သည့် ရှုထောင့်များဖြင့် ဆက်စပ်သည် ဆိုသည်တို့ကို ကြည့်ရန်လိုအပ်ပြီး သင်ကြုံတွေ့ပြီးသည့်အရာနှင့် ဆက်စပ်သော ဘုရားသခင်၏ နှုတ်ကပတ်တော်ထဲက တိကျသည့် သမ္မာတရားကို ရှာဖွေဖို့လိုအပ်ပေသည်။ ထို့နောက် ထိုသမ္မာတရားထဲတွင် သင့်အတွက် မှန်ကန်သော လက်တွေ့လုပ်ဆောင်မှုလမ်းကြောင်းကို သင်ရှာဖွေလော့။ ဤနည်းဖြင့် ဘုရားသခင်၏ ရည်ရွယ်ချက်များကို သွယ်ဝိုက် သိနားလည်ခြင်းအား သင်ရရှိနိုင်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်နေသဘောထားနှင့် ဘုရားသခင် ကိုယ်တော်တိုင် (၃)) ဘုရားနှုတ်ကပတ်တော်တွေကနေ ကျွန်မနားလည်လိုက်တာက ကိုယ့်အယူအဆနဲ့ မကိုက်ညီတဲ့ ကိစ္စတွေကြုံရတဲ့အခါ ဘုရားသခင်ကို ကြောက်ရွံ့တဲ့ စိတ်နှလုံးကို ထိန်းသိမ်းရမယ်၊ အရင်ဆုံး ကျိုးနွံနာခံပြီး ဘုရားသခင်ကို မညည်းညူရဘူး၊ ပြီးတော့ ဒီကိစ္စဟာ သမ္မာတရားစည်းမျဉ်းရဲ့ ဘယ်ကဏ္ဍနဲ့ ဆက်စပ်တယ်ဆိုတာကို ကြည့်ဖို့လိုသလို၊ ဘုရားသခင်ရဲ့ ရည်ရွယ်ချက်တွေကို နားလည်ဖို့အတွက် အဲဒီကနေ သမ္မာတရားကို ရှာဖွေရမယ် ဆိုတာပါပဲ။ ကျွန်မ ကိုယ့်ကိုယ်ကိုယ် စပြီး သုံးသပ်ကြည့်တယ်။ ချန်ရှာ နှင်ထုတ်ခံရမယ်ဆိုတာ ကြားတဲ့အခါ သမ္မာတရားကို ကျွန်မ လုံးဝမရှာဖွေခဲ့ဘူး။ သူက တာဝန်ထမ်းဆောင်ဖို့အတွက် သူ့မိသားစုနဲ့ အသက်မွေးဝမ်းကျောင်းကို စွန့်လွှတ်ခဲ့သလို ဘုရားနှုတ်ကပတ်တော်တွေကို အများကြီး အားထုတ်ခဲ့တဲ့အပြင်၊ ခေါင်းဆောင်နဲ့ အမှုဆောင်တစ်ယောက်တောင် ဖြစ်ခဲ့သေးတာဆိုတော့ သူဟာ သမ္မာတရားကို လိုက်စားတဲ့သူပဲလို့ ကျွန်မထင်ခဲ့တယ်။ ဒါကြောင့် မတရားခံရတယ်လို့ ကျွန်မ သူ့ကိုယ်စား ခံစားခဲ့တယ်။ ပြီးတော့ ဘုရားသခင်အပေါ် မကျေနပ်တာတွေ၊ အထင်လွဲတာတွေ စိတ်ထဲထားခဲ့ပြီး ကျွန်မတာဝန်တွေမှာ စိတ်ဝင်စားမှု မရှိတော့ဘူး။ ကျွန်မမှာ ဘုရားသခင်ကို ကြောက်ရွံ့တဲ့စိတ်နှလုံး လုံးဝမရှိဘူးဆိုတာနဲ့ ကိုယ့်အယူအဆနဲ့ မကိုက်ညီတဲ့ ကိစ္စတွေကြုံရတဲ့အခါ အတိုက်အခံလုပ်တယ်၊ ညည်းညူတယ်၊ သမ္မာတရားကို လုံးဝမရှာဖွေဘူးဆိုတာကို သဘောပေါက်လိုက်တယ်။ ကျွန်မရဲ့ အခြေအနေက အရမ်း အန္တရာယ်များခဲ့တယ်။ နောက်ပိုင်းမှာ ကျွန်မကြားရတာကတော့ သူဟာ လူတွေကို ရှင်းလင်းထုတ်ပယ်ဖို့ အချက်အလက်တွေ စုစည်းတဲ့တာဝန်ကို ထမ်းဆောင်နေတုန်းမှာ အဆင့်အတန်းအတွက် အဖွဲ့ခေါင်းဆောင်နဲ့ ယှဉ်ပြိုင်ဖို့ ညီအစ်ကိုမောင်နှမတွေကို အသေးအဖွဲလေးတွေ ကူညီပေးပြီး ခဏခဏ လာဘ်ထိုးခဲ့တယ်၊ ပြီးတော့ ညီအစ်ကိုမောင်နှမတွေက အဖွဲ့ခေါင်းဆောင်အပေါ် အပျက်သဘောဆောင်တဲ့ အမြင်တွေဖြစ်အောင် သွေးခွဲစကားတွေလည်း ပြောခဲ့တယ်တဲ့။ သူက လူတိုင်းရှေ့မှာ အဖွဲ့ခေါင်းဆောင်မှာ အသက်ဝင်ရောက်မှု မရှိဘူး၊ လူတွေကို မပိုင်းခြားမသိမြင်နိုင်ဘူး၊ သန့်ရှင်းသောဝိညာဉ်တော်ရဲ့ အလုပ်မရှိဘူးလို့ ခဏခဏ ပြောပြီး အဖွဲ့ခေါင်းဆောင်ကို သေးသိမ်အောင် ဒါတွေကို ပြောနေခဲ့တယ်။ ညီအစ်ကို မောင်နှမတွေကို ဝေဖန်ဖို့အတွက် သူတို့ရဲ့ ဖောက်ပြန်ပျက်စီးမှု ဖော်ပြတာလေးတွေကို ခဏခဏ ပုံကြီးချဲ့ပြီး တာဝန်တွေအတွက် လူတိုင်းရဲ့ စိတ်အားထက်သန်မှုကို လျော့ကျစေတယ်။ ခေါင်းဆောင်တွေနဲ့ ညီအစ်ကိုမောင်နှမတွေက သူ့ကို ကူညီဖို့ အကြိမ်ကြိမ် မိတ်သဟာယဖွဲ့ပေးခဲ့ပေမဲ့ သူက ကိုယ့်ကိုယ်ကိုယ် လုံးဝမသိဘဲ သူ့လုပ်ရပ်တွေကိုပဲ ခုခံကာကွယ်ပြောဆိုခဲ့တယ်။ သူ့ရဲ့အပြုအမူတွေအကြောင်း ကြားပြီးတဲ့နောက်မှာ ချန်ရှာမှာ ပြဿနာတွေရှိမှန်း ကျွန်မ သဘောပေါက်သွားပြီး သူနဲ့အတူ ပူးပေါင်းဆောင်ရွက်ခဲ့တုန်းက သူ့ရဲ့အပြုအမူတွေကို ပြန်သတိရမိတယ်။ ၂၀၁၂ ခုနှစ် အသင်းတော် ရွေးကောက်ပွဲတုန်းက ချန်ရှာရော၊ အစ်မ ဝမ်ဟွေရော ခေါင်းဆောင်တွေအဖြစ် ရွေးကောက်ခံခဲ့ရတယ်။ အစ်မဝမ်ဟွေက နည်းနည်း ပိုညံ့တဲ့ အစွမ်းအစ ရှိပေမဲ့၊ တာဝန်တွေအပေါ်မှာ ဝန်တာထားတဲ့စိတ်ရှိပြီး ပြဿနာတချို့ကို ဖြေရှင်းနိုင်ခဲ့တယ်။ ဒါပေမဲ့ ချန်ရှာကတော့ သူ့စကားကို ပိုနားထောင်တဲ့ တခြားအစ်မတစ်ယောက်ကို ခေါင်းဆောင်ဖြစ်စေချင်ခဲ့တယ်။ ဒီရည်မှန်းချက်ကို ပြည့်ဖို့အတွက် ချန်ရှာက ဝမ်ဟွေရဲ့ အားနည်းချက်တွေကို အခွင့်ကောင်းယူပြီး အကြီးအကျယ် ချဲ့ကားပြောဆိုတယ်၊ ဝမ်ဟွေက သူ့ရဲ့ ညံ့ဖျင်းတဲ့ အစွမ်းအစကြောင့် ခေါင်းဆောင်လုပ်ဖို့ မသင့်တော်ဘူးလို့ ပြောပြီးညီအစ်ကိုမောင်နှမတွေရှေ့မှာ သေးသိမ်အောင်လုပ်ခဲ့တယ်။ သူက ဝမ်ဟွေ့ကို အစွမ်းအစမရှိလို့ နုတ်ထွက်သင့်တယ်လို့တောင် တဲ့တိုး ပြောခဲ့တယ်။ ဝမ်ဟွေ နုတ်မထွက်တာကို မြင်တော့ ချန်ရှာက ညီအစ်ကိုမောင်နှမတွေရှေ့မှာ စပြီး ပြဿနာရှာတယ်။ ဝမ်ဟွေဟာ ရာထူးကို အရမ်းတွယ်တာတယ်၊ အစွမ်းအစမရှိဘဲနဲ့တောင် ရာထူးကို စွန့်လွှတ်ဖို့ တွန့်ဆုတ်နေတယ်လို့ ပြောခဲ့တယ်။ ညီအစ်ကိုမောင်နှမတချို့ဟာ ချန်ရှာရဲ့ အထင်အမြင်မှားအောင်လုပ်တာ ခံရပြီး သူ့ဘက်ကနေ ဝမ်ဟွေဟာ ခေါင်းဆောင်လုပ်ဖို့ မသင့်တော်ဘူးလို့ ပြောကြတဲ့အပြင် နောက်ထပ် ရွေးကောက်ပွဲလုပ်ဖို့ တောင်းဆိုခဲ့ကြတယ်။ ဒါကြောင့် အသင်းတော်မှာ ပရမ်းပတာဖြစ်ခဲ့ပြီး ဝမ်ဟွေလည်း အပျက်သဘောဆောင်တဲ့ အခြေအနေထဲမှာ ကျန်ခဲ့ရတယ်။ ဒါ့အပြင် ၂၀၁၃ ခုနှစ်မှာ ချန်ရှာ ခေါင်းဆောင်လုပ်နေတုန်းက တာဝန်ထမ်းဆောင်ရာမှာ ခေါင်းဆောင်ပိုင်းက စည်းမျဉ်းတွေအပေါ် ဆန့်ကျင်ပြုမူနေတာကို ညီအစ်ကိုတစ်ယောက်က သတိပြုမိပြီး အကြံဉာဏ်တစ်ခုပေးခဲ့တယ်။ ဒါပေမဲ့ ချန်ရှာက ဒါကိုသိသွားတဲ့အခါ ဒီလူကို စောင့်ကြည့်ထားဖို့၊ သူပြောသမျှကို မှတ်တမ်းတင်ထားဖို့၊ ဒါမှ နောက်ပိုင်းမှာ သူ့ကို ရှင်းလင်းထုတ်ပယ်ဖို့ အချက်အလက်တွေ စုစည်းတဲ့အခါ သက်သေအဖြစ် သုံးလို့ရမယ်လို့ သူ့ရဲ့ တွဲဖက်ကို ပြောခဲ့တယ်။ ခေါင်းဆောင်ပိုင်းကို ဝေဖန်ပြီး အသင်းတော်အလုပ်ကို နှောင့်ယှက်တဲ့အတွက် ချန်ရှာက ဒီညီအစ်ကိုကို ရှုတ်တောင်ရှုတ်ချခဲ့တယ်။ ဒီစကားကိုကြားပြီးတဲ့နောက်မှာ ညီအစ်ကိုမောင်နှမတွေက ရှုတ်ချခံရမှာ၊ နှင်ထုတ်ခံရမှာကို စိုးပြီး ခေါင်းဆောင်တွေကို အကြံဉာဏ်မပေးရဲကြတော့ဘူး။ နောက်ပိုင်းမှာ ချန်ရှာဟာ ကျော်ကြားမှုနဲ့ အကျိုးအမြတ်အတွက် ပြိုင်ဆိုင်တာ၊ အလုပ်လုပ်တဲ့အခါ သူ့လုပ်ဖော်ကိုင်ဖက်တွေနဲ့ မတိုင်ပင်တာ၊ လုပ်ဖော်ကိုင်ဖက်တွေရဲ့ အကြံဉာဏ်တွေကို ခဏခဏ ပယ်ချပြီး ကိုယ်ပိုင်ဩဇာအာဏာနဲ့ ပြုမူနေတာတွေကြောင့် အသင်းတော်အလုပ်ကို ထိခိုက်စေခဲ့လို့ တာဝန်ကနေ ဖြုတ်ချခံခဲ့ရတယ်။

ချန်ရှာရဲ့ အပြုအမူ အတော်များများကို နှိုင်းယှဉ်ကြည့်ရင်းနဲ့ ကျွန်မ ဘုရားနှုတ်ကပတ်တော်တွေထဲမှာ ဆက်ပြီးရှာဖွေခဲ့တယ်။ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “အန္တိခရစ်တို့သည် သမ္မာတရား လိုက်စားသူများကို မည်သို့ ကြဉ်ထားပြီး တိုက်ခိုက်ကြသနည်း။ ၎င်းတို့သည် အခြားလူတို့ကိုတိုက်ခိုက်ရန်၊ ရှုတ်ချရန်၊ အထင်အမြင်မှားစေရန်အတွက် ကျိုးကြောင်းသင့်ပြီး မှန်ကန်သည်ဟု အခြားလူများက မြင်သော နည်းလမ်းများကို မကြာခဏ အသုံးပြုပြီး နိုင်ကွက်ရရန် သမ္မာတရားအကြောင်း ငြင်းခုံဆွေးနွေးမှုများကိုပင် အသုံးပြုကြသည်။ ဥပမာအားဖြင့် အန္တိခရစ်များက ၎င်းတို့၏ တွဲဖက်များသည် သမ္မာတရားကို လိုက်စားသော လူများဖြစ်ပါက ၎င်းတို့အဆင့်အတန်းကို သူတို့ခြိမ်းခြောက်နိုင်သည်ဟု ထင်သဖြင့် လူတို့ကို အထင်အမြင်မှားစေပြီး လူတို့ကို ၎င်းတို့အား အထင်ကြီးအောင် ပြုလုပ်ရန်အတွက် ထိုအန္တိခရစ်သည် အဆင့်မြင့်သော တရားဒေသနာများကို ဟောပြောပြီး ဝိညာဉ်ရေးရာသဘောတရားများကို ဆွေးနွေးကြလိမ့်မည်။ ဤနည်းအားဖြင့် ၎င်းတို့သည် ၎င်းတို့၏ တွဲဖက်များနှင့် တွဲဖက်အမှုဆောင်များကို သေးသိမ်အောင်ပြုလုပ်ပြီး ဖိနှိပ်နိုင်ကြကာ လူတို့အား ၎င်းတို့ခေါင်းဆောင်၏ တွဲဖက်များက သမ္မာတရားကို လိုက်စားသောသူများ ဖြစ်သော်လည်း အစွမ်းအစ၊ အရည်အချင်းနှင့် ပတ်သက်လျှင် ၎င်းတို့သည် ၎င်းတို့၏ ခေါင်းဆောင်နှင့် တန်းတူညီခြင်းမရှိဟု ခံစားရစေရန် ပြုလုပ်နိုင်ကြသည်။ လူအချို့က ‘ကျွန်ုပ်တို့ခေါင်းဆောင်၏ တရားဒေသနာများက အဆင့်မြင့်ပြီး မည်သူကမျှ မယှဉ်နိုင်’ ဟုပင် ပြောကြသည်။ အန္တိခရစ်တစ်ဦးအတွက် ဤသို့သော မှတ်ချက်မျိုးကို ကြားရခြင်းက အလွန့်အလွန် ကျေနပ်ဖွယ်ရာဖြစ်သည်။ ၎င်းတို့က ‘သင်သည် ကျွန်ုပ်၏ တွဲဖက်ဖြစ်သည်။ သင်၌ သမ္မာတရား စစ်မှန်မှုအချို့ မရှိသလော။ သင်သည် အဘယ့်ကြောင့် ကျွန်ုပ်ကဲ့သို့ နှုတ်ရေးကောင်းခြင်းဖြင့်လည်းကောင်း၊ မြင့်မြတ်ခြင်းဖြင့်လည်းကောင်း စကားမပြောနိုင်ရသနည်း။ သင်သည် ယခုအခါ ကမ်းကုန်အောင် အရှက်ကွဲပြီဖြစ်သည်။ သင့်တွင် အရည်အချင်းမရှိပေ။ သို့တိုင်အောင် ကျွန်ုပ်နှင့် ယှဉ်ပြိုင်ရဲသလော’ ဟူ၍ မိမိတို့ဘာသာ စဉ်းစားကြသည်။ ဤသည်မှာ အန္တိခရစ်များက စဉ်းစားသောအရာဖြစ်သည်။ အန္တိခရစ်၏ ပန်းတိုင်မှာ အဘယ်နည်း။ ၎င်းတို့သည် အခြားလူတို့ကို ဖိနှိပ်ရန်၊ သေးသိမ်စေရန်၊ အခြားလူတို့အထက်တွင် မိမိတို့ကိုယ်ကို ထားရှိရန် တတ်နိုင်သမျှ နည်းလမ်းတိုင်းကို စမ်းသပ်ကြသည်။...အန္တိခရစ်တစ်ဦးက အသင်းတော်ထဲ၌ အမုန်းဆုံးသောသူတို့မှာ သမ္မာတရားကို လိုက်စားသော၊ အထူးသဖြင့် အယောင်ဆောင်ခေါင်းဆောင်နှင့် အန္တိခရစ်တစ်ဦးကို ဖော်ထုတ်ပြီး တိုင်ကြားဝံ့မည့် တရားမျှတစိတ်ရှိသော လူတို့ပင် ဖြစ်ကြသည်။ အန္တိခရစ်တစ်ဦးက ထိုသို့သောလူတို့ကို သူ၏မျက်လုံးထဲမှ တံကျင်များအဖြစ်၊ သူ၏နံဘေးထဲမှ ဆူးများအဖြစ် ရှုမြင်ကြသည်။ အကယ်၍ သူသည် သမ္မာတရားကို လိုက်စားပြီး မိမိ၏တာဝန်အား လိုလိုလားလား ထမ်းဆောင်သောသူ တစ်ဦးကို တွေ့ရှိသွားလျှင် သူ၏စိတ်နှလုံးထဲ၌ ချစ်ခြင်းမေတ္တာ တစ်စက်မျှမရှိဘဲ မလိုမုန်းထားမှုနှင့် ရန်လိုမှုတို့ ပေါ်လာသည်။ အန္တိခရစ်တစ်ဦးသည် သမ္မာတရားကို လိုက်စားသောလူတို့၌ အခက်အခဲများ ရှိပါစေ သို့မဟုတ် အဘယ်သို့ အားနည်းပြီး အပျက်သဘောဆောင်ကောင်း ဆောင်ပါစေ မကူညီရုံ သို့မဟုတ် အားမပေးရုံသာမဟုတ်၊ ယင်းကို ဘေးချိတ်ရုံ ဘေးချိတ်ထားမည် မဟုတ်ပေ။ ထိုအစား ထိုကိစ္စနှင့်ပတ်သက်၍ သူသည် ကျိတ်၍ ပျော်နေမည် ဖြစ်သည်။ ထို့ပြင် တစ်စုံတစ်ယောက်က ထိုသူတို့အပေါ် စွပ်စွဲချက်များ ပြုခဲ့ပြီး သို့မဟုတ် ထိုသူတို့အား ဖော်ထုတ်ခဲ့ပြီးဖြစ်ပါက ထိုသူတို့ကို ပညာပြရန်၊ ထိုသူတို့ကို ပြစ်တင်ရှုတ်ချရန်၊ ထိုသူတို့ ရှေ့ဆက်စရာလမ်းမရှိအောင် ထားရန်နှင့် နောက်ဆုံးတွင် ထိုသူတို့သည် မိမိတို့၏တာဝန်ကို မထမ်းဆောင်နိုင်လောက်အောင် လွန်စွာ အပျက်သဘောဆောင်စေရန် ပြစ်မှုမျိုးစုံဖြင့် ထိုသူတို့ကို စွပ်စွဲလျက် ထိုသူတို့ ရေနစ်စဉ်တွင် ဝါးကူထိုးဖို့ အခွင့်အရေးကို အသုံးချမည်ဖြစ်သည်။ ထိုအခါ အန္တိခရစ်သည် မိမိကိုယ်ကို ဂုဏ်ယူလာပြီး ထိုသူ၏ ကံဆိုးခြင်းအဖြစ်၌ စတင်ပျော်မြူးလေသည်။ ဤအရာမျိုးသည် အန္တိခရစ်များ အကျွမ်းကျင်ဆုံး အရာဖြစ်၏။ သမ္မာတရားကို လိုက်စားသောသူတို့အားဖယ်ကြဉ်ကာ တိုက်ခိုက်ခြင်းနှင့် ပြစ်တင်ရှုတ်ချခြင်းသည် ၎င်းတို့၏ အကြီးမားဆုံးသော ကျွမ်းကျင်မှုပင် ဖြစ်သည်။...အချုပ်အားဖြင့် အန္တိခရစ်များ၏ ဤသရုပ်သကန်များကို အခြေခံ၍ ၎င်းတို့သည် ဘုရားသခင်၏ နှုတ်ကပတ်တော်များအား စားသောက်ခြင်း သို့မဟုတ် သမ္မာတရားအကြောင်း မိတ်သဟာယပြုခြင်း၌ လူတို့အား ဦးဆောင်ခြင်း မရှိသည့်အပြင် ၎င်းတို့သည် လူတို့အား ရေလောင်းပေးခြင်း သို့မဟုတ် ထောက်ပံ့ကျွေးမွေးခြင်း၊ ၎င်းတို့အား သမ္မာတရားကို ရရှိခွင့်ပေးခြင်း မရှိသောကြောင့် ၎င်းတို့သည် ခေါင်းဆောင်မှုတာဝန်ကို ထမ်းဆောင်နေကြခြင်း မရှိဟု ငါတို့ သတ်မှတ်နိုင်မည်ဖြစ်သည်။ ထိုအစား ၎င်းတို့သည် အသင်းတော်အသက်တာကို အနှောင့်အယှက်ပြုပြီး အဖျက်အမှောင့်လုပ်သည်၊ အသင်းတော်၏အလုပ်ကို ဖြိုဖျက်ပြီး ဖျက်ဆီးသည်၊ ပြီးလျှင် သမ္မာတရား လိုက်စားခြင်းနှင့် ကယ်တင်ခြင်းရရှိခြင်းဟူသည့် လမ်းကြောင်းပေါ်ရောက်ဖို့ လူတို့ကို ဟန့်တားသည်။ ၎င်းတို့သည် ဘုရားသခင် ရွေးချယ်ထားသော လူတို့ကို လမ်းလွဲစေဖို့နှင့် ၎င်းတို့ကို ကယ်တင်ခြင်းပေးအပ်ခံရဖို့ အခွင့်အရေးအား ဆုံးရှုံးစေဖို့ အလိုရှိသည်။ ဤသည်မှာ အသင်းတော်၏အလုပ်ကို နှောင့်ယှက်ခြင်းနှင့် အဖျက်အမှောင့်လုပ်ခြင်းဖြင့် အန္တိခရစ်များ စွမ်းဆောင်ရရှိလိုသည့် အဆုံးစွန်သော ရည်မှန်းချက်ပန်းတိုင် ဖြစ်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၃- သမ္မာတရားကို လိုက်စားသောသူတို့အား ၎င်းတို့ဖယ်ကြဉ်ပြီး တိုက်ခိုက်ကြသည်) အန္တိခရစ်တွေဟာ အသင်းတော်မှာ အုပ်စိုးဖို့ ကြိုးစားကြတယ်၊ ပိုင်းခြားသိမြင်နိုင်စွမ်းမရှိတဲ့သူတွေကို လှည့်ဖြားဖို့ အယူဝါဒတွေ၊ စကားလုံးတွေကို သုံးတယ်၊ ပြီးတော့ သမ္မာတရားကို လိုက်စားတဲ့သူတွေကို တိုက်ခိုက်ဖို့၊ ဖယ်ကြဉ်ဖို့ ဘာမဆိုလုပ်ကြတယ်လို့ ဘုရားက ဖော်ထုတ်တယ်။ သူတို့က သူတို့ကို အကြံဉာဏ်ပေးတဲ့သူတွေကိုတောင် မုန်းတီးကြတယ်။ ဒီလူတွေကို အတားအဆီးတွေအနေနဲ့ သဘောထားပြီး သူတို့ရဲ့ အားနည်းချက်တွေ၊ ဖောက်ပြန်ပျက်စီးမှု ထုတ်ဖော်ပြတာတွေကို အမိအရအသုံးချပြီး ပုံကြီးချဲ့တယ်၊ တမင်တကာ သေးသိမ်အောင်လုပ်တယ်၊ ဝေဖန်တယ်၊ မတရား တံဆိပ်ကပ်ကြတယ်။ ဒါကြောင့် ဒီညီအစ်ကိုမောင်နှမတွေက နောက်ဆုံးမှာ သူတို့တာဝန်တွေ မထမ်းဆောင်နိုင်အောင် အရမ်း အပျက်သဘောဆောင်လာတဲ့အထိ ဘေးဖယ်ထားခံရပြီး ဖိနှိပ်ခံခဲ့ရတယ်။ ဒီလိုနဲ့ အန္တိခရစ်တွေရဲ့ ရည်မှန်းချက်တွေ ပြည့်သွားပြီး အသင်းတော်မှာ သူတို့ကြိုက်သလို အာဏာစွဲကိုင်ခွင့်ရသွားကြတယ်။ ချန်ရှာကလည်း အဲဒီအတိုင်းပဲ ပြုမူခဲ့တာ။ သူက အသင်းတော်မှာ အုပ်စိုးဖို့ ကြိုးစားခဲ့တယ်၊ ဝမ်ဟွေကို သေးသိမ်စေဖို့ သူ့ရဲ့ အားနည်းချက်တွေကို တမင် အမိအရအသုံးချတယ်၊ ဝေဖန်ပြီး တိုက်ခိုက်ခဲ့တယ်၊ ဝမ်ဟွေကို အရှက်ရပြီး နုတ်ထွက်သွားအောင် ကြိုးစားခဲ့တယ်။ အဲဒီလိုလုပ်ဖို့အတွက် ဝမ်ဟွေကို ဆန့်ကျင်ပြီး သူ့ဘက်မှာနေဖို့ ညီအစ်ကိုမောင်နှမတွေကို အထင်အမြင်မှားအောင်လုပ်ခဲ့တယ်။ ချန်ရှာ အသင်းတော်ခေါင်းဆောင်လုပ်တုန်းကလည်း တစ်ယောက်ယောက်က သူ့ရာထူးကို ထိခိုက်စေတဲ့ အကြံတွေ ပေးမိရင်၊ အဲဒီလူကို ညှဉ်းဆဲဖို့ သူနည်းလမ်းရှာတယ်၊ အဲဒီလူကို ရှင်းလင်းပစ်ဖို့ ကြိုးစားတဲ့အနေနဲ့ မတရားတဲ့ စွပ်စွဲချက်တွေနဲ့ တံဆိပ်ကပ်သတ်မှတ်ခဲ့တယ်။ သူ့ကို တာဝန်အသစ် ပြန်ချပေးပြီးတဲ့နောက်မှာ အဖွဲ့ခေါင်းဆောင်ကို အစားထိုးဖို့အတွက် အဖွဲ့ခေါင်းဆောင်ကို သေးသိမ်အောင်လုပ်ဖို့၊ ဝေဖန်ပြီး တိုက်ခိုက်ဖို့အတွက် သူ့ရဲ့ဖောက်ပြန်ပျက်စီးမှု ထုတ်ဖော်ပြတာတွေကို ခဏခဏ အမိအရအသုံးချတယ်၊ အဖွဲ့ခေါင်းဆောင်ကို ဖယ်ကြဉ်ဖို့အတွက် သူ့ဘက်မှာနေအောင် လူတွေကို အထင်အမြင်မှားအောင် လုပ်ခဲ့တယ်။ ဒါတွေက အလုပ်ကို ပြင်းပြင်းထန်ထန် နှောင့်ယှက်ခဲ့တယ်။ အဆင့်အတန်းအတွက် ချန်ရှာရဲ့ ရက်စက်တဲ့ ရည်မှန်းချက်ကို မြင်တော့ သူ့ရဲ့စကားတွေ၊ လုပ်ရပ်တွေက တကယ်တမ်း ဘယ်လို မသိမသာ အန္တရာယ်ပေးတတ်တယ်၊ ကောက်ကျစ်ပြီး မလိုမုန်းထားတယ်ဆိုတာကို ကျွန်မ မြင်ခဲ့ရတယ်။ ခေါင်းဆောင်တွေက သူ့လုပ်ရပ်တွေရဲ့ အနှစ်သာရနဲ့ အဲဒါတွေကြောင့် ဖြစ်လာတဲ့ အကျိုးဆက်တွေကို စိတ်ဖြာလေ့လာခဲ့ကြပေမဲ့ သူက ဒါကို လက်ခံဖို့ ငြင်းဆန်သလို ပြန်ငြင်းပြီး ကိုယ့်ကိုယ်ကို မှန်ကြောင်း ပြနေခဲ့တယ်။ ဒါဟာ ကိုယ်ရေးကိုယ်တာ အငြင်းပွားမှု သက်သက် မဟုတ်ဘူး၊ အဲဒါထက် ဒီကိစ္စမှာ သူက မကောင်းမှုကိုလုပ်ပြီး ဘုရားသခင်ကို အတိုက်အခံလုပ်နေတဲ့အပြင် ဘုရားသခင်ကို အဆုံးထိ ဆန့်ကျင်နေတာပဲ။ ချန်ရှာရဲ့ ပြဿနာတွေဟာ ဆိုးရွားတယ်ဆိုတာနဲ့ သူဟာ အသင်းတော်အလုပ်ကို နှောင့်ယှက်ခဲ့တဲ့ အန္တိခရစ်တစ်ယောက်ပဲဆိုတာကို ကျွန်မ သဘောပေါက်သွားတယ်။ ဒါကို သဘောပေါက်လိုက်တော့ ကျွန်မ အရမ်းကို စိတ်မကောင်းဖြစ်ခဲ့ရတယ်။ ကျွန်မ ဘယ်လောက်တောင် မိုက်မဲပြီး မျက်စိကန်းခဲ့တယ်၊ ဘယ်လောက်တောင် အရမ်းကို နားဝေတိမ်တောင်ဖြစ်ပြီး ပိုင်းခြားသိမြင်နိုင်စွမ်း ကင်းမဲ့ခဲ့တယ်ဆိုတာကို ကျွန်မ မြင်ခဲ့တယ်။ ကျွန်မက တကယ်ကို ဒီအန္တိခရစ်အတွက် ရပ်တည်ပေးခဲ့ပြီး အပျက်သဘောဆောင်တဲ့ အခြေအနေနဲ့ အထင်လွဲမှုတွေထဲမှာ ကျွန်မ နေနေတာကြောင့် ကျွန်မရဲ့ တာဝန်တွေ နှောင့်နှေးခဲ့တယ်။ ကျွန်မ နောင်တရဖို့ ဘုရားသခင်ဆီ ဆုတောင်းခဲ့ပြီး ချန်ရှာရဲ့ မကောင်းတဲ့လုပ်ရပ်တွေကို အသင်းတော်ဆီ တိုင်ကြားခဲ့တယ်။ နောက်ဆုံးမှာတော့ စည်းမျဉ်းတွေအရ လူတိုင်းက ချန်ရှာဟာ အန္တိခရစ်တစ်ယောက်ဖြစ်တယ်လို့ ဆုံးဖြတ်ပြီး သူ့ကို အသင်းတော်ကနေ နှင်ထုတ်ခဲ့ကြတယ်။

နောက်ပိုင်းမှာ ဒီကိစ္စကို ကျွန်မ ခဏခဏ ပြန်ဆင်ခြင်သုံးသပ်မိတယ်၊ “ငါ ချန်ရှာနဲ့ နှစ်တွေအများကြီး ဆက်ဆံခဲ့တာ၊ ဘယ်လိုဖြစ်လို့ သူ့အပေါ်မှာ ပိုင်းခြားသိမြင်နိုင်စွမ်း လုံးဝမရှိခဲ့ရတာလဲ။ ငါက သူ့ကို သမ္မာတရားကို လိုက်စားတဲ့သူလို့တောင် ထင်ခဲ့ပြီး အထင်ကြီးလေးစား၊ ကိုးကွယ်ခဲ့သေးတာ” လို့ တွေးမိတယ်။ ကျွန်မ ရှာဖွေရင်းနဲ့ ဘုရားနှုတ်ကပတ်တော် အပိုဒ်နှစ်ပိုဒ်ကို ဖတ်ခဲ့ရပြီး အဲဒီကနေ ဒီကိစ္စနောက်ကွယ်က အကြောင်းရင်းကို ကျွန်မ ရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အချို့လူတို့သည် အခက်အခဲများကို သည်းခံနိုင်ခြင်း၊ အဖိုးအခကို ပေးနိုင်ခြင်း၊ အပြင်ပန်းတွင် အလွန်ဣန္ဒြေရခြင်း၊ ကောင်းစွာ လေးစားခံရခြင်း ရှိကြပြီး အခြားသူများ၏ လေးစားမှုကို အကျိုးခံစားကြသည်။ ဤကဲ့သို့ အပြင်ပန်း အပြုအမူမျိုးသည် သမ္မာတရားကို လက်တွေ့လုပ်ဆောင်ခြင်း အဖြစ် ယူဆနိုင်သည်ဟု သင်တို့ဆိုမည်လော။ လူတစ်ဦးက ဤသို့သော လူတို့သည် ဘုရားသခင်၏ ရည်ရွယ်ချက်များကို ဖြည့်ဆည်းနေသည်ဟု ဆုံးဖြတ်နိုင်သလော။ လူတို့သည် ဤကဲ့သို့ လူပုဂ္ဂိုလ်မျိုးကို မြင်ရပြီး ၎င်းတို့သည် ဘုရားသခင်ကို ကျေနပ်စေသည်၊ သမ္မာတရားကို လက်တွေ့လုပ်ဆောင်သော လမ်းကြောင်းကို လျှောက်လှမ်းကြသည်၊ ဘုရားသခင်၏ လမ်းခရီးကို လိုက်လျှောက်ကြသည်ဟု ကြိမ်ဖန်များစွာ ထင်ကြသည်မှာ အဘယ်ကြောင့်နည်း။ လူအချို့သည် အဘယ်ကြောင့် ဤကဲ့သို့ တွေးကြသနည်း။ ၎င်းအတွက် ရှင်းပြချက် တစ်ခုသာ ရှိသည်။ ယင်းမှာ မည်သည့်ရှင်းပြချက်နည်း။ ယင်းမှာ မြောက်မြားစွာသော လူတို့အတွက် သမ္မာတရားကို လက်တွေ့လုပ်ဆောင်ခြင်း၊ ဘုရားသခင်ကို ကျေနပ်စေခြင်းနှင့်၊ သမ္မာတရား စစ်မှန်မှု အမှန်တကယ်ရှိခြင်းမှာ အဘယ်နည်း ဟူသော မေးခွန်းတချို့က သိပ်မရှင်းလင်းခြင်းပင် ဖြစ်သည်။ ထို့ကြောင့် အပြင်ပန်းအားဖြင့် ဝိညာဉ်ရေးပြည့်ဝသယောင်၊ မြင့်မြတ်သယောင် ခံ့ညားပြီး ကြီးမြတ်သယောင် ထင်ရသောသူများ၏ အထင်အမြင်မှားစေခြင်းကို မကြာခဏခံရသော လူအချို့ရှိလေသည်။ စကားများ နှင့် အယူဝါဒများကို ကျွမ်းကျင်စွာ ပြောဆိုနိုင်သောသူများနှင့် ၎င်းတို့၏ အဟောအပြောနှင့် လုပ်ရပ်များမှာ လေးစားထိုက်သယောင် ထင်ရသောသူများနှင့်ပတ်သက်၍၊ ၎င်းတို့၏ အထင်အမြင်မှားစေခြင်းကို ခံရသူများသည် ၎င်းတို့လုပ်ရပ်များ၏ အနှစ်သာရ၊ ၎င်းတို့လုပ်ဆောင်ချက်များ၏ နောက်ကွယ်မှ နိယာမများ၊ ၎င်းတို့၏ ရည်မှန်းချက်ပန်းတိုင်များမှာ မည်သည်တို့ဖြစ်ကြောင်းကို မည်သည့်အခါမျှ ကြည့်ရှုစစ်ဆေးခြင်း မပြုလုပ်ဖူးကြပေ။ ထို့အပြင် သူတို့သည် ထိုလူတို့က ဘုရားသခင်ကို အမှန်တကယ် နာခံခြင်းရှိ မရှိကို မည်သည့်အခါမျှ စစ်ဆေးကြည့်ရှုခြင်း မရှိခဲ့ကြသည့်အပြင်၊ ထိုလူတို့သည် ဘုရားသခင်ကို စစ်မှန်စွာ ကြောက်ရွံ့ပြီး မကောင်းမှုကို ရှောင်သောသူ ဟုတ်မဟုတ်ကို မည်သည့်အခါမျှ မစိစစ်ခဲ့ကြဖူးပေ။ သူတို့သည် ထိုလူတို့၏ လူ့သဘာဝအနှစ်သာရကို မည်သည့်အခါမျှ ပိုင်းခြားသိမြင်ခဲ့ခြင်း မရှိပေ။ ထို့ထက် ထိုသူတို့နှင့် မရင်းနှီးသေးသည့် အခြေအနေမှနေ ရင်းနှီးကျွမ်းဝင်လာသည်အထိ သူတို့သည် တဖြည်းဖြည်းချင်း ထိုလူတို့ကို အားကျခြင်း၊ ကြည်ညိုလေးစားခြင်း ဖြစ်လာပြီး၊ အဆုံးတွင် ထိုလူတို့သည် သူတို့၏ ကိုးကွယ်ရာပုဂ္ဂိုလ်များ ဖြစ်လာတော့သည်။ ထိုမျှမက လူအချို့၏ စိတ်ထဲတွင်ကား သူတို့ဆည်းကပ်သော ကိုးကွယ်ရာ ပုဂ္ဂိုလ်များ၊ ၎င်းတို့၏ မိသားစုများနှင့် အလုပ်များကို စွန့်လွှတ်နိုင်ကြသည်ဟု သူတို့ ယုံကြည်သောသူများနှင့် အပေါ်ယံတွင် အဖိုးအခပေးနိုင်ဟန်ရှိသောသူများ၊ ထိုပုဂ္ဂိုလ်များမှာ ဘုရားသခင်ကို အမှန်တကယ် ကျေနပ်စေသောသူများနှင့် အဆုံးသတ်ကောင်းများနှင့် ခရီးဆုံး ပန်းတိုင်ကောင်းများကို အမှန်တကယ် ရရှိနိုင်သောသူများပင် ဖြစ်ကြသည်။ သူတို့၏ စိတ်ထဲတွင်မူ ဤကိုးကွယ်ရာ ပုဂ္ဂိုလ်များမှာ ဘုရားသခင် ချီးမွမ်းသောသူများ ဖြစ်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) “ဘုရားနှုတ်ကပတ်တော်အပေါ် အန္တိခရစ်များ၏ အားစိုက်ထုတ်မှုနှင့် သမ္မာတရားကို လိုက်စားသူတို့၏ အားစိုက်ထုတ်မှု ကြားတွင် ကွာဟချက်မှာ အဘယ်နည်း။ (ကြံရွယ်ချက်နှင့် ရည်ရွယ်ချက်က ကွဲပြားသည်။ အန္တိခရစ်များသည် ၎င်းတို့၏ ကိုယ်ပိုင်အကျိုးအမြတ်နှင့် အဆင့်အတန်းအတွက်လည်းကောင်း၊ ၎င်းတို့၏ တစ်ကိုယ်ရေ ရည်မှန်းချက်များကို ဖြည့်ဆည်းရန်အတွက်လည်းကောင်း ဘုရားနှုတ်ကပတ်တော်အပေါ် အားစိုက်ထုတ်သည်။) အန္တိခရစ်များက ဘုရားနှုတ်ကပတ်တော်အပေါ် မည်သည့် အားစိုက်ထုတ်မှုကို ပြုသနည်း။ ၎င်းတို့သည် ၎င်းတို့၏ အယူအဆများနှင့် ကိုက်ညီသည့် ဘုရားနှုတ်ကပတ်တော် အပိုင်းများကို ကျက်မှတ်သည်။ လူသား ဘာသာစကားကို အသုံးပြုပြီး ဘုရားနှုတ်ကပတ်တော်များကို ရှင်းပြတတ်ရန် သင်ယူသည်။ ပြီးလျှင် အချို့သော ဝိညာဉ်ရေးရာ မှတ်စုများနှင့် အသိအမြင်များကို ရေးသည်။ လူသားအယူအဆများနှင့် အတော်အတန် ကိုက်ညီသည်ဟု လူတို့ ယုံကြည်သည့်အရာများ၊ ဘုရားသခင်၏ စကားပြောသံ ရှိသည်ဟု အလွယ်တကူ မြင်သည့်အရာများ၊ နက်နဲမှုများနှင့်ပတ်သက်သော စကားအချို့၊ အသင်းတော်တွင် အချိန်ကာလတစ်ခုအထိ လူသိများပြီး မကြာခဏ တရားဟောသော ဘုရားနှုတ်ကပတ်တော်အချို့တို့ကဲ့သို့သောအရာများ ဖြစ်သည့် ဘုရားသခင်၏ အမျိုးမျိုးသော ပြောဆိုချက်များကိုလည်း အဆီအနှစ်ထုတ်သည်၊ အနှစ်ချုပ်သည်၊ စီစဉ်သည်။ ကျက်မှတ်ခြင်း၊ စီစဉ်ခြင်း၊ အနှစ်ချုပ်ခြင်း၊ အသိအမြင်များ ရေးခြင်းအပြင် တစ်မျိုးတစ်မည်ဖြစ်နေသော လှုပ်ရှားမှုအချို့အပါအဝင် နောက်ထပ်အရာများ ရှိသည်မှာ အမှန်ပင် ဖြစ်သည်။ အန္တိခရစ်တို့သည် ၎င်းတို့၏ အဆင့်အတန်း ရရှိဖို့၊ ၎င်းတို့၏ ရည်မှန်းချက်ကို ဖြည့်ဆည်းဖို့၊ အသင်းတော်ကို ထိန်းချုပ်ခြင်းနှင့် ဘုရားဖြစ်ခြင်းနှင့်ဆိုင်သည့် ၎င်းတို့၏ပန်းတိုင်ကို ဖြစ်မြောက်အောင်မြင်ဖို့အတွက် မည်သည့်အဖိုးအခကိုမဆို ပေးဆပ်မည်ဖြစ်သည်။ သူတို့သည် မြင့်မြတ်သော တရားဒေသနာများကို ဟောကြားနိုင်ရန် လိုအပ်သည့် အယူဝါဒများဖြင့် မိမိတို့ကိုယ်ကို ပြင်ဆင်ကြရန်အလို့ငှာ မကြာခဏ ညဉ့်နက်သည်အထိ အလုပ်လုပ်ကြပြီး အရုဏ်တက်ချိန်တွင် နိုးထကြလျက် မိုးမလင်းမီအချိန်များတွင် မိမိတို့၏ တရားဒေသနာများကို လေ့ကျင့်ကြသည့်အပြင် အခြားသူများ ပြောဆိုခဲ့သည့် ထူးမြတ်သော အရာများကိုလည်း မှတ်သားထားကြလေသည်။ ၎င်းတို့သည် မည်သည့် ဘုရားနှုတ်ကပတ်တော်က ရွေးချယ်ရန် အသုံးဝင်ဆုံးဖြစ်မည်ကို ချင့်ချိန်စဉ်းစားလျက် ဤအဆင့်မြင့်သော တရားဒေသနာများအား မည်သို့ဟောရမည်ကို နေ့စဉ် တွေးတောသည်။ ပြီးလျှင် ၎င်းတို့သည် ဘုရားသခင်ရွေးချယ်ထားသောလူများကြားတွင် လေးစားခြင်းနှင့် ချီးမွမ်းခြင်းကို လှုံ့ဆော်ပြီး ထို့နောက်တွင် ထိုနှုတ်ကပတ်တော်များကို ၎င်းတို့ အလွတ်ကျက်မှတ်ကြသည်။ ထို့နောက်တွင် ထိုနှုတ်ကပတ်တော်များကို ၎င်းတို့၏ ဉာဏ်အမြော်အမြင်ကြီးမှုနှင့် ဉာဏ်ထက်မြက်ခြင်းတို့ကို ထင်ရှားစေသည့် နည်းလမ်းဖြင့် မည်သို့အဓိပ္ပာယ် ဖွင့်ဆိုရမည်ကို ၎င်းတို့ ဆင်ခြင်စဉ်းစားကြသည်။ ၎င်းတို့စိတ်နှလုံးတွင် ဘုရားနှုတ်ကပတ်တော်ကို အလွန် စွဲမှတ်သွားရန်အတွက် ၎င်းတို့သည် ဘုရားနှုတ်ကပတ်တော်များကို အကြိမ်အတန်ငယ်ပို၍ နားထောင်ရန် ကြိုးပမ်းကြသည်။ ၎င်းတို့သည် ဤအရာအားလုံးကို ကောလိပ်၌ နေရာတစ်ခုအတွက် ယှဉ်ပြိုင်နေသည့် ကျောင်းသားများ၏ အားထုတ်မှုများကဲ့သို့ လုပ်ဆောင်ကြသည်။ တစ်စုံတစ်ဦးက ဒေသနာကောင်းတစ်ခု ဟောကြားသည့်အခါ သို့မဟုတ် အလင်းပေးခြင်းအချို့ သို့မဟုတ် သဘောတရားအချို့ပေးသည့် ဒေသနာတစ်ခု ဟောကြားသည့်အခါ၊ အန္တိခရစ်သည် ယင်းကို စုစည်းပြုစုကာ ၎င်းတို့၏ကိုယ်ပိုင် ဒေသနာအဖြစ် ပြုလုပ်ကြမည် ဖြစ်သည်။ မည်သည့်အားထုတ်မှု ပမာဏမျှ အန္တိခရစ်တစ်ဦးအတွက် ကြီးမားလွန်းခြင်း မရှိပေ။ သို့ဆိုလျှင် ၎င်းတို့၏ ဤအားထုတ်မှု နောက်ကွယ်မှ ကြံရွယ်ချက်နှင့် ရည်ရွယ်ချက်တို့မှာ အဘယ်နည်း။ အခြားသူများက အန္တိခရစ်သည် မိမိတို့ထက် ပိုဝိညာဉ်ရေးဆန်သည်၊ ဘုရားသခင်၏ နှုတ်ကပတ်တော်များကို ပိုတန်ဖိုးထားသည်၊ ဘုရားသခင်ကို ပိုချစ်သည်ဟု မြင်ကောင်းမြင်နိုင်စေဖို့အလို့ငှာ ယင်းက ဘုရားနှုတ်ကပတ်တော်များကို ဟောကြားနိုင်ဖို့၊ ရှင်းလင်းပြီး အလွယ်တကူ ပြောနိုင်ဖို့၊ ယင်းတို့ကို ကျွမ်းကျင်ပိုင်နိုင်စွာ ပြောနိုင်ဖို့ ဖြစ်ပေသည်။ ဤနည်းအားဖြင့် အန္တိခရစ်တစ်ဦးသည် ၎င်းတို့အနီးအနားရှိ လူအချို့၏ လေးစားအားကျမှုနှင့် ကြည်ညိုမှုကို ရရှိနိုင်သည်။ အန္တိခရစ်တစ်ဦးအနေဖြင့် ဤအရာမှာ လုပ်ဖို့ အကျိုးရှိသည့်အရာ၊ မည်သည့်ကြိုးစားအားထုတ်မှု၊ အဖိုးအခ၊ သို့မဟုတ် ဆင်းရဲဒုက္ခမဆို ထိုက်တန်သည်ဟု ခံစားရလေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၇)) ဘုရားနှုတ်ကပတ်တော်တွေကို ဖတ်ပြီးတဲ့နောက် ကျွန်မ သဘောပေါက်လိုက်တာကတော့ ကျွန်မမှာ မှားယွင်းတဲ့ ရှုထောင့်တစ်ခုရှိနေခဲ့လို့ ချန်ရှာကို အထင်ကြီးလေးစားပြီး သမ္မာတရားကို သူလိုက်စားခဲ့တယ်လို့ ထင်ခဲ့တယ်ဆိုတာပါပဲ။ ကျွန်မက စွန့်လွှတ်စတေးတာတွေ လုပ်တဲ့သူ၊ ကိုယ့်ကိုယ်ကို အသုံးခံပြီး ကြိုးစားအလုပ်လုပ်တဲ့သူ၊ ပြီးတော့ ဘုရားနှုတ်ကပတ်တော်တွေကို ဖတ်တဲ့နေရာမှာ အများကြီး အားစိုက်ထုတ်တဲ့သူတွေကို လက်တွေ့ကျမှုရှိပြီး သမ္မာတရားကို အမှန်တကယ် လိုက်စားတဲ့သူတွေအဖြစ် ရှုမြင်ခဲ့တယ်။ အခုတော့ ကျွန်မ နားလည်သွားပြီ၊ ကိုယ့်တာဝန်တွေကို ထမ်းဆောင်တာ၊ စွန့်လွှတ်စတေးတာတွေ လုပ်တာ၊ ကိုယ့်ကိုယ်ကို အသုံးခံတာ၊ ဆင်းရဲဒုက္ခခံပြီး အဖိုးအခပေးတာတွေ သက်သက်က အပြုအမူကောင်းတွေသာ ဖြစ်ပြီး အဲဒါက ဒီလူဟာ သမ္မာတရားကို အမှန်တကယ် လိုက်စားတဲ့သူ၊ လက်တွေ့လုပ်ဆောင်တဲ့သူလို့ မဆိုလိုပါဘူး။ ဘုရားနှုတ်ကပတ်တော်တွေကို ဖတ်တဲ့နေရာမှာ အများကြီး အားစိုက်ထုတ်တယ်ဆိုတာကလည်း ဒီလူဟာ ဘုရားနှုတ်ကပတ်တော်တွေကို တန်ဖိုးထားမြတ်နိုးတယ်၊ ဒါမှမဟုတ် သမ္မာတရားကို ချစ်မြတ်နိုးတယ်လို့ မဆိုလိုပါဘူး။ ဒါကို လူတစ်ယောက်က သူ့ရဲ့လုပ်ရပ်တွေမှာရှိတဲ့ ရည်ရွယ်ချက်တွေ၊ ဘုရားနှုတ်ကပတ်တော်တွေကို သူ လက်တွေ့လုပ်ဆောင်ခြင်း ရှိမရှိဆိုတာနဲ့ သူ့ရဲ့ အသက်စိတ်သဘောထား ပြောင်းလဲမှုရှိမရှိဆိုတာတွေအပေါ် အခြေခံပြီး အကဲဖြတ်ရမှာပါ။ ဘုရားသခင်ကို ယုံကြည်ပြီးတဲ့နောက်မှာ ချန်ရှာက အသင်းတော်မှာ တာဝန်ထမ်းဆောင်ခဲ့ပြီး အခက်အခဲတွေကိုလည်း ကြံ့ကြံ့ခံနိုင်ခဲ့တယ်။ ဒါပေမဲ့ သူ့ရဲ့ စွန့်လွှတ်အနစ်နာခံမှုတွေဟာ ဘုရားသခင်ကို ကျေနပ်စေဖို့ သမ္မာတရားကို လက်တွေ့လုပ်ဆောင်ဖို့ မဟုတ်ဘဲ၊ တခြားသူတွေရဲ့ အထင်ကြီးလေးစားမှုနဲ့ ကိုးကွယ်မှုကို ရဖို့အတွက် နာမည်ဂုဏ်သတင်းနဲ့ ရာထူးကို လိုက်စားခဲ့တာပါ။ ချမ်းအေးလှတဲ့ ဆောင်းရာသီမှာ ချန်ရှာဟာ မိုးမလင်းခင်ကတည်းကထပြီး ဘုရားနှုတ်ကပတ်တော်တွေကို ဖတ်တယ်၊ တစ်ခါတလေ ညဉ့်နက်တဲ့အထိတောင် နေပြီး ဘုရားနှုတ်ကပတ်တော်တွေကို ဖတ်တယ်၊ ကူးရေးတယ်၊ အလွတ်ကျက်မှတ်တယ်။ သူဟာ ဘုရားနှုတ်ကပတ်တော်တွေအပေါ်မှာ အများကြီး အားစိုက်ထုတ်ခဲ့ပေမဲ့ သူ့ရဲ့ နောက်ကွယ်က တကယ့်ရည်ရွယ်ချက်ကတော့ သူ့ရဲ့ရာထူးအတွက်ပါပဲ။ သူက ဘုရားနှုတ်ကပတ်တော်တွေကို နာမည်ဂုဏ်သတင်းနဲ့ အဆင့်အတန်းရဖို့အတွက် တန်ဆာပလာတစ်ခုအနေနဲ့ သုံးခဲ့တယ်၊ ညီအစ်ကိုမောင်နှမတွေရဲ့ အထင်ကြီးလေးစားမှုနဲ့ ကိုးကွယ်မှုကို ရယူဖို့အတွက် ဘုရားနှုတ်ကပတ်တော်တွေကို ဝေမျှတဲ့ အခွင့်အရေးတွေကို အသုံးချခဲ့တယ်။ သူ ဘုရားနှုတ်ကပတ်တော်တွေ အများကြီးဖတ်ခဲ့ပေမဲ့ အဲဒါတွေကို လက်တွေ့လုပ်ဆောင်တာ၊ ဒါမှမဟုတ် သူ့ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းတဲ့ လက္ခဏာ တစ်ခုမှ မပြခဲ့ဘူး။ အဲဒီအစား နာမည်ဂုဏ်သတင်းနဲ့ အဆင့်အတန်းကိုပဲ သူအမြဲလိုက်စားခဲ့တယ်။ တခြားသူတွေကို ခဏခဏ အထက်စီးကနေ ဩဝါဒပေးပြီး ဘောင်ခတ်ခဲ့တယ်။ တခြားသူတွေက သူ့ရဲ့ပြဿနာတွေကို ထောက်ပြတဲ့အခါ သူတို့ပြောတာကို လက်မခံဘဲ သူတို့ကို ဖိနှိပ်ပြီးညှဉ်းဆဲဖို့ ကြိုးစားခဲ့တယ်။ သူဟာ သမ္မာတရားကို လက်တွေ့လုပ်ဆောင်ဖို့ ဘုရားနှုတ်ကပတ်တော်တွေကို ဖတ်ခဲ့တာ မဟုတ်ဘူးဆိုတာ ထင်ရှားပါတယ်၊ မဟုတ်ရင် သူ့ရဲ့ စိတ်သဘောထား ပြောင်းလဲတာ တစ်ခုမှမရှိဘဲ ဘယ်လိုလုပ် ဘုရားနှုတ်ကပတ်တော်တွေ အများကြီး သူ ဖတ်နိုင်ခဲ့မှာလဲ။ အဲဒီအစား သူက ပိုမာနထောင်လွှားလာပြီး နာမည်ဂုဏ်သတင်းနဲ့ အဆင့်အတန်းကို လိုက်စားတာ ပိုပြီး ပြင်းထန်လာခဲ့တယ်။ ဒါက သမ္မာတရားအပေါ် ချန်ရှာရဲ့ အလွန်အမင်း မနှစ်မြို့တဲ့၊ မုန်းတီးတဲ့ အနှစ်သာရကို အအပြည့်အဝ ထုတ်ဖော်ခဲ့တယ်။ သမ္မာတရားကို တကယ် ချစ်တဲ့သူတွေက ဘုရားနှုတ်ကပတ်တော်တွေကို ချစ်မြတ်နိုးပြီး လက်တွေ့လုပ်ဆောင်ကြတယ်။ ပေတရုလိုပေါ့၊ သူက ဘုရားနှုတ်ကပတ်တော်တွေကို ခဏခဏ တွေးဆပြီး သူ့ရဲ့လက်တွေ့ဘဝနဲ့ ပေါင်းစပ်ခဲ့တယ်၊ သူကြုံတွေ့ရတဲ့ ကိစ္စတွေမှာ ဘုရားနှုတ်ကပတ်တော်တွေနဲ့အညီ တိတိကျကျ လက်တွေ့လုပ်ဆောင်ပြီး ဝင်ရောက်နိုင်ခဲ့တယ်၊ နောက်ဆုံးမှာတော့ သူ့ရဲ့ အသက်စိတ်သဘောထားက ပြောင်းလဲသွားခဲ့တယ်။ ဒီအရာကနေ ကျွန်မ မြင်ခဲ့ရတာက လူတစ်ယောက် သမ္မာတရားကို လိုက်စားတဲ့သူဟုတ်မဟုတ်ဆိုတာကို အကဲဖြတ်ဖို့ သူ့ရဲ့ အပြင်ပန်း စွန့်လွှတ်အနစ်နာခံတာတွေ၊ အသုံးခံတာတွေ၊ ဘုရားနှုတ်ကပတ်တော် ဘယ်လောက်ဖတ်တယ်၊ ဒါမှမဟုတ် တခြားသူတွေနဲ့ မိတ်သဟာယဖွဲ့နိုင်ခြင်း ရှိမရှိဆိုတာကိုပဲ ကြည့်လို့မရပါဘူး၊ သူတို့ရင်ဆိုင်ရတဲ့ အခြေအနေတွေမှာ ဘုရားနှုတ်ကပတ်တော်တွေကို လက်တွေ့လုပ်ဆောင်နိုင်ခြင်း ရှိမရှိ၊ သမ္မာတရားကို ရှာဖွေတာ၊ ကိုယ့်ကိုယ်ကိုယ် ပြန်သုံးသပ်ပြီး သိတာတွေကို အာရုံစိုက်ခြင်း ရှိမရှိဆိုတာနဲ့ သူတို့မှာ အသက်ဝင်ရောက်မှု တစ်ခုတလေ ရှိမရှိဆိုတာကိုပဲ ကြည့်ရမှာပါ။ ကျွန်မက ချန်ရှာရဲ့ စွန့်လွှတ်အနစ်နာခံနိုင်စွမ်း၊ ကိုယ့်ကိုယ်ကိုယ် အသုံးခံနိုင်စွမ်းနဲ့ ဘုရားနှုတ်ကပတ်တော်တွေကို ဖတ်တဲ့နေရာမှာ အားထုတ်နိုင်စွမ်းရှိတာကိုပဲ မြင်ခဲ့လို့ သူ့ကို ကိုးကွယ်ခဲ့တယ်၊ ကျွန်မ စိတ်နှလုံးထဲမှာတောင် သူ့ကို ပုဂ္ဂိုလ်ရေးကိုးကွယ်မိခဲ့တယ်။ သူ့ကို အသင်းတော်ကနေ နှင်ထုတ်လိုက်ပြီလို့ ကြားတဲ့အခါ ကျွန်မ သူ့အတွက် ကာကွယ်ပြောပေးချင်ခဲ့တယ်။ ကျွန်မ သမ္မာတရားကို နားမလည်ဘူးဆိုတာနဲ့ လူတွေကို ဘုရားနှုတ်ကပတ်တော်တွေနဲ့အညီ အကဲမဖြတ်တတ်ခဲ့ဘူးဆိုတာကို ကျွန်မ မြင်ခဲ့တယ်။ ကျွန်မ သိပ်မိုက်မဲခဲ့တာပဲ။

ကျွန်မ ကိုယ့်ကိုယ်ကိုယ်လည်း ပြန်မေးကြည့်တယ်၊ “ဘာလို့ ချန်ရှာကို နှင်ထုတ်တော့မယ်လို့ ကြားတဲ့အခါ ငါ ဒီလောက်တောင် အပျက်သဘောဆောင်ပြီး အားနည်းသွားတဲ့အပြင်၊ ကိုယ့်တာဝန်တွေကိုတောင် မထမ်းဆောင်ချင်တော့တာလဲ” ပေါ့။ နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူတို့၏ အယူအဆများနှင့် စိတ်ကူးများသည် လူများနှင့် အမှုအရာများကို ၎င်းတို့ ရှုမြင်ပြီး ကျင့်ကြံပြုမူကာ လုပ်ဆောင်သည့် စည်းမျဉ်းများနှင့် စံသတ်မှတ်ချက်များ ဖြစ်လာသည်နှင့်တစ်ပြိုင်နက် ဘုရားသခင်ကို ၎င်းတို့ မည်သို့ယုံကြည်ပါစေ၊ မည်သို့လိုက်စားပါစေ၊ ဆင်းရဲဒုက္ခ မည်မျှကို ခံရပါစေ၊ အဖိုးအခ မည်မျှပေးဆပ်ရပါစေ အားလုံးက အချည်းနှီးဖြစ်လိမ့်မည်။ လူတစ်ဦးက သူ၏ အယူအဆများ၊ စိတ်ကူးများနှင့် အသက်ရှင်သရွေ့ ဤသူသည် ဘုရားသခင်ကို အတိုက်အခံပြုနေပြီး ဘုရားသခင်ကို ရန်မူဆန့်ကျင်သည်။ သူသည် ဘုရားသခင်က ချမှတ်သော ပတ်ဝန်းကျင်များအပေါ်၊ သို့မဟုတ် ဘုရားသခင်၏ တောင်းဆိုချက်များအပေါ် စစ်မှန်သော ကျိုးနွံနာခံမှုမရှိ။ ထို့နောက် အဆုံးတွင် သူ၏ အဆုံးသတ်မှာ အလွန်ပင် ဝမ်းနည်းဖွယ်ရာ ဖြစ်လိမ့်မည်။ သင်က ဘုရားသခင်ကို နှစ်များစွာ ယုံကြည်ခဲ့ပြီး ဖြစ်သော်လည်း ဘုရားသခင်အတွက် သင့်ကိုယ်သင် အသုံးခံခဲ့ပြီး အလုပ်ရှုပ်ကာ အဖိုးအခကြီးစွာပေးဆပ်သော်လည်း စမှတ်နှင့် သင်လုပ်ဆောင်သော အရာတိုင်း၏ အရင်းအမြစ်သည် သင်၏ ကိုယ်ပိုင်အယူအဆများနှင့် စိတ်ကူးများဖြစ်လျှင် သင်သည် ဘုရားသခင်ကို အမှန်တကယ် လက်ခံခြင်းနှင့် ကျိုးနွံနာခံခြင်း မရှိပေ။...ပေါလုက ပြသခဲ့သောအရာ ကဲ့သို့ဖြစ်သည်။ သူသည် အလုပ်များစွာ လုပ်ခဲ့ပြီး များစွာလှည့်လည်သွားလာခဲ့သည်။ ဥရောပ၏ နေရာဒေသများစွာတွင် ဧဝံဂေလိတရားဟောခဲ့သည်။ သို့သော် ဆင်းရဲဒုက္ခမည်မျှကို သူခံစားရပါစေ၊ အဖိုးအခမည်မျှပေးဆပ်ပါစေ၊ မည်မျှ လှည့်လည်သွားလာပါစေ သူ့တွင် သမ္မာတရားနှင့် ကိုက်ညီသည့် အတွေးများနှင့် အမြင်များ လုံးဝမရှိခဲ့ပေ။ သမ္မာတရားကို လုံးဝ လက်မခံခဲ့သကဲ့သို့ ဘုရားသခင်အပေါ် ကျိုးနွံနာခံခြင်းနှင့် သက်ဆိုင်သော သဘောထားနှင့် စစ်မှန်သော အတွေ့အကြုံ လုံးဝမရှိခဲ့။ သူသည် သူ၏ ကိုယ်ပိုင်အယူအဆများနှင့် စိတ်ကူးများအတွင်း၌ အစဉ် အသက်ရှင်ခဲ့သည်။ သူ၏ သတ်သတ်မှတ်မှတ်ဖြစ်သော အယူအဆနှင့် စိတ်ကူးမှာ အဘယ်နည်း။ ယင်းမှာ သူသည် ပြေးရသောလမ်းကို အဆုံးတိုင်အောင် ပြေးပြီး ကောင်းစွာသော တိုက်လှန်ခြင်းကို ပြုသောအခါတွင် သူ့အတွက် ဓမ္မသရဖူကို သိုထားခြင်းဖြစ်သည်။ ဤသည်မှာ ပေါလု၏ အယူအဆနှင့် စိတ်ကူးဖြစ်သည်။ သူ့အယူအဆနှင့် စိတ်ကူး၏ သတ်သတ်မှတ်မှတ်ဖြစ်သော သဘောတရားဆိုင်ရာ အခြေပြုချက်မှာ အဘယ်နည်း။ ဘုရားသခင်သည် လူတစ်ဦး ပြုလုပ်ခဲ့သည့် အလုပ်ရှုပ်မှုပမာဏကိုလည်းကောင်း၊ သူပေးဆပ်ခဲ့သည့် အဖိုးအခကိုလည်းကောင်း၊ ဆင်းရဲဒုက္ခမည်မျှကို သူခံစားခဲ့သည်ကိုလည်းကောင်း အခြေခံ၍ သူ၏ အဆုံးသတ်ကို အဆုံးအဖြတ်ပေးမည်ဟူ၍ ဖြစ်သည်။ သူ၏ အယူအဆ၊ စိတ်ကူးတို့နှင့်ပတ်သက်သည့် ထိုသို့သော သဘောတရားဆိုင်ရာ အခြေခံအရ ပေါလုသည် အန္တိခရစ်များ၏ လမ်းကြောင်းပေါ်သို့ အမှုမဲ့အမှတ်မဲ့ တက်ရောက်ခဲ့ခြင်း ဖြစ်သည်။ ရလဒ်အနေဖြင့် သူသည် လမ်းဆုံးသို့ ရောက်သွားသောအခါ နောင်တတစ်ခုတလေရဖို့ မဆိုထားနှင့်၊ သူ့အပြုအမူနှင့် ဘုရားသခင်ကို အတိုက်အခံပြုသည့် သရုပ်သကန်၊ သို့မဟုတ် ဘုရားသခင်ကို အတိုက်အခံပြုသည့် သူ၏ အနှစ်သာရတို့နှင့်ပတ်သက်၍ မည်သည့်နားလည်မှုမျှ မရှိခဲ့ပေ။ သူသည် ဘုရားသခင်ကို ယုံကြည်စဉ်တွင် သူ၏ နဂိုအယူအဆနှင့် စိတ်ကူးကို ကိုင်စွဲထားဆဲ ဖြစ်သည်။ ပြီးလျှင် ဘုရားသခင်အပေါ် စစ်မှန်သော ကျိုးနွံနာခံမှု အနည်းငယ်မျှ မရှိရုံမကဘဲ ပြောင်းပြန်ပင်ဖြစ်ကာ သူသည် အပြန်အလှန်အနေဖြင့် ဘုရားသခင်ထံမှ ကောင်းသောအဆုံးသတ်နှင့် ခရီးပန်းတိုင်ကို ပို၍ပင် ရခွင့်ရှိသည်ဟု ယုံကြည်ခဲ့သည်။ ‘အပြန်အလှန်’ ဆိုသည်မှာ ကြားကောင်းသော၊ ယဉ်ကျေးမှုရှိသော ပြောဆိုနည်း ဖြစ်သည်။ သို့သော် အမှန်တွင် ယင်းသည် အပြန်အလှန်တစ်ခုမဟုတ်၊ သို့မဟုတ် အပေးအယူတစ်ခုပင် မဟုတ်။ သူသည် ဤအရာများကို ဘုရားသခင်ထံမှ တိုက်ရိုက်တောင်းနေခြင်း၊ ယင်းတို့ကို ဘုရားသခင်ထံမှ ပွင့်ပွင့်လင်းလင်း တောင်းဆိုနေခြင်း ဖြစ်သည်။ ယင်းတို့ကို ဘုရားသခင်ထံမှ မည်သို့ တောင်းဆိုသနည်း။ ‘ကျွန်ုပ်သည် ပြေးရသောလမ်းကို အဆုံးတိုင်အောင် ပြေးပြီး ကောင်းစွာသော တိုက်လှန်ခြင်းကို ပြုခဲ့ပြီ။ ဂုဏ်ကျက်သရေသရဖူသည် ယခုတွင် ငါ၏အရာဖြစ်သည်။ ဤသည်မှာ ငါနှင့် ထိုက်တန်သောအရာ ဖြစ်ပြီး ဘုရားသခင်က ငါ့အား ထိုက်တန်စွာ ပေးသင့်သောအရာဖြစ်သည်’ ဟူ၍ သူပြောခဲ့သကဲ့သို့ပင် ဖြစ်သည်။ ပေါလု လျှောက်ခဲ့သော လမ်းကြောင်းသည် ဘုရားသခင်ကို အတိုက်အခံ ပြုခြင်းဖြစ်သည်။ ဤသို့ဖြင့် သူသည် ပျက်စီးခြင်းသို့ရောက်ခဲ့ပြီး သူ့အပေါ် ကျရောက်သော နောက်ဆုံးအဆုံးသတ်မှာ အပြစ်ပေးခံရခြင်း ဖြစ်သည်။ ဤသည်မှာ ဘုရားသခင်အပေါ် သူ၏ အယူအဆနှင့် စိတ်ကူးဖြင့် ခွဲ၍မရနိုင်ပေ။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) အသင်းတော်က ချန်ရှာကို နှင်ထုတ်လိုက်ပြီလို့ ကြားတဲ့အခါ ကျွန်မ အပျက်သဘောဆောင်သွားခဲ့တာက ဘာလို့လဲဆိုတော့ ကျွန်မမှာ မှားယွင်းပြီး အဓိပ္ပာယ်မဲ့တဲ့ ရှုထောင့်တစ်ခုရှိခဲ့လို့ပါပဲ။ ကိုယ့်ကိုယ်ကိုယ် အများကြီး အသုံးခံပြီး စွန့်လွှတ်အနစ်နာခံတဲ့အပြင် ကြိုးစားအလုပ်လုပ်တဲ့သူတွေက ဘုရားသခင်ဆီကနေ ကောင်းမွန်တဲ့ အဆုံးသတ်နဲ့ ပန်းတိုင်ကို ရရှိရမယ်လို့ ကျွန်မထင်ခဲ့တယ်။ ဒါကြောင့် ချန်ရှာက စွန့်လွှတ်အနစ်နာခံမှုတွေ လုပ်ခဲ့ပြီး ဒုက္ခတွေခံခဲ့တဲ့အပြင်၊ နှစ်တွေအများကြီး တာဝန်ထမ်းဆောင်ပြီးတဲ့နောက်မှာတောင် နောက်ဆုံးမှာ အသင်းတော်ရဲ့ နှင်ထုတ်တာခံရသေးတာကို မြင်တဲ့အခါ ကျွန်မ နားကိုမလည်နိုင်ခဲ့ဘူး။ ကျွန်မ သူ့လောက် စွန့်လွှတ်စတေးတာတွေ မလုပ်ခဲ့သလို သူ့လောက် တာဝန်တွေ မထမ်းဆောင်ခဲ့တာကြောင့် ကျွန်မလည်း အနှေးနဲ့အမြန် ဖယ်ရှားရှင်းလင်း ခံရမှာပဲလို့ ခံစားရပြီး အဖိုးအခ မပေးချင်တော့အောင်၊ ကိုယ့်ကိုယ်ကို အသုံးမခံချင်တော့အောင် အပျက်သဘောဆောင်ခဲ့ပုံကိုလည်း ကျွန်မ တွေးမိတယ်။ ဒီနှစ်တွေတစ်လျှောက်လုံး ဘုရားသခင်ကို ယုံကြည်ခဲ့ပြီးတဲ့နောက်မှာ ကျွန်မက လူ့အယူအဆနဲ့ စိတ်ကူးစိတ်သန်းတွေထဲမှာပဲ အသက်ရှင်နေသေးတယ်ဆိုတာကို ကျွန်မ သဘောပေါက်လိုက်တယ်။ ဘုရားသခင်ဟာ လူတစ်ယောက်ရဲ့ အဆုံးသတ်ကို သူ ဘယ်လောက်ကြာကြာ ယုံကြည်ခဲ့တယ်၊ အယူဝါဒ ဘယ်လောက် ဟောနိုင်တယ်၊ အလုပ် ဘယ်လောက် လုပ်ခဲ့တယ်၊ ဒုက္ခ ဘယ်လောက် ခံခဲ့တယ်၊ ဒါမှမဟုတ် ဘုရားနှုတ်ကပတ်တော်ကို ဘယ်လောက် အလွတ်ကျက်မှတ်ထားတယ်ဆိုတဲ့အပေါ်မှာ အခြေခံပြီး မဆုံးဖြတ်ဘဲနဲ့ သမ္မာတရားကို လိုက်စားခြင်း ရှိမရှိ၊ သူ့ရဲ့ ဖောက်ပြန်ပျက်စီးတဲ့ စိတ်သဘောထား ပြောင်းလဲခြင်း ရှိမရှိဆိုတာနဲ့ ပြီးတော့ သူ့ရဲ့ တာဝန်တွေနဲ့ ဒုက္ခခံခြင်း ရည်ရွယ်ချက်က ဘုရားသခင်ကို ကျေနပ်စေဖို့ ဟုတ်မဟုတ်ဆိုတဲ့အပေါ်မှာပဲ အခြေခံပြီး ဆုံးဖြတ်ပါတယ်။ လူတစ်ယောက်က ဘုရားနှုတ်ကပတ်တော်တွေကို လုံးဝလက်တွေ့မလုပ်ဘဲ ဘုရားသခင်ကို စမ်းသပ်ပြီး အပေးအယူလုပ်ဖို့အတွက်ပဲ တာဝန်ထမ်းဆောင်တယ်ဆိုရင်၊ အဲဒီလူက စွန့်လွှတ်အနစ်နာခံတာတွေ လုပ်နိုင်ရင်တောင်၊ ကိုယ့်ကိုယ်ကို အသုံးခံပြီး အလုပ်ကြိုးစားနိုင်ရင်တောင် နောက်ဆုံးမှာ သူ့ရဲ့အသက်စိတ်သဘောထားက လုံးဝမပြောင်းလဲဘဲ ဘုရားသခင်ကို ပေါ်ပေါ်တင်တင် အတိုက်အခံလုပ်နေသေးရင် သူဟာ ဘုရားသခင်ရဲ့ စိတ်သဘောထားကို ပုန်ကန်ပြစ်မှားမှာပဲ။ ပေါလုလိုပေါ့၊ သူဟာ ကြီးမားတဲ့ အဖိုးအခကိုပေးပြီး ကိုယ့်ကိုယ်ကို အများကြီး အသုံးခံခဲ့ပေမဲ့ သူအဲဒီလိုလုပ်ခဲ့တာက သမ္မာတရားကို ရဖို့ ဒါမှမဟုတ် သူ့စိတ်သဘောထား ပြောင်းလဲမှုကို ရရှိဖို့အတွက် မဟုတ်ဘဲ ကောင်းချီးမင်္ဂလာတွေနဲ့ သရဖူကို ရဖို့အတွက်ပဲ ဖြစ်တယ်။ ဒါကြောင့် နှစ်တွေအများကြီး အလုပ်လုပ်ပြီးတဲ့နောက်မှာတောင် သူ့ရဲ့ မာနထောင်လွှားတဲ့၊ စိတ်ကြီးဝင်ပြီး အကျိုးအမြတ်ရှာတဲ့ သဘာဝက လုံးဝမပြောင်းလဲခဲ့ဘူး၊ နောက်ဆုံးမှာ သူဟာ ဘုရားသခင်အပေါ် ပေါ်တင် စောဒကတက်ပြီး ဘုရားသခင်ဆီကနေ ဖြောင့်မတ်ခြင်းသရဖူကို တောင်းဆိုဖို့ သူ့ရဲ့ ကြိုးစားလုပ်ဆောင်မှုကို အရင်းအနှီးအနေနဲ့ သုံးခဲ့တယ်။ ဒါဟာ ဘုရားသခင်ရဲ့ စိတ်သဘောထားကို ပုန်ကန်ပြစ်မှားခဲ့ပြီး ပေါလုကို အပြစ်ဒဏ်ခံစေခဲ့တယ်။ ကျွန်မကလည်း ကိုယ့်ရဲ့ဒုက္ခခံတာ၊ အသုံးခံတာတွေကို ကောင်းမွန်တဲ့ ခရီးပန်းတိုင်တစ်ခုနဲ့ လဲလှယ်ချင်ခဲ့တယ်၊ ကောင်းချီးမင်္ဂလာတွေရဖို့ မျှော်လင့်ချက်မရှိဘူးလို့ မြင်တဲ့အခါမှာ တာဝန်တောင် မထမ်းဆောင်ချင်တော့ဘူး။ လိုက်စားမှုနဲ့ပတ်သက်လို့ ကျွန်မရဲ့ အမြင်တွေက ပေါလုနဲ့ အတူတူပဲ မဟုတ်လား။ ဖန်ဆင်းခံတစ်ယောက်အနေနဲ့ တာဝန်ထမ်းဆောင်ရမှာက လုံးဝကို မှန်ကန်ပြီး သဘာဝကျတဲ့ ကိစ္စပဲ။ ကျွန်မရဲ့တာဝန်တွေကို လေးလေးနက်နက် ထမ်းဆောင်ဖို့ ကျွန်မက ဖန်ဆင်းခံတစ်ယောက်အနေနဲ့ ကိုယ့်နေရာမှာ မရပ်တည်ခဲ့ဘူး။ အဲဒီအစား ကောင်းမွန်တဲ့ အဆုံးသတ်နဲ့ ပန်းတိုင်ကို ရဖို့ ကျွန်မရဲ့ တာဝန်တွေမှာ ဆင်းရဲဒုက္ခခံစားရတာနဲ့ အသုံးခံတာတွေကို အသုံးချချင်ခဲ့တယ်။ အဲဒါတွေကို မရနိုင်ဘူးလို့ ခံစားရတဲ့အခါ ဘုရားသခင်ဟာ မဖြောင့်မတ်ဘူးလို့ ထင်ခဲ့တယ်။ ဒီလိုနဲ့ ကျွန်မဟာ ဘုရားသခင်ကို အတိုက်အခံလုပ်ပြီး ကိုယ်တော်ရဲ့ စိတ်သဘောထားကို ပုန်ကန်ပြစ်မှားနေခဲ့တာပဲ။ သဘောသဘာဝအရ ဒီပြဿနာက အရမ်းဆိုးရွားတယ်။ ကျွန်မရဲ့ ရှုထောင့်ကို မပြောင်းလဲရင် ကျွန်မလည်း ဘုရားရဲ့ ဖယ်ရှားရှင်းလင်းတာကို ခံရမှာပဲ။ ဒါကို နားလည်လိုက်တော့ ကျွန်မစိတ်ထဲမှာ အရမ်းကို နောင်တရပြီး အပြစ်ရှိသလို ခံစားခဲ့ရတယ်၊ ဘုရားသခင်ဆီမှာ နောင်တရချင်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တွေကို ဖတ်ခဲ့တယ်။ “ဘုရားသခင်သည် လူ၏ ချစ်ခြင်းနှင့် ထိုက်တန်သည့်အတွက် ဖန်ဆင်းခံတစ်ဦးအနေနှင့် လူသည် ဖန်ဆင်းရှင်ကို သိကျွမ်းရန်နှင့် ဖန်ဆင်းခံတစ်ဦး၏ တာဝန်ကို ကောင်းမွန်စွာ ဖြည့်ဆည်းရန် လိုက်စားသင့်ပြီး အရေးအကြီးဆုံးမှာ အခြားမည်သည့် ရွေးချယ်မှုမျှ မပြုဘဲ ဘုရားသခင်ကို ချစ်ရန် လိုက်စားသင့်ပေသည်။ ဘုရားသခင်အား ချစ်ရန် လိုက်စားသောသူတို့သည် မည်သည့်ပုဂ္ဂိုလ်ရေး အကျိုးအမြတ်များကိုမျှဖြစ်စေ၊ မည်သည့်ပုဂ္ဂိုလ်ရေး မျှော်လင့်ချက်များကိုမျှဖြစ်စေ မလိုက်စားသင့်ပေ။ ဤသည်မှာ အမှန်ကန်ဆုံးသော လိုက်စားခြင်းနည်းလမ်းဖြစ်သည်။ သင် လိုက်စားသော အရာသည် သမ္မာတရားဖြစ်ပါက၊ ပြီးလျှင် သင် လက်တွေ့လုပ်ဆောင်သောအရာသည် သမ္မာတရားဖြစ်ပါက၊ ပြီးလျှင် သင် ရရှိသော အရာသည် သင်၏ စိတ်သဘောထားထဲ ပြောင်းလဲခြင်းတစ်ခု ဖြစ်ပါက သင် နင်းလျှောက်သော လမ်းကြောင်းသည် မှန်ကန်သော လမ်းကြောင်းတစ်ခု ဖြစ်သည်။ သင် လိုက်စားသည့် အရာသည် ဇာတိပကတိ၏ ကောင်းချီးမင်္ဂလာများ ဖြစ်ပြီး သင် လက်တွေ့လုပ်ဆောင်သော အရာသည် သင်၏ ကိုယ်ပိုင် အယူအဆများနှင့်ဆိုင်သော သမ္မာတရားဖြစ်ပါက၊ ပြီးလျှင် သင်၏ စိတ်သဘောထားတွင် ပြောင်းလဲခြင်း မရှိသကဲ့သို့ သင်သည် လူ့ဇာတိ၌ ရှိသည့် ဘုရားသခင်ကို လုံးဝ ကျိုးနွံနာခံခြင်း မရှိဘဲ မရေရာမှု၌ သင် အသက်ရှင်ဆဲ ဖြစ်ပါက သင် လျှောက်လှမ်းသည့် လမ်းကြောင်းသည် ရှုံးနိမ့်မှု လမ်းကြောင်း ဖြစ်သည့်အတွက် သင် လိုက်စားသောအရာသည် သင့်ကို ငရဲသို့ ဧကန်မုချ ခေါ်ဆောင် သွားလိမ့်မည် ဖြစ်သည်။ သင်သည် စုံလင်အောင်ပြုခြင်း ခံရမည် ဟုတ်မဟုတ်၊ ဖယ်ရှားရှင်းလင်းခြင်း ခံရမည် ဟုတ်မဟုတ် ဟူသည်မှာ သင်ကိုယ်တိုင်၏ လိုက်စားခြင်းအပေါ် မူတည်သည်၊ ယင်းမှာ အောင်မြင်မှု သို့မဟုတ် ရှုံးနိမ့်မှုသည် မိမိလျှောက်လှမ်းသော လမ်းကြောင်းအပေါ်တွင် မူတည်သည်ဟုလည်း ဆိုရမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် မိမိလျှောက်သော လမ်းကြောင်းအပေါ်တွင် မူတည်သည်) ကောင်းချီးတွေ ရှာဖို့သက်သက်အတွက် ဘုရားကို ယုံကြည်ခဲ့တဲ့အချိန်ကို ကျွန်မ ပြန်တွေးမိတယ်။ ရိုးရိုးရှင်းရှင်းပြောရရင် ကျွန်မဟာ ကိုယ်ကျိုးနဲ့ ကောင်းမွန်တဲ့ ပန်းတိုင်ကိုပဲ လိုက်စားနေခဲ့တာ၊ နောက်ဆုံးမှာ ဘာသမ္မာတရားမှ ရမှာမဟုတ်ဘူး၊ စိတ်သဘောထားလည်း ပြောင်းလဲမှာ မဟုတ်ဘူး၊ ဒါကြောင့် ဘုရားသခင်ရဲ့ ဖယ်ရှားရှင်းလင်းခြင်းကို ခံရဦးမှာပဲ။ အရင်က ကျွန်မလိုက်စားခဲ့တဲ့ လမ်းကြောင်းက မှားယွင်းတယ်ဆိုတာနဲ့ ဘုရားသခင်ကို ယုံကြည်တဲ့နေရာမှာ မှန်ကန်တဲ့ လမ်းကြောင်းက ဘုရားသခင်ကို ချစ်ဖို့၊ ဖန်ဆင်းခံတစ်ယောက်ရဲ့ တာဝန်တွေကို ထမ်းဆောင်ဖို့၊ ကျွန်မ တာဝန်တွေမှာ သမ္မာတရားကို လိုက်စားဖို့နဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားဖို့ဆိုတာကို အခု ကျွန်မ မြင်သွားပြီ။ ဒါဟာ တန်ဖိုးရှိပြီး အဓိပ္ပာယ်ရှိတယ်။ ဒါက ပေတရု လျှောက်ခဲ့တဲ့ လမ်းကြောင်းလိုပါပဲ။ သူဟာ အရာအားလုံးမှာ ဘုရားနှုတ်ကပတ်တော်တွေကို လက်တွေ့လုပ်ဆောင်ဖို့ အာရုံစိုက်ခဲ့တယ်၊ ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံခဲ့တယ်၊ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို နားလည်ခဲ့တယ်၊ နောက်ဆုံးမှာတော့ ဘုရားသခင်ကို ချစ်ခြင်းရဲ့ လက်တွေ့ကျမှုကို အသက်ရှင်နေထိုင်ခဲ့တယ်။ ဒါကို ဆင်ခြင်သုံးသပ်တဲ့အခါ၊ နောက်ဆုံးမှာ ကောင်းချီးတွေ ရခြင်း မရခြင်းက ဘုရားသခင်ကို ယုံကြည်ခြင်းရဲ့ ပန်းတိုင် မဖြစ်သင့်ဘူးဆိုတာနဲ့ သမ္မာတရားကို နားလည်ပြီး ကိုယ့်တာဝန်တွေမှာ ကိုယ့်ရဲ့ ဖောက်ပြန်ပျက်စီးခြင်းကို ဖယ်ရှားတာက အဓိပ္ပာယ်အရှိဆုံးဖြစ်ပြီး မှန်ကန်တဲ့ လမ်းကြောင်းဖြစ်တယ်ဆိုတာတွေကို ကျွန်မ နားလည်သွားခဲ့တယ်။ သမ္မာတရား စည်းမျဉ်းတွေကို အခြေခံပြီး လူတွေနဲ့ ကိစ္စရပ်တွေကို ရှုမြင်ဖို့ အရမ်းအရေးကြီးတယ်ဆိုတာကို ဒီအတွေ့အကြုံကြောင့် ကျွန်မ သဘောပေါက်သွားခဲ့ပါတယ်။


၄၄။ ပူးပေါင်းဆောင်ရွက်ခြင်းမှတစ်ဆင့် သင်ယူရရှိခဲ့သည့် သင်ခန်းစာများ

တရုတ်ပြည်၊ လုချီမင်း

ကျွန်တော်က အသင်းတော်မှာ ဓမ္မသီချင်းတွေ အသံသွင်းတဲ့တာဝန်ကို ထမ်းဆောင်နေခဲ့တာ၊ အသံသွင်းထားတဲ့ ဓမ္မတေးတွေရဲ့ အရည်အသွေးကလည်း တော်တော်လေး ကောင်းပါတယ်။ ညီအစ်ကိုမောင်နှမတွေကလည်း အများအားဖြင့် ကျွန်တော့်အလုပ်ကို ချီးမွမ်းကြတာပေါ့။ ဆယ်နှစ်ကျော်ကာလက အမြန်ကုန်ဆုံးသွားခဲ့ပြီး၊ သူတို့နားထောင်တဲ့ ဓမ္မသီချင်းတော်တော်များများက ကျွန်တော်အသံသွင်းခဲ့တာတွေဖြစ်မှန်း သတိပြုမိတော့၊ ကျွန်တော် ဂုဏ်ယူမိတယ်။ နောက်ပိုင်းမှာ အသင်းတော်က ညီအစ်ကိုလီမင်ကို ကျွန်တော်နဲ့အတူ အလုပ်လုပ်ဖို့ စီစဉ်ပေးခဲ့တယ်။ သူက ဓမ္မသီချင်းအသံသွင်းတာကို အရမ်းစိတ်ဝင်စားပြီး ကျွမ်းကျင်မှုတစ်ချို့လည်း ရှိပါတယ်။ အစပိုင်းမှာ ကျွန်တော်က လီမင်နဲ့အလုပ်လုပ်ရတာကို စိတ်အားထက်သန်ခဲ့ပြီး၊ ကျွန်တော်တို့နှစ်ယောက် အဆင်ပြေခဲ့ကြတယ်။ ကျွန်တော်တတ်တဲ့ အသံသွင်းနည်းပညာတွေကိုလည်း သူ့ကို သင်ပေးဖို့ ကြိုးစားခဲ့တယ်။ လီမင်က အသံသွင်းနည်းပညာအသစ်တချို့ကို သင်ယူပြီးတဲ့နောက်မှာ၊ သူက ဒီနည်းလမ်းအသစ်တွေကို သုံးရင် ပိုကောင်းတဲ့ရလဒ်တွေ ထွက်လာလိမ့်မယ်လို့ အကြံပြုခဲ့ပြီး၊ အသင်းတော်ခေါင်းဆောင်တွေကလည်း အဲဒါကို စမ်းကြည့်ဖို့ သဘောတူခဲ့ကြတယ်။ ကျွန်တော် တွေးမိတယ်၊ “ငါ ဒီအသံသွင်းတဲ့တာဝန်ကို နှစ်ပေါင်းများစွာ လုပ်လာခဲ့တာ၊ မင်းပြောနေတဲ့ နည်းပညာတွေအကြောင်းကို ငါ နည်းနည်းပါးပါး နားလည်ပါတယ်။ ငါတောင်မှ နည်းပညာအသစ်တွေက တော်တော်လေး ခက်ခဲတယ်လို့ မြင်ခဲ့တာ၊ မင်းက ဒီကိုရောက်တာ ရက်ပိုင်းလေးပဲရှိသေးတယ်၊ အသံသွင်းဖို့ နည်းပညာအသစ်တွေ သုံးချင်နေပြီလား။ မင်း အရမ်း စိတ်ကြီးဝင်နေတာ မဟုတ်ဘူးလား။ ဒါ့အပြင်၊ ဒီနည်းပညာအသစ်တွေက ရှုပ်ထွေးပြီး ခဏလေးနဲ့ ကျွမ်းကျင်နိုင်တဲ့အရာမျိုးလည်း မဟုတ်ဘူး။ မင်း အချိန်ဖြုန်းနေတာပဲလို့ ငါထင်တယ်” လို့ပေါ့။ ကျွန်တော် ဒီကိစ္စကို အလေးအနက်မထားခဲ့ဘူး။ လီမင်က နည်းလမ်းအသစ်တွေနဲ့ သုံးလေးရက်လောက် ရုန်းကန်ကြိုးစားပြီးတဲ့နောက်မှာ အစပိုင်းအသံသွင်းချက်တွေက သိပ်မကောင်းခဲ့ဘူး၊ ညီအစ်ကိုမောင်နှမတွေကလည်း ရလဒ်တွေက စိတ်ကျေနပ်စရာမကောင်းဘူးလို့ ခံစားခဲ့ကြတယ်။ ကျွန်တော်က ဒီနည်းပညာအသစ်တွေက ထိရောက်မှုမရှိဘူးလို့ ထင်ပြီး၊ နောက်ပိုင်းမှာ အရင်ကနည်းလမ်းတွေကိုပဲ ဆက်သုံးပြီး အသံသွင်းခဲ့တယ်။

ကျွန်တော် အံ့ဩသွားတာက အချိန်နည်းနည်းကြာတော့ လီမင် နည်းပညာအသစ်တွေသုံးပြီး သွင်းထားတဲ့ ဓမ္မတေးတွေက အများကြီး တိုးတက်လာတာပါပဲ။ ဒါနဲ့ ကျွန်တော့်မှာ ဘေးကျပ်နံကျပ် ဖြစ်သွားပြီး ကျွန်တော် ကိုယ့်ဘာသာကိုယ် တွေးမိတယ်၊ “လီမင်ရဲ့ အသံသွင်းနည်းတွေက သူ့အားသာချက်နဲ့သူ ရှိသားပဲ။ အစပိုင်းမှာ နည်းနည်းတော့ ခက်ပေမဲ့ ဓမ္မသီချင်းအသံသွင်းရာမှာ ပိုကောင်းတဲ့ရလဒ်တွေ ထွက်လာတယ်၊ ညီအစ်ကိုမောင်နှမအများစုကလည်း အသိအမှတ်ပြုကြတယ်။ ဒါ့အပြင် ဒီနယ်ပယ်မှာ လီမင့်ရဲ့ကျွမ်းကျင်မှုတွေက မြန်မြန်ဆန်ဆန် တိုးတက်နေတယ်။ သူသာ အချိန်နည်းနည်းပေးလေ့ကျင့်လိုက်ပြီး ဒီနည်းပညာတွေကို ကျွမ်းကျင်သွားရင် လူတိုင်းက သူ့ကို အထင်ကြီးလေးစားပြီး အာရုံစိုက်လာကြမှာ မဟုတ်ဘူးလား။ ဒါဆို လူတွေရဲ့စိတ်ထဲမှာ ငါ့ရဲ့အဆင့်အတန်းက ရှိတော့မှာ မဟုတ်ဘူး၊ ပြီးနောက် ငါ့ရဲ့အရှိန်အဝါကို ဘယ်လိုမှ ပြနိုင်တော့မှာ မဟုတ်ဘူး။ ဒါ့အပြင် ညီအစ်ကိုမောင်နှမတွေက ပြောကြမှာမဟုတ်ဘူးလား၊ ငါက ဒီနည်းဟောင်းအတိုင်းနှစ်ပေါင်းများစွာ အသံသွင်းလာတာ၊ ဘာတိုးတက်မှုမှမရှိဘူး၊ လီမင်က ဒီကိုရောက်တာ နှစ်လတောင်မပြည့်သေးဘူး၊ တီထွင်ဆန်းသစ်မှုတွေ လုပ်နေပြီ၊ အသံသွင်းတဲ့ရလဒ်က ငါ့ထက်တောင် ပိုကောင်းနေပြီ၊ လီမင်က ပိုပြီးတော့ လုပ်နိုင်စွမ်းရှိတယ်လို့ သူတို့က ထင်မှာပေါ့။ သေချာပါတယ်၊ ညီအစ်ကိုမောင်နှမတွေက ငါ့ကို အထင်သေးကြမှာမဟုတ်ဘူးလား။ ဒါဆို ငါ့ဂုဏ်သိက္ခာက ဘယ်လိုလုပ်မလဲ။ ငါ ဒီအသံသွင်းတဲ့တာဝန်ကို နှစ်ပေါင်းများစွာ လုပ်လာခဲ့တာ၊ လီမင်က ငါ့ကို ဒီလောက်မြန်မြန် ကျော်တက်သွားတာကို ခွင့်မပြုနိုင်ဘူး။ ငါ ဒါကို လက်မခံနိုင်ဘူး။ ဘာပဲဖြစ်ဖြစ် သူ့ကို ငါ့ထက်သာခွင့် မပေးနိုင်ဘူး” ကျွန်တော် လီမင်ထက် နောက်ကောက်မကျအောင်လို့ အရင်ကနည်းပညာတွေကို လေ့လာဖို့ မနက်စောစောထပြီး ညဉ့်နက်တဲ့အထိနေလာခဲ့တယ်။ အသံသွင်းချက်တွေ တိုးတက်လာပြီး ညီအစ်ကိုမောင်နှမအများစုရဲ့ အသိအမှတ်ပြုမှုကို ရရှိခဲ့တဲ့အခါ၊ ကျွန်တော် စိတ်သက်သာရာရသွားပြီး၊ တွေးမိတယ်၊ “ဒီတစ်ခါတော့ ညီအစ်ကိုမောင်နှမတွေကို ငါက မင်းထက်သာတုန်းပဲဆိုတာ ပြလိုက်ပြီ၊ မင်း မတော်ပါဘူး၊ လက်သာလျှော့လိုက်စမ်းပါ” လို့ပေါ့။ ဒါပေမဲ့ နောက်ပိုင်းမှာ လီမင်က နည်းပညာအသစ်တွေကို လေ့လာနေတုန်းပဲဆိုတာကို ကျွန်တော် တွေ့လိုက်ရတော့၊ ကျွန်တော့်ကို တော်တော်လေး ရင်ထိတ်စေခဲ့တယ်၊ သူသာ အောင်မြင်သွားရင် ကျွန်တော့်ကို အစားထိုးသွားမှာကို ကျွန်တော် စိုးရိမ်ခဲ့တယ်၊ ကျွန်တော် တွေးမိတယ်၊ “မင်း တိုးတက်မှုမရှိပါစေနဲ့လို့ ငါ မျှော်လင့်တယ်၊ မင်းရဲ့သုတေသန မအောင်မြင်တာကမှ ပိုကောင်းဦးမယ်။ အဲဒါမှ ငါ့ရဲ့နေရာကို ငါ ထိန်းသိမ်းနိုင်ပြီး အထင်သေးတာ မခံရမှာ” လို့ပေါ့။ ကျွန်တော့်ကို လီမင်နဲ့ အစားထိုးလိုက်မှာကို အမြဲစိုးရိမ်နေခဲ့တယ်။ ဒါကြောင့် ကျွန်တော့်စိတ်ထဲမှာ သူ့အပေါ်မှာ တဖြည်းဖြည်း စိမ်းကားလာပြီး အာဃာတထားလာတယ်၊ သူ့ကို ပိုပိုပြီး အမြင်မကြည်ဖြစ်လာတယ်၊ သူ့အပေါ်ထားတဲ့ ကျွန်တော့်ရဲ့သဘောထားကလည်း ပိုပြီး အေးစက်လာခဲ့တယ်။ တစ်ခါတလေ လီမင်က သူ့ရဲ့နည်းပညာအသစ်တွေအကြောင်းကို အားတက်သရော၊ ဝမ်းသာအားရ ပြောပြနေတာကို မြင်ရတော့ ကျွန်တော့်မှာ ဒေါသတွေထွက်ပြီး “အခုတော့ မင်းက ထင်ပေါ်နေပြန်ပြီပေါ့လေ” လို့ပေါ့။ နောက်ပိုင်းမှာ လီမင်က နည်းပညာအသစ်တွေနဲ့ပတ်သက်ပြီး သူ့ရဲ့သုတေသနမှာ အကူအညီလိုနေတာကို ကျွန်တော်တွေ့တဲ့အခါ၊ သူ အရေးနိမ့်သွားမှာကို အားတက်သရော မျှော်လင့်ရင်း ပါဝင်ပတ်သက်ချင်စိတ်မရှိခဲ့ဘူး။ တစ်ခါတလေ ကျွန်တော် ကိုယ့်ကိုယ်ကိုယ် အပြစ်တင်စိတ် ခံစားရတယ်၊ တွေးမိတယ်၊ “ငါ သူနဲ့ ပူးပေါင်းဆောင်ရွက်နေတာမျိုး လုံးဝ မရှိဘူး၊ ဒါက သူ ရုန်းကန်နေတုန်းမှာ လက်ပိုက်ကြည့်နေတာသက်သက်ပဲ မဟုတ်ဘူးလား” လို့ပေါ့။ ဒါပေမဲ့ ဒီအသိစိတ်လေးကို ကျွန်တော့်ရဲ့ ဖောက်ပြန်ပျက်စီးတဲ့ စိတ်သဘောထားက ဖြတ်ခနဲ ဖိနှိပ်လိုက်တယ်။ နောက်ဆုံးမှာတော့ လီမင်ကို သူ့ရဲ့နည်းပညာအသစ်တွေ သုတေသနလုပ်တာကို လက်လျှော့သွားအောင်လုပ်ဖို့၊ ကျွန်တော်က ဆင်ခြေတွေစပေးပြီး ဒီလိုမျိုးစကားတွေ တမင်တကာ ပြောခဲ့တယ်၊ “အခု ဓမ္မသီချင်းအသံသွင်းတဲ့အလုပ်က တော်တော်လေး အရေးကြီးနေပြီ၊ မင်းရဲ့နည်းပညာအသစ်တွေ သုတေသနလုပ်တာက အချိန်အရမ်းကုန်တယ်။ မင်း ရပ်လိုက်သင့်တယ်ထင်တယ်” လို့ပေါ့။ ဒါပေမဲ့ သူ့အပေါ် ကျွန်တော့်စကားတွေက ဩဇာမညောင်းခဲ့ဘဲ သူ့ရဲ့ သုတေသနကိုပဲ စေ့စေ့စပ်စပ် ဆက်လုပ်နေခဲ့တယ်။

တစ်နေ့မှာ လီမင်က မာနထောင်လွှားတဲ့ စိတ်သဘောထားကို ထုတ်ဖော်ပြပြီး သူ့နည်းသူ့ဟန်နဲ့ မလျှော့တမ်းလုပ်ခဲ့လို့ ပြုပြင်တာခံခဲ့ရတယ်။ ကျွန်တော် တိတ်တိတ်လေး ပျော်သွားပြီး၊ တွေးမိတယ်၊ “တွေ့လား၊ ဒါက မင်း ကြွားလို့ဖြစ်ရတာလေ။ မင်း ဒီကိုရောက်တာ ရက်ပိုင်းလေးပဲရှိသေးတယ်၊ နည်းနည်းပါးပါး တတ်တာနဲ့ပဲ မင်း ဘယ်လောက်တော်ကြောင်းပြပြီး ဒီမှာ ဂယက်တွေထအောင် လုပ်လို့ရမယ်များ ထင်နေလား။ အခု ပြုပြင်ခံလိုက်ရမှာတော့ ငြိမ်ရတော့မှာပဲလေ။” အဲဒီအချိန်အတောအတွင်းမှာ ကျွန်တော် လီမင်ကို ပိုပိုပြီး အမြင်မကြည်ဖြစ်လာခဲ့တယ်။ ကျွန်တော်တို့ တာဝန်တွေကို အတူတူလုပ်ဆောင်တဲ့အခါ စကားသိပ်မပြောဖြစ်ကြဘူး၊ ပြောဖြစ်ရင်တောင်မှ မပြောမဖြစ်လို့သာ ပြောကြရတယ်။ ကျွန်တော်တို့ကြားမှာ စိတ်ချင်း ချိတ်ဆက်ရင်းနှီးမှုက တော်တော်ကို မရှိတာပါ။ ကျွန်တော်က ကျော်ကြားမှုနဲ့ အဆင့်အတန်းကို လိုက်စားနေတဲ့အထဲမှာ ပိတ်မိနေမှန်း သဘောပေါက်ခဲ့ပေမဲ့ အဲဒါကို လက်မလွှတ်နိုင်ခဲ့ဘူး။ အဲဒီအချိန်က ကျွန်တော်ခံစားခဲ့ရတဲ့ စိတ်သောကကတော့ ပြောမပြတတ်အောင်ပါပဲ။ နေ့တိုင်း လူပင်ပန်း၊ စိတ်ပင်ပန်းဖြစ်ရပြီး အထူးသဖြင့် နုံးချည့်နေခဲ့တယ်။ ကျွန်တော်တို့မှာ သဟဇာတကျတဲ့ ပူးပေါင်းဆောင်ရွက်မှု မရှိလို့ ကျွန်တော်တို့အသံသွင်းခဲ့တဲ့ ဓမ္မသီချင်းတွေရဲ့အကျိုးသက်ရောက်မှုက ညံ့ဖျင်းခဲ့ပြီး အဲဒါက ကျွန်တော်တို့အလုပ်ရဲ့ တိုးတက်မှုကိုလည်း ထိခိုက်စေခဲ့တယ်။ ဒီရလဒ်တွေကို ရင်ဆိုင်ရတာက ကျွန်တော့်ကို တော်တော်ကြီး စိတ်ဆင်းရဲစေခဲ့တယ်၊ ဒါပေမဲ့ ကျွန်တော် ပိတ်မိနေသလိုခံစားရပြီး အခြေအနေကို ဘယ်လိုပြောင်းလဲရမှန်း မသိခဲ့ဘူး။ အဲဒီအချိန်အတောအတွင်းမှာ ဘုရားနှုတ်ကပတ်တော်တစ်ပိုဒ်က ကျွန်တော့်စိတ်ထဲကို ခဏခဏ ဝင်လာခဲ့တယ်။ “အသက်ရှင်သည့်အချိန်တွင် သမ္မာတရားအတွက် အနစ်နာမခံလျှင် သို့မဟုတ် သမ္မာတရားကို ရယူရန် မရှာဖွေလျှင်၊ သေအံ့ဆဲဆဲအချိန်တွင်မှ နောင်တတရားကို သင်ခံစားလို၍များ ဖြစ်နိုင်သလော။ သို့ဖြစ်လျှင်၊ အဘယ်ကြောင့် ဘုရားသခင်ကို သင်ယုံကြည်သနည်း။...သင်၏ ဇာတိပကတိအတွက် အသက်ရှင်ပြီး အကျိုးအမြတ်နှင့် ကျော်ကြားမှုအတွက် ရုန်းကန်ခြင်းဖြင့် သင်သည် အဘယ်အရာကို ရရှိနိုင်သနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်သည် ဘုရားသခင်ကို ယုံကြည်သောကြောင့် သမ္မာတရားအတွက် အသက်ရှင်သင့်သည်) ကျွန်တော် ဘုရားနှုတ်ကပတ်တော်တွေကို ထပ်တလဲလဲ ဆင်ခြင်သုံးသပ်ပြီး တွေးမိတယ်၊ “တကယ်ပဲ၊ ငါ ဘုရားသခင်ကို နှစ်ပေါင်းများစွာ ဘာလို့ ယုံကြည်ခဲ့တာလဲ။ ငါ့ညီအစ်ကိုနဲ့ ကျော်ကြားမှုနဲ့ အကျိုးအမြတ်အတွက် ယှဉ်ပြိုင်ဖို့သက်သက်ပဲလား။ ဒီလိုနည်းနဲ့ ဘုရားသခင်ကို ယုံကြည်ခြင်းတော့ ငါ နောက်ဆုံးမှာ ဘာကို ရနိုင်မှာလဲ။ ဒီအချိန်အတောအတွင်းမှာ ငါက ငါ့ညီအစ်ကိုနဲ့ ကျော်ကြားမှုနဲ့ အကျိုးအမြတ်အတွက် ယှဉ်ပြိုင်နေခဲ့တယ်၊ အမှောင်ထဲကို ကျရောက်ပြီး သန့်ရှင်းသောဝိညာဉ်တော်ရဲ့အလုပ်ကို ဆုံးရှုံးခဲ့တယ်၊ နာကျင်မှုနဲ့ ညှဉ်းပန်းနှိပ်စက်မှုကိုပဲ ရခဲ့တယ်။ ဒါက ငါ့အပေါ်ထားတဲ့ ဘုရားသခင်ရဲ့ စက်ဆုပ်ရွံရှာခြင်းနဲ့ မုန်းတီးခြင်းပဲ။ ဒီလိုနည်းနဲ့ ငါ့တာဝန်ကို ထမ်းဆောင်ခြင်းရဲ့ အဓိပ္ပာယ်က ဘာလဲ” ကျွန်တော် ဘုရားသခင်ကို ဆုတောင်းခဲ့တယ်၊ “ဘုရားသခင်၊ ကျွန်တော် ကျော်ကြားမှုနဲ့ အကျိုးအမြတ်ကို လိုက်စားခြင်းထဲမှာ အသက်ရှင်နေခဲ့ရတာ အရမ်းကို နာကျင်ခံစားရပါတယ်။ ကျေးဇူးပြုပြီး ကျွန်တော့်ကို ဒီအခြေအနေကနေ လမ်းပြခေါ်ထုတ်တော်မူပါ၊ ဒီလိုနဲ့ ကျွန်တော်တို့တာဝန်တွေကို ကောင်းကောင်းဖြည့်ဆည်းဖို့ ကျွန်တော့်ညီအစ်ကိုနဲ့ တစ်စိတ်တစ်ဝမ်းတည်း သဟဇာတကျကျ အလုပ်လုပ်နိုင်မှာပါ”

နောက်ပိုင်းမှာ ကျွန်တော် ဘုရားနှုတ်ကပတ်တော်တစ်ပိုဒ်ကို တွေ့ခဲ့တယ်။ “သင်တို့ အယောက်တိုင်းသည် လူအမြောက်အများ၏ အမြင့်ဆုံးသော အထွတ်သို့ တက်ကြပြီးဖြစ်သည်။ လူအမြောက်အများ၏ ဘိုးဘေးများဖြစ်ဖို့ရန် သင်တို့ တက်ခဲ့ကြပြီးဖြစ်သည်။ သင်တို့သည် အလွန့်အလွန် ထင်တိုင်းကြဲကြကာ ငြိမ်းအေးသော နေရာတစ်ခုကို ရှာဖွေရင်းနှင့် သင်တို့ထက် ပိုသေးငယ်သော လောက်ကောင်များကို ဝါးမျိုရန် ကြိုးပမ်းလျက်၊ လောက်ကောင်များ အားလုံးကြားတွင် ဒေါသတကြီး လျှောက်ရမ်းကြသည်။ သင်တို့သည် သမုဒ္ဒရာအောက်ခြေ၌ နစ်မြုပ်သွားကြသော သရဲတစ္ဆေများထက်ပင် ကျော်လွန်ပြီး သင်တို့၏ စိတ်နှလုံးများတွင် မလိုမုန်းထားကြကာ ရက်စက် ယုတ်မာတတ်ကြသည်။ သင်တို့သည် လောက်ကောင်များကို မငြိမ်းချမ်းစေသည်အထိ ထိပ်မှ အောက်ခြေသို့တိုင် နှောင့်ယှက်ကြရင်း၊ အချင်းချင်း တစ်ခဏမျှ တိုက်ခိုက်ကြပြီးနောက် ပြန်ငြိမ်သွားကြရင်း နောက်ချေး၏ အောက်ခြေတွင် နေထိုင်ကြသည်။ သင်တို့၏နေရာကို သင်တို့မသိကြ၊ သို့သော် နောက်ချေးထဲ၌ အချင်းချင်း တိုက်ခိုက်နေကြဆဲဖြစ်၏။ ထိုသို့သော ရုန်းကန်လှုပ်ရှားခြင်းမှ သင်တို့ မည်သည့်အရာ ရရှိနိုင်သနည်း။ သင်တို့တွင် ငါ့အတွက် ကြောက်ရွံ့သော စိတ်နှလုံး အမှန်တကယ် ရှိခဲ့ပါက၊ ငါ၏ကွယ်ရာတွင် သင်တို့အချင်းချင်း အဘယ်ကြောင့် စားမာန်ခုတ်နိုင်ကြမည်နည်း။ သင့်အဆင့်အတန်း မည်မျှမြင့်မားပါစေ သင်သည် နောက်ချေးထဲက နံဟောင်နေသော ပိုးကောင်ငယ်လေး ဖြစ်နေဆဲ မဟုတ်လော။ သင်သည် အတောင်ပေါက်ကာ ကောင်းကင်၌ ချိုးငှက်တစ်ကောင် ဖြစ်လာ နိုင်လိမ့်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ရွက်ကြွေများ ၎င်းတို့အမြစ်များဆီ ပြန်သွားကြချိန် ပြုပြီးသမျှ မကောင်းမှုအားလုံးကို သင်နောင်တရလတ္တံ့) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော် ကိုယ့်ကိုယ်ကိုယ် နည်းနည်း ထိုးထွင်းသိမြင်လာခဲ့တယ်။ အရင်က ကျွန်တော်က ဓမ္မသီချင်းအသံသွင်းတဲ့တာဝန်ကို နှစ်ပေါင်းများစွာ ထမ်းဆောင်ခဲ့လို့၊ ကျွန်တော့်မှာ အထူးပါရမီရှိပြီး တစ်မူထူးခြားတယ်လို့ ယုံကြည်ခဲ့တယ်။ ကျွန်တော် ကိုယ့်ကိုယ်ကိုယ် အထင်ကြီးခဲ့တယ်၊ ကျွန်တော့်ရဲ့ မပြောပလောက်တဲ့ ကျွမ်းကျင်မှုနဲ့ အရည်အချင်းတွေက တခြားသူတွေရဲ့ အထင်ကြီးလေးစားမှုကို ခံထိုက်တယ်လို့ ယုံကြည်ခဲ့ပြီး၊ ကျွန်တော် ကိုယ့်ကိုယ်ကိုယ် အမြဲတမ်း သဘောကျပြီး အထင်ကြီးခဲ့တယ်။ လီမင်က ကျွန်တော်နဲ့အတူ အလုပ်စလုပ်တဲ့အခါ၊ အစပိုင်းမှာ ကျွန်တော် သူ့ကို အထင်မကြီးခဲ့ဘူး။ ဒါပေမဲ့ သူက နည်းပညာအသစ်တွေနဲ့ တိုးတက်မှုတချို့လုပ်ပြပြီး ညီအစ်ကိုမောင်နှမတွေရဲ့ အသိအမှတ်ပြုမှုကို ရရှိခဲ့တဲ့အခါ၊ အနာဂတ်မှာ သူက ကျွန်တော့်ကို ကျော်တက်သွားမှာကို ကျွန်တော် စပြီး စိုးရိမ်ခဲ့တယ်။ ညီအစ်ကိုမောင်နှမတွေရဲ့စိတ်ထဲမှာ ကျွန်တော့်ရဲ့အဆင့်အတန်းကို ထိန်းသိမ်းဖို့အတွက်၊ ကျွန်တော် လီမင်ကို ပြိုင်ဘက်တစ်ယောက်လို စပြီး ရှုမြင်ခဲ့ပြီး သူ့ကို တိတ်တိတ်လေး ယှဉ်ပြိုင်ခဲ့တယ်။ ကျွန်တော်သုံးနေတဲ့ အသံသွင်းနည်းပညာအဟောင်းတွေမှာ တိုးတက်ဖို့ အလားအလာ နည်းမှန်း သိနေပေမဲ့လည်း ကျွန်တော် ကိုယ့်ကိုယ်ကိုယ်လည်း လက်မလွှတ်ချင်၊ နည်းပညာအသစ်တွေကို မသင်ယူချင်ခဲ့ဘူး။ နောက်ပိုင်းမှာ လီမင်က နည်းပညာအသစ်တွေနဲ့ ပိုပိုပြီး ကျွမ်းကျင်လာတာကို ကျွန်တော်တွေ့မြင်ခဲ့ရပြီး၊ ညီအစ်ကိုမောင်နှမတချို့ကလည်း အဲဒါတွေကို သုံးဖို့ အသိအမှတ်ပြုလာတဲ့အခါ၊ ကျွန်တော် အစားထိုးခံရနိုင်တယ်ဆိုတဲ့ ခြိမ်းခြောက်မှုကို ခံစားခဲ့ရပြီး၊ ကျွန်တော် သူ့ကို အဘက်ဘက်ကနေ အမြင်မကြည်ဖြစ်လာတယ်၊ သူ့ရဲ့သုတေသနမှာ သူ ရှုံးနိမ့်ဖို့ကိုပဲ စိတ်အားထက်သန်စွာ မျှော်လင့်ခဲ့တယ်။ သူ ပြုပြင်တာခံရတော့ ကျွန်တော် အဲဒီအပေါ်မှာ ပျော်ရွှင်ခဲ့ပြီး သူ့ဒုက္ခကို ဝမ်းသာအားရ ဖြစ်ခဲ့တယ်။ သူ အခက်အခဲတွေကြုံရတဲ့အခါတိုင်း၊ ကျွန်တော် ကူညီဖို့ မကမ်းလှမ်းခဲ့ဘဲ၊ သူ့ရဲ့သုတေသနအပေါ်ထားတဲ့ အကောင်းမြင်စိတ်ကို ချိုးနှိမ်ဖို့အတွက် အဖျက်စကားတွေ ပြောပြီးတောင် ကြိုးစားခဲ့တယ်၊ သူ လက်လျှော့သွားဖို့ မျှော်လင့်ရင်းနဲ့ပေါ့၊ အဲဒါက ကျွန်တော့်ရဲ့ရပ်တည်မှုကို ခိုင်မာစေမှာလေ။ ကျွန်တော်က ကျော်ကြားမှုနဲ့ အကျိုးအမြတ်အတွက် ယှဉ်ပြိုင်ဖို့ကိုပဲ အာရုံစိုက်ခဲ့ပြီး၊ ကိုယ့်အဆင့်အတန်းကို ထိန်းသိမ်းဖို့နဲ့ အစားထိုးမခံရဖို့ကိုပဲ စိုးရိမ်ခဲ့တယ်။ တကယ်တော့၊ လူတစ်ယောက်မှာ အထူးအရည်အချင်းတွေ ဘယ်လောက်ပဲ ပိုင်ဆိုင်နေပါစေ၊ သူ့ရဲ့အရည်အချင်း ဘယ်လောက်ပဲ ကြီးမားနေပါစေ၊ ဘုရားသခင်ရဲ့ အမြင်မှာတော့ သူဟာ ကြွားဝါစရာ၊ မာနထောင်လွှားစရာ ဘာမှမရှိတဲ့ ဖန်ဆင်းခံလေးတစ်ယောက်သက်သက်ပါပဲ၊ ဒါတောင်မှ ကျွန်တော့်ရဲ့ မပြောပလောက်တဲ့ ကျွမ်းကျင်မှုနည်းနည်းလေးနဲ့ ကျွန်တော် ကိုယ့်ကိုယ်ကိုယ် အထင်ကြီးပြီး စိတ်ကြီးဝင်လာခဲ့တယ်၊ ကိုယ့်ကိုယ်ကိုယ် တခြားသူတွေနဲ့ မတူဘူးလို့ ထင်ခဲ့တယ်၊ လူတွေရဲ့ အထင်ကြီးလေးစားမှုကို ခံစားဖို့အတွက် သူတို့ရဲ့စိတ်နှလုံးထဲမှာ နေရာတစ်ခုကို အမြဲရှာဖွေနေခဲ့တယ်။ ကျွန်တော် မာနထောင်လွှားပြီး ကျိုးကြောင်းမဆီလျော်လိုက်တာ။

နောက်ပိုင်းမှာ ကျွန်တော် ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ်။ “ရက်စက်သော လူသားမျိုးနွယ်ပါတကား။ လျှို့ဝှက်ကြံစည်ခြင်းနှင့် စီမံကြံစည်ခြင်း၊ တစ်ဦးကိုတစ်ဦးမှ အလစ်သုတ်ခြင်းနှင့် လုယူခြင်း၊ ကျော်စောမှုနှင့် ဥစ္စာဓနအတွက် အလုအယက်ကြိုးပမ်းခြင်း၊ အပြန်အလှန် သတ်ဖြတ်နေခြင်း၊ ဤအရာများက မည်သည့်အချိန်မှ ပြီးဆုံးမည်နည်း။ ဘုရားသခင်သည် နှုတ်ကပတ်တော်များ သိန်းသန်းချီ မြွက်ဆိုထားစေကာမူ မည်သူကမျှ အသိတရား မရကြပါ။ လူတို့သည် သူတို့၏မိသားစု၊ သူတို့၏ သားသမီးများ၊ သူတို့၏အလုပ်အကိုင်၊ အနာဂတ်တက်လမ်း၊ ရာထူးနေရာ၊ အပေါ်ယံ ဂုဏ်ပကာသနနှင့် ငွေကြေးတို့အလို့ငှာ၊ အစားအစာ၊ အဝတ်အစားနှင့် အသွေးအသားအလို့ငှာသာ လုပ်ဆောင်ကြလေသည်။ သို့သော် မိမိ၏လုပ်ဆောင်ချက်များက အမှန်တကယ် ဘုရားသခင်အတွက် ဖြစ်သောသူ တစ်စုံတစ်ယောက် ရှိသလော။ ဘုရားသခင်အတွက် လုပ်ဆောင်သောသူများကြားမှာပင် ဘုရားသခင်ကို သိကျွမ်းသောသူ အနည်းငယ်သာရှိ၏။ မိမိကိုယ်ပိုင် အကျိုးစီးပွားအတွက် မလုပ်ဆောင်သောသူ မည်မျှရှိသနည်း။ မိမိကိုယ်ပိုင်ရာထူးနေရာအား ကာကွယ်ရန်အလို့ငှာ အခြားသူများကို မဖိနှိပ်သူ၊ မပယ်ထုတ်သူ မည်မျှရှိသနည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆိုးယုတ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်) ဘုရားနှုတ်ကပတ်တော်တွေက ကျွန်တော့်နှလုံးသားကို ဓားထက်ထက်တစ်ချောင်လို ထိုးစိုက်ခဲ့တယ်။ ကိုယ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်း နှုတ်ကပတ်တော်တွေထဲမှာ၊ ကျွန်တော်က ကိုယ့်အဆင့်အတန်းကို ကာကွယ်ဖို့အတွက် အသင်းတော်ရဲ့အကျိုးစီးပွားတွေကို လျစ်လျူရှုခဲ့ပြီး၊ လီမင်ကို ဖိနှိပ်ပြီး ကြဉ်ခဲ့တယ်၊ ကျော်ကြားမှုနဲ့ အကျိုးအမြတ်အတွက် ကျိတ်ကြံစည်ပြီး ယှဉ်ပြိုင်ခဲ့တယ်၊ ကျွန်တော့်စိတ်နှလုံးထဲမှာ ဘုရားသခင်အတွက် ဘာနေရာမှမရှိခဲ့ဘူး။ လီမင် ရောက်လာခါစတုန်းက အခြေအနေကို ဆင်ခြင်သုံးသပ်ကြည့်တော့ ကျွန်တော် သူ့ကို မေတ္တာနဲ့ ကူညီနိုင်ခဲ့ပြီး သူနဲ့ သဟဇာတရှိရှိ ပေါင်းသင်းနိုင်ခဲ့တုန်းပဲ။ ဒါပေမဲ့ နောက်ပိုင်းမှာ သူ နည်းပညာအသစ်တွေနဲ့ အလုပ်လုပ်နေတာကို မြင်ပြီးတဲ့နောက်၊ သူက ကျွန်တော့်ကို ကျော်တက်သွားမှာကို ကျွန်တော် ကြောက်ခဲ့တယ်၊ နှစ်တွေတစ်လျှောက် ညီအစ်ကိုမောင်နှမတွေရဲ့စိတ်ထဲမှာ ကျွန်တော်ရရှိထားတဲ့ အဆင့်အတန်းကို ဆုံးရှုံးသွားမှာကိုလည်း ကြောက်ခဲ့တယ်။ အဲဒါကြောင့် ကျွန်တော်သူ့ကို မကျေမချမ်းဖြစ်ပြီး ကြဉ်ခဲ့တယ်၊ သူ့ရဲ့ သုတေသနမှာ အရေးနိမ့်သွားမှာကို အားတက်သရော မျှော်လင့်ခဲ့တယ်။ ကျွန်တော် သူနဲ့ စကားပြောတာကိုလည်း ရှောင်ခဲ့တယ်၊ သူ့ကို ချောက်ချဖို့နဲ့ သူ့စိတ်အားထက်သန်မှုကို ချိုးနှိမ်ဖို့ ဖြစ်နိုင်သမျှ နည်းမျိုးစုံနဲ့တောင် ကြိုးစားခဲ့တယ်။ ကျွန်တော့်ရဲ့သဘာဝက တကယ်ကို မလိုမုန်းထားတတ်တာပဲ။ ဓမ္မသီချင်းတွေ အသံသွင်းတာက ညီအစ်ကိုမောင်နှမတွေရဲ့ အသက်အတွက် သိပ်တည်ဆောက်ပေးပြီး ဧဝံဂေလိတရားကို ဖြန့်ဝေဖို့နဲ့ ဘုရားသခင်အတွက် သက်သေခံဖို့အတွက်လည်း အရေးကြီးတယ်။ ကျွန်တော်သုံးနေခဲ့တဲ့ အသံသွင်းနည်းပညာအဟောင်းတွေက ခေတ်နောက်ကျနေခဲ့ပြီ၊ နည်းပညာအသစ်တွေကို သုံးခြင်းအားဖြင့် ဓမ္မသီချင်းအသံသွင်းရာမှာ ပိုကောင်းတဲ့ရလဒ်တွေ ရနိုင်ပြီး၊ ဒါက ဧဝံဂေလိအလုပ်အတွက် အကျိုးရှိမှာဖြစ်တယ်။ ပိုကောင်းတဲ့ဖြေရှင်းနည်းကို ကျွန်တော် မရှာတွေ့သေးတဲ့အတွက်၊ ဒီအခြေအနေမှာ နည်းပညာအသစ်တွေကို သုတေသနလုပ်ရာမှာ ကျွန်တော်ဟာ လီမင်နဲ့အတူ သဟဇာတကျကျ တစ်စိတ်တစ်ဝမ်းတည်း ပူးပေါင်းဆောင်ရွက်ခဲ့သင့်တာပါ။ ဒါပေမဲ့ ကျွန်တော်က ဘုရားအိမ်တော်ရဲ့အကျိုးစီးပွားတွေကို ထည့်မစဉ်းစားခဲ့ဘဲ၊ ကိုယ့်ရဲ့ဂုဏ်သိက္ခာနဲ့ အဆင့်အတန်းကို ကာကွယ်ဖို့အတွက် ဒီလောက်အရေးကြီးတဲ့အလုပ်ကိုတောင် ထိခိုက်အောင် လုပ်ခဲ့မိတယ်။ ဒါက ကျွန်တော့်မှာ လူ့သဘာဝတစ်စက်မှမရှိ၊ အသိစိတ်နဲ့ ဆင်ခြင်တုံတရား တစ်စက်မှမရှိဘူးဆိုတာကို ပြနေတယ်၊ ကျွန်တော် လုံးဝကို တစ်ကိုယ်ကောင်းဆန်ခဲ့တယ်။ လီမင်ကို အဆက်မပြတ် ယှဉ်ပြိုင်ပြီး ကျိတ်ကြံနေတော့ ကျွန်တော် ဓမ္မသီချင်းအသံသွင်းတဲ့အလုပ်ကို အဖျက်အမှောင့်လုပ်ခဲ့တယ်၊ ကျော်ကြားမှု၊ အကျိုးအမြတ်နဲ့ အဆင့်အတန်းကို လိုက်စားမှုကြောင့် မျက်စိကန်းခဲ့ပြီး ဘုရားသခင်ကို အတိုက်အခံလုပ်တဲ့အရာတွေ လုပ်ခဲ့တယ်။ ကျွန်တော် တာဝန်ထမ်းဆောင်တဲ့နေရာကို စိန်ခေါ်တိုက်ခိုက်စရာ ကြိုးဝိုင်းအနေနဲ့ ပြောင်းလဲခဲ့ပြီး၊ ကျွန်တော့်တာဝန်ကို ကျွန်တော့်အဆင့်အတန်းနဲ့ စားဝတ်နေရေးအတွက် အသုံးချစရာတစ်ခုအနေနဲ့ ပြောင်းလဲခဲ့တယ်။ ဒါကို ဘုရားသခင်က တကယ်ကို စက်ဆုပ်ရွံရှာပြီး မုန်းတီးတော်မူတယ်။ ကျွန်တော်က ကျော်ကြားမှုနဲ့ အကျိုးအမြတ်အတွက် ယှဉ်ပြိုင်ခဲ့တဲ့ ပေါလုအကြောင်းကို စဉ်းစားမိတယ်။ ဘုရားသခင်က ပေတရုကို အသင်းတော်တွေကို ထိန်းကျောင်းဖို့ တာဝန်ကို အပ်နှင်းခဲ့တဲ့အခါ၊ ညီအစ်ကိုမောင်နှမတွေက ပေတရုကို တကယ်ကို လေးစားပြီး ထောက်ခံခဲ့ကြတော့၊ ပေါလုက မနာလိုဖြစ်လာပြီး၊ ပေတရုကို တမင်တကာ သေးသိမ်အောင်လုပ်ပြီး ကိုယ့်ကိုယ်ကိုယ် သက်သေခံခဲ့တယ်။ ပေါလုက လူတွေရဲ့ကိုးကွယ်မှုနဲ့ အထင်ကြီးလေးစားမှုကို ရရှိခဲ့ပြီး၊ ကျော်ကြားမှုနဲ့ အဆင့်အတန်းအတွက် သူ့ရဲ့လိုအင်ဆန္ဒကို ဖြည့်ဆည်းခဲ့ပေမဲ့၊ သူက လမ်းမှားပေါ်ရောက်နေခဲ့တယ်၊ လူတွေကို သူ့ဆီကို ဆွဲဆောင်ခဲ့ပြီး၊ နောက်ဆုံးမှာ ဘုရားသခင်က သူ့ကို ဖယ်ရှားရှင်းလင်းပြီး အပြစ်ဒဏ်ပေးခဲ့တယ်။ ကျွန်တော် လိုက်စားတဲ့ ရှုထောင့်အမြင်နဲ့ ကျွန်တော်လျှောက်လှမ်းနေတဲ့လမ်းကြောင်းက ပေါလုနဲ့ အတူတူပဲ၊ ကျွန်တော်သာ နောင်တမရဘဲ ဒီအတိုင်း ဆက်သွားနေရင် ကျွန်တော်လည်း ဒီလိုအပြစ်ဒဏ်ပေးတာမျိုးကို ရင်ဆိုင်ရမှာပဲ။ ကျွန်တော်သာ ဂုဏ်သိက္ခာနဲ့ အဆင့်အတန်းကို ဆက်ပြီး တင်းတင်းကျပ်ကျပ် ဖက်တွယ်ထားဦးမယ်ဆိုရင် အဲဒါက လုံးဝကို မိုက်မဲပြီး သနားစရာကောင်းလိမ့်မယ်။

နောက်ပိုင်းမှာ ကျွန်တော် ဘုရားနှုတ်ကပတ်တော်တွေကို ထပ်ပြီး ဖတ်ခဲ့တယ်- “စကြဝဠာတစ်လျှောက် သူ၏ အမှုကို စတင်ကတည်းက၊ ဘုရားသခင်သည် လူ့အလွှာတိုင်းမှ လူများအပါအဝင် များစွာသော လူတို့ကို သူ့အား အစေခံဖို့ရန် ကြိုတင် သတ်မှတ်ထားပြီး ဖြစ်သည်။ သူ၏ ရည်ရွယ်ချက်မှာ သူ၏ ရည်ရွယ်ချက်များကို ဖြည့်ဆည်းရန်နှင့် ဤကမ္ဘာမြေကြီးပေါ်ရှိ သူ၏အမှုကို ချောမွေ့စွာ ပြီးစီးစေရန် ဖြစ်သည်။ ဤသည်မှာ လူတို့ကို သူ့အား အစေခံရန် ရွေးချယ်ရာတွင် ဘုရားသခင်၏ ရည်မှန်းချက် ဖြစ်သည်။ ဘုရားသခင်ကို အစေခံသော လူတိုင်းသည် သူ၏ ရည်ရွယ်ချက်ကို သိနားလည်ရပေမည်။ သူ၏ ဤအမှုသည် ဘုရားသခင်၏ ဉာဏ်ပညာနှင့် အရာခပ်သိမ်းတတ်စွမ်းနိုင်ခြင်း၊ ပြီးလျှင် ကမ္ဘာမြေပေါ်ရှိ သူ၏အမှုနှင့် သက်ဆိုင်သော အခြေခံသဘောတရားများကို လူသားများအား သာ၍ သိသာထင်ရှားစေခဲ့သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘာသာရေး အစေခံခြင်းကို သန့်စင်ရမည်) ဘုရားနှုတ်ကပတ်တော်တွေကနေ၊ ဘုရားသခင်က သူ့ရဲ့ဧဝံဂေလိအလုပ်ကို ဖြန့်ဝေဖို့အတွက် လူ့အလွှာအတန်းအစားအသီးသီးက လူတွေကို ရွေးချယ်တယ်၊ လူတွေရဲ့ဆုကျေးဇူးတွေနဲ့ အရည်အချင်းတွေက ဘုရားသခင်ဆီက လာတယ်ဆိုတာကို ကျွန်တော် နားလည်ခဲ့တယ်။ ဘုရားသခင်က လူတွေကို တာဝန်တစ်ခုကို ခန့်အပ်ပြီး သက်ဆိုင်ရာအရည်အချင်းတွေကို ပေးတယ်၊ ဒီလိုနဲ့ သူတို့က သူတို့ရဲ့တာဝန်တွေကို ထမ်းဆောင်ရာမှာ သူတို့ရဲ့အထူးကျွမ်းကျင်မှုတွေကို ထိထိရောက်ရောက် အသုံးချနိုင်မှာဖြစ်ပြီး အဲဒါက ဘုရားအိမ်တော်ရဲ့အလုပ်အတွက် အကျိုးရှိတယ်။ လီမင်က နည်းပညာအသစ်တွေ သုတေသနလုပ်ရာမှာ အရည်အချင်းရှိပြီး၊ ကျွန်တော့်မှာတော့ နည်းပညာအတွေ့အကြုံတချို့ ရှိတယ်။ ကျွန်တော်တို့ အတူတူ တာဝန်ထမ်းဆောင်နိုင်တာက ဘုရားသခင်ရဲ့ အချုပ်အခြာအာဏာနဲ့ အစီအစဉ်ပဲ၊ ပြီးတော့ ကိုယ်တော်က ကျွန်တော်တို့ကို အချင်းချင်း ကိုင်းကျွန်းမှီ ကျွန်းကိုင်းမှီ ဖြစ်စေချင်တဲ့အပြင် ကျွန်တော်တို့တာဝန်တွေကို ကောင်းကောင်းဖြည့်ဆည်းဖို့ သဟဇာတရှိရှိ ပူးပေါင်းဆောင်ရွက်စေချင်တယ်။ ဒါက ဘုရားသခင်ရဲ့ ရည်ရွယ်ချက်ပဲ။ ဒါကို သဘောပေါက်တော့၊ ကျွန်တော် ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားထဲမှာ ဆက်ပြီး အသက်မရှင်ချင်တော့ဘူး။ ဒီအချိန်အတောအတွင်းမှာ လီမင့်ရဲ့ကျွမ်းကျင်မှုတွေ တိုးတက်လာတာနဲ့အမျှ၊ နည်းပညာအသစ်တွေသုံးပြီး အသံသွင်းခြင်းရဲ့ရလဒ်တွေက ပိုပိုပြီး ကောင်းလာတာကို ကျွန်တော် သတိပြုမိခဲ့ပြီး၊ ဒီနည်းလမ်းအသစ်တွေကို လက်ခံကျင့်သုံးတာက ဘုရားအိမ်တော်ရဲ့အလုပ်အတွက် ပိုပြီးအကျိုးရှိတယ်ဆိုတာကို ကျွန်တော် ဝန်ခံခဲ့တယ်။ ကျွန်တော် ကိုယ့်ရဲ့မာနကို ဘေးဖယ်ထားပြီး လီမင်ဆီကနေ သင်ယူဖို့ ဆန္ဒရှိခဲ့တယ်။ ဒါပေမဲ့ ကျွန်တော် တွေးမိပြန်တယ်၊ “ငါ ဒီတာဝန်ကို နှစ်ပေါင်းများစွာ လုပ်လာခဲ့တာ၊ ညီအစ်ကိုမောင်နှမတွေကလည်း ငါ့ကို အထင်ကြီးကြတယ်။ ဒါပေမဲ့ ဒီကိုခုမှရောက်လာတဲ့ လီမင်က နည်းပညာမှာ အောင်မြင်မှုတွေ လုပ်ပြနေပြီ။ ငါသာ အခု ကိုယ့်ကိုယ်ကိုယ် နှိမ့်ချပြီး သူ့ဆီကနေ သင်ယူရင်၊ ညီအစ်ကိုမောင်နှမတွေက ငါ့ကို ဘယ်လိုထင်ကြမလဲ။ အရမ်းရှက်စရာကောင်းမှာပဲ” လို့ပေါ့။ ဒီအတွေးက ကျွန်တော့်ကို အရမ်း အနေရခက်စေခဲ့ပြီး၊ ကျွန်တော် ကိုယ့်ရဲ့မာနကို လက်လွှတ်ဖို့ ခက်ခဲနေတာကို တွေ့ခဲ့ရတယ်၊ ကျွန်တော်က ကိုယ့်ရဲ့အဆင့်အတန်းကို အရမ်းတွယ်တာနေမှန်း သဘောပေါက်ခဲ့တယ်။ ခရစ်တော်က နှိမ့်ချရင်း၊ ကွယ်ဝှက်ရင်းနဲ့ မြေကြီးပေါ်ကို ကြွလာခဲ့ပုံ ကိုယ်တော့်အဆင့်အတန်းနဲ့ ကိုယ့်ကိုယ်ကိုယ် ဘယ်တော့မှ မချီးမြှောက်ခဲ့ပုံ၊ မကြွားဝါခဲ့ပုံတွေကို ပြန်စဉ်းစားမိတယ်။ ကျွန်တော့်ရဲ့ ကျွမ်းကျင်မှုနဲ့ အောင်မြင်မှုလေးနည်းနည်းက ကျွန်တော့်ကို အရမ်းမာနကြီးစေပြီး၊ တခြားသူတွေရဲ့ အထင်ကြီးလေးစားမှုကို ရှာဖွေစေခဲ့မှန်း ကျွန်တော် သဘောပေါက်ခဲ့တယ်။ ကျွန်တော့်မှာ ကိုယ့်ကိုယ်ကိုယ် သိမြင်တာမျိုး မရှိခဲ့ဘဲ အရမ်းကို မာနထောင်လွှားခဲ့တယ်။ ကျွန်တော်ပိုင်ဆိုင်တဲ့ ကျွမ်းကျင်မှုတွေနဲ့ အရည်အချင်းတွေက ဘုရားသခင်ပေးထားတာဖြစ်ပြီး၊ ကျွန်တော့်မှာ ကြွားဝါစရာ ဘာမှမရှိဘူး။ ကျွန်တော်သာ ကိုယ့်ကိုယ်ကိုယ် လက်မလွှတ်နိုင်ဘဲ ညီအစ်ကိုဆီကနေ မသင်ယူဘူးဆိုရင်၊ နည်းပညာပိုင်းမှာလည်း တိုးတက်မှာမဟုတ်ဘူး။ ဒါကြောင့် ကျွန်တော် ဘုရားသခင်ကို ဆုတောင်းခဲ့တယ်၊ “ဘုရားသခင်၊ လီမင်ဆီကနေ သင်ယူရအောင် ကျွန်တော့်ရဲ့မာနနဲ့ အဆင့်အတန်းကို ဘေးဖယ်ထားဖို့ ကျွန်တော် ဆန္ဒရှိပါတယ်။ ကျွန်တော့်ညီအစ်ကိုနဲ့ ပွင့်လင်းပြီး သဟဇာတရှိရှိ ပူးပေါင်းဆောင်ရွက်နိုင်ဖို့ ကျွန်တော့်ကို ကျေးဇူးပြုပြီး ခွန်အားပေးတော်မူပါ” လို့ပေါ့။

တစ်နေ့မှာ အသံသွင်းစတူဒီယိုထဲမှာ ကျွန်တော်နဲ့ လီမင်နှစ်ယောက်တည်းပဲ ရှိနေခဲ့တယ်၊ သူ့ကို ကျွန်တော်ကပဲ အရင်ဦးအောင် ကိုယ့်အခြေအနေနဲ့ပတ်သက်ပြီး ပွင့်ပွင့်လင်းလင်း ပြောပြခဲ့တယ်။ ကျွန်တော်က သူနဲ့ ကျော်ကြားမှုနဲ့ အကျိုးအမြတ်အတွက် ဘယ်လိုယှဉ်ပြိုင်ခဲ့တယ်ဆိုတာကို ပြောပြခဲ့တယ်။ လီမင်ကလည်း သူ့ရဲ့ကိုယ်ပိုင်အခြေအနေကို ကျွန်တော်နဲ့ ဝေမျှခဲ့တယ်။ ကျွန်တော်တို့ စကားပြောပြီးတဲ့နောက်မှာ၊ ကျွန်တော့်စိတ်နှလုံးထဲက အတားအဆီးက ပျောက်ကွယ်သွားခဲ့ပြီး၊ ကျွန်တော် အများကြီး ပိုပြီးစိတ်သက်သာရာရသွားတယ်၊ ကျွန်တော်တို့ကြားမှာ ရှိနေခဲ့တဲ့ တံတိုင်းတစ်ခု ပြိုကျသွားသလိုမျိုးပဲ။ ကျွန်တော် ဘုရားနှုတ်ကပတ်တော်နှစ်ပိုဒ်ကိုလည်း ဖတ်ခဲ့တယ်၊ အဲဒါတွေက အနာဂတ်မှာ ကျွန်တော်တို့တာဝန်တွေကို ထမ်းဆောင်ရာမှာ သဟဇာတရှိရှိ ပူးပေါင်းဆောင်ရွက်ဖို့နည်းလမ်းအတွက် လက်တွေ့ကျတဲ့လမ်းညွှန်မှုတချို့ကို ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် သာ၍ငယ်ရွယ်သူ သို့မဟုတ် သာ၍ကြီးရင့်သူ ညီအစ်ကို သို့မဟုတ် ညီအစ်မ တစ်ဦး ဖြစ်ပါစေ၊ သင် ထမ်းဆောင်အပ်သည့် လုပ်ငန်းတာဝန်ကို သင် သိသည်။ ငယ်ရွယ်သူတို့သည် မာနထောင်လွှားမှု မရှိကြပေ၊ သာ၍ အသက်ကြီးသောသူတို့သည် အပျက်သဘောဆောင်ခြင်း သို့မဟုတ် နောက်တွန့်ခြင်းလည်း မရှိကြပေ။ ထို့အပြင် သူတို့သည် အချင်းချင်း၏ အားသာချက်များကို သူတို့၏အားနည်းချက်များအား ထေမိစေရန် အသုံးပြုနိုင်ပြီး၊ သူတို့သည် မည်သည့် အစွဲမျှမရှိဘဲ၊ တစ်ဦးနှင့်တစ်ဦး အစေခံနိုင်ကြသည်။ သာ၍အသက်ကြီးသူနှင့် သာ၍ငယ်ရွယ်သူ ညီအစ်ကို မောင်နှမတို့ အကြားတွင် ချစ်ကြည်ရေး တံတားကို တည်ဆောက်ထားပြီး ဘုရားသခင်၏ ချစ်ခြင်းမေတ္တာကြောင့်၊ သင်တို့သည် အချင်းချင်း တစ်ဦးကိုတစ်ဦး သာ၍ ကောင်းစွာ နားလည်နိုင်ကြသည်။ သာ၍ ငယ်ရွယ်သော ညီအစ်ကို မောင်နှမ တို့သည် သာ၍အသက်အရွယ်ကြီးသော ညီအစ်ကို မောင်နှမများအပေါ် အထင်မသေးကြသကဲ့သို့၊ သာ၍ အသက်ကြီးသော ညီအစ်ကို မောင်နှမများသည်လည်း မိမိကိုယ်ကို မှန်သည်ဟု မယူမှတ်ကြပေ။ ယင်းသည် သဟဇာတဖြစ်သော ပူးပေါင်းလုပ်ဆောင်ခြင်း မဟုတ်ပါသလော။ သင်တို့အားလုံးတွင် ဤကဲ့သို့သော စိတ်ပိုင်းဖြတ်မှုရှိလျှင်၊ ဘုရားသခင်၏ အလိုတော်သည် သင်တို့၏ မျိုးဆက်တွင် ဧကန် ပြည့်စုံပါလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မိမိတို့၏ အလုပ်တာဝန်ကို ထမ်းဆောင်ကြသော အယောက်တိုင်းနှင့်ပတ်သက်၍) “သင်တို့သည် ဘုရားသခင်၏အမှုအလို့ငှာ၊ အသင်းတော်၏ အကျိုးအတွက်နှင့် သင်တို့၏ ညီအစ်ကို မောင်နှမများကို ရှေ့သို့ လှုံ့ဆော်ပေးရန်အလို့ငှာ သဟဇာတကျသော ပူးပေါင်းဆောင်ရွက်မှုကို ရယူဖန်တီးရမည်။ သင်တို့သည် ဘုရားသခင်၏ ရည်ရွယ်ချက်များကို အလေးထားမှု ပြသရန်အလို့ငှာ တစ်ဦးက နောက်တစ်ဦးကို ဖြည့်ဆည်းပေး၍ ပိုမိုကောင်းမွန်သော အလုပ်၏အကျိုးရလဒ်သို့ ရောက်ရှိကာ အချင်းချင်း ညှိုနှိုင်းလုပ်ဆောင်သင့်သည်။ ဤသည်မှာ မှန်ကန်သော ပူးပေါင်းဆောင်ရွက်ခြင်း ဖြစ်ပြီး ယင်း၌ ပါဝင်သောသူများသာ စစ်မှန်သောဝင်ရောက်မှုကို ရရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဣသရေလအမျိုးသားများ အစေခံခဲ့သကဲ့သို့ အစေခံလော့) ဘုရားသခင်ရဲ့ရည်ရွယ်ချက်က အသက်ကြီးတဲ့သူတွေ ကိုယ့်ကိုယ်ကိုယ် မှန်တယ်လို့ မယူမှတ်ဖို့၊ ခေတ်မမီတော့တဲ့အရာတွေကို မဖက်တွယ်ထားဖို့၊ အသက်ငယ်တဲ့သူတွေ မာနမထောင်လွှားဖို့ပဲ။ သူတို့က သူတို့တာဝန်တွေကို ကောင်းကောင်းဖြည့်ဆည်းဖို့ သဟဇာတရှိရှိ အတူတူ အလုပ်လုပ်သင့်တယ်။ ကျွန်တော် ဒီတာဝန်ကို အချိန်အကြာကြီး ထမ်းဆောင်ခဲ့ပေမဲ့၊ အသံသွင်းနည်းပညာမှာ တိုးတက်မှုများများစားစား မရှိခဲ့ဘူး။ လီမင်က နည်းပညာအသစ်ကို သုတေသနလုပ်ရတာကို စိတ်ဝင်စားပြီး အောင်မြင်မှုတချို့လည်း ရရှိထားပြီးသားပဲ။ သူက ကျွန်တော့်မှာမရှိတဲ့ ကျွမ်းကျင်မှုတွေကို ပိုင်ဆိုင်တယ်၊ သူနဲ့ပူးပေါင်းလုပ်ဆောင်ခြင်းအားဖြင့် ကျွန်တော့်ရဲ့ချို့ယွင်းချက်တွေကို ပြုပြင်နိုင်ပြီး ကျွန်တော်တို့တာဝန်တွေအတွက် အကျိုးရှိစေတယ်။ ကျွန်တော် ကိုယ့်ကိုယ်ကိုယ် လက်လွှတ်ပြီး သူ့ဆီကနေ နည်းပညာအသစ်တွေကို သင်ယူရမယ်၊ ကျွန်တော်တို့တာဝန်တွေကို ကောင်းကောင်းဖြည့်ဆည်းဖို့ အတူတူ အလုပ်လုပ်ရမယ်။ အဲဒီနောက်မှာတော့ ကျွန်တော် လီမင်နဲ့အတူ နည်းပညာအသစ်ကို သင်ယူပြီး သုတေသနလုပ်ခဲ့တယ်။ ဘုရားသခင်ရဲ့လမ်းညွှန်မှုကြောင့် ကျွမ်းကျင်မှုဆိုင်ရာတွေကို ကျွန်တော်တို့ လေ့လာတာနဲ့အမျှ ကျွန်တော်တို့ရဲ့အတွေးအခေါ်တွေက ပိုပြီးရှင်းလင်းလာခဲ့တယ်၊ အရင်က ဖြေရှင်းရခက်ခဲ့တဲ့ ပြဿနာတချို့လည်း အမြန် ပြေလည်သွားခဲ့တယ်။

ဒီအတွေ့အကြုံကာလတစ်လျှောက်မှာ၊ ဂုဏ်နဲ့ အဆင့်အတန်းအတွက် အသက်ရှင်ရတာက သိပ်ကိုနာကျင်စရာကောင်းပြီး ကျွန်တော့်စိတ်နှလုံးကို အမှောင်ဖုံးစေတဲ့အပြင် လွတ်လမ်းမရှိဘဲ ပြောမပြတတ်အောင် ဒုက္ခရောက်စေတယ်ဆိုတာကို ကျွန်တော် နက်နက်ရှိုင်းရှိုင်း ခံစားမိခဲ့တယ်။ ကျွန်တော်က အဆင့်အတန်းအတွက် ပြင်းထန်တဲ့ လိုအင်ဆန္ဒရှိပြီး စာတန်ရဲ့ ဖောက်ပြန်ပျက်စီးစေခြင်းကို ဘယ်လောက်နက်နက်ရှိုင်းရှိုင်း ခံထားရသလဲဆိုတာကို ကျွန်တော် မြင်ခဲ့ရတယ်။ တစ်ချိန်တည်းမှာ ဘုရားသခင်ပြောခဲ့သလိုပဲ ဘုရားသခင်ရဲ့စိတ်သဘောထားက ဖြောင့်မတ်ပြီး သန့်ရှင်းတယ်၊ ပုန်ကန်ပြစ်မှားလို့မရဘူးဆိုတာကိုလည်း ကျွန်တော် ကြုံတွေ့ခဲ့ရတယ်။ “ငါသည် သန့်ရှင်းသော နိုင်ငံတော်သို့ ပေါ်ထွန်းလာပြီး ညစ်ညူးသောမြေမှ ငါ့ကိုယ်ငါ ကွယ်ဝှက်ထား၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ၊ အခန်း (၂၉)) ကျွန်တော်က ကျော်ကြားမှုနဲ့ အကျိုးအမြတ်အတွက် အားထုတ် တဲ့ ဖောက်ပြန်ပျက်စီးတဲ့စိတ်သဘောထားထဲမှာ အသက်ရှင်နေခဲ့တဲ့အခါ၊ ဘုရားသခင်က ကျွန်တော့်ကို ရွံရှာပြီး ကိုယ်တော့်မျက်နှာကို ကျွန်တော့်ဆီကနေ ဝှက်ထားခဲ့တယ်၊ ကျွန်တော် အမှောင်ထဲမှာ အသက်ရှင်ခဲ့ရပြီး ကျွန်တော့်စိတ်ဝိညာဉ်ထဲမှာ ကြီးမားတဲ့ ဒုက္ခကို ခံစားခဲ့ရတယ်။ ဒါပေမဲ့ ကျွန်တော်က ဘုရားနှုတ်ကပတ်တော်တွေရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံခဲ့ပြီး၊ လီမင်နဲ့ပူးပေါင်းဆောင်ရွက်ဖို့ ကျွန်တော့်ရဲ့မာနနဲ့ အဆင့်အတန်းကို ဘေးဖယ်ထားဖို့ ဆန္ဒရှိခဲ့တဲ့အခါ၊ ကျွန်တော် သန့်ရှင်းသောဝိညာဉ်တော်ရဲ့အလုပ်နဲ့ လမ်းညွှန်မှုကို တွေ့ခဲ့ရတယ်။ ဘုရားနှုတ်ကပတ်တော်တွေက ကျွန်တော့်ကို လွတ်မြောက်ခြင်းနဲ့ လွတ်လပ်ခြင်းကို ဆောင်ကြဉ်းပေးခဲ့တယ်။ ပြီးတော့ သမ္မာတရားကို လက်တွေ့လုပ်ဆောင်ပြီး ဘုရားနှုတ်ကပတ်တော်တွေအတိုင်း အသက်ရှင်ရတာ ဘယ်လောက်တောင် ပျော်ရွှင်စရာကောင်းလဲဆိုတာကို ကျွန်တော် လှိုက်လှိုက်လှဲလှဲ ခံစားခဲ့ရတယ်။


၄၅။ နှစ်သက်မှုအပေါ် အခြေခံပြီး ကျွန်မတာဝန်တွေကို မရွေးချယ်တော့ပါ

ချန်မြောင်း၊ တရုတ်ပြည်

၂၀၀၆ ခုနှစ်မှာ ဘုရားသခင်ရဲ့ နောက်ဆုံးသောကာလ အမှုတော်ကို ကျွန်မ လက်ခံခဲ့ပါတယ်။ အဲဒီအချိန်ကစလို့ အသင်းတော်မှာ ခေါင်းဆောင်နဲ့ အမှုဆောင်အဖြစ် ကျွန်မ အစေခံခဲ့ပါတယ်။ နေ့တိုင်း အလုပ်များပြီး ပင်ပန်းခဲ့ပေမဲ့ ကျွန်မ ညည်းညူမှုမရှိခဲ့ဘူး။ ဘာဖြစ်လို့လဲဆိုတော့ ခေါင်းဆောင်တာနဲ့ ကြီးကြပ်တာက သမ္မာတရားကို ရှာဖွေသူတွေအတွက် အခန်းကဏ္ဍတွေဖြစ်ပြီး ဒီတာဝန်တွေကို ထမ်းဆောင်သူတွေကို ညီအစ်ကိုမောင်နှမတွေက အထင်ကြီးကြတယ်လို့ ကျွန်မ ယုံကြည်ခဲ့လို့ပါပဲ။ ၂၀၁၈ ခုနှစ်မှာ ကျွန်မ စာနဲ့ပတ်သက်တဲ့အလုပ်တစ်ခုကို ယူခဲ့ပါတယ်။ ကျွန်မ အရမ်းပျော်ခဲ့တာပေါ့။ ကျွန်မအလုပ်လုပ်တာကောင်းလို့ဖြစ်မှာ၊ မဟုတ်ရင် ဒီလို အရေးကြီးတဲ့ တာဝန်အတွက် ရွေးချယ်ခံရမှာမဟုတ်ဘူးလို့ ကျွန်မ ခံစားခဲ့ရတယ်။ ရက်နည်းနည်းကြာတော့ အထက်ခေါင်းဆောင်တစ်ဦးက ကျွန်မနဲ့ တွေ့ပြီး ပြောခဲ့တယ်။ “အသင်းတော်က စီစီပီရဲ့ ဖမ်းဆီးမှုတွေနဲ့ ရင်ဆိုင်နေရတယ်။ ပတ်ဝန်းကျင်က နေရာတိုင်းမှာ တင်းမာနေတယ်။ အထွေထွေကိစ္စတွေကို ကိုင်တွယ်တဲ့ တာဝန်ကို ယူမဲ့သူတွေ ကျွန်မတို့ အရေးတကြီး လိုအပ်နေတယ်။ ကျွန်မတို့ ဆွေးနွေးပြီးပါပြီ၊ အစ်မနဲ့ အစ်မအမျိုးသားကို ဒီတာဝန် ယူစေချင်ပါတယ်”ဆိုပြီးတော့ပါ။ ခေါင်းဆောင်ရဲ့ စကားကို ကြားတော့ ကျွန်မ ခေါင်းထဲမှာ တဝီဝီ မြည်သွားသလို ခံစားလိုက်ရတယ်။ ကိုယ့်နားကိုယ်တောင် မယုံနိုင်ဘူး၊ တွေးမိတယ်။ “သူတို့က ငါ့ကို ဘယ်လိုများ အထွေထွေကိစ္စတွေ ကိုင်တွယ်ဖို့ တာဝန်ပေးနိုင်ရတာလဲ။ ခေါင်းဆောင် အမှားလုပ်မိတာလား။ အထွေထွေကိစ္စတွေ ကိုင်တွယ်တာက အလုပ်ကြမ်းလုပ်ရတာချည်းပဲ မဟုတ်လား။ ဒီတာဝန်က နိမ့်ကျလိုက်တာ။ ညီအစ်ကိုမောင်နှမတွေသာ သိသွားရင် ငါ့ကို ဘယ်လိုများ ထင်ကြမလဲ”ပေါ့။ ဒါကို ပိုတွေးလေလေ၊ ပိုအတိုက်အခံ ဖြစ်လေလေပဲ။ နောက်ပြီး ဒီတာဝန်ကို မယူချင်ဘူးလို့ ခေါင်းဆောင်ကို ပြောချင်ခဲ့ပေမဲ့ အသင်းတော်ရဲ့ စီစဉ်မှုက အလုပ်လိုအပ်ချက်အပေါ် အခြေခံထားတာကို စဉ်းစားပြီး အင်တင်တင်နဲ့သဘောတူဖို့ကလွဲပြီး တခြားရွေးချယ်စရာမရှိခဲ့ပါဘူး။ အိမ်အပြန်လမ်းမှာ ကျွန်မ စိတ်ထဲမှာ ဗလောင်ဆူနေခဲ့တယ်။ “ငါက ဘုရားသခင်ကို ယုံကြည်ကတည်းက ခေါင်းဆောင် ဒါမှမဟုတ် အလုပ်သမားအဖြစ် အမြဲ ထမ်းဆောင်ခဲ့တယ်။ အဲဒါမဟုတ်ရင် စာနဲ့ပတ်သက်တဲ့အလုပ်ကို လုပ်ခဲ့တယ်။ အဲဒီတာဝန် နှစ်ခုလုံးက အထွေထွေကိစ္စတာဝန်ထက် ပိုဂုဏ်ရှိတယ်လို့ ထင်ရတယ်။ အဲဒီကြမ်းတမ်း၊ ညစ်ပတ်ပြီးပင်ပန်းတဲ့ အလုပ်ကို လုပ်ရတာက ငါ အခုလက်ရှိလုပ်နေတဲ့ စာနဲ့ပတ်သက်တဲ့အလုပ်လောက် နည်းနည်းမှဂုဏ်မရှိဘူး။ ပြီးတော့ အဖွဲ့ထဲက ညီအစ်မတွေသာ သိသွားရင် ငါ့ကို သေချာပေါက်အထင်သေးမှာ မဟုတ်ဘူးလား။ ဒီတာဝန်ရသွားတာက ငါ သမ္မာတရားကို မလိုက်စားနေလို့ဖြစ်ရမယ်လို့ သူတို့ ပြောကြမလား”ပေါ့။ ကျွန်မ အိမ်ရောက်တော့ အားအင်မရှိ၊ ချိနဲ့ပြီး အိပ်ရာပေါ် လဲလျောင်းနေမိပေမဲ့ ညီအစ်မတွေကို ရင်ဆိုင်ရတဲ့အခါ ဟန်လုပ်ပြီး ပြုံးနေခဲ့တယ်။ ကျွန်မအခြေအနေအကြောင်းကို ပွင့်ပွင့်လင်းလင်း မိတ်သဟာယပြုဖို့ ကြောက်တာလေ။ အထွေထွေကိစ္စတွေကို ကိုင်တွယ်တဲ့ တာဝန်ကို ကျွန်မလုပ်နေတယ်ဆိုတာ သူတို့ သိသွားရင် အထင်သေးမှာ စိုးရိမ်လို့ပေါ့။

ရက်နည်းနည်းကြာတော့ ကျွန်မနဲ့ ခင်ပွန်းသည်ဟာ အထွေထွေကိစ္စတွေကိုင်တွယ်တဲ့ တာဝန်ကို တရားဝင်ထမ်းဆောင်ခဲ့ကြတယ်။ ပထမ သုံးလေးရက်မှာ အန္တရာယ်ရှိတဲ့ ညီအစ်ကိုမောင်နှမတွေကို အိမ်အသစ်တွေဆီ ပြောင်းဖို့ ကျွန်မတို့ကူညီခဲ့ကြတယ်။ ကျွန်မနဲ့ ခင်ပွန်းသည် မနက်သုံးနာရီလောက်မှာ နိုးကြပြီး ပြောင်းရွှေ့တာတွေကို ကူညီခဲ့ကြတယ်။ လှေကားပေါ် ပြေးလွှားပြီး အတက်အဆင်းလုပ်ကြတယ်၊ နေ့တိုင်း ပင်ပန်းနွမ်းနယ်ခဲ့ကြတယ်။ ကျောတွေနာပြီး၊ ခါးတွေကိုက်ကြတယ်။ ကျွန်မတို့ အိမ်ရောက်တဲ့အခါ ကျွန်မ အစားတောင် မစားချင်ခဲ့ဘူး။ အိပ်ရာက ထဖို့တောင် အားမရှိဘူးလေ။ တစ်ပတ်လုံး မနက်မိုးလင်းကနေ ညမိုးချုပ်အထိ ဒီအလုပ်ကို လုပ်ပြီးနောက်မှာ ကျွန်မ စပြီးညည်းညူခဲ့ပါတယ်။ “ဒါက အလုပ်ကြမ်းသက်သက်လုပ်ရတာပဲ။ လောကမှာ ဒီအလုပ်တွေကို အသိပညာ၊ သင်ယူမှု၊ ဒါမှမဟုတ် ကျွမ်းကျင်မှု မရှိတဲ့သူတွေ လုပ်ကြတာ။ ဘုရားသခင်ကိုယုံကြည်လာတဲ့ ဒီနှစ်တွေအပြီးမှာ ငါ ဒီအဆင့်ကို ကျသွားလိမ့်မယ်လို့ ဘယ်တုန်းကမှ မတွေးခဲ့မိဘူး။ မထင်မပေါ်အဖြစ်ဆုံး၊ လုပ်အားအများဆုံး လိုအပ်တဲ့ အလုပ်တွေကိုပဲ လုပ်နိုင်တော့တာ။ အရင်က စာနဲ့ပတ်သက်တဲ့ အလုပ်ကို လုပ်ခဲ့ရပြီး ကွန်ပျူတာရှေ့မှာထိုင်ရတယ်။ အဝတ်အစား သန့်သန့်ရှင်းရှင်း ဝတ်၊ လေဒဏ်နဲ့မိုးဒဏ်ကနေ အကာအကွယ်ရခဲ့တယ်။ အခုတော့ နေ့တိုင်း ချွေးတွေ တရွှဲရွှဲနဲ့ ခြေကုန်လက်ပန်းကျနေရပြီ။ အကွာကြီး ကွာနေတာပဲ”ပေါ့။ ကျွန်မရဲ့ အခြေအနေ အရမ်းနိမ့်ကျသွားလို့ နေ့တိုင်း ကြိတ်မှိတ်သည်းခံပြီး ကျွန်မတာဝန်ကို လုပ်ခဲ့တယ်။ စိတ်ဒုက္ခအရမ်းဖြစ်ပြီး လမ်းလျှောက်နေတဲ့ အလောင်းကောင်လို တွေဝေခဲ့တယ်။

ကျွန်မ နာကျင်နေရင်းနဲ့ ဘုရားသခင်ရှေ့ကိုလာပြီး ဆုတောင်းခဲ့တယ်။ “အို ဘုရားသခင်၊ ခေါင်းဆောင်တွေက သမီးကို အထွေထွေကိစ္စတွေ ကိုင်တွယ်ဖို့ စီစဉ်ပေးခဲ့ပေမဲ့ သမီး မကျိုးနွံမနာခံနိုင်ပါဘူး။ ဒီတာဝန်က နိမ့်ကျပြီး လူတွေက သမီးကို အထင်သေးလိမ့်မယ်လို့ သမီး ခံစားရပါတယ်။ ကိုယ်တော်ရဲ့ ရည်ရွယ်ချက်ကို သမီး နားမလည်ပါဘူး။ ကျေးဇူးပြုပြီး ဒီကနေ သင်ခန်းစာတစ်ခု သင်ယူရအောင် သမီးကို ဉာဏ်အလင်းပေးပြီး လမ်းပြပေးပါ”လို့ပေါ့။ ဆုတောင်းပြီးနောက်မှာ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့တယ်။ “လူအချို့သည် ဘုရားအိမ်တော်တွင် မကြာခဏပင် အခြားလူများထက် သာလွန်သည်ဟု ခံစားရသည်။ မည်သည့်ပုံစံများဖြင့် ဖြစ်သနည်း။ ဤပုံစံတို့ဖြင့် သာလွန်သည်ဟု မည်သည့်အရာက ၎င်းတို့အား ခံစားရစေသနည်း။ ဥပမာ လူအချို့သည် နိုင်ငံခြားဘာသာစကားတစ်ခုအား မည်သို့ပြောရမည်ကို သိသည်။ ပြီးလျှင် ဤသည်မှာ ၎င်းတို့၌ ဆုကျေးဇူးရှိပြီး ကျွမ်းကျင်မှုရှိခြင်း ဖြစ်သည်ဟုလည်းကောင်း၊ ဘုရားအိမ်တော်၌ ၎င်းတို့မရှိလျှင် ဘုရားအိမ်တော်၏ အလုပ်ကို ချဲ့ထွင်ရန် အလွန်ပင်ခက်ခဲဖို့ များလိမ့်မည်ဟုလည်းကောင်း အဓိပ္ပာယ်ရသည်ဟု ၎င်းတို့က ထင်ကြသည်။ ရလဒ်အနေဖြင့် ၎င်းတို့သည် ၎င်းတို့သွားသည့်နေရာတိုင်း၌ လူတို့အား ၎င်းတို့ကို အထင်ကြီးလေးစားအောင် လုပ်ဆောင်လိုသည်။ ဤလူအမျိုးအစားတို့က အခြားလူများကို တွေ့သောအခါ မည်သည့်နည်းလမ်းကို အသုံးချသနည်း။ ၎င်းတို့၏ စိတ်နှလုံးတွင် ၎င်းတို့သည် ဘုရားအိမ်တော်၌ မတူညီသောတာဝန်များအား ထမ်းဆောင်သောလူတို့အပေါ်သို့ မတူညီသောအဆင့်မျိုးစုံကို သတ်မှတ်ပေးထားသည်။ ခေါင်းဆောင်များသည် ထိပ်ဆုံးတွင်ရှိပြီး ထူးခြားသည့် ပင်ကိုစွမ်းရည်များ ရှိသောသူတို့က ဒုတိယလိုက်သည်။ ပြီးလျှင် သာမန်ပင်ကိုစွမ်းရည် ရှိသောသူများရှိသည်။ ပြီးလျှင် အောက်ခြေ၌ ပံ့ပိုးပေးရသည့်တာဝန်မျိုးစုံကို ထမ်းဆောင်သောသူတို့ရှိသည်။ လူအချို့က အရေးကြီးသောတာဝန်များနှင့် အထူးတာဝန်များကို ထမ်းဆောင်ရန် အရည်အချင်းကို အရင်းအနှီးအဖြစ် သဘောထားပြီး ယင်းအား သမ္မာတရားစစ်မှန်မှုများရှိခြင်းအဖြစ် သဘောထားသည်။ ဤတွင် ပြဿနာက အဘယ်နည်း။ ဤသည်မှာ အဓိပ္ပာယ်မရှိ မဖြစ်သလော။ အထူးတာဝန်အချို့ကို ထမ်းဆောင်ရခြင်းက ၎င်းတို့အား မာနထောင်လွှားပြီး မာန်တက်စေသည်။ ပြီးလျှင် လူတိုင်းကို ၎င်းတို့က အထင်သေးသည်။ လူတစ်ယောက်ကို ၎င်းတို့ တွေ့ဆုံသောအခါ ၎င်းတို့အစဉ်လုပ်ဆောင်သည့် ပထမဆုံးအရာမှာ မည်သည့်တာဝန်ကို ထမ်းဆောင်သည်ဆိုသည်ကို မေးခြင်း ဖြစ်သည်။ ထိုသူသည် သာမန်တာဝန်တစ်ခုကို ထမ်းဆောင်သည်ဆိုလျှင် ၎င်းတို့က ထိုသူကို အထင်သေးပြီး ဤလူကို ၎င်းတို့ အာရုံစိုက်ဖို့မထိုက်တန်ဟု ထင်ကြသည်။ ဤလူက ၎င်းတို့နှင့် မိတ်သဟာယဖွဲ့လိုလျှင် ၎င်းတို့သည် အပေါ်ယံ၌ သဘောတူလက်ခံကြသည်။ သို့သော် စိတ်ထဲတွင် ၎င်းတို့သည် ‘သင်သည် ငါနှင့် မိတ်သဟာယပြုလိုသလော။ သင်သည် သာမန်လူတစ်ဦးသာ ဖြစ်သည်။ သင်ထမ်းဆောင်သည့်တာဝန်ကို ကြည့်ပါ။ သင်သည် အဘယ်သို့ ငါနှင့်စကားပြောဖို့ ထိုက်တန်သနည်း’ ဟု တွေးကြသည်။ ထိုသူထမ်းဆောင်သည့် တာဝန်က ၎င်းတို့၏တာဝန်ထက်ပို၍ အရေးကြီးလျှင် ၎င်းတို့က ထိုသူကို မြှောက်ပင့်ပြီး အားကျကြသည်။ ခေါင်းဆောင်၊ သို့မဟုတ် အမှုဆောင်များကို ၎င်းတို့ မြင်သောအခါ ၎င်းတို့သည် မျက်နှာလိုမျက်နှာရလုပ်ပြီး ခယကြသည်။ လူတို့ကို ၎င်းတို့ဆက်ဆံသည့်ပုံစံ၌ စည်းမျဉ်းနှင့်ညီကြသလော။ (မညီပါ။ ၎င်းတို့သည် လူတို့အား သူတို့ထမ်းဆောင်သည့်တာဝန်အရ၊ ၎င်းတို့သတ်မှတ်သည့် အမျိုးမျိုးသော မတူညီသည့် အဆင့်များအရ ဆက်ဆံကြသည်။) ၎င်းတို့သည် လူတို့အား သူတို့၏အတွေ့အကြုံနှင့် ဝါရင့်မှုအရ၊ သူတို့၏ ပင်ကိုစွမ်းရည်များ၊ ဆုကျေးဇူးများအရ အဆင့်ခွဲသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်း၌သာလျှင် အသက် ဝင်ရောက်မှု ရှိလေသည်) “သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ ‘ဤအလုပ်သည် ဘုရားသခင်ထံမှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကို မထင်ရှားစေဘဲ နောက်ကွယ်တွင် ကြိုးပမ်းအားထုတ်ရမည့် ဤအလုပ်ကို ငါ့အား ပေး၏၊ ဤသည်မှာ မျှတခြင်း မရှိ။ ဤတာဝန်ကို ငါလုပ်ဆောင်မည်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင်ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ အမှုအရာများကို လက်မခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာဝန်ကို ငြင်းပယ်ခြင်းဖြစ်သည်။ ဘုရားသခင်အပေါ် သင့်ပုန်ကန်မှု၏ သရုပ်သကန်ဖြစ်၏။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေးအကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်းစဉ်းစားသောအခါ၊ တာဝန်အပေါ်ထားရှိသော သင်၏သဘောထားသည် နာခံမှု မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှာ ကျွန်မ နားလည်ခဲ့တာက၊ ကျွန်မရဲ့ တာဝန်အပေါ် အမြင်က မှားယွင်းခဲ့ပြီး ကျွန်မဟာ ဘုရားသခင်အိမ်တော်မှာ တာဝန်တွေကို အဆင့်အမျိုးမျိုး ခွဲခြားထားခဲ့တယ်ဆိုတာကိုပါ။ ဘုရားသခင်အိမ်တော်မှာ ခေါင်းဆောင်နဲ့ အမှုဆောင် ဒါမှမဟုတ် အဖွဲ့ကြီးကြပ်ရေးမှူးဖြစ်တာက အစွမ်းအစကောင်းရှိပြီး သမ္မာတရားကို ခိုင်ခိုင်မာမာ လိုက်စားတဲ့သူတစ်ယောက်ဖြစ်တဲ့သူလို့ ကျွန်မထင်ခဲ့တယ်။ ညီအစ်ကိုမောင်နှမတွေက ဒီလိုလူတွေကို အထင်ကြီးကြမယ်၊ အထွေထွေကိစ္စတွေကို ကိုင်တွယ်တဲ့ တာဝန်ရှိသူတွေကတော့ အစွမ်းအစနိမ့်ပါးပြီး သမ္မာတရားကို နားလည်မှု ကင်းမဲ့တယ်လို့ ထင်ခဲ့တယ်။ ဒီလိုတာဝန်မျိုး ထမ်းဆောင်တာကို နိမ့်ကျတယ်လို့ မြင်ကြပြီး ကိုယ့်ကိုယ်ကိုယ် ထုတ်ဖော်ပြသဖို့လည်း ခွင့်မပြုဘူးလို့ ကျွန်မထင်ခဲ့တယ်။ အဲဒါကြောင့် အရင်ကလုပ်ခဲ့တဲ့ တာဝန်တွေကို ကျွန်မ တမ်းတခဲ့တယ်။ ညီအစ်ကိုမောင်နှမတွေ ကျွန်မကို အထင်ကြီးခဲ့တဲ့အချိန်ကပေါ့။ တခြားသူတွေထက် အမြဲ သာလွန်တယ်လို့ ခံစားခဲ့ရပြီး ဒါက ကျွန်မကို တာဝန်ထမ်းဆောင်ရာမှာ အရမ်း စိတ်အားထက်သန်စေခဲ့တယ်။ မိသားစုနဲ့ အလုပ်အကိုင်ကို စွန့်လွှတ်ဖို့နဲ့ ဆင်းရဲဒုက္ခခံပြီး ကိုယ့်ကိုယ်ကိုယ် အသုံးခံဖို့ ဆန္ဒရှိခဲ့တယ်။ အခု အထွေထွေကိစ္စတွေကို ကိုင်တွယ်တဲ့ တာဝန် ကျွန်မကို ပေးအပ်တဲ့အခါ အဆင့်လျှော့ချခံလိုက်ရသလို၊ ညီအစ်ကိုမောင်နှမတွေရှေ့မှာ နိမ့်ကျသွားသလို ခံစားခဲ့ရတယ်။ အထူးသဖြင့် တာဝန်က စိတ်ညစ်စရာကောင်းပြီး ပင်ပန်းနွမ်းနယ်တဲ့အခါ ကျွန်မ စိတ်ထဲမှာ ညည်းညူခဲ့တယ်။ ခေါင်းဆောင်တွေရဲ့ ဒီလိုစီစဉ်မှုက မမျှတဘူး၊ ကျွန်မရဲ့ ဂုဏ်သိက္ခာကို ထိခိုက်တယ်လို့ ခံစားခဲ့ရပြီး ဒီတာဝန်ကို ခေါင်းပဲ ရှောင်ချင်ခဲ့တယ်။ ဒီအချိန်မှာ ကျွန်မရဲ့ တာဝန်ရွေးချယ်မှုဟာ ကိုယ့်ကိုယ်ကိုယ် ထုတ်ဖော်ပြသနိုင်မလား၊ ကိုယ့်အတွက် အကျိုးရှိမလားဆိုတာအပေါ် အခြေခံထားပြီး အသင်းတော်အလုပ်ကို လုံးဝ မစဉ်းစားခဲ့မှန်း ကျွန်မ တွေ့ခဲ့ရတယ်။ ဘုရားသခင်ကို နှစ်ပေါင်းများစွာ ယုံကြည်ပြီးနောက်မှာတောင် ကျွန်မဟာ ဘုရားသခင်ရဲ့ နှုတ်ကပတ်တော်တွေအပေါ် အခြေခံပြီး ကိစ္စတွေကို မကြည့်ခဲ့ဘဲ တာဝန်တွေကို အဆင့်အမျိုးမျိုး ခွဲခြားနေတုန်းပဲ။ ကျွန်မရဲ့ အမြင်က မယုံကြည်သူတစ်ယောက်ရဲ့အမြင်နဲ့ ဘာမှမခြားနားခဲ့ဘူးလေ။ ဒါကို သဘောပေါက်လိုက်တော့ ကျွန်မ စိတ်မကောင်းဖြစ်ပြီး အပြစ်ရှိတယ်လို့ ခံစားခဲ့ရတယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ကျွန်မထပ်ဖတ်ခဲ့တယ်။ “ဘုရားသခင်၏ အိမ်တော်တွင် ဘုရားသခင်၏ တာဝန်ပေးစေခိုင်းချက်အား လက်ခံခြင်းနှင့် မိမိတာဝန်ကို ကောင်းစွာထမ်းဆောင်ခြင်းတို့နှင့် ပတ်သက်၍ အစဉ်ပြောဆိုကြသည်။ တာဝန် မည်သို့မည်ပုံ ပေါ်ပေါက်လာသနည်း။ ကျယ်ကျယ်ပြန့်ပြန့်ဆိုရလျှင် လူသားတို့ထံ ကယ်တင်ခြင်းကို ယူဆောင်လာခြင်းတည်းဟူသော ဘုရားသခင့် စီမံခန့်ခွဲမှုအလုပ်၏ ရလဒ်တစ်ခုအဖြစ် ပေါ်ပေါက်လာသည်။ အတိအကျ ဆိုရလျှင် ဘုရားသခင်၏ စီမံခန့်ခွဲမှုအလုပ်သည် လူသားတို့ကြားတွင် သိသာထင်ရှားလာသည်နှင့်အမျှ လူတို့ ပူးပေါင်းဆောင်ရွက်ရန်နှင့် ပြီးစီးအောင် လုပ်ဆောင်ရန် လိုအပ်သည့် အလုပ်မျိုးစုံ ပေါ်ပေါက်လာသည်။ ယင်းမှ လူတို့ဖြည့်ဆည်းရန် တာဝန်များနှင့် အထူးတာဝန်များ ပေါ်ပေါက်လာရာ ယင်းတာဝန်များနှင့် အထူးတာဝန်များသည် ဘုရားသခင်က လူသားမျိုးနွယ်အပေါ် ပေးသနားသည့် တာဝန်များပေတည်း။ ဘုရားသခင်၏ အိမ်တော်တွင် လူတို့၏ ပူးပေါင်းဆောင်ရွက်မှု လိုအပ်သည့် အလုပ်အမျိုးမျိုးမှာ ၎င်းတို့ထမ်းဆောင်သင့်သည့် တာဝန်များဖြစ်သည်။ ထို့ကြောင့် တာဝန်များကြားတွင် သာ၍ကောင်းမွန်ခြင်းနှင့် သာ၍ဆိုးခြင်း၊ မြင့်မားခြင်းနှင့် နိမ့်ကျခြင်း၊ သို့မဟုတ် ကြီးမြတ်ခြင်းနှင့် သေးငယ်ခြင်းတို့အရ ခြားနားချက်များရှိသလော။ ထိုသို့သော ခြားနားချက်များ မတည်ရှိပေ။ တစ်စုံတစ်ရာသည် ဘုရားသခင်၏ စီမံခန့်ခွဲခြင်းအမှုနှင့် ပတ်သက်သရွေ့၊ တစ်စုံတစ်ရာသည် သူ့အိမ်တော်အမှု၏ သတ်မှတ်ချက်တစ်ခု ဖြစ်သရွေ့၊ ဘုရားသခင်၏ ဧဝံဂေလိဖြန့်ဝေခြင်း၌ လိုအပ်သရွေ့ ယင်းသည် လူတစ်ဦး၏ တာဝန်ဖြစ်သည်။ ဤသည်မှာ တာဝန်၏ ဇာစ်မြစ်နှင့် အဓိပ္ပာယ်ဖွင့်ဆိုချက်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) “သင့်တာဝန်အပေါ်တွင် မည်သည့်သဘောထား ထားရှိသင့်သနည်း။ ပထမအနေဖြင့် သင့်ကို တာဝန်ပေးခဲ့သည်မှာ မည်သူဖြစ်ကြောင်း သေချာအောင်လေ့လာဖို့ ကြိုးစားလျက် ယင်းကို သင်မဆန်းစစ်ရပေ။ ယင်းအစား ထိုအရာကို သင့်အား ဘုရားသခင်အပ်နှင်းသည့် တာဝန်တစ်ခုအဖြစ်၊ ဘုရားထံမှ သင်လက်ခံသင့်သည်။ ပြီးလျှင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို နာခံသင့်ပြီး ဘုရားသခင်ထံမှ သင်၏ တာဝန်ကို လက်ခံသင့်သည်။ ဒုတိယအနေဖြင့် တာဝန်ကို အမြင့်နှင့်အနိမ့် ခွဲခြားခြင်း မပြုလေနှင့်။ ပြီးလျှင် ထိုတာဝန်သည် သင့်ကို ထင်ပေါ်စေခြင်းရှိမရှိ၊ လူအများရှေ့တွင် လုပ်ဆောင်သလော၊ နောက်ကွယ်တွင် လုပ်ဆောင်ရသလောဆိုသည့် ထိုတာဝန်၏ သဘောသဘာဝကို အရေးမစိုက်နှင့်။ ဤအရာများကို ထည့်မစဉ်းစားနှင့်။ အခြားသဘောထားတစ်ခုလည်းရှိသည်။ ကျိုးနွံနာခံခြင်းနှင့် တက်ကြွသော ပူးပေါင်းဆောင်ရွက်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှာ ရုတ်တရက် ကျွန်မစိတ်နှလုံးထဲမှာ အလင်းတချို့ရလာခဲ့တယ်။ ဘုရားသခင်အိမ်တော်မှာ မြင့်တဲ့နိမ့်တဲ့တာဝန်၊ မြင့်မြတ်တဲ့ နိမ့်ကျတဲ့တာဝန်ဆိုပြီး ကွဲပြားမှုမရှိဘူးဆိုတာ ကျွန်မ နားလည်သွားခဲ့ပါတယ်။ ဘယ်တာဝန်ကိုပဲ ထမ်းဆောင်ထမ်းဆောင်၊ ဒါဟာ ကိုယ့်အခန်းကဏ္ဍနဲ့ လုပ်ငန်းဆောင်တာကို ဖြည့်ဆည်းတာပဲဖြစ်ပြီး၊ ဖန်ဆင်းခံတစ်ဦးရဲ့ တာဝန်ကို ထမ်းဆောင်တာပဲဖြစ်ပါတယ်။ အသင်းတော်က လူတစ်ဦးစီရဲ့ ဝိညာဉ်ရင့်ကျက်မှုနဲ့ အစွမ်းအစပေါ် မူတည်ပြီး၊ အသင်းတော်အလုပ်ရဲ့ လိုအပ်ချက်တွေနဲ့အညီ ဘယ်သူက ဘယ်တာဝန်ကို ထမ်းဆောင်မယ်ဆိုတာ စီစဉ်ပါတယ်။ ဘယ်တာဝန်ပဲဖြစ်ဖြစ်၊ ဧဝံဂေလိကို ဖြန့်ဝေဖို့ ထမ်းဆောင်တာပါပဲ။ ခေါင်းဆောင်တွေက ကျွန်မကို အထွေထွေကိစ္စတွေ ကိုင်တွယ်တဲ့တာဝန်၊ ညီအစ်ကိုမောင်နှမတွေအတွက် နေရာထိုင်ခင်း စီစဉ်ပေးရပြီး သူတို့ရဲ့ ဘဝတွေကို စနစ်တကျ စီစဉ်ပေးရတဲ့ တာဝန်ပေးအပ်တာက သူတို့ စိတ်အေးအေးချမ်းချမ်းနဲ့ တာဝန်တွေကို ထမ်းဆောင်နိုင်ဖို့ ဖြစ်ပြီး ဒါတွေက အလုပ်အတွက် လိုအပ်တာပါပဲ။ စက်တစ်လုံးလိုပေါ့။ အစိတ်အပိုင်းတိုင်းမှာ သူ့အခန်းကဏ္ဍနဲ့သူရှိပါတယ်။ အစိတ်အပိုင်းတစ်ခုခု လိုနေရင် စက်က အလုပ်မလုပ်နိုင်ပါဘူး။ ဘုရားသခင်အိမ်တော်မှာလည်း အတူတူပါပဲ။ တာဝန်တိုင်းက မရှိမဖြစ်လိုအပ်ပြီး တာဝန်တွေနဲ့ပတ်သက်လာရင် အဆင့်အတန်းဆိုတာ မရှိပါဘူး။ နောက်ပြီး သမ္မာတရား လက်တွေ့ကျမှုကို ပိုင်ဆိုင်မှုရှိမရှိဆိုတာကို ထမ်းဆောင်တဲ့ တာဝန်အမျိုးအစားနဲ့ တိုင်းတာတာ မဟုတ်ပါဘူး။ အရင်က ကျွန်မ ခေါင်းဆောင်နဲ့ အမှုဆောင်တာဝန်လုပ်ခဲ့တုန်းက စုဝေးပွဲတွေမှာ ညီအစ်ကိုမောင်နှမတွေနဲ့ ခဏခဏ မိတ်သဟာယပြုခဲ့ပါတယ်။ ဒါပေမဲ့ တာဝန်အသစ်ကို အပြောင်းခံလိုက်ရတဲ့အခါ ကျွန်မ မကျိုးနွံမနာခံနိုင်ဘူး။ မယုံကြည်သူတစ်ယောက်ရဲ့ အမြင်နဲ့ ဒါကိုတိုင်းတာခဲ့ပြီး ကျွန်မရဲ့ သနားစရာကောင်းတဲ့ သမ္မာတရား ကင်းမဲ့မှုကို ထုတ်ဖော်ခဲ့တယ်။ ဘုရားသခင်က သူ့ရဲ့ စီမံခန့်ခွဲမှုအစီအစဉ်နဲ့ သက်ဆိုင်တဲ့ ဘယ်လိုတာဝန်မဆို တာဝန်ပဲဖြစ်ပြီး မြင့်တဲ့နိမ့်တဲ့တာဝန်တွေ၊ မြင့်မြတ်တဲ့နိမ့်ကျတဲ့ တာဝန်တွေဆိုပြီး ကွဲပြားမှု မရှိသလို အားလုံးဟာ ခေါင်းရှောင်လို့မရတဲ့ တာဝန်တွေပဲလို့ ဆိုပါတယ်။ ဒါပေမဲ့ ကျွန်မက ကိုယ့်ကိုယ်ကိုယ် အခွင့်ထူးခံလို့ မြင်ခဲ့တယ်။ အထွေထွေကိစ္စတွေကို ကိုင်တွယ်ဖို့ တာဝန်ပေးခံရတာက ကျွန်မရဲ့ ပင်ကိုစွမ်းရည်တွေကို ဖြုန်းတီးရာရောက်တယ်လို့ ထင်ခဲ့တယ်။ ကျွန်မက အပျက်သဘောဆောင်၊ ဖီဆန်ပြီး ဒါကို ရှောင်တောင်ရှောင်ချင်ခဲ့တယ်။ ကျွန်မ ဘယ်လိုများ တာဝန်ထမ်းဆောင်နေခဲ့တာလဲ။ ဘုရားသခင်ရဲ့ အနှစ်သာရက အရမ်းသန့်ရှင်းပြီး မြင့်မြတ်ပါတယ်။ ဒါတောင်မှ သူက လူ့ခန္ဓာကို ခံယူပြီး သမ္မာတရားကို ဖော်ပြဖို့ ဆင်းရဲဒုက္ခအားလုံးကိုသည်းခံခဲ့ပြီး လူသားမျိုးနွယ်ကို ကယ်တင်ဖို့အတွက် တိတ်တဆိတ် အလုပ်လုပ်ပေးခဲ့တယ်။ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မဟာ နည်းနည်းလေး ခန္ဓာကိုယ် ပင်ပန်းဆင်းရဲတာနဲ့ အတောမသတ် ညည်းညူပြီး နားလည်မှု လွဲခဲ့တယ်။ ကျွန်မတာဝန်အပေါ်ထားတဲ့ ကျွန်မရဲ့ ဒီသဘောထားက လူ့သဘာဝ ကင်းမဲ့တဲ့အပြင် ဘုရားသခင်ကို တကယ်နာကျင်စေခဲ့တာပါပဲ။ ဘုရားသခင်ကို တော်တော်လေးအကြွေးတင်သလိုခံစားရပြီး ကျွန်မရဲ့ ပုန်ကန်တဲ့ အပြုအမူအတွက် နောင်တရမိခဲ့တယ်။ ကျွန်မကိုယ်တိုင်ရဲ့ နှစ်သက်မှုနဲ့ ဆန္ဒတွေအပေါ် အခြေခံပြီး တာဝန်တွေကို ဆက်ပြီးမရွေးနိုင်တော့ပါဘူး။ ကျွန်မ ကျိုးနွံနာခံလိုက်တဲ့အခါ တာဝန်အပေါ် ကျွန်မရဲ့ စိတ်ထား ပြောင်းသွားခဲ့တယ်။ စိတ်နှလုံးထဲမှာ နာကျင်တာ၊ ပင်ပန်းတာတွေ နည်းသွားခဲ့တယ်။ ဘုရားသခင်ရဲ့ အခြေအနေတွေ စီစဉ်ပေးတာက ကျွန်မရဲ့ မှားယွင်းတဲ့ အမြင်တွေကို ထုတ်ဖော်ခဲ့ပါတယ်။ ဒါက ကျွန်မအပေါ်ထားတဲ့ ဘုရားသခင်ရဲ့ ချစ်ခြင်းမေတ္တာနဲ့ ကယ်တင်ခြင်းပဲ။

အထွေထွေကိစ္စတွေကို ကိုင်တွယ်တဲ့ တာဝန်ကို ခြောက်လကြာ လုပ်ပြီးတဲ့နောက်မှာ ကျွန်မရဲ့ အမြင်တွေ ပြောင်းလဲသွားပြီ၊ အဆင့်အတန်း ဒါမှမဟုတ် နာမည်ဂုဏ်သတင်းကို မလိုက်စားတော့ဘူးလို့ ကျွန်မ ထင်ခဲ့တာပေါ့။ ဒါပေမဲ့ အခြေအနေတစ်ခု ပေါ်လာတဲ့အခါ ဒါက ကျွန်မကို ထပ်ပြီးထုတ်ဖော်ခဲ့ပါတယ်။ တစ်နေ့မှာ ခေါင်းဆောင်က ကျွန်မခင်ပွန်းနဲ့ ကျွန်မကို ဧည့်ခံရေးတာဝန်တွေ ပေးအပ်တာနဲ့ ပတ်သက်ပြီး ကျွန်မနဲ့ ဆွေးနွေးဖို့ ရောက်လာတယ်။ အရင်က အထွေထွေကိစ္စတွေကို ကိုင်တွယ်တဲ့ တာဝန်မှာ မကျိုးနွံမနာခံခဲ့လို့ ကျွန်မမှာ အကြွေးတင်ကျန်နေတာကို စဉ်းစားပြီး ဒီတစ်ခါတော့ ပုန်ကန်လို့မဖြစ်ဘူးဆိုတာ သိခဲ့လို့ ကျွန်မ သဘောတူခဲ့တယ်။ မကြာခင်မှာ ကျွန်မတို့ အိမ်တစ်လုံး ငှားခဲ့တာပေါ့။ ဒါပေမဲ့ နေ့တိုင်း ညီအစ်ကိုမောင်နှမတွေနဲ့ အတူနေထိုင်ပြီး သူတို့အားလုံး စာနဲ့ပတ်သက်တဲ့ တာဝန်တွေ လုပ်နေတာကို မြင်ရတဲ့အခါမှာ ကျွန်မ နည်းနည်းခါးသီးပြီး စိတ်မပျော်မရွှင် ခံစားခဲ့ရတယ်။ “အရင်က ငါလည်း ကွန်ပျူတာရှေ့မှာ ငါ့တာဝန်ကို လုပ်ခဲ့တာပါ။ အခုတော့ ငါ နေ့တိုင်း မီးဖိုချောင်မှာကပ်ပြီး ဟင်းသီးဟင်းရွက်တွေ ကိုင်၊ အစားအသောက်တွေ ချက်ပြုတ်နေရပြီ” ဆိုပြီး တွေးမိတယ်။ သူတို့ထက် အရမ်းနိမ့်ကျနေသလို ကျွန်မ ခံစားခဲ့ရတယ်။ ဒီလိုတွေးလိုက်တာနဲ့ ကျွန်မမျက်လုံးထဲမှာ မျက်ရည်တွေ ဝဲတက်ခဲ့ပါတယ်။ တစ်နေ့မှာ ခေါင်းဆောင်က ကျွန်မအိမ်ကို လာပြီး ညီအစ်ကိုမောင်နှမတွေနဲ့ အလုပ်အကြောင်း ဆွေးနွေးပါတယ်။ ပြီးတော့ ကျွန်မရဲ့ အခြေအနေအကြောင်း မေးမြန်းတာမရှိဘဲ ထွက်သွားခဲ့ပါတယ်။ ဒါက ကျွန်မကို ပိုပြီးတောင် စိတ်ဓာတ်ကျအောင် လုပ်ခဲ့ပါတယ်။ ကျွန်မ စာနဲ့ပတ်သက်တဲ့ တာဝန်တွေ လုပ်တုန်းကအချိန်ကို ပြန်တွေးမိတယ်။ ကျွန်မကို ခေါင်းဆောင်တွေက တန်ဖိုးထားခဲ့တာပါ။ အခုတော့ တစ်နေ့လုံး အိုးခွက်ပန်းကန်တွေပဲ ကျွန်မ ကိုင်တွယ်နေခဲ့ရတယ်။ ဘယ်တော့မှ ထင်ပေါ်ဖို့ အခွင့်အရေး ရတော့မှာ မဟုတ်ဘူးလို့ ထင်ခဲ့ရတယ်။ ဒီအကြောင်း ပိုတွေးလေလေ၊ ပိုနာကျင်လေလေ ဖြစ်လာခဲ့တယ်။ ဘဝက အဓိပ္ပာယ်မရှိဘူးလို့ ကျွန်မ ခံစားခဲ့ရတယ်။ ကျွန်မရဲ့ အခြေအနေ မမှန်တော့ဘူးဆိုတာ သိနားလည်ခဲ့တာကြောင့် ဘုရားသခင်ရဲ့ နှုတ်ကပတ်တော်တွေကို အမြန်ရှာဖွေပြီး ဖတ်ခဲ့ပါတယ်။ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “ဖောက်ပြန်၍ စာတန်ဆန်သော စိတ်သဘောထား၏ တွန်းအားအောက်တွင် လူတို့၏ စံနှုန်းများ၊ မျှော်လင့်ချက်များ၊ ရည်မှန်းချက်များနှင့် ဘဝ၏ပန်းတိုင်များနှင့် ဦးတည်ရာများသည် အဘယ်နည်း။ ၎င်းတို့သည် အပြုသဘောဆောင်သော အရာများနှင့် ဆန့်ကျင်ဘက် မဖြစ်ပေဘူးလော။ ဥပမာအနေဖြင့် လူတို့သည် အမြဲတစေ နာမည်ကြီးလိုကြသည် သို့မဟုတ် ကျော်ကြားသူများ ဖြစ်လိုကြသည်။ သူတို့သည် ကြီးမားသောကျော်ကြားမှုနှင့် ဂုဏ်သိက္ခာကို ရယူ၍ ဘိုးဘေးများကို ဂုဏ်ပြုလိုကြသည်။ ယင်းတို့သည် အပြုသဘောဆောင်သော အရာများ ဖြစ်သလော။ ယင်းတို့သည် အပြုသဘောဆောင်သော အရာများနှင့် လုံးဝ မကိုက်ညီရုံမျှမက လူသားမျိုးနွယ်၏ ကံတရားအပေါ် ဘုရားသခင်၏အချုပ်အခြာအာဏာဥပဒေသနှင့် ဆန့်ကျင်ဘက်ဖြစ်သည်။ ၎င်းကို ငါအဘယ်ကြောင့်ပြောသနည်း။ မည်ကဲ့သို့သော လူစားကို ဘုရားသခင် အလိုရှိသနည်း။ နာမည်ဂုဏ်သတင်းကြီးသောသူ၊ ထင်ပေါ်ကျော်ကြားသူ၊ မြင့်မြတ်သောသူ၊ သို့မဟုတ် ကမ္ဘာကိုတုန်လှုပ်စေသောသူကို ကိုယ်တော် အလိုရှိသလော။ (မဟုတ်ပါ။) ဤသို့ဆိုလျှင် မည်သို့သောလူစားကို ဘုရားသခင် အလိုရှိသနည်း။ (ဖန်ဆင်းခံတစ်ဦး၏ တာဝန်ကို ဖြည့်ဆည်းသည့် ခိုင်ခိုင်မာမာ ရပ်တည်သော တစ်စုံတစ်ဦး ဖြစ်သည်။) ဟုတ်ပေ၏၊ ပြီးလျှင် အခြားမည်သည့်အရာ ရှိသေးသနည်း။ (ဘုရားသခင်သည် သူ့ကို ကြောက်ရွံ့ရိုသေပြီး မကောင်းသောအကျင့်ကို ရှောင်ကြဉ်သကဲ့သို့၊ သူ့ကို ကျိုးနွံနာခံသည့် ရိုးသားသော လူတစ်ဦးကို လိုချင်ပါသည်။) (အရေးကိစ္စအားလုံးတွင် ဘုရားသခင်နှင့်အတူ ရပ်တည်သောသူ၊ ဘုရားသခင်ကို ချစ်ရန် ကြိုးပမ်းသော တစ်စုံတစ်ဦးကို ဖြစ်သည်။) ထိုအဖြေများသည်လည်း မှန်ကန်၏။ ဘုရားသခင်နှင့် စိတ်နှလုံးတူညီသောသူ မည်သူမဆိုဖြစ်သည်။ လူတို့သည် လူသားများအဖြစ် မိမိတို့၏ နေရာကို ထိန်းသိမ်းရမည်ဟု ဘုရားနှုတ်ကပတ်တော်ထဲ၌ တစ်နေရာရာတွင် ပြောသလော။ (ပြောပါသည်။) ယင်းက မည်သည့်အရာကို ပြောသနည်း။ (‘ဖန်ဆင်းခံ လူသားမျိုးနွယ်အဖွဲ့ဝင်တစ်ဦးအနေဖြင့် လူတစ်ယောက်သည် သူ၏ကိုယ်ပိုင်နေရာကို ထိန်းသိမ်းပြီး တာဝန်သိသိ ပြုမူရမည်။ ဖန်ဆင်းရှင်က တာဝန်ပေးစေခိုင်းထားသည့်အရာကို တာဝန်သိတတ်စွာနှင့် စောင့်ရှောက်ရမည်။ စည်းကျော်၍ မလုပ်ရ၊ သို့မဟုတ် မိမိတတ်နိုင်သည့် နယ်ပယ်ထက် ကျော်၍မလုပ်ရ၊ သို့မဟုတ် ဘုရားသခင် စက်ဆုပ်သည့် အရာများကို မလုပ်ရ။ ကြီးမြတ်ရန်၊ သို့မဟုတ် အာဂလူသားဖြစ်ရန်၊ သို့မဟုတ် အခြားလူများထက်ကျော်လွန်ရန် မလုပ်ရသကဲ့သို့ ဘုရားဖြစ်အောင်လည်း မကြိုးစားရ။ ဤသည်မှာ လူတို့ဆန္ဒမပြုသင့်သည့် အရာဖြစ်သည်။ ကြီးမြတ်ရန်၊ သို့မဟုတ် အာဂလူသားဖြစ်ရန် ကြိုးစားလုပ်ဆောင်ခြင်းက အဓိပ္ပာယ်မရှိပေ။ ဘုရားဖြစ်ရန် ကြိုးစားလုပ်ဆောင်ခြင်းက ပို၍ပင် ဆိုးဝါးသည်။ ဤသည်မှာ ရွံ့ရှာစက်ဆုပ်ဖွယ်ဖြစ်ပြီး ယုတ်ညံ့၏။ ချီးကျူးထိုက်ပြီး အရာအားလုံးထက် ဖန်ဆင်းခံတို့ စွဲကိုင်ထားသင့်သည့် အရာမှာ စစ်မှန်သည့် ဖန်ဆင်းခံဖြစ်ရန်ဖြစ်၏။ ဤသည်မှာ လူအားလုံး လိုက်လျှောက်သင့်သည့် တစ်ခုတည်းသော ပန်းတိုင်ဖြစ်သည်။’ (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁))) လူတို့အပေါ် ဘုရားနှုတ်ကပတ်တော်များ တောင်းဆိုသည့်အရာကို သင်တို့ သိကြသည့်အတွက်၊ လူသား အပြုအမူကို သင်တို့လိုက်စားမှုတွင် ဘုရားသခင်၏ သတ်မှတ်ချက်များကို သင်တို့ စွဲမြဲနိုင်ကြသလော။ သင်တို့သည် မိမိတို့၏ အတောင်များကို အမြဲ ဖြန့်ကာ ပျံသန်းလိုကြသလော၊ အစဉ်သဖြင့် တစ်ဦးတည်းပျံသန်းလိုသလော။ ငှက်ငယ်လေးထက် လင်းယုန်တစ်ကောင်ဖြစ်လိုသလော။ ဤသည်မှာ မည်သည့်စိတ်သဘောထားနည်း။ ဤသည်မှာ လူသား၏ ပြုမူနေထိုင်မှု စည်းမျဉ်းဖြစ်သလော။ သင်၏ လူသား၏ ပြုမူနေထိုင်မှုအား လိုက်စားခြင်းသည် ဘုရားနှုတ်ကပတ်တော်အပေါ်တွင် အခြေခံသင့်သည်။ ဘုရားနှုတ်ကပတ်တော်များကသာ သမ္မာတရားဖြစ်သည်။...လူတို့ကို ဘုရားသခင်၏ အချုပ်အခြာအာဏာမှ အစဉ် လွတ်မြောက်လိုစိတ်ဖြစ်ရန်၊ ၎င်းတို့၏ ကိုယ်ပိုင်ကံကြမ္မာကို အစဉ်ထိန်းချုပ်ပြီး ၎င်းတို့၏ ကိုယ်ပိုင်အနာဂတ်ကို စီစဉ်လိုစိတ်ဖြစ်ရန်၊ ၎င်းတို့၏ မျှော်လင့်ချက်များ၊ ဦးတည်ချက်နှင့် ဘဝပန်းတိုင်များကို ထိန်းချုပ်လိုစိတ်ဖြစ်ရန် ဖြစ်စေသည့်အရာမှာ အဘယ်နည်း။ ဤစမှတ်သည် မည်သည့်နေရာမှ လာသနည်း။ (ဖောက်ပြန်ပျက်စီးသော ဆိုးယုတ်သည့် စိတ်သဘောထားမှ လာသည်။) သို့ဆိုလျှင် ဖောက်ပြန်ပျက်စီးသည့် ဆိုးယုတ်သော စိတ်သဘောထားက လူတို့အား မည်သည့်အရာကို ဆောင်ကြဉ်းပေးသနည်း။ (ဘုရားသခင်ကို ဆန့်ကျင်ခြင်းဖြစ်ပါသည်။) လူတို့ ဘုရားသခင်ကို ဆန့်ကျင်ရာမှ မည်သည့်အရာလာသနည်း။ (နာကျင်မှုလာပါသည်။) နာကျင်မှုလော။ ယင်းမှာ ပျက်စီးခြင်းပင်တည်း။ နာကျင်မှုမှာ ယင်း၏ထက်ဝက်ပင် မဟုတ်ချေ။ သင့်မျက်စိရှေ့တည့်တည့်တွင် တွေ့ရသည်မှာ နာကျင်မှု၊ အပျက်သဘောဆောင်ခြင်းနှင့် ပျော့ညံ့ခြင်းတို့ဖြစ်ပြီး ယင်းမှာ အာခံခြင်းနှင့် တိုင်တန်းခြင်းများ ဖြစ်သည်။ ဤအရာများက မည်သည့်အဆုံးသတ်ကို ဆောင်ကြဉ်းလိမ့်မည်နည်း။ ပျက်သုဉ်းခြင်းပင်တည်း။ ဤသည်မှာ သေးငယ်သောကိစ္စ မဟုတ်သည့်အပြင် ကစားစရာမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်ခံခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏) ဘုရားသခင်ရဲ့ နှုတ်ကပတ်တော်တွေကို စဉ်းစားရင်း ကျွန်မဟာ ခေါင်းဆောင် ဒါမှမဟုတ် အမှုဆောင် တာဝန်ကို အမြဲလုပ်ချင်ခဲ့တာ၊ တခြားသူတွေရဲ့ ချီးမွမ်းမှုနဲ့ အထင်ကြီးမှုကို လိုက်စားခဲ့တာတွေရဲ့ အကြောင်းရင်းက ကျွန်မဟာ နာမည်ဂုဏ်သတင်းနဲ့ အဆင့်အတန်းအပေါ်ထားတဲ့ ဆန္ဒရဲ့ ထိန်းချုပ်မှုကိုခံထားရတာကြောင့်ဆိုတာ ကျွန်မ နားလည်ခဲ့တယ်။ “သစ်မှာ အခေါက်၊ လူမှာ ဂုဏ်သိက္ခာ”၊ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မြည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏”၊ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏”၊ “ကြီးကျယ်မြင့်မြတ်သောလူဖြစ်ရန် အကြီးကျယ်ဆုံးသော ဆင်းရဲဒုက္ခများကို ခံနိုင်ရည်ရှိရမည်”နဲ့ တခြား စာတန်ဆန်တဲ့ အဆိပ်အတောက်တွေနဲ့ အသက်ရှင်နေထိုင်ရာကနေ နာမည်ဂုဏ်သတင်းနဲ့ ထင်ပေါ်ကျော်စောမှု၊ သာလွန်မှုကို လိုက်စားတာတွေကို ကောင်းတဲ့အရာတွေအဖြစ် ကျွန်မ အမြင်မှားလာခဲ့တယ်။ ဒီလို အသက်ရှင်တာက တန်ဖိုးရှိတယ်လို့ ယုံကြည်ခဲ့တယ်။ တခြားသူတွေရဲ့ အထင်သေးခံရတာက အောင်မြင်မှုမရှိဘဲ အသက်ရှင်တာ၊ နိမ့်ကျတာလို့ ထင်ခဲ့တယ်။ ကျွန်မ လက်ထပ်ပြီးတဲ့နောက်ပိုင်း အချိန်ကို ဆင်ခြင်သုံးသပ်ခဲ့ပါတယ်။ ကျွန်မနဲ့ ခင်ပွန်းသည်မှာ တည်ငြိမ်တဲ့ အလုပ်အကိုင်တွေ ရှိခဲ့ပြီး ဘဝက ထိန်းသိမ်းရလွယ်ခဲ့ပေမဲ့ ကျွန်မဟာ ရည်မှန်းချက်ကြီးခဲ့ပြီး သာမန်ဘဝကို နေလိုစိတ်မရှိခဲ့ဘူး။ ကျွန်မဘဝကို တိုးတက်အောင် လုပ်ချင်ခဲ့ပြီး ဆွေမျိုးသားချင်းတွေနဲ့ လုပ်ဖော်ကိုင်ဖက်တွေဆီက လေးစားအားကျမှု ရချင်ခဲ့တယ်။ ဒါကို ရဖို့ ကျွန်မခင်ပွန်းနဲ့ကျွန်မဟာ ပုံမှန်အလုပ်တွေနဲ့အတူ အရံအလုပ်တွေပါ လုပ်ခဲ့တယ်။ ကြက်တွေမွေး၊ ဟင်းသီးဟင်းရွက်တွေ စိုက်ပြီး နေ့တိုင်း မနက်မိုးလင်းကနေ ညမိုးချုပ်အထိ ကျွန်မတို့အလုပ်လုပ်ခဲ့တယ်။ အချိန်ကြာလာတော့ ကျွန်မတို့ရဲ့ ဘဝတွေ တိုးတက်လာခဲ့တယ်။ ဆွေမျိုးသားချင်းတွေနဲ့ လုပ်ဖော်ကိုင်ဖက်တွေက ကျွန်မရဲ့လုပ်နိုင်စွမ်းကို ချီးမွမ်းခဲ့ပြီး အဲဒါနဲ့ ကျွန်မ အရမ်းကျေနပ်အားရခဲ့ပြီး ကျွန်မဘဝက အလဟဿ မဟုတ်ဘူးလို့ ခံစားရခဲ့တယ်။ အသင်းတော်ကို ရောက်လာပြီးတဲ့နောက်မှာ နာမည်ဂုဏ်သတင်းနဲ့ သာလွန်မှုကို ကျွန်မ လိုက်စားနေတုန်းပဲ။ ခေါင်းဆောင်နဲ့ အမှုဆောင် ဒါမှမဟုတ် အဖွဲ့ကြီးကြပ်ရေးမှူးဖြစ်တာက ညီအစ်ကိုမောင်နှမတွေ ကျွန်မကို အားကျစေမှာပဲလို့ ယုံကြည်ခဲ့တယ်။ နာမည်ဂုဏ်သတင်း၊ အကျိုးအမြတ်နဲ့ အဆင့်အတန်းအပေါ်ထားတဲ့ ကျွန်မရဲ့ ဆန္ဒတွေ ပြည့်ဝတဲ့အခါ ဘယ်ဒုက္ခကိုမဆို ကျွန်မ သည်းခံနိုင်တယ်။ ဒါပေမဲ့ အထွေထွေကိစ္စတွေကို ကိုင်တွယ်တာ ဒါမှမဟုတ် တခြားသူတွေကို ဧည့်ခံတဲ့ တာဝန်တွေ လုပ်ရတဲ့အခါ ကျွန်မအတွက် နိမ့်ကျတယ်လို့ ခံစားခဲ့ရပြီး စိတ်နှလုံးထဲမှာ အတိုက်အခံစိတ်နဲ့ ညည်းညူမှုတွေ အပြည့်ရှိခဲ့တယ်။ ကျွန်မမှာ ကျိုးနွံနာခံမှု ကင်းမဲ့ခဲ့တယ်။ အသင်းတော်အလုပ်ကို ဘယ်လို ထိန်းသိမ်းရမလဲဆိုတာ ကျွန်မ မစဉ်းစားခဲ့ဘူး။ ဘုရားသခင်ကို ဆန့်ကျင်တဲ့ စာတန်ဆန်တဲ့ စိတ်သဘောထားကို ထုတ်ဖော်ခဲ့တယ်။ ဒါကို သိနားလည်လိုက်တော့ ကျွန်မ အရမ်းကြောက်ရွံ့သွားပြီး ဘုရားသခင်ရှေ့မှာ ဆုတောင်းလိုက်တယ်။ “အို ဘုရားသခင်၊ သမီးရဲ့ လိုက်စားမှုအမြင်တွေ မှားယွင်းနေခဲ့ပါတယ်။ ကိုယ်တော့်ကို ယုံကြည်လာတဲ့ ဒီနှစ်တွေမှာ သမီးဟာ သမ္မာတရားကို လိုက်စားတဲ့ လမ်းခရီးကို မလိုက်ခဲ့ဘူး။ သမီးရဲ့တာဝန်တွေကို နာမည်ဂုဏ်သတင်းနဲ့ အဆင့်အတန်းအပေါ်ထားတဲ့ သမီးရဲ့ကိုယ်ပိုင်ဆန္ဒကို ဖြည့်ဆည်းဖို့အတွက် အသုံးချခဲ့ပြီး ဖန်ဆင်းခံတစ်ဦးအနေနဲ့ ကိုယ့်တာဝန်ကို စိတ်ရင်းအတိုင်း မထမ်းဆောင်ခဲ့ဘူး။ ဘုရားသခင်၊ သမီး နောင်တရချင်ပါတယ်။ သမီးကို သမ္မာတရား နားလည်ပြီး မှားယွင်းတဲ့ လိုက်စားမှုအမြင်တွေကို ပြင်ဆင်နိုင်အောင် လမ်းပြပေးပါလို့ တောင်းလျှောက်ပါတယ်”ဆိုပြီးတော့ပါ။ အဲဒီနောက်မှာ ကျွန်မ ဆင်ခြင်သုံးသပ်ခဲ့တယ်။ ဒီတာဝန်ကို လုပ်ဆောင်တာက ကျွန်မရဲ့ အသက်ဝင်ရောက်မှုအတွက် အကျိုးရှိမှန်း ကျွန်မ သိနားလည်ခဲ့တယ်။ နှစ်ပေါင်းများစွာ ခေါင်းဆောင်နဲ့ အမှုဆောင်အဖြစ် ကျွန်မ ထမ်းဆောင်ခဲ့ပေမဲ့ သမ္မာတရားကို ကျွန်မ မလိုက်စားခဲ့ပါဘူး။ ကျွန်မရဲ့ မှားယွင်းပြီးအဓိပ္ပါယ်မဲ့တဲ့ အမြင်အများစုက မပြောင်းလဲဘဲ ကျန်ရှိနေခဲ့တယ်။ တာဝန်အသစ်ကို အပြောင်းခံလိုက်ရတာက ကိုယ့်ကိုယ်ကိုယ် ဆင်ခြင်သုံးသပ်ပြီး သိနားလည်အောင် တွန်းအားပေးခဲ့တယ်။ အဲဒီမှာ ကျွန်မအပေါ်ထားတဲ့ ဘုရားသခင်ရဲ့ ချစ်ခြင်းမေတ္တာနဲ့ ကယ်တင်ခြင်း ပါဝင်ခဲ့ပါတယ်။ ဒါတွေကို နားလည်လိုက်တော့ ကျွန်မ နောင်တရပြီး အပြစ်ရှိတယ်လို့ ခံစားခဲ့ရတယ်။ ဘုရားသခင်ကို သူ့ဆန္ဒအတိုင်း ကျွန်မကို စီစဉ်ညွှန်ကြားပေးဖို့ပဲ ကျွန်မလိုလားခဲ့ပြီး ရှာဖွေလိုစိတ်၊ ကျိုးနွံနာခံလိုစိတ်နဲ့ ဘယ်တာဝန်ကိုမဆို စိတ်ရင်းအတိုင်း ထမ်းဆောင်ချင်ခဲ့ပါတယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်တွေကို ကျွန်မထပ်ဖတ်ခဲ့တယ်။ “လူတိုင်းသည် သမ္မာတရားရှေ့မှောက်တွင် တန်းတူညီမျှဖြစ်ပြီး ဘုရားအိမ်တော်၌ မိမိတို့တာဝန်များကို ထမ်းဆောင်သောသူတို့အတွက် အသက်အရွယ်တွင်ဖြစ်စေ၊ နိမ့်ကျမှုနှင့် မြင့်မြတ်မှုတွင်ဖြစ်စေ ခြားနားချက်များ မရှိပေ။ လူတိုင်းသည် မိမိတို့တာဝန်ရှေ့မှောက်တွင် တန်းတူဖြစ်သည်။ မတူကွဲပြားသည့် အလုပ်များကို ၎င်းတို့ လုပ်ဆောင်ကြခြင်းသာ ဖြစ်သည်။ မည်သူက ဝါရင့်မှုရှိသည်ဟူသည်အရမူ ၎င်းတို့ကြားတွင် ခြားနားချက်များ မရှိပေ။ သမ္မာတရားရှေ့မှောက်တွင် လူတိုင်း နှိမ့်ချမြဲနှိမ့်ချနေသင့်သည်၊ ကျိုးနွံနာခံပြီး လက်ခံတတ်သော စိတ်နှလုံး ရှိမြဲရှိနေသင့်သည်။ လူတို့အနေဖြင့် ဤဆင်ခြင်တုံတရားနှင့် ဤသဘောထား ပိုင်ဆိုင်သင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) “နောက်ဆုံးတွင် လူတို့အနေဖြင့် ကယ်တင်ခြင်းကို ရနိုင်မရနိုင်ခြင်းက သူတို့ မည်သည့်တာဝန်ကို လုပ်ဆောင်သည် ဟူသည့်အပေါ် မူတည်ခြင်း မရှိဘဲ၊ သူတို့သည် သမ္မာတရားကို နားလည်ပြီး ရရှိနိုင်ခြင်း ရှိမရှိနှင့် အဆုံးတွင် ၎င်းတို့သည် ဘုရားသခင်အပေါ် အလုံးစုံ နာခံနိုင်ခြင်းရှိမရှိ၊ ဘုရားစီစဉ်ညွှန်ကြားခြင်း၏ ပြုသမျှကိုခံပြီး ၎င်းတို့၏ အနာဂတ်နှင့် ကံတရားကို ထည့်မစဉ်းစားဘဲအရည်အသွေးပြည့်မီသည့် ဖန်ဆင်းခံတစ်ယောက်ဖြစ်လာခြင်းရှိမရှိအပေါ်တွင် မူတည်သည်။ ဘုရားသခင်သည် ဖြောင့်မတ်ပြီး သန့်ရှင်းသည်။ ဤသည်မှာ လူသားမျိုးနွယ်ခပ်သိမ်းကို သူတိုင်းတာသည့် စံနှုန်းများ ဖြစ်သည်။ ဤစံနှုန်းများမှာ ပြောင်းလဲ၍မရ။ ဤသည်ကို သင်မှတ်ထားရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်ရဲ့ နှုတ်ကပတ်တော်တွေကနေ ဘုရားသခင်ရဲ့ ဖြောင့်မတ်တဲ့ စိတ်သဘောထားကို ကျွန်မ မြင်ခဲ့ရတယ်။ ဘုရားသခင်ရဲ့ မျက်လုံးထဲမှာ ကျွန်မတို့ အားလုံးဟာ ဖန်ဆင်းခံတွေဖြစ်ပြီး တန်းတူပါပဲ။ ဘုရားသခင်က လူတစ်ယောက်ကို ခေါင်းဆောင်ဖြစ်တာသက်သက်ကြောင့် ဘက်လိုက်တာ မရှိသလို အထွေထွေကိစ္စတွေကို ကိုင်တွယ်လို့ အထင်သေးတာ မရှိပါဘူး။ ဘုရားသခင်က သမ္မာတရားကို ဖော်ပြတယ်၊ လူတိုင်းကို ထောက်ပံ့တယ်။ လူတွေဟာ သမ္မာတရားကို ငတ်မွတ်ပြီးလိုက်စားနေသရွေ့ လူတိုင်းမှာ ကယ်တင်ခြင်းအတွက် အခွင့်အရေး အတူတူပဲ ရှိပါတယ်။ ဘုရားသခင်က လူတစ်ယောက်ရဲ့အဆုံးသတ်ကို သူထမ်းဆောင်တဲ့ တာဝန်အမျိုးအစားနဲ့ မဆုံးဖြတ်ဘူး။ သူ့ရဲ့ အနှစ်သာရနဲ့ သူလျှောက်လှမ်းတဲ့ လမ်းကြောင်းပေါ် မူတည်ပြီး ဆုံးဖြတ်တာပါ။ လူတစ်ယောက်က သမ္မာတရားကို မလိုက်စားဘူး၊ ဘုရားသခင်ရဲ့ နှုတ်ကပတ်တော်တွေကို လက်တွေ့မလုပ်ဆောင်ဘူး၊ သူတို့ရဲ့ စိတ်သဘောထား မပြောင်းလဲဘူးဆိုရင် ခေါင်းဆောင်နဲ့ အမှုဆောင်ဖြစ်နေရင်တောင်မှ သူတို့ဟာ နောက်ဆုံးမှာ ဖယ်ရှားရှင်းလင်းခံရမှာပါ။ ဒီအချိန်မှာ ကျွန်မ နောက်ထပ်နားလည်ခဲ့တာက ကျွန်မရဲ့ အဆင့်အတန်း ဘယ်လောက်ပဲ မြင့်မြင့်၊ လူတွေ ဘယ်လောက်ပဲ ကျွန်မကို ချီးကျူးချီးကျူး၊ ဒီအရာတွေက ကျွန်မကို မကယ်တင်နိုင်ဘူး။ သမ္မာတရားကို လိုက်စားပြီး ဘုရားသခင်ရဲ့ ရည်ရွယ်ချက်အတိုင်း စိတ်သဘောထား ပြောင်းလဲမှုကို ရှာဖွေမှသာ ကယ်တင်ခြင်းအတွက် အခွင့်အရေးရှိတယ်ဆိုတာကိုပါ။ ဒီအရာတွေကို နားလည်လိုက်တော့ ကျွန်မ စိတ်နှလုံးထဲမှာ လွတ်မြောက်မှုကို ခံစားခဲ့ရတယ်။ အဲဒီအချိန်ကစပြီး ကျွန်မရဲ့ တာဝန်ကို ကောင်းကောင်း ထမ်းဆောင်ပြီး ဘုရားသခင်အပေါ်ရှိတဲ့ ကျွန်မရဲ့ အကြွေးအတွက် အစားလျော်ဖို့ပဲ ဆန္ဒရှိခဲ့တယ်။ ဒီနောက်ပိုင်း ကျွန်မရဲ့ တာဝန်ကို ထမ်းဆောင်တဲ့အခါ ညီအစ်ကိုမောင်နှမတွေက ကျွန်မကို ဘယ်လို မြင်မလဲဆိုတာ ကျွန်မ အာရုံမစိုက်တော့ဘူး။ ညီအစ်ကိုမောင်နှမတွေ စိတ်အေးအေးချမ်းချမ်းနဲ့ တာဝန်တွေကို ထမ်းဆောင်နိုင်အောင် အိမ်ရဲ့ ဘေးကင်းလုံခြုံရေးကို ဘယ်လို သေချာအောင် လုပ်မလဲ၊ သူတို့ကို ဘယ်လို ကောင်းကောင်းဧည့်ခံမလဲဆိုတာကိုပဲ တွေးခဲ့တယ်။ နောက်ပြီး ဧည့်ခံရေးတာဝန်ကို ထမ်းဆောင်နေတုန်းမှာ၊ လူတွေ၊ အဖြစ်အပျက်တွေနဲ့ အရာဝတ္ထုတွေနဲ့ နေ့စဉ် ထိတွေ့မှုတွေမှာ ထုတ်ဖော်လာခဲ့တဲ့ ကျွန်မရဲ့ အတွေးတွေနဲ့ ဖောက်ပြန်ပျက်စီးမှုတွေကို ဆင်ခြင်သုံးသပ်ဖို့ အာရုံစိုက်ခဲ့တယ်။ ပြီးတော့ အဲဒါတွေကို ဖြေရှင်းဖို့ ဘုရားသခင်ရဲ့ နှုတ်ကပတ်တော်တွေကို ရှာဖွေခဲ့တယ်။ ဝိညာဉ်ရေးရာမှတ်စုတွေ ရေးတာ၊ အတွေ့အကြုံ သက်သေခံချက် ဆောင်းပါးတွေ အရေးလေ့ကျင့်တာတွေကို အာရုံစိုက်ခဲ့ပြီး နေ့ရက်တိုင်းဟာ တော်တော်လေး ပြည့်စုံခဲ့ပါတယ်။ ကျွန်မရဲ့ မှားယွင်းပြီး အဓိပ္ပါယ်မဲ့တဲ့ အမြင်တွေကို ပြင်ဆင်ပေးခဲ့တာ ဘုရားသခင်နှုတ်ကပတ်တော်တွေရဲ့ ပြစ်တင်ဆုံးမခြင်းနဲ့တရားစီရင်ခြင်းပါပဲ။ ကျွန်မ ဒီနေ့ ရရှိတဲ့ ပြောင်းလဲမှုက ဘုရားသခင်အလုပ်ရဲ့ ရလဒ်ပဲဖြစ်ပါတယ်။ ဘုရားသခင် ကျေးဇူးတော်ပါပဲ။


၄၆။ ဆင်းရဲဒုက္ခကြားတွင် ဧဝံဂေလိဖြန့်ဝေခြင်း၌ ဇွဲရှိခြင်း

ရီထင်၊ တရုတ်နိုင်ငံ

၂၀၂၂ ခုနှစ်၊ ဇွန်လမှာ ခေါင်းဆောင်က အသင်းတော်တစ်ခုဟာ မကြာသေးခင်က တရုတ်ကွန်မြူနစ်ပါတီရဲ့ ရုတ်တရက်ဝင်စီးနင်းတာကို ခံခဲ့ရပြီး အခု သူတို့ရဲ့ ဧဝံဂေလိအလုပ်က အကျိုးသက်ရောက်မှုမရှိတော့ဘူးလို့ ခေါင်းဆောင်က ပြောခဲ့ပါတယ်၊ အဲဒါကြောင့် ခေါင်းဆောင်က ကျွန်မကို ကြီးကြပ်ရေးမှူးအနေနဲ့ သွားလုပ်စေချင်ခဲ့တယ်။ ဧဝံဂေလိအမှုဆောင် ငါးယောက်၊ ခြောက်ယောက်လောက် အဖမ်းခံခဲ့ရပြီး လူသစ်တွေကို အမြန်ပျိုးထောင်ပေးဖို့ လိုအပ်တယ်လို့လည်း ခေါင်းဆောင်က ပြောခဲ့တယ်။ ကျွန်မ နည်းနည်းတော့ စိုးရိမ်သွားပြီး “ငါ့ကို တရုတ်ကွန်မြူနစ်ပါတီက ဖမ်းဖို့လိုက်နေတာ၊ နှစ်ခါ အဖမ်းခံရမလိုဖြစ်ခဲ့တာ။ အဲ့ဒီကိုသွားပြီး လူမြင်ကွင်းထဲထွက်လိုက်ရင် ငါ့ကို ရဲကစောင့်ကြည့်ပြီး ဖမ်းလိုက်မှာလား။ ငါသာအဖမ်းခံရပြီး ညှဉ်းဆဲနှိပ်စက်ခံရ၊ ရိုက်သတ်ခံရတာ၊ ဒါမှမဟုတ် ရဲတွေရဲ့ အတင်းအကျပ်ဖိအားပေးတာနဲ့ သွေးဆောင်တာကို မခံနိုင်ဘဲ ဘုရားသခင်ကို သစ္စာဖောက်ခဲ့ရင် ဘုရားကိုယုံကြည်တဲ့ ငါ့ရဲ့ခရီးက လုံးဝပြီးဆုံးသွားမှာပဲ” လို့ တွေးမိတယ်။ ဒီလိုတွေးပြီး ကျွန်မ သဘောမတူချင်ခဲ့ပေမဲ့ အပြစ်ရှိသလို ခံစားရပြီး “ငါ ဘုရားကိုယုံကြည်လာတာ နှစ်တွေအများကြီးရှိပြီ။ ဒါပေမဲ့ တကယ်တမ်းကြုံလာတဲ့အခါကျတော့ ကိုယ့်အကျိုးစီးပွားကိုပဲ အမြဲစဉ်းစားတုန်းပဲ။ ငါဟာ တကယ်ကို ပုန်ကန်တဲ့သူပဲ။ ငါ့အကျိုးစီးပွားကိုပဲ ကာကွယ်နေလို့မဖြစ်တော့ဘူး” လို့ တွေးမိတယ်။ ဒီလိုစိတ်နဲ့ပဲ ကျွန်မ ကျိုးနွံနာခံပြီး ဒီတာဝန်ကို လက်ခံလိုက်တယ်။

အသင်းတော်ကိုရောက်ပြီးနောက်မှာ ဧဝံဂေလိအလုပ်က အကျိုးသက်ရောက်မှု မရှိတာကို ကျွန်မ သိခဲ့ရတယ်၊ ဘာလို့လဲဆိုတော့ ဧဝံဂေလိအမှုဆောင်တွေအားလုံးက ကြောက်ရွံ့နေတဲ့ အခြေအနေမှာ ရှင်သန်နေကြလို့ပါ။ ကျွန်မလည်း ညီအစ်ကိုမောင်နှမတွေကိုမိတ်သဟာယဖွဲ့ပေးဖို့ ဘုရားနှုတ်ကပတ်တော်တချို့ကိုအမြန်ရှာခဲ့တယ်။ ဘုရားသခင်ရဲ့ အာဏာ၊ လူ့အသက်နဲ့သေခြင်းက ဘုရားသခင်လက်ထဲမှာရှိပြီး၊ ဧဝံဂေလိတရားကို ဟောပြောခြင်းက ကျွန်မတို့ရဲ့ သာသနာဖြစ်တယ် စတဲ့သမ္မာတရားတွေကို သူတို့ နားလည်စေဖို့ပေါ့။ ဒါကိုကြားပြီးတော့ လူတိုင်းရဲ့ယုံကြည်ခြင်းက အားကောင်းလာတယ်၊ သူတို့ရဲ့တစ်ကိုယ်ကောင်းဆန်ပြီး ယုတ်ညံ့မှုကို သိမြင်လာကြပြီး နောင်တရလာကြတယ်။ အခြေအနေကိုပြောင်းလဲဖို့နဲ့ ဧဝံဂေလိအလုပ်ကို ကောင်းကောင်းမွန်မွန် ထမ်းဆောင်ဖို့ စိတ်ဆန္ဒရှိလာကြတယ်။ ကျွန်မ ဘုရားသခင်ကို တကယ်ကျေးဇူးတင်မိတယ်။ ခဏကြာတော့ ဧဝံဂေလိအလုပ်က တိုးတက်လာတယ်။ ဒါပေမဲ့ မမျှော်လင့်ဘဲ ငါးလအကြာမှာ ညီအစ်ကိုမောင်နှမတချို့ ထပ်ပြီးတော့ နောက်ယောင်ခံလိုက်ခံရပြီး အဖမ်းခံခဲ့ရတယ်။ ကျွန်မတို့ရဲ့ စုဝေးပွဲတွေကို ဧည့်ခံတဲ့ ညီအစ်မကိုလည်း ရဲက စစ်ဆေးမေးမြန်းခဲ့တယ်။ ပြီးတော့ ခေါင်းဆောင်က စာတစ်စောင်ပို့ခဲ့တယ်။ ပြောတာကတော့ မကြာသေးခင်က ကျွန်မအဆက်အသွယ်လုပ်ခဲ့တဲ့ လုပ်ဖော်ကိုင်ဖက်တွေအားလုံး အဖမ်းခံလိုက်ရပြီ၊ အခု ကျွန်မလည်း အန္တရာယ်ရှိနေပြီ၊ အမြန်ထွက်သွားသင့်တယ်လို့ ဆိုပါတယ်။ စာကိုဖတ်ပြီးနောက် ကျွန်မ နည်းနည်းတော့ ထိတ်လန့်သွားပြီး “မကြာသေးခင်က ဒီလုပ်ဖော်ကိုင်ဖက်တွေနဲ့ငါနဲ့ ဧဝံဂေလိတရားကို ဖြန့်ဝေရင်း အမြဲလိုလို အတူတူ အပြင်ထွက်နေခဲ့တာ။ အခုသူတို့အားလုံး အဖမ်းခံလိုက်ရပြီဆိုတော့ ရဲကသာ သူတို့ရဲ့ စောင့်ကြည့်ကင်မရာမှတ်တမ်းတွေကို စစ်ဆေးရင် ငါ့ကိုသေချာပေါက်တွေ့သွားမှာပဲ။ ငါပုန်းနေမှ ဖြစ်တော့မယ်။ ရဲဖမ်းတာ မခံနိုင်ဘူး” လို့ စဉ်းစားမိတယ်။ ရဲတွေက ကျွန်မနေရပ်ကို စုံစမ်းဖို့ ကျွန်မအိမ်ကို နှစ်တိုင်းသွားပုံကို ကျွန်မတွေးမိတယ်၊ ဒီတစ်ခါသာ တကယ်အဖမ်းခံရရင် သူတို့က ကျွန်မကို သေချာပေါက် လွှတ်မှာမဟုတ်ဘူး၊ ညှဉ်းဆဲနှိပ်စက်တာနဲ့ အတင်းအကျပ်ဖိအားပေးတာကို ကျွန်မ မခံနိုင်ဘဲ ဘုရားကိုသစ္စာဖောက်ခဲ့ရင်၊ အဆုံးမှာ ကျွန်မရဲ့ခန္ဓာကိုယ်က အပြစ်ပေးခံရရုံတင်မကဘူး၊ ကျွန်မရဲ့စိတ်ဝိညာဉ်ကလည်း ငရဲကျဦးမှာပဲ။ ဒါနဲ့ ပုန်းနေပြီး ကိုယ့်ကိုယ်ကိုယ် အရင်ကာကွယ်ဖို့က အရေးအကြီးဆုံးပဲလို့ ကျွန်မ ဆုံးဖြတ်လိုက်တယ်။ နောက်ဆက်တွဲအလုပ်တွေအားလုံးကို ခေါင်းဆောင်ဆီ အမြန်လွှဲပေးလိုက်တယ်၊ ကျွန်မရဲ့ဟောပြောချက်လိုအပ်တဲ့ ဧဝံဂေလိလက်ခံဖို့ အလားအလာရှိသူတွေရှိမှန်း၊ ကျွန်မရေလောင်းပေးဖို့လိုတဲ့ လူသစ်တွေရှိမှန်း ကျွန်မသိပေမဲ့ ဒီကိစ္စတွေကို ကျွန်မ မေ့ထားလိုက်တယ်။

နောက်ပိုင်းမှာ ညီအစ်ကိုမောင်နှမအများကြီးက ဧဝံဂေလိတရားကို ဖြန့်ဝေပြီး သူတို့တာဝန်တွေကို ထမ်းဆောင်နေကြတယ်လို့ ကျွန်မကြားပြီး၊ အဖမ်းခံရမှာကြောက်လို့ ဧဝံဂေလိတရားကို မဖြန့်ဝေရဲ၊ ဘုရားအတွက် သက်သေမခံရဲတဲ့ ကိုယ့်ကိုယ်ကိုယ် ပြန်ကြည့်မိတယ်။ ငါဟာ ကြီးစွာသော ဆင်းရဲဒုက္ခထဲမှာ ထုတ်ဖော်ခံရတဲ့ တောပင်တွေထဲက တစ်ပင်မဟုတ်ဘူးလားလို့ ကျွန်မကိုယ့်ကိုယ်ကိုယ် မေးမိတယ်။ ကျွန်မ ဒါကိုတွေးလေလေ ပိုပြီးစိတ်မကောင်းဖြစ်လေလေပဲ။ ကျွန်မ စားမဝင်၊ အိပ်မပျော်ဖြစ်ခဲ့ပြီး၊ ချင့်ချိန်ကြည့်မိတယ်။ “ငါ ဘာလို့ ဘုရားကိုယုံကြည်တာလဲ။ အခု ရဲအဖမ်းမခံရအောင် သနားစရာကောင်းတဲ့ ဘဝနဲ့ ရှင်သန်နေပြီး ဧဝံဂေလိတရားကို တိုးချဲ့ဖို့လိုတဲ့အချိန်မှာ ငါက ရှေ့မထွက်တဲ့အပြင် ဘာသက်သေခံချက်မှလည်းမရှိဘူး။ ငါ့တာဝန်ကို တကယ်ပဲ ငါပစ်ထားတာပဲ”ပေါ့။ ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “ငါ ဆန္ဒရှိသည်မှာ ယခု သင်၏သစ္စာစောင့်သိမှုနှင့် ကျိုးနွံနာခံမှု၊ ယခု သင်၏ ချစ်ခြင်းမေတ္တာနှင့် သက်သေခံချက်တို့ ဖြစ်သည်။ လက်ရှိတွင် သက်သေခံချက်က အဘယ်အရာဖြစ်သည်၊ ချစ်ခြင်းမေတ္တာက အဘယ်အရာဖြစ်သည်ကို သင်မသိလျှင်ပင်၊ ငါ့ထံ သင်၏ အရာအားလုံးကို ယူဆောင်လာသင့်ပြီး၊ သင်၌ တစ်ခုတည်းသော ရတနာများဖြစ်သည့် သင်၏ သစ္စာစောင့်သိမှုနှင့် ကျိုးနွံနာခံခြင်းကို ငါ့ထံ လွှဲအပ်သင့်ပေသည်။ လူသားကို ငါ၏ လုံးဝ သိမ်းပိုက်ခြင်း သက်သေခံချက်ကဲ့သို့၊ စာတန်ကို ငါ၏ အောင်နိုင်ခြင်းနှင့်ဆိုင်သော သက်သေခံချက်သည် လူသား၏ သစ္စာစောင့်သိမှုနှင့် ကျိုးနွံနာခံမှုအတွင်းတွင် တည်ရှိသည်ကို သင် သိသင့်သည်။ ငါ၌ သင့်ယုံကြည်ခြင်းနှင့်ဆိုင်သော တာဝန်မှာ ငါ့အဖို့ သက်သေခံရန်၊ ငါ့ကို သစ္စာစောင့်သိရန်နှင့် အခြားမည်သူ့ကိုမျှ သစ္စာမစောင့်သိရန်၊ ပြီးလျှင် အဆုံးတိုင်အောင် ကျိုးနွံနာခံရန် ဖြစ်သည်။ ငါ့အမှု၏ နောက်တစ်ဆင့်ကို ငါ မစတင်မီ၊ သင်သည် ငါ့အဖို့ မည်သို့ သက်သေခံလိမ့်မည်နည်း။ ငါ့ကို သင် မည်သို့သစ္စာရှိကာ ကျိုးနွံနာခံမည်နည်း။ သင်၏သစ္စာစောင့်သိမှုအားလုံးကို သင်၏ အလုပ်တာဝန်အဖို့ သင် ဆက်ကပ်ပါသလော သို့မဟုတ် တကယ်ကို လက်လျှော့လိမ့်မည်လော။ ယင်းထက် သင်သည် (သေသည်ဖြစ်စေ၊ ပျက်စီးခြင်း ဖြစ်စေ) ငါ၏စီမံခန့်ခွဲမှုတိုင်းကို ကျိုးနွံနာခံလိုမည်လော သို့မဟုတ် ငါ၏ ပြစ်တင်ဆုံးမမှုကို ရှောင်ရှားရန် လမ်းတစ်ဝက်တွင် ထွက်ပြေးလိုလိမ့်မည်လော။ သင်သည် ငါ့အဖို့ သက်သေခံရန်နှင့် ငါ့ကို သစ္စာစောင့်သိကာ ကျိုးနွံနာခံရန်အလို့ငှာ သင့်ကိုငါ ပြစ်တင်ဆုံးမပေသည်။ ထို့အပြင် လက်ရှိ ပြစ်တင်ဆုံးမခြင်းသည် ငါ၏အမှု၏ နောက်အဆင့်ကို ဖွင့်ပြရန်နှင့် အမှုကို ပိတ်ဆီးထားခြင်း မရှိဘဲ တိုးတက်စေရန် ဖြစ်သည်။ ထို့ကြောင့် သင်သည် အမြော်အမြင် ရှိရန်နှင့် သင်၏ ဘဝဖြစ်စေ၊ သင်၏ တည်ရှိခြင်းနှင့်ဆိုင်သည့် အရေးပါမှုကို ဖြစ်စေ တန်ဖိုးမဲ့သည့် သဲကဲ့သို့ သဘောမထားရန် ငါတိုက်တွန်း၏။ ငါ၏လာမည့်အမှုသည် မည်သည့်အရာ ဖြစ်လိမ့်မည်ကို သင် အတိအကျသိနိုင်ပါသလော။ လာမည့် နေ့ရက်များတွင် ငါ အလုပ်ကို မည်သို့လုပ်ဆောင်မည်ဆိုသည်နှင့် ငါ၏အမှု မည်သို့ ဖွင့်ဟမည်ကို သင်သိပါသလော။ သင်သည် ငါ၏အမှုနှင့်ဆိုင်သည့် သင့်အတွေ့အကြုံ၏ အရေးပါမှုနှင့် ထိုထက်မက ငါ၌ သင်၏ ယုံကြည်ခြင်း အရေးပါမှုကို သိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ယုံကြည်ခြင်းအကြောင်း သင် မည်သည့်အရာ သိရှိသနည်း) ဘုရားနှုတ်ကပတ်တော်က ကျွန်မကို ရုတ်တရက် နိုးထစေခဲ့တယ်။ ဟုတ်တယ်၊ ဘုရားသခင်က လူတွေရဲ့ သစ္စာစောင့်သိခြင်းနဲ့ ကျိုးနွံနာခံခြင်းကို အလိုရှိတယ်၊ စာတန်ကိုအနိုင်ယူဖို့ကလည်း လူတွေရဲ့ သစ္စာစောင့်သိခြင်း လိုအပ်တာပဲ။ ဒါပေမဲ့ ကျွန်မရဲ့လုပ်ဖော်ကိုင်ဖက်တွေ အဖမ်းခံရတယ်လို့ သိပြီးတဲ့နောက်မှာတော့ ရဲတွေက စောင့်ကြည့်ကင်မရာမှတ်တမ်းတွေကို စစ်ဆေးပြီး ကျွန်မကိုရှာတွေ့မှာ စိုးရိမ်ခဲ့တယ်၊ ဒါနဲ့ ကိုယ့်လုံခြုံရေးကိုပဲတွေးပြီး ပုန်းနေခဲ့တယ်၊ ဧဝံဂေလိလက်ခံဖို့ အလားအလာရှိသူတွေကိုလည်း ဘာတာဝန်ယူစိတ်မှမရှိဘဲ ဂရုမစိုက်ဘဲ ပစ်ပယ်ထားခဲ့တယ်။ ဘေးအန္တရာယ်က အရမ်းကြီးမားနေပြီ၊ ဒါပေမဲ့ ဧဝံဂေလိလက်ခံဖို့ အလားအလာရှိသူတချို့က ဘုရားသခင်ရဲ့ ဧဝံဂေလိတရားကို မကြားရသေးဘူး၊ လူသစ်တွေကလည်း အခြေမခိုင်သေးဘဲ လဲပြိုသွားနိုင်တဲ့ အန္တရာယ်ရှိနေတယ်၊ ကျွန်မကတော့ သူတို့ကို ဘာဂရုစိုက်မှုမှမရှိဘဲ ပစ်ထားခဲ့တယ်။ ကျွန်မဟာ ယုံကြည်မှုနဲ့ တကယ်ပဲမထိုက်တန်ခဲ့ဘူး။ ကျွန်မက ဘုရားသခင်ကို သစ္စာရှိရမယ်လို့ အမြဲပြောခဲ့ပေမဲ့ အဖြစ်မှန်တွေနဲ့ ရင်ဆိုင်ရတဲ့အခါ ကျွန်မ ထုတ်ဖော်ခံခဲ့ရတယ်။ အရင်က ကျွန်မပြောခဲ့တာတွေက ဘုရားသခင်ကို လှည့်ဖြားတဲ့ မုသားတွေပဲ။ ဘုရားသခင်က သူ့နှုတ်ကပတ်တော်ကို နားထောင်နိုင်တဲ့သူ၊ အချိန်တိုင်း ဘုရားသခင်ကို သစ္စာရှိနိုင်တဲ့သူကို အလိုရှိပေမဲ့ ကျွန်မကတော့ အန္တရာယ်နည်းနည်းလေးနဲ့ ကြုံတာနဲ့ ကိုယ့်တာဝန်ကို စွန့်ပယ်ပြီး ပုန်းနေခဲ့တယ်၊ လူသစ်တွေရဲ့အသက်တာ ထိခိုက်မလားဆိုတာကိုတောင် ဂရုမစိုက်ခဲ့ဘူး။ ဆင်းရဲဒုက္ခနဲ့ စမ်းသပ်မှုတွေကြားမှာ ကျွန်မမှာ သစ္စာစောင့်သိခြင်းရော၊ သက်သေခံချက်ပါ မရှိတာကို ကျွန်မတွေ့ခဲ့ရတယ်။ ဘုရားသခင်ကို တကယ်စိတ်ပျက်စေခဲ့တာပဲ။ ကျွန်မ ယောဘအကြောင်း တွေးမိတယ်။ များပြားလှတဲ့စည်းစိမ်ဥစ္စာတွေ တစ်ညတည်းနဲ့ ဓားပြတိုက်ခံလိုက်ရပြီး တစ်ကိုယ်လုံး အနာစိမ်းတွေနဲ့ ဖုံးလွှမ်းသွားတဲ့သူ၊ ဘုရားသခင်ကို စွန့်ပယ်ဖို့ ဇနီးက တိုက်တွန်းတာတောင်ခံခဲ့ရသူ၊ ဒါတောင် သူက ဒီလိုမျိုး ကိုယ်ရောစိတ်ပါ နာကျင်ခံစားရတဲ့ စမ်းသပ်မှုတွေကြားမှာ ဘုရားသခင်ကို အပြစ်တင်မဲ့အစား ကိုယ့်ကိုယ်ကိုယ် ကျိန်ဆဲဖို့ကိုပဲ ရွေးချယ်ခဲ့တယ်၊ သူ့ရဲ့သက်သေခံချက်မှာ ခိုင်ခိုင်မာမာရပ်တည်ခဲ့ပြီး၊ နောက်ဆုံးမှာ စာတန်ကို အရှက်ခွဲပြီး အနိုင်ယူခဲ့တယ်။ ကျွန်မ အာဗြဟံအကြောင်းကိုလည်း တွေးမိတယ်။ ဘုရားသခင်ကို ပူဇော်ဖို့ သူ့သားကိုသတ်ဖို့ ကိုယ့်လက်နဲ့ ဓားမြှောက်ခဲ့ပြီး ဘုရားသခင်ကို လုံးဝကျိုးနွံနာခံခြင်းကို ပြသခဲ့တဲ့သူ။ နှိုင်းယှဉ်ကြည့်ရင် ကျွန်မမှာ သစ္စာစောင့်သိခြင်းရော၊ ကျိုးနွံနာခံခြင်းပါ မရှိခဲ့ဘူး။ ကျွန်မ ဘုရားသခင်ဆီ နောင်တရရမယ်၊ ယောဘနဲ့ အာဗြဟံတို့ရဲ့ စံနမူနာကို လိုက်လျှောက်ရမယ်၊ ကျွန်မ အဖမ်းခံရ၊ ညှဉ်းဆဲနှိပ်စက်ခံရပြီး အသက်ဆုံးရှုံးခဲ့ရင်တောင်မှ ကိုယ့်သက်သေခံချက်မှာ ခိုင်ခိုင်မာမာရပ်တည်ပြီး စာတန်ကို အရှက်ရစေရမယ်။ စိတ်ထဲမှာ ဒီအရာတွေနဲ့အတူ ကျွန်မမှာ ယုံကြည်ခြင်းနဲ့ ခွန်အားတွေရလာပြီး၊ ခေါင်းဆောင်ဆီ အမြန်စာရေးလိုက်တယ်။ ဧဝံဂေလိတရားဟောပြောဖို့ တခြားအသင်းတော်တစ်ခုကို ကျွန်မပြောင်းလို့ရတယ်ဆိုပြီးတော့ပါ။

နောက်ပိုင်းမှာ ကျွန်မ ရှုဂွမ်း အသင်းတော်ကို သွားခဲ့တယ်။ ဒါပေမဲ့ တစ်လအကြာမှာ အဆင်းနီသော နဂါးကြီးက သူ့ရဲ့လက်သည်းကို ရှုက အသင်းတော်ဆီကိုလည်း တိုးဆန့်လာပြီး၊ ညီအစ်ကိုမောင်နှမ တစ်ဒါဇင်လောက်ကို တစ်ခါတည်းနဲ့ ဖမ်းသွားခဲ့တယ်။ ပြီးတော့ ယုဒလိုပဲ တစ်ယောက်ယောက်က ကျွန်မတို့ကို ရောင်းစားခဲ့တယ်ဆိုတာရယ်၊ ရဲက ညီအစ်မတစ်ယောက်ရဲ့ဓာတ်ပုံကိုသုံးပြီး အဲ့ဒီယုဒကို ခွဲခြားရွေးထုတ်ခိုင်းတယ်ဆိုတာရယ် ကြားလိုက်ရတယ်။ ဒီညီအစ်မက ကျွန်မနဲ့ ခဏခဏ အတူရှိနေခဲ့တာရယ်၊ သူ့ဓာတ်ပုံက ရဲလက်ထဲမှာဆိုရင် ကျွန်မဓာတ်ပုံရော သူတို့မှာ မရှိနိုင်ဘူးလားဆိုတာရယ်ကို တွေးမိတယ်။ ရဲကသာ သူ့ကို နောက်ယောင်ခံလိုက်ရင် ကျွန်မလည်း ငြိစွန်းမှာပဲလေ။ ကျွန်မက ဒေသခံမဟုတ်တဲ့အတွက် အဖမ်းခံရရင် ပြစ်ဒဏ်ပိုကြီးနိုင်တယ်ဆိုတာကိုလည်း သဘောပေါက်သွားတယ်၊ အဲဒီတော့ အပြင်ထွက်တာကို ရှောင်သင့်တယ်။ မဟုတ်ရင် နောက်ထပ်အဖမ်းခံရမယ့်သူက ကျွန်မ ဖြစ်မှာပဲ။ ဒါနဲ့ ကျွန်မလည်း ဧဝံဂေလိအလုပ်ကိုထမ်းဆောင်ဖို့ အသင်းတော်ဆီ သွားတာကို ရပ်လိုက်တယ်။ နောက်ပိုင်းမှာ ကျွန်မ ရုတ်တရက် သတိရလိုက်တယ်၊ အရင်တစ်ခါတုန်းက အသင်းတော်လုပ်ဖော်ကိုင်ဖက်တွေ အဖမ်းခံရလို့ ကျွန်မက ကြောက်ပြီး ရက်ပေါင်းနှစ်ဆယ်ကျော် ပုန်းနေခဲ့တာကြောင့် အလုပ်တွေ နှောင့်နှေးခဲ့ရတယ်။ ဒုက္ခအရိပ်အယောင်နည်းနည်းလေး မြင်တိုင်း အမြဲပုန်းနေရင် ဧဝံဂေလိတရားကို ဘယ်လိုဖြန့်ဝေနိုင်မှာလဲ။ ဒီလိုတွေးမိတော့ ကျွန်မရဲ့အသိစိတ်က အပြစ်ရှိတဲ့စိတ်နဲ့ပြည့်နှက်သွားတယ်။ ဆင်းရဲဒုက္ခနဲ့ ရင်ဆိုင်ရတဲ့အခါ အသင်းတော်အလုပ်ကို ဘယ်လိုကာကွယ်ရမလဲဆိုတာ မတွေးဘဲ ကိုယ့်လုံခြုံရေးကိုပဲ တွေးခဲ့မိတယ်။ ကျွန်မဟာ တကယ်ကို တစ်ကိုယ်ကောင်းဆန်ပြီး စက်ဆုပ်ဖို့ကောင်းတာပဲ။ နောက်ပိုင်းမှာ ကျွန်မ ညီအစ်ကိုမောင်နှမတွေနဲ့ စပြီးတွေ့ဆုံတယ်၊ ဘယ်လို သစ္စာရှိရမလဲ၊ ကိုယ့်တာဝန်တွေကို ဘယ်လိုကောင်းကောင်းဖြည့်ဆည်းရမလဲဆိုတာကို သူတို့နဲ့ မိတ်သဟာယဖွဲ့ဖို့ပေါ့။

အချိန်တစ်ခုထိ ကြာပြီးတဲ့နောက်မှာ နောက်ထပ် အသင်းတော်သုံးလေးခုလည်း စီစီပီက ဝင်စီးနင်းတာကို ခံရတယ်။ ကျွန်မတို့ စုဝေးခဲ့တဲ့အိမ်ကိုလည်း ရဲက စောင့်ကြည့်လာခဲ့တယ်။ စုဝေးဖို့ သင့်တော်တဲ့နေရာမရှိလို့၊ ဖြစ်သလိုစီစဉ်တဲ့နေရာတွေမှာ ဆုံခဲ့ကြရတယ်။ စွန့်ပစ်ထားတာကြာပြီဖြစ်တဲ့ အိမ်အိုတွေထဲမှာ ဒါမှမဟုတ် သုသာန်နားတွေမှာပေါ့။ တစ်နေ့မှာ ကျွန်မတို့ အိမ်အိုတစ်လုံးမှာ ထပ်တွေ့နေတုန်း၊ ညီအစ်မတစ်ယောက်က အလောတကြီးပြေးလာပြီး ပြောတယ်။ “ဒီနေရာ မလုံခြုံတော့ဘူး။ မနေ့က ရဲငါးဆယ်ကျော်လောက် အိမ်တွေကို လာရှာတယ်၊ ဘုရားနှုတ်ကပတ်တော်စာအုပ်တွေ သိုလှောင်ထားတဲ့ အိမ်တော်တော်များများ အရှာခံရတယ်။ ရဲတွေက လမ်းပေါ်မှာ ကားတွေကိုတောင် တားပြီး စစ်ဆေးနေတုန်းပဲ”တဲ့။ ဒါကိုကြားတော့ ကျွန်မရဲ့ရင်တွေက တဒိန်းဒိန်းခုန်လာပြီး၊ တွေးမိတယ်၊ “ကွန်မြူနစ်ပါတီက ယုံကြည်သူတွေကို ဖမ်းမိရင် သူတို့ကို သေတဲ့အထိရိုက်သတ်ပြီး သူတို့ဟာ အလကားသက်သက်သေရမှာလို့ ခြိမ်းခြောက်ထားတာ၊ ဒါကြောင့် သူတို့လက်ထဲကျသွားရင် လုံးဝသေဖို့သေချာသလောက်ပဲ။ တရုတ်ကွန်မြူနစ်ပါတီက ငါ့ကို အမြဲလိုက်နေတာ၊ သူတို့သာ ငါ့ကိုဖမ်းမိရင် သေချာပေါက် ရိုက်သတ်မှာပဲ”ပေါ့။ ဒီလိုတွေးမိတော့ ကျွန်မ နောက်တွန့်သွားပြန်ပြီး ဧဝံဂေလိတရားကို မဖြန့်ဝေရဲတော့ဘူး။ နောက်ပိုင်းမှာ ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “သခင်ယေရှု၏ ထိုတပည့်တော်များသည် မည်သို့ သေဆုံးကြသနည်း။ တပည့်တော်များကြားတွင် မသေမချင်း ကျောက်တုံးဖြင့် ထုသတ်ခံခဲ့ရသူများ၊ မြင်းနောက်မှ ကြိုးဖြင့် ဆွဲခံရသူများ၊ ဇောက်ထိုးမိုးမျှော် ကားစင်တင်ခံရသူများ၊ မြင်းငါးကောင်ဖြင့် ကိုယ်လက်အင်္ဂါများကို တစ်စစီ ဆွဲဖျက်ခံရသူများ ရှိကြသည်။ သေခြင်းတရားမျိုးစုံသည် ၎င်းတို့ပေါ် ကျရောက်ခဲ့သည်။ ၎င်းတို့၏ သေခြင်းတရားများအတွက် အကြောင်းရင်းမှာ အဘယ်နည်း။ ၎င်းတို့သည် ၎င်းတို့၏ ပြစ်မှုများအတွက် ဥပဒေနှင့်လျော်ညီစွာ ကွပ်မျက်ခံရခြင်းလော။ မဟုတ်ပေ၊ ၎င်းတို့သည် သခင်၏ ဧဝံဂေလိတရားကို ဖြန့်ချိခဲ့သော်လည်း ကမ္ဘာသူကမ္ဘာသားများက ယင်းကို လက်ခံရမည့်အစား ၎င်းတို့ကို ပြစ်တင်ရှုတ်ချကာ ရိုက်နှက်ပြီး ဆူပူသည့်အပြင် ၎င်းတို့ကို သတ်ပင်သတ်ခဲ့ကြသည်။ ယင်းမှာ ၎င်းတို့ မာတုရဖြစ်ခဲ့သည့် ပုံစံဖြစ်သည်။...အမှန်တကယ်တွင် ဤသည်မှာ ၎င်းတို့၏ ခန္ဓာကိုယ်များ သေဆုံးပြီး ကွယ်လွန်သွားသည့်ပုံစံ ဖြစ်သည်။ ဤသည်မှာ လူ့လောကမှ ၎င်းတို့ ထွက်ခွာသွားသည့် ပုံစံဖြစ်သည်၊ သို့ရာတွင် ယင်းက ၎င်းတို့၏ အဆုံးသတ်နှင့် တူညီသည်ဟု မဆိုလိုပေ။ ၎င်းတို့၏ သေခြင်းတရားနှင့် ထွက်ခွာခြင်းတို့၏ နည်းလမ်းများမှာ မည်သို့ဖြစ်ပါစေ၊ ယင်းတို့က မည်သို့ဖြစ်ပျက်ခဲ့ပါစေ၊ ဘုရားသခင်က ထိုအသက်များ၏၊ ထိုဖန်ဆင်းခံသတ္တဝါများ၏ နောက်ဆုံး အဆုံးသတ်များကို သတ်မှတ်ခဲ့သည့်ပုံစံ မဟုတ်ပေ။ ဤသည်မှာ သင် မဖြစ်မနေ ရှင်းလင်းစွာ တွေ့ရမည့်အရာ တစ်စုံတစ်ခုဖြစ်သည်။ ဆန့်ကျင်ဘက်အားဖြင့် ၎င်းတို့က ဤလောကကို ပြစ်တင်ရှုတ်ချဖို့နှင့် ဘုရားသခင်၏ လုပ်ဆောင်ချက်များကို သက်သေခံဖို့ ဤနည်းလမ်းများကို အတိအကျအားဖြင့် အသုံးပြုခဲ့ခြင်း ဖြစ်သည်။ ဤဖန်ဆင်းခံ သတ္တဝါများက ၎င်းတို့၏ အဖိုးအတန်ဆုံးသော အသက်များကို အသုံးပြုခဲ့သည်။ ၎င်းတို့က ဘုရားသခင်၏ လုပ်ဆောင်ချက်များကို သက်သေခံဖို့၊ ဘုရားသခင်၏ကြီးမြတ်သော တန်ခိုးကို သက်သေခံဖို့နှင့် ဘုရားသခင်၏ လုပ်ဆောင်ချက်များသည် မှန်ကန်ကြောင်း၊ သခင်ယေရှုသည် ဘုရားသခင်ဖြစ်ကြောင်း၊ သူသည် သခင်နှင့် ဘုရားသခင်၏ လူ့ဇာတိခံ ဇာတိပကတိဖြစ်ကြောင်းတို့ကို စာတန်နှင့် လောကတို့အား ကြေညာဖို့ ၎င်းတို့အသက်၏နောက်ဆုံးအခိုက်အတန့်ကို အသုံးပြုခဲ့ကြသည်။ ၎င်းတို့ အသက်များ၏ နောက်ဆုံး အခိုက်အတန့်အထိတွင်ပင် ၎င်းတို့သည် သခင်ယေရှု၏ နာမတော်ကို မည်သည့်အခါမျှ မငြင်းပယ်ခဲ့ပေ၊ ဤသည်မှာ ဤလောကအပေါ် တရားစီရင်ခြင်းပုံစံတစ်မျိုး မဟုတ်သလော။ ၎င်းတို့က လောကကြီးကို ကြေညာဖို့၊ သခင်ယေရှုသည် သခင်ဖြစ်သည်၊ သခင်ယေရှုသည် ခရစ်တော် ဖြစ်သည်၊ သူသည် ဘုရားသခင်၏ လူ့ဇာတိခံ ဇာတိပကတိဖြစ်သည်၊ လူသားမျိုးနွယ် တစ်ရပ်လုံးအတွက် သူပြုလုပ်ခဲ့သည့် ရွေးနုတ်ခြင်းအမှုတော်သည် ဤလူသားမျိုးနွယ် တစ်ရပ်လုံးကို ဆက်လက် ရှင်သန်ခွင့်ပြုကြောင်းကို လူသားတို့အား အတည်ပြုဖို့ ၎င်းတို့၏အသက်များကို အသုံးပြုခဲ့သည်။ ဤအဖြစ်မှန်သည် ထာဝရမပြောင်းလဲပေ။ သခင်ယေရှု၏ ဧဝံဂေလိတရားကို ဖြန့်ချိခြင်းအတွက် မာတုရဖြစ်ခဲ့သောသူတို့သည် ၎င်းတို့၏တာဝန်ကို မည်သည့်အတိုင်းအတာအထိ ထမ်းဆောင်ခဲ့သနည်း။ ယင်းက အဆုံးစွန်အတိုင်းအတာအထိ ဖြစ်ခဲ့သလော။ အဆုံးစွန်အတိုင်းအတာကို မည်သို့ထင်ရှားစေခဲ့သနည်း။ (၎င်းတို့က ၎င်းတို့၏ အသက်များကို ပူဇော်ဆက်ကပ်ကြသည်။) မှန်ပေသည်၊ ၎င်းတို့သည် ၎င်းတို့၏အသက်များဖြင့် အဖိုးအခကို ပေးဆပ်ခဲ့သည်။ မိသားစု၊ ကြွယ်ဝခြင်းနှင့် ဤအသက်တာ၏ ရုပ်ပိုင်းဆိုင်ရာ အရာဝတ္ထုများသည် အပြင်ပန်းအရာများသာ ဖြစ်သည်။ ကိုယ်နှင့်ဆက်စပ်သည့် တစ်ခုတည်းသော အရာမှာ အသက်ဖြစ်သည်။ အသက်ရှင်သည့် လူတိုင်းအတွက် အသက်သည် တန်ဖိုးအထားထိုက်ဆုံးသော အရာ၊ အဖိုးတန်ဆုံးသော အရာဖြစ်ပြီး၊ အမှန်တွင် ဤလူများသည် လူသားမျိုးနွယ်အတွက် ဘုရားသခင်၏ ချစ်ခြင်းနှင့်ပတ်သက်၍ အတည်ပြုချက် အနေဖြင့်လည်းကောင်း၊ သက်သေခံချက် အနေဖြင့်လည်းကောင်း ၎င်းတို့၏ အဖိုးအတန်ဆုံး ပိုင်ဆိုင်မှုဖြစ်သည့် အသက်ကို ပူဇော်ဆက်ကပ်နိုင်ခဲ့ကြသည်။ ၎င်းတို့ သေဆုံးသည့် နေ့ရက်အထိ ၎င်းတို့သည် ဘုရားသခင်၏နာမတော်ကို မငြင်းပယ်ခဲ့ကြသကဲ့သို့၊ ဘုရားသခင်၏ အမှုတော်ကိုလည်း မငြင်းပယ်ခဲ့ကြဘဲ၊ ဤအဖြစ်မှန် တည်ရှိမှုအတွက် သက်သေခံဖို့ ၎င်းတို့အသက်၏ နောက်ဆုံးအခိုက်အတန့်များကို အသုံးပြုခဲ့ကြသည်။ ဤသည်မှာ အမြင့်မားဆုံး သက်သေခံသည့် ပုံစံမဟုတ်လော။ ဤသည်မှာ တစ်စုံတစ်ဦး၏တာဝန်ကို ထမ်းဆောင်ဖို့ အကောင်းဆုံး နည်းလမ်းဖြစ်သည်။ ဤသည်မှာ တစ်စုံတစ်ဦး၏တာဝန်ကို ကောင်းမွန်စွာ ဖြည့်ဆည်းခြင်း ဆိုသည့်အရာဖြစ်သည်။ စာတန်က ၎င်းတို့ကို ခြိမ်းခြောက်ပြီး ခြောက်လှန့်ကာ အဆုံး၌ စာတန်သည် သူတို့၏ အသက်ကို အဖိုးအခ ပေးစေသည့်အခါတွင်ပင်၊ ၎င်းတို့သည် ၎င်းတို့၏ တာဝန်ကို မစွန့်ပစ်ခဲ့ပေ။ ဤသည်မှာ တစ်စုံတစ်ဦး၏ တာဝန်ကို အဆုံးစွန်သော အတိုင်းအတာအထိ ဖြည့်ဆည်းခြင်းဖြစ်ပေသည်။ ဤသည်နှင့်ပတ်သက်၍ ငါမည်သည့်အရာကို ဆိုလိုသနည်း။ ဘုရားသခင်ကို သက်သေခံဖို့နှင့် သူ၏ဧဝံဂေလိတရားအား ဖြန့်ချိဖို့ တစ်ထေရာတည်းသော နည်းစနစ်ကို သင်တို့အား အသုံးပြုစေဖို့ ငါရည်ရွယ်သလော။ ထိုသို့ ပြုလုပ်ရန် မလိုအပ်သော်လည်း၊ ဤသည်မှာ သင်၏တာဝန် ဖြစ်ကြောင်း၊ ဘုရားသခင်က သင့်အား လိုအပ်ပါက၊ ယင်းကို ကျင့်ဝတ်သိက္ခာအရ မလွဲမသွေ တာဝန်ရှိသည့်အရာတစ်ခုအဖြစ် သင်တို့ လက်ခံသင့်ကြောင်းတို့ကို သင်နားလည်ရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်ကို ဖတ်လိုက်တော့ ကျွန်မမှာ ယုံကြည်ခြင်းတွေ ရှိလာတယ်။ လူတိုင်းရဲ့ကံကြမ္မာကို ဘုရားသခင်ရဲ့ အချုပ်အခြာအာဏာက ဆုံးဖြတ်ပေးတာပဲ၊ ဧဝံဂေလိတရားကို ဖြန့်ဝေတဲ့အခါ ဘယ်လိုအခြေအနေမျိုးနဲ့ပဲကြုံရပါစေ၊ ဖန်ဆင်းခံတစ်ဦးအနေနဲ့ ကိုယ့်တာဝန်ကို စောင့်ထိန်းရမယ်။ သခင်ယေရှုရဲ့တပည့်တော်တွေကို ကျွန်မ သတိရမိတယ်။ သူတို့က ကောင်းကင်နိုင်ငံတော် ဧဝံဂေလိတရားကို ဖြန့်ဝေဖို့အတွက် ညှဉ်းပန်းနှိပ်စက်မှုနဲ့ ဆင်းရဲဒုက္ခတွေအများကြီး ခံခဲ့ရပြီး နောက်ဆုံးမှာ သခင့်အတွက် အသက်စွန့်ခဲ့ကြတယ်။ တချို့က ကားစင်တင်ပြီးအဆုံးစီရင်ခံရတယ်၊ တချို့က မြင်းတွေနောက်မှာ သေတဲ့အထိတရွတ်တိုက်ဆွဲခံရတယ်၊ တချို့က ခဲနဲ့ပေါက်သတ်ခံရတယ်၊ ဒါပေမဲ့ သူတို့ရဲ့ တာဝန်နဲ့ ဝတ္တရားတွေကို ဘယ်တော့မှ သူတို့မစွန့်ပစ်ခဲ့ကြဘူး။ သူတို့ရဲ့ခန္ဓာကိုယ်တွေက သေဆုံးရင်သေဆုံးသွားခဲ့မယ်၊ သူတို့ရဲ့ ဝိညာဉ်တွေကတော့ ဘုရားသခင်ရဲ့လက်ထဲမှာ ရှိနေတယ်၊ ဧဝံဂေလိတရားကို ဖြန့်ဝေဖို့ သူတို့ပေးဆပ်ခဲ့တဲ့ အသက်ရဲ့အဖိုးအခက ဘုရားသခင်ရဲ့ အသိအမှတ်ပြုခြင်းကို ရရှိခဲ့တယ်။ ပြီးတော့ သခင်ယေရှုရဲ့ နှုတ်ကပတ်တော်ကို ကျွန်မ ပြန်အမှတ်ရမိတယ်။ “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) ကျွန်မရဲ့အသက်၊ သေခြင်း၊ အနာဂတ်နဲ့ ကံကြမ္မာအားလုံးက ဘုရားသခင်ရဲ့လက်ထဲမှာပဲ ရှိတယ်။ ရဲက ကျွန်မကို ဖမ်းပြီး ရိုက်သတ်ရင်တောင် သူတို့က ကျွန်မရဲ့ ဝိညာဉ်ကို အဆုံးမသတ်နိုင်ဘူး။ ခန္ဓာကိုယ်သေဆုံးခြင်းက ကြောက်စရာမကောင်းဘူး၊ ကြောက်စရာကောင်းတာက အန္တရာယ်ရှိတယ်လို့ကြားတာနဲ့ ကိုယ့်အသက်အတွက်ကြောက်ပြီး ပုန်းနေတာ၊ ကိုယ့်တာဝန်ကို မထမ်းဆောင်ရဲတော့တာ၊ အဲဒါကြောင့် ဒီလို သနားစရာကောင်းတဲ့နည်းနဲ့ ရှင်သန်ပြီး ကိုယ့်သက်သေခံချက်ကို ဆုံးရှုံးသွားတာပဲ။ ဒီလိုသာ ဆက်ရှင်သန်နေရင် အဖမ်းမခံရရင်တောင် ဘုရားသခင်ရဲ့အလုပ် ပြီးဆုံးတဲ့အခါ ဖယ်ရှားရှင်းလင်းခံရဦးမှာပဲ။ ဒါကိုနားလည်သွားတော့ သေခြင်းတရားရဲ့ ကြောက်စိတ်က ကျွန်မကို ဘောင်မခတ်နိုင်တော့ဘူး။

တစ်နေ့မှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ်။ “၎င်းတို့၏ တစ်ကိုယ်ရေ ဘေးကင်းရေးကို စဉ်းစားခြင်းအပြင် အချို့သော အန္တိခရစ်များက မည်သည့်အရာကိုပါ စဉ်းစားကြသနည်း။ ၎င်းတို့က ‘ယခုအခါတွင် ကျွန်ုပ်တို့၏ ပတ်ဝန်းကျင်သည် သဘောကျစရာ မကောင်းပါ။ ထို့ကြောင့် ကျွန်ုပ်တို့၏ မျက်နှာများပြခြင်းကိုလည်းကောင်း၊ ဧဝံဂေလိတရားဟောခြင်းကိုလည်းကောင်း လျှော့ကြစို့။ ထိုသို့ဖြင့် ကျွန်ုပ်တို့သည် အဖမ်းခံရမည့် အလားအလာနည်းပြီး အသင်းတော်၏ အလုပ် ဖျက်ဆီးခံရမည် မဟုတ်ပါ။ အဖမ်းခံရမည်ကို ကျွန်ုပ်တို့ ရှောင်ရှားလျှင် ယုဒအဖြစ် ပြောင်းသွားမည်မဟုတ်ဘဲ ထို့နောက်တွင် အနာဂတ်၌ ကျွန်ုပ်တို့ ဆက်လက်၍ တည်ရှိနေနိုင်မည် မဟုတ်လော’ဟု ပြောကြသည်။ ညီအစ်ကို မောင်နှမများကို အထင်အမြင်မှားစေရန် ထိုသို့သော ဆင်ခြေများကို အသုံးပြုသည့် အန္တိခရစ်များ ရှိသည် မဟုတ်လော။...မည်သည့် စည်းမျဉ်းများကို ၎င်းတို့ လိုက်လျှောက်ကြသနည်း။ ဤလူများက ‘ဉာဏ်များသော ယုန်တစ်ကောင်တွင် မြေတွင်းသုံးခုရှိသည်။ ယုန်တစ်ကောင်အတွက် သားရဲတစ်ကောင်၏ တိုက်ခိုက်မှုကို ကာကွယ်ရန်၊ သူ့ဘာသာ ပုန်းကွယ်ရန် မြေတွင်းသုံးတွင်းကို ပြင်ဆင်ထား၏။ လူတစ်ဦးသည် အန္တရာယ်ကြုံပြီး ထွက်ပြေးလွတ်မြောက်ရမည်ဖြစ်သော်လည်း ပုန်းကွယ်ရမည့်နေရာ တစ်နေရာမျှ မရှိလျှင် ယင်းမှာ လက်ခံနိုင်ဖွယ်ရှိသလော။ ယုန်များမှ ကျွန်ုပ်တို့ သင်ယူရမည်။ ဘုရား ဖန်ဆင်းထားသည့် တိရစ္ဆာန်များတွင် ဤရှင်သန်ရေး စွမ်းရည်ရှိပြီး လူတို့က ၎င်းတို့ထံမှ သင်ယူသင့်သည်’ဟု ပြောကြသည်။ ခေါင်းဆောင်မှု အခန်းကဏ္ဍကို ယူရသည့်အတွက် ဤအယူဝါဒကို ၎င်းတို့ သဘောပေါက်လာကြပြီး သမ္မာတရားကို ၎င်းတို့ နားလည်ပြီးဖြစ်သည်ဟုပင် ယုံကြည်ကြလေသည်။ အမှန်တွင် ၎င်းတို့က အလွန့်အလွန် ကြောက်လန့်ကြသည်။ ၎င်းနေထိုင်သည့် နေရာက ဘေးကင်းလုံခြုံခြင်း မရှိသောကြောင့် ရဲများထံ တိုင်ကြားခြင်းခံရသည့် ခေါင်းဆောင်တစ်ဦးအကြောင်းကိုဖြစ်စေ၊ မိမိတို့၏တာဝန်များကို လုပ်ဆောင်ရန် မကြာခဏ အပြင်ထွက်လွန်းပြီး အလွန်များသော လူတို့နှင့် ဆက်ဆံခဲ့ရသောကြောင့် အဆင်းနီသော နဂါးကြီး၏ သူလျှိုများက ပစ်မှတ်ထားခြင်း ခံရသည့် ခေါင်းဆောင်တစ်ဦးအကြောင်းကိုဖြစ်စေ၊ ဤလူများက ဖမ်းဆီးခြင်းခံရကာ ပြစ်ဒဏ်ချမှတ်ခြင်း ခံရပုံကိုဖြစ်စေ ၎င်းတို့ ကြားရသည်နှင့်တစ်ပြိုင်နက် ချက်ချင်း ကြောက်လန့်လာကြသည်။ ၎င်းတို့က ‘အို မဖြစ်ပါ၊ အဖမ်းခံရမည့် နောက်တစ်ယောက်မှာ ငါများ ဖြစ်လိမ့်မည်လော။ ဤအရာမှ ငါ သင်ယူရမည်။ ငါ အလွန် မတက်ကြွသင့်ပါ။ အသင်းတော် အလုပ်အချို့ကို လုပ်ဆောင်ခြင်းအား ငါ ရှောင်ရှား၍ရနိုင်လျှင် ငါ ရှောင်ရှားလိုက်မည်။ ငါ့မျက်နှာပြခြင်းကို ရှောင်ရှား၍ရနိုင်လျှင် ငါ ရှောင်ရှားလိုက်မည်။ ငါ့အလုပ်ကို ငါ ဖြစ်နိုင်သမျှ နည်းအောင်လုပ်မည်၊ အပြင်ထွက်ခြင်းကို ရှောင်မည်၊ မည်သူမဆိုနှင့် ဆက်ဆံခြင်းကို ရှောင်မည်ဖြစ်ပြီး ငါ ခေါင်းဆောင်ဖြစ်ကြောင်း မည်သူမျှမသိသည်ကို သေချာအောင်လုပ်မည်။ ယနေ့ခေတ်တွင် အခြားတစ်ဦးတစ်ယောက်ကို မည်သူက ဂရုစိုက်ဖို့ တတ်နိုင်မည်နည်း။ အသက်ရှင်နေဖို့သည်ပင် စိန်ခေါ်မှုတစ်ခု ဖြစ်နှင့်ပေပြီ’ဟု တွေးကြသည်။ ခေါင်းဆောင်တစ်ဦး၏ အခန်းကဏ္ဍကို ယူကတည်းက အိတ်တစ်ခုကို သယ်ဆောင်ပြီး ပုန်းကွယ်ခြင်းမှလွဲ၍ မည်သည့်အလုပ်ကိုမျှ ၎င်းတို့ မလုပ်ဆောင်ကြပေ။ ၎င်းတို့သည် အဖမ်းခံရကာ ပြစ်ဒဏ်ချမှတ်ခံရမည်ကို အမြဲကြောက်သောစိတ်ဖြင့် ရင်တမမ အသက်ရှင်နေကြသည်။ တစ်စုံတစ်ဦးက ‘သင် အဖမ်းခံရလျှင် အသတ်ခံရလိမ့်မည်။ သင် ခေါင်းဆောင်တစ်ဦး မဟုတ်လျှင်၊ သာမန် ယုံကြည်သူတစ်ဦးသာဖြစ်လျှင် ဒဏ်ငွေအနည်းငယ်မျှ ပေးပြီးနောက်တွင် လွတ်ကောင်းလွတ်မည် ဖြစ်သော်လည်း သင့်အနေဖြင့် ခေါင်းဆောင်တစ်ဦးဖြစ်သည့်အတွက် ပြောရခက်ပေသည်။ အလွန် အန္တရာယ်များသည်။ အဖမ်းခံရသည့် ခေါင်းဆောင် သို့မဟုတ် အမှုဆောင်အချို့သည် မည်သည့် သတင်းအချက်အလက်ကိုမဆို ပေးဖို့ ငြင်းဆန်ကြပြီး ရဲများက သေသည်အထိ ရိုက်နှက်ခြင်းကို ခံရကြသည်’ဟု ပြောသည်ကို ကြားကြသည်ဆိုပါစို့။ တစ်စုံတစ်ဦးက သေသည်ထိ ရိုက်နှက်ခံရသည်ကို ၎င်းတို့ ကြားသည်နှင့်တစ်ပြိုင်နက် ၎င်းတို့၏ အကြောက်တရားက ပြင်းထန်လာပြီး အလုပ်လုပ်ရန် သာ၍ပင် ကြောက်ရွံ့လာကြသည်။ နေ့စဉ် ၎င်းတို့တွေးသမျှအကြောင်းမှာ အဖမ်းခံရခြင်းအား မည်သို့ ရှောင်ရှားရမည်၊ မိမိတို့မျက်နှာများ ပြခြင်းအား မည်သို့ ရှောင်ရှားရမည်၊ စောင့်ကြည့်ခံရခြင်းအား မည်သို့ ရှောင်ရှားရမည်ဆိုသည်နှင့် ၎င်းတို့၏ ညီအစ်ကို မောင်နှမများနှင့် ထိတွေ့ဆက်ဆံရခြင်းအား မည်သို့ ရှောင်ရှားရမည်ဟူသည်တို့ ဖြစ်သည်။ ၎င်းတို့သည် ဤအရာများကို ဦးနှောက်ခြောက်ခံ စဉ်းစားကြပြီး မိမိတို့၏ တာဝန်များကို လုံးဝ မေ့လျော့ကြသည်။ ဤသည်တို့မှာ သစ္စာစောင့်သိသော လူများ ဖြစ်ကြသလော။ ဤကဲ့သို့သော လူများသည် အလုပ်တစ်ခုတလေကို ကိုင်တွယ်နိုင်ကြသလော။ (မကိုင်တွယ်နိုင်ကြပါ။) ဤကဲ့သို့သော လူများသည် ကြောက်သာကြောက်တတ်ကြပြီး ဤသရုပ်သကန်တစ်ခုတည်းအပေါ် အခြေခံ၍ အန္တိခရစ်များအဖြစ် ၎င်းတို့ကို ငါတို့ သေချာပေါက် သရုပ်ဖော်၍မရနိုင်သော်လည်း ဤသရုပ်သကန်၏ သဘာဝမှာ အဘယ်နည်း။ ဤသရုပ်သကန်၏ အနှစ်သာရမှာ မယုံကြည်သူတစ်ဦး၏ အနှစ်သာရ ဖြစ်သည်။ ဘုရားသခင်က လူတို့၏ ဘေးကင်းရေးကို ကာကွယ်ပေးနိုင်ကြောင်း ၎င်းတို့ မယုံကြည်ကြသကဲ့သို့ ဘုရားသခင်အတွက် အသုံးခံရန် မိမိကိုယ်ကို ရည်စူးအပ်နှံခြင်းသည် သမ္မာတရားအတွက် မိမိကိုယ်ကို ဆက်ကပ်ခြင်း ဖြစ်ကြောင်းနှင့် ထိုအရာသည် ဘုရားသခင် အသိအမှတ်ပြုသည့် အရာတစ်ခုဖြစ်ကြောင်းတို့ကို ၎င်းတို့ သေချာပေါက် မယုံကြည်ကြပေ။ ၎င်းတို့၏ စိတ်နှလုံးများတွင် ဘုရားသခင်ကို ၎င်းတို့ မကြောက်ရွံ့ ကြပေ။ စာတန်နှင့် ဆိုးယုတ်သော နိုင်ငံရေး ပါတီများကိုသာ ကြောက်ကြသည်။ ဘုရားသခင်၏ တည်ရှိခြင်းကို ၎င်းတို့ မယုံကြည်ကြ။ အရာရာက ဘုရားသခင်၏ လက်ထဲတွင်ရှိသည်ကို မယုံကြည်ကြသကဲ့သို့ သူ့အတွက်လည်းကောင်း၊ သူ၏ လမ်းခရီးကို လိုက်လျှောက်ခြင်းနှင့် သူ၏ တာဝန်ပေးစေခိုင်းချက်ကို ပြီးစီးစေခြင်းအတွက်လည်းကောင်း အရာရာကို အသုံးခံသည့် လူတစ်ဦးအား ဘုရားသခင် အသိအမှတ်ပြုလိမ့်မည် ဖြစ်သည်ကို သေချာပေါက် မယုံကြည်ကြပေ။ ဤအရာတစ်ခုကိုမျှ ၎င်းတို့ မယုံကြည်ကြပေ။ မည်သည့်အရာကို ၎င်းတို့ ယုံကြည်ကြသနည်း။ ၎င်းတို့အနေဖြင့် အဆင်းနီသော နဂါးကြီး၏ လက်ထဲသို့ ကျရောက်သွားလျှင် မကောင်းသည့် အဆုံးသတ်တစ်ခု တွေ့ကြုံရမည် ဖြစ်ကြောင်း၊ ၎င်းတို့ ပြစ်ဒဏ်ချမှတ်ခံရနိုင်မည့် သို့မဟုတ် ၎င်းတို့၏ အသက်များပင် ဆုံးရှုံးမည့် အန္တရာယ်ရှိနိုင်ကြောင်းကို ယုံကြည်ကြသည်။ ၎င်းတို့၏ စိတ်နှလုံးများတွင် ၎င်းတို့၏ တစ်ကိုယ်ရေ ဘေးကင်းရေးကိုသာ စဉ်းစားကြပြီး အသင်းတော်၏ အလုပ်ကို မစဉ်းစားကြချေ။ ဤလူများသည် မယုံကြည်သူများဖြစ်သည် မဟုတ်လော။ (ဟုတ်ပါသည်။) ကျမ်းစာက မည်သည့်အရာ ပြောသနည်း။ ‘ငါ့ကြောင့် မိမိအသက်ရှုံးသောသူမူကား အသက်ကို တွေ့လိမ့်မည်။’ (ရှင်မဿဲခရစ်ဝင် ၁၀:၃၉) ဤစကားများကို ၎င်းတို့ ယုံကြည်ကြသလော။ (မယုံကြည်ကြပါ။) မိမိတို့တာဝန်ကို လုပ်ဆောင်စဉ် စွန့်စားရန် စေခိုင်းခြင်းခံရလျှင် မိမိတို့ကိုယ်ကို ပုန်းကွယ်ကာ ၎င်းတို့အား မည်သူမျှ မြင်ခွင့်မပေးရန် ဆန္ဒရှိကြလိမ့်မည် ဖြစ်သည်။ ကိုယ်ပျောက်သောသူ ဖြစ်ချင်ကြလိမ့်မည်။ ဤသည်မှာ ၎င်းတို့ ကြောက်ရွံ့သည့်အတိုင်းအတာ ဖြစ်သည်။ ဘုရားသခင်သည် လူ၏ အထောက်အပံ့ဖြစ်သည်ကြောင်း၊ အရာရာက ဘုရားသခင်၏ လက်ထဲတွင် ရှိကြောင်း၊ တစ်စုံတစ်ရာ မှားယွင်းလျှင် သို့မဟုတ် ၎င်းတို့ အမှန်တကယ် အဖမ်းခံရလျှင် ထိုအရာကို ဘုရားသခင်က ခွင့်ပြုထားခြင်းဖြစ်ကြောင်းနှင့် လူတို့အနေဖြင့် ကျိုးနွံနာခံသည့် စိတ်နှလုံးများရှိသင့်ကြောင်းတို့ကို ၎င်းတို့က မယုံကြည်ကြပေ။ ဤလူများသည် ဤစိတ်နှလုံးများ၊ ဤသိနားလည်မှု သို့မဟုတ် ဤပြင်ဆင်မှုတို့ မရှိကြချေ။ ၎င်းတို့သည် ဘုရားသခင်ကို အမှန်တကယ် ယုံကြည်ကြသလော။ (မယုံကြည်ကြပါ။) ဤသရုပ်သကန်၏ အနှစ်သာရမှာ မယုံကြည်သူတစ်ဦး၏ အနှစ်သာရ ဖြစ်သည် မဟုတ်လော။ (ဟုတ်ပါသည်။) ယင်းမှာ ပကတိအတိုင်းပင် ဖြစ်၏။ ဤကဲ့သို့သော လူများသည် ထူးထူးခြားခြား ကြောက်တတ်ကြသည်၊ အလွန်အမင်း ကြောက်လန့်ပြီး ရုပ်ပိုင်းဆိုင်ရာ ဆင်းရဲဒုက္ခခံစားရခြင်းနှင့် ၎င်းတို့ထံ မကောင်းသောအရာ တစ်စုံတစ်ခု ဖြစ်ပျက်ခြင်းကို ကြောက်ရွံ့ကြသည်။ ၎င်းတို့သည် ဂနာမငြိမ်သော ငှက်ကလေးများလောက် ကြောက်လန့်လာပြီး မိမိတို့၏ အလုပ်ကို မထမ်းဆောင်နိုင်ကြတော့ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားသခင်က အန္တိခရစ်တွေဟာ အထူးသဖြင့် တစ်ကိုယ်ကောင်းဆန်ပြီး စက်ဆုပ်စရာကောင်းတယ်၊ ဘုရားသခင်ရဲ့ အချုပ်အခြာအာဏာကို လုံးဝမယုံကြည်ဘူးလို့ ဖော်ထုတ်ထားတယ်။ သူတို့မှာ ကိစ္စတွေကြုံလာတဲ့အခါ ကိုယ့်လုံခြုံရေး၊ အလားအလာနဲ့ ရည်မှန်းချက်တွေကိုပဲ သူတို့အမြဲစဉ်းစားတယ်။ ဖန်ဆင်းခံတစ်ယောက်ရဲ့ ဝတ္တရားတွေနဲ့ တာဝန်က သူတို့စိတ်နှလုံးထဲမှာ မရှိဘူး။ ယုံကြည်ခြင်းမှာ အန္တရာယ်နဲ့ကြုံလာတဲ့အခါ သူတို့က ပုန်းနေကြတယ်။ သူတို့က အသင်းတော်အလုပ် ဒါမှမဟုတ် ညီအစ်ကိုမောင်နှမတွေရဲ့ အသက်ဝင်ရောက်မှုကို ဂရုမစိုက်ဘူး၊ ဘုရားအိမ်တော်ရဲ့ အကျိုးစီးပွားကိုလည်း လုံးဝမစဉ်းစားဘူး။ ကိုယ့်ကိုယ်ကိုယ် ပြန်ကြည့်လိုက်တော့ ကျွန်မက အန္တိခရစ်တစ်ယောက်လိုပဲ တစ်ကိုယ်ကောင်းဆန်ပြီး စက်ဆုပ်စရာကောင်းတာကို တွေ့ခဲ့ရတယ်။ အန္တရာယ်မရှိတဲ့အခါ ကျွန်မက ကိုယ့်တာဝန်မှာ ဒုက္ခခံပြီး ကိုယ့်ကိုယ်ကိုယ် အသုံးခံနိုင်ခဲ့ပေမဲ့ တကယ့်အန္တရာယ်နဲ့ ဆင်းရဲဒုက္ခတွေ လာတဲ့အခါမှာတော့ ဒုက္ခ အရိပ်အယောင်နည်းနည်းလေး မြင်တာနဲ့ ကိုယ့်ခေါင်းကို အခွံထဲပြန်သွင်းတဲ့ လိပ်တစ်ကောင်လို ပုန်းနေခဲ့တယ်၊ ဘယ်သူမှရှာမတွေ့နိုင်တဲ့ လုံခြုံတဲ့နေရာမှာ ကိုယ့်ကိုယ်ကိုယ် ပုန်းချင်ပြီး လူသစ်တွေနဲ့ ဧဝံဂေလိလက်ခံဖို့ အလားအလာရှိသူတွေကို လုံးဝဂရုမစိုက်တော့ဘူး။ နောက်ပိုင်းမှာ ကျွန်မတို့ ယုဒတစ်ယောက်ရဲ့ သစ္စာဖောက်တာကို ခံခဲ့ရတယ်လို့ သိတော့ ကျွန်မ ကိုယ့်လုံခြုံရေးကိုပဲ နောက်တစ်ခါ ထပ်စဉ်းစားမိတယ်။ ကျွန်မက ဒေသခံမဟုတ်တဲ့အတွက် အဖမ်းခံရရင် ရိုက်သတ်ခံရမှာ ဒါမှမဟုတ် ကိုယ်လက်အင်္ဂါချို့ယွင်းသွားမှာကို စိုးရိမ်ခဲ့တယ်၊ ဒါမှမဟုတ် ညှဉ်းဆဲနှိပ်စက်မှုကိုမခံနိုင်ဘဲ အသင်းတော်ကို သစ္စာဖောက်မိပြီး ကယ်တင်ခြင်းအခွင့်အရေး ဆုံးရှုံးမှာကို စိတ်ပူခဲ့တယ်။ ဒါကြောင့် ဧဝံဂေလိတရားကို ဟောပြောဖို့ အပြင်မထွက်ချင်တော့ဘူး။ ကျွန်မက ဘုရားသခင်ရဲ့ အချုပ်အခြာအာဏာကို အသိအမှတ်မပြုခဲ့ဘူး၊ အန္တရာယ်နဲ့ကြုံလာတဲ့အခါ ကိုယ့်တာဝန်ကို မေ့ထားခဲ့တယ်။ ဘုရားအိမ်တော်ရဲ့ အကျိုးစီးပွားကို လုံးဝမကာကွယ်ခဲ့ဘဲ တွန့်ဆုတ်ခြင်း၊ ကြောက်ရွံ့ခြင်းနဲ့ ကိုယ့်ကိုယ်ကိုယ် ကာကွယ်ခြင်းဆိုတဲ့ အခြေအနေမှာပဲ လုံးလုံးလျားလျား ရှင်သန်နေခဲ့တယ်။ ကျွန်မဟာ ဒီလောက် တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ မယုံကြည်သူတစ်ယောက် ဖြစ်ခဲ့တာပဲ။ ဒီအရာတွေကို သိမြင်ပြီးနောက်မှာ ကျွန်မ ပိုပြီးတော့တောင် နောင်တရမိတယ်။ “နောက်တစ်ခါ ဘယ်လိုပတ်ဝန်းကျင်မျိုးနဲ့ပဲ ကြုံရပါစေ၊ ကိုယ့်တာဝန်ကို ကောင်းကောင်းမွန်မွန် ထမ်းဆောင်ရမယ်”လို့ ကျွန်မ စဉ်းစားလိုက်တယ်။

အဲဒီနောက်မှာ ရဲဖမ်းဆီးမှုတွေက ပိုပြီးပြင်းထန်လာပြီး အထက်ခေါင်းဆောင်က ကျွန်မကို တခြားအသင်းတော်တစ်ခုကို ပြောင်းပေးခဲ့တယ်။ အဲဒီအသင်းတော်ကိုရောက်ပြီး နှစ်လအကြာမှာပဲ ကျွန်မရဲ့လျှပ်စစ်စက်ဘီးမှာ နောက်ယောင်ခံကိရိယာတစ်ခု တပ်ဆင်ခံထားရတာကို သတိထားမိတယ်။ ကျွန်မတွေးမိတယ်၊ “ရဲက လမ်းတစ်လျှောက်က စောင့်ကြည့်ကင်မရာမှတ်တမ်းတွေကို စစ်ဆေးပြီး ဒီနေရာအထိ ငါ့ကို နောက်ယောင်ခံလိုက်လာတာလား၊ ဒီလိုသာဆိုရင် ငါ့မှာ ထွက်ပြေးစရာလမ်းမရှိတော့ဘူး”ဆိုပြီးတော့ပါ။ ကျွန်မ နောက်တစ်ခါ ကြောက်ရွံ့မိတယ်၊ အပြင်ထွက်ရင် ရဲကဖမ်းမှာကို ကြောက်ခဲ့တယ်။ ဒါပေမဲ့ စောစောက ဘုရားနှုတ်ကပတ်တော်ကို ပြန်သတိရလိုက်တယ်၊ ကျွန်မ သိလိုက်တာက၊ ကိုယ့်ကိုယ်ကိုယ်ကာကွယ်ဖို့ ကိုယ့်တာဝန်ကို နောက်တစ်ခါ စွန့်ပယ်ရင် သက်သေခံချက်ဆုံးရှုံးရမှာလို့ ထပ်စွန့်ပယ်လို့မဖြစ်တော့ဘူးဆိုတာပါပဲ။ ကျွန်မ ဘုရားနှုတ်ကပတ်တော်ကို ထပ်ဖတ်ခဲ့တယ်။ “စာတန်က မည်မျှပင် ‘အလွန့်အလွန် အစွမ်းထက်’ ပါစေ၊ မည်မျှပင် ရဲတင်းပြီး ရည်ရွယ်ချက် ကြီးမားပါစေ၊ ထိခိုက်မှုများ ပေးနိုင်သော သူ၏အစွမ်းက မည်မျှပင်ကြီးမားပါစေ၊ လူသားကို သူ၏ ဖောက်ပြန်ပျက်စီးစေနိုင်စွမ်းနှင့် မျှားခေါ်နိုင်စွမ်းတို့က မည်မျှပင် ကျယ်ပြန့်ပါစေ၊ လူသားကို သူခြိမ်းခြောက်သည့် ပရိယာယ်များနှင့် လှည့်ကွက်များက မည်မျှပါးနပ်နေပါစေ၊ သူဖြစ်တည်နေသည့် ပုံစံက မည်မျှပင် မဆုံးနိုင်အောင် ပြောင်းလဲ၍ရနေပါစေ စာတန်သည် သက်ရှိအရာတစ်ခုကို တစ်ခါမျှ မဖန်ဆင်းနိုင်ခဲ့ပေ။ အရာအားလုံးဖြစ်တည်မှုအတွက် နိယာမများ၊ သို့မဟုတ် စည်းမျဉ်းတို့ကို တစ်ခါမျှ သူမချပေးနိုင်ခဲ့ပေ။ သက်ရှိဖြစ်စေ၊ သက်မဲ့ဖြစ်စေ မည်သည့်အရာဝတ္ထုကိုမျှ သူ ထိန်းချုပ်ပြီး အုပ်စိုးနိုင်စွမ်း တစ်ခါမျှ မရှိခဲ့ပေ။ စကြဝဠာနှင့် မိုးမျက်နှာကြက်အတွင်းတွင် စာတန်ထံမှ ပေါက်ဖွားလာသည့်၊ သို့မဟုတ် သူ့ကြောင့် ဖြစ်တည်နေသည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ သူအုပ်စိုးသည့်၊ သို့မဟုတ် သူထိန်းချုပ်သည့် လူပုဂ္ဂိုလ်တစ်ယောက်တလေ၊ သို့မဟုတ် အရာဝတ္ထုတစ်ခုတလေမျှ မရှိပေ။ ဆန့်ကျင်ဘက်အနေနှင့် သူသည် ဘုရားသခင်၏ အုပ်စိုးမှုအောက်တွင် နေရရုံသာမကဘဲ ဘုရားသခင်၏ အမိန့်များနှင့် ခိုင်းစေမှုများအားလုံးကို ကျိုးနွံနာခံရသည်။ ဘုရားသခင်၏ ခွင့်ပြုချက်မပါဘဲ စာတန်သည် ရေတစ်စက်၊ သို့မဟုတ် ကုန်းမြေပေါ်က သဲတစ်ပွင့်ကိုပင် အလွယ်တကူ မထိနိုင်ပေ။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့် စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ရွှေ့ပိုင်ခွင့်မရှိပေ။ ဘုရားသခင်၏ အမြင်တွင် စာတန်သည် တောင်ပေါ်က နှင်းပန်းများ၊ လေထဲတွင် ပျံနေသည့်ငှက်များ၊ ပင်လယ်ထဲက ငါးများနှင့် ကမ္ဘာမြေကြီးပေါ်က ပိုးကောင်များထက် နိမ့်ကျသည်။ အရာအားလုံးထဲတွင် သူ၏တာဝန်သည် အရာအားလုံးကို အစေခံရန်၊ လူသားမျိုးနွယ်အတွက် အစေခံရန်နှင့် ဘုရားသခင်၏အမှုနှင့် သူ၏စီမံခန့်ခွဲမှု အစီအစဉ်တို့ကို အစေခံရန်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားသခင်က အရာခပ်သိမ်းအပေါ် အချုပ်အခြာအာဏာ ရှိပါတယ်။ ဘယ်လူ၊ ဘယ်ဖြစ်ရပ်၊ ဘယ်အမှုအရာကမှ ဘုရားသခင်ရဲ့ အာဏာကို မကျော်လွှားနိုင်ဘူး။ စာတန်က ဘယ်လောက်ပဲ ဆိုးသွမ်းပြီး ရက်စက်ကြမ်းကြုတ်နေပါစေ၊ ဘုရားသခင်က သူ့အတွက် သတ်မှတ်ပေးထားတဲ့ ဘောင်ကို မကျော်နိုင်ဘူး။ ဘုရားသခင်ရဲ့ ခွင့်ပြုချက်မရှိဘဲ သူက ဘောင်ကို ကျော်ရဲမှာမဟုတ်ဘူး၊ ကျွန်မတို့ကို ဒုက္ခပေးဖို့ဆိုတာ ပိုဝေးရောပေါ့။ စာတန်ဟာ ဘုရားသခင် ရွေးချယ်ထားတဲ့လူတွေကို စုံလင်စေဖို့အတွက် အစေခံတဲ့ ဘုရားသခင်ရဲ့ လက်ထဲက နယ်ရုပ်လေးတစ်ရုပ်သာသာပါပဲ။ ကျွန်မ နေ့တိုင်းနီးပါး အပြင်ထွက်ပြီး ဧဝံဂေလိတရားကို ဖြန့်ဝေခဲ့တဲ့ နှစ်တွေကို ဆင်ခြင်သုံးသပ်မိတယ်၊ စောင့်ကြည့်ကင်မရာတွေအောက်မှာ ပြေးလွှားသွားလာနေပေမဲ့ အဖမ်းမခံခဲ့ရဘူး။ တစ်ခါက ဧည့်ခံတဲ့အိမ်တစ်လုံးမှာ ရဲကတံခါးလာခေါက်တယ်၊ ဒါပေမဲ့ ကျွန်မတို့ မဖွင့်ခဲ့ဘူး၊ နာရီဝက်အကြာမှာ ကျွန်မတို့ အပြင်မထွက်ခင်မှာ ရုပ်ဖျက်ထားတော့ အောက်ထပ်ကရဲတွေက ကျွန်မတို့ကို မမှတ်မိဘဲ ကျွန်မတို့ လွတ်မြောက်ခဲ့တယ်။ ဘုရားသခင်ရဲ့ ခွင့်ပြုချက်မရှိဘဲ ရဲက ကျွန်မကို မဖမ်းနိုင်ဘူးဆိုတာကို ကျွန်မတွေ့ခဲ့ရတယ်။ ဒါကိုသိမြင်ပြီးတော့ ဘုရားသခင်က ကျွန်မကို အဖမ်းခံဖို့ ခွင့်ပြုခဲ့ရင်၊ ကျွန်မက သူ့ရဲ့ စီစဉ်ညွှန်ကြားမှုနဲ့ စီမံမှုတွေကို ကျိုးနွံနာခံပြီး သူ့အတွက်သက်သေခံဖို့ အသက်စွန့်မယ်လို့ စိတ်ပိုင်းဖြတ်ခဲ့တယ်။

နောက်ပိုင်းမှာ ကျွန်မ ဘုရားနှုတ်ကပတ်တော်ကို ဖတ်ခဲ့တယ်။ “သင်သည် ဖန်ဆင်းခံ သတ္တဝါတစ်ဦး ဖြစ်သည်။ သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အသွင်အပြင်ဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။ ဤကမ္ဘာလောကတွင်၊ လူသားသည် နတ်ဆိုး၏ အဝတ်အထည်ကို ဆင်မြန်းသည်၊ နတ်ဆိုးထံမှ အစားအစာကို စားပြီး၊ နတ်ဆိုး၏ ကြိုးဆွဲရာကလျက် အလုပ်လုပ်ကာ အစေခံလေသည်။ ပြီးလျှင် ယင်း၏ အညစ်အကြေးဖြင့် ဖုံးအုပ်သည်အထိ ယင်း၏ နင်းချေခြင်းကို ခံရသည်။ သင်သည် အသက်၏အဓိပ္ပါယ်ကို သဘောမပေါက်ပါက သို့မဟုတ် စစ်မှန်သော လမ်းခရီးကို မရရှိပါက၊ ဤသို့အသက်ရှင်ခြင်း၌ မည်သည့် အဓိပ္ပာယ် ရှိသနည်း။ သင်တို့သည် လမ်းကြောင်းမှန်ကို ရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ဘုရားနှုတ်ကပတ်တော်ကို တွေးဆရင်း ကျွန်မစိတ်နှလုံးထဲမှာ တည်ငြိမ်သွားတယ်။ ဖန်ဆင်းခံတစ်ဦးအနေနဲ့ ကိုယ့်တာဝန်ကို ကောင်းကောင်းဖြည့်ဆည်းနိုင်တာက အဓိပ္ပာယ်အရှိဆုံးနဲ့ တန်ဖိုးအရှိဆုံးအရာဖြစ်ပြီး ဘုရားသခင်က အောက်မေ့ဂုဏ်ပြုခြင်းကိုလည်း ခံရပါတယ်။ အကြိမ်ကြိမ် ညှဉ်းပန်းနှိပ်စက်မှုနဲ့ ဆင်းရဲဒုက္ခတွေကို ဖြတ်သန်းခဲ့ရတာက ကျွန်မကို ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို တကယ်ကို မြင်နိုင်စေခဲ့ပြီး သူ့အပေါ် ယုံကြည်ခြင်းရှိလာစေတယ်၊ အဆင်းနီသော နဂါးကြီး၏ ဆိုးယုတ်တဲ့ အနှစ်သာရကို ပိုင်းခြားသိမြင်နိုင်စေတယ်၊ ကိုယ့်ရဲ့တစ်ကိုယ်ကောင်းဆန်တဲ့ သဘာဝကိုလည်း နားလည်စေခဲ့တယ်။ အရေးအကြီးဆုံးကတော့ သေခြင်းတရားကို ဘယ်လိုရင်ဆိုင်ရမလဲဆိုတာကို ကျွန်မ သင်ယူခဲ့ရတယ်။ ဒါတွေက သက်သောင့်သက်သာရှိတဲ့ ပတ်ဝန်းကျင်မှာ ကျွန်မ မရရှိနိုင်တဲ့အရာတွေပဲ။ ဘုရားသခင်ကို ကျေးဇူးတင်ပါတယ်။


၄၇။ ဝတ်ကျေတမ်းကျေလုပ်ခြင်းအပေါ် ဆင်ခြင်သုံးသပ်ချက်တစ်ခု

ရီဟန်၊ တရုတ်ပြည်

၂၀၂၁ ခုနှစ်၊ ဒီဇင်ဘာလမှာ ဗီဒီယိုတွေစစ်ဆေးတာကို ကျွန်မ စလေ့ကျင့်ခဲ့ပါတယ်။ အစပိုင်းမှာ ကျွန်မ စိတ်နှလုံးအပြည့်နဲ့ သင်ယူခဲ့ပြီး တွေးဆခဲ့ပါတယ်။ တစ်ခုခုမရှင်းတာ ကြုံခဲ့ရတိုင်း ကျွန်မနဲ့ ပူးပေါင်းလုပ်ဆောင်နေတဲ့ ညီအစ်မဆီကနေ ဖြေရှင်းနည်းတွေကို ရှာဖွေခဲ့တယ်။ သူကလည်း ဗီဒီယိုတွေမှာ သူဖော်ထုတ်ခဲ့တဲ့ ပြဿနာတွေကို ကျွန်မနဲ့ မကြာမကြာ ဆွေးနွေးခဲ့တယ်။ ကျွန်မက ကိုယ့်ရဲ့ အားနည်းချက်တွေနဲ့ လမ်းလွဲမှုတွေကို အမြဲ အကျဉ်းချုပ်သုံးသပ်တယ်။ ပြီးရင် ဆီလျော်တဲ့ စည်းမျဉ်းတွေကို ရှာဖွေပြီး လေ့လာဖို့ ကြိုးစားပါတယ်။ စည်းမျဉ်းတွေနဲ့ပတ်သက်လို့ အဖွဲ့လိုက် ဆွေးနွေးပွဲတွေမှာ လူတိုင်းရဲ့ မိတ်သဟာယပြုတာကို ကျွန်မ သေချာ နားထောင်ပြီး ကိုယ့်ရဲ့ပျော့ကွက်တွေကို ပြုပြင်ဖို့ သေချာ တွေးဆပါတယ်။ ဒီလို အချိန်တစ်ခုကြာအောင် လေ့ကျင့်ပြီးတဲ့နောက်မှာ ကျွန်မရဲ့ အတတ်ပညာပိုင်းမှာ တိုးတက်မှုတချို့ရှိလာပြီး အလုပ်တချို့ကိုလည်း ကိုင်တွယ်နိုင်ခဲ့တယ်။ ကျွန်မ စည်းမျဉ်းတချို့ကို နားလည်သဘောပေါက်သွားပြီလို့ တွေးပြီး ကျေနပ်စိတ် စဝင်လာခဲ့တယ်။ အဲဒီအချိန်ကစပြီး ကျွန်မဟာ ကိုယ့်ဘာသာကိုယ် တက်တက်ကြွကြွ မလေ့လာတော့ဘူး။ တခြားအဖွဲ့ဝင်တွေနဲ့ စည်းမျဉ်းတွေ မိတ်သဟာယပြုပြီး ပြဿနာတွေ ဆွေးနွေးတဲ့အခါ ကျွန်မ အရင်လို အလေးအနက်ထားပြီး မဆင်ခြင်ခဲ့တော့ဘူး။ အလုပ်ထဲက ပြဿနာတွေကို အကျဉ်းချုပ်သုံးသပ်ဖို့လည်း အာရုံမစိုက်ခဲ့တော့ပါဘူး။ ကျွန်မရဲ့ တာဝန်ထမ်းဆောင်ပုံမှာ ဖာသိဖာသာဖြစ်လာခဲ့တယ်။

ကျွန်မ မှတ်မိသေးတယ်၊ တစ်ချိန်တုန်းက ညီအစ်ကိုမောင်နှမတချို့က သူတို့ရဲ့ တာဝန်တွေမှာ စိမ်းနေကြပြီး သူတို့ တင်ပြလာတဲ့ ဗီဒီယိုတွေမှာ ပြဿနာတွေ အများကြီး ရှိခဲ့တယ်။ ကျွန်မဟာ ဒီပြဿနာတွေကို ဖြေရှင်းဖို့အတွက် သူတို့နဲ့ တစ်ယောက်ချင်းစီ မိတ်သဟာယဖွဲ့ပြီး ပြန်ဖြေပေးဖို့ လိုခဲ့တယ်။ ကျွန်မရဲ့ စိတ်နှလုံးထဲမှာ စဉ်းလဲတဲ့ အတွေးတချို့ ပေါ်လာခဲ့တယ်။ “ဗီဒီယိုတစ်ခုချင်းစီကို သေသေချာချာ စစ်ဆေးပြီး သူတို့နဲ့ မိတ်သဟာယဖွဲ့ဖို့၊ ပြန်ဖြေဖို့ သက်ဆိုင်ရာ စည်းမျဉ်းတွေကို ရှာရင် အချိန်အင်အား၊ လူအင်အား အများကြီး ကုန်မှာပဲ။ ဒီလောက် ဗီဒီယိုတွေ အများကြီးကို ငါ ဘယ်တော့မှ လုပ်လို့ပြီးမှာလဲ။ သူတို့ရဲ့ ပြဿနာတွေကို အတိုချုပ်ပဲ ငါ ထောက်ပြပြီး ဘယ်လိုဖြေရှင်းရမလဲဆိုတာကို သူတို့ဘာသာသူတို့ စဉ်းစားခိုင်းလိုက်ရင် ကောင်းမယ်။ ဒီလိုဆိုရင် ငါလည်း အများကြီး သက်သာနိုင်တယ်”လို့ပေါ့။ ဒါနဲ့ ကျွန်မလည်း ဗီဒီယိုတွေထဲက ပြဿနာတွေကို ထောက်ပြပြီး ပြင်ဖို့အတွက် ယေဘုယျ လမ်းညွှန်ချက်လောက်ပဲ ပေးလိုက်တယ်။ နောက်တစ်ခါမှာ ကျွန်မ ဗီဒီယိုတစ်ခုကိုစစ်ဆေးခဲ့ပြီး အဲဒီထဲမှာ ပြဿနာတချို့ ရှာတွေ့ခဲ့တယ်။ ဒါပေမဲ့ ဒါတွေကို ကျွန်မ မသေချာခဲ့တာကြောင့် ကျွန်မနဲ့ ပူးပေါင်းလုပ်ဆောင်နေတဲ့ ညီအစ်မနဲ့ ဆွေးနွေးခဲ့တယ်။ သူက ဘာပြဿနာမှ မတွေ့ခဲ့ဘူးလို့ ပြောခဲ့ပေမဲ့ အဲဒီအတွက် ကျွန်မ စိတ်ဘဝင်မကျဖြစ်နေတုန်းပဲ။ ခဏကြာအောင် တွေးဆပြီးနောက်မှာ အဲဒါတွေက ပြဿနာ ဟုတ်မဟုတ် ကျွန်မ မသေချာသေးခဲ့ဘူး။ အဲဒီနောက်မှာ ကျွန်မ ဝတ်ကျေတမ်းကျေလုပ်ဖို့ စဉ်းစားခဲ့တယ်။ တွေးတာပေါ့။ “ငါ ဒါကို ဒီအတိုင်းပဲထားလိုက်သင့်တယ် ထင်တယ်။ အဲဒီညီအစ်မက ငါ့ထက်ပိုပြီး စည်းမျဉ်းတွေကို နားလည်သဘောပေါက်တာပဲ။ သူတောင် အဆင်ပြေတယ်လို့ ပြောတာဆိုတော့ ဘာပြဿနာမှ မရှိလောက်ပါဘူး။ ဒီအတွက် အချိန်အပိုအကုန်ခံပြီး ငါ တွေးဆနေဖို့မလိုဘူး။ နောက်ပြီး ဒါက ငါ့ရဲ့ ခံစားချက်သက်သက်ပဲ။ ငါကမှားနေပြီး အလုပ်ကို နှောင့်နှေးစေရင် ဘယ်လိုလုပ်မလဲ”ပေါ့။ အဲဒီလို တွေးပြီးတော့ ကျွန်မ အဲဒီအကြောင်းကို ဆက်အချိန်ယူစဉ်းစားမနေတော့ဘဲ အဖြေကိုလည်း မရှာတော့ဘူး။ ပြီးတော့ ဗီဒီယိုကို ဒီအတိုင်းပဲ တင်သွင်းခဲ့လိုက်တယ်။ ရက်နည်းနည်းကြာတော့ ကျွန်မတို့ရဲ့ ကြီးကြပ်ရေးမှူးက ဗီဒီယိုမှာ ပြဿနာတချို့ ရှိနေပြီး အဲဒါတွေကို ပြင်ဖို့လိုတယ်လို့ ထောက်ပြခဲ့တယ်။ နောက်ပိုင်းမှာ ကျွန်မရဲ့ညီအစ်ကိုမောင်နှမတွေက ကျွန်မတို့ရဲ့ အကြံပြုချက်တွေကို ဖတ်ပြီးနောက်မှာ အပျက်သဘောဆောင်တာခံစားခဲ့ရတယ်လို့ တစ်ယောက်ပြီးတစ်ယောက် တိုင်ကြားခဲ့ကြတယ်။ သူတို့ လုပ်ထားခဲ့တဲ့ ဗီဒီယိုတွေမှာ ပြဿနာတွေ အရမ်းများနေခဲ့တယ်လို့ သူတို့ထင်ခဲ့ပြီး အဲဒါတွေကို ဘယ်လိုဖြေရှင်းရမလဲ သူတို့မသိခဲ့ကြဘူး။ ဒီပြဿနာတွေ ပေါ်ကုန်တာကို ရင်ဆိုင်ရတော့ ကျွန်မ လုံးဝကို ဘာလုပ်လို့ ဘာကိုင်ရမှန်းမသိ ခံစားခဲ့ရတယ်။ ဒါပေမဲ့ ကျွန်မ နေ့တိုင်း ကြုံတွေ့ရတဲ့ လူတွေ၊ ဖြစ်ရပ်တွေ၊ အမှုအရာတွေကို ဘုရားသခင် စီစဉ်ပေးပြီး အဲဒါတွေဟာ သူ့ရဲ့ အချုပ်အခြာအာဏာအောက်မှာ ရှိတယ်ဆိုတာကို ကျွန်မ သတိရသွားတယ်။ ဒီလိုအခြေအနေတွေ ကြုံရတာက အကြောင်းမဲ့တော့ မဟုတ်ဘူး။ ကျွန်မအတွက် ယူစရာ သင်ခန်းစာတွေ ရှိကိုရှိရမယ်၊ ဒါကြောင့် ဘုရားသခင်ဆီ ဆုတောင်းပြီး ကိုယ်တော်ရဲ့ လမ်းပြမှုကို ရှာဖွေခဲ့တယ်။

ဝတ်ပြုချိန်မှာ ဘုရားသခင်ရဲ့ နှုတ်ကပတ်တော် ဒီအပိုဒ်တွေကို ကျွန်မ ဖတ်ခဲ့တယ်။ “အမှုအရာများကို အလွန် ပေါ့ပေါ့ဆဆနှင့် တာဝန်မဲ့စွာ ကိုင်တွယ်ခြင်းသည် ဖောက်ပြန်ပျက်စီးသော စိတ်သဘောထားအတွင်းရှိ အရာတစ်ခု ဖြစ်သည်။ ယင်းမှာ လူတို့ မကြာခဏ ရည်ညွှန်းသည့် သိမ်ဖျင်းခြင်းဖြစ်သည်။ ၎င်းတို့ လုပ်ဆောင်သည့် ကိစ္စရပ်များအားလုံးတွင် ၎င်းတို့က ‘မှန်လုနီးပါးဖြစ်သည်’နှင့် ‘အတော် နီးစပ်သည်’ဆိုသည်အထိ လုပ်ဆောင်ကြ၏။ ယင်းသည် ‘ဖြစ်နိုင်သည်’ ‘ဖြစ်ကောင်းဖြစ်နိုင်မည်’၊ ‘ငါးခုထဲမှ လေးခု’ ဆိုသည့် သဘောထားတစ်ခု ဖြစ်သည်။ ၎င်းတို့သည် အမှုအရာများကို ဝတ်ကျေတမ်းကျေ လုပ်ဆောင်ကြ၏၊ အနည်းဆုံး လုပ်ဆောင်ရမည်ကို စိတ်ကျေနပ်ကြသကဲ့သို့ ဖြီးဖြန်း၍ လုပ်ဆောင်ရခြင်းကို ကျေနပ်ကြလေသည်။ အမှုအရာများကို အလေးအနက်ထားရာတွင် သို့မဟုတ် စေ့စပ်ခြင်းတွင် အကျိုးမရှိဟု ၎င်းတို့ မြင်ကြပြီး သမ္မာတရားစည်းမျဉ်းများကို ရှာဖွေခြင်း၌ သာ၍အကျိုးမရှိဟု ၎င်းတို့ မြင်ကြလေသည်။ ဤသည်မှာ ဖောက်ပြန်ပျက်စီးသော စိတ်သဘောထားအတွင်း၌ ရှိသည့် အရာတစ်ခုဖြစ်သည် မဟုတ်လော။ ယင်းသည် ပုံမှန် လူ့သဘာဝ၏ သရုပ်သကန်တစ်ခုလော။ မဟုတ်ပေ။ ယင်းကို မာနထောင်လွှားမှုဟု ခေါ်ဆိုခြင်းသည် မှန်ကန်သကဲ့သို့ အကျင့်ပျက်သည့်အရာဟု ခေါ်ဆိုခြင်းမှာလည်း လုံးဝ ဆီလျော်၏။ သို့သော် ယင်းကို အပြည့်အဝ အတိအကျဖော်ပြဖို့ရာ၊ လုံလောက်မည့် တစ်ခုတည်းသော စကားလုံးမှာ ‘သိမ်ဖျင်းခြင်း’ ဖြစ်သည်။ လူအများစု၌ ၎င်းတို့အတွင်းတွင် သိမ်ဖျင်းခြင်း ရှိသည်မှာ အတိုင်းအတာ အမျိုးမျိုးသာ ကွဲပြားလေသည်။ ကိစ္စအားလုံး၌ ၎င်းတို့သည် အမှုအရာများကို ဝတ်ကျေတမ်းကျေ၊ ပေါ့ပေါ့ဆဆပုံစံနှင့် လုပ်ဆောင်လိုပြီး ၎င်းတို့ လုပ်ဆောင်သမျှတိုင်းတွင် လှည့်ဖြားမှု အငွေ့အသက်တစ်ခု ရှိလေသည်။ ၎င်းတို့သည် တတ်နိုင်သည့်အခါ အခြားသူများကို လိမ်လည်လှည့်စားသည်၊ တတ်နိုင်သည့်အခါ ဖြတ်လမ်းလိုက်ကြပြီး တတ်နိုင်သည့်အခါ အချိန်ခိုကြသည်။ ၎င်းတို့က မိမိဘာသာ စဉ်းစားကြသည်။ ‘ထုတ်ဖော်ခံရခြင်းကို ငါ ရှောင်ကြဉ်သရွေ့၊ ပြဿနာများမဖြစ်သရွေ့၊ ဖြေရှင်းချက်ပေးရန် မခေါ်ခံရသရွေ့ ဤအရာကို ငါ ဖြစ်သလို လုပ်နိုင်သည်။ အလွန်ကောင်းစွာလုပ်ဆောင်ဖို့မလို။ ယင်းသည် အလွန်ဒုက္ခများလွန်းသည်’ ဟူ၍ ဖြစ်သည်။ ထိုသို့သော လူတို့သည် မည်သည့်အရာကိုမျှ ကျွမ်းကျင်သည်အထိ မတတ်မြောက်ကြသကဲ့သို့၊ ၎င်းတို့၏ လေ့လာမှုများတွင် ဝါယမစိုက်ထုတ်ခြင်း မရှိကြချေ၊ သို့မဟုတ် ဒုက္ခခံပြီး အဖိုးအခပေးဆပ်ခြင်း မရှိကြချေ။ ၎င်းတို့သည် အကြောင်းအရာတစ်ခုကို အပေါ်ယံသာ ထိတွေ့ပြီး သိစရာရှိသည့်အရာအားလုံးကို ၎င်းတို့ သင်ယူလေ့လာပြီးဖြစ်သည်ဟု ယုံကြည်လျက် မိမိတို့ကိုယ်ကို ထိုအရာတွင် ကျွမ်းကျင်သည်ဟု ဆိုကြလေသည်၊ ထို့နောက် ၎င်းတို့ဖြစ်သလိုလုပ်ခြင်းဖြင့် ဤအရာအပေါ် မှီခိုကြလေသည်။ ဤသည်မှာ အခြားလူများ၊ ဖြစ်ရပ်များ၊ အမှုအရာများအပေါ် လူတို့ ထားရှိသော သဘောထားတစ်ခု ဖြစ်သည် မဟုတ်လော။ ယင်းသည် ကောင်းမွန်သော သဘောထား ဖြစ်သလော။ မဟုတ်ပေ။ ရိုးရှင်းစွာပြောရလျှင် ယင်းက ‘ဖြစ်သလို ပြီးမြောက်သွားစေခြင်း’ ဖြစ်သည်။ ထိုသို့သော သိမ်ဖျင်းခြင်းသည် ဖောက်ပြန်ပျက်စီးသော လူသားမျိုးနွယ်အားလုံးထဲတွင် တည်ရှိလေသည်။ ၎င်းတို့၏ လူ့သဘာဝတွင် သိမ်ဖျင်းခြင်းရှိသော လူတို့သည် ၎င်းတို့လုပ်သမျှတွင် ဖြစ်သလို ပြုလုပ်သည့်အမြင်နှင့် သဘောထား ရှိကြသည်။ ထိုသို့သော လူများသည် မိမိတို့၏တာဝန်ကို ကောင်းမွန်စွာ ထမ်းဆောင်နိုင်စွမ်း ရှိသလော။ မထမ်းဆောင်နိုင်ပါ။ ၎င်းတို့သည် အမှုကိစ္စများကို စည်းမျဉ်းဖြင့် လုပ်ဆောင်နိုင်သလော။ ပို၍ပင် လုပ်ဆောင်နိုင်ချေမရှိပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) “မြင့်မြတ်သောလူများနှင့် ယုတ်ညံ့သောလူများကြားတွင် မည်သို့ ခွဲခြားသိမြင်နိုင်သနည်း။ တာဝန်များအပေါ် ၎င်းတို့၏ သဘောထားနှင့် လုပ်ရပ်များကိုသာ ကြည့်လော့။ ပြီးလျှင် အမှုကိစ္စများ ဖြစ်ပေါ်သောအခါ အမှုအရာများကို ၎င်းတို့ ကိုင်တွယ်သည့်၊ ပြုမူသည့် ပုံစံကို ကြည့်လော့။ တည်ကြည်မှုနှင့် ဂုဏ်သိက္ခာရှိသောလူတို့သည် ၎င်းတို့၏ လုပ်ရပ်များတွင် စေ့စပ်သည်။ တိကျသည်။ ပြီးလျှင် စိတ်နှစ်ထားသည်။ ပြီးလျှင် ၎င်းတို့သည် အဖိုးအခပေးဆပ်လိုစိတ်ရှိသည်။ တည်ကြည်မှုနှင့် ဂုဏ်သိက္ခာ မရှိသည့်လူများသည် ၎င်းတို့၏ လုပ်ဆောင်ချက်များတွင် ဂရုမစိုက်ဘဲ ပေါ့ပေါ့ဆဆ နိုင်ကြသည်၊ လှည့်ကွက်အချို့ကို အစဉ် လုပ်ဆောင်ကြသည်၊ အိုးနင်းခွက်နင်းနှင့် ပြီးမြောက် သွားဖို့သာ အစဉ်လိုလားကြသည်။ မည်သည့်နည်းပညာကို ၎င်းတို့ လေ့လာသည်ဖြစ်စေ ဇွဲလုံ့လရှိစွာ မသင်ယူပေ။ ၎င်းတို့သည် ယင်းကို သင်ယူရန် မတတ်နိုင်ပေ။ ပြီးလျှင် လေ့လာရာတွင် အချိန်မည်မျှကုန်ပါစေ ၎င်းတို့သည် လုံးလုံး မသိနားမလည်လျက် ရှိနေသည်။ ဤသူတို့မှာ ကိုယ်ကျင့်စရိုက် နိမ့်ကျသောလူများ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) “၎င်းတို့ တတ်နိုင်သည့်အချိန်တွင် အခြားသူများကို လိမ်လည်လှည့်ဖြားကြသည်၊” “တည်ကြည်မှုနှင့် သိက္ခာမရှိ” နှင့် “ကိုယ်ကျင့်စရိုက်နိမ့်ကျသည်” အဲဒီဝါကျတွေထဲက စကားလုံးတိုင်းက ကျွန်မရဲ့ နှလုံးသားကို ထိုးဖောက်သွားခဲ့တယ်။ ကျွန်မတာဝန်ထမ်းဆောင်ရာမှာ ကျွန်မအပြုအမူကို ဆင်ခြင်သုံးသပ်ခဲ့တယ်။ ကျွန်မရဲ့ လုပ်ဆောင်မှုက ဘုရားသခင် ဖော်ထုတ်ပြသခဲ့တာနဲ့ တိတိကျကျ တူနေတာ မဟုတ်လား။ ညီအစ်ကိုမောင်နှမတွေ လုပ်ထားတဲ့ ဗီဒီယိုတွေမှာ ပြဿနာတွေ အများကြီး ရှိနေခဲ့တာကို ကျွန်မ သတိထားမိတဲ့အခါ ဒီပြဿနာတွေကို ဘယ်လို ကူညီဖြေရှင်းပေးရမလဲဆိုတာရော၊ သူတို့ကို သမ္မာတရားနားလည်ပြီး စည်းမျဉ်းတွေထဲ ဝင်ရောက်အောင် ဘယ်လို လမ်းညွှန်ပေးရမလဲဆိုတာရော ကျွန်မ မတွေးဆခဲ့ဘူး။ အဲဒီအစား ကျွန်မရဲ့ အဓိက အလေးထားမှုက ကိုယ့်ကိုယ်ကိုယ် အားထုတ်မှုနည်းနည်း သက်သာအောင် ဘယ်လိုလုပ်မလဲဆိုတာပဲ ဖြစ်ခဲ့တယ်။ ဗီဒီယိုတစ်ခုချင်းစီကို ကျွန်မ သေချာစစ်ဆေးပြီး အသေးစိတ် ပြန်ဖြေခဲ့ရင် အရမ်း ဒုက္ခများပြီး အများကြီး စဉ်းစားဖို့ လိုလိမ့်မယ်လို့ ကျွန်မ ထင်ခဲ့တယ်။ ဒါကြောင့် ကျွန်မ ဗီဒီယိုတွေထဲက ပြဿနာတွေကို အတိုချုပ်ပဲ ပြောခဲ့ပြီး စည်းမျဉ်းတွေအကြောင်း သူတို့နဲ့ မိတ်သဟာယပြုတာ ဒါမှမဟုတ် လက်တွေ့ကျတဲ့ ဖြေရှင်းနည်းတွေကို ထောက်ပြတာ မလုပ်ခဲ့ဘူး။ ရလဒ်အနေနဲ့ ညီအစ်ကိုမောင်နှမတွေက ကျွန်မရဲ့ အကြံပြုချက်တွေကို ဖတ်ပြီးတဲ့နောက်မှာ အပျက်သဘောဆောင်တာခံစားခဲ့ရတယ်။ ကျွန်မ ဒါကိုလုပ်တော့ အဖျက်အမှောင့် မဖြစ်စေခဲ့ဘူးလား။ အဲဒီတခြားဗီဒီယိုတစ်ခုကို စစ်ဆေးတဲ့အခါမှာ အဲဒီဗီဒီယိုမှာ ပြဿနာတချို့ ရှိနေခဲ့တယ်လို့ ကျွန်မ ခံစားချက်ရခဲ့တယ်။ ဒါပေမဲ့ ကျွန်မ မသေချာခဲ့တာကြောင့် အဲဒါတွေအပေါ် ကြိုးကြိုးစားစား မတွေးဆချင်ခဲ့ဘူး။ ကိုယ့်အတွက်ကိုယ်တောင် ဆင်ခြေတွေ ပေးခဲ့သေးတယ်။ တွေးဆတာက ဘာရလဒ်မှ သေချာပေါက်ရမှာမဟုတ်ဘူးလို့ တွေးခဲ့တယ်။ ညီအစ်မက ကျွန်မထက် စည်းမျဉ်းတွေကို ပိုနားလည်သဘောပေါက်ခဲ့တယ်။ သူတောင် အဆင်ပြေတယ်လို့ ပြောတာဆိုတော့ ကြီးကြီးမားမား ပြဿနာတွေ မရှိလောက်ပါဘူး။ တွေးဆတာက ဘာရလဒ်မှ ရနိုင်မှာမဟုတ်ဘူးလို့ ကောက်ချက်မချခင်မှာ အဖြေကို ရှာဖွေဖို့ ကျွန်မ တကယ်အားမထုတ်ခဲ့ဘူး။ ကျွန်မက မယုံရတဲ့သူဖြစ်ပြီး ခိုကပ်ခဲ့တာ မဟုတ်လား။ ကျွန်မ တကယ်ကိုပဲ အရမ်း လှည့်ဖြားတတ်ခဲ့တာပဲ။ ကျွန်မရဲ့ တာဝန်အပေါ်ထားတဲ့ ဒီသဘောထားက ဘုရားသခင် ဖော်ထုတ်ပြသခဲ့တဲ့အတိုင်းပါပဲ။ “‘ထုတ်ဖော်ခံရခြင်းကို ငါ ရှောင်ကြဉ်သရွေ့၊ ပြဿနာများမဖြစ်သရွေ့၊ ဖြေရှင်းချက်ပေးရန် မခေါ်ခံရသရွေ့ ဤအရာကို ငါ ဖြစ်သလို လုပ်နိုင်သည်။ အလွန်ကောင်းစွာလုပ်ဆောင်ဖို့မလို။ ယင်းသည် အလွန်ဒုက္ခများလွန်းသည်’ ဟူ၍ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) အဲဒီစကားလုံးတွေက ကျွန်မကို တိတိကျကျ ဖော်ပြခဲ့ပါတယ်။ ကျွန်မ နေ့တိုင်း အလိုအလျောက်ပဲ ဖြတ်သန်းနေခဲ့တယ်။ ကိုယ်ခန္ဓာ ပင်ပန်းဆင်းရဲတာကို ရှောင်ရှားပြီး ဖြစ်သလို နေထိုင်ရုံနဲ့ ကျွန်မ ကျေနပ်နေခဲ့တယ်။ ညီအစ်ကိုမောင်နှမတွေရဲ့ အခက်အခဲတွေကို ဒါမှမဟုတ် ဒီလိုနည်းနဲ့ တာဝန်ထမ်းဆောင်တာက ထိရောက်မှု ရှိမရှိဆိုတာကို ကျွန်မ ဘယ်တော့မှ မစဉ်းစားခဲ့ဘူး။ ဖြစ်သလို လုပ်လို့ရရင် ဖြစ်သလိုပဲ လုပ်ခဲ့ပြီး ကိုယ့်တာဝန်အပေါ် သစ္စာစောင့်သိမှု တစ်စက်မှ မပြခဲ့ဘူး။ ဒီလို သဘောထားမျိုးနဲ့ ကျွန်မဟာ လုံးဝကို ယုံကြည်လို့ မရခဲ့ဘူး။ ဘုရားသခင်ဖော်ပြထားတဲ့အတိုင်း “တည်ကြည်မှုနှင့် သိက္ခာမရှိ” “ကိုယ်ကျင့်စရိုက်နိမ့်ကျသည့်လူများ” ပေါ့ ဒါက ချဲ့ကားပြောတာ လုံးဝမဟုတ်ခဲ့ပါဘူး။ ကျွန်မ အရမ်း စိတ်ဆင်းရဲခဲ့ပြီး နောင်တရခဲ့တာကြောင့် ဘုရားသခင်ကို ဆုတောင်းခဲ့တယ်။ “အို ဘုရားသခင်၊ သမီးရဲ့ တာဝန်အပေါ်ထားတဲ့ သဘောထားက ပေါ့ပေါ့ဆဆနိုင်လွန်းပြီး လုံးဝကို တာဝန်မဲ့ပါတယ်။ ဒီနိမ့်ကျတဲ့ ဘဝကို သမီး ဆက်မနေချင်တော့ပါဘူး။ သမီးရဲ့ ဇာတိပကတိကို ပုန်ကန်ဖို့၊ ကြိုးကြိုးစားစားနဲ့ အလေးအနက်ထားဖို့၊ ပြီးတော့ တာဝန်ကို ကောင်းကောင်း ထမ်းဆောင်ဖို့အတွက် အဖိုးအခ ပေးဆပ်ဖို့ သမီး ဆန္ဒရှိပါတယ်”လို့ပေါ့။

ဆုတောင်းပြီးတဲ့နောက် ဘုရားသခင်ရဲ့ နှုတ်ကပတ်တော်တချို့ကို ကျွန်မ ဖတ်ပြီး သူ့ရဲ့ တောင်းဆိုချက်တွေကို ပိုနားလည်လာခဲ့တယ်။ ဘုရားသခင်က ပြောသည် “တာဝန်တစ်ခုကို ထမ်းဆောင်သည့်အခါ လူတစ်ဦးသည် တာဝန်ကျေပွန်ရန်၊ စည်းစနစ်တင်းကျပ်ရန်၊ တိကျစေ့စပ်ရန်နှင့် တာဝန်ယူတတ်ရန်၊ မြဲမြံစွာ အခြေခိုင်သောပုံစံဖြင့် လုပ်ဆောင်ရန်၊ ဆိုလိုသည်မှာ တစ်လှမ်းချင်းလျှောက်လှမ်းခြင်းအားဖြင့် လုပ်ဆောင်ရန် သင်ယူရမည်။ လူတစ်ဦးသည် ထိုတာဝန်ကို ကောင်းစွာ ထမ်းဆောင်ရန်အတွက် မိမိထမ်းဆောင်ခဲ့ပြီးသည့်ပုံကို စိတ်ကျေနပ်သည်အထိ မိမိ၏ အစွမ်းရှိသမျှကို အသုံးပြုရမည်။ လူတစ်ဦးသည် သမ္မာတရားကို နားမလည်ပါက သူသည် စည်းမျဉ်းများကို ရှာဖွေပြီး ထိုစည်းမျဉ်းများနှင့် ဘုရားသခင်၏ တောင်းဆိုချက်များအတိုင်း ပြုမူလုပ်ဆောင်သင့်သည်။ မိမိ၏တာဝန်ကို ကောင်းစွာ ထမ်းဆောင်ရန် ပို၍ အားထုတ်လိုစိတ်ရှိသင့်ပြီး ဝတ်ကျေတမ်းကျေပုံစံဖြင့် မည်သည့်အခါမျှ မလုပ်ဆောင်သင့်ပေ။ ဤအတိုင်း လက်တွေ့လုပ်ဆောင်ခြင်းအားဖြင့်သာ လူတစ်ဦးသည် မိမိ၏ အသိစိတ်က မိမိကို အပြစ်တင်ခြင်းမရှိဘဲ စိတ်နှလုံးထဲတွင် ငြိမ်သက်ခြင်းကို ခံစားရနိုင်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားသခင်က ကျွန်မတို့ကို ကိုယ့်တာဝန်တွေမှာ ခိုင်ခိုင်မာမာ ရပ်တည်ဖို့ တောင်းဆိုပါတယ်။ ကျွန်မတို့ လုပ်သမျှ အရာအားလုံးမှာ ကျေပွန်ပြီး တာဝန်သိတဲ့ သဘောထားကို ထိန်းသိမ်းဖို့၊ သမ္မာတရားစည်းမျဉ်းတွေကို ရှာဖွေဖို့၊ ပြီးတော့ ကျွန်မတို့ အစွမ်းကုန်လုပ်ဖို့ လိုအပ်ပါတယ်။ ကျွန်မ ဝတ်ကျေတမ်းကျေ ဆက်လုပ်လို့ မရတော့ဘူးဆိုတာ ကျွန်မနားလည်ခဲ့တယ်။ ကျွန်မဟာ ဘုရားသခင်ရဲ့ တောင်းဆိုချက်တွေကို လက်တွေ့လုပ်ဆောင်ဖို့၊ ဗီဒီယိုတစ်ခုချင်းစီကို သေချာ စစ်ဆေးပြီး ပြဿနာတွေအပေါ် စည်းမျဉ်းအခြေခံတဲ့ အသေးစိတ် ညွှန်ပြမှုတွေ ပေးဖို့ လိုအပ်ခဲ့ပါတယ်။ ဒါက ကိုယ်ခန္ဓာ နည်းနည်း ပိုပင်ပန်းပြီး ပိုစဉ်းစားဖို့ လိုအပ်ပေမဲ့ ဒါက ကျွန်မရဲ့ တာဝန်မှာ ပိုကောင်းတဲ့ ရလဒ်တွေ ရရှိစေခဲ့ရင် လုပ်ရကျိုးနပ်ခဲ့ပါတယ်။ အဲဒီနောက်မှာ ညီအစ်ကိုမောင်နှမတွေရဲ့ ပြဿနာတွေကို ကျွန်မ ဆက်စစ်ဆေးပြီး ပြန်ဖြေပေးတဲ့အခါ အကောင်းဆုံး ရလဒ်တွေ ရရှိအောင် ကိုယ့်ကိုယ်ကိုယ် ဘယ်လို ဖော်ပြရမလဲဆိုတာကို ကျွန်မ တွေးဆခဲ့တယ်။ ဒီနည်းလမ်းကို လက်တွေ့လုပ်ဆောင်တော့ ကျွန်မ သိပ်မပင်ပန်းဘူးလို့ ခံစားခဲ့ရပြီး စည်းမျဉ်းတွေထဲကို ပိုပြီး နက်နက်နဲနဲ ဝင်ရောက်နိုင်ခဲ့တယ်။ ဒါပေမဲ့ ကျွန်မရဲ့ ပြင်းပြင်းထန်ထန် ဖောက်ပြန်ပျက်စီးနေတဲ့ စိတ်သဘောထားနဲ့ ကိုယ်ခန္ဓာ သက်သာမှုကို လွန်လွန်ကဲကဲ တောင့်တမှုကြောင့် ရှုပ်ထွေးတဲ့ ပြဿနာတွေနဲ့ ရင်ဆိုင်ခဲ့ရတဲ့အခါ လွယ်ကူတဲ့ နည်းလမ်းကို ရွေးချယ်ပြီး ဝတ်ကျေတမ်းကျေ လုပ်ဖို့ ကျွန်မ သွေးဆောင်ခံနေရတုန်းပဲ။

တစ်ခါတုန်းက ဗီဒီယိုတစ်ခုကို စစ်ဆေးနေတုန်း ဖြေရှင်းရတာ ခက်ခဲတဲ့ ပြဿနာတချို့ ပါဝင်နေတာကို ကျွန်မ သတိထားမိခဲ့တယ်။ ကျွန်မ တွေးလိုက်တယ်။ “ငါ အကြံပြုချက်တွေ ပေးမယ်ဆိုရင် ဖြေရှင်းချက်တစ်ခုရဖို့ အရင်ဆုံး လေ့လာရ၊ ရှာဖွေရဦးမှာ။ ဒါက ဒုက္ခများမှာပဲ။ တွေးလိုက်တာနဲ့ကို ငါခေါင်းကိုက်လိုက်တာ။ အဲဒီအတွက် ငါ ဒီလောက် အချိန်ကုန်ခံပြီးမှ ဘာမှအဖြေမထွက်လာရင် ပင်ပန်းရကျိုးမနပ် ဖြစ်မှာ မဟုတ်ဘူးလား။ ထားလိုက်ပါတော့။ အခုတော့ တခြားဗီဒီယိုတွေကို အာရုံစိုက်လိုက်မယ်။ ဒါတွေကို နောက် အချိန်ရမှ ကိုင်တွယ်မယ်”ဆိုပြီးတော့ပေါ့။ အချိန်နည်းနည်းကြာတော့ ကျွန်မတို့ရဲ့ ခေါင်းဆောင်တွေက ကျွန်မတို့ရဲ့ ဗီဒီယိုအလုပ်ရဲ့ ထိရောက်မှု ကျဆင်းလာတာကို သတိထားမိခဲ့ပြီး လွန်ခဲ့တဲ့ သုံးလအတွင်းက ညီအစ်ကိုမောင်နှမတွေ တင်ပြထားတဲ့ ဗီဒီယိုတွေကို ပြန်စစ်ခဲ့ကြတယ်။ ဗီဒီယို အတော်များများကို မကိုင်တွယ်ဘဲ ထားခဲ့တာ၊ ကျွန်မတို့က အဲဒါတွေကို ချက်ချင်း မကိုင်တွယ်ခဲ့ဘဲ ညီအစ်ကိုမောင်နှမတွေကို စည်းမျဉ်းတွေအတိုင်း အဲဒါတွေကို ပြင်ဆင်ဖို့ လမ်းညွှန်မှု မပေးခဲ့လို့ ဗီဒီယိုအလုပ်ကို သိသိသာသာ နှောင့်နှေးစေခဲ့တာကို သူတို့တွေ့ခဲ့ကြပါတယ်။ ဒီရလဒ်ကို မြင်ရတော့ ကျွန်မ မှင်တက်မိသွားတယ်။ ဒါတွေအားလုံးက ကျွန်မရဲ့ တာဝန်မှာ အလေးမထားတဲ့ ဝတ်ကျေတမ်းကျေ လုပ်နည်းကိုင်နည်းကြောင့် မဟုတ်ဘူးလား။ ကျွန်မရဲ့ စိတ်နှလုံးထဲက ခံစားချက်ကို မဖော်ပြနိုင်ပါဘူး။ ဒါက ကျွန်မရင်ဘတ်ပေါ် ကျောက်တုံးတစ်တုံး ဖိထားသလို ခံစားခဲ့ရပြီး အသက်ရှူရတာ ခက်ခဲစေခဲ့တယ်။ နောက်ပိုင်းမှာ ဘုရားသခင်ရဲ့ နှုတ်ကပတ်တော် ဒီအပိုဒ်ကို ကျွန်မ ဖတ်ခဲ့တယ်။ “ဘုရားသခင်၏ တာဝန်ပေးစေခိုင်းချက်များကို သင် မည်သို့ သဘောထားပြုမူသင့်သည်မှာ အလွန်အရေးကြီးပေသည်။ ဤသည်မှာ အလွန်ကြီးလေးသော ကိစ္စရပ်တစ်ခု ဖြစ်သည်။ ဘုရားသခင်က သင့်ကို အပ်နှံသည့်အရာကို သင် မပြီးမြောက်နိုင်ပါက သင်သည် ကိုယ်တော်၏ မျက်မှောက်တော်တွင် အသက်ရှင်ရန် မထိုက်တန်သည့်အပြင် သင့်အား အပြစ်ဒဏ်ပေးခြင်းကို လက်ခံသင့်သည်။ လူသားများက ဘုရားသခင် ၎င်းတို့အား အပ်နှံသော တာဝန်ပေးစေခိုင်းချက်များကို ပြီးမြောက်အောင် လုပ်ဆောင်ခြင်းသည် လုံးဝ သဘာဝကျပြီး ကျိုးကြောင်းခိုင်လုံမျှတပေသည်။ ဤသည်မှာ လူ၏ အမြင့်ဆုံးသော တာဝန်ဖြစ်ပြီး သူ၏ အသက်နှင့်ပင် ထပ်တူအရေးကြီးသည်။ သင်သည် ဘုရားသခင်၏ တာဝန်ပေးစေခိုင်းချက်များကို ပေါ့ပေါ့တန်တန် သဘောထားပါက ဤသည်မှာ ဘုရားသခင်ကို အဆိုးရွားဆုံး သစ္စာဖောက်ခြင်းပင် ဖြစ်သည်။ ဤသို့ဖြင့် သင်သည် ယုဒထက် ပို၍ ကြေကွဲဝမ်းနည်းဖွယ်ကောင်းပြီး ကျိန်ခြင်းခံရထိုက်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) ဘုရားသခင်ရဲ့ ဒီနှုတ်ကပတ်တော်တွေကို ဖတ်ရင်း ဘုရားသခင်ရဲ့ ဖြောင့်မတ်တဲ့ စိတ်သဘောထားကို ကျွန်မ ခံစားလိုက်ရတယ်။ ကျွန်မရဲ့ တာဝန်ကို သာမန်ကာလျှံကာသဘောထားနဲ့ ချဉ်းကပ်ခဲ့ပြီး အမြဲတမ်း ဝတ်ကျေတမ်းကျေနဲ့ ကလိမ်ကျတဲ့အပြင် ခိုကပ်နေရင် ဒါက ဘုရားသခင်ကို ဆိုးဆိုးရွားရွား သစ္စာဖောက်တာကို ညွှန်ပြခဲ့တာဖြစ်ပြီး ကျွန်မဟာ ဘုရားသခင်ရဲ့ မျက်မှောက်တော်မှာ ရှိနေဖို့ မထိုက်တန်ဘဲ ကျိန်ဆဲတာ၊ အပြစ်ဒဏ်ပေးတာကို ခံထိုက်ပါတယ်။ ကျွန်မ ကြောက်ရွံ့သွားခဲ့ပြီး ကျွန်မဟာ အန္တရာယ်ရှိတဲ့ အနေအထားမှာ ရောက်နေခဲ့တယ်လို့ ခံစားခဲ့ရတယ်။ အသင်းတော်က ကျွန်မကို ဗီဒီယိုတွေ စစ်ဆေးဖို့ စီစဉ်ပေးတာကို တွေးကြည့်တော့ ကျွန်မဟာ အလုပ်ကို စိတ်ရောကိုယ်ပါနှစ်ပြီး ကောင်းကောင်းလုပ်မှာပဲဆိုတဲ့ မျှော်လင့်ချက်နဲ့ပါ။ ဒါပေမဲ့ ကျွန်မက တာဝန်တွေမှာ မယုံရသလို ခိုကပ်ဖို့ နည်းလမ်းတွေ ရှာနေခဲ့တာပါ။ ကျွန်မ နားမလည်ခဲ့တဲ့ ဒါမှမဟုတ် ထွင်းဖောက်မမြင်နိုင်တဲ့ ပြဿနာတွေ ကြုံရတဲ့အခါ အဲဒါတွေကို ဇွဲရှိရှိနဲ့ တွေးဆဖို့ ကျွန်မ ပျက်ကွက်ခဲ့တယ်။ အဲဒီအစား အများကြီး အားစိုက်ထုတ်ဖို့နဲ့ စဉ်းစားဖို့ လိုအပ်တဲ့ ပြဿနာတွေနဲ့ ရင်ဆိုင်ခဲ့ရတဲ့အခါ ကျွန်မက ကိုယ့်အတွက် အပန်းမကြီးအောင် နေဖို့ ရွေးချယ်ခဲ့တယ်၊ ပြီးတော့ ဗီဒီယိုတွေကို ဘေးဖယ်ထားခဲ့တယ်။ ချက်ချင်းရှာဖွေလေ့လာပြီး သင်ယူဖို့ ဒါမှမဟုတ် တခြားအဖွဲ့သားတွေကို လမ်းညွှန်ရအောင် သက်ဆိုင်တဲ့ စည်းမျဉ်းတွေရှာဖို့ ပျက်ကွက်ခဲ့တယ်။ ကျွန်မ တာဝန်တွေကို ကောင်းကောင်း မဖြည့်ဆည်းခဲ့ဘူး။ ကျွန်မ လုပ်ခဲ့တာတွေက ဗီဒီယိုအလုပ်ကို လုံးဝ ဟန့်တားခဲ့ပါတယ်။ ဒီတာဝန်ကို ကျွန်မ စယူခါစတုန်းက ကျွန်မဟာ ဘုရားသခင်ရှေ့မှာ ဒီတာဝန်လုပ်ရတဲ့အခွင့်အရေးကို တန်ဖိုးထားပြီး ဘုရားသခင်ရဲ့ ချစ်ခြင်းမေတ္တာကို ပြန်ဆပ်ဖို့ သစ္စာစောင့်သိမယ်လို့ ကျွန်မ စိတ်ပိုင်းဖြတ်ခဲ့တာကို ပြန်တွေးမိတယ်။ ဒါပေမဲ့ အခုတော့ ဖြစ်သလို လုပ်လို့ရနိုင်ရင် တာဝန်သိစိတ် တစ်စက်မှ မရှိဘဲ ဖြစ်သလိုလုပ်ခဲ့တယ်။ ဒါက ဘုရားသခင်ကို ပေါ်ပေါ်တင်တင် လှည့်ဖြားတာ မဟုတ်ဘူးလား။ ကျွန်မဟာ ဘုရားသခင်ကိုတကယ်ပဲစိတ်ပျက်စေခဲ့ပြီး ယုံကြည်စိတ်ချလို့ မရခဲ့ဘူး။ ဒီအကြောင်း တွေးမိတော့ ကျွန်မ နောင်တရပြီး ကိုယ့်ကိုယ်ကိုယ် အပြစ်တင်မိတယ်။ ပြီးတော့ ဘုရားသခင်ကို ပိုပြီးတောင် အကြွေးတင်သွားခဲ့တယ်။ ကျွန်မ ဘုရားသခင်ကို ငိုရင်း ဆုတောင်းခဲ့တာပေါ့။ “အို ဘုရားသခင်၊ သမီးရဲ့ လုပ်ရပ်တွေက အလုပ်ကို နှောင့်ယှက်ပြီးပြီး အဖျက်အမှောင့်လုပ်ခဲ့တာသက်သက်ပါပဲ။ သမီး နောင်တရချင်ပြီး သမီးတာဝန်အပေါ်ထားတဲ့ သဘောထားကို ပြင်ဆင်ချင်ပါတယ်။ ကျေးဇူးပြုပြီး သမီးကို လမ်းပြပေးပါ”လို့ပေါ့။

နောက်ပိုင်းမှာ ကျွန်မ စပြီး တွေးဆခဲ့တယ်။ အစပိုင်းမှာ ကျွန်မ တာဝန်ကို ကောင်းကောင်း လုပ်ချင်ခဲ့တာ။ ဒါပေမဲ့ ဒါက ဘယ်လိုဖြစ်ပြီး ဒီလို ဖြစ်သွားခဲ့ရတာလဲ။ အဖြေတွေ ရှာဖွေနေတုန်းမှာ ဘုရားသခင်နှုတ်ကပတ်တော် ဒီအပိုဒ်တွေကို ကျွန်မ တွေ့ခဲ့ရတယ်။ “ပျင်းရိသောလူများသည် မည်သည့်အရာကိုမျှ မလုပ်ဆောင်နိုင်ပေ။ ယင်းကို စကားလုံးများဖြင့် အနှစ်ချုပ်လျှင် ၎င်းတို့သည် အသုံးမကျသော လူများဖြစ်သည်။ ၎င်းတို့သည် ဒုတိယတန်းစား ဒုက္ခိတများဖြစ်ကြသည်။ ပျင်းရိသောလူများ၏ အစွမ်းအစသည် မည်မျှကောင်းပါစေ အဆင်တန်ဆာသက်သက်သာဖြစ်သည်။ ၎င်းတို့တွင် အစွမ်းအစကောင်း ရှိသော်လည်း ယင်းမှာ အသုံးမဝင်ပေ။ ၎င်းတို့သည် အလွန်ပျင်းလွန်းကြသည်။ မည်သည့်အရာကို လုပ်သင့်သည်ကို ၎င်းတို့သိသော်ငြားလည်း ၎င်းတို့ မလုပ်ဆောင်ပေ။ ပြီးလျှင် တစ်စုံတစ်ခုက ပြဿနာဖြစ်သည်ကို ၎င်းတို့ သိလျှင်ပင် ဖြေရှင်းရန်အတွက် သမ္မာတရားကို မရှာဖွေကြပေ။ ပြီးလျှင် အလုပ်သည် ထိရောက်မှုရှိရန်အတွက် မည်သည့်ဆင်းရဲဒုက္ခများ ခံသင့်သည်ကို ၎င်းတို့သိကြသော်ငြားလည်း ၎င်းတို့သည် အကျိုးရှိသော ဤဆင်းရဲဒုက္ခများကို ခါးစည်းခံရန် မလိုလားကြသောကြောင့် ၎င်းတို့သည် မည်သည့်သမ္မာတရားများကိုမျှ မရရှိနိုင်ကြဘဲ မည်သည့်တကယ့်အလုပ်ကိုမျှ မလုပ်နိုင်ကြ။ ၎င်းတို့သည် လူများ ခါးစည်းခံသင့်သည့် ဆင်းရဲဒုက္ခများကို ခါးစည်းခံရန် ဆန္ဒမရှိကြ။ ၎င်းတို့သည် ကိုယ်စိတ်ချမ်းသာမှုတွင် ပျော်မွေ့ရန်၊ ဝမ်းမြောက်ခြင်းနှင့် နားနေချိန်တို့ကို ပျော်မွေ့ခံစားရန်နှင့် လွတ်လပ်ပြီး သက်သောင့်သက်သာရှိသော အသက်တာကို ပျော်မွေ့ခံစားရန်တို့ကိုသာ သိကြသည်။ ၎င်းတို့သည် အသုံးမကျကြသည် မဟုတ်လော။ ဆင်းရဲဒုက္ခများကို ခါးစည်းခံနိုင်ခြင်း မရှိသောလူများသည် အသက်ရှင်ရန် မထိုက်တန်ပေ။ ကပ်ပါးကောင်တစ်ကောင်၏ ဘဝကို အစဉ်သဖြင့် အသက်ရှင်နေထိုင်ရန် ဆန္ဒရှိသည့်သူများသည် အသိစိတ်နှင့် ဆင်ခြင်တုံတရား မရှိသည့် လူများဖြစ်သည်။ ၎င်းတို့သည် လူ့တိရစ္ဆာန်များဖြစ်ကြပြီး ထိုသို့သော လူများသည် အလုပ်လုပ်ပေးခြင်းကို ထမ်းဆောင်ရန်ပင် မသင့်တော်ကြချေ။ ၎င်းတို့သည် ဆင်းရဲဒုက္ခကို ခါးစည်းခံနိုင်ခြင်း မရှိသောကြောင့် အလုပ်လုပ်ပေးခြင်းကို ၎င်းတို့ ထမ်းဆောင်သည့်အခါတွင်ပင် ယင်းကို ၎င်းတို့ ကောင်းစွာ လုပ်ဆောင်နိုင်ခြင်း မရှိဘဲ ၎င်းတို့အနေဖြင့် သမ္မာတရားကို ရရှိရန် ဆန္ဒရှိလျှင်ပင် ယင်းအတွက် မျှော်လင့်ချက် သာ၍ပင် နည်းပါးလေသည်။ ဆင်းရဲဒုက္ခကို မခံနိုင်ဘဲ သမ္မာတရားကို မချစ်သောသူတစ်ဦးသည် အသုံးမကျသောသူတစ်ဦး ဖြစ်သည်။ ၎င်းသည် အလုပ်လုပ်ပေးခြင်းကို ထမ်းဆောင်ရန်ပင် အရည်အချင်းပြည့်မီခြင်း မရှိ။ ၎င်းတို့သည် လူ့သဘာဝ တစ်စက်မျှမရှိသည့် လူ့တိရစ္ဆာန်ဖြစ်သည်။ ထိုသို့သောလူများကို ဖယ်ရှားရှင်းလင်းရမည်ဖြစ်သည်။ ဤအရာသည်သာ ဘုရားသခင်၏ ရည်ရွယ်ချက်များနှင့်အညီ ဖြစ်လေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) “သင်သည် ငြိမ်သက်ခြင်းနှင့် ဝမ်းမြောက်ခြင်း၊ ပြီးလျှင် အနည်းငယ်သော အသွေးအသား နှစ်သိမ့်မှုဖြင့် စာတန်၏ စွမ်းအားအောက်တွင် အသက်ရှင်ဖို့ တင်းတိမ်ရောင့်ရဲနေသလော။ သင်သည် လူအားလုံးတွင် အနိမ့်ကျဆုံးဖြစ်သည် မဟုတ်လော။ ကယ်တင်ခြင်းကို ရှုမြင်ပြီးသော်လည်း ယင်းကို ရရှိရန် မလိုက်စားသောသူတို့ထက် မည်သူမျှ သာ၍ မမိုက်မဲပေ။ ဤသည်တို့မှာ ဇာတိပကတိကို အလိုလိုက်ပြီး စာတန်ကို မွေ့လျော်သူများ ဖြစ်သည်။ ဘုရားသခင်၌ သင်၏ ယုံကြည်ခြင်းသည် မည်သည့်အခက်အခဲများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် တန်ဖိုးမရှိသော ထိုအရာများကို အမြဲလိုက်စားပြီး၊ အသက်ကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန်တန်ဖိုးမရှိပါတကား။ သင်သည် ဝက်တစ်ကောင်ကဲ့သို့ အသက်ရှင်၏။ သင်နှင့် ဝက်များ၊ ခွေးများကြားတွင် မည်သည့် ကွာ‌ခြားချက် ရှိပါသနည်း။ သမ္မာတရားကို မလိုက်စားဘဲ ယင်းအစား ဇာတိပကတိကို နှစ်သက်သူများ အားလုံးသည် သားရဲများ ဖြစ်ကြသည်မဟုတ်လော။ ဝိညာဉ်မရှိသော ဤအသေကောင်များ အားလုံးသည် လမ်းလျှောက် နေသည့် အလောင်းကောင်များ မဟုတ်ပေလော။ သင်တို့အလယ်တွင် နှုတ်ကပတ်တော်ပေါင်းမည်မျှ ပြောပြီးပြီနည်း။ သင်တို့အလယ်တွင် အနည်းငယ်သော အမှုကိုသာ လုပ်ဆောင်ပြီးလေပြီလော။ သင်တို့အလယ်တွင် ငါမည်မျှ ထောက်ပံ့ပေးပြီးပြီနည်း။ သို့ဆိုလျှင် သင်သည် အဘယ်ကြောင့် ယင်းကို မရရှိသေးသနည်း။ သင်သည် စောဒကတက်စရာ မည်သည့်အရာ ရှိသနည်း။ သင်သည် ဇာတိပကတိကို အလွန်နှစ်သက်သောကြောင့်၊ မည်သည့်အရာမျှ မရလေပြီမှာ ဟုတ်သည် မဟုတ်လော။ ပြီးလျှင် သင်၏အတွေးများက လွန်ကဲလွန်းသောကြောင့် ဖြစ်သည် မဟုတ်လော။ သင်သည် အလွန်မိုက်မဲလွန်းသောကြောင့် ဖြစ်သည် မဟုတ်လော။ ဤကောင်းချီးမင်္ဂလာများကို သင်သည် ရယူနိုင်စွမ်းမရှိပါက၊ သင့်ကို မကယ်တင်ခြင်းအတွက် ဘုရားသခင်ကို သင် အပြစ်တင်နိုင်သလော။...အပြန်အလှန်အနေဖြင့် မည်သည့်အရာကိုမျှ မတောင်းဆိုဘဲ၊ စစ်မှန်သော လမ်းခရီးကို သင့်အား ငါပေးခဲ့သည်၊ သို့သော် သင်သည် မလိုက်စားပေ။ သင်သည် ဘုရားသခင်ကို ယုံကြည်သော သူများထဲမှ တစ်ဦးလော။ ငါသည် သင့်အပေါ် စစ်မှန်သော လူ့အသက်တာကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်တာကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်တာက မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝမျိုး၊ ဝက်တစ်ကောင်၏ဘဝမျိုးတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။ သင်၏ အသက်တာသည် အထင်သေးဖွယ် ဖြစ်သကဲ့သို့ ရှက်ဖွယ်ဖြစ်သည်၊ သင်သည် ညစ်ညမ်းမှုနှင့် ကိုယ်ကျင့်သိက္ခာ ကင်းမဲ့မှုအလယ်တွင် အသက်ရှင်ပြီး၊ သင်သည် မည်သည့် ရည်မှန်းချက်များကိုမျှ မလိုက်စားပေ။ သင့်ဘဝသည် အားလုံးထဲတွင် ရှက်ဖွယ်အကောင်းဆုံး ဖြစ်သည်မဟုတ်လော။ ဘုရားသခင်ကို သင်ရင်ဆိုင်ဝံ့သလော။ ဤနည်းဖြင့် သင် ဆက်လက် တွေ့ကြုံပါက၊ သင်သည် မည်သည့်အရာကိုမျှ မရရှိဘဲ ဖြစ်လိမ့်မည် မဟုတ်လော။ သင့်ထံ မှန်ကန်သောလမ်းခရီးကို ပေးထားပြီး ဖြစ်သော်လည်း၊ နောက်ဆုံးတွင် သင်သည် ယင်းကို ရရှိနိုင်ခြင်း ရှိမရှိဆိုသည်မှာ သင်၏ ကိုယ်ရေးကိုယ်တာ လိုက်စားမှုအပေါ် မူတည်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) အရင်တုန်းက၊ ကျွန်မ ကိုယ့်ကိုယ်ကိုယ် “အသုံးမကျသူ” ဒါမှမဟုတ် “ကပ်ပါးကောင်” ဆိုတဲ့ စကားလုံးတွေနဲ့ ဘယ်တော့မှ ယှဉ်မတွေးမိခဲ့ဘူး။ ဘုရားသခင်ရဲ့ အမြင်မှာ ကျွန်မရဲ့ အပြုအမူက လမ်းလျှောက်နေတဲ့ အလောင်းကောင်နဲ့ တူနိုင်ပြီး ကျွန်မနဲ့ ဝက်တွေ၊ ခွေးတွေကြား ဘာမှ ကွဲပြားမှုမရှိဘူးဆိုတာမျိုးကို ပိုလို့တောင် မတွေးခဲ့မိပါ။ ဒီသဘောပေါက်မှုက ဝမ်းနည်းကြေကွဲဖို့ကောင်းပြီး စိတ်မကောင်းစရာပါပဲ။ ဒါပေမဲ့ ဘုရားသခင်ရဲ့ နှုတ်ကပတ်တော်တွေ ဖော်ထုတ်ခဲ့တာက ကျွန်မရဲ့ အပြုအမူ အတိအကျပါပဲ။ ကျွန်မဟာ ကိုယ်ခန္ဓာ သက်သာမှုမှာပျော်မွေ့တာကို ကျွန်မရဲ့ ပန်းတိုင်အဖြစ် သဘောထားပြုမူနေခဲ့ပြီး အမြဲတမ်း လွယ်ကူပြီးအေးဆေးတဲ့ ဘဝကို နေထိုင်ဖို့ လိုက်စားခဲ့တယ်။ ကျွန်မတာဝန်မှာ အားထုတ်မှုနဲ့ အဖိုးအခ ပေးဆပ်ဖို့ လိုအပ်ခဲ့တဲ့ အခက်အခဲတွေနဲ့ ရင်ဆိုင်ခဲ့ရတဲ့အခါ ကျွန်မဟာ စဉ်းလဲမှုနဲ့ပျင်းရိမှုကို ကျင့်သုံးခဲ့တယ်။ ကျွန်မဟာ ပြီးစလွယ် ဖြစ်သလိုလုပ်ခဲ့တယ်၊ ဒါမှမဟုတ် ဗီဒီယိုတွေကို လျစ်လျူရှုပြီး ဘာမှမလုပ်ဘဲ ပစ်ထားခဲ့တယ်၊ အားစိုက်ထုတ်ရတာ နည်းတဲ့ဟာမှန်သမျှ လုပ်ခဲ့တယ်။ ကျွန်မ တာဝန်တွေကို ကောင်းကောင်း ဖြည့်ဆည်းဖို့ ပျက်ကွက်ခဲ့ပြီး အလုပ်မှာ နှောင့်နှေးမှုတွေ ဖြစ်စေခဲ့တယ်။ ကျွန်မက တခြားသူတွေအပေါ် မှီခိုနေတဲ့ အသုံးမကျသူ၊ ကပ်ပါးတစ်ကောင် အတိအကျ ဖြစ်မနေဘူးလား။ ဒီအခြေအနေကို ကျွန်မ ရောက်သွားခဲ့ရတာဟာ “တိုတောင်းတဲ့ဘဝမှာ၊ ပျော်နိုင်တုန်း ပျော်ပျော်နေ”၊ “ယနေ့ လုပ်စရာရှိတာ လုပ်” နဲ့ “အသက်ရှင်နေတုန်း ကိုယ့်ကိုယ်ကိုယ် ဂရုစိုက်” စတဲ့ စာတန်ဆန်တဲ့ အဆိပ်အတောက်တွေနဲ့ အဆိပ်သင့်ပြီး လွှမ်းမိုးခံခဲ့ရလို့ပါပဲ။ ဒီအဆိပ်ရှိတဲ့ အတွေးအခေါ်တွေက ကျွန်မကို အရာရာထက် ကိုယ်ခန္ဓာ သက်သာမှုကို ဦးစားပေးစေခဲ့တယ်။ ကျွန်မ ပင်ပန်းနွမ်းနယ်တာ ဒါမှမဟုတ် ဖိစီးတာ မဖြစ်ရအောင်ပဲ သေချာစေခဲ့တယ်။ ကျွန်မ တာဝန်တွေနဲ့ ဝတ္တရားတွေကို ကောင်းကောင်း ဖြည့်ဆည်းခဲ့တာမျိုး ရှိမရှိ၊ ဒါမှမဟုတ် ကျွန်မ တာဝန်ထမ်းဆောင်တဲ့ပုံစံကို ဘုရားသခင်က အသိအမှတ်ပြုတာမျိုး ရှိမရှိဆိုတာကိုတော့ ကျွန်မ လုံးဝ ဂရုမစိုက်ခဲ့ဘူး။ ဒီအဆိပ်အတောက်တွေနဲ့ အသက်ရှင်နေထိုင်တာက ကျွန်မကို ပိုလို့ တစ်ကိုယ်ကောင်းဆန်စေခဲ့၊ ယုတ်ညံ့စေခဲ့ပြီး အပြုသဘောဆောင်တဲ့အရာတွေကို လိုက်စားဖို့ သန္နိဌာန် တစ်စက်မှ မရှိတော့ဘူး။ ဒီချဉ်းကပ်မှုက ကျွန်မအတွက် ဘဝကို ပိုလွယ်ကူစေခဲ့ပေမဲ့ ဘာတိုးတက်မှု၊ ဘာအကျိုးအမြတ်မှ မရခဲ့ပါဘူး။ အဲဒီအစား ဒါက အလုပ်ကို ဟန့်တားခဲ့ပြီး ပြစ်မှားခြင်းကို ဖြစ်စေခဲ့တယ်။ ကိုယ်ခန္ဓာ သက်သာမှုကို မွေ့လျော်တာက ကျွန်မကိုယ်ကျွန်မ ဖျက်ဆီးတာနဲ့ တူတူပဲ။

နောက်ပိုင်းမှာ အဖွဲ့ခေါင်းဆောင်အနေနဲ့ ကျွန်မ ရွေးချယ်ခံခဲ့ရတယ်။ အဲဒီအချိန်မှာ ညီအစ်မနှစ်ယောက်က ဗီဒီယိုလုပ်တာကို လေ့ကျင့်ခါစပဲ ရှိသေးတယ်။ ကျွန်မကိုယ်တိုင် ဗီဒီယိုတွေ လုပ်တဲ့အပြင် ကျွန်မဟာ သူတို့ရဲ့ အလုပ်ကို နည်းပြပေးခဲ့ရပြီး၊ အဖွဲ့ရဲ့ အလုပ်ကိုလည်း အဘက်ဘက်က စီမံခန့်ခွဲခဲ့ရပါတယ်။ တစ်ခါတလေ ဗီဒီယိုတချို့မှာ ပြဿနာတွေ ရှုပ်ထွေးနေတာကို မြင်ရတဲ့အခါ ဖြတ်လမ်းလိုက်ဖို့ကို ကျွန်မ တွေးမိပြန်တယ်။ ကျွန်မ တွေးတာပေါ့။ “ပြဿနာတစ်ခုချင်းစီအတွက် စည်းမျဉ်းတွေကို ငါ ရှာဖွေပြီးတွေးဆရင် အများကြီးတွေးဖို့ လိုမှာပဲ။ ဒီလက်ရှိအလုပ်တွေ အားလုံးကို ဘယ်တော့များမှပြီးအောင် ငါလုပ်နိုင်မှာလဲ။ ဒီအကြောင်းတွေးလိုက်တာနဲ့ကို ကျွန်မ ပင်ပန်းနွမ်းနယ်မှု ခံစားခဲ့ရတယ်။ ဒါဟာ ဒုက္ခများလွန်းတယ်။ ငါ အရမ်း အသေးစိတ် မလုပ်သင့်ဘူးထင်တယ်။ ဒါက လက်ခံနိုင်လောက်စရာ ဖြစ်နေသရွေ့ရတယ်”လို့ပေါ့။ ကိုယ်ခန္ဓာ သက်သာမှုကို ကျွန်မ ထပ်ပြီး လိုက်စားနေပြန်ပြီဆိုတာ ကျွန်မ နားလည်ခဲ့တယ်။ နောဧရဲ့ တာဝန်အပေါ်ထားတဲ့ သဘောထားကို ပြန်သတိရရင်း ဆီလျော်တဲ့ ဘုရားသခင်နှုတ်ကပတ်တော်တွေကို ကျွန်မ ရှာဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်က နောဧအား သင်္ဘောတည်ဆောက်ခြင်းကို အပ်နှံခဲ့သည့် အချိန်မှစ၍ နောဧသည် မည်သည့်အချိန်၌မျှ ‘ဘုရားသခင်က ကမ္ဘာကြီးကို မည်သည့်အချိန်တွင် ဖျက်ဆီးမည်နည်း။ သူသည် ထိုသို့လုပ်ဆောင်မည်ဟု မည်သည့်အချိန်တွင် အချက်ပြမည်နည်း’ ဟု သူ့ဘာသာသူ မစဉ်းစားခဲ့ချေ။ ထိုသို့သော အကြောင်းအရာများကို တွေးဆနေမည့်အစား နောဧသည် ဘုရားသခင်က သူ့ကို ပြောသည့်အရာရာတစ်ခုချင်းစီကို အလေးအနက်ထား၍ နှလုံးသွင်းခဲ့ပြီး ထို့နောက် တစ်ခုချင်းစီကို ဆောင်ရွက်ခဲ့သည်။ ဘုရားသခင်က သူ့အား တာဝန်ပေးစေခိုင်းခဲ့သောအရာကို လက်ခံပြီးနောက် နောဧသည် ဘုရားသခင် ပြောသည့် သင်္ဘောတည်ဆောက်ခြင်းကို သူ၏ နောက်ပိုင်းဘဝတစ်လျှောက်လုံးတွင် အရေးအကြီးဆုံးသောအရာအဖြစ် သတ်မှတ်၍ လုပ်ဆောင်ကာ အကောင်အထည်ဖော်ခဲ့ပြီး ပေါ့ဆလိုသည့်သဘော စိုးစဉ်းမျှပင် မရှိချေ။ နေ့ရက်များ ကျော်ဖြတ်ကာ နှစ်များကုန်လွန်လျက် တစ်ရက်ပြီးတစ်ရက် တစ်နှစ်ပြီးတစ်နှစ် ကုန်လွန်ခဲ့သည်။ ဘုရားသခင်သည် နောဧကို မကြီးကြပ်ခဲ့သော်လည်း၊ သို့မဟုတ် မလှုံ့ဆော်ခဲ့သော်လည်း နောဧသည် သူ့အား ဘုရားသခင်တာဝန်ပေးစေခိုင်းထားသော အရေးကြီးဆုံးအလုပ်၌ ဤအချိန်ကာလတစ်လျှောက်လုံး မဆုတ်မနစ်ကြိုးပမ်းခဲ့သည်။ ဘုရားသခင် မိန့်မြွက်ပြီးသော စကားလုံးတိုင်းနှင့် စကားစုတိုင်းကို ကျောက်ပြားပေါ်တွင် ထွင်းထုထားသော စာလုံးများကဲ့သို့ နောဧ၏ နှလုံးသားထက်တွင် ရေးထိုးထားခဲ့လေသည်။ သူသည် ပြင်ပလောကရှိ အပြောင်းအလဲများ၊ သူ၏ပတ်ဝန်းကျင်၌ ရှိသောသူတို့၏ လှောင်ပြောင်သရော်မှု၊ ပါဝင်သည့် ခက်ခဲမှု၊ သို့မဟုတ် သူကြုံတွေ့ရသော အခက်အခဲများကို မမှုဘဲ သူ့အား ဘုရားသခင်တာဝန်ပေးစေခိုင်းထားခဲ့သော အရာ၌ မည်သည့်အခါမျှ စိတ်ဓာတ်ကျခြင်းမရှိ သို့မဟုတ် လက်လျှော့ဖို့ စိတ်ကူးမရှိဘဲ တစ်ချိန်လုံး အပတ်တကုတ်ကြိုးစားခဲ့သည်။ ဘုရားသခင်၏ စကားများကို နောဧ၏နှလုံးသားပေါ်၌ ရေးထိုးထားခဲ့ပြီး နောဧသည် ယင်းတို့ကို သူ၏ နေ့စဉ်အသက်တာ၌ ဆောင်ရွက်ခဲ့သည်။...နောဧ၏ စိတ်နှလုံးထဲတွင် ဘုရားနှုတ်ကပတ်တော်များသည် သူလိုက်နာသင့်ပြီး လုပ်ဆောင်သင့်သော အမြင့်ဆုံးသော ညွှန်ကြားချက်ဖြစ်ပြီး ယင်းတို့သည် သူ၏ တစ်ဘဝလုံး လိုက်စားခဲ့သော ပန်းတိုင်နှင့် ဦးတည်ချက် ဖြစ်ခဲ့သည်။ ထို့ကြောင့် ဘုရားသခင်က သူ့အား မည်သည့်အရာကို ပြောခဲ့သည်ဖြစ်စေ၊ ဘုရားသခင်က သူ လုပ်ဆောင်ရန် မည်သည့်အရာကို ခိုင်းစေခဲ့သည်ဖြစ်စေ၊ အမိန့်ပေးခဲ့သည်ဖြစ်စေ နောဧက အပြည့်အဝလက်ခံခဲ့သည်။ ပြီးလျှင် စိတ်ထဲ မှတ်သားထားကာ သူ့ဘဝ၏ အရေးအကြီးဆုံးအရာအဖြစ် သဘောထား၍ ထိုအတိုင်း ကိုင်တွယ်လေသည်။ သူသည် မမေ့လျော့ရုံသာမက၊ ယင်းကို သူ၏စိတ်ထဲတွင် အလေးအနက်ထားရုံမျှမက ဘုရားသခင်၏ တာဝန်ပေးစေခိုင်းချက်ကို သူ၏ အသက်ဖြင့် လက်ခံပြီး ဆောင်ရွက်လျက် ယင်းကို သူ၏ နေ့စဉ်အသက်တာ၌လည်း အကောင်အထည် ဖော်ခဲ့လေသည်။ ဤသို့ဖြင့် ပျဉ်ပြားတစ်ချပ်ပြီးတစ်ချပ်ဖြင့် သင်္ဘောကို ဆောက်လုပ်ခဲ့သည်။ နောဧ၏ လှုပ်ရှားမှုတိုင်း၊ သူ၏ နေ့ရက်စဉ်တိုင်းကို ဘုရားသခင်၏ မိန့်မှာချက်များနှင့် စကားများအတွက် ရည်စူးထားခဲ့သည်။ အပြင်ပန်းကြည့်လျှင် နောဧသည် ကောင်းကင်နှင့် မြေကြီးကို တုန်လှုပ်စေအောင် ကြီးကျယ်သော တာဝန်တစ်ရပ်ကို ထမ်းဆောင်နေသည့်ပုံ ပေါက်ကောင်းပေါက်မည် မဟုတ်သော်လည်း ဘုရားသခင်၏ အမြင်တွင်ကား နောဧ၏ လှုပ်ရှားမှုတိုင်း၊ သူလျှောက်ခဲ့သော ခြေလှမ်းတိုင်းဖြင့် ပြီးမြောက်အောင် ကြိုးစားခဲ့သော အရာရာတိုင်း၊ သူ့လက်အားဖြင့် လုပ်ဆောင်သည့် အားထုတ်မှုတိုင်းသည်ပင်၊ ၎င်းတို့အားလုံးမှာ အဖိုးတန်ပြီး အမှတ်ရထိုက်ကာ ဤလူသားမျိုးနွယ်က အတုယူထိုက်လေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၂- နောဧနှင့် အာဗြဟံတို့သည် ဘုရားသခင်၏ နှုတ်ကပတ်တော်များကို နာခံခဲ့ပြီး သူ့ကို ကျိုးနွံနာခံခဲ့ပုံ (အပိုင်း ၁)) နောဧရဲ့ သူ့တာဝန်အပေါ်ထားတဲ့ သဘောထားက ကျွန်မကို ရှက်ရွံ့စေခဲ့တယ်။ သင်္ဘောကြီးဆောက်ဖို့ ဘယ်လောက်ပဲ ခက်ခဲခဲ့ပါစေ၊ ဘယ်လို အနစ်နာခံမှုတွေ လိုအပ်ခဲ့ပါစေ နောဧစိတ်ထဲမှာ ရည်မှန်းချက်တစ်ခုပဲ ရှိခဲ့ပါတယ်။ ဘုရားသခင်ရဲ့ တာဝန်ပေးစေခိုင်းချက်ကို ကောင်းကောင်းမွန်မွန် ဖြည့်ဆည်းပြီး သူ့ကို ကျေနပ်စေဖို့ပါပဲ။ ဒီရည်မှန်းချက်ကို အောင်မြင်ဖို့ နောဧဟာ တကယ်ကို ဆင်းရဲဒုက္ခကို ခါးစည်းခံခဲ့ပြီး အဖိုးအခတစ်ခု ပေးဆပ်ခဲ့တယ်။ လိုအပ်တဲ့ ပစ္စည်းတွေ အားလုံးကို ရှာဖွေစုဆောင်းပြီး တူတစ်ခု၊ ဆောက်တစ်ခုနဲ့ သင်္ဘောကို တစ်စချင်းစီ တည်ဆောက်ခဲ့တယ်။ နှစ်ပေါင်း ၁၂၀ ကြာအောင် မဆုတ်မနစ်ကြိုးပမ်းခဲ့တယ်။ နောဧရဲ့ အတွေ့အကြုံက ကျွန်မကို နက်နက်ရှိုင်းရှိုင်း လှုံ့ဆော်ပေးခဲ့တယ်။ ကျွန်မ သက်သာမှုကို ဆက်မလိုက်စားနိုင်တော့တဲ့အပြင် ကိုယ့်တာဝန်ကို ဝတ်ကျေတမ်းကျေ ဆက်ပြီး သဘောမထားနိုင်တော့ပါဘူး။ ကျွန်မဟာ ဆုတောင်းပြီး ဘုရားသခင်ကို ကိုးစားဖို့နဲ့ နောဧရဲ့ တာဝန်အပေါ်ထားတဲ့ သဘောထားကို အတုယူဖို့ လိုအပ်ခဲ့တယ်။ ကျွန်မရဲ့ တာဝန်ထမ်းဆောင်ရာမှာ ဘယ်လို အခက်အခဲတွေဖြစ်ဖြစ် ဒါမှမဟုတ် ဘယ်လို အဖိုးအခတွေဖြစ်ဖြစ်၊ ကျွန်မ အစွမ်းကုန် ထမ်းဆောင်ဖို့ လိုအပ်ခဲ့တယ်။ အဲဒီနောက်မှာ ကျွန်မရဲ့ အခြေအနေကို ဘုရားသခင်ရှေ့မှာ ဆုတောင်းခြင်းအားဖြင့် တင်ပြခဲ့တယ်။ တစ်ခါတလေ ဗီဒီယိုတချို့မှာ ပြဿနာတွေ အများကြီး ကျွန်မ တွေ့ခဲ့တဲ့အခါ ကျွန်မက အရင်ဆုံး စည်းမျဉ်းတွေကို အသုံးချပြီး သေချာ တွေးဆတယ်။ ပြီးတော့ ကျွန်မရဲ့ လုပ်ဖော်ကိုင်ဖက်နဲ့ ဆွေးနွေးတယ်။ ပြီးမှ ညီအစ်ကိုမောင်နှမတွေနဲ့ ဆွေးနွေးပြောဆိုပါတယ်။ ဗီဒီယိုတချို့မှာ ရှုပ်ထွေးတဲ့ ပြဿနာတွေနဲ့ ရင်ဆိုင်ခဲ့ရတဲ့အခါမှာ အဲဒါတွေကို မသိကျိုးကျွန်ပြုမယ့်အစား ဖြေရှင်းချက်တွေကို လေ့လာဖို့နဲ့ရှာဖို့ အချက်အလက်တွေ ကျွန်မရှာဖွေတယ်။ ညီအစ်ကိုမောင်နှမတွေနဲ့ လက်တွေ့လုပ်ဆောင်ဖို့လမ်းကြောင်းတွေအတွက် ကျွန်မ အစွမ်းကုန် မိတ်သဟာယပြုခဲ့တယ်။ အလုပ်တစ်ခုလုံးကို စီမံခန့်ခွဲရာမှာလည်း ကျွန်မဟာ ကဏ္ဍအားလုံး ခြုံငုံကြည့်နိုင်ဖို့ အစွမ်းကုန် ကြိုးစားခဲ့တယ်။ အလုပ်မှာ ကျွန်မတို့ထိတွေ့ရတဲ့ ဘယ်လိုသွေဖည်မှုတွေဖြစ်ဖြစ် ဒါမှမဟုတ် ဘယ်လိုပြဿနာတွေပဲဖြစ်ဖြစ် ဖြေရှင်းဖို့ ကျွန်မရဲ့ အလုပ်ဖော်နဲ့ ဆွေးနွေးပြောဆိုခဲ့တယ်။ ဒီလိုနည်းနဲ့ အလုပ်ကို ကာလတစ်ခုကြာ လုပ်ဆောင်ပြီးတဲ့နောက်မှာတော့ ညီအစ်မရော ကျွန်မပါ တိုးတက်မှုတချို့ ရခဲ့ကြတယ်။ အရင်က ကျွန်မဟာ စည်းမျဉ်းတချို့ကို အပေါ်ယံပဲ နားလည်ခဲ့တာပါ။ ဒါပေမဲ့ ညီအစ်ကိုမောင်နှမတွေနဲ့ မိတ်သဟာယပြုတာကနေတစ်ဆင့် ဒီပြဿနာတွေမှာ ပိုနက်ရှိုင်းတဲ့ ထိုးထွင်းအမြင်တွေ ရရှိခဲ့တယ်။ ဒါက ကျွန်မရဲ့ လုပ်ငန်းပိုင်းဆိုင်ရာ ကျွမ်းကျင်မှုတွေကို တိုးတက်အောင် ကူညီပေးခဲ့တယ်။ ကျွန်မရဲ့ တာဝန်မှာ အရင်ကထက် ပိုပြီး ဝန်တာထားတဲ့စိတ်ကိုလည်း ခံစားခဲ့ရတယ်။ အဲဒီအခါမှ ကျွန်မ သဘောပေါက်ခဲ့တာက ကျွန်မတို့ တာဝန်ထမ်းဆောင်တဲ့ လုပ်ငန်းစဉ်ကနေတစ်ဆင့် ဘုရားသခင်က ကျွန်မတို့ကို သမ္မာတရားစည်းမျဉ်းတွေကို နည်းနည်းချင်း နားလည်အောင် ဉာဏ်ပွင့်စေပြီး လမ်းပြပါတယ်။ ကျွန်မတို့ကို လက်တွေ့လုပ်ဆောင်ဖို့ ဝန်ထုပ်တွေနဲ့အခွင့်အရေးတွေ ပေးတယ်။ ကျွန်မတို့ရဲ့ ခန္ဓာကိုယ် နည်းနည်း ပင်ပန်းဆင်းရဲရနိုင်ပေမဲ့ နောက်ဆုံးမှာတော့ ဒါကနေ အကျိုးခံစားရတဲ့သူတွေက ကျွန်မတို့ပါ။ ဘုရားသခင် ကျေးဇူးတော်ပါပဲ။


၄၈။ လိမ်လည်လှည့်ဖြားခြင်း၏ အဖိုးအခ

ဖလော်ရာ၊ အမေရိကန်ပြည်ထောင်စု

၂၀၂၁ ခုနှစ်၊ ဇွန်လမှာ ကျွန်မကို အသင်းတော်ခေါင်းဆောင်တစ်ယောက်အနေနဲ့ ရွေးကောက်တင်မြှောက်ခဲ့တယ်။ အမှန်အတိုင်းပြောရရင် အဲဒီအချိန်တုန်းက ဒါက တော်တော်လေး မမျှော်လင့်ထားတဲ့ကိစ္စပါ၊ ဘာဖြစ်လို့လဲဆိုတော့ တခြားခေါင်းဆောင်တွေနဲ့ယှဉ်ရင် ကျွန်မက အတော်လေးငယ်တယ်၊ ပြီးတော့ ကျွန်မရဲ့အသက်ဝင်ရောက်မှုကလည်း တော်တော်ပေါ့တန်တယ်၊ ဒီတာဝန်ကို ကျွန်မ ကိုင်တွယ်နိုင်ပါ့မလားဆိုတာ မသိခဲ့ဘူး။ ဒါပေမဲ့ ညီအစ်ကိုမောင်နှမတွေ ဘယ်လောက်များများက ကျွန်မကို မဲပေးခဲ့ကြလဲဆိုတာကို တွေ့လိုက်ရတော့၊ လူတိုင်းက ကျွန်မကို အသိအမှတ်ပြုကြတယ်လို့ ခံစားခဲ့ရပြီး၊ ဒါကြောင့် ဒီတာဝန်ကို ကျွန်မ လက်ခံခဲ့တယ်။ ကျွန်မက ကိုယ့်ကိုယ်ကိုယ် သမ္မာတရားစည်းမျဉ်းတွေနဲ့ တက်တက်ကြွကြွ ပြင်ဆင်ခဲ့တယ်၊ နားမလည်တဲ့ပြဿနာတွေကြုံရတဲ့အခါ တခြားသူတွေဆီက အကူအညီကို အမြန်ရှာဖွေခဲ့တယ်၊ ဒီလိုနဲ့ အသင်းတော်အလုပ်ကို ဘယ်လိုလုပ်ရမလဲဆိုတာကို ကျွန်မ တဖြည်းဖြည်းနဲ့ ပိုပြီးနားလည်လာခဲ့တယ်။ တစ်နေ့မှာ ကျွန်မနဲ့တွဲဖက်အလုပ်လုပ်တဲ့ ညီအစ်မတစ်ယောက်က ကျွန်မကို ပြောတယ်၊ “အထက်ခေါင်းဆောင်က အစ်မက တိုးတက်မှုကိုဦးတည်ပြီး အခက်အခဲတွေကို တက်တက်ကြွကြွ ကျော်လွှားနိုင်တယ်လို့ ပြောတယ်။ တော်တော်လေး ကောင်းတာပဲ” တဲ့။ ဒါကိုကြားရတော့ ကျွန်မ အရမ်းပျော်သွားတယ်၊ ခေါင်းဆောင်ပိုင်းဆီကနေ ဒီလိုချီးမွမ်းစကားမျိုး ရလိမ့်မယ်လို့ မမျှော်လင့်ထားခဲ့ဘူး၊ သူတို့အမြင်မှာတော့ ကျွန်မက သမ္မာတရားကို လိုက်စားပြီး ရှေ့ကိုမျှော်ကြည့်တဲ့သူတစ်ယောက် ဖြစ်ပုံရတယ်၊ ကျွန်မ ဆက်ပြီး ကြိုးစားလုပ်ဆောင်ဖို့ စိတ်ပိုင်းဖြတ်ခဲ့တယ်။ ဒါပေမဲ့ ဒီနောက် မကြာခင်မှာပဲ ကျွန်မအလုပ်မှာ ပြဿနာတွေ တစ်ခုပြီးတစ်ခု ပေါ်လာစပြုခဲ့တယ်။ ကျွန်မရွေးချယ်ခဲ့တဲ့ ကြီးကြပ်ရေးမှူးတွေက တကယ့်အလုပ်ကို မလုပ်ကြဘူး၊ သူတို့အလုပ်ကိုလည်း ကျွန်မက အဆက်မပြတ် နောက်ဆက်တွဲလိုက်လုပ်တာ၊ ဒါမှမဟုတ် ကြီးကြပ်တာမျိုး မလုပ်ခဲ့ဘူး၊ အဲဒါက အလုပ်ကို ဆိုးရွားတဲ့ဆုံးရှုံးမှုတွေ ဖြစ်စေခဲ့တယ်။ ခေါင်းဆောင်က ကျွန်မတာဝန်မှာ တာဝန်မဲ့တဲ့အတွက် ကျွန်မကို ပြုပြင်ခဲ့တယ်၊ ကျွန်မကို အသင်းတော်အလုပ်ကို မကာကွယ်ဘဲ လက်တွေ့အလုပ်မလုပ်တဲ့ အရာရှိလိုလူစားလို့ ခေါ်ခဲ့တယ်။ ကျွန်မရဲ့ပေါ့ဆမှုအတွက် အပြစ်ရှိသလို ခံစားခဲ့ရပြီး ခေါင်းဆောင်က ကျွန်မကို ဘယ်လိုထင်မလဲ၊ ကျွန်မက လူရွေးချယ်ရာမှာ စည်းမျဉ်းတွေကို မလိုက်နာခဲ့ဘူးလို့ သူထင်မှာမျိုး၊ ခေါင်းဆောင်လုပ်ဖို့ မသင့်တော်လို့ ကျွန်မကို ဖြုတ်ချမှာမျိုး ရှိမရှိ ဆိုတာတွေကို စိုးရိမ်ခဲ့တယ်။ ကျွန်မသာ တကယ်ဖြုတ်ချခံရရင် ညီအစ်ကိုမောင်နှမတွေက ကျွန်မကို ဘယ်လိုထင်ကြမလဲ။ သူတို့က ကျွန်မကို ခေါင်းဆောင်အဖြစ် ရွေးချယ်ခဲ့တာ မှားသွားတယ်လို့ ပြောကြမလား။ ကျွန်မ တကယ်ကို စိတ်မချမ်းမသာဖြစ်ခဲ့ရတယ်။ ခေါင်းဆောင်က ကျွန်မကို တာဝန်မှာ တာဝန်မဲ့တဲ့ လက်တွေ့အလုပ်မလုပ်တဲ့ အရာရှိလိုလူစားတစ်ယောက်လို့ ခေါ်ခဲ့တာကို ကျွန်မ စဉ်းစားမိတယ်။ ကျွန်မ ဒီနာမည်ကြီး စွဲမနေချင်ခဲ့ဘူး၊ ဒါကြောင့် ရှေ့ဆက်ပြီး ကျွန်မ ကောင်းကောင်းလုပ်ဆောင်ရင်၊ ခေါင်းဆောင်ရဲ့ ကျွန်မအပေါ်အကဲဖြတ်မှုက ပြောင်းလဲသွားနိုင်တယ်၊ ညီအစ်ကိုမောင်နှမတွေကလည်း ကျွန်မကို လုံးဝအထင်ကြီးလေးစားမှုအဆင့်အသစ်တစ်ခု ရလာနိုင်တယ်လို့ ကျွန်မ ထင်ခဲ့တယ်။ သူတို့က ကျွန်မ ပြုပြင်ခံရပြီးတဲ့နောက်မှာတောင် အပျက်သဘောနဲ့ အရှုံးမပေးဘဲ၊ အဲဒီအစား ကိုယ့်တာဝန်ကို ပုံမှန်အတိုင်း ဆက်လုပ်ခဲ့တယ်၊ ဒါက ကျွန်မက သမ္မာတရားကို လိုက်စားတဲ့သူတစ်ယောက်ဖြစ်ကြောင်း ပြသတယ်လို့ ပြောကြနိုင်တယ်။ ဒီနည်းနဲ့ တိုးတက်မှုကိုဦးတည်ပြီး စိတ်အားထက်သန်တဲ့ ကျွန်မရဲ့ဂုဏ်သတင်းကို ထိန်းသိမ်းနိုင်မှာပဲ။ ဒီအရာတွေကို စိတ်ထဲမှာထားပြီး ကျွန်မအလုပ်မှာရှိတဲ့ပြဿနာတွေကို အမြန်ဆုံးဖြေရှင်းဖို့ ကျွန်မ ကြိုးစားခဲ့တယ်။

နောက်ပိုင်းမှာ အထက်ခေါင်းဆောင်က ကျွန်မအလုပ်အကြောင်းကို ခဏခဏ မေးမြန်းလေ့ရှိတယ်၊ ဒါပေမဲ့ ကျွန်မက အရင်ကလို ရိုးရိုးရှင်းရှင်း လုပ်မနေတော့ဘူး။ ပြဿနာတွေ၊ အခက်အခဲတွေ ကြုံရရင် ခေါင်းဆောင်ဆီ ချက်ချင်းသွားရှာမဲ့အစား၊ အခုတော့ ကျွန်မ ကောင်းကောင်းမလုပ်ခဲ့တဲ့ တခြားအရာတစ်ခုခုကို သူ ရှာတွေ့သွားမှာကို ကျွန်မ ကြောက်နေခဲ့တယ်။ တစ်ခါက ကျွန်မတို့ အထွေထွေအလုပ်တွေကို ကြီးကြပ်ဖို့ လူတစ်ယောက်ရှာဖို့ လိုအပ်ခဲ့တယ်။ ကျွန်မရဲ့ပထမဆုံးအတွေးက ညီအစ်မခလိုအီဆီကို ရောက်သွားတယ်၊ သူက အထွေထွေအလုပ်တွေကို ကိုင်တွယ်ရာမှာ တော်တော်လေးကျွမ်းကျင်တယ်၊ ကိစ္စတွေဖြစ်လာတဲ့အခါ အသင်းတော်ရဲ့အကျိုးစီးပွားတွေကို ကာကွယ်နိုင်တယ်၊ သူ့တာဝန်တွေမှာ ပင်ပန်းမှာမကြောက်ဘဲ ဒုက္ခခံလိုစိတ်လည်း ရှိတယ်။ ဒါပေမဲ့ သူက အရင်က ကြီးကြပ်ရေးမှူးအဖြစ်ကနေ ဖြုတ်ချခံခဲ့ရတာကို ကျွန်မ သတိရလိုက်တယ်၊ သူ့မှာ မာနထောင်လွှားတဲ့စိတ်သဘောထားရှိပြီး တခြားသူတွေနဲ့ အလုပ်မလုပ်နိုင်လို့ပဲ။ ကျွန်မသာ သူ့ကို ထပ်ပြီးရာထူးတိုးပေးလိုက်ပြီး သူက အရင်လိုပဲ ပြုမူနေဦးမယ်ဆိုရင်၊ ခေါင်းဆောင်က ကျွန်မကို ပိုင်းခြားသိမြင်နိုင်စွမ်းမရှိဘူး၊ လူတွေကို အပေါ်ယံပဲကြည့်တယ်လို့ ထင်မှာလား။ ခလိုအီက ကြီးကြပ်ရေးမှူးရာထူးကို ထပ်ပြီးတာဝန်ယူနိုင်မလားဆိုတာကို ကျွန်မ မသေမချာဖြစ်နေခဲ့တယ်၊ ဒါပေမဲ့ ခေါင်းဆောင်ဆီက လမ်းညွှန်မှုတောင်းဖို့ ကျွန်မ အရမ်းကြောက်နေခဲ့ပြီး၊ ကြီးကြပ်ရေးမှူးရွေးချယ်တဲ့လုပ်ငန်းစဉ်ကလည်း မပြီးမပြတ်ဖြစ်နေခဲ့တယ်။ အသင်းတော်ခေါင်းဆောင် ဟာလိုရဲ့ကိစ္စလည်း ရှိသေးတယ်။ ညီအစ်ကိုမောင်နှမခြောက်ယောက်က သူက အရမ်းကို မာနထောင်လွှားတယ်၊ သူ့ရာထူးကိုသုံးပြီး လူတွေကို အထက်စီးကနေပြောပြီး ဖိနှိပ်တယ်လို့ အတူပေါင်းပြီး တိုင်ကြတယ်။ ကျွန်မ အဖွဲ့ခေါင်းဆောင်တွေနဲ့ ကြီးကြပ်ရေးမှူးတွေဆီကို ဒီကိစ္စကို စုံစမ်းဖို့ သွားခဲ့တယ်။ ဟာလိုက တကယ်ကို တော်တော်မာနကြီးပြီး တခြားသူတွေကို ဩဝါဒပေးရတာကြိုက်တယ်ဆိုတာ ကျွန်မ သိခဲ့ရတယ်၊ ဒါပေမဲ့ ညီအစ်ကိုမောင်နှမတွေက စည်းမျဉ်းတွေကို ချိုးဖောက်နေလို့ သူက ဒီလိုမျိုး လုပ်ရတာပါလို့လည်း တချို့က ပြောကြတယ်။ ဒီလို ကွဲပြားတဲ့အကဲဖြတ်မှုတွေကို တွေ့ရတော့ ကျွန်မ ကိစ္စတွေကို ရှင်းရှင်းလင်းလင်း မမြင်နိုင်ခဲ့ဘူး။ ကျွန်မ အထက်ခေါင်းဆောင်ဆီက လမ်းညွှန်မှုတောင်းဖို့ စဉ်းစားခဲ့တယ်၊ ဒါပေမဲ့ နောက်တော့ ကျွန်မက လူတွေကို ပိုင်းခြားသိမြင်ရာမှာ အမှားတွေ ဆက်တိုက်လုပ်ခဲ့ပုံ၊ ခေါင်းဆောင်က ကျွန်မကို စည်းမျဉ်းတွေအများကြီး မိတ်သဟာယဖွဲ့ခဲ့ပုံ၊ အခု အခြေအနေတစ်ခုနဲ့ ရင်ဆိုင်ရတာတောင် ကျွန်မက လူတွေကို ပိုင်းခြားသိမြင်နိုင်စွမ်းမရှိသေးဘူးဆိုတာကို ကျွန်မ စဉ်းစားမိတယ်၊ ပြီးတော့ သူက ကျွန်မကို ဒီလို ထင်မှာမျိုး ရှိမရှိ ကျွန်မ တွေးမိတယ်။ အစွမ်းအစညံ့တယ်၊ ဘယ်လောက်ပဲ မိတ်သဟာယဖွဲ့ဖွဲ့ စည်းမျဉ်းတွေကို နားမလည်နိုင်ဘူး၊ ခေါင်းဆောင်လုပ်ဖို့ မသင့်တော်ဘူးလို့ပေါ့။ ကျွန်မ ချီတုံချတုံဖြစ်နေခဲ့ပြီး၊ အရင်ဆုံး ပိုပြီးလေ့လာသင့်တယ်၊ အခြေအနေကို အပြည့်အဝနားလည်မှပဲ သူ့ကို ဖြုတ်ချသင့်တယ်လို့ တွေးခဲ့တယ်။

တစ်နေ့မှာ ခေါင်းဆောင်က အထွေထွေအလုပ်တွေကို ကြီးကြပ်မဲ့သူကို ကျွန်မရွေးချယ်ရာမှာ ပြဿနာတွေရှိတာကို ရှာဖွေတွေ့ရှိခဲ့ပြီး ဒီလိုကိစ္စတွေကို ကိုင်တွယ်ဖြေရှင်းခြင်းရဲ့ စည်းမျဉ်းတွေကို မိတ်သဟာယဖွဲ့ခဲ့တယ်။ သူက ပြောတယ်၊ “အရင်က ဖြုတ်ချခံခဲ့ရတာက နောက်တစ်ခါ ကြီးကြပ်ရေးမှူးပြန်မဖြစ်နိုင်ဘူးလို့ မဆိုလိုဘူး၊ ဒါက လူတစ်ယောက်ရဲ့နောင်တအပေါ်မှာ မူတည်တယ်။ ပြီးတော့ အထွေထွေအလုပ်တွေရဲ့ ကြီးကြပ်ရေးမှူးရွေးချယ်တာက အသင်းတော်ခေါင်းဆောင်ရွေးချယ်တာနဲ့ မတူဘူး။ သူတို့ရဲ့သမ္မာတရားလိုက်စားမှုအပေါ်မှာ အာရုံမစိုက်ဘဲ သူတို့က အသင်းတော်အလုပ်ကို ထိန်းသိမ်းနိုင်တဲ့ မှန်ကန်တဲ့လူဟုတ်မဟုတ်အပေါ်မှာပဲ အာရုံစိုက်ရမှာပါ။ ဒါ့အပြင် လူအများစုက သူတို့မှာ ဒီအတွက် အရည်အချင်းရှိတယ်လို့ ထင်ရင် သူတို့ လေ့ကျင့်နိုင်တယ်။ မသေချာရင် တခြားညီအစ်ကိုမောင်နှမတွေကို သူနဲ့အတူ ပူးပေါင်းလုပ်ဆောင်ခိုင်းလို့ရတယ်” တဲ့။ သူ့ရဲ့မိတ်သဟာယဖွဲ့ပြီးတဲ့နောက်မှာ သူက ကျွန်မကို ဒီကိစ္စကို ဖြေရှင်းချက်တွေမရှာဘဲ ဒီလောက်ကြာအောင် နှောင့်နှေးစေခဲ့တဲ့အတွက်လည်း ပြုပြင်ခဲ့တယ်၊ ကျွန်မက အရမ်းတစ်ကိုယ်ကောင်းဆန်ပြီး အသင်းတော်အလုပ်ကို မကာကွယ်ဘူးလို့ ပြောခဲ့တယ်။ ဟန်ဆောင်ပြီး ကိစ္စတွေကို ဖုံးကွယ်ဖို့ ကျွန်မ ပိုကြိုးစားလေလေ၊ ပြဿနာတွေ ပိုပြီးဖော်ထုတ်ခံရလေလေပဲဆိုတာကို ကျွန်မ မမျှော်လင့်ထားခဲ့ဘူး။ မသိစိတ်ကနေ ကျွန်မက လူတွေရဲ့လေသံနဲ့ အမူအရာတွေကို ပိုပြီးအာရုံစိုက်လာစပြုခဲ့တယ်။ ခေါင်းဆောင်က ကျွန်မနဲ့စကားပြောတဲ့အခါ၊ သူ့ရဲ့လေသံကနေ ကျွန်မအပေါ်ထားတဲ့သူ့ရဲ့အထင်အမြင်က ပိုဆိုးလာသလား၊ သူက ခေါင်းဆောင်တစ်ယောက်အနေနဲ့ ကျွန်မရဲ့သင့်တော်မှုကို အကဲဖြတ်နေသလား၊ ပြီးတော့ သူက ကျွန်မကို တာဝန်တွေပေးတာကို ရပ်လိုက်တော့မလားဆိုတာကို ကျွန်မ ခန့်မှန်းဖို့ကြိုးစားခဲ့တယ်။ တစ်လအကြာမှာ ခေါင်းဆောင်က ကျွန်မကို ဗီဒီယိုအလုပ်ကို ကြီးကြပ်ဖို့ တာဝန်ပေးလိုက်တော့ ကျွန်မ အံ့ဩသွားခဲ့ရတယ်။ ကျွန်မ တွေးမိတယ်၊ “ဒီတစ်ခါ ငါ ကောင်းကောင်းမလုပ်ရင် တကယ်ပဲ ဖြုတ်ချခံရနိုင်တယ်။ ဒီအခွင့်အရေးကို ငါ အရယူပြီး ကောင်းကောင်းလုပ်ဆောင်ရမယ်” လို့ပေါ့။ ဒါပေမဲ့ ကျွန်မက ဗီဒီယိုအလုပ်နဲ့ မရင်းနှီးဘူး၊ ပြဿနာတွေပေါ်လာတဲ့အခါ ဘယ်လိုဖြေရှင်းရမလဲဆိုတာ မသိခဲ့ဘူး။ ခေါင်းဆောင်က အလုပ်ရဲ့အခြေအနေကို မေးတဲ့အခါ ကျွန်မ အရမ်း ထိတ်လန့်တုန်လှုပ်ခဲ့တယ်၊ ကျွန်မ ကောင်းကောင်းမလုပ်ခဲ့တဲ့အရာတစ်ခုခုကို သူ သတိပြုမိသွားမှာကို ကြောက်ခဲ့တယ်။ ဒါကြောင့် အလုပ်အကြောင်း သတင်းပို့တဲ့အခါ သတင်းကောင်းပဲပို့ပြီး သတင်းဆိုးကို မပို့ခဲ့ဘူး၊ တိုးတက်မှုရှိတဲ့အပိုင်းတွေကိုပဲ မီးမောင်းထိုးပြပြီး၊ တိုးတက်မှုမရှိတဲ့အပိုင်းတွေအတွက်တော့ ဖြေရှင်းနည်းတွေကို ကြိုးစားရှာဖွေနေတယ်လို့ပဲ ပြောခဲ့တယ်။ အဲဒီအချိန်အတောအတွင်းမှာ ကျွန်မ ဖိအားအရမ်းများခဲ့တယ်။ အကြိမ်တော်တော်များများမှာ ဒီအလုပ်ကို ကျွန်မ မကိုင်တွယ်နိုင်ဘူးလို့ ခေါင်းဆောင်ကို ဝန်ခံဖို့ စဉ်းစားခဲ့တယ်၊ ဒါပေမဲ့ ကျွန်မသာ ဒီလိုလုပ်လိုက်ရင်၊ တခြားသူတွေရဲ့အမြင်မှာ ကျွန်မရဲ့တစ်ခုတည်းသော အကောင်းမြင်စရာအရည်အသွေးဖြစ်တဲ့ တိုးတက်မှုကိုဦးတည်တဲ့စိတ်က အပြီးတိုင် ပျောက်ဆုံးသွားမှာကို ကျွန်မ စိုးရိမ်ခဲ့တယ်။ ကျွန်မ မသိလိုက်ခင်မှာပဲ ခြောက်လကုန်သွားခဲ့ပြီး၊ တစ်လနဲ့ပြီးသင့်တဲ့အလုပ်က နှစ်ဝက်လောက် နှောင့်နှေးသွားခဲ့တယ်။ ကျွန်မရဲ့အခြေအနေက ပိုပိုပြီး ဆိုးရွားလာခဲ့တယ်။ ဘုရားနှုတ်ကပတ်တော်တွေကို စားသောက်တဲ့အခါ ဘာအလင်းမှမရဘဲ အမြဲတမ်း ငိုက်မျဉ်းနေခဲ့တယ်၊ ကျွန်မရဲ့ဆုတောင်းချက်တွေကလည်း ဘုရားသခင်နဲ့ အဆက်အသွယ်ပြတ်နေသလို ခံစားခဲ့ရတယ်။ ကျွန်မစိတ်ထဲမှာ စိုးရိမ်ပူပန်မှုနဲ့ မတည်ငြိမ်မှုတွေကို အမြဲတမ်း ခံစားနေခဲ့ရတယ်။

တစ်ခါမှာ ခေါင်းဆောင်က ကျွန်မကို နည်းနည်းပို လုံးစေ့ပတ်စေ့ မေးမြန်းရင်းနဲ့ ဒီပြဿနာတွေကို သိသွားပြီး ကျွန်မကို ဖြုတ်ချခဲ့တယ်။ သူက ပြောတယ်၊ “မင်းက သမ္မာတရားကို မလိုက်စားဘူး၊ ပြီးတော့ မင်းက အပေါ်ယံဂုဏ်ဒြပ်ကိုပဲ မက်မောလွန်းတယ်။ မင်းက ကိုယ့်တာဝန်ကို တစ်ယောက်တည်းလုပ်ရတာကို ပိုကြိုက်တယ်၊ တခြားသူတွေနဲ့ ဘယ်တော့မှ မတိုင်ပင်ဘူး၊ မရှာဖွေဘူး၊ မင်းရဲ့ဂုဏ်သတင်းနဲ့ အဆင့်အတန်းကို အရမ်းဂရုစိုက်လွန်းတယ်။ မင်းအမြဲတမ်း ဒီလိုချည်းပဲ ပြုမူနေတဲ့အတွက် ခေါင်းဆောင်ဆက်လုပ်လို့ မရတော့ဘူး” တဲ့။ ကျွန်မ ဖြုတ်ချခံရတဲ့အချိန်မှာ၊ ဘုရားသခင်ရဲ့ဖြောင့်မတ်တဲ့စိတ်သဘောထားက ကျွန်မအပေါ် ကျရောက်နေမှန်း၊ ကျွန်မစိတ်ထဲမှာ ရှင်းရှင်းလင်းလင်းသိခဲ့ပြီး ကျွန်မမှာ ကိုယ့်ကိုယ်ကိုယ်ပဲ အပြစ်တင်စရာရှိမှန်း ကျွန်မစိတ်ထဲမှာ ရှင်းရှင်းလင်းလင်းသိခဲ့တယ်။ မကြာခင်မှာပဲ ဟာလိုက အသင်းတော်မှာ ရမ်းကားနေပြီး၊ ဂိုဏ်းဂဏတွေဖွဲ့တယ်၊ သူ့ကိုမလိုက်နာတဲ့သူတွေကို ဖိနှိပ်ပြီး ညှဉ်းပန်းနှိပ်စက်နေတယ်ဆိုတာကို ကျွန်မ သိခဲ့ရတယ်။ အသင်းတော်က ကမောက်ကမဖြစ်နေခဲ့တယ်၊ လူတွေက စည်းလုံးမှုမရှိဖြစ်လာခဲ့ပြီး၊ သူမရဲ့ဆိုးယုတ်တဲ့လူ့သဘာဝကြောင့် နောက်ဆုံးမှာ သူမကို သီးသန့်ခွဲထားခြင်းခံခဲ့ရတယ်။ ဒီရလဒ်ကို ရင်ဆိုင်ရတော့ ကျွန်မ အရမ်းကို စိတ်မသက်မသာဖြစ်ခဲ့တယ်။ သူမရဲ့ပြဿနာတွေကို ရှင်းရှင်းလင်းလင်းမမြင်နိုင်ခဲ့ဘဲ အချိန်မီ လမ်းညွှန်မှုမရှာဖွေခဲ့တဲ့ ကျွန်မရဲ့ပျက်ကွက်မှုက ဆိုးယုတ်တဲ့သူတစ်ယောက်ကို ခေါင်းဆောင်နေရာမှာထားပြီး ညီအစ်ကိုမောင်နှမတွေကို အချိန်အကြာကြီး ထိခိုက်စေခဲ့တယ်၊ အသင်းတော်အလုပ်ကိုလည်း ဆိုးဆိုးရွားရွား အဖျက်အမှောင့်လုပ်ခဲ့တယ်။ ကျွန်မတာဝန်တွေကို ဘယ်လောက်ဆိုးဆိုးရွားရွား ထမ်းဆောင်ခဲ့လဲဆိုတာကို ပြန်သုံးသပ်ရင်း၊ ကျွန်မ အပြစ်ရှိသလို ခံစားချက်တွေနဲ့ ပြည့်နှက်နေခဲ့ပြီး ညီအစ်ကိုမောင်နှမတွေကို မျက်နှာချင်းဆိုင်ဖို့ အရမ်းရှက်ခဲ့တယ်။ ကျွန်မ ကိုယ့်ကိုယ်ကိုယ် အကြိမ်ကြိမ် မေးခွန်းထုတ်ခဲ့တယ်၊ ငါ ဘယ်လိုလုပ် ဒီလိုအခြေအနေမျိုးကို ရောက်သွားခဲ့တာလဲ။ ကျွန်မ ဘုရားသခင်ရှေ့မှာ ဒူးထောက်ပြီး ဆုတောင်းခဲ့တယ်၊ ကျွန်မလုပ်ခဲ့သမျှ အားလုံးအပေါ်မှာ အမှန်တကယ် ဆင်ခြင်သုံးသပ်ပြီး နားလည်ဖို့ နည်းလမ်းအတွက် ကျွန်မကို အသိဉာဏ်ပွင့်စေပြီး လမ်းပြတော်မူပါလို့ တောင်းလျှောက်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တချို့ကို ကျွန်မ ဖတ်ရင်းနဲ့၊ ကျွန်မရဲ့အခြေအနေအပေါ် နားလည်မှုတချို့ကို ကျွန်မ စတင်ရရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့သည် ခေါင်းဆောင်တစ်ဦး၊ သို့မဟုတ် အမှုဆောင်တစ်ဦးဖြစ်လျှင်၊ ဘုရားအိမ်တော်က သင်တို့၏အလုပ်နှင့်ပတ်သက်၍ မေးမြန်းစုံစမ်းပြီး ကြီးကြပ်သည်ကို သင်တို့ ကြောက်သလော။ ဘုရားအိမ်တော်သည် သင်တို့၏အလုပ်၌ ပျက်ယွင်းခြင်းများနှင့် အမှားများကို ရှာဖွေတွေ့ရှိပြီး သင်တို့အား ပြုပြင်မည်ကို သင်တို့ ကြောက်သလော။ အထက်က သင်တို့၏ စစ်မှန်သော အစွမ်းအစနှင့် ဝိညာဉ်ရင့်ကျက်မှုတို့ကို သိကျွမ်းသွားပြီးသည့်နောက် ၎င်းတို့သည် သင်တို့ကို ကွဲပြားသည့် အမြင်ဖြင့် မြင်ကာ သင်တို့ကို ရာထူးတိုးခြင်းအတွက် မစဉ်းစားမည်ကို ကြောက်သလော။ သင့်တွင် ဤကြောက်ရွံ့မှုများရှိလျှင် သင်၏ စိတ်ပါဝင်စားမှုများသည် အသင်းတော်အလုပ်အတွက် မဟုတ်သည်ကို သက်သေပြသည်။ သင်သည် ဂုဏ်သတင်းနှင့် အဆင့်အတန်းအတွက် အလုပ်လုပ်နေခြင်းဖြစ်သည်။ ဤသည်မှာ သင့်တွင် အန္တိခရစ်၏ စိတ်သဘောထားရှိသည်ကို သက်သေပြသည်။ သင်သည် အန္တိခရစ်၏ စိတ်သဘောထားရှိလျှင် အန္တိခရစ်၏ လမ်းကြောင်းကို လျှောက်နိုင်ချေ ရှိသည်။ အန္တိခရစ်များက ဖြစ်ပေါ်စေသည့် မကောင်းမှုအားလုံးကို ကျူးလွန်တတ်သည်။ သင်၏ စိတ်နှလုံးတွင် သင်၏အလုပ်ကို ကြီးကြပ်နေသော ဘုရားအိမ်တော်ကို ကြောက်ရွံ့ခြင်းမရှိလျှင်၊ အထက်မှ မေးခွန်းများ၊ စုံစမ်းမှုများအပေါ် စစ်မှန်သော အဖြေများကို ပံ့ပိုးပေးနိုင်လျှင်၊ မည်သည့်အရာကိုမျှ မဖုံးကွယ်ထားဘဲ သင်သိသမျှပြောနိုင်လျှင်၊ သင်ပြောသည့်အရာက မှန်သည်ဖြစ်စေ၊ မှားသည်ဖြစ်စေ၊ သင်ထုတ်ဖော်ပြသည့် ဖောက်ပြန်ပျက်စီးခြင်းက မည်သို့ဖြစ်စေ၊ သင်က အန္တိခရစ်တစ်ဦး စိတ်သဘောထားကို ထုတ်ဖော်ပြသည်ဆိုလျှင်ပင် သင်က အန္တိခရစ်တစ်ယောက်အဖြစ် လုံးဝ သတ်မှတ်ခံရမည်မဟုတ်ပေ။ အဓိကအချက်သည် သင်က သင်ကိုယ်တိုင်၏ အန္တိခရစ်စိတ်သဘောထားကို သိနိုင်ခြင်းရှိမရှိ၊ ဤပြဿနာကို ဖြေရှင်းရန် သမ္မာတရားကို ရှာဖွေနိုင်ခြင်း ရှိမရှိပင်ဖြစ်သည်။ သင်သည် သမ္မာတရားကို လက်ခံနိုင်သူဖြစ်လျှင် သင်၏ အန္တိခရစ်စိတ်သဘောထားကို ပြုပြင်နိုင်သည်။ သင်က အန္တိခရစ်၏ စိတ်သဘောထားရှိသည်ကို ကောင်းစွာသိသည့်တိုင် ယင်းကို ဖြေရှင်းရန်အတွက် သမ္မာတရားကို မရှာဖွေလျှင်၊ ဖြစ်ပေါ်လာသော ပြဿနာများကို ဖုံးကွယ်ဖို့ပင်ဖြစ်စေ၊ လိမ်ညာဖို့ပင်ဖြစ်စေ၊ တာဝန်ကို ခေါင်းရှောင်ဖို့ပင်ဖြစ်စေ ကြိုးစားလျှင်၊ ပြီးလျှင် ပြုပြင်ခြင်းကို ခံရသောအခါ သမ္မာတရားကို လက်မခံလျှင် ဤသည်မှာ ကြီးလေးသော ပြဿနာတစ်ခုဖြစ်သည်။ သင်က အန္တိခရစ်နှင့် မခြားနားပေ။ သင်က အန္တိခရစ် စိတ်သဘောထားရှိသည်ကို သိလျက် အဘယ်ကြောင့် ယင်းကို ရင်မဆိုင်ရဲသနည်း။ သင်သည် ယင်းကို အဘယ်ကြောင့် ပွင့်လင်းစွာ ချဉ်းကပ်၍ ‘အထက်က ကျွန်ုပ်၏ အလုပ်အကြောင်း မေးမြန်ပါက၊ ကျွန်ုပ်သိသမျှကို ပြောမည်။ ပြီးလျှင် ကျွန်ုပ်ပြုခဲ့သည့် ဆိုးသောအရာများထင်ရှားလာကာ၊ ၎င်းတို့သိသွားသည်နှင့် တစ်ပြိုင်နက် အထက်က ကျွန်ုပ်ကို မသုံးတော့ဘဲ ကျွန်ုပ်၏ ဂုဏ်အဆင့်အတန်း ဆုံးရှုံးရပါက ကျွန်ုပ်ပြောစရာရှိသည့်အရာကို ကျွန်ုပ် ရှင်းရှင်းလင်းလင်း ပြောဦးမည်’ဟု မပြောနိုင်ရသနည်း။ သင်၏အလုပ်ကို ဘုရားအိမ်တော်က ကြီးကြပ်ပြီး မေးခွန်းထုတ်မည်ကို ကြောက်ခြင်းက သင်သည် သမ္မာတရားထက် သင်၏ ဂုဏ်အဆင့်အတန်းကို သင်ပို၍ တန်ဖိုးထားကြောင်း သက်သေပြလေသည်။ ဤသည်မှာ အန္တိခရစ်တစ်ဦး၏ စိတ်သဘောထား မဟုတ်သလော။ အရာအားလုံးထက် ဂုဏ်အဆင့်အတန်းကို ချစ်မြတ်နိုးခြင်းသည် အန္တိခရစ်တစ်ဦး၏ စိတ်သဘောထားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၂)) ဘုရားနှုတ်ကပတ်တော်က ကျွန်မရဲ့အခြေအနေကို ဖော်ထုတ်ခဲ့တယ်။ ခေါင်းဆောင်က ကျွန်မအလုပ်ကို ကြီးကြပ်ပြီး မေးမြန်းမှာကို ကျွန်မကြောက်ခဲ့တာဟာ အဓိကအားဖြင့် ဂုဏ်သတင်းနဲ့ ရာထူးအပေါ်ထားတဲ့စိုးရိမ်မှုတွေက ကျွန်မကို တွန်းအားပေးနေလို့ပဲ။ ခေါင်းဆောင်က ကျွန်မအလုပ်မှာရှိတဲ့ပြဿနာတွေကို ရှာဖွေတွေ့ရှိပြီး ကျွန်မကို ဖြုတ်ချမှာကို ကျွန်မကြောက်တယ်၊ ကျွန်မရာထူးကို ဆုံးရှုံးမှာကို ကြောက်ခဲ့တယ်။ ဒါကြောင့် အလုပ်မှာ လမ်းလွဲမှုတွေ၊ ပြဿနာတွေနဲ့ ရင်ဆိုင်ရတဲ့အခါ၊ ကျွန်မ အစွမ်းကုန် ဖုံးကွယ်ခဲ့တယ်၊ ကျွန်မရာထူးကို ထိန်းသိမ်းထားနိုင်သရွေ့၊ လှည့်စားမှုကိုအားကိုးပြီး အလုပ်ကို နှောင့်နှေးစေတာကိုတောင် ပိုပြီးနှစ်သက်ခဲ့တယ်။ ကျွန်မရဲ့ရာထူးကို ဒီလောက်အထိ ချစ်မြတ်နိုးတာက ကျွန်မရဲ့အန္တိခရစ်စိတ်သဘောထားကို ထုတ်ဖော်ခဲ့တာပဲ။ ညီအစ်ကိုမောင်နှမတွေနဲ့ ခေါင်းဆောင်က ကျွန်မအပေါ် အကောင်းမြင်တယ်လို့ ကျွန်မ ခံစားခဲ့ရတယ်၊ ဒါကြောင့် ခေါင်းဆောင်တစ်ယောက်အနေနဲ့ ကျွန်မရာထူးကို ထိန်းသိမ်းဖို့ ကဏ္ဍအားလုံးမှာ ကောင်းကောင်းလုပ်ဆောင်ချင်ခဲ့တယ်။ ကျွန်မကိုယ့်တာဝန်မှာ တာဝန်မဲ့မှု၊ လူရွေးချယ်ရာမှာ စည်းမျဉ်းမရှိမှုတွေကြောင့် ကျွန်မ သုံးလေးကြိမ် ပြုပြင်ခံခဲ့ရတယ်။ အဲဒီနောက်မှာ ခေါင်းဆောင်က ကျွန်မရဲ့အစွမ်းအစက မလုံလောက်ဘူးလို့ပြောပြီး ကျွန်မကို ဖြုတ်ချနိုင်တာမျိုး ရှိမရှိကို ကျွန်မ စပြီး မှန်းဆခဲ့တယ်၊ အဲဒါက ကျွန်မရာထူးကို ဆုံးရှုံးစေမှာပဲ။ ဒါက ကျွန်မကြောက်ရွံ့ခြင်းရဲ့ အရင်းခံအကြောင်းရင်းပဲ။ ဒါကြောင့် ကျွန်မ ဟန်ဆောင်ပြီးဖုံးကွယ်စပြုခဲ့တယ်။ ခေါင်းဆောင်က အလုပ်ကို နောက်ဆက်တွဲလိုက်လုပ်ပြီး မေးခွန်းတချို့မေးတဲ့အခါ၊ ကျွန်မ အဖြေမပေးခင် သုံးလေးကြိမ် စဉ်းစားခဲ့တယ်၊ ပြဿနာတွေ လူသိသွားတာမျိုးကို နည်းနိုင်သမျှနည်းအောင် ကြိုးစားခဲ့တယ်။ ကျွန်မအလုပ်မှာ တိုးတက်မှုတွေကိုပဲ သတင်းပို့ပြီး ပြဿနာတွေကိုတော့ ဖုံးကွယ်ထားခဲ့တယ်။ ကျွန်မ မရှင်းလင်းတဲ့လူတွေ၊ ကိစ္စတွေနဲ့ ကြုံရတဲ့အခါ၊ လမ်းညွှန်မှုမရှာဖွေဘဲ၊ အဲဒီအစား ခေါင်းဆောင်က ကျွန်မက တကယ့်ကိစ္စတွေကို ကိုင်တွယ်ဖြေရှင်းနိုင်တယ်လို့ ထင်အောင် ဟန်ဆောင်ခဲ့တယ်။ တချို့အလုပ်တွေက ရပ်တန့်နေပြီး ရှေ့ဆက်လို့မရတော့တဲ့အခါမှာတောင်၊ ကျွန်မက ကိုယ့်အဆင့်အတန်းကို ကာကွယ်ဖို့အတွက်သက်သက်ဟန်ဆောင်ပြီး လမ်းညွှန်မှုမရှာဘဲ နေခဲ့တယ်။ ဂုဏ်သတင်းနဲ့ အဆင့်အတန်းအတွက် စိုးရိမ်မှုကြောင့် မျက်စိကန်းပြီး ကျွန်မ အမှားတွေ ဆက်တိုက်လုပ်ခဲ့တယ်၊ အလုပ်တွေအများကြီးကို နှောင့်နှေးစေပြီး ပုံမှန်အတိုင်း ရှေ့မဆက်နိုင်အောင် ဖြစ်စေခဲ့တယ်။ ကျွန်မ ဘုရားနှုတ်ကပတ်တော်တွေကို သတိရလိုက်တယ်။ “သင်သည် ယင်းကို အဘယ်ကြောင့် ပွင့်လင်းစွာ ချဉ်းကပ်၍ ‘အထက်က ကျွန်ုပ်၏ အလုပ်အကြောင်း မေးမြန်ပါက၊ ကျွန်ုပ်သိသမျှကို ပြောမည်။ ပြီးလျှင် ကျွန်ုပ်ပြုခဲ့သည့် ဆိုးသောအရာများထင်ရှားလာကာ၊ ၎င်းတို့သိသွားသည်နှင့် တစ်ပြိုင်နက် အထက်က ကျွန်ုပ်ကို မသုံးတော့ဘဲ ကျွန်ုပ်၏ ဂုဏ်အဆင့်အတန်း ဆုံးရှုံးရပါက ကျွန်ုပ်ပြောစရာရှိသည့်အရာကို ကျွန်ုပ် ရှင်းရှင်းလင်းလင်း ပြောဦးမည်’ဟု မပြောနိုင်ရသနည်း။ သင်၏အလုပ်ကို ဘုရားအိမ်တော်က ကြီးကြပ်ပြီး မေးခွန်းထုတ်မည်ကို ကြောက်ခြင်းက သင်သည် သမ္မာတရားထက် သင်၏ ဂုဏ်အဆင့်အတန်းကို သင်ပို၍ တန်ဖိုးထားကြောင်း သက်သေပြလေသည်။ ဤသည်မှာ အန္တိခရစ်တစ်ဦး၏ စိတ်သဘောထား မဟုတ်သလော။ အရာအားလုံးထက် ဂုဏ်အဆင့်အတန်းကို ချစ်မြတ်နိုးခြင်းသည် အန္တိခရစ်တစ်ဦး၏ စိတ်သဘောထားဖြစ်သည်။” ဘုရားနှုတ်ကပတ်တော်တွေရဲ့ဖော်ထုတ်မှုကို ရင်ဆိုင်ရတော့ ကျွန်မစိတ်ထဲမှာ အကြီးအကျယ် ပြစ်တင်ရှုတ်ချခံရသလို ခံစားခဲ့ရတယ်။ ဘုရားသခင်က ကျွန်မတို့ကို အလုပ်အကြောင်း သတင်းပို့တဲ့အခါ ရိုးရိုးသားသားပြောရမယ်၊ ပြဿနာတွေ ရှိပါစေ။ အဆင့်အတန်းဆုံးရှုံးရမှာဖြစ်ရင်တောင် ကိစ္စတွေကို ရှင်းရှင်းလင်းလင်းပြောပြီး မဖုံးကွယ်ရဘူး၊ ပြဿနာတွေကို ရိုးရိုးသားသား သတင်းပို့ရမယ်လို့ သင်ပေးတယ်။ ဒါပေမဲ့ ကျွန်မရဲ့လုပ်ရပ်တွေက လုံးဝဆန့်ကျင်ဘက်ဖြစ်နေခဲ့တယ်။ ကိုယ့်ရဲ့ဂုဏ်သတင်းနဲ့ အဆင့်အတန်းကို ကာကွယ်ဖို့ ကိုယ့်ရဲ့တည်ကြည်မှုကို စတေးပြီး ကျွန်မက လိမ်ညာ၊ အယောင်ဆောင်၊ လှည့်စားတာကိုပဲ ပိုပြီးနှစ်သက်ခဲ့တယ်။ ဘုရားနှုတ်ကပတ်တော်တွေက ကျွန်မကို လုံးလုံးလျားလျား ယုံကြည်သွားစေခဲ့ပြီး၊ ကျွန်မ တကယ်လိုက်စားပြီး တန်ဖိုးထားခဲ့တာက ဂုဏ်သတင်းနဲ့ အဆင့်အတန်းသက်သက်ပဲဆိုတာကို ပြသခဲ့တယ်။

နောက်ပိုင်းမှာ ဘုရားနှုတ်ကပတ်တော် နောက်တစ်ပိုဒ်ကို ကျွန်မ ဖတ်ခဲ့တယ်။ “အန္တိခရစ်များသည် ပင်ကိုအားဖြင့် ကောက်ကျစ်ဆိုးယုတ်ကြသည်။ ၎င်းတို့သည် ရိုးသားသည့် စိတ်နှလုံး၊ သမ္မာတရားကို ချစ်သည့် စိတ်နှလုံး သို့မဟုတ် အပြုသဘောဆောင်သည့် အရာများအတွက် ချစ်ခြင်းစိတ်နှလုံး မပိုင်ဆိုင်ကြပေ။ ၎င်းတို့သည် မှောင်မိုက်သည့် ချောင်များတွင် မကြာခဏ အသက်ရှင်နေကြသည်။ ရိုးသားသည့် သဘောထားဖြင့် မပြုမူကြ၊ မှန်ကန်စွာ ပြောဆိုခြင်းမရှိကြသကဲ့သို့ အခြားသူများအပေါ်ကိုရော၊ ဘုရားသခင်အပေါ်ကိုပါ ကောက်ကျစ်ဆိုးယုတ်ပြီး လှည့်ဖြားတတ်သည့် စိတ်နှလုံးများ ထားရှိကြသည်။ ၎င်းတို့သည် အခြားသူတို့ကို လှည့်ဖြားချင်ကြပြီး ဘုရားသခင်ကိုလည်း လှည့်ဖြားချင်ကြသည်။ ဘုရားသခင်၏ စေ့စေ့ကြည့်ရှုစစ်ဆေးခြင်းကို မဆိုထားနှင့်၊ အခြားသူတို့၏ ကြီးကြပ်မှုကို ၎င်းတို့ လက်ခံကြလိမ့်မည် မဟုတ်။...ထိုသို့သော တစ်စုံတစ်ဦးက အဆင့်အတန်းရရှိသွားသည့်နောက် အခြားလူတို့ အနီးဝန်းကျင်တွင် ၎င်းတို့၏ အပြုအမူမှာ သာ၍ပင် ခိုးကြောင်ခိုးဝှက်ဖြစ်လာကြသည်။ ၎င်းတို့သည် မိမိတို့၏ ရည်မှန်းချက်များ၊ မိမိတို့၏ ဂုဏ်သတင်း၊ မိမိတို့၏ ပုံရိပ်နှင့် မိမိတို့၏ နာမည်၊ မိမိတို့၏ အဆင့်အတန်းနှင့် ဂုဏ်သိက္ခာ စသည်တို့ကို ကာကွယ်ချင်ကြလေသည်။ ထို့ကြောင့် ၎င်းတို့သည် အမှုအရာများကို ၎င်းတို့ လုပ်ဆောင်ပုံ သို့မဟုတ် အမှုအရာများ လုပ်ဆောင်ခြင်းအတွက် ၎င်းတို့၏ ကြံရွယ်ချက်များနှင့်ပတ်သက်၍ ပွင့်ပွင့်လင်းလင်း မပြောချင်ကြပေ။ ၎င်းတို့အနေဖြင့် အမှားတစ်ခုကို ပြုလုပ်မိသည့်အခါတွင်ပင်၊ ဖောက်ပြန်ပျက်စီးသော စိတ်သဘောထားတစ်ခုကို ထုတ်ဖော်ပြမိသည့်အခါတွင်ပင် သို့မဟုတ် ၎င်းတို့ လုပ်ရပ်များနောက်ကွယ်ရှိ ရည်ရွယ်ချက်များနှင့် ကြံရွယ်ချက်များက မှားယွင်းသည့်အခါတွင်ပင် ၎င်းတို့သည် မဖွင့်ဟချင်ကြသကဲ့သို့ ထိုအကြောင်းကို အခြားသူတို့အား သိခွင့်မပေးချင်ကြသည့်အပြင် ညီအစ်ကို မောင်နှမများကို လှည့်စားဖို့အတွက် အပြစ်ကင်းပြီး စုံလင်သည့် အသွင်အပြင်ကို အမြဲထားရှိကြသည်။ အထက်နှင့်ပတ်သက်၍လည်းကောင်း၊ ဘုရားသခင်နှင့် ပတ်သက်၍လည်းကောင်း ၎င်းတို့သည် နားကြားကောင်းသည့် အရာများကိုသာ ပြောဆိုကြပြီး အထက်နှင့် ၎င်းတို့၏ ဆက်ဆံရေးကို ထိန်းသိမ်းရန်အတွက် လှည့်ဖြားတတ်သည့် နည်းစနစ်များနှင့် အလိမ်အညာများကို မကြာခဏ အသုံးပြုကြသည်။ ၎င်းတို့၏ အလုပ်နှင့်ပတ်သက်၍ အထက်ကို အစီရင်ခံပြီး အထက်ကို စကားပြောသည့်အခါ ၎င်းတို့၏ အားနည်းချက်တစ်ခုတလေကိုမျှ မည်သူမျှ မသိရှိနိုင်ရန်အလို့ငှာ မကောင်းသည့် မည်သည့်အရာကိုမျှ ၎င်းတို့ လုံးဝ မပြောကြပေ။ ၎င်းတို့သည် အောက်ပိုင်းအဆင့်များတွင် ၎င်းတို့ လုပ်ဆောင်ပြီးသည့်အရာကိုဖြစ်စေ၊ အသင်းတော်တွင် ဖြစ်ပေါ်သည့် ပြဿနာများ တစ်ခုတလေကိုမျှဖြစ်စေ၊ ၎င်းတို့အလုပ်တွင်ရှိသည့် ပြဿနာများ သို့မဟုတ် အပြစ်အနာအဆာများကိုဖြစ်စေ၊ ၎င်းတို့ နားမလည်နိုင် သို့မဟုတ် ရှင်းရှင်းလင်းလင်း မမြင်နိုင်သည့်အရာများကိုဖြစ်စေ လုံးဝ ထုတ်ပြောကြလိမ့်မည် မဟုတ်။ ၎င်းတို့သည် ဤကိစ္စများနှင့်ပတ်သက်၍ အထက်ကို မည်သည့်အခါမျှ မမေးမြန်းဘဲ သို့မဟုတ် မရှာဖွေဘဲ ထိုအစား ၎င်းတို့၏ အလုပ်တွင် စွမ်းဆောင်နိုင်သည့်၊ ၎င်းတို့၏ အလုပ်ကို လုံးလုံးလျားလျား တာဝန်ယူဆောင်ရွက်နိုင်စွမ်း ရှိသည့် ပုံရိပ်တစ်ခုနှင့် အသွင်အပြင်တစ်ခုကိုသာ ပြသလေသည်။ ၎င်းတို့သည် အသင်းတော်တွင် တည်ရှိသည့် မည်သည့်ပြဿနာများကိုမဆို အထက်သို့ အစီရင်မခံကြသကဲ့သို့ အသင်းတော်တွင် အမှုအရာများက မည်သို့ ပရမ်းပတာဖြစ်နေသည်ဖြစ်စေ၊ ၎င်းတို့အလုပ်တွင် ဖြစ်ပေါ်သည့် အပြစ်အနာအဆာများ၏ အတိုင်းအတာ မည်သို့ဖြစ်စေ၊ သို့မဟုတ် အောက်ပိုင်းအဆင့်များတွင် ၎င်းတို့ အတိအကျ မည်သည့်အရာ လုပ်ဆောင်ကြပြီးသည်ဖြစ်စေ ဤအရာအားလုံးနှင့်ပတ်သက်၍ အထက်အား မတော်တဆ ကြားခွင့်မပေးရန် သို့မဟုတ် မည်သည့်သတင်းကိုမျှ ကြားခွင့်မပေးရန် ကြိုးပမ်းရင်း၊ ပကတိအခြေအနေကို ဖုံးကွယ်ရန် အားထုတ်မှုတစ်ခုအနေဖြင့် ဤကိစ္စရပ်များနှင့် ဆက်စပ်သည့် လူများ သို့မဟုတ် ၎င်းတို့အကြောင်း အမှန်တရားကို သိရှိသည့်လူများအား ဝေးကွာသော နေရာများကို ပြောင်းရွှေ့သည်အထိပင် လုပ်ဆောင်ရင်း ထိုအရာအားလုံးကို ထပ်တလဲလဲ ဖုံးဖိကြလေသည်။ ဤသည်တို့မှာ မည်သည့် အလေ့အထများ ဖြစ်သနည်း။ ဤသည်မှာ မည်သည့် အပြုအမူမျိုး ဖြစ်သနည်း။ သမ္မာတရားကို လိုက်စားသည့် လူတစ်ဦး ရှိသင့်သည့် သရုပ်သကန်မျိုး ဖြစ်သလော။ အလွန် သိသာစွာပင် မဟုတ်ပေ။ ဤသည်မှာ မကောင်းဆိုးဝါးတစ်ကောင်၏ အပြုအမူ ဖြစ်သည်။ အန္တိခရစ်များသည် အခြားလူများနှင့် ဘုရားသခင်ထံမှ ဤအမှုအရာများကို ထိမ်ချန်ထားရင်း မိမိတို့၏ အဆင့်အတန်း သို့မဟုတ် နာမည်ဂုဏ်သတင်းအပေါ် သက်ရောက်မှုတစ်ခု ရှိနိုင်မည့် မည်သည့်အရာကိုမဆို ဖုံးကွယ်ရန်၊ ဖုံးဖိရန် အစွမ်းကုန် လုပ်ဆောင်ကြလိမ့်မည် ဖြစ်သည်။ ဤသည်မှာ ၎င်းတို့၏ အထက်နှင့် အောက်တွင်ရှိသူများကို လှည့်ဖြားခြင်း ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၁) ဘုရားသခင်က အန္တိခရစ်တွေရဲ့ ဆိုးယုတ်တဲ့သဘာဝကို စိတ်ဖြာလေ့လာဆွေးနွေးတယ်။ သူတို့ရဲ့ကိုယ်ပိုင်အဆင့်အတန်းနဲ့ ဂုဏ်သတင်းနဲ့ပတ်သက်လာရင်၊ အန္တိခရစ်တွေက အမှားတွေလုပ်ခဲ့တာ၊ ဒါမှမဟုတ် မကောင်းမှုတွေလုပ်ခဲ့တာတွေရှိနေပေမဲ့လည်း၊ သူတို့က တခြားသူတွေအတွက် ဟန်ဆောင်ဖို့၊ လှည့်စားဖို့၊ အတုအယောင်ပုံပန်းသဏ္ဌာန်တွေ ဖန်တီးဖို့ အစွမ်းကုန်ကြိုးစားကြတုန်းပဲ။ သူတို့က အထက်လူကြီးတွေရော၊ သူတို့အောက်ကလူတွေကိုပါ လှည့်စားတယ်၊ ကိစ္စတွေကို ဖြေရှင်းဖို့ ဒါမှမဟုတ် ပြုပြင်ဖို့ သမ္မာတရားကို ဘယ်တော့မှ မရှာဖွေဘူး၊ သူတို့က ပြန်လည်းမသုံးသပ်ဘူး၊ နောင်တလည်းမရဘူး။ ကျွန်မ ပြုပြင်ခံရတဲ့အချိန်ကစပြီး၊ ခေါင်းဆောင်က ကျွန်မအပေါ် အကောင်းမမြင်တော့ဘူးလို့ ကျွန်မ သံသယဝင်စပြုခဲ့တယ်။ အဲဒီနောက်မှာတော့ ကျွန်မ စကားပြောတာပဲဖြစ်ဖြစ်၊ ပြုမူတာပဲဖြစ်ဖြစ်၊ အလုပ်အကြောင်း သတင်းပို့တာပဲဖြစ်ဖြစ်၊ ကျွန်မရဲ့အဓိကစိုးရိမ်မှုက ကျွန်မရဲ့ဂုဏ်သတင်းနဲ့ အဆင့်အတန်းကို ဘယ်လိုထိန်းသိမ်းမလဲဆိုတာပဲ။ လူတွေကို ရှင်းရှင်းလင်းလင်းမမြင်နိုင်ဘဲ အခြေအနေတွေကို ဘယ်လိုသင့်တော်အောင် ကိုင်တွယ်ရမလဲဆိုတာ မသိတဲ့အခါ၊ ကျွန်မ အကူအညီမတောင်းခဲ့ဘူး၊ ခေါင်းဆောင်ကိုလည်း သတင်းမပို့ခဲ့ဘူး၊ အဲဒီအစား ပြဿနာတွေကို လျစ်လျူရှုပြီး ဘေးဖယ်ထားခဲ့တယ်၊ အဲဒါက အလုပ်ကို နှောင့်နှေးစေခဲ့တယ်။ ဗီဒီယိုအလုပ်မှာ အခက်အခဲတွေကြုံရပြီး ဘယ်လိုရှေ့ဆက်ရမလဲဆိုတာ ကျွန်မမသိတဲ့အခါ၊ ကျွန်မ လမ်းညွှန်မှုမရှာဖွေခဲ့ဘူး၊ ဒါမှမဟုတ် ပြဿနာတွေ၊ တကယ့်အခြေအနေကို ခေါင်းဆောင်ဆီ ရိုးရိုးသားသား သတင်းမပို့ခဲ့ဘူး။ ကျွန်မခေါင်းထဲမှာ အများဆုံးပြေးနေတဲ့အတွေးကတော့၊ ခေါင်းဆောင်တစ်ယောက်အနေနဲ့ ဒီပြဿနာတွေကို ငါမဖြေရှင်းနိုင်ရင်၊ ငါ ဖြုတ်ချခံရနိုင်တယ်ဆိုတာပဲ။ ဒါကြောင့် အလုပ်က ဘယ်လောက်ပဲအရေးကြီးပါစေ၊ ကျွန်မရဲ့ဂုဏ်သတင်းနဲ့ အဆင့်အတန်းကို ဆက်ပြီးကာကွယ်ခဲ့တယ်၊ ပြဿနာတွေကို ဖြေရှင်းနိုင်စွမ်းရှိတဲ့သူအဖြစ် ကိုယ့်ကိုယ်ကိုယ်ပြသဖို့ လှည့်စားမှုအမျိုးမျိုးကို အသုံးပြုခဲ့တယ်၊ အဲဒါက ဗီဒီယိုအလုပ်ကို ခြောက်လလောက်အထိ နှောင့်နှေးစေခဲ့တယ်။ အနှစ်သာရအားဖြင့်၊ ကျွန်မက ပေါ်တင်လိမ်ညာပြီး အထက်အောက်အားလုံးကို လှည့်စားနေခဲ့တာပဲ။ ကျွန်မရဲ့စိတ်သဘောထားက တကယ်ကို ကောက်ကျစ်ဆိုးယုတ်ပြီး လှည့်ဖြားတတ်တယ်ဆိုတာကို ကျွန်မ တွေ့ခဲ့ရတယ်။ ကျွန်မ လောကမှာ အလုပ်လုပ်ခဲ့တဲ့ အတိတ်ကအတွေ့အကြုံတွေကို ပြန်သုံးသပ်မိတယ်။ ခေါင်းဆောင်တွေက အလုပ်ကို စစ်ဆေးပြီး ထူးချွန်တဲ့ဌာနတွေကို အကဲဖြတ်ဖို့ လာတဲ့အခါတိုင်း၊ ဘာတွေကို စစ်ဆေးမလဲဆိုတာကို ကျွန်မတို့ သိလိုက်တာနဲ့၊ စစ်ဆေးမှုကို ရင်ဆိုင်ဖို့ အတုအယောင်အချက်အလက်အမျိုးမျိုးကို ထပ်ထည့်ဖို့ အချိန်ပိုလုပ်ခဲ့ကြတယ်၊ ပြီးတော့ စွမ်းဆောင်ရည်ညံ့ဖျင်းတဲ့အပိုင်းတွေ၊ ဒါမှမဟုတ် အစီရင်ခံထားတဲ့ကိစ္စတွေရဲ့ သဲလွန်စအားလုံးကို ဖျက်ပစ်ခဲ့ကြတယ်။ ဒီနည်းနဲ့၊ ကျွန်မတို့က များသောအားဖြင့် စစ်ဆေးမှုတွေကို လှည့်စားကျော်ဖြတ်နိုင်ခဲ့ပြီး “ထူးချွန်ဌာန” ဆိုတဲ့ဘွဲ့ကို ရရှိခဲ့ကြတယ်။ ဒီလိုဆိုးယုတ်တဲ့ရေစီးကြောင်းရဲ့ လွှမ်းမိုးမှုအောက်မှာ၊ လူတွေက ရိုးရိုးသားသားပြောဆိုလုပ်ဆောင်ဖို့ကို အာရုံမစိုက်ကြတော့ဘူး၊ သူတို့က တစ်ယောက်ကိုတစ်ယောက် လှည့်စားကြပြီး၊ သူတို့ရဲ့ပန်းတိုင်တွေကို ရောက်ဖို့အတွက် ဘယ်နည်းလမ်းကိုမဆို အသုံးပြုကြတယ်။ နောက်ဆုံးသောကာလ ဘုရားသခင်ရဲ့အလုပ်ကို မလက်ခံခင်က ကျွန်မ အပြုသဘောဆောင်တဲ့အရာတွေနဲ့ အပျက်သဘောဆောင်တဲ့အရာတွေကို မခွဲခြားနိုင်ခဲ့ဘူး။ လောကရဲ့ဆိုးယုတ်တဲ့ရေစီးကြောင်းတွေအတိုင်း လိုက်လျောညီထွေနေခဲ့ပြီး လူသားပုံသဏ္ဌာန်မရှိဘဲ အသက်ရှင်ခဲ့တယ်။ အခုတော့ နောက်ဆုံးသောကာလ ဘုရားသခင်ရဲ့အလုပ်ကို လက်ခံပြီး နှစ်ပေါင်းများစွာကြာခဲ့ပြီးတဲ့နောက်၊ ဘုရားနှုတ်ကပတ်တော်တွေအများကြီးကို စားသောက်ပြီး၊ လူဖြစ်ခြင်းရဲ့အခြေခံတချို့ကို နားလည်ပြီးတဲ့နောက်မှာတောင်၊ ကျွန်မရဲ့ဂုဏ်သတင်းနဲ့ အဆင့်အတန်းကို ထိန်းသိမ်းဖို့အတွက် ကျွန်မတာဝန်တွေမှာ လှည့်စားမှုနဲ့ အယောင်ဆောင် အသွင်အပြင်ကို အားကိုးနေတုန်းပဲ၊ ကောင်းတဲ့အရာတွေကိုပဲ သတင်းပို့ပြီး မကောင်းတာတွေကိုတော့ ချန်လှပ်ထားခဲ့တယ်၊ ဒါက သိလျက်နဲ့ ပြစ်မှားကျူးလွန်နေတာ၊ ဘုရားသခင်ကို လှည့်စားပြီး အတိုက်အခံလုပ်နေတာပဲ။ ဒါကို ပြန်သုံးသပ်ရင်း ကျွန်မ ကြောက်စိတ်တွေနဲ့ ပြည့်နှက်သွားခဲ့တယ်။ အတိတ်တုန်းက ဘုရားသခင်က အန္တိခရစ်တွေရဲ့အပြုအမူကို ဖော်ထုတ်တာကို ကြားတဲ့အခါ၊ ကျွန်မက သူတို့ကို မကောင်းမှုတွေအများကြီးလုပ်ပြီး သိသိသာသာ အန္တိခရစ်ဖြစ်တဲ့သူတွေနဲ့ပဲ အမြဲတမ်း ဆက်စပ်ခဲ့တယ်၊ ဒီစကားလုံးတွေနဲ့ ကိုယ့်ကိုယ်ကိုယ် ဘယ်တော့မှ အလေးအနက်ထားပြီး မသုံးသပ်ခဲ့ဘူး။ အခုတော့ ဘုရားနှုတ်ကပတ်တော်တွေရဲ့ဖော်ထုတ်မှုနဲ့ အဖြစ်မှန်တွေရဲ့ ထုတ်ဖော်မှုကနေတစ်ဆင့်၊ ကျွန်မမှာ တကယ်ပဲ အန္တိခရစ်ရဲ့စိတ်သဘောထားနဲ့ အပြုအမူတွေရှိတယ်ဆိုတာကို ကျွန်မ တွေ့ခဲ့ရတယ်။ ကျွန်မစိတ်ထဲမှာ ဘုရားသခင်ကို အရေးတကြီး ဆုတောင်းခဲ့တယ်၊ နောင်တရပြီး ပြောင်းလဲချင်တယ်၊ ဒီလိုမျိုး ဆက်ပြီး မကျင့်ကြံမပြုမူချင်တော့ဘူးလို့ ဆန္ဒပြုခဲ့တယ်။

နောက်ပိုင်းမှာ ဘုရားနှုတ်ကပတ်တော်အပိုဒ်နည်းနည်းကို ကျွန်မ ဖတ်ခဲ့တယ်၊ အဲဒါတွေက ကျွန်မရဲ့ပြဿနာတွေအပေါ် နောက်ထပ်နားလည်မှုတချို့နဲ့ လက်တွေ့လုပ်ဆောင်ဖို့ လမ်းကြောင်းတစ်ခုကို ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် အသင်းတော်က မြှင့်တင်ပေးပြီး ပျိုးထောင်ပေခြင်း ခံရကာ လေ့ကျင့်ဖို့ ကောင်းမွန်သည့် အခွင့်အရေးကို လက်ခံရရှိကြသည်။ ဤသည်မှာ ကောင်းသောအရာတစ်ခု ဖြစ်သည်။ ၎င်းတို့သည် ဘုရားသခင်၏ ချီးမြှောက်ခြင်းနှင့် ကျေးဇူးပြုခြင်းတို့ကို ခံခဲ့ရသည်ဟု ပြောနိုင်သည်။ သို့ဆိုလျှင် ၎င်းတို့သည် မိမိတို့၏တာဝန်ကို မည်သို့ ထမ်းဆောင်သင့်သနည်း။ ၎င်းတို့ လိုက်နာသင့်သည့် ပထမဆုံး အခြေခံသဘောတရားသည် သမ္မာတရားကို နားလည်ဖို့ဖြစ်သည်၊ ၎င်းတို့က သမ္မာတရားကို နားမလည်သည့်အခါ၊ ၎င်းတို့ သမ္မာတရားကို ရှာဖွေရမည်ဖြစ်ပြီး မိမိတို့ဘာသာ ရှာဖွေပြီးသည့်နောက်တွင် ၎င်းတို့ နားမလည်သေးပါက အတူတကွ မိတ်သဟာယပြုကာ ရှာဖွေဖို့ သမ္မာတရား နားလည်သူတစ်ဦးကို ၎င်းတို့ ရှာဖွေနိုင်သည်။ ယင်းက ပြဿနာဖြေရှင်းခြင်းကို ပို၍ မြန်ဆန်စေပြီး ပို၍ အချိန်ကိုက်ဖြစ်စေလိမ့်မည်။ သင်သည် သမ္မာတရားကို သိနားလည်မှု ရရှိရန်နှင့် ပြဿနာကို ဖြေရှင်းရန်အလို့ငှာ၊ ဘုရားသခင်၏ နှုတ်ကပတ်တော်များကို သင့်ဘာသာ ဖတ်ရှုခြင်း၌ အချိန်ပိုသုံးဖို့ကိုလည်းကောင်း၊ ဤနှုတ်ကပတ်တော်များကို စဉ်းစားချင့်ချိန်ခြင်းဖြင့် အချိန်ပိုသုံးဖို့ကိုလည်းကောင်း အာရုံစိုက်ပါက၊ ဤသည်မှာ အလွန် နှေးကွေးသည်။ “ဖြည်းဖြည်းချင်း ကုစားမှုသည် အရေးပေါ်လိုအပ်ချက်များကို မဖြေရှင်းနိုင်” ဟူသည့် ဆိုရိုးရှိသည့်အတိုင်းပင် ဖြစ်သည်။ သမ္မာတရားနှင့် ပတ်သက်လာသည့်အခါ၊ သင်သည် မြန်မြန်ဆန်ဆန် တိုးတက်လိုပါက၊ အခြားသူများနှင့် သဟဇာတကျကျ ပူးပေါင်းလုပ်ဆောင်ဖို့ နည်းလမ်း၊ ပို၍များသော မေးခွန်းများမေးဖို့ နည်းလမ်းနှင့် ပို၍ ရှာဖွေဖို့နည်းလမ်းတို့ကို သင်ယူလေ့လာရမည်။ သို့မှသာလျှင် မည်သည့်နှောင့်နှေးမှုမျှ မရှိဘဲ၊ သင်၏အသက်တာက လျင်မြန်စွာ ကြီးထွားမည် ဖြစ်ပြီး သင်သည် ပြဿနာများကို အချိန်မီ ဖြေရှင်းနိုင်လိမ့်မည် ဖြစ်သည်။ သင်သည် ရာထူးတိုးခံရစဖြစ်ပြီး အစမ်းခန့်ကာလတွင်သာ ရှိသေးကာ၊ သမ္မာတရားကို အမှန်တကယ် နားမလည်သောကြောင့်၊ သို့မဟုတ် သမ္မာတရား၏ စစ်မှန်မှုကို မပိုင်ဆိုင်သောကြောင့်၊ သင်သည် ဤဝိညာဉ်ရင့်ကျက်မှု မရှိသေးသောကြောင့်၊ သင်၏ ရာထူးတိုးခြင်းက သင်သည် သမ္မာတရား လက်တွေ့ကျမှုကို ပိုင်ဆိုင်သည့်သဘောဖြစ်သည်ဟု မတွေးလေနှင့်။ ဤသည်မှာ မမှန်ကန်ပေ။ သင်သည် အလုပ်အပေါ် ဝန်တာစိတ်ရှိပြီး ခေါင်းဆောင်တစ်ဦး၏ အစွမ်းအစကို ပိုင်ဆိုင်ရုံသက်သက်ကြောင့်၊ သင်သည် ရာထူးတိုးခြင်းနှင့် ပျိုးထောင်ပေးခြင်းတို့အတွက် ရွေးချယ်ခံရခြင်း ဖြစ်သည်။ သင်၌ ဤဆင်ခြင်တုံတရား ရှိသင့်သည်။ ရာထူးတိုးခံရပြီး ခေါင်းဆောင် သို့မဟုတ် အမှုဆောင်တစ်ဦး ဖြစ်လာပြီးသည့်နောက်တွင် သင်သည် သင်၏ ရာထူးကို အခိုင်အမာစွဲကိုင်ကာ သင်သည် သမ္မာတရားကို လိုက်စားသူတစ်ဦးဖြစ်ကြောင်းနှင့် သမ္မာတရား လက်တွေ့ကျမှုကို ပိုင်ဆိုင်ကြောင်း ယုံကြည်လာလျှင်၊ ညီအစ်ကိုမောင်နှမများ၌ မည်သည့်ပြဿနာများ ရှိပါစေ၊ သင်က နားလည်သယောင်၊ ဝိညာဉ်ရေးဆန်သယောင် ဟန်ဆောင်လျှင် ဤသည်မှာ မိုက်မဲသည့် နည်းလမ်းဖြစ်ပြီး ယင်းက သူတော်ကောင်း အယောင်ဆောင်ဖာရိရှဲများကဲ့သို့ တူညီသောနည်းလမ်းပင် ဖြစ်သည်။ သင်သည် မှန်မှန်ကန်ကန် စကားပြောဆိုပြီး ပြုမူလုပ်ဆောင်ရမည်။ သင် နားမလည်သည့်အခါတွင် အခြားသူများကို မေးနိုင်သည်၊ သို့မဟုတ် အထက်မှ အဖြေများကို ရှာနိုင်သည်၊ အထက်မှ မိတ်သဟာယကို ရှာဖွေနိုင်သည်။ ဤအရာတစ်ခုမျှ ရှက်စရာအကြောင်း မရှိပေ။ သင် မမေးလျှင်ပင်၊ သင်၏ စစ်မှန်သော ဝိညာဉ်ရင့်ကျက်မှုကို အထက်က သိဦးမည် ဖြစ်ပြီး၊ သင်၌ သမ္မာတရား လက်တွေ့ကျမှု မရှိသည်ကို သိလိမ့်မည်။ ရှာဖွေခြင်းနှင့် မိတ်သဟာယပြုခြင်းတို့သည် သင်လုပ်သင့်သည့် အရာဖြစ်သည်။ ဤသည်မှာ သာမန်လူ့သဘာဝတွင် တွေ့ရှိသင့်သည့် ဆင်ခြင်တုံတရား ဖြစ်ပြီး ခေါင်းဆောင်များနှင့် အမှုဆောင်များ လိုက်နာသင့်သည် စည်းမျဉ်းဖြစ်သည်။ ယင်းသည် အရှက်ရစရာတစ်ခု မဟုတ်ပေ။ သင်သည် ခေါင်းဆောင်တစ်ဦးဖြစ်သည်နှင့် စည်းမျဉ်းများကို နားမလည်ခြင်းဖြစ်စေ၊ အခြားလူများကို သို့မဟုတ် အထက်ကို အစဉ်မပြတ် မေးခွန်းများမေးခြင်းဖြစ်စေ ရှက်စရာကောင်းသည်ဟု ထင်မြင်ပြီး အခြားသူများက သင့်အား အထင်သေးမည်ကို စိုးရွံ့နေလျှင် သင်သည် ရလဒ်အနေဖြင့် အရာရာကို နားလည်သည်၊ အရာရာကို သိမြင်သည်၊ အလုပ်ကို လုပ်ဆောင်နိုင်စွမ်းရှိသည်၊ မည်သည့်အသင်းတော်အလုပ်ကိုမဆို လုပ်ဆောင်နိုင်သည်၊ သင့်အား သတိပေးရန်ဖြစ်စေ၊ မိတ်သဟာယဖွဲ့ရန်ဖြစ်စေ၊ သင့်အတွက် ထောက်ကူရန်ဖြစ်စေ၊ သင့်ကို ပံ့ပိုးရန်ဖြစ်စေ မည်သူ့ကိုမျှမလိုအပ်ဟု ဟန်ဆောင်လျက် အယောင်ဆောင်လျှင် ဤသည်မှာ အန္တရာယ်ရှိကာ သင်သည် မာနထောင်လွှားလွန်းပြီး မိမိကိုယ်ကို မှန်သည်ဟု ယူမှတ်လွန်းခြင်း၊ ဆင်ခြင်တုံတရား ကင်းမဲ့လွန်းခြင်းဖြစ်သည်။ သင်သည် ကိုယ့်အတိုင်းအဆပင်ကိုယ် မသိပေ။ ဤသည်မှာ သင့်ကို နားဝေတိမ်တောင်ဖြစ်သော လူတစ်ဦး မဖြစ်စေသလော။ ဤသို့သောလူများသည် ဘုရားအိမ်တော်အားဖြင့် ရာထူးတိုးပေးခြင်း၊ ပျိုးထောင်ပေးခြင်းအတွက် စံသတ်မှတ်ချက်နှင့် အမှန်တကယ် မကိုက်ညီပေ။ ၎င်းတို့သည် အနှေးနှင့် အမြန်ဆိုသလို ဖြုတ်ချခြင်းနှင့် ဖယ်ရှားရှင်းလင်းခြင်း ခံရလိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) “အချို့ကလည်း ‘ကျွန်ုပ်တို့သည် အခက်အခဲများ သို့မဟုတ် ပြဿနာများနှင့် ကြုံတွေ့ရသည့်အခါ ဦးစွာ ရက်အနည်းငယ် တွေးတောကြံဆရန် လိုအပ်ပြီး အမှန်တကယ် ဖြေရှင်းချက် မရှာနိုင်မှသာ ယင်းကို တင်ပြသင့်သည်’ ဟု ဆိုကြသည်။ ဤသို့ပြောသောသူတို့၌ အကြောင်းပြချက်အချို့ ရှိသည်ဟု ထင်ရနိုင်သော်လည်း ဤသို့ တွေးတောကြံဆနေသည့် ရက်များက ကြန့်ကြာမှုများကို ဖြစ်စေနိုင်ချေရှိသည် မဟုတ်လော။ ရက်အနည်းငယ် တွေးတောကြံဆခြင်းက ပြဿနာကို ဖြေရှင်းပေးလိမ့်မည်ဟု သင်သည် သေချာနိုင်သလော။ ယင်းက နောက်ထပ်ကြန့်ကြာမှုကို မဖြစ်စေဟု သင် အာမခံနိုင်သလော။ အခြားသူများက ‘ကျွန်ုပ်တို့က ပြဿနာတစ်ခုကို ချက်ချင်းတင်ပြလျှင် ဤသေးငယ်သော ပြဿနာကိုပင် ကျွန်ုပ်တို့ ထိုးထွင်းသိမြင်ခြင်း မရှိဟု အထက်က ထင်မည် မဟုတ်လော။ ၎င်းတို့က ကျွန်ုပ်တို့ကို မိုက်မဲပြီး အသိဉာဏ်မဲ့သည်ဟု ခေါ်ကာ ပြုပြင်မည် မဟုတ်လော’ ဟု ဆိုကြသည်။ ၎င်းတို့ ဤသို့ပြောဆိုခြင်းမှာ မှားပေသည်။ သင်သည် ပြဿနာကို တင်ပြသည်ဖြစ်စေ၊ မတင်ပြသည်ဖြစ်စေ သင်၏ အစွမ်းအစမှာ ထင်ရှားပြီးသားဖြစ်သည်၊ အထက်က အားလုံးကို သိပေသည်။ သင်က ပြဿနာတစ်ခုခုကို မတင်ပြလျှင် အထက်က သင့်ကို အထင်ကြီးမည်ဟု သင်ထင်သလော။ သင်က ပြဿနာကို တင်ပြပြီး ယင်းက အရေးကြီးသောကိစ္စရပ်များကို ကြန့်ကြာမှုများ မဖြစ်စေခဲ့လျှင် ဘုရားအိမ်တော်က သင့်ကို တာဝန်ခံခိုင်းမည် မဟုတ်ပေ။ သို့သော်လည်း သင်က ယင်းကို မတင်ပြဘဲ ကြန့်ကြာမှုများ ဖြစ်သွားစေပါက သင့်ကို တိုက်ရိုက် တာဝန်ခံခိုင်းမည်ဖြစ်ပြီး သင့်ကို ချက်ချင်း ဖြုတ်ချကာ နောက်တစ်ကြိမ် မည်သည့်အခါမျှ အသုံးပြုတော့မည် မဟုတ်ပေ။ ဘုရားသခင် ရွေးချယ်ထားသောလူများကလည်း သင့်ကို အသိဉာဏ်မဲ့သူ၊ မိုက်မဲသူ၊ ဉာဏ်ရည်မမီသူနှင့် စိတ်မမှန်သူအဖြစ် မြင်ကြမည်ဖြစ်ပြီး ၎င်းတို့က သင့်ကို မုန်းတီးကာ ထာဝရ စက်ဆုပ်ရွံရှာကြလိမ့်မည်။...ယခုအချိနဆိုလျှင် ဤသို့သော ပြဿနာမျိုးများကို သင်တို့အားလုံး ထိုးထွင်းသိမြင်နိုင်သင့်ပြီ မဟုတ်လော။ သင် မကိုင်တွယ်နိုင်သော ပြဿနာများနှင့် ကြုံတွေ့ရသည့်အခါ ယင်းတို့ကို ဆုံးဖြတ်ချက်ချသည့်အဖွဲ့ထံ အမြန်တင်ပြပြီး ဖြေရှင်းနည်းများအတွက် မိတ်သဟာယဖွဲ့လော့။ အကယ်၍ ဆုံးဖြတ်ချက်ချသည့်အဖွဲ့က ယင်းတို့ကို မကိုင်တွယ်နိုင်ပါက ယင်းတို့ကို အထက်သို့ ချက်ချင်းတင်ပြလော့။ ဤအရာ၊ သို့မဟုတ် ထိုအရာအတွက် မစိုးရိမ်နှင့်၊ ပြဿနာကို ချက်ချင်းဖြေရှင်းနိုင်ခြင်းသည် အရေးအကြီးဆုံးသော အရာဖြစ်ပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ဘုရားနှုတ်ကပတ်တော်တွေက ကျွန်မကို နိုးထစေခဲ့တယ်။ ဘုရားအိမ်တော်မှာ ခေါင်းဆောင်တစ်ယောက်ဖြစ်ရတာဟာ လေ့ကျင့်မှုနဲ့ ပျိုးထောင်ခံရခြင်းသက်သက်ပဲ။ ဒါကြောင့် ကိုယ့်တာဝန်တွေမှာ ရှုပ်ထွေးမှုတွေ၊ အခက်အခဲတွေကြုံရတဲ့အခါ၊ အလုပ်ကို မနှောင့်နှေးစေဖို့အတွက် တခြားသူတွေနဲ့ ပူးပေါင်းပြီး ဆွေးနွေးဖို့၊ အထက်လူကြီးတွေဆီက အကူအညီရှာဖို့ လိုအပ်တယ်။ လူတစ်ယောက်က ကိုယ့်ကိုယ်ကိုယ် အမြဲတမ်း အထင်ကြီးနေမယ်၊ ခေါင်းဆောင်အဖြစ် ရွေးချယ်ခံရတာက သမ္မာတရားစည်းမျဉ်းတွေကို နားလည်သင့်ပြီး ပြဿနာတွေကို ဖြေရှင်းနိုင်စွမ်းရှိသင့်တယ်လို့ ထင်နေမယ်၊ ပြီးတော့ နားမလည်တဲ့ကိစ္စတွေကြုံရရင်တောင် ဟန်ဆောင်ပြီး ရှာဖွေဖို့ငြင်းဆန်နေမယ်ဆိုရင်၊ ဒီလိုလူမျိုးက ဆင်ခြင်တုံတရားမရှိဘူး၊ ကိုယ့်ရဲ့ဂုဏ်သတင်းနဲ့ အဆင့်အတန်းကို အလွန်အကျွံကာကွယ်နေပြီး၊ သူတို့က အသင်းတော်အလုပ်ကို အလွယ်တကူ နှောင့်နှေးစေနိုင်တယ်။ ကျွန်မက ဒါရဲ့ သက်ရှိဥပမာတစ်ခုပဲ။ ကျွန်မရဲ့သမ္မာတရားနားလည်မှုက ပေါ့တန်တယ်၊ ကျွန်မမှာ အများကြီးချို့တဲ့နေမှန်း ကျွန်မစိတ်ထဲမှာ သိခဲ့တယ်၊ ဒါပေမဲ့ ကျွန်မက ခေါင်းဆောင်အဖြစ် ရွေးချယ်ခံခဲ့ရတာကြောင့်၊ ညီအစ်ကိုမောင်နှမတွေထက် သမ္မာတရားစည်းမျဉ်းတွေကို ပိုပြီးနားလည်သင့်တယ်၊ ပြဿနာတွေကို ဖြေရှင်းရာမှာ သူတို့ထက် ပိုပြီးကြီးမားတဲ့စွမ်းရည်တွေ ရှိသင့်တယ်၊ ဒီနည်းနဲ့ ညီအစ်ကိုမောင်နှမတွေက ကျွန်မကို ယုံကြည်လက်ခံလာနိုင်ပြီး အထက်ခေါင်းဆောင်ကလည်း ကျွန်မကို အသိအမှတ်ပြုနိုင်မှာပဲလို့ ကျွန်မ ထင်ခဲ့တယ်။ ကျွန်မ ဒီမှားယွင်းတဲ့အမြင်ကို စွဲကိုင်ထားတဲ့အခါ၊ ဟန်ဆောင်ချင်စိတ်ကို မထိန်းနိုင်ခဲ့ဘူး။ ကျွန်မတာဝန်တွေမှာ ကျွန်မမဖြေရှင်းနိုင်တဲ့ပြဿနာတွေ ပေါ်လာတဲ့အခါ၊ ကျွန်မက ဘယ်တော့မှ ထုတ်ပြောပြီး အကူအညီမတောင်းနိုင်ခဲ့ဘူး၊ အဲဒါက ကျွန်မကို အရည်အချင်းမရှိသလိုဖြစ်စေပြီး ရှက်စရာကောင်းမှာကို ကြောက်ခဲ့တယ်၊ ဒါကြောင့် ကျွန်မက ပြဿနာတွေကို ကိုယ့်ဘာသာကိုယ်ပဲ အမြဲတမ်း ဖြေရှင်းဖို့ကြိုးစားခဲ့တယ်။ ကျွန်မ ဂုဏ်သတင်းနဲ့ အဆင့်အတန်းဆိုတဲ့ လှုပ်လေနစ်လေနွံထဲမှာ နစ်နေခဲ့တယ်၊ ကျွန်မစိတ်က တိမ်ဖုံးနေသလိုပဲ။ ကျွန်မ ဆက်ပြီး ဟန်ဆောင်၊ လှည့်စားခဲ့တယ်၊ အဲဒါက အသင်းတော်အလုပ်ကို ဆိုးဆိုးရွားရွား နှောင့်နှေးစေခဲ့တယ်။ ဒါကို ဆင်ခြင်သုံးသပ်ရင်း၊ ကျွန်မ ကိုယ့်ပါးကိုယ် ပြန်ရိုက်ပြီး စိတ်ထဲမှာ အကြီးအကျယ် နောင်တရပြီး အပြစ်ရှိသလို ခံစားခဲ့ရတယ်။ အဲဒီနောက်မှာတော့ ကျွန်မ ဒီဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “သင်၏ အလုပ်အတောအတွင်းတွင် သင် ကြုံရသည့် စိတ်ရှုပ်စေသော ပြဿနာ၊ သို့မဟုတ် အခက်အခဲတစ်ခုတလေသည် ဘုရားရွေးချယ်ထားသူများက မိမိတို့၏တာဝန်ကို ထမ်းဆောင်ပုံအား ထိခိုက်နိုင်သရွေ့၊ သို့မဟုတ် အသင်းတော်အလုပ်၏ ပုံမှန်တိုးတက်မှုကို ဟန့်တားနိုင်သရွေ့ အချိန်မီ ဖြေရှင်းသင့်ပေသည်။ ထိုအရာကို သင့်ဘာသာ မဖြေရှင်းနိုင်ပါက ဖြေရှင်းရာတွင် သင်နှင့်အတူ တွဲဖက်ရန် သမ္မာတရား နားလည်သောလူအချို့ကို ရှာဖွေသင့်သည်။ ပြဿနာကို ဤနည်းဖြင့် ဖြေရှင်း၍မရနိုင်သေးပါက၊ သင်သည် ပြဿနာကိုယူပြီး အထက်သို့ အကြောင်းကြားကာ သူ၏ လမ်းပြမှုကို ရှာဖွေရမည်။ ဤသည်မှာ ခေါင်းဆောင်များနှင့် အမှုဆောင်များ၏ တာဝန်နှင့် ဝတ္တရား ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ဘုရားနှုတ်ကပတ်တော်တွေကနေ ကျွန်မ စည်းမျဉ်းတစ်ခုကို နားလည်ခဲ့တယ်။ အသင်းတော်အလုပ်နဲ့ တာဝန်တွေနဲ့ပတ်သက်တဲ့ကိစ္စတွေမှာ၊ အခြေအနေ ဘယ်လိုပဲဖြစ်နေပါစေ၊ ပြဿနာတစ်ခုက ဘုရားသခင်ရွေးချယ်ထားတဲ့လူတွေရဲ့တာဝန်တွေကို ထိခိုက်နေသရွေ့၊ ဒါမှမဟုတ် အသင်းတော်အလုပ်ရဲ့ပုံမှန်တိုးတက်မှုကို အဟန့်အတားဖြစ်စေသရွေ့၊ အဲဒါကို အချိန်မီ ဖြေရှင်းသင့်တယ်။ ကျွန်မတို့ နားမလည်တဲ့အရာတွေအတွက်၊ နှံ့စပ်တဲ့လူတွေကို တိုင်ပင်ပြီး ဖြေရှင်းနည်းတွေကို အမြန်ဆုံးရှာဖွေသင့်တယ်။ ဒါပေမဲ့ ကျွန်မက ဒီပြဿနာတွေကို ရင်ဆိုင်နေရတဲ့အခါ ကျွန်မက စုံစမ်းစစ်ဆေးပြီး တက်တက်ကြွကြွ ဖြေရှင်းနေတယ်လို့ အမြဲတမ်း ယုံကြည်ခဲ့တယ်၊ ဒါပေမဲ့ ကျွန်မက အဲဒါတွေကို တကယ်ဖြေရှင်းနိုင်မလား၊ ဖြေရှင်းနိုင်ရင်တောင် ဘယ်လောက်ကြာမလဲ၊ ဒါမှမဟုတ် အလုပ်ကို နှောင့်နှေးစေမလားဆိုတာကို ကျွန်မ ဘယ်တော့မှ မစဉ်းစားခဲ့ဘူး။ ကျွန်မ ဒီအချက်တွေကို ထည့်မစဉ်းစားခဲ့ဘဲ ကိစ္စတွေကို ဖြေရှင်းဖို့ အကောင်းဆုံးအချိန်နဲ့ အမှုမဲ့အမှတ်မဲ့ လွဲချော်ခဲ့ရတယ်။ ဒါက အလုပ်ကို တက်တက်ကြွကြွ လုပ်ဆောင်နေတာမဟုတ်ဘူး၊ အခက်အခဲတွေကို ထိပ်တိုက်ရင်ဆိုင်နေတာမျိုး ပိုလို့တောင် မဟုတ်သေးတယ်။ ဒါက တစ်ယောက်တည်း မဆင်မခြင် အလုပ်လုပ်နေတာဖြစ်ပြီး အလုပ်အပေါ် တာဝန်မရှိတာ၊ အသင်းတော်အလုပ်ကို ဆိုးဆိုးရွားရွား နှောင့်နှေးစေတာပဲ။ ကျွန်မ တကယ်ကို အဓိပ္ပာယ်မရှိဘဲ မိုက်မဲခဲ့တယ်။ တကယ်တော့၊ ခေါင်းဆောင်တွေက အလုပ်အကြောင်း မေးမြန်းတဲ့အခါ၊ ဒါမှမဟုတ် ကျွန်မတို့မှာ ပြဿနာတစ်ခုခုရှိသလားလို့ မေးတဲ့အခါ၊ ကျွန်မတို့က တကယ့်ပြဿနာတွေကို ထုတ်ဖော်ပြီး မိတ်သဟာယရှာဖွေဖို့ မျှော်လင့်ပြီး မေးတာပါ။ ဒါက ကျွန်မတို့ကို သမ္မာတရားကို နားလည်ဖို့၊ စည်းမျဉ်းတွေကို နားလည်သဘောပေါက်ဖို့၊ တကယ့်အလုပ်ကို ကိုင်တွယ်ဖို့ တဖြည်းဖြည်း သင်ယူနိုင်အောင် ကူညီပေးလိမ့်မယ်။ ဒါက အရမ်းကို အပြုသဘောဆောင်တဲ့အရာပဲ။ ကျွန်မ အဲဒီအကြောင်းကို စဉ်းစားလေလေ၊ ကျွန်မလုပ်ခဲ့တဲ့အရာတွေအတွက် ပိုပြီး နောင်တရလေလေပဲ။ ကျွန်မသာ ကိုယ့်ကိုယ်ကိုယ် ဟန်ဆောင်တာရဲ့အနှစ်သာရနဲ့ အကျိုးဆက်တွေကို အသိအမှတ်ပြုပြီး ဒီအခြေအနေကို စောစောစီးစီး ပြောင်းပြန်လှန်ခဲ့မယ်ဆိုရင်၊ အလုပ်ကို ဒီလောက်ကြီးမားတဲ့ဆုံးရှုံးမှုတွေ ဖြစ်စေခဲ့မှာမဟုတ်သလို၊ သမ္မာတရားကို ရရှိဖို့ အခွင့်အရေးတွေအများကြီးကိုလည်း ကျွန်မ လွဲချော်ခဲ့မှာမဟုတ်ဘူး။

တစ်ခါက ခေါင်းဆောင်က ကျွန်မကို ပန်းချီအလုပ်ကို ကြီးကြပ်ဖို့ တာဝန်ပေးခဲ့ပြီး၊ စည်းမျဉ်းတွေနဲ့ သတ်မှတ်ချက်တွေအပေါ်မှာ အကြိမ်ပေါင်းများစွာ မိတ်သဟာယဖွဲ့ခဲ့တယ်။ အဲဒီအချိန်တုန်းက အဲဒီအရာတွေကို ကျွန်မ ကောင်းကောင်းနားလည်တယ်လို့ ခံစားခဲ့ရတယ်၊ ဒါပေမဲ့ တကယ်တမ်း အလုပ်စလုပ်တဲ့အခါ၊ အသေးစိတ်အချက်တချို့ကို ကျွန်မ နားမလည်ဘူးဆိုတာကို သဘောပေါက်ခဲ့ပြီး၊ ဘယ်လိုရှေ့ဆက်ရမလဲဆိုတာ မသိခဲ့ဘူး။ ကျွန်မ ထပ်ပြီး စိုးရိမ်လာခဲ့တယ်။ ခေါင်းဆောင်က ကျွန်မနဲ့မိတ်သဟာယဖွဲ့တုန်းက၊ ကျွန်မရဲ့နားလည်မှုကို အခိုင်အမာ အတည်ပြုခဲ့တယ်၊ ဒါပေမဲ့ အခု တကယ်တမ်းအလုပ်လုပ်နေတော့၊ ကျွန်မ ဘာလုပ်နေမှန်း မသိတော့ဘူး။ ကျွန်မ ဘာလုပ်ရမလဲ။ ခေါင်းဆောင်ကို ထပ်မေးချင်ခဲ့တယ်၊ ဒါပေမဲ့ နောက်တော့ ကျွန်မတွေးမိတယ်၊ ခေါင်းဆောင်က ဒီလို ပြောမှာမျိုး ရှိမရှိကိုပေါ့၊ “ငါ ဒီလောက်အသေးစိတ် မိတ်သဟာယဖွဲ့ပြီး အကြိမ်ပေါင်းများစွာ ထပ်ခါထပ်ခါပြောခဲ့တာတောင် မင်း ဘယ်လိုဖြစ်လို့ ခုထိ နားမလည်သေးတာလဲ။ မင်းရဲ့အစွမ်းအစက တကယ်ကို ချို့တဲ့နေပုံပဲ” ဒါကြောင့် နောက်တစ်ခါ ကျွန်မ ခေါင်းဆောင်ကို အကူအညီတောင်းဖို့ မရဲခဲ့ဘူး။ သုံးရက်ကုန်သွားပြီး ကျွန်မ အရမ်းစိုးရိမ်နေခဲ့တယ်၊ ဒါကြောင့် ကျွန်မ ဒူးထောက်ပြီး ဘုရားသခင်ကို ဆုတောင်းပြီး ကျွန်မရဲ့အခြေအနေအကြောင်းကို သူ့ကို ပြောပြခဲ့တယ်။ ဆုတောင်းပြီးတဲ့နောက်မှာ၊ ကျွန်မ အရင်က ကျရှုံးခဲ့တဲ့အတွေ့အကြုံတွေကို စဉ်းစားမိပြီး၊ ဒီဘုရားနှုတ်ကပတ်တော်တွေကို သတိရလိုက်တယ်။ “သင်၏ အလုပ်အတောအတွင်းတွင် သင် ကြုံရသည့် စိတ်ရှုပ်စေသော ပြဿနာ၊ သို့မဟုတ် အခက်အခဲတစ်ခုတလေသည် ဘုရားရွေးချယ်ထားသူများက မိမိတို့၏တာဝန်ကို ထမ်းဆောင်ပုံအား ထိခိုက်နိုင်သရွေ့၊ သို့မဟုတ် အသင်းတော်အလုပ်၏ ပုံမှန်တိုးတက်မှုကို ဟန့်တားနိုင်သရွေ့ အချိန်မီ ဖြေရှင်းသင့်ပေသည်။ ထိုအရာကို သင့်ဘာသာ မဖြေရှင်းနိုင်ပါက ဖြေရှင်းရာတွင် သင်နှင့်အတူ တွဲဖက်ရန် သမ္မာတရား နားလည်သောလူအချို့ကို ရှာဖွေသင့်သည်။ ပြဿနာကို ဤနည်းဖြင့် ဖြေရှင်း၍မရနိုင်သေးပါက၊ သင်သည် ပြဿနာကိုယူပြီး အထက်သို့ အကြောင်းကြားကာ သူ၏ လမ်းပြမှုကို ရှာဖွေရမည်။ ဤသည်မှာ ခေါင်းဆောင်များနှင့် အမှုဆောင်များ၏ တာဝန်နှင့် ဝတ္တရား ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ဘုရားနှုတ်ကပတ်တော်တွေက ကျွန်မကို သတိပေးခဲ့တယ်၊ ကျွန်မသာ နားလည်မှုကို အမြန်မရှာဖွေရင်၊ ရက်တွေကုန်လွန်သွားတာနဲ့အမျှ၊ အလုပ်က အချိန်မီမပြီးစီးရင်၊ တိုးတက်မှုက နှောင့်နှေးသွားလိမ့်မယ်။ ဒါကို သဘောပေါက်တော့ ကျွန်မ ရိုးသားဖို့ ဆုံးဖြတ်ခဲ့ပြီး၊ ခေါင်းဆောင်က ကျွန်မကို ဘယ်လိုပဲမြင်ပါစေ၊ ဖုံးကွယ်တာ၊ ဟန်ဆောင်တာတွေ မလုပ်တော့ဖို့ ဆုံးဖြတ်ခဲ့တယ်။ အဲဒီနောက်မှာ ကျွန်မ ခေါင်းဆောင်ဆီက အကူအညီတောင်းခဲ့တယ်၊ သူက အရာရာတိုင်းကို ထပ်ပြီး မိတ်သဟာယဖွဲ့ခဲ့တယ်၊ ပြဿနာက ချက်ချင်းပဲ ပြေလည်သွားခဲ့တယ်။ ကျွန်မ ဘုရားသခင်ကို ကျေးဇူးတော်ချီးမွမ်းခြင်းနဲ့ ချီးမွမ်းခြင်းဆုတောင်းကို ပူဇော်ဆက်ကပ်ခဲ့တယ်။ ဒီလို လက်တွေ့လုပ်ဆောင်ရတာက တကယ်ကို ချိုမြိန်ပြီး လွတ်မြောက်စေတယ်။

ဒီအတွေ့အကြုံကို ဆင်ခြင်သုံးသပ်ရင်း၊ ကျွန်မ ကြုံတွေ့ဖို့အတွက် အခြေအနေတွေအများကြီးကို စီစဉ်ပေးခဲ့တဲ့ ဘုရားသခင်ကို ကျွန်မ အကြီးအကျယ် ကျေးဇူးတင်မိတယ်။ ဒါတွေက ကျွန်မရဲ့ဖောက်ပြန်ပျက်စီးမှုတွေအများကြီးကို ဖော်ထုတ်ခဲ့ပေမဲ့၊ အဲဒါတွေက ကျွန်မကိုယ့်ကိုယ်ကိုယ် နားလည်ဖို့ အကောင်းဆုံးအခွင့်အရေးတွေပဲ။ ဘုရားနှုတ်ကပတ်တော်တွေရဲ့ဖော်ထုတ်မှု၊ အသိဉာဏ်ပွင့်လင်းစေမှုနဲ့ လမ်းညွှန်မှုကနေတစ်ဆင့်၊ ကျွန်မ ကိုယ့်ကိုယ်ကိုယ် ပိုပြီးနားလည်မှုရရှိခဲ့တယ်၊ သင်ခန်းစာတချို့ သင်ယူခဲ့တယ်၊ ကိုယ့်တာဝန်တွေကို ကောင်းကောင်းဖြည့်ဆည်းဖို့ နည်းလမ်းတချို့ကိုလည်း ရှာတွေ့ခဲ့တယ်။ ကျွန်မ ဘုရားသခင်ကို လှိုက်လှိုက်လှဲလှဲ ကျေးဇူးတင်ပါတယ်။


၄၉။ ထူးခြားသော ကောင်းချီးမင်္ဂလာ

ထောင်လျန်၊ တရုတ်ပြည်။

ကျွန်မ ငယ်ငယ်ကတည်းက အသည်းရောင်အသားဝါ ဘီရောဂါရှိခဲ့တယ်။ ကုဖို့အတွက် ဆရာဝန်အမျိုးမျိုး၊ ဆေးအမျိုးမျိုးကို ကျွန်မ ရှာခဲ့ပြီး ပိုက်ဆံတွေအများကြီးသုံးခဲ့ပေမဲ့ ဒါက ပျောက်မသွားခဲ့သေးပါဘူး။ နောက်ဆုံးမှာတော့ ဆရာဝန်တစ်ယောက်က မတတ်နိုင်တော့တဲ့ပုံစံနဲ့ “ဒီရောဂါက နေရာတိုင်းက ဆရာဝန်တွေအတွက် အကျဉ်းအကျပ်တစ်ခုပဲ၊ ကျွန်တော်တို့ ဘာမှလုပ်ပေးလို့မရဘူး” လို့ ကျွန်မကို ပြောခဲ့တယ်။ ကျွန်မ လုံးဝကို မျှော်လင့်ချက်မရှိတော့ဘူးပေါ့။ မမျှော်လင့်ဘဲနဲ့ အနန္တတန်ခိုးရှင်ဘုရားသခင်ရဲ့ နောက်ဆုံးသောကာလအမှုတော်ကို ကျွန်မ လက်ခံပြီး တစ်နှစ်ကျော်အကြာမှာ ကျွန်မရဲ့ရောဂါက အံ့ဩစရာကောင်းလောက်အောင် ပျောက်ကင်းသွားခဲ့တယ်။ အဲဒီတုန်းက ဆရာဝန်က ကျွန်မရဲ့ဆေးစစ်ချက်ရလဒ်တွေကိုကြည့်ပြီး အဆင့်အားလုံးက သူ့အလိုလို ပုံမှန်ပြန်ဖြစ်သွားပြီ၊ နောက်နောင် ဘာဆေးမှသောက်စရာမလိုတော့ဘူးလို့ ကျွန်မကို ပြောခဲ့တယ်။ ဒါကိုကြားရတော့ ပြောစရာမလိုအောင်ကို ကျွန်မ ဝမ်းသာသွားတာပေါ့၊ ကျွန်မစိတ်နှလုံးထဲမှာ ဘုရားသခင်က ကျွန်မရဲ့ရောဂါကို ဖယ်ရှားပေးခဲ့မှန်း သိခဲ့တယ်။ ကျွန်မ ဘုရားသခင်အပေါ် ကျေးဇူးတင်ခြင်း၊ ချီးမွမ်းခြင်းတွေနဲ့ ပြည့်နေခဲ့ပြီး၊ ကိုယ့်ဘာသာတွေးမိတယ်၊ “ဘုရားသခင်က ငါ့ကို တကယ်ပဲ ကျေးဇူးပြုပြီး ကောင်းချီးပေးခဲ့တာပဲ။ ကိုယ်တော့်အတွက် ငါ လုံ့လဝီရိယရှိရှိနဲ့ ကိုယ့်ကိုယ်ကိုယ် အသုံးခံပြီး တာဝန်ထမ်းဆောင်ခြင်းအားဖြင့် ကိုယ်တော်ရဲ့မေတ္တာကို ပြန်ဆပ်ရမယ်” လို့ပေါ့။ နောက်ပြီး ကျွန်မတွေးမိသေးတယ်၊ “ငါ ဘုရားသခင်ကို ယုံကြည်ခါစပဲရှိသေးပြီး ကိုယ်တော့်အတွက် ဘာမှမလုပ်ရသေးဘူး၊ ဒါပေမဲ့ ကိုယ်တော်က ငါ့ကို ဒီလောက်တောင် ကျေးဇူးပြုပြီး အခွင့်အရေးပေးခဲ့ပြီးပြီ။ နောက်နောင် ကိုယ်တော့်အတွက် ငါ ပိုပြီးကိုယ့်ကိုယ်ကိုယ် အသုံးခံရင်၊ ကိုယ်တော် ငါ့ကို ပေးသနားတဲ့ မျက်နှာသာပေးတာတွေနဲ့ ကောင်းချီးတွေက ပိုပြီးတော့တောင် ကြီးမြတ်မှာမဟုတ်ဘူးလား။ ဘုရားသခင်ရဲ့အမှုတော်ပြီးဆုံးတဲ့အခါ ကယ်တင်ခြင်းကို ငါ ရရှိပြီး ဆက်ပြီးတောင် အသက်ရှင်ရင်ရှင်ဦးမှာ” လို့ပေါ့။ ဒီလိုနဲ့ ကျွန်မ လစာကောင်းတဲ့အလုပ်ကို စွန့်လွှတ်ပြီး အသင်းတော်မှာ အချိန်ပြည့် တာဝန်ထမ်းဆောင်ခဲ့တယ်။ အဲဒီနောက်မှာ ကျွန်မဟာ အသင်းတော်ခေါင်းဆောင်အဖြစ် ရွေးချယ်ခံခဲ့ရပြီး၊ ကိုယ့်ကိုယ်ကိုယ် စွန့်လွှတ်ဖို့နဲ့ အသုံးခံဖို့ ပိုလို့တောင် စိတ်အားထက်သန်လာခဲ့တယ်။ နေ့တိုင်း မိုးလင်းမိုးချုပ် အသင်းတော်မှာ အလုပ်လုပ်ပြီး ကိုယ့်ကိုယ်ကိုယ် မအားမလပ်အောင်လုပ်ခဲ့တယ်။ ဧဝံဂေလိတရားကို ဖြန့်ဝေတယ်၊ လူသစ်တွေကို ရေလောင်းပေးတယ်၊ ကိုယ့်ကလေးကိုတောင် ကြည့်ရှုဖို့ အချိန်မပေးနိုင်ခဲ့ဘူး။ ကျွန်မယောက်ျား ဆေးရုံတက်ရတဲ့အခါနဲ့ ကျွန်မအဖေ တခြားမြို့မှာ ခွဲစိတ်မှုနှစ်ခါလုပ်ရတဲ့အခါမှာတောင် ကျွန်မ သူတို့ကို သွားပြီးဂရုစိုက်ပေးဖို့ အချိန်မပေးခဲ့ဘူး။ ကျွန်မမိသားစုဝင်တွေက ကျွန်မကို နားမလည်ဘဲ ကျွန်မကို မကျေမနပ်ပြောခဲ့ကြပေမဲ့ ကိုယ့်တာဝန်ကို ထမ်းဆောင်ဖို့ ကျွန်မရဲ့စိတ်ပိုင်းဖြတ်မှု မယိမ်းယိုင်သွားခဲ့ဘူး။ ကျွန်မ ဒီဆင်းရဲဒုက္ခကို ခံပြီး ဒီအဖိုးအခကို ပေးဆပ်ရင် ဘုရားသခင်က မှတ်သားထားမှာပဲ၊ ဘုရားသခင်က ကျွန်မကို မတရားဆက်ဆံမှာမဟုတ်ဘူးလို့ ကျွန်မ တွေးခဲ့တယ်။

၂၀၁၅ ခုနှစ် အစပိုင်းမှာ ကျွန်မ တစ်ကိုယ်လုံး အားမရှိသလို ခဏခဏ ခံစားရတယ်။ ဘာမှမသယ်ဘဲနဲ့ ငါးလွှာကို လမ်းလျှောက်တက်ရင်တောင် မတက်ခင် နှစ်ခါနားပြီးမှ တက်ခဲ့ရတယ်။ စုဝေးပွဲတွေပြီးလို့ အိမ်ပြန်ရောက်တဲ့အခါ ကျွန်မ လှဲချင်စိတ်ပဲရှိပြီး ဘာတစ်ခုမှ လုပ်ချင်စိတ်မရှိဘူး။ ဆေးစစ်ချက်တွေရဖို့ ကျွန်မ ဆေးရုံသွားတော့၊ ဆရာဝန်က ကျွန်မအသည်းရဲ့လုပ်ဆောင်မှုက ပုံမှန်မဟုတ်ဘူး၊ ချက်ချင်းမကုသရင် အသည်းခြောက်ရောဂါနဲ့ ရေဖျဉ်းစွဲတာတွေ ဖြစ်လာနိုင်ပြီး၊ ဆက်ပြီးပိုဆိုးလာရင် ကင်ဆာဖြစ်လာနိုင်တယ်လို့ ပြောခဲ့တယ်။ ဆရာဝန်စကားကြားတော့ ကျွန်မ မှင်တက်မိသွားတယ်၊ ကိုယ့်ဘာသာတွေးမိတယ်၊ “ဒါက ဘယ်လိုဖြစ်နိုင်မှာလဲ။ အရင်က ဆေးစစ်ချက်တွေ ယူတုန်းက ဆရာဝန်က ငါ့ရောဂါပျောက်သွားပြီလို့ ပြောခဲ့တာမဟုတ်ဘူးလား။ ဘာလို့ ပြန်ပြီးပိုဆိုးလာရတာလဲ”ပေါ့။ အသည်းကင်ဆာဖြစ်ပြီး သေသွားတဲ့လူတစ်ယောက်အကြောင်း ကျွန်မကြားဖူးတာကို ရုတ်တရက် သတိရလိုက်တယ်။ ကျွန်မ အရမ်းကြောက်သွားတယ်၊ ကျွန်မရောဂါက ဒီလောက်ပြင်းထန်တော့ ကျွန်မလည်း သေနိုင်လောက်တယ်ဆိုပြီး စိုးရိမ်သွားတယ်။ “ကျွန်မသာ အခုသေသွားရင်၊ ကယ်တင်ခြင်းကို ကျွန်မ ရနိုင်ဦးမှာလား” လို့ တွေးမိတယ်။ အဲဒီအချိန်မှာ ကျွန်မစိတ်နှလုံးထဲမှာ တော်တော်ကို နာကျင်ခံစားရတယ်။ ဒါပေမဲ့ တွေးမိသေးတယ်၊ အခု ကျွန်မက အသင်းတော်ခေါင်းဆောင်တစ်ယောက်ဖြစ်ပြီး၊ တစ်နေကုန် မိုးလင်းမိုးချုပ် အသင်းတော်မှာ မအားမလပ်ဖြစ်နေတော့၊ ဘုရားသခင်က ကျွန်မကို မသေအောင် ဂရုစိုက်ပြီး ကာကွယ်ပေးသင့်တယ် လို့ပေါ့။ အဲဒီရက်ပိုင်းတွေအတွင်းမှာ ကျွန်မသိတဲ့ အစ်မကြီးတစ်ယောက်ကို ကျွန်မ တွေ့ခဲ့တယ်။ သူက လွန်ခဲ့တဲ့လေးငါးနှစ်က သွေးကင်ဆာဖြစ်ဖူးပြီး ကင်ဆာအမှတ်အသားတွေက တော်တော်မြင့်တယ်လို့ ပြောပြတယ်။ သူ့ရဲ့အားအနည်းဆုံးအချိန်တွေမှာ သူက ဘုရားနှုတ်ကပတ်တော်ဓမ္မသီချင်းတွေကို ခဏခဏဆိုတယ်၊ ဘုရားနှုတ်ကပတ်တော်တွေကနေ ဘုရားသခင်ရဲ့အချုပ်အခြာအာဏာအပေါ် နားလည်မှုတချို့ရပြီး ယုံကြည်ခြင်းရခဲ့တယ်။ သူက သူ့တာဝန်မှာ သူ့ရဲ့ရည်ရွယ်ချက်တွေနဲ့ မသန့်စင်မှုတွေကိုလည်း ဆင်ခြင်သုံးသပ်ခဲ့တယ်၊ ကိုယ်ပိုင်အသိပညာတချို့ရသွားတာနဲ့ သူ့ရောဂါက တဖြည်းဖြည်းနဲ့ ပိုကောင်းလာခဲ့တယ်။ ဒီညီအစ်မရဲ့အတွေ့အကြုံကိုကြားရတော့ ကျွန်မရဲ့ဒီရောဂါက ဘုရားသခင်ဆီက စမ်းသပ်မှုတစ်ခုဖြစ်နိုင်ပြီး ကိုယ်တော်က ကျွန်မကို စစ်ဆေးတာဖြစ်နိုင်တယ်ဆိုတာ သဘောပေါက်လိုက်တယ်။ ကျွန်မ ကိုယ်တော့်ကို လုံးဝအပြစ်တင်လို့ မဖြစ်ဘူး၊ ဘုရားသခင်အတွက် ကျွန်မရဲ့သက်သေခံချက်မှာ ခိုင်ခိုင်မာမာ ရပ်တည်ရမယ်။ ကျွန်မရောဂါ ဒီလောက်ပြင်းထန်နေတာတောင် ကိုယ့်တာဝန်မှာ မလျှော့တမ်းပေလုပ်နိုင်သေးတာကို ဘုရားသခင်က မြင်ပြီး၊ အဲဒီလိုဆိုရင် ကိုယ်တော်က ကျွန်မကို ကုသပေးရင်ကုသပေးမှာပဲ။ ဒီတော့ ကျွန်မ ဆေးရုံမှာမနေဖို့ ရွေးချယ်ပြီး ဆေးနည်းနည်းပဲဝယ်ခဲ့တယ်၊ ပြီးတော့ အသင်းတော်မှာ ကိုယ့်တာဝန်ကို ဆက်ပြီးထမ်းဆောင်ခဲ့တယ်။

၂၀၁၇ ခုနှစ် စက်တင်ဘာလမှာ ကျွန်မ နောက်ထပ်တစ်ခါ ဆေးစစ်ဖို့ ဆေးရုံသွားတော့ ဆရာဝန်က ပြောတယ်၊ “ရှင့်မှာ အခု အသည်းခြောက်ရောဂါအစောပိုင်းအဆင့်ဖြစ်နေပြီ၊ ရှင့်အသည်းထဲမှာ အကျိတ်အခဲတွေနဲ့ အရည်အိတ်တွေလည်း ရှိနေတယ်။ ကျွန်မတို့ နောက်ထပ်စစ်ဆေးမှုတွေလုပ်တာ အကောင်းဆုံးပဲ”တဲ့။ ဆရာဝန်စကားကြားတော့ ကျွန်မဦးနှောက်ထဲမှာ ဝီခနဲဖြစ်သွားပြီး၊ တွေးမိတယ်၊ “ငါ့မိသားစုမှာ အသည်းရောဂါရာဇဝင်ရှိတယ်။ ငါ့အဘိုးက အသည်းကင်ဆာနဲ့ ဆုံးသွားခဲ့တာ တော်တော်ကြာပြီ၊ ငါ့အဖေကလည်း သူ့အသည်းထဲက အကျိတ်အခဲတွေ ကင်ဆာဖြစ်သွားလို့ မကြာသေးခင်ကပဲ ဆုံးသွားခဲ့တယ်။ အခု ငါ့အသည်းထဲမှာလည်း အကျိတ်အခဲတွေရှိနေပြီ၊ ငါလည်း မကြာခင် သေတော့မှာလား”ပေါ့။ အဲဒီအချိန်မှာ ကျွန်မ အရမ်းကြောက်သွားတယ်၊ တွေးမိတယ်၊ “ငါ့အသက်က သုံးဆယ်ကျော်ပဲ ရှိသေးတာ။ တကယ်ပဲ သေတော့မှာလား။ ဘုရားသခင်ရဲ့အမှုတော်က မပြီးသေးဘူး၊ ငါက သေခါနီးဖြစ်နေပြီ။ ဒါဆိုရင် ဘုရားသခင်က ငါ့ကို ဖယ်ရှားရှင်းလင်းပြီး ကယ်တင်ခြင်းကို မရနိုင်တော့ဘူးဆိုတဲ့ သဘောမဟုတ်ဘူးလား” ဆိုပြီးတော့ပါ။ ဒီလိုတွေးမိတော့ မျက်ရည်တွေကို ကျွန်မ ဆက်ပြီး ထိန်းမထားနိုင်တော့ဘူး။ အိမ်ပြန်လမ်းမှာ ကျွန်မ ဘုရားသခင်ကို ယုံကြည်ခဲ့တဲ့နှစ်တွေကို ပြန်အမှတ်ရမိတယ်။ ကိုယ့်တာဝန်ကို ထမ်းဆောင်ဖို့ လစာကောင်းတဲ့အလုပ်ကို ကျွန်မ စွန့်လွှတ်ခဲ့ပြီး အသင်းတော်မှာ မိုးလင်းမိုးချုပ် ကိုယ့်ကိုယ်ကိုယ် မအားမလပ်လုပ်ခဲ့တယ်။ ကျွန်မကလေးကို ကြည့်ဖို့ အချိန်မရှိခဲ့ဘူး၊ ကျွန်မယောက်ျားနဲ့ အဖေ ခွဲစိတ်မှုလုပ်ရတဲ့အခါမှာတောင် ကိုယ့်တာဝန်ကို နှောင့်နှေးအောင် မလုပ်ချင်ခဲ့ဘူး။ ကျွန်မမိသားစုဝင်တွေက ကျွန်မကို နားမလည်ဘဲ ကျွန်မကို မကျေမနပ်ပြောခဲ့ကြပေမဲ့ ကိုယ့်တာဝန်မှာ ကျွန်မ မလျှော့တမ်းပေနေခဲ့တယ်။ ဒီနှစ်တွေတစ်လျှောက်လုံး ကျွန်မ ဒီလောက်တောင် ကိုယ့်ကိုယ်ကိုယ် အသုံးခံခဲ့တာ၊ ဘုရားသခင်က ဘာလို့ ကျွန်မကို မစောင့်ရှောက်၊ မကာကွယ်ပေးဘဲ ကျွန်မရောဂါကိုတောင် ဘာလို့ ပိုဆိုးဖို့ခွင့်ပြုရတာလဲ။ ကျွန်မ တာဝန်ကို ကောင်းကောင်းမထမ်းဆောင်ခဲ့လို့ ဘုရားသခင်က ကျွန်မကို အရေးမစိုက်ဘဲ သေအောင်ပစ်ထားခဲ့တာလား။ ကျွန်မ ဒီလောက်ငယ်ငယ်ရွယ်ရွယ်နဲ့ သေဖို့အသင့်မဖြစ်သေးဘူး၊ ကျွန်မ ရှင်သန်ကျန်ရစ်ပြီး နိုင်ငံတော်ထဲဝင်နိုင်ဖို့ ဘုရားသခင်ရဲ့အမှုတော်ပြီးဆုံးတဲ့အခါအထိ စောင့်ချင်တယ်လေ။

နောက်ပိုင်းမှာ ကျွန်မ အတွေ့အကြုံဆိုင်ရာ သက်သေခံချက်ဗီဒီယိုတချို့ ကြည့်ခဲ့ပြီး၊ ညီအစ်ကိုမောင်နှမတချို့က ရောဂါဖြစ်တဲ့ကြားက ကိုယ့်ကိုယ်ကိုယ် ဆင်ခြင်သုံးသပ်ပြီး သမ္မာတရားကို လိုက်စားနိုင်တဲ့အပြင် သူတို့ရရှိတာတွေကိုတောင် ချရေးနိုင်တာကို တွေ့ခဲ့တယ်။ ကျွန်မ သူတို့ကို တကယ်ပဲ အားကျခဲ့ပြီး အရမ်းကို စိတ်ထဲမှာ ခံစားခဲ့ရတယ်။ ကျွန်မလည်း ရောဂါနဲ့ တွေ့ကြုံခဲ့ပေမဲ့ သမ္မာတရားကို မရှာဖွေခဲ့ဘူး၊ အဲဒီနေ့အထိ ဘာမှမရရှိခဲ့ဘူး။ ကျွန်မ ဘုရားသခင်ရှေ့ကို လာပြီး ဆုတောင်းခဲ့တယ်၊ “ဘုရားသခင်၊ သမီးလည်း ဒီညီအစ်ကိုမောင်နှမတွေလိုပဲ ရောဂါကြားကနေ သင်ခန်းစာတွေ သင်ယူချင်ပါတယ်။ ကျေးဇူးပြုပြီး သမီးကို လမ်းပြကူညီတော်မူပါ”လို့ပေါ့။ တစ်နေ့မှာ ကျွန်မ ဝေဒနာကြားမှ ဝမ်းမြောက်ရခြင်း ဆိုတဲ့ ရုပ်ရှင်ကို ကြည့်ခဲ့တယ်၊ အဲဒီထဲက ညီအစ်မက သူ့ရောဂါကြားကနေ ဘုရားသခင်ရဲ့မေတ္တာကို သိရှိလာပြီး၊ ဘုရားသခင်က သူ့ကို စုံလင်အောင်လုပ်ဖို့နဲ့ ပြောင်းလဲစေဖို့ သူ့ရဲ့ရောဂါကို အသုံးပြုနေတယ်ဆိုတာကို နားလည်သွားတယ်။ နောက်ဆုံးမှာ ဒီအတွေ့အကြုံက သူ့ကို နောင်တရပြီး ပြောင်းလဲစေခဲ့တယ်။ သူ့ညီမလေးက သူ့ကို ပြောတယ်၊ “အစ်မ တကယ်ပဲ အရမ်း ကောင်းချီးခံစားရတာပဲ။ အစ်မကို ပြောင်းလဲပြီး စုံလင်အောင်လုပ်ဖို့အတွက် ဒီလိုနည်းနဲ့ စမ်းသပ်မှုတွေပေးပြီး စစ်ဆေးတာ၊ ဘုရားသခင်က အစ်မကို အရမ်းချစ်မှာပဲ။ ညီမ အရမ်း အားကျတယ်။ ဘုရားသခင်က ညီမကို အဲဒီလို ဘယ်တော့ ကောင်းချီးပေးမှာလဲ” တဲ့။ ဒါကိုနားထောင်ပြီး ကျွန်မ တော်တော်လေး စိတ်ထိခိုက်သွားပြီး၊ ရှက်လည်းရှက်မိတယ်။ ကျွန်မ အမြဲထင်ခဲ့တာက ကျွန်မမှာ ဒီလောက်ပြင်းထန်တဲ့ရောဂါရှိတာက ဘုရားသခင်က ကျွန်မကို စက်ဆုပ်ရွံရှာပြီး မုန်းတီးတယ်၊ ကိုယ်တော်က ကျွန်မကို ထုတ်ဖော်ပြီး ဖယ်ရှားရှင်းလင်းဖို့ ဒီရောဂါကို အသုံးပြုနေတယ်ဆိုတဲ့ သဘောပဲလို့ပေါ့။ ဒါကို ဒီညီအစ်မရဲ့နားလည်မှုနဲ့ နှိုင်းယှဉ်ကြည့်တော့ ကျွန်မရဲ့ကိစ္စတွေအပေါ်ထားတဲ့အမြင်က လုံးဝကို ယုတ္တိမရှိပါဘူး။ ကျွန်မရဲ့ ဝတ်ပြုခြင်းတွေမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “သင့်ကို ဘုရားသခင် ချစ်လျှင် သူသည် ဤအရာကို သင့်အား မကြာခဏ ရိုက်နှက်ဆုံးမခြင်း၊ ပဲ့ပြင်ဆုံးမခြင်းနှင့် ပြုပြင်ခြင်းတို့အားဖြင့် ဖော်ပြသည်။ သင်၏ နေ့ရက်များသည် ရိုက်နှက်ဆုံးမခြင်းနှင့် ပဲ့ပြင်ဆုံးမခြင်းတို့အလယ် စိတ်မသက်မသာဖြင့် ကုန်လွန်ကောင်း ကုန်လွန်ရနိုင်သော်လည်း သင့်အနေဖြင့် ဤအရာကို တွေ့ကြုံပြီးသည်နှင့်တစ်ပြိုင်နက် သင်သည် များစွာ သင်ယူပြီးဖြစ်ကြောင်း၊ အခြားလူတို့နှင့် အပြန်အလှန် ဆက်ဆံဖို့ ဖြစ်လာသည့်အခါ သင်၌ ပိုင်းခြားသိမြင်မှုရှိကာ အမြော်အမြင်ရှိပြီး သမ္မာတရားအချို့ကိုလည်း သင်နားလည်လာပြီး ဖြစ်သည်ကို သင်သိရှိလိမ့်မည်။ အကယ်၍ ဘုရားသခင်၏ ချစ်ခြင်းမေတ္တာသည် သင်စိတ်ကူးသကဲ့သို့ မိခင်တစ်ဦး၊ သို့မဟုတ် ဖခင်တစ်ဦး၏ ချစ်ခြင်းမေတ္တာကဲ့သို့ ဖြစ်ခဲ့ပါက သူသည် သူ၏စောင့်ရှောက်ပြုစုခြင်းတွင် အလွန်စေ့စပ်သေချာမှုရှိခဲ့ပြီး အစဉ် အလိုလိုက်ခဲ့ပါက ဤအရာများကို သင်ရရှိနိုင်မည်လော။ ရရှိနိုင်မည်မဟုတ်။ သို့ဖြစ်၍ လူတို့သဘောပေါက်နိုင်သော ဘုရားသခင်၏ ချစ်ခြင်းမေတ္တာသည် ဘုရားသခင်၏အမှုထဲ၌ ၎င်းတို့ တွေ့ကြုံနိုင်သည့် သူ၏ စစ်မှန်သော ချစ်ခြင်းမေတ္တာနှင့် ကွဲပြားခြားနားသည်။ လူတို့သည် ယင်းကို ဘုရားသခင်၏ နှုတ်ကပတ်တော်များနှင့်အညီ သဘောထားပြုမူပြီး စစ်မှန်သော ချစ်ခြင်းမေတ္တာမှာ မည်သည့်အရာဖြစ်သည်ကို သိရှိရန်အလို့ငှာ သူ၏ နှုတ်ကပတ်တော်များထဲ၌ သမ္မာတရားကို ရှာဖွေရမည် ဖြစ်သည်။ အကယ်၍ ၎င်းတို့သည် သမ္မာတရားကို မရှာဖွေလျှင် ဖောက်ပြန်ပျက်စီးသော လူတစ်ဦးသည် ဘာမျှမရှိသည့် အရာထဲမှ ဘုရားသခင်၏ ချစ်ခြင်းမေတ္တာက မည်သည့်အရာဖြစ်ကြောင်း၊ လူ၏အထဲ၌ သူ့အမှုတော်၏ ရည်ရွယ်ချက်က မည်သည့်အရာဖြစ်ကြောင်း၊ ထို့ပြင် သူ၏ အပင်ပန်းခံရသော ရည်ရွယ်ချက်များက မည်သည့်နေရာ၌ ရှိကြောင်း သိနားလည်ခြင်းကို အဘယ်သို့ ပြုလုပ်ဖန်တီးနိုင်မည်နည်း။ လူတို့သည် ဤအရာများကို မည်သည့်အခါမျှ နားလည်မည်မဟုတ်ပေ။ ဤသည်မှာ ဘုရားသခင်၏ အမှုနှင့် ပတ်သက်၍ လူတို့၌ အရှိနိုင်ဆုံးသော အယူလွဲမှားမှုဖြစ်ပြီး ယင်းသည် လူတို့အနေဖြင့် နားလည်ရန် အခက်ဆုံးဟု တွေ့ရှိရသည့် ဘုရားသခင်၏ အနှစ်သာရနှင့် ပတ်သက်သော သွင်ပြင်လက္ခဏာဖြစ်၏။ လူတို့သည် ယင်းကို နားလည်နိုင်ဖို့အတွက် ယင်းကို လေးလေးနက်နက်နှင့် ကိုယ်တိုင်ကိုယ်ကျ တွေ့ကြုံရမည်ဖြစ်ပြီး ယင်း၌ လက်တွေ့ကျကျ ပါဝင်ရမည်ဖြစ်ကာ တွေ့ကြုံခံစားရမည် ဖြစ်သည်။ သာမန်အားဖြင့် လူတို့က ‘ချစ်ခြင်းမေတ္တာ’ ဟု ပြောသောအခါ ၎င်းတို့နှစ်သက်သည့်အရာကို တစ်စုံတစ်ယောက်အား ပေးခြင်းကို ဆိုလိုပြီး ထိုသူက အချိုတစ်ခုခုကို လိုချင်သောအခါ အခါးတစ်ခုခုကို မပေးခြင်း သို့မဟုတ် တစ်ခါတစ်ရံ အခါးတစ်ခုခုကို ပေးသောအခါ ယင်းက ရောဂါတစ်ခုကို ကုသရန်အတွက် ဖြစ်ခြင်းကို ဆိုလိုသည်။ အချုပ်အားဖြင့် ယင်း၌ လူ၏ အတ္တ၊ ခံစားချက်များနှင့် ဇာတိသဘောတို့ ပါဝင်သည်။ ယင်း၌ ရည်ရွယ်ချက်များနှင့် အရင်းခံအကြောင်းများ ပါဝင်သည်။ သို့သော် ဘုရားသခင်သည် သင့်အထဲ၌ မည်သည့်အရာကို ပြုလုပ်သည် ဖြစ်စေ၊ သူသည် သင့်ကို မည်သို့ တရားစီရင်ပြီး ပြစ်တင်ဆုံးမသည် ဖြစ်စေ၊ ရိုက်နှက်ပြီး ဆုံးမပဲ့ပြင်သည် ဖြစ်စေ၊ သင့်ကို မည်သို့ပြုပြင်သည်ဖြစ်စေ သင်က သူ့ကို အထင်လွဲမှားပြီး သင့်စိတ်ထဲ၌ သူနှင့်ပတ်သက်၍ ညည်းညူလျှင်ပင် ဘုရားသခင်သည် မဆုတ်မနစ် သည်းခံခြင်းဖြင့် သင့်အထဲတွင် ဆက်၍ အမှုပြုမည်ဖြစ်သည်။ ဤသို့ပြုလုပ်ရာ၌ ဘုရားသခင်၏ အဆုံးစွန်သော ရည်ရွယ်ချက်မှာ အဘယ်နည်း။ သင့်အနေဖြင့် ဘုရားသခင်၏ ရည်ရွယ်ချက်များကို တစ်နေ့ နားလည်နိုင်ဖို့အလို့ငှာ သူသည် သင့်ကို အသိတရားရစေရန် ဤနည်းလမ်းကို အသုံးပြုခြင်းဖြစ်သည်။ သို့သော် ဘုရားသခင်က ဤအဆုံးသတ်ကို သိမြင်သောအခါ မည်သည့်အရာကို သူရရှိလိုက်သနည်း။ အမှန်တွင် မည်သည့်အရာကိုမျှ သူ မရရှိလိုက်ပေ။ သို့ဆိုလျှင် ဤအရာကို အဘယ့်ကြောင့် ငါပြောသနည်း။ သင်၏ အရာခပ်သိမ်းသည် ဘုရားသခင်ထံမှ လာသောကြောင့် ဖြစ်သည်။ ဘုရားသခင်သည် မည်သည့်အရာကိုမျှ ရရှိရန် မလိုအပ်ပေ။ သူလိုအပ်သည့်အရာမှာ သူ၏အမှုကို ပြုစဉ်တွင် လူတို့အနေဖြင့် သူတောင်းဆိုသည့်အရာနှင့်အညီ သင့်တင့်လျောက်ပတ်စွာ လိုက်လျှောက်ပြီး ဝင်ရောက်ရန်၊ နောက်ဆုံးတွင် သမ္မာတရား လက်တွေ့ကျမှုအတိုင်း အသက်ရှင်နိုင်ရန်၊ လူသားပုံသဏ္ဌာန်ဖြင့် အသက်ရှင်နိုင်ရန်နှင့် နောက်ထပ် စာတန်၏ အထင်အမြင်မှားစေခြင်း၊ လိမ်လည်ခြင်းနှင့် စုံစမ်းသွေးဆောင်ခြင်း မခံရရန်၊ စာတန်ကို သူတို့ ပုန်ကန်နိုင်ရန်၊ ဘုရားသခင်ကို ကျိုးနွံနာခံပြီး ကိုးကွယ်ရန်ဖြစ်ကာ ထို့နောက်တွင် ဘုရားသခင်သည် ကောင်းစွာ ကျေနပ်အားရပြီး သူ၏ ကြီးမားသောအမှုက ပြီးမြောက်သည်ကိုသာ ဖြစ်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ အယူအဆများကို ဖြေရှင်းခြင်းအားဖြင့်သာ ဘုရားသခင်ကို ယုံကြည်ခြင်း၏ မှန်သော လမ်းကြောင်းကို စတင်နိုင်သည် (၁)) ဘုရားနှုတ်ကပတ်တော်တွေကနေတစ်ဆင့် ဘုရားသခင်ရဲ့မေတ္တာက ကျွန်မတို့မိဘတွေ၊ ဆွေမျိုးတွေရဲ့မေတ္တာနဲ့ မတူဘဲ၊ စည်းမျဉ်းတွေ တစ်ခုမှမရှိ၊ အရာအားလုံးကို သည်းခံပေးပြီး စေ့စေ့စပ်စပ်နဲ့ ကျွန်မတို့ကို ဂရုစိုက်ပေးရုံတင်မကဘူး၊ လူတွေကို ကာကွယ်ရုံကာကွယ်ပြီး ရောဂါနဲ့ ဘေးအန္တရာယ်ကနေ ကင်းဝေးစေရုံတင်မဟုတ်ဘူးဆိုတာ ကျွန်မနားလည်ခဲ့ပါတယ်။ ဒါတွေအားလုံးက ဘုရားသခင်ရဲ့မေတ္တာအပေါ်ထားတဲ့ ကျွန်မရဲ့မှားယွင်းတဲ့နားလည်မှုတွေပဲ။ ဘုရားသခင်က သူ့ရဲ့မေတ္တာကို လူတွေအပေါ် သနားကရုဏာ၊ ကြင်နာမှုနဲ့ ကျေးဇူးတော်ပေးသနားတာတွေကနေပဲ မပြသပါဘူး။ ကိုယ်တော်က တရားစီရင်ခြင်းနဲ့ ပြစ်တင်ဆုံးမခြင်း၊ စမ်းသပ်မှုနဲ့ စစ်ဆေးခြင်း၊ ရိုက်နှက်ခြင်းနဲ့ ဆုံးမပဲ့ပြင်ခြင်းကိုလည်း အသုံးပြုပြီး၊ လူတွေ သမ္မာတရားကို နားလည်ပြီး သူတို့ရဲ့ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားနိုင်အောင် ကူညီပြီး၊ နောက်ဆုံးမှာ လူ့သဏ္ဌာန်နဲ့အညီ အသက်ရှင်နေထိုင်ပြီး ကိုယ်တော့်ရဲ့ကယ်တင်ခြင်းကို ခံရဖို့ခွင့်ပြုပေးပါတယ်။ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ အရမ်းစိတ်မကောင်းဖြစ်ပြီး ကိုယ့်ကိုယ်ကိုယ် အပြစ်တင်မိတယ်။ ကျွန်မ ဒီနှစ်တွေတစ်လျှောက်လုံး ဘုရားသခင်ကို ယုံကြည်ခဲ့ပေမဲ့၊ ကိုယ်တော်က လူတွေကို ဘယ်လိုချစ်ပြီး ကယ်တင်တယ်ဆိုတာကို လုံးဝနားမလည်ခဲ့ဘူး။ ကျွန်မက ဘုရားသခင်ကို ကျေးဇူးတော်နဲ့ ကောင်းချီးတွေပေးဖို့၊ နာမကျန်းမှုနဲ့ ဘေးအန္တရာယ်ကနေ ကာကွယ်ပေးဖို့ပဲ လိုချင်ခဲ့တယ်၊ ကိုယ်တော်ရဲ့စမ်းသပ်မှုနဲ့ စစ်ဆေးခြင်း ဒါမှမဟုတ် ကိုယ်တော်ရဲ့သန့်စင်ခြင်းနဲ့ စုံလင်အောင်လုပ်ခြင်းကို လက်မခံခဲ့ဘူး။ နှစ်နှစ်တင်းတင်းပြည့်တဲ့အထိ၊ ကျွန်မ ဘုရားသခင်အပေါ်ထားတဲ့ ကျွန်မရဲ့နားလည်မှုလွဲမှားခြင်းထဲမှာ အသက်ရှင်ခဲ့ပြီး၊ ကျွန်မရဲ့စိတ်နှလုံးက ကိုယ်တော့်အပေါ် အမြဲတမ်း ပိတ်ထားခဲ့တယ်။ ဒါပေမဲ့ ဘုရားသခင်က ကျွန်မရဲ့ပုန်ကန်မှုနဲ့ ဖောက်ပြန်ပျက်စီးမှုကိုအခြေခံပြီး ကျွန်မကို မဆက်ဆံခဲ့ဘူး၊ အဲဒီအစား ကျွန်မရဲ့နားလည်မှုလွဲမှားခြင်းနဲ့ ပုန်ကန်မှုကို တိတ်တဆိတ် သည်းခံပြီး ကျွန်မဘေးမှာ တိတ်တဆိတ် နေခဲ့တယ်၊ ကျွန်မ နိုးထလာမဲ့နေ့ကို စောင့်နေခဲ့တယ်။ ကိုယ်တော်က ညီအစ်ကိုမောင်နှမတွေရဲ့ အတွေ့အကြုံကိုသုံးပြီးတော့လည်း ကျွန်မကို ကူညီထောက်ပံ့ပေးပြီး၊ ကျွန်မရဲ့နားလည်မှုလွဲမှားခြင်းနဲ့ စိတ်မချမ်းမသာဖြစ်တဲ့အခြေအနေကနေ ထွက်နိုင်ဖို့လမ်းပြပေးခဲ့တယ်။ ဘုရားသခင်ရဲ့ရည်ရွယ်ချက်ကို နားလည်တော့ ကျွန်မရဲ့စိတ်နှလုံးက ကိုယ်တော်ရဲ့မေတ္တာကြောင့် ခံစားခဲ့ရပြီး ကျွန်မ ထုံထိုင်းပြီး မာကျောမနေတော့ဘူး။ ကျွန်မ အရမ်းနောင်တရပြီး ဘုရားသခင်အပေါ် တော်တော်လေး အကြွေးတင်တယ်လို့ တွေးမိတယ်။ ဘုရားသခင်က ကျွန်မရဲ့ဖောက်ပြန်ပျက်စီးမှုကို ထုတ်ဖော်ဖို့၊ ကျွန်မကို သန့်စင်ပြီး ကယ်တင်ဖို့ ဒီအခြေအနေတွေကို ပြင်ဆင်ပေးခဲ့ပေမဲ့ ကိုယ်တော်ရဲ့ ကောင်းမြတ်တဲ့လုပ်ရပ်တွေကို ကျွန်မက မကောင်းဘူးလို့ မှတ်ယူခဲ့ပြီး ကိုယ်တော့်အပေါ် ဆက်ပြီးနားလည်မှုလွဲပြီး မကျေမနပ်ပြောဆိုခဲ့တယ်။ ကျွန်မ တကယ်ကို ဆင်ခြင်တုံတရား အရမ်းမဲ့တာပဲ။ ကျွန်မ ဘုရားသခင်ရှေ့ကို လာပြီး ဆုတောင်းခဲ့တယ်၊ ကျွန်မကို ခွင့်လွှတ်ပေးဖို့ ကိုယ်တော့်ကိုတောင်းလျှောက်ရင်း၊ ကိုယ်တော့်ထံမှာ နောင်တရလိုစိတ်ရှိကြောင်း ပြောခဲ့တယ်။ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ပြီး သိကျွမ်းအောင် ကျွန်မကို ဉာဏ်အလင်းပေးပြီး လမ်းပြပေးဖို့နဲ့၊ ဒီရောဂါကနေ ကျွန်မ သင်ယူသင့်တဲ့သင်ခန်းစာတွေကို သင်ယူနိုင်ဖို့ကိုလည်း ကိုယ်တော့်ကို တောင်းလျှောက်ခဲ့တယ်။

တစ်နေ့မှာ ဘုရားနှုတ်ကပတ်တော်ကို ကျွန်မ ဖတ်ခဲ့တယ်။ “ပထမဦးစွာ လူတို့သည် ဘုရားသခင်ကို စတင်ယုံကြည်သည့်အခါတွင်၊ ၎င်းတို့ထဲမှ မည်သူသည် မိမိတို့၏ ကိုယ်ပိုင် ရည်မှန်းချက်များ၊ ကြံရွယ်ချက်များနှင့် မျှော်မှန်းချက်များ မရှိသနည်း။ ၎င်းတို့၏ တစ်စိတ်တစ်ဒေသသည် ဘုရားသခင်၏ တည်ရှိခြင်းကို ယုံကြည်ပြီး ဘုရားသခင်၏ တည်ရှိခြင်းကို မြင်ဖူးသော်လည်း၊ ဘုရားသခင်၌ ၎င်းတို့၏ ယုံကြည်မှုတွင် ကြံရွယ်ချက်များ ပါရှိနေဆဲဖြစ်ပြီး ဘုရားသခင်ကို ယုံကြည်ရာတွင် ၎င်းတို့၏ အဆုံးစွန်သော ရည်မှန်းချက်မှာ သူ၏ကောင်းချီးမင်္ဂလာများနှင့် ၎င်းတို့ အလိုရှိသော အရာများကို ရရှိရန် ဖြစ်သည်။ လူတို့၏ ဘဝအတွေ့အကြုံများတွင်၊ ၎င်းတို့သည် မိမိတို့ကိုယ်ကိုယ် မကြာခဏ တွေးတတ်ကြသည်၊ ကျွန်ုပ်သည် ဘုရားသခင်အတွက် ကျွန်ုပ်၏ မိသားစုနှင့် အသက်မွေးအလုပ်ကို လက်လွှတ်ပြီးလေပြီ၊ ကိုယ်တော်သည် အကျွန်ုပ်ကို မည်သည့်အရာ ပေးပြီးပြီနည်း။ ကျွန်ုပ်သည် ထပ်ဖြည့်ကာ အတည်ပြုရမည်။ လတ်တလောတွင် ကောင်းချီးမင်္ဂလာ တစ်ခုတစ်လေကို ကျွန်ုပ် ရရှိပြီးပြီလော။ အကျွန်ုပ်သည် ဤအချိန်အတောအတွင်းတွင် များစွာ ပေးပြီးဖြစ်သည်၊ အကျွန်ုပ် ပြေးလျက်နေခဲ့ပြီး များစွာ ဆင်းရဲဒုက္ခခံစားရပြီးဖြစ်သည်။ ဘုရားသခင်သည် အပြန်အလှန်အနေဖြင့် အကျွန်ုပ်အား ကတိတစ်ခုတစ်လေကို ပေးပြီးပြီလော။ ကိုယ်တော်သည် အကျွန်ုပ်၏ ကောင်းသော လုပ်ဆောင်ချက်များကို အမှတ်ရပြီးပြီလော။ ကျွန်ုပ်၏ အဆုံးသတ်မှာ အဘယ်အရာ ဖြစ်လိမ့်မည်နည်း။ ကျွန်ုပ်သည် ဘုရားသခင်၏ ကောင်းချီးမင်္ဂလာများကို ရရှိနိုင်သလော...။ အယောက်တိုင်းသည် ထိုသို့သော တွက်ချက်မှုများကို ၎င်းတို့၏ စိတ်နှလုံးအတွင်းတွင် စဉ်ဆက်မပြတ် ပြုတတ်ကြပြီး ဘုရားသခင်ထံ ၎င်းတို့၏ ကြံရွယ်ချက်များ၊ ရည်မှန်းချက်များနှင့် အပေးအယူဆိုင်ရာ စိတ်နေစိတ်ထားပါရှိသည့် တောင်းဆိုချက်များကို ပြုလုပ်ကြသည်။ ဆိုလိုသည်မှာ လူသားသည် သူ၏ စိတ်နှလုံးထဲတွင် ဘုရားသခင်ကို စဉ်ဆက်မပြတ် စစ်ဆေးနေသည်၊ ဘုရားသခင်နှင့်ပတ်သက်၍ အစီအစဉ်များကို စဉ်ဆက်မပြတ် ဖန်တီးနေပြီး၊ သူ၏ကိုယ်ပိုင် တစ်ကိုယ်ရေ အဆုံးသတ်အတွက် အရေးကိစ္စကို ဘုရားသခင်နှင့် အဆက်မပြတ် ငြင်းခုံနေသကဲ့သို့၊ ဘုရားသခင်ထံမှ ထွက်ဆိုချက်တစ်ခုကို နှိုက်ယူရန် ကြိုးစားနေသည်၊ ဘုရားသခင်က သူအလိုရှိသော အရာကို ပေးမည်၊ မပေးမည်ကို ကြည့်နေလေသည်။ တစ်ချိန်တည်းတွင် ဘုရားသခင်ကို လိုက်စားနေသည်နှင့်အမျှ၊ လူသားသည် ဘုရားသခင်ကို ဘုရားသခင်အဖြစ် သဘောမထားပေ။ လူသည် ဘုရားသခင်အပေါ် မရပ်မနား တောင်းဆိုချက်များ ပြုလုပ်ရင်းနှင့် ခြေလှမ်းတိုင်းတွင် သူ့ကို ဖိအားပေးလျက်၊ ရလေလိုလေ အိုတစ္ဆေ ဖြစ်လျက်၊ ဘုရားသခင်နှင့် အပေးအယူများ လုပ်ရန် အမြဲကြိုးစားပြီးဖြစ်သည်။ ဘုရားသခင်နှင့် အပေးအယူများ လုပ်ရန် ကြိုးစားနေသည်နှင့်အမျှ တစ်ချိန်တည်းတွင် လူသားသည် ဘုရားသခင်နှင့်ငြင်းခုံပြီး စမ်းသပ်မှုများ ၎င်းတို့အပေါ် ကျရောက်ချိန်တွင် သို့မဟုတ် အချို့သော အခြေအနေများ၌ ၎င်းတို့ မိမိတို့ကိုယ်ကိုယ် ရောက်ရှိနေသည်ကို သိချိန်တွင် မကြာခဏ အားနည်းလာကာ၊ အပျက်သဘောဆောင်လာပြီး ၎င်းတို့၏ အလုပ်၌ ပေါ့ဆလာပြီး ဘုရားသခင်နှင့်ပတ်သက်၍ ညည်းညူမှုများ အပြည့်ရှိသည့် လူများပင် ရှိလေသည်။ လူက ဘုရားသခင်ကို ပထမဦးဆုံး စတင်ယုံကြည်ခဲ့ချိန်မှစ၍၊ သူသည် ဘုရားသခင်ကို ပေါင်းလန်အောင် များပြားခြင်းတစ်ခု၊ ဆွစ်တပ်မတော် စွယ်စုံသုံးဓားတစ်ခုအဖြစ် သဘောထားခဲ့ပြီး ဘုရားသခင်ထံမှ ကောင်းချီးမင်္ဂလာများနှင့် ကတိများကိုရရန် ကြိုးစားခြင်းမှာ သူ၏ ရှိရင်းစွဲ အခွင့်အရေးနှင့် တာဝန်ဝတ္တရားဖြစ်စဉ်တွင် ဘုရားသခင်၏ တာဝန်မှာ လူသားကို ကာကွယ်ကာ စောင့်ရှောက်ရန်နှင့် ထောက်ပံ့ရန် ဖြစ်သည့်အလား၊ သူ့ကိုယ်သူ ဘုရားသခင်၏ အကြီးဆုံးသော ကြွေးရှင်အဖြစ် သဘောထားခဲ့လေသည်။ ယင်းမှာ ဘုရားသခင်ကို ယုံကြည်သော သူအားလုံး၏ ‘ဘုရားသခင်အပေါ် ယုံကြည်မှု’ ၏ အခြေခံသိနားလည်မှုဖြစ်ပြီး၊ ယင်းမှာ ဘုရားသခင်၌ ယုံကြည်မှု အယူအဆနှင့်ဆိုင်သော ၎င်းတို့၏ အနက်ရှိုင်းဆုံးသော သိနားလည်မှု ဖြစ်သည်။ လူ၏ သဘာဝ အနှစ်သာရမှသည် သူ၏ ဓမ္မဓိဋ္ဌာန်မကျသော လိုက်စားမှုအထိ၊ ဘုရားသခင်ကို ကြောက်ရွံ့ခြင်းနှင့် သက်ဆိုင်သောအရာ တစ်ခုမျှ မရှိပေ။ ဘုရားသခင်ကို ယုံကြည်ရာ၌ လူသား၏ ရည်မှန်းချက်မှာ ဘုရားသခင်ကို ကိုးကွယ်ခြင်းနှင့် မည်သည့်အရာမျှ ပတ်သက်နိုင်ခြေ မရှိပေ။ ဆိုလိုသည်မှာ ဘုရားသခင်၌ ယုံကြည်ခြင်းသည် ဘုရားသခင်ကို ကြောက်ရွံ့ခြင်းနှင့် ဘုရားသခင်ကို ကိုးကွယ်ခြင်း လိုအပ်သည်ကို လူသားက မည်သည့်အခါမျှ မယူဆဖူးသကဲ့သို့ နားလည်ဖူးခြင်းလည်း မရှိပေ။ ထိုသို့သော အခြေအနေများအရ လူသား၏ အနှစ်သာရသည် သိသာထင်ရှားပေသည်။ ဤအနှစ်သာရမှာ အဘယ်အရာ ဖြစ်သနည်း။ လူသား၏ စိတ်နှလုံးသည် မလိုမုန်းထားတတ်သည်၊ သစ္စာမဲ့ခြင်းနှင့် လှည့်ဖြားမှုကို သိုထားသည်၊ မျှတမှုနှင့် ဖြောင့်မတ်ခြင်း သို့မဟုတ် အပြုသဘောဆောင်သော အရာကို မနှစ်သက်သကဲ့သို့၊ ယင်းသည် စက်ဆုပ်ဖွယ်ဖြစ်ကာ အလိုကြီးလေသည်။ လူသား၏ စိတ်နှလုံးသည် ဘုရားသခင်နှင့် သာ၍ နီးကပ်နိုင်ခြင်း မရှိပေ။ သူသည် စိတ်နှလုံးကို ဘုရားသခင်အား လုံးဝ ပေးအပ်ခြင်း မရှိလေပြီ။ ဘုရားသခင်သည် လူသား၏ စစ်မှန်သော စိတ်နှလုံးကို တစ်ကြိမ်တစ်ခါမျှ မမြင်ဖူးသကဲ့သို့ သူသည် လူသား၏ ကိုးကွယ်ခြင်းကိုလည်း ခံရဖူးခြင်း မရှိပေ။ ဘုရားသခင် ပေးသည့် အဖိုးအခ မည်မျှ ကြီးမားသည်ဖြစ်စေ သို့မဟုတ် အမှုမည်မျှကို သူ ပြုပါစေ၊ သို့မဟုတ် လူသားကို မည်မျှ ထောက်ပံ့ပါစေ၊ လူသားသည် ကျိုးကြောင်းမမြင်မြဲရှိသကဲ့သို့ ယင်းကို လုံးဝ စိတ်ဝင်စားမှု မရှိပေ။ လူသားသည် သူ၏ စိတ်နှလုံးကို ဘုရားသခင်အား မည်သည့်အခါမျှ ပေးဖူးခြင်း မရှိပေ၊ သူ၏စိတ်နှလုံးကို သူကိုယ်တိုင်သာ ဂရုစိုက်ရန်၊ သူ၏ ကိုယ်ပိုင် ဆုံးဖြတ်ချက်များကို ချရန် အလိုရှိလေသည်။ ယင်း၏ သွယ်ဝိုက်သော အဓိပ္ပာယ်မှာ လူသားသည် ဘုရားသခင်ကို ကြောက်ရွံ့ခြင်းနှင့် မကောင်းမှုကို ရှောင်ကြဉ်ခြင်း လမ်းခရီးကို မလိုက်လျှောက်ချင် သို့မဟုတ် ဘုရားသခင်၏ အချုပ်အခြာအာဏာနှင့် အစီအစဉ်များကို မကျိုးနွံမနာခံချင်သကဲ့သို့ ဘုရားသခင်ကို ဘုရားသခင်အဖြစ် မကိုးကွယ်ချင်ပေဟု ဖြစ်သည်။ ယင်းမှာ ယနေ့ လူသား၏ အခြေအနေ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၂)) ဘုရားနှုတ်ကပတ်တော်တွေက ဒီနှစ်တွေတစ်လျှောက်လုံး ဘုရားသခင်အပေါ် ကျွန်မရဲ့ယုံကြည်ခြင်းမှာ ပုန်းကွယ်နေတဲ့ စက်ဆုပ်စရာကောင်းတဲ့ရည်ရွယ်ချက်တွေကို ဖော်ထုတ်ခဲ့တယ်။ အစကတည်းက ကျွန်မက ကောင်းချီးတွေနဲ့ ကျေးဇူးတော်တွေရဖို့အတွက်ပဲ ပါဝင်ခဲ့တာ။ ဘုရားသခင်က ကျွန်မရဲ့အသည်းရောဂါကို ကုသပေးတာကို ကျွန်မတွေ့ခဲ့လို့ ဘုရားသခင်အတွက် အရာရာကို စွန့်လွှတ်ပြီး ကိုယ့်ကိုယ်ကိုယ် အသုံးခံနိုင်ခဲ့တာ၊ ကျွန်မ အားကိုးရဆုံးသူတစ်ယောက်ကို တွေ့ပြီလို့တွေးပြီး ပျော်ရွှင်ခဲ့တာ။ ကျွန်မ ဘုရားသခင်ကို ဆရာဝန်ကြီးတစ်ယောက်လို၊ လုံခြုံတဲ့ခိုလှုံရာတစ်ခုလို မြင်ခဲ့ပြီး၊ ကျွန်မက ကျန်းကျန်းမာမာရှိဖို့ရယ် ကောင်းမွန်တဲ့ပန်းတိုင်တစ်ခုရှိဖို့ရယ်လို ဘုရားသခင်ဆီကနေ ပိုများတဲ့ဆုလာဘ်တွေနဲ့ ကောင်းချီးတွေရဖို့အတွက် စွန့်လွှတ်ခြင်းနဲ့ ကိုယ့်ကိုယ်ကိုယ် အသုံးခံခြင်းကို အပေါ်ယံ အသုံးပြုဖို့ အချည်းနှီး ကြိုးပမ်းခဲ့တယ်။ ကျွန်မရဲ့ ကိုယ့်ကိုယ်ကိုယ် အသုံးခံခြင်းမှာ ရိုးသားမှု ဒါမှမဟုတ် ကျိုးနွံနာခံမှုမရှိခဲ့ဘူး၊ ဘုရားသခင်ရဲ့မေတ္တာကို ပြန်ဆပ်ပြီး ကိုယ်တော့်ကို စိတ်ကျေနပ်အောင်လုပ်ဖို့ဆိုတာ ပိုလို့တောင်နည်းသေးတယ်။ ကျွန်မ ဘုရားသခင်ကို အသုံးချပြီး လှည့်စားနေခဲ့တာ၊ ကိုယ်တော်နဲ့ အပေးအယူလုပ်နေခဲ့တာ။ ကျွန်မက “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”၊ “ဆုလာဘ်မရှိဘဲ လုံးဝ မလုပ်နှင့်” နဲ့ “အသုံးခံမှုအတွက် အကျိုးကျေးဇူး ရှိရမည်” ဆိုတာတွေလိုမျိုး စာတန်ဆန်တဲ့ဥပဒေသတွေနဲ့ အသက်ရှင်နေခဲ့တာ။ ကျွန်မက ပိုပိုပြီး တစ်ကိုယ်ကောင်းဆန်ပြီး လောဘကြီးလာခဲ့တယ်၊ ကိစ္စတိုင်းကို ကိုယ့်အကျိုးစီးပွားအရ ချဉ်းကပ်ပြီး၊ ကျွန်မလုပ်တဲ့အရာတိုင်းမှာ ဘုရားသခင်နဲ့ တွက်ချက်နေခဲ့တယ်၊ ကိုယ်တော့်အတွက် ကျွန်မ ဘယ်လောက်စွန့်လွှတ်ပြီး အဖိုးအခပေးခဲ့တယ်၊ ကိုယ်တော်က ကျွန်မကို ဘယ်လောက်ကောင်းချီးပေးခဲ့တယ်ဆိုတာတွေကို ရေတွက်တာမျိုးပေါ့။ ဘုရားသခင်က ကျွန်မရောဂါကို ကုသပေးခဲ့တာကို တွေ့တော့ ကျွန်မ ကိုယ့်တာဝန်မှာ အားတက်သရောဖြစ်လာပြီး၊ ဘုရားသခင်အတွက် ဘာမဆို စွန့်လွှတ်ရတာ တန်တယ်လို့ တွေးခဲ့တယ်။ ဆရာဝန်က ကျွန်မရောဂါ ပိုဆိုးလာပြီလို့ပြောတာကို ကြားရတော့၊ ဘုရားသခင်က ကျွန်မရောဂါကို ပျောက်ကင်းအောင်လုပ်ပေးဖို့အတွက် ကိုယ့်တာဝန်ကို သေသေချာချာ ထမ်းဆောင်ချင်ခဲ့တယ်။ ဒါပေမဲ့ ဒီနှစ်တွေတစ်လျှောက်လုံး ကိုယ့်ကိုယ်ကိုယ် အသုံးခံပြီးတဲ့နောက်မှာ ကျွန်မရောဂါက မသက်သာလာရုံတင်မကဘဲ ပိုပိုပြီးပြင်းထန်လာတာကို တွေ့ရတဲ့အခါ၊ ကျွန်မရဲ့ကောင်းချီးတွေအတွက်ဆန္ဒက ကြေမွသွားသလို ခံစားခဲ့ရပြီး၊ ကျွန်မရဲ့နှစ်ပေါင်းများစွာ ကိုယ့်ကိုယ်ကိုယ် အသုံးခံခဲ့တာကို အရင်းအနှီးအနေနဲ့ ချက်ချင်း သုံးပြီး ဘုရားသခင်ကို အကြောင်းပြချက်ပေးပြီး စာရင်းရှင်းခဲ့တယ်။ ကျွန်မအပေါ် မဖြောင့်မတ်ဘူးဆိုပြီး ဘုရားသခင်ကို မကျေမနပ်ပြောခဲ့တယ်၊ ကျွန်မ ကိုယ့်တာဝန်မှာ အရင်လို စိတ်နှစ်ပြီးမလုပ်တော့ဘူး။ ကျွန်မ အချိန်ဆွဲခဲ့ပြီး အားအပြည့်မစိုက်ထုတ်ခဲ့ဘူး၊ ကိုယ့်တာဝန်ကို နောက်မှာထားပြီး အိမ်ပြန်ပြီးတောင် အားဖြည့်ချင်ခဲ့တယ်။ ကျွန်မမှာ တကယ်ကို အသိတရားရော ဆင်ခြင်တုံတရားရော မရှိဘူးပဲ။ ဘုရားသခင်က ကျွန်မကို ဒီဆိုးယုတ်ပြီး မှောင်မိုက်တဲ့လောကကြီးကနေ ကယ်တင်ပြီး သူ့ရှေ့မှောက်ကို ခေါ်ဆောင်လာပုံ၊ ကျွန်မကို ရေလောင်း၊ ထောက်ပံ့ပြီး အားပေးဖို့ သူ့ရဲ့နှုတ်ကပတ်တော်တွေကို အသုံးပြုခဲ့ပုံကို ကျွန်မ တွေးမိတယ်။ ကိုယ်တော်က ကျွန်မရဲ့ဖောက်ပြန်ပျက်စီးမှုကို ထုတ်ဖော်ဖို့၊ ကျွန်မကို သန့်စင်ပြီး ပြောင်းလဲစေဖို့ ကျွန်မရဲ့ရောဂါကိုလည်း အသုံးပြုခဲ့တယ်။ ဘုရားသခင်က ကျွန်မအပေါ်မှာ အပင်ပန်းခံပြီး အားထုတ်မှုတွေအများကြီးပေးခဲ့ပြီး ကျွန်မအတွက် ဒီလောက်အဖိုးအခပေးဆပ်ခဲ့တယ်။ ဒါပေမဲ့ ဒီနှစ်တွေတစ်လျှောက်လုံး ဘုရားသခင်ရဲ့အကြီးမြတ်ဆုံးကယ်တင်ခြင်းကို အလကားခံစားမွေ့လျော်ခဲ့ပြီးတဲ့နောက်မှာ၊ ကျွန်မ ဘုရားသခင်ကို ပြန်ဆပ်ဖို့ မတွေးခဲ့ရုံတင်မကဘူး၊ ကိုယ်တော့်ဆီကရတဲ့အရာတိုင်းကိုတောင် လွယ်လွယ်ရလို့ တန်ဖိုးမထားခဲ့ဘူး။ ကျွန်မရောဂါကြောင့် သေမယ့်အန္တရာယ်ရှိမှန်း သိသွားတော့၊ ကျွန်မ ဘုရားသခင်ကို ချက်ချင်းဆန့်ကျင်ပြီး အကြောင်းပြချက်ပေးပြီး စာရင်းရှင်းလာခဲ့တယ်၊ ကျွန်မအပေါ် မဖြောင့်မတ်ဘူးဆိုပြီး ကိုယ်တော့်ကို မကျေမနပ်ပြောခဲ့တယ်။ ကျွန်မ ဒီနှစ်တွေတစ်လျှောက်လုံး ဘုရားသခင်ကို ယုံကြည်ခဲ့ပေမဲ့ ကိုယ်တော့်ကို ဘုရားသခင်လို လုံးဝမဆက်ဆံခဲ့ဘူး။ ကျွန်မက တစ်ကိုယ်ကောင်းဆန်ပြီး၊ စက်ဆုပ်ဖွယ်ကောင်းပြီး အရာအားလုံးထက် အကျိုးအမြတ်ကိုသာ ရှေ့တန်းတင်တတ်တဲ့ ယုတ်ညံ့တဲ့သူတစ်ယောက်သက်သက်ပဲ၊ ကျွန်မမှာ လူ့သဘာဝရော ဆင်ခြင်တုံတရားရော လုံးဝမရှိခဲ့ဘူး။

တစ်ခါက ကျွန်မ အတွေ့အကြုံဆိုင်ရာ သက်သေခံချက်ဗီဒီယိုတစ်ခုကနေ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်၊ အဲဒါက ကျွန်မရဲ့စိတ်နှလုံးကို တကယ်ပဲ ထိုးဖောက်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့မည်မျှ စစ်ကြောခံရစေကာမူ စိတ်နှလုံးထဲတွင် ဘုရားသခင်ရှိထားသူများ၏ သစ္စာခံခြင်းသည် မပြောင်းမလဲ ရှိနေသည်။ သို့သော် ၎င်းတို့၏ စိတ်နှလုံးထဲတွင် ဘုရားသခင်မရှိသော သူများအတွက်၊ ဘုရားသခင်၏ အမှုသည် ၎င်းတို့ဇာတိပကတိအတွက် အကျိုးမပြုသည်နှင့်တစ်ပြိုင်နက် ဘုရားသခင်နှင့်ဆိုင်သည့် ၎င်းတို့၏အမြင်ကို ၎င်းတို့ ပြောင်းလဲကြပြီး၊ ဘုရားသခင်ထံမှပင် စွန့်ခွာကြလေသည်။ ထိုသို့သောသူများသည် အဆုံးတွင် မြဲမြံစွာ မရပ်တည်မည့်သူများ၊ ဘုရားသခင်၏ ကောင်းချီးမင်္ဂလာများကိုသာ ရှာဖွေပြီး မိမိတို့ကိုယ်ကို ဘုရားသခင်အတွက် အသုံးခံရန်နှင့် မိမိတို့ကိုယ်ကို သူ့အဖို့ ဆက်ကပ်ရန် ဆန္ဒမရှိကြသူများ ဖြစ်သည်။ ထိုသို့သော ယုတ်ညံ့သည့်လူများအားလုံးသည် ဘုရားသခင်၏အမှု အဆုံးသတ်သို့ ရောက်လာသည့်အချိန်တွင် နှင်ထုတ်ခံရလိမ့်မည်ဖြစ်ပြီး၊ မည်သည့် စာနာထောက်ထားခြင်းနှင့်မျှ မထိုက်တန်ကြချေ။ လူ့သဘာဝ မရှိသူများသည် ဘုရားသခင်ကို အမှန်တကယ် ချစ်နိုင်စွမ်း မရှိကြချေ။ ပတ်ဝန်းကျင်က လုံခြုံပြီး စိတ်ချရသောအခါ၊ သို့မဟုတ် အကျိုးအမြတ်များ ရှိသည့်အခါတွင်၊ ၎င်းတို့သည် ဘုရားသခင်ကို လုံးဝ နာခံကြသော်လည်း၊ ၎င်းတို့ ဆန္ဒရှိသည့်အရာသည် အထိခိုက် ခံရသည့်အခါ သို့မဟုတ် နောက်ဆုံးတွင် ငြင်းဆန်ခြင်းခံရသည့်အခါတွင်၊ ချက်ချင်း ပုန်ကန်ကြလေသည်။ တစ်ညတာ အချိန်လေးတွင်ပင်၊ ၎င်းတို့သည် ယုတ္တိယုတ္တာ သို့မဟုတ် အကြောင်းပြချက် မရှိဘဲ၊ ယမန်နေ့က ၎င်းတို့၏ ကျေးဇူးရှင်ကို ၎င်းတို့ အသေအကြေတိုက်မည့် ရန်သူအဖြစ် ရုတ်တရက် ဆက်ဆံရင်း၊ ပြုံးရွှင်နေသည့်၊ ‘စိတ်နှလုံးကောင်း’ ရှိသည့် ပုဂ္ဂိုလ်အဖြစ်မှ ကြည့်ရဆိုးပြီး ရက်စက်ကြမ်းကြုတ်သည့် လူသတ်သမားအဖြစ်သို့ ပြောင်းလဲ သွားနိုင်လေသည်။ မျက်တောင်ပင်မခတ်ဘဲ သတ်ဖြတ်မည့် ဤမကောင်းဆိုးဝါးများကို မနှင်ထုတ်လျှင်၊ ၎င်းတို့သည် ကွယ်ဝှက်သော အန္တရာယ်ဖြစ်လာမည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားနှုတ်ကပတ်တော်တွေကနေတစ်ဆင့်၊ လူ့သဘာဝကောင်းရှိပြီး အသိတရားနဲ့ ဆင်ခြင်တုံတရားရှိတဲ့လူတွေက သူတို့ခံစားရတဲ့အရာတိုင်းဟာ ဘုရားသခင်က အလကားပေးသနားတာဖြစ်မှန်းတွေ့ရတဲ့အခါ၊ သူတို့က ဘုရားသခင်ရဲ့မေတ္တာကိုပြန်ဆပ်ဖို့ ဖန်ဆင်းခံတွေအနေနဲ့ သူတို့ရဲ့တာဝန်တွေကို ထမ်းဆောင်လိုစိတ်ရှိကြလိမ့်မယ်ဆိုတာကို ကျွန်မ နားလည်ခဲ့တယ်။ ဒါဟာ အရင်းစစ်ကြည့်ရင် လုံးဝ သဘာဝကျပြီး ကျိုးကြောင်းခိုင်လုံမျှတတဲ့အရာတစ်ခုပဲ၊ ကလေးတွေက သူတို့မိဘတွေအပေါ် သိတတ်ကြတဲ့အခါမှာ သူတို့က သူတို့ရဲ့တာဝန်တွေနဲ့ ဝတ္တရားတွေကို ဖြည့်ဆည်းနေကြတာဖြစ်ပြီး လျော်ကြေးကို မမျှော်လင့်သင့်သလို၊ အခြေအနေတွေ မသတ်မှတ်သင့်သလိုမျိုးပဲပေါ့။ ဒီအတောအတွင်းမှာ၊ လူ့သဘာဝမရှိတဲ့သူတွေက ဘုရားသခင်ဆီကနေ အကျိုးစီးပွားနဲ့ အကျိုးကျေးဇူးတွေရတဲ့အခါ ဘုရားသခင်ကို ကျေးဇူးတင်ပြီး ချီးမွမ်းကြတယ်၊ ဒါပေမဲ့ ကောင်းချီးတွေရဖို့ သူတို့ရဲ့ဆန္ဒက ကြေမွသွားတဲ့အခါ၊ သူတို့က ဘုရားသခင်ကို ချက်ချင်းဆန့်ကျင်တယ်၊ ကိုယ်တော်ကို အကြောင်းပြချက်ပေးပြီး စာရင်းရှင်းတယ်၊ ကိုယ်တော့်ကို ဆန့်ကျင်တဲ့အနေအထားမှာတောင် ရပ်တည်တယ်၊ ကိုယ်တော့်ကို ရန်သူလိုဆက်ဆံပြီး ကိုယ်တော်နဲ့ ပေါ်ပေါ်တင်တင် ကန့်ကွက်ပြီး ရန်ပြုကြတယ်။ ဘုရားနှုတ်ကပတ်တော်တွေ ဖော်ထုတ်ခဲ့တဲ့အရာတွေကနေ၊ ကျွန်မက လူ့သဘာဝမရှိတဲ့ ဒီလိုလူစားမျိုးအတိအကျပဲဆိုတာကို တွေ့ခဲ့ရတယ်။ အဲဒီတုန်းက ဘုရားသခင်က ကျွန်မရောဂါကို ကုသပေးခဲ့တဲ့အခါ၊ ကျွန်မ ကိုယ်တော့်ကို ကျေးဇူးတင်ခဲ့ပြီး၊ အရာရာကို စွန့်လွှတ်ပြီး စွန့်ပယ်လိုစိတ်ရှိခဲ့တယ်၊ ဒါပေမဲ့ ကျွန်မ အသည်းခြောက်ရောဂါဖြစ်မှန်းသိပြီး သေမယ့်အန္တရာယ်ရှိတဲ့အခါ၊ ကျွန်မ ဘုရားသခင်ကို ချက်ချင်းဆန့်ကျင်ခဲ့ပြီး၊ ကျွန်မရဲ့နှစ်ပေါင်းများစွာ စွန့်လွှတ်ခြင်းနဲ့ ကိုယ့်ကိုယ်ကိုယ် အသုံးခံခြင်းကို အရင်းအနှီးအနေနဲ့ အသုံးပြုပြီး ရဲရဲတင်းတင်း မေးခွန်းထုတ်ခဲ့တယ်၊ “ငါ ဒီလောက် စွန့်လွှတ်ပြီး ကိုယ့်ကိုယ်ကိုယ် အသုံးခံပြီးတဲ့နောက်မှာ ဘုရားသခင်က ဘာလို့ ငါ့ကို မစောင့်ရှောက်၊ မကာကွယ်ပေးရတာလဲ။ ကိုယ်တော်က ဘာလို့ ဆန့်ကျင်ဘက်လုပ်ပြီး ငါ့ရောဂါကို ဘာလို့ ပိုဆိုးအောင်လုပ်ရတာလဲ။ အများကြီး မစွန့်လွှတ်ရတဲ့၊ ကိုယ့်ကိုယ်ကိုယ် အသုံးမခံရတဲ့ အဲဒီလူတွေအားလုံးက ကျန်းမာရေးကောင်းနေပြီး ငါ့ကျမှ ဘာလို့ ဒီပြင်းထန်တဲ့ရောဂါနဲ့ မြဲနေရတာလဲ။ ဘုရားသခင်ကို မယုံကြည်တဲ့လူတွေက ကျန်းမာနေပေမဲ့၊ ငါကတော့ ဒီမှာ ကိုယ့်ကိုယ်ကိုယ် အသုံးခံပြီး ဒါတွေအားလုံးကို စွန့်လွှတ်နေပေမဲ့၊ ဘုရားသခင်က ငါ့ကို အမြန်သက်သာအောင် မလုပ်ပေးသေးတာ ဘာကြောင့်လဲ။ ပြီးတော့၊ ကွန်မြူနစ်ပါတီက ငါ့ကို ဖမ်းဆီးတဲ့အခါမှာ၊ ဘုရားသခင်ကို ငါမငြင်းပယ်ဘဲ ငါ့သက်သေခံချက်မှာ ခိုင်ခိုင်မာမာ ရပ်တည်ခဲ့တယ်၊ ဒီတော့ ဘုရားသခင်က ဘာလို့ ငါ့ရောဂါကို မဖယ်ရှားပေးရတာလဲ” လို့ပေါ့။ ကျွန်မ ဘုရားသခင်ကို ကန့်ကွက်ပြီး အတိုက်အခံလုပ်နေခဲ့တာ မဟုတ်ဘူးလား။ ကျွန်မစကားတွေရဲ့ နောက်ကွယ်က သွယ်ဝိုက်တဲ့အဓိပ္ပာယ်က ဒါပဲ၊ “ငါ အများကြီး စွန့်လွှတ်ပြီး ကိုယ့်ကိုယ်ကိုယ် အသုံးခံခဲ့တယ်၊ ဒီတော့ ဘုရားသခင်က ငါ့ကို ကောင်းချီးတွေပေးသင့်တယ်။ အဲဒီအခါမှပဲ ဘုရားသခင်ရဲ့ဖြောင့်မတ်မှုကို ငါအသိအမှတ်ပြုမှာ။ ငါ ကောင်းချီးတွေမရနိုင်ရင်၊ ဘုရားသခင်က ဖြောင့်မတ်တယ်ဆိုတာကို ငါ အသိအမှတ်ပြုမှာမဟုတ်ဘူး” ဆိုတာပဲ။ ကျွန်မက ဘုရားသခင်ကို ကောင်းချီးတွေပေးဖို့ အတင်းအကျပ်လုပ်ပြီး တောင်းဆိုနေခဲ့တာ၊ ဒီအထဲမှာ ဆိုးညစ်ပြီး၊ ရက်စက်ကြမ်းကြုတ်တဲ့ စိတ်သဘောထားတစ်ခုရှိနေခဲ့တယ်။ ဒါရဲ့အနှစ်သာရကတော့ ဘုရားသခင်ကို ပေါ်ပေါ်တင်တင် အာခံပြီး ဆန့်ကျင်နေခဲ့တာပဲ။ ဒီလိုလုပ်ပြီး ကျွန်မ သေလမ်းရှာနေခဲ့တာ မဟုတ်ဘူးလား။ အရင်တုန်းက၊ ပေါလုက နေရာတိုင်းကိုသွားပြီး ဧဝံဂေလိတရားကို ဖြန့်ဝေတယ်၊ အသင်းတော်တွေ တည်ထောင်တယ်၊ အလုပ်တွေအများကြီးလုပ်ခဲ့တယ်၊ ဒါပေမဲ့ သူ စွန့်လွှတ်ပြီး ကိုယ့်ကိုယ်ကိုယ် အသုံးခံရခြင်းရဲ့ရည်ရွယ်ချက်က ဘုရားသခင်ကို စိတ်ကျေနပ်အောင်လုပ်ဖို့မဟုတ်ဘူး၊ ဖန်ဆင်းခံတစ်ယောက်အနေနဲ့ သူ့ရဲ့တာဝန်ကို ထမ်းဆောင်ဖို့ဆိုတာ ပိုလို့တောင်နည်းသေးတယ်။ အဲဒီအစား၊ သူက ဘုရားသခင်ဆီကနေ ဖြောင့်မတ်ခြင်းသရဖူကို တောင်းဆိုဖို့ သူ့ရဲ့ကိုယ့်ကိုယ်ကိုယ် အသုံးခံခြင်းနဲ့ အလုပ်လုပ်ခြင်းကို အသုံးပြုချင်ခဲ့တာ၊ ဒါတွေကို ကောင်းကင်နိုင်ငံတော်ရဲ့ကောင်းချီးတွေနဲ့ လဲလှယ်ဖို့အတွက်ပေါ့။ သူလိုက်စားတဲ့အမြင်နဲ့ သူလိုက်ခဲ့တဲ့လမ်းကြောင်းကို ဘုရားသခင်က ပစ်ပစ်ခါခါငြင်းပြီး ရှုတ်ချခဲ့ပါတယ်။ နောက်ဆုံးမှာ၊ သူက ကောင်းကင်နိုင်ငံတော်ထဲကို မဝင်ရရုံတင်မကဘဲ၊ သူထိုက်တန်တဲ့အပြစ်ဒဏ်ကိုခံရဖို့ ငရဲကို ပို့ခြင်းခံခဲ့ရတယ်။ ဘုရားသခင်ရဲ့ အနှစ်သာရက သန့်ရှင်းပြီး ဖြောင့်မတ်တယ်၊ ကိုယ်တော်က လူတွေ ဘယ်လောက် အလုပ်တွေအရမ်းများပြီး ကိုယ့်ကိုယ်ကိုယ် အသုံးခံတယ်ဆိုတာကိုအခြေခံပြီး လူတွေရဲ့အဆုံးသတ်ကို မဆုံးဖြတ်ဘူး။ အဲဒီအစား၊ သူတို့ရဲ့အသက်စိတ်သဘောထားက ပြောင်းလဲနိုင်မလားဆိုတာကိုအခြေခံပြီး သူတို့ကို ကယ်တင်လို့ရနိုင်မလားဆိုတာ ကိုယ်တော်က ဆုံးဖြတ်တယ်။ စာတန်ဆန်တဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ပြည့်နေပြီး ကောင်းချီးတွေမရတဲ့အခါ ဘုရားသခင်ကို ပေါ်ပေါ်တင်တင် အကြောင်းပြချက်ပေး၊ ကန့်ကွက်ပြီး ရန်မူတဲ့ ကျွန်မလိုလူမျိုးအတွက်၊ သူတို့က ဘုရားသခင်ရဲ့ တရားစီရင်ခြင်းနဲ့ ပြစ်တင်ဆုံးမခြင်း၊ ကိုယ်တော်ရဲ့ရိုက်နှက်ခြင်းနဲ့ ဆုံးမပဲ့ပြင်ခြင်းကို မတွေ့ကြုံရရင်၊ သူတို့က ဘုရားသခင်ရဲ့နိုင်ငံတော်ထဲကို ဝင်ဖို့ ဘယ်လိုများ အရည်အချင်းပြည့်မီနိုင်မှာလဲ။ နောက်ဆုံးမှာ၊ ဒီလိုလူမျိုးက ပေါလုလိုပဲ အပြစ်ဒဏ်ခံရဖို့ ငရဲကို သေချာပေါက် ပို့ခြင်းခံရမှာပဲ။ ဒီအချိန်မှာ၊ ကျွန်မ နားလည်ခဲ့တာက၊ ဘုရားသခင်က ဘုရားသခင်ကို ဆန့်ကျင်တဲ့မှားယွင်းတဲ့လမ်းကြောင်းကနေ ကျွန်မကို အချိန်မီပြန်လှည့်စေဖို့၊ ကိုယ့်ကိုယ်ကိုယ် ဆင်ခြင်သုံးသပ်ပြီး နားလည်အောင်နဲ့ သမ္မာတရားကို လိုက်စားတဲ့လမ်းကြောင်းကို လျှောက်လှမ်းနိုင်အောင် ကူညီဖို့အတွက် ကျွန်မရဲ့ရောဂါကို အသုံးပြုခဲ့တယ်ဆိုတာပါ။ ဒါမှ ကျွန်မ ဘုရားသခင်ကို အတိုက်အခံမလုပ်ဘဲ နောက်ဆုံးမှာ အပြစ်ဒဏ်မခံရအောင်ပေါ့။ ဘုရားသခင်ရဲ့ လေးနက်တဲ့ ရည်ရွယ်ချက်ကို နားလည်တော့၊ ဒီရောဂါက ဘုရားသခင် ကျွန်မကို ကာကွယ်ပေးနေတာဖြစ်တယ်၊ ဒါက တစ်မျိုးတစ်ဖုံသော ကောင်းချီးမင်္ဂလာဖြစ်တယ်ဆိုတာကို ကျွန်မ နက်နက်ရှိုင်းရှိုင်း ခံစားခဲ့ရတယ်။ ကျွန်မ ဘုရားနှုတ်ကပတ်တော်တွေကို ပိုပြီးဖတ်ခဲ့တယ်။ “အယောက်တိုင်း၏ ဘဝသက်တမ်းကို ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ မကျန်းမာမှုတစ်ခုသည် ဆေးပညာရှုထောင့်မှ ကြည့်လျှင် ရောဂါကျွမ်းကောင်း ကျွမ်းနေနိုင်သော်လည်း ဘုရားသခင်၏ ရှုထောင့်အမြင်မှ ကြည့်လျှင် သင်၏ သက်တမ်းသည် မပြီးသေးဘဲ သင်၏အချိန် မကျသေးပါက သင်သေချင်လျှင်ပင် သေ၍မရနိုင်ပေ။ သင့်ထံတွင် ဘုရားသခင်ထံမှ တာဝန်ပေးစေခိုင်းချက်တစ်ခု ရှိပြီး သင်၏ အထူးတာဝန်က မပြီးဆုံးသေးလျှင် သင်သည် သေစေနိုင်လောက်သည်ဟု ယူဆရသော နာမကျန်းမှုတစ်ခု ဖြစ်လျှင်ပင် သေမည် မဟုတ်ပေ။ ဘုရားသခင်က သင့်ကို ခေါ်ဆောင်ဦးမည်မဟုတ်ပေ။ သင်သည် ဆုတောင်းခြင်းနှင့် သမ္မာတရားကို ရှာဖွေခြင်း မပြုလျှင်ပင်၊ ပြီးလျှင် သင်၏ မကျန်းမာခြင်းကို ကုသရန် အာရုံမစိုက်လျှင်ပင် သို့မဟုတ် သင်၏ ကုသမှုကို နှောင့်နှေးနေလျှင်ပင် သေဆုံးမည် မဟုတ်ပေ။ ဤသည်မှာ ဘုရားသခင်ထံမှ အရေးကြီးသော တာဝန်ပေးစေခိုင်းချက်တစ်ခု ရှိထားသော သူတို့အတွက် အထူးသဖြင့် မှန်ကန်သည်။ ၎င်းတို့၏ သာသနာက ပြီးဆုံးခြင်း မရှိသေးသည့်အခါ ၎င်းတို့အပေါ် မည်သည့်ရောဂါပင် ကျရောက်ပါစေ ၎င်းတို့သည် ချက်ချင်း သေဆုံးမည်မဟုတ်။ အထူးတာဝန်ပြီးဆုံးသည့် နောက်ဆုံး အခိုက်အတန့်အထိ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေကနေတစ်ဆင့်၊ လူရဲ့အသက်နဲ့သေခြင်းက ဘုရားသခင်ရဲ့လက်ထဲမှာရှိတယ်ဆိုတာ ကျွန်မ နားလည်ခဲ့တယ်။ ကျွန်မ ဘယ်လောက်အသက်ရှည်မယ်ဆိုတာကို ဘုရားသခင်က လွန်ခဲ့တဲ့အချိန်ကတည်းက ကြိုတင်သတ်မှတ်ထားပြီးသား၊ စက္ကန့်အတိအကျအထိ ကြိုတင်ပြဌာန်းထားပြီးသားပါ။ ကျွန်မ သေလောက်တဲ့ရောဂါဖြစ်ခဲ့ရင်တောင် ဒါမှမဟုတ်၊ လူတွေရဲ့အမြင်မှာ၊ ကျွန်မမိသားစုထဲကလူတိုင်းက အသည်းကင်ဆာနဲ့သေဆုံးခဲ့ပြီး၊ ဒါကိုရှောင်လွှဲဖို့ ကျွန်မလုပ်နိုင်တာဘာမှမရှိခဲ့ရင်တောင်၊ ဘုရားသခင်ရဲ့ရှုထောင့်ကနေ ကျွန်မရဲ့အချိန်က မရောက်သေးဘူး၊ ကျွန်မရဲ့တာဝန်က မပြီးသေးဘူးဆိုရင်၊ ကိုယ်တော်က ကျွန်မကို သေခွင့်ပေးမှာမဟုတ်ဘူး၊ ကျွန်မ သေနိုင်မှာလည်း မဟုတ်ဘူး။ ကျွန်မရဲ့တာဝန်က ပြီးဆုံးသွားပြီး၊ ကျွန်မရဲ့အချိန်က ရောက်လာပြီဆိုရင်၊ ကျွန်မ ကျန်းမာရေးကောင်းပြီး ဘာရောဂါမှမရှိရင်တောင် သေရမှာပဲ။ ဒါက ဘုရားသခင်ရဲ့ကြိုတင်သတ်မှတ်မှုနဲ့ သက်ဆိုင်ပြီး ကျွန်မမိသားစုရဲ့ရောဂါရာဇဝင်နဲ့ လုံးဝမသက်ဆိုင်ဘူး။ လူတွေ အသက်ရှင်ခြင်း၊ သေဆုံးခြင်းအပေါ်မှာ ဘုရားသခင်က အချုပ်အခြာအာဏာကို ကိုင်စွဲထားတယ်ဆိုတာကို အသိအမှတ်ပြုတော့၊ ကျွန်မ အရင်လို သေခြင်းရဲ့ဘောင်ခတ်တာကို မခံရတော့ဘူး။ ကျွန်မရဲ့အသက်နဲ့သေခြင်းကို ဘုရားသခင်ဆီ အပ်နှံပြီး ကိုယ်တော်ရဲ့အချုပ်အခြာအာဏာနဲ့ အစီအစဉ်တွေကို ကျိုးနွံနာခံလိုစိတ်ရှိခဲ့တယ်၊ ကျွန်မရဲ့စိတ်နှလုံးက ပိုပြီးတော့စိတ်သက်သာရာရပြီး လွတ်မြောက်သွားသလို ခံစားခဲ့ရတယ်။

နောက်ပိုင်းမှာ၊ ကျွန်မ ဘုရားနှုတ်ကပတ်တော် နောက်ထပ်တစ်ပိုဒ်ကို ဖတ်ခဲ့တယ်။ “နာမကျန်းမှုကို ရင်ဆိုင်နေရချိန်တွင် သင်သည် ကုသမှုကို စိတ်ဝင်တစား ရှာဖွေနိုင်သော်လည်း ထိုအရာကို အပြုသဘောဆောင်သည့် သဘောထားဖြင့်လည်း သင် ချဉ်းကပ်သင့်သည်။ သင်၏ နာမကျန်းမှု မည်မျှ ကုသ၍ရနိုင်သည်၊ ယင်းကို ကုသပျောက်ကင်းနိုင်ခြင်း ရှိမရှိနှင့် အဆုံးတွင် ဖြစ်ပျက်နိုင်သည့် မည်သည့်အရာမဆိုအတွက်မူ သင်သည် အမြဲ ကျိုးနွံနာခံသင့်ပြီး မညည်းညူသင့်ပေ။ သင်သည် အဖန်ဆင်းခံတစ်ဦးဖြစ်ပြီး သင့်ထံတွင် အခြား ရွေးချယ်စရာ မရှိသည့်အတွက် ဤသည်မှာ သင် ခံယူသင့်သည့် သဘောထားဖြစ်သည်။ သင်က ‘ဤရောဂါမှ ငါကုသပျောက်ကင်းလျှင် ထိုအရာမှာ ဘုရားသခင်၏ ကြီးမြတ်သည့် တန်ခိုးတော်ဖြစ်ကြောင်း ကျွန်ုပ် ယုံကြည်ပါမည်။ သို့သော် ကျွန်ုပ် ကုသပျောက်ကင်းခြင်း မရှိလျှင် ဘုရားသခင်ကို ကျွန်ုပ် ကျေနပ်အားရမည်မဟုတ်ပါ။ ဘုရားသခင်သည် အဘယ်ကြောင့် ကျွန်ုပ်အား ဤရောဂါကို ပေးသနည်း။ ဤရောဂါကို သူ အဘယ်ကြောင့် မကုသပေးသနည်း။ အဘယ်ကြောင့် ဤရောဂါကို ကျွန်ုပ် ရရှိပြီး အခြားတစ်စုံတစ်ဦးက မရသနည်း။ ကျွန်ုပ် မလိုချင်ပါ။ ထိုမျှ ငယ်သောအရွယ်တွင် ကျွန်ုပ် အဘယ်ကြောင့် စောစီးစွာ သေဆုံးရမည်နည်း။ အခြားလူများ ဆက်လက် အသက်ရှင်ကြရသည်မှာ အဘယ်သို့ဖြစ်သနည်း။ အဘယ်ကြောင့်နည်း’ဟု ပြော၍မရပေ။ အကြောင်းအရင်းဟူသည် မရှိ။ ယင်းမှာ ဘုရားသခင်၏ စီစဉ်ညွှန်ကြားမှု ဖြစ်သည်။ သူသည် အမှုအရာများကို ဤသို့ စီစဉ်ပြီး ကြံစည်ထားခဲ့သည်။ အကြောင်းရင်း မရှိသကဲ့သို့ အဘယ်ကြောင့်နည်းဟု သင် မမေးသင့်။ အဘယ်ကြောင့်နည်းဟု မေးမြန်းခြင်းသည် ပုန်ကန်သည့် စကားဖြစ်ပြီး ဤသည်မှာ အဖန်ဆင်းခံတစ်ဦး မေးသင့်သည့် မေးခွန်းတစ်ခု မဟုတ်။ အဘယ်ကြောင့်ဟု သင် မေးပါက သင်သည် အလွန် ပုန်ကန်တတ်၊ အလွန် ခေါင်းမာလွန်းသောကြောင့် ဖြစ်သည်ဟုသာ ဆိုနိုင်ပေသည်။ တစ်စုံတစ်ရာက သင့်ကို စိတ်မကျေမနပ် ဖြစ်စေသည့်အခါ၊ သို့မဟုတ် သင်ဆန္ဒ ရှိသည့်အတိုင်း ဘုရားသခင် မလုပ်ဆောင်၊ သို့မဟုတ် သင့်သဘောအတိုင်း ဖြစ်ခွင့်မပေးသည့်အခါ၊ သင်သည် ဝမ်းနည်းလာသည်၊ မကျေမချမ်းဖြစ်ပြီး သင်က အဘယ်ကြောင့်နည်းဟု အမြဲ မေးသည်။ ထို့ကြောင့် ဘုရားသခင်က သင့်ကို ‘အဖန်ဆင်းခံတစ်ဦးအဖြစ်၊ သင်၏တာဝန်ကို သင် အဘယ်ကြောင့် ကောင်းစွာ မလုပ်ဆောင်သနည်း။ သင်၏ တာဝန်ကို သင် အဘယ်ကြောင့် သစ္စာစောင့်သိစွာ မထမ်းဆောင်လေပြီနည်း’ဟု မေးသည်။ သင်မည်သို့ တုံ့ပြန်မည်နည်း။ သင်က ‘အကြောင်းရင်း မရှိပါ။ ကျွန်ုပ်သည် ဤကဲ့သို့သာဖြစ်သည်’ဟု ပြောသည်။ ဤအဖြေသည် လက်ခံနိုင်ဖွယ်ဖြစ်သလော။ (မဖြစ်ပါ။) ဘုရားသခင် သင့်ကို ထိုသို့ပြောခြင်းသည် လက်ခံနိုင်ဖွယ် ဖြစ်သော်လည်း ဘုရားသခင်အား သင် ထိုသို့ပြောခြင်းမှာမူ လက်မခံနိုင်ဖွယ် ဖြစ်၏။ သင်သည် မှားယွင်းသည့်နေရာတွင် ရပ်တည်နေပြီး သင်သည် ဆင်ခြင်တုံတရား ကင်းမဲ့လွန်း၏။ အဖန်ဆင်းခံတစ်ဦးက မည်သည့်အခက်အခဲများကို ကြုံရသည်ဖြစ်စေ ဖန်ဆင်းရှင်၏ အစီအစဉ်များနှင့် စီစဉ်ညွှန်ကြားမှုများကို သင်ကျိုးနွံနာခံသင့်သည်မှာ လုံးဝ သဘာဝကျပြီး ကျိုးကြောင်းခိုင်လုံမျှတလေသည်။ ဥပမာအားဖြင့် သင်၏ မိဘများက သင့်ကို မွေးဖွားပေးခဲ့သည်၊ ပြုစုပျိုးထောင်ခဲ့ပြီး ၎င်းတို့ကို မိခင်နှင့် ဖခင်ဟု သင်ခေါ်သည်။ ဤသည်မှာ လုံးဝ သဘာဝကျပြီး ကျိုးကြောင်းခိုင်လုံမျှတကာ ဤသည်မှာ ဖြစ်သင့်သည့်ပုံစံ ဖြစ်သည်။ အဘယ်ကြောင့်နည်းဟူသည်မှာ မရှိပေ။ ထို့ကြောင့် ဘုရားသခင်က သင့်အတွက် ဤအရာအားလုံးကို စီစဉ်ညွှန်ကြားပြီး ကောင်းချီးများကို သင်မွေ့လျော်ခံစားရသည်ဖြစ်စေ၊ အခက်အခဲများကို ခံစားရသည်ဖြစ်စေ ဤအရာသည်လည်း လုံးဝ သဘာဝကျပြီး ကျိုးကြောင်းခိုင်လုံမျှတကာ ထိုကိစ္စတွင် သင်ရွေးချယ်စရာမရှိပေ။ တကယ့်အဆုံးထိ သင်ကျိုးနွံနာခံနိုင်ပါက ပေတရုကဲ့သို့ ကယ်တင်ခြင်း ရရှိလိမ့်မည်။ သို့ရာတွင် ခဏတာ နာမကျန်းမှုအချို့ကြောင့် ဘုရားသခင်ကို သင် စောဒကတက်ပါက စွန့်ပစ်ပြီး သစ္စာဖောက်ပါက ယခင်က သင် လုပ်ဆောင်ပြီးဖြစ်သည့် စွန့်လွှတ်ခြင်း၊ အသုံးခံခြင်း၊ သင်၏တာဝန် ထမ်းဆောင်ခြင်းနှင့် အဖိုးအခ ပေးဆပ်ခြင်းအားလုံးသည် အချည်းနှီး ဖြစ်လိမ့်မည်။ ဤသည်မှာ အဘယ့်ကြောင့်ဆိုသော် သင်၏ အတိတ်က အလုပ်ကြိုးစားမှုအားလုံးသည် အဖန်ဆင်းခံတစ်ဦး၏ တာဝန်ကို ကောင်းစွာ ထမ်းဆောင်ရန်၊ သို့မဟုတ် အဖန်ဆင်းခံတစ်ဦးအဖြစ် သင်၏ သင့်လျော်သော နေရာကို ယူရန် သင့်အတွက် မည်သည့် အခြေခံအုတ်မြစ်မျှ ချခင်းပေးပြီး ဖြစ်လိမ့်မည် မဟုတ်သကဲ့သို့ သင်နှင့်ပတ်သက်၍ မည်သည့်အရာမျှ ပြောင်းလဲစေပြီး ဖြစ်လိမ့်မည်မဟုတ်။ ထို့နောက်တွင် ဤအရာက သင့်အား သင်၏ နာမကျန်းမှုကြောင့် ဘုရားသခင်ကို သစ္စာဖောက်စေလိမ့်မည် ဖြစ်ပြီး သင်၏ အဆုံးသတ်သည် အဆုံးတွင် အပြစ်ပေးခံရမည့် ပေါလု၏ အဆုံးသတ်ကဲ့သို့ ဖြစ်လိမ့်မည်။ ဤသို့ စရိုက်လက္ခဏာကို သရုပ်ဖော်ခြင်း အကြောင်းရင်းမှာ ယခင်က သင် လုပ်ဆောင်ပြီးသမျှတိုင်းသည် သရဖူတစ်ခုကို ရရှိနိုင်ဖို့ရန်အလို့ငှာနှင့် ကောင်းချီးများ ရရှိခြင်းအတွက် ဖြစ်ခဲ့သောကြောင့် ဖြစ်သည်။ နာမကျန်းမှုနှင့် သေခြင်းကို သင်နောက်ဆုံး ရင်ဆိုင်ရသည့်အခါ မည်သည့် မကျေနပ်ချက်မျှ မရှိဘဲ သင် ကျိုးနွံနာခံနိုင်ဆဲဖြစ်ပါက ထိုအရာမှာ ယခင်က လုပ်ဆာင်ခဲ့သမျှအားလုံးသည် ဘုရားသခင်အတွက် စစ်မှန်ရိုးသားစွာနှင့် လိုလိုလားလား လုပ်ဆောင်ခဲ့ခြင်း ဖြစ်ကြောင်း သက်သေပြပေသည်။ သင်သည် ဘုရားသခင်ကို ကျိုးနွံနာခံပြီး နောက်ဆုံးတွင် သင်၏ ကျိုးနွံနာခံမှုက ဘုရားသခင်၌ သင်၏ ယုံကြည်ခြင်းအသက်တာအတွက် ပြီးပြည့်စုံသော အဆုံးသတ်တစ်ခုကို သတ်မှတ်လိမ့်မည်ဖြစ်ပြီး ဤအရာကို ဘုရားသခင်က အသိအမှတ်ပြုပေသည်။ ထို့ကြောင့် နာမကျန်းမှုက သင့်ကို ကောင်းမွန်သည့် အဆုံးသတ်တစ်ခု ဖြစ်စေနိုင်သည်၊ သို့မဟုတ် သင့်ကို မကောင်းသည့် အဆုံးသတ်တစ်ခု ဖြစ်စေနိုင်ပေသည်။ သင် ဖြစ်လာသည့် အဆုံးသတ် အမျိုးအစားသည် သင် လိုက်လျှောက်သည့် လမ်းကြောင်းနှင့် ဘုရားသခင်အပေါ် သင်၏ သဘောထားက မည်သည့်အရာ ဖြစ်သည်ဆိုသည်တို့အပေါ် တည်မှီပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားသခင်က လူတွေ ရောဂါဖြစ်တဲ့အခါ ဘယ်လိုလက်တွေ့လုပ်ဆောင်သင့်တယ်၊ ဘယ်လိုလမ်းကြောင်းမျိုးကို ရွေးချယ်သင့်တယ်ဆိုတာကို အရမ်းကို ရှင်းရှင်းလင်းလင်း မိန့်မှာထားတယ်။ တစ်ယောက်ယောက်က ရောဂါဖြစ်ရင်၊ သူတို့ဟာ ကုသမှုခံယူနိုင်တယ်၊ လူတွေ သူတို့ကျန်းမာရေးကြောင့် စိတ်အားငယ်၊ စိုးရိမ်ပူပန်ပြီး၊ ရောဂါဖြစ်တဲ့ကြားမှာ အသက်ရှင်နေတာကို ဘုရားသခင်က မမြင်လိုပါဘူး။ ကိုယ်တော်က လူတွေ ပေါလုလိုမျိုး သမ္မာတရားကို နည်းနည်းလေးမှ မလိုက်စားဘဲ၊ ဖန်ဆင်းခံတစ်ယောက်မှာ ရှိသင့်တဲ့ ဆင်ခြင်တုံတရား ကင်းမဲ့နေတာ၊ စမ်းသပ်မှုနဲ့ ဒုက္ခဆင်းရဲကို ရင်ဆိုင်ရတဲ့အခါ သူတို့ရဲ့နှစ်ပေါင်းများစွာ စွန့်လွှတ်ခြင်းနဲ့ အသုံးခံခြင်းကို အရင်းအနှီးလုပ်ပြီး ဘုရားသခင်နဲ့ အပေးအယူလုပ်တာ၊ ကိုယ်တော့်ဆီကနေ ဖြောင့်မတ်ခြင်းသရဖူကို တောင်းဆိုတာ၊ ကိုယ်တော့်ကို ရန်မူပြီး ကန့်ကွက်တာ၊ နောက်ဆုံးမှာ ကိုယ်တော့်ကို အတိုက်အခံလုပ်လို့ အပြစ်ဒဏ်ခံရတာမျိုးကို ပိုလို့တောင်မြင်ချင်မှာမဟုတ်ဘူး။ ဘုရားသခင် မျှော်လင့်တာကတော့ ကျွန်မတို့ ရောဂါနဲ့ရင်ဆိုင်ရတဲ့အခါ ယောဘလိုမျိုးဖြစ်နိုင်ဖို့၊ ဖန်ဆင်းခံတွေရဲ့နေရာမှာ ရပ်တည်ပြီး၊ ကိုယ်ပိုင်ရွေးချယ်မှုတွေနဲ့ တောင်းဆိုမှုတွေမရှိဘဲ ဘုရားသခင်ရဲ့အချုပ်အခြာအာဏာနဲ့ အစီအစဉ်တွေကို လက်ခံပြီး ကျိုးနွံနာခံဖို့ပဲ။ ဒီလိုနည်းနဲ့မှသာ လူတစ်ယောက်မှာ ဆင်ခြင်တုံတရားနဲ့ လူ့သဘာဝ ရှိနိုင်တယ်။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့၊ ဒီရောဂါရဲ့စမ်းသပ်မှုတွေအတွင်းမှာ၊ ကျွန်မက အပျက်သဘောဆောင်တယ်၊ နားလည်မှုလွဲမှားခြင်းတွေနဲ့ မကျေမနပ်ပြောဆိုမှုတွေနဲ့ ပြည့်နေတယ်၊ ဘုရားသခင်ကို ဆန့်ကျင်တဲ့အနေအထားမှာတောင် ရပ်တည်ပြီး ကိုယ်တော်ရဲ့အချုပ်အခြာအာဏာနဲ့ စီစဉ်ညွှန်ကြားမှုတွေကို ရန်မူခဲ့တယ်။ ကျွန်မ တကယ်ကို မာကျောပြီး ပုန်ကန်တတ်လွန်းတယ်၊ ဖန်ဆင်းခံတစ်ယောက်မှာ ရှိသင့်တဲ့ ဆင်ခြင်တုံတရား ကျွန်မမှာ လုံးဝမရှိခဲ့ဘူး။ ကျွန်မ ဘုရားသခင်ရှေ့ကို လာပြီး ဆုတောင်းခဲ့တယ်၊ “ဘုရားသခင်၊ အရင်တုန်းက သမီး သမ္မာတရားကို မလိုက်စားခဲ့ပါဘူး၊ ကောင်းချီးတွေရဖို့ ကိုယ်တော်နဲ့ အမြဲတမ်း အလဲအလှယ်လုပ်ဖို့ ကြိုးစားခဲ့ပါတယ်။ အခု ကိုယ်တော်ရဲ့ လေးနက်တဲ့ ရည်ရွယ်ချက်ကို သမီး နားလည်လာပါပြီ။ ကိုယ်တော်က သမီးကို သန့်စင်ပြီး ပြောင်းလဲစေဖို့၊ သမီးရဲ့ မှားယွင်းတဲ့လိုက်စားမှုအမြင်တွေကို ပြောင်းပြန်လှန်ပေးဖို့ သမီးရဲ့ရောဂါကို အသုံးပြုခဲ့တယ်။ သမီး ကိုယ်တော်ရဲ့အချုပ်အခြာအာဏာနဲ့ အစီအစဉ်တွေကို ကျိုးနွံနာခံလိုစိတ်ရှိပါတယ်။ သမီးမှာ ယောဘရဲ့လူ့သဘာဝမရှိပေမဲ့၊ သမီး သူ့ရဲ့သာဓကကို လိုက်နာပြီး ကိုယ်တော့်အတွက် သမီးရဲ့သက်သေခံချက်မှာ ခိုင်ခိုင်မာမာ ရပ်တည်လိုစိတ်ရှိပါတယ်။ သမီးသာ ကိုယ်တော့်ကို ဆက်ပြီး မကျေမနပ်ပြောဆိုနေဦးမယ်ဆိုရင်၊ ကိုယ်တော့်ရဲ့ကျိန်ခြင်း သမီးအပေါ် ကျရောက်ပါစေလို့ တောင်းလျှောက်ပါတယ်”ဆိုပြီးတော့ပါ။ အဲဒီနောက်မှာတော့ ကျွန်မရဲ့ရောဂါကို မှန်မှန်ကန်ကန် ရှုမြင်နိုင်ခဲ့တယ်။ ဆေးသောက်သင့်တဲ့အခါ ဆေးသောက်တယ်၊ ကျွန်မရဲ့အခြေအနေကြောင့် သိပ်ပြီးဘောင်ခတ်တာမခံရတော့ဘဲ ကိုယ့်တာဝန်ကို ပုံမှန်အတိုင်း ထမ်းဆောင်နိုင်ခဲ့တယ်။

နောက်ပိုင်းမှာ၊ ကျွန်မ နောက်ထပ်တစ်ခါ ဆေးစစ်ဖို့ ဆေးရုံသွားတော့၊ အသည်းခြောက်တယ်ဆိုတဲ့ အစောပိုင်းဆေးစစ်ချက်က နည်းနည်း စောလွန်းသွားတယ်၊ ကျွန်မအသည်းထဲက အကျိတ်အခဲတွေက သိပ်ပြီးမကြီးထွားလာဘူးလို့ ဆရာဝန်က ပြောခဲ့ပါတယ်။ ဆရာဝန်က အကျိတ်အခဲတွေရဲ့ကြီးထွားမှုကို ဆက်ပြီးစောင့်ကြည့်နိုင်ဖို့ ပုံမှန်ဆေးစစ်ချက်တွေအတွက် ပြန်လာဖို့ ကျွန်မကို ပြောခဲ့တယ်။ ဒါပေမဲ့၊ ကျွန်မမှာ ဘုရားသခင်အပေါ် ယုံကြည်တဲ့အတွက် ရဲမှတ်တမ်းရှိနေပြီး မှတ်ပုံတင်ပြလို့မရတဲ့အတွက်၊ သုံးနှစ်ကျော်ကြာ ဆေးရုံကို သွားပြီးမစစ်ဆေးနိုင်ခဲ့ဘူး။ ဒီနှစ်အစပိုင်းမှာ၊ ဆေးရုံမှာအလုပ်လုပ်တဲ့ ညီအစ်မတစ်ယောက်က ကျွန်မကို ဓာတ်ခွဲဆေးစစ်မှုတချို့ ကူလုပ်ပေးခဲ့တယ်။ ဆေးစစ်ချက်အဖြေတွေထွက်လာတဲ့အခါ ဆရာဝန်က ကျွန်မရဲ့အသည်းလုပ်ဆောင်ချက်ရော အညွှန်းကိန်းအမျိုးမျိုးရော ပုံမှန်ပဲလို့ ပြောခဲ့တယ်။ ဒါကိုကြားတော့၊ ကျွန်မ ဘုရားသခင်ကို အရမ်းကျေးဇူးတင်မိတယ်။

ဒီရောဂါရဲ့ ထုတ်ဖော်မှုတွေကို တွေ့ကြုံရချိန်မှာ၊ ကျွန်မ ဒုက္ခတွေအများကြီး ခံစားခဲ့ရပေမဲ့၊ ဘုရားသခင်အပေါ် ကျွန်မရဲ့ယုံကြည်ခြင်းမှာ ကောင်းချီးတွေရဖို့ဆိုတဲ့ ရည်ရွယ်ချက်နဲ့ ရက်စက်ကြမ်းကြုတ်တဲ့ စာတန်ဆန်တဲ့ စိတ်သဘောထားအကြောင်းကိုလည်း နားလည်မှုတချို့ ရရှိခဲ့တယ်။ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို တွေ့ကြုံရပြီး၊ ဘုရားသခင်အပေါ် ကျွန်မရဲ့ယုံကြည်ခြင်းမှာရှိတဲ့ မှားယွင်းတဲ့အမြင်တွေက အတော်အတန် ပြောင်းလဲသွားခဲ့တယ်။ အခု၊ ကျွန်မရဲ့ရောဂါက လုံးဝမပျောက်သေးပေမဲ့၊ ကျွန်မ ဆင်ခြင်တုံတရားတချို့ပြနိုင်ပြီး ဘုရားသခင်ရဲ့အချုပ်အခြာအာဏာနဲ့ အစီအစဉ်တွေကို ကျိုးနွံနာခံလိုစိတ်ရှိနေပြီ။ ကျွန်မ ဒီလိုနည်းနည်းလေး ပြောင်းလဲနိုင်ခဲ့တာ အားလုံးဟာ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကြောင့် ပါပဲ။ ဘုရားသခင်ကို ကျေးဇူးတင်ပါတယ်။


၅၀။ ဟန်ဆောင်ခြင်းက ကျွန်မကို ဒုက္ခတွေ့စေပြီ

ကျန့်ရှင်း၊ တရုတ်ပြည်။

ချစ်ခင်ရပါတဲ့ အစ်မရှင့်။

ဒီစာကို အစ်မလက်ခံရရှိချိန်မှာ ကျန်းမာပျော်ရွှင်နေမယ်လို့ မျှော်လင့်ပါတယ်။

ပြီးခဲ့တဲ့တစ်နှစ်ကျော်အတွင်း အိမ်ကနေ အဝေးမှာ တာဝန်ထမ်းဆောင်တုန်းက ကျွန်မရခဲ့တာတွေအကြောင်း အရင်တစ်ခေါက်က အစ်မ စာရေးပြီး မေးခဲ့တယ်နော်။ ကျွန်မ တကယ်ပဲ အဖြစ်အပျက်တချို့ကို ကြုံတွေ့ခဲ့ရပြီး ကိုယ့်ရဲ့ဖောက်ပြန်ပျက်စီးတဲ့စိတ်သဘောထားအပေါ် နားလည်မှုတချို့လည်း ရရှိခဲ့ပါတယ်။ ဒီနေ့တော့ ပြီးခဲ့တဲ့နွေရာသီက ကျွန်မကြုံတွေ့ခဲ့ရတဲ့ အတွေ့အကြုံတစ်ခုကို ဝေမျှချင်ပါတယ်။

အဲဒီအချိန်တုန်းက ညီအစ်မမာလီနဲ့ ကျွန်မက ရေလောင်းခြင်းတာဝန်မှာ အတူပူးပေါင်းအလုပ်လုပ်ခဲ့ကြတယ်။ မာလီက ဒီတာဝန်ကို စခါစဖြစ်ပေမဲ့ သူက လုံ့လဝီရိယရှိတယ်၊ သင်ယူလိုစိတ်ပြင်းပြတယ်၊ နားမလည်တဲ့ ပြဿနာတွေ ကြုံရတဲ့အခါ အကူအညီတောင်းဖို့ ရိုးရိုးရှင်းရှင်းလေး ထုတ်မေးလိုက်တာပဲ။ အစပိုင်းမှာတော့ မာလီရဲ့မေးခွန်းတွေက အတော်လေးရိုးရှင်းပြီး ကျွန်မကလည်း တက်တက်ကြွကြွနဲ့ ချက်ချင်းဖြေပေးခဲ့တယ်။ မာလီက ကျွန်မကို လေးစားအားကျပြီး ကျွန်မက စည်းမျဉ်းတွေကို ကောင်းကောင်းနားလည်သဘောပေါက်တယ်လို့ ပြောတော့ ကျွန်မ တော်တော်လေး ကျေနပ်မိခဲ့တယ်။ နောက်ပိုင်းမှာ မာလီက စည်းမျဉ်းတွေကို ပိုပြီးရင်းနှီးလာတော့ သူက ကျွန်မ အပြည့်အဝ နားမလည်တဲ့မေးခွန်းတွေ မေးလာတတ်တယ်၊ ကျွန်မမှာ အမြင်တချို့ရှိရင်တောင် အဲဒါတွေ မှန်မမှန်ကို ကျွန်မ မသေချာဘူး။ ကျွန်မသာ မှားဖြေလိုက်ရင် မာလီက ကျွန်မကို အထင်သေးသွားမှာ၊ ဒီလိုကိစ္စတွေကိုတောင် ရှင်းရှင်းလင်းလင်းမမြင်နိုင်ဘူး၊ သမ္မာတရား ဒါမှမဟုတ် စည်းမျဉ်းတွေကိုလည်း နားမလည်ဘူးလို့ ထင်သွားမှာကို ကျွန်မ ကြောက်ခဲ့တယ်၊ အဲဒါကြောင့် သူ မေးခွန်းတွေမေးတိုင်း ကျွန်မ စိုးရိမ်သောကရောက်ခဲ့ရတယ်။ ကျွန်မ မရှင်းလင်းတဲ့မေးခွန်းတချို့ရှိတော့ နားကြပ်တပ်ထားလို့ မကြားဟန်ဆောင်လိုက်တယ်၊ ကွန်ပျူတာကို အာရုံစိုက်ကြည့်ပြီး မောက်စ်ကို ဟိုရွှေ့ဒီရွှေ့လုပ်ရင်း အလုပ်ထဲမှာ အာရုံဝင်စားနေတဲ့ပုံစံမျိုး လုပ်နေလိုက်တယ်။ တခြားညီအစ်မတွေက ကျွန်မ မကြားလိုက်ဘူး ဒါမှမဟုတ် တခြားကိစ္စနဲ့ အလုပ်ရှုပ်နေတယ်လို့ ထင်ပြီး မာလီရဲ့မေးခွန်းတွေကို ဖြေပေးကြတယ်။ အဲဒီအချိန်တုန်းက ကျွန်မ ကိုယ့်ကိုယ်ကိုယ် တော်တော်ပါးနပ်တယ်လို့ ထင်ခဲ့တယ်၊ ဒီလိုနည်းနဲ့ဆိုရင် ကျွန်မရဲ့ချို့ယွင်းချက်တွေကို တခြားသူတွေ သတိထားမိမှာမဟုတ်တဲ့အပြင် မှားဖြေမိလို့ သိက္ခာကျရမှာကိုလည်း စိုးရိမ်စရာမလိုတော့ဘူးပေါ့။ ဒါပေမဲ့ ကျွန်မ နည်းနည်းတော့ အပြစ်ရှိသလို ခံစားခဲ့ရတယ်။ မာလီက မေးခွန်းတွေမေးတဲ့အခါ သူက တကယ်ကို အကူအညီရှာနေခဲ့တာ၊ ဒါပေမဲ့ ကျွန်မက တမင်တကာ သူ့ကို လျစ်လျူရှုခဲ့တယ်။ ဒါက လှည့်ဖြားတာမဟုတ်ဘူးလား။ ပြီးတော့ တစ်ခုခုကို နားမလည်ရင်တောင် ရိုးသားသင့်ပြီး တခြားသူတွေနဲ့အတူ ဖြေရှင်းချက်တွေကို ရှာဖွေမိတ်သဟာယဖွဲ့သင့်တယ်၊ အဲဒါက အလုပ်အတွက်ရော ကျွန်မရဲ့ကိုယ်ပိုင်အသက်ဝင်ရောက်မှုအတွက်ပါ အကျိုးရှိမှာ။ ဒါပေမဲ့ မှားပြောမိမှာနဲ့ သိက္ခာကျရမှာကြောက်လို့ ကျွန်မ တိတ်တိတ်နေဖို့ပဲ ရွေးချယ်ခဲ့တယ်။

အစ်မ သိလား။ အဲဒီအချိန်တုန်းက ကျွန်မ ကိုယ့်ကိုယ်ကိုယ် ကြောင်သူတော်ဆန်လိုက်တာလို့ ခံစားခဲ့ရတယ်၊ နေ့တိုင်း မျက်နှာဖုံးစွပ်ထားသလိုပဲ၊ ကိုယ့်ရဲ့စရိုက်မှန်ကို မပြရဲဘူး၊ ကိုယ့်ပြဿနာတွေ ပေါ်သွားမှာနဲ့ သူများအထင်သေးခံရမှာကို ကြောက်နေခဲ့တယ်။

နောက်ပိုင်းမှာ ကျွန်မတာဝန်မှာလည်း အခက်အခဲတွေ ကြုံတွေ့ခဲ့ရတယ်၊ ကိုယ်ဘယ်လိုဖြေရှင်းရမှန်းမသိတဲ့ မေးခွန်းတွေကို လူသစ်တွေက မေးလာတော့ ကျွန်မ စိုးရိမ်သောကရောက်ခဲ့တယ်။ မိတ်သဟာယမှာ ဖွင့်ပြောပြီး ညီအစ်ကိုမောင်နှမတွေဆီက အကူအညီတောင်းချင်ခဲ့ပေမဲ့ ဒီလိုလုပ်လိုက်ရင် ဒီလောက်ရိုးရှင်းတဲ့ပြဿနာတွေကိုတောင် မဖြေရှင်းနိုင်ဘူး၊ သမ္မာတရားကိုလည်း နားမလည်ဘူးလို့ သူတို့ထင်သွားမှာကို ကျွန်မ ကြောက်ခဲ့တယ်။ မာလီက အရင်က ကျွန်မ စည်းမျဉ်းတွေနားလည်ပုံကို ချီးကျူးခဲ့ဖူးတော့ သူ ကျွန်မကို လူအကဲခတ်မှားသွားပြီလို့ ထင်သွားနိုင်တယ်။ ကျွန်မသာ ထုတ်မပြောရင် လူသစ်တွေရဲ့ပြဿနာတွေက ပြေလည်သွားမှာမဟုတ်သလို သူတို့အသက်တာတွေလည်း ဆုံးရှုံးနစ်နာမှာပဲဆိုတာ ကျွန်မသိခဲ့တယ်။ ဒါပေမဲ့ ကိုယ့်အခက်အခဲတွေကို ပွင့်ပွင့်လင်းလင်းပြောဖို့က တကယ်ကို ခက်ခဲတယ်လို့ ခံစားခဲ့ရတယ်။ ကိုယ့်ချို့ယွင်းချက်တွေကို ကိုယ်က အလျင်ဦးအောင် စဖော်ထုတ်တာဟာ ပျော့ညံ့တဲ့ပုံပေါက်မှာပဲလို့ ကျွန်မ ခံစားခဲ့ရတယ်။ နောက်ဆုံးမှာတော့ ကျွန်မ ထုတ်မပြောနိုင်ခဲ့ဘူး။ ကျွန်မအခက်အခဲတွေကို မထုတ်ဖော်ရဲခဲ့လို့၊ လူသစ်တွေရဲ့ပြဿနာတွေက မပြေလည်ဘဲဖြစ်ခဲ့ရတယ်၊ တချို့ဆို စုဝေးပွဲတွေတောင် ပုံမှန်မတက်တော့ဘူး၊ ကျွန်မလည်း ကိုယ့်တာဝန်မှာ အရည်အချင်းမပြည့်မီဘူးလို့ ခံစားခဲ့ရတယ်။ ကျွန်မ အပျက်သဘောဆောင်တဲ့အခြေအနေထဲ ကျရောက်သွားပြီး အရမ်းကို စိတ်ဆင်းရဲခဲ့ရတယ်။ အဲဒီအချိန်အတောအတွင်းမှာ ဘာစိုးရိမ်ကြောင့်ကြမှုမှမရှိဘဲ ကိုယ့်အခက်အခဲတွေအကြောင်း၊ ကိုယ့်အခြေအနေတွေအကြောင်း လွတ်လွတ်လပ်လပ် ပြောပြဖို့ အရမ်းတောင့်တခဲ့မိတယ်။ ကျွန်မ ကိုယ့်ကိုယ်ကိုယ်လည်း မေးခဲ့တယ်၊ “ဘာလို့ အမှန်တရားကိုပြောဖို့၊ အဖြစ်မှန်တွေကိုပြောဖို့၊ ပွင့်ပွင့်လင်းလင်းနည်းလမ်းနဲ့ ပြုမူဖို့က ဒီလောက်ခက်ခဲနေရတာလဲ” လို့ပေါ့။

တစ်ခါက မာလီနဲ့ကျွန်မ ညီအစ်မတစ်ယောက်ကို လူသစ်တွေရေလောင်းဖို့ ပျိုးထောင်ပေးလို့ရမလားဆိုတာ ဆွေးနွေးနေခဲ့ကြတုန်း ကျွန်မရဲ့အမြင်ကို ဝေမျှခဲ့တယ်။ အဲဒီနောက်မှာ ကျွန်မ စည်းမျဉ်းတွေနဲ့ဆက်စပ်ပြီး ပြန်သုံးသပ်ကြည့်တော့၊ ကျွန်မရဲ့အမြင်က နည်းနည်းတိကျမှုမရှိဘဲ မာလီကို လမ်းမှားညွှန်ပြသလို ဖြစ်သွားနိုင်မှန်း သဘောပေါက်ခဲ့တယ်။ ကျွန်မ နည်းနည်းထိတ်လန့်သွားပြီး တွေးမိတယ်၊ “အခု ဘယ်လိုလုပ်ရမလဲ။ ဒါကို ပြင်သင့်သလား။ ငါသာ ဘာမှမပြောရင်၊ ငါ စည်းမျဉ်းတွေကို နားလည်မှုလွဲမှားခဲ့တာကို မာလီ သိမှာမဟုတ်ဘူး၊ သူ့ရှေ့မှာလည်း ငါ သိက္ခာကျရမှာမဟုတ်ဘူး။ ဒါပေမဲ့ ဒီလိုလုပ်လိုက်လို့ မသင့်တော်တဲ့လူတစ်ယောက်ကို ပျိုးထောင်မိသွားရင်၊ အလုပ်အပေါ်မှာလည်း တာဝန်မဲ့ရာရောက်ပြီး ညီအစ်ကိုမောင်နှမတွေကိုလည်း ဒုက္ခပေးရာရောက်မှာမဟုတ်ဘူးလား” လို့ပေါ့။ အဲဒီအချိန်မှာ ကျွန်မ ပြန်ပြင်လို့မရနိုင်တော့တဲ့ အကျပ်အတည်းမှာ ပိတ်မိနေတယ်လို့ ခံစားခဲ့ရတယ်။ အဲဒီနောက်မှာတော့ ကျွန်မ ဒီဘုရားနှုတ်ကပတ်တော်တွေကို သတိရလိုက်တယ် “သင့်ကိုယ်သင် ဂုဏ်သရေညှိုးအောင်လုပ်ခြင်းသည် ကောင်းသောအရာဖြစ်သည်။ ယင်းသည် သင်၏ ကိုယ်ပိုင်အားနည်းချက်များနှင့် သင်၏ ဘဝင်မာနကို ချစ်ခြင်းအား မြင်ရန် ကူညီပေးသည်။ သင်၏ ပြဿနာများက မည်သည့်နေရာတွင် တည်ရှိသည်ကို ပြပြီး သင်သည် ပြည့်စုံသောသူမဟုတ်သည်ကို ရှင်းလင်းစွာ နားလည်ရန် ကူညီပေးသည်။ ပြည့်စုံသောသူဟူသည်မှာ မရှိသလို သင့်ကိုယ်သင် ဂုဏ်သရေညှိုးအောင်လုပ်ခြင်းသည် အလွန်ပင် သာမန်ဖြစ်သည်။ လူအားလုံးသည် မိမိတို့ကိုယ်ကို ဂုဏ်သရေညှိုးအောင်လုပ်သော၊ သို့မဟုတ် အရှက်ရသော အချိန်များကို တွေ့ကြုံကြရသည်။ လူအားလုံး ကျရှုံးကြသည်။ အနှောင့်အယှက်များ ကြုံတွေ့ရသည်။ အားနည်းချက်များ ရှိကြသည်။ သင့်ကိုယ်သင် ဂုဏ်သရေညှိုးအောင်လုပ်ခြင်းသည် မဆိုးရွားပေ။...သင်သည် မိမိကိုယ်ကို ဂုဏ်အသရေညှိုးအောင် လုပ်မိနိုင်သည်၊ အခြားသူများသည် မိမိတို့ကိုယ်ကို ဂုဏ်အသရေညှိုးအောင် လုပ်မိနိုင်သည်၊ လူတိုင်းက မိမိတို့ကိုယ်ကို ဂုဏ်သရေညှိုးအောင် လုပ်မိနိုင်သည်။ နောက်ဆုံးတွင် လူတိုင်း အတူတူဖြစ်ကြောင်း၊ အားလုံးသည် သာမန်လူများ၊ အားလုံး သေမျိုးများဖြစ်ကြောင်း၊ မည်သူမျှ အခြားမည်သူထက်မျှ မကြီးမြတ်ကြောင်းနှင့် မည်သူမျှ အခြားမည်သူမဆိုထက် မည်သို့မျှ မတော်ကြောင်း သင်တွေ့ရှိရလိမ့်မည်။ လူတိုင်းသည် တစ်ခါတစ်ရံ မိမိတို့ကိုယ်ကို ဂုဏ်အသရေညှိုးအောင် လုပ်မိကြသောကြောင့် မည်သူမျှသည် အခြားမည်သူတစ်ဦးတလေကိုမျှ မလှောင်သင့်ပေ။ သင့်အနေဖြင့် အတော်များသည့် ကျရှုံးမှုများကို တွေ့ကြုံပြီးသည်နှင့် သင်၏ လူ့သဘာဝတွင် သင် တဖြည်းဖြည်း ရင့်ကျက်လာသည်။ ထို့ကြောင့် ဤအရာများကို တစ်ဖန် သင် ကြုံရသည့်အခါတိုင်းတွင် ဘောင်ခတ်ခံရတော့မည် မဟုတ်သကဲ့သို့ သင့်တာဝန်အပေါ် ပုံမှန် ထမ်းဆောင်မှုကို ထိုအရာများက သက်ရောက်မှုရှိလိမ့်မည် မဟုတ်ပေ။ သင်၏ လူ့သဘာဝသည် ပုံမှန်ဖြစ်လိမ့်မည်ဖြစ်ပြီး သင်၏ လူ့သဘာဝ ပုံမှန်ဖြစ်သည့်အခါ သင်၏ ဆင်ခြင်တုံတရားသည်လည်း ပုံမှန် ဖြစ်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေက ကျွန်မကို နားလည်စေခဲ့တာက ကျွန်မတို့အားလုံးဟာ စုံလင်တဲ့သူတွေမဟုတ်ကြဘူး၊ လူတိုင်းမှာ ချို့ယွင်းချက်တွေရှိကြတယ်။ ကျွန်မတို့လုပ်ဆောင်တဲ့အရာတွေ၊ ပြဿနာတွေကို ရှုမြင်ပုံတွေမှာ သွေဖည်သွားတဲ့အချိန်တွေ၊ မိုက်မဲပုံပေါ်တဲ့အချိန်တွေ အမြဲရှိမှာပဲ။ ဒီအရာတွေက လုံးဝပုံမှန်ပဲလေ။ ဒါပေမဲ့ ကျွန်မက ကိုယ့်ကိုယ်ကိုယ် သာမန်လူတစ်ယောက်လို မမြင်ခဲ့ဘဲ ကိုယ့်ရဲ့ချို့တဲ့မှုတွေ၊ အားနည်းချက်တွေကို မှန်မှန်ကန်ကန် မရင်ဆိုင်နိုင်ခဲ့ဘူး။ သမ္မာတရားစည်းမျဉ်းတွေကို ကျွန်မ အပြည့်အဝနားမလည်ခဲ့ဘဲ မာလီကိုပေးခဲ့တဲ့ ကျွန်မရဲ့အကြံဉာဏ်မှာလည်း သွေဖည်မှုတချို့ပါဝင်ပြီး သူ့ကို လမ်းမှားညွှန်ပြခဲ့ပေမဲ့၊ ကျွန်မရဲ့ချို့ယွင်းချက်တွေကို ရိုးရိုးသားသားဝန်ခံဖို့ တွန့်ဆုတ်နေခဲ့တယ်၊ သူက ကျွန်မ သမ္မာတရားကို နားမလည်ဘူးလို့ထင်ပြီး ကျွန်မကို အထင်သေးမှာကို ကြောက်ခဲ့လို့ပဲ။ ကိုယ့်သိက္ခာမကျဖို့အတွက် ကျွန်မရဲ့ပြဿနာတွေကို ဖုံးကွယ်ဖို့ကြိုးစားခဲ့တယ်၊ အဲဒါက အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုအပေါ်မှာ တာဝန်မဲ့ရာရောက်ခဲ့တယ်။ ကျွန်မ တကယ်ကို လှည့်ဖြားတတ်ခဲ့တာပဲ။ ဒါကို သဘောပေါက်တော့၊ ဒီကိစ္စမှာ ကျွန်မထုတ်ဖော်ခဲ့တဲ့ ဖောက်ပြန်ပျက်စီးတဲ့စိတ်သဘောထားအကြောင်းကို မာလီကို ကျွန်မ ပွင့်ပွင့်လင်းလင်းပြောပြခဲ့တယ်၊ အရင်က ကျွန်မဝေမျှခဲ့တဲ့ မှားယွင်းတဲ့အမြင်တွေကိုလည်း အမှားပြင်ခဲ့ပြီး၊ စည်းမျဉ်းတွေအတိုင်း လူတွေကို ပြန်ရွေးချယ်ဖို့ အဆိုပြုခဲ့တယ်။ အစ်မ၊ ဒီတစ်ခါ ကျွန်မ သိက္ခာကျခဲ့ရပေမဲ့၊ ဘုရားနှုတ်ကပတ်တော်တွေအတိုင်း လုပ်ဆောင်တာဟာ ကိစ္စတွေကို ပိုမဆိုးစေခဲ့ဘဲ ကျွန်မရဲ့စိတ်ထဲမှာလည်း လိပ်ပြာလုံခဲ့တယ်။

နောက်ပိုင်းမှာ အလုပ်ကို အကျဉ်းချုပ်သုံးသပ်တဲ့အခါ၊ ကျွန်မ သတ္တိမွေးပြီး ကိုယ့်ရဲ့အခြေအနေနဲ့ အလုပ်မှာကြုံတွေ့ခဲ့ရတဲ့အခက်အခဲတွေအကြောင်းကို မိတ်သဟာယဖွဲ့ခဲ့တယ်။ ညီအစ်မတွေက ကျွန်မရဲ့အခြေအနေကို ကူညီဖြေရှင်းပေးဖို့ ဘုရားနှုတ်ကပတ်တော်တွေကို ကျွန်မကို ဖတ်ပြခဲ့ကြတယ်။ အနန္တတန်ခိုးရှင် ဘုရားသခင် ပြောသည်မှာ “လူများသည် အခြားသူများက ၎င်းတို့အား အထင်ကြီးစေရန်နှင့် ၎င်းတို့၏ အမှားများ သို့မဟုတ် ချို့ယွင်းချက်များကို မမြင်နိုင်စေဖို့အလို့ငှာ၊ အစဉ် အယောင်ဆောင်သည့်အခါ၊ မိမိတို့ကိုယ်ကို အစဉ် ဖုံးဖိဖာထေးသည့်အခါ၊ အမြဲ ဆိုက်ထုတ်ကြသည့်အခါ၊ မိမိတို့၏ အကောင်းဆုံးဘက်ကို လူများအား တင်ဆက်ဖို့ အစဉ် ကြိုးစားနေသည့်အခါ ယင်းက အဘယ်သို့သော စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားခြင်း၊ ဟန်ဆောင်ခြင်း၊ သူတော်ကောင်း ယောင်ဆောင်ခြင်းဖြစ်သည်၊ ယင်းသည် စာတန်ဆန်သော စိတ်သဘောထား ဖြစ်သည်၊ ကောက်ကျစ်ဆိုးယုတ်သည့်အရာတစ်ခု ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) “အန္တိခရစ်များက ၎င်းတို့သည် ၎င်းတို့၏အမြင်များကို စဉ်ဆက်မပြတ်ဖော်ပြပြီး အခြားလူများနှင့် မိတ်သဟာယဖွဲ့လျက် များစွာပြောဆိုလျှင် လူတိုင်းက ၎င်းတို့ကို ရိပ်စားမိမည်၊ အန္တိခရစ်သည် လေးနက်မှုမရှိ၊ သာမန်လူတစ်ယောက်သာ ဖြစ်သည်ဟု ထင်မည်ဖြစ်ပြီး ၎င်းတို့ကို လေးစားမည်မဟုတ်ဟု ယုံကြည်ကြသည်။ အန္တိခရစ်အတွက် လေးစားမှုပျောက်ဆုံးခြင်းသည် အဘယ်သို့ အဓိပ္ပာယ်ရသနည်း။ ဤသည်မှာ အခြားလူများ၏ စိတ်နှလုံးရှိ ၎င်းတို့၏ အထင်ကြီးခြင်းခံရသော အဆင့်အတန်းဆုံးရှုံးပြီး သာမန်ဖြစ်သည့်၊ မသိနားမလည်သည့်၊ ပုံမှန်သာဖြစ်သည့် ပုံစံပေါ်သည်ဟု အဓိပ္ပာယ်ရသည်။ ဤသည်မှာ အန္တိခရစ်များက မြင်တွေ့ရန် မမျှော်လင့်သည့်အရာဖြစ်သည်။ ထို့ကြောင့် အသင်းတော်ရှိ အခြားလူများက မိမိတို့၏ အပျက်သဘောဆောင်ခြင်း၊ ဘုရားသခင်အပေါ် ပုန်ကန်ခြင်း၊ ယမန်နေ့က ၎င်းတို့ပြုလုပ်ခဲ့သောအမှားများ၊ သို့မဟုတ် ယနေ့ မရိုးသားခြင်းကြောင့် ၎င်းတို့ခံစားရသော မခံနိုင်သော စိတ်ဆင်းရဲမှုတို့ကို အစဉ်ဖွင့်ပြောပြီး ဝန်ခံသည်ကို အန္တိခရစ်က မြင်သောအခါ ဤလူများကို မိုက်မဲပြီး နုံအသည်ဟု ၎င်းက သဘောထားသည်။ ၎င်းက ဤသို့သောအရာများကို မိမိဘာသာ မည်သည့်အခါမျှ ဝန်မခံဘဲ မိမိ၏အတွေးများကို ဖုံးထားသောကြောင့် ဖြစ်သည်။ လူအချို့မှာ ညံ့ဖျင်းသောအစွမ်းအစကြောင့်၊ သို့မဟုတ် နုံသောကြောင့်၊ ရှုပ်ထွေးသောအတွေးများ မရှိသောကြောင့် စကားသိပ်မပြောခြင်း ဖြစ်သော်လည်း အန္တိခရစ်များက စကားသိပ်မပြောသောအခါတွင် အကြောင်းပြချက် တစ်မျိုးတည်းကြောင့် မဟုတ်ပေ။ ယင်းသည် စိတ်သဘောထားနှင့်သက်ဆိုင်သော ပြဿနာ ဖြစ်သည်။ ၎င်းတို့သည် အခြားလူများနှင့် တွေ့ဆုံသောအခါတွင် စကားပြောခဲပြီး အမှုကိစ္စများအပေါ် ၎င်းတို့၏ အမြင်များကို အလွယ်တကူ မဖော်ပြပေ။ ၎င်းတို့အမြင်များကို အဘယ်ကြောင့် မဖော်ပြသနည်း။ ရှေးဦးစွာ ၎င်းတို့သည် သမ္မာတရားကင်းမဲ့ပြီး အမှုအရာများကို ရှင်းရှင်းလင်းလင်း မသိမြင်နိုင်ပေ။ ၎င်းတို့စကားပြောလျှင် အမှားများပြုလုပ်နိုင်ပြီး ၎င်းတို့ကို ရိပ်စားမိခြင်း ခံရနိုင်သည်။ အထင်သေးခံရခြင်းကို ၎င်းတို့ကြောက်ရွံ့သည်။ ထို့ကြောင့် ၎င်းတို့သည် တိတ်ဆိတ်ဟန်ဆောင်ပြီး နက်နဲဟန်ဆောင်ကာ အခြားလူတို့အနေဖြင့် ၎င်းတို့ကို ခန့်မှန်းရန် ခက်ခဲအောင်လုပ်ဆောင်သည်။ အမြော်အမြင်ရှိပြီး သာမန်ထက်ထူးကဲသည့်ပုံစံပေါ်စေသည်။ ဤအယောင်ဆောင်မှုဖြင့် လူတို့သည် အန္တိခရစ်အား လျှော့မတွက်ရဲပေ။ ပြီးလျှင် ၎င်းတို့၏ တည်ငြိမ်သည့်ပုံစံနှင့် ဣ‌န္ဒြေရသော အပြင်ပန်းကို မြင်တွေ့ပြီး လူတို့သည် ၎င်းတို့အား ပို၍ပင် အထင်ကြီးပြီး မစော်ကားရဲပေ။ ဤသည်မှာ အန္တိခရစ်များ၏ စဉ်းလဲသော၊ ကောက်ကျစ်ဆိုးယုတ်သော သွင်ပြင်လက္ခဏာဖြစ်သည်။ ၎င်းတို့၏ အမြင်အများစုသည် သမ္မာတရားနှင့် မကိုက်ညီဘဲ လူသားအယူအဆများနှင့် စိတ်ကူးများသာဖြစ်ကာ လူအများရှေ့ထုတ်ပြရန် မထိုက်တန်သောကြောင့် ၎င်းတို့၏ အမြင်များကို အလွယ်တကူ မဖော်ပြပေ။ ထို့ကြောင့် ၎င်းတို့သည် တိတ်ဆိတ်စွာနေသည်။ စိတ်အတွင်းတွင် ၎င်းတို့သည် လေးစားမှုရရန်အတွက် ၎င်းတို့ ထုတ်လွှတ်နိုင်သည့် အလင်းတစ်ခုခုကို ရရှိဖို့ မျှော်လင့်သည်။ သို့သော် ၎င်းတို့၌ ဤအရာကင်းမဲ့သောကြောင့် သမ္မာတရားအား မိတ်သဟာယဖွဲ့စဉ်တွင် တိတ်ဆိတ်စွာနေကာ ပုန်းကွယ်နေပြီး အခွင့်အရေးကို စောင့်ဆိုင်းနေသော တစ္ဆေတစ်ကောင်ကဲ့သို့ အမှောင်ထဲတွင် ချောင်းနေသည်။ အခြားလူများက အလင်းကို ထုတ်ပြောသည်ကို ၎င်းတို့မြင်သောအခါ ၎င်းတို့၏ ကိုယ်ပိုင်အဖြစ် ပြုလုပ်ရန်အတွက် နည်းလမ်းများကို ရှာပြီး ကြွားဝါရန်အတွက် ယင်းကို အခြားပုံစံဖြင့် ဖော်ပြသည်။ ဤသည်မှာ အန္တိခရစ်များ ကောက်ကျစ်ပုံဖြစ်သည်။ မည်သည့်အရာကို ၎င်းတို့ လုပ်ဆောင်သည်ဖြစ်စေ ၎င်းတို့သည် ထင်ပေါ်ပြီး သာလွန်ရန် ကြိုးပမ်းသည်။ ထိုအခါမှသာ ၎င်းတို့က ပီတိဖြစ်ကြသည်။ ၎င်းတို့သည် အခွင့်အရေးမရှိလျှင် ရှေးဦးစွာ သိုသိုသိပ်သိပ်နေပြီး မိမိတို့၏ အမြင်များကို မိမိတို့ဘာသာ သိမ်းထားသည်။ ဤသည်မှာ အန္တိခရစ်များ၏ ကောက်ကျစ်မှုဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၆) ဘုရားသခင်က အန္တိခရစ်တွေအကြောင်း ဖော်ထုတ်ထားတာကို ကျွန်မ တွေ့ခဲ့ရတယ်၊ သူတို့က သမ္မာတရားကို နားမလည်ကြဘူး၊ တခြားသူတွေနဲ့ဆက်ဆံတဲ့အခါ ကိုယ့်ကိုယ်ကိုယ် ဘယ်တော့မှ ပွင့်ပွင့်လင်းလင်းမပြဘူး၊ သူတို့ရဲ့ချို့ယွင်းချက်တွေ၊ အားနည်းချက်တွေ ပေါ်သွားမှာကို ကြောက်ကြတယ်၊ တခြားသူတွေရဲ့စိတ်နှလုံးထဲမှာ သူတို့ရဲ့အဆင့်အတန်း ဒါမှမဟုတ် ပုံရိပ်ကို ဆုံးရှုံးသွားမှာကို ကြောက်ကြတယ်၊ ဒါကြောင့် သူတို့က နက်နဲပြီး မြင့်မြတ်ဟန်ဆောင်ကြတယ်၊ လူတွေက သူတို့ရဲ့ အတွင်းသဘောမှန်ကို ထိုးထွင်းသိမြင်တာမျိုး မရှိအောင်လို့ ကိုယ့်ကိုယ်ကိုယ် ဖုံးဖိဖို့၊ ဟန်ဆောင်ဖို့ အစွမ်းကုန်ကြိုးစားကြတယ်။ သူတို့က မရိုးမဖြောင့် ပြုမူကြပြီး ကောက်ကျစ်ဆိုးယုတ်တဲ့ စိတ်သဘောထားရှိကြတယ်၊ ဒါက အန္တိခရစ်တစ်ယောက်ရဲ့ သဘာဝအနှစ်သာရပဲ။ ကျွန်မရဲ့အခြေအနေနဲ့ အပြုအမူက အန္တိခရစ်တစ်ယောက်ရဲ့အခြေအနေနဲ့ အပြုအမူနဲ့ အတူတူပဲဖြစ်ခဲ့ပြီး၊ သိက္ခာမကျဖို့နဲ့ ကိုယ့်အဆင့်အတန်းကို ကာကွယ်ဖို့ ကျွန်မ ခဏခဏ ဟန်ဆောင်ခဲ့တယ်။ မာလီ အစရောက်လာတုန်းက သူက အတော်လေးရိုးရှင်းတဲ့မေးခွန်းတွေ မေးခဲ့တာကို ပြန်စဉ်းစားမိတယ်၊ ဒါတွေကို ဖြေတာက ကိုယ့်ချို့ယွင်းချက်တွေကို မဖော်ထုတ်ခဲ့တော့ ကျွန်မ ချက်ချင်းဖြေနိုင်ခဲ့ပြီး သူ့ဆီကနေ ချီးကျူးမှုတွေ ရခဲ့တယ်။ မာလီက စည်းမျဉ်းတချို့ကို ကျွမ်းကျင်လာတော့၊ သူက ကျွန်မ အပြည့်အဝ နားမလည်နိုင်တဲ့မေးခွန်းတွေ စမေးလာခဲ့တယ်။ ကျွန်မရဲ့အဖြေတွေသာ မတိကျခဲ့ရင်၊ ညီအစ်ကိုမောင်နှမတွေက ကျွန်မကို ပိုင်းခြားသိမြင်ပြီး သူတို့စိတ်ထဲက ကိုယ့်ပုံရိပ်ကို ဆုံးရှုံးရမှာကို ကျွန်မ ကြောက်မိတယ်။ သိက္ခာမကျရအောင်၊ ကျွန်မ ရှောင်တိမ်းတဲ့နည်းဗျူဟာကို သုံးခဲ့တယ်၊ ကိုယ့်ချို့ယွင်းချက်တွေကို ဖုံးကွယ်ဖို့ အလုပ်များဟန်ဆောင်တာ ဒါမှမဟုတ် မေးခွန်းကို မကြားဟန်ဆောင်တာတွေ လုပ်ခဲ့တယ်၊ ကျွန်မအဖြေတွေမှာ သွေဖည်မှုတွေရှိတဲ့အခါမှာတောင် ဖုံးကွယ်ဖို့ ကြိုးစားခဲ့သေးတယ်။ ကျွန်မတာဝန်မှာ အခက်အခဲတွေကြုံရပြီး မဖြေရှင်းနိုင်လို့ အလုပ်တွေနှောင့်နှေးသွားတဲ့အခါ၊ ကျွန်မ အပျက်သဘောဆောင်ပြီး တက်ကြွမှုမရှိဖြစ်နေတဲ့အခါမှာတောင်၊ ပွင့်ပွင့်လင်းလင်းပြောပြီး အကူအညီတောင်းဖို့ ရှောင်နေခဲ့တုန်းပဲ။ ညီအစ်ကိုမောင်နှမတွေက ကျွန်မရဲ့ချို့ယွင်းချက်တွေကိုသာ သိသွားရင်၊ သူတို့က ကျွန်မ သမ္မာတရားကို နားမလည်ဘူးလို့ထင်ပြီး ကျွန်မကို အထင်သေးသွားမှာကို ကျွန်မ စိုးရိမ်ခဲ့တယ်။ ကျွန်မအလုပ်မှာ ပွင့်လင်းမြင်သာမှုမရှိတာ၊ ကိုယ့်သိက္ခာနဲ့ ပုံရိပ်ကို အမြဲကာကွယ်နေတာ၊ လူတွေကို အထင်အမြင်မှားစေဖို့ ကိုယ့်ကိုယ်ကိုယ် ဟန်ဆောင်တာ၊ နက်နဲပြီး ကြီးကျယ်ဟန်ဆောင်တာတွေက အန္တိခရစ်စိတ်သဘောထားရဲ့ ထုတ်ဖော်ပြမှုတွေပဲ။ အစ်မ၊ ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မရဲ့သဘာဝက ဘယ်လောက်တောင် ကြောင်သူတော်ဆန်ပြီး လှည့်ဖြားတတ်တယ်၊ ကျွန်မရဲ့အန္တိခရစ်စိတ်သဘောထားက ဘယ်လောက်တောင် ဆိုးရွားတယ်ဆိုတာကို ကျွန်မ နားလည်ခဲ့ရတယ်။ ကျွန်မရဲ့ဖောက်ပြန်ပျက်စီးတဲ့စိတ်သဘောထားအပေါ်မှာ ကြောက်ရွံ့မှုနဲ့ ရွံရှာမှုကို ခံစားခဲ့ရပြီး၊ ဘုရားသခင်ကို ကျွန်မ ဆုတောင်းခဲ့တယ်၊ “ဘုရားသခင်၊ တခြားသူတွေရဲ့စိတ်နှလုံးထဲမှာ ကျွန်မရဲ့ပုံရိပ်နဲ့ အဆင့်အတန်းကို ထိန်းသိမ်းဖို့ ကျွန်မ ကိုယ့်ကိုယ်ကိုယ် အဆက်မပြတ် ဟန်ဆောင်နေခဲ့ပြီး၊ ကျွန်မမှာ လူသားပုံသဏ္ဌာန်မရှိခဲ့လို့ ကိုယ်တော် ကျွန်မကို ရွံရှာမုန်းတီးခဲ့ပါတယ်။ ဘုရားသခင်၊ ကျွန်မရဲ့ဖောက်ပြန်ပျက်စီးမှုက အရမ်းနက်ရှိုင်းပါတယ်။ ကိုယ်တော် ကျွန်မကို ကယ်တင်ဖို့၊ ကျွန်မ ကိုယ့်ကိုယ်ကိုယ် သိမြင်လို့ ကိုယ့်ဖောက်ပြန်ပျက်စီးတဲ့ စိတ်သဘောထားကို ဖယ်ရှားအောင် ကူညီပေးဖို့ ဆုတောင်းပါတယ်” လို့ပေါ့။

တစ်နေ့မှာ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်၊ အဲဒါက ကျွန်မရဲ့ဖောက်ပြန်ပျက်စီးတဲ့စိတ်သဘောထားရဲ့ အရင်းအမြစ်အပေါ် နားလည်မှုတချို့ကို ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “မိသားစုရှိ အကြီးအကဲများက သင့်အား ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟု မကြာခဏ ပြောဆိုသည့်အခါ ယင်းမှာ သင်သည် မိမိကိုယ်ကို အမြင်ကောင်းအောင် ပြုလုပ်ခြင်း၊ လေးစားဖွယ်ကောင်းသော ဘဝဖြင့် နေထိုင်ခြင်းတို့ကို အရေးထားစေရန်နှင့် သင့်အပေါ် ဂုဏ်သိက္ခာကျဆင်းစေမည့် အမှုအရာများကို မလုပ်ဆောင်စေရန် ဖြစ်သည်။ သို့ဆိုလျှင် ဤစကားသည် လူတို့ကို အပြုသဘောဆောင်သော နည်းလမ်းဖြင့် လမ်းညွှန်သလော သို့မဟုတ် အပျက်သဘောဆောင်သော နည်းလမ်းဖြင့် လမ်းညွှန်သလော။ ယင်းက သင့်ကို သမ္မာတရားဆီသို့ ပို့ဆောင်နိုင်သလော။ ယင်းက သင့်ကို သမ္မာတရားကို နားလည်စေရန် ပို့ဆောင်နိုင်သလော။ (မဖြစ်နိုင်ပါ၊ မပို့ဆောင်နိုင်ပါ။) အသေအချာဆုံးမှာမူ မပို့ဆောင်နိုင်ခြင်းပင်ဖြစ်သည်။ ဘုရားသခင်က လူတို့အပေါ် လိုအပ်သည့်အရာမှာ ၎င်းတို့ ရိုးသားရန် ဖြစ်သည်။ သင်သည် ပြစ်မှားခြင်းတစ်ခုကို ကျူးလွန်ခဲ့သည့်အခါ၊ သို့မဟုတ် မှားယွင်းသောအရာတစ်ခုကို လုပ်ဆောင်ခဲ့သည့်အခါ၊ သို့မဟုတ် ဘုရားသခင်ကို ပုန်ကန်ပြီး သမ္မာတရားနှင့် ဆန့်ကျင်သောအရာတစ်ခုကို လုပ်ဆောင်ခဲ့သည့်အခါ သင်သည် မိမိကိုယ်ကို ဆင်ခြင်သုံးသပ်ရန်၊ သင်၏အမှားကို သိရှိရန်နှင့် သင်၏ ဖောက်ပြန်ပျက်စီးသော စိတ်သဘောထားများကို စိတ်ဖြာလေ့လာဆွေးနွေးရန် လိုအပ်သည်၊ ဤနည်းလမ်းဖြင့်သာ သင်သည် စစ်မှန်သော နောင်တကို ရရှိနိုင်ပြီး ထို့နောက်တွင် ဘုရားသခင်၏ နှုတ်ကပတ်တော်များနှင့်အညီ ပြုမူနိုင်မည်ဖြစ်သည်။ ရိုးသားခြင်းကို လက်တွေ့လုပ်ဆောင်ရန် လူတို့သည် မည်သို့သော စိတ်နေသဘောထားမျိုးကို ပိုင်ဆိုင်ရန် လိုအပ်သနည်း။ လိုအပ်သော စိတ်နေသဘောထားနှင့် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော စကားဖြင့် စံနမူနာပြထားသည့် ရှုမြင်ပုံအကြားတွင် ကွဲလွဲမှု တစ်စုံတစ်ရာ ရှိသလော။ (ရှိပါသည်။) အဘယ်သို့ ကွဲလွဲမှုရှိသနည်း။ ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော ဆိုရိုးသည် လူတို့အား ၎င်းတို့၏ တောက်ပပြီး အရောင်အသွေးစုံလင်သောဘက်ကို အသက်ရှင်နေထိုင်ရန်နှင့် မကောင်းသော သို့မဟုတ် ဂုဏ်သိက္ခာမဲ့သော အမှုအရာများကို လုပ်ဆောင်ခြင်း သို့မဟုတ် ၎င်းတို့၏ အကျည်းတန်သောဘက်ကို ဖော်ထုတ်ခြင်းအစား ၎င်းတို့ကို အကောင်းမြင်စေသည့် အမှုအရာများကို ပိုမိုလုပ်ဆောင်ရန် အရေးထားစေဖို့နှင့် ၎င်းတို့ကို လေးစားဖွယ်မကောင်းသော သို့မဟုတ် ဂုဏ်သိက္ခာမရှိသော ဘဝဖြင့် နေထိုင်ခြင်းမှ တားဆီးဖို့ ရည်ရွယ်သည်။ လူတစ်ဦး၏ ဂုဏ်သိက္ခာအတွက်၊ လူတစ်ဦး၏ ပုံရိပ်ကို ပြောင်မြောက်စေရန်အတွက်၊ လူတစ်ဦးသည် မိမိ၏ အမှောင်ဘက်နှင့် ရှက်ဖွယ်ကောင်းသော ကဏ္ဍများအကြောင်းကို အခြားသူများအား ပြောပြရန် မဆိုထားနှင့်၊ မိမိကိုယ်ကို လုံးဝတန်ဖိုးမရှိသူအဖြစ်ပင် မပြောဆိုနိုင်ပေ၊ အကြောင်းမှာ လူတစ်ဦးသည် လေးစားဖွယ်ကောင်းပြီး သိက္ခာရှိသော ဘဝဖြင့် နေထိုင်ရမည်ဖြစ်ပြီး ဂုဏ်ရှိရန်အတွက် ဂုဏ်သိက္ခာကို လိုအပ်ကာ ဂုဏ်သိက္ခာရှိရန်အတွက် ဟန်ဆောင်ပြီး မိမိကိုယ်ကို ပြင်ဆင်ရန် လိုအပ်သောကြောင့် ဖြစ်သည်။ ဤသည်မှာ ရိုးသားသောသူတစ်ဦးဖြစ်ခြင်းနှင့် မကွဲလွဲပေလော။ (ကွဲလွဲပါသည်။) သင်သည် ရိုးသားသောသူတစ်ဦး ဖြစ်နေသည့်အခါ ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသော စကားကို သင် စွန့်လွှတ်ပြီးဖြစ်သည်။...သို့သော် သင်သည် ဤသမ္မာတရားကို နားမလည်သည့်အခါတွင်လည်းကောင်း၊ ဘုရားသခင်၏ ရည်ရွယ်ချက်များကို နားမလည်သည့်အခါတွင်လည်းကောင်း သင်၏ မိသားစုမှ သင့်အပေါ် ပုံစံသွင်းပေးခဲ့သော အရာများသည် သင်၏ စိတ်နှလုံးထဲတွင် အဓိကနေရာယူလေ့ရှိသည်။ သို့ဖြစ်၍ သင်သည် မှားယွင်းသောအရာတစ်ခုကို လုပ်ဆောင်သည့်အခါ ‘ကျွန်ုပ်သည် ဤအကြောင်းကို မည်သူ့ကိုမျှ မပြောနိုင်၊ ပြီးလျှင် ဤအကြောင်းကို သိသော အခြားမည်သူ့ကိုမျှလည်း လူများကို ပြောခွင့်မပြုပါ။ သင်တို့ထဲမှ တစ်စုံတစ်ဦးက တစ်စုံတစ်ယောက်ကို ပြောလျှင် သင့်ကို ကျွန်ုပ် အလွယ်တကူ ခွင့်လွှတ်မည်မဟုတ်။ ကျွန်ုပ်၏ ဂုဏ်သိက္ခာသည် ဦးစားပေးဖြစ်သည်။ အသက်ရှင်ခြင်းသည် အခြားမည်သည့်အရာအတွက်မျှ မဟုတ်ဘဲ လူတစ်ဦး၏ ဂုဏ်သိက္ခာအတွက်သာဖြစ်ပြီး ယင်းမှာ အခြားမည်သည့်အရာထက်မဆို ပို၍ အရေးကြီးသည်။ လူတစ်ဦးတွင် ဂုဏ်သိက္ခာမရှိလျှင် ၎င်းတို့၏ ဂုဏ်အားလုံးကို ဆုံးရှုံးသည်။ ထို့ကြောင့် သင်သည် အမှန်အတိုင်း မပြောဆိုနိုင်၊ သင်သည် ဟန်ဆောင်ရမည်၊ အမှုအရာများကို ဖုံးကွယ်ထားရမည်၊ သို့မဟုတ်ပါက သင်သည် ဂုဏ်သိက္ခာ သို့မဟုတ် ဂုဏ် မရှိတော့ဘဲ သင်၏ အသက်တာသည် တန်ဖိုးမဲ့သွားလိမ့်မည်။ မည်သူမျှ သင့်ကို မလေးစားလျှင် သင်သည် တန်ဖိုးမရှိသူသာဖြစ်သည်၊ သင်သည် အပေါစား အမှိုက်သရိုက်သာ ဖြစ်သည်’ ဟု တွေးတောလျက် ယင်းကို သင် ဖုံးကွယ်ပြီး ဟန်ဆောင်လေသည်။ ဤနည်းလမ်းဖြင့် လက်တွေ့လုပ်ဆောင်ခြင်းအားဖြင့် ရိုးသားသောသူတစ်ဦး ဖြစ်လာရန် ဖြစ်နိုင်ချေရှိသလော။ အပြည့်အဝ ဖွင့်ဟပြီး သင့်ကိုယ်သင် ပိုင်းခြားစိစစ်ဖို့ ဖြစ်နိုင်သလော။ (မဖြစ်နိုင်ပါ။) သိသာစွာပင် ဤသို့လုပ်ဆောင်ခြင်းအားဖြင့် သင်သည် သင့်မိသားစုက သင့်အား ပုံစံသွင်းပေးခဲ့သည့် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသည့် ဆိုရိုးစကားကို လိုက်နာနေခြင်းဖြစ်သည်။ သို့ရာတွင် သင်သည် သမ္မာတရားကို လိုက်စားပြီး လက်တွေ့လုပ်ဆောင်ရန် ဤဆိုရိုးစကားကို လက်လွှတ်လျှင် ယင်းသည် သင့်အား ထိခိုက်မှုရှိမည်မဟုတ်တော့ပေ။ ယင်းသည် သင်၏ ဆောင်ပုဒ်၊ သို့မဟုတ် အမှုအရာများကို လုပ်ဆောင်ခြင်းအတွက် သင်၏ စည်းမျဉ်းဖြစ်တော့မည်မဟုတ်ပေ။ ထိုအစား သင်လုပ်ဆောင်သည့်အရာသည် ‘သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်’ ဟူသည့် ဆိုရိုးစကား၏ ဆန့်ကျင်ဘက် အတိအကျပင် ဖြစ်လိမ့်မည်။ သင်သည် သင်၏ ဂုဏ်သိက္ခာအတွက် အသက်ရှင်မည်မဟုတ်သကဲ့သို့ သင်၏ သိက္ခာအတွက်လည်း အသက်ရှင်မည်မဟုတ်ပေ။ ထိုအစား သင်သည် သမ္မာတရားအား လိုက်စားခြင်း၊ ရိုးသားသူတစ်ဦးဖြစ်ခြင်း၊ ဘုရားသခင်ကို ကျေနပ်စေပြီး စစ်မှန်သော ဖန်ဆင်းခံတစ်ဦးအဖြစ် အသက်ရှင်ရန် အားထုတ်ခြင်းတို့အတွက် အသက်ရှင်လိမ့်မည်။ သင်သည် ဤစည်းမျဉ်းကို လိုက်နာလျှင် သင့်မိသားစုကသင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုများကို လက်လွှတ်ပြီးဖြစ်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်တွေရဲ့ ဖော်ထုတ်မှုကနေတစ်ဆင့်၊ ကျွန်မ နားလည်ခဲ့ရတယ်၊ ကျွန်မက “သစ်မှာ အခေါက်၊ လူမှာ ဂုဏ်သိက္ခာ” ဆိုတဲ့စကားအတိုင်း အသက်ရှင်နေခဲ့ပြီး၊ အဲဒါကို ကျွန်မရဲ့ဘဝဆောင်ပုဒ်အဖြစ် မှတ်ယူခဲ့တယ်ဆိုတာကို။ ငယ်ငယ်ကတည်းက ကျွန်မမိဘတွေက “သစ်မှာ အခေါက်၊ လူမှာ ဂုဏ်သိက္ခာ” လို့ သင်ပေးခဲ့တယ်၊ “သိက္ခာက အဖိုးမဖြတ်နိုင်ဘူး”၊ “ဘာပဲဆုံးရှုံးဆုံးရှုံး သိက္ခာတော့ အကျမခံနဲ့” လို့။ ကျွန်မမိဘတွေရဲ့ နှစ်ရှည်လများသင်ကြားမှုတွေနဲ့ မှားယွင်းတဲ့အတွေးအခေါ်တွေရဲ့ လွှမ်းမိုးမှုကြောင့်၊ ကျွန်မ ဂုဏ်သိက္ခာကို အရေးကြီးဆုံးအရာအဖြစ် ရှုမြင်လာခဲ့ပြီး၊ ဂုဏ်သိက္ခာ၊ လေးစားမှုတို့နဲ့ အသက်ရှင်တယ်ဆိုတာ သိက္ခာရှိပြီး လူတွေရဲ့လေးစားချီးကျူးမှုကို ရရှိတာပဲလို့ ယုံကြည်ခဲ့တယ်။ ကျွန်မကျောင်းတက်တုန်းက ဂီတသင်တန်းတစ်ခုမှာ စင်ပေါ်တက်ပြီး သီချင်းဆိုခိုင်းခံရတာကို သတိရမိတယ်။ အတန်းဖော်တစ်ယောက်က ကျွန်မသီချင်းဆိုတာ စာဖတ်နေသလိုပဲလို့ ပြောခဲ့တယ်။ လူပုံအလယ်မှာ အရှက်ခွဲခံလိုက်ရသလို၊ ပါးရိုက်ခံလိုက်ရသလို ခံစားခဲ့ရပြီး၊ မြေကြီးအက်ကြောင်းထဲကို ငုံ့လျှိုးပျောက်ကွယ်သွားချင်စိတ် ပေါက်ခဲ့တယ်။ အဲဒီအချိန်ကစပြီး ကျွန်မ ဘယ်တော့မှ သီချင်းမဆိုတော့ဘူး၊ ဒါမှ တခြားသူတွေက ကျွန်မ သီချင်းဆိုရင် ကီးကြောင်နေတာကို မသိကြတော့မှာလေ။ ဘုရားသခင်ကို စတင်ယုံကြည်ပြီးတဲ့နောက်မှာ ဘုရားသခင်က ရိုးသားမှုကို တန်ဖိုးထားမှန်း ကျွန်မသိခဲ့ပေမဲ့၊ ကျွန်မက “သစ်မှာ အခေါက်၊ လူမှာ ဂုဏ်သိက္ခာ” ဆိုတဲ့ စာတန်ဆန်တဲ့ အတွေးအခေါ်အတိုင်း ဆက်ပြီးအသက်ရှင်နေခဲ့တယ်။ ကျွန်မရဲ့လုပ်ရပ်တွေနဲ့ စကားလုံးတွေကို ကျွန်မရဲ့ဂုဏ်သိက္ခာနဲ့ အဆင့်အတန်းအပေါ် ဘယ်လိုသက်ရောက်မှုရှိမလဲဆိုတာနဲ့ ချိန်ထိုးခဲ့တယ်။ အဲဒါက ကျွန်မရဲ့ချို့ယွင်းချက်တွေကို ဖော်ထုတ်ပြီး အရှက်ရစေမယ်ဆိုရင်၊ ကျွန်မ အစွမ်းကုန်ကြိုးစားပြီး ကိုယ့်ကိုယ်ကိုယ် ဖုံးဖိလို့ ဟန်ဆောင်ခဲ့တယ်၊ သိက္ခာကျတာထက် အသင်းတော်အလုပ်ကို နှောင့်နှေးစေဖို့၊ ညီအစ်ကိုမောင်နှမတွေကို ဒုက္ခပေးဖို့ကို ပိုလို့တောင် လိုလားခဲ့မိတယ်။ ကျွန်မက ကလိမ်ကျတတ်တယ်၊ လှည့်ဖြားတတ်တယ်၊ တစ်ကိုယ်ကောင်းဆန်တယ်ဖြစ်လာခဲ့ပြီး၊ စစ်မှန်တဲ့လူသားပုံသဏ္ဌာန်မရှိဘဲ အသက်ရှင်ခဲ့တယ်။ ဘုရားသခင်က ကျွန်မကို ကိုယ့်တာဝန်တွေထမ်းဆောင်ဖို့ ပေးခဲ့တဲ့အခွင့်အရေးက ကျွန်မကို သမ္မာတရားရှာဖွေပြီး တကယ့်ပြဿနာတွေကို ဖြေရှင်းရာမှာ ကူညီပေးဖို့ ရည်ရွယ်ခဲ့တာပါ။ ကျွန်မမှာ ချို့ယွင်းချက်တွေအများကြီးရှိပေမဲ့၊ ကျွန်မသာ ကိုယ့်မာနကို စွန့်လွှတ်ပြီး ပွင့်ပွင့်လင်းလင်းပြောတဲ့အပြင် မိတ်သဟာယ ရှာဖွေနိုင်ခဲ့ရင် သမ္မာတရားအပေါ် နားလည်မှုတချို့နဲ့ ဝင်ရောက်မှုတချို့ကို ရရှိမှာဖြစ်ပြီး၊ ကိုယ့်တာဝန်တွေကို ကောင်းကောင်းထမ်းဆောင်ဖို့ စည်းမျဉ်းတွေကို ပိုပိုပြီး ကျွမ်းကျင်လာမှာပဲ။ ဒါပေမဲ့ ကျွန်မက ကိုယ့်ရဲ့ဂုဏ်သိက္ခာနဲ့ အဆင့်အတန်းကို အရမ်းအလေးထားခဲ့တယ်။ အခက်အခဲတွေနဲ့ ရင်ဆိုင်ရတဲ့အခါ ကျွန်မ ပွင့်ပွင့်လင်းလင်း မပြောခဲ့ဘူး၊ မရှာဖွေခဲ့ဘူး၊ ကိုယ့်ရဲ့မှားယွင်းတဲ့အမြင်တွေကိုလည်း ပွင့်ပွင့်လင်းလင်း မိတ်သဟာယမဖွဲ့ခဲ့ဘူး။ ရလဒ်အနေနဲ့ ပြဿနာတွေက မပြေလည်ဘဲရှိနေခဲ့တယ်၊ သမ္မာတရားဖြစ်ဖြစ်၊ စည်းမျဉ်းတွေဖြစ်ဖြစ် ဘာတိုးတက်မှုမှ မရှိခဲ့ဘဲ သမ္မာတရားရရှိဖို့ အခွင့်အရေးတွေအများကြီးနဲ့လည်း လွဲချော်ခဲ့ရတယ်။ ကျွန်မက ကိုယ့်ရဲ့ဂုဏ်သိက္ခာကို တခြားအရာအားလုံးထက် ပိုတန်ဖိုးထားခဲ့ပြီး၊ ကိုယ့်ပုံရိပ်အတွက်နဲ့ ရိုးသားတဲ့စကားတစ်ခွန်းတောင် မပြောနိုင်ခဲ့ဘူး။ ကျွန်မ ဂုဏ်သိက္ခာမရှိဘဲ အသက်ရှင်နေခဲ့တယ်၊ အဲဒါက ကျွန်မရဲ့အသက်ဝင်ရောက်မှုကို နှောင့်နှေးစေခဲ့ရုံတင်မကဘူး၊ အသင်းတော်အလုပ်ကိုလည်း ထိခိုက်စေခဲ့တယ်။ ကျွန်မရဲ့ဖောက်ပြန်ပျက်စီးတဲ့စိတ်သဘောထားတွေရဲ့ ချည်နှောင်မှုအောက်မှာ ကျွန်မ ဆက်ပြီးအသက်မရှင်ချင်တော့ဘူး၊ သမ္မာတရားကို လက်တွေ့လုပ်ဆောင်ပြီး ရိုးသားတဲ့သူတစ်ယောက် ဖြစ်ချင်ခဲ့တယ်။

နောက်ပိုင်းမှာ ကျွန်မရဲ့ဝတ်ပြုချိန်တွေမှာ ဘုရားနှုတ်ကပတ်တော်တွေကို ဖတ်ခဲ့ပြီး လက်တွေ့လုပ်ဆောင်ဖို့ လမ်းကြောင်းတစ်ခုကို ရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ယင်းမှာ မည်သည့်ပြဿနာပင်ဖြစ်ပါစေ ဖြစ်ပေါ်လာသည့် မည်သည့်ပြဿနာကိုမဆို ဖြေရှင်းဖို့ သင် သမ္မာတရားကို ရှာဖွေရမည်ဖြစ်ပြီး မည်သည့်နည်းလမ်းနှင့်မျှ သင်ဟန်မဆောင်ရ၊ သို့မဟုတ် အခြားသူများအတွက် အယောင်ဆောင်မလှည့်စားရ။ သင်၏အားနည်းချက်များ၊ သင်၏ချို့ယွင်းချက်များ၊ သင်၏အမှားများ၊ သင်၏ဖောက်ပြန်ပျက်စီးသော စိတ်သဘောထားများ ယင်းတို့အားလုံးနှင့်ပတ်သက်၍ လုံးဝ ပွင့်ပွင့်လင်းလင်းရှိပြီး မိတ်သဟာယပြုလော့။ ယင်းတို့ကို အတွင်း၌ မသိမ်းထားနှင့်။ သင့်ကိုယ်သင် မည်သို့ဖွင့်ဟဖို့ကို သင်ယူခြင်းသည် အသက်ဝင်ရောက်ခြင်း၏ ပထမခြေလှမ်းဖြစ်ပြီး၊ ယင်းမှာ အောင်နိုင်ဖို့ အခက်ဆုံးဖြစ်သည့် ပထမဆုံး အခက်အခဲတစ်ခု ဖြစ်သည်။ ယင်းကို သင်အောင်နိုင်ပြီးသည်နှင့် သမ္မာတရားကို ဝင်ရောက်ခြင်းသည် လွယ်ကူပေသည်။ ဤခြေလှမ်းကို လှမ်းခြင်းက အဘယ်သဘောကို ဆောင်သနည်း။ ယင်းက သင်၏စိတ်နှလုံးကို ဖွင့်ပြီး ကောင်းသည်ဖြစ်စေ၊ ဆိုးသည်ဖြစ်စေ၊ အပြုသဘောဆောင်သည်ဖြစ်စေ၊ အပျက်သဘောဆောင်သည်ဖြစ်စေ သင်၌ရှိသမျှ အားလုံးကို ပြခြင်းကို ဆိုလိုလေသည်။ ဘုရားသခင်ထံမှ မည်သည့်အရာမျှ မကွယ်ဝှက်ဘဲ၊ မည်သည့်အရာမျှ မဖုံးကွယ်ဘဲ၊ မမျိုသိပ်ဘဲ လှည့်စားမှုနှင့် လှည့်ကွက်ကင်းကာ အခြားသူများကို အလားတူ ပွင့်လင်းပြီး ရိုးသားရင်း၊ အခြားသူများနှင့် ဘုရားသခင် မြင်ဖို့ရာ သင့်ကိုယ်သင် ထုတ်ဖော်ပြခြင်း ဖြစ်သည်။ ဤနည်းအားဖြင့် သင်သည် အလင်းတွင် အသက်ရှင်ပြီး ဘုရားသခင်က သင့်ကို စေ့စေ့စပ်စပ် ကြည့်ရှုစစ်ဆေးမည်သာမက၊ အခြားလူများက သင်သည် စည်းမျဉ်းနှင့်အညီ ပွင့်လင်းမြင်သာသည့် အတိုင်းအတာတစ်ခုဖြင့် ပြုမူကြောင်း မြင်နိုင်လိမ့်မည်။ သင်၏ ဂုဏ်သတင်း၊ ပုံရိပ်နှင့် အဆင့်အတန်းတို့ကို ကာကွယ်ရန် မည်သည့်နည်းလမ်းများကိုမျှ အသုံးပြုရန် မလိုသကဲ့သို့ သင်၏ အမှားများကို ဖုံးကွယ်ရန်၊ သို့မဟုတ် ဟန်ဆောင်ရန်လည်း မလိုအပ်ပေ။ ဤအသုံးမဝင်သော အားစိုက်ထုတ်မှုများကို သင် ဆောင်ရွက်ရန် မလိုပေ။ ဤအရာများကို သင် လက်လွှတ်နိုင်ပါက သင်သည် အလွန်ပင် သက်သောင့်သက်သာ ဖြစ်လိမ့်မည်။ သင်သည် ဘောင်ခတ်မှုများ၊ သို့မဟုတ် နာကျင်မှု မရှိဘဲ အသက်ရှင်လိမ့်မည် ဖြစ်ပြီး သင်သည် အလင်းတွင်သာ လုံးဝ အသက်ရှင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “သင်သည် ရိုးသားသောသူတစ်ဦး ဖြစ်လိုပါက သင်၏ ပုံရိပ်ကို အရေးမထားနှင့်၊ လူတစ်ဦး၏ ပုံရိပ်သည် တစ်ပြားတစ်ချပ်မျှ မတန်ပေ။ သမ္မာတရားနှင့် ရင်ဆိုင်ရသည့်အခါ လူတစ်ဦးသည် ဟန်ဆောင်ခြင်း သို့မဟုတ် အယောင်ဆောင် မျက်နှာဖုံးတစ်ခု ဖန်တီးခြင်းမပြုဘဲ မိမိကိုယ်ကို ဖော်ထုတ်သင့်သည်။ လူတစ်ဦးသည် မိမိ၏ စစ်မှန်သော အတွေးအခေါ်များ၊ မိမိလုပ်ဆောင်ခဲ့သော အမှားများ၊ သမ္မာတရား စည်းမျဉ်းများကို ချိုးဖောက်သည့် ကဏ္ဍများနှင့် အခြားအရာများကို ဘုရားသခင်ထံ ထုတ်ဖော်ပြသရမည်ဖြစ်ပြီး ဤအရာများကို မိမိ၏ ညီအစ်ကိုမောင်နှမများထံတွင်လည်း အရှိအတိုင်း ပြောပြရမည်။ ယင်းမှာ လူတစ်ဦး၏ ဂုဏ်သိက္ခာအတွက် အသက်ရှင်နေထိုင်ခြင်း ကိစ္စမဟုတ်ဘဲ ထိုအစား ရိုးသားသောသူတစ်ဦးဖြစ်ရန်အတွက် အသက်ရှင်နေထိုင်ခြင်း၊ သမ္မာတရားကို လိုက်စားရန်အတွက် အသက်ရှင်နေထိုင်ခြင်း၊ စစ်မှန်သော ဖန်ဆင်းခံတစ်ဦးဖြစ်ရန်အတွက် အသက်ရှင်နေထိုင်ခြင်းနှင့် ဘုရားသခင်ကို စိတ်ကျေနပ်စေပြီး ကယ်တင်ခြင်းခံရရန်အတွက် အသက်ရှင်နေထိုင်ခြင်း ကိစ္စဖြစ်သည်။...သင်သည် သင်၏ ဂုဏ်သိက္ခာအတွက် အသက်ရှင်မည်မဟုတ်သကဲ့သို့ သင်၏ သိက္ခာအတွက်လည်း အသက်ရှင်မည်မဟုတ်ပေ။ ထိုအစား သင်သည် သမ္မာတရားအား လိုက်စားခြင်း၊ ရိုးသားသူတစ်ဦးဖြစ်ခြင်း၊ ဘုရားသခင်ကို ကျေနပ်စေပြီး စစ်မှန်သော ဖန်ဆင်းခံတစ်ဦးအဖြစ် အသက်ရှင်ရန် အားထုတ်ခြင်းတို့အတွက် အသက်ရှင်လိမ့်မည်။ သင်သည် ဤစည်းမျဉ်းကို လိုက်နာလျှင် သင့်မိသားစုကသင့်အပေါ် ဖြစ်ပေါ်စေသည့် ပုံစံသွင်းသည့် သက်ရောက်မှုများကို လက်လွှတ်ပြီးဖြစ်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၂)) ဘုရားနှုတ်ကပတ်တော်တွေက လူတစ်ယောက်အနေနဲ့ ဘယ်လိုကျင့်ကြံပြုမူရမယ်ဆိုတဲ့ လက်တွေ့လုပ်ဆောင်မှု စည်းမျဉ်းတွေကို ကျွန်မကို နားလည်စေခဲ့တယ်။ ဘုရားသခင်က ရိုးသားတဲ့လူတွေကို နှစ်သက်တယ်။ တခြားသူတွေနဲ့ ပေါင်းသင်းဆက်ဆံတာပဲဖြစ်ဖြစ်၊ ကိုယ့်တာဝန်တွေကို ထမ်းဆောင်တာပဲဖြစ်ဖြစ်၊ ကိုယ့်ရဲ့ဂုဏ်သိက္ခာနဲ့ အဆင့်အတန်းအတွက်နဲ့ ကိုယ့်ရဲ့ချို့ယွင်းချက်တွေ၊ အားနည်းချက်တွေကို မဖုံးကွယ်၊ မထိမ်ချန်သင့်ဘူး။ ကျွန်မတို့ အမှားလုပ်မိရင်တောင်၊ ဒါမှမဟုတ် သမ္မာတရားကို နားမလည်လို့ ကိစ္စတွေကို ရှင်းရှင်းလင်းလင်း မမြင်နိုင်ရင်တောင်၊ အဲဒါကို မဖုံးကွယ်၊ မထိမ်ချန်သင့်ဘူး။ အဲဒီအစား ပွင့်ပွင့်လင်းလင်း ရိုးရိုးသားသားရှိသင့်တယ်၊ ရှင်းရှင်းလင်းလင်း မမြင်နိုင်တာကို ဝန်ခံသင့်တယ်၊ ကိုယ့်နားလည်မှုအတိုင်း ပြောဆိုသင့်တယ်။ ကျွန်မတို့တင်ပြတဲ့ အကြံပြုချက်တွေ၊ အမြင်တွေမှာ သွေဖည်မှုတွေရှိနေရင်၊ ကိုယ့်သိက္ခာအတွက် အသက်ရှင်တာထက် အဲဒါတွေကို တည်တည်ငြိမ်ငြိမ် ရင်ဆိုင်ပြီး ညီအစ်ကိုမောင်နှမတွေဆီက လမ်းညွှန်မှုကို လက်ခံသင့်တယ်။ ကိုယ့်အခက်အခဲတွေ၊ ချို့ယွင်းချက်တွေကို ပွင့်ပွင့်လင်းလင်းပြောတာက ရှက်စရာကိစ္စမဟုတ်ဘူး၊ အားနည်းခြင်းရဲ့လက္ခဏာလည်း မဟုတ်ဘူး။ အဲဒါက သမ္မာတရားကို ရှာဖွေခြင်းရဲ့ သရုပ်သကန်တစ်ခုပဲ။ သမ္မာတရားကို လက်တွေ့လုပ်ဆောင်ဖို့ ကိုယ့်ချို့ယွင်းချက်တွေကို မှန်မှန်ကန်ကန် ရင်ဆိုင်ပြီး ကိုယ့်မာနကို ဘေးဖယ်ထားတာက ကျွန်မတို့ကို ပွင့်လင်းဖြောင့်မတ်စေပြီး သမ္မာတရားလက်တွေ့ကျမှုထဲကို ပိုမြန်မြန် ဝင်ရောက်စေနိုင်တယ်။ ဒီဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ လက်တွေ့လုပ်ဆောင်ဖို့ လမ်းကြောင်းတစ်ခု ရခဲ့တယ်လို့ ခံစားခဲ့ရတယ်။ ကျွန်မ ဘုရားသခင်ကို ဆုတောင်းခဲ့တယ်၊ “ဘုရားသခင်၊ ကျွန်မက ရိုးသားတဲ့သူတစ်ယောက် မဟုတ်ပါဘူး။ ကိုယ့်သိက္ခာမကျဖို့အတွက် ကြောင်သူတော်ဆန်ပြီး လှည့်ဖြားတဲ့အရာတွေ အများကြီး လုပ်ခဲ့မိပါတယ်၊ အဲဒါက ကိုယ်တော်ကို စိတ်ပျက်ရွံရှာစေခဲ့ပါတယ်။ ကျွန်မ နောင်တရချင်တယ်၊ သမ္မာတရားကို လိုက်စားပြီး ရိုးသားတဲ့သူတစ်ယောက် ဖြစ်ချင်ပါတယ်” လို့ပေါ့။

တစ်နေ့မှာ ကျွန်မ ညီအစ်ကိုမောင်နှမတချို့နဲ့အတူ တာဝန်ထမ်းဆောင်နေတုန်း၊ မာလီက မိတ်သဟာယဖွဲ့ဖို့ မေးခွန်းတစ်ခု မေးလာခဲ့တယ်။ နားထောင်ပြီးတဲ့နောက်မှာ ကျွန်မ နည်းနည်းခက်ခဲတယ်လို့ ခံစားခဲ့ရပြီး ကိုယ့်အမြင်က သင့်တော်ရဲ့လားဆိုတာ မသေချာခဲ့ဘူး။ ကျွန်မ ထပ်စိုးရိမ်စပြုလာပြီး တွေးမိတယ်၊ “ငါ ဖြေသင့်သလား၊ မဖြေသင့်ဘူးလား။ ကောင်းကောင်းမဖြေခဲ့ရင် သိက္ခာကျမှာ မဟုတ်ဘူးလား။ တခြားညီအစ်မတွေ ဖြေတာကိုပဲ စောင့်လိုက်သင့်ပါတယ်လေ” လို့ပေါ့။ ဒါပေမဲ့ နောက်တော့ ကျွန်မ တွေးမိတယ်၊ “ငါသာ အရင်ကလိုပဲ ကိုယ့်သိက္ခာကို ကာကွယ်ဖို့အတွက် တိတ်တိတ်နေမယ်၊ ရှောင်တိမ်းမယ်၊ ဟန်ဆောင်နေဦးမယ်ဆိုရင် ဒါ ဖောက်ပြန်ပျက်စီးတဲ့စိတ်သဘောထားအတိုင်း အသက်ရှင်နေဦးမှာပဲ” လို့ပေါ့။ ကျွန်မ ဘုရားနှုတ်ကပတ်တော်တစ်ပိုဒ်ကို သတိရလိုက်တယ် “သင်တို့၏ ရိုးသားသူများဖြစ်ခြင်း အတွေ့အကြုံက ယခု အဘယ်သို့ရှိသနည်း။ ရလဒ်အနည်းငယ်ကို သင်တို့ ရရှိပြီးပြီလော။ (တစ်ခါတစ်ရံ ကျွန်ုပ်သည် ရိုးသားခြင်းကို လက်တွေ့ကျင့်သုံးသော်လည်း တစ်ခါတစ်ရံ မေ့တတ်သည်။) သမ္မာတရားကို လက်တွေ့ကျင့်သုံးဖို့ သင်မေ့နိုင်သလော။ ယင်းကို မေ့နိုင်လျှင် ထိုအရာက မည်သည့်ပြဿနာမျိုးကို ပုံဆောင်သနည်း။ သမ္မာတရားကို သင်တို့ချစ်သလော၊ မချစ်ဘူးလော။ သမ္မာတရားကို မချစ်လျှင် သမ္မာတရား စစ်မှန်မှုထဲသို့ ဝင်ရောက်ဖို့ သင့်အတွက်ခက်လိမ့်မည်။ သင်တို့သည် သမ္မာတရားကို လက်တွေ့ကျင့်သုံးခြင်းနှင့် ရိုးသားသူဖြစ်ရန် လက်တွေ့လုပ်ဆောင်ခြင်းကို အလေးအနက်ထားရမည်။ ရိုးသားသူတစ်ယောက်မည်သို့ ဖြစ်လာရမည်ဆိုသည်နှင့် မည်သည့်ဆင်ခြင်တုံတရားကို ပိုင်ဆိုင်သင့်ကြောင်းကို မကြာခဏ ဆင်ခြင်သင့်ပေသည်။ ဘုရားသခင်က လူများကို ရိုးသားဖို့ တောင်းဆိုပြီး သူတို့သည် ရိုးသားမှုကို အရေးအကြီးဆုံးကိစ္စအဖြစ် လိုက်စားသင့်သည်။ ရိုးသားသောလူများဖြစ်ရန်နှင့် ပေတရု၏ပုံသဏ္ဍာန်အတိုင်း အသက်ရှင်နေထိုင်ရန်အတွက် ၎င်းတို့ပိုင်ဆိုင်ဖို့လိုအပ်သည့် သမ္မာတရားများနှင့် ၎င်းတို့ဝင်ရောက်ဖို့လိုအပ်သည့် လက်တွေ့အရှိတရားများကို ရှင်းလင်းစွာသိပြီး နားလည်ထားသင့်ကာ လက်တွေ့ကျင့်သုံးမှုလမ်းကြောင်းကို ရှာဖွေရမည်ဖြစ်သည်။ သို့မှသာ ထိုသူတို့သည် ရိုးသားသောလူတစ်ဦးနှင့် ဘုရားသခင် ချစ်မြတ်နိုးသောသူတစ်ဦးဖြစ်လာရန် မျှော်လင့်ချက် တစ်စုံတစ်ရာ ရှိလာမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဖောက်ပြန်ပျက်စီးသော စိတ်သဘောထားကိုဖြေရှင်းခြင်း လမ်းကြောင်း) ကျွန်မ စိတ်ထဲမှာ ဘုရားသခင်ကို တိတ်တဆိတ် ဆုတောင်းခဲ့တယ်၊ ဒီတစ်ခါတော့ ကျွန်မ ကိုယ့်မာနရဲ့ ချုပ်ထိန်းမှုကို မခံနိုင်တော့ဘူး၊ ပွင့်လင်းပြီး ရိုးသားတဲ့သူတစ်ယောက် ဖြစ်ရမယ်လို့ ကိုယ်တော်ကို ပြောခဲ့တယ်။ အဲဒီနောက်မှာတော့ ကျွန်မ စကားစပြောပြီး ကိုယ့်အမြင်တွေ၊ ထင်မြင်ချက်တွေကို ဝေမျှခဲ့တယ်။ ကျွန်မ ပြောပြီးတဲ့နောက်မှာ တခြားညီအစ်မတွေက ကျွန်မမိတ်သဟာယဖွဲ့ခဲ့တာတွေအပေါ်မှာ အခြေခံပြီး သူတို့အတွေးအခေါ်တွေကို ထပ်ဖြည့်ပြောကြားခဲ့ကြတယ်။ လူတိုင်းရဲ့မိတ်သဟာယဖွဲ့မှုကနေတစ်ဆင့် မာလီရဲ့အခက်အခဲက ပြေလည်သွားခဲ့ပြီး သူ့မျက်နှာမှာ အပြုံးတစ်ခု ပေါ်လာခဲ့တယ်။ အဲဒီအခိုက်အတန့်မှာ ကျွန်မ မိတ်သဟာယမှာ ထုတ်ပြောလိုက်တော့ ကိုယ့်စိတ်ထဲမှာ အကြီးအကျယ် လွတ်မြောက်မှုကို ခံစားခဲ့ရတယ်။ ဝင့်ဝါမှုနဲ့ သိက္ခာရဲ့ ဘောင်ခတ်မှုတွေကနေ နောက်ဆုံးတော့ လွတ်မြောက်သွားခဲ့ပြီး ရိုးသားတဲ့သူတစ်ယောက်ဖြစ်ဖို့ ခြေတစ်လှမ်းလှမ်းလိုက်ပြီလို့ ခံစားခဲ့ရတယ်။ နောက်ပိုင်းမှာ မာလီက နောက်ထပ်မေးခွန်းတွေ မေးတဲ့အခါ၊ ကျွန်မ အမှားလုပ်မိမှာ၊ သိက္ခာကျမှာကို တစ်ခါတလေ ကြောက်နေတုန်းပဲ။ ဒါကို ကျွန်မ သတိပြုမိတဲ့အခါတိုင်း၊ ကိုယ့်ကိုယ်ကိုယ် ဆန့်ကျင်ပုန်ကန်ဖို့၊ ကိုယ့်သိက္ခာကို ဘေးဖယ်ထားဖို့၊ ညီအစ်မရဲ့မေးခွန်းတွေကို တက်တက်ကြွကြွ ဖြေဆိုနိုင်ဖို့ ကူညီပေးပါလို့ ဘုရားသခင်ဆီမှာ ဆုတောင်းခဲ့တယ်။ တစ်ခါတလေ ကျွန်မရဲ့အမြင်တွေ မှားနေတတ်တယ်၊ ဒါမှမဟုတ် ပြဿနာတချို့ကို ရှင်းရှင်းလင်းလင်း မမြင်နိုင်လို့ အဖြေတွေက မတိကျတာမျိုးတွေ ရှိတတ်တယ်၊ အဲဒီအခါ ညီအစ်မတွေက ထပ်မိတ်သဟာယဖွဲ့ပေးကြတယ်။ ဒီလိုအချိန်တွေမှာ ကျွန်မ နည်းနည်းတော့ ရှက်သလိုခံစားရပေမဲ့၊ သူတို့ရဲ့မိတ်သဟာယဖွဲ့မှုတွေကို ဂရုတစိုက် နားထောင်တဲ့အခါ၊ ကျွန်မ နားမလည်တဲ့နေရာတွေကလည်း ရှင်းလင်းပြီး ပိုနားလည်လာခဲ့တယ်။ ကိုယ့်တာဝန်မှာ အခက်အခဲတွေ၊ ပြဿနာတွေကို ကြုံရတော့ ညီအစ်ကိုမောင်နှမတွေဆီမှာ မိတ်သဟာယဖွဲ့ပြီး ရှာဖွေခဲ့တယ်။ သူတို့က ကျွန်မကို အထင်သေးတာ၊ သေးသိမ်စေတာမျိုး မရှိဘဲ စိတ်ရှည်ရှည်နဲ့ သမ္မာတရားကို မိတ်သဟာယဖွဲ့ပြီး ကျွန်မကို ကူညီပေးခဲ့ကြတယ်။ ရိုးသားမှုကို လက်တွေ့လုပ်ဆောင်ခြင်းကနေရတဲ့ လွတ်မြောက်မှုနဲ့ သက်သောင့်သက်သာရှိမှုကို ကျွန်မ ခံစားခဲ့ရပြီး၊ ဒီလိုနည်းနဲ့ ကျင့်ကြံပြုမူရတာက သိပ်ကို ပိုကောင်းတယ်လို့ မြင်ခဲ့တယ်။ ဘုရားသခင်ကို ကျေးဇူးတင်ပါတယ်။

အစ်မ၊ ကျွန်မရဲ့အတွေ့အကြုံတွေကတော့ ဒီလောက်ပါပဲ။ ကျွန်မဆီကိုလည်း ပြီးခဲ့တဲ့တစ်နှစ်အတွင်းက အစ်မရဲ့ အတွေ့အကြုံတွေနဲ့ ရရှိမှုတွေအကြောင်း စာရေးမယ်လို့ ကျွန်မ မျှော်လင့်ပါတယ်။

ရိုးသားစွာဖြင့်၊

ရှင်းကျင်း။

၂၀၂၃ ခုနှစ်၊ ဇွန်လ ၁၀ ရက်။


၅၁။ သခင်၏ ပြန်ကြွလာခြင်းနှင့် စပ်လျဉ်း၍ မည်သူ၏ စကားကို နားထောင်သင့်သနည်း။

ဟန္န၊ မြန်မာနိုင်ငံ

သခင်ရဲ့ ပြန်ကြွလာခြင်းကို ကြိုဆိုတဲ့ကိစ္စနဲ့ပတ်သက်ပြီး ဘယ်သူ့စကားကို ကျွန်မတို့ နားထောင်သင့်သလဲ။ ဘုရားသခင်ရဲ့ အသံတော်ကို နားထောင်သင့်သလား၊ ဒါမှမဟုတ် ကျွန်မတို့ရဲ့ သင်းအုပ်ဆရာတွေစကားကို နားထောင်သင့်သလား။ ကျွန်မရဲ့ ယုံကြည်ခြင်းမှာ အရင်က ဒါကို နားမလည်ခဲ့ဘဲ ကိုယ့်သင်းအုပ်ဆရာ စကားကို မျက်စိစုံမှိတ် နားထောင်ခဲ့ပြီး၊ သခင့်ရဲ့ပြန်ကြွလာခြင်းကို ကြိုဆိုဖို့အခွင့်အရေးနဲ့ လွဲလုနီးပါး ဖြစ်ခဲ့ရတယ်။ ၂၀၁၇ ခုနှစ်၊ ဇွန်လမှာ ဂျာမနီနိုင်ငံက ညီအစ်မ မင်ဒီနဲ့ ညီအစ်ကို ဒက်ကာကို ဖေ့စ်ဘွတ်မှာ ကျွန်မ ဆုံခဲ့ရတယ်။ သူတို့နဲ့ စကားပြောရင်းကနေ သူတို့ဟာ ကျမ်းစာကို စင်ကြယ်တဲ့ နားလည်မှုနဲ့ ဉာဏ်ပွင့်စေတဲ့ မိတ်သဟာယရှိပြီး ရိုးရိုးကုပ်ကုပ်နေတတ်တယ်၊ ပြီးတော့ အားကိုးလို့ရတဲ့သူတွေဖြစ်တယ်ဆိုတာကို ကျွန်မ သိခဲ့ရတယ်။ ကျွန်မ အကျိုးအများကြီးရခဲ့တယ်။ ကျွန်မတို့ စုဝေးပွဲ နည်းနည်းလုပ်ခဲ့ပြီး စစ်မှန်တဲ့ယုံကြည်ခြင်းနဲ့ စစ်မှန်တဲ့နောင်တဆိုတာ ဘာလဲ၊ ဘုရားသခင်နောက်လိုက်ပြီး ကျိုးနွံနာခံတယ်ဆိုတာ ဘာလဲ၊ လူနောက်လိုက်ပြီး ကျိုးနွံနာခံတယ်ဆိုတာ ဘာလဲ၊ ဖာရိရှဲတွေက သခင်ယေရှုကို အတိုက်အခံလုပ်ခဲ့တဲ့ အနှစ်သာရနဲ့ အရင်းအမြစ်၊ ဘုရားသခင်ရဲ့ အသံတော်ကို ဘယ်လိုနားထောင်ပြီး သခင့်ကို ဘယ်လိုကြိုဆိုရမယ်ဆိုတာနဲ့ တခြားဟာတွေလို အရင်က လုံးဝ နားမလည်ခဲ့တဲ့ သမ္မာတရား အများကြီးကို ကျွန်မ သင်ယူခဲ့ရတယ်။ ဒီအရာကနေ အားတွေ အများကြီးရတယ်လို့ ကျွန်မ ခံစားရပြီး ကျွန်မရဲ့စိတ်နှလုံးလည်း လင်းလက်ခဲ့ရတယ်။ ဒီစုဝေးပွဲတွေကို ကျွန်မ မွေ့လျော်ခဲ့တာပေါ့။ အဲဒီစုဝေးပွဲတွေထဲက တစ်ခုမှာ၊ ဒက်ကာက ကျမ်းစာပိုဒ် တစ်ပိုဒ်နှစ်ပိုဒ် ဖတ်ပြခဲ့တယ်။ “ကောင်းကင်တစ်ဘက်မှ ပြက်သောလျှပ်စစ်သည် ကောင်းကင်အနှံ့အပြား ထွန်းလင်းသကဲ့သို့၊ လူသားသည် မိမိနေ့ရက်၌ ဖြစ်တော်မူလတ္တံ့။ ထိုသို့မဖြစ်မီ သူသည် များစွာသောဆင်းရဲဒုက္ခကိုလည်းကောင်း၊ ယခုလူမျိုး (ဒီမျိုးဆက်) ၏ ငြင်းပယ်ခြင်းကိုလည်းကောင်း ခံရမည်။” (ရှင်လုကာခရစ်ဝင် ၁၇:၂၄-၂၅) နောက်ဆုံးသောကာလမှာ သခင်ဟာ ကြွလာပြီး အမှုပြုဖို့အတွက် လူသားအနေနဲ့ ထပ်ပြီး လူ့ဇာတိခံယူတယ်၊ ပြီးတော့ အချိန်အတော်ကြာကတည်းက ဒီပရောဖက်ပြုချက် ပြည့်စုံခဲ့ပြီးသားဖြစ်တယ်လို့ သူက ပြောတယ်။ သူက “သခင်ဟာ အနန္တတန်ခိုးရှင် ဘုရားသခင်အနေနဲ့ လူ့ဇာတိခံပြီး ပြန်ကြွလာပြီ။ ကိုယ်တော်ဟာ သမ္မာတရားတွေကို ဖော်ပြနေပြီး ဘုရားသခင်ရဲ့ အိမ်တော်ကနေအစပြုတဲ့ တရားစီရင်ခြင်းအလုပ်ကို လုပ်ဆောင်နေပါတယ်။ အနန္တတန်ခိုးရှင် ဘုရားသခင်ဟာ လူသားမျိုးနွယ်ကို သန့်စင်ပြီး ကယ်တင်တဲ့ သမ္မာတရားအားလုံးကို ဖော်ပြခဲ့ပြီးပြီ။ ဒါဟာ အရှေ့အရပ်ကနေ ထွန်းလင်းလာတဲ့ အလင်းတန်းကြီးတစ်ခုလိုပဲ၊ ပြီးတော့ ဒါက အရှေ့အရပ်က ‘လျှပ်စီး’ ပဲ” လို့ပေါ့။ ဒါကိုကြားတော့ ကျွန်မ နည်းနည်း အံ့ဩသွားတယ်။ “သခင်ယေရှု ပြန်ကြွလာပြီးခဲ့ပြီလား”လို့ ကျွန်မ တွေးမိတယ်။ အဲဒီနောက်မှာ ခရစ်ယာန်ဘုန်းတော်ကြီးတွေ ပြောခဲ့တာကို ကျွန်မ သတိရမိတယ်၊ အရှေ့အရပ်လျှပ်စီးကပဲ ဘုရားသခင်က ဇာတိပကတိနဲ့ ပြန်ကြွလာခဲ့ကြောင်း သက်သေခံတယ်၊ ပြီးတော့ သခင်ယေရှုကပဲ ခရစ်တော်ဖြစ်လို့ ကျွန်မတို့က အဲဒါကို မယုံကြည်သင့်ဘူးလို့ပေါ့။ အဲဒီနောက်မှာ ကျွန်မ တကယ်ကို စိတ်မတည်မငြိမ်ဖြစ်ပြီး ဒက်ကာ မိတ်သဟာယဖွဲ့တာကို အာရုံမစိုက်နိုင်ခဲ့ဘူး။ ကျွန်မ တွေးမိတယ်၊ “သင်းအုပ်ဆရာနဲ့ အကြီးအကဲတွေက ဘုရားသခင်ကို အစေခံပြီး ကျမ်းစာကိုလည်း ကောင်းကောင်းသိကြတာပဲ။ သခင့်ရဲ့ပြန်ကြွလာခြင်းလို အရေးကြီးတဲ့ ဖြစ်ရပ်တစ်ခုနဲ့ပတ်သက်ပြီး သူတို့မှာ ရှင်းလင်းတဲ့ သိနားလည်မှုရှိသင့်တယ်။ ဒီတော့ သူတို့ကို အရင်သွားမေးကြည့်လိုက်မယ်” လို့ပေါ့။

အဲဒီတနင်္ဂနွေနေ့မှာ ကျွန်မ အသင်းတော်ကိုသွားပြီး သင်းအုပ်ဆရာကို မေးကြည့်တော့ သူကပြောတယ်။ “အနန္တတန်ခိုးရှင် ဘုရားသခင်ကို ယုံကြည်သူတွေ ဟောပြောတာမှာ တန်ဖိုးရှိတာတွေတော့ ရှိပေမဲ့ သူတို့က သခင်ဟာ အနန္တတန်ခိုးရှင် ဘုရားသခင်အဖြစ် လူ့ဇာတိနဲ့ ပြန်ကြွလာတယ်လို့ သက်သေခံနေကြတယ်။ ဒါက မဖြစ်နိုင်ဘူး။ ငါတို့ရဲ့ သခင်ယေရှုတစ်ပါးတည်းကပဲ လူ့ဇာတိခံ ဘုရားသခင် ဖြစ်တယ်။ ဒီတော့ သူတို့က လူသားတစ်ယောက်ကို ယုံကြည်နေတာပဲ။ သူတို့အသင်းတော်ကို တရုတ်ကွန်မြူနစ်အစိုးရက ဖိနှိပ်နေပြီးတော့ အရှေ့အရပ်က လျှပ်စီးကို ယုံကြည်တာက သခင်ယေရှုကို သစ္စာဖောက်တာပဲ ဖြစ်မယ်” လို့ပေါ့။ ဒီစကားကိုကြားလိုက်တော့ ကျွန်မစိတ်ထဲ ကြောက်စိတ်တစ်ချက်ဝင်သွားတယ်။ တကယ်လို့သာ ဒီအတိုင်းဆိုရင်တော့ မင်ဒီနဲ့ ဒက်ကာဟာ သခင့်ရဲ့လမ်းခရီးကနေ သွေဖည်ခဲ့ကြပြီဖြစ်မယ်လို့ ကျွန်မတွေးလိုက်တယ်။ ကျွန်မ သူတို့အပေါ် သံသယတွေဝင်လာပြီး ကိုယ့်ကိုယ်ကို သတိထားကာကွယ်ခဲ့တယ်၊ နောက်ပြီး သူတို့နဲ့ ထပ်မတွေ့ရဲတော့ဘူး။ ဒါပေမဲ့ သူတို့ရဲ့ သခင်ယေရှု ပြန်ကြွလာပြီဆိုတဲ့ သက်သေခံချက်ကို တွေးမိတဲ့အခါ ကျွန်မ တုံ့ဆိုင်းမိတယ်။ တကယ်လို့သာ အဲဒါက အမှန်ဖြစ်ပြီး ကျွန်မ အဲဒါကို မစုံစမ်းဘဲနေရင် သခင်က ကျွန်မကို စွန့်ပစ်မှာ မဟုတ်ဘူးလား။ ဒါပေမဲ့လည်း၊ အနန္တတန်ခိုးရှင် ဘုရားသခင်က လူဇာတိခံ ဘုရားသခင်ဖြစ်နေရင်တော့ သင်းအုပ်ဆရာက ဘာလို့လက်မခံဘဲ သူတို့က လူတစ်ယောက်ကို ယုံကြည်နေတယ်လို့ ပြောရတာလဲ။ သင်းအုပ်ဆရာက ကျမ်းစာကိုသိပြီး ကျွန်မထက်ပိုနားလည်တယ်၊ ဒါကြောင့် လမ်းမှားမရောက်ရအောင် မင်ဒီတို့ ဒက်ကာတို့နဲ့ ကျွန်မ ဝေးဝေးနေသင့်တယ်လို့ တွေးလိုက်တယ်။ ဒါပေမဲ့ အိမ်ပြန်ရောက်တဲ့အခါ ကျွန်မ တကယ်ကို ဂနာမငြိမ်ဖြစ်ပြီး နေမထိထိုင်မသာဖြစ်နေခဲ့တယ်။ ကျွန်မ အရမ်းစိတ်ဆင်းရဲပြီး သုန်မှုန်နေခဲ့တယ်။ ကျွန်မ သခင့်ဆီ ဆုတောင်းလိုက်တယ်။ “အို သခင်၊ ဒီနေ့ သမီး သင်းအုပ်ဆရာစကားကို နားထောင်ခဲ့ပြီး အခု မင်ဒီနဲ့ ဒက်ကာကို သံသယဝင်တဲ့အပြင် သတိထားကာကွယ်နေမိပါပြီ။ အရှေ့အရပ်က လျှပ်စီးကို ဆက်ပြီးစုံစမ်းဖို့ သမီးကြောက်နေမိပါတယ်။ သခင်၊ ကိုယ်တော့်ရဲ့ ပြန်ကြွလာခြင်းကို သမီး တမ်းတနေပေမဲ့ လမ်းမှားလိုက်မိပြီး ကိုယ်တော့်ကို သစ္စာဖောက်မိမှာကိုလည်း ကြောက်နေပါတယ်။ သမီး တကယ်ကို ဘာလုပ်ရမှန်းမသိတော့ပါဘူး။ အမှားနဲ့အမှန်ကို သိဖို့ သမီးကို ဉာဏ်ပွင့်စေပြီး လမ်းပြတော်မူပါ” လို့ပေါ့။ ဆုတောင်းပြီးတဲ့နောက်မှာ ကျွန်မ တဖြည်းဖြည်းနဲ့ စိတ်ထဲမှာ ငြိမ်သက်ခြင်းကို ရလာတယ်။ အဲဒီအချိန်မှာ အစ်မမင်ဒီ တစ်ခါ မိတ်သဟာယဖွဲ့ခဲ့တဲ့အရာတစ်ခု ကျွန်မစိတ်ထဲ ပေါ်လာတယ်၊ “ကျွန်မတို့ရဲ့ ယုံကြည်ခြင်းမှာ ဘုရားသခင်ကို ကြီးမြတ်တဲ့သူအဖြစ် ဂုဏ်ပြုရမယ်၊ ပြီးတော့ အမှုအရာအားလုံးက ဘုရားနှုတ်ကပတ်တော်တွေကို အခြေခံရမယ်၊ အထူးသဖြင့် မှန်တဲ့လမ်းခရီးကို စုံစမ်းစစ်ဆေးခြင်းလိုမျိုး အရေးကြီးတဲ့အရာတစ်ခုနဲ့ ပတ်သက်လာရင်ပေါ့။ တကယ်လို့ ကျွန်မတို့က လူ့စကားတွေအတိုင်း အမှုအရာတွေကို လုပ်မယ်၊ အရာရာတိုင်းမှာ လူတွေကိုပဲ နားထောင်ပြီး တိုင်ပင်နေမယ်ဆိုရင် ဒါဟာ လူကို ယုံကြည်ပြီး လူနောက်လိုက်နေတာပဲ၊ ဒါက သခင့်လမ်းခရီးကနေ သွေဖည်နေတာပဲ” တဲ့။ အဲဒီနောက်မှာ ကျွန်မ ကိုယ့်ကိုယ်ကိုယ် စပြီး ဆင်ခြင်သုံးသပ်မိတယ်။ သခင် ပြန်ကြွလာခဲ့ပြီဆိုတာကို ကျွန်မကြားတဲ့အခါ သခင့်ရည်ရွယ်ချက်ကို ကျွန်မ အရင်ဆုံး ဆုတောင်းပြီး မရှာဖွေခဲ့ဘူး၊ သခင့်နှုတ်ကပတ်တော်တွေက အဲဒီအကြောင်း ဘာပြောထားလဲ၊ ဒီလမ်းခရီးက ဘုရားသခင်ဆီကနေ လာတာဟုတ်မဟုတ် ဆိုတာကို မကြည့်ခဲ့ဘူး။ အဲဒီအစား သင်းအုပ်ဆရာကို ကိုးကွယ်ပြီး သူ့စကားကိုပဲ နားထောင်ခဲ့တယ်။ ဒါဟာ သခင့်ရဲ့ ရည်ရွယ်ချက်နဲ့ မကိုက်ညီဘူး။ အနန္တတန်ခိုးရှင် ဘုရားသခင် အသင်းတော်က ညီအစ်ကိုမောင်နှမတွေနဲ့ ကျွန်မ ပါဝင်ခဲ့တဲ့ စုဝေးပွဲတိုင်းမှာ သူတို့ရဲ့ မိတ်သဟာယက ကောင်းကောင်း ခိုင်လုံပြီး ကျမ်းစာနဲ့လည်း ကိုက်ညီတယ်၊ ဉာဏ်အလင်းရစရာလည်း ဖြစ်တယ်။ ဘုရားသခင်ရဲ့ ရည်ရွယ်ချက်ကို သူတို့ရှင်းပြတာတွေက ရှင်းလင်းတယ်။ စုဝေးပွဲ နှစ်ခုသုံးခုကနေပဲ အရင်က ဘယ်တော့မှ မသိခဲ့တဲ့ သမ္မာတရားတော်တော်များများကို နားလည်ခဲ့တယ်၊ ဘုရားသခင်နဲ့ ပိုရင်းနှီးလာပြီး ကျွန်မရဲ့ ယုံကြည်ခြင်း ကြီးထွားလာတယ်လို့ ခံစားခဲ့ရတယ်။ ဒါက ဘုရားသခင်ဆီကဆိုတာ ရှင်းနေပြီး သန့်ရှင်းသော ဝိညာဉ်တော်ရဲ့ အလုပ်လည်း ရှိခဲ့တယ်။ ဒါပေမဲ့ ကျွန်မက အသင်းတော်မှာ သန့်ရှင်းသော ဝိညာဉ်တော်ရဲ့ အလုပ် ရှိသလား၊ ဒါမှမဟုတ် သမ္မာတရားရဲ့ အားဖြည့်မှု ရှိသလားဆိုတာကို မကြည့်ခဲ့ဘူး။ အဲဒီအစား သင်းအုပ်ဆရာက ကျမ်းစာကို ကောင်းကောင်းသိတယ်လို့ပဲ ယူဆပြီး သခင်ပြန်ကြွလာခဲ့ခြင်း ရှိမရှိဆိုတာကို သင်းအုပ်ဆရာပြောတဲ့စကားအပေါ်မှာ အခြေခံပြီး ဆုံးဖြတ်ခဲ့တယ်။ အနန္တတန်ခိုးရှင် ဘုရားသခင် အသင်းတော်မှာ သမ္မာတရားနဲ့ သန့်ရှင်းသော ဝိညာဉ်တော်ရဲ့ အလုပ်ရှိတယ်ဆိုတာ ကျွန်မ သေချာနေပေမဲ့ စုံစမ်းဖို့ မဝံ့မရဲ ဖြစ်နေတုန်းပဲ။ ဒါဟာ သင်းအုပ်ဆရာကို ယုံကြည်နေတာ မဟုတ်ဘူးလား။ ဒါက ဘယ်လိုလုပ်ပြီး ဘုရားသခင်ကို ယုံကြည်တာ၊ ဘုရားသခင်နောက်လိုက်တာ ဖြစ်မှာလဲ။ သခင်ယေရှု ပေါ်ထွန်းပြီး အမှုပြုခဲ့တဲ့အချိန်ကို ကျွန်မ စဉ်းစားမိတယ်။ ဗိမာန်တော်မှာ ဘုရားသခင်ကို အစေခံခဲ့တဲ့ ယဇ်ပုရောဟိတ်မင်းတွေ၊ ကျမ်းပြုဆရာတွေနဲ့ ဖာရိရှဲတွေအားလုံးက ကျမ်းစာတွေနဲ့ ပညတ်တော်တွေကို နှံ့နှံ့စပ်စပ် သိခဲ့ကြပေမဲ့ သူတို့က သခင်ယေရှုကို ကြွလာမယ့် မေရှိယအဖြစ် အသိအမှတ်မပြုခဲ့ကြဘူး။ အဲဒီအစား ကိုယ်တော့်ကို သဲကြီးမဲကြီး အတိုက်အခံလုပ်ပြီး ပြစ်တင်ရှုတ်ချခဲ့ကြတယ်၊ ပြီးတော့ သူ့ကို ကားစင်တင်သတ်ခဲ့ကြတယ်။ ကျမ်းစာကို နှောကျေတာနဲ့ ဘုရားသခင်ကို သိတာက မတူဘူးဆိုတာ ကျွန်မ သဘောပေါက်သွားတယ်၊ တကယ်လို့ ကျွန်မသာ သင်းအုပ်ဆရာစကားကို မျက်စိစုံမှိတ်ပြီး နားထောင်နေမယ်ဆိုရင် ဒါဟာ ဘုရားသခင်ရဲ့ ရည်ရွယ်ချက်ကို ဆန့်ကျင်ရာရောက်ပြီး ကိုယ်တော့်ကို ကျွန်မ အတိုက်အခံလုပ်မိနိုင်တယ်ဆိုတာကိုပေါ့။ ဒီလိုတွေးမိတော့ မင်ဒီနဲ့ ဒက်ကာတို့ရဲ့ စုဝေးပွဲတွေကို ဆက်တက်ဖို့ ကျွန်မ ဆုံးဖြတ်လိုက်တယ်၊ ပြီးတော့ အနန္တတန်ခိုးရှင် ဘုရားသခင်ဟာ ပြန်ကြွလာတဲ့ သခင်ယေရှုဖြစ်တယ်လို့ ကျွန်မ စိတ်ပိုင်းဖြတ်နိုင်ခဲ့ရင် သူ့ကို လက်ခံပြီး သူ့နောက်လိုက်မယ်လို့ ဆုံးဖြတ်လိုက်တယ်။

နောက်တစ်ခေါက် စုဝေးပွဲမှာ ကျွန်မ မသဲကွဲတာတွေ သူတို့ကို ပြောပြလိုက်တယ်။ ဒက်ကာက ဒီလိုပြောတယ်၊ “အနန္တတန်ခိုးရှင် ဘုရားသခင် အသင်းတော်က လူတစ်ယောက်ကို ယုံကြည်တယ်လို့ အစ်မရဲ့ သင်းအုပ်ဆရာပြောတဲ့စကားမှာ အခြေအမြစ်တစ်ခုခု ရှိလို့လား။ သူက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ပြီးပြီလား ဒါမှမဟုတ် သူ့အမှုတော်ကို စစ်ဆေးပြီးပြီလား။ အသင်းတော်ကို ဒီလို မျက်စိစုံမှိတ် ဝေဖန်ပြီး ပြစ်တင်ရှုတ်ချနေတာက ဘုရားသခင်ကို အတိုက်အခံလုပ်မိမှာကို သူ မကြောက်ဘူးလား။ ဖာရိရှဲတွေက သခင်ယေရှုကို သာမန်လူတစ်ယောက်အနေနဲ့ပဲ ဝေဖန်ခဲ့တယ်။ ကိုယ်တော် ဖော်ပြခဲ့တဲ့ သမ္မာတရားတွေကို သူတို့နားမထောင်ဘဲ ကိုယ်တော့်ကို သွေးရူးသွေးတန်း အတိုက်အခံလုပ်ပြီး ပြစ်တင်ရှုတ်ချခဲ့တယ်၊ နောက်ဆုံးမှာ သူ့ကို ကားစင်တင်သတ်တဲ့အမှုမှာ ပူးပေါင်းပါဝင်ခဲ့ကြလို့ ဘုရားသခင်ရဲ့ အပြစ်ဒဏ်ပေးခြင်းကို ခံခဲ့ကြရတယ်။ ဒီနေ့ခေတ် ခရစ်ယာန်ဘုန်းတော်ကြီးတွေကလည်း အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေဟာ သမ္မာတရား ဟုတ်မဟုတ်၊ ဘုရားသခင်ရဲ့ အသံတော် ဟုတ်မဟုတ်ကို မကြည့်ဘဲ လုံးဝ ငြင်းပယ်ပြီး ပြစ်တင်ရှုတ်ချနေကြတယ်။ ဒါဟာ ဖာရိရှဲတွေလုပ်ခဲ့တဲ့ အမှားမျိုး မဟုတ်ဘူးလား။ အနန္တတန်ခိုးရှင် ဘုရားသခင်ဟာ တကယ်ပဲ လူ့ဇာတိခံ ဘုရား ဟုတ်မဟုတ်၊ ပြန်ကြွလာတဲ့ သခင်ယေရှု ဟုတ်မဟုတ်ဆိုတာကို ဘာသာရေးလောက ဒါမှမဟုတ် အစိုးရတစ်ခုခုရဲ့ အတည်ပြုခြင်း၊ မပြုခြင်းအပေါ်မှာမူတည်ပြီး ဆုံးဖြတ်တာမဟုတ်ဘူး။ အဲဒါထက် အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေဟာ သမ္မာတရား ဟုတ်မဟုတ်ဆိုတာနဲ့ ကိုယ်တော်က ဘုရားသခင်ရဲ့ အလုပ်ကို လုပ်ဆောင်နေသလားဆိုတာကို ကျွန်တော်တို့ ကြည့်ရမယ်။ ဒါက အဓိကအချက်ပဲ” လို့ ပြောခဲ့တယ်။ လူ့ဇာတိခံယူခြင်းအကြောင်းကို ပိုရှင်းပြနိုင်ဖို့ ဒက်ကာက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်ကျမ်းပိုဒ်တချို့ကို ဖတ်ပြခဲ့တယ်။ “‘လူ့ဇာတိခံယူခြင်း’ သည် ဘုရားသခင် လူ့ဇာတိတွင် ပေါ်ထွန်းခြင်း ဖြစ်သည်၊ ဖန်ဆင်းခံ လူသားမျိုးနွယ်အကြားတွင် လူ့ဇာတိပုံသဏ္ဌာန်ဖြင့် အလုပ်လုပ်၏။ ထို့ကြောင့် သူသည် ဘုရားသခင်၏ လူ့ဇာတိခံယူခြင်း ဖြစ်သည်နှင့်အမျှ ရှေးဦးစွာ သူသည် ဇာတိပကတိ ဖြစ်လာရမည်၊ ပုံမှန်လူ့သဘာဝရှိသော ဇာတိပကတိ ဖြစ်လာရမည်၊ ဤအရာမှာ အခြေခံအကျဆုံးသော မရှိမဖြစ် လိုအပ်ချက်ဖြစ်သည်။ အမှန်တွင် ဘုရားသခင် လူ့ဇာတိခံယူခြင်း၏ အနက်အဓိပ္ပာယ်မှာ ဘုရားသခင်သည် လူ့ဇာတိထဲတွင် အသက်ရှင်၍ အလုပ်လုပ်ခြင်း၊ ဘုရားသခင်သည် သူ၏ အနှစ်သာရ၌ လူ့ဇာတိခံယူခြင်း၊ လူပုဂ္ဂိုလ်တစ်ဦး ဖြစ်လာခြင်းပင်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင် ကိန်းဝပ်သော ဇာတိပကတိ၏ အနှစ်သာရ) “လူ့ဇာတိခံယူသော ဘုရားသခင်ကို ခရစ်တော်ဟုခေါ်သည်၊ ထို့ကြောင့် လူတို့ကို သမ္မာတရား ပေးနိုင်သော ခရစ်တော်ကို ဘုရားသခင်ဟု ခေါ်ခြင်းသည် လွန်ကဲခြင်း လုံးဝ မဟုတ်ပေ။ အကြောင်းမှာ ကိုယ်တော်သည် ဘုရားသခင်၏ အနှစ်သာရ၊ လူသားက မရရှိနိုင်သည့် ဘုရားသခင်၏ စိတ်သဘောထားနှင့် ဘုရားသခင်၏ အမှုတော်နှင့်ဆိုင်သော ဉာဏ်ပညာတို့ ပိုင်ဆိုင်သောကြောင့်ဖြစ်၏။ မိမိတို့ကိုယ်ကို ခရစ်တော်ဟု ခေါ်သည့်တိုင် ဘုရားသခင်၏အမှုကို မလုပ်ဆောင်နိုင်သော သူတို့သည် အတုအယောင်များ ဖြစ်၏။ ခရစ်တော်သည် မြေကြီးပေါ်ရှိ ဘုရားသခင်၏ သရုပ်သကန်ဖြစ်ရုံမျှသာမက ဘုရားသခင်က မြေကြီးပေါ်တွင် သူ၏အမှုကို ဆောင်ရွက်ပြီး လူသားအလယ် သူ၏အမှုကို ပြီးစီးစေရန် ဘုရားသခင်ခံယူထားသော အထူးလူ့ဇာတိလည်း ဖြစ်၏။ ဤဇာတိပကတိကို မည်သည့်လူသား တစ်ဦးမျှ အစားထိုး၍ မရနိုင်ဘဲ ကမ္ဘာမြေပေါ်တွင် ဘုရားသခင်၏အမှုကို ပြည့်စုံလုံလောက်စွာ တာဝန်ယူ ထမ်းဆောင်နိုင်သော ဇာတိပကတိဖြစ်ပြီး ဘုရားသခင်၏ စိတ်သဘောထားကို ဖော်ပြနိုင်ကာ ဘုရားသခင်ကို ကောင်းစွာ ကိုယ်စားပြုနိုင်သကဲ့သို့ လူသားကို အသက်ဖြင့် ထောက်ပံ့ပေးနိုင်သော ဇာတိပကတိဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) “လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ အနှစ်သာရကို ပိုင်ဆိုင်ပြီး လူ့ဇာတိခံ ဘုရားသခင်ဖြစ်သော သူသည် ဘုရားသခင်၏ ဖော်ပြချက်ကို ပိုင်ဆိုင်သည်။ ဘုရားသခင်သည် လူ့ဇာတိခံယူသည့်အတွက် သူလုပ်ဆောင်ရန် ရည်ရွယ်သည့် အမှုကို မိမိနှင့်အတူ ယူဆောင်လာတော်မူ၏၊ ထို့အတူ ဘုရားသခင်သည် လူ့ဇာတိခံယူသည့်အတွက် သူ၏ဖြစ်ခြင်းကို ဖော်ပြကာ လူသားထံ သမ္မာတရားကို ယူဆောင်လာပေး၍ အသက်ကို အပ်နှင်းပြီး လမ်းခရီးကို ညွှန်ပြနိုင်မည်ဖြစ်သည်။ ဘုရားသခင်၏ အနှစ်သာရ မရှိသည့် ဇာတိပကတိသည် လူ့ဇာတိခံ ဘုရားသခင် သေချာပေါက် မဟုတ်ပေ။ ဤအရာနှင့် ပတ်သက်၍ သံသယဖြစ်ဖွယ် မရှိချေ။ ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ်မဟုတ် ဆိုသည်ကို လူသားက စုံစမ်းရန် ရည်ရွယ်ပါက သူဖော်ပြသော စိတ်နေသဘောထားနှင့် သူပြောဆိုသော နှုတ်ကပတ်တော်များမှ ဤအရာကို အတည်ပြုရမည်ဖြစ်သည်။ ဆိုလိုသည်မှာ ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ် မဟုတ် ဆိုသည်နှင့် မှန်သော လမ်းခရီး ဟုတ် မဟုတ် ဆိုသည်ကို သတ်မှတ်ရန် သူ၏ အနှစ်သာရအရ ခွဲခြားရမည်ဖြစ်သည်။ သို့ဖြစ်၍ ယင်းသည် ဘုရားသခင်၏ လူ့ဇာတိခံ ဇာတိပကတိ ဟုတ် မဟုတ် ဟူသည့် အဓိကသော့ချက်မှာ သူ၏ အပြင်ပန်းပုံသဏ္ဌာန် မဟုတ်ဘဲ သူ၏အနှစ်သာရ (သူ၏အမှု၊ သူ၏ မိန့်မြွက်ချက်များ၊ သူ၏စိတ်သဘောထားနှင့် အခြား ရှုထောင့်များစွာ)၌သာ တည်ရှိပေသည်။ လူတို့သည် သူ၏ အပြင်ပန်း အသွင်အပြင်ကိုသာ ဆန်းစစ်ကာ အကျိုးဆက်အနေဖြင့် သူ၏ အနှစ်သာရကို မျက်ကွယ်ပြုလိုက်ပါက ဤအရာက လူသည် မိုက်မဲ၍ အသိတရားကင်းမဲ့ကြောင်းကို ပြပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကျမ်းဦးစကား)

အဲဒီနောက် ဒက်ကာက ဒီလိုမိတ်သဟာယကို ဝေမျှခဲ့တယ်။ “ဘုရားသခင် လူ့ဇာတိခံတယ်ဆိုတာက ဘုရားသခင်ရဲ့ ဝိညာဉ်တော်က ဇာတိပကတိကို ဆင်မြန်းတာပဲ။ သူက လူသားမျိုးနွယ်ကို ကယ်တင်ဖို့ ကမ္ဘာပေါ်မှာ ပြောဆို၊ အလုပ်လုပ်ပြီး သာမန်လူတစ်ယောက် ဖြစ်လာတယ်။ လူ့ဇာတိခံ ဘုရားသခင်က အရမ်းသာမန်ဖြစ်တယ်၊ အရမ်းပုံမှန်ဖြစ်တယ်လို့ထင်ရတယ်။ သူက ပုံမှန်လူ့သဘာဝပိုင်ဆိုင်ပြီး တခြားလူတွေလိုပဲ ပုံမှန်စားတယ်၊ ဝတ်တယ်။ ပြီးတော့ ပုံမှန်လူ့ခံစားချက်တွေလည်း ရှိတယ်။ ဒါပေမဲ့ သူ့ရဲ့ အနှစ်သာရက ထူးကဲတယ်။ သူက လူတွေရဲ့ လိုအပ်ချက်တွေအတိုင်း အချိန်မရွေး၊ နေရာမရွေး သူတို့ကို အားဖြည့်ဖို့ သမ္မာတရားကို ဖော်ပြနိုင်တယ်။ သူက ဘုရားကိုယ်တိုင်ရဲ့ အလုပ်ကို လုပ်ပြီး ဘုရားသခင်ရဲ့ စိတ်သဘောထားနဲ့ ဘုရားသခင်ရဲ့ရှိခြင်းနဲ့ ဖြစ်ခြင်းကို ဖော်ပြတယ်။ ဒါက ဘယ်ဖန်ဆင်းခံတစ်ဦးကမှ မလုပ်နိုင်တဲ့အရာပဲ။ ဒါက သခင်ယေရှုလိုပဲ၊ သမ္မာတရားကို ဖော်ပြပြီး နောင်တရခြင်း လမ်းခရီးကို ယူဆောင်လာခဲ့တဲ့ သာမန်လူတစ်ယောက်လို ပုံစံရှိတယ်၊ သူက လူရဲ့အပြစ်တွေကို ခွင့်လွှတ်ခဲ့ပြီး ဘုရားသခင်ရဲ့ သနားကရုဏာနဲ့ ကြင်နာတဲ့ စိတ်သဘောထားတွေကို ဖော်ပြခဲ့တယ်။ ကိုယ်တော်က ဖျားနာသူတွေကို အနာငြိမ်းစေခဲ့တယ်၊ နတ်ဆိုးတွေကို နှင်ထုတ်ပြီးတော့ မုန့်ငါးလုံးနဲ့ ငါးနှစ်ကောင်နဲ့ လူငါးထောင်ကို ကျွေးတာ၊ စကားတစ်ခွန်းတည်းနဲ့ လေနဲ့ပင်လယ်ကို ငြိမ်သက်စေတာ၊ လူသေကို ပြန်ရှင်စေတာတွေ စတဲ့ နိမိတ်လက္ခဏာတွေနဲ့ အံ့ဖွယ်ရာတွေ အများကြီး ပြုလုပ်ခဲ့တယ်။ သူက ဘုရားသခင်ရဲ့ တန်ခိုးနဲ့ ဩဇာအာဏာကို ပြသခဲ့တယ်။ နောက်ဆုံး ကားတိုင်မှာ သံမှိုရိုက်တာခံခဲ့ရပြီး လူသားမျိုးနွယ်ကို အပြစ်ကနေ ရွေးနုတ်တဲ့အလုပ်ကို ပြီးမြောက်စေခဲ့တယ် လို့ ပြောခဲ့တယ်။ သခင့်ရဲ့ အလုပ်နဲ့ နှုတ်ကပတ်တော်တွေ၊ ပြီးတော့ သူဖော်ပြခဲ့တဲ့ စိတ်သဘောထားတွေကနေ သူဟာ လူ့ဇာတိခံ ဘုရားသခင်ဖြစ်တယ်၊ ခရစ်တော်ဖြစ်တယ်ဆိုတာကို ကျွန်တော်တို့ မြင်နိုင်တယ်။ ဘုရားသခင်ဟာ နောက်ဆုံးသောကာလမှာ အနန္တတန်ခိုးရှင် ဘုရားသခင်အဖြစ် နောက်တစ်ကြိမ် လူ့ဇာတိခံခဲ့တယ်။ သခင်ယေရှုလိုပဲ သူဟာ အပြင်ပန်းကကြည့်ရင် ပုံမှန်လူတစ်ယောက်လိုပဲ၊ လူသားမျိုးနွယ်ကြားမှာ တကယ်ပဲ အသက်ရှင်နေထိုင်တယ်၊ ဒါပေမဲ့ အနန္တတန်ခိုးရှင် ဘုရားသခင်က လူသားမျိုးနွယ်ကို သန့်စင်ပြီး ကယ်တင်တဲ့ သမ္မာတရားအားလုံးကို ဖော်ပြတယ်။ ကိုယ်တော်ဟာ လူသားမျိုးနွယ်ကို သန့်စင်ပြီး ကယ်တင်ဖို့အတွက် နောက်ဆုံးသောကာလရဲ့ တရားစီရင်ခြင်းအလုပ်ကို လုပ်ဆောင်တယ်၊ သူတို့ကို အပြစ်ရဲ့ချည်နှောင်မှုကနေ လုံးဝလွတ်မြောက်စေပြီး ဘုရားသခင်ရဲ့ နိုင်ငံတော်ကို ဦးဆောင်လမ်းပြပေးတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေက လူသားမျိုးနွယ်ကို ကယ်တင်ဖို့ ဘုရားသခင်ရဲ့ စီမံခန့်ခွဲမှုအစီအစဉ်ရဲ့ နက်နဲမှုအားလုံးကို ဖွင့်ပြတယ်။ ဒါတွေထဲမှာ ပညတ်တော်ခေတ်၊ ကျေးဇူးတော်ခေတ်နဲ့ နိုင်ငံတော်ခေတ်ဆိုတဲ့ ဘုရားသခင်ရဲ့ အမှုတော် အဆင့်သုံးဆင့်နဲ့ဆိုင်တဲ့ သမ္မာတရားနဲ့ သူတို့ ရရှိတဲ့အရာတွေ၊ ဘုရားသခင်ရဲ့ နာမတော်တွေနဲ့ လူ့ဇာတိခံယူခြင်းရဲ့ နက်နဲမှုတွေ၊ နောက်ဆုံးသောကာလမှာ ဘုရားသခင်ရဲ့ တရားစီရင်ခြင်း အရေးပါမှု၊ ဘုရားသခင်က ခေတ်ကို ဘယ်လိုအဆုံးသတ်ပြီး လူတွေကို အမျိုးအစားအလိုက် ဘယ်လိုခွဲခြားမလဲဆိုတာနဲ့၊ လူအမျိုးမျိုးရဲ့ အဆုံးသတ်နဲ့ ပန်းတိုင်တွေ၊ ခရစ်တော်ရဲ့ နိုင်ငံတော်က ကမ္ဘာမြေပေါ်မှာ ဘယ်လိုအကောင်အထည်ပေါ်လာမလဲဆိုတာနဲ့ နောက်ထပ် အကြောင်းအရာတွေ ပါဝင်တယ်။ အနန္တတန်ခိုးရှင် ဘုရားသခင်က စာတန်ကြောင့် ကျွန်တော်တို့ရဲ့ ဖောက်ပြန်ပျက်စီးခြင်း သမ္မာတရားနဲ့ ဘုရားကို အတိုက်အခံလုပ်တဲ့ ကျွန်တော်တို့ရဲ့ စာတန်ဆန်တဲ့ သဘာဝကိုလည်း ထုတ်ဖော်ခဲ့တယ်၊ ဒါကြောင့် ကျွန်တော်တို့ဟာ မာနထောင်လွှားခြင်း၊ စိတ်ကြီးဝင်ခြင်း၊ ကောက်ကျစ်ခြင်း၊ လှည့်ဖြားတတ်ခြင်း၊ တစ်ကိုယ်ကောင်းဆန်ခြင်းနဲ့ စက်ဆုပ်စရာကောင်းခြင်းတို့လို ကျွန်တော်တို့ရဲ့ စာတန်ဆန်တဲ့ စိတ်သဘောထားတွေကို သိနိုင်တယ်။ ကိုယ်တော်က ကျွန်မတို့ကို ဘုရားသခင်ရဲ့ ဖြောင့်မတ်ပြီး ပုန်ကန်ပြစ်မှားလို့မရတဲ့ စိတ်သဘောထားကိုလည်း ထုတ်ဖော်ခဲ့ပြီး ကျွန်တော်တို့ရဲ့ စိတ်သဘောထားတွေကို ပြောင်းလဲဖို့အတွက် တိကျတဲ့လမ်းကြောင်းနဲ့ နောက်ထပ် အကြောင်းအရာ အများကြီးကို ပြခဲ့တယ်။ ဘုရားသခင်ကလွဲရင် ဘယ်သူက သမ္မာတရားကို ဖော်ပြနိုင်ပြီး ဘုရားသခင်ရဲ့ စီမံခန့်ခွဲမှုအစီအစဉ်ရဲ့ နက်နဲမှုတွေကို ဖွင့်ပြနိုင်မှာလဲ။ တခြားဘယ်သူက လူသားမျိုးနွယ်ကို သန့်စင်ပြီး ကယ်တင်ဖို့ တရားစီရင်ခြင်းအလုပ်ကို လုပ်ဆောင်နိုင်မှာလဲ။ တခြားဘယ်သူက ဘုရားသခင်ရဲ့ ဖြောင့်မတ်ပြီး ပုန်ကန်ပြစ်မှားလို့မရတဲ့ စိတ်သဘောထားကို ထုတ်ဖော်နိုင်မှာလဲ။ ပြီးတော့ တခြားဘယ်သူက လူတွေရဲ့ အဆုံးသတ်နဲ့ ပန်းတိုင်တွေကို ဆုံးဖြတ်ပေးနိုင်မှာလဲ။ လူ့ဇာတိနဲ့ ဘုရားသခင်တစ်ပါးတည်းသာ လူသားမျိုးနွယ်ရဲ့ ကယ်တင်ခြင်းအတွက် ဒီလိုလက်တွေ့ကျတဲ့အလုပ်ကို လုပ်ဆောင်နိုင်တာပါ။ အနန္တတန်ခိုးရှင် ဘုရားသခင်ရဲ့ အမှုတော်နဲ့ နှုတ်ကပတ်တော်တွေအားလုံးကို သခင်ယေရှုရဲ့ ရွေးနုတ်ခြင်း အမှုတော် အခြေခံအုတ်မြစ်အပေါ်မှာ လုပ်ဆောင်တာဖြစ်တယ်။ ဒါဟာ ပိုပြီးအသစ်ဖြစ်တဲ့၊ ပိုပြီးမြင့်မားတဲ့ အမှုတော် အဆင့်တစ်ခုပဲ။ ဒါက သခင်ယေရှုရဲ့ ပရောဖက်ပြုချက်တွေကို လုံးဝ ပြည့်စုံစေတယ်။ ‘သင်တို့အား ငါပြောစရာစကားအများရှိသော်လည်း၊ သင်တို့သည် ယခုမခံနိုင်ကြ။ သမ္မာတရားနှင့်ပြည့်စုံသော ထိုဝိညာဉ်တော်သည် ရောက်လာသောအခါ၊ သမ္မာတရားကို သင်တို့အား အကြွင်းမဲ့ သွန်သင်ပြလိမ့်မည်။’ (ရှင်ယောဟန်ခရစ်ဝင် ၁၆:၁၂-၁၃) ‘လောကီသား တို့ကို အပြစ်စီရင်အံ့သောငှါ ငါလာသည်မဟုတ်၊ လောကီသား တို့ကို ကယ်တင်အံ့သောငှါငါလာ၏။ ငါ့ကိုပယ်၍ ငါ့စကားကို လက်ခံရယူခြင်း မရှိခံသောသူအား အပြစ်စီရင်သောသူ ရှိသေး၏။ ငါဟောပြောသော စကားပင် နောက်ဆုံးသောနေ့၌ ထိုသူအား အပြစ်စီရင်လိမ့်မည်။’ (ရှင်ယောဟန်ခရစ်ဝင် ၁၂:၄၇-၄၈) အနန္တတန်ခိုးရှင် ဘုရားသခင် ဖော်ပြခဲ့တဲ့ သမ္မာတရားတွေ၊ ကိုယ်တော်ရဲ့ တရားစီရင်ခြင်းအလုပ်နဲ့ ကိုယ်တော်ပြသခဲ့တဲ့ စိတ်သဘောထားတွေအားလုံးက အနန္တတန်ခိုးရှင် ဘုရားသခင်ဟာ လူ့ဇာတိနဲ့ ဘုရားသခင်၊ ပြန်ကြွလာတဲ့ သခင်ယေရှုဖြစ်တယ်ဆိုတာကို သက်သေပြနေတယ်။ ကိုယ်တော်ဟာ နောက်ဆုံးသောကာလမှာ ပေါ်ထွန်းလာတဲ့ ခရစ်တော်ပဲ။ သူက ခရစ်တော်ဟုတ်မဟုတ်ဆိုတာကို အသွင်အပြင်ကို ကြည့်ပြီး ဆုံးဖြတ်လို့မရဘူး။ အဓိကကတော့ သူ သမ္မာတရားကို ဖော်ပြနိုင်ခြင်း ရှိမရှိဆိုတာနဲ့ လူသားမျိုးနွယ်ကို ရွေးနုတ်ပြီး ကယ်တင်နိုင်ခြင်း ရှိမရှိဆိုတာပဲ” လို့ပေါ့။

ဒက်ကာရဲ့ မိတ်သဟာယက ကျွန်မအတွက် တကယ်ကို အသိဉာဏ်ပွင့်လင်းစေခဲ့တယ်။ လူ့ဇာတိခံ ဘုရားသခင်ဆိုတာ ပုံမှန်လူတစ်ယောက်ရဲ့ ဇာတိပကတိကို ဆင်မြန်းထားတဲ့ ကောင်းကင်ဘုံရှင် ဘုရားသခင်ပဲ။ သူ့ပုံစံက သာမန်နဲ့ ရိုးရိုးလေးပဲ။ ဒါပေမဲ့ ကိုယ်တော့်မှာ ဘုရားသခင်ရဲ့ အနှစ်သာရရှိတယ်။ ကိုယ်တော်က သမ္မာတရားကို ဖော်ပြနိုင်ပြီး ဘုရားသခင် ကိုယ်တိုင်ရဲ့အလုပ်ကို လုပ်ဆောင်နိုင်တယ်။ ဒါဟာ ဘယ်လူသားမှ မပိုင်ဆိုင်နိုင်တဲ့၊ မလုပ်နိုင်တဲ့အရာတစ်ခုပဲ။ လူ့ဇာတိခံ ဘုရားသခင်ကလွဲရင် တခြားဘယ်သူက လူ့ဇာတိခံယူခြင်းရဲ့ နက်နဲမှုတွေကို ဒီလောက်ရှင်းရှင်းလင်းလင်း ရှင်းပြနိုင်မှာလဲ။ အနန္တတန်ခိုးရှင် ဘုရားသခင်ရဲ့ သမ္မာတရားတွေကို မဖတ်ဘဲ အသွင်အပြင်နဲ့ပဲ တန်ဖိုးဖြတ်မယ်ဆိုရင် ခရစ်တော်ကို သာမန်လူတစ်ယောက်အနေနဲ့ အထင်မှားပြီး ဘုရားသခင်ကို ငြင်းပယ်တာ၊ ဆန့်ကျင်တာမျိုးတွေ ဖြစ်သွားဖို့ တကယ့်ကို အလွယ်လေးပဲ။

နောက်တော့ မင်ဒီက မိတ်သဟာတချို့ကို ဝေမျှခဲ့တယ်။ သူက ပြောတယ်။ “အနန္တတန်ခိုးရှင် ဘုရားသခင်ရဲ့ ပေါ်ထွန်းခြင်းနဲ့ အမှုတော်ဟာ ကျမ်းစာရဲ့ ပရောဖက်ပြုချက်တွေကို လုံးဝပြည့်စုံစေတယ်။ ကိုယ်တော်ဟာ ပြန်ကြွလာတဲ့ သခင်ယေရှုပဲ။ ဂိုဏ်းဂဏ အတော်များများက စစ်မှန်တဲ့ယုံကြည်သူ အများကြီးဟာ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်ခဲ့ကြပြီး ဒါတွေဟာ သမ္မာတရားနဲ့ ဘုရားသခင်ရဲ့ အသံတော်ဖြစ်တယ်ဆိုတာ သေချာသွားကြလို့ အနန္တတန်ခိုးရှင် ဘုရားသခင်ဘက်ကို လှည့်လာကြပြီ။ ကိုယ်တော်ရဲ့ အမှုတော်နဲ့ နှုတ်ကပတ်တော်တွေဟာ ဘာသာရေးလောကတစ်ခုလုံးကို တုန်လှုပ်စေခဲ့တယ်။ ခရစ်ယာန်ဘုန်းတော်ကြီတွေက ဒီအကြောင်းကို သေချာပေါက် ကြားပြီး၊ မြင်ပြီးကြမှာပဲ၊ ဒါဆို သူတို့က ဘာလို့ အနန္တတန်ခိုးရှင် ဘုရားသခင်ရဲ့ အမှုတော်ကို မရှာဖွေ၊ မစုံစမ်းကြတာလဲ၊ ဘာလို့ ကိုယ်တော်ရဲ့ နှုတ်ကပတ်တော်တွေကို မဖတ်ကြတာလဲ။ ဘာလို့ ကိုယ်တော့်ကို မလျှော့တမ်း အတိုက်အခံလုပ်ပြီး ပြစ်တင်ရှုတ်ချနေကြတာလဲ။ အဲဒီတုန်းက ဖာရိရှဲတွေက သခင်ယေရှုက ဖျားနာသူတွေကို အနာငြိမ်းစေတယ်၊ နတ်ဆိုးတွေကို နှင်ထုတ်တယ်၊ နောင်တတရားလမ်းကို ဟောပြောတယ်ဆိုတာနဲ့ ဒီအရာတွေက ဘုရားသခင်ဆီက လာတယ်ဆိုတာကို ရှင်းရှင်းလင်းလင်း သိခဲ့ကြပေမဲ့ ကိုယ်တော်ဟာ နာဇရက်မြို့သား၊ လက်သမားတစ်ယောက်ရဲ့သားပဲလို့ပြောပြီး သူ့ကို သိရဲ့သားနဲ့ ငြင်းပယ်ခဲ့ကြတယ်၊ သူတို့က ကိုယ်တော့်ကို အပြင်းအထန် ဆန့်ကျင်ပြီး ပြစ်တင်ရှုတ်ချခဲ့ကြတဲ့အပြင် သူ့ကို ကားစင်တင်သတ်ဖို့ ရောမအစိုးရနဲ့ ပူးပေါင်းခဲ့ကြတယ်။ ခရစ်တော်ကို သူတို့ ငြင်းပယ်ပြီး ပြစ်တင်ရှုတ်ချခဲ့ကြတယ်။ ခရစ်တော်ရဲ့ ရန်သူတွေ ဖြစ်ခဲ့ကြတယ်။ သူတို့ဟာ ဘုရားအမှုတော်က ထုတ်ဖော်ခဲ့တဲ့ အန္တိခရစ်တွေပဲ။ အနန္တတန်ခိုးရှင် ဘုရားသခင်ဟာ နောက်ဆုံးသောကာလမှာ ပေါ်ထွန်းပြီး အမှုပြုနေပြီ၊ အခု သင်းအုပ်ဆရာတွေနဲ့ အကြီးအကဲတွေက ကိုယ်တော်ဟာ နောက်ဆုံးသောကာလရဲ့ တရားစီရင်ခြင်းအလုပ်ကို လုပ်ဆောင်ဖို့ သမ္မာတရားတွေ ဖော်ပြတယ်ဆိုတာ သိနေကြပြီ။ သူတို့က ဒါကို ရှာဖွေစူးစမ်းဖို့ ငြင်းဆန်ရုံတင်မကဘဲ အနန္တတန်ခိုးရှင် ဘုရားသခင်ကို ငြင်းပယ်ပြီး ပြစ်တင်ရှုတ်ချဖို့အတွက် မိစ္ဆာအယူတွေနဲ့ ယုတ္တိအမှားတွေကို ဖြန့်ဝေနေကြတယ်။ သူတို့ရဲ့ အသင်းတော်တွေထဲမှာ အနန္တတန်ခိုးရှင် ဘုရားသခင် အသင်းတော်ကို အသရေဖျက်ပြီး ပြစ်တင်ရှုတ်ချတဲ့ စီစီပီရဲ့ အခြေအမြစ်မရှိတဲ့ ကောလာဟလတွေနဲ့ နတ်ဆိုးဆန်တဲ့ စကားတွေကို ဖြန့်ဝေကြတယ်၊ ပြီးတော့ ကိုယ်တော့်ကို ဆန့်ကျင်ဖို့ ဘုရားမဲ့ဝါဒီပါတီနဲ့ ပူးပေါင်းကြတယ်။ သူတို့က သခင်ယေရှုကို အတိုက်အခံလုပ်ခဲ့တဲ့ ဖာရိရှဲတွေနဲ့ ဘယ်လိုများ ကွာခြားနေလို့လဲ။ သမ္မာကျမ်းစာထဲတွင် ပြောထားသည်မှ ‘လူ့ဇာတိခံ ယေရှုခရစ်ကို ငြင်းသော အထင်အမြင်မှားစေသူများစွာ လောကသို့ရောက်ပြီ။ ထိုသူသည် အထင်အမြင်မှားစေသူ၊ အန္တိခရစ်တည်း။’ (ရှင်ယောဟန်သြဝါဒစာဒုတိယစောင် ၁:၇) ‘လူဇာတိအားဖြင့် ကြွလာတော်မူသော ယေရှုခရစ်ကိုဝန်မခံသောဝိညာဉ်မည်သည်ကား၊ ဘုရား သခင်နှင့်မစပ်ဆိုင်။ ထိုသို့သောဝိညာဉ်ကား၊ သင်တို့သည် ကြားခဲ့ပြီးသည်အတိုင်း ဤလောကသို့လာမည်ဖြစ်၍၊ ယခုပင် လာလျက်ရှိသော အန္တိခရစ်၏ ဝိညာဉ်ဖြစ်၏။’ (ရှင်ယောဟန်သြဝါဒစာပဌမစောင် ၄:၃) ခရစ်ယာန်ဘုန်းတော်ကြီးတွေက ခရစ်တော်ကို ငြင်းပယ်တယ်၊ နောက်ဆုံးသောကာလရဲ့ ခရစ်တော်ကို ပြစ်တင်ရှုတ်ချပြီး ဆန့်ကျင်တယ်၊ ပြီးတော့ ဘုရားသခင်ကို ခေါင်းမာမာနဲ့ အတိုက်အခံလုပ်နေကြတယ်။ သူတို့ဟာ နောက်ဆုံးသောကာလမှာ ဘုရားသခင်ရဲ့ အမှုတော်က ထုတ်ဖော်တဲ့ အန္တိခရစ်တွေပဲ မဟုတ်ဘူးလား” တဲ့။

မင်ဒီရဲ့ မိတ်သဟာယကြောင့် ကျွန်မစိတ်ထဲက သံသယတွေ နောက်ဆုံးတော့ ရှင်းသွားခဲ့တယ်။ ခရစ်ယာန်ဘုန်းတော်ကြီး အဖွဲ့ဝင်တွေက ခရစ်တော်ကိုရော လူ့ဇာတိခံယူခြင်းအကြောင်းကိုရော ဘာမှမသိဘူးဆိုတာ ကျွန်မ သဘောပေါက်သွားတယ်။ သူတို့က သခင်ယေရှုကို ယုံကြည်ကြပေမဲ့ ကိုယ်တော်ရဲ့ အနှစ်သာရကို လုံးဝမသိကြဘူး။ သခင်ယေရှုက သမ္မာတရား အများကြီးကို ဖော်ပြရင်းနဲ့ လူ့ဇာတိနဲ့ အမှုပြုဖို့ ပြန်ကြွလာခဲ့ပြီဖြစ်ပေမဲ့ သူတို့က သခင်ယေရှု ပြန်ကြွလာပြီဆိုတာကို အသိအမှတ်ပြုဖို့ မပြောနဲ့၊ အဲဒါကို ရှာဖွေတာလည်း မလုပ်၊ စုံစမ်းတာလည်း မလုပ်ဘူး။ သူတို့က ကိုယ်တော့်ကို မဆင်မခြင် ပြစ်တင်ရှုတ်ချပြီး ဆန့်ကျင်ကြတယ်။ သူတို့ဟာ ဘုရားသခင်ရဲ့ ရန်သူတွေပဲ။ ကျွန်မ သူတို့နောက် ဆက်လိုက်လို့ မဖြစ်တော့ဘဲ အနန္တတန်ခိုးရှင် ဘုရားသခင်ရဲ့ အမှုတော်ကို လက်ခံပြီး ဘုရားရဲ့ ခြေလှမ်းတွေကို အမှီလိုက်ရမယ်ဆိုတာ သိခဲ့တယ်။ ကျွန်မရဲ့ သင်းအုပ်ဆရာက ဘယ်လိုပဲ နှောင့်ယှက်ပြီး အထင်အမြင်မှားအောင်လုပ်ပါစေ အနန္တတန်ခိုးရှင် ဘုရားသခင်နောက်ကို လိုက်ဖို့ ကျွန်မ စိတ်ပိုင်းဖြတ်လိုက်တယ်။

သိပ်မကြာခင်မှာပဲ ကျွန်မရဲ့ သင်းအုပ်ဆရာက ကျွန်မ အနန္တတန်ခိုးရှင် ဘုရားသခင်ကို ယုံကြည်နေတယ်ဆိုတာ သိသွားတယ်။ သူ ချက်ချင်းပဲ ဒေါသတွေပေါက်ကွဲပြီးတော့ ကျွန်မကို အနန္တတန်ခိုးရှင် ဘုရားသခင်ကို ယုံကြည်လို့ဆိုပြီး ဒေါသနဲ့ ဝေဖန်ပြောဆိုခဲ့တယ်။ သူက ကျွန်မဟာ လူတစ်ယောက်ကို ယုံကြည်နေတာ၊ ဒါက မှားတယ်လို့ပြောပြီး ကျွန်မစိတ်ပြောင်းအောင် ကျွန်မယောကျာ်းကို ကြိုးစားခိုင်းတယ်။ ကျွန်မယောက်ျားက သင်းအုပ်ဆရာရဲ့ နတ်ဆိုးဆန်တဲ့ စကားတွေကို ပိုင်းခြားသိမြင်နိုင်စွမ်းမရှိတော့ ကျွန်မရဲ့ယုံကြည်ခြင်းလမ်းကို သူ စပြီးတားဆီးတော့တယ်။ သူက တခြားလူတစ်ယောက်လို ဖြစ်သွားခဲ့တယ်။ ကျွန်မ စုဝေးပွဲတက်နေတာကို တွေ့လိုက်တိုင်း ကျွန်မကို ဒေါသထွက်ပြီး ပစ္စည်းတွေကို ပစ်ပေါက်တယ်၊ ကျွန်မ ယုံကြည်ခြင်းကို စွန့်လွှတ်အောင် အတင်းဖိအားပေးဖို့အတွက် ကျွန်မတို့ရဲ့ မိသားစုစီးပွားရေးကိုတောင် လျစ်လျူရှုထားခဲ့တယ်။ အဲဒါက ကျွန်မအတွက် တကယ်ကို နာကျင်စရာကောင်းခဲ့တယ်။ သင်းအုပ်ဆရာရဲ့ ဇနီးကလည်း ကျွန်မကို တားဆီးဖို့ ကြိုးစားနေခဲ့တာပဲ။ သူက ကျွန်မအိမ်မှာ တစ်ခါလာရင် နာရီနဲ့ချီ နေတတ်ပြီး သူနဲ့ အဖော်လုပ်ပေးနေရလို့ ကျွန်မ ဘုရားသခင်ရဲ့ နှုတ်ကပတ်တော်တွေကို မဖတ်နိုင်ခဲ့ဘူး။ အိမ်အလုပ်ကိုတောင် ကျွန်မ မနိုင်နင်းနိုင်အောင် ဖြစ်ခဲ့ရတယ်။ အဲဒါတွေအားလုံးကြောင့် ကျွန်မ နေမထိထိုင်မထိ ဖြစ်ရတယ်။

သင်းအုပ်ဆရာရဲ့ လုပ်ရပ်တွေက ကျွန်မကို တကယ်ပဲ ဒေါသထွက်စေခဲ့တယ်။ သူက သခင်ယေရှုရဲ့ ပြန်ကြွလာခြင်းကို မရှာဖွေ၊ မစုံစမ်းတဲ့အပြင် မှန်သောလမ်းခရီးကို လက်မခံအောင် ကျွန်မကို မိစ္ဆာအယူတွေ၊ ယုတ္တိအမှားတွေနဲ့ ကျွန်မကို အထင်အမြင်မှားအောင်လုပ်ဖို့ ကြိုးစားခဲ့တယ်။ ဘုရားရဲ့ ကယ်တင်ခြင်းကို ကျွန်မ ဆုံးရှုံးအောင်လို့ ကျွန်မရဲ့လမ်းကို တားဆီးဖို့ ကျွန်မယောက်ျားကိုတောင် သွေးထိုးအသုံးချခဲ့တယ်။ သခင်ယေရှုက ဖာရိရှဲတွေကို ဖော်ထုတ်ပြီး ပြစ်တင်ရှုတ်ချခဲ့တာကို ကျွန်မ စဉ်းစားမိတယ်။ “လျှို့ဝှက်သောကျမ်းပြုဆရာ၊ ဖာရိရှဲတို့၊ သင်တို့သည် အမင်္ဂလာရှိကြ၏။ အကြောင်းမူကား၊ ကောင်းကင်နိုင်ငံတော်၏ တံခါးကိုလူတို့ရှေ့မှာပိတ်ထား၍ မိမိတို့လည်းမဝင်၊ ဝင်လိုသောသူတို့ကိုလည်း ဆီးတားကြ၏။” (ရှင်မဿဲခရစ်ဝင် ၂၃:၁၃) မျက်မှောက်ခေတ် သင်းအုပ်ဆရာတွေနဲ့ အကြီးအကဲတွေကလည်း အဲဒီအတိုင်းပဲလို့ ကျွန်မ ခံစားမိတယ်။ သူတို့က ဘုရားသခင်ရဲ့ အသံတော်ကို မကြားသလို သခင့်ကို မကြိုဆိုတဲ့အပြင် သခင့်ကိုကြိုဆိုပြီး ဘုရားသခင်ရဲ့ နိုင်ငံတော်ထဲကို ဝင်ချင်တဲ့ ကျွန်မတို့ကို အထင်အမြင်လွဲအောင်လုပ်ပြီး တားဆီးဖို့ အခြေအမြစ်မရှိတဲ့ ကောလာဟလတွေနဲ့ ယုတ္တိအမှားတွေကို ဖြန့်ဝေကြတယ်၊ သူတို့က ကျွန်မတို့ကို သူတို့နဲ့အတူ ငရဲကိုသွားပြီး အပြစ်ပေးတာခံစေချင်တယ်၊ သူတို့နဲ့အတူ သင်္ဂြိုဟ်ခံစေချင်တယ်။ သူတို့ဟာ ကောင်းကင်နိုင်ငံတော်လမ်းပေါ်က ကျွန်မတို့ရဲ့ ခလုတ်တံသင်းတွေပဲ။ သူတို့ဟာ လူ့ဝိညာဉ်ကို ဝါးမျိုတဲ့ အန္တိခရစ်တွေနဲ့ နတ်ဆိုးတွေပဲ။ အနန္တတန်ခိုးရှင် ဘုရားသခင်က ပြောတဲ့အတိုင်းပါပဲ။ အနန္တတန်ခိုးရှင် ဘုရားသခင် ပြောသည့်အတိုင်းပင် “ခမ်းနားသည့် ဘုရားကျောင်းများထဲတွင် သမ္မာကျမ်းစာကို ဖတ်ရှုပြီး တစ်နေ့လုံး အာဂုံဆောင်သောသူများ ရှိသည့်တိုင် ၎င်းတို့ထဲတွင် တစ်ဦးမျှ ဘုရားသခင်၏ အမှု၏ ရည်ရွယ်ချက်ကို နားမလည်ပေ။ ၎င်းတို့ထဲတွင် တစ်ဦးမျှ ဘုရားသခင်ကို မသိနိုင်ကြပေ။ ၎င်းတို့ထဲမှ တစ်ဦးတစ်ယောက်မျှ ဘုရားသခင်၏ ရည်ရွယ်ချက်များနှင့် သာ၍ပင် ကိုက်ညီနိုင်ခြင်းမရှိပေ။ ၎င်းတို့အားလုံးသည် အသုံးမကျသော လူယုတ်မာများ ဖြစ်ကြပြီး ‘ဘုရားသခင်’ကို ဩဝါဒခြွေရန် အမြင့်တွင် အသီးသီး ရပ်နေကြသူများ ဖြစ်ကြသည်။ ၎င်းတို့သည် ဘုရားသခင်၏ အလံကို လွှင့်ထူထားသည့်တိုင် ဘုရားသခင်ကို တမင်တကာ အတိုက်အခံလုပ်သောသူများ၊ ဘုရားသခင်ကို ယုံကြည်သည့် အမှတ်တံဆိပ်ကို ချိတ်ဆွဲထားရင်း လူ၏ အသားကိုစားပြီး လူ၏အသွေးကိုသောက်သောသူများ ဖြစ်ကြသည်။ ထိုသို့သောလူအားလုံးသည် လူသား၏ ဝိညာဉ်ကို ဝါးမျိုသည့် ဆိုးယုတ်သော နတ်ဆိုးများ၊ မှန်ကန်သောလမ်းကြောင်းပေါ်သို့ လူတို့ တက်ရောက်ခြင်းကို တမင်သက်သက် နှောင့်ယှက်သော မကောင်းဆိုးဝါးများ၏ ဦးသျှောင်ဖြစ်ပြီး ဘုရားသခင်ကို လူတို့၏ ရှာဖွေခြင်းအား ပိတ်ဆို့သော ခလုတ်တံသင်းများဖြစ်ကြ၏။ ၎င်းတို့သည် ‘ခိုင်မာသည့် ရုပ်ပိုင်းဆိုင်ရာအခြေအနေ’ ရှိပုံရကြသော်လည်း ၎င်းတို့သည် လူတို့အား ဘုရားသခင်ကို အတိုက်အခံလုပ်ရန် လမ်းပြသည့် အန္တိခရစ်များသာဖြစ်သည်ကို ၎င်းတို့၏ နောက်လိုက်များက မည်သို့ သိကြမည်နည်း။ ၎င်းတို့သည် လူ့စိတ်ဝိညာဉ်များကို ဝါးမျိုရန် ရည်စူးမြှုပ်နှံထားသော ရှင်သန်နေသည့် နတ်ဆိုးများဖြစ်သည်ကို ၎င်းတို့၏ နောက်လိုက်များက မည်ကဲ့သို့သိမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို မသိသောသူ အားလုံးသည် ဘုရားသခင်ကို အတိုက်အခံလုပ်သောသူများ ဖြစ်ကြသည်) သင်းအုပ်ဆရာရဲ့ သူတော်ကောင်းယောင်ဆောင်တဲ့၊ သမ္မာတရားမုန်းတဲ့ အနှစ်သာရကို ကျွန်မ ထိုးထွင်းသိမြင်ပြီး အနန္တတန်ခိုးရှင် ဘုရားသခင်နောက်ကို လိုက်ဖို့ ပိုပြီးတော့တောင် စိတ်အားထက်သန်လာခဲ့တယ်။ ကျွန်မက သင်းအုပ်ဆရာတွေကို အမြဲ ပုဂ္ဂိုလ်ရေး ကိုးကွယ်ခဲ့ပြီး ကျမ်းစာကို ကောင်းကောင်းသိတဲ့အပြင် ဘုရားကို အစေခံတဲ့ ဒီလူတွေက တကယ်တမ်းမှာ ယုံကြည်သူတွေ ဘုရားသခင်ရဲ့ နိုင်ငံတော်ထဲ ဝင်ရောက်တာကို တားဆီးတဲ့ သမ္မာတရားကိုမုန်းတီးတဲ့ အန္တိခရစ်တွေဖြစ်လိမ့်မယ်လို့ ကျွန်မ လုံးဝ စိတ်မကူးမိခဲ့ဘူး။ အနန္တတန်ခိုးရှင် ဘုရားသခင်ကသာ အသင်းတော်တွေထဲမှာ ပုန်းကွယ်နေတဲ့ ဒီဆိုးယုတ်တဲ့ အစေခံတွေနဲ့ အန္တိခရစ်တွေကို ဖော်ထုတ်လို့ လူ့ဇာတိနဲ့ ပေါ်ထွန်းပြီး အမှုမပြုခဲ့ရင် ကျွန်မ သိတောင် မသိလိုက်ဘဲနဲ့ သင်းအုပ်ဆရာက ကျွန်မကို အထင်အမြင်မှားအောင်လုပ်ပြီး ဖျက်ဆီးခဲ့မှာပဲ။ ကျွန်မ အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို လက်ခံနိုင်ခဲ့တာဟာ ဘုရားသခင်ရဲ့ သနားကရုဏာနဲ့ ကယ်တင်ခြင်းပဲ။

အဲဒီနောက်မှာ ကျွန်မ ဘုရားသခင်ကို အားကိုးပြီး ကိုယ့်သက်သေခံချက်မှာ ခိုင်ခိုင်မာမာရပ်တည်ခဲ့တယ်၊ ကျွန်မယောက်ျားလည်း ကျွန်မရဲ့လမ်းကို မတားဆီးတော့ဘူး။ အခု ကျွန်မ ညီအစ်ကိုမောင်နှမတွေနဲ့အတူ စုဝေးပြီး ဘုရားသခင်ရဲ့ နှုတ်ကပတ်တော်ကို အတူတူ မိတ်သဟာယဖွဲ့တယ်၊ ပြီးတော့ အသင်းတော်မှာလည်း ကိုယ့်တာဝန်ကို စပြီးထမ်းဆောင်နေပြီ။ ကျွန်မမှာ ငြိမ်သက်ခြင်း၊ ဝမ်းမြောက်ခြင်းနဲ့ ပြည့်ခဲ့တယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၅၂။ ကြီးကြပ်လမ်းညွှန်မှုကို လက်ခံရန် သင်ယူခြင်း

လင်ယုချန်၊ တရုတ်ပြည်

၂၀၂၂ ခုနှစ်၊ ဇွန်လမှာ ကျွန်မဟာ ဗီဒီယိုအလုပ်ကို တာဝန်ယူရတဲ့ အဖွဲ့ခေါင်းဆောင်အဖြစ် ရွေးချယ်ခံခဲ့ရတယ်။ အချိန်တစ်ခုကြာတော့ အလုပ်နဲ့အသားကျလာပြီး အဖွဲ့ဝင်တွေရဲ့ အခြေအနေနဲ့ အလုပ်ရဲ့တိုးတက်မှုကို မျက်ခြေမပြတ်ရှိပြီး သဘောပေါက်နိုင်ခဲ့တယ်။ ကျွန်မရဲ့ အရည်အချင်းပိုင်းမှာ အားနည်းသေးပေမဲ့ အလုပ်ကို ကိုင်တွယ်နိုင်တယ်လို့ ခံစားခဲ့ရတယ်။

တစ်နေ့မှာ ခေါင်းဆောင်က အဖွဲ့ရဲ့အလုပ်အခြေအနေကို သဘောပေါက်သွားခဲ့တယ်။ ကျွန်မက တိုက်တိုက်ဆိုင်ဆိုင်ပဲ အလုပ်တိုးတက်မှု နှေးကွေးရတဲ့ အကြောင်းအရင်းတွေကို မကြာသေးခင်ကမှ နားလည်ထားခဲ့တာပေါ့။ ဥပမာ၊ အဖွဲ့ဝင်တွေကြားမှာ နီးနီးကပ်ကပ် ပူးပေါင်းဆောင်ရွက်မှု မရှိတာ၊ ဆွေေးနွေးပြောဆိုဖို့လိုတဲ့ သဘောထားကွဲလွဲမှုတွေနဲ့ အဲဒီသဘောထားကွဲလွဲမှုတွေမှာ အများသဘောတူညီမှုမရရှိတာ၊ ဒါကြောင့် နောက်ပိုင်းမှာ အလုပ်တွေပြန်လုပ်ရလို့ တိုးတက်မှုကို နှောင့်နှေးစေတာ၊ ပြီးတော့ ရှုပ်ထွေးတဲ့ လုပ်ငန်းစဉ်တချို့ကြောင့် တိုးတက်မှု နှောင့်နှေးတာတွေပေါ့။ ဒီအခြေအနေတွေကို နားလည်ပြီးတဲ့နောက် သူတို့နဲ့ ကျွန်မ မိတ်သဟာယဖွဲ့ပြီး ပြုပြင်ပေးခဲ့တယ်၊ ပြီးတော့ ဒီအခြေအနေတွေကို ခေါင်းဆောင်ကို တင်ပြခဲ့တယ်။ ကျွန်မက တကယ့်အလုပ်တချို့ လုပ်ထားတော့ ခေါင်းဆောင်က ကျွန်မကို လုပ်တာကောင်းတယ်လို့ ပြောမှာပဲလို့ ထင်ခဲ့တာပေါ့။ ဒါပေမဲ့ အံ့ဩစရာကောင်းတာကတော့ ကျွန်မစကားပြောပြီးပြီးချင်းမှာပဲ ခေါင်းဆောင်က ကျွန်မကို မေးလာတယ်၊ “အဖွဲ့ဝင်တွေက ဘာလို့ သဟဇာတရှိရှိ မပူးပေါင်းနိုင်တာလဲ။ သူတို့ရဲ့ အဓိကပြဿနာတွေက ဘာတွေလဲ”တဲ့။ ဒီမေးခွန်းနဲ့ ရင်ဆိုင်လိုက်ရတော့ ကျွန်မ ဘယ်လိုဖြေရမှန်း မသိတော့ဘူး။ ဘာလို့လဲဆိုတော့ ကျွန်မ တကယ်ကို အကြောင်းရင်းကို နားမလည်လို့ပါ။ သူတို့ ဘယ်နေရာမှာ တစ်နေမှန်း ကျွန်မ မသေချာဘူးလေ။ သူတို့တွေ နီးနီးကပ်ကပ် ပူးပေါင်းဆောင်ရွက်နိုင်တာမျိုး မရှိတာကို အပြင်ပန်းကနေပဲ မြင်ရတယ်။ ဆက်ပြီးတော့ ခေါင်းဆောင်က နောက်ထပ်မေးခွန်းတချို့ မေးလာပေမဲ့ ကျွန်မ မဖြေနိုင်သေးဘူး။ အဲဒီအခါ ခေါင်းဆောင်က ကျွန်မကို ပြောတယ်၊ “ညီအစ်ကိုမောင်နှတွေ တင်ပြတဲ့အထဲက အရင်းခံပြဿနာတွေကို မရှာဘဲနဲ့ သူတို့ပြောသမျှကိုပဲ နားထောင်နေတာလား။ ဒီလိုနဲ့ ပြဿနာတွေကို အမှန်တကယ် ဖြေရှင်းနိုင်ပါ့မလား” တဲ့။ ခေါင်းဆောင်က ဒီလိုပြောတာကိုကြားတော့ မျက်နှာပူသွားတယ်။ စိတ်ထဲမှာလည်း မတွေးဘဲ မနေနိုင်ခဲ့ဘူး၊ “နင်ဒီလိုပြောတာက ငါ့ကို ပြဿနာမဖြေရှင်းတတ်ဘူးလို့ ဆိုလိုနေတာပဲ မဟုတ်ဘူးလား။ ငါက အလုပ်မကိုင်တွယ်တတ်ဘူးလို့ ပြောနေသလိုပဲ” လို့ပေါ့။ ပြီးတော့ ခေါင်းဆောင်က ကျွန်မဟာ ပြဿနာတွေကို အပေါ်ယံပဲ ကိုင်တွယ်ဖြေရှင်းပြီး၊ အရင်းခံကနေ မဖြေရှင်းနိုင်ဘူးလို့ ထောက်ပြခဲ့တယ်။ ပြီးတော့ အလုပ်လုပ်တဲ့အခါ အဓိကနဲ့ အရေးကြီးတဲ့ ပြဿနာတွေကို နားလည်သဘောပေါက်ဖို့ သင်ယူရမယ်ဆိုတာကို နားလည်အောင်ကူညီပြီး စည်းမျဉ်းတွေနဲ့ပေါင်းစပ်ပြီး ကျွန်မကို မိတ်သဟာယဖွဲ့ပေးခဲ့တယ်။ ကျွန်မ နည်းနည်းတော့ လက်မခံနိုင်ဘူး။ ကျွန်မလည်း ပြဿနာတွေကို ရှာဖွေပြီး အဖွဲ့ဝင်တွေနဲ့ ဆက်သွယ်ပြောဆိုဖို့ အတတ်နိုင်ဆုံး ကြိုးစားခဲ့တာပဲလေ၊ အလုပ်မကိုင်တွယ်တတ်တာမှ မဟုတ်တာ။ ကျွန်မ ကွန်ပျူတာကို ရှုသိုးသိုးမျက်နှာနဲ့ စိုက်ကြည့်ပြီး ခေါင်းဆောင်ကို စကားပြန်မပြောချင်ဘူး။ စာရိုက်တဲ့အခါ တမင်တကာပဲ ကီးဘုတ်ကို အားနဲ့ ရိုက်တယ်၊ စိတ်ထဲက မကျေနပ်တာကို ဖွင့်ထုတ်တဲ့အနေနဲ့ပေါ့၊ “ငါ့ရဲ့ လုပ်ဖော်ကိုင်ဖက်နှစ်ယောက်ရှေ့မှာ ခေါင်းဆောင်က ငါ့ကိုဒီလိုပြောတာ၊ တခြားသူတွေက ငါ့ကို ဘယ်လိုမြင်မလဲ။ ဘာလို့ ငါ့ပြဿနာတွေကိုပဲ ထောက်ပြရတာလဲ။ တခြားလုပ်ဖော်ကိုင်ဖက်တွေကရော သူတို့အလုပ်တွေကို အပြစ်အနာအဆာမရှိ လုပ်နေကြလို့လား”ပေါ့။ ခေါင်းဆောင်ရဲ့စကားတွေက ကျွန်မရဲ့ ကြိုးစားအားထုတ်မှုတွေ အားလုံးကို အလဟဿဖြစ်အောင် လုပ်လိုက်သလိုပဲလို့ ခံစားခဲ့ရတယ်။ ကျွန်မ စဉ်းစားလေလေ ဒေါသထွက်လေပဲ။ ခေါင်းဆောင်က ကျွန်မအပေါ် အရမ်းကြမ်းလွန်းတယ်လို့ ခံစားခဲ့ရတယ်။

အစည်းအဝေးပြီးတော့ ခေါင်းဆောင်ရဲ့ဝေဖန်မှုတွေကို ပြန်စဉ်းစားမိတော့ အရမ်းအရှက်ရသွားတယ်။ ကျွန်မဟာ ကျွန်မအလုပ်မှာ မတော်ဘူးလို့ ကျွန်မလုပ်ဖော်ကိုင်ဖက်တွေ သေချာပေါက်ထင်ကြမှာပဲ၊ ကျွန်မ အတော်ကလေးစိတ်တိုပြီး၊ တွေးလိုက်တယ်။ “နောက်ဆိုရင် ငါ့တာဝန်ကို ဒီလောက်ကြိုးစားမနေတော့ဘူး၊ ဘယ်သူမှ ဒါကိုမြင်တာမှ မဟုတ်တာ။ နောက်တစ်ခါ ခေါင်းဆောင်က မေးခွန်းတွေမေးရင်လည်း ဖြေဖို့ကို အရမ်းစိတ်အားထက်သန်နေမှာ မဟုတ်ဘူး”လို့ပေါ့။ ကျွန်မ စိတ်ဓာတ်တွေ အရမ်းကျသွားပြီး ဒေါသနဲ့ နာကျည်းစိတ်တွေနဲ့ ပြည့်နေရင်း ငိုချင်စိတ်ပေါက်လာခဲ့တယ်။ ညနေဘက်မှာ လုပ်ဖော်ကိုင်ဖက်တစ်ယောက်ရေးတဲ့ စာတစ်စောင်ထဲက စာတစ်ကြောင်းကို ဖတ်လိုက်ရတယ်၊ “တကယ်လို့ ညီအစ်ကိုမောင်နှမတွေက ကိုယ့်တာဝန်ကို စိတ်ရင်းအမှန်နဲ့ ကောင်းကောင်းထမ်းဆောင်ချင်ရင် ခေါင်းဆောင်တွေက အလုပ်ကို ကြီးကြပ်ဖို့ လိုက်ကြည့်ပြီး သူတို့ရဲ့ ပြဿနာတွေနဲ့ လမ်းလွဲမှုတွေကို အချိန်မီ ထောက်ပြတဲ့အခါ သူတို့က လက်ခံလိုစိတ် ရှိသင့်တယ်” တဲ့။ ဒီစာကိုဖတ်လိုက်ရတော့ အရမ်းရှက်သွားတယ်။ ခေါင်းဆောင်ရဲ့ ကြီးကြပ်မှုနဲ့ နည်းပေးလမ်းပြမှုတွေကို ရင်ဆိုင်ရတဲ့အခါ ကျွန်မက ကိုယ့်တာဝန် ကောင်းကောင်း မထမ်းဆောင်တာကို ဝမ်းနည်းမနေဘဲ ခေါင်းဆောင်က ကိုယ့်သိက္ခာကို ထည့်မစဉ်းစားဘဲ ပြောလိုက်လို့ စိတ်ဆိုးနေခဲ့တယ်။ ကျွန်မက ဘယ်လိုနည်းနဲ့များ ကိုယ့်တာဝန်ကို စိတ်ရင်းအမှန်နဲ့ ထမ်းဆောင်တဲ့သူ ဖြစ်မှာလဲ။ ကျွန်မ ဘုရားသခင်ရှေ့မှောက်ကို လာပြီး ဆုတောင်းခဲ့တယ်၊ “အို ဘုရားသခင်၊ ဒီနေ့ ခေါင်းဆောင်က သမီးရဲ့ပြဿနာတွေကို ထောက်ပြတော့ သမီး အတိုက်အခံဖြစ်မိပါတယ်။ ဒီလိုသဘောထားက ကိုယ်တော့်ရည်ရွယ်ချက်နဲ့ မညီမှန်း သမီးသိပါတယ်။ ဒါပေမဲ့ သမီး ဘယ်သင်ခန်းစာတွေကို သင်ယူသင့်ပါသလဲ၊ ကိုယ့်ကိုယ်ကိုယ် ဘယ်လိုဆင်ခြင်သုံးသပ်ပြီး သိကျွမ်းသင့်ပါသလဲ။ ကိုယ်တော် ဉာဏ်အလင်းပေးပြီး လမ်းပြတော်မူပါ” လို့ပေါ့။

နောက်တစ်နေ့မနက်မှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “သင်သည် ဘုရားအိမ်တော်က သင့်ကို ကြီးကြပ်ခြင်း၊ စောင့်ကြည့်လေ့လာခြင်း၊ နားလည်ရန် ကြိုးစားခြင်းတို့ကို လက်ခံနိုင်လျှင် ယင်းမှာ အလွန်ကောင်းမွန်သည့် အရာတစ်ခု ဖြစ်သည်။ ယင်းမှာ သင်၏ တာဝန်ကို ကောင်းမွန်စွာ ဖြည့်ဆည်းရာတွင်လည်းကောင်း၊ သင်၏ တာဝန်ကို စံနှုန်းပြည့်မီသော နည်းလမ်းဖြင့် လုပ်ဆောင်နိုင်ပြီး ဘုရားသခင်၏ ရည်ရွယ်ချက်များကို အထမြောက်အောင် လုပ်ဆောင်ရာတွင်လည်းကောင်း သင့်အတွက် အကူအညီဖြစ်၏။ ယင်းသည် သင့်ကို အကျိုးပြုပြီး ကူညီသည်၊ မည်သည့်ဆိုးကျိုးမျှ လုံးဝမရှိပေ။ သင်သည် ဤစည်းမျဉ်းကို နားလည်ပြီးသည်နှင့်တစ်ပြိုင်နက် ခေါင်းဆောင်များ၊ အမှုဆောင်များနှင့် ဘုရားသခင် ရွေးချယ်ထားသောလူများ၏ ကြီးကြပ်မှုကို အတိုက်အခံလုပ်သည့် သို့မဟုတ် သတိထားရှောင်သည့် ခံစားချက်တစ်ခုမျှ သင့်ထံတွင် နောက်ထပ် မရှိသင့်တော့သည် မဟုတ်လော။ တစ်ခါတစ်ရံ တစ်စုံတစ်ဦးက သင့်ကို နားလည်ရန်၊ သင့်ကို စောင့်ကြည့်ရန်၊ သင်၏အလုပ်ကို ကြီးကြပ်ရန် ကြိုးစားလျှင်ပင် ဤသည်မှာ ပုဂ္ဂိုလ်ရေးအရ တိုက်ခိုက်သည့်အရာတစ်ခု မဟုတ်ချေ။ ငါသည် အဘယ်ကြောင့် ဤသို့ ပြောရသနည်း။ အကြောင်းမှာ ယခု သင်၏ လက်ထဲတွင်ရှိသော တာဝန်များ၊ သင်ထမ်းဆောင်သည့် တာဝန်နှင့် သင်လုပ်ဆောင်သည့် မည်သည့်အလုပ်မဆိုသည် မည်သည့်လူတစ်ဦးတစ်ယောက်၏ ကိုယ်ရေးကိုယ်တာကိစ္စများ သို့မဟုတ် ပုဂ္ဂိုလ်ရေးအလုပ် မဟုတ်သောကြောင့် ဖြစ်သည်။ ယင်းတို့သည် ဘုရားအိမ်တော်၏ အလုပ်နှင့် ဆက်စပ်သကဲ့သို့ ဘုရားသခင်၏ အလုပ်၏ အစိတ်အပိုင်းတစ်ခုနှင့် သက်ဆိုင်သည်။ ထို့ကြောင့် မည်သူမဆို သင့်ကို ကြီးကြပ်ရန် သို့မဟုတ် စောင့်ကြည့်လေ့လာရန် အချိန်အနည်းငယ်ပေးသည့်အခါ၊ သို့မဟုတ် သင့်ကို နက်နက်နဲနဲ နားလည်ရန် ကြိုးစားလာသည့်အခါ၊ သင်နှင့် ရင်းရင်းနှီးနှီး ပြောဆိုရန်နှင့် ဤအချိန်အတွင်း သင်၏ အခြေအနေ မည်သို့ရှိသည်ကို သိရှိရန် ကြိုးစားသည့်အခါ၊ တစ်ခါတစ်ရံ ၎င်းတို့၏ သဘောထား အနည်းငယ် ပို၍ ပြင်းထန်ပြီး ၎င်းတို့က သင့်ကို အနည်းငယ် ပြုပြင်ခြင်း၊ ဆုံးမပဲ့ပြင်ခြင်း၊ ပြစ်တင်ဆုံးမခြင်းတို့ ပြုသည့်အခါတွင်ပင် ဤအရာအားလုံးမှာ ၎င်းတို့သည် ဘုရားအိမ်တော်၏ အလုပ်အပေါ်တွင် အသိစိတ်ရှိပြီး တာဝန်သိသော သဘောထားတစ်ခု ရှိသောကြောင့် ဖြစ်သည်။ သင်သည် ဤအရာအပေါ် မည်သည့်အပျက်သဘောဆောင်သော အတွေးအခေါ်များ သို့မဟုတ် စိတ်ခံစားချက်များ မရှိသင့်ချေ။ အခြားသူများက သင့်ကို ကြီးကြပ်ခြင်း၊ စောင့်ကြည့်လေ့လာခြင်းနှင့် နားလည်ရန် ကြိုးစားခြင်းတို့ကို သင်လက်ခံနိုင်လျှင် မည်သည့်အရာကို ဆိုလိုသနည်း။ ယင်းမှာ သင်၏ စိတ်နှလုံးထဲတွင် ဘုရားသခင်၏ စေ့စေ့စပ်စပ်ကြည့်ရှုစစ်ဆေးခြင်းကို သင်လက်ခံသည်ဟု ဆိုလိုသည်။ သင်သည် လူတို့၏ ကြီးကြပ်ခြင်း၊ စောင့်ကြည့်လေ့လာခြင်းနှင့် သင့်ကို နားလည်ရန် ကြိုးပမ်းခြင်းတို့ကို လက်မခံလျှင်၊ ဤအရာအားလုံးကို သင်ပြန်လည်တွန်းလှန်လျှင် သင်သည် ဘုရားသခင်၏ စေ့စေ့စပ်စပ်ကြည့်ရှုစစ်ဆေးခြင်းကို လက်ခံနိုင်စွမ်း ရှိမည်လော။ ဘုရားသခင်၏ စေ့စေ့စပ်စပ်ကြည့်ရှုစစ်ဆေးခြင်းသည် လူတို့က သင့်ကို နားလည်ရန် ကြိုးစားသည့်အချိန်ထက် ပို၍ အသေးစိတ်ကျသည်၊ နက်နဲသည်၊ တိကျမှန်ကန်သည်။ ဘုရားသခင်၏ တောင်းဆိုချက်များသည် ပို၍ သတ်သတ်မှတ်မှတ်ဖြစ်သည်၊ တင်းကျပ်သည်၊ နက်နဲသည်။ ဘုရားသခင် ရွေးချယ်ထားသောလူများ၏ ကြီးကြပ်ခြင်းကို သင်လက်မခံနိုင်လျှင် သင်သည် ဘုရားသခင်၏ စေ့စေ့စပ်စပ်ကြည့်ရှုစစ်ဆေးခြင်းကို လက်ခံနိုင်သည်ဟူသော သင်၏ အခိုင်အမာဆိုချက်များသည် အနှစ်သာရမရှိသော စကားများ မဟုတ်လော။ သင်သည် ဘုရားသခင်၏ စေ့စေ့စပ်စပ်ကြည့်ရှုစစ်ဆေးခြင်းနှင့် စစ်ဆေးမှုကို လက်ခံနိုင်ရန်အလို့ငှာ သင်သည် ဘုရားအိမ်တော်၊ ခေါင်းဆောင်များနှင့် အမှုဆောင်များ၊ သို့မဟုတ် ညီအစ်ကိုမောင်နှမများ၏ ကြီးကြပ်ခြင်းကို ဦးစွာ လက်ခံရမည် ဖြစ်သည်။...ခေါင်းဆောင်တစ်ဦးက သင်၏အလုပ်ကို ကြီးကြပ်ခြင်းသည် ကောင်းသောအရာတစ်ခု ဖြစ်သည်။ အဘယ်ကြောင့်နည်း။ အကြောင်းမှာ ယင်းက ၎င်းတို့သည် အသင်းတော်၏ အလုပ်အတွက် တာဝန်ယူနေသည်ဟု ဆိုလိုသောကြောင့် ဖြစ်သည်။ ဤသည်မှာ ၎င်းတို့၏ တာဝန်၊ ၎င်းတို့၏ တာဝန်ယူမှု ဖြစ်သည်။ ဤတာဝန်ကို ကောင်းမွန်စွာ ဖြည့်ဆည်းနိုင်ခြင်းက ၎င်းတို့သည် အရည်အချင်းရှိသော ခေါင်းဆောင်တစ်ဦး၊ ခေါင်းဆောင်ကောင်းတစ်ဦး ဖြစ်ကြောင်း သက်သေပြသည်။ သင့်ကို လုံးဝလွတ်လပ်ခွင့်နှင့် လူ့အခွင့်အရေးများ ပေးထားပြီး သင်သည် သင်အလိုရှိသမျှကို လုပ်ဆောင်နိုင်လျှင်၊ သင်၏ အလိုဆန္ဒများကို လိုက်နာနိုင်လျှင်၊ လွတ်လပ်မှုအပြည့်နှင့် ဒီမိုကရေစီကို ခံစားနိုင်လျှင်၊ သင်လုပ်ဆောင်သည့်အရာ သို့မဟုတ် သင်လုပ်ဆောင်ပုံ မည်သို့ပင်ဖြစ်စေ ခေါင်းဆောင်က ဂရုမစိုက်ဘဲ သို့မဟုတ် ကြီးကြပ်ခြင်းမရှိလျှင်၊ သင့်ကို မည်သည့်အခါမျှ မေးခွန်းမထုတ်လျှင်၊ သင်၏အလုပ်ကို မစစ်ဆေးလျှင်၊ ပြဿနာများ တွေ့ရှိသည့်အခါ ထုတ်မပြောလျှင်၊ သင့်ကို ချော့မော့ခြင်း သို့မဟုတ် ညှိနှိုင်းခြင်းတို့သာ ပြုလျှင် ၎င်းတို့သည် ခေါင်းဆောင်ကောင်းတစ်ဦး ဖြစ်မည်လော။ မဟုတ်သည်မှာ ရှင်းနေပါသည်။ ထိုသို့သော ခေါင်းဆောင်သည် သင့်ကို အန္တရာယ်ပြုနေခြင်း ဖြစ်သည်။ ၎င်းတို့သည် သင်၏ မကောင်းမှုပြုခြင်းကို လိုက်လျောသည်၊ သင်သည် စည်းမျဉ်းများကို ဆန့်ကျင်ပြီး သင်အလိုရှိသကဲ့သို့ လုပ်ဆောင်သည်ကို ခွင့်ပြုသည်။ ၎င်းတို့သည် သင့်ကို မီးကျင်းထဲသို့ တွန်းချနေခြင်း ဖြစ်သည်။ ဤသည်မှာ တာဝန်သိပြီး စံနှုန်းပြည့်မီသော ခေါင်းဆောင်တစ်ဦး မဟုတ်ချေ။ တစ်ဖက်တွင်မူ ခေါင်းဆောင်တစ်ဦးက သင့်ကို ပုံမှန် ကြီးကြပ်နိုင်လျှင်၊ သင်၏အလုပ်ထဲမှ ပြဿနာများကို ရှာဖွေဖော်ထုတ်ပြီး သင့်ကို ချက်ချင်း သတိပေးခြင်း သို့မဟုတ် ပြစ်တင်ကြိမ်းမောင်းပြီး ဖော်ထုတ်ခြင်း၊ သင်၏ မှားယွင်းသော လိုက်စားမှုများနှင့် သင်၏ တာဝန်ကို ထမ်းဆောင်ရာတွင် လမ်းလွဲမှုများကို အချိန်မီ ပြုပြင်ပေးပြီး ကူညီပေးလျှင်၊ ၎င်းတို့၏ ကြီးကြပ်မှု၊ ပြစ်တင်ကြိမ်းမောင်းမှု၊ ထောက်ပံ့မှု၊ အကူအညီတို့အောက်တွင် သင်၏ တာဝန်အပေါ် မှားယွင်းသော သဘောထား ပြောင်းလဲသွားလျှင်၊ သင်သည် အဓိပ္ပာယ်မရှိသော အမြင်အချို့ကို စွန့်ပယ်နိုင်လျှင်၊ သင်၏ ကိုယ်ပိုင်စိတ်ကူးများနှင့် စိတ်လိုက်မာန်ပါ ဖြစ်ခြင်းမှ ဖြစ်ပေါ်လာသော အရာများ တဖြည်းဖြည်း လျော့နည်းသွားလျှင်၊ သင်သည် မှန်ကန်ပြီး သမ္မာတရားစည်းမျဉ်းများနှင့်အညီ ဖြစ်သော ပြောဆိုချက်များနှင့် အမြင်များကို အေးဆေးတည်ငြိမ်စွာ လက်ခံနိုင်လျှင် ဤသည်မှာ သင့်အတွက် အကျိုးရှိသည် မဟုတ်လော။ အကျိုးကျေးဇူးများမှာ အမှန်ပင် ကြီးမားလှပေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ဘုရားနှုတ်ကပတ်တော်တွေက ကျွန်မရဲ့စိတ်နှလုံးကို တည်ငြိမ်သွားစေခဲ့တယ်။ ဘုရားသခင်က ကျွန်မ ဒီလောက် ခံပြင်းစိတ်တွေထားနေတာကို မြင်ရတာ မကြိုက်ဘူးဆိုတာ ကျွန်မ သဘောပေါက်သွားတယ်။ အဲဒီအစား ကိုယ်တော်က ကျွန်မကိုယ့်ကိုယ်ကိုယ် ငြိမ်သက်စေပြီး ကိုယ့်အလုပ်ထဲက လမ်းလွဲမှုတွေ၊ ပြဿနာတွေကို အရင်ဆုံး ဆင်ခြင်သုံးသပ်ပြီး ခေါင်းဆောင်ရဲ့ ကြီးကြပ်လမ်းညွှန်မှုကို လက်ခံဖို့ မျှော်လင့်တာပါ။ တာဝန်သိတဲ့ ခေါင်းဆောင်တွေနဲ့ အမှုဆောင်တွေဟာ လူတစ်ယောက်ချင်းစီရဲ့အလုပ်ကို လိုက်ကြည့်ပြီး နားလည်မယ်၊ ပြဿနာတွေ၊ လမ်းလွဲမှုတွေကို ရွေးထုတ်ပြီး အချိန်မီ လမ်းညွှန်ပြုပြင်မှု ပံ့ပိုးတယ်လို့ ဘုရားသခင် ပြောခဲ့တာကို ကျွန်မ ဖတ်ဖူးတယ်။ တစ်ခါတလေ သူတို့ရဲ့ သဘောထားက နည်းနည်းတိကျပြီး ဝေဖန်တာ၊ ပြုပြင်တာတွေတောင် ပါနိုင်တယ်။ တကယ်တော့ ဒါဟာ အလုပ်အတွက် သူတို့ တာဝန်ယူနေတာဖြစ်ပြီး အလုပ်ကို ကောင်းကောင်းပြီးမြောက်ဖို့ သေချာအောင် ဖြစ်ပါတယ်။ ဒါဟာ စံနှုန်းပြည့်မီတဲ့ ခေါင်းဆောင်တစ်ယောက် လုပ်သင့်တဲ့အရာပဲ။ ခေါင်းဆောင်ရဲ့ ကြီးကြပ်လမ်းညွှန်မှုကို ရင်ဆိုင်ရတဲ့အခါ ဆင်ခြင်တုံတရားရှိတဲ့သူဆိုရင် တက်တက်ကြွကြွနဲ့ လက်ခံသင့်တယ်။ ဒါပေမဲ့ ဒါတွေကို ကိုယ့်ရဲ့ ပထမဆုံးတုံ့ပြန်မှုကတော့ အတိုက်အခံလုပ်ချင်စိတ်ဖြစ်ပြီး၊ ကျွန်မစိတ်နှလုံးထဲမှာ သိက္ခာဆည်ဖို့အတွက် ကိုယ့်အတွက်ကိုယ် ရှင်းချက်ထုတ်ဖို့ ကြိုးစားခဲ့တယ်။ ကျွန်မမှာ လက်ခံတဲ့ သဘောထားစစ်စစ် တစ်ခုတလေ ဘယ်နည်းနဲ့များ ရှိခဲ့လဲ။ ကျွန်မက အဖွဲ့ခေါင်းဆောင်အဖြစ် ရွေးချယ်ခံရတာ မကြာသေးတော့ အားနည်းချက်တွေ အများကြီးရှိပုံကို ဆင်ခြင်သုံးသပ်ကြည့်တော့ ခေါင်းဆောင်ရဲ့ ကြီးကြပ်တာ၊ မေးမြန်းတာ၊ လမ်းညွှန်တာတွေက အလုပ်အပေါ် သူတာဝန်ယူတာပဲဆိုတာကို နားလည်သွားတယ်။ ဥပမာ၊ ခေါင်းဆောင်က ကျွန်မကို ပြဿနာတွေကို အပေါ်ယံပဲ ကိုင်တွယ်ဖြေရှင်းတယ်၊ အဖွဲ့ဝင်တွေကြားမှာ သဟဇာတရှိရှိ မပူးပေါင်းတဲ့ အရင်းခံပြဿနာကို နားမလည်လို့ မပြည့်စုံတဲ့ ပြဿနာဖြေရှင်းမှု ဖြစ်စေတယ်ဆိုပြီး ထောက်ပြခဲ့တုန်းကလိုမျိုးပေါ့။ သေချာဆင်ခြင်သုံးသပ်ကြည့်တော့ တကယ်ပဲ ဒီအတိုင်းဖြစ်ခဲ့မှန်း ကျွန်မသဘောပေါက်သွားတယ်လေ။ ကျွန်မက အလုပ်ကို အပေါ်ယံပဲ ကိုင်တွယ်ခဲ့ပြီး ပြဿနာတွေကို အရင်းခံကနေ မဖြေရှင်းခဲ့တော့၊ ရလဒ်တွေက ညံ့ဖျင်းခဲ့တာ သဘာဝကျပါတယ်။ ခေါင်းဆောင်ရဲ့ လမ်းညွှန်မှုကို ကျွန်မက ဆင်ခြင်တုံတရားနဲ့ လက်ခံခဲ့သင့်ပြီး အတိုက်အခံမလုပ်ခဲ့သင့်ဘူး၊ ကိုယ့်အတွက်ကိုယ် ရှင်းချက်မထုတ်ခဲ့သင့်ဘူးလေ။ ဒါကိုတွေးမိတော့ ခေါင်းဆောင်အပေါ် ကျွန်မ ထပ်ပြီး အတိုက်အခံလုပ်တဲ့စိတ် တစ်စက်မှ မရှိတော့ဘူး။ နောက်ပိုင်းမှာ၊ ကြုံတွေ့ရတဲ့ အခြေအနေတိုင်းမှာ ကိုယ့်ကိုယ်ကိုယ် ဆင်ခြင်သုံးသပ်ပြီး သိကျွမ်းသင့်တယ်၊ ဒီလိုမှ တိုးတက်ပြောင်းလဲနိုင်မယ်လို့ ဘုရားသခင်ပြောခဲ့တာကို ကျွန်မ ပြန်သတိရမိတယ်။ ဒါကြောင့် ကျွန်မက ဆက်စပ်တဲ့ ဘုရားနှုတ်ကပတ်တော်တွေကို သတိရှိရှိနဲ့ ရှာဖွေပြီး ကိုယ့်ကိုယ်ကိုယ် တွေးဆပြီး ဆင်ခြင်သုံးသပ်ခဲ့တယ်၊ ကိုယ့်ကိုယ်ကိုယ် သိကျွမ်းဖို့ ဉာဏ်အလင်းပေးပြီး လမ်းပြပေးပါလို့ ဘုရားသခင်ဆီမှာ တိတ်တဆိတ် ဆုလည်း တောင်းခဲ့ရင်းပေါ့။

တစ်နေ့မနက် ဝတ်ပြုခြင်းတွေမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်လိုက်ရတယ်။ “လူအချို့သည် အထက်က ပရောဂျက်တစ်ခု တာဝန်ပေးသည်ကို ခံရသောအခါ တိုးတက်မှုလုံးဝမရှိဘဲ အချိန်အတန်ကြာသွားသည်။ ၎င်းတို့သည် ထိုအလုပ်ကို လုပ်ဆောင်နေခြင်း ရှိမရှိ၊ သို့မဟုတ် အခြေအနေမည်သို့ရှိသည်၊ သို့မဟုတ် ကြားဖြတ်ဝင်ရောက်သော အခက်အခဲဖြစ်စေ၊ ပြဿနာဖြစ်စေ တစ်ခုတလေရှိမရှိတို့ကို အထက်အား မပြောပေ။ ၎င်းတို့သည် တုံ့ပြန်မှုမရှိ။ အချို့အလုပ်သည် အရေးတကြီးဖြစ်ပြီး နှောင့်နှေး၍မရ။ သို့တိုင်အောင် အလုပ်ကိုမပြီးဘဲ အချိန်ကြာရှည်စွာလုပ်ဆောင်လျက် အချိန်ဆွဲသည်။ ဤသို့ဆိုလျှင် အထက်က စုံစမ်းမေးမြန်းမှုများ ပြုရမည်။ အထက်က ဤသို့လုပ်ဆောင်သောအခါ ဤလူတို့က စုံစမ်းမေးမြန်းမှုများကို မခံနိုင်အောင် ရှက်ဖွယ်ဖြစ်သည်ဟု မြင်ပြီး စိတ်နှလုံး၌ အတိုက်အခံဖြစ်ကြသည်။ ‘ကျွန်ုပ်သည် ဤအလုပ်ကို တာဝန်ပေးခြင်းခံရသည်မှာ ဆယ်ရက်ခန့်သာရှိသည်။ ရင်းနှီးကျွမ်းဝင်မှု မရှိသေးပေ။ အထက်က စုံစမ်းမေးမြန်းမှုများ ပြုနေပြီဖြစ်သည်။ လူတို့အပေါ် ၎င်းတို့၏ သတ်မှတ်ချက်များသည် မြင့်လွန်းခြင်းပင်ဖြစ်သည်’ ဟူ၍ ဖြစ်သည်။ ၎င်းတို့ကို ကြည့်လော့၊ စုံစမ်းမေးမြန်းခြင်းတွင် အမှားများရှာနေကြခြင်းဖြစ်သည်။ ဤတွင် ပြဿနာသည် အဘယ်နည်း။ ငါ့ကို ပြောလော့၊ အထက်က စုံစမ်းမေးမြန်းမှုများ ပြုခြင်းသည် အလွန်ပင် သာမန်ဖြစ်သည်မဟုတ်လော။ ယင်း၏ တစ်ပိုင်းမှာ အလုပ်တိုးတက်မှု၏ အခြေအနေအကြောင်းနှင့် ဖြေရှင်းရန် မည်သည့်အခက်အခဲများ ကျန်ရှိသည်ကိုပါ ပို၍သိလိုခြင်းဖြစ်သည်။ ထိုအရာအပြင် ဤအလုပ်ကို ၎င်းတို့ တာဝန်ပေးခဲ့သောလူများက မည်သည့်အစွမ်းအစမျိုး ရှိသည်ကိုလည်းကောင်း၊ ပြဿနာများကို ၎င်းတို့ အမှန်တကယ်ဖြေရှင်းနိုင်ပြီး အလုပ်ကို ကောင်းစွာ လုပ်ဆောင်နိုင်မည်၊ မလုပ်ဆောင်နိုင်မည်ကိုလည်းကောင်း ပို၍သိလိုခြင်းဖြစ်သည်။ အထက်က အဖြစ်မှန်များကို အရှိအတိုင်း သိလိုသည်။ အချိန်အများစုတွင် ၎င်းတို့သည် ထိုသို့သောအခြေအနေများတွင် စုံစမ်းမေးမြန်းမှုများ ပြုသည်။ ယင်းသည် ၎င်းတို့ လုပ်ဆောင်သင့်သော အရာတစ်ခုမဟုတ်သလော။ ပြဿနာများအား မည်သို့ဖြေရှင်းရမည်ကို သင်မသိသကဲ့သို့ အလုပ်အား သင်မကိုင်တွယ်နိုင်မည်ကို အထက်က စိတ်ပူသည်။ ဤအတွက်ကြောင့် ၎င်းတို့က စုံစမ်းမေးမြန်းမှုများပြုရခြင်း ဖြစ်သည်။ အချို့သောလူတို့သည် ဤသို့သော စုံစမ်းမေးမြန်းခြင်းများကို အလွန်ပင် အတိုက်အခံဖြစ်ပြီး စက်ဆုပ်သည်။ ၎င်းတို့သည် လူတို့အား စုံစမ်းမေးမြန်းမှုများ ပြုခွင့်ပေးလိုစိတ်မရှိဘဲ လူတို့က ဤသို့ပြုသရွေ့ ၎င်းတို့သည် အတိုက်အခံဖြစ်ပြီး အစဉ်သဖြင့် သံသယများဖြစ်ကာ ‘၎င်းတို့သည် အဘယ်ကြောင့် အစဉ်သဖြင့် စုံစမ်းမေးမြန်းမှုများပြုပြီး ပို၍သိရှိရန် စူးစမ်းနေသနည်း။ ငါ့ကို မယုံကြည်ဘဲ အထင်သေးခြင်းလော။ ငါ့ကို မယုံကြည်လျှင် သူတို့သည် ငါ့ကို အသုံးမပြုသင့်’ ဟူ၍ အစဉ် အပြန်အလှန်စဉ်းစားသည်။ အထက်၏ စုံစမ်းမေးမြန်းခြင်းနှင့် ကြီးကြပ်ခြင်းကို ၎င်းတို့ လုံးဝ နားမလည်ဘဲ အတိုက်အခံပြုသည်။ ဤသို့သော လူများ၌ ဆင်ခြင်တုံတရားရှိသလော။ ၎င်းတို့သည် အဘယ်ကြောင့် အထက်ကို စုံစမ်းမေးမြန်းမှုများပြုခွင့်၊ ၎င်းတို့ကို ကြီးကြပ်ခွင့် မပြုသနည်း။ ထို့အပြင် ၎င်းတို့သည် အဘယ်ကြောင့် အတိုက်အခံဖြစ်ပြီး အာခံသနည်း။ ဤတွင် ပြဿနာက အဘယ်နည်း။ ၎င်းတို့၏ တာဝန်ထမ်းဆောင်မှုသည် ထိရောက်မှုရှိမရှိ၊ အလုပ်တိုးတက်မှုကို နှောင့်နှေးစေမည် ဟုတ်မဟုတ် ဆိုသည်ကို ၎င်းတို့ ဂရုမစိုက်။ ၎င်းတို့တာဝန်ကို ထမ်းဆောင်သောအခါ၌ သမ္မာတရားစည်းမျဉ်းများကို မရှာဖွေဘဲ ၎င်းတို့အလိုရှိသည့် မည်သည့်အရာကိုမဆို လုပ်ဆောင်သည်။ ရလဒ်များအကြောင်းကို၊ သို့မဟုတ် အလုပ်၏ ထိရောက်မှုကို မတွေးပေ။ ပြီးလျှင် ဘုရားအိမ်တော်၏ အကျိုးစီးပွားများကို လုံးဝ မတွေးပေ။ ဘုရားသခင် ရည်ရွယ်ပြီး တောင်းဆိုသည့်အရာများကိုဆိုလျှင် ပို၍ပင် မတွေးပေ။ ၎င်းတို့၏ အတွေးမှာ ‘ငါ၏ တာဝန်ကို ထမ်းဆောင်ခြင်းအတွက် ငါ့တွင် ကိုယ်ပိုင်နည်းလမ်းများ၊ လုပ်ရိုးလုပ်စဉ်များရှိသည်။ ငါ့ကို အလွန်အကျွံမတောင်းဆိုနှင့်၊ သို့မဟုတ် အလွန်အသေးစိတ် မတောင်းဆိုနှင့်။ ငါ၏တာဝန်ကို လုပ်ဆောင်နိုင်ခြင်းက လုံလောက်နေပြီ ဖြစ်သည်။ ငါသည် အလွန်မောပန်းနွမ်းနယ်၍၊ သို့မဟုတ် ဒုက္ခခံ၍ မရပါ’ ဟူ၍ ဖြစ်သည်။ ၎င်းတို့အလုပ်ကို ပိုသိရန် အထက်က စုံစမ်းမေးမြန်းခြင်းများ၊ ကြိုးပမ်းမှုများကို ၎င်းတို့ နားမလည်ပေ။ ၎င်းတို့၏ ဤနားလည်မှုကင်းမဲ့ခြင်းတွင် မည်သည့်အရာ လိုအပ်နေသနည်း။ ကျိုးနွံနာခံခြင်းကို လိုအပ်နေခြင်း မဟုတ်လော။ တာဝန်သိစိတ်ကို လိုအပ်နေခြင်းမဟုတ်လော။ သစ္စာစောင့်သိမှုလော။ ၎င်းတို့သည် မိမိတို့၏ တာဝန်ထမ်းဆောင်ခြင်းတွင် အမှန်တကယ်ပင် တာဝန်သိပြီး သစ္စာစောင့်သိလျှင် ၎င်းတို့အလုပ်အပေါ် အထက်၏ စုံစမ်းမေးမြန်းမှုများကို ငြင်းပယ်မည်လော။ (ငြင်းပယ်မည်မဟုတ်။) ၎င်းတို့ နားလည်နိုင်လိမ့်မည်။ ၎င်းတို့က အမှန်တကယ် နားမလည်နိုင်လျှင် ဖြစ်နိုင်ချေတစ်ခုသာရှိသည်။ ၎င်းတို့တာဝန်ကို ၎င်းတို့၏ အသက်မွေးမှု၊ စားဝတ်နေရေးအဖြစ်မြင်ပြီး ယင်းအပေါ်၌ အရင်းအနှီးပြုကာ ၎င်းတို့ထမ်းဆောင်သည့်တာဝန်ကို ဆုလာဘ်ရယူရန် အခြေအနေနှင့် အလဲအလှယ်တစ်ခုအဖြစ် အစဉ်မှတ်ယူသည်။ ၎င်းတို့သည် ဘုရားသခင်၏ တာဝန်ပေးစေခိုင်းချက်ကို ၎င်းတို့၏တာဝန်၊ ၎င်းတို့၏ ဝတ္တရားအဖြစ် မှတ်ယူရန် ကြိုးပမ်းခြင်းလုံးဝမရှိဘဲ အထက်နှင့် အဆင်ပြေရန် သိက္ခာရှိသော အလုပ်အနည်းငယ်ကိုသာ လုပ်လိမ့်မည်။ ထို့ကြောင့် အထက်က ၎င်းတို့အလုပ်ကို စုံစမ်းမေးမြန်းမှုများ ပြုသောအခါ၊ သို့မဟုတ် ကြီးကြပ်သောအခါ ၎င်းတို့သည် စက်ဆုပ်သော၊ အတိုက်အခံဖြစ်သော စိတ်နေစိတ်ထားသို့ ရောက်ရှိသွားသည်။ ဤသို့ မဟုတ်သလော။ (ဟုတ်ပါသည်။) ဤပြဿနာသည် မည်သည့်နေရာမှ အရင်းခံသနည်း။ ယင်း၏ အနှစ်သာရမှာ အဘယ်နည်း။ အလုပ်စီမံကိန်းအပေါ် ၎င်းတို့၏ သဘောထားမှာ မှားယွင်းနေခြင်း ဖြစ်သည်။ ၎င်းတို့သည် ဘုရားအိမ်တော်၏ အလုပ်ထိရောက်မှုနှင့် အကျိုးစီးပွားများအကြောင်းကို တွေးရမည့်အစား ဇာတိပကတိဆိုင်ရာ အေးဆေးမှုနှင့် သက်သာမှုကိုသာ၊ ကိုယ်ပိုင်အဆင့်အတန်းနှင့် ဂုဏ်ကိုသာ တွေးသည်။ သမ္မာတရားစည်းမျဉ်းများနှင့်အညီ လုပ်ဆောင်ရန် လုံးဝ မကြိုးစားပေ။ ၎င်းတို့တွင် အမှန်ပင် အသိစိတ်နှင့် ဆင်ခြင်တုံတရားအနည်းငယ်ရှိခဲ့လျှင် အထက်၏ စုံစမ်းမေးမြန်းခြင်းများနှင့် ကြီးကြပ်ခြင်းကို နားလည်နိုင်လိမ့်မည်။ ၎င်းတို့သည် စိတ်နှလုံးမှနေ၍ ‘အထက်က စုံစမ်းမေးမြန်းမှုများပြုခြင်းသည် ကောင်းသောအရာ ဖြစ်သည်။ သို့မဟုတ်လျှင် ငါသည် ကိုယ့်အလိုဆန္ဒအတိုင်းလုပ်ဆောင်နေလိမ့်မည်။ ဤသို့ဆိုလျှင် အလုပ်၏ အကျိုးသက်ရောက်မှုကို ထိခိုက်စေမည်၊ သို့မဟုတ် ဖြစ်ကတတ်ဆန်းပင် လုပ်မိလိမ့်မည်။ အထက်က မိတ်သဟာယဖွဲ့ပြီး အမှုအရာများကို စစ်ဆေးသည်။ တကယ့်ပြဿနာများကို အမှန်တကယ် ဖြေရှင်းခဲ့သည်။ ယင်းမှာ ကောင်းလိုက်လေခြင်းပါတကား’ ဟူ၍ ပြောနိုင်လိမ့်မည်။ ဤသည်မှာ သူသည် တာဝန်သိသောသူတစ်ဦး ဖြစ်သည်ကို ပြလိမ့်မည်။ ၎င်းတို့က အလုပ်ကို ၎င်းတို့ဘာသာ တာဝန်ယူလုပ်ဆောင်လျှင်၊ အမှားတစ်ခု၊ သို့မဟုတ် ချို့ယွင်းချက်တစ်ခု ဖြစ်ပျက်ခဲ့ပြီး ဘုရားအိမ်တော်၏ အလုပ်အတွက် ဆုံးရှုံးမှုဖြစ်ကာ ဖာထေးရန် ဖြစ်နိုင်မည်မဟုတ်လျှင် ယင်းသည် ၎င်းတို့ မခံယူနိုင်သည့် တာဝန်ဖြစ်မည်ကို ၎င်းတို့ ကြောက်ရွံ့သည်။ ယင်းသည် တာဝန်သိစိတ်တစ်ခုမဟုတ်လော။ (ဟုတ်ပါသည်။) တာဝန်သိစိတ်တစ်ခုဖြစ်ပြီး ၎င်းတို့၏ သစ္စာစောင့်သိမှုကို ဖြည့်ဆည်းနေသည့် လက္ခဏာတစ်ခုဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) ဘုရားနှုတ်ကပတ်တော်တွေကနေတစ်ဆင့် ကျွန်မ သိမြင်လိုက်ရတာက ကိုယ့်တာဝန်မှာ တကယ်တာဝန်သိပြီး သစ္စာစောင့်သိတဲ့သူတွေဟာ တခြားသူတွေရဲ့ ကြီးကြပ်လမ်းညွှန်မှုကို ဝမ်းမြောက်ဝမ်းသာနဲ့ လက်ခံကြတယ်၊ ကိုယ့်အားနည်းချက်ကို ပြုပြင်ဖို့နဲ့ တာဝန်ကို ကောင်းကောင်းထမ်းဆောင်နိုင်ဖို့အတွက်ပေါ့။ ဒါပေမဲ့ ကိုယ့်တာဝန်ကို သစ္စာမစောင့်သိတဲ့သူတွေကတော့ အခြေအနေတိုင်းမှာ ကိုယ့်သိက္ခာနဲ့ အဆင့်အတန်းကိုပဲ စဉ်းစားကြတယ်။ တခြားသူတွေက သူတို့အလုပ်ကို ကြီးကြပ်မေးမြန်းတဲ့အခါ၊ တခြားသူတွေက သူတို့ကို အထင်မကြီးဘူး၊ ထောက်ထားစာနာမှုမပြဘူးလို့ ခံစားရပြီး၊ အတိုက်အခံလုပ်တဲ့စိတ်ဖြစ်ပြီး ရန်မူလာတယ်၊ သမ္မာတရားကို လက်ခံလိုတဲ့ သဘောထား လုံးဝမရှိကြဘူး။ ခေါင်းဆောင်ရဲ့ ကြီးကြပ်မှုကို ကျွန်မတုံ့ပြန်ခဲ့ပုံကို ဆင်ခြင်သုံးသပ်ကြည့်တော့၊ ဒါဟာ ကျွန်မ သစ္စာစောင့်သိမှု ကင်းမဲ့တဲ့ လက္ခဏာတစ်ခု မဟုတ်ဘူးလား။ ကျွန်မက ခေါင်းဆောင်ကို အလုပ်အခြေအနေတင်ပြတုန်းက၊ ကျွန်မက တကယ့်အလုပ်တချို့ကို လုပ်ခဲ့တာလို့ ထင်ခဲ့ပြီး၊ ခေါင်းဆောင်က ကျွန်မကို အထင်ကြီးလိမ့်မယ်လို့ ထင်ခဲ့တယ်။ ဒါပေမဲ့ မမျှော်လင့်ဘဲ ခေါင်းဆောင်က ကျွန်မလိုက်လံကြည့်ရှုခဲ့တဲ့ အလုပ်တွေမှာ ပြဿနာတွေအများကြီးတွေ့ပြီး၊ ကျွန်မက အပေါ်ယံပြဿနာတွေကိုပဲ မြင်တယ်၊ မိတ်သဟာယဖွဲ့ပြီး ဖြေရှင်းရမယ့် အရင်းခံပြဿနာတွေကို နားလည်သဘောပေါက်တာမျိုး မရှိဘူးလို့ ထောက်ပြခဲ့တယ်။ ခေါင်းဆောင်က ကျွန်မလုပ်ခဲ့တဲ့အလုပ်ကို အလဟဿဖြစ်အောင် လုပ်နေခဲ့တာလို့ ကျွန်မထင်ပြီး အတိုက်အခံလုပ်ပြီး မကျေမနပ်ဖြစ်ခဲ့တယ်။ အထူးသဖြင့် ခေါင်းဆောင်က ကိုယ့်လုပ်ဖော်ကိုင်ဖက်တွေရှေ့မှာ ကျွန်မအလုပ်ကို အသေးစိတ်မေးမြန်းတာ၊ ကျွန်မရဲ့ပြဿနာတွေကို ထောက်ပြခဲ့တာနဲ့ ကျွန်မ အရှက်ရမိခဲ့တာတွေကို စဉ်းစားမိတဲ့အခါ ကျွန်မ အရမ်းဒေါသထွက်သွားခဲ့တယ်။ သိက္ခာဆည်ဖို့ကြိုးစားရင်း ကိုယ့်ကိုယ်ကိုယ် ဆက်ပြီး ရှင်းချက်ထုတ်၊ ဆက်ပြီး ခုခံကာကွယ်နေခဲ့ပြီး၊ မကျေမချမ်းနဲ့တောင် စိတ်ကောက်ခဲ့တယ်။ တကယ်တော့ ခေါင်းဆောင်ရဲ့ ကြီးကြပ်လမ်းညွှန်မှုက ကျွန်မကို ကိုယ့်တာဝန်ကို ကောင်းကောင်းထမ်းဆောင်အောင် ကူညီဖို့ရည်ရွယ်တာဖြစ်ပြီး ဒါက အသင်းတော်အလုပ်အတွက် အကျိုးရှိစေခဲ့တာပေါ့။ ဒါပေမဲ့ ကျွန်မမှာ လက်ခံလိုတဲ့ သဘောထား လုံးဝမရှိခဲ့ဘဲ ခေါင်းဆောင်က ကျွန်မကို တမင်သက်သက် အထင်သေးပြီး နှိမ့်ချတယ်လို့တောင် ခံစားခဲ့ရတယ်။ ကျွန်မဟာ ကိုယ့်သိက္ခာနဲ့ အဆင့်အတန်းကိုပဲ ဂရုစိုက်ခဲ့ပြီး ဘုရားအိမ်တော်ရဲ့အလုပ်ကို လုံးဝထည့်မစဉ်းစားခဲ့ဘူး။ ကျွန်မက ကိုယ့်တာဝန်ကိုယ် ထမ်းဆောင်ရာမှာ သစ္စာစောင့်သိတဲ့သူတစ်ယောက် မဟုတ်ခဲ့ဘူး။ ဒါ့အပြင် ကျွန်မက အရမ်းကို မာနထောင်လွှားပြီး ကိုယ့်ကိုယ်ကိုယ် မှန်တယ်လို့ ယူမှတ်တယ်၊ ကျွန်မတာဝန်ယူထားတဲ့အလုပ်က တော်တော်ကောင်းနေပြီ၊ ခေါင်းဆောင်ပြောသလောက် မဆိုးပါဘူးလို့ အမြဲထင်နေခဲ့တယ်။ ဒါကြောင့် ခေါင်းဆောင်ရဲ့ စေတနာကောင်းနဲ့ လမ်းညွှန်ကူညီမှုကို ကျွန်မ အကြီးအကျယ် အတိုက်အခံလုပ်ပြီး ရွံမုန်းနေခဲ့တယ်၊ ရှာဖွေလက်ခံလိုတဲ့ သဘောထားမရှိဘဲနဲ့ပေါ့။ ကျွန်မက ကိုယ့်ကိုယ်ကိုယ် မှန်တယ်လို့ အရမ်း ယူမှတ်လွန်းပြီး ခေါင်းမာခဲ့တယ်၊ သမ္မာတရားကို အင်မတန် မနှစ်မြို့တဲ့ စာတန်ဆန်တဲ့ စိတ်သဘောထားကို ထုတ်ဖော်နေခဲ့တာပဲ။ ကိုယ့်တာဝန်ကို ထမ်းဆောင်ရင်းနဲ့ တခြားသူတွေရဲ့ ပုံမှန်လမ်းညွှန်မှုကိုတောင် လက်မခံနိုင်ရင်၊ ကျွန်မ ဘယ်လိုလုပ် သမ္မာတရားကို လက်ခံပြီး ရရှိနိုင်မှာလဲ။ ဒီအရာတွေကို သိမြင်ပြီးတဲ့နောက်မှာ ခေါင်းဆောင်ထောက်ပြတဲ့ ပြဿနာတွေကို ကျွန်မ စိစစ်ခဲ့တယ်၊ ပြီးတော့ အဖွဲ့ဝင်တွေနဲ့ အလုပ်အကြောင်းဆွေးနွေးတဲ့အခါ ပေါ်ပေါက်လာတဲ့ ပြဿနာတွေရဲ့ သဘောသဘာဝနဲ့ အရင်းအမြစ်ကို သတိရှိရှိနဲ့ တွေးဆခဲ့တယ်။ ပြီးမှ ဒီ တကယ့်ပြဿနာတွေအတွက် ဖြေရှင်းနည်းတွေကို ထောက်ပြခဲ့တယ်။ သူတို့က ဒီလိုမိတ်သဟာယဖွဲ့တာက ထိရောက်ပြီး ပြဿနာတချို့ကို ဖြေရှင်းနိုင်တယ်လို့ ပြောကြတယ်။ ဒီရလဒ်ကိုမြင်တော့ ကျွန်မစိတ်ထဲမှာ ပျော်သွားတယ်။ တစ်ခါတလေ ကျွန်မအလုပ်မှာ စေ့စေ့စပ်စပ် မစဉ်းစားမိတဲ့ အပိုင်းတွေရှိနေတုန်းပဲ၊ အဲဒါတွေကို ခေါင်းဆောင်က ထောက်ပြပေးတတ်တယ်။ ကျွန်မလည်း သတိရှိရှိနဲ့ လက်ခံပြီး ပြုပြင်တဲ့အပြင် ဝင်ရောက်မှု တချို့ရှိတော့ တဖြည်းဖြည်းနဲ့ အကျိုးတစ်ခုခု ရရှိလာခဲ့တယ်လို့ ခံစားလာရတယ်။

နောက်ပိုင်းမှာ ကျွန်မကို နောက်ထပ် အဖွဲ့တချို့ရဲ့ အလုပ်ကို တာဝန်ပေးခဲ့တယ်။ သုံးလေးလကြာတော့ တစ်ရက်မှာ ခေါင်းဆောင်က အလုပ်အခြေအနေကို မေးတယ်။ အသေးစိတ်အချက်တချို့ကို ကျွန်မ အသေအချာ မရှင်းပြနိုင်ခဲ့ဘူး။ အဲဒီအခါ ခေါင်းဆောင်က ကျွန်မကို မျက်နှာထားတင်းတင်းနဲ့ ပြောတယ်၊ “ဒီအဖွဲ့တွေကို မင်းတာဝန်ယူလာတာ နည်းနည်းကြာနေပြီ၊ ဒါပေမဲ့ ဒီအသေးစိတ်အချက်တွေကိုတောင် မင်းမသိဘူး။ ဒါဟာ တာဝန်မသိတာ၊ တကယ်အလုပ်မလုပ်တာ မဟုတ်ဘူးလား” တဲ့။ ခေါင်းဆောင်ရဲ့စကားကိုကြားတော့ ကျွန်မ အရမ်းရှက်သွားပြီး မျက်နှာတစ်ခုလုံး ပူထူသွားတယ်။ ခေါင်းဆောင်ပြောတာတွေက အမှန်တရားတွေမှန်း သိပေမဲ့ ကျွန်မအတွက် လက်ခံဖို့ ခက်နေတုန်းပဲ၊ ခေါင်းဆောင်က ကျွန်မကို အမြင်မကြည်တော့မှာနဲ့ ကိုယ့်လုပ်ဖော်ကိုင်ဖက်တွေက ကျွန်မကို ဘယ်လိုထင်မြင်မလဲဆိုတာကို စိုးရိမ်နေမိတယ်။ ဒါပေမဲ့ အဲဒီနောက်မှာ အရင်တစ်ခါက ကျွန်မဖတ်ခဲ့တဲ့ ဘုရားနှုတ်ကပတ်တော်တွေကို စဉ်းစားမိလိုက်တယ်။ “၎င်းတို့တွင် အမှန်ပင် အသိစိတ်နှင့် ဆင်ခြင်တုံတရားအနည်းငယ်ရှိခဲ့လျှင် အထက်၏ စုံစမ်းမေးမြန်းခြင်းများနှင့် ကြီးကြပ်ခြင်းကို နားလည်နိုင်လိမ့်မည်။ ၎င်းတို့သည် စိတ်နှလုံးမှနေ၍ ‘အထက်က စုံစမ်းမေးမြန်းမှုများပြုခြင်းသည် ကောင်းသောအရာ ဖြစ်သည်။ သို့မဟုတ်လျှင် ငါသည် ကိုယ့်အလိုဆန္ဒအတိုင်းလုပ်ဆောင်နေလိမ့်မည်။ ဤသို့ဆိုလျှင် အလုပ်၏ အကျိုးသက်ရောက်မှုကို ထိခိုက်စေမည်၊ သို့မဟုတ် ဖြစ်ကတတ်ဆန်းပင် လုပ်မိလိမ့်မည်။ အထက်က မိတ်သဟာယဖွဲ့ပြီး အမှုအရာများကို စစ်ဆေးသည်။ တကယ့်ပြဿနာများကို အမှန်တကယ် ဖြေရှင်းခဲ့သည်။ ယင်းမှာ ကောင်းလိုက်လေခြင်းပါတကား’ ဟူ၍ ပြောနိုင်လိမ့်မည်။ ဤသည်မှာ သူသည် တာဝန်သိသောသူတစ်ဦး ဖြစ်သည်ကို ပြလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရားကိုဖြစ်စေ၊ ဘုရားသခင်ကိုဖြစ်စေ ကျိုးနွံနာခံစေခြင်း မရှိဘဲ ၎င်းတို့ကိုသာ ကျိုးနွံနာခံစေသည် (အပိုင်း ၂)) ဘုရားနှုတ်ကပတ်တော်တွေကို တွေးဆရင်း ကျွန်မစိတ်နှလုံးဟာ တဖြည်းဖြည်း တည်ငြိမ်လာခဲ့တယ်။ ခေါင်းဆောင်က ကျွန်မအလုပ်ကို မေးမြန်းတာက အလုပ်အပေါ် တာဝန်ယူစိတ်ရှိလို့ပဲ၊ တကယ်အလုပ်မလုပ်ခဲ့တာက ကျွန်မလေ။ ကျွန်မမှာ တခြားသူတွေရဲ့ ဝေဖန်မှုနဲ့ ပြုပြင်မှုကို အတိုက်အခံလုပ်ဖို့ ဘာအကြောင်းပြချက်ရှိလို့လဲ။ ကျွန်မက ကိုယ့်သိက္ခာအတွက်ပဲ အမြဲစိုးရိမ်နေခဲ့တယ်၊ ဒါဟာ ကိုယ့်ကိုယ်ကိုယ် ခုခံကာကွယ်နေတာပဲ မဟုတ်ဘူးလား။ ဒါဟာ ဘုရားအိမ်တော်ရဲ့အလုပ်ကို ရှေ့မထားဘဲ၊ ကိုယ့်သိက္ခာကိုပဲ ရှေ့တန်းတင်နေသေးတာ မဟုတ်ဘူးလား။ စဉ်းစားကြည့်တော့၊ ဒီအဖွဲ့တွေရဲ့အလုပ်ကို ကျွန်မတာဝန်ယူထားမှတော့၊ အလုပ်ကို ထမ်းဆောင်ဖို့ တာဝန်ယူခဲ့သင့်တာပေါ့။ ဒါပေမဲ့ အခု ခေါင်းဆောင်က အလုပ်ကို အသေးစိတ်မေးမြန်းလိုက်တော့မှ ဒီအလုပ်တွေရဲ့ အသေးစိတ်အချက်အလက်တွေကို ကျွန်မ မသိဘူးဆိုတာနဲ့၊ တကယ့်အလုပ် ဘာမှမလုပ်ခဲ့ဘူးဆိုတာ ရှင်းသွားတယ်။ ဒါတောင်မှ ကျွန်မဟာ ကိုယ့်သိက္ခာကို ဆည်ချင်သေးပြီး တခြားသူတွေက ဖော်ထုတ်ဝေဖန်မှာကို မလိုချင်ခဲ့ဘူး။ ဒါဟာ သမ္မာတရားကို လက်မခံသေးတာပဲ မဟုတ်ဘူးလား။ ဒါကို သဘောပေါက်မိတော့၊ ကျွန်မ ကိုယ့်ကိုယ်ကိုယ် အပြစ်တင်မိပြီး၊ ကိုယ့်ပြဿနာတွေကို ပြုပြင်ဖို့ ခေါင်းဆောင်ရဲ့ လမ်းညွှန်မှုကို လက်ခံလိုစိတ်ရှိလာတယ်။ အဲဒီနောက်မှာတော့ ကျွန်မက အဖွဲ့ရဲ့အလုပ်တွေမှာ တက်တက်ကြွကြွ ပါဝင်ပြီး ဒီကဏ္ဍတစ်ခုချင်းစီရဲ့ အသေးစိတ်အခြေအနေတွေကို အမှန်တကယ် နားလည်ဖို့ အလျင်ဦးအောင် စလုပ်ခဲ့တယ်။ ကျွန်မ ရှာဖွေေဖော်ထုတ်ထားတဲ့ ပြဿနာတွေကို အဖွဲ့ဝင်တွေနဲ့ ဆက်သွယ်ပြောဆိုပြီး၊ သူတို့လည်း ဒီပြဿနာတွေကို အမြန်ဆုံးဖြေရှင်းလိုစိတ်ရှိကြောင်း ပြောပြခဲ့ကြတယ်။ အလုပ်မှာ အမှန်တကယ် ပါဝင်ပြီး ကျွန်မ အကျိုးအများကြီးရရှိခဲ့တယ်။ အလုပ်မှာရှိနေတဲ့ ပြဿနာတချို့ကို အသေအချာ တွေးဆခဲ့တော့ နောက်ပိုင်းမှာ အတွေးအမြင်တချို့ ရလာခဲ့တယ်။ ဒီလိုလက်တွေ့လုပ်ဆောင်တော့ စိတ်ထဲမှာလည်း ပိုပြီး တည်ငြိမ်သွားတယ်။

ဒီအတွေ့အကြုံကနေတစ်ဆင့် ကျွန်မ သဘောပေါက်လာတာကတော့ ကိုယ့်တာဝန်ကို ထမ်းဆောင်ရာမှာ ကြီးကြပ်လမ်းညွှန်မှုကို လက်ခံတာဟာ အသင်းတော်အလုပ်အပေါ် တာဝန်ယူတဲ့ သဘောထားတစ်ခုဖြစ်တယ် ဆိုတာပါပဲ။ ကျွန်မတာဝန်မှာ ခေါင်းဆောင်ရဲ့ ကြီးကြပ်လမ်းညွှန်မှု လိုအပ်နေတဲ့ လမ်းလွဲမှုတွေ၊ အားနည်းချက်တွေ အများကြီးရှိနေတုန်းပဲ။ ကိုယ့်ကိုယ်ကိုယ်ပဲ အားကိုးနေရင် အလုပ်တော်တော်များများကို ကောင်းကောင်းမလုပ်နိုင်တဲ့အပြင်၊ အသင်းတော်အလုပ်ကိုတောင် နှောင့်နှေးစေနိုင်တယ်။ ခေါင်းဆောင်က ကျွန်မအလုပ်ကို ကြီးကြပ်လမ်းညွှန်တာဟာ ကျွန်မကို အခက်တွေ့အောင် လုပ်ဖို့ မရည်ရွယ်ပါဘူး။ ဆန့်ကျင်ဘက်အနေနဲ့၊ ဒါဟာ ကျွန်မကို ကိုယ့်တာဝန်ကို ကောင်းကောင်းထမ်းဆောင်ဖို့ ပြီးတော့ ကိုယ့်အားနည်းချက်တွေနဲ့ လိုအပ်ချက်တွေကို ဆင်ခြင်သုံးသပ်ပြီး သိကျွမ်းဖို့အတွက် အကျိုးရှိစေတယ်။ အခုဆိုရင်တော့ ညီအစ်ကိုမောင်နှမတွေရဲ့ ကြီးကြပ်လမ်းညွှန်မှုကို ကျွန်မ မှန်မှန်ကန်ကန် ကိုင်တွယ်နိုင်ပြီ၊ အဲဒါတွေကို လက်ခံ၊ ကိုယ့်ကိုယ်ကိုယ် ပြန်သုံးသပ်ပြီး ကိုယ့်လမ်းလွဲမှုတွေကိုလည်း ပြုပြင်လိုစိတ် ရှိနေပါပြီ။


၅၃။ အန္တရာယ်ရှိသော ပတ်ဝန်းကျင်ထဲက ရွေးချယ်မှုများ

ရှင်းမင်၊ တရုတ်ပြည်

၂၀၂၂ ခုနှစ်၊ ဧပြီလ ၁၅ ရက်နေ့ ည ၁၀ နာရီ နည်းနည်းကျော်ချိန်မှာ၊ ခေါင်းဆောင်ဆီက စာတစ်စောင် ကျွန်မလက်ခံရရှိခဲ့တယ်၊ ကျွန်မရဲ့ဇာတိမြို့က အသင်းတော်က ညီအစ်ကိုမောင်နှမလေးယောက် အဖမ်းခံလိုက်ရတယ်လို့ ဆိုပါတယ်။ ဒီရင်းနှီးနေတဲ့ နာမည်တွေကိုမြင်တော့ ကျွန်မရင်ထဲမှာ ထူးထူးကဲကဲ လေးလံသွားတယ်။ အဲဒီညီအစ်မတွေထဲက တစ်ယောက်က ကျွန်မနဲ့အတူ တာဝန်ထမ်းဆောင်ခဲ့ဖူးပြီး၊ ကျွန်မတို့နှစ်ယောက်လုံးကို ရဲကဖုန်းနဲ့ စုံစမ်းစစ်ဆေးခဲ့ဖူးတယ်။ သူ့အဖမ်းခံရတာက ကျွန်မကိုပါ ငြိစွန်းစေနိုင်မလား။ ကျွန်မ နည်းနည်းကြောက်သွားတယ်။ နောက်တော့ နောက်ထပ်ညီအစ်ကိုမောင်နှမငါးယောက် အဖမ်းခံရတယ်လို့ ကျွန်မကြားခဲ့ရပြီး၊ သူတို့ထဲကနှစ်ယောက်က အသင်းတော်ခေါင်းဆောင်တွေ ဖြစ်ကြတယ်။ ၂၁ ရက်နေ့ မွန်းလွဲပိုင်းမှာ၊ ခေါင်းဆောင်ဆီက နောက်ထပ်စာတစ်စောင် ကျွန်မလက်ခံရရှိခဲ့တယ်၊ သူတို့က ကျွန်မရဲ့ဇာတိမြို့က အသင်းတော်နဲ့ အဆက်အသွယ်ပြတ်သွားပြီလို့ ဆိုပြီး၊ အခြေအနေကိုနားလည်ဖို့ ကျွန်မပြန်သွားနိုင်မလားလို့ မေးခဲ့တယ်၊ သိုလှောင်ထားတဲ့ ဘုရားနှုတ်ကပတ်တော် စာအုပ်တွေ အန္တရာယ်ရှိမရှိ စစ်ဆေးဖို့နဲ့ ရွှေ့ပြောင်းလို့ရမလားဆိုတာ ကြည့်ဖို့ပေါ့။ စာဖတ်ပြီးတဲ့နောက်မှာ ကျွန်မ အရမ်းပဲ စိုးရိမ်သွားတယ်။ ဘုရားနှုတ်ကပတ်တော် စာအုပ်တွေကို ရဲတွေသိမ်းသွားရင် ဆုံးရှုံးမှုက ကြီးမားမှာလေ။ ဒါပေမဲ့ ကျွန်မက မြို့ခံအသင်းတော်ကနေ ထွက်ခွာခဲ့တာ ဆယ်နှစ်ရှိပြီဖြစ်ပြီး စာအုပ်တွေ ဘယ်မှာသိုလှောင်ထားလဲဆိုတာ ကျွန်မမသိဘူး။ ရုတ်တရက် အသင်းတော်မှာ အမြဲရှိနေခဲ့ပြီး အခြေအနေကို သိလောက်မယ့် ကျွန်မအမေအကြောင်း တွေးမိလိုက်တယ်။ ဒါပေမဲ့ အဲဒီနောက်မှာ ကျွန်မရင်ထဲမှာ တစ်ကိုယ်ကောင်းဆန်တဲ့အတွေးတစ်ခု ပေါ်လာတယ်၊ “ကျွန်မအမေက စာအုပ်တွေထားတဲ့အိမ်ကို ရှာနိုင်တယ်လို့ ကျွန်မပြောလိုက်ရင်၊ ခေါင်းဆောင်က ကျွန်မ ပြန်သွားဖို့ သေချာပေါက် စီစဉ်တော့မှာပဲ။ အခု ကွန်မြူနစ်ပါတီရဲ့ ဖြိုခွင်းမှုက အရမ်းပြင်းထန်နေတာ၊ ဒီအချိန်မှာ ကျွန်မပြန်သွားရင် ဒါရှေ့တန်းစစ်မြေပြင်ကို တည့်တည့်လျှောက်သွားတာနဲ့ အတူတူပဲ မဟုတ်ဘူးလား။ ငါသာ အဖမ်းခံရပြီး ထောင်ကျသွားရင် ညှဉ်းပန်းနှိပ်စက်တာကို ခံနိုင်ရည်ရှိပါ့မလား။ အဖမ်းခံရပြီးနောက်မှာ ရဲတွေရဲ့ နှိပ်စက်ညှဉ်းပန်းတာခံရတဲ့ ညီအစ်ကိုမောင်နှမတွေရဲ့ မြင်ကွင်းတွေကို စဉ်းစားမိရုံနဲ့ ကြောက်နေမိပြီ။ ငါ ဒီမှာပဲ နေလိုက်တာ ပိုကောင်းပါတယ်။ ပြန်သွားရင် အရမ်းအန္တရာယ်များတယ်”ပေါ့။ ဒီလိုတွေးမိတော့ ခေါင်းဆောင်ကို ပြန်သွားဖို့သဘောတူတဲ့အကြောင်း ချက်ချင်းပြန်မပြောခဲ့ဘူး။ ဒါပေမဲ့ နောက်တော့ ဒီနှစ်တွေတစ်လျှောက်မှာ၊ ဘုရားသခင်အတွက် ဘာမှသိပ်မလုပ်ပေးခဲ့ဘဲနဲ့ ဘုရားသခင်ရဲ့ကျေးဇူးတော်တွေနဲ့ သမ္မာတရားထောက်ပံ့မှုအများကြီး၊ ကျွန်မ မွေ့လျော်ခံစားခဲ့ရတာကို တွေးမိတယ်။ အထူးသဖြင့် အခုချိန်မှာ ကျွန်မရဲ့တာဝန်ထမ်းဆောင်ရာမှာ အားထုတ်မှုတွေက အသီးအပွင့်များများ မရခဲ့ဘဲ၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားအတိုင်း မကြာခဏ အသက်ရှင်နေခဲ့တယ်။ ကျွန်မ ဘုရားသခင်ကို အကြွေးတင်နေတာတွေက များလွန်းနေပါပြီ။ အခု ကျွန်မဇာတိမြို့က အသင်းတော်က ညီအစ်ကိုမောင်နှမတွေအများကြီး အဖမ်းခံရပြီး အဆက်အသွယ်ပြတ်သွားတာနဲ့၊ ကျွန်မ ဒီအတိုင်းပဲ ရပ်ပြီးကြည့်မနေနိုင်ဘူး၊ ဘုရားနှုတ်ကပတ်တော် စာအုပ်တွေကို အဆင်းနီတဲ့ နဂါးကြီး သိမ်းသွားတာကိုလည်း ခွင့်မပြုနိုင်ဘူး။ အဲဒီအချိန်မှာ ဓမ္မသီချင်းစာသားတစ်ကြောင်းက ကျွန်မစိတ်ထဲ ပေါ်လာတယ်၊ “ဘုရားသခင်အပေါ် ငါတို့သစ္စာစောင့်သိကြောင်း ပြသချိန်ရောက်ပြီ၊ ကိုယ်တော်ကို သက်သေခံဖို့ ငါတို့ ဆင်းရဲဒုက္ခခံရမည်။” အန္တရာယ်နဲ့အခက်အခဲကာလတွေမှာ ဘုရားသခင်မိသားစုရဲ့ အကျိုးစီးပွားတွေကို ကျွန်မ ဦးစားပေးနိုင်ဖို့ ဘုရားသခင်က မျှော်လင့်ခဲ့တယ်။ ဒါပေမဲ့ ကျွန်မပြန်သွားရင် အဖမ်းခံရမှာကြောက်ခဲ့ပြီး ကျွန်မရဲ့ကိုယ်ပိုင်အကျိုးစီးပွားတွေကိုပဲ တွေးနေခဲ့တယ်။ ဘုရားသခင်အပေါ်မှာ သစ္စာစောင့်သိမှု တစ်စက်မှမရှိဘဲ၊ ကျွန်မ အရမ်းတစ်ကိုယ်ကောင်းဆန်လွန်းတယ်။ အသင်းတော်က နှိပ်စက်ညှဉ်းပန်းမှုနဲ့ အခက်အခဲကို ရင်ဆိုင်ရချိန်မှာ ကျွန်မက ကိုယ်လွတ်ရုန်းဖို့ပဲ ကြိုးစားနေခဲ့တာ။ ကျွန်မ တကယ်ကို အသိစိတ်မရှိလိုက်တာ။ အသင်းတော်အလုပ်က ကျွန်မကိုလိုအပ်ချိန်မှာ အခု ကျွန်မ မရပ်တည်ခဲ့ရင်၊ နောက်ပိုင်းမှာ သေချာပေါက် အပြစ်ရှိသလိုခံစားရပြီး အကြီးအကျယ်နောင်တရမှာပဲ။ ကျွန်မ ဆက်ပြီး သူရဲဘော မကြောင်ချင်တော့ဘူး။ ဘုရားနှုတ်ကပတ်တော် စာအုပ်တွေကို ကာကွယ်ဖို့ ကျွန်မ အစွမ်းကုန်လုပ်ရမယ်။ ဒါကို သဘောပေါက်ပြီးတဲ့နောက်မှာ၊ ခေါင်းဆောင်ဆီကို အမြန်စာပြန်ရေးခဲ့တယ်၊ ကျွန်မပြန်သွားပြီး အခြေအနေကိုနားလည်ဖို့ ကျွန်မအမေကိုရှာနိုင်တယ်ဆိုတဲ့အကြောင်း သူ့ကိုပြောပြတာပေါ့။

နောက်ပိုင်းမှာ ခေါင်းဆောင်က ကျွန်မကိုလာတွေ့ပြီး ကျွန်မဇာတိမြို့ကိုပြန်ရောက်တာနဲ့ ဘာလုပ်ရမလဲဆိုတာကို အသေးစိတ် ကျွန်မနဲ့ မိတ်သဟာယပြုခဲ့တယ်။ ကျွန်မပြန်သွားပြီးတဲ့အခါမှာ အသင်းတော်က ညီအစ်ကိုမောင်နှမတွေကို ဒါမှမဟုတ် ကျွန်မအမေကို တိုက်ရိုက်အဆက်အသွယ်မလုပ်ဖို့ သူက ထပ်ခါထပ်ခါ တိုက်တွန်းခဲ့တယ်၊ ရဲစောင့်ကြည့်မှုအောက်မှာ သူတို့ ရှိမရှိ အသေအချာမသိဘူးလေ။ ကျွန်မအမေ အန္တရာယ်ကင်းရဲ့လားဆိုတာကို အရင်ဆုံးစုံစမ်းပြီးမှ သူနဲ့တွေ့ပြီး ဘုရားနှုတ်ကပတ်တော် စာအုပ်တွေအကြောင်း ဆွေးနွေးဖို့လည်း ပြောခဲ့တယ်။ အဲဒီအချိန်မှာ ကျွန်မ စိတ်လှုပ်ရှားသလို ကြောက်လည်းကြောက်နေခဲ့တယ်။ ကျွန်မ ရဲဖမ်းခံရမှာကို ကြောက်တယ်၊ ပြီးတော့ စိတ်လှုပ်ရှားနေခဲ့တယ်၊ ဘာလို့လဲဆိုတော့ ကျွန်မ ဒီလိုအခြေအနေမျိုးကို တစ်ခါမှမကိုင်တွယ်ဖူးတာရယ်၊ ကောင်းကောင်းလုပ်နိုင်ပါ့မလားဆိုတာ မသိခဲ့တာကြောင့်ရယ်ပါ။ ခေါင်းဆောင်ထွက်သွားပြီးတဲ့နောက်မှာ ကျွန်မ ဘုရားနှုတ်ကပတ်တော်တွေကို အမြန်ဖတ်ခဲ့တယ်။ ဘုရားသခင်က ပြောသည် “သင်သည် ဤအရာ ထိုအရာတို့ကို ကြောက်ရွံ့ခြင်း မရှိအပ်။ မည်မျှများပြားသော အခက်အခဲများနှင့် အန္တရာယ်များ သင်ရင်ဆိုင်ရစေကာမူ၊ ငါ၏ အလိုကို မပိတ်ဆီးဘဲ ဆောင်ရွက်နိုင်ဖို့အလို့ငှာ၊ သင်သည် မည်သည့် အဟန့်အတားမျှဖြင့် ပိတ်ဆို့ခံရခြင်းမရှိဘဲ ငါ၏ရှေ့၌ ဆက်လက်တည်ငြိမ်နေသင့်သည်။ ဤသည်မှာ သင်၏ တာဝန်ဖြစ်သည်။...သင်သည် အားလုံးကို ခါးစည်းခံရမည်။ ငါ့အတွက် အရာအားလုံးကို စွန့်လွှတ်ရန်နှင့် သင့်ခွန်အား ရှိသမျှဖြင့် ငါ့နောက် လိုက်ရန် သင်သည် အဆင်သင့်ဖြစ်နေရမည် ဖြစ်ပြီး မည်သည့်အဖိုးအခကိုမဆို ပေးဆပ်ရန် အဆင်သင့်ဖြစ်နေရမည်။ ယခုအချိန်သည် သင့်ကို ငါစစ်ဆေးမည့် အချိန်ဖြစ်သည်။ သင်၏ သစ္စာစောင့်သိမှုကို ငါ့အား သင်ဆက်ကပ်မည်လော။ သင်သည် လမ်းဆုံးအထိ သစ္စာရှိစွာ ငါ့နောက် လိုက်နိုင်သလော။ ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ သတိရလော့။ အရာခပ်သိမ်းတွင် ငါ၏ ရည်ရွယ်ချက်ကောင်းများ ပါဝင်ပြီး အရာခပ်သိမ်းသည် ငါ၏ စိစစ်မှုအောက်တွင် ရှိသည်။ သင် ပြောသမျှနှင့် လုပ်သမျှအားလုံးတွင် ငါ၏နှုတ်ကပတ်တော်ကို သင် လိုက်လျှောက်နိုင်သလော။ မီးဖြင့် စမ်းသပ်မှုများ သင့်အပေါ် ရောက်လာသောအခါ၊ သင်သည် ဒူးထောက်ကာ ဟစ်ခေါ်မည်လော။ သို့မဟုတ် ရှေ့ဆက်နိုင်စွမ်းမရှိဘဲ တွန့်ဆုတ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဒီလိုဖော်ပြထားတဲ့ ဘုရားနှုတ်ကပတ်တော်တွေကို ကျွန်မဖတ်တဲ့အခါမှာ၊ “ယခုအချိန်သည် သင့်ကို ငါစစ်ဆေးမည့် အချိန်ဖြစ်သည်။ သင်၏ သစ္စာစောင့်သိမှုကို ငါ့အား သင်ဆက်ကပ်မည်လော။” “မီးဖြင့် စမ်းသပ်မှုများ သင့်အပေါ် ရောက်လာသောအခါ၊ သင်သည် ဒူးထောက်ကာ ဟစ်ခေါ်မည်လော။ သို့မဟုတ် ရှေ့ဆက်နိုင်စွမ်းမရှိဘဲ တွန့်ဆုတ်မည်လော။” ဘုရားသခင်က ကျွန်မကို ရှင်းရှင်းလင်းလင်း ပြောနေသလိုမျိုး ခံစားခဲ့ရတယ်၊ အခုကြုံနေရတဲ့အခြေအနေတွေကို ကိုယ်တော်က ပြင်ဆင်ပေးထားတာဖြစ်ပြီး ဒါက ကျွန်မအတွက် စမ်းသပ်မှုတစ်ခုဆိုတာကိုပေါ့။ ကျွန်မနှလုံးသားကို ဘုရားသခင်က စိစစ်နေတယ်လို့ ခံစားခဲ့ရတယ်၊ နှိပ်စက်ညှဉ်းပန်းမှုနဲ့ အခက်အခဲတွေကြားမှာ ကျွန်မရဲ့ကိုယ်ပိုင်အကျိုးစီးပွားတွေကို ဦးစားပေးပြီး ကြောက်ရွံ့တွန့်ဆုတ်သွားမလား၊ ဒါမှမဟုတ် ဘုရားသခင်အိမ်တော်ရဲ့ အကျိုးစီးပွားတွေကို ဦးစားပေးပြီး ဘုရားနှုတ်ကပတ်တော် စာအုပ်တွေကို ဘေးကင်းကင်းနဲ့ ရွှေ့ပြောင်းမလားဆိုတာကို ကြည့်နေခဲ့တာပေါ့။ ကျွန်မ ကောင်းကောင်းလုပ်ဆောင်နိုင်ဖို့ ဘုရားသခင်က မျှော်လင့်နေတယ်လို့လည်း ကျွန်မခံစားခဲ့ရတယ်။ ကျွန်မ ဘုရားသခင်ရဲ့ ရည်ရွယ်ချက်ကို စိတ်မပျက်စေချင်သလို၊ အသက်ရှင်ကျန်ရစ်ဖို့ပဲကြိုးစားတဲ့ သူရဲဘောကြောင်သူတစ်ယောက်လည်း မဖြစ်ချင်ဘူး၊ ဒါကြောင့် ကျွန်မ အမြန်ဒူးထောက်ပြီး ဘုရားသခင်ကို ဆုတောင်းခဲ့တယ်၊ “ဘုရားသခင်၊ သမီးရဲ့ဝိညာဉ်ရင့်ကျက်မှုက သေးငယ်လွန်းပါတယ်၊ ဒီလိုအခြေအနေမျိုးကို တစ်ခါမှမကြုံဖူးပါဘူး၊ ဒီတာဝန်ကို ကောင်းကောင်းမလုပ်နိုင်မှာကို ကြောက်ပြီး အရမ်းစိတ်လှုပ်ရှားနေပါတယ်။ ဘုရားသခင်၊ သမီးရဲ့စိတ်နှလုံးကို တည်ငြိမ်အောင် ကူညီလမ်းပြပေးတော်မူပါ” လို့ပေါ့။ ဆုတောင်းပြီးတဲ့နောက်မှာ ကျွန်မ အများကြီး ပိုတည်ငြိမ်သွားတယ်။

ကျွန်မဇာတိမြို့ကိုရောက်တဲ့အချိန်မှာ ည ၈ နာရီကျော်သွားပြီ။ လမ်းပေါ်မှာလမ်းလျှောက်နေရင်း၊ ကျွန်မ စိတ်တထင့်ထင့်ဖြစ်နေခဲ့တယ်၊ ညီအစ်ကိုမောင်နှမတွေ ဘယ်လိုနေကြလဲ၊ ဘုရားနှုတ်ကပတ်တော် စာအုပ်တွေ ဘေးကင်းရဲ့လား၊ ကျွန်မအပေါ် အန္တရာယ်တစ်ခုခု ကျရောက်လာမလားဆိုတာ မသိရဘူးလေ။ ကျွန်မစိတ်နှလုံးကို တည်ငြိမ်အောင် ကူညီပေးဖို့ ဘုရားသခင်ကို စိတ်နှလုံးထဲကနေ အဆက်မပြတ် တောင်းခံခဲ့တယ်။ ကျွန်မမောင်လေးရဲ့ တံခါးကိုရောက်တဲ့အခါ၊ ကျွန်မ တွန့်ဆုတ်သွားတယ်၊ ကျွန်မမောင်က ဘုရားသခင်အပေါ် ကျွန်မရဲ့ယုံကြည်မှုကို ဆန့်ကျင်တာ သိတယ်လေ။ ကျွန်မအဖေ နာမကျန်းဖြစ်ပြီး ဆုံးသွားတုန်းက ကျွန်မပြန်မသွားခဲ့ဘူး၊ သူက ကိုယ်တိုင်ပဲ “ဒီနေ့ကစပြီး နင်က ငါ့အစ်မမဟုတ်တော့ဘူး” လို့ ပြောခဲ့တယ်။ သူ ကျွန်မကို ကူညီမလားဆိုတာ ကျွန်မမသိခဲ့ဘူး။ ကျွန်မနှလုံးသားက ထပ်ပြီးတင်းမာလာပြီး၊ စင်္ကြံမှာ မိနစ်အတော်ကြာ ရပ်နေခဲ့ပြီး အထဲဝင်ဖို့မရဲခဲ့ဘူး။ ကျွန်မ စိတ်နှလုံးထဲမှာ တိတ်တဆိတ်ဆုတောင်းခဲ့တယ်၊ ကျွန်မ တဖြည်းဖြည်းနဲ့ ပိုတည်ငြိမ်လာပြီး တံခါးခေါက်ဖို့ သတ္တိရလာခဲ့တယ်။ အံ့ဩစရာပဲ၊ ကျွန်မမောင်က ရန်လိုစိတ်တစ်စက်မှ မပြခဲ့ဘူး။ ကျွန်မအမေ လောလောဆယ် ဘေးကင်းတယ်ဆိုတာကိုလည်း သူ့ဆီကနေတစ်ဆင့် သိခဲ့ရတယ်။ ညီအစ်ကိုမောင်နှမတွေ အဖမ်းခံရတဲ့နေ့မှာ သူက တိုက်တိုက်ဆိုင်ဆိုင် နေရာအသစ်ကို ပြောင်းနေခဲ့ပြီး၊ အခု အသင်းတော်မှာ ဘယ်သူကမှ သူဘယ်မှာနေလဲဆိုတာ မသိကြဘူး။ ကျွန်မ အမေကိုတွေ့ဖို့ အမြန်သွားခဲ့တယ်။ ကျွန်မစဉ်းစားမိတယ်၊ “ငါ့အမေက သူ့အရင်အိမ်မှာ ခုနစ်နှစ်လောက်နေခဲ့တာ၊ အသင်းတော်က ညီအစ်ကိုမောင်နှမတိုင်း သူ့နေရာကိုသိကြတယ်။ ရဲတွေအတွက် သူ့ကိုရှာဖို့ သိပ်လွယ်မှာပဲ၊ သူပြောင်းသွားတာ ကံကောင်းလို့ပဲ၊ မဟုတ်ရင် ငါသူ့ကို ဆက်သွယ်လို့ရမှာမဟုတ်ဘူး။ ငါ့အမေ ကြိုပြီးပြောင်းရွှေ့သွားတာက ဘုရားသခင်ရဲ့ စီစဉ်ညွှန်ကြားမှုနဲ့ စီမံခန့်ခွဲမှု မဟုတ်ဘူးလား” လို့ပေါ့။ အဲဒီအချိန်မှာ ကျွန်မရဲ့ဝိညာဉ်ရင့်ကျက်မှုက သေးငယ်လွန်းပြီး ဘုရားသခင်အပေါ်မှာ ယုံကြည်ခြင်း တစ်စက်မှမရှိဘူးလို့ ခံစားခဲ့ရတယ်။ အစတုန်းက ကျွန်မပြန်မလာရဲခဲ့ဘူး၊ အဖမ်းခံရမှာကြောက်ပြီး၊ စာအုပ်တွေ ထိန်းသိမ်းစောင့်ရှောက်ထားတဲ့အိမ်ကို ရှာမတွေ့မှာကို ကြောက်ခဲ့တယ်။ အခုတော့ ဘုရားသခင်က အရာအားလုံးကို စီစဉ်ပေးထားပြီးသားမှန်း ကျွန်မမြင်ခဲ့ရတယ်။ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကိုမြင်တော့ ကျွန်မ ယုံကြည်ခြင်းရလာခဲ့တယ်။ ကျွန်မအမေက ပြောတယ်၊ လွန်ခဲ့တဲ့နှစ်နှစ်က ဘုရားနှုတ်ကပတ်တော် စာအုပ်တွေထားတဲ့အိမ်လေးလုံးကို သူသိခဲ့ပေမဲ့၊ အခု အပြောင်းအလဲတစ်ခုခုရှိမရှိ သူ မသိဘူးတဲ့။ လီဟန်နာမည်နဲ့ ညီအစ်မတစ်ယောက်က ဒီကိစ္စကို တာဝန်ယူထားပြီး၊ သူ့ဆီကနေ သတင်းအချက်အလက်ယူတာက ပိုတိကျပါတယ်။ နောက်ပြီး လီဟန်က မိတ်ဆက်ပေးရင် စာအုပ်တွေ လုံလုံခြုံခြုံထိန်းသိမ်းစောင့်ရှောက်သူတွေက ကျွန်မတို့ကို ယုံကြည်မှာပဲ။ ကျွန်မစဉ်းစားမိတယ်၊ “လီဟန်ရဲ့အိမ်က ဆိုင်တစ်ဆိုင်ဖြစ်ပြီး၊ အဖမ်းခံရတဲ့လူအကုန်လုံးနီးပါး သူ့အိမ်ကိုသိတယ်။ သူသာ ရဲစောင့်ကြည့်မှုအောက်မှာရှိနေရင်၊ ငါနဲ့ငါ့အမေလည်း အဖမ်းခံရမှာမဟုတ်ဘူးလား”ပေါ့။ အဲဒီရဲအရာရှိတွေက လူတွေကို ဒုက္ခပေးတဲ့ နတ်ဆိုးတွေပဲ။ အဖမ်းခံရတဲ့ ညီအစ်ကိုမောင်နှမတချို့က ရေနွေးပူလောင်ခံရတယ်၊ တချို့က ကိုယ်တုံးလုံး အဝတ်အစားတွေ အချွတ်ခံရပြီး တစ်ကိုယ်လုံး လျှပ်စစ်တုတ်တွေနဲ့ ရှော့ရိုက်ခံရတယ်၊ တချို့က လက်ထိပ်ခတ်ပြီး ဇောက်ထိုးဆွဲခံရတယ်။ ဒီလိုရက်စက်ကြမ်းကြုတ်တဲ့မြင်ကွင်းတွေကို စဉ်းစားမိရုံနဲ့ ကျွန်မတစ်ကိုယ်လုံး တုန်သွားတယ်။ ကျွန်မစဉ်းစားမိတယ်၊ “ငါသာ အဖမ်းခံရရင်၊ ငါလည်း ဒီလိုညှဉ်းပန်းနှိပ်စက်မှုကို ခံရမှာမဟုတ်ဘူးလား။ သူတို့က ငါ့ကိုသေနတ်နဲ့ပစ်သတ်ပြီး မြန်မြန်ဆန်ဆန်လုပ်ပေးလိုက်ရင် ကောင်းမှာပဲ၊ ဒါဆို ငါ သိပ်ဒုက္ခမခံရဘဲ သေသွားမယ်။ ငါ အာဇာနည်တစ်ယောက်ဖြစ်ပြီး၊ ငါ့စိတ်ဝိညာဉ်လည်း ကယ်တင်ခြင်းရနိုင်လောက်တယ်။ ဒါပေမဲ့ ဒီနတ်ဆိုးတွေက ကောက်ကျစ်စဉ်းလဲပြီး ဆိုးယုတ်ကြတယ်။ သူတို့က အဖမ်းခံရတဲ့ ညီအစ်ကိုမောင်နှမတွေကို ဘုရားသခင်ကိုငြင်းပယ်ဖို့နဲ့ အသင်းတော်ခေါင်းဆောင်တွေနဲ့ အသင်းတော်ရဲ့ဘဏ္ဏာငွေကို သစ္စာဖောက်ဖို့ အတင်းအကျပ်ခိုင်းတယ်။ ညီအစ်ကိုမောင်နှမတွေက မပြောဘဲငြင်းဆန်ရင်၊ သူတို့ဟာ ညှဉ်းပန်းနှိပ်စက်မှုအမျိုးမျိုး ခံရတယ်။ ဆက်ပြီးမပြောသေးရင်၊ သူတို့ဟာ ထောင်ချခံရပြီး အကျဉ်းသားတွေ ညှဉ်းပန်းတာခံရတယ်။ ရဲတွေက ဆိုးယုတ်တဲ့နည်းလမ်းအမျိုးမျိုးကိုသုံးတယ်၊ လူတွေဟာ မသေနိုင်၊ မရှင်နိုင်နဲ့ တကယ်ကို ကမ္ဘာပေါ်က ငရဲနဲ့တူအောင်လုပ်ပြီး၊ ဝေဒနာပြင်းထန်တဲ့ညှဉ်းပန်းမှုကို ခံစားရတာ။ ငါ့ဘဝမှာ ဒုက္ခသိပ်မခံစားခဲ့ရဘူး၊ ပုံမှန် ခေါင်းကိုက်တာ၊ ဖျားတာလေးဖြစ်ရင်တောင် တော်တော်မခံမရပ်နိုင်ဖြစ်တာ။ ဒီလိုလူမဆန်တဲ့ ညှဉ်းပန်းနှိပ်စက်မှုကို ဘယ်လိုခံနိုင်မှာလဲ။ ငါ့အမေကလည်း အသက်ကြီးနေပြီ၊ သူသာအဖမ်းခံရရင်၊ မသေရင်တောင် ဆိုးဆိုးရွားရွား ခံစားရမှာပဲ”ဆိုပြီးတော့ပေါ့။ ဒီလိုတွေးမိတော့ ကျွန်မအမေကိုပြောလိုက်တယ်၊ “လီဟန်သာ ရဲစောင့်ကြည့်တာခံနေရရင်၊ သမီးတို့လည်း အဖမ်းခံရနိုင်တယ်။ သမီး လီဟန်ကို မဆက်သွယ်သင့်ဘူးထင်တယ်”လို့ပေါ့။ ဒီစကားကိုကြားတော့ ကျွန်မအမေလည်း ကိစ္စကို ဆက်ပြီးမတွန်းတော့ဘူး။

ကျွန်မတို့ ဒါကိုဆွေးနွေးပြီးတဲ့အခါ ညဉ့်နက်ပြီးနေပြီ၊ အိပ်ရာထဲလှဲနေပေမဲ့ ကျွန်မ အိပ်မပျော်နိုင်ဘဲ၊ စဉ်းစားနေမိတယ်၊ “ငါ့အမေက စာအုပ်တွေဘယ်မှာထားလဲဆိုတာ အတိအကျမသိဘူး၊ ပြီးတော့ ငါတို့က ဗြုန်းစားကြီးသွားလိုက်ရင်၊ လုံလုံခြုံခြုံသိမ်းထားတဲ့ မိသားစုတွေက ငါတို့ကို စာအုပ်တွေ လွယ်လွယ်ကူကူပေးပါ့မလား။ လီဟန်နဲ့ဆက်သွယ်တာက ပိုပြီးစိတ်ချရလိမ့်မယ်”ဆိုပြီးတော့ပါ။ လီဟန်ကိုဆက်သွယ်ဖို့ အင်တင်တင်ဖြစ်နေတာက ကျွန်မကို လာငြိစွန်းမှာကြောက်ပြီး ကိုယ့်အကျိုးစီးပွားတွေကို ကာကွယ်နေတာပဲဆိုတာ ကျွန်မသဘောပေါက်သွားတယ်၊ ဒါကြောင့် ကိုယ့်အခြေအနေကိုဖြေရှင်းဖို့ ဘုရားနှုတ်ကပတ်တော်တွေကို အမြန်ရှာဖွေခဲ့တယ်။ ဘုရားနှုတ်ကပတ်တော်ထဲက ဒီအပိုဒ်ကို ကျွန်မဖတ်ခဲ့တယ်၊ “အန္တိခရစ်များသည် အလွန်အမင်း တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြသည်။ ၎င်းတို့၌ ဘုရားသခင်အပေါ် သစ္စာရှိဖို့ မဆိုထားနှင့်၊ ဘုရားသခင်ကို စစ်မှန်သော ယုံကြည်ခြင်းမရှိကြပေ။ ၎င်းတို့သည် ပြဿနာတစ်ခုကို ကြုံရသည့်အခါ မိမိကိုယ်ကိုသာ ကာကွယ်ပြီး ဘေးဆီးရန်ကာကြသည်။ ၎င်းတို့အတွက်မူ မိမိတို့ကိုယ်တိုင်၏ ဘေးကင်းရေးထက် မည်သည့်အရာမျှ သာ၍ အရေးမကြီးချေ။ ၎င်းတို့ အသက်ရှင်နိုင်ပြီး အဖမ်းမခံရသရွေ့ အသင်းတော်၏ အလုပ်အဖို့ မည်မျှ ဘေးဖြစ်စေသည်ကို ၎င်းတို့ ဂရုမစိုက်ကြချေ။ ဤလူများသည် အလွန်အမင်း တစ်ကိုယ်ကောင်းဆန်သည်၊ ၎င်းတို့သည် ညီအစ်ကိုမောင်နှမများ သို့မဟုတ် အသင်းတော်အတွက် လုံးဝ မစဉ်းစားကြပေ၊ ၎င်းတို့က မိမိတို့၏ ဘေးကင်းလုံခြုံမှုအတွက်သာ စဉ်းစားကြသည်။ ၎င်းတို့သည် အန္တိခရစ်များ ဖြစ်ကြသည်။ ထို့ကြောင့် ထိုသို့သော အရာများသည် ဘုရားသခင်အပေါ် သစ္စာစောင့်သိသည့် သူများနှင့် ဘုရားသခင်ကို စစ်မှန်သော ယုံကြည်မှုရှိသည့်သူများထံ ဖြစ်ပေါ်သည့်အခါ ၎င်းတို့က ယင်းတို့ကို မည်သို့ ကိုင်တွယ်သနည်း။ ၎င်းတို့ လုပ်ဆောင်သည့်အရာသည် အန္တိခရစ်တို့ လုပ်ဆောင်သည့်အရာနှင့် အဘယ်သို့ ခြားနားသနည်း။ (ဘုရားသခင်ကို သစ္စာစောင့်သိသူများထံ ထိုသို့သော အရာများ ကျရောက်သည့်အခါ ဘုရားအိမ်တော်၏ အကျိုးစီးပွားများကို စောင့်ရှောက်ရန်၊ ဘုရားသခင်၏ ပူဇော်သက္ကာများကို ဆုံးရှုံးမှုများအား ကာကွယ်ရန် ၎င်းတို့ နည်းလမ်းတစ်ခုခု စဉ်းစားကြလိမ့်မည်ဖြစ်ပြီး ဆုံးရှုံးမှုများ နည်းပါးစေရန် ခေါင်းဆောင်များနှင့် အမှုဆောင်များအပြင် ညီအစ်ကို မောင်နှမများအတွက် လိုအပ်သည့် အစီအစဉ်များကို ပြုလုပ်ကြလိမ့်မည်။ ထိုအချိန်အတောအတွင်းတွင် အန္တိခရစ်များမှာမူ ၎င်းတို့ ကာကွယ်ခြင်းခံရဖို့ ဦးစွာပထမ သေချာအောင် လုပ်ကြသည်။ ၎င်းတို့သည် အသင်းတော်၏ အလုပ် သို့မဟုတ် ဘုရားသခင်၏ ရွေးချယ်ခြင်းခံရသူများ၏ ဘေးကင်းလုံခြုံမှုနှင့်ပတ်သက်၍ မပူပန်ကြပေ။ အသင်းတော်က အဖမ်းအဆီးများ ရင်ဆိုင်ရသည့်အခါ၊ အကျိုးဆက်အနေဖြင့် အသင်းတော်အလုပ်က ဆုံးရှုံးမှုများ ဖြစ်ပေါ်ရသည်။) အန္တိခရစ်များသည် အသင်းတော်၏ အလုပ်နှင့် ဘုရားသခင်၏ အလှူငွေများကို စွန့်ပစ်ကြပြီး၊ နောက်ဆက်တွဲကိစ္စကို ကိုင်တွယ်ရန် လူတို့အတွက် မစီစဉ်ပေးကြပေ။ ဤသည်မှာ အဆင်းနီသော နဂါးကြီးအား ဘုရားသခင်၏ ပူဇော်သက္ကာများနှင့် သူ၏ ရွေးချယ်ခြင်းခံရသည့် လူတို့ကို ဖမ်းဆီးခွင့်ပေးခြင်းနှင့် တူသည်။ ဤသည်မှာ ဘုရားသခင်၏ ပူဇော်သက္ကာများနှင့် သူ၏ ရွေးချယ်ထားသောလူတို့အပေါ် သွယ်ဝိုက်သောနည်းဖြင့် သစ္စာဖောက်ဖျက်ခြင်း ဖြစ်သည် မဟုတ်လော။ ဘုရားသခင်ကို သစ္စာစောင့်သိသည့်သူများက ပတ်ဝန်းကျင်တစ်ခုသည် အန္တရာယ် ရှိသည်ကို ရှင်းလင်းစွာ သိသည့်အခါတွင် ၎င်းတို့ကိုယ်တိုင် မဆုတ်ခွာမီ နောက်ဆက်တွဲ အခြေအနေကို ကိုင်တွယ်သည့် အလုပ်ကို လုပ်ဖို့ လိုလားဆဲဖြစ်ကာ ဘုရားအိမ်တော်ကို ဆုံးရှုံးမှုများ အနည်းဆုံးဖြစ်အောင် ထိန်းသိမ်းကြသည်။ ၎င်းတို့သည် မိမိတို့ကိုယ်တိုင်၏ ဘေးကင်းရေးကို ဦးစားမပေးကြပေ။ ငါ့ကိုပြောလော့၊ အဆင်းနီသောနဂါးကြီး၏ ဤကောက်ကျစ်ဆိုးယုတ်သောနိုင်ငံတွင် ဘုရားသခင်ကို ယုံကြည်ခြင်းနှင့် တာဝန်တစ်ခုကို ထမ်းဆောင်ခြင်းတွင် အန္တရာယ်လုံးဝ မရှိဟု မည်သူက သေချာစေနိုင်သနည်း။ မည်သည့်တာဝန်ကို တာဝန်ယူဆောင်ရွက်ပါစေ ယင်းက အန္တရာယ်အချို့ ပါဝင်သည်။ သို့တိုင် တာဝန်ထမ်းဆောင်ခြင်းသည် ဘုရားသခင်၏ တာဝန်ပေးစေခိုင်းထားခြင်းဖြစ်ပြီး ဘုရားသခင်၏ နောက်လိုက်စဉ်တွင် မိမိ၏တာဝန် ထမ်းဆောင်ခြင်းနှင့် ပတ်သက်သည့် အန္တရာယ်ကို ခံယူရမည် ဖြစ်သည်။ အကြင်သူသည် ဉာဏ်ပညာကို အသုံးပြုသင့်ပြီး မိမိ၏ဘေးကင်းလုံခြုံရေးကို သေချာစေဖို့ ချိန်ဆရန် လိုအပ်သော်လည်း မိမိ၏ ကိုယ်ရေးကိုယ်တာ ဘေးကင်းလုံခြုံရေးကို ဦးစားမပေးသင့်ပေ။ ထိုသူသည် ဘုရားအိမ်တော်၏အလုပ်နှင့် ဧဝံဂေလိဖြန့်ဝေခြင်းကို ဦးစားပေးလျက် ဘုရားရည်ရွယ်ချက်များကို အလေးထားသင့်သည်။ မိမိအတွက် ဘုရားသခင်၏ တာဝန်ပေးစေခိုင်းချက်ကို ပြီးမြောက်ခြင်းသည် အရေးအကြီးဆုံး အရာဖြစ်ပြီး ဦးစားပေးဖြစ်သည်။ အန္တိခရစ်များသည် မိမိတို့ကိုယ်တိုင်၏ ဘေးကင်းရေးကိုသာ အဓိက ဦးစားပေးကြသည်။ အခြားမည်သည့်အရာမျှ ၎င်းတို့နှင့် မသက်ဆိုင်ဟု ၎င်းတို့ တွေးထင်ကြသည်။ အခြားသူတစ်ဦးကို တစ်စုံတစ်ခုဖြစ်သည့်အခါ၊ ထိုသူ မည်သူဖြစ်နိုင်ပါစေ ၎င်းတို့ ဂရုမစိုက်ကြချေ။ အန္တိခရစ်များ ကိုယ်တိုင် မည်သည့်ဆိုးရွားသည့်အရာမျှ မဖြစ်သရွေ့၊ ၎င်းတို့ စိတ်အေးလက်အေး ဖြစ်ကြသည်။ ၎င်းတို့၌ သစ္စာစောင့်သိခြင်း တစ်စက်မျှ မရှိပေ၊ ယင်းကို အန္တိခရစ်များ၏ သဘာဝ အနှစ်သာရက ဆုံးဖြတ်ပေး၏။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ဘုရားနှုတ်ကပတ်တော်တွေက ကျွန်မကို တရားစီရင်နေတယ်လို့ထင်ပြီး ကျွန်မ အကြီးအကျယ် စိတ်ဆင်းရဲပြီး စိတ်မကောင်းဖြစ်ခဲ့တယ်။ ကျွန်မထုတ်ဖော်ခဲ့တဲ့ စိတ်သဘောထားက အန္တိခရစ်တွေရဲ့ စိတ်သဘောထားနဲ့ တစ်ထပ်တည်းကျနေခဲ့တယ်။ အန္တိခရစ်တွေဟာ အန္တရာယ်နဲ့အခက်အခဲကို ရင်ဆိုင်ရချိန်မှာ သူတို့ရဲ့ကိုယ်ပိုင်လုံခြုံရေးနဲ့၊ ကိုယ့်ကိုယ်ကိုယ် ဘယ်လိုကာကွယ်ရမလဲဆိုတာကိုပဲ စဉ်းစားကြတယ်၊ ဘုရားသခင်အပေါ် ဘာသစ္စာစောင့်သိမှုမှမပြဘဲ ဘုရားသခင်မိသားစုရဲ့ အကျိုးစီးပွားနဲ့ ညီအစ်ကိုမောင်နှမတွေရဲ့ လုံခြုံရေးကို လျစ်လျူရှုကြတယ်။ သူတို့ဟာ အရမ်း တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြတယ်။ အခု အသင်းတော်က ဖမ်းဆီးမှုတွေကို ရင်ဆိုင်နေရချိန်မှာ၊ ဘုရားနှုတ်ကပတ်တော် စာအုပ်တွေကို ကာကွယ်တာက ဒီအန္တရာယ်ရှိတဲ့အချိန်မှာ အရေးကြီးဆုံးတာဝန်ဖြစ်ပြီး၊ ဒါက အသိစိတ်နဲ့လူ့သဘာဝရှိတဲ့ ဘယ်သူမဆို လုပ်သင့်တဲ့အရာတစ်ခု ဖြစ်ခဲ့တယ်။ ဒီအရေးကြီးတဲ့အဆင့်မှာ ကျွန်မက ကိုယ့်ကိုယ်ကိုယ်ကာကွယ်ဖို့ပဲ တွေးနေခဲ့ပြီး၊ စာအုပ်တွေကို ဘယ်လို ဘေးကင်းကင်းနဲ့ လုံလုံခြုံခြုံ ရွှေ့ပြောင်းမလဲဆိုတာကို မစဉ်းစားခဲ့ဘူး။ ဘုရားအပေါ်ထားတဲ့ ကျွန်မရဲ့သစ္စာစောင့်သိမှုက ဘယ်မှာလဲ။ ကျွန်မသာ ဗြုန်းစားကြီးလုပ်လိုက်ရင်၊ ထိန်းသိမ်းစောင့်ရှောက်တဲ့အိမ်တွေကို ရှာမတွေ့ရင်၊ ဒါမှမဟုတ် သူတို့က စာအုပ်တွေကို ကျွန်မတို့ဆီမပေးရင်၊ စာအုပ်တွေရွှေ့ပြောင်းတာကို နှောင့်နှေးစေလိမ့်မယ်။ အချိန်မီမရွှေ့ပြောင်းလို့ ဒီစာအုပ်တွေကို ရဲတွေသိမ်းသွားရင်၊ ကျွန်မမှာ တာဝန်ရှိမှာပဲ။ ဘုရားနှုတ်ကပတ်တော်တွေဟာ လူ့အသက်တာအတွက် အာဟာရဖြစ်တယ်။ သမ္မာတရားကိုနားလည်ဖို့၊ ကိုယ့်ကိုယ်ကိုယ်သိဖို့၊ ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားဖို့ ကယ်တင်ခြင်းကိုရရှိဖို့အတွက်၊ ဘုရားနှုတ်ကပတ်တော်တွေမရှိဘဲ မလုပ်နိုင်ပါဘူး။ ဘုရားနှုတ်ကပတ်တော်တွေဟာ လူ့အသက်ထက်တောင် ပိုအရေးကြီးတယ်။ ညီအစ်ကိုမောင်နှမတွေဟာ ဘုရားနှုတ်ကပတ်တော်တွေကို အသင်းတော်ဆီပို့ဆောင်ဖို့ သူတို့အသက်ကို စွန့်စားကြတယ်။ ဒါမှ ဒါတွေကို လူတွေပိုပြီးဖတ်နိုင်ဖို့၊ သမ္မာတရားကိုနားလည်ပြီး ဘုရားသခင်ရဲ့ကယ်တင်ခြင်းကို ရရှိနိုင်ဖို့ပေါ့။ ဘုရားသခင်ကို စိတ်ရင်းမှန်နဲ့ယုံကြည်တဲ့သူတွေဟာ ဘုရားနှုတ်ကပတ်တော် စာအုပ်တွေကိုကာကွယ်ဖို့ သူတို့အသက်ကို သေချာပေါက် စွန့်စားကြမှာပဲ၊ ဒါပေမဲ့ ဒီအရေးကြီးတဲ့အချိန်မှာ ကျွန်မက ကိုယ့်ကိုယ်ကိုယ်ကာကွယ်ဖို့ပဲ တွေးနေခဲ့တယ်။ ကျွန်မ စဉ်းစားလေလေ၊ ကိုယ့်ကိုယ်ကိုယ် လူ့သဘာဝ လုံးဝမရှိဘူးလို့ ခံစားလာရလေပဲ။ ပေတရုအကြောင်းကိုလည်း ကျွန်မစဉ်းစားမိတယ်၊ သူက သခင့်အတွက် အလုပ်လုပ်ပြီး အသင်းတော်ကို ထိန်းကျောင်းရင်းနဲ့ ဆင်းရဲဒုက္ခအများကြီး ခံစားခဲ့ပြီး ထောင်ချတာတောင်ခံခဲ့ရတယ်။ ရောမဧကရာဇ်က ခရစ်ယာန်တွေကို နောက်ဆုံးနှိပ်စက်ညှဉ်းပန်းချိန်မှာ ပေတရုက မြို့ကနေ ရှောင်တိမ်းပြီးသားပါ။ အဲဒီအချိန်မှာ သခင်ယေရှုက သူ့ကို ကိုယ်ထင်ရှားပြတဲ့အခါ၊ သခင်ယေရှုက သူ့ကို လက်ဝါးကပ်တိုင်မှာ အသေခံစေချင်တယ်ဆိုတဲ့ အဓိပ္ပာယ်ဖြစ်မှန်း သူနားလည်ခဲ့တယ်၊ ဒါကြောင့် သူကျိုးနွံနာခံပြီး ရောမမြို့ကိုပြန်သွားခဲ့တယ်၊ နောက်ဆုံးတော့ အဲဒီမှာ သူဟာ လက်ဝါးကပ်တိုင်မှာ ဇောက်ထိုး အဆုံးစီရင်ခံရပြီး ဘုရားသခင်ကို အဆုံးစွန်ချစ်ခြင်းရဲ့ သက်သေခံချက်ကို ပေးခဲ့တယ်။ ကျွန်မကတော့ ပေတရုနဲ့ နှိုင်းယှဉ်လို့မရပေမဲ့၊ အသင်းတော်က ဒီအလုပ်ကို ကျွန်မကို ယုံကြည်ပြီး တာဝန်ပေးစေခိုင်းခဲ့တယ်၊ ဒါက ကျွန်မရဲ့တာဝန်နဲ့ဝတ္တရားပဲ။ ကျွန်မ ဘုရားသခင်ကို သစ္စာစောင့်သိသင့်တယ်၊ ဘုရားရဲ့အိမ်တော်ရဲ့အကျိုးစီးပွားကို ဦးစားပေးသင့်တယ်၊ ကျွန်မတတ်နိုင်သမျှ နည်းလမ်းတိုင်းနဲ့ အလုပ်ကိုလုပ်ဆောင်သင့်ပြီး၊ ကျွန်မရဲ့အကောင်းဆုံးကြိုးစားအားထုတ်မှုကို ပေးသင့်တယ်။ ဒါကိုသဘောပေါက်တော့ ကျွန်မ နောင်တရပြီး ဘုရားသခင်ကို ဆုတောင်းခဲ့တယ်။

နောက်တစ်နေ့မနက်စောစောမှာ၊ လီဟန်နဲ့ဆက်သွယ်ဖို့ ညီအစ်မတစ်ယောက်ကို ကျွန်မဆက်သွယ်ခဲ့ပြီး၊ သူ့ကိုတွေ့ဖို့ စီစဉ်ခဲ့တယ်။ လီဟန်က ကျွန်မတို့ကိုတွေ့တော့ စိုးရိမ်တကြီးပြောတယ်၊ “အဖမ်းခံရတဲ့လူတွေထဲက တစ်ယောက်က ယုဒဖြစ်သွားပြီ။ အခု ထိန်းသိမ်းစောင့်ရှောက်တဲ့မိသားစုက ညီအစ်မတစ်ယောက် အဖမ်းခံလိုက်ရပြီ၊ တခြားမိသားစုတွေလည်း အန္တရာယ်ရှိနေတယ်။ ရှင်တို့ အမြန်လာပြီး စာအုပ်တွေရွှေ့ပေးနိုင်ဖို့ ကျွန်မတို့ မျှော်လင့်နေတာ” တဲ့။ လီဟန်ရဲ့စကားကိုကြားတော့၊ အခြေအနေရဲ့ကြီးလေးမှုကို ကျွန်မသဘောပေါက်ပြီး ပိုပြီးတော့တောင် စိုးရိမ်သွားတယ်။ တခြားထိန်းသိမ်းစောင့်ရှောက်တဲ့အိမ်တွေကို ရွေးထုတ်ဖို့ လီဟန်နဲ့အတူ ကျွန်မအမြန်သွားခဲ့တယ်။ လမ်းမှာ ကျွန်မတို့ အရမ်းသတိထားတယ်၊ ပတ်ဝန်းကျင်ကို အဆက်မပြတ်လေ့လာကြည့်ရှုနေပြီး၊ စိတ်နှလုံးထဲမှာလည်း အဆက်မပြတ် ဆုတောင်းနေခဲ့တယ်။ မိသားစုတွေကို ရွေးထုတ်ပြီးတဲ့နောက်မှာ၊ စာအုပ်တွေကို လာရွှေ့ပြောင်းဖို့ ကားတစ်စီး ကျွန်မစီစဉ်ခဲ့တယ်။ အံ့ဩစရာပဲ၊ အဝေးပြေးလမ်းမပေါ်ရောက်တာနဲ့ ရဲစစ်ဆေးမှုတွေက အရမ်းတင်းကျပ်တာကို ကျွန်မတို့တွေ့ခဲ့ရတယ်။ ကားတစ်စီးကို မိနစ်အတော်ကြာစစ်ဆေးပြီးမှ ဖြတ်သွားလို့ရတယ်။ အနီးအနားမှာလည်း ယာဉ်အသွားအလာထိန်းသိမ်းနေတဲ့ ယာဉ်ထိန်းရဲအရာရှိအတော်များများ ရှိနေပါတယ်။ ဒီအခြေအနေကိုမြင်တော့ ကျွန်မ ထပ်ပြီး စိတ်လှုပ်ရှားလာတယ်။ ကျွန်မတို့သာ အဖမ်းခံရရင်၊ စာအုပ်တွေရွှေ့ပြောင်းနိုင်မှာမဟုတ်ဘူး။ ကျွန်မ စိတ်ထဲမှာ ဘုရားသခင်ကို အဆက်မပြတ် ဆုတောင်းခဲ့တယ်။ ဒီလိုဆိုထားတဲ့ ဘုရားနှုတ်ကပတ်တော်တွေကို ကျွန်မတွေးမိတယ်။ “သက်ရှိဖြစ်ဖြစ်၊ သက်မဲ့ဖြစ်ဖြစ် အရာအားလုံးသည် ဘုရားသခင်၏ အကြံအစည်များနှင့်အညီ ရွေ့လျား၊ ပြောင်းလဲကာ အသစ်ပြန်ဖြစ်ပြီး ကွယ်ပျောက်သွားမည်ဖြစ်သည်။ ဤသည်မှာ အရာအားလုံးအပေါ် ဘုရားသခင် အချုပ်အခြာအာဏာ ကိုင်စွဲသည့်ပုံစံဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) အမှန်စင်စစ်၊ သက်ရှိရော သက်မဲ့ပါ ဘုရားသခင်ရဲ့ အချုပ်အခြာအာဏာနဲ့ စီမံမှုအောက်မှာရှိပြီး၊ ဘုရားသခင်ကိုမယုံကြည်တဲ့သူတွေရဲ့ အတွေးအခေါ်တွေနဲ့ စိတ်ကူးတွေကလည်း ကိုယ်တော်ရဲ့ထိန်းချုပ်မှုအောက်မှာ ရှိနေတယ်။ ဒီနေ့ ကျွန်မတို့ ချောချောမွေ့မွေ့ဖြတ်သန်းနိုင်မလားဆိုတာက ဘုရားသခင်ရဲ့လက်ထဲမှာရှိပြီး၊ ကျွန်မ ယုံကြည်ခြင်းရှိဖို့လိုတယ်။ အဲဒီအချိန်မှာ စစ်ဆေးဖို့ ကျွန်မတို့ကား အရပ်ခံလိုက်ရတယ်။ အံ့ဩစရာပဲ၊ စစ်ဆေးတဲ့သူက ကားမောင်းတဲ့ညီအစ်ကိုကိုသိပြီး မစစ်ဆေးဘဲ ကျွန်မတို့ကို ဖြတ်သွားခွင့်ပြုခဲ့တယ်။ ကျွန်မ ဘုရားသခင်ရဲ့ ကာကွယ်စောင့်ရှောက်မှုကို တွေ့လိုက်ရတယ်။

နောက်ပိုင်းမှာ ကိုယ့်ကိုယ်ကိုယ် ဆင်ခြင်သုံးသပ်ရင်း တွေးမိတယ်၊ “ငါ ဘာလို့အဖမ်းခံရမှာကို ဒီလောက်ကြောက်နေရတာလဲ။ ဒီပြဿနာကို ငါမဖြေရှင်းရင်၊ ဘယ်အချိန်မှာ ငါလဲကျသွားနိုင်မလဲဆိုတာ ပြောလို့မရဘူး”လို့ပေါ့။ ဘုရားနှုတ်ကပတ်တော်ထဲက ဒီအပိုဒ်ကို ကျွန်မတွေ့ခဲ့တယ်။ “သမ္မာတရားအတွက် ဒုက္ခကို သင် မဖြစ်မနေခံစားရမည်၊ သင်သည် သမ္မာတရားအတွက် သင့်ကိုယ်သင် မဖြစ်မနေ စွန့်လွှတ်ရမည်။ သမ္မာတရားအတွက် အရှက်တကွဲ ဖြစ်ခြင်းကို သင် မဖြစ်မနေခံရမည်၊ ပြီးလျှင် သမ္မာတရားကို သင်ပိုမိုရရှိရန်အတွက် ပို၍ပင် မဖြစ်မနေ ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ မိသားစု သဟဇာတဖြစ်ခြင်းကို ပျော်မွေ့ခြင်းအတွက် သမ္မာတရားကို သင်လွှင့်မပစ်ရ၊ ခဏတာ ပျော်ရွှင်မှု အတွက် တစ်သက်တာ ဂုဏ်သိက္ခာနှင့် တည်ကြည်မှုကို သင် အဆုံးရှုံးမခံရ။ လှပပြီး ကောင်းမွန်သောအရာအားလုံးကို သင် လိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျပြီး လောကီဆန်သော အသက်တာကို သင်နေထိုင်ကာ လိုက်စားရန် မည်သည့်ပန်းတိုင်မျှ မရှိပါက သင်၏ အသက်တာကို ဖြုန်းတီးနေခြင်း မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် တည်ကြည်မှု သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မသဘောပေါက်ခဲ့တာက၊ သမ္မာတရားအတွက် ဆင်းရဲဒုက္ခခံရခြင်းဟာ အဖိုးတန်ဆုံးအရာဖြစ်တယ်ဆိုတာကိုပါ။ အခက်အခဲတွေကနေတစ်ဆင့်သာ သမ္မာတရားကို ရရှိနိုင်တယ်။ ဥပမာအနေနဲ့ ညှဉ်းပန်းနှိပ်စက်မှုကို ခံခဲ့ရတဲ့ ညီအစ်ကိုမောင်နှမတွေကိုကြည့်ပါ။ သူတို့ဟာ ညှဉ်းပန်းနှိပ်စက်မှုနဲ့ လူမဆန်တဲ့ညှဉ်းပန်းမှုကို ကြုံတွေ့ခဲ့ရပေမဲ့၊ သူတို့က ကွန်မြူနစ်ပါတီရဲ့ ရုပ်ဆိုးတဲ့မျက်နှာနဲ့ ဆိုးယုတ်တဲ့အနှစ်သာရကို စစ်မှန်တဲ့နားလည်မှုနဲ့ မုန်းတီးမှုတွေ ဖွံ့ဖြိုးလာခဲ့ပြီး၊ ဘုရားသခင်နောက်ကိုလိုက်ရာမှာ သူတို့ရဲ့စိတ်နှလုံးတွေက ပိုပြီးခိုင်မာလာခဲ့တယ်။ ညီအစ်ကိုမောင်နှမတချို့ဟာ သေခါနီးအချိန်မှာ ဘုရားသခင်ကို ဟစ်ခေါ်ခဲ့ပြီး ကိုယ်တော်ရဲ့အံ့ဩဖို့ကောင်းတဲ့ကာကွယ်စောင့်ရှောက်မှုကို မျက်မြင်တွေ့ခဲ့ရတယ်၊ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို စစ်မှန်တဲ့နားလည်မှုရရှိပြီး စစ်မှန်တဲ့ယုံကြည်ခြင်း ဖွံ့ဖြိုးလာခဲ့တယ်။ သူတို့ဟာ အကြီးအကျယ်ဆင်းရဲဒုက္ခခံခဲ့ရပေမဲ့၊ သူတို့က စာတန်အပေါ် အောင်ပွဲခံခဲ့တဲ့ သက်သေခံချက်တွေကို ပေးခဲ့ကြတယ်။ ဒီအရာအားလုံးကို သက်သောင့်သက်သာရှိတဲ့ပတ်ဝန်းကျင်မှာ ရရှိနိုင်မှာမဟုတ်ဘူး၊ သူတို့ရဲ့ဆင်းရဲဒုက္ခက ထူးထူးခြားခြား အဓိပ္ပာယ်ရှိခဲ့တယ်။ ကျွန်မက သမ္မာတရားကိုနားမလည်ခဲ့သလို၊ ဆင်းရဲဒုက္ခရဲ့တန်ဖိုးနဲ့ အရေးပါမှုကိုလည်း မသိခဲ့ဘူး၊ ဇာတိပကတိရဲ့ဆင်းရဲဒုက္ခကို အမြဲကြောက်ရွံ့ပြီး ဘုရားသခင်က ကျွန်မအတွက်ပြင်ဆင်ပေးခဲ့တဲ့ ပတ်ဝန်းကျင်တွေကို ရှောင်ရှားခဲ့တယ်။ ဒါဟာ ကျွန်မဘက်က မျက်ကန်းမှုနဲ့ မသိနားမလည်မှု မဟုတ်ဘူးလား။ ဘုရားနှုတ်ကပတ်တော်ထဲက ဒီအပိုဒ်ကိုလည်း ကျွန်မစဉ်းစားမိတယ်။ “ငါတို့၏ဖြစ်တည်မှုအလုံးစုံသည် ဘုရားသခင်ထံမှလာပြီး ဘုရားသခင်၏ အချုပ်အခြာအာဏာကြောင့် တည်ရှိသည့်အတွက်၊ လူသားမျိုးနွယ်ဝင်များနှင့် ဘုရားတရားကိုင်းရှိုင်းသော ခရစ်ယာန်များ အနေဖြင့် ဘုရားသခင်၏တာဝန်ပေးစေခိုင်းချက်ကို ဖြည့်ဆည်းခြင်းအတွက် ငါတို့၏ စိတ်နှင့် ခန္ဓာများကို ဆက်ကပ်ပူဇော်ရန်မှာ ငါတို့အားလုံး၏ တာဝန်နှင့် ဝတ္တရားဖြစ်သည်။ အကယ်၍ ငါတို့၏စိတ်နှင့် ခန္ဓာတို့သည် ဘုရားသခင်၏ တာဝန်ပေးစေခိုင်းချက်အတွက် ဆက်ကပ်ထားခြင်း မဟုတ်သကဲ့သို့၊ လူသားမျိုးနွယ်၏ တရားမျှတသော အကြောင်းတရားအတွက် မဟုတ်ပါက၊ ငါတို့၏ ဝိညာဉ်များသည် ဘုရားသခင်၏ တာဝန်ပေးစေခိုင်းချက်အတွက် မာတုရဖြစ်ခဲ့ကြသူများ၏ ရှေ့မှောက်တွင် အရှက်ရလိမ့်မည် ဖြစ်ပြီး၊ ငါတို့ကို အရာရာ ထောက်ပံ့ပေးပြီးဖြစ်သည့် ဘုရားသခင်အတွက် များစွာသာ၍ မထိုက်တန်ဟု ခံစားရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် အချုပ်အခြာအာဏာ ကိုင်စွဲသည်) ကျွန်မရဲ့အသက်ကို ဘုရားသခင်က ပေးသနားခဲ့တာ။ ကိုယ်တော့်ရှေ့မှောက်ကို ကျွန်မကိုခေါ်ဆောင်ခဲ့ပြီး သမ္မာတရားကိုလိုက်စားပြီး ကယ်တင်ခြင်းကိုလက်ခံရရှိဖို့ အခွင့်အရေးပေးခဲ့တာက ဘုရားသခင်ပဲ။ အသိစိတ်နှင့် ဆင်ခြင်တုံတရားရှိတဲ့သူတစ်ယောက်အနေနဲ့ ကျွန်မ ဘုရားသခင်အတွက် အသက်ရှင်သင့်တယ်။ ဒီနေ့ ဘုရားနှုတ်ကပတ်တော် စာအုပ်တွေကို ရွှေ့ပြောင်းတာက ကျွန်မရဲ့တာဝန်ပဲ။ ကျွန်မသာ တကယ်အဖမ်းခံရပြီး ကိုယ်ခန္ဓာဆင်းရဲဒုက္ခခံရရင်တောင်၊ ကျွန်မရဲ့တာဝန်ကို ကောင်းကောင်းမွန်မွန် ဖြည့်ဆည်းရမယ်။ သမိုင်းတစ်လျှောက်မှာ ဘုရားသခင်ကိုသက်သေခံဖို့အတွက် နှိပ်စက်ညှဉ်းပန်းခံရပြီး အာဇာနည်ဖြစ်ခဲ့ကြတဲ့ သန့်ရှင်းသူတွေကို ကျွန်မစဉ်းစားမိတယ်။ ပေတရုက ဘုရားသခင်အတွက် ဇောက်ထိုး လက်ဝါးကပ်တိုင်မှာ အသေခံခဲ့ရတယ်၊ သတေဖန်က ကျောက်ခဲနဲ့ ပေါက်သတ်ခံရတယ်၊ တချို့က ဓားနဲ့အသတ်ခံရတယ်၊ လွှနဲ့ထက်ပိုင်းဖြတ်ခံရတယ်၊ ဒါမှမဟုတ် ဆီပူအိုးထဲအကြော်ခံရတယ်၊ တချို့က မြင်းငါးစီးနဲ့ ကိုယ်လက်အင်္ဂါတွေကို ဆွဲဖြဲခံခဲ့ရတယ်။ သူတို့အားလုံးဟာ လူသားမျိုးနွယ်ရဲ့ တရားမျှတတဲ့အရေးအတွက် သူတို့ကိုယ်သူတို့ ဆက်ကပ်ခဲ့ကြတယ်၊ ဒါကို ဘုရားသခင်က အမှတ်ရပြီး ဒါဟာ ဘုန်းအသရေရှိတဲ့အမှုတစ်ခု ဖြစ်တယ်။ ဒီနေ့ ကျွန်မသာ ဘုရားနှုတ်ကပတ်တော် စာအုပ်တွေရွှေ့ပြောင်းလို့ အဖမ်းခံရပြီး ထောင်ကျခဲ့ရင် ဒါဟာ ဖြောင့်မတ်ခြင်းအတွက် ဆင်းရဲဒုက္ခခံရတာပဲဖြစ်လိမ့်မယ်။ ဒါကိုသဘောပေါက်တော့၊ ကျွန်မရဲ့ ဇာတိပကတိကို ပုန်ကန်ဖို့ စိတ်ပိုင်းဖြတ်ခဲ့ပြီး ဒီတာဝန်မှာ ကျွန်မရဲ့အစွမ်းကုန်လုပ်ဆောင်ဖို့ ဆန္ဒရှိခဲ့တယ်။

နောက်ပိုင်းမှာ၊ ကျွန်မသိခဲ့ရတာက၊ အဖမ်းခံရတဲ့သူတွေထဲက တစ်ယောက်က ယုဒဖြစ်သွားပြီး ညီအစ်ကိုမောင်နှမတွေကိုဖမ်းဆီးရာမှာ ရဲတွေကို ဦးဆောင်နေတယ်ဆိုတာပါ။ အဖမ်းခံရတဲ့လူအရေအတွက်က တစ်ဆယ့်ကိုးယောက်အထိ တိုးလာခဲ့ပြီး၊ ရဲတွေလက်ထဲမှာ စာရင်းတစ်ခုရှိပြီး၊ လူတွေကို ယုဒ ရွေးထုတ်ဖို့ ဓာတ်ပုံတွေသုံးနေခဲ့တယ်။ ဒီညီအစ်ကိုမောင်နှမတွေ အမြန်ပုန်းရှောင်ဖို့လိုတယ်။ ဒီလိုသတင်းကိုကြားတော့ ကျွန်မစဉ်းစားမိတယ်၊ “အခြေအနေက အရမ်းပြင်းထန်လာပြီ၊ ငါထင်ထားတာထက်တောင် ဆိုးနေပြီ။ အခု ငါသာ စာအုပ်တွေရွှေ့ပြောင်းဖို့သွားရင်၊ အဖမ်းခံရဖို့များတယ်။ ရဲတွေရဲ့ နှိပ်စက်ညှဉ်းပန်းမှုကို ငါခံနိုင်ရည်ရှိပါ့မလား”ပေါ့။ ကျွန်မ နောက်တစ်ကြိမ် တွန့်ဆုတ်ပြီး ကြောက်ရွံ့နေမှန်း ကျွန်မသိတယ်၊ ဒါကြောင့် အမြန်ဒူးထောက်ပြီးဆုတောင်းခဲ့တယ်၊ “ဘုရားသခင်၊ အသင်းတော်ရဲ့အခြေအနေအကြောင်းကြားရတာက သမီးကို ထပ်ပြီးကြောက်ရွံ့စေခဲ့ပြန်ပါပြီ။ သမီး အဖမ်းခံရပြီး ကိုယ်ခန္ဓာဆင်းရဲဒုက္ခခံရမှာကို ကြောက်ပါတယ်။ ဘုရားသခင်၊ တစ်ကိုယ်ကောင်းဆန်ပြီး စက်ဆုပ်ဖွယ်ကောင်းတဲ့ သမီးရဲ့ ဖောက်ပြန်ပျက်စီးတဲ့ စိတ်သဘောထားအတိုင်း အသက်မရှင်ဘဲ ဒီတာဝန်ကိုပြီးမြောက်ဖို့ သမီးကို လမ်းပြဦးဆောင်ပေးတော်မူပါ”လို့ပေါ့။ အဲဒီအချိန်မှာ၊ ဒီဘုရားနှုတ်ကပတ်တော်တွေကို ကျွန်မပြန်သတိရလိုက်တယ်။ “ယေရုရှလင်သို့ သွားရာလမ်း၌ ယေရှုသည် သူ၏နှလုံးသားထဲတွင် ဓားတစ်ချောင်းဖြင့် မွှေနေသကဲ့သို့၊ မချိမဆံ့ သောကဝေဒနာကို ခံစားခဲ့ရသည်။ သို့သော် သူသည် သူ့စကားကို ပြန်ရုပ်သိမ်းရန် အနည်းငယ်မျှသော ရည်ရွယ်ချက်ပင် မရှိခဲ့ပေ။ တန်ခိုးကြီးမားသော အင်အားတစ်ခုက သူ ကားစင်တင် ကွပ်မျက်ခံရမည့် နေရာသို့ လှမ်းချီရန် သူ့အား အစဉ်တွန်းအားပေးခဲ့သည်။ နောက်ဆုံးတွင် သူသည် လက်ဝါးကားတိုင်၌ သံမှိုစွဲရိုက်ခံခဲ့ရပြီး အပြစ်ရှိသော ဇာတိပကတိ အသွင်သဏ္ဌာန်ဆောင်ခဲ့ကာ လူသားမျိုးနွယ်အား ရွေးနုတ်ခြင်းအမှုတော်ကို ပြီးဆုံးစေခဲ့၏။ သူသည် သေခြင်းနှင့် မရဏနိုင်ငံ၏ ချုပ်နှောင်မှုများမှ လွတ်မြောက်ခဲ့သည်။ သေခြင်း၊ ငရဲနှင့် မရဏနိုင်ငံတို့သည် သူ၏ရှေ့တွင် ၎င်းတို့၏တန်ခိုး ဆုံးရှုံးခဲ့ပြီး သူ၏နှိမ်နင်းခြင်းကို ခံခဲ့ကြရသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ ရည်ရွယ်ချက်များနှင့်အညီ အစေခံနည်း) သခင်ယေရှု ဂေါလဂေါသကို လက်ဝါးကပ်တိုင်ထမ်းသွားချိန်မှာ၊ ကိုယ်တော်ဟာ ပြင်းပြင်းထန်ထန် ရိုက်နှက်ခံခဲ့ရတယ်၊ ကိုယ်တော်ရဲ့ခန္တာကိုယ်ဟာ ဒဏ်ရာဒဏ်ချက်တွေရခဲ့တယ်၊ မျက်နှာတစ်ခုလုံး သွေးတွေနဲ့ ဖုံးလွှမ်းနေခဲ့ပြီး အကြီးအကျယ်ဆင်းရဲဒုက္ခခံခဲ့ရတယ်။ ဒါပေမဲ့ ကိုယ်တော်ဟာ နောင်တရတဲ့ လက္ခဏာတစ်စက်မှ မပြခဲ့ဘူး။ လူသားမျိုးနွယ်အားလုံးကို ရွေးနုတ်ဖို့၊ ကိုယ်တော်ဟာ ဒီဆင်းရဲဒုက္ခတွေကို ဆန္ဒရှိရှိခံယူခဲ့ပြီး လက်ဝါးကပ်တိုင်မှာ အဆုံးစီရင်ခံခဲ့တယ်။ အဆုံးမှာ၊ ကိုယ်တော်ဟာ စာတန်ကို အောင်နိုင်ခဲ့ပြီး လူသားထုတစ်ရပ်လုံးကို ရွေးနုတ်ခြင်းအမှုကို ပြီးမြောက်စေခဲ့တယ်။ သခင်ယေရှုဟာ လက်ဝါးကပ်တိုင်တင်ခံရခြင်းအတွက် လိုအပ်တဲ့ ကြီးမားလှတဲ့ဆင်းရဲဒုက္ခကို အပြည့်အဝသိရှိလျက်နဲ့ နောက်မဆုတ်ခဲ့ဘူး။ ကိုယ်တော်တိုင် ဆင်းရဲဒုက္ခခံရမယ်ဆိုရင်တောင်၊ လူသားမျိုးနွယ်ကို အပြစ်ကနေ ကယ်တင်လိမ့်မယ်။ ဒီအကြောင်းကိုစဉ်းစားရင်း ကျွန်မ နက်နက်ရှိုင်းရှိုင်း စိတ်အားတက်ကြွသွားတယ်။ နောက်တော့ ကိုယ့်ကိုယ်ကိုယ် ဆင်ခြင်သုံးသပ်ရင်း၊ အန္တရာယ်နဲ့ဆင်းရဲဒုက္ခကို ရင်ဆိုင်ရတိုင်း ကျွန်မက နောက်ဆုတ်နေခဲ့ပြီး၊ ကျွန်မရဲ့အပြုအမူက ယုတ်ညံ့ပြီး စက်ဆုပ်ဖွယ်ကောင်းလိုက်တာလို့ ကျွန်မသဘောပေါက်ခဲ့တယ်။ ဒီနေ့ ကျွန်မရင်ဆိုင်နေရတဲ့အခြေအနေကလည်း စမ်းသပ်မှုတစ်ခုပဲ၊ ဒီအရေးကြီးတဲ့အချိန်မှာ ဘုရားသခင်ကို သစ္စာစောင့်သိဖို့ ရွေးချယ်မလား၊ ဒါမှမဟုတ် ကိုယ့်ကိုယ်ကိုယ် သစ္စာစောင့်သိဖို့ ရွေးချယ်မလားဆိုတာကို ဆုံးဖြတ်နေခဲ့တာပဲ။ ကျွန်မ ဒီထက်ပိုပြီး တစ်ကိုယ်ကောင်းမဆန်နိုင်တော့သလို၊ ကိုယ့်ဇာတိပကတိကိုပဲ ထည့်မစဉ်းစားနိုင်တော့ဘူး၊ ကျွန်မက သခင်ယေရှုရဲ့ နမူနာကို လိုက်လျှောက်ရမယ်၊ အဖမ်းခံရတာ၊ ထောင်ကျတာ၊ ဒါမှမဟုတ် သေတဲ့အထိ ညှဉ်းပန်းနှိပ်စက်ခံရမယ်ဆိုရင်တောင်၊ ဘုရားနှုတ်ကပတ်တော် စာအုပ်တွေကို ကျွန်မ ရွှေ့ပြောင်းရမယ်။ ဘုရားသခင်ကို တစ်ကြိမ်လောက် စိတ်ကျေနပ်စေနိုင်ရင်တောင် တန်ပါတယ်။ ဒီလိုတွေးလိုက်တဲ့အခါ၊ တစ်ကိုယ်လုံးမှာ ခွန်အားတွေ တလိပ်လိပ်တက်လာသလို ခံစားလိုက်ရပြီး၊ ဒီအလုပ်ကိုလုပ်ဆောင်ဖို့ စိတ်အားထက်သန်လာခဲ့တယ်။ ဒါတွေအားလုံးကို ဘုရားသခင်က ပေးသနားခဲ့မှန်း ကျွန်မသိပြီး၊ အကြီးအကျယ်ကျေးဇူးတင်ခဲ့တယ်။

နောက်ပိုင်းမှာ ကျွန်မတို့ အိမ်သုံးလုံးကနေ စာအုပ်တွေကို ဘေးကင်းကင်းနဲ့ ရွှေ့ပြောင်းခဲ့တယ်။ စတုတ္ထအိမ်ကနေ စာအုပ်တွေရွှေ့ပြောင်းတဲ့အချိန်မှာတော့ သန်းခေါင်ကျော်နေပြီ။ အိမ်နီးချင်းအိမ်မှာ အသံကြားတိုင်း အဆက်မပြတ်ဟောင်တဲ့ ခွေးနှစ်ကောင်ရှိပါတယ်။ အိမ်နီးချင်းတွေက ကျွန်မတို့ကိုတွေ့ပြီး ရဲခေါ်မှာကို ကြောက်ပြီး၊ စိတ်လှုပ်ရှားလွန်းလို့ နှလုံးတုန်ခဲ့ရတယ်။ ကျွန်မ စိတ်နှလုံးထဲမှာ ဘုရားသခင်ကို အဆက်မပြတ် ဟစ်ခေါ်ခဲ့တယ်။ စိတ်သက်သာရာရစွာနဲ့ပဲ၊ ကားပေါ်တင်ပြီးတဲ့အခါ အိမ်နီးချင်းတွေ ထွက်မလာခဲ့ဘူး။ ဘုရားသခင်ရဲ့ ကာကွယ်စောင့်ရှောက်မှုကိုတွေ့တော့ ကိုယ်တော်ကို ထက်ထက်သန်သန် ကျေးဇူးတင်ခဲ့တယ်။ ဒီလိုနဲ့၊ ကျွန်မတို့ ထိန်းသိမ်းစောင့်ရှောက်တဲ့အိမ်လေးလုံးကနေ စာအုပ်တွေကို ဘာအဖြစ်အပျက်မှမရှိဘဲ အောင်အောင်မြင်မြင်၊ ဘေးကင်းကင်းနဲ့ ရွှေ့ပြောင်းခဲ့ကြတယ်။ အပြန်လမ်းမှာ ကျွန်မတို့ရဲ့အတွေ့အကြုံတွေကို ဝေမျှခဲ့ကြပြီး၊ ကျွန်မတို့ခံစားခဲ့ရတဲ့ ပျော်ရွှင်ကြည်နူးတဲ့စိတ်ကတော့ ပြောမပြတတ်အောင်ပါပဲ။

ဒီအတွေ့အကြုံကနေတစ်ဆင့်၊ ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို နားလည်သဘောပေါက်မှုတချို့ ရရှိခဲ့တယ်။ ညီအစ်ကိုမောင်နှမတွေ အဖမ်းခံရတဲ့နေ့မှာ ကျွန်မအမေက အိမ်ပြောင်းခဲ့တာကနေ၊ အခြေအနေကို ကျွန်မနားလည်အောင် ကျွန်မမောင် ကူညီပြီး စစ်ဆေးရေးဂိတ်တွေကို ကျွန်မတို့ ချောချောမွေ့မွေ့ ဖြတ်သန်းနိုင်ခဲ့တာအထိ၊ ဒါတွေအားလုံးဟာ ဘုရားသခင်ရဲ့ အချုပ်အခြာအာဏာနဲ့ စီမံမှုအောက်မှာ ရှိနေခဲ့တာပဲ။ ဒီတစ်ကြိမ် စာအုပ်တွေကို ဘေးကင်းကင်း ရွှေ့ပြောင်းနိုင်ခဲ့တာက လုံးဝကို ဘုရားသခင်ရဲ့ လမ်းပြမှုကြောင့်ပဲ။ ဘုရားနှုတ်ကပတ်တော်ရဲ့ ဉာဏ်အလင်းပေးမှုနဲ့ ဘုရားသခင်ပေးသနားတဲ့ခွန်အားသာမရှိရင်၊ ကျွန်မရဲ့ဇာတိပကတိကို ပုန်ကန်နိုင်မှာမဟုတ်သလို၊ ဒီအလုပ်ကိုလုပ်ဆောင်ဖို့ ယုံကြည်ခြင်းလည်းရှိမှာမဟုတ်ဘူး။ ဒါတွေအားလုံးဟာ ဘုရားနှုတ်ကပတ်တော်တွေရဲ့ အကျိုးသက်ရောက်မှုတွေပဲ ဖြစ်တယ်။


၅၄။ ငွေက ပျော်ရွှင်မှုကို အမှန်တကယ် ဆောင်ကြဉ်းပေးသလား

ကျွန်တော် ရှစ်နှစ်အရွယ်မှာ၊ ကျွန်တော့်မိသားစုက မမျှော်လင့်ထားတဲ့ ဖြစ်ရပ်တစ်ခုကို တွေ့ကြုံခဲ့ရတယ်။ အဲဒီအချိန်ကစပြီး၊ ကျွန်တော့်အမေနဲ့ ကျွန်တော်က အဆင်ပြေဖို့ တစ်ယောက်ကို တစ်ယောက် မှီခိုအားကိုးခဲ့ရတယ်။ သူက ကျွန်တော့်ကို ကျေးလက်မှာရှိတဲ့ ကျွန်တော်တို့အိမ်ဆီ ပြန်ခေါ်သွားတယ်။ အဲဒီတုန်းက ကျွန်တော်တို့ အရမ်းကို ခိုးကိုးရာမဲ့ခဲ့တယ်။ တခြားလူတွေက နှစ်ထပ်တိုက်၊ သုံးထပ်တိုက်တွေနဲ့ နေနေကြတဲ့အချိန်မှာ ကျွန်တော်တို့က အုတ်ကြွပ်မိုးထားတဲ့ တဲအိမ်လေးတစ်ခုမှာပဲ နေခဲ့ကြတယ်။ ကျွန်တော်တို့ အရမ်း ငွေကြေးခက်ခဲခဲ့တယ်။ တခြားလူတွေကို ကျွန်တော် အားကျခဲ့ပြီး ကြီးလာတဲ့အခါ ငွေအများကြီး ရှာမယ်လို့ မျှော်လင့်ထားခဲ့တယ်။ အဲဒါမှ ကျွန်တော့်အမေနဲ့ ကျွန်တော်က ငွေကြေးဖူလုံမှု ရှိနိုင်မှာလေ။ ငွေရှာဖို့အတွက် ကျွန်တော် အထက်တန်းအောင်ပြီးတဲ့အခါ ပညာရေးဆက်မလုပ်တော့ဘူး။ အဲဒီအချိန်တုန်းက၊ ညီအစ်ကို မောင်နှမတွေက ကျွန်တော့်ကို အသင်းတော်မှာ ပါဝင်ပြီး အသင်းတော် အသက်တာကို အသက်ရှင်စေချင်ခဲ့ကြတယ်။ ဒါပေမဲ့ စုဝေးတာက ကျွန်တော် ငွေရှာတာကို အဟန့်အတားဖြစ်မှာ စိုးရိမ်ခဲ့တယ်။ ကျွန်တော်က အတော်လေး ငယ်လည်း ငယ်သေးတယ်။ ပြီး‌တော့ အိမ်ထောင်ပြုပြီး ငွေရှာရဦးမယ်လေ။ ကျွန်တော် လုပ်သမျှတိုင်းအတွက် ငွေလိုမှာ။ ဒါကြောင့် ညီအစ်ကို မောင်နှမတွေရဲ့ ကြင်နာတဲ့ စကားတွေနဲ့ အကြံကို ကျွန်တော် ငြင်းခဲ့တယ်။ ငွေ၊ ကျော်ကြားမှုနဲ့ အကျိုးအမြတ်တို့ကို လိုက်စားတဲ့ လမ်းကြောင်းပေါ် ပြတ်ပြတ်သားသား ခြေလှမ်းလှမ်းခဲ့တယ်။

ကျွန်တော် ဆောက်လုပ်ရေးအလုပ်လုပ်ပြီး၊ အထမ်းသမားအနေနဲ့လည်း လုပ်ခဲ့တယ်။ နောက်ပိုင်းမှာ၊ အရောင်းအဝယ်ကို လေ့လာပြီး အမျိုးတချို့နဲ့ စီးပွားရေးလုပ်ခဲ့တယ်။ နောက်ဆုံးမှာ စီးပွားရေလုပ်ငန်းက တိုးတက်သထက်တိုးတက်ခဲ့ပြီး၊ ကျွန်တော်တို့ စခဲ့တဲ့ ဆိုင်လေးတစ်ဆိုင်က သုံးလေးနှစ်အတွင်းမှာပဲ အလုပ်သမား ဆယ်ယောက်ကျော်ရှိတဲ့ ကုမ္ပဏီငယ်လေးတစ်ခုအဖြစ်ကို တိုးချဲ့သွားခဲ့တယ်။ ငယ်တဲ့အရွယ်မှာပဲ ကျွန်တော် သူဌေးတစ်ယောက်ဖြစ်လာပြီး ငွေတချို့ရှာခဲ့တယ်။ ကျွန်တော့် မိသားစုရဲ့ ငွေကြေးအခြေအနေ တိုးတက်ခဲ့တယ်။ ကျွန်တော် အိမ်တစ်လုံး ဝယ်ပြီး ဘဝ အခြေခံ ကုန်ကျစရိတ်အားလုံးကို လုံလောက်အောင် ပံ့ပိုးပေးနိုင်ခဲ့တယ်။ ကျွန်တော် ငွေတွေကို ပိုပိုပြီး ရှာနိုင်ခဲ့သလို၊ ကျွန်တော့်ရဲ့ ဇာတိပကတိအသက်တာက စိတ်ကျေနပ်မှုရခဲ့ပေမဲ့၊ ပိုပိုပြီး မပျော်မရွှင်ဖြစ်လာခဲ့တယ်။ ငွေရှာဖို့အတွက်၊ ဖောက်သည်တွေကို မြှောက်ပင့်ပြီး မျက်နှာလိုမျက်နှာရ လုပ်ပြီးတော့ သူတို့နဲ့ ပတ်သက်လို့ ပျော်နေသလိုမျိုးဟန်လုပ်ခဲ့ရတယ်။ လူတွေကို လိမ်တာ၊ လှည့်စားတာတွေက ကျွန်တော့်ရဲ့ နေ့စဉ် ပုံမှန်လုပ်တဲ့အလုပ် ဖြစ်လာခဲ့တယ်။ ကျွန်တော့်ရဲ့ ကိုယ်ကျိုးစီးပွားတွေ ပြည့်ဖို့ဆို ဘာမဆိုလုပ်မှာပဲ။ လူသားတစ်ယောက်လို လုံးဝ အသက်မရှင်ခဲ့ဘူး။ အရင်တုန်းက၊ ကျွန်တော်တို့ကို ရိုးသားတဲ့လူတွေဖြစ်ဖို့ ဘုရားနှုတ်ကပတ်တော်တွေ ပြောတာ မြင်ခဲ့ပြီးပြီ။ ဒါကို ကျွန်တော်တွေးမိတဲ့အခါတိုင်းမှာ အသိစိတ်ထဲမှာ တော်တော်ကြီးကို လိပ်ပြာမသန့်ဖြစ်ရတယ်။ အဲဒါအပြင်၊ နေ့တိုင်း စီးပွားရေးလုပ်ငန်းထဲမှာ ကျွန်တော့်ရဲ့ အချိန်နဲ့အားအင်ရှိသမျှကို စိုက်ထုတ်ခဲ့တယ်။ ဖောက်သည်တွေနဲ့ပတ်သက်လို့ အမြဲ စိတ်ကြည်ပြီး သဘောကောင်းအောင် နေခဲ့တယ်။ တစ်ခုခုကို စီစဉ်ဖို့ ကျွန်တော့်ကို သူတို့ ဖုန်းခေါ်တဲ့အခါ၊ ဧကရာဇ်မင်းရဲ့ အမိန့်ကို တုံ့ပြန်ရသလိုမျိုး ကျွန်တော် ချက်ချင်းကို ကိုင်တွယ်ဖြေရှင်းလိုက်တယ်။ ဒါပေမဲ့ ကျွန်တော့်အမေက သူ့အိပ်အလုပ်ကို ကူညီစေချင်တဲ့အခါ၊ ဒါမှမဟုတ် သူနဲ့ စကားပြောစေချင်တဲ့အခါ ကျွန်တော် အလုပ်များတယ်လို့ အမြဲပြောပြီး မနှောင့်ယှက်ဖို့ တောင်းဆိုခဲ့တယ်။ စုဝေးပွဲတွေကို မတက်ခဲ့ဘူး။ ဆုလည်း လုံးဝ မတောင်းဖြစ်သလောက်ပဲ။ ကျွန်တော့် အခြေအနေက လုံးဝ ယုံကြည်ချက်မဲ့တဲ့ ဘာသာတရားမရှိသူတစ်ယောက်လိုပါပဲ။ အဆက်အသွယ်တွေက စီးပွားရေလုပ်ငန်းမှာ အရမ်းအရေးကြီးလို့၊ ဖောက်သည်တွေနဲ့ ဆက်ဆံရေးတွေကို ဘယ်လိုထိန်းသိမ်းရမလဲ နေ့တိုင်း ကျွန်တော် စဉ်းစားတယ်။ ဘယ်သူနဲ့ပဲ ဆက်ဆံရသည်ဖြစ်စေ၊ သူတို့က ကျွန်တော့်ကို အကျိုးပြုနိုင်သရွေ့ သူတို့ကို ကျွန်တော် ချီးကျူးပြီး သူတို့ ကျေနပ်ဖို့ မရိုးသားတဲ့ စကားတွေ ပြောတယ်။ ကျွန်တော့်ရဲ့ ဒီအပြုအမူကို ကျွန်တော် စက်ဆုပ်မိတယ်။ ကျွန်တော် ပိုပို သူတော်ကောင်းယောင်ဆောင်ပြီး လှည့်စားတတ်လာခဲ့တယ်။ ကျွန်တော် မရိုးမသား ပြုမူဆောင်ရွက်နေတဲ့အဆင့်ထိကို တကယ် ရောက်သွားခဲ့တယ်။ ကျွန်တော့်ကိုယ်ကျွန်တော် ပိုပိုပြီး မုန်းမိသလို၊ ဒီလိုရှင်သန်တဲ့နည်းလမ်းကိုလည်း မုန်းမိတယ်။

နှစ်အတော်များများ ကြာပြီးတဲ့နောက် နိုင်ငံတစ်ဝှမ်းမှာ ကိုဗစ်ရောဂါ ပျံ့နေတဲ့အချိန်မှာ၊ ကျွန်တော် ရောဂါကူးစက်ခံရပြီး ကျွန်တော့် ခန္ဓာကိုယ်တစ်ခုလုံးက အရမ်းဝေဒနာခံစားခဲ့ရတယ်။ ကျွန်တော့်ရဲ့ ရောဂါလက္ခဏာတွေ အစမပြုခင် သုံးလေးနာရီလောက်မှာ ကျွန်တော်က စီးပွားရေး ကိစ္စအမျိုးမျိုးနဲ့ အလုပ်များပြီး အားအင်အပြည့် ဖြစ်နေခဲ့တာ။ ရုတ်တရက်ကြီး ထရပ်ဖို့တောင် ကျွန်တော် အားမရှိတော့ဘူး။ ကျွန်တော် အိပ်ရာထဲလှဲလိုက်တယ်။ ကျွန်တော့် ကြွက်သားတွေအားလုံး ကိုက်ခဲနာကျင်နေခဲ့ပြီး၊ ကျွန်တော့်ခေါင်းက ပေါက်ကွဲတော့မလို ခံစားရတယ်။ ကျွန်တော့်အဖျားကြီးနေတာက ကျမသွားတော့ ကျွန်တော့် နှုတ်ခမ်းတွေက အက်ကုန်တယ်။ ကျွန်တော် အော့အန်ပြီး ဝမ်းလျှောတယ်။ သေဖို့ သိပ်မဝေးတော့သလိုမျိုး အရမ်းကို ဆိုးဆိုးရွားရွား ခံစားခဲ့ရတယ်။ လူက ဘယ်လောက်အားအင်ချည့်နဲ့ပြီး သေးငယ်လဲဆိုတာကို အဲဒီအချိန်မှာ ခံစားခဲ့ရတယ်။ အဲဒီအချိန်မှာပဲ “ငါ ဘာအတွက်နဲ့များ ဒီလိုအသက်ရှင်နေတာလဲ”လို့ တွေးရင်းနဲ့ ကျွန်တော် ကိုယ့်ကိုယ်ကိုယ် စပြီး ဆင်ခြင်သုံးသပ်မိတယ်။ အတိတ်က ဖြစ်ရပ်တွေက ရုပ်ရှင်ပြကွက်တွေလို စိတ်ထဲမှာ မြင်ကွင်းတစ်ခုပြီးတစ်ခု ပေါ်လာခဲ့ပြီး၊ ကျွန်တော် တွေးမိတယ်။ “နေ့တိုင်း အလိမ်အညာတွေ တရစပ်ပြောပြီး လူတွေကို လှည့်စားရင်းနဲ့ ငွေပိုရဖို့ နည်းလမ်းတွေကို ငါ ဦးနှောက်ခြောက်ခံစဉ်းစားခဲ့တယ်။ ငါ တကယ်ပဲ ဒီလို အသည်းအသန် ငွေရှာပြီး အလုပ်လုပ်ဖို့အတွက်ပဲ အသက်ရှင်နေတာလား။ အားလုံးက ငါ့ရဲ့ ဝင့်ဝါမှုနဲ့ ကိုယ့်သိက္ခာကိုယ်လေးစားမှုကို ဖြည့်ဆည်းဖို့၊ လူတွေ ငါ့ကို အထင်ကြီးစေဖို့ပဲလား။ အစားအသောက်နဲ့ ပျော်ရွှင်မှုတွေမှာ စိတ်အလိုလိုက်ဖို့ပဲလား။ ဒါက ငါ့ဘဝ ရည်ရွယ်ချက်လား။ ငါ့ဘဝမှာ ဒါတွေပဲ ရှိတာလား။ ငါ တကယ်ပဲ ဒီလို သေသွားမှာလား”လို့ပေါ့။ ဒါကိုတွေးလိုက်တာနဲ့ ကျွန်တော့်မှာ ပြင်းထန်တဲ့ နောင်တတွေအပြည့်ပဲ။ အစကတည်းကနေ ဘုရားကို မှန်မှန်ကန်ကန် မယုံကြည်ခဲ့ဘဲ အသင်းတော် အသက်တာ အသက်မရှင်ခဲ့တာကို ကျွန်တော် နောင်တရမိတယ်။ ကျွန်တော် အရမ်းနောင်တရပြီး၊ ဒီလို သေချင်စိတ်မရှိခဲ့ဘူး။ အရင်တုန်းက ကျွန်တော် ဖတ်ခဲ့တဲ့ ဘုရားနှုတ်ကပတ်တော်တွေကို တွေးမိတယ်။ “ဘေးဒုက္ခမျိုးစုံ တစ်ခုပြီး တစ်ခု ကျရောက်လိမ့်မည်။ တိုင်းနိုင်ငံအားလုံးနှင့် နေရာအားလုံး ဘေးဒုက္ခများ ကြုံတွေ့ရလိမ့်မည်။ ကပ်ဆိုး၊ ငတ်မွတ်ခြင်း၊ ရေကြီးခြင်း၊ မိုးခေါင်ခြင်းနှင့် ငလျင်လှုပ်ခြင်းများသည် အရပ်ရပ်တို့၌ ဖြစ်လေ၏။ ဤကပ်ဘေးဒုက္ခများသည် တစ်နေရာ၊ နှစ်နေရာ၌သာ ဖြစ်ပျက်နေခြင်း မဟုတ်သကဲ့သို့ တစ်ရက်၊ နှစ်ရက်အတောအတွင်း ပြီးဆုံး သွားလိမ့်မည်လည်း မဟုတ်ပေ။ ယင်းထက်၊ ၎င်းတို့သည် သာ၍ သာ၍ ကြီးမားသော နယ်ပယ်အနှံ့ တိုးချဲ့လိမ့်မည် ဖြစ်ပြီး၊ သာ၍ သာ၍ ပြင်းထန်လာလိမ့်မည် ဖြစ်သည်။ ဤအချိန်ကာလ အတောအတွင်းတွင်၊ အင်းဆက်ကပ်ဆိုး မျိုးစုံ တစ်ခုပြီး တစ်ခု ဖြစ်ပေါ်လိမ့်မည် ဖြစ်ပြီး၊ ခပ်သိမ်းသော နေရာတို့၌ လူသားစားသည့် ဖြစ်ရပ် ဖြစ်ပွားလိမ့်မည်။ ဤသည်မှာ တိုင်းနိုင်ငံအားလုံးနှင့် လူမျိုးအပေါင်းတို့အပေါ် ငါ၏ တရားစီရင်ခြင်း ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆၅)) “လူတို့သည် ငွေနှင့် ကျော်စောမှုနောက်လိုက်ရင်း မိမိတို့၏ ဘဝကို ကုန်ဆုံးကြသည်။ ၎င်းတို့သည် ထိုအရာများက ၎င်းတို့၏ တစ်ခုတည်းသော အထောက်အပံ့ နည်းလမ်းဟု တွေးထင်ရင်း၊ ထိုအရာများကို ရှိခြင်းအားဖြင့် ၎င်းတို့ အသက်ဆက်ရှင် နိုင်သည့်အလား၊ သေခြင်းမှ လွတ်ကင်းစေနိုင်မည့်အလား ဤကောက်ရိုးမျှင်များကို ဖမ်းဆုပ်ထားကြလေသည်။ သို့သော် သူတို့သည် သေရတော့မည်အချိန်မှသာ ဤအရာများသည် သူတို့ထံမှ မည်မျှဝေးကွာသည်၊ သေခြင်းနှင့် ရင်ဆိုင်ရာ၌ ၎င်းတို့မည်မျှ အားနည်းသည်၊ ၎င်းတို့ မည်မျှလွယ်လွယ် ကျိုးပဲ့ကြေမွသည်၊ ဘယ်ကိုမှ သွားစရာမရှိဘဲ ၎င်းတို့ မည်မျှ အထီးကျန်ပြီး အကူအညီမဲ့နေသည်ကို နားလည်သဘောပေါက် ကြသည်။ ဘဝသည် ငွေ သို့မဟုတ် ကျော်စောမှုတို့ဖြင့် ဝယ်၍မရနိုင်ကြောင်း၊ လူတစ်ယောက်သည် မည်မျှ ချမ်းသာ ကြွယ်ဝပါစေ၊ ၎င်းတို့၏ အဆင့်အတန်းက မည်မျှ မြင့်မားပါစေ လူအားလုံးသည် သေခြင်းနှင့် ရင်ဆိုင်ရာ၌ ညီတူညီမျှ သနားစရာကောင်းပြီး အရေးမပါကြောင်းတို့ကို သူတို့ နားလည်သဘောပေါက်ကြသည်။ ငွေက အသက်ကို မဝယ်ယူနိုင်ကြောင်း၊ ကျော်စောမှုက သေခြင်းကို မချေဖျက်နိုင်ကြောင်း၊ ငွေ သို့မဟုတ် ကျော်စောမှုက လူတစ်ယောက်၏ဘဝကို တစ်မိနစ်၊ တစ်စက္ကန့်မျှ ဆွဲဆန့်မပေးနိုင်ကြောင်းကို ၎င်းတို့ နားလည်သဘောပေါက်ကြသည်။ လူတို့သည် ဤကဲ့သို့ ခံစားရလေ၊ ဆက်လက်ရှင်သန်ရဖို့ တမ်းတလေဖြစ်သည်။ ဤကဲ့သို့ ပိုခံစားရလေ၊ သေခြင်းနီးကပ် လာခြင်းကို ပိုမို ထိတ်လန့်လေ ဖြစ်သည်။ ဤအချိန်မှသာ ၎င်းတို့၏ဘဝကို ၎င်းတို့မပိုင်ကြောင်း၊ ၎င်းတို့၏ ထိန်းချုပ်မှုတွင် မရှိကြောင်းနှင့် သေဖို့ဖြစ်စေ ရှင်ဖို့ဖြစ်စေ မိမိတို့ ဆုံးဖြတ်ပိုင်ခွင့် မရှိကြောင်း ဤအရာအားလုံးက မိမိ၏ ထိန်းချုပ်မှု ပြင်ပတွင် ရှိကြောင်းကို အမှန်တကယ် နားလည် လေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) တကယ်တော့၊ ဒီစကားတွေကို အရင်က အကြိမ်အတော်များများ ကျွန်တော် ဖတ်ခဲ့ပြီးပြီ။ ကပ်ဘေးတွေကို ကျွန်တော် ကြောက်ပေမဲ့ အဲဒါတွေ ကျွန်တော့်ဆီ မဖြစ်သရွေ့၊ အဲဒါတွေက အတော်လေး အလှမ်းဝေးတယ်လို့ အမြဲ ခံစားခဲ့ပြီး၊ အရင်လိုပဲ ချမ်းသာကြွယ်ဝမှုနဲ့ ကိုယ်လိုချင်တဲ့ ဘဝကို ဆက်လိုက်စားခဲ့တယ်။ အခုတော့၊ ကျွန်တော်က တစ်ကိုယ်လုံး နာကျင်ကိုက်ခဲပြီး ကြံရာမရ အိပ်ရာထဲလှဲနေရတယ်။ အဲဒီအခါမှပဲ ချမ်းသာကြွယ်ဝမှုက လူတွေကို ရုပ်ဝတ္ထုဆိုင်ရာ ပျော်ရွှင်မှုတချို့ ရစေနိုင်ပေမဲ့ ကိုဗစ်ရောဂါကို ရင်ဆိုင်ရတော့ တကယ်ကို အချည်းနှီးဖြစ်တယ်ဆိုတာကို ကျွန်တော် နားလည်သွားတယ်။ ကျွန်တော် တကယ်ကို မသိနားမလည်ခဲ့သလို ကြောင်းကျိုးမမြင်ခဲ့မှန်း နောက်ဆုံးမှာ သဘောပေါက်သွားတယ်။ ကျွန်တော် အရမ်းခေါင်းမာခဲ့တာပဲ။ သေချာကြည့်လိုက်တော့၊ ဘုရားကို ကျွန်တော် ယုံကြည်ခဲ့ပေမဲ့၊ သူ့နှုတ်ကပတ်တော်တွေကို လုံးဝ လျစ်လျူရှုခဲ့ပြီး၊ ချမ်းသာကြွယ်ဝမှု၊ ကျော်ကြားမှုနဲ့ အကျိုးအမြတ်တွေ လိုက်စားတာကို လုံးဝ မရပ်ခဲ့ဘူး။ ဒါက ဘုရားသခင်နဲ့ သူ့နှုတ်ကပတ်တော်တွေပေါ် ကျွန်တော့်ရဲ့ စစ်မှန်တဲ့ သဘောထားဖြစ်ခဲ့တယ်။ ကိုဗစ်ရောဂါ ကူးစက်ခံရမှပဲ ကိုယ့်ကိုယ်ကိုယ် စသုံးသပ်ခဲ့တယ်။ သခင်ယေရှု ပြောခဲ့တဲ့အရာကို ကျွန်တော် တွေးမိတယ်။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) နောက်ဆုံးမှာ ဒီစကားတွေ ဘာကို ဆိုလိုတယ်ဆိုတာနဲ့ပတ်သက်လို့ ကျွန်တော် ကိုယ်တွေ့ သိနားလည်မှု နည်းနည်း ရှိသွားခဲ့တယ်။ အသက်ကို ဝယ်ဖို့ ငွေကို တကယ် သုံးလို့မရဘူး။ ကျွန်တော် အိပ်ရာထဲမှာ ရအောင် လှည့်လိုက်ပြီး ဒူးထောက်ဆုတောင်းလိုက်တယ်။ “အနန္တတန်ခိုးရှင် ဘုရားသခင်၊ ကျွန်တော် အရမ်း မသိနားမလည်ဖြစ်ပြီး ကြောင်းကျိုးမမြင်ပါဘူး။ ကျွန်တော့်ဘဝမှာ ဒီအခြေအနေထိရောက်တဲ့အတွက် ကိုယ့်ကိုယ်ကိုယ်ပဲ အပြစ်တင်စရာရှိပါတယ်။ ကိုယ်တော်က အသင်းတော် အသက်တာမှာ ပါဝင်ဖို့ ကျွန်တော့်ကို ထပ်တလဲလဲ ဖိတ်ဖို့အတွက် ညီအစ်ကို မောင်နှမတွေကို သုံးပြီး ဒီတစ်ချိန်လုံး ကျွန်တော့်ကို ကယ်တင်နေခဲ့တယ်။ ဒါပေမဲ့ အဲဒါကို ကျွန်တော် လုံးဝ လက်မခံချင်ခဲ့သလို၊ ကိုယ်တော်ရဲ့ ကယ်တင်ခြင်းကို ငြင်းခဲ့ပါတယ်။ ဘုရားသခင်၊ ကျွန်တော် အရမ်းနောင်တရမိပါတယ်။ အခု၊ ငွေက ကျန်းမာရေးကိုဖြစ်စေ၊ အသက်ကိုဖြစ်စေ မဝယ်နိုင်တာ နားလည်ပါပြီ။ ကျွန်တော်က ကိုယ့်ဘဝ တိုးတက်အောင် ငွေကိုအသုံးပြုချင်ပြီး အမြဲ ငွေနောက်လိုက်ခဲ့တယ်။ ဒါပေမဲ့ ငွေရှာဖို့အတွက် ရုပ်ပိုင်း၊ စိတ်ပိုင်း ပင်ပန်းမှုနဲ့ ကျွန်တော် အသက်ရှင်ခဲ့ပြီး အဲဒါက ကျွန်တော့်ကို ဒုက္ခပေးတော့မလို့ပဲ။ အဲဒီလို နာကျင်စရာ ပုံစံနဲ့ ကျွန်တော် ဆက်အသက်မရှင်တော့ပါဘူး။ လှည့်စားမှု၊ အလိမ်အညာတွေနဲ့ ပြည့်နေတဲ့ အပြန်အလှန် လှည့်စားတဲ့ ဒီပတ်ဝန်းကျင်မှာ သူတော်ကောင်းအယောင်ဆောင်တဲ့ သူတစ်ယောက်လို ဆက်အသက်မရှင်ချင်တော့ပါဘူး။ ဘုရားသခင်၊ ကျေးဇူးပြုပြီး ကျွန်တော့်ကို ခွင့်လွှတ်ပြီး နောက်ထပ်အခွင့်အရေးတစ်ခု ရခွင့်ပေးပါ။ ကျေးဇူးပြုပြီး ကျွန်တော့်ကို ကယ်တင်ပါ”လို့ပေါ့။ အဲဒါက ကျွန်တော် ဆုတောင်းပြီး နောင်တရခဲ့တဲ့ပုံပဲ။ ကျွန်တော့်ရဲ့ ရုပ်ပိုင်းဆိုင်ရာ နာကျင်မှုက နည်းနည်းမှ လျော့မသွားခဲ့ပေမဲ့ အဲဒီအချိန်မှာပဲ၊ မိဘရဲ့ ပွေ့ဖက်မှုထဲမှာ ကွေးနေတဲ့ ကလေးလောက်လို ကျွန်တော့် စိတ်နှလုံးက နွေးထွေးသွားတယ်။

နောက်နေ့မှာ၊ ကျွန်တော် ရောဂါကူးစက်ခံရတာကို ကျွန်တော့် အမေက ကြားပြီး စောင့်ရှောက်ဖို့ လာတယ်။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေ အများကြီး သူ ဖတ်ပြသလို၊ အဲဒါတွေထဲက တချို့က ကျွန်တော့်အပေါ် နက်ရှိုင်းတဲ့ခံစားမှု ထင်ကျန်စေခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့သည် ကျော်ကြားမှုနှင့် အမြတ်အစွန်းအတွက်သာ စဉ်းစားတတ်တော့သည် အထိဖြစ်အောင်၊ ၎င်းတို့၏ အတွေးများကို ထိန်းချုပ်ရန်အတွက် စာတန်သည် ကျော်ကြားမှုနှင့် အမြတ်အစွန်းကို အသုံးပြု၏။ ၎င်းတို့သည် ကျော်ကြားမှုနှင့် အမြတ်အစွန်းအတွက် ရုန်းကန်လှုပ်ရှား ကြ၏၊ ကျော်ကြားမှုနှင့် အမြတ်အစွန်းအတွက် အခက်အခဲများကို ခံကြ၏၊ ကျော်ကြားမှုနှင့် အမြတ်အစွန်းအတွက် အရှက်ရခြင်းများကို ကြံ့ကြံ့ခံကြ၏၊ ကျော်ကြားမှု နှင့် အမြတ်အစွန်း အတွက် ၎င်းတို့တွင် ရှိသမျှအရာတိုင်းကို စွန့်လွှတ်ကြသကဲ့သို့၊ ကျော်ကြားမှုနှင့် အမြတ်အစွန်းတို့အတွက် မည်သို့သော အကဲဖြတ်မှု၊ ဆုံးဖြတ်မှုကိုမဆို ၎င်းတို့က ပြုလုပ်ကြလိမ့်မည်။ ဤနည်းလမ်းဖြင့် စာတန်သည် လူတို့အား မမြင်နိုင်သော အချုပ်အနှောင်တို့နှင့် ချည်နှောင်ပြီး လူတို့သည် ၎င်းတို့ကို တွန်းလှန်ရန် အင်အားမရှိသလို သတ္တိလည်းမရှိကြပေ။ ၎င်းတို့သည် ဤအချုပ်အနှောင်တို့အား အမှုမဲ့အမှတ်မဲ့ သယ်ဆောင်ကြပြီး ကြီးစွာသော အခက်အခဲဖြင့် ရှေ့သို့ဆက်ကာသာ ရုန်းကြရ၏။ ဤကျော်ကြားမှုနှင့် အမြတ်အစွန်းအတွက် အလို့ငှာ၊ လူသားမျိုးနွယ်သည် ဘုရားသခင်ကို ရှောင်ကြဉ်၍၊ ကိုယ်တော်အား သစ္စာဖောက်ပြီး၊ တိုး၍ ဆိုးယုတ် လာကြသည်။ ထို့ကြောင့် ဤနည်းဖြင့် မျိုးဆက်တစ်ခုပြီး တစ်ခုသည် စာတန်၏ ကျော်ကြားခြင်းနှင့် အမြတ်အစွန်း အကြားတွင် ဖျက်ဆီးခံကြရ၏။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) “‘ငွေက ကမ္ဘာကို လည်ပတ်စေသည်’ ဆိုသည်မှာ စာတန်၏ အတွေးအခေါ်တစ်ခုဖြစ်သည်။ ယင်းသည် လူသားမျိုးနွယ် တစ်ခုလုံးအကြား၊ လူ့အသိုင်းအဝိုင်းတိုင်းတွင် ပျံ့နှံ့လေသည်။ ၎င်းကို ခေတ်ရေစီးကြောင်းတစ်ခု ဖြစ်သည်ဟု သင်ပြောနိုင်သည်။ ဤသည်မှာ ယင်းသည် ကနဦးက ဤဆိုရိုးစကားကို လက်မခံခဲ့ကြသော်လည်း ထို့နောက် လက်တွေ့ဘဝနှင့် ထိတွေ့လာရချိန်တွင် ထိုဆိုရိုးစကားကို သိသိသာသာ လက်ခံကြပြီး ဤစကားများက ဧကန်အမှန် မှန်ကန်သည်ဟု စတင်ခံစားကြရသည့် လူတစ်ဦးစီတိုင်း၏ စိတ်နှလုံးထဲ သွတ်သွင်းခံရသောကြောင့်ဖြစ်သည်။ ဤသည်မှာ စာတန်က လူသားကို ဖောက်ပြန်ပျက်စီးစေခြင်း ဖြစ်စဉ် မဟုတ်လော။ လူတို့သည် ဤဆိုရိုးစကားကို တူညီသည့်အတိုင်းအတာဖြင့် နားလည်ကောင်း နားလည်မည်မဟုတ်သော်လည်း၊ အယောက်တိုင်းသည် အနီးတစ်ဝိုက်တွင် ဖြစ်နေသည့် အရာများနှင့် ၎င်းတို့၏ ပုဂ္ဂိုလ်ရေး အတွေ့အကြုံများကို အခြေခံပြီး၊ ဤဆိုရိုးစကား နှင့်ဆိုင်သော မတူကွဲပြားသည့် အနက်ပြန်ခြင်းနှင့် သိမှတ်မှု အတိုင်းအတာများ ရှိကြသည်။ ယင်းမှာ မှန်၏လော။ တစ်စုံတစ်ယောက်သည် ဤဆိုရိုးစကားနှင့် သက်ဆိုင်သော အတွေ့အကြုံမည်မျှရှိပါစေ၊ တစ်စုံတစ်ယောက်၏ စိတ်နှလုံးသား အပေါ် မည်သည့် အပျက်သဘောဆောင်သော သက်ရောက်မှု ရှိနိုင်သနည်း။ သင်တို့ အယောက်စီတိုင်းအပါအဝင် ဤလောက ထဲက လူတို့၏ လူသား စိတ်သဘောထားမှတစ်ဆင့် တစ်စုံတစ်ခု ထုတ်ဖော်ပြခံရသည်။ ယင်းက မည်သည့်အရာနည်း။ ယင်းသည် ငွေကို ကိုးကွယ်ခြင်းဖြစ်သည်။ ယင်းကို တစ်စုံတစ်ယောက်၏ စိတ်နှလုံးသားထဲမှ ဖယ်ရှားဖို့ ခက်ခဲသလော။ အင်မတန် ခက်ခဲသည်။ လူသားနှင့်ဆိုင်သော စာတန်၏ ဖောက်ပြန်ပျက်စီးစေခြင်းသည် ဧကန်အမှန် အလွန် နက်ရှိုင်း၏။ စာတန်သည် လူများကို စုံစမ်းသွေးဆောင်ဖို့ ငွေကို အသုံးပြုပြီး လူတို့အား ငွေကို ကိုးကွယ်အောင်နှင့် ရုပ်ဝတ္ထုပစ္စည်းများကို အမွန်အမြတ်ထားအောင် ဖောက်ပြန်ပျက်စီးစေသည်။ ဤငွေကို ကိုးကွယ်ခြင်းသည် လူတို့၌ မည်သို့ပေါ်လွင်သနည်း။ ဤလောကတွင် ငွေတစ်ခုတစ်လေမျှမရှိဘဲ အသက်ရှင်မနေနိုင်၊ ငွေမရှိဘဲ တစ်ရက်မျှပင် မဖြစ်နိုင်ဟု သင်တို့ခံစားသလော။ လူတို့၏ အဆင့်အတန်းသည် ၎င်းတို့ ခံယူသည့် လေးစားမှုကဲ့သို့ ငွေမည်မျှရှိသည်ဆိုသည့်အပေါ် အခြေခံနေသည်။ ဆင်းရဲသားတို့၏ နောက်ကျောသည် အရှက်တရားတို့ဖြင့် ကွေးညွှတ်နေစဉ်၊ လူချမ်းသာတို့သည် ၎င်းတို့၏ မြင့်မားသည့် အဆင့်အတန်းကို သာယာ နေကြသည်။ သူတို့သည် ရဲရင့်ပြီး မော်ကြွားကြသည်၊ ကျယ်လောင်စွာ စကားပြောကြပြီး၊ မာန်မာနထောင်လွှားစွာ နေထိုင်ကြသည်။ ဤဆိုရိုးစကားနှင့် ခေတ်ရေစီးကြောင်းသည် လူသားတို့အား အဘယ်အရာကို ယူဆောင်လာပေးသနည်း။ ငွေကို လိုက်စားရှာဖွေရာတွင် မည်သည့်စွန့်လွှတ်မှုကိုမဆို လူများစွာက ပြုကြသည်မှာ မှန်သည်မဟုတ်လော။ လူတို့သည် ငွေကို ပိုမိုလိုက်စား ရှာဖွေရာတွင်‌ ၎င်းတို့၏ ဂုဏ်သိက္ခာနှင့် သမာဓိတို့ကို မစွန့်လွှတ်သလော။ ငွေကြေးအတွက် များစွာသော လူတို့သည် မိမိတို့၏တာဝန်များကို ထမ်းဆောင်ရန်နှင့် ဘုရားသခင်နောက်လိုက်ရန် အခွင့်အရေးကို ဆုံးရှုံးကြသည် မဟုတ်လော။ သမ္မာတရားကို ရရှိကာ ကယ်တင်ခံရမည့် အခွင့်အရေးကို ဆုံးရှုံးခြင်းသည် ဆုံးရှုံးမှုများ အားလုံးထဲတွင် လူတို့အတွက် အကြီးမားဆုံးသော ဆုံးရှုံးမှုကြီးဖြစ်သည် မဟုတ်သလော။ စာတန်သည် ဤနည်းလမ်းနှင့် ဤဆိုရိုးစကားကို ထိုသို့သော အတိုင်းအတာတစ်ခုထိ အသုံးပြုသည်မှာ အန္တရာယ်ပြုမည့် လက္ခဏာ မဟုတ်သလော။ ဤသည်မှာ မလိုမုန်းထားသည့် လှည့်ကွက်တစ်ခု မဟုတ်လော။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၅)) အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ဖတ်တဲ့အခါ၊ စာတစ်ကြောင်းစီက သမ္မာတရားဖြစ်တယ်လို့ ခံစားရတယ်။ သူ ပြောတဲ့ စကားတွေက အရမ်းမှန်တယ်။ ပြီးတော့ ကျွန်တော့် စိတ်နှလုံး အတွင်းနက်နက်နေရာတွေကို တန်းထိတယ်။ ကျွန်တော်က ဘုရား ဖော်ထုတ်ခဲ့တာနဲ့ အတူတူပါပဲ။ ငွေကို အမြဲ ကိုးကွယ်တယ်၊ “အားလုံးအထက်မှာ ငွေ”ဆိုတဲ့ စိတ်ကူးအတိုင်း ပြုမူနေခဲ့တယ်။ ကျွန်တော့်မှာ ငွေရှိခဲ့ရင်၊ အရာရာရှိပြီး အထက်တန်းစား ဘဝတစ်ခုကို အသက်ရှင်နိုင်မယ်၊ ကိုယ်ကြိုက်သလို အသက်ရှင်နိုင်ပြီး တခြားလူတွေရဲ့ အထင်ကြီးတာ ခံရမယ်၊ ငွေမရှိရင်တော့၊ ဘာတစ်ခုမှ လုပ်နိုင်မှာမဟုတ်ဘူးလို့ ထင်ခဲ့တယ်။ ဘုရားနှုတ်ကပတ်တော်တွေ ဖော်ထုတ်တဲ့အရာကတစ်ဆင့်၊ စာတန်ရဲ့ မလိုမုန်းထားမှုနဲ့ စက်ဆုပ်စရာ ရည်ရွယ်ချက်တွေကို ကျွန်တော် မြင်ခဲ့တယ်။ စာတန်က ကျွန်တော့် စိတ်ကို ထိန်းချုပ်ဖို့ ငွေ၊ ကျော်ကြားမှုနဲ့ အကျိုးအမြတ်တွေကို သုံးခဲ့တယ်။ ဒီအရာတွေထဲမှာ လမ်းပျောက်သွားစေခဲ့သလို၊ ငွေနောက်လိုက်တာကို ဘဝမှာ ကျွန်တော် လိုက်စားတဲ့ ရည်မှန်းချက်နဲ့ ဦးတည်ချက်အဖြစ် ပြောင်းလိုက်တယ်။ အဲဒီလိုနဲ့ ဘုရားကို ရှောင်ရှားပြီး သစ္စာဖောက်အောင်၊ ပိုပိုပြီး လှည့်ဖြား၊ ကောက်ကျစ်ဆိုးယုတ်ပြီး လောဘကြီးလာအောင် လုပ်ခဲ့တယ်။ နောက်ဆုံးမှာ စာတန်နဲ့အတူ ပျက်စီးသွားအောင် ကျွန်တော့်ကို အကွက်ဆင်ခဲ့တယ်။ အရင်တုန်းက၊ ကျွန်တော့်ထဲကို စာတန်သွတ်သွင်းတဲ့ စိတ်ကူးတွေနဲ့ ကျွန်တော် အမြဲ အသက်ရှင်ခဲ့တယ်။ ကျွန်တော်က ငွေ၊ ကျော်ကြားမှုနဲ့ အကျိုးအမြတ် လိုက်စားဖို့ကိုပဲ ခိုင်ခိုင်မာမာ စိတ်ပိုင်းဖြတ်ထားတယ်။ ငွေမရှိဘဲ လူတွေက ကိစ္စတစ်ခုမှ မလုပ်နိုင်သလို၊ ငွေရှိတဲ့သူတွေက ပိုကောင်းတဲ့ ဘဝကို မွေ့လျော်ခံစားနိုင်ပြီး တခြားလူတွေ သူတို့ကို အထင်ကြီးအောင်လုပ်နိုင်တယ်လို့ ကျွန်တော် ယုံကြည်ခဲ့တယ်။ ဒီရိုးရှင်းပုံရတဲ့ ယုံကြည်မှုက မမြင်ရတဲ့ နှောင်ကြိုးတွေနဲ့ ကျွန်တော့်ကို ချည်နှောင်ခဲ့တယ်။ ရုန်းထွက်လွတ်မြောက်ဖို့ သတ္တိတစ်စက်မှ မရှိဘဲ ကျွန်တော့်ကို စာတန်ရဲ့ ထိန်းချုပ်မှုအောက်မှုမှာ အခိုင်အမာ ထိန်းထားတယ်။ ဒါက ကျွန်တော် စာတန်ရဲ့ လှည့်စားတာ၊ ဖောက်ပြန်ပျက်စီးအောင်လုပ်တာ ခံခဲ့ရတဲ့ပုံစံပဲ။ ငွေ၊ ကျော်ကြားမှုနဲ့ အကျိုးအမြတ်အတွက်၊ ကျွန်တော်က အလိမ်အညာတွေ၊ လှည့်စားမှုအပြည့်နဲ့ ကိစ္စတွေကို ဘယ်နည်းနဲ့မဆို လုပ်ရင်းနဲ့ သံယောဇဉ်ကင်းပြီး သနားကြင်နာမှုမဲ့လာခဲ့တယ်။ ကျွန်တော်က လုံးဝကို လူသားတစ်ယောက်လို အသက်မရှင်ခဲ့ဘူး။ ငွေတချို့ကို ရှာပြီးတဲ့နောက်မှာ ကျွန်တော့်ရဲ့ စိတ်ဆင်းရဲမှုကို သက်သေစေချင်လို့ နေရာအနှံ့ ခရီးသွားခဲ့တယ်။ လက်တွေ့မှာတော့ ဒါက ကိုယ့်ကိုယ်ကိုယ် ယာယီ ထုံထိုင်းသွားစေဖို့ နည်းလမ်းတစ်ခုပဲဖြစ်တယ်။ ကျွန်တော့်ဘဝကို တန်ဖိုးတက်စေချင်လို့ အလုပ်မှာ ကျွန်တော့်ရဲ့ အားအင်နဲ့ အားလုံးကို စိုက်ထုတ်ခဲ့ပေမဲ့ စိတ်ထဲမှာ ကျွန်တော် ခံစားရတဲ့ အနှစ်မဲ့မှုကို လုံးဝ မခါချနိုင်ခဲ့ဘူး။ ကျွန်တော့် စိတ်နှလုံးကို နိုးထစေခဲ့တာက ဘုရားနှုတ်ကပတ်တော်တွေပါ။ ကျွန်တော့်ရဲ့ လိုက်စားမှုတွေကို ကျွန်တော် စပြီး သေချာဆန်းစစ်ခဲ့တယ်။ ငွေ၊ ကျော်ကြားမှုနဲ့ အကျိုးအမြတ်တွေကိုပဲ ကျွန်တော် တစ်စိုက်မတ်မတ် ဆက်မလိုက်စားချင်ခဲ့ဘူး။ ဒီအရာတွေက ကျွန်တော် ထင်သလောက် အရာရာတတ်စွမ်းနိုင်တာ မဟုတ်ဘူး။ ကျွန်တော် အိပ်ရာလှဲပြီး မထနိုင်ဘဲရှိနေတုန်းမှာ၊ ရုပ်ဝတ္ထု ပျော်ရွှင်မှုတွေနဲ့ ငွေတွေအားလုံးက အရမ်း အရေးမပါသလို ထင်ရတယ်။ ငွေက လူ့အသက်ကို မကယ်နိုင်သလို၊ လူ့ရဲ့ ဖြစ်တည်မှု အရင်းအမြစ်မဟုတ်ဘူး။ လူတွေကို စိတ်ဆင်းရဲမှုကနေ မလွတ်မြောက်စေဘူး။

အဲဒီနောက်မှာ၊ တန်ဖိုးနဲ့ အဓိပ္ပာယ်ရှိတဲ့ ဘဝတစ်ခုကို အသက်ရှင်ဖို့ ဘယ်လို ကျွန်တော် လိုက်စားသင့်တယ်ဆိုတာကို ကျွန်တော် စပြီးရှာဖွေတယ်။ အဲဒီအချိန်မှာ၊ ဒီဘုရားနှုတ်ကပတ်တော်တွေကို ကျွန်တော် ဖတ်ခဲ့ရတယ်။ “ပုံမှန်ဖြစ်ပြီး ဘုရားသခင်ကို ချစ်ဖို့ အားထုတ်သည့် သူတစ်ဦးဖြစ်သည်နှင့်အမျှ၊ ဘုရားသခင်၏ လူများထဲမှ တစ်ဦးဖြစ်လာဖို့ နိုင်ငံတော်ထဲသို့ ဝင်ရောက်ခြင်းသည် သင်တို့၏ စစ်မှန်သော အနာဂတ်ဖြစ်ပြီး၊ အဆုံးစွန်သော တန်ဖိုးနှင့် အဓိပ္ပာယ်ရှိသည့် အသက်တာ တစ်ခု ဖြစ်သည်။ မည်သူမျှ သင်တို့ထက် သာ၍ကောင်းချီးမခံစားရပေ။ ဤအရာကို အဘယ်ကြောင့် ငါပြောသနည်း။ အဘယ်ကြောင့်ဆိုသော် ဘုရားသခင်ကို မယုံကြည်သော သူတို့သည် ဇာတိပကတိအတွက် အသက်ရှင်ကြပြီး စာတန်အတွက် အသက်ရှင်ကြသည်၊ သို့သော် ယနေ့တွင် သင်တို့သည် ဘုရားသခင်အတွက် အသက်ရှင်ကြပြီး ဘုရားသခင်၏အလိုတော်ကို လိုက်လျှောက်ရန် အသက်ရှင်ကြပေသည်။ ယင်းမှာ သင်တို့၏ အသက်တာများသည် အဆုံးစွန် အဓိပ္ပာယ်ရှိသည်ဟု ငါ ပြောရသည့် အကြောင်းရင်း ဖြစ်သည်။ ဘုရားသခင်ရွေးချယ်ထားသော ဤလူအုပ်စုသည်သာ အဆုံးစွန်အဓိပ္ပာယ်ရှိသည့် အသက်တာကို ရှင်သန်နိုင်သည်။ ကမ္ဘာမြေပေါ်ရှိ အခြားမည်သူမျှ ထိုသို့သော တန်ဖိုးနှင့် အဓိပ္ပာယ် ရှိသည့် အသက်တာတစ်ခုကို အသက်မရှင်နိုင်ကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အသစ်ဆုံးသောအမှုကို သိပြီး သူ၏ ခြေလှမ်းများနောက် လိုက်လော့) “မည်သည့်တာဝန်ကို ထမ်းဆောင်သည်ဖြစ်စေ ထိုတာဝန်သည် မိမိတို့လုပ်ဆောင်နိုင်သည့် အသင့်လျော်ဆုံးသောအရာဖြစ်သည်။ လူသားမျိုးနွယ်ကြားတွင် အလှပဆုံး၊ တရားအမျှတဆုံးသောအရာ ဖြစ်သည်။ ဖန်ဆင်းခံများအနေဖြင့် လူတို့သည် မိမိတို့တာဝန်ကို ထမ်းဆောင်သင့်သည်။ ထိုအခါမှသာ ဖန်ဆင်းရှင်၏ လက်ခံအတည်ပြုခြင်းကို ၎င်းတို့ ရရှိနိုင်သည်။ ဖန်ဆင်းခံတို့သည် ဖန်ဆင်းရှင်၏ စိုးမိုးမှုအောက်တွင် အသက်ရှင်ပြီး ဘုရားသခင် ပံ့ပိုးသည့်အရာအားလုံးနှင့် ဘုရားသခင်ဆီကလာသည့် အရာရာတိုင်းကို ၎င်းတို့ လက်ခံသည်။ ထို့ကြောင့် ၎င်းတို့၏ တာဝန်ဝတ္တရားများကို ထမ်းဆောင်သင့်သည်။ ဤသည်မှာ လုံးဝ သဘာဝကျပြီး ခိုင်လုံသည်။ ဘုရားသခင်က စီမံခဲ့ခြင်း ဖြစ်သည်။ လူတို့အတွက် ဖန်ဆင်းခံတစ်ယောက်၏ တာဝန်ကို ထမ်းဆောင်ခြင်းသည် ကမ္ဘာမြေပေါ်တွင် နေထိုင်စဉ် လုပ်ဆောင်သည့် မည်သည့်အရာမဆိုထက်ပို၍တရားမျှတသည်၊ လှပသည်၊ မြင့်မြတ်သည်ကို ဤအရာမှ မြင်နိုင်သည်။ ဖန်ဆင်းခံတစ်ဦးနှင့်ဆိုင်သည့် တာဝန်ကို ထမ်းဆောင်ခြင်းထက် လူသားမျိုးနွယ်ကြားတွင် မည်သည့်အရာကမျှ ပို၍အဓိပ္ပာယ်မရှိ၊ သို့မဟုတ် ပို၍တန်ဖိုးမရှိသည့်အပြင် မည်သည့်အရာကမျှ ဖန်ဆင်းခံဖြစ်သူတစ်ဦး၏ အသက်တာအတွင်းသို့ သာ၍ကြီးမားသော အဓိပ္ပာယ်နှင့် အနှစ်သာရကို မဆောင်ကြဉ်းပေ။ ကမ္ဘာမြေပေါ်တွင် ဖန်ဆင်းခံတစ်ယောက်၏ တာဝန်ကို အမှန်တကယ်၊ ရိုးသားစွာ ထမ်းဆောင်သော လူအုပ်စုသာလျှင် ဖန်ဆင်းရှင်ကို ကျိုးနွံနာခံသောသူများဖြစ်သည်။ ဤအုပ်စုသည် လောကီ၌ ရေပန်းစားသောအရာများနောက်သို့ မလိုက်ပေ။ ၎င်းတို့သည် ဘုရားသခင်၏ ခေါင်းဆောင်မှုနှင့် လမ်းပြမှုကို ကျိုးနွံနာခံသည်။ ဖန်ဆင်းရှင်၏ နှုတ်ကပတ်တော်များကိုသာ နားထောင်သည်။ ဖန်ဆင်းရှင် ဖော်ပြသော သမ္မာတရားများကို လက်ခံသည်။ ဖန်ဆင်းရှင်၏ နှုတ်ကပတ်တော်များအတိုင်း အသက်ရှင်သည်။ ဤသည်မှာ အမှန်ကန်ဆုံး၊ အထူးကဲဆုံးသော သက်သေခံချက်ဖြစ်သည်။ ဤသည်မှာ ဘုရားသခင်အပေါ် ယုံကြည်ခြင်း၏ အကောင်းဆုံး သက်သေခံချက် ဖြစ်သည်။ ဖန်ဆင်းခံတစ်ဦးအနေဖြင့် ဖန်ဆင်းခံတစ်ဦးနှင့်ဆိုင်သည့် တာဝန်ကို ကောင်းမွန်စွာ ထမ်းဆောင်နိုင်ခြင်း၊ ဖန်ဆင်းရှင်ကို ကျေနပ်မှုပေးနိုင်ခြင်းသည် လူသားမျိုးနွယ်ကြားတွင်အလှပဆုံးသောအရာဖြစ်ပြီး၊ ယင်းသည် လူအားလုံးက ချီးမွမ်းရန်အတွက် ပုံပြင်တစ်ခုအဖြစ် ဖြန့်သင့်သည့်အရာ ဖြစ်သည်။ ဖန်ဆင်းရှင်က ဖန်ဆင်းခံများထံ အပ်နှံထားသော မည်သည့်အရာကိုမဆို ၎င်းတို့က အကြွင်းမဲ့လက်ခံသင့်သည်၊ ယင်းသည် လူသားမျိုးနွယ်အတွက်ပျော်ရွှင်ခြင်းနှင့် အထူးအခွင့်အရေး နှစ်မျိုးလုံးနှင့်ဆိုင်သော ကိစ္စဖြစ်ပြီး ဖန်ဆင်းခံတစ်ဦး၏တာဝန်ကို ကောင်းမွန်စွာ ထမ်းဆောင်နိုင်စွမ်းရှိသော သူများအားလုံးအတွက် မည်သည့်အရာကမျှ ပို၍ လှပဖွယ်၊ သို့မဟုတ် အောက်မေ့ဂုဏ်ပြုထိုက်ဖွယ် မကောင်းပေ၊ ဤသည်မှာ အပြုသဘောဆောင်သောအရာပင် ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်တွေကို ဖတ်ရာကတစ်ဆင့်၊ ဘဝ ဦးတည်ချက်ကို ကျွန်တော် ရှာတွေ့ခဲ့တယ်။ ဖန်ဆင်းခံအနေနဲ့ သမ္မာတရားကို လိုက်စားဖို့၊ ဘုရားရဲ့ ရည်ရွယ်ချက်တွေအထမြောက်အောင် လုပ်ဖို့နဲ့ ဖန်ဆင်းရှင်ရဲ့ အသိအမှတ်ပြုတာကို ရဖို့အတွက် အသက်ရှင်သင့်တယ်ဆိုတာကို ကျွန်တော် နားလည်ခဲ့တယ်။ ဖန်ဆင်းခံအနေနဲ့ လူတစ်ယောက်က သူ့တာဝန်ကို ယူပြီး သူ့ဝတ္တရားကို ကောင်းကောင်း ဖြည့်ဆည်းသင့်တယ်။ ဒါထက် ပိုတန်ဖိုးရှိတာ၊ အဓိပ္ပာယ်ရှိတာ မရှိဘူး။ စာတန်နောက်လိုက်ပြီး ငွေ၊ ကျော်ကြားမှုနဲ့ အကျိုးအမြတ်တွေကို လိုက်စားရာမှာ၊ လူတစ်ယောက်က စစ်မှန်တဲ့ ပျော်ရွှင်ခြင်းကို မရနိုင်ရုံမက၊ သူတို့ ပိုပိုပြီးလည်း တစ်ကိုယ်ကောင်းဆန်ပြီး လောဘကြီးလာမှာ ဖြစ်တယ်။ နောက်ဆုံးမှာ၊ စာတန်ရဲ့ ဖမ်းဆီးတာကို လုံးဝ ခံရမှာဖြစ်ပြီး အဆုံးမဲ့ စိတ်ဆင်းရဲမှုထဲ ကျဆင်းသွားလိမ့်မယ်။ အခု၊ ဘုရားရဲ့ နောက်ဆုံးသော ကာလ အမှုတော်က ပြီးခါနီးနေပြီ။ ဘုရားကို မှန်မှန်ကန်ကန် ယုံကြည်ဖို့ ဒီအခွင့်အရေးကို ကျွန်တော် အမိအရအသုံးမချနိုင်သေးရင်၊ တကယ်ကို သိပ်မိုက်မဲရာကျမှာပဲ။ ကျွန်တော့်ထဲကို စာတန်သွတ်သွင်းတဲ့ စိတ်ကူးတွေရဲ့ ထိခိုက်တာကို ကျွန်တော် ဆက်မခံချင်တော့ဘူး၊ ဒီစိတ်ဆင်းရဲရတဲ့ ဘဝကနေ ရုန်းထွက်လွတ်မြောက်ဖို့ စိတ်ပိုင်းဖြတ်ခဲ့တယ်။ အိပ်ရာထဲလှဲတာ သုံးရက်မြောက်တဲ့နေ့မှာ၊ ကျွန်တော် အဖျားရှိနေသေးပေမဲ့ အရင်လောက် သိပ်မကိုက်ခဲတော့ဘူး။ ကျွန်တော့်အမေကို ကျွန်တော် ပြောလိုက်တယ်။ “စုဝေးပွဲတွေ ကျွန်တော် တက်ချင်တယ်”လို့။ သိပ်မကြာခင်မှာပဲ၊ အသင်းတော် အသက်တာကို ကျွန်တော် စအသက်ရှင်ပြီး ကျွန်တော့် စိတ်နှလုံးထဲမှာ ဘုရားကို ကျေးဇူးတင်မိခဲ့တယ်။ ဘုရားက ကျွန်တော့်ကို ဘုရားအိမ်တော်ကို ပြန်သွားဖို့ နောက်ထပ် အခွင့်အရေး ပေးခဲ့ပြီးပြီ။ အဲဒါကို ကျွန်တော် မှန်မှန်ကန်ကန် တန်ဖိုးထားရမယ်။ သူ့ရဲ့ ရည်ရွယ်ချက်တွေနဲ့အညီ အသက်ရှင်ဖို့ ပျက်ကွက်လို့မဖြစ်ဘူး။

ဒါပေမဲ့ ကျွန်တော့်ရှေ့မှာ အကျပ်အတည်းတစ်ခု ရှိနေတုန်းပဲ။ ကျွန်တော့်ရဲ့ စီးပွားရေးလုပ်ငန်းမှာ အချိန်ကြာပြီဖြစ်တဲ့ ဖောက်သည်တချို့ရှိတယ်။ စီးပွားရေးလုပ်ငန်းတိုးချဲ့ဖို့ ကျွန်တော် အသည်းအသန် မကြိုးစားတော့ပေမဲ့၊ အဲဒီစီးပွားရေလုပ်ငန်းထဲကို ကျွန်တော့် အားအင်တွေ ရင်းနှီးမြှုပ်နှံနေတုန်းပါပဲ။ ကျွန်တော် အစည်းအဝေးလုပ်နေတုန်းမှာ စိတ်မချမ်းမသာဖြစ်နေခဲ့တယ်။ ဘုရားရှေ့မှာ စိတ်နှလုံးကို ငြိမ်အောင်မထားနိုင်ခဲ့ဘူး။ စုဝေးပွဲပြီးသွားတော့၊ ကျွန်တော့်ဖုန်းကို ထုတ်ပြီး၊ ဖောက်သည်တွေဆီက ဖုန်းခေါ်ဆိုမှုတွေ၊ စာတိုတွေကိုပဲ ကြည့်တယ်။ စုဝေးပွဲတိုင်းမှာ၊ အနှောင့်အယှက်မျိုးစုံ ကြုံခဲ့ရတယ်။ တစ်ခါမှာ၊ စုဝေးပွဲတစ်ခုကို ကျွန်တော် သွားနေတုန်း၊ ကုန်ပစ္စည်းတချို့ကို အရေးပေါ် လိုအပ်တဲ့ ဖောက်သည်တစ်ယောက်ဆီက ရုတ်တရက် ဖုန်းဝင်လာတာ ဖြေလိုက်ရတယ်။ ကျွန်တော်တို့ စုဝေးကြမဲ့ နေရာကို ကျွန်တော် ရောက်ခါနီးနေပြီ။ ဒါပေမဲ့ ဖောက်သည်ရဲ့ ဖိအားကို အလျှော့ပေးမိပြီးတော့ စုဝေးပွဲနေရာဆီ ကျွန်တော်သွားပြီး ကိစ္စတစ်ခုခု ပေါ်လာတယ်လို့ ညီအစ်ကို မောင်နှမတွေကို အကြောင်းကြားပြီးတော့ အမြန် ထွက်သွားမိခဲ့တယ်။ ဒါက စုဝေးပွဲတွေကို အရမ်း အနှောင့်အယှက်ပေးနေခဲ့တယ်လို့ ကျွန်တော် ခံစားရပြီး စီးပွားရေးလုပ်ငန်းကို စွန့်လွှတ်ချင်ခဲ့တယ်။ ဒါပေမဲ့ ကျွန်တော့်အရမ်းဒွိဟဖြစ်တယ်။ အရင်တုန်းက၊ ကျွန်တော့် ဖောက်သည်တွေနဲ့ တစ်နေ့လုံး တွေ့တယ်။ လိုအပ်တဲ့ ဘယ်လိုနည်းနဲ့မဆို သူတို့နဲ့ ကျွန်တော့်ရဲ့ ဆက်ဆံရေးတွေကို ထိန်းသိမ်းချင်ခဲ့တယ်။ အခု ကျွန်တော် ရပ်လိုက်ပြီး အရင်က အားထုတ်မှုအားလုံးကို ဖြုန်းတီးလိုက်ရင်၊ အဲဒါ တကယ်ကို ဝမ်းနည်းစရာဖြစ်မှာပဲ။ စုဝေးပွဲ တွေကို ကျွန်တော် တက်ချင်ခဲ့ပေမဲ့၊ ငွေကို မစွန့်လွှတ်နိုင်ခဲ့ဘူး။ ဒါကြောင့် ဘုရားဆီ ဆုတောင်းပြီး ထွက်ပေါက်တစ်ခု ပြဖို့ တောင်းလျှောက်ခဲ့တယ်။

တစ်နေ့မှာ၊ ဘုရားနှုတ်ကပတ်တော်တစ်ပိုဒ် ကျွန်တော် ဖတ်ခဲ့ရတယ်။ “အကယ်၍ ယခုတွင် ငါသည် သင်တို့ရှေ့၌ ငွေကြေးအချို့ကို ပုံပေးပြီး လွတ်လပ်စွာ ရွေးချယ်ခွင့်ပေးပါက၊ ထို့ပြင် ငါသည် သင်တို့၏ ရွေးချယ်မှုအတွက် သင်တို့ကို ပြစ်တင်ရှုတ်ချမည် မဟုတ်ပါက အများစုသည် ငွေကြေးကိုသာ ရွေးပြီး သမ္မာတရားကို ပစ်ပယ်ကြပေလိမ့်မည်။ သင်တို့ထဲက ပိုကောင်းသောလူများသည် ငွေကြေးကို မယူဘဲ သမ္မာတရားကို အင်တင်တင်နှင့် ရွေးချယ်ကြလိမ့်မည်၊ ထိုနှစ်မျိုးကြားထဲမှ လူများမှာမူ လက်တစ်ဖက်နှင့် ငွေကြေးကို ဖမ်းကိုင်လျက် ကျန်လက်တစ်ဖက်နှင့် သမ္မာတရားကို ဖမ်းကိုင်ကြလိမ့်မည်။ ဤနည်းနှင့်ဆိုပါက သင်တို့၏ ဗီဇရုပ်များသည် ပကတိအတိုင်း ရှင်းသွားလိမ့်မည် မဟုတ်လော။ သမ္မာတရားနှင့် သင်တို့သစ္စာစောင့်သိသော အရာတစ်ခုခုကို ရွေးကြစတမ်း ဆိုပါက သင်တို့အားလုံးသည် ထိုကဲ့သို့သော ရွေးချယ်မှုမျိုးကိုသာ ပြုကြလိမ့်မည်ဖြစ်ပြီး သင်တို့၏ သဘောထားသည် တစ်ပုံစံတည်း ရှိနေရစ်မည်ဖြစ်သည်။ ထိုသို့ဖြစ်သည် မဟုတ်လော။ သင်တို့ထဲ၌ အမှားနှင့် အမှန်ကြား ဗျာများနေသောသူများ များစွာရှိသည် မဟုတ်လော။ အပြုသဘောနှင့် အနုတ်သဘော၊ အဖြူနှင့် အမည်းကြားရှိ ယှဉ်ပြိုင်ပွဲများ၌ သင်တို့သည် မိသားစုနှင့် ဘုရားသခင်ကြား၊ သားသမီးများနှင့် ဘုရားသခင်ကြား၊ ငြိမ်းချမ်းခြင်းနှင့် ပြိုကွဲပျက်စီးခြင်းကြား၊ ချမ်းသာခြင်းနှင့် ဆင်းရဲခြင်းကြား၊ ဂုဏ်ဒြပ်ရှိခြင်းနှင့် ဂုဏ်ဒြပ်မဲ့ခြင်းကြား၊ ထောက်ခံမှုခံရခြင်းနှင့် ဘေးဖယ်ထားမှုခံရခြင်း အစရှိသည်တို့အကြား၌ သင်တို့ပြုခဲ့သော ရွေးချယ်မှုများကို သင်တို့ အသေအချာသိသည်။ ငြိမ်းချမ်းသော မိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ စည်းစိမ်ရှိခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သမီး၊ သား၊ ဇနီး၊ ယောက်ျားနှင့် ငါ၏အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြသည်။ သင်တို့၏ ဒုစရိုက်လုပ်ရပ်များ အားလုံးကို ရင်ဆိုင်ရပြီးသောနောက် သင်တို့အပေါ်ထားသော ငါ၏ယုံကြည်မှုမှာ လုံးဝပင် ပျောက်ဆုံးသွား၏။ သင်တို့၏စိတ်နှလုံးများသည် ပျော့ပျောင်းဖို့ တင်းခံနိုင်လွန်းကြသည်ကို ငါအလွန်အံ့သြမိသည်။ ကြည့်ရ သရွေ့ နှစ်ပေါင်းများစွာတိုင်အောင် ပေးအပ်မြှုပ်နှံမှုနှင့် လုံ့လထုတ်မှုသည် ကျောခိုင်းမှုနှင့် သင်တို့၏ စိတ်ပျက် အားလျော့ခြင်းတို့ကိုသာ ငါ့ထံယူဆောင်လာပေးခဲ့သည်။ သို့သော် တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့သော်လည်း သင်တို့သည် အမှောင်ထုအပြင် မကောင်းမှုနှင့် သက်ဆိုင်သောအရာများကို မလျှော့တမ်း ရှာဖွေနေကြပြီး ၎င်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ ရလဒ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် စုတ်ချာချာ ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။ ယခုအခိုက်အတန့်၌ သင်တို့သည် အဘယ်အရာကို ရွေးချယ်မည်နည်း။ သင်တို့အနေဖြင့် ငါ၏နှုတ်ကပတ်တော်များကို ကျိုးနွံနာခံမည်လော၊ သို့တည်းမဟုတ် အလွန်အမင်း မနှစ်မြို့ခြင်း ဖြစ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို သစ္စာစောင့်သိသနည်း) ဘုရားနှုတ်ကပတ်တော်တွေဖတ်ပြီးတဲ့နောက်မှာ၊ ဘုရားပြောတဲ့အတိုင်းပဲ၊ ကျွန်တော်က လက်တစ်ဖက်နဲ့ ငွေကို ကိုင်ပြီး တခြားတစ်ဖက်နဲ့ သမ္မာတရားကို ကိုင်ထားတဲ့ လူတစ်ယောက်ဖြစ်မှန်း သဘောပေါက်ခဲ့တယ်။ ငွေက လူ့အသက်ကို မကယ်နိုင်မှန်း၊ အဲဒါက လူ့ရဲ့ ဖြစ်တည်မှု အရင်းအမြစ်မဟုတ်မှန်းနဲ့ လူတွေကို နာကျင်မှုကနေ မလွတ်မြောက်စေနိုင်မှန်းကို ရှင်းရှင်းလင်းလင်း ကျွန်တော် မြင်ခဲ့ပေမဲ့၊ အဲဒီငွေရဲ့ စုံစမ်းသွေးဆောင်မှုကို မခံနိုင်သေးဘူး။ စုဝေးပွဲအချိန်နဲ့ တိုက်နေတဲ့ လုပ်ရမဲ့ စီးပွားရေးလုပ်ငန်းက စောင့်နေတဲ့အချိန်မှာ ငွေကို ကျွန်တော် ဦးစားပေးခဲ့ပြီး မှန်ကန်တဲ့ ရွေးချယ်မှု မလုပ်နိုင်ခဲ့ဘူး။ ကျွန်တော် အရမ်း ခေါင်းမာပြီး အသိတရားမဲ့ခဲ့တာ မဟုတ်လား။ ကျွန်တော်က ဘုရားနှုတ်ကပတ်တော်တွေ ဖော်ထုတ်ခဲ့တဲ့ အတိုင်းပါပဲ။ “သို့သော်လည်း သင်တို့သည် အမှောင်ထုအပြင် မကောင်းမှုနှင့် သက်ဆိုင်သောအရာများကို မလျှော့တမ်း ရှာဖွေနေကြပြီး ၎င်းတို့ကို စွန့်လွှတ်ဖို့ ငြင်းဆန်ကြသည်။” ကျွန်တော့် စိတ်နှလုံးက အရမ်းခိုင်မာပြီး တစ်ဇွတ်ထိုးနိုင်တယ်။ ဘုရားရဲ့ ထောက်ထားမှုကို ကျွန်တော် နည်းနည်းမှ သဘောမပေါက်ခဲ့သလို၊ လူကို ဘုရားက ဘယ်လောက် မဆုတ်မနစ် စောင့်ဆိုင်းလဲဆိုတာကို အပြည့်အဝ နားမလည်ခဲ့ဘူး။ ဘုရားကို မှန်မှန်ကန်ကန် ကျွန်တော် ယုံကြည်ချင်ခဲ့တယ်။ သူ့ရည်ရွယ်ချက်တွေအတိုင်း အသက်ရှင်ဖို့ ကျွန်တော် ဘယ်လိုမှ ပျက်ကွက်လို့ မဖြစ်တော့ဘူး။ ဒါပေမဲ့ ကျွန်တော့် ဝိညာဉ်ရင့်ကျက်မှု သေးငယ်ပြီး ကိုယ့်ဘာသာ ဒါကို မကျော်ဖြတ်နိုင်မှန်းသိခဲ့တယ်။ ဘုရားဆီ ကျွန်တော် အရေးတကြီး ဆုတောင်းခဲ့တယ်။ “ဘုရားသခင်။ ဒီဘဝကနေ ကျွန်တော် ရုန်းထွက်လွတ်မြောက်ချင်ပါတယ်။ တစ်နေ့လုံး အလုပ်လုပ်၊ ငွေရှာတာနဲ့ ကျွန်တော် အလုပ်များပြီး၊ ကိုယ်တော်ရဲ့ နှုတ်ကပတ်တော်တွေကို တည်တည်ငြိမ်ငြိမ် မဖတ်နိုင်သလို မစုဝေးနိုင်ပါဘူး၊ ဒီလို အသက်ရှင်ရတာက ကျွန်တော့်ရဲ့ အသင်းတော်အသက်တာကို အရမ်း ထိခိုက်ပြီးပါပြီ။ ဘုရားသခင်၊ ကျေးဇူးပြုပြီး ကျွန်တော့်ကို ထွက်ပေါက်တစ်ခု ပြပါ။ ကျွန်တော် တကယ်ပြောင်းလဲချင်ပါတယ်။ ဒီစိတ်ဆင်းရဲရတဲ့ ဘဝကနေ ရုန်းထွက်လွတ်မြောက်ဖို့ ယုံကြည်ခြင်းနဲ့ ခွန်းအား ပေးတော်မူပါ”လို့ပေါ့။

နောက်ပိုင်း၊ စုဝေးပွဲတစ်ခုမှာ၊ ကျွန်တော့် စိတ်နှလုံးကို နက်နက်ရှိုင်းရှိုင်း တို့ထိခဲ့တဲ့ ဘုရားနှုတ်ကပတ်တော်နှစ်ပိုဒ် ဖတ်ခဲ့တယ်။ ဘုရားနှုတ်ကပတ်တော်တွေက ပြောတယ်။ “အခြားသူများ အပေါ် လှည့်ဖြားမှုနှင့် မလိုမုန်းထားမှုတို့ဖြင့် ပြည့်နှက်နေသော မျက်လုံးများသည် လူငယ်တို့ ရှိသင့်သည့်အရာများ မဟုတ်သကဲ့သို့ လူငယ်များသည် ပျက်စီးစေပြီး စက်ဆုပ်ဖွယ်ကောင်းသော လုပ်ရပ်များကို မဆောင်ရွက်သင့်ပေ။ လူငယ်များသည် ရည်မှန်းချက်များ၊ တွန်းအားများနှင့် မိမိတို့ကိုယ်ကိုယ် သာ၍ ကောင်းမွန်စေဖို့ အားသန်သော စိတ်ဆန္ဒတစ်ခု မရှိဘဲ မနေသင့်ပေ။ ၎င်းတို့သည် မိမိတို့၏ အလားအလာများ နှင့်ပတ်သက်၍ စိတ်ပျက်အားမလျော့သင့်သကဲ့သို့ ဘဝမျှော်လင့်ချက် သို့မဟုတ် အနာဂတ်အတွက် စိတ်ချယုံကြည်မှုကိုလည်း မပျောက်ဆုံးသင့်ပေ။ ငါ့အတွက် ၎င်းတို့ဘဝတစ်ခုလုံးကို အသုံးခံဖို့ ၎င်းတို့၏ စိတ်ဆန္ဒကို အကောင်အထည်ဖော်ဖို့ရန်ဖြစ်သော ယခု ၎င်းတို့ ရွေးချယ်သည့် သမ္မာတရားလမ်းခရီးတစ်လျှောက် ရှေ့ဆက်ရန် ဇွဲလုံ့လရှိသင့်သည်။ ၎င်းတို့သည် သမ္မာတရား မကင်းမဲ့သင့်သကဲ့သို့ သူတော်ကောင်းယောင်ဆောင်ခြင်းနှင့် မဖြောင့်မတ်ခြင်းတို့ကိုလည်း မသိုထားသင့်ပေ။ မှန်ကန်သော ရပ်တည်ချက်တွင် ၎င်းတို့ ခိုင်ခိုင်မာမာ ရပ်တည်သင့်၏။ ၎င်းတို့သည် မျောပါသွားရုံသက်သက် မဖြစ်သင့်ဘဲ၊ တရားမျှတမှုနှင့် သမ္မာတရားအတွက် စွန့်လွှတ်မှုများ ပြုရသည့် စိတ်ဓာတ်နှင့် ရုန်းကန်ရဲသည့် စိတ်ဓာတ်တို့ ရှိသင့်သည်။ လူငယ်များအနေဖြင့် အမှောင် အင်အားစု၏ ဖိနှိပ်မှုကို အရှုံးမပေးရန်နှင့် ၎င်းတို့ဖြစ်တည်ခြင်း၏ အဓိပ္ပာယ်ကို ပြောင်းလဲပစ်ရန် သတ္တိရှိသင့်သည်။ လူငယ်တို့သည် ဒုက္ခဆင်းရဲခြင်းအား မိမိတို့ဘာသာ ကြိတ်မှိတ်လက်မခံသင့်ဘဲ ၎င်းတို့၏ညီအစ်ကို မောင်နှမများအတွက် ခွင့်လွှတ်ခြင်းစိတ်ဓာတ်ဖြင့် ပွင့်ပွင့်လင်းလင်း ရှိသင့်ပေသည်။... လူငယ်တို့သည် အကြောင်းကိစ္စများတွင် ထိုးထွင်းသိမြင်မှုကို ကျင့်သုံးရန်နှင့် တရားမျှတမှုနှင့် သမ္မာတရားကို ရှာဖွေရန် သန္နိဋ္ဌာန်မရှိဘဲ မဖြစ်သင့်ပေ။ သင်တို့သည် လှပ၍ ကောင်းမွန်သော အရာအားလုံးကို လိုက်စားသင့်ပြီး၊ အပြုသဘောဆောင်သော အရာများအားလုံး၏ လက်တွေ့အရှိတရားကို ရရှိသင့်ပေသည်။ သင်တို့ အသက်တာအပေါ် သင်တို့ တာဝန်ယူသင့်ပြီး၊ ယင်းကို ပေါ့ပေါ့တန်တန် မမှတ်ယူရ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူငယ်နှင့် သက်ကြီးရွယ်အိုတို့အတွက် နှုတ်ကပတ်တော်များ) “နိုးထလော့၊ ညီအစ်ကိုတို့။ နိုးထလော့၊ ညီအစ်မတို့။ ငါ၏နေ့ရက်သည် ကြန့်ကြာလိမ့်မည်မဟုတ်။ အချိန်သည် အသက်ဖြစ်ပြီး၊ အချိန်ကို ပြန်လည် မလွှတ်တမ်း အသုံးချဖို့ဆိုသည်မှာ အသက်ကို ကယ်တင်ဖို့ဖြစ်၏။ အချိန်သည် အလှမ်းမဝေးလှပေ။ အကယ်၍ သင်တို့သည် ကောလိပ် ဝင်ခွင့်စာမေးပွဲ ကျရှုံး ပါက၊ သင်တို့ ကြိုက်နှစ်သက်သလောက် အကြိမ်များစွာ လေ့လာပြီး ပြန်ဖြေနိုင်သည်။ သို့သော် ငါ၏နေ့ရက်သည် နောက်ထပ် ကြန့်ကြာခြင်းကို သည်းခံလိမ့်မည်မဟုတ်။ အမှတ်ရကြလော့။ အမှတ်ရကြလော့။ ငါသည် သင်တို့ကို ဤကောင်းမြတ်သော နှုတ်ကပတ်တော်များဖြင့် တိုက်တွန်း၏။ ကမ္ဘာကြီး၏ နိဂုံးသည် သင်တို့၏မျက်စိရှေ့တွင် ဖွင့်ဟကာ ကြီးမားသော ဘေးဒုက္ခတို့သည် ရုတ်ခြည်းနီးကပ် လာကြ၏။ မည်သည့်အရာ သာ၍ အရေးကြီးသနည်း။ သင်တို့၏ အသက်တာလော သို့မဟုတ် သင်တို့၏အိပ်စက်ခြင်း၊ သင်တို့၏အစားအသောက်နှင့် အဝတ်အစားတို့လော။ ဤအရာများကို ချိန်ဆရန် သင့်အတွက် အချိန်ကျရောက်လာလေပြီ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၀)) ဒီဘုရားနှုတ်ကပတ်တော်တွေကို ဖတ်တဲ့အခါ၊ ကျွန်တော့် စိတ်နှလုံး တို့ထိခံရပြီး၊ တွေးမိတယ်။ “အခွင့်အရေး အတော်များများကို ငါ လွဲချော်ပြီးသားဖြစ်နေပြီ။ ငါ အချိန်ကို ပြန်ရမှာ မဟုတ်ဘူး။ ခုခေတ်မှာ မရပ်မနား ဖြစ်နေတဲ့ ငလျင်တွေ၊ စစ်ပွဲတွေ၊ ကမ္ဘာ့ကပ်ရောဂါနဲ့ တခြား သဘာဝဘေး၊ လူလုပ်ကပ်ဘေးတွေနဲ့ နိုင်ငံအားလုံးမှာ အခြေအနေက ဆူပူအုံကြွနေတယ်။ သမ္မာတရား လိုက်စားပြီး ဘုရားနောက်လိုက်ဖို့ ငါ နောက်ထပ် အခွင့်အရေး အများကြီး ရမှာမဟုတ်ဘူး။ ငါဆက်လွဲချော်ရင်၊ အမြဲထာဝရ လွဲချော်သွားနိုင်တယ်။ နောက်ထပ် အခွင့်အရေး လုံးဝ ရှိကောင်းရှိမှာ မဟုတ်ဘူး။ ဘုရားကို ယုံကြည်ဖို့အတွက် သေခြင်းနဲ့ ရင်ဆိုင်ရတဲ့အထိ ငါ တကယ်ပဲ စောင့်ဆိုင်းမှာလား။ အဲဒါ အရမ်းနောက်ကျသွားမှာ မဟုတ်ဘူးလား။ ဘယ်ဟာက ပိုအရေးကြီးလဲ၊ ငွေရှာတာလား ဒါမှမဟုတ် ငါ့ အသက်လား။ ဒီအရာအားလုံးကို ငါ့အတွက် ချိန်ဆရမဲ့အချိန်ပဲ”လို့ပေါ့။ ဒီလိုပြောထားတဲ့ ဘုရားနှုတ်ကပတ်တော်တွေကနေ လူငယ်တွေအတွက် ဘုရားရဲ့ ရည်ရွယ်ချက်တွေနဲ့ တောင်းဆိုချက်တွေကို ကျွန်တော် နားလည်ခဲ့တယ်။ “လူငယ်များအနေဖြင့် အမှောင် အင်အားစု၏ ဖိနှိပ်မှုကို အရှုံးမပေးရန်နှင့် ၎င်းတို့ဖြစ်တည်ခြင်း၏ အဓိပ္ပာယ်ကို ပြောင်းလဲပစ်ရန် သတ္တိရှိသင့်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူငယ်နှင့် သက်ကြီးရွယ်အိုတို့အတွက် နှုတ်ကပတ်တော်များ) ဘုရားနှုတ်ကပတ်တော်တွေက ကျွန်တော့်ကို ယုံကြည်ခြင်းနဲ့ ခွန်အားပေးတယ်။ ကျွန်တော် ဒီလို ဆက်ခေါင်းမာပြီး အသိတရားမဲ့ မနေနိုင်တော့ဘူး။ ငွေ၊ ကျော်ကြားမှုနဲ့ အကျိုးအမြတ်အတွက် ကျွန်တော် အသက်မရှင်သင့်ဘူး။ ကျွန်တော် လုပ်သင့်တဲ့အရာက ဘုရားကို ယုံကြည်ပြီး သမ္မာတရား လိုက်စားတဲ့ လမ်းကြောင်းကို လျှောက်တာပဲ။ ကျွန်တော့်ရဲ့ အတိတ်ဘဝကို အဆုံးသတ်ဖို့ လိုတယ်။ ဒါကြောင့် ဒီစီးပွားရေးလုပ်ငန်းကို စွန့်လွှတ်ဖို့ ကျွန်တော် စိတ်ပိုင်းဖြတ်ခဲ့တယ်။

အဲဒီနောက်မှာ ဒီစိတ်ကူးကို ကျွန်တော့် ဆွေမျိုးတွေဆီ ပြောပြခဲ့တယ်။ သူတို့က မစွန့်လွှတ်ဖို့ တတ်နိုင်သမျှ ကျွန်တော့်ကို ဖျောင်းဖျခဲ့ကြတယ်။ သူတို့က ကျွန်တော့်ရဲ့ အပိုဆုကြေးငွေနဲ့ လစာ နှစ်ခုလုံးကို တိုးပေးမယ်လို့ ပြောကြတယ်။ အဲဒီလိုနဲ့ ကျွန်တော်က တစ်လ ယွမ် ၁၀၀၀၀ ကျော် ရမှာဖြစ်ပြီး၊ အပိုဆုကြေးငွေနဲ့ ပေါင်းလိုက်ရင် တစ်နှစ်ကို ယွမ် ၂၀၀၀၀၀ နီးပါး ရမှာလေ။ ဒါက မြို့လေးတစ်မြို့မှာနေတဲ့ လူတစ်ယောက်အတွက် အတော့်ကို များနေပြီ။ ကျွန်တော် အရမ်း စုံစမ်းသွေးဆောင်တာခံခဲ့ရပြီး၊ အဲဒါက မက်လောက်စရာကောင်းတဲ့ ကမ်းလှမ်းချက်ဖြစ်ခဲ့ပေမဲ့ ကျွန်တော် စိတ်ပိုင်းဖြတ်ပြီးသား ဖြစ်နေခဲ့တယ်။ လက်တစ်ဖက်မှာ ငွေကိုကိုင်ပြီး တခြားတစ်ဖက်မှာ သမ္မာတရားကို ကိုင်တဲ့ ဒီဘဝကို ကျွန်တော် ဆက်အသက်မရှင်ချင်တော့ဘူး။ နောက်ပိုင်းမှာ၊ ဘုရားနှုတ်ကပတ်တော်တွေကို ကျွန်တော် ပိုဖတ်ခဲ့တယ်။ “အကယ်၍ သင်သည် မြင့်မားသည့် ရာထူးအဆင့်အတန်းရှိပါက၊ ဂုဏ်ယူစရာ နာမည်ဂုဏ်သတင်း ရှိပါက၊ အလျှံပယ်သော အသိပညာ ပိုင်ဆိုင်ပါက၊ ပေါများသော ပစ္စည်းဥစ္စာများ ပိုင်ဆိုင်သူ ဖြစ်ပြီး၊ များစွာသောလူတို့၏ ထောက်ခံအားပေးခြင်းကို ခံရသော်လည်း၊ ဤအရာများက ဘုရားသခင်၏ ခေါ်ခြင်းနှင့် သူ၏တာဝန်ပေး စေခိုင်းချက်ကို လက်ခံရန်နှင့် ဘုရားသခင်စေခိုင်းသည့်အရာကို လုပ်ဆောင်ရန် ဘုရားသခင်၏ ရှေ့မှောက်သို့ လာခြင်းမှ သင့်ကို မတားဆီးပါက၊ သင်လုပ်ဆောင်သမျှအားလုံးသည် ကမ္ဘာပေါ်က အဓိပ္ပာယ်အရှိဆုံး အကြောင်းတရားနှင့် လူသားမျိုးနွယ်ထဲမှ တရားအမျှတဆုံး တာဝန် ဖြစ်လိမ့်မည်။ သင်သည် အဆင့်အတန်းနှင့် သင်၏ကိုယ်ပိုင် ရည်မှန်းချက်များအတွက် ဘုရားသခင်၏ ခေါ်ခြင်းကို ငြင်းပယ်ပါက၊ သင်လုပ်ဆောင်သမျှအားလုံးသည် ကျိန်ဆဲခြင်းကို ခံရလိမ့်မည် ဖြစ်ပြီး ဘုရားသခင်၏ စက်ဆုပ်ရွံရှာခြင်းကိုပင် ခံရလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် တာဝန်ယူဦးဆောင်သည်) အရင်တုန်းက၊ ဇာတိပကတိနဲ့ စာတန်အတွက် ကျွန်တော် အသက်ရှင်ခဲ့တယ်။ ငွေ၊ ကျော်ကြားမှုနဲ့ အကျိုးအမြတ်တွေကိုပဲ အာရုံစိုက်နေခဲ့တယ်။ အကျိုးဆက်အနေနဲ့၊ ကျွန်တော် ပိုပိုပြီး ကောက်ကျစ်ဆိုးယုတ်တယ်။ ပိုပိုပြီး ဖောက်ပြန်ပျက်စီးလာတယ်။ ဘုရားဆီကနေ ပိုဝေးသထက်ဝေးလာခဲ့ပြီး၊ တစ်နေ့ချင်းစီကို လမ်းလျှောက်နေတဲ့ လူသေအလောင်းလို ကုန်ဆုံးခဲ့တယ်။ အခု၊ ကျွန်တော့်ရဲ့ ဘဝနေထိုင်နည်းကို ပြောင်းလဲပြီး ဘုရားနောက်ကို စိတ်အကြွင်းမဲ့ လိုက်ချင်မိတယ်။

နောက်ပိုင်းမှာ၊ ကျွန်တော့် အမျိုးတွေက ထပ်နေဖို့ တိုက်တွန်းကြသေးတယ်။ ဒါဟာ ကျွန်တော် ဘုရားရှေ့ကို မသွားအောင် တားဖို့ စာတန်က သူတို့ကို အသုံးပြုနေတာဖြစ်မှန်း သိပြီးတော့၊ ကျွန်တော် ဘုရားဆီ ဆုတောင်းပြီး ထွက်ပေါက်တစ်ခု ပြပေးဖို့ တောင်းလျှောက်ခဲ့တယ်။ “ဘုရားသခင်၊ ငွေ၊ ကျော်ကြားမှုနဲ့ အကျိုးအမြတ်တွေကို ကျွန်တော် ဆက်မလိုက်စားချင်ဘူး၊ မှားတဲ့ လမ်းကြောင်းကို မလျှောက်ချင်တော့ပါဘူး။ အဓိပ္ပာယ်နဲ့ တန်ဖိုးရှိတဲ့ ဘဝတစ်ခုကို ကျွန်တော် အသက်ရှင်ချင်ပါတယ်။ ကျေးဇူးပြုပြီး စာတန်ဆီကလာတဲ့ ဒီစုံစမ်းသွေးဆောင်ခြင်းကို အောင်မြင်ဖို့ လမ်းပြပြီး ယုံကြည်ခြင်းပေးပါ”လို့ပေါ။ ဒါက ကျွန်တော့ကို သွေးဆောင်ပြီး သိမ်းသွင်းဖို့ စာတန်ရဲ့ နည်းလမ်းဖြစ်မှန်း ကျွန်တော် နားလည်ခဲ့တယ်။ ဒါကြောင့် ရယ်လိုက်ပြီး၊ ကျွန်တော့်အမျိုးတွေကို၊ “အစ်ကိုတို့ရဲ့ ရည်ရွယ်ချက်တွေ ကောင်းတာ သိပါတယ်။ ဒါပေမဲ့ ကျွန်တော် ငယ်ရွယ်နေတုန်းမှာ လောကထဲကို စွန့်စားသွားချင်တယ်။ အမျိုးတွေနဲ့ မိတ်ဆွေတွေကို အမြဲ အားမကိုးချင်ဘူး။ ကျွန်တော် ဆုံးဖြတ်ပြီးသားဖြစ်နေပြီ။ ကျွန်တော် ကိုယ့်လမ်းကိုယ်ဖောက်တော့မယ်”လို့ပေါ့။ ကျွန်တော် စိတ်ပိုင်းဖြတ်ထားတာကို ဆွေမျိုးတွေက မြင်ပြီး ကျွန်တော့်ရဲ့ ရွေးချယ်မှုကို လေးစားပေးခဲ့ကြတယ်။ ဒါက ကျွန်တော့်ကို ထွက်ပေါက်တစ်ခု ဘုရားပြနေတာဖြစ်မှန်း ကျွန်တော် နားလည်ခဲ့ပြီး ကျွန်တော့် အလုပ်ကို စွန့်လွှတ်ရမဲ့ ဒီအခွင့်အရေးကို ယူခဲ့တယ်။ အဲဒီနောက်မှာ စိတ်အေးချမ်းခြင်းနဲ့ ဘုရားကို ကျွန်တော် ယုံကြည်နိုင်ပြီး စုဝေးပွဲကို တက်နိုင်ခဲ့သလို၊ ကျွန်တော့်တာဝန်ကို စထမ်းဆောင်နိုင်ခဲ့တယ်။ ညီအစ်ကို မောင်နှမတွေနဲ့ ဆက်ဆံရတဲ့အခါ၊ စီးပွားရေးလုပ်ငန်း လုပ်တုန်းကလို ကျွန်တော် ဟန်ဆောင်၊ သူတော်ကောင်းယောင်ဆောင်ပြီး ပြုမူနေစရာ မလိုတော့ဘူး၊ အသင်းတော်မှာ၊ ဝန်ထုပ်တွေနဲ့ ဟန်ဆောင်မှုတွေအားလုံးကို ဖယ်ရှားနိုင်ခဲ့တယ်။ ကျွန်တော့်မှာ ပြဿနာတစ်ခုခုရှိရင်၊ ဘုရားဆီ ဆုတောင်းနိုင်ခဲ့ပြီး၊ ညီအစ်ကို မောင်နှမတွေဆီ ကျွန်တော့် စိတ်နှလုံးကို ဖွင့်ဟနိုင်သလို၊ သူတို့နဲ့ မိတ်သဟာယပြုနိုင်ခဲ့တယ်။ သူတို့က ကျွန်တော့်ကို စစ်မှန်ရိုးသားစွာနဲ့ စိတ်နှလုံးအကြွင်းမဲ့ ကူညီခဲ့ကြတယ်။ ညီအစ်ကို မောင်နှမတွေ ဘယ်လောက် ရိုးသားစစ်မှန်ပြီး ကြင်နာတတ်ကြတယ်ဆိုတာကို ကျွန်တော်ခံစားရပြီး နွေးထွေးခဲ့ရတယ်။ ဒါတွေက အရင်တုန်းက ကျွန်တော် မခံစားဖူးတဲ့ အရာတွေပဲ။ အဲဒီလို အသက်ရှင်ရတာ ကျွန်တော် အရမ်းပျော်တယ်။ ပြီးတော့ အဲဒီလို ငြိမ်သက်ခြင်းနဲ့ ဝမ်းမြောက်ခြင်းတွေက ဘယ်ငွေပမာဏကမှ ဝယ်ယူလို့ မရနိုင်တဲ့ အရာတွေပဲ။ အခု၊ ရိုးရှင်းပြီး သာမန်ဖြစ်တဲ့ အလုပ်တစ်ခုကို ကျွန်တော် ရပြီဖြစ်သလို၊ အဝတ်အစားနဲ့ အစားအစာရှိတာကပဲ ကျွန်တော့်အတွက် လုံလောက်နေပါပြီ။ အဓိပ္ပာယ်အရှိဆုံးနဲ့ တန်ဖိုးအရှိဆုံးအရာတွေဖြစ်တဲ့ သမ္မာတရား လိုက်စားတာနဲ့ ကိုယ့်တာဝန်ကို ကောင်းကောင်း ထမ်းဆောင်တာတွေထဲကို ကျွန်တော့်အချိန်နဲ့ အားအင် စိုက်ထုတ်ခဲ့တယ်။ ကိုဗစ်ကို ဖြစ်ခွင့်ပေးပြီး ကျွန်တော့်ရဲ့ ထုံထိုင်းခဲ့တဲ့ နှလုံးသားကို နိုးထခွင့်ပေးခဲ့တဲ့အတွက်၊ ပြီးတော့ ကျွန်တော့်ဘဝရဲ့ လမ်းကြောင်းနဲ့ ဦးတည်ချက်ကို ရှင်းရှင်းလင်းလင်းမြင်ပြီး အမှန်ကန်ဆုံး ရွေးချယ်မှု လုပ်ဖို့ ကျွန်တော့်ကို ကူညီတဲ့အတွက် ဘုရားရဲ့ကျေးဇူးတော်ကို ချီးမွမ်းပါတယ်။


၅၅။ ကျွန်မ အဆင့်အတန်းကို အသည်းအသန် မလိုက်စားတော့ပါ

ကျွန်မက ဂုဏ်သရေနဲ့ အဆင့်အတန်းကို အရမ်းတပ်မက်တဲ့သူတစ်ယောက် ဖြစ်ခဲ့တယ်။ ငယ်ငယ်ကတည်းက ထင်ပေါ်ပြီး ထူးချွန်ဖို့ အားထုတ်ခဲ့တယ်။ “အရာရှိတွေက သာမန်လူတွေထက် ပိုသာတယ်”ဆိုတဲ့ ဆိုရိုးအတိုင်းပဲ၊ အငယ်ဆုံး အရာရှိတောင် သာမန်လူတွေထက် ပိုသာတယ်လို့ ယူဆခံရတယ်လေ။ အရာရှိ ရာထူးတစ်ခုရတာက အာဏာရှိတာ၊ သွားတဲ့နေရာတိုင်းမှာ လေးစားခံရပြီး၊ ကြည်ညိုခံရတာကို ဆိုလိုတယ်လို့ ကျွန်မ ယုံကြည်ခဲ့တယ်။ ကျွန်မ ငယ်ငယ်တုန်းက အရာရှိ ရာထူးတစ်ခုရဖို့ သက်သက်အတွက် ရွာထဲမှာ ညစ်ပတ်ပြီး ပင်ပန်းတဲ့ အလုပ်မျိုးစုံ လုပ်ခဲ့တယ်။ ညနက်တဲ့ချိန် စိုက်ခင်းတွေထဲမှာတောင် မထင်မရှား သူရဲကောင်းတစ်ယောက်လို အလုပ်လုပ်ခဲ့တယ်။ ဒါပေမဲ့ ကျွန်မရဲ့ ပညာရေး နိမ့်ပါးလို့၊ ဘယ်လောက်ပဲ ကြိုးစားပါစေ၊ ရွာထဲမှာ အမျိုးသမီး အဖွဲ့ရဲ့ ခေါင်းဆောင်ပဲ ဖြစ်ခဲ့ရတယ်။

၁၉၉၉ ခုနှစ်မှာ ဘုရားရဲ့ နောက်ဆုံးသော ကာလ အမှုတော်ကို ကျွန်မ လက်ခံခဲ့ပြီး၊ အသင်းတော်မှာ ဧဝံဂေလိ ဟောတဲ့ ကျွန်မရဲ့ တာဝန်ကို လုပ်ခဲ့တယ်။ စုဝေးပွဲတွေမှာ အထက်အဆင့် ခေါင်းဆောင်တွေကို ညီအစ်ကို မောင်နှမတွေက ဝန်းရံပြီး ဒီကိစ္စ၊ ဟိုကိစ္စတွေ မေးကြတာကို မြင်တော့၊ ကျွန်မ အရမ်း အားကျခဲ့တယ်။ ခေါင်းဆောင်ဖြစ်တာ ကောင်းတယ်။ သွားတဲ့နေရာတိုင်းမှာ လူတိုင်းက ဝန်းရံကြတယ်၊ ကျက်သရေရှိလိုက်တာပေါ့။ အနာဂတ်မှာ ဘုရားရဲ့ အမှုတော် ပြီးသွားပြီးနောက်မှာ ဒီခေါင်းဆောင်တွေက ဘုရားရဲ့ ကယ်တင်တာကို သေချာပေါက် ခံရမှာပဲ။ ငါလည်း လေးလေးနက်နက် လိုက်စားအားထုတ်ရမယ်၊ ငါသာ ဘုရားအိမ်တော်မှာ ခေါင်းဆောင်တစ်ယောက် ဖြစ်လာနိုင်ခဲ့ရင် ညီအစ်ကို မောင်နှမတွေရဲ့ အထင်ကြီးတာကို ခံရရုံမက ကယ်တင်ခြင်းနဲ့ စုံလင်စေခြင်းခံရဖို့အတွက်လည်း အခွင့်အရေးတွေ ပိုရှိမှာပဲ။ ဝီရိယရှိရှိ လိုက်စားပြီး ငါ့တာဝန်ကို ကောင်းကောင်း လုပ်သရွေ့၊ ခေါင်းဆောင်ဖြစ်ဖို့ အခွင့်အရေး သေချာပေါက် ရှိမှာပဲပေါ့။ အဲဒီအချိန်မှာ၊ ဧဝံဂေလိက ကျွန်မတို့ ဒေသကို တိုးချဲ့လာရုံ ရှိသေးတယ်။ ဧဝံဂေလိကို လက်ခံခဲ့ကြတဲ့ လူအများစုက ကျွန်မတို့ အရင်အသင်းတော်က ညီအစ်ကို မောင်နှမတွေပဲ။ သူတို့ သင်းအုပ်တွေရဲ့ နှောင့်ယှက်တာကို ခံရတာပဲဖြစ်ဖြစ်၊ အပျက်သဘောဆောင်လာတာပဲဖြစ်ဖြစ်၊ အခက်အခဲတွေ ရင်ဆိုင်ရတာပဲဖြစ်ဖြစ် ချက်ချင်းဆိုသလို ကျွန်မ သူတို့ကို အမြန်အားပေးခဲ့တယ်။ ညီအစ်ကို မောင်နှမအားလုံးက ကျွန်မကို အထင်ကြီးခဲ့ကြတယ်၊ သူတို့မှာ ရှိတဲ့ ဘယ်အခက်အခဲတွေနဲ့မဆို ကျွန်မဆီကို လာကြတယ်။ အဲဒီတုန်းက အသင်းတော် မထောင်ရသေးလို့ အသင်း​တော် ခေါင်းဆောင်မှု မရှိသေးပေမဲ့၊ ကျွန်မ လုပ်ခဲ့တာက ခေါင်းဆောင်မှု အလုပ်ပဲ။ ကျွန်မနဲ့အတူ ဘုရားရဲ့ နောက်ဆုံးသောကာလ အမှုတော်ကို လက်ခံခဲ့ကြတဲ့ ညီအစ်ကို မောင်နှမတွေကလည်း ပြောကြတယ်။ “နောင်မှာ တခြားတစ်ယောက်ယောက်က ခေါင်းဆောင်အတွက် အရွေးမခံရရင် လီဂျင်းကတော့ သေချာပေါက် အရွေးခံရမှာပဲ” တဲ့။ ဒါကို ကျွန်မကြားတော့ ဝမ်းသာကြည်နူးပြီး၊ တွေးနေမိတယ်။ “ငါနဲ့အတူ လက်ခံခဲ့ကြတဲ့ ညီအစ်ကို မောင်နှမတွေထဲမှာ ဘယ်သူမှ ငါ့ထက် ပိုမတော်ဘူး။ ပြီးတော့ ငါ့ထက် ပိုပြီး ဘယ်သူကမှ ကိုယ့်ကိုယ်ကိုယ် အသုံးမခံခဲ့ဘူး။ ညီအစ်ကို မောင်နှမတွေကလည်း ငါ့ကို ထောက်ပံ့ပေးကြတယ်။ ဒါကြောင့် ခေါင်းဆောင်ရွေးရမဲ့အချိန်မှာ၊ လူတိုင်းက ငါ့ကို သေချာပေါက် ရွေးကြမှာပဲ”လို့ပေါ့။ ၁၉၉၉ခုနှစ်ရဲ့ ဒုတိယနှစ်ဝက်မှာ၊ ကျွန်မတို့ဒေသကို စုဝေးပွဲတစ်ခုအတွက် အထက်အဆင့် ခေါင်းဆောင်တွေလာတယ်။ အသင်းတော်တစ်ပါး ထောင်ပြီး အသင်းတော် ခေါင်းဆောင်တစ်ယောက် ရွေးချင်တယ်လို့ ပြောကြတယ်။ ကျွန်မ အရမ်း ပျော်သွားတယ်။ အသင်းတော် ခေါင်းဆောင်အနေနဲ့ ကျွန်မ အရွေးခံရဖို့ သေချာပြီးသားပဲလို့ တွေးနေခဲ့တယ်။ စုဝေးပွဲအတွင်းမှာ၊ အထက်ခေါင်းဆောင်တွေရဲ့ ရွေးကောက်ပွဲရလဒ် ကြေညာချက်ကို ကျွန်မ စိတ်ချယုံကြည်စွာနဲ့ စောင့်ဆိုင်းခဲ့တယ်။ ဒါပေမဲ့ မမျှော်လင့်ဘဲ၊ အစ်မလျူကျင်းက ခေါင်းဆောင်အနေနဲ့ အရွေးခံရပြီး၊ ကျွန်မကတော့ ဧဝံဂေလိ သင်းထောက်အနေနဲ့ အရွေးခံခဲ့ရတယ်။ ရလဒ်တွေကို ကျွန်မ ကြားလိုက်တာနဲ့ ကျွန်မနှလုံးကရေအေးနဲ့ အပက်ခံလိုက်ရသလို ခံစားရပြီး ရိုးတွင်းခြင်ဆီထိ ရုတ်တရက် အေးစိမ့်သွားတယ်။ ကျွန်မမျက်နှာက ငိုင်သွားပြီး တွေးမိတယ်။ “ငါက တစ်နေ့လုံး ဧဝံဂေလိဟော၊ ယုံကြည်သူသစ်တွေကို ရေလောင်းပေးပြီး ညီအစ်ကို မောင်နှမတွေကို ဧည့်ခံရင်းနဲ့ အလုပ်များတယ်၊ ဘက်ပေါင်းစုံမှာ အလုပ်များပြီး၊ ခေါင်းဆောင်တစ်ယောက်အနေနဲ့တောင် အရွေးမခံခဲ့ရဘူး။ ဒီအလုပ်အားလုံးက အလကားဖြစ်သွားတာလား။ အခု ခေါင်းဆောင်အနေနဲ့ အရွေးမခံရတော့၊ ညီအစ်ကို မောင်နှမတွေက ငါ့ကို လျူကျင်းလောက် မတော်ဘူးလို့ သေချာပေါက် ပြောကြမှာပဲ။ ငါ့မျက်နှာကို ဘယ်လို ပြရမလဲ”လို့ပေါ့။ စုဝေးပွဲ ပြီးသွားလို့ ကျွန်မအိမ်ပြန်သွားပြီးတဲ့နောက်မှာ၊ အဲဒီအကြောင်းတွေးလေ ကျွန်မ စိတ်ထိခိုက်လေဖြစ်ပြီး မျက်ရည်တွေကျလာတာတောင် သတိမထားလိုက်မိဘူး။ ကျွန်မစိတ်နှလုံးထဲမှာ လျူကျင်းကို ကျွန်မ မနာလိုဖြစ်ခဲ့တယ်။ အရင်က ငါတို့ ဂိုဏ်းခွဲမှာ နင်က ငါ့လောက်အောင် စိတ်မထက်သန်ခဲ့ဘူး၊ ဒီတော့ နင်က ဘာကြောင့်များ အရည်အချင်းပြည့်မီသွားရတာလဲပေါ့။ တစ်ခါ၊ ယုံကြည်သူသစ်တွေကို ရေလောင်းပေးတာနဲ့ပတ်သက်လို့ လျူကျင်းက ကျွန်မကို လာမေးပြီး၊ ကျွန်မ ဒေါသထွက်သွားတယ်။ “နင် ဘာမှ နားမလည်ဘဲနဲ့ ခေါင်းဆောင်ဖြစ်တယ် ဟုတ်လား။ အဲဒါကို နင် မကိုင်တွယ်နိုင်ရင်၊ ဘာလို့ စောစောစီးစီးတည်းက နင် မပြောခဲ့တာလဲ” လို့တွေးပြီး စိတ်ပေါက်ပေါက်နဲ့ ကျွန်မ ပြန်ဖြေလိုက်တယ်။ “နင် ခေါင်းဆောင်မဟုတ်လား။ ကိုယ့်ဘာသာ နားလည်အောင်လုပ်ပါ”လို့ပေါ့။ လျူကျင်းက ဘာလုပ်လို့ဘာကိုင်ရမှန်း မသိဘဲ ပြောလာတယ်။ “ငါ နားမလည်လို့ နင့်ကို ငါ ဒီမေးခွန်းတွေ မေးတာပါ”တဲ့။ သူအဲဒီလို ပြောတာကို မြင်တော့ ကျွန်မစိတ်ထဲမှာ တော်တော်လေး လိပ်ပြာမလုံသလို ခံစားရတယ်။ ဒါကြောင့် ကျွန်မ လေသံကိုလျှော့ပြီး ဘာလုပ်ရမယ်ဆိုတာ သူ့ကို ပြောပြလိုက်တယ်။ ကျွန်မ ခေါင်းဆောင်အနေနဲ့ အရွေးမခံခဲ့ရလို့၊ ကျွန်မစိတ်နှလုံးမှာ ဆုံးရှုံးတဲ့စိတ်တစ်ခု အမြဲခံစားရပြီး ကျွန်မတာဝန်အတွက် စိတ်ထက်သန်မှုကို မစုစည်းနိုင်ခဲ့ဘူး။ အရင်က၊ ဧဝံဂေလိအလုပ်ကို ကျွန်မ နောက်ဆက်တွဲ လိုက်လုပ်တဲ့အခါ၊ ဧဝံဂေလိလက်ခံဖို့ အလားအလာရှိသူတွေရဲ့ အခြေအနေကို နားလည်အောင် ညီအစ်ကို မောင်နှမတွေကို ကျွန်မ တက်တက်ကြွကြွ လိုက်ရှာခဲ့ပြီး၊ ဧဝံဂေလိ ဖြန့်ဖို့ သူတို့နဲ့ တွဲလုပ်ခဲ့တယ်။ ဒါပေမဲ့ အခုတော့၊ ဧဝံဂေလိ လက်ခံဖို့ အလားအလာရှိတဲ့သူ မရှိရင်တောင်၊ သူတို့ကို ကျွန်မ တက်တက်ကြွကြွ လိုက်မရှာဘူး။ တစ်ခါတလေ အိမ်မှာ တစ်ယောက်ထဲ ရှိတဲ့အခါ၊ ကျွန်မ တွေးမိတယ်။ “ငါက ဧည့်ခံပြုစုပြီး ဧဝံဂေလိဖြန့်နေတယ်။ နောက်ဆုံးတော့ ခေါင်းဆောင်အနေနဲ့တောင် အရွေးမခံခဲ့ရဘူး။ အနာဂတ်မှာ ကယ်တင်ခြင်းအတွက် ဘာမျှော်လင့်ချက်ရှိလို့လဲ”လို့ပေါ့။ အဲဒီအကြောင်းတွေးလေ ကျွန်မ အပျက်သဘောဆောင်လာလေဖြစ်ပြီး၊ ကျွန်မရဲ့ အခြေအနေနဲ့ပတ်သက်လို့ ဘုရားဆီ ဆုတောင်းခဲ့တယ်။ “ဘုရားသခင်၊ ကျွန်မ ခေါင်းဆောင်ဖြစ်မလာခဲ့တဲ့အပြင် ကိုယ့်တာဝန်ကို လုပ်ဖို့ ဘာစိတ်လှုံ့ဆော်မှုမှ မခံစားရပါဘူး။ ကျွန်မ စိတ်က ကသိကအောက် ဖြစ်နေတယ်။ ဒါပေမဲ့ ဒီအခြေအနေကို ဘယ်လို ပြောင်းလဲရမလဲ ကျွန်မ မသိပါဘူး။ ကျေးဇူးပြုပြီး ကိုယ်တော်ရဲ့ ရည်ရွယ်ချက်ကို နားလည်အောင် ကျွန်မကို ဦးဆောင်လမ်းပြပါ”လို့ပေါ။

မနက်ဝတ်ပြုဆုတောင်နေတုန်းမှာ ဘုရားရဲ့ဒီနှုတ်ကပတ်တော်တွေ ကျွန်မ ဖတ်ရတယ်။ “ငါ့ကို ရိုးသားစွာ အလိုရှိသောသူအားလုံးကို ငါချစ်သည်။ သင်တို့သည် ငါ့ကိုချစ်ခြင်းအပေါ် အလေးဂရုပြုလျှင် သင်တို့ကို ကောင်းချီးမင်္ဂလာမြောက်များစွာ ဧကန်အမှန်ငါပေးမည်။ ငါ၏ ရည်ရွယ်ချက်များကို သင်တို့ နားလည်သလော။ ငါ့အိမ်တော်တွင် အဆင့်အတန်း နိမ့်ခြင်း၊ မြင့်ခြင်း ခွဲခြားမှုမရှိ။ လူတိုင်းသည် ငါ၏သားများ ဖြစ်ကြပြီး၊ ငါသည် သင်တို့၏အဖ၊ သင်တို့၏ ဘုရားသခင် ဖြစ်၏။ ငါသည် အမြင့်ဆုံးသောအထွတ်အထိပ်နှင့် အတုမရှိ ဖြစ်၏။ ငါသည် စကြဝဠာနှင့် အရာအားလုံးကို ထိန်းချုပ်ထား၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၁)) “ငါ့အိမ်တော်ထဲတွင် သင်သည် ‘နှိမ့်ချစွာဖြင့် မထင်မရှား မထင်မရှား ငါ့ကိုအစေခံ’ သင့်ပေသည်။ ဤစကားရပ်သည် သင်၏ဆောင်ပုဒ်အဖြစ် အသုံးတော်ခံသင့်၏။ သစ်ပင်တစ်ပင်ပေါ်ရှိ သစ်ရွက်တစ်ရွက် မဖြစ်ဘဲ၊ အပင်၏အမြစ်ဖြစ်ပြီး၊ အသက်တာ၌ နက်ရှိုင်းစွာ အမြစ်တွယ်လော့။ အသက်တာ၏ စစ်မှန်သော အတွေ့အကြုံထဲသို့ ဝင်ရောက်ပြီး၊ ငါ့နှုတ်ကပတ်တော်များအားဖြင့် အသက်ရှင်လော့၊ အကြောင်းအရာတိုင်း၌ ငါ့ကို ပိုမိုရှာဖွေကာ၊ ငါ့နားသို့ချဉ်းကပ်ပြီး၊ ငါနှင့် မိတ်သဟာယဖွဲ့လော့။ မည်သည့် အပြင်ပန်းအရာကိုမျှ အလေးဂရုမပြုနှင့်။ ထို့အပြင် မည်သည့်လူ၊ မည်သည့်ဖြစ်ရပ် သို့မဟုတ် မည်သည့်အမှုအရာ၏ ထိန်းချုပ်ခြင်းကိုမျှ မခံဘဲ ငါ၏ဖြစ်ခြင်းကို ဝိညာဉ်ရေးရာပြည့်ဝသောသူများနှင့်သာ မိတ်သဟာယဖွဲ့လော့။ ငါ၏ ရည်ရွယ်ချက်တို့ကို နားလည်လော့၊ ငါ့အသက်ကို သင်တို့၏အကြား စီးဝင်စေပြီး ငါ၏နှုတ်ကပတ်တော်များအတိုင်း အသက်ရှင်နေထိုင်ကာ ငါ၏သတ်မှတ်ချက်များကို လိုက်နာလော့။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၁)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ၊ ကျွန်မ နားလည်သွားတယ်။ ဘုရားအိမ်တော်မှာ အဆင့်အတန်း အနိမ့်အမြင်ဆိုတဲ့ ခွဲခြားမှု မရှိဘူး။ ကျွန်မတို့အတွက် ဘုရားရဲ့ ရည်ရွယ်ချက်က သမ္မာတရားကို လိုက်စားဖို့ဖြစ်တယ်။ သူ စိတ်ကျေနပ်အောင် ကျွန်မတို့တာဝန်တွေကို တည်တည်ငြိမ်ငြိမ် ထမ်းဆောင်ဖို့ပဲ။ ဘုရားက ကျွန်မတို့ကို အဆင့်အတန်း မလိုက်စားစေချင်ဘူး။ အဲဒါထက် သမ္မာတရားကို လိုက်စားပြီး အသက်ကို ရစေချင်တယ်။ အဆင့်အတန်းကို ရတာက အပြင်ပန်း ဂုဏ်ကျက်သရေတစ်မျိုးဖြစ်ပေမဲ့ အဓိပ္ပာယ်မဲ့ပြီး အနှစ်မဲ့တယ်။ သစ်ရွက်တွေက လှပပေမဲ့ နွေဦးရာသီမှာ ကြွေကျကြသလိုမျိုးပေါ့။ ပန်းပွင့်တွေက လှပပြီး၊ လူတွေ ချီးမွမ်းတာ ခံရပေမဲ့ အသီးမသီးရင်၊ အသက်မဲ့တယ်။ ကျွန်မက ခေါင်းဆောင်တစ်ယောက် အမြဲ ဖြစ်ချင်ခဲ့တယ်။ လူတွေရဲ့ အားပေးတာ၊ လေးစားတာ၊ နားထောင်ပေးပြီး စံပြုခံရတာ၊ သူတို့ စိတ်နှလုံးတွေမှာ ကိုယ်က အဆင့်အတန်းရှိတာကို အမြဲ လိုချင်ခဲ့ပေမဲ့၊ ဒီအရာတွေက လိုက်စားတာက ဘာ အဓိပ္ပာယ်ရှိခဲ့လို့လဲ။ ဘုရားရဲ့ နောက်ဆုံးသော ကာလ အမှုတော်က လူတွေကို တရားစီရင်ပြီး သန့်ရှင်းစေဖို့၊ သူတို့ကို သမ္မာတရားနဲ့ ထောက်ပံ့ပေးဖို့ပဲ။ ကျွန်မက သမ္မာတရားကို မလိုက်စားခဲ့ရင်၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက မပြောင်းလဲဘဲ သမ္မာတရားကို ကျွန်မ မရခဲ့ရင်၊ ကျွန်မ အချည်းနှီး ယုံကြည်ခဲ့တာ မဟုတ်လား။ ကျွန်မက အဆင့်အတန်းကို အရမ်းအလေးထားခဲ့တယ်။ အဲဒီအဆင့်အတန်းမရှိရင် အပျက်သဘောဆောင်ပြီး ဧဝဂေလိဖြန့်ဖို့ စိတ်ထက်သန်တာ ပျောက်သွားတယ်။ ကျွန်မ လိုက်စားတာက သမ္မာတရားမဟုတ်ဘဲ ဂုဏ်သတင်းနဲ့ အဆင့်အတန်းဖြစ်မှန်း ကျွန်မ သဘောပေါက်ခဲ့တယ်။ အဲဒါက ဘုရားရဲ့ ရည်ရွယ်ချက်တွေကနေ သွေဖည်တာ မဟုတ်လား။ ကျွန်မ ဘုရားဆီ ဆုတောင်းတယ်။ “ဘုရားသခင်၊ အဆင့်အတန်းအတွက် ကျွန်မရဲ့ တပ်မက်စိတ်က အရမ်းကြီးပါတယ်။ တခြားလူတွေ ခေါင်းဆောင်တွေ ဖြစ်လာပြီး ကျွန်မ အရွေးမခံရတာကို မြင်တဲ့အခါ၊ အပျက်သဘောဆောင်လာပါတယ်။ လောကမှာ အရာရှိတစ်ယောက်နဲ့ အုပ်ချုပ်ရေးအဖွဲ့ဝင်တစ်ယောက်ဖြစ်ဖို့ ကျွန်မ အားထုတ်ခဲ့တယ်။ ကျွန်မက အခုအချိန်မှာ ဘုရားအိမ်တော်ကို ရောက်နေပေမဲ့လည်း အဲဒီအရာတွေကို လိုက်စားနေတုန်းပါပဲ။ လောကနဲ့ ဆိုင်တဲ့ အချိန်ကနဲ့ အဲဒါက ဘယ်လိုလုပ် ကွဲပြားတာတစ်ခုတလေ ရှိလို့လဲ။ ဘုရားသခင်၊ ကျွန်မ အဆင့်အတန်းကို မလိုက်စားချင်တော့ပါဘူး။ ကိုယ်တော့်ကို စိတ်ကျေနပ်စေဖို့ ကိုယ်တော်ရဲ့ သတ်မှတ်ချက်တွေအတိုင်း ဖန်ဆင်းခံအနေနဲ့ ကျွန်မတာဝန်တွေကို ကျွန်မ လုပ်ချင်ပါတယ်”လို့ပေါ့။ နောက်ပိုင်းမှာ၊ ကျွန်မရဲ့ အခြေအနေ ပြောင်းလဲသွားပြီး၊ ဧဝံဂေလိ ဖြန့်တာနဲ့ပတ်သက်လို့ ကျွန်မ စိတ်ထက်သန်လာခဲ့တယ်။ လျူကျင်းက အခက်အခဲတွေရှိပြီး ကျွန်မကို လာမေးတဲ့အခါ၊ ကျွန်မ နားလည်သရွေ့ သူနဲ့ မိတ်သဟာယပြုပေးခဲ့တယ်။ ဒါက အသင်းတော်အလုပ်ထဲမှာ ပါတယ်လို့ ခံစားတယ်။ ညီအစ်မမှာ အခက်အခဲတွေ ရှိတဲ့အခါ၊ သူ့ကို ကူညီဖို့ ကျွန်မမှာ တာဝန်ရှိပြီး၊ ဒါကလည်း ကျွန်မ လုပ်သင့်တဲ့ တာဝန်ပဲလို့ပေါ့။ နှစ်လအကြာမှာ၊ လျူကျင်းက တကယ့် အလုပ်မလုပ်နိုင်လို့ အထုတ်ခံလိုက်ရပြီး ညီအစ်ကို မောင်နှမတွေက အသင်းတော် ခေါင်းဆောင်အနေနဲ့ ကျွန်မကို ရွေးခဲ့ကြတယ်။ ဒါဟာ ဘုရားက မျက်နှာသာပေးတာမို့လို့ ကျွန်မ အလုပ်ကြိုးစားဖို့လိုတယ်လို့တွေးပြီး တွေးပြီး အရမ်းဝမ်းသာသွားတယ်။ ဆက်ပြီးတော့ အဖွဲ့တစ်ခုစီအတွက် ခေါင်းဆောင်တွေကို ကျွန်မရွေးပြီး၊ ဧဝံဂေလိ ဖြန့်တဲ့ အရေးပါမှုကို ညီအစ်ကို မောင်နှမတွေနဲ့ ကျွန်မ မိတ်သဟာယပြုပြီး ဧဝံဂေလိ ဖြန့်တဲ့ ထိရောက်မှုက တိုးတက်သွားခဲ့တယ်။ နေ့ပိုင်းမှာ ကျွန်မ ဧဝံဂေလိဖြန့်ပြီး ညပိုင်းမှာ ယုံကြည်သူသစ်တွေကို ရေလောင်းခဲ့တယ်။ ညီအစ်ကိုမောင်နှမတစ်ယောက်ယောက်က အပျက်သဘောဆောင်ရင်ပဲဖြစ်ဖြစ်၊ အားနည်းရင်ပဲဖြစ်ဖြစ် သူတို့ကို ထောက်ပံ့ပေးဖို့ ကျွန်မ သူတို့ဆီ သွားလည်တယ်။ လူတိုင်းက ကျွန်မကို နွေးနွေးထွေးထွေး ကြိုဆိုကြတယ်။ သူတို့မှာ မေးခွန်းတွေရှိရင်၊ ကျွန်မဆီ လာကြတယ်။ ညီအစ်ကို မောင်နှမတွေက ကျွန်မအနီးအနားမှာ စုဝေးကြတာ၊ ကျွန်မကို အရမ်းလေးစားကြတာကို မြင်တော့၊ ဒီခံစားချက်ကို ကျွန်မ အရမ်း နှစ်သက်ခဲ့တယ်။ “ခေါင်းဆောင်ဖြစ်တာ ကောင်းတယ်။ အသင်းတော် အလုပ်အားလုံးကို ငါ ကောင်းကောင်းလုပ်ရင်၊ နောက်ထပ် တိုးတက်ဖို့အတွက် အခွင့်အရေးတွေ ရှိမှာပဲ။ ငါ ဝါရင့် ခေါင်းဆောင်တစ်ယောက် ဖြစ်လာနိုင်ရင်၊ ပိုလို့တောင် လေးစားခံရမှာပဲ”လို့ တွေးမိတယ်။

နောက်ပိုင်းမှာ၊ အထက်အဆင့်ခေါင်းဆောင်တွေက ကျွန်မတို့နဲ့ လာစုဝေးကြတယ်။ အသင်းတော် ခေါင်းဆောင်တချို့ကနေ တရားဟောဆရာ ရွေးချင်တယ်လို့ သူတို့ ပြောကြတယ်။ ကျွန်မ ကိုယ့်ဘာသာ တွေးမိတယ်။ “ငါတို့ အသင်းတော်က ဧဝံဂေလိ ဖြန့်တဲ့ ထိရောက်မှုမှာရော၊ ညီအစ်ကို မောင်နှမတွေရဲ့ အသက်ဝင်ရောက်မှုမှာပါ စွမ်းဆောင်တာ ပိုကောင်းတယ်။ လတ်တလော ကွန်မြူနစ်ပါတီရဲ့ အဖမ်းအဆီးခံရပြီး ငါ့သက်သေခံချက်မှာ ခိုင်ခိုင်မာမာ ရပ်တည်တာကိုပါ ပေါင်းလိုက်လို့ကတော့ သူတို့နဲ့ယှဉ်ရင် ငါက ကဏ္ဍတိုင်းမှာ အခွင့်အရေးတွေ ပိုသာတယ်။ ဒီတစ်ခါ တရားဟောဆရာမအနေနဲ့ ငါ အရွေးခံရမှာ သေချာတယ်”လို့ပေါ့။ မမျှော်လင့်ဘဲ အစ်မ ဝမ်ဆူးက အရွေးခံခဲ့ရတယ်။ ကျွန်မနှလုံးသားထဲမှာ ရုတ်တရက်ကြီး စိတ်ဓာတ်ကျသွားပြီး “ဘာလို့ သူ အရွေးခံရပြီး ငါ အရွေးမခံရတာလဲ။ ငါတို့ အသင်းတော်အလုပ်အားလုံးက အကောင်းဆုံး ရလဒ်တွေ ရတယ်။ သူ့ထက်ငါ ဘယ်နေရာမှာ ပိုမတော်လို့လဲ။ အခု တရားဟောဆရာမအနေနဲ့ ငါ အရွေးမခံရမှတော့၊ ညီအစ်ကို မောင်နှမတွေက ငါ့ကို ဘယ်လိုမြင်ကြမလဲ။ အနာဂတ်မှာ ငါ့ကို ဘယ်သူက လေးစားတော့မှာလဲ” လို့ တွေးမိတယ်။ နောက်ထပ် စုဝေးပွဲတွေမှာ ကျွန်မ ဘာမှ မပြောတော့ဘူး။ ကျွန်မ ဘယ်လောက်ပဲကြိုးစားပါစေ၊ ကျွန်မ ဘယ်လောက် အလုပ်များ၊ ပင်ပန်းပါစေ၊ ဘာအကျိုးရှိလို့လဲလို့ ခံစားနေမိတယ်။ ကျွန်မရဲ့ အခြေအနေကို ဖွင့်ဟပြီး ဖြေရှင်းချက်တစ်ခု ရှာဖို့က ရှက်မိတယ်။ မျက်နှာပျက်ရမှာ စိုးလို့ ကျွန်မ ကိုယ့်ဘာသာပဲ မျိုသိပ်လိုက်တယ်။

နောက်ပိုင်းမှာ၊ ဝမ်ဆူးက အသင်းတော် ခေါင်းဆောင်တချို့အတွက် စုဝေးပွဲတစ်ခု ကျင်းပခဲ့ပြီး၊ လူတိုင်းက အာရုံစိုက် နားထောင်ကြတယ်။ ဒါပေမဲ့ ကျွန်မ အဲဒါကို သိပ်အလေးမထားဘဲ နေခဲ့တယ်။ တရားဟောဆရာမဖြစ်တာက တကယ် ကွဲပြားတယ်၊ သွားတဲ့နေရာတိုင်းမှာ လူတွေက ကိုယ့်စကားနားထောင်တော့ သိက္ခာရှိတယ်၊ လေးစားခံရတယ်လို့ ကျွန်မ တွေးခဲ့တယ်။ ကျွန်မသာ တရားဟောဆရာမဖြစ်ရင်၊ ကျွန်မကိုလည်း ညီအစ်ကို မောင်နှမတွေကို သေချာပေါက် ဝိုင်းအာရုံစိုက်ကြမှာပဲ။ ဒါပေမဲ့ အခုက သူပြောတာကို ကျွန်မ နားထောင်ရပြီး အဲဒါကြောင့် ကျွန်မ ခံစားချက်မမှန်တော့ဘူး။ စုဝေးပွဲအတောအတွင်းမှာ၊ သူက အလုပ်ကို အကောင်အထည်ဖော်တော့၊ ကျွန်မက “ငါတို့က တန်းတူရည်တူတွေ ဖြစ်ခဲ့တာ။ နင်က ငါ့ထက် မတော်ပါဘူး၊ အခု နင်က ငါတို့အတွက် အလုပ် စီစဉ်ပေးနေတယ်။ နင့်ရဲ့ ညွှန်ကြားချက်တွေကို ငါ လိုက်နာရင်၊ နင့်ထက် ငါ အဆင့်နိမ့်တဲ့ပုံပေါ်စေမှာ မဟုတ်လား”လို့ တွေးပြီး ပူးပေါင်းလုပ်ဖို့ ကျွန်မ ဝန်လေးခဲ့တယ်။ ကျွန်မတို့ရဲ့ အသင်းတော် အလုပ်မှာရှိတဲ့ ပြဿနာတွေအကြောင်းကို ဝမ်ဆူးက မေးတယ်။ ကျွန်မက စိတ်မဝင်စားတဲ့ မျက်နှာနဲ့ သာမန်ကာလျှံကာပဲ ပြန်ဖြေလိုက်တယ်။ “ကျွန်မတို့ အသင်းတော်မှာ ပြဿနာ သိပ်မများဘူး။ ကျွန်မတို့ဘာသာ အဲဒီပြဿနာတွေကို ဖြေရှင်းတယ်”လို့ပေါ့။ အဲဒီအခါ သူက ကျွန်မရဲ့ ဧဝံဂေလိအလုပ် တိုးတက်မှုကို မေးတော့ ကျွန်မ ထပ်မဖြေချင်တော့ဘူး။ ဒါကြောင့် မျက်နှာထားတင်းတင်းနဲ့ ပြန်ဖြေလိုက်တယ်။ “ကျွန်မတို့ ဧဝံဂေလိ အလုပ်ရဲ့ ထိရောက်မှုက ပြောစရာမလိုအောင်ကို အဆင်ပြေတယ်။ တခြားအသင်းတော်တွေက ကျွန်မတို့ရဲ့ လစဉ်ရလဒ်တစ်ဝက်တောင် မရောက်ကြဘူး”လို့ပေါ့။ လူသစ်တွေနဲ့ပတ်သက်လို့ အခြေအနေကို သူ မေးတော့၊ ကျွန်မ စိတ်မရှည်ဖြစ်လာပြီး ပြောလိုက်တယ်။ “လူသစ်တွေက ခေါင်းဆောင်နဲ့ အမှုတော်ဆောင်တွေဖြစ်တဲ့ ကျွန်မတို့ထဲက လူတချို့ရဲ့ ရေလောင်းတာခံရပြီး အဆင်ပြေနေကြပါတယ်။ အစ်မ မယုံရင်၊ ကိုယ့်ဘာသာ သွားစုံစမ်းလို့ရတယ်”လို့ပေါ့။ ဝမ်ဆူးက ကျွန်မသဘောထားကြောင့် စိတ်ကျဉ်းကျပ်သွားပြီး၊ စုဝေးပွဲရဲ့ အခြေအနေက ကသိကအောက်ဖြစ်လာတယ်။ ကျွန်မက မနာလိုဖြစ်ပြီး မကျေနပ်တဲ့ အခြေအနေတစ်ခုမှာပဲ အမြဲ အသက်ရှင်နေခဲ့ပြီး၊ ကျွန်မရဲ့ ဝိညာဉ်က မျှော်လင့်ချက်မဲ့နေခဲ့တယ်။ ကျွန်မရဲ့ တာဝန်လုပ်တဲ့နေရာမှာ စိတ်ဝင်စားမှု ပျောက်ဆုံးပြီး ဖြစ်သလိုပဲ လုပ်နေမိတယ်။ ဧဝံဂေလိ လက်ခံမဲ့ အလားအလာရှိတဲ့သူတွေ ရှိတဲ့အခါ၊ သူတို့ဆီ ကျွန်မ ဧဝံဂေလိ မဖြန့်ချင်တော့ဘူး။ ဧဝံဂေလိ ဖြန့်တဲ့ ထိရောက်မှုက စယုတ်လျော့လာတယ်။ ခေါင်းဆောင်တွေက ကျွန်မနဲ့ မိတ်သဟာယပြုပြီး ကူညီဖို့ လာတဲ့အခါ၊ ကျွန်မ နားမထောင်နိုင်ခဲ့ဘူး။ နောက်ဆုံး၊ ကျွန်မ အထုတ်ခံလိုက်ရတယ်။

နောက်ပိုင်းမှာ၊ ကျွန်မ ကိုယ့်ကိုယ်ကိုယ် သုံးသပ်ဆင်ခြင်မိတယ်။ ဝမ်ဆူးက တရားဟောဆရာမဖြစ်လာတဲ့အခါ ကျွန်မ ဘာလို့ ကသိကအောက်ဖြစ်ပြီး မကျေမနပ်ဖြစ်ခဲ့တာလဲပေါ့။ ဒီတော့ ကျွန်မ ဘုရားဆီ ဆုတောင်းတယ်။ ကျွန်မ ကိုယ့်ပြဿနာကိုယ် သိပြီး ဖြေရှင်းရအောင် ဉာဏ်အလင်းပေးဖို့၊ ဦးဆောင်လမ်းပြပေးဖို့ တောင်းလျှောက်ခဲ့တယ်။ နောက်ပိုင်းမှာ၊ ဒီဘုရားနှုတ်ကပတ်တော်တွေကို ဖတ်မိတယ်။ “သင်တို့ ရှာဖွေရာတွင်၊ တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ပြုပြင်ရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။...လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်းစေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတစ်လေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။...သင်တို့သည် ယနေ့ ဤအဆင့်သို့ ရောက်ခဲ့ကြသော်လည်း၊ တစ်နေ့ သင်၏ အဆင့်အတန်း ဆုံးရှုံးသွားကာ သင်၏နာမည် ပျက်စီးသွားမည်ကို ကြီးမားစွာပူပင်၍၊ သင်တို့သည် အဆင့်အတန်းကို လက်မလွှတ်သေးဘဲ၊ ၎င်းကို နေ့စဉ် စုံစမ်းမေးမြန်းရန်နှင့် လေ့လာရန် အမြဲတစေ ရုန်းကန်သည်။ လူတို့သည် ၎င်းတို့၏ သက်သောင့်သက်သာ ရှိလိုသောဆန္ဒကို မည်သည့်အခါမျှ ဘေးဖယ်ထားခဲ့ခြင်း မရှိကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ ဒီနေ့ ဒီလိုအခြေအနေမျိုးက အဆင့်အတန်းအတွက် ကျွန်မရဲ့ တပ်မက်စိတ်နဲ့ ဖောက်ပြန်ပျက်စီးမှုကို ထုတ်ဖော်ပြဖို့နဲ့ လိုက်စားခြင်းအပေါ် ကျွန်မရဲ့ မှားတဲ့အမြင်တွေကို ပြောင်းလဲအောင် ကူညီဖို့ ရည်ရွယ်တာပါ။ ကျွန်မက ဂုဏ်သတင်းနဲ့ အဆင့်အတန်းကို အမြဲ လိုက်စားခဲ့ပြီး၊ အသင်းတော် ခေါင်းဆောင်ဖြစ်ပြီးနောက်မှာ၊ တရားဟောဆရာမတစ်ယောက်၊ ပိုမြင့်တဲ့ ခေါင်းဆောင်တစ်ယောက်တောင် ဖြစ်ချင်ခဲ့တယ်။ ရာထူးကြီးကြီးတစ်ခု ရယူပြီး အဆင့်အတန်းရဲ့ အကျိုးကျေးဇူးတွေကို မွေ့လျော်ဖို့ ဆန္ဒရှိခဲ့တယ်။ တရားဟောဆရာမ မရွေးခင်မှာ၊ ကျွန်မဟာ ဧဝံဂေလိဖြန့်ဖို့နဲ့ ယုံကြည်သူအသစ်တွေကို ရေလောင်းဖို့ကို စောစောထလို့ တစ်နေကုန်အလုပ်များပြီး ညနက်မှ အိပ်လေ့ရှိပေမဲ့ တရားဟောဆရာမ ဖြစ်မလာနိုင်တော့တဲ့အခါ၊ အပျက်သဘောဆောင်လာပြီး တာဝန်တွေမှာ ပေါ့ဆလာတယ်။ ဧဝံလက်ခံဖို့ အလားအလာရှိသူတွေ ရှိတဲ့အခါမှာတောင် ဧဝံဂေလိ မဖြန့်ချင်ခဲ့ဘူး။ ကျွန်မ လိုက်စားခဲ့တာက ဒီခေါင်းဆောင်မှု အဆင့်အတန်းဖြစ်တာ သိသာတယ်။ နောက်တော့၊ ကျွန်မ တွေးဆမိတယ်။ ငါဘာလို့ အဆင့်အတန်းကို အရမ်း စွဲလမ်းခဲ့ရတာလဲပေါ့။ အဲဒါက ဘာလို့လဲဆိုတော့ ကျွန်မက “လူသားသည် အထက်သို့ အထက်သို့ ရုန်းကန်ဆန်တက်သည်၊ ရေသည် နိမ့်ရာသို့ စီးဆင်းသည်”ဆိုတာနဲ့ “အရာရှိများသည် သာမန်လူများထက် သာလွန်သည်”ဆိုတဲ့ စာတန်ရဲ့ အဆိပ်တွေနဲ့ အသက်ရှင်ခဲ့လို့ပဲ။ တခြားလူတွေထက် ပိုမြင့်အောင် ဘဝမှာ ကြိုးပမ်းသင့်ပြီး အဲဒီအခါမှပဲ တခြားလူတွေရဲ့ အထင်ကြီး၊ လေးစားတာခံရပြီး တန်ဖိုးရှိတဲ့၊ အဓိပ္ပာယ်ရှိတဲ့ ဘဝကို အသက်ရှင်နိုင်တယ်လို့ တွေးပြီးတော့ပေါ့။ ဒီအတွေးတွေရဲ့ ထိန်းချုပ်မှုအောက်မှာ၊ ကျွန်မ လူအုပ်ထဲက အနိမ့်ကျဆုံး မဖြစ်ချင်ခဲ့ဘူး။ ဆယ့်ခြောက်၊ ဆယ့်ခွန်အရွယ်မှာ၊ ရွာရဲ့ အုပ်ချုပ်ရေးအဖွဲ့ဝင်တစ်ယောက်ဖြစ်လာဖို့ ရွာထဲက ခက်ခဲ၊ ပင်ပန်းတဲ့အလုပ်မှန်သမျှကို ကျွန်မ လုပ်ခဲ့တယ်။ စိုက်ခင်းတွေမှာ မထင်မရှား သူရဲကောင်းတစ်ယောက်လို ညနက်အောင် အလုပ်လုပ်နေခဲ့တယ်။ ဆယ့်ကိုးနှစ်မှာ၊ ကျွန်မတို့ရွာက အမျိုးသမီးအဖွဲ့အစည်းရဲ့ ခေါင်းဆောင် ဖြစ်လာခဲ့တယ်။ ဘုရားရဲ့ နောက်ဆုံးသော ကာလ အမှုတော်ကို လက်ခံပြီးတဲ့နောက်မှာ၊ အထက်အဆင့် ခေါင်းဆောင်တွေက သူတို့အနီးအနားမှာ အဖြေရှာနေကြတဲ့ ညီအစ်ကို မောင်နှမတွေနဲ့ ကျွန်မတို့ကို အတူ စုဝေးခိုင်းတဲ့အခါ၊ သူတို့ကို ကျွန်မ စိတ်ထဲမှာ အားကျခဲ့တယ်။ ခေါင်းဆောင်အနေနဲ့ အရွေးခံရအောင်လို့၊ မိုးသောက်ကနေ နေဝင်တဲ့အထိ ဝီရိယရှိရှိ အလုပ်လုပ်ရင်းနဲ့ ကိုယ့်ကိုယ်ကိုယ် စွန့်လွှတ်ပြီး အသုံးခံခဲ့တယ်။ ဘယ်အခက်အခဲကိုမဆို သည်းညည်းခံချင်ခဲ့တယ်။ အသင်းတော် ခေါင်းဆောင်တစ်ယောက် ဖြစ်လာတဲ့နောက်မှာ၊ ပိုမြင့်တဲ့ ရာထူးကို တပ်မက်ပြီးတော့ တရားဟောဆရာမတောင် ဖြစ်ချင်ခဲ့တယ်။ တရားဟောဆရာမအနေနဲ့ အရွေးမခံရတဲ့အခါ၊ အဆင့်အတန်း မရှိတာကို လက်မခံနိုင်ဘဲ၊ အသစ်ရွေးခံရတဲ့ တရားဟောဆရာမကို ငြင်းခဲ့တယ်။ သူ့ရဲ့ မိတ်သဟာယနဲ့ အလုပ် အကောင်အထည်ဖော်တာတွေကို ကျွန်မ နားထောင်လို့ မလိုလားခဲ့ဘူး။ ကျွန်မတို့ အသင်းတော် အလုပ်ကို သူ မေးမြန်းတဲ့အခါ၊ ကျွန်မ စိတ်မဝင်စားခဲ့ဘူး။ သူ့အပေါ် မတူမတန် သဘောထားပြီး အထင်သေးတာကို ပြခဲ့တယ်။ အဲဒါက သူ့ကို ကျွန်မကြောင့် စိတ်ကျဉ်းကျပ်သွားစေခဲ့တယ်။ အဆင့်အတန်း မရတဲ့အခါ သူတစ်ပါးကို ကျွန်မ ဖယ်ကြဉ်ပြီး အရိုအသေတန်အောင် လုပ်နိုင်တဲ့အချက်က ကျွန်မ တကယ်ကို မလိုမုန်းထားစိတ်ရှိမှန်း ပြခဲ့တယ်။ ကျွန်မ ထုတ်ဖော်ပြတာက အန္တိခရစ်ရဲ့ စိတ်သဘောထားပဲ။ ဘုရားက ဖန်ဆင်းရှင်ဖြစ်တယ်။ ဘုရားကပဲ ကိုးကွယ်၊ ကြည်ညိုခြင်းနဲ့ ထိုက်တန်တယ်။ ကျွန်မက ဖန်ဆင်းခံတစ်ယောက်၊ ဖောက်ပြန်ပျက်စီးတဲ့ လူတစ်ယောက် သက်သက်ပါ။ သူများတွေ ကျွန်မကို အထင်ကြီးအောင်လုပ်ဖို့ ကျွန်မမှာ ဘာ အရည်အချင်း ရှိလို့လဲ။ ကျွန်မက ဆင်ခြင်တုံတရားနဲ့ အရှက် တကယ်ကို မဲ့ခဲ့တာပဲ။ ကျွန်မက သမ္မာတရားကို လိုက်စားမယ်၊ ညီအစ်ကိုမောင်နှမတွေနဲ့ စိတ်သဘောညီညီညွတ်ညွတ် ပူးပေါင်းလုပ်မယ်၊ အချင်းချင်း ဖြည့်ဆည်းပြီး၊ တာဝန်တွေကို အတူတူ ထမ်းဆောင်မယ်လို့ မျှော်လင့်ရင်းနဲ့ ဘုရားက ကျွန်မကို ခေါင်းဆောင်တစ်ယောက်ရဲ့ တာဝန်တွေကို လက်တွေ့လုပ်ဖို့ အခွင့်အရေးပေးခဲ့တယ်။ ဒါပေမဲ့ ကျွန်မက သူများတွေ လေးစားအောင်လုပ်ဖို့ အဆင့်အတန်းကို အမြဲ လိုက်စားပြီး သမ္မာတရားကို မလိုက်စားခဲ့ဘူး။ ဂုဏ်သတင်းနဲ့ အဆင့်အတန်းအတွက်၊ မနာလိုတာ၊ အားကျတာတွေတောင် ဖြစ်နိုင်ခဲ့တယ်။ သူတပါးကို ဘောင်ခတ်ပြီး ဖယ်ကြဉ်နေခဲ့တယ်။ ညီအစ်ကို မောင်နှမတွေကို ဒုက္ခပေးပြီး အသင်းတော်အလုပ်ကို အနှောင့်အယှက်တွေ ဖြစ်စေခဲ့တယ်။ အဆင့်အတန်းကို လိုက်စားတာက ဘုရားကို အတိုက်အခံလုပ်တဲ့ လမ်းကြောင်းမှန်း ကျွန်မ သဘောပေါက်သွားတယ်။ ကျွန်မ နောင်တမရရင်၊ နောက်ဆုံးမှာ ဘုရားရဲ့ အပြစ်ပေးတာကို ရင်ဆိုင်ရမှာပဲ။ ဘုရားဆီ ကျွန်မ ဆုတောင်းတယ်။ “အို ဘုရားသခင်၊ ဒီဖောက်ပြန်ပျက်စီးတဲ့ လူဖြစ်တဲ့ ကျွန်မက သူများတွေ လေးစားခံရဖို့ အမြဲ ကြိုးစားပါတယ်။ ကျွန်မရဲ့ လုပ်ရပ်တွေနဲ့ လုပ်ဆောင်ချက်တွေက ကိုယ်တော့်အတွက် အရမ်းမုန်းစရာပါ။ ကျွန်မ ဂုဏ်သတင်းနဲ့ အဆင့်အတန်းကို မလိုက်စားတော့ဘဲ၊ ကိုယ်တော့်ဆီ ပြန်လာဖို့ လိုလားပါတယ်။ ကျေးဇူးပြုပြီး သမ္မာတရားကို လိုက်စားတဲ့လမ်းကြောင်းပေါ် ကျွန်မကို ဦးဆောင်ပါ”လို့ပေါ့။

တစ်နေ့မှာ၊ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်တယ်။ “လူသားသည် ငါ့ကို စိတ်ရင်းအမှန်နှင့် မည်သည့်အခါမျှ မချစ်ဖူးပေ။ ငါသည် သူ့ကို ချီးမြှောက်သောအခါ၊ သူသည် မိမိကိုယ်ကိုယ် မထိုက်တန်ဟု ခံစားရသည်၊ သို့သော် ဤအရာသည် သူ့အား ငါ့ကို ကျေနပ်စေရန် ကြိုးစားခြင်းငှာ မပြုပေ။ ငါသည် သူ့ကို ပေးထားပြီးဖြစ်သည့် ‘ရာထူးနေရာ’ ကိုသာ သူ၏လက်ထဲတွင် ကိုင်ထားရုံမျှ ကိုင်ထားပြီး၊ ယင်းကို စေ့စေ့စပ်စပ် ကြည့်ရှုစစ်ဆေးရုံမျှ စစ်ဆေးလေသည်။ ငါ၏ ချစ်ခင်နှစ်လိုဖွယ် ကောင်းခြင်းကို ခံစားနိုင်ခြင်း မရှိဘဲလျက်၊ ယင်းအစား သူသည် သူ့ရာထူးနေရာ၏ အကျိုးကျေးဇူးများကို လောဘတကြီး ဝါးမျိုခြင်းကိုသာ မဆုတ်မနစ်ပြုလျက်ရှိသည်။ ဤသည်မှာ လူသား၏ ချို့တဲ့ခြင်း မဟုတ်ပေလော။ တောင်များ ရွေ့လျားသောအခါ၊ ယင်းတို့သည် သင်၏ရာထူးနေရာအတွက် ကွေ့ရှောင်သွားခြင်းကို ပြုနိုင်မည်လော။ ရေများသည် စီးဆင်းသောအခါ၊ ၎င်းတို့သည် လူ၏ ရာထူးနေရာရှေ့တွင် ရပ်တန့်နိုင်မည်လော။ လူ၏ရာထူးနေရာအားဖြင့် ကောင်းကင်နှင့် မြေကြီးသည် ပြောင်းပြန် ဖြစ်နိုင်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးအတွက် ဘုရားသခင်၏ နှုတ်ကပတ်တော်များ၊ အခန်း (၂၂)) “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မပြောင်းလဲနိုင်သော အချက်ဖြစ်၏။ ထို့ကြောင့် အပြစ်ပေးခံရသူအားလုံးသည် ဘုရားသခင်၏ ဖြောင့်မတ်တော်မူခြင်းကြောင့်လည်းကောင်း၊ ၎င်းတို့၏ များလှစွာသော ဆိုးယုတ်သည့် လုပ်ရပ်များကြောင့် ဒဏ်ခတ်ခြင်း အဖြစ်လည်းကောင်း ဤသို့ အပြစ်ပေးခံရခြင်း ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေဖတ်ပြီးတဲ့နောက်မှာ၊ အဆင့်အတန်းက လူတွေကို မကယ်နိုင်မှန်းနဲ့ ကပ်ဘေးတွေ ရိုက်ခတ်တဲ့အခါ၊ အဆင့်အတန်းရှိတာက ရှင်သန်ဖို့ သေချာအောင်လုပ်မှာ မဟုတ်မှန်း နားလည်သွားတယ်။ လူတွေရဲ့ ခရီးပန်းတိုင်နဲ့ အဆုံးသတ်ကို သူတို့ သမ္မာတရား ပိုင်ဆိုင်ခြင်း ရှိမရှိဆိုတဲ့ပေါ် အခြေခံပြီး ဘုရားက ဆုံးဖြတ်တယ်။ သူတို့အဆင့်အတန်းက ဘယ်လိုပဲဖြစ်ပါစေ၊ သမ္မာတရားကို သူတို့ လိုက်စားပြီး သူတို့ရဲ့ စိတ်သဘောထားက ပြောင်းလဲမှုကို ကြုံသရွေ့၊ ဘုရားရဲ့ ကယ်တင်ခြင်းကို ရနိုင်တယ်။ အရင်က၊ အဆင့်အတန်း မြင့်လေ၊ ကယ်တင်ခံရပြီး စုံလင်ခံရမဲ့ အခွင့်အရေး ကြီးလေပဲလို့ ကျွန်မ တွေးခဲ့တယ်။ ဒါကြောင့် အဆင့်အတန်းကို ကျွန်မ မရပ်မနား လိုက်စားခဲ့တယ်။ အဆင်အတန်းရဖို့ဆိုရင် ဘာပဲဖြစ်ဖြစ် အရာရာကို စွန့်လွှတ်ပြီး ဘာအခက်အခဲကိုမဆို ခါးစီးခံလိုစိတ် ရှိခဲ့တယ်။ အဆင့်အတန်းရအောင် လိုက်စားတာကို ကိုယ့်ဘဝရဲ့ ရည်မှန်းချက်နဲ့ ဦးတည်ချက်အဖြစ် ထားခဲ့တယ်။ တရားဟောဆရာမအနေနဲ့ အရွေးမခံရတဲ့အခါ၊ ကျွန်မ အပျက်သဘောဆောင်လာပြီး၊ ကျွန်မတာဝန်ကို လုပ်ဖို့အတွက် စိတ်ထက်သန်မှု ပျောက်သွားတယ်။ ဒီမမှန်တဲ့ ရှုထောင့်နဲ့ အသက်ရှင်တာက ကျွန်မကို စိတ်ဆင်းရဲမှုအများကြီး ဖြစ်စေခဲ့တယ်။ ညီအစ်ကို မောင်နှမတွေကို ထိခိုက်နစ်နာစေပြီး အသင်းတော်အလုပ်ကို ပျက်စီးသွားစေခဲ့တယ်။ ပေါလုက ဘာသာရေး အသိုင်းအဝိုင်းမှာ မြင့်မားတဲ့ အဆင့်အတန်း ရှိခဲ့ပေမဲ့၊ ဧဝံဂေလိ ဖြန့်ခဲ့ပေမဲ့၊ လူအတော်များများကို ရခဲ့ပြီး အသင်းတော် အများကြီး ထောင်ခဲ့ပေမဲ့၊ သမ္မာတရားကို မလိုက်စားခဲ့ပုံ၊ သူ့ရဲ့ အသက်စိတ်သဘောထား မပြောင်းလဲခဲ့ဘဲ နောက်ဆုံးမှာ ဘုရားရဲ့ အပြစ်ပေးတာကို ရင်ဆိုင်ခဲ့ရပုံကို ကျွန်မ တွေးမိတယ်။ ပေတရုရဲ့ အလုပ်က ပေါလုရဲ့ အလုပ်လောက် မကျယ်ပြန်ခဲ့ပေမဲ့၊ ပေတရုက သမ္မာတရား လိုက်စားခဲ့တယ်၊ ဘုရားကို ချစ်ဖို့ အားထုတ်ခဲ့ပြီး၊ ဖန်ဆင်းခံတစ်ယောက်ရဲ့ တာဝန်တွေကို ဖြည့်ဆည်းဖို့ ကြိုးစားခဲ့တယ်။ နောက်ဆုံးမှာ၊ ပေတရုက ဘုရားရဲ့ စုံလင်စေတာခံရပြီး၊ ဘုရားရဲ့ အသိအမှတ်ပြုတာကို ရခဲ့တယ်။ ကျွန်မက ပေါလုနဲ့တူတဲ့လမ်းကို လျှောက်ရင်းနဲ့ မမှန်တဲ့ ရှုထောင့်အတိုင်း အသက်ရှင်ခဲ့ဖူးတယ်။ ဒီလမ်းကို ကျွန်မ ဆက်လျှောက်သွားရင်၊ ပေါလုလို ကံကြမ္မာမျိုးနဲ့ သေချာပေါက် အဆုံးသတ်မှာပဲ။

နောက်တော့၊ ဘုရားနှုတ်ကပတ်တော် နောက်တစ်ပိုဒ်ကို ဖတ်တယ်။ အဲဒါက လက်တွေ့လုပ်ဆောင်မှုလမ်းကြောင်းကို ပိုရှင်းသွားစေတယ်။ အနန္တတန်ခိုးရှင် ဘုရားသခင် ပြောသည်မှာ “လူများသည် ဝါကြွားစရာ အကြောင်းမရှိသော ဖန်ဆင်းခံများ ဖြစ်ကြသည်။ သင်တို့သည် ဘုရားသခင်၏ ဖန်ဆင်းခံများ ဖြစ်ကြသည့်အတွက် သင်တို့သည် ဖန်ဆင်းခံတစ်ဦး၏ တာဝန်ကို ထမ်းရွက်ရမည်။ သင်တို့အပေါ် အခြားသော သတ်မှတ်ချက်များ မရှိပေ။ သင်တို့သည်- ‘အို ဘုရားသခင်။ ကျွန်ုပ်၌ အဆင့်အတန်း ရှိသည်ဖြစ်စေ မရှိသည်ဖြစ်စေ၊ ကျွန်ုပ် ကိုယ့်ကိုယ်ကိုယ် ယခု သဘောပေါက်ပါပြီ။ အကယ်၍ ကျွန်ုပ်၏ အဆင့်အတန်း မြင့်ပါက ၎င်းမှာ ကိုယ်တော်၏ ချီးမြှောက်ခြင်းကြောင့်ဖြစ်ပြီး၊ အဆင့်အတန်း နိမ့်ပါက ကိုယ်တော်၏ စီမံပေးခြင်းကြောင့် ဖြစ်ပါ၏။ အရာခပ်သိမ်းသည် ကိုယ်တော်၏ လက်တော်ထဲ၌ ရှိပါ၏။ ကျွန်ုပ်၌ ရွေးချယ်စရာ မရှိသကဲ့သို့ ညည်းတွားစရာအကြောင်း တစ်စုံတစ်ရာ မရှိပါ။ ကျွန်ုပ်သည် ဤနိုင်ငံနှင့် ဤလူမျိုးအကြားတွင် မွေးဖွားလာမည့် အကြောင်းနှင့် အရာခပ်သိမ်းသည် ကိုယ်တော်၏စီမံမှုအတွင်း ရှိခြင်းကြောင့် ကျွန်ုပ် လုပ်ဆောင်သင့်သမျှမှာ ကိုယ်တော်၏ အုပ်စိုးမှုအောက်တွင် အကြွင်းမဲ့ ကျိုးနွံနာခံဖို့ဖြစ်ကြောင်းကို ကိုယ်တော် စီမံခဲ့ခြင်း ဖြစ်ပါ၏။ ကျွန်ုပ်သည် အဆင့်အတန်းအပေါ် အာရုံမစိုက်ပါ၊ အမှန်မှာတော့ ကျွန်ုပ်သည် ဖန်ဆင်းခံတစ်ဦးသာ ဖြစ်ပါ၏။ အကယ်၍ ကိုယ်တော်သည် အကျွန်ုပ်အား အဆုံးမဲ့သော တွင်းနက်၊ ကန့်နှင့်ရောသော မီးအိုင်ထဲသို့ ထည့်လျှင်လည်း ကျွန်ုပ်သည် ဘာမျှမဟုတ်ဘဲ ဖန်ဆင်းခံ တစ်ဦးမျှသာ ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို အသုံးပြုပါက ကျွန်ုပ်သည် ဖန်ဆင်းခံတစ်ဦး ဖြစ်ပါ၏။ အကယ်၍ ကိုယ်တော်သည် ကျွန်ုပ်ကို စုံလင်စေလျှင်၊ ကျွန်ုပ်သည် ဖန်ဆင်းခံ တစ်ဦးသာ ဖြစ်ပါသေး၏။ အကယ်၍ ကိုယ်တော်သည် ကျွန်ုပ်ကို စုံလင်စေခြင်း မပြုလျှင်လည်း၊ ကျွန်ုပ်သည် ဖန်ဆင်းခံ တစ်ဦးထက် မပိုခြင်းကြောင့် ကျွန်ုပ်သည် ကိုယ်တော့်အား ဆက်၍ ချစ်နေဦးမည် ဖြစ်သည်။ ကျွန်ုပ်သည် ဖန်ဆင်းရှင်သခင်၏ ဘာမျှ မပြောပလောက်သည့် ဖန်ဆင်းခံ တစ်ဦးထက် ဘာမျှမပိုပါ၊ အဖန်ဆင်းခံ လူသားအားလုံးထဲမှ တစ်ဦးသာ ဖြစ်ပါ၏။ ကျွန်ုပ်အား ဖန်ဆင်းခဲ့သူမှာ ကိုယ်တော်ဖြစ်ပြီး ယခု ကိုယ်တော်သည် အကျွန်ုပ်အား ကိုယ်တော်၏ အလိုရှိသည့် အတိုင်း ပြုရန် ကိုယ်တော်၏ လက်တော်ထဲ၌ တစ်ဖန် ထားတော်မူ၏။ အရာခပ်သိမ်းသည် ကိုယ်တော် စီမံပြီးဖြစ်သည့် အရာ ဖြစ်သောကြောင့် ကျွန်ုပ်သည် ကိုယ်တော်၏ တန်ဆာပလာနှင့် ကိုယ်တော်၏ အဖြည့်ခံဖြစ်ရန် လိုလားပါ၏။ မည်သူမျှ ထိုအရာကို မပြောင်းလဲနိုင်ပါ။ ခပ်သိမ်းသော အရာနှင့် အဖြစ်အပျက်မှန်သမျှသည် ကိုယ်တော်၏ လက်တော်ထဲ၌ ရှိကြပါ၏။’ ဟု ဆုတောင်းသင့်သည်။ ရာထူးအဆင့်အတန်း အပေါ် သင်အာရုံ မပြုတော့မည့်အချိန် ရောက်လာသည့်အခါ၊ သင်သည် ထိုအရာမှ လွတ်မြောက်လိမ့်မည် ဖြစ်သည်။ ထိုအခါမှသာ သင်သည် ယုံကြည်ရဲရင့်စွာ ကြိုးစားနိုင်လိမ့်မည် ဖြစ်ပြီး၊ ထိုအခါမှသာ သင်၏ စိတ်နှလုံးသည် မည်သည့် ချုပ်နှောင်မှုမဆိုထံမှ လွတ်မြောက်လာနိုင်ပေမည်။ လူတို့သည် ဤအရာများမှ ကယ်ထုတ်ခြင်းကို ခံရသည်နှင့်တစ်ပြိုင်နက်၊ ၎င်းတို့၌ စိုးရိမ်ပူပန်စရာများ ရှိတော့မည် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားနှုတ်ကပတ်တော်တွေကနေ ကျွန်မ နားလည်သွားတယ်။ လူတွေမှာ အဆင့်အတန်း ရှိသည်ဖြစ်စေ၊ မရှိသည်ဖြစ်စေ၊ သူတို့အားလုံးက ဖန်ဆင်းခံတွေဖြစ်ပြီး ဘုရားအမြင်မှာ သူတို့က အတူတူပဲ။ တစ်ယောက်ယောက်က အဆင့်အတန်း ရှိသည်ဖြစ်စေ၊ မရှိသည်ဖြစ်စေ၊ အားလုံးကို ဘုရားက ကြိုတင်သတ်မှတ်ထားတာပါ။ ဘယ်လူက ဘယ်တာဝန်တွေကို လုပ်ပြီး ဘယ်အစွမ်းအစနဲ့ ဆုကျေးဇူးတွေ ပိုင်ဆိုင်ပါစေ၊ အားလုံးကို ဘုရားက ကြိုတင်သတ်မှတ်ထားတာပါ။ ဖန်ဆင်းခံတွေအနေနဲ့၊ လူတွေက ဘုရားရဲ့ အစီအစဉ်တွေနဲ့ အချုပ်အခြာအာဏာကို ကျိုးနွံနာခံသင့်တယ်။ အရင်က ခေါင်းဆောင်ဖြစ်လာဖို့ ကျွန်မ အမြဲ ရည်မှန်းချက်ရှိခဲ့တယ်။ အသင်းတော် ခေါင်းဆောင်ဖြစ်လာတဲ့နောက်မှာ၊ တရားဟောဆရာမဖြစ်ဖို့တောင် ကျွန်မ ဆန္ဒရှိခဲ့တယ်။ ဒါပေမဲ့၊ ကျွန်မရဲ့ အစွမ်းအစနဲ့ ဝိညာဉ်ရင့်ကျက်မှုအရ၊ ကျွန်မက အခြေခံအားဖြင့် တရားဟောဆရာမဖြစ်ဖို့ မသင့်တော်ဘူး။ အသင်းတော်ကို အသစ်ထောင်ခဲ့တုန်းက၊ အသင်းတော်ခေါင်းဆောင်တစ်ယောက်အနေနဲ့ ကျွန်မရဲ့ ကဏ္ဍက အဓိကအားဖြင့် ဧဝံဂေလိဖြန့်ဖို့နဲ့ ယုံကြည်သူအသစ်တွေကို ရေလောင်းဖို့ အဓိကအားဖြင့် ပါဝင်တယ်။ ကျွန်မက ဧဝံဂေလိ ဖြန့်တဲ့နေရာမှာ တော်ပြီး ရလဒ်တချို့ ရခဲ့တယ်။ ဒါပေမဲ့၊ တရားဟောဆရာမရဲ့ အခန်းကဏ္ဍက အသင်းတော် ပေါင်းစုံကို စီမံတာ ပါတယ်။ အဲဒါက ကောင်းမွန်တဲ့ လုပ်ရည်ကိုင်ရည်နဲ့ သမ္မာတရားကို မိတ်သဟာယပြုပြီး ပြဿနာတွေကို ဖြေရှင်းနိုင်စွမ်း လိုအပ်တယ်။ ကျွန်မရဲ့ အသက်ဝင်ရောက်မှုက မကောင်းသလို၊ တရားဟောဆရာမအလုပ်နဲ့ မကိုက်ဘူး။ ဘုရားရဲ့ အစီအစဉ်တွေကို ကျွန်မ ကျိုးနွံနာခံခဲ့သင့်တယ်။ အခု ကျွန်မက ဧဝံဂေလိ ဖြန့်ဖို့ တာဝန်ပေးခံရပြီး၊ ဧဝံဂေလိဖြန့်တဲ့ ကျွန်မတာဝန်ကို ကျွန်မ ဖြည့်ဆည်းသင့်တယ်။ ဒါကို သဘောပေါက်တဲ့အခါ၊ ဘုရားဆီ ကျွန်မ ဆုတောင်းတယ်။ “အို ဘုရားသခင်၊ ကျွန်မက အဆင့်အတန်းကို လိုက်စားနေခဲ့ပြီး ကိုယ်တော်ရဲ့ အချုပ်အခြာအာဏာနဲ့ အစီအစဉ်တွေကို မကျိုးနွံမနာခံခဲ့ပါဘူး။ အဲဒါက အသင်းတော်အလုပ်ကို ထိခိုက်ပါတယ်။ အခု ကျွန်မ နောင်တရပြီး၊ ဖန်ဆင်းခံဖြစ်တာကို လိုက်စားဖို့၊ ကိုယ်တော်ရဲ့ စီစဉ်ညွှန်ကြားတာတွေကို နာခံဖို့ လိုလားနေပါတယ်”လို့ပေါ့။

၂၀၁၅ မှာ၊ အသင်းတော်က ခေါင်းဆောင်နေရာအတွက် ရွေးကောက်ပွဲအသစ်လုပ်တယ်။ ညီအစ်ကို မောင်နှမအတော်များများက ကျွန်မကို ရွေးချင်ကြတာ ကြားရတယ်။ အဲဒီအချိန်မှာ၊ ကျွန်မ ပျော်လည်းပျော်ပြီး အံ့လည်းအံ့ဩတယ်။ မြင်ရသလောက်ကတော့ ညီအစ်ကိုမောင်နှမတွေက ကျွန်မကို အထင်ကြီးလေးစားကြပြီး ကျွန်မမှာ သမ္မာတရားစစ်မှန်မှု ရှိတာကို သက်သေပြနေသလိုပဲ။ အရွေးခံရရင်၊ ညီအစ်ကို မောင်နှမတွေကြား ကျွန်မ သွားတဲ့နေရာတိုင်းမှာ အလေးစားခံရမှာပဲလို့ ထင်ခဲ့တယ်။ ဒီလိုတွေးနေချိန်မှာပဲ အဆင့်အတန်းအတွက် ကျွန်မရဲ့စိတ်တွေက ထပ်ပြလာမှန်း သိလိုက်တယ်။ အရင်တုန်းက ကျွန်မ အဆင့်အတန်းလိုက်စားလို့ ဆင်းရဲဒုက္ခ အများကြီးရောက်ခဲ့ရပြီး အသင်းတော်အလုပ်ကို ထိခိုက်ခဲ့ပုံကို သုံးသပ်ရင်းနဲ့ အဆင့်အတန်းကို မလိုက်စားချင်တော့ဘူးလို့ ကျွန်မ ဆုံးဖြတ်လိုက်တယ်။ အဲဒီအစား၊ ဘုရားရဲ့ အစီအစဉ်တွေကို ကျွန်မ ကျိုးနွံနာခံပြီး ကျွန်မရဲ့ တာဝန်တွေကို ကောင်းကောင်း ဖြည့်ဆည်းသင့်တယ်။ ကျွန်မစိတ်နှလုံးထဲမှာ ဘုရားကို တိတ်တိတ်လေး ဆုတောင်းမိတယ်။ အဆင့်အတန်းအတွက် ကျွန်မရဲ့တပ်မက်စိတ်နဲ့ မှားယွင်းတဲ့ ဘယ်လိုက်စားမှုကိုမဆို လက်လွှတ်ဖို့ လိုလားခဲ့တယ်။ ကျော်ကြားမှု၊ အဆင့်အတန်းကို ကျွန်မ မလိုက်စားချင်တော့ဘူး။ ကျွန်မကို ဘယ်တာဝန်ပဲပေးပါစေ ကျွန်မ ကျိုးနွံနာခံလိုစိတ် ရှိခဲ့တယ်။ မဲမပေးခင်မှာ၊ ဝါရင့် ခေါင်းဆောင်တွေက ကျွန်မတို့တစ်ယောက်စီကို အတွေးတွေ မျှဝေခိုင်းတယ်။ ကျွန်မ ဖွင့်ဟပြီး ပြောလိုက်တယ်။ “ကျွန်မ ဆယ်နှစ်ကျော် ဘုရားကို ယုံကြည်ခဲ့ပေမဲ့၊ ကျွန်မရဲ့ အသက်ဝင်ရောက်မှုက ပေါ့တန်တယ်။ ကျွန်မရဲ့ သဘာဝက မာနထောင်လွှားပြီး၊ အဆင့်အတန်းအတွက် ကျွန်မမှာ ပြင်းထန်တဲ့ တပ်မက်စိတ်ရှိတယ်။ ဒီတော့ ခေါင်းဆောင်ရာထူးရတာဟာ အဆင့်အတန်းရဲ့ အကျိုးအမြတ်တွေ ခံစားဖို့၊ သူများတွေကို ဘောင်ခတ်ဖို့ ကျွန်မအတွက် လွယ်သွားမှာ။ ခေါင်းဆောင်မှု အခန်းကဏ္ဍအတွက် ကျွန်မ သင့်တော်တယ်လို့ မထင်ဘူး။ ရှင်တို့နဲ့ ကျွန်မရဲ့ စစ်မှန်တဲ့ အခြေအနေကို ကျွန်မ မျှဝေနေတာပါ။ စည်းမျဉ်းတွေကိုအခြေခံပြီး ကျွန်မကို ရှင်တို့ ဆန်းစစ်လို့ရပါတယ်”လို့ပေါ့။ စကားပြောပြီးတော့၊ ကျွန်မ အရမ်းအေးချမ်းသွားတယ်။ နောက်ဆုံးမှာ၊ ညီအစ်ကို မောင်နှမတွေက တခြားညီအစ်မနှစ်ယောက်ကို အသင်းတော် ခေါင်းဆောင်တွေအနေနဲ့ ရွေးခဲ့ကြပြီး၊ ကျွန်မကတော့ ဧဝံဂေလိ သင်းထောက်အနေနဲ့ အရွေးခံခဲ့ရတယ်။ ဘုရားကို ကျွန်မ အရမ်းကျေးဇူးတင်မိပြီး၊ ကျွန်မတာဝန်ကို စိတ်နှလုံးအကြွင်းမဲ့ လုပ်လိုစိတ်ရှိခဲ့တယ်။ အဲဒီနောက်မှာ၊ ကျွန်မရဲ့ ဧဝံဂေလိအလုပ်ကို ကျွန်မ အာရုံစိုက်ခဲ့တယ်။ အသင်းတော်ခေါင်းဆောင်နှစ်ယောက်က လက်တွေ့ စလုပ်ရုံပဲရှိသေးပြီး၊ သူတို့အလုပ်ရဲ့ တချို့ကဏ္ဍတွေက မသင့်တော်တာကို ကျွန်မ သတိထားမိတဲ့အခါ၊ တင်ပြပြီး၊ အဲဒါကို ပြောင်းလဲဖို့ သူတို့နဲ့ မိတ်သဟာယပြုတယ်။ ဒီလုပ်နည်းကိုင်နည်းက ကောင်းတယ်လို့ ကျွန်မ ခံစားရတယ်။

အရင်က၊ ခေါင်းဆောင်ရာထူးမှာ ရှိတဲ့ တစ်ယောက်ယောက်ကို မြင်တဲ့အခါတိုင်း၊ ကျွန်မ ဂနာမငြိမ်ဖြစ်ခဲ့တယ်။ ခေါင်းဆောင်မှုကို ကိုယ့်လိုက်စားမှုရဲ့ ရည်မှန်းချက်လို သဘောထားခဲ့တယ်။ အခု ကျွန်မ နားလည်သွားပြီ။ သမ္မာတရားကို လိုက်စားမှသာ ကယ်တင်ခြင်း ရနိုင်တယ်ဆိုတာကိုပေါ့။ အဆင့်အတန်း လိုက်စားတာက အဓိပ္ပာယ်မရှိဘူး။ အဆင့်အတန်းအတွက် ကျွန်မရဲ့တပ်မက်စိတ်ကို လိုလိုလားလား စွန့်လွှတ်ဖို့လည်း ကျွန်မ သင်ယူခဲ့တယ်။ ဘယ်သူက ခေါင်းဆောင်ဖြစ်လာပါစေ၊ သူတို့ကို ကျွန်မ မှန်မှန်ကန်ကန် ဆက်ဆံနိုင်တယ်။ သမ္မာတရားကို စွဲစွဲမြဲမြဲ လိုက်စားဖို့၊ ကျွန်မတာဝန်ကို ကောင်းကောင်း ဖြည့်ဆည်းပြီး ဘုရားရဲ့ စိတ်နှလုံးကို နှစ်သိမ့်ဖို့ပဲ ကျွန်မ ဆန္ဒရှိတယ်။


၅၆။ ကျွန်မအမေ ဆုံးပါးသွားမှန်း သိလိုက်ရပြီးနောက်

ကျန်းမင်၊ တရုတ်ပြည်။

ကျွန်မအသက် တစ်နှစ်မပြည့်ခင်မှာပဲ အဖေက နေမကောင်းဖြစ်ပြီး ဆုံးသွားခဲ့တယ်။ အမေက ကျွန်မတို့ မောင်နှမငါးယောက်ကို ကျွေးမွေးဖို့ အလုပ်နှစ်ခုလုပ်ခဲ့ရတယ်။ နေ့တိုင်း မနက်မိုးလင်းကနေ မိုးချုပ်အထိ အလုပ်လုပ်ပြီး ကျွန်မတို့အတွက် အမေအဖြစ်ရော အဖေအဖြစ်ပါ တာဝန်ယူခဲ့တယ်။ ကျွန်မ ရင်ထဲမှာ နာကျင်ခဲ့ရပြီး တိတ်တိတ်လေး သစ္စာပြုခဲ့တယ်၊ “ငါ ကြီးလာရင် အမေ့ကို စိတ်ပူစရာမလိုဘဲ နေနိုင်အောင် ကောင်းကောင်းစောင့်ရှောက်မယ်” လို့ပေါ့။ အမေ့ရဲ့ဝန်ထုပ်ဝန်ပိုးကိုလျော့ပါးစေဖို့ ကျောင်းဆင်းချိန်တွေမှာ အိမ်အလုပ်တွေ ကူလုပ်ပေးခဲ့တယ်၊ ဒါပေမဲ့ အမေက ကျွန်မကို အရမ်းချစ်တော့ အဲဒါကို မလုပ်စေချင်ဘဲ စာကိုပဲ ကြိုးစားစေချင်ခဲ့တယ်။ ကျွန်မက သူ့ကို ပြောခဲ့တယ်၊ “အမေ အရမ်းပင်ပန်းနေတာ။ သမီးကူလုပ်ပေးရင် အမေ့ဘဝက နည်းနည်းလေး ပိုသက်သာသွားမှာ မဟုတ်ဘူးလား”လို့ပေါ့။ ကျွန်မအမေက ပြန်ဖြေတယ်၊ “အမေ ပင်ပန်းတာက အရေးမကြီးပါဘူး။ နင်တို့ကလေးတွေ ကြီးလာပြီး အမေ့ကို ပြန်စောင့်ရှောက်တဲ့အခါ အမေ သက်သောင့်သက်သာဘဝကို နေရတော့မှာ မဟုတ်ဘူးလား။ နင့်ဝမ်းကွဲအစ်မကို ကြည့်လေ၊ သူ့အမေက စောစောဆုံးသွားတော့ သူ့အဖေတစ်ယောက်တည်းက သူ့ကို ပြုစုပျိုးထောင်ခဲ့တာ။ သူအိမ်ထောင်ကျပြီးနောက်မှာ သူ့အဖေအတွက် အစားအသောက်၊ အဝတ်အစားနဲ့ သူ့အဖေ လိုအပ်တာမှန်သမျှ အကုန်လုံးကို သူပဲ အားလုံး တာဝန်ယူစောင့်ရှောက်ခဲ့တယ်။ သူ သက်သက်သာသာဘဝကို နေနေရတာ မဟုတ်ဘူးလား” တဲ့။ တစ်ခါတော့ ကျွန်မဝမ်းကွဲအစ်မက ကျွန်မကို ပြောတယ်၊ “ကျီးကန်းတွေဟာ မိဘကို ကျွေးမွေးဖို့ သိတတ်ကြတယ်။ ငါ့အဖေက ငါ့ကို ပြုစုပျိုးထောင်ဖို့ အခက်အခဲမျိုးစုံကို သည်းခံခဲ့တာ။ ငါသာ သူ့ကို မစောင့်ရှောက်ရင် တိရစ္ဆာန်လောက်တောင် မကောင်းတဲ့သူ ဖြစ်သွားမှာ မဟုတ်ဘူးလား” တဲ့။ အဲဒီတုန်းက ကျွန်မတွေးခဲ့မိတာက၊ ကြီးလာရင် ဝမ်းကွဲအစ်မလိုပဲ ဖြစ်ချင်ပြီး အမေ့ကို စောင့်ရှောက်ချင်တယ်လို့ပေါ့။ ကျွန်မ အိမ်ထောင်ကျပြီးနောက်မှာ ကျွန်မမှာ အလုပ်ကောင်းကောင်း၊ ဝင်ငွေကောင်းကောင်း မရှိပေမဲ့ အမေ့ကို တတ်နိုင်သလောက် ပစ္စည်းဥစ္စာနဲ့ ထောက်ပံ့ကူညီခဲ့ပြီး၊ သူ့ကို စောင့်ရှောက်ဖို့ ကျွန်မအိမ်ကို ခဏခဏ ခေါ်ထားခဲ့တယ်။ အိမ်နီးချင်းတွေအားလုံးက ကျွန်မကို ချီးကျူးကြတယ်၊ “သူ့သမီးငယ်က အဝေးကြီးမှာ နေပေမဲ့ သူ့အမေကို အစောင့်ရှောက်ဆုံးပဲ” လို့ ပြောကြတာပေါ့။ ဒီလိုကြားရတော့ ကျွန်မ အရမ်းကျေနပ်မိတယ်။ သားသမီးတစ်ယောက်အနေနဲ့ ကျွန်မဟာ ဒီလိုပဲ ပြုမူသင့်တယ်၊ ဒီလိုလုပ်မှသာ အမေ့ရဲ့ကျေးဇူးကို ပြန်ဆပ်နိုင်မယ်လို့ ခံစားခဲ့ရတယ်။

၁၉၉၉ ခုနှစ်မှာ ကျွန်မ ဘုရားသခင်ရဲ့ အမှုတော်သစ်ကို လက်ခံခဲ့တယ်။ ဘုရားနှုတ်ကပတ်တော်တွေကနေတစ်ဆင့် လူတွေကို ကယ်တင်ဖို့ ဘုရားသခင်ရဲ့ အရေးတကြီး ရည်ရွယ်ချက်ကို နားလည်ခဲ့ပြီး ဧဝံဂေလိတရားဟောပြောရာမှာ ပူးပေါင်းပါဝင်ခဲ့တယ်။ ၂၀၀၃ ခုနှစ်အကုန်ပိုင်းမှာ ဧဝံဂေလိတရားဟောနေတုန်း ကျွန်မ ရဲဖမ်းတာခံခဲ့ရတယ်။ ပြန်လွတ်လာပြီးနောက်မှာ ရဲတွေရဲ့ နောက်ယောင်ခံလိုက်တာနဲ့ စောင့်ကြည့်တာတွေကို ရှောင်ဖို့ ကျွန်မ အိမ်ကထွက်ပြီး အလုပ်လုပ်ရင်း အိမ်ငှားနေခဲ့ရတယ်။ နောက်ပိုင်းကြားရတာက ရဲတွေဟာ ခြောက်လအတွင်းမှာ ကျွန်မအကြောင်းကို လျှို့ဝှက်စုံစမ်းဖို့ ရွာကို သုံးကြိမ်လာခဲ့ပြီး၊ ကျွန်မငှားနေတဲ့နေရာကို မေးခဲ့တယ်တဲ့။ အဲဒီအချိန်ကစပြီး ကျွန်မဟာ အိမ်မဲ့ရာမဲ့တစ်ယောက်လို နေထိုင်ခဲ့ပြီး၊ အရင်ကလို အမေ့ကို အိမ်ခေါ်ပြီး မစောင့်ရှောက်နိုင်တော့ဘူး။ ကျွန်မ အမေ့အပေါ် အရမ်းအကြွေးတင်သလို ခံစားခဲ့ရတယ်။ အထူးသဖြင့် သူနေမကောင်းဖြစ်နေတုန်းမှာ ကျွန်မယောက်မက သူ့ကို ညှဉ်းပန်းနှိပ်စက်ခဲ့တယ်လို့ ကြားလိုက်ရတဲ့အခါ ကျွန်မ ရင်ကွဲမတတ် ခံစားခဲ့ရပြီး စိတ်မကောင်းဖြစ်ခဲ့ရတယ်၊ ဧဝံဂေလိတရားသွားဟောဖို့ ထွက်သွားခဲ့မိတာကိုတောင် နောင်တရမိတယ်။ “ငါသာ ဧဝံဂေလိတရား မဟောခဲ့ရင် အဖမ်းခံရမှာ မဟုတ်ဘူး၊ အိမ်ကထွက်သွားစရာလည်း လိုမှာမဟုတ်ဘူး။ အဲဒါဆိုရင် အမေ့ဘေးမှာနေပြီး သူ့ကို စောင့်ရှောက်နိုင်ခဲ့မှာ” လို့ပေါ့။ ကျွန်မရဲ့အခြေအနေ မှားနေမှန်း၊ ဧဝံဂေလိတရားဟောပြောခြင်းက ကျွန်မရဲ့ ဝတ္တရားနဲ့တာဝန်မှန်း ကျွန်မ သဘောပေါက်လိုက်တယ်။ ဧဝံဂေလိတရားဟောပြောပြီး တာဝန်ထမ်းဆောင်ခဲ့တာကို ကျွန်မ နောင်တရတာက ဘုရားသခင်ကို သစ္စာဖောက်ခြင်းရဲ့ သရုပ်သကန်တစ်ခု မဟုတ်ဘူးလား။ စုဝေးပွဲတစ်ခုမှာ ကျွန်မအခြေအနေအကြောင်း ခေါင်းဆောင်ကို ပြောပြတော့ ခေါင်းဆောင်က ဘုရားနှုတ်ကပတ်တော်တစ်ပိုဒ်ကို ပြခဲ့တယ်။ “လူတို့သည် ခံစားချက် အခြေအနေဖြင့် အသက်ရှင်ကြ၏။ ထို့ကြောင့် ဘုရားသခင်သည် ၎င်းတို့ထဲမှ တစ်ဦးတစ်ယောက်ကိုမျှ မရှောင်ဘဲ လူသားမျိုးနွယ် အားလုံး၏ စိတ်နှလုံးများထဲ၌ ကွယ်ဝှက်ထားသော လျှို့ဝှက်ချက်များကို ဖော်ထုတ်လေသည်။ လူတို့အနေဖြင့် မိမိတို့၏ ခံစားချက်များကို ဖယ်ရှားရန် အဘယ်ကြောင့် အလွန်ခက်ခဲရသနည်း။ ထိုသို့ လုပ်ဆောင်ခြင်းသည် အသိစိတ်၏ စံနှုန်းများကို ကျော်လွန်သလော။ အသိစိတ်သည် ဘုရားသခင်၏ အလိုကို ဖြည့်ဆည်းနိုင်သလော။ ခံစားချက်သည် ဒုက္ခတစ်လျှောက် လူတို့ကို ကူညီနိုင်သလော။ ဘုရားသခင်၏ အမြင်တွင် ခံစားချက်သည် သူ၏ ရန်သူ ဖြစ်သည်။ ဤအရာကို ဘုရားသခင်၏ နှုတ်ကပတ်တော်များထဲ၌ ရှင်းလင်းစွာ ဖော်ပြပြီးပြီ မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၈)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ သဘောပေါက်ခဲ့တာက၊ ကျွန်မဟာ တကယ်ပဲ ကိုယ့်ခံစားချက်တွေထဲမှာ အသက်ရှင်နေခဲ့ပြီး၊ အဲဒီခံစားချက်တွေက ကျွန်မရဲ့မျက်စိကို အဝတ်နဲ့ စည်းထားသလိုဖြစ်စေလို့ အမှားအမှန်ကို မခွဲခြားနိုင်ခဲ့ဘူးဆိုတာကိုပေါ့။ ကျွန်မက လူတွေ ဘုရားသခင်ရှေ့မှောက်ကို ရောက်လာပြီး ကိုယ်တော့်ကယ်တင်ခြင်းကို လက်ခံနိုင်ဖို့ ဧဝံဂေလိတရားကို ဟောပြောနေခဲ့တာပါ။ ဒါက တရားမျှတတဲ့အမှုဖြစ်ပြီး ကျွန်မ ထမ်းဆောင်သင့်တဲ့ တာဝန်ပဲ။ ရှေးအချိန်ကတည်းက ဘုရားသခင်ကို စိတ်ရင်းမှန်နဲ့ ယုံကြည်တဲ့သူတွေ အများကြီးဟာ ဘုရားသခင်နောက်ကိုလိုက်ပြီး ကိုယ်တော့်အတွက် အသုံးခံဖို့ အရာအားလုံးကို စွန့်လွှတ်ခဲ့ကြတာ မဟုတ်ဘူးလား။ ပေတရုကိုပဲ ကြည့်လေ။ သခင်ယေရှုက သူ့ကို ခေါ်တဲ့အခါ သူ ချက်ချင်းပဲ သူ့ရဲ့ ငါးဖမ်းပိုက်ကွန်တွေကို ပစ်ချပြီး သခင်နောက်ကို လိုက်ခဲ့တယ်။ ဒါကို သဘောပေါက်လိုက်တော့ ကျွန်မ ယုံကြည်ခြင်း ပိုတိုးလာခဲ့တယ်။ ကျွန်မရဲ့တာဝန်ကို ကောင်းကောင်းထမ်းဆောင်ပြီး ဘုရားသခင်ကို စိတ်ကျေနပ်အောင်လုပ်ဖို့ စိတ်ပိုင်းဖြတ်ခဲ့တယ်၊ ဒါကြောင့် ဧဝံဂေလိတရားကို နောက်တစ်ခါ သွားဟောခဲ့တယ်။

၂၀၁၅ ခုနှစ် ဆောင်းဦးရာသီမှာ အသင်းတော်က ညီအစ်မတစ်ယောက်က ကျွန်မအမေ ဆုံးသွားပြီလို့ ကျွန်မကို ပြောပြခဲ့တယ်။ ဒါကိုကြားတော့ ကျွန်မ ရင်ကွဲမတတ် ခံစားခဲ့ရပြီး စိတ်မကောင်းဖြစ်ခဲ့ရတယ်။ မငိုမိအောင် ကြိုးစားထိန်းချုပ်ရင်း၊ တွေးမိတယ်၊ “ငါ့အမေ ဘယ်လိုလုပ် ဆုံးသွားနိုင်ရတာလဲ။ ငါ သူ့ဘေးမှာမရှိလို့ သူငါ့ကိုလွမ်းပြီး စိတ်ပူရာကနေ စိတ်ဓာတ်ကျပြီး နေမကောင်းဖြစ်သွားခဲ့လို့လား။ စီစီပီရဲ့ ညှဉ်းပန်းနှိပ်စက်မှုကြောင့်သာ မဟုတ်ရင်၊ ငါ သူ့ဘေးမှာနေပြီး သူ့ကို ပိုစောင့်ရှောက်နိုင်ခဲ့မှာ၊ သူ့ရဲ့နောက်ဆုံးနှစ်တွေကို သက်သောင့်သက်သာ လုပ်ပေးနိုင်ခဲ့မှာ၊ သူလည်း နောက်ထပ်သုံးလေးနှစ်လောက် ပိုနေရင်နေရလောက်မှာ” လို့ပေါ့။ ဒါကို ကျွန်မ စဉ်းစားလေလေ ပိုပြီးစိတ်ဆင်းရဲလေပါပဲ။ ညီအစ်မရဲ့အိမ်ကနေ ထွက်လာတော့ မျက်ရည်တွေက ပါးပြင်ပေါ်ကို စီးကျလာခဲ့တယ်။ အမေက ကျွန်မကို ပြုစုပျိုးထောင်ဖို့ ဒုက္ခအများကြီး ခံစားခဲ့ရပေမဲ့ သူအသက်ကြီးပြီး နေမကောင်းဖြစ်တဲ့အခါ သူ့ကိုစောင့်ရှောက်ဖို့ ကျွန်မ သူနဲ့အတူမရှိနိုင်ခဲ့ဘူး၊ သူ့ရဲ့နောက်ဆုံးအချိန်တွေမှာတောင် သူနဲ့အတူမရှိနိုင်ခဲ့ဘူး။ ဒီလိုတွေးမိတော့ ကျွန်မ ချုံးပွဲချငိုမိတော့တယ်၊ အရမ်းကို နာကျင်ခဲ့ရတယ်။ ကျွန်မ မျက်လုံးတွေကိုပွတ်ပြီး စက်ဘီးစီးခဲ့တယ်။ စက်ဘီးစီးရင်း အမေက ကျွန်မကို ဒုက္ခပင်ပန်းခံပြီး ပြုစုပျိုးထောင်ခဲ့တဲ့ မြင်ကွင်းတွေက ကျွန်မစိတ်ထဲမှာ ရုပ်ရှင်တစ်ကားလို ပေါ်လာတယ်။ ကျွန်မ အမေ့အပေါ် အရမ်းအကြွေးတင်တယ်လို့ ခံစားခဲ့ရတယ်၊ သူ့ကို သားသမီးဝတ်ကျေပွန်ဖို့ အခွင့်အရေးမရခင်မှာပဲ သူ ဆုံးပါးသွားခဲ့ပြီ၊ သူ့ရဲ့နောက်ဆုံးအချိန်တွေမှာတောင် သူနဲ့အတူမရှိနိုင်ခဲ့ဘူး။ တခြားသူတွေက ကျွန်မကို မကောင်းတဲ့သမီး၊ ကျေးဇူးမသိတတ်သူလို့ ပြောကြမလား။ ကျွန်မကို ဧည့်ခံတဲ့အိမ်ကို ပြန်ရောက်တော့ စိတ်ဆင်းရဲလွန်းလို့ ကျွန်မ ထမင်းမစားနိုင်ခဲ့ဘူး။ ဧည့်ခံတဲ့ညီအစ်မက ကျွန်မကို နှစ်သိမ့်တယ်၊ “လူတိုင်းရဲ့သက်တမ်းက ဘုရားသခင်ရဲ့လက်ထဲမှာရှိတာ။ လူတစ်ယောက် ဘယ်တော့မွေးမယ်၊ ဘယ်တော့သေမယ်ဆိုတာ ဘုရားသခင်က စီမံထားပြီးသားပဲ။ အရမ်းဝမ်းမနည်းပါနဲ့။ ဘုရားသခင်ဆီကို ပိုပြီးဆုတောင်းပါ” လို့ ပြောတယ်။ သူဒီလိုပြောပြီးနောက်မှာ ကျွန်မ အရမ်း နာကျင်ပြီး စိတ်မကောင်းမဖြစ်တော့ပေမဲ့ တာဝန်ထမ်းဆောင်တဲ့အခါမှာတော့ ကျွန်မစိတ်နှလုံးက မတည်ငြိမ်တုန်းပါပဲ၊ ဒါကြောင့် ကျွန်မ ဘုရားသခင်ဆီ ဆုတောင်းခဲ့တယ်၊ ဒီအပျက်သဘောဆောင်တဲ့အခြေအနေကနေ ကျွန်မကို ဦးဆောင်လမ်းပြပေးဖို့ တောင်းလျှောက်ရင်းပေါ့။ ဆုတောင်းပြီးနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ခဲ့တယ်။ “ဘုရားသခင်သည် ဤလူ့လောကကို ဖန်ဆင်းခဲ့ပြီး၊ အသက်ကို သူအပ်နှင်းပေးခဲ့သည့် သက်ရှိသတ္တဝါဖြစ်သော လူသားကို ထိုအထဲသို့ ခေါ်ဆောင်ခဲ့သည်။ ရလဒ်အနေဖြင့် လူသားသည် မိဘဆွေမျိုးများရှိလာပြီး တစ်ဦးတည်း မဟုတ်တော့ပေ။ လူသားသည် ဤရုပ်ဝတ္ထုကမ္ဘာကြီးကို စတင်တွေ့မြင်သည့်အချိန်မှစကာ သူသည် ဘုရားသခင်၏ ကြိုတင်ပြဋ္ဌာန်းမှု အတွင်းတွင်သာ တည်နေရန် သတ်မှတ်ခြင်းခံခဲ့ရသည်။ သက်ရှိတစ်ဦးချင်းစီတိုင်းကို အရွယ်ရောက်သူအဖြစ် ကြီးထွားလာရန် တောက်လျှောက်ပံ့ပိုးပေးသည်မှာ ဘုရားသခင်၏ ဇီဝအသက်ဖြစ်၏။ ဤဖြစ်စဉ်အတွင်းတွင် လူသားသည် ဘုရားသခင်၏ စောင့်ရှောက်မှုအောက်၌ တည်ရှိပြီး ကြီးပြင်းသည်ဟု မည်သူမျှ မခံစားရကြပေ၊ ယင်းအစား လူသားသည် မိဘများ၏ ကျွေးမွေးစောင့်ရှောက်ခြင်း ကျေးဇူးတရားအောက်တွင် ကြီးပြင်းလာပြီး သူ၏ကြီးပြင်းမှုကို သူ့အသက်၏ပင်ကိုအသိစိတ်က လှုံ့ဆော်ပေးသည်ဟု ၎င်းတို့ယုံကြည်ကြသည်။ အကြောင်းရင်းမှာ လူသားသည် သူ့အား အသက်ကို အပ်နှင်းပေးခဲ့သောသူကို မသိသောကြောင့်၊ သို့မဟုတ် ထိုအသက်သည် မည်သည့်အရပ်မှ လာသည်ကို မသိသောကြောင့် ဖြစ်သည်၊ အသက်၏ပင်ကိုအသိစိတ်က အံ့ဖွယ်တို့အား မည်ကဲ့သို့ ဖန်တီးပေးသည်ကို သာ၍ပင် မသိကြသောကြောင့်လည်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် လူ့အသက်၏ အရင်းအမြစ်ဖြစ်သည်) ဘုရားနှုတ်ကပတ်တော်တွေကနေတစ်ဆင့် ကျွန်မနားလည်ခဲ့တယ်၊ ဘုရားသခင်က ကောင်းကင်၊ မြေကြီးနဲ့ အရာခပ်သိမ်းကို ဖန်ဆင်းခဲ့ပြီး၊ လူကို အသက်ပေးသနားတယ်ဆိုတာကိုပေါ့။ အပေါ်ယံမှာတော့ ကျွန်မအမေက ကျွန်မကို ပြုစုပျိုးထောင်ခဲ့သလိုထင်ရတာပေါ့။ ဒါပေမဲ့ ဘုရားသခင်ရဲ့ ကြည့်ရှုစောင့်ရှောက်မှုနဲ့ ကာကွယ်မှုကြောင့်သာ မဟုတ်ခဲ့ရင် ကျွန်မ ဘယ်တော့မှ အခုထိ အသက်ရှင်နိုင်ခဲ့မှာမဟုတ်ဘူး။ ကျွန်မသမီး ငါးနှစ်အရွယ်မှာ ကုရာနတ္ထိဆေးမရှိတဲ့ရောဂါ စွဲကပ်ခဲ့တာကို ကျွန်မ တွေးမိတယ်။ ကျွန်မ အရမ်းကို သောကရောက်ခဲ့ရပြီး ကျွန်မရဲ့ကိုယ်အင်္ဂါအစိတ်အပိုင်းတွေကို သူ့ကို လှူဒါန်းချင်ခဲ့တယ်။ ဆရာဝန်က “အသုံးမဝင်ပါဘူး။ ဒီရောဂါကို ကုသတာက သူ့အသက်ကို မကယ်နိုင်ပါဘူး။ သူ့ရောဂါက ကျွမ်းနေတာ၊ ဘယ်သူမှ သူ့ကို မကယ်နိုင်ဘူး” လို့ ပြောခဲ့တယ်။ ဘုရားသခင်က ကျွန်မတို့ရဲ့ အသက်ရှင်ခြင်းနဲ့ သေဆုံးခြင်းကို ဟိုးအရင်ကတည်းက စီမံထားပြီးသားဖြစ်ပြီး ဘယ်သူမှ ဒါကို မပြောင်းလဲနိုင်ဘူး။ ကျွန်မအမေ သေဆုံးရမယ့်အချိန်ကလည်း ဘုရားသခင်ရဲ့လက်ထဲမှာရှိပြီး ကိုယ်တော်က စီမံထားပြီးသားပဲ၊ ဒါပေမဲ့ ကျွန်မကတော့ သူဟာ ကျွန်မကိုလွမ်းပြီး စိတ်ပူရာကနေဖြစ်တဲ့ စိတ်ကျမှုနဲ့ နေမကောင်းဖြစ်မှုကြောင့် သေဆုံးခဲ့တယ်လို့ ယုံကြည်ခဲ့တယ်။ ကျွန်မဟာ ဘုရားသခင်ရဲ့ အချုပ်အခြာအာဏာကို နားမလည်ခဲ့ဘူး။ အထူးသဖြင့် အဖေဆုံးပါးပြီးနောက်မှာ အမေက ကျွန်မကို အရွယ်ရောက်တဲ့အထိ ဒုက္ခပင်ပန်းခံပြီး ပြုစုပျိုးထောင်ခဲ့ပုံ၊ သူအသက်ကြီးပြီး နေမကောင်းဖြစ်တဲ့အခါ ကျွန်မက သူ့ကို မစောင့်ရှောက်နိုင်ခဲ့ပုံတွေကို တွေးမိတဲ့အခါ၊ သူ့အပေါ် အကြွေးတင်တယ်လို့ ခံစားခဲ့ရပြီး တာဝန်ထမ်းဆောင်တဲ့အခါမှာ စိတ်နှလုံးက မငြိမ်သက်နိုင်ခဲ့ဘူး။ တကယ်တော့ လူ့အသက်ဟာ ဘုရားသခင်ဆီက လာတယ်၊ ကျွန်မ ခံစားနေရတဲ့အရာအားလုံးက ဘုရားသခင်က ပေးသနားတာပဲ။ ကျွန်မရဲ့တာဝန်ကို ကောင်းကောင်းမထမ်းဆောင်နိုင်ခဲ့လို့ ဘုရားသခင်အပေါ် အကြွေးတင်တယ်လို့ မခံစားခဲ့ရဘဲ၊ အဲဒီအစား တာဝန်ထမ်းဆောင်ခဲ့တာကိုတောင် နောင်တရတဲ့အထိ၊ အမေ့အပေါ်မှာပဲ အမြဲအကြွေးတင်တယ်လို့ ခံစားခဲ့ရတယ်။ ကျွန်မ တကယ်ကို လူလို့ခေါ်ဖို့ မထိုက်တန်ခဲ့ဘူး။

နောက်ပိုင်းမှာ၊ ဘုရားသခင်ရဲ့ နှုတ်ကပတ်တော်တွေထဲမှာ ကိုယ်တော်က “သင်တို့၏မိဘများသည် သင်တို့၏ ကြွေးရှင်များမဟုတ်ကြ” ဆိုတဲ့အကြောင်း မိတ်သဟာယဖွဲ့ထားတာကို ကျွန်မဖတ်ခဲ့ရပြီး၊ ကျွန်မရဲ့အမြင်တွေ ပြောင်းလဲသွားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင့်မိဘများက သင့်အားမွေးဖွားပေးသည့်အကြောင်းကို ကြည့်ကြစို့။ သင့်အား မွေးဖွားပေးရန် ၎င်းတို့အတွက် ရွေးချယ်ခဲ့သောသူမှာ မည်သူနည်း။ သင်ဖြစ်သလော၊ သို့မဟုတ် သင့်မိဘများဖြစ်သလော။ သင်သည် ဤအရာကို ဘုရားသခင်၏ ရှုထောင့်မှ ကြည့်လျှင် ဤသည်မှာ လူသားများ ရွေးချယ်ရန်အတွက် မဟုတ်ပေ။ သင်၏ မိဘများက သင့်ကို မွေးဖွားပေးရန် သင် ရွေးချယ်ခဲ့ခြင်း မဟုတ်သည့်အပြင် ၎င်းတို့လည်း ရွေးချယ်ခဲ့ခြင်း မဟုတ်ပေ။ ဤကိစ္စရပ်၏ အရင်းခံကို ကြည့်လျှင် ဤသည်မှာ ဘုရားသခင်က အမိန့်ဖြင့် ပြဋ္ဌာန်းတော်မူခဲ့ခြင်း ဖြစ်သည်။ ဤကိစ္စရပ်သည် လူတို့ နားလည်ရန် လွယ်ကူသောကြောင့် ငါတို့သည် ဤအကြောင်းအရာကို ယခုလောလောဆယ် ဘေးဖယ်ထားကြမည်။ သင်၏ ရှုထောင့်မှကြည့်လျှင် သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိဘဲ၊ မိမိ၏ သဘောဆန္ဒမပါဝင်ဘဲ သင်၏မိဘများမှ မွေးဖွားလာခဲ့ခြင်း ဖြစ်သည်။ သင်၏ မိဘများ ရှုထောင့်မှကြည့်လျှင် ယင်းမှာ ကလေးများ ယူပြီး မွေးမြူရန်မှာ ၎င်းတို့၏ ဆန္ဒအလျောက် လိုလားမှု ဖြစ်ခဲ့သည်။ တစ်နည်းအားဖြင့်ဆိုသော် ဘုရားသခင်၏ အမိန့်ဖြင့် ပြဋ္ဌာန်းခြင်းကို ဘေးဖယ်ထားလျှင်၊ ကလေးများ ယူပြီး မွေးမြူခြင်း ကိစ္စနှင့်ပတ်သက်လာလျှင် သင်၏ မိဘများသည်သာ အာဏာကုန် ရှိခဲ့လေသည်။ ၎င်းတို့သည် သင့်ကို မွေးဖွားရန် ရွေးချယ်ခဲ့ကြသည်။ သင်သည် မိမိ၏ သဘောဆန္ဒမပါဝင်ဘဲ ၎င်းတို့ထံမှ မွေးဖွားလာခဲ့ခြင်း ဖြစ်သည်။ သင်သည် ဤကိစ္စတွင် မည်သည့် ရွေးချယ်ပိုင်ခွင့်မျှ မရှိခဲ့ပေ။ သို့ဖြစ်၍ သင်၏ မိဘများတွင် အာဏာကုန် ရှိခဲ့သောကြောင့်လည်းကောင်း၊ ၎င်းတို့က သင့်ကို မွေးဖွားခဲ့သောကြောင့်လည်းကောင်း၊ သင့်ကို အရွယ်ရောက်သူတစ်ဦးအဖြစ် ကြီးပြင်းလာစေရန် ၎င်းတို့တွင် ဝတ္တရားနှင့် တာဝန်ရှိသည်။ သင့်အား ပညာရေးထောက်ပံ့ပေးခြင်းဖြစ်စေ၊ အစားအသောက်နှင့် အဝတ်အထည်များ ထောက်ပံ့ပေးခြင်းဖြစ်စေ ဤသည်မှာ ၎င်းတို့၏ တာဝန်နှင့် ဝတ္တရားဖြစ်ပြီး ၎င်းတို့ လုပ်ဆောင်သင့်သည့်အရာ ဖြစ်သည်။ ၎င်းတို့က သင့်ကို ပြုစုပျိုးထောင်နေသည့် ကာလအတွင်း သင်သည် မိမိ၏ သဘောဆန္ဒမပါဝင်ဘဲ အစဉ်သဖြင့် ရှိနေခဲ့ပြီး သင်သည် ရွေးချယ်ပိုင်ခွင့် မရှိခဲ့ပေ၊ သင်သည် ၎င်းတို့၏ ပြုစုပျိုးထောင်ခြင်းကို ခံရမည်သာ ဖြစ်သည်။ သင်သည် ငယ်ရွယ်သောကြောင့် မိမိကိုယ်ကို ပြုစုစောင့်ရှောက်နိုင်စွမ်း မရှိခဲ့ဘဲ၊ မိမိ၏ သဘောဆန္ဒမပါဝင်ဘဲ သင်၏ မိဘများက ပြုစုပျိုးထောင်ပေးခြင်းကို ခံရသည်မှတစ်ပါး အခြားရွေးချယ်စရာ မရှိခဲ့ပေ။ သင်၏ မိဘများက သင့်ကို မည်သို့ပင် ပြုစုပျိုးထောင်ခဲ့သည်ဖြစ်စေ ယင်းမှာ သင့်အပေါ်တွင် မူမတည်ခဲ့ပေ။ ၎င်းတို့က သင့်အား ကောင်းမွန်သော အစားအသောက်များ ပေးခဲ့လျှင် သင်သည် ကောင်းမွန်သော အစားအသောက်များ ရရှိခဲ့သည်။ သင့်မိဘများက ဖွဲကြမ်းများ၊ အရိုင်းပင်များကို အမှီပြုပြီး သင် အသက်ရှင်အောင် စားသောက်ရသည့် ရှင်သန်နေထိုင်ရာပတ်ဝန်းကျင်ကို သင့်အားပေးလျှင် သင်က ဖွဲကြမ်းနှင့် အရိုင်းပင်များကို အမှီပြုပြီး ရှင်သန်ရသည်။ မည်သို့ပင်ဖြစ်စေ သင်သည် ပျိုးထောင်ခြင်းခံရသောအချိန်တွင် ပြုသမျှနုနေရပြီး သင့်မိဘများက ၎င်းတို့၏ တာဝန်ကို ဖြည့်ဆည်းသည်။ သင့်မိဘများက ပန်းတစ်ပွင့်ကို ဂရုစိုက်ခြင်းနှင့် တူညီသည်။ ၎င်းတို့သည် ပန်းတစ်ပွင့်ကို ဂရုစိုက်လိုသောကြောင့် ၎င်းတို့က ထိုပန်းကို မြေဩဇာကျွေးသင့်သည်။ ရေလောင်းသင့်သည်။ နေရောင်ကို အသေအချာရရှိစေရန် လုပ်ဆောင်သင့်သည်။ ထို့ကြောင့် လူတို့နှင့်ပတ်သက်လျှင် သင့်မိဘများက သင့်အား စေ့စပ်စွာ ကြည့်ရှုစောင့်ရှောက်သည်ဖြစ်စေ၊ သင့်အား အလွန်ပင် ဂရုစိုက်သည်ဖြစ်စေ၊ မည်သို့ပင်ဖြစ်စေ ၎င်းတို့သည် ၎င်းတို့၏ တာဝန်နှင့် ဝတ္တရားကို ဖြည့်ဆည်းနေခြင်းသာ ဖြစ်သည်။ ၎င်းတို့က သင့်အား ပျိုးထောင်ပေးသည့် အကြောင်းရင်းက မည်သို့ဖြစ်စေ ၎င်းတို့၏ တာဝန်သာဖြစ်သည်။ ၎င်းတို့က သင့်အားမွေးဖွားခဲ့သောကြောင့် သင့်အတွက် တာဝန်ယူသင့်သည်။ ဤအရာကို အခြေခံကြည့်လျှင် သင့်မိဘများက သင့်အတွက် လုပ်ဆောင်ပေးသောအရာရာတိုင်းကို ကြင်နာခြင်းဟု သတ်မှတ်နိုင်သလော။ မသတ်မှတ်နိုင်သည် မဟုတ်လော။ (ဟုတ်ပါသည်။) သင့်မိဘများက သင့်အပေါ် ၎င်းတို့၏တာဝန်အား ဖြည့်ဆည်းခြင်းသည် ကြင်နာမှုအဖြစ် အကျုံးမဝင်ပေ။ ထို့ကြောင့် ၎င်းတို့က ပန်းပွင့်၊ သို့မဟုတ် အပင်တစ်ပင်အပေါ် ၎င်းတို့၏ တာဝန်ကို ဖြည့်ဆည်းပြီး ရေလောင်းကာ မြေဩဇာကျွေးလျှင် ကြင်နာခြင်းအဖြစ် အကျုံးဝင်သလော။ (အကျုံးမဝင်ပါ။) ယင်းသည် ကြင်နာခြင်းနှင့် ပို၍ပင် အလှမ်းဝေးသည်။ ပန်းများနှင့် အပင်များသည် အပြင်ဘက်တွင် ပို၍ ကောင်းမွန်စွာ ကြီးထွားကြသည်၊ ၎င်းတို့ကို မြေကြီးထဲတွင် စိုက်ပျိုးပြီး လေ၊ နေနှင့် မိုးရေတို့ ရရှိပါက ၎င်းတို့သည် ပို၍ပင် ရှင်သန်ကြီးထွားကြသည်။ ၎င်းတို့သည် အပြင်ဘက်တွင် ကြီးထွားသည့်အပြင် အိမ်တွင်းရှိ ပန်းအိုးတစ်လုံးထဲတွင် စိုက်ပျိုးသည့်အခါ ကောင်းစွာ မကြီးထွားကြ သို့မဟုတ် မဖြစ်ထွန်းကြပေ။ လူတစ်ဦးသည် မည်သို့သော မိသားစုမျိုးတွင် မွေးဖွားလာသည်ဖြစ်စေ ယင်းမှာ ဘုရားသခင်က အမိန့်ဖြင့် ပြဋ္ဌာန်းတော်မူခြင်း ဖြစ်သည်။ သင်သည် အသက်ကို ပိုင်ဆိုင်သောသူတစ်ဦးဖြစ်ပြီး ဘုရားသခင်သည် အသက်တိုင်းအတွက် တာဝန်ယူကာ လူတို့အား အသက်ရှင်သန်နိုင်စေပြီး ဖန်ဆင်းခံအားလုံး လိုက်နာသည့် နိယာမတရားကို လိုက်လျှောက်စေသည်။ လူတစ်ဦးအနေဖြင့် သင်သည် သင်၏ မိဘများက သင့်ကို ပြုစုပျိုးထောင်ခဲ့သည့် ပတ်ဝန်းကျင်တွင် နေထိုင်ခဲ့ရုံသာဖြစ်ပြီး သို့ဖြစ်၍ သင်သည် ထိုပတ်ဝန်းကျင်တွင် ကြီးပြင်းလာခဲ့ရခြင်း ဖြစ်သည်။ သင်သည် ထိုပတ်ဝန်းကျင်တွင် မွေးဖွားခဲ့ရခြင်းမှာ ဘုရားသခင်၏ အမိန့်ဖြင့် ပြဋ္ဌာန်းခြင်းကြောင့် ဖြစ်သည်။ သင်သည် သင်၏ မိဘများ၏ ပြုစုပျိုးထောင်မှုဖြင့် အရွယ်ရောက်လာခဲ့ရခြင်းမှာလည်း ဘုရားသခင်၏ အမိန့်ဖြင့် ပြဋ္ဌာန်းခြင်းကြောင့်ပင် ဖြစ်သည်။ မည်သို့ပင်ဖြစ်စေ သင့်ကို ပြုစုပျိုးထောင်ခြင်းအားဖြင့် သင်၏ မိဘများသည် တာဝန်နှင့် ဝတ္တရားတစ်ခုကို ဖြည့်ဆည်းနေခြင်း ဖြစ်သည်။ သင့်ကို အရွယ်ရောက်သူတစ်ဦးအဖြစ် ပြုစုပျိုးထောင်ခြင်းသည် ၎င်းတို့၏ ဝတ္တရားနှင့် တာဝန်ဖြစ်ပြီး ဤအရာကို ကျေးဇူးတရားဟု ခေါ်ဆို၍မရနိုင်ပေ။ ယင်းကို ကျေးဇူးတရားဟု ခေါ်ဆို၍မရနိုင်သောကြောင့် ဤသည်မှာ သင် ပျော်မွေ့ခံစားသင့်သည့် အရာတစ်ခုဖြစ်သည်ဟု ဆိုနိုင်သလော။ (ဆိုနိုင်ပါသည်။) ဤသည်မှာ သင်ခံစားသင့်သော အခွင့်အရေးတစ်မျိုးဖြစ်သည်။ သင်သည် သင့်မိဘများ၏ ပျိုးထောင်ခြင်းကို ခံရသင့်သည်။ အဘယ်ကြောင့်ဆိုသော် လူကြီးဘဝသို့ သင်မရောက်ခင်တွင် သင်ပါဝင်သော အခန်းကဏ္ဍသည် လူလားမြောက်အောင် ကျွေးမွေးသုတ်သင်ခြင်းခံရသော သားသမီးတစ်ယောက်၏ အခန်းကဏ္ဍ ဖြစ်သောကြောင့် ဖြစ်သည်။ ထို့ကြောင့် သင့်မိဘများသည် သင့်အပေါ် တာဝန်တစ်မျိုးကို ဖြည့်ဆည်းနေခြင်းသာဖြစ်ပြီး သင်က လက်ခံရရှိနေခြင်းသာ ဖြစ်သည်။ သို့သော် သင်သည် အသေအချာပင် ၎င်းတို့ထံမှ ကျေးဇူး၊ သို့မဟုတ် ကြင်နာမှုကို လက်ခံရရှိနေခြင်းမဟုတ်ပေ။...သင့်အား ပျိုးထောင်ခြင်းသည် သင့်မိဘများ၏ တာဝန်ဖြစ်သည်။ ၎င်းတို့က သင့်အား မွေးဖွားပေးခဲ့သည်။ ထို့ကြောင့် ၎င်းတို့တွင် သင့်အား လူလားမြောက်အောင် ကျွေးမွေးသုတ်သင်ရန် တာဝန်နှင့် ဝတ္တရားရှိသည်။ သင့်အား အရွယ်ရောက်သည်အထိ ပျိုးထောင်ပေးခြင်းအားဖြင့် ၎င်းတို့သည် ၎င်းတို့၏တာဝန်နှင့် ၎င်းတို့၏ ဝတ္တရားကို ဖြည့်ဆည်းနေခြင်းဖြစ်သည်။ သင်က ၎င်းတို့အပေါ် မည်သည့်အရာမျှ အကြွေးမတင်သောကြောင့် သင်သည် ၎င်းတို့ကို နစ်နာကြေးပေးရန် မလိုပေ။ သင်သည် ၎င်းတို့ကို နစ်နာကြေးပေးဖို့ မလိုအပ်သည့်အတွက် သင်၏မိဘများက သင်၏ ကြွေးရှင်များ မဟုတ်သည်ကိုလည်းကောင်း၊ ၎င်းတို့၏ ကျေးဇူးအတွက် ပြန်လည်ပေးဆပ်ရန် ၎င်းတို့အတွက် မည်သည့်အရာကိုမျှ သင် လုပ်ဆောင်ဖို့မလိုသည်ကိုလည်းကောင်း ဤအရာက ရှင်းလင်းစွာ ပြသသည်။ ၎င်းတို့အပေါ် သင်၏တာဝန်အနည်းငယ်ကို ဖြည့်ဆည်းရန် အခြေအနေပေးလျှင် ဖြည့်ဆည်းလော့။ သင်၏ ပတ်ဝန်းကျင်နှင့် သင်၏ အရှိအတိုင်းဖြစ်သော အခြေအနေများက သင့်အား ၎င်းတို့အပေါ် သင်၏ ဝတ္တရားကို ဖြည့်ဆည်းရန် ခွင့်မပြုလျှင် သင်သည် များစွာတွေးတောရန် မလိုပေ။ ပြီးလျှင် သင်သည် ၎င်းတို့အပေါ် အကြွေးတင်သည်ဟုလည်း မထင်မြင်သင့်ပေ။ သင့်မိဘများက သင်၏ ကြွေးရှင်များမဟုတ်သောကြောင့် ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေက ကျွန်မကိုနားလည်စေခဲ့တယ်၊ ဒီလောကထဲကို ဝင်လာတဲ့ လူတစ်ယောက်ချင်းစီကို ဘုရားသခင်က အချုပ်အခြာအာဏာ ကိုင်စွဲထားပြီးနဲ့ စီစဉ်ပေးတယ်ဆိုတာကိုပေါ့။ ကျွန်မ ဒီမိသားစုမှာ မွေးဖွားလာတာကလည်း ဘုရားသခင်ရဲ့ စီမံထားမှုပဲ။ အမေက ကျွန်မကို ပြုစုပျိုးထောင်ဖို့ ဘယ်လောက်ပဲ ဒုက္ခခံခဲ့ရပါစေ၊ ဒါက သူ့ရဲ့တာဝန်ပဲဖြစ်ပြီး ကျွန်မက ဒါကို ကျေးဇူးတရားတစ်ခုအနေနဲ့ သဘောမထားသင့်ဘူး။ ဘုရားသခင်ပြောခဲ့သလိုပါပဲ။ “သင်၏ မိဘများတွင် အာဏာကုန် ရှိခဲ့သောကြောင့်လည်းကောင်း၊ ၎င်းတို့က သင့်ကို မွေးဖွားခဲ့သောကြောင့်လည်းကောင်း၊ သင့်ကို အရွယ်ရောက်သူတစ်ဦးအဖြစ် ကြီးပြင်းလာစေရန် ၎င်းတို့တွင် ဝတ္တရားနှင့် တာဝန်ရှိသည်။ သင့်အား ပညာရေးထောက်ပံ့ပေးခြင်းဖြစ်စေ၊ အစားအသောက်နှင့် အဝတ်အထည်များ ထောက်ပံ့ပေးခြင်းဖြစ်စေ ဤသည်မှာ ၎င်းတို့၏ တာဝန်နှင့် ဝတ္တရားဖြစ်ပြီး ၎င်းတို့ လုပ်ဆောင်သင့်သည့်အရာ ဖြစ်သည်။” ဒါပေမဲ့ ကျွန်မက သမ္မာတရားကို နားမလည်ခဲ့ဘဲ ဘုရားနှုတ်ကပတ်တော်တွေနဲ့အညီ အမှုအရာတွေကို မမြင်ခဲ့ဘူး။ ကျွန်မအမြဲတမ်း ယုံကြည်ခဲ့တာက ကျွန်မအဖေဆုံးပြီးနောက်မှာ ကျွန်မအမေက မိဘနှစ်ပါးလုံးနေရာ ယူခဲ့တယ်။ ကျွန်မကျောင်းတက်နိုင်ဖို့ ခြိုးခြံချွေတာပြီး နေခဲ့တယ်၊ ကျွန်မကို အရွယ်ရောက်တဲ့အထိ ရုန်းကန်ပြီး ပြုစုပျိုးထောင်ခဲ့တယ်၊ အမေ့ရဲ့ ဂရုတစိုက်စောင့်ရှောက်မှုနဲ့ ပြုစုပျိုးထောင်မှုသာမရှိခဲ့ရင် ဒီနေ့ ကျွန်မဆိုတာ ရှိလာမှာမဟုတ်ဘူးပေါ့။ ကျွန်မအမေရဲ့စောင့်ရှောက်မှုကို ကျေးဇူးတရားတစ်ခုအနေနဲ့ ကျွန်မ သဘောထားပြီး ဒီပြုစုပျိုးထောင်ပေးခဲ့တဲ့ ကျေးဇူးကို အမြဲပြန်ဆပ်ချင်ခဲ့တယ်။ သူဆုံးသွားပြီလို့ ကြားလိုက်ရတဲ့အချိန်မှာ ကျွန်မ အရမ်းစိတ်ဆင်းရဲခဲ့ပြီး၊ သူ့ကို ကောင်းကောင်းမစောင့်ရှောက်ခဲ့ဘူးလို့ ခံစားခဲ့ရတယ်။ သူ့ရဲ့နောက်ဆုံးအချိန်တွေမှာတောင် သူနဲ့အတူမရှိနိုင်ခဲ့တော့ ကိုယ့်ကိုယ်ကိုယ် မကောင်းတဲ့သမီးတစ်ယောက်လို့ ခံစားခဲ့ရတယ်။ သူ့အပေါ်မှာပဲ အကြွေးတင်တယ်လို့ ခံစားခဲ့ရပြီး တာဝန်ထမ်းဆောင်ဖို့ စိတ်မပါတော့ဘူး။ ကျွန်မသာ အမေ့အပေါ် ဒီလိုအကြွေးတင်တဲ့စိတ်နဲ့ ဆက်ပြီးအသက်ရှင်နေပြီး ကိုယ့်တာဝန်ကို မထမ်းဆောင်နိုင်ခဲ့ရင် အဲဒါမှ ကျွန်မဟာ တကယ်ကို အသိတရားမရှိ၊ လူ့သဘာဝမရှိ ဖြစ်မှာပဲ။ အမေ့ရဲ့သေဆုံးခြင်းကို တွေးကြည့်တဲ့အခါ၊ နောက်ဆုံးအချိန်မှာ သူနဲ့အတူရှိနိုင်ခဲ့ရင်တောင် သူ့အသက်ကို ကျွန်မ ကယ်နိုင်ခဲ့မှာ မဟုတ်ဘူး။ တခြားသူတွေက ကျွန်မကို သမီးကောင်းတစ်ယောက်လို့ ချီးကျူးခဲ့ရင်တောင်၊ အဲဒါက ဘာအဓိပ္ပာယ်ရှိမှာလဲ။

အဲဒီနောက်မှာ ဘုရားနှုတ်ကပတ်တော်တွေကို ကျွန်မ ပိုဖတ်ခဲ့တယ်။ ဘုရားသခင်က ပြောသည် “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားနှုတ်ကပတ်တော်များက တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။...စာတန်က သင့်အား ဘုရားသခင်၏ နှုတ်ကပတ်တော်များကို လက်မခံနိုင်အောင် ဖြစ်သွားစေလျက် သင်၏ အတွေးအခေါ်များ၊ သင်၏ စိတ်နှင့် သင်၏နှလုံးသားတို့ကို ချည်နှောင်ရန် ဤရိုးရာ ထုံးတမ်းဓလေ့မျိုးနှင့် လူ့ကျင့်ဝတ်ဆိုင်ရာ အယူအဆမျိုးတို့ကို အသုံးပြုသည်။ သင်သည် စာတန်၏ဤအရာများကို စိတ်စွဲနေပြီး ဘုရားသခင်၏ နှုတ်ကပတ်တော်များကို လက်ခံနိုင်စွမ်းမရှိ ဖြစ်စေသည်။ ဘုရားသခင်၏ နှုတ်ကပတ်တော်များကို သင်လက်တွေ့လုပ်ဆောင်လိုသည့်အခါတွင် ဤအရာများက သင့်အတွင်း၌ အနှောင့်အယှက်ဖြစ်စေသည်၊ သင့်ကို သမ္မာတရားနှင့် ဘုရားသခင်၏ သတ်မှတ်ချက်များကို ဆန့်ကျင်စေပြီး သင်သည် ရိုးရာထုံးတမ်းဓလေ့၏ ဖိနှိပ်ချုပ်ချယ်ခြင်းကို ကိုယ်တိုင် ဖယ်ရှားဖို့ငှာ မစွမ်းသာအောင်ဖြစ်စေသည်။ အချိန်အတန်ကြာ ရုန်းကန် ပြီးသည့်နောက်တွင် သင်သည် အလျှော့ပေးမိလေသည်။ လူ့ကျင့်ဝတ်ဆိုင်ရာ အစဉ်အလာ အယူအဆများသည် မှန်ကန်ပြီး သမ္မာတရားနှင့် ကိုက်ညီသည်ဟု ယုံကြည်ဖို့ သင်ပိုနှစ်သက်သည်၊ ထို့ကြောင့် သင်သည် ဘုရားသခင်၏ နှုတ်ကပတ်တော်များကို ပစ်ပယ်သည်၊ သို့မဟုတ် စွန့်လွှတ်သည်။ သင်သည် ဤကမ္ဘာလောကတွင် အသက်ရှင် နေထိုင်နေဆဲ ဖြစ်ပြီး ဤအရာများအပေါ် မှီခိုခြင်းအားဖြင့်သာ အသက်ရှင်နိုင်သည်ဟု ခံစားလျက် ဘုရားသခင်၏ နှုတ်ကပတ်တော်များကို သမ္မာတရားအဖြစ် လက်မခံနိုင်သလို ကယ်တင်ခံရခြင်းနှင့် ပတ်သက်၍ မည်သည့်အရာမျှ သင်မတွေးပေ။ လူ့အဖွဲ့အစည်း၏ ပြစ်တင်ရှုတ်ချခြင်းကို သည်းခံနိုင်ခြင်းမရှိဘဲ ကိုယ်ကျင့်တရားဆိုင်ရာ ရိုးရာ အယူအဆများနှင့် စာတန်၏ စွမ်းအားတို့၌ လွင့်မျောလိုက်ပါလျက် ဘုရားသခင်ကို ပုန်ကန်ပြစ်မှားပြီး သမ္မာတရားကို လက်တွေ့မလုပ်ဆောင်ဖို့ ပို၍ နှစ်သက်ရင်း သမ္မာတရားနှင့် ဘုရားသခင်၏နှုတ်ကပတ်တော်များကို စွန့်လွှတ်ဖို့သာ သင် ရွေးချယ်လိုက်မည်။ လူသည် သနားစဖွယ် မကောင်းသလော၊ ငါ့ကို ပြောလော့။ ၎င်းသည် ဘုရားသခင်၏ကယ်တင်ခြင်းကို မလိုအပ်သလော။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင် မှားယွင်းသောအမြင်များကို သိကျွမ်းခြင်းဖြင့်သာ အမှန်တကယ် ပြောင်းလဲနိုင်သည်) “ဘာသာတရားမရှိသော လောကတွင် ‘ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်’ ဟူသည့် ဆိုရိုးစကားတစ်ခုရှိသည်။ ‘သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်’ ဟူသည့် ဤဆိုရိုးစကားလည်း ရှိသည်။ ဤဆိုရိုးစကားများသည် အလွန်ပင် ဟိတ်ဟန်များလှပါတကား။ အမှန်တကယ်တွင် ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်သည်။ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်သည်ဟူသည့် ပထမဆိုရိုးစကားက ပြောသော ဖြစ်ရပ်သည် အမှန်ပင် တည်ရှိသည်။ ဤသည်တို့မှာ အမှန်တရားများဖြစ်သည်။ သို့သော်ငြားလည်း ယင်းတို့သည် သက်ရှိလောကအတွင်းရှိ ဖြစ်စဉ်များမျှသာ ဖြစ်ကြသည်။ သက်ရှိသတ္တဝါအမျိုးမျိုးအတွက် ဘုရားသခင်က ချမှတ်ခဲ့သော နိယာမတစ်မျိုးသာဖြစ်သည်။ လူသားများအပါအဝင် သက်ရှိသတ္တဝါအမျိုးမျိုးတို့သည် ဤနိယာမကို လိုက်နာကြပြီး ဤသည်က သက်ရှိသတ္တဝါအားလုံးကို ဘုရားသခင်က ဖန်ဆင်းတော်မူကြောင်းကို ထပ်မံ၍ သက်သေပြနေခြင်းလည်း ဖြစ်၏။ မည်သည့်သက်ရှိသတ္တဝါကမျှ ဤနိယာမကို မချိုးဖျက်နိုင်သလို မည်သည့်သက်ရှိသတ္တဝါကမျှ မကျော်လွန်နိုင်ပေ။...ကျီးကန်းများက ၎င်းတို့၏မိခင်ကို အစာကျွေးခြင်းအားဖြင့် ကျေးဇူးဆပ်ခြင်း၊ သိုးငယ်များက ၎င်းတို့၏မိခင်ထံမှ နို့ကို ရရှိဖို့ ဒူးထောက်ခြင်းက သက်ရှိလောကသည် ဤနိယာမမျိုးကို လိုက်နာကြောင်းကို အတိအကျ ထင်ရှားစေသည်။ သက်ရှိသတ္တဝါ အမျိုးအစားအားလုံးတို့တွင် ဤဗီဇစိတ်ရှိသည်။ ကလေးများမွေးပြီးသည်နှင့် ၎င်းတို့သည် အရွယ်မရောက်မီအထိ ထိုမျိုးစိတ်များ၏ အမများ၊ သို့မဟုတ် အထီးများ၏ ဂရုစိုက်ခြင်း၊ ပြုစုပျိုးထောင်ခြင်းကို ခံရသည်။ သက်ရှိသတ္တဝါမျိုးစုံသည် ၎င်းတို့၏ ကလေးများအပေါ် ၎င်းတို့၏တာဝန်များနှင့် ဝတ္တရားများကို ဖြည့်ဆည်းနိုင်ကြပြီး တာဝန်ကျေပွန်စွာနှင့် တာဝန်သိတတ်စွာဖြင့် နောက်မျိုးဆက်ကို ပျိုးထောင်နိုင်ကြသည်။ ဤသည်မှာ လူသားများအတွက် ပို၍ပင် မှန်ကန်သင့်သည်။ လူသားများကို လူသားမျိုးနွယ်က ပိုမိုအဆင့်မြင့်သော တိရစ္ဆာန်အဖြစ် ခေါ်ဆိုကြသည်။ ၎င်းတို့သည် ဤနိယာမကို မလိုက်နာနိုင်ဘဲ ဤဗီဇ ကင်းမဲ့နေလျှင် လူသားများသည် တိရစ္ဆာန်များထက် ပို၍ ယုတ်ညံ့သည် မဟုတ်ပေလော။ သို့ဖြစ်၍ သင်၏မိဘများက သင့်ကို ပြုစုပျိုးထောင်စဉ်တွင် သင့်ကို မည်မျှစောင့်ရှောက်ခဲ့သည်ဖြစ်စေ၊ သင့်အပေါ်၌ ၎င်းတို့၏ တာဝန်ကို မည်မျှပင် ဖြည့်ဆည်းခဲ့သည်ဖြစ်စေ ၎င်းတို့သည် ဖန်ဆင်းခံတစ်ဦး လုပ်ဆောင်အပ်သည့်အရာကိုသာ လုပ်ဆောင်နေခြင်း ဖြစ်၏။ ဤသည်မှာ ၎င်းတို့၏ ဗီဇဖြစ်၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ ဒါကို နားလည်ခဲ့တယ်၊ ကျွန်မ ဒီလောက်တောင် နာကျင်ခံစားခဲ့ရတဲ့အကြောင်းရင်းက “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” “အသက်ကြီးသောအခါ ကျားကန်ဖို့ သားသမီးများ မွေးမြူပါ” ဆိုတဲ့ အတွေးအခေါ်တွေနဲ့ အမြင်တွေရဲ့ လွှမ်းမိုးမှုကို ခံခဲ့ရလို့ပါပဲ။ မိဘကို သားသမီးဝတ်ကျေပွန်ခြင်းဟာ လုံးဝ သဘာဝကျပြီး ကျိုးကြောင်းခိုင်လုံမျှတတယ်လို့ ကျွန်မ ထင်ခဲ့ပြီး၊ ဒီလိုမလုပ်တာက သစ္စာဖောက်ရာရောက်ပြီး တိရစ္ဆာန်ထက်တောင် နိမ့်ကျစေတယ်လို့ ကျွန်မထင်ခဲ့တယ်။ ကျွန်မက ထွက်ပြေးတိမ်းရှောင်နေခဲ့ရပြီး အိမ်မှာ အမေ့ကို မစောင့်ရှောက်နိုင်ခဲ့တော့ အပြစ်ရှိတဲ့စိတ်နဲ့ သူ့အပေါ် အကြွေးတင်တယ်လို့ ခံစားခဲ့ရတယ်။ လူတွေက ကျွန်မကို အသိတရားမရှိဘူး၊ မကောင်းတဲ့သမီးတစ်ယောက်လို့ ပြောမှာကိုလည်း ကြောက်ခဲ့တယ်၊ ဒါကြောင့် ဒီလောက်နာကျင်ခံစားခဲ့ရပြီး တာဝန်ကို အေးအေးဆေးဆေး မထမ်းဆောင်နိုင်ခဲ့ဘူး၊ နောက်တော့ အမေဆုံးသွားပြီလို့ ကြားတဲ့အခါ ကျွန်မ ခြေမကိုင်မိလက်မကိုင်မိဖြစ်သွားတယ်။ ကျွန်မဟာ ဒီရိုးရာယဉ်ကျေးမှုရဲ့ အတွေးအခေါ်တွေ သွတ်သွင်းခံထားရပြီး ကျွန်မမိဘအပေါ် သားသမီးဝတ်ကျေပွန်ခြင်းကို ကျွန်မရဲ့ ဖန်ဆင်းခံတစ်ယောက်တာဝန် ထမ်းဆောင်ခြင်းထက် ပိုအရေးကြီးတယ်လို့ သဘောထားခဲ့တာကို ကျွန်မ မြင်ခဲ့တယ်၊ ဧဝံဂေလိတရားဟောပြောပြီး ကျွန်မတာဝန်ထမ်းဆောင်ခဲ့တာကိုတောင် ကျွန်မ နောင်တရခဲ့တယ်၊ ဒါဟာ ဘုရားသခင်ကို သစ္စာဖောက်ခြင်းရဲ့ သရုပ်သကန်တစ်ခု ဖြစ်မနေခဲ့ဘူးလား။ ဧဝံဂေလိတရားဟောလို့ ရဲဖမ်းခံရတာကြောင့် ကျွန်မ အိမ်မပြန်နိုင်ခဲ့ဘူး။ ဒါပေမဲ့ စီစီပီကို မုန်းရမယ့်အစား ဘုရားသခင်ကို ကျွန်မ အပြစ်တင်ခဲ့တယ်၊ ဒါဟာ ဧဝံဂေလိတရားဟောလို့ ဖြစ်ရတာလို့ ယုံကြည်ပြီးပေါ့။ ကျွန်မ တကယ်ကို ပြောင်းပြန် သဘောပေါက်ခဲ့ပြီး ဘယ်ဟာအမှန် ဘယ်ဟာအမှားဆိုတာ မခွဲခြားနိုင်ခဲ့ပါလား။ ကျွန်မပိုင်ဆိုင်သမျှအရာအားလုံးဟာ ဘုရားသခင်ဆီက လာတာပါ။ ကိုယ်တော်က ဒီနှစ်တွေတစ်လျှောက်လုံး ကျွန်မကို ကြည့်ရှုစောင့်ရှောက်ပြီး ကာကွယ်ပေးခဲ့တယ်၊ ဒါကြောင့် ကျွန်မမှာ ဧဝံဂေလိတရားဟောပြောပြီး တာဝန်ထမ်းဆောင်ခွင့်၊ သမ္မာတရားကို လိုက်စားပြီး ဘုရားသခင်ရဲ့ ကယ်တင်ခြင်းကို ခံရခွင့်တွေ ရခဲ့တာ။ ကျွန်မက ဘုရားသခင်ကို ကျေးဇူးမတင်ရုံမကဘဲ ကိုယ်တော့်ကို နားလည်မှုလွဲပြီး အပြစ်တင်ခဲ့တယ်၊ ကျွန်မတာဝန်ထမ်းဆောင်ခဲ့တာကိုတောင် နောင်တရခဲ့တယ်။ ကျွန်မ တကယ်ကို အသိတရားမရှိခဲ့တာပဲ။ အဲဒီတော့မှ ကျွန်မ နားလည်ခဲ့တာက၊ “သားသမီးဝတ် မကျေပွန်သောသူသည် သားရဲတိရစ္ဆာန်ထက် နိမ့်ကျသည်” နဲ့ “အသက်ကြီးသောအခါ ကျားကန်ဖို့ သားသမီးများ မွေးမြူပါ” ဆိုတဲ့ အတွေးအခေါ်တွေနဲ့ အမြင်တွေဟာ မှားယွင်းပြီး အဓိပ္ပာယ်မဲ့တယ်ဆိုတာနဲ့၊ ဒါတွေဟာ စာတန်က လူတွေကို လမ်းလွဲစေပြီး ဖောက်ပြန်ပျက်စီးစေတဲ့ နည်းလမ်းတစ်ခုပဲဆိုတာကိုပေါ့။ ကျွန်မ စာတန်ရဲ့ အတွေးအခေါ်တွေနဲ့ အမြင်တွေအတိုင်း ဆက်ပြီးအသက်မရှင်ချင်တော့ဘဲ၊ ဘုရားနှုတ်ကပတ်တော်တွေနဲ့အညီ လူတွေနဲ့အမှုအရာတွေကို ကြည့်မြင်ပြီး၊ ကိုယ့်ကိုယ်ကိုယ် နေထိုင်ကျင့်ကြံပြီး ပြုမူချင်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ထပ်ဖတ်ခဲ့တယ်။ “ပထမအချက်အနေဖြင့် လူအများစုသည် မိမိတို့၏ တာဝန်များကို ထမ်းဆောင်ရန် နေအိမ်မှ စွန့်ခွာဖို့ ရွေးချယ်ကြသည်။ ယင်းမှာ ဆက်စပ်လွှမ်းခြုံမှုရှိသော အပြင်ပန်း အခြေအနေများကြောင့် တစ်စိတ်တစ်ဒေသဖြစ်ပြီး ထိုအခြေအနေများကြောင့် ၎င်းတို့၏ မိဘများကို စွန့်ခွာရန် လိုအပ်လာခြင်း ဖြစ်၏။ ထိုသူတို့သည် မိမိတို့၏ မိဘများကို စောင့်ရှောက်ပြီး အဖော်ပြုပေးရန် ၎င်းတို့ဘေးတွင် မနေနိုင်ကြပေ။ ထိုသူတို့အနေဖြင့် မိမိတို့ မိဘများကို စွန့်ခွာရန် လိုလိုလားလား ရွေးချယ်ကြခြင်း မဟုတ်ပေ။ ဤသည်မှာ ဓမ္မဓိဋ္ဌာန်ကျသော အကြောင်းပြချက်ဖြစ်သည်။ နောက်တစ်ချက်အနေဖြင့် မိမိ၏ ဆန္ဒအလျောက် ပြောရလျှင် သင်သည် မိမိ၏ မိဘများအပေါ် မိမိ၏ ဝတ္တရားကို ရှောင်ရှားရန်အတွက် သင်၏ တာဝန်များကို သွားရောက် ထမ်းဆောင်ခြင်းမဟုတ်ဘဲ ဘုရားသခင်၏ ခေါ်ဆောင်ခြင်းကြောင့် သင်၏ တာဝန်များကို ထမ်းဆောင်ရန် ထွက်သွားခြင်း ဖြစ်သည်။ ဘုရားသခင်၏ အမှုတော်နှင့် ပူးပေါင်းဆောင်ရွက်ရန်အလို့ငှာ သူ၏ ခေါ်ဆောင်ခြင်းကို လက်ခံရန် အဖန်ဆင်းခံတစ်ဦး၏ တာဝန်များကို ထမ်းဆောင်ရန်အလို့ငှာ သင်၏ မိဘများကို စွန့်ခွာရန်မှလွဲ၍ သင်၌ ရွေးချယ်စရာ မရှိခဲ့ပေ။ ၎င်းတို့ကို အဖော်ပြုပေးပြီး စောင့်ရှောက်ရန် ၎င်းတို့ နံဘေးတွင် သင် မနေနိုင်ပေ။ ဝတ္တရားများကို ရှောင်ရှားရန် ၎င်းတို့ကို သင် စွန့်ခွာခဲ့ခြင်း မဟုတ်၊ မှန်သလော။ သင်၏ ဝတ္တရားများကို ရှောင်ရှားရန် ၎င်းတို့ကို စွန့်ခွာခြင်းနှင့် ဘုရားသခင်၏ ခေါ်ဆောင်ခြင်းကို ပြန်ကြားကာ သင်၏ တာဝန်များကို ထမ်းဆောင်ရန် ၎င်းတို့ကို စွန့်ခွာရခြင်းဟူသည့် ဤအရာများသည် မတူကွဲပြားသည့် သဘာဝနှစ်ခုနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်၏ စိတ်နှလုံးတွင် သင့်မိဘများအတွက် စိတ်ခံစားမှုဆိုင်ရာ သံယောဇဉ်နှင့် လွမ်းဆွတ်သတိရခြင်းများ ရှိသည်မှာ အမှန်ဖြစ်သည်။ သင်၏ ခံစားချက်များက ဗလာ မရှိပေ။ ပြင်ပ အခြေအနေများက အခွင့်ပေးပြီး သင်၏ တာဝန်များကို ထမ်းဆောင်ရင်း ၎င်းတို့ နံဘေးတွင် သင် နေနိုင်လျှင်၊ သင်သည် ၎င်းတို့ကို ပုံမှန် စောင့်ရှောက်ကာ သင်၏ ဝတ္တရားများကို ဖြည့်ဆည်းရင်း ၎င်းတို့ နံဘေးတွင်နေရန် လိုလားနေပေမည်။ သို့ရာတွင် ပြင်ပ အခြေအနေများကြောင့် ၎င်းတို့ကို သင် စွန့်ခွာရမည်ဖြစ်သည်။ ၎င်းတို့နံဘေးတွင် သင် ရှိမနေနိုင်ပေ။ ၎င်းတို့၏ သားသမီးအနေဖြင့် သင်၏ ဝတ္တရားများကို သင် မဖြည့်ဆည်းချင်သောကြောင့် မဟုတ်ဘဲ မဖြည့်ဆည်းနိုင်သောကြောင့် ဖြစ်သည်။ ဤအရာသည် သဘာဝအားဖြင့် ကွဲပြားသည် မဟုတ်လော။ (ကွဲပြားပါသည်။) သားသမီးဝတ် ကျေပွန်ခြင်းနှင့် သင်၏ ဝတ္တရားများကို ဖြည့်ဆည်းခြင်းအား ရှောင်ရှားရန် သင် အိမ်ကို စွန့်ခွာခဲ့လျှင် ယင်းမှာ သားသမီးဝတ် မကျေပွန်ခြင်းနှင့် လူ့သဘာဝ ကင်းမဲ့ခြင်း ဖြစ်သည်။ သင်၏ မိဘများက သင့်ကို ပြုစုပျိုးထောင်ခဲ့သော်လည်း သင်သည် ဘဝတွင် အခြေချရန်နှင့် သင့်ဘာသာ အလျင်အမြန် ထွက်သွားရန် မစောင့်နိုင်ပေ။ သင်၏ မိဘများကို သင် မမြင်လိုသကဲ့သို့ ၎င်းတို့ ကြုံရသည့် အခက်အခဲတစ်ခုခုနှင့်ပတ်သက်၍ ကြားသည့်အခါ သင်သည် အရေးစိုက်မှု တစ်စက်မျှ မရှိပေ။ ကူညီရန် နည်းလမ်း သင့်တွင် ရှိလျှင်ပင် သင် မကူညီ။ မကြားသလိုသာ ဟန်ဆောင်ပြီး အခြားသူများအား သင့်အကြောင်း ပြောလိုသည့် မည်သည့်အရာကိုမဆို ပြောခွင့်ပေးလိုက်သည်။ သင်၏ ဝတ္တရားများကို သင် တကယ်ကို မဖြည့်ဆည်းလိုပေ။ ဤသည်မှာ သားသမီးဝတ်မကျေပွန်ခြင်း ဖြစ်၏။ သို့ရာတွင် ယခု ဤသို့ ဖြစ်သလော။ (မဟုတ်ပါ။) များစွာသော လူတို့သည် ၎င်းတို့ တာဝန်များကို ထမ်းဆောင်ရန် ၎င်းတို့၏ ခရိုင်များ၊ မြို့များ၊ ပြည်နယ်များ၊ သို့မဟုတ် ၎င်းတို့၏ နိုင်ငံများကိုပင် စွန့်ခွာကြပြီးဖြစ်သည်။ ၎င်းတို့သည် မိမိတို့ ဇာတိမြို့များမှ အလှမ်းဝေးနှင့်ကြပေသည်။ ထို့အပြင် အကြောင်းအမျိုးမျိုးကြောင့် ၎င်းတို့၏ မိသားစုများနှင့် ဆက်သွယ်နေရန် ၎င်းတို့အတွက် အဆင်မပြေပေ။ ၎င်းတို့သည် ဇာတိမြို့တစ်မြို့တည်းမှလာသည့် လူများထံမှ မိမိတို့ မိဘများ၏ လက်ရှိ အခြေအနေအကြောင်းကို ရံဖန်ရံခါ မေးမြန်းကြပြီး ၎င်းတို့၏ မိဘများက ကျန်းမာကာ အဆင်ပြေနေဖြစ်ကြောင်းကို ကြားသည့်အခါ စိတ်သက်သာရာရကြသည်။ အမှန်တွင် သင်သည် သားသမီးဝတ် မကျေပွန်ခြင်း မဟုတ်။ သင်သည် သင်၏ မိဘများကို ပြုစုစောင့်ရှောက်ရန် သို့မဟုတ် ၎င်းတို့အပေါ် သင်၏ တာဝန်များကို ဖြည့်ဆည်းရန်ပင် အလိုမရှိသည့် လူ့သဘာဝကင်းမဲ့သောအဆင့်သို့ ရောက်ရှိသွားခြင်းမျိုး မဟုတ်ပေ။ သင်သည် သင်၏ ဝတ္တရားကို မဖြည့်ဆည်းနိုင်သည့် သင် အမျိုးမျိုးသော ပြင်ပအကြောင်းရင်းများကြောင့် ဖြစ်သည့်အတွက် သင်သည် သားသမီးဝတ် မကျေပွန်ခြင်း မဟုတ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၆)) “သင်သည် သားသမီးတစ်ယောက်အနေဖြင့် သင့်မိဘများက သင်၏ ကြွေးရှင်များမဟုတ်သည်ကို နားလည်သင့်သည်။ သင်သည် သင်၏ မိဘများ၏ ကျေးဇူးတရားကို ပြန်လည်ပေးဆပ်ရန်သာ အလေးထားပါက ဤသည်မှာ သင် လုပ်ဆောင်သင့်သည့် တာဝန်များစွာကို အတားအဆီးဖြစ်စေလိမ့်မည်။ သင်၏ ဘဝတွင် သင် လုပ်ဆောင်ရမည့်အရာများစွာ ရှိပြီး သင် လုပ်ဆောင်သင့်သည့် ဤတာဝန်များသည် ဖန်ဆင်းခံတစ်ဦး လုပ်ဆောင်သင့်သည့်အရာများဖြစ်ကာ ဖန်ဆင်းရှင်က သင့်အား အပ်နှင်းထားခဲ့သည့်အရာများ ဖြစ်သည်၊ ပြီးလျှင် ယင်းတို့သည် သင်၏ မိဘများ၏ ကျေးဇူးတရားကို သင် ပြန်လည်ပေးဆပ်ခြင်းနှင့် မည်သို့မျှ သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ်ကျေပွန်ခြင်း၊ ၎င်းတို့အား ပြန်လည်ပေးဆပ်ခြင်း၊ ၎င်းတို့၏ ကြင်နာမှုကို တုံ့ပြန်ခြင်းဟူသည့်အရာတို့သည် ဘဝတွင် သင်၏အထူးတာဝန်နှင့် သက်ဆိုင်ခြင်းမရှိပေ။ သင့်မိဘများအပေါ် သားသမီးဝတ် ကျေပွန်ရန်၊ ၎င်းတို့အား ပြန်လည်ပေးဆပ်ရန်၊ သို့မဟုတ် ၎င်းတို့အပေါ် သင်၏တာဝန်တစ်ခုခုကို ဖြည့်ဆည်းရန် သင့်အနေဖြင့် မလိုအပ်ဟုလည်း ဆိုနိုင်သည်။ ရှင်းရှင်းပြောရလျှင် သင်သည် အခါအခွင့်သင့်သည့်အခါ၌ သင်သည် ဤအရာကို အနည်းငယ် လုပ်ဆောင်နိုင်ပြီး သင်၏ တာဝန်များကို အနည်းငယ် ဖြည့်ဆည်းနိုင်သည်၊ အခါအခွင့်မသင့်လျှင်မူ ထိုသို့ အတင်းအကျပ်ပြုလုပ်ရန် မလိုအပ်ပေ။ သင်သည် သင်၏ မိဘများအပေါ် သားသမီးဝတ္တရားကျေပွန်ရန် သင်၏ တာဝန်ကို မဖြည့်ဆည်းနိုင်ပါက ဤသည်မှာ ဆိုးရွားသော အမှားတစ်ခု မဟုတ်ပေ၊ ယင်းမှာ သင်၏ အသိစိတ်နှင့် ကိုယ်ကျင့်တရားဆိုင်ရာ တရားမျှတမှုကို အနည်းငယ် ဆန့်ကျင်ရုံသာဖြစ်ပြီး သင်သည် အချို့လူများ၏ ကဲ့ရဲ့ပြစ်တင်ခြင်းကို ခံရလိမ့်မည်၊ ဤမျှသာ ဖြစ်သည်။ သို့သော် အနည်းဆုံးအနေဖြင့် ယင်းသည် သမ္မာတရားကို ဆန့်ကျင်ခြင်း မရှိပေ။ သင်၏ တာဝန်ကို ထမ်းဆောင်ခြင်းနှင့် ဘုရားသခင်၏ အလိုတော်ကို လိုက်လျှောက်ခြင်းတို့အတွက် ဖြစ်ပါက သင်သည် ဘုရားသခင်၏ အသိအမှတ်ပြုခြင်းကိုပင် ခံရလိမ့်မည်။ ထို့ကြောင့် သင်၏ မိဘများအပေါ် သားသမီးဝတ္တရားကျေပွန်အောင် ပြုခြင်းနှင့်ပတ်သက်၍ သင်သည် သမ္မာတရားကို နားလည်ပြီး လူတို့အတွက် ဘုရားသခင်၏ တောင်းဆိုချက်များကို နားလည်သရွေ့ သင်၏ မိဘများအပေါ် သားသမီးဝတ္တရားကျေပွန်အောင် ပြုရန် အခါအခွင့်မသင့်လျှင်ပင် သင်သည် လိပ်ပြာသန့်ပေလိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁၇)) ဘုရားနှုတ်ကပတ်တော်တွေကနေတစ်ဆင့်၊ သားသမီးတွေအနေနဲ့ မိဘတွေကို ဘယ်လိုဆက်ဆံသင့်တယ်ဆိုတာကို ကျွန်မနားလည်လာခဲ့တယ်။ အမေက ကျွန်မရဲ့ ကြွေးရှင်မဟုတ်ဘူး။ ကျွန်မ ဒီလောကထဲကို ပြီးမြောက်အောင်မြင်ရမယ့် တာဝန်တစ်ခုနဲ့ ရောက်လာတာ၊ အဲဒါကတော့ ဖန်ဆင်းခံတစ်ယောက်ရဲ့ တာဝန်ကို ထမ်းဆောင်ဖို့ပဲ။ အခြေအနေတွေနဲ့ အခြေအနေတွေကသာ ခွင့်ပြုခဲ့ရင် အမေ့ကို စောင့်ရှောက်နိုင်ခဲ့ပြီး သားသမီးဝတ်ကျေပွန်နိုင်ခဲ့မယ်၊ သားသမီးတစ်ယောက်ရဲ့ တာဝန်တွေနဲ့ ဝတ္တရားတွေကို ဖြည့်ဆည်းနိုင်ခဲ့မှာပဲ။ အခြေအနေတွေက ခွင့်မပြုရင်လည်း ကျွန်မ အတင်းအကျပ်လုပ်စရာမလိုဘူး။ ပြီးတော့ ကျွန်မက အမေ့ကို သားသမီးဝတ်မကျေချင်ခဲ့တာမဟုတ်ဘူး၊ စီစီပီရဲ့ ညှဉ်းပန်းနှိပ်စက်မှုနဲ့ လိုက်လံဖမ်းဆီးမှုကြောင့်သာ သူ့ကို စောင့်ရှောက်ဖို့ အိမ်မပြန်နိုင်ခဲ့တာ။ ဒါက ကျွန်မ သားသမီးဝတ်မကျေတာ မဟုတ်ဘူး၊ တခြားသူတွေ ကျွန်မအပေါ် ဘယ်လိုထင်မြင်မလဲဆိုတာကို ဂရုစိုက်စရာမလိုဘူး။ အရေးကြီးဆုံးက ကျွန်မဟာ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံသင့်ပြီး ကိုယ့်တာဝန်ကို ကောင်းကောင်းထမ်းဆောင်သင့်တယ်ဆိုတာပါပဲ။ ဒါတွေကို နားလည်လိုက်တော့ ကျွန်မ ဘောင်ခတ်ခံထားရသလို မခံစားရတော့ဘဲ ကျွန်မတာဝန်အပေါ် စိတ်နှလုံးနှစ်ထားနိုင်ခဲ့တယ်။ ဘုရားနှုတ်ကပတ်တော်ရဲ့ တရားစီရင်မှုနဲ့ ဖော်ထုတ်မှုကြောင့် ကျွန်မရဲ့ မှားယွင်းပြီးအဓိပ္ပါယ်မဲ့တဲ့ အမြင်တချို့ကို နားလည်သဘောပေါက်နိုင်ခဲ့တယ်၊ သမ္မာတရားစည်းမျဉ်းတွေနဲ့ ကိုက်ညီတဲ့နည်းနဲ့ အမေ့ကို ဘယ်လိုချဉ်းကပ်ရမလဲဆိုတာ သဘောပေါက်ခဲ့တယ်၊ အမေ့အပေါ် အကြွေးတင်တဲ့စိတ်နဲ့ အသက်မရှင်တော့ဘဲ စိတ်နှလုံးကို တည်ငြိမ်နိုင်ခဲ့ပြီး ကိုယ့်တာဝန်ကိုယ် ထမ်းဆောင်နိုင်ခဲ့တယ်။


၅၇။ တခြားလူတွေကို ထောက်ခံပေးဖို့ ဘာကြောင့် အရမ်းခက်ခဲရသလဲ

အသင်းတော်မှာ ကျွန်တော်က ရုပ်ပုံဒီဇိုင်းကို ကြီးကြပ်ရပြီး၊ ကိုယ့်ကိုယ်ပိုင် ရုပ်ပုံဒီဇိုင်းကို လုပ်ရတဲ့အပြင်၊ နေ့တိုင်း အဖွဲ့ရဲ့အလုပ်ကိုလည်း နောက်ဆက်တွဲလုပ်ရသလို ညီအစ်ကို မောင်နှမတွေရဲ့ ပြဿနာတွေကိုလည်း ဖြေရှင်းရတယ်။ ကျွန်တော် နေ့တိုင်း အလုပ်များပေမဲ့ ညီအစ်ကို မောင်နှမတွေမှာ ပြဿနာတွေရှိပြီး ကျွန်တော့်ကို လာမေးကြတဲ့အခါတိုင်းမှာ၊ ကျွန်တော်ပေးတဲ့ အကြံအားလုံးကို သူတို့ လက်ခံကြတဲ့အခါ၊ လူတိုင်း လေးစားတာကို ခံရတဲ့ ဒီခံစားချက်ကို ကျွန်တော် သာယာပြီး ပျော်မိတယ်။

နောက်ပိုင်းမှာ၊ ညီအစ်ကို မောင်နှမ သုံးလေးယောက်က အဖွဲ့ထဲပါဝင်လာကြတယ်။ သူတို့က ရုပ်ပုံဒီဇိုင်းမှာ သိပ်မတော်ကြသလို၊ ကျွန်တော့် အကူအညီနဲ့ လမ်းပြတာကို လိုကြတယ်။ ကျွန်တော် တစ်ပြိုင်တည်း ဖိအားတွေ အများကြီး ခံစားရတယ်။ နေ့တိုင်း ရုပ်ပုံဒီဇိုင်းကို ကိုယ့်ဘာသာ လုပ်ရပြီး၊ ဒီညီအစ်ကို မောင်နှမတွေကိုလည်း လမ်းညွှန်ရသေးသလို တခြားလူတွေရဲ့ အလုပ်ကိုလည်း လိုက်လုပ်ပေးရသေးတယ်။ ကျွန်တော် ခံနိုင်တာထက် ပိုနေပြီ။ ဒါပေမဲ့ ကျွန်တော်နဲ့ တွဲလုပ်မဲ့ တစ်ယောက်ယောက်ရှိရင် အဆင်ပြေမှာပဲ။ ချန်ရန်းကို စဉ်းစားမိတယ်။ သူက နည်းပညာမှာ ကျွမ်းတယ်။ သူ့တာဝန်ကို ထမ်းဆောင်တဲ့နေရာမှာ တာဝန်သိပြီး၊ ကျွန်တော် သူ့ကို ပေးတဲ့အလုပ်အားလုံးကို အခြေခံအားဖြင့် သူက လေးလေးနက်နက် ပြီးအောင်လုပ်တယ်။ ချန်ရန်းအနေနဲ့ ကျွန်တော်နဲ့တွဲလုပ်နိုင်အောင် သူ့ကို ကြီးကြပ်ရေးမှူးဆီ ကျွန်တော် ထောက်ခံပေးပြီး အဖွဲ့ခေါင်းဆောင်အနေနဲ့ ရာထူးတိုးပေးချင်ခဲ့တယ်။ ကျွန်တော်တို့နှစ်ယောက်က အလုပ်ပမာဏကို မျှလုပ်ပြီးတော့၊ ကျွန်တော်တို့အလုပ်က ပိုခရီးရောက်လာမှာပဲ။ ပြီးတော့ ပြဿနာတွေရှိတဲ့အခါ အဲဒါတွေကို ကျွန်တော်တို့ အတူဆွေးနွေးလို့ရတယ်။ ဒါပေမဲ့ ကြီးကြပ်ရေးမှူးကို ပြောတော့မဲ့အချိန်မှာပဲ၊ ကျွန်တော် ရုတ်တရက် တွေးမိတယ်။ “ချန်ရန်းက တကယ် အဖွဲ့ခေါင်းဆောင်ဖြစ်လာခဲ့ရင်၊ ငါ့အောင်မြင်မှုကို သူယူသွားတဲ့အချိန်များ ရှိလာမှာလား။ အဲဒီလိုဖြစ်ရင်၊ ညီအစ်ကို မောင်နှမတွေမှာ အခက်အခဲတွေရှိတဲ့အခါ၊ သူတို့က ငါနဲ့ တိုင်ပင်မှာမဟုတ်သလို၊ သူတို့ စိတ်နှလုံးထဲက ငါ့ အဆင့်အတန်းက အရင်လို မြင့်မှာ မဟုတ်တော့ဘူး။ အဖွဲ့ခေါင်းဆောင်ဖြစ်တာက ငါ အဆက်မပြတ်အလုပ်လုပ်ပြီး ကြိုးပမ်းတာရဲ့ ရလဒ်ပဲ။ လူတိုင်းကို ရုပ်ပုံဒီဇိုင်းနဲ့ဆိုင်နဲ့ နည်းပညာ ငါ သင်ပေးပြီး၊ သူတို့ရဲ့ ပြဿနာတွေနဲ့ အခက်အခဲတွေကို ဖြေရှင်းပေးတယ်။ အခု ချန်ရန်းကို ငါ ထောက်ခံခဲ့ရင်၊ ငါ့ရဲ့ အဆင့်အတန်းနဲ့ အာဏာကို ထက်ဝက်ခွဲရမှာဖြစ်ပြီး သူနဲ့ မျှရမှာလေ။ ငါ အခွင့်အရေးဆုံးရှုံးသွားမှာ မဟုတ်လား” ပေါ့။ ဒါကို ကျွန်တော် တွေးကြည့်တော့၊ ချန်ရန်းအပေါ် ကျွန်တော့်ရဲ့ ထောက်ခံချက်ကို မျိုသိပ်လိုက်ရတယ်။ ကျွန်တော် တွေးမိတယ်။ “နည်းနည်းပဲ စောင့်။ နည်းနည်းပိုတွေးကြည့်၊ နည်းနည်းပိုပြီး ပေးဆပ်ကြည့်ရင် အလုပ်ကို ငါ တကယ် တာဝန်ယူကောင်းယူနိုင်မှာပါ။ နောက်ဆုံးမှာ ငါပဲ နာမည်ရမှာ” ဆိုပြီးတော့။ အချိန်နည်းနည်းကြာတော့၊ အသင်းတော်က နောက်ထပ် အလုပ်တာဝန်တစ်ခုကို တာဝန်ယူဖို့ ကျွန်တော့်အတွက် စီစဉ်ပေးတယ်။ ဒါကိုကြောင့် ညီအစ်ကို မောင်နှမတွေရဲ့ အလုပ်နဲ့ အတတ်ပညာပိုင်း ကျွမ်းကျင်မှုတွေ လေ့လာတာတွေကို လိုက်လုပ်ပေးဖို့ ကျွန်တော့်မှာ အချိန်မလောက်တော့ဘူး။ ကိစ္စတွေက ဒီလိုဆက်ဖြစ်ရင်၊ လူတွေကို ပျိုးထောင်ပေးတဲ့ အလုပ်က သေချာပေါက် နှောင့်နှေးလာမှာပဲလို့ ကျွန်တော် ပိုစိုးရိမ်လာတယ်။ ကျွန်မကိုယ်ပိုင် အချိန်နဲ့ အားအင်က အရမ်းနည်းလွန်းတယ်။ ဒါကြောင့် ထပ်ပြီး ချန်ရန်းကို ကြီးကြပ်ရေးမှူးဆီ ထောက်ခံပေးလိုစိတ် ရှိခဲ့ပေမဲ့၊ တကယ်ပြောတော့မဲ့ဆဲဆဲမှာပဲ ထပ်ပြီး ချီတုံချတုံ ဖြစ်ပြန်တယ်။ “ငါက အဖွဲ့ထဲက အလုပ်အားလုံးအတွက် နောက်ဆုံး ဆုံးဖြတ်ချက်ချတဲ့သူပဲ။ ပြီးတော့ အဖွဲ့ခေါင်းဆောင်နှစ်ယောက်ရှိရင် ဒီအာဏာကို ငါ ဆုံးရှုံးသွားမှာပဲ။ တခြားလူနဲ့ ကိစ္စတိုင်းကို အသိပေးပြီး ဆွေးနွေးနေရမှာဖြစ်သလို၊ ငါကိုယ်တိုင်ရဲ့ စကားတွေက သိပ်တန်ဖိုးရှိတော့မှာ မဟုတ်ဘူး။ လောလောဆယ်တော့ ကိုယ့်ဘာသာသည်းခံလိုက်တာ မကောင်းဘူးလား။ ငါကြီးကြပ်ဖို့ အချိန်မရတဲ့ အလုပ်တစ်ခုခုရှိရင်၊ နည်းနည်းချင်း လိုက်လုပ်မယ်။ နောက်ပြီးတော့ လူတွေကို ပျိုးထောင်တာက တစ်ရက်၊ နှစ်ရက်အတွင်း ဖြစ်တာ မဟုတ်သလို၊ ကိစ္စတွေကို ငါက တမင် နှောင့်ယှက်နေတာ၊ အဖျက်အမှောင့်လုပ်နေတာမျိုးမှ မဟုတ်တာ။ တခြားဘယ်သူ့ကိုမှ ငါ ထောက်ခံမပေးတာပါပဲ။ ဘုရားက ငါ့ကို တကယ် ရှုတ်ချမှာမဟုတ်ပါဘူး” ပေါ့။ နောက်ပိုင်းမှာ၊ ပျိုးထောင်တဲ့အလုပ်က တိုးတက်တာ နှေးပြီး အဲဒီအကြောင်းကို တွေးတိုင်း ကျွန်တော် အပြစ်ရှိသလို ခံစားရတယ်။ ဒါကြောင့်ဘုရားဆီ ကျွန်တော် ဆုတောင်းပြီး၊ “အို ဘုရားသခင်၊ အခု ဝန်ထမ်း အခြေအနေနဲ့ အလုပ်ပမာဏအရ၊ အဖွဲ့ခေေါင်းဆောင်နှစ်ယောက် တွဲလုပ်ရင် အလုပ်အတွက် အကျိုးရှိမှာပါ။ ချန်ရန်းကို ကျွန်တော် ထောက်ခံပေးချင်ပေမဲ့ ထုတ်မပြောနိုင်ပါဘူး။ တခြားလူတွေကို ထောက်ခံပေးဖို့ ကျွန်တော့်အတွက် ဘာကြောင့် အရမ်းခက်ခဲရသလဲ။ ကျွန်တော့်ကိုယ်ပိုင် ပြဿနာတွေကို သိဖို့ ဉာဏ်အလင်းပေးပြီး လမ်းပြပါ”လို့ ပြောလိုက်တယ်။

အဲဒီနောက်မှာ၊ ကျွန်တော့်အခြေအနေကို ခေါင်းဆောင်ဆီ ကျွန်တော် ဖွင့်ပြောပြီး၊ ခေါင်းဆောင်က ကျွန်တော့်ဆီ ဘုရားနှုတ်ကပတ်တော်တချို့ ပို့ပေးတယ်။ ဘုရားသခင်က ပြောသည်- “အသင်းတော်ခေါင်းဆောင်တစ်ဦးအနေဖြင့် ပြဿနာများကို ဖြေရှင်းဖို့ သမ္မာတရားကို အသုံးပြုရန် သင်ယူဖို့ လိုအပ်ရုံမျှသာမကဘဲ ပါရမီရှိသောသူများကို ရှာဖွေပြီး ပျိုးထောင်ပေးဖို့လည်း လိုအပ်လေသည်။ ၎င်းတို့ကို သင်သည် လုံးဝ မနာလိုခြင်း၊ သို့မဟုတ် ဖိနှိပ်ခြင်းမရှိရပေ။ ဤနည်းဖြင့် လက်တွေ့လုပ်ဆောင်ခြင်းသည် အသင်းတော်အလုပ်အတွက် အကျိုးရှိစေသည်။ သင်နှင့် ပူးပေါင်းဆောင်ရွက်ရန်၊ အလုပ်အားလုံးကို ကောင်းစွာလုပ်ဆောင်ရန်တို့အတွက် သမ္မာတရားကို လိုက်စားသူအချို့အား ပျိုးထောင်နိုင်ပြီး အဆုံး၌ သင်တို့အားလုံးသည် အတွေ့အကြုံဆိုင်ရာ သက်သေခံချက်များ ရှိလျှင် သင်သည် အရည်အချင်းပြည့်မီသည့် ခေါင်းဆောင်တစ်ယောက်၊ သို့မဟုတ် အမှုဆောင်တစ်ယောက် ဖြစ်သည်။ သင်သည် အရာအားလုံးကို စည်းမျဉ်းများအတိုင်း ကိုင်တွယ်နိုင်ပါက သင်သည် သင်၏ သစ္စာစောင့်သိခြင်းအတွက် ဆက်ကပ်နေခြင်း ဖြစ်သည်။ လူအချို့သည် အခြားသူများက မိမိတို့ထက် ပို၍ သာလွန်သည်ကိုလည်းကောင်း၊ မိမိတို့ထက် ပို၍ မြင့်မားသည်ကိုလည်းကောင်း၊ မိမိတို့က ပစ်ပယ်ခြင်း ခံရသော်လည်း အခြားသူများက အသိအမှတ်ပြုခြင်း ခံရမည်ကိုလည်းကောင်း အစဉ် စိုးရွံ့ကြသဖြင့် ၎င်းတို့သည် အခြားလူများအား တိုက်ခိုက်ပြီး ဖယ်ကြဉ်ကြလေသည်။ ဤသည်မှာ ပါရမီရှိသူများအား မနာလိုဖြစ်ခြင်း မဟုတ်လော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ မလိုမုန်းထားစိတ် ဖြစ်၏။ အခြားသူများအတွက် မတွေးဘဲ၊ သို့မဟုတ် ဘုရားအိမ်တော်၏ အကျိုးစီးပွားများကို ထည့်မတွက်ဘဲ ကိုယ်ကျိုးအတွက်ကိုသာ စဉ်းစားသည့်သူများ၊ မိမိ၏ကိုယ်ပိုင် တစ်ကိုယ်ကောင်းဆန်သော စိတ်ဆန္ဒများကိုသာ ဖြည့်ဆည်းသည့်သူများတွင် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့အတွက် ဘုရားသခင်တွင် ချစ်ခြင်းမေတ္တာမရှိပါ။ ဘုရားသခင်၏ ရည်ရွယ်ချက်များကို အလေးထားခြင်းအား သင် အမှန်တကယ် ပြနိုင်စွမ်းရှိပါက အခြားလူတို့ကို မျှမျှတတ သင်ဆက်ဆံနိုင်လိမ့်မည်။ သင်သည် လူကောင်းတစ်ယောက်ကို အကြံပြုထောက်ခံပေးပြီး လေ့ကျင့်မှုယူစေကာ တာဝန်တစ်ခုကို ထမ်းဆောင်စေ၍ ဤနည်းအားဖြင့် ဘုရားအိမ်တော်တွင် ပါရမီရှိသူတစ်ယောက်ကို ဖြည့်သွင်းပါက သင်၏အလုပ်ကို ပို၍ မလွယ်ကူစေသလော။ သို့ဆိုလျှင် သင်သည် သင်၏တာဝန်၌ သစ္စာစောင့်သိခြင်းကို ပြနေခြင်း မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်များအဖြစ် အစေခံသည့်သူများ အနည်းဆုံးအနေဖြင့် ပိုင်ဆိုင်သင့်သည့် အသိတရားနှင့် အသိစိတ် ဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကို ဖတ်တော့၊ နားလည်သွားတယ်။ ခေါင်းဆောင်နဲ့ အမှုဆောင်တွေက ပါရမီရှင်တွေကို ဘယ်လို ရှာဖွေတွေ့ရှိပြီး ပျိုးထောင်ပေးရမယ်၊ ဒါက အသင်းတော်အလုပ်အတွက် အကျိုးရှိပြီး၊ လူတွေ ပိုင်ဆိုင်သင့်တဲ့ အသိတရားနဲ့ အသိစိတ်ဖြစ်တယ်ဆိုတာတွေပေါ့။ လူတွေကို ထောက်ခံတာက ကိုယ့်ရဲ့ အဆင့်အတန်းကို ထိခိုက်မယ်လို့ တစ်ယောက်ယောက်က သံသယရှိပြီး ပါရမီရှင်တွေကို ဖိနှိပ်ရင်၊ ဒါက တတ်စွမ်းနိုင်သူကို မနာလိုဖြစ်ပြီး တစ်ကိုယ်ကောင်းဆန်၊ ယုတ်ညံ့တာပဲ။ ဒါကြောင့် ကျွန်တော်ကိုယ့်ကိုယ်ကိုယ် သုံးသပ်ဆင်ခြင်တယ်။ တချို့ ညီအစ်ကို မောင်နှမတွေက ရုပ်ပုံဒီဇိုင်းကို လက်တွေ့လုပ်ဖို့ လာကြတယ်။ သူတို့ကို ပျိုးထောင်ပေးဖို့လိုပြီးတော့ သူတို့ရဲ့ ပညာရပ်နဲ့ဆိုင်တဲ့နည်းပညာတွေလည်း တိုးတက်ဖို့ လိုတယ်။ ကျွန်တော့် အတွက်တော့ ဒါက လုပ်ဖို့ တကယ်များလွန်းပြီး၊ တွဲဖက်တစ်ယောက်နဲ့မှပဲ ဒီအလုပ်ကို ကျွန်တော် တာဝန်ယူနိုင်မှာဖြစ်သလို၊ ချန်ရန်းက သင့်တော်တဲ့ အဖွဲ့ခေါင်းဆောင်ဖြစ်မှာဖြစ်ပြီး၊ သူ့ကို ထောက်ခံပေးတာက အလုပ်အတွက် အကျိုးရှိမှာကို ကျွန်တော် ရှင်းရှင်း နားလည်ခဲ့တယ်။ ဒါပေမဲ့၊ သူက ကျွန်တော့်ထက် အလုပ်လုပ်တာ ပိုတော်လာခဲ့ရင်၊ ညီအစ်ကို မောင်နှမတွေက သူ့ကို လေးစားပြီး ကျွန်တော့်ကို လျစ်လျူရှုမှာကို၊ ကျွန်တော်ရဲ့ အဆင့်အတန်းဆုံးရှုံးသွားမှာကို စိုးရိမ်ခဲ့တယ်။ ကျွန်တော် ဆုံးရှုံးမှုတွေ ခံစားရမှာကို ယုံကြည်လို့ ချန်ရန်းကို ထောက်ခံမပေးခဲ့ဘူး။ ဒီတာဝန်ကို ထမ်းဖို့ ဆင်းရဲဒုက္ခအများကြီး ခါးစီးခံပြီး၊ ကြီးမားတဲ့ အဖိုးအခတစ်ခု ပေးနိုင်ခဲ့ရင်၊ နောက်ဆုံးမှာ ကျွန်တော်ပဲ နာမည်ရမှာ။ ဒါကြောင့် ကျွန်တော် အံကြိတ်ပြီး အလုပ်ကို ကိုယ့်ဘာသာ လုပ်လိုက်တယ်။ အကျိုးဆက်အနေနဲ့ တခြားလူတွေကို ပျိုးထောင်ပေးတဲ့အလုပ်က တိုးတက်တာ နှေးသွားခဲ့တယ်။ တကယ်တော့ ဘုရားသခင်က ကျွန်တော့်ကို အဖွဲ့ခေါင်းဆောင် တာဝန်ကို ထမ်းဆောင်ခွင့်ပေးခြင်းအားဖြင့် ချီးမြှောက်ပြီး သနားဂရုဏာပြည့်ဝစွာနဲ့ ကျွန်တော့်ကို ဆက်ဆံနေခဲ့တာပါ။ ဒါပေမဲ့ ကျွန်တော်က ဘုရားရဲ့ ရည်ရွယ်ချက်တွေကို မထောက်ထားခဲ့ဘူး။ ကျွန်တော်က ပါရမီရှင်တွေကို မပျိုးထောင်ရုံမက၊ ချန်ရန်းက သူ့တာဝန်ကို ကောင်းကောင်းလုပ်ပြီး ကျွန်တော့်ထက် သာမှာကိုတောင် စိုးရိမ်ခဲ့တယ်။ အလုပ်နှောင့်နှေးလာတာကို ကျွန်တော် ကြည့်နေခဲ့ပြီး သူ့ကို ထောက်ခံပေးချင်စိတ်လည်း ရှိမနေသေးဘူး။ ကျွန်တော့်တာဝန်ကို လုပ်ရာမှာ၊ ကိုယ့်ကိုယ်ပိုင် ကျော်ကြားမှု၊ အကျိုးအမြတ်နဲ့ အဆင့်အတန်းကိုပဲ စောင့်ရှာက်ခဲ့သလို၊ အလုပ်ရဲ့ တိုးတက်မှု ဒါမှမဟုတ် ရလဒ်ကို မစဉ်းစားခဲ့ဘူး။ ဒါက တကယ်ကို တစ်ကိုယ်ကောင်းဆန်တာဖြစ်ပြီး ကျွန်တော့်တာဝန်အပေါ် သစ္စာစောင့်သိမှု နည်းနည်းမှ မပြခဲ့ဘူး။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်တော် ဖတ်ခဲ့တယ်။ “သင်တို့ အဘယ်အရာကို ပြောမည်နည်း။ အခြားသူများနှင့် ပူးပေါင်းဆောင်ရွက်ခြင်းသည် ခက်ခဲသလော။ လွယ်ကူသည်ဟုပင် သင်ပြောနိုင်သည်။ သို့ရာတွင် လူများသည် ဤအရာကို ခက်ခဲသည်ဟု အဘယ်ကြောင့် ခံစားနေရသေးသနည်း။ အကြောင်းမှာ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသောကြောင့်ဖြစ်သည်။ လူ့သဘာဝ၊ အသိစိတ်နှင့် ဆင်ခြင်တုံတရားရှိသူများအတွက်မှာမူ၊ အခြားသူများနှင့် ပူးပေါင်းဆောင်ရွက်ခြင်းသည် အတော်အတန် လွယ်ကူပြီး ဤသည်မှာ ပျော်ရွှင်ဖွယ်တစ်ခုဟု ၎င်းတို့ ခံစားရနိုင်သည်။ အကြောင်းမှာ အမှုကိစ္စများကို မိမိတို့ဘာသာ ဖြစ်မြောက်အောင်မြင်ရန်မှာ မည်သူ့အတွက်မျှ မလွယ်ကူသကဲ့သို့ ၎င်းတို့သည် မည်သည့်နယ်ပယ်တွင် ပါဝင်ပတ်သက်သည်ဖြစ်စေ၊ သို့မဟုတ် ၎င်းတို့လုပ်ဆောင်နေသည့်အရာတွင်၊ အမှုအရာများကို ထောက်ပြဖို့နှင့် အကူအညီပေးဖို့ တစ်စုံတစ်ယောက် ရှိသည်မှာ အစဉ်သဖြင့် ကောင်းသောကြောင့် ဖြစ်သည်။ မိမိတို့ဘာသာ လုပ်ဆောင်ခြင်းထက် များစွာသာ၍ လွယ်ကူပေသည်။ ထို့အပြင် လူတို့၏ အစွမ်းအစက စွမ်းဆောင်နိုင်သည့်အရာ၊ သို့မဟုတ် ၎င်းတို့ ကိုယ်၌က တွေ့ကြုံနိုင်သည့်အရာတွင် အကန့်အသတ် ရှိပေသည်။ မည်သူတစ်ဦးတစ်ယောက်မျှ လုပ်ငန်းအားလုံးကို မကျွမ်းကျင်နိုင်ပေ။ လူတစ်ဦးအတွက် အရာအားလုံးကို သိဖို့၊ အရာအားလုံးကိုလုပ်ဆောင်နိုင်စွမ်းရှိဖို့၊ အရာအားလုံးကို ဖြစ်မြောက်အောင်မြင်ဖို့ မဖြစ်နိုင်ချေ။ ယင်းမှာ မဖြစ်နိုင်သကဲ့သို့၊ လူတိုင်းသည် ထိုသို့သော အသိစိတ်ကို ပိုင်ဆိုင်သင့်သည်။ ထို့ကြောင့်၊ သင်သည် မည်သည့်အရာကိုလုပ်လုပ်၊ ထိုအရာက အရေးကြီးသည်ဖြစ်စေ၊ မကြီးသည်ဖြစ်စေ သင့်ကိုကူညီရန်၊ သင့်ကို နည်းပေးလမ်းညွှန်မှုများ ပေးရန်၊ အကြံဉာဏ်ပေးရန်နှင့် အမှုအရာများကို သင်နှင့် ပူပေါင်းလုပ်ကိုင်ရန် တစ်စုံတစ်ယောက်ကို သင် အမြဲတမ်း လိုအပ်နေလိမ့်မည်။ ဤသည်မှာ အမှုအရာများကို ပို၍ မှန်မှန်ကန်ကန် လုပ်ဆောင်ရန်၊ ပို၍ အမှားနည်းရန်၊ လမ်းလွဲဖို့ ဖြစ်နိုင်ခြေနည်းပါးရန် သေချာစေဖို့ တစ်ခုတည်းသောနည်းလမ်းဖြစ်သည်။ ဤသည်မှာ ကောင်းသောအရာဖြစ်သည်။ အထူးသဖြင့် ဘုရားသခင်ကို အစေခံခြင်းသည် အရေးကြီးပြီး၊ သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းခြင်းသည် သင့်ကို အန္တရာယ်ဖြစ်စေနိုင်သည်။ လူတို့တွင် ဆိုးယုတ်သော စိတ်သဘောထားများရှိသည့်အခါ ၎င်းတို့သည် အချိန်မရွေး၊ နေရာမရွေး ဘုရားသခင်ကို ပုန်ကန်ပြီး ဆန့်ကျင်နိုင်သည်။ ဆိုးယုတ်သော စိတ်သဘောထားများဖြင့် အသက်ရှင်သောသူတို့သည် ဘုရားသခင်ကို အချိန်မရွေး ငြင်းဆန်နိုင်၊ ဆန့်ကျင်နိုင်ပြီး သစ္စာဖောက်နိုင်သည်။ အန္တိခရစ်များက အလွန်မိုက်မဲ၏၊ ၎င်းတို့သည် ဤအရာကို သဘောမပေါက်ကြဘဲ ‘ငါ၏အာဏာကို ကိုင်စွဲထားရင်း ဒုက္ခများလှပြီဖြစ်သည်။ အဘယ်ကြောင့် ထိုအာဏာကို အခြားတစ်ယောက်ယောက်နှင့် မျှဝေရမည်နည်း။ ထိုအာဏာကို အခြားလူတို့အား ပေးခြင်းက ငါကိုယ်တိုင်အတွက် လုံးဝ ရှိတော့မည်မဟုတ်ဟူသည့် သဘောမဟုတ်လော။ အာဏာမရှိဘဲနှင့် ငါ၏ ပါရမီများနှင့် အရည်အချင်းများကို မည်သို့ ထင်ရှားစေနိုင်မည်နည်း’ ဟူ၍ တွေးကြသည်။ လူတို့ကို ဘုရားသခင်က အပ်နှံခဲ့သည်မှာ အာဏာ၊ သို့မဟုတ် အဆင့်အတန်းမဟုတ်ဘဲ တာဝန်တစ်ခုဖြစ်သည်ကို ၎င်းတို့ မသိကြပေ။ အန္တိခရစ်တို့သည် အာဏာနှင့် အဆင့်အတန်းကိုသာ လက်ခံကြသည်။ တာဝန်များကို ဘေးဖယ်ထားကြပြီး၊ တကယ့်အလုပ်ကို မလုပ်ဆောင်ကြပေ။ ထိုအစား ကျော်ကြားမှု၊ အကျိုးအမြတ်နှင့် အဆင့်အတန်းနောက်ကိုသာလိုက်ကြပြီး ဩဇာအာဏာကိုသာ ဖမ်းဆုပ်လိုသည်။ ဘုရားသခင်ရွေးချယ်ထားသောသူများကို ထိန်းချုပ်လိုသည်။ ပြီးလျှင် ဂုဏ်အဆင့်အတန်း၏ အကျိုးအမြတ်များ၌ မွေ့လျော်ကြသည်။ အမှုအရာများကို ဤသို့ လုပ်ဆောင်ခြင်းသည် အလွန် အန္တရာယ်ရှိသည်။ ဤသည်မှာ ဘုရားသခင်ကို ဆန့်ကျင်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘယ်သူမှ အရာရာကိုကျွမ်းကျင်တဲ့သူ မဟုတ်ဘူးလို့ ဘုရားက ပြောတယ်။ ကျွန်တော်တို့အားလုံးက အချင်းချင်းကနေ သင်ယူပြီးတော့ ကျွန်တော်တို့ အားနည်းချက်တွေကို ဖာထေးပေးရင်းနဲ့ တွဲလုပ်ပေးပြီး ကျွန်တော်တို့ကို ကူညီမဲ့ တခြားလူတွေ လိုအပ်တယ်။ ဒီလိုနဲ့၊ ကျွန်တော်တို့အလုပ်မှာရှိတဲ့ အမှားတွေနဲ့ လမ်းလွဲတာတွေကို ကျွန်တော်တို့ လျော့နည်းသွားစေနိုင်ပြီး၊ ဘုရားကို စိတ်ကျေနပ်စေဖို့ တာဝန်တွေကို အတူတူ ဖြည့်ဆည်းလို့ရတယ်။ ဒါပေမဲ့ အန္တိခရစ်တွေက ဒီလိုအသိစိတ်မဲ့ပြီး၊ အာဏာကို လက်ဝါးကြီးအုပ်ပြီး အဆုံးအဖြတ်ပေးဖို့ အမြဲ ဆန္ဒရှိသလို၊ တခြားလူတွေနဲ့ လုံးဝ တွဲမလုပ်ချင်ဘူး၊ တခြားလူတွေကို သူတို့အလုပ်မှာ မပါဝင်စေချင်ကြဘူး။ သုံးသပ်ရာကတစ်ဆင့်၊ ကျွန်တော်လည်း အဲဒီအတိုင်းပဲဖြစ်မှန်း သဘောပေါက်ခဲ့တယ်။ အဖွဲ့ခေါင်းဆောင်တာဝန်ကို ကိုယ့်ဘာသာ ထမ်းဆာင်ဖို့ ကျွန်တော် အရမ်းအလုပ်များခဲ့သလို၊ ကျွန်တော် ချက်ချင်း စီစဉ်ပြီး အကောင်အထည်မဖော်နိုင်တဲ့ အလုပ်တွေ အများကြီးပဲ။ ဒါပေမဲ့ ချန်ရန်းကို ကျွန်တော် ထောက်ခံပေးချင်ခဲ့တဲ့အချိန်မှာ၊ ကိုယ့်ကိုယ်ပိုင် အာဏာက လျော့လာမှာကို ကျွန်တော် သံသယတွေရှိခဲ့တယ်။ ချန်ရန်းကို ကိုယ့်ရဲ့တွဲဖက်အနေနဲ့ ထောက်ခံတာက အဖွဲ့ခေါင်းဆောင်အနေနဲ့ ကိုယ့်ရဲ့အာဏာ ပေးလိုက်ရတာနဲ့ အတူတူပဲဖြစ်မယ်လို့ ကျွန်တော် ယုံကြည်ခဲ့တယ်။ ကျွန်တော်က နောက်ဆုံးဆုံးဖြတ်ချက် ပေးနိုင်မှာမဟုတ်ဘူး၊ ဆုံးဖြတ်ချက်အားလုံးကို ချနိုင်မှာ မဟုတ်ဘူး၊ ညီအစ်ကို မောင်နှမတွေရှေ့မှာ ကိုယ့်ကိုယ့်ကိုယ် ထုတ်ကြွားနိုင်တော့မှာ မဟုတ်ဘူး။ ဒါကြောင့် ချန်ရန်းကို ကျွန်တော် ထောက်ခံမပေးချင်ခဲ့ဘူး။ တခြားလူတွေကို မထောက်ခံနိုင်ရတဲ့ အကြောင်းရင်း ဒါမှမဟုတ် သူတို့နဲ့ တွဲမလုပ်နိုင်ရတဲ့ အကြောင်းရင်းကို ကျွန်တော် သိလိုက်တယ်။ အဲဒါက ဘာလို့လဲဆိုတော့ ကျွန်တော့်လက်ထဲက တန်ခိုးအာဏာနဲ့ အဆင့်အတန်းကို ကျွန်တော် လက်မလွတ်နိုင်ခဲ့လို့ပဲ။ ကျွန်တော်က အာဏာအပေါ် အလေးထားလွန်းခဲ့တယ်။

နောက်ပိုင်းမှာ အာဏာနဲ့ အဆင့်အတန်းကို အလေးထားလွန်းရတဲ့ အကြောင်းရင်းအတွက် အဖြေကို ကျွန်တော် ရှာခဲ့တယ်။ ဘုရားနှုတ်ကပတ်တော်ထဲက စာတစ်ပိုဒ်ကို ဖတ်ပြီး ကိုယ့်ကိုယ်ကိုယ် နည်းနည်း သိသွားခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို စွမ်းဆောင်ရရှိဖို့ ၎င်းတို့ကြိုးစားအားထုတ်ပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည်မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်တို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး တူညီစွာ အလေးထားသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်းနှင့် သမ္မာတရားကို လိုက်စားခြင်းတို့သည် ဂုဏ်သတင်းနှင့် အဆင့်အတန်တို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု ဆိုနိုင်သည်။ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သတင်း၊ သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် မကြည်ညို၊ သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် မချင့်မရဲဖြစ်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် ပြောဆိုခွင့်ရှိရန်၊ သိက္ခာ၊ အကျိုးအမြတ်နှင့် အဆင့်အတန်းရှိရန် ဖြစ်သည်။ ၎င်းတို့၏ စိတ်နှလုံးထဲတွင် ဤအရာများကို အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။ ၎င်းတို့က ထိုကဲ့သို့သော အရာများအကြောင်း အဘယ့်ကြောင့် အစဉ်တွေးတောနေကြသနည်း။ ဘုရားသခင်၏နှုတ်ကပတ်တော်များကို ဖတ်ရှုပြီးသည့်နောက် တရားဒေသနာများကို ကြားပြီးသည့်နောက်တွင်၊ ဤအရာအားလုံးကို ၎င်းတို့ အမှန်တကယ် နားမလည်ကြသလော။ ဤအရာအားလုံးကို ၎င်းတို့ အမှန်တကယ် မသိမြင်နိုင်ကြသလော။ ဘုရားသခင်၏ နှုတ်ကပတ်တော်များနှင့် သမ္မာတရားတို့သည် ၎င်းတို့၏ အယူအဆများ၊ စိတ်ကူးများနှင့် ထင်မြင်ယူဆချက်တို့ကို အမှန်တကယ် မပြောင်းလဲနိုင်သလော။ ထိုသို့လုံးဝ မဟုတ်ပေ။ ပြဿနာသည် ၎င်းတို့နှင့် စတင်သည်။ သမ္မာတရားကို ၎င်းတို့ မချစ်သောကြောင့် လုံးလုံးလျားလျား ဖြစ်ပေသည်။ ၎င်းတို့စိတ်နှလုံးတွင် သမ္မာတရားကို အလွန်အမင်းမနှစ်မြို့သောကြောင့်ဖြစ်သည်။ ရလဒ်အနေဖြင့် ၎င်းတို့သည် သမ္မာတရားကို လုံးလုံး လက်ခံလိုခြင်းမရှိပေ။ ဤအရာကို ၎င်းတို့၏ သဘာဝအနှစ်သာရတို့ဖြင့် ဆုံးဖြတ်ခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေ ဘယ်နေရာမှာ နေထိုင်သည်ဖြစ်စေ၊ သူတို့ ဘာအလုပ်ကိုလုပ်သည်ဖြစ်စေ၊ သူတို့ရဲ့ အဆင့်အတန်း လိုက်စားမှုကို လုံးဝ လက်လွှတ်ကြမှာမဟုတ်ဘူးလို့ ဘုရားက ဖော်ထုတ်တယ်။ သူတို့အနေနဲ့ အဆင့်အတန်းနဲ့ တန်ခိုးအာဏာ ရနိုင်သရွေ့၊ လူတွေရဲ့ ချီးမွမ်းခြင်းနဲ့ လေးစားမှုကို ရနိုင်သလို၊ ဂုဏ်သိက္ခာ၊ စကားပြောပိုင်ခွင့်နဲ့ ဆုံးဖြတ်ပိုင်ခွင့်ကို ပိုင်ဆိုင်တယ်လို့ ယုံကြည်ကြတယ်။ ဒီဘဝမျိုးက တန်ဖိုးနဲ့ အဓိပ္ပာယ်ရှိပြီး၊ သူတို့မှာ အဆင့်အတန်းမရှိရင်၊ အဲဒါက သူတို့ကို ဘဝရဲ့ အခွင့်အလမ်း ဆုံးရှုံးစေမယ်လို့ ယုံကြည်ကြတယ်။ အဲဒါက ကျွန်တော်ဖြစ်တဲ့ပုံစံ အတိအကျပဲ။ ကျွန်တော်က “ထင်ရှားကျော်ကြားမှုရရှိခြင်း သည် သူ၏ဘိုးဘေးများအတွက် ဂုဏ်အသရေ ယူဆောင်လာသည်” ဆိုတာနဲ့ “ဂူတစ်ဂူထဲ ခြင်္သေ့နှစ်ကောင် မအောင်း”ဆိုတဲ့ စာတန်ဆန်တဲ့ အဆိပ်တွေက လွှမ်းမိုးတာကို တော်တော်လေး ခံခဲ့ရတယ်။ ဒါကြောင့် ငယ်တဲ့အရွယ်ကနေ၊ ကြီးလာတဲ့အခါ ကိုယ့်ကိုယ်အတွက် နာမည်ရအောင်၊ လူတိုင်း ကျွန်တော့်ကို အထင်ကြီးပြီး၊ ကျွန်တော်သွားတဲ့နေရာတိုင်း ကျွန်တော့်ကို ဗဟိုပြုစေဖို့ကို မျှော်လင့်နေခဲ့တယ်။ ကျွန်တော် ကောလိပ်စတက်တော့၊ အတန်းခေါင်းဆောင် တာဝန်တွေကို တခြားကျောင်းသားတစ်ယောက်နဲ့ မျှလုပ်ခဲ့ရတာကို သတိရတယ်။ အချိန်တစ်ခုကြာပြီးတဲ့နောက်မှာ၊ အတန်းခေါင်းဆောင်နှစ်ယောက်ရှိတာ့၊ ကျွန်တော် ထင်ပေါ်မှာမဟုတ်ဘူးလို့ ခံစားမိတယ်။ ဒါကြောင့် ကျွန်တော်တို့ နှစ်ယောက်ထဲကနေ အတန်းခေါင်းဆောင်တစ်ယောက် ရွေးဖို့ ကျွန်တော် အကြံပေးခဲ့တယ်။ အရွေးခံရဖို့ ကျွန်တော် မျှော်လင့်ခဲ့တယ်။ ဒါမှ အဲဒီအချိန်ကစပြီး လူတိုင်းက အာရုံစိုက်တာကို ကျွန်တော် ခံရမယ်၊ အတန်းထဲမှာ အမြင့်ဆုံးဖြစ်မယ် ပေါ့။ ဒါပေမဲ့ ကျွန်တော် ရှုံးသွားတယ်။ အတန်းခေါင်းဆောင်ဖြစ်မလာတဲ့အတွက် တခြား အတန်းခေါင်းဆောင် ရာထူးတွေကို တစ်ခါတည်း ငြင်းလိုက်ပြီး အဲဒါတွေကို မလုပ်ခဲ့ဘူး။ အသင်းတော်ကို ရောက်လာတော့၊ အဆင့်အတန်း ရတာကို ကိုယ့်လိုက်စားမှုရဲ့ ရည်မှန်းချက်အနေနဲ့ ကျွန်တော် သဘောထားနေတုန်းပဲ။ တစ်ဦးတည်းသော အဖွဲ့ခေါင်းဆောင်အနေနဲ့ ကျွန်တော်က ဆုံးဖြတ်ပိုင်ခွင့်ရှိပြီး လူတိုင်းက ကျွန်တော့်ကို အထင်ကြီးကြမယ်လို့ ယုံကြည်ခဲ့တယ်။ ချန်ရန်းကို ထောက်ခံပေးတာနဲ့ ပတ်သက်လာတဲ့အခါ ဒီလိုလုပ်ရင် သူက ကျွန်တော့်အဆင့်အတန်းနဲ့ အာဏာကို မျှယူမယ်၊ တစ်နေ့မှာ သူလုပ်တာက ကျွန်တော့်ထက်ပိုကောင်းရင် ကျွန်တော့်ရဲ့ ဆုံးဖြတ်ပိုင်ခွင့်ကို ဆုံးရှုံးမယ်၊ လူတိုင်းက ကျွန်တော့်ကို စင်ပေါ်တင်ပြီး ကျွန်တော်ပြောတာနားထောင်တာနဲ့ ပတ်သက်တဲ့ သူများထက်သာတဲ့ ခံစားချက်ကို နောက်ထပ်လုံးဝ ခံစားရမှာမဟုတ်ဘူးလို့ ကျွန်တော် ယုံကြည်ခဲ့တယ်။ ဒါကြောင့်၊ သူ့ကို ထောက်ခံပေးတာထက် အလုပ်နှောင့်နှေးဖို့ပဲ ပိုနှစ်သက်ခဲ့တယ်။ ကျွန်တော်က အဆင့်အတန်းရဲ့ ကျွန်ဖြစ်လာခဲ့တယ်။ အရင်တုန်းက အဆင့်အတန်းရဲ့ အကျိုးအမြတ်တွေအတွက် လောဘတက်ပြီး လက်တွေ့ အလုပ်မလုပ်ခဲ့လို့၊ ကျွန်တော် ပြစ်မှားမှုတစ်ခု ကျူးလွန်မိပြီး အထုတ်ခံခဲ့ရပုံကို ကျွန်တော် တွေးမိတယ်။ အဲဒီအခါမှပဲ စာတန်ရဲ့ အတွေးအခေါ်နဲ့ နည်းဥပဒေသတွေအတိုင်း အသက်ရှင်တာက မှားတဲ့လမ်းကြောင်းကိုပဲ လျှောက်စေပြီး မရည်ရွယ်ဘဲ ဘုရားကို အတိုက်အခံလုပ်စေနိုင်တယ်ဆိုတာကို ကျွန်တော် မြင်ခဲ့တယ်။

နောက်ပိုင်းမှာ၊ ဘုရားနှုတ်ကပတ်တော်ထဲက နောက်ထပ် စာတစ်ပိုဒ်ကို ဖတ်ရတယ်။ “မိမိတို့တာဝန်ကို မှန်မှန်ကန်ကန် လုပ်ဆောင်ခြင်းထက် ကျော်ကြားမှု၊ အကျိုးအမြတ်နှင့် အဆင့်အတန်းနောက်ကို လိုက်သော မည်သူမဆိုသည် မီးနှင့် ဆော့ကစားနေခြင်းဖြစ်ပြီး ၎င်းတို့၏ အသက်ကို ဆော့ကစားနေခြင်းဖြစ်သည်။ မီးနှင့် ၎င်းတို့၏အသက်နှင့် ဆော့ကစားသူတို့သည် အချိန်မရွေး မိမိတို့ကိုယ်ကိုယ် ပျက်စီးခြင်းသို့ ရောက်စေနိုင်သည်။ ယနေ့တွင် ခေါင်းဆောင်၊ သို့မဟုတ် အမှုဆောင်တစ်ယောက်အဖြစ် သင်သည် ဘုရားသခင်ကို အစေခံနေခြင်းဖြစ်ပြီး ယင်းမှာ သာမန်ကိစ္စမဟုတ်ပေ။ သင်သည် ကျသင့်ငွေပေးချေပြီး စားပွဲပေါ်သို့ အစားအစာရောက်ရှိစေရန် အလုပ်လုပ်နေခြင်းကို မဆိုထားနှင့်။ အမှုအရာများကို လူအချို့အတွက် လုပ်ဆောင်နေခြင်းပင်မဟုတ်ပေ။ ထိုအစား သင်သည် အသင်းတော်တွင် သင်၏ တာဝန်ကို ထမ်းဆောင်နေခြင်းဖြစ်သည်။ အထူးသဖြင့် ဤတာဝန်သည် ဘုရားသခင်၏ တာဝန်ပေးစေခိုင်းချက်မှလာခဲ့သည်ကို ထောက်ဆလျှင် ယင်းကို ထမ်းဆောင်ခြင်းမှာ မည်သည့်အရာကို သွယ်ဝိုက်ညွှန်းဆိုသနည်း။ သင်သည် ကောင်းစွာလုပ်ဆောင်သည်ဖြစ်စေ၊ မလုပ်ဆောင်သည်ဖြစ်စေ သင်၏ တာဝန်အတွက် ဘုရားသခင်ပေါ် တာဝန်ရှိသည်။ အဆုံးတွင် ဘုရားသခင်ကို ဖြေရှင်းချက်တစ်ခု ပေးရမည်။ ရလဒ်တစ်ခုရှိရမည်။ သင်လက်ခံခဲ့သည့်အရာမှာ ဘုရားသခင်၏ စေခိုင်းချက်၊ မြင့်မြတ်သော တာဝန်တစ်ခုဖြစ်သည်။ ထို့ကြောင့် ဤတာဝန်သည် မည်မျှအရေးကြီးပါစေ၊ အသေးအဖွဲဖြစ်ပါစေ လေးနက်သည့် အလုပ်တစ်ခုဖြစ်သည်။ မည်မျှ လေးနက်သနည်း။ သေးငယ်သောအတိုင်းအတာတွင် ယင်းသည် ဤဘဝသက်တမ်းတွင် သမ္မာတရားအား သင်ရနိုင်ခြင်းရှိမရှိပါဝင်ပြီး ဘုရားသခင်က သင့်အား ရှုမြင်သည့်ပုံစံ ပါဝင်သည်။ ပို၍ ကြီးမားသောအတိုင်းအတာတွင် ယင်းသည် သင်၏ ရှေ့ရေး၊ ကံကြမ္မာ၊ သင်၏ အဆုံးသတ်အပေါ် တိုက်ရိုက် ဆက်နွှယ်နေသည်။ သင်သည် မကောင်းမှုကျူးလွန်ပြီး ဘုရားသခင်ကို ဆန့်ကျင်လျှင် ရှုတ်ချခံရပြီး အပြစ်ဒဏ်ပေးခံရမည်။ သင်၏တာဝန်ကို ထမ်းဆောင်သောအခါ သင်လုပ်ဆောင်သမျှတိုင်းကို ဘုရားသခင်က မှတ်သားထားသည်။ ထိုအရာကို အမှတ်ပေးပြီး အကဲဖြတ်ပုံအတွက် ဘုရားသခင်တွင် သူ၏ ကိုယ်ပိုင်စည်းမျဉ်းများ၊ စံနှုန်းများရှိသည်။ သင်၏တာဝန်ကို သင်ထမ်းဆောင်သောအခါတွင် ထင်ရှားသော အရာအားလုံးကို အခြေခံပြီး သင်၏ အဆုံးသတ်ကို ဘုရားသခင်က ဆုံးဖြတ်သည်။ ဤသည်မှာ အရေးကြီးသော ကိစ္စတစ်ခု ဖြစ်သလော။ အမှန်ပင် ဖြစ်သည်။ ထို့ကြောင့် သင်သည် တာဝန်တစ်ခုပေးအပ်ခြင်း ခံရလျှင် ယင်းသည် သင်ကိုင်တွယ်ရမည့် သင်၏ကိုယ်ပိုင်အမှုကိစ္စ ဟုတ်သလော။ (မဟုတ်ပါ။) ထိုအလုပ်သည် သင့်ဘာသာ ပြီးမြောက်နိုင်သော အရာတစ်ခုမဟုတ်။ သို့သော် ယင်းအတွက် သင်တာဝန်ယူရန် အမှန်ပင် လိုအပ်သည်။ ဤတာဝန်မှာ သင့်တာဝန်ဖြစ်သည်။ ထိုတာဝန်ပေးစေခိုင်းချက်ကို သင်ပြီးမြောက်ရမည်။ ဤသည်မှာ မည်သည့်အရာနှင့် သက်ဆိုင်သနည်း။ ပူးပေါင်းဆောင်ရွက်ခြင်းနှင့်လည်းကောင်း၊ အစေခံရာ၌ မည်သို့ ပူးပေါင်းဆောင်ရွက်ရမည်ဆိုသည်နှင့်လည်းကောင်း၊ သင့်တာဝန်ကို ထမ်းဆောင်ရန် မည်သို့ ပူးပေါင်းဆောင်ရွက်ရမည်ဆိုသည်နှင့်လည်းကောင်း၊ သင်၏ တာဝန်ပေးစေခိုင်းချက်ကို ပြီးမြောက်ရန် မည်သို့ ပူးပေါင်းဆောင်ရွက်ရမည်ဆိုသည်နှင့်လည်းကောင်း၊ ဘုရားအလိုတော်ကို သင်လိုက်လျှောက်သည့်ပုံစံဖြစ်ရန် မည်သို့ ပူးပေါင်းဆောင်ရွက်ရမည်ဆိုသည်နှင့်လည်းကောင်း သက်ဆိုင်သည်။ ဤအရာများနှင့် သက်ဆိုင်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေဖတ်ပြီးတဲ့အချိန်မှာ ကျွန်တော် နည်းနည်း ကြောက်သွားတယ်။ အထူးသဖြင့် ဒီဘုရားနှုတ်ကပတ်တော်တွေကို ဖတ်မိတဲ့အခါမှာပေါ့။ “မိမိတို့တာဝန်ကို မှန်မှန်ကန်ကန် လုပ်ဆောင်ခြင်းထက် ကျော်ကြားမှု၊ အကျိုးအမြတ်နှင့် အဆင့်အတန်းနောက်ကို လိုက်သော မည်သူမဆိုသည် မီးနှင့် ဆော့ကစားနေခြင်းဖြစ်ပြီး ၎င်းတို့၏ အသက်ကို ဆော့ကစားနေခြင်းဖြစ်သည်။ မီးနှင့် ၎င်းတို့၏အသက်နှင့် ဆော့ကစားသူတို့သည် အချိန်မရွေး မိမိတို့ကိုယ်ကိုယ် ပျက်စီးခြင်းသို့ ရောက်စေနိုင်သည်။” ကျော်ကြားခြင်း၊ အကျိုးအမြတ်နဲ့ အဆင့်အတန်းကို လိုက်စားတာက ကိုယ့်အသက်ကို အရေးကြီးတယ်လို့ မသတ်မှတ်ဘဲ မီးနဲ့ကစားတာ၊ ကိုယ့်အသက်နဲ့ကစားတာနဲ့ တူတယ်ဆိုတာကို ကျွန်တော်မြင်ခဲ့တယ်။ ကိုယ့်တာဝန်က ဘုရားဆီက စေခိုင်းချက်တာဝန်တစ်ခု၊ အရမ်းအရေးကြီးတဲ့ ကိစ္စတစ်ခု ဖြစ်ပါတယ်။ ဒါပေမဲ့ ကျွန်တော်က ကိုယ့်တာဝန်ကို အာဏာနဲ့ အဆင့်အတန်းရဖို့ တန်ဆာပလာတစ်ခုအနေနဲ့ သဘောထားခဲ့တယ်။ ဒီအလုပ်ကို တစ်ယောက်ထဲ တာဝန်ယူလို့မရတာကို သိပေမဲ့၊ ကျွန်တော် အပြင်ထွက်ပြီး ချန်ရန်းကို ထောက်ခံမပေးခဲ့ဘူး။ အသင်းတော်အလုပ် ထိခိုက်မလားဆိုတာကို နည်းနည်း မစဉ်းစားခဲ့ဘူး။ ဒါက ဘုရားကို အတိုက်အခံလုပ်ပြီး ပြစ်မှားတဲ့ အရာတစ်ခုဖြစ်ခဲ့တယ်။ ကျွန်တော်က မီးနဲ့ ကစားနေခဲ့တာ မဟုတ်လား။ အဖွဲ့ခေါင်းဆောင်အနေနဲ့ ကျွန်တော့်ကိုယ်ပိုင် တာဝန်ကို ကျွန်တော် ဖြည့်ဆည်းဖို့ ပျက်ကွက်ခဲ့ရုံမက၊ ကျွန်တော် ဂရုစိုက်မှုရဲ့အောက်မှာ အလုပ်က နှောင့်နှေးခဲ့တယ်။ ဒါကို ဘုရားသခင်ကို အကြောင်းပြပြီးဖြေရှင်းလို့မရဘူး။ ကျွန်တော်က ကျော်ကြားမှု၊ အကျိုးအမြတ်၊ အဆင့်အတန်းနဲ့ ကျွန်တော့်ကို လူတွေ အထင်ကြီးအောင်လုပ်တာပဲ လိုက်စားခဲ့ပြီး ကျွန်တော်လျှောက်ခဲ့တဲ့လမ်းကြောင်းက အန္တိခရစ်ရဲ့ လမ်းကြောင်းပဲ။ ကျွန်တော် နောင်တမရခဲ့ရင်၊ ကောင်းတဲ့ရလဒ်နဲ့ ခရီးပန်းတိုင် ရှိမှာ မဟုတ်ဘူး။ ဒါကို သဘောပေါက်လိုက်တဲ့အခါ၊ အရင်က ကျွန်တော် ယုံကြည်ခဲ့တဲ့ ရှုထောင့်ဖြစ်တဲ့ “တခြားလူတွေကို ငါ မထောက်ခံပေမဲ့၊ ကွက်ကွက်ကွင်းကွင်း နှောင့်ယှက်ပြီး အဖျက်အမှောင့် မလုပ်သရွေ့၊ ဘုရားက ငါ့ကို ရှုတ်ချမှာ မဟုတ်ပါဘူး”ဆိုတာက သမ္မာတရားနဲ့ မကိုက်ညီမှန်းကို ကျွန်တော် တွေ့ခဲ့တယ်။ အပြင်ပန်းမှာ ကျွန်တော်က ဒုက္ခခံပြီး ပေးဆပ်ပြီးတော့သိသာတဲ့ မကောင်းမှုတစ်ခုမှ မလုပ်ဘဲ တာဝန်ထမ်းဆောင်ရင်း အလုပ်ရှုပ်နေတဲ့ပုံစံ ရှိပေမဲ့ ကျွန်တော့်ကိုယ်ပိုင် အာဏာနဲ့ အဆင့်အတန်းကို ကာကွယ်ဖို့ ချန်ရန်းကို ထောက်ခံပေးတာထက် အလုပ်ကို နှောင့်နှေးစေချင်ခဲ့တယ်။ ကျွန်တော် တွေးခဲ့သမျှက ကိုယ့်ကိုယ်ပိုင် ကျော်ကြားမှု၊ အကျိုးအမြတ်နဲ့ အဆင့်အတန်းကို ဘယ်လိုကာကွယ်ရမလဲဆိုတာပဲ။ ကျွန်တော် တွေးသမျှတိုင်းက ဆိုးယုတ်ပြီး ဘုရားရဲ့ရှုတ်ချတာကို ခံခဲ့ရတယ်။ ဘုရားက လူတွေရဲ့ နှလုံးသားနဲ့ စိတ်တွေကို စိစစ်တယ်။ မကောင်းတဲ့လမ်းကြောင်းကို ကျွန်တော် မစွန့်ဘဲ နာမည်ဂုဏ်သတင်းနဲ့ အဆင့်အတန်းကို ကျွန်တော် လိုက်စားနေတုန်းပဲဆိုရင်၊ “အဆုံးမှာ ဘုရားကရှုတ်ချတာနဲ့ အပြစ်ပေးတာကိုပဲ ခံရနိုင်တယ်။”

နောကပိုင်းမှာ၊ ဘုရားနှုတ်ကပတ်တော် နောက်ထပ်နှစ်ပိုဒ်ဖတ်ပြီး လက်တွေ့လုပ်ဆောင်မှု လမ်းကြောင်း ရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “မိမိတို့၏ တာဝန်ကို ထမ်းဆောင်နေသည့်သူများ အားလုံးအတွက်မူ၊ သမ္မာတရားကို ၎င်းတို့၏နားလည်ခြင်းသည် မည်မျှ နက်နဲပါစေ၊ သို့မဟုတ် မည်မျှပေါ့တန်ပါစေ သမ္မာတရား စစ်မှန်မှုထဲသို့ ဝင်ရောက်ခြင်းအား အရိုးရှင်းဆုံး လက်တွေ့လုပ်ဆောင်ခြင်း နည်းလမ်းမှာ အရာအားလုံး၌ ဘုရားအိမ်တော်၏ အကျိုးစီးပွားများကို တွေးဖို့ရန်နှင့် မိမိ၏တစ်ကိုယ်ကောင်းဆန်သော စိတ်ဆန္ဒများ၊ ကိုယ်ပိုင် ရည်ရွယ်ချက်များ၊ ကြံရွယ်ချက်များ၊ မာနနှင့် ဂုဏ်အဆင့်အတန်းတို့ကို လက်လွှတ်ဖို့ ဖြစ်သည်။ ဘုရားအိမ်တော်၏ အကျိုးစီးပွားများကို ဦးစားပေးလော့။ ဤသည်မှာ အနည်းဆုံး လုပ်ဆောင်သင့်သည့် အရာဖြစ်၏။ တာဝန်ကို ဆောင်ရွက်နေသည့် လူတစ်ဦးသည် ဤမျှလောက်ပင် မလုပ်ဆောင်နိုင်လျှင် မိမိ၏ တာဝန်ကို လုပ်ဆောင်နေပါသည်ဟု ၎င်းကို အဘယ်သို့ ပြောနိုင်မည်နည်း။ ယင်းမှာ မိမိ၏ တာဝန်ကို လုပ်ဆောင်နေခြင်း မဟုတ်ပေ။ ဘုရားအိမ်တော်၏ အကျိုးများကို သင် ပထမဦးဆုံး စဉ်းစားသင့်သည်၊ ဘုရားသခင်၏ ရည်ရွယ်ချက်များနှင့် အသင်းတော် အလုပ်တို့ကို စဉ်းစားသင့်သည်။ ဤအရာများကို ဦးစားပေးသင့်၏။ ထို့နောက်တွင်မှ သင့်အဆင့်အတန်း၏ တည်ငြိမ်မှု၊ သို့မဟုတ် အခြားသူများက သင့်ကို မည်သို့ သဘောထားသည်တို့နှင့်ပတ်သက်၍ သင် စဉ်းစားနိုင်သည်။ ယင်းကို အဆင့်နှစ်ခုအဖြစ်သို့ ပိုင်းခြားလိုက်ပြီး ညှိနှိုင်းမှုအချို့ ပြုလုပ်သည့်အခါ အနည်းငယ် ပိုမို လွယ်ကူလာသည်ဟု သင်တို့ မခံစားရသလော။ ခဏတာ ဤအရာကို သင်လက်တွေ့လုပ်ဆောင်လျှင် ဘုရားသခင်ကို စိတ်ကျေနပ်စေခြင်းမှာ ထိုမျှ ခက်ခဲသည့်အရာမဟုတ်ဟု သင် ခံစားလာရလိမ့်မည်။ ထို့အပြင် သင်၏ တာဝန်များကို သင်ဖြည့်ဆည်းနိုင်သင့်သည်၊ သင်၏ တာဝန်နှင့် ဝတ္တရားများကို ထမ်းဆောင်နိုင်သင့်သည်၊ သင်၏ တစ်ကိုယ်ကောင်းဆန်သော စိတ်ဆန္ဒများနှင့် ရည်ရွယ်ချက်များနှင့် ကြံရွယ်ချက်များကို ဘေးဖယ်ထားသင့်သည်၊ ဘုရားသခင်၏ ရည်ရွယ်ချက်များကို အလေးထားမှု ပြသင့်ပြီး ဘုရားအိမ်တော်၏ အကျိုးများ၊ အသင်းတော်အလုပ်နှင့် သင်ထမ်းဆောင်သင့်သည့် တာဝန်တို့ကို ဦးစားပေးသင့်သည်။ ဤအရာကို တစ်ခဏကြာ ကြုံတွေ့ပြီးနောက်တွင် ဤသည်မှာ ပြုမူကျင့်ကြံရန် ကောင်းမွန်သော နည်းလမ်းတစ်ခု ဖြစ်သည်ဟု သင်ခံစားရလိမ့်မည်။ ယင်းမှာ ယုတ်ညံ့သောလူတစ်ဦး၊ သို့မဟုတ် ဆိုးညစ်သောလူတစ်ဦး မဖြစ်ဘဲ ရိုးရိုးစင်းစင်းနှင့် ရိုးသားစွာ အသက်ရှင်ခြင်း ဖြစ်သည်။ စက်ဆုပ်ဖွယ်‌ကောင်းခြင်း၊ ယုတ်ညံ့ခြင်းနှင့် အသုံးမကျခြင်းတို့ထက် မျှမျှတတ နှင့် သိက္ခာရှိရှိ အသက်ရှင်ခြင်း ဖြစ်သည်၊ ဤသည်မှာ လူတစ်ဦး ပြုမူသင့်သည့်ပုံဖြစ်ပြီး ထိုလူ အသက်ရှင်နေထိုင်သင့်သည် ပုံရိပ်တစ်ခုဖြစ်သည်ဟု သင်ခံစားရလိမ့်မည်။ တဖြည်းဖြည်းနှင့် သင်၏ ကိုယ်ပိုင်အကျိုးစီးပွားများကို အလိုဖြည့်ဖို့ သင်၏ လိုအင်ဆန္ဒသည် သာ၍ လျော့ပါးသွားပေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “ခေါင်းဆောင်တစ်ဦး၊ သို့မဟုတ် အမှုတော်ဆောင်တစ်ဦး အနေဖြင့် သင်သည် သင့်အဆင့်အတန်း၏ အကျိုးအမြတ်များ၌ အစဉ်မွေ့လျော်လျက်၊ သင်၏ကိုယ်ပိုင်အစီအစဉ်များကို အစဉ် ချမှတ်လျက်၊ သင်၏ ကိုယ်ပိုင်ကျော်ကြားမှု၊ အကျိုးအမြတ်နှင့် အဆင့်အတန်းကို အစဉ်ထည့်စဉ်းစားပြီး မွေ့လျော်လျက်၊ သင်၏ ကိုယ်ပိုင်လုပ်ငန်းကို အစဉ်စီမံလျက်၊ ပြီးလျှင် ပိုမိုမြင့်မားသော အဆင့်အတန်းရရှိရန်၊ ပိုမိုများသောလူတို့ကို စီမံထိန်းချုပ်ရန်နှင့် သင်၏ အာဏာနယ်ပယ်ကို ချဲ့ထွင်ရန် အစဉ်ကြိုးစားလျက်ဖြင့် သင့်ကိုယ်သင် အခြားသူများထက် သာသည်ဟု အစဉ်တွေးထင်ကာ အစိုးရရာထူးတစ်ခုကဲ့သို့ သင်၏ တာဝန်တွင် ပျော်မွေ့နေလျှင် ဤသည်မှာ ပြဿနာဖြစ်သည်။ အစိုးရအရာရှိတစ်ဦးဖြစ်သည့်အလား အရေးကြီးသောတာဝန်တစ်ခုကို သင်၏ ရာထူးအား မွေ့လျော်ခံစားရန် အခွင့်အလမ်းတစ်ခုအဖြစ် မှတ်ယူခြင်းသည် အလွန် အန္တရာယ်ရှိသည်။ သင်သည် အခြားသူများနှင့်အတူ ပူးပေါင်းဆောင်ရွက်ရန် ဆန္ဒမရှိဘဲ၊ သင်၏ အာဏာကို လျော့ပါးစေပြီး အခြားမည်သူနှင့်မျှ မျှဝေရန် အလိုမရှိဖြစ်လျက်၊ အခြားမည်သူ့ကိုမျှ သင့်ထံဝင်ပြီး မင်္ဂလာယူရန်၊ သင်၏ထင်ပေါ်မှုကို ခိုးယူရန် အလိုမရှိဘဲ ဤသို့ အစဉ်ပြုမူဆောင်ရွက်လျှင်၊ အာဏာကို သင်ကိုယ်တိုင်သာ ခံစားချင်လျှင် သင်သည် အန္တိခရစ်တစ်ဦးဖြစ်သည်။ သို့သော် သင်သည် သမ္မာတရားကို မကြာခဏ ရှာဖွေလျှင်၊ သင်၏ ဇာတိပကတိ၊ သင်၏ အရင်းခံအကြောင်းရင်းများနှင့် အယူအဆများအား ပုန်ကန်ခြင်းကို လက်တွေ့လုပ်ဆောင်လျှင်၊ အခြားသူများနှင့် ပူးပေါင်းဆောင်ရွက်ရန် ကိုယ်တိုင်စတင်လုပ်ဆောင်နိုင်လျှင်၊ အခြားသူများနှင့် တိုင်ပင်ပြီး ရှာဖွေရန် သင်၏ စိတ်နှလုံးကို ဖွင့်ဟလျှင်၊ အခြားသူများ၏ စိတ်ကူးများ၊ အကြံပြုချက်များကို အာရုံစိုက် နားထောင်လျှင်၊ မည်သူ့ဆီကလာသည်ဖြစ်စေ မှန်ကန်ပြီး သမ္မာတရားနှင့်ညီသော အကြံကို လက်ခံလျှင် သင်သည် ဉာဏ်ပညာရှိပြီး မှန်ကန်သောပုံစံဖြင့် လက်တွေ့လုပ်ဆောင်နေခြင်းဖြစ်ကာ မှားယွင်းသောလမ်းကြောင်းကို လျှောက်ခြင်းအား ရှောင်ကြဉ်နိုင်သည်။ ဤသည်မှာ သင့်အတွက် အကာအကွယ်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားသခင်ကို ယုံကြည်သူတစ်ယောက်အနေနဲ့၊ ဘုရားနှုတ်ကပတ်တော် အများကြီးကို စားသောက်ပြီးတဲ့နောက်မှာ၊ ကျွန်တော့်တာဝန်ကို ထမ်းဆောင်တဲ့နေရာမှာ အသင်းတော်ရဲ့ အကျိုးစီးပွားတွေကို ကျွန်တော် မကာကွယ်နိုင်ခဲ့ဘူး။ ဒါပေမဲ့ ကိုယ့်ကိုယ်ပိုင် တစ်ကိုယ်ကောင်း ဆန္ဒတွေ၊ ဂုဏ်သတင်းနဲ့ အဆင့်အတန်းအတွက်ပဲ နေရာတကာ စကားပြောပြီး ပြုမူခဲ့တယ်။ ကျွန်တော်က တကယ်ကို အသိစိတ်နဲ့ ဆင်ခြင်တုံတရားမဲ့ခဲ့ပြီး၊ အသင်းတော်မှာ ကျွန်တော့် တာဝန်ကို ထမ်းဆောင်ဖို့ မထိုက်တန်ခဲ့ဘူး။ ဘုရားအိမ်တော်မှာ သမ္မာတရား အုပ်စိုးတယ်၊ ဖြောင့်မတ်ခြင်းတရား အုပ်စိုးတယ်။ အစွမ်းအစနဲ့ အရည်အချင်း ပိုင်ဆိုင်ပြီး၊ အသင်းတော်အလုပ်ကို ဝန်တာထားသူ ဘယ်သူမဆိုကို ထောက်ခံပေးသင့်တယ်။ သူတို့ကို အသင်းတော်မှာ သင့်တော်တဲ့ အလုပ်ကို တာဝန်ယူခိုင်းသင့်တယ်။ တခြားလူတွေကို ထောက်ခံလိုက်တော့၊ အသင်းတော်အလုပ်ကို လုပ်ဖို့ နောက်ထပ် လူတစ်ယောက် ရှိသွားပြီလေ။ အဲဒါက အလုပ်တိုးတက်ဖို့အတွက် အကျိုးရှိသလို ညီအစ်ကို မောင်နှမတွေရဲ့ အလုပ်အတွက်လည်း အကျိုးရှိတယ်။ တစ်ယောက်ယောက်က အဆင့်အတန်းရဲ့ အကျိူးကျေးဇူးတွေကို အမြဲ မက်မောပြီး၊ သူ့ဘာသာ အာဏာကို လက်ဝါးကြီးအုပ်ချင်ရင်၊ တခြားလူတွေနဲ့ တွဲမလုပ်ချင်ဘဲ ကျန်တဲ့သူတွေထက် သာချင်ပြီး အဆုံးအဖြတ်ပေးချင်ရင်၊ အဲဒီလူက အန္တိခရစ်ရဲ့ လမ်းကြောင်းကို လျှောက်သွားမှာပဲ။ ဒါပေမဲ့ သူ့မှာ တွဲဖက်တစ်ယောက်ရှိပြီး၊ အလုပ်မှာ သူတို့ ဆွေးနွေးနိုင်ရင်၊ အချင်းချင်းဆီကနေ သင်ယူပြီး တစ်ယောက်နဲ့တစ်ယောက် ကြည့်ရှုစစ်ဆေးနိုင်ရင်၊ လူတစ်ယောက်က အာဏာကို လက်ဝါးကြီးအုပ်တာမျိုးကို ရှောင်နိုင်ကြမှာဖြစ်သလို၊ အန္တိခရစ်လမ်းကြောင်းကို လျှောက်တာကို ရှောင်ရှားနိုင်တယ်။ ဒါက သူတို့ကိုယ်တိုင်အပေါ် မမြင်နိုင်တဲ့ အကာအကွယ်တစ်မျိုး ဖြစ်လာတယ်။ ဒါကို ကျွန်တော် သေချာတွေးကြည့်တော့ ပါရမီရှိသူတွေကို ထောက်ခံပေးတာက အသင်းတော်ရဲ့ အလုပ်ကို အကျိုးပြုရုံမက၊ ကျွန်တော့်ကိုလည်း အကူအညီဖြစ်မယ်ဆိုတာကို သဘောပေါက်လိုက်တယ်။ အဲဒီနောက်မှာ၊ ခေါင်းဆောင်ကို ကျွန်တော် စာပို့ပြီး ချန်ရန်းကို ထောက်ခံပေးလိုက်တယ်။ ချန်ရန်းနဲ့ ကျွန်တော် တွဲဖက်တွေ ဖြစ်လာဖို့အတွက် ခေါင်းဆောင်က သဘောတူခဲ့တယ်။ အဲဒီအခါ ကျွန်တော့် စိတ်နှလုံးက အရမ်းလွတ်မြောက်သွားပြီး အရမ်း ပေါ့ပါးသွားတယ်။ အဲဒီအချိန်ကစလို့၊ ကျွန်တော် ချန်ရန်းနဲ့ အလုပ်ကိစ္စဆွေးနွေးတယ်၊ ပြီးတော့ တာဝန်တွေကို မျှလုပ်ကြပြီး၊ တဖြည်းဖြည်းနဲ့ လူတွေကို ပျိုးထောင်တာအတွက် ရလဒ်တွေကလည်း တိုးတက်ခဲ့တယ်။ ဒီအတွေ့အကြုံကတစ်ဆင့်၊ ဘုရားနှုတ်ကပတ်တော်တွေမှာ ပြောထားတာကို ကျွန်တော် တဖြည်းဖြည်း စပြီးနားလည်လာတယ်။ “သင်သည် လူကောင်းတစ်ယောက်ကို အကြံပြုထောက်ခံပေးပြီး လေ့ကျင့်မှုယူစေကာ တာဝန်တစ်ခုကို ထမ်းဆောင်စေ၍ ဤနည်းအားဖြင့် ဘုရားအိမ်တော်တွင် ပါရမီရှိသူတစ်ယောက်ကို ဖြည့်သွင်းပါက သင်၏အလုပ်ကို ပို၍ မလွယ်ကူစေသလော။ သို့ဆိုလျှင် သင်သည် သင်၏တာဝန်၌ သစ္စာစောင့်သိခြင်းကို ပြနေခြင်း မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်များအဖြစ် အစေခံသည့်သူများ အနည်းဆုံးအနေဖြင့် ပိုင်ဆိုင်သင့်သည့် အသိတရားနှင့် အသိစိတ် ဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကနေ ကျွန်တော် မြင်ခဲ့ရတယ်။ တခြားလူတွေကို ထောက်ခံပေးတာက ကျွန်တော့် အကျိုးစီးပွားကို ထိခိုက်စေမှာမဟုတ်သလို၊ အဲဒါက သမ္မာတရားကို လက်တွေ့လုပ်ပြီး ကောင်းမှုတွေကို ပြင်ဆင်တာဖြစ်တယ်ဆိုတာပေါ့။ ကျွန်တော့်အတွက်ရော၊ အသင်းတော် အလုပ်အတွက်ပါ အကျိုးရှိတယ်။ ဒီလို လက်တွေ့လုပ်တာက ကျွန်တော့်ကို စိတ်အေးချမ်းစေတယ်။ ဘုရားသခင်ကို ကျေးဇူးတင်ပါတယ်။


၅၈။ လူတွေကို ဘယ်လို မှန်မှန်ကန်ကန် ဆက်ဆံရမလဲဆိုတာကို ကျွန်မ သိသွားပြီ

၂၀၂၃ ခုနှစ်မှာ၊ အသင်းတော် ခေါင်းဆောင်တာဝန်ကို ကျွန်မ လုပ်နေခဲ့ပြီး၊ ညီအစ်မ ဟေလီနဲ့ တွဲလုပ်ရတယ်။ အရင်တုန်းက၊ ဟေလီက ခေါင်းဆောင်ဖြစ်လာခဲ့ပြီး အလုပ်တာဝန် အမျိုးမျိုးရဲ့ စည်းမျဉ်းတွေကို နည်းနည်း သဘောပေါက်တယ်။ ကျွန်မတို့နှစ်ယောက် အလုပ်ကို ခွဲလုပ်ပြီးတဲ့နောက်မှာ၊ ဟေလီ တာဝန်ယူရတဲ့အလုပ်နဲ့ပတ်သက်လို့ ကျွန်မ သိပ်စိုးရိမ်စရာ မလိုခဲ့ဘူး။ တစ်ခါတလေ အလုပ်မှာ အခက်အခဲတွေ ကြုံရတဲ့အခါ၊ ဟေလီက ကျွန်မကို ကူညီနိုင်ခဲ့တယ်။ အလုပ်ပမာဏက များပေမဲ့၊ ကျွန်မတို့နှစ်ယောက် တွဲလုပ်တော့၊ ကျွန်မ သက်သောင့်သက်သာရှိတယ်။ ဇူလိုင်လမှာ၊ ဟေလီက တရားဟောဆရာမအနေနဲ့ အရွေးခံရပြီး၊ အသင်းတော် အတော်များများအတွက် တာဝန်တွေ ယူရတယ်။ အဲဒီမှာ ကျွန်မတို့ အသင်းတော်ရဲ့ အလုပ်က ကျွန်မအပေါ်ကိုပဲ ကျလာခဲ့ပြီး၊ အလုပ်ပမာဏကို မျှလုပ်ပေးမဲ့ တစ်ယောက်ယောက် အမြန်ဆုံးရှိဖို့ ကျွန်မ မျှော်လင့်ခဲ့တယ်။ နောက်ပိုင်းမှာ၊ ကျောက်စင်းက နောက်ထပ် အသင်းတော် ခေါင်းဆောင်အနေနဲ့ အရွေးခံခဲ့ရပြီး ကျွန်မက သူနဲ့ တွဲလုပ်ရတယ်။ ကျွန်မ အရမ်းဝမ်းသာခဲ့တယ်။ ကျောက်စင်းက ရေလောင်းတဲ့ သင်းထောက်အနေနဲ့ အစေခံခဲ့ပြီး အသင်းတော် အလုပ်တချို့ကို နားလည်တယ်လေ။ သူ အဲဒီအလုပ်နဲ့ မြန်မြန်ဆန်ဆန် ရင်းနှီးသွားမှာပဲပေါ့။ အခု အလုပ်မျှလုပ်ပေးမဲ့သူတစ်ယောက် ရှိပြီဆိုတော့၊ ကျွန်မ ဖိအားနည်းနည်း မရှိတော့ဘူး။ ကျောက်စင်းကို သူလုပ်ဖို့လိုတဲ့ အလုပ်တာဝန်တွေနဲ့ ပတ်သက်လို့ ကျွန်မ ပြောပြတယ်။ ဒါပေမဲ့ ကျောက်စင်းက နည်းနည်း အသက်ပိုကြီးတော့၊ ကိစ္စတွေကို တော်တော်နဲ့သူ သဘောမပေါက်နိုင်သလို၊ အလုပ်အများစုကို ကျွန်မကပဲ ပြီးအောင်လုပ်ရတုန်းပဲ။ ကျွန်မစိတ်ထဲမှာ မကျေလည်တဲ့စိတ် နည်းနည်းခံစားရတယ်။ အခုဆိုရင် ကျွန်မက ကိုယ့်အလုပ်ကို လုပ်ရရုံမက၊ ကျောက်စင်းကိုလည်း ကူပြီး လမ်းညွှန်ပေးရတယ်။ အဲဒါနဲ့အလုပ်ပမာဏက အရင်ထက် ပိုပြီးတောင် များသွားတယ်။ ဒါပေမဲ့ ကျွန်မ တွေးမိတယ်။ သုံးလေးရက်လောက် လက်တွေ့လုပ်ပြီးရင် ကျောက်စင်းက အလုပ်နဲ့ပတ်သက်လို့ ပိုရင်းနှီးသွားမယ် ထင်ပါတယ်ပေါ့။

တစ်နေ့ အစည်းအဝေးပြီးတဲ့နောက်၊ ရေလောင်းတဲ့အလုပ်ကို နောက်ဆက်တွဲမလုပ်ရသေးတာကို ကျွန်မ သတိထားမိလိုက်တယ်။ နောက်တော့ ကျောက်စင်းက ရေလောင်းတဲ့အလုပ်နဲ့ ပိုရင်းနှီးတာကြောင့် အဲဒါနဲ့ပတ်သက်လို့ သူ နောက်ဆက်တွဲလုပ်မှာပါလို့ ကျွန်မ ထင်ခဲ့တယ်။ ကျွန်မ အိမ်ရောက်တော့၊ ရေလောင်းတဲ့အလုပ်နဲ့ပတ်သက်လို့ နောက်ဆက်တွဲလုပ်ခဲ့လားလို့ ကျောက်စင်းကို ကျွန်မ အမြန်မေးလိုက်တယ်။ ကျောက်စင်းပြောတာက သူ စုဝေးပွဲ မလုပ်ရသေးလို့ မသိဘူးတဲ့။ ကျွန်မစိတ်ထဲမှာ ဒေါသက ချက်ချင်း အုံကြွလာတယ်။ “နင်သာ အလုပ်တချို့ လုပ်နိုင်ခဲ့ရင်၊ ငါ့ရဲ့ဖိအားတွေ လျော့သွားမှာ မဟုတ်လား။ အလုပ်ကို လူနှစ်ယောက် လုပ်တာနဲ့ ငါ တစ်ယောက်ထဲလုပ်တာ ဘာကွာလို့လဲ”လို့ ကျွန်မ တွေးမိတယ်။ အပြစ်တင်တဲ့ လေသံနဲ့ ကျွန်မ ပြောလိုက်တယ်။ “အစ်မက အလုပ်တချို့ လုပ်နိုင်ခဲ့ရင်၊ အလုပ်ပိုတွင်ကျယ်မှာ မဟုတ်လား။ အဲဒါကို မလုပ်အောင် ဘယ်ဖောက်ပြန်ပျက်စီးတဲ့ စိတ်သဘောထားက အစ်မကို တားဆီးနေလဲဆိုတာ စဉ်းစားပါ”လို့ပေါ့။ ကျောက်စင်းက ခဏလောက် ဘာမှမပြောဘူး။ အဲဒီအချိန်မှာ ဒီလိုစကားပြောတာက သူ့ကို စိတ်ကျဉ်းကျပ်စေမှာဖြစ်ပြီး၊ သူ့ကို ဒီလိုဆက်ဆံတာက ကျွန်မအတွက် သင့်တော်မှာမဟုတ်ဘူးဆိုတာကို ကျွန်မ သဘောပေါက်လိုက်တယ်။ အထူးသဖြင့် သူက ဒီအချိန်မှာ တမြည့်မြည့်နဲ့ စိတ်ညစ်နေရတဲ့အတွက်ပေါ့။ ဒါကို တွေးမိတော့၊ ကျွန်မစိတ်နှလုံးထဲမှာ နည်းနည်း အပြစ်ရှိသလို ခံစားခဲ့ရတယ်။

လဝက်လောက်ကြာပြီးတဲ့နောက်မှာ၊ လျူဝန်က ကျွန်မတို့နဲ့ ပူးပေါင်းလုပ်ဖို့ ခေါင်းဆောင်အနေနဲ့ အရွေးခံခဲ့ရတယ်။ လျူဝန်က သူ့တာဝန်တွေကို ကျေကျေပွန်ပွန် လုပ်ခဲ့ပြီး သူ့အလုပ်မှာ ဂရုစိုက်တတ်တယ်။ ဒါပေမဲ့ လူသစ်ဖြစ်နေတော့၊ အလုပ်တာဝန် အမျိုးမျိုးရဲ့ စည်းမျဉ်းတွေကို ကောင်းကောင်းသဘောမပေါက်ဘူး။ သူအလုပ်လုပ်နေတဲ့ အတောအတွင်းမှာ ပြဿနာတွေ အမြဲပေါ်ပြီး သူက အတော်နှေးသလို အလုပ်စွမ်းဆောင်ရည်တွေမှာလည်း ချို့တဲ့နေတယ်။ အဲဒါနဲ့ ဒါကို ဖာထေးဖို့အတွက် ကျွန်မရဲ့အကူအညီကို သူ ခဏခဏ လိုတယ်။ အစကတော့ ညီအစ်မနှစ်ယောက်ကို တွဲဖက်တွေအနေနဲ့ ရှိထားတာက အလုပ်ပမာဏကို ကူပြီး မျှလုပ်ပေးနိုင်မယ်လို့ ထင်ခဲ့တာ။ ဒါပေမဲ့ အဲဒီအလုပ်ပမာဏက လျော့သွားမဲ့အစား၊ ကျွန်မရဲ့ဝန်ထုပ်ကို ပိုတိုးစေခဲ့တယ်။ ကျွန်မ ဖိအားအများကြီး ခံစားရတယ်။ ဒီတာဝန်ကို လုပ်တာက အရမ်းခက်ပြီး ပင်ပန်းတယ်။ ကျွန်မ စိတ်နှလုံးမှာ၊ အဲဒီညီအစ်မနှစ်ယောက်အပေါ် နည်းနည်း အထင်မသေးဘဲမနေနိုင်သလို၊ သူတို့ကို သိပ်စကားမပြောချင်ခဲ့ဘူး။ ကျွန်မကို သူတို့ မေးခွန်းတွေမေးတဲ့အခါ ကျွန်မ စိတ်မရှည်ဘူး။ သူတို့က စိတ်ကျဉ်းကျပ်သွားပြီး ထပ်မမေးရဲကြဘူး။ အကျိုးဆက်အနေနဲ့ သူတို့က စွမ်းဆောင်နိုင်စွမ်းမရှိတော့ တချို့အလုပ်တွေက နှောင့်နှေးသွားတယ်။ အဲဒီအချိန်တစ်လျှောက်မှာ ညီအစ်မနှစ်ယောက်လုံးက အရမ်း အပျက်သဘောဆောင်ခဲ့ကြတယ်။ သူတို့ ဘာမှ မစွမ်းဆောင်ခဲ့ကြသလို သူတို့တာဝန်တွေကို ထမ်းဆောင်တဲ့အလုပ်နဲ့ မကိုက်ဘူးလို့ သူတို့ ခံစားရပြီး၊ သူတို့ မထိရောက်ဘူးလို့ ကျွန်မ အပြစ်တင်နေတုန်းပါပဲ။ အခု ကျွန်မတွဲဖက်တွေ ရှိတော့ သူတို့မပါတဲ့ အရင်ကထက် ပိုလို့တောင် ကျွန်မ ပင်ပန်းတယ်လို့ ထင်ရတယ်။ သုံးယောက်အတွက် အလုပ်ဖြစ်ပေမဲ့ ကျွန်မပဲ အများဆုံး လုပ်လိုက်ရပြီး၊ အရမ်းထိခိုက်နစ်နာတယ်လို့ ခံစားရတယ်။ ကျွန်မ မလုပ်ရင်၊ အလုပ်နှောင့်နှေးပြီး ကျွန်မ တာဝန်ခံရမှာကို ကြောက်တာပေါ့။ အဲဒီအကြောင်းကို တွေးရင်းနဲ့ ကျွန်မ အရမ်းမတရားခံရသလိုမျိုး မျက်ရည်တွေ ထိန်းမရအောင် ကျလာတယ်။ ဒီပတ်ဝန်းကျင်ကို ဘယ်လို ရင်ဆိုင်ရမယ်မှန်း ကျွန်မ မသိခဲ့ဘူး။ နေ့တိုင်း သက်ပြင်းချပြီး အရမ်းကို စိတ်ဓာတ်ကျမိတယ်။ ဒီအသင်းတော်ကိုသာ ကျွန်မ စွန့်ခွာနိုင်ခဲ့ရင် ကောင်းမယ်လို့ တွေးမိပေမဲ့ နောက်တော့ ရှောင်ပြေးတာက ပြဿနာအတွက် ဖြေရှင်းချက်မဟုတ်ဘူးလို့ သဘောပေါက်လိုက်တယ်။ အဲဒါနဲ့ ဆုတောင်းဖို့အတွက် ဘုရားရှေ့ကိုလာပြီးတော့ “ဘုရားသခင်၊ ဖောက်ပြန်ပျက်စီးတဲ့ စိတ်သဘောထားတွေ အများကြီး ကျွန်မ ထုတ်ဖော်ပြခဲ့တာ သိပါတယ်။ ဒါပေမဲ့ အဲဒါတွေကို ဘယ်ကစပြီး နားလည်ရမှန်း မသိပါဘူး။ ကျေးဇူးပြုပြီး ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေကို သိနိုင်အောင် ကျွန်မကို ဉာဏ်အလင်းပေးပြီး ဦးဆောင်လမ်းပြပါ” ဆိုပြီး ပြောလိုက်တယ်။ ကျွန်မ ရှာဖွေရာမှာ ဒီဘုရားနှုတ်ကပတ်တော်တွေကို ဖတ်ရတယ်- “လူ၏ မွေးရာပါ စိတ်သဘောထားသည် စိတ်မြန်လက်မြန်ဖြစ်ခြင်းနှင့် သက်ဆိုင်သည်။ လူတစ်ဦး၏ အကျိုးစီးပွားများ၊ ဝင့်ကြွားခြင်း၊ သို့မဟုတ် မာနတို့ ထိခိုက်နစ်နာသည့်အခါ၊ သူသည် သမ္မာတရားကို နားမလည်ပါက၊ သို့မဟုတ် သမ္မာတရားစစ်မှန်မှုမရှိပါက၊ မိမိ၏ ဖောက်ပြန်ပျက်စီးသော စိတ်သဘောထားကို ထိုထိခိုက်နစ်နာမှုအပေါ် မိမိ၏ သဘောထားအမြင်အား လမ်းညွှန်စေစားခွင့်ပေးလိမ့်မည်ဖြစ်ပြီး၊ သူသည် စိတ်လိုက်မာန်ပါ ပြုလုပ်တတ်ကာ မဆင်မခြင် ပြုမူလိမ့်မည်။ ထိုအခါ ထိုသူ ထင်ရှားစေပြီး၊ ထုတ်ဖော်ပြသည့်အရာသည် စိတ်မြန်လက်မြန်ဖြစ်ခြင်း ဖြစ်သည်။ စိတ်မြန်လက်မြန်ဖြစ်ခြင်းသည် အပြုသဘောဆောင်သည့်အရာလော၊ အပျက်သဘောဆောင်သည့်အရာလော။ အပျက်သဘောဆောင်သည့်အရာဖြစ်သည်မှာ သိသာ၏။ လူတစ်ဦးအတွက် စိတ်မြန်လက်မြန်ဖြစ်သည့် ပုံစံဖြင့် အသက်ရှင်ရန်မှာ ကောင်းသည့်အရာ မဟုတ်ပေ။ ဘေးအန္တရာယ် ဆောင်ကြဉ်းဖွယ်ရှိသည်။ တစ်စုံတစ်ယောက်သည် အမှုအရာများ မိမိအပေါ် ကျရောက်သည့်အခါ စိတ်မြန်လက်မြန်ဖြစ်ခြင်းက ပေါ်လွင်လျှင်၊ ထိုလူသည် သမ္မာတရားကို ရှာဖွေပြီး ဘုရားသခင်ကို ကျိုးနွံနာခံသောလူတစ်ဦး ဖြစ်ပါသလော။ သိသာစွာပင် ထိုသို့သော လူတစ်ဦးသည် ဘုရားသခင်ကို မကျိုးနွံမနာခံသည်မှာ သေချာ၏။ လူတို့အတွက် ဘုရားသခင် စီစဉ်သည့် အမျိုးမျိုးသော လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များအတွက်မူ၊ တစ်စုံတစ်ဦးသည် ယင်းတို့ကို ဘုရားသခင်ထံမှ လက်မခံနိုင်ဘဲ၊ ထိုအစား လူ့နည်းလမ်းတစ်ခုဖြင့် ယင်းတို့ကို ဆောင်ရွက်ပြီး ဖြေရှင်းပါက၊ အဆုံးတွင် ယင်းမှ မည်သည့်အကျိုးဆက်ဖြစ်လိမ့်မည်နည်း။ (ဘုရားသခင်သည် ထိုလူကို ပစ်ပယ်လိမ့်မည်။) ဘုရားသခင်သည် ထိုသူကို ရွံရှာလိမ့်မည်။ ထို့ကြောင့် ယင်းသည် လူတို့အတွက် တည်ဆောက်စရာ ဖြစ်လိမ့်မည်လော။ (ဖြစ်မည်မဟုတ်ပါ။) ၎င်းတို့သည် မိမိတို့ဘဝတွင် အခွင့်အရေး ဆုံးရှုံးရလိမ့်မည်ဖြစ်သည်သာမက၊ အခြားသူများအတွက်လည်း တည်ဆောက်စရာဖြစ်လိမ့်မည်မဟုတ်။ ထို့ထက်ပင်ပို၍၊ ၎င်းတို့သည် ဘုရားသခင်ကို အရှက်ရစေပြီး၊ ၎င်းတို့ကို ပစ်ပယ်စေလိမ့်မည်။ ထိုသို့သော လူတစ်ဦးသည် မိမိတို့၏ သက်သေကို ဆုံးရှုံးပြီး သွားသည့်နေရာတိုင်းတွင် ကြိုဆိုခြင်း မခံရပေ။ သင်သည် ဘုရားအိမ်တော်သားတစ်ဦးဖြစ်သည့်တိုင်၊ သင်၏ လုပ်ရပ်များတွင် အမြဲ စိတ်မြန်လက်မြန်ဖြစ်ပါက၊ အမှုအရာများကို လူ့နည်းလမ်းနှင့် ဖောက်ပြန်ပျက်စီး၊ စာတန်ဆန်သော စိတ်သဘောထားဖြင့် လုပ်ဆောင်လျက်၊ သင့်အထဲရှိ ပင်ကိုဖြစ်သောအရာကို အမြဲ ဖော်ထုတ်ပြီး၊ သင်၏ ဖောက်ပြန်ပျက်စီးသော စိတ်သဘောထားကို အမြဲ ထုတ်ဖော်ပြပါက၊ နောက်ဆုံး အကျိုးဆက်မှာ သင်သည် မကောင်းမှုကို လုပ်ဆောင်ခြင်းနှင့် ဘုရားသခင်ကို အတိုက်အခံလုပ်ခြင်း ဖြစ်လိမ့်မည်။ ပြီးလျှင် တစ်ချိန်လုံး သင် နောင်တမရဘဲရှိနေပြီး၊ သမ္မာတရား လိုက်စားသည့်လမ်းကြောင်းပေါ် နင်းမလျှောက်နိုင်ဖြစ်ပါက၊ သင်သည် ထုတ်ဖော်ခံရကာ ဖယ်ရှားရှင်းလင်းခံရလိမ့်မည်။ ထိုအရာကို ဖြေရှင်းရန် စာတန်ဆန်သော စိတ်သဘောထားကို အားထားခြင်းဖြင့်အသက်ရှင်ခြင်းနှင့် သမ္မာတရား မရှာဖွေခြင်း၏ ပြဿနာသည် ကြီးလေးသည့် ပြဿနာတစ်ခု မဟုတ်လော။ ပြဿနာ၏ သွင်ပြင်လက္ခဏာတစ်ခုမှာ အကြင်သူသည် မိမိကိုယ်ပိုင် ဘဝတွင် တိုးတက်ခြင်းမရှိ၊ ပြောင်းလဲခြင်း မရှိပေ၊ ထို့အပြင်၊ အကြင်သူသည် အခြားသူများကို ဆိုးဆိုးရွားရွား လွှမ်းမိုးလိမ့်မည်။ အသင်းတော်တွင် မည်သည့်ရည်ရွယ်ချက်ကောင်းကိုမျှ ၎င်းတို့ ဆောင်ရွက်လိမ့်မည်မဟုတ်သကဲ့သို့၊ မနှစ်မြို့ခြင်းနှင့် စက်ဆုပ်ခြင်းတို့ကို ဖိတ်ခေါ်လျက် ထမင်းစားပွဲပေါ်တွင် တုံ့ပြန်လူးလာ ပျံသန်းနေသည့် နံစော်သော ယင်ကောင်တစ်ကောင်ကဲ့သို့ အသင်းတော်နှင့် ဘုရားသခင်၏ ရွေးချယ်ထားသော လူတို့ထံ ကြီးမားသည့် ဒုက္ခပြဿနာကို ဆောင်ကြဉ်းလိမ့်မည်။ သင်တို့သည် ဤလူစားမျိုး ဖြစ်ချင်ကြသလော။ (မဖြစ်ချင်ပါ။)” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်ခံခြင်းအားဖြင့်သာ ဖောက်ပြန်သော စိတ်သဘောထားကို ဖြေရှင်းနိုင်၏) ဘုရားဖော်ထုတ်ခဲ့တာက ကျွန်မရဲ့ လက်ရှိ အခြေအနေပဲ။ ဘာလို့ ကျွန်မက ကျွန်မရဲ့ တွဲဖက် ညီအစ်မတွေကို စိတ်အနှောင့်အယှက်ဖြစ်ပြီး တစ်ဇောက်ကန်းစိတ်တောင် ပွင့်ထုတ်ပြီး ဒေါသထွက်ရတာလဲ။ ဘာလို့လဲဆိုတော့ သူတို့က ဦးဆောင်ဖို့ အရွေးခံခဲ့ရတဲ့နောက်မှာ ကျွန်မရဲ့ မျှော်လင့်ချက်တွေကို မပြည့်မီခဲ့ကြလို့ပဲ။ အလုပ်ပမာဏကို တိုက်ရိုက် မျှလုပ်ပေးပြီး ကျွန်မရဲ့ ဖိအားကို သက်သာစေမဲ့အစား၊ သူတို့က သူတို့နဲ့ မိတ်သဟာယပြုပြီး သူတို့အလုပ်မှာရှိတဲ့ အားနည်းချက်တွေကို ကူဖြေရှင်းပေးဖို့ ကျွန်မရဲ့ အားအင်ကို ပိုလိုအပ်နေခဲ့ကြတယ်။ သူတို့က ကျွန်မရဲ့အချိန်ကို ဖြုန်းပြီး ကျွန်မ ခန္ဓာကိုယ်ကို မသက်မသာဖြစ်စေတယ်လို့ ကျွန်မ ခံစားရတယ်။ အဲဒါနဲ့ ကျွန်မစိတ်နှလုံးမှာ အတိုက်အခံ ဖြစ်သွားတယ်။ ကျွန်မက သမ္မာတရားကို မရှာဖွေဘဲ ဖောက်ပြန်ပျက်စီးတဲ့ စိတ်သဘောထားထဲမှာ အသက်ရှင်ပြီး သူတို့အပေါ် အထင်သေးတယ်။ ဒေါသထွက်တယ်။ တဇောက်ကန်းစိတ်ကို ဖွင့်ချတယ်။ ဒါက သူတို့ကို အပျက်သဘောဆောင်လာစေသလို၊ စိတ်ကျဉ်းကျပ်စေတယ်။ ကျွန်မတို့ အလုပ်ကို ထိခိုက်နေတယ်။ ကျွန်မ တကယ်ကို လူ့သဘာဝ မရှိခဲ့တာပဲ။

နောက်ပိုင်းမှာ၊ နောက်ထပ် ဘုရားနှုတ်ကပတ်တော်တွေ ကျွန်မ ဖတ်တယ်- “အချို့သော အထူးတာဝန်များ၊ သို့မဟုတ် ပို၍အားသွန်ခွန်စိုက် လုပ်ရပြီး ပင်ပန်းသောတာဝန်များအား ထမ်းဆောင်ခြင်းနှင့် ပတ်သက်လျှင် တစ်ဖက်၌ လူတို့သည် ထိုတာဝန်များအား မည်သို့ထမ်းဆောင်ရမည်ကိုလည်းကောင်း၊ မည်သည့်ဆင်းရဲဒုက္ခများကို ခါးစီးခံသင့်သည်ကိုလည်းကောင်း၊ ၎င်းတို့၏တာဝန်များအား မည်သို့ထိန်းသိမ်းပြီး ကျိုးနွံနာခံသင့်သည်ကိုလည်းကောင်း အစဉ်ချင့်ချိန်စဉ်းစားရမည်။ အခြားတစ်ဖက်၌ လူတို့သည် ၎င်းတို့၏ ရည်ရွယ်ချက်များ၌ မည်သည့်မသန့်စင်မှုများရှိနေသည်ကိုလည်းကောင်း၊ ထိုအရာများက ၎င်းတို့၏တာဝန်ထမ်းဆောင်မှုကို မည်သို့နှောင့်နှေးစေသည်ကိုလည်းကောင်း ဆန်းစစ်ရမည်။ လူတို့သည် ဆင်းရဲဒုက္ခခံစားခြင်းအပေါ် အလွန်အမင်း မနှစ်မြို့ခြင်းဖြင့် မွေးဖွားလာခဲ့သည်။ မည်သူတစ်ဦးတစ်ယောက်ကမျှ ပို၍ဆင်းရဲဒုက္ခခံစားခြင်းမှ စိတ်အားထက်သန်ခြင်း၊ သို့မဟုတ် ဝမ်းမြောက်ခြင်းကို ပိုမရရှိပေ။ ဤသို့သောလူများ မရှိပေ။ လူတို့အနေဖြင့် ၎င်းတို့၏အသွေးအသားက ဆင်းရဲဒုက္ခကို ခါးစီးခံရသည်နှင့်တစ်ပြိုင်နက် စိတ်ပူခြင်းနှင့် စိတ်သောကရောက်ခြင်းသည် လူ၏ ဇာတိပကတိသဘာဝ ဖြစ်သည်။ သို့သော် ယခုတွင် သင်တို့ထမ်းဆောင်သောတာဝန်၌ ဆင်းရဲဒုက္ခမည်မျှကို သင်တို့ ခါးစီးခံရမည်နည်း။ သင်၏ဇာတိပကတိက အနည်းငယ် ပင်ပန်းခြင်း၊ အနည်းငယ် အားသွန်ခွန်စိုက် လုပ်ရခြင်းတို့ကိုသာ ခါးစီးခံဖို့လိုသည်။ သင်သည် ဤအနည်းငယ်မျှသော ဆင်းရဲဒုက္ခကိုပင် ခါးစီးမခံနိုင်လျှင် စိတ်ဓာတ်ခိုင်မာမှုရှိသည်ဟု သတ်မှတ်နိုင်သလော။ သင့်ကို ဘုရားသခင်အား အမှန်တကယ် ယုံကြည်သည်ဟု သတ်မှတ်၍ရနိုင်သလော။ (သတ်မှတ်၍မရနိုင်ပါ။) ဤသည်မှာ အလုပ်မဖြစ်ပေ။...မိမိတာဝန်ကို ထမ်းဆောင်ခြင်း၌ ဆင်းရဲဒုက္ခကို ခါးစီးခံနိုင်ခြင်းသည် လွယ်ကူသောအလုပ်မဟုတ်ပေ။ သီးသန့်အလုပ်တစ်မျိုးကို ကောင်းစွာထမ်းဆောင်ရန်လည်း မလွယ်ကူပေ။ ဤအရာများကို လုပ်ဆောင်နိုင်သောလူတို့အတွင်းတွင် ဘုရားနှုတ်ကပတ်တော်၏ သမ္မာတရားက အလုပ်လုပ်နေသည်မှာ သေချာသည်။ ၎င်းတို့က ဆင်းရဲဒုက္ခနှင့် မောပန်းနွမ်းနယ်ခြင်းကို မကြောက်ရွံ့ဘဲ မွေးဖွားလာခြင်းမဟုတ်။ ဤသို့သောသူကို မည်သည့်နေရာ၌ တွေ့နိုင်သနည်း။ ဤလူတို့အားလုံးတွင် တွန်းအားအချို့ရှိသည်။ ပြီးလျှင် ၎င်းတို့၏ အခြေခံအုတ်မြစ်အဖြစ် ဘုရားနှုတ်ကပတ်တော်၏ သမ္မာတရားအချို့ရှိသည်။ ၎င်းတို့၏ တာဝန်ကို စတင်ထမ်းဆောင်သောအခါတွင် ၎င်းတို့၏အမြင်များနှင့် ရပ်တည်ချက်များက ပြောင်းလဲသည်။ ၎င်းတို့၏တာဝန်များကို ထမ်းဆောင်ခြင်းက ပို၍လွယ်ကူလာပြီး ဇာတိပကတိနှင့်ဆိုင်သော ဆင်းရဲဒုက္ခနှင့် ပင်ပန်းနွမ်းနယ်မှုတစ်ခုခုအား တောင့်ခံခြင်းသည် ၎င်းတို့အတွက် အရေးမပါသကဲ့သို့ ခံစားရသည်။ သမ္မာတရားကို နားမလည်သောသူတို့နှင့် အမှုအရာများအပေါ် အမြင်မပြောင်းလဲသောသူတို့သည် လူသားစိတ်ကူးများ၊ အယူအဆများ၊ တစ်ကိုယ်ကောင်းဆန်သော အလိုဆန္ဒများနှင့် တစ်ကိုယ်ရေနှစ်သက်မှုများအတိုင်း အသက်ရှင်ကြသည်။ ထို့ကြောင့် ၎င်းတို့သည် ၎င်းတို့၏တာဝန်ကို ထမ်းဆောင်ရန် တွန့်ဆုတ်ပြီး စိတ်မပါကြပေ။ ဥပမာအားဖြင့် ညစ်ပေပြီး ပင်ပန်းသောအလုပ်ကို လုပ်ရခြင်းနှင့်ပတ်သက်လျှင် လူအချို့က ‘ဘုရားအိမ်တော်၏ အစီအစဉ်များကို ကျွန်ုပ်နာခံမည်။ အသင်းတော်က ကျွန်ုပ်အတွက် မည်သည့်တာဝန်ကို စီစဉ်ပေးသည်ဖြစ်စေ၊ ယင်းတာဝန်က ညစ်ပေသည်ဖြစ်စေ၊ ပင်ပန်းသည်ဖြစ်စေ၊ အထင်မကြီးစရာဖြစ်စေ၊ မထူးခြားသည်ဖြစ်စေ ကျွန်ုပ်ထမ်းဆောင်မည်။ ကျွန်ုပ်တွင် တောင်းဆိုချက်များမရှိ။ ယင်းကို ကျွန်ုပ်၏တာဝန်အဖြစ် လက်ခံမည်။ ဤသည်မှာ ဘုရားသခင်က ကျွန်ုပ်အား အပ်နှံသော တာဝန်ပေးစေခိုင်းချက်ဖြစ်သည်။ ပြီးလျှင် အနည်းငယ်သော ညစ်ပေခြင်းနှင့် ပင်ပန်းနွမ်းနယ်ခြင်းတို့သည် ကျွန်ုပ် ခါးစီးခံသင့်သော ဆင်းရဲဒုက္ခများဖြစ်သည်’ ဟု ဆိုကြသည်။ ရလဒ်အနေဖြင့် ၎င်းတို့သည် ၎င်းတို့အလုပ်၌ ပါဝင်လုပ်ဆောင်သောအခါ ဆင်းရဲဒုက္ခတစ်ခုခုကို ခါးစီးခံနေရသည်ဟု လုံးဝ မခံစားရပေ။ အခြားလူများက ညစ်ပေပြီး မောပန်းသည်ဟု မြင်နိုင်သော်လည်း ၎င်းတို့ကမူ လွယ်ကူသည်ဟု မြင်သည်။ အဘယ်ကြောင့်ဆိုသော် ၎င်းတို့၏ စိတ်နှလုံးက တည်ငြိမ်ပြီး အနှောင့်အယှက်ကင်းသောကြောင့် ဖြစ်သည်။ ၎င်းတို့သည် ဘုရားသခင်အတွက် လုပ်ဆောင်နေခြင်း ဖြစ်သောကြောင့် ယင်းသည် ခက်ခဲသည်ဟု မခံစားကြရပေ။ လူအချို့က ညစ်ပေသော၊ ပင်ပန်းသော၊ သို့မဟုတ် ထူးခြားမှုမရှိသောအလုပ်ကို လုပ်ဆောင်ခြင်းသည် ၎င်းတို့၏ အဆင့်အတန်းနှင့် ကိုယ်ကျင့်စရိုက်ကို စော်ကားခြင်းဖြစ်သည်ဟု သတ်မှတ်သည်။ အခြားလူများက ၎င်းတို့ကို မလေးစားခြင်း၊ အနိုင်ကျင့်ခြင်း၊ သို့မဟုတ် ၎င်းတို့ကို အထင်သေးခြင်းအဖြစ် မြင်သည်။ ရလဒ်အနေဖြင့် တစ်ပုံစံတည်းသော အလုပ်တာဝန်များနှင့် အလုပ်ပမာဏကို ရင်ဆိုင်ရသောအခါတွင်ပင် ၎င်းတို့က အားသွန်ခွန်စိုက်လုပ်ရသည်ဟု မြင်သည်။ မည်သည့်အရာကို ၎င်းတို့ လုပ်ဆောင်သည်ဖြစ်စေ ၎င်းတို့စိတ်နှလုံးတွင် မကျေမနပ်ဖြစ်သည့် ခံစားချက်ကို ထားရှိကြသည်။ အမှုအရာများက ၎င်းတို့ အလိုရှိသည့်ပုံစံအတိုင်းမဖြစ်၊ သို့မဟုတ် ယင်းတို့သည် ကျေနပ်ဖွယ်မရှိဟု ခံစားကြရသည်။ စိတ်အတွင်းတွင် ၎င်းတို့သည် အပျက်သဘောဆောင်ခြင်းနှင့် အတိုက်အခံများဖြင့် ပြည့်နေသည်။ အဘယ်ကြောင့် အပျက်သဘောဆောင်ပြီး အတိုက်အခံ ဖြစ်ကြသနည်း။ အကြောင်းရင်းမှာ အဘယ်နည်း။ အများအားဖြင့် ယင်းမှာ တာဝန်ထမ်းဆောင်ခြင်းဖြင့် ၎င်းတို့သည် လစာမရရှိသောကြောင့် ဖြစ်သည်။ ယင်းမှာ အခမဲ့အလုပ်လုပ်နေသကဲ့သို့ ခံစားရသည်။ ဆုလာဘ်များရှိလျှင် ၎င်းတို့အတွက် လက်ခံနိုင်ဖွယ်ဖြစ်ကောင်း ဖြစ်နိုင်သည်။ သို့သော် ဆုလာဘ်များအား ၎င်းတို့ ရမည်မရမည်ကို ၎င်းတို့မသိပေ။ ထို့ကြောင့် တာဝန်ထမ်းဆောင်ခြင်းသည် ထိုက်တန်ခြင်းမရှိဟု လူတို့ခံစားကြရပြီး အလဟဿအလုပ်လုပ်ခြင်းနှင့် တန်းတူထားကြသည်။ ထို့ကြောင့် ၎င်းတို့သည် တာဝန်ထမ်းဆောင်ခြင်းနှင့်ပတ်သက်လျှင် မကြာခဏဆိုသလို အပျက်သဘောဆောင်ပြီး အတိုက်အခံ ဖြစ်လာကြသည်။ ဤသည်မှာ မမှန်ကန်သလော။ ပွင့်လင်းစွာ ပြောဆိုရလျှင် ဤလူတို့သည် တာဝန်ထမ်းဆောင်လိုစိတ်မရှိကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ ကျွန်မ သိရတာက သမ္မာတရားကို လက်တွေ့မလုပ်သလို ဇာတိပကတိကို ထောက်ထားတဲ့သူတွေဟာ သူတို့ကိုယ်ပိုင် ရုပ်ပိုင်းဆိုင်ရာ အကျိုးစီးပွားတွေအကြောင်းပဲ စဉ်းစားကြတယ်ဆိုတာပါပဲ။ သူတို့က သူတို့အလုပ်တွေကို တာဝန်တွေအနေနဲ့ သဘောမထားကြဘူး။ သူတို့ ပိုလုပ်တဲ့အခါ၊ အခွင့်အရေး ဆုံးရှုံးတယ်လို့ ခံစားရလို့ ညည်းညူပြီး အတိုက်အခံလုပ်ကြတယ်။ ဒါက သူတို့တာဝန်တွေကို လုပ်နေတာ မဟုတ်ဘူး။ ကျွန်မကိုယ်တိုင်နဲ့ ယှဉ်ကြည့်တဲ့အခါ၊ ကျွန်မနဲ့ တွဲလုပ်တဲ့ ညီအစ်မတွေက အသစ်ဖြစ်ပြီး သူတို့တာဝန်တွေကို အမှီအခိုကင်းကင်းနဲ့ မလုပ်နိုင်ခဲ့ကြသလို၊ ကျွန်မရဲ့ မိတ်သဟာယနဲ့ အကူအညီ လိုအပ်ကြလို့၊ ကျွန်မရဲ့ ကျန်တဲ့အချိန်ကို သူတို့ ဖြုန်းနေတယ်လို့ တွေးပြီး မကျေနပ်ချက်တွေနဲ့ ကျွန်မ ပြည့်ခဲ့တယ်။ သူတို့ကို ကျွန်မ စကားပြောချင်စိတ်မရှိဘဲ ဒါမှမဟုတ် သူတို့တာဝန်ယူရတဲ့ အလုပ်နဲ့ပတ်သက်လို့ ဂရုစိုက်ချင်စိတ်မရှိဘဲ ကျွန်မ ဒေါသထွက်ပြီး တဇောက်ကန်းစိတ် ပွင့်ထွက်ခဲ့တယ်။ အသင်းတော် အလုပ်ကို ကျွန်မတာဝန်အနေနဲ့ ကျွန်မ လုံးဝ မစဉ်းစားခဲ့ဘူး၊ ဒါမှမဟုတ် အသင်းတော်အလုပ်မှာ ဆုံးရှုံးမှုတွေကို တားဆီးဖို့အတွက် တာဝန်တွေကို အဲဒီညီအစ်မတွေ အမြန်ယူနိုင်အောင်လို့ ဘယ်လို ကူညီပေးရမယ်ဆိုတာကို ကျွန်မ လုံးဝ မစဉ်းစားခဲ့ဘူး။ ကျွန်မက ထပ်ပြီး စကားပြောချင်စိတ်တောင်မရှိတော့ဘူး၊ ဒါမှမဟုတ် အချိန်နဲ့ အားအင်ကို ထပ်ပြီး မကုန်ချင်တော့ဘူး။ ကျွန်မရဲ့ အပြုအမူကို ကျွန်မတာဝန်တွေကို သစ္စာရှိရှိ ထမ်းဆောင်နေတာလို့ ဘယ်လိုလုပ် ယူဆလို့ရမှာလဲ။ အသိစိတ်နဲ့ ဆင်ခြင်တုံတရားရှိတဲ့ လူတစ်ယောက်က ဘယ်ပတ်ဝန်းကျင်မှာမဆို ကိုယ်ရေးကိုယ်တာ အကျိုးစီးပွားကို မစဉ်းစားဘူး။ ဘယ်လောက်ပဲ ဆင်းရဲဒုက္ခခံပြီး ပင်ပန်းပါစေ၊ ဘုရားကို သစ္စာရှိပြီး သူ့တာဝန်တွေကို လုပ်တယ်။ ဒါပေမဲ့ ရုပ်ပိုင်းဆိုင်ရာ သက်သာပြီး အဆင်ပြေတာကို ကျွန်မ အမြဲ တွေးခဲ့တယ်။ ကိစ္စတွေက နည်းနည်း ခက်ခဲတဲ့အခါ၊ ကျွန်မ စိတ်ထိခိုက်ပြီး အခွင့်အရေး ဆုံးရှုံးတယ်လို့ တွေးပြီး ဒီပတ်ဝန်းကျင်ကနေ လွတ်မြောက်ချင်ခဲ့တယ်။ ဒီအရာအားလုံးကို ဇာတိတပ်မက်ပြီး တစ်ကိုယ်ကောင်းဆန်မှု၊ ဆိုးယုတ်မှုနဲ့ဆိုင်တဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေက ဖြစ်စေခဲ့တာပါ။ ကျွန်မက ကျွန်မနဲ့တွဲလုပ်တဲ့ ညီအစ်မတွေကို အရမ်းထိခိုက်စေတဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားထဲမှာ အသက်ရှင်ခဲ့တာပါ။ သူတို့က နေ့တိုင်း စကားမပြောခင် ကျွန်မရဲ့ အမူအရာကို စောင့်ကြည့်ကြတယ်။ တစ်ခါတလေ သူတို့မှာ ထင်မြင်ချက်တွေရှိတာ သိသာပေမဲ့ ကျွန်မ ဒေါသတကြီး တုံ့ပြန်မှာသိပြီး မှားတာတစ်ခုခု ပြောမိမှာစိုးကြတယ်။ အကျိုးဆက်အနေနဲ့ သူတို့ အစက ဖြည့်ဆည်းနိုင်ခဲ့ကြတဲ့ တာဝန်တွေကို ပြည့်ပြည့်ဝဝ မဖြည့်ဆည်းနိုင်ကြဘူး။ ဒါကို ကျွန်မတာဝန် ကျွန်မလုပ်နေတာလို့ ဘယ်လိုလုပ် ယူဆလို့ရနိုင်မှာလဲ။ တကယ်တမ်းတော့ မကောင်းမှုလုပ်ပြီး အနှောင့်အယှက် ဖြစ်စေတာပဲ။ အဲဒီအကြောင်းကို အခုတွေးတော့၊ ကျွန်မအပြုအမူမှာ တကယ်ကို ကျွန်မ အကျည်းတန်ခဲ့တာပဲ။

နောက်ပိုင်းမှာ ဘာလို့ သက်သာတာကို ကျွန်မ အမြဲမက်ပြီး၊ ကျွန်မရဲ့ ရုပ်ပိုင်းဆိုင်ရာ အကျိုးစီးပွားတွေကို စဉ်းစားခဲ့လဲဆိုတာ ရှာဖွေခဲ့တယ်။ ဒီလိုပြောတဲ့ ဘုရားနှုတ်ကပတ်တော်တွေ ကျွန်မ ဖတ်ရတယ်- “လူတို့သည် ဘုရားသခင်၏ အမှုကို တွေ့ကြုံရပြီး သမ္မာတရားကို နားလည်ပြီးသည်အထိ အတွင်း၌ သူတို့ကို ထိန်းချုပ်၍ အုပ်စိုးသည်မှာ စာတန်၏ သဘာဝဗီဇဖြစ်၏။ အတိအကျဆိုရလျှင် ထိုသဘာဝဗီဇကို မည်သည့်အရာက ဖြစ်ပေါ်စေသနည်း။ ဥပမာ၊ သင်သည် အဘယ်ကြောင့် တစ်ကိုယ်ကောင်းဆန်ရသနည်း။ သင်၏ကိုယ်ပိုင် ရာထူးဂုဏ်ဒြပ်ကို အဘယ်ကြောင့် ကာကွယ် သနည်း။ သင်သည် အဘယ်ကြောင့် ထိုသို့သော အားကောင်းသည့် ခံစားချက်များ ရှိသနည်း။ ထိုမဖြောင့်မတ်သော အရာများကို သင်သည် အဘယ်ကြောင့် မွေ့လျော်ခံစားသနည်း။ သင်သည် အဘယ်ကြောင့် ထိုမကောင်းမှုများကို နှစ်သက်သနည်း။ ထိုသို့သော အရာများကို သင်၏ ကြိုက်နှစ်သက်ခြင်း၏ အခြေခံအကြောင်းရင်းက အဘယ်နည်း။ ဤအရာတို့သည် အဘယ်အရပ်က လာကြသနည်း။ ၎င်းတို့အား လက်ခံသည်ကို သင် အဘယ်ကြောင့် အလွန်ပျော်ရွှင်နေသနည်း။ ဤအရာများအားလုံး၏ နောက်ကွယ်ရှိ အဓိက အကြောင်းရင်းမှာ လူသားအတွင်းတွင် စာတန်၏အဆိပ်ရှိခြင်းကြောင့် ဖြစ်ကြောင်း ယခုတွင် သင်တို့အားလုံး နားလည်လာကြပြီ။ ဤသို့ဆိုလျှင် စာတန်၏ အဆိပ်ဆိုသည်မှာ အဘယ်နည်း။ ယင်းကို မည်သို့ ဖော်ပြနိုင်သနည်း။ ဥပမာအားဖြင့်၊ သင်က ‘လူများ အဘယ်သို့ အသက်ရှင်နေထိုင်သင့်သနည်း။ လူများသည် အဘယ်အရာအတွက် အသက်ရှင်သင့်သနည်း’ ဟု မေးပါက၊ သူတို့က ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟု ဖြေကြလိမ့်မည်။ ဤတစ်ခုတည်းသော စကားစုက ပြဿနာ၏ တကယ့်အရင်းအမြစ်ကို ဖော်ပြလေသည်။ စာတန်၏ အတွေးအခေါ်နှင့် တွေးခေါ်မှုစနစ်တို့သည် လူသားတို့၏ အသက်တာများ ဖြစ်လာပြီဖြစ်သည်။ လူများသည် အဘယ်အရာကို လိုက်စားသည်ဖြစ်စေ ထိုသို့လုပ်ဆောင်ခြင်းသည် မိမိတို့ကိုယ်တိုင်အတွက်သာ ဖြစ်သည်— ထို့ကြောင့် ၎င်းတို့သည် မိမိတို့ကိုယ်ကိုအတွက်သာ အသက်ရှင်ကြသည်။ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ ဟူသော ဤအရာမှာ လူသား၏အသက် ဒဿနအမြင်ဖြစ်ပြီး ယင်းက လူသား၏ သဘာဝကိုလည်း ကိုယ်စားပြုလေသည်။ ဤစကားများသည် ဖောက်ပြန်ပျက်စီးသော လူသားမျိုးနွယ်၏ သဘာဝ၊ ဖောက်ပြန်ပျက်စီးသော လူသားမျိုးနွယ်၏ ဆိုးယုတ်သော သဘာဝ၏ အမှန်တကယ် ပြယုဂ်ဖြစ်လာနှင့်ပြီးဖြစ်သည်။ ဤဆိုးယုတ်သော သဘာဝသည် ဖောက်ပြန်ပျက်စီးသော လူသားမျိုးနွယ်၏ ဖြစ်တည်မှုအတွက် အခြေခံအချက် ဖြစ်လာနှင့်ပြီးဖြစ်သည်။ နှစ်ထောင်ချီကြာသည်အထိ ဖောက်ပြန်ပျက်စီးသော လူသားမျိုးနွယ်သည် လက်ရှိအချိန်ကာလအထိ စာတန်၏ အဆိပ်ဖြင့် အသက်ရှင်ခဲ့ပြီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”ဆိုတဲ့ စာတန်ရဲ့ အဆိပ်တွေနဲ့ ကျွန်မ အသက်ရှင်နေခဲ့မှန်း ဘုရားနှုတ်ကပတ်တော်တွေကနေ မြင်ခဲ့တယ်။ ကျွန်မလုပ်သမျှတိုင်းက ကျွန်မကိုယ်တိုင်အတွက်ပဲ။ ကိုယ့်အတွက်ကိုယ်မကြည့်တဲ့သူ ဘယ်သူမဆိုက မိုက်မဲတာပဲလို့ တွေးနေမိခဲ့တယ်။ ဒါကြောင့် ကျွန်မတာဝန်ကို လုပ်တဲ့နေရာမှာ၊ ကျွန်မရဲ့ အတွေးနဲ့ လုပ်ရပ်အားလုံးကို ကိုယ်ကျိုးကြည့်ခြင်းက တွန်းအားပေးခဲ့တာပါ။ ဟေလီထွက်သွားကတည်းက၊ ကျွန်မ ဆင်းရဲဒုက္ခခံတာ လျော့ပြီး ပင်ပန်းတာ သက်သာနိုင်အောင်လို့ ကျွန်မဝန်ထုပ်ကို ပေါ့စေဖို့ အလုပ်ပမာဏကို မျှလုပ်ပေးမဲ့ သူတစ်ယောက်ယောက် မကြာခင် ရှိဖို့ မျှော်လင့်ခဲ့တယ်။ ကျောက်စင်းက အလုပ်နဲ့ အကျွမ်းဝင်တာ နှေးပြီး သိပ်မကူညီနိုင်တာကို မြင်တော့၊ ကျွန်မ အဖက်မတန်သလို သဘောထားပြီး တခြားတွဲဖက်ကို လိုချင်ခဲ့တယ်။ ဒါပေမဲ့ ခေါင်းဆောင်တစ်ယောက်အနေနဲ့၊ လျူဝန်က စည်းမျဉ်းတွေကို ကောင်းကောင်း သဘောမပေါက်သလို၊ သူ့အလုပ်က ခဏခဏ စိစစ်တည်းဖြတ်ဖို့ လိုခဲ့တယ်။ ကျွန်မတဇောက်ကန်းစိတ်ပွင့်ထွက်ပြီး သူတို့ကို ဒေါသထွက်ခဲ့တယ်။ သူတို့က အလုပ်ပမာဏကို ကူမျှမလုပ်ပေးကြရုံမက၊ သူတို့နဲ့ မိတ်သဟာယပြုတာကို ပိုအားထုတ်ဖို့ ကျွန်မကို တောင်းဆိုတယ်လို့ ကျွန်မ ခံစားနေမိတယ်။ ဒါက ကျွန်မကို ပိုလို့တောင် အနားယူဖို့ အချိန်နည်းသွားစေခဲ့သလို၊ သူတို့အပေါ် ကျွန်မ အရမ်းမကျေမချမ်းဖြစ်ခဲ့တယ်။ သူတို့အလုပ်မှာ အခက်အခဲတွေ ကြုံတဲ့အခါ၊ ဒုက္ခခံပြီး ကျွန်မ ဝင်မပါချင်ခဲ့ဘူး။ အဲဒါက မပြေလည်တဲ့ ပြဿနာတွေနဲ့ အလုပ်မှာ နှောင့်နှေးမှုတွေ ဖြစ်စေခဲ့တယ်။ ကျွန်မ အနစ်နာခံလိုစိတ်ပိုရှိပြီး သူတို့ကို စိတ်ရှည်ရှည် ကူညီချင်ခဲ့မယ်ဆိုရင်၊ ကျွန်မကို ရုပ်ပိုင်းအရ ပင်ပန်းစေမှာဖြစ်ပေမဲ့၊ ကျွန်မတို့ ပူးပေါင်းလုပ်ခဲ့ရင်၊ အသင်းတော် အလုပ်က ချောချောမောမော တိုးတက်နိုင်ခဲ့မှာပဲ။ ဒါပေမဲ့ ကျွန်မ ကိုယ်ပိုင် ရုပ်ပိုင်းဆိုင်ရာ အကျိုးစီးပွားကိုပဲ ကျွန်မ စဉ်းစားခဲ့တယ်။ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော”ဆိုတဲ့ စာတန်ရဲ့ အဆိပ်တွေနဲ့ ကျွန်မ အသက်ရှင်ရင်းနဲ့ ကျွန်မ အရမ်းကို တစ်ကိုယ်ကောင်းဆန်၊ ဆိုးယုတ်ပြီး လူ့သဘာဝ မဲ့လာခဲ့တယ်။ အလုပ်မှာ နှောင့်နှေးမှုတွေတောင် ဖြစ်စေခဲ့တယ်။ ကျွန်မ မပြောင်းလဲရင်၊ နောက်ဆုံးမှာ ဘုရားကပစ်ပယ်ပြီး ဖယ်ရှားတာကို ခံရမှာပဲ။ ဘုရားရှေ့မှာ ကျွန်မလာပြီး ဆုတောင်းတယ်။ “ဘုရားသခင်၊ ‘ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော’ဆိုတဲ့ စာတန်ရဲ့ အဆိပ်နဲ့ ကျွန်မ ခုတလော အသက်ရှင်နေမိခဲ့သလို၊ ဒီဟာကြောင့် ကျွန်မ ပြောရက်စရာမရှိအောင် စိတ်ဆင်းရဲခဲ့ပါတယ်။ ကျွန်မ တခြားလူတွေကို အပြစ်မတင်ရင်၊ ဘုရားကို အပြစ်တင်နေမိတယ်။ ကျွန်မ ဒီလို အသက်ဆက်မရှင်ချင်တော့ပါဘူး။ စာတန်ဆန်တဲ့ အဆိပ်တွေရဲ့ ချုပ်နှောင်မှုကနေ ချိုးဖျက်လွတ်မြောက်ဖို့ ကျွန်မကို ကျေးဇူးပြုပြီး ဦးဆောင်လမ်းပြပါ”လို့ပေါ့။

နောက်ပိုင်းမှာ၊ ကျွန်မ သေချာတွေးကြည့်တယ်။ လူတွေကို စည်းမျဉ်းတွေအတိုင်း ဘယ်လို ဆက်ဆံသင့်လဲပေါ့။ ဒီဘုရားနှုတ်ကပတ်တော်တွေကို ကျွန်မ တွေးမိတယ်- “ဦးစွာပထမ သမ္မာတရားကို သင် နားလည်ရမည်။ သမ္မာတရားကို သင်နားလည်သည်နှင့် တစ်ပြိုင်နက် သင့်အတွက် ဘုရားသခင်၏ ရည်ရွယ်ချက်များကို နားလည်သဘောပေါက်ရန် လွယ်ကူလိမ့်မည်ဖြစ်ပြီး ဘုရားသခင်က လူတို့အား တောင်းဆိုထားသည့် လူများအား ဆက်ဆံရန်နည်းလမ်းအတွက် စည်းမျဉ်းများကို သင်သိလိမ့်မည်။ လူများကို သင်မည်သို့ ဆက်ဆံရမည်ကို သင်သိလိမ့်မည် ဖြစ်ပြီး ၎င်းတို့ကို ဘုရားသခင်၏ ရည်ရွယ်ချက်များနှင့်အညီ သင် ဆက်ဆံနိုင်လိမ့်မည်။ သင်သည် သမ္မာတရားကို နားမလည်လျှင် ဘုရားရည်ရွယ်ချက်များကို သေချာပေါက် နားလည်နိုင်လိမ့်မည် မဟုတ်သကဲ့သို့ အခြားသူများကို စည်းမျဉ်းနှင့်အညီ ဆက်ဆံလိမ့်မည် မဟုတ်ချေ။ အခြားသူများကို သင်မည်သို့ ဆက်ဆံရမည်ဆိုသည်ကို ဘုရားသခင်၏ နှုတ်ကပတ်တော်ထဲတွင် ရှင်းရှင်းလင်းလင်း ပြသထား၏၊ သို့မဟုတ် အရိပ်အမြွက်ပြထား၏။ လူသားမျိုးနွယ်ကို ဘုရားသခင် ဆက်ဆံသည့် သဘောထားမှာ ၎င်းတို့ အချင်းချင်းဆက်ဆံရာတွင် လူတို့ ခံယူသင့်သည့် သဘောထား ဖြစ်သည်။ လူအယောက်စီတိုင်းကို ဘုရားသခင်က မည်သို့ ဆက်ဆံပါသနည်း။ လူအချို့တို့သည် ဝိညာဉ်ရင့်ကျက်မှု မရင့်သန်သေးပေ။ သို့မဟုတ် ငယ်ရွယ်ကြသည်၊ သို့မဟုတ် တိုတောင်းသည့် အချိန်တစ်ခုသာ ဘုရားသခင်ကို ယုံကြည်ဖူးကြ၏။ သို့မဟုတ် သဘာဝ အနှစ်သာရအားဖြင့် ဆိုးရွားခြင်း မရှိ၊ မလိုမုန်းထားခြင်း မရှိသော်လည်း အနည်းငယ် မသိနားမလည်ပေ၊ သို့မဟုတ် အစွမ်းအစနည်းကြသည်။ သို့မဟုတ် ၎င်းတို့သည် အကန့်အသတ်များစွာကို ခံရပြီး သမ္မာတရားကို နားမလည်ကြသေးပေ၊ အသက်ဝင်ရောက်မှု မရှိကြသေး၊ ထို့ကြောင့် မိုက်မဲသော အရာကို လုပ်ဆောင်ခြင်း သို့မဟုတ် မသိနားမလည်သည့် လုပ်ရပ်ကို ကျူးလွန်ခြင်းမှ ထိန်းသိမ်းဖို့ရန် သူတို့အတွက် ခက်ခဲပေသည်။ သို့သော် ဘုရားသခင်သည် လူများ၏အတိတ်မှ မိုက်မဲမှုများကို မစွဲလမ်းပေ။ ၎င်းတို့၏ စိတ်နှလုံးများကို သူကြည့်ရှုသည်။ ၎င်းတို့က သမ္မာတရားကို လိုက်စားဖို့ သန္နိဋ္ဌာန်ထားရှိလျှင် ၎င်းတို့ မှန်ကန်ပြီး ဤသည်မှာ သူတို့၏ ရည်မှန်းချက်ဖြစ်သည့်အခါ ထို့နောက် ဘုရားသခင်က သူတို့ကို စောင့်ကြည့်နေသည်၊ သူတို့အတွက် စောင့်ဆိုင်းနေပြီး သူတို့ကို ဝင်ရောက်ခွင့်ရရန် အချိန်နှင့် အခွင့်အရေးကို သူတို့အား ပေးနေ၏။ ပြစ်မှားခြင်းတစ်ခုတည်းအတွက် ဘုရားသခင်က သူတို့ကို ပယ်ဖျက်ခြင်း မဟုတ်ပေ။ ယင်းက လူများ လုပ်ဆောင်လေ့ရှိသည့်အရာတစ်ခု ဖြစ်သည်။ ဘုရားသခင်သည် လူများကို မည်သည့်အခါမျှ ထိုကဲ့သို့ မဆက်ဆံပေ။ ဘုရားသခင်သည် လူများကို ထိုနည်းလမ်းဖြင့် မဆက်ဆံလျှင် လူများသည် အခြားသူများကို အဘယ်ကြောင့် ထိုနည်းလမ်းဖြင့် ဆက်ဆံရသနည်း။ ဤအရာက ၎င်းတို့၏ ဖောက်ပြန်ပျက်စီးသော စိတ်သဘောထားကို မပြသလော။ ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထား အတိအကျ ဖြစ်ပေသည်။ မသိနားမလည်ဘဲ မိုက်မဲသော လူတို့ကို ဘုရားသခင်က မည်သို့ ဆက်ဆံသည်၊ မရင့်ကျက်သည့် ဝိညာဉ်အသက်တာရှိသူတို့ကို သူ မည်သို့ ဆက်ဆံသည်၊ လူသားမျိုးနွယ်၏ ဖောက်ပြန်ပျက်စီးသော စိတ်သဘောထားများ၏ ပုံမှန်ထုတ်ဖော်ချက်များကို သူ မည်သို့ ဆက်ဆံပုံနှင့် မလိုမုန်းထားသော သူတို့ကို သူ ဆက်ဆံပုံတို့ကို သင် ကြည့်ရှုလေ့လာရမည်။ ဘုရားသခင်သည် လူအမျိုးမျိုးကို နည်းလမ်းအမျိုးမျိုးဖြင့် ဆက်ဆံပြီး၊ မတူညီသော လူတို့၏ အခြေအနေ အမြောက်အမြားကို စီမံခန့်ခွဲနည်းအမျိုးမျိုးလည်း သူ့ထံတွင် ရှိ၏။ ဤသမ္မာတရားများကို သင်နားလည်ရမည်။ ဤသမ္မာတရားများကို သင်နားလည်ပြီးသည်နှင့်၊ ထိုအခါတွင် အမှုအရာများကို သင် မည်သို့ တွေ့ကြုံခံစားဖို့ကိုလည်းကောင်း၊ လူတို့ကို စည်းမျဉ်းများနှင့်အညီ မည်သို့ ဆက်ဆံဖို့ကိုလည်းကောင်း သင် သိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို ရရှိရန်၊ အနီးအနားတွင်ရှိသော လူများ၊ ကိစ္စရပ်များနှင့် အမှုအရာများမှ သင်ယူရမည်) လူတွေနဲ့ ဆက်ဆံရာမှာ ဘုရားက စည်းမျဉ်းတွေ ရှိတယ်ဆိုတာကို ဘုရားနှုတ်ကပတ်တော်တွေကနေ ကျွန်မ မြင်ခဲ့ရတယ်။ သူက ဝိညာဉ်ရင့်ကျက်မှု နည်းပါးတဲ့သူတွေကိုစိတ်ရှည်သည်းခံပေးပြီး သူတို့ကို ကြီးထွားဖို့ အခွင့်အရေးတွေပေးတယ်။ ဒါပေမဲ့ ကျွန်မက တခြားလူတွေ ရင်ဆိုင်ခဲ့ရတဲ့ တကယ့် ပြဿနာတွေကို မစဉ်းစားဘဲ၊ အရမ်းမြင့်မားတဲ့ မျှော်လင့်ချက်တွေ ရှိခဲ့တယ်။ ကျောက်စင်းက အသက်ပိုကြီးပြီး ဒါနဲ့ စိမ်းတယ်။ ဒါကြောင့် အစမှာတော့ အလုပ်ကို သူ မရင်းနှီးတာ သူ့အတွက် ပုံမှန်ပဲလေ။ သူ့အခက်အခဲတွေကို နားလည်ပေးပြီး ချစ်ခင်တဲ့ အားပေးမှုကို ပေးမဲ့အစား၊ သူ့အလုပ်ကို သူ ထမ်းဆောင်နေတဲ့အတွက် အလုပ်ကို ချက်ချင်း တာဝန်ယူဖို့ သူ့ကို ကျွန်မ တောင်းဆိုခဲ့တယ်။ လျူဝန်က လုပ်တာနှေးပြီး အလုပ်များတဲ့အခါ စိတ်ရှုပ်ထွေးသွားတတ်တယ်။ ဒါပေမဲ့ သူက သူ့တာဝန်တွေကို လုပ်တဲ့နေရာမှာ တည်ငြိမ်ပြီး​ လေးနက်သလို တကယ့် အလုပ်တာဝန်တွေကို ကိုင်တွယ်နိုင်တယ်။ ဒါပေမဲ့၊ အလုပ်နဲ့ သူတို့ကိုယ်သူတို့ ရင်းနှင်းအောင် ညီအစ်မတွေကို ကျွန်မ မကူညီခဲ့သလို၊ အလွန်အကျွံ မြင့်မားတဲ့ မျှော်လင့်ချက်တွေ ရှိခဲ့တယ်။ သူတို့က ကျွန်မရဲ့ မျှော်လင့်ချက်တွေကို မပြည့်မီနိုင်တဲ့အခါ၊ စိတ်မကျေနပ်တာကို ကျွန်မပြခဲ့ပြီး သူတို့ကို စိတ်ကျဉ်းကျပ်သွားစေခဲ့တယ်။ ခေါင်းဆောင်အနေနဲ့ ပထမဆုံး ကျွန်မတာဝန်တွေကို ထမ်းဆောင်ခဲ့တဲ့အချိန်ကို စဉ်းစားမိတယ်။ အဲဒီတုန်းက ကျွန်မ ဘာမှမသိခဲ့ဘူး။ စည်းမျဉ်းတချို့ကို ကျွန်မ သဘောပေါက်ခဲ့တာက ညီအစ်ကို မောင်နှမတွေက အမြဲကူညီပေးခဲ့ကြလို့ပါ။ ဒါပေမဲ့ နောက်တော့၊ ကျွန်မက ကျွန်မရဲ့တွဲဖက် ညီအစ်မတွေဆီကနေ အလွန်အကျွံ တောင်းဆိုခဲ့ပြီး သူတို့အတွက် ကိစ္စတွေကို ခက်ခဲအောင် လုပ်ခဲ့တယ်။ ကျွန်မ တကယ်ကို လူ့သဘာဝကင်းမဲ့ခဲ့တာပါ။ ဒါကို တွေးမိတော့၊ ကျွန်မ အရမ်းရှက်မိတယ်။

နောက်ပိုင်းမှာ ကျွန်မ ရှာဖွေကြည့်နေတုန်း ဒီဘုရားနှုတ်ကပတ်တော်တွေကို ဖတ်ရတယ်- “ညီအစ်ကိုမောင်နှမများ ပြောဆိုဆက်ဆံသည့်ပုံစံတွင် စည်းမျဉ်းများ ရှိရမည်။ သူတစ်ပါး၏ အမှားများပေါ်တွင် အမြဲ အာရုံမစိုက်နှင့်၊ ထိုအစား မိမိကိုယ်မိမိ မကြာခဏ ဆန်းစစ်ရမည်။ ထို့နောက်တွင် အခြားလူများကို နှောင့်ယှက်ခြင်း၊ သို့မဟုတ် ထိခိုက်ခြင်း ဖြစ်စေခဲ့သည့် မည်သည့်အရာများအား သင်လုပ်ဆောင်ခဲ့သည်ကို ၎င်းတို့အား သင် တက်ကြွစွာ ဝန်ခံရမည်။ ပြီးလျှင် မိမိကိုယ်ကို ဖွင့်ဟပြီး မိတ်သဟာယဖွဲ့ဖို့ သင်ယူရမည်။ ဤနည်းအားဖြင့် အပြန်အလှန် နားလည်မှုကို သင်စွမ်းဆောင်ရရှိနိုင်သည်။ ထို့အပြင် သင့်အပေါ် မည်သည့်အရာ ကျရောက်ပါစေ သင်သည် ဘုရားနှုတ်ကပတ်တော်များကို အခြေခံပြီး အမှုအရာများကို ကြည့်ရှုသင့်သည်။ သမ္မာတရား စည်းမျဉ်းများကို လူများ နားလည်နိုင်ပြီး လက်တွေ့လုပ်ဆောင်ရန် လမ်းကြောင်းကို ရှာနိုင်လျှင် ၎င်းတို့သည် စိတ်နှလုံးတစ်လုံးတစ်ဝတည်း ဖြစ်လာလိမ့်မည်။ ပြီးလျှင် ညီအစ်ကိုမောင်နှမများကြားရှိ ပေါင်းသင်းဆက်ဆံရေးသည် ပုံမှန်ဖြစ်လိမ့်မည်။ ၎င်းတို့သည် ဘာသာတရားမရှိသူများတမျှ ဂရုမစိုက်ဘဲ အေးစက်ပြီး ရက်စက်ကြလိမ့်မည် မဟုတ်ပေ။ ပြီးလျှင် ၎င်းတို့သည် အပြန်အလှန် သံသယဝင်ပြီး သတိထားသည့် ၎င်းတို့၏ စိတ်အခြေအနေကို ဖယ်ရှားကြလိမ့်မည်။ ညီအစ်ကိုမောင်နှမများသည် အချင်းချင်း ပို၍ရင်းနှီးလာကြလိမ့်မည်။ တစ်ယောက်နှင့် တစ်ယောက် ပံ့ပိုးပေးနိုင်ကြပြီး ချစ်နိုင်ကြလိမ့်မည်။ အချင်းချင်း ဖယ်ကြဉ်ခြင်း၊ အချင်းချင်း မနာလိုဖြစ်ခြင်း၊ တစ်ယောက်နှင့် တစ်ယောက် နှိုင်းယှဉ်ကြည့်ခြင်း၊ ပြီးလျှင် အချင်းချင်း တိတ်တဆိတ် ယှဉ်ပြိုင်ပြီး အာခံခြင်းတို့အစား ၎င်းတို့၏ စိတ်နှလုံးတွင် စေတနာကောင်း ရှိလိမ့်မည်။ အချင်းချင်း သည်းခံပြီး သနားကရုဏာထားနိုင်စွမ်းရှိမည်။ တစ်ယောက်နှင့် တစ်ယောက် ပံ့ပိုးပြီး ကူညီကြလိမ့်မည်။...လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများဖြင့် အသက်ရှင်သောအခါ ဘုရားသခင်ရှေ့တွင် ငြိမ်သက်ခြင်းရှိရန် အလွန်ခက်ခဲပြီး ယင်းမှာ သမ္မာတရားကို လက်တွေ့လုပ်ဆောင်ပြီး ဘုရားနှုတ်ကပတ်တော်အတိုင်း အသက်ရှင်ရန် အလွန်ခက်ခဲသည်။ ဘုရားသခင်ရှေ့တွင် အသက်ရှင်ရန်အတွက် သင့်ကိုယ်သင် မည်သို့ဆင်ခြင်သုံးသပ်ပြီး သိမြင်ရမည်ကို သင်ယူရမည်။ ဘုရားသခင်ထံ အမှန်တကယ် ဆုတောင်းရမည်။ ထို့နောက်တွင် ညီအစ်ကိုမောင်နှမများနှင့် မည်သို့အဆင်ပြေအောင် ဆက်ဆံရမည်ကို သင်ယူရမည်။ သင်တို့သည် အချင်းချင်း သည်းခံရမည်၊ အချင်းချင်း သက်ညှာရမည်၊ ပြီးလျှင် အခြားသူများ၏ အားသာချက်များနှင့် အရည်အချင်းများက မည်သည့်အရာများ ဖြစ်သည်ကို မြင်နိုင်ရမည်။ ပြီးလျှင် အခြားလူများ၏ ထင်မြင်ချက်များနှင့် မှန်ကန်သည့်အရာများကို လက်ခံရန် သင်ယူရမည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မတို့ကို ရှင်းရှင်းလင်းလင်း ပြောပါတယ်။ ညီအစ်ကို မောင်နှမတွေနဲ့ ကျွန်မတို့ ဆက်ဆံရာမှာ၊ သူတို့ရဲ့ အားနည်းချက်တွေအပေါ် အမြဲ အာရုံမစိုက်သင့်ဘဲ၊ အဲဒီအစား သူတို့ရဲ့ အားသာချက်တွေနဲ့ အရည်အချင်းတွေကို မြင်သင့်တယ်တဲ့။ ကျွန်မတို့ အချင်းချင်း သည်းခံပြီး အချင်းချင်းရဲ့ အားသာချက်နဲ့ အားနည်းချက်တွေကို ဖြည့်စွက်ဖို့ လိုတယ်။ ကျောက်စင်းက ပြဿနာတွေကို ဖြေရှင်းဖို့ သမ္မာတရားကို မိတ်သဟာယပြုတဲ့နေရာမှာ ပိုတော်တယ်။ တစ်ခါတလေ ညီအစ်ကို မောင်နှမတွေရဲ့ ပြဿနာတွေကို ကျွန်မ မရိပ်စားနိုင်ခဲ့တဲ့အချိန်မှာ ကျောက်စင်းက အဲဒီပြဿနာတွေကို မိတ်သဟာယပြုပြီး ဖြေရှင်းဖို့ ဆီလျော်တဲ့ ဘုရားနှုတ်ကပတ်တော်တွေကို ရှာနိုင်ခဲ့တယ်။ လျူဝန်က အလုပ်လုပ်တာနှေးပေမဲ့၊ ပြဿနာတွေကို သေချာ စေ့စေ့စပ်စပ်စဉ်းစားပြီး သူ့တာဝန်တွေကို လေးလေးနက်နက်၊ တာဝန်သိသိနဲ့ လုပ်တယ်။ ကျွန်မက အလုပ်များတဲ့အချိန်မှာ၊ ဝတ်ကျေတမ်းကျေ လုပ်တတ်တယ်။ ဒါပေမဲ့ လျူဝန်က ရံဖန်ရံခါ ကျွန်မကို အပြစ်ဖော်ဆုံးမတယ်။ အဲဒါကလည်း ကျွန်မအတွက် အထောက်အကူဖြစ်ပြီး ကျွန်မနဲ့ ကိုက်တယ်။ ကျွန်မတို့ သုံးယောက်က အတူ စိတ်တူသဘောတူ အလုပ်လုပ်ပြီး အချင်းချင်းရဲ့ အားသာချက်နဲ့ အားနည်းချက်တွေကို ဖြည့်စွက်ပေးတာက ကျွန်မတို့ အလုပ်ကို သေချာပေါက် တိုးတက်စေမှာပဲ။ နောက်ပိုင်းမှာ ကျွန်မအခြေအနေနဲ့ပတ်သက်လို့ ကျွန်မရဲ့ တွဲဖက် ညီအစ်မတွေဆီ ဖွင့်ပြောခဲ့ပြီး၊ အချင်းချင်းရဲ့ ပြဿနာတွေကို ကျွန်မတို့ ထောက်ပြခဲ့ကြတယ်။ မိတ်သဟာယကတစ်ဆင့်၊ ကျွန်မတို့ တွဲဖက်ပြီးလုပ်ကြတာနဲ့ သက်ဆိုင်တဲ့ လမ်းကြောင်းနဲ့ ဦးတည်ချက်ကို ကျွန်မတို့ ရှာတွေ့ခဲ့ကြပြီး၊ ကျွန်မ စိတ်နှလုံးမှာ၊ တကယ်ကို စိတ်အေးလက်အေး ဖြစ်သွားတယ်။ ဘုရားသခင် စီစဉ်ပေးတဲ့ ပတ်ဝန်းကျင်က ကျွန်မဘဝကြီးထွားမှုအတွက် အကျိုးရှိတာကို မြင်တော့၊ ဘုရားသခင်ကို ကျွန်မ တကယ် ကျေးဇူးတင်မိတယ်။


၅၉။ မုန်တိုင်းများကြားတွင် ကြီးပြင်းလာခြင်း

မီရွှယ်၊ တရုတ်ပြည်

၂၀၁၃ ခုနှစ်၊ မတ်လ တစ်ရက်မှာ ညီအစ်မနှစ်ယောက်နဲ့ ကျွန်မတို့ဟာ စုဝေးပွဲပြီးလို့ အိမ်ပြန်ရောက်တော့ အိမ်ထဲ ဝင်လိုက်တာနဲ့ ရှုပ်ပွနေတာကို ကျွန်မတို့ တွေ့လိုက်ရတယ်။ ကျွန်မတို့ ထင်လိုက်တာကတော့ ရဲတွေ အိမ်ကိုဝင်ရှာသွားတာ ဖြစ်လောက်တယ်ပေါ့။ ဒါနဲ့ ချက်ချင်းပဲ နေရာပြောင်းလိုက်ကြတယ်။ နေရာပြောင်းပြီးသိပ်မကြာဘူး၊ ရပ်ကွက်ထဲက လူတချို့က ရဲတွေနဲ့အတူ ဒလကြမ်း ဝင်လာကြတယ်။ ရဲတွေက ကျွန်မတို့ကို ဧည့်ခန်းထဲမှာပဲ စုနေခိုင်းပြီး အိမ်ထဲကို ဝင်မွှေနှောက်တော့တာပဲ။ သူတို့မကြည့်နေတဲ့အချိန်မှာ ကျွန်မ အိတ်ကပ်ထဲက ဖုန်းဆင်းမ်ကတ်ကို ထုတ်ပြီး ချိုးပစ်လိုက်နိုင်တယ်။ ရဲတစ်ယောက်က မြင်သွားပြီး ကျွန်မလက်ကို အတင်းဆွဲဖွင့်တယ်။ ဆင်းမ်ကတ် ကျိုးနေတာကို မြင်တော့ သူက ဒေါသတကြီးနဲ့ အော်တယ်၊ “လူက ငယ်ပုံပေါက်သလောက် အကင်းကတော့ ပါးသားပဲ။ သူ့ကို စခန်းခေါ်သွားပြီး စစ်ဆေးမယ်” တဲ့။ ပြီးတော့ ရဲမေတစ်ယောက်ကို ကျွန်မကိုယ်ပေါ် ရှာခိုင်းပြီးနောက်မှာတော့ ကျွန်မတို့ကို ရဲကားထဲ ထည့်လိုက်ကြတယ်။ ကျွန်မ တော်တော်လေး ကြောက်သွားလို့ ဘုရားသခင်ဆီ ဆုတောင်းလိုက်တယ်၊ “ဘုရားသခင်၊ သူတို့ သမီးကို ဘယ်ခေါ်သွားမလဲ၊ ဘယ်လို ညှဉ်းပန်းနှိပ်စက်မလဲဆိုတာ သမီးမသိဘူး။ ကျေးဇူးပြုပြီး သမီးကို လမ်းပြပါ၊ ယုံကြည်ခြင်း ပေးသနားပါ။ ဘယ်လောက်ပဲ ဒုက္ခခံရပါစေ၊ သမီးဟာ ယုဒတစ်ယောက် ဖြစ်မှာမဟုတ်ဘူး။ ကိုယ်တော့်ကို သစ္စာဖောက်မှာ မဟုတ်ဘူး” လို့ပေါ့။ ဆုတောင်းပြီးတော့ ကျွန်မရဲ့စိတ်တွေ တဖြည်းဖြည်း တည်ငြိမ်လာတယ်။

ရဲတွေက ကျွန်မကို စခန်းက စစ်ကြောရေးအခန်းထဲကို ခေါ်သွားပြီး လက်မြှောက်ပြီး ဒူးကွေးခိုင်းတယ်။ သုံးလေးမိနစ်ကြာတော့ ကျွန်မရဲ့ လက်တွေ မမြှောက်နိုင်တော့ဘူး၊ ခြေထောက်တွေ တုန်လာပြီး ရင်ဘတ်က အောင့်လာလို့ မြေကြီးပေါ် ပုံကျသွားတယ်။ အဲဒီနောက် ရဲတွေက ကျွန်မကို ကျားထိုင်ခုံပေါ်တင်ပြီး ခြေထောက်တွေကို ထိုင်ခုံခြေထောက်တွေမှာ တင်းတင်းကျပ်ကျပ် ချည်ထားလိုက်တယ်။ ခဏကြာတော့ ဝဝဖိုင့်ဖိုင့်နဲ့ ပြစ်မှုရေးရာ ရဲမေတစ်ယောက်က အခန်းထဲကို စာရွက်စာတမ်းတချို့ ယူလာပြီး ကျွန်မကို ပြောတယ်၊ “ငါတို့က တစ်နိုင်ငံလုံး အတိုင်းအတာနဲ့ အကြီးစားဖမ်းဆီးစစ်ဆင်ရေး လုပ်နေတာ၊ မင်းတို့ အနန္တတန်ခိုးရှင် ဘုရားသခင် ယုံကြည်သူတွေကို ရှင်းလင်းရေး လုပ်နေတာ။ မင်းတို့ရဲ့ ခေါင်းဆောင်တွေအားလုံးကို ငါတို့ရထားပြီးပြီ၊ မင်းတို့အသင်းတော်ကိုလည်း ဖြိုခွဲပြီးပြီ။ ငါတို့ကို ငြင်းနေလို့ ဘာထူးမှာလဲ။ ပြောလိုက်၊ ပြီးရင် မင်းသွားလို့ရပြီ” တဲ့။ ဒီစကားကိုကြားတော့ ဒါဟာ စာတန်ရဲ့ လှည့်ကွက်တွေပဲ၊ သူက ကျွန်မကို ယုဒဖြစ်အောင် ကြိုးစားနေတာပဲလို့ ကျွန်မ သဘောပေါက်သွားတယ်။ အဲဒါကို ယုံစားလို့မရဘူး။ ညီအစ်ကိုမောင်နှမတွေ အများကြီး အဖမ်းခံခဲ့ရရင်တောင်မှ ဘုရားသခင်ရဲ့ အမှုတော်ကို သူတို့ ဒီလောက် အလွယ်တကူနဲ့တော့ ဖြိုခွဲလို့မရပါဘူး။ ကျွန်မက ပြန်ပြောလိုက်တယ်။ “အနန္တတန်ခိုးရှင် ဘုရားသခင် ပြောသည်မှာ ‘ဘုရားသခင် ဖြစ်မြောက်ရန် အလိုရှိသည့်အရာကို မည်သည့်နိုင်ငံ သို့မဟုတ် မည်သည့် အင်အားစုကမျှ မတားဆီးနိုင်သည်ကို ငါတို့အားလုံး ယုံကြည်သည်။ ပြီးလျှင် ဘုရားသခင်၏ အမှုကို နှောင့်ယှက်ရန် ကြိုးစားသူများ၊ ဘုရားသခင်၏ နှုတ်ကပတ်တော်ကို အတိုက်အခံလုပ်ကာ ဘုရားသခင်၏ အကြံအစည်ကို နှောင့်ယှက်ပြီး ဖျက်ဆီးရန် ကြိုးစားသူများသည် နောက်ဆုံးတွင် ဘုရားသခင်၏ အပြစ်ဒဏ်ပေးခြင်းကို ခံရကြလိမ့်မည်။’” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၂)- လူသားမျိုးနွယ်တစ်ရပ်လုံး၏ ကံကြမ္မာအပေါ် ဘုရားသခင် အချုပ်အခြာအာဏာ ကိုင်စွဲသည်) ဒီတော့ သူက ချောင်းတဟန့်ဟန့်နဲ့ ခေါင်းခါရင်း ထွက်သွားတယ်။ အဲဒီနောက် ရဲတစ်ယောက်က ကျွန်မကို စပြီး စစ်မေးတယ်၊ “မင်း ဘယ်အချိန်ကစပြီး ဘာသာရေးသမား ဖြစ်လာတာလဲ။ ဒီနေရာကို ရောက်နေတာ ဘယ်လောက်ကြာပြီလဲ။ ဘယ်သူတွေနဲ့ အဆက်အသွယ်လုပ်ဖူးလဲ။ ဘယ်နေရာတွေမှာ နေခဲ့ဖူးလဲ” တဲ့။ ကျွန်မ ဘာမှပြန်မပြောတော့ သူက ကျွန်မကိုခြိမ်းခြောက်တယ်၊ “မင်း မပြောရင် မင်းကို ရိုက်သတ်ပြီး တောင်တွေပေါ်မှာ မင်းအလောင်းကို မြှုပ်ပစ်မယ်” တဲ့။ ဒီလူတွေက လူသတ်တာကို ကြက်သတ်သလိုပဲ၊ လူ့အသက်ကို တစ်စက်မှ ဂရုမစိုက်ဘူးဆိုတာ ကျွန်မ တွေးမိသွားတယ်။ သူတို့ တကယ်ပဲ ငါ့ကို ရိုက်သတ်လိုက်မလားလို့တောင် တွေးမိတယ်။ တကယ်ကို ကြောက်လာတာနဲ့ ဘုရားသခင်ဆီ တိတ်တိတ်လေး ဆုတောင်းလိုက်ပြီး ကိုယ်တော်ရဲ့ ဒီနှုတ်ကပတ်တော်တွေကို စဉ်းစားမိတယ်၊ “ဤအရာ၊ ထိုအရာကို မကြောက်နှင့်၊ ကောင်းကင်ဗိုလ်ခြေတို့၏ အနန္တတန်ခိုးရှင် ဘုရားသခင်သည် သင်နှင့်အတူ ဧကန်အမှန် ရှိလိမ့်မည်။ သူသည် သင်တို့အတွက် အထောက်အပံ့ အင်အားစု ဖြစ်ပြီး သူသည် သင်၏ ဒိုင်းလွှားဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၆)) ဘုရားသခင်က ကျွန်မရဲ့ အကာအကွယ်ဖြစ်ပြီး အရာအားလုံးကို ကိုယ်တော်ပဲ အုပ်စိုးတယ်ဆိုတာ အမှန်ပဲလို့ ကျွန်မသိထားတယ်။ ကျွန်မရဲ့ ခန္ဓာကိုယ်နဲ့ စိတ်ဝိညာဉ်က ကိုယ်တော့်လက်ထဲမှာပဲ ရှိတာလေ၊ ဒါကြောင့် ကျွန်မကို ရိုက်သတ်တာ မသတ်တာက ရဲတွေပေါ်မှာ မူမတည်ဘူး။ ဒီအတွေးက ကျွန်မကို ယုံကြည်ခြင်းနဲ့ ခွန်အားတွေ ပေးခဲ့တယ်။ အဲဒီနောက်မှာ ရဲတွေက ကျွန်မကို မနားတမ်း ဆက်ပြီးစစ်မေးပေမဲ့ ကျွန်မ သူတို့ကို ဘာမှမပြောခဲ့ဘူး။

တတိယနေ့ မနက်အစောကြီးမှာ သူတို့ထဲကတစ်ယောက်က “ပြောတော့မလား” လို့ မေးတယ်။ ကျွန်မ ဘာမှပြန်မပြောဘူး။ သူ ဒေါသထွက်ပြီး ကျွန်မကို ကော်လံကနေဆွဲပြီး နားရင်းအုပ်တယ်၊ ကျွန်မရဲ့နားတွေ အူသွားပြီး မျက်နှာတစ်ခုလုံး ပူထူသွားတာပဲ။ ပြီးတော့ ကျွန်မ သတိမထားမိတဲ့အချိန်မှာ စာရွက်တချို့ကို လိပ်ပြီး ကျွန်မမျက်လုံးကို ရိုက်ထည့်လိုက်တယ်၊ နာလွန်းလို့ မျက်လုံးတွေ ပြုတ်ထွက်တော့မလိုပဲ။ ကျွန်မလည်း ကိုယ့်မျက်လုံးတွေကို အလိုလို မှိတ်လိုက်မိတယ်။ ရဲတစ်ယောက်က ဒေါသနဲ့အော်တယ်၊ “မျက်လုံးဖွင့်စမ်း” တဲ့။ ကျွန်မ ဖြည်းဖြည်းချင်း မျက်လုံးဖွင့်လိုက်ပေမဲ့ ဘာမှမမြင်ရဘူး။ ဆယ်မိနစ်လောက်ကြာမှပဲ ပစ္စည်းတွေကို စပြီး နည်းနည်းမြင်ရတယ်။ မျက်လုံးက အရမ်းနာတော့ ကျွန်မ မျက်လုံးမှိတ်ထားချင်တာပေါ့။ သူတို့က ကျွန်မ အိပ်ချင်နေတယ်ထင်ပြီး ရဲက ရေသန့်ဘူးနဲ့ ခေါင်းကိုရိုက်တယ်၊ ပြီးတော့ တစ်ခါတလေ သူ့ခြေထောက်နဲ့ ကျွန်မရဲ့ခေါင်းနဲ့ လက်မောင်းတွေကို ကန်တယ်။ ပြီးတော့ကျွန်မကို အိပ်မရအောင်လို့ သူတို့က ကျွန်မရဲ့ ဆံပင်တွေနဲ့ လက်တွေကို ကျားထိုင်ခုံရဲ့ နောက်ကျောမှာ ကပ်ခွာကြိုးနဲ့ ချည်ထားလိုက်တယ်။ ကျွန်မလည်း ခေါင်းကို အမြဲတမ်း မော့ထားရတာပေါ့။ နာကျင်တာ သက်သာအောင်လို့ ကျားထိုင်ခုံကိုပဲ အားပြုပြီး မှီဖို့ကြိုးစားခဲ့ရတယ်။ ကျွန်မမှာ ခေါင်းတွေမူး၊ တစ်ကိုယ်လုံးနာကျင်ပြီး ရင်တွေတုန်ပြီး အရမ်းကို စိတ်ဆင်းရဲခဲ့ရတယ်။ ကျွန်မ မခံနိုင်တော့မှာစိုးလို့ ဘုရားသခင်ဆီ အဆက်မပြတ် အော်ဟစ်ဆုတောင်းခဲ့တယ်၊ “ဘုရားသခင်၊ ကျေးဇူးပြုပြီး သမီးကို ဒုက္ခခံနိုင်တဲ့ စိတ်သန္နိဋ္ဌာန်ကို ပေးသနားပါ၊ ယုံကြည်ခြင်းကို ပေးသနားပါ။ သမီး စာတန်ကို ဘယ်တော့မှ ဦးညွှတ်မှာမဟုတ်ဘူး” လို့ပေါ့။ နာကျင်မှုတွေကြားမှာ ဘုရားနှုတ်ကပတ်တော်တချို့ကို ကျွန်မ စဉ်းစားမိတယ်၊ “အဆင်းနီသောနဂါးကြီးသည် ဘုရားသခင်ကို ညှဉ်းပန်းနှိပ်စက်ပြီး၊ သူသည် ဘုရားသခင်၏ရန်သူ ဖြစ်၏။ သို့ဖြစ်၍ ဤပြည်ရှိ လူများသည် ဘုရားသခင်ကို ၎င်းတို့၏ ယုံကြည်မှုကြောင့် အရှက်ကွဲခြင်းနှင့် ညှဉ်းပန်းနှိပ်စက်ခြင်းတို့ကို ခံကြရပြီး အကျိုးဆက်အနေဖြင့် ဤစကားများသည် ဤလူစုတည်းဟူသော သင်တို့၌ ပြည့်စုံလေသည်။ ယင်းသည် ဘုရားသခင်ကို ဆန့်ကျင်သော ပြည်တွင် စတင်သောကြောင့် ဘုရားသခင်၏အမှုအားလုံးသည် ကြီးမားသော အတားအဆီးများကို ရင်ဆိုင်ရပြီး ဘုရားသခင်၏နှုတ်ကပတ်တော်များစွာသည် ချက်ချင်း ဖြစ်မြောက်အောင်မြင်နိုင်ခြင်း မရှိချေ။ ဤအကြောင်းကြောင့်၊ ဘုရားသခင်၏နှုတ်ကပတ်တော်၏ အကျိုးဆက်အဖြစ်၊ လူတို့သည် စစ်ဆေးခံကြရကာ ယင်းသည် ဒုက္ခဆင်းရဲ၏ အစိတ်အပိုင်းလည်း ဖြစ်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားနှုတ်ကပတ်တော်တွေကနေတစ်ဆင့် ကွန်မြူနစ်ပါတီဟာ ဘုရားသခင်ရဲ့ ရန်သူဖြစ်တယ်၊ သူတို့က ဘုရားသခင်နဲ့ သမ္မာတရားကို မုန်းတီးတယ်ဆိုတာ ကျွန်မ နားလည်သွားတယ်။ သူတို့က ကျွန်မတို့ ဘုရားသခင်ကို မယုံကြည်အောင် နည်းမျိုးစုံနဲ့ တားဆီးချင်တယ်၊ ကိုယ်တော့်ကို သစ္စာဖောက်အောင် ကျွန်မတို့ကို ရက်စက်တဲ့ ညှဉ်းပန်းနှိပ်စက်မှုမျိုးစုံကို သုံးတယ်။ ကျွန်မက အဆင်းနီတဲ့ နဂါးကြီးရဲ့ နိုင်ငံမှာ မွေးဖွားလာတာဆိုတော့ ဒါဟာ ကျွန်မ ခံစားရမယ့် ဒုက္ခတစ်ခုပဲ။ ဒါပေမဲ့ ကွန်မြူနစ်ပါတီရဲ့ ဖိနှိပ်မှုကနေတစ်ဆင့် သူတို့ ဘယ်လောက်ဆိုးယုတ်တယ်၊ သူတို့ရဲ့ အနှစ်သာရက ဘုရားသခင်ကို ဆန့်ကျင်ဘက်လုပ်နေတယ်ဆိုတာကို ကျွန်မ မြင်ခဲ့ရတယ်။ ဒါကြောင့် စာတန်ကို ပိုပြီးငြင်းပယ်ပြီး ဘုရားသခင်ဘက်ကိုလှည့်ဖို့၊ ကိုယ့်သက်သေခံချက်မှာ ယုံကြည်ခြင်းနဲ့ ခိုင်ခိုင်မာမာရပ်တည်ဖို့၊ စာတန်ကို အရှက်ခွဲပြီး အနိုင်ယူဖို့ ပိုပြီးတောင် လိုချင်လာခဲ့တယ်။ ဘုရားသခင်အတွက် သက်သေခံဖို့ ဒီလိုအခွင့်အရေးရတာဟာ ကိုယ်တော့်ရဲ့ ကောင်းချီးမင်္ဂလာပဲ၊ ဒါဟာ အထူးမျက်နှာသာပေးခြင်းတစ်ခုပဲ။ ဒါတွေကို နားလည်သွားတော့ ကျွန်မမှာ ယုံကြည်ခြင်းတွေရှိလာပြီး ကျွန်မအတွက် သိပ်မခက်ခဲတော့ဘူးလို့ ခံစားရတယ်။

အဲဒီနောက် သူတို့က ကျွန်မကို စပြီးစစ်မေးကြပြန်ရော။ ကျွန်မ ဆက်ပြီး တိတ်ဆိတ်နေတော့ သူတို့ ခြိမ်းခြောက်တယ်၊ “စောစောပြောလေ၊ ပိုပြီး လွယ်လေပဲ။ မင်းကို ငါးမိနစ်အချိန်ပေးမယ်” တဲ့။ ပြီးတော့ အချိန်ကိုက်နာရီတစ်ခုကို ကျွန်မရှေ့မှာ ထားလိုက်တယ်။ အချိန်တွေ တစ်မိနစ်၊ တစ်စက္ကန့်ကုန်ဆုံးသွားတာကို ကြည့်ရင်း ကျွန်မ ဘုရားသခင်ဆီ မနားတမ်း ဆုတောင်းနေခဲ့တယ်၊ “ဘုရားသခင်၊ ဒီမကောင်းဆိုးဝါးတွေ သမီးကို ဘာလုပ်မလဲဆိုတာ သမီးမသိဘူး။ ကျေးဇူးပြုပြီး သမီးကို ကာကွယ်ပေးတော်မူပါ။ ဘာပဲဖြစ်ဖြစ် ညီအစ်ကိုမောင်နှမတွေကိုတော့ သစ္စာဖောက်မှာ မဟုတ်ပါဘူး” လို့ပေါ့။ ငါးမိနစ်ကြာသွားပေမဲ့ ကျွန်မ စကားပြောမှာ မဟုတ်တာကိုမြင်တော့ သူတို့ထဲက တစ်ယောက်က ကျွန်မလက်တွေကို နောက်ပြန် လက်ထိတ်ခတ်လိုက်တယ်၊ ပြီးတော့ ကျွန်မကော်လံကိုဆွဲပြီး မျက်နှာနားကို တော်တော်ကို ကပ်လာတယ်၊ ပြီးတော့ အသင်းတော်ခေါင်းဆောင်က ဘယ်သူလဲ၊ ကျွန်မ ဘယ်သူတွေနဲ့ အဆက်အသွယ်လုပ်ဖူးလဲလို့ ကြမ်းကြမ်းတမ်းတမ်း မေးတယ်။ ကျွန်မ ဘာမှမပြောဘဲနေတုန်းပဲ၊ ဒါနဲ့ သူက စီးကရက်တစ်လိပ်ကို မီးညှိပြီး စီးကရက်ငွေ့တွေကို ကျွန်မမျက်နှာပေါ် အဆက်မပြတ် မှုတ်ထုတ်တယ်။ ဆေးလိပ်ငွေ့တွေကြောင့် ပျို့အန်ချင်လာပြီး မျက်ရည်တွေ တလိမ့်လိမ့်ကျလာတယ်။ ပြီးတော့ သူက ကျွန်မမျက်နှာကို ခပ်ကြမ်းကြမ်း ရိုက်တယ်၊ ကျွန်မရဲ့ ညာဘက်နားကို ထိသွားလို့ ဘာမှမကြားရတော့ဘူး။ ကျွန်မ စကားမပြောသေးတာကိုမြင်တော့ သူ့မျက်လုံးတွေ ဒေါသကြောင့် ပြူးကျယ်လာပြီး လက်နှစ်ဖက်နဲ့ ကျွန်မလည်ပင်းကို ညှစ်ရင်း ပြောတယ်၊ “မင်း ပြောမှာလား၊ မပြောဘူးလား။ မပြောရင် ငါ မင်းကို လည်ပင်းညှစ်သတ်မယ်။ မင်း ငါ့ကို ဘယ်တော့မှ မေ့မှာမဟုတ်ဘူး၊ ညတိုင်း ငါမင်းကို ရိုက်နေတယ်လို့ အိပ်မက်ဆိုးတွေ မက်လိမ့်မယ်” တဲ့။ သူ ကျွန်မကို အသက်ကောင်းကောင်းမရှူနိုင်တဲ့အထိ လည်ပင်းညှစ်ထားတယ်၊ ကျွန်မလည်း နောက်ဆုံးထွက်သက် ထွက်တော့မလိုပဲ ခံစားလိုက်ရတယ်။ သူ့ကို ကျွန်မပြောလိုက်တယ်၊ လည်ပင်းညှစ်သတ်ရင်တောင် ဘာမှမသိဘူးလို့ပေါ့။ အဲဒီအချိန်မှာ အရပ်ရှည်ရှည် ရဲတစ်ယောက်ဝင်လာပြီး အခန်းထဲမှာ စီစီတီဗီကင်မရာတွေရှိလို့ ကျွန်မကို ချောင်တစ်ချောင်မှာ ရိုက်သင့်တဲ့အကြောင်း ကျွန်မကို လည်ပင်းညှစ်နေတဲ့သူကို လက်ဟန်ခြေဟန်ပြလိုက်တယ်။ အဲဒီတော့မှပဲ ကျွန်မ အသက်ပြန်ရှူနိုင်တော့တယ်။ သူ ကျွန်မကို ကျားထိုင်ခုံပေါ်ကနေ ဆွဲချပြီး လက်ထိတ်ကိုဆွဲပြီး ချောင်တစ်ချောင်ကို တွန်းပို့လိုက်တယ်၊ ပြီးတော့ ကျွန်မခေါင်းကိုကိုင်ပြီး နံရံနဲ့ အားကုန်ဆောင့်တယ်။ သူက အဲဒီလိုဆက်လုပ်နေတာ ကျွန်မ ရေတောင်မရေနိုင်တော့ဘဲ နောက်ဆုံးတစ်ခါကတော့ သူက ကျွန်မခေါင်းကို နံရံမှာချိတ်ထားတဲ့ အပြားတစ်ခုနဲ့ ဆောင့်ထည့်လိုက်တယ်။ ခေါင်းမှာ ချိုင့်ရာကြီးတစ်ခု ဖြစ်သွားသလိုပဲ ခံစားရပြီး ကျွန်မလည်း ကြမ်းပြင်ပေါ်ကို ဒုန်းဆိုပြီး လဲကျသွားတယ်။ ကမ္ဘာကြီးတစ်ခုလုံး ချာချာလည်နေသလိုပဲ၊ ခေါင်းကလည်း ကွဲထွက်တော့မလိုပဲ၊ နှလုံးသားက စုတ်ပြဲသွားသလိုပဲ ခံစားရတယ်။ မျက်လုံးလည်း ဖွင့်မရတော့ဘူး၊ အသက်ရှူကျပ်လာသလိုပဲ။ အရမ်းကို နာကျင်လွန်းလို့ ဘုရားသခင်ဆီ ကျွန်မ ဆုတောင်းလိုက်တယ်၊ “ဘုရားသခင်၊ ဒီညှဉ်းပန်းနှိပ်စက်မှုကို ဆက်မခံစားရတော့အောင် သမီးရဲ့ အသက်ကို ရုပ်သိမ်းသွားပါတော့” လို့ပေါ့။ ခဏကြာတော့ ကျွန်မ မျက်လုံးတွေကို နည်းနည်းလေး ဖွင့်လိုက်နိုင်ပြီး “ငါ ဘာလို့မသေသေးတာလဲ” လို့ တွေးမိတယ်။ အဲဒီအခါကျမှ ဘုရားသခင်ကို အသက်နုတ်ယူပေးဖို့ တောင်းဆိုနေခဲ့တာက မဖြစ်သင့်ဘူး၊ ဒါဟာ ဆင်ခြင်တုံတရားမရှိတဲ့ တောင်းဆိုမှုတစ်ခုပဲဆိုတာကို ကျွန်မ သဘောပေါက်သွားတယ်။ ကိုယ်တော်က ကျွန်မကို ဆက်အသက်ရှင်ပြီး ကိုယ့်သက်သေခံချက်မှာ ခိုင်ခိုင်မာမာရပ်တည်တဲ့အပြင် စာတန်ကို အရှက်ခွဲစေချင်တာလေ။ ကျွန်မကတော့ ဒုက္ခကလွတ်မြောက်ဖို့ သေချင်ခဲ့တာ။ ဒါက သက်သေခံခြင်းမှ မဟုတ်တာ။ ဒီအတွေးပေါ်လာတော့ ကျွန်မ အပြစ်ရှိသလို ခံစားရတယ်။ အဲဒီအချိန်မှာပဲ ရဲတစ်ယောက်က အော်တာကို ကြားလိုက်ရတယ်၊ “ထစမ်း၊ ထစမ်း” တဲ့။ ကျွန်မ ဘာမှ မတုံ့ပြန်တော့ သူကန်ပြီးမေးတယ်၊ “သေချင်ယောင်ဆောင်နေတာလား” တဲ့။ ကျွန်မ စိတ်ထဲကနေ တိတ်တိတ်လေး ဆုတောင်းလိုက်တယ်၊ “ဘုရားသခင်၊ ဒီမကောင်းဆိုးဝါးတွေက သမီး ကိုယ်တော့်ကို သစ္စာဖောက်အောင် ညှဉ်းပန်းနှိပ်စက်နေတာပါ။ ကျေးဇူးပြုပြီး သမီးကို ယုံကြည်ခြင်း ပေးသနားပါ။ အသက်ဆုံးရှုံးရရင်တောင် ကိုယ့်သက်သေခံချက်မှာ ခိုင်ခိုင်မာမာ ရပ်တည်သွားမယ်” လို့ပေါ့။ သူတို့ထဲကတစ်ယောက်က ကျွန်မရဲ့ အင်္ကျီပခုံးစတွေကိုဆွဲပြီး ကျွန်မကို နည်းနည်း ဆွဲမလိုက်တယ်၊ ပြီးတော့ ကြမ်းပြင်ပေါ်ကို အရှိန်နဲ့ လွှတ်ချပစ်လိုက်တယ်။ အဲဒီအချိန်တစ်လျှောက်လုံး လက်ထိတ်ခတ်ထားလို့ လက်တွေနဲ့ ကျောတွေက အရမ်းနာကျင်နေတာကြောင့် နာကျင်တာ နည်းနည်းသက်သာအောင် ကြမ်းပြင်ပေါ်မှာ ကျွန်မ ကွေးနေလိုက်တယ်။ ရဲတစ်ယောက်က ကျွန်မကို ဆွဲထူပြီး နံရံနားမှာ ကပ်လို့ မတ်မတ်ရပ်ခိုင်းတဲ့အပြင် ကျွန်မ ဘာမှမလုပ်ရသေးခင်မှာပဲ ဘယ်ဘက်ပေါင်ကို ကန်လိုက်တယ်။ နာလွန်းလို့ ခါးကုန်းသွားတော့ သူက ဟိန်းဟောက်တယ်၊ “မတ်မတ်ရပ်စမ်း” တဲ့။ ဒါပေမဲ့ တစ်ကိုယ်လုံးက နာနေတော့ ကျွန်မ ဘယ်လိုမှ မရပ်နိုင်ခဲ့ဘူး။ ပြီးတော့ သူက ကျွန်မရဲ့ ခါးကို ကန်လိုက်တယ်၊ ခဏလောက် အသက်ရှူလို့မရတော့ဘူး၊ ဓားနဲ့ထိုးတာ ခံလိုက်ရသလိုပဲ။ နောက်တစ်ယောက်က ကျွန်မကို ချောင်ထဲကိုပြန်ဆွဲသွားပြီး နားရင်းအုပ်လိုက်တာ နှုတ်ခမ်းထောင့်တွေကနေ သွေးတွေထွက်သွားတယ်။ ပြီးတော့ သူက စီးကရက်တစ်လိပ်ကို မီးညှိပြီး ပြောတယ်၊ “မင်းသာ ဆက်ပြီး တိတ်နေရင် မင်းမျက်နှာကို ဒီစီးကရက်မီးနဲ့ တို့မယ်၊ မင်းရုပ်ပျက်ဆင်းပျက်ဖြစ်သွားလိမ့်မယ်” တဲ့။ ပြီးတော့ စီးကရက်ကို ကျွန်မမျက်နှာနားကို တေ့ထားလိုက်တယ်။ စီးကရက်ရဲ့ အပူငွေ့ကို ခံစားမိတော့ ကျွန်မ အရမ်းကြောက်သွားပြီး တွေးမိတယ်၊ “သူသာ တကယ် မီးနဲ့တို့လိုက်ရင် ကြောက်စရာကောင်းတဲ့ အမာရွတ်တွေ ကျန်ခဲ့မှာပဲ၊ ငါ ဘယ်သွားသွား လူတွေက ငါ့အကြောင်းပြောတာ၊ လှောင်တာ ခံရမှာပဲ” လို့ပေါ့။ လူတွေက လက်ညှိုးထိုးပြီး ကျွန်မအကြောင်း ပြောဆိုနေကြတဲ့မြင်ကွင်းကို တွေးမိတာနဲ့တင် အရမ်းကို ဆိုးရွားနေပြီ။ အဲဒီအချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ သတိရလိုက်တယ်၊ “နိုင်ငံတော်၏ စစ်သည်ကောင်းများကို စစ်မှန်မှုအကြောင်း ပြောရုံသာပြောနိုင်သော သို့မဟုတ် ဝါကြွားရုံသာ တတ်နိုင်သော လူအုပ်စုတစ်ခု ဖြစ်လာရန် လေ့ကျင့်ပေးခြင်း မဟုတ်ပေ၊ ယင်းထက် ဘုရားသခင်၏ နှုတ်ကပတ်တော်များအတိုင်း အချိန်ပြည့် အသက်ရှင်နေထိုင်နိုင်ရန်၊ မည်သည့် ဆုတ်ဆိုင်းမှုများနှင့် ရင်ဆိုင်ရသည်ဖြစ်စေ အလျှော့မပေးဘဲ ဆက်လက်ရှိနေစေရန်နှင့် ဘုရားသခင်၏ နှုတ်ကပတ်တော်များနှင့်အညီ အဆက်မပြတ် အသက်ရှင်နေထိုင်ပြီး လောကသို့ ပြန်မသွားရန် ၎င်းတို့အား လေ့ကျင့်သင်ကြားပေးခြင်း ဖြစ်သည်။ ဤသည်မှာ ဘုရားသခင် ပြောသည့် စစ်မှန်မှု ဖြစ်၏၊ ဤသည်မှာ လူသားများထံမှ ဘုရားသခင်၏တောင်းဆိုချက် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားအား လက်တွေ့လုပ်ဆောင်ခြင်းသည်သာလျှင် လက်တွေ့ကျမှု ပိုင်ဆိုင်ခြင်းဖြစ်သည်) ဘုရားနှုတ်ကပတ်တော်တွေကနေ ကျွန်မနားလည်သွားတယ်၊ တကယ့်ယုံကြည်သူတစ်ယောက်အနေနဲ့ ဘာပဲဖြစ်ဖြစ်၊ သူတို့ဟာ အမှောင်အင်အားစုတွေဆီမှာ ဘယ်တော့မှ အလျှော့မပေးဘဲ၊ ဘုရားသခင်ကို သစ္စာမဖောက်ဘဲ ဘုရားသခင်အပေါ်ထားတဲ့ ယုံကြည်ခြင်းမှာ ဒူပေနာပေခံနိုင်ကြတယ်ဆိုတာကိုပေါ့။ ရဲတွေက ကျွန်မ ဘုရားသခင်ကို သစ္စာဖောက်အောင် ရုပ်ပျက်ဆင်းပျက်ဖြစ်စေမယ်လို့ ခြိမ်းခြောက်ချင်တာမို့လို့ ကျွန်မ သူတို့ကို ယုံစားလို့မရဘူး။ ဒါ့အပြင် ကျွန်မ ရုပ်ပျက်ဆင်းပျက်ဖြစ်သွားရင်တောင်မှ ယုဒတစ်ယောက်မဖြစ်ဘဲ ကိုယ့်သက်သေခံချက်မှာ ခိုင်ခိုင်မာမာ ရပ်တည်နိုင်ခဲ့ရင် ဘုရားသခင်ရဲ့ အသိအမှတ်ပြုခြင်းကိုရပြီး စိတ်နှလုံးထဲမှာ ငြိမ်သက်ခြင်းရှိနိုင်တယ်။ ကိုယ့်ကိုယ်ကိုယ် ကာကွယ်ဖို့ ဘုရားသခင်ကို သစ္စာဖောက်လိုက်ရင် ယုတ်ညံ့တဲ့ဘဝနဲ့ ဆက်အသက်ရှင်နေရမှာ၊ ကိုယ့်ရဲ့ အသိစိတ်က ဘယ်တော့မှ လိပ်ပြာသန့်မှာ မဟုတ်ဘူး။ ဒါဆိုရင် ခံနိုင်မှာမဟုတ်ဘူး။ အသင်းတော်ရဲ့ ဓမ္မတေးတစ်ပိုဒ်ကို ကျွန်မ သတိရလိုက်တယ်၊ “ကျွန်ုပ်၏ ဦးခေါင်းကွဲကြေပြီး သွေးများ စီးဆင်းနိုင်၏၊ သို့သော် ဘုရားသခင်၏ လူတို့၏ သတ္တိသွေးများ မဆုံးရှုံးနိုင်ပေ။ ဘုရားသခင်၏ တိုက်တွန်းမှုက စိတ်နှလုံးတွင် တည်ထားသည်၊ နတ်ဆိုးစာတန်ကို အရှက်ရစေရန် ကျွန်ုပ် ဆုံးဖြတ်သည်။”(သိုးသငယ်နောက်လိုက်ပြီး သီချင်းအသစ်များကိုသီဆိုပါ၊ ဘုရားသခင်၏ ဘုန်းကြီးသော နေ့ကို ကျွန်ုပ် မြင်တွေ့လိုသည်) ကျွန်မ ယုံကြည်ခြင်းတွေ တဖွားဖွားဖြစ်လာပြီး ရဲတွေရဲ့ နှိပ်စက်တာကို ရင်ဆိုင်ဖို့ သတ္တိတွေရှိလာတယ်။ ကျွန်မ မျက်လုံးတွေကိုမှိတ်ပြီး တိတ်တိတ်လေး ဆုတောင်းလိုက်တယ်၊ “ဘုရားသခင်၊ သူတို့ သမီးကို ဘယ်လိုပဲ ညှဉ်းပန်းနှိပ်စက်ပါစေ၊ သမီးမျက်နှာကို မီးနဲ့တို့ရင်တောင်မှ ကိုယ့်သက်သေခံချက်မှာ ခိုင်ခိုင်မာမာ ရပ်တည်သွားပါမယ်။ ကျေးဇူးပြုပြီး သမီးကို ယုံကြည်ခြင်းနဲ့ ဒုက္ခခံနိုင်တဲ့ သန္နိဋ္ဌာန်ကို ပေးသနားပါ” လို့ပေါ့။ ပြီးတော့ ကျွန်မ အံကိုကြိတ်ပြီး လက်တွေကို ကျစ်ကျစ်ပါအောင် ဆုပ်ထားလိုက်တယ်။ ဒါကို ကြောက်နေတယ်လို့ထင်ပြီး ရဲတွေက ရူးကြောင်ကြောင်နဲ့ အော်ရယ်ကြတယ်။ ကျွန်မ မျက်လုံးဖွင့်ပြီး သူ့ကို စူးစူးဝါးဝါး ကြည့်လိုက်တော့ သူက အေးစက်စက်ပြုံးပြီး ပြောတယ်၊ “ငါ စိတ်ပြောင်းသွားပြီ။ ငါ မင်းရဲ့လျှာကို မီးနဲ့တို့မယ်၊ မင်း စကားတောင် မပြောနိုင်တော့အောင်ကို မီးနဲ့တို့ပစ်မယ်” တဲ့။ ဒီလိုပြောရင်းနဲ့ သူက ကျွန်မပါးစပ်ကို အတင်းဖွင့်ဖို့ ကြိုးစားတယ်၊ ဒါပေမဲ့ ဘယ်လောက်ပဲကြိုးစားပါစေ ဖွင့်လို့မရခဲ့ဘူး။ ဒေါသထွက်ပြီး သူက ကျွန်မရဲ့ပခုံးတွေကို ကိုင်ပြီး ခြေထောက်ပေါ်ကို ဆောင့်နင်းတယ်၊ သူ့ခြေထောက်နဲ့ ထပ်တလဲလဲ ဆောင့်နင်းတဲ့အပြင် ကျွန်မခြေထောက်ကို ရှေ့တိုးလိုက် နောက်ဆုတ်လိုက်နဲ့ ကြိတ်ပစ်တယ်။ အဲဒီနောက် လက်ထိတ်ကိုဆွဲပြီး ရှေ့နောက် ဆွဲဆောင့်တယ်၊ ကျွန်မလည်း ခြေဖျားထောက်ပြီး နေရတော့တာပေါ့။ ကျွန်မရဲ့ လက်ကောက်ဝတ်တွေက မချိမဆန့်ခံစားရပြီး လက်မောင်းတွေ ကျိုးထွက်တော့မလိုပဲ။ သူက လှောင်ပြောင်ပြီး ပြောတယ်၊ “မင်းရဲ့ဘုရားက အနန္တတန်ခိုးရှင် မဟုတ်ဘူးလား။ သူ့ကို လာကယ်ခိုင်းလိုက်လေ” တဲ့။ ကျွန်မ ဘုရားသခင်ဆီကို ဆုတောင်းတယ်၊ ကိုယ်တော့်ကို မနားတမ်း ဟစ်ခေါ်တယ်၊ စိတ်ထဲမှာ ဒီမကောင်းဆိုးဝါးတွေအတွက် အမုန်းတရားတွေနဲ့ ပြည့်သွားတယ်။

သူ မောသွားတော့ စားပွဲကိုမှီပြီး ဆေးလိပ်သောက်နေတယ်။ သူ နောက်ထပ် ဘယ်လိုနည်းလမ်းတွေနဲ့ ငါ့ကို ညှဉ်းပန်းနှိပ်စက်ဦးမလဲ၊ ငါ သူ့လက်ထဲမှာ သေသွားမလားလို့ ကျွန်မ တွေးနေမိတယ်။ အဲဒါဆိုရင်လည်း အသက်ထွက်တာ မြန်ပါစေလို့ မျှော်လင့်မိတယ်။ ဘာလို့လဲဆိုတော့ အဲဒီအချိန်တုန်းက သူတို့ကြောင့် ကျွန်မ ရောက်နေတဲ့ အသက်ရှင်လျက်ငရဲဟာ မခံမရပ်နိုင်လို့ပေါ့။ ဘယ်တော့မှ အဆုံးသတ်မလဲ မသိခဲ့ဘူး။ ကျွန်မ တွေးလေလေ၊ ကြောက်လေလေပဲ၊ ပြီးတော့ တွေးမိတယ်၊ “အသင်းတော်ခေါင်းဆောင်တွေနဲ့ ညီအစ်ကိုမောင်နှမတွေကိုတော့ လုံးဝသစ္စာမဖောက်နိုင်ဘူး၊ ဒါဆိုရင် ငါ ဘယ်လို ယုံကြည်သူဖြစ်လာတယ်ဆိုတဲ့အကြောင်းပဲ ပြောပြလိုက်ပြီး ဒီကိစ္စကို အဆုံးသတ်လို့ ရချင်ရမယ်၊ ဒါမှ သူတို့ ငါ့ကို ဆက်မရိုက်တော့မှာ” လို့ပေါ့။ ပြီးတော့ ပြန်တွေးမိတယ်၊ “ငါ့မိဘတွေကလည်း ယုံကြည်သူတွေပဲ။ ငါသာ တကယ်ပြောလိုက်ရင် သူတို့ပါ အမှုပတ်သွားလိမ့်မယ်၊ ညီအစ်ကိုမောင်နှမတချို့လည်း အမှုပတ်သွားမှာပဲ။ ဒါဆို ငါက ယုဒဖြစ်သွားမှာပေါ့၊ ဘုရားသခင်ရဲ့ အပြစ်ဒဏ်ပေးတာကို ခံရလိမ့်မယ်” ပေါ့။ အဲဒီနောက်မှာ ဘုရားနှုတ်ကပတ်တော် ဒီဓမ္မတေးကို ကျွန်မ သတိရလိုက်တယ်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်။ အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း မိမိတို့၏ အသက်ကို ပေးရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။ အကယ်၍ လူသားသည် တွန့်ဆုတ်ကာ ကြောက်ရွံ့သော အတွေးများ သိုထားပါက၊ ယင်းမှာ ဘုရားသခင်ထဲသို့ ဝင်ရောက်ဖို့ ယုံကြည်ခြင်း တံတားအား ငါတို့ ဖြတ်ကူးမည်စိုးလျက်၊ စာတန်သည် ၎င်းတို့ကို လှည့်စားပြီး ဖြစ်သောကြောင့် ဖြစ်သည်။ စာတန်သည် ၎င်း၏ အတွေးအခေါ်များကို ငါတို့ထံ ပို့ရန် ဖြစ်နိုင်သမျှသောနည်းလမ်းတိုင်းကို ကြိုးစားနေ၏။ ငါတို့ကို အလင်းပေးပြီး ဉာဏ်အလင်းဖွင့်ပြဖို့ အချိန်တိုင်း ဘုရားသခင်ထံ ငါတို့ ဆုတောင်းသင့်သည်၊ ငါတို့အတွင်းမှ စာတန်၏ အဆိပ်အတောက်ကို သန့်စင်စေရန် ဘုရားသခင်အပေါ် အချိန်တိုင်း ငါတို့ မှီခိုသင့်သည်၊ ဘုရားသခင်နှင့် မည်သို့နီးကပ်လာရမည်ဆိုသည်ကို ငါတို့၏ စိတ်ဝိညာဉ်အတွင်း၌ အချိန်တိုင်း လက်တွေ့လုပ်ဆောင်သင့်ပြီး၊ ငါတို့၏ ဖြစ်တည်မှုတစ်ခုလုံးအပေါ် ဘုရားသခင်ကို အုပ်စိုးခွင့်ပေးသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) ဘုရားသခင်ရဲ့ နှုတ်ကပတ်တော်တွေကနေတစ်ဆင့် ကျွန်မ သဘောပေါက်သွားတယ်၊ သူရဲဘောကြောင်စိတ်ကြောင့် ဘုရားဘယ်လိုယုံကြည်လာလဲဆိုတာကို သူတို့ကို ပြောပြဖို့စဉ်းစားမိတာက စာတန်ရဲ့ လှည့်ကွက်တွေကို အလျှော့ပေးတာပဲ။ ဘုရားသခင်အပေါ်ထားတဲ့ ကျွန်မရဲ့ယုံကြည်ခြင်းက တကယ်ကို နည်းပါးလွန်းတယ်၊ ကျွန်မမှာ ဒုက္ခခံနိုင်တဲ့ သန္နိဋ္ဌာန်မရှိဘူးဆိုတာကို ကျွန်မ မြင်ခဲ့ရတယ်။ အဲဒီအချိန်အထိ ကျွန်မ ခံနိုင်ရည်ရှိခဲ့တာက ကျွန်မမှာ ဝိညာဉ်ရင့်ကျက်မှုရှိလို့မဟုတ်ဘဲ ဘုရားသခင်ရဲ့ နှုတ်ကပတ်တော်တွေက တစ်ဆင့်ချင်း လမ်းပြပေးခဲ့လို့ပဲ။ အဲဒီအချိန်မှာ ကျွန်မ ဘုရားသခင်ကို တကယ်ပဲ အားကိုးပြီး ယုံကြည်ခြင်းရှိဖို့လိုတယ်၊ သူတို့ ဘယ်လိုပဲ ညှဉ်းပန်းနှိပ်စက်ပါစေ၊ ဘုရားသခင်ကို ဘယ်တော့မှ သစ္စာဖောက်လို့မဖြစ်ဘူး။ ကျွန်မ စိတ်ထဲကနေ ဆုတောင်းလိုက်တယ်၊ “အို ဘုရားသခင်၊ သမီးရဲ့အသက်ကို ကိုယ်တော့်လက်ထဲမှာ အပ်နှံပြီး ကိုယ်တော့်ရဲ့ စီစဉ်မှုတွေကို လက်ခံဖို့ ဆန္ဒရှိပါတယ်။ သူတို့ သမီးကို သေတဲ့အထိ ညှဉ်းပန်းနှိပ်စက်ရင်တောင် ယုဒတစ်ယောက်လိုဖြစ်မှာမဟုတ်ပါဘူး” လို့ပေါ့။ ဒါပေမဲ့ အံ့ဩဖို့ကောင်းတာက ရဲတွေရဲ့ အထက်လူကြီးက သူတို့ကို ခေါ်သွားတယ်။ ကျွန်မ ဘုရားသခင်ကို တိတ်တိတ်လေး ကျေးဇူးတင်လိုက်တယ်။

ခဏကြာတော့ ရဲတစ်ယောက်က တံခါးဝကိုလာပြီး ကျွန်မကို ဓာတ်ပုံရိုက်တယ်၊ ပြီးတော့ ပြောတယ်၊ “ငါ မင်းရဲ့ဓာတ်ပုံကို အွန်လိုင်းပေါ်တင်ပြီး မင်းကို ‘နာမည်ကြီး’ အောင် လုပ်ပေးမယ်၊ ဒါမှ မင်းရဲ့သူငယ်ချင်းတွေ၊ ဆွေမျိုးတွေ၊ လူတိုင်းက မင်းအခု ဘယ်လိုပုံစံဖြစ်နေလဲဆိုတာကို တွေ့သွားအောင်၊ မင်းတို့ယုံကြည်သူတွေက အရူးတွေပဲဆိုတာကို တွေ့စေရမယ်” တဲ့။ ကျွန်မ ဒါကို တစ်စက်မှမကြောက်ဘဲ ပြန်ပြောလိုက်တယ်၊ “ကျွန်မကို ဒီပုံစံဖြစ်အောင် လုပ်ခဲ့တာ ရှင်တို့မဟုတ်ဘူးလား။ ဓာတ်ပုံကို အွန်လိုင်းပေါ်တင်လိုက်တာက ရှင်တို့ ခရစ်ယာန်တွေကို ဘယ်လိုညှဉ်းပန်းနှိပ်စက်နေလဲဆိုတဲ့ အမှန်တရားကို လူတိုင်းကို မြင်ခွင့်ပေးလိုက်တာပဲဖြစ်မှာ” ဆိုပြီးတော့။ ရဲမေတစ်ယောက်က ပြောတယ်၊ “ကဲ၊ ငါတော့ နင့်ကို အံ့ဩသွားပြီ။ နင်ရဲ့ဘုရားက ဘယ်လိုဘုရားမျိုးလဲ၊ နင်ရဲ့ခွန်အားတွေက ဘယ်ကလာမှန်း ငါတကယ်မသိဘူး။ ဒီလောက်ထိဖြစ်နေတာတောင် နင်က ဆက်ပြီးယုံကြည်နေတုန်းပဲ။ ဒီလောက် အသက်ငယ်တဲ့ သူတစ်ယောက်ဟာ ဒီလောက်တောင် စိတ်ဓာတ်ကြံ့ခိုင်လိမ့်မယ်လို့ ငါတစ်ခါမှ စိတ်မကူးဖူးဘူး” တဲ့။ သူဒီလိုပြောတာကိုကြားတော့ ကျွန်မ စိတ်နှလုံးထဲကနေ ဘုရားသခင်ကို ကျေးဇူးတင်လိုက်တယ်။ အဲဒီနောက်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ စဉ်းစားမိတယ်၊ “ဘုရားသခင်၏ အသက်အင်အားသည် မည်သည့်တန်ခိုးကိုမဆို အောင်နိုင်၏။ မည်သည့်တန်ခိုးထက်မဆို ပို၍ပင် သာလွန်၏။ သူ၏အသက်သည် ထာဝရဖြစ်၏၊ သူ၏တန်ခိုးသည် ထူးကဲသာလွန်ကာ သူ၏ အသက်အင်အားကို မည်သည့် အဖန်ဆင်းခံ သတ္တဝါ၊ သို့မဟုတ် မည်သည့် ရန်သူအင်အားကမျှ မလွှမ်းမိုးနိုင်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆုံးသော ကာလ၏ ခရစ်တော်သည်သာ လူသားအား ထာဝရအသက်၏ လမ်းခရီးကို ပေးနိုင်သည်) အဲဒီရက်တွေအားလုံးမှာ သူတို့ ကျွန်မကို ရုပ်ပျက်ဆင်းပျက်ဖြစ်အောင်လုပ်ပြီး နှိပ်စက်ခဲ့တယ်၊ ကျွန်မ ကြောက်စိတ်တွေဝင်တယ်၊ အားနည်းတယ်၊ သေလိုက်ပြီးတော့တောင် ကိုယ်လွတ်ရုန်းချင်ခဲ့တယ်၊ ဒါပေမဲ့ ဘုရားသခင်က ကျွန်မနဲ့အတူရှိပြီး ကာကွယ်စောင့်ရှောက်ပေးခဲ့တယ်၊ ဘုရားသခင်ရဲ့ နှုတ်ကပတ်တော်တွေကပဲ ကျွန်မကို ယုံကြည်ခြင်းနဲ့ ခွန်အားတွေပေးပြီး ရက်စက်တဲ့ နှိပ်စက်မှုအားလုံးကို ကျော်လွှားနိုင်အောင် ဦးဆောင်လမ်းပြပေးခဲ့တာပါ။ ကျွန်မ ဘုရားသခင်ကို စိတ်နှလုံးအကြွင်းမဲ့ ကျေးဇူးတင်ခဲ့တယ်။

ခဏကြာတော့ ရဲမေတစ်ယောက်က ကျွန်မကို အိမ်သာခေါ်သွားရင်း ပြောတယ်၊ “သူတို့ နင့်ကို မကြာခင် ထပ်စစ်တော့မှာ၊ နင့် စကားပြောသင့်ပြီ။ မဟုတ်ရင် နင် ထောင်ထဲမှာ နှစ်နဲ့ချီပြီး နေရမှာ၊ အဲဒီထဲမှာ အချိန်ကာလတစ်ခုလောက်နေပြီးနောက်မှာ ထွက်ရလည်း နင်က မသန်စွမ်းဖြစ်သွားမှာ။ အကျဉ်းသားတွေကို ဘယ်လိုဆက်ဆံလဲ နင်သိလား။ မိန်းမတွေက တခြားမိန်းမတွေကို ရိုက်နှက်ကြတယ်၊ သူတို့က မင်းရဲ့အောက်ပိုင်းကို သစ်သားတုတ်တွေနဲ့ ရိုက်ကြမှာ။ သူတို့လက်ထဲရောက်သွားရင် မင်းရဲ့တစ်ဘဝလုံး ပျက်စီးသွားမှာ” တဲ့။ သူ ဒီလိုပြောတာကိုကြားတော့ ကျွန်မစိတ်ထဲမှာ အမုန်းတရားရော ကြောက်ရွံ့မှုပါ ပြည့်သွားတယ်၊ အသက် ၂၀ အရွယ်နဲ့ မသန်စွမ်းဖြစ်သွားရမယ့်အရေးကို တွေးပြီး အဲဒီနောက်မှာ ဘယ်လိုဆက်နေနိုင်မယ်ဆိုတာ ကျွန်မ တကယ်ကို မသိခဲ့ဘူး။ ကျွန်မက တစ်ဦးတည်းသော သားသမီးဆိုတော့ ကျွန်မသာ မသန်စွမ်းဖြစ်သွားရင် ကျွန်မရဲ့မိဘတွေမှာ အားကိုးစရာ တစ်ယောက်မှ ရှိမှာမဟုတ်ဘူး။ အဲဒီအချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ သတိရလိုက်တယ်။ “အာဗြဟံသည် ဣဇာက်ကို ပူဇော်ခဲ့သည်။ သင်တို့သည် မည်သည့်အရာကို ပူဇော်ကြပြီးပြီနည်း။ ယောဘသည် အရာရာကို ပူဇော်ခဲ့သည်- သင်တို့သည် မည်သည့်အရာကို ပူဇော်ကြပြီးပြီနည်း။ လူများစွာတို့သည် မှန်သောလမ်းခရီးကို ရှာဖွေရန်အလို့ငှာ မိမိတို့၏ အသက်များကို လည်စင်းခံကြလျက်၊ မိမိတို့အသွေးကို သွန်းကြလျက် မိမိတို့ကိုယ်ကို အနစ်နာခံခဲ့ကြပြီးဖြစ်သည်။ ထိုအဖိုးအခကို သင်တို့ ပေးကြပြီးပြီလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်) အာဗြဟံက သူ့ရဲ့ တစ်ဦးတည်းသောသားကို ပူဇော်ဆက်ကပ်နိုင်ခဲ့တယ်၊ ယောဘ စမ်းသပ်ခံရတဲ့အခါမှာလည်း သူ့မှာရှိသမျှအရာအားလုံးကို ဆုံးရှုံးပြီး တစ်ကိုယ်လုံးမှာ အနာစိမ်းတွေ ပေါက်နေခဲ့တယ်၊ သူ့သူငယ်ချင်းတွေက သူ့ကို လှောင်ပြောင်တယ်၊ သူ့ဇနီးကလည်း သူ့ကို သရော်တယ်၊ ဒါပေမဲ့ သူ ဘုရားသခင်ကို ဘယ်တော့မှ မညည်းညူခဲ့ဘူး။ သူ သက်သေခံချက်မှာ ခိုင်ခိုင်မာမာ ရပ်တည်ခဲ့တယ်။ ယောဘနဲ့ အာဗြဟံမှာ ဘုရားသခင်အပေါ် စစ်မှန်တဲ့ယုံကြည်ခြင်းရှိခဲ့ပြီး စမ်းသပ်မှုတွေကနေတစ်ဆင့် အားကောင်းတဲ့ သက်သေခံချက်ကို ပေးခဲ့ကြတယ်။ ကျွန်မလည်း သူတို့ရဲ့စံနမူနာကိုလိုက်ပြီး ဘယ်လောက်ပဲ ဒုက္ခခံရပါစေ သက်သေခံရပ်တည်ပြီး စာတန်ကို အရှက်ရစေရမယ်။ ကျွန်မ ဘုရားသခင်ဆီကို ဒီလို တိတ်တိတ်လေး ဆုတောင်းလိုက်တယ်၊ “အို ဘုရားသခင်၊ အရာအားလုံးက ကိုယ်တော့်ရဲ့ အချုပ်အခြာအာဏာအောက်မှာ သေချာပေါက် ရှိတယ်ဆိုတာ သမီးယုံကြည်ပါတယ်။ ဒါကြောင့် သမီး မသန်စွမ်းဖြစ်မဖြစ်ဆိုတာကလည်း ကိုယ်တော့်လက်ထဲမှာပဲ ရှိပါတယ်။ သမီးအပေါ် ဘာပဲဖြစ်ဖြစ်၊ ဘယ်လောက်ပဲ ဒုက္ခခံရပါစေ၊ သက်သေခံချက်မှာ ခိုင်ခိုင်မာမာရပ်တည်ပြီး ကိုယ်တော့်ကို စိတ်ကျေနပ်စေဖို့ ဆန္ဒရှိပါတယ်” ဆိုပြီးတော့။ ဒါနဲ့ ကျွန်မ ရဲမေကို ပြောလိုက်တယ်၊ “အဲဒါဟာ အသိစိတ် မရှိတာပဲ။ ကျွန်မသာ ညီအစ်ကိုမောင်နှမတွေကို သစ္စာဖောက်လိုက်ရင် ဘယ်တော့မှ လိပ်ပြာလုံမှာ မဟုတ်ဘူး။ ထောင်ဒဏ်ချခံရရင်တောင်မှ ကျွန်မ ဘယ်တော့မှ လိပ်ပြာမသန့်တဲ့အရာတစ်ခုကို လုပ်မှာမဟုတ်ဘူး” လို့ပေါ့။ ဒီစကားကိုကြားတော့ သူ ကျွန်မကို ဘာမှမပြောဘဲ စစ်ကြောရေးအခန်းထဲကို ပြန်ခေါ်သွားတယ်။

ဧပြီလ ၁ ရက်နေ့ မနက်အစောကြီးမှာ ရဲတွေက ကျွန်မကို ထပ်စစ်မေးဖို့လာတယ်၊ ဒါပေမဲ့ ကျွန်မ ဘာမှမပြောဘဲနေခဲ့တုန်းပဲ။ အဲဒီနေ့ နေ့လယ် ၂ နာရီလောက်မှာ သူတို့ ကျွန်မကို အချုပ်ကားပေါ်တင်ပြီး ဦးနှောက်ဆေးတဲ့ စခန်းတစ်ခုကို ခေါ်သွားတယ်။ လမ်းတစ်လျှောက်လုံး ကျွန်မ စိတ်နှလုံးထဲကနေ ဘုရားနှုတ်ကပတ်တော်တွေကို တိတ်တိတ်လေး တွေးတောသုံးသပ်နေခဲ့တယ်၊ “လူတို့သည် မိမိကိုယ်ကိုယ် မည်သည့်ယုံကြည်စိတ်ချမှုမျှ မရှိပါက၊ ဤလမ်းကြောင်းအတိုင်း ဆက်သွားရန် ၎င်းတို့အတွက် မလွယ်ကူပေ။ ဘုရားသခင်၏အမှုသည် လူတို့၏အယူအဆများ၊ စိတ်ကူးများနှင့် စိုးစဉ်းမျှ မကိုက်ညီသည်ကို ယခု အယောက်တိုင်း တွေ့နိုင်၏။ ဘုရားသခင်သည် များလှစွာသော အမှုများကို လုပ်ဆောင်ပြီးဖြစ်သကဲ့သို့ ယင်းတို့သည် သမ္မာတရားများဖြစ်ကြောင်း လူများသိမှတ်ကြသော်ငြားလည်း၊ ဘုရားသခင်နှင့်ပတ်သက်သည့် အယူအဆများသည် ၎င်းတို့၌ ပေါ်ပေါက်နိုင်သေးသည်။ လူများသည် သမ္မာတရားကို နားလည်ပြီး ရရှိဖို့ ဆန္ဒရှိလျှင် ၎င်းတို့မြင်ပြီးသားဖြစ်သည့်အရာနှင့် ၎င်းတို့၏ အတွေ့အကြုံများမှ ရပြီးဖြစ်သည့်အရာအတိုင်း ခိုင်ခိုင်မာမာ ရပ်တည်နိုင်သည့် ယုံကြည်စိတ်ချမှုနှင့် စိတ်စွမ်းအားတို့ ရှိရမည်။ ဘုရားသခင်သည် လူတို့တွင် မည်သည့်အရာကို လုပ်ဆောင်သည် ဖြစ်စေ၊ ၎င်းတို့ကိုယ်တိုင် ပိုင်ဆိုင်သည့်အရာကို ၎င်းတို့ ထိန်းသိမ်းရမည်၊ ဘုရားသခင်ရှေ့မှောက်တွင် ရိုးသားစစ်မှန်ရမည်ဖြစ်ပြီး၊ တကယ့်အဆုံးတိုင်အောင် သူ့ကို အစဉ်ချစ်ခင်၍ သစ္စာရှိမြဲ ရှိရမည် ဖြစ်သည်။ ဤသည်မှာ လူသားမျိုးနွယ်၏တာဝန် ဖြစ်သည်။ လူတို့သည် မိမိတို့ လုပ်ဆောင်သင့်သည့်အရာကို ထိန်းသိမ်းရမည်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်အပေါ် သင်၏ သစ္စာစောင့်သိခြင်းကို သင် ထိန်းသိမ်းသင့်သည်) ယုံကြည်ခြင်းရှိတယ်ဆိုတာက ဖိနှိပ်ခံရမယ်၊ ဒုက္ခခံရမယ်ဆိုတာကို ကျွန်မ သိထားပြီးသားပါ၊ ဘယ်လိုဖိနှိပ်မှု၊ ဘယ်လိုဒုက္ခမျိုးနဲ့ပဲ ရင်ဆိုင်ရပါစေ ကိုယ့်သက်သေခံချက်မှာ ခိုင်ခိုင်မာမာရပ်တည်ပြီး ဘုရားသခင်ကို စိတ်ကျေနပ်စေမယ်လို့လည်း သန္နိဋ္ဌာန်ချခဲ့ပြီးသားပဲ။ ဒါပေမဲ့ တကယ်တမ်းကြုံလာရတော့မှ သက်သေခံချက်မှာ ခိုင်ခိုင်မာမာရပ်တည်ရတာက ကျွန်မထင်သလောက် မလွယ်ဘူးဆိုတာကို သဘောပေါက်ခဲ့တယ်။ ဒါက စိတ်အားထက်သန်မှုရှိရုံနဲ့ ရပ်တည်နိုင်တာမဟုတ်ဘူး၊ ယုံကြည်ခြင်းနဲ့ ဒုက္ခခံနိုင်တဲ့ စိတ်သန္နိဋ္ဌာန်ရှိဖို့ လိုအပ်တယ်။ ဘုရားသခင်က ကျွန်မကို ဒီရက်စက်တဲ့ ပတ်ဝန်းကျင်ထဲမှာ ထည့်ထားတာက ကျွန်မရဲ့ ယုံကြည်ခြင်းကို စုံလင်စေဖို့ စမ်းသပ်မှုတစ်ခုအနေနဲ့ လုပ်တာပါ။ ကျွန်မကို သန့်စင်ပြီး ကယ်တင်ဖို့ပါပဲ။ ဘာပဲဖြစ်ဖြစ် ဘုရားသခင်က ကျွန်မကို လမ်းပြပေးမယ်ဆိုတာကို ကျွန်မယုံကြည်တယ်။ ဓမ္မတေးကို ဆိုရင်းနဲ့ ကျွန်မရဲ့ယုံကြည်ခြင်းက ပိုတိုးလာတယ်၊ သူတို့ ဘယ်လိုပဲ ညှဉ်းပန်းနှိပ်စက်ပါစေ၊ ဒီအရာကို ဖြတ်သန်းဖို့ ဘုရားသခင်ကို အားကိုးရမယ်၊ ကိုယ်တော့်နောက်ကို အဆုံးထိ လိုက်ရမယ်ဆိုတာကို ကျွန်မသိခဲ့တယ်။

ဦးနှောက်ဆေးတဲ့စခန်းကို ရောက်တော့ ရဲတွေက ကျွန်မကို တစ်ရက်မှာ ၂၄ နာရီလုံးလုံး အနီးကပ်စောင့်ကြည့်ဖို့၊ အသင်းတော်အကြောင်း သတင်းအချက်အလက်တွေမေးဖို့၊ ကျွန်မကို ဦးနှောက်ဆေးဖို့နဲ့ ကျွန်မရဲ့ ယုံကြည်ခြင်းကို စွန့်လွှတ်တာမျိုး တစ်ခုခုကို ရေးခိုင်းဖို့ ရဲနှစ်ယောက်ကို တာဝန်ပေးခဲ့တယ်။ တတိယနေ့မနက်မှာ သူတို့က ကျွန်မရဲ့ဇာတိမြို့ကနေ ရိုက်ကူးလာတဲ့ ဗီဒီယိုတစ်ခုကို ပြမယ်လို့ ပြောတယ်။ ဒီစကားကိုကြားတော့ ကျွန်မရဲ့ နှလုံးက လည်ချောင်းထဲကို ရောက်လာသလိုပဲ၊ သူတို့ ငါ့အိမ်ကို ဝင်ရှာသွားပြီလား။ ငါ့မိဘတွေ ဒုက္ခရောက်ကုန်ပြီလား ကျွန်မ တွေးမိတယ်။ အသင်းတော်က ညီအစ်ကိုမောင်နှမတချို့ရော ထိခိုက်ကုန်ပြီလားလို့ စိုးရိမ်မိတယ်။ ကျွန်မ ပိုပိုပြီး ကြောက်လာတယ်။ ကုလားထိုင်ပေါ်မှာတောင် မငြိမ်မသက်ဖြစ်လာပြီး ခြေတွေလက်တွေတောင် ထုံကျင်လာသလိုပဲ။ ကျွန်မ စိတ်နှလုံးထဲကနေ ဘုရားသခင်ဆီ ဆုတောင်းလိုက်တယ်။ ဗီဒီယိုထဲမှာ ကျွန်မအဖေ့ရဲ့မျက်နှာက နည်းနည်းဝါပြီး ဖောရောင်နေသလိုပဲ၊ သူ ကျွန်မကို စကားနည်းနည်းပြောတယ်၊ ဘုရားသခင်ကို အားကိုးပြီး ကိုယ့်သက်သေခံချက်မှာ ခိုင်ခိုင်မာမာရပ်တည်ဖို့ မသိမသာလေး အားပေးခဲ့တယ်။ သူ့စကားကိုကြားတော့ ကျွန်မမျက်နှာပေါ်မှာ မျက်ရည်တွေ အတိုင်းသား ကျလာပြီး စိတ်ထဲမှာ အရမ်းကို ဆိုးရွားတယ်လို့ ခံစားရတယ်။ ရဲတွေက ကျွန်မ ဘုရားသခင်ကို သစ္စာဖောက်အောင် ကျွန်မရဲ့ စိတ်ခံစားချက်ဆိုင်ရာ သံယောဇဉ်ကို အသုံးချဖို့ ကြိုးစားနေတာပဲဆိုတာကိုလည်း ကျွန်မ သဘောပေါက်သွားပြီး ကွန်မြူနစ်ပါတီကို ရိုးတွင်းခြင်ဆီထဲကနေ မုန်းတီးစက်ဆုပ်သွားတယ်။ ဘုရားသခင်ပြောခဲ့တာတစ်ခုကို ကျွန်မ တွေးမိတယ်။ “ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် မကောင်းမှုကို ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ကွန်မြူနစ်ပါတီက ဘာသာရေးလွတ်လပ်ခွင့်ရှိတယ်လို့ ပါးစပ်ကသာ လျှောက်ပြောနေပေမဲ့ တကယ်တမ်းမှာတော့ ခရစ်ယာန်တွေကို အရူးအမူး ဖမ်းဆီးပြီး နှိပ်ကွပ်တယ်၊ ရက်ရက်စက်စက် နှိပ်စက်တယ်၊ အခြေအမြစ်မရှိတဲ့ စွဲချက်တွေနဲ့ ထောင်ဒဏ်ချတယ်။ မရေမတွက်နိုင်တဲ့ ခရစ်ယာန်တွေဟာ မိဘတွေကို မတွေ့နိုင်၊ သားသမီးတွေကို မပြုစုမပျိုးထောင်နိုင်ဘဲ မဖြစ်မနေ ထွက်ပြေးတိမ်းရှောင်နေကြရတယ်။ ဒါတွေအားလုံးကို ကွန်မြူနစ်ပါတီကပဲ ကျူးလွန်ခဲ့တာ။ ပါတီဟာ ခရစ်ယာန်မိသားစုတွေကို ဖျက်ဆီးတဲ့ တရားခံခေါင်းဆောင်ကြီးပဲ။ ကျွန်မငိုနေတာကိုမြင်တော့ ရဲတွေက ဘေးမှာရပ်ပြီး ယုတ်မာတဲ့အပြုံးနဲ့ ပြုံးတယ်၊ အဲဒီနောက်မှာတော့ ကျွန်မ ကျိန်းသေ ပြောတော့မယ်လို့ သူတို့ထင်နေကြတာ။ ဒါပေမဲ့ ကျွန်မ ဘာမှမပြောဘဲနေတော့ သူတို့ စားပွဲကိုထုပြီး ကျွန်မကို ဆဲဆိုကြိမ်းမောင်းတယ်၊ ပြီးတော့ ဒေါသတကြီးနဲ့ လှည့်ထွက်သွားကြတယ်။

တစ်လကြာတော့ ရဲအရာရှိနှစ်ယောက်က ကျွန်မကို ထပ်စစ်မေးဖို့ပြန်လာပြီး ဓာတ်ပုံတွေပြတယ်၊ ညီအစ်ကိုမောင်နှမတွေ ဘယ်သူဘယ်ဝါလဲပြောခိုင်းတယ်။ တစ်ယောက်က ကျွန်မကို ပြောတယ်၊ “မင်းသာ ဘာမှဝန်မခံရင် တခြားသူတွေရဲ့အပြစ်အတွက် မင်းပဲ အပြစ်ပေးခံရမှာ၊ ငါတို့ မင်းကို ဘယ်လောက်ထိ လုပ်နိုင်မလဲ ကြည့်ကြသေးတာပေါ့။ မင်း ထောင် ၈ နှစ်၊ ၁၀ နှစ်လောက် ကျသွားလိမ့်မယ်၊ အဲဒီအခါကျမှ မင်းဘယ်လောက်တောင် စိတ်ဓာတ်ကြံ့ခိုင်နိုင်မလဲ ကြည့်ကြသေးတာပေါ့” တဲ့။ နောက်တစ်ယောက်က ကျွန်မကို သွေးဆောင်ပြီးပြောတယ်၊ “ငါတို့နဲ့သာ ပူးပေါင်းလိုက်၊ မင်းဘာသာကို စွန့်လွှတ်လိုက်ပြီဆိုတဲ့ ဝန်ခံချက်ကို ရေးပေးလိုက်၊ မင်းလိုချင်တာမှန်သမျှ ငါတို့ဖြည့်ဆည်းပေးမယ်” တဲ့။ ကျွန်မကတော့ တုတ်တုတ်မလှုပ်ခဲ့ဘူး၊ ဒါနဲ့ သူက ကျွန်မကို ထပ်ပြီးသွေးဆောင်ဖို့ ကြိုးစားပြန်ရော၊ “မင်းမိဘတွေမှာ တခြားသားသမီးမရှိဘူးဆိုတာ ငါသိတယ်၊ မင်းကို ပျိုးထောင်ဖို့ သူတို့ အရမ်းကြိုးစားခဲ့ရတာ။ အခု မင်းက ထောင်ဒဏ်အကြာကြီးကျမှာကို ဘာမှမဟုတ်သလို ထင်နေနိုင်တယ်၊ ဒါပေမဲ့ တကယ်တမ်း အဲဒီနေ့ရောက်လာရင် မင်း စိတ်ဆင်းရဲရပြီး နောင်တရဖို့ အရမ်းနောက်ကျသွားလိမ့်မယ်။ မင်းအတွက် ရွေးချယ်စရာနှစ်ခုရှိတယ်၊ တစ်၊ မင်းဘာသာကို စွန့်လွှတ်ပြီး အနန္တတန်ခိုးရှင် ဘုရားသခင်ကို ငြင်းပယ်လိုက်၊ ငါတို့ မင်းကို အိမ်ကိုချက်ချင်းပြန်ပို့ပေးမယ်။ နှစ်၊ မင်းရဲ့ယုံကြည်ခြင်းကို ဆက်ပြီးစွဲကိုင်ထားပြီး ထောင်ထဲသွား။ အားလုံးက မင်းရွေးချယ်မှုအပေါ်မှာပဲ မူတည်တယ်။ သေချာစဉ်းစားတာက ပိုကောင်းလိမ့်မယ်” တဲ့။ အဲဒီအချိန်မှာ ကျွန်မစိတ်ထဲမှာ ဒွိဟဖြစ်သလိုဖြစ်နေခဲ့တယ်။ ကိုယ့်ယုံကြည်ခြင်းကို စွန့်လွှတ်တယ်ဆိုတဲ့ အဲဒီခံဝန်ချက်ကို ရေးလိုက်ရင် ဒါက ဘုရားသခင်ကို သစ္စာဖောက်တာ ဖြစ်မှာပဲ၊ ယုံကြည်ခြင်းကို ရွေးချယ်လိုက်ရင်တော့ ထောင်ကျရမယ်။ ကျွန်မမိဘတွေကို ထပ်တွေ့ခွင့်ရပါဦးမလား။ ကျွန်မသာ ထောင်ကျသွားရင် လူတွေက ကျွန်မမိဘတွေကို သေချာပေါက် ဝေဖန်ကဲ့ရဲ့ကြမှာပဲ၊ သူတို့ရဲ့ ဘာသာတရားမရှိတဲ့ ဆွေမျိုးတွေ၊ မိတ်ဆွေတွေကလည်း သူတို့ကို တိုက်ခိုက်ကြမှာပဲ။ သူတို့အတွက် တကယ်ကို ခက်ခဲသွားမှာ။ ဗီဒီယိုထဲမှာ ကျွန်မအဖေ့မျက်နှာက ဝါပြီး ဖောရောင်နေခဲ့တာ။ သူ နေမကောင်းဘူးလား။ ဒီအတွေးက ကျွန်မကို ပိုပြီးတော့ ဆိုးရွားစေတယ်၊ ကျွန်မစိတ်ထဲမှာ တကယ်ကို ရုန်းကန်နေခဲ့ရတယ်၊ ဒါနဲ့ ဆုတောင်းလိုက်တယ်၊ “ဘုရားသခင်၊ ကိုယ်တော့်ကို သစ္စာမဖောက်နိုင်ပေမဲ့ သမီးမိဘတွေကိုလည်း မစွန့်လွှတ်နိုင်ဘူး။ ဘုရားသခင်၊ သမီး ဘာလုပ်ရမလဲ” ပေါ့။ အဲဒီအချိန်မှာပဲ ဒီဘုရားနှုတ်ကပတ်တော်တွေက ကျွန်မစိတ်ထဲ ပေါ်လာတယ်၊ “မည်သူ ထွက်ပြေးသည် ဖြစ်စေ၊ သင်ထွက်ပြေး၍ မဖြစ်။ အခြားလူများ မယုံကြည်ကြ သော်လည်း၊ သင်ယုံကြည်ရမည်။ အခြားလူများ ဘုရားသခင်ကို စွန့်ပစ်ကြသော်လည်း၊ သင်သည် ဘုရားသခင်ကို ထောက်ခံကာ သူ့ကို သက်သေခံရမည်။ အခြားသူများက ဘုရားသခင်ကို အသရေဖျက်ကြသော်လည်း၊ သင် အသရေဖျက်၍ မဖြစ်။...ဘုရားသခင်သည် အပြစ်ကင်းသောကြောင့် သူ၏ ချစ်ခြင်းမေတ္တာကို သင် ပြန်ပေးဆပ်ရမည်ဖြစ်ပြီး၊ သင်သည် အသိတရားရှိရမည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မောဘ၏ သားစဉ်မြေးဆက်များကို ကယ်တင်ခြင်း အဓိပ္ပါယ်) “ဘုရားသခင်သည် အပြစ်ကင်းသောကြောင့် သူ၏ ချစ်ခြင်းမေတ္တာကို သင် ပြန်ပေးဆပ်ရမည်ဖြစ်ပြီး၊ သင်သည် အသိတရားရှိရမည်။” ဒီစကားလုံးတွေက ကျွန်မနားထဲမှာ ပဲ့တင်ထပ်နေခဲ့တယ်။ ယုံကြည်ခြင်းရှိခဲ့တဲ့နှစ်တွေတစ်လျှောက်မှာ ဘုရားသခင်ပေးတဲ့ ကျေးဇူးတော်တွေကို အများကြီး ခံစားခဲ့ရတယ်။ သမ္မာတရားတချို့ကိုလည်း သိနားလည်ခဲ့တယ်၊ ဘယ်လိုလူမျိုးဖြစ်အောင် နေထိုင်သင့်လဲဆိုတာကိုလည်း သိခဲ့တယ်။ ဘုရားသခင်ဆီကနေ ကျွန်မ အများကြီးရရှိခဲ့တယ်။ ကိုယ်တော့်ကို သစ္စာဖောက်လိုက်တာဟာ တကယ်ကို အသိစိတ်မရှိရာကျမှာပဲ။ ဒါပေမဲ့ တစ်ဖက်မှာ ဘုရားသခင်၊ တစ်ဖက်မှာ မိဘတွေဆိုတော့ ရွေးချယ်ရတာ စိတ်ဒုက္ခရောက်ရပါတယ်။ အဲဒါဟာ ကျွန်မစိတ်ထဲမှာ တကယ်ကို ပြင်းထန်တဲ့တိုက်ပွဲတစ်ခုပါပဲ။ ကျွန်မ တိတ်တိတ်လေး ဆုတောင်းလိုက်တယ်၊ ကျွန်မကို လမ်းပြပေးဖို့၊ ယုံကြည်ခြင်းပေးသနားဖို့ ဘုရားသခင်ကို တောင်းလျှောက်ခဲ့တယ်။ ဆုတောင်းပြီးတဲ့နောက်မှာ ဘုရားသခင်ရဲ့ ဒီနှုတ်ကပတ်တော်တွေ ကျွန်မစိတ်ထဲ ပေါ်လာတယ်၊ “သင်တို့ထဲ၌ အမှားနှင့် အမှန်ကြား ဝေခွဲမရဖြစ်နေသူ များစွာရှိသည် မဟုတ်လော။ အပြုသဘောဆောင်ခြင်းနှင့် အပျက်သဘောဆောင်ခြင်း၊ အဖြူနှင့်အမည်း၊ မိသားစုနှင့် ဘုရားသခင်၊ သားသမီးနှင့် ဘုရားသခင်၊ သဟဇာတကျခြင်းနှင့် ပြိုကွဲခြင်း၊ ကြွယ်ဝခြင်းနှင့် ဆင်းရဲခြင်း၊ အဆင့်အတန်းနှင့် သာမန်ဖြစ်ခြင်း၊ ပံ့ပိုးအားပေးမှုခံရခြင်းနှင့် ငြင်းပယ်ခံရခြင်း စသည်တို့ကြားမှ ရုန်းကန်မှုများအားလုံးတွင် သင်တို့ပြုလုပ်ခဲ့သည့် ရွေးချယ်မှုများနှင့်ပတ်သက်၍ သင်တို့သည် သေချာပေါက် မသိနားမလည်ခြင်း မဟုတ်။ သဟဇာတကျသောမိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ ဇိမ်ခံခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သားသမီးများ၊ ဇနီး၊ ခင်ပွန်းနှင့် ငါနှင့်အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆများနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြဆဲဖြစ်သည်။ သင်တို့၏ အမျိုးမျိုးသော ဒုစရိုက်အမှုများကို ရင်ဆိုင်ရသည့်အတွက်၊ ငါသည် သင်တို့အပေါ်၌ ယုံကြည်ခြင်း ကင်းမဲ့သွားခဲ့ကာ အလွန်အမင်းပင် အံ့အားသင့်မိလေသည်။ သင်တို့၏ စိတ်နှလုံးများသည် မထင်မှတ်လောက်အောင်ပင် ပျော့ပျောင်းလာနိုင်စွမ်း မရှိချေ။...အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် နာကျင်ဖွယ် ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။ ယခုအခိုက်အတန့်၌ သင်တို့သည် အဘယ်အရာကို ရွေးချယ်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို အတိအကျ သစ္စာစောင့်သိနေသနည်း) ဘုရားသခင်က ကျွန်မဘေးမှာရပ်ပြီး ကျွန်မရဲ့အဖြေကို စောင့်နေသလိုပဲ ခံစားလိုက်ရတယ်။ လူ့ချစ်ခင်တွယ်တာမှုတွေကို ဖြည့်ဆည်းဖို့နဲ့ မိသားစုသဟဇာတဖြစ်အောင် ထိန်းသိမ်းဖို့အတွက်သက်သက်နဲ့ ဘုရားသခင်ကို သစ္စာဖောက်လို့မရဘူးဆိုတာ ကျွန်မသိခဲ့တယ်။ ဘုရားသခင်က အနန္တတန်ခိုးရှင်ဖြစ်တယ်၊ ကျွန်မမိဘတွေရဲ့ ကျန်းမာရေးနဲ့ သူတို့ရဲ့အသက်က ဘုရားသခင်ရဲ့ လက်ထဲမှာပဲ ရှိတယ်။ သူတို့အတွက် အမြဲတမ်းစိုးရိမ်နေတာက ဘုရားသခင်အပေါ်ထားတဲ့ ကျွန်မရဲ့ယုံကြည်ခြင်းက အရမ်းကို နည်းပါးနေတယ်ဆိုတာကိုပဲ ပြနေတာပဲ။ ကျွန်မတို့ တစ်ယောက်နဲ့တစ်ယောက် မတွေ့နိုင်ပေမဲ့ ဘုရားသခင်ကို အားကိုးနေသရွေ့ ကိုယ်တော်က ကျွန်မတို့ကို လမ်းပြပေးမှာပဲဆိုတာ ကျွန်မသိခဲ့တယ်။ ဒီအတွေးက ကျွန်မရဲ့ယုံကြည်ခြင်းကို ပြန်လည်တည်ဆောက်ပေးခဲ့ပြီး ဘုရားသခင်ကို စိတ်ကျေနပ်စေရအောင် ဇာတိပကတိကို ပုန်ကန်ဖို့ ကျွန်မ အဆင်သင့်ဖြစ်သွားတယ်လို့ ခံစားလိုက်ရတယ်။ ကျွန်မ ဆုတောင်းလိုက်တယ်၊ “အို ဘုရားသခင်၊ သမီးရဲ့မိဘတွေကို ကိုယ်တော့်လက်ထဲမှာ ထည့်ပြီး ကိုယ်တော့်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံလိုစိတ်ရှိပါတယ်” ဆိုပြီးတော့။ အဲဒီနောက် ကျွန်မ လက်သီးကိုဆုပ်၊ မတ်တပ်ရပ်ပြီး ပြောလိုက်တယ်၊ “ကျွန်မ ဆုံးဖြတ်ချက်ချပြီးပြီ၊ ကျွန်မ အနန္တတန်ခိုးရှင် ဘုရားသခင်နောက်ကိုပဲ လိုက်မယ်။ ကိုယ်တော်ဟာ ကောင်းကင်၊ မြေကြီးနဲ့ အရာခပ်သိမ်းကို ဖန်ဆင်းခဲ့တဲ့ တစ်ဆူတည်းသော စစ်မှန်တဲ့ဘုရားသခင်ဖြစ်တယ်၊ ကိုယ်တော်ဟာ ပြန်ကြွလာတဲ့ သခင်ယေရှုပဲ။ ကျွန်မ ဘုရားသခင်ကို ဘယ်တော့မှ ငြင်းပယ်မှာမဟုတ်ဘူး” လို့ပေါ့။ ဒီလိုပြောပြီးတာနဲ့ ကျွန်မစိတ်ထဲမှာ လုံးဝကို ငြိမ်သက်သွားတယ်။ ဘုရားသခင်ရဲ့ နှုတ်ကပတ်တော်တွေရဲ့ လမ်းပြမှုသာမရှိခဲ့ရင် စာတန်ရဲ့ စုံစမ်းသွေးဆောင်မှုကို ကျော်လွှားဖို့ ကျွန်မ တကယ်ကို ရုန်းကန်ခဲ့ရမှာ။ ကျွန်မ ဘယ်လောက်စိတ်ပိုင်းဖြတ်ထားလဲဆိုတာ မြင်တာနဲ့ ရဲအရာရှိက သူ့ရဲ့ ကြမ်းကြုတ်မှုကို ပြတော့တာပဲ။ သူက စာရွက်အထပ်ထူကြီးတစ်ထပ်ကို စားပွဲပေါ် ‘ဒုန်း’ ခနဲ ပစ်ချလိုက်ပြီး ကျွန်မမျက်နှာကို အားကုန်ရိုက်တယ်၊ ပြီးတော့ ကျွန်မကို အော်ဟစ်ပြောတယ်၊ “မင်းကတော့ တကယ်ကို ကယ်လို့မရတော့တဲ့ ကောင်မပဲ။ မင်းမပြောရုံနဲ့ ငါတို့ ဘာမှသိမှာမဟုတ်ဘူးလို့ ထင်နေလား။ မင်းကို ရှင်းရှင်းလင်းလင်း ပြောလိုက်မယ်။ ငါတို့ မင်းတို့ကို သုံးလလောက် နောက်ယောင်ခံလိုက်နေတာ၊ မင်းတို့အကြောင်း ငါတို့အကုန်မသိဘူးလို့ ထင်နေလား။ အခု မင်းရဲ့သဘောထားကောင်းရှိလားဆိုတာကိုပဲ ကြည့်ချင်တာ၊ ဒီတော့ စဉ်းစားလိုက်” တဲ့။ ကျွန်မက “ဘုရားသခင်ကို ငြင်းပယ်မှာမဟုတ်ဘူး၊ ထောင်ကျရရင်တောင်မှ ဘုရားကို သစ္စာဖောက်မှာမဟုတ်ဘူး” လို့ ပြောလိုက်တယ်။ အဲဒီနောက်မှာ သူတို့ ကျွန်မကို စည်ပင်အချုပ်ထောင်တစ်ခုကို ခေါ်သွားတယ်။

အဲဒီထဲမှာ ကျွန်မ ခဏခဏ အဖျားကြီးပြီး ခြေတွေလက်တွေပါ ရောင်ကိုင်းလာတယ်၊ နေ့တိုင်း နှစ်နာရီကြာအောင် တင်ပလ္လင်ခွေထိုင်ခိုင်းတယ်။ စစ်ကြောရေးမှာ ခါးကို အကန်ခံထားရလို့ ကျောက်ကပ်ကို ထိခိုက်သွားတယ်၊ ဒါကြောင့် ခါးက အရမ်းနာတော့ မတ်မတ်တောင် မထိုင်နိုင်ဘူး။ နေ့တိုင်းလိုလို အဲဒါမျိုးကို အိပ်ချိန်အထိ တောင့်ခံဖို့က တော်တော်ကို ခက်ခဲခဲ့တယ်။ ဒါတောင်မှ ညဆိုင်းတာဝန်ယူဖို့ ခဏခဏ အနှိုးခံရသေးတယ်။ သုံးလေးပတ်ကြာတော့ ကျွန်မ ဆီးသွားရတာ ခက်ခဲလာတယ်၊ ဗိုက်ကလည်း ပူပြီးနာတယ်၊ ခါးကလည်း နာတယ်။ ပြီးတော့ နေ့တိုင်း ညနေ ခြောက်နာရီ၊ ခုနစ်နာရီလောက်ဆိုရင် ကိုယ်တွေပူပြီး မျက်နှာတစ်ခုလုံး ရဲတွတ်နေတော့တာပဲ။ ဆရာဝန်က ကျွန်မကို စစ်ဆေးတယ်၊ ဘယ်ဘက်ကျောက်ကပ်မှာ တစ်လက်မနီးပါးလောက်ရှိတဲ့ ရေကျိတ်တစ်ခုရှိနေပြီး ရောင်နေပြီလို့ပြောတယ်။ တကယ်ကို နာကျင်လာတဲ့အခါ ကျွန်မ ဘုရားသခင်ဆီ ဆုတောင်းတယ်၊ ကိုယ်တော့်ဆီကို တိုးဝင်ချဉ်းကပ်တယ်၊ ကိုယ်တော့်ကို ချီးမွမ်းတဲ့ ဓမ္မတေးတွေကို ဆိုတယ်၊ ပြီးတော့ အမှုမဲ့အမှတ်မဲ့ဆိုသလို နာကျင်မှုတွေကို မေ့သွားတယ်။ အချုပ်ထောင်ထဲမှာ ၂၇ ရက်ကြာနေပြီးတဲ့နောက်မှာ သူတို့ ကျွန်မကို အချုပ်လွတ် အာမခံနဲ့ လွှတ်ပေးလိုက်တယ်၊ ကျွန်မလည်း အိမ်ပြန်ရပြီပေါ့လို့ အပြစ်ကင်းစင်စွာနဲ့ ထင်ခဲ့တာ။ ဒါပေမဲ့ အံ့ဩဖို့ကောင်းတာက ကျွန်မဇာတိမြို့က ရဲတွေနဲ့ အစိုးရဌာနကလူတွေက ကျွန်မကို တိုက်ရိုက် ဦးနှောက်ဆေးတဲ့ စခန်းတစ်ခုကို ခေါ်သွားပြီး ၄၈ ရက်ကြာအောင် ယုံကြည်မှုပြောင်းလဲရေးနဲ့ ဦးနှောက်ဆေးတာတွေ လုပ်တယ်၊ ပြီးတော့ မြို့နယ်ရဲစခန်းကို ခေါ်သွားပြီး မှတ်တမ်းတင်တယ်။ ရဲစခန်းမှူးက ကျွန်မကို သူ့ရုံးခန်းထဲခေါ်ပြီး ပြောတယ်၊ “မင်း အခုက အချုပ်လွတ် အာမခံနဲ့ပဲရှိသေးတာ၊ မင်းအမှုက မပြီးသေးဘူး။ တစ်နှစ်အတွင်း ဒီမြို့အပြင်ကို ထွက်ခွင့်မရှိဘူး၊ အနီးအနားက မြို့နယ်တစ်ခုကို ကိစ္စနဲ့သွားရင်တောင်မှ အရင်ဆုံး ဒီကိုလာပြီး ငါ့ကို သတင်းပို့ရမယ်၊ ခွင့်ပြုချက်တောင်းရမယ်၊ ပြီးတော့ ခေါ်လိုက်တာနဲ့ ငါတို့ဆီကို သတင်းပို့ရအောင် အဆင်သင့်ရှိနေဖို့ လိုတယ်” တဲ့။ ကျွန်မ အိမ်ပြန်ရောက်ပေမဲ့ ဘာလွတ်လပ်ခွင့်မှမရှိသေးဘူး၊ မြို့ထဲကို ကိစ္စနဲ့သွားတိုင်း တစ်ယောက်ယောက်က နောက်ကနေ လိုက်စောင့်ကြည့်နေတယ်။ သုံးလေးလကြာတော့ ကျွန်မလည်း ကိုယ့်တာဝန်ထမ်းဆောင်ဖို့ အိမ်ကနေ ထွက်သွားရုံကလွဲပြီး တခြားနည်းလမ်းမရှိတော့ဘူး။ ရဲတွေက ကျွန်မတို့ရွာရဲ့ ပါတီအတွင်းရေးမှူးကို လွှတ်ပြီး ကျွန်မကို အိမ်မှာ ရှာခိုင်းတယ်၊ ကျွန်မရဲ့ ဘာသာရေး အခြေအနေအကြောင်း မေးခိုင်းတယ်။ ဆက်ယုံကြည်နေရင် ထပ်ဖမ်းဦးမယ့်အကြောင်း၊ ကျွန်မအနေနဲ့ ရဲစခန်းကိုလည်း သတင်းပို့ရမယ့်အကြောင်း ကျွန်မရဲ့ မိသားစုကို ပြောခိုင်းတယ်။ ဒါကိုကြားတော့ ကျွန်မ အရမ်းကို ဒေါသထွက်သွားတယ်။ ပြီးတော့ တွေးမိတယ်၊ “ဘာပဲဖြစ်ဖြစ် ဘုရားသခင်ကို ယုံကြည်မှာပဲ၊ အဲဒါတင်မကဘူး၊ ဧဝံဂေလိတရားဟောဖို့နဲ့ ဘုရားသခင်အတွက် သက်သေခံဖို့ အရာအားလုံးကို စွန့်လွှတ်မယ်။ ဘုရားသခင်ကို အားကိုးပြီး ရှေ့ဆက်လျှောက်လှမ်းသွားမယ်ဆိုတာ သေချာတယ်” လို့ပေါ့။ ဘုရားသခင်ကို ကျေးဇူးတင်ပါတယ်။


၆၀။ တာဝန်များအကြား အဆင့် သို့မဟုတ် ကွဲပြားမှုမရှိပါ

၂၀၁၉ ခုနှစ်မှာ ဖေဖော်ဝါရီလမှာ၊ ကျွန်မဟာ တကယ်အလုပ်လုပ်ရမယ့်အစား ဂုဏ်သတင်းနှင့် အဆင့်အတန်းကို လိုက်စားခဲ့လို့ ခေါင်းဆောင်မှုတာဝန်ကနေ ထုတ်ပယ်ခံခဲ့ရပါတယ်။ ကျွန်မထုတ်ပယ်ခံရပြီး နောက်တစ်နေ့မှာ၊ ကျွန်မတည်းခိုတဲ့အိမ်က ညီအစ်မရဲ့ယောက်ျားက တစ်ခုခု မတော်တဆဖြစ်ပြီး ဒဏ်ရာရသွားလို့ အိမ်ပြန်ပြီး သူ့ကိုပြုစုဖို့ လိုလာတယ်။ ဒါနဲ့ ကြီးကြပ်ရေးမှူးက ကျွန်မကို သူ့ရဲ့ဧည့်ခံတာဝန်ကို ခဏလွှဲယူဖို့ စီစဉ်ပေးလိုက်တယ်။ ကျွန်မစိတ်ထဲမှာ တွေးမိတယ်။ “ကျွန်မကို တာဝန်ကနေ ဖြုတ်ချလိုက်ပြီးနောက်မှာ အခု ဧည့်ခံတာဝန်တွေ၊ ချက်ပြုတ်တာတွေ၊ ဝေယျာဝစ္စလုပ်တာတွေ၊ သတင်းစကားပါးတာတွေပဲ လုပ်နေရတယ်ဆိုတာကို ညီအစ်ကိုမောင်နှမတွေကသာ သိသွားကြရင် ကျွန်မကို သူတို့ဘယ်လိုထင်ကြမလဲ။ သေချာပေါက် ကျွန်မကို အထင်အမြင်သေးကြမှာပဲ။ ကျွန်မ ဘယ်လိုသိက္ခာဆည်ရပါ့မလဲ”ပေါ့။ ဒါပေမဲ့ ဒီတာဝန်က ခဏပဲဆိုပြီး လောလောဆယ်တော့ လက်ခံလုပ်ပေးလိုက်တယ်။ ဒါပေမဲ့လည်း သုံးလေးပတ် ကြာပြီးတဲ့နောက်မှာ ကျွန်မကိုအစားထိုးဖို့ သင့်တော်သူရှာမတွေ့တဲ့တော့ ကြီးကြပ်ရေးမှူးက ကျွန်မနဲ့မိတ်သဟာယဖွဲ့ပြီး ဧည့်ခံရေးတာဝန်တွေကို ဆက်လုပ်ဖို့ တောင်းဆိုခဲ့ပါတယ်။ အဲဒီစကားကြားတဲ့အခါ ကျွန်မရင်ထဲ ပြင်းပြင်းထန်ထန်လှုပ်ခတ်သွားတယ်။ တွေးလည်းတွေးမိတာပေါ့။ “ဘာဖြစ်လို့ ဒီလိုမျိုးစီစဉ်ရတာလဲ။ ကျွန်မကိုသိတဲ့ ညီအစ်ကိုမောင်နှမတွေက ကျွန်မအနေနဲ့ ဧည့်ခံရေးတာဝန်တွေကို ရေရှည်လုပ်နေရတော့မယ်ဆိုတာ သိသွားကြရင် ကျွန်မကို သေချာပေါက်အထင်အမြင်သေးတော့မှာပဲ။ ကျွန်မကို သမ္မာတရားကို မလိုက်စားတဲ့သူ၊ ကိုယ်ကာယလုပ်အားနဲ့ဧည့်ခံရေးတာဝန်တွေကလွဲရင် အသုံးမကျတဲ့သူလို့ သူတို့ ပြောကြမှာမဟုတ်လား။ ကျွန်မ ဘယ်လိုသိက္ခာဆည်ရမလဲ။ အဲဒီအပြင် ကျွန်မ အထုတ်ပယ်မခံရခင်က၊ ကျွန်မတို့တာဝန်တွေကို ထမ်းဆောင်ဖို့ ညီအစ်မတချို့နဲ့ ပူးပေါင်းဆောင်ရွက်ခဲ့တယ်။ အခုတော့ ကျွန်မက ဒီမှာ အချက်အပြုတ်ပဲလုပ်နေရပြီ။ ကွာသွားလိုက်တာ။ လုံးဝကို ရှက်စရာကောင်းလိုက်တာနော်”ပေါ့။ ဒီလိုစဉ်းစားပြီးတဲ့နောက်၊ ဧည့်ခံရေးတာဝန်တွေကို ကျွန်မလုပ်ချင်စိတ်မရှိ ဖြစ်သွားပါတယ်။ ကြီးကြပ်ရေးမှူးက ကျွန်မအခြေအနေမကောင်းတာကို မြင်တော့ သူကိုယ်တိုင် ဖြုတ်ချခံခဲ့ရတဲ့ သူ့အတွေ့အကြုံကို မိတ်သဟာယဖွဲ့ပေးတယ်။ တာဝန်တိုင်းဟာ ဘုရားသခင်ရဲ့ အချုပ်အခြာအာဏာနှင့် စီစဉ်ညွှန်ကြားမှုတွေက ဖြစ်လာတယ်ဆိုတာကို ကျွန်မ နားလည်သဘောပေါက်လာတော့ ကျိုးနွံနာခံခဲ့ပါတယ်။ ဒါပေမဲ့ အဲဒီညမှာ ကျွန်မ အိပ်လို့မရဘဲ အိပ်ရာပေါ်မှာလူးလှိမ့်နေခဲ့ပါတယ်။ ကျွန်မစိတ်ထဲမှာ တွေးမိတယ်။ “ဘုရားသခင်ကို ကျွန်မ တွေ့ရှိခဲ့ပြီးကတည်းက ကျွန်မရဲ့ တာဝန်အများစုက ခေါင်းဆောင် ဒါမှမဟုတ် အလုပ်သမားတစ်ယောက် ဖြစ်ခဲ့တာ။ ဝေယျာဝစ္စလုပ်၊ ထမင်းချက်တာလောက်နဲ့ပဲ အဆုံးသတ်ရလိမ့်မယ်လို့ ဘယ်တုန်းကမှ မထင်ထားခဲ့ဘူး။ ကျွန်မကို သိကြတဲ့ ညီအစ်ကိုမောင်နှမတွေက သိသွားရင် သူတို့က ကျွန်မကို ဘယ်လိုထင်ကြမလဲ။ အဲဒီလိုဆိုရင် လုံးဝကို အရှက်ရစရာကောင်းမဲ့ဖြစ်ခြင်း” လို့ပေါ့။ ညီအစ်မတွေ အလုပ်အကြောင်းဆွေးနွေးနေတာကို ကျွန်မမြင်ခဲ့တယ်။ ကျွန်မခေါင်းဆောင်ဖြစ်ခဲ့တုန်းက အဲဒီလိုဆွေးနွေးတာတွေမှာ သူတို့နဲ့ အတူတူလုပ်ကိုင်ဖူးတာကို အမှတ်ရမိပါတယ်။ အခုတော့ ကျွန်မမှာ၊ တစ်နေ့တစ်နေ့ ပန်းကန်တွေဆေးရင်း ချက်ပြုတ်ရင်းသာမက သန့်ရှင်းရေးပါလုပ်ရင်းနဲ့ အချိန်ကုန်နေပါတယ်။ ကွာခြားလိုက်တာ။ ကျွန်မဟာ မှားယွင်းတဲ့အခြေအနေတစ်ခုမှာ ရှင်သန်နေထိုင်ခဲ့ပြီး အဲဒီအကြောင်း တွေးလေလေ ပိုပြီး နာကျင်လာလေလေပဲ။ အဲဒီနောက်ပိုင်း ဒီညစ်ပတ်တဲ့အလုပ်တွေလုပ်ရတိုင်း၊ ညီအစ်မတွေ ကျွန်မကိုအထင်အမြင်သေးမှာ စိုးရိမ်ပြီး သူတို့မရှိတဲ့အချိန်မှာ ဒီအလုပ်တွေကို အလျင်အမြန်လုပ်ခဲ့ပါတယ်။ ဒီလိုညစ်ပတ်တဲ့အလုပ်တွေလုပ်ရတာက ရှက်စရာကောင်းတယ်လို့ ကျွန်မခံစားခဲ့ရတယ်။ ကျွန်မနှလုံးသားမှာ နာကျင်မှုနဲ့ဒုက္ခဆင်းရဲတွေ ပြည့်နှက်နေပြီး မျက်ရည်တွေက ကျွန်မမျက်နှာပေါ် အလိုလိုစီးကျလာခဲ့တယ်။

တစ်ရက်မှာ ကြီးကြပ်ရေးမှူးက ကျွန်မအပြင်ထွက်တဲ့အချိန် အမှိုက်ယူပစ်ဖို့ တောင်းဆိုခဲ့ပါတယ်။ အဲဒီစကားကို ကြားရတော့ ကျွန်မ အင်မတန်အတိုက်အခံလုပ်ပြီး တွေးမိခဲ့တယ်။ “ငါ့ကို ဘယ်လိုထင်နေလဲ။ အရင်က ငါတို့ အတူတူပူးပေါင်းလုပ်ခဲ့ကြပြီး အခုတော့ ဒီလိုမျိုး အမိန့်တွေပေးနေပြီလား”ပေါ့။ ဒီအကြောင်း များများတွေးမိလေလေ၊ ခံစားရတာဆိုးလာလေလေပါပဲ။ ရင်ထဲမှာ အတော်မကောင်းဖြစ်ခဲ့တာပေါ့။ ကျွန်မ ဘုရားသခင်ရှေ့ကို လာပြီး ဆုတောင်းတယ်၊ ကျွန်မ ကိုယ့်ကိုယ်ကိုယ် သိပြီး ကိုယ်တော်ရဲ့ ရည်ရွယ်ချက်တွေကို နားလည်ဖို့ ကျွန်မကို ဉာဏ်ပွင့်စေပြီး လမ်းပြပေးပါလို့ တောင်းလျှောက်ခဲ့တယ်။ နောက်ပိုင်းမှာ ဘုရားနှုတ်ကပတ်တော်တွေထဲက ဒီနှုတ်ကပတ်တော်တွေကို ဖတ်ရှုခဲ့ပါတယ်။ “သင်၏တာဝန်အပေါ်တွင် သင်ရှိသင့်သည့်၊ မှန်ကန်ပြီး ဘုရားသခင်၏ ရည်ရွယ်ချက်များနှင့်ညီသည်ဟုဆိုနိုင်သည့် သဘောထားသည် အဘယ်နည်း။ ပထမဦးစွာ ယင်းကို မည်သူက စီစဉ်သည်၊ မည်သည့်ခေါင်းဆောင်မှုအဆင့်က တာဝန်ပေးသည်တို့ကို သင်က စိစစ်၍မရချေ။ သင်သည် ယင်းကို ဘုရားသခင်ထံမှ လက်ခံသင့်သည်။ ဤအရာကို သင်ပိုင်းခြားစိစစ်ခြင်း ပြုလုပ်၍မရပေ။ ဘုရားသခင်ထံမှ ဤအရာကို လက်ခံသင့်သည်။ ဤသည်မှာ သတ်မှတ်ချက်တစ်ခုဖြစ်သည်။ ထို့အပြင် သင်၏တာဝန် မည်သို့ပင်ဖြစ်ပါစေ၊ အထက်အောက် မခွဲခြားနှင့်။ ‘ဤအလုပ်သည် ဘုရားသခင်ထံမှ အပ်နှံသည့်အလုပ်နှင့် ဘုရားသခင်အိမ်တော်၏ အလုပ်ဖြစ်သော်လည်း၊ အကယ်၍ ငါလုပ်ပါက လူအများက ငါ့ကိုအထင်သေးနိုင်သည်။ တစ်ပါးသူများက သူတို့အား ထင်ရှားစေသောအလုပ်ကို လုပ်ကြသည်။ ငါ့ကို မထင်ရှားစေဘဲ နောက်ကွယ်တွင် ကြိုးပမ်းအားထုတ်ရမည့် ဤအလုပ်ကို ငါ့အား ပေး၏၊ ဤသည်မှာ မျှတခြင်း မရှိ။ ဤတာဝန်ကို ငါလုပ်ဆောင်မည်မဟုတ်။ ငါ၏တာဝန်သည် သူတစ်ပါးတို့ရှေ့တွင် ငါ့အားထင်ရှားစေသောအလုပ် ဖြစ်ပြီး၊ ငါ့ကိုကျော်ကြားစေသောအလုပ် ဖြစ်ရမည်။ ထို့အပြင် အကယ်၍ ငါ မကျော်ကြားပါက သို့မဟုတ် မထင်ရှားပါက၊ ထိုအလုပ်မှ ငါအကျိုးအမြတ်ရဖို့နှင့် ရုပ်ပိုင်းဆိုင်ရာ အပူအပင်ကင်းဖို့ လိုသည်။’ ဟု သင်ကပြောသည် ဆိုပါစို့။ ယင်းသည် လက်ခံနိုင်ဖွယ် သဘောထားလော။ ဇီဇာကြောင်ခြင်းဟူသည် ဘုရားသခင်ထံမှ အမှုအရာများကို လက်မခံခြင်း ဖြစ်သည်။ သင့်အကြိုက်များအတိုင်း ရွေးချယ်ခြင်းဖြစ်သည်။ ဤသည်မှာ သင်၏တာဝန်ကို လက်ခံခြင်းမဟုတ်၊ သင်၏တာဝန်ကို ငြင်းပယ်ခြင်းဖြစ်သည်။ ဘုရားသခင်အပေါ် သင့်ပုန်ကန်မှု၏ သရုပ်သကန်ဖြစ်၏။ ထိုကဲ့သို့သော ဇီဇာကြောင်မှုဟူသည် သင်၏ပုဂ္ဂိုလ်ရေးအကြိုက်များ၊ အလိုဆန္ဒများဖြင့် ရောနေသည်။ သင်သည် သင့်ကိုယ်ကျိုး၊ သင့်ဂုဏ်သတင်း၊ စသည်တို့ကို ထည့်သွင်းစဉ်းစားသောအခါ၊ တာဝန်အပေါ်ထားရှိသော သင်၏သဘောထားသည် နာခံမှု မဟုတ်ပေ။ သင့်တာဝန်အပေါ်တွင် မည်သည့်သဘောထား ထားရှိသင့်သနည်း။ ပထမအနေဖြင့် သင့်ကို တာဝန်ပေးခဲ့သည်မှာ မည်သူဖြစ်ကြောင်း သေချာအောင်လေ့လာဖို့ ကြိုးစားလျက် ယင်းကို သင်မဆန်းစစ်ရပေ။ ယင်းအစား ထိုအရာကို သင့်အား ဘုရားသခင်အပ်နှင်းသည့် တာဝန်တစ်ခုအဖြစ်၊ ဘုရားထံမှ သင်လက်ခံသင့်သည်။ ပြီးလျှင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို နာခံသင့်ပြီး ဘုရားသခင်ထံမှ သင်၏ တာဝန်ကို လက်ခံသင့်သည်။ ဒုတိယအနေဖြင့် တာဝန်ကို အမြင့်နှင့်အနိမ့် ခွဲခြားခြင်း မပြုလေနှင့်။ ပြီးလျှင် ထိုတာဝန်သည် သင့်ကို ထင်ပေါ်စေခြင်းရှိမရှိ၊ လူအများရှေ့တွင် လုပ်ဆောင်သလော၊ နောက်ကွယ်တွင် လုပ်ဆောင်ရသလောဆိုသည့် ထိုတာဝန်၏ သဘောသဘာဝကို အရေးမစိုက်နှင့်။ ဤအရာများကို ထည့်မစဉ်းစားနှင့်။ အခြားသဘောထားတစ်ခုလည်းရှိသည်။ ကျိုးနွံနာခံခြင်းနှင့် တက်ကြွသော ပူးပေါင်းဆောင်ရွက်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) “မိမိတာဝန်ကို ထမ်းဆောင်ခြင်း၌ ဆင်းရဲဒုက္ခကို ခါးစီးခံနိုင်ခြင်းသည် လွယ်ကူသောအလုပ်မဟုတ်ပေ။ သီးသန့်အလုပ်တစ်မျိုးကို ကောင်းစွာထမ်းဆောင်ရန်လည်း မလွယ်ကူပေ။ ဤအရာများကို လုပ်ဆောင်နိုင်သောလူတို့အတွင်းတွင် ဘုရားနှုတ်ကပတ်တော်၏ သမ္မာတရားက အလုပ်လုပ်နေသည်မှာ သေချာသည်။ ၎င်းတို့က ဆင်းရဲဒုက္ခနှင့် မောပန်းနွမ်းနယ်ခြင်းကို မကြောက်ရွံ့ဘဲ မွေးဖွားလာခြင်းမဟုတ်။ ဤသို့သောသူကို မည်သည့်နေရာ၌ တွေ့နိုင်သနည်း။ ဤလူတို့အားလုံးတွင် တွန်းအားအချို့ရှိသည်။ ပြီးလျှင် ၎င်းတို့၏ အခြေခံအုတ်မြစ်အဖြစ် ဘုရားနှုတ်ကပတ်တော်၏ သမ္မာတရားအချို့ရှိသည်။ ၎င်းတို့၏ တာဝန်ကို စတင်ထမ်းဆောင်သောအခါတွင် ၎င်းတို့၏အမြင်များနှင့် ရပ်တည်ချက်များက ပြောင်းလဲသည်။ ၎င်းတို့၏တာဝန်များကို ထမ်းဆောင်ခြင်းက ပို၍လွယ်ကူလာပြီး ဇာတိပကတိနှင့်ဆိုင်သော ဆင်းရဲဒုက္ခနှင့် ပင်ပန်းနွမ်းနယ်မှုတစ်ခုခုအား တောင့်ခံခြင်းသည် ၎င်းတို့အတွက် အရေးမပါသကဲ့သို့ ခံစားရသည်။ သမ္မာတရားကို နားမလည်သောသူတို့နှင့် အမှုအရာများအပေါ် အမြင်မပြောင်းလဲသောသူတို့သည် လူသားစိတ်ကူးများ၊ အယူအဆများ၊ တစ်ကိုယ်ကောင်းဆန်သော အလိုဆန္ဒများနှင့် တစ်ကိုယ်ရေနှစ်သက်မှုများအတိုင်း အသက်ရှင်ကြသည်။ ထို့ကြောင့် ၎င်းတို့သည် ၎င်းတို့၏တာဝန်ကို ထမ်းဆောင်ရန် တွန့်ဆုတ်ပြီး စိတ်မပါကြပေ။ ဥပမာအားဖြင့် ညစ်ပေပြီး ပင်ပန်းသောအလုပ်ကို လုပ်ရခြင်းနှင့်ပတ်သက်လျှင် လူအချို့က ‘ဘုရားအိမ်တော်၏ အစီအစဉ်များကို ကျွန်ုပ်နာခံမည်။ အသင်းတော်က ကျွန်ုပ်အတွက် မည်သည့်တာဝန်ကို စီစဉ်ပေးသည်ဖြစ်စေ၊ ယင်းတာဝန်က ညစ်ပေသည်ဖြစ်စေ၊ ပင်ပန်းသည်ဖြစ်စေ၊ အထင်မကြီးစရာဖြစ်စေ၊ မထူးခြားသည်ဖြစ်စေ ကျွန်ုပ်ထမ်းဆောင်မည်။ ကျွန်ုပ်တွင် တောင်းဆိုချက်များမရှိ။ ယင်းကို ကျွန်ုပ်၏တာဝန်အဖြစ် လက်ခံမည်။ ဤသည်မှာ ဘုရားသခင်က ကျွန်ုပ်အား အပ်နှံသော တာဝန်ပေးစေခိုင်းချက်ဖြစ်သည်။ ပြီးလျှင် အနည်းငယ်သော ညစ်ပေခြင်းနှင့် ပင်ပန်းနွမ်းနယ်ခြင်းတို့သည် ကျွန်ုပ် ခါးစီးခံသင့်သော ဆင်းရဲဒုက္ခများဖြစ်သည်’ ဟု ဆိုကြသည်။ ရလဒ်အနေဖြင့် ၎င်းတို့သည် ၎င်းတို့အလုပ်၌ ပါဝင်လုပ်ဆောင်သောအခါ ဆင်းရဲဒုက္ခတစ်ခုခုကို ခါးစီးခံနေရသည်ဟု လုံးဝ မခံစားရပေ။ အခြားလူများက ညစ်ပေပြီး မောပန်းသည်ဟု မြင်နိုင်သော်လည်း ၎င်းတို့ကမူ လွယ်ကူသည်ဟု မြင်သည်။ အဘယ်ကြောင့်ဆိုသော် ၎င်းတို့၏ စိတ်နှလုံးက တည်ငြိမ်ပြီး အနှောင့်အယှက်ကင်းသောကြောင့် ဖြစ်သည်။ ၎င်းတို့သည် ဘုရားသခင်အတွက် လုပ်ဆောင်နေခြင်း ဖြစ်သောကြောင့် ယင်းသည် ခက်ခဲသည်ဟု မခံစားကြရပေ။ လူအချို့က ညစ်ပေသော၊ ပင်ပန်းသော၊ သို့မဟုတ် ထူးခြားမှုမရှိသောအလုပ်ကို လုပ်ဆောင်ခြင်းသည် ၎င်းတို့၏ အဆင့်အတန်းနှင့် ကိုယ်ကျင့်စရိုက်ကို စော်ကားခြင်းဖြစ်သည်ဟု သတ်မှတ်သည်။ အခြားလူများက ၎င်းတို့ကို မလေးစားခြင်း၊ အနိုင်ကျင့်ခြင်း၊ သို့မဟုတ် ၎င်းတို့ကို အထင်သေးခြင်းအဖြစ် မြင်သည်။ ရလဒ်အနေဖြင့် တစ်ပုံစံတည်းသော အလုပ်တာဝန်များနှင့် အလုပ်ပမာဏကို ရင်ဆိုင်ရသောအခါတွင်ပင် ၎င်းတို့က အားသွန်ခွန်စိုက်လုပ်ရသည်ဟု မြင်သည်။ မည်သည့်အရာကို ၎င်းတို့ လုပ်ဆောင်သည်ဖြစ်စေ ၎င်းတို့စိတ်နှလုံးတွင် မကျေမနပ်ဖြစ်သည့် ခံစားချက်ကို ထားရှိကြသည်။ အမှုအရာများက ၎င်းတို့ အလိုရှိသည့်ပုံစံအတိုင်းမဖြစ်၊ သို့မဟုတ် ယင်းတို့သည် ကျေနပ်ဖွယ်မရှိဟု ခံစားကြရသည်။ စိတ်အတွင်းတွင် ၎င်းတို့သည် အပျက်သဘောဆောင်ခြင်းနှင့် အတိုက်အခံများဖြင့် ပြည့်နေသည်။ အဘယ်ကြောင့် အပျက်သဘောဆောင်ပြီး အတိုက်အခံ ဖြစ်ကြသနည်း။ အကြောင်းရင်းမှာ အဘယ်နည်း။ အများအားဖြင့် ယင်းမှာ တာဝန်ထမ်းဆောင်ခြင်းဖြင့် ၎င်းတို့သည် လစာမရရှိသောကြောင့် ဖြစ်သည်။ ယင်းမှာ အခမဲ့အလုပ်လုပ်နေသကဲ့သို့ ခံစားရသည်။ ဆုလာဘ်များရှိလျှင် ၎င်းတို့အတွက် လက်ခံနိုင်ဖွယ်ဖြစ်ကောင်း ဖြစ်နိုင်သည်။ သို့သော် ဆုလာဘ်များအား ၎င်းတို့ ရမည်မရမည်ကို ၎င်းတို့မသိပေ။ ထို့ကြောင့် တာဝန်ထမ်းဆောင်ခြင်းသည် ထိုက်တန်ခြင်းမရှိဟု လူတို့ခံစားကြရပြီး အလဟဿအလုပ်လုပ်ခြင်းနှင့် တန်းတူထားကြသည်။ ထို့ကြောင့် ၎င်းတို့သည် တာဝန်ထမ်းဆောင်ခြင်းနှင့်ပတ်သက်လျှင် မကြာခဏဆိုသလို အပျက်သဘောဆောင်ပြီး အတိုက်အခံ ဖြစ်လာကြသည်။ ဤသည်မှာ မမှန်ကန်သလော။ ပွင့်လင်းစွာ ပြောဆိုရလျှင် ဤလူတို့သည် တာဝန်ထမ်းဆောင်လိုစိတ်မရှိကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) လူတချို့က တာဝန်တချို့ကို လက်ခံရရှိတဲ့အခါမှာ အဲဒါကို ဘုရားသခင်ဆီက ခံယူရမဲ့အစား သူတို့ရဲ့ နှစ်သက်မှုတွေအရ ရွေးချယ်ကြတယ်ဆိုတာကို ဘုရားသခင်က ဖော်ထုတ်တယ်။ သူတို့က သူတို့ထင်ပေါ်အောင်လုပ်ခွင့်ရမဲ့ တာဝန်တွေကို လက်ခံကြပေမဲ့ သူတို့ အသိအမှတ်ပြုတာခံရစေတာမျိုး မရှိတဲ့ တာဝန်တွေကိုတော့ အတိုက်အခံလုပ်ပြီး ငြင်းကြတယ်။ သူတို့ရဲ့ တာဝန်တွေမှာ ကျိုးနွံနာခံတဲ့ သဘောထား လုံးဝ မရှိဘူး။ ဘုရားသခင်ဖော်ထုတ်ခဲ့တာက ကျွန်မရဲ့အခြေအနေ အတိအကျပါပဲ။ ခေါင်းဆောင်တစ်ယောက်ဖြစ်တာဟာ စကားပြောခွင့်ပါ ရတာပဲ၊ ကျွန်မ ဘယ်ပဲသွားသွား ညီအစ်ကိုမောင်နှမတွေရဲ့ အထင်ကြီးတာကို ခံရမှာပဲလို့ ကျွန်မယုံကြည်ခဲ့တယ်။ အဲဒါကြောင့် အဲဒီတာဝန်ကို ထမ်းဆောင်ဖို့ ဆန္ဒရှိခဲ့တယ်။ ဒါပေမဲ့ ဧည့်ဝတ်ပြုရတဲ့တာဝန်က အနိမ့်ကျဆုံးတာဝန်တွေထဲက တစ်ခုဖြစ်ပြီးတော့ ကာယအားသုံးရတာပဲ ရှိတယ်လို့ ခံစားရလို့ အဲဒါကို ကျိုးနွံနာခံဖို့ ကျွန်မ အားမထုတ်နိုင်ခဲ့ဘူး။ ဒီတာဝန်က ကျွန်မကို အရှက်ရစေပြီး မတရားသဖြင့်ခံရတယ်လို့ ခံစားမိခဲ့တယ်။ ကြီးကြပ်ရေးမှူးက ခြံကိုသန့်ရှင်းရေးလုပ်ပြီး အမှိုက်တွေကို ပစ်ဖို့ပြောတော့ ကျွန်မ လက်ခံဖို့ခက်ခဲတာကို တွေ့ခဲ့ရတယ်။ ကျွန်မကို အမိန့်ပေးရင်းနဲ့ လူကို မလေးမစားဆက်ဆံနေတာပဲလို့ ခံစားရပြီး စိတ်မကောင်းဖြစ်ခဲ့တယ်။ လူတစ်ယောက်မှာ ဂုဏ်သိက္ခာရှိမရှိတိုင်းတာဖို့အတွက် အဆင့်အတန်းတွေကို ကျွန်မ အသုံးပြုခဲ့တယ်။ ခေါင်းဆောင်တစ်ယောက်ရဲ့ တာဝန်ကိုထမ်းဆောင်ရတာဟာ ကုမ္ပဏီတစ်ခုရဲ့ အကြီးအကဲ ဒါမှမဟုတ် မန်နေဂျာဖြစ်ရတာနဲ့ တူတယ်၊ အဆင့်အတန်းနဲ့ရာထူးလည်း ရှိတယ်၊ နောက်ပြီး ဒီလူတွေက ဘယ်ကိုပဲသွားသွား လေးစားအားကျမှုကိုခံရတယ်လို့ ထင်ခဲ့တာပေါ့။ အဲဒီလိုလူတွေကို ကျွန်မ အားကျခဲ့တယ်လေ။ ဧည့်ခံဝတ်ပြုတဲ့တာဝန်တွေအကြောင်း ကျွန်မကြားတော့ အိမ်မှုကိစ္စတွေနှင့် အချက်အပြုတ်တွေပဲလုပ်ရပြီး၊ အစေခံ အလုပ်နဲ့ တူတယ်သလို ခံစားရပြီး ဒီတာဝန်ထမ်းဆောင်တဲ့သူတွေဟာလည်း နိမ့်ကျပြီး ဘယ်နေရာပဲသွားသွား အထင်သေးခံရမှာပဲလို့ ခံစားခဲ့ရတယ်။ ဒီတာဝန်ကို ရှက်စရာကောင်းတယ်လို့ ကျွန်မမြင်ခဲ့တာပေါ့။ ကျွန်မဟာ ဘုရားသခင်ကို နှစ်ပေါင်းများစွာ ယုံကြည်ခဲ့ပါလျက်နဲ့ ဘာသာတရားမရှိသူတွေရဲ့အမြင်နဲ့ တူတဲ့အမြင်တွေကို စွဲကိုင်ထားတုန်းပဲ။ ကျွန်မရဲ့ ဒီအမြင်တွေက တကယ်ပဲအဓိပ္ပာယ်မဲ့လွန်းလှပါတယ်။ ဘုရားသခင်ရဲ့ အိမ်တော်မှာ တာဝန်တွေ ထမ်းဆောင်တဲ့နေရာမှာ လူတိုင်းက အတူတူပါပဲ။ တာဝန်တွေမှာ အမြင့်နဲ့အနိမ့်၊ မြင့်မြတ်တာနဲ့နိမ့်ကျတာ၊ ကြီးတာနဲ့သေးတာရယ်လို့ ကွဲပြားတာ မရှိပါဘူး။ ခေါင်းဆောင်မှုတာဝန်ပဲဖြစ်ဖြစ်၊ ဧည့်ခံကျွေးမွေးရတဲ့ တာဝန်ပဲဖြစ်ဖြစ်၊ အကုန်လုံး ဘုရားသခင်ဆီက လာတာပါပဲ။ လုပ်ဆောင်ကြတဲ့ လုပ်ငန်းတာဝန်ခြင်း မတူကြတာပဲရှိတာပါ။ နောက်ပြီး ဖန်ဆင်းခံတွေအနေနဲ့ ကျွန်မတို့ဟာ ဒီတာဝန်တွေကို လက်ခံပြီး ကျိုးနွံနာခံသင့်ပါတယ်။ ဒါပေမဲ့လည်း ကျွန်မရဲ့တာဝန်တွေမှာတော့ ကျွန်မရဲ့ကိုယ်ကျိုးစီးပွားနဲ့ သိက္ခာကိုပဲ စဉ်းစားခဲ့တယ်။ ကျွန်မရဲ့တာဝန်တွေကို ဘုရားသခင်ဆီကရတဲ့ တာဝန်ပေးစေခိုင်းချက်တွေလို့ မမှတ်ယူခဲ့ဘူး။ ဧည့်ခံကျွေးမွေးရတဲ့ တာဝန်က ကျွန်မကို မထင်ပေါ်စေတဲ့အတွက်၊ ဒီတာဝန်ကို ကျွန်မ အတိုက်အခံလုပ်ခဲ့တယ်။ ကျွန်မရဲ့တာဝန်တွေအပေါ် ဘာတာဝန်ယူလိုစိတ်မှ မရှိဘဲ၊ အမှုကိစ္စတွေကို ဝတ်ကျေတမ်းကျေသာ လုပ်ခဲ့တယ်။ ကျွန်မဟာ တကယ်ပဲ တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တဲ့အပြင် အသိစိတ်ရော ဆင်ခြင်တုံတရားပါ မရှိခဲ့ပါလားဆိုတာကို ကျွန်မမြင်ခဲ့တယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ရှုခဲ့တယ်။ “ဤမျှညစ်ညမ်းသောမြေတွင် မွေးဖွားလာသည့် လူသားသည် လူ့အဖွဲ့အစည်း၏ ကူးစက်စေခြင်းကို ပြင်းထန်သော အတိုင်းအတာအထိ ခံခဲ့ရပြီးဖြစ်သည်၊ သူသည် ပဒေသရာဇ်ဆန်သော လူ့ကျင့်ဝတ်များ၏ ပုံသွင်းခြင်းခံရပြီးဖြစ်ကာ ‘အဆင့်မြင့် ပညာသင်ကျောင်းများ’ ၏ သွန်သင်လေ့ကျင့်ပေးမှုကို လက်ခံရရှိခဲ့ပြီးဖြစ်၏။ ခေတ်နောက်ကျသော စဉ်းစားတွေးတောခြင်း၊ ဖောက်ပြန်ပျက်စီးသော ကိုယ်ကျင့်တရား၊ ယုတ်ညံ့သော ဘဝ အမြင်ရှုထောင့်၊ လောကီဆိုင်ရာ ဆက်ဆံရေးများအတွက် စက်ဆုပ်ဖွယ်အတွေးအခေါ်၊ လုံးဝဥဿုံ တန်ဖိုးမရှိသော တည်ရှိမှုနှင့် ယုတ်ညံ့သော ထုံးတမ်းအစဉ်အလာများနှင့် တစ်ရက်ပြီးတစ်ရက် ဘဝ ဟူသည့် ဤအရာများအားလုံးသည် လူ့စိတ်နှလုံး အတွင်းသို့ ပြင်းပြင်းထန်ထန် ကျူးကျော်ဝင်ရောက်နေခဲ့ပြီးဖြစ်ကာ လူသား၏ အသိစိတ်ကို ပြင်းထန်စွာ ထိခိုက်ပျက်စီးနေစေခဲ့သည့်အပြင် တိုက်ခိုက်နေခဲ့သည်။ ရလဒ်အနေဖြင့် လူသားသည် ဘုရားသခင်နှင့် တိုး၍ ဝေးသည်ထက် ဝေးသွားသည့်အပြင် သူ့ကို ယခင်ကထက် ပိုမို ဆန့်ကျင်လာသည်။ လူ့စိတ်သဘောထားသည် တစ်နေ့ပြီးတစ်နေ့ ပိုမို ရက်စက်လာကာ ဘုရားသခင်အတွက် မည်သည့်အရာကိုမဆို လိုလိုလားလား စွန့်လွှတ်လိုသည့်သူနှင့် ဘုရားသခင်ကို လိုလိုလားလား ကျိုးနွံနာခံလိုစိတ်ရှိသူ တစ်ဦးတလေမျှ မရှိဘဲ ဘုရားသခင်၏ ပေါ်ထွန်းမှုကို လိုလိုလားလား ရှာဖွေလိုသော ဆန္ဒရှိသူလည်း တစ်ဦးတလေမျှ ပို၍ပင် မရှိပေ။ ထိုအစား လူသည် စာတန်၏ အာဏာအောက်တွင် အပျော်အပါးကို အားရပါးရ လိုက်စားကာ နွံထဲတွင် ပေါက်လွှတ်ပဲစား နေခြင်းအားဖြင့် သူ၏ ဇာတိပကတိကို ဖောက်ပြန်ပျက်စီးစေသည်။ ၎င်းတို့သည် သမ္မာတရားကို ကြားသည့်အချိန်တွင်ပင် အမှောင်ထဲတွင် ရှင်သန်နေထိုင်သည့်လူများသည် သမ္မာတရားကို လက်တွေ့လုပ်ဆောင်ရန် လိုအင်ဆန္ဒတစ်စက်မျှ မရှိဘဲ ဘုရားသခင် ပေါ်ထွန်းပြီးဖြစ်သည်ကို ၎င်းတို့ မြင်သည့်အချိန်တွင်ပင် ၎င်းတို့သည် ရှာဖွေရန် ဆန္ဒမရှိကြချေ။ ဤကဲ့သို့ အကျင့်ပျက်သော လူသားမျိုးနွယ်သည် ကယ်တင်ခြင်းအတွက် ဖြစ်နိုင်ချေတစ်စက်တလေမျှ မည်သို့ရှိနိုင်မည်နည်း။ ဤကဲ့သို့ အကျင့်စာရိတ္တယိုယွင်းသော လူသားမျိုးနွယ်သည် အလင်းတွင် မည်သို့များ အသက်ရှင်နိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ မပြောင်းလဲသော စိတ်သဘောထား ရှိခြင်းသည် ဘုရားသခင်ကို ရန်ဘက်ပြုခြင်းဖြစ်သည်) ဘုရားသခင်ကို ကျွန်မ ကျိုးနွံနာခံနိုင်တာမျိုးမရှိရတဲ့ အကြောင်းရင်းကို ဘုရားနှုတ်ကပတ်တော်တွေက ဖော်ထုတ်ခဲ့တယ်။ ငယ်ငယ်ကတည်းက ကျွန်မဟာ စာတန်ရဲ့အဆိပ်တွေနဲ့ လွှမ်းမိုးခံခဲ့ရတယ်။ “သစ်ပင်သည် သစ်ခေါက်ကို လိုအပ်သကဲ့သို့ လူတို့သည် ဂုဏ်သိက္ခာကို လိုအပ်သည်” “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” ဆိုတာမျိုးတွေပေါ့။ ဒါတွေက ကျွန်မ ကျင့်ကြံပြုမူတဲ့ စံနှုန်းတွေဖြစ်လာခဲ့တယ်။ လူတွေဟာ ကိုယ့်ဂုဏ်သိက္ခာအတွက် ရှင်သန်နေထိုင်ရမယ်၊ ဘယ်လိုနေရာကိုပဲရောက်ရောက် လေးစားခံရခြင်းဟာ လူတစ်ယောက်အနေနဲ့ ဂုဏ်သိက္ခာရှိစွာ နေထိုင်ခြင်းပဲလို့ ကျွန်မယုံကြည်ခဲ့တယ်။ ကျွန်မဟာ ထင်ပေါ်စေမဲ့၊ သူများတွေ အထင်ကြီးတာ ခံရစေမဲ့ အလုပ်ကိုလည်း လုပ်ချင်ခဲ့တယ်။ ဒါက ဂုဏ်သိက္ခာရှိရှိ၊ တန်ဖိုးရှိရှိ နေထိုင်တာပဲလို့ ကျွန်မ ထင်ခဲ့တယ်။ ဒါပေမဲ့လည်း ကျွန်မအတွက်တော့ ညစ်ပတ်တဲ့အလုပ်၊ အသိအမှတ်ပြုမခံရတဲ့အလုပ်ကို လုပ်တာဟာ နိမ့်ကျပြီး သေးသိမ်စေတယ်လို့ ခံစားရလို့ ဒီအလုပ်တွေကို လက်ခံဖို့ ကျွန်မ မလိုလားခဲ့ဘူး။ ဘုရားသခင်ကို မတွေ့ရှိခင်က ဒီအမြင်တွေနဲ့ ကျွန်မ အသက်ရှင်‌နေထိုင်ခဲ့တယ်၊ တခြားသူတွေထက် ပိုကောင်းတဲ့ ဘဝကို အသက်ရှင်‌နေထိုင်ဖို့ အမြဲ လိုလားခဲ့တယ်။ ပင်ပန်းကြီးစွာ အလုပ်လုပ်ပြီး ဝင်ငွေရှာတဲ့ လယ်သမားတွေနဲ့ အလုပ်ကြမ်းသမားတွေကို ကျွန်မ အထင်အမြင်သေးခဲ့တယ်။ နောက်ပြီး အဝတ်အထည် လုပ်ငန်းလုပ်ကိုင်တာက ခွန်အားစိုက်ရတဲ့ အလုပ်ထက် ပိုပြီး ဂုဏ်သိက္ခာရှိတယ်လို့ ထင်ခဲ့ပြီး၊ အဲဒါက သူများတွေရဲ့ ရှေ့မှာ ဂုဏ်ယူဝင့်ကြွားစေနိုင်မဲ့အပြင် ကိုယ့်မိတ်ဆွေတွေနဲ့ ဆွေမျိုးတွေကတောင် ကိုယ့်ကို အလင်းသစ်နဲ့ မြင်လာအောင် လုပ်ပေးမယ်လို့ ကျွန်မ ထင်ခဲ့တယ်။ ဘုရားသခင်ကို တွေ့ရှိပြီးတဲ့နောက် အသင်းတော်မှာ ကျွန်မတာဝန်တွေကို ထမ်းဆောင်တော့ ဒီစာတန်ဆန်တဲ့ အဆိပ်တွေနဲ့ အသက်ရှင်နေထိုင်ခဲ့တုန်းပဲ။ ခေါင်းဆောင်မှုတာဝန်ကို ထမ်းဆောင်တာက ကိုယ့်ဝင့်ဝါမှုနဲ့ မာနကို ဖြည့်ဆည်းပေးပြီး ညီအစ်ကိုမောင်နှမတွေရဲ့ အထင်ကြီးတာကိုလည်း ခံရခွင့်ပေးလို့ ကျွန်မ ပျော်ခဲ့ရတယ်။ အဲဒါအတွက် တချို့ အခက်အခဲနဲ့ ပင်ပန်းနွမ်းနယ်မှုတွေကို ခါးစည်းခံဖို့တောင် လိုလားနေခဲ့တယ်။ ဒါပေမဲ့လည်း ခေါင်းဆောင်မှုတာဝန်ကို ထမ်းဆောင်ပြီးတဲ့နောက်မှာ အခြားသူတွေဆီက လေးစားအားကျမှုကို ကျွန်မ ဆက်ပြီးရှာဖွေနေခဲ့မိတယ်။ ကျွန်မရဲ့သိက္ခာနဲ့ အဆင့်အတန်းကို ကာကွယ်ဖို့ အမြဲကြိုးစားခဲ့တာပေါ့။ တကယ့်အလုပ်တစ်ခုမှ မလုပ်ခဲ့လို့ ကျွန်မ ဖြုတ်ချခံခဲ့ရတယ်။ ကျွန်မဟာ တာဝန်တစ်ခု ထပ်ပေးခံရတဲ့အခါမှာလည်း ဒါကို တန်ဖိုးထားရကောင်းမှန်း မသိခဲ့ဘူး။ ကျွန်မဟာ ကျွန်မရဲ့ကျရှုံးရတဲ့ အကြောင်းအရင်းတွေအပေါ် ဆင်ခြင်သုံးသပ်တာမျိုး မလုပ်ခဲ့တဲ့အပြင် ကျွန်မရဲ့မာနနဲ့ အဆင့်အတန်းအကြောင်း ဆက်ပြီးတွေးနေခဲ့မိတယ်။ ဧည့်ခံရေးတာဝန်တွေ လုပ်ရတာက ရှက်စရာကောင်းတယ်လို့ ကျွန်မထင်ခဲ့ပြီး ဒါတွေကို အင်တင်တင်နဲ့လက်ခံခဲ့တဲ့အချိန်မှာတောင်မှအတိုက်အခံလုပ်တဲ့စိတ် ဖြစ်ရင်း ဝတ်ကျေတမ်းကျေလုပ်ခဲ့ပါတယ်။ ကျွန်မမှာ အသိစိတ်နဲ့ဆင်ခြင်တုံတရား လုံးဝမရှိခဲ့ဘူး။ ကျွန်မက ကိုယ့်မာနနဲ့ အဆင့်အတန်းကို အရာအားလုံးထက် ရှေ့တန်းတင်ခဲ့ပြီး ဧည့်ခံတာဝန်ကို တခြားဘယ်သူမှ မလုပ်နိုင်ဘူးဆိုတာ သိနေတဲ့အချိန်မှာတောင် ကျွန်မက ငြင်းပြီး ခေါင်းရှောင်ချင်နေတုန်းပဲ။ အသင်းတော်ရဲ့အကျိုးစီးပွားကို လုံးဝထည့်မတွက်ခဲ့ဘူး၊ ကျွန်မရဲ့တာဝန်တွေနဲ့ ဝတ္တရားတွေအကြောင်းကိုလည်း မစဉ်းစားခဲ့ပါဘူး။ ကျွန်မဟာ အင်မတန်တစ်ကိုယ်ကောင်းဆန်ခဲ့တာပါ။ ကျွန်မသာ နောင်တမရခဲ့ရင် ကျွန်မဟာ ဘုရားသခင်ရဲ့ ရွံရှာတာနဲ့ ဖယ်ရှားရှင်းလင်းတာကို ခံရမှာပါ။ မာနနဲ့ အဆင့်အတန်းကို လိုက်စားခြင်းရဲ့ ဆိုးကျိုးတွေကို ကျွန်မ သဘောပေါက်လာပြီး ဘုရားသခင်ဆီမှာ နောင်တရဖို့၊ ကိုယ့်မာနနဲ့ အဆင့်အတန်းကို လက်လွှတ်ဖို့၊ ပြီးတော့ ဒီဧည့်ခံတာဝန်တွေကို ကောင်းကောင်းထမ်းဆောင်ရင်းနဲ့ ဘုရားသခင်ရဲ့ အချုပ်အခြာအာဏာနဲ့ စီစဉ်မှုတွေကို ကျိုးနွံနာခံဖို့ ဆန္ဒရှိလာတယ်။

အဲဒီနောက်မှာ ဧည့်ခံရေးတာဝန်တွေကို ထမ်းဆောင်တဲ့အခါ အရမ်းအတိုက်အခံလုပ်တာမျိုး မခံစားရတော့ပါဘူး။ တစ်ခါတလေဆိုရင် ညီအစ်မတွေကိုတောင် ဖွင့်ပြောနိုင်ပြီး မိတ်သဟာယဖွဲ့နိုင်ခဲ့တယ်။ အများကြီး လွတ်လပ်တဲ့အပြင် ပိုပြီးလွတ်မြောက်တာကို ခံစားခဲ့ရတယ်။ ကျွန်မရဲ့ညီအစ်မတွေက ကျွန်မ ဧည့်ခံရေးတာဝန်တွေလုပ်နေခဲ့လို့ ကျွန်မကို အထင်အမြင်မသေးတာကိုလည်း မြင်ခဲ့ရပြီး၊ ဘုရားသခင်ရဲ့ အိမ်တော်ထဲက တာဝန်တွေမှာ မြင့်မြတ်တာ နိမ့်ကျတာ ကွဲပြားမှုမရှိတာကို အမှန်တကယ်နားလည်သဘောပေါက်ခဲ့ပါတယ်။ လုပ်ငန်းတာဝန်တွေ မတူကြရုံပဲရှိတာပါ။ နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ရှုခဲ့တယ်။ “ဘုရားသခင်၏ အိမ်တော်တွင် သင် လုပ်ဆောင်ရန်အတွက် မည်သည့်အရာကို စီစဉ်ပေးသည်ဖြစ်စေ၊ ယင်းက ဆင်းရဲဒုက္ခ၊ သို့မဟုတ် ပင်ပန်းသောအလုပ်ဖြစ်စေ၊ သင် နှစ်သက်သည်ဖြစ်စေ၊ မနှစ်သက်သည်ဖြစ်စေ ယင်းသည် သင်၏ တာဝန်ဖြစ်သည်။ သင်သည် ထိုအလုပ်အား ဘုရားသခင်က သင့်အားပေးထားသည့် စေခိုင်းချက်နှင့် တာဝန်တစ်ခုအဖြစ် မှတ်ယူနိုင်လျှင် သင်သည် လူကို ကယ်တင်သည့် သူ၏ အမှုနှင့် သက်ဆိုင်သည်။ သင်လုပ်ဆောင်သည့်အရာနှင့် သင်ထမ်းဆောင်သော တာဝန်သည် လူကို ကယ်တင်ခြင်းဖြစ်သည့် ဘုရားသခင်၏ အမှုနှင့် သက်ဆိုင်ပြီး သင်သည် ဘုရားသခင်က သင့်အားပေးထားသည့် စေခိုင်းချက်ကို လေးနက်စွာ၊ ရိုးသားစစ်မှန်စွာ လက်ခံနိုင်လျှင် ဘုရားသခင်သည် သင့်အား မည်သို့ မှတ်ယူမည်နည်း။ ဘုရားသခင်သည် သင့်အား သူ၏ မိသားစုဝင်အဖြစ် မှတ်ယူလိမ့်မည်။ ဤသည်မှာ ကောင်းချီးဖြစ်သလော၊ ကျိန်ဆဲခြင်းဖြစ်သလော။ (ကောင်းချီးဖြစ်သည်။) ဤသည်မှာ ကြီးမြတ်သော ကောင်းချီးဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) “အဖန်ဆင်းခံများအနေဖြင့် သင်တို့၏ လုပ်ငန်းဆောင်တာမှာ အဘယ်နည်း။ ဤသည်မှာ လူတစ်ဦး၏ လက်တွေ့လုပ်ဆောင်မှု၊ တာဝန်တို့နှင့် ဆက်နွှယ်ပေသည်။ သင်သည် အဖန်ဆင်းခံတစ်ဦးဖြစ်ပြီး ဘုရားသခင်က သင့်ကို တေးသီချင်းနှင့်ဆိုင်သည့် ဆုကျေးဇူးပေးကာ ဘုရားအိမ်တော်က သင် သီချင်းဆိုဖို့အတွက် စီစဉ်ပါက ကောင်းစွာ သီဆိုရမည်ဖြစ်သည်။ သင်သည် ဧဝံဂေလိ ဆုကျေးဇူးရှိပြီး ဘုရားအိမ်တော်က ဧဝံဂေလိ ဖြန့်ဝေရန် သင့်အတွက် စီစဉ်ပါက သင်သည် ဧဝံဂေလိကို ကောင်းစွာ ဖြန့်ဝေသင့်ပေသည်။ ဘုရားသခင်၏ ရွေးချယ်ထားသောလူတို့က သင့်ကို ခေါင်းဆောင်အဖြစ် ရွေးကောက်တင်မြောက်သည့်အခါ သင့်အနေဖြင့် ခေါင်းဆောင်မှုနှင့်ဆိုင်သည့် စေခိုင်းချက်တာဝန်ကို ယူသင့်ပြီး ဘုရားနှုတ်ကပတ်တော်များကို စားသောက်ရန်၊ သမ္မာတရားနှင့် ပတ်သက်၍ မိတ်သဟာယပြုရန်နှင့် စစ်မှန်မှုထဲသို့ ဝင်ရောက်ရန် ဘုရားသခင်၏ ရွေးချယ်ထားသောလူတို့ကို ဦးဆောင်သင့်သည်။ ထိုသို့လုပ်ဆောင်ရာတွင် သင်၏ တာဝန်ကို ကောင်းစွာ သင် ဆောင်ရွက်ပြီးဖြစ်လိမ့်မည်။ လူကို ဘုရားသခင် ပေးသည့် စေခိုင်းချက်တာဝန်သည် အလွန့်အလွန် အရေးကြီးပြီး အဓိပ္ပာယ်ရှိ၏။ ထို့ကြောင့် ဤစေခိုင်းချက်တာဝန်ကို သင် မည်သို့ ယူပြီး မိမိလုပ်ငန်းဆောင်တာကို ဖြည့်ဆည်းသင့်သနည်း။ ဤသည်မှာ သင် ရင်ဆိုင်သည့် အကြီးမားဆုံး ပြဿနာများထဲမှ တစ်ခုဖြစ်ပြီး ရွေးချယ်မှုတစ်ခု သင် ပြုလုပ်ရမည်။ ယင်းမှာ သမ္မာတရားကို သင် ရရှိနိုင်ပြီး ဘုရားသခင်၏ စုံလင်စေခြင်းခံရနိုင်ခြင်း ရှိမရှိဆိုသည်ကို ဆုံးဖြတ်သည့် အရေးပါသော အခိုက်အတန့်တစ်ခု ဖြစ်သည်ဟု ဆို၍ရနိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်ခြင်းအားဖြင့်သာ ဘုရားသခင်၏လုပ်ဆောင်ချက်များကို သိနိုင်သည်) ဘုရားနှုတ်ကပတ်တော်တွေကနေ လက်တွေ့လုပ်ဆောင်မှု လမ်းကြောင်းတစ်ခု ကျွန်မရှာတွေ့ခဲ့ပြီး ဖန်ဆင်းခံတွေက ဘုရားရှေ့မှာ ရှိသင့်တဲ့ အနေအထားနဲ့ ကျွန်မတို့မှာ ရှိသင့်တဲ့ မှန်ကန်တဲ့ ဆင်ခြင်တုံတရားကိုပါ နားလည်သွားတယ်။ အသင်းတော်က ဘယ်လိုတာဝန်ပဲ စီစဉ်ပေးပါစေ ဧည့်ခံတဲ့တာဝန်ဖြစ်ဖြစ်၊ တခြားဘယ်တာဝန်ပဲဖြစ်ဖြစ် ကျွန်မတို့အနေနဲ့ ဘုရားသခင်အပေါ် အကြင်းမဲ့ ကျိုးနွံနာခံသင့်တယ်။ ဒါဟာ ကျွန်မတို့မှာရှိသင့်တဲ့ သင့်လျော်တဲ့ဆင်ခြင်တုံတရားပါပဲ။ တာဝန်ပမာဏ ဘယ်လိုပဲရှိပါစေ ဘုရားသခင်ပေးအပ်တဲ့ ဝတ္တရားတစ်ခုအနေနဲ့ ကျိုးနွံနာခံနိုင်ပြီး သဘောထားပြုမူနိုင်ရင်၊ ဘုရားသခင်အပေါ် မှီခိုနိုင်ပြီး အကောင်းဆုံးလုပ်ဆောင်နိုင်ရင် ကျွန်မတို့ အကျိုးကျေးဇူးတွေ ရလာမှာပါပဲ။ ဥပမာအနေနဲ့ ညီအစ်ကိုမောင်နှမတချို့က သိပ်မထင်ရှားတဲ့ တာဝန်တွေကို လုပ်ရတာမျိုး ရှိနိုင်ပေမဲ့ သူတို့က ထင်ပေါ်ကျော်ကြားဖို့ မလိုက်စားကြဘူး။ သူတို့ဟာ သမ္မာတရားကို ရှာဖွေကြပြီး စည်းမျဉ်းတွေနဲ့အညီ သူတို့တာဝန်တွေကို ထမ်းဆောင်တာကို အာရုံစိုက်ကြတဲ့အပြင် တိုးတက်မှုတွေ ရကြတာပါပဲ။ လူတစ်ယောက်ဟာ သမ္မာတရားမရှာဖွေဘူး ဒါမှမဟုတ် သူတို့တာဝန်တွေလုပ်ဆောင်ရာမှာ ကျိုးနွံနာခံမှုမရှိဘူးဆိုပါတော့။ အဲဒါဆိုရင် သူတို့ရဲ့တာဝန်ဟာ ဘယ်လောက်ပဲအထင်ကြီးစရာကောင်းနေပါစေ၊ သူတို့ဟာ သမ္မာတရားမရရှိဘူး ဒါမှမဟုတ် သူတို့ရဲ့စိတ်သဘောထားမှာ အပြောင်းအလဲမတွေ့ကြုံဘူးဆိုရင် ဘုရားသခင်ကိုဆန့်ကျင်နေတုန်းပဲ၊ နောက်ဆုံးမှာ ဘုရားသခင်ရဲ့ဖယ်ရှားရှင်းလင်းခြင်းကို ခံရမှာပါပဲ။ ဘုရားသခင်ရဲ့အိမ်တော်မှာ တာဝန်တိုင်းက အရေးကြီးပြီးမရှိမဖြစ်လိုအပ်ပါတယ်။ စက်တစ်လုံးမှာ မူလီတစ်လုံးပျောက်နေရင်တောင် အလုပ်မလုပ်နိုင်သလိုပါပဲ။ ဧည့်ခံရေးတာဝန်တွေဟာ အရေးမပါသလို ထင်ရပေမဲ့ တစ်ယောက်ယောက်က အဲဒါကို မလုပ်ရင် ညီအစ်ကိုမောင်နှမတွေ အနေနဲ့ စုဝေးပြီး သူတို့ရဲ့တာဝန်တွေထမ်းဆောင်ဖို့ ဆိတ်ငြိမ်တဲ့ပတ်ဝန်းကျင်တစ်ခု ရမှာမဟုတ်ဘူးလေ။ ဒါကို နားလည်သွားတဲ့နောက် ကျွန်မရဲ့ ဧည့်ခံရေးတာဝန်ကို လှိုက်လှိုက်လှဲလှဲ တန်ဖိုးထားစပြုလာခဲ့ပြီး မှန်မှန်ကန်ကန် ပူးပေါင်းဆောင်ရွက်လိုစိတ် ဖြစ်လာခဲ့ပါတယ်။

အဲဒီအချိန်ကစလို့ ကျွန်မတာဝန်မှာ မှားယွင်းတဲ့ရည်ရွယ်ချက်တွေရှိခဲ့တဲ့အခါတိုင်း ကျွန်မကိုယ်ကျွန်မပုန်ကန်ဖို့ ဘုရားသခင်ကို သတိရှိရှိနဲ့ဆုတောင်းခဲ့ပါတယ်။ နေ့စဉ် ကျွန်မတာဝန်ပြီးမြောက်ပြီးတဲ့နောက်မှာ ဆိတ်ငြိမ်အောင်နေပြီး ဘုရားနှုတ်ကပတ်တော်တွေ ဖတ်တယ်၊ ဝတ်ပြုခြင်းမှတ်စုတွေ ရေးပါတယ်။ ဘုရားသခင်နဲ့ နီးစပ်ဖို့ ကျွန်မ အချိန်ပိုရလာခဲ့တယ်။ တဖြည်းဖြည်းနဲ့ ကျွန်မအခြေအနေတိုးတက်လာပြီး ဒီတာဝန်က တကယ့်ကိုကောင်းမွန်တယ်လို့ ခံစားရလာခဲ့ပါတယ်။ ဘုရားသခင်ရဲ့ အပင်ပန်းခံထားတဲ့ ရည်ရွယ်ချက်တွေကို ကျွန်မ တကယ်ပဲ တွေ့ကြုံခံစားခဲ့ရတယ်၊ ဘာလို့လဲဆိုတော့ ဘုရားသခင် သတ်မှတ်တဲ့ စီစဉ်ညွှန်ကြားမှုတွေ၊ စီစဉ်မှုတွေက ဘယ်လိုပဲဖြစ်ဖြစ် ကျွန်မတို့ကို သန့်စင်ပြီး ပြောင်းလဲစေဖို့ပဲ ဖြစ်လို့ပါ။ ဘုရားသခင်က ဘက်လိုက်တာမရှိသလို လူတစ်ယောက်က ဘယ်လိုတာဝန်ကိုပဲ လုပ်ဆောင်ပါစေ၊ ဘုရားသခင်ဆီက ခံယူပြီး ကျိုးနွံနာခံဖို့နဲ့ သမ္မာတရား လိုက်စားဖို့ လိုလားသရွေ့ အကျိုးကျေးဇူးရမှာပါပဲ။

ဒီတွေ့ကြုံမှုအပေါ် ဆင်ခြင်သုံးသပ်ပြီး ဘုရားသခင်ကို နှလုံးသားထဲကနေ ကျွန်မ တိတ်တဆိတ်ကျေးဇူးတင်မိပါတယ်။ ဘုရားသခင်က ကျွန်မ ဧည့်ခံတာဝန်တွေ ထမ်းဆောင်ဖို့ ဒီပတ်ဝန်းကျင်ကို စီစဉ်ပေးခဲ့တယ်၊ မာနနဲ့ အဆင့်အတန်းကို လိုအင်ဆန္ဒရှိတဲ့အတွက် ကျွန်မကို ပြုပြင်ခဲ့ပြီး တာဝန်အပေါ်ထားတဲ့ ကျွန်မရဲ့ မှားယွင်းပြီး အဓိပ္ပာယ်မဲ့တဲ့အမြင်တွေကိုလည်း ပြုပြင်ပြောင်းလဲပေးခဲ့တယ်။ ဒါဟာ ကျွန်မရဲ့အသက်တာမှာလိုအပ်နေခဲ့တဲ့အရာတစ်ခုဖြစ်တဲ့အပြင် ဘုရားသခင်ရဲ့မေတ္တာလည်း ဖြစ်ပါတယ်။ ဒါ့အပြင် တာဝန်တွေမှာ အရေးကြီးတာ၊ တန်ဖိုးရှိတာဆိုပြီး အဆင့်အတန်းခွဲခြားထားတာ မရှိဘူးဆိုတာရယ်၊ ကျွန်မတို့ ဘယ်လိုတာဝန်ပဲထမ်းဆောင်ပါစေ အဲဒါတွေဟာ ဖန်ဆင်းခံတွေ ထမ်းဆောင်သင့်တဲ့ လုပ်ငန်းတာဝန်ဖြစ်တယ်ဆိုတာကိုလည်း ကျွန်မ နားလည်လာခဲ့တယ်။ ကျွန်တော်တို့ဟာ တာဝန်တွေကို ကိုယ့်စိတ်ကြိုက်လည်း မထမ်းဆောင်သင့်ဘူး၊ ရွေးချယ်ပြီးတော့လည်း မထမ်းဆောင်သင့်ဘူး။ ဘုရားသခင်ရဲ့ အချုပ်အခြာအာဏာနဲ့စီစဉ်မှုတွေကို ကျွန်မတို့ ကျိုးနွံနာခံသင့်ပါတယ်။ ဘာဖြစ်လို့လဲဆိုတော့ ဒါဟာ လူ့သဘာဝနဲ့ဆင်ခြင်တုံတရားရှိတဲ့ အဓိပ္ပါယ်ပဲလေ။ ဒီမှာ ကျွန်မရရှိခဲ့တဲ့ နားလည်သဘောပေါက်မှုနဲ့ ပြောင်းလဲမှုဟာ ဘုရားသခင်နှုတ်ကပတ်တော်တွေရဲ့ လမ်းညွှန်မှုရလဒ်သာ ဖြစ်ပါတယ်။


၆၁။ ကျွန်မအမေအတွက် ကျွန်မ မျက်နှာမလိုက်ခဲ့သင့်ပါ

ရှင်းယီ၊ တရုတ်ပြည်

၂၀၁၂ ခုနှစ်မှာ ကျွန်မ အသင်းတော်တချို့ရဲ့အလုပ်အတွက် တာဝန်ရှိလာခဲ့တယ်။ အသင်းတော်ရွေးကောက်ပွဲကာလအတွင်းမှာ၊ ကျွန်မအမေက ဆိုးယုတ်သူ လီဖန်ရဲ့ လှည့်ဖြားမှုကိုခံရပြီး အသစ်ရွေးကောက်တင်မြှောက်လိုက်တဲ့ အသင်းတော်ခေါင်းဆောင်ကို တိုက်ခိုက်နှိမ့်ချခဲ့တယ်၊ သူက အလုပ်လုပ်နိုင်စွမ်းမရှိဘူး၊ သမ္မာတရားကို နားမလည်ဘူး၊ ခေါင်းဆောင်ဖြစ်ဖို့ မသင့်တော်ဘူးလို့ ပြောခဲ့တယ်။ ပြီးတော့ လီဖန်ကို သမ္မာတရားလက်တွေ့ကျမှုရှိတဲ့ အရာရာကိုစွန့်လွှတ်နိုင်ပြီး အလုပ်ကြိုးစားသူ၊ ဆင်းရဲဒုက္ခခံနိုင်ပြီး အဖိုးအခပေးဆပ်နိုင်တဲ့သူတစ်ဦးအနေနဲ့ အစွမ်းကုန် ချီးမြှောက်ပြောဆိုခဲ့ပြီး၊ နောက်ဆုံးမှာတော့ ဆိုးယုတ်သူ လီဖန်ကို ခေါင်းဆောင်အဖြစ် မဲပေးရွေးချယ်ခဲ့တယ်။ ကျွန်မအမေက ရေလောင်းပေးသူ သင်းထောက်ကိုလည်း သန့်ရှင်းတဲ့ဝိညာဉ်တော်ရဲ့အလုပ်မရှိသူ၊ တကယ့်အလုပ်ကို မလုပ်နိုင်သူ၊ သူ့ရာထူးကနေ နှုတ်ထွက်သင့်တဲ့သူဆိုပြီး တိုက်ခိုက်ဝေဖန်ခဲ့တယ်။ အဲဒါကြောင့် အဲဒီညီအစ်ကိုက အပျက်သဘောထဲမှာ နေထိုင်ခဲ့ရပြီး ရေလောင်းခြင်းအလုပ်လည်း ထိခိုက်ခဲ့ရတယ်။ ကျွန်မအမေက သူ့ရဲ့ဆိုးယုတ်တဲ့လုပ်ရပ်တွေအပေါ် နည်းနည်းလေးမှ ဆင်ခြင်သုံးသပ်တာမရှိခဲ့ဘူး၊ အသင်းတော်က လီဖန်ကို နှင်ထုတ်ဖို့လုပ်တဲ့အခါမှာ သူက လီဖန်ကို အစွမ်းကုန် ကာကွယ်ခဲ့တယ်၊ သူ့အတွက် ရပ်တည်ပေးခဲ့ပြီး ညီအစ်ကိုမောင်နှမတွေကို လီဖန်ဘက်ကနေရပ်တည်ဖို့တောင် လှုံ့ဆော်လှည့်ဖြားခဲ့တယ်။ သူက ပြောသေးတယ်၊ “ဘယ်နှစ်ခါပဲ ရွေးကောက်ပွဲလုပ်လုပ်၊ ငါကတော့ လီဖန်ကိုပဲ ခေါင်းဆောင်အဖြစ် မဲပေးမှာပဲ”တဲ့။ သူက အတော်လေး အနှောင့်အယှက်ပေးခဲ့လို့ ရွေးကောက်ပွဲကို ပုံမှန်အတိုင်းဆက်လုပ်လို့မရခဲ့ဘဲ ဒါက အသင်းတော်အလုပ်ကို ဆိုးဆိုးရွားရွား ထိခိုက်စေခဲ့တယ်။ နောက်ပိုင်းမှာ ခေါင်းဆောင်တစ်ယောက်က ကျွန်မအမေ့ရဲ့ ဒုစရိုက်အမှုတွေကို စိစစ်ပြီး ဖော်ထုတ်ခဲ့ပေမဲ့ သူက ကိုယ့်ရဲ့ဒုစရိုက်အမှုတွေကို နည်းနည်းလေးမှ အသိအမှတ်မပြုသလို နောင်တလည်းလုံးဝမရခဲ့ဘူး။ သူ့ရဲ့အပြုအမူအရဆိုရင် ကျွန်မအမေဟာ ဖယ်ထုတ်ပစ်ခံရမှာပါ။ သူ ဖယ်ထုတ်ပစ်ခံရမယ်ဆိုတာ သိလိုက်ရတော့ ကျွန်မ စိတ်အရမ်းဆင်းရဲခဲ့တယ်။ ဘုရားသခင်ကို ယုံကြည်ပြီးတဲ့နောက်မှာ ကျွန်မအမေက နှိပ်စက်ညှဉ်းပန်းခံရပြီး ဒုက္ခတော်တော်များများ ခံခဲ့ရတယ်။ သူက ကျွန်မနဲ့ အရင်းနှီးဆုံးဖြစ်ပြီး ကျွန်မကို ပြုစုပျိုးထောင်ခဲ့ဖို့ အများကြီးရုန်းကန်ခဲ့ရတာ၊ ဒါကြောင့် ကျွန်မ သူ့ကို နည်းနည်း သနားမိပြီး သူ ဖယ်ထုတ်ခံရတဲ့အဖြစ်မှန်ကို ရင်မဆိုင်ချင်ခဲ့ဘူး။ ကျွန်မ ဘုရားသခင်ကို အကြိမ်များစွာ ဆုတောင်းရှာဖွေခဲ့တယ်၊ ဘုရားသခင်နှုတ်ကပတ်တော်တွေရဲ့ ဉာဏ်အလင်းရမှုနဲ့ လမ်းပြမှုအောက်မှာ၊ ဆိုးယုတ်သူတစ်ယောက်အနေနဲ့ သူ့ရဲ့အနှစ်သာရကို ကျွန်မ ပိုင်းခြားသိမြင်မှုတချို့ ရလာခဲ့ပြီး အသင်းတော်ကနေ သူ့ကို ဖယ်ထုတ်ပစ်ဖို့ သဘောတူပြီး ကျွန်မနာမည် လက်မှတ်ရေးထိုးခဲ့တယ်။

၂၀၁၈ ခုနှစ်၊ မေလမှာ ကျွန်မ အသင်းတော်ရဲ့ သန့်စင်ခြင်းအလုပ်ကို တာဝန်ယူခဲ့တယ်။ ဘုရားအိမ်တော်ကနေ ထုတ်ပြန်တဲ့ အလုပ်အစီအစဉ်တွေထဲမှာ၊ သန့်စင်ခြင်းခံရပြီးနောက် စစ်မှန်တဲ့နောင်တပြသသူတွေကို အသင်းတော်ထဲ ပြန်ဝင်ဖို့ စဉ်းစားနိုင်တယ်ဆိုတာ ကျွန်မ တွေ့ခဲ့ရတယ်။ ဒီနှစ်တွေအတွင်းမှာ ကျွန်မအမေက အသင်းတော်ကနေ သူဖယ်ထုတ်ခံရတာကို ရံဖန်ရံခါ ပြောတတ်တာကို ကျွန်မ စဉ်းစားမိတယ်၊ သူ့ရဲ့ပင်ကိုသဘာဝက အရမ်းမာနကြီးတယ်၊ သူက ခေါင်းမာတယ်၊ သူဖယ်ထုတ်ခံရတာက ဘုရားသခင်ရဲ့ ဖြောင့်မတ်တဲ့စိတ်သဘောထားကို ပြတယ်လို့ သူပြောခဲ့တယ်။ တစ်ခါက အဲဒီအချိန်တုန်းက သူ့ရဲ့ဒုစရိုက်မှုတွေအပေါ် သူ့ရဲ့နားလည်မှုက ဘယ်လိုရှိလဲလို့ ကျွန်မ သူ့ကိုမေးခဲ့တယ်။ အဓိကကတော့ ပိုင်းခြားသိမြင်နိုင်စွမ်းမရှိဘဲ လှည့်ဖြားခံခဲ့ရတာကြောင့်လို့ သူပြောခဲ့တယ်။ လီဖန်က ဘုရားသခင်ကို ယုံကြည်တာ အချိန်ကြာပြီဖြစ်ပြီး အမှုအရာတွေကို စွန့်လွှတ်နိုင်တယ်၊ အလုပ်ကြိုးစားလုပ်နိုင်တယ်၊ ဆင်းရဲဒုက္ခခံနိုင်တယ်၊ ခေါင်းဆောင်ရာထူးအတွက် လိုက်ဖက်သူဖြစ်တယ်လို့ သူထင်ခဲ့တယ်၊ ဒါကြောင့် ကိုယ့်အမြင်က မှန်တယ်လို့ ယုံကြည်ပြီး ဘယ်သူ့တားမြစ်မှုကိုမှ နားမထောင်ခဲ့ဘူး။ ဒါပေမဲ့ သူ့ဒုစရိုက်အမှုတွေရဲ့ အသေးစိတ်တွေအကြောင်း ပြောတဲ့အခါ၊ သူက ကိုယ့်ကိုယ်ကိုယ် ဆင်ခြေတွေနဲ့ကျိုးကြောင်းပြချက်တွေ ပေးပြီး သူအပြစ်ကင်းတယ်လို့ ဆိုနေတုန်းပဲ။ သူလုပ်ခဲ့တဲ့အရာတွေအတွက် ကျိုးကြောင်းဆီလျော်တဲ့အကြောင်းပြချက်တွေရှိသလိုမျိုးပေါ့။ ဒါကြောင့် ကျွန်မက သူ့ရဲ့ပြဿနာတွေနဲ့ လီဖန်ရဲ့အပြုအမူကို ပေါင်းစပ်ပြီး ဆိုးယုတ်သူတွေကို ကာကွယ်လို့ အလုပ်ကို အနှောင့်အယှက်ဖြစ်စေတဲ့ သဘာဝနဲ့ အကျိုးဆက်တွေအပေါ် သူနဲ့ မိတ်သဟာယဖွဲ့ခဲ့တယ်၊ သူ့ကိုယ်သူ ဆင်ခြင်သုံးသပ်ပြီး နားလည်အောင် လမ်းပြခဲ့တယ်။ ကျွန်မအမေက ခေါင်းညိတ်ပြီး သဘောတူခဲ့တယ်၊ သူက စာတန်ရဲ့အစေခံဖြစ်ခဲ့ပြီး စာတန်အတွက် ကိုယ်စားပြုပြောဆိုသူ ဖြစ်ခဲ့တယ်၊ သူက ဆိုးယုတ်သူတစ်ယောက်ဖြစ်ခဲ့တယ်လို့ ပြောခဲ့တယ်။ ဒါကိုတွေ့ရတော့ ကျွန်မ အရမ်းပျော်သွားတယ်။ ကျွန်မအမေက သမ္မာတရားကို လုံးဝလက်မခံခဲ့တာမဟုတ်ဘဲ၊ နားလည်မှုတချို့ ရှိခဲ့တယ်။ ကျွန်မ တွေးမိသေးတယ်၊ “သူ ဒီနှစ်တွေအားလုံးမှာ ဘုရားသခင်နှုတ်ကပတ်တော်တွေကို စားသောက်နေခဲ့တာ၊ သူက လှူဖွယ်ဝတ္ထုတွေနဲ့ ပရဟိတတွေကို ပေးကမ်းတာတွေကိုလည်း မလျှော့တမ်းလုပ်ခဲ့တယ်၊ လီဖန်အပေါ်မှာလည်း ပိုင်းခြားသိမြင်မှုတချို့ ရှိနေတယ်။ ဖယ်ထုတ်ပစ်ခံရပြီးတဲ့နောက်၊ တစ်ခါ ဧဝံဂေလိတရားဟောနေတုန်း ရဲက သူ့ကိုဖမ်းခဲ့ပေမဲ့ အသင်းတော်ကို ဘယ်တော့မှ သစ္စာမဖောက်ခဲ့ဘဲ ယုဒတစ်ယောက် မဖြစ်ခဲ့ဘူး။ ပြီးတော့ ငါ အပျက်သဘောဆောင်ပြီး အားနည်းနေတဲ့အခါ၊ သူက ငါ့ကို နှစ်သိမ့်အားပေးခဲ့တယ်။ ရဲကလိုက်ဖမ်းနေလို့ ဒီနှစ်တွေအတွင်းမှာ ငါ အိမ်မပြန်နိုင်ခဲ့ဘူး၊ သူက ငါ့ကလေးကို ကြည့်ပေးပြီး ငါ့တာဝန်ကို ထမ်းဆောင်ဖို့ ထောက်ပံ့ပေးပြီး ငါ့ကိုကူညီပေးခဲ့တာ”လို့ပေါ့။ ဒီအရာတွေကို စဉ်းစားရင်း ကျွန်မအမေက နောင်တရတဲ့လက္ခဏာတွေ ပြနေသလားလို့ ကျွန်မ တွေးမိတယ်။ သူ ဖယ်ထုတ်ပစ်ခံရပြီးတဲ့နောက် အရမ်းစိတ်ဆင်းရဲခဲ့ရပြီး အသင်းတော်ထဲ သူ့ကိုပြန်လက်ခံမယ့်နေ့ကို မျှော်လင့်ခဲ့တာ။ အခု ကျွန်မက တိုက်တိုက်ဆိုင်ဆိုင်ပဲ ဒီအလုပ်ကို တာဝန်ယူနေရပြီ၊ ဒါကြောင့် ကျွန်မအမေကို အသင်းတော်က ပြန်လက်ခံရအောင် “အစွမ်းကုန် ကြိုးစားရမယ်။” အဲဒီအခါကျရင် သူက ညီအစ်ကိုမောင်နှမတွေနဲ့အတူ အသင်းတော်အသက်တာကို နေထိုင်နိုင်တော့မှာ၊ သူ့ကို ပြန်လက်ခံအောင်လုပ်ပေးခဲ့တာ ကျွန်မမှန်း သူသိသွားတဲ့အခါ၊ သူ သေချာပေါက် အပျော်ကြီးပျော်သွားမှာပဲ။

အဲဒီနောက်မှာတော့ ကျွန်မတာဝန်ယူထားတဲ့ အသင်းတော်တချို့ဆီကို စာတွေရေးခဲ့တယ်၊ နှင်ထုတ်ခံရပြီးနောက် စိတ်ရင်းမှန်နဲ့ နောင်တရပြီး လက်ခံနိုင်တဲ့လူတွေ ရှိမရှိ စုံစမ်းစစ်ဆေးဖို့ အသင်းတော်ခေါင်းဆောင်တွေကို တောင်းဆိုခဲ့တယ်။ တစ်နေ့မှာ အသင်းတော်ခေါင်းဆောင်တွေက နှင်ထုတ်ခံထားရတဲ့ ဆိုးယုတ်သူတွေရေးထားတဲ့ နောင်တစာလေးစောင်ကို ကျွန်မဆီ ပို့ပေးခဲ့တယ်၊ အဲဒီစာတွေထဲမှာ ကျွန်မအမေ့ရဲ့စာလည်း ပါနေခဲ့တယ်။ ကျွန်မ အရမ်းကို ဝမ်းသာသွားတယ်။ တခြားလူသုံးယောက်အကြောင်းကို ကျွန်မ သိပြီးသားပဲ။ သူတို့က နှင်ထုတ်ခံရပြီးတဲ့နောက်မှာ နောင်တရတဲ့လက္ခဏာ ဘာတစ်ခုမှ မပြခဲ့ဘူး။ နှိုင်းယှဉ်ကြည့်ရင် ကျွန်မအမေ အသင်းတော်ထဲကို ပြန်လည်လက်ခံခံရနိုင်ခြေက အများကြီး ပိုမြင့်တယ်။ အသင်းတော်ရဲ့ လူတွေကို ပြန်လည်လက်ခံခြင်းဆိုင်ရာ စည်းမျဉ်းတွေအရဆိုရင်၊ ပြန်လည်လက်ခံခံရမဲ့သူကို ညီအစ်ကိုမောင်နှမအများစုနဲ့ ခေါင်းဆောင်တွေ၊ အမှုဆောင်တွေက အကဲဖြတ်ရမယ်လို့ ကျွန်မ တွေးမိတယ်။ လူတစ်ယောက်ရဲ့ နောင်တစာနဲ့ အသင်းတော်ခေါင်းဆောင်တွေရဲ့ အကဲဖြတ်ချက်တစ်ခုတည်းနဲ့တော့ ဘယ်လိုမှ မလုံလောက်ဘူး။ ကျွန်မ ချက်ချင်းပဲ အသင်းတော်ခေါင်းဆောင်တွေဆီကို စာတွေရေးခဲ့တယ်၊ ကျွန်မအမေကို သိတဲ့လူတွေဆီကနေ သူ့အပေါ်အကဲဖြတ်ချက်တွေ ပေးဖို့ သူတို့ကို တောင်းဆိုခဲ့တယ်။ ဒါပေမဲ့ ကျွန်မအမေအတွက် အကဲဖြတ်ချက်တွေ ပေးဖို့ပဲ တောင်းဆိုတာက ကျွန်မကို မျက်နှာလိုက်တယ်လို့ ညီအစ်ကိုမောင်နှမတွေက စွပ်စွဲဖို့ဖြစ်စေမှာကို ကျွန်မ ကြောက်ခဲ့တယ်။ သံသယမဝင်အောင်လို့ ကျွန်မက ခေါင်းဆောင်တွေကို လူလေးယောက်လုံးရဲ့ အကဲဖြတ်ချက်တွေ ပေးဖို့ တောင်းဆိုခဲ့ပြီး၊ မြန်မြန်ရလေ ကောင်းလေပဲလို့ ပြောခဲ့တယ်။ ကျွန်မရဲ့ကိုယ်ပိုင်အကဲဖြတ်ချက်ကလည်း အဓိကကျမယ်လို့ ကျွန်မ ထင်ခဲ့တယ်၊ ဒါကြောင့် ကျွန်မအမေ ဖယ်ထုတ်ခံရပြီးနောက်ပိုင်းက သူ့ရဲ့ “နောင်တရတဲ့” အပြုအမူတွေကို အသေးစိတ်ဖြစ်စဉ်ရေးခဲ့တယ်၊ ဒါပေမဲ့ အဲဒီတုန်းက သူ ဖယ်ထုတ်ခံခဲ့ရတဲ့အကြောင်းရင်းတွေကိုတော့ အပေါ်ယံပဲ ရေးလိုက်တယ်။ ကျွန်မသာ အသေးစိတ်အရမ်းရေးလိုက်ရင် သူ့ရဲ့ပြန်လည်လက်ခံခံရမှုကို ထိခိုက်သွားမှာကို ကျွန်မ စိုးရိမ်ခဲ့တယ်။ အရေးအကြီးဆုံးကတော့ ဖယ်ထုတ်ခံရပြီးနောက်ပိုင်းက သူ့ရဲ့ အတော်အသင့်ကောင်းမွန်တဲ့အပြုအမူကို အသားထိုးပြရမယ်၊ ဒီလိုနည်းနဲ့ သူ့ရဲ့အသင်းတော်ထဲကို ပြန်လည်လက်ခံခံရဖို့ အခွင့်အလမ်းက ပိုများလာမှာပဲ။ အဲဒီနောက်မှာတော့ ကျွန်မအမေ့ဆီကို စာရေးခဲ့တယ်၊ အရင်က သူ့ရဲ့ဆိုးယုတ်တဲ့လုပ်ရပ်တွေကို မိတ်သဟာယဖွဲ့ပြီး စိစစ်ခဲ့တယ်၊ အရင်းခံအကြောင်းတရားတွေကို နားလည်အောင် လမ်းပြခဲ့ပြီး၊ သူ့ကို ဒီအခွင့်အရေးကို အရယူပြီး အမြန်နောင်တရဖို့ သတိပေးခဲ့တယ်။ သူ့ဆီ စာရေးနေရင်းနဲ့ ကျွန်မစိတ်ထဲမှာ ကိုယ့်ကိုယ်ကိုယ် အပြစ်တင်မိတယ်၊ ကျွန်မအမေကို အသင်းတော်ကပြန်လက်ခံစေဖို့ တိတ်တဆိတ် ဒီလောက်တွေးပေးနေတာဟာ၊ ကျွန်မရဲ့စိတ်ခံစားချက်အတိုင်း လုပ်နေတာ မဟုတ်ဘူးလား။ ဒါပေမဲ့ ဒါတွေက ခဏတာအတွေးတွေပဲဖြစ်ပြီး၊ ကျွန်မ သမ္မာတရားကိုလည်း မလိုက်စားခဲ့ဘူး၊ ကိုယ့်ကိုယ်ကိုယ်လည်း မဆင်ခြင်မသုံးသပ်ခဲ့ဘူး။ ကျွန်မ စာတွေကို စောင့်နေတုန်းမှာ၊ ကျွန်မအမေ ပြန်လည်လက်ခံခံရခြင်းကို ထိခိုက်စေမယ့် အမှားအယွင်းတစ်ခုခုကို ကျွန်မ ကြောက်ခဲ့တယ်၊ ဒါကြောင့် သုံးလေးရက်ကြာတိုင်း အသင်းတော်ခေါင်းဆောင်တွေဆီကို စာရေးပြီး အကဲဖြတ်ချက်တွေ စုဆောင်းတဲ့တိုးတက်မှုကို အရေးတကြီး မေးမြန်းခဲ့တယ်။

တစ်နေ့မှာ အထက်ခေါင်းဆောင်က ကျွန်မကို ပြုပြင်တဲ့စာတစ်စောင် ရေးပို့ခဲ့တယ်၊ “အသင်းတော်ခေါင်းဆောင်တွေက မကြာသေးခင်က သူတို့အလုပ်တွေကို နှင်ထုတ်ခံထားရတဲ့ လူတချို့အတွက် ပြန်လည်လက်ခံရေးအချက်အလက်တွေ စုဆောင်းတဲ့အပေါ်မှာပဲ အာရုံစိုက်နေပြီး တခြားအလုပ်အားလုံးကို ဘေးဖယ်ထားခဲ့တယ်။ နောင်တရတဲ့လက္ခဏာမပြတဲ့ ဒီလူတွေက အသင်းတော်က ပြန်လည်လက်ခံမဲ့လူတွေ မဟုတ်ဘူး၊ ဒါပေမဲ့ မင်းက အသင်းတော်တွေကို သူတို့အပေါ် အကဲဖြတ်ချက်တွေ စုဆောင်းခိုင်းခဲ့တယ်။ မင်းက အသင်းတော်အလုပ်ကို အနှောင့်အယှက်ပေးပြီး အဖျက်အမှောင့်လုပ်နေတာပဲ”တဲ့။ ဒီစာကိုဖတ်ပြီးတဲ့နောက်မှာ ကျွန်မ စိတ်ထဲမှာ ကျွန်မအမှုအတွက် အဆက်မပြတ် ငြင်းခုံနေခဲ့တယ်၊ “နောင်တရတဲ့လက္ခဏာမပြတဲ့လူတွေအတွက် အကဲဖြတ်ချက်တွေ စုဆောင်းနေတယ်ဟုတ်လား။ ခေါင်းဆောင်က နားလည်မှုလွဲသွားတာလား။ ကျွန်မအမေက နောင်တရတဲ့လက္ခဏာတွေ ပြနေတာပဲ။ ခေါင်းဆောင်က ဘယ်လိုလုပ်ပြီး ဒီလူတွေထဲက တစ်ယောက်မှ နောင်တရတဲ့လက္ခဏာမပြဘူးလို့ ပြောနိုင်ရတာလဲ၊ နောက်ပြီး အသင်းတော်အလုပ်ကို အနှောင့်အယှက်ပေးပြီး အဖျက်အမှောင့်လုပ်တယ်ဆိုပြီး ငါ့ကိုပြုပြင်နိုင်ရတာလဲ”ပေါ့။ ကျွန်မ စိတ်ထဲမှာ အဆက်မပြတ် အတိုက်အခံလုပ်နေပြီး ဒါကို လုံးဝ လက်မခံနိုင်ခဲ့ဘူး။ ကျွန်မရဲ့အခြေအနေ မှားနေမှန်း ကျွန်မ သတိထားမိလို့၊ ဒူးထောက်ပြီး ဘုရားသခင်ကို ဆုတောင်းခဲ့တယ်၊ “အို ဘုရားသခင်။ ဒီနေ့ ခေါင်းဆောင်ဆီက ဒီပြုပြင်မှုကို ကျွန်မ လက်မခံနိုင်ပါဘူး။ ကျွန်မအမေ့အပေါ်မှာ ကျွန်မမှာ ပိုင်းခြားသိမြင်မှုမရှိဘူး၊ စစ်မှန်တဲ့ နောင်တဆိုတာ ဘာလဲဆိုတာကိုလည်း နားမလည်ပါဘူး။ ကျေးဇူးပြုပြီး ဒီသမ္မာတရားကို နားလည်အောင် သမီးကို ဉာဏ်အလင်းပေးပြီး လမ်းပြတော်မူပါ”လို့ပေါ့။ ဆုတောင်းပြီးတဲ့နောက်မှာ ကျွန်မစိတ်ထဲ နည်းနည်း တည်ငြိမ်သွားတယ်။ အဲဒီနောက်မှာတော့ ဘုရားနှုတ်ကပတ်တော်နှစ်ပိုဒ်ကို ကျွန်မ ဖတ်ခဲ့တယ်။ “ဤ ‘ဆိုးယုတ်သည့်လမ်း’ က ဆိုးယုတ်သည့် လုပ်ရပ်တချို့ကို ရည်ညွှန်းခြင်းမဟုတ်ပေ။ ထိုအစား လူတို့၏အပြုအမူပေါက်ဖွားလာသည့် ဆိုးယုတ်သည့်အရင်းအမြစ်ကို ရည်ညွှန်းခြင်းဖြစ်သည်။ ‘မိမိ၏ ဆိုးယုတ်သည့်လမ်းကို ရှောင်ခြင်း’ ဆိုသည်မှာ ထိုလူတို့သည် ဤလုပ်ရပ်တို့ကို ဘယ်တော့မျှ နောက်ထပ်ကျူးလွန်တော့မည်မဟုတ်ဟု ဆိုလိုသည်။ တစ်နည်းပြောရလျှင် သူတို့သည် ဤဆိုးယုတ်သည့်လမ်းကို ဘယ်တော့မျှ နောက်ထပ်ပြုမူတော့မည် မဟုတ်ပေ။ သူတို့လုပ်ရပ်များ၏ နည်းလမ်း၊ အရင်းအမြစ်၊ ကြံရွယ်ချက်၊ ရည်မှန်းချက်နှင့် အခြေခံမူတို့သည် အားလုံးပြောင်းလဲသွား၏။ သူတို့၏နှလုံးသားတွင် သာယာကြည်နူးမှုနှင့် ပျော်ရွှင်မှုကိုရရှိရန် ဤနည်းလမ်းများနှင့် အခြေခံမူများကို ဘယ်တော့မျှ ထပ်မံအသုံးပြုမည် မဟုတ်တော့ပေ။ ‘မိမိလက်များထဲက အဓမ္မအမှုများကို စွန့်လွှတ်သည်’ ဆိုသည့်အထဲ၌ ‘စွန့်လွှတ်’ ဟူသည်မှာ လွှတ်ချဖို့၊ သို့မဟုတ် ဘေးဖယ်လိုက်ဖို့၊ အတိတ်ကို လုံးဝဖြတ်တောက်လိုက်ပြီး ဘယ်တော့မျှ နောက်ပြန်မလှည့်ဖို့ကို ဆိုလိုခြင်းဖြစ်သည်။ နိနေဝေမြို့သားတို့သည် သူတို့လက်ထဲမှ အဓမ္မအမှုများကို စွန့်လွှတ်ခဲ့သည့်အခါ ဤအချက်က သူတို့၏ စစ်မှန်သည့် နောင်တကို သက်သေပြသကဲ့သို့ ကိုယ်စားလည်းပြုသည်။ ဘုရားသခင်သည် လူတို့၏အပြင်ပန်းနှင့် သူတို့၏နှလုံးသားကိုလည်း လေ့လာကြည့်ရှုသည်။ ဘုရားသခင်သည် နိနေဝေမြို့သားတို့၏ နှလုံးသားထဲရှိ စစ်မှန်သည့် နောင်တကို မေးခွန်းမထုတ်ဘဲနှင့် လေ့လာကြည့်ရှုပြီး သူတို့သည် သူတို့၏ဆိုးယုတ်သည့်လမ်းများကို ထားခဲ့ပြီး သူတို့၏လက်ထဲမှ အဓမ္မအမှုများကို စွန့်ပစ်ခဲ့ကြောင်းကိုလည်း ကြည့်ရှုသိမြင်ပြီးသည့်အခါ သူ၏နှလုံးသားကို သူပြောင်းလဲခဲ့သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) “နိနေဝေမြို့သားတို့အပေါ် ဘုရားသခင်က မည်မျှပင် ဒေါသထွက်ခဲ့ပါစေ သူတို့သည် အစာရှောင်ခြင်းကို ကြေညာခဲ့ပြီး လျှော်တေအဝတ်ကို ဝတ်ဆင်ကာ ပြာထဲထိုင်ပြီးသည်နှင့် သူ၏နှလုံးသားသည် တဖြည်းဖြည်းပျော့ပြောင်းလာပြီး သူ၏စိတ်ကို သူစတင်ပြောင်းခဲ့၏။ သူတို့၏မြို့ကို သူဖျက်ဆီးမည့်အကြောင်း သူတို့ထံ မကြေညာမီ အခိုက်အတန့်တွင်၊ သူတို့၏အပြစ်များအတွက် သူတို့ မဝန်ခံမီနှင့် နောင်တမရမီ အခိုက်အတန့်တွင် ဘုရားသခင်က သူတို့ကို ဒေါသထွက်နေဆဲပင်ဖြစ်သည်။ သူတို့သည် နောင်တရသည့် လုပ်ရပ်တသီတသန်းကြီးကို လုပ်ဆောင်ပြီးသည်နှင့် နိနေဝေမြို့သားတို့အပေါ် ဘုရားသခင်၏ဒေါသသည် သူတို့အတွက် သနားကရုဏာနှင့် သည်းခံခြင်းအဖြစ် တဖြည်းဖြည်း ပြောင်းလဲသွားခဲ့သည်။ အဖြစ်အပျက်တစ်ခုတည်းတွင် ဘုရားသခင့်စိတ်သဘောထား၏ ဤရှုထောင့်နှစ်ခုကို တစ်ချိန်ထဲ၌ ထုတ်ဖော်ပြခြင်းနှင့်ပတ်သက်၍ မကိုက်ညီမှု တစ်ခုမျှမရှိပေ။ သို့ဖြစ်၍ ဤမကိုက်ညီမှုမရှိခြင်းကို မည်ကဲ့သို့နားလည်ပြီး သိရှိနိုင်မည်နည်း။ နိနေဝေမြို့သားတို့က နောင်တမရမီနှင့် နောင်တရပြီးတွင် ဘုရားသခင်သည် လုံးဝဆန့်ကျင်ဘက်ဖြစ်နေသည့် ဤအနှစ်သာရနှစ်ခုကို ထုတ်ဖော်ပြခဲ့ပြီး ဘုရားသခင်၏ အနှစ်သာရ၏ စစ်မှန်ခြင်းနှင့် ပုန်ကန်ပြစ်မှား၍ မရနိုင်မှုကို လူတို့အား မြင်စေခဲ့သည်။ ဘုရားသခင်က လူတို့အား အောက်ပါအကြောင်းများကိုပြောဖို့ သူ၏သဘောထားကို အသုံးပြုခဲ့သည်။ ဘုရားသခင်က လူတို့ကို သည်းမခံခြင်းမျိုး၊ သို့မဟုတ် သူတို့အပေါ် သနားကရုဏာ မပြလိုခြင်းမျိုး မဟုတ်ဘဲ စင်စစ်အားဖြင့် လူတို့က ဘုရားသခင်အပေါ် အမှန်တကယ် နောင်တရခြင်းသာ ရှားပါးနေခြင်းဖြစ်၏၊ ထို့ပြင် လူတို့က မိမိတို့၏ ဆိုးယုတ်သည့်လမ်းများမှ အမှန်တကယ် ပြန်လှည့်လာပြီး မိမိတို့၏ လက်ရှိပြုနေကြသည့် အဓမ္မအမှုများကို စွန့်လွှတ်ခြင်းက ရှားပါးနေခြင်းသာဖြစ်သည်။ တစ်နည်းပြောရလျှင် ဘုရားသခင်က လူသားကို ဒေါသထွက်သည့်အခါ လူသားသည် အမှန်တကယ် နောင်တရနိုင်ဖို့ သူမျှော်လင့်၏။ ပြီးလျှင် လူသား၏ စစ်မှန်သည့် နောင်တကို မြင်ရဖို့ သူမျှော်လင့်သည်။ ထိုကဲ့သို့ဖြစ်လာပါက ထိုအချိန်တွင် သူသည် လူသားအပေါ် သူ၏သနားကရုဏာနှင့် သည်းခံခြင်းကို ရက်ရက်ရောရော ဆက်လက်၍ ပေးသနားမည်ဖြစ်သည်။ ဆိုလိုသည်မှာ လူသား၏ ဆိုးယုတ်သည့် အပြုအမူက ဘုရားသခင်၏ အမျက်ဒေါသကို ဖြစ်ပွားစေသည်၊ ဘုရားသခင်ကို နားထောင်ပြီး သူ့ရှေ့၌ အမှန်တကယ် နောင်တရသူများအပေါ်မှာမူ၊ ထို့ပြင် မိမိတို့၏ဆိုးယုတ်သည့်လမ်းများမှ ပြန်လှည့်ပြီး မိမိတို့လက်ရှိပြုနေကြသည့် အဓမ္မအမှုများကို စွန့်လွှတ်နိုင်သည့်သူတို့အပေါ်၌မူ ဘုရားသခင်၏ သနားကရုဏာနှင့် သည်းခံခြင်းတို့ကို ပေးသနားသည်။ နိနေဝေမြို့သားများအပေါ် သူ၏ဆက်ဆံမှုတွင် ဘုရားသခင်၏ သဘောထားကို အလွန်ပင် ရှင်းရှင်းလင်းလင်း ထုတ်ဖော်ထားသည်။ ဘုရားသခင်၏ သနားကရုဏာနှင့် သည်းခံခြင်းတို့ကို ရရှိဖို့ မခဲယဉ်းပေ။ သူလိုအပ်သည့်အရာမှာ လူ၏ စစ်မှန်သည့် နောင်တဖြစ်သည်။ လူတို့အနေဖြင့် မိမိတို့၏ ဆိုးယုတ်သည့်လမ်းများမှ ပြန်လှည့်ပြီး မိမိတို့၏ အဓမ္မအမှုများကို စွန့်လွှတ်သရွေ့ ဘုရားသခင်က သူ၏စိတ်နှလုံးကို ပြောင်းလဲမည်ဖြစ်ပြီး သူတို့အပေါ် သူ၏သဘောထားကို ပြောင်းလဲမည် ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဘုရားနှုတ်ကပတ်တော်တွေကို ချင့်ချိန်စဉ်းစားရင်း၊ နိနေဝေမြို့သားတွေက ဒုစရိုက်အမှုအမျိုးမျိုးကို လုပ်ပြီး ဘုရားသခင်ရဲ့အမျက်ဒေါသကို နိုးကြွစေခဲ့ပေမဲ့၊ သူတို့က သူတို့ရဲ့ဆိုးယုတ်တဲ့လမ်းစဉ်တွေကို စွန့်လွှတ်ပြီး သူတို့ရဲ့ဆိုးယုတ်တဲ့လုပ်ရပ်တွေကို လုံးလုံးလျားလျား စွန့်ပယ်နိုင်ခဲ့လို့၊ သူတို့က သူတို့ရဲ့ဝန်ခံခြင်းနဲ့ နောင်တကို နှုတ်နဲ့ပဲပြောခဲ့တာမဟုတ်သလို အပြင်ပန်းအပြုအမူကိုပဲ ပြောင်းလဲခဲ့တာမဟုတ်ဘဲ၊ အဲဒီအစား သူတို့ရဲ့ဒုစရိုက်အမှုတွေကို ဆင်ခြင်သုံးသပ်ပြီး နားလည်ခဲ့ကြတယ်၊ သူတို့လုပ်ရပ်တွေရဲ့ ရည်ရွယ်ချက်၊ အရင်းအမြစ်နဲ့ ပန်းတိုင်တွေ ပြောင်းလဲသွားခဲ့တယ်၊ စစ်မှန်တဲ့ နောင်တကို သူတို့ရရှိခဲ့ကြတာကြောင့် ဘုရားသခင်ရဲ့ သနားကရုဏာနဲ့ သည်းခံခွင့်လွှတ်ခြင်းကို သူတို့ ရရှိခဲ့ကြတယ်ဆိုတာကို ကျွန်မ နားလည်ခဲ့တယ်။ ဒါပေမဲ့လည်း အဲဒီဆိုးယုတ်သူတွေနဲ့ အန္တိခရစ်တွေကတော့၊ နှင်ထုတ်ခံရပြီးတဲ့နောက်မှာ အပေါ်ယံ အပြုအမူကောင်းတချို့ကိုပဲ ပြကြတယ်၊ သူတို့ရဲ့အတိတ်ကမကောင်းမှုတွေကို ပြင်ဆင်မှုတွေလုပ်ဖို့ မျှော်လင့်ပြီး ဧဝံဂေလိတရားဟောကြတယ်၊ ဒါမှမဟုတ် ကောင်းမှုတချို့လုပ်ကြတယ်။ သူတို့က ဆိုးယုတ်မှုတွေလုပ်ခဲ့တယ်ဆိုတာကို၊ သူတို့လုပ်ခဲ့တဲ့ အသေးစိတ် ဒုစရိုက်အမှုတွေ၊ ဒီလိုအရာတွေလုပ်စေတဲ့ သူတို့ရဲ့ရည်ရွယ်ချက်၊ ပန်းတိုင်နဲ့ စေ့ဆော်မှုတွေနဲ့၊ သူတို့ကို ထိန်းချုပ်ခဲ့တဲ့သဘာဝကို နှုတ်နဲ့တော့ ဝန်ခံကြပေမဲ့၊ ဒီလိုအရင်းခံပြဿနာတွေကို သူတို့က ဘယ်တော့မှ တကယ်နားမလည်သလို မုန်းတီးတာမျိုးလည်း မရှိပါဘူး၊ ဒါကြောင့် သူတို့က တကယ်ကို နောင်တမရနိုင်ဘူး။ သင့်တော်တဲ့အခွင့်အရေးတစ်ခုပေါ်လာရင်၊ သူတို့က ဆက်ပြီး ဆိုးယုတ်မှုတွေလုပ်ပြီး ဘုရားသခင်ကို အတိုက်အခံလုပ်ကြမှာပဲ၊ ဒီလိုလူစားမျိုးတွေက ဘုရားသခင်ရဲ့ သနားကရုဏာနဲ့ သည်းခံခွင့်လွှတ်ခြင်းကို မရရှိနိုင်ဘူး။ ကျွန်မအမေ့ရဲ့အပြုအမူနဲ့ နှိုင်းယှဉ်ကြည့်တော့၊ သူက ဆိုးယုတ်မှုတွေ အများကြီးလုပ်ပြီး နောင်တရဖို့ ခေါင်းမာမာနဲ့ငြင်းဆန်ခဲ့လို့ အသင်းတော်က သူ့ကို ဖယ်ထုတ်ပစ်ခဲ့တာ၊ ဒါက ဘုရားသခင်ရဲ့စိတ်သဘောထားကို ပုန်ကန်ပြစ်မှားခဲ့တာပဲ။ ဒါက ဘုရားသခင်ရဲ့ ဖြောင့်မတ်ခြင်းပဲ။ ဒါပေမဲ့ သူသာ သူ့ရဲ့အတိတ်က ဆိုးယုတ်တဲ့လုပ်ရပ်တွေကို တကယ်နားလည်ပြီး နောင်တရနိုင်ခဲ့မယ်၊ သမ္မာတရားကို လက်တွေ့လုပ်ဆောင်ဖို့ အာရုံစိုက်ပြီး၊ ဒီလိုဆိုးယုတ်တဲ့အရာတွေကို နောက်ထပ်မလုပ်တော့ဘူးလို့ အာမခံနိုင်ခဲ့ရင်၊ သူ ဘုရားသခင်ရဲ့ သနားကရုဏာနဲ့ သည်းခံခွင့်လွှတ်ခြင်းကို ရရှိဖို့ မျှော်လင့်ချက်တချို့ ရှိကောင်းရှိနိုင်တယ်။ ကျွန်မအမေကတော့ လီဖန်ရဲ့လှည့်ဖြားမှုကို ခံခဲ့ရပြီး အသင်းတော်အသက်တာကို အဖျက်အမှောင့်လုပ်ပြီး အနှောင့်အယှက်ပေးခဲ့တယ်လို့ နှုတ်နဲ့ပဲ ဝန်ခံခဲ့တယ်၊ သူက ဆိုးယုတ်သူတစ်ယောက်၊ စာတန်ရဲ့အစေခံတစ်ယောက်ဖြစ်တယ်လို့လည်း ဝန်ခံခဲ့တယ်။ ဒါပေမဲ့ သူက ဆိုးယုတ်သူတစ်ယောက်ကိုယ်စား ဘယ်လိုခုခံပြောဆိုခဲ့တယ်၊ ဒါမှမဟုတ် အသင်းတော်ရွေးကောက်ပွဲကို အဖျက်အမှောင့်လုပ်ပြီး အနှောင့်အယှက်ပေးခဲ့တဲ့ သူ့ရဲ့ ဒုစရိုက်အမှုတွေအပေါ်မှာတော့ သူ့မှာ နားလည်မှုမရှိခဲ့ဘူး။ သူ့ရဲ့ ဒုစရိုက်အမှုတွေ ထပ်ပြီးဖော်ထုတ်ခံရတဲ့အခါ၊ သူက ဓမ္မဓိဋ္ဌာန်ကျတဲ့အကြောင်းပြချက်တွေကိုသုံးပြီး သူ့ကိုယ်စားသူ ငြင်းခုံဖို့ ကြိုးစားခဲ့တုန်းပါပဲ။ ကိုယ့်ရဲ့ ပင်ကိုယ်သဘာဝ အနှစ်သာရအပေါ်မှာလည်း နားလည်မှုမရှိခဲ့ဘူး။ ဒါကို စစ်မှန်တဲ့ နောင်တလို့ ခေါ်လို့မရဘူး။ သူ ဖယ်ထုတ်ပစ်ခံရပြီးတဲ့နောက်မှာ သူ ဘယ်လောက်စိတ်မကောင်းဖြစ်ခဲ့တာ၊ သူ့ရဲ့ယုံကြည်ခြင်းနဲ့ အစည်းအဝေးပွဲတွေ တက်ရာမှာ ဘယ်လောက်ဇွဲကောင်းခဲ့တာ၊ သူ အဖမ်းခံရတဲ့အခါ ယုဒတစ်ယောက်မဖြစ်ခဲ့တာ၊ သူ အမြဲတမ်း လှူဖွယ်ဝတ္ထုတွေနဲ့ ပရဟိတတွေ လုပ်ပေးခဲ့တာ၊ ကျွန်မ အပျက်သဘောဆောင်ပြီး အားနည်းနေတဲ့အခါ သူက ကျွန်မကို နှစ်သိမ့်အားပေးခဲ့တာတွေကို ကျွန်မမြင်တဲ့အခါ၊ သူက နောင်တရတဲ့လက္ခဏာတွေ ပြနေတယ်လို့ ကျွန်မထင်ခဲ့ပြီး အသင်းတော်က သူ့ကို ပြန်လက်ခံတာကို လိုချင်ခဲ့တယ်။ ကျွန်မ ဒီဘုရားသခင်နှုတ်ကပတ်တော်တွေကို စဉ်းစားမိတယ်။ “လူသားများက အခြားလူသားများကို ဝေဖန်အကဲဖြတ်သည့် စံနှုန်းမှာ ၎င်းတို့၏ အပြုအမူပေါ်တွင် အခြေခံသည်။ ၎င်းတို့၏ အပြုအမူ ကောင်းမွန်သောသူများသည် ဖြောင့်မတ်ကြသော်လည်း၊ ၎င်းတို့၏ အပြုအမူက စက်ဆုပ်ဖွယ်ကောင်းသူများသည် ဆိုးယုတ်ကြပေသည်။ လူသားများကို ဘုရားသခင် တရားစီရင်သော စံနှုန်းမှာ ၎င်းတို့၏ အနှစ်သာရက သူ့ကို ကျိုးနွံနာခံမှု ရှိမရှိဆိုသည့်အပေါ် အခြေခံသည်။ ဤလူ၏ အပြုအမူ ကောင်းသည်ဖြစ်စေ၊ ဆိုးသည်ဖြစ်စေ၊ ပြီးလျှင် ၎င်းတို့၏ စကားက မှန်သည်ဖြစ်စေ၊ မမှန်ကန်သည်ဖြစ်စေ၊ ဘုရားသခင်ကို ကျိုးနွံနာခံသောသူသည် ဖြောင့်မတ်သူတစ်ဦး ဖြစ်သော်လည်း၊ ဘုရားသခင်ကို ကျိုးနွံမနာခံသောသူသည် ရန်သူတစ်ဦးနှင့် ဆိုးယုတ်သောသူတစ်ဦး ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားသခင်က လူတစ်ယောက် ကောင်းသလား၊ ဆိုးသလားဆိုတာကို၊ သူတို့ရဲ့ အပေါ်ယံအပြုအမူက ကောင်းသလား၊ မကောင်းဘူးလားဆိုတာပေါ်မှာ မဟုတ်ဘဲ၊ သူတို့ရဲ့ အနှစ်သာရ၊ သမ္မာတရားအပေါ် သူတို့ရဲ့သဘောထားနဲ့၊ သူတို့လုပ်ရပ်တွေနောက်ကွယ်က ရည်ရွယ်ချက်တွေနဲ့ စေ့ဆော်မှုတွေက သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျိုးနွံနာခံဖို့ဟုတ် မဟုတ်ဆိုတာပေါ်မှာ တရားစီရင်ပါတယ်။ လူတစ်ယောက်က အနှစ်သာရအရ သမ္မာတရားကို မုန်းတီးရင်၊ သူတို့ရဲ့ အပေါ်ယံအပြုအမူက ဘယ်လောက်ပဲကောင်းနေပါစေ၊ သူတို့က ဘုရားသခင်ကို အတိုက်အခံလုပ်တဲ့ ဆိုးယုတ်သူတစ်ယောက်ဖြစ်တုန်းပါပဲ။ ကျွန်မ လူတွေကို စည်းမျဉ်းမရှိဘဲ ဆက်ဆံနေခဲ့တယ်ဆိုတာကို ကျွန်မ တွေ့ခဲ့ရတယ်။ သူက အပေါ်ယံအပြုအမူကောင်းတချို့ရှိတာနဲ့ပဲ သူ တကယ်နောင်တရပြီလို့ ကျွန်မ ထင်ခဲ့တယ်၊ ဒါပေမဲ့ သူ့အနှစ်သာရကို ဘယ်လိုပိုင်းခြားသိမြင်ရမလဲဆိုတာ ကျွန်မမသိခဲ့ဘူး၊ သမ္မာတရားအပေါ် သူ့ရဲ့သဘောထားကိုလည်း မကြည့်ခဲ့ဘူး၊ ကျွန်မလိုချင်တာက သူ့ကို အသင်းတော်က ပြန်လက်ခံဖို့တစ်ခုတည်းပါ၊ ဒါက လုံးဝစည်းမျဉ်းမရှိခဲ့ဘူး။ ကျွန်မရဲ့ အမှုအရာတွေအပေါ် အမြင်တွေက အရမ်းကို အဓိပ္ပာယ်မဲ့လိုက်တာ။ နောက်ပိုင်းမှာ ကျွန်မ ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ ဘယ်လိုဖောက်ပြန်ပျက်စီးတဲ့ စိတ်သဘောထားကများ ငါ့ကို ဒီလိုပြုမူအောင် ချုပ်ထိန်းပြီး ချည်နှောင်နေခဲ့တာလဲ။ စိတ်ထဲမှာ ဒီမေးခွန်းနဲ့အတူ၊ ကျွန်မ ဘုရားသခင်နှုတ်ကပတ်တော်တွေထဲမှာ အဖြေတွေကို ဆက်ပြီး ရှာဖွေခဲ့တယ်။

ကျွန်မရဲ့ဝတ်ပြုတဲ့အချိန်တွေမှာ ဘုရားသခင်နှုတ်ကပတ်တော်တချို့ကို ကျွန်မ ဖတ်ခဲ့တယ်။ “အနှစ်သာရအရ ခံစားချက်များသည် မည်သည့်အရာနည်း။ ယင်းတို့သည် ဖောက်ပြန်ပျက်စီးသော စိတ်သဘောထား အမျိုးအစားတစ်ခုဖြစ်သည်။ ခံစားချက်များ၏ သရုပ်သကန်များကို စကားလုံးအချို့ကို အသုံးပြုခြင်းအားဖြင့် ဖော်ပြနိုင်သည်။ မျက်နှာသာပေးခြင်း၊ အခြားသူများကို စည်းမျဉ်းနှင့်မညီဘဲ ကာကွယ်ပေးခြင်း၊ ဇာတိပကတိဆိုင်ရာ ဆက်ဆံရေးများကို ထိန်းသိမ်းခြင်း၊ ဘက်လိုက်ခြင်း၊ ဤအရာတို့သည် ခံစားချက်များဖြစ်သည်။ လူတို့၏ ခံစားချက်များရှိခြင်းနှင့် ယင်းတို့ဖြင့် အသက်ရှင်ခြင်း၏ ဖြစ်နိုင်သည့် အကျိုးဆက်များမှာ အဘယ်နည်း။ ဘုရားသခင်သည် အဘယ်ကြောင့် လူတို့၏ ခံစားချက်များကို အစက်ဆုပ်ဆုံး ဖြစ်သနည်း။ လူအချို့သည် မိမိတို့ ခံစားချက်များ၏ ဘောင်ခတ်ခြင်းကို အမြဲခံရကြသည်။ သမ္မာတရားကို ၎င်းတို့ လက်တွေ့မလုပ်ဆောင်နိုင်ကြသကဲ့သို့ ဘုရားသခင်ကို ကျိုးနွံနာခံရန် ဆန္ဒရှိကြသော်လည်း ကျိုးနွံနာခံနိုင်ခြင်း မရှိကြပေ။ ထို့ကြောင့် ၎င်းတို့၏ ခံစားချက်များအားဖြင့် ၎င်းတို့ အလွန်အမင်း စိတ်ဆင်းရဲကြရသည်။ သမ္မာတရားကို နားလည်သော်လည်း လက်တွေ့မလုပ်ဆောင်နိုင်သည့် လူများစွာရှိသည်။ ဤအရာသည်လည်း ခံစားချက်များ၏ ဘောင်ခတ်ခြင်းကို ၎င်းတို့ခံရသောကြောင့် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားစစ်မှန်မှု ဆိုသည်မှာ အဘယ်နည်း။) “ဘုရားအိမ်တော်က သင့်ကို အသင်းတော် ရှင်းလင်းရေးအလုပ် လုပ်ဆောင်ရန် စေခိုင်းပြီး မိမိတာဝန်တွင် အစဉ်သဖြင့် ဝတ်ကျေတမ်းကျေပြုသော၊ အစဉ်သဖြင့် လျှော့ပေါ့လုပ်ဆောင်ရန် နည်းများကို ရှာဖွေနေသောသူတစ်ယောက်ရှိသည်။ စည်းမျဉ်းအရ ဤလူကို ဖယ်ရှားသင့်သည်။ သို့သော် သင်သည် ထိုသူနှင့် ကောင်းမွန်သော ဆက်ဆံရေးရှိသည်။ ဤသို့ဆိုလျှင် သင့်၌ မည်သို့သောအတွေးများနှင့် ရည်ရွယ်ချက်များ ဖြစ်ပေါ်မည်နည်း။ သင် မည်သို့ လက်တွေ့လုပ်ဆောင်လိမ့်မည်နည်း။ (ကျွန်ုပ်၏ ကိုယ်ပိုင်နှစ်သက်မှုများနှင့်အညီ ဆောင်ရွက်ခြင်း ဖြစ်သည်။) ဤနှစ်သက်မှုများကို မည်သည့်အရာက ဖြစ်ပေါ်စေသနည်း။ ဤလူသည် သင့်အပေါ် ကောင်းသောကြောင့်၊ သို့မဟုတ် သင့်အတွက် ကိစ္စများ ဆောင်ရွက်ပေးသောကြောင့် ထိုသူအပေါ်တွင် သင်သည် ကောင်းသောအမြင်တစ်ခုရှိသည်။ ထို့ကြောင့် ဤအချိန်တွင် သင်သည် ထိုသူကို ကာကွယ်ချင်သည်။ ခုခံပေးချင်သည်။ ဤသည်မှာ စိတ်ခံစားချက်များ၏ သက်ရောက်မှုမဟုတ်သလော။ သင်သည် ထိုသူအပေါ် စိတ်ခံစားချက်ဖြစ်သည်။ ထို့ကြောင့် ‘အထက်အာဏာပိုင်များက မူဝါဒများရှိစဉ်တွင် နယ်ခံများက တန်ပြန်သော နည်းလမ်းများရှိသည်’ ဟူသည့် နည်းလမ်းကို သင် အသုံးပြုသည်။ သင်သည် လိမ်ညာလှည့်စားနေခြင်းဖြစ်သည်။ တစ်ဖက်တွင် သင်က ‘ကိစ္စတွေကို လုပ်တဲ့အခါမှာ သင် နည်းနည်းပိုကြိုးစားရမယ်။ ဝတ်ကျေတမ်းကျေလုပ်နေတာကို ရပ်ပါ။ နည်းနည်း ဆင်းရဲဒုက္ခခံရမယ်။ ဒါ ကျွန်တော်တို့တာဝန်ဖြစ်တယ်’ ဟူ၍ ထိုသူကို ပြောသည်။ အခြားတစ်ဖက်တွင် သင်က အထက်ကို ပြန်ပြောပြီး ‘သူက ပိုကောင်းလာပါတယ်။ အခု တာဝန်ထမ်းဆောင်တဲ့အခါမှာ ပိုထိရောက်လာတယ်’ ဟူ၍ ပြောသည်။ သို့သော် သင်၏ စိတ်တွင် အမှန်တကယ်စဉ်းစားနေသည်မှာ ‘ဒါ ငါ သူ့အပေါ် လုပ်ပေးလိုက်လို့ပဲ။ ငါမလုပ်ခဲ့ရင် သူက အရင်လိုပဲ ဖြစ်နေမှာပဲ’ ဟူ၍ ဖြစ်သည်။ သင်၏ စိတ်တွင် ‘သူက ငါ့အပေါ်ကောင်းတယ်။ သူ့ကို ရှင်းလင်းပစ်လို့ မရဘူး’ ဟူ၍ သင်က အစဉ် စဉ်းစားနေသည်။ ဤသို့သောအရာများသည် သင်၏ ရည်ရွယ်ချက်တွင်ရှိသောအခါ ဤသည်မှာ မည်သည့်အခြေအနေ ဖြစ်သနည်း။ ဤသည်မှာ တစ်ကိုယ်ရေ စိတ်ခံစားချက်ဆိုင်ရာ ဆက်ဆံရေးများကို ကာကွယ်ခြင်းအားဖြင့် အသင်းတော်၏ အလုပ်ကို ထိခိုက်နေခြင်းဖြစ်သည်။ ဤသို့ပြုမူဆောင်ရွက်ခြင်းက သမ္မာတရား စည်းမျဉ်းများနှင့် ကိုက်ညီသလော။ ဤအရာကို သင်လုပ်ဆောင်ရာတွင် ကျိုးနွံနာခံခြင်းရှိပါသလော။ (မရှိပါ။) ကျိုးနွံနာခံခြင်းမရှိပေ။ သင့်စိတ်နှလုံးတွင် အတိုက်အခံလုပ်ခြင်းရှိသည်။ သင်သည် ကိုယ်ပိုင်စိတ်ကူးများရှိပြီး သင့်တွင်ဖြစ်ပျက်သောအရာများနှင့် သင်လုပ်ဆောင်ရမည့်အလုပ်တွင် သင်၏ ကိုယ်ပိုင် စိတ်ကူးများတွင် ခံစားချက်အရဖြစ်သော ဝေဖန်မှုများ ပါရှိနေပြီး ဤတွင် စိတ်ခံစားချက်ဆိုင်ရာ အချက်များ ရောနှောနေသည်။ သင်သည် ခံစားချက်များအရ အမှုအရာများကို လုပ်ဆောင်နေသည်။ သို့တိုင်အောင် သင်သည် မျက်နှာမလိုက်ဘဲ ဆောင်ရွက်နေသည်၊ သင်သည် လူတို့ကို နောင်တရရန် အခွင့်အရေးပေးနေသည်၊ သင်သည် ၎င်းတို့ကို ချစ်ခင်သော အကူအညီပေးနေသည်ဟု ယုံကြည်နေဆဲဖြစ်သည်။ ထို့ကြောင့် သင်က သင်ဆန္ဒရှိသလိုပြုမူသည်၊ ဘုရားသခင်ပြောသည့်အတိုင်း မပြုလုပ်ပေ။ ဤသို့ လုပ်ဆောင်ခြင်းသည် အလုပ်၏ အရည်အသွေးကို လျော့ပါးစေသည်၊ ယင်းသည် ထိရောက်မှုကို လျော့နည်းစေပြီး အသင်းတော်အလုပ်ကို ထိခိုက်သည်။ ထိုအရာအားလုံးသည် ခံစားချက်အတိုင်း ဆောင်ရွက်ခြင်း၏ ရလဒ်ဖြစ်သည်။ သင့်ကိုယ်သင် မဆန်းစစ်လျှင် ဤနေရာတွင် ပြဿနာကို သင် ခွဲခြားဖော်ထုတ်နိုင်မည်လော။ မည်သည့်အခါမျှ ဖော်ထုတ်နိုင်လိမ့်မည် မဟုတ်ပေ။ ဤနည်းဖြင့် ဆောင်ရွက်ခြင်းသည် မှားယွင်းကြောင်း၊ ဤသည်မှာ ကျိုးနွံနာခံမှုကင်းမဲ့ခြင်းဖြစ်ကြောင်း သင် သိကောင်းသိနိုင်သည်။ သို့သော် သင်သည် ယင်းကို သေချာစဉ်းစားပြီး ‘ငါ သူ့ကို ချစ်ခြင်းနဲ့ ကူညီရမယ်။ သူ့ကို ကူညီပေးပြီး ပိုကောင်းလာပြီးတဲ့နောက်မှာ သူ့ကို ရှင်းပစ်ဖို့ လိုမှာမဟုတ်ဘူး။ ဘုရားသခင်က လူတွေကို နောင်တရဖို့ အခွင့်အရေးမပေးဘူးလား။ ဘုရားက လူတွေကို ချစ်တယ်။ ဒါကြောင့် ငါသူတို့ကို ချစ်ခြင်းနဲ့ ကူညီရမယ်။ ဘုရားသခင် ခိုင်းတဲ့အတိုင်း ငါလုပ်ရမယ်’ ဟု သင့်ကိုယ်သင် ပြောသည်။ ဤအရာများကို စဉ်းစားပြီးနောက် သင်သည် အမှုအရာများကို မိမိသဘောအတိုင်း လုပ်ဆောင်သည်။ ထို့နောက်တွင် သင်၏ စိတ်နှလုံးသည် သက်သာရာရသည်။ သင်သည် သမ္မာတရားကို လက်တွေ့လုပ်ဆောင်နေသည်ဟု ခံစားရသည်။ ဤဖြစ်စဉ်အတောအတွင်းတွင် သင်သည် သမ္မာတရားနှင့်အညီ လက်တွေ့လုပ်ဆောင်ခဲ့သလော၊ သို့မဟုတ် သင်၏ ကိုယ်ပိုင်နှစ်သက်မှုများနှင့် ရည်ရွယ်ချက်များနှင့်အညီ ဆောင်ရွက်ခဲ့သလော။ သင်၏ လုပ်ဆောင်မှုများသည် လုံးဝ သင်၏ ကိုယ်ပိုင်နှစ်သက်မှုများနှင့် ရည်ရွယ်ချက်များနှင့်အညီပင် ဖြစ်သည်။ ဖြစ်စဉ်တစ်ခုလုံးတွင် သင်သည် ကိစ္စများ ချောမွေ့စေရန်အတွက် သင်၏ ကြင်နာခြင်းနှင့် ချစ်ခြင်းဆိုသောအရာ၊ ခံစားချက်များနှင့် လောကီ ဆက်ဆံရေးအတွက်ဖြစ်သော အတွေးအခေါ်များကို အသုံးပြုသည်။ သင်သည် ကြားနေလေသည်။ သင်က ဤလူကို ချစ်ခြင်းနှင့် ကူညီသကဲ့သို့ရှိသည်။ သို့သော် သင်၏ စိတ်နှလုံးတွင် သင်သည် အမှန်တွင် ခံစားချက်များ၏ ဘောင်ခတ်ခြင်းကို ခံရပြီး အထက်က သိရှိသွားမည်ကို ကြောက်ရွံ့ကာ ထိုသူကို ညှိနှိုင်းပြီး စည်းရုံးရန် ကြိုးစားသည်။ ဤသို့ဖြင့် မည်သူမျှ စိတ်မကျေမနပ်မဖြစ်ဘဲ အလုပ်ပြီးသွားရန်ဖြစ်သည်။ ယင်းမှာ ဘာသာတရားမရှိသူများ ကြားနေခြင်းနှင့် အတူတူပင်ဖြစ်သည်။ အမှန်တွင် ဘုရားသခင်က ဤအခြေအနေကို မည်သို့ နှိုင်းချင့်သုံးသပ်သနည်း။ သူသည် သင့်ကို သမ္မာတရားကို ကျိုးနွံနာခံခြင်းမရှိသူ၊ သမ္မာတရားနှင့် ဘုရားသခင်၏ သတ်မှတ်ချက်များအပေါ် စေ့စေ့စပ်စပ် ကြည့်ရှုစစ်ဆေးသည့်၊ ပိုင်းခြားစိတ်ဖြာသော သဘောထားကို မကြာခဏ ခံယူသည့်သူတစ်ဦးအဖြစ် အမျိုးအစားသတ်မှတ်လိမ့်မည်။ သမ္မာတရားနှင့် ဘုရားသခင်၏ သတ်မှတ်ချက်များကို ဤနည်းလမ်းအသုံးပြုလျက် သင် ချဉ်းကပ်သည့်အခါတွင်လည်းကောင်း၊ သင်၏ တာဝန်များကို ဤသဘောထားဖြင့် ထမ်းဆောင်သည့်အခါ သင်၏ ရည်ရွယ်ချက်က မည်သည့် အခန်းကဏ္ဍကို ပါဝင်ဆောင်ရွက်သနည်း။ ဘုရားသခင်၏ တောင်းဆိုချက်များကို မည်သို့မျှ အလေးထားခြင်း မရှိသကဲ့သို့ သင်၏ ကိုယ်ပိုင် တာဝန်များ သို့မဟုတ် အသင်းတော် အလုပ်အပေါ် အပြုသဘောဆောင်သည့် သက်ရောက်မှုတစ်ခုမျှ မရှိဘဲ သင်၏ ကိုယ်ပိုင် အကျိုးစီးပွားများ၊ သင်၏ ကိုယ်ပိုင် ဂုဏ်သိက္ခာနှင့် သင်၏ အပြန်အလှန်ဆက်ဆံရေးများကို ကာကွယ်ရန် အသုံးခံလေသည်။ ထိုသို့သော လူတစ်ဦးသည် လောကီဆိုင်ရာ ဆက်ဆံမှုများအတွက် အတွေးအခေါ်များဖြင့် လုံးဝ အသက်ရှင်နေခြင်း ဖြစ်သည်။ ၎င်းတို့ ပြောဆိုပြီး လုပ်ဆောင်သမျှတိုင်းသည် မိမိကိုယ်ပိုင် ဂုဏ်သိက္ခာ၊ ခံစားချက်များနှင့် အပြန်အလှန်ဆက်ဆံရေးများကို စောင့်ရှောက်ကာကွယ်ရန် ဖြစ်သည့်တိုင် ၎င်းတို့သည် သမ္မာတရားနှင့် ဘုရားသခင်အပေါ် စစ်မှန်သည့် ကျိုးနွံနာခံမှု မရှိသကဲ့သို့ ဤပြဿနာများကို ကြေညာရန် သို့မဟုတ် ဝန်ခံရန် ကြိုးပမ်းမှုတစ်ခုမျှ မပြုလုပ်ကြချေ။ ၎င်းတို့သည် မိမိကိုယ်ကို အပြစ်တင်စိတ်တစ်စက်မျှ မရှိသကဲ့သို့ ပြဿနာများ၏ သဘောသဘာဝကို လုံးလုံးလျားလျား မသိနားမလည်ဘဲ ရှိနေကြသည်။ လူတို့သည် ဘုရားသခင်ကို ကြောက်ရွံ့သော စိတ်နှလုံးများ ကင်းမဲ့လျှင်၊ ဘုရားသခင်က ၎င်းတို့၏ စိတ်နှလုံးများတွင် နေရာမရှိလျှင် မည်သည့် တာဝန်များကို ၎င်းတို့ ထမ်းဆောင်နေကြသည်ဖြစ်စေ၊ မည်သည့် ပြဿနာများကို ၎င်းတို့ ကိုင်တွယ်ဖြေရှင်းနေကြသည်ဖြစ်စေ စည်းမျဉ်းများကို ၎င်းတို့ မည်သည့်အခါတွင်မျှ ဆောင်ရွက်နိုင်ခြင်း မရှိကြပေ။ မိမိတို့၏ ရည်ရွယ်ချက်များနှင့် တစ်ကိုယ်ကောင်းဆန်သော လိုအင်ဆန္ဒများ အတွင်း၌ အသက်ရှင်ကြသည့် လူများသည် သမ္မာတရား စစ်မှန်မှုထဲသို့ ဝင်ရောက်နိုင်စွမ်း မရှိကြပေ။ ဤအကြောင်းကြောင့် ပြဿနာတစ်ခုကို ၎င်းတို့ ကြုံရပြီး မိမိတို့၏ ရည်ရွယ်ချက်များကို မဆန်းစစ်သကဲ့သို့ ၎င်းတို့၏ ရည်ရွယ်ချက်များက မည်သည့်နေရာတွင် မှားယွင်းနေသည်ကို သတိမပြုနိုင်ဘဲ ထိုအစား အလိမ်အညာများနှင့် မိမိတို့ကိုယ်တိုင်အတွက် ဆင်ခြေများ ထွင်ရန် ကျိုးကြောင်းပြချက်မျိုးစုံ အသုံးပြုလျှင် အဆုံးတွင် မည်သည့်အရာ ဖြစ်သနည်း။ ၎င်းတို့သည် မိမိတို့ကိုယ်ပိုင် အကျိုးစီးပွားများ၊ ဂုဏ်သိက္ခာနှင့် အပြန်အလှန်ဆက်ဆံရေးများအား ကာကွယ်ခြင်းနှင့်ပတ်သက်၍ အတော်လေး တော်ကြသော်လည်း ဘုရားသခင်နှင့် ၎င်းတို့၏ ပုံမှန်ဆက်ဆံရေး ဆုံးရှုံးကြပြီး ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်အပေါ် လူသားထားရှိသင့်သည့် သဘောထား) ဘုရားနှုတ်ကပတ်တော်တွေကို ချင့်ချိန်စဉ်းစားရင်း ကျွန်မ အရမ်းကို နာကျင်ပြီး စိတ်မကောင်းဖြစ်ခဲ့ရတယ်။ ကိစ္စတွေပေါ်ပေါက်လာတဲ့အခါ ကျွန်မက သမ္မာတရားကို မလိုက်စားခဲ့ဘူး၊ စည်းမျဉ်းတွေအတိုင်း မလုပ်ခဲ့ဘူး၊ အဲဒီအစား ကျွန်မရဲ့မိသားစုကို မျက်နှာသာပေးပြီး ကာကွယ်ခဲ့တယ်၊ ကျွန်မရဲ့ဇာတိပကတိခံစားချက်တွေနဲ့ ကိုယ်ရေးကိုယ်တာအကျိုးစီးပွားတွေကို အရာရာမှာ ထိန်းသိမ်းခဲ့တယ်။ ဒါက ကျွန်မရဲ့စိတ်ခံစားချက်အတိုင်း လုပ်နေတာဖြစ်ပြီး ဖောက်ပြန်ပျက်စီးတဲ့ စိတ်သဘောထားတစ်ခုပဲ၊ ဒါက ဘုရားသခင်ရဲ့ရည်ရွယ်ချက်နဲ့ လုံးဝကို ဆန့်ကျင်ဘက်ဖြစ်နေခဲ့တယ်။ ကျွန်မက မယုံနိုင်လောက်အောင် စိတ်ခံစားချက်ပြင်းထန်တဲ့လူတစ်ယောက်၊ ကျွန်မအမေက ကျွန်မကို ပြုစုပျိုးထောင်ဖို့ ဒုက္ခဆင်းရဲတွေခံခဲ့ရပြီး ကျွန်မအတွက် အများကြီးအသုံးခံခဲ့တယ်လို့ အမြဲတမ်းတွေးနေခဲ့တယ်၊ ဒီသွေးသားတော်စပ်မှုကြောင့် ကျွန်မက သူ့ကို အမြဲတမ်း ကာကွယ်ချင်ခဲ့ပြီး၊ သူ့ကို လုံးဝစည်းမျဉ်းမရှိတဲ့နည်းနဲ့ ချဉ်းကပ်ခဲ့တယ်။ အသင်းတော်ရဲ့ လူတွေကို ပြန်လည်လက်ခံဖို့ အလုပ်အစီအစဉ်တွေကို ကျွန်မတွေ့တဲ့အခါ၊ ကျွန်မ ပထမဆုံးတွေးမိတာက ကျွန်မအမေကိုပါ။ သူက အသင်းတော်က ဖယ်ထုတ်ပစ်တာခံခဲ့တဲ့ ဆိုးယုတ်သူတစ်ယောက်မှန်း ကျွန်မသိခဲ့ပေမဲ့၊ အပြုအမူကောင်းတချို့ကို သူပြသခဲ့တာနဲ့ပဲ၊ သူ့ကို အသင်းတော်ထဲ ပြန်လက်ခံတာကို လိုချင်ခဲ့တယ်။ ဒါဟာ သူ့ကို ကျေနပ်စေဖို့၊ ပျော်ရွှင်စေဖို့နဲ့၊ သူနဲ့ ကျွန်မရဲ့မိသားစုဆက်ဆံရေးကို ထိန်းသိမ်းဖို့ပေါ့။ အထူးသဖြင့် သူ့ရဲ့အကဲဖြတ်ချက်ကို ကျွန်မရေးတဲ့အခါ၊ ဓမ္မဓိဋ္ဌာန်ကျမှု၊ တရားမျှတမှု၊ မှန်ကန်မှုနဲ့ အချက်အလက်ကျမှုဆိုတဲ့ စည်းမျဉ်းတွေကို ကျွန်မ ချိုးဖောက်ခဲ့တယ်။ ကျွန်မရဲ့စိတ်ခံစားချက်တွေရဲ့ လွှမ်းမိုးမှုနဲ့ သူ့ကို မျက်နှာသာပေးပြီး ကာကွယ်ခဲ့တယ်၊ ကျွန်မရေးခဲ့တာအများစုက သူ့ရဲ့ကောင်းတဲ့အချက်တွေဖြစ်ပြီး၊ သူ့ကို သမ္မာတရားလိုက်စားတဲ့ အပြုသဘောဆောင်တဲ့ပုဂ္ဂိုလ်တစ်ယောက်လို ထင်ရအောင်လုပ်ခဲ့တယ်၊ နောက်ပြီး သူ့ရဲ့အတိတ်က မကောင်းတဲ့လုပ်ရပ်တွေကိုတော့ နည်းနည်းပဲ ဖော်ပြခဲ့သေးတယ်။ အဲဒီတုန်းက သူ့ရဲ့ဒုစရိုက်အမှုတွေကို သူ့မှာ စစ်မှန်တဲ့နားလည်မှုမရှိမှာကို ကျွန်မ ကြောက်ခဲ့တယ်၊ ဒါကြောင့် သူ့ကို သတိပေးဖို့နဲ့ သူ့ရဲ့ ဒုစရိုက်အမှုတစ်ခုချင်းစီကို ဖော်ထုတ်ဖို့ ကျွန်မ သူ့ဆီကို သီးသန့်စာရေးခဲ့တယ်၊ သူ့ကိုယ်သူ စစ်မှန်တဲ့နားလည်မှုရှိပြီး အမြန်နောင်တရဖို့နဲ့ အသင်းတော်ထဲကို ပြန်လည်လက်ခံခံရဖို့ ကြိုးစားနိုင်အောင်ပေါ့။ သူ့ကိုသိတဲ့လူတွေဆီက အကဲဖြတ်ချက်တွေ စုဆောင်းတဲ့အခါ၊ နှင်ထုတ်ခံရတဲ့ တခြားသုံးယောက်က နောင်တရတဲ့လက္ခဏာမပြဘူးဆိုတာ ကျွန်မသိခဲ့ပေမဲ့၊ ကျွန်မအမေတစ်ယောက်တည်းရဲ့ အကဲဖြတ်ချက်တွေကိုပဲ စုဆောင်းရင် ညီအစ်ကိုမောင်နှမတွေက ကျွန်မကို စိတ်ခံစားချက်အတိုင်းလုပ်တယ်လို့ ပြောမှာကြောက်လခဲ့တယ်၊ ဒါကြောင့် ကျွန်မက ခေါင်းဆောင်တွေကို လူလေးယောက်လုံးရဲ့ အကဲဖြတ်ချက်တွေပေးဖို့ တောင်းဆိုပြီး အဲဒါကိုဖုံးကွယ်ခဲ့တယ်။ ခဏခဏဆိုသလို ကျွန်မက အသင်းတော်ခေါင်းဆောင်တွေ ဒီအကဲဖြတ်ချက်တွေ စုဆောင်းရာမှာ သူတို့တိုးတက်မှုအကြောင်း အရေးတကြီး မေးမြန်းခဲ့ပြီး၊ ဒီနည်းနဲ့ သူတို့ရဲ့တာဝန်တွေကို နှောင့်ယှက်ခဲ့တယ်။ ဒါဟာ ကျွန်မက အသင်းတော်အလုပ်ကို အဖျက်အမှောင့်လုပ်ပြီး အနှောင့်အယှက်ပေးနေတာ မဟုတ်ဘူးလား။ ကျွန်မက စိတ်ခံစားချက်အတိုင်း ပြုမူနေခဲ့တယ်၊ ဉာဏ်များပြီး မသမာတဲ့နည်းလမ်းတွေ သုံးနေခဲ့တယ်။ ကျွန်မ အမှားနဲ့အမှန်ကိုတောင် မခွဲခြားနိုင်တော့ဘူး။ ကျွန်မ လုံးဝစည်းမျဉ်းမရှိဘဲ လုပ်ခဲ့ပြီး ကျွန်မရဲ့ဆုံးဖြတ်မှုနဲ့ လူတွေကို ပြန်လက်ခံချင်ခဲ့တယ်။ ကျွန်မဟာ အရမ်းကို တစ်ကိုယ်ကောင်းဆန်၊ စက်ဆုပ်စရာကောင်းပြီး လူ့သဘာဝကင်းမဲ့ပါတယ်။ ဒီလိုစက်ဆုပ်စရာကောင်းတဲ့နည်းလမ်းတွေကိုသုံးပြီး ကျွန်မအမေ ပြန်လက်ခံခံရပြီး သူနဲ့ ကျွန်မရဲ့စိတ်ခံစားမှုဆိုင်ရာဆက်ဆံရေးကို ထိန်းသိမ်းနိုင်ခဲ့ရင်တောင်၊ ကျွန်မက ဘုရားသခင်ကို ပုန်ကန်ပြစ်မှားပြီး အတိုက်အခံလုပ်နေတာ၊ မကောင်းမှုကို လုပ်နေတာဖြစ်မှာပါပဲ။ ဒီလိုတွေးမိတော့ ကျွန်မလုပ်ခဲ့တဲ့အရာတွေအတွက် ကြောက်လန့်သွားခဲ့တယ်။

အဲဒီနောက်မှာတော့ ဘုရားနှုတ်ကပတ်တော် နောက်ထပ်နှစ်ပိုဒ်ကို ကျွန်မ ဖတ်ခဲ့ပြီး ကိုယ့်စိတ်ခံစားချက်အတိုင်း ပြုမူခြင်းရဲ့ သဘာဝနဲ့ အကျိုးဆက်တွေကို နားလည်မှုတချို့ ရရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် အလွန့်အလွန် စိတ်အာရုံခံစားချက် ပြင်းပြကြလေသည်။ နေ့စဉ် ၎င်းတို့ ပြောဆိုသမျှတွင်လည်းကောင်း၊ ၎င်းတို့ ကျင့်ကြံပြုမူပုံနှင့် ကိစ္စရပ်များကို ကိုင်တွယ်ဖြေရှင်းပုံတို့တွင်လည်းကောင်း ၎င်းတို့သည် မိမိတို့၏ ခံစားချက်များဖြင့် အသက်ရှင်နေထိုင်ကြ၏။ ၎င်းတို့သည် ထိုလူ့အတွက် ခံစားရ၊ သည်လူ့အတွက် ခံစားရပြီး ဆက်ဆံရေးများနှင့် ခံစားချက်များဆိုင်ရာ ကိစ္စရပ်များ၌ အာရုံစိုက်ရင်းဖြင့်သာ ၎င်းတို့၏ နေ့ရက်များကို ကုန်ဆုံးစေကြ၏။ ၎င်းတို့ ကြုံတွေ့သည့်အရာတိုင်း၌ ခံစားချက် နယ်ပယ်ထဲတွင် ၎င်းတို့ အသက်ရှင်ကြလေသည်။ ထိုသို့သော လူတစ်ဦး၏ မယုံကြည်သူ ဆွေမျိုး သေဆုံးသောအခါတွင် သူသည် သုံးရက်ကြာ ငိုကြွေးမည်ဖြစ်ပြီး အလောင်းကို မြေမြှုပ်သင်္ဂြိုဟ်ရန် ခွင့်မပြုပေ။ ၎င်းသည် ကွယ်လွန်သူအတွက် ခံစားချက်များ ရှိနေဆဲ ဖြစ်သည်။ ၎င်း၏ စိတ်ခံစားချက်များသည် အလွန်ပြင်းထန်လှ၏။ စိတ်ခံစားချက်များသည် ဤလူ၏ ဆိုးရွားလွန်းသော ချို့ယွင်းချက် ဖြစ်သည်ဟု ဆိုနိုင်သည်။ သူသည် အရာရာတိုင်းတွင် သူ့စိတ်ခံစားချက်များ၏ ဘောင်ခတ်ခြင်းကို ခံရသည်။ သူသည် သမ္မာတရားကို လက်တွေ့လုပ်ဆောင်နိုင်စွမ်း မရှိပေ၊ သို့မဟုတ် အခြေခံသဘောတရားအတိုင်း ပြုမူနိုင်စွမ်း မရှိပေ။ ပြီးလျှင် သူသည် ဘုရားသခင်ကို မကြာခဏ ဆန့်ကျင်ပုန်ကန်တတ်သည်။ စိတ်ခံစားချက်များသည် ၎င်းတို့၏ အကြီးမားဆုံး အားနည်းချက်၊ ၎င်းတို့၏ ဆိုးရွားလွန်းသော ချို့ယွင်းချက်ဖြစ်သည်။ ၎င်းတို့၏ စိတ်ခံစားချက်များက ၎င်းတို့ကို အတိဒုက္ခရောက်အောင် လုံးလုံး လုပ်နိုင်ပြီး လုံးဝ ဖျက်ဆီးပစ်နိုင်သည်။ အလွန်အကျွံ သံယောဇဉ်တွယ်တာသော လူများသည် သမ္မာတရားကို လက်တွေ့လုပ်ဆောင်နိုင်စွမ်း မရှိပေ၊ သို့မဟုတ် ဘုရားသခင်ကို ကျိုးနွံနာခံနိုင်စွမ်း မရှိပေ။ ၎င်းတို့သည် ဇာတိပကတိနှင့် အာရုံများနေကြသည်။ မိုက်မဲပြီး နားဝေတိမ်တောင် ဖြစ်နေကြသည်။ အလွန်အမင်း သံယောဇဉ်တွယ်တာခြင်းသည် ထိုသို့သော လူစား၏ သဘာဝပင် ဖြစ်ပြီး ဤလူစားသည် သူ၏ စိတ်ခံစားချက်များအတိုင်း အသက်ရှင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) “ဘုရားသခင်၌ မယုံကြည်သည့် ခုခံသူများ မဟုတ်ပါက၊ မည်သူသည် စာတန်ဖြစ်သနည်း၊ မည်သူတို့မှာ မကောင်းဆိုးဝါးများ ဖြစ်ပြီး၊ မည်သူတို့မှာ ဘုရားသခင်၏ ရန်သူများ ဖြစ်သနည်း။ ၎င်းတို့သည် ဘုရားသခင်ကို ပုန်ကန်သောသူများ ဖြစ်ကြသည် မဟုတ်လော။ ၎င်းတို့သည် ယုံကြည်ခြင်း ရှိသည်ဟု အခိုင်အမာ ပြောဆိုသော်လည်း သမ္မာတရား ကင်းမဲ့သောသူများ မဟုတ်လော။ ၎င်းတို့သည် ကောင်းချီးမင်္ဂလာများ ရရန်မျှ ကြိုးစားကြသော်လည်း၊ ဘုရားသခင်အတွက် သက်သေမခံနိုင်သူများ ဖြစ်ကြသည် မဟုတ်လော။ သင်သည် ယနေ့ ထိုမကောင်းဆိုးဝါးများနှင့် ရောနှောဆဲဖြစ်ပြီး ၎င်းတို့အပေါ် အသိတရား၊ ချစ်ခြင်းမေတ္တာတို့ဖြင့် ဆက်ဆံနိုင်ဆဲ ဖြစ်သည်၊ သို့သော် ဤကိစ္စတွင် သင်သည် စာတန်အပေါ် ကောင်းသော ရည်ရွယ်ချက်များကို လက်ကမ်းပေးနေခြင်း မဟုတ်လော။ သင်သည် မကောင်းဆိုးဝါးများနှင့် ပေါင်းဖော်နေခြင်းဖြစ်သည် မဟုတ်လော။ အကယ်၍ ယနေ့ကာလတွင် လူတို့သည် အကောင်းနှင့်အဆိုးကို ခွဲခြားနိုင်ခြင်း မရှိသေးသကဲ့သို့ ဘုရားသခင်၏ရည်ရွယ်ချက်များကို ရှာဖွေရန် မည်သည့်ဆန္ဒမျှ မရှိဘဲ သို့မဟုတ် ဘုရားသခင်၏ ရည်ရွယ်ချက်များကို မိမိတို့ကိုယ်ပိုင်အဖြစ် မည်သည့်နည်းနှင့်မျှ ခံယူနိုင်ခြင်း မရှိဘဲ၊ ဆက်လက်၍ ကျိုးကြောင်းမမြင်ဘဲ ချစ်တတ်ပြီး သနားကရုဏာစိတ်ရှိနေသည့် အခြေအနေအထိ ရောက်လာပြီးဖြစ်ပါက ၎င်းတို့၏ အဆုံးသတ်များသည် ပို၍ပင် စုတ်ချာလိမ့်မည်။ လူ့ဇာတိ၌ ရှိသော ဘုရားသခင်ကို မယုံကြည်သောသူ မည်သူမဆိုသည် ဘုရားသခင်၏ ရန်သူ ဖြစ်သည်။ သင်သည် ရန်သူအပေါ် အသိစိတ်နှင့် ချစ်ခြင်းမေတ္တာ ထားရှိနိုင်ပါက၊ သင်၌ တရားမျှတစိတ် ကင်းမဲ့သည် မဟုတ်လော။ ငါ စက်ဆုပ်ရွံရှာပြီး ငါ သဘောမတွေ့သော သူတို့နှင့် သင်သည် သဟဇာတ ဖြစ်ပြီး၊ ၎င်းတို့အပေါ် ချစ်ခြင်းမေတ္တာ သို့မဟုတ် ပုဂ္ဂိုလ်ရေး ခံစားချက်များ ထားရှိနေသေးပါက၊ သင်သည် ပုန်ကန်သောသူဖြစ်သည် မဟုတ်လော။ သင်သည် တမင်တကာ ဘုရားသခင်ကို အတိုက်အခံလုပ်နေခြင်း မဟုတ်လော။ ထိုသို့သော လူတစ်ဦးသည် သမ္မာတရားကို အမှန်တကယ်ပင် ပိုင်ဆိုင်သလော။ လူတို့သည် ရန်သူများအပေါ် အသိစိတ်၊ မကောင်းဆိုးဝါးများအတွက် ချစ်ခြင်းမေတ္တာနှင့် စာတန်အတွက် သနားကရုဏာ ထားရှိပါက၊ ၎င်းတို့သည် ဘုရားသခင်၏အမှုကို တမင်တကာ နှောင့်ယှက်နေကြသည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်နှင့် လူသားသည် ငြိမ်သက်ခြင်းချမ်းသာထဲသို့ အတူတကွ ဝင်ရောက်ကြလိမ့်မည်) ဘုရားနှုတ်ကပတ်တော်တွေကနေ ကျွန်မနားလည်ခဲ့တာက၊ မိသားစုဆက်ဆံရေးကို ထိန်းသိမ်းဖို့အတွက် စိတ်ခံစားချက်ပြင်းထန်လွန်းတဲ့လူတွေက အရေးကြီးတဲ့အချိန်တွေမှာ စည်းမျဉ်းတွေကို ချိုးဖောက်ပြီး သမ္မာတရားကို သစ္စာဖောက်မှာဖြစ်ပြီး၊ ဘုရားသခင်ကို အတိုက်အခံလုပ်ပြီး သစ္စာဖောက်တဲ့အရာတွေ လုပ်ကြမှာပါ။ ဒါကြောင့် ဘုရားသခင်က သူတို့ကို ရွံရှာမုန်းတီးစေမှာပဲ။ ကျွန်မရဲ့အခြေအနေနဲ့ နှိုင်းယှဉ်ကြည့်တော့၊ “လူသားသည် သက်မဲ့မဟုတ်ပါ။ သူသည် ခံစားမှုများနှင့် မည်သို့ကင်းနိုင်မည်နည်း”နဲ့ နဲ့ “အရေးကြီးတော့ သွေးနီးသည်” ဆိုတဲ့ စာတန်ရဲ့အဆိပ်အတောက်တွေအတိုင်း ကျွန်မ အသက်ရှင်နေခဲ့တယ်၊ မိသားစုအနှောင်အဖွဲ့တွေကို အရေးကြီးဆုံးအဖြစ် သတ်မှတ်ပြီး ကျွန်မအမေ့ကို အသင်းတော်ထဲ ပြန်လက်ခံအောင် နည်းလမ်းတွေရှာဖို့ ကျွန်မရဲ့တာဝန်ကို အခွင့်ကောင်းယူခဲ့တယ်။ ကျွန်မ သမ္မာတရားကို လုံးဝမလိုက်စားခဲ့ဘူး။ ကျွန်မအမေက နောင်တရတယ်လို့ပြောတာနဲ့ သူပြသခဲ့တဲ့ အပြုအမူကောင်းတချို့ကိုပဲ ကြည့်ပြီး သူ့ကို အသင်းတော်ထဲ ပြန်လက်ခံစေချင်ခဲ့တယ်။ သူပြန်လက်ခံရဖို့ အထောက်အထားပေးချင်လို့ လူတွေကို သူ့အတွက် အကဲဖြတ်ချက်တွေရေးခိုင်းခဲ့တယ်၊ သူ့ရဲ့ဒုစရိုက်အမှုတွေကို ဖော်ထုတ်ပြီး သူ့ဆီကို သီးသန့်စာရေးခဲ့တယ်၊ သူ အမြန်နားလည်နောင်တရပြီး မကြာခင်မှာ အသင်းတော်ထဲ ပြန်လက်ခံရဖို့ ကြိုးစားနိုင်အောင်ပေါ့။ ကျွန်မ သန့်စင်ခြင်းအလုပ်ကို စလုပ်ကတည်းက၊ ဖယ်ထုတ်ပစ်ခံရတဲ့လူတွေနဲ့ ပြန်လက်ခံဖို့လျှောက်ထားသူတွေအတွက် ကျွန်မကိုင်တွယ်ခဲ့တဲ့အချက်အလက်တွေ အားလုံးကို စည်းမျဉ်းတွေအတိုင်း စစ်ဆေးခဲ့ပေမဲ့၊ ကျွန်မအမေ့ကိုတော့ အရမ်းကို လျှော့ပေါ့ဆက်ဆံခဲ့ပြီး ဒီအချိန်အတွင်းမှာ သမ္မာတရားစည်းမျဉ်းတွေကို ဘယ်တော့မှ မရှာဖွေခဲ့ဘူး။ အထူးသဖြင့် ကျွန်မအမေအတွက် အကဲဖြတ်ချက်တစ်ခုရေးတဲ့အခါ၊ ကျွန်မ တမင်တကာ လှည့်ဖြားပြီး လိမ်လည်ခဲ့တယ်၊ သူ့ကိုယ်စား ကောင်းတဲ့အရာတွေကိုပဲ ပြောခဲ့တယ်၊ သူ အမြန်နောင်တရအောင်ဆိုပြီး သူ့ကို မိတ်သဟာယဖွဲ့ပေးခဲ့တယ်။ ကိုယ့်ကိုယ်ကိုယ် အပြစ်တင်မိပေမဲ့လည်း၊ ကျွန်မက စည်းမျဉ်းတွေကို ချိုးဖောက်ရာမှာ ခေါင်းမာမာနဲ့ ပြုမူခဲ့တယ်၊ ချွတ်မရတဲ့ ဆိုးယုတ်သူတစ်ယောက်ကို အသင်းတော်ထဲ ပြန်လက်ခံဖို့ လိုလားခဲ့တယ်။ ဘုရားသခင် ရွံရှာမုန်းတီးတဲ့လူတစ်ယောက်ကို ကျွန်မရဲ့စိတ်ခံစားချက်တွေအပေါ်အခြေခံပြီး အသင်းတော်ထဲ ပြန်လက်ခံဖို့ကို နည်းလမ်းတွေရှာဖို့ ကျွန်မ အခိုင်အမာတောင်းဆိုခဲ့တယ်။ ဒါဟာ ကျွန်မက တမင်တကာ ဘုရားသခင်နဲ့ ဆန့်ကျင်ဘက်လုပ်ပြီး အသင်းတော်အလုပ်ကို အဖျက်အမှောင့်လုပ်ပြီး အနှောင့်အယှက်ပေးနေတာ မဟုတ်ဘူးလား။ ကျွန်မက အဆင်းနီတဲ့ နဂါးကြီးအုပ်စိုးတဲ့နိုင်ငံကလူတွေ ဥပဒေကို ကိုယ့်အကျိုးအတွက် အတင်းအကြပ်လုပ်ကြပုံကို စဉ်းစားမိတယ်။ လူတစ်ယောက်က အရာရှိဖြစ်ပြီး အာဏာကိုင်စွဲတဲ့အခါ၊ သူ့ဆွေမျိုးတွေ၊ သူငယ်ချင်းတွေအားလုံး သူနဲ့အတူ အကျိုးခံစားရတယ်၊ သူတို့ဟာ ကောင်းကောင်း ဆိုးဆိုး ရာထူးတိုးပြီး အရေးကြီးတဲ့နေရာတွေမှာ ခန့်အပ်ခံရနိုင်ပြီး၊ တရားဥပဒေစိုးမိုးမှုကို လုံးဝဂရုမစိုက်ဘူး။ ကျွန်မက ဘုရားသခင်အိမ်တော်ရဲ့စည်းမျဉ်းတွေကို လျစ်လျူရှုခဲ့ပြီး ဘုရားသခင်ကို ကြောက်ရွံ့တဲ့စိတ်နှလုံး လုံးဝမရှိခဲ့ဘူး။ ကျွန်မဟာ စည်းမျဉ်းတွေကို ချိုးဖောက်ပြီး ကျွန်မအမေကို အသင်းတော်ထဲ ပြန်လက်ခံစေဖို့ ခေါင်းမာမာနဲ့ လိုလားခဲ့တယ်။ ဒါကို သတိမထားမိဘဲနဲ့ ကျွန်မက ဆိုးယုတ်သူတစ်ယောက်အတွက် အကာအကွယ်တစ်ခု ဖြစ်လာခဲ့တယ်၊ ဘုရားသခင် ကျွန်မကို ရွံရှာမုန်းတီးအောင် ကျွန်မ တကယ်လုပ်ခဲ့တာပဲ။ အသင်းတော်ရဲ့ လူတွေကို လက်ခံခြင်းဆိုင်ရာ စည်းမျဉ်းတွေမှာ ဆိုထားပါတယ်၊ လူတချို့က ဆိုးယုတ်မှုအမျိုးမျိုးလုပ်ပြီး မကောင်းမှုတွေကို မဆင်မခြင်ကျူးလွန်တယ်၊ အသင်းတော်အလုပ်ကို အနှောင့်အယှက်ဖြစ်စေတယ်၊ ဒါကြောင့် သူတို့ နှင်ထုတ်ခံရတယ်။ သူတို့ နှင်ထုတ်ခံရပြီးတဲ့နောက်မှာ၊ သူတို့ရဲ့ ဒုစရိုက်အမှုတွေကို အမှန်တကယ် နောင်တရပြီး၊ ဧဝံဂေလိတရားဟောတဲ့အခါမှာ လူတွေ၊ လူကောင်းတွေကို ပိုပြီးရရှိနိုင်ရင်၊ ဒီလိုလူတွေက အသင်းတော်ကို ပြန်ဝင်ဖို့လျှောက်ထားရင် လက်ခံဖို့စဉ်းစားပြီး အခွင့်အရေးပေးနိုင်တယ်၊ အသင်းတော်တစ်ခုကဖယ်ထုတ်ပစ်ခံရတဲ့လူအများစုကို ပြန်လက်ခံရင်၊ အဲဒါက စည်းမျဉ်းတွေနဲ့ ဆန့်ကျင်ဘက်ဖြစ်တယ်။ ဘာဖြစ်လို့လဲဆိုတော့ ဆိုးယုတ်သူတစ်ယောက်ရဲ့အနှစ်သာရက ထာဝစဉ် ဆိုးယုတ်သူတစ်ယောက်ရဲ့အနှစ်သာရပဲဖြစ်ပြီး သူတို့အတွက် တကယ်နောင်တရဖို့ဆိုတာ မဖြစ်နိုင်ပါဘူး၊ လူတွေကို အသင်းတော်ထဲကို ပြန်လက်ခံတဲ့ကိစ္စနဲ့ပတ်သက်ရင် ဘုရားသခင်ကို ကြောက်ရွံ့တဲ့စိတ်နှလုံးရှိရပါမယ်၊ သမ္မာတရားကို လိုက်စားပြီး လူတစ်ယောက်ချင်းစီရဲ့ သရုပ်သကန်တွေနဲ့ အနှစ်သာရကို ရှင်းရှင်းလင်းလင်း ပိုင်းခြားသိမြင်ရမယ်၊ လူကောင်းတစ်ယောက်ကို မတရားမစွပ်စွဲမိအောင်၊ လူဆိုး ဒါမှမဟုတ် ဆိုးယုတ်သူတစ်ယောက်ကို ပြန်မလက်ခံမိအောင် ကြိုးစားရမယ်။ ကျွန်မသာ စည်းမျဉ်းတွေကို ချိုးဖောက်ပြီး ကျွန်မအမေကို အသင်းတော်ထဲကို ပြန်လက်ခံခဲ့ရင်၊ သူက သူ့ရဲ့ဒုစရိုက်အမှုတွေကို ဘာနားလည်မှုမှမရှိဘဲ တကယ်နောင်တမရရင်၊ သင့်တော်တဲ့အခွင့်အရေးတစ်ခုပေါ်လာတဲ့အခါ၊ သူက သေချာပေါက် ဆိုးယုတ်မှုတွေ ဆက်လုပ်မယ်၊ လူတွေကို ဆက်ပြီးရန်စမယ်၊ ဆက်ပြီးလှုံ့ဆော်မယ်၊ ဆက်ပြီးလှည့်ဖြားမယ်၊ အသင်းတော်အလုပ်ကို အဖျက်အမှောင့်ဆက်လုပ်ပြီး အနှောင့်အယှက်ဆက်ပေးမှာပဲ။ အဲဒီအခါကျရင် ကျွန်မလည်း ဒီဆိုးယုတ်မှုမှာ အစိတ်အပိုင်းတစ်ခုဖြစ်သွားပြီး စာတန်ရဲ့အစေခံအနေနဲ့ ပါဝင်ရမှာပဲလို့ ကျွန်မ တွေးမိတယ်။ ကျွန်မရဲ့စိတ်ခံစားချက်တွေက ကျွန်မရဲ့ ပဓာနအားနည်းချက်၊ ကျွန်မ သမ္မာတရားကို လက်တွေ့လုပ်ဆောင်ရာမှာ အဆီးအတားတစ်ခု၊ ခလုတ်ကန်သင်းတစ်ခုဖြစ်တယ်ဆိုတာကို ကျွန်မ တွေ့ခဲ့ရတယ်။ ကျွန်မ စိတ်ခံစားချက်တွေကြောင့် မျက်စိကန်းခဲ့ပြီး အမှုအရာတွေကို ဘုရားသခင်နှုတ်ကပတ်တော်တွေနဲ့အညီ မမြင်နိုင်ခဲ့ဘူး။ ကျွန်မအမေနဲ့ကျွန်မကြားက ခံစားချက်တွေကို ထိန်းသိမ်းဖို့ ကျွန်မတာဝန်မှာ စည်းမျဉ်းတွေကို ချိုးဖောက်ခဲ့တယ်။ ကျွန်မလုပ်ခဲ့တာအားလုံးက ဘုရားသခင်ကို အတိုက်အခံလုပ်ပြီး သစ္စာဖောက်နေတာပဲ၊ အဲဒီလမ်းအတိုင်းဆက်သွားနေခဲ့ရင် အရမ်းကို အန္တရာယ်များမှာပဲ။ ကံကောင်းထောက်မံပြီး ကျွန်မ ပြုပြင်ခံခဲ့ရတယ်၊ ဒါက ကျွန်မရဲ့တိုးပွားလာတဲ့ဆိုးယုတ်မှုကို အချိန်မီ ရပ်တန့်စေခဲ့တယ်။ မဟုတ်ရင် ကျွန်မအမေ့ကို အသင်းတော်ထဲကို ပြန်လက်ခံခဲ့ပြီး အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို နှောင့်ယှက်ခဲ့မိမှာ၊ အဲဒီအခါကျရင် ကျွန်မက ဆိုးယုတ်သူရဲ့ကြံရာပါ ဖြစ်သွားမှာမဟုတ်ဘူးလား။ အကျိုးဆက်တွေက တကယ်ကို မတွေးဝံ့စရာ ဖြစ်ခဲ့မှာပဲ။ ကျွန်မမှာ နောင်တ၊ ကိုယ့်ကိုယ်ကိုယ်အပြစ်တင်ခြင်းနဲ့ ဘုရားသခင်အပေါ် အကြွေးတင်ခြင်းတွေနဲ့ ပြည့်နေခဲ့ပြီး၊ ကျွန်မကို ကာကွယ်ပေးခဲ့တဲ့အတွက် ဘုရားသခင်ကို အရမ်းကျေးဇူးတင်မိတယ်။ ကျွန်မ ဘယ်တော့မှ စိတ်ခံစားချက်အတိုင်း ပြုမူပြီး ဘုရားသခင်ရဲ့စိတ်နှလုံးကို နာကျင်အောင် ထပ်မလုပ်တော့ဘူးလို့ စိတ်ပိုင်းဖြတ်ခဲ့တယ်၊ သမ္မာတရားကို လိုက်စားပြီး စည်းမျဉ်းအတိုင်းပြုမူဖို့ ကျွန်မ ဆန္ဒရှိလာခဲ့တယ်။

နောက်ပိုင်းမှာ သက်ဆိုင်ရာစည်းမျဉ်းတွေကို ကျွန်မ ထပ်မံလိုက်စားခဲ့ပြီး လူလေးယောက်လုံးက သူတို့ရဲ့ ဒုစရိုက်အမှုတွေအပေါ်မှာ စစ်မှန်တဲ့နားလည်မှု ဘာတစ်ခုမှမရှိဘူးလို့ ဆုံးဖြတ်ခဲ့တယ်။ သူတို့ရဲ့နောင်တစာတွေထဲမှာ၊ တချို့က သွယ်ဝိုက်ပြီး ကိုယ့်ကိုယ်ကိုယ် ကာကွယ်ပြောဆိုနေတုန်းပဲ၊ လူတွေက သူတို့ရဲ့ဆိုးယုတ်မှုအတွက် ကျိုးကြောင်းဆီလျော်တဲ့အကြောင်းပြချက်တွေရှိခဲ့တယ်လို့ အထင်မှားအောင်ပေါ့။ အသင်းတော်ရဲ့ လူတွေကို ပြန်လည်လက်ခံခြင်းဆိုင်ရာ စည်းမျဉ်းတွေအရ ဒီလူလေးယောက်ထဲက တစ်ယောက်မှ အသင်းတော်ထဲကို ပြန်လက်ခံလို့မရနိုင်ဘူးလို့ ကျွန်မ ဆုံးဖြတ်ခဲ့တယ်။ ကျွန်မ ဒီဘုရားသခင်နှုတ်ကပတ်တော်တွေကို စဉ်းစားမိတယ်။ “လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားနှုတ်ကပတ်တော်များက တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ အလွန်မုန်းတီးခြင်းကို ခံရသည်။ ကျွန်ုပ်တို့သည်လည်း ၎င်းတို့ကို အလွန်မုန်းတီးသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။ သင်၏ မိဘများက ဘုရားသခင်ကို မယုံကြည်လျှင်၊ ဘုရားသခင်အား ယုံကြည်ခြင်းသည် မှန်ကန်သော လမ်းဖြစ်ကြောင်း၊ ကယ်တင်ခြင်းကို ရရှိစေနိုင်ကြောင်းကို ကောင်းစွာသိသည့်တိုင် လက်ခံရန် မလိုလားဆဲဖြစ်လျှင် ၎င်းတို့သည် သမ္မာတရားကို အလွန်အမင်း မနှစ်မြို့ပြီး မုန်းတီးသောသူများဖြစ်ကြကာ ၎င်းတို့သည် ဘုရားသခင်ကို အာခံသော၊ ဘုရားသခင်ကို မုန်းတီးသောသူများဖြစ်သည်မှာ သံသယရှိစရာမလိုပေ။ ဘုရားသခင်သည် ၎င်းတို့ကို အလိုအလျောက် စက်ဆုပ်ရွံရှာပြီး မုန်းတီးသည်။ ဤသို့သောမိဘများကို သင်စက်ဆုပ်ရွံရှာနိုင်သလော။ ၎င်းတို့သည် ဘုရားသခင်ကို ဆန့်ကျင်ပြီး၊ ပုတ်ခတ်ဝေဖန်သည်။ ဤအခြေအနေတွင် ၎င်းတို့သည် အသေအချာပင် မကောင်းဆိုးဝါးများနှင့် စာတန်များဖြစ်သည်။ သင်သည် ၎င်းတို့ကို မုန်းတီးပြီး ကျိန်ဆဲနိုင်သလော။ ဤအရာအားလုံးက သဘာဝကျသော မေးခွန်းများဖြစ်သည်။ သင်၏ မိဘများက သင့်အား ဘုရားသခင်ကို ယုံကြည်ခြင်းအား တားဆီးလျှင် ၎င်းတို့ကို သင် မည်သို့ ဆက်ဆံသင့်သနည်း။ ဘုရားသခင်က တောင်းဆိုခဲ့သည့်အတိုင်း ဘုရားသခင်ချစ်သောအရာကို ချစ်သင့်ပြီး ဘုရားသခင် မုန်းသောအရာကို မုန်းသင့်သည်။ ကျေးဇူးတော်ခေတ်တွင် သခင်ယေရှုက ပြောခဲ့သည်။ ‘ကိုယ်တော်က၊ ငါ့အမိ၊ ငါ့ညီကား အဘယ်သူနည်းဟု မေးတော်မူ၏။’ ‘ကောင်းကင်ဘုံ၌ ရှိတော်မူသော ငါ့အဘ၏အလိုတော်ကိုဆောင်သောသူ မည်သူမဆိုသည် ငါ့ညီ၊ ငါ့နှမ၊ ငါ့အမိ ဖြစ်သတည်းဟု မိန့်တော်မူ၏။’ ဟူ၍ဖြစ်သည်။ ဤစကားများသည် ကျေးဇူးတော်ခေတ်တွင် တည်ရှိနှင့်ပြီးဖြစ်သည်။ ယခုအခါတွင် ဘုရားသခင်၏ နှုတ်ကပတ်တော်များသည် ပို၍ပင် ရှင်းလင်းလေသည်။ ‘ဘုရားသခင် ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့’ ဤစကားများသည် လိုရင်းကို ထိရောက်သည်။ သို့တိုင်အောင် လူတို့သည် ဤစကားများ၏ အဓိပ္ပာယ်အစစ်အမှန်ကို မကြာခဏဆိုသလို သဘောပေါက်နိုင်ခြင်း မရှိကြပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေကို ချင့်ချိန်စဉ်းစားရင်း ကျွန်မ နားလည်ခဲ့တယ်၊ သမ္မာတရားကို လက်ခံပြီး လက်တွေ့လုပ်ဆောင်နိုင်တဲ့၊ ဘုရားသခင်အိမ်တော်ရဲ့အလုပ်ကို ကာကွယ်နိုင်တဲ့လူတွေသာ စစ်မှန်တဲ့ညီအစ်ကိုမောင်နှမတွေဖြစ်တယ်၊ ဒီလိုလူတွေကို ချစ်ခင်တဲ့စိတ်နှလုံးနဲ့ ကူညီသင့်တယ်။ သမ္မာတရားကို လုံးဝလက်တွေ့မလုပ်ဆောင်ဘဲ သမ္မာတရားကိုတောင် မုန်းတီးတဲ့၊ မကောင်းမှုလုပ်ပြီး အနှောင့်အယှက်ဖြစ်စေပြီးတဲ့နောက်မှာ နောင်တရဖို့ငြင်းဆန်တဲ့ အဲဒီဆိုးယုတ်သူတွေကို ပယ်ရှားသင့်တယ်။ ဒီနည်းနဲ့ လက်တွေ့လုပ်ဆောင်ခြင်းကသာ ဘုရားသခင်ရဲ့ရည်ရွယ်ချက်၊ ဘုရားသခင်ရဲ့တောင်းဆိုချက်နဲ့ ကိုက်ညီတယ်။ ကျွန်မအမေကို ဆက်ဆံဖို့ စည်းမျဉ်းကို ကျွန်မ ရှာတွေ့ခဲ့တယ်၊ အဲဒါကတော့ ဘုရားသခင်ချစ်တဲ့အရာကို ချစ်ပြီး ဘုရားသခင်မုန်းတဲ့အရာကို မုန်းခြင်းပဲ။ သွေးသားတော်စပ်မှုအရ သူက ကျွန်မအမေပဲ၊ ဒါပေမဲ့ သူ့ရဲ့သဘာဝက သမ္မာတရားကို မုန်းတီးပြီး ရွံရှာတယ်၊ သူက သူ့ရဲ့ဒုစရိုက်အမှုတွေကို တကယ်နားမလည်သလို နောင်တလည်းမရဘူး။ ညီအစ်ကိုမောင်နှမတွေပေးတဲ့ အကဲဖြတ်ချက်တွေအရ၊ ကျွန်မအမေ့ရဲ့ အမှုအရာတွေအပေါ် အမြင်တွေက မယုံကြည်သူတွေရဲ့အမြင်တွေအတိုင်းပဲ၊ နောက်ပြီး သူက လောကီခေတ်ရေစီးကြောင်းတွေကို လိုက်စားတယ်၊ မယုံကြည်သူနဲ့ ဆိုးယုတ်သူတစ်ယောက်ရဲ့ သူ့အနှစ်သာရက ဖော်ထုတ်ခံခဲ့ရပြီးပြီ။ ဘုရားသခင်က ဒီလိုလူတွေကို မုန်းတီးပြီး ရွံရှာတယ်၊ ကိုယ်တော်က ဆိုးယုတ်သူတွေကို မကယ်တင်ဘူး၊ ဒါကြောင့် ကျွန်မအမေ့ကို သမ္မာတရားစည်းမျဉ်းတွေအတိုင်း ဆက်ဆံရမယ်၊ ဒါမှသာ ဘုရားသခင်ရဲ့ရည်ရွယ်ချက်နဲ့ ကိုက်ညီမှာပဲ။ နောက်ဆုံးမှာတော့ အသင်းတော်ရဲ့ လူတွေကို လက်ခံခြင်းဆိုင်ရာ စည်းမျဉ်းတွေနဲ့ အပြုအမူကောင်းနဲ့ စစ်မှန်တဲ့နောင်တကို ပိုင်းခြားသိမြင်ခြင်းနဲ့ဆိုင်တဲ့ သမ္မာတရားတွေနဲ့အညီ၊ ဒီလူတွေကို ကိုင်တွယ်ဖို့ ကျွန်မရဲ့အကြံပြုချက်တွေကို အသင်းတော်ခေါင်းဆောင်တွေဆီ စာတစ်စောင်ရေးပြီး ပေးခဲ့တယ်။ အဲဒီနောက်မှာ အသင်းတော်ခေါင်းဆောင်တွေက စာပြန်ခဲ့တယ်၊ ဒီအချိန်အတောအတွင်း လေ့လာစုံစမ်းပြီးတဲ့နောက်မှာ၊ ကျွန်မအမေက အပြုအမူကောင်းတချို့ကိုပဲ ပြသခဲ့တယ်၊ သူက သူ့ရဲ့ဒုစရိုက်အမှုတွေကို တကယ်နားမလည်ဘူး၊ နောင်တမရဘူး၊ ဒီလူလေးယောက်ထဲက တစ်ယောက်မှ ပြန်လက်ခံဖို့ စည်းမျဉ်းတွေနဲ့ မကိုက်ညီဘူး၊ အသင်းတော်ထဲကို ပြန်လက်ခံလို့မရနိုင်ဘူးလို့ ပြောခဲ့တယ်။ အဲဒီအခါမှာ ကျွန်မစိတ်ထဲမှာ တည်ငြိမ်သွားပြီး၊ နားလည်တန်ဖိုးထားလာခဲ့တာက၊ စိတ်ခံစားချက်တွေရဲ့ ချုပ်ထိန်းမှုကိုမခံရဘဲ စည်းမျဉ်းအတိုင်းပြုမူမှသာ လူတစ်ယောက်ရဲ့စိတ်နှလုံးက တကယ်လွတ်မြောက်နိုင်တယ်ဆိုတာကိုပါ။ ကျွန်မ ဒီလိုလက်တွေ့လုပ်ဆောင်နိုင်ခဲ့တာဟာ လုံးဝကို ဘုရားနှုတ်ကပတ်တော်တွေရဲ့ လမ်းပြမှုရဲ့ အကျိုးရလဒ်ပဲ။


၆၂။ ကျွန်မ နောက်ဆုံးတော့ ကိုယ့်ကိုယ်ကိုယ် သိမြင်မှုတချို့ရရှိခဲ့ပြီ

ကျန်းနင်၊ တရုတ်ပြည်

ဆောင်းနှောင်းပိုင်း နေ့လယ်ခင်းတစ်ခုမှာ နွေးထွေးတဲ့နေရောင်ခြည်တန်းတစ်ခု စတူဒီယိုထဲကို ဖြာကျနေခဲ့တယ်။ ကျန်းနင်၊ ယိချန်နဲ့ လျူဖေးတို့ဟာ၊ သူတို့ရဲ့ ဆန်းသစ်တဲ့ပန်းချီစီမံကိန်းနောက်တစ်ခုအတွက် တက်တက်ကြွကြွ ဆွေးနွေးနေကြတယ်။ ဒီအလုပ်က တော်တော်ခက်ခဲပေမဲ့ သူတို့အားလုံး ယုံကြည်ချက်အပြည့်ရှိကြတယ်၊ အထူးသဖြင့် ကျန်းနင်ပါပဲ၊ သူ့မျက်နှာပေါ်မှာ ယုံကြည်မှုအပြည့်ရှိတဲ့ပုံနဲ့ တွေးတာပေါ့။ “ငါ့မှာ ပန်းချီအခြေခံက ကောင်းပြီးသား၊ အထားအသိုအခင်းအကျင်းနဲ့ အရောင်သီအိုရီအပေါ် နားလည်မှုကလည်း တော်တော်ကောင်းတယ်။ ပြီးတော့ ငါက ဉာဏ်ကောင်းတယ်၊ သင်ယူနိုင်စွမ်းအားကောင်းတယ်၊ အသစ်အဆန်းတွေကိုလည်း မြန်မြန်ဆန်ဆန် လက်ခံနိုင်တယ်၊ နောက်ပြီး သင်ယူလေ့ကျင့်ဖို့ ငါ့မှာ အချိန်များများရှိနေသရွေ့ ငါ ဒီအတတ်ပညာကျွမ်းကျင်မှုတွေကို ပိုင်နိုင်ပြီး ဒီစတိုင်လ်နဲ့ လက်ရာတွေကို ဖန်တီးနိုင်မှာ သေချာတယ်”ပေါ့။ အဲဒီနောက် သူတို့သုံးယောက်က လေ့လာဖို့အတွက် အချက်အလက်အမျိုးမျိုးကို စတင်ရှာဖွေပြီး သူတို့တွေ့ရှိချက်တွေကို အပြန်အလှန် ဖလှယ်ခဲ့ကြတယ်။ သူတို့ရဲ့ကြီးကြပ်ရေးမှူးကလည်း သူတို့နဲ့အတူ လာပြီး ခဏခဏ လေ့လာတတ်တယ်။ ခဏကြာတော့၊ ကျန်းနင်က ဒီပန်းချီစတိုင်လ်အသစ်ကို သူနားလည်လာပြီလို့ ခံစားခဲ့ရတယ်။ ယိချန်နဲ့ လျူဖေးကလည်း ကျန်းနင်က သင်ယူနိုင်စွမ်းအားကောင်းပြီး၊ သူဖန်တီးတဲ့လက်ရာတွေက ကောင်းတယ်၊ နောက်ပိုင်းမှာ ကျန်းနင်အနေနဲ့ သူ့လေ့လာမှုတွေကနေ သူလေ့လာသင်ယူရရှိခဲ့တာတွေကို သူတို့နဲ့ မျှဝေပေးသင့်တယ်လို့ ပြောခဲ့ပါတယ်။ သူတို့ရဲ့ ချီးကျူးစကားကိုကြားတော့ ကျန်းနင် အရမ်းကို ပျော်သွားပြီး၊ တွေးလိုက်တယ်။ “ငါ့ကျွမ်းကျင်မှုတွေက ငါ့တွဲဖက်တွေထက် ပိုကောင်းတယ်၊ ပန်းချီစိတ်ကူးတွေကို သူတို့နဲ့ ဆွေးနွေးတဲ့အခါ ငါ့မှာ စိတ်ကူးကောင်းတွေ ခဏခဏရတတ်တယ်၊ အဖွဲ့ထဲမှာ ငါက ဦးဆောင်တဲ့အခန်းကဏ္ဍကနေ ပါဝင်နေတာပဲ”လို့ပေါ့။ သူ ဒီလိုတွေးလေလေ၊ ကိုယ့်ကိုယ်ကိုယ် အထင်ကြီးလေလေဖြစ်လာပြီး၊ မရည်ရွယ်ပဲ သူများထက်သာတယ်ဆိုတဲ့စိတ်နဲ့ သူ့တာဝန်ကို ထမ်းဆောင်စပြုလာခဲ့တယ်။

တစ်နေ့မနက်မှာ ကျန်းနင်၊ ယိချန်နဲ့ လျူဖေးတို့ဟာ ပန်းချီကားတစ်ချပ်ရဲ့ အထားအသိုအခင်းအကျင်းအကြောင်း ဆွေးနွေးနေခဲ့ကြတယ်။ ကိုယ့်အမြင်ကို ပြောပြီးတဲ့နောက်မှာ ကျန်းနင်က သူ့ညီအစ်မတွေရဲ့အမြင်တွေကို သေချာနားထောင်ခဲ့တယ်၊ ဒါပေမဲ့ နားထောင်လေလေ သူ့မျက်မှောင်က ပိုကြုတ်လာလေလေပဲ၊ သူ့မျက်နှာပေါ်မှာ မထီမဲ့မြင်ပြုတဲ့ပုံပေါ်လာတယ်။ သူ တွေးမိတယ်၊ “ငါက နင်တို့နှစ်ယောက်ထက် ပန်းချီမှာ ပိုပြီး ပါရမီပါတယ်။ နည်းစနစ်အသစ်တွေ လေ့လာတဲ့အခါ ငါက နင်တို့ထက် ပိုမြန်မြန်သင်ယူနိုင်တယ်။ ပြီးတော့ စည်းမျဉ်းတွေကိုလည်း ငါ ပိုနားလည်တယ်။ အခု လက်တွေ့အသုံးချတဲ့နေရာမှာ ငါက ဘယ်လိုလုပ် မှားနိုင်မှာလဲ။ နင်တို့နှစ်ယောက် ဘာလို့ ငါ့အမြင်တွေကိုပဲ နားမထောင်ရတာလဲ”ပေါ့။ လျူဖေး စကားမဆုံးခင်မှာပဲ ကျန်းနင်က စိတ်မရှည်ဘဲ စကားဖြတ်ပြောပြီး ထောက်မေးလိုက်တယ်၊ “နင်က ပန်းချီကားမှာ ပြဿနာရှိတယ်လို့ ပြောတယ်နော်။ အတိအကျဘာဆိုတာ နင်ပြောနိုင်လား။ ဘာလိုအပ်နေလို့လဲ။ ဒါကို ဘယ်လိုပြင်သင့်လဲ။ မရေမရာမလုပ်နဲ့လေ၊ နင့်ဆိုလိုရင်းကို ငါ နားမလည်ဘူး”ဆိုပြီးတော့ပါ။ ကျန်းနင်က စကားဖြတ်ပြောလိုက်တော့ လျူဖေး ခဏတော့ ဆွံ့အသွားပြီး မသက်မသာနဲ့ ပြန်ဖြေတယ်၊ “လောလောဆယ်တော့ ငါ့မှာ စိတ်ကူးတစ်ခုပဲ ရှိသေးတယ်၊ အသေးစိတ်ကိုတော့ မစဉ်းစားရသေးဘူး...” လျူဖေး စကားဆုံးအောင် မစောင့်ဘဲ ကျန်းနင်က သူ့အမြင်ကို အတလောတကြီး ထပ်ပြောပြီး၊ လျူဖေး သူ့အမြင်ကို လက်ခံလာဖို့ စိတ်မရှည်ဖြစ်ခဲ့တယ်။ ယိချန်နဲ့ လျူဖေးတို့ သိသိသာသာ အနေရခက်သွားပြီး အခန်းဟာ တိတ်ဆိတ်သွားတယ်။ အခြေအနေက တင်းမာလာတာကိုတွေ့တော့ ကျန်းနင် နည်းနည်း အပြစ်ရှိသလို ခံစားရပြီး၊ “ငါ အရမ်းပဲ ခြယ်လှယ်ပြီး မာနကြီးလွန်းနေသလား”ပေါ့။ ဒါပေမဲ့ နောက်တော့ သူတွေးမိတယ်၊ “ကိစ္စတွေကို ဆွေးနွေးတဲ့အခါ ပဋိပက္ခနည်းနည်းရှိတာက ပုံမှန်ပါပဲ”ဆိုပြီးပေါ့။ သူ့ပြဿနာတွေကိုလည်း သူမဆန်းစစ်ခဲ့ဘူး။ နောက်ပိုင်းမှာ ကျန်းနင်ဟာ သူ့အမြင်တွေက မှားနေခဲ့ပြီး၊ အလုပ်ကိုလည်း ထိခိုက်ခဲ့တယ်ဆိုတာ ကြီးကြပ်ရေးမှူးဆီကနေ ကြားသိခဲ့ရပေမဲ့၊ ကိုယ့်ကိုယ်ကိုယ် သူ မဆင်ခြင်မသုံးသပ်ခဲ့ဘူး။ သူ့တာဝန်တွေနဲ့ပတ်သက်တဲ့ကိစ္စတွေမှာ သူ့ညီအစ်မတွေနဲ့ သူ ခဏခဏ ငြင်းခုံတတ်တယ်၊ ကြီးကြပ်ရေးမှူးက သူတို့ကို သဟဇာတရှိရှိ ပူးပေါင်းဆောင်ရွက်ခြင်းအကြောင်း မိတ်သဟာယဖွဲ့ပြီး ကျန်းနင်ရဲ့ မာနထောင်လွှားတဲ့ စိတ်သဘောထားနဲ့ပတ်သက်လို့ အကြံဉာဏ်တွေနဲ့အကူအညီတချို့ ပေးခဲ့ပေမဲ့ သူက ဒါတွေကို လုံးဝ အလေးမထားခဲ့ဘူး။ သူက သူ့မှာ မာနထောင်လွှားတဲ့ စိတ်သဘောထားတချို့ ထုတ်ဖော်မိပေမဲ့၊ သူ့တာဝန်မှာ အခန်းကဏ္ဍတစ်ခုကနေ ပါဝင်နိုင်တယ်၊ များသောအားဖြင့် သူပြောတဲ့အမြင်တွေက မှန်တဲ့အတွက် သူ နည်းနည်းလောက် မာနကြီးရင် ပြဿနာကြီးကြီးမားမား မဟုတ်ဘူးလို့ ခံစားခဲ့တယ်။ ဒါကြောင့် သူ့ညီအစ်မတွေနဲ့ သဘောထားမတိုက်ဆိုင်တဲ့အခါတိုင်း ကျန်းနင်က လျှော့ပေးတာမရှိသလောက်ပါပဲ။ သူက သူ့အမြင်တွေကိုပဲ အထပ်ထပ်အခါခါ ပြောဆိုနေပြီး သူ့ညီအစ်မနှစ်ယောက်ကို သူ့ကို နားထောင်အောင် သိမ်းသွင်းစည်းရုံးဖို့ ကြိုးစားခဲ့တယ်။ သူ့စိတ်နှလုံးထဲမှာ အတွေးတစ်ခုတည်းကိုပဲ စွဲကိုင်ထားတယ်၊ “နင်တို့နှစ်ယောက်လုံး မှားတယ်၊ ငါပြောတာကမှ စည်းမျဉ်းတွေနဲ့ ကိုက်ညီတာ”ဆိုတာပါ။ သူ့ရဲ့ဒီသဘောထားကြောင့် သူ့ညီအစ်မနှစ်ယောက်က ဘယ်လိုမိတ်သဟာယဖွဲ့ရမှန်း မသိခဲ့ဘူး။ တစ်ခါတလေ သူတို့သုံးယောက် ပုံတစ်ပုံကို အတူတူဆွေးနွေးတဲ့အခါ၊ သူတို့ရဲ့ဆွေးနွေးပွဲတွေက တစ်ဝက်တစ်ပျက်မှာပဲ တန့်သွားတတ်ပြီး၊ အလုပ်ကြွေးတွေ ပိုပိုများလာခဲ့တယ်။ ဒီအခြေအနေနဲ့ ရင်ဆိုင်ရတော့ ကျန်းနင်က သူ အရမ်းမာနကြီးနေတယ်၊ အမြဲတမ်း ကိုယ့်အမြင်ကိုပဲ စွဲကိုင်ထားပြီး တိုးတက်မှုကို အကြီးအကျယ် နှောင့်နှေးစေတယ်ဆိုတာ သဘောပေါက်ခဲ့တယ်။ သူ ဒီလိုဆက်ဖြစ်လို့မရဘူးလို့ တွေးခဲ့တယ်။ ဒါပေမဲ့ ညီအစ်မတွေက နောက်တစ်ခါ အကြံပြုချက်တွေ ပေးတဲ့အခါ၊ သူက ကိုယ့်အမြင်ကိုပဲ ဆက်ပြီး စွဲကိုင်ထားပြီး၊ ကိုယ့်စိတ်ကူးအတိုင်းပဲ ပြင်ဆင်ခဲ့တယ်၊ အဲဒါကြောင့် နောက်ပိုင်းမှာ ထပ်ပြီးဆွေးနွေးဖို့ အချိန်ပိုကုန်ပြီး၊ တိုးတက်မှုကို နှောင့်နှေးစေခဲ့တယ်။ နောက်ဆုံးမှာတော့ ညီအစ်မတွေရဲ့အကြံပြုချက်တွေက မှန်ကန်ပြီး ကျန်းနင်က စည်းမျဉ်းတွေကို တရားသေစွဲကိုင်ထားခဲ့တယ်ဆိုတာ အတည်ပြုနိုင်ခဲ့တယ်။ ဒီလိုနည်းနဲ့ သူတို့က အမြဲတမ်း အလုပ်မတွင်ကျယ်ဘဲ သူတို့ရဲ့အလုပ်တိုးတက်မှုကလည်း တိုးတက်မလာနိုင်ခဲ့ဘူး။ ကျန်းနင်က အရမ်းမာနကြီးတယ်၊ အမြဲတမ်း ခေါင်းမာပြီး အကြံဉာဏ်မယူနိုင်တာကြောင့်၊ သူ့ပန်းချီကားတွေမှာ ပြဿနာတွေအများကြီးရှိပြီး ပြန်လုပ်ခဲ့ရတယ်။ သူတို့ရဲ့ကြီးကြပ်ရေးမှူးက ကျန်းနင်ရဲ့ပြဿနာတွေကို သီးသန့်ထောက်ပြပြီး သူ့ကို အလုပ်မှာ ဘာလို့ပြဿနာတွေ ဒီလောက်အရမ်းများနေရတာလဲဆိုတာနဲ့ ဒါက သူ့ရဲ့မာနထောင်လွှားတဲ့ စိတ်သဘောထားနဲ့များ သက်ဆိုင်နေသလားဆိုတာကို ဆင်ခြင်သုံးသပ်ဖို့ လမ်းပြခဲ့တယ်။ ဒါပေမဲ့ ကျန်းနင်က ဒါကို ဒီအတိုင်းလက်မခံနိုင်ဘဲ တွေးမိတယ်၊ “ဘယ်သူကများ ကိုယ့်တာဝန်မှာ အမှားမလုပ်ဘဲ နေလို့လဲ။ ငါက စည်းမျဉ်းတွေနဲ့ နည်းစနစ်တွေကို ကောင်းကောင်းနားလည်ပါတယ်၊ ဒီလမ်းလွဲမှုတွေက ခဏတာ သတိလွတ်တာတွေပါ။ နောက်တစ်ခါ ငါ့နည်းစနစ်တွေကို တိုးတက်အောင် ပိုအားထုတ်ပြီး ပိုဂရုစိုက်လိုက်ရင် ငါ ဒီအမှားတွေလုပ်မိတာကို ရှောင်နိုင်မှာပါ” လို့ပေါ့။ ကျန်းနင်က ကျွမ်းကျင်တဲ့ ပန်းချီဆရာဖြစ်တယ်ဆိုတာ ရှောက်ယိကြားတော့ သူ့ဆီကို ခဏခဏ စာရေးခဲ့ပြီး၊ သူ့ပန်းချီကားတွေအတွက် လမ်းညွှန်မှုတောင်းခဲ့တယ်။ ကျန်းနင်က ဒါဟာ သူနဲ့မတန်ဘူးလို့ တကယ်ကို ခံစားရပြီး တွေးမိတယ်၊ “မင်းရဲ့ပန်းချီကားတွေအများကြီးက သိပ်တန်ဖိုးမရှိဘူး၊ ငါ့လမ်းပြမှုက တကယ်လိုလို့လား။ ပြီးတော့ အခု ပန်းချီကား အလုပ်ကြွေးတွေ ဒီလောက်များနေတာ၊ မင်းကို လမ်းပြဖို့ ငါ ဘယ်လို အချိန်ရှာရမလဲ” လို့ပေါ့။ ဒါကြောင့် သူက ရှောက်ယိရဲ့မေးခွန်းတွေကို ဘေးဖယ်ထားလိုက်တယ်။ သူ့ဆီက နောက်ထပ်စာတချို့ ရောက်လာတဲ့အခါမှာလည်း အဲဒါတွေကို မမြင်ခဲ့သလို ဟန်ဆောင်ခဲ့တယ်။ နောက်ဆုံးတော့ ရှောက်ယိလည်း မမေးတော့ဘူး။

တစ်နေ့မနက်မှာ အပြင်မှာ မိုးဖွဲဖွဲရွာနေတုန်း ကျန်းနင်က မျက်မှောင်ကြုတ်ပြီး ရှုခင်းပန်းချီကားတစ်ချပ်ကို ရေးဆွဲခဲ့တယ်။ ယိချန်နဲ့ လျူဖေးတို့ တစ်ယောက်ကိုတစ်ယောက် ကြည့်လိုက်ကြပြီး၊ မတ်တပ်ထပြီး ကျန်းနင်ဘေးမှာ လာထိုင်ကြတယ်။ ယိချန်က ညင်ညင်သာသာ ပြောတယ်၊ “ကျန်းနင်၊ နင်နဲ့ ငါတို့ စကားပြောလို့ရမလား”လို့ပေါ့။ ကျန်းနင်က ခဏတော့ အတွေးလွန်နေပြီးမှ ပေါ့ပေါ့ပါးပါးပဲ၊ “အင်း၊ ရတာပေါ့”လို့ ပြန်ဖြေတယ်။ ယိချန်က နည်းနည်းလေးနက်တဲ့အမူအရာနဲ့ ပြောတယ်၊ “နောက်ပိုင်း ငါတို့အတူတူ တာဝန်တွေမှာ နင်က အရမ်း ခြယ်လှယ်လွန်းတယ်လို့ ငါတို့ ခံစားရတယ်၊ နင်က ခပ်တန်းတန်းပဲ ပြုမူနေခဲ့ပြီး၊ ပြဿနာတွေ ငါတို့ဆွေးနွေးလို့ နင့်အမြင်က မတူဖြစ်နေရင်၊ နင်က တခြားသူတွေကို မေးခွန်းပြန်ထုတ်ပြီး စစ်ဆေးမေးမြန်းတတ်တယ်လို့ ငါတို့ ခံစားရတယ်။ နင့်အနားမှာနေရတာ တကယ်ကို ဘောင်ခတ်ခံရတာပဲ”ဆိုပြီးတော့ပါ။ ဒီလို ယိချန်ပြောတာကိုကြားတော့ ကျန်းနင်ရဲ့မျက်နှာက မှောင်မည်းသွားပြီး စကားမပြောခင် ချီတုံချတုံဖြစ်နေခဲ့တယ်။ သူက သူ့ရဲ့မာနထောင်လွှားတဲ့ စိတ်သဘောထားကို ဝန်ခံပေမဲ့ စိတ်ထဲမှာတော့ လက်မခံချင်ဘူး။ “ငါ နောက်ပိုင်း အခြေအနေတွေကို ပြောင်းပြန်လှန်ဖို့ ကြိုးစားနေတာပဲ။ မာနထောင်လွှားတဲ့ စိတ်သဘောထားက တစ်ညတည်းနဲ့ ပြောင်းလို့ရနိုင်တာမှမဟုတ်တာ။ ငါ့ကို အချိန်နည်းနည်းသာ ပေးပါ၊ ဟုတ်ပြီလား”ဆိုပြီး သူ တွေးမိတယ်။ ဒါကို သူ စဉ်းစားလေလေ၊ ပိုပြီး မတရားခံရတယ်လို့ ခံစားရလေလေပဲ။ ယိချန်နဲ့ လျူဖေးတို့က သူ့ရဲ့ဖောက်ပြန်ပျက်စီးမှုကို သူ့အပေါ် နိုင်ချက်တစ်ခုအနေနဲ့မြင်ပြီး၊ သူတို့စကားတွေက သူ့ကို သိသိသာသာ ပစ်မှတ်ထားနေတယ်လို့ သူခံစားခဲ့ရတယ်။ ဒါပေမဲ့ ပြုပြင်ဆုံးမတာ ခံရတဲ့အပေါ် ဆင်ခြင်တုံတရားနည်းနည်းရှိရမယ်ဆိုတာကိုလည်း သူသိနေတော့ ကိုယ့်ကိုယ်ကိုယ် ချုပ်တည်းပြီး “နင်တို့ပြောတာကို ငါ လက်သင့်ခံပါ့မယ်” လို့ အံကြိတ် ပြောလိုက်ပြီး ဘာမှဆက်မပြောတော့ဘူး။ ယိချန်နဲ့ လျူဖေးတို့ရဲ့မျက်လုံးတွေမှာ စိုးရိမ်မှုနဲ့ စိတ်ပူပန်မှုတွေ မြင်နေရတယ်။ အပြင်က မိုးဖွဲဖွဲက ရပ်မယ့်လက္ခဏာမပြဘဲ ညီအစ်မတွေရဲ့ တိုတောင်းတဲ့စကားဝိုင်းက အဲဒီမှာပဲ ပြီးဆုံးသွားခဲ့တယ်။

အဲဒီနောက်ကစပြီး၊ သူ့ညီအစ်မတွေက သူ့ကို မာနကြီးတယ်လို့ မပြောအောင် ကျန်းနင်က ဆွေးနွေးပွဲတွေမှာ သူ့အမြင်တွေကို မပြောတော့ဘူး။ တခြားနှစ်ယောက်က သူ့အမြင်တွေကို မေးတဲ့အခါ သူက ခေါင်းမာမာနဲ့ တိတ်တိတ်နေခဲ့လို့၊ အခြေအနေက အရမ်းကို အနေရခက်ခဲ့တယ်။ ပန်းချီကားနဲ့ပတ်သက်တဲ့ ဆုံးဖြတ်ချက်တချို့ကို သေချာမဆွေးနွေးဘဲ အလျင်အမြန်ချမှတ်ခဲ့လို့ နောက်ပိုင်းမှာ ပန်းချီကားတွေကို ပြန်လုပ်ပြီး ပြုပြင်ခဲ့ရတယ်။ ယိချန်နဲ့ လျူဖေးတို့နှစ်ယောက်လုံး သူတို့ညီအစ်မကြောင့် အရမ်းကို ဘောင်ခတ်ခံနေရတယ်လို့ ခံစားခဲ့ရတယ်။ ရက်နည်းနည်းကြာတော့ သူတို့ရဲ့ကြီးကြပ်ရေးမှူးက သူတို့နဲ့တွေ့ဆုံဖို့ ရောက်လာပြီး ကျန်းနင်က အချိန်အကြာကြီး ကိုယ့်ကိုယ်ကိုယ် သိမြင်မှုမရှိခဲ့တာ၊ အကျိုးသင့် အကြောင်းသင့်မရှိဘဲ သူ့ညီအစ်မတွေကို သူဆန့်ကျင်နေတာ၊ အလုပ်ကို အနှောင့်အယှက်ပေးပြီး ဟန့်တားနေတာတွေကို သိသွားခဲ့တယ်။ ကြီးကြပ်ရေးမှူးက သူ့အပြုအမူကို စိစစ်ပြီး သူ့ကို ဖြုတ်ချခဲ့တယ်။ မကြာခင်မှာပဲ ကျန်းနင်က ညီအစ်ကိုမောင်နှမတွေက သူ လူတွေကို ဝေဖန်ပြီး၊ ဘောင်ခတ်မှု ခံစားရစေခဲ့လို့ သူ့ကို တိုင်ကြားခဲ့တာကို သူသိခဲ့ရတယ်။ ညီအစ်မတစ်ယောက်က ဆိုရင်၊ “အခု ကျန်းနင် ဖြုတ်ချခံလိုက်ရပြီ၊ နောက်ဆုံးတော့ သူ့အနားမှာ နေစရာမလိုတော့ဘူး၊ ငါတို့ အသက်ဝဝ ပြန်ရှူနိုင်ပြီ”လို့တောင် ပြောခဲ့သေးတယ်။ ဒီဟာတွေကို ကြားတော့ ကျန်းနင်ရဲ့နှလုံးသားက အပ်နဲ့ထိုးလိုက်သလိုမျိုး နာကျင်ခဲ့ပြီး၊ အဲဒီအခါမှသာ သူ့ပြဿနာတွေ ဘယ်လောက်စိုးရိမ်ရတယ်ဆိုတာကို သူ သဘောပေါက်ခဲ့တယ်။ သူက လတ်တလော တာဝန်ထမ်းဆောင်ရာမှာ တခြားသူတွေကို ဘောင်ခတ်ပြီး ထိခိုက်စေခဲ့တယ်ဆိုတာကို သူ သိလာခဲ့တယ်။ သူက ဆိုးယုတ်သူတစ်ယောက်လို ခံစားရပြီး ရုတ်တရက်ကပ်ဘေးဖြစ်ခါနီး ခံစားချက်နဲ့ ပြည့်နေခဲ့တယ်။ “ဒီတစ်ခါတော့ ငါ သွားပြီ၊ ငါ့တာဝန်မှာ မကောင်းမှုကြီးကို ကျူးလွန်ခဲ့ပြီ”လို့ သူ တွေးမိတယ်။ ဒီအခြေအနေကို ဘယ်လိုကျော်ဖြတ်ရမှန်းလည်း သူ မသိခဲ့ဘူး။ သူ့မျက်လုံးတွေ မျက်ရည်တွေနဲ့ ပြည့်သွားပြီး ဘုရားသခင်ကို သူဆုတောင်းခဲ့တယ်၊ “အို ဘုရားသခင်၊ ကျွန်မရဲ့ မာနထောင်လွှားတဲ့ စိတ်သဘောထားကြောင့် ကျွန်မရဲ့ညီအစ်ကိုမောင်နှမတွေကို ကျွန်မ ဘောင်ခတ်ပြီး ထိခိုက်စေခဲ့ပါတယ်၊ အလုပ်ကိုလည်း ပိတ်ပင်ခဲ့ပါတယ်။ ကျွန်မ ချန်ထားခဲ့တာတွေအားလုံးက ဒုစရိုက်အမှုတွေပါပဲ။ ကျွန်မ အရမ်းကို နက်နက်ရှိုင်းရှိုင်း နောင်တရမိပါတယ်၊ ကျွန်မရဲ့ မာနထောင်လွှားတဲ့ စိတ်သဘောထားကို အစောကြီးကတည်းက မသိမြင်၊ မဖြေရှင်းခဲ့မိတာကို နောင်တရမိပါတယ်။ အို ဘုရားသခင်၊ ကျွန်မ ရင်ဆိုင်ရတော့မဲ့အရာကို ဘယ်လိုကျော်ဖြတ်ရမလဲဆိုတာ ကျွန်မ မသိပါဘူး။ ကျေးဇူးပြုပြီး ကျွန်မကို လမ်းပြတော်မူပါ”လို့ပေါ့။

သူ့ရဲ့ဝိညာဉ်ရေးရာ ဆင်ခြင်သုံးသပ်မှုအတွင်းမှာ ကျန်းနင်က သူ အရင်ကဖတ်ခဲ့ဖူးတဲ့ ဘုရားနှုတ်ကပတ်တော်တစ်ပိုဒ်ကို သတိရလိုက်တယ်။ “မာနထောင်လွှားခြင်းသည် လူသား၏ ဖောက်ပြန်ပျက်စီးသော စိတ်သဘောထား၏ အရင်းအမြစ်ဖြစ်သည်။ လူတို့သည် ပို၍ မာနထောင်လွှားလေ သူတို့သည် ပို၍ ဆင်ခြင်တုံတရားကင်းမဲ့လေဖြစ်ကာ သူတို့ ပို၍ အကျိုးအကြောင်းမဆီလျော်လေ ဘုရားသခင်ကို ပို၍ဆန့်ကျင်လေ ဖြစ်တတ်သည်။ ဤပြဿနာက အဘယ်မျှ ဆိုးရွားလိုက်သနည်း။ မာနထောင်လွှားသော စိတ်သဘောထားဖြင့် လူတို့သည် အခြားလူတိုင်းကို သူတို့၏အောက်၌ ရှိသည်ဟု ယူဆကြသည့်အပြင် အဆိုးဆုံးမှာ သူတို့သည် ဘုရားကိုပင် တင်စီးနေကြပြီး သူတို့တွင် ဘုရားသခင်ကို ကြောက်ရွံ့သော စိတ်နှလုံးများ မရှိကြချေ။ လူတို့သည် ဘုရားသခင်၌ ယုံကြည်သက်ဝင်ပြီး သူ့ကို လိုက်လျှောက်ကြသည့်ပုံ ပေါ်သော်လည်း သူတို့သည် သူ့ကို ဘုရားသခင်အဖြစ် လုံးဝ မဆက်ဆံကြချေ။ သူတို့သည် သမ္မာတရားကို ပိုင်ဆိုင်ထားသည်ဟု အမြဲထင်မြင်ကြပြီး မိမိတို့ကိုယ်ကို အလွန်အထင်ကြီးတတ်ကြသည်။ ဤသည်မှာ မာနထောင်လွှားသော စိတ်သဘောထား၏ အနှစ်သာရနှင့် အရင်းအမြစ်ဖြစ်ပြီး ယင်းက စာတန်ထံမှ လာလေသည်။ ထို့ကြောင့် မာနထောင်လွှားခြင်း ပြဿနာကို ဖြေရှင်းရမည်။ လူတစ်ဦးသည် အခြားလူများထက် ပိုသာသည်ဟူသော ထင်မြင်ချက်မှာ အသေးအဖွဲကိစ္စ ဖြစ်သည်။ အရေးပါသောအချက်မှာ လူတစ်ဦး၏ မာနထောင်လွှားသော စိတ်သဘောထားက ဘုရားသခင်၊ သူ၏ အချုပ်အခြာအာဏာနှင့် သူ၏အစီအစဉ်များအပေါ် နာခံခြင်းမှ သူ့ကို ဟန့်တားနေခြင်းပင် ဖြစ်သည်။ ထိုကဲ့သို့သောသူသည် အခြားသူများအပေါ် အာဏာနှင့် ထိန်းချုပ်မှုရှိရေးအတွက် ဘုရားသခင်နှင့် ယှဉ်ပြိုင်လိုစိတ် အမြဲရှိနေသည်။ ထိုကဲ့သို့သောလူက ဘုရားသခင်အားချစ်ခြင်း သို့မဟုတ် သူ့အားနာခံခြင်းကို မဆိုထားနှင့် ဘုရားသခင်ကို ကြောက်ရွံ့သော စိတ်နှလုံး စိုးစဉ်းမျှ မရှိပေ။ ထောင်လွှားကာ စိတ်ကြီးဝင်သူများ၊ အထူးသဖြင့် အင်မတန် ထောင်လွှားလွန်းသဖြင့် ဆင်ခြင်တုံတရား ပျောက်သွားသူများသည် ဘုရားသခင်၌ ယုံကြည်ခြင်းတွင် ကိုယ်တော်ကို မနာခံနိုင်ရုံမက မိမိတို့ကိုယ်ကို ဂုဏ်တင်ကာ သက်သေပင် ခံလိုက်သေးသည်။ ထိုသို့သောလူများသည် ဘုရားသခင်ကို အဆန့်ကျင်ဆုံးဖြစ်ပြီး ဘုရားသခင်ကို ကြောက်ရွံ့သော စိတ်နှလုံး လုံးဝ မရှိပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်နှုတ်ကပတ်တော်တွေကို ဖတ်ပြီးတဲ့နောက်မှာ သူ့ရဲ့မာနထောင်လွှားတဲ့ စိတ်သဘောထားက အရမ်းကို စိုးရိမ်ရတယ်လို့ သူ ခံစားခဲ့ရတယ်။ သူ အမှားတွေ၊ လမ်းလွဲမှုတွေ ဘယ်လောက်ပဲ လုပ်ခဲ့လုပ်ခဲ့၊ သူ ဘာတစ်ခုမှ အမှားလုပ်ခဲ့တယ်လို့ ဘယ်တော့မှ မခံစားခဲ့ရဘူး။ သူ့မှာ သမ္မာတရားကို လက်ခံဖို့ ဒါမှမဟုတ် ရှာဖွေဖို့ သဘောထား လုံးဝမရှိခဲ့ဘဲ၊ လူတိုင်းက သူ့ကို နားထောင်ပြီး နာခံရမယ်လို့ပဲ အခိုင်အမာ ပြောဆိုခဲ့တယ်။ မတူညီတဲ့အမြင်တွေကို ကြုံတွေ့ရတဲ့အခါ၊ သူက သူ့ညီအစ်မတွေကို ဒီဟာမှားတယ်၊ ဟိုဟာမှားတယ်လို့ ပြောပြီး၊ မာနထောင်လွှားပြီး သူတို့ကို ဝေဖန်တယ်၊ သူ့ကို နားထောင်အောင် ဖိအားပေးခဲ့တယ်။ သူ့ရည်မှန်းချက်တွေ မပြည့်မီရင်၊ သူက တဇောက်ကန်းဖြစ်ပြီး သူ့ညီအစ်မတွေကို ရန်လိုတဲ့လေသံနဲ့ စစ်ဆေးမေးမြန်းတတ်တယ်။ တစ်ခါတလေ သူတို့စကားမဆုံးခင်မှာပဲ သူက စကားဖြတ်ပြောပြီး၊ သူတို့ကို ချေပဖို့ ဖိအားပေးတဲ့လေသံကို သုံးပြီး၊ သူတို့ကို အရမ်းကို ဘောင်ခတ်ခံရသလို ခံစားစေခဲ့တယ်။ ဒါပေမဲ့ သူ့မှာ ကိုယ့်ကိုယ်ကိုယ် သိမြင်မှု လုံးဝမရှိခဲ့ဘူး။ သူက သူ့အမြင်တွေကိုပဲ စွဲကိုင်နေတာ၊ ဒါမှမဟုတ် လွတ်လပ်တဲ့အတွေးအခေါ်ကို ပြသနေတာလို့ပဲ ခံစားခဲ့ရတယ်။ တခြားသူတွေနဲ့ ငြင်းခုံနေတဲ့အခါမှာတောင်၊ သူက ခေါင်းမာနေတာမဟုတ်ဘဲ စည်းမျဉ်းတွေကို အလေးအနက် မှတ်ယူနေတာပဲလို့ ထင်ခဲ့တယ်။ ဒီအကြောင်းကို ဆင်ခြင်သုံးသပ်ကြည့်တော့၊ သူသာ စည်းမျဉ်းတွေကို တကယ်အလေးအနက်မှတ်ယူချင်ခဲ့ရင်၊ သူက သူအမြဲမှန်တယ်ဆိုတဲ့စိတ်ကူးကို ဒီလောက်စွဲကိုင်ထားမှာမဟုတ်ဘူးဆိုတာ သူ သိခဲ့တယ်။ အဲဒီအစား၊ သူက ကိုယ့်အမြင်တွေကို ဘေးဖယ်ထားပြီး တခြားသူတွေရဲ့အကြံပြုချက်တွေက စည်းမျဉ်းတွေနဲ့ ကိုက်ညီရဲ့လား၊ အလုပ်အတွက် အကျိုးရှိရဲ့လားဆိုတာကို စဉ်းစားမှာပဲ။ ဒါက သမ္မာတရားကို ရှာဖွေပြီး လက်ခံတဲ့ သဘောထားဖြစ်လိမ့်မယ်။ ဒါပေမဲ့ သူက ကိုယ့်အမြင်တွေကို ဘယ်တော့မှ ဘေးဖယ်မထားခဲ့ဘူး၊ အပြင်ပန်းမှာ ညီအစ်မတွေနဲ့ ကိစ္စတွေကို ဆွေးနွေးခဲ့ပေမဲ့လည်း သူ့စိတ်ထဲမှာတော့ သူမှန်တယ်လို့ ဆုံးဖြတ်ပြီးသားပဲ။ သူ့မှာ အချိန်ပြည့် ရှာဖွေဖို့ နှိမ့်ချတဲ့စိတ် ကင်းမဲ့ခဲ့တယ်။ သူ တော်တော်ကို ခေါင်းမာခဲ့တာပဲ။ သူ အရမ်းကို ရှက်မိတယ်။ သူက ဖောက်ပြန်ပျက်စီးတဲ့ စိတ်သဘောထားတွေနဲ့ ပြည့်နေခဲ့တယ်၊ သမ္မာတရားကို နားမလည်ခဲ့ဘူး၊ သူ့လုပ်ရပ်တွေမှာလည်း စည်းမျဉ်းတွေ ကင်းမဲ့ခဲ့တယ်။ သူက နည်းစနစ်ပိုင်းဆိုင်ရာအရာတချို့ကို နားလည်ပေမဲ့၊ သူ့မှာ အများကြီးချို့တဲ့နေခဲ့ပြီး သူ့အတွေးအခေါ်ကလည်း ကန့်သတ်ချက်ရှိခဲ့တယ်။ သူက ကိုယ့်ရဲ့စိတ်နဲ့ အတွေ့အကြုံတွေကိုပဲ အားကိုးခဲ့တယ်၊ အဲဒါကြောင့် သူ့တာဝန်ကို ကောင်းကောင်းမထမ်းဆောင်ခဲ့ရုံတင်မကဘဲ လမ်းလွဲမှုတွေအများကြီးကိုလည်း ဖြစ်စေခဲ့ပြီး၊ အလုပ်ကို ထိခိုက်စေခဲ့တယ်။ တစ်ယောက်ရဲ့ချို့ယွင်းချက်တွေကို တစ်ယောက်က ဖြည့်ဆည်းပေးနိုင်အောင် သူဟာ တခြားသူတွေနဲ့ သဟဇာတရှိရှိ အလုပ်လုပ်ဖို့ လိုအပ်တယ်။ သူက စည်းမျဉ်းတစ်ခုကို မရှင်းလင်းဘူး၊ ဒါမှမဟုတ် သဘောတူညီမှုမရနိုင်ဘူးဆိုရင်၊ ကြီးကြပ်ရေးမှူးဆီကနေ လမ်းပြမှု ရှာသင့်တယ်၊ တခြားသူတွေကို သူ့အကြံပြုချက်တွေကို လက်ခံအောင် ဖိအားပေးမဲ့အစားပေါ့။ ဒါပေမဲ့ သူက ကိုယ့်ကိုယ်ကိုယ် အရမ်းအထင်ကြီးပြီး သူပြောသမျှအရာအားလုံးက မှန်တယ်၊ သူကိုယ်တိုင်က သမ္မာတရားစည်းမျဉ်းတွေရဲ့ ပင်မအရင်းအမြစ်ဖြစ်နေသလိုမျိုး ထင်ခဲ့တယ်။ သူ ဘယ်လောက်တောင် မာနထောင်လွှားခဲ့ပြီလဲဆိုတာ သူ နောက်ဆုံးမှာ သဘောပေါက်ခဲ့တယ်၊ ပုံမှန်လူ့သဘာဝရှိတဲ့လူတစ်ယောက်မှာ ရှိသင့်တဲ့ ဆင်ခြင်တုံတရား ကင်းမဲ့နေခဲ့တာပေါ့။ သူ နားလည်ခဲ့တာက၊ တကယ်တော့ တခြားသူတွေပေးခဲ့တဲ့ အကြံပြုချက်တွေက မကြာခဏဆိုသလို မှန်ကန်ခဲ့တယ်၊ သန့်ရှင်းသောဝိညာဉ်တော်ရဲ့ ဉာဏ်အလင်းပေး လမ်းပြမှုကြောင့် ဖြစ်နိုင်ပြီး၊ သူ့ရဲ့ချို့ယွင်းချက်တွေနဲ့ မလုံလောက်မှုတွေကို သူ သဘောပေါက်အောင် ကူညီပေးနိုင်ခဲ့တယ်ဆိုတာကိုပါ။ ဒါပေမဲ့ သူက သူ့ညီအစ်မတွေရဲ့အကြံပြုချက်တွေအပေါ် ဥပေက္ခာပြုခဲ့ပြီး သူ့ရဲ့ဖောက်ပြန်ပျက်စီးတဲ့ စိတ်သဘောထားကိုလည်း မသိမြင်ခဲ့ဘူး။ သူက သူ့အနီးအနားက လူတွေကိုတောင် ထိခိုက်စေခဲ့ပြီး အသင်းတော်အလုပ်ကိုလည်း ဟန့်တားခဲ့တယ်။ ဒါတွေအားလုံးဟာ သူ့ရဲ့မာနထောင်လွှားတဲ့သဘာဝကြောင့်ဖြစ်တယ်ဆိုတာ သူ နားလည်ခဲ့တယ်၊ ဒီလိုမာနထောင်လွှားတဲ့ စိတ်သဘောထားနဲ့ အသက်ရှင်နေတာက တခြားသူတွေကိုတင်မကဘဲ သမ္မာတရားနဲ့ ဘုရားသခင်ကိုပါ သူ အထင်သေးစေခဲ့တယ်ဆိုတာ သူနားလည်ခဲ့တယ်။ သူသာ ဒီမာနထောင်လွှားတဲ့ စိတ်သဘောထားကို မဖြေရှင်းရင်၊ သမ္မာတရားကို လက်ခံဖို့၊ သူ့တာဝန်ကို ကောင်းကောင်းဖြည့်ဆည်းဖို့၊ ကိုယ့်ကိုယ်ကိုယ် စွန့်လွှတ်ပြီး တခြားသူတွေနဲ့ သဟဇာတရှိရှိ ပူးပေါင်းလုပ်ဆောင်ဖို့ ခက်ခဲလိမ့်မယ်။ ဒီမာနထောင်လွှားတဲ့ စိတ်သဘောထားကို မပြောင်းလဲဘဲထားရင် ဘယ်လောက်တောင် အန္တရာယ်များတယ်ဆိုတာကို ကျန်းနင် နောက်ဆုံးမှာ ခံစားမိခဲ့တယ်။

နောက်ပိုင်းမှာတော့ ကျန်းနင် ဘုရားသခင်နှုတ်ကပတ်တော်တွေကို ဖတ်ခဲ့တယ်၊ “သင် ခေါင်းဆောင်တစ်ဦးဖြစ်ဖို့အတွက် စီစဉ်ခြင်းသည် သင့်ကို မြှင့်တင်ကာ လက်တွေ့လုပ်ဆောင်ဖို့ အခွင့်အရေး ပေးရုံမျှသာ ဖြစ်သည်။ အခြားသူများထက် စစ်မှန်မှု သင် ပိုမိုပိုင်ဆိုင်သောကြောင့်၊ သို့မဟုတ် အခြားသူများထက် ပိုတော်သောကြောင့် မဟုတ်ပေ။ အမှန်တွင် သင်သည် အခြားလူအယောက်တိုင်းနှင့် အတူတူပင် ဖြစ်သည်။ သင်တို့တစ်ဦးမျှ စစ်မှန်မှု မပိုင်ဆိုင်သကဲ့သို့ တစ်နည်းနည်းဖြင့် သင်သည် အခြားသူများထက်ပင် ပိုမိုဖောက်ပြန်ပျက်စီးကောင်း ပျက်စီးနိုင်ပေသည်။ ထို့ကြောင့် သင်သည် အခြားသူတို့အား အဘယ်ကြောင့် မတန်တဆ ဒုက္ခဖြစ်စေကာ ထင်ရာမြင်ရာ ဩဝါဒပေး၍ ဒေါသဖြင့် ဝေဖန်ပြောဆိုပြီး စိတ်ကျဉ်းကျပ်စေသနည်း။ သင်မှားသည့်အချိန်တွင်ပင် အဘယ်ကြောင့် အခြားသူများကို အတင်းနားထောင်စေသနည်း။ ဤအရာက မည်သည့်အရာကို သက်သေပြသနည်း။ ဤအရာက သင်သည် မှားယွင်းသည့် နေရာတွင်ရှိသည်ကို သက်သေပြ၏။ သင်သည် လူသားတစ်ဦး၏ နေရာမှ အလုပ်လုပ်နေခြင်းမရှိ၊ ဘုရားသခင်၏ နေရာ၊ အခြားသူများ၏ အထက်နေရာမှ သင်၏ အလုပ်ကို သင် လုပ်နေသည်။ သင် ပြောသည့်အရာ မှန်ကန်ပြီး သမ္မာတရားနှင့် ညီပါက အခြားသူများက သင့်ကို နားထောင်၍ရသည်။ ဤကိစ္စတွင် ထိုအရာကို လက်ခံ၍ရသည်။ သို့ရတွင် သင် မှားသည့်အချိန်တွင် အခြားသူများအား သင့်ကို အဘယ်ကြောင့် အတင်းနားထောင်စေသနည်း။ သင်သည် ဩဇာအာဏာရှိသလော။ အထွတ်အမြတ် ဖြစ်သလော။ သမ္မာတရား ဖြစ်သလော။...၎င်းတို့ လုပ်ချင်သည့် မည်သည့်အရာကိုမဆို လုပ်ဆောင်ပြီး အခြားသူများအား ၎င်းတို့ ပြောသည့် မည်သည့်အရာကိုမဆို လုပ်ဆောင်ရန် တောင်းဆိုကြသည်။ ၎င်းတို့သည် မိမိ၏ ဩဇာအရှိန်အဝါ ကြီးအောင်လုပ်နေခြင်း မဟုတ်လော။ မိမိတို့ကိုယ်ကို ချီးမြှောက်နေကြခြင်း မဟုတ်လော။ ၎င်းတို့သည် မာနထောင်လွှားကာ စိတ်ကြီးဝင်သော လူများ မဟုတ်လော။ ၎င်းတို့၏ တာဝန်တွင် ၎င်းတို့သည် သမ္မာတရားကို အနည်းငယ်မျှ လက်တွေ့လုပ်ဆောင်ခြင်းမရှိဘဲ မိမိတို့ နှစ်သက်ရာများကို ဖြစ်နိုင်သမျှ လုပ်ဆောင်ကြသည်။ ထို့ကြောင့် အခြားသူများကို ၎င်းတို့ ဦးဆောင်သည့်အခါ ၎င်းတို့ ဦးဆောင်သည့်သူများကို သမ္မာတရား လက်တွေ့လုပ်ဆောင်ရန် မစေခိုင်းကြချေ။ ထိုအစား အခြားသူများအား ၎င်းတို့ ပြောသည့်အရာကို နားထောင်ပြီး ၎င်းတို့ နည်းလမ်းများနောက်လိုက်ရန် တောင်းဆိုကြသည်။ ဤသည်မှာ အခြားသူများအား ၎င်းတို့ကို ဘုရားသခင်ကဲ့သို့ သဘောထားပြီး နာခံရန် စေခိုင်းနေခြင်း မဟုတ်လော။ သမ္မာတရားကို ၎င်းတို့ ပိုင်ဆိုင်ကြသလော။ ၎င်းတို့သည် သမ္မာတရား ကင်းမဲ့ကြ၏၊ စာတန်၏ စိတ်သဘောထားဖြင့် ပြည့်ကာ ဘီလူးသရဲစီးကြပေသည်။ ထို့ကြောင့် ၎င်းတို့ကို နာခံရန် အခြားသူများအား အဘယ်ကြောင့် စေခိုင်းကြသေးသနည်း။ ဤကဲ့သို့သော တစ်စုံတစ်ဦးသည် မိမိ၏ ဩဇာအရှိန်အဝါ ကြီးအောင်လုပ်နေခြင်း မဟုတ်လော။ မိမိတို့ကိုယ်ကိုယ် ချီးမြှောက်နေကြခြင်း မဟုတ်လော။ ဤသို့သော လူများသည် လူတို့အား ဘုရားသခင်၏ ရှေ့မှောက်သို့ ခေါ်ဆောင်နိုင်သလော။ ၎င်းတို့သည် လူများအား ဘုရားသခင်ကို ကိုးကွယ်အောင် လုပ်ဆောင်နိုင်သလော။ ၎င်းတို့သည် လူများအား မိမိတို့ကို နာခံစေချင်ကြသူများ ဖြစ်သည်။ ၎င်းတို့သည် ဤသို့အလုပ်လုပ်သောအခါ သမ္မာတရား စစ်မှန်မှုများထဲသို့ ဝင်ရောက်ရာတွင် လူတို့ကို ၎င်းတို့ အမှန်တကယ် ဦးဆောင်နေကြသလော။ ၎င်းတို့ကို ဘုရားသခင် အပ်နှံထားသည့် အလုပ်ကို ၎င်းတို့ အမှန်တကယ် လုပ်ဆောင်နေကြသလော။ မဟုတ်ပေ၊ ၎င်းတို့သည် မိမိတို့ကိုယ်ပိုင် နိုင်ငံတော်ကို တည်ထောင်ရန် ကြိုးစားနေကြပေသည်။ ၎င်းတို့သည် ဘုရားသခင် ဖြစ်ချင်ကြပြီး လူတို့အား ၎င်းတို့ကို ဘုရားကဲ့သို့ သဘောထားကာ နာခံစေချင်ကြသည်။ ၎င်းတို့သည် အန္တိခရစ်များ မဟုတ်လော။ အန္တိခရစ်တို့၏ ပုံစံသည် ဤပုံစံ အမြဲဖြစ်ပေသည်။ အသင်းတော် အလုပ် နှောင့်နှေးခြင်း၊ အတားအဆီးဖြစ်ခြင်း အတိုင်းအတာက မည်သို့ပင်ဖြစ်ပါစေ ဘုရားရွေးချယ်ထားသူတို့၏ အသက်ဝင်ရောက်မှုအတွက် အန္တရာယ်ရှိလင့်ကစား လူတိုင်းက ၎င်းတို့ကို နာခံကာ နားထောင်ရမည်ဖြစ်သည်။ ဤသည်မှာ မကောင်းဆိုးဝါးများ၏ သဘောသဘာဝ မဟုတ်လော။ စာတန်၏ စိတ်သဘောထား မဟုတ်လော။ ဤကဲ့သို့သောလူများသည် လူ့အရေခွံဖြင့် အသက်ရှင်နေသော မကောင်းဆိုးဝါးများ ဖြစ်သည်။ လူသားမျက်နှာများ ရှိကောင်းရှိနိုင်သော်လည်း ၎င်းတို့အတွင်း ရှိသမျှတိုင်းသည် ဘီလူးသရဲစီးနေ၏။ ၎င်းတို့ ပြောဆို၊ လုပ်ဆောင်သမျှတိုင်းသည် ဘီလူးသရဲစီးနေ၏။ ၎င်းတို့ လုပ်ဆောင်သည့် မည်သည့်အရာမျှ သမ္မာတရားနှင့် မကိုက်ညီပေ။ ထိုအရာတစ်ခုမျှသည် အသိစိတ်ရှိသည့်လူများ လုပ်ဆောင်သည့်အရာ မဟုတ်။ ထို့ကြောင့် ဤသည်တို့မှာ မကောင်းဆိုးဝါးများ၊ စာတန်နှင့် အန္တိခရစ်တို့၏ လုပ်ရပ်များ ဖြစ်သည်မှာ သံသယထား၍မရနိုင်ပေ။ ဤအရာကို သင်တို့ ရှင်းရှင်းလင်းလင်း ပိုင်းခြားသိမြင်နိုင်သင့်သည်။ ထို့ကြောင့် အခြားသူများနှင့် သင်တို့ ပြုမူ၊ ပြောဆို၊ ဆက်ဆံကြသည့်အခါ ဘဝတွင် သင်တို့ လုပ်ဆောင်သမျှတိုင်း၌ ဤအမိန့်ကို သင်တို့ စိတ်နှလုံးထဲတွင် ကိုင်စွဲထားသင့်ပေသည်။ ‘လူသားသည် မိမိကိုယ်ကို မကြီးမြတ်စေသင့်သကဲ့သို့ မိမိကိုယ်ကို မချီးမြှောက်သင့်ပေ။ ဘုရားသခင်ကို ကိုးကွယ်ကာ ချီးမြှောက်သင့်ပေသည်။’ ဤသို့ဖြင့် လူတို့အပေါ် ချုပ်ထိန်းမှုများ ထားရှိခြင်းခံရကာ ဘုရားသခင်၏ စိတ်သဘောထားကို ပုန်ကန်ပြစ်မှားသည်အထိ ၎င်းတို့ လုပ်ဆောင်ကြလိမ့်မည် မဟုတ်ပေ။ ဤစီမံအုပ်ချုပ်ရေးဆိုင်ရာ အမိန့်သည် အရေးပါလှပြီး ဤစီမံအုပ်ချုပ်ရေးဆိုင်ရာ အမိန့်က မည်သည့်အရာကို ဆိုလိုသည်၊ ဘုရားသခင်က လူသားမျိုးနွယ်အပေါ် အဘယ်ကြောင့် ဤအရာ တောင်းဆိုပြီး မည်သည့်အရာကို စွမ်းဆောင်ရရှိရန် သူ ရည်ရွယ်သည်ဆိုသည်တို့ကို သင်တို့အားလုံး ကောင်းစွာ စဉ်းစားသင့်၏။ ဤအရာကို သေချာစဉ်းစားလော့။ လွယ်လွယ် နားတစ်ဖက်တွင်ဝင်ပြီး တစ်ဖက်တွင် ထွက်သွားခွင့် မပေးလိုက်နှင့်။ ဤအရာသည် သင်တို့အတွက် အမှန်တကယ်အကျိုးပြုလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ နိုင်ငံတော်ခေတ်၌ ဘုရားသခင်၏ စီမံအုပ်ချုပ်ရေးဆိုင်ရာ အမိန့်များနှင့်ပတ်သက်၍) ဘုရားသခင်က အမြဲတမ်း တခြားသူတွေကို ကိုယ့်ကို နားထောင်ပြီး နာခံအောင် ဖိအားပေးတာ၊ တခြားသူတွေကို ကိုယ့်အောက်မှာ ထိန်းချုပ်ဖို့ ကြိုးစားတာက ကိုယ့်ကိုယ်ကိုယ် ချီးမြှောက်ခြင်းဖြစ်တယ်၊ ဒါက အန္တိခရစ်ရဲ့လမ်းကြောင်းကို လျှောက်နေတာဖြစ်ပြီး စီမံအုပ်ချုပ်ရေးဆိုင်ရာ အမိန့်တွေကို ချိုးဖောက်ပြီး ဘုရားသခင်ရဲ့ စိတ်သဘောထားကို ပုန်ကန်ပြစ်မှားတာဖြစ်တယ်လို့ ဖော်ထုတ်ထားတယ်။ ကျန်းနင်က သူ လတ်တလော ထုတ်ဖော်ခဲ့တာတွေကို ပြန်စဉ်းစားမိတယ်၊ အမြဲတမ်း သူက နည်းစနစ်ပိုင်းဆိုင်ရာတွေကို နားလည်တယ်၊ စည်းမျဉ်းတွေကို ကောင်းကောင်းနားလည်သဘောပေါက်တယ်၊ သူ့အမြင်တွေနဲ့ အကြံပြုချက်တွေက အမှန်ကန်ဆုံးဖြစ်ပြီး တခြားသူအားလုံးက သူ့အောက်မှာပဲလို့ ထင်ခဲ့တယ်။ သူ့ညီအစ်မတွေက မတူညီတဲ့အမြင်တွေ တင်ပြတဲ့အခါ၊ သူက အဲဒါတွေကို ဘာမှထည့်မစဉ်းစားဘဲ ဘေးပစ်ထားပြီး တခြားသူတွေ သူ့ကိုနားထောင်အောင် အဆက်မပြတ် စည်းရုံးသိမ်းသွင်းဖို့ ကြိုးစားခဲ့တယ်။ သူတို့က မယုံကြည်ရင်၊ သူက သူ့ရဲ့တဇောက်ကန်းဖြစ်ခြင်းကို အားကိုးပြီး သူတို့ကို စစ်ဆေးမေးမြန်းတယ်၊ သူတို့ကိုယ်တိုင်ရဲ့ စိတ်ကူးတွေကို စွန့်လွှတ်လိုက်မှပဲ သူက လက်လျှော့ခဲ့တယ်။ ကျန်းနင်က ဘုရားသခင်ရဲ့တောင်းဆိုချက်ကို သတိရလိုက်တယ်။ “လူသားသည် မိမိကိုယ်ကို မကြီးမြတ်စေသင့်သကဲ့သို့ မိမိကိုယ်ကို မချီးမြှောက်သင့်ပေ။ ဘုရားသခင်ကို ကိုးကွယ်ကာ ချီးမြှောက်သင့်ပေသည်။” ဘယ်နေရာ၊ ဘယ်တာဝန်မှာပဲဖြစ်ဖြစ်၊ ကျွန်မတို့ဟာ ဘုရားသခင်ကို ကြီးမြတ်သူအဖြစ် ဂုဏ်ပြုရမယ်၊ အရာရာမှာ ကိုယ်တော်ရဲ့ရည်ရွယ်ချက်တွေကို ရှာဖွေရမယ်၊ သမ္မာတရားစည်းမျဉ်းတွေကို ရှာဖွေရမယ်၊ အထူးသဖြင့် သဘောထားကွဲလွဲမှုတွေ ဖြစ်ပေါ်လာတဲ့အခါ၊ ကိုယ့်ကိုယ်ကိုယ် ဘေးဖယ်ထားပြီး သမ္မာတရားနဲ့ ကိုက်ညီတဲ့ ဘယ်သူ့အမြင်ပဲဖြစ်ဖြစ် သဘောတူလက်ခံဖို့က ပိုလို့တောင် အရေးကြီးပါတယ်။ ဒါကမှ ဘုရားသခင်ကို ကြောက်ရွံ့တဲ့ စိတ်နှလုံးရှိပြီး ဘုရားသခင်ကို ကြီးမြတ်သူအဖြစ် ဂုဏ်ပြုတဲ့သူတစ်ယောက်ရဲ့ အပြုအမူဖြစ်တယ်။ ဒါပေမဲ့ ကျန်းနင်က စာတန်ရဲ့ အဆိပ်အတောက်တွေအတိုင်း နေထိုင်ခဲ့ပြီး၊ လွန်လွန်ကဲကဲ စိတ်ကြီးဝင်ခဲ့သလို၊ ကိုယ့်ကိုယ်ကိုယ် အကြီးမြတ်ဆုံးဖြစ်တယ်၊ ကိုယ့်အမြင်တွေက သမ္မာတရားစည်းမျဉ်းတွေဖြစ်တယ်ဆိုပြီး သဘောထားခဲ့တယ်။ မတူညီတဲ့အကြံပြုချက်တွေကို ကြားတဲ့အခါတိုင်း၊ ဘယ်သူက တင်ပြတာပဲဖြစ်ဖြစ်၊ အဲဒါတွေက သမ္မာတရားနဲ့ ကိုက်ညီတာဖြစ်ဖြစ်၊ ကိုယ့်အမြင်နဲ့ ကွဲပြားနေသရွေ့ သူက ဘေးပစ်ထားပြီး တခြားသူတွေ သူ့ကိုနာခံအောင်ပဲ ကြိုးစားခဲ့တယ်။ သူ့ရဲ့မာနထောင်လွှားမှုက သူ့ကို ဆင်ခြင်တုံတရား ဆုံးရှုံးစေခဲ့တယ်။ ကျန်းနင်က တရုတ်ကွန်မြူနစ်ပါတီအကြောင်းနဲ့၊ အဲဒါက ဘာပဲလုပ်ခဲ့လုပ်ခဲ့၊ အဲဒါက ဘယ်သူ့ကိုမှ သူ့ကို ဆန့်ကျင်ခွင့်မပြုခဲ့တာကို စဉ်းစားမိသလို၊ ကွဲလွဲတဲ့အမြင်တစ်ခု ပေါ်လာတာနဲ့ အမျိုးမျိုးသောနည်းလမ်းတွေကိုသုံးပြီး အဲဒါကို နှိမ်နင်းတတ်တယ်ဆိုတာကို စဉ်းစားမိတယ်။ သူ့လုပ်ရပ်တွေမှာ သူထုတ်ဖော်ခဲ့တဲ့ စိတ်သဘောထားက တရုတ်ကွန်မြူနစ်ပါတီနဲ့ အတူတူဖြစ်ပုံကို သူ တွေးမိပြီး ကြောက်ရွံ့မှုနဲ့ ပြည့်သွားခဲ့တယ်။

တစ်နေ့မှာ ဘုရားသခင်နှုတ်ကပတ်တော်တချို့ကို ကျန်းနင် ဖတ်ခဲ့တယ်။ ဘုရားနှုတ်ကပတ်တော်တွေက သူ့ရဲ့မာနထောင်လွှားတဲ့ စိတ်သဘောထားကို ပိုပြီးရှင်းရှင်းလင်းလင်း သိမြင်စေခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “မာနထောင်လွှားခြင်းနှင့် မိမိကိုယ်ကို အမှန်ထင်ခြင်းသည် လူသား၏ အပေါ်လွင်ဆုံး စာတန်ဆန်သော စိတ်သဘောထားဖြစ်သည်။ လူတို့သည် သမ္မာတရားကို လက်မခံလျှင် ထိုစိတ်သဘောထားကို သန့်စင်စေရန် မဖြစ်နိုင်ပေ။ လူအားလုံးသည် မာနထောင်လွှားပြီး မိမိကိုယ်ကို အမှန်ထင်သော စိတ်သဘောထားများရှိသည်။ ပြီးလျှင် ၎င်းတို့သည် အစဉ်သဖြင့် စိတ်ကြီးဝင်ကြသည်။ မည်သည့်အရာကို စဉ်းစားပါစေ၊ မည်သည့်အရာကို ပြောဆိုပါစေ၊ အမှုအရာများကို မည်သို့မြင်ပါစေ ၎င်းတို့၏ ကိုယ်ပိုင်အမြင်နှင့် ကိုယ်ပိုင်သဘောထားများက မှန်ကန်သည်၊ အခြားလူများပြောဆိုသည့်အရာက ၎င်းတို့ပြောဆိုသည့်အရာကဲ့သို့ ကောင်းမွန်ခြင်းမရှိ သို့မဟုတ် မှန်ကန်ခြင်းမရှိဟု အစဉ် ထင်မြင်ကြသည်။ ၎င်းတို့၏ ကိုယ်ပိုင်ထင်မြင်ချက်များကို အစဉ် ဖက်တွယ်ထားကြပြီး မည်သူက စကားပြောသည်ဖြစ်စေ နားထောင်မည်မဟုတ်ပေ။ အခြားတစ်စုံတစ်ဦး ပြောသည့်အရာမှာ မှန်ကန်လျှင်ပင်၊ သို့မဟုတ် သမ္မာတရားနှင့် ညီလျှင်ပင် ၎င်းတို့က လက်ခံလိမ့်မည်မဟုတ်ပေ။ ၎င်းတို့က နားထောင်နေသည့်ပုံစံရှိမည်ဖြစ်သော်လည်း ထိုအယူအဆကို အမှန်တကယ် ခံယူမည်မဟုတ်ပေ။ လုပ်ဆောင်ရမည့်အချိန်ရောက်လျှင် ၎င်းတို့ပြောသည့်အရာက မှန်ကန်ပြီး ကျိုးကြောင်းသင့်သည်ဟု အစဉ်ထင်မြင်လျက်ဖြင့် ၎င်းတို့၏ ကိုယ်ပိုင်နည်းလမ်းများအတိုင်း လုပ်ဆောင်ကြလိမ့်ဦးမည် ဖြစ်သည်။ သင်ပြောသည့်အရာက အမှန်ပင် မှန်ကန်ပြီး ကျိုးကြောင်းသင့်သည်မှာ ဖြစ်နိုင်သည် သို့မဟုတ် သင်လုပ်ဆောင်ခဲ့သည့်အရာသည် မှန်ကန်ပြီး အမှားကင်းသည်မှာ ဖြစ်နိုင်သည်။ သို့သော်လည်း မည်သည့် စိတ်သဘောထားမျိုးကို ထုတ်ဖော်ပြသခဲ့သနည်း။ မာနထောင်လွှားခြင်း၊ မိမိကိုယ်ကို အမှန်ထင်ခြင်းမဟုတ်လော။ သင်သည် ဤမာနထောင်လွှားသော၊ မိမိကိုယ်ကို အမှန်ထင်သော စိတ်သဘောထားကို မစွန့်ပစ်လျှင် ထိုအရာက သင်၏ တာဝန်ထမ်းဆောင်မှုအပေါ် သက်ရောက်မည်မဟုတ်လော။ သမ္မာတရားကို သင်လက်တွေ့လုပ်ဆောင်ခြင်းအား ထိခိုက်မည်မဟုတ်လော။ သင်၏ မာနထောင်လွှားပြီး မိမိကိုယ်ကို အမှန်ထင်သော စိတ်သဘောထားကို မဖြေရှင်းလျှင် အနာဂတ်ကာလတွင် သင့်အား အလွန်ကြီးမားသော အခက်အခဲဖြစ်စေမည်မဟုတ်လော။ သင်သည် အသေအချာပင် အလွန်ကြီးမားသော အခက်အခဲများကို တွေ့ကြုံရမည် ဖြစ်သည်။ ရှောင်လွှဲ၍မရပေ။ ဘုရားသခင်သည် လူသား၏ ဤသို့သော အပြုအမူကို မြင်နိုင်သလော။ ဘုရားသခင်က မြင်နိုင်သည်ထက်ပိုသည်။ ဘုရားသခင်သည် လူတို့၏ စိတ်နှလုံးအတွင်းနက်နက်နေရာများကို စိစစ်ရုံမကဘဲ အချိန်တိုင်း၊ နေရာတိုင်းတွင် ၎င်းတို့၏ စကားတိုင်း၊ အလုပ်တိုင်းကိုလည်း လေ့လာစောင့်ကြည့်သည်။ ဘုရားသခင်က သင်၏ ဤအပြုအမူကို မြင်သောအခါ မည်သည့်အရာကို ပြောမည်နည်း။ ဘုရားသခင်က ‘သင်သည် စိတ်နှလုံးခိုင်မာသည်။ သင်က မှားယွင်းသည်ကို မသိသောအခါတွင် သင်၏ ကိုယ်ပိုင်အယူအဆများကို ဖက်တွယ်ထားနိုင်သည်မှာ နားလည်နိုင်ဖွယ်ရှိသော်လည်း သင်သည် မှားယွင်းသည်ကို ရှင်းလင်းစွာသိပြီး သင်၏ အယူအဆများကို ဖက်တွယ်နေဆဲဖြစ်လျှင်၊ နောင်တမရမီ သေလိုက်မည်ဆိုလျှင် သင်သည် ခေါင်းမာသောသူရူးတစ်ယောက်သာဖြစ်ပြီး သင်သည် ဒုက္ခရောက်ပြီဖြစ်သည်။ မည်သူက အကြံပေးသည်ဖြစ်စေ သင်က ထိုအကြံအပေါ် အပျက်သဘောဆောင်သော၊ အတိုက်အခံပြုသော သဘောထားကို အစဉ်ခံယူလျှင်၊ သမ္မာတရားအနည်းငယ်မျှကိုပင် လက်မခံလျှင်၊ သင်၏ စိတ်နှလုံးက လုံးဝပင် အတိုက်အခံဖြစ်ပြီး ပိတ်ထားကာ အရေးမထားဘဲနေလျှင် သင်သည် အလွန်ပင် အဓိပ္ပာယ်မရှိဖြစ်ပြီး ရယ်ဖွယ်ကောင်းသောသူတစ်ယောက်ဖြစ်သည်။ သင့်ကို ကိုင်တွယ်ဖြေရှင်းရန် ခက်ခဲလွန်းသည်’ ဟု ဆိုလိမ့်မည်။ သင်သည် အဘယ်သို့ဖြစ်ပြီး ကိုင်တွယ်ဖြေရှင်းရန် ခက်ခဲသနည်း။ သင့်ကို ကိုင်တွယ်ဖြေရှင်းရန် ခက်ခဲသည်မှာ အဘယ်ကြောင့်ဆိုသော် သင် ပြသသည့်အရာသည် မှားယွင်းသောနည်းလမ်း၊ သို့မဟုတ် မှားယွင်းသော အပြုအမူမဟုတ်ဘဲ သင်၏ စိတ်သဘောထားကို ထုတ်ဖော်ပြခြင်းဖြစ်သောကြောင့်ဖြစ်သည်။ မည်သည့် စိတ်သဘောထားကို ထုတ်ဖော်ပြခြင်းဖြစ်သနည်း။ သမ္မာတရားကို သင် အလွန်အမင်းမနှစ်မြို့သည့် စိတ်သဘောထား၊ သမ္မာတရားကို မုန်းတီးသည့် စိတ်သဘောထားဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) “သင်၏ သဘောထားသည် ခေါင်းမာစွာဖြင့် မရမက သမ္မာတရားကို ငြင်းပယ်ခြင်း၊ အခြားမည်သူမဆို၏ အကြံပြုချက်များကို ငြင်းပယ်ခြင်း၊ သမ္မာတရားကို မရှာဖွေခြင်း၊ သင့်ကိုယ်သင်သာ ယုံကြည်မှုရှိခြင်းနှင့် သင်အလိုရှိသည့်အတိုင်းသာ လုပ်ဆောင်ခြင်းဖြစ်လျှင်၊ ဘုရားသခင် လုပ်ဆောင်သည့်အရာ၊ သို့မဟုတ် တောင်းဆိုသည့်အရာက မည်သည့်အရာဖြစ်စေ ဤသည်မှာ သင်၏ စိတ်သဘောထားဖြစ်လျှင် ဘုရားသခင်၏ တုံ့ပြန်မှုက အဘယ်အရာဖြစ်သနည်း။ ဘုရားသခင်က သင့်ကို အလေးဂရုမပြုပေ။ သင့်ကို ဘေးဖယ်ထားသည်။ သင်သည် တစ်ဇွတ်ထိုး မဖြစ်သလော။ သင်သည် မာနမထောင်လွှားသလော။ သင်သည် မိမိ မှန်ကန်သည်ဟု အစဉ်အမြဲမထင်သလော။ သင်သည် ကျိုးနွံနာခံခြင်းမရှိလျှင်၊ မည်သည့်အခါမျှ မရှာဖွေလျှင်၊ သင်၏ စိတ်နှလုံးသည် လုံးလုံး ပိတ်ထားပြီး ဘုရားသခင်ကို အာခံလျှင် ဘုရားသခင်က သင့်အား အလေးဂရုမပြုပေ။ အဘယ်ကြောင့် ဘုရားသခင်က သင့်အား အလေးဂရုမပြုသနည်း။ သင်၏ စိတ်နှလုံးသည် ဘုရားသခင်အတွက် ပိတ်ထားလျှင် ဘုရားသခင်၏ ဉာဏ်အလင်းဖွင့်ပြမှုကို သင် လက်ခံနိုင်သလော။ ဘုရားသခင်က သင့်ကို အပြစ်တင်သောအခါ သင် ခံစားရနိုင်သလော။ လူတို့သည် ခေါင်းမာသောအခါ ၎င်းတို့၏ ဆိုးယုတ်သော သဘာဝနှင့် အထိန်းအကွပ်မဲ့ ကြမ်းတမ်းမှုတို့သည် ပွင့်ထွက်လာသည့်အခါ ဘုရားသခင်လုပ်ဆောင်သော မည်သည့်အရာကိုမျှ ၎င်းတို့ မခံစားရပေ။ အားလုံးက သက်ရောက်မှုမရှိပေ။ ထို့ကြောင့် ဘုရားသခင်က အသုံးမဝင်သောအလုပ်ကို မလုပ်ဆောင်ပေ။ သင်သည် ဤသို့သော ခေါင်းမာစွာ ဆန့်ကျင်တတ်သည့် သဘောထားမျိုးရှိလျှင် ဘုရားသခင်လုပ်ဆောင်သမျှမှာ သင့်ထံမှ ပုန်းကွယ်ခြင်းသာဖြစ်သည်။ ဘုရားသခင်က မလိုလားအပ်သောအရာများကို လုပ်ဆောင်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဒီဘုရားနှုတ်ကပတ်တော် နှစ်ပိုဒ်ကို ဖတ်ပြီးတဲ့နောက်မှာ ကျန်းနင် နားလည်ခဲ့တာက၊ သူ တကယ်ကို ခေါင်းမာပြီး တခြားသူတွေရဲ့အကြံပြုချက်တွေကို လုံးဝလက်မခံချင်ခဲ့ဘူးဆိုတာနဲ့၊ သူက သမ္မာတရားကို အလွန်အမင်း မနှစ်မြို့တဲ့၊ ဘုရားသခင်ရဲ့ စက်ဆုပ်ရွံရှာခြင်းနဲ့ မုန်းတီးခြင်းကို ဖြစ်စေတဲ့ စာတန်ဆန်သော စိတ်သဘောထားကို ထုတ်ဖော်ခဲ့တယ်ဆိုတာကိုပါ။ အခု သူ နားလည်ခဲ့တာက သူ့ညီအစ်မတွေရဲ့ မတူညီတဲ့အကြံပြုချက်တွေကို အရင်ဆုံး လက်ခံခဲ့သင့်ပြီး ပြီးမှ သူတို့နဲ့အတူ သမ္မာတရားစည်းမျဉ်းတွေကို ရှာဖွေခဲ့သင့်တယ်ဆိုတာပဲ။ ကိုယ့်ရဲ့ချို့ယွင်းချက်တွေကို ရှာတွေ့ရင် ရှာတွေ့နိုင်ခဲ့မယ်၊ သူ့အလုပ်မှာရှိတဲ့ လမ်းလွဲမှုတွေကို လျှော့ချရင် လျှော့ချနိုင်ခဲ့မှာဖြစ်ပြီး၊ နောက်ဆုံးမှာတော့ သူ့အမြင်တွေက မှန်ကန်တယ်လို့ သက်သေပြကောင်းပြနိုင်ခဲ့မှာပါ။ ဒါပေမဲ့ ဒီဖြစ်စဉ်တစ်လျှောက်လုံးမှာ သမ္မာတရားကို လက်ခံတဲ့သဘောထားကို ထိန်းသိမ်းဖို့က အရေးပါတဲ့အချက်ပဲ၊ ဒါက ဘုရားသခင် တန်ဖိုးထားတဲ့အရာလည်း ဖြစ်တယ်။ ထပ်ပြောရရင် စည်းမျဉ်းတွေကို ရှာဖွေပြီး တစ်သဘောတည်းဖြစ်အောင်လုပ်တာကလည်း အလုပ်အတွက် အကျိုးရှိတယ်။ အခု ကျန်းနင် နားလည်လာခဲ့တာက၊ သူ့ညီအစ်မတွေမှာ မတူညီတဲ့အမြင်တွေ၊ ထင်မြင်ချက်တွေ ရှိတဲ့အခါတိုင်း၊ ဒါက သူ့ကို သမ္မာတရားစည်းမျဉ်းတွေ လိုက်စားဖို့ တိုက်တွန်းတဲ့ ဘုရားသခင်ရဲ့ရည်ရွယ်ချက် ပါဝင်တယ်ဆိုတာရယ်၊ သူ့ညီအစ်မတွေက မတူညီတဲ့အမြင်တွေ ဖွင့်ဟတဲ့အခါ ဒါက အတူတကွ ဆွေးနွေးရှာဖွေဖို့၊ လမ်းလွဲမှုတွေကို နည်းနိုင်သမျှ အနည်းဆုံးဖြစ်အောင် ရည်ရွယ်ချက်နဲ့ဖြစ်တယ်ဆိုတာနဲ့၊ ဒါက အသင်းတော်အလုပ်ကို ကာကွယ်ဖို့ လုပ်တာဖြစ်တယ်ဆိုတာရယ်ကိုပါ။ သူက ဒီအရာတွေကို လက်ခံပြီး နာခံသင့်တယ်ဆိုတာ နားလည်ခဲ့တယ်။ ဒါပေမဲ့ သူက သူ့ညီအစ်မတွေရဲ့ သတိပေးချက်တွေကို ဘယ်တော့မှ အလေးမထားခဲ့ဘူး၊ သူတို့မှာ မတူညီတဲ့အမြင်တွေ ရှိရင်တောင် သူတို့က စည်းမျဉ်းတွေ၊ ဒါမှမဟုတ် နည်းစနစ်တွေကို နားလည်မှုမရှိလို့ပဲလို့ ထင်ပြီး၊ သူ့ရဲ့ကိုယ်ပိုင်အမြင်ကို လက်ခံအောင် ဖိအားပေးခဲ့တယ်။ ဒါက သူ့ညီအစ်မတွေကို ဘောင်ခတ်ခံရသလို ခံစားစေခဲ့ရုံတင်မကဘဲ အလုပ်ကိုလည်း အကြီးအကျယ် ထိခိုက်စေခဲ့တယ်။ အပြင်ပန်းမှာတော့ ကျန်းနင်က တခြားသူတွေရဲ့အကြံပြုချက်တွေကို လက်မခံဘဲ သူတို့နဲ့ ငြင်းခုံနေသလိုမျိုး ထင်ရပေမဲ့၊ တကယ်တမ်းမှာတော့ သူက သမ္မာတရားကို အလွန်အမင်း မနှစ်မြို့တဲ့ စိတ်သဘောထားနဲ့၊ အပြုသဘောဆောင်တဲ့အရာတွေအပေါ် ရန်လိုမုန်းတီးပြီး အတိုက်အခံလုပ်တဲ့စိတ်ကို ထုတ်ဖော်နေခဲ့တာဖြစ်ပါတယ်။ သမ္မာတရားအပေါ်ထားတဲ့ ဒီသဘောထားကို ဘုရားသခင်က စက်ဆုပ်ရွံရှာတယ်ဆိုတာ၊ ဒီနည်းနဲ့ တာဝန်ထမ်းဆောင်ခြင်းအားဖြင့် သန့်ရှင်းသောဝိညာဉ်တော်ရဲ့ အလုပ်ကို သူ မရနိုင်ဘူးဆိုတာ၊ သူ့ကိုယ်ပိုင်အခြေအနေကိုတောင် သူ နားမလည်နိုင်ဘူးဆိုတာကို ကျန်းနင် နားလည်ခဲ့တယ်။ သူက အတိုင်းအတာတစ်ခုအထိ ထုံနေခဲ့ပြီ။ သူ့ကို ဖြုတ်ချတာကြောင့်သာ မဟုတ်ရင်၊ သူ နိုးထလာဦးမှာမဟုတ်သလို သမ္မာတရားကို လိုက်စားပြီး သူ့ရဲ့မာနထောင်လွှားတဲ့ စိတ်သဘောထားကို ဖြေရှင်းနိုင်မှာလည်း မဟုတ်ဘူး။ ဒီအရာတွေကို သဘောပေါက်တော့ ကျန်းနင်က သူ့ကို အချိန်မီ ကယ်တင်ခဲ့တဲ့အတွက် ဘုရားသခင်ကို ကျေးဇူးတင်စိတ်နဲ့ ပြည့်နေခဲ့တယ်။

နောက်ပိုင်းမှာ ကျန်းနင်က သူ ဘာလို့ အမြဲတမ်း ဒီလောက်မာနကြီးခဲ့ရသလဲဆိုတာကို ဆင်ခြင်သုံးသပ်ခဲ့တယ်။ တစ်နေ့မှာ သူ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “သင် မည်မျှ ပညာတတ်ပါစေ၊ မည်သည့် ဆုများကို သင် ရရှိပြီးဖြစ်ပါစေ၊ သင် မည်သည့်အရာကို စွမ်းဆောင်ရရှိပြီးဖြစ်ပါစေ၊ သင်၏ အဆင့်အတန်းနှင့် ရာထူးတို့ မည်မျှမြင့်မားနိုင်ပါစေ ဤအရာများအားလုံးကို သင်လက်လွှတ်ရမည်။ သူတစ်ပါးကို အထက်စီးမှ မဆက်ဆံရချေ။ ဤအရာအားလုံးသည် အချည်းနှီးအဖြစ် မှတ်ယူ၍ ရပေသည်။ ဘုရားအိမ်တော်တွင် ဤဂုဏ်အသရေတို့ မည်မျှကြီးမားပါစေ ဤအပေါ်ယံအရာများသည် သမ္မာတရား မဟုတ်သည့်အတွက် သမ္မာတရားထက် မမြင့်မားနိုင်သလို၊ သမ္မာတရား၏နေရာကို မယူနိုင်ချေ။ ဤကိစ္စနှင့်ပတ်သက်၍ သင် ရှင်းလင်းရမည် ဖြစ်သည်။ သင်က ‘ကျွန်ုပ်သည် အလွန် အထုံပါရမီရှိသည်၊ ကျွန်ုပ်၌ အလွန်ထက်မြက်သည့်ဉာဏ် ရှိသည်၊ ကျွန်ုပ်၏ တုံ့ပြန်မှုသည် အလွန်မြန်သည်၊ ကျွန်ုပ်သည် မြန်မြန်ဆန်ဆန် သင်ယူနိုင်သူတစ်ဦး ဖြစ်ပြီး ပြီးလျှင် ကျွန်ုပ်၌ အလွန့်အလွန်ကောင်းသော မှတ်ဉာဏ် ရှိသောကြောင့် အဆုံးသတ် ဆုံးဖြတ်ချက်ချဖို့ ကျွန်ုပ် အရည်အချင်းပြည့်မီသည်’ဟု ပြောလျှင်၊ ဤအရာများကို အရင်းနှီးအဖြစ် သင် အစဉ် အသုံးပြုပြီး ယင်းတို့ကို တန်ဖိုးရှိသော၊ အပြုသဘောဆောင်သော အရာများအဖြစ် မြင်ပါက ဤသည်မှာ ပြဿနာဖြစ်သည်။ သင်၏စိတ်နှလုံးကို ဤအရာများက နေရာယူပါက၊ ယင်းတို့သည် သင်၏စိတ်နှလုံးထဲ အမြစ်တွယ်ပြီး ဖြစ်ပါက သင့်အတွက် သမ္မာတရားကို လက်ခံဖို့ ခက်ခဲလိမ့်မည်ဖြစ်ပြီး ယင်း၏ အကျိုးဆက်များမှာ မတွေးရက်စရာဖြစ်သည်။ ထို့ကြောင့် သင်ချစ်သည့်၊ ကောင်းပုံရသည့်၊ သင့်အတွက် အဖိုးတန်သည့် ထိုအရာများကို ဦးစွာချပြီး ငြင်းပယ်ရမည်။ ထိုအရာများသည် သမ္မာတရား မဟုတ်ပေ။ ယင်းထက် ၎င်းတို့သည် သမ္မာတရားထဲသို့ ဝင်ရောက်ခြင်းမှ သင့်ကို ပိတ်ဆို့နိုင်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ကျန်နင်း တွေ့ခဲ့တာက၊ လူတစ်ယောက်မှာ ဘယ်လောက်ပဲ ဆုကျေးဇူးတွေ ရှိရှိ၊ အဲဒါတွေက သမ္မာတရားမဟုတ်သလို၊ သမ္မာတရားကို အစားထိုးလို့လည်း မရဘူးလို့ ပြောထားတာကိုပါ။ လူတစ်ယောက်က သူ့ဆုကျေးဇူးတွေကိုပဲ အားကိုးပြီး သမ္မာတရားကို မရှာဖွေရင် ကိုယ့်တာဝန်တွေကို ကောင်းကောင်းမထမ်းဆောင်နိုင်ဘူး၊ လူတစ်ယောက်က သူ့ဆုကျေးဇူးတွေကို အလွန်အကျွံ အရေးကြီးတယ်လို့ သတ်မှတ်ရင်၊ ဒါက တကယ်တော့ သမ္မာတရားကို ရှာဖွေခြင်းနဲ့ လက်ခံခြင်းကို ဟန့်တားနိုင်တယ်။ ကျန်းနင်က သူ့ပြဿနာတွေရဲ့ အရင်းအမြစ်ဟာ၊ အဲဒါက ဉာဏ်ရည်၊ ဆုကျေးဇူးတွေနဲ့ နည်းစနစ်ပိုင်းဆိုင်ရာ ကျွမ်းကျင်မှုတွေကို အလွန်အကျွံ အရေးကြီးတယ်လို့ သတ်မှတ်ခဲ့တာဖြစ်တယ်လို့ ရှာတွေ့ခဲ့တယ်။ သူ တာဝန်အသစ်တစ်ခုနဲ့ ကြုံတွေ့ရတိုင်း၊ သူက အတတ်ပညာနဲ့ နည်းစနစ်ပိုင်းဆိုင်ရာကဏ္ဍတွေကို မြန်မြန်ဆန်ဆန် နားလည်ခဲ့ပြီး၊ သူက ဉာဏ်ကောင်းတယ်၊ တခြားသူတွေထက် ပိုတော်တယ်လို့ ထင်ခဲ့တယ်၊ ဒီကနေပဲ သူ့တာဝန်မှာ သူများထက်သာတယ်ဆိုတဲ့စိတ်ကို သူ ရရှိခဲ့တာ။ သူနဲ့ သူ့ညီအစ်မတွေ ပန်းချီစတိုင်လ်အသစ်တစ်ခုကို ကြိုးစားခဲ့တုန်းကလိုပေါ့၊ အစပိုင်းမှာ သူတို့အားလုံး ဒါကို ခက်ခဲတယ်လို့ ထင်ခဲ့ပေမဲ့ ကျန်းနင်က မြန်မြန်ဆန်ဆန် ကျွမ်းကျင်သွားပြီး လက်ရာတော်တော်များများကို ဖန်တီးနိုင်ခဲ့တယ်၊ အဲဒါက သူ့ညီအစ်မတွေအပေါ် သူများထက်သာတယ်ဆိုတဲ့စိတ်ကို သူ့ထဲမှာ သွတ်သွင်းပေးခဲ့ပြီး၊ သူတို့ရဲ့ပူးပေါင်းဆောင်ရွက်မှုတစ်လျှောက်လုံးမှာ သူတို့ကို အထင်သေးစေခဲ့တယ်၊ သူတို့ရဲ့အမြင်တွေနဲ့ အကြံပြုချက်တွေက တန်ဖိုးမရှိသလိုမျိုး ခံစားစေခဲ့ပြီး၊ သူတို့နဲ့ လုံးဝ ပူးပေါင်းဆောင်ရွက်ချင်စိတ်မရှိအောင် လုပ်ခဲ့တယ်။ ဒီရှုံးနိမ့်မှုက ကျန်းနင်ကို သဘောပေါက်စေခဲ့တာက၊ သူ့ရဲ့စူးရှတဲ့ဉာဏ်ရည်က သူ့ကို အတတ်ပညာတစ်ခု ဒါမှမဟုတ် နည်းစနစ်ပိုင်းဆိုင်ရာ ကျွမ်းကျင်မှုတစ်ခုကို ပိုကောင်းကောင်း၊ ပိုမြန်မြန် သင်ယူနိုင်အောင်ပဲ ကူညီပေးနိုင်တယ်ဆိုတာနဲ့၊ ဒါပေမဲ့ ဘုရားသခင်အိမ်တော်မှာတော့ တာဝန်တိုင်းက သမ္မာတရားနဲ့ ဘုရားသခင်အတွက် သက်သေခံခြင်းတို့ ပါဝင်တယ်ဆိုတာကိုပေါ့။ ကိုယ့်တာဝန်ကို ကောင်းကောင်းထမ်းဆောင်နိုင်ခြင်းဟာ လူတစ်ယောက်မှာ စူးရှတဲ့စိတ် ဒါမှမဟုတ် ဆုကျေးဇူးတွေ ရှိမရှိအပေါ်မှာ မမူတည်ဘူး၊ အတတ်ပညာ ဒါမှမဟုတ် နည်းစနစ်ပိုင်းဆိုင်ရာ ကျွမ်းကျင်မှုတွေအပေါ်မှာလည်း မမူတည်ဘူး။ အရေးကြီးဆုံးအချက်က လူတစ်ယောက်က သမ္မာတရားစည်းမျဉ်းတွေကို ရှာဖွေနိုင်သလား၊ ဘုရားသခင်ရဲ့ရည်ရွယ်ချက်တွေနဲ့ တောင်းဆိုချက်တွေနဲ့အညီ ပြုမူနိုင်သလားဆိုတာပဲ။ ဒီအရာတွေက အရေးအကြီးဆုံးပဲ။ ကျန်းနင်က သူ ကျွမ်းကျင်မှုအသစ်တွေကို စတင်သင်ယူခဲ့တဲ့အချိန်ကို ပြန်စဉ်းစားမိတယ်။ သူ နားလည်တာ အရမ်းနည်းတယ်ဆိုတာ သူသိခဲ့တယ်၊ ဒါကြောင့် သူ့တာဝန်မှာ သူက နှိမ့်ချပြီး ရှာဖွေတဲ့စိတ်နှလုံးရှိခဲ့တယ်။ သူက တခြားသူတွေရဲ့အမြင်တွေကို လက်ခံပြီး ရှာဖွေနိုင်ခဲ့တယ်၊ အဲဒီဖြစ်စဉ်မှာ သန့်ရှင်းသောဝိညာဉ်တော်ရဲ့ အလုပ်ကို သူ ရရှိနိုင်ခဲ့ပြီး၊ သူ့တာဝန်ကလည်း အကျိုးရလဒ်တချို့ ရရှိခဲ့တယ်။ ဒါပေမဲ့ နောက်ပိုင်းမှာတော့ သူ အရာရာကို သင်ယူပြီးပြီလို့ ထင်ပြီး၊ သူက ပိုပိုပြီး မာနကြီးလာပြီး လူတိုင်းကို အထင်သေးခဲ့တယ်။ သူ့ရဲ့ဒီသဘောထားက ဘုရားသခင်ကို စက်ဆုပ်ရွံရှာစေခဲ့ပြီး သူက သန့်ရှင်းသောဝိညာဉ်တော်ရဲ့ အလုပ်ကို မရနိုင်ခဲ့ဘူး။ သူ့တာဝန်မှာလည်း လမ်းလွဲမှုတွေ အများကြီးရှိခဲ့တယ်။ လူတစ်ယောက်က တာဝန်တစ်ခုကို ကောင်းကောင်းထမ်းဆောင်နိုင်သလားဆိုတာက သူ့ရဲ့ဉာဏ်ရည်နဲ့ ဆုကျေးဇူးတွေနဲ့ သိပ်မသက်ဆိုင်ဘူးဆိုတာနဲ့၊ ဆုကျေးဇူးတွေက လူတွေ ကိုယ့်တာဝန်တွေကို ထမ်းဆောင်ဖို့ ကိရိယာတစ်ခုသက်သက်ပဲဆိုတာကို သူ နောက်ဆုံးမှာ သဘောပေါက်ခဲ့တယ်။ လူတစ်ယောက်မှာ ဆုကျေးဇူးတွေ မရှိရင်တောင်၊ သူက သမ္မာတရားကို ရှာဖွေပြီး တခြားသူတွေနဲ့ သဟဇာတရှိရှိ ပူးပေါင်းလုပ်ဆောင်ဖို့ အာရုံစိုက်နိုင်ရင်၊ သူ့တာဝန်က အကျိုးရလဒ်တချို့ ထွက်ပေါ်လာမှာပဲ။ ကျန်းနင်က သူ အတူတူအလုပ်လုပ်ခဲ့တဲ့ ညီအစ်မနှစ်ယောက်ကို အမြဲတမ်း အထင်သေးခဲ့တယ်၊ ဒါပေမဲ့ အခု သူ တွေ့တာက၊ သူတို့မှာ ကြီးမားတဲ့ဆုကျေးဇူးတွေ မရှိပေမဲ့၊ သူတို့နှစ်ယောက်လုံးက တခြားသူတွေရဲ့အကြံပြုချက်တွေအပေါ် အခြေခံပြီး သမ္မာတရားစည်းမျဉ်းတွေကို ရှာဖွေနိုင်ကြတယ်။ သမ္မာတရားကို လက်ခံပြီး ရှာဖွေတဲ့ ဒီသဘောထားက သူ့ရဲ့ကိုယ်ပိုင်သဘောထားထက် အများကြီး ပိုကောင်းနေခဲ့တယ်။ နောက်ဆုံးမှာတော့၊ တာဝန်တစ်ခုကို ကောင်းကောင်းဖြည့်ဆည်းဖို့အတွက်၊ သမ္မာတရားကို ရှာဖွေပြီး လက်ခံဖို့၊ ဘုရားသခင်ကို ကြောက်ရွံ့သော စိတ်နှလုံးရှိပြီး ခေါင်းမာမှုကင်းမဲ့ဖို့က အရေးကြီးဆုံးပဲဆိုတာကို သူ ရှင်းရှင်းလင်းလင်း တွေ့မြင်ခဲ့တယ်။

နောက်ပိုင်းမှာ ကျန်းနင်က ထပ်ပြီး ရှာဖွေခဲ့တာက၊ သူ့တာဝန်မှာ တခြားသူတွေနဲ့ ဘယ်လို အတိအကျ သဟဇာတရှိရှိ ပူးပေါင်းဆောင်ရွက်သင့်သလဲကိုပါ။ သူ ဘုရားသခင်နှုတ်ကပတ်တော်တစ်ပိုဒ်ကို ဖတ်ခဲ့တယ်။ “တစ်စုံတစ်ရာ သင့်အပေါ်သို့ ကျရောက်သောအခါ မိမိကိုယ်ကိုအမှန်ဟု မထင်မြင်ရပေ။ သင်သည် ဘုရားရှေ့တွင် မိမိကိုယ်ကို ငြိမ်သက်စေပြီး သင်ခန်းစာယူရမည်။ ပို၍ သင်ယူရန်အတွက် သင့်ကိုယ်သင် စွန့်လွှတ်နိုင်ရမည်။ သင်က ‘ငါသည် ဤနေရာတွင် သင်တို့ထက်ပို၍ ကျွမ်းကျင်သူဖြစ်သည်။ ထို့ကြောင့် ငါသည် ဦးဆောင်သင့်သည်။ သင်တို့အားလုံးက ငါ့အား နားထောင်သင့်သည်’ ဟု ထင်မြင်လျှင် ဤသည်မှာ မည်သည့် စိတ်သဘောထားမျိုးဖြစ်သနည်း။ မာနထောင်လွှားခြင်း၊ မိမိကိုယ်ကို အမှန်ထင်ခြင်းဖြစ်သည်။ စာတန်ဆန်သော ဖောက်ပြန်ပျက်စီးသည့် စိတ်သဘောထားဖြစ်ပြီး သာမန်လူ့သဘာဝ၏ နယ်ပယ်အတွင်းတွင်ရှိသော အရာတစ်ခုမဟုတ်ပေ။...ဤသို့ဆိုလျှင် ပြုမူဆောင်ရွက်ရန် မှန်ကန်သောနည်းလမ်းမှာ အဘယ်နည်း။ သမ္မာတရား စည်းမျဉ်းများနှင့်အညီ မည်သို့ ပြုမူဆောင်ရွက်နိုင်သနည်း။ သင်၏ အယူအဆများကို ဖွင့်ချပြပြီး ၎င်းတို့တွင် ပြဿနာတစ်ခုခုရှိမရှိကို လူတိုင်းအား မြင်စေခြင်းဖြစ်သည်။ လူတစ်ယောက်က အကြံတစ်ခုပေးလျှင် သင်သည် ရှေးဦးစွာ ထိုအကြံကိုလက်ခံရမည်။ ပြီးနောက်တွင် မှန်ကန်သော လက်တွေ့လုပ်ဆောင်ရန်လမ်းကြောင်းကို လူတိုင်းအား အတည်ပြုစေရမည်။ ထိုအရာနှင့်ပတ်သက်၍ မည်သူကမျှ မည်သည့်ပြဿနာမျှမရှိလျှင် အသင့်လျော်ဆုံးနည်းလမ်းကို သင် ဆုံးဖြတ်ပြီး ထိုနည်းလမ်းဖြင့် လုပ်ဆောင်နိုင်သည်။ ပြဿနာတစ်ခုကို ရှာတွေ့လျှင် လူတိုင်း၏ ထင်မြင်ချက်များကို တောင်းခံရမည်။ သင်တို့အားလုံးသည် သမ္မာတရားကို ရှာဖွေသင့်ပြီး အတူတကွ မိတ်သဟာယပြုသင့်သည်။ ဤနည်းအားဖြင့် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကို ရရှိလိမ့်မည်။ သင်၏ စိတ်နှလုံးက အလင်းပေးခြင်းခံရပြီး၊ ပို၍ ကောင်းမွန်သော လမ်းကြောင်းရှိသောအခါ သင်ရရှိသည့် ရလဒ်များသည် ယခင်ကထက် ပို၍ ကောင်းလိမ့်မည်။ ဤသည်မှာ ဘုရားသခင်၏ လမ်းပြမှုမဟုတ်လော။ ယင်းသည် အလွန်ကောင်းသော အရာပင်ဖြစ်သည်။ သင်သည် မိမိကိုယ်ကို အမှန်ထင်မြင်ခြင်းအား ရှောင်ကြဉ်နိုင်လျှင်၊ သင်၏ စိတ်ကူးထင်မြင်မှုများ၊ အယူအဆများကို လက်လွှတ်နိုင်လျှင်၊ အခြားလူများ၏ မှန်ကန်သော ထင်မြင်ချက်များကို နားထောင်နိုင်လျှင် သန့်ရှင်းသောဝိညာဉ်တော်၏ ဉာဏ်အလင်းဖွင့်ပြမှုကို သင် လက်ခံရရှိနိုင်လိမ့်မည်။ သင်၏ စိတ်နှလုံးသည် အလင်းပေးခြင်းခံရမည်ဖြစ်ပြီး မှန်ကန်သော လမ်းကြောင်းကို ရှာတွေ့နိုင်လိမ့်မည်။ ရှေ့ဆက်ရမည့် လမ်းကြောင်းရှိလိမ့်မည်ဖြစ်ပြီး၊ ထိုအရာကို သင် လက်တွေ့လုပ်ဆောင်သောအခါ သေချာပေါက် သမ္မာတရားနှင့် ကိုက်ညီလိမ့်မည်။ ဤသို့သော လက်တွေ့လုပ်ဆောင်မှုနှင့် အတွေ့အကြုံမှတစ်ဆင့် သမ္မာတရားအား မည်သို့ လက်တွေ့လုပ်ဆောင်ရမည်ကို သိလာလိမ့်မည်ဖြစ်ပြီး တစ်ချိန်တည်းတွင် ထိုအလုပ်နယ်ပယ်နှင့်ပတ်သက်ပြီး အသစ်ဖြစ်သောအရာတစ်ခုကို သိလာလိမ့်မည်။ ဤသည်မှာ ကောင်းသောအရာတစ်ခုမဟုတ်လော။ သင့်ထံ အမှုအရာများ ဖြစ်ပျက်သောအခါ မိမိကိုယ်ကို အမှန်ထင်မြင်မှုမရှိရသကဲ့သို့၊ သမ္မာတရားကို ရှာဖွေရမည်ကိုလည်းကောင်း၊ သင်က မိမိကိုယ်ကို အမှန်ထင်မြင်ပြီး သမ္မာတရားကို လက်မခံလျှင် လူတိုင်းက သင့်အား နှစ်သက်လိမ့်မည်မဟုတ်ဘဲ ဘုရားသခင်ကလည်း သင့်ကို သေချာပေါက် ရွံရှာလိမ့်မည်ကိုလည်းကောင်း ဤအရာမှတစ်ဆင့် သင် သဘောပေါက်လိမ့်မည်။ ဤသည်မှာ ရရှိသော သင်ခန်းစာတစ်ခုမဟုတ်လော။ သင်သည် အစဉ်သဖြင့် ဤသို့ လိုက်စားပြီး သမ္မာတရားအား လက်တွေ့လုပ်ဆောင်လျှင် သင်၏တာဝန်တွင် သင်အသုံးပြုသော အတတ်ပညာပိုင်း ကျွမ်းကျင်မှုများကို ပို၍ တိုးတက်စေလျက်ရှိမည်ဖြစ်ပြီး သင်၏တာဝန်တွင် ရလဒ်များ ပိုပို၍ ကောင်းလာလိမ့်မည်။ ဘုရားသခင်က သင့်အား ဉာဏ်အလင်းဖွင့်ပြပြီး ကောင်းချီးပေးလိမ့်မည်။ သင့်အား ပို၍ပင် အကျိုးရရှိစေလိမ့်မည်။ ဤအရာတို့အပြင် သင်သည် သမ္မာတရားအား လိုက်စားခြင်းအတွက် လမ်းကြောင်းရှိလိမ့်မည်။ သမ္မာတရားအား မည်သို့လိုက်စားရမည်ကို သင်သိသောအခါ စည်းမျဉ်းများကို တဖြည်းဖြည်းချင်း နားလည်သဘောပေါက်လိမ့်မည်။ မည်သည့်လုပ်ရပ်များက ဘုရားသခင်၏ ဉာဏ်အလင်းဖွင့်ပြမှုနှင့် လမ်းပြမှုကို ရရှိစေမည်ကိုလည်းကောင်း၊ မည်သည့်အရာက ဘုရားသခင်၏ စက်ဆုပ်မှုနှင့် အရေးမထားခြင်းကို ရရှိစေမည်ကိုလည်းကောင်း၊ မည်သည့်အရာက ဘုရားသခင်၏ လက်ခံမှုနှင့် ကောင်းချီးများကို ရရှိစေမည်ကိုလည်းကောင်း သင်သိသောအခါတွင် ရှေ့ဆက်ရန် လမ်းကြောင်းတစ်ခုရှိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏ ရှေ့မှောက်၌ မကြာခဏ အသက်ရှင်ခြင်းသည်သာလျှင် အကြင်သူသည် သူနှင့် ပုံမှန်ဆက်ဆံရေးကို ရရှိနိုင်သည်) ဘုရားနှုတ်ကပတ်တော်တွေကနေ သူက သဟဇာတရှိရှိ ပူးပေါင်းဆောင်ရွက်ခြင်းရဲ့ စည်းမျဉ်းတွေကို နားလည်လာခဲ့တယ်။ ကိုယ့်တာဝန်မှာ တခြားသူတွေက မတူညီတဲ့အကြံပြုချက်တွေ တင်ပြလာရင်၊ သူတို့က အတတ်ပညာပိုင်းဆိုင်ရာကိစ္စတွေကို နားလည်တာဖြစ်ဖြစ်၊ နားမလည်တာဖြစ်ဖြစ်၊ လူတစ်ယောက်မှာ သမ္မာတရားကို လက်ခံပြီး ရှာဖွေတဲ့သဘောထားရှိရမယ်၊ သူတို့ရဲ့အကြံပြုချက်တွေကို အရင်ဆုံး လက်ခံခြင်းနဲ့ စတင်ရမယ်၊ အဲဒါတွေကို မျက်စိမှိတ်ပြီး အလွယ်တကူ မလိုက်နာရဘူး။ ပြီးတော့ စည်းမျဉ်းတွေက ဘာပြောထားသလဲဆိုတာကို ကြည့်ပြီး လမ်းကြောင်းကို ဆုံးဖြတ်ဖို့ သမ္မာတရားစည်းမျဉ်းတွေကို အသုံးပြုရမယ်။ နောက်ပိုင်းမှာ ကျန်းနင်က ကံကောင်းထောက်မပြီး သူ့ရဲ့ဒီဇိုင်းတာဝန်ကို ပြန်ရောက်သွားခဲ့တယ်။ သူ ဘုရားသခင်ကို အရမ်းကျေးဇူးတင်ခဲ့ပြီး ဒီတစ်ခါတော့ တခြားသူတွေနဲ့ သဟဇာတရှိရှိ အလုပ်လုပ်ချင်ခဲ့တယ်။

တစ်နေ့မှာ ရှောက်ယိက သူ့ပန်းချီကားကို စစ်ဆေးပြီး သူ့ရဲ့ အထားအသိုအခင်းအကျင်းမှာ ရှိတဲ့ ပြဿနာတချို့ကို ထောက်ပြခဲ့တယ်။ ဒီစကားကိုကြားတော့ ကျန်းနင်က သူ့ညီအစ်မက သူ့ရည်ရွယ်ချက်တွေကို နားမလည်ဘူးလို့ ခံစားခဲ့ရတယ်၊ သူက လက်ရာကောင်းတချို့ကိုလည်း ကိုးကားခဲ့တာဖြစ်လို့ သူ့အထားအသိုအခင်းအကျင်းက သင့်တော်သင့်တယ်လို့ ခံစားမိခဲ့တယ်။ သူ ဒီအကြောင်းကို စဉ်းစားလေလေ၊ ရှောက်ယိက အရမ်းဇီဇာကြောင်ပြီး စည်းမျဉ်းတွေကို တရားသေစွဲလွန်းတယ်လို့ ပိုပြီးခံစားရလေပဲ၊ ဒါကြောင့် သူက သူ့စိတ်ကူးကို နောက်တစ်ခေါက် ထပ်ပြီးပြောခဲ့တယ်။ ဒါပေမဲ့ သူ ဒီလိုပြောပြီးတဲ့နောက်မှာ ရှောက်ယိက ပြောခဲ့တယ်၊ “နင့်စိတ်ကူးကို ငါ နားလည်ပါတယ်၊ ဒါပေမဲ့ ဒီအထားအသိုအခင်းအကျင်းမှာ ပြဿနာတချို့ရှိနေတယ်လို့ ငါ တကယ်ထင်တယ်။ ပိုသင့်တော်တဲ့ ဖြေရှင်းနည်းတစ်ခု ရှိမရှိ နင် စဉ်းစားလို့ရတယ်”ဆိုပြီးတော့ပေါ့။ ရှောက်ယိ ဒီလိုပြောတာကိုကြားတော့ ကျန်းနင်က ရုတ်တရက် သဘောပေါက်သွားတယ်၊ သူ့အမြင်ကို အထပ်ထပ်အခါခါ အလေးပေးပြောနေတာက သူ့ညီအစ်မကို သူမှန်ကြောင်း သက်သေပြဖို့အတွက်ပဲ ဖြစ်နေတယ်ဆိုတာကိုပေါ့။ သူက သူ့ညီအစ်မရဲ့အကြံပြုချက်ကို အလေးအနက်မစဉ်းစားဘဲ သူမှန်တယ်လို့ပဲ ထင်ခဲ့တယ်။ သူက ခေါင်းမာနေသေးတာပဲဖြစ်ပြီး တခြားသူတွေရဲ့အကြံပြုချက်တွေကို လုံးဝလက်မခံဘဲ နေတုန်းပဲ မဟုတ်ဘူးလား။ ကျန်းနင် နည်းနည်း နောင်တရသွားပြီး သူက မာနထောင်လွှားတဲ့ စိတ်သဘောထားကို ထပ်ပြီးထုတ်ဖော်နေမှန်း သဘောပေါက်ခဲ့တယ်။ သူ လက်တွေ့လုပ်ဆောင်ခြင်းစည်းမျဉ်းအကြောင်း တွေးမိတယ်၊ မတူညီတဲ့အမြင်တွေနဲ့ ရင်ဆိုင်ရတဲ့အခါ ကိုယ့်ကိုယ်ကိုယ် အရင်ဘေးဖယ်ထားရမယ်၊ တခြားသူတွေရဲ့အမြင်တွေ မှန်ကန်ရဲ့လား၊ စည်းမျဉ်းတွေနဲ့ ကိုက်ညီရဲ့လားဆိုတာကို သေချာစဉ်းစားရမယ် ဆိုတာကိုပေါ့။ သူ စိတ်တည်ငြိမ်ပြီး ကိစ္စတွေကို စဉ်းစားတဲ့အခါ၊ သူ့ရဲ့ အထားအသိုအခင်းအကျင်းမှာ ပြဿနာတချို့ တကယ်ရှိနေမှန်း သူ တွေ့ခဲ့ရတယ်။ အဲဒီနောက်မှာ ကျန်းနင်က သူ မသေချာတဲ့အပိုင်းတွေအကြောင်း သူ့ကြီးကြပ်ရေးမှူးဆီကို သွားတောင်းခံခဲ့တယ်၊ သူ့ကြီးကြပ်ရေးမှူးက သက်ဆိုင်ရာစည်းမျဉ်းတွေကို သူ့ကို မိတ်သဟာယဖွဲ့ပေးခဲ့ပြီး၊ သူ့ရဲ့ပြင်ဆင်မှုတွေကို လုပ်ဆောင်ဖို့ ပိုပြီးရှင်းလင်းတဲ့လမ်းကြောင်းတစ်ခုကို သူ ရရှိခဲ့တယ်။ ဒီနောက်မှာ သူ အရမ်းဝမ်းသာသွားတယ်။ ဒီတစ်ခါ သူခေါင်းမမာခဲ့တာ တော်သေးတာပေါ့၊ မဟုတ်ရင် လမ်းလွဲမှုတွေ ဖြစ်ခဲ့မှာပဲ။ ဒါက သူ့ကို ကိုယ့်တာဝန်ကို ထမ်းဆောင်ရာမှာ သမ္မာတရားကို လက်ခံတဲ့သဘောထားက ဘယ်လောက်တောင် အရေးကြီးတယ်ဆိုတာ သိမြင်စေခဲ့တယ်၊ လူတစ်ယောက်က ဘယ်လောက်ပဲ မှန်တယ်၊ သေချာတယ်လို့ ခံစားရပါစေ၊ တခြားသူတွေမှာ မတူညီတဲ့အမြင်တွေ ရှိတဲ့အခါ၊ ကိုယ့်အမြင်တွေကို အရင်ဆုံး ဘေးဖယ်ထားပြီး ကိစ္စတွေကို စဉ်းစား၊ ရှာဖွေရမယ်ဆိုတာကို သိမြင်စေခဲ့တယ်။ ဒါက ဘာဖြစ်လို့လဲဆိုတော့ ဘုရားသခင်က လူတစ်ယောက်ရဲ့ပြဿနာတွေကို ဖော်ထုတ်ဖို့ လမ်းပြချက်အနေနဲ့ တခြားသူတွေကို အသုံးပြုနေတာ ဖြစ်နိုင်ခြေအရမ်းများလို့ပဲ။ သမ္မာတရားကို လက်ခံတဲ့သဘောထားက လူတစ်ယောက်ကို လမ်းလွဲမှုတွေအများကြီး ရှောင်ရှားနိုင်အောင် ကူညီပေးနိုင်တယ်ဆိုတာ ကျန်းနင် တွေ့ရှိခဲ့တယ်။ ရှေ့ဆက်ပြီး သူ့တာဝန်မှာ ကျန်းနင်က တခြားသူတွေရဲ့အကြံပြုချက်တွေကို သတိရှိရှိ လက်ခံခဲ့တယ်၊ သူ အကျိုးအများကြီး ရရှိခဲ့တယ်လို့ ခံစားခဲ့ရသလို သူ့ညီအစ်ကိုမောင်နှမတွေနဲ့ သဟဇာတရှိရှိ ပူးပေါင်းဆောင်ရွက်နိုင်ခဲ့တယ်လို့လည်း ခံစားခဲ့ရတယ်။ သူ့ရဲ့စိတ်နှလုံးက ဘုရားသခင်ကို ကျေးဇူးတင်စိတ်နဲ့ ပြည့်နေခဲ့တယ်။


၆၃။ ပြဿနာတွေကို ထောက်ပြခြင်းနောက်ကွယ်မှာ ဘယ်လို မရိုးရှင်းမှုတွေ ပုန်းကွယ်နေသလဲ

တင်းကျိန်း၊ တရုတ်ပြည်

၂၀၂၁ ခုနှစ်၊ နိုဝင်ဘာလမှာ ကျွန်မကို အသင်းတော်ခေါင်းဆောင်အဖြစ် ရွေးချယ်ခဲ့တယ်။ ကျွန်မက ကျွန်မတာဝန်တွေမှာ တက်တက်ကြွကြွရှိပြီး ကျွန်မအလုပ်မှာလည်း အကျိုးရလဒ်တချို့ ရခဲ့တာကြောင့်၊ ညီအစ်ကိုမောင်နှမတွေက ကျွန်မကို တော်တော်လေး အထင်ကြီးလေးစားကြတယ်။ အထက်ခေါင်းဆောင်တွေကလည်း ကျွန်မကို အထင်ကြီးလေးစားကြပြီး ကျွန်မရဲ့အခြေအနေကို ခဏခဏ မေးမြန်းကြတယ်။ တခြားအသင်းတော်တွေမှာ ဧဝံဂေလိတရားဟောဖို့ ဧဝံဂေလိလက်ခံဖို့ အလားအလာရှိသူတွေရှိကြပြီး၊ ဧဝံဂေလိကြီးကြပ်‌ရေးမှူးက ဧဝံဂေလိဖြန့်ဝေဖို့ ကျွန်မကို ရှေ့တင်ပေးခဲ့တယ်။ ကျွန်မနဲ့ ပူးပေါင်းလုပ်ဆောင်တဲ့ညီအစ်မကလည်း ကျွန်မကို ဒီလောက်ငယ်ငယ်ရွယ်ရွယ်နဲ့ ဒီလောက်အစွမ်းအစရှိလို့ ချီးကျူးခဲ့တယ်။ ကျွန်မ အရမ်းပျော်ပြီး တွေးမိတယ်၊ “ငါ ခေါင်းဆောင်လုပ်တာ မကြာသေးပေမဲ့၊ ညီအစ်ကိုမောင်နှမတွေနဲ့ အထက်ခေါင်းဆောင်တွေအားလုံးက ငါ့ကို အထင်ကြီးလေးစားကြတယ်၊ တခြားအသင်းတော်တွေက ညီအစ်ကိုမောင်နှမတွေကလည်း ငါ အလုပ်လုပ်နိုင်စွမ်းရှိမှန်း သိကြတယ်။ ကြည့်ရတာ ငါက ငါ့အလုပ်မှာ တကယ်တော်တဲ့ပုံပဲ၊ လူတိုင်းက ငါ့ကို ရှားပါးတဲ့လူတော်တစ်ယောက်လို့ သတ်မှတ်ကြမှာပဲ” လို့ပေါ့။ ဒီအတွေးတွေက ကျွန်မကို အရမ်းပျော်ရွှင်စေပြီး အင်အားတွေ အမြဲပြည့်နေသလို ခံစားခဲ့ရတယ်။

၂၀၂၂ ခုနှစ်၊ မေလမှာ လျူယွင်က ကျွန်မတို့အသင်းတော်ကို ခေါင်းဆောင်တစ်ယောက်အနေနဲ့ အလုပ်လုပ်ဖို့ ပြောင်းရွှေ့လာခဲ့တယ်။ လျူယွင်ဟာ အသင်းတော်ကို ရောက်ပြီဆိုတာနဲ့၊ အမှုထမ်းတွေကို စပြီးအကျွမ်းတဝင်လုပ်လာသလို၊ အလုပ်အမျိုးမျိုးရဲ့ တိုးတက်မှုကိုလည်း လိုက်လံစစ်ဆေးခဲ့တယ်။ သူက စာအုပ်တွေထားတဲ့အိမ်တွေထဲက တစ်လုံးက မလုံခြုံဘူးဆိုတာနဲ့ စည်းမျဉ်းတွေကို ချိုးဖောက်နေတဲ့ ပြဿနာတချို့ရှိနေတာကို ရှာဖွေတွေ့ရှိခဲ့တယ်။ စုဝေးပွဲတွေမှာ မယုံကြည်တဲ့မှတ်ချက်တချို့ကို ထုတ်ပြော၊ အသင်းတော်အသက်တာကို နှောင့်ယှက်နေပြီး၊ အကြိမ်ကြိမ် မိတ်သဟာယဖွဲ့ပေမဲ့လည်း ပြုပြင်ပြောင်းလဲခြင်း မရှိတဲ့သူကိုတစ်ယောက်ကိုလည်း သူတွေ့ခဲ့တယ်။ လျူယွင်က ကျွန်မတို့ကို ပိုင်းခြားသိမြင်မှု သင်ယူပြီး စည်းမျဉ်းတွေအတိုင်း ဒီလူကို သီးသန့်ခွဲထုတ်ရမယ်လို့ သတိပေးခဲ့တယ်။ အဲဒီနောက်မှာ လျူယွင်က အပျက်သဘောဆောင်ပြီး အားနည်းနေတဲ့၊ စုဝေးပွဲမမှန်တဲ့ လူသစ်တွေကို တက်တက်ကြွကြွ ကူညီထောက်ပံ့ခဲ့တော့၊ လူသစ်တွေရဲ့အခြေအနေတွေက တဖြည်းဖြည်း တိုးတက်လာခဲ့တယ်။ တစ်ချိန်တည်းမှာပဲ သူက လူတချို့ကိုလည်း ဘုရားကို ယုံကြည်လာအောင် လုပ်နိုင်ခဲ့တယ်။ ဒီအရာတွေကို မြင်တော့ လျူယွင်က ပြဿနာတွေကို ရှာဖွေပြီး ဖြေရှင်းနိုင်တဲ့ တကယ်ကို အလုပ်လုပ်နိုင်စွမ်းရှိတဲ့အမှုဆောင်တစ်ယောက်လို့ ကျွန်မ ခံစားမိတယ်၊ ဒါပေမဲ့ ကျွန်မစိတ်ထဲလည်း ခါးခါးသီးသီးစိတ် ခံစားမိတယ်။ “ငါတို့နှစ်ယောက်လုံးက အသင်းတော်ခေါင်းဆောင်တွေပဲ၊ ဒါပေမဲ့ ငါတောင် သတိမထားမိတဲ့ပြဿနာတချို့ကို သူက ဖြေရှင်းခဲ့တယ်။ လူတိုင်းက ငါတို့ကို နှိုင်းယှဉ်ကြမှာပဲ။ ပြီးတော့ လျူယွင်က ငါ့ထက်သာတယ်လို့ ထင်ကြမှာပဲ။ တခြားသူတွေရဲ့စိတ်ထဲမှာ ငါ့ရဲ့အဆင့်အတန်းက နည်းနည်းကျဆင်းသွားမှာမဟုတ်ဘူးလား” လို့ပေါ့။ နောက်ပိုင်းမှာ လုပ်ဖော်ကိုင်ဖက်အစည်းအဝေးတစ်ခုမှာ၊ လျူယွင်က မကြာသေးခင်က လူသစ်တွေကို သူဘယ်လို ကူညီထောက်ပံ့ခဲ့တယ်ဆိုတာကို ပြောပြခဲ့တယ်။ အထက်ခေါင်းဆောင်တွေက နားထောင်ရင်းနဲ့ သဘောတူညီပြီး ခေါင်းညိတ်ခဲ့ကြသလို၊ ပူးပေါင်းလုပ်ဆောင်နေတဲ့ ညီအစ်ကိုမောင်နှမတွေကလည်း အာရုံစိုက်ပြီး နားထောင်နေခဲ့ကြတယ်။ လူတိုင်းက သူ့ကို ပိုပိုပြီး အာရုံစိုက်လာတာကို ကျွန်မတွေ့တော့၊ ကျွန်မ မသက်မသာဖြစ်ပြီး နည်းနည်းလျစ်လျူရှုခံရသလို ခံစားခဲ့ရတယ်၊ “အရင်က စုဝေးပွဲတွေမှာ ငါ့ရဲ့အတွေ့အကြုံဆိုင်ရာ အသိပညာတွေကို ငါ အများကြီးပြောပြနေကျ၊ ခေါင်းဆောင်တွေကလည်း ငါ့ကို တော်တော်လေး တန်ဖိုးထားခဲ့ကြတယ်။ အခုတော့ လူတိုင်းရဲ့အာရုံက လျူယွင်အပေါ်မှာပဲ စုစည်းနေပြီ။ ဒီအတိုင်းသာဆက်သွားရင် ဘယ်သူက ငါ့ကို အာရုံစိုက်ပြီး အထင်ကြီးလေးစားတော့မှာလဲ။ မဖြစ်ဘူး၊ သူ့မှာ အားနည်းချက်တွေရှိတယ်ဆိုတာကို လူတိုင်းကို ငါ မြင်အောင်လုပ်ရမယ်။ ဒါဆိုရင် သူ့ကို နည်းနည်းအညွှန့်ချိုးလိုက်ပြီး သူ စိတ်ဓာတ်ကျသွားမှာပဲ။ လူတိုင်းကလည်း သူ့ကို အထင်ကြီးလေးစားတော့မှာမဟုတ်ဘူး။ ဒါဆိုရင် လူတိုင်းရဲ့အာရုံစိုက်မှုက ငါ့ဆီပြန်ရောက်လာပြီး ငါ့ရဲ့ကိုယ်ပိုင်ဂုဏ်ရောင်ကို ပြန်ရယူနိုင်မှာပဲ” လို့ တွေးမိတယ်။

အဲဒီနောက်မှာ လျူယွင်နဲ့အတူ ပူးပေါင်းလုပ်နေတဲ့အချိန်မှာ ကျွန်မက သူ့ရဲ့အပြစ်အနာအဆာတွေနဲ့ အားနည်းချက်တွေကို သတိရှိရှိနဲ့ အာရုံစိုက်ခဲ့တယ်။ သူက တစ်ခါတလေ ကြွားတတ်တာကို ကျွန်မတွေ့ပြီး သူ့ရဲ့ဒီပြဿနာအကြောင်းကို ကျွန်မ ပြောချင်ခဲ့တယ်။ ဒါပေမဲ့ တကယ်တော့ တခြားသူတွေက သူ့ရဲ့ဒီအားနည်းချက်ကို အရင်က ထောက်ပြခဲ့ဖူးပြီး၊ သူလည်း အတော်အသင့် ပြုပြင်ပြောင်းလဲခဲ့ပြီးပြီ။ ဒါပေမဲ့ လျူယွင်ရဲ့ စိတ်ထက်သန်မှုကို လျှော့ချဖို့ ဒီအခွင့်အရေးကို အရယူချင်လို့၊ သူ ဘယ်ကိစ္စမှာ ကိုယ့်ကိုယ်ကိုယ် ကြွားဝါခဲ့တယ်ဆိုတာကို ကျွန်မ စိတ်ထဲမှာ စာရင်းလုပ်ခဲ့ပြီး၊ အဲဒါတွေကို စိတ်ထဲမှာ မှတ်ထားခဲ့တယ်။ အဲဒါမှ သူ့ကို နည်းနည်း “လမ်းပြကူညီ” ပေးတဲ့အခါမှာ ကျွန်မမှာ ငြင်းပယ်လို့မရတဲ့ အခြေခံအကြောင်းရင်းရှိမှာဖြစ်ပြီး၊ ဒီနယ်ပယ်မှာ သူ့ရဲ့ဖောက်ပြန်ပျက်စီးတဲ့ စိတ်သဘောထားက အရမ်းကို ပြင်းထန်နေသေးတယ်ဆိုတာနဲ့၊ သူ ဘာမှသိပ်မပြောင်းလဲသေးဘူးဆိုတာ သူမြင်အောင် လုပ်မယ်။ ဒီလိုဆိုရင် သူ နည်းနည်း ပိုပြီး နှိမ့်ချသွားနိုင်ပြီး ကျွန်မက ပေါ်လွင်လာနိုင်မှာပဲ။ နောက်ပိုင်းမှာတော့ သူ့အတွက် အသုံးချဖို့ ဘုရားသခင်ရဲ့ ပြင်းထန်တဲ့ ဖော်ထုတ်ခြင်းနဲ့ တရားစီရင်ခြင်းနှုတ်ကပတ်တော်တချို့ကို ကျွန်မ ရှာဖွေခဲ့တယ်။ ဘုရားသခင်ရဲ့ ဒီပြင်းထန်တဲ့နှုတ်ကပတ်တော်တွေကို မြင်တော့ ကျွန်မ ကိုယ့်ဘာသာကိုယ် တွေးမိတယ်၊ “လျူယွင်က ဖောက်ပြန်ပျက်စီးမှုနည်းနည်းပဲ ထုတ်ဖော်နေတာ၊ ပြောင်းလဲဖို့လည်း ကြိုးစားနေတာ။ ငါသာ ဒီဘုရားနှုတ်ကပတ်တော်တွေကို သူ့အပေါ် အသုံးချလိုက်ရင် သူ ကိုင်တွယ်နိုင်ပါ့မလား” လို့ပေါ့။ ဒါပေမဲ့ နောက်တော့ ကျွန်မ တွေးလိုက်တယ်၊ “သူက ဘုရားသခင်ကို နှစ်တွေအများကြီး ယုံကြည်ခဲ့တဲ့သူပဲ၊ သူ အဆင်ပြေမှာပါ။ ပြီးတော့ သူ့မှာ တကယ်ပဲ ဒီပြဿနာရှိနေတာပဲ၊ ဒါကို သူလက်မခံနိုင်လို့ အပျက်သဘောဆောင်၊ အားနည်းသွားပြီး သူ့အလုပ်ကလည်း စပြီးကျဆင်းလာရင်၊ ဒါဆိုရင် ငါက ပေါ်လွင်သွားမှာပဲ”လို့ပေါ့။ ပြီးတော့ သူဝင်ရောက်ဖို့အတွက် လက်တွေ့လုပ်ဆောင်ခြင်းနဲ့ဆိုင်တဲ့ ဘုရားနှုတ်ကပတ်တော်တချို့ကို ကျွန်မ ရိုးရိုးလေးပဲ တွေ့ခဲ့တယ်။ ဒီလိုဆိုရင် ကျွန်မရဲ့ မသမာတဲ့ရည်ရွယ်ချက်တွေကို ဘယ်သူမှသံသယရှိမှာမဟုတ်ဘူးလို့ တွေးတာပေါ့။ နောက်တစ်နေ့ တွဲဖက်အမှုဆောင်အစည်းအဝေးတစ်ခုမှာ၊ သူက သူ့အခြေအနေအကြောင်းကို ပြောပြတာကို ကျွန်မ နားထောင်ခဲ့တယ်၊ သူက မကြာသေးခင်က အပြင်ကိစ္စတွေနဲ့ အလုပ်များနေပြီး အသက်ဝင်ရောက်မှုအပေါ် အာရုံမစိုက်ဖြစ်ဘူး၊ ပေါလုရဲ့လမ်းကို မလိုက်ချင်ပေမဲ့လည်း သူ့ဘာသာသူ မထိန်းနိုင်ဘူးလို့ ပြောနေတုန်း... သူ စကားမဆုံးခင်မှာပဲ ကျွန်မ မချုပ်တည်းနိုင်တော့ဘူး။ ကျွန်မ တွေးမိတယ်၊ “သူက အသက်ဝင်ရောက်မှုအပေါ် အာရုံစိုက်ချင်တော့၊ ကျွန်မက သူ့ပြဿနာတွေကို ထောက်ပြဖို့ ဒီအခိုက်အတန့်ကို အခွင့်အရေးယူပြီး သူ့အားနည်းချက်တွေကို မြင်အောင်လုပ်လို့ရတာပဲ။ ပိုအရေးကြီးတာက၊ အထက်ခေါင်းဆောင်တွေနဲ့ ညီအစ်ကိုမောင်နှမတွေအားလုံး ဒီမှာရှိနေတယ်၊ ဒါကြောင့် ငါသာ ထုတ်ပြောလိုက်ရင် လူတိုင်းက သူ့ရဲ့အားနည်းချက်တွေကို သိသွားပြီး သူ့ကို သိပ်အထင်ကြီးတော့မှာမဟုတ်ဘူး။ ပြီးတော့ လူတိုင်းက ငါ သူ့ကို လမ်းပြကူညီပေးနိုင်တာကို မြင်တဲ့အခါ၊ သူတို့က ငါ့ကို ဝန်တာရှိတဲ့သူတစ်ယောက်လို့ မြင်ကြမှာပဲ။ ဒါဆိုရင် တစ်ချက်ခုတ် နှစ်ချက်ပြတ်ပဲ။” ပေါ့။ ဒီလိုတွေးပြီးတော့ ကျွန်မရဲ့အသံကို ပုံမှန်ထက် နည်းနည်းပိုမြှင့်လိုက်ပြီး၊ နည်းနည်းစိတ်လှုပ်ရှားတဲ့လေသံနဲ့ လျူယွင်ကို ပြောလိုက်တယ်၊ “ရှင်က အသက်ဝင်ရောက်မှုအပေါ် အာရုံမစိုက်ဘူးလို့ အမြဲပြောနေပေမဲ့၊ ရှင့်မှာ တိကျတဲ့လက်တွေ့လုပ်ဆောင်ဖို့လမ်းကြောင်း မရှိဘူး။ တကယ်တော့ ရှင်က သေးငယ်တဲ့ကိစ္စတွေကနေစပြီး ကိုယ့်ကိုယ်ကိုယ် ဆင်ခြင်သုံးသပ်လို့ရတယ်။ ကျွန်မမြင်ခဲ့တဲ့ ရှင့်ရဲ့ပြဿနာတချို့ကို ကျွန်မ ချရေးထားတယ်။ ဒါတွေကို ရှင် ဆင်ခြင်သုံးသပ်ကြည့်နိုင်ပါတယ်”လို့ပေါ့။ ကျွန်မ ပြောနေရင်းနဲ့ ကျွန်မရေးထားတဲ့ သူကြွားခဲ့တဲ့နည်းတွေကို စာရင်းလုပ်ထားတဲ့စာကို စဖွင့်လိုက်တယ်။ ပြီးတော့ ကျွန်မ သူ့ကို တည်ကြည်လေးနက်တဲ့လေသံနဲ့၊ ဘုရားသခင်က ကြွားတဲ့သူတွေအပေါ် ထားရှိတဲ့သဘောထားအကြောင်း ပြောပြခဲ့ပြီး၊ သူတို့လျှောက်နေတဲ့လမ်းကြောင်းနဲ့ ဒါကိုလျှောက်လှမ်းခြင်းရဲ့ အကျိုးဆက်တွေကို စိစစ်ခဲ့တယ်။ အဲဒီနောက်မှာ လက်တွေ့လုပ်ဆောင်ဖို့လမ်းကြောင်းတချို့ကို အဆိုပြုခဲ့တယ်။ ကျွန်မ ဒါတွေအားလုံးလုပ်ပြီးတဲ့နောက်မှာ၊ လျူယွင်က နည်းနည်းကသိကအောက်ဖြစ်ပြီး ရှက်ရွံ့သွားပုံရတယ်၊ “ရှင်ပြောတာတွေကို ကျွန်မ လက်ခံပါတယ်၊ ကျွန်မ ဆင်ခြင်သုံးသပ်ဖို့ အချိန်နည်းနည်းလိုအပ်တယ်” လို့ ပြောတယ်။ သူ ဒီလိုပြောတဲ့အခါ ကျွန်မလည်း နည်းနည်းစိတ်မလုံမလဲဖြစ်သွားပြီး၊ ကျွန်မမှာ မသမာတဲ့ရည်ရွယ်ချက်ရှိမှန်း လူတွေသိသွားမှာကို ကြောက်ခဲ့တယ်။ ဒါပေမဲ့ နောက်တော့ ကျွန်မ တွေးလိုက်တယ်၊ “ငါပြောတာတွေက အမှန်တရားပဲလေ၊ ပြီးတော့ ငါ လက်တွေ့လုပ်ဆောင်ဖို့လမ်းကြောင်းတချို့ကိုလည်း တွေ့ခဲ့တာပဲ။ အဲဒီတော့ သိပ်ကြီးကြီးမားမား ပြဿနာမရှိလောက်ပါဘူး”ပေါ့။ အထက်ခေါင်းဆောင်တွေနဲ့ ညီအစ်ကိုမောင်နှမတွေကလည်း ကျွန်မနဲ့ မငြင်းခဲ့ဘူး၊ အဲဒီတော့ သူတို့က ကျွန်မနဲ့သဘောတူသလို ထင်ရတာပေါ့။ ဒီအတွေးကြောင့် ကျွန်မနည်းည်းစိတ်သက်သာသွားတယ်။

သုံးလေးရက်လောက်ကြာပြီးညနေခင်းတစ်ခုမှာ၊ လျူယွင်နဲ့ကျွန်မ အလုပ်ကိစ္စတွေ အတူတူဆွေးနွေးနေတုန်း၊ သူ့ကို ကျွန်မပေးခဲ့တဲ့ “အကူအညီ” အကြောင်း စိတ်ထဲမှာ မတင်မကျဖြစ်နေလို့ သူ့အခြေအနေကို မေးလိုက်တယ်။ သူက အခြေအနေသိပ်မကောင်းဘူးလို့ ပြောတယ်။ သူက ဘုရားသခင်ကို နှစ်တွေအများကြီး ယုံကြည်ခဲ့ပေမဲ့ သူ့ဖောက်ပြန်ပျက်စီးတဲ့ စိတ်သဘောထားရဲ့ ဒီလက္ခာဏာသွင်ပြင်က ဘာမှသိပ်မပြောင်းလဲသေးဘူးဆိုတဲ့အချက်ကြောင့် သူ ပြောင်းလဲနိုင်မှာမဟုတ်ဘူးလို့ သူ ကောက်ချက်ချလိုက်ပြီး၊ အရမ်းကို အပျက်သဘောဆောင်နေတယ်။ ဒါကိုကြားတော့ ကျွန်မ စိတ်ထဲမှာ မသက်မသာဖြစ်သွားပြီး တွေးမိတယ်၊ “ငါ သူ့ပြဿနာကို ထောက်ပြခဲ့တာက သူ့ကို အပျက်သဘောဆောင်သွားတဲ့အထိ နာကျင်စေခဲ့လို့များ ဖြစ်နိုင်မလား”လို့ပေါ့။ အဲဒီနောက်မှာ ကျွန်မက ဘုရားနှုတ်ကပတ်တော်တွေကို အသုံးချပြီး သူ့ဖောက်ပြန်ပျက်စီးတဲ့ စိတ်သဘောထားရဲ့ ဒီလက္ခဏာသွင်ပြင်ကို ဖြေရှင်းဖို့လမ်းကြောင်းကို သေချာဂရုတစိုက် မိတ်သဟာယဖွဲ့ပေးခဲ့တယ်၊ ပြီးတော့ သူက ဒါကို မှန်မှန်ကန်ကန် ရင်ဆိုင်ပြီး သူ့အခြေအနေကို ပြုပြင်ဖို့ လိုအပ်တယ်လို့ သူ့ကို ပြောခဲ့တယ်။ သူ နည်းနည်းနားလည်သွားတာကို မြင်တော့ ကျွန်မစိတ်ထဲမှာ နည်းနည်းလေးပိုပြီးငြိမ်းချမ်းသွားတယ်။ နောက်ပိုင်းမှာ ကျွန်မ ဒီကိစ္စနဲ့ပတ်သက်ပြီး ကိုယ့်ကိုယ်ကိုယ် ဆင်ခြင်သုံးသပ်ပြီး ဘုရားသခင်ကို ဆုတောင်းခဲ့တယ်၊ ကျွန်မရဲ့ကိုယ်ပိုင် ဖောက်ပြန်ပျက်စီးတဲ့ စိတ်သဘောထားကို သိမြင်နိုင်အောင် လမ်းပြပေးဖို့ တောင်းလျှောက်ခဲ့တယ်။ ကျွန်မ ဒီဘုရားနှုတ်ကပတ်တော်တွေကို ဖတ်ခဲ့တယ်။ “လူအချို့သည် အခြားသူများက မိမိတို့ထက် ပို၍ သာလွန်သည်ကိုလည်းကောင်း၊ မိမိတို့ထက် ပို၍ မြင့်မားသည်ကိုလည်းကောင်း၊ မိမိတို့က လျစ်လျူရှုခြင်း ခံရသော်လည်း အခြားသူများက အသိအမှတ်ပြုခြင်း ခံရမည်ကိုလည်းကောင်း အစဉ် စိုးရွံ့ကြသဖြင့် ၎င်းတို့သည် အခြားလူများအား တိုက်ခိုက်ပြီး ဖယ်ကြဉ်ကြလေသည်။ ဤသည်မှာ ပင်ကိုစွမ်းရည်ရှိသူများအား မနာလိုဖြစ်ခြင်း မဟုတ်လော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ ရက်စက်ကြမ်းကြုတ်သော စိတ်သဘောထားဖြစ်၏။ အခြားသူများအတွက် မတွေးဘဲ၊ သို့မဟုတ် ဘုရားအိမ်တော်၏ အကျိုးစီးပွားများကို ထည့်မတွက်ဘဲ ကိုယ်ကျိုးအတွက်ကိုသာ စဉ်းစားသည့်သူများ၊ မိမိ၏ကိုယ်ပိုင် တစ်ကိုယ်ကောင်းဆန်သော စိတ်ဆန္ဒများကိုသာ ဖြည့်ဆည်းသည့်သူများတွင် ဆိုးသော စိတ်သဘောထားတစ်ခု ပိုင်ဆိုင်ပြီး သူတို့ကို ဘုရားသခင် မနှစ်သက်ပါ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) “အန္တိခရစ်များက လူတို့ကို ထိန်းချုပ်ဖို့ အသုံးပြုသည့် တတိယမြောက် နည်းနိဿယမှာ သမ္မာတရားကို လိုက်စားသောသူတို့အား ၎င်းတို့ဖယ်ကြဉ်ပြီး တိုက်ခိုက်ကြသည်။ လူအချို့သည် အပြုသဘောဆောင်သော အရာများ၊ တရားမျှတမှုနှင့် အလင်းကိုသာမက သမ္မာတရားနှင့် ပတ်သက်၍ မိတ်သဟာယပြုခြင်းကို ချစ်မြတ်နိုးသည်။ ၎င်းတို့သည် မိတ်သဟာယပြုဖို့အတွက် သမ္မာတရားကို လိုက်စားပြီး ရှာဖွေသော ညီအစ်ကိုမောင်နှမများကို မကြာခဏဆိုသလို တကူးတက လိုက်ရှာကြသည်။ ဤသည်ကို တွေ့မြင်သောအခါ အန္တိခရစ်၏ ဒေါသမှာ ခြောင်းခြောင်းထွက်တော့သည်။ ၎င်းတို့အတွက်မှာမူ သမ္မာတရားကို လိုက်စားသူတိုင်းသည် ၎င်းတို့၏ မျက်လုံးထဲမှ အပ်တစ်ချောင်း၊ ၎င်းတို့၏နံဘေးမှ ဆူးတစ်ချောင်းပင် ဖြစ်၏။ ၎င်းတို့သည် သမ္မာတရားကို လိုက်စားသောသူအားလုံးကို ၎င်းတို့၏ တိုက်ခိုက်မှုများ၊ ဖယ်ကြဉ်ခြင်းနှင့် ချေမှုန်းခြင်း ပစ်မှတ်အဖြစ် သတ်မှတ်ကြသည်။ အန္တိခရစ်တစ်ဦးသည် လူတို့အနေဖြင့် ရိပ်စားမိဖို့ သိသာထင်ရှားလှသည့် လူမဆန်သော၊ ရက်စက်ကြမ်းကြုတ်သော နည်းဗျူဟာများဖြင့် ဤလူတို့ကို အသေအချာပင် တိုက်ခိုက်မည်သာမကပေ။ ၎င်းတို့သည် သမ္မာတရားအား မိတ်သဟာယပြုခြင်းပုံစံကို ယူပြီး အနည်းငယ်သော စကားများနှင့် အယူဝါဒများ လူတို့အပေါ် ဝေဖန်ကာ သူတို့ကို ထိုးနှက်မည် ဖြစ်သည်။ ဤအရာက လူတို့အား ၎င်းတို့ ပြုလုပ်နေသည့်အရာက သင့်တော်ပြီး ကျိုးကြောင်းဆီလျော်သည်၊ ၎င်းတို့သည် ကူညီတတ်သည်၊ ၎င်းတို့ ပြုလုပ်နေသည့်အရာ၌ မည်သည့်အရာမျှ အမှားမရှိဟု ထင်စေသည်။ ၎င်းတို့၏ ‘သင့်တော်ပြီး ကျိုးကြောင်းဆီလျော်သည့်’ ဤနည်းစနစ်များမှာ မည်သည့်အရာများ ဖြစ်သနည်း။ (၎င်းတို့သည် လူတို့အပေါ် ဝေဖန်ပြီး သူတို့ကို ထိုးနှက်ဖို့အတွက် ဘုရားသခင်၏ နှုတ်ကပတ်တော်များကို ကိုးကားကြပါသည်။) မှန်ပေ၏၊ ၎င်းတို့သည် လူတို့ကို ဖော်ထုတ်ပြီး သူတို့အပေါ် ဝေဖန်ဖို့အတွက် ဘုရားသခင်၏ နှုတ်ကပတ်တော်များကို ကိုးကားကြသည်။ ယင်းမှာ ၎င်းတို့ အသုံးအပြုဆုံး နည်းစနစ်ဖြစ်၏။ အပေါ်ယံတွင် ဤစကားပြောနည်းမှာ မျှတသည်၊ ကျိုးကြောင်းဆီလျော်ပြီး အတော်ပင် သင့်တော်ဟန် တူသော်လည်း အတွင်းထဲ၌ ၎င်းတို့၏ ရည်ရွယ်ချက်မှာ အခြားသူများ အကျိုးရှိဖို့ ကူညီခြင်း မဟုတ်ဘဲ သူတို့ကို ဖော်ထုတ်ဖို့၊ သူတို့အပေါ် ဝေဖန်ဖို့၊ သူတို့ကို ပြစ်တင်ရှုတ်ချဖို့နှင့် သိက္ခာချဖို့သာ ဖြစ်၏။ ယင်းမှာ ၎င်းတို့ပြီးမြောက်ဖို့ ကြိုးပမ်းနေသည့်အရာ ဖြစ်သည်မှာ အသေအချာဖြစ်သည်။ ထို့ကြောင့် ပြဿနာမှာ ၎င်းတို့အစပြုသည့် နေရာ၌ပင် ရှိလေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၃- သမ္မာတရားကို လိုက်စားသောသူတို့အား ၎င်းတို့ဖယ်ကြဉ်ပြီး တိုက်ခိုက်ကြသည်) “လူတို့အပေါ် အန္တိခရစ်များ၏ လူသိရှင်ကြား ဖိနှိပ်ခြင်း၊ ဖယ်ကြဉ်ခြင်း၊ တိုက်ခိုက်ခြင်းနှင့် လူတို့၏ ပြဿနာများကို ဖော်ထုတ်ခြင်းတို့သည် တိကျစွာ ရည်ရွယ်ထားခြင်းသာ ဖြစ်သည်။ ၎င်းတို့သည် သမ္မာတရားလိုက်စားပြီး ၎င်းတို့အား ပိုင်းခြားသိမြင်နိုင်သူတို့ကို ပစ်မှတ်ထားရန် ဤသို့သော နည်းလမ်းများကို ဧကန်မုချ အသုံးပြုကြသည်။ ဤလူတို့ကို ဖြိုလှဲခြင်းဖြင့် ၎င်းတို့သည် မိမိတို့ကိုယ်ပိုင် ရာထူးများကို ခိုင်ခံ့စေခြင်းဟူသည့် ရည်မှန်းချက်ကို စွမ်းဆောင်ရရှိကြသည်။ ဤကဲ့သို့ လူတို့ကို တိုက်ခိုက်ခြင်းနှင့် ဖယ်ကြဉ်ခြင်းသည် သဘာဝအားဖြင့် မလိုမုန်းထားခြင်း ဖြစ်သည်။ ၎င်းတို့၏ စကားနှင့် ပြောပုံဆိုပုံတွင် ရန်လိုစိတ်ရှိသည်။ ဖော်ထုတ်ခြင်း၊ ရှုတ်ချခြင်း၊ အသရေပျက်အောင် မမှန်မကန် ပြောခြင်းနှင့် ဆိုးယုတ်သော မတော်မတရားပြောဆိုခြင်းတို့ ရှိသည်။ ၎င်းတို့သည် အပြုသဘောဆောင်သော အရာများကို အပျက်သဘော ဆောင်သည့်အလား၊ အပျက်သဘောဆောင်သည့် အရာများကို အပြုသဘော ဆောင်သည့်အလား ပြောဆိုလျက် အမှန်တရားများကို မလိမ့်တပတ်ပင် လုပ်ကြသည်။ ဤကဲ့သို့ အဖြူအမည်းကို ပြောင်းပြန်လှန်ပြီး အမှန်အမှားကို ရောထွေးစေခြင်းက လူတို့ကို အနိုင်ယူခြင်းနှင့် ၎င်းတို့နာမည်များ ပျက်စီးစေခြင်းတည်းဟူသော အန္တိခရစ်တို့၏ ရည်မှန်းချက်ကို ပြည့်စုံစေသည်။ အမြင်မတူသူများအပေါ် ဤတိုက်ခိုက်ခြင်းနှင့် ဖယ်ကြဉ်ခြင်းတို့အား မည်သည့် စိတ်ဓာတ်က ဖြစ်ပေါ်စေသနည်း။ အချိန်အများစုတွင် ယင်းသည် မနာလိုသော စိတ်ဓာတ်မှ လာသည်။ ရက်စက်ကြမ်းကြုတ်သော စိတ်သဘောထားတွင် မနာလိုမှုသည် ယင်းနှင့်အတူ အားကောင်းသော မုန်းတီးမှုကို သယ်ဆောင်ပြီး ၎င်းတို့၏ မနာလိုမှု အကျိုးဆက်အနေဖြင့် အန္တိခရစ်များသည် လူတို့ကို တိုက်ခိုက်ကာ ဖယ်ကြဉ်ကြသည်။ ဤကဲ့သို့သော အခြေအနေမျိုးတွင် အန္တိခရစ်တို့သည် ဖော်ထုတ်ခံရခြင်း၊ တိုင်ကြားခံရခြင်း၊ မိမိတို့၏ အဆင့်အတန်းများ ဆုံးရှုံးခြင်းနှင့် ထိုးနှက်ခံရခြင်းတို့ကို ကြုံတွေ့ရပါက သူတို့သည် အာခံကာ မကျေမနပ် ဖြစ်လာကြမည်ဖြစ်ပြီး ၎င်းတို့အနေဖြင့် ပြင်းပြင်းထန်ထန် အငြိုးထားလိုစိတ်လည်း ပို၍ပင် ရှိလာရန် လွယ်ကူပေလိမ့်မည်။ အငြိုးထားခြင်းသည် စိတ်ထားတစ်မျိုးဖြစ်ပြီး ဖောက်ပြန်ပျက်စီးသော စိတ်သဘောထား အမျိုးအစားတစ်ခုလည်း ဖြစ်သည်။ တစ်စုံတစ်ဦး လုပ်သည့်အရာက မိမိတို့အဖို့ ထိခိုက်နစ်နာစရာဖြစ်သည်ကို အန္တိခရစ်တို့က မြင်သည့်အခါ ၎င်းတို့ထက် အခြားသူများ ပိုစွမ်းဆောင်နိုင်သည်၊ သို့မဟုတ် တစ်စုံတစ်ဦး၏ ပြောဆိုချက်များနှင့် အကြံပြုချက်များက ၎င်းတို့ထက် ပိုကောင်းပြီး သို့မဟုတ် ပို၍ အမြော်အမြင်ရှိပြီး လူတိုင်းက ထိုလူ၏ ပြောဆိုချက်များနှင့် အကြံပြုချက်များအား သဘောတူ လက်ခံကြသည်ကို မြင်သည့်အခါ၊ အန္တိခရစ်များက ၎င်းတို့၏ ရာထူး ခြိမ်းခြောက်ခံရသည်ဟု ခံစားကြသည်၊ ၎င်းတို့၏ စိတ်နှလုံးများတွင် မနာလိုမှုနှင့် မုန်းတီးခြင်းတို့ ဖြစ်ပေါ်ပြီး ၎င်းတို့က တိုက်ခိုက်ကာ လက်စားချေကြသည်။ လက်စားချေသည့်အခါ အန္တိခရစ်များသည် ယေဘုယျအားဖြင့် မိမိတို့၏ ပစ်မှတ်များကို လက်ဦးမှုယူသည့် ထိုးနှက်ချက်တစ်ခု လုပ်ကြသည်။ တစ်ဖက်လူက အညံ့ခံသည်အထိ လူတို့ကို တိုက်ခိုက်ပြီး ဖြိုလှဲရာတွင် လက်ဦးမှုရယူကြသည်။ ထိုအခါမှသာ ၎င်းတို့သည် စိတ်ခံစားချက်များ ထွက်ပေါက်ပေးလိုက်ရပြီ ဖြစ်သည်ဟု ခံစားကြသည်။ လူတို့ကို တိုက်ခိုက်ခြင်းနှင့် ဖယ်ကြဉ်ခြင်းနှင့်ဆိုင်သည့် အခြားသော သရုပ်သကန်များမှာ အဘယ်နည်း။ (အခြားသူများကို သိမ်ငယ်စေခြင်း ဖြစ်သည်။) အခြားသူများကို သိမ်ငယ်စေခြင်းသည် ပေါ်လွင်အောင်ပြသသည့် နည်းလမ်းများထဲမှ တစ်ခု ဖြစ်သည်။ အလုပ်ကို သင် မည်မျှကောင်းစွာ လုပ်ဆောင်သည်ဖြစ်စေ သင် အပျက်သဘောဆောင်ပြီး အားနည်းကာ မရပ်တည်နိုင်သည်အထိ အန္တိခရစ်များက သင့်ကို သိမ်ငယ်စေဦးမည်၊ သို့မဟုတ် ရှုတ်ချဦးမည်ဖြစ်သည်။ ထို့နောက် ၎င်းတို့သည် ကျေနပ်လိမ့်မည်ဖြစ်ပြီး မိမိတို့၏ ရည်မှန်းချက် ပြည့်စုံပြီးဖြစ်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၂- အမြင်မတူသူများကို ၎င်းတို့ တိုက်ခိုက်ကာ ကြဉ်ထားကြ၏) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်ခဲ့ရတာက၊ ကျွန်မက တခြားသူတွေက လျူယွင်ကိုပဲ ဂရုစိုက်ပြီး ကျွန်မကို အထင်မကြီးမလေးစားမာကို ကြောက်ခဲ့လို့၊ သူ့ကို တိုက်ခိုက်ဖယ်ကျဉ်ခဲ့တာဖြစ်ပြီး၊ ဒါဟာ မလိုမုန်းထားတဲ့ စိတ်သဘောထားဖြစ်တယ်ဆိုတာကိုပါ။ လျူယွင်က ကျွန်မတို့အသင်းတော်ကို ကူညီထောက်ပံ့ဖို့ ရောက်လာပြီး တကယ့်အလုပ်တချို့ လုပ်ခဲ့ရုံတင်မကဘူး၊ ကျွန်မရဲ့ကိုယ်ပိုင်တာဝန်တွေမှာလည်း ကျွန်မကို ကူညီခဲ့တယ်။ ဒါပေမဲ့ တာဝန်တွေကို ကောင်းကောင်း ဖြည့်ဆည်းရာမှာ ဒါမှမဟုတ် အသင်းတော်အလုပ်ကို ကာကွယ်ရာမှာ သူနဲ့ ဘယ်လို သဟဇာတရှိရှိ ပူးပေါင်းလုပ်ဆောင်ရမလဲဆိုတာကို ကျွန်မ မစဉ်းစားခဲ့ဘူး၊ သူ့ကို ကျွန်မရဲ့အဆင့်အတန်းအတွက် ခြိမ်းခြောက်မှုတစ်ခုအနေနဲ့ပဲ ကျွန်မ တွေးခဲ့ပြီး အခြေအနေတွေ အရင်ကလိုဆက်သွားရင် ဘယ်သူမှ ကျွန်မကို အထင်မကြီးမလေးစားတော့မှာကို ကြောက်ခဲ့တယ်၊ ဒါကြောင့် ကျွန်မက သူ့ရဲ့အားနည်းချက်တွေကို တမင်တကာ ရှာဖွေပြီး အဲဒါတွေကို အသုံးချခဲ့တယ်၊ သူ့ကို တိုက်ခိုက်ဖို့ နည်းလမ်းတစ်ခုအနေနဲ့ “လမ်းပြကူညီခြင်း” ကို အသုံးပြုခဲ့တယ်။ သူ့ကိုယ်သူနားလည်အောင် ကျွန်မက ကူညီပေးနေပုံရပေမဲ့၊ တကယ်တမ်းမှာတော့ သူက ကျွန်မထက် အရာရာမှာသာလို့ ကျွန်မ မနာလိုဖြစ်နေတာသက်သက်ပဲ။ ဘုရားသခင်ရဲ့ ဖော်ထုတ်ခြင်းနဲ့ တရားစီရင်ခြင်းနှုတ်ကပတ်တော်တွေကို ဖတ်ပြီးတဲ့နောက်မှာ သူ ကိုယ့်ကိုယ်ကိုယ် ဘောင်ခတ်ပြီး စိတ်ဓာတ်ကျသွားဖို့ ကျွန်မ လိုလားခဲ့တယ်၊ သူ သိပ်ပြီး မပေါ်လွင်တော့အောင်ပေါ့။ လျူယွင်ကို ကျွန်မရဲ့ “ကူညီ” မှုက၊ တကယ်တော့ သူ့ကို တိုက်ခိုက်ဖို့ ဟန်ဆောင်မှုတစ်ခုသက်သက်ဆိုတာ ကျွန်မတွေ့ခဲ့တယ်။ ကျွန်မ သူ့ကို မနာလိုဖြစ်ခဲ့တယ်၊ သူ့ကို ချိုးနှိမ်ချင်ခဲ့တယ်၊ သူ့ကို အပျက်သဘောဆောင်စေချင်ခဲ့တယ်၊ သူ့ကို ကျွန်မအောက်မှာပဲ ထားချင်ခဲ့တယ်။ ကျွန်မရဲ့လုပ်ရပ်တွေက သမ္မာတရားကို လိုက်စားတဲ့သူတွေကို တိုက်ခိုက်ပြီး ဖယ်ကျဉ်တဲ့ အန္တိခရစ်တစ်ယောက်ရဲ့ လုပ်ရပ်တွေနဲ့ အတူတူပဲ၊ လူတွေကို ဖိနှိပ်ဖို့အတွက် တရားဝင်ပြီး ကျိုးကြောင်းဆီလျော်တယ် ထင်ရတဲ့နည်းလမ်းတွေကို အသုံးပြုခဲ့တယ်၊ ဒီနည်းနဲ့ ညီအစ်ကိုမောင်နှမတွေရဲ့မျက်လုံးထဲမှာ ကိုယ့်ရဲ့အဆင့်အတန်းကို ခိုင်မာစေတာပေါ့။ ဒါက ဖော်ထုတ်ခဲ့တာက ရက်စက်ကြမ်းကြုတ်တဲ့ စိတ်သဘောထားပဲ။ ဘုရားနှုတ်ကပတ်တော်တွေရဲ့ ဆိုလိုရင်းကနေ ကျွန်မ ခံစားခဲ့ရတာက၊ ဘုရားသခင်က အန္တိခရစ်တွေရဲ့စိတ်သဘောထားတွေအပေါ် စက်ဆုပ်ရွံရှာပြီး မုန်းတီးတယ်ဆိုတာကိုပေါ့၊ ကျွန်မမှာ သောကစိတ်နဲ့ ကြောက်ရွံ့စိတ် ပြည့်နှက်သွားခဲ့တယ်။ ဘုရားသခင်က ကျွန်မကို သေချာပေါက် ရွံရှာမုန်းတီးမှာပဲလို့ ကျွန်မ ထင်ခဲ့တယ်။ ဒါကြောင့် ကျွန်မ ဘုရားသခင်ကို ဆုတောင်းခဲ့တယ်၊ “အို အနန္တတန်ခိုးရှင် ဘုရားသခင်၊ သမီး နောင်တရချင်ပါတယ်။ သမီးရဲ့ညီအစ်ကိုမောင်နှမတွေကို နောက်တစ်ခါ မတိုက်ခိုက်၊ မဖယ်ကျဉ်ချင်တော့ပါဘူး။ ကျေးဇူးပြုပြီး သမီးအပေါ် သနားကရုဏာထားတော်မူပါ၊ ဒါကနေ စစ်မှန်တဲ့ ကိုယ့်ကိုယ်ကိုယ် အသိအမှတ်ပြုမှုတချို့ သမီး ရရှိနိုင်အောင် ခွင့်ပြုတော်မူပါ”လို့ပေါ့။

နောက်ပိုင်းမှာတော့ ကျွန်မရဲ့ပြဿနာအပေါ် နားလည်မှုတချို့ကို ပေးခဲ့တဲ့ ဘုရားနှုတ်ကပတ်တော်တွေကို ထပ်ပြီး ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “၎င်းတို့ထက် သာလွန်သော လူတစ်ဦးကို ၎င်းတို့တွေ့မြင်သည့်အခါ လူတို့၏ စိတ်နှလုံးထဲရှိ မိမိတို့၏ နေရာကို ကာကွယ်ရန်အလို့ငှာ ထိုသူကို ပြိုလဲစေရန် ကြိုးစားကြ၏၊ ထိုသူအကြောင်း အခြေအမြစ်မရှိသော ကောလာဟလများ လုပ်ကြံဖန်တီးကြသည်၊ သို့မဟုတ် ထိုသူကို အပုပ်ချပြီး ထိုသူ၏ ဂုဏ်သတင်းကို လျော့ပါးစေရန် စက်ဆုပ်ဖွယ်ကောင်းသော နည်းလမ်းများကို အသုံးချကြသည်၊ ထိုသူကို မိမိတို့၏ ခြေဖဝါးအောက်တွင်ပင် နင်းချေကြလေသည်။ ဤသည်မှာ မည်သို့သော စိတ်သဘောထားအမျိုးအစားဖြစ်သနည်း။ ဤသည်မှာ မာနထောင်လွှားခြင်းနှင့် စိတ်ကြီးဝင်ခြင်း သက်သက်မဟုတ်ပေ။ စာတန်၏ စိတ်သဘောထားဖြစ်သည်။ ဤသည်မှာ မလိုမုန်းထားသော စိတ်သဘောထားဖြစ်သည်။ ဤပုဂ္ဂိုလ်သည် မိမိတို့ထက် ပိုတော်ပြီး သာလွန်သောသူများကို တိုက်ခိုက်ခြင်းနှင့် ဖယ်ကြဉ်ခြင်းမှာ ဆိုးညစ်၍ ကောက်ကျစ်ဆိုးယုတ်၏။ ထို့ပြင် ၎င်းတို့သည် လူများကို ဖြိုချရန် မည်သည့်အရာကိုမဆို လုပ်ဆောင်ခြင်းက ၎င်းတို့အတွင်း၌ မသေးလှသော မကောင်းဆိုးဝါးသဘာဝ ရှိကြောင်းကို ပြသနေ၏။ စာတန်၏ စိတ်သဘောထားဖြင့် အသက်ရှင်လျက် ၎င်းတို့သည် လူများကို မထီမဲ့မြင်ပြုကြသည်၊ ထောင်ချောက်ဆင်ရန် ကြိုးပမ်းကြသည်၊ ညှဉ်းပန်းကြ၏။ ဤသည်မှာ မကောင်းမှုပြုခြင်း မဟုတ်လော။ ဤသို့ အသက်ရှင်နေထိုင်ကြသော်လည်း ၎င်းတို့သည် မိမိတို့ကိုယ်ကို အကောင်းပကတိဖြစ်သည်ဟုလည်းကောင်း၊ လူကောင်းတစ်ဦးဖြစ်သည်ဟုလည်းကောင်း ထင်မှတ်နေကြဆဲ ဖြစ်၏။ သို့သော် ၎င်းတို့ထက် သာလွန်သော တစ်စုံတစ်ဦးကို မြင်သောအခါ ထိုသူကို ညှဉ်းပန်းပြီး အလုံးစုံ နင်းခြေကြ၏။ ဤ၌ ပြဿနာကား အဘယ်နည်း။ ဤသို့သော ဒုစရိုက်အမှုများကို ကျူးလွန်ကြသော၎င်းတို့သည် ဗြောင်ကျကျ ထင်ရာမြင်ရာပြုသောသူများ မဟုတ်လော။ ဤသို့သောလူတို့သည် မိမိတို့၏ အကျိုးစီးပွားများနှင့် မိမိတို့၏ ခံစားချက်များကိုသာ ထည့်သွင်းစဉ်းစားကြပြီး ၎င်းတို့ လိုလားသမျှမှာ မိမိတို့၏ လိုအင်ဆန္ဒများ၊ ရည်မှန်းချက်များနှင့် ရည်ရွယ်ချက်များကို အောင်မြင်စေရန်သာ ဖြစ်၏။ အသင်းတော်၏အလုပ်အပေါ် မည်မျှ ထိခိုက်နစ်နာစေသည်ကို ဂရုမစိုက်ပေ။ ၎င်းတို့သည် လူတို့စိတ်ထဲရှိ ၎င်းတို့၏ အဆင့်အတန်းနှင့် ၎င်းတို့၏ ကိုယ်ပိုင် ဂုဏ်သတင်းကို ကာကွယ်ရန် ဘုရားအိမ်တော်၏ အကျိုးစီးပွားများကို စွန့်လွှတ်ဖို့ ပို၍ နှစ်သက်ကြသည်။ ဤသို့သောလူတို့သည် မာနထောင်လွှားခြင်း၊ မိမိကိုယ်ကို မှန်ကန်သည်ဟု ယူမှတ်ခြင်း၊ တစ်ကိုယ်ကောင်းဆန်ပြီး ယုတ်မာခြင်းမရှိသလော။ ဤသို့သောသူတို့သည် မာနထောင်လွှားပြီး မိမိကိုယ်ကို မှန်ကန်သည်ဟု ယူမှတ်ရုံသာမက အလွန့်အလွန် တစ်ကိုယ်ကောင်းဆန်ပြီး ယုတ်မာသည်။ ၎င်းတို့သည် ဘုရားသခင်၏ ရည်ရွယ်ချက်များကို လုံးဝ အလေးမထားပေ။ ဤသို့သောသူတို့သည် ဘုရားသခင်ကို ကြောက်ရွံ့သော စိတ်နှလုံး ရှိသလော။ ၎င်းတို့သည် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိပေ။ ဤအတွက်ကြောင့် ၎င်းတို့က အသိစိတ်၏ အပြစ်တင်ခြင်း လုံးဝမရှိဘဲ၊ ကြောက်ရွံ့ခြင်း လုံးဝမရှိဘဲ၊ စိုးရိမ်ကြောင့်ကြခြင်း လုံးဝမရှိဘဲ၊ သို့မဟုတ် စိတ်ပူခြင်းလုံးဝ မရှိဘဲ၊ အကျိုးဆက်များကို ထည့်သွင်းစဉ်းစားခြင်း မရှိဘဲ လက်လွတ်စပယ် လုပ်ဆောင်ကာ အလိုရှိသလို ဆောင်ရွက်ကြခြင်း ဖြစ်သည်။ ဤသည်မှာ ၎င်းတို့ မကြာခဏ လုပ်ဆောင်သည့်အရာနှင့် အမြဲ ပြုမူကြပုံ ဖြစ်သည်။ ထိုသို့သော အပြုအမူ၏ သဘာဝမှာ အဘယ်နည်း။ သက်သက်သာသာ ပြောရမည်ဆိုလျှင် ထိုသို့သော လူများသည် အလွန့်အလွန် မနာလိုတတ်ကြပြီး ပုဂ္ဂိုလ်ရေး ဂုဏ်သတင်းနှင့် အဆင့်အတန်းအတွက် အလွန် ပြင်းထန်သည့် လိုအင်ဆန္ဒတစ်ခု ရှိကြလေသည်။ ၎င်းတို့သည် အလွန် လှည့်ဖြားကြပြီး မသိမသာ ဒုက္ခပေးတတ်ကြသည်။ သာ၍ ပြင်းထန်စွာ ပြောရလျှင် ပြဿနာ၏ အနှစ်သာရမှာ ထိုသို့သော လူများတွင် ဘုရားသခင်ကို ကြောက်ရွံ့သော စိတ်နှလုံး လုံးဝ မရှိကြခြင်းဖြစ်သည်။ ဘုရားသခင်ကို သူတို့ မကြောက်ပေ၊ မိမိတို့ကိုယ်ကို အကြီးမြတ်ဆုံးအဖြစ် ယုံကြည်ကြပြီး မိမိတို့နှင့် ပတ်သက်သည့်အရာမှန်သမျှကို ဘုရားသခင်ထက် ပိုမြင့်ပြီး သမ္မာတရားထက် ပိုမြင့်သည်ဟု သူတို့မှတ်ယူကြသည်။ သူတို့၏ စိတ်နှလုံးများထဲတွင် ဘုရားသခင်သည် ဖော်ပြဖို့ မထိုက်တန်ဘဲ အရေးမပါဖြစ်ကာ သူတို့၏ စိတ်နှလုံးများထဲတွင် ဘုရားသခင်သည် လုံးဝ အဆင့်အတန်း တစ်စက်မျှ မရှိချေ။ မိမိတို့၏ နှလုံးသားများထဲတွင် ဘုရားသခင်အတွက် နေရာမရှိသောသူများနှင့် ဘုရားသခင်ကို ကြောက်ရွံ့သော စိတ်နှလုံး မရှိသူများက သမ္မာတရားကို လက်တွေ့လုပ်ဆောင်နိုင်ကြသလော။ လုံးဝ မလုပ်ဆောင်နိုင်ပေ။ ထို့ကြောင့် သူတို့သည် ထုံးစံအတိုင်း အလုပ်ရှုပ်ပြီး အားထုတ်မှုများစွာကို အသုံးပြုကြကာ တက်ကြွလှုပ်ရှားစွာ လျှောက်သွားလာကြသောအခါ သူတို့ မည်သည့်အရာ ပြုလုပ်နေကြသနည်း။ ထိုကဲ့သို့သောလူတို့က ဘုရားသခင်အတွက် အသုံးခံရန် အရာရာတိုင်းကို စွန့်လွှတ်ပြီး များစွာဒုက္ခခံခဲ့ကြပြီဟုပင် ကြွေးကြော်ကြ၏၊ သို့သော်လည်း အမှန်မှာမူ သူတို့လုပ်ဆောင်ချက်များအားလုံး၏ စေ့ဆော်မှု၊ စည်းမျဉ်းနှင့် ရည်ရွယ်ချက်တို့မှာ ၎င်းတို့၏ ကိုယ်ပိုင်အဆင့်အတန်းနှင့် ဂုဏ်သိက္ခာအတွက်၊ ၎င်းတို့၏ အကျိုးစီးပွားအားလုံးကို ကာကွယ်ရန်အတွက် ဖြစ်သည်။ ဤသို့သောလူမျိုးကို ကြောက်စရာကောင်းသည်ဟု သင်တို့ ဆိုမည်လော၊ မဆိုမည်လော။ မည်သည့် လူစားမျိုးသည် ဘုရားသခင်ကို နှစ်ပေါင်းများစွာ ယုံကြည်ပြီးဖြစ်သည့်တိုင် ဘုရားသခင်ကို ကြောက်ရွံ့သော စိတ်နှလုံး မရှိရသနည်း။ ၎င်းတို့သည် မာနထောင်လွှားသူများ မဟုတ်သလော။ ၎င်းတို့သည် စာတန်များ မဟုတ်သလော။ မည်ကဲ့သို့သော အရာများသည် ဘုရားသခင်ကို ကြောက်ရွံ့သော စိတ်နှလုံး မရှိဆုံး ဖြစ်သနည်း။ သားရဲတိရစ္ဆာန်များမှလွဲ၍ ဆိုးယုတ်သူများနှင့် အန္တိခရစ်များ၊ နတ်ဆိုးများနှင့် စာတန်၏ အမျိုးများ ဖြစ်ပေသည်။ ၎င်းတို့သည် သမ္မာတရားကို လုံးဝ လက်မခံကြပေ။ ၎င်းတို့သည် ဘုရားသခင်ကို ကြောက်ရွံ့သော စိတ်နှလုံး လုံးလုံးလျားလျား ကင်းမဲ့ကြပေသည်။ ၎င်းတို့သည် မည်သည့်မကောင်းမှုကိုမဆို လုပ်ဆောင်နိုင်စွမ်းရှိသည်။ ၎င်းတို့သည် ဘုရားသခင်နှင့် ဘုရားသခင်ရွေးချယ်ထားသောလူများ၏ ရန်သူများဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်တွေကို ဖတ်ပြီး ကိုယ့်ရဲ့ကိုယ်ပိုင်အပြုအမူနဲ့ ချိန်ညှိကြည့်တဲ့အခါ၊ ကျွန်မ နားလည်ခဲ့တယ်၊ တခြားသူတွေကို ကျွန်မ ဖယ်ကျဉ်ပြီး ဖိနှိပ်ခဲ့တာဟာ ကျွန်မမှာ ဘုရားသခင်ကို ကြောက်ရွံ့တဲ့စိတ်နှလုံး လုံးဝမရှိတာမှာ အရင်းခံတယ်ဆိုတာကိုပေါ့။ ကျွန်မရဲ့စိတ်ကူးတွေ၊ အတွေးအခေါ်တွေနဲ့ လုပ်ရပ်တွေအားလုံးက ကိုယ့်ရဲ့ကိုယ်ပိုင် ဂုဏ်သတင်းနဲ့ အဆင့်အတန်းအတွက်ချည်းပဲ ဖြစ်ခဲ့တယ်။ လျူယွင် မရောက်လာခင်မှာ ကျွန်မက အရာရာမှာ ပေါ်လွင်ခဲ့တယ်၊ ဒါပေမဲ့ သူက ကျွန်မထက် အရာရာမှာ သာလွန်သွားတာကို မြင်တဲ့အခါ၊ ကျွန်မ မနာလိုဖြစ်ပြီး သူ့ရဲ့သာလွန်မှုကို လက်မခံနိုင်ခဲ့ဘူး၊ သူ ကျွန်မကို ကျော်တက်သွားတာကို မလိုလားခဲ့ဘူး။ ဒါကြောင့်ပဲ သူ ထုတ်ဖော်ခဲ့တဲ့ဖောက်ပြန်ပျက်စီးမှုကို ကျွန်မက အသုံးချပြီး သူ့ကိုအရှက်ခွဲဖို့ သူ့ကို “ကူညီ” တာကို သဘာဝကျပုံရတဲ့ နည်းလမ်းတစ်ခုအနေနဲ့ အသုံးပြုခဲ့တယ်။ လူတိုင်း သူ့ရဲ့အပြစ်အနာအဆာတွေကို မြင်အောင်လုပ်ပြီး၊ လူတွေရဲ့အထင်ကြီးလေးစားမှုကို ပြန်ရဖို့ပေါ့။ ဒီဖြစ်စဉ်မှာ၊ ကျွန်မက သူ့ကို တိုက်ခိုက်ဖို့အတွက် ဘုရားနှုတ်ကပတ်တော်တွေကို လက်နက်တစ်ခုအနေနဲ့ အသုံးပြုခဲ့တယ်၊ သူ့ကို အပျက်သဘောဆောင်စေပြီး သူ့တာဝန်ကို ထမ်းဆောင်ချင်စိတ်မရှိအောင်လုပ်ဖို့ ကျွန်မ လိုလားခဲ့တယ်၊ ဒီလိုနဲ့ ကျွန်မ ပေါ်လွင်လာပြီး ကျွန်မရဲ့စက်ဆုပ်စရာကောင်းတဲ့ရည်ရွယ်ချက်ကို တခြားသူတွေမမြင်အောင် တားဆီးနိုင်တာပေါ့။ ကျွန်မ အရမ်းကို စဉ်းလဲကောက်ကျစ်ပြီး ဆိုးညစ်ခဲ့တာပဲ။ ကျွန်မက စာတန်ဆန်တဲ့အဆိပ်အတောက်တွေအတိုင်း အသက်ရှင်ခဲ့ပြီး၊ အသင်းတော်က ကျွန်မတို့နှစ်ယောက်လုံးစာအတွက် မကြီးဘူးလို့ ထင်ခဲ့တယ်။ အသင်းတော်မှာ ကျွန်မထက်သာတဲ့ ဒါမှမဟုတ် ကျွန်မကို ကျော်လွန်တဲ့ဘယ်သူ့ကိုမှ ကျွန်မ သည်းမခံနိုင်ခဲ့ဘူး။ ကိုယ့်အလုပ်မှာ အကျိုးရလဒ်တချို့ ရရှိနေရုံနဲ့ပဲ တခြားသူတွေရဲ့အထင်ကြီးလေးစားမှုကို ဆက်မွေ့လျော်ခံစားချင်ခဲ့ပြီး သူတို့စိတ်နှလုံးထဲမှာ နေရာတစ်နေရာကို ပိုင်ဆိုင်ချင်ခဲ့တယ်။ လျူယွင်က လုပ်နိုင်စွမ်းရှိတဲ့အမှုဆောင်တစ်ယောက်ဖြစ်တယ်၊ သူ့တာဝန်တွေမှာ ထိရောက်မှုရှိတယ်၊ အသင်းတော်ရဲ့အလုပ်အမျိုးမျိုးကို ရှေ့ဆက်မောင်းနှင်နိုင်ခဲ့တယ်၊ ဒါပေမဲ့ ကျွန်မက တာဝန်တွေထမ်းဆောင်ရာမှာ ဒါမှမဟုတ် အသင်းတော်အလုပ်ကို ကာကွယ်ရာမှာ သူနဲ့ ဘယ်လို သဟဇာတရှိရှိ ပူးပေါင်းလုပ်ဆောင်ရမလဲဆိုတာကို မစဉ်းစားခဲ့ဘူး။ ကျွန်မက အတောက်ပဆုံးဖြစ်တဲ့သူတစ်ယောက်ဖြစ်ဖို့ပဲ တွေးခဲ့ပြီး၊ ကိုယ့်ကိုယ်ကိုယ် ကြီးမြတ်အောင်လုပ်ဖို့အတွက် လျူယွင်ကို တိုက်ခိုက်ပြီး အပျက်သဘောဆောင်စေတဲ့အထိတောင် ဖြစ်ခဲ့တယ်။ ဒါက အသင်းတော်အလုပ်ကို ထိခိုက်စေမလားဆိုတာကို လုံးဝ ထည့်မစဉ်းစားခဲ့ဘူး၊ ကျွန်မမှာ ဘုရားသခင်ကို ကြောက်ရွံ့တဲ့စိတ်နှလုံး လုံးဝမရှိခဲ့ဘူးဆိုတာကို ကျွန်မ တွေ့ခဲ့ရတယ်။ ဘုရားသခင်က ညီအစ်ကိုမောင်နှမတွေကို အစေခံခြင်းမှာ ပူးပေါင်းလုပ်ဆောင်ဖို့၊ သူတို့ရဲ့စိတ်နဲ့ နှလုံးသားကို တစ်လုံးတစ်ဝတည်းထားပြီး သူတို့တာဝန်တွေကို ကောင်းကောင်းဖြည့်ဆည်းဖို့ တောင်းဆိုတယ်။ ဒါပေမဲ့၊ အသင်းတော်ထဲမှာ တကယ့်အလုပ်ကို လုပ်နိုင်ပြီး ပြဿနာတွေကို ဖြေရှင်းနိုင်တဲ့တစ်စုံတစ်ယောက်ကို ကျွန်မတွေ့တဲ့အခါ၊ သူက ကျွန်မဆီကနေ တခြားသူတွေရဲ့အထင်ကြီးလေးစားမှုကို လုယူသွားနိုင်တယ်လို့ပဲ ကျွန်မ တွေးခဲ့ပြီး သူ့ကို ဖယ်ကျဉ်ပြီး ဖိနှိပ်ခဲ့တယ်။ ကျွန်မက အသင်းတော်ကို ကိုယ့်ရဲ့အရည်အချင်းတွေပြသဖို့ နေရာတစ်ခုအနေနဲ့ သဘောထားခဲ့ပြီး၊ ကျွန်မလုပ်ခဲ့တာက အနှောင့်အယှက်ဖြစ်စေပြီး အဖျက်အမှောင့်လုပ်နေခဲ့တာပဲ၊ ဒါက ဘုရားသခင် တကယ်ကို ရွံရှာမုန်းတီးတဲ့အရာပဲ။ ကျွန်မ စိတ်ထဲမှာ ဘုရားသခင်ကို တိတ်တဆိတ် ဆုတောင်းခဲ့တယ်၊ “အို ဘုရားသခင်၊ ကိုယ်တော့်ရဲ့တရားစီရင်ခြင်း၊ ဖော်ထုတ်ခြင်း၊ လမ်းပြခြင်းနဲ့ ထောက်ပံ့ခြင်းနှုတ်ကပတ်တော်တွေက သမီးကို ကိုယ့်ကိုယ်ကိုယ် တဖြည်းဖြည်း နားလည်မှုတချို့ ရရှိစေခွင့်ပေးခဲ့ပါတယ်၊ ဂုဏ်သတင်းနဲ့ အဆင့်အတန်းကို လိုက်စားခြင်းက သမီးကို ကိုယ်တော်နဲ့ အတိုက်အခံလုပ်ခြင်းမှာပဲ ထားနိုင်တယ်ဆိုတာကို သမီး မြင်ပါတယ်။ သမီး ကိုယ်တော်နဲ့ဆန့်ကျင်ပြီး ဆက် မရပ်တည်ချင်တော့ပါဘူး။ ကိုယ်တော့်နှုတ်ကပတ်တော်တွေအတိုင်း လက်တွေ့လုပ်ဆောင်ဖို့ သမီး ဆန္ဒရှိပါတယ်။ ကျေးဇူးပြုပြီး သမီးကို လမ်းပြတော်မူပါ”လို့ပေါ့။

အဲဒီနောက်မှာတော့ ကျွန်မ ဘုရားနှုတ်ကပတ်တော်တွေကို ထပ်ပြီး ဖတ်ခဲ့တယ်။ “ဖန်ဆင်းခံ လူသားမျိုးနွယ်အဖွဲ့ဝင်တစ်ဦးအနေဖြင့် သင်သည် သင်၏ သင့်လျော်သောနေရာကို ထိန်းသိမ်းပြီး လိမ္မာသောဟန်အမူအရာဖြင့် ကျင့်ကြံပြုမူရမည်။ ဖန်ဆင်းရှင်က တာဝန်ပေးစေခိုင်းထားသည့်အရာကို တာဝန်သိတတ်စွာနှင့် မြဲမြံစွာ ဆုပ်ကိုင်ထားရမည်။ စည်းကျော်၍ မလုပ်ရ၊ သို့မဟုတ် မိမိတတ်နိုင်သည့် နယ်ပယ်ထက် ကျော်၍မလုပ်ရ၊ သို့မဟုတ် ဘုရားသခင် စက်ဆုပ်သည့် အရာများကို မလုပ်ရ။ ကြီးမြတ်သောသူတစ်ဦး၊ မဟာလူသားတစ်ဦး သို့မဟုတ် ကြီးကျယ်ခမ်းနားသောပုဂ္ဂိုလ်တစ်ဦးဖြစ်ခြင်းကို မလိုက်စားနှင့်။ ပြီးလျှင် ဘုရားဖြစ်အောင်လည်း မလိုက်စားနှင့်။ ဤသည်တို့အားလုံးမှာ လူတို့တွင် မရှိသင့်သည့် ဆန္ဒများဖြစ်သည်။ ကြီးမြတ်သောသူ၊ သို့မဟုတ် မဟာလူသားဖြစ်ခြင်းကို လိုက်စားခြင်းက အဓိပ္ပာယ်မရှိပေ။ ဘုရားဖြစ်ရန် လိုက်စားခြင်းက ပို၍ပင် ရှက်ဖွယ်ကောင်း၏။ ဤသည်မှာ ရွံရှာစက်ဆုပ်ဖွယ်ဖြစ်ပြီး ယုတ်ညံ့၏။ အမှန်တကယ် တန်ဖိုးရှိပြီး အရာအားလုံးထက် ဖန်ဆင်းခံတို့ စွဲကိုင်ထားသင့်သည့် အရာမှာ စစ်မှန်သည့် ဖန်ဆင်းခံဖြစ်ခြင်းဖြစ်၏။ ဤသည်မှာ လူအားလုံး လိုက်စားသင့်သည့် တစ်ခုတည်းသော ပန်းတိုင်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) “တာဝန်ထမ်းဆောင်သောသူ အားလုံးအတွက် ၎င်းတို့၏ သမ္မာတရားကို နားလည်မှုသည် မည်မျှ နက်နဲသည်ဖြစ်စေ၊ အပေါ်ယံဆန်သည်ဖြစ်စေ သမ္မာတရား လက်တွေ့ကျမှုထဲသို့ ဝင်ရောက်ရန် အရိုးရှင်းဆုံးသော လက်တွေ့လုပ်ဆောင်မှုမှာ အရာရာတိုင်း၌ ဘုရားအိမ်တော်၏ အကျိုးစီးပွားများကို စဉ်းစားရန်၊ ၎င်းတို့၏ တစ်ကိုယ်ကောင်းဆန်သော လိုအင်ဆန္ဒများ၊ ကိုယ်ရေးကိုယ်တာ ရည်ရွယ်ချက်များ၊ ကြံရွယ်ချက်များ၊ ဂုဏ်နှင့် အဆင့်အတန်းတို့ကို စွန့်လွှတ်ပြီး ဘုရားအိမ်တော်၏ အကျိုးစီးပွားများကို ဦးစားပေးခြင်း ဖြစ်သည်၊ ဤသည်မှာ ၎င်းတို့ အနည်းဆုံး လုပ်ဆောင်သင့်သည့်အရာ ဖြစ်သည်။ တာဝန်ထမ်းဆောင်သောသူတစ်ဦးသည် ဤမျှလောက်ကိုပင် မလုပ်ဆောင်နိုင်ပါက ၎င်းသည် မိမိ၏ တာဝန်ကို ထမ်းဆောင်နေသည်ဟု မည်သို့ ဆိုနိုင်မည်နည်း။ ယင်းမှာ လူတစ်ဦး၏ တာဝန်ကို ထမ်းဆောင်ခြင်း မဟုတ်ပေ။ သင်သည် ဦးစွာ ဘုရားအိမ်တော်၏ အကျိုးစီးပွားများကို စဉ်းစားသင့်သည်၊ ဘုရားသခင်၏ ရည်ရွယ်ချက်များကို အလေးထားသင့်ပြီး အသင်းတော်၏ အလုပ်ကို ထည့်သွင်းစဉ်းစားသင့်သည်။ ဤအရာများကို ဦးစားပေး ထားရှိပါ၊ ထို့နောက်မှသာ သင်သည် သင်၏ အဆင့်အတန်း တည်ငြိမ်မှု သို့မဟုတ် အခြားသူများ သင့်ကို မည်သို့ သဘောထားသည်ကို စဉ်းစားနိုင်သည်။ ယင်းကို အဆင့်နှစ်ဆင့်ခွဲ၍ နှစ်ဦးနှစ်ဖက် အဆင်ပြေမည့်နည်းလမ်းကို ရှာဖွေလိုက်ပါ၊ ဤအရာက အမှုအရာများကို အနည်းငယ် ပိုမိုလွယ်ကူစေသည်ဟု သင်တို့ မခံစားရသလော။ သင်သည် ဤသို့ ခဏတာ လက်တွေ့လုပ်ဆောင်ပါက ဘုရားသခင်ကို စိတ်ကျေနပ်စေခြင်းသည် ခက်ခဲသောအရာမဟုတ်ကြောင်း သင် ခံစားလာရလိမ့်မည်။ ထို့အပြင် သင်သည် သင်၏ တာဝန်ယူမှုများကို ကောင်းမွန်စွာ ဖြည့်ဆည်းနိုင်ပြီး သင်၏ ဝတ္တရားများနှင့် တာဝန်များကို ကောင်းမွန်စွာ ဖြည့်ဆည်းနိုင်သည့်အပြင် သင်၏ တစ်ကိုယ်ကောင်းဆန်သော လိုအင်ဆန္ဒများ၊ ရည်ရွယ်ချက်များနှင့် ကြံရွယ်ချက်များကို ဘေးဖယ်ထားကာ ဘုရားသခင်၏ ရည်ရွယ်ချက်များကို အလေးထား၍ ဘုရားအိမ်တော်၏ အကျိုးစီးပွားများ၊ အသင်းတော်၏ အလုပ်နှင့် သင် ထမ်းဆောင်သင့်သည့် တာဝန်ကို ဦးစားပေးနိုင်လျှင် ဤသို့ ခဏတာ တွေ့ကြုံခံစားပြီးနောက် ဤနည်းလမ်းအတိုင်း ကျင့်ကြံပြုမူခြင်းသည် ကောင်းကြောင်း၊ လူတို့သည် ရိုးသားပြီး ပွင့်လင်းသောပုံစံဖြင့် အသက်ရှင်သင့်ကြောင်း၊ ၎င်းတို့သည် စိတ်ဓာတ်ပျော့ညံ့ပြီး အောက်တန်းကျကာ ယုတ်ညံ့သော တည်ရှိမှုဖြင့် အသက်မရှင်သင့်ဘဲ ထိုအစား ၎င်းတို့သည် တော်ဖြောင့်ပြီး တရားမျှတသင့်ကြောင်း သင် ခံစားရလိမ့်မည်။ ဤသည်မှာ လူတစ်ဦး အသက်ရှင်နေထိုင်သင့်သည့် ပုံသဏ္ဌာန်ဖြစ်သည်ဟု သင် ခံစားရလိမ့်မည်။ တဖြည်းဖြည်းနှင့် သင်၏ ကိုယ်ပိုင်အကျိုးစီးပွားများကို ဖြည့်ဆည်းလိုသော သင်၏ လိုအင်ဆန္ဒသည် လျော့နည်းသွားလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်တွေကို ဖတ်ပြီး ကျွန်မ နားလည်ခဲ့တာက ဘုရားသခင်က ကျွန်မတို့ကို တာဝန်သိသိနဲ့ ကျင့်ကြံပြုမူဖို့၊ ကိုယ့်တာဝန်တွေကို ကောင်းကောင်းထမ်းဆောင်ဖို့၊ အရာရာကို ကိုယ်တော်ရှေ့မှာ လုပ်ပြီး ကိုယ်တော်ရဲ့ စေ့စေ့စပ်စပ်ကြည့်ရှုစစ်ဆေးခြင်းကို လက်ခံဖို့ တောင်းဆိုတယ်ဆိုတာပါပဲ။ တခြားသူတွေက ကျွန်မတို့ထက် သာလွန်တာကို မြင်တဲ့အခါ၊ ကျွန်မတို့မှာ ဘုရားသခင်ကို ကြောက်ရွံ့တဲ့စိတ်နှလုံးရှိသင့်တယ်၊ ကိုယ်တော်ကို ပိုပြီးဆုတောင်းသင့်တယ်၊ အထင်ကြီးလေးစားခံရခြင်း၊ ဂုဏ်သတင်းနဲ့ အဆင့်အတန်းကို ကျွန်မတို့လိုက်စားတာကို ဘေးဖယ်ထားသင့်တယ်၊ ဘုရားအိမ်တော်ရဲ့အကျိုးစီးပွားကို ထည့်စဉ်းစားတာနဲ့ စရမယ်၊ ကိုယ့်တာဝန်တွေကို ဘယ်လိုကောင်းကောင်းထမ်းဆောင်မလဲ၊ ဘုရားသခင်ကို ကျေနပ်စေမဲ့နည်းလမ်းနဲ့ ဘယ်လိုပြုမူမလဲဆိုတာနဲ့၊ ပြီးတော့မှ ကိုယ့်တာဝန်တွေကို ဖြည့်ဆည်းပြီး ဘုရားသခင်ကို ကျေနပ်စေဖို့ တခြားသူတွေနဲ့ သဟဇာတရှိရှိ ပူးပေါင်းလုပ်ဆောင်သင့်တယ်၊ နောက်ပြီး ကျွန်မတို့ညီအစ်ကိုမောင်နှမတွေရဲ့အသက်တာအတွက် အကျိုးရှိတဲ့အရာတွေကို လုပ်သင့်တယ်။ ဒီလိုနည်းနဲ့ ကိုယ့်ကိုယ်ကိုယ် ကျင့်ကြံပြုမူပြီး အမှုအရာတွေကို လုပ်ခြင်းအားဖြင့်၊ ကျွန်မတို့ ရိုးရိုးသားသား အသက်ရှင်နိုင်ပြီး ဘုရားသခင်ရဲ့အသိအမှတ်ပြုမှုကို ရရှိနိုင်တယ်။ ဒီအရာတွေကို နားလည်သွားတဲ့အခါ၊ ကျွန်မက လျူယွင်နဲ့ တခြားသူတွေကို ကျွန်မ ထုတ်ဖော်နေခဲ့တဲ့ဖောက်ပြန်ပျက်စီးမှုအကြောင်းကို ကျွန်မကစပြီးဖွင့်ဟခဲ့တယ်။ ဒီလိုလုပ်ရင်းနဲ့ ကျွန်မ တော်တော်ရှက်မိတယ်၊ ဒါကြောင့် ဘုရားသခင်ကို သတ္တိပေးဖို့ တိတ်တဆိတ် ဆုတောင်းခဲ့တယ်။ ကျွန်မ ဝန်ခံပြီးတဲ့နောက်မှာ ညီအစ်ကိုမောင်နှမတွေက ကျွန်မကို အထင်မသေးခဲ့ကြဘူး၊ လျူယွင်ကလည်း ပြောခဲ့တယ်၊ ကျွန်မရဲ့လမ်းညွှန်မှုနဲ့ ပြုပြင်မှုကနေတစ်ဆင့် သူ့ရဲ့ဖောက်ပြန်ပျက်စီးတဲ့ စိတ်သဘောထားကို နည်းနည်းပိုပြီး နားလည်လာခဲ့တယ်တဲ့။ လျူယွင်က ကိစ္စတွေကို မှန်မှန်ကန်ကန် ရင်ဆိုင်နိုင်ပြီး အသက်ဝင်ရောက်မှုတချို့ ရရှိခဲ့တာကို မြင်တော့၊ ကျွန်မ နှလုံးသားထဲကနေ ဘုရားသခင်ကို လှိုက်လှိုက်လှဲလှဲ ကျေးဇူးတင်မိတယ်၊ ကိုယ့်ကိုယ်ကိုယ် သိခွင့်၊ နောင်တရခွင့်နဲ့ ပြောင်းလဲခွင့်ကို ပေးခဲ့တဲ့အတွက်လည်း ဘုရားသခင်ကို ကျေးဇူးတင်မိတယ်။

ခဏကြာတော့ လျူယွင်က ကျွန်မတို့နဲ့အတူ အလုပ်ကိစ္စတွေ ဆွေးနွေးနေတုန်း၊ အလုပ်နဲ့ပတ်သက်တဲ့ သူ့အမြင်တချို့ကို ပြောပြခဲ့တယ်။ ကျွန်မ ကိုယ့်ဘာသာတွေးမိတယ်၊ “နင်က ဒီလောက်ကောင်းကောင်းနဲ့ ဒီလောက်များများ ပြောနေတာ၊ ငါက ဘယ်လိုလုပ် ပေါ်လွင်တော့မှာလဲ။ တကယ်တော့ နင့်ရဲ့နောက်ဆက်တွဲအလုပ်ရဲ့ တချို့အပိုင်းတွေမှာ လိုအပ်မှုတွေ ရှိနေသေးတယ်။ နင့်ရဲ့နောက်ဆက်တွဲအလုပ်မှာရှိတဲ့ ဒီအားနည်းချက်တွေကို ငါ ထောက်ပြရမယ်၊ အဲဒါမှ ငါတို့လုပ်ဖော်ကိုင်ဖက်တွေက နင့်ရဲ့မကြာသေးခင်က တာဝန်တွေမှာ လမ်းလွဲမှုတွေရှိနေတာကို မြင်နိုင်မှာ” လို့ပေါ့။ အဲဒီအချိန်မှာ ကျွန်မ သတိဝင်လာတယ်၊ ကျွန်မ တခြားသူတွေရဲ့အထင်ကြီးလေးစားမှုကို ထပ်ပြီးရှာဖွေချင်နေပြီး လျူယွင်ကို ကျော်လွန်ချင်နေတယ်ဆိုတာကိုပေါ့။ ဘုရားသခင် ပြောခဲ့တာကို ကျွန်မ တွေးမိတယ်၊ ဂုဏ်သတင်းနဲ့ အဆင့်အတန်းကို လိုက်စားတဲ့သူတွေမှာ ဘုရားသခင်ကို ကြောက်ရွံ့တဲ့စိတ်နှလုံး လုံးဝမရှိဘဲ၊ ဆိုးယုတ်တဲ့လူတွေနဲ့ အန္တိခရစ်တွေပဲ ဒီလိုအရာတွေ လုပ်ကြတယ်ဆိုတာကိုပေါ့။ ကျွန်မ ကိုယ့်ကိုယ်ကိုယ် နည်းနည်းမုန်းလာမိပြီး ဒီလိုဆက်မလုပ်ချင်တော့ဘူး။ အဲဒီနောက်မှာ ဘုရားနှုတ်ကပတ်တော်ဓမ္မသီချင်းတစ်ပုဒ်ကို ကျွန်မ သတိရလိုက်တယ်၊ “ဘုရားသခင်၏ စိစစ်ခြင်းကို လက်ခံမှသာ ကိုယ်တော်ရှေ့မှောက် အသက်ရှင်နိုင်မည်” ဒီလို ဆိုထားတယ် “သင်ပြုသမျှအားလုံး၊ လုပ်ရပ်များအားလုံး၊ ရည်ရွယ်ချက် အားလုံးနှင့် တုံ့ပြန်မှုများအားလုံးကို ဘုရားသခင်ရှေ့သို့ ယူဆောင်လာရမည်။ ဤအရာက ဆိုလိုသည်မှာ သင်၏ နေ့စဉ် ဝိညာဉ်ရေးရာအသက်တာမှ အရာအားလုံးဖြစ်သည့် ဆုတောင်းခြင်းများ၊ ဘုရားသခင်ထံ တိုးဝင်ချဉ်းကပ်ခြင်း၊ ဘုရားသခင်၏ နှုတ်ကပတ်တော်များကို သင်၏ စားသောက်ခြင်း၊ ညီအစ်ကိုမောင်နှမများနှင့် သင်၏ မိတ်သဟာယပြုခြင်း၊ ပြီးလျှင် အသင်းတော် အသက်တာကို အသက်ရှင်နေထိုင်ခြင်းအပြင် အခြားသူများနှင့် ပူးပေါင်းဆောင်ရွက်ခြင်း၌ သင်၏ အစေခံခြင်းတို့ကို ဘုရားသခင်၏ စေ့စေ့စပ်စပ် ကြည့်ရှုစစ်ဆေးဆေးခြင်းကို ခံရန်အတွက် ကိုယ်တော်၏ ရှေ့တော်သို့ ယူဆောင်လာသင့်သည်။ သင့်အား အသက်တာ၌ ကြီးထွားရင့်ကျက်မှု စွမ်းဆောင်ရရှိစေရန် ကူညီမည့် အရာသည် ထိုကဲ့သို့သော လက်တွေ့လုပ်ဆောင်မှု ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်သည် သူ၏ရည်ရွယ်ချက်များနှင့် အညီဖြစ်သောသူများကို စုံလင်စေသည်) ကျွန်မ ဘုရားသခင်ကို တိတ်တဆိတ် ဆုတောင်းခဲ့တယ်၊ “အို အနန္တတန်ခိုးရှင် ဘုရားသခင်၊ ဂုဏ်သတင်းနဲ့ အဆင့်အတန်းကို ရှာဖွေလိုတဲ့ သမီးရဲ့ဆန္ဒကို ပြုပြင်ပြီး လျူယွင်နဲ့ ယှဉ်ပြိုင်တာကို ရပ်တန့်ချင်ပါတယ်။ ကျေးဇူးပြုပြီး သမီးရဲ့စိတ်နှလုံးကို စောင့်ကြည့်ပြီး ကာကွယ်ပေးတော်မူပါ။ ကိုယ်တော်ရဲ့ စေ့စေ့စပ်စပ်ကြည့်ရှုစစ်ဆေးခြင်းကို လက်ခံဖို့ သမီး ဆန္ဒရှိပါတယ်” လို့ပေါ့။ ဒီလိုဆုတောင်းပြီးတဲ့နောက်မှာ ကျွန်မ အများကြီး ပိုပြီးငြိမ်းချမ်းသွားတယ်။ အဲဒီနောက် ကျွန်မတို့တာဝန်တွေကို ဘယ်လိုရှေ့ဆက်လုပ်ကြမလဲဆိုတာကို ဆွေးနွေးခဲ့ကြတယ်။ ကျွန်မတို့ အပြန်အလှန် ပူးပေါင်းပြီး မိတ်သဟာယဖွဲ့ခဲ့ကြတယ်၊ ပန်းတိုင်နဲ့ ဦးတည်ချက်တချို့ ရရှိခဲ့ကြတယ်။ ဒီလိုနည်းနဲ့ လက်တွေ့လုပ်ဆောင်ပြီးတဲ့နောက်မှာ ကျွန်မစိတ်နှလုံးထဲမှာ ပိုပြီးတည်ငြိမ်ပြီး ရှင်းလင်းလာသလို ခံစားရတယ်၊ ဘုရားနှုတ်ကပတ်တော်တွေအတိုင်း လက်တွေ့လုပ်ဆောင်ခြင်းက တခြားသူတွေနဲ့ ပေါင်းသင်းဆက်ဆံရာမှာ သက်သောင့်သက်သာရှိပြီး သဟဇာတဖြစ်စေတယ်ဆိုတာကိုလည်း ကျွန်မ နားလည်ခဲ့ရတယ်။ အနန္တတန်ခိုးရှင် ဘုရားသခင်ကို ကျေးဇူးတင်ပါတယ်။


၆၄။ ပစ္စည်းဥစ္စာနှင့် ကျော်ကြားမှု နွံထဲမှ ရုန်းထွက်လွတ်မြောက်ခြင်း

ရှန်ကျဲ၊ တရုတ်နိုင်ငံ

ကျွန်မ ငယ်ငယ်တုန်းက မိသားစုက ဆင်းရဲပြီး လူတွေက ကျွန်မတို့ကို ခဏခဏ အထင်သေးကြတယ်။ ဒါကြောင့် ကျွန်မ တွေးခဲ့တယ်၊ “ငါ ကြီးလာရင် ပိုက်ဆံတွေ အများကြီးရှာရမယ်၊ ဒါမှ သူတို့ ငါ့ကို အထင်ကြီးလေးစားကြမှာ” လို့ပေါ့။ နောက်တော့ ကျွန်မ အိမ်ထောင်ကျခဲ့တယ်၊ ဒါပေမဲ့ ကျွန်မယောက်ျားရဲ့ မိသားစုကလည်း ဆင်းရဲတယ်။ ကျွန်မ တတ်နိုင်သမျှ နေရာတိုင်းမှာ ပိုက်ဆံရှာဖို့ နည်းလမ်းတွေ ရှာဖွေခဲ့တယ်။ ဘယ်အခွင့်အရေးကိုမှ လက်မလွှတ်ခဲ့ဘူး။ ကျွန်မတို့ တက္ကစီမောင်းတာ၊ ဟင်းသီးဟင်းရွက်ရောင်းတာတွေ ကြိုးစားလုပ်ခဲ့ပေမဲ့ ပိုက်ဆံများများစားစား မရခဲ့ဘူး။ ဒါပေမဲ့ ကျွန်မ လက်မလျှော့ခဲ့ဘူး။ ကျွန်မရဲ့ ဝမ်းကွဲအစ်မ ကမာမှိုစိုက်ပြီး ပိုက်ဆံကောင်းကောင်းရတာ၊ တိုက်အိမ်တစ်လုံးကို အမြန်ဆောက်နိုင်ခဲ့တာကို ကျွန်မ မြင်ခဲ့တယ်။ ဒါကြောင့် သူ့ဆီကနေ မှိုစိုက်ပျိုးနည်းကို သင်ယူဖို့ ကျွန်မ ဆုံးဖြတ်ခဲ့တယ်။ ကျွန်မတို့ ဆောင်းဦးကနေ နွေဦးအထိ အလုပ်ကြိုးစားခဲ့ကြတယ်။ ဒါပေမဲ့ ကျွန်မတို့မှိုတွေ ဈေးကွက်ထဲရောက်တဲ့အခါ လိုတာထက် ပိုလျှံနေပြီး နေရာတကာမှာ မှိုတွေချည်းပဲ ဖြစ်နေခဲ့တယ်။ ကျွန်မတို့ အဆုံးသတ်တော့ ပိုက်ဆံတစ်ပြားမှ မရခဲ့ဘူး။ ကျွန်မတို့ရဲ့ ခြောက်လတာ ကြိုးစားမှုက အလဟဿ ဖြစ်ခဲ့ရတယ်။ အလုပ်လုပ်ရင်း အချိန်ကြာကြာ ခါးကုန်းရတာကြောင့် ခါးဆစ်ကျွံသွားခဲ့တယ်။ နေရာတကာမှာ ဆေးကုသမှုတွေ လိုက်ရှာရင်း ပိုက်ဆံတွေ အများကြီး ကုန်ခဲ့ရတယ်။ အဲဒါက ကျွန်မတို့ရဲ့ အားရစရာမရှိတဲ့ ငွေရေးကြေးရေးအခြေအနေကို ပိုဆိုးသွားစေခဲ့တယ်။ ဒါပေမဲ့ ကျွန်မ လက်မလျှော့ခဲ့ဘူး။ တစ်နေ့မှာ သတင်းတစ်ခု ကျွန်မ တွေ့လိုက်တယ်။ ခိုမွေးမြူရေးခြံကြီးတစ်ခုက တစ်နှစ်ကို ယွမ် သန်းပေါင်းများစွာ ဝင်နေတဲ့အကြောင်းပေါ့။ ကျွန်မ မျက်လုံးတွေ အရောင်တောက်သွားတယ်။ “သန်းပေါင်းများစွာ။ ဒီနားမှာ ခိုမွေးမြူရေးခြံ မရှိဘူး။ ငါ အခုစလိုက်ရင် သုံးလေးနှစ်အတွင်း သူဌေးဖြစ်လာနိုင်တယ်” လို့ပေါ့။ ဒါကြောင့် ကျွန်မတို့ ခိုမွေးမြူဖို့ ချေးငွေယူခဲ့ကြတယ်။ ခိုလေးတွေ ပေါက်လာတာကို မြင်ရတော့ ကျွန်မ တက်ကြွပြီး စိတ်အားထက်သန်မှု အပြည့်ဖြစ်ခဲ့ရတယ်။ ဒါပေမဲ့ ကျွန်မတို့ ပထမအသုတ်ကို ရောင်းဖို့ အသင့်ဖြစ်နေချိန်မှာပဲ ကြက်ငှက်တုပ်ကွေးရောဂါ ဖြစ်ပွားမှုတစ်ခု ပေါ်လာခဲ့တယ်။ ကျွန်မတို့ ယွမ် ၂၀၀၀၀ ကျော် ဆုံးရှုံးခဲ့ရတယ်။ တစ်နှစ်တာ ပင်ပင်ပန်းပန်း အလုပ်လုပ်ပြီးနောက် ပိုက်ဆံဆုံးရှုံးရတယ်ဆိုတဲ့ အတွေးက ကျွန်မနှလုံးသားကို ဓားနဲ့လှီးလိုက်သလိုပဲ။ ညဘက် အိပ်ရာထဲ လှဲနေရင်း ကျွန်မ ငိုပြီး ကိုယ့်ကိုယ်ကိုယ် မေးခဲ့တယ်။ “ငါ့ကံကြမ္မာက ဘာလို့ ဒီလောက် ကြမ်းတမ်းရတာလဲ။ သူများတွေ လွယ်လွယ်ကူကူ ရှာနိုင်ပုံရတဲ့အချိန်မှာ ငါ့အတွက် ပိုက်ဆံရှာရတာ ဘာလို့ ဒီလောက် ခက်ခဲရတာလဲ” လို့ပေါ့။ စိတ်ဖိစီးမှုက ကျွန်မကျန်းမာရေးကို ထိခိုက်စေခဲ့တယ်။ ကျွန်မ စားမဝင် အိပ်မပျော်ဖြစ်ပြီး အစာအိမ်ရောဂါ ဖြစ်ခဲ့တယ်။ ကျွန်မကိုယ်အလေးချိန်က ကီလိုဂရမ် လေးဆယ်ကျော်လေးအထိ ကျသွားပြီး လမ်းလျှောက်ရင် ယိုင်နဲ့ယိုင်နဲ့ ဖြစ်ခဲ့တယ်။ အဲဒီလိုဖြစ်တာတောင်မှ ကျွန်မ လက်မချင်ခဲ့ဘူး၊ တွေးနေမိတာက “ငါ့မှာလည်း သူများတွေလိုပဲ ခေါင်းတစ်လုံးနဲ့ လက်နှစ်ဖက် ရှိတာပဲ။ ငါ ဘယ်သူ့ထက်မှ ဉာဏ်မနည်းဘူး။ ငါ ပိုက်ဆံ မရှာနိုင်ဘူးဆိုတာ မယုံဘူး။ ငါ နောက်တစ်ခါ ထပ်ကြိုးစားကြည့်ရမယ်” လို့ပေါ့။ နောက်ပိုင်းမှာ အသားကင်ရောင်းတာက အမြတ်အစွန်းရှိတယ်လို့ ကျွန်မ ကြားခဲ့တယ်။ ကျန်းမာရေး မကောင်းတဲ့ကြားထဲက တခြားမြို့မှာ အဲဒီလုပ်ငန်းကို သွားလေ့လာခဲ့တယ်။ အိမ်ပြန်ရောက်ပြီးနောက်မှာ အသားကင်ဆိုင်တစ်ဆိုင် ကျွန်မ ဖွင့်ခဲ့တယ်။ ပြင်းထန်တဲ့ ပြိုင်ဆိုင်မှုကြောင့် လုပ်ငန်းက ကြာရှည်မခံဘဲ ကျွန်မ ဆိုင်ပိတ်လိုက်ရတယ်။ ကျွန်မ နားမလည်နိုင်ခဲ့ဘူး။ တခြားသူတွေက ဒီလိုလုပ်ငန်းတွေမှာပဲ အောင်မြင်မှုတွေရနိုင်ပြီး တစ်ညကို ယွမ် ၃,၀၀၀ ဝင်နေကြပေမဲ့ ကျွန်မမှာတော့ ဘာလို့ တစ်ပြားမှ မဝင်ရတာလဲ။ ကျွန်မဟာ “ရည်မှန်းချက်တော့ ကြီးပါရဲ့၊ ဒါပေမဲ့ ကံမကောင်းရှာဘူး” လို့ အမေက မကြာခဏ ပြောခဲ့တာကို ကျွန်မ သတိရမိတယ်။ ကျွန်မအစ်မက ဟင်းသီးဟင်းရွက်လုပ်ငန်းနဲ့ သုံးလေးနှစ်အတွင်းမှာ ချမ်းသာလာပြီး အိမ်ကြီးအိမ်ကောင်းတွေ ဆောက်လို့ ငွေသိန်းနဲ့ချီ စုမိတာကို ကျွန်မ စဉ်းစားမိတယ်။ ကျွန်မကတော့ ဆယ်စုနှစ်တစ်ခုကျော်ကြာ ရုန်းကန်ခဲ့ရပြီး ကျရှုံးခဲ့ရတယ်။ ဒါက တကယ်ပဲ ကျွန်မကံကြမ္မာလား။ ကျွန်မ အဲဒီအကြောင်းကို စဉ်းစားလေလေ၊ ပိုပြီး စိတ်ဆင်းရဲလေလေ ဖြစ်ခဲ့ရတယ်။ ကျွန်မ စိတ်ပျက်အားငယ်သွားတာ လေးငါးရက်လောက် မျှော်လင့်ချက်မဲ့ပြီး နေမကောင်းလို့ လှုပ်လည်းမလှုပ်ချင်ဘူး။ ထာဝစဉ် အိပ်စက်သွားပြီး ဘယ်တော့မှ ပြန်မနိုးထလာတော့ဖို့ ကျွန်မ ဆုတောင်းမိတယ်။ ဒီဘဝက သိပ်ကို ခက်ခဲလွန်းတယ်။ ကျွန်မယောက်ျားကလည်း နေ့တိုင်း သူ့ရဲ့ ဝမ်းနည်းပူဆွေးမှုတွေကို အရက်ထဲမှာ နှစ်မြှုပ်ထားခဲ့တယ်။

အဲဒီနောက်မှာ ကျွန်မတို့ မနက်စာရောင်းတဲ့ လုပ်ငန်းကို စတင်ခဲ့ကြတယ်။ ဖြစ်ချင်တော့ အဲဒီလုပ်ငန်းက အရမ်းအောင်မြင်လို့ ကျွန်မမှာ အံ့အားသင့်ခဲ့ရတယ်။ ကျွန်မတို့ နေ့တိုင်း မနက် ၁ နာရီမှာ အိပ်ရာထပြီး မနက် ၁၀ နာရီထိ အလုပ်လုပ်ကြတာ အဲဒီအချိန်မှပဲ ကိုယ့်အတွက် မနက်စာ စားနိုင်တယ်။ ဒီလို အဆာခံတာက ကျွန်မရဲ့ အစာအိမ်ပြဿနာကို ပိုဆိုးစေခဲ့ပြီး အစာအိမ်အချဉ်ပေါက်တာနဲ့ သွေးတွင်းသကြားဓာတ်နည်းတာတွေ ဖြစ်ခဲ့တယ်။ အဲဒါက ကျွန်မယောက်ျားရဲ့ လည်ပင်းကြီး အရိုးကျီးပေါင်းတက်ခြင်းကိုလည်း ဖြစ်ပေါ်စေပြီး သူ့လက်မောင်းတွေ ထုံကျင်ကိုက်ခဲစေခဲ့တယ်။ ဆရာဝန်က သူ့ကို အကြောဆေးသွင်းကုထုံးအတွက် လေးငါးရက် အနားယူဖို့ အကြံပေးခဲ့တယ်။ ဒါပေမဲ့ နေ့တိုင်း အကြောဆေးသွင်းရတာက အချိန်အရမ်းဖြုန်းရာကျတယ်လို့ သူ ခံစားခဲ့ရတယ်။ တစ်နေ့ကို ယွမ်တစ်ထောင် ဝင်ငွေကို လက်လွှတ်ရမှာက အရမ်းနှမြောစရာကောင်းတယ်လို့ သူ ထင်ခဲ့တယ်။ သူက အကိုက်အခဲပျောက်ဆေးတွေကိုပဲ ရွေးချယ်ခဲ့ပြီး လုပ်ငန်းပါးတဲ့အခါမှ သင့်တော်တဲ့ကုသမှုကို ရှာဖို့ စီစဉ်ခဲ့တယ်။ အချိန်ကြာလာတာနဲ့အမျှ သူ့အခြေအနေက ပိုဆိုးလာခဲ့တယ်။ သူက အကိုက်အခဲပျောက်ဆေးတွေ ပိုပိုပြီး လိုအပ်လာတယ်၊ တစ်ကြိမ်ကို တစ်လုံးကနေ နှစ်လုံး၊ သုံးလုံးအထိ ဖြစ်လာခဲ့တယ်။ နာကျင်မှုက ပိုဆိုးလာတဲ့အခါ သူက ကျွန်မကို ဆဲဆိုခဲ့တယ်၊ သူဟာ ဒေါသထွက်တာလည်း ပိုလွယ်လာခဲ့တယ်။ ကျွန်မတို့ စကားပြောဆိုမှုက ငြင်းခုံတာတွေကလွဲရင် ဘာမှမရှိသလောက် နည်းပါးသွားခဲ့တယ်။ ရုပ်ပိုင်းဆိုင်ရာ နာကျင်မှုကတစ်မျိုး၊ စိတ်နဲ့ ဝိညာဉ် ဖိစီးမှုကတစ်ဖုံနဲ့ ကျွန်မမှာ လမ်းပျောက်သလို ခံစားလာရတယ်။ ဒီလို ပင်ပင်ပန်းပန်း အလုပ်လုပ်ရတာတွေအားလုံးက ဘာအတွက်လဲ။ မိုးလင်းကနေ မိုးချုပ်အထိ အလုပ်လုပ်ရင်း စက်ရုပ်တစ်ရုပ်လို ခံစားလာရတယ်။ ပင်ပန်းလွန်းလို့ ခါးတွေကလည်းနာ၊ ကျောတွေကလည်း ကိုက်နေခဲ့တယ်။ ကျွန်မတို့ ပိုက်ဆံရှာနိုင်ခဲ့ပေမဲ့ အဲဒါကို ပျော်မွေ့ဖို့ အချိန်မရှိခဲ့ဘူး။ ပိုက်ဆံက ကျွန်မတို့ကို ပျော်ရွှင်မှုတွေ သယ်ဆောင်လာပေးလိမ့်မယ်လို့ ကျွန်မတို့ ပြောခဲ့ဖူးတယ်။ ဒါပေမဲ့ ပိုက်ဆံရှိရဲ့သားနဲ့ ဘာလို့ ကျွန်မ ပိုပြီး စိတ်ဆင်းရဲခဲ့ရတာလဲ။

တစ်နှစ်ကြာတော့ ကျွန်မတို့ အိမ်သစ်ဆောက်ဖို့ ရွာကို ပြန်ခဲ့ကြတယ်။ နောက်ဆုံးတော့ ကျွန်မတို့ အိမ်ကြီးအိမ်ကောင်းနဲ့ နေရတော့မယ်ဆိုတာကို စဉ်းစားရင်း အောင်မြင်မှု ခံစားချက်တစ်ခုကို ကျွန်မ ခံစားခဲ့ရတယ်။ ဆယ်နှစ်နှစ် ဒါမှမဟုတ် အဲဒီထက်ပိုပြီး ရုန်းကန်ခဲ့ရပြီးတဲ့နောက်မှာပေါ့။ ကျွန်မတို့ရဲ့ အိမ်နီးနားချင်းတွေ၊ ဆွေမျိုးတွေ၊ သူငယ်ချင်းတွေက ကျွန်မတို့ရဲ့ စွမ်းရည်တွေနဲ့ သတ္တိကို ချီးကျူးခဲ့ကြတယ်။ သူတို့က ဆောက်လုပ်ရေးအတွက် လိုအပ်တဲ့ ပစ္စည်းတွေကို ရှာဖွေဖို့ ကျွန်မတို့ကို တက်တက်ကြွကြွတောင် ကူညီပေးခဲ့ကြတယ်။ ရွာက ပါတီရုံးခွဲ အတွင်းရေးမှူးကလည်း ကျွန်မတို့ အဆောက်အဦးလုပ်ငန်းအတွက် ခွင့်ပြုချက်ရအောင် လုပ်ပေးပြီး အထူးအကူအညီတွေ ကျွန်မတို့ကို ပေးခဲ့တယ်။ ပိုက်ဆံတွေ အများကြီးရှိတော့ ခံစားချက် မတူဘူး၊ အရာအားလုံးက ပိုပြီး ချောချောမွေ့မွေ့ ဖြစ်သွားပုံရတယ်လို့ ကျွန်မ ခံစားခဲ့ရတယ်။ ဒါပေမဲ့ အဲဒီနောက်မှာတော့ ကျွန်မတို့အတွက် အခြေအနေတွေ စပြီး ကောင်းလာတဲ့အချိန်မှာပဲ ကြေကွဲစရာ ဖြစ်ရပ်တစ်ခု ဖြစ်ပွားခဲ့တယ်။ ကျွန်မတို့ အိမ်အိုကြီးကို ဖြိုချပြီးတဲ့နောက် ကျွန်မယောက်ျားက သူ့ရဲ့ လည်ပင်းနာကျင်မှု ဆိုးရွားတဲ့အကြောင်းကို ညည်းညူပြီး ရွာဆေးရုံကို သွားဖို့ ဆုံးဖြတ်ခဲ့တယ်။ ကျွန်မ ရောက်သွားတဲ့အချိန်မှာ ဆရာဝန်က ကျွန်မကို အရေးတကြီး ပြောခဲ့တယ်။ “ခင်ဗျား အချိန်မီ ရောက်လာတာပဲ။ ခင်ဗျားယောက်ျားက အရေးပေါ်အခြေအနေမှာ ရှိနေတယ်” လို့ပေါ့။ ကျွန်မ ဘာလုပ်လို့ လုပ်ရမှန်း မသိတော့ဘူး။ “ဒါ မဖြစ်နိုင်ဘူး” ကျွန်မ တွေးမိတယ်၊ “ငါ့ယောက်ျားက အမြဲတမ်း ကျန်းမာရေးကောင်းပြီး ငါတို့ လက်ထပ်ပြီးကတည်းက အအေးမိတာတောင် ရှားရှားပါးပါးပဲ။ သူ အခု ဘယ်လိုလုပ် သေနိုင်မှာလဲ” လို့ပေါ့။ ကျွန်မ အခန်းဆီ အပြေးသွားပြီး မြင်လိုက်ရတာက ကျွန်မယောက်ျား အဲဒီမှာ လှဲနေတာပဲ။ သူ့မျက်နှာအသားအရေက ညိုမည်းနေပြီး မျက်လုံးတွေက ပိတ်ထားတယ်။ ကျွန်မ သူ့လက်ကို ဆွဲပြီး ရှိုက်ကြီးတငင်ငိုရင်း သူ့နာမည်ကို အော်ခေါ်ခဲ့တယ်။ ဒါပေမဲ့ သူ ဘယ်တော့မှ ပြန်နိုးမလာခဲ့တော့ဘူး။ ဆရာဝန်က ကျွန်မယောက်ျားဟာ ရုတ်တရက် လေဖြတ်တဲ့ဝေဒနာကို ခံစားခဲ့ရတယ်၊ သူ့လည်ပင် ကျီးပေါင်းက သူ့သွေးကြောတွေကို ဖိမိပြီး သွေးလည်ပတ်မှုကို ရပ်လိုက်သလို ဖြစ်သွားမျိုးနဲ့ ဆက်စပ်နိုင်တယ်လို့ ရှင်းပြသွားတယ်။ ကျွန်မယောက်ျားရဲ့ ရုတ်တရက် သေဆုံးမှုက ကျွန်မကို ကြောင်တောင်တောင် ဖြစ်သွားစေခဲ့တယ်။ “ငါလို ကလေးနှစ်ယောက်နဲ့ မိန်းမတစ်ယောက်က ဘယ်လို ဆက်အသက်ရှင်ရမလဲ။” ငါ တွေးမိတယ်၊ “ငါ လိုချင်ခဲ့တာအားလုံးက ငါတို့ဘဝကို တိုးတက်အောင်လုပ်ဖို့နဲ့ အထင်သေးမခံရဖို့ပဲ။ နှစ်ပေါင်းများစွာ ပင်ပင်ပန်းပန်း အလုပ်လုပ်ပြီးနောက်၊ အခြေအနေတွေ စပြီး ကောင်းလာတဲ့အချိန်မှာပဲ ငါ့ယောက်ျား ရုတ်တရက် ဆုံးသွားခဲ့တယ်။ ငါ မျှော်လင့်တဲ့ အရာအားလုံးက ဘာလို့ ဒီလောက် ဝေးကွာပြီး လက်လှမ်းမမီနိုင်ပုံရတာလဲ” လို့ပေါ့။ ကျွန်မ အခန်းထဲမှာ ကိုယ့်ကိုယ်ကိုယ် ပိတ်လှောင်ထားပြီး အဆက်မပြတ် ငိုနေခဲ့တယ်။ ကျွန်မ ကိုယ့်ကိုယ်ကိုယ် တစ်ခုခုလုပ်မှာကို စိုးရိမ်တဲ့ ကျွန်မအစ်မတွေက နေ့တိုင်း တစ်ယောက်တစ်လှည့်စီ ကျွန်မဆီ လာကြည့်ပေးကြတယ်။ ဒါပေမဲ့ သူတို့က နှစ်သိမ့်တဲ့စကား နည်းနည်းလောက်ပဲ ပြောနိုင်ခဲ့ကြတယ်။ အဲဒါတွေက ကျွန်မနှလုံးသားထဲက ဝမ်းနည်းပူဆွေးမှုကို လုံးဝ မဖြေဖျောက်နိုင်ခဲ့ဘူး။

နောက်ပိုင်းမှာ ဆွေမျိုးတစ်ယောက်က ညီအစ်မတစ်ယောက်ကို ကျွန်မဆီ ဧဝံဂေလိတရားမျှဝေဖို့ ခေါ်လာခဲ့တယ်။ အဲဒီညီအစ်မက ဘုရားနှုတ်ကပတ်တော်တစ်ပိုဒ်ကို ကျွန်မကို ဖတ်ပြခဲ့တယ်။ “အနန္တတန်ခိုးရှင်သည် အလွန်အမင်း ဒုက္ခဆင်းရဲကိုခံဖူးသော ဤလူများအပေါ် သနားကရုဏာရှိ၏၊ တစ်ချိန်တည်းတွင် သူသည် လူတို့ထံမှ အဖြေတစ်ခုကို စောင့်ဆိုင်းနေခဲ့ရသည်မှာ အလွန်ကြာလှပြီဖြစ်သောကြောင့် သတိစိတ်လုံးဝမရှိသော ဤလူများကိုလည်း အလွန်အမင်း မနှစ်မြို့ခြင်းဖြစ်၏။ သင်နိုးထပြီး ရေငတ်ခြင်းနှင့် ဆာလောင်ခြင်းမရှိတော့ရန်အတွက် သူသည် ရှာဖွေရန်၊ သင့်စိတ်နှလုံးနှင့် သင့်စိတ်ဝိညာဉ်ကို ရှာဖွေရန်၊ သင့်ထံသို့ ရေနှင့်အစားအစာကို ယူဆောင်ပေးရန် ဆန္ဒရှိသည်။ သင် ပင်ပန်းနွမ်းနယ်သောအခါနှင့် ဤလောကကြီး၏ စိတ်ဓာတ်ကျဖွယ် ပျက်စီးခြောက်ကပ်ခြင်း တစ်စုံတစ်ရာကို စတင်ခံစားရသောအခါ၊ လမ်းပျောက်ခြင်းမရှိစေနှင့်၊ မငိုကြွေးလေနှင့်။ စောင့်ကြည့်တော်မူသောသူ အနန္တတန်ခိုးရှင် ဘုရားသခင်သည် သင်၏ရောက်လာခြင်းကို အချိန်မရွေး လက်ခံ ပွေ့ဖက်လေမည်။ သူသည် သင့်ထံပါး၌ အိပ်ဖန်စောင့်လျက် သင်နောက်ပြန်လှည့်လာရန် စောင့်ဆိုင်းနေ၏။ သင်၏မှတ်ဉာဏ် ရုတ်တရက် ပြန်ရသောနေ့ရက်ကို သူစောင့်ဆိုင်းလျက်နေ၏၊ ထိုနေ့ရက်မှာ သင်သည် ဘုရားသခင်ထံမှ လာခဲ့ကြောင်း၊ မသိခဲ့သောအချိန်တစ်ချိန်တွင် သင်ဦးတည်ချက်ပျောက်ခဲ့ကြောင်း၊ မသိခဲ့သောအချိန်တစ်ချိန်တွင် လမ်းပေါ်၌ အသိဉာဏ် ပျောက်ဆုံး ခဲ့ရကြောင်းနှင့် မသိခဲ့သောအချိန်တစ်ချိန်တွင် ‘အဖ’ တစ်ဦးရ ခဲ့ကြောင်း သဘောပေါက်သောနေ့ရက်၊ ထိုမျှမက အနန္တတန်ခိုးရှင်သည် အစဉ်သဖြင့် စောင့်ကြပ်နေကာ သင်ပြန်လာမည်ကို ထိုနေရာ၌ အလွန့်အလွန် အချိန်ကြာမြင့်စွာ စောင့်ဆိုင်းလျက်နေကြောင်း သင်သဘောပေါက်သောနေ့ရက် ဖြစ်ပေသည်။ သူသည် ပြင်းပြသောတောင့်တမှုဖြင့် စောင့်ကြည့် နေကာ အဖြေမပါသော တုံ့ပြန်မှုတစ်ခုကို စောင့်ဆိုင်းလျက်နေ၏။ သူ၏အမြဲတစေ စောင့်ကြည့်ခြင်းနှင့် စောင့်ဆိုင်းခြင်းတို့မှာ တန်ဖိုး မဖြတ်နိုင်ဘဲ၊ ယင်းတို့သည် လူသား၏စိတ်နှလုံးနှင့် လူသား၏ ဝိညာဉ်အဖို့အလို့ငှာ ဖြစ်၏။ ဤစောင့်ကြည့်ခြင်းနှင့် စောင့်ဆိုင်းခြင်းတို့သည် အချိန်အကန့်အသတ်မဲ့ ဖြစ်ကောင်း ဖြစ်နိုင်၍ ၎င်းမှာ ဆုံးခန်း၌လည်း ရှိကောင်းရှိနေနိုင်သည်။ သို့သော်လည်း ယခုအခါ သင်၏စိတ်နှလုံးနှင့် ဝိညာဉ်တို့မှာ အတိအကျ မည်သည့်နေရာ၌ ရှိနေကြောင်းကို သင် သိသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အနန္တတန်ခိုးရှင် သက်ပြင်းချတော်မူခြင်း) ကျွန်မ ကြားလိုက်ရတဲ့အခါ “သင် ပင်ပန်းနွမ်းနယ်သောအခါနှင့် ဤလောကကြီး၏ စိတ်ဓာတ်ကျဖွယ် ပျက်စီးခြောက်ကပ်ခြင်း တစ်စုံတစ်ရာကို စတင်ခံစားရသောအခါ၊ လမ်းပျောက်ခြင်းမရှိစေနှင့်၊ မငိုကြွေးလေနှင့်။...သူသည် သင့်ထံပါး၌ အိပ်ဖန်စောင့်လျက် သင်နောက်ပြန်လှည့်လာရန် စောင့်ဆိုင်းနေ၏။” ကျွန်မမျက်နှာပေါ်မှာ မျက်ရည်တွေ စီးကျလာတာကိုတောင် သတိမထားမိခဲ့ဘူး။ နှစ်တွေအများကြီး ကျွန်မ ခါးစည်းခံခဲ့ရတဲ့ အခက်အခဲတွေနဲ့ ပြောပြလို့မရအောင် နာကျင်တဲ့ ညှဉ်းပန်းနှိပ်စက်မှုကို ကျွန်မ ပြန်သုံးသပ်မိတယ်။ ကျွန်မမိဘတွေ ဆုံးပါးသွားခဲ့ပြီ၊ ကျွန်မယောက်ျားလည်း မရှိတော့ဘူး။ ကျွန်မရဲ့ စိတ်ထဲက နာကျင်မှုကို ဘယ်သူ့ကို ဖော်ပြနိုင်မလဲ။ ဘယ်သူက နားလည်ပေးနိုင်မှာလဲ။ ဘုရားနှုတ်ကပတ်တော်တွေက ကျွန်မနှလုံးသားကို တို့ထိခဲ့ပြီး စိတ်ထဲမှာ နွေးထွေးသွားသလို ခံစားခဲ့ရတယ်။ ကျွန်မနှလုံးသားထဲမှာ စုပုံနေခဲ့တဲ့ နာကျင်မှုအားလုံးကို ထုတ်ပြောလိုက်ချင်ခဲ့ပေမဲ့ ဘယ်က စပြောရမှန်း ကျွန်မ မသိခဲ့ဘူး။ ကျွန်မ ငိုပဲငိုနေခဲ့တယ်။ အဲဒီညီအစ်မက ပြောတယ်။ “အစ်မ ဘယ်လိုခံစားရလဲဆိုတာ ကျွန်မ နားလည်ပါတယ်။ ကျွန်မတို့ပြောတာက အစ်မကို နှစ်သိမ့်ပေးနိုင်ရုံသက်သက်ပဲ၊ ဒါပေမဲ့ အစ်မရဲ့ နာကျင်မှုကို ကျွန်မတို့ အမှန်တကယ် မဖြေရှင်းပေးနိုင်ဘူး။ ဘုရားသခင်တစ်ပါးတည်းသာ ကျွန်မတို့ရဲ့ နာကျင်မှုကို ဖြေရှင်းပေးနိုင်တယ်” လို့ပေါ့။ ကျွန်မ မေးလိုက်တယ်။ “ဒီနာကျင်မှုတွေအားလုံးက ဘယ်ကလာတာလဲ။ ဘုရားက တကယ်ပဲ ဖြေရှင်းပေးနိုင်လို့လား” လို့ပေါ့။ အဲဒီနောက် ညီအစ်မက အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်မကို ဖတ်ပြခဲ့တယ်။ “သင်၏စိတ်နှလုံးထဲ၌ အလွန်ကြီးမားသော လျှို့ဝှက်ချက် တစ်ခုရှိ၍ သင်သည် အလင်းကင်းမဲ့သောလောကထဲ၌ အသက်ရှင် နေထိုင်နေသည့်အတွက်ကြောင့် ၎င်းကို မည်သည့်အခါမျှ သတိမမူမိ ခဲ့ချေ။ သင်၏စိတ်နှလုံးနှင့် ဝိညာဉ်သည် ဆိုးယုတ်သောသူ၏ ဆွဲလုခြင်းကို ခံခဲ့ရ၏။ သင်၏မျက်လုံးများသည် မှောင်မိုက်၏ ဖုံးကွယ်ခြင်းကို ခံရပြီး သင်သည် ကောင်းကင်မှနေလုံးကိုသာမက ညအခါ မှိတ်တုတ်မှိတ်တုတ်လင်းသောကြယ်ကိုလည်း မြင်နိုင်ခြင်း မရှိပေ။ သင်၏နားများမှာ လှည့်ဖြားသောစကားများဖြင့် ပိတ်ဆို့ခြင်းကိုခံရပြီး သင်သည် ယေဟောဝါ၏ မိုးခြိမ်းသော အသံကိုသာမက ပလ္လင်တော်မှ စီးဆင်းသောရေတို့၏အသံကိုလည်း မကြားရချေ။ သင်သည် သင်ပိုင်ဆိုင်ထိုက်သမျှ၊ သင့်အပေါ် အနန္တတန်ခိုးရှင် ပေးအပ်သောအရာမှန်သမျှကို ဆုံးရှုံးခဲ့လေပြီ။ သင့်ကို ကယ်ရန် မည်သည့်အင်အားစုမျှမရှိဘဲ၊ ဆက်လက်ရှင်သန်ရန် မျှော်လင့်ချက်မရှိဘဲ အဆုံးမဲ့ဒုက္ခပင်လယ်တစ်ခုသို့ သင်ဝင်ရောက်ခဲ့ပြီး သင်ပြုသမျှမှာ ရုန်းကန်ခြင်းနှင့် အလောတကြီးလုပ်ဆောင်ခြင်းသာ ဖြစ်၏။ ယင်းအခိုက်အတန့်မှအစပြု၍ သင်သည် ဆိုးယုတ်သောသူ၏ ဖိစီးနှိပ်စက်ခြင်းကိုခံရန်၊ အနန္တတန်ခိုးရှင်၏ကောင်းချီးမင်္ဂလာများနှင့် ဝေးကွာစေရန်၊ အနန္တတန်ခိုးရှင်၏ထောက်ပံ့မှုများနှင့် ဝေးကွာစေရန်၊ ပြန်လမ်းမရှိသောလမ်းမတစ်ခု၌ လျှောက်လှမ်းစေရန် ပျက်စီးကိန်းသို့ရောက်ခဲ့၏။ အကြိမ်တစ်သန်း ခေါ်တော်မူခြင်းမှာ သင်၏စိတ်နှလုံးနှင့်ဝိညာဉ်ကို အနည်းငယ်မျှနှိုးဆွနိုင်ခြင်းမရှိပေ။ သင်သည် လမ်းညွှန် သို့မဟုတ် လမ်းပြအမှတ်အသားများမရှိသော အကန့်အသတ်မဲ့နယ်ပယ်တစ်ခုထဲသို့ သင့်အား သွေးဆောင်ခဲ့သည့် ဆိုးယုတ်သောသူ၏လက်ထဲ၌ နှစ်ခြိုက်စွာအိပ်စက်လေ၏။ ထိုအချိန် မှစ၍နောင်တွင် သင်သည် သင်၏မူလအပြစ်ကင်းစင်ခြင်းနှင့် သန့်ရှင်းခြင်းကို ဆုံးရှုံးခဲ့ရပြီး အနန္တတန်ခိုးရှင်၏စောင့်ရှောက်ခြင်းကို စတင်ရှောင်ရှားခဲ့၏။ သင်၏စိတ်နှလုံးအတွင်း၌ ဆိုးယုတ်သော သူသည် ကိစ္စအားလုံး၌ သင့်ကို ပဲ့ကိုင်ပြီး သင်၏အသက် ဖြစ်လာခဲ့သည်။ သင်သည် သူ့ကို ကြောက်ရွံ့ခြင်း၊ ရှောင်တိမ်းခြင်း သို့မဟုတ် သံသယဖြစ်ခြင်း မရှိတော့ဘဲ သင်၏စိတ်နှလုံးထဲ၌ သူ့ကို ဘုရားသခင်အဖြစ် သဘောထားသည်။ သင်သည် သူ့ကို စတင်ကာ အမြတ်တနိုးထားပြီး၊ ကိုးကွယ်ခြင်းပြု၍ အတူတကွ ရှင်ဖို့နှင့် သေဖို့ကို စိတ်နှစ်မြှုပ်လျက်၊ ခန္ဓာကိုယ်နှင့် အရိပ်ကဲ့သို့ တစ်ပူးတွဲတွဲ ဖြစ်လာလေ၏။ သင်သည် မည်သည့်နေရာမှလာခဲ့ကြောင်း၊ အဘယ်ကြောင့် မွေးဖွားလာခဲ့ကြောင်း သို့မဟုတ် အဘယ်ကြောင့် သေဆုံးမည်ဖြစ်ကြောင်းကို လုံးဝမသိချေ။ သင်သည် အနန္တတန်ခိုးရှင်ကို သူစိမ်းတစ်ဦးကဲ့သို့ သဘောထား၏၊ သင့်အတွက် သူလုပ်ပေးခဲ့သည့်အရာအားလုံးကို သိရန်မဆိုထားနှင့် သူ၏ ဇာစ်မြစ်များကိုပင် သင်မသိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အနန္တတန်ခိုးရှင် သက်ပြင်းချတော်မူခြင်း) အဲဒီညီအစ်မက ကျွန်မနဲ့ မိတ်သဟာယဖွဲ့ခဲ့တယ်။ “ဘုရားက လူ့ဒုက္ခဆင်းရဲရဲ့ အရင်းခံအကြောင်းတရားကို ဖော်ထုတ်ပြခဲ့ပြီ။ အစအဦးမှာ ဘုရားက လူသားတွေကို ဖန်ဆင်းပြီး ဧဒင်ဥယျာဉ်မှာ နေထိုင်ဖို့ သူတို့ကို လမ်းပြခဲ့တယ်။ အဲဒီအချိန်တုန်းက လူတွေက ဘုရားစကားကို နားထောင်တယ်၊ အပူအပင်မဲ့ အသက်ရှင်ခဲ့ကြတယ်။ ဒီနာကျင်မှုတွေနဲ့ ဒုက္ခတွေကို မကြုံတွေ့ခဲ့ရဘူး။ ဒါပေမဲ့ စာတန်ရဲ့ စုံစမ်းသွေးဆောင်မှုနဲ့ ဖောက်ပြန်ပျက်စီးစေခြင်းကို ခံရပြီးနောက်မှာ လူသားတွေက ဘုရားကို သစ္စာဖောက်ခဲ့တယ်၊ သူ့ရဲ့ စောင့်ရှောက်မှုနဲ့ ကာကွယ်မှုကနေ လမ်းလွဲသွားခဲ့ကြတယ်။ စာတန်ရဲ့ အာဏာအောက်ကို ကျရောက်သွားခဲ့ကြတယ်။ အခု လူတွေက အပြစ်တရားထဲမှာ အသက်ရှင်နေကြတယ်။ ကျိတ်ကြံကြတယ်၊ ခြေပုန်းခုတ်တယ်၊ တိုက်ခိုက်တယ်၊ တစ်ယောက်ကိုတစ်ယောက် အမှုဆင်ကြတယ်။ ငွေကြေး၊ အဆင့်အတန်း၊ ကျော်ကြားမှုနဲ့ အကျိုးအမြတ်အတွက်ပေါ့။ တချို့ဆိုရင် ကိုယ့်ကိုယ်ကိုယ် သတ်သေဖို့တောင် ချိန်ဆကြတယ်။ ဒီဒုက္ခဆင်းရဲအားလုံးကို စာတန်က သယ်ဆောင်လာခဲ့တာပဲ။ နှစ်ပေါင်းထောင်ချီကြာအောင် စာတန်က လူသားတွေကို လောကီဆိုင်ရာ ဆက်ဆံမှုတွေအတွက် အတွေးအခေါ်များစွာနဲ့ မှားယွင်းပြီး အဓိပ္ပာယ်မဲ့တဲ့အယူအဆအများကြီးကို သွတ်သွင်းပေးခဲ့တယ်။ ဥပမာ ‘ငွေက လောကကြီးကို လည်ပတ်စေတယ်၊’ ‘ဘဝကို ပိုကောင်းအောင် ကိုယ့်လက်နဲ့ကိုယ် ဖန်တီးပါ၊’ ပြီးတော့ ‘လူတစ်ယောက်ရဲ့ ကံကြမ္မာက ကိုယ့်လက်ထဲမှာပဲ ရှိတယ်’ ဆိုတာတွေလိုပေါ့။ လူတွေက ဘုရားရဲ့ အချုပ်အခြာအာဏာထက် စာတန်ရဲ့ ဒီနတ်ဆိုးဆန်တဲ့ စကားတွေကို ပိုပြီး ယုံကြည်ချင်ကြတယ်။ စာတန်ရဲ့ ဒီရှင်သန်မှု စည်းမျဉ်းတွေအပေါ် အခြေခံပြီး အသက်ရှင်ကြတယ်၊ လိုက်စားကြတယ်။ ဘုရားရဲ့ ဦးဆောင်မှုနဲ့ လမ်းပြမှုမရှိဘဲ လူတွေက လူ့အဖွဲ့အစည်းရဲ့ ဆိုးယုတ်တဲ့ ခေတ်ရေစီးကြောင်းတွေအတိုင်း မတုန်မလှုပ် လိုက်သွားကြတယ်။ တစ်နှစ်ပြီးတစ်နှစ်ငွေကြေး၊ အဆင့်အတန်း၊ ကျော်ကြားမှုနဲ့ အကျိုးအမြတ်နောက်ကို ပင်ပင်ပန်းပန်း လိုက်ကြတယ်။ ဘဝရဲ့ အဓိပ္ပာယ်ကို နားမလည်ဘဲ ဒါမှမဟုတ် သူတို့ ဘယ်ကလာတယ်၊ ဘယ်ကိုသွားနေတယ်ဆိုတာကို နားမလည်ဘဲပေါ့။ ဒါတွေအားလုံးက သူတို့ကို အနှစ်မဲ့သွားပြီး ပူဆွေးသောကရောက်စေတယ်။ လူသားတွေက ဘုရားကို သစ္စာဖောက်ခဲ့ကြပေမဲ့ ကိုယ်တော်က လူသားတွေကို ကယ်တင်ဖို့ လက်မလျှော့ခဲ့ဘူး။ ဘုရားက သူအလုပ်လုပ်နေခဲ့တဲ့ နှစ်ပေါင်း ၆,၀၀၀ တစ်လျှောက်လုံး လူသားတွေကို ဦးဆောင်၊ ကယ်တင်နေခဲ့ပြီး လူတွေ သူ့ဆီ ပြန်လာဖို့ကို စောင့်မျှော်နေခဲ့တယ်။ နောက်ဆုံးသော ကာလမှာ ကယ်တင်ရှင် အနန္တတန်ခိုးရှင် ဘုရားသခင်က မြေကြီးပေါ်ကို ကိုယ်တော်တိုင် ကြွလာခဲ့ပြီး လူသားတွေကို ကယ်တင်ဖို့ သမ္မာတရားတွေကို ဖော်ပြတယ်။ ဘုရားဖော်ပြတဲ့ သမ္မာတရားတွေကို လက်ခံမှသာ လူသားတွေက စာတန်ရဲ့ အကြံအစည်တွေကို ပိုင်းခြားသိမြင်နိုင်ပြီး စာတန်ရဲ့ ဖောက်ပြန်ပျက်စီးမှုနဲ့ ညှဉ်းပန်းနှိပ်စက်မှုကနေ လွတ်မြောက်နိုင်မှာပါ” လို့ပေါ့။ ညီအစ်မတွေ ပြောတာကို နားထောင်ရင်း ကျွန်မ အရမ်း စိတ်ထိခိုက်ခဲ့ရတယ်။ ဒါက ကျွန်မရဲ့အခြေအနေ အတိအကျပဲ မဟုတ်လား။ ကျွန်မဟာ တစ်နေ့မှာ သူများတွေထက်သာပြီး လူတွေရဲ့ လေးစားမှုကို ရနိုင်မယ်ဆိုတဲ့ မျှော်လင့်ချက်နဲ့ ပိုက်ဆံရှာဖို့သက်သက် နေ့ရောညပါ မမောနိုင်မပန်းနိုင် အလုပ်လုပ်နေခဲ့တယ်။ ပြီးတော့ အဲဒါတွေအားလုံးပြီးတဲ့နောက်မှာတောင် ခြေကုန်လက်ပန်းကျပြီး နေမကောင်းဖြစ်ရတာနဲ့ အဆုံးသတ်ခဲ့ရတဲ့အပြင် အနှစ်မဲ့တယ်လို့ ခံစားပြီး ပူဆွေးသောကရောက်ခဲ့ရတုန်းပါပဲ။ ဒါပေမဲ့ ဒီလိုအသက်ရှင်နေတာက မှားသလား၊ မမှားဘူးလားဆိုတာကို ကျွန်မ ဘယ်တော့မှ မေးခွန်းမထုတ်ခဲ့ဘူး။ ဘာလို့လဲဆိုတော့ ဒါက မျိုးဆက်ပေါင်းများစွာ ရှိခဲ့တာပဲ၊ မဟုတ်ဘူးလား။ ကျွန်မက ဘယ်လိုလုပ် ခြွင်းချက်ဖြစ်နိုင်မှာလဲ။ ဒီဒုက္ခဆင်းရဲအားလုံးက စာတန်ရဲ့ ဖောက်ပြန်ပျက်စီးစေခြင်းနဲ့ ညှဉ်းပန်းနှိပ်စက်ခြင်းတို့ကြောင့် ဖြစ်ခဲ့တာဆိုတာကို အခုမှပဲ ကျွန်မ နားလည်ခဲ့တယ်။ အနန္တတန်ခိုးရှင် ဘုရားသခင်သာ လူသားတွေကို စာတန်ရဲ့ ဖောက်ပြန်ပျက်စီးစေခြင်းရဲ့ ပုံရိပ်မှန်ကို ဖော်ထုတ်မပြခဲ့ရင် ကျွန်မ ဒါတွေအားလုံးကို ဘယ်တော့မှ သဘောပေါက်ခဲ့မှာ မဟုတ်ဘူး။ စာတန်ရဲ့ အထင်အမြင်မှားအောင် လုပ်တာကို ဆက်ခံနေရပြီး နာကျင်မှုထဲမှာ ရုန်းကန်နေခဲ့ရဦးမှာပဲ။

နောက်ပိုင်းမှာ အနန္တတန်ခိုးရှင် ဘုရားသခင်ရဲ့ နောက်ထပ်နှုတ်ကပတ်တော်တွေကို ကျွန်မ ဖတ်ခဲ့တယ်။ “လူတို့က ဘုရားသခင်၏ စီစဉ်ညွှန်ကြားမှုနှင့် ဘုရားသခင်၏ အချုပ်အခြာအာဏာကို မသိသည့်အတွက် သူတို့သည် ကံကြမ္မာကို ကလန်ကဆန်ပြုကာ ပုန်ကန်သည့် စိတ်သဘောနှင့် အမြဲ ရင်ဆိုင်ကြပြီး သူတို့၏ လက်ရှိအခြေအနေများကို ပြောင်းလဲပြီး ကံကြမ္မာကို ပြောင်းလဲဖို့ အချည်းနှီးမျှော်လင့်လျက် ဘုရားသခင်၏ အခွင့်အာဏာ၊ အချုပ်အခြာ အာဏာနှင့် ကံကြမ္မာက ပြင်ဆင်ပေးထားသည့် အရာတို့ကို အမြဲစွန့်ပစ်ချင်ကြသည်။ သို့သော်လည်း သူတို့ ဘယ်သောအခါမှ မအောင်မြင်နိုင်သကဲ့သို့ အချိန်တိုင်းတွင် တားဆီးခံရသည်။ ၎င်းတို့၏ စိတ်ဝိညာဉ်များ နက်ရှိုင်းရာတွင် တည်ရှိနေသော ရုန်းကန်မှုသည် နက်နဲသောနာကျင်မှုကို ဖြစ်စေပြီး ဤနာကျင်မှုသည် ယင်းဘာသာ အရိုးစွဲနေပြီး တစ်ချိန်တည်းမှာပင် ၎င်းတို့၏ အသက်တာကို ဖြုန်းတီးပစ်စေသည်။ ဤနာကျင်မှုကို မည်သည့်အရာက ဖြစ်စေသနည်း။ ဘုရားသခင်၏ အချုပ်အခြာအာဏာကြောင့်လော သို့မဟုတ် လူတစ်ယောက်က ကံမကောင်းစွာနှင့် မွေးဖွားလာသောကြောင့် ဖြစ်သလော။ သိသာစွာပင် တစ်ခုမျှ မမှန်ကန်ပေ။ တကယ့်အကြောင်းရင်းက လူတို့ လျှောက်ကြသည့် လမ်းကြောင်းများ၊ ၎င်းတို့ဘဝကို အသက်ရှင်နေထိုင်ဖို့ လူတို့ရွေးချယ်သည့် နည်းလမ်းများ ကြောင့်ဖြစ်သည်။...လူတို့သည် လူသား၏ ကံကြမ္မာနှင့် ကိစ္စရပ်များ အားလုံးအပေါ် ဖန်ဆင်းရှင်က အချုပ်အခြာအာဏာ ရှိသည်ဆိုသည့် အချက်ကို အမှန်တကယ် သတိမပြုမိပါက၊ ဖန်ဆင်းရှင်၏ အုပ်စိုးမှုကို အမှန်တကယ် ကျိုးနွံနာခံနိုင်ခြင်းမရှိပါက၊ ၎င်းတို့ အတွက် ‘လူတစ်ယောက်၏ကံကြမ္မာက သူ့လက်ထဲမှာရှိသည်’ ဆိုသည့် အယူအဆအားဖြင့် မောင်းနှင်ခြင်းမခံရဖို့နှင့် ချုပ်ချယ်ခြင်း မခံရဖို့ ခက်ခဲပေလိမ့်မည်။ ကံကြမ္မာနှင့် ဖန်ဆင်းရှင်၏ သြဇာ အာဏာတို့ကို ဆန့်ကျင်ပြီး ပြင်းထန်စွာ ရုန်းကန်လှုပ်ရှားခြင်း၏ နာကျင်မှုများကို ပယ်ရှားဖို့ ၎င်းတို့အတွက် ခက်ခဲပါလိမ့်မည်။ ပြောဖို့မလိုသည်မှာ ၎င်းတို့ အမှန်တကယ် လွတ်မြောက်ပြီး လွတ်လပ်ဖို့၊ ဘုရားသခင်ကို ကိုးကွယ်သည့်လူများဖြစ်လာဖို့ ၎င်းတို့အတွက် ခက်ခဲပါလိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကို ကျွန်မ ဖတ်ရင်း မျက်ရည်တွေက မျက်နှာပေါ် စီးကျလာခဲ့တယ်။ ကျွန်မရဲ့ အတိတ်က အတွေ့အကြုံတွေက စိတ်ထဲမှာ ကွက်ကွက်ကွင်းကွင်း ပြန်ပေါ်လာခဲ့တယ်။ အထင်သေးမခံရအောင် ကျွန်မ ဦးနှောက်ခြောက်အောင် စဉ်းစားပြီး ပိုက်ဆံရှာဖို့ သဲကြီးမဲကြီး ကြိုးစားခဲ့တယ်။ ဇွဲလုံ့လ၊ ကြိုးစားအားထုတ်မှုတို့နဲ့မှ ကိုယ့်ကံကြမ္မာကို ကိုယ့်လက်နဲ့ကိုယ် ပြောင်းလဲနိုင်မယ်လို့ ယုံကြည်ခဲ့တယ်။ ကျွန်မ ကျရှုံးခဲ့တဲ့ အကြိမ်တိုင်းမှာ အာခံတဲ့ စိတ်ဓာတ်ကို ထားခဲ့တယ်။ သူများတွေ ခေါင်းတစ်လုံးနဲ့ လက်နှစ်ဖက်ရှိပြီး ချမ်းသာအောင်လုပ်နိုင်ရင် ကျွန်မလည်း ကြိုးစားရင် ဖြစ်နိုင်တာပဲ။ ဘာပဲဖြစ်ဖြစ် ကျွန်မမှာလည်း ကိုယ်ပိုင် ခေါင်းတစ်လုံးနဲ့ လက်နှစ်ဖက် ရှိတာပဲ၊ သူတို့ထက်လည်း ဉာဏ်မနည်းဘူးလို့ တွေးခဲ့တယ်။ ကျွန်မရဲ့ အတိတ်က ကျရှုံးမှုတွေက အတွေ့အကြုံနည်းလို့ ဒါမှမဟုတ် သင့်တော်တဲ့အခွင့်အရေး မရလို့ဆိုပြီး ကျွန်မ ထင်ခဲ့တယ်။ “အနာခံမှ အသာစံရမယ်” ဆိုတာမျိုးလို မှားယွင်းပြီး အဓိပ္ပာယ်မဲ့တဲ့အယူအဆတွေကို ပြီးတော့ “ကိုယ့်ကံကြမ္မာကို ကိုယ့်လက်နဲ့ကိုယ် ပြောင်းလဲပါ” ဆိုတာတွေကို ပညာရှိစကားတွေအဖြစ် ကျွန်မ သဘောထားခဲ့တယ်။ ကျွန်မ ဘယ်နှစ်ကြိမ်ပဲ ကျရှုံးခဲ့ပါစေ လက်မလျှော့တဲ့ စိတ်ဓာတ်နဲ့ ကျွန်မရဲ့ ကံကြမ္မာကို ဇွဲနဘဲနဲ့ တိုက်ခိုက်ခဲ့တယ်။ ကြိုးစားအားထုတ်မှုက ကံကြမ္မာကို ပြောင်းလဲနိုင်တယ်ဆိုတဲ့ ယုံကြည်ချက်နဲ့၊ သူများတွေထက် သာလွန်ဖို့ ဇွဲနဘဲနဲ့ ကြိုးစားနေခဲ့တယ်။ အဲဒါနဲ့ပဲ ကျွန်မမှာ ရောဂါဝေဒနာတွေ အများကြီးဖြစ်သွားခဲ့ရပြီး ကျွန်မယောက်ျားရဲ့ အသက်ကိုတောင် ဆုံးရှုံးခဲ့ရတယ်။ ဒါတွေအားလုံးက စာတန်ရဲ့ ဖောက်ပြန်ပျက်စီးစေခြင်းနဲ့ ညှဉ်းပန်းနှိပ်စက်ခြင်းကြောင့်ပဲ။ အရင်တုန်းက ကံကြမ္မာက ကျွန်မအပေါ် မတရားဘူးလို့ ကျွန်မ မကြာခဏ အပြစ်တင်ခဲ့တယ်။ အခုမှပဲ ကျွန်မ သဘောပေါက်ခဲ့တယ်။ အဲဒါက ဘုရားက ကျွန်မကို ကျေးဇူးမပြုခဲ့တာ၊ ဒါမှမဟုတ် ကျွန်မကံကြမ္မာက ဆိုးခဲ့တာကြောင့် မဟုတ်ဘူး။ အဲဒီအစား၊ ကျွန်မရွေးချယ်ခဲ့တဲ့ လမ်းကြောင်းနဲ့ အသက်ရှင်နေထိုင်တဲ့နည်းလမ်း မှားယွင်းခဲ့တာကြောင့်ပဲ။ ကျွန်မက ဘုရားရဲ့ အချုပ်အခြာအာဏာကို အသိအမှတ်မပြုခဲ့ဘူး၊ သူ့ရဲ့ စီစဉ်ညွှန်ကြားမှုတွေနဲ့ စီမံခန့်ခွဲမှုတွေကို ကျိုးနွံနာခံနိုင်တာမျိုး မရှိခဲ့ဘူး။ ကျွန်မရဲ့ လက်ရှိအခြေအနေနဲ့ ကံကြမ္မာကို ကိုယ့်လက်နဲ့ ပြောင်းလဲဖို့ ကျွန်မ အမြဲတမ်း ဆန္ဒရှိခဲ့တယ်။ ငွေကြေး၊ ကျော်ကြားမှုနဲ့ အကျိုးအမြတ်အတွက် ကျွန်မ ဆယ်စုနှစ်တစ်ခုကျော်ကြာ ရုန်းကန်ပြီး ဒုက္ခဆင်းရဲခံခဲ့ရတယ်။ အခုမှပဲ ကျွန်မ သဘောပေါက်ခဲ့တယ်။ ဒီဒုက္ခဆင်းရဲအားလုံးက သမ္မာတရားကို ကျွန်မ မသိနားမလည်မှုကြောင့် စာတန်ရဲ့ ဖောက်ပြန်ပျက်စီးစေမှုနဲ့ ညှဉ်းပန်းနှိပ်စက်မှုကို ခံရခြင်းကနေ ဖြစ်ပေါ်လာခဲ့တာပဲ။ အဲဒီအချိန်ကစပြီး အချိန်ရတိုင်း ကျွန်မ ဘုရားနှုတ်ကပတ်တော်တွေကို ဖတ်ခဲ့တယ်။ ပိုပိုများတဲ့ သမ္မာတရားတွေကို နားလည်ဖို့ အမြဲ စိတ်အားထက်သန်နေခဲ့တယ်။

တစ်နေ့မှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “အမှန်တွင် လူသား၏ စံအယူအဆများသည် မည်မျှမြင့်မားပါစေ၊ လူသား၏ ဆန္ဒများသည် မည်မျှ လက်တွေ့ကျပါစေ သို့မဟုတ် ၎င်းတို့သည် မည်မျှသင့်လျော်ပါစေ၊ လူသားက ရယူချင်သည့် အရာအားလုံး၊ လူသားက ရှာဖွေသည့်အရာ အားလုံးသည် စကားလုံးနှစ်လုံးနှင့် ခွဲခြား၍မရအောင် ချိတ်ဆက် နေ၏။ ဤစကားလုံးနှစ်လုံးသည် လူတိုင်း၏ အသက်တာအတွက် မရှိမဖြစ် အရေးပါလှပြီး ၎င်းတို့သည် စာတန်က လူသား၏အထဲသို့ သွတ်သွင်းရန် ရည်ရွယ်သော အရာများ ဖြစ်သည်။ ဤစကားလုံး နှစ်လုံးသည် မည်သည့်အရာများ ဖြစ်သနည်း။ ၎င်းတို့သည် ‘ကျော်ကြားမှု’ နှင့် ‘အမြတ်အစွန်း’ တို့ ဖြစ်၏။ စာတန်သည် လူတို့၏ အယူအဆများနှင့် အလွန်များစွာပူးပေါင်း ထားသော နည်းလမ်းဖြစ်သည့် လွန်စွာ သိမ်မွေ့ညင်သာသော နည်းလမ်းမျိုးကို အသုံးပြု၏။ ယင်းသည် လုံးဝ အစွန်းရောက်သော နည်းလမ်း မဟုတ်။ ယင်းမှတစ်ဆင့် ၎င်း၏ရှင်သန်ခြင်း နည်းလမ်း၊ လိုက်နာရမည့် သူ၏စည်းကမ်းများကို စာတန်က လူတို့အား အမှုမဲ့အမှတ်မဲ့ လက်ခံစေကာ၊ ဘဝပန်းတိုင်များနှင့် အသက်တာ ဦးတည်ချက်များကို ထူထောင်စေပြီး ၎င်းတို့သည် အသက်တာထဲတွင် ရည်မှန်းချက်များကိုလည်း အမှုမဲ့အမှတ်မဲ့ ရှိလာကြ လေသည်။ ဤဘဝရည်မှန်းချက်များက မည်မျှပင် ကြီးကျယ်ခမ်းနား ပုံရသည် ဖြစ်စေ၊ ဤအရာ တို့သည် ‘ကျော်ကြားမှု’ နှင့် ‘အမြတ်အစွန်း’ နှင့် ခွဲမရအောင် ချိတ်ဆက်ထားလေသည်။ အမှန်တကယ်၌ ကြီးမြတ်သော၊ ကျော်ကြားသော ပုဂ္ဂိုလ် မည်သူမဆို၊ လူအားလုံးတို့သည် အသက်တာတွင် ၎င်းတို့ လိုက်သည့်အရာသည် ‘ကျော်ကြားမှု’ နှင့် ‘အမြတ်အစွန်း’ ဟူသော ဤစကားလုံး နှစ်လုံးနှင့်သာ ဆက်စပ်နေသည်။ လူတို့သည် ကျော်ကြားမှုနှင့် အမြတ်အစွန်းကို ၎င်းတို့ ရကြသည်နှင့် တစ်ပြိုင်နက်၊ မြင့်မားသော အဆင့်အတန်းနှင့် ကြီးမားသော ကြွယ်ဝခြင်းတို့ကို ခံစားရန်နှင့် အသက်တာကို ပျော်မွေ့ရန် အတွက် ဤအရာများကို အကျိုးရှိအောင် အသုံးချနိုင်မည်ဟု ထင်ကြ၏။ ၎င်းတို့အနေဖြင့် ကျော်ကြားခြင်းနှင့် အမြတ်အစွန်းတို့ကို အပျော်အပါးလိုက်စားသည့် အသက်တာနှင့် ကာယိန္ဒြေမစောင့်ဘဲ ဇာတိပကတိ၌ ပျော်မွေ့ခြင်း အသက်တာကို ရရှိဖို့ အသုံးပြုနိုင်သည့် အရင်းအနှီးမျိုးဟု ထင်ကြလေသည်။ လူသားမျိုးနွယ် အလွန်တပ်မက်သည့် ဤကျော်ကြားခြင်းနှင့် အမြတ်အစွန်းတို့အတွက်၊ လူတို့သည် ၎င်းတို့၏ခန္ဓာနှင့် စိတ်၊ ၎င်းတို့တွင်ရှိသည်များ အားလုံး၊ ၎င်းတို့၏အနာဂတ်များနှင့် ကံကြမ္မာများအားလုံးကို အမှုမဲ့အမှတ်မဲ့ ဖြစ်သော်လည်း စိတ်လိုလက်ရဖြင့် စာတန်အား ပေးအပ်ကြလေ၏။ ထိုသူတို့သည် ၎င်းတို့ လွှဲအပ်သမျှကို ပြန်၍ရယူရန် လိုအပ်သည်ကိုလည်း လုံးဝမသိနားမလည်လျက် စစ်မှန်စွာနှင့် တုံ့ဆိုင်းခြင်း အလျှင်းမရှိဘဲ ထိုသို့ပြုကြ၏။ လူတို့သည် စာတန်ထံတွင် ဤသို့ ခိုလှုံကြပြီး၊ ၎င်းအပေါ် သစ္စာရှိ သွားကြသည်နှင့်တစ်ပြိုင်နက်၊ ၎င်းတို့သည် မိမိကိုယ်ကိုယ် ထိန်းချုပ်နိုင်ဦးမည်လော။ သေချာပေါက် မဖြစ်နိုင်ပေ။ စာတန်က ၎င်းတို့ကို လုံးဝအကြွင်းမဲ့ ထိန်းချုပ်ထားသည်။ ၎င်းတို့သည် နွံအိုင်ထဲသို့ လုံးဝအကြွင်းမဲ့ နစ်မြုပ်သွားကြပြီး ဖြစ်ကာ၊ မိမိကိုယ်ကို ပြန်ရုန်းထွက်ရန် မတတ်နိုင်ကြပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၆)) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း ကျွန်မ သဘောပေါက်ခဲ့တယ်။ ငွေ၊ ကျော်ကြားမှုနဲ့ အကျိုးအမြတ်တွေက စာတန်က လူတွေကို ဖောက်ပြန်ပျက်စီးစေတဲ့ နည်းလမ်းတွေပဲ။ စာတန်က လူ့အဖွဲ့အစည်းရဲ့ လွှမ်းမိုးမှုတွေနဲ့ မိသားစုရဲ့ ပြုစုပျိုးထောင်မှုကို အသုံးပြုပြီး ကျွန်မထဲကို မှားယွင်းတဲ့ ယုံကြည်ချက်များစွာ သွတ်သွင်းပေးခဲ့တယ်။ ဥပမာ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏၊” “အခြားသူများထက် သာလိုခြင်း၊” ပြီးတော့ “ငွေသာလျှင် ပထမ” ဆိုတာတွေလိုပေါ့။ ဆင်းဆင်းရဲရဲနဲ့ ကြီးပြင်းလာပြီး ခွဲခြားဆက်ဆံခံခဲ့ရတော့ ကျွန်မက ဒီအမြင်တွေကို လွယ်လွယ်ကူကူပဲ လက်ခံကျင့်သုံးခဲ့တယ်။ ငွေ၊ ကျော်ကြားမှုနဲ့ အကျိုးအမြတ်တွေရှိရင် ကျွန်မကို အထင်ကြီးလေးစားကြလိမ့်မယ်၊ ယုံကြည်မှုရှိရှိနဲ့ စကားပြောနိုင်လိမ့်မယ်၊ ဂုဏ်သိက္ခာရှိပြီး တန်ဖိုးရှိတဲ့ ဘဝကို အသက်ရှင်နိုင်လိမ့်မယ်လို့ ယုံကြည်ခဲ့တယ်။ ကျော်ကြားမှုနဲ့ အကျိုးအမြတ်ကို ရရှိဖို့ ကျွန်မ ဦးနှောက်ခြောက်အောင် စဉ်းစားပြီး စီးပွားရေးအခွင့်အလမ်းတွေ ရှာဖွေခဲ့တယ်၊ နေမကောင်းပေမဲ့ အလုပ်လုပ်ခဲ့တယ်။ အတတ်ပညာတစ်ခု သင်ယူဖို့ မိုင်ပေါင်းထောင်ချီ ခရီးသွားရအောင် ကျွန်မရဲ့ တစ်နှစ်အရွယ် သားလေးကိုတောင် နောက်မှာ ထားခဲ့ဖူးတယ်။ ကျွန်မရဲ့ ကျန်းမာရေးကို ထိခိုက်ရလောက်အောင် အလုပ်များလွန်းလို့ အစာစားချိန်မရှိဘဲ မူးဝေတဲ့အပြင် ဗိုက်ဆာလို့ သတိလစ်မတတ် ဖြစ်တာတောင်မှ ကျော်ကြားမှုနဲ့ အကျိုးအမြတ်အတွက်ဆိုရင် အနစ်နာခံဖို့ ကျွန်မ ဘယ်တော့မှ မတွန့်ဆုတ်ခဲ့ဘူး။ ကျွန်မယောက်ျားကလည်း ဒီလိုမျိုးလိုအင်ဆန္ဒတွေရဲ့ တွန်းအားပေးတာခံရလို့ စီးပွားရေးလုပ်ငန်းကို လက်မလွှတ်ဘဲ ဆေးကုသမှုခံမဲ့အစား အကိုက်အခဲပျောက်ဆေးပဲ သောက်ချင်ခဲ့တယ်။ သူ နောက်ဆုံးမှာ ချမ်းသာလာခဲ့ပေမဲ့ သူ့အသက်ကို ဆုံးရှုံးခဲ့ရတယ်။ ဒီဒုက္ခဆင်းရဲအားလုံးက ငွေ၊ ကျော်ကြားမှုနဲ့ အကျိုးအမြတ်ကို လိုက်စားလို့ ဖြစ်ခဲ့တာ မဟုတ်လား။ သမ္မာတရားကို နားလည်မှုနဲ့ ပိုင်းခြားသိမြင်မှုမရှိဘဲ စာတန်က လူကို ဖောက်ပြန်ပျက်စီးစေဖို့ အသုံးပြုတဲ့ မိစ္ဆာဒိဋ္ဌိအယူဝါဒတွေ၊ မှားယွင်းပြီး အဓိပ္ပာယ်မဲ့တဲ့အယူအဆတွေကို ရှင်သန်မှု စည်းမျဉ်းတွေ၊ ဘဝရည်မှန်းချက်တွေအဖြစ် ကျွန်မ မှားယွင်းစွာ မှတ်ယူခဲ့တယ်။ ကျွန်မ တကယ်ကို မိုက်မဲပြီး အကန်းဖြစ်ခဲ့တာပဲ။ ဒါကို နားလည်ပြီးတော့ ဘုရားကို ယုံကြည်ပြီး သမ္မာတရားကို လိုက်စားဖို့ ကိုယ့်ကိုယ်ကိုယ် ဆက်ကပ်အပ်နှံမယ်ဆိုပြီး ကျွန်မ ဆုံးဖြတ်ခဲ့တယ်။ အတိတ်မှာ ကျွန်မ လုပ်ခဲ့သလိုမျိုး ငွေ၊ ကျော်ကြားမှုနဲ့ အကျိုးအမြတ်ကို လိုက်စားမယ့်အစားပေါ့။ ကျွန်မ နေ့တိုင်း ဘုရားနှုတ်ကပတ်တော်တွေကို ဖတ်ဖို့နဲ့ မိတ်သဟာယဖွဲ့ခြင်းတွေမှာ တက်တက်ကြွကြွ ပါဝင်ဖို့ အချိန်ပိုပေးခဲ့တယ်။ သုံးလကြာတော့ ယုံကြည်သူအသစ်တွေကို ရေလောင်းတာခြင်းကို လက်တွေ့လုပ်ဆောင်ရင်း အသင်းတော်မှာ ကိုယ့်တာဝန်ကို ကျွန်မ တာဝန်ယူထမ်းဆောင်ခဲ့တယ်။

ကျွန်မ စီးပွားရေးလုပ်ငန်းမလုပ်တော့တာကို သတိထားမိတဲ့ ကျွန်မဆွေမျိုးတွေက ကလေးတွေကငယ်သေးပြီး နောင်မှာ ကုန်ကျစရိတ်တွေ အများကြီးရှိမှာဖြစ်လို့ စိုးရိမ်ကြောင်း ထုတ်ပြောခဲ့ကြတယ်။ ကျွန်မ မနက်စာရောင်းတဲ့ လုပ်ငန်းကို ဆက်လုပ်သင့်တယ်လို့ သူတို့ ပြောခဲ့ကြတယ်။ အိမ်ရှင်ကလည်း ကျွန်မဆီ ဖုန်းဆက်ခဲ့တယ်။ လူအများကြီးက ကျွန်မတို့ အစားအစာကို ကြိုက်ကြတယ်၊ ကျွန်မ ဆိုင်ပြန်ဖွင့်ဖို့ မျှော်လင့်တယ်၊ ကျွန်မတစ်ယောက်တည်း မလုပ်နိုင်ရင် သူနဲ့ သူ့မိသားစုက ကူညီမယ်လို့ ပြောခဲ့တယ်။ သူတို့စကားတွေက ကျွန်မအတွေးတွေကို လှုံ့ဆော်ခဲ့တယ်။ “ဒါ အမှန်ပဲ။ ကျောင်းတက်နေတဲ့ ကလေးနှစ်ယောက်နဲ့ဆိုရင် ငါ့လစာက အခြေခံ စားဝတ်နေရေးစရိတ်တွေကို ကာမိရုံလေးပဲရှိတယ်။ ငါ ပိုက်ဆံပိုမရှာရင် ငါ့ကလေးတွေနဲ့ ငါက ဆက်ပြီး အထင်သေးခံနေရဦးမှာပဲ။ မနက်စာရောင်းတဲ့ လုပ်ငန်းက တစ်နေ့ကို ယွမ်ထောင်ချီပြီး ဝင်ငွေရနိုင်တယ်။ အဲဒါကို လက်လွှတ်ဖို့ ခက်တယ်။ ကူညီဖို့ တစ်ယောက်ယောက်ကို ငှားပြီး လုပ်ငန်းကို ပြန်စနိုင်မလားပဲ” လို့ပေါ့။ ကျွန်မ ဒီနည်းလမ်းကို စီစဉ်ပြီး စဉ်းစားလာခဲ့တယ်။ ဒါပေမဲ့ မနက်စာရောင်းတဲ့ လုပ်ငန်းကို ပြန်ဖွင့်တာက တော်တော် အားထုတ်ဖို့ လိုအပ်မယ်၊ အသင်းတော်မှာ ကျွန်မတာဝန်တွေကို ထမ်းဆောင်ဖို့ အချိန်နည်းနည်းလေးပဲ ကျန်တော့မယ်ဆိုတာကို ကျွန်မ သိခဲ့တယ်။ ကျွန်မ မိတ်သဟာယဖွဲ့ခြင်းတွေမှာ ပါဝင်ဖို့ သေချာအောင်လုပ်နိုင်ရင်တောင် တော်တော်ကောင်းနေပြီ။ လုပ်ငန်းတစ်ခုလုပ်တာက ကျွန်မရဲ့ အလေးထားမှုတွေကို အမြဲတမ်း လိုအပ်ခဲ့တာ။ ဘုရားနှုတ်ကပတ်တော်တွေကို ဖတ်ရှုပြီး သမ္မာတရားကို လိုက်စားဖို့ အာရုံစိုက်ရတာက ခက်ခဲလိမ့်မယ်၊ ကျွန်မရဲ့ ဝိညာဉ်ရေးရာအသက်တာကလည်း ဆုံးရှုံးမှုတွေကို သေချာပေါက် ကြုံတွေ့ရလိမ့်မယ်။ ကျွန်မ စိတ်နှစ်ခွဖြစ်ပြီး ဝေခွဲမရ ခံစားခဲ့ရတယ်။ အဲဒီရက်တွေမှာ အဲဒီကိစ္စကြောင့် အိပ်မပျော်ခဲ့ဘူး။ တစ်နေ့မှာ ဘုရားနှုတ်ကပတ်တော်တချို့ကို ကျွန်မ ဖတ်ခဲ့တယ်။ “လူအများစုက အလုပ်နည်းနည်းလုပ်ပြီး ပိုက်ဆံများများရချင်ကြသည်။ နေထဲ မိုးထဲတွင် မလုပ်ဖို့၊ အဝတ်ကောင်းကောင်းဝတ်ဖို့၊ နေရာတိုင်း၌ လင်းလက်တောက်ပနေဖို့၊ တခြားလူများအား လွှမ်းမိုးဖို့၊ သူတို့၏ ဘိုးဘေးများကို ဂုဏ်တက်စေရန် ဆန္ဒရှိကြသည်။ ပြီးပြည့်စုံခြင်းကို လူတို့ မျှော်လင့်ကြသည်၊ သို့သော်လည်း သူတို့ဘဝခရီးတွင် ပထမခြေလှမ်းကို စလှမ်းသည့်အခါ လူသား၏ကံတရားက အဘယ်မျှ ပြည့်စုံခြင်းမရှိသည်ကို တဖြည်းဖြည်း နားလည်လာ ကြပြီး လူတစ်ယောက်သည် သူ၏အနာဂတ်အတွက် ရဲရင့်သော အစီအစဉ်များကို ပြုလုပ်နိုင်သော်လည်း၊ လူတစ်ယောက်သည် ရဲတင်းသည့် စိတ်ကူးယဉ်အိပ်မက်များ သိုထားနိုင်သော်လည်း၊ ၎င်းတို့၏ ကိုယ်ပိုင်အိပ်မက်များကို အကောင်အထည်ဖော်ဖို့ မည်သူမျှ အရည်အချင်း သို့မဟုတ် တန်ခိုးအာဏာမရှိကြသကဲ့သို့ မည်သူမျှ ၎င်းတို့၏ ကိုယ်ပိုင်အနာဂတ်ကို ထိန်းချုပ်နိုင်သည့် နေရာတွင် မရှိသည့်အချက်ကို ပထမဆုံးအကြိမ် အမှန်တကယ် သဘောပေါက်လာကြသည်။ လူတစ်ယောက်၏ အိပ်မက်နှင့် သူရင်ဆိုင်ရမည့် လက်တွေ့အရှိတရားတို့ကြား အကွာအဝေးတချို့ အမြဲရှိနေပါလိမ့်မည်။ အမှုအရာများသည် လူတစ်ယောက် ဖြစ်စေချင်သည့်အတိုင်း ဘယ်သောအခါမှ မဖြစ်သကဲ့သို့ ထိုသို့သော လက်တွေ့အရှိတရားများနှင့် ရင်ဆိုင်ရလျက်၊ လူတို့သည် စိတ်ကျေနပ်မှု သို့မဟုတ် ရောင့်ရဲမှုကို ဘယ်သောအခါမျှ မရရှိကြချေ။ တချို့လူတို့သည် စိတ်ကူးလို့ရသည့် မည်သည့် အတိုင်းအတာအထိမဆို သွားကြလိမ့်မည်၊ သူတို့၏ကိုယ်ပိုင် ကံကြမ္မာကို ပြောင်းလဲဖို့ ကြိုးပမ်းမှုတစ်ခုအနေဖြင့် သူတို့၏ အသက်မွေးဝမ်းကျောင်းနှင့် အနာဂတ်အတွက် ကြီးမားသည့် အားစိုက်မှုများ ပြုလုပ်ပြီး ကြီးမားသည့် စွန့်လွတ်မှုများ ပြုလုပ်ကြပေလိမ့်မည်။ သို့သော်လည်း အဆုံးတွင်၊ သူတို့၏ ကိုယ်ပိုင်ကြိုးစားမှုများအားဖြင့် ၎င်းတို့၏ အိပ်မက်များနှင့် စိတ်ဆန္ဒများကို အကောင်အထည် ဖော်နိုင်လျှင်ပင်၊ ၎င်းတို့၏ ကံကြမ္မာတွေကို ဘယ်သောအခါမျှ ၎င်းတို့ မပြောင်းလဲနိုင်ပေ။ မည်မျှပင်ဇွဲကြီးကြီးနှင့် ကြိုးစားပါစေ ကံတရားက သူတို့ကို ပိုင်းခြားသတ်မှတ်ပေးသည်ထက် ဘယ်သောအခါမျှ ကျော်လွန် နိုင်မည်မဟုတ်ပေ။ အရည်အချင်း၊ ဉာဏ်ပညာ၊ စိတ်စွမ်းအား မတူညီမှုများကို ထည့်သွင်းစဉ်းစားခြင်း မရှိဘဲ၊ လူအားလုံးသည် ကံကြမ္မာ၏ ရှေ့မှောက်တွင် ညီတူညီမျှဖြစ်ပြီး ကြီးမြတ်သူနှင့် သေးနုတ်သူ၊ မြင့်သောသူနှင့် နိမ့်သောသူ၊ ချီးမြှောက်ခံရသူနှင့် နှိမ့်ကျသောသူတို့ကြား မခွဲခြားပေ။ လူတစ်ယောက်က မည်သည့် အလုပ်အကိုင်ကို ရှာဖွေလိုက်စားသည်၊ စားဝတ်နေရေးအတွက် မည်သည့်အလုပ်လုပ်သည်၊ ဘဝတွင် ကြွယ်ဝချမ်းသာမှု မည်မျှ စုဆောင်းသည် စသည်တို့သည် မိမိ၏မိဘ၊ မိမိပါရမီ၊ အားစိုက်ထုတ်မှုများ သို့မဟုတ် ရည်ရွယ်ချက်တို့နှင့် ဆုံးဖြတ်ခြင်း မဟုတ်ဘဲ ဖန်ဆင်းရှင်က ကြိုတင်သတ်မှတ်ထားခြင်း ဖြစ်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို တစ်ဦးတစ်ယောက်သည် အပြုသဘောဆောင်သည့် သဘောထားရှိပါက မိမိ၏ခရီးကို ပြန်ကြည့်သည့်အခါ၊ ဘုရားသခင်၏ အချုပ်အခြာအာဏာကို အမှန်တကယ် တွေ့ကြုံလာသည့်အခါ ဘုရားသခင်စီစဉ်ပေးသည့် အရာရာတိုင်းကို ကျိုးနွံနာခံဖို့ သာ၍ စစ်မှန်စွာ ဆန္ဒရှိလာလိမ့်မည်ဖြစ်ပြီး ၎င်း၏ ကံကြမ္မာကို ဘုရားသခင်အား စီစဉ်ညွှန်ကြားခွင့်ပြုဖို့နှင့် ဘုရားသခင်ကို ဆန့်ကျင်ပုန်ကန်ခြင်း မပြုတော့ဖို့ စိတ်ပိုင်းဖြတ်ချက်နှင့် ယုံကြည်မှု ပိုပြီးရှိလာလိမ့်မည်။ အကြောင်းမှာ လူတို့သည် ကံကြမ္မာက မည်သည့်အရာဖြစ်ကြောင်း မသိသည့်အခါတွင် သို့မဟုတ် ဘုရားသခင်၏ အချုပ်အခြာအာဏာကို နားမလည်သည့်အခါတွင် ၎င်းတို့သည် ကိုယ့်သဘောနှင့်ကိုယ် မြူများကြားတွင် ရုန်းကန်လှုပ်ရှားကာ စမ်းတဝါးဝါးသွားနေခြင်းသာ ဖြစ်ပြီး ထိုခရီးသည်လည်း အလွန်ခက်ခဲကြမ်းတမ်းကာ အလွန် ကြေကွဲဖွယ်ဖြစ်လေသည်ကို ၎င်းမြင်တွေ့သောကြောင့် ဖြစ်သည်။ ထို့ကြောင့် လူတို့သည် လူသား၏ ကံကြမ္မာအပေါ် ဘုရားသခင်၏ အချုပ်အခြာအာဏာကို သတိပြုမိလာသည့်အခါ ပါးနပ်သူများက ကံကြမ္မာကို ဆန့်ကျင်ကာ ရုန်းကန်လှုပ်ရှားပြီး ၎င်းတို့၏ အသက်တာပန်းတိုင်များဆိုသည့် အရာများကို ကိုယ့်နည်းနှင့်ကိုယ် လိုက်စားမည့်အစား ဘုရားသခင်၏ အချုပ်အခြာအာဏာကို သိဖို့နှင့် လက်ခံဖို့အပြင် ‘ဘဝကောင်းတစ်ခုကို ကိုယ့်လက်နှင့်ကိုယ် တည်ထောင်ရန် ကြိုးစားခြင်း’ ဟူသည့် စိတ်ဆင်းရဲစရာ နေ့ရက်များကို နှုတ်ဆက်ဖို့ ဆုံးဖြတ်ကြသည်။ လူတစ်ယောက်သည် ဘုရားသခင်မရှိသည့်အခါ၊ သူ့ကို မမြင်နိုင်သည့်အခါ၊ ဘုရားသခင်၏ အချုပ်အခြာအာဏာကို ရှင်းရှင်းလင်းလင်း မသိသည့်အခါ နေ့တိုင်းက အဓိပ္ပာယ်မရှိ၊ တန်ဖိုးမရှိဖြစ်ကာ ဖော်ပြ၍မရနိုင်လောက်အောင် စိတ်မချမ်းမြေ့စရာ ဖြစ်သည်။ လူတစ်ဦးသည် မည်သည့်နေရာ၌ရှိပါစေ၊ သူ၏ အလုပ်က မည်သည့်အရာဖြစ်ပါစေ ၎င်း၏အသက်ရှင်မှု နည်းလမ်းနှင့် ၎င်းလိုက်စားသည့် ပန်းတိုင်က ၎င်းအား အဆုံးမရှိသည့် ကြေကွဲခြင်းနှင့် ဖြေသိမ့်ရန် ခက်ခဲသော စိတ်ဆင်းရဲခြင်းတို့ကို ဖြစ်စေသည်မှာ မိမိ၏ အတိတ်ကို ပြန်လှည့်ကြည့်ဖို့ အားမထုတ်နိုင်သည်အထိပင် ဖြစ်လေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကို ဖတ်ရင်း ကျွန်မ မျက်ရည်တွေ ကျလာခဲ့တယ်။ ဘုရားကို မသိခင်တုန်းက ကံကြမ္မာနဲ့ပတ်သက်ပြီး ဆန့်ကျင်ရုန်းကန်ခဲ့ရတဲ့ စိတ်ဆင်းရဲစရာနေ့ရက်တွေကို ပြန်သုံးသပ်တော့ ကျွန်မရဲ့ ပြင်းပြတဲ့ဝေဒနာက ဖောက်ပြန်ပျက်စီးတဲ့ စိတ်သဘောထားတွေထားပြီး ဘုရားရဲ့ အချုပ်အခြာအာဏာကို အသိအမှတ်မပြုတာနဲ့ ကျွန်မရဲ့ကံကြမ္မာကို အတိုက်အခံလုပ်တာကနေ အရင်းခံတယ်ဆိုတာ ကျွန်မ သဘောပေါက်ခဲ့တယ်။ ကျွန်မ လိုချင်တာကို မရရှိခဲ့တဲ့ ညှဉ်းပန်းနှိပ်စက်မှုက ကျွန်မမှတ်ဉာဏ်ထဲမှာ လတ်လတ်ဆတ်ဆတ် ရှိနေတုန်းပဲ။ တခြားလူတွေများ ဒီလိုစီးပွားရေးလုပ်ငန်းကနေပဲ သန်းနဲ့ချီ ရကြတာ။ ကိုယ့်မှာတော့ ဘာမှမကျန်တဲ့အပြင် ဆုံးရှုံးမှုကြီးကြီးမားမားနဲ့တောင် အဆုံးသတ်ရတယ်။ ဒါက လူတစ်ယောက် ဘယ်လောက် ပိုက်ဆံရှာနိုင်သလဲ၊ ချမ်းသာသလား၊ ဆင်းရဲသလားဆိုတာက ဘုရားက ကြိုတင်သတ်မှတ်ထားတာပဲ။ ကိုယ့်ရဲ့ ကြိုးစားအားထုတ်မှုသက်သက်နဲ့ ရရှိနိုင်တဲ့ အရာတစ်ခု မဟုတ်ဘူးဆိုတာကို ပြနေတယ်။ ဒီနေ့ခေတ် လောကကြီးမှာ ဘေးအန္တရာယ်တွေက ပိုပိုပြီး ပြင်းထန်လာနေတယ်။ ကျွန်မသာ ပိုက်ဆံရှာတာ၊ ကျော်ကြားမှု၊ အကျိုးအမြတ်နဲ့ အဆင့်အတန်းတို့ကို လိုက်စားတာတွေကို ဦးစားပေးခဲ့ပြီး သမ္မာတရားကို လိုက်စားပြီး ကယ်တင်ခြင်းကို ရရှိဖို့ အခွင့်အရေးကို စွန့်လွှတ်ခဲ့မိရင် ကျွန်မ မိုက်မဲပြီး အသိဉာဏ်မဲ့ရာ ကျမှာ မဟုတ်ဘူးလား။ မနက်စာရောင်းတဲ့ လုပ်ငန်းက တစ်နေ့ကို ယွမ်ထောင်နဲ့ သောင်းနဲ့ချီပြီး ဝင်ငွေရနိုင်ရင်တောင်မှ ဘုရားနဲ့ ဝေးကွာခြင်းကနေ ဖြစ်ပေါ်လာတဲ့ အနှစ်မဲ့မှုနဲ့ ဒုက္ခဆင်းရဲကို ငွေနဲ့ အစားထိုးလို့ မရနိုင်ဘူး။ ကျွန်မ အခု ချမ်းသာချင်မှ ချမ်းသာမယ်။ ဒါပေမဲ့ ကျွန်မ ပုံမှန်ဘဝတစ်ခုကိုတော့ အသက်ရှင်နေနိုင်တုန်းပဲ။ ပိုအရေးကြီးတာက ကျွန်မ သမ္မာတရားတချို့နဲ့ ဘဝရဲ့အဓိပ္ပာယ်ကို နားလည်လာခဲ့ပြီ။ ကျွန်မ အသင်းတော်မှာ ကိုယ့်တာဝန်တွေကိုလည်း ထမ်းဆောင်နိုင်ခဲ့တယ်။ အဲဒါက ကျွန်မကို ငြိမ်သက်ခြင်းနဲ့ ပျော်ရွှင်မှုကို သယ်ဆောင်လာပေးခဲ့တယ်။ ဒီလို သိမြင်နားလည်မှုနဲ့အတူ လုပ်ငန်းကို စွန့်လွှတ်ပြီး ကိုယ့်တာဝန်တွေအပေါ် အာရုံစိုက်ဖို့ ကျွန်မ ဆုံးဖြတ်ခဲ့တယ်။ ကျွန်မဆိုင်ထဲက မီးဖိုချောင်သုံး ပစ္စည်းတွေကို တခြားသူတွေဆီ ဈေးပေါပေါနဲ့ ရောင်းချလိုက်တယ်။

နောက်ပိုင်းမှာ ဘုရားနှုတ်ကပတ်တော်တွေကို ကျွန်မ ပိုဖတ်ခဲ့တယ်။ “လူတို့သည် လူသား၏ ကံကြမ္မာနှင့် ကိစ္စရပ်များ အားလုံးအပေါ် ဖန်ဆင်းရှင်က အချုပ်အခြာအာဏာ ရှိသည်ဆိုသည့် အချက်ကို အမှန်တကယ် သတိမပြုမိပါက၊ ဖန်ဆင်းရှင်၏ အုပ်စိုးမှုကို အမှန်တကယ် ကျိုးနွံနာခံနိုင်ခြင်းမရှိပါက၊ ၎င်းတို့ အတွက် ‘လူတစ်ယောက်၏ကံကြမ္မာက သူ့လက်ထဲမှာရှိသည်’ ဆိုသည့် အယူအဆအားဖြင့် မောင်းနှင်ခြင်းမခံရဖို့နှင့် ချုပ်ချယ်ခြင်း မခံရဖို့ ခက်ခဲပေလိမ့်မည်။ ကံကြမ္မာနှင့် ဖန်ဆင်းရှင်၏ သြဇာ အာဏာတို့ကို ဆန့်ကျင်ပြီး ပြင်းထန်စွာ ရုန်းကန်လှုပ်ရှားခြင်း၏ နာကျင်မှုများကို ပယ်ရှားဖို့ ၎င်းတို့အတွက် ခက်ခဲပါလိမ့်မည်။ ပြောဖို့မလိုသည်မှာ ၎င်းတို့ အမှန်တကယ် လွတ်မြောက်ပြီး လွတ်လပ်ဖို့၊ ဘုရားသခင်ကို ကိုးကွယ်သည့်လူများဖြစ်လာဖို့ ၎င်းတို့အတွက် ခက်ခဲပါလိမ့်မည်။ သို့သော်၊ ဤအခြေအနေမှ မိမိကိုယ်ကိုယ် လွတ်မြောက်ဖို့ အလွန့်အလွန် ရိုးရှင်းသည့် နည်းလမ်းတစ်ခု ရှိ၏။ ယင်းမှာ ယခင်က အသက်ရှင် နေထိုင်သည့်ပုံစံကို နှုတ်ဆက်လိုက်ဖို့၊ ယခင်က ဘဝပန်းတိုင်များကို နှုတ်ဆက်လိုက်ဖို့၊ ယခင်က ဘဝနေထိုင်မှုပုံစံ၊ ဘဝအပေါ်ရှုမြင်ပုံ၊ လိုက်စားမှုများ၊ အလိုဆန္ဒများနှင့် စံသတ်မှတ်ချက်များကို အနှစ်ချုပ်ကာ စိစစ်ဖို့ဖြစ်သည်၊ ပြီးလျှင် ၎င်းတို့ကို ဘုရားသခင်၏ ရည်ရွယ်ချက်များ၊ လူသားအတွက် တောင်းဆိုချက်များနှင့် နှိုင်းယှဉ်ကြည့်ပြီး ၎င်းတို့အထဲမှ တစ်စုံတစ်ခုက ဘုရားသခင်၏ ရည်ရွယ်ချက်များနှင့် တောင်းဆိုမှုများနှင့် ကိုက်ညီမှုရှိမရှိ၊ ၎င်းတို့အထဲမှ တစ်စုံတစ်ခုက ဘဝ၏ မှန်ကန်သည့် တန်ဖိုးကို ပေးအပ်ခြင်းရှိမရှိ၊ သမ္မာတရားကို ပိုပြီးသိနားလည်မှုဆီသို့ ဆိုက်ရောက်စေခြင်းရှိမရှိ၊ လူ့သဘာဝနှင့် လူသားပုံသဏ္ဌာန်ဖြင့် နေထိုင်ခွင့်ပေးခြင်းရှိမရှိ ကြည့်ဖို့ဖြစ်သည်။ ဘဝတွင် လူတို့ကြိုးစားအားထုတ်သည့် ပန်းတိုင် အမျိုးမျိုးနှင့် ၎င်းတို့၏ မတူကွဲပြားသော မြောက်များစွာသော အသက်ရှင်နေထိုင် နည်းများကိုသင့်အနေဖြင့် ထပ်တလဲလဲ စုံစမ်းစစ်ဆေးပြီး ဂရုတစိုက် စိတ်ဖြာကြည့်သည့်အခါ ဖန်ဆင်းရှင်က လူသားမျိုးနွယ်ကို ဖန်ဆင်းခဲ့သည့်အချိန်က သူ၏ နဂိုမူလ ရည်ရွယ်ချက်နှင့် မည်သည့်အရာကမျှ ကိုက်ညီမှုမရှိသည်ကို သင်တွေ့ရလိမ့်မည်။ ၎င်းတို့အားလုံးက ဖန်ဆင်းရှင်၏ အချုပ်အခြာအာဏာနှင့် ဂရုစိုက်မှု၏ အဝေးသို့ လူတို့ကို ဆွဲခေါ်သွားသည်။ ၎င်းတို့အားလုံးသည် လူများကို အကျင့်ပျက်ပြားလာစေသည့်၊ ငရဲသို့ ဦးတည်ခေါ်ဆောင်သွားသည့် ထောင်ချောက်များသာ ဖြစ်သည်။ ဤအရာကို သင်အသိအမှတ်ပြုပြီးနောက် သင်၏တာဝန်မှာ သင်၏ ဘဝအပေါ် ရှုမြင်ပုံဟောင်းကို ဘေးချိတ်ထားပြီး ထောင်ချောက် အမျိုးမျိုးမှ ဝေးဝေးနေကာ သင့်ဘဝကို ဘုရားသခင်အား တာဝန်ယူစေ၍ သင့်အတွက် အစီအစဉ်များ ပြုလုပ်စေဖို့ ဖြစ်သည်၊ ဘုရားသခင်၏ စီစဉ်ညွှန်ကြားမှုများနှင့် လမ်းပြမှုတို့ကို ကျိုးနွံနာခံဖို့၊ တစ်ဦးချင်း ရွေးချယ်မှုမရှိဘဲ အသက်ရှင်ဖို့နှင့် ဘုရားသခင်ကို ကိုးကွယ်သည့်လူတစ်ယောက် ဖြစ်လာရန် ကြိုးစားဖို့ ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “ဘုရားသခင်ကိုသိဖို့ ကြိုးစားသူတို့သည် ၎င်းတို့၏ ဆန္ဒများကို ဘေးဖယ်ထားနိုင် ကြသည်၊ ဘုရားသခင်၏ အချုပ်အခြာအာဏာနှင့် ဘုရားသခင်၏ အစီအစဉ်များကို ကျိုးနွံနာခံရန် လိုလားနေကြပြီး ဘုရားသခင်၏ သြဇာအာဏာကို ကျိုးနွံနာခံမှုအပြည့်ရှိသူများနှင့် ဘုရားသခင်၏ ရည်ရွယ်ချက်များကို ဖြည့်ဆည်းသည့် လူမျိုးများဖြစ်ဖို့ ကြိုးစားကြလေသည်။ ထိုသို့သောလူများသည် အလင်းထဲနှင့် ဘုရားသခင်၏ ကောင်းချီးများ အလယ်တွင် အသက်ရှင်ကာ သူတို့သည် ဘုရားသခင်၏ ချီးကျူးခြင်းကို အမှန်တကယ် ခံစားကြရ လိမ့်မည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) “သင်သည် ဖန်ဆင်းခံ သတ္တဝါတစ်ဦး ဖြစ်သည်။ သင်သည် ဘုရားသခင်ကို ကိုးကွယ်သင့်ပြီး အဓိပ္ပါယ်ရှိသော အသက်တာကို လိုက်စားရှာဖွေသင့်သည်မှာ အမှန်ပင် ဖြစ်ပေသည်။ အကယ်၍ သင်သည် ဘုရားသခင်ကို မကိုးကွယ်ဘဲ ညစ်ညမ်းသော သင်၏ ဇာတိပကတိအထဲ၌ အသက်ရှင်ပါက၊ သင်သည် လူ့အသွင်အပြင်ဖြင့် သားရဲတိရစ္ဆာန် တစ်ကောင်သာ ဖြစ်သည်မဟုတ်လော။ သင်သည် လူသားတစ်ဦး ဖြစ်သည့်အတွက်၊ သင့်ကိုယ်သင် ဘုရားသခင်အတွက် အသုံးခံသင့်ပြီး ဆင်းရဲဒုက္ခအားလုံးကို ခံရပ်သင့်ပေသည်။ သင်သည် ယနေ့ခံစားရသော ဆင်းရဲဒုက္ခအနည်းငယ်ကို ဝမ်းမြောက်စွာနှင့် အသေအချာ လက်ခံသင့်ပြီး ယောဘနှင့် ပေတရုကဲ့သို့ အဓိပ္ပါယ်ရှိသော အသက်တာတစ်ခုကို အသက်ရှင်သင့်သည်။ ဤကမ္ဘာလောကတွင်၊ လူသားသည် နတ်ဆိုး၏ အဝတ်အထည်ကို ဆင်မြန်းသည်၊ နတ်ဆိုးထံမှ အစားအစာကို စားပြီး၊ နတ်ဆိုး၏ ကြိုးဆွဲရာကလျက် အလုပ်လုပ်ကာ အစေခံလေသည်။ ပြီးလျှင် ယင်း၏ အညစ်အကြေးဖြင့် ဖုံးအုပ်သည်အထိ ယင်း၏ နင်းချေခြင်းကို ခံရသည်။ သင်သည် အသက်၏အဓိပ္ပါယ်ကို သဘောမပေါက်ပါက သို့မဟုတ် စစ်မှန်သော လမ်းခရီးကို မရရှိပါက၊ ဤသို့အသက်ရှင်ခြင်း၌ မည်သည့် အဓိပ္ပာယ် ရှိသနည်း။ သင်တို့သည် လမ်းကြောင်းမှန်ကို လိုက်စားရှာဖွေသောသူများ၊ တိုးတက်မှုကို ရှာဖွေသောသူများ ဖြစ်ကြသည်။ သင်တို့သည် အဆင်းနီသောနဂါးကြီး၏ တိုင်းနိုင်ငံထဲတွင် ထမြောက်ကြသူများ၊ ဘုရားသခင်က ဖြောင့်မတ်သည်ဟု ခေါ်ဆိုသောသူများ ဖြစ်ကြသည်။ ယင်းမှာ အဓိပ္ပါယ်အရှိဆုံး အသက်တာ ဖြစ်သည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လက်တွေ့လုပ်ဆောင်ခြင်း (၂)) ဘုရားနှုတ်ကပတ်တော်တွေက ကျွန်မကို ထုတ်ဖော်ပြခဲ့တယ်။ ဘဝမှာ တကယ် အဓိပ္ပာယ်ရှိပြီး တန်ဖိုးရှိတဲ့ လိုက်စားမှုတွေက ဘာတွေလဲဆိုတာပေါ့။ အခု ကျွန်မက လူသားကို ကယ်တင်ဖို့ ဖန်ဆင်းရှင်ရဲ့ အမှုတော်ကို ကြုံတွေ့ခွင့်ရလို့ ကံကောင်းတယ်။ ဒါက တစ်သက်မှာတစ်ခါ ကြုံရခဲတဲ့ အခွင့်အရေးပဲ။ ဖန်ဆင်းရှင်ရဲ့ အသံတော်ကို ကြားရတာက လူအများကြီး အိပ်မက်မက်ခဲ့ကြတဲ့ အရာတစ်ခုပဲ။ ဒါကြောင့် ကျွန်မ ငွေ၊ ကျော်ကြားမှုနဲ့ အကျိုးအမြတ်ကို နောက်ထပ် မလိုက်စားတော့ဘဲ ဘုရားရဲ့ အချုပ်အခြာအာဏာကို ကျိုးနွံနာခံပြီး ကိုယ်တော်ရဲ့ လိုအပ်ချက်တွေအတိုင်း အသက်ရှင်ဖို့ ဆုံးဖြတ်ခဲ့တယ်။ ကျွန်မ ပေတရုအကြောင်း စဉ်းစားမိတယ်။ သခင်ယေရှုရဲ့ ခေါ်တော်မူသံကို ကြားတဲ့အခါ သူက သူ့ရဲ့ ငါးဖမ်းပိုက်ကွန်တွေကို ချက်ချင်းပစ်ချပြီး ကိုယ်တော့်နောက်ကို လိုက်ခဲ့တယ်။ နောက်ဆုံးမှာ ဘုရားကို သိကျွမ်းလာတယ်၊ ကျိုးနွံနာခံတယ်၊ ချစ်လာခဲ့တယ်။ ယောဘလည်း အရာအားလုံး ဆုံးရှုံးခဲ့ပေမဲ့ ဘုရားကို ချီးမွမ်းခဲ့တုန်းပဲ။ စာတန်ရှေ့မှာ ဘုရားအတွက် လှပတဲ့ သက်သေခံချက်ကို ခံခဲ့တယ်။ နောက်ဆုံးမှာ ဘုရားရဲ့ ပေါ်ထွန်းခြင်းကို မြင်တွေ့ဖို့ ကောင်းချီးခံစားခဲ့ရတယ်။ သမိုင်းတစ်လျှောက်မှာ သန့်ရှင်းသူအများကြီးက အရာအားလုံးကို စွန့်လွှတ်ခဲ့ကြတယ်။ ဘုရားရဲ့ ဧဝံဂေလိတရားကို ဖြန့်ဝေဖို့ သူတို့အသက်ကိုတောင် စွန့်လွှတ်ခဲ့ကြတယ်။ ဒါက အသက်ရှင်ဖို့ အဓိပ္ပာယ်အရှိဆုံးနဲ့ တန်ဖိုးအရှိဆုံး နည်းလမ်းပဲ။ ဒီဥပမာတွေကို စိတ်ထဲမှာထားပြီး အဝတ်အစား၊ အစားအစာ ရှိရုံနဲ့ ရောင့်ရဲတင်းတိမ်သင့်တယ်ဆိုတာ၊ သမ္မာတရားကို လိုက်စားပြီး ကိုယ့်တာဝန်တွေကို ထမ်းဆောင်ဖို့ စွမ်းအင် ပိုပြီး မြှုပ်နှံသင့်တယ်ဆိုတာ သိခဲ့တယ်။ ဘုရားကို သိကျွမ်းဖို့ ကြိုးစားခြင်းက တန်ဖိုးအရှိဆုံးပဲ။ ကျွန်မလုပ်ငန်းကို လုံးဝစွန့်လွှတ်ပြီးတဲ့နောက် အလုပ်လုပ်တာ၊ ကိုယ့်တာဝန်တွေကို ထမ်းဆောင်တာတွေအပြင် ကျန်တဲ့အချိန်တွေကို ကျွန်မကလေးတွေနဲ့အတူ ဘုရားနှုတ်ကပတ်တော်တွေကို ဖတ်ရှုပြီး ဘုရားကို ချီးမွမ်းဖို့ ဓမ္မသီချင်းတွေ သီဆိုရင်း အချိန်ကုန်ဆုံးခဲ့တယ်။ နေ့တိုင်း ကျွန်မ ငြိမ်သက်ပြီး တည်ငြိမ်တယ်လို့ ခံစားရတယ်၊ ပျော်စရာလည်း ကောင်းခဲ့တယ်။ လအနည်းငယ်ကြာတော့ ကျွန်မရဲ့ နှစ်ရှည်လများ ခံစားခဲ့ရတဲ့ အစာအိမ်ရောဂါ ပျောက်ကင်းသွားခဲ့တယ်။ ဒါက ဘုရားရဲ့ သနားကရုဏာဖြစ်တယ်ဆိုတာ ကျွန်မ သိခဲ့တယ်။ ကျွန်မကလေးတွေက သူတို့ရဲ့ စာသင်ကြားမှုနဲ့ နေ့စဉ် လုပ်ငန်းဆောင်တာတွေမှာ ပိုပြီး ကိုယ့်အားကိုယ်ကိုးလာကြတယ်။ သူတို့က အထူးသဖြင့် နာခံတတ်ပြီး သိတတ်နားလည်ကြတယ်။ ဘုရားနှုတ်ကပတ်တော်တွေကို စားသောက်ပြီး ကိုယ့်တာဝန်တွေကို ထမ်းဆောင်ရင်းနဲ့ ဘုရားရဲ့ ဉာဏ်အလင်းပေးခြင်းနဲ့ လမ်းပြခြင်းကို ကျွန်မ ခံစားခဲ့ရတယ်။ ကျွန်မ သမ္မာတရားတချို့ကို တဖြည်းဖြည်း နားလည်လာခဲ့တယ်။ ဘုရားရဲ့ အနန္တတန်ခိုးနဲ့ အချုပ်အခြာအာဏာကို၊ စာတန်က လူတွေကို ဘယ်လို ဖောက်ပြန်ပျက်စီးစေခဲ့သလဲ၊ ဘုရားက လူသားတွေကို ဘယ်လို ကယ်တင်ခဲ့သလဲ ဆိုတာကို ပိုပြီး နက်ရှိုင်းတဲ့ နားလည်မှု ရရှိခဲ့တယ်။ လူတွေ ဘယ်လို အသက်ရှင်သင့်သလဲ၊ ဘယ်လို လိုက်စားမှုတွေက တကယ် အဓိပ္ပာယ်ရှိပြီး တန်ဖိုးရှိသလဲဆိုတာတွေကိုလည်း ကျွန်မ သင်ယူခဲ့ရတယ်။ ကျွန်မစိတ်နှလုံးထဲက ဂယောက်ဂယက်ဖြစ်တာက သိသိသာသာ လျော့နည်းသွားခဲ့တယ်။ ဘုရားရဲ့ ကယ်တင်ခြင်းအတွက် ကျွန်မ သိပ်ကျေးဇူးတင်ပါတယ်။


၆၅။ မုသားပြောခြင်းကို ဖြေရှင်းရန် နည်းလမ်း ရှာဖွေတွေ့ရှိခြင်း

အန်ရန်၊ အန်းဟွေးပြည်နယ်၊ တရုတ်နိုင်ငံ

ကျွန်မက အသင်းတော်တချို့ရဲ့ ရေလောင်းခြင်းအလုပ်ကို တာဝန်ရှိခဲ့တယ်။ ဒီတာဝန်ကို ထမ်းဆောင်နိုင်တာဟာ ဘုရားသခင်ရဲ့ ချီးမြှောက်ခြင်းနဲ့ ကျေးဇူးတော်ဖြစ်တယ်ဆိုတာ ကျွန်မ သိခဲ့ပါတယ်။ ပြီးတော့ ဘုရားသခင်ရဲ့ ချစ်ခြင်းမေတ္တာကို ပြန်ဆပ်ဖို့ ဒီတာဝန်ကို ကောင်းကောင်း ထမ်းဆောင်ချင်ခဲ့ပါတယ်။ ဒါပေမဲ့ ကျွန်မမှာ ဝန်တာမထားခဲ့လို့ အလုပ်ကို နှောင့်နှေးစေခဲ့ပါတယ်။ အဲဒီနောက် ကျွန်မက ကိုယ့်ကိုယ်ကိုယ် ပြန်မသုံးသပ်ဘဲ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့ လိမ်ပြောခဲ့ပါတယ်။ အဖြစ်မှန်တွေရဲ့အရ ကျွန်မက လှည့်ဖြားတတ်တယ်ဆိုတာကို မြင်ခဲ့ပြီး၊ ယုံကြည်စိတ်ချရတဲ့ လူတစ်ယောက် မဟုတ်ခဲ့ပါဘူး။

ဟိုတစ်လောက ပတ်ဝန်းကျင်အခြေအနေက ဆိုးရွားပြီး ညီအစ်ကိုမောင်နှမ အတော်များများ အဖမ်းခံခဲ့ရပါတယ်။ အထက်ခေါင်းဆောင်က ကျွန်မဆီ စာရေးပြီး လူသစ်တွေကို ရူပါရုံဆိုင်ရာ သမ္မာတရားအကြောင်း ပိုပြီး မိတ်သဟာယပြုပေးဖို့ တိုက်တွန်းခဲ့ပါတယ်။ ဒီလိုနဲ့ သူတို့က ဘုရားသခင်ရဲ့ အမှုတော်ကို နားလည်နိုင်ပြီး ဒီဆိုးရွားတဲ့ ပတ်ဝန်းကျင်မှာ ခိုင်ခိုင်မာမာ ရပ်တည်နိုင်မှာပါ။ ဒီစာကို ရတော့ အကောင်အထည်ဖော်တာနဲ့ ပတ်သက်ပြီး ရေလောင်းသူတွေနဲ့ ကျွန်မ ချက်ချင်း မိတ်သဟာယပြုခဲ့တယ်၊ ဒါပေမဲ့ နောက်ပိုင်းမှာ ဒီအလုပ်ရဲ့ အသေးစိတ်အချက်တွေကို ကျွန်မ နောက်ဆက်တွဲ လိုက်မလုပ်ခဲ့ပါဘူး။ ရေလောင်းသူတွေနဲ့ ကျွန်မ မိတ်သဟာယဖွဲ့ပြီးသားဆိုတော့ သူတို့က လူသစ်တွေနဲ့ မိတ်သဟာယဖွဲ့ကြလိမ့်မယ်လို့ ထင်ခဲ့ပါတယ်။ ပြီးတော့ ကျွန်မတာဝန်ယူထားတဲ့ အသင်းတော်တွေက ဘယ်သူမှ အဖမ်းမခံရသေးလို့ ကြီးကြီးမားမား ပြဿနာတွေ မရှိလောက်ဘူးလို့လည်း ထင်ခဲ့ပါတယ်။ ဒါပေမဲ့ ဒါပြီးလို့ သိပ်မကြာခင်မှာ မမျှော်လင့်ဘဲ ကျွန်မတာဝန်ယူထားတဲ့ အသင်းတော်သုံးပါးစလုံး အကြီးအကျယ် အဖမ်းအဆီးတွေနဲ့ ကြုံခဲ့ရပါတယ်။ ခေါင်းဆောင်က ကျွန်မဆီကို ထပ်ပြီး စာရေးမေးခဲ့တယ်၊ အသင်းတော်တစ်ခုစီမှာ လူသစ် ဘယ်နှယောက်က စုဝေးပွဲတွေကို ပုံမှန်တက်နေသလဲ၊ ဘယ်နှယောက်က ဆိုးရွားတဲ့ ပတ်ဝန်းကျင်ကြောင့် ပုံမှန် မစုဝေးကြသလဲ၊ လူသစ် ဘယ်နှယောက် အဖမ်းခံခဲ့ရသလဲ၊ ပြီးတော့ ဘယ်နှယောက်က သူတို့ကို ရေလောင်းပေးမဲ့သူ မရှိဖြစ်နေသလဲ၊ ပြီးတော့ ဒီအသေးစိတ်တွေကို ကျွန်မ ချက်ချင်း ပြန်ဖြေဖို့ မှာခဲ့ပါတယ်။ ဒီစာကို ရတော့မှ ကျွန်မ သဘောပေါက်လိုက်တယ်။ “ဒီအလုပ်တာဝန်ကို ငါ အကောင်အထည်ဖော်ခဲ့ပေမဲ့ ငါ အသေးစိတ် နောက်ဆက်တွဲ လိုက်မလုပ်ခဲ့ဘူး။ ခေါင်းဆောင်မေးနေတဲ့ အသေးစိတ်အချက်တွေအကြောင်း ငါ ဘာမှမသိဘဲနဲ့ ငါက ဘယ်လိုပြန်ဖြေရမှာလဲ။ ငါသာ သူ့ကို အမှန်အတိုင်း ပြောလိုက်ရင် သူ ငါ့ကို ဘယ်လိုထင်မလဲ။ ငါ တကယ့်အလုပ်ကို မလုပ်ဘူးလို့ သူ ပြောမှာလား။ သူ ငါ့ကို ပြုပြင်လိုက်ရင် ငါ့ ဘယ်လို မျက်နှာပြရဲတော့မှာလဲ။ မဟုတ်ဘူး၊ ငါ အမှန်အတိုင်း မပြောနိုင်ဘူး” လို့ပေါ့။ ကျွန်မ ကွန်ပျူတာရှေ့မှာ ထိုင်ပြီး ဘယ်လိုပြန်ဖြေရမယ်ဆိုတာ မသိဘဲနဲ့ ရွေးချယ်စရာတွေကို စဉ်းစားနေခဲ့ပါတယ်။ နောက်ဆုံးမှာ ကျွန်မ အကြံတစ်ခု ရသွားပါတယ်။ ကျွန်မ ခေါင်းဆောင်ဆီကို စာရေးပြီး ပြောလိုက်ပါတယ်။ “လူသစ်တွေကို ရူပါရုံဆိုင်ရာ သမ္မာတရားနဲ့ပတ်သက်လို့ ရေလောင်းပေးတာကို အကောင်အထည်ဖော်ခဲ့ပြီးပါပြီ။ ပြီးတော့ နောက်ဆက်တွဲ လိုက်လုပ်နေပါတယ်” လို့ပေါ့။ ဒီနောက်မှာ အဲဒီအလုပ်ကို ကမန်းကတန်း နောက်ဆက်တွဲ လိုက်လုပ်ခဲ့ပါတယ်။ “ခေါင်းဆောင်က ထပ်မေးလာတဲ့အခါ ငါ အခုပဲ နောက်ဆက်တွဲလိုက်လုပ်ခဲ့တဲ့ အခြေအနေနဲ့ ပတ်သက်လို့ သူ့ကို အစီရင်ခံစာ တင်လိုက်မယ်။ ဒီလိုဆိုရင် ငါ တာဝန်မဲ့ခဲ့ပြီး အလုပ်ကို နောက်ဆက်တွဲ လိုက်မလုပ်ခဲ့ဘူးဆိုတာကို သူ သိမှာမဟုတ်တော့ဘူး” လို့ တွေးနေမိပါတယ်။ နောက်ပိုင်းမှာ အခြေအနေရဲ့ အသေးစိတ်အချက်တွေအကြောင်းကို သိဖို့ ရေလောင်းသူတွေဆီကို ကျွန်မ တကယ်သွားတဲ့အခါ၊ သူတို့က လူသစ်တွေနဲ့ မိတ်သဟာယဖွဲ့ခဲ့ပေမဲ့ ဘာမှ မဖြစ်မြောက်ခဲ့ဘူးဆိုတာကို ကျွန်မ သိလိုက်ရတယ်။ ပြီးတော့ လူသစ်တွေရဲ့ အခြေအနေတွေနဲ့ပတ်သက်လို့ သူတို့လည်းပဲ မရှင်းလင်းဘူးဆိုတာကိုပေါ့။ ဒီအကြောင်းတွေကို သိလိုက်ရတဲ့အခါ ကျွန်မ နောက်ဆုံးမှာ သဘောပေါက်ခဲ့ပါတယ်။ ဒါတွေအားလုံးဟာ ကျွန်မမှာ ဝန်တာစိတ် မထားခဲ့လို့၊ အလုပ်ကို တကယ်တမ်း နောက်ဆက်တွဲ လိုက်မလုပ်ခဲ့လို့ ဖြစ်ခဲ့ရတာပဲ။ ပြီးတော့ လူသစ်တွေရဲ့ အသက်ဝင်ရောက်မှုက နှောင့်နှေးသွားခဲ့တာပဲ ဆိုတာကိုပေါ့။ ဒါပေမဲ့ ကျွန်မက သမ္မာတရားကို မရှာခဲ့သေးဘူး၊ ကိုယ့်ကိုယ်ကိုယ် ဆင်ခြင်သုံးသပ်တာမျိုး မရှိခဲ့သေးဘူး။ အခြေအနေက အဲဒီအတိုင်းပဲ ရှိနေခဲ့ပါတယ်။

သိပ်မကြာခင်မှာပဲ အထက်ခေါင်းဆောင်က ရေလောင်းတဲ့အလုပ်ရဲ့ အသေးစိတ်အချက်တွေအကြောင်းကို သိဖို့ ကျွန်မတို့နဲ့ စုဝေးပွဲတစ်ခု စီစဉ်ခဲ့ပါတယ်။ ရေလောင်းသူ တစ်ယောက်ချင်းစီက လူသစ်ဘယ်နှယောက်ကို တာဝန်ယူရသလဲဆိုတာနဲ့ပတ်သက်လို့၊ လူသစ်တွေရဲ့ အခက်အခဲတွေနဲ့ အယူအဆတွေကို သူတို့ ဘယ်လိုဖြေရှင်းပေးကြသလဲ၊ လူသစ်တွေကို ပြုစုပျိုးထောင်တဲ့နေရာမှာ အာရုံစိုက်မှု ရှိမရှိ စတာတွေကိုပေါ့။ အဲဒီနောက်မှာ ကျွန်မ စိတ်ပူပန်ခဲ့ပြီး တွေးမိပါတယ်။ “ခေါင်းဆောင်က ငါ့ကို အရင်မေးမှာ မဟုတ်ဘူးလို့ မျှော်လင့်တာပဲ။ ငါ အပြည့်အဝ အကောင်အထည် မဖော်ရသေးတဲ့ အလုပ်တချို့က ရှိနေတယ်။ ပြီးတော့ ရှင်းပြလို့မရနိုင်တာဟာ တကယ်ကို အရှက်ကွဲစရာဖြစ်မဲ့ အသေးစိတ်အချက် နည်းနည်းလောက် ရှိတယ်” လို့ပေါ့။ ဒါပေမဲ့ ကျွန်မ ကြောက်ခဲ့တဲ့အတိုင်းပဲ ကိစ္စတွေက ဖြစ်လာခဲ့ပါတယ်။ ခေါင်းဆောင်က ကျွန်မကို အရင်ဆုံး မေးခွန်းထုတ်ခဲ့ပါတယ်။ တခြားရွေးချယ်စရာမရှိတော့ ကျွန်မမှာ တည်ငြိမ်မျက်နှာထားနဲ့ပဲ နေခဲ့ရတယ်။ ဒါပေမဲ့ အတွင်းစိတ်ထဲမှာ ကျွန်မ ထွက်ပြေးချင်နေခဲ့တယ်။ ကျွန်မ ကိုယ့်ဘာသာ တွေးမိတယ်။ “သူက ငါရှင်းပြလို့မရနိုင်တဲ့ အသေးစိတ်အချက်တွေ အများကြီး မေးခဲ့ရင် ဘယ်လိုလုပ်မလဲ။ ငါ တကယ့်အလုပ် တစ်ခုမှ မလုပ်ခဲ့သလိုမျိုး ထင်ရမှာ မဟုတ်လား။ အဲဒါဆို အရမ်း အရှက်ရစရာ ဖြစ်မှာပဲ။ ခေါင်းဆောင်နဲ့ တခြား အလုပ်ဖော်တွေက ငါ့ကို အထင်သေးကြမလား” လို့ပေါ့။ ခေါင်းဆောင်က မေးခွန်းနည်းနည်း မေးရင်းနဲ့ စလိုက်တယ်၊ ကျွန်မ တစ်ခုပြီးတစ်ခု အနိုင်နိုင် ကြိုးစားဖြေခဲ့ရပါတယ်၊ ဒါပေမဲ့ ခေါင်းဆောင်က ညီအစ်မယန်ဖန်း လူသစ်တွေကို ရေလောင်းပေးတဲ့အကြောင်း မေးတဲ့အခါ၊ ကျွန်မ ထိတ်လန့်သွားပြီး တွေးမိပါတယ်။ “ယန်ဖန်း လူသစ်တွေနဲ့ အလုပ်လုပ်တာနဲ့ပတ်သက်လို့ ငါ မသိဘူး။ ငါတော့ သွားပြီ၊ ငါ ဘာပြောသင့်လဲ။ ငါသာ ခေါင်းဆောင်အပေါ် ရိုးသားပြီး မသိဘူးလို့ ပြောလိုက်ရင် သူက ‘ရေလောင်းတဲ့အလုပ်ကို နင် တာဝန်ယူထားတာ ဒီလောက်ကြာနေပြီ။ ဒီလောက် အခြေခံကျတဲ့ အသေးစိတ်အချက်တွေကိုတောင် နင် မသိဘူး၊ နင့်အလုပ်ကို နင် ဘယ်လိုလုပ်နေတာလဲ’ လို့ ပြောမှာလား။ ဒါက ခေါင်းဆောင်ကို စိတ်ပျက်စေပြီး ငါ့ကို အထင်သေးအောင် လုပ်မှာ မဟုတ်ဘူးလား” လို့ပေါ့။ ဒီအကြောင်းတွေကို စဉ်းစားရင်းနဲ့၊ ယန်ဖန်းရဲ့ အစောပိုင်း ရေလောင်းခြင်းအလုပ်တချို့အကြောင်းကို ခေါင်းဆောင်ဆီ ကျွန်မ အစီရင်ခံလိုက်ပါတယ်။ ဒီလိုပြောပြီးသွားတော့ အပြစ်ရှိတဲ့စိတ်၊ စိုးရိမ်စိတ်တွေကြောင့် ကျွန်မရဲ့ နှလုံးခုန် မြန်လာပါတယ်။ ကျွန်မ မျက်နှာလည်း ထူပူသွားပါတယ်။ ကျွန်မက ဖြီးဖြန်းပြီး ကိုယ့်ဂုဏ်သတင်းနဲ့ အဆင့်အတန်းကို ကာကွယ်နိုင်ခဲ့ပေမဲ့ ကျွန်မက လိပ်ပြာမလုံတဲ့စိတ်နဲ့ ဖော်ပြလို့မရတဲ့ နာကျင်မှုတစ်ခုနဲ့ ပြည့်နေခဲ့ပါတယ်။ “ငါက ဇွတ်မှိတ်ပြီး လိမ်နေတာ မဟုတ်ဘူးလား။ ငါက တကယ့် ကြောင်သူတော်ပဲ” လို့ပေါ့။ အဲဒီညမှာ၊ ကျွန်မ အိပ်ရာထဲမှာ လူးလူးလွန့်လွန့်နဲ့ အိပ်မပျော်နိုင်ဘဲ လှဲနေခဲ့ပါတယ်။ ကျွန်မ ပြောခဲ့တဲ့ မုသားတွေနဲ့ပတ်သက်လို့ နောင်တတွေ အပြည့်နဲ့ပေါ့။ ဒါပေမဲ့ စကားက ကျွံသွားပြီလေ၊ ပြီးတော့ သွန်လိုက်တဲ့ရေလိုပဲ၊ အဲဒါကို ပြန်ယူလို့ မရနိုင်တော့ပါဘူး။ ပြီးတော့ ဖွင့်ဟပြီး ကိုယ့်စိတ်ရင်းအတိုင်း ပြောပြဖို့က နောက်ကျသွားပြီ။ ခေါင်းဆောင်သာ သိသွားရင်၊ သူက ကျွန်မကို လှည့်ဖြားတတ်တဲ့သူလို့ ခေါ်မလား။ ဒီအတွေးတွေက ကျွန်မခေါင်းထဲမှာ တဝဲလည်လည်ဖြစ်နေခဲ့တယ်၊ ပြီးတော့ ကျွန်မ ဖွင့်ဟဖို့အတွက် သတ္တိမွေးလို့ မရခဲ့ပါဘူး။ ကျွန်မမှာ တည်ကြည်မှုနဲ့ ဂုဏ်သိက္ခာ မရှိခဲ့ဘူး၊ တကယ့် သူတော်ကောင်းယောင်ဆောင်သူတစ်ယောက်လို ဖြစ်နေတယ်လို့ ကျွန်မ ခံစားခဲ့ရပါတယ်။ ကျွန်မနှလုံးသားက စိုးရိမ်စိတ်နဲ့ တဒိန်းဒိန်းခုန်နေတာဟာ ရင်ထဲမှာ လိပ်ပြာတွေ ပျံနေသလိုပဲ။ ပြီးတော့ ကျွန်မ ကိုယ့်ကိုယ်ကိုယ် မေးခွန်းတွေပဲ ဆက်တိုက်ထုတ်နေမိပါတယ်။ “ဘာဖြစ်လို့ ငါ ခေါင်းဆောင်ကို အမှန်အတိုင်း မပြောနိုင်ခဲ့တာလဲ။ ဒီမရိုးသားမှုရဲ့ အဓိပ္ပာယ်က ဘာလဲ” လို့ပေါ့။ ကျွန်မ အဲဒီအကြောင်း တွေးလေလေ၊ ပိုပြီး အပြစ်ရှိသလို ခံစားရလေလေပဲ၊ ဒါကြောင့် ကျွန်မရဲ့ စိတ်နှလုံးထဲမှာ ဘုရားသခင်ဆီကို ဆုတောင်းခဲ့ပါတယ်။ “အို ဘုရားသခင်။ ဒီနေ့ ခေါင်းဆောင်က အလုပ်အသေးစိတ်အချက်တွေအကြောင်း မေးတဲ့အခါ၊ ကျွန်မ မသိခဲ့ဘူးဆိုတာ သိသာပါတယ်။ ဒါပေမဲ့ လူတွေက ကျွန်မကို အထင်သေးမှာ၊ သိက္ခာကျမှာ ကြောက်ခဲ့လို့ ခေါင်းဆောင်ကို လှည့်ဖြားဖို့ ကျွန်မ ဇွတ်မှိတ်ပြီး လိမ်ခဲ့မိပါတယ်။ အို ဘုရားသခင်။ ကျွန်မ အရမ်းလှည့်ဖြားတတ်ပါတယ်။ ကျွန်မ စင်ကြယ်ပြီး ပွင့်လင်းတဲ့ ရိုးသားတဲ့ လူတစ်ယောက်အနေနဲ့ အသက်ရှင်နိုင်ဖို့ ကျေးဇူးပြုပြီး ကျွန်မကို သတ္တိပေးသနားတော်မူပါ” လို့ပေါ့။

တစ်နေ့မှာ “မုသားပြောခြင်း၏ ဒုက္ခ” လို့ခေါ်တဲ့ အတွေ့အကြုံ သက်သေခံချက် ဗီဒီယိုတစ်ခုကို ကျွန်မ ကြည့်ခဲ့ပါတယ်။ ဒီဗီဒီယိုထဲက ဘုရားနှုတ်ကပတ်တော် တစ်ပိုဒ်က ကျွန်မကို တကယ်ပဲ တို့ထိခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “လူတို့သည် ၎င်းတို့၏ နေ့စဉ်အသက်တာထဲတွင် အဓိပ္ပာယ်မဲ့သော စကားကို မကြာခဏပြောပြီး မုသားဆိုသည့်အပြင် ပညာမဲ့သော၊ မိုက်မဲသော၊ ခုခံကာကွယ်သော အရာများကို ပြောတတ်ကြသည်။ ဤအရာအများစုကို မိမိတို့၏ ကိုယ်ပိုင်အတ္တကို ဖြည့်ဆည်းဖို့ရန် ဝင့်ဝါမှုနှင့် မာန်မာနအဖို့အလို့ငှာ ပြောခြင်းဖြစ်သည်။ ထိုကဲ့သို့သော ထွက်ဆိုချက်အမှားများက မိမိတို့၏ ဖောက်ပြန်ပျက်စီးသော စိတ်သဘောထားများကို ထုတ်‌ဖော်သည်။...သင်၏မုသားများက အလွန်များပြားလာပြီဖြစ်၏။ သင်ပြောသည့် စကားလုံးတိုင်းသည် သန့်စင်ခြင်းနှင့် ရိုးသားမှန်ကန်မှု မရှိသည့်အပြင် တစ်လုံးတစ်ပါဒကိုမျှ မှန်ကန်သည် သို့မဟုတ် ရိုးသားသည်ဟု ယူဆ၍မရပေ။ သင်သည် မုသားဆိုသောအခါ သိက္ခာကျသည်ဟု မခံစားရလင့်ကစား စိတ်ထဲ၌ သင်သည် အရှက်ရသွားလေသည်။ သင်၏ အသိတရားက သင့်ကို အပြစ်တင်ပြီး သင်သည် မိမိကိုယ်မိမိ အထင်သေးလျက် ‘ငါ အဘယ့်ကြောင့် ထိုမျှနုံချာသော ဘဝတစ်ခုကို အသက်ရှင်နေရသနည်း။ အမှန်တရားပြောရန် အလွန်ခက်ခဲသလော။ ငါ၏မာန်မာနအတွက် မုသားပြောခြင်းကို အားကိုးရမည်လော။ ငါ၏ဘဝသည် အဘယ့်ကြောင့် အလွန်ပင်ပန်းရသနည်း’ ဟု စဉ်းစားလေသည်။ သင်သည် ပင်ပန်းရသော ဘဝတစ်ခုကို အသက်ရှင်စရာ မလိုပေ။ သင်သည် ရိုးသားသော လူတစ်ဦးဖြစ်ခြင်းကို လက်တွေ့လုပ်ဆောင်နိုင်လျှင် စိတ်သက်သာရာရသော၊ လွပ်လပ်သော၊ ထို့ပြင် လွတ်မြောက်သော ဘဝဖြင့် အသက်ရှင်နိုင်မည်ဖြစ်သည်။ သို့ရာတွင် သင်သည် သင်၏ မာန်မာနနှင့် ဝင့်ဝါမှုကို မုသားဆိုခြင်းဖြင့် ထိန်းသိမ်းရန် ရွေးချယ်မိပြီ ဖြစ်သည်။ အကျိုးဆက်အားဖြင့် သင်သည် မည်သူမပြု မိမိမှုဖြစ်သည့် စိတ်ပျက်ဖွယ်ရာနှင့် စိတ်မချမ်းမြေ့သော အသက်ရှင်ခြင်းဖြင့် နေထိုင်ရလေသည်။ မိမိသည် မုသားဆိုခြင်းဖြင့် မာန်မာနအသိကို ရကောင်းရနိုင်သော်လည်း ထိုမာန်မာနအသိမှာ အဘယ်အရာ ဖြစ်သနည်း။ ယင်းမှာ အနှစ်သာရကင်းမဲ့သော အရာတစ်ခုသာဖြစ်ပြီး လုံးလုံးလျားလျား အသုံးမကျချေ။ မုသားဆိုခြင်းဟူသည်မှာ လူတစ်ဦး၏ အကျင့်စာရိတ္တ၊ ဂုဏ်သိက္ခာတို့နှင့်သက်ဆိုင်သော ဇာတိရုပ်ပြခြင်းကို ဆိုလိုသည်။ ယင်းသည် မိမိ၏ ဂုဏ်သိက္ခာနှင့် မိမိ၏ အကျင့်စာရိတ္တကို ပြောင်တလင်းခါစေကာ ယင်းက ဘုရားသခင်ကို သဘောမကျ ဖြစ်စေပြီး သူက ယင်းကို ရွံမုန်း၏။ ဤသည်မှာ လုပ်ရကျိုးနပ်သလော။ လုပ်ကျိုးမနပ်ချေ။ ဤသည်မှာ မှန်ကန်သော လမ်းကြောင်း ဟုတ်သလော။ မဟုတ်ပေ။ မကြာခဏ လိမ်ညာသော လူတို့သည် ၎င်းတို့၏ စာတန်ဆန်သော စိတ်သဘောထားများအတိုင်း အသက်ရှင်ကြသည်။ ၎င်းတို့သည် စာတန်၏တန်ခိုးအောက်၌ အသက်ရှင်ကြသည်။ ၎င်းတို့သည် အလင်းထဲ၌ အသက်မရှင်သည်သာမက ဘုရားသခင်၏ မျက်မှောက်တော်၌လည်း အသက်မရှင်ကြပေ။ သင်သည် မည်သို့ လိမ်ညာရမည့်အကြောင်းကို အစဉ်အမြဲ စဉ်းစားပြီးနောက် လိမ်ညာပြီးနောက်တွင်မူ ထိုမုသားကို မည်သို့ ဖုံးကွယ်ရမည့်အကြောင်း စဉ်းစားရသည်။ ထို့ပြင် ထိုမုသားကို ကောင်းမွန်စွာ မဖုံးကွယ်ဘဲ ဖော်ထုတ်ခံရသောအခါ သင်သည် ကွဲလွဲဆန့်ကျင်မှုများကို ကြိုးစားပြီး ဖြေရှင်းရန် ဦးနှောက်ခြောက်အောင် စဉ်းစားကာ ယုတ္တိရှိအောင်လုပ်ဖို့ လိုတော့သည်။ ဤပုံစံအတိုင်း အသက်ရှင်ရသည်မှာ ပင်ပန်းသည်မဟုတ်လော။ အလွန် ပင်ပန်းဖွယ်ကောင်းသည်။ ယင်းသည် ထိုက်တန်သလော။ မထိုက်တန်ပေ။ မာန်မာန၊ ဝင့်ဝါမှုနှင့် အဆင့်အတန်း တစ်ခုတည်းအတွက်ကြောင့် မုသားဆိုရန်နှင့် ယင်းတို့ကို ဖုံးကွယ်ရန်အတွက် ဦးနှောက်ခြောက်အောင် စဉ်းစားရာ၌ မည်သည့်အဓိပ္ပာယ် ရှိသနည်း။ နောက်ဆုံးတွင် သင်သည် ပြန်၍ဆင်ခြင်ပြီး ‘အဘယ်အကျိုးရှိသနည်း။ မုသားဆိုပြီးနောက် ယင်းတို့ကို ဖုံးကွယ်ရသည်မှာ ပင်ပန်းလွန်းလှသည်။ ဤပုံစံအတိုင်း ပြုမူနေထိုင်ခြင်းက အလုပ်ဖြစ်မည်မဟုတ်။ ငါသည် ရိုးသားသော လူတစ်ဦးသာ ဖြစ်လာလျှင် ပို၍လွယ်ကူမည်’ ဟု တွေးမိသည်။ သင်သည် ရိုးသားသော လူတစ်ဦးဖြစ်လာရန် ဆန္ဒရှိသော်လည်း သင်၏ မာန်မာန၊ ဝင့်ဝါမှုနှင့် ကိုယ်ကျိုးကို လက်မလွှတ်နိုင်ပေ။ ထို့အတွက်ကြောင့် သင်သည် ဤအရာများကို ထိန်းသိမ်းဖို့အတွက် မုသားဆိုခြင်းကိုသာ အားကိုးနိုင်တော့သည်။ အကယ်၍ သင်သည် သမ္မာတရားကို ချစ်သောသူတစ်ဦး ဖြစ်ပါက သင်သည် သမ္မာတရားကို လက်တွေ့လုပ်ဆောင်ဖို့အတွက် အခက်အခဲအမျိုးမျိုးကို သည်းခံလိမ့်မည်။ သင်၏ ဂုဏ်သတင်းနှင့် အဆင့်အတန်းကို စွန့်လွှတ်အနစ်နာခံရသည့်အပြင် အခြားသူများထံမှ လှောင်ပြောင်သရော်မှုနှင့် အရှက်ကွဲမှုကို သည်းခံရသည့် သဘောသက်ရောက်လျှင်ပင် သင်အရေးစိုက်မည် မဟုတ်၊ သမ္မာတရားကို လက်တွေ့လုပ်ဆောင်ပြီး ဘုရားသခင်ကို ကျေနပ်စေနိုင်သရွေ့ တော်ပြီဖြစ်သည်။ သမ္မာတရားကို ချစ်သောသူတို့သည် ယင်းကို လက်တွေ့လုပ်ဆောင်ရန်နှင့် ရိုးသားရန် ရွေးချယ်ကြသည်။ ဤသည်မှာ မှန်ကန်သော လမ်းကြောင်းဖြစ်ပြီး ယင်းကို ဘုရားသခင် ကောင်းချီးပေးသည်။ လူတစ်ဦးသည် သမ္မာတရားကို မချစ်လျှင် မည်သည့်အရာကို ရွေးချယ်သနည်း။ ၎င်းတို့သည် မိမိတို့၏ ဂုဏ်သတင်း၊ အဆင့်အတန်း၊ ဂုဏ်သိက္ခာနှင့် အကျင့်စာရိတ္တကို ထိန်းသိမ်းဖို့အတွက် မုသားကို အသုံးပြုရန် ရွေးချယ်ကြသည်။ ၎င်းတို့သည် လိမ်လည်လှည့်ဖြားပြီးလျှင် ဘုရားသခင်၏ ရွံမုန်းခြင်းနှင့် ပစ်ပယ်ခြင်းကိုသာခံရန် လိုလားသည်။ ထိုသို့သော လူတို့သည် သမ္မာတရားနှင့် ဘုရားသခင်ကို ပစ်ပယ်သည်။ ၎င်းတို့သည် မိမိတို့ကိုယ်ပိုင် ဂုဏ်သတင်းနှင့် အဆင့်အတန်းကို ရွေးချယ်၏။ လိမ်လည်လှည့်ဖြားလို၏။ ဘုရားသခင် ကျေနပ်သည်၊ မကျေနပ်သည် သို့မဟုတ် ၎င်းတို့ကို သူကယ်တင်မည်၊ မကယ်တင်မည်ကို ဂရုမစိုက်ကြပေ။ ထိုသို့သော လူတို့ကို ဘုရားသခင် ကယ်တင်နိုင်ဦးမည်လော။ ၎င်းတို့သည် မှားယွင်းသောလမ်းကြောင်းကို ရွေးချယ်ထားသောကြောင့် ကယ်တင်ခြင်း မခံရနိုင်မည်မှာ အသေအချာပင်။ ၎င်းတို့သည် လိမ်ညာခြင်းနှင့် လိမ်လည်လှည့်စားခြင်းဖြင့်သာ အသက်ရှင်နိုင်သည်။ ၎င်းတို့သည် မုသားဆိုခြင်း၊ ယင်းတို့ကို ဖုံးကွယ်ခြင်းနှင့် နေ့စဉ် မိမိတို့ကိုယ်ကို ခုခံကာကွယ်ရန်အတွက် ဦးနှောက်ခြောက်အောင် စဉ်းစားခြင်းဟူသည့် စိတ်မချမ်းမြေ့စရာ ဘဝများဖြင့်သာ အသက်ရှင်နိုင်ကြသည်။ မုသားများက သင်တောင့်တသော ဂုဏ်သတင်း၊ အဆင့်အတန်း၊ ဝင့်ဝါမှုနှင့် မာန်မာနကို ထိန်းသိမ်းနိုင်သည်ဟု သင်ယူဆလျှင် လုံးဝ မှားယွင်းပြီ။ အမှန်မှာမူ မုသားဆိုခြင်းဖြင့် သင်သည် သင်၏ ဝင့်ဝါမှုနှင့် မာန်မာနအပြင် သင်၏ ဂုဏ်သိက္ခာနှင့် အကျင့်စာရိတ္တတို့ကို မထိန်းသိမ်းနိုင်သည်သာမက ပို၍ဆိုးသည်မှာ သင်သည် သမ္မာတရားကို လက်တွေ့လုပ်ဆောင်ဖို့နှင့် ရိုးသားသော လူတစ်ဦးဖြစ်ဖို့ အခွင့်အရေးနှင့် လွဲချော်ရလေသည်။ သင်သည် ထိုအခိုက်တွင် မိမိ၏ ဂုဏ်သတင်း၊ အဆင့်အတန်း၊ ဝင့်ဝါမှုနှင့် မာန်မာနကို ကာကွယ်နိုင်လျှင်ပင် သင်သည် သမ္မာတရားကို စွန့်လွှတ်လိုက်ရပြီး ဘုရားသခင်ကို သစ္စာဖောက်မိပြီဖြစ်သည်။ ဤသည်မှာ သူ့အနေဖြင့် သင့်အား ကယ်တင်ဖို့နှင့် စုံလင်စေဖို့ အခွင့်အရေးကို သင် လုံးဝ ဆုံးရှုံးလိုက်ရပြီဟု ဆိုလိုကာ ယင်းက အကြီးမားဆုံးသော ဆုံးရှုံးမှုနှင့် တစ်သက်စာနောင်တပင် ဖြစ်၏။ လိမ်လည်လှည့်စားတတ်သော သူတို့သည် ဤအရာကို မည်သည့်အခါမျှ နားလည်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားသခင်ရဲ့ နှုတ်ကပတ်တော်က ကျွန်မရဲ့ အခြေအနေအတိအကျကို ဖော်ထုတ်ခဲ့ပါတယ်။ ကျွန်မရဲ့ ဝင့်ဝါမှုနဲ့ မာနကို ကာကွယ်ဖို့၊ လူတွေက ကျွန်မကို အထင်မသေးအောင် တားဆီးဖို့အတွက် ကျွန်မက အမှန်တရားကို ပြောမဲ့အစား လိမ်ပြီး လှည့်ဖြားဖို့၊ ကိုယ့်ရဲ့ တည်ကြည်မှုနဲ့ ဂုဏ်သိက္ခာကို စတေးဖို့ ရွေးချယ်ခဲ့ပါတယ်။ မကြာသေးခင်က ရုတ်တရက် အဖမ်းအဆီးတွေ အကြီးအကျယ် ဖြစ်ခဲ့တာနဲ့ ပတ်သက်ပြီး ခေါင်းဆောင်က ကျွန်မဆီ စာရေးခဲ့တယ်။ ကျွန်မ တာဝန်ယူတဲ့ နေရာမှာရှိတဲ့ လူသစ် ဘယ်နှယောက်က ပုံမှန်စုဝေးပြီး ဘယ်နှယောက်က ပုံမှန်မစုဝေးဘူးလဲဆိုတာရယ်၊ ပြီးတော့ လူသစ်တွေကို ရေလောင်းတာ၊ ထောက်ပံ့တာနဲ့ ပတ်သက်တဲ့ လတ်တလော ရလဒ်တွေအကြောင်းရယ်ကို မေးဖို့ပါ။ ဒီအလုပ်တာဝန်တွေကို ကျွန်မ နောက်ဆက်တွဲ လိုက်မလုပ်ခဲ့ဘူးဆိုတာ သိသာပါတယ်၊ ပြီးတော့ ခေါင်းဆောင်ဆီ အစီရင်ခံတဲ့အခါ ကျွန်မ ရိုးသားခဲ့သင့်ပါတယ်။ ဒါပေမဲ့ ကျွန်မရဲ့ ဝင့်ဝါမှုနဲ့ အဆင့်အတန်းကို ကာကွယ်ဖို့ ကျွန်မက ဒီကိစ္စကို နောက်ဆက်တွဲ လိုက်လုပ်နေပြီလို့ လိမ်ပြောခဲ့ပါတယ်။ စုဝေးပွဲအတွင်းမှာ ခေါင်းဆောင်က ယန်ဖန်းရဲ့ လူသစ်တွေ ရေလောင်းတာနဲ့ပတ်သက်ပြီး မေးတော့ ကျွန်မက အသေးစိတ်မသိထားလို့ ဇွတ်မှိတ်ပြီး လိမ်ခဲ့တယ်။ ဒီကိစ္စကနေ လွတ်အောင် ဖြီးဖြန်းဖို့ ကြိုးစားရာမှာ သတင်းအချက်အလက်အဟောင်းတွေကို လက်ရှိသတင်းအချက်အလက်လိုလိုနဲ့ အစီရင်ခံစာတင်ခဲ့တာပေါ့။ ကျွန်မ လိမ်နေတယ်ဆိုတာ သိပြီး လိပ်ပြာမလုံသလို ခံစားခဲ့ရပေမဲ့ ကျွန်မ ဖွင့်မပြောချင်တုန်းပဲ။ တခြားသူတွေ ကျွန်မကို အထင်သေးမှာကို တားဆီးဖို့ ကျွန်မ အကြိမ်ကြိမ် မုသားပြောခဲ့ပါတယ်။ ကျွန်မက အရမ်းကို စဉ်းလဲပြီး လှည့်ဖြားတတ်ခဲ့တာပဲ။ ကျွန်မ ကိုယ့်ကိုယ်ကိုယ် မေးခွန်းထုတ်တာကို မရပ်တန့်နိုင်ခဲ့ပါဘူး။ “နင်က ယုံကြည်သူတစ်ယောက် မဟုတ်ဘူးလား” လို့ပေါ့။ စစ်မှန်တဲ့ ယုံကြည်သူတစ်ယောက်က အမှန်တရားကို ပြောနိုင်တယ်၊ ရိုးသားနိုင်တယ်၊ တည်ကြည်မှုနဲ့ ဂုဏ်သိက္ခာ ထားနိုင်ပါတယ်။ ပြီးတော့ ဘယ်လိုအခြေအနေမျိုးမှာပဲဖြစ်ဖြစ် သူတို့မှာ အမှန်တရားကို ရင်ဆိုင်ဖို့ သတ္တိရှိပါတယ်။ အရှိကို အရှိအတိုင်း ပြောဝံ့ပါတယ်။ ပြီးတော့ ဒီနည်းလမ်းအတိုင်း လက်တွေ့လုပ်ဆောင်တာက သူတို့ရဲ့ အားနည်းချက်တွေနဲ့ မပြည့်စုံမှုတွေကို တခြားသူတွေကို မြင်ခွင့်ပေးနိုင်ပေမဲ့၊ သမ္မာတရားကို လက်တွေ့လုပ်ဆောင်ပြီး ပွင့်ပွင့်လင်းလင်း နေထိုင်တာက ဘုရားသခင်ကို ကျေနပ်အားရစေပြီး တခြားသူတွေက သူတို့ကို ယုံကြည်စိတ်ချဖို့ ခွင့်ပြုတယ်လေ။ ဒါပေမဲ့ ကျွန်မက ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့ လိမ်ခဲ့ပါတယ်။ တည်ကြည်မှုရော ဂုဏ်သိက္ခာပါ လုံးဝမရှိခဲ့ဘဲ လူ့ကျင့်ကြံပြုမူခြင်းရဲ့ အနိမ့်ဆုံး သတ်မှတ်ချက်တွေကိုတောင် ပြည့်မီအောင် မနေထိုင်နိုင်ခဲ့ပါဘူး။ ဘုရားသခင်က ကျွန်မကို ကျေးဇူးပြုပေးပြီး ရေလောင်းခြင်းတာဝန်ကို ထမ်းဆောင်ဖို့ အခွင့်အရေး ပေးသနားခဲ့ပါတယ်။ ကိုယ်တော်နဲ့ ပူးပေါင်းဆောင်ရွက်တဲ့နေရာမှာ ကျွန်မ ရိုးသားစစ်မှန်နိုင်လိမ့်မယ်၊ ပြီးတော့ ဘုရားသခင်ကို စစ်မှန်စွာ ယုံကြည်တဲ့ လူသစ်တွေကို ကောင်းကောင်းမွန်မွန် ရေလောင်းပေးမယ်လို့ မျှော်လင့်ရင်းနဲ့ပေါ့။ ဒါက ကျွန်မ သမ္မာတရားကို ရဖို့အတွက် လက်တွေ့လုပ်ဆောင်ဖို့ ဘုရားသခင်က အခွင့်အရေးပေးတာလည်း ဖြစ်ခဲ့ပါတယ်။ ဒါပေမဲ့ ကျွန်မက ဘုရားသခင်ရဲ့ အပင်ပန်းခံထားတဲ့ ရည်ရွယ်ချက်အတိုင်း အသက်ရှင်နေထိုင်ဖို့ ပျက်ကွက်ခဲ့တယ်။ ကျွန်မ တာဝန်မှာ ဝန်တာ တစ်ခုမှ မထမ်းရုံတင် မကဘူး၊ ပြဿနာတွေနဲ့ ကြုံရတဲ့အခါ သမ္မာတရားကို လက်တွေ့လုပ်ဆောင်မဲ့အစား ကျွန်မ လိမ်ဖို့ကိုလည်းပဲ ရွေးချယ်ခဲ့ပါတယ်။ ကျွန်မက ဘုရားသခင်ကို တကယ်ပဲ စိတ်ပျက်စေခဲ့ပါတယ်။ ဒီအကြောင်းကို ကျွန်မ တွေးလေလေ၊ ပိုပြီး စိတ်မချမ်းမသာ ဖြစ်လာလေလေပဲ၊ ပြီးတော့ အရမ်း လှည့်ဖြားတတ်လို့ ကိုယ့်ကိုယ်ကိုယ် မုန်းတီးခဲ့ပါတယ်။

နောက်ပိုင်းမှာ ဘုရားသခင်ရဲ့ နှုတ်ကပတ်တော်ထဲမှာ ကျွန်မ ရှာဖွေခဲ့ပါတယ်။ ကျွန်မရဲ့ လိမ်တာနဲ့ လှည့်ဖြားတာတို့ရဲ့ အရင်းအမြစ်ကို ရှာဖို့ပေါ့။ ကျွန်မ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့ပါတယ် “အန္တိခရစ်များသည် ဖော်ထုတ်ခံရသောအခါတွင်၊ ပြုပြင်ခံရသောအခါတွင် ၎င်းတို့လုပ်ဆောင်သည့် ပထမဆုံးသောအရာမှာ ခုခံရန်အတွက် အမျိုးမျိုးသော အကြောင်းပြချက်များကို ရှာဖွေရန်၊ ကြိုးစားပြီး လွတ်အောင်ပြုလုပ်ရန်အတွက် ဆင်ခြေမျိုးစုံကို ရှာဖွေရန်၊ ဤသို့ဖြင့် တာဝန်ကို ရှောင်ဖယ်ရန်ဖြစ်သော ၎င်းတို့၏ပန်းတိုင် အထမြောက်ပြီး ခွင့်လွှတ်ခံရခြင်းဟူသည့် ၎င်းတို့၏ဦးတည်ချက်ကို ရရှိရန်အတွက်ဖြစ်သည်။ အန္တိခရစ်များ အကြောက်ဆုံးသော အရာမှာ ဘုရားသခင်ရွေးချယ်ထားသောလူတို့က ၎င်းတို့၏ စရိုက်၊ ၎င်းတို့၏ အားနည်းချက်များနှင့် ချို့ယွင်းချက်များ၊ ၎င်းတို့၏ ပျော့ကွက်၊ ၎င်းတို့၏ အစွမ်းအစအမှန်နှင့် လုပ်နိုင်စွမ်းအမှန်တို့အား ရိပ်စားမိမည်ကို ဖြစ်သောကြောင့် ၎င်းတို့သည် မိမိတို့၏ အားနည်းချက်များ၊ ပြဿနာများနှင့် ဖောက်ပြန်ပျက်စီးသော စိတ်သဘောထားများကို ဖုံးဖိရန်အလို့ငှာ မိမိတို့ကိုယ်ကို ပြရုပ်တင်ကြသည်။ ၎င်းတို့၏ မကောင်းမှုသည် ပေါ်လွင်လာပြီး ဖော်ထုတ်ခံရသည့်အခါတွင် ၎င်းတို့လုပ်ဆောင်သည့် ပထမဆုံးသောအရာမှာ ဤအချက်ကို ဝန်မခံခြင်း၊ သို့မဟုတ် လက်မခံခြင်း ဖြစ်သည်။ သို့မဟုတ် ၎င်းတို့၏ အမှားများကို ပြုပြင်ရန်၊ အစားထိုးဖြည့်ဆည်းရန် အစွမ်းကုန် လုပ်ဆောင်ရမည့်အစား ယင်းတို့ကို ဖုံးကွယ်ရာတွင် အသုံးပြုရန်၊ ၎င်းတို့၏ လုပ်ရပ်များအား အတွင်းသိသိသောသူများကို တစ်ပတ်ရိုက်ရန်နှင့် အထင်အမြင်မှားစေရန်၊ ကိစ္စ၏ အဖြစ်မှန်ကို ဘုရားသခင် ရွေးချယ်ထားသောလူများအား မြင်ခွင့်မပေးရန်၊ ၎င်းတို့၏ လုပ်ရပ်များသည် ဘုရားသခင်၏ အိမ်တော်အတွက် မည်မျှနစ်နာစေသည်ကိုလည်းကောင်း၊ အသင်းတော်အလုပ်ကို ၎င်းတို့ မည်မျှနှောင့်ယှက်ပြီး အဖျက်အမှောင့်လုပ်ခဲ့သည်ကိုလည်းကောင်း ထိုသူတို့အား အသိမပေးရန် နည်းလမ်းမျိုးစုံကို အကြံထုတ်ဖို့ ကြိုးစားခြင်းဖြစ်သည်။ အထက်က သိရှိသွားမည်ကို ၎င်းတို့အကြောက်ဆုံး ဖြစ်သည်မှာ အမှန်ပင်။ အဘယ်ကြောင့်ဆိုသော် အထက်က သိသွားသည်နှင့် တစ်ပြိုင်နက် ၎င်းတို့သည် စည်းမျဉ်းနှင့်အညီ ကိုင်တွယ်ဖြေရှင်းခံရမည်ဖြစ်ပြီး ၎င်းတို့အတွက် အားလုံး ပြီးဆုံးသွားလိမ့်မည်ဖြစ်ကာ ၎င်းတို့ဖြုတ်ချခြင်းခံရဖို့နှင့် ဖယ်ရှားရှင်းလင်းခြင်း ခံရဖို့မှာ သေချာ၏။ ထို့ကြောင့် အန္တိခရစ်များ၏ မကောင်းမှုလုပ်ခြင်း ဖော်ထုတ်ခံရသောအခါတွင် ၎င်းတို့လုပ်သော ပထမဆုံးသောအရာသည် ၎င်းတို့ မည်သည့်နေရာတွင် မှားသွားသည်၊ မည်သည့်နေရာတွင် စည်းမျဉ်းကို ချိုးဖောက်ခဲ့သည်၊ ၎င်းတို့ ပြုလုပ်ခဲ့သောအရာကို အဘယ်ကြောင့်ပြုလုပ်ခဲ့ရသည်၊ မည်သည့်စိတ်သဘောထား၏ အုပ်စိုးခြင်းကို ခံခဲ့ရသည်၊ ၎င်းတို့၏ ရည်ရွယ်ချက်များသည် မည်သည့်အရာဖြစ်သည်၊ ထိုအချိန်တွင် ၎င်းတို့၏ အခြေအနေက မည်သို့ဖြစ်သည်၊ ဤသည်မှာ ထိန်းကျောင်းရခက်ခြင်းကြောင့်၊ သို့မဟုတ် ရည်ရွယ်ချက်များ၏ မသန့်စင်မှုကြောင့် ဟုတ်မဟုတ်တို့ကို ပြန်လည်မဆင်ခြင်ကြည့်ခြင်း ဖြစ်သည်။ ယင်းတို့ကို ပြန်လည်ဆင်ခြင်ကြည့်ဖို့ မဆိုထားနှင့်၊ ဤအရာများကို စိတ်ဖြာလေ့လာခြင်း ပြုလုပ်ရမည့်အစား အချက်အလက်အမှန်များကို ဖုံးကွယ်ရန် နည်းလမ်းမရွေးကို ဦးနှောက်ခြောက်ခံ စဉ်းစားကြသည်။ တစ်ချိန်တည်းမှာပင် ၎င်းတို့သည် ဘုရားသခင် ရွေးချယ်ထားသော လူများကို တစ်ပတ်ရိုက်ရန်အလို့ငှာ ထိုသူတို့၏ ရှေ့တွင် မိမိတို့ကိုယ်ကို ရှင်းပြပြီး မှန်ကြောင်းပြရန် အစွမ်းကုန်ကြိုးစားကြကာ ၎င်းတို့အနေဖြင့် ဘုရားအိမ်တော်တွင် ဆက်လက်၍ မကောင်းမှုများကို မဆင်မခြင် ပြုလုပ်ပြီး ၎င်းတို့၏ အာဏာကို အလွဲသုံးစားလုပ်ကာ လူများကို ဆက်လက်၍ အထင်အမြင်မှားစေပြီး ထိန်းချုပ်နိုင်ရန်အလို့ငှာ၊ ပြီးလျှင် ၎င်းတို့၏ ရည်မှန်းချက်များကို လိုအင်ဆန္ဒများကို ဖြည့်ဆည်းရန် ထိုလူများအား ၎င်းတို့ကို အထင်ကြီးစေပြီး ၎င်းတို့ပြောသည့်အတိုင်း လုပ်ဆောင်စေရန်အလို့ငှာ အကြီးစားပြဿနာများကို အသေးစားပြဿနာများ ဖြစ်ပုံပေါက်စေပြီး အသေးစားပြဿနာများကို ပြဿနာမရှိပုံပေါက်စေသည့်အပြင် ဖြီးဖြန်းကြလေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၁) ဘုရားသခင်ရဲ့ နှုတ်ကပတ်တော်ရဲ့ ဖော်ထုတ်မှုကနေ ကျွန်မ မြင်ခဲ့တာကတော့ အန္တိခရစ်တွေရဲ့ အလုပ်မှာ လမ်းလွဲတာတွေ ဒါမှမဟုတ် ဟာကွက်တွေ ရှိတဲ့အခါ၊ သူတို့ရဲ့အလုပ်မှာရှိတဲ့ ပြဿနာတွေနဲ့ လမ်းလွဲတာတွေကို သင်ခန်းစာယူပြီး ချက်ချင်း ပြန်ပြုပြင်မဲ့အစား သူတို့က မုသားပြောဖို့၊ အမှန်တရားကို ဖုံးကွယ်ဖို့ သူတို့ တတ်နိုင်သမျှ နည်းလမ်းပေါင်းစုံနဲ့ ကြိုးစားကြပါတယ်။ ပြီးတော့ သူတို့ရဲ့အလုပ်မှာရှိတဲ့ ပြဿနာတွေနဲ့ ဟာကွက်တွေကို ခေါင်းဆောင်တွေ မသိအောင် တားဆီးကြတယ်။ ပြီးတော့ သူတစ်ပါးရဲ့ ယုံကြည်မှုကို ရဖို့အတွက် လှည့်ကွက်တွေ၊ ပရိယာယ်တွေကို သုံးဖို့ ကြိုးစားကြတယ် ဆိုတာတွေကိုပေါ့။ ဒါက အန္တိခရစ်တွေရဲ့ ကောက်ကျစ်ဆိုးယုတ်တဲ့ စိတ်သဘောထားပဲ။ ကျွန်မ ထုတ်ဖော်ခဲ့တာက အန္တိခရစ်ရဲ့ စိတ်သဘောထား မဟုတ်ခဲ့ဘူးလား။ ခေါင်းဆောင်က ကျွန်မအလုပ်ကို ကြီးကြပ်ကွပ်ကဲပြီး နောက်ဆက်တွဲလိုက်လုပ်ဖို့ လာတဲ့အခါ၊ ကျွန်မ မလုပ်ရသေးတဲ့ အလုပ်တွေ အများကြီး ရှိခဲ့ပါတယ်။ ဒါပေမဲ့ ကျွန်မက သူ့ကို တကယ့်အခြေအနေကို အစီရင်မခံရုံတင်မကဘူး၊ ကျွန်မ အမှန်တရားကိုလည်း ဖုံးကွယ်ပြီး သူ့ကို လှည့်ဖြားခဲ့ပါတယ်။ ကျွန်မ တကယ့်အလုပ် မလုပ်ခဲ့ဘူးဆိုတဲ့ အမှန်တရားကို ဖုံးကွယ်ဖို့ အစွမ်းကုန် ကြိုးစားရင်းနဲ့ပေါ့။ နောက်ပိုင်းမှာ ခေါင်းဆောင်က ရေလောင်းသူ တစ်ယောက်ချင်းစီ လူသစ်တွေကို ရေလောင်းပေးနေတာကို စုံစမ်းစစ်ဆေးနေတုန်း ကျွန်မက တကယ့်အလုပ် မလုပ်ခဲ့ဘဲ အသေးစိတ်အချက်တွေကို မသိခဲ့ပါတော့ ကျွန်မ ထပ်ပြီး လိမ်လိုက်မိတယ်။ ပြီးတော့ ခေါင်းဆောင်ကို နှပ်ချဖို့အတွက် အရင်က ရေလောင်းခဲ့တဲ့အလုပ်ကို လတ်တလော လုပ်ခဲ့တဲ့ အလုပ်အနေနဲ့ အစီရင်ခံခဲ့ပါတယ်။ ဒီလိုလုပ်တာက လှည့်ဖြားတတ်ပြီး မရိုးသားဘူးဆိုတာကို ကျွန်မ ကောင်းကောင်း သိခဲ့ပါတယ်။ ဒါပေမဲ့ ခေါင်းဆောင်ရဲ့ ကျွန်မအပေါ် အကောင်းမြင်တာကို ဆက်ထိန်းထားဖို့အတွက် ကျွန်မ သူ့ကို လှည့်ဖြားဖို့ ဇွတ်မှိတ်လိမ်ခဲ့တယ်။ ကျွန်မ ထုတ်ဖော်ခဲ့တဲ့ စိတ်သဘောထားက အန္တိခရစ်ရဲ့ ကောက်ကျစ်ဆိုးယုတ်ပြီး စက်ဆုပ်စရာကောင်းတဲ့ စိတ်သဘောထားနဲ့ အတူတူပဲဆိုတာ ကျွန်မ မြင်လိုက်ရတယ်။ ခေါင်းဆောင်က ကျွန်မရဲ့အလုပ်ကို စုံစမ်းမေးမြန်းတာက သူက တာဝန်သိတတ်ခဲ့တယ်ဆိုတာကို ပြပါတယ်။ ပြီးတော့ ဒါက ကျွန်မအလုပ်ထဲက လမ်းလွဲတာတွေနဲ့ ပြဿနာတွေကို မြန်မြန်ဆန်ဆန် ရှာဖွေတွေ့ရှိခွင့်ပေးမှာပါ။ ကျွန်မက အလုပ်ထဲမှာရှိတဲ့ ပြဿနာတွေအကြောင်း နှုတ်ဆိတ်နေခဲ့ပြီး ခေါင်းဆောင်အပေါ် ဟန်ဆောင်ခဲ့ပါတယ်။ သူ့မှာ ကျွန်မ တကယ့်အလုပ်ကို လုပ်နေတယ်ဆိုတဲ့ မှားယွင်းတဲ့ ထင်မြင်ချက် ဖြစ်သွားအောင်လို့ပေါ့။ ရလဒ်အနေနဲ့ ခေါင်းဆောင်က အမှန်တရားအကြောင်းကို မသိလိုက်ရဘဲ ကျွန်မအလုပ်ထဲက ပြဿနာတွေကလည်း မပြေလည်ဘဲ ကျန်နေခဲ့ပါတယ်။ ဒီလိုလုပ်ခြင်းအားဖြင့် ကျွန်မက အသင်းတော်အလုပ်ကို တားဆီးနှောင့်ယှက်နေခဲ့တာပါ။ ခေါင်းဆောင်ကို ကြီးကြပ်ကွပ်ကဲတဲ့အလုပ်မှာ တားဆီးဖို့ အမှန်တရားကို ဖုံးဖိတာဟာ သဘာဝအားဖြင့် တကယ့်အလုပ် မလုပ်တာထက် အများကြီး ပိုဆိုးတယ်ဆိုတာကို ကျွန်မ မြင်ခဲ့ပါတယ်။ ဒီအချက်ကို သဘောပေါက်လိုက်တော့ ကျွန်မ အန္တရာယ်ရှိနေသလို ခံစားခဲ့ရပါတယ်။ ကျွန်မမှာ ဘုရားသခင်ကို ကြောက်ရွံ့တဲ့ စိတ်နှလုံး မရှိခဲ့ဘဲ အန္တိခရစ်ရဲ့ လမ်းကြောင်းကို လျှောက်လှမ်းနေခဲ့တာပါ။ စိတ်ထဲမှာ ကျွန်မ ဘုရားသခင်ဆီ ဆုတောင်းပြီး နောင်တရခဲ့ပါတယ်။ “အို ဘုရားသခင်၊ ကိုယ်တော်ရဲ့ နှုတ်ကပတ်တော်တွေရဲ့ ဖော်ထုတ်မှုကြောင့် ကျွန်မရဲ့ စိတ်သဘောထားက ကောက်ကျစ်ဆိုးယုတ်ပြီး စက်ဆုပ်စရာကောင်းတယ်ဆိုတာကို ကျွန်မ မြင်ပါတယ်။ ပြီးတော့ ကျွန်မရဲ့ စိတ်နှလုံးက ကြောက်စိတ်နဲ့ ပြည့်နေပါတယ်။ ဒီဖောက်ပြန်ပျက်စီးတဲ့ စိတ်သဘောထားကို ဖယ်ရှားဖို့နဲ့ သူများတွေရဲ့ ကြီးကြပ်မှုကို လက်ခံဖို့ ကျွန်မကို ကျေးဇူးပြုပြီး လမ်းပြတော်မူပါ” လို့ပေါ့။

နောက်ပိုင်းမှာ ကျွန်မ ဘုရားသခင်ရဲ့ နှုတ်ကပတ်တော်တစ်ပိုဒ်ကို ဖတ်ခဲ့ပါတယ် “လူတို့အား ရိုးသားကြရန် ဘုရားသခင် တောင်းဆိုခြင်းမှာ သူသည် လှည့်ဖြားတတ်သောသူများကို တကယ်ကို စက်ဆုပ်ရွံရှာကြောင်းနှင့်၊ မနှစ်သက်ကြောင်း သက်သေပြခြင်းဖြစ်သည်။ လှည့်ဖြားတတ်သောလူတို့ကို ဘုရားသခင်၏ မနှစ်သက်ခြင်းသည် အမှုအရာများကို ၎င်းတို့ လုပ်ဆောင်သည့်နည်းလမ်း၊ ၎င်းတို့၏ စိတ်သဘောထား၊ ရည်ရွယ်ချက်များနှင့် ၎င်းတို့၏ လှည့်စားသည့်နည်းလမ်းတို့ကို မနှစ်သက်ခြင်း ဖြစ်သည်။ ဤအရာအားလုံးကို ဘုရားသခင်က မနှစ်သက်ပေ။ လှည့်စားတတ်သောသူတို့သည် သမ္မာတရားကို လက်ခံနိုင်လျှင်၊ ၎င်းတို့၏ လှည့်စားတတ်သော စိတ်သဘောထားများကို ဝန်ခံပြီး ဘုရားသခင်၏ ကယ်တင်ခြင်းကို လက်ခံဖို့ လိုလားလျှင် လူအားလုံးကို ဘုရားသခင်က ညီတူညီမျှ ဆက်ဆံပြီး သမ္မာတရားကလည်း ထိုသို့ဖြစ်သည့်အတွက် ၎င်းတို့သည်လည်း ကယ်တင်ခြင်းခံရဖို့ မျှော်လင့်ချက်ရှိသည်။ ထို့ကြောင့် ကျွန်ုပ်တို့သည် ဘုရားသခင်ကို ကျေနပ်စေသူများ ဖြစ်လိုလျှင် ကျွန်ုပ်တို့လုပ်ဆောင်ရမည့် ပထမဆုံးအရာမှာ ကျွန်ုပ်တို့၏ ပြုမူနေထိုင်မှုစည်းမျဉ်းများကို ပြောင်းလဲခြင်းဖြစ်သည်။ စာတန်ဆန်သော အတွေးအခေါ်များနှင့်အညီ အသက်ရှင်၍ မရတော့ပေ။ မုသားများ၊ လှည့်စားမှုများနှင့် နေ၍ မရတော့ပေ။ ကျွန်ုပ်တို့၏ မုသားအားလုံးကို စွန့်ပစ်ပြီး ရိုးသားသူများဖြစ်လာရမည်။ ထို့နောက်တွင် ကျွန်ုပ်တို့အပေါ် ဘုရားသခင်၏ အမြင်သည် ပြောင်းလဲလိမ့်မည်။ ယခင်က လူတို့သည် အခြားလူများကြား၌ နေထိုင်စဉ်တွင် မုသားများ၊ ဟန်ဆောင်မှု၊ လှည့်စားမှုတို့ကို အစဉ် အားကိုးပြီး စာတန်ဆန်သော အတွေးအခေါ်များကို ၎င်းတို့၏ ဖြစ်တည်မှု အခြေခံအဖြစ်၊ ၎င်းတို့၏ အသက်အဖြစ်၊ ၎င်းတို့၏ ကျင့်ကြံပြုမူခြင်းအတွက် အခြေခံအုတ်မြစ်အဖြစ် မှတ်ယူခဲ့ကြသည်။ ဤသည်မှာ ဘုရားသခင် စက်ဆုပ်သောအရာတစ်ခု ဖြစ်သည်။ ဘာသာမဲ့များကြားတွင် သင်က ပွင့်လင်းစွာပြောဆိုလျှင်၊ အမှန်တရားကို ပြောလျှင်၊ ရိုးသားသောသူတစ်ယောက်ဖြစ်လျှင်၊ သင်သည် အသရေဖျက်ခံရမည်။ ဝေဖန်အပြစ်တင်ခံရပြီး စွန့်ပစ်ခံရမည်။ ထို့ကြောင့် သင်က လောကီရေပန်းစားမှုများနောက်သို့ လိုက်သည်။ စာတန်ဆန်သော အတွေးအခေါ်များဖြင့် အသက်ရှင်သည်။ လိမ်ညာခြင်းတွင် ပိုပို၍ ကျွမ်းကျင်လာသည်။ ပိုပို၍ လှည့်စားလာသည်။ သင်၏ ပန်းတိုင်များကို ရရှိပြီး မိမိကိုယ်ကို ကာကွယ်ရန်အတွက် မသိမသာ ဒုက္ခပေးသောနည်းများကို အသုံးပြုဖို့လည်း သင်ယူသည်။ စာတန်၏ ကမ္ဘာတွင် သင်သည် ပိုပို၍ ကြီးပွားချမ်းသာလာသည်။ ရလဒ်အနေဖြင့် သင်သည် မိမိကိုယ်မိမိ ကယ်မထုတ်နိုင်တော့သည်အထိ အပြစ်ထဲသို့ ပိုပို၍ကျဆင်းသည်။ ဘုရားသခင်၏ အိမ်တော်တွင် အမှုအရာများသည် အတိအကျပင် ဆန့်ကျင်ဘက်ဖြစ်သည်။ သင် လိမ်ညာပြီး လှည့်စားတတ်သောအရာများ လုပ်ဆောင်လေလေ၊ ဘုရားသခင် ရွေးချယ်ထားသောသူများက သင့်ကို စိတ်ကုန်ပြီး စွန့်ပစ်လေဖြစ်သည်။ သင်က နောင်တရရန် ငြင်းဆန်ပြီး စာတန်ဆန်သော အတွေးအခေါ်များနှင့် ယုတ္တိများကို ဖက်တွယ်နေဆဲဖြစ်လျှင်၊ အယောင်ဆောင်ပြီး ဟန်လုပ်ရန်အတွက်ပရိယာယ်သုံးပြီး အကြံအစည်များကို အသေးစိတ်စီစဉ်လျှင် သင်သည် ထုတ်ဖော်ခံရပြီး ဖယ်ရှားရှင်းလင်းခံရဖို့ အလွန်ပင် ဖြစ်နိုင်ချေရှိသည်။ ဤသည်မှာ အဘယ့်ကြောင့်ဆိုသော် ဘုရားသခင်က လှည့်ဖြားတတ်သောသူများကို စက်ဆုပ်သောကြောင့် ဖြစ်သည်။ ဘုရားသခင်၏ အိမ်တော်တွင် ရိုးသားသောသူတို့သာ ကြီးပွားနိုင်သည်။ လှည့်ဖြားသောသူတို့သည် နောက်ဆုံးတွင် ပစ်ပယ်ခံရပြီး ဖယ်ရှားရှင်းလင်းခံရလိမ့်မည်။ ဤအရာအားလုံးကို ဘုရားသခင်က ကြိုတင်ပြဋ္ဌာန်းထားပြီးဖြစ်သည်။ ရိုးသားသောသူတို့သည်သာ ကောင်းကင်နိုင်ငံတော်တွင် ဝေစုကို ရရှိနိုင်သည်။ သင်သည် ရိုးသားသောသူတစ်ယောက်ဖြစ်ဖို့ မကြိုးစားလျှင်၊ သမ္မာတရားကို လိုက်စားသည့် ဦးတည်ချက်ဖြင့် တွေ့ကြုံပြီး လက်တွေ့လုပ်ဆောင်ခြင်းမရှိလျှင်၊ သင်၏ ကိုယ်ပိုင် အကျည်းတန်မှုကို ဖော်ထုတ်ပြီး သင့်ကိုယ်သင် ချပြခြင်းမရှိလျှင် သင်သည် မည်သည့်အခါမျှ သန့်ရှင်းသောဝိညာဉ်တော်၏ အလုပ်ကို လက်ခံရရှိပြီး ဘုရားသခင်၏ လက်ခံမှုကို ရရှိနိုင်လိမ့်မည်မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားသခင်ရဲ့ နှုတ်ကပတ်တော်တွေကနေ ကျွန်မ မြင်ခဲ့ပါတယ်။ ဘုရားသခင်က ရိုးသားတဲ့သူတွေကို နှစ်သက်တော်မူတယ်၊ ရိုးသားတဲ့သူတွေက သူတို့ရဲ့ အားနည်းချက်တွေနဲ့ ချို့တဲ့မှုတွေကို ရင်ဆိုင်ဖို့ သတ္တိရှိတယ်၊ သူတို့က ရိုးသားဖြောင့်မတ်နိုင်တယ်၊ လူတွေကိုဖြစ်ဖြစ်၊ ဘုရားသခင်ကိုဖြစ်ဖြစ် မလှည့်ဖြားဘူး၊ ပြီးတော့ ပြဿနာတွေနဲ့ ကြုံရတဲ့အခါ သူတို့က သမ္မာတရားကို ရှာဖွေပြီး လက်တွေ့လုပ်ဆောင်နိုင်ကြပါတယ်။ ဒီလိုလူတွေကို ဘုရားသခင်က ထာဝရအသက်ရှင်ဖို့ နိုင်ငံတော်ထဲကို ခေါ်ဆောင်သွားမှာပါ။ ဘုရားသခင်က မုသားပြောသူတွေ၊ လှည့်ဖြားသူတွေနဲ့ ပရိယာယ်သုံးသူတွေကို ရွံရှာစက်ဆုပ်တော်မူပါတယ်။ ဒီလိုလူတွေက လှည့်ဖြားတတ်ပြီး နတ်ဆိုးဆန်ပါတယ်။ သမ္မာကျမ်းစာထဲမှာ ပြောထားသလိုပဲ “သင်တို့သည် သင်တို့၏အဘတည်းဟူသော မာရ်နတ်မှ ဆင်းသက်ကြ၏။ သင်တို့အဘ၏ အလိုသို့လည်း လိုက်တတ်ကြ၏။ မာရ်နတ်သည် ရှေ့ဦးစွာမှစ၍ လူအသက်ကို သတ်သောသူ ဖြစ်၏။ သူ၌ သစ္စာတရား မရှိသောကြောင့်၊ သစ္စာတရား၌ မတည်မနေ။ သူသည် မုသာစကားကို ပြောသောအခါ၊ မိမိပကတိအတိုင်း ပြော၏။ မုသာစကား၌ ကျင်လည်သောသူဖြစ်၏။ မုသာ၏ အဘလည်း ဖြစ်၏။” (ရှင်ယောဟန်ခရစ်ဝင် ၈:၄၄) မုသားပြောသူတွေအားလုံးဟာ နတ်ဆိုးတွေပဲဆိုတာ ကျွန်မ မြင်ခဲ့ပါတယ်။ နတ်ဆိုးတွေက ဘုရားသခင်ရဲ့ ရန်သူတွေဖြစ်ပြီး ဘုရားသခင်က သူတို့ကို မုန်းတီးတော်မူပါတယ်။ ဘုရားသခင်က ဒီလိုလူစားမျိုးတွေကို လုံးဝ ကယ်တင်မှာ မဟုတ်ပါဘူး။ ဒါကို ဘုရားသခင်ရဲ့ ဖြောင့်မတ်ပြီး သစ္စာရှိတဲ့ အနှစ်သာရအားဖြင့် ဆုံးဖြတ်ထားတာပါ။ ကျွန်မရဲ့ တာဝန်မှာ၊ ကိုယ့်ဝင့်ဝါမှုနဲ့ အဆင့်အတန်းကို ကာကွယ်ဖို့ မုသားပြောခဲ့ပါတယ်။ ကျွန်မရဲ့အလုပ်မှာရှိတဲ့ ချို့ယွင်းချက်တွေကို ဖုံးကွယ်ဖို့ ကြိုးစားရင်းနဲ့ပေါ့။ ဒီလိုလုပ်ခြင်းက ကျွန်မ သမ္မာတရားကို သစ္စာဖောက်နေတယ်၊ စာတန်ရဲ့ဘက်မှာ ရပ်တည်နေတယ်၊ ဘုရားသခင်ကို အတိုက်အခံလုပ်တယ်ဆိုတဲ့ အဓိပ္ပာယ်ပါပဲ။ ဒါ့အပြင်၊ အသင်းတော်မှာ တာဝန်တွေကို ထမ်းဆောင်တုန်း ဖုံးကွယ်တာနဲ့ ဟန်ဆောင်တာကို အားကိုးတော့ ကျွန်မ အမှန်တရားကို ခဏပဲ ဖုံးကွယ်ထားနိုင်ပါတယ်။ ပြီးတော့ ရေရှည်မှာ၊ အလုပ်ထဲက လမ်းလွဲတာတွေ အများကြီး ဖော်ထုတ်ခံရမှာပါ။ ပြီးတော့ လူတိုင်းက အမှန်တရားကို သိသွားတဲ့အခါ၊ သူတို့က ကျွန်မကို ပိုင်းခြားသိမြင်ပြီး ငြင်းပယ်ကြမှာပါ။ ဒါက ကျွန်မမှာ ရှိကောင်းရှိနိုင်တဲ့ တည်ကြည်မှုနဲ့ ဂုဏ်သိက္ခာ အရိပ်အယောင်မှန်သမျှကို ကျွန်မ ရိုက်ချိုးလိုက်မှာကို ဆိုလိုပြီး ပြီးတော့ ကျွန်မရဲ့ နောင်တရဖို့ အခွင့်အရေးတွေလည်း ပျက်စီးသွားမှာပါ။ အဲဒီ အန္တိခရစ်တွေအကြောင်းကို ပြန်သုံးသပ်ရင်း သူတို့ မကောင်းမှု ဘယ်လောက်ပဲလုပ်လုပ်၊ ဘုရားသခင်ရဲ့ အိမ်တော်အလုပ်ကို ဘယ်လောက်ပဲ ထိခိုက်စေပါစေ၊ သူတို့က ဘယ်တော့မှ ပြန်သုံးသပ်တာ မရှိဘူး၊ နောင်တ မရကြဘူး။ ပြီးတော့ တစ်စုံတစ်ယောက်က သူတို့ရဲ့အလုပ်ကို ကြီးကြပ်ကွပ်ကဲရင် ဒါမှမဟုတ် စုံစမ်းကြည့်ရှုရင်၊ သူတို့က လှည့်ဖြားဖို့နဲ့ အမှန်တရားကို ဖုံးကွယ်ဖို့ လှည့်ကွက်အမျိုးမျိုးကို အသုံးပြုကြပြီး၊ သမ္မာတရားကို လုံးဝ လက်မခံတာကို ပြကြပါတယ်။ နောက်ဆုံးမှာတော့ သူတို့ ကျူးလွန်တဲ့ မကောင်းမှုအားလုံးကြောင့် သူတို့ အသင်းတော်ကနေ နှင်ထုတ်ခံကြရပါတယ်။ ပွင့်လင်းဖို့ သတ္တိရှိတဲ့သူတွေ၊ သမ္မာတရားကို လက်တွေ့လုပ်ဆောင်နိုင်တဲ့သူတွေဟာ ဘုရားသခင်ရဲ့ အမြင်မှာ ရိုးသားတဲ့သူတွေဖြစ်ပြီး ကယ်တင်ခြင်းခံရလို့ ကျန်ရစ်မဲ့သူတွေပါပဲ။ ဆန့်ကျင်ဘက်အနေနဲ့ ကိုယ်ကျိုးအတွက် ဘုရားသခင်ကို လှည့်ဖြားဖို့ ကြိုးစားတဲ့သူတွေက အရမ်းကို မိုက်မဲပြီး လှည့်ဖြားတတ်ကြပါတယ်။ ပြီးတော့ နောက်ဆုံးမှာ သူတို့ ဘုရားသခင် ဖယ်ရှားရှင်းလင်းတာကို ခံကြရမှာပါ။

နောက်ပိုင်းမှာ ကျွန်မ ဘုရားသခင်ရဲ့ နှုတ်ကပတ်တော်တွေကို ထပ်ဖတ်ခဲ့ပါတယ် “လူများသည် ဘုရားသခင်ရှေ့မှောက်၌ သူတို့၏ တာဝန်ကို သို့မဟုတ် မည်သည့်အလုပ်မဆိုကို လုပ်သောအခါ သူတို့၏ စိတ်နှလုံးသည် သန့်စင်ရမည်။ ရေချိုရေသန့် ထည့်ထားသည့် ပန်းကန်လုံးတစ်လုံးကဲ့သို့ ကြည်စင်၍ အညစ်အကြေးကင်းရမည်။ သို့ဆိုလျှင် မည်သည့်သဘောထားမျိုးသည် မှန်ကန်သနည်း။ မည်သည့်အရာကို သင်လုပ်နေသည်ဖြစ်စေ သင့်စိတ်နှလုံးထဲတွင် ရှိလေသမျှကို၊ သင့်တွင် ရှိနေနိုင်သည့် စိတ်ကူးမှန်သမျှကို အခြားလူများနှင့် သင် မိတ်သဟာယဖွဲ့နိုင်သည်။ အကယ်၍ တစ်စုံတစ်ယောက်က ကိစ္စများကို သင်လုပ်သည့် နည်းလမ်းသည် အလုပ်ဖြစ်လိမ့်မည် မဟုတ်ဟု ပြောလာပြီး နောက်ထပ်စိတ်ကူးတစ်ခုကို အဆိုပြုပါက၊ ထိုစိတ်ကူးမှာ အတော်ကောင်းသော စိတ်ကူးတစ်ခုဖြစ်သည်ဟု သင်ခံစားရပါက သင့်ကိုယ်ပိုင်နည်းလမ်းကို လက်လျှော့ပြီး သူတို့တွေးသည့်အတိုင်း ကိစ္စများကို သင်လုပ်တော့သည်။ ထိုသို့လုပ်ခြင်းဖြင့် သင်သည် အခြားလူများ၏ အကြံပြုချက်များကို လက်ခံနိုင်သည်၊ မှန်ကန်သော လမ်းကြောင်းကို ရွေးချယ်နိုင်သည်၊ စည်းမျဉ်းများအတိုင်းအပြင် ပွင့်လင်းမြင်သာစွာနှင့် ရှင်းလင်းစွာ လုပ်ဆောင်နိုင်သည်ဟု လူတိုင်းက မြင်တွေ့မည်ဖြစ်သည်။ သင့်စိတ်နှလုံးတွင် မှောင်မိုက်မှု မရှိ၊ သင်က ရိုးသားခြင်းသဘောထားတစ်ခုကို အမှီပြုလျက် စိတ်ရင်းအတိုင်း ပြုမူပြောဆိုသည်ကို လူတိုင်းက တွေ့မြင်လိမ့်မည်။ သင်သည် စိတ်ထဲရှိသည်ကို မကွယ်မဝှက် ပြောသည်။ ဟုတ်လျှင် ဟုတ်သည်၊ မဟုတ်လျှင် မဟုတ်ဟု ပြောသည်။ မည်သည့် လှည့်စားမှုများ၊ လျှို့ဝှက်ချက်များမျှ မရှိဘဲ၊ အလွန် ရိုးစင်းသော လူတစ်ယောက်သာ ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်က ကျွန်မတို့ တာဝန်တွေကို စိတ်ရင်းမှန်နဲ့ ကိုင်တွယ်ကြဖို့ မျှော်လင့်တော်မူတယ်။ ကျွန်မတို့ အချက်အလက်တွေအတိုင်း ပြောဆိုကြဖို့၊ အရာခပ်သိမ်းမှာ ကိုယ်တော့်ရဲ့ စိစစ်ခြင်းကို လက်ခံကြဖို့ပေါ့။ ခေါင်းဆောင်က ကျွန်မရဲ့အလုပ်အကြောင်းကို ထပ်ပြီး စုံစမ်းမေးမြန်းတဲ့အခါ၊ ကျွန်မ တကယ့်အလုပ် မလုပ်ခဲ့ရင် အမှန်အတိုင်း ပြောဖို့၊ ကိုယ့်ပြဿနာတွေကို ရင်ဆိုင်ဖို့ သတ္တိမွေးဖို့ ဆုံးဖြတ်ခဲ့ပါတယ်။ ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် မုသားပြောတာကို ရပ်တန့်ဖို့၊ ရိုးသားတဲ့သူတစ်ယောက် ဖြစ်ဖို့အတွက် လက်တွေ့လုပ်ဆောင်ဖို့ရောပေါ့။ နောက်ပိုင်းမှာ၊ ကျွန်မရဲ့ ဂုဏ်သတင်းနဲ့ အဆင့်အတန်းအတွက် မုသားပြောခဲ့တဲ့အကြောင်းကို ခေါင်းဆောင်ဆီမှာ ကျွန်မ ကိုယ်တိုင်စပြီး ဖွင့်ဟခဲ့ပါတယ်။ ကျွန်မ သူ့ကို ဖွင့်ဟပြီးနောက်မှာ၊ ခေါင်းဆောင်က ကျွန်မကို ကူညီဖို့ သူ့ရဲ့ ကိုယ်ပိုင်အတွေ့အကြုံနဲ့ မိတ်သဟာယဖွဲ့ပြီး ကူညီခဲ့ပါတယ်။ ဒီနည်းအတိုင်း လက်တွေ့လုပ်ဆောင်တော့ ကျွန်မ ပိုပြီး လွတ်မြောက်သလို ခံစားခဲ့ရပါတယ်။ ရှေ့ဆက်ပြီး၊ ကျွန်မရဲ့အလုပ်ထဲက သွေဖည်မှုတွေကို ချက်ချင်း ပြန်တည့်မတ်ဖို့ ခေါင်းဆောင်ရဲ့ အကြံပြုချက်ကို ကျွန်မ လိုက်နာခဲ့ပါတယ်။ ဥပမာအနေနဲ့ မသင့်တော်တဲ့ ရေလောင်းသူတွေကို မြန်မြန်ဆန်ဆန် ဖြုတ်ချ၊ ရေလောင်းသူတွေနဲ့ သူတို့ရဲ့ တာဝန်တွေအကြောင်း အသေးစိတ် မိတ်သဟာယဖွဲ့၊ ပြီးတော့ သူတို့ရဲ့ အလုပ်တိုးတက်မှုကို နောက်ဆက်တွဲ လိုက်လုပ်ပြီး ကြီးကြပ်ကွပ်ကဲပေးရင်းနဲ့ပေါ့။ ကျွန်မက ဒီနည်းအတိုင်း အလုပ်မှာ အသေးစိတ် ကိုယ်တိုင်ဝင်ပါတဲ့အခါမှာ အလုပ်က ရှင်းလင်းတဲ့ တိုးတက်မှုကို ပြလာတယ်။

တစ်ပတ်ကြာတော့၊ ခေါင်းဆောင်က ရေလောင်းသူတွေကို ကျွန်မ ပြုစုပျိုးထောင်တာနဲ့ ပတ်သက်လို့ စာတစ်စောင် ပို့မေးခဲ့ပါတယ်။ ဒီစာကို လက်ခံရရှိတဲ့အခါ၊ ကျွန်မ သဘောပေါက်ခဲ့ပါတယ်။ ကျွန်မ တခြားအလုပ်တွေကို နောက်ဆက်တွဲ လိုက်လုပ်နေရတာနဲ့ အရမ်း အလုပ်ရှုပ်နေခဲ့လို့၊ ဝန်ထမ်းတွေအပေါ် ပျိုးထောင်တဲ့အလုပ်ကို ကျွန်မ လျစ်လျူရှုမိသွားခဲ့တယ်၊ ပြီးတော့ လူဘယ်နှယောက်ကို ပျိုးထောင်နိုင်တယ်ဆိုတာကိုလည်း ကျွန်မ မသိခဲ့ပါဘူး။ ကျွန်မ ဘယ်လိုပြန်ဖြေရမှာလဲ။ ကျွန်မ ဒီလောက် အရေးကြီးတဲ့အလုပ်ကို လျစ်လျူရှုနေခဲ့တယ်ဆိုတာကို ခေါင်းဆောင်သာ သိသွားခဲ့ရင် သူက ကျွန်မကို ဘယ်လိုထင်မလဲ။ ကျွန်မ တကယ့်အလုပ်ကို မလုပ်နေဘူးလို့ သူ ပြောမှာလား။ ကျွန်မ တွေးမိပါတယ်။ “ဒီအလုပ်ကို ငါ နောက်ဆက်တွဲ လိုက်လုပ်နေတုန်းပဲလို့ သူ့ကို စာပြန်လိုက်ရင် ကောင်းမှာပဲ။ ဒီလိုဆိုရင် သူ အမှန်တရားကို သိတော့မှာ မဟုတ်ဘူး” လို့ပေါ့။ ဒီလိုတွေးနေတုန်း ကျွန်မ ရုတ်တရက် သဘောပေါက်လိုက်ပါတယ်။ “ငါက ကိုယ့်ဂုဏ်သတင်းနဲ့ အဆင့်အတန်းကို ကာကွယ်ဖို့ နောက်တစ်ခါ လိမ်ချင်နေပြန်တာ မဟုတ်ဘူးလား” လို့ပေါ့။ ဒါကြောင့် ကျွန်မ ဘုရားသခင်ဆီ စိတ်ထဲမှာ ဆုတောင်းခဲ့ပါတယ်။ “အို ဘုရားသခင်။ ကျွန်မ နောက်ထပ် မုသားမပြောချင်တော့ပါဘူး၊ ဒါမှမဟုတ် မလှည့်ဖြားချင်တော့ပါဘူး။ ဒီအလုပ်တာဝန်ကို ကျွန်မ မလုပ်ခဲ့ပါဘူး၊ ကျွန်မ တာဝန်မဲ့ခဲ့လို့ပါ။ ကျွန်မ ခေါင်းဆောင်ဆီကို ဒါကို ရိုးရိုးသားသား အစီရင်ခံဖို့ ဆန္ဒရှိပါတယ်” လို့ပေါ့။ ဆုတောင်းပြီးနောက်မှာ ကျွန်မ နက်ရှိုင်းတဲ့ ငြိမ်သက်ခြင်းကို ခံစားခဲ့ရပါတယ်။ ဘုရားသခင်က အရှိကိုအရှိအတိုင်း ပြောနိုင်တဲ့ ရိုးသားသောသူတွေကို နှစ်သက်တော်မူတယ်ဆိုတာကို ကျွန်မ တွေးမိပါတယ်။ ကျွန်မ အခြေအနေတွေကို တည်တည်ငြိမ်ငြိမ် ရင်ဆိုင်ရမယ်၊ အမှန်တရားကို မဖုံးကွယ်ရဘူး၊ ပြီးတော့ ခေါင်းဆောင်က ကျွန်မကို ဘယ်လိုထင်ထင်၊ ကျွန်မ ရိုးသားသောသူတစ်ယောက်ဖြစ်ဖို့ လက်တွေ့လုပ်ဆောင်ရမယ်ဆိုတာကိုပေါ့။ ဒါကြောင့် ခေါင်းဆောင်ကို ကျွန်မ အမှန်အတိုင်း ပြောလိုက်ပါတယ်။ “အရည်အချင်းရှိသူတွေကို ပြုစုပျိုးထောင်ဖို့ ကျွန်မ လုံလောက်တဲ့ အာရုံစိုက်မှု မပေးခဲ့ပါဘူး၊ ဒါပေမဲ့ ရှေ့ဆက်ပြီး ဒါကို ပြောင်းလဲဖို့ ကျွန်မ ဆန္ဒရှိပါတယ်” လို့ပေါ့။ အဲဒီနောက်မှာ ဒီအလုပ်တာဝန်ကို ကျွန်မ တကယ်တမ်း စလုပ်ခဲ့ပါတယ်။ နောက်သုံးလေးရက်ကြာတော့ ပျိုးထောင်နိုင်တဲ့ လူနှစ်ယောက်ကို ကျွန်မ ရှာတွေ့ခဲ့တယ်။ ဒီနောက်မှာ ခေါင်းဆောင်က တခြားအလုပ်တွေကို စုံစမ်းကြည့်ရှုပြီး နောက်ဆက်တွဲ လိုက်လုပ်ဖို့ ကျွန်မဆီကို ထပ်ပြီး စာရေးတဲ့အခါ၊ အလုပ်တချို့က ကောင်းတဲ့ရလဒ်တွေ မရခဲ့တဲ့အခါမှာတောင်၊ ကျွန်မ ဒါကို တည်တည်ငြိမ်ငြိမ် ရင်ဆိုင်ပြီး ဒီအကြောင်းတွေကို ရိုးသားစွာ အစီရင်ခံဖို့ ဆန္ဒရှိခဲ့ပါတယ်။ ကျွန်မ အခုထိ ရိုးသားသောသူတစ်ယောက်ဖြစ်ခြင်းရဲ့ စံနှုန်းတွေကို မပြည့်မီနိုင်သေးပေမဲ့၊ ကျွန်မ သမ္မာတရားကို လိုက်စားဖို့၊ ဘုရားသခင်ရဲ့ နှုတ်ကပတ်တော်အတိုင်း လက်တွေ့လုပ်ဆောင်ဖို့၊ ပြီးတော့ ကျွန်မရဲ့ လှည့်ဖြားတတ်တဲ့ စိတ်သဘောထားကို တဖြည်းဖြည်း ဖယ်ရှားဖို့ ဆန္ဒရှိပါတယ်။


၆၆။ ဖော်ရွေတတ်ခြင်းက ကျင့်ကြံပြုမူခြင်းစည်းမျဉ်းတစ်ခုလား

ကျစ်ယီ၊ တရုတ်ပြည်။

ကျွန်မ ပထမတန်းတုန်းကပေါ့၊ ကျွန်မတို့ အတန်းပိုင်ဆရာမက ဖော်ရွေပြီး ခင်ဖို့ကောင်းသလို သူ့မျက်နှာမှာ အမြဲတမ်း ကြင်နာတဲ့ပုံ ရှိခဲ့တာကို မှတ်မိသေးတယ်။ သူက ကျွန်မတို့ကို ဘယ်တော့မှ ဒေါသမထွက်ဘူး၊ ပြင်းပြင်းထန်ထန်လည်း ဘယ်တော့မှ မဝေဖန်ခဲ့ဘူး။ တစ်ခါတလေဆို သူက ကျွန်မတို့ဆရာမမဟုတ်သလိုမျိုး ကျွန်မတို့နဲ့ စကားစမြည် ပြောတတ်တယ်။ ကျွန်မတို့အားလုံး သူ့အနား နေရတာကို သဘောကျကြပြီး ကျွန်မတို့မိဘတွေကလည်း သူ့ကို ဆရာမကောင်းတစ်ယောက်ဖြစ်လို့ဆိုပြီး ချီးကျူးကြတယ်။ ကျွန်မ သူ့ကို တကယ်ပဲ အားကျပြီး လေးစားခဲ့တယ်၊ သူ့လိုလူမျိုး ဖြစ်ချင်ခဲ့တယ်။ နောက်ပိုင်းမှာ ကျွန်မ ဘယ်သူနဲ့ပဲ ဆက်ဆံပါစေ၊ ဘယ်သူနဲ့မှ ရန်ဖြစ်တယ်ဆိုတာ မရှိသလောက်ပဲ။ တစ်ယောက်ယောက်က ကျွန်မကို ထိခိုက်အောင်လုပ်ပြီး သူတို့ကို ကျွန်မ စိတ်တိုရင် ဒါမှမဟုတ် မုန်းရင်တောင်၊ ကျွန်မ အံကြိတ်ပြီး သူတို့နဲ့ အေးအေးချမ်းချမ်း ရှိဖို့ အပြုံးနဲ့ နှုတ်ဆက်ဖို့ကို ရွေးချယ်ခဲ့တုန်းပဲ။ ဒီအကြောင်းကြောင့်ပဲ အတန်းဖော်တွေက ကျွန်မနဲ့ ပေါင်းသင်းရတာကို သဘောကျကြပြီး ကျွန်မဆွေမျိုးတွေအားလုံးကလည်း ကျွန်မကို လိမ္မာပြီး အသိတရားရှိတယ်လို့ ပြောကြတယ်။ ဘုရားသခင်ကို ယုံကြည်ပြီးတဲ့နောက်မှာလည်း ညီအစ်ကိုမောင်နှမတွေနဲ့ ဒီလိုပုံစံအတိုင်းပဲ ဆက်ဆံခဲ့တယ်။ ညင်ညင်သာသာ စကားပြောပြီး ဘယ်သူ့မာနကိုမှ မထိခိုက်အောင် အတတ်နိုင်ဆုံး လုပ်ခဲ့တယ်။ တခြားသူတွေမှာ ပြဿနာရှိတွေတာကို ကျွန်မ မြင်နိုင်တဲ့အခါမှာတောင် ကျွန်မက ကိစ္စတွေကို အမြဲဖော့ပြောတတ်လို့ တခြားသူတွေက ကျွန်မကို အကောင်းမြင်သွားပြီး ဒီလိုနေထိုင်တာက ကောင်းတဲ့အရာပဲဆိုတဲ့ ကျွန်မရဲ့ယုံကြည်ချက်ကို ပိုပြီးခိုင်မာစေခဲ့တယ်။ ကိစ္စတချို့ကို ကြုံတွေ့ပြီးတဲ့နောက်ပိုင်းကျမှသာ ဘုရားနှုတ်ကပတ်တော်ရဲ့ ဖော်ထုတ်မှုကတစ်ဆင့်၊ ဖော်ရွေခြင်းဆိုတာ လူတစ်ယောက် ကျင့်ကြံပြုမူဖို့ စည်းမျဉ်းတစ်ခုမဟုတ်မှန်း ကျွန်မနားလည်ခဲ့ရတယ်။ လူစင်စစ်တစ်ယောက်ရဲ့ ပုံသဏ္ဌာန်နဲ့ ဘယ်လိုကျင့်ကြံပြုမူရမလဲဆိုတာကိုလည်း နားလည်လာခဲ့တယ်။

၂၀၂၂ ခုနှစ်၊ ဇန်နဝါရီလမှာ ကျွန်မက အသင်းတော်ရဲ့ ဖယ်ရှားရေး အလုပ်တချို့ကို ကြီးကြပ်နေခဲ့တယ်။ လီယွမ်နဲ့ လင်ရှီးက ဒီအလုပ်ကို စခါစပဲရှိသေးပြီး စည်းမျဉ်းတွေကို သဘောမပေါက်သေးတော့၊ သူတို့အလုပ်ကို ကျွန်မ နည်းနည်းပိုပြီး လိုက်ကြည့်ပေးခဲ့တယ်။ အဲဒီအချိန်မှာ သူတို့ဟာ သူတို့တာဝန်မှာ တော်တော်လေး ဝတ်ကျေတမ်းကျေ ဖြစ်ခဲ့ပြီး၊ သိသာတဲ့ပြဿနာတချို့ ပေါ်လာခဲ့တာကို ကျွန်မ တွေ့ခဲ့ရတယ်။ တစ်ခါတော့ သူတို့ စုစည်းထားတဲ့ ရှင်းလင်းရေးဆိုင်ရာ စာရွက်စာတမ်းတွေထဲမှာ ကျွန်မ သတိပြုမိတယ်၊ လူတချို့ရဲ့ အပြုအမူတွေကို အကျဉ်းချုပ်ပဲ ဖော်ပြထားပြီး အသေးစိတ်အချက်အလက်တွေ မပါတာ၊ တချို့ကိစ္စတွေမှာ သက်သေအထောက်အထား မလုံလောက်တာ ဒီလူတွေကို ဖယ်ထုတ်ပစ်သင့်မပစ်သင့် အတည်ပြုဖို့ နောက်ထပ်ဥပမာတွေ လိုအပ်တာကို ကျွန်မ သတိပြုမိတယ်။ ရှင်းရှင်းလင်းလင်း စုံစမ်းအတည်မပြုဘူးဆိုရင် လူတစ်ယောက်ဟာ အလွယ်တကူပဲ မှားယွင်းပြီး ရှင်းလင်းပစ်ခံရ၊ နှင်ထုတ်ခံရနိုင်တယ်။ ဒါက အရမ်းကို ဆိုးရွားတဲ့ ပြဿနာတစ်ခုပဲ။ သူတို့နှစ်ယောက်ဟာ လူတွေကို ရှင်းလင်းပစ်ဖို့အတွက် စာရွက်စာတမ်းတွေ စုစည်းရာမှာ ဘယ်လောက်တောင် ပေါ့ဆလဲဆိုတာကို ကျွန်မတွေ့လိုက်ရပြီ။ ကျွန်မ စဉ်းစားလေလေ ဒေါသထွက်လေလေပဲ။ ဒါနဲ့ ကျွန်မရဲ့တွဲဖက်၊ ညီအစ်မလျူကျင့်ကို ပြောလိုက်တယ်၊ “လီယွမ်နဲ့ လင်ရှီးက ဒါကို စလုပ်ခါစပဲရှိသေးပြီး သူတို့နားမလည်တဲ့ ကိစ္စတော်တော်များများကို အကြံဉာဏ်မတောင်းဘူး။ သူတို့က ကိုယ့်တာဝန်တွေမှာ အရမ်းကို ဝတ်ကျေတမ်းကျေနိုင်လွန်းတယ်။ ဒီတစ်ခါတော့ သူတို့ရဲ့ တာဝန်အပေါ်ထားတဲ့ ပြဿနာရှိတဲ့ သဘောထားကို ကျွန်မ ထောက်ပြရတော့မယ်” လို့ပေါ့။ လျူကျင့်က ကျွန်မနဲ့ သဘောတူတယ်။ ဒါပေမဲ့ သူတို့နှစ်ယောက်ဆီ စာရေးတဲ့အခါ ကျွန်မ တွေဝေသွားတယ်၊ “သူတို့နဲ့အတူရှိခဲ့တဲ့ လွန်ခဲ့တဲ့သုံးလေးရက်တုန်းက သူတို့ရဲ့အခြေအနေတွေက နည်းနည်းအပျက်သဘောဆောင်တဲ့ပုံပေါက်ခဲ့တယ်၊ တာဝန်တွေမှာ ဝတ်ကျေတမ်းကျေဖြစ်တဲ့သဘာဝကို ငါက ပြုပြင်ပြီး စိတ်ဖြာလေ့လာဆွေးနွေးလိုက်ရင်၊ သူတို့ အရမ်း အပျက်သဘောဆောင်လာပြီး ထွက်သွားကြမလား။ ငါက သူတို့အခက်အခဲတွေကို နားမလည်ဘူး၊ ငါက မညှာမတာနဲ့ ရက်စက်လွန်းတယ်လို့ သူတို့ ပြောကြမလား။ သူတို့ ငါ့အပေါ် အကောင်းမြင်နေတာဟာ ပျောက်သွားရင် ပျောက်သွားနိုင်တယ်” လို့ပေါ့။ ကိုယ့်ပုံရိပ်ကို ကာကွယ်ဖို့အတွက်၊ သူတို့ဖြစ်စေခဲ့တဲ့ လမ်းလွဲတာတွေကိုပဲ ကျွန်မ ထောက်ပြခဲ့ပြီး၊ သူတို့ရဲ့ ဖောက်ပြန်ပျက်စီးတဲ့ စိတ်သဘောထားကို ဖော်ထုတ်ဖို့ ဘာမှမပြောခဲ့ဘူး။ ဒါ့အပြင် နှစ်သိမ့်မှုတွေ၊ တိုက်တွန်းမှုတွေ အများကြီးနဲ့တောင် ရောပြီးပြောခဲ့သေးတယ်၊ သူတို့ရဲ့အားနည်းချက်တွေ၊ ချို့တဲ့မှုတွေကို မှန်မှန်ကန်ကန်ရှုမြင်ဖို့၊ အပျက်သဘောဆောင်ခြင်းနဲ့အထင်မှားခြင်းမှာ မနေထိုင်ဖို့ သူတို့ကို အားပေးတာလိုမျိုးပေါ့။ လျူကျင့်က ကျွန်မစာကိုဖတ်ပြီးတော့ ပြောတယ်၊ “အစ်မက သူတို့တာဝန်တွေမှာ ဝတ်ကျေတမ်းကျေဖြစ်တဲ့သဘာဝအကြောင်း ပြောမလို့မဟုတ်ဘူးလား။ ဘာလို့ ဒီလောက် သွယ်ဝိုက်နေရတာလဲ။ သူတို့ကို ဒီလိုပြောရင် သူတို့ပြဿနာကို သူတို့ သိမြင်မှာလို့ အစ်မ ထင်လို့လား” တဲ့။ လျူကျင့် ဒီလိုပြောတာကိုကြားတော့၊ ဒီလို ဝေ့လည်ကြောင်ပတ်ပြောနေတာက ဘာရလဒ်မှ ရလာမှာမဟုတ်ဘူးဆိုတာ ကျွန်မ သိလိုက်တယ်၊ ဒါပေမဲ့ သူတို့က မကောင်းမြင်သွားမှာကို ကြောက်ပြီး ဒီကိစ္စကို ရှောင်ကွင်းဖို့ ကျွန်မ ဆင်ခြေတစ်ခုရှာလိုက်တယ်။

ဖေဖော်ဝါရီလရောက်တော့ အလုပ်ဆွေးနွေးဖို့ ကျွန်မ သူတို့အဖွဲ့ဆီကို သွားခဲ့တယ်။ သူတို့နဲ့ ခပ်ခွာခွာမနေဖို့ ကျွန်မကိုယ့်ကိုယ်ကိုယ် ပြောထားတာပေါ့၊ ကျွန်မဟာ သူတို့နဲ့ ညင်ညင်သာသာရှိရမယ်၊ စကားလုံးရွေးချယ်သုံးနှုန်းရာမှာလည်း သတိထားရမယ်၊ အထက်စီးကနေ လွန်လွန်ကဲကဲ ဒါမှမဟုတ် ကြမ်းတမ်းတဲ့ပုံစံနဲ့ မပြောရဘူးလို့ပေါ့။ သူတို့ နောက်နေပြောင်နေတာကို မြင်တော့ ကျွန်မလည်း သူတို့နဲ့ လိုက်ပြီး ရယ်မောနောက်ပြောင်ခဲ့တယ်၊ ဒီလိုနဲ့ သူတို့က ကျွန်မကို အပူအပင်မထားဘူး၊ ခင်မင်တတ်တယ်၊ မာနမကြီးဘူး၊ လူတိုင်းနဲ့ အဆင်ပြေနိုင်တယ်လို့ မြင်ကြမှာလေ။ သူတို့က ဘာတိုးတက်မှုမရှိဘဲ စိတ်မချမ်းမသာဖြစ်နေတယ်လို့ ပြောတာကို ကြားတော့၊ သူတို့ကို ကျွန်မ ပြောတာပေါ့၊ အရင်က ကျွန်မမှာလည်း အားနည်းချက်တွေ အများကြီးရှိခဲ့ပြီး၊ စည်းမျဉ်းတချို့ကို တဖြည်းဖြည်းနားလည်လာဖို့ အချိန်အကြာကြီးယူခဲ့ရတယ်လို့ပေါ့။ သူတို့ကို နှစ်သိမ့်အားပေးဖို့ ကျွန်မ ဒီလိုပြောခဲ့တာပေါ့။ ခဏကြာတော့ ကျွန်မတို့ တကယ်ကို သင့်မြတ်သွားကြပြီး ဒီလိုမျိုး ဘာဖိအားမရှိဘဲ ဆက်ဆံရတာ စိတ်ချမ်းသာတယ်ဆိုပြီး ညီအစ်မတစ်ယောက်က ကျွန်မကို ပြောခဲ့တယ်။ သူ ဒီလိုပြောတာကိုကြားတော့ ကျွန်မ ဒီလိုကျင့်ကြံပြုမူတာက မှန်ကန်တယ်ဆိုတာကို ပိုလို့တောင် သေချာသွားစေခဲ့တယ်။ တစ်ခါတော့ အဖွဲ့ဝင်တစ်ယောက်ဖြစ်တဲ့ ချန်ရှင်းက ကျွန်မကို ပြောတယ်၊ သူ ဒီအလုပ်မှာ ပါဝင်နေတာ အတော်ကြာပြီဖြစ်ပေမဲ့၊ တစ်ချိန်လုံး သူ အမှားတွေလုပ်နေမိတုန်းပဲ၊ ဘာတိုးတက်မှုမှ မရှိဘူးလို့ထင်ပြီး တော်တော်လေး အပျက်သဘောဆောင်ခဲ့တယ်တဲ့။ ချန်ရှင်း တိုးတက်မှုမရှိတာက ရလဒ်ကောင်းတွေအတွက် စိတ်မရှည်တာနဲ့ တခြားသူတွေနဲ့ ကိုယ့်ကိုယ်ကိုယ် နှိုင်းယှဉ်တာ၊ ပြီးတော့ စည်းမျဉ်းတွေကို အာရုံမစိုက်တာကြောင့်မှန်း ကျွန်မသိတယ်။ ဒါပေမဲ့ သူ့ပြဿနာကို တိုက်ရိုက်ထောက်ပြလိုက်ရင် သူ ကောင်းကောင်းမွန်မွန် လက်မခံနိုင်မှာ၊ ကျွန်မအပေါ် အာဃာတမျိုး၊ ဒါမှမဟုတ်အပျက်သဘောဆောင်တဲ့အမြင်မျိုး တစ်ခုခု ဖြစ်သွားမှာကို ကျွန်မ ကြောက်ခဲ့တယ်။ ဒါနဲ့ ကျွန်မ သူ့ကို အားပဲပေးလိုက်ပြီး “ညီမက အခုမှ စခါစပဲရှိသေးတာ၊ ညီမအလုပ်မှာ ပြဿနာလေးတွေ၊ လမ်းလွဲတာလေးတွေ ရှိတာက ပုံမှန်ပါပဲ။ ဒါက လေ့ကျင့်မှုတစ်ခုပဲ။ ကိုယ့်ကိုယ်ကိုယ် မှန်မှန်ကန်ကန် ရှုမြင်ဖို့လိုတယ်၊ ဖြစ်ပေါ်လာတဲ့ ပြဿနာတွေ၊ လွဲချော်မှုတွေကို အနှစ်ချုပ်ပြီး သက်ဆိုင်ရာစည်းမျဉ်းတွေကို ပစ်မှတ်ထားတဲ့ ပုံစံနဲ့ လေ့လာပါ။ ဒီလိုလုပ်မှ ညီမ တိုးတက်မှာ” လို့ ပြောလိုက်တယ်။ ချန်ရှင်းရဲ့ ပြဿနာကို ကျွန်မ မထောက်ပြခဲ့တဲ့အတွက်၊ သူက သူ့ရဲ့ဖောက်ပြန်ပျက်စီးတဲ့ စိတ်သဘောထားကို မသိမြင်ခဲ့ဘဲ နောက်ပိုင်းမှာ တခြားသူတွေနဲ့ ဆက်ပြီး နှိုင်းယှဉ်ကာ၊ မယှဉ်နိုင်တဲ့အခါမှာ အပျက်သဘောဆောင်နေခဲ့တယ်။ လင်ရှီးကလည်း သူ့တာဝန်တွေမှာ ဝတ်ကျေတမ်းကျေဖြစ်နေပြီး ပြဿနာအများကြီး ကျန်ရှိနေသေးတာမို့ အလုပ်ရဲ့တိုးတက်မှုကို ထိခိုက်စေခဲ့တယ်။ လင်ရှီးက သူ့တာဝန်မှာ အရမ်းဖျင်းလွန်းပြီး၊ သူ့ကို ကျွန်မ ပြုပြင်ပြီး ဖော်ထုတ်သင့်မှန်း သိပေမဲ့၊ ဒါပေမဲ့ သူ ကျွန်မအပေါ် မကောင်းတဲ့အမြင်ရှိသွားမှာ၊ ကျွန်မကို ဆက်ပြီး မထောက်ခံ၊ အားမပေးတော့မှာကို ကြောက်ခဲ့တယ်။ ဒါကြောင့် သူ့ပြဿနာတွေကို အပေါ်ယံပဲ ကျော်ပြောခဲ့ပြီး၊ သူ့မှာ တိုးတက်မှုမရှိတာက သူ့တာဝန်မှာ ရည်ရွယ်ချက်မှားနေလို့ ဖြစ်နိုင်တဲ့အကြောင်း အကြံပြုခဲ့တယ်။ ကျွန်မ ကိစ္စတွေကို ဖော့ပြောခဲ့ပုံကြောင့် လင်ရှီးက ကျွန်မပြောတာကို လုံးဝ အလေးမထားခဲ့ဘဲ သူ့ရဲ့ဝတ်ကျေတမ်းကျေ သဘောထားပြဿနာကိုလည်း မပြုပြင်ခဲ့ဘဲ၊ သူ့အလုပ်က ခဏခဏ ပြန်လုပ်ရတာမျိုးတွေ ဖြစ်ခဲ့တယ်။ ကျွန်မက ကိုယ့်ဆက်ဆံရေးတွေကို ဘယ်လိုကာကွယ်ရမလဲဆိုတာကိုပဲ တွေးနေခဲ့တဲ့အတွက်၊ ကျွန်မမြင်တဲ့ ပြဿနာတွေကို အပေါ်ယံပဲ ပြောခဲ့တယ်၊ ဒါကြောင့် ဘာရလဒ်မှ မထွက်ဘဲ အလုပ်ကို နှောင့်နှေးစေခဲ့တယ်။ ဒါပေမဲ့ ကျွန်မ ကိုယ့်ကိုယ်ကိုယ် ဆင်ခြင်သုံးသပ်တာ၊ သိမြင်တာမျိုး မရှိခဲ့ဘူး။

စုဝေးပွဲတစ်ခုမှာ၊ အန္တိခရစ်တွေက လူတွေကို ဘယ်လိုစည်းရုံးသိမ်းသွင်းတယ်ဆိုတာကို ဖော်ထုတ်တဲ့ ဘုရားနှုတ်ကပတ်တော်တွေကို ကျွန်မတို့ မိတ်သဟာယဖွဲ့ခဲ့ကြတယ်။ ကျွန်မအခြေအနေနဲ့ တိုက်ရိုက်သက်ဆိုင်တဲ့ ကျမ်းပိုဒ်တစ်ပိုဒ်ကို ကျွန်မ ဖတ်မိသွားတော့၊ နောက်ဆုံးမှာ ကိုယ့်အပြုအမူအပေါ် အသိတချို့ ကျွန်မ ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အသင်းတော်ခေါင်းဆောင်အချို့သည် ညီအစ်ကိုများ သို့မဟုတ် ညီအစ်မများက မိမိတို့၏ တာဝန်များအား ဝတ်ကျေတမ်းကျေ ဆောင်ရွက်နေသည်ကို ၎င်းတို့မြင်တွေ့ရသောအခါ ၎င်းတို့အား ပြစ်တင်မောင်းမဲခြင်း ပြုသင့်သော်ငြားလည်း မပြုကြချေ။ ဘုရားအိမ်တော်၏ အကျိုးစီးပွား ထိခိုက်နစ်နာစေသည်ကို ၎င်းတို့ ရှင်းရှင်းလင်းလင်း မြင်သည့်အခါ ၎င်းတို့သည် စိတ်ဝင်စားခြင်းမရှိ သို့မဟုတ် မည်သည့် မေးမြန်းစုံစမ်းခြင်းကိုမျှ မပြုသည့်အပြင် အခြားသူများအား စိတ်အနှောင့်အယှက် တစ်စက်မျှပင် မဖြစ်စေကြပေ။ အမှန်မှာမူ ၎င်းတို့သည် လူများ၏ အားနည်းချက်များကို အမှန်တကယ် ထည့်တွက်စဉ်းစားနေခြင်း မဟုတ်ပေ။ ထိုအစား ၎င်းတို့၏ ရည်ရွယ်ချက်နှင့် ရည်မှန်းချက်ပန်းတိုင်က လူတို့၏ စိတ်နှလုံးများကို စည်းရုံးသိမ်းသွင်းဖို့ ဖြစ်သည်။ ၎င်းတို့သည် ‘ဤအရာကို ငါ ပြုလုပ်ပြီး မည်သူ့ကိုမျှ စိတ်အနှောင့်အယှက် မဖြစ်စေသရွေ့ ငါသည် ခေါင်းဆောင်ကောင်းတစ်ဦးဖြစ်သည်ဟု ၎င်းတို့ ထင်ကြလိမ့်မည်။ ၎င်းတို့သည် ငါနှင့်သက်ဆိုင်၍ ကောင်းမွန်၊ မြင့်မားသည့် ထင်မြင်ချက်တစ်ခု ရှိကြလိမ့်မည်။ ငါ့ကို ၎င်းတို့ သဘောကျကာ နှစ်သက်ကြလိမ့်မည်’ ဟူ၍ ကောင်းစွာ သိရှိကြလေသည်။ ဘုရားအိမ်တော်၏ အကျိုးစီးပွားအား မည်မျှ ထိခိုက်နစ်နာစေသည်ဖြစ်စေ သို့မဟုတ် ဘုရားသခင် ရွေးချယ်ထားသော လူများ၏ အသက်ဝင်ရောက်မှုကို မည်မျှကြီးမားသော ဆုံးရှုံးမှုများ ဖြစ်ပျက်သည်ဖြစ်စေ သို့မဟုတ် ၎င်းတို့၏ အသင်းတော်အသက်တာသည် မည်မျှကြီးမားစွာ နှောင့်ယှက်ခံရသည်ဖြစ်စေ ၎င်းတို့ ဂရုမစိုက်ချေ။ ၎င်းတို့သည် ၎င်းတို့၏ စာတန်ဆန်သော အတွေးအခေါ်ကိုပင် မလျှော့တမ်း ထားရှိပြီး မည်သူ့ကိုမျှ မစော်ကားကြချေ။ ၎င်းတို့၏ စိတ်နှလုံးများထဲတွင် မည်သည့်အခါတွင်မျှ မိမိကိုယ်ကို အပြစ်တင်မှု တစ်ခုမျှ မရှိကြပေ။ တစ်စုံတစ်ဦးက နှောင့်ယှက်မှုများနှင့် အဖျက်အမှောင့်လုပ်ခြင်းများ ဖြစ်စေသည်ကို ၎င်းတို့မြင်သည့်အခါ အလွန်ဆုံးအနေဖြင့် ၎င်းတို့သည် ယင်းနှင့်ပတ်သက်၍ ထိုသူ့ကို စကားအနည်းငယ်မျှ ပြောကောင်းပြောမည်ဖြစ်ပြီး ထိုပြဿနာကို ဖော့ပြောလိုက်ပြီး အဆုံးသတ်လိုက်သည်။ ၎င်းတို့သည် ထိုလူကို သမ္မာတရားအပေါ် မိတ်သဟာယပြုခြင်း သို့မဟုတ် ထိုပြဿနာ၏ အနှစ်သာရကို ထောက်ပြခြင်း ရှိမည်မဟုတ်ပေ။ ထိုသူ၏ အခြေအနေအား စိတ်ဖြာလေ့လာဆွေးနွေးခြင်းကို သာ၍ပင် လုပ်မည် မဟုတ်သည့်အပြင် ၎င်းတို့သည် ဘုရားသခင်၏ ရည်ရွယ်ချက်များက မည်သည့်အရာဖြစ်သည်ကို မိတ်သဟာယပြုခြင်း လုံးဝ ရှိမည် မဟုတ်ပေ။ အယောင်ဆောင် ခေါင်းဆောင်များသည် လူတို့ မကြာခဏ ပြုလုပ်သည့် အမှားများ သို့မဟုတ် လူများ မကြာခဏ ထုတ်ဖော်သည့် ဖောက်ပြန်ပျက်စီးသော စိတ်သဘောထားများကို မည်သည့်အခါမျှ ဖော်ထုတ်ခြင်း သို့မဟုတ် စိတ်ဖြာလေ့လာဆွေးနွေးခြင်း မရှိပေ။ ၎င်းတို့သည် မည်သည့် တကယ့်ပြဿနာကိုမျှ မဖြေရှင်းဘဲ၊ ထိုအစား လူများ၏ မှားယွင်းသော လက်တွေ့လုပ်ဆောင်မှုများနှင့် ဖောက်ပြန်ပျက်စီးမှု ထုတ်ဖော်ခြင်းများကို အစဉ်သဖြင့် အလိုလိုက်ကြသည်။ ပြီးလျှင် လူတို့သည် မည်မျှ အပျက်သဘောဆောင်ပါစေ၊ အားနည်းပါစေ ၎င်းတို့သည် ဤအရာကို အလေးအနက် မထားကြချေ။ ၎င်းတို့သည် အချို့သော စကားလုံးများနှင့် အယူဝါဒများကို ဟောပြောရုံမျှ ဟောပြောပြီး ထိုအခြေအနေကို ကိုင်တွယ်ဖြေရှင်းဖို့အတွက် ဝတ်ကျေတမ်းကျေ ပုံစံဖြင့် တိုက်တွန်းအားပေးခြင်း စကားအနည်းငယ် ပြောရုံမျှပြောလျက် သဟဇာတဖြစ်ခြင်းကို ထိန်းသိမ်းဖို့ ကြိုးစားလေသည်။ အကျိုးဆက်အနေဖြင့် ဘုရားသခင် ရွေးချယ်ထားသော လူများသည် မိမိတို့ကိုယ်ကို မည်သို့ ဆင်ခြင်သုံးသပ်ရမည်ကိုလည်းကောင်း၊ မိမိတို့ကိုယ်ကို မည်သို့ သိနားလည်ရမည်ကိုလည်းကောင်း မသိကြချေ။ ၎င်းတို့သည် မိမိတို့ထုတ်‌ဖော်သည့် မည်သည့် ဖောက်ပြန်ပျက်စီးသော စိတ်သဘောထားများအတွက်ကိုမျှ ဖြေရှင်းချက် မရှိသည့်အပြင် ၎င်းတို့သည် အသက်ဝင်ရောက်မှု တစ်စုံတစ်ရာမရှိဘဲ စကားလုံးများနှင့် အယူဝါဒများ၊ အယူအဆများနှင့် စိတ်ကူးများအလယ်တွင် အသက်ရှင်ကြသည်။ ၎င်းတို့၏ စိတ်နှလုံးများထဲ၌ ‘ငါတို့၏ခေါင်းဆောင်သည် ငါတို့၏ အားနည်းချက်များအတွက် ဘုရားသခင်ထက်ပင် ပို၍များသော နားလည်မှုရှိသည်။ ငါတို့၏ဝိညာဉ်ရင့်ကျက်မှုသည် ဘုရားသခင်၏ သတ်မှတ်ချက်များအတိုင်း အသက်ရှင်ဖို့အတွက် အလွန်သေးငယ်သည်။ ငါတို့သည် ငါတို့ခေါင်းဆောင်၏ သတ်မှတ်ချက်များကို ဖြည့်ဆည်းရန်သာ လိုအပ်သည်။ ငါတို့၏ခေါင်းဆောင်ကို ကျိုးနွံနာခံခြင်းအားဖြင့် ငါတို့သည် ဘုရားသခင်ကို ကျိုးနွံနာခံနေခြင်း ဖြစ်သည်။ အထက်က ငါတို့၏ခေါင်းဆောင်ကို ရာထူးမှဖြုတ်ချသည့် နေ့ရက်ရောက်လာပါက ငါတို့၏ သဘောထားကို သိအောင်ထုတ်ပြောမည်။ ငါတို့ ခေါင်းဆောင်ကို ဆက်ထားရှိဖို့နှင့် သူ့ကို ဖြုတ်ချခြင်းမှ တားဆီးဖို့ ငါတို့သည် အထက်နှင့်ညှိနှိုင်းရမည်ဖြစ်ပြီး ၎င်းတို့အား ငါတို့၏ တောင်းဆိုမှုကို လက်ခံသဘောတူအောင် ဖိအားပေးရမည်။ ဤသည်မှာ ငါတို့၏ခေါင်းဆောင်ကို ကျေးဇူးသိတတ်သည့် ပုံစံဖြစ်ပေသည်’ ဟုပင် ထင်မြင်ယူဆကြသည်။ လူများသည် ၎င်းတို့၏စိတ်နှလုံးထဲတွင် ထိုသို့သော အတွေးများရှိသည့်အခါ၊ ၎င်းတို့၌ ခေါင်း‌ဆောင်နှင့် ထိုသို့သော ဆက်ဆံရေးတစ်ခုကို တည်ဆောက်ထားပြီး ၎င်းတို့၏ခေါင်းဆောင်အပေါ် ဤသို့သော မှီခိုမှု၊ အားကျမှု၊ ကိုးကွယ်ခြင်းတို့ ၎င်းတို့၏ စိတ်နှလုံးများထဲတွင် ပေါ်ထွက်လာပြီးသည့်အခါ ၎င်းတို့သည် ဤခေါင်းဆောင်အပေါ် သာ၍ပင် ကြီးမားသော ယုံကြည်ခြင်း ရှိလာကြလေသည်။ ထို့ပြင် ၎င်းတို့သည် ဘုရားသခင်၏ နှုတ်ကပတ်တော်များ၌ သမ္မာတရားကို ရှာဖွေခြင်းထက် ထိုခေါင်းဆောင်၏ စကားများကို အမြဲတမ်း နားထောင်လိုကြသည်။ ထိုသို့သော ခေါင်းဆောင်သည် လူများ၏ စိတ်နှလုံးများထဲ၌ ဘုရားသခင်၏ နေရာကို ယူပြီးလုနီးပါး ဖြစ်လေသည်။ ခေါင်းဆောင်တစ်ဦးသည် ဘုရားသခင် ရွေးချယ်ထားသော လူများနှင့် ထိုသို့သော ဆက်ဆံရေးကို ထိန်းသိမ်းထားလိုပါက၊ ၎င်းတို့၏ စိတ်နှလုံးထဲတွင် ဤအရာမှ ပျော်ရွှင်မှု ခံစားချက်တစ်ခု ရရှိပါက၊ ဘုရားသခင် ရွေးချယ်ထားသောလူများသည် ၎င်းတို့ကို ဤကဲ့သို့ ဆက်ဆံသင့်သည်ဟု ယုံကြည်ပါက၊ ဤခေါင်းဆောင်နှင့် ပေါလုကြားတွင် ကွာခြားချက်မရှိသည့်အပြင် ၎င်းတို့သည် အန္တိခရစ်တစ်ဦး၏ လမ်းကြောင်းပေါ် ခြေချမိနှင့်ပြီးဖြစ်သည်။ ထို့ပြင် ဘုရားသခင် ရွေးကောက်ထားသော လူတို့သည် ဤအန္တိခရစ်၏ အထင်အမြင်မှားစေခြင်းကို ခံခဲ့ရပြီးသားဖြစ်ကာ ပိုင်းခြားသိမြင်နိုင်စွမ်း လုံးဝ ကင်းမဲ့ကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့၏စိတ်နှလုံးများ စည်းရုံးသိမ်းသွင်းရန် ၎င်းတို့ကြိုးစားကြသည်) ဘုရားသခင်က အန္တိခရစ်တွေဟာ လူတွေရဲ့ဇာတိပကတိကို အမြဲတမ်း အလေးထားတယ်လို့ ဖော်ထုတ်ထားတယ်။ ညီအစ်ကိုမောင်နှမတွေ သူတို့တာဝန်တွေမှာ ဝတ်ကျေတမ်းကျေဖြစ်ပြီး အသင်းတော်အလုပ်ကို နှောင့်နှေးစေတာကို သူတို့ သတိထားမိပေမဲ့၊ အဲဒါကို ထောက်ပြတာ၊ ပြုပြင်တာမျိုး သူတို့ မလုပ်ဘူး။ အဲဒီအစား လူတွေကို အလိုလိုက်ပြီး လိုက်လျောပေးတယ်၊ ဒါက လူတွေရဲ့စိတ်နှလုံးတွေထဲမှာ သူတို့ကိုယ်သူတို့ ပုံရိပ်ကောင်းတစ်ခု သွတ်သွင်းပေးနိုင်ဖို့အတွက်ပဲ၊ အနှစ်သာရအရတော့ လူတွေကို သူတို့ဘက်ပါအောင် စည်းရုံးတာပဲ။ ဘုရားသခင်က ကျွန်မရဲ့ကိုယ်ပိုင်အပြုအမူကို ဖော်ထုတ်နေသလို ခံစားလိုက်ရတယ်။ ကျွန်မတာဝန်မှာ လူတွေရဲ့စိတ်နှလုံးတွေထဲက ကိုယ့်ပုံရိပ်နဲ့ အဆင့်အတန်းကို ကာကွယ်ဖို့ အမြဲတမ်း ကြိုးစားနေခဲ့တယ်။ အဖွဲ့ဝင်တွေ ကျွန်မအပေါ် အကောင်းမြင်စေဖို့ ကျွန်မက ဖော်ဖော်ရွေရွေ ပြုမူတတ်တယ်၊ စကားပြောတဲ့အခါမှာတောင် ကိုယ့်လေသံနဲ့ ကိုယ်နှုတ်အမူအရာကို အထူးဂရုစိုက်ခဲ့တယ်။ ခြေလှမ်းအမှား တစ်ခုခုကြောင့် ကျွန်မအပေါ် လူတွေ မကောင်းမြင်သွားမှာကို ကြောက်ခဲ့တယ်။ ချန်ရှင်းရဲ့ ထိုင်းနေတဲ့ တိုးတက်မှုနဲ့၊ မကောင်းတဲ့အခြေအနေကို ကျွန်မ မြင်တယ်၊ ဒါက သူဟာ နာမည်ဂုဏ်သတင်းနဲ့ အဆင့်အတန်းကို အမြဲလိုက်စားပြီး တခြားသူတွေနဲ့ သူ့ကိုယ်သူ နှိုင်းယှဉ်လို့၊ ကိုယ့်ရဲ့အတတ်ပညာကျွမ်းကျင်မှုတွေကို အာရုံမစိုက်လို့ဆိုတာ ကျွန်မသိတယ်။ သူ ဒီအတိုင်းဆက်လုပ်ရင် ဒါက သူ့ရဲ့အသက်ဝင်ရောက်မှုကို ထိခိုက်ရုံပဲမဟုတ်ဘူး၊ အလုပ်လည်း နှောင့်နှေးမှာပဲဆိုတာ ကျွန်မအတွက် ရှင်းနေတာပေါ့။ ကျွန်မ သူနဲ့ မိတ်သဟာယဖွဲ့ပြီး ဒီအရာတွေကို ထောက်ပြသင့်ခဲ့ပေမဲ့၊ သူ့ကို စိတ်အနှောင့်အယှက်ဖြစ်စေမှာ ကြောက်လို့ ကျွန်မက နှစ်သိမ့်၊ အားပေးပြီး တိုက်တွန်းရုံပဲ လုပ်ခဲ့တယ်။ ချန်ရှင်းက ကိုယ့်ပြဿနာတွေကိုယ် မသိမြင်နိုင်ခဲ့ဘဲ အပျက်သဘောဆောင်တဲ့ အခြေအနေမှာပဲ နေထိုင်ခဲ့တယ်၊ သူ့ရဲ့အသက်ဝင်ရောက်မှုက အဟန့်အတားဖြစ်ခဲ့ပြီး အတတ်ပညာပိုင်း တိုးတက်မှုလည်း နည်းနည်းပဲရှိခဲ့တယ်။ လင်ရှီးက သူ့တာဝန်တွေမှာ ဝတ်ကျေတမ်းကျေဖြစ်နေတာကို ကျွန်မလည်း ကောင်းကောင်းသိခဲ့တဲ့အပြင် ကိစ္စတွေကို သူ ဆင်ခြင်သုံးသပ်ပြီး နားလည်အောင် ကူညီဖို့ သူ့ပြဿနာတွေကို ထောက်ပြဖို့နဲ့ သူ့ရဲ့အနှစ်သာရကို မိတ်သဟာယဖွဲ့ဖို့ အသေအချာ လိုအပ်မှန်းလည်း ကျွန်မ ကောင်းကောင်းသိခဲ့တယ်။ ဒါပေမဲ့ သူ့ပြဿနာတွေကို တိုက်ရိုက်ထောက်ပြရင် သူ ကျွန်မကို မကောင်းမြင်သွားမှာကြောက်လို့၊ ဒါတွေအပေါ် ကျွန်မ ဝေ့ဝိုက်ခဲ့လို့ ဘာမှ မဖြေရှင်းခဲ့ဘူး။ ဒီလိုသိမြင်လာတော့မှ ကျွန်မ နောက်ဆုံးမှာ နားလည်ခဲ့တယ်၊ ကျွန်မရဲ့ကျင့်ကြံပြုမူမှုဟာ လူတွေရဲ့စိတ်နှလုံးကို စည်းရုံးသိမ်းသွင်းဖို့ ကြိုးစားနေတဲ့ အန္တိခရစ်တစ်ယောက်ရဲ့ ကျင့်ကြံပြုမူမှုဖြစ်နေတယ် ဆိုတာကိုပေါ့။ အဖွဲ့ဝင်တွေရဲ့ သဘောတူညီမှုနဲ့ ထောက်ခံမှုကို ရဖို့အတွက်၊ ကျွန်မ သူတို့ကို အမြဲတမ်း လိုက်လျောခဲ့ပြီး၊ ပြဿနာတွေကို ထောက်ပြတာ၊ အဲဒါတွေကို ဖြေရှင်းဖို့ မိတ်သဟာယဖွဲ့တာတွေကို ကျွန်မ ရှောင်ခဲ့တယ်။ ကျွန်မက ညီအစ်ကိုမောင်နှမတွေရဲ့ အသက်ဝင်ရောက်မှုကို နှောင့်နှေးစေခဲ့ရုံသာမက၊ အသင်းတော်ရဲ့အလုပ်ကိုလည်း နှောင့်နှေးစေခဲ့တယ်။ ကျွန်မ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။

နောက်ပိုင်းမှာ၊ ကျွန်မ လူတွေကို စည်းရုံးသိမ်းသွင်းနိုင်ဖို့ ကြိုးစားခဲ့ပုံအကြောင်း အဖွဲ့ဝင်တွေကို ပွင့်ပွင့်လင်းလင်း ပြောပြခဲ့တယ်။ သူတို့ထဲကတစ်ယောက်က ပြောတယ်၊ “နောက်ဆုံးတစ်ခါ ကျွန်တော်တို့အလုပ်မှာ လမ်းလွဲမှုတွေရှိတုန်းက အစ်မ ကျွန်တော်တို့ကို ပြုပြင်ပေးရမယ့်အစား အားပေးတိုက်တွန်းတဲ့စာတစ်စောင်ပဲ ပို့ခဲ့တယ်။ ညီအစ်မတစ်ယောက်ကတောင် ပြောခဲ့သေးတယ်၊ ‘ကြည့်စမ်း၊ သူ ငါတို့ကို နှစ်သိမ့်ဖို့ ကြိုးစားနေပြန်ပြီ’ဆိုပြီးတော့လေ” လို့ပေါ့။ သူ ဒီလိုပြောတာကိုကြားတော့ ကျွန်မ ပိုပြီးတော့တောင် အပြစ်ရှိသလို ခံစားရတယ်။ အသင်းတော်က လူတစ်ယောက်ကို ဖယ်ရှားတဲ့အခါ၊ သူ့ကို သမ္မာတရားစည်းမျဉ်းတွေနဲ့အညီ တိတိကျကျ အကဲဖြတ်ရမယ်။ ပေါ့ဆမှု၊ ဝတ်ကျေတမ်းကျေဖြစ်မှု နည်းနည်းလေးမှ မရှိရဘူး။ ကျွန်မတို့က ဒါကို အလေးအနက်မထားဘူး၊ စည်းမျဉ်းတွေနဲ့အညီ ကိစ္စတွေကို အကဲမဖြတ်ဘူးဆိုရင်၊ မှားယွင်းတဲ့စွဲချက်တွေဖြစ်စေပြီး ညီအစ်ကိုမောင်နှမတွေကို ထိခိုက်စေနိုင်တယ်။ သူတို့တွေဟာ ကိုယ့်တာဝန်တွေမှာ ဝတ်ကျေတမ်းကျေဖြစ်နေပြီး အသင်းတော်အလုပ်ကို နှောင့်ယှက်လုနီးပါးဖြစ်နေတာက ကျွန်မအတွက် ရှင်းနေပေမဲ့၊ သူတို့ကို စိတ်အနှောင့်အယှက်ဖြစ်စေမှာ ကြောက်လို့ လမ်းပြမှု ဒါမှမဟုတ် အကူအညီ မပေးခဲ့ဘဲ အသင်းတော်အလုပ် ထိခိုက်မှု ရှိမရှိဆိုတာကို လုံးဝ လျစ်လျူရှုခဲ့တယ်။ ကျွန်မရဲ့အပြုအမူက ဘုရားသခင်ကို အတိုက်အခံလုပ်နေတာပဲ။ ဒီသိမြင်မှုကြောင့် ကျွန်မကြောက်သွားပြီး အမြန်ဆုံးပြုပြင်မှု တွေ လုပ်ချင်ခဲ့တယ်။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “အခြားသူများနှင့် ပေါင်းသင်းဆက်ဆံသောအခါ ပထမဦးစွာ သူတို့အား သင်၏ စစ်မှန်သော စိတ်နှလုံးနှင့် ရိုးသားမှန်ကန်မှုကို သတိပြုမိစေရမည်။ စကားပြောဆိုခြင်း၊ အတူတကွ အလုပ်လုပ်ဆောင်ခြင်းနှင့် အခြားသူတို့နှင့် ထိတွေ့ဆက်ဆံခြင်းတို့၌ တစ်စုံတစ်ယောက်၏ စကားများသည် ဝတ်ကျေတမ်းကျေနိုင်ခြင်း၊ ပုံသေနည်းဆန်ခြင်း၊ နားထောင်ကောင်းရုံဖြစ်ခြင်း၊ မြှောက်ပင့်ပြောဆိုခြင်း၊ တာဝန်မဲ့ခြင်းနှင့် စိတ်ကူးများကို အခြေခံခြင်းတို့ ဖြစ်နေပါက သို့တည်းမဟုတ် သူသည် အခြားသူတို့၏ မျက်နှာသာကို ရရှိရန်သက်သက် ပြောဆိုပါက ထိုသူ၏ စကားများ၌ အစစ်အမှန် တစ်စုံတစ်ရာမျှ မပါဝင်သည့်အပြင် သူသည် အနည်းငယ်မျှပင် ရိုးသားဖြောင့်မတ်ခြင်း မရှိချေ။ ဤသည်မှာ အခြားသူများက မည်သူပင်ဖြစ်စေ၊ ထိုအခြားသူများနှင့် သူတို့၏ ပေါင်းသင်းဆက်ဆံသည့် နည်းလမ်းဖြစ်သည်။ ဤသို့သောသူတွင် ရိုးသားသောစိတ်နှလုံးမရှိပေ။ ဤသည်မှာ ရိုးသားသောလူ မဟုတ်ပေ။ လူတစ်ဦးသည် အပျက်သဘောဆောင်သော အခြေအနေတစ်ခု၌ ရှိနေပြီး သူက သင့်အား ‘ကျွန်ုပ် လွန်စွာ အပျက်သဘောဆောင်နေသည်မှာ အတိအကျ အဘယ်အတွက်ကြောင့် ဖြစ်ရသည်ကို ကျွန်ုပ်အား ပြောပါ။ ယင်းကို ကျွန်ုပ် လုံးဝ သဘောမပေါက်နိုင်ပါ’ ဟု ရိုးသားမှန်ကန်စွာ ပြောသည်ဆိုပါစို့။ ထို့အပြင် အမှန်မှာ သင်၏ စိတ်နှလုံးထဲတွင် သူ့ပြဿနာကို တကယ်နားလည်သော်လည်း သူ့ကို ပြောပြမည့်အစား ‘ဘာမျှမဟုတ်ပါ။ သင်သည် အပျက်သဘောဆောင်နေခြင်းမရှိပါ။ ကျွန်ုပ်လည်း ထိုသို့ ဖြစ်တတ်သည်’ ဟု ပြောသည်ဆိုပါစို့။ ဤစကားများမှာ ထိုသူအတွက် ကြီးမားသော နှစ်သိမ့်မှုတစ်ခု ဖြစ်သော်လည်း သင့်စိတ်ထားက ရိုးသားမှန်ကန်ခြင်း မရှိပေ။ သင်သည် ထိုသူ့အပေါ် ဝတ်ကျေတမ်းကျေ ဖြစ်နေသည်။ သူ့ကို ပို၍ စိတ်ချမ်းသာစေပြီး ဖြေသိမ့်ဖို့ရန်အတွက် သင်သည် သူ့အား ရိုးသားစွာ စကားပြောခြင်းကို ရှောင်ကြဉ်ခဲ့ပြီဖြစ်သည်။ သူ့အနေဖြင့် သူ၏ အပျက်သဘောဆောင်ခြင်းကို စွန့်ပစ်နိုင်ရန်အလို့ငှာ သင်သည် သူ့ကို အလေးအနက် ကူညီနေခြင်းမရှိသည့်အပြင် သူ၏ပြဿနာကို ထင်ထင်ရှားရှား ပြသခြင်းမရှိပေ။ သင်သည် ရိုးသားသော လူတစ်ဦး ပြုလုပ်သင့်သည့်အရာကို မပြုလုပ်ခဲ့သေးပေ။ သူ့အား နှစ်သိမ့်ရန်နှင့် သင်တို့အကြား ခပ်တန်းတန်းဖြစ်ခြင်း သို့မဟုတ် သ‌ဘောထားကွဲလွဲခြင်း မရှိအောင် သေချာစေဖို့ ကြိုးစားရန်အလို့ငှာ သင်သည် သူ့အပေါ် ဝတ်ကျေတမ်းကျေ ဖြစ်နေလျက်ရှိကာ ဤသည်မှာ ရိုးသားသော လူတစ်ဦးဖြစ်နေခြင်း မဟုတ်ချေ။ သို့ဆိုလျှင် ရိုးသားသော လူတစ်ဦးဖြစ်ရန်အတွက် ဤအခြေအနေမျိုးကို ကြုံတွေ့သောအခါ မည်သည့်အရာကို လုပ်သင့်သနည်း။ သင်သည် သူ့အား သင် မြင်တွေ့ခဲ့ပြီး ခွဲခြားသိမြင်ခဲ့ပြီးသောအရာကို ပြောပြရန်လိုသည်။ ‘ကျွန်ုပ်တွေ့ရှိခဲ့သည့်အရာနှင့် တွေ့ကြုံခဲ့သည့်အရာကို သင့်အား ပြောပြမည်။ ကျွန်ုပ်ပြောသည့်အရာ မှန်သည်၊ မှားသည်ကို သင်ဆုံးဖြတ်ပါ။ မှားလျှင် သင် လက်ခံစရာ မလိုပါ။ မှန်လျှင် သင် လက်ခံမည်ဟု မျှော်လင့်သည်။ သင့်အနေဖြင့် နားထောင်ရခက်ပြီး သင့်အား စိတ်ဆင်းရဲစေသည့်အရာတစ်ခုကို ကျွန်ုပ်ပြောပြပါက ယင်းကို ဘုရားသခင်ထံမှ သင် ခံယူနိုင်မည်ဟု ကျွန်ုပ်မျှော်လင့်သည်။ ကျွန်ုပ်၏ ရည်ရွယ်ချက်နှင့် ရည်မှန်းချက်မှာ သင့်ကို ကူညီရန်ဖြစ်သည်။ ဤအရေးကိစ္စကို ကျွန်ုပ် ရှင်းလင်းစွာ သိမြင်သည်။ သင်သည် အရှက်ခွဲခံရပြီဖြစ်ကာ သင့်ကို မည်သူမျှ ချီးပင့်မြှောက်စားမနေကြဟု သင်ခံစားရပြီး သင့်ကို အခြားလူတိုင်းက အထင်သေးသည်၊ သင်သည် တိုက်ခိုက်ခံနေရသည်ဟု ယူဆခြင်းနှင့် ဤမျှလောက် မတရားပြုခံရခြင်းမျိုး တစ်ခါမျှ မရှိခဲ့ဖူးဟု ခံစားရခြင်းတို့ကြောင့် ယင်းကို သင် လက်မခံနိုင်သည့်အပြင် အပျက်သဘောဆောင်လာခြင်းဖြစ်သည်။ ဤသည်မှာ အမှန်တကယ် ဖြစ်ပျက်နေသည့်အရာ ဟုတ်သလော၊ သင် မည်သို့ထင်သနည်း’ ဟူ၍ဖြစ်သည်။ ထိုအခါ ဤအရာကို ကြားရပြီးနောက် သူက ယင်းမှာ အမှန်တကယ်ဖြစ်သည့် အခြေအနေဖြစ်မှန်း ခံစားရလေသည်။ ဤသည်မှာ သင်၏ စိတ်နှလုံးထဲ၌ အမှန်တကယ်ရှိသည့် အရာပင်ဖြစ်သော်လည်း သင်သည် ရိုးသားသော လူတစ်ဦး မဟုတ်ပါက ယင်းကို သင် ပြောမည်မဟုတ်ပေ။ သင်က ‘ကျွန်ုပ်လည်း မကြာခဏ အပျက်သဘောဆောင်တတ်သည်’ ဟု ပြောကာ တစ်ဖက်လူက လူတိုင်း အပျက်သဘောဆောင်တတ်သည်ဟု ကြားရသောအခါ သူ့အနေဖြင့် အပျက်သဘောဆောင်သည်မှာ ပုံမှန်ဖြစ်သည်ဟု ထင်မှတ်ပြီး အဆုံးတွင် သူ၏ အပျက်သဘောဆောင်ခြင်းကို မစွန့်ပစ်တော့ချေ။ သင်သည် ရိုးသားသော လူတစ်ဦးဖြစ်ပြီး သူ့ကို ရိုးသားသော စိတ်ထားနှင့် ရိုးသားသော စိတ်နှလုံးဖြင့် ကူညီလျှင် သူ့အား သမ္မာတရားကို နားလည်ရန်နှင့် သူ၏ အပျက်သဘောဆောင်ခြင်းကို စွန့်ပစ်ရန်အတွက် ကူညီနိုင်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားနှုတ်ကပတ်တော်ကိုဖတ်တာက ကျွန်မကို လက်တွေ့လုပ်ဆောင်ရာ လမ်းကြောင်းတစ်ခု ပေးခဲ့တယ်။ တစ်ယောက်နဲ့တစ်ယောက် ဆက်ဆံတဲ့အခါ ကျွန်မတို့ဟာ ရိုးသားပွင့်လင်းပြီး စိတ်ရင်းမှန်ရမယ်။ တခြားသူတွေရဲ့ ပြဿနာတွေကို မြင်တဲ့အခါ ကျွန်မတို့ ရိုးရိုးသားသား ပြောနိုင်ရမယ်၊ ဒါမှ သူတို့ရဲ့ ဒီပြဿနာတွေကို သူတို့ သိမြင်နိုင်မှာပေါ့။ လူတွေကို ဒီလိုနည်းနဲ့ဆက်ဆံတာက သူတို့ရဲ့အသက်ဝင်ရောက်မှုအတွက် အကျိုးရှိတယ်။ လင်ရှီးက သူ့တာဝန်မှာ ဝတ်ကျေတမ်းကျေဖြစ်နေတာကို ကျွန်မ မြင်ခဲ့တယ်၊ ဒါတောင်မှ သူ့ရဲ့မျက်နှာသာရဖို့အတွက် မရိုးသားတဲ့ နှစ်သိမ့်တိုက်တွန်းစကားတွေကို ဆက်ပြီး ပေးနေခဲ့တယ်။ ဒါက သူ့ကို ထိခိုက်စေပြီး လှည့်ဖြားတတ်တဲ့လုပ်ရပ်တစ်ခုပဲ။ သူ့ပြဿနာကို တိုက်ရိုက်ထောက်ပြလိုက်ရင် သူ ခဏလောက် ကသိကအောက်ဖြစ်သွားနိုင်ပေမဲ့၊ ဒါက သူ့ကိုယ်သူ ဆင်ခြင်သုံးသပ်ဖို့ အထောက်အကူပေးမှာဖြစ်ပြီး အသင်းတော်အလုပ်ကိုလည်း ကာကွယ်ရာရောက်တယ်။ ဒီလိုသိမြင်လိုက်တော့ ကျွန်မ လင်ရှီးဆီကိုသွားပြီး လူတွေ ဝတ်ကျေတမ်းကျေဖြစ်ခြင်းရဲ့ အနှစ်သာရနဲ့ အကျိုးဆက်တွေကို ဖော်ထုတ်ထားတဲ့ ဘုရားနှုတ်ကပတ်တော်တချို့ကိုသုံးပြီး သူနဲ့ မိတ်သဟာယဖွဲ့ခဲ့တယ်။ လင်ရှီးက သူ ဘယ်လောက်တောင် စက်ဆုပ်စရာကောင်းခဲ့သလဲ၊ သူ့တာဝန်တွေမှာ ဂရုမစိုက်ဘဲ တာဝန်မသိခဲ့ဘူးဆိုတာကို ဝန်ခံခဲ့တယ်။ နောက်ပိုင်းမှာ လင်ရှီးက ပြောင်းလဲဖို့နဲ့ အသက်ဝင်ရောက်မှု ပိုရဖို့ သတိရှိရှိ ကြိုးစားနေတာကို ကျွန်မ တွေ့ခဲ့ရတယ်။ သူဟာ အရင်ကထက် သူ့တာဝန်တွေမှာ ပိုတာဝန်သိပြီး တာဝန်ယူလာသလို သိသာထင်ရှားတဲ့ တိုးတက်မှုလည်း ရှိလာတယ်။ ဒီရလဒ်ကိုမြင်တော့ ကျွန်မ အရမ်းရှက်မိတယ်။ ကျွန်မက လူတွေရဲ့အမြင်မှာ ဖော်ရွေတတ်တဲ့ ပုံရိပ်ကို အမြဲထိန်းသိမ်းခဲ့ပြီး၊ ဖန်တစ်ရာတေနေတဲ့ စိတ်မပါ့တပါ စကားတွေကိုပဲ အမြဲပေးခဲ့တယ်။ သူတို့ကို အကျိုးဖြစ်စေမယ့်အရာ ဘာတစ်ခုမှ မလုပ်ခဲ့ဘူး။ လင်ရှီးရဲ့ပြဿနာတွေကို ကျွန်မသာ စောစောထောက်ပြခဲ့ရင် သူ စောစောစီးစီး ပြုပြင်ပြောင်းလဲနိုင်ခဲ့မှာဖြစ်ပြီး၊ အလုပ်ရဲ့တိုးတက်မှုအတွက်လည်း အကျိုးရှိခဲ့မှာပဲ။ နောက်ပိုင်းမှာ ချန်ရှင်း အခြေအနေမကောင်းဘူးဆိုတာ ကျွန်မ သိခဲ့ရတယ်။ သူက သူ့မှာ အစွမ်းအစနဲ့ အလုပ်လုပ်နိုင်စွမ်းမရှိဘူး၊ သူ့ရဲ့အဖွဲ့ဝင်တွေထက် နိမ့်ကျတယ်လို့ သူ ခံစားနေခဲ့ရတယ်။ ကျွန်မက သူ့ကို အထင်သေးနေတယ်လို့လည်း သူထင်နေတော့၊ သူဟာ အပျက်သဘောဆောင်နေခဲ့ပြီး နုတ်ထွက်ချင်နေခဲ့တယ်။ ကျွန်မ သူ့ဆီကိုလာပြီး ပွင့်ပွင့်လင်းလင်း မိတ်သဟာယဖွဲ့ခဲ့တယ်။ သူက နာမည်ဂုဏ်သတင်းနဲ့ အဆင့်အတန်းကို အရမ်းအလေးထားလွန်းတယ်လို့ သူ့ကို ကျွန်မ ပြောခဲ့တယ်၊ ပြီးတော့ ဘုရားနှုတ်ကပတ်တော်ကို သုံးပြီး၊ နာမည်ဂုဏ်သတင်းနဲ့ အဆင့်အတန်းကို လိုက်စားခြင်း၊ သူ့တာဝန်ကို စွန့်လွှတ်ခြင်းရဲ့ အနှစ်သာရနဲ့ အကျိုးဆက်တွေအကြောင်း သူနဲ့ မိတ်သဟာယဖွဲ့ခဲ့တယ်။ ကျွန်မတို့ မိတ်သဟာယဖွဲ့ပြီးတဲ့နောက်မှာ ချန်ရှင်းက သူ့ကိုယ်သူ နားလည်မှုတချို့ ရရှိလာပြီး သူ့အခြေအနေလည်း နည်းနည်းတိုးတက်လာခဲ့တယ်။ ကျွန်မ အရမ်းပျော်သွားပြီး၊ လူတစ်ယောက်ဟာ ဘုရားနှုတ်ကပတ်တော်အတိုင်း ကျင့်ကြံပြုမူရင် သူတို့စိတ်နှလုံးက အေးချမ်းတည်ငြိမ်မှာဖြစ်ပြီး၊ တခြားသူတွေနဲ့လည်း ပုံမှန်ဆက်ဆံရေးရှိနိုင်တယ်ဆိုတာကို နားလည်ခဲ့တယ်။

နောက်ပိုင်းမှာ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ရင်း၊ ဖော်ရွေခြင်းနဲ့ ခင်မင်တတ်ခြင်းလိုမျိုး ရိုးရာယဉ်ကျေးမှုမှာ တန်ဖိုးထားတဲ့ ကောင်းတဲ့အပြုအမူတွေရဲ့ နောက်ကွယ်က တကယ့်အနှစ်သာရကို စနားလည်လာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ပေါင်းသင်းရလွယ်ကူပြီး ဖော်ရွေတတ်ခြင်းကဲ့သို့ ကောင်းသော အပြုအမူ၏ နောက်ကွယ်ရှိ အနှစ်သာရကို စကားတစ်ခွန်းဖြင့် ဖော်ပြနိုင်သည်။ အယောင်ဆောင်ခြင်းဖြစ်သည်။ ဤသို့သော အပြုအမူကောင်းသည် ဘုရားသခင်၏ နှုတ်ကပတ်တော်များမှ ပေါက်ဖွားလာခြင်းမဟုတ်သကဲ့သို့ သမ္မာတရားကို လက်တွေ့လုပ်ဆောင်ခြင်း၊ သို့မဟုတ် စည်းမျဉ်းနှင့်အညီ ဆောင်ရွက်ခြင်း၏ ရလဒ်တစ်ခုလည်း မဟုတ်ပေ။ မည်သည့်အရာက ယင်းကို ဖြစ်ပေါ်စေသနည်း။ ယင်းမှာ လူတို့၏ ရည်ရွယ်ချက်များ၊ အကြံအစည်များ၊ သူတို့၏ ဟန်ဆောင်ခြင်း၊ သရုပ်ဆောင်ခြင်း၊ လှည့်ဖြားတတ်ခြင်းတို့မှ ဖြစ်ပေါ်လာ၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) “အုပ်စုတစ်စုအနေဖြင့် ကောင်းသော အပြုအမူနှင့်ပတ်သက်သည့် အဆိုအမိန့်အားလုံးသည် လူ၏ အပြင်ပန်း အပြုအမူနှင့် ပုံရိပ်ကို အမွှမ်းတင်သည့် နည်းလမ်းတစ်ခုသာ ဖြစ်သည်။ ‘အမွှမ်းတင်သည်’ ဆိုသည်မှာ စကားလှလှ သုံးနှုန်းထားခြင်းဖြစ်သည်။ ပို၍ အတိအကျဆိုရလျှင် ယင်းသည် အမှန်တွင် အယောင်ဆောင်သည့် ပုံစံတစ်မျိုးဖြစ်၏။ မိမိကို ကျေနပ်အားရလာအောင် အခြားသူများကို လှည့်စားရန်၊ မိမိကို အပြုသဘောဆောင်စွာ အကဲဖြတ်လာအောင် အခြားသူများကို လှည့်စားရန်၊ မိမိကို လေးစားလာအောင် ၎င်းတို့ကို လှည့်စားရန် ဟန်လုပ်ခြင်းကို အသုံးပြုသည့် နည်းလမ်းတစ်ခုဖြစ်သည်။ မိမိစိတ်နှလုံး၏ မှောင်မိုက်သောအခြမ်း၊ မိမိ၏ ဖောက်ပြန်ပျက်စီးသော စိတ်သဘောထားများနှင့် မိမိ၏ သရုပ်မှန်တို့အားလုံးကိုမူ ကျကျနန ဖုံးကွယ်ထားပြီး ဖုံးဖိထားသည်။ ငါတို့အနေဖြင့် အောက်ပါအတိုင်းလည်း ဆိုနိုင်သည်။ ဤကောင်းသော အပြုအမူများ၏ အပေါ်ယံ ရွှေမှုန်ကြဲမှုအောက်တွင် ပုန်းကွယ်နေသောအရာသည် ဖောက်ပြန်ပျက်စီးသော လူသားမျိုးနွယ် အဖွဲ့ဝင်တစ်ဦးချင်းစီတိုင်း၏ ဖောက်ပြန်ပျက်စီးသော သရုပ်မှန်များဖြစ်ကြသည်။ ပုန်းကွယ်နေသောအရာမှာ မာနထောင်လွှားသော စိတ်သဘောထား၊ လှည့်စားသော စိတ်သဘောထား၊ ရက်စက်ကြမ်းတမ်းသော စိတ်သဘောထား၊ သမ္မာတရားကို အလွန်အမင်း မနှစ်မြို့သော စိတ်သဘောထားတို့ရှိသည့် ဆိုးယုတ်သော လူသားမျိုးနွယ် အဖွဲ့ဝင် တစ်ဦးချင်းစီတိုင်းဖြစ်သည်။ လူတစ်ယောက်၏ အပြင်ပန်းအပြုအမူသည် အသိပညာ ကြွယ်ဝပြီး အသိတရားရှိသည်ဖြစ်စေ၊ နူးညံ့သိမ်မွေ့ပြီး ယဉ်ကျေးမှုရှိသည်ဖြစ်စေ၊ ဖော်ရွေတတ်သော၊ ပေါင်းသင်းရ လွယ်ကူသော၊ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်သော၊ သို့မဟုတ် ဤသို့သောအရာတစ်ခုခု ရှိသူဖြစ်စေ ဤအရာများထဲမှ မည်သည့်အရာကို ထိုသူဖော်ပြသည်ဖြစ်စေ ယင်းသည် အခြားသူများ မြင်နိုင်သည့် အပြင်ပန်း အပြုအမူတစ်ခုထက် မပိုပေ။ ကောင်းသော အပြုအမူမှတစ်ဆင့် သူ၏ သဘာဝအနှစ်သာရကို သိကျွမ်းခြင်းဆီသို့ မဆိုက်ရောက်နိုင်ပေ။ လူသည် အသိပညာ ကြွယ်ဝပြီး အသိတရားရှိသည့်၊ နူးညံ့သိမ်မွေ့ပြီး ယဉ်ကျေးမှုရှိသည့်၊ ပေါင်းသင်းရ လွယ်ကူပြီး ဖော်ရွေသည့် အပြင်ပန်း အပြုအမူများတွင် ကြည့်ကောင်းသည်မှာ လူ့လောကတစ်ခုလုံးက ထိုသူအပေါ် အကောင်းမြင်သည်အထိပင် ဖြစ်သော်လည်း ငြင်းဆန်၍ မရသောအရာမှာ လူ၏ ဖောက်ပြန်ပျက်စီးသော စိတ်သဘောထားများသည် ဤကောင်းသော အပြုအမူများ၏ အယောင်ပြမှုအောက်တွင် အမှန်တကယ် တည်ရှိနေသည်ဆိုသည့်အချက်ဖြစ်သည်။ သမ္မာတရားကို လူ၏ အလွန်အမင်း မနှစ်မြို့မှု၊ ဘုရားကို သူအာခံပြီး ပုန်ကန်မှု၊ ဖန်ဆင်းရှင်ပြောဆိုသော နှုတ်ကပတ်တော်များကို အလွန်အမင်း မနှစ်မြို့သည့်အပြင် ဖန်ဆင်းရှင်ကို အာခံသည့် သူ့သဘာဝ အနှစ်သာရတို့ဖြစ်သည့် ဤအရာများသည် အမှန်တကယ် တည်ရှိသည်။ ဤအရာနှင့်ပတ်သက်ပြီး ယုံမှားစရာမရှိပေ။ တစ်စုံတစ်ယောက်က မည်မျှအယောင်ဆောင်ပါစေ၊ သူ၏ အပြုအမူများက မည်မျှကြည့်ကောင်းပါစေ၊ မည်မျှတင့်တယ်ပါစေ၊ သူ့ကိုယ်သူ မည်သို့ကောင်းမွန်စွာ၊ သို့မဟုတ် လှပစွာ ပြရုပ်တင်သည်ဖြစ်စေ၊ မည်မျှလှည့်စားတတ်သည်ဖြစ်စေ ငြင်းဆန်၍ မရသောအရာမှာ ဖောက်ပြန်ပျက်စီးသူတစ်ယောက်ချင်းစီတိုင်းတွင် စာတန်ဆန်‌သော စိတ်သဘောထားနှင့် ပြည့်နေခြင်း ဖြစ်သည်။ ဤအပြင်ပန်း အပြုအမူများ၏ မျက်နှာဖုံးအောက်တွင် ၎င်းတို့သည် ဘုရားသခင်ကို အာခံပြီး ပုန်ကန်ဆဲဖြစ်သည်။ ဖန်ဆင်းရှင်ကို အာခံပြီး ပုန်ကန်ဆဲဖြစ်သည်။ ဤကောင်းသော အပြုအမူများက လူသားမျိုးနွယ်၏ ဝတ်ရုံ၊ အကာအကွယ်အဖြစ်ရှိနေပြီး လူသားမျိုးနွယ်သည် နေ့ရက်တိုင်း၊ အချိန်နာရီတိုင်း၊ မိနစ်စက္ကန့်တိုင်း၊ အရေးကိစ္စတိုင်းတွင် ဖောက်ပြန်ပျက်စီးသော စိတ်သဘောထားများကို ထုတ်ဖော်ကာ ထိုအချိန်ကာလအတွင်းတွင် ဖောက်ပြန်ပျက်စီးသော စိတ်သဘောထားများနှင့် အပြစ်ထဲတွင် ၎င်းတို့အသက်ရှင်ကြကြောင်းကိုမူ ပြောနေရန်ပင် မလိုပေ။ ဤသည်မှာ အငြင်းမပွားနိုင်သော အမှန်တရားဖြစ်သည်။ လူ၏ ကြည့်ကောင်းသော အပြုအမူများ၊ သာယာနာပျော်ဖွယ် စကားများ၊ အပြင်ပန်း အတုအယောင်များ ရှိသော်လည်း သူ၏ ဖောက်ပြန်ပျက်စီးသော စိတ်သဘောထားမှာ အနည်းငယ်မျှပင် လျော့မသွားသကဲ့သို့ သူ၏ ဤအပြင်ပန်း အပြုအမူများကြောင့် ထိုစိတ်သဘောထားက ပြောင်းလဲသွားခြင်းလည်း လုံးဝ မရှိပေ။ ပြောင်းပြန်ပင်ဖြစ်သည်။ သူသည် ဤအပြင်ပန်း အပြုအမူကောင်းများ၏ အယောင်ပြမှု ရှိသောကြောင့် သူ၏ ဖောက်ပြန်ပျက်စီးသော စိတ်သဘောထားက စဉ်ဆက်မပြတ် ထုတ်ဖော်ခြင်း ဖြစ်သည်။ ပြီးလျှင် သူသည် မကောင်းမှုလုပ်ပြီး ဘုရားသခင်အား အာခံခြင်းသို့ ဦးတည်သည့် သူ၏ ခြေလှမ်းများကို လုံးဝ မရပ်တန့်ပေ။ သူ၏ ရက်စက်ကြမ်းတမ်းပြီး ကောက်ကျစ်ဆိုးယုတ်သော စိတ်သဘောထားများ၏ ထိန်းချုပ်ခြင်းကို ခံရ၍ သူ၏ ရည်မှန်းချက်များ၊ ဆန္ဒများ၊ လွန်ကျူးသော သတ်မှတ်ချက်များက စဉ်ဆက်မပြတ် ပြန့်ပွားနေပြီး ကြီးထွားလာနေသည်ကိုမူ ပြောနေရန်ပင် မလိုပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) ကျွန်မဟာ အရင်တုန်းက ဖော်ရွေတာနဲ့ ခင်မင်တတ်တာဟာ ပုံမှန်လူ့ကျင့်ဝတ်တွေနဲ့ ကိုက်ညီတယ်၊ လူအများစုက ဒီအမူအကျင့်ကို သဘောကျပြီး အသိအမှတ်ပြုကြတယ်၊ နောက်ပြီး ဒါတွေဟာ အပြုသဘောဆောင်တဲ့အရာတွေပဲလို့ အမြဲထင်ခဲ့တယ်။ ကလေးတစ်ယောက်အနေနဲ့ ကျွန်မဆရာမက ဖော်ရွေလို့ ချီးကျူးခံရတာကို မြင်ခဲ့ရပြီး ဒီလိုလူစားမျိုးဖြစ်အောင် အမြဲကြိုးစားခဲ့တယ်။ ဒီလိုနည်းနဲ့ နေလို့ ကျွန်မအနားက လူတွေရဲ့ လက်ခံမှုနဲ့ ထောက်ခံမှုကို ရတဲ့အခါမှာ၊ ကျွန်မ ဖော်ဖော်ရွေရွေ ပြုမူသင့်တယ်ဆိုတဲ့ အတွေးကိုပဲ ဒါက ပိုပြီးခိုင်မာစေခဲ့တယ်။ ဒါဟာ ကိုယ့်ရဲ့ကျင့်ကြံပြုမူတဲ့ စည်းမျဉ်းတစ်ခုလို ဖြစ်ခဲ့တယ်။ ဘုရားသခင်က အသိအမှတ်ပြုရုံသာမကဘဲ တခြားသူတွေ သဘောကျတာလည်း ခံရတဲ့ဟာပေါ့။ အခု ဘုရားနှုတ်ကပတ်တော်ရဲ့ ဖော်ထုတ်မှုကတစ်ဆင့် ကျွန်မ နားလည်ခဲ့တယ်၊ ဖော်ရွေခြင်းနဲ့ ခင်မင်တတ်ခြင်းနောက်ကွယ်က အနှစ်သာရဟာ တကယ်တော့ အယောင်ဆောင်မှုတစ်မျိုးပဲ၊ ဒါဟာ လူတွေရဲ့ အထင်ကြီးလေးစားမှုနဲ့ အသိအမှတ်ပြုမှုကို ရဖို့အတွက် လှည့်ကွက်တစ်ခုပဲ၊ ဒါဟာ လှည့်ဖြားတတ်တယ်။ ကျွန်မ ငယ်ငယ်တုန်းက လူတွေက အချင်းချင်း ဖော်ရွေပြီး ခင်မင်သင့်တယ်လို့ ထင်ခဲ့တာကို ပြန်စဉ်းစားမိတယ်။ ဒီအတွေးအခေါ်ရဲ့ လွှမ်းမိုးမှုကြောင့် ကျွန်မ ဘယ်သူနဲ့မှ ရန်မဖြစ်ခဲ့ဘူး။ သူတို့က ကျွန်မကို ထိခိုက်စေရင်တောင်၊ ကျွန်မစိတ်ထဲမှာ ဒေါသထွက်ပြီး မုန်းနေပေမဲ့၊ ဒါကို ထုတ်ပြခွင့်မပြုဘဲ လူတွေကို အပြုံးနဲ့ အမြဲ နှုတ်ဆက်တယ်။ တကယ်တော့ ကျွန်မ ဒီလိုလျှော့ပေးတာတွေ လုပ်တာက လူတွေရဲ့ အသိအမှတ်ပြုတာကိုရဖို့သက်သက်ပဲ။ ကျွန်မဟာ ကြောင်သူတော်တစ်ယောက်ဖြစ်ပြီး မုသားနဲ့ ရှင်သန်ခဲ့တာပါ။ ဘုရားသခင်ကို ယုံကြည်ပြီးတဲ့နောက်မှာလည်း လူတွေနဲ့ ဒီလိုပဲ ဆက်ဆံခဲ့တုန်းပဲ။ ကျွန်မပြောသမျှ၊ လုပ်သမျှတိုင်းမှာ တခြားသူတွေရဲ့ ခံစားချက်ကို အမြဲထည့်စဉ်းစားပြီး သူတို့ကို စိတ်အနှောင့်အယှက်ဖြစ်စေမှာကို အမြဲကြောက်ခဲ့တယ်။ ကျွန်မက ရိုးရိုးသားသားပြောရင် သူတို့ ကျွန်မအပေါ် မကောင်းမြင်မှာကို ကြောက်ခဲ့တယ်၊ ဒါကြောင့် တစ်ယောက်ယောက်ရဲ့ပြဿနာကို မြင်ရင်တောင် အမှန်တရားကို ကျွန်မ မပြောရဲခဲ့ဘူး၊ ဒါကို မထောက်ပြရဲခဲ့ဘူး။ အသင်းတော်က ကျွန်မကို ဒီအဖွဲ့ရဲ့အလုပ်ကို ကြီးကြပ်ဖို့ စီစဉ်ပေးခဲ့ပေမဲ့၊ ကျွန်မက တကယ့်အခန်းကဏ္ဍကနေ မပါဝင်ခဲ့ဘူး။ တခြားသူတွေရဲ့အမြင်မှာ ကိုယ့်ရဲ့အဆင့်အတန်းနဲ့ ပုံရိပ်ကို အမြဲတမ်း ကာကွယ်ချင်ခဲ့ပြီး အသင်းတော်အလုပ်ကို လုံးဝဂရုမစိုက်ခဲ့ဘူး။ ကျွန်မကို ဘယ်လိုလုပ် လူကောင်းတစ်ယောက်လို့ သတ်မှတ်နိုင်မှာလဲ။ ဒီအချိန်မှာ ကျွန်မ မြင်ခဲ့ရတယ်၊ အပြင်ပန်းမှာ ဖော်ရွေတယ်၊ ချစ်ခင်တတ်တယ်၊ ထောက်ထားစာနာတတ်တယ်လို့ ထင်ရပေမဲ့၊ အတွင်းစိတ်မှာတော့ တကယ်တမ်းမှာ ကျိတ်ကြံနေခဲ့တယ်ဆိုတာကိုပေါ့။ တခြားသူတွေရဲ့ အထင်ကြီးလေးစားမှုကို ရဖို့အတွက် ဒီလှည့်ကွက်ကို သုံးချင်ခဲ့တာ။ ကျွန်မက အရမ်းကို ကလိမ်ကကျစ်ကျပြီး လှည့်ဖြားတတ်တဲ့သူတစ်ယောက်ပဲ။ အရင်တုန်းက ဖော်ရွေတဲ့လူတွေဟာ လူကောင်းတွေ၊ သူတို့က တခြားသူတွေနဲ့ ဆက်ဆံရေးကောင်းတယ်၊ လူတွေက သဘောကျတယ်၊ ဘုရားသခင်ကလည်း သူတို့ကို အသိအမှတ်ပြုတယ်လို့ ကျွန်မ ယုံကြည်ခဲ့တယ်။ ဒါပေမဲ့ အခုတော့ ဖော်ရွေတဲ့လူတွေဟာ သူတို့ကိုယ်သူတို့ အယောင်ဆောင်ရာမှာ တော်တဲ့သူတွေသက်သက်ပဲဖြစ်ပြီး၊ ဖော်ရွေခြင်းဆိုတာ ကျင့်ကြံပြုမူခြင်းရဲ့ စည်းမျဉ်းတစ်ခုမဟုတ်ဘူးဆိုတာကို ကျွန်မ မြင်ခဲ့ရတယ်။ ဒီလို ရိုးရာယဉ်ကျေးမှုဆိုင်ရာ အတွေးအခေါ်နဲ့ ရှင်သန်ခြင်းက လူတွေကို ပိုပြီး တစ်ကိုယ်ကောင်းဆန်၊ စက်ဆုပ်စရာကောင်း၊ ကလိမ်ကကျစ်ကျပြီး လှည့်ဖြားတတ်စေရုံပဲရှိပြီး၊ ဒီလိုလုပ်တာဟာ သမ္မာတရားနဲ့ ဆန့်ကျင်ဘက်ဖြစ်တယ်၊ ဒါဟာ ဆိုးယုတ်တဲ့ လုပ်ရပ်ဖြစ်ပြီး ဘုရားသခင်ကို အတိုက်အခံလုပ်နေတာပဲ။

နောက်ပိုင်းမှာ ဘုရားနှုတ်ကပတ်တော် နောက်ထပ်နှစ်ပိုဒ်ကို ကျွန်မ ဖတ်ခဲ့တယ်။ ကောင်းတဲ့လူ့သဘာဝက ဘာလဲဆိုတာကို ကျွန်မ နားလည်လာပြီး ကျင့်ကြံပြုမူခြင်းဆိုင်ရာ စည်းမျဉ်းတွေကို သင်ယူခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ကောင်းမွန်သော လူ့သဘာဝ ရှိခြင်းအတွက် စံနှုန်းရှိရမည်။ ယင်းသည် အလယ်အလတ်လမ်းကြောင်းကို လျှောက်လှမ်းခြင်း၊ အခြေခံသဘောတရားများကို မလိုက်နာခြင်း၊ မည်သူကိုမျှ စိတ်အနှောင့်အယှက်မဖြစ်စေဖို့ ကြိုးပမ်းအားထုတ်မှု၊ သင် သွားသည့် နေရာတိုင်းတွင် မျက်နှာလို မျက်နှာရ လုပ်ခြင်း၊ သင် တွေ့ဆုံသည့် လူတိုင်းကို ပြေပြစ်စွာ ဆက်ဆံခြင်းနှင့် လူတိုင်းကို သင့်အား အကောင်းပြောစေခြင်းတို့ မပါဝင်ပေ။ ဤသည်မှာ စံနှုန်းမဟုတ်။ ထိုသို့ဆိုလျှင် မည်သည်မှာ စံနှုန်းဖြစ်သနည်း။ ဘုရားသခင်နှင့် သမ္မာတရားကို ကျိုးနွံနာခံနိုင်ခြင်း ဖြစ်သည်။ ယင်းမှာ မိမိတို့၏ တာဝန်နှင့် အမျိုးမျိုးသော လူများ၊ ဖြစ်ရပ်များနှင့် အမှုအရာများအပေါ် မည်သို့ချဉ်းကပ်သည်နှင့် စပ်လျဉ်းရာတွင် စည်းမျဉ်းရှိခြင်းနှင့် တာဝန်ယူခြင်းတို့ဖြစ်သည်။ ဤသည်မှာ အားလုံးမြင်နိုင်လောက်အောင် ရိုးရှင်းပေသည်။ လူတိုင်းက မိမိတို့၏စိတ်နှလုံးထဲတွင် ဤအရာနှင့်ပတ်သက်၍ ရှင်းလင်းကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) “လူတို့ အများဆုံး ကြိုးစားရရှိသင့်သည့်အရာမှာ လူများနှင့် အမှုအရာများကို ရှုမြင်ရန်၊ ကျင့်ကြံပြုမူရန်နှင့် ပြုမူဆောင်ရွက်ရန်တို့အတွက် သမ္မာတရားကို မိမိတို့၏ စံသတ်မှတ်ချက်အဖြစ် ထားလျက် ဘုရားသခင်၏ နှုတ်ကပတ်တော်များနှင့်အညီ လုံးလုံးလျားလျား လုပ်ဆောင်ခြင်း ဖြစ်သည်။ သို့မှသာ ၎င်းတို့သည် အလင်းထဲတွင် အသက်ရှင်နိုင်ပြီး ပုံမှန်လူတစ်ဦး၏ ပုံသဏ္ဌာန်အတိုင်း အသက်ရှင်နေထိုင်နိုင်မည် ဖြစ်သည်။ သင်သည် အလင်းထဲတွင် အသက်ရှင်လိုပါက သမ္မာတရားအတိုင်း ပြုမူဆောင်ရွက်သင့်သည်။ သင်သည် ရိုးသားသောစကားများကို ပြောဆိုပြီး ရိုးသားစွာ ပြုမူဆောင်ရွက်သည့် ရိုးသားသောသူတစ်ဦး ဖြစ်သင့်သည်။ အခြေခံကျသောအရာမှာ လူတို့၏ ကျင့်ကြံပြုမူခြင်းတွင် သမ္မာတရားစည်းမျဉ်းများ ရှိရန်ဖြစ်သည်။ လူတစ်ဦးတွင် သမ္မာတရားစည်းမျဉ်းများ မရှိဘဲ အပြင်ပန်း ကောင်းမွန်သော အပြုအမူများကိုသာ အာရုံစိုက်ပါက ၎င်းတို့၌ မရိုးသားခြင်းနှင့် ဟန်ဆောင်ခြင်း၏ သရုပ်သကန်များ ဖြစ်ပေါ်လာမည်မှာ မလွဲမသွေဖြစ်ပြီး ဘုရားသခင်ကို လှည့်ဖြားခြင်းနှင့် ဘုရားသခင်ကို အတိုက်အခံ လုပ်ခြင်းဟူသည့် အပြုအမူများကို လုပ်ဆောင်မည်မှာ သာ၍ပင် မလွဲမသွေ ဖြစ်ပေသည်။ လူတစ်ဦးသည် သမ္မာတရားစည်းမျဉ်းများကို အခြေမခံဘဲ ကျင့်ကြံပြုမူပါက ၎င်းတို့၏ အပြုအမူ မည်မျှပင် ကောင်းမွန်စေကာမူ ၎င်းတို့သည် ကြောင်သူတော်တစ်ဦးသာ ဖြစ်သည်။ ၎င်းတို့သည် အခြားသူများကို အချိန်အတိုင်းအတာတစ်ခုအထိ အထင်အမြင်မှားစေနိုင်သော်လည်း မည်သည့်အခါမျှ ယုံကြည်စိတ်ချရမည် မဟုတ်ပေ။ လူတို့သည် ဘုရားသခင်၏ နှုတ်ကပတ်တော်များနှင့်အညီ ကျင့်ကြံပြုမူမှသာ စစ်မှန်သော အခြေခံအုတ်မြစ်တစ်ခု ရှိမည်ဖြစ်သည်။ ၎င်းတို့သည် ဘုရားသခင်၏ နှုတ်ကပတ်တော်များနှင့်အညီ ကျင့်ကြံပြုမူခြင်း မရှိဘဲ ကောင်းစွာပြုမူရန် ဟန်ဆောင်ခြင်းကိုသာ အာရုံစိုက်ပါက အကျိုးဆက်အနေဖြင့် ၎င်းတို့သည် ကောင်းသောလူများ ဖြစ်လာနိုင်မည်လော။ လုံးဝ ဖြစ်မလာနိုင်ပေ။ ကောင်းသော အယူဝါဒများနှင့် အပြုအမူတို့သည် လူ၏ ဖောက်ပြန်ပျက်စီးသော စိတ်သဘောထားများကို မပြောင်းလဲနိုင်ပေ။ လူ၏ အနှစ်သာရကိုလည်း မပြောင်းလဲနိုင်ပေ။ သမ္မာတရားနှင့် ဘုရားနှုတ်ကပတ်တော်များကသာ လူတို့၏ ဖောက်ပြန်ပျက်စီးသော စိတ်သဘောထားများ၊ အတွေးများ၊ ထင်မြင်ချက်များကို ပြောင်းလဲနိုင်ပြီး လူတို့၏ အသက်ဖြစ်လာနိုင်သည်။...သို့ဆိုလျှင် လူတို့၏ စကားနှင့် လုပ်ရပ်များအတွက် ဘုရားသခင် တောင်းဆိုသည့် စံနှုန်းများမှာ အဘယ်နည်း။ (ထိုစကားနှင့် လုပ်ရပ်များသည် လူတို့အဖို့ တည်ဆောက်စရာဖြစ်စေရမည် ဖြစ်ပါသည်။) မှန်ပေသည်။ အခြေခံအကျဆုံးဖြစ်သည့်အရာမှာ သင်သည် အမှန်အတိုင်း ပြောရမည်၊ ရိုးသားစွာ ပြောဆိုရမည်၊ အခြားသူများကို အကျိုးပြုရမည် ဖြစ်သည်။ အနည်းဆုံးအနေဖြင့် သင်၏ စကားသည် လူတို့ကို တည်ဆောက်ပေးရမည်ဖြစ်ပြီး ၎င်းတို့ကို မလိမ်လည်ရ၊ အထင်အမြင်မှားအောင် မလုပ်ရ၊ မစနောက်မကျီစယ်ရ၊ မသရော်မထိပါးရ၊ မလှောင်မပြောင်ရ၊ ပြက်ရယ်ပြု၍ ရယ်မောခြင်း မပြုရ၊ ဘောင်မခတ်ရ၊ ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရပေ။ ဤသည်မှာ ပုံမှန် လူ့သဘာဝ၏ ဖော်ပြချက်ဖြစ်သည်။ လူ့သဘာဝ၏ သူတော်ကောင်းတရား ဖြစ်သည်။ ဘုရားသခင်က မည်မျှကျယ်လောင်စွာ သင်စကားပြောရမည်ဟု ပြောဆိုထားသလော။ စံသတ်မှတ်ထားသော ဘာသာစကားကို သင်အသုံးပြုရမည်ဟု သူတောင်းဆိုထားသလော။ လှပသော အလင်္ကာ၊ သို့မဟုတ် အဆင့်မြင့်သော၊ ယဉ်ကျေးသော ဘာသာစကားပုံစံကို သင်အသုံးပြုရမည်ဟု သူတောင်းဆိုထားသလော။ (တောင်းဆိုမထားပါ။) ထိုအပေါ်ယံဆန်သော၊ ကြောင်သူတော်ဆန်သော၊ အတုဖြစ်သော၊ လက်ဆုပ်လက်ကိုင် အကျိုးမပြုသော အရာများတစ်ခုမျှ မရှိပေ။ ဘုရားသခင်၏ သတ်မှတ်ချက်အားလုံးမှာ ပုံမှန်လူများက ပိုင်ဆိုင်သင့်သောအရာများ၊ လူ၏ ဘာသာစကားနှင့် အပြုအမူအတွက် စံနှုန်းများနှင့် စည်းမျဉ်းများဖြစ်သည်။ လူတစ်ယောက်က မည်သည့်နေရာတွင် မွေးဖွားသည်ဖြစ်စေ၊ မည်သည့်ဘာသာစကားကို ပြောသည်ဖြစ်စေ အရေးမပါပေ။ မည်သို့ပင်ဖြစ်စေ သင်ပြောသည့် စကားများက၊ ထိုစကားများ၏ အသုံးအနှုန်းနှင့် အကြောင်းအရာက အခြားသူများအတွက် တည်ဆောက်စရာဖြစ်ရမည်။ ထိုစကားများက အခြားသူများအတွက် တည်ဆောက်စရာ ဖြစ်ရမည်ဆိုသည်မှာ မည်သည့်အရာကို ဆိုလိုသနည်း။ အခြားသူများသည် ထိုစကားများကို ကြားပြီးသည့်အခါ ထိုစကားများက မှန်ကန်သည်ဟု ခံစားရကာ ထိုစကားများမှ တိုးတက်မှုနှင့် အကူအညီကို ရရှိ၍ သမ္မာတရားကို နားလည်နိုင်သွားသည့်အပြင် ရှုပ်ထွေးခြင်း မရှိတော့သကဲ့သို့ အခြားသူများ၏ အထင်အမြင်မှားအောင် လုပ်ခြင်းကို အလွယ်တကူ ခံရခြင်းတို့ မရှိတော့ခြင်းကို ဆိုလိုသည်။ ထို့ကြောင့် ဘုရားသခင်သည် လူတို့ကို အမှန်အတိုင်း ပြောရန်၊ ၎င်းတို့တွေးသည့်အရာကို ပြောရန် တောင်းဆိုပြီး အခြားသူများအပေါ် မလိမ်လည်ရ၊ အထင်အမြင်မှားအောင် မလုပ်ရ၊ မစနောက်မကျီစယ်ရ၊ မသရော်မထိပါးရ၊ မလှောင်မပြောင်ရ၊ ပြက်ရယ်ပြု၍ ရယ်မောခြင်း မပြုရ သို့မဟုတ် ဘောင်မခတ်ရ၊ သို့မဟုတ် ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရဟု တောင်းဆိုသည်။ ဤအရာတို့သည် စကားပြောခြင်းနှင့်ဆိုင်သည့် စည်းမျဉ်းများဖြစ်သည် မဟုတ်လော။ လူတို့၏ အားနည်းချက်များကို မဖော်ထုတ်သင့်ဟု ဆိုရခြင်းမှာ မည်သည့်အရာကို ဆိုလိုသနည်း။ အခြားလူတို့အပေါ် နိုင်ကွက်ယူ၍ မချုပ်ကိုင်ခြင်းကို ဆိုလိုသည်။ ၎င်းတို့ကို ဝေဖန်ဖို့၊ သို့မဟုတ် ပြစ်တင်ရှုတ်ချဖို့ ၎င်းတို့၏ အတိတ်က အမှားများ၊ သို့မဟုတ် အားနည်းချက်များကို ဖက်တွယ်မထားနှင့်။ ဤသည်မှာ အနည်းဆုံး လုပ်ဆောင်သင့်သည့်အရာ ဖြစ်သည်။ အပြုသဘောဆောင်သော ဘက်မှကြည့်လျှင် တည်ဆောက်ပေးသည့် စကားကို မည်သို့ ဖော်ပြသနည်း။ ယင်းမှာ အဓိကအားဖြင့် အားပေးခြင်း၊ အကြံဉာဏ်ပေးခြင်း၊ လမ်းပြခြင်း၊ တိုက်တွန်းနှိုးဆော်ခြင်း၊ နားလည်ပေးခြင်းနှင့် နှစ်သိမ့်ခြင်းတို့ ဖြစ်သည်။ ထို့အပြင် အချို့သော အထူးအခြေအနေများတွင် အခြားသူများ၏ အမှားများကို တိုက်ရိုက်ဖော်ထုတ်ပြီး ၎င်းတို့ကို ပြုပြင်ရန် လိုအပ်လာသည်၊ သို့မှသာ ၎င်းတို့သည် သမ္မာတရားကို နားလည်သဘောပေါက်မှုနှင့် နောင်တရသော စိတ်နှလုံးကို ရရှိကြမည်ဖြစ်သည်။ သို့မှသာ ရလဒ်များကို ရရှိနိုင်မည် ဖြစ်သည်။ ဤလက်တွေ့လုပ်ဆောင်ပုံနည်းလမ်းသည် လူတို့အတွက် အလွန်အကျိုးရှိသည်။ ယင်းမှာ ၎င်းတို့အတွက် စစ်မှန်သော အကူအညီဖြစ်ပြီး ၎င်းတို့အတွက် တည်ဆောက်မှုဖြစ်စေသည်၊ မဟုတ်လော။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) လူတစ်ယောက်ရဲ့ လူ့သဘာဝ ကောင်းမကောင်းကို တိုင်းတာတဲ့စံနှုန်းကို ဘုရားနှုတ်ကပတ်တော်က ကျွန်မကို နားလည်စေခဲ့တယ်။ တကယ့်လူ့သဘာဝကောင်းဆိုတာ အလယ်အလတ်လမ်းကို လျှောက်လှမ်းတာ၊ လူတွေကို စိတ်အနှောင့်အယှက်မဖြစ်အောင် ရှောင်ရှားတာ၊ သဟဇာတဖြစ်တဲ့ဆက်ဆံရေးတွေကို ထိန်းသိမ်းတာ၊ လူတိုင်းနဲ့ အဆင်ပြေအောင်ပေါင်းသင်းတာမဟုတ်တဲ့အပြင် လူတွေအပေါ် ဖော်ရွေတဲ့၊ ခင်မင်တတ်တဲ့ ကိစ္စလည်း မဟုတ်ပါဘူး။ ဒါတွေဟာ အပြင်ပန်းအပြုအမူတွေသက်သက်ပဲ ဖြစ်ပြီး၊ သူတို့ဟာ ဘယ်လောက်ပဲ ကောင်းကောင်းလုပ်ဆောင်လုပ်ဆောင်၊ ဘုရားသခင်က သူတို့ကို အသိအမှတ်မပြုပါဘူး။ ဘုရားနှုတ်ကပတ်တော်တွေကို အခြေခံပြီး လူတွေနဲ့ ဆက်ဆံမှသာ လူတစ်ယောက်ဟာ စည်းမျဉ်းကို စောင့်ထိန်းရောက်တယ်။ တခြားသူတွေနဲ့ ကိုယ့်တာဝန်ကို စိတ်ရင်းအမှန်နဲ့ ချဉ်းကပ်တာ၊ တာဝန်ယူတတ်တာ၊ သမ္မာတရားကို လက်တွေ့လုပ်ဆောင်တာ၊ ရိုးသားတဲ့သူတစ်ယောက်ဖြစ်တာကပဲ၊ လူတစ်ယောက်ကို တကယ့်လူ့သဘာဝကောင်းရှိတဲ့သူတစ်ယောက်အဖြစ် သတ်မှတ်နိုင်ပါတယ်။ အရင်တုန်းက ကျွန်မ အမြဲထင်ခဲ့တာက၊ လူတွေရဲ့ပြဿနာတွေကို ထောက်ပြဖော်ထုတ်လိုက်ရင် သူတို့ကို စိတ်အနှောင့်အယှက်ဖြစ်စေပြီး ညီအစ်ကိုမောင်နှမတွေက ကျွန်မအပေါ် အပျက်သဘောဆောင်တဲ့အမြင် ဖြစ်ပေါ်သွားလိမ့်မယ် ဆိုပြီးတော့ပေါ့၊ ဒါကြောင့် စကားပြောတဲ့အခါ ကျွန်မပြောတဲ့စကားကို လူတွေ လက်ခံလွယ်အောင် ဘယ်လိုလုပ်ရမလဲဆိုတာနဲ့ လူတွေရဲ့ခံစားချက်ကို ဘယ်လို မထိခိုက်အောင် လုပ်ရမယ်ဆိုတာကို အမြဲစဉ်းစားခဲ့တယ်။ ဒီလိုလုပ်တာက ထိရောက်မှုရှိမရှိဆိုတာကို လုံးဝ မစဉ်းစားခဲ့ဘူး။ တကယ်တော့ လူတွေနဲ့ ဒီလိုညင်သာတဲ့နည်းလမ်းနဲ့ ဆက်ဆံတာက သူတို့ကို စိတ်အနှောင့်အယှက်မဖြစ်စေဘဲ ကိုယ့်ရဲ့ပုံရိပ်ကောင်းကိုလည်း ထိန်းသိမ်းခွင့်ပြုပေမဲ့၊ တခြားသူတွေအတွက်ရော၊ အသင်းတော်အလုပ်အတွက်ရော ဘာအကျိုးကျေးဇူးမှ မရှိဘူး။ တစ်ယောက်ယောက်ကို ကူညီတဲ့အခါ၊ အနည်းဆုံးတော့ သူတို့ကို အကျိုးရှိစေသင့်ပြီး သူတို့ပြဿနာတွေကို ခွဲခြားနိုင်တဲ့အခါ ရှင်းရှင်းလင်းလင်း ထောက်ပြနိုင်ရမယ်။ တစ်ခါတလေ ဒီဟာမှာ ဝေဖန်တဲ့လေသံပါလို့ တခြားသူက အစပိုင်းမှာ လက်ခံဖို့ခက်ခဲနိုင်ရင်တောင်၊ ဒါက သူတို့ကို ကိုယ့်ကိုယ်ကိုယ် ဆင်ခြင်သုံးသပ်ပြီး ပြုပြင်ပြောင်းလဲဖို့ စေ့ဆော်ပေးနိုင်တယ်။ ဘုရားသခင်ရဲ့ ကယ်တင်ခြင်းအမှုက နည်းလမ်းတစ်ခုတည်းနဲ့ ဖွဲ့စည်းထားတာမဟုတ်ပုံကို ကျွန်မ စဉ်းစားမိတယ်။ ဘုရားသခင်က လူတွေကို နှစ်သိမ့်မှုနဲ့ တိုက်တွန်းမှုတွေ ပေးရုံတင်မဟုတ်ဘူး၊ တရားစီရင်၊ ပြစ်တင်ဆုံးမပြီး ပြုပြင်မှုလည်း ပေးတယ်။ ဒါက လူတွေကို ကယ်တင်ဖို့ ပိုကောင်းတဲ့နည်းလမ်းပဲ။ တစ်ယောက်ယောက်က ဖောက်ပြန်ပျက်စီးတဲ့ စိတ်သဘောထားနဲ့ ရှင်သန်နေတာကို မြင်ပြီး သူတို့ကို နှစ်သိမ့်တိုက်တွန်းနေရုံပဲဆိုရင်၊ ဒါက သူတို့အတွက် အကျိုးမရှိဘူး၊ သူတို့ရဲ့ဖောက်ပြန်ပျက်စီးတဲ့ စိတ်သဘောထားကို သူတို့ သိမြင်ဖို့လည်း ခက်ခဲစေမှာပဲ။ လူတွေကို ကူညီရာမှာလည်း စည်းမျဉ်းတွေလိုအပ်ပြီး၊ လူတစ်ယောက်ရဲ့ ဝိညာဉ်ရင့်ကျက်မှုနဲ့ ထူးခြားတဲ့ နောက်ခံအခြေအနေအပေါ် အခြေခံရမယ်ဆိုတာကို ကျွန်မ သိမြင်ခဲ့တယ်။ ညီအစ်ကိုတစ်ယောက် ဒါမှမဟုတ် ညီအစ်မတစ်ယောက်က လေ့ကျင့်ခါစဖြစ်ပြီး အတတ်ပညာပိုင်းကျွမ်းကျင်မှုတွေမှာ အားနည်းနေရင် သူတို့ကို ပိုပြီးကူညီပေးသင့်တယ်၊ ဒါပေမဲ့ သူတို့က ဖောက်ပြန်ပျက်စီးတဲ့ စိတ်သဘောထားကို အားကိုးပြီး သူတို့တာဝန်တွေကို ထမ်းဆောင်နေလို့ အသင်းတော်အလုပ်ကို ထိခိုက်ထားပြီဆိုရင်တော့၊ သူတို့ကို အမှန်ပြင်ပေးလို့ ဖော်ထုတ်ပြီး ပြုပြင်ပေးဖို့ လိုအပ်တယ်။ ဒါမှ တာဝန်ကျေပွန်ရာရောက်ပြီး သူတို့အတွက်လည်း အကျိုးပြုရာရောက်တယ်။ ဒီအရာတွေကို နားလည်ပြီးတဲ့နောက်မှာ၊ ရိုးရာယဉ်ကျေးမှုအတိုင်း တခြားသူတွေနဲ့ ဆက်ပြီး ဆက်ဆံလို့မဖြစ်နိုင်တော့ဘူး၊ ဘုရားနှုတ်ကပတ်တော်နဲ့ တောင်းဆိုချက်တွေအတိုင်း လက်တွေ့လုပ်ဆောင်ရမယ်လို့ ကျွန်မ ကိုယ့်ကိုယ်ကိုယ် ပြောခဲ့တယ်။

တစ်နေ့မှာ တခြားညီအစ်မနှစ်ယောက် စုပေါင်းထားတဲ့ အချက်အလက် စာရွက်စာတမ်းတွေကို ကျွန်မ စစ်ဆေးနေခဲ့တယ်။ ဥပမာတွေက အသေးစိတ်မကျဘဲ ဖြည့်စွက်မွမ်းမံဖို့ လိုအပ်နေတာကို သတိပြုမိတယ်။ ဒီညီအစ်မနှစ်ယောက်က ဒီအလုပ်ကို လုပ်လာတာ အတော်ကြာပြီ၊ သူတို့သာ စစ်ဆေးတဲ့အခါမှာ နည်းနည်းလေးပိုပြီး တာဝန်သိခဲ့ရင် ဒီလိုလွဲချော်မှုတွေ မဖြစ်ပေါ်သင့်ဘူးလေ။ ဒါဟာ သူတို့ရဲ့ တာဝန်အပေါ်ထားတဲ့ သူတို့ရဲ့သဘောထားမှာ ပြဿနာရှိနေတာ ရှင်းနေတာပဲ။ အရင်တုန်းက ကျွန်မ လူတွေကို စိတ်အနှောင့်အယှက်ဖြစ်အောင် လုပ်မိမှာကြောက်တဲ့အပြင် တခြားသူတွေနဲ့ ဆက်ဆံရေးကို ထိန်းသိမ်းချင်ခဲ့ပြီး လူတွေရဲ့ပြဿနာတွေကို မထောက်ပြရဲခဲ့တာကို ကျွန်မ စဉ်းစားမိတယ်။ ဒါက လူတွေအတွက် အကျိုးမရှိရုံသာမက အသင်းတော်အလုပ်ကိုလည်း ထိခိုက်စေခဲ့တယ်။ ဒီတစ်ခါတော့ ကျွန်မ သင်ခန်းစာယူရမယ်၊ သမ္မာတရားကို လက်တွေ့လုပ်ဆောင်ပြီး စည်းမျဉ်းတွေအတိုင်း လုပ်ဆောင်ရမယ်၊ ဒါနဲ့ သူတို့ရဲ့ တာဝန်အပေါ်ထားတဲ့ သူတို့ သဘောထားနဲ့၊ ဒီလိုနည်းနဲ့ သူတို့တာဝန်တွေကို ထမ်းဆောင်ခြင်းရဲ့ အနှစ်သာရနဲ့ အကျိုးဆက်တွေကို ကျွန်မ ဖော်ထုတ်ခဲ့တယ်၊ နောက်ပိုင်းမှာ ညီအစ်မတစ်ယောက်က ပြောပြတယ်၊ အစပိုင်းမှာ ပြုပြင်ခံရတာကို သူ လက်မခံနိုင်ခဲ့တဲ့အပြင် ကျွန်မက အရမ်းကြမ်းတယ်လို့ သူ ခံစားခဲ့ရပေမဲ့ ဘုရားနှုတ်ကပတ်တော်အတိုင်း ကိုယ့်ကိုယ်ကိုယ် ဆင်ခြင်သုံးသပ်ရင်းနဲ့ သူ့မှာရှိတဲ့ ပြဿနာတွေကို နားလည်မှုတချို့ ရရှိခဲ့တယ်၊ စည်းမျဉ်းတွေနဲ့အညီ သူ့တာဝန်ထမ်းဆောင်ခြင်းရဲ့ အရေးကြီးပုံကိုလည်း နားလည်ခဲ့တယ်တဲ့။ ဒီလို ပြုပြင်ခံရတဲ့အတွေ့အကြုံကနေ အကျိုးကျေးဇူးတချို့ ရရှိခဲ့တယ်လို့ သူပြောတယ်။ ဒီအဖြစ်မှန်တွေက ကျွန်မကို ပြသခဲ့တာကတော့၊ သမ္မာတရားကို လိုက်စားတဲ့သူတွေအတွက်၊ ပြုပြင်ခံခြင်းက သူတို့ရဲ့ပြဿနာတွေကို သူတို့ သိမြင်အောင်၊ သူတို့တာဝန်တွေကို ပိုအာရုံစိုက်ပြီး ထမ်းဆောင်အောင်၊ သူတို့အလုပ်တွေထဲက လမ်းလွဲမှုအရေအတွက်ကို လျော့နည်းအောင် ကူညီပေးနိုင်တယ်ဆိုတာပါပဲ။ ကျွန်မ သိမြင်လာခဲ့တာက၊ လူတစ်ယောက်ဟာ ဘုရားနှုတ်ကပတ်တော်နဲ့ သမ္မာတရားအတိုင်း လုပ်ဆောင်လို့ ကျင့်ကြံပြုမူမှသာ ပုံမှန်လူ့သဘာဝကို အသက်ရှင်နေထိုင်နိုင်ပြီး ဒါက တခြားသူတွေအတွက်၊ ကိုယ့်အတွက်၊ ပြီးတော့ အသင်းတော်အလုပ်အတွက်ပါ အကျိုးရှိတယ်ဆိုတာကိုပေါ့။ ဘုရားနှုတ်ကပတ်တော်တွေကသာ လူတစ်ယောက် လုပ်ဆောင်ပြီး ကျင့်ကြံပြုမူဖို့ စည်းမျဉ်းတွေပါပဲ။


၆၈။ မိဘ၏ ကြင်နာမှုကို သဘောထားရမည့်ပုံ

ကျွန်မ ငယ်ရွယ်တုန်းက၊ ခန္ဓာကိုယ် ကြံ့ခိုင်မှုချူချာပြီး ခဏခဏ နေမကောင်းဖြစ်တယ်။ တစ်ခါတလေ ကျွန်မ မိဘတွေက ညသန်းခေါင်မှာ ကျွန်မကို ဆေးခန်းအမြန်ပို့ကြရတယ်။ ညဉ့်နက်ချိန်မှာ ဆရာဝန်ရဲ့ အိမ်တံခါးကို သူတို့ ခေါက်ကြပြီး၊ ဆရာဝန်ရဲ့ လေသံ ဘယ်လိုပဲ ဆိုးပါစေ၊ သူ့သဘောထား ဘယ်လိုပဲ မကောင်းပါစေ၊ ကျွန်မ မိဘတွေက အမြဲ လိုလိုလားလား သည်းညည်းခံခဲ့ကြတယ်။ အားလုံးက ကျွန်မ ချက်ချင်း ကုသမှုခံရဖို့ပါပဲ။ ကျွန်မရဲ့ အခြေအနေ ပိုဆိုးသွားမှာစိုးလို့ ကျွန်မကို စောင့်ရှောက်ဖို့ ညလုံးပေါက် နေကြတယ်။ နောက်တော့ ကျွန်မ နည်းနည်း ကြီးလာပြီး၊ ကျွန်မမိဘတွေက နေ့တိုင်း အလုပ်ပြီးပြီး ပင်ပန်းကြတာကို မြင်တော့၊ သူတို့အတွက် ကျွန်မ စိတ်မကောင်းဖြစ်မိတယ်။ ဒါပေမဲ့ သူတို့က ကျွန်မကို အမြဲပြောတယ်။ “သမီးကို ပိုကောင်းတဲ့ဘဝတစ်ခု ပေးဖို့ နဲ့ သမီးလိုချင်တာ ဝယ်ပေးဖို့ ငွေရှိအောင် အဖေတို့ ငွေပိုရှာဖို့လိုတယ်။” ကျွန်မမိဘတွေက ကျွန်မအတွက် အများကြီး လုပ်ပေးခဲ့ကြပြီးပြီလို့ ကျွန်မတွေးမိသလို၊ သူတို့အတွက် သားသမီးဝတ်ကျေပွန်ပြီး သူတို့ပင်ပန်းအောင်မထားဖို့ စိတ်ပိုင်းဖြတ်ခဲ့တယ်။ ကျွန်မမိဘတွေ အလုပ်သွားကြတဲ့အခါ အိမ်ကို ကျွန်မ သန့်ရှင်းပြီး၊ အဝတ်လျှော်၊ ချက်ပြုတ်တတ်အောင် သင်ယူတယ်။ မိဘတွေ အိမ်ပြန်လာကြပြီး၊ အရာရာ စနစ်တကျရှိတာကို မြင်တဲ့အခါတိုင်း၊ အရမ်းသဘောကျတဲ့ လေသံနဲ့ ပြောကြတယ်။ “ဒီကလေးကို ငါတို့ ပျိုးထောင်တာ အလကားမဖြစ်ဘူး”တဲ့။ ဒီစကားတွေကို ကြားတော့ ကျွန်မ အရမ်းဝမ်းသာခဲ့တယ်။ ကျွန်မမိဘတွေအတွက် သက်သာအောင် လုပ်ပေးပြီး သူတို့ အနားယူဖို့ အချိန်နည်းနည်း ရအောင်လုပ်ပေးတာက လုပ်ရကျိုးနပ်တယ်လို့ တွေးခဲ့တယ်။

နောက်ပိုင်းမှာ ကျွန်မတို့ သုံးယောက်က ဘုရားကို စယုံကြည်ခဲ့ကြပြီး၊ ကျွန်မ ကိုယ့်တာဝန် ထမ်းဖို့ တခြားနေရာကို သွားခဲ့တယ်။ ကျွန်မအမေက ကျွန်မတာဝန်ထမ်းဆောင်တာကို အရမ်းအားပေးခဲ့တယ်။ အဲဒါနဲ့ပတ်သက်လို့ အဖေက သိပ်ဝမ်းမသာပေမဲ့၊ သူလည်း ကျွန်မရဲ့ ရွေးချယ်မှုကို လေးစားပေးခဲ့တယ်။ နောက်တော့၊ အခြေအနေတွေက အရမ်းဆိုးလာပြီး၊ ညီအစ်ကို မောင်နှမအတော်များများက တာဝန်တွေ ထမ်းနေတုန်း အဖမ်းခံခဲ့ရတယ်။ တစ်ခါ၊ ကျွန်မ အိမ်ပြန်သွားခဲ့ပြီး၊ ကျွန်မအဖေက စိုးရိမ်တကြီးနဲ့ ပြောတယ်၊ “သမီးကို အဖေတို့ နှစ်အများကြီး ပြုစုပျိုးထောင်ခဲ့ပြီး၊ သမီးမှာ အရမ်းတောက်ပတဲ့ အနာဂတ်ရှိဖို့ အဖေတို့ လုံးဝ မတောင်းဆိုခဲ့ဘူး။ အဖေတို့အနားမှာပဲ သမီးကို ရှိစေချင်ခဲ့တာ။ ဒါပေမဲ့ သမီးက ကိုယ့်တာဝန်ထမ်းဖို့ အိမ်က ထွက်သွားပြီး၊ အဖေတို့ ပုံမှန် သမီးကို တွေ့ချင်တဲ့အခါ မတွေ့နိုင်ခဲ့ဘူး။ အခု ဒီအခြေအနေတွေက တော်တော် ဆိုးနေတယ်။ လမ်းထဲမှာ သမီး အဖမ်းခံလိုက်ရရင်၊ အဖေ ဘာလုပ်နိုင်လို့လဲ။ သမီးရဲ့ အနာဂတ် ဘာဖြစ်လာမလဲ”တဲ့။ အဖေ့ရဲ့ စကားတွေကြောင့် ကျွန်မ အရမ်းအံ့ဩသွားတယ်။ သူ ဘယ်လိုလုပ်ပြီး အဲဒီလို ပြောနိုင်ရတာလဲ။ အဖမ်းခံရမှာကြောက်လို့ ကိုယ့်တာဝန်တွေ ထမ်းဆောင်တာကို ကျွန်မ လက်လျှော့လိုက်ရင်၊ ဘုရားကို ကျွန်မ သစ္စာဖောက်ပြီး၊ ထွက်ပြေးတဲ့သူတစ်ယောက် ဖြစ်လာမှာ မဟုတ်လား။ ကျွန်မအဖေကို လေးလေးနက်နက် ကျွန်မ ပြောလိုက်တယ်။ “အဖေ၊ သမီးတာဝန်ထမ်းတာကို အဖေ မတားသင့်ဘူး။ သမီး အခု အရွယ်ရောက်နေပါပြီ။ ပြီးတော့ ကိုယ့်တာဝန်ထမ်းဖို့ အိမ်ကထွက်သွားတာက သမီး သေချာစဉ်းစားပြီး လုပ်ခဲ့တဲ့ ရွေးချယ်မှုတစ်ခုပါ။ အဖေ သမီးကို အားပေးသင့်တယ်”လို့ပေါ့။ သူ အရမ်းဒေါသထွက်သွားပြီး ပြောတယ်။ “ဒီနှစ်တွေတစ်လျှောက်လုံး နင့်ကို ငါ ပြုစုပျိုးထောင်ခဲ့လို့လည်းပြီးရော နင်က ဒါမျိုး ဖုတ်ဖတ်ခါထွက်သွားတယ်။ ငါအခု ရှင်းရှင်းကြီး မြင်လိုက်ရပြီ ထင်တာပဲ။ ကျေးဇူးကန်းတဲ့ ကောင်မစုတ်ကို ငါ ပျိုးထောင်မိခဲ့တာပဲ”တဲ့။ ဒီစကားတွေကို ကြားတော့ ကျွန်မ အရမ်းစိတ်ဆင်းရဲသွားပြီး၊ မျက်လုံးတွေမှာ မျက်ရည်တွေ မထိန်းနိုင်အောင် ဝဲလာခဲ့တယ်။ ကလေးဘဝက နေမကောင်းဖြစ်ခဲ့ချိန်နဲ့ ကျွန်မအဖေက ကျွန်မကို စောင့်ရှောက်ဖို့သက်သက် မျက်လုံးမမှိတ်ဘဲ တစ်ညလုံး ကျွန်မကို ချီထားခဲ့ပုံ၊ ပြီးတော့ ကျွန်မအတွက် ငွေရှာပြီး ကောင်းမွန်တဲ့ ဘဝတစ်ခု ပေးဖို့ မိဘတွေ ကြိုးစားခဲ့ပုံတွေကို ကျွန်မ တွေးမိတယ်။ ဒါပေမဲ့ အခုတော့၊ ကျွန်မက သူတို့အတွက် သားသမီးဝတ်မကျေခဲ့ရုံမက၊ အဖော်တောင် မပြုပေးနိုင်ခဲ့ဘူး။ သူတို့ရဲ့ သမီးအနေနဲ့ ကျွန်မတာဝန်ကို လုံးဝ ကျေပွန်ခဲ့ဘူး။ ဒေါသထွက်နေတဲ့ ကျွန်မအဖေ ထွက်သွားချိန်မှာ နောက်ကနေကြည့်နေရင်း၊ လိပ်ပြာမလုံဖြစ်မိတယ်။ ကျွန်မမိဘတွေနဲ့ အချိန်အကြာကြီး ထပ်ပြီးနေချင်ခဲ့တယ်။ ဒါပေမဲ့ ဒီအချိန်မှာ ဘုရားကို တွေးမိတယ်။ ဘုရားကို မယုံကြည်တဲ့အချိန်တုန်းက၊ စိတ်ထဲမှာ မကြာခဏ ဟာတာတာ ခံစားခဲ့ရပြီး၊ ဘာလို့ ဒီလောကမှာ ကျွန်မ ရှိခဲ့တာလဲဆိုတာ မသိခဲ့ဘူး။ ဘုရားကို ယုံကြည်ပြီးတဲ့နောက်မှာ၊ သူနှုတ်ကပတ်တော်တွေကို ဖတ်ရာကတစ်ဆင့် နားလည်လာတယ်၊ လူသားတွေကို ဖန်ဆင်းခဲ့တာ ဘုရားဖြစ်ပြီး၊ ကျွန်မကို ဒီထွက်သွက်ဝင်သက်ပေးခဲ့တာ ဘုရားဖြစ်မှန်းကိုပေါ့။ ဒီလောကမှာ ကျွန်မရဲ့ ကိုယ်ပိုင် တာဝန်ရှိတယ်။ အဲဒီအခါမှပဲ ကိုယ်ကိုယ်တိုင်ရဲ့ တည်ရှိမှုမှာ တန်ဖိုးကို ရှာတွေ့ခဲ့ပြီး အနှစ်မဲ့၊ ပျောက်ဆုံးမနေတော့ဘူး။ ဘုရားဆီက အဲဒီလို ကြီးမားတဲ့ မေတ္တာကို ခံစားရတဲ့နောက်မှာ၊ ကျွန်မအနေနဲ့ အသိစိတ်မရှိဘဲ မနေနိုင်သလို၊ ကိုယ့်တာဝန် ထမ်းတာကို လက်မလျှော့နိုင်ဘူး။ အဲဒီအချိန်မှာ၊ ကိုယ့်ဇာတိကို စွန့်ဖို့ ကျွန်မ စွမ်းအားရခဲ့ပြီး ကိုယ့်တာဝန်ကို ဆက်ထမ်းဆောင်ဖို့ ထွက်သွားခဲ့တယ်။

၂၀၁၉ မှာ၊ ကျွန်မတာဝန်ထမ်းနေတုန်း တစ်ခါ အဖမ်းခံခဲ့ရတယ်။ စစ်ကြောရေးအတွင်းမှာ ရဲတွေက ထိန်းသိမ်းရေး စခန်းဆီ ကျွန်မဦးလေးကို ခေါ်လာပြီး သူက ကျွန်မရဲ့ မွေးသဖခင်ဖြစ်တယ်လို့ ပြောကြတယ်။ ကျွန်မ အိမ်ပြန်ပြီး ကိုယ့်မိဘအရင်းတွေနဲ့အတူ ပြန်ဆုံစည်းနိုင်အောင် အသင်းတော်ရဲ့အခြေအနေကို အချိန်မဆွဲဘဲ ရှင်းပြဖို့ ပြောကြတယ်။ ကျွန်မ ဘာမှမပြောခဲ့ဘူး။ နောက်ဆုံးတော့၊ ကျွန်မဦးလေးက ကျွန်မကို အချုပ်ကနေ လွတ်အောင် ငွေသုံးခဲ့တယ်။ ကျွန်မက ဘုရားကို ယုံကြည်ရာမှာ မိဘတွေနောက်လိုက်တယ်လို့ ရဲတွေက သံသယရှိပြီး ကျွန်မကို အိမ်ပြန်ခွင့်၊ သူတို့နဲ့ ဆက်သွယ်ခွင့်မပေးခဲ့ဘူး။ ကျွန်မဦးလေးကိုပဲ ကျွန်မကို တခြားနေရာခေါ်သွားခွင့်ပေးခဲ့တယ်။ ကျွန်မဦးလေးက ကျွန်မကို အာမခံနဲ့ထုတ်ခဲ့လို့၊ ရဲတွေက နေ့တိုင်းနီးပါး သူ့ကို ဖုန်းဆက်ပြီး ခြိမ်းခြောက်ခဲ့ကြတယ်။ ကျွန်မဦးလေးက ကွန်မြူနစ်ပါတီဆီကနေကြားခဲ့ရတဲ့ ကောလာဟလတွေကို ယုံပြီး ဘုရားကို မယုံကြည်အောင် ကျွန်မကို တားဆီးခဲ့တယ်။ သူက၊ “နင်က အရွယ်ရောက်ပြီးသားဖြစ်နေပြီ။ ကောင်းကောင်းနားလည်သင့်တယ်။ နင့်အမေနဲ့ ငါရော၊ နင့်ရဲ့ မွေးစားမိဘတွေရော ဒီလို ညှဉ်းဆဲခံရတာကို မခံနိုင်ဘူး။ ဘုရားကို နင်ယုံကြည်လို့၊ ရဲတွေကို ငါတို့ကို နှောင့်ယှက်ဖို့ နေ့တိုင်းဖုန်းဆက်တယ်။ ငါလည်း အရမ်းအသက်ကြီးနေပြီ။ ရဲတွေက ငါ့ကို ဆူငေါက်တဲ့အခါ၊ နင့်အတွက် ရှက်ရှက်နဲ့ အကောင်းပြောပေးနေရတုန်းပဲ။ ဒါငါ့အတွက် ဘယ်လောက်ခက်မှန်း နင်သိရဲ့လား”တဲ့။ ကျွန်မအဖေအရင်းရော၊ မွေးစားမိဘတွေပါ ကျွန်မကြောင့် အမှုပတ်နေကြတာကို မြင်တော့ ကျွန်မ အရမ်းစိတ်ဆင်းရဲမိတယ်။ ရှေးလူတွေ ပြောလေ့ရှိတာက၊ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”တဲ့။ ကိုယ့်မိဘတွေကို သားသမီးဝတ်ပြုပြီး၊ သူတို့ကို စိုးရိမ်တာလျော့သွားအောင်လုပ်တာက သားသမီးအားလုံး လုပ်သင့်တဲ့အရာတစ်ခုပဲ။ ကျွန်မရဲ့ မွေးစားမိဘတွေက ကျွန်မကို ဒီနှစ်တွေတစ်လျှောက်လုံး ပျိုးထောင့်ခဲ့ကြပြီး၊ ကျွန်မရဲ့ မိဘအရင်းတွေက ကျွန်မကို အာမခံနဲ့ထုတ်ရအောင်လို့ ရဲတွေကို ယွမ် ၁၄၀၀၀၀ ပေးဖို့ ငွေညှစ်ခံခဲ့ရတယ်။ စိတ်ထဲမှာ ကျွန်မ အရမ်း လိပ်ပြာမလုံ ဖြစ်မိတယ်။ အရင်က၊ ကျွန်မတာဝန်တွေကို ထမ်းပြီး၊ သူတို့ကို စောင့်ရှောက်ဖို့ သူတို့ဘေးမှာ ရှိမနေပေးနိုင်ခဲ့ဘူး။ အခု ဘုရားကို ယုံကြည်လို့ အဖမ်းခံရတော့ ကျွန်မရဲ့ ဆင်းရဲဒုက္ခတွေထဲ သူတို့ကို ဆွဲထည့်မိတယ်။ သားသမီးတွေ လုပ်သင့်တာတစ်ခုမှ ကျွန်မ မလုပ်ရသေးဘူး။ သူတို့ကို ကျွန်မ ပေးသမျှက ဝန်ထုပ်တွေပဲ။ အဲဒီအကြောင်းတွေးလေ၊ ဆိုးဆိုးရွားရွား ခံစားရလေဖြစ်ပြီး၊ “ဘုရားကို ယုံကြည်တာစွန့်လိုက်မှပဲ ငါ့မိသားစု ဒုက္ခတွေ သက်သာသွားမယ်ဆိုတာ မှန်များမှန်နေသလား။ ငါသေမှပဲ ရဲတွေက ငါ့မိသားကို အနီးကပ် စောင့်ကြည့်တာတွေ ရပ်သွားမှာဖြစ်ပြီး ငါ့မိဘတွေ နှောင့်ယှက်ခံရ၊ အရှက်ခွဲခံရတော့မှာ မဟုတ်ဘူးဆိုတာ မှန်များမှန်နေသလား”လို့တောင် တွေးမိခဲ့တယ်။ အဲဒီအချိန်မှာ၊ ကျွန်မ အရမ်းအရမ်းကို စိတ်ဖိစီးခဲ့တယ်။ ဘုရားကို သစ္စာဖောက်မဲ့ အတွေးတွေ ဖြစ်ခဲ့တာကို သိပြီး၊ သူ့ကို ကျွန်မ အကြွေးတင်တယ်လို့ စဉ်းစားမိခဲ့တယ်၊ ဒါပေမဲ့ ကျွန်မရဲ့ မွေးစားမိဘတွေနဲ့ မိဘအရင်းတွေက ကျွန်မပြဿနာကြောင့် အမှုပတ်နေကြရပုံကို မြင်တော့တွေးမိတာနဲ့ စိတ်ထဲမှာ အပြစ်ရှိတဲ့စိတ်နဲ့ ပြည့်သွားတယ်။ ဟိုဘက်ဒီဘက်လွန်ဆွဲနေပြီး စိတ်တည်ငြိမ်အောင် မထားနိုင်ခဲ့ဘူး။

အဲဒီအတောအတွင်းမှာ၊ ဘုရားကို ကျွန်မ မယုံကြည်အောင်တားဖို့ ကျွန်မရဲ့ ဦးလေးနဲ့ အဒေါ်က ကျွန်မကို အလုပ်အတင်းလုပ်စေခဲ့တယ်။ ကျွန်မရဲ့ လုပ်ဖော်ကိုင်ဖက်တွေကိုလည်း ကျွန်မကို စောင့်ကြည့်ခိုင်းထားပြီး၊ နည်းနည်းလေး အိမ်ပြန်နောက်ကျတာနဲ့ ကျွန်မကို စစ်ဆေးမေးမြန်းကြတယ်။ နင်ဘယ်သွားခဲ့တာလဲ။ ဘယ်သူနဲ့တွေ့ခဲ့တာလဲ။ ကျွန်မအဒေါ်က ဒူးထောက်ပြီးတော့တောင် တောင်းပန်ပြီး ဘုရားကို ကျွန်မ ယုံကြည်တာ စွန့်လွှတ်အောင် ဖိအားပေးတဲ့အနေနဲ့ အစာအငတ်ခံတယ်။ အဲဒီလို အခြေအနေတွေနဲ့ ရင်ဆိုင်ရတော့၊ ကျွန်မ စိတ်ဓာတ် ပျက်ပြားသွားတယ်။ ဒီအိမ်မှာ ကျွန်မ လွတ်လပ်မှုမရှိသလို အထူးသဖြင့် ကိုယ်ရေးကိုယ်တာ လုပ်ပိုင်ခွင့်မရှိဘူးလို့ ခံစားရတယ်။ ကျွန်မ လည်ညှစ်ခံရပြီး လေကို မနည်းရှူနေရသလိုမျိုး ခံစားခဲ့ရတယ်။ သူတို့ကို အတိုက်အခံလုပ်ပြီး ငြင်းခုံလိုက်ချင်တယ်။ “သမီးက ဘုရားကို ယုံကြည်တာလေးနဲ့ ဦးလေးတို့က ဘာလို့ သမီးကို ဒီလိုဆက်ဆံတာလဲ” လို့ပေါ့။ ဒါပေမဲ့ ကျွန်မကြောင့် ဒီပြဿနာမှာ သူတို့ ပါဝင်ပတ်သက်ခဲ့ရပုံနဲ့ ဒဏ်ငွေအများကြီး အတပ်ခံခဲ့ရပုံကို တွေးမိတာနဲ့၊ ကျွန်မစိတ်နှလုံးထဲက အတိုက်အခံလုပ်တဲ့စိတ် ပျောက်သွားတယ်။ အဲဒီအစား၊ သားသမီးဝတ်မကျေတာ ကျွန်မဖြစ်တယ်၊ သူတို့အနေနဲ့ ကျွန်မကို ဒီလိုဆက်ဆံဖို့ပဲ ရွေးချယ်စရာရှိခဲ့ပြီး၊ မိဘတွေ အမြဲမှန်တယ်လို့ တွေးမိခဲ့တယ်။ အထူးသဖြင့် ဒီပြီးခဲ့တဲ့နှစ်အနည်းငယ်မှာ ကျွန်မမိဘတွေကို အဖော်ပြုပေးဖို့ သူတို့ဘေးမှာ ကျွန်မ မရှိပေးခဲ့သလို သားသမီးဝတ် မကျေခဲ့ပုံတွေကို တွေးမိတဲ့အခါ၊ သူတို့ကို စိတ်ပျက်စေခဲ့မိတယ်လို့ ပိုလို့တောင် ခံစားမိတယ်။ အဲဒီအတောအတွင်းမှာ၊ မိဘတွေကို ကျွန်မအကြွေးတင်တာပြန်ဆပ်နိုင်အောင်လို့ နည်းလမ်းရှိသမျှ ကြိုးစားခဲ့တယ်။ သူတို့ကို ကျန်းမာရေးစောင့်ရှောက်တဲ့ ပစ္စည်းတွေ ဝယ်ပေးတယ်၊ အိမ်အလုပ်အားလုံး လုပ်ပေးပြီး၊ အလုပ်လုပ်ပြီး ငွေရှာဖို့ တတ်နိုင်သမျှ လုပ်ခဲ့တယ်။ နေ့တိုင်း ညဘက် နောက်ကျတဲ့အထိ အချိန်ပိုအလုပ်လုပ်ရတဲ့ အခက်အခဲကို ကျွန်မ ဝမ်းမြောက်ဝမ်းသာ သည်းညည်းခံခဲ့တယ်။ ငွေပိုရှာပြီး သူတို့ကို ပိုပျော်လာအောင် ထားချင်ခဲ့တယ်။ မသိလိုက်ခင်မှာ၊ ဘုရားနဲ့ ကျွန်မက ပိုဝေးသထက် ဝေးကွာသွားခဲ့တယ်။

အချိန်ကာလတစ်ခု ကြာပြီးတဲ့နောက်မှာ၊ ရဲတွေက ဖုန်းဆက်ပြီး ကျွန်မကို လာခေါ်တော့မှာဖြစ်သလို၊ အသင်းတော်ရဲ့ အခြေအနေကို ကျွန်မဆီကနေ ကြားချင်တယ်လို့ ပြောကြတယ်။ အိမ်မှာဆက်နေရင်၊ အဖမ်းခံရမဲ့ အခွင့်အရေးရှိမှန်း ကျွန်မ သိပေမဲ့၊ ကျွန်မ ထွက်သွားရင်၊ ဘယ်အချိန် ပြန်လာနိုင်မလဲ မသိတာကိုလည်း ကျွန်မ တွေးမိတယ်။ ဒါ့အပြင်၊ ရဲတွေက ကျွန်မကို ရှာမတွေ့နိုင်ရင်၊ ကျွန်မမိဘတွေ၊ ဦးလေးနဲ့အဒေါ်တို့ကို အစားခေါ်သွားမလားပေါ့။ အမှန်တကယ် ဒီလိုဖြစ်ခဲ့ရင်၊ ကျွန်မ သာသမီးဝတ် မကျေလိုက်မဲ့ဖြစ်ခြင်း။ ကျွန်မ မိဘတွေရဲ့ စကားတွေကိုပဲ ကျွန်မ တွေးနိုင်ခဲ့တယ်။ ကျွန်မအဒေါ်က သူ့ဘေးမှာ ကျွန်မကို ရှိစေချင်ခဲ့ပြီး ကောင်းမွန်တဲ့ မိသားစုတစ်ခု ရှိစေချင်ခဲ့တယ်။ ကျွန်မဦးလေးက ကျွန်မ အရွယ်ရောက်ပြီး စဉ်းစားတတ်သလို၊ သူ့အပေါ် ထောက်ထားရမယ်လို့ ပြောတယ်။ ကျွန်မအဖေက ကျွန်မအနေနဲ့ သူ့ကို သားသမီးဝတ်ကျေပွန်စေချင်ပြီး ကျေးဇူးကန်းတဲ့ကလေးကို ပျိုးထောင်ခဲ့တာမျိုး မဖြစ်ချင်ဘူးလို့ ပြောတယ်။ အဲဒီအခိုက်၊ အရာရာ တစ်စစီ ပြိုကွဲသွားသလို ခံစားရတယ်။ အဲဒီအချိန်မှာ ကျွန်မ ဘုရားဆီ ဆုတောင်းခဲ့တယ်။ “ဘုရားသခင်၊ ရဲတွေ ကျွန်မကို ဖမ်းတော့မှာဖြစ်လို့၊ အိမ်မှာ နေလို့မရပါဘူး။ ဒါပေမဲ့ ကျွန်မထွက်သွားရင်၊ သားသမီးဝတ်ကျေမှာမဟုတ်သလို အသိစိတ်မဲ့မှာကို တွေးမိပါတယ်။ ကျွန်မ အရမ်းစိတ်ဆင်းရဲတယ်။ ဘုရားသခင်၊ ကျွန်မ ဘယ်လိုရွေးချယ်သင့်လဲ။ ကျေးဇူးပြုပြီး လမ်းပြပါ”လို့ပေါ့။ ဆုတောင်းပြီးတော့၊ ဘုရားနှုတ်ကပတ်တော်တစ်ပိုဒ် တွေးမိတယ်။ “ဖန်ဆင်းရှင်၏ခွဲခန့်မှတ်သားခြင်းနှင့် သူ၏ လမ်းပြမှုကြောင့်သာ မဟုတ်ပါက၊ ဤကမ္ဘာ၌ အသစ်မွေးဖွားသည့် ဘဝတစ်ခုသည် မည်သည့်နေရာကိုသွားရမည် သို့မဟုတ် မည်သည့်နေရာတွင် နေရမည်ဆိုသည်ကို သိလိမ့်မည်မဟုတ်၊ ဆွေမျိုးများ ရှိလိမ့်မည် မဟုတ်၊ မည်သည့်နေရာနှင့်မျှ သက်ဆိုင်မည် မဟုတ်သကဲ့သို့ စစ်မှန်သည့်အိမ် ရှိမည်မဟုတ်ပေ။ သို့သော်လည်း ဖန်ဆင်းရှင်၏ စေ့စပ်သည့် အစီအစဉ်များကြောင့် ဤအသစ်သောဘဝက နေစရာနေရာတစ်ခု၊ မိဘများ၊ ၎င်းနှင့် သက်ဆိုင်သည့် နေရာတစ်ခုနှင့် ဆွေမျိုးများရှိပြီး ဤအကြောင်းကြောင့် ထိုဘဝသည် ၎င်း၏ခရီးလမ်းကြောင်းပေါ်ကို စတင်လေသည်။ ဤဖြစ်စဉ် တစ်လျှောက်တွင်၊ ဤဘဝသစ်တစ်ခု ပေါ်ပေါက်မှုသည် ဖန်ဆင်းရှင်၏ အစီအစဉ်အားဖြင့် ပိုင်းခြားသတ်မှတ်ခြင်းဖြစ်ပြီး ထိုဘဝပိုင်ဆိုင်လာမည့် အရာအားလုံးကို ဖန်ဆင်းရှင်က ချပေးသနားခြင်း ဖြစ်ပေသည်။ မည်သည့်အရာမျှ မရှိသည့် လွတ်လွတ်လပ်လပ် လွင့်မျောနေသည့် ကိုယ်ခန္ဓာတစ်ခုမှ၊ တဖြည်းဖြည်း အသွေးအသားနှင့် ဖြစ်လာသည်။ မြင်၍ရနိုင် လာသည်။ လက်ဆုပ်လက်ကိုင်ပြ၍ ရနိုင်သော လူသားတစ်ယောက် ဖြစ်လာသည်။ စဉ်းစားတတ်သည့်၊ အသက်ရှူသည့်၊ အပူနှင့် အအေးကို သိရှိခံစားနိုင်သည့် လူသားတစ်ယောက် ဖြစ်လာသည်။ ရုပ်ဝတ္ထုလောကထဲ၌ ဖန်ဆင်းခံတစ်ယောက်၏ ပုံမှန်လှုပ်ရှားမှု အားလုံးတွင် ပါဝင်လုပ်ဆောင်နိုင်သည့်သူ၊ ဘဝတွင် ဖန်ဆင်းခံ လူသားတစ်ဦး ကြုံတွေ့ရမည့် အရာအားလုံးကိုကြုံတွေ့ခံစားရမည့်၊ ဘုရားသခင်၏ ဖန်ဆင်းခြင်းများအနက် တစ်ခုဖြစ်လာပေသည်။ လူတစ်ဦး၏ မွေးဖွားခြင်းကို ဖန်ဆင်းရှင်က ကြိုတင်ပိုင်းခြား သတ်မှတ်ခြင်းသည် ရှင်သန်ရပ်တည်ရေးအတွက် လိုအပ်သည့် အရာအားလုံးကို ထိုလူ့အပေါ် ဖန်ဆင်းရှင်က ချပေးသနား လိမ့်မည်ဟု ဆိုလိုပေသည်။ အလားတူပင်၊ လူတစ်ဦး မွေးဖွားသည် ဆိုသည့်အချက်မှာ ၎င်းက ဖန်ဆင်းရှင်ထံမှ ရှင်သန်ရပ်တည်ရေး အတွက် လိုအပ်သည့် အရာအားလုံးကို လက်ခံရရှိလိမ့်မည်ဟု ဆိုလိုခြင်း ဖြစ်ပြီး ထိုအချိန်မှစပြီး ဖန်ဆင်းရှင်က ပံ့ပိုးပေးထားသည့် နောက်ပုံစံတစ်ခုနှင့် ၎င်းတို့အသက်ရှင်နေထိုင်မည်ဖြစ်ပြီး ဖန်ဆင်းရှင်၏ အချုပ်အခြာ အာဏာအား ခံစားရလိမ့်မည်ဟု ဆိုလိုပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေကနေ နားလည်လိုက်တယ်။ ကျွန်မက တစ်ကိုယ်တည်း အနှောင်အတွယ်မဲ့တဲ့ ခန္ဓာကိုယ်ပါပဲ။ ကျွန်မအတွက် မိသားစုနဲ့ မိဘတွေကို စီစဉ်ပေးတာ ဘုရားဖြစ်တယ်။ ဒီအရာအပေါ် အုပ်စိုးတာ ဘုရားပါပဲ။ ဒါပေမဲ့ ဒီလောကထဲ ကျွန်မ မွေးခဲ့တာက မိသားစု နွေးထွေးမှု ခံစားဖို့နဲ့ မိဘတွေကို သားသမီးဝတ် ကျေပွန်ပြဖို့သက်သက် မဟုတ်ဘဲ၊ ကျွန်မအတွက်က အဖန်ဆင်းခံတွေအပေါ် မျှော်လင့်ထားတဲ့ ဝတ္တရားနဲ့ တာဝန်ကို ပိုပြီး ခံယူဖို့ဖြစ်တယ်။ အခု၊ ကိုယ့်မိဘတွေကို စိတ်ဖြည့်ဆည်းဖို့ ကိုယ့်တာဝန်ကို စွန့်ဖို့ ကျွန်မ စဉ်းစားနေတယ်။ ဒါဘုရားမြင်ချင်တဲ့အရာ မဟုတ်ဘူး။ ဘုရားက ကျွန်မကို အရာရာ ထောက်ပံ့ခဲ့တယ်။ ကျွန်မတာဝန်ကို စွန့်ပြီး သူ့ကို သစ္စာဖောက်လို့ မရဘူး။ အဲဒီနောက်မှာ တာဝန်ထမ်းဖို့ ကျွန်မ အိမ်ကထွက်ခဲ့လိုက်တယ်။

သိပ်မကြာခင်မှာ၊ ရဲတွေက ကျွန်မကို မဖမ်းနိုင်တော့၊ ကျွန်မဦးလေးကို အစားခေါ်သွားတယ်လို့ သိရတယ်။ ကျွန်မ ပြန်လာမှပဲ သူ့ကို လွတ်မယ်လို့ အသိပေးကြတယ်။ ချက်ချင်း ကျွန်မ နည်းနည်း မူးမေ့မလိုဖြစ်သွားပြီး ဦးလေးကို ကျွန်မ တာဝန်ပျက်ကွက်ခဲ့ပြီလို့ တွေးမိတယ်။ ကျွန်မ အရမ်းကို ပြန်သွားချင်ခဲ့ပြီး အချုပ်မှာ သူနဲ့ နေရာလဲလိုက်ချင်ခဲ့တယ်။ ကျွန်မ ကိုယ့်တာဝန်ကို ထမ်းချင်စိတ်မရှိသလို၊ ကျွန်မ တွေးသမျှက ကျွန်မမိသားစုဝင်တွေရဲ့ အသံနဲ့ မျက်နှာတွေပါပဲ။ သူတို့ရဲ့ ကံအကြောင်းမလှတဲ့အဖြစ်က ကျွန်မကြောင့်ပဲလို့ တွေးမိတယ်။ အထူးသဖြင့် ကျွန်မဦးလေး အဖမ်းခံခဲ့ရပုံကို တွေးမိတဲ့အခါပေါ့။ ရဲတွေက သူ့ကို ဘယ်လိုဆက်ဆံမယ်မှန်း ကျွန်မ မသိခဲ့ဘူး။ သူ့ကို ရိုက်ကြမလား။ တွေးလေ၊ နာကျင်ရလေဖြစ်ပြီး၊ စိတ်နှလုံးထဲမှာ ဘုရားကို ဆုတောင်းမိတယ်။ “ဘုရားသခင်၊ ဒီနေ့ ဒီလိုအခြေအနေမျိုးတွေနဲ့ ကျွန်မ ရင်ဆိုင်ရပြီး၊ ဘယ်လို တွေ့ကြုံရမယ်မှန်း မသိပါဘူး။ ကျွန်မ စိတ်နှလုံးက နာကျင်ပြီး၊ ကိုယ့်တာဝန်ကို ထမ်းလိုစိတ်မရှိပါဘူး။ အဲဒီလို အခြေအနေမှာ ကျွန်မ အသက်မရှင်ချင်ပါဘူး။ ဘုရားသခင်၊ ကျွန်မ ဘာလုပ်သင့်လဲ။ ကျွန်မကို လမ်းပြဖို့၊ ဒီအခြေအနေကို ပြောင်းလဲစေဖို့ ကိုယ်တော့်ကို တောင်းလျှောက်ပါတယ်”လို့ပေါ့။ ဆုတောင်းပြီးတော့၊ ဘုရားနှုတ်ကပတ်တော်တစ်ပိုဒ် ဖတ်ရတယ်။ “လူအချို့သည် ဘုရားသခင်ကို ယုံကြည်ကာ မိမိတို့ တာဝန်များကို ထမ်းဆောင်ကြသောကြောင့် မိမိတို့၏ မိသားစုများကို စွန့်လွှတ်ကြသည်။ ဤအရာကြောင့် ၎င်းတို့ လူသိများလာကြပြီး အစိုးရက ၎င်းတို့၏ အိမ်ကို မကြာခဏ ရှာဖွေကြသည်၊ ၎င်းတို့၏ မိဘများကို အနှောင့်အယှက်ပေးကြပြီး ၎င်းတို့ကို လွှဲအပ်ရန် ၎င်းတို့၏ မိဘများကိုပင် ခြိမ်းခြောက်ကြလေသည်။ ၎င်းတို့၏ အိမ်နီးချင်းများအားလုံးက ‘ဤလူတွင် အသိစိတ် မရှိပါ။ သူသည် မိမိ၏ သက်ကြီးရွယ်အို မိဘများကို ဂရုမစိုက်ပါ။ သူသည် သားသမီးဝတ်မကျေပွန်ရုံမက မိမိ၏ မိဘများအတွက် ဒုက္ခများစွာလည်း ဖြစ်စေသည်။ သူသည် သားသမီးဝတ် မကျေပွန်သော သားသမီးတစ်ဦး ဖြစ်သည်’ဟု ဆိုလျက် ၎င်းတို့နှင့်ပတ်သက်၍ ပြောဆိုကြလေသည်။ ဤစကားများထဲမှ တစ်ခုတလေသည် သမ္မာတရားနှင့် ကိုက်ညီသလော။ (မကိုက်ညီပါ။) သို့ရာတွင် မယုံကြည်သူများ၏ အမြင်တွင် ဤစကားများအားလုံးကို မှန်ကန်သည်ဟု ယူဆထားကြသည် မဟုတ်လော။ မယုံကြည်သူများကြားတွင် ဤသည်မှာ သဘာဝအကျဆုံးနှင့် ယုတ္တိအတန်ဆုံး ရှုမြင်ပုံရှုမြင်နည်း ဖြစ်ကာ ယင်းသည် လူ့ကျင့်ဝတ်များနှင့် ကိုက်ညီသကဲ့သို့ လူသား အပြုအမူ၏ စံနှုန်းများနှင့်အညီဖြစ်သည်ဟု တွေးထင်ကြလေသည်။ ဤစံနှုန်းများတွင် မိဘများကို သားသမီးဝတ်နှင့်ညီသော ရိုသေလေးစားမှု မည်သို့ပြရမည်၊ ၎င်းတို့၏ အိုမင်းသော အရွယ်တွင် ၎င်းတို့ကို မည်သို့ စောင့်ရှောက်ကာ ၎င်းတို့၏ အသုဘကိစ္စများအား စီစဉ်ပေးရမည် သို့မဟုတ် ၎င်းတို့ကို မည်မျှ ပြန်ကျေးဇူးဆပ်ရမည်ဆိုသည်နှင့်၊ ဤစံနှုန်းများက သမ္မာတရားနှင့် ကိုက်ညီခြင်း ရှိမရှိဆိုသည်တို့ကဲ့သို့သော အကြောင်းအရာ မည်မျှ ပါဝင်သည်ဖြစ်စေ မယုံကြည်သူများ၏ အမြင်တွင် ထိုအရာများသည် အပြုသဘောဆောင်သော အရာများဖြစ်သည်၊ အပြုသဘောဆောင်သော စွမ်းအင်ဖြစ်သည်၊ ထိုအရာများက မှန်ကန်ပြီး လူအုပ်စုအားလုံးအတွင်းတွင် အပြစ်ကင်းသော အရာအဖြစ် ယူဆထားကြလေသည်။ မယုံကြည်သူများကြားတွင် ဤသည်တို့မှာ လူတို့ အသက်ရှင်ရမည့် စံနှုန်းများဖြစ်ပြီး သင့်အနေဖြင့် ၎င်းတို့၏ စိတ်နှလုံးများတွင် လုံလုံလောက်လောက် ကောင်းမွန်ရန် ဤအရာများကို လုပ်ဆောင်ရမည်ဖြစ်သည်။ ဘုရားသခင်ကို သင် ယုံကြည်ကာ သမ္မာတရားကို နားမလည်မီတွင် ထိုသို့သော အပြုအမူသည် လူကောင်းတစ်ဦးဖြစ်ခြင်းဖြစ်သည်ကို သင်လည်း ခိုင်ခိုင်မာမာ ယုံကြည်ခဲ့သည် မဟုတ်လော။ (ယုံကြည်ခဲ့ပါသည်။) ထို့အပြင် သင်သည် မိမိကိုယ်ကို ဆန်းစစ်ရန် နှင့် မိမိကိုယ်ကို ချုပ်တည်းရန် ဤအရာများကို အသုံးပြုခဲ့ပြီး ဤလူစားမျိုးဖြစ်ရန် သင့်ကိုယ်သင် တောင်းဆိုခဲ့သည်။ သင့်အနေဖြင့် လူကောင်းတစ်ဦးဖြစ်လိုလျှင် သင်၏ အပြုအမူ စံနှုန်းများဖြစ်သည့် သင်၏ မိဘများကို မည်သို့ သားသမီးဝတ်ကျေပွန်ရမည်၊ ၎င်းတို့ကို သင် မည်သို့ စိုးရိမ်မှုလျော့နည်းစေရမည်၊ ၎င်းတို့ထံ မည်သို့ ဂုဏ်ဆောင်ပေးပြီး လေးစားခံရအောင် လုပ်ပေးမည်ဆိုသည်နှင့် သင်၏ ဘိုးဘေးများအတွက် မည်သို့ဂုဏ်ဆောင်ပေးရမည်ဆိုသည့် ဤအရာများကို သင် မုချ ပါဝင်စေရမည်ဖြစ်သည်။ ဤသည်တို့မှာ သင်၏ စိတ်နှလုံးတွင် ရှိခဲ့သည့် အပြုအမူ စံနှုန်းများဖြစ်ပြီး သင့် အပြုအမူ၏ ဦးတည်ချက် ဖြစ်ခဲ့သည်။ သို့ရာတွင် ဘုရားနှုတ်ကပတ်တော်များနှင့် သူ၏ တရားဒေသနာများကို သင် နားထောင်ပြီးသည့်နောက်တွင် သင်၏ ရှုထောင့် စတင်ပြောင်းလဲခဲ့ပြီး အဖန်ဆင်းခံတစ်ဦးအနေဖြင့် သင်၏ တာဝန်ကို ဖြည့်ဆည်းရန် အရာရာကို သင် စွန့်လွှတ်ရမည်ဆိုသည်နှင့် ဘုရားသခင်က လူတို့ကို ဤသို့ပြုမူနေထိုင်ရန် တောင်းဆိုသည်ဆိုသည်တို့ကို သင် နားလည်ခဲ့ပေသည်။ အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ခြင်းက သမ္မာတရားဖြစ်သည်ကို သင် မသေချာမီတွင် သင်၏ မိဘများကို သင် သားသမီးဝတ် ကျေပွန်သင့်သည်ဟု သင် တွေးထင်ခဲ့သော်လည်း အဖန်ဆင်းခံတစ်ဦးအဖြစ် သင်၏ တာဝန်ကို သင် ထမ်းဆောင်သင့်သည်ကိုလည်း ခံစားခဲ့ရပြီး စိတ်ထဲတွင် ဒွိဟဖြစ်ခဲ့သည်။ ဘုရားနှုတ်ကပတ်တော်များ၏ အဆက်မပြတ် ရေလောင်းပေးခြင်းနှင့် ထိန်းကျောင်းပေးခြင်းမှတစ်ဆင့် သင်သည် သမ္မာတရားကို တဖြည်းဖြည်း နားလည်လာခဲ့ပြီး ထိုအချိန်တွင် အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ခြင်းသည် လုံးဝ သဘာဝကျပြီး တရားသည်ဟု သင် သဘောပေါက်ခဲ့ပေသည်။ ယနေ့ထက်ထိတိုင် လူများစွာတို့သည် သမ္မာတရားကို လက်ခံနိုင်ကြပြီးဖြစ်ကာ လူ၏ ရိုးရာ အယူအဆများနှင့် စိတ်ကူးများမှ အပြုအမူစံနှုန်းများကို လုံးဝ စွန့်ပစ်နိုင်ကြပြီးဖြစ်သည်။ ဤအရာများကို သင် လုံးဝ လက်လွှတ်လိုက်သည့်အခါ ဘုရားသခင်နောက်လိုက်ပြီး အဖန်ဆင်းခံတစ်ဦးအနေဖြင့် သင်၏ တာဝန်ကို ထမ်းဆောင်ချိန်တွင် မယုံကြည်သူများထံမှ ဝေဖန်မှုနှင့် ရှုတ်ချမှု စကားများ၏ ဘောင်ခတ်ခြင်းကို သင် မခံရတော့သကဲ့သို့ ယင်းတို့ကို သင် အလွယ်တကူ စွန့်ပယ်နိုင်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားစစ်မှန်မှု ဟူသည်မှာ အဘယ်နည်း။) ဘုရားနှုတ်ကပတ်တော်တွေ ဖတ်ပြီးတော့ အရမ်းတို့ထိခံရတယ်။ အချိန်အတော်များများမှာ၊ အသိစိတ် စံနှုန်းအတိုင်း အမှန်နဲ့ အမှားကို ကျွန်မ ဝေဖန်နေခဲ့တယ်။ ဒါပေမဲ့ ဒါ သမ္မာတရားနဲ့ မညီဘူး။ ကျွန်မရဲ့ အသက်က ဘုရားဆီကနေ အစပြုတာလေ။ ကျွန်မဝိညာဉ်ကို ဒီလောကထဲ ခေါ်ဆောင်ခဲ့ပြီး၊ ကျွန်မအတွက် မိသားစုနဲ့ မိဘ စီစဉ်ပေးခဲ့တာ၊ နောက်ဆုံးသောကာလထဲက သူ့ရဲ့ ကယ်တင်ခြင်းကို လက်ခံဖို့ ကျွန်မကို ရွေးချယ်ခဲ့ပြီး၊ အဖန်ဆင်းခံအနေနဲ့ ကျွန်မရဲ့ တာဝန် ထမ်းဖို့ အခွင့်အရေးပေးခဲ့တာ ဘုရားပဲလေ။ ဒါက ဘုရားရဲ့ မေတ္တာနဲ့ ကျေးဇူးတော်ပဲ။ ဒါပေမဲ့ ကျွန်မဦးလေးက ရဲတွေ အဖမ်းခံရလို့၊ ဘုရားကို ကျွန်မ ယုံကြည်လို့ ကျွန်မမိသားစုအပေါ် ဒီအခက်အခဲ ရောက်တာလို့ တွေးခဲ့ပြီး၊ ကျွန်မတာဝန်ကို စွန့်ပြီး၊ ဘုရားကို သစ္စာဖောက်ချင်ခဲ့တယ်။ မိုက်လိုက်လေခြင်း ဒီနေ့အထိ ကျွန်မရဲ့မိသားစုခံခဲ့ရသမျှအားလုံးဟာ မကောင်းဆိုးဝါး ကွန်မြူနစ်ပါတီကြောင့်ချည်းပဲ။ သူတို့က ဘုရားကို ဆန့်ကျင်ပြီး ခရစ်ယာန်တွေကို နှိပ်ကွပ်တယ်၊ ကျွန်မမိသားစုကို နှောင့်ယှက်ပြီး ဦးလေးကို ဖမ်းခဲ့သလို၊ ကျွန်မရဲ့ မိဘတွေကို တစ်ရက်ကလေးမှ အေးအေးချမ်းချမ်း မဖြတ်သန်းရအောင် လုပ်ခဲ့တာ။ ကွန်မြူနစ်ပါတီက တကယ့် တရားခံပဲ။ ဒါပေမဲ့ ကွန်မြူနစ်ပါတီကို ကျွန်မ မမုန်းခဲ့ဘဲ ကျွန်မမိသားစု ဒုက္ခရောက်တာ ဘုရားကို ကျွန်မ ယုံကြည်လို့ပဲလို့ တွေးခဲ့တယ်။ ကျွန်မက တကယ်ကို အမှန်နဲ့ အမှား မခွဲနိုင်ခဲ့တာပဲ။ အခုတော့ နားလည်သွားတယ်၊ ဘုရားနောက်လိုက်ပြီး ကိုယ့်တာဝန်ထမ်းဖို့က ကျွန်မအတွက် လုံးဝ သဘာဝကျပြီး တရားတယ်ဆိုတာပေါ့။ ဒါက လူတွေရှိသင့်တဲ့ အသိစိတ်နဲ့ ဆင်ခြင်တုံတရားပဲ။ ဘုရားနှုတ်ကပတ်တော် နောက်တစ်ပိုဒ်ကို စဉ်းစားမိတယ်။ “လူတစ်ဦး ဒုက္ခခံရမည့် ပမာဏနှင့် ၎င်း၏ လမ်းကြောင်းအပေါ် ၎င်း လျှောက်လှမ်းရမည့် အကွာအဝေးကို ဘုရားသခင်က စီမံထားပြီး မည်သူမျှ အခြားတစ်ဦးတစ်ယောက်ကို အမှန်တကယ် မကူညီနိုင်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လမ်းကြောင်း... (၆)) လူတစ်ယောက်က ဘုရားကို ယုံကြည်ဖြစ်စေ၊ မယုံသည်ဖြစ်စေ၊ လူတိုင်းရဲ့ ဘဝက ဘုရားလက်ထဲမှာရှိပြီး ဘုရားက ထိန်းချုပ်၊ အုပ်စိုးထားတယ်။ လူတစ်ဦးစီက ဘယ်လောက် ဆင်းရဲဒုက္ခခံရမယ်ဆိုတာကို ဘုရားကြိုသတ်မှတ်ထားပြီး၊ ကျွန်မတို့ ပြောင်းလဲလို့ မရဘူး။ ကျွန်မမိဘတွေနဲ့ မွေးစားမိဘတွေလည်း ဘုရားလက်ထဲမှာ ရှိတယ်။ သူတို့ကို ဘုရားဆီ ကျွန်မ လွှဲအပ်သင့်တယ်။ အဲဒီနောက်၊ ကျွန်မ ဘုရားဆီ တိတ်တဆိတ် ဆုတောင်းခဲ့တယ်။ ဘုရားဆီ အရာရာ အပ်နှံပြီး သူ့အစီအစဉ်တွေကို ကျိုးနွံနာခံဖို့ လိုလားနေခဲ့တယ်။ အဲဒီနောက်မှာ၊ ကိုယ့်တာဝန်ကို ခေါင်းမဖော်တမ်း ထမ်းဆောင်ခဲ့တယ်။

နောက်ပိုင်းမှာ၊ ကျွန်မရဲ့ အခြေအနေကို နောက်ထပ် သိနားလည်စေခဲ့တဲ့ ဘုရားနှုတ်ကပတ်တော် တစ်ပိုဒ်ကို ဖတ်ခဲ့ရတယ်။ အနန္တတန်ခိုးရှင် ဘုရားသခင် ပြောသည်မှာ- “တရုတ်ရိုးရာယဉ်ကျေးမှု၏ ပုံစံသွင်းခြင်းကြောင့် တရုတ်လူမျိုးများ၏ ရိုးရာအယူအဆများတွင် ၎င်းတို့က မိမိ၏မိဘများအပေါ်တွင် သားသမီးဝတ်ကို လိုက်နာစောင့်ထိန်းရမည်၊ သားသမီးဝတ်ကို လိုက်နာစောင့်ထိန်းခြင်း မရှိသူမည်သူမဆိုသည် သားသမီးဝတ် မကျေပွန်သောသားသမီးဖြစ်သည်ဟု ယုံကြည်ကြသည်။ လူတို့သည် ကလေးဘဝကတည်းက ဤအယူအဆများဖြင့် သွတ်သွင်းခြင်းခံခဲ့ရသည်။ အိမ်ထောင်စုတိုင်းနီးပါးတွင် သွန်သင်ပေးကြပြီး ကျောင်းတိုင်းနှင့် လူ့အဖွဲ့အစည်းတစ်ခုလုံး၌ပါ သွန်သင်ပေးကြ၏။ လူတစ်ယောက်၏ ခေါင်းထဲတွင် ဤသို့သောအရာများ ပြည့်နေသောအခါ သူသည် ‘သားသမီးဝတ်က ဘယ်အရာမဆိုထက် ပိုအရေးကြီးတယ်။ ငါက မလိုက်နာဘူးဆိုရင် လူကောင်းဖြစ်မှာမဟုတ်ဘူး။ သားသမီးဝတ် မကျေပွန်တဲ့ကလေးဖြစ်ပြီး လူ့အဖွဲ့အစည်းက လူသိရှင်ကြား စွပ်စွဲရှုတ်ချတာကို ခံရမှာပဲ။ ငါက အသိတရားမရှိတဲ့သူဖြစ်မှာပဲ’ ဟု ထင်မြင်သည်။ ဤအမြင်မှာ မှန်ကန်သလော။ လူတို့သည် ဘုရားသခင်က ဖော်ပြသော အလွန်များသည့် သမ္မာတရားများကို မြင်ကြပြီးဖြစ်သည်။ မိဘများကို သားသမီးဝတ်ကျေပွန်ရမည်ဟု ဘုရားသခင်က တောင်းဆိုခဲ့သလော။ ဤသည်မှာ ဘုရားသခင်ကို ယုံကြည်သူများက နားလည်ရမည်ဖြစ်သော သမ္မာတရားများထဲမှ တစ်ခုဖြစ်သလော။ မဟုတ်ပေ။ ဘုရားသခင်သည် အချို့သော စည်းမျဉ်းများကိုသာ မိတ်သဟာယဖွဲ့ခဲ့သည်။ လူတို့သည် အခြားလူများကို မည်သည့်စည်းမျဉ်းနှင့် ဆက်ဆံရန် ဘုရားသခင်က တောင်းဆိုသနည်း။ ဘုရားသခင်ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့။ ဤသည်မှာ လိုက်နာသင့်သည့် စည်းမျဉ်းဖြစ်၏။ ဘုရားသခင်သည် သမ္မာတရားကို လိုက်စားပြီး သူ၏ အလိုတော်ကို လိုက်လျှောက်နိုင်သောသူများကို ချစ်သည်။ ဤလူတို့သည်လည်း ကျွန်ုပ်တို့ ချစ်သင့်သောလူများဖြစ်သည်။ ဘုရားသခင်၏ အလိုတော်ကို မလိုက်လျှောက်နိုင်သောသူ၊ ဘုရားသခင်ကို မုန်းတီးပြီး၊ ပုန်ကန်သောသူ၊ ဤလူတို့သည် ဘုရားသခင်၏ စက်ဆုပ်ရွံရှာခြင်းကို ခံရသည်။ ကျွန်ုပ်တို့သည်လည်း ၎င်းတို့ကို စက်ဆုပ်ရွံရှာသင့်၏။ ဤသည်မှာ လူသားအပေါ် ဘုရားသခင် တောင်းဆိုသောအရာ ဖြစ်သည်။ သင်၏ မိဘများက ဘုရားသခင်ကို မယုံကြည်လျှင်၊ ဘုရားသခင်အား ယုံကြည်ခြင်းသည် မှန်ကန်သော လမ်းဖြစ်ကြောင်း၊ ကယ်တင်ခြင်းကို ရရှိစေနိုင်ကြောင်းကို ကောင်းစွာသိသည့်တိုင် လက်ခံရန် မလိုလားဆဲဖြစ်လျှင် ၎င်းတို့သည် သမ္မာတရားကို စိတ်ကုန်ပြီး၊ မုန်းတီးသောသူများဖြစ်ကြကာ ၎င်းတို့သည် ဘုရားသခင်ကို အာခံသော၊ ဘုရားသခင်ကို မုန်းတီးသောသူများဖြစ်သည်မှာ သံသယရှိစရာမလိုပေ။ ဘုရားသခင်သည် ၎င်းတို့ကို အလိုအလျောက် စက်ဆုပ်ရွံရှာပြီး အထင်မြင်သေးသည်။ ဤသို့သောမိဘများကို သင်စက်ဆုပ်ရွံရှာနိုင်သလော။ ၎င်းတို့သည် ဘုရားသခင်ကို ဆန့်ကျင်ပြီး၊ ပုတ်ခတ်ဝေဖန်သည်။ ဤအခြေအနေတွင် ၎င်းတို့သည် အသေအချာပင် မကောင်းဆိုးဝါးများနှင့် စာတန်များဖြစ်သည်။ သင်သည်၎င်းတို့ကို စက်ဆုပ်ပြီး ကျိန်ဆဲနိုင်သလော။ ဤအရာအားလုံးက သဘာဝကျသော မေးခွန်းများဖြစ်သည်။ သင်၏ မိဘများက သင့်အား ဘုရားသခင်ကို ယုံကြည်ခြင်းအား တားဆီးလျှင် ၎င်းတို့ကို သင် မည်သို့ ဆက်ဆံသင့်သနည်း။ ဘုရားသခင်က တောင်းဆိုခဲ့သည့်အတိုင်း ဘုရားသခင်ချစ်သောအရာကို ချစ်သင့်ပြီး ဘုရားသခင် မုန်းသောအရာကို မုန်းသင့်သည်။ ကျေးဇူးတော်ခေတ်တွင် သခင်ယေရှုက ပြောခဲ့သည်။ ‘မည်သူက ငါ၏ အမေဖြစ်သနည်း။ မည်သူက ငါ၏ ညီအစ်ကိုများဖြစ်သနည်း’ ‘ကောင်းကင်ဘုံ၌ ရှိတော်မူသော ငါ၏ ခမည်းတော်၏ အလိုတော်ကို ဆောင်သောသူမည်သူမဆိုသည် ငါ၏ ညီအစ်ကိုမောင်နှမနှင့် မိခင်ဖြစ်သည်’ ဟူ၍ဖြစ်သည်။ ဤစကားများသည် ကျေးဇူးတော်ခေတ်တွင် တည်ရှိနှင့်ပြီးဖြစ်သည်။ ယခုအခါတွင် ဘုရားသခင်၏ နှုတ်ကပတ်တော်များသည် ပို၍ပင် ရှင်းလင်းလေသည်။ ‘ဘုရားသခင် ချစ်သောအရာကို ချစ်ပြီး ဘုရားသခင် မုန်းသောအရာကို မုန်းလော့’ ဤစကားများသည် လိုရင်းကို ထိရောက်သည်။ သို့တိုင်အောင် လူတို့သည် ဤစကားများ၏ အဓိပ္ပာယ်အစစ်အမှန်ကို မကြာခဏဆိုသလို သဘောပေါက်နိုင်ခြင်း မရှိကြပေ။ လူပုဂ္ဂိုလ်တစ်ဦးသည် ဘုရားသခင်ကို ငြင်းပယ်ပြီး ဆန့်ကျင်သူတစ်ဦး ဖြစ်ကာ ဘုရားသခင်၏ကျိန်ဆဲခြင်း ခံရသော်လည်း ၎င်းတို့သည် သင်၏မိဘ၊ သို့မဟုတ် ဆွေမျိုးဖြစ်ပြီး သင်သိသမျှ မကောင်းမှုပြုသူတစ်ဦး မဟုတ်သကဲ့သို့ ၎င်းတို့က သင့်ကို ကောင်းမွန်စွာ ဆက်ဆံပါက ထိုလူကို သင် မမုန်းနိုင်သည်ကို တွေ့ရလိမ့်မည်၊ ၎င်းတို့နှင့် ရင်းနှီးသည့် ဆက်သွယ်မှုပင် ရှိနိုင်သည်၊ သင်တို့၏ ဆက်ဆံရေး မပြောင်းလဲပေ။ ထိုသို့သော လူတို့ကို ဘုရားသခင် မုန်းသည်ကို ကြားရခြင်းက သင့်ကို သောကရောက်စေပြီး ဘုရားသခင်ဘက်တွင် သင် မရပ်တည်နိုင်သကဲ့သို့ ၎င်းတို့ကို ရက်စက်စွာ မငြင်းပယ်နိုင်ပေ။ သင်သည် စိတ်ခံစားချက်များဖြင့် အမြဲ ချည်နှောင်ခံရပြီး ၎င်းတို့ကို အပြည့်အဝ လက်မလွှတ်နိုင်ပေ။ ဤအရာ၏ အကြောင်းအရင်းမှာ အဘယ်နည်း။ ဤအရာဖြစ်ရခြင်းမှာ သင်၏ စိတ်ခံစားမှုများ အလွန်အားကောင်းလွန်းပြီး၊ ထိုခံစားမှုများက သင့်အား သမ္မာတရားကို လက်တွေ့လုပ်ဆောင်ခြင်းမှ ဟန့်တားထားသောကြောင့် ဖြစ်သည်။ ထိုလူသည် သင့်အပေါ် ကောင်းသောကြောင့် သင်သည် ၎င်းတို့ကို မမုန်းနိုင်ပေ။ ၎င်းတို့က သင့်အား နာကျင်စေသည့်အခါမှသာလျှင် ၎င်းတို့ကို သင်မုန်းတီးနိုင်သည်။ ထိုအမုန်းတရားသည် သမ္မာတရား စည်းမျဉ်းများနှင့် ကိုက်ညီမည်လော။ ၎င်းတို့သည် မိဘ၊ သို့မဟုတ် ဆွေမျိုးဖြစ်သောကြောင့်၊ ၎င်းတို့ကို သင်မုန်းလျှင်၊ သင်သည် သားသမီးဝတ်မကျေပွန်သောသူ၊ အသိတရား မရှိသလို လူပင် မဟုတ်သူအဖြစ် လူ့အဖွဲ့အစည်း၏ အထင်အမြင်သေးခြင်းကို ခံရပြီး လူများ၏ ခံယူချက်အားဖြင့် ပုတ်ခတ်ဝေဖန်ခြင်းတို့ကို ခံရမည်ဟု တွေးလျက် သင်သည် အစဉ်အလာအယူအဆများဖြင့်လည်း ထိန်းချုပ်ခံရသည်။ သင်သည် ဘုရားသဘောသဘာဝ၏ ပြစ်တင်ရှုတ်ချခြင်းနှင့် အပြစ်ဒဏ်ပေးခြင်းတို့ကို ခံစားရမည်ဟု တွေးထင်သည်။ သင်သည် ၎င်းတို့ကို မုန်းလိုလျှင်ပင် သင်၏အသိစိတ်က သင့်ကို အခွင့်ပေးမည် မဟုတ်ပေ။ သင်၏ အသိစိတ်သည် ဤနည်းလမ်းဖြင့် အဘယ်ကြောင့် လုပ်ဆောင်သနည်း။ အဘယ်ကြောင့်ဆိုသော် သင့်မိသားစု၏ အမွေမှတစ်ဆင့်၊ သင်၏မိဘများက သင့်ကို ပေးထားသည့် ပညာရေးမှတစ်ဆင့်၊ ထို့ပြင် ရိုးရာယဉ်ကျေးမှု၏ အယူသွတ်သွင်းခြင်းတို့မှတစ်ဆင့် သင်ကလေးအရွယ်ကတည်းက သင့်အတွင်းတွင် မျိုးစေ့ချပေးထားသည့် တွေးခေါ်မှုနည်းလမ်းတစ်ခုကြောင့် ဖြစ်သည်။ ဤတွေးခေါ်မှုနည်းလမ်းက သင်၏ စိတ်နှလုံးတွင် အလွန် နက်ရှိုင်းစွာ အမြစ်တွယ်နေပြီး၊ သင့်အား သားသမီးဝတ်သည် လုံးဝ သဘာဝကျပြီး၊ တရားကာ သင်၏ ဘိုးဘေးများထံမှ အမွေရခဲ့သည့် မည်သည့်အရာမဆိုသည် အစဉ် ကောင်းမြတ်သည်ဟု တလွဲ ယုံကြည်စေသည်။ သင်သည် ယင်းကို ဦးစွာ သင်ယူခဲ့ပြီး ယင်းက သင့်အား ဘုရားသခင်၏ နှုတ်ကပတ်တော်များကို လက်တွေ့မလုပ်ဆောင်နိုင်အောင်၊ ဘုရားသခင် ချစ်သည့်အရာကို မချစ်နိုင်အောင်၊ ဘုရားသခင် မုန်းသည့်အရာကို မမုန်းနိုင်အောင်ဖြစ်သွားစေလျက် သင်၏ ယုံကြည်ခြင်းနှင့် သမ္မာတရားကို လက်ခံခြင်းတို့၌ ကြီးမားသော ခလုတ်တံသင်းနှင့် အဆီးအတားတို့ကို ဖန်တီးရင်း ကြီးစိုးမြဲ ကြီးစိုးနေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) ဘုရားနှုတ်ကပတ်တော်တွေကနေ နားလည်လိုက်တယ်။ စာတန်က လူတွေကို ဖောက်ပြန်ပျက်စီးစေဖို့ နည်းမျိုးစုံ သုံးတယ်။ ဥပမာအနေနဲ့ ကျွန်မတို့ မိဘတွေရဲ့ လမ်းပြမှု၊ ကျွန်မတို့ ကျောင်းတွေရဲ့ ပညာရေးနဲ့ အနီးအနားက လူတွေရဲ့ အယူအဆတွေက ကျွန်မတို့ကို မိဘတွေ ပျိုးထောင်ပေးခဲ့လို့ သူတို့ရဲ့ ကြင်နာမှုကို ပြန်ဆပ်ရမှာဖြစ်သလို၊ ဒါက လူ့သဘာဝနဲ့ အသိစိတ်ရှိတဲ့ သဘောဖြစ်တယ်လို့ ကျွန်မတို့ကို ယုံကြည်စေတယ်။ မဟုတ်ရင်၊ ကျွန်မတို့ အသိစိတ်မဲ့မယ်၊ သားသမီးဝတ်မကျေဖြစ်ပြီး၊ တခြားလူတွေရဲ့ ပစ်ပယ်တာခံရမယ်။ ငယ်တဲ့အရွယ်ကစပြီး၊ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏”၊ “မိဘက အမြဲမှန်သည်”၊ “မိမိ၏ မိဘများကို သားသမီးဝတ်ကျေပွန်ခြင်းသည် လုံးဝ သဘာဝကျပြီး တရားသည်”ဆိုတဲ့ ဒီစိတ်ကူးနဲ့ အမြင်တွေ ကျွန်မ သွတ်သွင်းခံခဲ့ရတယ်။ ကျွန်မစိတ်ထဲမှာ ဒီရိုးရာ စိတ်ကူးနဲ့ အမြင်တွေ ရှိခဲ့လို့ ကိုယ့်တာဝန် ထမ်းဖို့ အိမ်ကထွက်ပြီး ကျွန်မမိဘတွေကို မစောင့်ရှောက်နိုင်ခဲ့တဲ့အခါ၊ ကိုယ့်ကိုယ်ကိုယ် အပြစ်တင်ပြီး လိပ်ပြာမလုံဖြစ်ခဲ့တယ်။ ကိုယ့်တာဝန်ကို ထမ်းလိုစိတ်မရှိခဲ့သလို အဲဒါကိုလုပ်ဖို့ ထွက်သွားခဲ့တာကို နောင်တရခဲ့တယ်။ ကျွန်မဦးလေးက ကျွန်မ လွတ်အောင်လို့ ယွမ် ၁၄၀၀၀၀ ကုန်ခဲ့တာကို မြင်တော့၊ ရဲတွေရဲ့ နှောင့်ယှက်ပြီး ဖမ်းဆီးတာကိုလည်း သူခံခဲ့ရတာကို သိလိုက်ရတော့၊ ဘုရားကို ကျွန်မ ယုံကြည်ခဲ့လို့ပဲ ကျွန်မိသားစုက ဒီဒုက္ခထဲမှာ ပါလာခဲ့ရတယ်လို့ တွေးခဲ့ပြီး၊ ကိုယ့်တာဝန်ထမ်းတာကို စွန့်ပြီး ဘုရားကို သစ္စာဖောက်ချင်ခဲ့တယ်၊ ကိုယ့်ကိုယ်ကိုယ်တောင် သတ်သေလိုက်ချင်ခဲ့တယ်။ ကျွန်မဦးလေးနဲ့ အဒေါ်က ကျွန်မရဲ့ လွတ်လပ်မှုကို ထိန်းချုပ်ခဲ့ပြီး၊ ဘုရားကို မယုံကြည်အောင် တားဆီးဖို့ ကျွန်မရှိတဲ့နေရာတွေကို စောင့်ကြည့်ခဲ့တယ်။ ကျွန်မအဒေါ်က ဘုရားကိုယုံကြည်တာ ကျွန်မ စွန့်လွှတ်အောင် ဖိအားပေးဖို့ ဒူးထောက်ပြီး အစာအငတ်ခံတယ်။ ကျွန်မ အရမ်းစိတ်ဆင်းရဲခဲ့ရပြီး အရမ်းအရမ်းကို စိတ်ဖိစီးခဲ့တယ်။ ဒါပေမဲ့ သူတို့ကို ကျွန်မ အတိုက်အခံမလုပ်ရဲသလို မလုပ်ချင်ခဲ့ဘူး။ “မိဘက အမြဲမှန်သည်”ဆိုတာကို ကျွန်မ ယုံကြည်ခဲ့ပြီး၊ သူတို့ရဲ့ ကလေးအနေနဲ့ သူတို့ကို အဲဒီလို ဆင်းရဲဒုက္ခခံစေတာ၊ ကျွန်မအဒေါ် ဒူးထောက်ပြီး ကျွန်မကို တောင်းပန်ရတဲ့အထိ ဖြစ်စေတာဟာ သားသမီးဝတ်ကို ကျွန်မ အရမ်းမကျေပွန်တဲ့သဘောပဲလို့ ယုံကြည်ခဲ့တယ်။ အဲဒီတုန်းက သူတို့ကို နာခံတာ၊ ပြီးတော့ ကိုယ့်တာဝန်ကို မထမ်းဆောင်တာက ဘုရားကို သစ္စာဖောက်တဲ့ သဘောသက်ရောက်သလို၊ သမ္မာတရာကို ရရှိမဲ့ ကျွန်မရဲ့ အခွင့်အရေး ဆုံးရှုံးမှာကို သိခဲ့ပေမဲ့၊ သူတို့ကို အတိုက်အခံလုပ်ဖို့ ခွန်အားမဲ့ခဲ့တယ်။ ဘုရားကို ကျွန်မ မယုံကြည်ဘူးလို့ လုံးဝ မပြောခဲ့ပေမဲ့၊ ဒီနှစ်ရဲ့ အချိန်အများစုတစ်လျှောက် ကျွန်မရဲ့ အပြုအမူအမျိုးမျိုးက စာတန်နဲ့ ရိုးရာ အတွေးအခေါ်ကို ကျွန်မ ပျပ်ဝပ်ခဲ့မှန်း ပြခဲ့တယ်။ ကျန်ခဲ့သမျှက အပြစ်နဲ့ အစွန်းအထင်းတွေပါပဲ။ ဘုရားကို ကျွန်မ အကြိမ်ကြိမ် သစ္စာဖောက်ခဲ့တယ်။ အခု ကျွန်မ ရှင်းရှင်းလင်းလင်း မြင်သွားတယ်။ ကိုယ့်မိဘတွေကို သားသမီးဝတ်ကျေပွန်တာက အပြုသဘောဆောင်တဲ့အရာဖြစ်ပေမဲ့ သမ္မာတရား မဟုတ်ဘူး။ ဘာလို့လဲဆိုတော့ အဲဒီလို ရှုထောင့်အမြင်က ကျွန်မကို စည်းမျဉ်းကင်းမဲ့စေပြီး၊ အကောင်းနဲ့အဆိုး၊ အမှန်နဲ့အမှားကိုတောင် မခွဲခြားနိုင်အောင် ဖြစ်စေခဲ့တယ်။ ကျွန်မရဲ့ ဦးလေးနဲ့ အဒေါ်က ဘုရားကို မယုံကြည်အောင် တားခဲ့တယ်၊ မယောင်မလည်နဲ့ အကျဉ်းချခဲ့သလို၊ ဘုရားအကြောင်း ပြစ်မှားစော်ကားတဲ့ စကားတွေ ပြောခဲ့ကြတယ်။ သူတို့ အသက်ရှင်သရွေ့ ပြီးတော့ သူတို့ မသေသရွေ့၊ ကျွန်မကို ဘုရားကို ယုံကြည်ခွင့်ပေးမှာ မဟုတ်ဘူး၊ ဘုရားကို ကျွန်မ မစွန့်လွှတ်ရင်၊ မိသားစုကို ဆုံးရှုံးမှာဖြစ်ပြီး ကျွန်မမိသားစု မစွန့်လွှတ်ရင်၊ ဘုရားကို ဆုံးရှုံးရမယ်လို့တောင် ပြောခဲ့ကြတယ်။ သူတို့ရဲ့ အနှစ်သာရက သမ္မာတရားနဲ့ ဘုရားကို ရန်လိုကြတယ်။ ပြီးတော့ ကျွန်မရဲ့ မွေးစားအဖေက ကျွန်မကို အမြဲ ဟန့်တားခဲ့တယ်။ အပျက်သဘောဆောင်တဲ့ စာတန်ရဲ့ လက်ပါးစေ အခန်းကဏ္ဍကို လုပ်ဆောင်နေခဲ့တယ်။ သူတို့ကို ကျွန်မ သိမြင်ခဲ့သင့်တယ်၊ ဘုရားချစ်တာကို ချစ်ပြီး ဘုရားမုန်းတာကို မုန်းခဲ့သင့်တယ်။ ဒါပေမဲ့ “သားသမီးဝတ်သည် အရာအားလုံးထက် ပိုပြီး ထိန်းသိမ်းရမည့် သူတော်ကောင်းတရား ဖြစ်၏။”ဆိုတာကို ယုံကြည်ခဲ့ပြီး၊ အဲဒီရိုးရာအတွေးက ကျွန်မကို ဘုရားအပေါ် ပုန်ကန်ဆန့်ကျင်စေခဲ့တယ်။ ကျွန်မရဲ့တာဝန်ကို ထမ်းဆောင်တာ လက်လျှော့ပြီး ဘုရားကို သစ္စာဖောက်လုနီးပါး ဖြစ်ခဲ့တယ်။ အခုတော့၊ လူတွေထဲကို စာတန် သွတ်သွင်းခဲ့တဲ့ စိတ်ကူးနဲ့ အမြင်တွေအားလုံးက ဉာဏ်များတဲ့ အကြံတွေ သယ်ဆောင်မှန်း ကျွန်မ နားလည်သွားပြီ။ အဲဒါတွေက လူတွေကို လှည့်ဖြားပြီး အန္တရာယ်ပေးနေခဲ့တာပဲ။

နောက်တော့ ဒီဘုရားနှုတ်ကပတ်တော်အပိုဒ်ကို ကျွန်မဖတ်တယ်။ “ထို့ကြောင့် လူတို့နှင့်ပတ်သက်လျှင် သင့်မိဘများက သင့်အား စေ့စပ်စွာ ကြည့်ရှုစောင့်ရှောက်သည်ဖြစ်စေ၊ သင့်အား အလွန်ပင် ဂရုစိုက်သည်ဖြစ်စေ၊ မည်သို့ပင်ဖြစ်စေ ၎င်းတို့သည် ၎င်းတို့၏ တာဝန်နှင့် ဝတ္တရားကို ဖြည့်ဆည်းနေခြင်းသာ ဖြစ်သည်။ ၎င်းတို့က သင့်အား ပျိုးထောင်ပေးသည့် အကြောင်းရင်းက မည်သို့ဖြစ်စေ ၎င်းတို့၏ တာဝန်သာဖြစ်သည်။ ၎င်းတို့က သင့်အားမွေးဖွားခဲ့သောကြောင့် သင့်အတွက် တာဝန်ယူသင့်သည်။ ဤအရာကို အခြေခံကြည့်လျှင် သင့်မိဘများက သင့်အတွက် လုပ်ဆောင်ပေးသောအရာရာတိုင်းကို ကြင်နာခြင်းဟု သတ်မှတ်နိုင်သလော။ မသတ်မှတ်နိုင်သည် မဟုတ်လော။ (ဟုတ်ပါသည်။) သင့်မိဘများက သင့်အပေါ် ၎င်းတို့၏တာဝန်အား ဖြည့်ဆည်းခြင်းသည် ကြင်နာမှုအဖြစ် အကျုံးမဝင်ပေ။ ထို့ကြောင့် ၎င်းတို့က ပန်းပွင့်၊ သို့မဟုတ် အပင်တစ်ပင်အပေါ် ၎င်းတို့၏ တာဝန်ကို ဖြည့်ဆည်းပြီး ရေလောင်းကာ မြေဩဇာကျွေးလျှင် ကြင်နာခြင်းအဖြစ် အကျုံးဝင်သလော။ (အကျုံးမဝင်ပါ။) ယင်းသည် ကြင်နာခြင်းနှင့် ပို၍ပင် အလှမ်းဝေးသည်။ ပန်းပွင့်နှင့် အပင်များသည် ပြင်ပတွင် ပို၍ကောင်းစွာ ပေါက်သည်။ ၎င်းတို့သည် လေ၊ နေ၊ မိုးရေနှင့်အတူ မြေတွင် စိုက်ပျိုးခြင်းခံရလျှင် ရှင်သန်ကြီးထွားသည်။ ၎င်းတို့သည် အိမ်အတွင်း၌ အိုးထဲတွင် စိုက်ပျိုးခြင်းခံရသောအခါ ပြင်ပကဲ့သို့ ကောင်းစွာ မပေါက်ဖွားပေ။ သို့သော် ၎င်းတို့သည် မည်သည့်နေရာ၌ရှိသည်ဖြစ်စေ ရှင်သန်နေသည်မဟုတ်လော။ ၎င်းတို့သည် မည်သည့်နေရာ၌ရှိသည်ဖြစ်စေ ဘုရားသခင်က စီမံထားခြင်းဖြစ်သည်။ သင်သည် အသက်ရှင်သူတစ်ယောက်ဖြစ်သည်။ ပြီးလျှင် ဘုရားသခင်က အသက်တိုင်းအတွက် တာဝန်ယူပြီး ရှင်သန်စေရန်၊ ဖန်ဆင်းခံအားလုံး လိုက်နာသည့် ဥပဒေကို လိုက်လျှောက်ရန် ထောက်ကူပေးသည်။ သို့သော် သင်သည် လူတစ်ယောက်အနေဖြင့် သင့်မိဘများက ပျိုးထောင်ပေးသည့် ပတ်ဝန်းကျင်တွင် နေထိုင်ရသည်။ ထို့ကြောင့် သင်သည် ထိုပတ်ဝန်းကျင်တွင် ကြီးပြင်းပြီး အသက်ဆက်ဖြစ်တည်သင့်သည်။ ထိုပတ်ဝန်းကျင်၌ သင်နေထိုင်ခြင်းသည် အကျယ်ချဲ့၍ ကြည့်လျှင် ဘုရားသခင်၏ စီမံခြင်းကြောင့်ဖြစ်သည်။ ချုံ့၍ ကြည့်လျှင် သင့်မိဘများက သင့်အား ပျိုးထောင်ခြင်းကြောင့်ဖြစ်သည်။ မှန်သလော။ မည်သို့ပင်ဖြစ်စေ သင့်အား ပျိုးထောင်ပေးခြင်းအားဖြင့် သင့်မိဘများသည် တာဝန်နှင့် ဝတ္တရားတစ်ခုကို ထမ်းဆောင်နေခြင်းဖြစ်သည်။ သင့်အား အရွယ်ရောက်စေရန် ပျိုးထောင်ခြင်းသည် ၎င်းတို့၏ တာဝန်နှင့် ဝတ္တရားဖြစ်သည်။ ပြီးလျှင် ဤအရာကို ကြင်နာခြင်းဟု မခေါ်ဆိုနိုင်ပေ။ ကြင်နာခြင်းဟု မခေါ်ဆိုနိုင်လျှင် ဤသည်မှာ သင်ခံစားသင့်သော အရာတစ်ခုမဟုတ်သလော။ (ဟုတ်ပါသည်။) ဤသည်မှာ သင်ခံစားသင့်သော အခွင့်အရေးတစ်မျိုးဖြစ်သည်။ သင်သည် သင့်မိဘများ၏ ပျိုးထောင်ခြင်းကို ခံရသင့်သည်။ အဘယ်ကြောင့်ဆိုသော် လူကြီးဘဝသို့ သင်မရောက်ခင်တွင် သင်ပါဝင်သော အခန်းကဏ္ဍသည် လူလားမြောက်အောင် ကျွေးမွေးသုတ်သင်ခြင်းခံရသော သားသမီးတစ်ယောက်၏ အခန်းကဏ္ဍ ဖြစ်သောကြောင့် ဖြစ်သည်။ ထို့ကြောင့် သင့်မိဘများသည် သင့်အပေါ် တာဝန်တစ်မျိုးကို ဖြည့်ဆည်းနေခြင်းသာဖြစ်ပြီး သင်က လက်ခံရရှိနေခြင်းသာ ဖြစ်သည်။ သို့သော် သင်သည် အသေအချာပင် ၎င်းတို့ထံမှ ကျေးဇူး၊ သို့မဟုတ် ကြင်နာမှုကို လက်ခံရရှိနေခြင်းမဟုတ်ပေ။ မည်သည့်သက်ရှိသတ္တဝါမဆိုအတွက် သားသမီးများအား မွေးဖွားခြင်း၊ ကြည့်ရှုစောင့်ရှောက်ခြင်း၊ မျိုးပွားခြင်း၊ နောက်မျိုးဆက်ကို ပျိုးထောင်ခြင်းတို့သည် တာဝန်အမျိုးအစားတစ်ခုဖြစ်သည်။ ဥပမာ ငှက်၊ နွား၊ သိုး၊ နှင့် ကျားတို့သည်ပင် မျိုးပွားပြီးနောက်တွင် ၎င်းတို့၏ သားသမီးများကို ကြည့်ရှုစောင့်ရှောက်ရသည်။ မိမိတို့၏ သားသမီးကို ပျိုးထောင်မပေးသော သက်ရှိသတ္တဝါမရှိပေ။ ခြွင်းချက်အချို့ရှိဖို့ ဖြစ်နိုင်သည်။ သို့သော် များစွာမရှိပေ။ ဤသည်မှာ သက်ရှိသတ္တဝါများ၏ ဖြစ်တည်မှုတွင် သဘာဝဖြစ်ရပ်တစ်ခု ဖြစ်သည်။ ယင်းသည် သက်ရှိသတ္တဝါများ၏ ပင်ကိုဗီဇစိတ် ဖြစ်သည်။ ယင်းကို ကြင်နာခြင်းအဖြစ် မမှတ်ယူနိုင်ပေ။ ၎င်းတို့သည် တိရစ္ဆာန်များအတွက်၊ လူသားမျိုးနွယ်အတွက် ဖန်ဆင်းရှင်က ပြင်ဆင်ပေးသော ဥပဒေအား လိုက်နာခြင်းသာ ဖြစ်သည်။ ထို့ကြောင့် သင့်မိဘများက သင့်အား ပျိုးထောင်ခြင်းသည် ကြင်နာခြင်းအမျိုးအစားတစ်ခု မဟုတ်ပေ။ ဤအရာကို အခြေခံလျှင် သင့်မိဘများသည် သင်၏ ကြွေးရှင်များမဟုတ်ဟု ဆိုနိုင်သည်။ ၎င်းတို့သည် သင့်အပေါ် ၎င်းတို့၏ တာဝန်ကို ဖြည့်ဆည်းနေခြင်းဖြစ်သည်။ ၎င်းတို့က သင့်အပေါ် မည်မျှအားထုတ်ပြီး ငွေကို သုံးစွဲပါစေ ၎င်းတို့က သင့်အား နစ်နာကြေးပေးရန် မတောင်းဆိုသင့်ပေ။ အဘယ်ကြောင့်ဆိုသော် ဤသည်မှာ မိဘများအနေဖြင့် ၎င်းတို့၏ တာဝန်ဖြစ်သောကြောင့် ဖြစ်သည်။ ယင်းသည် တာဝန်နှင့် ဝတ္တရားတစ်ခုဖြစ်သောကြောင့် အခမဲ့ဖြစ်သင့်သည်။ နစ်နာကြေးပေးရန် မတောင်းဆိုသင့်ပေ။ သင့်အား ပျိုးထောင်ပေးခြင်းအားဖြင့် သင့်မိဘများက ၎င်းတို့၏ တာဝန်နှင့် ဝတ္တရားကို ဖြည့်ဆည်းပေးနေခြင်းသာဖြစ်သည်။ ဤသည်မှာ အခမဲ့ဖြစ်သင့်သည်။ အပေးအယူ မဖြစ်သင့်ပေ။ ထို့ကြောင့် သင်သည် ၎င်းတို့အား နစ်နာကြေးပေးရန် စိတ်ကူးဖြင့် သင့်မိဘများကို ချဉ်းကပ်ရန်၊ သို့မဟုတ် ၎င်းတို့နှင့် သင်၏ ဆက်ဆံရေးကို ကိုင်တွယ်ရန် မလိုအပ်ပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၇)) သူ့နှုတ်ကပတ်တော်ကနေ နားလည်သွားတယ်။ မိဘတွေက သူတို့ သားသမီးတွေကို မွေးတာ၊ ပြုစုပျိုးထောင်တာနဲ့ စေ့စေ့စပ်စပ် ဂရုစိုက်တာက ကြင်နာမှုမဟုတ်ဘဲ၊ မိဘတွေအနေနဲ့ သူတို့ရဲ့ တာဝန်နဲ့ ဝတ္တရားဖြစ်တယ်ဆိုတာပေါ့။ အဲဒါက ဘုရားပြောခဲ့တဲ့ပုံစံအတိုင်းပါပဲ။ တစ်ယောက်ယောက်က ပန်းတွေကို အပြင်ကနေ အိမ်ထဲ ရွှေ့ရင်၊ အဲဒီပန်းတွေကို ဂရုစိုက်ဖို့၊ ရေလောင်းပေးပြီး မြေဩဇာကျွေးဖို့ အဲဒီလူမှာ တာဝန်ရှိတယ်ဆိုတာပေါ့။ ဒါ သူတို့ရဲ့ တာဝန်ပဲလေ။ နောက်ထပ် ဥပမာက၊ ကြောင်တွေ၊ခွေးတွေနဲ့ တခြားအဲဒီလို တိရစ္ဆာန်တွေက မျိုးပွားပြီး သူတို့ကလေးတွေကို စောင့်ရှောက်ကြတယ်၊ အဲဒါက သူတို့အတွက် အလိုလိုဖြစ်တဲ့အရာပဲ။ လူသားမိဘတွေလည်း သူတို့ကလေးတွေနဲ့ပတ်သက်လို့ အတူတူပါပဲ။ ကလေးတစ်ယောက် အရွယ်မရောက်သေးချိန်မှာ၊ သူတို့ကို ပြုစုပျိုးထောင်ပြီး စောင့်ရှောက်တာက မိဘအားလုံး ဖြည့်ဆည်းသင့်တဲ့ တာဝန်နဲ့ ဝတ္တရားဖြစ်ပြီး၊ လူတွေကို ဘုရားပေးထားတဲ့ ဗီဇတစ်ခုလည်း ဖြစ်ပါတယ်။ အဲဒါကြောင့် ကလေးတွေက မိဘတွေကို အကြွေးမတင်ပါဘူး။ ကျွန်မရဲ့ မွေးစားမိဘတွေရဲ့ စေ့စပ်တဲ့ ဂရုစိုက်မှုက ပြန်ပေးဆပ်ရမဲ့ ကြင်နာမှုတစ်ခုဖြစ်သလို၊ ကျွန်မကို မွေးပေးခဲ့တဲ့အတွက် ကျွန်မဦးလေးနဲ့ အဒေါ်ကို ကျွန်မ ပြန်ကျေးဇူးဆပ်ရမယ်လို့ အမြဲ ယုံကြည်ခဲ့တယ်။ အခု နားလည်လိုက်တာက ဒီထွက်သက်ဝင်သက်ကို ပေးထားတာ ဘုရားဖြစ်ပြီး ကျွန်မမိဘတွေ မဟုတ်ဘူးဆိုတာပေါ့။ ဘုရားက ဒီထွက်သက်ဝင်သက်ကို မပေးခဲ့ရင်၊ ကျွန်မမိဘတွေက ကျွန်မကို မွေးခဲ့ရင်တောင်၊ အသေမွေးတဲ့ သန္ဓေတစ်ခုပဲ ဖြစ်ခဲ့မှာ။ ကျွန်မမိဘတွေက ကြီးထွားဖို့ ကောင်းမွန်တဲ့ ပတ်ဝန်းကျင်တစ်ခု ပေးပြီး ကျွန်မကို ပျိုးထောင်၊ စောင့်ရှောက်ခဲ့တယ်။ ဒါက မိဘတွေအနေနဲ့ သူတို့လုပ်သင့်တဲ့အရာဖြစ်ပြီး ဘုရားက ကြိုတင်သတ်မှတ်၊ စီစဉ်ခဲ့တဲ့အရာပဲ။ ပြီးတော့ ကျွန်မ ကြီးထွားနေတဲ့ အတောအတွင်းမှာ၊ ကျွန်မကို တကယ် ဂရုစိုက်ပြီး ကွယ်ကာခဲ့တာ ဘုရားပဲ။ တစ်ခါ ကျောင်းဆင်းလို့ ကျွန်မရဲ့ ဘက်ထရီစက်ဘီးကို အသားကုန်အရှိန်တင်ပြီး ရပ်အောင်မလုပ်နိုင်ဘဲ ကျောက်ပြားတွေနဲ့ ကုန်တင်ကားကြီးတစ်ခုကြား ကျွန်မ ညှပ်သွားခဲ့တုန်းကလိုပဲပေါ့။ အဲဒီတုန်းက ကုန်တင်ကားက အရှိန်အပြည့်နဲ့ ရှေ့ဆက်မောင်းလာပြီး ကျွန်မကလည်း ကိုယ့်ဘက်ထရီဘီးကို ဘယ်လိုမှ ရပ်လို့မရဘူး။ ကျွန်မရဲ့ခြေထောက်က ကုန်ကားနဲ့ ကိုယ့်ဘက်ထရီဘီးကြားမှာ ညပ်ပါသွားပြီး ဆက်တိုက် ပွတ်တိုက်နေခဲ့တယ်။ လမ်းကျယ်လာတော့၊ ကျွန်မရဲ့ ဘက်ထရီဘီးက နောက်ဆုံးမှာ ရပ်သွားတယ်။ တကယ့်ကို တုန်လှုပ်ချောက်ချားစရာကြီးပါ။ အဲဒီတုန်းက လူအတော်များများ အထိတ်တလန့်ဖြစ်သွားပြီး၊ ကျွန်မ ဆိုးဆိုးရွားရွား ဒဏ်ရာရသွားမှာ သေချာတယ်လို့ တွေးခဲ့ကြတယ်။ ကျွန်မလည်း အဲဒီခြေထောက်နဲ့ သေချာပေါက် ပြန်လျှောက်နိုင်မှာမဟုတ်ဘူးလို့ ထင်ခဲ့တာ။ ကျွန်မခန္ဓာကိုယ်မှ ဒဏ်ရာတစ်စက်မှ မရှိတာမြင်ရတော့ ကျွန်မ အံ့ဩမှင်တက်မိသွားတယ်။ ဘုရားက အမြဲ တိတ်တဆိတ် ဂရုစိုက်ပြီး ကွယ်ကာခဲ့ပုံကို ကျွန်မ တကယ် ကိုယ်တွေ့ကြုံခဲ့တယ်။ ပြီးတော့၊ ကျွန်မလွတ်အောင်လို့ ကျွန်မဦးလေးနဲ့ အဒေါ်က ရဲတွေကို ယွမ် ၁၄၀၀၀၀ ပေးခဲ့တုန်းက၊ ဒါက ကျွန်မ ရနိုင်တဲ့ အကြီးမားဆုံး ကြင်နာမှုဖြစ်ပြီး ပြန်ဆပ်ရမယ်လို့ ကျွန်မ တွေးခဲ့တယ်။ အခုတော့၊ ဒီငွေကို ပေးခဲ့တာ ကျွန်မရဲ့ ဦးလေးနဲ့ အဒေါ်ဖြစ်ပုံရပေမဲ့ နောက်ခံမှာ ဒါကို အုပ်စိုးပြီး စီစဉ်ခဲ့တာ ဘုရားဖြစ်မှန်း ကျွန်မ နားလည်သွားတယ်။ အဲဒီအတောအတွင်းမှာ၊ ကျွန်မဦးလေးနဲ့ အဒေါ်က ငွေကို လွယ်လွယ် ရှာခဲ့ကြတာဟာဆိုရင်၊ လွယ်လွန်းလို့ သူတို့ကိုယ်တိုင်အောင် အံ့ဩခဲ့ရတာလေ။ အဲဒီအကြောင်း ကျွန်မ အခု တကယ် တွေးမိတယ်။ အဲဒီငွေတွေအားလုံး ရှာဖို့ ဘုရားက သူတို့ကို ကောင်းချီးမပေးခဲ့ရင်၊ ကျွန်မလွတ်အောင် လုပ်ပေးမဲ့ ငွေတွေက ဘယ်ကနေ လာမှာလဲ။ ဘုရားဒီလိုပြောခဲ့တာကို သတိရခဲ့တယ်။ “တစ်စုံတစ်ယောက်က ငါတို့ကို ကူညီစောင်မပေးလျှင် ငါတို့သည် ယင်းကို ဘုရားသခင်ထံမှလည်းကောင်း၊ အထူးသဖြင့် ငါတို့ကို မွေးဖွားပြီး ပျိုးထောင်ပေးခဲ့သည့် ငါတို့မိဘများထံမှလည်းကောင်း လက်ခံသင့်သည်။ ဤအရာအားလုံးကို ဘုရားသခင်က စီစဉ်ထားခြင်းဖြစ်သည်။ ဘုရားသခင်သည် အရာအားလုံးကို အုပ်စိုး၏။ လူသားသည် အစေခံခြင်းအတွက် တန်ဆာပလာတစ်ခုသာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ကိုယ်ပိုင်လွဲမှားသောအမြင်များကို သတိပြုခြင်းဖြင့်သာ အမှန်တကယ် ပြောင်းလဲနိုင်သည်) အပေါ်ယံမှာ၊ ကျွန်မကို ပြုစုပျိုးထောင်ခဲ့တာ မိဘတွေဖြစ်ပြီး လွတ်အောင် ငွေပေးခဲ့တာ ဦးလေးနဲ့ အဒေါ်ဖြစ်ပါတယ်။ ဒါပေမဲ့ သမ္မာတရားရဲ့ ရှုထောင့်ကနေကြည့်ရင်၊ ဒီအရာအားလုံးကို ဘုရားက အုပ်စိုးပြီး စီစဉ်ခဲ့တာပါ။ ကျွန်မက သူတို့ကို အကြွေးမတင်ပါဘူး။ ဒီအကြွေးကြေအောင် ကျွန်မရဲ့ ကယ်တင်ခြင်း အရှုံးခံပြီး ကျွန်မဘဝကို သုံးစရာ မလိုပါဘူး။ သူတို့ကို ကျွန်မ သားသမီးဝတ်ပြလို့ရပေမဲ့၊ ကျွန်မတတ်စွမ်းနိုင်တဲ့ အတိုင်းအတာအတွင်းမှာပဲဖြစ်တယ်။ သင့်တော်တဲ့ အခြေအနေနဲ့ သတ်မှတ်ချက်တွေအောက်မှာ၊ သူတို့ကို ကျွန်မ အဖော်ပြုပြီး သားသမီးဝတ် ကျေပွန်လို့ရတယ်။ ဒါပေမဲ့ သတ်မှတ်ချက်တွေ မပြည့်မီရင်၊ ကိုယ့်ကိုယ်ကို အပြစ်တင်စရာ မလိုဘူး။ ကိုယ့်တာဝန်ကို ကောင်းကောင်း ထမ်းဖို့ပဲလိုတယ်။ ကျွန်မမိဘတွေကို သားသမီးဝတ် ကျေပွန်ဖို့ ဘုရားနဲ့ သမ္မာတရားကို ကျွန်မ စွန့်ရင်၊ လူတွေက သားသမီးဝတ်ကျေတဲ့ သမီးလို့ခေါ်ကြမှာဖြစ်ပေမဲ့ ဖန်ဆင်းရှင်ကို ကျွန်မ သစ္စာဖောက်မိမှာပဲ။ အဲဒါက ကြီးမားတဲ့ပုန်ကန်မှုနဲ့ လူ့သဘာဝ ကင်းမဲ့တာပဲ။ အမှန်တော့၊ ကျွန်မ တကယ် အကြွေးတင်တာက မိဘတွေမဟုတ်ဘဲ ဘုရားဖြစ်တယ်။ ကျွန်မကို ဒီနေ့အထိ အသက်ရှင်စေခဲ့တာက ဘုရားရဲ့ ဂရုစိုက်မှုနဲ့ ကွယ်ကာမှုဖြစ်တယ်။ သူက ကျွန်မ ကျေးဇူးအတင်သင့်ဆုံးသူပါ။ ဒါကြောင့် ဘုရားဆီ ဆုတောင်းခဲ့တယ်။ “ဘုရားသခင်၊ ကျွန်မမိဘတွေ တွေ့ကြုံတဲ့အရာနဲ့ ရဲတွေ သူတို့ကို ဆက်ဆံပုံက အခု ကိုယ်တော်ရဲ့ လက်ထဲမှာရှိပါတယ်။ ဘာကိုမှ ကျွန်မ မပြောင်းလဲနိုင်သလို၊ သူတို့ကို ကိုယ်တော့်ဆီ ကျွန်မ လွှဲအပ်ဖို့ လိုလားနေပါတယ်။ အဖန်ဆင်းခံအနေနဲ့ ကျွန်မရဲ့ တာဝန် အေးအေးချမ်းချမ်း ထမ်းပြီး၊ ကိုယ်တော်ရဲ့ အမှုကို မှန်မှန်ကန်ကန် တွေ့ကြုံချင်ပါတယ်”လို့ပေါ့။

အဲဒီအချိန်ကစပြီး၊ ကျွန်မမိသားစု ကြုံရတဲ့ အခြေအနေတွေနဲ့ ပတ်သက်လို့ ကျွန်မ နည်းနည်း ပိုစိတ်အေးသွားသလို၊ ကိုယ့်တာဝန်ကို ဘယ်လိုကောင်းကောင်း ထမ်းရမယ်ဆိုတာ စစဉ်းစားခဲ့တယ်။ မကြာခင်မှာ၊ ကျွန်မအမေနဲ့ အဆက်အသွယ်ရခဲ့တယ်။ သူက စာရေးပြီး သူ့အတွေ့အကြုံကို ကျွန်မကို ပြောပြခဲ့တယ်။ အဲဒီလို အခြေအနေကြုံရတာက သမ္မာတရား လိုက်စားဖို့ သူ့ရဲ့ သန္နိဋ္ဌာန်ကို အားကောင်းစေခဲ့တယ်လို့ သူ ပြောပြီး၊ အိမ်မှာ ဖြစ်ပျက်တာကို မစိုးရိမ်ဖို့နဲ့ သမ္မာတရားလိုက်စားပြီး ကိုယ့်တာဝန် ထမ်းဆောင်တာကို အာရုံစိုက်ဖို့ ပြောတယ်။ ပြီးတော့ သူက ပြောသေးတယ်။ ကျွန်မ အိမ်ပြန်မလာသေးတာကို ရဲတွေမြင်ပြီး ကျွန်မဦးလေးကို ချုပ်ထားတာက အသုံးမဝင်မှန်း သိသွားကြတယ်။ ဒါကြောင့်သူ့ကို သွားခွင့်ပေးလိုက်ကြတယ်တဲ့။ အဲဒီအချိန်မှာ ကျွန်မ အရမ်းခံစားရတယ်။ အခုအချိန်ထိ ကျွန်မ ကြုံခဲ့ရတဲ့ အခြေအနေတွေမှာ ဘုရားရဲ့ အလိုတော်ရှိတယ်ဆိုတာနဲ့ အဲဒါတွေက အမှုအရာတွေအပေါ် ကျွန်မရဲ့ အမြင်တွေကို ပြောင်းပြန်လှန်စေဖို့နဲ့ ကျွန်မအထဲက မသန့်စင်တာတွေ သန့်ရှင်းစေဖို့ ရည်ရွယ်ခဲ့မှန်း ကျွန်မ အထူးတလည် သိလာခဲ့တယ်။ ဒါက ကျွန်မအတွက် ဘုရားတာဝန်ယူနေတာပဲ။


၆၉။ အန္တရာယ်ထဲတွင် ကျွန်မ တာဝန်ကို မစွန့်ပစ်တော့ပါ

ရီဖင်း၊ တရုတ်ပြည်။

၂၀၂၁ ခုနှစ်၊ အောက်တိုဘာလမှာ ကျွန်မဟာ အရုဏ်ဦး အသင်းတော်မှာ ခေါင်းဆောင်အနေနဲ့ တာဝန်ထမ်းဆောင်ခဲ့ပါတယ်။ ဒီဇင်ဘာ ၁၀ ရက် ညနေခင်းမှာ ကျွန်မစာတစ်စောင်ရခဲ့ပါတယ်။ စာထဲမှာ ဧဝံဂေလိဆရာ ရန်ဟွေနဲ့ သူ့မိသားစုဟာ ၈ ရက် မွန်းလွဲပိုင်းမှာ ရဲဖမ်းဆီးခံရတယ်လို့ ဆိုထားပါတယ်။ အဲဒီမှာ ရုတ်တရက်ကျွန်မသတိရလိုက်တာက ကျွန်မရဲ့တွဲဖက် အစ်ကို လိကျိနဲ့ ယန်ဟွေတို့က နောက်တစ်နေ့နံနက်မှာ တွေ့ဆုံဖို့စီစဉ်ထားတယ်ဆိုတာကိုပါ။ ဒီအကြောင်းကို နောက်ထပ်တွဲဖက်အစ်မ ကျန်းရှင်နဲ့အတူ ကျွန်မဆွေးနွေးခဲ့ပြီး ယန်ဟွေ ဖမ်းဆီးခံရတဲ့အကြောင်းကို မနက်ဖြန်နံနက်မှာ လိကျိကို အမြန်ဆုံးအသိပေးဖို့ ဆုံးဖြတ်ခဲ့ပါတယ်။ ကျန်းရှင်က နောက်တစ်နေ့ သွားခဲ့ပေမဲ့ ၁၂ ရက် မွန်းလွဲပိုင်းရောက်တဲ့အထိ ပြန်မလာခဲ့ပါဘူး။ ကျွန်မ စိတ်သောကဖြစ်ပြီးကြောက်လာတယ်၊ ကျန်းရှင်လည်း အဖမ်းခံရင်အဖမ်းခံရလောက်ပြီဆိုပြီး စိတ်ပူလာခဲ့ပါတယ်။ တကယ်လို့ သူတို့အားလုံး အဖမ်းခံလိုက်ရရင် ညီအစ်ကိုမောင်နှမတွေ အများကြီး အမှုပတ်ကြမှာ၊ အသင်းတော်ရဲ့ ဘုရားနှုတ်ကပတ်တော်စာအုပ်တွေလည်း အန္တရာယ်ရှိလာပြီလေ။ ရဲတွေရှာဖွေရေးမလုပ်ခင်မှာ စာအုပ်တွေကိုရွှေ့ပြောင်းဖို့ ကျွန်မတို့ သွက်သွက်မလုပ်ကြရင် ဆုံးရှုံးမှု ကြီးမားမယ့်အပြင် ကျွန်မရဲ့ပြစ်မှားမှုဟာလည်း ကြီးလေးမှာပါပဲ။ ဒီအကြောင်းတွေကိုတွေးပြီး ကျွန်မ ပိုပြီးတောင် ကြောက်လန့်လာခဲ့တယ်။ ကျွန်မ ဘုရားသခင်ကို ရင်ထဲကနေ မပြတ်ဆုတောင်းခဲ့တယ်၊ “အို ဘုရားသခင်။ သမီးရဲ့ ဝိညာဉ်ရင့်ကျက်မှုဟာ သေးငယ်လွန်းပြီး ဒီအခြေအနေကို ဘယ်လိုကျော်ဖြတ်ရမလဲ မသိပါဘူး။ သမီးကို အသိဉာဏ်ပွင့်လင်းစေပြီး လမ်းပြတော်မူပါ။ ဒီနောက်ဆက်တွဲကို ကျကျနနကိုင်တွယ်ဖြေရှင်းနိုင်ဖို့ ယုံကြည်မှုနဲ့ သတ္တိပေးတော်မူပါ” လို့ပေါ့။ ဆုတောင်းပြီးတဲ့နောက်မှာ၊ ဘုရားသခင်နှုတ်ကပတ်တော်တွေရဲ့ စာအုပ်တွေ ရွှေ့ပြောင်းရေးကို ဆွေးနွေးဖို့ ညီအစ်မနှစ်ယောက်နဲ့ အစည်းအဝေးတစ်ခု စီစဉ်ဖို့အတွက် ကျွန်မ စာတစ်စောင် ချက်ချင်းရေးလိုက်ပါတယ်။ ကျွန်မ ထွက်တော့မဲ့အချိန်မှာ ကျွန်မကိုဧည့်ခံတဲ့ညီအစ်မက စိုးရိမ်တကြီး ပြောလာပါတယ်။ “အစ်မ သွားလို့မရဘူး။ တကယ်လို့ အစ်မအပြင်ထွက်သွားပြီး ပြန်မလာခဲ့ရင်၊ အသင်းတော်ရဲ့အလုပ်က ဘယ်လိုဖြစ်သွားမလဲ”တဲ့။ သူ့ရဲ့ကြောက်နေတဲ့ မျက်နှာထားကိုမြင်ပြီး ကျွန်မ ပိုပြီးတောင် စိတ်ပူသွားပါတယ်။ “သူတို့ အခုထိပြန်မလာကြသေးဘူးဆိုတော့၊ အဖမ်းခံလိုက်ရတာပဲဖြစ်မယ်။ ငါ အပြင်ထွက်ရင်ရော၊ ငါ့နောက်ကနေ တစ်ယောက်ယောက်လိုက်လာမှာလား။ တကယ်လို့ ငါ တကယ်ပဲပြန်မလာခဲ့ရင်ရော”ပေါ့။ ကျွန်မနှလုံးသားထဲမှာ ဘုရားသခင်ကို တောက်လျှောက်ဆုတောင်းခဲ့ပြီး ဘုရားသခင်ရဲ့နှုတ်ကပတ်တော်တွေကို စဉ်းစားခဲ့ပါတယ်။ “ယုံကြည်ခြင်းသည် သစ်လုံးတစ်လုံးတည်း တံတားကဲ့သို့ ဖြစ်သည်။ အသက်ကို လက်မှိုင်ချလျက် ဖက်တွယ်ထားသူတို့သည် ယင်းတံတားကို ဖြတ်ကူးရာတွင် အခက်ကြုံလိမ့်မည် ဖြစ်သော်လည်း မိမိတို့၏ အသက်ကို ပေးရန် အသင့်ရှိသော သူတို့သည် ခြေမြဲကာ စိုးရိမ်မှုကင်းလျက် ဖြတ်ကူးနိုင်ကြ၏။ အကယ်၍ လူသားသည် တွန့်ဆုတ်ကာ ကြောက်ရွံ့သော အတွေးများ သိုထားပါက၊ ယင်းမှာ ဘုရားသခင်ထဲသို့ ဝင်ရောက်ဖို့ ယုံကြည်ခြင်း တံတားအား ငါတို့ ဖြတ်ကူးမည်စိုးလျက်၊ စာတန်သည် ၎င်းတို့ကို လှည့်စားပြီး ဖြစ်သောကြောင့် ဖြစ်သည်။ စာတန်သည် ၎င်း၏ အတွေးအခေါ်များကို ငါတို့ထံ ပို့ရန် ဖြစ်နိုင်သမျှသောနည်းလမ်းတိုင်းကို ကြိုးစားနေ၏။ ငါတို့ကို အလင်းပေးပြီး ဉာဏ်အလင်းဖွင့်ပြဖို့ အချိန်တိုင်း ဘုရားသခင်ထံ ငါတို့ ဆုတောင်းသင့်သည်၊ ငါတို့အတွင်းမှ စာတန်၏ အဆိပ်အတောက်ကို သန့်စင်စေရန် ဘုရားသခင်အပေါ် အချိန်တိုင်း ငါတို့ မှီခိုသင့်သည်၊ ဘုရားသခင်နှင့် မည်သို့နီးကပ်လာရမည်ဆိုသည်ကို ငါတို့၏ စိတ်ဝိညာဉ်အတွင်း၌ အချိန်တိုင်း လက်တွေ့လုပ်ဆောင်သင့်ပြီး၊ ငါတို့၏ ဖြစ်တည်မှုတစ်ခုလုံးအပေါ် ဘုရားသခင်ကို အုပ်စိုးခွင့်ပေးသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) အခုဆိုရင် အသင်းတော်က ဖမ်းဆီးမှုတွေ ရင်ဆိုင်နေရပြီမို့၊ ညီအစ်ကိုမောင်နှမတွေနဲ့ ဘုရားသခင်နှုတ်ကပတ်တော် စာအုပ်တွေကို ကာကွယ်ဖို့က ကျွန်မရဲ့ဝတ္တရားနဲ့ အရေးတကြီးတာဝန်ဖြစ်ခဲ့ပါတယ်။ အဖမ်းခံရမှာကို ကြောက်ရွံ့တာက စာတန်ပေးပို့တဲ့ အတွေးတစ်ခုပါပဲ။ စာတန်ရဲ့ထောင်ချောက်ထဲမကျမိအောင် ကျွန်မရှောင်ရပါမယ်။ ကျွန်မသာ အဖမ်းခံရမှာကိုကြောက်ရွံ့ပြီး ပုန်းနေခဲ့မယ်၊ ဘုရားသခင်နှုတ်ကပတ်တော်တွေရဲ့ စာအုပ်တွေကို အချိန်မီမပြောင်းရွှေ့ခဲ့တဲ့အပြင်၊ စာအုပ်တွေကို ရဲတွေသိမ်းဆည်းသွားမယ်ဆိုရင် ကျွန်မ ပြစ်မှားခဲ့မှာပါပဲ။ ဒီလိုအရေးအကြီးဆုံးအချိန်မှာ အသင်းတော်ရဲ့ အကျိုးစီးပွားကို မကာကွယ်နိုင်ဘူးဆိုတာ ရှက်စရာဖြစ်မှာပါ။ ရွှေ့ပြောင်းရေးကိစ္စက အန္တရာယ်များတယ်ဆိုပေမဲ့ ဘုရားသခင်ဟာ အနန္တတန်ခိုးရှိပြီး အရာရာတိုင်းဟာ ဘုရားသခင်ရဲ့ထိန်းချုပ်မှုအောက်မှာရှိတယ်လို့ ကျွန်မယုံကြည်ခဲ့တယ်။ ကျွန်မအဖမ်းခံရမလား၊ အဖမ်းမခံရဘူးလားဆိုတာကို ဘုရားသခင်ကဆုံးဖြတ်ပြီးသားပါ။ ဘုရားသခင်ခွင့်မပြုခဲ့ရင် ရဲတွေဟာ ကျွန်မခေါင်းပေါ်က ဆံချည်တစ်မျှင်ကိုတောင် ထိမှာ မဟုတ်ပါဘူး။ ဘုရားသခင်နှုတ်ကပတ်တော်တွေကို ဆင်ခြင်သုံးသပ်ပြီး ကျွန်မ ကြောက်တာလျော့လာတယ်။ ညီအစ်မနှစ်ယောက်နဲ့ ဆွေးနွေးပြီးတဲ့နောက်မှာ၊ သီးခြားစီ အလုပ်လုပ်ဖို့ အမြန်လူခွဲခဲ့ပါတယ်။ တစ်ယောက်က ညီအစ်ကိုမောင်နှမတွေကိုသတိပေးဖို့ ထွက်သွားပြီး၊ ကျွန်မနဲ့အတူ နောက်ညီအစ်မတစ်ယောက်က ဘုရားသခင်နှုတ်ကပတ်တော်တွေရဲ့ စာအုပ်တွေရွှေ့ပြောင်းရေးကို ကြီးကြပ်ခဲ့ပါတယ်။ ဘုရားသခင်နှုတ်ကပတ်တော်တွေရဲ့ စာအုပ်တွေ အားလုံးကို လုံလုံခြုံခြုံ ပြောင်းရွှေ့ပြီးပြီဆိုမှ နောက်ဆုံးမှာ ကျွန်မ စိတ်သက်သာရာရခဲ့ပါတယ်။

နောက်ပိုင်းမှာ ယုဒတစ်ယောက်သစ္စာဖောက်တာကြောင့် အသင်းတော်ထဲက နောက်ထပ်လူတွေအများကြီးအဖမ်းခံခဲ့ရပြီး၊ ဘုရားသခင်နှုတ်ကပတ်တော်တွေရဲ့ စာအုပ်တွေလည်း ရဲတွေ ဆက်တိုက်သိမ်းတာခံခဲ့ရပါတယ်။ ဇန်နဝါရီလ ၄ ရက် ၂၀၂၂ ခုနှစ်မှာ ကျွန်မကိုဧည့်ခံနေခဲ့တဲ့ ရန်ဟောင် ပါ ရဲဖမ်းခံလိုက်ရပါတယ်။ နေထိုင်ဖို့သင့်တော်တဲ့နေရာတစ်ခုမရှိတာမို့ ကမန်းကတန်း ထွက်ပြေးဖို့စဉ်းစားခဲ့တယ်၊ တွေးမိတာပေါ့။ “တကယ်လို့ ငါသာရဲဖမ်းခံလိုက်ရရင် အပြင်းအထန်နှိပ်စက်တာကိုခံရမှာပဲ။ အဲဒါကို ငါမခံနိုင်ဘဲ ယုဒလို ဘုရားသခင်ကိုသစ္စာဖောက်လိုက်ရင် အကျိုးဆက်တွေက မတွေးတတ်အောင်ဖြစ်တော့မှာပဲ”ပေါ့။ နောက်ဆုံးမှာ နည်းနည်းလုံခြုံတဲ့နေရာတစ်ခုတွေ့ခဲ့ပါတယ်။ ဒါပေမဲ့ သိပ်မကြာလိုက်ခင်မှာ ဒီနေရာကလည်း ယုဒတစ်ယောက်သတင်းပေးတာခံလိုက်ရတဲ့အတွက် ကျွန်မ ထပ်ရွှေ့ခဲ့ရတယ်။ နေဖို့ သင့်လျော်တဲ့နေရာတစ်ခုမရှိဘဲ၊ ဘယ်နေရာကမှ ကျွန်မတို့အတွက် စိတ်မချရဘူးလို့ခံစားခဲ့ရတယ်။ ကျွန်မ အရမ်းကို ကူကယ်ရာမဲ့ပြီး စိတ်ထိခိုက်ခဲ့ရတယ်။ မညည်းညူဘဲကို မနေနိုင်ခဲ့ဘူး။ “အမြဲတမ်း ကြောက်စိတ်၊ သောကစိတ်နဲ့ နေထိုင်ရတဲ့ ဒီလိုနေ့တွေ ဘယ်တော့များမှ အဆုံးသတ်မှာလဲ။ ရဲတွေက ကျွန်မကိုဖမ်းပြီး ရိုက်သတ်လိုက်တာကမှ ပိုကောင်းဦးမယ်”ပေါ့။ ကျွန်မရဲ့ ကမ်းကုန်တဲ့နာကျင်မှုထဲမှာ ဘုရားသခင်ရဲ့နှုတ်ကပတ်တော်တွေကို သတိရခဲ့ပါတယ်။ “ငါ့အတွက် အရာအားလုံးကို စွန့်လွှတ်ရန်နှင့် သင့်ခွန်အား ရှိသမျှဖြင့် ငါ့နောက် လိုက်ရန် သင်သည် အဆင်သင့်ဖြစ်နေရမည် ဖြစ်ပြီး မည်သည့်အဖိုးအခကိုမဆို ပေးဆပ်ရန် အဆင်သင့်ဖြစ်နေရမည်။ ယခုအချိန်သည် သင့်ကို ငါစစ်ဆေးမည့် အချိန်ဖြစ်သည်။ သင်၏ သစ္စာစောင့်သိမှုကို ငါ့အား သင်ဆက်ကပ်မည်လော။ သင်သည် လမ်းဆုံးအထိ သစ္စာရှိစွာ ငါ့နောက် လိုက်နိုင်သလော။ ကြောက်ရွံ့ခြင်းမရှိနှင့်။ ငါ၏မစခြင်းဖြင့်၊ အဘယ်သူသည် ဤလမ်းကို တစ်ကြိမ်တစ်ခါမျှ ပိတ်ဆို့နိုင်မည်နည်း။ ဤအရာကို သတိရလော့။ သတိရလော့။ အရာခပ်သိမ်းတွင် ငါ၏ ရည်ရွယ်ချက်ကောင်းများ ပါဝင်ပြီး အရာခပ်သိမ်းသည် ငါ၏ စိစစ်မှုအောက်တွင် ရှိသည်။ မမေ့လျော့နှင့်။ ဖြစ်သမျှအားလုံးသည် ငါ၏ကောင်းမွန်သော စိတ်သဘောအားဖြင့် ဖြစ်ပြီး၊ အရာရာသည် ငါ၏ စောင့်ကြည့်ခြင်းအောက်တွင် ရှိ၏။ သင် ပြောသမျှနှင့် လုပ်သမျှအားလုံးတွင် ငါ၏နှုတ်ကပတ်တော်ကို သင် လိုက်လျှောက်နိုင်သလော။ မီးဖြင့် စမ်းသပ်မှုများ သင့်အပေါ် ရောက်လာသောအခါ၊ သင်သည် ဒူးထောက်ကာ ဟစ်ခေါ်မည်လော။ သို့မဟုတ် ရှေ့ဆက်နိုင်စွမ်းမရှိဘဲ တွန့်ဆုတ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၁၀)) ဘုရားသခင်ရဲ့နှုတ်ကပတ်တော်တွေက ကျွန်မကိုနားလည်စေခဲ့တာဟာ၊ အသင်းတော် ရင်ဆိုင်နေခဲ့ရတဲ့ ဒီနှိပ်စက်မှုနဲ့ဖမ်းဆီးမှု တစ်သုတ်ပြီးတစ်သုတ်မှာ ယုဒတချို့ ထုတ်ဖော်ခံရပြီး တာဝန်တွေထမ်းဆောင်ဖို့ လုံခြုံတဲ့နေရာတွေမရှိတာက ကျွန်မတို့ကို အခက်အခဲအများကြီးရောက်ရှိစေပေမဲ့လည်း ဒီအခက်အခဲတွေက ကျွန်မရဲ့ယုံကြည်မှုကို စုံလင်အောင်လုပ်ပေးနိုင်ခဲ့ပြီး ကျွန်မရဲ့ဖောက်ပြန်ပျကစီးမှုတွေကို ထုတ်ဖော်ပေးနိုင်ခဲ့ပါတယ်။ နောက်ဆုံးသော ကာလအတွင်း ဘုရားသခင်ရဲ့အလုပ်ဟာ အသွင်မျိုးစုံတဲ့ နှိပ်စက်မှု၊ ဆင်းရဲဒုက္ခ၊ စမ်းသပ်မှုနဲ့ စစ်ဆေးမှုတွေကနေတစ်ဆင့် လူတွေရဲ့ယုံကြည်မှုကို စမ်းသပ်ပြီး ဘယ်သူက အမှန်တကယ်ယုံကြည်သလဲ၊ ဘယ်သူက မယုံကြည်ဘူးလဲဆိုတာကို ထုတ်ဖော်ဖို့ရည်ရွယ်ပါတယ်။ အန္တရာယ်နဲ့ဒုက္ခထဲမှာ ဘုရားနှုတ်ကပတ်တော်တွေကို ဆက်ဖတ်ပြီး သူတို့ရဲ့တာဝန်တွေမှာ ဆက်ပြီး သစ္စာစောင့်သိသူတွေ၊ အဖမ်းရတဲ့အခါမှာတောင် အဆင်းနီတဲ့ နဂါးကြီးနဲ့ ရင်ဆိုင်တော့ သက်သေခံချက်မှာ ခိုင်ခိုင်မာမာ ရပ်တည်သူဟာ ဘုရားသခင်ရဲ့ စစ်မှန်တဲ့ ယုံကြည်သူနဲ့နောက်လိုက်တွေပါပဲ။ တခြားတစ်ဖက်မှာတော့၊ တွန့်ဆုတ်ကြသူတွေ၊ သူတို့တာဝန်တွေကိုစွန့်ပစ်ကြသူတွေ ဖမ်းဆီးမှုနဲ့ ဆင်းရဲဒုက္ခဖြစ်ချိန်မှာ သူတို့ကိုယ်သူတို့ကာကွယ်ဖို့ ဘုရားသခင်ကိုသစ္စာဖောက်ကြသူတွေဟာ ဘုရားသခင်ရဲ့အလုပ်ကတစ်ဆင့် ထုတ်ဖော်ခံရတဲ့ တောပင်တွေနဲ့မယုံကြည်သူတွေဖြစ်ပြီး သူတို့ဟာ နောက်ဆုံးမှာ ဖယ်ရှားရှင်းလင်းခံရမှာပါပဲ။ ဒါဟာ ဘုရားသခင်အလုပ်ရဲ့ ဉာဏ်ပညာပါပဲ။ အရင်ကတော့၊ ကျွန်မကိုယ်ကျွန်မ ခိုင်မာတဲ့ယုံကြည်မှုရှိပြီး ဘုရားသခင်ကိုယုံကြည်ခဲ့တယ်လို့ထင်ခဲ့တာပါ။ ဒါပေမဲ့ ဖြစ်ရပ်မှန်တွေက ကျွန်မဟာ စစ်မှန်တဲ့ သစ္စာစောင့်သိမှုနဲ့ ကျိုးနွံနာခံမှုမရှိတာကို ပြသခဲ့ပါတယ်။ ဒီလိုအခြေအနေတစ်ခုမှာ၊ ကျွန်မဟာ ပုန်းရင်း၊ နေရာရွှေ့ရင်း ညည်းညူရင်းနဲ့ ကိုယ်ခန္ဓာ ဆင်းရဲဒုက္ခနဲ့ ရင်ဆိုင်ရတော့ ကျိုးနွံနာခံဖို့ ဆက်ငြင်းဆန်နေခဲ့ပါတယ်။ ပြီးတော့ အတောမသတ်တဲ့ကြောက်ရွံ့မှုထဲနေရတာကို ရှောင်ရှားဖို့ ရဲအဖမ်းခံပြီး ရိုက်သတ်ခံဖို့တောင် စဉ်းစားခဲ့ပါသေးတယ်။ ကျွန်မ ဘယ်လောက်ပုန်ကန်ခဲ့သလဲ အခုမြင်လိုက်ရပါတယ်။ အရေးကြီးတဲ့အခိုက်အတန့်တွေမှာ ဘုရားသခင်အတွက် သက်သေခံဖို့ ပျက်ကွက်နေခဲ့ပြီး အဲဒီအစား စာတန်နဲ့သာ အပေးအယူလုပ်နေခဲ့တာပါ။ ဘုရားသခင်ကို ကျွန်မ တကယ်ပဲစိတ်ပျက်စေခဲ့မိပြီ။ ကျွန်မသိသွားတာတစ်ခုလည်း ရှိပါတယ်။ ညှဉ်းပန်းနှိပ်စက်မှုနဲ့ ဒုက္ခကို ရင်ဆိုင်ရတော့ ကျွန်မဟာ ဘုရားသခင်အပေါ် သစ္စာစောင့်သိခဲ့သင့်ပြီး အဆုံးသတ်အထိ အခက်အခဲမှန်သမျှကို ကြံ့ကြံ့ခံခဲ့သင့်တာပါ။ ဒါဟာ စစ်မှန်တဲ့ယုံကြည်သူတွေလုပ်သင့်တဲ့ အရာပဲလေ။ ဒီလိုနားလည်သဘောပေါက်မှုနဲ့ ကျွန်မ အားအင်ရှိလာတယ်။

မတ်လ ၂၀၂၂ ခုနှစ်မှာ ပြန်လွတ်လာခဲ့တဲ့ ညီအစ်မတစ်ယောက်က ကျွန်မကို သတင်းပေးလာပါတယ်။ ကျွန်မက အသင်းတော်ခေါင်းဆောင်ဆိုတာ ရဲတွေသိတယ်ဆိုတာရယ်၊ ကျွန်မကို နောက်ယောင်ခံဖို့ စကိုင်းနက် စောင့်ကြည့်ရေးစနစ်ကို သူတို့သုံးနေပြီး ကျွန်မ အိမ်ကထွက်တာနဲ့ သူတို့ဖမ်းမိမှာပဲဆိုပြီး လေလုံးထွားနေကြတယ်ဆိုတာရယ်ပါ။ ဒီသတင်းအချက်အလက်ကြောင့် ကျွန်မ အတော့်ကိုစိတ်လှုပ်ရှားပြီး ကြောက်သွားတယ်။ အဖမ်းခံရမဲ့ အန္တရာယ်ထဲ အမြဲရောက်နေသလို ခံစားခဲ့ရတယ်။ ကျွန်မ တွေးမိတယ်။ “ရဲတွေက ငါ့ကိုဖမ်းမိရင် လွယ်လွယ်နဲ့လွှတ်ပေးမှာမဟုတ်ဘူး။ သူတို့က ခေါင်းဆောင်တွေကို အဓိကပစ်မှတ်ထားနေတာမို့ ညီအစ်ကိုမောင်နှမတွေကို သစ္စာဖောက်ဖို့ သေချာပေါက် ဇွတ်ခိုင်းမှာပဲ။ သူတို့ကို ငါသစ္စာမဖောက်ရင်၊ ငါ့ကို တကယ့်ကိုအပြင်းအထန်နှိပ်စက်ကြမှာ၊ ရိုက်သတ်တာ ဒါမှမဟုတ် သေရာပါဒဏ်ရာရတဲ့အထိတောင် ဖြစ်နိုင်တယ်။ တကယ်လို့ ငါရိုက်သတ်ခံလိုက်ရရင်၊ ငါ့ရဲ့ ဘုရားသခင်ကိုယုံကြည်တဲ့ခရီးက အဆုံးသတ်သွားတော့မှာမဟုတ်ဘူးလား။ ကယ်တင်ခံရဖို့အခွင့်အရေး ငါဆုံးရှုံးမှာမဟုတ်ဘူးလား”ပေါ့။ ဒီအကြောင်းကို ကျွန်မထပ်ပြီးစဉ်းစားဖို့ မတတ်သာတော့ပါဘူး။ ၃ ၄ ရက်ကြာပြီးတဲ့နောက် အထက်ပိုင်းခေါင်းဆောင်တစ်ယောက်ဆီက စာတစ်စောင်လက်ခံရရှိခဲ့ပါတယ်။ ကျွန်မနဲ့ ညီအစ်မ ချန်းလီကို မိုးသောက်ကြယ်အသင်းတော်ကို ရွှေ့ပြောင်းဖို့ ညွှန်ကြားတဲ့စာပါ။ ကျွန်မ ကျိတ်ပြီးကျေနပ်သွားတယ်။ တွေးမိတယ်။ “နောက်ဆုံးတော့ ဒီနေရာကနေ ငါထွက်နိုင်ပြီ။ ဒီက အခြေအနေက အရမ်းကြောက်ဖို့ကောင်းတယ်၊ ရဲတွေက လူအယောက် ၉၀ ကျော်ကို ဖမ်းထားပြီးပြီ။ ဒီမှာ နေနေတာက အရမ်းအန္တရာယ်များတယ်”ပေါ့။ ပြောင်းရွှေ့ဖို့ စောင့်နေတုန်းမှာ၊ မိုးသောက်ကြယ်အသင်းတော်ကနေ နောက်ထပ်စာတစ်စောင် လက်ခံရရှိခဲ့ပါတယ်။ သူတို့ ပြောထားတာက၊ အသင်းတော်ခေါင်းဆောင်နှစ်ယောက်နဲ့ ညီအစ်ကိုမောင်နှမ ဆယ့်နှစ်ယောက်လောက် အဖမ်းခံလိုက်ရတယ်ဆိုတာရယ်၊ တချို့ ဘုရားသခင်နှုတ်ကပတ်တော်တွေရဲ့ စာအုပ်တွေလည်း ရဲတွေသိမ်းယူတာခံလိုက်ရတယ်ဆိုတာရယ်ပါ။ အဲဒီကအခြေအနေနဲ့ ရင်းနှီးကျွမ်းဝင်တဲ့ ချန်လီက ညတွင်းချင်းမှာ နောက်ဆက်တွဲကို ကိုင်တွယ်ဖို့ ထွက်သွားရပြီး ကျွန်မရဲ့အရွှေ့အပြောင်း နှောင့်နှေးသွားခဲ့ပါတယ်။ ချန်လီ ပြောခဲ့တာက “ပတ်ဝန်းကျင်က အရမ်းဆိုးနေပြီ နောက်ပြီး နောက်ဆက်တွဲကို ကိုင်တွယ်ဖို့ မိုးသောက်ကြယ်အသင်းတော်ကို ကျွန်မတို့သွားရမယ်။ အစ်မ အခုထွက်သွားရင် ကျွန်မတို့ရဲ့ဒီအသင်းတော်ရဲ့အလုပ်က ဘယ်လိုဖြစ်သွားမလဲ”တဲ့။ သူ့စကားလုံးတွေကြောင့် ကျွန်မ အရမ်းလိပ်ပြာမသန့်ဖြစ်သွားတယ်။ ကျွန်မက စောစောထွက်ရဖို့စဉ်းစားနေချိန်မှာ ညီအစ်မတွေက နောက်ဆက်တွဲကိုကိုင်တွယ်ဖို့ သူတို့ရဲ့အသက်တွေကိုစွန့်နေကြတာပါ။ ကျွန်မဟာ အသင်းတော်ခေါင်းဆောင်တစ်ဦးအနေနဲ့ အရေးကြီးတဲ့အချိန်မှာ အသင်းတော်အလုပ်ကို မကာကွယ်ခဲ့သလို ညီအစ်မတွေရဲ့အခက်အခဲတွေကို မစဉ်းစားခဲ့ဘဲ ထွက်ပဲ ထွက်သွားချင်ခဲ့ပါတယ်။ ကျွန်မ ဘယ်လိုကြောင့် တအား တစ်ကိုယ်ကောင်းဆန်နိုင်ရတာလဲ။ ဒါကို သဘောပေါက်သွားပြီးတဲ့နောက်မှာ အထက်ခေါင်းဆောင်ကို အခြေအနေရှင်းပြခဲ့ပါတယ်။ ဆက်နေပြီး အသင်းတော်ရဲ့အလုပ်တွေကို ကိုင်တွယ်လိုတဲ့ဆန္ဒကို ဖော်ပြခဲ့တာပေါ့။ အဲဒီအချိန်မှာ၊ ဘုရားသခင်ရှေ့ကို ကျွန်မသွားပြီးဆုတောင်းပြီးရှာဖွေခဲ့တယ်။ “ဒီလိုပတ်ဝန်းကျင်မျိုးကို ခွင့်ပြုရတဲ့ ဘုရားသခင်ရဲ့ရည်ရွယ်ချက်က ဘာပါလဲ။ ကျွန်မကိုယ်ကျွန်မ ဘယ်လိုဆင်ခြင်သုံးသပ်ပြီး ကိုယ့်ကိုယ်ကိုယ် ဘယ်လိုသိသင့်သလဲ”ပေါ့။ အဲဒီအချိန်မှာ ဘုရားသခင်ရဲ့နှုတ်ကပတ်တော်တစ်ပိုဒ်ကို ကျွန်မဖတ်ခဲ့ပါတယ်။ “ဘုရားသခင်ကို သစ္စာစောင့်သိသည့်သူများက ပတ်ဝန်းကျင်တစ်ခုသည် အန္တရာယ် ရှိသည်ကို ရှင်းလင်းစွာ သိသည့်အခါတွင် ၎င်းတို့ကိုယ်တိုင် မဆုတ်ခွာမီ နောက်ဆက်တွဲ အခြေအနေကို ကိုင်တွယ်သည့် အလုပ်ကို လုပ်ဖို့ လိုလားဆဲဖြစ်ကာ ဘုရားအိမ်တော်ကို ဆုံးရှုံးမှုများ အနည်းဆုံးဖြစ်အောင် ထိန်းသိမ်းကြသည်။ ၎င်းတို့သည် မိမိတို့ကိုယ်တိုင်၏ ဘေးကင်းရေးကို ဦးစားမပေးကြပေ။ ငါ့ကိုပြောလော့၊ အဆင်းနီသောနဂါးကြီး၏ ဤကောက်ကျစ်ဆိုးယုတ်သောနိုင်ငံတွင် ဘုရားသခင်ကို ယုံကြည်ခြင်းနှင့် တာဝန်တစ်ခုကို ထမ်းဆောင်ခြင်းတွင် အန္တရာယ်လုံးဝ မရှိဟု မည်သူက သေချာစေနိုင်သနည်း။ မည်သည့်တာဝန်ကို တာဝန်ယူဆောင်ရွက်ပါစေ ယင်းက အန္တရာယ်အချို့ ပါဝင်သည်။ သို့တိုင် တာဝန်ထမ်းဆောင်ခြင်းသည် ဘုရားသခင်၏ တာဝန်ပေးစေခိုင်းထားခြင်းဖြစ်ပြီး ဘုရားသခင်၏ နောက်လိုက်စဉ်တွင် မိမိ၏တာဝန် ထမ်းဆောင်ခြင်းနှင့် ပတ်သက်သည့် အန္တရာယ်ကို ခံယူရမည် ဖြစ်သည်။ အကြင်သူသည် ဉာဏ်ပညာကို အသုံးပြုသင့်ပြီး မိမိ၏ဘေးကင်းလုံခြုံရေးကို သေချာစေဖို့ ချိန်ဆရန် လိုအပ်သော်လည်း မိမိ၏ ကိုယ်ရေးကိုယ်တာ ဘေးကင်းလုံခြုံရေးကို ဦးစားမပေးသင့်ပေ။ ထိုသူသည် ဘုရားအိမ်တော်၏အလုပ်နှင့် ဧဝံဂေလိဖြန့်ဝေခြင်းကို ဦးစားပေးလျက် ဘုရားရည်ရွယ်ချက်များကို အလေးထားသင့်သည်။ မိမိအတွက် ဘုရားသခင်၏ တာဝန်ပေးစေခိုင်းချက်ကို ပြီးမြောက်ခြင်းသည် အရေးအကြီးဆုံး အရာဖြစ်ပြီး ဦးစားပေးဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားသခင်ရဲ့နှုတ်ကပတ်တော်တွေကို ဖတ်ရှုရင်း ကျွန်မနားလည်လိုက်တာက၊ ဘုရားသခင်ကို အမှန်တကယ်ယုံကြည်ပြီး သူ့အပေါ်သစ္စာစောင့်သိသူတွေဟာ ဘုရားသခင်ရွေးချယ်ထားတဲ့လူတွေကို အဆင်းနီတဲ့နဂါးကြီးက အရူးအမူးဖမ်းဆီးနေတာကို မြင်ရတဲ့အခါမှာ ဇာတိပကတိကို ပုန်ကန်၊ သူတို့ရဲ့လုံခြုံရေးကို ဥပေက္ခာပြုနိုင်ကြပြီး ဘုရားသခင်အိမ်တော်ရဲ့ အကျိုးစီးပွားကို ထိန်းသိမ်းနိုင်ကြတယ်ဆိုတာပါပဲ။ ဒါဟာ ဘုရားသခင်ရဲ့ရည်ရွယ်ချက်ကို သုံးသပ်ဆင်ခြင်တဲ့သူ၊ လူ့သဘာဝနဲ့အသိစိတ်ရှိတဲ့သူပါပဲ။ ဒါပေမဲ့ အသင်းတော်အလုပ်ကို ဆောင်ရွက်ဖို့ လူတွေလိုအပ်ခဲ့တာကို ကျွန်မမြင်ခဲ့တုန်းက ကျွန်မရဲ့လုံခြုံရေးနဲ့ဒီနေရာကနေ အမြန်ဆုံးဘယ်လိုထွက်ရမလဲကိုပဲ စဉ်းစားခဲ့တယ်။ ဒါဆိုရင် အတောမသတ်တဲ့ ကြောက်ရွံ့မှုတွေ၊ သောကစိတ်တွေနဲ့ ကိုယ့်နေ့ရက်တွေကို ကုန်ဆုံးရတော့မှာ မဟုတ်ဘူးပေါ့။ ကျွန်မဟာ အသင်းတော်အလုပ်ကို မစဉ်းစားခဲ့သလို ညီအစ်မတွေရဲ့အခက်အခဲတွေကိုလည်း မစာနာခဲ့ပါဘူး။ ကျွန်မရဲ့ဝတ္တရားတွေကို ခေါင်းရှောင်ပြီး လိပ်ခွံထဲကလိပ်တစ်ကောင်လိုသာ ပုန်းနေချင်ခဲ့တာပါ။ ကျွန်မဟာ သူရဲဘောကြောင်တဲ့သူတစ်ယောက်ဖြစ်ခဲ့တာပါ၊ လူ့သဘာဝ လုံးဝမရှိတဲ့သူပေါ့။ ဒုက္ခဆင်းရဲ ရင်ဆိုင်ရချိန်မှာ ကျွန်မဟာ ကိုယ့်ကိုယ်ကိုယ်ကာကွယ်ခဲ့ပြီး အသင်းတော်အလုပ်ကို ဥပေက္ခာပြုခဲ့တယ်၊ ကျွန်မရဲ့တစ်ကိုယ်ကောင်းဆန်ပြီး စက်ဆုပ်ဖွယ်သဘာဝကို ပြခဲ့ပါတယ်။ ကျွန်မ အမှားပြင်ဆင်ချက်မလုပ်ခဲ့ရင်၊ ဘုရားသခင်ရဲ့အမုန်းတရားနဲ့ပစ်ပယ်ခြင်းကို သေချာပေါက်ခံရမှာပါ။ ကျွန်မဟာ ဇာတိပကတိကို လိုက်နာလို့မရတော့ဘူး၊ သူရဲဘောကြောင်နေလို့ မရတော့ဘူး။ ပတ်ဝန်းကျင်ဟာ ဘယ်လောက်ပဲအန္တရာယ်များလာခဲ့ပါစေ၊ အခက်အခဲတွေက ဘယ်လောက်ကြီးပါလာခဲ့ပါစေ၊ အသင်းတော်အလုပ်ကို ထိန်းသိမ်းဖို့ ကျွန်မကိုယ်ကျွန်မ အပြည့်အဝကျင့်သုံးရခဲ့မှာပါ။ ဖန်ဆင်းခံတစ်ယောက်အနေနဲ့ ရှိသင့်တဲ့ သစ္စာစောင့်သိမှုနဲ့ကျိုးနွံနာခံမှုဆိုတာ ဒါပါပဲ။ ဒါဟာ စာတန်အပေါ် အောင်နိုင်ခြင်းရဲ့သက်သေခံချက်လည်း ဖြစ်တယ်လေ။ ကျွန်မဟာ နောက်ဆက်တွဲကိုင်တွယ်ဖို့ နေပြီးညီအစ်မတွေနဲ့ အလုပ်လုပ်ဖို့ ဆန္ဒရှိခဲ့ပါတယ်။

နောက်ပိုင်းမှာ ညီအစ်ကိုမောင်နှမတွေက ကျွန်မအခြေအနေနဲ့ပတ်သက်ပြီး ဘုရားသခင်နှုတ်ကပတ်တော်တစ်ပိုဒ်ကိုဖတ်ပြခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်များသည် ၎င်းတို့၏ ဘေးကင်းမှုကို ကာကွယ်ရန်အတွက် အစွမ်းကုန် လုပ်ဆောင်ကြသည်။ ၎င်းတို့က မိမိတို့ကိုယ်ကို ထင်မြင်သည်မှာ ‘ငါ၏ လုံခြုံမှုကို အပြည့်အဝ သေချာအောင်လုပ်ဆောင်ရမည်။ မည်သူက အဖမ်းခံရသည်ဖြစ်စေ ငါမဖြစ်ရ’ ဟူ၍ ဖြစ်သည်။...နေရာတစ်ခုက လုံခြုံလျှင် အန္တိခရစ်များသည် အလုပ်လုပ်ရန် ထိုနေရာကို ရွေးချယ်လိမ့်မည်။ ပြီးလျှင် ၎င်းတို့၏ ကြီးမားသော ‘တာဝန်သိစိတ်’နှင့် ‘သစ္စာစောင့်သိခြင်း’ တို့ကို ပြစားလျက် အမှန်ပင် အလွန်တက်ကြွပြီး အပြုသဘောဆောင်သည့်် ပုံစံရှိလိမ့်မည်။ အချို့သောအလုပ်သည် စွန့်စားရခြင်း ပါဝင်ပြီးထိခိုက်မှုဖြစ်ဖွယ်ရှိပါက၊ လုပ်ဆောင်သူသည် အဆင်းနီသော နဂါးကြီး၏ တွေ့ရှိခံရဖွယ်ရှိပါက ၎င်းတို့သည် ဆင်ခြေများပေးပြီး ငြင်းဆန်ကာ ယင်းမှ ထွက်ပြေးဖို့ အခွင့်အရေးရှာကြသည်။ အန္တရာယ်ရှိသည်နှင့်တစ်ပြိုင်နက်၊ သို့မဟုတ် အန္တရာယ်၏ အရိပ်အယောင်ရှိသည်နှင့်တစ်ပြိုင်နက် ညီအစ်ကို မောင်နှမများကို ဂရုစိုက်ခြင်းမရှိဘဲ ကိုယ်လွတ်ရုန်းပြီး မိမိတို့တာဝန်ကို စွန့်ပစ်မည့်နည်းလမ်းများ တွေးကြသည်။ ၎င်းတို့သည် မိမိတို့ကိုယ်ကိုယ် အန္တရာယ်မှ လွတ်စေဖို့သာ ဂရုစိုက်ကြသည်။ စိတ်နှလုံးတွင် ၎င်းတို့ ပြင်ဆင်ထားနှင့်ပြီး ဖြစ်နိုင်သည်။ အန္တရာယ်ပေါ်လာသည်နှင့်တစ်ပြိုင်နက် အသင်းတော်အလုပ် မည်သို့ဖြစ်နေသည်၊ သို့မဟုတ် ယင်းက ဘုရားအိမ်တော်၏ အကျိုးစီးပွားများအား မည်သည့် ဆုံးရှုံးမှုရောက်စေမည်၊ သို့မဟုတ် ညီအစ်ကို မောင်နှမများ၏ ဘေးကင်းလုံခြုံမှုကို ဂရုမစိုက်ဘဲ ၎င်းတို့ လုပ်နေသည့် အလုပ်ကို ချက်ချင်း ရပ်ဆိုင်းလိုက်ကြသည်။ ၎င်းတို့အဖို့ အရေးကြီးသည်မှာ ထွက်ပြေးဖို့ ဖြစ်သည်။...ဤလူများသည် ဘုရားသခင်ကို ယုံကြည်ခြင်းအတွက် နှိပ်စက်ခံရရန်လိုလားခြင်း မရှိကြချေ။ အဖမ်းခံရမည်ကိုလည်းကောင်း၊ ညှဉ်းဆဲခံရပြီး စီရင်ချက်ချခံရမည်ကိုလည်းကောင်း ၎င်းတို့ စိုးရွံ့ကြသည်။ အမှန်မှာ ၎င်းတို့သည် မိမိတို့၏ စိတ်နှလုံး၌ စာတန်ကို မလွန်ဆန်နိုင်ဖြစ်ကြသည်မှာ ကြာပြီဖြစ်သည်။ ဆိုးယုတ်သော အစိုးရ၏ တန်ခိုးအာဏာကို ၎င်းတို့ ကြောက်လန့်ကြပြီး ၎င်းတို့အပေါ် ကျရောက်မည့် ညှဉ်းဆဲမှုနှင့် ပြင်းထန်သော စစ်ကြောမေးမြန်းမှုကဲ့သို့သော အရာများကို သာ၍ပင် ကြောက်ကြသေးသည်။ ထို့ကြောင့် အန္တိခရစ်တို့နှင့် ပတ်သက်၍ အားလုံး အဆင်ပြေချောမွေ့နေပြီး ၎င်းတို့၏ ဘေးကင်းလုံခြုံမှုကို ခြိမ်းခြောက်ခြင်းမရှိ၊ သို့မဟုတ် ယင်းနှင့် ပတ်သက်၍ ပြဿနာမရှိသကဲ့သို့ မည်သည့်ဘေးမျှ ဖြစ်နိုင်ခြေ မရှိပါက ၎င်းတို့သည် မိမိတို့၏ စိတ်ထက်သန်မှု၊ ‘သစ္စာစောင့်သိခြင်း’နှင့် မိမိတို့၏ ပိုင်ဆိုင်မှုများကိုပင် ပေးကောင်းပေးနိုင်ကြပေမည်။ သို့သော် အခြေအနေများက ဆိုးရွားပြီး ဘုရားသခင်ကို ယုံကြည်ခြင်းနှင့် မိမိတို့၏ တာဝန်လုပ်ဆောင်ခြင်းအတွက် ၎င်းတို့အချိန်မရွေး အဖမ်းခံရနိုင်ပါက ဘုရားသခင်အပေါ် ၎င်းတို့၏ ယုံကြည်မှုက မိမိတို့၏ အရာရှိရာထူးမှ ဖြုတ်ခြင်းခံရနိုင်ပါက၊ သို့မဟုတ် ၎င်းတို့နှင့် ရင်းနှီးသူများ၏ စွန့်ပစ်ခြင်းခံရကောင်း ခံရနိုင်စေမည်ဆိုပါက ၎င်းတို့သည် ဧဝံဂေလိ ဟောကာ ဘုရားသခင်ကို သက်သေခံခြင်းမရှိသကဲ့သို့ မိမိတို့တာဝန်ကို လုပ်ဆောင်ခြင်းမရှိဘဲ အထူးသတိထားကြလိမ့်မည် ဖြစ်သည်။ ဆင်းရဲဒုက္ခ အရိပ်လက္ခဏာ အနည်းငယ်မျှရှိသည့်အခါ ဝေးဝေးကို ရှောင်ကြလေတော့သည်။ ဆင်းရဲဒုက္ခ အရိပ်လက္ခဏာ အနည်းငယ်မျှရှိသည့်အခါ မိမိတို့ ဆက်လုံခြုံပြီး ဘေးကင်းစေရန်အလို့ငှာ ၎င်းတို့၏ ဘုရားနှုတ်ကပတ်တော် စာအုပ်များနှင့် ဘုရားသခင်၌ ယုံကြည်မှုနှင့် ဆက်နွှယ်သည့် မည်သည့်အရာကိုမဆို အသင်းတော်ထံ ချက်ချင်း ပြန်ပို့လိုကြသည်။ ၎င်းတို့သည် အန္တရာယ်များသည် မဟုတ်လော။ အဖမ်းခံရပါက ၎င်းတို့သည် ယုဒဖြစ်လာကြမည် မဟုတ်လော။ အန္တိခရစ်တို့သည် အလွန်အန္တရာယ်မျာပြီး အချိန်မရွေး ယုဒဖြစ်လာနိုင်ပေသည်။ ဘုရားသခင်ကို သစ္စာဖောက်ဖို့ ဖြစ်နိုင်ခြေ အမြဲရှိသည်။ ထို့အပြင် ၎င်းတို့သည် အဆုံးစွန် တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြသည်။ ဤအရာကို အန္တိခရစ်၏ သဘာဝအနှစ်သာရအားဖြင့် ဆုံးဖြတ်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) အန္တိခရစ်တွေဟာ အန္တရာယ်နဲ့ရင်ဆိုင်ရတဲ့အခါ သူတို့ကိုယ်သူတို့ကာကွယ်ဖို့အတွက် သူတို့ရဲ့တာဝန်တွေကို စွန့်ပယ်ချင်ကြတယ်လို့ ဘုရားသခင်က ထုတ်ဖော်ပါတယ်။ သူတို့ဟာ အသင်းတော်အလုပ်ကို ဥပေက္ခာပြုပြီး အသက်ရှင်လျက်ထွက်နိုင်ဖို့ကိုပဲ စဉ်းစားကြပါတယ်။ အဲဒီလိုလူတွေဟာ တစ်ကိုယ်ကောင်းဆန်ပြီးစက်ဆုပ်စရာကောင်းပါတယ်။ ကျွန်မရဲ့အပြုအမူဟာ အန္တိခရစ်တစ်ယောက်ရဲ့အပြုအမူထင်ဟပ်နေတာကို ကျွန်မသဘောပေါက်လိုက်တယ်။ အန္တရာယ်မရှိခဲ့တဲ့အချိန်မှာ ကျွန်မဟာ ကျွန်မတာဝန်တွေကို တက်တက်ကြွကြွလုပ်နိုင်ခဲ့တယ်။ ဒါပေမဲ့ ခေါင်းဆောင်နဲ့အလုပ်သမားတွေအများကြီး အဖမ်းခံရတဲ့အခါမှာ၊ တချို့တွေက ယုဒတွေဖြစ်သွားကြသလို ကျွန်မဟာလည်း သစ္စာဖောက်ခံလိုက်ရတယ်။ ကျွန်မ တွန့်ဆုတ်ပြီးစိုးရိမ်လာခဲ့တယ်။ အန္တရာယ်ရှိတဲ့ဒီနေရာက စောနိုင်သမျှအစောဆုံး ထွက်ရဖို့ တောင့်တခဲ့တယ်။ ကျွန်မဟာ တကယ်ပဲ တစ်ကိုယ်ကောင်းဆန်ပြီး စက်ဆုပ်ဖို့ကောင်းတာကို ကျွန်မမြင်လိုက်ရတယ်။ ကျွန်မရဲ့ ကိုယ်ပိုင်အကျိုးစီးပွားကို အမြဲစဉ်းစားခဲ့ပြီး နောက်ဆက်တွဲ ကိုင်တွယ်ဖို့နဲ့ ဆုံးရှုံးမှုတွေလျှော့ချဖို့ ညီအစ်မတွေနဲ့ တစ်စိတ်တစ်ဝမ်းတည်းအလုပ်လုပ်ဖို့ မစဉ်းစားခဲ့တာကိုလည်း ကျွန်မမြင်လိုက်တယ်။ ကျွန်မရဲ့တာဝန်တွေမှာ၊ သစ္စာစောင့်သိမှု လုံးလုံးမရှိခဲ့သလို အန္တိခရစ်တစ်ယောက်ရဲ့ တစ်ကိုယ်ကောင်းဆန်ပြီးစက်ဆုပ်ဖွယ်ကောင်းတဲ့ စိတ်သဘောထားကို ထုတ်ဖော်ခဲ့မိတယ်။ ဘုရားသခင်နှုတ်ကပတ်တော်တွေက မဖော်ထုတ်ခဲ့ရင် ဒါဟာ အန္တိခရစ်တစ်ယောက်ရဲ့ စိတ်သဘောထားဆိုတာကို ကျွန်မ သိခဲ့မှာမဟုတ်ပါဘူး။

နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကိုဖတ်ခဲ့ပြီး ဒါက ကျွန်မနှလုံးသားကို ရှင်းလင်းမှုတချို့ ပေးခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “ဤကဲ့သို့သော လူများသည် ကြောက်သာကြောက်တတ်ကြပြီး ဤသရုပ်သကန်တစ်ခုတည်းအပေါ် အခြေခံ၍ အန္တိခရစ်များအဖြစ် ၎င်းတို့ကို ငါတို့ သေချာပေါက် သရုပ်ဖော်၍မရနိုင်သော်လည်း ဤသရုပ်သကန်၏ သဘာဝမှာ အဘယ်နည်း။ ဤသရုပ်သကန်၏ အနှစ်သာရမှာ မယုံကြည်သူတစ်ဦး၏ အနှစ်သာရ ဖြစ်သည်။ ဘုရားသခင်က လူတို့၏ ဘေးကင်းရေးကို ကာကွယ်ပေးနိုင်ကြောင်း ၎င်းတို့ မယုံကြည်ကြသကဲ့သို့ ဘုရားသခင်အတွက် အသုံးခံရန် မိမိကိုယ်ကို ရည်စူအပ်နှံခြင်းသည် သမ္မာတရားအတွက် မိမိကိုယ်ကို ဆက်ကပ်ခြင်း ဖြစ်ကြောင်းနှင့် ထိုအရာသည် ဘုရားသခင် အသိအမှတ်ပြုသည့် အရာတစ်ခုဖြစ်ကြောင်းတို့ကို ၎င်းတို့ သေချာပေါက် မယုံကြည်ကြပေ။ ၎င်းတို့၏ စိတ်နှလုံးများတွင် ဘုရားသခင်ကို ၎င်းတို့ မကြောက်ကြပေ။ စာတန်နှင့် ဆိုးယုတ်သော နိုင်ငံရေး ပါတီများကိုသာ ကြောက်ကြသည်။ ဘုရားသခင်၏ တည်ရှိခြင်းကို ၎င်းတို့ မယုံကြည်ကြ။ အရာရာက ဘုရားသခင်၏ လက်ထဲတွင်ရှိသည်ကို မယုံကြည်ကြသကဲ့သို့ သူ့အတွက်လည်းကောင်း၊ သူ၏ လမ်းခရီးကို လိုက်လျှောက်ခြင်းနှင့် သူ၏ တာဝန်ပေးစေခိုင်းချက်ကို ပြီးစီးစေခြင်းအတွက်လည်းကောင်း အရာရာကို အသုံးခံသည့် လူတစ်ဦးအား ဘုရားသခင် အသိအမှတ်ပြုလိမ့်မည် ဖြစ်သည်ကို သေချာပေါက် မယုံကြည်ကြပေ။ ဤအရာတစ်ခုကိုမျှ ၎င်းတို့ မယုံကြည်ကြပေ။ မည်သည့်အရာကို ၎င်းတို့ ယုံကြည်ကြသနည်း။ ၎င်းတို့အနေဖြင့် အဆင်းနီသော နဂါးကြီး၏ လက်ထဲသို့ ကျရောက်သွားလျှင် မကောင်းသည့် အဆုံးသတ်တစ်ခု တွေ့ကြုံရမည် ဖြစ်ကြောင်း၊ ၎င်းတို့ ပြစ်ဒဏ်ချမှတ်ခံရနိုင်မည့် သို့မဟုတ် ၎င်းတို့၏ အသက်များပင် ဆုံးရှုံးမည့် အန္တရာယ်ရှိနိုင်ကြောင်းကို ယုံကြည်ကြသည်။ ၎င်းတို့၏ စိတ်နှလုံးများတွင် ၎င်းတို့၏ တစ်ကိုယ်ရေ ဘေးကင်းရေးကိုသာ စဉ်းစားကြပြီး အသင်းတော်၏ အလုပ်ကို မစဉ်းစားကြချေ။ ဤလူများသည် မယုံကြည်သူများဖြစ်သည် မဟုတ်လော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) ဘုရားသခင်နှုတ်ကပတ်တော်တွေက ကျွန်မရဲ့အခြေအနေအစစ်အမှန်ကို ဖော်ထုတ်ခဲ့ပါတယ်။ ကျွန်မဟာ အနန္တတန်ခိုးရှင် ဘုရားသခင်ကို ယုံကြည်တယ်လို့ အမြဲအခိုင်အမာဆိုခဲ့ပါတယ်။ ဒါပေမဲ့ စီစီပီရဲ့ဖမ်းဆီးမှုတွေနဲ့ ရင်ဆိုင်ရတဲ့အခါမှာ အရာအားလုံးဟာ ဘုရားသခင်ရဲ့လက်ထဲမှာရှိတာကို ကျွန်မ အမှန်တကယ်မယုံကြည်ခဲ့ဘူး၊ ဘုရားသခင်ရဲ့ အတုမရှိတဲ့ သြဇာအာဏာကိုဆိုရင် ပိုလို့တောင် မယုံကြည်ခဲ့ဘူးလေ။ ကျွန်မဟာ ယုဒတစ်ယောက် သစ္စာဖောက်တာခံလိုက်ရပြီး ရဲတွေလိုက်တာခံနေရပြီလို့ ကြားသိလိုက်တာနဲ့၊ အဖမ်းခံရမှာ၊ အနှိပ်စက်ခံရမှာ၊ ဒါမှမဟုတ် ရိုက်သတ်ခံရမှာကို ကြောက်ရွံ့ခဲ့ပြီး ဘုရားသခင်ကိုသစ္စာဖောက်ဖို့ ဆန္ဒတစ်ခုပါ ခံစားခဲ့ရပါတယ်။ ဖြစ်ရပ်မှန်တွေရဲ့ ထုတ်ဖော်ခြင်းတွေကတစ်ဆင့် ကျွန်မဘယ်လောက် တကယ်တွန့်ဆုတ်ပြီး သူရဲဘောကြောင်ခဲ့သလဲ မြင်ခဲ့သလို ဘုရားသခင်ရဲ့ သြဇာအာဏာကို နားလည်သဘောပေါက်မှုလည်း ကျွန်မမှာ လုံးဝမရှိတာကို မြင်ခဲ့ပါတယ်။ ကျွန်မဘဝဟာ စာတန်ရဲ့လက်ထဲရောက်နေသလို ပြုမူခဲ့မိတယ်။ စီစီပီရဲ့ အကြီးအကျယ်ဖမ်းဆီးမှုတွေကို ကျွန်မ အရမ်းကြောက်ပြီး လုံးဝသတ္တိကြောင်ခဲ့ပါတယ်။ ကျွန်မ အရမ်းနုံချာခဲ့တာပါ။ တကယ့်လက်တွေ့မှာတော့၊ ကျွန်မကိုစောင့်ကြည့်ဖို့၊ ဖမ်းဆီးဖို့ စီစီပီ အနေနဲ့ ဘယ်လိုနည်းလမ်းဖြစ်ဖြစ်၊ ဘယ်လိုအဆင့်မြင့်နည်းပညာပဲဖြစ်ဖြစ်၊ သုံးပါစေ၊ ဘုရားသခင်ရဲ့ခွင့်ပြုချက်မရှိရင်၊ သူတို့ အကြံအစည်တွေ မအောင်မြင်နိုင်ပါဘူး။ ၂၀၂၁ ခုနှစ်က တစ်ရက်ကို ကျွန်မ မှတ်မိပါသေးတယ်။ တွေ့ဆုံပွဲတစ်ခုအတွက် ညီအစ်မတစ်ယောက်အိမ်ကို ကျွန်မသွားလည်တော့မယ့်အချိန်ပေါ့လေ။ အပေါ်ထပ်ကို တက်တော့မယ့်အချိန်မှာ၊ အသင်းတော်ထဲက အရေးကြီးကိစ္စတစ်ခုကို အမှတ်ရပြီး အပေါ်မတက်တော့ဖို့ ဆုံးဖြတ်ခဲ့ပါတယ်။ နောက်တစ်ရက်မှာ၊ ကျွန်မသိလိုက်ရတာက အဲဒီအချိန်အတိအကျမှာပဲ သူ့အိမ်ကိုရဲဝင်စီးခဲ့တယ်ဆိုတာပါ။ ဘုရားသခင်ရဲ့စောင့်ရှောက်မှုမရှိရင်၊ ရဲလက်ထဲ ကျွန်မရောက်ခဲ့ရမှာပါပဲ။ အဲဒီလိုပဲ၊ ကျွန်မဟာ ယုဒတွေ သစ္စာဖောက်တာခံရပြီး စီစီပီက ကျွန်မကို အသင်းတော်ခေါင်းဆောင်မှန်းသိပြီး အဆင့်မြင့်စောင့်ကြည့်ရေးနည်းပညာတွေသုံးပြီး ကျွန်မကို နောက်ယောင်ခံနေပေမဲ့ ဘုရားသခင်ခွင့်ပြုချက်မရှိရင် အဆင်းနီတဲ့နဂါးကြီးဟာ ဖြစ်နိုင်သမျှနည်းလမ်းတွေနဲ့ ကျွန်မကိုဖမ်းဖို့ ဘယ်လိုပဲ ကြိုးစားပါစေ သူ့အားထုတ်ကြိုးပမ်းမှုတွေဟာ သဲထဲရေသွန်ဖြစ်မှာပါပဲ။ ဘုရားသခင်ခွင့်ပြုခဲ့မယ်ဆိုရင်၊ ကျွန်မကြိုးစားခဲ့ရင်တောင် လွတ်မြောက်နိုင်မှာမဟုတ်ပါဘူး။ ကျွန်မရဲ့ သေရေးရှင်ရေးဟာ သူ့လက်ထဲမှာရှိတာပါ၊ စာတန်လက်ထဲမှာမဟုတ်ပါဘူး။ အန္တရာယ်နဲ့ရင်ဆိုင်ခဲ့ရတဲ့အခါမှာ၊ ကျွန်မရဲ့ထွက်ပြေးလိုတဲ့ဆန္ဒဟာ၊ သေခြင်းကို လွန်လွန်ကဲကဲကြောက်ရွံ့တာနဲ့ အသက်အတွက် လောဘကြီးတာကနေ မြစ်ဖျားခံခဲ့ပါတယ်။ ကျွန်မအသက်ကို အရေးအကြီးဆုံးလို့ထင်မှတ်ခဲ့ပြီး၊ ကျွန်မအသက်ဆုံးရှုံးခဲ့ရင်၊ ကယ်တင်ခြင်းကို ဆက်ပြီးမလိုက်စားနိုင်တော့သလို အဆုံးသတ်နဲ့ပန်းတိုင်ကောင်းလည်း ရမှာမဟုတ်ဘူးလို့ စဉ်းစားခဲ့ပါတယ်။ အဲဒါကြောင့်၊ အန္တရာယ်ပေါ်လာတဲ့အခါ ကျွန်မဘဝကို အမြဲကာကွယ်ချင်ခဲ့တာပါ။ သခင်ယေရှု ပြောခဲ့သည်မှာ “မိမိအသက်ကို တွေ့သောသူသည် အသက်ရှုံးလိမ့်မည်။ ငါ့ကြောင့် မိမိအသက်ရှုံးသောသူမူကား အသက်ကို တွေ့လိမ့်မည်။” (ရှင်မဿဲခရစ်ဝင် ၁၀:၃၉) သမိုင်းတစ်လျှောက်မှာ၊ သခင့်ရဲ့ တပည့်တော်တွေနဲ့ တမန်တော်တွေဟာ ဧဝံဂေလိတရား ဖြန့်ဝေရင်း ကျောက်ခဲနဲ့ပေါက်သတ်တာတွေ၊ မြင်းတွေနဲ့ အပိုင်းပိုင်းဆုတ်ဖြဲတာတွေကို ခံခဲ့ကြရပါတယ်။ သူတို့ရဲ့ခန္တာကိုယ်တွေ သေဆုံးခဲ့ပေမဲ့လည်း စာတန်ရှေ့မှာ ဘုရားသခင်ကို သက်သေခံခဲ့ကြပါတယ်။ အဲဒါဟာ ဖြောင့်မတ်မှုအတွက် နှိပ်စက်ညှဉ်းပန်းခံခဲ့ပြီး၊ ဘုရားသခင်ရဲ့ အမှတ်ရမှုခံခဲ့တာပါပဲ။ တစ်ဖက်မှာတော့ ဘုရားသခင်ကို သစ္စာဖောက်တဲ့ သူတွေဟာ အန္တရာယ်ကြုံရချိန်မှာအသက်အတွက် အလိုကြီးပြီး သေခြင်းတရားကို ကြောက်လို့ ယုဒတွေ ဖြစ်လာကြတယ်၊ သူတို့ တာဝန်တွေကို စွန့်ပစ်ကြတယ်၊ အသွေးအသားနဲ့ အသက်ရှင်နေပုံရရင်တောင် ရနိုင်ပေမဲ့ ဘုရားသခင်ရှေ့မှာ သူတို့သက်သေခံချက်ကို ဆုံးရှုံးခဲ့ကြပြီး သူတို့ကို ဘုရားသခင်က မချီးကျူးပါဘူး။ ကျွန်မ ကံကောင်းလို့နောက်ဆုံးသောကာလမှာ ဘုရားသခင်ရဲ့အလုပ်ကိုလက်ခံရပါတယ်၊ ဒါဟာ ကြီးမြတ်တဲ့ ကျေးဇူးတော်ပါပဲ။ ဘုရားသခင်က ကျွန်မအဖမ်းခံရဖို့ ခွင့်ပြုရင် ကိုယ်ပိုင်ရွေးချယ်မှုတစ်ခုမှမပါဝင်ဘဲ စာတန်ရှေ့မှောက်မှာ ဘုရားကို ကျွန်မသက်သေခံသင့်ပါတယ်။ ကျွန်မ အဖမ်းခံလိုက်ရရင်တောင်၊ ဒါမှမဟုတ် သေရင်တောင်၊ ဒါဟာ အဓိပ္ပါယ်ရှိပြီး တန်ဖိုးရှိမယ်ဆိုတဲ့ အသိနဲ့ပေါ့။ နောက်ပိုင်းမှာ အသင်းတော်အဖွဲ့ဝင်အများကြီးဟာ ယုဒတွေရဲ့ သစ္စာဖောက်တာကို ခံခဲ့ကြရပါတယ်။ ပုံမှန်စုဝေးမှုတွေနဲ့ တာဝန်တွေဟာလည်း နှောင့်ယှက်ခံခဲ့ရတာပေါ့။ ညီအစ်ကိုမောင်နှမတွေဟာ အကြောက်တရားနဲ့နေထိုင်ခဲ့ကြရတယ်။ ဒီလိုအခြေအနေတစ်ခုကို ရင်ဆိုင်ရတော့၊ ကျွန်မလည်း ပျော့ညံ့ခဲ့ပြီး ဘုရားသခင်ကို မကြာမကြာဆုတောင်းခဲ့တယ်။ ယုံကြည်မှုနဲ့ခွန်အားကို တောင်းခံခဲ့တာပေါ့။ အခက်အခဲတွေ ဘယ်လိုရှိပါစေ၊ နောက်ဆက်တွဲကိုကိုင်တွယ်ဖို့ သူ့အပေါ်မှီခိုမယ်ဆိုပြီး ကျွန်မစိတ်ပိုင်းဖြတ်ခဲ့ပါတယ်။ အသင်းတော်တစ်ခုက ခေါင်းဆောင်အသစ်တွေ အရေးတကြီးလိုအပ်နေခဲ့ပါတယ်။ ကျွန်မ အဲဒီကိုသွားရပြီး ရွေးကောက်ပွဲတစ်ခုစီစဉ်ပေးရပါတယ်။ အထူးသဖြင့် ရဲတွေရဲ့ စကိုင်းနက် စောင့်ကြည့်ရေးစနစ်နဲ့ နောက်ယောင်ခံလိုက်တာ ခံရမှာလိုမျိုး စိတ်ပူတာတွေရှိပြီး ကျွန်မ တွန့်ဆုတ်ပြီး ကြောက်ခဲ့ပေမဲ့ ဘုရားသခင်နှုတ်ကပတ်တော်တွေကို ကျွန်မအမှတ်ရလိုက်တယ်။ “ဘုရားသခင်၏ ခွင့်ပြုချက်မပါဘဲ ရေတစ်စက်၊ သို့မဟုတ် ကုန်းမြေပေါ်က သဲတစ်ပွင့်ကို ထိရန်ပင် စာတန်အတွက် ခက်ခဲသည်။ ဘုရားသခင်၏ ခွင့်ပြုချက်မပါဘဲ ဘုရားသခင်ဖန်ဆင်းခဲ့သည့် လူသားမျိုးနွယ်ကိုမဆိုထားနှင့် စာတန်သည် ကုန်းမြေပေါ်က ပုရွက်ဆိတ်များကိုပင်လျှင် ရွှေ့ပိုင်ခွင့်မရှိပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားသခင်ရဲ့နှုတ်ကပတ်တော်တွေက ကျွန်မယုံကြည်မှုကို အားကောင်းလာစေခဲ့ပါတယ်။ စာတန်ဆိုတာ ဘုရားသခင်လက်ထဲက အသုံးခံအရာတစ်ခု၊ အဖြည့်ခံတစ်ခုသာဖြစ်ပြီး ကျွန်မမှာ အကြောက်တရားမရှိသင့်ပါဘူး။ ဘုရားသခင်ကိုမှီခိုပြီး ဆုတောင်းရမယ်၊ သူ့လက်ထဲမှာ ကျွန်မကိုယ်ကျွန်မထားရှိပြီး ကိုယ့်တာဝန်တွေကို ကောင်းကောင်း ဖြည့်ဆည်းရမယ်။ အဲဒီနောက် အသင်းတော်ခေါင်းဆောင်ရွေးကောက်ပွဲကို စီစဉ်တဲ့နေရာမှာ ဘုရားသခင်အပေါ် ကျွန်မ မှီခိုခဲ့ပါတယ်။ ဒီနည်းကို လက်တွေ့လုပ်ဆောင်ပြီး ကျွန်မနှလုံးသားထဲမှာ ငြိမ်းချမ်းမှုနဲ့ တည်ငြိမ်မှုခံစားခဲ့ရတယ်။

ဒီအတွေ့အကြုံကနေတစ်ဆင့် ကျွန်မရဲ့တစ်ကိုယ်ကောင်းဆန်ပြီး စက်ဆုပ်စရာ ဖောက်ပြန်ပျက်စီးတဲ့ စိတ်သဘောထားကို နားလည်သဘောပေါက်မှုတချို့ ရလာခဲ့တဲ့အပြင် ဘုရားသခင်ရဲ့ အနန္တတန်ခိုးနဲ့ အချုပ်အခြာအာဏာကို ပိုမိုစစ်မှန်တဲ့ သဘောပေါက်မှုကို ရခဲ့ပြီး ဘုရားသခင်ကို အတိုက်အခံလုပ်ရာမှာ စီစီပီရဲ့အနှစ်သာရကို ပိုင်းခြားသိမြင်နိုင်စွမ်း ရခဲ့ပါတယ်။ ဒါတွေက အဆင်ပြေတဲ့ပတ်ဝန်းကျင်တစ်ခုမှာ မရရှိနိုင်ခဲ့တဲ့ ထိုးထွင်းအသိအမြင်တွေပါပဲ။


၇၀။ ကျွန်ုပ်၏ မုန်းတီးစိတ်များကို ဖယ်ရှားပုံ

လီစင်းက စာအလုပ်ကို ကြီးကြပ်ရာမှာ ကျွန်မရဲ့ တွဲဖက်ဖြစ်ခဲ့ပေမဲ့ နောက်ပိုင်းမှာ လက်တွေ့အလုပ်မလုပ်နိုင်ခဲ့လို့ အစားထိုးခံခဲ့ရတယ်။ အစားထိုးခံရတဲ့အချက်ကို သူလက်မခံနိုင်အောင်ဖြစ်ခဲ့ပြီး၊ အဆင့်အတန်းအတွက် ဆက်ပြိုင်ပြီး၊ ကျွန်မကို ပြိုင်ဆိုင်နေခဲ့တယ်။ လီစင်းက ကျွန်မအပေါ် မကောင်းတဲ့ သဘောထားရှိမှန်း ကျွန်မ မြင်နိုင်ခဲ့တယ်။ သူ့ကို စကားပြောချိန်မှာ ကျွန်မကို သူ လျစ်လျူရှုထားပြီး၊ အလုပ်အကြောင်း ဆွေးနွေးတော့ တက်တက်ကြွကြွမရှိဘူး။ အဲဒါက တချို့ ပရောဂျက်တွေရဲ့ တိုးတက်မှုကို နှောင့်နှေးစေခဲ့တယ်။ ကျွန်မအလုပ်က ဟာကွက်တွေကိုလည်း သူလှောင်တယ်။ သူအလုပ်လုပ်ခဲ့ပုံကို ကျွန်မကို ကြွားပြီး ချိုးနှိမ်တဲ့ မှတ်ချက်တွေနဲ့ ကျွန်မရဲ့ ဖောက်ပြန်ပျက်စီးခြင်းကို ထောက်ပြတယ်။ ကျွန်မ နည်းနည်း စိတ်ကျဉ်းကျပ်သွားပြီး၊ သိက္ခာနဲ့ပတ်သက်လို့ ကျွန်မ ပူပန်လွန်းတယ်လို့ ဆက်ယုံကြည်မိခဲ့တယ်။ ကိုယ်က သူ့လောက် အဖြစ်မရှိတဲ့ အမှုဆောင်မို့လို့ အဖွဲ့ခေါင်းဆောင်အနေနဲ့ အစေမခံသင့်ဘူးလို့ ထင်ခဲ့တယ်။ ကျွန်မ နည်းနည်း အပျက်သဘောဆောင်လာခဲ့ပြီး၊ နုတ်ထွက်ပြီး လီစင်းကို တာဝန်လွှဲပေးလိုက်ဖို့တောင် စဉ်းစားခဲ့တယ်။ နောက်ပိုင်းမှာ ခေါင်းဆောင်ရဲ့ မိတ်သဟာယနဲ့ အကူအညီကြောင့်ပဲ ကျွန်မရဲ့အခြေအနေ နည်းနည်း တိုးတက်ခဲ့တယ်။ ဒါပေမဲ့ လီစင်းနဲ့ အလုပ်လုပ်နေချိန်မှာ စိတ်ကျဉ်းကျပ်နေတုန်းပါပဲ။ နောက်ပိုင်းမှာ လီစင်းက တစ်ဇွတ်ထိုးနိုင်မှန်း၊ အဆင့်အတန်းအတွက် မကြာခဏ ပြိုင်တတ်မှန်း၊ ပြီးတော့ တခြားလူတွေကို တိုက်ခိုက်ပြီး ကြဉ်တတ်မှန်း သိတော့၊ လီစင်းရဲ့ ပြဿနာတွေကို သူ စိတ်ဖြာလေ့လာဆွေးနွေးပြီး ဖော်ထုတ်ခဲ့တယ်။ ပထမတော့၊ လီစင်းကို မှန်ကန်တဲ့ ပုံစံနဲ့ ကျွန်မ ဆက်ဆံနိုင်ခဲ့ပြီး၊ သူ့ပြဿနာတွေကို သုံးသပ်ဖို့ သူ့ကို ချစ်ချစ်ခင်ခင်နဲ့ ကူညီ၊ လမ်းပြခဲ့တယ်။ ဒါပေမဲ့ နောက်ပိုင်းမှာ၊ သူ့ရဲ့ သုံးသပ်ချက်မှာ သူ ရေးထားတာကို ကျွန်မ မြင်တော့၊ ကျွန်မ လုံးဝ ဒေါသထွက်သွားတယ်။ သူက ကျွန်မကို တဲ့တိုး တိုက်ခိုက်ပြီး ကြဉ်ရုံမက၊ ကျွန်မနောက်ကွယ်မှာလည်း တခြားအသင်းသားတွေနဲ့ ခေါင်းဆောင်တို့ကို ကျွန်မမကောင်းကြောင်း ပြောခဲ့တယ်။ ကျွန်မ အရမ်းမချိတင်ကဲဖြစ်ပြီး ဝမ်းနည်းသွားသလို၊ သူ ကျွန်မကို အဲဒီလို ဘယ်လိုလုပ် ဆက်ဆံနိုင်ရတာလဲလို့ တွေးမိတယ်။ နောက်ကွယ်မှာ နာမည်ဖျက်နေတာ မဟုတ်လား။ သူ အပျက်သဘောဆောင်ပြီး အားနည်းချိန်မှာ ကျွန်မ သူ့ကို ချစ်ချစ်ခင်ခင် မိတ်သဟာယပြုပြီး ကူညီခဲ့ပြီးတဲ့နောက်မှာ ကျွန်မကို သူ အဲဒီလိုဆက်ဆံတာ လက်ခံနိုင်စရာမရှိဘူးလို့ မြင်ခဲ့တယ်။ သူနဲ့ပတ်သက်လို့ သည်းခံ၊ စိတ်ရှည်ခဲ့တာ ကျွန်မ အရမ်းမိုက်မဲတာပဲလို့ တွေးမိပြီး၊ ကိုယ့်ကိုယ်ကိုယ်ပဲ သုံးသပ်မိသလို၊ လီစင်းကို နည်းနည်း မုန်းစပြုလာတယ်။ ဘာလို့ ကျွန်မက တခြားလူတွေအပေါ် အမြဲ ခွင့်လွှတ်နေတတ်ခဲ့တာလဲ။ အဲဒီတော့ ကျွန်မက အသုံးမကျတဲ့ အညှာလွယ်သူကြီး ဖြစ်မသွားဘူးလား။ ဒီတစ်ခါတော့ သူ့ကို လွယ်လွယ်လေးနဲ့ ခွင့်မလွှတ်နိုင်ဘူး။ ကျွန်မလည်း မာရေကျောရေ ရှိကြောင်း နဂါးမှန်းသိအောင် အမောက်ထောင်ပြရမယ်။

အဲဒီနှစ်ရက်မှာ ကျွန်မ အထူးသဖြင့် စိတ်မချမ်းမသာဖြစ်ခဲ့သလို၊ ‌ဒေါသတွေ၊ မုန်းတီးစိတ်တွေနဲ့ နွံနစ်လာတယ်။ တစ်ခါတလေ၊ လီစင်းက ကျွန်မကို အလုပ်အကြောင်းပြောဖို့ ကြိုးစားတဲ့အခါ၊ အရင်လို သူနဲ့ ပုံမှန်စကားပြောချင်ခဲ့ပေမဲ့၊ ဖြစ်ခဲ့သမျှတွေကို တစ်စိမ့်စိမ့်နဲ့ သတိရလာပြီး ပြင်းထန်တဲ့ ခံယူချက်တစ်ခုက ကျွန်မကို ထိန်းချုပ်သွားတယ်။ “သူ့ကို ငါ လွယ်လွယ် အလျှော့ပေးလို့ မရဘူး။ ငါ တင်းရမယ်။ ယဉ်တဲ့မြင်းက အစီးခံရသလို သဘောကောင်းတဲ့လူက အနိုင်ကျင့်ခံရတယ်။ သူ့အပေါ် အရမ်းကြင်နာပြီး သဘောကောင်းပုံပြလို့ မရဘူး။ သူကျတော့ ကိုယ့်ကို ချိုးနှိမ်ခဲ့ပြီး ကိုယ်ကျတော့ သူ့ကို နည်းနည်းနာသွားအောင် ဘာလို့ ပညာပေးလို့မရတာလဲ”ပေါ့။ အဲဒီနောက်မှာ လီစင်းက ကျွန်မကို စကားပြောတဲ့အခါ၊ ကျွန်မ ပုံမှန်အတိုင်း တုံ့ပြန်ပေမဲ့ ကျွန်မ အေးတိအေးစက် အမူအရာနဲ့ မချေမငံ လုပ်ခဲ့တယ်။ ပြီးတော့ မျက်လုံးချင်းမဆုံအောင် နေတယ်။ အဲဒီအတောအတွင်းမှာ၊ ကျွန်မ အရမ်းကို ဂနာမငြိမ်ဖြစ်ခဲ့ပြီး၊ ကိုယ့်ဘာသာ အေးအေးဆေးဆေးပဲ နေချင်ခဲ့တယ်။ အဲဒီအကြောင်း မစဉ်းစားဖို့ ကြိုးစားခဲ့ပေမဲ့ အဲဒီအတွေးတွေကို စိတ်ထဲကနေ မထုတ်ပစ်နိုင်ခဲ့ဘူး။ နောက်ပိုင်းမှာ အဲဒီအပျက်သဘောဆောင်တဲ့ စိတ်ခံစားမှုတွေကို ဖိနှိပ်ပြီး၊ လီစင်းနဲ့ အလုပ်အကြောင်းကို ပုံမှန်အတိုင်း ပြောဆိုနိုင်ခဲ့တယ်။ ဒါပေမဲ့ သူ့အပေါ် ကျွန်မရဲ့ စိတ်ပျက်မှု၊ ဒေါသနဲ့ အမုန်းတွေကို ဖွင့်ထုတ်ချင်သလို အမြဲခံစားခဲ့ရတယ်။ ကျွန်မ တော်တော် နာကျင်ပြီး စိတ်မချမ်းမသာဖြစ်ခဲ့သလို၊ ကျွန်မရဲ့ အခြေအနေကို ဘယ်လို ပြုပြင်ရမှန်း မသိခဲ့ဘူး။ ကျွန်မ လုပ်နိုင်သမျှက ကျွန်မရဲ့ အတွင်းကျကျ အတွေးတွေကို ဘုရားဆီယူလာဖို့၊ သူ့ဆီ အကြိမ်ကြိမ် ဆုတောင်းဖို့ပါပဲ။ “အို ဘုရားသခင်၊ လီစင်းက ကျွန်မကို လုပ်ခဲ့တဲ့အရာကြောင့် ကျွန်မ အရမ်းဒေါသထွက်မိပါတယ်။ သူ့အပေါ် အတော်မုန်းမိပြီး၊ လက်တုံ့ပြန်ဖို့တောင် ဆန္ဒရှိခဲ့တယ်။ အို ဘုရားသခင်၊ ပျက်စီးတဲ့ စိတ်သဘောထားနဲ့ အသက်မရှင်ချင်သလို၊ လီစင်းနဲ့ ပုံမှန် ဆက်ဆံချင်ပေမဲ့ ကျွန်မ လုပ်ကို မလုပ်နိုင်ဘူး၊ ကျွန်မရဲ့ ဝိညာဉ်ရင့်ကျက်မှုက အရမ်းငယ်လွန်းပါတယ်။ ကျေးဇူးပြုပြီး ကျွန်မကို ကူညီ၊ လမ်းပြပါ”လို့ပေါ့။

နောက်တော့၊ ဒီဘုရားနှုတ်ကပတ်တော်အပိုဒ်ကို တွေ့ခဲ့တယ်။ “တစ်စုံတစ်ဦးက သင့်ကို ယခင်က ထိခိုက်နာကျင်စေပြီး၊ သင်သည် ၎င်းတို့ကို ထိုနည်းတူ ဆက်ဆံပါက၊ ဤသည်မှာ သမ္မာတရား စည်းမျဉ်းများနှင့် ကိုက်ညီသလော။ ၎င်းတို့က သင့်ကို ထိခိုက်နာကျင်စေသောကြောင့်၊ အလွန်ဆိုးရွားစွာ ထိခိုက်နာကျင်စေသောကြောင့်၊ မယုံကြည်သူများအတိုင်း ဘယ်နည်းနှင့်ရရ ၎င်းတို့ကို လက်တုံ့ပြန်ပြီး အပြစ်ပေးရန် သင် ကြိုးစားပါက၊ ဤသည်မှာ မျှတပြီး ကြောင်းကျိုးဆီလျော်ကာ ဝေဖန်စရာ မည်သည့်အရာမျှမရှိပေ။ သို့သော် ဤသည်မှာ မည်သည့် ဆောင်ရွက်ပုံနည်းလမ်းမျိုး ဖြစ်ပါသနည်း။ ဤသည်မှာ တဇောက်ကန်းဖြစ်ခြင်း ဖြစ်သည်။ ၎င်းတို့က သင့်ကို နာကျင်စေသည်၊ ထိုဆောင်ရွက်ပုံနည်းလမ်းသည် ဖောက်ပြန်ပျက်စီး ဆိုးယုတ်သည့် သဘာဝ ပွင့်အံထွက်ခြင်းဖြစ်သော်လည်း၊ သင်သည် ၎င်းတို့ကို လက်တုံ့ပြန်ပါက၊ သင်၏ ဆောင်ရွက်ပုံနည်းလမ်းသည် ၎င်းတို့နှင့် တူညီသည် မဟုတ်လော။ သင်၏ လက်တုံ့ပြန်ခြင်း နောက်ကွယ်ရှိ စိတ်နေစိတ်ထား၊ စမှတ်နှင့် အရင်းအမြစ်တို့သည် ၎င်းတို့နှင့် အတူတူပင် ဖြစ်သည်။ ကွာခြားမှု မရှိပေ။ ထို့ကြောင့် သင့်လုပ်ရပ်၏ အကျင့်စရိုက်သည် ဧကန်မုချ တဇောက်ကန်းဖြစ်သည်၊ ဗီဇအရဖြစ်ပြီး ဆိုးယုတ်လေသည်။ ထိုအရာသည် ဆိုးယုတ်ပြီး တဇောက်ကန်းဖြစ်သည်ကို မြင်ရသည်နှင့်အမျှ၊ သင်၏ ဤဆောင်ရွက်ပုံနည်းလမ်းကို သင် ပြောင်းလဲသင့်သည် မဟုတ်လော။ သင့်လုပ်ရပ်များနောက်ကွယ်ရှိ အရင်းအမြစ်၊ ကြံရွယ်ချက်များနှင့် လှုံ့ဆော်မှုတို့သည် ပြောင်းလဲသင့်သည် မဟုတ်လော။ (ပြောင်းလဲသင့်ပါသည်။) ထိုအရာများကို သင် မည်သို့ ပြောင်းလဲသနည်း။ သင့်ထံ ဖြစ်ပျက်သည့် အရာသည် သေးငယ်သည့်အရာတစ်ခု ဖြစ်လျှင်၊ ထိုအရာက သင့်ကို မသက်မသာဖြစ်စေသော်လည်း သင်၏ ကိုယ်ပိုင် အကျိုးစီးပွားများကို ထိခိုက်ခြင်းမရှိသည့်အခါ သို့မဟုတ် သင့်ကို ဆိုးရွားစွာ မနာကျင်စေသည့်အခါ သို့မဟုတ် ထိုအရာကို သင့်အား မမုန်းတီးစေသည့်အခါ၊ သို့မဟုတ် လက်တုံ့ပြန်ရန် သင့်ဘဝကို မစွန့်စားစေသည့်အခါ၊ တဇောက်ကန်းဖြစ်ခြင်းအပေါ် မှီခိုခြင်းမရှိဘဲ သင်၏ အမုန်းတရားကို သင် စွန့်နိုင်ပေသည်။ ထို့ထက် ဤကိစ္စရပ်ကို မှန်ကန်စွာနှင့် တည်ငြိမ်စွာ ကိုင်တွယ်ရန် သင်၏ ဆင်ခြင်တုံတရားနှင့် လူ့သဘာဝတို့အပေါ် သင် မှီခိုအားကိုးနိုင်ပေသည်။ သင်၏ အဆင့်တူ ပုဂ္ဂိုလ်ထံ ဤကိစ္စရပ်ကို ပွင့်လင်းစွာနှင့် ရိုးသားစစ်မှန်စွာ သင် ရှင်းပြနိုင်ပြီး သင်၏ အမုန်းတရားကို ဖြေရှင်းနိုင်သည်။ သို့ရာတွင်၊ ဤအမုန်းတရားက အလွန် နက်ရှိုင်းသည်မှာ သင်သည် လက်တုံ့ပြန်လိုကာ ခါးသီးသည့် အမုန်းတရားကို ခံစားရသည်အထိ ဖြစ်ပါက၊ စိတ်ရှည်ခြင်းကို သင် ကျင့်သုံးနိုင်သေးသလော။ သင်သည် တဇောက်ကန်းဖြစ်ခြင်းအပေါ် မမှီခိုသကဲ့သို့ တည်ငြိမ်စွာဖြင့်၊ ‘ကျွန်ုပ်သည် စဉ်းစားချင့်ချိန်နိုင်ရမည်။ ကျွန်ုပ်၏ အသိစိတ်နှင့် ဆင်ခြင်တုံတရားတို့ဖြင့် အသက်ရှင်ပြီး၊ သမ္မာတရား စည်းမျဉ်များဖြင့် အသက်ရှင်ရမည်။ မကောင်းမှုကို မကောင်းမှုဖြင့် ကျွန်ုပ် တုံ့ပြန်၍မရသကဲ့သို့၊ ကျွန်ုပ်၏ သက်သေခံချက်တွင် ခိုင်မာစွာ ရပ်တည်ကာ စာတန်ကို အရှက်ရစေရမည်’ဟု ပြောနိုင်သည်။ ဤသည်မှာ ကွဲပြားသည့် အခြေအနေတစ်ခု မဟုတ်လော။ (ဟုတ်ပါသည်။) အတိတ်ကာလတွင် မည်သည့် အခြေအနေမျိုးများ သင်တို့ ရှိခဲ့ကြသနည်း။ အခြားတစ်စုံတစ်ဦးက သင်၏ တစ်စုံတစ်ရာကို ခိုးယူလျှင် သို့မဟုတ် သင်၏ တစ်စုံတစ်ရာကို စားသောက်လျှင်၊ ဤသည်မှာ ကြီးမားသည့်၊ နက်ရှိုင်းသည့် အမုန်းတရားအချို့နှင့် မညီမျှပေ။ ထို့ကြောင့် သင်သည် ဤကိစ္စကြောင့် သင့်မျက်နှာ နီမြန်းခြင်း မရှိမချင်း ၎င်းတို့၏ သွားငြင်းခုံရန် လိုအပ်သည်ဟု သင် တွေးလိမ့်မည် မဟုတ်။ ထိုအရာသည် သင့်အောက်တွင်ရှိပြီး၊ မထိုက်တန်ပေ။ ဤအခြေအနေမျိုးတွင်၊ ထိုကိစ္စကို သင် နှိုင်းနှိုင်းချိန်ချိန် ကိုင်တွယ်နိုင်သည်။ ကိစ္စရပ်ကို နှိုင်းနှိုင်းချိန်ချိန် ကိုင်တွယ်နိုင်ခြင်းသည် သမ္မာတရားကို လက်တွေ့လုပ်ဆောင်ခြင်းနှင့် ညီမျှသလော။ ဤကိစ္စရပ်တွင် ထိုအရာသည် သမ္မာတရား စစ်မှန်မှုရှိခြင်းနှင့် ညီမျှသလော။ လုံးဝ မညီမျှပေ။ ဆင်ခြင်တုံတရားနှင့် သမ္မာတရားကို လက်တွေ့လုပ်ဆောင်ခြင်းတို့သည် သီးခြားဖြစ်သော အရာနှစ်ခု ဖြစ်သည်။ သင့်ကို အထူးသဖြင့် ဒေါသထွက်စေသည့် တစ်စုံတစ်ရာကို သင် ကြုံရသော်လည်း၊ သင့်ထံမှ တဇောက်ကန်းဖြစ်ခြင်း သို့မဟုတ် ဖောက်ပြန်ပျက်စီးခြင်းကို ပွင့်အံထွက်ခွင့်မပေးဘဲ ထိုအရာကို သင်က နှိုင်းနှိုင်းချိန်ချိန်နှင့် တည်ငြိမ်စွာ ကိုင်တွယ်နိုင်ပါက၊ ဤအရာက သင့်အား သမ္မာတရားစည်းမျဉ်းများကို နားလည်ရန်နှင့် ထိုအရာကို ကိုင်တွယ်ဖြေရင်းရန် ဉာဏ်ပညာအပေါ် အမှီပြုရန် တောင်းဆိုပေသည်။ ထိုသို့သော အခြေအနေတစ်ခုတွင်၊ သင်သည် ဘုရားသခင်ထံ ဆုမတောင်း သို့မဟုတ် သမ္မာတရားကို မရှာဖွေပါက၊ တဇောက်ကန်းဖြစ်ခြင်း၊ ရက်စက်ကြမ်းကြုတ်မှုပင်လျှင် သင့်ထဲတွင် အလွယ်တကူ ထွက်ပေါ်လိမ့်မည်။ သင်သည် လူသား နည်းလမ်းများကိုသာ ခံယူရင်းနှင့် သင်၏ ကိုယ်ပိုင် နှစ်သက်မှုများအတိုင်း ထိုကိစ္စကို ကိုင်တွယ်ဖြေရှင်းရင်း၊ သမ္မာတရား ရှာဖွေခြင်းမရှိပါက၊ အယူဝါဒ အနည်းငယ်ကို ဟောပြောခြင်း သို့မဟုတ် ထိုင်ချကာ သင်၏ စိတ်နှလုံးကို ဖွင့်ချခြင်းအားဖြင့် ထိုအရာကို သင် မဖြေရှင်းနိုင်ပေ။ထိုမျှ မရိုးရှင်းပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းမှသာလျှင် စစ်မှန်‌သော ပြောင်းလဲခြင်းကို ဖြစ်စေနိုင်သည်) ဘုရားနှုတ်ကပတ်တော်တွေ တွေးဆရင်းနဲ့ အတော် လိပ်ပြာမလုံဖြစ်လာတယ်။ လီစင်းက တခြားလူတွေရှေ့ ကျွန်မကို ဝေဖန်ပြီးတော့ နာမည်ပျက်အောင်လုပ်ခဲ့တယ်လို့ ကျွန်မ တွေးခဲ့လို့၊ သူ့အပေါ် လက်တုံ့ပြန်ပြီး သူ့ဘဝခက်ခဲအောင် လုပ်ချင်ခဲ့တယ်။ ကျွန်မရဲ့ လုပ်ရပ်တွေက သူ့လုပ်ရပ်တွေနဲ့ ဘယ်လိုများကွာခြားခဲ့လို့လဲ။ ကျွန်မက ကိုယ့်လုပ်ရပ်တွေအပေါ် စိတ်ခံစားမှုနဲ့ ပျက်စီးတဲ့ စိတ်သဘောထားကို စေစားခွင့်ပေးခဲ့တာ မဟုတ်လား။ ဒါတွေရဲ့ဇာစ်မြစ်က စာတန်ပဲ မဟုတ်လား။ သမ္မာတရားကို ကျွန်မ လက်တွေ့လုပ်မနေခဲ့ပါဘူး။ ကိုယ့်ကိုယ်ကိုယ် အတော်လေး ကြင်နာတတ်ပြီး သည်းခံတတ်သလို၊လူတွေနဲ့ပတ်သက်လို့ တကယ် သေးသိမ်တာမျိုး၊ အပိုင်ကြံတာမျိုး မရှိဘူးလို့ အမြဲထင်ခဲ့တာ။ ဘုရားနှုတ်ကပတ်တော်တွေ ဖတ်ပြီးတော့မှပဲ သဘောပေါက်သွားတယ်။ အဲဒါ ကျွန်မရဲ့ ဝိညာဉ်ရင့်ကျက်မှုအမှန် မဟုတ်ဘူးပဲ။ ကျွန်မက ကိုယ်ကျိုးမဖက်မှပဲ မသေးသိမ်တာပါ။ အသေးအဖွဲဖြစ်ပြီး အရေးမပါတဲ့ ကိစ္စတွေနဲ့ ပတ်သက်လို့ အရမ်းကြီး ပါဝင်ပတ်သက်နေစရာလိုတယ်လို့ မမြင်ခဲ့တာ။ အရမ်းသေးသိမ်လွန်းတော့လည်း သိက္ခာမဲ့ပြီး တစ်ယူသန်ပုံပေါက်မယ်လေ။ ဒီပြဿနာတွေကို အကျိုးသင့်အကြောင်းသင့် ကျွန်မ ဖြေရှင်းနိုင်ခဲ့ပြီး၊ သဘောထားကြီးပြီး ခွင့်လွှတ်တတ်တဲ့ပုံပေါ်ခဲ့တယ်။ ပထမတော့၊ လီစင်းက ကျွန်မအပေါ် မကောင်းတဲ့ သဘောထားရှိခဲ့ချိန်မှာ သူ့ကို မှန်မှန်ကန်ကန် ကိုင်တွယ်ဖြေရှင်းပြီး သူ့အခြေအနေကို နားလည်နိုင်ခဲ့တယ်။ ဖောက်ပြန်ပျက်စီးခြင်းကို ထုတ်ဖော်ပြတာ သူ့အတွက် ပုံမှန်ပဲလို့ ကျွန်မ ခံစားပြီး၊ အတော်လေး ခွင့်လွှတ်တတ်ဖို့ ကိုယ့်ကိုယ်ကိုယ် ပုံသွင်းခဲ့တယ်။ ဒါပေမဲ့ လီစင်းက အခြားအဖွဲ့သားတွေနဲ့ ခေါင်းဆောင်ရှေ့မှာ ကျွန်မကို ဝေဖန်နေခဲ့တာကို သိတော့၊ ကျွန်မသိက္ခာကို ကြီးမားတဲ့ စော်ကားမှုလို့ ခံယူခဲ့တယ်။ ကျွန်မ တကယ်ကို မခံနိုင်တော့သလို၊ ဒေါသနဲ့ အမုန်းထဲ နွံနစ်လာခဲ့တယ်။ ကျွန်မက တကယ် စိတ်ရှည်၊ သည်းခံခြင်းမရှိခဲ့မှန်း တွေ့ခဲ့ရတယ်။ ဘုရားနှုတ်ကပတ်တော်တွေက ပြောတယ်။ “သင့်ကို အထူးသဖြင့် ဒေါသထွက်စေသည့် တစ်စုံတစ်ရာကို သင် ကြုံရသော်လည်း၊ သင့်ထံမှ တဇောက်ကန်းဖြစ်ခြင်း သို့မဟုတ် ဖောက်ပြန်ပျက်စီးခြင်းကို ပွင့်အံထွက်ခွင့်မပေးဘဲ ထိုအရာကို သင်က နှိုင်းနှိုင်းချိန်ချိန်နှင့် တည်ငြိမ်စွာ ကိုင်တွယ်နိုင်ပါက၊ ဤအရာက သင့်အား သမ္မာတရားစည်းမျဉ်းများကို နားလည်ရန်နှင့် ထိုအရာကို ကိုင်တွယ်ဖြေရင်းရန် ဉာဏ်ပညာအပေါ် အမှီပြုရန် တောင်းဆိုပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းမှသာလျှင် စစ်မှန်‌သော ပြောင်းလဲခြင်းကို ဖြစ်စေနိုင်သည်) ကျွန်မ ကိုယ့်ကိုယ်ကိုယ် တွေးမိတယ်။ “ဒီမုန်းတီးစိတ်တွေကို ဖယ်ရှားဖို့ ဘယ်သမ္မာတရားတွေကို နားလည်ရမလဲ”ပေါ့။

ကျွန်မ ရှာဖွေရင်းနဲ့ ဒီဘုရားနှုတ်ကပတ်တော်အပိုဒ်ကို အမှတ်တမဲ့တွေ့တယ်။ “ဝေဖန်ထိုးနှက်ခြင်းနှင့် လက်တုံ့ပြန်ခြင်းသည် မလိုမုန်းထားသော ဆိုးယုတ်သည့် သဘာဝမှလာသည့် လုပ်ရပ်နှင့် ပွင့်အံထွက်ခြင်း အမျိုးအစားတစ်ခုဖြစ်သည်။ ဖောက်ပြန်ပျက်စီးသော စိတ်သဘောထား အမျိုးအစားတစ်ခုလည်း ဖြစ်သည်။ လူတို့က ဤသို့စဉ်းစားကြ၏။ ‘ကျွန်ုပ်အပေါ် သင်မကြင်နာလျှင် သင့်အပေါ် ကျွန်ုပ်တရားသဖြင့် ပြုမူမည် မဟုတ်။ ကျွန်ုပ်ကို သိက္ခာနှင့် သင်မဆက်ဆံလျှင် ကျွန်ုပ်သည်လည်း သင့်ကို အဘယ်ကြောင့် သိက္ခာနှင့် ဆက်ဆံရမည်နည်း’ ဟူ၍ ဖြစ်သည်။ ဤသည်မှာ အဘယ်သို့သော စဉ်းစားပုံမျိုးနည်း။ ယင်းသည် လက်တုံ့ပြန်တတ်သော စဉ်းစားနည်းမဟုတ်သလော။ သာမန်လူတစ်ယောက်၏ အမြင်များတွင် ဤသည်မှာ ခိုင်လုံသော ရှုထောင့်အမြင် မဟုတ်လော။ ယင်းက ယုတ္တိမရှိသလော။ ‘တိုက်ခိုက်မခံရလျှင် ကျွန်ုပ်တို့ တိုက်ခိုက်မည်မဟုတ်ပါ။ ကျွန်ုပ်တို့ တိုက်ခိုက်ခံရလျှင် တန်ပြန်တိုက်ခိုက်မည်မှာ သေချာ၏’၊ ပြီးလျှင် ‘သင်လုပ်သည့်အတိုင်း ပြန်ခံရခြင်းဖြစ်သည်’ ဤကဲ့သို့သော အရာတို့ကို မယုံကြည်သူများက မကြာခဏ ပြောဆိုကြသည်။ ၎င်းတို့အကြားတွင် ဤအရာအားလုံးတို့သည် ခိုင်လုံပြီး လူ့အယူအဆများနှင့် လုံးလုံးကိုက်ညီသော အကြောင်းပြချက်များ ဖြစ်၏။ သို့တိုင်အောင် ဘုရားသခင်ကို ယုံကြည်ပြီး သမ္မာတရားကို လိုက်စားသူတို့သည် ဤစကားများကို အဘယ်သို့ ရှုမြင်သင့်သနည်း။ ဤအယူအဆများမှာ မှန်ကန်သလော။ (မမှန်ကန်ပါ။) အဘယ်ကြောင့် မမှန်ကန်သနည်း။ ယင်းတို့ကို မည်သို့ ပိုင်းခြားသိမြင်သင့်သနည်း။ ဤအရာတို့သည် မည်သည့်နေရာမှ လာသနည်း။ (စာတန်ထံမှ လာပါသည်။) ၎င်းတို့သည် စာတန်ထံမှ လာ၏၊ ဤအရာကို သံသယဖြစ်စရာ မရှိပေ။ စာတန်၏ မည်သည့်စိတ်သဘောထားမှ ယင်းတို့လာသနည်း။ စာတန်၏ မလိုမုန်းထားသော သဘာဝမှ လာသည်။ ယင်းတို့တွင် အဆိပ်ပါဝင်သည်။ ယင်းတို့တွင် စာတန်၏ မလိုမုန်းထားမှုနှင့် အကျည်းတန်မှုအားလုံးပါသည့် သရုပ်မှန်ပါဝင်သည်။ ယင်းတို့တွင် ဤသဘာဝ အနှစ်သာရမျိုး ပါဝင်သည်။ ထိုသဘာဝ အနှစ်သာရမျိုးတွင် ပါဝင်သော အမြင်ရှုထောင့်များ၊ အတွေးများ၊ ပွင့်အံထွက်မှုများ၊ စကားများအပြင် လုပ်ရပ်များ၏ ဝိသေသလက္ခဏာမှာ အဘယ်နည်း။ လူ၏ဖောက်ပြန်ပျက်စီးသော စိတ်သဘောထားဖြစ်သည်မှာ သေချာ၏။ စာတန်၏ စိတ်သဘောထား ဖြစ်သည်။ ဤဆိုးယုတ်သောအရာများသည် ဘုရားသခင်၏ နှုတ်ကပတ်တော်များနှင့် ကိုက်ညီသလော။ သမ္မာတရားနှင့် ကိုက်ညီသလော။ ယင်းတို့သည် ဘုရားသခင်၏ နှုတ်ကပတ်တော်များ၌ အခြေပြုထားချက်ရှိသလော။ (မရှိပါ။) ယင်းတို့သည် ဘုရားသခင်၏ နောက်တော်သို့ လိုက်သူများ လုပ်ဆောင်သင့်သည့်အရာ ဟုတ်သလော။ ၎င်းတို့ပိုင်ဆိုင်သင့်သည့် အတွေးအမြင်များ ဟုတ်သလော။ ဤအတွေးများနှင့် ဆောင်ရွက်ပုံနည်းလမ်းတို့သည် သမ္မာတရားနှင့် ကိုက်ညီကြပါသလော။ (မကိုက်ညီပါ။) ဤအရာများ သမ္မာတရားနှင့် မကိုက်ညီကြောင်း မြင်ရသည်နှင့်အမျှ၊ ယင်းတို့သည် ပုံမှန်လူ့သဘာဝ၏ အသိစိတ်နှင့် ဆင်ခြင်တုံတရားတို့နှင့် ကိုက်ညီကြသလော။ (မကိုက်ညီပါ။) ဤအရာများသည် သမ္မာတရား သို့မဟုတ် ပုံမှန် လူ့သဘာဝနှင့် မကိုက်ညီကြောင်း သင် ယခု ရှင်းလင်းစွာ မြင်နိုင်ပေသည်။ ဤဆောင်ရွက်ပုံနည်းလမ်းနှင့် အတွေးများသည် သင့်လျော်သည်၊ ကြည့်ကောင်းသည်ဟု သင် ယခင်က တွေးထင်ပြီး အကြောင်းပြချက်ရှိခဲ့သလော။ (ရှိခဲ့ပါသည်။) ဤဆိုးယုတ်သော အတွေးများနှင့် သဘောတရားများသည် လူတို့၏ အတွေးများ၊ ရှုထောင့်အမြင်များ၊ ပြုမူကျင့်ကြံမှုနှင့် ဆောင်ရွက်ပုံနည်းလမ်းများအပြင်၊ ၎င်းတို့၏ အမျိုးမျိုးသော အခြေအနေများကို လမ်းညွှန်လျက်၊ လူတို့၏ စိတ်နှလုံးများတွင် အဓိကဖြစ်သော နေရာတစ်ခုကို ယူလေသည်။ ထို့ကြောင့် လူတို့သည် သမ္မာတရားကို နားလည်နိုင်ကြသလော။ လုံးဝ နားမလည်နိုင်ကြပေ။ ဆန့်ကျင်ဖက်အနေဖြင့်၊ လူတို့သည် မှန်ကန်သည်ဟု မိမိတို့ တွေးထင်သည့်အရာများကို သမ္မာတရား ဖြစ်သည့်အလား လက်တွေ့လုပ်ဆောင်ကာ ကိုင်စွဲကြသည် မဟုတ်လော။ ဤအရာများသည် သမ္မာတရား ဖြစ်ပါက၊ ယင်းတို့ကို ဖက်တွယ်ခြင်းက အဘယ်ကြောင့် သင်၏ လက်တွေ့ကျသည့် ပြဿနာများကို မပြေလည်စေပါသနည်း။ ယင်းတို့ကို ဖက်တွယ်ခြင်းက ဘုရားသခင်ကို နှစ်ချီ သင် ယုံကြည်ပြီးလင့်ကစား၊ သင့်အထဲတွင် စစ်မှန်သော ပြောင်းလဲမှုတစ်ခုကို မဖြစ်ပေါ်စေပါသနည်း။ စာတန်ထံမှလာသည့် ဤအတွေးအခေါ်များကို ပိုင်းခြားသိမြင်ရန် သင်သည် အဘယ်ကြောင့် ဘုရားနှုတ်ကပတ်တော်များကို အသုံးမပြုနိုင်ရသနည်း။ သင်သည် ဤဆိုးယုတ်သော အတွေးအခေါ်များကို သမ္မာတရား ဖြစ်သည့်အလား စွဲကိုင်နေသေးသလော။ သင်သည် အမှန်တကယ် ချင့်ချိန်နိုင်စွမ်းရှိပါက၊ ပြဿနားများ၏ ရင်းမြစ်ကို သင် တွေ့ရှိပြီး ဖြစ်သည်မဟုတ်လော။ သင် စွဲကိုင်နေသည့်အရာသည် လုံးဝ သမ္မာတရား မဟုတ်သောကြောင့်၊ ထို့ထက် ဆိုးယုတ်သော အတွေးမှားများနှင့် အတွေးအခေါ်များ ဖြစ်သောကြောင့်၊ ယင်းမှာ ပြဿနာ တည်သည့်နေရာ ဖြစ်သည်။ သင်တို့အားလုံးသည် မိမိတို့ကိုယ်ကိုယ် ဆန်းစစ်ကာ စိစစ်ရန် ဤလမ်းကြောင်းကို လျှောက်သင့်ကြ၏။ သင့်အတွင်းရှိ မည်သည့်အရာများသည် သင် ခိုင်လုံသည့်အကြောင်းပြချက်ရှိသည့်အရာများ၊ ဘဝပေးအသိနှင့် လောကီ ဉာဏ်ပညာတို့နှင့် ကိုက်ညီသည့်အရာများ၊ သင် တင်ပြဆွေးနွေး၍ရသည့် အရာများ၊ သင်၏ စိတ်နှလုံးတွင် သမ္မာတရားအဖြစ် သင် သဘောထားနှင့်ပြီးဖြစ်သည့်၊ ဖောက်ပြန်ပျက်စီးသော စိတ်သဘောထားများဟု သင် မထင်မှတ်သည့် မမှန်ကန်သော အတွေးများ၊ ရှုထောင့်အမြင်များ၊ ဆောင်ရွက်ပုံနည်းလမ်းများနှင့် အခြေခံအုတ်မြစ်များဖြစ်သည်ကို ကြည့်လော့။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏ ဖောက်ပြန်ပျက်စီးသော စိတ်သဘောထားကို ဖြေရှင်းမှသာလျှင် စစ်မှန်‌သော ပြောင်းလဲခြင်းကို ဖြစ်စေနိုင်သည်) ဘုရားနှုတ်ကပတ်တော်တွေကို ဖတ်ရာကတစ်ဆင့်၊ သဘောပေါက်မိတယ်။ ကျွန်မက ရက်စက်ပြီး ဆိုးယုတ်တဲ့ စိတ်သဘောထားကို ထုတ်ဖော်ပြနေခဲ့တာပဲ။ တခြားလူတွေရှေ့မှာ လီစင်းက ကျွန်မကို ဝေဖန်ပြီး ကျွန်မရဲ့ဂုဏ်အဆင့်အတန်းကို ဖျက်ဆီးတာကတော့ လွန်လွန်းတယ်ထင်တယ်။ “ယဉ်တဲ့မြင်းက အစီးခံရသလို သဘောကောင်းတဲ့သူက အနိုင်ကျင့်ခံရတယ်” ဆိုသလိုပေါ့။ ဒါကို ဒီအတိုင်းထားလိုက်ရင်၊ ကျွန်မက အသုံးမကျတဲ့ အညှာလွယ်သူကြီးလို့ သူများတွေက ထင်မှာ။ သူတို့စိတ်ကြိုက် ကျွန်မကို ဆက်ဆံလို့ ရတယ်လို့ ထင်ကုန်မှာ။ ဒါကို မဖြေရှင်းဘဲ ထားလိုက်လို့မရဘူး။ ကျွန်မ လက်တုံ့ပြန်ပြီး လီစင်းကို လျစ်လျူရှုချင်ခဲ့တယ်။ ပြီးတော့လည်း တွေးမိတယ်။ ကျွန်မကို အရင်ဆုံး နှိပ်စက်တာက လီစင်းလေ။ ကျွန်မ ဘယ်လိုပဲတုံ့ပြန်ပါစေ၊ စည်းလွတ်ဘောင်လွတ်ဖြစ်မှာမဟုတ်ဘူး။ အနည်းဆုံးတော့၊ ကျွန်မရဲ့ ဒေါသနဲ့ စိတ်ဓာတ်ကျမှုတချို့ကို ဖွင့်ထုတ်ဖို့ နာကျင်မှုဆိုတာ ဘာမှန်းသိသွားအောင် ပြသင့်တယ်။ “မျက်လုံးတစ်လုံးအတွက် မျက်လုံးတစ်လုံး၊ သွားတစ်ချောင်းအတွက်၊ သွားတစ်ချောင်း” ဆိုတာနဲ့ “သင် မကြင်နာရင်၊ မမျှတခြင်းအတွက် ကျွန်ုပ်ကို အပြစ်မတင်ပါနှင့်”လို့ သူတို့ ပြောသလိုပဲပေါ့။ ဘုရားနှုတ်ကပတ်တော်တွေရဲ့ ထုတ်ဖော်ပြမှုကတစ်ဆင့်၊ ကျွန်မရဲ့ အတွေးနဲ့ အမြင်တွေအားလုံးက တစ်ဇောက်ကန်းဖြစ်တာ၊ ဆိုးယုတ်တဲ့ အတွေးအခေါ်နဲ့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားတွေကနေ ဆင်းသက်လာခဲ့မှန်း တွေ့ရတယ်။ ကျွန်မကို နစ်နာစေတဲ့၊ စော်ကားတဲ့ ဘယ်သူကိုမဆို တိုက်ခိုက်ပြီး လက်တုံ့ပြန်ချင်ခဲ့တယ်။ ကိုယ့်ကို ပါးကိုက်ရင် နားပြန်ကိုက်မှာပဲ။ ကျွန်မက တော်တော် ရက်စက်ပြီး ဆိုးယုတ်မှန်း သဘောပေါက်လိုက်တယ်။ ကိုယ့်ဘဝမှာ ဖောက်ပြန်ပျက်စီးတဲ့ စိတ်သဘောထားကို စေစားခွင့်ပေးလိုက်တော့ ကိုယ်ဘယ်လိုပျော်ပြီး စိတ်ကျေနပ်အောင် နေမလဲ၊ ကိုယ်ကျိုးကို ဘယ်လိုကာကွယ်မလဲ ဆိုတာပဲ တွေးတယ်။ ကိုယ့်လုပ်ရပ်တွေက သမ္မာတရားနဲ့ ညီရဲ့လား၊ လီစင်းကို ထိခိုက်မှာလားဆိုတာ တစ်ချက်မတွေးခဲ့ဘူး။ ကျွန်မ အရမ်း တစ်ကိုယ်ကောင်းဆန်ပြီး တစ်ယူသန်ခဲ့တယ်။ လီစင်းက သူ့ကိုယ်သူ သုံးသပ်ပြီး သိနိုင်ခဲ့တယ်။ သူ့ရဲ့ ဖောက်ပြန်ပျက်စီးခြင်းကို ဖော်ထုတ်ဖို့ သတ္တိမွေးခဲ့တယ်။ သမ္မာတရားကို လက်တွေ့လုပ်ပြီး နောင်တရလိုတဲ့ ဆန္ဒတစ်ခု ပြနေခဲ့တယ်။ သူ့ကို ကျွန်မ ကောင်းကောင်းမွန်မွန် ဆက်ဆံပြီး၊ ကျွန်မရဲ့ အမြင်စောင်းတာတွေကို ဘေးဖယ်ထားသင့်တာလေ။ ဒါပေမဲ့ သူ့ကို အားမပေးခဲ့ရုံမက၊ သူ့ရဲ့ ဖောက်ပြန်ပျက်စီးခြင်းကို အစွဲကြီးပြီး၊ အဲဒီအတွက် လက်တုံ့ပြန်ဖို့ ကြိုးစားခဲ့တယ်။ ကျွန်မက မှန်တဲ့ဘက်မှာရှိနေပေမဲ့ ခွင့်မလွှတ်တတ်ဘဲရှိနေတာ မဟုတ်လား။ ဒါကို သဘောပေါက်တော့၊ ကျွန်မရဲ့ လူ့သဘာဝက တော်တော် မကောင်းဘူးလို့ ခံစားခဲ့တယ်။ ကျွန်မမှာ မုန်းတီးစိတ်တွေထဲ နွံနစ်ခဲ့တယ်။ လက်စားချေချင်တဲ့ဆန္ဒကို ဖြည့်ဆည်းနေတဲ့ကြားက လုံးဝ ပိုမပျော်လာဘူး။ ပိုမအေးချမ်းခဲ့ဘူး။ အမှန်မှာတော့ ပိုလို့တောင် စိတ်ဆင်းရဲသွားပြီး အပြစ်ရှိသလို၊ လိပ်ပြာမလုံသလို ဖြစ်လာတယ်။ ဖောက်ပြန်ပျက်စီးတဲ့ စိတ်သဘောထားအတိုင်း အသက်ရှင်တာက ကိုယ်တိုင်ဆင်းရဲဒုက္ခခံစားရပြီး ကိုယ့်အနီးဝန်းကျင်ကလူတွေကို ထိခိုက်နစ်နာမှုဖြစ်စေပုံကို ကျွန်မ ကိုယ်တွေ့ကြုံခဲ့ရတယ်။ အဲဒီလို ကျွန်မ မပြုမူခဲ့သင့်ဘူး။ ကျွန်မရဲ့ အမြင်တွေက မယုံကြည်သူတွေရဲ့ အမြင်တွေနဲ့ အတူတူပဲဆိုတာကိုလည်း သဘောပေါက်ခဲ့တယ်။ ဆိုးယုတ်မှုကို ဆိုးယုတ်မှုနဲ့ တုံ့ပြန်ရင်းနဲ့ပဲ ကိုယ့်ကိုယ်ကိုယ် ကာကွယ်နိုင်မယ်ထင်ခဲ့တာ။ လောကမှာ၊ ရိုးသားတဲ့လူတွေက မကြာခဏ အနိုင်ကျင့်ခံရပြီး၊ သူတို့လုပ်နိုင်သမျှက သူတို့ရဲ့မာနကို ဘေးဖယ်ထားပြီး အလျှော့ပေးရတာတွေပါပဲ။ ဒါပေမဲ့ ဘုရားအိမ်တော်မှာ အနိုင်ကျင့်တာ၊ အနိုင်ကျင့်ခံရတာ မရှိဘူး။ ကျွန်မတို့ကို ဘာဖြစ်ပါစေ၊ တခြားလူတွေက ဘယ်လိုဆက်ဆံပါစေ၊ အားလုံးက ဘုရားရဲ့ ခွင့်ပြုချက်နဲ့ဖြစ်ပြီး၊ ဒီအရာတွေကနေ သင်ယူဖို့ နည်းလမ်းရှာပြီး သမ္မာတရားကို လက်တွေ့လုပ်ဆောင်ရမယ်။ ဒါကို ဘုရားဆီကနေ ကျွန်မ လက်ခံပြီး၊ သူ့နှုတ်ကပတ်တော်တွေအတိုင်း လီစင်းကို ဆက်ဆံသင့်တယ်။

နောက်တစ်နေ့မှာ၊ ဒီပြဿနာကို တွေးမိတဲ့အခါ ကျွန်မ စိတ်မကောင်းဖြစ်နေတုန်းပဲဖြစ်သလို၊ လီစင်းနဲ့ ဘယ်လို ဆက်ဆံရမလဲ မသေချာခဲ့ဘူး။ ဒါကြောင့် ဘုရားဆီ ဆုတောင်းခဲ့တယ်။ “အို ဘုရားသခင်၊ ဆိုးယုတ်တဲ့ အတွေးအခေါ်တွေကို အခြေခံပြီး လီစင်းကို မဆက်ဆံသင့်မှန်း ကျွန်မ သိပါတယ်။ ဒါပေမဲ့ ဒီပြဿနာကို သိနေတဲ့ ကျွန်မရဲ့ အသိက အရမ်းအပေါ်ယံဆန်ပြီး၊ လွတ်မြောက်တဲ့အသိစိတ် မရှိပါဘူး။ လီစင်းကို ဘယ်လိုဆက်ဆံသင့်တယ်ဆိုတာ ကျွန်မ မသိပါဘူး။ ကျေးဇူးပြုပြီး ကျွန်မကို လမ်းပြပါ”လို့ပေါ့။ အဲဒီနောက်မှာ၊ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်မထင်တွေ့တယ်။ “ဘုရားသခင်သည် အမျက်ဒေါသဖြစ်၏။ ထို့ပြင် သူသည် ထိပါးစော်ကားမှုကို သည်းမခံပေ- ဤသည်မှာ ဘုရားသခင်၏ဒေါသသည် အကြောင်းတရားများကို ခွဲခြားမှုမရှိဟုလည်းကောင်း၊ အခြေခံမူမရှိဟုလည်းကောင်း မဆိုလိုပေ။ အကြောင်းတရားများကို မခွဲခြားသော ဒေါသပေါက်ကွဲခြင်းမျိုးဖြစ်သည့် အခြေခံမူမရှိဘဲ ကြုံသလို ဒေါသအိုးပေါက်ကွဲခြင်းမျိုးကို ဖောက်ပြန်ပျက်စီးသည့် လူသားမျိုးနွယ်က အထူးသီးသန့် မူပိုင်ခွင့်ယူထား၏။ လူတစ်ယောက်၌ ဂုဏ်ဒြပ်ရှိသွားသည်နှင့် ထိုသူသည် သူ၏စိတ်နေစိတ်ထားကို ထိန်းချုပ်ဖို့ရန် မကြာခဏပင် အခက်တွေ့လိမ့်မည်။ ထို့ကြောင့် သူ၏မကျေနပ်မှုကို ဖော်ပြပြီး သူ၏ခံစားချက်များကို ဖွင့်ချဖို့ရန် အခွင့်အရေးများကို ပျော်ပျော်ကြီးနှင့် အမိအရ သူဆုပ်ကိုင်လိမ့်မည်။ သူ၏အရည်အချင်းကို ထုတ်ဖော်ပြရန်အပြင် သူ၏ဂုဏ်ဒြပ်နှင့် ဝိသေသလက္ခဏာများသည် သာမန်လူတို့နှင့် မတူကွဲပြားကြောင်း အခြားလူများ သိစေဖို့ရန်အတွက် သူသည် သိသာသည့် အကြောင်းပြချက်မရှိပါဘဲနှင့် မကြာခဏ ထောင်းခနဲ ဒေါသူပုန်ထပြလိမ့်မည်။ မှန်ပေ၏၊ ဂုဏ်ဒြပ်မရှိသော ဖောက်ပြန်ပျက်စီးသည့် လူတို့က မကြာခဏ ထိန်းမနိုင်သိမ်းမရဖြစ်ကြလိမ့်မည်။ သူတို့၏ကိုယ်ပိုင်အကျိုးစီးပွားများ ထိခိုက်ပျက်စီးမှုကြောင့် သူတို့သည် မကြာခဏ ဒေါသထွက်ကြသည်။ သူတို့၏ ကိုယ်ပိုင်ဂုဏ်ဒြပ်နှင့် ဂုဏ်သိက္ခာကို ကာကွယ်ဖို့အတွက် ၎င်းတို့သည် မိမိတို့၏ခံစားချက်များကို မကြာခဏဖွင့်ချပြီး မိမိတို့၏မာနထောင်လွှားသည့် သဘာဝကို ထုတ်ဖော်ပြလိမ့်မည်။ လူသားသည် အပြစ်တရား၏ ဖြစ်တည်မှုကို ကာကွယ်ရန်နှင့် ထိန်းသိမ်းရန်အလို့ငှာ ထောင်းခနဲ ဒေါသအိုးပေါက်ကွဲပြီး သူ၏ခံစားချက်များကို ဖွင့်ချလိမ့်မည်။ ဤလုပ်ရပ်များသည် လူသားက သူ၏မကျေနပ်မှုကို ဖော်ပြသည့် နည်းလမ်းများဖြစ်သည်။ ၎င်းတို့သည် မစင်ကြယ်ခြင်းများ၊ လျှို့ဝှက်ကြံစည်ခြင်းများနှင့် ခြေပုန်းခုတ်ခြင်းများ၊ လူသား၏ဖောက်ပြန်ပျက်စီးခြင်းနှင့် ဆိုးယုတ်ခြင်းတို့နှင့် ပြည့်လျှံနေပြီး၊ အခြားမည်သည့်အရာထက်မဆို လူသား၏ ခက်ထန်သည့် ရည်မှန်းချက်များ၊ ဆန္ဒများနှင့် ပြည့်လျှံနေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) ဘုရားနှုတ်ကပတ်တော်တွေကို တွေးဆပြီးတော့ ကျွန်မ အတော် ရှက်သွားတယ်။ ဘုရားရဲ့ အနှစ်သာရက ဖြောင့်မတ်၊ သန့်ရှင်းပြီး၊ သူ့အမှုတော်ကို တကယ်ကို စည်းမျဉ်းနဲ့အညီ ဆောင်ရွက်မှန်း မြင်ခဲ့ရတယ်။ ဘုရားရဲ့ အမျက်နဲ့ သနားကရုဏာတွေက အထူးသဖြင့် ဖြူစင်ပြီး အပြစ်ကင်းတယ်။ ဥပမာအနေနဲ့ သောဒုံနဲ့ နိနေဝေမြို့ကြီးတွေကို ဘုရားဆက်ဆံပုံကို ကြည့်လိုက်။ နှစ်မြို့လုံးက ဘုရားကို ငြင်းပယ်ပြီး ဆိုးယုတ်မှု၊ လိင်ကိစ္စ အကျင့်ပျက်မှုတွေထဲ ကျဆင်းခဲ့တယ်။ သူတို့ရဲ့ ဆိုးယုတ်တဲ့ လုပ်ဆောင်ချက်တွေကို ဘုရားက သိတာကြာပြီဖြစ်ပြီး၊ သူတို့ကျူးလွန်တဲ့ ဆိုးယုတ်မှုအတွက် သေကျေခဲ့သင့်ကြတာလေ။ ဘုရားဆီက လာတဲ့ စေတမန်တွေကို အဲဒီမြို့နှစ်မြို့ရဲ့ တုံ့ပြန်ပုံတွေက အတိုင်းသား ကွာခြားခဲ့တယ်။ သောဒုံက စေတမန်တွေကို ရက်ရက်စက်စက် နှိပ်စက်ခဲ့ပြီး၊ အပြုသဘောဆောင်သမျှအားလုံးကို မုန်းခဲ့တယ်။ နောက်ဆုံးမှာ၊ ဘုရားရဲ့ စိတ်သဘောထားကို သူတို့ ဒေါသထွက်စေခဲ့ပြီး၊ ကန့်မီးနဲ့ ဖျက်ဆီးတာခံခဲ့ရတယ်။ ဆန့်ကျင်ဖက်အနေနဲ့၊ နိနေဝေမြို့သားတွေက ယောနရဲ့ ကြွေးကြော်မှုကို ယုံကြည်ပြီး လိုက်နာခဲ့ကြသလို၊ တစ်မြို့လုံးက နောင်တရပြီး ဝန်ချဖို့ ဘုရားရှေ့လာခဲ့ကြတယ်။ အဲဒါကနောက်ဆုံးမှာ ဘုရားကို သူ့ရဲ့စိတ်ပြောင်းသွားစေခဲ့ပြီး၊ သူတို့အပေါ် သနားကရုဏာ ထားစေခဲ့တယ်။ ဘုရားက လူတွေကို ဆက်ဆံပုံမှာ အရမ်း စည်းမျဉ်းနဲ့ညီတယ်။ လူတွေက နောင်တရဖို့ ခေါင်းမာမာနဲ့ ငြင်းရင်၊ သူတို့ကို ဘုရားက ရှုတ်ချပြီး ဖျက်ဆီးမှာပဲ။ ဒါပေမဲ့ သူတို့ တကယ် နောင်တရပြီး အပြစ်တွေ ဝန်ချရင်၊ ဘုရားက ချက်ချင်း သူ့အမျက်ကို ပြန်ရုပ်သိမ်းပြီး သနားကရုဏာပြမှာ။ လူသားမျိုးနွယ်အပေါ် ဘုရားရဲ့ သဘောထားကနေ၊ ကျွန်မ ပြုမူပြီး၊ လူတွေကို ဆက်ဆံပုံမှာ လုံးဝ စည်းမျဉ်းနဲ့မညီခဲ့မှန်း၊ ဖောက်ပြန်ပျက်စီးတဲ့ စိတ်သဘောထားကို လုံးလုံး အခြေခံပြီး ပြုမူခဲ့မှန်း သဘောပေါက်လိုက်တယ်။ လီစင်းက ဖောက်ပြန်ပျက်စီးခြင်းကို ထုတ်ဖော်ပြခဲ့ပေမဲ့ အဲဒါက ကျွန်မရဲ့ အကျိုးစီးပွားတွေကို ကြီးကြီးမားမား မထိခိုက်ခဲ့ချိန်မှာ သူ့ကို အမှန်ပြင်မပေးခဲ့သလို မကူညီခဲ့ဘဲ ဒီအတိုင်း ထားလိုက်တယ်။ ကျွန်မရဲ့ အကျိုးစီးပွားတွေ ပြင်းပြင်းထန်ထန် ထိခိုက်ပြီး ကျွန်မ မခံနိုင်တော့တဲ့အခါ၊ တစ်ဇောက်ကန်းဖြစ်ပြီး သူ့အပေါ် လက်တုံ့ပြန်ချင်ခဲ့တယ်။ သူနောင်တရချင်ခဲ့အခါမှာတောင်၊ ခွင့်မလွှတ်နိုင်ခဲ့ဘူး။ မုန်းတဲ့ခံစားချက်ထဲ နှစ်မြှုပ်ပြီး အရမ်းကို အခဲမကြေဖြစ်နေခဲ့တယ်။ ဖြစ်ရပ်နှစ်ခုလုံးမှာ ကျွန်မက ဖောက်ပြန်ပျက်စီးတဲ့ စိတ်သဘောထားပေါ် အခြေခံပြီး လီစင်းကို ဆက်ဆံနေခဲ့ပြီး၊ ကိုယ်ကျိုးစီးပွားအတွက် ပြုမူခဲ့မှန်း သိလိုက်တယ်။ ကျွန်မ တစ်ဇောက်ကန်းဖြစ်ပြီး ကိုယ့်နာမည်၊ အဆင့်အတန်းနဲ့ ဂုဏ်သိက္ခာကို ထိန်းသိမ်းဖို့ လက်တုံ့ပြန်ဖို့ ကြိုးစားခဲ့တယ်။ အဲဒီလိုကြိုးစားရင်း လီစင်းအပေါ် မကျေမချမ်းနဲ့ မဲခဲ့တယ်။ ကျွန်မရဲ့ ဒေါသနဲ့ အမုန်းက တစ်ကိုယ်ကောင်းဆန်ပြီး တစ်ယူသန်ခဲ့တယ်။ ဆိုးယုတ်ခဲ့တယ်။ ဒါက ကျွန်မရဲ့ ဖောက်ပြန်ပျက်စီးတဲ့ စိတ်သဘောထား ထုတ်ဖော်ပြမှုဖြစ်ခဲ့တယ်။

နောက်ပိုင်းမှာ ဘုရားနှုတ်ကပတ်တော်နှစ်ပိုဒ်ကိုလည်း ကျွန်မ အမှတ်မထင်တွေ့တယ်။ “သင်၏ မုန်းတီးခြင်းကို နိုးကြွစေသော အရာတစ်ခုဖြစ်ပျက်လျှင် သင်သည် ထိုအရာကို မည်သို့ရှုမြင်မည်နည်း။ မည်သည့်အရာကို အခြေခံပြီး ရှုမြင်မည်နည်း။ (ဘုရားနှုတ်ကပတ်တော်ကို အခြေခံပြီး ရှုမြင်ပါမည်။) မှန်သည်။ သင်သည် ဘုရားနှုတ်ကပတ်တော်နှင့်အညီ ဤအရာများကို မည်သို့ရှုမြင်ရမည်ကို မသိလျှင် သင်သည် တတ်နိုင်သည့်နေရာတိုင်းတွင် သက်ညှာခြင်း၊ သင်၏ နာကြည်းမှုကို ချုပ်တည်းခြင်း၊ လက်တုံ့ပြန်ရန် အခွင့်အလမ်းရှာစဉ်တွင် အလျှော့ပေးပြီး အခွင့်‌ကောင်းကို စောင့်ခြင်းတို့ကိုသာ ပြုလုပ်နိုင်သည်။ ဤသည်မှာ သင်လျှောက်မည့် လမ်းကြောင်း ဖြစ်သည်။ သင်သည် သမ္မာတရားကို လိုက်စားလိုလျှင် ‘ဤသူသည် အဘယ်ကြောင့် ငါ့အား ဤသို့ ဆက်ဆံနေသနည်း။ ဤအရာသည် ငါ့အပေါ်တွင် အဘယ်သို့ ဖြစ်ပျက်ရသနည်း။ အဘယ်ကြောင့် ဤသို့ ရလဒ်မျိုး ရရှိနိုင်ရသနည်း’ ဟူ၍ သင့်ကိုယ်သင် မေးလျက် လူများ၊ အမှုအရာများကို ဘုရားနှုတ်ကပတ်တော်နှင့်အညီ ရှုမြင်ရမည်။ ဤသို့သောအရာများကို ဘုရားနှုတ်ကပတ်တော်နှင့်အညီ ရှုမြင်သင့်သည်။ ဦးစွာ လုပ်ဆောင်ရမည့်အရာမှာ ဘုရားသခင်ထံမှ ဤအမှုအရာကို လက်ခံနိုင်ဖို့၊ ဤသည်မှာ ဘုရားသခင်ထံမှ လာကြောင်း၊ ဤသည်မှာ သင့်အတွက် အထောက်အကူဖြစ်ပြီး အကျိုးဖြစ်စေသည့်အရာတစ်ခု ဖြစ်ကြောင်းကို တက်ကြွစွာ လက်ခံဖို့ဖြစ်သည်။ ဘုရားသခင်ထံမှ ဤအမှုကိစ္စကို လက်ခံရန်အတွက် သင်သည် ယင်းကို ဘုရားသခင်က စီစဉ်ညွှန်ကြားပြီး ထိန်းချုပ်သည်ဟု ဦးစွာ မှတ်ယူရမည်။ နေ၏အောက်တွင် ဖြစ်ပျက်သောအရာရာတိုင်း၊ သင်ခံစားရသည့်အရာအားလုံး၊ သင် မြင်နိုင်သည့်အရာအားလုံး၊ သင် ကြားနိုင်သည့်အရာအားလုံးတို့ဖြစ်သော အရာရာတိုင်းသည် ဘုရားသခင်၏ ခွင့်ပြုချက်ဖြင့်ဖြစ်သည်။ ဘုရားသခင်ထံမှ ဤအမှုကိစ္စကို သင် လက်ခံပြီးနောက်တွင် ၎င်းတို့ပြောသည့်၊ လုပ်ဆောင်သည့်အရာက သင့်အား နာကျင်စေသည်ဖြစ်စေ၊ သင်၏ ခံစားချက်များ ထိုးနှက်ခံရသည်ဖြစ်စေ၊ သင်၏ အကျင့်သိက္ခာကို နင်းခြေခံရပြီးဖြစ်စေ ထိုအရာကို ဘုရားနှုတ်ကပတ်တော်နှင့် နှိုင်းယှဉ်ပြီး ချိန်ဆအကဲဖြတ်လော့။ ပြီးလျှင် ဤအရာကို လုပ်ဆောင်သည့် မည်သူမဆိုက မည်သည့်လူစားမျိုး ဖြစ်သည်၊ ဤအမှုကိစ္စ၏ အနှစ်သာရက မည်သည့်အရာဖြစ်သည်ဆိုသည်ကို သိအောင်ပြုလုပ်လော့။ ရှေးဦးစွာ ထိုသူသည် ဆိုးယုတ်သောသူ ဖြစ်သလော၊ သာမန်ဖောက်ပြန်ပျက်စီးသောသူ ဖြစ်သလောဆိုသည်ကို ကြည့်လော့။ ရှေးဦးစွာ ဘုရားနှုတ်ကပတ်တော်နှင့်အညီ ထိုသူအား အရှိအတိုင်း ပိုင်းခြားသိမြင်လော့။ ထို့နောက်တွင် ဤအမှုကိစ္စကို ဘုရားနှုတ်ကပတ်တော်နှင့်အညီ ပိုင်းခြားသိမြင်ပြီး ကိုင်တွယ်လော့။ ဤအရာတို့သည် လိုက်လျှောက်ရန် မှန်ကန်သော အဆင့်များ မဟုတ်သလော။ (ဟုတ်ပါသည်။) ရှေးဦးစွာ ၎င်းတို့သည် သာမန်ညီအစ်ကိုမောင်နှမများဖြစ်သလော၊ ဆိုးယုတ်သောလူများ၊ အန္တိခရစ်များ၊ မယုံကြည်သူများ၊ ဝိညာဉ်ဆိုးများ၊ ညစ်ပေသော မကောင်းဆိုးဝါးများ၊ သို့မဟုတ် အဆင်းနီသောနဂါးကြီးထံမှ သူလျှိူများဖြစ်သလော၊ ပြီးလျှင် ၎င်းတို့ လုပ်ဆောင်သည့်အရာသည် ဖောက်ပြန်ပျက်စီးမှုကို ယေဘုယျပြသခြင်းဖြစ်သလော၊ သို့မဟုတ် တမင်နှောင့်ယှက်ဖျက်ဆီးရန် ရည်ရွယ်သော မကောင်းမှု ဖြစ်သလောဆိုသည်တို့ကို သတ်မှတ်ဆုံးဖြတ်ရန်အတွက် ဘုရားသခင်ထံမှ ဤအမှုကိစ္စကို လက်ခံပြီး ဤအမှုကိစ္စတွင် ပါဝင်သော လူတို့ကို ဘုရားနှုတ်ကပတ်တော်နှင့်အညီ ကြည့်ရှုလော့။ ဤအရာအားလုံးကို ဘုရားနှုတ်ကပတ်တော်နှင့် ယှဉ်ပြီး ဆုံးဖြတ်သင့်သည်။ အမှုအရာများကို ဘုရားနှုတ်ကပတ်တော်နှင့်အညီ ချင့်ချိန်အကဲဖြတ်ခြင်းသည် အတိကျဆုံး၊ အရှိအတိုင်းအဖြစ်ဆုံးသော နည်းလမ်းဖြစ်သည်။ လူတို့ကို ခွဲခြားသိမြင်သင့်ပြီး အမှုကိစ္စများကို ဘုရားနှုတ်ကပတ်တော်နှင့်အညီ ကိုင်တွယ်ဖြေရှင်းသင့်သည်။ သင်သည် ‘ဤဖြစ်ရပ်သည် ငါ၏ ခံစားချက်များကို အလွန်ပင်ထိခိုက်ပြီး ငါ့အပေါ်တွင် အရိပ်စွဲထင်ခဲ့သည်။ သို့သော် ဤဖြစ်ရပ် ဖြစ်ပွားခြင်းက အသက်သို့ ဝင်ရောက်ရန်အတွက် ငါ့အား တည်ဆောက်စရာဖြစ်စေရန် မည်သည့်အရာကို လုပ်ဆောင်ခဲ့သနည်း။ ဘုရားအလိုတော်က မည်သို့နည်း’ ဟူ၍ တွေးတောသင့်သည်။ ဤသည်မှာ ဤအမှုအရာ၏အဓိကအချက်သို့ သင့်အား ရောက်ရှိစေသည်။ ဤအရာကို သင် အဖြေရှာပြီး နားလည်သင့်သည်။ ဤသည်မှာ မှန်သောလမ်းကြောင်းကို လိုက်လျှောက်ခြင်းဖြစ်သည်။ သင်သည် ‘ဤဖြစ်ရပ်သည် ငါ၏ စိတ်နှလုံးနှင့် စိတ်ဝိညာဉ်ကို စိတ်ဒဏ်ရာရစေခဲ့သည်။ မချိတင်ကဲဝေဒနာနှင့် နာကျင်မှုကို ငါခံစားရသည်။ သို့သော် အပျက်သဘောဆောင်ပြီး အပြစ်တင်၍မဖြစ်ပေ။ အရေးကြီးဆုံးမှာ ဤဖြစ်ရပ်သည် ငါ့အတွက် အမှန်တကယ် အကျိုးရှိသည်၊ မရှိသည်ကို ဘုရားနှုတ်ကပတ်တော်နှင့်အညီ ပိုင်းခြားသိမြင်ရန်၊ ခွဲခြားရန်၊ ဆုံးဖြတ်ရန်ဖြစ်သည်။ ဘုရားသခင်၏ ပဲ့ပြင်ဆုံးမခြင်းမှလာလျှင်၊ ငါ၏ အသက်ဝင်ရောက်မှုနှင့် ကိုယ့်ကိုယ်ကိုယ် နားလည်မှုအတွက် အကျိုးရှိလျှင် ငါသည် လက်ခံပြီး နာခံသင့်သည်။ စာတန်ဆီမှ စုံစမ်းသွေးဆောင်ခြင်း ဖြစ်လျှင် ဘုရားသခင်ထံ ဆုတောင်းသင့်ပြီး အမြော်အမြင်ရှိစွာဖြင့် ကိုင်တွယ်သင့်သည်’ ဟု စဉ်းစားပြီး ဘုရားအလိုတော်ကို ရှာဖွေရမည်။ ဤသို့ ရှာဖွေခြင်း၊ စဉ်းစားခြင်းသည် အပြုသဘောဆောင်သော ဝင်ရောက်မှု ဖြစ်သလော။ ဤသည်မှာ ဘုရားနှုတ်ကပတ်တော်နှင့်အညီ လူများ၊ အမှုအရာများကို ကြည့်ရှုခြင်းဖြစ်သလော။ (ဟုတ်ပါသည်။) နောင်အချိန်တွင် သင်သည် မည်သည့်အမှုအရာကို ကိုင်တွယ်နေသည်ဖြစ်စေ၊ လူတို့နှင့် သင်ဆက်ဆံရာတွင် မည်သည့်ပြဿနာများဖြစ်ပေါ်ပါစေ ထိုအရာများကို ဖြေရှင်းရန်အတွက် ဆက်စပ်မှုရှိသော ဘုရားနှုတ်ကပတ်တော်များကို ရှာဖွေသင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၉)) “သင်သည် မှန်ကန်သော လမ်းကြောင်းကို ရွေးချယ်လျှင် တစ်စုံတစ်ဦးက သင်၏ပုံရိပ်ကို၊ သို့မဟုတ် မာနကို ထိပါးသည့်နည်းလမ်းဖြင့်ဖြစ်စေ၊ သင်၏ အကျင့်စရိုက်နှင့် ဂုဏ်သိက္ခာကို စော်ကားသည့်နည်းလမ်းဖြင့်ဖြစ်စေ စကားပြောသည့်အခါတွင် သင်သည် သည်းခံရန် ရွေးချယ်နိုင်သည်။ သင်သည် ဘာသာစကားတစ်မျိုးမျိုးကို အသုံးပြု၍ဖြစ်စေ၊ သင့်ကိုယ်သင် တမင်တကာ မှန်ကြောင်းပြ၍ဖြစ်စေ၊ တစ်ဖက်လူကို ပြန်လည်ချေပပြီး တိုက်ခိုက်၍ဖြစ်စေ အမုန်းတရားများ ဖြစ်ပေါ်စေလျက် ငြင်းခုံမှုတွင် ပါဝင်ပြောဆိုမည်မဟုတ်။ သည်းခံခြင်း၏ အနှစ်သာရနှင့် အရေးပါမှုတို့မှာ အဘယ်နည်း။ သင်သည် ‘သူပြောသည့်အရာအချို့သည် အမှန်တရားနှင့် မကိုက်ညီပါ။ သို့သော် လူများသည် သမ္မာတရားကို နားမလည်သကဲ့သို့ ၎င်းတို့အားလုံးသည် ကယ်တင်ခြင်း မရရှိမီတွင် ဤကဲ့သို့သာ ဖြစ်လေသည်။ ကျွန်ုပ်သည်လည်း ထိုကဲ့သို့သာ ဖြစ်ခဲ့သည်။ ယခု ကျွန်ုပ်သည် သမ္မာတရားကို နားလည်သဖြင့် ထိုလမ်းကြောင်းကို မရွေးချယ်ပါ။ သည်းခံခြင်းကို ရွေးချယ်သည်။ သူပြောသည့်အရာများထဲမှ အချို့သည် အမှန်တရားနှင့် မကိုက်ညီပါ။ ယင်းကို ကျွန်ုပ် အာရုံမစိုက်ပါ။ ကျွန်ုပ် သတိပြုမိနိုင်ပြီး နားလည်သဘောပေါက်နိုင်သည့်အရာကို ကျွန်ုပ် လက်ခံရယူသည်။ ယင်းကို ဘုရားသခင်ထံမှ ကျွန်ုပ် လက်ခံယူပြီး ဆုတောင်းရာတွင် ဘုရားသခင်၏ ရှေ့မှောက်သို့ ယူဆောင်၍ ကျွန်ုပ်အား ဤဖောက်ပြန်ပျက်စီးသော စိတ်သဘောထားများ၏ အနှစ်သာရကို သိစေပြီး ဤပြဿနာများကို ကိုင်တွယ်ရန် အခွင့်အရေး ရကာ ယင်းတို့ကို ဖြည်းဖြည်းချင်း ကျော်လွှားပြီး သမ္မာတရား စစ်မှန်မှုထဲသို့ တစ်လှမ်းပြီးတစ်လှမ်း ဝင်ရောက်စေလျက် ကျွန်ုပ်၏ ဖောက်ပြန်ပျက်စီးသော စိတ်သဘောထားများအား ဖော်ထုတ်သည့် အခြေအနေများကို သတ်မှတ်ပေးပါရန် သူ့ကို တောင်းလျှောက်သည်။ ကျွန်ုပ်ကို နာကျင်အောင် ပြောသည့်သူအတွက်မူ သူမှန်သည်ဖြစ်စေ၊ မမှန်သည်ဖြစ်စေ၊ သူ၏ အရင်းခံအကြောင်းများက မည်သည့်အရာဖြစ်စေ တစ်ဖက်တွင် ယင်းနှင့်ပတ်သက်သည့် ပိုင်းခြားသိမြင်မှုကို ကျွန်ုပ် လက်တွေ့လုပ်ဆောင်ပြီး တစ်ဖက်တွင် ယင်းကို ကျွန်ုပ် သည်းခံသည်’ ဟုပြောသည်။ ဤလူသည် သမ္မာတရားကို လက်ခံသည့်သူတစ်ဦးဖြစ်လျှင် သင်သည် သူနှင့်ထိုင်၍ ငြိမ်းချမ်းစွာ မိတ်သဟာယပြုနိုင်သည်။ သူသည် လက်ခံသူမဟုတ်လျှင်၊ သူသည် မကောင်းမှုပြုသူတစ်ဦး ဖြစ်လျှင် သူ့ကို အာရုံမစိုက်နှင့်။ သူ၏ ဆောင်ရွက်ချက် ပြီးဆုံးသည်အထိ စောင့်လော့။ ညီအစ်ကိုမောင်နှမများအားလုံးရော သင်ကပါ သူ့ကို ပိုင်းခြားသိမြင်ပြီး ရိပ်စားမိကာ ခေါင်းဆောင်များနှင့် အမှုဆောင်များက သူ့ကို ကိုင်တွယ်တော့မည် ဖြစ်သည့်အခါတွင် ထိုအချိန်သည် ဘုရားသခင်က သူ့ကို ကိုင်တွယ်ရန် အချိန်ကျလာပြီဖြစ်သည်။ ပြီးလျှင် သင်သည် ကြည်နူးအားရမှုကို ခံစားရမည်မှာ အမှန်ပင်။ သို့ရာတွင် သင်ရွေးချယ်သင့်သည့် လမ်းကြောင်းသည် မကောင်းမှုပြုသူများနှင့် စကားစစ်ထိုးရာတွင် ပါဝင်ဆောင်ရွက်ရန်၊ သို့မဟုတ် ၎င်းတို့နှင့် ငြင်းခုံပြီး ဝေဖန်ထိုးနှက်မှုကို ခုခံကာကွယ်ရန် လုံးဝမဟုတ်ပေ။ ထိုအစား မည်သည့်အရာမဆိုဖြစ်သည့်အခါတိုင်းတွင် သမ္မာတရား စစ်မှန်မှုများနှင့်အညီ လက်တွေ့လုပ်ဆောင်ရန် ဖြစ်သည်။ သင့်ကို နာကျင်အောင်လုပ်ခဲ့သည့်လူများ၊ သို့မဟုတ် သင့်အတွက် အကျိုးမပြုခဲ့သည့်၊ အကျိုးမပြုသည့်သူများကို ကိုင်တွယ်ဖြေရှင်းရခြင်းပင် ဖြစ်ပါစေ သင်လက်တွေ့လုပ်ဆောင်သည့် စည်းမျဉ်းများသည် အတူတူပင် ဖြစ်လေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၅)) ဘုရားနှုတ်ကပတ်တော်တွေကို ဖတ်ရင်းနဲ့ ပိုလို့တောင် ရှင်းသွားပြီး၊ လက်တွေ့လုပ်ဆောင်ဖို့ လမ်းကြောင်းတချို့ ရခဲ့တယ်။ ကျွန်မတို့ဆီ ဘာပဲဖြစ်ဖြစ်၊ အားလုံးက ဘုရားရဲ့ ခွင့်ပြုချက်နဲ့ ဖြစ်တာဖြစ်ပြီး၊ ဒီအရာတွေကနေ သင်ယူရမယ်။ လူတွေကို စည်းမျဉ်းနဲ့အညီ ဆက်ဆံဖို့ ကျွန်မတို့ကို ဘုရားက တိုက်တွန်းတယ်။ ကျွန်မတို့ကို ထိခိုက်နစ်နာစေတဲ့သူတွေကို ကိုင်တွင်ဖြေရှင်းတဲ့အခါ၊ အရှက်ရတာ၊ အလျှော့ပေးတာတွေကိုပဲ အမြဲ မလုပ်သင့်သလို၊ အမုန်းတရားထဲ နစ်ပြီး လက်တုံ့ပြန်မှုကို မရှာသင့်ဘူး။ အဲဒါထက် ဘုရားဆီက အခြေအနေကို လက်ခံသင့်တယ်၊ ဘုရားအလိုတော်ကို ရှာပြီး၊ သမ္မာတရား စည်းမျဉ်းတွေအတိုင်း ကိုင်တွယ်သင့်တယ်။ တစ်ယောက်ယောက်က ဖောက်ပြန်ပျက်စီးခြင်းကို ထုတ်ဖော်ပြနေပြီး၊ စကား၊ လုပ်ရပ်တွေနဲ့ ကျွန်မတို့ကို အမှတ်တမဲ့ ထိခိုက်နစ်နာစေရင်၊ ချစ်ခင်တဲ့ စိတ်ရှည်သည်းခံခြင်းကို ကျွန်မတို့ ပြရမယ်၊ ကိုယ့်ကိုယ်ပိုင် ပြဿနာတွေကို သုံးသပ်ဖို့ သူတို့ရဲ့ ဝေဖန်မှုကို အသုံးပြုပြီး၊ ကျွန်မတို့ရဲ့ ကိုယ်ပိုင် အသက်ဝင်ရောက်မှုကို အာရုံစိုက်ရမယ်။ သူတို့ရဲ့ ပြောဆို၊ ပြုမူဆောင်ရွက်ပုံမှာ မှားယွင်းတဲ့ ရည်ရွယ်ချက်တွေရှိပြီး၊ ကျွန်မတို့နောက်ကွယ်မှာ ကျွန်မတို့ကို ဝေဖန်၊ တိုက်ခိုက်ရင်၊ ကိုယ့်ကိုယ်ကိုယ် ဆင်ခြင်ရုံနဲ့ မပြီးဘူး။ သူတို့ ဘယ်လိုလူစားမျိုးဖြစ်တယ်၊ ဘာရည်ရွယ်ချက်တွေရှိတယ်ဆိုတာကိုလည်း ပိုင်းခြားသိမြင်ပြီး၊ သူတို့ရဲ့ ပြဿနာတွေကို ထောက်ပြရမယ်။ သူတို့အနေနဲ့ သမ္မာတရားကို လက်ခံဖို့၊ နောင်တရပြီး ပြောင်းလဲဖို့ လိုလားနေရင်၊ ညီအစ်ကို မောင်နှမတွေလို သူတို့ကို ဆက်ဆံပြီး မိတ်သဟာယနဲ့ ပံ့ပိုးမှု ပေးသင့်တယ်။ သမ္မာတရားကို သူတို့ နည်းနည်းမှ လက်မခံဘဲ၊ မကောင်းမှုပြုသူတွေနဲ့ အန္တိခရစ်တွေ ဖြစ်ကြတယ်ဆိုရင်၊ ဖော်ထုတ်ခံရသင့်တယ်၊ ပိုင်းခြားသိမြင်၊ ဇာတိရုပ်ကိုဖော်ပြီး သမ္မာတရားအတိုင်း တိုင်ကြားခံရသင့်သလို၊ စက်ဆုပ်ခံရပြီးတော့ ငြင်းပယ်ခံရသင့်တယ်။ ဒါက လူတွေကို သမ္မာတရား စည်းမျဉ်းတွေအတိုင်း ဆက်ဆံဖို့ တကယ့် နည်းလမ်းပဲ။ လီစင်းရဲ့ ဖောက်ပြန်ပျက်စီးတဲ့ စိတ်သဘောထားက အတော်အသင့် ပြင်းထန်ပေမဲ့၊ သူက သမ္မာတရားကို လက်ခံပြီး၊ နောင်တရ၊ ပြောင်းလဲဖို့ လိုလားနေခဲ့လို့ သူ့ကို ကျွန်မ မှန်မှန်ကန်ကန် ဆက်ဆံသင့်တယ်။ သူနဲ့ပတ်သက်လို့ ကျွန်မ စိတ်ရှည်သည်းခံပြီး ကျွန်မကို ထိခိုက်တဲ့အတွက် သူ့ကို ခွင့်လွှတ်ရမယ်။ သူ သတိမပြုမိတဲ့ ပြဿနာတွေအတွက်တော့၊ ကျွန်မ ထောက်ပြပြီး သူ့ကို ကူညီသင့်တယ်၊ သူ့ကိုယ်သူသိပြီး ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ လမ်းပြသင့်တယ်။ ပြီးတော့ ဒီအတွေ့အကြုံကတစ်ဆင့်၊ ကျွန်မ ကိုယ့်ကိုယ်ကိုယ် သုံးသပ်ပြီး သိလာခဲ့တယ်။ ကျွန်မရဲ့ ဝိညာဉ်ရင့်ကျက်မှု အရမ်းငယ်ပြီး နာမည်ဂုဏ်နဲ့ အဆင့်အတန်းအတွက် ဆန္ဒက အရမ်းအားကောင်းတာကို မြင်ခဲ့ရတယ်။ လီစင်းရဲ့ စကားနဲ့ လုပ်ရပ်တွေက ကျွန်မရဲ့ အဆင့်အတန်းနဲ့ နာမည်ဂုဏ်ကို ခြိမ်းခြောက်တော့၊ လက်တုံ့ပြန်ဖို့ တစ်ဇောက်ကန်း ဆန္ဒရှိခဲ့ပြီး၊ ပုံမှန်လူတစ်ယောက် ရှိသင့်တဲ့ ဆင်ခြင်တုံတရား ပျောက်ဆုံးခဲ့တယ်။ ကျွန်မအပေါ် လီစင်းရဲ့ ဝေဖန်မှုတချို့က ခိုင်လုံမှုမရှိပေမဲ့၊ တချို့ကတော့ ကျွန်မမှာရှိတဲ့ ပြဿနာကို ဖော်ထုတ်ပေးတယ်။ ဥပမာအနေနဲ့၊ ကျွန်မတာဝန်မှာ၊ ဘုရားနှုတ်ကပတ်တော်ကို တွေ့ကြုံတာထက် ကိုယ့်အလုပ်ကို ပိုအာရုံစိုက်ခဲ့တယ်။ တာဝန်မှာ ကျွန်မရဲ့ ဦးစားပေးတွေက တစ်ခါတလေ မှားတယ်၊ စတာတွေပေါ့။ ဒါတွေအားလုံးက ကျွန်မရဲ့ ချို့တဲ့မှုတွေပါပဲ။ ဝေဖန်မှုကြောင့် သိက္ခာတချို့ ဆုံးရှုံးသွားနိုင်ပေမဲ့၊ အဲဒါတွေက ပြဿနာတွေကို ပိုရှင်းရှင်းလင်းလင်း ခွဲခြားသိမြင်စေတယ်။ ကျွန်မရဲ့ အသက်ဝင်ရောက်မှုအတွက်လည်း အထောက်အကူဖြစ်တယ်။ ဒါကြောင့် သူ့ကို ကျွန်မ ဘာလို့ အပြစ်တင်ပြီး စက်ဆုပ်သင့်မှာလဲ။ အဲဒီအကြောင်း တွေးလေ၊ ကျွန်မ တို့ထိခံရလေဖြစ်ပြီး၊ လီစင်းအပေါ် ကျွန်မရဲ့ အမြင်စောင်းတာက နောက်ဆုံးမှာ လုံးဝ ပျောက်သွားတယ်။

နောက်ပိုင်း၊ စုဝေးပွဲတစ်ခုမှာ၊ ကျွန်မ ထုတ်ဖော်ပြတဲ့ ဖောက်ပြန်ပျက်စီးခြင်းနဲ့ ကျွန်မကိုယ်ပိုင် အသက်ဝင်ရောက်မှုအကြောင်းကို လီစင်းဆီ ဖွင့်ပြောလိုက်တယ်။ အဲဒီလို လက်တွေ့လုပ်လိုက်တာနဲ့ ကျွန်မတို့ကြားက တင်းမာမှု ပျောက်သွားပြီး၊ နောက်ဆုံးမှာ သူ့ကို မှန်မှန်ကန်ကန် ကျွန်မ ဆက်ဆံနိုင်ခဲ့တယ်။ နောက်ပိုင်းမှာ၊ လီစင်းနဲ့ တွဲဖက်လုပ်နေတုန်း၊ အဆင့်အတန်းအတွက် သူ့ရဲ့ ပြိုင်ဆိုင်မှုက ပြဿနာဖြစ်လာသလို၊ အဲဒါကို သူ သဘောမပေါက်မှန်း ကျွန်မ သိလိုက်တယ်။ တစ်ခါတလေ ကျွန်မအပေါ် သူ့ရဲ့ ဝေဖန်မှုက ခိုင်လုံမှုမရှိဘူး။ သူ့ရဲ့ ဝေဖန်မှုကို ဘုရားဆီကနေ လက်ခံဖို့၊ ကိုယ့်ပြဿနာတွေကို သုံးသပ်ပြီး၊ တစ်ဇောက်ကန်း လက်တုံ့ပြန်တာကို ရှောင်ကြဉ်ဖို့ ကြိုးစားရင်းနဲ့ ချင့်ချိန်နိုင်စွမ်းနဲ့ လေ့လာမှုကိုလည်း ကျွန်မ အာရုံစိုက်ခဲ့တယ်။ လီစင်းရဲ့ ဖောက်ပြန်ပျက်စီးတဲ့ စိတ်သဘောထားက အတော်လေး ဆိုးလာတာ၊ သူ့ရဲ့ လူ့သဘာဝ ညံ့ဖျင်းတာ၊ သူ အမှန်တကယ် နောင်တရဖို့ အဆက်မပြတ် ပျက်ကွက်ပြီး၊ အတားအဆီးနဲ့ အနှောင့်အယှက်တွေ ဖြစ်စေတာကို ကျွန်မ မြင်တဲ့အခါ၊ သူ့အခြေအနေကို ခေါင်းဆောင်ဆီ တိုင်ခဲ့တယ်။ နောက်ဆုံးမှာ လီစင်းက တာဝန်ပြောင်းခံခဲ့ရတယ်။ ကျွန်မ ဒီလိုလက်တွေ့လုပ်တော့ အများကြီး ပိုတည်ငြိမ်သွားပြီး၊ လွတ်မြောက်သွားတယ်။ ဘုရားကျေးဇူးတော်ပဲ။ ဒီအတွေ့အကြုံကတစ်ဆင့် သမ္မာတရားကို လက်တွေ့လုပ်ပြီး ဘုရားနှုတ်ကပတ်တော်တွေနဲ့ အသက်ရှင်ခြင်းအားဖြင့်ပဲ လူသားအသွင်ကို ကျွန်မတို့ အမှန်တကယ် အသက်ရှင်နိုင်မှန်း သိခဲ့ရတယ်။


၇၁။ လူကြီးသူမများကို ရိုသေလေးစားပြီး ငယ်ရွယ်သူများကို ဂရုစိုက်ခြင်းသည် လူ့သဘာဝကောင်း၏ စံနှုန်းဖြစ်သလား

ကျိုကျို၊ တရုတ်ပြည်

ကျွန်မက ရှေးရိုးစွဲ တရုတ်မိသားစုမှာ မွေးဖွားခဲ့တယ်။ ငယ်ငယ်ကတည်းက ကျွန်မမိဘတွေက ကျွန်မကို ပညာကောင်ကောင်းတတ်၊ အသိတရားရှိပြီး ယဉ်ကျေးတဲ့ကလေးတစ်ယောက်ဖြစ်ဖို့၊ လူကြီးသူမတွေကိုတွေ့ရင် ရိုရိုသေသေနှုတ်ဆက်ဖို့၊ မရိုင်းစိုင်းဖို့ သင်ပေးခဲ့တယ်။ မဟုတ်ရင် သူများတွေက ကျွန်မကို မိမဆုံးမ ဖမဆုံးမကလေးလေးလို့ ပြောကြမှာလေ။ ကျောင်းစတက်တဲ့နောက်ပိုင်းမှာလည်း ဆရာ၊ ဆရာမတွေက ကျွန်မတို့ကို ခဏခဏ ပြောပြတယ်၊ တရုတ်ပြည်ဟာ ရှေးအစဉ်အဆက်ကတည်းက ရိုးရာဓလေ့နဲ့ ကျင့်ဝတ်တွေကို အလေးထားတဲ့နိုင်ငံဖြစ်တယ်၊ သူများတွေနဲ့ ပေါင်းသင်းဆက်ဆံတဲ့အခါမှာ လူတွေဟာယဉ်ကျေးမှုရှိရမယ်လို့ပေါ့။ ကျွန်မရဲ့ ကျောင်းစာအုပ်တွေထဲမှာလည်း ခေါင်ရောင်းက သစ်တော်သီးအကြီးတွေကို စွန့်လွှတ်တဲ့ပုံပြင်လိုမျိုး ကိုယ်ကျင့်တရားဆိုင်ရာ ပုံပြင်တွေကို မကြာခဏ တွေ့ရတတ်တယ်။ ဒီပုံပြင်တွေက ကျွန်မစိတ်ထဲမှာ နက်နက်ရှိုင်းရှိုင်းကို စွဲထင်သွားခဲ့တယ်။ ကျွန်မထင်ခဲ့တာက လူတစ်ယောက်ဟာ ကောင်းမွန်တဲ့ အမူအကျင့်ရှိသင့်တယ်၊ လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်သင့်တယ်ပေါ့။ အဲဒီလိုမှသာ လိမ္မာယဉ်ကျေးတဲ့ လူကောင်းတစ်ယောက် ဖြစ်နိုင်မယ်လို့ပေါ့။ တစ်လျှောက်လုံး ကျွန်မက ဒီထုံးတမ်းစဉ်လာ ယဉ်ကျေးမှုအတိုင်းပဲ နေထိုင်ခဲ့တာ၊ လူကြီးသူမတွေကို ရိုသေလေးစားမှု၊ ယဉ်ကျေးမှုပြပြီး သူတို့ကို ဘယ်တော့မှ မစော်ကားခဲ့ဘူး။ သူတို့ တစ်ခုခု မှားလုပ်တာကို မြင်တဲ့အချိန် ရှိခဲ့ရင်တောင် သူတို့ရှေ့မှာ ကျွန်မ ဘယ်တော့မှ ထောက်မပြရဲခဲ့ဘူး။ ဘုရားသခင်ကို စပြီးယုံကြည်၊ တာဝန်တွေ စထမ်းဆောင်တဲ့နောက်ပိုင်းမှာလည်း အသင်းတော်ထဲမှာ ပညာကောင်းကောင်းတတ်ပြီး အသိတရားရှိရမယ်၊ လူကြီးသူမကို ရိုသေလေးစားပြီး ငယ်ရွယ်သူကို ဂရုစိုက်ရမယ်ဆိုတဲ့ ထုံးတမ်းစဉ်လာ အတွေးအခေါ်တွေနဲ့ပဲ ကျွန်မ အသက်ရှင်နေထိုင်တုန်းပဲ။ အထူးသဖြင့် အသက်ပိုကြီးတဲ့ ညီအစ်ကိုမောင်နှမတွေကို သဘောထားပုံနဲ့ ပတ်သက်လာရင် ကျွန်မ သူတို့ကို ဘယ်တော့မှနာမည်တပ်ပြီး မခေါ်ဘဲ၊ သူများတွေက ကျွန်မကို စဉ်းစဉ်းစားစား လုပ်ကိုင်တတ်ပြီး ယဉ်ကျေးတယ်လို့ ထင်အောင်လို့ “ဦးဘယ်သူ၊ ဒေါ်ဘယ်သူ” ဆိုပြီး ရိုရိုသေသေ အမြဲ ခေါ်ဝေါ်ခဲ့တယ်။ ကျွန်မက အသက်ကြီးတဲ့ ညီအစ်ကိုမောင်နှမတချို့နဲ့ တွဲဖက်အလုပ်လုပ်ရတဲ့အခါ သူတို့တာဝန်တွေမှာ ပြဿနာတချို့ရှိတာကို မြင်ပေမဲ့ သူတို့ကို ကျွန်မ ထုတ်မပြောရဲခဲ့ဘူး။ ကျွန်မ ကိုယ့်ဘာသာကိုယ် တွေးမိတယ်၊ “ဒီညီအစ်ကိုမောင်နှမတွေက အားလုံး ငါ့မိဘအရွယ်တွေပဲ၊ တချို့တွေဆို ငါ့အဘိုးအဘွားအရွယ်တောင် ဖြစ်နေပြီ။ သူတို့ပြဿနာတွေကို ငါ တိုက်ရိုက်ထောက်ပြလိုက်ရင် ငါ့က ရိုသေလေးစားမှုမရှိဘူး၊ မိမဆုံးမ ဖမဆုံးမပဲလို့ ပြောကြမှာမဟုတ်လား” လို့ပေါ့။ ဒါကြောင့် သူတို့ပြဿနာတွေကို ကျွန်မ တော်ရုံတန်ရုံ မထောက်ပြခဲ့ဘူး။ တစ်ခုခုပြောရင်တောင် သူတို့မာနကို မထိခိုက်အောင် အရင်ဆုံး သင့်တော်တဲ့စကားလုံးတွေရှာပြီး နူးညံ့တဲ့လေသံနဲ့ ပြောခဲ့ရတယ်။ ညီအစ်ကိုမောင်နှမတွေရှေ့မှာ ကျွန်မက အမြဲတမ်း ယဉ်ကျေးသိမ်မွေ့ပြီး ရည်မွန်တဲ့ပုံစံနဲ့ နေထိုင်ပြုမူခဲ့လို့ လူတိုင်းက ကျွန်မကို ရင့်ကျက်တည်ငြိမ်ပြီး လူ့သဘာဝကောင်းရှိတယ်လို့ ထင်ကြတယ်၊ ဒီလိုလုပ်ခြင်းအားဖြင့် ကျွန်မ သမ္မာတရားကို လက်တွေ့ကျင့်သုံးနေတယ်လို့လည်း ကျွန်မ ထင်ခဲ့တယ်။

နောက်ပိုင်းမှာ အသင်းတော်မှာ စာပေအလုပ်နဲ့ဆိုင်တဲ့ တာဝန်ကို ကျွန်မ ယူဖြစ်ခဲ့တယ်။ တစ်ခါက ခေါင်းဆောင်က စာပေအလုပ်မှာ လူလိုနေတယ် လို့ပြောတယ်။ သူက ပြောတယ်၊ ညီအစ်ကို ဝမ်ထောင်က အရင်က စာပေအလုပ်တာဝန် လုပ်ခဲ့ဖူးတော့ စည်းမျဉ်းတချို့ကို နားလည်သဘောပေါက်ထားတယ်တဲ့။ ဒီတော့ သူ့ကို ဒီအလုပ်မှာ ပါဝင်ဖို့အတွက် စီစဉ်ပေးချင်လို့ သူနဲ့ မိတ်သဟာယဖွဲ့ဖို့ ကျွန်မကို တောင်းဆိုလာတယ်။ ကျွန်မ ညီအစ်ကို ဝမ်ထောင်ဆီကို သွားမိတ်သဟာယဖွဲ့ပေးပြီးတဲ့နောက်မှာ သူက ဒီတာဝန်ကို လုပ်ဖို့ဆန္ဒရှိနေခဲ့တယ်၊ တစ်ခုပြောတာက သူ့ကျန်းမာရေး သိပ်မကောင်းလို့ အလုပ်အများကြီးလုပ်လို့တော့ မရဘူးတဲ့။ သူ့ကျန်းမာရေးအခြေအနေနဲ့ အဆင်ပြေမဲ့ အလုပ်ပမာဏကို ကျွန်မတို့ စီစဉ်ပေးလို့ရတဲ့အကြောင်း၊ အဲဒီလိုဆိုရင် သူ့ကျန်းမာရေးရော၊ အင်အားပါ မထိခိုက်တော့မဲ့အကြောင်း ကျွန်မ သူ့ကို ပြောလိုက်တယ်။ သူလည်း သဘောတူခဲ့တယ်။ ဒါပေမဲ့ နှစ်ရက်လောက်ပဲ ကြာသေးတယ်၊ ခေါင်းဆောင်က ညီအစ်ကိုဝမ်ထောင်က သူ့ကို စာတစ်စောင်ရေးပို့တယ်၊ သူ့ကျန်းမာရေးမကောင်းလို့ စာပေအလုပ်တာဝန်အစား ဧဝံဂေလိပဲ ဖြန့်ဝေချင်တယ်လို့ ပြောလာတယ်။ ခေါင်းဆောင်က ကျွန်မကို ညီအစ်ကိုဝမ်ထောင်ဆီ နောက်တစ်ခေါက် မိတ်သဟာယသွားဖွဲ့ခိုင်းခဲ့တယ်။ ကျွန်မ စိတ်ထဲမှာတော့ “သူ ဧဝံဂေလိဖြန့်ဝေရင် ပုံမှန် ဟိုဒီပြေးလွှား အလုပ်များမှာပဲ၊ ဒါလည်း ဒုက္ခခံရမှာပဲ မဟုတ်လား။ သူက ဘာလို့ ဧဝံဂေလိဖြန့်ဝေချင်ပြီး စာပေအလုပ်တာဝန်ကိုကျတော့ မလုပ်ချင်ရတာလဲ။ သူမှာ အခက်အခဲတစ်ခုခုများ ရှိနေလို့လား။ ဒါမှမဟုတ် စာပေအလုပ်တာဝန်က သူ့ကို မထင်ပေါ်စေမှာ မဟုတ်ဘူးလို့များ ထင်နေလို့လား” လို့ ကိုယ့်ဘာသာ တွေးမိတယ်။ ဒါကြောင့် ကျွန်မ သူနဲ့ မိတ်သဟာယဖွဲ့ချင်ခဲ့တယ်၊ ဒါပေမဲ့လည်း၊ ဒီအကြောင်းကို တိုက်ရိုက် သွားပြောလိုက်ရင် သူ ကျွန်မကို ဘယ်လိုများ ထင်သွားမလဲဆိုတာကိုလည်း စိုးရိမ်မိတယ်။ သူက ကျွန်မကို ငယ်ငယ်ရွယ်ရွယ်နဲ့ မာနကြီးတယ်၊ “နင်က ဘုရားကို ယုံကြည်တာ ဘာမှမကြာသေးဘူး၊ ငါ့ပြဿနာတွေကိုတောင် လာ ထောက်ပြနေပြီပေါ့။ တော်တော် ရိုင်းပြီး လေးစားမှုမရှိတာပဲ” လို့ ပြောလာနိုင်တယ်လေ။ ကျွန်မနဲ့စာရင် ညီအစ်ကို ဝမ်ထောင်ကို သူ့အသက်အရွယ်အရ လူကြီးသူမတစ်ယောက်အနေနဲ့ သတ်မှတ်လို့ရတယ်။ ပြီးတော့ သူ့ကိုတွေ့တဲ့အခါ ကျွန်မက “ဦးဝမ်” လို့ပဲ ခေါ်နေကျလေ။ ဒီတစ်ခါသာ သူ့ပြဿနာတွေကို တိုက်ရိုက် ထောက်ပြလိုက်ရင် ကျွန်မက မိမဆုံးမ ဖမဆုံးမဖြစ်ပြီးတော့ မရိုမသေလုပ်တယ်လို့ အဓိပ္ပာယ်သက်ရောက်သွားမှာ မဟုတ်လား။ ဒီလိုတွေးမိတော့ ကျွန်မ ပါးစပ်ပိတ်ထားတာပဲ ကောင်းပါတယ်လေလို့ တွေးလိုက်တယ်။ နောက်တစ်နေ့ ညီအစ်ကို ဝမ်ထောင်နဲ့ ကျွန်မတွေ့တဲ့အခါ၊ သူ့ရဲ့ အခြေအနေ ဘယ်လိုရှိလဲ၊ သူ့တာဝန်နဲ့ပတ်သက်လို့ စိုးရိမ်စရာတစ်ခုခုများ ရှိသလား ဆိုတာလောက်ပဲ မေးလိုက်တယ်။ ပြီးတော့ ကျွန်မရဲ့ ကိုယ်ပိုင်အတွေ့အကြုံကိုအခြေခံပြီး သူနဲ့ မိတ်သဟာယဖွဲ့ခဲ့တယ်။ နောက်ဆုံးမှာတော့ သူက စာပေအလုပ်တာဝန်ကို ဆက်လုပ်ဖို့ သဘောတူခဲ့တယ်။

သိပ်မကြာခင်မှာပဲ၊ စုဝေးပွဲတစ်ခုမှာ ညီအစ်ကိုဝမ်ထောင်က သူ့အခြေအနေအကြောင်း ပြောပြတော့ ညီအစ်မတစ်ယောက်က သူ့ပြဿနာတွေကို ဒီလို ထောက်ပြခဲ့တယ်၊ “အစ်ကို စာပေအလုပ်တာဝန်ကို မလုပ်ချင်လောက်အောင် အခက်အခဲတစ်ခုခုများ ရှိနေလို့လား။ ဒါမှမဟုတ် အဲဒီနောက်ကွယ်မှာ ရည်ရွယ်ချက်တစ်ခုခုများ ရှိနေလို့လား။ ဒီတာဝန်က လူမမြင်ကွယ်ရာမှာ လုပ်ရတဲ့အလုပ်မို့လို့လား၊ ဒါမှမဟုတ် တခြားအကြောင်းတစ်ခုခုကြောင့်များလား” တဲ့။ ဒီညီအစ်မရဲ့ သတိပေးမှုကြောင့် ညီအစ်ကိုဝမ်ထောင်က ကိုယ့်ကိုယ်ကိုယ် ပြန်သုံးသပ်လာခဲ့ပြီး သူက တာဝန်တွေကို ရွေးချယ်တာဟာ ဂုဏ်သတင်းနဲ့ အဆင့်အတန်းအတွက် သူ့ရဲ့ လိုအင်ဆန္ဒက လွှမ်းမိုးနေလို့ပဲဆိုတာကို သူ သဘောပေါက်ခဲ့တယ်။ သူထင်တာက ဧဝံဂေလိဖြန့်ဝေတာက သူ့ကို ထင်ပေါ်စေပြီး ဘယ်နေရာပဲသွားသွား ညီအစ်ကိုမောင်နှမတွေက သူ့ကို အထင်ကြီးလေးစားကြမှာဖြစ်ပေမဲ့ စာပေအလုပ်တာဝန်ကကျတော့ သူ့ကို မထင်ပေါ်စေဘဲ သူ ဘယ်လောက်အလုပ်လုပ်တယ်ဆိုတာကို ဘယ်သူကမှ သိမှာမဟုတ်ဘူးလို့ပေါ့။ ဒါကြောင့် သူက ဧဝံဂေလိဖြန့်ဝေချင်ခဲ့တာ၊ သူ့ကို ထင်ပေါ်စေမဲ့ တာဝန်ကိုပေါ့။ ဒီနောက်မှာ ညီအစ်ကိုဝမ်ထောင်က ဘုရားနှုတ်ကပတ်တော်တွေကို စားသောက်ပြီး ကိုယ့်ကိုယ်ကိုယ် ပြန်သုံးသပ်လို့ သိအောင်ကြိုးစားခဲ့တယ်။ ဂုဏ်သတင်းနဲ့ အဆင့်အတန်းကို သူလိုက်စားရာမှာ သူက ပေါလုရဲ့လမ်းကြောင်းကို လျှောက်နေခဲ့မှန်း သူ သဘောပေါက်ခဲ့တယ်။ သူက သူ့တာဝန်တွေကို ရှုမြင်ခဲ့တဲ့ မှားယွင်းတဲ့အမြင်ကို လုံးဝပြောင်းပစ်လိုက်ပြီး အတွေ့အကြုံဆိုင်ရာ သက်သေခံချက်ဆောင်းပါးတစ်ပုဒ် ရေးခဲ့တယ်။ ဒီအကြောင်းကြားတော့ ကျွန်မလည်း ကိုယ့်ကိုယ်ကိုယ် ပြန်သုံးသပ်ပြီး တွေးမိတယ်၊ “ညီအစ်ကိုဝမ်ထောင် စာပေအလုပ်တာဝန် မလုပ်ချင်တဲ့နောက်ကွယ်မှာ အကြောင်းရင်းတစ်ခုရှိတယ်ဆိုတာ ငါလည်း သိနေတာပဲ၊ ဒါဆို ဘာလို့ ငါက တုံ့ပြန်မှု ဒီလောက်နှေးပြီး သူ့ပြဿနာတွေကို မထောက်ပြချင်ခဲ့ရတာလဲ။ ငါ့ကို ဒီနေရာမှာ အတိအကျ ဘာက ထိန်းချုပ်နေတာလဲ” လို့ပေါ့။ အဲဒီနောက်မှာ ကျွန်မ ဘုရားနှုတ်ကပတ်တော်ကို ဖတ်ခဲ့တယ် “အသင်းတော်တွင် လူတစ်ယောက်သည် အသက်ကြီးလျှင်၊ သို့မဟုတ် ဘုရားသခင်ကို နှစ်များစွာ ယုံကြည်ပြီးဖြစ်လျှင် သင်သည် အစဉ်သဖြင့် ထိုလူကို အရိုအသေပေးလိုသည်။ ၎င်းကို စကားပြီးအောင်ပြောခွင့်ပေးသည်။ ထိုသူက အဓိပ္ပာယ်မရှိသည့်အရာကို ပြောနေလျှင်ပင် ကြားဖြတ်မပြောပေ။ ပြီးလျှင် ထိုသူက မှားယွင်းသော တစ်စုံတစ်ခုကို လုပ်ဆောင်ပြီး ပြုပြင်ခြင်းခံရဖို့ လိုအပ်သောအခါတွင်ပင် သင်က ထိုသူကို သိက္ခာဆည်ရန် ကြိုးစားပြီး သူတစ်ပါးတို့ရှေ့တွင် ထိုသူအား ဝေဖန်ခြင်းကို ရှောင်ကြဉ်ဆဲဖြစ်ကာ ထိုသူ၏ လုပ်ရပ်များက မည်မျှ ကျိုးကြောင်းမသင့်ပါစေ၊ သို့မဟုတ် ဆိုးရွားပါစေ လူတိုင်းက ထိုသူကို ခွင့်လွှတ်ပြီး သည်းခံရန် လိုအပ်ဆဲဖြစ်သည်ဟု ထင်သည်။ သင်သည် သူတစ်ပါးတို့အား ‘ကျွန်ုပ်တို့သည် လူကြီးသူမကို အရိုအသေအနည်းငယ်ပေးသင့်ပြီး ၎င်းတို့၏ ဂုဏ်သိက္ခာကို မထိခိုက်သင့်ပါ။ ကျွန်ုပ်တို့သည် လူငယ်များဖြစ်သည်’ ဟုလည်း မကြာခဏ သင်ကြားပေးသည်။ ဤ ‘လူငယ်များ’ ဟူသည့် ဝေါဟာရသည် မည်သည့်နေရာမှ လာသနည်း။ (ရိုးရာယဉ်ကျေးမှုဖြစ်သည်။) ရိုးရာယဉ်ကျေးမှုဆိုင်ရာ အတွေးမှ ဆင်းသက်လာခြင်း ဖြစ်သည်။ ထို့အပြင် အသင်းတော်တွင် သွင်ပြင်အခြေအနေတစ်ခု ဖြစ်ပေါ်လာပြီးဖြစ်သည်။ ထိုနေရာတွင် လူတို့က ပိုမိုအသက်ကြီးသော ညီအစ်ကိုမောင်နှမများကို တွေ့သောအခါတွင် ၎င်းတို့အား ‘ကိုကြီး’၊ ‘မကြီး’၊ ‘အဒေါ်’၊ သို့မဟုတ် ‘အစ်ကိုကြီး’ ဟူ၍ နွေးထွေးစွာ ရည်ညွှန်းပြောဆိုသည်။ လူတိုင်းက မိသားစုကြီးတစ်ခု၏ တစ်စိတ်တစ်ပိုင်း ဖြစ်သည့်အလားပင် ဖြစ်သည်။ ဤအသက်ပိုကြီးသောလူတို့သည် ပို၍ လေးစားခြင်းခံရသည်။ ဤအရာက အခြားလူများ၏ စိတ်တွင် ထိုငယ်ရွယ်သောသူတို့အပေါ် အကောင်းမြင်စေသည်။ ရိုးရာယဉ်ကျေးမှု၏ ဤအရိပ်အယောင်များသည် တရုတ်လူမျိုးတို့၏ အတွေးနှင့် ရိုးတွင်းချဉ်ဆီထဲတွင် နက်နဲစွာ အမြစ်တွယ်နေခဲ့သည်မှာ အသင်းတော်အသက်တာတွင် ထိုသွင်ပြင်အခြေအနေကို ဆက်တိုက်ဖြန့်ပြီး ပုံဖော်သည်အထိ ဖြစ်သည်။ လူတို့သည် ဤအယူအဆများ၏ ကန့်သတ်ခြင်းနှင့် ထိန်းချုပ်ခြင်းကို မကြာခဏခံရသောကြောင့် ၎င်းတို့သည် ယင်းတို့ကို ကိုယ်တိုင်ကိုယ်ကျ အတည်ပြုထောက်ခံရုံမက၊ ဤဦးတည်ချက်တွင် လုပ်ဆောင်ပြီး လက်တွေ့လုပ်ဆောင်ရန် ကြိုးစားရန်မကဘဲ အခြားလူများအားလည်း ဤသို့ပြုလုပ်ခြင်းကို အသိအမှတ်ပြုကာ လိုက်လံလုပ်ဆောင်ရန် ၎င်းတို့ကို ညွှန်ကြားသည်။ ရိုးရာယဉ်ကျေးမှုသည် သမ္မာတရားမဟုတ်။ ဤသည်မှာ သေချာသည်။ သို့သော် သမ္မာတရားမဟုတ်သည်ကို လူတို့သိရုံမျှဖြင့် လုံလောက်သလော။ ယင်းက သမ္မာတရားမဖြစ်သည်မှာ တစ်ကဏ္ဍဖြစ်သည်။ ယင်းကို ငါတို့ အဘယ်ကြောင့် စိစစ်သင့်သနည်း။ ယင်း၏ အရင်းအမြစ်မှာ အဘယ်နည်း။ ပြဿနာ၏ အနှစ်သာရက မည်သည့်နေရာတွင် တည်ရှိသနည်း။ ဤအရာများကို မည်သို့ လက်လွှတ်နိုင်သနည်း။ ရိုးရာယဉ်ကျေးမှုကို စိစစ်ခြင်းသည် သင့်စိတ်နှလုံးအတွင်းထဲတွင် ဤကဏ္ဍ၏ သဘောတရားများ၊ အတွေးအခေါ်များ၊ အမြင်များကို အလုံးစုံ အသစ်ဖြစ်သော နားလည်ခြင်းတစ်ခု ပံ့ပိုးပေးရန် ရည်ရွယ်ချက်အတွက် ဖြစ်သည်။ ဤ အလုံးစုံ အသစ်ဖြစ်သော နားလည်ခြင်းကို မည်သို့ ရရှိနိုင်သနည်း။ ဦးစွာ ရိုးရာယဉ်ကျေးမှုသည် စာတန်ထံမှ ပေါ်ပေါက်လာသည်ကို သင်သိရမည်။ စာတန်က ဤရိုးရာယဉ်ကျေးမှု အရိပ်လက္ခဏာများကို လူသားများအတွင်းသို့ မည်သို့ သွတ်သွင်းသနည်း။ ခေတ်ကာလတိုင်းတွင် စာတန်သည် ဤ ဆိုရိုးစကားများနှင့် သဘောတရားများဆိုသော ဤအတွေးအခေါ်များကို ဖြန့်ရန် နာမည်ကြီးသော ပုဂ္ဂိုလ်များနှင့် ကြီးမြတ်သူများကို အသုံးပြုသည်။ ထို့နောက်တွင် တဖြည်းဖြည်းချင်းဖြင့် ဤအယူအဆများသည် စနစ်တကျဖြစ်လာပြီး ခိုင်မာလာကာ လူတို့၏ ဘဝများနှင့် အစဉ် ပို၍နီးကပ်လာသည်။ နောက်ဆုံးတွင် ယင်းတို့သည် လူတို့ကြားတွင် ပျံ့နှံ့လာသည်။ အနည်းငယ်ချင်းစီဖြင့် ဤစာတန်ဆန်သော အတွေးအခေါ်များ၊ ဆိုရိုးစကားများ၊ သဘောတရားများသည် လူတို့၏ စိတ်အတွင်းသို့ သွတ်သွင်းခြင်းခံရသည်။ လူတို့သည် အယူဝါဒသွတ်သွင်းခြင်း ခံရပြီးနောက်တွင် စာတန်ထံမှလာသော ဤအတွေးအခေါ်များနှင့် သဘောတရားများကို ၎င်းတို့ လက်တွေ့လုပ်ဆောင်ပြီး လိုက်နာစောင့်ထိန်းသင့်သည့် အပြုသဘောအဆောင်ဆုံးသောအရာများအဖြစ် မှတ်ယူကြသည်။ ထို့နောက်တွင် စာတန်က လူတို့၏ စိတ်များကို အကျဉ်းချပြီး ထိန်းချုပ်ရန်အတွက် ဤအရာများကို အသုံးပြုသည်။ မျိုးဆက်တစ်ခုပြီးတစ်ခု လက်ရှိအချိန်ထိ တစ်လျှောက်လုံး ဤသို့သော အခြေအနေများအောက်တွင် ပညာသင်ကြားပေးခြင်း၊ ပုံစံသွင်းခြင်း၊ ထိန်းချုပ်ခြင်းခံရပြီး ဖြစ်သည်။ ရိုးရာယဉ်ကျေးမှုသည် မှန်ပြီး ကောင်းသည်ဟု ဤမျိုးဆက်များအားလုံးက ယုံကြည်ကြသည်။ ဤကောင်းပြီး မှန်သောအရာများဟူသည့် အရာများ၏ မူလဇာစ်မြစ် သို့မဟုတ် အရင်းအမြစ်ကို မည်သူကမျှ မစိစစ်ပေ။ ဤသည်မှာ ပြဿနာကို ဆိုးရွားစေသော အရာဖြစ်သည်။ ဘုရားနှုတ်ကပတ်တော်ကို နှစ်များစွာ ဖတ်ပြီးသူ ယုံကြည်သူအချို့သည်ပင် ဤအရာများသည် မှန်ကန်ပြီး အပြုသဘောဆောင်သောအရာများဖြစ်သည်ဟု ထင်ဆဲဖြစ်သည်မှာ ဤအရာများသည် သမ္မာတရားကို အစားထိုးနိုင်သည်၊ ဘုရားနှုတ်ကပတ်တော်ကို အစားထိုးနိုင်သည်ဟု ယုံကြည်သည်အထိ ဖြစ်သည်။ ထို့အပြင် လူအချို့က ‘ဘုရားနှုတ်ကပတ်တော်ကို ကျွန်ုပ်တို့ မည်မျှဖတ်သည်ဖြစ်စေ လူတို့ကြားတွင် နေထိုင်လျက်ဖြင့် နာခံခြင်းသုံးချက်နှင့် ကောင်းခြင်းလေးဖြာ အပြင် စေတနာသဒ္ဓါတရား၊ ဖြောင့်မတ်ခြင်း၊ ရည်မွန်ခြင်း၊ ဉာဏ်ပညာနှင့် ယုံကြည်ထိုက်ခြင်း ဟူသည့် အယူအဆများကဲ့သို့သော ရိုးရာအယူအဆများနှင့် ယဉ်ကျေးမှု၏ ရိုးရာအရိပ်လက္ခဏာများဆိုသည့်အရာများကို စွန့်ပစ်၍ မရနိုင်ပါ။ ဤသည်မှာ ယင်းတို့သည် ပညာရှိများဖြစ်သော ကျွန်ုပ်တို့၏ ဘိုးဘေးများထံမှ လက်ဆင့်ကမ်းလာသောကြောင့် ဖြစ်သည်။ ဘုရားသခင်ကို ကျွန်ုပ်တို့ ယုံကြည်ရုံသက်သက်ဖြင့် ကျွန်ုပ်တို့ ဘိုးဘေးများ၏ သွန်သင်မှုများကို မဆန့်ကျင်နိုင်ပါ။ ပြီးလျှင် ကျွန်ုပ်တို့ ဘိုးဘေးများနှင့် ထိုရှေးပညာရှိများ၏ သွန်သင်မှုများကို ကျွန်ုပ်တို့ မပြောင်းလဲနိုင်၊ သို့မဟုတ် မစွန့်ပစ်နိုင်ပါ’ ဟု တွေးကြသည်။ ဤသို့သော အတွေးများနှင့် နားလည်သဘောပေါက်မှုသည် လူတို့၏ စိတ်နှလုံးတွင် တည်ရှိသည်။ အမှုမဲ့အမှတ်မဲ့ဖြင့် လူတို့အားလုံးသည် ဤရိုးရာယဉ်ကျေးမှု အရိပ်လက္ခဏာများ၏ ထိန်းချုပ်ခြင်း၊ ချည်နှောင်ခြင်းကို ခံရဆဲ ဖြစ်သည်။ ဥပမာ သင်က အသက်နှစ်ဆယ်ကျော်အရွယ်တွင် ရှိသည်ကို ကလေးတစ်ယောက်က မြင်ပြီး သင့်အား ‘ဦးလေး’ ဟု ခေါ်သောအခါ သင်က ဝမ်းမြောက်ပြီး ကျေနပ်အားရသည်။ သူက သင့်နာမည်ကို တိုက်ရိုက်ခေါ်လျှင် သင်က စိတ်မသက်မသာဖြစ်ပြီး ကလေးက မယဉ်ကျေးသကဲ့သို့ ဆူပူကြိမ်းမောင်းသင့်သည်ဟု ထင်သည်။ ပြီးလျှင် သင်၏ သဘောထားက ပြောင်းလဲသည်။ အမှန်တကယ်တွင် သူက သင့်ကို ဦးလေးဟု ခေါ်သည်ဖြစ်စေ၊ သင့်အမည်ကို ခေါ်သည်ဖြစ်စေ ယင်းမှာ သင်၏ တည်ကြည်မှုနှင့် လုံးဝ ဆက်စပ်မှုမရှိပေ။ ဤသို့ဆိုလျှင် သင့်အား ဦးလေးဟု မခေါ်သောအခါတွင် သင်က အဘယ်ကြောင့် မပျော်မရွှင်ဖြစ်သနည်း။ ဤသည်မှာ အဘယ်ကြောင့်ဆိုသော် သင်သည် ရိုးရာယဉ်ကျေးမှု၏ အုပ်စိုးခြင်းနှင့် လွှမ်းမိုးခြင်းကို ခံရသောကြောင့် ဖြစ်သည်။ ယင်းသည် သင့်စိတ်တွင် အမြစ်တွယ်နှင့်ပြီးသားဖြစ်ကာ လူများ၊ ဖြစ်ရပ်များ၊ အမှုအရာများအပေါ် သဘောထားခြင်း၊ အမှုအရာအားလုံးကို အကဲဖြတ်ခြင်းနှင့် ဝေဖန်အပြစ်တင်ခြင်းအတွက် အခြေခံအကျဆုံးသော စံနှုန်းဖြစ်လာခဲ့သည်။ သင်၏ စံနှုန်းက မှားယွင်းသောအခါ သင့်လုပ်ရပ်များ၏ သဘောသဘာဝက မှန်ကန်နိုင်သလော။ လုံးဝ လုံးဝ မမှန်ကန်နိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၆) ဘုရားနှုတ်ကပတ်တော်တွေက ကျွန်မရဲ့ အခြေအနေအတိအကျကို ဖော်ထုတ်ခဲ့တယ်။ ကျွန်မက လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်ရမယ်၊ ယဉ်ကျေးသိမ်မွေ့ပြီး ပြုစုပျိုးထောင်ခံရတဲ့သူ ဖြစ်ရမယ်ဆိုတဲ့ ရိုးရာယဉ်ကျေးမှုနဲ့ အတွေးအခေါ်တွေရဲ့ နက်နက်ရှိုင်းရှိုင်း လွှမ်းမိုးတာကို ခံခဲ့ရတာ။ ငယ်ငယ်ကတည်းက အိမ်ကရော ကျောင်းကပါ သင်ပေးလိုက်တာက ကျွန်မဟာ အမူအကျင့်ကောင်းမွန်ပြီး၊ ပညာကောင်းကောင်းတတ်၊ အသိတရားရှိမှသာ လူကောင်းတစ်ယောက်လို့ သတ်မှတ်ခံရနိုင်တယ်၊ လူကြီးသူမတွေကို မတော်မလျော် ခေါ်ဝေါ်သုံးနှုန်းပြီး ရိုသေလေးစားမှုမရှိတဲ့သူတွေက မိမဆုံးမ ဖမဆုံးမတွေဖြစ်ပြီးတော့ လူတွေရဲ့ လေးစားမှုကို မခံထိုက်ဘူးလို့ ယုံကြည်သွားစေခဲ့တယ်။ ကျွန်မက ဘာသာတရားမရှိသူတွေနဲ့ ဆက်ဆံနေတာပဲဖြစ်ဖြစ်၊ ဘုရားအိမ်တော်မှာ ကိုယ့်တာဝန်ထမ်းဆောင်နေတာပဲဖြစ်ဖြစ်၊ ဒီရိုးရာအတွေးအခေါ်တွေအတိုင်းပဲ ကျွန်မ အမြဲတမ်း နေထိုင်ခဲ့တယ်။ အဲဒါတွေကို ကျင့်ကြံပြုမူဖို့အတွက် ဥပဒေသတွေအဖြစ် သတ်မှတ်ပြီး ဒီလိုပြုမူတာက သမ္မာတရားကို လက်တွေ့လုပ်ဆောင်နေတဲ့ သဘောပဲလို့ ယုံကြည်ခဲ့တယ်။ ကျွန်မထက် အသက်ကြီးတဲ့ ညီအစ်ကိုမောင်နှမတွေနဲ့ ပေါင်းသင်းဆက်ဆံတဲ့အခါ၊ ကျွန်မက လိမ္မာယဉ်ကျေးတဲ့သူတစ်ယောက်ဖြစ်တယ်ဆိုပြီး သူတို့ အကောင်းမြင်တာ လိုချင်လို့ သူတို့ကို ဘယ်တော့မှ နာမည်တပ်ပြီး မခေါ်ခဲ့ဘူး၊ အဲဒီအစား “ဦး” ဒါမှမဟုတ် “ဒေါ်” လို့ ရိုရိုသေသေ ခေါ်ဝေါ်ခဲ့တယ်။ တစ်ခါတလေ သူတို့ရဲ့ ဖောက်ပြန်ပျက်စီးတဲ့ ထုတ်ဖော်ပြမှုတချို့ကို ကျွန်မ သတိပြုမိတဲ့အခါမှာ ကျွန်မက ရိုးသားတဲ့သူတစ်ယောက်ဖြစ်သင့်ပြီး ဒီအကြောင်းကို သူတို့ကို ထုတ်ပြောသင့်တယ်၊ အဲဒါကို ဖြေရှင်းဖို့ သမ္မာတရားကို သူတို့ ရှာဖွေအောင် ကူညီပေးသင့်တယ်။ ဒါပေမဲ့ ညီအစ်ကိုမောင်နှမတွေက သူတို့ရဲ့ စိတ်နှလုံးထဲမှာ ကျွန်မကို အကောင်းမြင်နေတာ မပျက်စီးသွားအောင်လို့ အဲဒီအရာတွေကို သူတို့ဆီ တိုက်ရိုက် ကျွန်မ ဘယ်တော့မှ ထောက်မပြရဲခဲ့ဘူး။ ဒီလိုလုပ်လိုက်ရင် ကျွန်မက မိမဆုံးမ ဖမဆုံးမဖြစ်ပြီး ရိုင်းစိုင်းတယ်လို့ ပြရာရောက်မယ်၊ ကျွန်မက တစ်ခုခုပြောရင်တောင် ဝေ့ကာဝိုက်ကာ၊ ပါးပါးနပ်နပ်နဲ့ပဲ အစပျိုးတတ်တော့ လုံးလုံးကို မထိရောက်ပါဘူးလို့ ကျွန်မ ထင်ခဲ့တယ်။ အရင်တစ်ခေါက်ကလိုပဲပေါ့၊ ဝမ်ထောင်နဲ့ သူ့တာဝန်တွေနဲ့ပတ်သက်တဲ့ ဒီကိစ္စကို ကျွန်မ မိတ်သဟာယဖွဲ့ခဲ့တုန်းက၊ သူ့တာဝန်ကို ပယ်ချတဲ့ သူ့ပြဿနာကို ကျွန်မ ရှင်းရှင်းလင်းလင်း မြင်ခဲ့ပြီး သူ့ကို ထောက်ပြပြီး ကိုယ့်ကိုယ်ကိုယ် ပြန်သုံးသပ်၊ သင်ခန်းစာယူအောင် ကူညီပေးသင့်ခဲ့ပေမဲ့၊ သူက ကျွန်မကို လေးစားမှုမရှိတဲ့ မိမဆုံးမ ဖမဆုံးမလို့ ထင်မှာစိုးလို့၊ သူ့ကို တိုက်ရိုက် ထုတ်မပြောဘဲ ရှောင်ခဲ့တယ်။ စကားလုံးတချို့၊ အယူဝါဒတချို့ကို ပြောရင်း အပေါ်ယံပဲ အရိပ်အမြွက်ပြောသွားခဲ့ပြီး အဲဒါက ပြဿနာကို ဖြေရှင်းဖို့ လုံလောက်ပြီလို့ ထင်ခဲ့တယ်။ တကယ်တမ်းမှာတော့ အဲဒါက သူ့အတွက် နည်းနည်းလေးမှ အထောက်အကူ မဖြစ်ခဲ့ဘူး။ ကျွန်မ ဒီလိုလုပ်ခြင်းအားဖြင့် သူ့ကို ထိခိုက်စေခဲ့တာပဲ။ လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်တာက သမ္မာတရားမဟုတ်ဘူး၊ ကျင့်ကြံပြုမူဖို့ စည်းမျဉ်းလည်း မဟုတ်ဘူး၊ လူတစ်ယောက်ရဲ့ လူ့သဘာဝကို အကဲဖြတ်ဖို့ အခြေခံအကြောင်းရင်းလည်း မဟုတ်ဘူးဆိုတာကို ကျွန်မ နောက်ဆုံးမှာ ရှင်းရှင်းလင်းလင်း မြင်ခဲ့တယ်။

ဒီနောက်မှာတော့ ကျွန်မ နောက်ထပ် ဘုရားနှုတ်ကပတ်တော်တွေကို ဖတ်ခဲ့တယ် “သူတစ်ပါးတို့ကို လူက အကဲဖြတ်ရာတွင် ဘုရားသခင်သည် သူ့ကို မည်သည့်အရာအပေါ် အခြေခံစေသနည်း။ လူများနှင့် အမှုအရာများကို လူက ရှုမြင်ရာတွင် ဘုရားသခင်သည် သူ့ကို မည်သည့်အရာနှင့်အညီ ရှုမြင်စေသနည်း။ (ဘုရားနှုတ်ကပတ်တော်များ ဖြစ်ပါသည်။) ဘုရားသခင်သည် လူကို သူ၏ နှုတ်ကပတ်တော်နှင့်အညီ လူတို့အပေါ် ရှုမြင်စေသည်။ အတိအကျဆိုရလျှင် ဤသည်မှာ လူတစ်ယောက်တွင် လူ့သဘာဝရှိမရှိကို ဘုရားနှုတ်ကပတ်တော်များနှင့်အညီ အကဲဖြတ်ခြင်းကို ဆိုလိုသည်။ ဤသည်မှာ တစ်စိတ်တစ်ပိုင်းဖြစ်၏။ ထို့အပြင် ထိုသူက သမ္မာတရားကို ချစ်ခြင်းရှိမရှိ၊ ဘုရားသခင်ကို ကြောက်ရွံ့သော စိတ်နှလုံးရှိမရှိ၊ သမ္မာတရားအား ကျိုးနွံနာခံနိုင်ခြင်း ရှိမရှိတို့အပေါ်တွင် အခြေခံသည်။ ဤအရာတို့သည် အသေးစိတ်အချက်များ ဖြစ်သည်မဟုတ်လော။ (ဟုတ်ပါသည်။) ဤသို့ဆိုလျှင် လူသည် အခြားလူ၏ ကောင်းမြတ်ခြင်းကို အကဲဖြတ်ရာ၌ မည်သည့်အရာကို အခြေခံသနည်း။ ထိုသူသည် ရည်မွန်ယဉ်ကျေးပြီး စည်းမျဉ်းကို ကောင်းစွာလိုက်နာခြင်းရှိမရှိ၊ အစာစားသောအခါတွင် ပါးစပ်မှ အသံမြည်ခြင်း၊ သို့မဟုတ် တို့ကနန်းဆိတ်ကနန်းဖြင့် မွှေနှောက်နေခြင်းရှိမရှိ၊ အစာစားရာတွင် ကိုယ်တိုင်မထိုင်မီ လူကြီးသူမများထိုင်သည်အထိ စောင့်ဆိုင်းခြင်းရှိမရှိတို့အပေါ်တွင် အခြေခံသည်။ လူသည် သူတစ်ပါးတို့ကို အကဲဖြတ်ရန်အတွက် ဤသို့သောအရာများကို အသုံးပြုသည်။ ဤအရာများကို အသုံးပြုခြင်းသည် အသိပညာ ကြွယ်ဝပြီး အသိတရားရှိခြင်းတို့ကို အပြုအမူအတွက် စံနှုန်းအနေဖြင့် အသုံးပြုခြင်း မဟုတ်သလော။ (ဟုတ်ပါသည်။) ဤသို့သော အကဲဖြတ်မှုများသည် မှန်ကန်တိကျသလော။ သမ္မာတရားနှင့် ကိုက်ညီသလော။ (မကိုက်ညီပါ။) သမ္မာတရားနှင့် မကိုက်ညီသည်မှာ အလွန်ရှင်းသည်။ ဤသို့ဆိုလျှင် ထိုသို့ အကဲဖြတ်ခြင်းမှ အဆုံး၌ မည်သည့်အရာကို ရရှိသနည်း။ အသိပညာ ကြွယ်ဝပြီး အသိတရားရှိသူ မည်သူမဆိုသည် လူကောင်းတစ်ယောက်ဖြစ်သည်ဟု အကဲဖြတ်သူက ယုံကြည်သည်။ သင်က ထိုသူကို သမ္မာတရားအကြောင်း မိတ်သဟာယဖွဲ့စေလျှင် သူသည် လူတို့အား ထိုအိမ်တွင်းစည်းကမ်းများနှင့် အဆုံးအမများအပြင် အပြုအမူကောင်းများကို စိတ်ထဲတွင် စွဲမှတ်အောင် အစဉ် သွန်သင်လိမ့်မည်ဖြစ်သည်။ ထိုသူက လူတို့၏ စိတ်ထဲတွင် ဤအရာများကို စွဲမှတ်အောင် သွန်သင်ခြင်းအားဖြင့် အဆုံး၌ ရရှိလာသည့်အရာမှာ လူတို့ကို အပြုအမူကောင်းများ ရရှိအောင် သူဦးတည်ပေးခြင်းဖြစ်၏။ သို့သော်လည်း ထိုလူများ၏ ဖောက်ပြန်ပျက်စီးသော အနှစ်သာရကမူ လုံးဝ ပြောင်းလဲမည်မဟုတ်ပေ။ အမှုအရာများကို ဤသို့ လုပ်ဆောင်ခြင်းသည် သမ္မာတရားနှင့်ရော ဘုရားနှုတ်ကပတ်တော်များနှင့်ပါ အလွန်ဝေးကွာလှသည်။ ဤသို့သောသူများသည် ကောင်းသော အပြုအမူအနည်းငယ်ကို ပိုင်ဆိုင်ခြင်းသာဖြစ်၏။ ဤသို့ဖြစ်ရာ ၎င်းတို့အတွင်းတွင်ရှိသော ဖောက်ပြန်ပျက်စီးသည့် စိတ်သဘောထားသည် ကောင်းသော အပြုအမူကြောင့် ပြောင်းလဲနိုင်သလော။ ဘုရားသခင်အပေါ် ကျိုးနွံနာခံခြင်းနှင့် သစ္စာရှိခြင်းကို ၎င်းတို့ရရှိနိုင်သလော။ လုံးဝကို မရရှိနိုင်ပေ။ ဤလူများသည် မည်သူအဖြစ်သို့ ပြောင်းလဲသွားသနည်း။ အပြင်ပန်း အပြုအမူကောင်းသာရှိသော်လည်း အခြေခံအားဖြင့် သမ္မာတရားကို နားမလည်သော၊ ဘုရားသခင်ကို မကျိုးနွံမနာခံနိုင်သော ဖာရိရှဲများအဖြစ် ပြောင်းလဲသွားသည်။ ဤသို့မဟုတ်သလော။ (ဟုတ်ပါသည်။) ဖာရိရှဲများကို ကြည့်လော့။ ပုံပန်းသဏ္ဌာန်အရ ၎င်းတို့သည် အပြစ်အနာအဆာ မကင်းသလော။ ၎င်းတို့သည် ဥပုသ်နေ့ကို စောင့်ထိန်းသည်။ ဥပုသ်နေ့တွင် မည်သည့်အရာကိုမျှ မလုပ်ဆောင်ပေ။ ၎င်းတို့သည် အပြောအဆို ယဉ်ကျေးသည်။ အလွန်ပင် စည်းကမ်းရှိပြီး စည်းမျဉ်းများကို လိုက်နာသည်။ အလွန်ပင် ရည်မွန်သည်။ အလွန်ယဉ်ကျေးသိမ်မွေ့ပြီး အသိပညာကြွယ်ဝသည်။ ၎င်းတို့သည် ဟန်ဆောင်ကောင်းပြီး ဘုရားသခင်အား လုံးဝ မကြောက်ရွံ့ဘဲ ဘုရားသခင်ကို ဝေဖန်ပြီး ရှုတ်ချသောကြောင့် အဆုံးတွင် ဘုရားသခင်၏ ကျိန်ဆဲခြင်းကို ခံရသည်။ ဘုရားသခင်သည် ၎င်းတို့အားလုံးကို မကောင်းမှုပြုသူများဖြစ်သော ကြောင်သူတော် ဖာရိရှဲများအဖြစ် ကြေညာခဲ့သည်။ အလားတူပင် မိမိတို့၏ ကျင့်ကြံနေထိုင်မှုနှင့် ပြုမူဆောင်ရွက်မှုအတွက် စံသတ်မှတ်ချက်အနေဖြင့် အသိပညာ ကြွယ်ဝပြီး အသိတရားရှိခြင်းဟူသည့် အပြုအမူကောင်းကို အသုံးပြုသည့် လူစားမျိုးသည် သမ္မာတရားကို လိုက်စားသောသူများ မဟုတ်သည်မှာ ထင်ရှား၏။ ၎င်းတို့က သူတစ်ပါးတို့ကို အကဲဖြတ်ရန်၊ ကျင့်ကြံနေထိုင်ပြီး ပြုမူဆောင်ရွက်ရန်အတွက် ဤစည်းကမ်းကို အသုံးပြုသောအခါတွင် သမ္မာတရားကို လိုက်စားနေခြင်း မဟုတ်သည်မှာ ပြောစရာမလိုပေ။ ၎င်းတို့သည် လူတစ်ယောက်၊ သို့မဟုတ် တစ်စုံတစ်ခုကို ဝေဖန်သုံးသပ်သောအခါ ထိုဝေဖန်သုံးသပ်မှုအတွက် စံနှုန်းနှင့် အခြေပြုချက်က သမ္မာတရားနှင့် မညီဘဲ သမ္မာတရားကို ချိုးဖောက်သည်။ ၎င်းတို့အာရုံစိုက်သည့် တစ်ခုတည်းသောအရာမှာ လူတစ်ယောက်၏ အပြုအမူနှင့် နည်းလမ်းများ ဖြစ်သည်။ ထိုသူ၏ စိတ်သဘောထားနှင့် အနှစ်သာရကို မဟုတ်ပေ။ ၎င်းတို့၏ အခြေပြုချက်မှာ ဘုရားနှုတ်ကပတ်တော်များမဟုတ်၊ သမ္မာတရား မဟုတ်ပေ။ ထိုအစား ၎င်းတို့၏ အကဲဖြတ်ချက်များသည် ရိုးရာယဉ်ကျေးမှုတွင်ရှိသော အသိပညာ ကြွယ်ဝပြီး အသိတရားရှိခြင်းဟူသည့် ဤအပြုအမူစံနှုန်းကို အခြေခံသည်။ ဤသို့သော အကဲဖြတ်ခြင်း၏ ရလဒ်မှာ လူတစ်ယောက်တွင် အသိပညာ ကြွယ်ဝပြီး အသိတရားရှိခြင်းကဲ့သို့သော အပြင်ပန်း အပြုအမူကောင်းများရှိသရွေ့ ထိုသူသည် ကောင်းမွန်ပြီး ဘုရားသခင်၏ ရည်ရွယ်ချက်များနှင့် ညီသည်ဟူ၍ ဖြစ်သည်။ လူတို့သည် ဤသို့သော အမျိုးအစားခွဲခြင်းများကို ခံယူကျင့်သုံးသောအခါတွင် သမ္မာတရားနှင့် ဘုရားနှုတ်ကပတ်တော်အား သိသာစွာပင် ဆန့်ကျင်ပြီး ရပ်တည်သည်။ ပြီးလျှင် လူများနှင့် အမှုအရာများကို ရှုမြင်ပြီး ကျင့်ကြံနေထိုင်ကာ ပြုမူဆောင်ရွက်ရန် ဤအပြုအမူဆိုင်ရာ စံသတ်မှတ်ချက်ကို ၎င်းတို့ ပို၍အသုံးပြုလေ ထိုမှ ရရှိလာသောအရာသည် ၎င်းတို့အား ဘုရားနှုတ်ကပတ်တော်နှင့် သမ္မာတရားနှင့် ပို၍ ဝေးကွာစေလေပင် ဖြစ်သည်။ ထိုအချိန်တွင်ပင် ၎င်းတို့သည် ၎င်းတို့လုပ်ဆောင်သည့်အရာကို နှစ်သက်ပြီး သမ္မာတရားအား ၎င်းတို့လိုက်စားနေသည်ဟု ယုံကြည်ကြသည်။ ရိုးရာယဉ်ကျေးမှု၏ အဆိုအမိန့်ကောင်း အနည်းငယ်ကို စောင့်ထိန်းရာတွင် ၎င်းတို့သည် သမ္မာတရားနှင့် စစ်မှန်သော လမ်းခရီးကို စောင့်ထိန်းနေခြင်းဖြစ်သည်ဟု ယုံကြည်ကြသည်။ သို့တိုင်အောင် ၎င်းတို့သည် ထိုအရာများကို မည်သို့ပင် လိုက်နာစောင့်ထိန်းပါစေ၊ ထိုအရာများကို မည်သို့ပင် မလျှော့တမ်းလုပ်ဆောင်ပါစေ အဆုံးတွင် ဘုရားနှုတ်ကပတ်တော်များနှင့် ပတ်သက်၍လည်းကောင်း၊ သမ္မာတရားနှင့်ပတ်သက်၍လည်းကောင်း မည်သည့်အတွေ့အကြုံ၊ သို့မဟုတ် နားလည်သဘောပေါက်မှုမျှ ရှိမည်မဟုတ်သကဲ့သို့ ဘုရားသခင်အား အနည်းငယ်မျှပင် ကျိုးနွံနာခံမည်လည်း မဟုတ်ပေ။ ဘုရားသခင်အား အမှန်တကယ် ကြောက်ရွံ့စိတ် ပေါ်လာရန်မှာမူ ပို၍ပင် မဖြစ်နိုင်ပေ။ ဤသည်မှာ လူတို့က အသိပညာ ကြွယ်ဝပြီး အသိတရားရှိခြင်းကဲ့သို့ ကောင်းသော အပြုအမူမှန်သမျှကို စောင့်ထိန်းသောအခါတွင် ဖြစ်ပျက်သောအရာဖြစ်သည်။ လူသည် ကောင်းသော အပြုအမူကိုလည်းကောင်း၊ ထိုအပြုအမူဖြင့် အသက်ရှင်နေထိုင်ခြင်းကိုလည်းကောင်း၊ ထိုအပြုအမူကို လိုက်စားခြင်းကိုလည်းကောင်း အာရုံစိုက်လေလေ ဘုရားနှုတ်ကပတ်တော်များနှင့် ဝေးကွာလေလေဖြစ်သည်။ လူသည် ဘုရားနှုတ်ကပတ်တော်များနှင့် ဝေးကွာလေလေ သမ္မာတရားကို ပို၍ နားမလည်နိုင်လေလေဖြစ်သည်။ ဤသည်မှာ ဖြစ်ရိုးဖြစ်စဉ်သာ ဖြစ်တော့၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) အပေါ်ယံမှာတော့ ရိုးရာယဉ်ကျေးမှုက ကျွန်မတို့ကို ပညာကောင်းကောင်းတတ်၊ အသိတရားရှိပြီး မြင့်မြတ်တဲ့လူတွေ ဖြစ်လာအောင် ကူညီပေးပုံရတယ်၊ ဒါပေမဲ့ တကယ်တမ်းမှာတော့ အဲဒါက ကိုယ့်ကိုယ်ကိုယ် ဘယ်လို အယောင်ဆောင်ရမယ်၊ ဘယ်လို ဖုံးကွယ်ရမယ်၊ ပြီးတော့ လူတွေကို လှည့်စားဖို့ အပေါ်ယံ အတုအယောင် ပုံပန်းသဏ္ဌာန်တွေကို ဘယ်လို အသုံးပြုရမယ်ဆိုတာကိုပဲ သင်ပေးနေတာ။ ဒီရိုးရာယဉ်ကျေးမှုအတိုင်း နေထိုင်ခြင်းတော့ ကျွန်မတို့က ယာယီ အတုအယောင် အပြုအမူကောင်းကိုပဲ ပြနိုင်ပြီး ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို လုံးဝ ဖြေရှင်းနိုင်မှာ မဟုတ်ဘူး။ ထုံးတမ်းစဉ်လာ ယဉ်ကျေးမှုအတိုင်း နေထိုင်ခြင်းတော့ ကျွန်မတို့ ဘယ်တော့မှ စစ်မှန်တဲ့ လူသားပုံသဏ္ဌာန်ကို အသက်ရှင်နိုင်မှာ မဟုတ်ဘူး။ ဘုရားသခင်ကို ယုံကြည်သူတစ်ယောက်အနေနဲ့၊ ကိုယ်တော်က ကျွန်မတို့အပေါ်ထားတဲ့ တောင်းဆိုချက်က ဒီလိုပါ “သမ္မာတရားအား မိမိ၏ စံသတ်မှတ်ချက်အဖြစ် ထားရှိပြီး လူများ၊ အမှုအရာများကို လုံးလုံးလျားလျား ဘုရားနှုတ်ကပတ်တော်နှင့်အညီ ရှုမြင်ခြင်းအပြင် ကျင့်ကြံပြုမူခြင်းနှင့် လုပ်ဆောင်ခြင်း။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၂)) တစ်နည်းအားဖြင့်ပြောရရင် လူတွေဟာ ဘုရားသခင်ကို ကြောက်ရွံ့တဲ့စိတ်နှလုံးနဲ့ စကားပြော၊ ပြုမူသင့်တယ်၊ သူတို့တာဝန်တွေမှာ ဘုရားအိမ်တော်ရဲ့ အလုပ်ကို ကာကွယ်သင့်တယ်၊ ညီအစ်ကိုမောင်နှမတွေနဲ့ ပေါင်းသင်းဆက်ဆံတဲ့အခါမှာ တကယ့်ကို ပွင့်လင်းပြီး ရိုးသားတဲ့သူတစ်ယောက် ဖြစ်သင့်တယ်၊ အသက်ဝင်ရောက်မှုမှာ တစ်ယောက်နဲ့တစ်ယောက် ကူညီသင့်တယ်။ ဒါက လူတွေ ပိုင်ဆိုင်သင့်တဲ့ လူ့သဘာဝနဲ့ ဆင်ခြင်တုံတရားပဲ။ ဒါပေမဲ့ ကျွန်မက ဘုရားသခင်ရဲ့ တောင်းဆိုချက်တွေအတိုင်း မကျင့်ကြံခဲ့ဘူး၊ အဲဒီအစား ပညာတတ်ကောင်းကောင်းရမယ်၊ အသိတရားရှိရမယ်၊ ယဉ်ကျေးသိမ်မွေ့ပြီး ပြုစုပျိုးထောင်ခံရတဲ့သူ ဖြစ်ရမယ်ဆိုတဲ့ စာတန်က ကျွန်မတို့ထဲကို သွတ်သွင်းခဲ့တဲ့ ရိုးရာယဉ်ကျေးမှုကိုပဲ စွဲကိုင်ထားရမဲ့ သမ္မာတရားတွေအဖြစ် သတ်မှတ်ပြီး အပေါ်ယံ အပြုအမူကောင်းကိုသုံးပြီး ကိုယ့်ကိုယ်ကိုယ် မျက်နှာပန်းပြခဲ့တယ်။ အထူးသဖြင့် အသက်ကြီးတဲ့ ညီအစ်ကိုမောင်နှမတွေနဲ့ တွဲဖက်လုပ်ဆောင်တဲ့အခါ၊ စိတ်ထဲမှာ သူတို့ကို ရှင်းရှင်းလင်းလင်း မကြိုက်ပေမဲ့ အပေါ်ယံမှာတော့ သူတို့အပေါ် စိတ်ရှည်ပြီး ချစ်ခင်ဟန်ဆောင်ခဲ့တယ်၊ ဒီလိုနည်းနဲ့ လူတွေကို အထင်အမြင်မှားစေပြီး ကျွန်မကို အကောင်းမြင်အောင် လုပ်ခဲ့တယ်။ ညီအစ်ကိုမောင်နှမတွေရဲ့ တာဝန်တွေမှာ ပြဿနာတွေကို မြင်တဲ့အခါ၊ ကျွန်မက သူတို့ကို ထောက်ပြပြီး ကူညီတာမျိုး မလုပ်ခဲ့ဘဲ သူတို့ခံစားချက်တွေကိုပဲ အမြဲတမ်း ထည့်စဉ်းစားပြီး ထုတ်ပြောလိုက်လို့ သူတို့ကို နာကျင်သွားမှာ ကြောက်ခဲ့တယ်။ ဒီလိုပြုမူတာက ညီအစ်ကိုမောင်နှမတွေကို ရိုသေလေးစားရာရောက်ပြီး ယဉ်ကျေးသိမ်မွေ့မှုကို ပြသရာရောက်တယ်လို့ ကျွန်မ ထင်ခဲ့ပေမဲ့၊ တကယ်တမ်းမှာတော့ ဒါကို ယဉ်ကျေးသိမ်မွေ့ပြီး ပြုစုပျိုးထောင်ခံရတဲ့သူတစ်ယောက်အဖြစ် ကိုယ့်ရဲ့ ပုံရိပ်ကောင်းကို တည်ဆောက်ဖို့ နည်းလမ်းတစ်ခုအနေနဲ့ပဲ ကျွန်မ အသုံးပြုခဲ့တာ။ ကျွန်မလိုလူတစ်ယောက်က ဘယ်လိုလုပ် လူ့သဘာဝရှိနိုင်မှာလဲ။ ကျွန်မက တစ်ကိုယ်ကောင်းဆန်ပြီး လှည့်ဖြားတတ်တယ်၊ လူတွေကို အထင်အမြင်မှားစေခဲ့တဲ့ အဲဒီ သူတော်ကောင်းယောင်ဆောင်တဲ့ ဖာရိရှဲတွေနဲ့ ဘာမှမခြားဘူး။ ကျွန်မက ဒီရိုးရာယဉ်ကျေးမှုအတိုင်း နေထိုင်ခဲ့ပြီး အသိစိတ်၊ ဆင်ခြင်တုံတရားမရှိဘဲ ပိုပိုပြီး မရိုးမသားဖြစ်လာတယ်၊ လှည့်ဖြားတတ်လာတယ်။ ကျွန်မ နားလည်လာခဲ့တယ်၊ ဘုရားသခင် တောင်းဆိုတဲ့ သမ္မာတရားကို လက်တွေ့ကျင့်သုံးခြင်းဆိုတာ အပေါ်ယံမှာ အပြုအမူကောင်းကို ဟန်ဆောင်ပြတာမဟုတ်ဘဲ၊ အဲဒီအစား အရာရာကို သမ္မာတရားစည်းမျဉ်းတွေအတိုင်း လုပ်ဆောင်နိုင်ပြီး ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားအတိုင်း မနေထိုင်တော့တာပဲ ဆိုတာကိုပေါ့။ ဒီကြားထဲမှာ ကျွန်မက လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်ရမယ်ဆိုတဲ့ ဒီလို ရိုးရာယဉ်ကျေးမှုကို သမ္မာတရားအနေနဲ့ တလွဲ သဘောထားပြုမူခဲ့ပြီး ဒီအပေါ်ယံ အပြုအမူကောင်းတွေကို စွဲကိုင်ထားသရွေ့ သမ္မာတရားကို လက်တွေ့လုပ်ဆောင်နေတာပဲလို့ ထင်ခဲ့တဲ့အပြင် ဘုရားနှုတ်ကပတ်တော်တွေနဲ့ ဘုရားရဲ့ တောင်းဆိုချက်တွေကိုတော့ မေ့ထားခဲ့တယ်။ ကျွန်မ တကယ်ပဲ ဘုရားသခင်ကို ယုံကြည်သူတစ်ယောက် ဟုတ်ရဲ့လား။ ဒီအပြုအမူကောင်းတွေကို ကျွန်မ ဘယ်လောက်ပဲ ကောင်းကောင်း စွဲကိုင်ထားပါစေ၊ အဲဒါက သမ္မာတရားကို လက်တွေ့လုပ်ဆောင်နေတယ်လို့ အဓိပ္ပာယ်သက်ရောက်မှာ မဟုတ်ဘဲ ဘုရားသခင်ရဲ့ အသိအမှတ်ပြုခြင်းကို ကျွန်မ ရရှိဖို့ဆိုတာလည်း မဖြစ်နိုင်ဘူး။

နောက်ပိုင်းမှာတော့ ကျွန်မ ဘုရားနှုတ်ကပတ်တော်တွေထဲကနေ လက်တွေ့လုပ်ဆောင်ဖို့ လမ်းကြောင်းတစ်ခုကို ရှာဖွေခဲ့တယ်။ ကျွန်မ ဘုရားနှုတ်ကပတ်တော်တွေကို ဖတ်ခဲ့တယ် “လူတို့စကားနှင့် လုပ်ရပ်များ၏ အခြေခံပြုချက်သည် မည်သည့်အရာ ဖြစ်သင့်သနည်း။ ဘုရားသခင်၏ နှုတ်ကပတ်တော်များ ဖြစ်သည်။ သို့ဆိုလျှင် လူတို့၏ စကားနှင့် လုပ်ရပ်များအတွက် ဘုရားသခင်၏ သတ်မှတ်ချက်များနှင့် စံနှုန်းများမှာ အဘယ်နည်း။ (ထိုစကားနှင့် လုပ်ရပ်များသည် လူတို့အဖို့ အပြုသဘောဆောင်ရမည် ဖြစ်ပါသည်။) မှန်ပေသည်။ အခြေခံအကျဆုံး အချက်အနေဖြင့် သင်သည် အမှန်အတိုင်း ပြောရမည်၊ ရိုးသားစွာ ပြောဆိုရမည်၊ အခြားသူများကို အကျိုးပြုရမည် ဖြစ်သည်။ အနည်းဆုံးအနေဖြင့် သင်၏ စကားသည် လူတို့ကို တည်ဆောက်ပေးရမည်ဖြစ်ပြီး ၎င်းတို့ကို မလိမ်လည်ရ၊ မလှည့်စားရ၊ မသရော်ရ၊ ပြက်ရယ်မပြုရ၊ မလှောင်ရ၊ မပြောင်ရ၊ ဘောင်မခတ်ရ၊ ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရပေ။ ဤသည်မှာ ပုံမှန် လူ့သဘာဝ၏ ဖော်ပြချက်ဖြစ်သည်။ လူ့သဘာဝ၏ သူတော်ကောင်းတရား ဖြစ်သည်။ ဘုရားသခင်က မည်မျှကျယ်လောင်စွာ သင်စကားပြောရမည်ဟု ပြောဆိုထားသလော။ စံသတ်မှတ်ထားသော ဘာသာစကားကို သင်အသုံးပြုရမည်ဟု သူတောင်းဆိုထားသလော။ လှပသော အလင်္ကာ၊ သို့မဟုတ် အဆင့်မြင့်သော၊ ယဉ်ကျေးသော ဘာသာစကားပုံစံကို သင်အသုံးပြုရမည်ဟု သူတောင်းဆိုထားသလော။ (တောင်းဆိုမထားပါ။) ထိုအပေါ်ယံဆန်သော၊ ကြောင်သူတော်ဆန်သော၊ မှားယွင်းသော၊ လက်ဆုပ်လက်ကိုင် အကျိုးမပြုသော အရာများတစ်ခုမျှ မရှိပေ။ ဘုရားသခင်၏ သတ်မှတ်ချက်အားလုံးမှာ ပုံမှန်လူများက ပိုင်ဆိုင်သင့်သောအရာများ၊ လူ၏ ဘာသာစကားနှင့် အပြုအမူအတွက် စံနှုန်းများနှင့် စည်းမျဉ်းများဖြစ်သည်။ လူတစ်ယောက်က မည်သည့်နေရာတွင် မွေးဖွားသည်ဖြစ်စေ၊ မည်သည့်ဘာသာစကားကို ပြောသည်ဖြစ်စေ အရေးမပါပေ။ မည်သို့ပင်ဖြစ်စေ သင်ပြောသည့် စကားများက၊ ထိုစကားများ၏ အသုံးအနှုန်းနှင့် အကြောင်းအရာက အခြားသူများအတွက် တည်ဆောက်စရာဖြစ်ရမည်။ ထိုစကားများက အခြားသူများအတွက် တည်ဆောက်စရာ ဖြစ်ရမည်ဆိုသည်မှာ မည်သည့်အရာကို ဆိုလိုသနည်း။ အခြားသူများသည် ထိုစကားများကို ကြားပြီးသည့်အခါ ထိုစကားများက မှန်ကန်သည်ဟု ခံစားရကာ ထိုစကားများမှ တိုးတက်မှုနှင့် အကူအညီကို ရရှိ၍ သမ္မာတရားကို နားလည်နိုင်သွားသည့်အပြင် ရှုပ်ထွေးခြင်း မရှိတော့သကဲ့သို့ အခြားသူများ၏ အထင်အမြင်မှားအောင် လုပ်ခြင်းကို အလွယ်တကူ ခံရခြင်းတို့ မရှိတော့ခြင်းကို ဆိုလိုသည်။ ထို့ကြောင့် ဘုရားသခင်သည် လူတို့ကို အမှန်အတိုင်း ပြောရန်၊ ၎င်းတို့တွေးသည့်အရာကို ပြောရန် တောင်းဆိုပြီး အခြားသူများအပေါ် မလိမ်လည်ရ၊ သို့မဟုတ် မလှည့်စားရ၊ သို့မဟုတ် မသရော်ရ၊ သို့မဟုတ် ပြက်ရယ်မပြုရ၊ သို့မဟုတ် ရယ်သွမ်းမသွေးရ၊ သို့မဟုတ် ဘောင်မခတ်ရ၊ သို့မဟုတ် ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရဟု တောင်းဆိုသည်။ ဤအရာတို့သည် စကားပြောခြင်းနှင့်ဆိုင်သည့် စည်းမျဉ်းများဖြစ်သည် မဟုတ်လော။ လူတို့၏ အားနည်းချက်များကို မဖော်ထုတ်သင့်ဟု ဆိုရခြင်းမှာ မည်သည့်အရာကို ဆိုလိုသနည်း။ အခြားလူတို့အပေါ် အတင်းအဖျင်း မပြောခြင်းကို ဆိုလိုသည်။ ၎င်းတို့ကို ဝေဖန်ဖို့၊ သို့မဟုတ် ပြစ်တင်ရှုတ်ချဖို့ ၎င်းတို့၏ အတိတ်က အမှားများ၊ သို့မဟုတ် အားနည်းချက်များကို ဖက်တွယ်မထားနှင့်။ ဤသည်မှာ အနည်းဆုံး သင်လုပ်ဆောင်သင့်သည့်အရာ ဖြစ်သည်။ အခြေအနေကို ဖန်တီးယူခြင်းဘက်တွင် အပြုသဘောဆောင်သော စကားကို မည်သို့ထုတ်ပြောသနည်း။ ယင်းမှာ အဓိကအားဖြင့် အားပေးခြင်း၊ ညွှန်ကြားပေးခြင်း၊ လမ်းပြခြင်း၊ တိုက်တွန်းခြင်း၊ သိနားလည်ပေးခြင်း၊ နှစ်သိမ့်ခြင်းတို့ ဖြစ်သည်။ ထို့အပြင် အချို့သော အထူးဖြစ်ရပ်များတွင် အခြားသူများအနေဖြင့် သမ္မာတရားနှင့်ဆိုင်သော အသိကို ရရှိကာ နောင်တရလိုစိတ် ရှိဖို့အလို့ငှာ သူတို့၏ အမှားများကို တိုက်ရိုက်ဖော်ထုတ်ပြီး ကိုင်တွယ်ဖြေရှင်းကာ ပြုပြင်ဖို့ လိုအပ်သည်။ ထိုအခါမှသာ မျှော်လင့်ထားသော အကျိုးကို ရရှိပေသည်။ ဤသို့ လက်တွေ့လုပ်ဆောင်ခြင်းနည်းလမ်းသည် လူတို့အတွက် အလွန်အကျိုးဖြစ်သည်။ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်၏၊ ဟုတ်သည် မဟုတ်လော။...အနှစ်ချုပ်လျှင် စကားပြောဆိုခြင်းနောက်ကွယ်၌ရှိသော စည်းမျဉ်းမှာ အဘယ်နည်း။ ဤအရာဖြစ်သည်။ သင်၏ စိတ်နှလုံးတွင် ရှိသောအရာကို ပြောဆိုလော့။ သင်၏ တကယ့်အတွေ့အကြုံများနှင့် သင်အမှန်တကယ်ထင်မြင်သည့် အရာတို့ကို ပြောဆိုလော့။ ဤစကားများသည် လူတို့အတွက် အကျိုးအရှိဆုံးဖြစ်သည်။ လူတို့ကို ပံ့ပိုးပေးသည်။ လူတို့ကို ကူညီပေးသည်။ အပြုသဘောဆောင်သည်။ အတုအယောင်ဖြစ်သော စကားများ၊ လူတို့ကို အကျိုးမဖြစ်စေသည့်၊ တည်ဆောက်မပေးသည့် စကားများကို ပြောဖို့ ငြင်းဆန်လော့။ ဤနည်းအားဖြင့် လူတို့ကို ထိခိုက်နစ်နာစေခြင်း၊ သို့မဟုတ် အမှားလုပ်မိစေခြင်း၊ အပျက်သဘောအတွင်းသို့ ထိုးကျစေခြင်း၊ လူတို့အပေါ် အပျက်သဘောသက်ရောက်မှု ရှိခြင်းတို့ကို ရှောင်နိုင်လိမ့်မည်။ အပြုသဘောဆောင်သော အရာများကို သင်ပြောဆိုရမည်။ လူတို့ကို တတ်နိုင်သမျှ ကူညီရန်၊ အကျိုးပြုရန်၊ ပံ့ပိုးပေးရန်၊ လူတို့အထဲ၌ ဘုရားသခင်အပေါ် စစ်မှန်သော ယုံကြည်ခြင်း ဖြစ်ပေါ်လာစေရန် သင်ကြိုးပမ်းရမည်။ ဘုရားနှုတ်ကပတ်တော်များနှင့်ဆိုင်သည့် သင်၏ အတွေ့အကြုံများအပြင် ပြဿနာများကို သင်ဖြေရှင်းသည့် နည်းလမ်းမှတစ်ဆင့် လူတို့ကို အကူအညီယူခွင့် ပြုရမည်။ များစွာရရှိခွင့် ပြုရမည်။ ဘုရားသခင်၏ အမှုတော်ကို တွေ့ကြုံခြင်းနှင့် သမ္မာတရား စစ်မှန်မှုအတွင်းသို့ ဝင်ရောက်ခြင်း လမ်းကြောင်းကို နားလည်နိုင်စေရမည်။ ၎င်းတို့ကို အသက်ဝင်ရောက်မှု ရစေပြီး ၎င်းတို့၏ အသက်တာကို ကြီးထွားအောင် ပြုလုပ်ရမည်။ ဤသည်မှာ စည်းမျဉ်းများရှိသော၊ လူတို့ကို တည်ဆောက်ပေးသော သင့်စကားများ၏ သက်ရောက်မှုအားလုံး ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) ဘုရားနှုတ်ကပတ်တော်တွေကနေ ကျွန်မ နားလည်လိုက်တယ်။ လူတွေနဲ့ ပေါင်းသင်းဆက်ဆံခြင်းရဲ့ စည်းမျဉ်းတွေဟာ ရိုးရာယဉ်ကျေးမှုက ကျွန်မတို့ကို သင်ပေးခဲ့သလို လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်တာ၊ အမူအကျင့်ကောင်းမွန်တာတွေနဲ့ မပတ်သက်ဘဲ ကျွန်မတို့က နူးညံ့သိမ်မွေ့ပြီး ယဉ်ကျေးတဲ့၊ ပျိုးထောင်ခံရတဲ့ပုံစံနဲ့ စကားပြောသလား၊ မပြောဘူးလားဆိုတာနဲ့လည်း မသက်ဆိုင်ဘူး။ အဲဒီအစား ကျွန်မတို့ပြောတဲ့စကားက သမ္မာတရားနဲ့ ကိုက်ညီရဲ့လား၊ ညီအစ်ကိုမောင်နှမတွေအတွက် တည်ဆောက်စရာဖြစ်ရဲ့လားဆိုတာကို ကြည့်ရတာမျိုး ပါဝင်တယ်ဆိုတာကိုပေါ့။ ဘုရားအိမ်တော်မှာ ညီအစ်ကိုမောင်နှမတွေကို အဆင့်အတန်းအလိုက် ခွဲခြားထားတာမရှိဘူး၊ လူတွေကို အသက်အကြီးဆုံး၊ ဒါမှမဟုတ် ဘုရားသခင်ကို အကြာဆုံးယုံကြည်ခဲ့တဲ့သူအပေါ်မူတည်ပြီး ဝါစဉ်အလိုက် စီစဉ်ထားတာလည်း မဟုတ်ဘူး။ ညီအစ်ကိုမောင်နှမတွေက အသက်ကြီးသည်ဖြစ်စေ၊ ငယ်သည်ဖြစ်စေ၊ ဘုရားသခင်ကို ယုံကြည်ပြီး ကိုယ့်တာဝန်ကိုယ်ထမ်းဆောင်တဲ့သူတိုင်းက တန်းတူရည်တူ အဆင့်အတန်းရှိတယ်။ လူတွေက တခြားသူတွေရဲ့ ပြဿနာတွေကို သတိပြုမိတဲ့အခါ၊ သူတို့က သမ္မာတရားနဲ့ပတ်သက်ပြီး မိတ်သဟာယဖွဲ့ပြီး တစ်ယောက်နဲ့တစ်ယောက် ကူညီနိုင်တယ်၊ လိုအပ်ရင် ပြဿနာတွေကို တိုက်ရိုက်ထောက်ပြပြီး ဘုရားနှုတ်ကပတ်တော်တွေအပေါ် အခြေခံပြီး မိတ်သဟာယဖွဲ့၊ လမ်းညွှန်၊ ပြုပြင်နိုင်တယ်။ သူများတွေကို တမင်သက်သက် နိုင်ကွက်ယူပြီး တိုက်ခိုက်မဲ့အစား လူတစ်ယောက်မှာ မှန်ကန်တဲ့ ရည်ရွယ်ချက်ရှိပြီး ညီအစ်ကိုမောင်နှမတွေရဲ့ အသက်ဝင်ရောက်မှုကို အကျိုးပြုနိုင်သရွေ့ သူတို့က ပိုပြီးပြင်းထန်တဲ့လေသံနဲ့ ပြောရင်တောင် အဆင်ပြေတယ်။ သမ္မာတရားကို လိုက်စားတဲ့သူတွေက ကျွန်မ စကားပြောပုံနဲ့ လေသံကြောင့် ကျွန်မအပေါ် အမြင်စောင်းမှာ မဟုတ်ဘူး၊ ကျွန်မ အသက်ငယ်လို့ဆိုပြီး ကျွန်မကို အထင်သေးမှာလည်း မဟုတ်ဘူး။ အဲဒီအစား သူတို့က ဘုရားသခင်ဆီက အမှုအရာတွေကို ခံယူမယ်၊ သမ္မာတရားကို ရှာဖွေမယ်၊ သူတို့ပြဿနာတွေကို နားလည်အောင် ကြိုးစားကြလိမ့်မယ်။ ကျွန်မမှာ ဘာစိုးရိမ်ကြောင့်ကြမှု၊ သံသယမှ ရှိစရာအကြောင်းမရှိဘူး။ ဝမ်ထောင်ရဲ့ ပြဿနာတွေကို ထောက်ပြခဲ့တဲ့ ညီအစ်မကလည်း အတော်လေးငယ်သေးတယ်၊ သူက ပြဿနာတစ်ခုကို အတိအကျဖော်ထုတ်တဲ့အခါ၊ သူက တကယ့်ကို ပွင့်ပွင့်လင်းလင်း ပြောဆိုနိုင်ခဲ့ပြီး ဝမ်ထောင်ကို သူ့ကိုယ်သူ နားလည်အောင် ကူညီပေးခဲ့တယ်။ ဝမ်ထောင်က အဲဒီညီအစ်မ အသက်ငယ်လို့ဆိုပြီး စိတ်ဆိုးခဲ့တာမျိုး မရှိဘဲ၊ အဲဒီအစား သူပြောတာကို ပွင့်လင်းတဲ့စိတ်နဲ့ လက်ခံခဲ့တဲ့အပြင် သမ္မာတရားကိုလည်း ရှာဖွေခဲ့တယ်၊ ကိုယ့်ကိုယ်ကိုယ် ပြန်သုံးသပ်ပြီး သိအောင်ကြိုးစားခဲ့တယ်၊ စစ်မှန်တဲ့အကျိုးကျေးဇူးတွေကိုလည်း တွေ့ကြုံခံစားခဲ့ရတယ်။ ကျွန်မကတော့ လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်ရမယ်ဆိုတဲ့ ရိုးရာယဉ်ကျေးမှုအတိုင်းပဲ ဆက်ပြီး နေထိုင်ခဲ့တယ်။ ဝမ်ထောင်ရဲ့ ပြဿနာတွေကို ကျွန်မ သတိပြုမိတဲ့အခါ၊ ကျွန်မက တုံ့ပြန်မှုနှေးကွေးပြီး ထောက်မပြရဲခဲ့ဘူး၊ ကိုယ့်ကိုယ်ကိုယ် ဖုံးကွယ်ဖို့နဲ့ သူ ကျွန်မအပေါ် အကောင်းမြင်အောင်လုပ်ဖို့ အပေါ်ယံ၊ မရိုးသားတဲ့စကားနည်းနည်းပဲ ပြောခဲ့တယ်။ ကျွန်မ ဒီလိုပြုမူခဲ့တာက ဝမ်ထောင်အတွက် အကျိုးမရှိခဲ့သလို၊ အသင်းတော်အလုပ်အတွက်လည်း ဘာအကျိုးကျေးဇူးမှ မရခဲ့ဘူး။ ကျွန်မ နားလည်လာခဲ့တယ်၊ ဘုရားနှုတ်ကပတ်တော်အတိုင်း လက်တွေ့လုပ်ဆောင်ခြင်းကသာ ကိုယ်တော့်ရည်ရွယ်ချက်နဲ့ ကိုက်ညီပြီး အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်တာအတွက် အကျိုးရှိတယ်ဆိုတာကိုပေါ့။ အဲဒီနောက်ပိုင်းမှာ ညီအစ်ကိုမောင်နှမတွေက သူတို့တာဝန်တွေမှာ ဖောက်ပြန်ပျက်စီးမှုတွေ ထုတ်ဖော်တာ၊ ဒါမှမဟုတ် စည်းမျဉ်းတွေကို ချိုးဖောက်တဲ့အရာတွေ လုပ်တာကို ကျွန်မ သတိပြုမိတဲ့အခါ၊ သူတို့ အသက်ကြီးကြီး၊ ငယ်ငယ် ကျွန်မက သူတို့ကို ကူညီဖို့ ထောက်ပြပြီး ဘုရားနှုတ်ကပတ်တော်တွေနဲ့ပတ်သက်ပြီး မိတ်သဟာယဖွဲ့ခဲ့တယ်။ ညီအစ်ကိုမောင်နှမတချို့က အစပိုင်းမှာ သူတို့ပြဿနာတွေကို မသိမြင်နိုင်ဘဲ ကျွန်မအကူအညီကို လက်မခံနိုင်ခဲ့ပေမဲ့၊ နောက်ဆုံးမှာ ဘုရားနှုတ်ကပတ်တော်တွေကို စားသောက်ပြီး ရှာဖွေ၊ ပြန်သုံးသပ်တော့ သူတို့က ကျွန်မအကြံပြုချက်တွေကို လက်ခံနိုင်ခဲ့ကြပြီး အဲဒီကနေ သင်ခန်းစာတချို့လည်း ရရှိခဲ့ကြတယ်။

တစ်ချိန်တုန်းကလည်း ခေါင်းဆောင်က နေ့တိုင်း အလုပ်တော်တော်များများ လုပ်နေပုံပေါ်ပေမဲ့ တကယ်တမ်းမှာတော့ သူက စည်းမျဉ်းအတိုင်းပဲ လုပ်နေပြီး အလုပ်ကို အကောင်အထည်ဖော်ရာမှာ ညွှန်ကြားချက်တွေကိုပဲ လက်ဆင့်ကမ်းနေခဲ့တာကို ကျွန်မ တွေ့ခဲ့ရတယ်။ သူက အသင်းတော်အလုပ်မှာ သိသာထင်ရှားတဲ့ ပြဿနာတွေကို ဖြေရှင်းဖို့တောင် မစဉ်းစားခဲ့ဘဲ ညီအစ်ကိုမောင်နှမတွေရဲ့ အခြေအနေတွေကိုလည်း တကယ်တမ်း မမေးခဲ့ဘူး။ ဒီအတိုင်းဆက်သွားရင် အသင်းတော်အလုပ်က ကောင်းတဲ့ရလဒ်တွေ ရရှိဖို့ ခက်ခဲလိမ့်မယ်။ ကျွန်မ ကိုယ့်ဘာသာကိုယ် တွေးမိတယ်၊ “ဒီပြဿနာကို အရင်က သူ့ကို သွယ်ဝိုက်ပြီး ပြောခဲ့ဖူးတယ်၊ ဒါပေမဲ့ သူက ဒီကိစ္စရဲ့ ဆိုးရွားမှုကို သဘောပေါက်ပုံမပေါ်ဘူး။ သူ့ကို နောက်တစ်ခေါက်လောက် ထပ်ပြောသင့်သလား” လို့ပေါ့။ ဒါပေမဲ့ အဲဒီနောက်မှာတော့ ဒီခေါင်းဆောင်က ကျွန်မအမေနဲ့ အသက်အတူတူပဲ၊ ကျွန်မရဲ့ လူကြီးပဲ၊ ငယ်ငယ်ကတည်းက သူ့ကို ရိုရိုသေသေ ခေါ်ဝေါ်ခဲ့ပုံတွေကို ကျွန်မ တွေးမိတယ်။ သူ့ကို တကယ့်အလုပ်မလုပ်ဘူး၊ အယောင်ဆောင်ခေါင်းဆောင်လို ပြုမူတယ်လို့ စွပ်စွဲလိုက်ရင်၊ သူက ကျွန်မကို ရိုင်းတယ်လို့ ထင်မှာမဟုတ်ဘူးလား။ အထက်ခေါင်းဆောင်တွေကို တိုင်ပြီး သူတို့ကိုပဲ သူနဲ့ မိတ်သဟာယဖွဲ့ခိုင်းတာ ပိုကောင်းမယ်ထင်တယ်။ ဒီအတွေးဝင်လာတဲ့အခါ ကျွန်မ ဘုရားနှုတ်ကပတ်တော်ကို သတိရလိုက်တယ် “သင်သည် အမှန်အတိုင်း ပြောရမည်၊ ရိုးသားစွာ ပြောဆိုရမည်၊ အခြားသူများကို အကျိုးပြုရမည် ဖြစ်သည်။ အနည်းဆုံးအနေဖြင့် သင်၏ စကားသည် လူတို့ကို တည်ဆောက်ပေးရမည်...” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) ဒီကိစ္စနဲ့ပတ်သက်တဲ့ ကျွန်မရဲ့အမြင်မှားနေမှန်း ရုတ်တရက် သဘောပေါက်သွားတယ်။ ဒီခေါင်းဆောင်က သူ့တာဝန်မှာ ပြဿနာတွေရှိနေတာကို ကျွန်မ ရှင်းရှင်းလင်းလင်း သတိပြုမိခဲ့ပြီး၊ သူ့ကို ကျွန်မ ထောက်ပြသင့်တယ်၊ သူ့ပြဿနာတွေကို သူသိမြင်ပြီး ချက်ချင်းလမ်းကြောင်းမှန်ပေါ် ပြန်ရောက်အောင် ကူညီဖို့ပေါ့။ ဒီလိုလုပ်တာက သူ့အတွက်ရော အသင်းတော်အလုပ်အတွက်ပါ အကျိုးရှိမှာ။ ဒါပေမဲ့ ကျွန်မက ချီတုံချတုံဖြစ်ပြီး မပြောရဲခဲ့ဘူး၊ လူကြီးသူမကို ရိုသေလေးစားပြီး ငယ်ရွယ်သူတွေကို ဂရုစိုက်ရမယ်ဆိုတဲ့ ရိုးရာအတွေးအခေါ်တွေရဲ့ ထိန်းချုပ်မှုကို ခံနေရတုန်းပဲ၊ စာတန်ရဲ့ ရှင်သန်မှုဥပဒေသတွေအတိုင်း နေထိုင်နေတုန်းပဲ။ ဒီညီအစ်မက သူ့မှာရှိနေတဲ့ ပြဿနာတွေကို အခုလက်ရှိမှာ သတိမထားမိသေးဘူး၊ သူ့ပတ်ဝန်းကျင်က ညီအစ်ကိုမောင်နှမတွေက သူ့ကို ထောက်ပြပြီး မေတ္တာနဲ့ ကူညီဖို့ လိုအပ်နေတယ်။ သူ့ပြဿနာတွေကို ကျွန်မ သတိပြုမိခဲ့တဲ့အတွက် သူ့ကို ကျွန်မ ပြောပြသင့်တယ်။ အဲဒါက ကျွန်မရဲ့ တာဝန်ကို ကျေပွန်အောင် ထမ်းဆောင်တဲ့ပုံစံပဲ။ ဒီနောက်မှာ ခေါင်းဆောင်နဲ့ နောက်တစ်ခေါက်တွေ့တဲ့အခါ၊ ကျွန်မက ဘုရားနှုတ်ကပတ်တော်တစ်ပိုဒ်ကို ရှာပြီး သူနဲ့ မိတ်သဟာယဖွဲ့ခဲ့တယ်၊ စုဝေးပွဲတွေပဲလုပ်ပြီး ပြဿနာတွေကို တကယ်တမ်းမဖြေရှင်းဘဲနေတာက အယောင်ဆောင်ခေါင်းဆောင်ရဲ့ လမ်းစဉ်ကို လျှောက်နေတာပဲလို့ ထောက်ပြခဲ့တယ်။ သူက ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ အယောင်ဆောင်ခေါင်းဆောင်ရဲ့ သရုပ်သကန်တွေ ပြသခဲ့တာကို ဝန်ခံခဲ့ပြီး ဇာတိပကတိကို ထောက်ထားပြီး စိတ်ပူပန်တာ၊ အဖိုးအခပေးရမှာကို မလိုလားခဲ့ပုံတွေကို ပြန်သုံးသပ်ခဲ့တယ်၊ ရှေ့ဆက်ပြီး လမ်းကြောင်းမှန်ပေါ် ပြန်ရောက်ဖို့လည်း ဆန္ဒရှိခဲ့တယ်။ ဒီနောက်မှာ သူ နည်းနည်းပြောင်းလဲလာခဲ့တယ်၊ သူ့အလုပ်မှာ ပိုပြီးအသေးစိတ်ကျလာတယ်၊ ပြဿနာတချို့ကို ဖြေရှင်းဖို့ ညီအစ်ကိုမောင်နှမတွေနဲ့ မိတ်သဟာယဖွဲ့ပြီး ကူညီပေးခဲ့တယ်။ ကျွန်မ စိတ်ထဲမှာ ဘုရားသခင်ကို ကျေးဇူးတင်မိတယ်။

ဒီအတွေ့အကြုံကို ကြုံတွေ့ရတော့၊ စာတန်ရဲ့ ရိုးရာယဉ်ကျေးမှုအတိုင်း နေထိုင်တော့ ကျွန်မတို့က အပေါ်ယံမှာ ရိုသေလေးစားတတ်ပြီး ယဉ်ကျေးပုံပေါ်နိုင်တယ်၊ သူများတွေရဲ့ လေးစားမှုကိုလည်း ရရှိအောင် ကူညီနိုင်တယ်၊ ဒါပေမဲ့ အဲဒါက ကျွန်မတို့ရဲ့ ဖောက်ပြန်ပျက်စီးတဲ့ စိတ်သဘောထားတွေကို ပြောင်းလဲစေဖို့ မဖြစ်နိုင်ဘူးဆိုတာကို ကျွန်မ မြင်ခဲ့ရတယ်။ ဒီအရာတွေအတိုင်း နေထိုင်တာက မျက်နှာဖုံးတစ်ခု တပ်ထားသလိုပဲ၊ ပိုပိုပြီး သူတော်ကောင်းယောင်ဆောင်လာတယ်၊ လူတွေအပေါ် မရိုးမသား ပြုမူတယ်။ ဘုရားနှုတ်ကပတ်တော်တွေ၊ သမ္မာတရားစည်းမျဉ်းတွေနဲ့အညီ လူတွေနဲ့ အမှုအရာတွေကို ရှုမြင်၊ ကျင့်ကြံပြုမူပြီး အလုပ်လုပ်မှသာ လူတစ်ယောက်လုပ်သမျှတိုင်းက အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်တာအတွက် အကျိုးရှိမှာဖြစ်ပြီး၊ အဲဒီအခါမှသာ စစ်မှန်တဲ့ လူသားပုံသဏ္ဌာန်ကို အသက်ရှင်နိုင်မှာဖြစ်တယ်။


၇၂။ အဆင့်အတန်းရှိခြင်းက ကယ်တင်ခြင်းကို အာမခံချက်ပေးပါသလား

၂၀၁၈ ခုနှစ်၊ မေလမှာ ကျွန်တော် အနန္တတန်ခိုးရှင် ဘုရားသခင်ရဲ့ နောက်ဆုံးသောကာလအမှုတော်ကို လက်ခံခဲ့တယ်။ တစ်နှစ်ကြာတော့ ကျွန်တော့်ကို အသင်းတော်ခေါင်းဆောင်အဖြစ် ရွေးကောက်တင်မြှောက်ခဲ့ပြီး၊ လေးနှစ်ကြာတော့ ကင်မရွန်းနိုင်ငံမှာ အသင်းတော်ကြီးကြပ်ရေးမှူးအဖြစ် ရွေးကောက်တင်မြှောက်ခံခဲ့ရတယ်။ ကျွန်တော်က ကိုယ့်ကိုယ်ကိုယ် သိပ်တော်တယ်၊ တခြားလူတွေထက် သာနေသလိုမျိုးပဲ ထင်ခဲ့တယ်။ ကျွန်တော့်အယူအဆထဲမှာတော့ ဘုရားသခင်က အဆင့်အတန်းရှိတဲ့သူတွေကို ပိုပြီးတန်ဖိုးထားတယ်၊ ဒီလူတွေက တခြားသူတွေထက် ပိုတန်ဖိုးရှိပြီး၊ ကယ်တင်ခြင်းခံရဖို့ အခွင့်အလမ်း ပိုများတယ်လို့ ထင်ခဲ့တယ်။ ခေါင်းဆောင်လုပ်ခဲ့တဲ့ ဒီနှစ်အနည်းငယ်အတွင်းမှာ ကျွန်တော် အများကြီးရရှိခဲ့တော့၊ ကျွန်တော်က ကိုယ့်ရဲ့ကယ်တင်ခြင်းအတွက် စိတ်ချတယ်လို့ ခံစားခဲ့ရတယ်။ ဒါကြောင့် ကျွန်တော့်တာဝန်မှာ ပိုပြီးစိတ်အားထက်သန်ခဲ့တယ်။ ညဘက် တခြားသူတွေ အိပ်ပျော်နေတဲ့အချိန်မှာတောင် ကျွန်တော်က ကိုယ့်တာဝန်ကို ထမ်းဆောင်နေတုန်းပဲ။ ကျွန်တော်က တခြားသူတွေထက် အဖိုးအခ ပိုပေးဆပ်ပြီး တာဝန်တွေ ပိုထမ်းဆောင်တဲ့အတွက် ဘုရားသခင်က ကျွန်တော့်ကို ပိုပြီး ကောင်းချီးပေးလိမ့်မယ်လို့ ထင်ခဲ့တယ်။ ခေါင်းဆောင်တစ်ယောက်အနေနဲ့ ကျွန်တော်က အမြဲတမ်း ဂုဏ်ယူဝင့်ကြွားပြီး ကိုယ်က သာတယ်ဆိုတဲ့စိတ်နဲ့ လမ်းလျှောက်ခဲ့တယ်။ ခေါင်းဆောင်အဖြစ် ဆက်ရှိနေသရွေ့ ကျွန်တော့်ကယ်တင်ခြင်းက အာမခံချက်ရှိတယ်လို့ ကျွန်တော် ထင်ခဲ့တယ်။ ဒါပေမဲ့ ကိစ္စတွေက ကျွန်တော်မျှော်လင့်ထားသလို ဖြစ်မလာခဲ့ဘူး။

ဧဝံဂေလိအလုပ်က လူအရေးတကြီး လိုအပ်နေတာကြောင့် ကျွန်တော့်ကို ဧဝံဂေလိတရားဖြန့်ဖို့ စေလွှတ်ခဲ့တယ်။ ဒီအလုပ်မှာ အရာအားလုံး အဆင်ပြေချောမွေ့ခဲ့ပြီး ကျွန်တော့်တာဝန်မှာလည်း တော်တော်လေး ကောင်းတဲ့ရလဒ်တွေ ရခဲ့တယ်။ မကြာခင်မှာပဲ ကျွန်တော့်ကို အဖွဲ့ခေါင်းဆောင်အဖြစ် ရာထူးတိုးပေးခဲ့တယ်။ ရာထူးတိုးခံရလို့ ကျွန်တော် အရမ်းပျော်ခဲ့ရတာပေါ့။ ကျွန်တော်က အဖွဲ့ခေါင်းဆောင်ရော အသင်းတော်ကြီးကြပ်ရေးမှူးပါ ဖြစ်ခဲ့တယ်။ ကျွန်တော်က ကယ်တင်ခြင်းနဲ့ ပိုနီးစပ်လာသလို၊ ကျွန်တော့်ပန်းတိုင်ကလည်း ပိုပြီးစိတ်ချရတယ်လို့ ခံစားခဲ့ရတယ်။ ၂၀၂၂ ခုနှစ်၊ စက်တင်ဘာလအစောပိုင်းမှာ၊ ကျွန်တော့်ကို နယူးလိုက်အသင်းတော်မှာ တာဝန်ထမ်းဆောင်ဖို့ ပြောင်းရွှေ့ခဲ့တယ်။ အဲဒီမှာ သူတို့မှာ ဧဝံဂေလိအဖွဲ့ခေါင်းဆောင်တွေနဲ့ အသင်းတော်ကြီးကြပ်ရေးမှူးတွေ ရှိပြီးသား။ ဒါကြောင့်၊ ကျွန်တော်က သာမန်ဧဝံဂေလိဖြန့်ဝေသူတစ်ယောက်ပဲ၊ ဧဝံဂေလိအဖွဲ့ခေါင်းဆောင်နဲ့ အသင်းတော်ကြီးကြပ်ရေးမှူးဆိုတဲ့ ကျွန်တော့်ရာထူးဂုဏ်ပုဒ်တွေကို ဆုံးရှုံးခဲ့ရတယ်။ ဒီလိုအပြောင်းအလဲတွေနဲ့ ရင်ဆိုင်ရတော့၊ ကျွန်တော့်အဆင့်အတန်းက ကျဆင်းသွားတယ်လို့ ခံစားခဲ့ရတယ်။ ကိုယ်က သာတယ်ဆိုတဲ့စိတ် ပျောက်သွားပြီး ကယ်တင်ခြင်းရဖို့အခွင့်အလမ်းကိုတောင် ဆုံးရှုံးသွားနိုင်တယ်လို့ ခံစားခဲ့ရတယ်။ အဲဒီနောက်မှာတော့ ကျွန်တော့်တာဝန်မှာ စိတ်အားထက်သန်မှု ပျောက်ဆုံးသွားပြီး ကျွန်တော် နှုတ်ဆိတ်ပြီးတော့ နေချင်စိတ်ပဲ ရှိတော့တယ်။ အဆင့်အတန်းရှိတုန်းကတော့ ကျွန်တော်က ဝင့်ကြွားပြီး အရမ်းဂုဏ်ယူပြီး လမ်းလျှောက်ခဲ့ပေမဲ့ အဆင့်အတန်းမရှိတော့တဲ့အခါ စိတ်အားထက်သန်မှု ပျောက်ဆုံးသွားခဲ့တယ်။ ဒါပေမဲ့ ကျွန်တော် မျှော်လင့်ချက်ကို ဆက်ပြီး စွဲကိုင်ထားတယ်၊ “ငါ အခုမှရောက်တာဆိုတော့ နယူးလိုက်အသင်းတော်က ညီအစ်ကိုမောင်နှမတွေက ငါ့ကို မသိသေးဘူး။ ငါ့တာဝန်မှာ ကြိုးကြိုးစားစား ဆက်လုပ်နေသရွေ့၊ ငါ့ရဲ့အစွမ်းအစနဲ့ အလုပ်လုပ်နိုင်စွမ်းတွေနဲ့ဆိုရင် ငါ့ပတ်ဝန်းကျင်ကလူတွေရဲ့ အာရုံစိုက်မှုကို သေချာပေါက် ရမှာပဲ၊ အနှေးနဲ့အမြန်ဆိုသလို ငါ ခေါင်းဆောင်အဖြစ် ပြန်ရွေးကောက်ခံရမှာပဲ။ ငါ ကယ်တင်ခြင်းရဖို့ မျှော်လင့်ချက် ရှိပါသေးတယ်။” ဒီလိုတွေးမိတော့ ကျွန်တော် သိပ်ပြီးအပျက်သဘောမဆောင်တော့ဘဲ ကိုယ့်တာဝန်ကို ဆက်ထမ်းဆောင်ခဲ့တယ်။

၂၀၂၂ ခုနှစ်၊ ဒီဇင်ဘာလကုန်ပိုင်းမှာ၊ နယူးလိုက်အသင်းတော်က အသင်းတော်ကြီးကြပ်ရေးမှူးတွေကို ပြန်ရွေးကောက်တင်မြှောက်ဖို့ လိုအပ်ခဲ့တယ်။ ရွေးကောက်ပွဲမတိုင်ခင်မှာ၊ ကျွန်တော် အရမ်းကိုယ့်ကိုယ်ကိုယ်ယုံကြည်မှုရှိခဲ့ပြီး၊ သေချာပေါက် ရွေးကောက်ခံရလိမ့်မယ်လို့ ထင်ခဲ့တယ်၊ ဘာလို့လဲဆိုတော့ ကျွန်တော်က နှစ်ပေါင်းများစွာ ခေါင်းဆောင်လုပ်ခဲ့ပြီး ဒီဘက်မှာ အရည်အချင်းတွေရှိတယ်ဆိုတာ လူတိုင်းသိလို့ပဲ။ ဒါပေမဲ့ မမျှော်လင့်ဘဲ မဲတွေကို ဖော်ပြတဲ့အခါမှာ ကျွန်တော် မဲနှစ်မဲပဲ ရခဲ့မှန်း သိလိုက်ရတယ်။ ကျွန်တော် ရွေးကောက်ပွဲမှာ ရှုံးနိမ့်ခဲ့တယ်။ ကျွန်တော် အရမ်းကို ကသိကအောက်ဖြစ်ခဲ့ရတယ်။ ကျွန်တော် လုံးဝတန်ဖိုးမရှိတော့သလို၊ အတောင်အမွေးတွေ အကုန်ဆွဲနှုတ်ခံထားရတဲ့ ငှက်တစ်ကောင်လို ခံစားခဲ့ရတယ်၊ တခြားသူတွေ ကျွန်တော့်ကို ကြည့်တာကို ကျွန်တော် မခံရပ်နိုင်ခဲ့ဘူး။ အဲဒီအချိန်အတောအတွင်းမှာ ကျွန်တော် အရမ်းအပျက်သဘောဆောင်ခဲ့ပြီး ဘုရားသခင်အပေါ် နားလည်မှုလွဲမှားမှုတွေ ရှိခဲ့တယ်။ အဆင့်အတန်းရှိမှ ကိုယ့်တာဝန်ကို ပိုကောင်းကောင်းထမ်းဆောင်နိုင်ပြီး၊ ဘုရားသခင်ရဲ့ အသိအမှတ်ပြုမှုကို ရနိုင်မယ်လို့ ကျွန်တော် ထင်ခဲ့တယ်။ အခု ကျွန်တော့်မှာ အဆင့်အတန်းမရှိတော့တဲ့အတွက် ဘုရားသခင်က ကျွန်တော့်ကို ကယ်တင်တော့မှာမဟုတ်ဘူး၊ ပြီးတော့ ကိုယ့်ရဲ့ကောင်းတဲ့ပန်းတိုင်လည်း ဆုံးရှုံးသွားပြီလို့ ထင်ခဲ့တယ်။ ကျွန်တော် အဖွဲ့လိုက်စုဝေးပွဲတွေကို မတက်ချင်တော့ဘူး၊ ညီအစ်ကိုမောင်နှမတွေဆီက စာတွေကိုလည်း ပြန်မဖြေချင်တော့ဘူး၊ ကျွန်တော် ပုန်းနေပြီး ကိုယ့်ဘာသာသီးသန့်နေချင်စိတ်ပဲ ရှိတော့တယ်။ ကျွန်တော် စုဝေးပွဲတွေကို အင်တင်တင်နဲ့ တက်ခဲ့ပြီး အဲဒီစုဝေးပွဲတွေမှာ မိတ်သဟာယဖွဲ့တာကို တက်တက်ကြွကြွ မပါဝင်ခဲ့ဘူး။ ကျွန်တော်က လူတွေ ကျွန်တော့်တည်ရှိမှုကို သတိပြုမိမှာကို မလိုချင်ခဲ့ဘူး၊ ဘာလို့လဲဆိုတော့ ကျွန်တော့်မှာ ဘာအဆင့်အတန်းမှ မရှိတော့လို့ပေါ့။ ညီအစ်ကိုမောင်နှမတွေက ကျွန်တော့်ကို ဘေးဖယ်ခံထားရတဲ့ ခေါင်းဆောင်ဟောင်းတစ်ယောက်အနေနဲ့ပဲ သတိရနေမှာကို ကျွန်တော် ကြောက်ခဲ့တယ်။ ကျွန်တော် ဘုရားနှုတ်ကပတ်တော်တွေကို ဖတ်ဖို့၊ ဆုတောင်းဖို့တောင် စိတ်မပါခဲ့ဘူး၊ ဆုတောင်းရင်တောင် အဖြစ်သဘောပဲလုပ်ပြီး ဘုရားသခင်ကို ဘာပြောရမှန်းမသိခဲ့ဘူး။ ကျွန်တော့်တာဝန်မှာ ကျွန်တော် တက်ကြွမှုမရှိခဲ့ဘူး၊ တစ်ခါတလေ စိတ်ငြိမ်အောင်မထားနိုင်ဘူး၊ ကျွန်တော် သတင်းဝက်ဘ်ဆိုက်တွေ၊ နိုင်ငံရေးဝက်ဘ်ဆိုက်တွေနဲ့ တိရစ္ဆာန်ဗီဒီယိုတွေကို ကြည့်ခဲ့တယ်။ ဒီအရာတွေကို ကြည့်ပြီးတဲ့နောက်မှာ ဘာမှမရလိုက်သလို ခံစားခဲ့ရပြီး စိတ်ထဲမှာ ဟာတာတာဖြစ်နေခဲ့တယ်။ ကျွန်တော့်အခြေအနေက မမှန်ဘူးလို့ ခံစားခဲ့ရတယ်၊ ရွေးကောက်ပွဲမှာ ကျွန်တော်ရှုံးနိမ့်ခဲ့တဲ့နောက်ကွယ်မှာ ဘုရားသခင်ရဲ့ရည်ရွယ်ချက် ရှိနိုင်တယ်လို့ ကျွန်တော် ထင်ခဲ့တယ်။ ဒါကြောင့် ဘုရားသခင်ကို ကျွန်တော် ဆုတောင်းခဲ့တယ်၊ “ဘုရားသခင်၊ အခု ကျွန်တော် တာဝန်တွေထမ်းဆောင်ဖို့ စိတ်ငြိမ်အောင်မထားနိုင်ဘူး၊ ကိုယ်တော်နဲ့တောင် ခပ်ခွာခွာနေချင်စိတ် ဖြစ်နေပါတယ်။ ကျွန်တော် ဘာလို့ဒီလိုဖြစ်နေမှန်း နားမလည်နိုင်ပါဘူး။ ကျေးဇူးပြုပြီး ကျွန်တော့်အခြေအနေကို နားလည်အောင် ဉာဏ်အလင်းပေး လမ်းပြတော်မူပါ။”

အဲဒီနောက်မှာတော့ ကျွန်တော့်အခြေအနေအကြောင်း ညီအစ်ကိုမဿဲကို ပြောပြတော့၊ သူက ကျွန်တော့်ကို ဘုရားနှုတ်ကပတ်တော်နှစ်ပိုဒ် ဖတ်ခိုင်းခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့၏ လိုက်စားခြင်းတွင် တစ်ဦးချင်းစီ၌ များစွာသော အယူအဆများ၊ မျှော်လင့်ချက်များနှင့် အနာဂတ်များ ရှိကြသည်။ လက်ရှိအမှုမှာ ရာထူးအဆင့်အတန်းအပေါ် သင်တို့၏ တပ်မက်မှုနှင့် သင်တို့၏ လွန်ကဲသော အလိုဆန္ဒများကို ပြုပြင်ရန်အတွက် ဖြစ်သည်။ မျှော်လင့်ချက်များ၊ အဆင့်အတန်းနှင့် အယူအဆများ အားလုံးသည် စာတန်ဆန်သော စိတ်သဘောထား၏ ဂန္တဝင် ကိုယ်စားပြုချက်များ ဖြစ်သည်။ လူတို့၏ စိတ်နှလုံးများထဲတွင် ဤအရာများ တည်ရှိနေရသည့် အကြောင်းရင်းမှာ စာတန်၏ အဆိပ်အတောက်သည် လူတို့၏ အတွေးအခေါ်များအား အမြဲတစေ ပျက်စီးယိုယွင်းစေနေခြင်းကြောင့်ဖြစ်ပြီး လူတို့သည် စာတန်၏ ဤစုံစမ်းနှောင့်ယှက်မှုများကို အမြဲတစေ မဖယ်ရှား နိုင်ခြင်းကြောင့် ဖြစ်သည်။ ၎င်းတို့သည် အပြစ်တရားကြားတွင် အသက်ရှင်နေကြသော်လည်း၊ ၎င်းအား အပြစ်ဟု မယုံကြည်ကြ သကဲ့သို့၊ ၎င်းတို့သည်၊ ‘ငါတို့သည် ဘုရားသခင်ကို ယုံကြည်သောကြောင့် သူသည် ငါတို့အပေါ် ကောင်းချီး မင်္ဂလာများကိုပေးပြီး ငါတို့အတွက် အရာခပ်သိမ်းကို သင့်တော်သလို စီစဉ်ပေးရမည်။ ငါတို့သည် ဘုရားသခင်ကို ယုံကြည်သောကြောင့် ငါတို့သည် အခြားသူများထက် သာလွန်ကာ ငါတို့၌ အခြားသူများထက် သာလွန်သော အဆင့်အတန်းနှင့် အနာဂတ်တစ်ခု ရှိရမည်။ ငါတို့သည် ဘုရားသခင်ကို ယုံကြည်သည့်အတွက် သူသည် ငါတို့အား အကန့်အသတ်မရှိသော ကောင်းချီးမင်္ဂလာများကို ပေးကို ပေးရမည်။ သို့မဟုတ်ပါက ၎င်းကို ဘုရားသခင်အား ယုံကြည်ခြင်းဟု ခေါ်လိမ့်မည် မဟုတ်’...သင်တို့၏ လက်ရှိအတွေးအခေါ်များနှင့် ရှုထောင့်အမြင်များမှာ ‘ငါသည် ဘုရားသခင်ကို ယုံကြည်သည့် အတွက် ငါ့အား ကောင်းချီးမင်္ဂလာများကိုသာ သွန်းလောင်း ပေးသင့်ပြီး ငါ၏ အဆင့်အတန်းသည် မည်သည့်အခါမျှ ကျဆင်းခြင်း မရှိမည့်အကြောင်းနှင့် ၎င်းသည် မယုံကြည်သူများ၏ အဆင့်အတန်းထက် ပို၍ မြင့်မားသည်မှာ သေချာစေသင့်သည်။’ ဟူ၍ ဤကဲ့သို့ပင် ဖြစ်သည် မဟုတ်လော။ သင်တို့သည် ထိုကဲ့သို့ ရှုထောင့်အမြင်မျိုးကို တစ်နှစ် သို့မဟုတ် နှစ်နှစ်သာမဟုတ်ဘဲ နှစ်ပေါင်းများစွာ သင်တို့အထဲ၌ သိုထားကြလေပြီ။ သင်တို့၏ အလဲအလှယ် သဘောတွေးခေါ်ပုံသည် အလွန်အကျွံ တိုးတက်လျက်ရှိသည်။ သင်တို့သည် ယနေ့ ဤအဆင့်သို့ ရောက်ခဲ့ကြသော်လည်း၊ တစ်နေ့ သင်၏ အဆင့်အတန်း ဆုံးရှုံးသွားကာ သင်၏နာမည် ပျက်စီးသွားမည်ကို ကြီးမားစွာပူပင်၍၊ သင်တို့သည် အဆင့်အတန်းကို လက်မလွှတ်သေးဘဲ၊ ၎င်းကို နေ့စဉ် စုံစမ်းမေးမြန်းရန်နှင့် လေ့လာရန် အမြဲတစေ ရုန်းကန်သည်။ လူတို့သည် ၎င်းတို့၏ သက်သောင့်သက်သာ ရှိလိုသောဆန္ဒကို မည်သည့်အခါမျှ ဘေးဖယ်ထားခဲ့ခြင်း မရှိကြပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) “ယခုတွင် သင်တို့သည် နောက်လိုက်များ ဖြစ်ကြပြီး အမှု၏ ဤအဆင့်ကို သိနားလည်မှုအချို့ ရရှိကြပြီးဖြစ်သည်။ သို့သော်၊ အဆင့်အတန်းအတွက် သင်တို့၏ တပ်မက်မှုကို သင်တို့ ဘေးမဖယ်ထားကြသေး။ သင်တို့၏ အဆင့်အတန်း မြင့်မားသည့်အခါ သင်တို့ ကောင်းစွာ လိုက်စားကြသော်လည်း၊ သင်တို့၏ အဆင့်အတန်း နိမ့်သည့်အခါ သင်တို့ မလိုက်စား ကြတော့ပေ။ အဆင့်အတန်းနှင့်ဆိုင်သော အကျိုးအမြတ်များမှာ သင်တို့၏ စိတ်ထဲ၌ အမြဲရှိနေသည်။ လူအများစုသည် အပျက်သဘောဆောင်ခြင်းမှ အဘယ်ကြောင့် မိမိတို့ကိုယ်ကိုယ် မဖယ်ရှားနိုင်ကြပါသနည်း။ အဖြေမှာ စိတ်ပျက်ဖွယ်ရာ တက်လမ်းများကြောင့် အမြဲတစေ ဖြစ်သည် မဟုတ်လော။...ဤနည်းလမ်းဖြင့် သင်ရှာဖွေလေလေ ရိတ်သိမ်းမှု နည်းလေလေ ဖြစ်လိမ့်မည်။ အဆင့်အတန်းအတွက် လူတစ်ဦး၏ အလိုဆန္ဒ ကြီးမားလေလေ၊ ၎င်းတို့အား ပို၍ပြင်းထန်စွာ ပြုပြင်ရန် လိုလေလေ ဖြစ်ပြီး ၎င်းတို့သည် ကြီးမားသော စစ်ဆေးခြင်းကို ကြုံရလေလေဖြစ်သည်။ ထိုသို့သော လူတို့သည် အသုံးမကျသောသူများ ဖြစ်သည်။ ၎င်းတို့အနေဖြင့် ဤအရာများကို လုံးလုံးလျားလျား လက်လွှတ်ရန်အလို့ငှာ ၎င်းတို့အား လုံလောက်စွာ ပြုပြင်ပြီး တရားစီရင်ရမည် ဖြစ်သည်။ အကယ်၍ သင်တို့သည် ဤနည်းဖြင့် အဆုံးတိုင်အောင် လိုက်စားပါက၊ မည်သည့် အရာကိုမျှ ရိတ်သိမ်းရမည် မဟုတ်ပေ။ အသက်ကို မလိုက်စားသောသူများသည် ပြောင်းလဲခြင်း မခံရနိုင်သကဲ့သို့၊ သမ္မာတရားကို ဆာငတ်ခြင်းမရှိသော သူများသည် သမ္မာတရားကို မရနိုင်ကြပေ။ သင်သည် ကိုယ်တိုင်ကိုယ်ကျ ပြောင်းလဲခြင်းနှင့် ဝင်ရောက်ခြင်းကို လိုက်စားခြင်းအား အာရုံမစိုက်ဘဲ၊ ယင်းအစား လွန်ကဲသော တပ်မက်မှုများနှင့် ဘုရားသခင်အပေါ် သင်၏ချစ်ခြင်းမေတ္တာကို ကန့်သတ်ပြီး သူ့ထံ တိုးဝင်ချဉ်းကပ်ခြင်းကို တားဆီးသော အရာများအပေါ် သင် အမြဲတစေ အာရုံစိုက်၏။ ထိုအရာများသည် သင့်အား ပြောင်းလဲစေနိုင်သလော။ ၎င်းတို့သည် သင့်အား နိုင်ငံတော်ထဲသို့ ခေါ်ဆောင်လာနိုင်သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်တော် ကိုယ့်ကိုယ်ကိုယ် ဆင်ခြင်သုံးသပ်ခဲ့တယ်။ အသင်းတော်ကို ဝင်ကတည်းက ကျွန်တော် အမြဲတမ်း ခေါင်းဆောင်တစ်ယောက် ဖြစ်ခဲ့ပြီး၊ ကျွန်တော့်မှာ အဆင့်အတန်းရှိတာက ကျွန်တော့်ကယ်တင်ခြင်းအတွက် အာမခံတယ်လို့ ယုံကြည်ခဲ့တယ်။ နှစ်တွေကြာလာတာနဲ့အမျှ ကျွန်တော် အဆင့်အတန်းကို ပိုပိုပြီး အာရုံစိုက်လာခဲ့တယ်။ ကျွန်တော် ရာထူးပိုတိုးလေလေ၊ ဘုရားသခင်က ကျွန်တော့်ကို ပိုတန်ဖိုးထားပြီး အသိအမှတ်ပြုတယ်လို့ ခံစားရလေလေပဲ၊ အဲဒါက ကျွန်တော့်တာဝန်မှာ ဒုက္ခဆင်းရဲခံပြီး အဖိုးအခပေးဆပ်နိုင်အောင် လုပ်ပေးခဲ့တယ်။ ဘုရားသခင်က ဒီနေ့ သူ့အလုပ်ကို အဆုံးသတ်လိုက်ရင် ကျွန်တော် ကယ်တင်ခြင်းခံရလောက်တယ်လို့တောင် ထင်ခဲ့မိတယ်။ ရွေးကောက်ပွဲအတွင်းမှာ၊ ကျွန်တော် ရွေးကောက်ခံရဖို့ မျှော်လင့်ခဲ့ပြီး၊ အရင်က ခေါင်းဆောင်ဖြစ်ခဲ့ဖူးတာကြောင့် တခြားသူတွေထက် ပိုပြီးအရည်အချင်းရှိတယ်လို့ ကျွန်တော် ခံစားခဲ့ရတယ်။ ဒါပေမဲ့ ကျွန်တော် ရွေးကောက်ပွဲမှာ ရှုံးနိမ့်ခဲ့ပြီး အဆင့်အတန်းမရခဲ့ဘူး။ ကျွန်တော်က ကျရှုံးသူတစ်ယောက်လို ခံစားခဲ့ရပြီး ကယ်တင်ခြင်းရဖို့ မျှော်လင့်ချက်ကို ဆုံးရှုံးခဲ့တယ်၊ ကျွန်တော့်တာဝန်ကို ထမ်းဆောင်ဖို့ စိတ်အားထက်သန်မှုလည်း ပျောက်ဆုံးသွားခဲ့တယ်။ ကျွန်တော် ဘုရားသခင်ရဲ့ နှုတ်ကပတ်တော်တွေကို မဖတ်တော့ဘူး၊ ညီအစ်ကိုမောင်နှမတွေဆီက စာတွေကိုလည်း လျစ်လျူရှုခဲ့တယ်၊ အစည်းအဝေးတွေကိုလည်း တက်ချင်မှတက်ခဲ့ပြီး ဧဝံဂေလိ အလားအလာရှိသူတွေကိုလည်း အချိန်နဲ့တပြေးညီ နောက်ဆက်တွဲ လိုက်မစစ်ဆေးခဲ့ဘူး။ ကျွန်တော် ညီအစ်ကိုမောင်နှမတွေနဲ့ စကားမပြောချင်တော့ဘူး၊ ဆက်သွယ်ချင်စိတ်လည်း မရှိတော့ဘူး၊ တစ်ယောက်တည်းပဲ နေချင်ခဲ့တယ်။ ကျွန်တော် ဘုရားသခင်ရှေ့မှာ ကျွန်တော့်စိတ်နှလုံးကို ငြိမ်သက်အောင်မထားနိုင်ခဲ့ဘူး၊ သမ္မာတရားကို လိုက်စားလိုစိတ်လည်း ပျောက်ဆုံးသွားခဲ့တယ်၊ လောကီရုပ်ရှင်တွေတောင် ကြည့်ခဲ့တယ်။ ကျွန်တော့်စိတ်နှလုံးက မှောင်သည်ထက်မှောင်လာခဲ့ပြီး၊ သန့်ရှင်းသော ဝိညာဉ်တော်ရဲ့အလုပ်ကို ဆုံးရှုံးခဲ့ပြီလို့ ခံစားခဲ့ရတယ်။ ဘုရားသခင်က ပြောသည် “သင်သည် ကိုယ်တိုင်ကိုယ်ကျ ပြောင်းလဲခြင်းနှင့် ဝင်ရောက်ခြင်းကို လိုက်စားခြင်းအား အာရုံမစိုက်ဘဲ၊ ယင်းအစား လွန်ကဲသော တပ်မက်မှုများနှင့် ဘုရားသခင်အပေါ် သင်၏ချစ်ခြင်းမေတ္တာကို ကန့်သတ်ပြီး သူ့ထံ တိုးဝင်ချဉ်းကပ်ခြင်းကို တားဆီးသော အရာများအပေါ် သင် အမြဲတစေ အာရုံစိုက်၏။ ထိုအရာများသည် သင့်အား ပြောင်းလဲစေနိုင်သလော။ ၎င်းတို့သည် သင့်အား နိုင်ငံတော်ထဲသို့ ခေါ်ဆောင်လာနိုင်သလော။” အဆင့်အတန်းကို လိုက်စားခြင်းက ကျွန်တော့်ကို သမ္မာတရား ဒါမှမဟုတ် ကောင်းမွန်တဲ့ပန်းတိုင်ကို မပေးနိုင်ဘူး၊ အဆင့်အတန်းရှိခြင်းကလည်း ကျွန်တော့်ကို ဘုရားသခင်ရဲ့နိုင်ငံတော်ထဲကို ဝင်ခွင့်မပေးနိုင်ဘူး။ ဘာလို့လဲဆိုတော့ အဆင့်အတန်းကို လိုက်စားခြင်းဟာ ဖောက်ပြန်ပျက်စီးတဲ့ စိတ်သဘောထား ဖြစ်ပြီး စာတန်ဆီကလာတာကြောင့်၊ အဲဒါက ကျွန်တော့်ရဲ့သမ္မာတရားလိုက်စားမှုကို အဟန့်အတားဖြစ်စေပြီး ဘုရားသခင်နဲ့ ဝေးကွာသွားအောင်၊ ကိုယ်တော့်ကို ဆန့်ကျင်တဲ့အထိတောင် ဖြစ်စေလို့ပဲ။ နောက်ဆုံးမှာတော့ ဒါက ကျွန်တော့်ရဲ့ပျက်စီးခြင်းဆီကိုပဲ ဦးတည်နိုင်တယ်။ ဘုရားနှုတ်ကပတ်တော်တွေက ကျွန်တော့်ကို ဒီရွေးကောက်ပွဲရှုံးနိမ့်မှုမှာ ဘုရားသခင်ရဲ့ရည်ရွယ်ချက်ရှိတယ်ဆိုတာ မြင်စေခဲ့တယ်။ အဆင့်အတန်းအတွက် ကျွန်တော့်ရဲ့ လိုအင်ဆန္ဒကို ပြုပြင်ဖို့၊ အဆင့်အတန်းအတွက် ကိုယ့်အလိုကိုယ်လိုက်တဲ့ လိုအင်ဆန္ဒကို စွန့်လွှတ်အောင်လုပ်ဖို့နဲ့ ကိုယ့်ကိုယ်ကိုယ် ဆင်ခြင်သုံးသပ်အောင် ဘုရားသခင်က ဒီရှုံးနိမ့်မှုကို အသုံးပြုနေခဲ့တာပါ။ ဘုရားသခင်ရဲ့ စေတနာပါတဲ့ရည်ရွယ်ချက်ကို နားလည်တော့၊ ကျွန်တော် ဘုရားသခင်ကို ဆုတောင်းခဲ့တယ်၊ “ဘုရားသခင်၊ ကျွန်တော် နောင်တရချင်ပါတယ်။ ကျေးဇူးပြုပြီး ကျွန်တော့်ကိုယ်ကျွန်တော် သိနိုင်အောင် လမ်းပြတော်မူပါ။”

အဲဒီနောက်မှာတော့၊ ကျွန်တော် ဘုရားနှုတ်ကပတ်တော်တချို့နဲ့ အတွေ့အကြုံဆိုင်ရာ သက်သေခံချက်ဆောင်းပါးတချို့ကို ဖတ်ခဲ့တယ်။ ကျွန်တော် ဘုရားနှုတ်ကပတ်တော်တွေကို ဖတ်ခဲ့တယ်၊ “ဘုရားသခင်ကို အချိန်ကြာမြင့်စွာ ယုံကြည်ပါက ၎င်းတို့ကယ်တင်ခြင်းခံရဖို့ အလားအလာရှိသည်ဟု လူအချို့က ယုံကြည်ကြသည်။ လူအချို့ကမူ ဝိညာဉ်ရေးရာ အယူဝါဒများစွာကို ၎င်းတို့ နားလည်ပါက ၎င်းတို့ကယ်တင်ခြင်းခံရဖို့ အလားအလာ ရှိသည်ဟု ယုံကြည်ကြသည်၊ သို့မဟုတ် အချို့က ခေါင်းဆောင်များနှင့် အမှုဆောင်များသည် သေချာ‌ပေါက် ကယ်တင်ခြင်းခံရမည်ဟု တွေးထင်ကြသည်။ ဤအရာ အားလုံးသည် လူသား၏ အယူအဆများနှင့် စိတ်ကူးတို့ ဖြစ်ကြသည်။ အဓိကဖြစ်သောအရာမှာ ကယ်တင်ခြင်းသည် အဘယ်အရာကို ဆိုလိုကြောင်း လူများနားလည်ရမည် ဖြစ်သည်။ ကယ်တင်ခံရခြင်းဟူသည်မှာ အဓိကအားဖြင့် အပြစ်မှ လွတ်မြောက်ဖို့နှင့် စာတန်၏စွမ်းအားမှ လွတ်မြောက်ခြင်း၊ ပြီးလျှင် ဘုရားသခင်ထံသို့ စစ်မှန်စွာ ပြန်လှည့်ပြီး ဘုရားသခင်ကို ကျိုးနွံနာခံခြင်းတို့ကို ဆိုလိုသည်။ အပြစ်နှင့် စာတန်၏ စွမ်းအားတို့မှ လွတ်မြောက်ဖို့ သင်သည် အဘယ်အရာကို ပိုင်ဆိုင်ရမည်နည်း။ သမ္မာတရား ဖြစ်သည်။ လူများသည် သမ္မာတရားကို ရရှိဖို့ မျှော်လင့်ပါက ၎င်းတို့သည် ဘုရားနှုတ်ကပတ်တော်များစွာဖြင့် ပြင်ဆင်ရမည်၊ ၎င်းတို့သည် သမ္မာတရားကို နားလည်နိုင်ပြီး လက်တွေ့ကျမှုကို ဝင်ရောက်နိုင်ဖို့အလို့ငှာ ထိုနှုတ်ကပတ်တော်များကို တွေ့ကြုံပြီး လက်တွေ့လုပ်ဆောင်နိုင်ရမည်။ သို့မှသာလျှင် ၎င်းတို့ ကယ်တင်ခြင်း ခံရနိုင်သည်။ လူတစ်ဦးက ကယ်တင်ခံရနိုင်ခြင်း ရှိမရှိသည် ဘုရားသခင်ကို ၎င်းမည်မျှ ကြာအောင်ယုံကြည်ခဲ့သည်၊ မည်မျှ အသိပညာရှိသည်၊ ၎င်းသည် ဆုကျေးဇူးများ၊ သို့မဟုတ် ကျွမ်းကျင်မှုများ ပိုင်ဆိုင်ခြင်း ရှိမရှိ၊ သို့မဟုတ် ၎င်းတို့ မည်မျှဒုက္ခခံသည်တို့နှင့် မသက်ဆိုင်ပေ။ ကယ်တင်ခြင်းနှင့် တိုက်ရိုက် ဆက်နွှယ်မှုရှိသည့် တစ်ခုတည်းသော အရာမှာ လူတစ်ဦးအနေဖြင့် သမ္မာတရားကို ရနိုင်ခြင်း ရှိမရှိ ဖြစ်ပေသည်။ ထို့ကြောင့် ယခုအခါတွင် သင်သည် သမ္မာတရားမည်မျှကို စစ်မှန်စွာ နားလည်ပြီးဖြစ်သနည်း။ ပြီးလျှင် ဘုရားသခင်၏ နှုတ်ကပတ်တော် မည်မျှက သင်၏အသက် ဖြစ်လာပြီး ဖြစ်သနည်း။ ဘုရားသခင်၏ တောင်းဆိုချက်များ အားလုံးထဲမှ သင်သည် မည်သည့်အရာကို ဝင်ရောက်မှု ရရှိပြီးဖြစ်သနည်း။ သင်၏ ဘုရားသခင်ကို ယုံကြည်သည့် နှစ်များအတောအတွင်းတွင် ဘုရားနှုတ်ကပတ်တော်၏ လက်တွေ့ကျမှုထဲသို့ သင် မည်မျှ ဝင်ရောက်ပြီးပြီနည်း။ သင်မသိပါက၊ သို့မဟုတ် ဘုရားနှုတ်ကပတ်တော်များ၏ လက်တွေ့ကျမှု တစ်ခုတလေထဲ ဝင်ရောက်ခြင်းကို သင် စွမ်းဆောင် ရရှိပြီးခြင်း မရှိသေးပါက ရှင်းရှင်းပြောရလျှင် သင်သည် ကယ်တင်ခြင်း မျှော်လင့်ချက် မရှိပေ။ သင်သည် ကယ်တင်ခြင်းခံရဖို့ မဖြစ်နိုင်ပေ။ သင်သည် မြင့်မားသော အသိပညာအတိုင်းအတာကို ပိုင်ဆိုင်သည်ဖြစ်စေ၊ သို့မဟုတ် ဘုရားသခင်ကို အချိန်ကြာမြင့်စွာ ယုံကြည်ပြီးဖြစ်စေ၊ ကောင်းမွန်သော အသွင်အပြင် ရှိသည်ဖြစ်စေ၊ စကားပြောကောင်းပြီး နှစ်အတော်ကြာအောင် ခေါင်းဆောင်တစ်ဦး၊ သို့မဟုတ် အမှုဆောင်တစ်ဦး ဖြစ်ပြီးသည်ဖြစ်စေ အရေးမကြီးပေ။ သမ္မာတရားကို မလိုက်စားသကဲ့သို့ ဘုရားနှုတ်ကပတ်တော်များကို ကောင်းမွန်စွာ လက်တွေ့လုပ်ဆောင်ခြင်း၊ သို့မဟုတ် တွေ့ကြုံခြင်း မရှိသကဲ့သို့ စစ်မှန်သည့် အတွေ့အကြုံဆိုင်ရာ သက်သေခံချက် သင်၌ မရှိပါက သင့်အတွက် ကယ်တင်ခံရဖို့ မျှော်လင့်ချက် မရှိပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားနှုတ်ကပတ်တော်ကို တန်ဖိုးထားခြင်းသည် ဘုရားသခင်အပေါ် ယုံကြည်ခြင်းတွင် အခြေခံအုတ်မြစ်ဖြစ်သည်) “ငါသည် လူတစ်ဦးစီ၏ ပန်းတိုင်ကို အသက်၊ ဝါရင့်ခြင်း၊ ဒုက္ခခံရသည့်ပမာဏနှင့် အနည်းဆုံးအနေဖြင့် ၎င်းအပေါ် သနားစိတ်ပေါ်စေသည့် အတိုင်းအတာတို့ကို အခြေပြု၍ ဆုံးဖြတ်ခြင်း မဟုတ်ဘဲ၊ သမ္မာတရားကို ၎င်းတို့ ပိုင်ဆိုင်ခြင်း ရှိမရှိအပေါ်တွင် မူတည်၍ ဆုံးဖြတ်ခြင်းဖြစ်၏။ ဤအရာမှတစ်ပါး တခြားရွေးချယ်စရာ မရှိ။ ဘုရားသခင်၏ အလိုတော်ကို မလိုက်သူအားလုံး အပြစ်ပေးခြင်း ခံရမည်ကို သင်တို့ သဘောပေါက်ရမည်။ ဤသည်မှာ မည်သည့်လူတစ်ဦးကမျှ မပြောင်းလဲနိုင်သည့် အရာတစ်ခုဖြစ်သည်။ ထို့ကြောင့် အပြစ်ပေးခံရသူအားလုံးသည် ဘုရားသခင်၏ ဖြောင့်မတ်တော်မူခြင်းကြောင့်လည်းကောင်း၊ ၎င်းတို့၏ များလှစွာသော ဆိုးယုတ်သည့် လုပ်ရပ်များကြောင့် ဒဏ်ခတ်ခြင်း အဖြစ်လည်းကောင်း ဤသို့ အပြစ်ပေးခံရခြင်း ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားနှုတ်ကပတ်တော်တွေကနေ ကျွန်တော် နားလည်ခဲ့တာက ဘုရားသခင်က လူတိုင်းကို မျှမျှတတဆက်ဆံတယ်၊ ဘုရားသခင်က လူတစ်ယောက်ရဲ့အဆုံးသတ်ကို သူတို့မှာ သမ္မာတရားရှိမရှိအပေါ်မူတည်ပြီး ဆုံးဖြတ်တယ်ဆိုတာပါပဲ။ လူတွေက ဘုရားသခင်ရဲ့အသိအမှတ်ပြုမှုကိုရပြီး ကယ်တင်ခြင်းခံရတာ၊ သူတို့က ခေါင်းဆောင်ဖြစ်လို့ ဒါမှမဟုတ် ရာထူးတစ်ခုခုရှိလို့မဟုတ်ဘဲ၊ သူတို့က သမ္မာတရားကို လိုက်စားပြီး နောက်ဆုံးမှာ သမ္မာတရားကို ရရှိလို့ပဲဖြစ်တယ်။ ကျွန်တော်က သုံးလေးနှစ်လောက် ခေါင်းဆောင်လုပ်ခဲ့ပြီး အဆင့်အတန်းရှိခဲ့လို့ ဘုရားသခင်က အသိအမှတ်ပြုတာကို ခံရလိမ့်မယ်၊ ဘုရားသခင်ရဲ့ မျက်နှာသာပေးတာနဲ့ အထူးအခွင့်အရေးပေးတာကို ခံရတယ်၊ ဘုရားသခင်ရဲ့နိုင်ငံတော်မှာ နေရာတစ်ခုရပြီးသားဖြစ်လို့၊ ကယ်တင်ခြင်းခံရပြီး သူ့နိုင်ငံတော်ထဲ ဝင်ရောက်နိုင်တယ်လို့ ကျွန်တော် ထင်ခဲ့တယ်။ ဒါက ကျွန်တော့်ရဲ့ မှားယွင်းတဲ့အမြင်တစ်ခုပါပဲ။ တကယ်တော့ အသင်းတော်မှာ ရာထူးရှိတာက ကယ်တင်ခြင်းရဖို့အတွက် သတ်မှတ်ချက်တစ်ခု မဟုတ်ပါဘူး၊ အဆင့်အတန်းရှိတာကတခြားသူတွေထက် ပိုတန်ဖိုးရှိတယ်၊ ဒါမှမဟုတ် ဘုရားသခင်ရဲ့ အသိအမှတ်ပြုခြင်းကို ရဖို့ အလားအလာ ပိုများတယ်လို့ ဆိုလိုတာလည်း မဟုတ်ပါဘူး။ ဘုရားအိမ်တော်မှာ အဆင့်အတန်းခွဲခြားမှုမရှိဘူး။ လူတိုင်းက ဘုရားသခင်ရှေ့မှာ တန်းတူညီမျှပဲ။ ဘယ်တာဝန်ကိုပဲထမ်းဆောင်ပါစေ၊ လူတစ်ယောက်က သမ္မာတရားကို စိတ်ရင်းမှန်နဲ့ လိုက်စားသရွေ့၊ သူ့ရဲ့ဖောက်ပြန်ပျက်စီးတဲ့စိတ်သဘောထားတွေကို ဖယ်ရှားပြီး ဘုရားသခင်ကို ကျိုးနွံနာခံတဲ့သူ ဖြစ်လာသရွေ့ သူတို့ ဘုရားသခင်ရဲ့ကယ်တင်ခြင်းကို ရရှိနိုင်တယ်။ အဖွဲ့ခေါင်းဆောင်ပဲဖြစ်ဖြစ်၊ အသင်းတော်ခေါင်းဆောင်ပဲဖြစ်ဖြစ် ဒါက သမ္မာတရားကို ရရှိဖို့ ဘုရားသခင်က ပေးအပ်တဲ့ အခွင့်အရေးတစ်ခုပါပဲ။ အဲဒါက ကျွန်တော်တို့ကို ကိုယ့်တာဝန်တွေကို ထမ်းဆောင်တာကတစ်ဆင့် ဘုရားသခင်ရဲ့အလုပ်ကို ကြုံတွေ့ခံစားနိုင်စေတယ်၊ သမ္မာတရားတွေကို ပိုပြီးနားလည်စေတယ်၊ ပိုပြီးမြန်မြန်ဆန်ဆန် ကြီးထွားစေတယ်။ ဒါပေမဲ့ အဖွဲ့ခေါင်းဆောင်၊ အသင်းတော်ခေါင်းဆောင်ဖြစ်ရုံနဲ့ ကယ်တင်ခြင်းကို အာမခံတယ်လို့တော့ မဆိုလိုဘူး။ ခေါင်းဆောင်တစ်ယောက်အနေနဲ့ ကျွန်တော့်ရဲ့နှစ်တွေကို ဆင်ခြင်သုံးသပ်တဲ့အခါ၊ ဒုက္ခဆင်းရဲခံပြီး အဖိုးအခပေးဆပ်ခဲ့တယ်၊ အစည်းအဝေးတိုင်းကို အချိန်အခါမရွေး ကျွန်တော် တက်ရောက်ခဲ့တယ်၊ တစ်ခါတလေ တခြားသူတွေ အိပ်ပျော်နေတဲ့အချိန်မှာ ညဉ့်နက်တဲ့အထိ အလုပ်လုပ်ခဲ့တယ်၊ အလုပ်ကို အမြန်ဆုံးပြီးမြောက်အောင် ဇွဲရှိရှိလုပ်ဆောင်ခဲ့တယ်၊ ဒါကြောင့် ကိုယ့်တာဝန်တွေကို ကောင်းကောင်းထမ်းဆောင်နေပြီး၊ ကိုယ်က ဘုရားသခင်ကို ချစ်တယ်လို့ ကျွန်တော် ထင်ခဲ့တယ်။ ဒါပေမဲ့ ရွေးကောက်ပွဲမှာ ရှုံးနိမ့်ပြီး ကျွန်တော့်ရဲ့အဆင့်အတန်းကို ဆုံးရှုံးလိုက်ရတဲ့အခါ၊ ကျွန်တော့်ရဲ့ပုန်ကန်မှုနဲ့ ဘုရားသခင်အပေါ်ထားတဲ့ နားလည်မှုလွဲမှားမှုတွေက ထုတ်ဖော်တာ ခံခဲ့ရတယ်။ ကျွန်တော် ကယ်တင်ခြင်းနဲ့လွဲချော်ပြီလို့ ထင်ခဲ့တယ်၊ ဒါကြောင့် သမ္မာတရားကို လိုက်စားတာကို စွန့်လွှတ်ခဲ့တယ်၊ တာဝန်တွေမှာ အပျက်သဘောဆောင်ပြီး ခိုကပ်ခဲ့တယ်၊ ဘုရားနှုတ်ကပတ်တော်တွေကို မဖတ်ချင်တော့ဘူး၊ လောကီရုပ်ရှင်တွေတောင် ကြည့်ခဲ့တယ်။ ကျွန်တော် သမ္မာတရားကို မချစ်ဘူးဆိုတာကို ကျွန်တော် တွေ့ခဲ့ရတယ်၊ ကျွန်တော့်ရဲ့တာဝန်မှာ တက်ကြွမှုရှိခဲ့တာက ကောင်းမွန်တဲ့ပန်းတိုင်ကို ရရှိဖို့အတွက်ပဲ၊ သမ္မာတရားကို ရရှိဖို့မဟုတ်ဘူး၊ ဒါကြောင့် ဘုရားသခင်ကို ယုံကြည်ခဲ့တဲ့ ငါးနှစ်အတွင်းမှာ ကျွန်တော် သမ္မာတရားအများကြီး မရရှိခဲ့ဘူး။ ဒီရွေးကောက်ပွဲရှုံးနိမ့်မှုက ကျွန်တော့်ရဲ့ဖောက်ပြန်ပျက်စီးမှုကို ထုတ်ဖော်ခဲ့တယ်၊ အရင်က ကျွန်တော်လုပ်ခဲ့သမျှအားလုံးဟာ၊ အဆင့်အတန်းနဲ့ ကောင်းမွန်တဲ့ပန်းတိုင်အတွက်ပဲဖြစ်တယ်၊ ဘုရားသခင်နဲ့ အပေးအယူလုပ်ဖို့ ကြိုးစားနေခဲ့တာပဲဆိုတာကို ကျွန်တော် နားလည်စေခဲ့တယ်။ အမှန်တရားကတော့၊ ကျွန်တော် ထင်သလို ဘုရားသခင်ကို ကျွန်တော် မချစ်ခဲ့ဘူး၊ ကျွန်တော် ဘုရားသခင်ကို ပုန်ကန်နေခဲ့တယ်၊ သူ့နှုတ်ကပတ်တော်တွေကို နားမထောင်ခဲ့ဘူး၊ ကျွန်တော့်ရဲ့အဆင့်အတန်း ဆုံးရှုံးသွားလို့ ဘုရားသခင်နဲ့တောင် ခပ်ခွာခွာနေခဲ့ပြီး ကိုယ့်တာဝန်တွေကို မထမ်းဆောင်ချင်တော့ဘူး။ သခင်ယေရှုပြောခဲ့တာကို ကျွန်တော် သတိရလိုက်တယ် “သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။” (ရှင်မဿဲခရစ်ဝင် ၇:၂၁) ဘုရားသခင်က သမ္မာတရားကို လိုက်စားပြီး ဘုရားသခင်ရဲ့ လမ်းခရီးအတိုင်း လိုက်လျှောက်တဲ့သူတွေကို လိုချင်တယ်။ ဒီလိုလူတွေက ကယ်တင်ခြင်းခံရပြီး ကောင်းကင်နိုင်ငံတော်ထဲ ဝင်ရောက်ဖို့ အရည်အချင်းပြည့်မီတယ်။ အရင်က၊ ကျွန်တော် အမြဲတမ်း အလုပ်များနေခဲ့တယ်၊ စုဝေးပွဲတိုင်းကို တက်ရောက်ခဲ့တယ်၊ လူတိုင်းကို ကျွန်တော်က ကိုယ့်တာဝန်တွေမှာ ဇွဲရှိရှိနဲ့ တာဝန်သိတတ်တယ်ဆိုတဲ့ ခံစားချက်ကို ပေးခဲ့တယ်၊ ဒါပေမဲ့ ဒါတွေအားလုံးက လှည့်စားမှုသက်သက်ပဲ။ ကျွန်တော်က ကောင်းချီးတွေရရှိဖို့ရည်ရွယ်ချက်နဲ့ ကိုယ့်တာဝန်တွေကို ထမ်းဆောင်နေခဲ့တာ၊ အဲဒါက ဘုရားသခင်ရဲ့အလိုတော်ကို လိုက်လျှောက်နေတာမဟုတ်တဲ့အပြင် ကိုယ်တော့်ကို ကျေနပ်စေမှာလည်းမဟုတ်ဘူး၊ ကိုယ်တော်ရဲ့အသိအမှတ်ပြုမှုကိုလည်း ရရှိမှာမဟုတ်ဘူး။ မျက်ရည်တွေဝဲပြီး ကျွန်တော် ဘုရားသခင်ကို ဆုတောင်းခဲ့တယ်၊ “ဘုရားသခင်၊ ကျွန်တော် ပြောင်းလဲပြီး ကိုယ်တော့်ဆီ ပြန်လှည့်ချင်ပါတယ်၊ ကျေးဇူးပြုပြီး ကျွန်တော့်ကို ပြုပြင်ပြီး တရားစီရင်တော်မူပါ၊ အဲဒီလိုနဲ့ ကျွန်တော် ကိုယ့်ကိုယ်ကိုယ်အလိုလိုက်တဲ့အတွေးတွေနဲ့ တောင်းဆိုမှုတွေကို လက်လွှတ်နိုင်မှာပါ၊ ကိုယ်တော်က ကျွန်တော့်ကို ဘယ်နေရာမှာပဲထားပါစေ၊ လူတွေက အနိမ့်ဆုံးနေရာလို့ မြင်ရင်တောင် ကျွန်တော် လက်ခံပါ့မယ်၊ ကိုယ်တော်ရဲ့အစီအစဉ်အားလုံးကို ကျွန်တော် ကျိုးနွံနာခံဖို့ ဆန္ဒရှိပါတယ်။”

တစ်နေ့မှာ ကျွန်တော် ဘုရားနှုတ်ကပတ်တော်တွေကို ဖတ်ခဲ့တယ်။ “ဘုရားသခင်သည် လူ၏ ချစ်ခြင်းနှင့် ထိုက်တန်သည့်အတွက်၊ ဘုရားသခင်၏ ဖန်ဆင်းခံသတ္တဝါ တစ်ဦးအနေနှင့်၊ လူသည် ဘုရားသခင်၏ ဖန်ဆင်းခံ သတ္တဝါတစ်ဦး၏ တာဝန်ကို ထမ်းဆောင်ရန် ကြိုးစားသင့်ပြီး၊ အခြားမည်သည့် ရွေးချယ်မှုမျှ မပြုဘဲ ဘုရားသခင်ကို ချစ်ရန် ကြိုးစားသင့်ပေသည်။ ဘုရားသခင်အား ချစ်ရန် ကြိုးစားသောသူတို့သည် မည်သည့်ပုဂ္ဂိုလ်ရေး အကျိုးအမြတ်များ ကိုမျှ မရှာဖွေသင့်ပေ သို့မဟုတ် ၎င်းတို့ ကိုယ်ရေးကိုယ်တာ တောင့်တသည့်အရာများကို မရှာဖွေသင့်ပေ။ ဤသည်မှာ လိုက်စားခြင်း၏ အမှန်ကန်ဆုံးသော နည်းလမ်း ဖြစ်သည်။ သင် ဖွေရှာသော အရာသည် သမ္မာတရားဖြစ်ပါက၊ ပြီးလျှင် သင်လက်တွေ့လုပ်ဆောင်သောအရာသည် သမ္မာတရား ဖြစ်ပါက၊ ပြီးလျှင် သင် ကြိုးပမ်းရရှိသော အရာသည် သင်၏ စိတ်သဘောထားထဲ ပြောင်းလဲခြင်းတစ်ခု ဖြစ်ပါက၊ သင် နင်းလျှောက်သော လမ်းကြောင်းသည် မှန်ကန်သော လမ်းကြောင်းတစ်ခု ဖြစ်သည်။ သင်ဖွေရှာသည့် အရာသည် ဇာတိပကတိ၏ ကောင်းချီးမင်္ဂလာများ ဖြစ်ပြီး၊ သင်လက်တွေ့ လုပ်ဆောင်သော အရာသည် သင်၏ ကိုယ်ပိုင် အယူအဆများနှင့်ဆိုင်သော သမ္မာတရားဖြစ်ပါက၊ ပြီးလျှင် သင်၏ စိတ်သဘောထားတွင် ပြောင်းလဲခြင်း မရှိသကဲ့သို့၊ သင်သည် လူ့ဇာတိ၌ ရှိသည့် ဘုရားသခင်ကို လုံးဝ နာခံခြင်း မရှိဘဲ၊ မရေရာမှု၌ သင် အသက်ရှင်ဆဲ ဖြစ်ပါက၊ သင် လျှောက်လှမ်းသော လမ်းကြောင်းသည် ရှုံးနိမ့်မှု လမ်းကြောင်း ဖြစ်သည့်အတွက်၊ သင် ဖွေရှာသော အရာသည် သင့်ကို ငရဲသို့ ဧကန်မုချ ခေါ်ဆောင် သွားလိမ့်မည် ဖြစ်သည်။ သင်သည် စုံလင်စေခြင်း ခံရမည် သို့မဟုတ် ဖယ်ရှားရှင်းလင်းခြင်း ခံရမည်မှာ သင်ကိုယ်တိုင်၏ လိုက်စားခြင်းအပေါ် မူတည်သည်၊ ယင်းမှာ အောင်မြင်မှု သို့မဟုတ် ရှုံးနိမ့်မှုသည် လူ လျှောက်လှမ်းသော လမ်းကြောင်းအပေါ်တွင် မူတည်သည်ဟုလည်း ဆိုရမည် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အောင်မြင်မှု သို့မဟုတ် ရှုံးနိမ့်မှုသည် လူလျှောက်သော လမ်းကြောင်းအပေါ်တွင် မူတည်သည်) ဘုရားနှုတ်ကပတ်တော်တွေက ကျွန်တော့်ကို လက်တွေ့ကျင့်သုံးဖို့ လမ်းကြောင်းတစ်ခု ပေးခဲ့တယ်။ ဖန်ဆင်းခံတစ်ယောက်အနေနဲ့၊ ဘုရားသခင်ရဲ့ ရည်ရွယ်ချက်အတိုင်း ကျွန်တော် သမ္မာတရားကို လိုက်စားရမယ်၊ ကိုယ့်တာဝန်ကို ကောင်းကောင်းထမ်းဆောင်ရမယ်၊ ဘာဆုလာဘ်မှ မတောင်းဘဲ။ အရင်က အဆင့်အတန်းရှိတာက ကျွန်တော် ကယ်တင်ခြင်းရဖို့ အထောက်အကူဖြစ်လိမ့်မယ်၊ ခေါင်းဆောင်ဆိုတဲ့ အဆင့်အတန်းကို ရပြီး ထိန်းသိမ်းထားတာက ကျွန်တော့်အတွက် ကောင်းမွန်တဲ့အဆုံးသတ်ကို အာမခံလိမ့်မယ်လို့ပဲ ကျွန်တော်ထင်ခဲ့တာ။ ဒါကြောင့် သမ္မာတရားကို ရှာဖွေရမဲ့အစား အဆင့်အတန်းနဲ့ ဂုဏ်သတင်းကိုပဲ ကျွန်တော် စိတ်နှလုံးအကြွင်းမဲ့ လိုက်စားခဲ့တယ်၊ အဲဒါကြောင့် ဘုရားသခင်ကို နှစ်ပေါင်းများစွာ ယုံကြည်ခဲ့ပေမဲ့ ကျွန်တော်ရဲ့ ဖောက်ပြန်ပျက်စီးတဲ့စိတ်သဘောထားက မပြောင်းလဲဘဲ ရှိနေခဲ့တယ်။ ကျွန်တော်ရဲ့ လိုက်စားမှုကိုသာ မပြုပြင်ခဲ့ရင်၊ ဘုရားသခင်က ကျွန်တော့်ကို သေချာပေါက် ဖယ်ရှားရှင်းလင်းမှာပဲ။ ကျွန်တော်လည်း နားလည်ခဲ့တယ်၊ အသင်းတော်မှာ တာဝန်အမျိုးမျိုးရှိတယ်၊ လူတိုင်းက ကိုယ့်ရဲ့အခြေအနေတွေနဲ့ အလုပ်ရဲ့လိုအပ်ချက်တွေအလိုက် ကိုယ့်တာဝန်တွေကို ထမ်းဆောင်ကြတယ်၊ ဘယ်လိုတာဝန်မျိုးပဲဖြစ်ဖြစ်၊ အဲဒါက ကျွန်တော်တို့ လုပ်သင့်တဲ့အရာတစ်ခုပဲ၊ အဲဒါအားလုံးက လူတွေကို သမ္မာတရားကို လက်တွေ့ကျင့်သုံးပြီး စိတ်သဘောထားမှာ ပြောင်းလဲမှုတစ်ခုရရှိအောင် လုပ်ဆောင်ပေးဖို့ ရည်ရွယ်ချက်နဲ့ပဲ ဖြစ်တယ်။ ဒါက ကိုယ်အင်္ဂါအစိတ်အပိုင်းတွေအများကြီးနဲ့ ဖွဲ့စည်းထားတဲ့ ကျွန်တော်တို့ရဲ့ခန္ဓာကိုယ်လိုပဲ။ ကိုယ်အင်္ဂါအစိတ်အပိုင်းတစ်ခုစီမှာ သူ့ရဲ့ လုပ်ဆောင်ချက်ရှိတယ်၊ ဘယ်ကိုယ်အင်္ဂါအစိတ်အပိုင်းတစ်ခုကမှ တခြားတစ်ခုထက် ပိုအသုံးဝင်တယ်ဆိုတာ မရှိဘူး။ လုပ်ဆောင်ချက်အားလုံးက ခန္ဓာကိုယ်ရှင်သန်ဖို့အတွက် လိုအပ်ပြီး ဘယ်ကိုယ်အင်္ဂါအစိတ်အပိုင်းတစ်ခုမှ မရှိလို့ မဖြစ်ဘူး။ တာဝန်တွေကို အဆင့်မြင့်တာ၊ အဆင့်နိမ့်တာရယ်လို့ ခွဲခြားမထားဘူး။ အထူးအလုပ်တစ်ခုလုပ်တာ ဒါမှမဟုတ် ခေါင်းဆောင်တစ်ယောက်ဖြစ်တာက တခြားသူတွေထက် ပိုမြင့်မြတ်တယ်လို့ မဆိုလိုဘူး၊ တခြားသူတွေထက် သာလွန်တယ်၊ ဒါမှမဟုတ် ကယ်တင်ခြင်းခံရဖို့ ပိုဖြစ်နိုင်တယ်၊ ဒီလိုတွေးတာက မှားတယ်။ ခေါင်းဆောင်တစ်ယောက်အနေနဲ့တောင် သမ္မာတရားကို လက်တွေ့မလုပ်ဆောင်ရင် ကျွန်တော် သမ္မာတရားကို မရရှိနိုင်သလို ကယ်တင်ခြင်းလည်း မခံရနိုင်ဘူး။ ဒါကို နားလည်ပြီးတဲ့နောက်မှာ၊ ကျွန်တော် အဆင့်အတန်းအတွက် အမြဲကြိုးစားခဲ့တာကို နောင်တရခဲ့ပြီး၊ ကိုယ့်တာဝန်ကို ကောင်းကောင်းထမ်းဆောင်ဖို့ ကျွန်တော် ဆုံးဖြတ်ခဲ့တယ်။ ကျွန်တော် အပျက်သဘောမဆောင်တော့ဘူး၊ လောကီရုပ်ရှင်တွေလည်း မကြည့်တော့ဘူး၊ ကျွန်တော် စုဝေးပွဲတွေကို ပုံမှန်တက်ပြီး ကိုယ့်ကိုယ်ကိုယ်သိကျွမ်းမှုအကြောင်း ခဏခဏ မိတ်သဟာယဖွဲ့ခဲ့တယ်၊ ကိုယ့်တာဝန်အပေါ်ထားတဲ့သဘောထားကိုလည်း ပြောင်းလဲခဲ့ပြီး ဧဝံဂေလိတရားဖြန့်ဝေရာမှာ တက်တက်ကြွကြွဖြစ်လာခဲ့တယ်။ ညီအစ်ကိုမောင်နှမတွေနဲ့လည်း ဘုရားနှုတ်ကပတ်တော်တွေကို မျှဝေခဲ့တယ်၊ သူတို့ရဲ့ ပုံမှန်မဟုတ်တဲ့အခြေအနေတွေကို ဖြေရှင်းရာမှာ ကူညီပေးခဲ့တယ်၊ ကျွန်တော်ရဲ့ တာဝန်ရဲ့ထိရောက်မှုလည်း တိုးတက်လာခဲ့တယ်။

၂၀၂၃ ခုနှစ်၊ ဇွန်လကုန်ပိုင်းမှာ နောက်ထပ်အသင်းတော်တစ်ခု တည်ထောင်ပြီး ခေါင်းဆောင်တွေနဲ့ သင်းထောက်တွေ ရွေးကောက်တင်မြှောက်ဖို့ လိုအပ်ခဲ့တယ်။ ကျွန်တော် တွေးမိတယ်၊ “ငါ ဘုရားသခင်ကို ယုံကြည်တာ အချိန်ကြာပြီ၊ အရင်ကလည်း အသင်းတော်ခေါင်းဆောင်လုပ်ခဲ့ဖူးတော့ ရွေးကောက်ခံရဖို့ အလားအလာအများဆုံးပဲ။” ဒါပေမဲ့ နောက်ဆုံးမှာတော့ ကျွန်တော် ဧဝံဂေလိသင်းထောက်အဖြစ်ပဲ ရွေးကောက်တင်မြှောက်ခံခဲ့ရတယ်။ ကျွန်တော်ရဲ့ ပထမဆုံးအတွေးက ကယ်တင်ခြင်းရဖို့ ကျွန်တော်ရဲ့ မျှော်လင့်ချက်က လျော့နည်းသွားပြီလို့ပဲ၊ အထူးသဖြင့် ကျွန်တော့်ထက် ဘုရားသခင်ကို ယုံကြည်တာ နှစ်နည်းနည်းပဲ ရှိသေးတဲ့ ညီမတစ်ယောက် အသင်းတော်ခေါင်းဆောင်အဖြစ် ရွေးချယ်ခံရတာကို မြင်လိုက်ရတဲ့အခါမှာ ကျွန်တော် အရမ်းစိတ်မကောင်းဖြစ်ခဲ့တယ်။ အနာဂတ်မှာ လူသစ်တွေ အသင်းတော်ထဲကို ပိုပြီးဝင်လာကြမယ်၊ သူတို့က ကျွန်တော့်ကို ကျော်တက်သွားကြမယ်၊ အချိန်ကြာလာတာနဲ့အမျှ ကျွန်တော့်အတွက် နေရာ ရှိတော့မှာ မဟုတ်ဘူး လို့လည်း တွေးမိခဲ့တယ်။ ဒီအရာတွေကို စဉ်းစားရင်း ကျွန်တော် အရမ်းစိတ်မကောင်းဖြစ်ပြီး ကိုယ့်တာဝန်ကို ထမ်းဆောင်ဖို့ စိတ်အားထက်သန်မှုတွေ ထပ်ပြီး ပျောက်ဆုံးသွားခဲ့တယ်။ ကျွန်တော် ဘုရားသခင်ကို ဆုတောင်းခဲ့တယ်၊ “ဘုရားသခင်၊ ဒီအခြေအနေတွေကြောင့် ကျွန်တော်ရဲ့ စိတ်နှလုံး အနှောင့်ယှက်မခံရအောင် ကျေးဇူးပြုပြီး စောင့်ရှောက်တော်မူပါ။ အနာဂတ်အလားအလာတွေနဲ့ အဆင့်အတန်းကို လိုက်စားမှုကို ကျွန်တော် လက်လွှတ်ဖို့၊ ကိုယ်တော်ရဲ့ အစီအစဉ်အားလုံးကို ကျိုးနွံနာခံပြီး၊ ကိုယ်တော်ကို ကျေနပ်စေဖို့အတွက်ပဲ ကိုယ့်တာဝန်ကို ထမ်းဆောင်ဖို့ ကျွန်တော် ဆန္ဒရှိနေပါတယ်။ ကျွန်တော်သာ အဆင့်အတန်းကို လိုက်စားတဲ့စိတ်ကို ဆက်ပြီးဖက်တွယ်ထားဦးမယ်ဆိုရင်၊ ကိုယ်တော် ကျွန်တော့်ကို ဆုံးမပဲ့ပြင်တော်မူပါ” လို့ပေါ့။ ကျွန်တော် ဘုရားနှုတ်ကပတ်တော်တွေကို ဖတ်ခဲ့တယ်။ “နောက်ဆုံးတွင် လူတို့အနေဖြင့် ကယ်တင်ခြင်းကို ရနိုင်မရနိုင်ခြင်းက သူတို့ မည်သည့်တာဝန်ကို လုပ်ဆောင်သည် ဟူသည့်အပေါ် မူတည်ခြင်း မရှိဘဲ၊ သူတို့သည် သမ္မာတရားကို နားလည်ပြီး ရရှိနိုင်ခြင်း ရှိမရှိနှင့် အဆုံးတွင် ၎င်းတို့သည် ဘုရားသခင်အပေါ် အလုံးစုံ နာခံနိုင်ခြင်းရှိမရှိ၊ ဘုရားစီစဉ်ညွှန်ကြားခြင်း၏ ပြုသမျှကိုခံပြီး ၎င်းတို့၏ အနာဂတ်နှင့် ကံတရားကို ထည့်မစဉ်းစားဘဲအရည်အသွေးပြည့်မီသည့် ဖန်ဆင်းခံတစ်ယောက်ဖြစ်လာခြင်းရှိမရှိအပေါ်တွင် မူတည်သည်။ ဘုရားသခင်သည် ဖြောင့်မတ်ပြီး သန့်ရှင်းသည်။ ဤသည်မှာ လူသားမျိုးနွယ်ခပ်သိမ်းကို သူတိုင်းတာသည့် စံနှုန်းများ ဖြစ်သည်။ ဤစံနှုန်းများမှာ ပြောင်းလဲ၍မရ။ ဤသည်ကို သင်မှတ်ထားရမည်။ ဤစံနှုန်းများကို သင်၏ စိတ်တွင် ကမ္ပည်းထိုးထားလော့။ ထို့ပြင် အခြားလမ်းကြောင်းတစ်ခုခု ရှာဖွေခြင်း သို့မဟုတ် မစစ်မှန်သည့် အရာအချို့ကို လိုက်စားခြင်းအကြောင်း မည်သည့်အခါတွင်မျှ မစဉ်းစားနှင့်။ ကယ်တင်ခြင်းရရှိလိုသောသူ အားလုံးနှင့်သက်ဆိုင်သည့် ဘုရားသခင် ရှိသော သတ်မှတ်ချက်များနှင့် စံနှုန်းများမှာ ထာဝရ ပြောင်းလဲခြင်း မရှိပေ။ သင် မည်သူမည်ဝါ ဖြစ်စေကာမူ ယင်းတို့က အမြဲတမ်း ဤအတိုင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားသခင်ဟာ ဖြောင့်မတ်ပြီး သန့်ရှင်းတယ်၊ လူတစ်ယောက်ချင်းစီရဲ့ ပန်းတိုင်ကို သူတို့ သမ္မာတရားရရှိခဲ့သလားဆိုတာအပေါ်မူတည်ပြီး ဘုရားသခင်က ဆုံးဖြတ်တယ်။ ကျွန်တော်လည်း ဘုရားသခင်ရဲ့ တောင်းဆိုချက်တွေအတိုင်း လိုက်စားသင့်တယ်၊ အဆင့်အတန်းနဲ့ ပန်းတိုင်ကို လိုက်စားတဲ့ဆန္ဒကို လက်လွှတ်သင့်တယ်၊ ကိုယ့်တာဝန်တွေကို စိတ်နှလုံးအကြွင်းမဲ့ ကောင်းကောင်းမွန်မွန် ဖြည့်ဆည်းပြီး သမ္မာတရားကို လိုက်စားသင့်တယ်။ ဒါက ဘုရားသခင်ရဲ့ ရည်ရွယ်ချက်နဲ့ ကိုက်ညီတယ်။ ကျွန်တော်ရဲ့ အလုပ်လုပ်နိုင်စွမ်းက နည်းနည်းညံ့တယ်၊ အခု ဧဝံဂေလိသင်းထောက်အဖြစ် ရွေးကောက်တင်မြှောက်ခံရတာက ဘုရားသခင်က ပေးအပ်တဲ့ နောက်ထပ်လက်တွေ့လုပ်ဆောင်ဖို့အခွင့်အရေးတစ်ခုပဲ။ ကျွန်တော် ဒီအခွင့်အရေးကို တန်ဖိုးထားရမယ်၊ ကိုယ့်တာဝန်တွေကို စိတ်နှလုံးအကြွင်းမဲ့ ဆက်ကပ်အပ်နှံရမယ်၊ သမ္မာတရားကို လိုက်စားပြီး ရရှိအောင်လုပ်ရမယ်၊ ကိုယ့်ရဲ့ ဖောက်ပြန်ပျက်စီးတဲ့စိတ်သဘောထားကို ဖြေရှင်းပြီး ဘုရားသခင်ရဲ့ စိတ်နှလုံးကို ကျေနပ်စေဖို့ ကိုယ့်တာဝန်တွေကို ကောင်ကောင်း ဖြည့်ဆည်းရမယ်။ ဒါက အရေးအကြီးဆုံးအရာပဲ။ အဲဒီနောက်မှာတော့ ကျွန်တော် ကိုယ့်တာဝန်တွေကို စိတ်နှလုံးအကြွင်းမဲ့ ဆက်ကပ်အပ်နှံခဲ့တယ်၊ ကျွန်တော်ကြုံတွေ့ခဲ့ရတဲ့ပြောင်းလဲမှုတွေအားလုံးက ဘုရားနှုတ်ကပတ်တော်တွေရဲ့ လမ်းညွှန်မှုကြောင့်ပါပဲ။ ဘုရားသခင်ရဲ့ ကယ်တင်ခြင်းအတွက် ကျေးဇူးတင်ပါတယ်။


၇၃။ ကျွန်မ လေးစားအားကျခဲ့တဲ့ ခေါင်းဆောင်တစ်ယောက် ဖြုတ်ချခံရပြီးနောက်

လီလန်၊ တရုတ်ပြည်။

လီချန်က အသင်းတော် ခေါင်းဆောင်တစ်ယောက်ပါ၊ သူက လူတွေကို ရှင်းလင်းပစ်တဲ့၊ နှင်ထုတ်တဲ့အလုပ်ကို အဓိကတာဝန်ယူရပြီး ကျွန်မရဲ့အလုပ်တွေကိုလည်း ကြီးကြပ်ရတယ်။ သူ့နဲ့ တစ်နှစ်ကျော်လောက် အတူဆက်ဆံပြီးတဲ့နောက်မှာ၊ ကျွန်မ သတိပြုမိခဲ့တာက သူက အစွမ်းအစကောင်းတယ်၊ သူ့တာဝန်မှာ ဝန်တာထားတဲ့စိတ်ရှိတယ်၊ အလုပ်မှာရှိတဲ့ပြဿနာတွေကို ဖော်ထုတ်နိုင်ပြီး လူတွေရဲ့အခြေအနေတွေကိုလည်း ပိုင်းခြားသိမြင်နိုင်တယ်။ အထူးသဖြင့် ရှင်းလင်းပစ်တဲ့၊ နှင်ထုတ်တဲ့ အချက်အလက်တွေကို စုစည်းတဲ့အခါမှာ သူက အဓိကကျတဲ့ဖြစ်စဉ်တွေကို နားလည်နိုင်ပြီး ရှင်းလင်းပစ်တာခံရတဲ့၊ နှင်ထုတ်ခံရတဲ့သူတွေရဲ့ အပြုအမူအပေါ်မူတည်ပြီး သူတို့ကို သတ်မှတ်ဖို့ သင့်တော်တဲ့ ဘုရားနှုတ်ကပတ်တော်တွေကို ရှာဖွေနိုင်ခဲ့တယ်၊ ဒါတွေက ကျွန်မကိုယ်တိုင် မစီမံနိုင်ခဲ့တဲ့အရာတွေပေါ့။ လူအမျိုးမျိုးကို ပိုင်းခြားသိမြင်တာနဲ့ပတ်သက်ပြီး ကျွန်မတို့ စုဝေးပြီး မိတ်သဟာယဖွဲ့တဲ့အခါတိုင်းမှာ လီချန်ရောက်လာနိုင်ဖို့ ကျွန်မ အမြဲတမ်း မျှော်လင့်ခဲ့တယ်။ သူသာ မရောက်လာခဲ့ရင် ကျွန်မရဲ့အားကိုးရာတိုင်ကြီး ပြိုလဲသွားသလိုမျိုး စိတ်ပျက်မိတယ်။ လွန်ခဲ့တဲ့တစ်နှစ်ကျော်ကာလအတွင်းမှာ၊ လီချန်တာဝန်ယူထားတဲ့အသင်းတော်တွေအားလုံးက ဆိုးယုတ်တဲ့လူတချို့နဲ့ မယုံကြည်သူတချို့ကို ဖယ်ရှားခဲ့ပြီး အသင်းတော်တွေကို သိသိသာသာ သန့်စင်စေခဲ့တယ်။ လီချန်ဟာ သမ္မာတရားကို လိုက်စားပြီး နားလည်တဲ့သူတစ်ယောက်ဖြစ်တယ်လို့ ကျွန်မ ခိုင်ခိုင်မာမာယုံကြည်ခဲ့တယ်၊ သူ့လိုလူမျိုးမှသာ ခေါင်းဆောင်လုပ်နိုင်တယ်လို့တောင် ထင်ခဲ့မိတယ်။ ကျွန်မ သူ့ကို တော်တော်ကို အထင်ကြီးလေးစားခဲ့ပြီး ကျွန်မရဲ့ယုံကြည်ခြင်းခရီးလမ်းမှာ စံနမူနာယူစရာပုဂ္ဂိုလ်အဖြစ် ရှုမြင်ခဲ့တယ်။

၂၀၂၃ ခုနှစ်၊ မေလရဲ့တစ်နေ့မှာ အထက်ခေါင်းဆောင်ဆီကနေ လီချန်ဖြုတ်ချခံလိုက်ရတယ်ဆိုတဲ့ စာတစ်စောင် ကျွန်မ လက်ခံရရှိခဲ့တယ်။ ကျွန်မ မှင်တက်သွားပြီး ဒီသတင်းကို မယုံနိုင်ခဲ့ဘဲ တွေးမိတယ်၊ “လီချန်က အစွမ်းအစကောင်းတယ်၊ ဆုကျေးဇူးတွေလည်းရှိတယ်၊ သူ့တာဝန်မှာလည်း အကျိုးရလဒ်တွေ ထွက်ပေါ်နေတာပဲ။ သူ့လိုလူမျိုးကို ဘယ်လိုလုပ် ဖြုတ်ချနိုင်ရတာလဲ။ ခေါင်းဆောင်တွေက တောင်းဆိုချက်တွေ အရမ်းများနေတာလား။ သူတို့ကိုတွေ့ရင် လီချန်ကို ဘာလို့ဖြုတ်ချခဲ့လဲဆိုတာ ငါ မေးရမယ်” လို့ပေါ့။ အဲဒီနောက်မှာတော့ ကျွန်မမှာ ကိုယ့်ကိုယ်ကိုယ် လီချန်နဲ့ ယှဉ်မကြည့်ဘဲ မနေနိုင်ခဲ့ဘူး။ သူက လူတွေရဲ့အခြေအနေတွေကို ရှင်းရှင်းလင်းလင်းမြင်နိုင်ပြီး သူတို့အခက်အခဲတွေကို ဖြေရှင်းဖို့ သင့်တော်တဲ့ဘုရားနှုတ်ကပတ်တော်တွေကို ရှာဖွေနိုင်ရုံတင်မကဘူး၊ သူ့အလုပ်မှာလည်း အကျိုးရလဒ်တွေ ရှိခဲ့တယ်။ ကျွန်မကတော့ သူ့ဆုကျေးဇူးတွေမရှိဘူး၊ သူလောက်လည်း ဆင်းရဲဒုက္ခမခံနိုင်၊ အဖိုးအခမပေးဆပ်နိုင်ဘူး၊ လူတွေရဲ့အခြေအနေတွေကို ဖြေရှင်းဖို့ ကျွန်မ မကြာခဏ အခက်အခဲတွေ့ပြီး သူ့အကူအညီကို မကြာခဏ တောင်းခဲ့ရတယ်။ အခု လီချန်လိုလူမျိုးတောင် ဖြုတ်ချခံလိုက်ရပြီဆိုတော့၊ ကျွန်မကိုယ်တိုင်လည်း ဖြုတ်ချခံရဖို့ သိပ်မဝေးတော့ဘူးလို့ ခံစားမိတယ်။ ဒီအတွေးက ကျွန်မရဲ့စိတ်ဓာတ်ကို ချက်ချင်း ပြိုလဲသွားစေခဲ့ပြီး၊ နောက်သုံးလေးရက်မှာတော့ ကျွန်မတာဝန်မှာ ဘာအင်အားမှမရှိတော့ဘဲ ရှေ့မှာ အမှောင်အတိပဲ မြင်တော့တယ်။ ကျွန်မရဲ့အခြေအနေ မှားနေမှန်း ကျွန်မ သဘောပေါက်ခဲ့ပြီး၊ ကျွန်မပြဿနာတွေကို ဖြေရှင်းဖို့ သမ္မာတရားကို ရှာဖွေချင်ခဲ့တယ်။ အသင်းတော်က လူတွေကို ဖြုတ်ချတဲ့ဆုံးဖြတ်ချက်တွေက စည်းမျဉ်းတွေအပေါ် အခြေခံတယ်ဆိုတာ၊ လီချန်ဖြုတ်ချခံရတာက သူ့တာဝန်မှာ စည်းမျဉ်းတွေကို ချိုးဖောက်ခဲ့လို့ သေချာပေါက်ဖြစ်ရမယ်ဆိုတာကို ကျွန်မ သိခဲ့တယ်။ ကျွန်မ ဘုရားနှုတ်ကပတ်တော်တစ်ပိုဒ်ကို သတိရပြီး ရှာဖတ်ကြည့်လိုက်တယ်။ ဘုရားသခင်က ပြောသည် “အချိန်ကာလတိုင်းနှင့် အဆင့်တိုင်းတွင် အသင်းတော်၌ လူတို့၏ အယူအဆများနှင့် ကွဲလွဲသော အထူးကိစ္စအချို့ ဖြစ်ပျက်သည်။ ဥပမာ လူအချို့ နေမကောင်းဖြစ်သည်။ ခေါင်းဆောင်များနှင့် အမှုဆောင်များ လူစားလဲခံရသည်။ လူအချို့မှာ ဖော်ထုတ်ခံရပြီး ဖယ်ရှားရှင်းလင်းခံရသည်။ အချို့မှာ သေရေး၊ ရှင်ရေး စမ်းသပ်မှုကို ရင်ဆိုင်ရသည်။ အချို့အသင်းတော်များတွင် အနှောင့်အယှက်များ ဖြစ်စေသည့် ဆိုးယုတ်သော လူများ၊ အန္တိခရစ်များ၊ စသည်တို့ပင် ရှိသည်။ ဤအရာများသည် ရံဖန်ရံခါ ဖြစ်ပျက်၏။ သို့သော် ၎င်းတို့သည် မတော်တဆဖြစ်ခြင်း လုံးဝ မဟုတ်ပေ။ ဤအရာများအားလုံးသည် ဘုရားသခင်၏ အချုပ်အခြာအာဏာနှင့် အစီအစဉ်များ၏ ရလဒ်ဖြစ်သည်။ အလွန်ငြိမ်းချမ်းသော အချိန်ကာလသည် အချို့သော အကြောင်းထူးများ သို့မဟုတ် ပုံမှန်မဟုတ်သော ဖြစ်ရပ်များကြောင့် ရုတ်တရက် အလျဉ်ပြတ်သွားနိုင်သည်။ ဤအရာများသည် သင်တို့အနီးတွင် သို့မဟုတ် သင်ကိုယ်တိုင်အပေါ်တွင် လာဖြစ်ပျက်သည်။ ဤအရာများ ဖြစ်ပေါ်ခြင်းသည် လူတို့ဘဝ၏ ပုံမှန်အစီအစဉ်တကျရှိခြင်းနှင့် ပုံမှန်အခြေအနေကို ပျက်ပြားစေသည်။ အပြင်ပန်းတွင် ဤအရာများသည် လူတို့၏ အယူအဆများ၊ စိတ်ကူးများနှင့် မကိုက်ညီပေ။ ဤအရာများသည် လူတို့က ၎င်းတို့အပေါ်တွင် မဖြစ်ပျက်စေလိုသော သို့မဟုတ် ၎င်းတို့ မမြင်တွေ့လိုသော အရာများဖြစ်သည်။ သို့ဆိုလျှင် ဤအရာများ ဖြစ်ပျက်ခြင်းက လူတို့ကို အကျိုးပြုသလော။ လူတို့သည် ဤအရာများကို မည်သို့ ကိုင်တွယ်ဖြေရှင်းသင့်သနည်း၊ မည်သို့ တွေ့ကြုံသင့်သနည်း၊ မည်သို့ နားလည်သင့်သနည်း။ ဤသည်မှာ သင်တို့အားလုံး တွေးဖူးသည့်အရာတစ်ခု ဖြစ်သလော။ (ဤသည်မှာ ဘုရားသခင့်၏ အချုပ်အခြာအာဏာ၏ ရလဒ်ဖြစ်သည်ကို ကျွန်ုပ်တို့ နားလည်သင့်ပါသည်။) ဤသည်မှာ ဘုရားသခင်၏ အချုပ်အခြာအာဏာ၏ ရလဒ်ဖြစ်သည်ဟု နားလည်ရုံနှင့် ပြီးသွားသည့် ကိစ္စလော။ သင်တို့သည် ဤအရာမှ သင်ခန်းစာတစ်ခုခုကို သင်ယူရရှိခဲ့သလော။...လူတို့သည် အစကတည်းက ဘုရားသခင်ကို နားလည်ခြင်း မရှိပေ။ ၎င်းတို့၏ အယူအဆများနှင့် ကွဲလွဲသည့်အရာအချို့ကို ကြုံရသောအခါ၌ သမ္မာတရားကို မရှာဖွေကြ၊ သို့မဟုတ် မိတ်သဟာယဖွဲ့ရန် လူများကို မရှာကြဘဲ ၎င်းတို့၏ အယူအဆများ၊ စိတ်ကူးများကို အခြေခံ၍သာ ကိုင်တွယ်ကြသည်။ နောက်ဆုံးတွင် ‘ဤအရာများသည် ဘုရားသခင်ထံမှ ဟုတ်မဟုတ် မသေချာသေး’ ဆိုသည့် ကောက်ချက်ကို ချပြီး ဘုရားသခင်နှင့် ပတ်သက်၍ သံသယများ ရှိလာကြသည်။ ဘုရားနှုတ်ကပတ်တော်များကိုပင် သံသယဝင်ကြသည်။ ရလဒ်အနေဖြင့် ၎င်းတို့၏ သံသယများ၊ မှန်းဆချက်များ၊ ဘုရားသခင်ကို သတိထားခြင်းများသည် ပိုပို၍ ဆိုးလာသည်။ ပြီးလျှင် ၎င်းတို့၏ တာဝန်များကို ထမ်းဆောင်ရန် စိတ်ပါဝင်စားမှု ပျောက်ဆုံးသွားကြသည်။ ၎င်းတို့သည် ဒုက္ခခံလိုစိတ်နှင့် အနစ်နာခံလိုစိတ် မရှိကြပေ။ ကြုံလာသည့် နေ့ရက်တိုင်းကို ဖြစ်သလို ဖြတ်သန်းလျက် အချောင်လည်း ခိုကြသည်။ အထူးဖြစ်ရပ်အနည်းငယ်ကို ကြုံတွေ့ပြီးနောက်တွင်ကား ယခင်က ၎င်းတို့တွင် ရှိနေခဲ့သည့် အနည်းငယ်သော စိတ်ထက်သန်မှု၊ စိတ်ကြံ့ခိုင်မှု၊ စိတ်ဆန္ဒတို့သည် ၎င်းတို့ကို စွန့်ခွာသွားပြီး ပျောက်ကွယ်သွားတော့သည်။ ကျန်ရှိသောအရာမှာ အနာဂတ်အတွက် ကိုယ်ပိုင်အစီအစဉ်များကို မည်သို့ပြုလုပ်ပြီး မည်သို့ ထွက်ပေါက်ရှာရမည်ဆိုသည့် အတွေးများသာဖြစ်သည်။ ဤသို့သောသူများသည် လူနည်းစု မဟုတ်ပေ။ လူတို့သည် သမ္မာတရားကို မချစ်သကဲ့သို့ သမ္မာတရားကို ရှာလည်း မရှာဖွေသောကြောင့် ၎င်းတို့အပေါ် တစ်စုံတစ်ရာ ဖြစ်ပျက်လာသည့်အခါတိုင်းတွင် ဘုရားသခင်ထံမှ လက်ခံရယူရန် လုံးဝ မသင်ယူဘဲ ၎င်းတို့၏ ကိုယ်ပိုင်အမြင်ဖြင့် ကြည့်လေသည်။ ၎င်းတို့သည် အဖြေများ ရှာတွေ့ရန်အတွက် ဘုရားနှုတ်ကပတ်တော်များထဲတွင် သမ္မာတရားကို ရှာဖွေခြင်း မရှိ။ မိတ်သဟာယဖွဲ့ရန်အတွက် သမ္မာတရားကို နားလည်သောသူများအား ရှာဖွေပြီး ဤအရာများကို ဖြေရှင်းခြင်းလည်း မရှိ။ ထိုအစား ၎င်းတို့အပေါ် ဖြစ်ပျက်လာသော အရာများကို စိစစ်ပြီး အကဲဖြတ်ရန် လောကနှင့် ဆက်ဆံဖူးသည့် ၎င်းတို့၏ ကိုယ်ပိုင်အသိအမြင်နှင့် အတွေ့အကြုံကို အစဉ် အသုံးပြုကြသည်။ အဆုံးသတ်ရလဒ်မှာ အဘယ်နည်း။ သွားစရာ မည်သည့်နေရာမျှမရှိသည့် ခွကျသော အခြေအနေတွင် ပိတ်မိသွားအောင် မိမိတို့ကိုယ်ကို လုပ်ကြခြင်းပင် ဖြစ်သည်။ ဤသည်မှာ သမ္မာတရားကို မရှာဖွေသည့် အကျိုးဆက်ဖြစ်၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၁)) ဘုရားနှုတ်ကပတ်တော်တွေကနေ ကျွန်မ နားလည်ခဲ့တာက၊ အသင်းတော်မှာ လူတွေရဲ့အယူအဆတွေနဲ့ မကိုက်ညီတဲ့အရာတွေ ဖြစ်လာတဲ့အခါ၊ သမ္မာတရားကို မလိုက်စားတဲ့သူတွေက ဘုရားသခင်ဆီကအရာတွေကို ခံယူမှာမဟုတ်ဘူး။ အဲဒီအစား၊ သူတို့က ကိုယ်ပိုင်အယူအဆတွေ၊ စိတ်ကူးတွေအပေါ်မူတည်ပြီး ဘုရားသခင်ကို ညည်းညူပြီး နားလည်မှုလွဲမှားကြလိမ့်မယ်၊ သူတို့ရဲ့အခြေအနေတွေကလည်း ဆိုးရွားလာပြီး သူတို့တာဝန်တွေကို ထိခိုက်စေလိမ့်မယ်။ ကျွန်မလည်း အတိအကျ ဒီလိုပဲ ပြုမူခဲ့တာ။ ကျွန်မ လီချန်ကို အမြဲတမ်း အထင်ကြီးပြီး လေးစားခဲ့တယ်။ သူက အစွမ်းအစကောင်းတယ်၊ ဆုကျေးဇူးတွေရှိတယ်၊ နေ့တိုင်း သူ့တာဝန်နဲ့ အလုပ်ရှုပ်နေတယ်၊ ညီအစ်ကိုမောင်နှမတွေရဲ့အခြေအနေတွေကို ဖြေရှင်းဖို့ သင့်တော်တဲ့ဘုရားနှုတ်ကပတ်တော်တွေကို အမြဲရှာဖွေနိုင်တယ်ဆိုတာကို တွေ့ရတော့၊ သူက သမ္မာတရားကို လိုက်စားတဲ့သူတစ်ယောက်လို့ ကျွန်မ ထင်ခဲ့တယ်။ အခုတော့ သူ ဖြုတ်ချခံလိုက်ရပြီ၊ ဒါက ကျွန်မရဲ့အယူအဆတွေနဲ့ လုံးဝမကိုက်ညီဘူး။ ဒီကိစ္စမှာ ကျွန်မ သမ္မာတရားကို မရှာဖွေခဲ့ဘဲ၊ အဲဒီအစား လီချန်ကိုယ်စား မတရားခံရတယ်လို့ ခံစားခဲ့ရပြီး ခေါင်းဆောင်တွေက သူ့အပေါ် မမျှတဘူးလို့တောင် ထင်ခဲ့မိတယ်။ ကျွန်မ ဒီကိစ္စမှာ အပေါ်ယံပဲ ကြည့်နေခဲ့တာမဟုတ်ဘူးလား။ ကျွန်မအတွက် ဘုရားသခင်ရဲ့ရည်ရွယ်ချက်က လူ့အယူအဆတွေနဲ့ မကိုက်ညီတဲ့ ဒီလိုအခြေအနေတွေကနေ ကျွန်မသင်ခန်းစာယူပြီး သမ္မာတရားရဲ့ကဏ္ဍတွေကို နားလည်စေဖို့ဖြစ်တယ်။ ဒါပေမဲ့၊ လီချန်ဖြုတ်ချခံလိုက်ရတယ်လို့ ကြားတဲ့အခါ၊ ကျွန်မရဲ့ပထမဆုံးတုံ့ပြန်မှုက ခေါင်းဆောင်တွေက ဒီကိစ္စကို မမျှမတကိုင်တွယ်ခဲ့တယ်၊ သူတို့တောင်းဆိုချက်တွေက အရမ်းမြင့်မားတယ်လို့ စောဒကတက်ခဲ့ပြီး လီချန်ကို ဘာလို့ဒီလိုဆက်ဆံခဲ့လဲဆိုတာကို ခေါင်းဆောင်တွေကို ဖိစစ်ချင်စိတ်တောင် ပေါက်ခဲ့တယ်။ ကျွန်မက လီချန်ထက်ညံ့ပြီး ဖြုတ်ချခံရနိုင်တယ်လို့လည်း ထင်ခဲ့တယ်၊ အဲဒါကြောင့် အပျက်သဘောနဲ့ နားလည်မှုလွဲမှားခြင်းထဲမှာ အသက်ရှင်နေခဲ့ပြီး ကျွန်မတာဝန်ကို ထိခိုက်ခဲ့တယ်။ ကိစ္စတွေဖြစ်လာတဲ့အခါ သမ္မာတရားမရှာဖွေတာနဲ့ပတ်သက်တဲ့ အန္တရာယ်ကို ဘုရားနှုတ်ကပတ်တော်တွေကနေ ကျွန်မ တွေ့ခဲ့ရတယ်။ ဒါကို သဘောပေါက်တော့ ကျွန်မရဲ့ အတိုက်အခံလုပ်တဲ့ ခံစားချက်တွေ လျော့နည်းသွားပြီး ဒီကိစ္စမှာ သမ္မာတရားကို ရှာဖွေဖို့ ကျွန်မ ဆန္ဒရှိခဲ့တယ်။

နောက်ပိုင်းမှာ ခေါင်းဆောင်က လီချန်ရဲ့အပြုအမူကို မိတ်သဟာယဖွဲ့ပြီး ဖော်ထုတ်တဲ့အခါ၊ လီချန်က တကယ်ကို မာနထောင်လွှားပြီး ကိုယ့်ကိုယ်ကိုယ် မှန်တယ်လို့ ယူမှတ်တဲ့အပြင် သူ့တာဝန်မှာ ထင်ရာမြင်ရာ ပြုမူခဲ့တယ်၊ အရာရာတိုင်းကို သူ့လုပ်ဖော်ကိုင်ဖက်တွေနဲ့ မဆွေးနွေးဘဲ ကိုယ်တိုင်ပဲ ဆုံးဖြတ်ချက်ချခဲ့တယ်ဆိုတာကို ကျွန်မ သိခဲ့ရတယ်။ အကြိမ်ကြိမ်မိတ်သဟာယဖွဲ့ပေမဲ့လည်း သူက လမ်းကြောင်းကို ပြန်မလှည့်ခဲ့ဘဲ၊ အသင်းတော်အလုပ်ကို အဖျက်အမှောင့်လုပ်တာတွေ ဖြစ်စေခဲ့တယ်။ အဲဒီအခါမှပဲ သူဟာ ဖြုတ်ချခံရပြီး ပြန်သုံးသပ်ခဲ့တာ။ ခေါင်းဆောင်က လီချန်ရဲ့ အပြုအမူတချို့နဲ့ပတ်သက်တဲ့ ဥပမာတွေကိုလည်း ပေးခဲ့တယ်။ မကြာသေးခင်က အသင်းတော်ခေါင်းဆောင်တစ်ယောက်က မိသားစုအရှုပ်အထွေးတွေကြောင့် သူ့တာဝန်ကို နှောင့်နှေးစေခဲ့တယ်၊ လီချန်က စည်းမျဉ်းတွေကိုမရှာဖွေဘဲ၊ ဆက်စပ်အခြေအနေကိုမကြည့်ဘဲ၊ လုပ်ဖော်ကိုင်ဖက်တွေနဲ့လည်း မတိုင်ပင်ဘဲ၊ ဒီလူကို အသင်းတော်ကနေ ရှင်းလင်းပစ်ဖို့ အချက်အလက်တွေ စီစဉ်ခဲ့တယ်။ ကံကောင်းချင်တော့ အထက်ခေါင်းဆောင်က ဒါကို တားဆီးဖို့ ကြားဝင်ဖျန်ဖြေခဲ့တယ်။ နောက်တစ်ခါ၊ လီချန်က ဘယ်သူနဲ့မှမတိုင်ပင်ဘဲ ကြီးကြပ်ရေးမှူးတစ်ယောက်ကို သူ့သဘောနဲ့သူ ခန့်အပ်ခဲ့တယ်။ ဒီကြီးကြပ်ရေးမှူးက အစွမ်းအစညံ့ပြီး အလုပ်တွေကို မစီစဉ်နိုင်ခဲ့ဘူး၊ အဲဒါက အသင်းတော်အလုပ်ကို ထိခိုက်စေခဲ့တယ်။ ခေါင်းဆောင်က လီချန်ကို ထင်ရာမြင်ရာ ပြုမူတဲ့အတွက် ပြုပြင်တဲ့အခါ သူက လက်မခံခဲ့ဘူး။ နောက်ပိုင်းမှာ တခြားညီအစ်မတွေကလည်း လီချန် သူ့တာဝန်မှာ ထင်ရာမြင်ရာ ပြုမူခဲ့တဲ့ သရုပ်သကန်တချို့အကြောင်း ပြောပြခဲ့ကြတယ်။ ဒီအဖြစ်မှန်တွေကိုကြားတော့ ကျွန်မ တုန်လှုပ်သွားပြီး၊ လီချန်က ဒီလောက်မာနထောင်လွှားတဲ့ လူတစ်ယောက်ဖြစ်တယ်ဆိုတာကို မယုံချင်ခဲ့ဘူး။ အဲဒီနောက်မှာ ခေါင်းဆောင်က ကျွန်မကို ဘုရားနှုတ်ကပတ်တော်တစ်ပိုဒ် ပြခဲ့တယ် “အန္တိခရစ်များသည် မည်သူနှင့်မျှ ပူးပေါင်းမလုပ်ဆောင်နိုင်ပေ။ ၎င်းတို့သည် အစဉ်သဖြင့် တစ်ဦးတည်း စည်းကမ်းချမှတ်လိုကြသည်။ ဤသရုပ်သကန်၏ စရိုက်လက္ခဏာမှာ ‘တစ်ကိုယ်တော်’ ဖြစ်သည်။ ယင်းကို ဖော်ပြရန်အတွက် အဘယ်ကြောင့် ‘တစ်ကိုယ်တော်’ဟူသည့် စကားကို အသုံးပြုသနည်း။ အဘယ်ကြောင့်ဆိုသော် ၎င်းတို့သည် မလုပ်ဆောင်မီတွင် ဘုရားရှေ့သို့ လာရောက်ပြီး ဆုတောင်းခြင်း မရှိသကဲ့သို့ သမ္မာတရားစည်းမျဉ်းများကို မရှာဖွေပေ။ ၎င်းတို့ကို ‘ဤသည်မှာ သင့်လျော်သော လမ်းကြောင်းဖြစ်သလော။ အလုပ်အစီအစဉ်များက မည်သည့်အရာကို ပြဋ္ဌာန်းထားသနည်း။ ဤအရာမျိုးကို မည်သို့ ကိုင်တွယ်ရမည်နည်း’ဟူ၍ မိတ်သဟာယဖွဲ့ပြီး ပြောရန်အတွက် လူတစ်ယောက်ကို ရှာဖို့ဆိုသည်မှာ ပို၍ပင် မဖြစ်နိုင်ပေ။ ၎င်းတို့သည် ၎င်းတို့၏ တွဲဖက်အမှုဆောင်များ၊ လက်တွဲဖက်များနှင့် မည်သည့်အရာမျှ မဆွေးနွေးပေ၊ သို့မဟုတ် အများသဘောတူညီချက် ရရှိအောင် မကြိုးစားပေ။ ၎င်းတို့သည် အမှုအရာများကို ကိုယ့်ဘာသာကိုယ်သာ စဉ်းစားပြီး ကျိတ်ကြံစည်ကာ မိမိတို့၏ ကိုယ်ပိုင်အစီအစဉ်များနှင့် ကြိုတင်ပြင်ဆင်မှုများကို လုပ်ဆောင်ကြသည်။ ဘုရားအိမ်တော်၏ အလုပ်အစီအစဉ်များကို သာမန်ကာလျှံကာ တောက်လျှောက်ဖတ်ခြင်းမျှဖြင့် ယင်းတို့ကို နားလည်ပြီးဖြစ်သည်ဟု ထင်ကြသည်။ ထို့နောက်တွင် အလုပ်ကို ကျိုးကြောင်းမမြင်ဘဲ စီစဉ်သည်။ အခြားလူများက ဤအကြောင်းကို သိသည့်အချိန်တွင် အလုပ်က စီစဉ်ပြီးဖြစ်နေသည်။ ၎င်းတို့၏ အမြင်များကို၊ သို့မဟုတ် ၎င်းတို့ကိုယ်တိုင်၏ နှုတ်မှ ထင်မြင်ချက်များကို မည်သူမျှ ကြိုတင်၍ ကြားရရန် မဖြစ်နိုင်ပေ။ ၎င်းတို့စိတ်ထဲတွင်ထားသည့် အတွေးအခေါ်များနှင့် အမြင်များကို မည်သူ့ကိုမျှ လုံးဝ မသိစေသောကြောင့်ဖြစ်သည်။ တစ်စုံတစ်ယောက်က ‘ခေါင်းဆောင်များနှင့် အမှုဆောင်များအားလုံးတွင် တွဲဖက်များမရှိကြသလော’ ဟု မေးနိုင်သည်။ အမည်ခံအားဖြင့် တစ်စုံတစ်ယောက်အား တွဲဖက်အဖြစ် ရှိနိုင်သော်လည်း အလုပ်လုပ်ဖို့ အချိန်ကျသောအခါ၌ မရှိတော့ပေ။ ၎င်းတို့သည် တစ်ကိုယ်တော် အလုပ်လုပ်သည်။ ခေါင်းဆောင်များနှင့် အမှုဆောင်များတွင် အလုပ်ဖော်များရှိပြီး မည်သည့်တာဝန်ကိုမဆို ထမ်းဆောင်သောသူတိုင်းတွင် အလုပ်ဖော်များ ရှိသော်လည်း အန္တိခရစ်များသည် ၎င်းတို့သည် အစွမ်းအစကောင်းရှိပြီး သာမန်လူများထက်ပို၍တော်သည်၊ ထို့ကြောင့် သာမန်လူများသည် ၎င်းတို့၏ အလုပ်ဖော်များဖြစ်ရန် မထိုက်တန်ဘဲ အားလုံးက ၎င်းတို့ထက် နိမ့်ကျသည်ဟု ယုံကြည်ကြသည်။ ဤအတွက်ကြောင့် အန္တိခရစ်များသည် အဆုံးအဖြတ်ပေးလိုပြီး အမှုကိစ္စများကို အခြားမည်သူနှင့်မျှ မဆွေးနွေးလိုခြင်းဖြစ်သည်။ ဤသို့လုပ်ဆောင်ခြင်းအားဖြင့် ၎င်းတို့သည် မိုက်မဲပြီး အရည်အချင်း မရှိသည့်ပုံပေါ်သည်ဟု ၎င်းတို့ ထင်မြင်ကြသည်။ ဤသည်မှာ အဘယ်သို့သော အမြင်မျိုးဖြစ်သနည်း။ အဘယ်သို့သော စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားသော စိတ်သဘောထားတစ်ခုဖြစ်သလော။ အမှုကိစ္စများကို သူတစ်ပါးတို့နှင့် ပူးပေါင်းဆောင်ရွက်ပြီး ဆွေးနွေးခြင်း၊ ၎င်းတို့ကို မေးခွန်းများမေးမြန်းပြီး ၎င်းတို့ထံမှ အဖြေကို ရှာဖွေခြင်းသည် သိက္ခာမရှိဖြစ်ပြီး အောက်ကျသည်၊ ကိုယ့်ကိုယ်ကိုယ် လေးစားမှုအား ထိခိုက်စေခြင်းဖြစ်သည်ဟု ၎င်းတို့က ထင်ကြသည်။ ထို့ကြောင့် ၎င်းတို့၏ မိမိကိုယ်ကို လေးစားမှုအား ကာကွယ်ရန်အတွက် ထိုသူတို့နှင့် ဆွေးနွေးဖို့ မဆိုထားနှင့်၊ ၎င်းတို့လုပ်သမျှတွင် ပွင့်လင်းမြင်သာမှုကို ခွင့်မပြုသကဲ့သို့ အခြားလူများကိုလည်း မပြောပြပေ။ အခြားလူများနှင့် ဆွေးနွေးခြင်းသည် သူတို့ကိုယ်သူတို့ အရည်အချင်းမရှိဟု ပြခြင်းဖြစ်သည်၊ အခြားလူများ၏ ထင်မြင်ချက်ကို အစဉ်တောင်းခံခြင်းသည် တုံးအခြင်းဖြစ်ပြီး မိမိအတွက် စဉ်းစားနိုင်စွမ်း မရှိခြင်းဖြစ်သည်၊ တာဝန်တစ်ခုကို ပြီးမြောက်အောင် လုပ်ဆောင်ရာတွင်၊ သို့မဟုတ် ပြဿနာအချို့ကို ဖြေရှင်းရာတွင် အခြားလူတို့နှင့် ပူးပေါင်းဆောင်ရွက်ခြင်းသည် ၎င်းတို့အား အသုံးမဝင်သည့် ပုံစံပေါ်စေသည်ဟု ၎င်းတို့က ထင်မြင်ကြသည်။ ဤသည်မှာ ၎င်းတို့၏ မာနထောင်လွှားပြီး အဓိပ္ပာယ်မရှိသော စိတ်ထားမဟုတ်သလော။ ဤသည်မှာ ၎င်းတို့၏ ဖောက်ပြန်ပျက်စီးသော စိတ်သဘောထား မဟုတ်သလော။ ၎င်းတို့အတွင်းရှိ မာနထောင်လွှားပြီး မိမိကိုယ်ကို အမှန်ထင်ခြင်းသည် သိသာလွန်းသည်။ ၎င်းတို့သည် သာမန်လူသား အကြောင်းပြချက်အားလုံး ဆုံးရှုံးခဲ့ပြီး စိတ်မတည်ငြိမ်ပေ။ ၎င်းတို့သည် အရည်အချင်းများရှိသည်၊ အမှုကိစ္စများကို မိမိတို့ဘာသာ ပြီးမြောက်စေနိုင်သည်၊ သူတစ်ပါးတို့နှင့် ညှိုနှိုင်းဆောင်ရွက်ရန်မလိုအပ်ဟု အစဉ်ထင်မြင်ကြသည်။ ၎င်းတို့တွင် ဤသို့သော ဖောက်ပြန်ပျက်စီးသည့် စိတ်သဘောထားများရှိသောကြောင့် ၎င်းတို့သည် သဟဇာတဖြစ်သော ပူးပေါင်းဆောင်ရွက်မှုကို မရရှိနိုင်ကြပေ။ ၎င်းတို့က အခြားလူများနှင့် အလုပ်လုပ်ခြင်းသည် ၎င်းတို့၏ အာဏာကို လျော့စေပြီး ပြိုကွဲစေသည်၊ အလုပ်ကို အခြားလူတို့နှင့် ဝိုင်းလုပ်သည့်အခါ ၎င်းတို့၏ ကိုယ်ပိုင်အာဏာသည် လျော့နည်းသွားသည်၊ ၎င်းတို့ကိုယ်တိုင်အတွက် မည်သည့်အရာကိုမျှ မဆုံးနိုင်ပေ၊ ဤသည်မှာ တကယ့်အာဏာမရှိခြင်းဖြစ်သည်ဟု အဓိပ္ပာယ်ရသည်၊ ၎င်းတို့အတွက် ကြီးမားသော ဆုံးရှုံးမှုဖြစ်သည်ဟု ယုံကြည်ကြသည်။ ထို့ကြောင့် ၎င်းတို့တွင် မည်သည့်အရာဖြစ်ပျက်ပါစေ ၎င်းတို့သည် ယင်းကိုနားလည်ပြီး မည်သို့ကိုင်တွယ်ရမည်ကို သိသည်ဟု ၎င်းတို့က ယုံကြည်လျှင် အခြားမည်သူနှင့်မျှ မဆွေးနွေးပေ။ ၎င်းတို့သည် ယင်းကို ဆက်လက် ထိန်းချုပ်လိုလိမ့်မည်။ ၎င်းတို့သည် အခြားလူတို့ကို ပေးသိရမည့်အစား အမှားများကိုသာ ပြုလုပ်လိုကြသည်။ အခြားလူတစ်ယောက်နှင့် အာဏာကို မျှဝေရမည့်အစား မှားယွင်းခြင်းသာဖြစ်လိုကြသည်။ အခြားလူတို့ကို ၎င်းတို့အလုပ်အား ဝင်ရောက်စွက်ဖက်ခွင့်ပြုမည့်အစား အထုတ်ခံရခြင်းကိုသာ ပို၍နှစ်သက်ကြသည်။ ဤသည်မှာ အန္တိခရစ်တစ်ဦး ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေက အန္တိခရစ်တွေဟာ ထင်ရာစိုင်းပြုမူကြတယ်၊ သူတို့အာဏာကို ထိန်းသိမ်းဖို့အတွက် ဆုံးဖြတ်ချက်အားလုံးကို သူတို့ကိုယ်တိုင်ပဲ ချမှတ်ကြတယ်။ ကိစ္စတွေကြုံလာတဲ့အခါ သူတို့က သမ္မာတရားစည်းမျဉ်းတွေကိုလည်း မရှာဖွေဘူး၊ တခြားသူတွေနဲ့လည်း မဆွေးနွေးဘူး၊ သူတို့ရဲ့သဘာဝတွေက မာနထောင်လွှားပြီး ကျိုးကြောင်းမဆီလျော်ဘူးလို့ ဖော်ထုတ်ထားတယ်။ လီချန်ရဲ့အပြုအမူနဲ့ ဒါကို နှိုင်းယှဉ်ကြည့်တဲ့အခါ၊ အသင်းတော်ခေါင်းဆောင်တစ်ယောက်အနေနဲ့ သူက သူ့တာဝန်မှာ ထင်ရာမြင်ရာ ပြုမူခဲ့ပြီး အာဏာကို တစ်ယောက်တည်း သိမ်းပိုက်ထားခဲ့တယ်၊ ညီအစ်ကိုမောင်နှမတွေက သူ့ပြဿနာတွေကို ထောက်ပြတဲ့အခါ၊ သူက ကိုယ့်ကိုယ်ကိုယ် ပြန်မသုံးသပ်ရုံတင်မကဘူး၊ သူက အခြေအနေကို နားလည်ပြီး ကိုယ့်ဘာသာကိုယ် ဆုံးဖြတ်ချက်ချနိုင်တယ်လို့လည်း ယုံကြည်ခဲ့တယ်။ သူက စည်းမျဉ်းတွေကို မရှာဖွေခဲ့ဘူး၊ သူ့လုပ်ဖော်ကိုင်ဖက်တွေကို ဘေးဖယ်ထားခဲ့ပြီး လူတွေကို ရှင်းလင်းပစ်ဖို့ အချက်အလက်တွေကို သူ့သဘောနဲ့သူ စီစဉ်ခဲ့တယ်၊ သင့်တော်မှုမရှိတဲ့ ကြီးကြပ်ရေးမှူးတစ်ယောက်ကိုလည်း ခန့်အပ်ခဲ့တယ်၊ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်ခဲ့တယ်၊ တခြားသူတွေပြောတာကိုလည်း လျစ်လျူရှုခဲ့တယ်။ လီချန်ရဲ့ ဒီအပြုအမူတွေက အန္တိခရစ်တွေဟာ အရာရာကို “တစ်ကိုယ်တော်” လုပ်ဆောင်ပုံနဲ့ပတ်သက်တဲ့ ဘုရားသခင်ရဲ့ဖော်ထုတ်မှုနဲ့ အတိအကျ မကိုက်ညီဘူးလား။ သူက အသင်းတော်ကို ထိန်းချုပ်ဖို့ အာဏာကို လက်ဝါးကြီးအုပ်ခဲ့ပြီး အသင်းတော်အလုပ်ကို အနှောင့်အယှက်ဖြစ်စေခဲ့တယ်၊ ဒါက ဘုရားသခင်ဖော်ထုတ်ခဲ့တဲ့ အန္တိခရစ်တွေရဲ့ အပြုအမူအတိအကျပဲ။ သူက အန္တိခရစ်ရဲ့လမ်းကြောင်းကို စတင်လျှောက်လှမ်းနေခဲ့ပြီ။ ခေါင်းဆောင်တွေနဲ့ အမှုဆောင်တွေက သူ့ပြဿနာတွေကို သုံးလေးခေါက် ထောက်ပြခဲ့ပေမဲ့ သူက ဘယ်တော့မှ အလေးအနက်မထားခဲ့ဘူး။ အထက်ခေါင်းဆောင်က စည်းမျဉ်းတွေအပေါ်မူတည်ပြီး သူ့ကို ဖြုတ်ချခဲ့တာက လုံးဝသင့်တော်ပါတယ်။

ကျွန်မ ပြန်မသုံးသပ်ဘဲ မနေနိုင်ခဲ့ဘူး၊ “လီချန်နဲ့ ဒီလောက်အချိန်ကြာကြီး ဆက်ဆံခဲ့ပြီးမှ ဘယ်လိုဖြစ်လို့ ငါက သူ့ကို ပိုင်းခြားသိမြင်နိုင်တာမျိုး မရှိခဲ့ရတာလဲ၊ ဘယ်လိုဖြစ်ပြီး သူက သမ္မာတရားလက်တွေ့ကျမှုရှိတယ်လို့တောင် ထင်ပြီး သူ့ကို အထင်ကြီးလေးစားခဲ့မိတာလဲ” လို့ပေါ့။ ရှာဖွေနေတုန်းမှာပဲ ဒီဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ် “အပြင်ပန်းအားဖြင့် ဝိညာဉ်ရေးပြည့်ဝသယောင်၊ မြင့်မြတ်သယောင် ခံ့ညားပြီး ကြီးမြတ်သယောင် ထင်ရသောသူများ၏ အထင်အမြင်မှားစေခြင်းကို မကြာခဏခံရသော လူအချို့ရှိလေသည်။ စကားများ နှင့် အယူဝါဒများကို ကျွမ်းကျင်စွာ ပြောဆိုနိုင်သောသူများနှင့် ၎င်းတို့၏ အဟောအပြောနှင့် လုပ်ရပ်များမှာ လေးစားထိုက်သယောင် ထင်ရသောသူများနှင့်ပတ်သက်၍၊ ၎င်းတို့၏ အထင်အမြင်မှားစေခြင်းကို ခံရသူများသည် ၎င်းတို့လုပ်ရပ်များ၏ အနှစ်သာရ၊ ၎င်းတို့လုပ်ဆောင်ချက်များ၏ နောက်ကွယ်မှ နိယာမများ၊ ၎င်းတို့၏ ရည်မှန်းချက်ပန်းတိုင်များမှာ မည်သည်တို့ဖြစ်ကြောင်းကို မည်သည့်အခါမျှ ကြည့်ရှုစစ်ဆေးခြင်း မပြုလုပ်ဖူးကြပေ။ ထို့အပြင် သူတို့သည် ထိုလူတို့က ဘုရားသခင်ကို အမှန်တကယ် နာခံခြင်းရှိ မရှိကို မည်သည့်အခါမျှ စစ်ဆေးကြည့်ရှုခြင်း မရှိခဲ့ကြသည့်အပြင်၊ ထိုလူတို့သည် ဘုရားသခင်ကို စစ်မှန်စွာ ကြောက်ရွံ့ပြီး မကောင်းမှုကို ရှောင်သောသူ ဟုတ်မဟုတ်ကို မည်သည့်အခါမျှ မစိစစ်ခဲ့ကြဖူးပေ။ သူတို့သည် ထိုလူတို့၏ လူ့သဘာဝအနှစ်သာရကို မည်သည့်အခါမျှ သတိပြုမိခဲ့ခြင်း မရှိပေ။ ထို့ထက် ထိုသူတို့နှင့် သိကျွမ်းလာသည့် ပထမခြေလှမ်းမှစတင်ကာ သူတို့သည် တဖြည်းဖြည်းချင်း ထိုလူတို့ကို အားကျခြင်း၊ ကြည်ညိုလေးစားခြင်း ဖြစ်လာပြီး၊ အဆုံးတွင် ထိုလူတို့သည် သူတို့၏ ကိုးကွယ်ရာပုဂ္ဂိုလ်များ ဖြစ်လာတော့သည်။ ထိုမျှမက လူအချို့၏ စိတ်ထဲတွင်ကား သူတို့ဆည်းကပ်သော ကိုးကွယ်ရာ ပုဂ္ဂိုလ်များ၊ ၎င်းတို့၏ မိသားစုများနှင့် အလုပ်များကို စွန့်လွှတ်နိုင်ကြသည်ဟု သူတို့ ယုံကြည်သောသူများနှင့် အပေါ်ယံတွင် အဖိုးအခပေးနိုင်ဟန်ရှိသောသူများ၊ ထိုပုဂ္ဂိုလ်များမှာ ဘုရားသခင်ကို အမှန်တကယ် ကျေနပ်စေသောသူများနှင့် အဆုံးသတ်ကောင်းများနှင့် ခရီးဆုံး ပန်းတိုင်ကောင်းများကို အမှန်တကယ် ရရှိနိုင်သောသူများပင် ဖြစ်ကြသည်။ သူတို့၏ စိတ်ထဲတွင်မူ ဤကိုးကွယ်ရာ ပုဂ္ဂိုလ်များမှာ ဘုရားသခင် ချီးမွမ်းသောသူများ ဖြစ်ကြသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ စိတ်နေသဘောထားနှင့် သူ့အမှုတော်မှရရှိမည့် ရလဒ်များကို သိနားလည်ပုံ) ဘုရားနှုတ်ကပတ်တော်တွေကနေ ကျွန်မ နားလည်ခဲ့တာက၊ လီချန်ကို ကျွန်မ ကိုးကွယ်ခဲ့တာဟာ အဓိကအားဖြင့် ရှင်းလင်းပစ်တဲ့အလုပ်ကို သူကြီးကြပ်နေတုန်းက သူရခဲ့တဲ့အကျိုးရလဒ်တွေနဲ့၊ သူ့ရဲ့အလုပ်လုပ်နိုင်စွမ်းအားကောင်းလို့ပဲ။ သူ့မှာ ဉာဏ်ရည်နဲ့ ဆုကျေးဇူးတချို့လည်းရှိခဲ့ပြီး၊ လူတွေရဲ့အခြေအနေတွေကို ပစ်မှတ်ထားတဲ့ ဆီလျော်တဲ့ ဘုရားနှုတ်ကပတ်တော်တွေကို ရှာဖွေပြီး မိတ်သဟာယဖွဲ့နိုင်ခဲ့တယ်၊ ဒါကြောင့် သူက သမ္မာတရားကို နားလည်ပြီး လက်တွေ့ကျမှုရှိတယ်လို့ ကျွန်မ ထင်ခဲ့တယ်။ ဒါပေမဲ့ အဖြစ်မှန်တွေကပြသခဲ့တာက၊ လီချန်ဟာ သူထုတ်ဖော်ခဲ့တဲ့ ဆိုးရွားတဲ့အန္တိခရစ်စိတ်သဘောထားကို၊ လုံးဝသတိမထားမိခဲ့ဘူး။ သူက ခေါင်းဆောင်တွေရဲ့ပြုပြင်မှုကို လက်ခံဖို့ ဆန္ဒမရှိခဲ့ဘူး၊ သူက သမ္မာတရားကို လက်မခံဘဲ ပုံမှန်အားဖြင့် အယူဝါဒတွေနဲ့ပဲ ကိုယ့်ကိုယ်ကိုယ် ပြင်ဆင်ခဲ့တယ်ဆိုတာ ရှင်းနေခဲ့တယ်။ သူက ရလဒ်တွေရပြီး လူတွေ သူ့ကို အထင်ကြီးလေးစားအောင်လုပ်ဖို့ သူ့တာဝန်နဲ့ အလုပ်ရှုပ်နေခဲ့တယ်၊ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့ သမ္မာတရားကို လုံးဝမလိုက်စားခဲ့ဘူး၊ ဒါတောင်မှ ကျွန်မက သူ့ကို ရုပ်တုတစ်ခုလို ကိုးကွယ်ခဲ့ပြီး သူ့စံနမူနာကိုတောင် လိုက်လျှောက်ခဲ့တယ်၊ ကျွန်မ ဘယ်လောက်တောင် အသိဉာဏ်မဲ့ခဲ့လိုက်သလဲ။ ဘုရားသခင်က ပေတရုကို အသိအမှတ်ပြုခဲ့ပုံကို ကျွန်မ စဉ်းစားမိတယ်၊ အကြောင်းကတော့ သူက သူ့ရဲ့နေ့စဉ်အသက်တာနဲ့ သူ့တာဝန်နှစ်ခုလုံးမှာ၊ သမ္မာတရားကို ရှာဖွေပြီး ဘုရားသခင်ရဲ့ရည်ရွယ်ချက်တွေကို အထမြောက်အောင် အာရုံစိုက်ခဲ့လို့ပဲ။ သေးငယ်တဲ့ကိစ္စတိုင်းမှာ သူက သူ့ရဲ့အရင်စိတ်သဘောထားကို ပြောင်းလဲဖို့ အာရုံစိုက်ခဲ့တယ်။ ဆန့်ကျင်ဘက်အနေနဲ့ ကျွန်မကတော့ လူတွေကို သူတို့ရဲ့ဉာဏ်ရည်နဲ့ ဆုကျေးဇူးတွေ၊ သူတို့လုပ်ခဲ့တဲ့အလုပ်နဲ့ အပေါ်ယံမှာ သူတို့ခံစားခဲ့ရတဲ့ဆင်းရဲဒုက္ခတွေအပေါ်မူတည်ပြီး အကဲဖြတ်ခဲ့တယ်။ လူတွေကို အကဲဖြတ်ရာမှာ ကျွန်မရဲ့အမြင်က ဘုရားသခင်ရဲ့တောင်းဆိုချက်တွေကို ချိုးဖောက်နေတယ်ဆိုတာကို ကျွန်မ တွေ့ခဲ့ရတယ်။ လီချန်ဖြုတ်ချမခံခဲ့ရရင်၊ ကျွန်မ ဒီကိစ္စတွေကို ပြန်သုံးသပ်ခဲ့မှာမဟုတ်သလို၊ သူ့စံနမူနာကိုလည်း ဆက်ပြီး လိုက်လျှောက်နေခဲ့ဦးမှာပဲ။ ဒီအချိန်မှာ ဘုရားသခင်က ဒီလိုလူတွေ၊ ဖြစ်ရပ်တွေ၊ အမှုအရာတွေကို စီစဉ်ညွှန်ကြားပေးခဲ့တဲ့အတွက် ကျွန်မ တကယ်ကို ကျေးဇူးတင်မိတယ်။ ဒါက ဘုရားသခင်က ကျွန်မကို ကယ်တင်နေတာပဲ။ အသင်းတော်ထဲက ညီအစ်ကိုမောင်နှမတချို့က လီချန်ကို ခုထိ ပိုင်းခြားသိမြင်နိုင်ခြင်းမရှိသေးတာကို တွေ့ရတော့၊ ထင်ရာမြင်ရာ ပြုမူတယ်ဆိုတာ ဘာကိုဆိုလိုတဲ့အကြောင်း သူတို့နဲ့ ကျွန်မ မိတ်သဟာယဖွဲ့ခဲ့တယ်၊ လူတွေကို သူတို့ရဲ့အပေါ်ယံအသွင်အပြင်ကိုပဲကြည့်ပြီး အကဲမဖြတ်သင့်ပုံ၊ သူတို့က ဘုရားနှုတ်ကပတ်တော်တွေအတိုင်း ပြုမူသလား၊ အသင်းတော်အလုပ်ကို ထိန်းသိမ်းဖို့ သမ္မာတရားကို လက်တွေ့လုပ်ဆောင်နိုင်သလားဆိုတာကို ကြည့်ပြီး အကဲဖြတ်သင့်တယ်ဆိုတာနဲ့ပတ်သက်ပြီးလည်း မိတ်သဟာယဖွဲ့ခဲ့တယ်။ နားထောင်ပြီးတဲ့နောက်မှာ ညီအစ်ကိုမောင်နှမတွေက လီချန်ကို တော်တော်လေး ပိုင်းခြားသိမြင်နိုင်ခဲ့ကြတယ်။

နောက်ပိုင်းမှာ ကျွန်မ ဆက်ပြီး ပြန်သုံးသပ်ခဲ့တယ်၊ လီချန်ဖြုတ်ချခံရတာကို ကျွန်မ ဘာလို့ ဒီလောက်ပြင်းပြင်းထန်ထန် တုံ့ပြန်ခဲ့ပြီး ချက်ချင်း စိတ်ဓာတ်ကျသွားခဲ့ရတာလဲ။ ကျွန်မ ကိုယ့်ကိုယ်ကိုယ် ဆန်းစစ်ကြည့်တော့၊ လီချန်လိုမျိုး ကျွန်မထက် အရာရာမှာသာတဲ့လူတစ်ယောက်က ဖြုတ်ချခံရနိုင်ရင်၊ ကျွန်မလည်း ဖြုတ်ချခံရဖို့ နီးစပ်နေပြီဆိုတဲ့အမြင်ကို ကျွန်မ စွဲကိုင်ထားမှန်း တွေ့ခဲ့ရတယ်။ အဲဒီနောက်မှာတော့ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ် “၎င်းတို့၏ တာဝန်များကို ထမ်းဆောင်သည့် လမ်းကြောင်းတွင် အန္တိခရစ်များသည် ၎င်းတို့၏ ကိုယ်ပိုင် အလားအလာများနှင့် ကံကြမ္မာတို့ကို စဉ်ဆက်မပြတ် တွက်ချက်နေကြသည်။ ၎င်းတို့အနေဖြင့် မိမိတို့၏ တာဝန်များကို ယခု နှစ်ပေါင်းမည်မျှ ထမ်းဆောင်နေပြီး ဖြစ်သည်၊ ဆင်းရဲဒုက္ခမည်မျှ ၎င်းတို့ ခါးစည်းခံပြီးဖြစ်သည်၊ ဘုရားသခင်အတွက် မည်မျှ စွန့်လွှတ်ပြီးဖြစ်သည်၊ အဖိုးအခမည်မျှ ပေးပြီးဖြစ်သည်၊ ၎င်းတို့၏ ခွန်အား မည်မျှ သုံးစွဲပြီးဖြစ်သည်၊ ၎င်းတို့၏ ငယ်ရွယ်မှု နှစ်ကာလ မည်မျှကို ၎င်းတို့ စွန့်လွှတ်ပြီးဖြစ်သည်ဆိုသည်နှင့် ယခုတွင် ၎င်းတို့အနေဖြင့် ဆုလာဘ်များနှင့် သရဖူတစ်ခု ရရှိရန် ခံစားပိုင်ခွင့်ရှိမရှိ၊ ဤနှစ်ကာလ အနည်းငယ်တွင် မိမိတို့တာဝန်များကို ထမ်းဆောင်ရင်း လုံလောက်သည့် အရင်းအနှီးကို ၎င်းတို့ စုဆောင်းပြီးခြင်း ရှိမရှိ၊ ဘုရားသခင်၏ အမြင်တွင် ၎င်းတို့သည် သူ့ရှေ့၌ မျက်နှာသာရသောလူတစ်ဦး ဟုတ်မဟုတ်ဆိုသည်နှင့် ဘုရားသခင်၏ အမြင်တွင် ၎င်းတို့သည် ဆုလာဘ်များနှင့် သရဖူတစ်ခု ရရှိနိုင်သည့် လူတစ်ဦး ဟုတ်မဟုတ်ဟူသည်တို့ ဖြစ်သည်။...၎င်းတို့သည် မိမိတို့ကိုယ်ပိုင် ရည်မှန်းချက်များနှင့် လိုအင်ဆန္ဒများကို သမ္မာတရားအဖြစ်၊ အသက်တာတွင် တစ်ခုတည်းသော ရည်မှန်းချက်များအဖြစ်လည်းကောင်း၊ တရားအမျှတဆုံးသော တာဝန်တစ်ခုအဖြစ်လည်းကောင်း သဘောထားလျက် ခိုင်မာစွာ ဆုပ်ကိုင်ထားကြသည်။ လူတစ်ဦး၏ စိတ်သဘောထား မပြောင်းလဲလျှင် ထိုသူသည် အစဉ်ထာဝရ ဘုရားသခင်၏ ရန်သူ ဖြစ်လိမ့်မည်ဟူသည့် သမ္မာတရားကို ၎င်းတို့ မသိကြသကဲ့သို့ လူတစ်ဦးကို ဘုရားသခင်က မည်သည့် ကောင်းချီးများပေးပြီး လူတစ်ဦးကို ဘုရားသခင် ဆက်ဆံပုံမှာ ၎င်းတို့၏ အစွမ်းအစ၊ ဆုကျေးဇူးများ၊ ပါရမီများ သို့မဟုတ် အရင်းအနှီးတို့ကို အခြေမခံဘဲ သမ္မာတရားကို မည်မျှ ၎င်းတို့ လက်တွေ့လုပ်ဆောင်သည်ကိုလည်းကောင်း၊ သမ္မာတရား မည်မျှ ရရှိသည်ကိုလည်းကောင်း၊ ၎င်းတို့က ဘုရားသခင်ကို ကြောက်ရွံ့ပြီး မကောင်းမှုကို ရှောင်ကြဉ်သည့် လူတစ်ဦး ဟုတ်မဟုတ် ဟူသည်ကိုလည်းကောင်း အခြေခံသည်ကို မသိကြပေ။ ဤသည်တို့မှာ အန္တိခရစ်များ လုံးဝ နားလည်လိမ့်မည် မဟုတ်သည့် သမ္မာတရားများ ဖြစ်သည်။ အန္တိခရစ်များက ဤအရာကို လုံးဝ မြင်ကြလိမ့်မည် မဟုတ်သကဲ့သို့ ဤသည်မှာ ၎င်းတို့ အနုံအဆုံးသောနေရာ ဖြစ်သည်။ အစမှအဆုံးထိ ၎င်းတို့၏ တာဝန်အပေါ် အန္တိခရစ်များ၏သဘောထားမှာ အဘယ်နည်း။ ၎င်းတို့သည် မိမိ၏တာဝန်ကို လုပ်ဆောင်ခြင်းက အပေးအယူတစ်ခု ဖြစ်ကြောင်း၊ မိမိတို့၏တာဝန်တွင် အသုံးခံဆုံးသောသူ၊ ဘုရားအိမ်တော်အတွက် အကြီးမားဆုံးသော ပံ့ပိုးမှုပြုလုပ်ပြီး ဘုရားအိမ်တော်တွင် နှစ်အများဆုံး သည်းညည်းခံသောသူ မည်သူမဆိုသည် ကောင်းချီးခံစားရပြီး အဆုံးတွင် သရဖူတစ်ခု ရရှိမည့် သာ၍ မြင့်မားသော အခွင့်အရေးတစ်ခု ရှိကြလိမ့်မည်ဟု ယုံကြည်ကြသည်။ ဤသည်မှာ အန္တိခရစ်များ၏ တွေးခေါ်ဆင်ခြင်မှုစနစ်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်တွေကနေ ကျွန်မတွေ့ခဲ့ရတာက အန္တိခရစ်တွေဟာ သူတို့တာဝန်တွေကို အပေးအယူတစ်ခုလို သဘောထားကြတယ်၊ အလုပ်ပိုလုပ်တာနဲ့ သူတို့တာဝန်မှာရတဲ့အကျိုးရလဒ်တွေကို ဘုရားသခင်ဆီက ကောင်းချီးတွေနဲ့လဲလှယ်ဖို့အတွက် အပေးအယူလုပ်တဲ့ပစ္စည်းတွေအဖြစ် အသုံးပြုကြတယ်။ ဒါက အန္တိခရစ်တွေရဲ့ ဆင်ခြင်တွေးခေါ်မှုစနစ်ပဲ။ ကျွန်မလည်း ဒီအမြင်ကို စွဲကိုင်ခဲ့တယ်။ ကျွန်မထက် အရာရာမှာထူးချွန်တဲ့လူတစ်ယောက် ဖြုတ်ချခံလိုက်ရတာကို တွေ့တဲ့အခါ၊ အနှေးနဲ့အမြန်ဆိုသလို ကျွန်မလည်း ဖြုတ်ချခံရတော့မယ်လို့ ထင်ခဲ့တယ်။ ကျွန်မရဲ့အနာဂတ်ရှေ့ရေးတွေက မသေချာဘူးလို့ ခံစားခဲ့ရတယ်၊ အဲဒါကြောင့် ကျွန်မ အပျက်သဘောဆောင်သွားတယ်။ တကယ်တော့ လူတွေကို အကဲဖြတ်တဲ့ ဘုရားသခင်ရဲ့စံနှုန်းတွေက သူတို့ ဘယ်လောက်ဆုကျေးဇူးရှိသလဲ၊ ဒါမှမဟုတ် သူတို့ ဘယ်လောက်ဆင်းရဲဒုက္ခခံ၊ အလုပ်လုပ်ပုံပေါ်သလဲဆိုတာကို အခြေမခံဘဲ၊ သူတို့တာဝန်တွေမှာ သမ္မာတရားကို ဘယ်လောက်လက်တွေ့လုပ်ဆောင်ပြီး ရရှိသလဲဆိုတာကိုပဲ အခြေခံတယ်။ ဒီကြားထဲမှာ ကျွန်မကတော့ လူတွေကို ဘုရားနှုတ်ကပတ်တော်တွေအတိုင်းမဟုတ်ဘဲ ကိုယ့်ရဲ့အယူအဆတွေ၊ စိတ်ကူးတွေအပေါ်အခြေခံပြီး အကဲဖြတ်ခဲ့တယ်၊ ဆုကျေးဇူးရှိပြီး အလုပ်ကြိုးစားတဲ့လူတွေက ဘုရားသခင်ရဲ့ရည်ရွယ်ချက်နဲ့ ကိုက်ညီပြီး ကိုယ်တော်ရဲ့အသိအမှတ်ပြုမှုကို ရရှိလိမ့်မယ်လို့ ထင်ခဲ့တယ်။ ဒါကြောင့် လီချန်ဖြုတ်ချခံလိုက်ရတယ်လို့ ကြားတဲ့အခါ ကျွန်မ လက်မခံနိုင်ခဲ့ဘဲ၊ သူ့ကို ဘာလို့ဖြုတ်ချခဲ့တာလဲဆိုတာကို ခေါင်းဆောင်တွေကို မေးခွန်းထုတ်ပြီး သူ့အတွက် တရားမျှတမှုကိုတောင် ရှာဖွေချင်ခဲ့တယ်။ တကယ်တော့ ကျွန်မက လီချန်ကို ကူညီခဲ့တာက ကျွန်မ ပြန်ငြင်းခုံဖို့အတွက် မူမမှန်တဲ့ အကြောင်းပြချက်တစ်ခုသက်သက်ပဲ ဖြစ်ခဲ့တယ်။ နောက်ထပ်ဖြုတ်ချခံရတဲ့သူက ကျွန်မဖြစ်မှာကို စိုးရိမ်ခဲ့ပြီး ကိုယ့်အတွက် အနာဂတ်ကောင်းမရှိမှာကိုလည်း ကြောက်ခဲ့တယ်။ ခေါင်းဆောင်တွေကို မေးခွန်းထုတ်ချင်တဲ့ ကျွန်မရဲ့ဆန္ဒနောက်ကွယ်မှာ အဓိကအားဖြင့် ဘုရားသခင်ကို မေးခွန်းထုတ်ချင်တဲ့ဆန္ဒ၊ ဘုရားသခင်က မမျှတဘူး၊ လူတွေအပေါ် အရမ်းတောင်းဆိုလွန်းတယ်လို့ စောဒကတက်ချင်တဲ့ဆန္ဒပဲ ရှိခဲ့တယ်။ ကျွန်မက ဖန်ဆင်းခံတစ်ယောက်ရဲ့နေရာမှာ မရပ်တည်ခဲ့ဘဲ ဘုရားသခင်ရဲ့အလုပ်ကို ကျိုးနွံနာခံခဲ့တာမျိုးမရှိဘူး၊ အဲဒီအစား ဘုရားသခင်ကို ငြင်းခုံပြီး ပွက်ပွက်ညံအောင် ကန့်ကွက်နေခဲ့တယ်။ အဲဒီအခါမှသာ ကျွန်မထုတ်ဖော်ခဲ့တဲ့အရာရဲ့သဘာဝ ဘယ်လောက်ဆိုးရွားတယ်ဆိုတာကို ကျွန်မ သဘောပေါက်ခဲ့တယ်။ ပေါလုက သူလုပ်ခဲ့တဲ့အလုပ်ကို အရင်းအနှီးအဖြစ်အသုံးပြုပြီး ဘုရားသခင်ကို ပွက်ပွက်ညံအောင် ကန့်ကွက်ခဲ့တယ်၊ ကိုယ်တော်ဆီကနေ ဖြောင့်မတ်ခြင်းသရဖူကို တောင်းဆိုခဲ့တယ်ဆိုတာကို ကျွန်မ စဉ်းစားမိတယ်။ နောက်ဆုံးမှာတော့ သူက ဘုရားသခင်ရဲ့အပြစ်ဒဏ်ပေးတာနဲ့ ကျိန်တာကို ခံခဲ့ရတယ်။ ကျွန်မသာ နောင်တမရသေးရင်၊ ကျွန်မတာဝန်မှာ ဘယ်လောက်ပဲ ဆင်းရဲဒုက္ခခံပါစေ ဘုရားသခင်က ကျွန်မကို အသိအမှတ်ပြုမှာမဟုတ်ဘူး၊ နောက်ဆုံးမှာတော့ ပေါလုလိုမျိုးပဲ အပြစ်ပေးခံရမှာပဲ။ လီချန်ဖြုတ်ချခံရတာက ကျွန်မအတွက် သတိပေးချက်တစ်ခုဖြစ်ခဲ့ပြီး၊ ကျွန်မ ဘုရားသခင်ကို ယုံကြည်ပေမဲ့ လူတွေကို ကိုးကွယ်နေခဲ့ပြီး လမ်းမှားကို လျှောက်လှမ်းနေခဲ့တယ်ဆိုတာကို ကျွန်မ သိမြင်စေခဲ့တယ်။ ဒါက ဘုရားသခင်က ကျွန်မကို ချစ်တာ၊ ကယ်တင်နေတာပဲလို့ လှိုက်လှိုက်လှဲလှဲ ခံစားခဲ့ရတယ်။

လီချန်ဖြုတ်ချခံရပြီးတဲ့နောက်မှာ သူ ခဏလောက် ပြန်သုံးသပ်ခဲ့တယ်၊ သူ့ရဲ့ဖောက်ပြန်ပျက်စီးတဲ့ စိတ်သဘောထားအပေါ် နားလည်မှုတချို့ ရရှိခဲ့ပြီး၊ အသင်းတော်က သူ့ကို တာဝန်တစ်ခု ပြန်လည်ခန့်အပ်ခဲ့တယ်။ အခု ကျွန်မ လီချန်နဲ့အတူ ကိုယ့်တာဝန်ပြန်ထမ်းဆောင်နေပြီ၊ ဒါပေမဲ့ အရင်ကလို သူ့ကို ကျွန်မ မကိုးကွယ်တော့ဘူး။ အဲဒီအစား သူပြောတဲ့စကားက ဘုရားနှုတ်ကပတ်တော်တွေအပေါ် အခြေခံသလားဆိုတာကို ပိုင်းခြားသိမြင်ဖို့ အာရုံစိုက်ခဲ့တယ်။ ကျွန်မမှာ မတူညီတဲ့အမြင်တွေရှိရင်၊ အဲဒါတွေကို ကျွန်မ တင်ပြတယ်၊ နားမလည်တဲ့အရာတွေအတွက် သမ္မာတရားစည်းမျဉ်းတွေကို ကျွန်မ ရှာဖွေတယ်၊ ရှင်းရှင်းလင်းလင်းမမြင်နိုင်တဲ့ကိစ္စတွေကို ခေါင်းဆောင်တွေဆီ ကျွန်မ အစီရင်ခံတယ်။ ဒီလိုနည်းနဲ့ လက်တွေ့လုပ်ဆောင်တော့ ကျွန်မက စည်းမျဉ်းတချို့ကို နားလည်နိုင်ပြီး ရှေ့ဆက်ဖို့လမ်းကြောင်းတစ်ခုကို ရှာတွေ့နိုင်ခဲ့တယ်။ ဒီအတွေ့အကြုံကနေတစ်ဆင့်၊ သမ္မာတရားကို ရှာဖွေခြင်းရဲ့အရေးကြီးပုံကို ကျွန်မ နားလည်လာခဲ့ပြီး၊ ကိုယ့်တာဝန်ကို ထမ်းဆောင်တုန်းက ကျွန်မလုပ်ခဲ့တဲ့ စည်းမျဉ်းချိုးဖောက်တဲ့အရာတွေကို ပြန်သုံးသပ်တာမျိုးကို ကျွန်မ စပြီး အာရုံစိုက်ခဲ့တယ်။ ညီအစ်ကိုမောင်နှမတွေကိုလည်း သူတို့တာဝန်တွေမှာ သမ္မာတရားစည်းမျဉ်းတွေကို ရှာဖွေဖို့ ကျွန်မ ဦးဆောင်ခဲ့တယ်၊ အဲဒီလိုနဲ့ လူတိုင်းက အပေါ်ယံလုပ်ဆောင်ချက်တွေကို အာရုံစိုက်တာရပ်ပြီး အဲဒီအစား သမ္မာတရားကို လိုက်စားပြီး စည်းမျဉ်းတွေအတိုင်း သူတို့တာဝန်တွေကို ထမ်းဆောင်ဖို့ အာရုံစိုက်လာကြမှာပေါ့။ ဒီအတွေ့အကြုံက အရာရာအပေါ်ထားတဲ့ ကျွန်မရဲ့မှားယွင်းတဲ့အမြင်ကို ပြုပြင်ပေးခဲ့ပြီး၊ ဘုရားသခင်ရဲ့ကယ်တင်ခြင်းအတွက် ကျွန်မ ကျေးဇူးတင်ပါတယ်။


၇၄။ သူတစ်ပါးတို့၏ အကူအညီနှင့် အကြံဉာဏ်ကို ကိုင်တွယ်ရန်နည်းလမ်း

၂၀၂၂ခုနှစ်၊ ဒီဇင်ဘာလ ၃၁ ရက်နေ့၊ စနေနေ့၊ နေသာတယ်၊

အချိန်က အမြန်ကုန်သွားတယ်။ ကျွန်မ ဗီဒီယိုအလုပ် ကြီးကြပ်ရေးမှူးတစ်ယောက်ဖြစ်လာတာ နှစ်လရှိသွားပြီ။ သတိတောင် မထားမိခဲ့ဘူး။ အခုရက်ပိုင်းမှာ ကျွန်မ အများကြီးရလိုက်သလို ခံစားမိတယ်။ ညီအစ်ကိုမောင်နှမတွေရဲ့ အခြေအနေတွေကို ဖြေရှင်းတဲ့နေရာမှာ ဖြစ်စေ အလုပ်ပြဿနာတွေကို မိတ်သဟာယဖွဲ့တာဖြစ်စေ ကျွန်မက ပိုပိုပြီး သက်သောင့်သက်သာရှိသလို ခံစားရတယ်။ ကျွန်မက အစွမ်းအစနည်းနည်းရှိပြီး ဒီအလုပ်ကို ကျွန်မလုပ်နိုင်တဲ့ပုံစံရှိတယ်။ အော်၊ ဒါနဲ့ မနက်ဖြန်က နှစ်သစ်ကူးနေ့ဆိုတော့ လီရန်က ကိစ္စတစ်ခုကို ကိုင်တွယ်ဖို့အတွက် အိမ်ကို သုံးလေးရက်ကြာ ပြန်သွားခဲ့ရတယ်။ သူက ကြီးကြပ်ရေးမှူးတစ်ယောက်ဖြစ်တာကြာလှပြီ၊ ကျွန်မကို အမြဲတမ်း ကူညီနေကျပဲ။ ဒါပေမဲ့ ကျွန်မက အခုဆိုရင် လေ့ကျင့်လာတာ သုံးလေးလရှိပြီဆိုတော့ ကျွန်မနားမှာ သူမရှိဘဲနဲ့တောင် အလုပ်ကို စီစဉ်နိုင်တယ်လို့ ခံစားရတယ်။ အခုရက်ပိုင်းမှာ ညီအစ်ကိုမောင်နှမတွေလုပ်နေတဲ့ ဗီဒီယိုတွေက စံမမီဘဲ သူတို့တွေက အပျက်သဘောဆောင်လာကြတယ်။ ကျွန်မက သူတို့ဆီကို စာနဲ့အမြန်ဆုံး မိတ်သဟာယဖွဲ့ဖို့လိုပြီ။ ဘုရားရဲ့ ရည်ရွယ်ချက်တွေကို သူတို့နားလည်ပြီး သူတို့ရဲ့ အပျက်သဘောဆောင်တဲ့ အခြေအနေတွေကို လွတ်မြောက်နိုင်ဖို့ ကျွန်မ မျှော်လင့်မိတယ်။

၂၀၂၃ခုနှစ်၊ ဇန်နဝါရီလ ၂ရက်နေ့၊ တနင်္လာနေ့၊ တိမ်ကင်းစင်ရာမှ တိမ်ထူထပ်၊

ဒီနေ့ ညီအစ်ကိုမောင်နှမတချို့ဆီကနေ ကျွန်မ စာတွေရတယ်။ ကျွန်မတို့ မိတ်သဟာယက သူတို့တွေကို တကယ်ကို ကူညီပေးခဲ့တယ်၊ နောင်မှာ သူတို့ကျွမ်းကျင်မှုတွေကို တိုးတက်အောင်လုပ်ပြီး သူတို့တာဝန်ကို ကောင်းကောင်းလုပ်ချင်စိတ်ရှိတယ်ဆိုပြီး ပြောထားတယ်။ ဒီစာတွေကို ဖတ်ရတော့ ကျွန်မ အရမ်းပျော်ပြီး “တွေ့လား၊ တကယ့်ပြဿနာတချို့ကို ငါ တကယ်ဖြေရှင်းနိုင်တယ်” ဆိုပြီး တွေးမိတယ်။ ပြီးတော့ ကျွန်မ ကိုယ့်ကိုယ်ကိုယ် ချီးမွမ်းခဲ့တယ်။ လီရန်က ဒီညနေ ပြန်ရောက်လာတယ်။ ပြီးခဲ့တဲ့ သုံးလေးရက်မှာ အလုပ်က ဘယ်လိုအခြေအနေရှိနေလဲဆိုတာကို သူက ကျွန်မကို မေးပြီး သတိပေးတယ်။ “လူတိုင်းရဲ့ အခြေအနေတွေကို ဖြေရှင်းတာသက်သက်က မလုံလောက်ဘူး။ နည်းစနစ်တွေ၊ စည်းမျဉ်းတွေကိုလည်း သူတို့ကို မိတ်သဟာယဖွဲ့ပေးဖို့လိုတယ်။ မဟုတ်ရင် အရည်အသွေးကောင်းတဲ့ ဗီဒီယိုတွေကို လုပ်နိုင်မှာမဟုတ်ဘူး” တဲ့။ ကျွန်မက သူပြောတာကို သဘောတူသလိုလိုဖြစ်ခဲ့ပါတယ်။ ဒါပေမဲ့ သူ့ရဲ့ ဘဝင်မကျဘဲ မကျေမနပ်ဖြစ်တဲ့လေသံကြောင့် ကျွန်မ ကသိကအောက် ဖြစ်သွားတယ်။ “ကောင်းတဲ့အရာတစ်ခုကို ကျွန်မ အခုပဲလုပ်ခဲ့တာကို ရှင်မမြင်ဘူးလား။ ဒီအမှားလေးကို ဘာကြောင့် မဲနေတာလဲ” ပေါ့။ သူက “လူတွေရဲ့ အခြေအနေတွေကိုပဲ ဖြေရှင်းပြီး ထားလိုက်လို့မရဘူး” လို့ ပြောတာကို ကျွန်မ သုံးလေးခေါက်ကြားရပြီးနောက်မှာ ဒီလိုလုပ်လိုက်တာက ကျွန်မကပဲ တော်တော်ဉာဏ်ရည်နိမ့်နေသလိုမျိုးပဲ ပေါ့။ “ကျွန်မလည်း ကိစ္စတွေကို သေချာစဉ်းစားပြီး လုပ်တာပါ။ ရှင်က မတွေးမိလိုက်တဲ့ အချိန်ခဏမှာ လုပ်မိတဲ့ အမှားတစ်ခုကို ထောက်ပြနေတာပဲ။ ကျွန်မ အဆိုးမြင်ခံရအောင်လုပ်ဖို့များ ရှင်ကြိုးစားနေတာလား။ ပြီးခဲ့တဲ့ သုံးလေးရက်မှာ ကျွန်မလုပ်ခဲ့တဲ့အလုပ်က တန်ဖိုးမရှိနေသလိုပဲ” ပေါ့။ လီရန်က ကျွန်မအလုပ်က ပြဿနာတွေကို အနှစ်ချုပ်နေတုန်းပဲ။ ဒါပေမဲ့ ကျွန်မက ဆက်ပြီး နားထောင်မနေချင်ဘူး။ သူ့ကို ပက်ကနဲ ပြန်ပြောလိုက်တယ်။ “အင်း ရှင်က အကြံဉာဏ်တွေ တအားပြည့်နေရင် ဒါကို တိတိကျကျ ဘယ်လိုလုပ်ရမယ်ဆိုတာ ကျွန်မကို တဲ့တိုးပဲ ပြောပြလိုက်ပါလား” ပေါ့။ လီရန်က ခဏ ကြက်သေသေသွားပြီး အခြေအနေက အနေရခက်သလိုဖြစ်သွားတယ်။ ကျွန်မက ဒီလိုပြောလိုက်ပြီး သူ့ကို အရှက်ရအောင်လုပ်လိုက်မိတာကို သဘောပေါက်သွားတယ်။ အဲဒါနဲ့ ဘုရားကို ကျွန်မ တိတ်တဆိတ်ဆုတောင်းပြီး ကျွန်မကို စိတ်တည်ငြိမ်စေပြီး ကျွန်မရဲ့ စိတ်ခံစားချက်အတိုင်း မလုပ်မိအောင် ကူညီပေးပါလို့ ဆုတောင်းလိုက်တယ်။ ကျွန်မတို့ ဆွေးနွေးတာ အဆုံးသတ်သွားတော့ ကျွန်မ တွေးမိတယ်။ “လီရန်က သူပြောတာ မမှားဘူး။ ဒါပေမဲ့ ငါက ဒါကိုကြားတော့ လက်မခံချင်သေးဘူး။ ဒါက ဖောက်ပြန်ပျက်စီးတဲ့ စိတ်သဘောထားကို ညွှန်ပြတာပဲ။ ဒါပေမဲ့ ငါက ဒါကို ဘယ်လို ဖြေရှင်းရမလဲ” ပေါ့။

၂၀၂၃ခုနှစ်၊ ဇန်နဝါရီလ ၅ရက်နေ့၊ ကြာသာပတေးနေ့၊ တိမ်ထူထပ်၊

ဒီနေ့ ကျွန်မအခြေအနေက အခုတစ်လော ဘယ်လိုအခြေအနေရှိနေတယ်ဆိုတာကို လီရန်က မေးတယ်။ ကျွန်မက “ကောင်းပါတယ်။ နည်းနည်းအားနည်းပြီး အိပ်ချင်နေတာပဲရှိတာပါ” လို့ ပြောလိုက်တယ်။ ကျွန်မက ဒီလိုပြောလိုက်တာနဲ့ တစ်ပြိုင်နက် သူက “ဘာလို့ အိပ်ချင်နေတာလဲ။ ရှင့်တာဝန်အပေါ် ရှင့်သဘောထားကို ပြန်သုံးသပ်ဖို့ မလိုဘူးလား။ ရှင့်အခြေအနေက ကောင်းတယ်လို့ ရှင်ပြောတယ်။ ဒါပေမဲ့ ရှင့်အခြေအနေက ပုံမှန်ဆိုရင် ရှင်တာဝန်ယူရတဲ့အလုပ်က ဘာလို့ ဘာရလဒ်မှမရနေတာလဲ။ ရှင့်ရဲ့ နောက်ဆုံးဗီဒီယိုကလည်း ထွက်မလာသေးဘူး။ ဒါဆို ရှင့်အချိန်တွေအကုန်လုံးကို ဘယ်မှာအသုံးချနေတာလဲ” ဆိုပြီး ပြန်ပြောတယ်။ နောက်တော့ လီရန်က သူ့တာဝန်မှာ ဝတ်ကျေတမ်းကျေလုပ်တဲ့ သူကိုယ်တိုင်ရဲ့ အတွေ့အကြုံကို သုံးရင်း ကျွန်မကို မိတ်သဟာယဖွဲ့ပေးခဲ့တယ်။ ကျွန်မက မတရားခံရသလို ခံစားမိပြီး ပြန်ပြောချင်တာတွေ အများကြီးရှိခဲ့တယ်။ “ကျွန်မက ဝတ်ကျေတမ်းကျေလုပ်နေတာလား။ မဟုတ်ပါဘူး။ ကျွန်မက ဝတ်ကျေတမ်းကျေလုပ်တတ်တဲ့ ကိုယ့်အပြုအမူကို သတိပြုမိပြီးလို့ စပြီးတောင် ပြုပြင်နေပြီ။ ဒီတော့ ကျွန်မက အဲဒီလိုပြုမူနေတဲ့လို့ ရှင်က ဘာလို့ထင်နေသေးတာလဲ။ ရလဒ်တွေမရတဲ့ အကြောင်းရင်းက ကျွန်မရဲ့တာဝန်တွေကို အာရုံမစိုက်တာကြောင့်မဟုတ်ဘူး။ ကိုယ်လုပ်နေတဲ့ဟာက အရေးတကြီးဖြစ်တယ်ဆိုတဲ့စိတ်ကို ထားထားတဲ့အပြင် သုတေသနလုပ်တဲ့ အဆင့်ကို ကျော်လိုက်လို့ရတာမျိုးလည်းမဟုတ်ဘူးလေ။ ဟုတ်လား။ ရှင်က ကျွန်မပြဿနာတွေကို မဲနေပြီး ပုံကြီးချဲ့နေတယ်။ ကျွန်မ တိုးတက်မှုကိုဘာလို့မမြင်တာလဲ။ ကျွန်မကို လုံးဝ ပြည့်စုံနေဖို့ မျှော်လင့်တာလား” ပေါ့။ လီရန်က မိတ်သဟာယပြုပြီးသွားတော့ ရှာရှာကလည်း သူက ဝတ်ကျေတမ်းကျေလုပ်ပြီး သူ့တာဝန်တွေမှာ ဝန်တာထားတဲ့စိတ် မရှိတဲ့အကြောင်းကို ပြောတယ်။ အမှန်ကတော့ သူပြောတဲ့ အပြုအမူတချို့ကို ကျွန်မ ပြခဲ့တယ်။ ဒါပေမဲ့ ဒါကို ကျွန်မ ဝန်မခံချင်ဘဲ ပြန်ပြောလိုက်တယ်။ “ကျွန်မက ကျွန်မတာဝန်ကို အခုရက်ပိုင်းမှာ တော်တော်ကောင်းကောင်းလုပ်နေတယ်လို့ ထင်တယ်။ ရှင်ပြောသလို ကျွန်မတာဝန်တွေမှာ ဝတ်ကျေတမ်းကျေလုပ်နေတာကို ကျွန်မ သတိမထားမိဘူး။ ဒါပေမဲ့ ကျွန်မ ဆုတောင်းပြီး ပြန်သုံးသပ်လိုက်ပါမယ်။ ဟုတ်ပြီလား” ပေါ့။ ကျွန်မစိတ်နှလုံးမှာ အရမ်းကို အတိုက်အခံဖြစ်နေတယ်။ ဒီအခြေအနေက တော်တော်ဆိုးတယ်ဆိုတာကို ကျွန်မ သဘောပေါက်လိုက်ပါတယ်။ အဲဒါနဲ့ တိတ်တိတ်လေး ဆုတောင်းလိုက်တယ်။ “အို ဘုရားသခင် သမီးရဲ့ စိတ်နှလုံးကို စောင့်ရှောက်တော်မူပါ။ ဘယ်သူပဲဖြစ်ပါစေ သမ္မာတရားနဲ့အညီ ပြောသရွေ့ သမီးနားထောင်သင့်ပါတယ်။ ညီအစ်မတွေရဲ့ အပြုသဘောဆောင်တဲ့ ဝေဖန်မှုအပေါ် အတိုက်အခံမဖြစ်ချင်တော့ပါဘူး” လို့ပေါ့။

၂၀၂၃ခုနှစ်၊ ဇန်နဝါရီလ ၆ရက်နေ့၊ သောကြာနေ့၊ တိမ်ထူရာမှ နေသာ၊

မနေ့ညက ကျွန်မ ထုတ်ဖော်ခဲ့တဲ့ စိတ်အခြေအနေအကြောင်းစဉ်းစားတဲ့အခါမှာ ကျွန်မစိတ်နှလုံးက လေးလံတုန်းပဲ။ “ငါဘာကြောင့်အရမ်းကို တဇောက်ကန်းဖြစ်နေရတာလဲ။ သူများတွေက ငါ့ပြဿနာတွေကို ထောက်ပြတာကို ငါဘာကြောင့်မခံနိုင်ရတာလဲ။ ဒါက ဘယ်လိုစိတ်သဘောထားမျိုးလဲ။ တစ်ယောက်ယောက်က ငါ့အကြောင်းတစ်ခုခုကို ပြောတဲ့အခါတိုင်းမှာ ငါက ဒေါသတွေ ထိန်းမနိုင်သိမ်းမရ ထွက်လာတယ်။ ဒီလိုမျိုးနဲ့ ငါ့တာဝန်ကို ဘယ်လိုထမ်းဆောင်နိုင်မှာလဲ၊ ဒါမှမဟုတ် သူများတွေနဲ့ ဘယ်လိုပူးတွဲလုပ်နိုင်မှာလဲ” ပေါ့။ ဒီမနက်မှာ ပြုပြင်ခြင်းအား ကိုင်တွယ်ရန်နည်းလမ်းလို့ ခေါင်းစဉ်တပ်ထားတဲ့ အတွေ့အကြုံနဲ့ဆိုင်တဲ့ ဗီဒီယိုတစ်ခုကို ကျွန်မ ကြည့်ခဲ့ပါတယ်။ အဲဒီထဲမှာ ကျွန်မကို တကယ်တို့ထိတဲ့ ဘုရားနှုတ်ကပတ်တော်တစ်ပိုဒ်ပါတယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်တစ်ဦးသည် ပြုပြင်ခံရသောအခါ သူလုပ်ဆောင်သည့် ပထမဆုံးသောအရာမှာ သူ၏ စိတ်နှလုံးအတွင်းထဲတွင် အတိုက်အခံဖြစ်ပြီး ငြင်းပယ်ခြင်းဖြစ်သည်။ သူသည် တွန်းလှန်တိုက်ခိုက်၏။ အဘယ်ကြောင့်နည်း။ ဤသည်မှာ အန္တိခရစ်များသည် ၎င်းတို့၏ တကယ့်သဘာဝအနှစ်သာရအရ သမ္မာတရားကို အလွန်အမင်း မနှစ်မြို့သကဲ့သို့ မုန်းတီးသောကြောင့်၊ သမ္မာတရားကို လုံးဝ လက်မခံသောကြောင့်ဖြစ်သည်။ အလိုအလျောက်ပင် အန္တိခရစ်၏ အနှစ်သာရနှင့် စိတ်သဘောထားက ၎င်းတို့ကိုယ်တိုင်၏ အမှားများကို ၎င်းတို့အသိအမှတ် မပြုအောင်၊ သို့မဟုတ် ၎င်းတို့ကိုယ်တိုင်၏ ဖောက်ပြန်ပျက်စီးသော စိတ်သဘောထားကို ၎င်းတို့အသိအမှတ် မပြုအောင် ပိတ်ပင်တားဆီးထားသည်။ ဤနှစ်ချက်ကို အခြေခံလျှင် ပြုပြင်ခံရခြင်အပေါ် အန္တိခရစ်၏ သဘောထားသည် ယင်းကို အပြည့်အဝ၊ လုံးလုံး ငြင်းပယ်ခြင်းနှင့် အာခံခြင်းပင် ဖြစ်သည်။ ၎င်းတို့သည် ယင်းကို ၎င်းတို့၏ စိတ်နှလုံးအတွင်းထဲမှ မုန်းတီးပြီး အတိုက်အခံပြုသည်။ အမှန်တကယ် ဆင်ခြင်သုံးသပ်ခြင်း၊ သို့မဟုတ် နောင်တရခြင်းတို့ ရှိဖို့ မဆိုထားနှင့်၊ လက်ခံခြင်း၊ သို့မဟုတ် နာခံခြင်းအရိပ်အယောင် အနည်းငယ်မျှပင် မရှိပေ။ အန္တိခရစ်တစ်ဦးသည် ပြုပြင်ခံရသောအခါ ယင်းကို မည်သူကလုပ်ဆောင်သည်ဖြစ်စေ၊ မည်သည့်အရာနှင့် သက်ဆိုင်သည်ဖြစ်စေ၊ အမှုကိစ္စအတွက် ၎င်းတို့ကို အပြစ်တင်သည့် ပမာဏက မည်မျှရှိသည်ဖြစ်စေ၊ ၎င်းတို့၏ အမှားက မည်မျှ ပေါ်လွင်သည်ဖြစ်စေ၊ ဆိုးယုတ်မှု မည်မျှကို ၎င်းတို့ကျူးလွန်သည်ဖြစ်စေ၊ သို့မဟုတ် ၎င်းတို့၏ ဆိုးယုတ်မှုက အသင်းတော်၏ အလုပ်အတွက် မည်သည့်အကျိုးဆက်များကို ဖန်တီးသည်ဖြစ်စေ အန္တိခရစ်သည် ဤအရာတစ်ခုတစ်လေကိုမျှ ထည့်မစဉ်းစားပေ။ အန္တိခရစ်တစ်ဦးအဖို့၊ သူ့ကို ပြုပြင်နေသူသည် သူတစ်ဦးတည်းကိုသာ ပြောဆိုနေခြင်း၊ သို့မဟုတ် သူ့ကို နှိပ်စက်ရန် အမှားများကို ရှာနေခြင်းဖြစ်သည်။ အန္တိခရစ်များက ၎င်းတို့သည် အနိုင်ကျင့်ခံရပြီး အရှက်ခွဲခံရသည်၊ လူသားတစ်ဦးအနေဖြင့် ဆက်ဆံခံရခြင်းမရှိသကဲ့သို့၊ သိမ်ငယ်အောင်ပြုလုပ်ခံရပြီး အထင်သေးခံရသည်ဟူ၍ပင် တွေးထင်နိုင်သည်။ အန္တိခရစ်များသည် ပြုပြင်ခံရပြီး နောက်တွင် ၎င်းတို့ အမှန်တကယ် မှားယွင်းစွာ လုပ်ဆောင်ခဲ့သည်မှာ မည်သည့်အရာ ဖြစ်သည်ကိုလည်းကောင်း၊ မည်သည့်ဖောက်ပြန်ပျက်စီးသော စိတ်သဘောထားကို ၎င်းတို့ ဖွင့်ပြခဲ့သည်ကိုလည်းကောင်း၊ ၎င်းတို့ လိုက်နာသင့်သည့် စည်းမျဉ်းများကို ၎င်းတို့ ရှာဖွေခဲ့ခြင်း ရှိမရှိကိုလည်းကောင်း၊ သို့မဟုတ် ၎င်းတို့ ပြုပြင်ခြင်းခံရသည့် ကိစ္စတွင် သမ္မာတရားစည်းမျဉ်းများနှင့်အညီ ဆောင်ရွက်ခဲ့ခြင်းရှိမရှိ၊ သို့မဟုတ် ၎င်းတို့တာဝန်ကို ဖြည့်ဆည်းခဲ့ခြင်း ရှိမရှိကိုလည်းကောင်း မည်သည့်အခါမျှ ဆင်ခြင်စဉ်းစားကြည့်ခြင်း မရှိပေ။ ၎င်းတို့သည် ဤအရာတစ်ခုတလေနှင့်ပတ်သက်ပြီး ဆန်းစစ်ခြင်း၊ ပြန်လည်သုံးသပ်ခြင်း မရှိသကဲ့သို့ ဤပြဿနာများကို အချိန်ယူတွေးတောခြင်းနှင့် ဆင်ခြင်တွေးဆခြင်းမရှိပေ။ ထိုအစား ၎င်းတို့သည် ပြုပြင်ခြင်းကို ၎င်းတို့၏ ကိုယ်ပိုင်စိတ်ဆန္ဒနှင့် စိတ်လိုက်မာန်ပါဖြစ်ခြင်းနှင့်အညီ ချဉ်းကပ်သည်။ အန္တိခရစ်များသည် ပြုပြင်ခံရသည့်အချိန်တိုင်းတွင် ဒေါသ၊ မနာခံခြင်းနှင့် မကျေမနပ်ဖြစ်မှုတို့ဖြင့် ပြည့်နေပြီး မည်သူ့ဆီက အကြံဉာဏ်ကိုမျှ နားထောင်မည်မဟုတ်ပေ။ ၎င်းတို့ ပြုပြင်ခံရပြီး ကိုင်တွယ်ဖြေရှင်းခံရခြင်းကို လက်ခံရန် ငြင်းဆန်ကြပြီး၊ မိမိတို့ကိုယ်ကိုယ်နှင့်ပတ်သက်၍ သိရှိပြီး ပြန်လည်သုံးသပ်ရန်၊ ဝတ်ကျေတမ်းကျေ လုပ်ဆောင်ခြင်း၊ သို့မဟုတ် တာဝန်တွင် ဒေါသတကြီး ရမ်းကားခြင်းကဲ့သို့သော စည်းမျဉ်းများကို ချိုးဖောက်သည့် ၎င်းတို့ လုပ်ရပ်များကို ကိုင်တွယ်ရန်အတွက် ဘုရားရှေ့မှောက်သို့ ပြန်လာရန် မတတ်နိုင်ကြသကဲ့သို့ ၎င်းတို့၏ ကိုယ်ပိုင်ဖောက်ပြန်ပျက်စီးသော စိတ်သဘောထားကိုဖြေရှင်းရန် ဤအခွင်အရေးကိုလည်း အသုံးမပြုကြပေ။ ထိုအစား မိမိတို့ကိုယ်ကိုယ် ခုခံရန်၊ မိမိတို့ကိုယ်ကိုယ် သက်သေထူရန် ဆင်ခြေများရှာကြပြီး သဘောထားကွဲလွဲမှုကို ဆွပေးကာ သူတစ်ပါးတို့ကို လှုံ့ဆော်သည့်အရာများကိုပင် ပြောကြလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- ရာထူးဂုဏ်သိမ် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်ကပြောတယ်။ အန္တိခရစ်တွေက သမ္မာတရားကို အလွန်အမင်းမနှစ်မြို့တာကြောင့် သူတို့တွေ ပြုပြင်ခြင်းခံရတဲ့အခါ၊ ဒါမှမဟုတ် သူများတွေက သူတို့ပြဿနာတွေကို ထောက်ပြတဲ့အခါ သူတို့က စွဲစွဲမြဲမြဲကို ဆန့်ကျင်ကြတယ်။ သူတို့ပြဿနာတွေကို လုံးဝ ပြန်သုံးသပ်တာမရှိဘဲ ကိစ္စတွေကိုလည်း သူတို့ရဲ့ တဇောက်ကန်းဖြစ်တဲ့စိတ်အရပဲ အမြဲတမ်း ကိုင်တွယ်ကြတယ်။ သူတို့စိတ်နှလုံးမှာ မှားယွင်းပြီး အဓိပ္ပာယ်မဲ့တာတွေနဲ့တောင်ပြည့်နေပြီး သူများတွေက သူတို့ကို အထင်သေးပြီး အရှက်ရစေချင်တာကြောင့် သူတို့ကို ပြုပြင်နေတာလို့ ပြောတယ်။ သူတို့တွေက သူများတွေအပေါ် စောဒကတက်နေတာချည်းပဲ။ ယှဉ်ကြည့်ရင် ကျွန်မအပြုအမူတွေနဲ့ အန္တိခရစ်ရဲ့ အပြုအမူတွေက အတူတူပဲ။ ကျွန်မက ကိစ္စတွေကို ဖြေရှင်းတဲ့အခါ အဓိကအချက်တွေကို သဘောမပေါက်နိုင်ဖြစ်နေတယ်၊ အတတ်ပညာပိုင်း၊ ဒါမှမဟုတ် နည်းစနစ်ပိုင်းကိစ္စတွေမှာ လုံလုံလောက်လောက် ဆက်သွယ်ပြောဆိုတာမရှိဘူးဆိုပြီး လီရန်က ထောက်ပြခဲ့တယ်။ ဒါတွေက တကယ်ပဲ အာရုံစိုက်သင့်တဲ့ ပြဿနာတွေပါ။ ညီအစ်ကိုမောင်နှမတွေရဲ့ အတတ်ပညာပိုင်း ကျွမ်းကျင်မှုတွေနဲ့ စည်းမျဉ်းတွေကို သဘောပေါက်မှုက ချို့တဲ့နေပြီး ဒါဟာ သူတို့ဗီဒီယိုတွေက အမြဲတမ်းပြန်လုပ်ရမယ်ဆိုတဲ့သဘောပဲဆိုတာ၊ ပြီးတော့ ဒီပြဿနာက တကယ်ကို ကျွန်မရဲ့ ပေါ့ဆမှုကြောင့်ဖြစ်တယ်ဆိုတာ မှန်ပါတယ်။ လီရန်က အကြံပေးပြီးသွားတော့ ဒီလမ်းလွဲမှုကို ဘယ်လိုပြုပြင်ရမယ်ဆိုတာ အမြန်ဆွေးနွေးခဲ့သင့်တယ်။ ဒါပေမဲ့ ကျွန်မပြဿနာတွေကို ထောက်ပြတဲ့အချိန်မှာ သူအသုံးပြုတဲ့ လေသံကို ကျွန်မ မခံနိုင်တာကြောင့် သူက ကျွန်မကို အရှက်ခွဲပြီး သေးသိမ်အောင်ကြိုးစားနေတယ်လို့ ကျွန်မ ခံစားမိခဲ့တယ်။ ဒါကြောင့် ကျွန်မရဲ့ မကျေနပ်မှုကို ဖွင့်မချဘဲ မနေနိုင်ခဲ့ဘူး။ အဲဒီနောက်မှာ သူပြောတဲ့ဟာတစ်ခုကိုမှ ကျွန်မ နားမထောင်ချင်ခဲ့ဘူး၊ ဒါမှမဟုတ် သူထောက်ပြနေတဲ့ ပြဿနာတွေကို ဝန်မခံချင်ခဲ့ဘူး။ သူက ကျွန်မကို အထင်သေးနေပြီး ကျွန်မကို အရှက်ခွဲပြီး သေးသိမ်အောင်လုပ်ဖို့ ကြိုးစားနေတာလို့ ကျွန်မ ထင်ခဲ့တယ်။ ကျွန်မထုတ်ဖော်နေတာက သမ္မာတရားကို လက်မခံတဲ့အပြင် ဆင်ခြင်တုံတရားမရှိဘဲ ဆက်တိုက် အဓိပ္ပာယ်မဲ့ ငြင်းခုံနေတဲ့သူတွေရဲ့ အရှက်မရှိတဲ့ အပြုအမူလိုမျိုးပဲ မဟုတ်ဘူးလား။ သမ္မာတရားကို တကယ်ချစ်ပြီး ဆင်ခြင်တုံတရားရှိတဲ့လူတွေက ပြုပြင်ခံရတာ၊ သူတို့ပြဿနာတွေ ထောက်ပြခံရတာကို လက်ခံတဲ့ သဘောထားတစ်ခုနဲ့ ကိုင်တွယ်ပါတယ်။ သူတို့တွေက ဒီလမ်းလွဲမှုတွေကို ဖြစ်နိုင်သမျှ အမြန်ဆုံးဖြေရှင်းဖို့ ပြန်သုံးသပ်ပြီး သမ္မာတရားကို ရှာနိုင်တယ်။ လောလောဆယ်မှာ ဒါတွေကို သူတို့ သတိမထားမိနိုင်ရင်တောင် စိတ်မတိုကြဘူး၊ ဒါမှမဟုတ် သူများတွေရဲ့ ဝေဖန်မှုတွေကို ကြိုးစားပြီး ပြောင်းပြန်လှန်ပစ်ဖို့ အဓိပ္ပာယ်မရှိတဲ့ ငြင်းခုံမှုတွေကို ဆက်လုပ်မနေဘူး။ ဒါပေမဲ့ အလုပ်အတွက် အကျိုးရှိမဲ့ အကြံတချို့ကို ဒီညီအစ်မက ကျွန်မကို ပေးတဲ့အချိန်မှာ ကျွန်မက လက်မခံရုံမကဘဲ သူက ကျွန်မကို အရှက်ခွဲပြီး သေးသိမ်အောင်လုပ်ဖို့ ကြိုးစားနေတယ်လို့ ကျွန်မ ယုံကြည်ခဲ့တယ်။ ကျွန်မနားလည်မှုက အဓိပ္ပာယ်မရှိဖြစ်ပြီး ကျိုးကြောင်းမသင့်ပါဘူး။ ပြီးတော့ ဘုရားကို ဆုမတောင်းခဲ့ဘူး၊ ဒါမှမဟုတ် ကိုယ့်ကိုယ်ကိုယ် မပုန်ကန်ခဲ့ဘူး။ အဲဒီအစား ဒီညီအစ်မကို အရှက်ရစေဖို့ ကျွန်မရဲ့ နာကြည်းချက်တွေနဲ့ မကျေနပ်ချက်တွေကို ဖွင့်ချခဲ့တယ်။ ကျွန်မက ဘယ်သူ့ကိုမှ ကျွန်မကို စိတ်အနှောင့်အယှက်ပေးခွင့်၊ ချဉ်းကပ်ခွင့်ပေးဖို့ ငြင်းဆန်ပြီး အတင်းခံပြောနေတာပါ။ ဒါက သမ္မာတရားကို အလွန်အမင်းမနှစ်မြို့တဲ့အပြင် ရက်စက်ကြမ်းကြုတ်မှုနဲ့ ပြည့်နေတဲ့ စိတ်သဘောထားတစ်ခုကို ညွှန်ပြပါတယ်။ ဒါကို ကျွန်မ မပြုပြင်ရင် ဘုရားသခင်က ကျွန်မကို သေချာပေါက် ပစ်ပယ်ပြီး ဖယ်ရှားရှင်းလင်းမှာပဲ။

ကျွန်မ ဖတ်ခဲ့တဲ့ ဘုရားနှုတ်ကပတ်တော်တစ်ပိုဒ်ကို ပြန်အမှတ်ရတယ်။ “ယခုခေတ်တွင် လူများစွာက တာဝန်တစ်ခုကို ထမ်းဆောင်သော်လည်း သမ္မာတရားကို လိုက်စားသောသူ အနည်းငယ်သာရှိသည်။ အလွန်နည်းပါးသော လူတို့သည် ၎င်းတို့၏ တာဝန်ကို ထမ်းဆောင်သည့်အခါတွင် သမ္မာတရားကို လိုက်စားပြီး သမ္မာတရား စစ်မှန်မှုသို့ ဝင်ရောက်ကြသည်။ လူအများစုမှာမူ အမှုအရာများကို ၎င်းတို့လုပ်ဆောင်သည့်ပုံစံတွင် စည်းမျဉ်းများမရှိသေးပေ။ ၎င်းတို့သည် ဘုရားသခင်ကို အမှန်တကယ် ကျိုးနွံနာခံသောသူများ မဟုတ်သေးပေ။ ၎င်းတို့သည် သမ္မာတရားကိုချစ်သည်၊ သမ္မာတရားကို လိုက်စားလိုစိတ်ရှိသည်၊ သမ္မာတရားအတွက် ကြိုးပမ်းလိုစိတ်ရှိသည်ဟု ၎င်းတို့ အခိုင်အမာပြောရုံသာ ရှိသည့်တိုင်အောင် ၎င်းတို့၏ စိတ်ဓာတ်ကြံ့ခိုင်မှုသည် မည်မျှတည်တံ့မည်ကို မသိရသေးပေ။ သမ္မာတရားကို မလိုက်စားသောသူတို့သည် မိမိတို့၏ ဖောက်ပြန်ပျက်စီးသော စိတ်သဘောထားများကို အချိန်မရွေး၊ နေရာမရွေး ထုတ်ဖော်တတ်သည်။ ၎င်းတို့သည် ၎င်းတို့၏ တာဝန်အပေါ် တာဝန်သိတတ်စိတ် တစ်စက်မျှ မရှိပေ။ ၎င်းတို့သည် မကြာခဏ ဝတ်ကျေတမ်းကျေပြုသည်။ ၎င်းတို့ဆန္ဒရှိသလို လုပ်ဆောင်ကြသည်။ ပြုပြင်ခြင်းကို လက်ခံနိုင်စွမ်းပင် မရှိကြပေ။ ၎င်းတို့သည် အပျက်သဘောဆောင်ပြီး အားနည်းလာသည်နှင့်တစ်ပြိုင်နက် မိမိတို့၏ တာဝန်ကို စွန့်ပစ်တတ်ကြသည်။ ဤသို့ မကြာခဏ ဖြစ်ပျက်သည်။ ဤထက်ပို၍ အဖြစ်များသောအရာမရှိပေ။ ဤသည်မှာ သမ္မာတရားကို မလိုက်စားသောသူအားလုံး ပြုမူဆောင်ရွက်သည့်ပုံစံ ဖြစ်သည်။ ထို့ကြောင့် လူတို့သည် သမ္မာတရားကို မရရှိသေးသည့်အခါတွင် စိတ်မချရဘဲ မယုံကြည်ထိုက်ပေ။ ၎င်းတို့သည် မယုံကြည်ထိုက်သည်ဆိုသည်မှာ မည်သည့်အဓိပ္ပာယ်ဖြစ်သနည်း။ ဤသည်မှာ ၎င်းတို့သည် အခက်အခဲများ၊ သို့မဟုတ် ဆုတ်ဆိုင်းမှုများ ကြုံတွေ့ရသောအခါတွင် ကျရှုံးနိုင်ခြေများပြီး အပျက်သဘောဆောင်ကာ အားနည်းလာနိုင်ခြေများသည်ကို ဆိုလိုသည်။ မကြာခဏ အပျက်သဘောဆောင်ပြီး အားနည်းသူသည် ယုံကြည်ထိုက်သောသူတစ်ယောက် ဖြစ်သလော။ သေချာပေါက်မဟုတ်ပေ။ သို့သော် သမ္မာတရားကို နားလည်သောသူတို့သည် ကွဲပြားခြားနားသည်။ သမ္မာတရားကို အမှန်တကယ် နားလည်သောသူတို့သည် အသေအချာပင် ဘုရားသခင်ကို ကြောက်ရွံ့သော စိတ်နှလုံးနှင့် ဘုရားသခင်ကို ကျိုးနွံနာခံသောစိတ်နှလုံးရှိကြသည်။ ပြီးလျှင် ဘုရားသခင်ကို ကြောက်ရွံ့သော စိတ်နှလုံးရှိသောလူတို့သည်သာ ယုံကြည်ထိုက်သောလူများ ဖြစ်သည်။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့သည် မယုံကြည်ထိုက်ပေ။ ဘုရားသခင်ကို ကြောက်ရွံ့သော စိတ်နှလုံးမရှိသောသူတို့ကို မည်သို့ ချဉ်းကပ်သင့်သနည်း။ ချစ်ခင်သော ကူညီမှုနှင့် ပံ့ပိုးမှုကို ၎င်းတို့အား ပေးသင့်သည်မှာ မှန်ပေသည်။ ၎င်းတို့၏ တာဝန်ကို ထမ်းဆောင်သောအခါ ၎င်းတို့ကို ပို၍ နောက်ဆက်တွဲ လိုက်လုပ်ဆောင်သင့်သည်။ ပြီးလျှင် ကူညီမှုနှင့် ညွှန်ကြားမှု ပို၍ ပေးသင့်သည်။ ထိုအခါမှသာ ၎င်းတို့တာဝန်ကို ထိရောက်စွာ ထမ်းဆောင်ရန် စိတ်ချရနိုင်သည်။ ဤသို့လုပ်ဆောင်ရခြင်း၏ ရည်ရွယ်ချက်သည် အဘယ်နည်း။ အဓိက ရည်ရွယ်ချက်မှာ ဘုရားအိမ်တော်၏ အလုပ်ကို ထိန်းသိမ်းရန်ဖြစ်သည်။ ဒုတိယအနေဖြင့် ပြဿနာများကို ချက်ချင်း ခွဲခြားဖော်ထုတ်ရန်၊ ၎င်းတို့ကို ချက်ချင်းပံ့ပိုးရန်၊ ၎င်းတို့ကို ထောက်ပံ့ရန်၊ သို့မဟုတ် ၎င်းတို့ကို ပြုပြင်ရန်၊ ၎င်းတို့၏ လမ်းလွဲမှုများကို တည့်မတ်ရန်နှင့် ၎င်းတို့၏ အားနည်းချက်များ၊ ချို့ယွင်းချက်များအတွက် ထေမိအောင် လုပ်ဆောင်ရန်ဖြစ်သည်။ ဤသည်မှာ လူတို့အတွက် အကျိုးဖြစ်သည်။ ဤအရာနှင့်ပတ်သက်၍ မလိုမုန်းထားခြင်းတစ်ခုမျှမရှိပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၇)) ဘုရားနှုတ်ကပတ်တော်ကို တွေးပြီး ကျွန်မ သဘောပေါက်သွားတာက ညီအစ်ကိုမောင်နှမတွေက မလိုမုန်းထားလို့၊ ဒါမှမဟုတ် လူတွေရဲ့ အားနည်းချက်တွေကို ဖော်ထုတ်တဲ့အပြင် လူတွေကို လှောင်ပြောင်ပြီး သေးသိမ်အောင် ကြိုးစားနေလို့ ပြဿနာတွေ၊ လမ်းလွဲတာတွေကို ထောက်ပြတာမဟုတ်ဘဲ အသင်းတော်အလုပ်အတွက် တာဝန်သိတတ်နေတာကြောင့်ဖြစ်ပြီး လူတိုင်းက ဖောက်ပြန်ပျက်စီးတဲ့ စိတ်သဘောထားရှိတာကြောင့်၊ စိတ်မချနိုင်တာကြောင့်၊ မကောင်းမှုကို မရည်ရွယ်ဘဲ ကျူးလွန်တာ၊ ကိုယ်ပိုင်ဆန္ဒတွေအပေါ် အခြေခံလုပ်ပြီး စည်းမျဉ်းတွေကို ချိုးဖောက်တာ၊ တာဝန်တွေမှာ ဝတ်ကျေတမ်းကျေလုပ်တာ၊ အသင်းတော်အလုပ်ကို နှောင့်နှေးစေပြီး နှောင့်ယှက်တာ၊ ဒီလိုနဲ့ ဆိုးရွားတဲ့ အကျိုးဆက်တွေ ဖြစ်စေတာတွေကို လုပ်နိုင်စွမ်းရှိတာကြောင့်ပဲ ဆိုတာပေါ့။ “လူတွေက လမ်းပျောက်တဲ့အခါ သူတို့ကို ဘယ်သူမှ လမ်းမပြမှာကို ကြောက်ကြတယ်” လို့ ဆိုထားတယ်။ လူတွေမှာ သူတို့တာဝန်တွေမှာ ခဏခဏ ကူညီပေးတဲ့သူ၊ ဒါမှမဟုတ် သူတို့ကို ပြုပြင်တဲ့သူတစ်ယောက်က အနားမှာရှိတဲ့အခါ အဲဒါဟာ သူတို့အတွက် ကြီးမားတဲ့အထောက်အကူနဲ့ အကာအကွယ်ပဲ။ ပုံမှန်ဆိုရင် ကျွန်မက အလုပ်တစ်ခုကို နောက်ဆက်တွဲလိုက်လုပ်ပြီး ကျန်သွားတာ၊ လမ်းလွဲတာတွေကို မြင်တဲ့အခါ ကျွန်မက ဒါတွေကို ထောက်ပြလိမ့်မယ်။ ပြီးတော့ လူတွေကို အဲဒါတွေရဲ့ လေးနက်မှုနဲ့ အကျိုးဆက်တွေကို သတိထားမိအောင် လုပ်မယ်။ ကျွန်မက လူတွေကို သူတို့တာဝန်တွေကို ကောင်းကောင်းလုပ်စေချင်ပြီး အလုပ်မှာ လမ်းလွဲတာတွေ၊ နှောင့်နှေးတာတွေကို ရှောင်ဖို့အတွက် ဒါကို ကျွန်မ လုပ်တာပါ။ လီရန်က ကျွန်မပြဿနာတွေကို ဒီအကြောင်းပြချက်တွေကြောင့်ပဲ ထောက်ပြနေခဲ့တာပဲ။ တစ်ဖက်မှာ ဒါက ရလဒ်ကောင်းတွေကို ကျွန်မ ရအောင်ကူညီဖို့ပဲ။ ဒါပေမဲ့ ဒါကို ချစ်ခြင်းနဲ့ ဝန်တာထားတဲ့စိတ်ကြောင့် လုပ်တာပါ၊ ကျွန်မရဲ့ ကောင်းကျိုးအတွက်ပဲ။ ကျွန်မက သူ့ကို ပက်ကနဲ ပြန်ပြောဖို့မပြောနဲ့။ အတိုက်အခံဖြစ်တာ၊ စိတ်ဆိုးတာတောင် မဖြစ်သင့်ဘူး။ ဗီဒီယိုတွေက စံမမီတဲ့အချိန် အစပိုင်းတုန်းကလိုပဲ ဒါက အဓိကက နည်းပညာပိုင်းစည်းမျဉ်းတွေကို လူတွေ သဘောမပေါက်တာကြောင့်ပဲ။ ဒီပြဿနာကို ကျွန်မ သတိမထားမိခဲ့ဘူး။ ဒါကို သူက ထောက်ပြတော့ ကျွမ်းကျင်မှုတချို့ကို သင်ရအောင်လို့ ဒီလမ်းလွဲမှုတွေကို အနှစ်ချုပ်တဲ့နေရာမှာ လူတိုင်းကို ကျွန်မ လမ်းပြသင့်ခဲ့တယ်။ ဒါပေမဲ့ ကျွန်မက ကိုယ့်ကိုယ်ကိုယ် လုံးဝ ပြန်မသုံးသပ်ခဲ့ဘူး၊ ဒါမှမဟုတ် ကျွန်မ ပြဿနာတွေကို အနှစ်မချုပ်ခဲ့ဘဲ သူ့ကိုပဲ ပက်ကနဲ ပြန်ပြောလိုက်တယ်။ ကျွန်မက ဆင်ခြင်တုံတရား ရှိတယ်ဆိုတာ ဘယ်လိုဖြစ်နိုင်မလဲ။ ကျွန်မ ကိုယ့်ကိုယ်ကိုယ် ပြောလိုက်တယ်။ ရှေ့လျှောက်မှာ သူများတွေက ကျွန်မ ပြဿနာတွေကို ထောက်ပြတဲ့အခါ လက်ခံပြီး ဒီအပေါ်မှာ အတိုက်အခံ မဖြစ်သင့်တော့ဘူး ပေါ့။

၂၀၂၃ခုနှစ်၊ ဇန်နဝါရီလ ၇ရက်နေ့၊ စနေနေ့၊ နေသာ၊

ဒီနေ့ ကျွန်မတို့ စုဝေးပွဲကို ခေါင်းဆောင်တစ်ယောက် တက်ခဲ့ပြီး ကျွန်မတို့အလုပ်အချိန်အတွင်းမှာ ထွက်ပေါ်ခဲ့တဲ့ လမ်းလွဲမှုတချို့ကို ရှာတွေ့ခဲ့တယ်။ ဥပမာ ညီအစ်ကိုမောင်နှမတချို့က ဗီဒီယိုတစ်ခုနဲ့ ပတ်သက်ပြီး အငြင်းပွားခဲ့ကြပြီး ကျွန်မတို့က ဒီပြဿနာကို မရှင်းခဲ့ဘူး။ ဒီအစား အကြံပြုချက်တချို့ပဲပေးလိုက်ပြီး သူတို့ကို ရှေ့ဆက်ခွင့်ပြုလိုက်တယ်။ ရလဒ်အနေနဲ့ ဗီဒီယိုက စံမမီဘဲ အလုပ်က နှောင့်နှေးသွားတယ်။ ခေါင်းဆောင်ကလည်း ကျွန်မတို့ကို တကယ့်အလုပ်ကို မလုပ်တဲ့အတွက် ဖော်ထုတ်ပြီး ဝေဖန်ခဲ့တယ်။ ဒီပြဿနာတွေကို တစ်ခုချင်းဖော်ပြောခံရတာကို ကြားပြီး ကျွန်မ တော်တော်ကို အနေရအထိုင်ရခက်လာတယ်။ ကျွန်မ ဘယ်လောက် ထုံထိုင်းလာတယ်ဆိုတာကို သဘောပေါက်သွားတယ်။ ဒီခေါင်းဆောင်က ထောက်ပြတဲ့ ပြဿနာတွေက လီရန် ကျွန်မကို ထောက်ပြတဲ့ ပြဿနာတွေနဲ့အတူတူပဲ။ ဒါပေမဲ့ ကျွန်မက ဒါတွေကို နားမထောင်ချင်ဘဲ အလေးအနက်မထားခဲ့တာကြောင့် မဖြေရှင်းရသေးဘဲ ကျန်နေခဲ့တယ်။ အဲဒီအချိန်မှာ ကျွန်မက သူသတိပေးတာတွေကို လက်ခံနိုင်ပြီး ကိစ္စတွေကို သူနဲ့ အသေးစိတ်ဆွေးနွေးပြီး ဖြေရှင်းဖို့ လမ်းကြောင်းတစ်ခုရှာခဲ့ရင် ဒီပြဿနာတွေက ပြေလည်သွားပြီး နည်းနည်းပြင်ကောင်းပြင်နိုင်လိမ့်မယ်။ ဒါမှမဟုတ် အနည်းဆုံးတော့ အလုပ်က ဒီလို ဆိုးရွားတဲ့အခြေအနေကို ရောက်မှာမဟုတ်ဘူး။

၂၀၂၃ခုနှစ်၊ မတ်လ ၁၄ရက်နေ့၊ အင်္ဂါနေ့၊ တိမ်တူထပ်ရာမှ နေသာ၊

ကျွန်မ ဝတ်ပြုချိန်တွေမှာ သမ္မာတရားကို အလွန်အမင်းမနှစ်မြို့တဲ့ ကျွန်မစိတ်သဘောထားနဲ့ပတ်သက်တဲ့ ဘုရားနှုတ်ကပတ်တော်တချို့ကို ဖတ်ပြီး ဒီပြဿနာရဲ့ ဆိုးရွားမှုကို ပိုပြီး သတိထားမိလာတယ်။ အနန္တတန်ခိုးရှင် ဘုရားသခင် ပြောသည်မှာ “များစွာ ကြိုးစားအားထုတ်ခြင်း သို့မဟုတ် စွန့်စားရသည့်အရာ အနည်းငယ်ကို လုပ်ဆောင်ခြင်းက ကောင်းမှုတိုးပွားလာအောင် လုပ်ထားခြင်းကို ဆိုလိုခြင်းဖြစ်သည်ဟု တွေးထင်နေသူများ အသင်းတော်ထဲတွင် ရှိသည်။ အမှန်တွင် ၎င်းတို့၏လုပ်ဆောင်ချက်များအရ ၎င်းတို့သည် စင်စစ် ချီးကျူးခံထိုက်သည့်သူများ ဖြစ်သော်လည်း သမ္မာတရားအပေါ် ၎င်းတို့၏ စိတ်သဘောထားနှင့် သဘောထားတို့သည် အလွန်မနှစ်မြို့စရာကောင်းသကဲ့သို့ စက်ဆုပ်ဖွယ်ဖြစ်၏။...ဘုရားသခင်သည် လူများ၏ညံ့ဖျင်းသော အစွမ်းအစကို ရွံရှာစက်ဆုပ်ခြင်း မရှိ၊ ၎င်းတို့၏ မိုက်မဲမှုကို ရွံရှာစက်ဆုပ်ခြင်း မရှိသကဲ့သို့ ၎င်းတို့၌ ဖောက်ပြန်ပျက်စီးသော စိတ်သဘောထားများ ရှိသည်ကိုလည်း သူ ရွံရှာစက်ဆုပ်ခြင်းမရှိချေ။ ဘုရားသခင်သည် လူတို့ထဲ၌ အရွံရှာအစက်ဆုပ်ဆုံးဖြစ်သော အရာမှာ အဘယ်နည်း။ ယင်းမှာ လူများက သမ္မာတရားကို အလွန်အမင်း မနှစ်မြို့သည့်အချိန် ဖြစ်သည်။ သင်သည် သမ္မာတရားကို အလွန်အမင်း မနှစ်မြို့ပါက ထိုတစ်ချက်တည်းကြောင့်ပင် ဘုရားသခင်သည် သင့်ကြောင့် မည်သည့်အခါမျှ ဝမ်းမြောက်မည် မဟုတ်။ ဤသည်မှာ ပြောင်းလဲ၍မရနိုင်ပေ။ သင်သည် သမ္မာတရားကို အလွန်အမင်း မနှစ်မြို့လျှင်၊ သမ္မာတရားကို မချစ်လျှင်၊ သမ္မာတရားအပေါ် သင်သည် ဂရုမစိုက်သော သဘောထားရှိပြီး အထင်သေးကာ မာနထောင်လွှားသည့်အပြင် တွန်းပင်တွန်းလှန်ကာ အတိုက်အခံလုပ်ပြီး ငြင်းပယ်လျှင်၊ ဤသည်မှာ သင်ပြုမူသည့်ပုံစံ ဖြစ်လျှင် ဘုရားသခင်က သင့်အား လုံးလုံး ရွံရှာပြီး သင်သည် ကယ်တင်၍မရတော့အောင် ကျရှုံးပြီးဖြစ်သည်။ သင်၏ စိတ်နှလုံးတွင် သမ္မာတရားကို အမှန်တကယ် ချစ်ကာ သင်သည် အတော်အတန် အစွမ်းအစနည်းပြီး အသိအမြင် မရှိလျှင်၊ အနည်းငယ် မိုက်မဲပြီး မကြာခဏ အမှားများပြုလုပ်သော်လည်း မကောင်းမှုလုပ်ဖို့ သင် မရည်ရွယ်ခြင်းသာ ဖြစ်လျှင်၊ မိုက်မဲသောအရာ အနည်းငယ်ကိုသာ လုပ်ဆောင်ခဲ့လျှင်၊ သမ္မာတရားနှင့်ပတ်သက်သည့် ဘုရားသခင်၏ မိတ်သဟာယကို ကြားနာရန် သင်၏ စိတ်နှလုံး၌ လိုလားပြီး သမ္မာတရားကို သင်၏ စိတ်နှလုံးက တောင့်တလျှင်၊ သမ္မာတရားနှင့် ဘုရားနှုတ်ကပတ်တော်များကို သင်ဆက်ဆံရာတွင် ထားရှိသည့် သဘောထားသည် ရိုးသားစစ်မှန်ပြီး တောင့်တခြင်းရှိလျှင်၊ ဘုရားနှုတ်ကပတ်တော်များကို တန်ဖိုးထားပြီး မြတ်နိုးနိုင်လျှင် ဤသည်မှာ လုံလောက်သည်။ ဘုရားသခင်သည် ဤသို့သောသူများကို နှစ်သက်သည်။ သင်က တစ်ခါတစ်ရံတွင် အနည်းငယ် မိုက်မဲနိုင်သော်လည်း ဘုရားသခင်က သင့်ကိုနှစ်သက်ဆဲဖြစ်သည်။ ဘုရားသခင်သည် သမ္မာတရားကို တောင့်တသော သင်၏ စိတ်နှလုံးကို ချစ်သည်။ သမ္မာတရားအပေါ် သင်၏ ရိုးသားစစ်မှန်သောသဘောထားကို ချစ်သည်။ ထို့ကြောင့် ဘုရားသခင်သည် သင့်အပေါ် သက်ညှာမှုရှိပြီး သင့်အား အစဉ်သဖြင့် ကျေးဇူးတော်ပေးသည်။ သူသည် သင်၏ မကောင်းသော အစွမ်းအစ၊ သို့မဟုတ် မိုက်မဲမှုကို ထည့်မတွက်သကဲ့သို့ သင်၏ ပြစ်မှားမှုများကိုလည်း ထည့်မတွက်ပေ။ သမ္မာတရားအပေါ် သင်၏ သဘောထားသည် ရိုးသားစစ်မှန်ပြီး ထက်သန်သောကြောင့် သင်၏စိတ်နှလုံးသည် စစ်မှန်သဖြင့် သင်၏စိတ်နှလုံး၏ စစ်မှန်မှုနှင့် သင်၏ ဤသဘောထားတို့ကို ထောက်လျက် သူသည် သင့်အပေါ် အစဉ် သနားကရုဏာ ထားရှိလိမ့်မည်ဖြစ်ပြီး သန့်ရှင်းသော ဝိညာဉ်တော်သည် သင့်အပေါ် အလုပ်လုပ်လိမ့်မည်။ ပြီးလျှင် သင်၌ ကယ်တင်ခြင်း မျှော်လင့်ချက်ရှိပေမည်။ တစ်ဖက်တွင် သင်၏စိတ်နှလုံးခိုင်မာပြီး သင်သည် စိတ်အလိုလိုက်လွန်းပါက၊ သင်သည် သမ္မာတရားကို အလွန်အမင်း မနှစ်မြို့ပါက၊ သင်သည် ဘုရားသခင်၏ နှုတ်ကပတ်တော်နှင့် သမ္မာတရားပါဝင်သည့် အရာအားလုံးကို အလေးမထားဘဲ သင်၏စိတ်နှလုံးနက်ရှိုင်းရာမှ ရန်မူလိုပြီး အထင်အမြင်သေးပါက သင့်အပေါ် ဘုရားသခင်၏ သဘောထားမှာ အဘယ်နည်း။ စက်ဆုပ်ရွံရှာခြင်း၊ ရွံရှာခြင်းနှင့် မစဲသော အမျက်တို့ဖြစ်လေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းခြင်းအဖို့ အရေးကြီးသည်) ဘုရားနှုတ်ကပတ်တော်ကို ဖတ်ပြီးတော့ ဘုရားသခင်ရဲ့ စိတ်သဘောထားက ဖြောင့်မတ်ပြီး သန့်ရှင်းတယ်လို့ ကျွန်မ ခံစားမိတယ်။ လူတွေက မိုက်မဲလို့ ဒါမှမဟုတ်အစွမ်းအစမရှိလို့ ဘုရားသခင်က လူတွေကို စက်ဆုပ်တာမဟုတ်ဘူး။ ဒီအစား သမ္မာတရားအပေါ် သူတို့သဘောထားကို ကြည့်တာပါ။ လူတစ်ယောက်က ကြီးမားတဲ့ ဆုကျေးဇူးတွေနဲ့ အစွမ်းအစရှိပြီး အလုပ်ကို လုပ်နိုင်ပေမဲ့ သူ့တာဝန်မှာ သမ္မာတရားကို အလွန်အမင်းမနှစ်မြို့တဲ့ စိတ်သဘောထားတစ်ခုကို ခဏခဏ ထုတ်ဖော်ပြီး ပုံမှန်အနေနဲ့ သမ္မာတရားကို လက်မခံနိုင်ဘူး၊ မဆင်ခြင်မသုံးသပ်နိုင်ဘူးဆိုရင် သူ့အစွမ်းအစက ဘယ်လောက်ကြီးပါစေ ဘုရားသခင်က ဒီလူကို နှစ်သက်မှာမဟုတ်ဘူး။ အစွမ်းအစမဲ့ပြီး ကြီးကြီးမားမားအလုပ်ကို မလုပ်နိုင်ရင်တောင်မှ သမ္မာတရားကို လက်ခံချင်စိတ်ရှိတဲ့သူတွေကို ဘုရားသခင်ချစ်တယ်။ ဘုရားသခင်က လူတွေကို အကဲဖြတ်တဲ့ စံနှုန်းကို ကြည့်ပြီး ကျွန်မ အပြုအမူနဲ့ ယှဉ်ကြည့်ပြီးတော့ ကျွန်မမှာ ကြီးလေးနဲ့ အန္တရာယ်ရှိနေသလို ခံစားမိတယ်။ ကျွန်မက ကျွန်မရဲ့ အသိဉာဏ်နဲ့ အစွမ်းအစကို အားကိုးနေခဲ့တာပဲ။ ကျွန်မက ကြီးကြပ်ရေးမှူးအနေနဲ့ အလုပ်တချို့ကို လုပ်နိုင်ပြီး အသက်ဝင်ရောက်မှုမှာ ကျွန်မအဖွဲ့ဝင်တွေရှိနေတဲ့ အခက်အခဲတချို့ကို ဖြေရှင်းနိုင်ခဲ့တယ်။ ဒါနဲ့ ကျွန်မက ကိုယ်ဘာလုပ်နေတယ်ဆိုတာ ကိုယ်သိသလိုမျိုး ခံစားမိခဲ့တယ်။ ဒါပေမဲ့ သူများတွေက ကျွန်မပြဿနာတွေကို ထောက်ပြတဲ့အခါ ကျွန်မရဲ့ မာနက နေရာဝင်ယူပြီး သူတို့တွေက ကျွန်မကို သေးသိမ်စေပြီး အရှက်ရအောင် ကြိုးစားနေသလိုမျိုး ခံစားမိခဲ့တယ်။ သူများတွေရဲ့ အကြံပြုချက်တွေ၊ အပြုသဘောဆောင်တာတွေနဲ့ သမ္မာတရားအပေါ် ကျွန်မ သဘောထားက အထင်သေးတာ၊ မာနထောင်လွှားတာဖြစ်နေတော့ ဘုရားသခင်က ကျွန်မကို ရွံရှာသွားတာပေါ့။ ကျွန်မတာဝန်တွေမှာ ပြစ်မှားခဲ့ပြီးပါပြီ။ ကျွန်မက ဆက်ပြီးတော့ အရမ်းကို ဆင်ခြင်တုံတရားကင်းမဲ့ပြီး နောင်တမရဖြစ်နေရင် ဘုရားသခင်က သေချာပေါက် ကျွန်မကို ရှင်းပစ်ပြီး ဖယ်ရှားရှင်းလင်းမှာပဲ။ ဒီဟာ ကျွန်မကို တကယ်ကို ကြောက်လန့်စေခဲ့တယ်။ ကျွန်မ ဘုရားသခင်ကို တိတ်တဆိတ်နဲ့ လေးလေးနက်နက် ဆုတောင်းခဲ့တယ်။ “အို ဘုရားသခင် သမီး နောင်တရချင်ပါတယ်။ ညီအစ်ကိုမောင်နှမတွေနဲ့အတူ သမီးတာဝန်တွေကို ကောင်းကောင်းထမ်းဆောင်ချင်ပါတယ်။ ဒါပေမဲ့ သမီးရဲ့ ဖောက်ပြန်ပျက်စီးတဲ့ စိတ်သဘောထားက အရမ်းဆိုးရွားပါတယ်။ သမီးကို ပိုပြီးတော့ ဆုံးမပဲ့ပြင်ပြီး သမီးရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်မှုတွေကနေ ကယ်တင်တော်မူပါ” ဆိုပြီးတော့။

၂၀၂၃ခုနှစ်၊ မတ်လ၂၁ရက်နေ့၊ အင်္ဂါနေ့၊ နေသာသည်၊

ဒီနေ့ ကျွန်မကို လက်တွေ့လုပ်ဖို့ လမ်းကြောင်းတစ်ခုပေးတဲ့ ဘုရားနှုတ်ကပတ်တော်တစ်ပိုဒ်ကို ဖတ်ပါတယ်။ ဘုရားသခင်က ပြောသည် “သင်သည် ဘုရားသခင်အပေါ် မှီခိုခြင်းအားဖြင့် သင်ကိုယ်တိုင်အတွင်းရှိ အခက်အခဲများအားလုံးကို ဦးစွာ ဖြေရှင်းရမည်။ သင်၏ ဖောက်ပြန်ပျက်စီးသော စိတ်သဘောထားတို့ကို အဆုံးသတ်စေပြီး၊ သင်ကိုယ်တိုင်၏ အခြေအနေကို အမှန်တကယ် နားလည်လာနိုင်ကာ၊ မည်သို့ ပြုမူရမည်ကို သိလော့။ နားမလည်သော အရာမှန်သမျှနှင့်ပတ်သက်၍ ဆက်၍ မိတ်သဟာယ ပြုလော့။ လူတစ်ယောက်အတွက် မိမိကိုယ်ကိုယ် မသိခြင်းမှာ လက်ခံနိုင်ဖွယ်ရာ မရှိပေ။ သင်ကိုယ်တိုင်၏ အနာရောဂါကို ဦးစွာ ငြိမ်းစေလော့၊ ပြီးလျှင် ငါ၏နှုတ်ကပတ်တော်များကို သာ၍ မကြာခဏ စားသောက်ကာ စဉ်းစားဆင်ခြင်ရင်း၊ ငါ၏နှုတ်ကပတ်တော်များပေါ် အခြေပြု၍ သင်၏အသက်တာကို ရှင်သန်ကာ သင်၏ ဆောင်ရွက်ချက်များကို လုပ်ဆောင်လော့။ သင်သည် အိမ်တွင် ရှိသည်ဖြစ်စေ အခြားနေရာတွင် ရှိသည် ဖြစ်စေ၊ သင်၏အတွင်းတွင် ဘုရားသခင်အား တန်ခိုးအာဏာစွဲကိုင်ခွင့် ပြုသင့်သည်။ ဇာတိပကတိနှင့် သဘာဝကျခြင်းတို့ကို စွန့်ပစ်လော့။ ဘုရားသခင်၏ နှုတ်ကပတ်တော်များကို သင်၏အတွင်းတွင် အမြဲစိုးမိုးခွင့်ပေးလော့။ သင်၏ အသက်တာသည် ပြောင်းလဲခြင်းမရှိ ဖြစ်နေသည်ကို စိုးရိမ်စရာ မလိုပေ။ အချိန်နှင့်အမျှ သင်၏စိတ်သဘောထားသည် ကြီးစွာပြောင်းလဲပြီးဖြစ်သည်ကို သင်သည် ခံစားလာရလိမ့်မည်။ ယခင်က သင်သည် ကျော်ကြားဖို့ရန် စိတ်အားထက်သန်ခဲ့၏၊ သင်သည် မည်သူ့ကိုမျှ မနာခံခဲ့ပေ၊ သို့မဟုတ် ရည်မှန်းချက်ကြီးခဲ့ကာ၊ မိမိကိုယ်ကိုယ် မှန်ကန်သည်ဟု မှတ်ယူခဲ့သည်၊ သို့မဟုတ် မာနကြီးခဲ့သည်- ဤအရာများသည် သင် တဖြည်းဖြည်း ဖယ်ရှားပစ်မည့် အရာများ ဖြစ်သည်။ အကယ်၍ သင်သည် ၎င်းတို့အား ယခုချက်ချင်း စွန့်ပစ်လိုပါက၊ မဖြစ်နိုင်ပေ။ ဤသည်မှာ သင်၏ အတ္တဟောင်းသည် အခြားသူများအား ထိုအရာကို ထိတွေ့ခွင့်ပေးလိမ့်မည် မဟုတ်သောကြောင့် ဖြစ်သည်၊ ၎င်း၏ အမြစ်များသည် အလွန် နက်ရှိုင်းလှ၏။ ထို့ကြောင့် သင်သည် စိတ်ခံစားချက်အရ အားထုတ်မှု ပြုရမည်၊ သန့်ရှင်းသောဝိညာဉ်တော်၏ လုပ်ဆောင်ချက်ကို အပြုသဘောဆောင်စွာနှင့် တက်ကြွစွာ ကျိုးနွံနာခံရမည်၊ ဘုရားသခင်နှင့် ပူးပေါင်းဆောင်ရွက်ရန် သင်၏အလိုဆန္ဒကို အသုံးပြုပြီး၊ ငါ၏နှုတ်ကပတ်တော်များကို လက်တွေ့လုပ်ဆောင်ရန် လိုလားခြင်း ရှိရမည်။...မိမိကိုယ်ကိုယ် မှန်ကန်သည်ဟု မမှတ်ယူလေနှင့်။ သင်ကိုယ်တိုင်၏ မပြည့်ဝခြင်းတို့ကို ထေမိစေရန် အခြားသူများ၏ အားသာချက်များကို ယူပြီး အသုံးပြုလော့။ ဘုရားသခင်၏ နှုတ်ကပတ်တော်များဖြင့် အခြားသူများ မည်သို့ အသက်ရှင်ကြသည်ကို ကြည့်ရှုပြီး၊ ၎င်းတို့၏ အသက်တာများ၊ လုပ်ရပ်များနှင့် အပြောအဆိုများက အတုယူထိုက်ခြင်း ရှိမရှိဆိုသည်ကို ကြည့်လော့။ အခြားသောသူများကို သင့်ထက် နိမ့်ကျသည်ဟု သဘောထားပါက၊ သင်သည် မိမိကိုယ်ကိုယ်မှန်ကန်သည်ဟု ယူမှတ်သောသူ၊ စိတ်ကြီးဝင်သောသူ ဖြစ်ပြီး၊ မည်သူ့ကိုမျှ အကျိုးမပေးပေ။ ယခုအချိန်တွင် မရှိမဖြစ် လိုအပ်သည်မှာ အသက်တာအပေါ် အာရုံစိုက်ရန်၊ ငါ၏နှုတ်ကပတ်တော်များကို ပို၍ စားသောက်ရန်၊ ငါ၏နှုတ်ကပတ်တော်များကို တွေ့ကြုံခံစားရန်၊ ငါ၏ နှုတ်ကပတ်တော်များကို သိရှိရန်၊ ငါ၏နှုတ်ကပတ်တော်များကို အမှန်တကယ် သင်၏အသက်တာ ဖြစ်လာစေရန်တို့ ဖြစ်သည်- ဤအရာများသည် အဓိကကျသောအရာများ ဖြစ်၏။ တစ်စုံတစ်ဦးသည် ဘုရားသခင်၏ နှုတ်ကပတ်တော်များဖြင့် အသက်မရှင်နိုင်ပါက၊ ၎င်း၏ အသက်တာ ရင့်ကျက်နိုင်သလော။ မရင့်ကျက်နိုင်ပေ။ သင်သည် ငါ၏နှုတ်ကပတ်တော်များဖြင့် တစ်ချိန်လုံး အသက်ရှင်ရမည်ဖြစ်ပြီး၊ ငါ၏ နှုတ်ကပတ်တော်များကို အသက်တာအတွက် သင်၏ ကျင့်ဝတ်စည်းကမ်းအဖြစ် ထားရှိရမည်၊ သို့မှသာ ထိုကျင့်ဝတ်စည်းကမ်းဖြင့် ပြုမူခြင်းသည် ဘုရားသခင်ကို ဝမ်းမြောက်စေသောအရာ ဖြစ်ပြီး အခြားသောနည်းဖြင့် ပြုမူခြင်းသည် ဘုရားသခင် မုန်းတီးသောအရာ ဖြစ်သည်ကို သင်ခံစားရလိမ့်မည်ဖြစ်သည်။ ပြီးလျှင် သင်သည် လမ်းကြောင်းမှန်ပေါ် တဖြည်းဖြည်း လျှောက်လှမ်းလာလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၂၂)) ဘုရားသခင်က ပြောသည် “လူတစ်ယောက်အတွက် မိမိကိုယ်ကိုယ် မသိခြင်းမှာ လက်ခံနိုင်ဖွယ်ရာ မရှိပေ။ သင်ကိုယ်တိုင်၏ အနာရောဂါကို ဦးစွာ ငြိမ်းစေလော့။” အမှန်ကတော့ ဘုရားသခင်က လက်တွေ့လုပ်ဖို့ လမ်းကြောင်းတစ်ခုကို တကယ်ကို ရှင်းရှင်းလင်းလင်း လုပ်ခဲ့ပေးပြီးသားပါ။ အမှုကိစ္စတွေနဲ့ ကျွန်မတို့ ရင်ဆိုင်ရတဲ့အခါ ပြန်သုံးသပ်ဖို့၊ ကိုယ့်ကိုယ်ကိုယ် သိဖို့၊ ကျွန်မတို့ ပြဿနာတွေကို ဖြေရှင်းဖို့အတွက် သမ္မာတရားကို ရှာဖို့ ဘုရားသခင်ရှေ့ကို အမြဲတမ်းလာသင့်ပါတယ်။ အရင်တုန်းက သူများတွေက ကျွန်မပြဿနာတွေကို ထောက်ပြတဲ့အခါ ကျွန်မက ချက်ချင်း တဇောက်ကန်းဖြစ်လာပြီး ပြန်သုံးသပ်ချင်စိတ်မရှိဘူး။ “ရှင်ပြောတာက လက်တွေ့အရှိအတိုင်းမဟုတ်ဘူး။ အဲဒါ တကယ့်အခြေအနေ မဟုတ်ဘူး။” ဒါမှမဟုတ် “ရှင်က ကျွန်မပြဿနာကို ထောက်ပြခဲ့တာ ဖြစ်ကောင်းဖြစ်နိုင်ပါတယ်။ ဒါပေမဲ့ ရှင်က သေချာပေါက် ကျွန်မထက် တစ်ခုခုပိုသာတာမျိုး မဟုတ်ဘူး” ဆိုပြီး တွေးမိတယ်။ ပြန်ငြင်းပြီး ဆန့်ကျင်တဲ့စိတ်ဖြစ်တယ်။ အခြေအနေကို ဘုရားသခင်ဆီကဖြစ်တာလို့ မမြင်ဘူး။ ဒီလိုနဲ့ ကျွန်မက သူများတွေကို ဆန့်ကျင်ပြီး နောက်ဆုံး ဘာမှမရခဲ့ဘူး။ တကယ်တော့ ကျွန်မပြဿနာကို ထောက်ပြတဲ့သူက ဖောက်ပြန်ပျက်စီးမှုကို ထုတ်ဖော်နိုင်ပြီး တစ်ခါတလေမှာ အပြည့်အဝ မမှန်တာတွေကို ပြောနိုင်ပေမဲ့ သူတို့ ကျွန်မကို ပြုပြင်ပေးတဲ့နေရာမှာ အမှန်တရားတွေနဲ့ တစ်ပိုင်းတစ်စ ကိုက်ညီသရွေ့ ကျွန်မက လက်ခံသင့်တယ်။ ကိုယ့်ကိုယ်ကိုယ် ပြန်သုံးသပ်သင့်တယ်။ ဒီပြဿနာရဲ့ ဖြေရှင်းချက်နဲ့ ဆက်စပ်တဲ့ သမ္မာတရားကို ရှာဖွေသင့်တယ်။ ဒါက သမ္မာတရားကို လက်ခံတဲ့ သဘောထားပဲ။ ဒီလို လက်တွေ့လုပ်ဆောင်ခြင်းကပဲ သမ္မာတရားကို အလွန်အမင်းမနှစ်မြို့တဲ့ ကျွန်မရဲ့ မာနထောင်လွှားတဲ့ စိတ်သဘောထားကို တဖြည်းဖြည်းချင်း ဖြေရှင်းနိုင်ပါတယ်။

၂၀၂၃ခုနှစ်၊ ဧပြီလ ၁၀ရက်နေ့၊ တနင်္လာနေ့၊ နေသာ၊

ဒီနေ့ ခေါင်းဆောင်က ကျွန်မဆီကို ဗီဒီယိုတွေလုပ်တဲ့နေရာမှာ ကျွန်မတို့ တိုးတက်မှုနှေးတဲ့အကြောင်း စာရေးပြီး ကျွန်မတို့က ဝတ်ကျေတမ်းကျေပဲလုပ်နေတဲ့အကြောင်း၊ ဒီအလုပ်ကို နောက်ဆက်တွဲလုပ်တဲ့နေရာမှာ အာရုံမစိုက်တဲ့အကြောင်း၊ ဒီနှေးနေရခြင်းနောက်ကွယ်က အကြောင်းပြချက်တွေကို ကျွန်မတို့ မစူးစမ်းတဲ့အကြောင်း၊ ဒီလိုလုပ်ခြင်းအားဖြင့် ကျွန်မတို့က ကျွန်မတို့ တာဝန်တွေကို လျစ်လျူရှုနေတယ်ဆိုတဲ့အကြောင်း ပြောထားတယ်။ ကျွန်မရဲ့ ပထမဆုံး တုံ့ပြန်မှုက ပြန်ငြင်းဖို့ပဲ။ ပြီးတော့ ကျွန်မ တွေးတယ်။ “ငါတို့က ဒီပြဿနာတွေကို ဖြေရှင်းနေတာပဲ။ အချိန်တန်ရင် ဖြစ်လာမှာပဲ။ ပြီးတော့ ဗီဒီယိုတွေလုပ်တဲ့သူတွေက နည်းပညာပိုင်းတွေမှာ တကယ့် အခက်အခဲတွေရှိတယ်။ ဒီတော့ ကျွန်မတို့ကို တကယ် အပြစ်တင်နိုင်သလား” ပေါ့။ မတရားခံရသလို ခံစားမိတယ်။ ဒါပေမဲ့ ကျွန်မက နောက်တစ်ခါ စပြီး အတိုက်အခံဖြစ်ပြီး အကြံပြုချက်တွေကို လက်မခံဖြစ်လာတာကို သဘောပေါက်သွားတယ်။ အဲဒါနဲ့ ဘုရားသခင်ဆီကို ဆက်တိုက်ဆုတောင်းတယ်။ “အို ဘုရားသခင်၊ သမီးက အရမ်းကို ပုန်ကန်ပါတယ်။ ဆက်ပြီးတော့ ဆင်ခြင်တုံတရားမရှိဖြစ်နေပြီး သင်ခန်းစာတွေယူဖို့ သမ္မာတရားကို မရှာနိုင်ပါဘူး။ အို ဘုရားသခင်၊ ခေါင်းဆောင်ရဲ့ လမ်းပြမှုနဲ့ အကူအညီကို လက်ခံနိုင်ဖို့အတွက် သမီးရဲ့ စိတ်နှလုံးကို စောင့်ရှောက်တော်မူပါ” ပေါ့။ ဒီနောက်မှာ ဗီဒီယိုထုတ်လုပ်ရေး နှေးတဲ့ ပြဿနာကို ကျွန်မတို့အတူတူ စစ်ဆေးကြည့်ပြီး ကျွန်မတို့ရဲ့ ထိရောက်မှုက တကယ်ကို နည်းလွန်းနေတာ၊ ကျွန်မတို့က အချိန်ဆွဲလွန်းနေတာတွေကို နောက်ဆုံးမှာ တွေ့လိုက်ရတယ်။ ကျွန်မက သူတို့ကို တိုက်တွန်းဖို့ အနှစ်မရှိတဲ့စကားတွေအများကြီး ပြောလေ့ရှိတယ်။ ဒါပေမဲ့ ဘယ်အပိုင်းတွေမှာ နှေးနေတာလဲ၊ ဘယ်ကဏ္ဍတွေက ကျန်ခဲ့နိုင်တယ်၊ ဘယ်အပိုင်းတွေက ကြာနေနိုင်ပြီး အချိန်ဖြုန်းမိတတ်တယ်၊ ဒါမှမဟုတ် လူတချို့က သူတို့တာဝန်မှာရှိတဲ့ စည်းကမ်းလျော့ရဲတဲ့ သဘောထားကို ဘယ်လိုပြုပြင်ရမယ် ဆိုတာတွေကို တကယ်တမ်း လုံးဝ နားမလည်ခဲ့ဘူး။ ဒီပြဿနာတွေကို ဖြေရှင်းဖို့အတွက် သမ္မာတရားစည်းမျဉ်းတွေကို တကယ်စုံစမ်းစစ်ဆေးပြီး ရှာဖွေခြင်းအားဖြင့် အလုပ်က အနည်းဆုံး နှစ်ဆပိုမြန်ပြီး တိုးတက်နိုင်ပါတယ်။ သူများတွေရဲ့ အကြံပြုချက်တွေကို ကျွန်မ နောက်တစ်ခါ ငြင်းပယ်မိတော့မလို့။ တကယ် ငြင်းပယ်မိရင် ဒီပြဿနာတွေက မပြေလည်ဘဲ ရှိနေမှာပဲ။ အလုပ်ကလည်း ဆက်ပြီး နှောင့်နှေးနေမယ်။ ကိစ္စတွေကို တွေ့ကြုံရလေလေ၊ သူများတွေရဲ့ အကြံကို လက်ခံဖို့၊ ကိစ္စတွေဖြစ်ပျက်တဲ့အခါမှာ ပြန်သုံးသပ်ဖို့က ဘယ်လောက်လိုအပ်တယ်ဆိုတာကို ခံစားရလေလေပဲ။

ကျွန်မရဲ့ ကိုယ်ပိုင်အတွေ့အကြုံကို ပြန်ကြည့်တော့ စိတ်ခံစားမှုတွေ အများကြီးနဲ့ ပြည့်သွားပြီး ဘုရားသခင်က ဘယ်လောက် အမြော်အမြင် ရှိတယ်ဆိုတာ မြင်သွားတယ်။ လီရန်က ကျွန်မပြဿနာကို ထောက်မပြခဲ့ရင် သမ္မာတရားကို အလွန်အမင်း မနှစ်မြို့တဲ့ ကျွန်မစိတ်သဘောထားက ဘယ်လောက်ဆိုးတယ်ဆိုတာကို လုံးဝ သဘောပေါက်မှာမဟုတ်ဘူး။ ဘုရားသခင်ရဲ့ ထုတ်ဖော်ခြင်းနဲ့ ဖော်ထုတ်တဲ့ နှုတ်ကပတ်တော်တွေမရှိဘဲနဲ့ ကိုယ့်ကိုယ်ကိုယ် ပြန်သုံးသပ်ဖို့ သိခဲ့မှာလည်းမဟုတ်ဘူး။ လမ်းမှားကိုပဲ ဆက်ပြီး လိုက်နေခဲ့မှာပဲ။ နောက်ဆုံးမှာ ညီအစ်ကိုမောင်နှမတွေက ငြင်းပယ်တာကို ကျွန်မခံခဲ့ရမှာဖြစ်ပြီး ဘုရားသခင်က ကျွန်မကို ဖယ်ရှားရှင်းလင်းခဲ့မှာပဲ။ ကျွန်မရဲ့ ဖောက်ပြန်ပျက်စီးမှုနဲ့ အကျည်းတန်မှုကို ထုတ်ဖော်ခဲ့တာက ဘုရားသခင်ရဲ့ အံ့ဖွယ်လုပ်ဆောင်မှုဖြစ်ပါတယ်။ ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖော်ထုတ်ခဲ့တာက၊ သမ္မာတရားကို အလွန်အမင်း မနှစ်မြို့တဲ့ ကျွန်မရဲ့ စာတန်ဆန်တဲ့ စိတ်သဘောထားကို မြင်စေပြီး နိုးထပြီးတော့ နောက်ပြန်လှည့်စေခဲ့တာက ဘုရားသခင်ရဲ့ ပြင်းထန်တဲ့ တရားစီရင်ခြင်းနှုတ်ကပတ်တော်တွေဖြစ်ပါတယ်။ ဒါတွေအားလုံးက ဘုရားသခင်ရဲ့ ချစ်ခြင်းပဲ။ ကျွန်မက အများကြီး မပြောင်းလဲသေးပေမဲ့ တဖြည်းဖြည်းချင်း ပြောင်းလဲနိုင်ဖို့အတွက် နောင်မှာ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ပြစ်တင်ဆုံးမခြင်းကို လက်ခံချင်စိတ်ရှိနေပါတယ်။


၇၅။ ကျွန်တော် ကြံ့ကြံ့ခံခဲ့သည့် ညှဉ်းပန်းနှိပ်စက်မှု

လင်ကွမ်း၊ တရုတ်ပြည်

၂၀၁၄ ခုနှစ်၊ မတ်လ ၂၀ ရက်၊ မနက် ၁၀ နာရီလောက်မှာ ကျွန်တော် အပြင်မှာ ကိစ္စတစ်ခုနဲ့ သွားနေတုန်း ဇနီးသည်ဆီက ဖုန်းရုတ်တရက် ဝင်လာပါတယ်။ သူက အရေးတကြီးနဲ့ ပြောတယ်၊ “ရဲစခန်းက အရာရှိတွေ ရှင့်ကိုလာဖမ်းနေတယ်။ အိမ်ကို ပြန်မလာနဲ့တော့”တဲ့။ ဒီစကားကိုကြားတော့ ကျွန်တော် ချက်ချင်း စိတ်လှုပ်ရှားသွားပြီး စဉ်းစားမိတယ်၊ “ငါ ဘယ်သွားရမှာလဲ။ ညီအစ်ကို မောင်နှမတစ်ယောက်ယောက်ရဲ့ အိမ်ကိုသွားရင် သူတို့ကို ငါ ဒုက္ခပေးမိမှာ သေချာတယ်။ သူငယ်ချင်း ဒါမှမဟုတ် ဆွေမျိုးတစ်ယောက်ယောက်ရဲ့ အိမ်မှာ ခိုလှုံဖို့ကလွဲပြီး တခြားရွေးချယ်စရာ မရှိတော့ဘူး” ပေါ့။ နောက်ဆုံးတော့ ကျွန်တော့်သမီး အိမ်ကို သွားဖို့ ဆုံးဖြတ်လိုက်တယ်။ အဲဒီနေ့ နေ့လယ် ၂ နာရီလောက်မှာပဲ အရပ်ဝတ်နဲ့ ရဲသုံးယောက်က ကျွန်တော့်သမီးအိမ်ထဲကို ရုတ်တရက် ပြေးဝင်လာပြီး တစ်ယောက်က အော်ဟစ်လိုက်တယ်၊ “မင်းက လင်ကွမ်း မဟုတ်လား။ ငါတို့က ရဲစခန်းက၊ မင်းကို စုံစမ်းနေတာ နှစ်တွေချီနေပြီ” တဲ့။ ဘာအထောက်အထားမှ မပြဘဲနဲ့ ကျွန်တော့်ကို အတင်းအကျပ် အပြင်ထုတ်ပြီး သူတို့ရဲ့ကားပေါ် တင်လိုက်တယ်။ အဲဒီအချိန်တုန်းက သူတို့ ကျွန်တော့်ကို ရိုက်နှက်ပြီး အသင်းတော်အကြောင်း အချက်အလက်တွေ အတင်းဖွင့်ပြောခိုင်းမှာကို တော်တော်ကြောက်သွားတယ်။ ဒါနဲ့ ဘုရားသခင်ဆီ ဆုတောင်းလိုက်တယ်၊ “အို ဘုရားသခင်၊ ကျေးဇူးပြုပြီး သားကို ယုံကြည်ခြင်းနဲ့ ခွန်အားပေးတော်မူပါ။ ရဲအရာရှိတွေ သားကို ဘယ်လိုပဲလုပ်လုပ် သားဟာ ကိုယ်တော့်ကို သစ္စာဖောက်တဲ့ ယုဒတစ်ယောက်လို ဖြစ်မှာမဟုတ်ပါဘူး” လို့ပေါ့။ ဆုတောင်းပြီးနောက်မှာ ကျွန်တော် စိတ်တည်ငြိမ်သွားနိုင်ခဲ့တယ်။

ရဲစခန်းရောက်တော့ ရဲအရာရှိနှစ်ယောက်က ကျွန်တော့်ကို ကျားထိုင်ခုံတစ်ခုပေါ် အတင်းထိုင်ခိုင်းတယ်၊ ကျွန်တော့်လက်တွေကို ထိုင်ခုံမှာ တင်းတင်းချုပ်၊ ဖိနပ်နဲ့ ခြေအိတ်တွေကို ချွတ်ပြီး ကျွန်တော့်ခြေထောက်တွေကို သံခြေချင်းခတ်လိုက်တယ်။ ရဲစခန်းမှူးက ကြောက်စရာကောင်းပြီး မုန်းတီးတဲ့လေသံနဲ့ ပြောတယ်၊ “ဒီနေ့ မင်းကိုဖမ်းဖို့ အမိန့်က ပြည်နယ် ပြည်သူ့လုံခြုံရေးဌာနက တိုက်ရိုက်လာတာ၊ ငါကိုယ်တိုင်ဖမ်းရမယ်တဲ့။ မင်းက တယ်ဟုတ်ပါလား။ မင်း အမြန်စပြောပြီး သိသမျှအကုန်ပြောတာ ပိုကောင်းမယ်” တဲ့။ ပြောပြီးတာနဲ့ သူက လူဆယ်ယောက်ကျော်ရဲ့ တစ်လက်မအရွယ် ကိုယ်တစ်ပိုင်းပုံ ဓာတ်ပုံတွေကို ကျွန်တော့်ရှေ့မှာချပြီး ဓာတ်ပုံထဲကလူတွေကို သိလားဆိုပြီး တစ်ပုံချင်းစီ ကျွန်တော့်ကို မေးတယ်။ ကျွန်တော်သိတဲ့ ညီအစ်မတစ်ယောက်ကို တွေ့လိုက်တော့ “ဒီလူတွေထဲက တစ်ယောက်မှ ကျွန်တော် မသိဘူး” လို့ အမြန်ဖြေလိုက်တယ်။ အဲဒီနောက် သူက ကျွန်တော့်အိမ်ကနေ သိမ်းလာတဲ့ သမ္မာကျမ်းစာအုပ်နှစ်အုပ်၊ နှုတ်ကပတ်တော်သည် လူ့ဇာတိ၌ ပေါ်လာ၏ တစ်အုပ်၊ ဘုရားနှုတ်ကပတ်တော်စာအုပ်တွေ ထိန်းသိမ်းထားတဲ့ ပြေစာတချို့နဲ့ ယွမ် ၇,၄၀၀ ကို လက်ညှိုးထိုးပြီး ပြောတယ်၊ “ဒါ မင်းက အနန္တတန်ခိုးရှင် ဘုရားသခင်ကို ယုံကြည်ပြီး စီစီပီကို ဆန့်ကျင်နေတယ်ဆိုတဲ့ ရှင်းလင်းတဲ့သက်သေပဲ” တဲ့။ ပြီးတော့ ပြေစာတွေကိုကောက်ကိုင်ပြီး ကျွန်တော့်ကို မေးတယ်၊ “မင်း ဒီစာအုပ်တွေကို ဘယ်မှာထားလဲ” တဲ့။ အဲဒီပြေစာတွေကို မြင်လိုက်ရတော့ ကျွန်တော် အရမ်းကို ထိတ်လန့်သွားပြီး “ဒါက စာအုပ်ပေါင်း တစ်ထောင်ကျော်အတွက် ပြေစာတွေပါလား။ ငါသာ မပြောရင် သူတို့ ငါ့ကို ဒီအတိုင်း လွှတ်မှာမဟုတ်ဘူး။ ဒါပေမဲ့ ငါ သူ့ကို ပြောလိုက်ရင် အဲဒါက ငါ့ကို ယုဒတစ်ယောက်ဖြစ်သွားစေမှာ မဟုတ်ဘူးလား” လို့ တွေးမိတယ်။ ဒါကို သဘောပေါက်လိုက်တော့ ကျွန်တော် ဘုရားသခင်ဆီ အမြန်ဆုတောင်းလိုက်တယ်၊ “အို ဘုရားသခင်၊ ကျေးဇူးပြုပြီး သားရဲ့စိတ်နှလုံးကို ကာကွယ်ပေးတော်မူပါ၊ ကိုယ်တော့်ရှေ့မှာ တိတ်ဆိတ်တည်ငြိမ်နိုင်ဖို့ ခွင့်ပြုတော်မူပါ။ ရဲတွေ ကျွန်တော့်ကို ဘယ်လိုပဲလုပ်လုပ် သားဟာ ယုဒတစ်ယောက် ဖြစ်မှာမဟုတ်သလို သားရဲ့ ညီအစ်ကိုမောင်နှမတွေကိုလည်း သစ္စာဖောက်မှာ မဟုတ်ပါဘူး” လို့ပေါ့။ ဆုတောင်းပြီးတဲ့နောက်မှာတော့ ဘုရားနှုတ်ကပတ်တော်တစ်ပိုဒ်ကို ကျွန်တော် သတိရလိုက်တယ်။ “စကြဝဠာတွင် ဖြစ်ပေါ်သော အရာရာတိုင်းတွင်၊ ငါ အဆုံးအဖြတ်မပေးသောအရာ တစ်ခုမျှ မရှိချေ။ ငါ့လက်ထဲတွင်မရှိသည့်အရာ တစ်စုံတစ်ရာ ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ၊ အခန်း (၁)) ကိုယ်တော့်ရဲ့ နှုတ်ကပတ်တော်တွေကနေတစ်ဆင့် ဘုရားသခင်ရဲ့ သြဇာအာဏာကို ကျွန်တော် ခံစားနိုင်ခဲ့တယ်။ အားလုံးဟာ ဘုရားသခင်ရဲ့ လက်တော်ထဲမှာရှိပြီး ကိုယ်တော်ဟာ အရာခပ်သိမ်းအပေါ်မှာ အချုပ်အခြာအာဏာ ကိုင်စွဲတော်မူတယ်။ ကျွန်တော် ထိန်းသိမ်းထားတဲ့ စာအုပ်တွေကို လွန်ခဲ့တဲ့ တစ်ပတ်ကပဲ နေရာရွှေ့လိုက်နိုင်တဲ့အချက်က ဘုရားသခင်ရဲ့ ကာကွယ်မှု လက္ခဏာတစ်ခုမဟုတ်ဘူးလား။ ဒါကို သဘောပေါက်လိုက်တော့ ကျွန်တော် ယုံကြည်မှုရှိရှိနဲ့ ပြန်ဖြေလိုက်တယ်၊ “အဲဒီစာအုပ်တွေ လက်လွှဲပေးပြီးသွားပြီ” လို့ပေါ့။ ရဲအရာရှိတစ်ယောက်က ဆက်မေးတယ်၊ “စာအုပ်တွေ လက်ခံတဲ့သူက ဘယ်မှာနေလဲ။ သူ့နာမည် ဘယ်လိုခေါ်လဲ။ သူ့ခေါင်းဆောင်က ဘယ်သူလဲ” တဲ့။ ကျွန်တော်က “မသိဘူး” လို့ ဖြေလိုက်တယ်။ သူက ကျွန်တော့်ကို စိန်းစိန်းဝါးဝါးကြည့်ပြီး အော်တယ်၊ “မင်း ပြောမှာလား၊ မပြောဘူးလား။ ငါ မင်းကို သက်သက်ညှာညှာ ဆက်ဆံနေတာနဲ့ပဲ ဟုတ်လှပြီထင်မနေနဲ့” တဲ့။ ပြီးတော့ ကျွန်တော့်ဆီကို လျှောက်လာပြီး မျက်နှာကို ဘယ်ပြန်ညာပြန် အားကုန်ရိုက်တော့တာပဲ။ နောက်ထပ် ရဲနှစ်ယောက် ထပ်ရောက်လာပြီး ကျွန်တော့်ကို တစ်ယောက်တစ်လှည့်စီ ပါးရိုက်ကြတယ်။ သူတို့ ကျွန်တော့်ကို အနည်းဆုံး ဆယ်ချက်ထက်မနည်း ရိုက်ခဲ့ပြီး ကျွန်တော် မျက်စိထဲမှာ ကြယ်တွေလတွေ မြင်လာတယ်၊ နားတွေ အူလာပြီး မျက်နှာက ပူထူပြီး စပ်ဖျဉ်းဖျဉ်းဖြစ်သွားတယ်။ ကျွန်တော် စကားမပြောသေးတာကိုမြင်တော့ ရဲတစ်ယောက်က ၂.၅ စင်တီမီတာလောက်တုတ်တဲ့ ဓာတ်ကြိုးတစ်ချောင်းကိုကောက်ကိုင်ပြီး ကျွန်တော့်ကျောကို ဆယ်ချက်ကျော်လောက် ရိုက်နှက်တော့တာပဲ။ နာကျင်လွန်းလို့ တစ်ကိုယ်လုံး တဆတ်ဆတ်တုန်နေခဲ့တယ်။ ကျွန်တော် စိတ်နှလုံးထဲကနေ ဘုရားသခင်ကို ဆုတောင်းတယ်၊ ယုံကြည်ခြင်းနဲ့ ဆင်းရဲဒုက္ခကို ခံနိုင်ရည်ရှိတဲ့စိတ် ပေးသနားဖို့ တောင်းလျှောက်ခဲ့တယ်။ ရဲတချို့က ကြောက်စရာကောင်းတဲ့အသံနဲ့ ဟိန်းဟောက်တယ်၊ “သူ့အဝတ်တွေချွတ်ပြီး အပီအပြင်ရိုက်စမ်းကွာ။ အဲဒီအခါကျမှ သူ ပြောမပြော ကြည့်ကြသေးတာပေါ့” တဲ့။ ပြီးတာနဲ့ သူတို့က ကျွန်တော့်အဝတ်တွေကို အတင်းအကျပ်ချွတ်ပြီး ဆက်ပြီးရိုက်နှက်ကြတယ်။ “မင်း ပြောမှာလား၊ မပြောဘူးလား” လို့ အော်ဟစ်ရင်းပေါ့။ အနည်းဆုံး ရှစ်ချက်၊ ကိုးချက်လောက်ရိုက်တယ်၊ ရိုက်လိုက်တိုင်း တစ်ကိုယ်လုံး စူးစူးနစ်နစ် နာကျင်တာကို ခံစားရတယ်။ ဒါပေမဲ့ သူတို့ ဘယ်လိုပဲ အတင်းအကျပ်မေးမေး ကျွန်တော် တစ်ခွန်းမှမပြောခဲ့ဘူး။ နောက်ထပ် ရဲနှစ်ယောက် ထပ်ရောက်လာပြီး ကျွန်တော့်မျက်နှာကို တစ်ယောက်တစ်လှည့်စီ ပါးရိုက်ကြပြန်ရော။ ကျွန်တော် မျက်လုံးတောင် ဖွင့်လို့မရလောက်အောင် မူးဝေသွားတဲ့အထိ သူတို့ ရိုက်ကြတယ်။

ခဏကြာတော့ ရဲတစ်ယောက်က ရေအပြည့်ထည့်ထားတဲ့ ဇလုံတစ်လုံးနဲ့ ဝင်လာတယ်။ သူက ညစ်ပတ်နေတဲ့ ဘောင်းဘီတစ်ထည်ကို ဇလုံထဲ ပစ်ထည့်လိုက်ပြီး တုတ်တစ်ချောင်းနဲ့ ဘောင်းဘီကို ရေထဲက ဆယ်ယူပြီး ရေတွေကို ကျွန်တော့်ခေါင်းနဲ့ ခန္ဓာကိုယ်ပေါ် မရပ်မနား ပက်တော့တာပဲ။ ကျွန်တော် ချမ်းလည်းချမ်း၊ နာလည်းနာတယ်။ ကျွန်တော် စကားမပြောသေးတာကို မြင်တော့ သူတို့က လက်သန်းလောက်တုတ်တဲ့ ဝါးလုံးချောင်းတစ်ချောင်းယူပြီး ကျွန်တော့်နို့သီးခေါင်းတွေကို ဖိတဲ့အပြင် လိမ်ချေတာကို နှစ်မိနစ်၊ သုံးမိနစ်လောက်လုပ်ခဲ့တယ်၊ အသည်းခိုက်အောင် နာကျင်တာပဲ။ ကျွန်တော် လက်သီးကို တင်းတင်းဆုပ်၊ အံကြိတ်ထားပေမဲ့ နောက်ထပ် မခံနိုင်တော့ဘူးလို့ ခံစားလာရတယ်။ ဒါနဲ့ ဘုရားသခင်ဆီ ဆုတောင်းလိုက်တယ်၊ “အို ဘုရားသခင်၊ ကျေးဇူးပြုပြီး သားကို ယုံကြည်ခြင်းနဲ့ ဆင်းရဲဒုက္ခကို ခံနိုင်ရည်ရှိတဲ့စိတ် ပေးသနားတော်မူပါ။ ဒီဆင်းရဲဒုက္ခကို သား ကျော်လွှားပြီး ကိုယ်တော့်အတွက် သက်သေခံချက်မှာ ခိုင်ခိုင်မာမာရပ်တည်နိုင်ခွင့်ပြုပါ” လို့ပေါ့။ ဆုတောင်းနေတုန်းမှာ သခင်ယေရှုကို စစ်သားတွေက တစ်ကိုယ်လုံး ဒဏ်ရာဒဏ်ချက်တွေနဲ့ ပြည့်သွားတဲ့အထိ ရိုက်နှက်တာ၊ သံခြေချင်းတွေနဲ့ သူ့ရဲ့ လက်ဝါးကပ်တိုင်တင်ခံရမယ့်နေရာကို ဒယိမ်းဒယိုင် လျှောက်ခိုင်းခဲ့တာ၊ နောက်ဆုံးမှာ လက်ဝါးကပ်တိုင်ပေါ် ရက်ရက်စက်စက် သံမှိုစွဲရိုက်တာတွေကို ကျွန်တော် တွေးမိတယ်။ သခင်ယေရှုက လူသားတွေကို ရွေးနုတ်ဖို့ သူ့အသက်ကို စတေးခဲ့တယ်။ ဘုရားသခင်ရဲ့မေတ္တာက အရမ်းကြီးမြတ်လိုက်တာ။ ဘုရားသခင်ရဲ့မေတ္တာက ကျွန်တော့်ကို အကြီးအကျယ် စေ့ဆော်ခဲ့တယ်။ ပေတရုလည်း ဇောက်ထိုး လက်ဝါးကပ်တိုင်တင်ခံခဲ့ရပုံကို စဉ်းစားမိတော့ ကျွန်တော် ခံစားနေရတဲ့ ဆင်းရဲဒုက္ခဟာ နှိုင်းယှဉ်ကြည့်ရင် အရမ်းကို မပြောပလောက်မှန်း သိလိုက်ရတယ်။ ကျွန်တော် ပေတရုကို အတုယူရမယ်၊ သက်သေခံချက်မှာ ခိုင်ခိုင်မာမာရပ်တည်ရမယ်၊ ရဲတွေ ဘယ်လိုပဲ ညှဉ်းပန်းနှိပ်စက်ပါစေ၊ အသက်ကိုစတေးရရင်တောင်မှ ဘုရားသခင်ကို စိတ်ကျေနပ်စေရမယ်ဆိုတာ ကျွန်တော် သိခဲ့တယ်။ ဒါတွေကို သဘောပေါက်လိုက်တော့ ကျွန်တော့်မှာ ယုံကြည်ခြင်းတွေပြန်ရလာတယ်၊ ခန္ဓာကိုယ်က နာကျင်မှုတွေလည်း လျော့သွားတာခံစားရပြီး စိတ်ထဲမှာ တဖြည်းဖြည်း တည်ငြိမ်လာတယ်။ အဲဒီနောက်မှာ ရဲတွေက ဝါးလုံးချောင်းနဲ့ ဓာတ်ကြိုးကို တစ်လှည့်စီသုံးပြီး ကျွန်တော့်ကို ဆက်ပြီး ညှဉ်းပန်းနှိပ်စက်ကြတယ်။ ဒါပေမဲ့ ကျွန်တော် စကားမပြောသေးတာကို တွေ့တော့ သူတို့ အော်ကြတယ်၊ “မင်းက ခေါင်းမာတဲ့ကောင်ပဲ။ မင်းလောက် ခေါင်းမာတဲ့သူ ငါတို့ တစ်ခါမှ မကြုံဖူးဘူး။ ဒီအချိန်ဆို သူရဲကောင်းတောင် ဒူးထောက်နေလောက်ပြီ။ မင်းကို ဘာက အားဖြည့်ပေးနေတာလဲ” တဲ့။ သူတို့ အဲဒီလိုပြောတာကြားတော့ ကျွန်တော် အရမ်းပျော်သွားတယ်။ ဘုရားသခင်က ကျွန်တော့်ကို ယုံကြည်ခြင်းနဲ့ ဒုက္ခခံနိုင်တဲ့စိတ် ပေးထားလို့ ဒီညှဉ်းပန်းနှိပ်စက်မှုတွေကို ကျော်လွှားနိုင်ခွင့်ပေးခဲ့မှန်း ကျွန်တော်သိတယ်။ ဘုရားသခင်က ကျွန်တော့်ဘေးမှာရှိနေတယ်လို့ ခံစားရပြီး ယုံကြည်ခြင်းတွေ ပိုတိုးလာတယ်။ ကျွန်တော် သေရရင်တောင် ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်မယ်။ ကျွန်တော် ပြတ်ပြတ်သားသား ပြောလိုက်တယ်၊ “ကျွန်တော့်ကို အားဖြည့်ပေးနေတာက ဘုရားသခင်ရဲ့ နှုတ်ကပတ်တော်ပဲ” လို့ပေါ့။ ဒီစကားကိုကြားတော့ ရဲတွေက ချက်ချင်းပဲ ညှဉ်းပန်းနှိပ်စက်မှုကို ပိုတိုးလိုက်တယ်။ ကျွန်တော့်ကို ပါးရိုက်တယ်၊ နို့သီးခေါင်းတွေကို ဖိပြီးလိမ်တယ်၊ ကျွန်တော့်လက်နှစ်ဖက်ကို ဝါးလုံးချောင်းနဲ့ ရိုက်တယ်။ ကျွန်တော့်လက်နှစ်ဖက် အညိုအမည်း စွဲသွားပြီး ထုံသွားတဲ့အထိပေါ့။ အဲဒီနောက် ရဲတစ်ယောက်က ကျွန်တော့်ကို ပြောတယ်၊ “မင်းသာ မပြောရင် ဒီည မင်းကို ရိုက်သတ်ပစ်မယ်။ မင်းကိုသတ်လိုက်လည်း ဘယ်သူမှ ဂရုစိုက်မှာမဟုတ်ဘူး။ မင်းတို့လို ယုံကြည်သူတွေကို အကုန်သတ်ပစ်သင့်တာ”တဲ့။ သူ အဲဒီလိုပြောတော့ ကျွန်တော် ဒေါသထွက်လာပြီး တွေးမိတယ်၊ “မင်းတို့ ငါ့ကို သတ်ပစ်ရင်တောင် ငါ တစ်ခွန်းမှပြောမှာမဟုတ်ဘူး။ ငါ့ဆီကနေ သတင်းအချက်အလက် တစ်စက်လေးမှရမယ်လို့ မမျှော်လင့်နဲ့” လို့ပေါ့။

နောက်ပိုင်းမှာ ကျွန်တော် စကားမပြောသေးတာကို မြင်တော့ ရဲတွေက ဝါးလုံးချောင်းကိုသုံးပြီး ကျွန်တော့်ခြေမနှစ်ဖက်လုံးကို ဖိပြီးလိမ်တယ်၊ ပြီးတော့ ဓာတ်ကြိုးနဲ့ ကျွန်တော့်ခြေထောက်တွေကို ရိုက်တယ်။ သူတို့က ကျွန်တော့်ကို ရိုက်နှက်တာ၊ ဝါးလုံးနဲ့ နို့သီးခေါင်းတွေနဲ့ ခြေမတွေကို ဖိပြီး လိမ်တာ၊ ပါးရိုက်တာတွေကို တစ်လှည့်စီ ဆက်လုပ်နေခဲ့တယ်။ ကျွန်တော် အရမ်းနာကျင်လွန်းလို့ သွားတွေကို ကြိတ်ထားရာက တကျွတ်ကျွတ်အသံတွေ ထွက်လာတယ်။ ရဲအရာရှိတစ်ယောက်က ပြီးတော့ ပြောတယ်၊ “မင်း မပြောရင် မနက်ဖြန် မင်းကို လမ်းတွေပေါ်မှာ လှည့်ပြီးအရှက်ခွဲမယ်။ မင်းရဲ့ ဆွေမျိုးတွေ၊ သူငယ်ချင်းတွေ၊ မိသားစုဝင်တွေအားလုံးက မင်းကိုမုန်းပြီး ပစ်ပယ်ကြမှာ။ မင်း ငါတို့ကို ပြောရင် မင်း အဖမ်းခံရတာကို ဘယ်သူ့ကိုမှ ငါတို့သိခွင့်ပေးမှာ မဟုတ်ဘူး၊ မင်းလည်း သိက္ခာမကျရဘူးပေါ့”တဲ့။ ဒါဟာ စာတန်ရဲ့ ကောက်ကျစ်တဲ့အကြံအစည်ပဲဆိုတာ ကျွန်တော် သဘောပေါက်လိုက်ပြီး သခင်ယေရှု ပြောခဲ့တာကို တွေးမိတယ်။ “ဖြောင့်မတ်ခြင်းတရားကြောင့် နှောင့်ယှက်ညှဉ်းဆဲခြင်းကို ခံရသောသူတို့သည် မင်္ဂလာရှိကြ၏။” (ရှင်မဿဲခရစ်ဝင် ၅:၁၀) ဘုရားသခင်ကို ယုံကြည်တဲ့အတွက် ကျွန်တော် ခံခဲ့ရသလိုမျိုး လှောင်ပြောင်ခံရတာ၊ စော်ကားခံရတာ၊ အသရေဖျက်ခံရတာတွေ အားလုံးဟာ ဖြောင့်မတ်ခြင်းအတွက် နှိပ်စက်ညှဉ်းဆဲခံရတဲ့ ပုံစံတွေပဲ။ ဒါဟာ အရှက်ရစရာမဟုတ်ဘူး၊ ဒါဟာ ဂုဏ်ကျက်သရေရှိတဲ့ အရာတစ်ခုပဲ။ တခြားလူတွေ ဘယ်လိုပဲထင်ထင်၊ အရေးကြီးတာက ဘုရားသခင်ကို စိတ်ကျေနပ်စေဖို့ပဲ။ ဒီလို သဘောပေါက်လိုက်တော့ ကျွန်တော် အဲဒီရဲကို လျစ်လျူရှုလိုက်တယ်။ ပြီးတော့ တခြားရဲတစ်ယောက်က ကျွန်တော့်ကို ခြိမ်းခြောက်ပြီး ပြောတယ်၊ “မင်း ပြောမှာလား၊ မပြောဘူးလား။ မပြောရင် ဒီည မင်းကို ရိုက်သတ်ပြီး အဝေးပြေးလမ်းပေါ် ပစ်ထားလိုက်မယ်။ ကားတွေက မင်းကို အသားတွေ ဖွတ်ဖွတ်ညက်ညက်ကြေအောင် ကြိတ်သွားလိမ့်မယ်၊ ဘာဖြစ်သွားလဲဆိုတာ ဘယ်သူမှ သိမှာမဟုတ်ဘူး” တဲ့။ ဒါကိုကြားတော့ ကျွန်တော် တွေးမိတယ်၊ “ဒီရဲအရာရှိတွေက တကယ်ကို ယုတ်မာတာပဲ၊ ဘာမဆိုလုပ်ရဲတဲ့ကောင်တွေပဲ။ သူတို့ ငါ့ကို သတ်လိုက်ရင် ဘယ်သူမှ သိမှာမဟုတ်ဘူး” လို့ပေါ့။ အိမ်မှာရှိတဲ့ အသက် ၈၀ ကျော်နေပြီဖြစ်တဲ့ အဖေကြီးနဲ့ ရောဂါမျိုးစုံ ခံစားနေရတဲ့ ကျွန်တော့်ဇနီးအကြောင်း စဉ်းစားမိတယ်။ “သူတို့ ငါ့ကို သတ်လိုက်ရင် ငါ့အဖေနဲ့ ဇနီးက ဘယ်လိုများ သူတို့ကိုယ်သူတို့ ကြည့်ရှုစောင့်ရှောက်နိုင်မှာလဲ” ပေါ့။ ဒီလိုတွေးမိတော့ ကျွန်တော် အရမ်းကို စိတ်မကောင်းဖြစ်သွားပြီး ဘုရားသခင်ဆီ ဆုတောင်းခဲ့တယ်။ နောက်ပိုင်းမှာ ဘုရားနှုတ်ကပတ်တော်တစ်ပိုဒ်ကို ကျွန်တော် သတိရလိုက်တယ်။ “လူတို့အပေါ် ဘုရားသခင်လုပ်ဆောင်သည့် အလုပ်အဆင့်တိုင်းသည် အပြင်ပန်းအားဖြင့် လူ့စီစဉ်မှုများမှ သို့မဟုတ် လူတို့၏ နှောင့်ယှက်ခြင်းမှ ဖြစ်ပေါ်လာသည့်အလား လူအချင်းချင်းကြားရှိ အပြန်အလှန် ဆက်ဆံမှုများ ဖြစ်သည့်ပုံ ပေါ်၏။ သို့သော်လည်း လုပ်ဆောင်မှု အဆင့်တိုင်း၊ ဖြစ်ပျက်မှုတိုင်း၏ နောက်ကွယ်တွင် ဘုရားသခင်ရှေ့တွင် စာတန်ပြုလုပ်သည့် အလောင်းအစားတစ်ခုဖြစ်ပြီး ယင်းတို့သည် လူတို့အနေဖြင့် ဘုရားသခင်အတွက် မိမိ၏ သက်သေခံချက်တွင် ခိုင်မာစွာ ရပ်တည်ဖို့ လိုအပ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်ကို ချစ်ခြင်းသည်သာလျှင် ဘုရားသခင်ကို အမှန်တကယ် ယုံကြည်ခြင်းဖြစ်သည်) ဘုရားသခင်ရဲ့ နှုတ်ကပတ်တော်တွေကြောင့် ကျွန်တော် သဘောပေါက်သွားတယ်။ စာတန်က ကျွန်တော့်ရဲ့ ဇာတိပကတိရဲ့ အားနည်းချက်နဲ့ ကျွန်တော့်မိသားစုအပေါ်ထားတဲ့ ချစ်ခင်တွယ်တာမှုကို အသုံးချပြီး ကျွန်တော့် ညီအစ်ကိုမောင်နှမတွေကို သစ္စာဖောက်ပြီး ဘုရားသခင်ကို သစ္စာဖောက်ဖို့ ကြိုးစားနေတာပဲ။ သူ့ရဲ့လှည့်ကွက်ထဲကို ကျွန်တော် သက်ဆင်းလို့မဖြစ်ဘူး။ အဲဒီနောက်မှာ သခင်ယေရှုပြောခဲ့တဲ့ တခြားစကားတစ်ခွန်းကို ကျွန်တော် သတိရလိုက်တယ်။ “မိမိအသက်ကို တွေ့သောသူသည် အသက်ရှုံးလိမ့်မည်။ ငါ့ကြောင့် မိမိအသက်ရှုံးသောသူမူကား အသက်ကို တွေ့လိမ့်မည်။” (ရှင်မဿဲခရစ်ဝင် ၁၀:၃၉) ဘုရားနှုတ်ကပတ်တော်တွေက ကျွန်တော့်ကို ယုံကြည်ခြင်းနဲ့ ခွန်အားတွေ ပေးခဲ့တယ်။ သူတို့ ကျွန်တော့်ကို ရိုက်သတ်ရင်တောင်မှ ကျွန်တော့်ရဲ့စိတ်ဝိညာဉ်က ဘုရားသခင်ရဲ့ လက်ထဲမှာပဲရှိတယ်။ ကျွန်တော့်အသက်ကို စတေးရရင်တောင်မှ ဘုရားသခင်အတွက် သက်သေခံချက်မှာ ကျွန်တော် ခိုင်ခိုင်မာမာ ရပ်တည်ရမယ်။ လူဟာ သူ့ကံကြမ္မာကို မထိန်းချုပ်နိုင်ဘူး၊ ဘုရားသခင်က ကျွန်တော်တို့ရဲ့ ကံကြမ္မာတွေကို အချုပ်အခြာအာဏာ ကိုင်စွဲထားတယ်၊ ဒါကြောင့် ကျွန်တော့်မိသားစုရဲ့ အနာဂတ်ဘဝကလည်း ဘုရားသခင်ရဲ့ လက်ထဲမှာပဲ ရှိတယ်။ ကျွန်တော် ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံဖို့ ဆန္ဒရှိခဲ့တယ်၊ ဒါနဲ့ ဘုရားသခင်ဆီ ဆုတောင်းလိုက်တယ်၊ “အို ဘုရားသခင်၊ အရာအားလုံးနဲ့ ဖြစ်ရပ်အားလုံးက ကိုယ်တော့်လက်ထဲမှာပါပဲ၊ ကျွန်တော့်အသက်အပါအဝင်ပေါ့။ ရဲတွေ ကျွန်တော့်ကို ဘယ်လိုပဲ ညှဉ်းပန်းနှိပ်စက်ပါစေ၊ သေရရင်တောင်မှ ကိုယ်တော့်ကို ဘယ်တော့မှ သစ္စာဖောက်မှာမဟုတ်ဘူး၊ ညီအစ်ကိုမောင်နှမတွေကိုလည်း သစ္စာမဖောက်ပါဘူး” လို့ပေါ့။

ကျွန်တော် စကားမပြောသေးတာကို မြင်တော့ ရဲတွေက ဇလုံထဲက စုတ်ပြဲနေတဲ့ ဘောင်းဘီကိုယူပြီး ကျွန်တော့်ခေါင်းပေါ်ကို အကြိမ်တော်တော်များများ ပက်တယ်၊ ဝါးလုံးချောင်းနဲ့ ကျွန်တော့်နို့သီးခေါင်းတွေနဲ့ ခြေမတွေကို လိမ်တယ်၊ ပြီးတော့ ကျွန်တော့်ခြေဖမိုးတွေကို အားကုန်ရိုက်တယ်။ သူတို့ ကျွန်တော့်ကို ရိုက်လိုက်တိုင်း နာကျင်လွန်းလို့ တစ်ကိုယ်လုံး ထုံကျဉ်သွားတယ်၊ နှလုံးက တဆတ်ဆတ်တုန်ပြီး အသက်ရှူကျပ်လာတယ်။ ကျွန်တော် အံကြိတ်၊ ဘုရားသခင်ဆီ တိတ်တိတ်လေး ဆုတောင်းပြီး တစ်ခွန်းမှ မပြောဘဲ နေခဲ့တုန်းပဲ။ အရာရှိတစ်ယောက်က ပြီးတော့ နံစော်နေတဲ့ ခြေအိတ်တစ်ဖက်ကို ယူပြီး ဇလုံထဲပစ်ထည့်လိုက်တယ်၊ ညစ်ပတ်နေတဲ့ရေတွေ စိုရွှဲသွားအောင်စိမ်ပြီး ကျွန်တော့်ပါးစပ်ကို လာပွတ်တယ်။ ကျွန်တော် ပါးစပ်ကို တင်းတင်းစေ့ထားတော့ သူက ကျွန်တော့်နှုတ်ခမ်းတွေကိုပဲ ပွတ်တယ်။ ကျွန်တော် ပါးစပ်ကို နည်းနည်းလေး ဟလိုက်တဲ့အခါ သူက ခြေအိတ်ကို ပါးစပ်ထဲထိုးထည့်ပြီး သွားတွေကို ပွတ်ရင်းနဲ့ ပြောတယ်၊ “လာ၊ မင်းကို ပလုတ်ကျင်းပေးမယ်” လို့ပေါ့။ ပြီးတော့ သူတို့က ရေခဲသေတ္တာထဲက ရေခဲရေတစ်ဇလုံကိုယူပြီး ကျွန်တော့်ခေါင်းပေါ် လောင်းချပြန်တယ်။ အဲဒီနောက်မှာ ကျွန်တော် စကားမပြောသေးတာကို မြင်တော့ သူတို့က တူတစ်လက်ယူလာပြီး တူရဲ့သစ်သားလက်ကိုင်နဲ့ ကျွန်တော့်ပါးစပ်ကို ကလန့်ဖွင့်တယ်၊ ပြီးတော့ ငရုတ်သီးဆီ ပန်းကန်တစ်ဝက်လောက်ယူလာပြီး ကျွန်တော့်လည်ချောင်းထဲကို လောင်းထည့်ဖို့ ကြိုးစားတယ်။ ကျွန်တော် ပါးစပ်ကို အားကုန်စေ့ထားလို့ ဆီကို လောင်းထည့်လို့မရနိုင်တာ တွေ့တော့ သူတို့က ကျွန်တော့်နှုတ်ခမ်းတွေနဲ့ နို့သီးခေါင်းတွေက ဒဏ်ရာတွေပေါ်ကို ဆီတွေကုန်တဲ့အထိ ပွတ်တော့တာပဲ။ စူးရှတဲ့ နာကျင်မှုက တကယ်ကိုမခံနိုင်လောက်အောင်ပါပဲ၊ ကျွန်တော် ကျားထိုင်ခုံပေါ်မှာ တဆတ်ဆတ် တုန်ခါနေခဲ့တယ်။ ကျွန်တော့်ခြေထောက်တွေက သံခြေကျင်းတွေနဲ့ ပွတ်တိုက်မိပြီး နောက်ဆုံးမှာ ခြေဖနောင့်မှာ အပေါက်နှစ်ပေါက်တောင် ဖြစ်သွားပြီး၊ သွေးတွေလည်း စထွက်လာခဲ့တယ်။ နာကျင်မှုက အရမ်းဆိုးလွန်းလို့ သေသွားတာကမှ တော်ဦးမယ်လို့ ကျွန်တော်ထင်ခဲ့ပြီး မယုံနိုင်လောက်အောင် မျှော်လင့်ချက်မဲ့သွားတယ်။ “မင်းတို့ ငါ့ကို ရိုက်မယ်ဆိုရင် ဒီဝေဒနာကနေ လွတ်မြောက်သွားအောင် ရိုက်သတ်လိုက်စမ်းပါ” လို့ တွေးမိတယ်။ ကျွန်တော် သေချင်တဲ့စိတ် စပြီးဝင်လာတဲ့အခါ ဒါဟာ မှားမှန်း သဘောပေါက်သွားတယ်၊ ငါသာသေသွားရင် ဘုရားသခင်အတွက် ဘယ်လိုသက်သေခံနိုင်တော့မှာလဲ။ အဲဒီအချိန်မှာ ဘုရားနှုတ်ကပတ်တော်တစ်ပိုဒ်ကို ကျွန်တော် တွေးမိလိုက်တယ်။ “သင် သေ၍မရသေး။ သင်၏ လက်သီးများကို ကျစ်ကျစ်ဆုပ်ကာ ပြတ်ပြတ်သားသား ဆက်အသက်ရှင်ရမည်။ ဘုရားသခင်အတွက် ဘဝတစ်ခုကို သင် အသက်ရှင်ရမည်။ လူတို့သည် ၎င်းတို့အတွင်း၌ သမ္မာတရားရှိသည့်အခါ ဤစိတ်ဆုံးဖြတ်ချက်ရှိပြီး သေလိုသည့်ဆန္ဒ နောက်ထပ် လုံးဝမရှိတော့ချေ။ သေခြင်းတရားက သင့်ကို ခြိမ်းခြောက်သည့်အခါ သင်က ‘အို ဘုရားသခင်၊ ကျွန်ုပ် မသေချင်ပါ။ ကိုယ်တော့်ကို ကျွန်ုပ် မသိသေးပါ။ ကိုယ်တော်၏ မေတ္တာကို ပြန်မဆပ်ရသေးပါ။ ကိုယ်တော်ကို ကောင်းစွာ မသိမချင်း ကျွန်ုပ် သေ၍ မဖြစ်ပါ’ ဟု ပြောလိမ့်မည်။...ဘုရားသခင်၏ အလိုတော်ကို သင် နားမလည်သကဲ့သို့ ဆင်းရဲဒုက္ခအကြောင်းကို တွေးရုံမျှတွေးပါက ထိုအကြောင်းကို သင် တွေးလေ၊ ကသိကအောက်ဖြစ်လာလေ ဖြစ်ကာ သင်၏ ဘဝလမ်းကြောင်းက အဆုံးသို့ ရောက်လာနေသည့်အလား ပို၍ အပျက်သဘောဆောင်လာလေ ဖြစ်သည်။ သင်သည် သေခြင်းတရား၏ ညှဉ်းဆဲမှုကို စတင် ခံစားရလိမ့်မည်။ သင်သည် သမ္မာတရားထဲသို့ စိတ်နှစ်ကာ အစွမ်းကုန် အားထုတ်ပြီး သမ္မာတရားကို နားလည်နိုင်ပါက သင်၏ စိတ်နှလုံးသည် လင်းလက်လိမ့်မည်ဖြစ်ကာ ပျော်ရွှင်မှုကို သင် တွေ့ကြုံရလိမ့်မည်။ ဘဝတွင် သင်၏ စိတ်နှလုံးအတွင်း၌ ငြိမ်သက်ခြင်းနှင့် ဝမ်းမြောက်ခြင်းတို့ကို သင် ရှာတွေ့လိမ့်မည်ဖြစ်ပြီး နာမကျန်းဒဏ် ခံရကာ သေခြင်းတရားက နီးကပ်လာချိန်တွင် သင်က ‘ငါသည် သမ္မာတရား မရသေးသောကြောင့် သေ၍မဖြစ်။ ဘုရားသခင်အတွက် ငါ ကောင်းစွာ အသုံးခံရမည်။ ဘုရားသခင်ကို ကောင်းစွာ သက်သေခံပြီး ဘုရားမေတ္တာကို ပြန်ဆပ်ရမည်။ အဆုံးတွင် ငါ မည်သို့သေဆုံးမည်မှာ အရေးမကြီး။ အဘယ်ကြောင့်ဆိုသော် ငါသည် စိတ်ကျေနပ်ဖွယ်ရာ ဘဝတစ်ခုကို အသက်ရှင်ခဲ့ပြီးဖြစ်လိမ့်မည် ဖြစ်သောကြောင့် ဖြစ်သည်။ မည်သို့ဆိုစေ ငါသေ၍ မဖြစ်သေး။ ငါ မဆုတ်မနစ်ကြိုးပမ်းကာ ဆက်အသက်ရှင်ရမည်’ ဟု ပြောလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ လူ့သဘာဝကို သိရှိရန် နည်းလမ်း) ဘုရားသခင်ရဲ့ နှုတ်ကပတ်တော်တွေက ကျွန်တော့်အပေါ်မှာ နက်နက်ရှိုင်းရှိုင်း တို့ထိခဲ့တယ်။ ဘုရားသခင်က ဒီဆင်းရဲဒုက္ခကိုသုံးပြီး ကျွန်တော့်ရဲ့ ယုံကြည်ခြင်းနဲ့ ချစ်ခြင်းမေတ္တာကို စုံလင်စေပြီး ကျွန်တော့်ကို သမ္မာတရား ရရှိစေဖို့ ခွင့်ပြုနေတာပဲ။ နည်းနည်းလေး ဆင်းရဲဒုက္ခခံစားရပြီးနောက်မှာပဲ ကျွန်တော်က သေချင်ပြီး ဒုက္ခကနေ လွတ်မြောက်ချင်ခဲ့တယ်၊ ကျွန်တော့်ရဲ့ သက်သေခံချက်က ဘယ်မှာလဲ။ ပေတရု ဘယ်လောက်ပဲ ဆင်းရဲဒုက္ခခံစားရပြီး အခက်အခဲတွေ ကြုံခဲ့ပါစေ သူက ဘုရားသခင်ကို ဘယ်တော့မှ မညည်းညူခဲ့ဘဲ ဘုရားသခင်ရဲ့ ရည်ရွယ်ချက်ကို ရှာဖွေဖို့ ဆုတောင်းခဲ့တယ်၊ ဘုရားသခင်ဆီက လာသမျှအရာအားလုံးကို ကျိုးနွံနာခံခဲ့ပြီး နောက်ဆုံးမှာ ဘုရားသခင်ကို အဆုံးစွန်ထိချစ်တဲ့အဆင့်ကိုရောက်ပြီး သေတဲ့အထိ ကျိုးနွံနာခံခဲ့တယ်၊ ဘုရားသခင်အတွက် ဇောက်ထိုးကားတိုင်တင်ခံပြီး ပြောင်မြောက်ပြီး ကျယ်လောင်တဲ့ သက်သေခံချက်ကို ခံခဲ့တာကို ကျွန်တော် တွေးမိတယ်။ ကျွန်တော် ပေတရုကို အတုယူရမယ်။ ဘယ်လောက်ပဲ ဆင်းရဲဒုက္ခခံရပါစေ အသက်ဆက်ရှင်ပြီး နောက်ဆုံးထွက်သက်အထိ စာတန်ကိုအရှက်ရအောင် သက်သေခံချက်မှာ ခိုင်ခိုင်မာမာရပ်တည်ရမယ်။ အဲဒီနောက်မှာ ရဲအရာရှိတစ်ယောက်က ပန်ကာတစ်လုံးယူလာတယ်၊ အရှိန်အမြင့်ဆုံးထားပြီး ကျွန်တော့်ကို ဆယ်မိနစ်ကျော်လောက် မှုတ်တော့ ကျွန်တော် အရမ်းအေးပြီး တုန်တက်လာခဲ့တယ်။ ကျွန်တော် ကိုယ့်ဘာသာကိုယ် တွေးမိတယ်၊ “မင်းတို့ ဘယ်နည်းလမ်းကိုပဲသုံးသုံး ငါ ဘယ်တော့မှ စကားပြောမှာမဟုတ်ဘူး” လို့ပေါ့။ ဒီလိုနဲ့ သူတို့ ကျွန်တော့်ကို ညနေ ၃ နာရီကနေ နောက်နေ့မနက် ၄ နာရီခွဲအထိ ညှဉ်းပန်းနှိပ်စက်ခဲ့ကြတယ်။ ဒါပေမဲ့ ကျွန်တော့်ဆီကနေ စကားတစ်ခွန်းမှမရဘဲ နောက်ဆုံးမှာ သူတို့ မောပန်း၊ လက်လျှော့ပြီး ထွက်သွားကြတယ်။

ဒုတိယနေ့မနက်မှာ သူတို့ ကျွန်တော့်ကို ထိန်းသိမ်းရေးစခန်းကို ခေါ်သွားတယ်။ ကျွန်တော့်ခြေထောက်တွေက အရမ်းရောင်ကိုင်းနေလို့ ဖိနပ်ကို မစီးနိုင်ဘဲ ခြေထောက်တစ်ဝက်ကို ဖိနပ်ထဲ ထိုးထည့်ပြီး ထော့နဲ့ ထော့နဲ့နဲ့ပဲ လျှောက်နိုင်ခဲ့တယ်။ ခြေတစ်လှမ်းလှမ်းလိုက်တိုင်း စူးရှတဲ့နာကျင်မှုကို ခံစားရတယ်။ ရဲတစ်ယောက်က စစ်ဆေးဖို့ ကျွန်တော့်ကို အဝတ်တွေချွတ်ခိုင်းတဲ့အခါ ကျွန်တော့်တစ်ကိုယ်လုံး ဒဏ်ရာဒဏ်ချက်တွေနဲ့ ပြည့်နေတာကိုမြင်ပြီး “မင်းကို ဘယ်သူ ဒီလိုရိုက်ထားတာလဲ” လို့ မေးတယ်။ ကျွန်တော် ပြန်ဖြေတော့မယ့်အချိန်မှာပဲ ဒုစခန်းမှူးက အမြန်ကြားဖြတ်ပြီး “ဒါက ညှပ်နဲ့ခြစ်လို့ဖြစ်တဲ့ အညိုအမည်းဒဏ်ရာတွေပါ၊ ရိုက်ထားတာမဟုတ်ဘူး” လို့ ပြောတယ်။ ကျွန်တော် အချုပ်ခံရတဲ့ အချုပ်ခန်းထဲကို ဝင်သွားတဲ့အခါ ဝတုတ်တုတ် အကျဉ်းသားတစ်ယောက်က ပြောတယ်၊ “အသစ်ရောက်လာတဲ့သူတွေက ရေခြောက်ဇလုံနဲ့ ခေါင်းအစ ခြေအဆုံး ဆေးကြောသန့်စင်ရတယ်။ ဒါက စည်းကမ်းပဲ”တဲ့။ ဒီစကားကိုကြားတော့ ကျွန်တော် နည်းနည်း စိတ်လှုပ်ရှားသွားပြီး “ရာသီဥတုက အပြင်မှာ ဒီလောက်အေးနေတာ၊ ရေခြောက်ဇလုံလောင်းချိုးရင် ချမ်းလည်းချမ်း၊ နာလည်းနာမှာသေချာတယ်။ ငါ ဘယ်လိုခံနိုင်မှာလဲ” လို့ တွေးမိတယ်။ ဒါပေမဲ့ အံ့ဩဖို့ကောင်းတာက ကျွန်တော် အဝတ်တွေချွတ်လိုက်တဲ့အခါ သူက ကျွန်တော့်တစ်ကိုယ်လုံး ဒဏ်ရာဒဏ်ချက်တွေနဲ့ ပြည့်နေတာကိုမြင်ပြီး တခြားအကျဉ်းသားတွေကို ပြောတယ်၊ “သူ့ကျောတွေ၊ ခြေထောက်တွေ၊ မျက်နှာတွေ အားလုံး အညိုအမည်းစွဲနေတာပဲ၊ သူ့ခြေဖနောင့်နှစ်ဖက်လုံးမှာ သွေးစို့နေတဲ့ အပေါက်တွေတောင်ဖြစ်နေတယ်။ သူ အရိုက်ခံထားရတာ အရမ်းပြင်းထန်တယ်၊ ဒီတော့ ဒီရေခြောက်ဇလုံလောင်းတာကို ချမ်းသာပေးလိုက်လို့ရတယ်” တဲ့။ ကျွန်တော် အရမ်း စိတ်သက်သာရာရသွားပြီး စိတ်ထဲမှာ ဘုရားသခင်ကို အဆက်မပြတ် ကျေးဇူးတင်နေမိတယ်။

ထိန်းသိမ်းခံရတဲ့ တတိယနေ့ နေ့လယ် ၂ နာရီမှာ ကျွန်တော် ရုတ်တရက် ခေါင်းအရမ်းကိုက်လာတယ်၊ နှလုံးက အရမ်းကို မြန်မြန်ခုန်လာပြီး ကွန်ကရစ်ကုတင်ဘေးမှာ မေ့လဲသွားတယ်။ အဲဒီအချိန်တုန်းက ကျွန်တော့်ရင်ဘတ်က ကြိုးနဲ့ချည်ထားသလို တင်းကျပ်နေပြီး ကျောက်ပြားကြီးတစ်ချပ်နဲ့ ဖိထားသလို လေးလံတဲ့ ခံစားချက်မျိုး ခံစားခဲ့ရတယ်။ အရမ်းကို မသက်မသာဖြစ်ခဲ့ပြီး ခေါင်းကိုက်တာက အရမ်းဆိုးလွန်းလို့ ခေါင်းကွဲထွက်တော့မလို ခံစားခဲ့ရတယ်။ အကျဉ်းသားတစ်ယောက်က ရဲကို အမြန်ခေါ်လိုက်တော့ သူက ကျွန်တော့်နှလုံးနဲ့ သွေးခုန်နှုန်းကို စမ်းပြီး “နှလုံးခုန်တာ အရမ်းမြန်လွန်းလို့ ခုန်ချက်တွေကိုတောင် ရေလို့မရတော့ဘူး” လို့ ပြောတယ်။ အဲဒီနောက်မှာ သူတို့ ကျွန်တော့်ကို ဆေးရုံပို့လိုက်တယ်။ စစ်ဆေးကြည့်တော့ ကျွန်တော့်နှလုံးက တစ်မိနစ်ကို ၂၄၀ ကြိမ်ခုန်နေပြီး နှလုံးသွေးကြောပိတ်သွားခဲ့တယ်လို့ တွေ့ရှိခဲ့ရတယ်။ ကျွန်တော့်ကို ဆေးရုံတင်လိုက်တယ်၊ အောက်ဆီဂျင်ပိုက်တပ်ပေးပြီး နှလုံးအားဆေးထိုးပေးတယ်။ ကျွန်တော် ဆေးရုံမှာ လေးရက်ကြာနေခဲ့ရတယ်။ ရဲတွေက ကျွန်တော်ထွက်ပြေးမှာစိုးလို့ ကျွန်တော့်ကို ကုတင်မှာ လက်ထိတ်ခတ်ထားပြီး ကျွန်တော့်အခန်းတံခါးမှာ လက်နက်ကိုင် အစောင့်နှစ်ယောက် ချထားခဲ့တယ်။ စတုတ္ထနေ့ညမှာ သူတို့ ကျွန်တော့်ကို ထိန်းသိမ်းရေးစခန်းကို ပြန်ခေါ်သွားတယ်။ ရဲအရာရှိတချို့က ကျွန်တော့်အခြေအနေကိုမေးတော့ ကျွန်တော်နဲ့အတူလိုက်လာတဲ့ရဲက ခေါင်းကိုပဲခါပြီး ပြောတယ်၊ “ဒီတစ်ယောက်တော့ သွားပြီ၊ သူ သုံးစားလို့မရတော့ဘူး” တဲ့။ ဒဏ်ရာပြင်းထန်တဲ့ ဒါမှမဟုတ် ရောဂါရှိတဲ့အကျဉ်းသားတွေဆိုရင် ဆယ်ရက်လောက်အကြာမှာ လွတ်နိုင်တယ်လို့ တခြားအကျဉ်းသားတွေပြောတာကို ကျွန်တော်ကြားဖူးတာ သတိရလိုက်တယ်။ ကျွန်တော် ဒီလောက်တောင် ဖျားနာနေတာဆိုတော့ အကြာကြီးအချုပ်ခံရမှာမဟုတ်လောက်ဘူး၊ ဒါ ဘုရားသခင်က ကျွန်တော့်အတွက် လမ်းဖွင့်ပေးနေတာဖြစ်နိုင်တယ်လို့ တွေးမိတယ်။ ကျွန်တော် ဘုရားသခင်ဆီ ဆုတောင်းပြီး ကျွန်တော့်ရဲ့ရောဂါကို ကိုယ်တော့်လက်ထဲ အပ်နှံဖို့ဆန္ဒရှိကြောင်း ပြောခဲ့တယ်။ အသက်ရှင်သည်ဖြစ်စေ၊ သေသည်ဖြစ်စေ၊ ထောင်ဆက်ကျရသည်ဖြစ်စေ၊ လွတ်မြောက်သည်ဖြစ်စေ ကျွန်တော် သူ့ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံဖို့ ဆန္ဒရှိခဲ့တယ်။ နောက်သုံးလေးရက်မှာ ကျွန်တော် တစ်နေကုန် ကုတင်ပေါ်မှာ ပြင်းထန်တဲ့ နာကျင်မှုနဲ့ လဲလျောင်းနေခဲ့ရပြီး အချုပ်ခန်းဖော်တွေက ကျွန်တော့်ကို တစ်ပတ်ကြာတဲ့အထိ တစ်ယောက်တစ်လှည့်စီ ဂရုစိုက်ပေးကြတယ်။ ဘုရားသခင်က ကျွန်တော့်ကို ကူညီဖို့ လူတွေ၊ ဖြစ်ရပ်တွေနဲ့ အရာတွေကို စီစဉ်ညွှန်ကြားပြီး စီစဉ်ပေးခဲ့မှန်း ကျွန်တော် သိခဲ့ပြီး ကိုယ်တော့်ကို အဆက်မပြတ် ကျေးဇူးတင်နေခဲ့တယ်။ ကျွန်တော့်မှာ နှလုံးရောဂါကျွမ်းနေပြီး အချိန်မရွေး အသက်ရှူရပ်သွားနိုင်တဲ့အတွက် ထိန်းသိမ်းရေးစခန်းကအရာရှိတွေက ကျွန်တော်သာ ထောင်ထဲမှာသေသွားရင် သူတို့တာဝန်ယူရမှာကို စိုးရိမ်ကြတယ်။ ဒါကြောင့် သူတို့က ကျွန်တော့်ဇနီးသည်ကို နှစ်ဆယ့်ကိုးရက် အချုပ်ကျပြီးနောက်မှာ ခေါ်ပြီး အချုပ်လွတ် အာမခံအတွက် စီစဉ်ပေးပြီး ကျွန်တော့်ကို အိမ်ပြန်လွှတ်ပေးခဲ့တယ်။ ကျွန်တော်ထွက်လာတဲ့အချိန်မှာ ဒုစခန်းမှူးက သတိပေးခဲ့တာကို ကျွန်တော် မှတ်မိနေတယ်၊ “ငါတို့ မင်းကို လွှတ်လိုက်ပေမဲ့ မင်းက ငါတို့ရဲ့ ထိန်းချုပ်မှုအောက်မှာပဲ ရှိသေးတယ်။ မင်းမိန်းမက မင်းအတွက် အာမခံပေးသူပဲ။ မင်း ရှေ့ဆက်ပြီး ယုံကြည်သူတွေနဲ့ တစ်ခုတလေ ဆက်သွယ်မှုလုပ်ရင် နောက်တစ်ခါ မင်းရော မင်းမိန်းမကိုပါ ဖမ်းမယ်။ ဒီနေ့ကစပြီး လတိုင်း ရပ်ကွက်ရဲစခန်းကို သတင်းပို့ရမယ်” လို့ ပြောတယ်။ အဲဒီအချိန်တုန်းက ကျွန်တော် ပြန်မဖြေဘဲ တွေးမိတယ်၊ “မင်းတို့က ငါ့ကိုစောင့်ကြည့်ထိန်းချုပ်နိုင်ပေမဲ့ ဘုရားနောက်လိုက်မယ့် ငါ့စိတ်နှလုံးကိုတော့ ထိန်းချုပ်နိုင်မှာမဟုတ်ဘူး။ လွတ်မြောက်ပြီးနောက်မှာ ငါ ဘုရားသခင်ကို ဆက်ပြီး ယုံကြည်နေဦးမှာပဲ” လို့ပေါ့။

ထိန်းသိမ်းရေးစခန်းကနေ လွတ်လာပြီးတဲ့နောက်မှာ ကျွန်တော့်ရောဂါက ပိုဆိုးလာပြီး ရောဂါဖောက်တာတွေက ပိုပိုပြီး ခဏခဏဖြစ်လာတယ်။ ရောဂါဖောက်တိုင်း နာကျင်မှုက နှလုံးကနေ ကျောကုန်းအထိ၊ ကျောရိုးကနေ ခေါင်းအထိ တောက်လျှောက်လိုက်နာတာ။ ခေါင်းကိုက်တာတွေက အရမ်းဆိုးလွန်းလို့ တစ်ယောက်ယောက်က ကျွန်တော့်ခေါင်းကို ညှပ်နဲ့ညှစ်ထားသလို ခံစားရပြီး နားတွေက စက်ရုံစက်သံထက် ပိုကျယ်ကျယ်လောင်လောင်နဲ့ အူနေခဲ့တယ်။ နှလုံးက ကြိုးနဲ့ချည်ထားသလို အရမ်းကျပ်ပြီး အသက်ရှူရခက်လာတယ်။ အသက်ကို ဖြည်းဖြည်းနဲ့ပြင်းပြင်းရှူမှပဲ သက်သာရာရတယ်။ ရောဂါဖောက်တာတွေက သူ့အလိုလို မသက်သာရင် ဆေးရုံသွားပြီး ဆေးထိုးရတယ်။ ကျွန်တော် ဘာကိုယ်ကာယအလုပ်မှ မလုပ်နိုင်ခဲ့ဘူး၊ ရေတစ်ဇလုံသယ်တာတောင် နှလုံးကမခံနိုင်ဘူး။ နောက်ပြီး အချိန်အကြာကြီး ဆေးသောက်ခဲ့ရတာကြောင့် အရမ်းဆိုးရွားတဲ့ အစာအိမ်ပြဿနာတွေလည်း ဖြစ်လာခဲ့တယ်။ ကျွန်တော်က မသန်စွမ်းသူတစ်ယောက်လိုဖြစ်ပြီး အသေးအဖွဲအလုပ်လေးတောင် မလုပ်နိုင်ခဲ့ဘူး။ ဒါ့အပြင် ဆေးဖိုးဝါးခတွေက မိသားစုအတွက် ဝန်ထုပ်ဝန်ပိုးကြီးတစ်ခုဖြစ်ပြီး ဘဝကို အရမ်းခက်ခဲစေခဲ့တယ်။ ကျွန်တော် ယောက်ျားတစ်ယောက်အနေနဲ့ အလုပ်မလုပ်နိုင်ဘဲ မိသားစုကို မထောက်ပံ့နိုင်တာ၊ မိသားစုအပေါ် ဝန်ထုပ်ဝန်ပိုးဖြစ်နေတာ၊ နေ့တိုင်း ရောဂါဝေဒနာရဲ့ နာကျင်မှုနဲ့ ညှဉ်းပန်းနှိပ်စက်မှုကို ခံနေရတာတွေကို စဉ်းစားမိတိုင်း အရမ်းကို ညှဉ်းပန်းနှိပ်စက်ခံရပြီး စိတ်မချမ်းမြေ့စရာကောင်းတယ်လို့ ခံစားခဲ့ရတယ်။ ဒီလိုခံစားရတိုင်း ယောဘနဲ့ ပေတရုရဲ့ အတွေ့အကြုံတွေကို ကျွန်တော် တွေးမိတယ်။ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်တော် ဖတ်ခဲ့တယ်။ “သင်သည် ယောဘ၏ စမ်းသပ်မှုများကို ခံရပြီး တစ်ချိန်တည်းမှာပင် ပေတရု၏ စမ်းသပ်မှုများကိုလည်း ခံရခြင်းဖြစ်သည်။ ယောဘ အစမ်းသပ်ခံခဲ့ရသောအခါ သူသည် သက်သေရပ်တည်ခဲ့ပြီး အဆုံးတွင် ယေဟောဝါမှာ သူ့အား ကိုယ်ထင်ပြခဲ့သည်။ သူသက်သေရပ်တည်ခဲ့သည့် နောက်မှသာ သူသည် ဘုရားသခင်၏ မျက်နှာကိုမြင်ဖို့ ထိုက်တန်ခဲ့သည်။ ‘ငါသည် ညစ်ညမ်းသောပြည်မှ ပုန်းရှောင်သော်လည်း၊ သန့်ရှင်းသောနိုင်ငံတော်အား ငါ့ကိုယ်ငါ ကိုယ်ထင်ပြမည်။’ ဟု အဘယ်ကြောင့် ပြောထားသနည်း။ ယင်းမှာ သင်သည် သန့်ရှင်းပြီး သက်သေရပ်တည်သည့်အခါမှသာ ဘုရားသခင်၏မျက်နှာကို မြင်ရဖို့အတွက် ဂုဏ်အသရေကို သင်ရနိုင်သည်ဟု ဆိုလိုခြင်းဖြစ်သည်။ အကယ်၍ သင်သည် ဘုရားသခင်အတွက် သက်သေမရပ်တည်နိုင်ပါက သူ၏မျက်နှာကိုမြင်ရဖို့ သင်၌ ဂုဏ်အသရေမရှိပေ။ အကယ်၍ သင်သည် စစ်ဆေးခြင်းများကို ကြုံနေရစဉ် နောက်ကြောင်းပြန်လှည့်သောကြောင့်ဖြစ်စေ၊ သို့မဟုတ် ဘုရားသခင်အပေါ် ညည်းတွားချက်များ ပြုလုပ်သောကြောင့်ဖြစ်စေ သူ့အတွက် သက်သေရပ်တည်ရန် ပျက်ကွက်ပြီး စာတန်၏ လှောင်ပြောင်စရာ ဖြစ်လာပါက၊ သင်သည် ဘုရားသခင်၏ပေါ်ထွန်းခြင်းကို ရရှိလိမ့်မည်မဟုတ်ပေ။ အကယ်၍ သင်သည် စမ်းသပ်မှုများကြား၌ မိမိ၏ကိုယ်ပိုင် ဇာတိခန္ဓာကို ကျိန်ဆဲခဲ့ပြီး ဘုရားသခင်အား မညည်းတွားခဲ့သည့်အပြင်၊ စကားလုံးများ အားဖြင့် ညည်းညူခြင်း သို့မဟုတ် အပြစ်ကျူးလွန်ခြင်းမရှိဘဲ မိမိ၏ ဇာတိပကတိကို စက်ဆုပ်နိုင်ခဲ့သည့် ယောဘကဲ့သို့သောသူ ဖြစ်ပါက၊ သင်သည် သက်သေရပ်တည်နေလိမ့်မည်။ သင်သည် စစ်ဆေးခြင်းများကို တစ်စုံတစ်ခုသော အတိုင်းအတာအထိ ခံရပြီး ယောဘကဲ့သို့ ဖြစ်နိုင်သေးကာ၊ ဘုရားသခင်၏ရှေ့တွင် လုံးလုံးလျားလျား ကျိုးနွံနာခံမှုရှိပြီး သူ့အပေါ် အခြားတောင်းဆိုချက်များ၊ သို့မဟုတ် သင်၏ကိုယ်ပိုင်အယူအဆများ မရှိပါက ဘုရားသခင်သည် သင့်ထံ ပေါ်ထွန်းလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားသခင်ရဲ့ နှုတ်ကပတ်တော်တွေကို စဉ်းစားဆင်ခြင်ရင်း ကျွန်တော် သဘောပေါက်သွားတယ်၊ စီစီပီရဲ့ ညှဉ်းပန်းနှိပ်စက်မှုက ကျွန်တော့်ကို ရောဂါတွေနဲ့ ပြည့်နှက်နေစေခဲ့ပေမဲ့ ဘုရားသခင်က ဒီပတ်ဝန်းကျင်ကိုသုံးပြီး ကျွန်တော့်ရဲ့ ယုံကြည်ခြင်းနဲ့ ချစ်ခြင်းမေတ္တာကို စုံလင်စေတာပဲ။ ကိုယ်တော်က ကျွန်တော် ဒီစီစဉ်ညွှန်ကြားမှုနဲ့ အစီအစဉ်ကို ကျိုးနွံနာခံမလား၊ ဒီစစ်ဆေးခြင်းကနေတစ်ဆင့် ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်မလားဆိုတာကို ကြည့်ရှုနေတာပဲ။ ယောဘ စမ်းသပ်မှုတွေခံရတုန်းက သူ့ရဲ့ပိုင်ဆိုင်မှုအားလုံးကို ဆုံးရှုံးခဲ့ရပြီး တစ်နေ့တည်းမှာပဲ သူ့ရဲ့သားသမီးတွေ သေဆုံးတာကို မြင်ခဲ့ရတယ်၊ နောက်ပိုင်းမှာ အနာစိမ်းတွေ ပေါက်ခဲ့ပေမဲ့ ဘုရားသခင်ကို ကြောက်ရွံ့တဲ့စိတ်နှလုံးကို ဆက်လက်ထိန်းသိမ်းခဲ့တယ်။ ဒီလို ဆင်းရဲဒုက္ခနဲ့ အခက်အခဲတွေ ကြုံခဲ့ရပေမဲ့ သူက ဘုရားသခင်ကို ဘယ်တော့မှ မညည်းညူခဲ့ဘဲ ဘုရားသခင်ရဲ့နာမတော်ကိုတောင် ချီးမွမ်းခဲ့သေးတယ်။ ပြီးတော့ ပေတရုလည်း စမ်းသပ်မှုပေါင်း ရာနဲ့ချီကြုံခဲ့ရပေမဲ့ ဘုရားသခင်အပေါ် သူ့ရဲ့ယုံကြည်ခြင်းကို ဘယ်တော့မှ မဆုံးရှုံးခဲ့ဘူး၊ နောက်ဆုံးမှာ ဘုရားသခင်အတွက် ဇောက်ထိုးကားတိုင်တင်ခံရပြီး သေတဲ့အထိ ကျိုးနွံနာခံခဲ့တယ်။ သူတို့ကြုံတွေ့ခဲ့ရတဲ့ ဆင်းရဲဒုက္ခတွေ၊ စမ်းသပ်မှုတွေ၊ စစ်ဆေးခြင်းတွေက ကျွန်တော်ကြုံတွေ့နေရတာထက် အဆအများကြီး သာလွန်ပေမဲ့ သူတို့ ဘုရားသခင်ကို ဘယ်တော့မှ မပုန်ကန်ခဲ့ဘူး၊ အတိုက်အခံမလုပ်ခဲ့ဘူး။ ကောင်းချီးတွေ လက်ခံရသည်ဖြစ်စေ၊ ကံဆိုးမိုးမှောင်ကျမှုကို ခံစားရသည်ဖြစ်စေ မညည်းညူဘဲ ကိုယ်တော့်ကို ဆန္ဒရှိရှိနဲ့ ကျိုးနွံနာခံနိုင်ခဲ့ကြတယ်။ ကျွန်တော် သူတို့ကို အတုယူပြီး ကျွန်တော် ရင်ဆိုင်ရတဲ့ ဆင်းရဲဒုက္ခနဲ့ စစ်ဆေးခြင်း ဘယ်လောက်ပဲ ကြီးမားပါစေ ဘုရားသခင်ကို မညည်းညူဘဲ နေဖို့ ဆန္ဒရှိခဲ့တယ်။ ကျွန်တော် ဘုရားသခင်အတွက် သက်သေခံချက်မှာ ပြတ်ပြတ်သားသား ခိုင်ခိုင်မာမာ ရပ်တည်မယ်။

ဒီညှဉ်းပန်းနှိပ်စက်မှုနဲ့ ဖမ်းဆီးမှုကို ကြုံတွေ့ရတော့ စီစီပီရဲ့ နတ်ဆိုးဆန်တဲ့၊ သမ္မာတရားကို မုန်းတီးပြီး ဘုရားသခင်ကို မုန်းတီးတဲ့ အနှစ်သာရကို ကျွန်တော် ရှင်းရှင်းလင်းလင်း မြင်လာခဲ့တယ်။ သူတို့က ဘုရားသခင် ပြောသလိုပဲ။ “ပြစ်မှုထဲက ဤကြံရာပါ အုပ်စု။ ကမ္ဘာလောကသည် ပြောင်းလဲလွယ်ပြီး မတည်တံ့သော နေရာဖြစ်လာကာ၊ လူသား၏ နှလုံးသားသည် ကြောက်လန့်မှုနှင့် စိုးရိမ်ပူပန်မှုတို့ဖြင့် ပြည့်သည်အထိ ၎င်းတို့သည် အမှုအရာများကို အလွန် မွှေနှောက်ကြလျက်၊ ၎င်းတို့သည် အပျော်အပါး၌ မွေ့လျော်ရန်နှင့် ရုတ်ရုတ်သဲသဲဖြစ်စေဖို့၊ သေမျိုးဖြစ်သော နယ်ပယ်ထဲသို့ ဆင်းသက်လာကာ၊ ၎င်းတို့သည် လူသားကို အလွန်ကစားခဲ့ကြသည်မှာ လူသား၏ သွင်ပြင်သည် အလွန့်အလွန် အကျည်းတန်လျက် စိုက်ကွင်း၏ လူမဆန်သော သားရဲတစ်ကောင်၏ သွင်ပြင်ဖြစ်လာပြီးဖြစ်ကာ၊ ယင်းမှ မူလက သန့်ရှင်းသောလူ၏ နောက်ဆုံး အရိပ်အယောင်သည် ပျောက်ဆုံးသွားပြီးဖြစ်သည်။ ထို့အပြင်၊ ၎င်းတို့သည် ကမ္ဘာမြေပေါ်တွင် အချုပ်အခြာအာဏာကို သိမ်းပိုက်ရန်ပင် ဆန္ဒရှိကြ၏။ ၎င်းတို့သည် ဘုရားသခင်၏ အမှုကို အလွန် ပိတ်ဆို့ကြသည်မှာ အရှေ့သို့ နည်းနည်းမျှ တိုးရန် အနိုင်နိုင်ဖြစ်ပြီး၊ ၎င်းတို့သည် လူသားကို ကြေးနီနှင့် သံမဏိတံတိုင်းများတမျှ တင်းကျပ်စွာ ပိတ်ထား၏။ များစွာသော ဆိုးရွားသည့် အပြစ်များကို ကျူးလွန်ပြီး များစွာသော ကပ်ဘေးဒုက္ခများ ဖြစ်စေပြီးနောက်၊ ၎င်းတို့သည် ပြစ်တင်ဆုံးမခြင်းမှလွဲ၍ အခြားတစ်စုံတစ်ရာကို မျှော်လင့်နေကြသေး သလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၇)) ကျွန်တော်တို့ကို ဘုရားသခင်က ဖန်ဆင်းခဲ့တာဖြစ်လို့ ဘုရားသခင်ကို ယုံကြည်ပြီး ဝတ်ပြုကိုးကွယ်တာက လုံးဝ သဘာဝကျပြီး ကျိုးကြောင်းခိုင်လုံမျှတတဲ့အရာပဲ။ ဒါပေမဲ့ စီစီပီက ယုံကြည်သူတွေကို နှိပ်စက်ညှဉ်းဆဲပြီး ဖမ်းဆီးဖို့၊ သူတို့ ဘုရားသခင်ကို သစ္စာဖောက်ပြီး သူ့နောက်လိုက်စေဖို့ နည်းလမ်းပေါင်းစုံကို သုံးတယ်၊ ဘုရားသခင်ဖန်ဆင်းတဲ့ လူသားတွေကို သူ့လက်ထဲမှာ ထိန်းချုပ်ထားဖို့ စိတ်ကူးယဉ်နေတယ်။ သူ တော်တော်ကို အရှက်မရှိတာပဲ။ ဒီနတ်ဆိုးတွေက နောက်ဆုံးမှာ ဘုရားသခင်ရဲ့ ကျိန်ခြင်းနဲ့ အပြစ်ပေးခြင်းကို ခံရမှာပဲ။ အတွေ့အကြုံထဲမှာ ဘုရားသခင်ရဲ့ အံ့ဩဖွယ်ရာလုပ်ဆောင်ချက်တွေ၊ အနန္တတန်ခိုးနဲ့ အချုပ်အခြာအာဏာကိုလည်း မျက်မြင်တွေ့ခဲ့ရတယ်။ သူတို့ရဲ့ ညှဉ်းပန်းနှိပ်စက်မှုကြောင့်ဖြစ်တဲ့ ဆင်းရဲဒုက္ခကို မခံနိုင်တော့ဘူးလို့ ခံစားရတိုင်း ကျွန်တော် ဘုရားသခင်ကို ဆုတောင်းပြီး အားကိုးလိုက်တဲ့အခါ ကျွန်တော့်ဇာတိပကတိရဲ့ နာကျင်မှုတွေက သက်သာသွားတယ်။ ကျွန်တော် ဆင်းရဲဒုက္ခရောက်ပြီး အပျက်သဘောဆောင်နေတဲ့အခါ ဘုရားသခင်ရဲ့ နှုတ်ကပတ်တော်တွေက ကျွန်တော့်ကို ခွန်အားရှိစေပြီး သေခြင်းရဲ့ ဘောင်ခတ်မှုကို မခံရစေဖို့ လမ်းပြခဲ့တယ်။ ဘုရားသခင်က ကျွန်တော့်ကိုကူညီဖို့ လူတွေ၊ ဖြစ်ရပ်တွေနဲ့ အရာတွေကိုလည်း စီစဉ်ညွှန်ကြား၊ စီစဉ်ပေးခဲ့ပြီး ကိုယ်တော်က ကျွန်တော့်ဘေးမှာရှိနေမှန်း၊ ကျွန်တော့်ရဲ့အားနည်းချက်အပေါ် သနားကရုဏာသက်ရောက်မှန်း ခံစားရစေခဲ့တယ်။ ဒါတွေအားလုံးက ကျွန်တော့်အပေါ်ထားတဲ့ ဘုရားသခင်ရဲ့ မေတ္တာတွေပါပဲ၊ အခုဆိုရင် အရင်ကထက် ဘုရားသခင်အပေါ် ပိုပြီးယုံကြည်ခြင်းရှိလာတယ်။


၇၆။ တာဝန်များပြောင်းရွှေ့ပြီးနောက် မိမိကိုယ်ကို ပြန်လည်သုံးသပ်ခြင်း

၂၀၂၀ခုနှစ်၊ စက်တင်ဘာလမှာ ကျွန်မက ဓမ္မတေးအသံပိုင်းဆိုင်ရာ ထုတ်လုပ်ရေးနောက်ပိုင်း အလုပ်တွေကို ညှိနှိုင်းဆောင်ရွက်ဖို့ တာဝန်ယူရတယ်။ အဖွဲ့မှာရှိတဲ့ ကြီးကြီးငယ်ငယ်ကိစ္စတွေအကုန်လုံးကို ကျွန်မ တာဝန်ယူဆောင်ရွက်ခဲ့တယ်။ ပြီးတော့ အဖွဲ့ခေါင်းဆောင်က ကိစ္စအမျိုးမျိုးကို ကျွန်မနဲ့ တိုင်ပင်ဆွေးနွေးတယ်။ ညီအစ်ကိုမောင်နှမတွေကလည်း သူတို့အခြေအနေတွေနဲ့ အခက်အခဲတွေကို ကျွန်မနဲ့ ဆွေးနွေးချင်စိတ်ရှိကြတယ်။ အဖွဲ့ခေါင်းဆောင်ကပြောတယ်။ “ဒီနှစ်တွေတစ်လျှောက် ငါတို့အဖွဲ့မှာ စီစဉ်ဆောင်ရွက်ပေးတဲ့သူတွေ လာလိုက်ကြ၊ ပြန်လိုက်ကြပဲ။ ဒါပေမဲ့ ခင်ဗျားတို့က ဒီမှာ အစေခံခဲ့တာ အကြာဆုံးလူတွေပဲ။ ခင်ဗျားတို့က အလုပ်ရဲ့ ကဏ္ဍအကုန်လုံးကို ကောင်းကောင်းစီမံနိုင်ပြီး တော်တော်ကို ညှိုနှိုင်းပြီးလုပ်နိုင်စွမ်းရှိပါတယ်” တဲ့။ တစ်ခါတလေမှာ ညီအစ်ကိုမောင်နှမတွေနဲ့ ကျွန်မ မိတ်သဟာယဖွဲ့တော့ သူတို့ထဲကတစ်ချို့က “အစ်မနဲ့ မိတ်သဟာယဖွဲ့ရတာ ကျွန်မစိတ် တော်တော်ကိုပိုပြီးရှင်းသွားတာပဲ” လို့ ပြောကြတာကို ကျွန်မ ကြားရတယ်။ ဒီလိုစကားမျိုးကိုကျွန်မကြားတဲ့အခါတိုင်းမှာ တော်တော်ကျေနပ်တယ်။ ကျွန်မက ဒီတာဝန်အတွက် အသင့်တော်ဆုံးသူဖြစ်တယ်၊ ကျွန်မ ဖြစ်တည်မှုရဲ့ တန်ဖိုးကို အကောင်းဆုံး ပုံဖော်ပြတယ်လို့ ထင်ခဲ့တယ်။ ဒါကြောင့်မို့ ဒီတာဝန်ကို ကျွန်မ တော်တော်ခုံမင်နှစ်သက်တယ်။

မျှော်လင့်မထားဘဲ ၂၀၂၃ခုနှစ်၊ ဇန်နဝါရီလမှာ အလုပ်လိုအပ်ချက်တွေကြောင့် ကျွန်မက သီချင်းအသံသွင်းအဖွဲ့ဆီကို တာဝန်ပြောင်းရွှေ့ခံရတယ်။ ကျွန်မ သီချင်းတစ်ပုဒ်မှ အသံမသွင်းဖြစ်ခဲ့တာ လေးနှစ်ကျော်သွားပြီ။ အဲဒါနဲ့ တချို့ ကျွမ်းကျင်မှုတွေနဲ့ နည်းပညာတွေကို အစကစပြီး သင်ရတယ်။ ကျွန်မက အဖွဲ့မှာ ကျွမ်းကျင်မှုအနည်းဆုံးသူ ဖြစ်လာတယ်။ အရင်တုန်းက ကျွန်မက စီစဉ်ဆောင်ရွက်သူတစ်ယောက်အနေနဲ့ တခြားအဖွဲ့သားတွေက ကိစ္စအမျိုးမျိုးနဲ့ပတ်သက်ပြီး ကျွန်မကို အကြံဉာဏ်တောင်းဖို့ လာကြတယ်။ အခုတော့ ကျွန်မက အကုန်လုံး သူများတွေကို မေးရတယ်။ အဖွဲ့ထဲက ဘယ်သူမဆိုက ကျွန်မအလုပ်မှာ ကျွန်မဆီလာပြီး လမ်းညွှန်ပေးနိုင်တယ်။ ကျွန်မ အားနည်းချက်တွေကို ထောက်ပြနိုင်တယ်။ ဒီဟာကြောင့် ကျွန်မ တော်တော်အနေရအထိုင်ရခက်တယ်။ ကျွန်မ တွေးမိတယ်။ “ငါဟာ သူများတွေအတွက် အလုပ်တွေ စီစဉ်ပေးခဲ့ရတဲ့သူပါ၊ ဒါပေမဲ့ အခုများတော့ လူတိုင်းက ငါ့ကို ညွှန်ကြားလို့ရပြီ။ ငါ့မျက်နှာကို ဘယ်နားမှာ ဝှက်ထားလို့ရမလဲ။ ညီအစ်ကိုမောင်နှမတွေက ငါ့ကို ဘယ်လိုထင်မလဲ။ ဖြစ်မှာမဟုတ်ပါဘူး။ သီချင်းဆိုတာကို ကြိုးကြိုးစားစားနဲ့ လေ့ကျင့်ဖို့လိုတဲ့အပြင် ငါ့ကျွမ်းကျင်မှုတွေကို ဖြစ်နိုင်သမျှအမြန်ဆုံး တိုးတက်အောင် ကြိုးစားရမယ်။ ဒါဆိုရင် သူများတွေက ငါ့ပြဿနာတွေကို အမြဲတမ်း ထောက်ပြနေမှာမဟုတ်ဘူး” ပေါ့။ ကျွန်မ အားထုတ်ပေမဲ့ ကျွန်မရဲ့ သီချင်းဆိုနည်းတွေက ပြဿနာတွေအများကြီး ရှိနေတုန်းပဲ။ သံစုံကျူးအဖွဲ့ ဗီဒီယိုတွေ ရိုက်တဲ့အချိန်မှာ ဒီလိုပဲ ဖြစ်တယ်။ ဗီဒီယိုရိုက်တာမှာ ကျွန်မ ဝင်မပါတာ တော်တော်ကြာနေပြီဆိုတော့ ကျွန်မ အမူအရာတွေက သဘာဝမကျတဲ့ပုံပေါက်နေတယ်။ ကျွန်မ ကြိုးစားလေ့ကျင့်ပေမဲ့ နောက်ခံလူတွေထဲက တစ်ယောက်အနေနဲ့ နောက်ဆုံးတန်းမှာပဲ ရပ်ရတယ်။ သီချင်းတစ်ပုဒ်လုံးမှာ ကျွန်မ ပါတဲ့ ရိုက်ကွက်မရှိသလောက်ပဲ။ ဒီဟာကြောင့် ကျွန်မ ပိုပြီးတော့ စိတ်မချမ်းမသာဖြစ်တယ်။ ကျွန်မ စဉ်းစားတယ်။ “ငါက သီချင်း ကောင်းကောင်းမဆိုနိုင်ဘူး။ ကောင်းကောင်း မတင်ဆက်နိုင်ဘူး။ ငါက ကဏ္ဍတိုင်းမှာ အဆိုးဆုံးပဲ။ ဘယ်လောက်ပဲ ကြိုးစားကြိုးစား၊ သူများတွေကို လိုက်မမီနိုင်ဘူး။ ငါက အမြဲတမ်း နောက်မှာပဲနေဖို့ ကံပါလာတာလား။ ဒါဆိုရင် ဒီတာဝန်ကို ထမ်းဆောင်ရတာရဲ့ တန်ဖိုးက ဘာလဲ။ ဘယ်သူ့ကိုမဆို ငါ ဘယ်လိုရင်ဆိုင်နိုင်မလဲ” ပေါ့။ ကျွန်မရဲ့ အရင်က “ဂုဏ်ကျက်သရေ” ကို တွေးပြီး ကျွန်မရဲ့ လက်ရှိ “ကျဆုံးမှု” နဲ့ နှိုင်းယှဉ်ကြည့်တော့ နာကြည်းပြီး ငိုမိတယ်။ ဒီအခြေအနေကြောင့် ကျွန်မ တော်တော်စိတ်ဆင်းရဲပြီး ဖိနှိပ်ချုပ်ချယ်ခံရသလို ခံစားမိတယ်။ စိတ်ထက်သန်မှုတွေအားလုံး ပျောက်သွားပြီး အဖွဲ့ကနေ ထွက်ဖို့တောင် တွေးမိတယ်။ စီစဉ်ဆောင်ရွက်သူအနေနဲ့ ကျွန်မရဲ့ နေ့ရက်တွေကို ကျွန်မ ပိုပြီးတော့ လွမ်းတယ်။ တစ်နေ့ကျရင် အဲဒီနေရာကို ပြန်ရဖို့ အမြဲတမ်း စိတ်ကူးယဉ်တယ်။ ဒါဆိုရင် ကျွန်မ ဒီလို နာကျင်နေမှာမဟုတ်ဘူး။ ဒါဆိုရင် ကျွန်မတာဝန်ကို စိတ်အေးလက်အေးလုပ်နိုင်တယ်။ သူများတွေရဲ့ အလုပ်တွေကို ပုံစံတကျ စီမံနိုင်တယ်။ ညီအစ်ကိုမောင်နှမတွေက အထင်ကြီးလေးစားတာကို ဆက်ပြီး ခံစားနိုင်တယ်။ ကျွန်မ အခြေအနေက မမှန်တာကို ကျွန်မ သိခဲ့ပါတယ်။ နာကျင်နေရင်းနဲ့ ဆုတောင်းဖို့အတွက် ဘုရားရှေ့ကို ကျွန်မလာပြီး ဒီအခြေအနေကနေ ကျွန်မကို ခေါ်ဆောင်ဖို့ ဆုတောင်းခဲ့တယ်။

ကျွန်မ ဝတ်ပြုချိန်မှာ တွေးနေမိတယ်။ တာဝန်အသစ်တစ်ခုမှာ အတတ်ပညာပိုင်းဆိုင်ရာတွေကို ရင်းရင်းနှီးနှီး ကျွမ်းကျွမ်းကျင်ကျင် မရှိတာက ပုံမှန်ပါပဲ။ ညီအစ်ကိုမောင်နှမတွေကလည်း ကျွန်မနဲ့ မိတ်သဟာယဖွဲ့တယ်။ စိတ်မပူဖို့ အားပေးတယ်။ လေ့ကျင့်တာ အချိန်ကြာလာရင် တိုးတက်လိမ့်မယ်လို့ ပြောတယ်။ သူများတွေအတွက် ပုံမှန်ဖြစ်ပုံရတဲ့ဟာတွေက ကျွန်မအတွက်ကျတော့ ဘာ‌ကြောင့် ခဏခဏ အပျက်သဘောဆောင်ပြီး ထွက်ပြေးချင်အောင်တောင် ဖြစ်ရတာလဲ။ ဒီ ဘုရားနှုတ်ကပတ်တော်တွေကို ကျွန်မ ဖတ်တယ်။ “မည်သူတစ်ယောက်ကိုမျှ မိမိတို့ကိုယ်ကို စုံလင်သည် ခံ့ညားသည်၊ မြင့်မြတ်သည် သို့မဟုတ် အခြားသူများနှင့် ကွဲပြားခြားနားသည်ဟု မတွေးထင်စေနှင့်။ ဤအရာအားလုံးသည် လူသား၏ မာနထောင်လွှားသော စိတ်သဘောထားနှင့် မသိနားမလည်ခြင်းတို့အားဖြင့် ဖြစ်ပေါ်လာခြင်း ဖြစ်သည်။ မိမိကိုယ်ကို အထူးသီးသန့်ဖြစ်သည်ဟု အမြဲတမ်း တွေးထင်ခြင်းဟူသည်မှာ မာနထောင်လွှားသည့် စိတ်သဘောထားတစ်ခုက ဖြစ်စေသည်။ မိမိတို့၏ အားနည်းချက်များကို မည်သည့်အခါမျှ လက်ခံနိုင်ခြင်းမရှိဘဲ မိမိတို့၏ အမှားများနှင့် ရှုံးနိမ့်မှုများကို မည်သည့်အခါမျှ ထိပ်တိုက် ရင်ဆိုင်နိုင်ခြင်း မရှိခြင်းဖြစ်သည့် ဤအရာကို မာနထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများ၏ အားသာချက်များကို မိမိထက်ပို၍ မကျော်စေခြင်း သို့မဟုတ် မသာလွန်စေခြင်း ဖြစ်သည့် ဤအရာကို မာန ထောင်လွှားသည့် စိတ်သဘောထားတစ်ခု အားဖြင့် ဖြစ်စေသည်။ အခြားသူများကို မိမိတို့ထက်ပို၍ သာလွန်သွားဖို့ဖြစ်စေ၊ ပိုကောင်းသွားဖို့ဖြစ်စေ မည်သည့်အခါမျှ ခွင့်မပြုပေ။ ဤအရာကို မာနထောင်လွှားသည့် စိတ်သဘောထားတစ်ခုက ဖြစ်စေသည်။ အခြားသူများကို မိမိတို့ထက် ပို၍ကောင်းသော အတွေးအခေါ်များ၊ အကြံပြုချက်များနှင့် အမြင်ရှုထောင့်များ မည်သည့်အခါမျှ ရှိခွင့်မပြု၊ ပြီးလျှင် ၎င်းတို့က အခြားသူများသည် မိမိတို့ထက် ပိုကောင်းသည်ကို တွေ့ရှိလာသည့်အခါတွင်လည်း အပျက်သဘောဆောင်လာကာ စကားပြောဖို့ ဆန္ဒမရှိဘဲ၊ စိတ်သောကရောက်ပြီး စိတ်ပျက် အားလျော့ကာ စိတ်ညစ်လာကြသည်။ ဤအရာများ အားလုံးသည် မာနထောင်လွှားသည့် စိတ်သဘောထားကြောင့် ဖြစ်ပေါ်ခြင်း ဖြစ်သည်။ မာနထောင်လွှားသည့် စိတ်သဘောထားတစ်ခုသည် သင့်ကို အခြားသူများ၏ အမှားပြုပြင်မှုကို လက်ခံနိုင်စွမ်း မရှိစေဘဲ သင်၏ အားနည်းချက်များကို ထိပ်တိုက်ရင်ဆိုင်နိုင်စွမ်း မရှိဖြစ်စေကာ သင်ကိုယ်တိုင်၏ ရှုံးနိမ့်ခြင်းများနှင့် အမှားများကို လက်ခံနိုင်စွမ်း မရှိစေဘဲ သင်၏ ဂုဏ်သတင်းကို ကာကွယ်စေနိုင်သည်။ ထို့အပြင် တစ်စုံတစ်ယောက်က သင့်ထက် ပိုသာသည့်အခါ ယင်းက သင်၏ စိတ်နှလုံးတွင် အမုန်းတရားနှင့် မနာလိုစိတ်များ ပေါ်ပေါက်စေနိုင်ပြီး သင်သည် ဘောင်ခတ်ခံရနိုင်သည်မှာ သင်၏တာဝန်ကို ထမ်းဆောင်ဖို့ ဆန္ဒမရှိတော့ဘဲ ထိုတာဝန်ကို ထမ်းဆောင်ရာတွင် ဝတ်ကျေတမ်းကျေ ဖြစ်လာသည်အထိပင် ဖြစ်တော့သည်။ မာနထောင်လွှားသည့် စိတ်သဘောထားတစ်ခုသည် ဤအပြုအမူများနှင့် အလေ့အကျင့်များကို သင်၌ ပေါ်ပေါက်စေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်တွေနဲ့ ကိုယ့်ကိုယ်ကိုယ် ယှဉ်ကြည့်ပြီး ပြန်သုံးသပ်ခဲ့တယ်။ ကျွန်မရဲ့ သဘာဝက မာနထောင်လွှားလွန်းတယ်ဆိုတာကို နားလည်လာတယ်။ အရင်နှစ်နှစ်မှာ ကျွန်မရဲ့ ညှိုနှုင်းရေးတာဝန်မှာ အတွေ့အကြုံတစ်ချို့ရခဲ့ပြီး ရလဒ်တချို့ ရခဲ့တယ်။ ဒီဟာကြောင့် ကျွန်မက ကျွန်မအလုပ်မှာ တော်ပြီး အစွမ်းအစရှိတယ်၊ ဘယ်အုပ်စုမှာမဆို အမြဲတမ်းခေါင်းဆောင်ဖြစ်တယ်လို့ ထင်ခဲ့တယ်။ သူများတွေအတွက် အလုပ်စီစဉ်ပေးတာက ကျွန်မဖြစ်သင့်ပြီး ဒါနဲ့ ပြောင်းပြန်မဖြစ်သင့်ဘူးလို့ ကျွန်မ ယုံကြည်ခဲ့တယ်။ ကျွမ်းကျင်မှုအသစ်တွေကို သင်ဖို့လိုတဲ့ တာဝန်တစ်ခုကို ရွှေ့ပြောင်းတာဝန်ပေးခံရပြီးတဲ့နောက်မှာတောင် ကျွန်မက တခြားလူတိုင်းထက်ပိုပြီး မြန်အောင် သင်ယူရမယ်လို့ ခံစားမိတယ်။ တခြားအဖွဲ့သားတွေက သူတို့သီချင်းဆိုတာနဲ့ပတ်သက်လို့ အခက်အခဲဖြစ်ပြီး သူတို့အသံကို လူတိုင်းနဲ့ တဖြည်းဖြည်းချင်း လိုက်ဖက်အောင် လနဲ့ချီပြီးတော့၊ ဒါမှမဟုတ် ဒီထက်ပိုပြီးတော့တောင် လေ့ကျင်ခဲ့ရတာ။ ဒါပေမဲ့ ကျွန်မက နှစ်ပတ်၊ သုံးပတ်အတွင်းမှာ သူတို့ကို လိုက်မီဖို့ ကိုယ့်ကိုယ်ကိုယ် မျှော်လင့်ခဲ့တယ်။ ဒီမျှော်မှန်းချက်အတိုင်းဖြစ်အောင် မလုပ်နိုင်တဲ့နောက်မှာ ကျွန်မ စိတ်မချမ်းမသာဖြစ်ပြီး အပျက်သဘောဆောင်တယ်။ ရုပ်ရှင်ရိုက်နေတုန်းမှာ ကျွန်မထက်ပိုသာတဲ့ အမူအရာတွေနဲ့ အခြေအနေတွေရှိတဲ့ ညီအစ်ကိုမောင်နှမတွေကို ကျွန်မ မြင်တဲ့အချိန်မှာလည်း အနေရအထိုင်ရခက်တယ်။ ကျွန်မက ရိုက်ကွက်တွေအများကြီးမှာ မပါတဲ့အခါ အပျက်သဘောဆောင်လာပြီး ကျွန်မရဲ့ သီချင်းဆိုတာဝန်ကို လက်လျှော့ဖို့တောင် တွေးမိတယ်။ သူများတွေအတွက် ပုံမှန်ပဲလို့ ထင်ရတဲ့ ပတ်ဝန်းကျင်တစ်ခုမှာ ကျွန်မဆက်ပြီး မသွားနိုင်ခဲ့ဘူး။ သေးငယ်တဲ့ အနှောင့်အယှက်၊ ဒါမှမဟုတ် အခက်အခဲတစ်ခုကြောင့်တောင် ကျွန်မက ကိုယ့်တာဝန်တွေကို ရှောင်ချင်ပြီး တာဝန်ကို စွန့်ပစ်ချင်တယ်။ ကျွန်မက တကယ်ကို မာနထောင်လွှားပြီး အသိစိတ်ကင်းမဲ့ခဲ့တာပါ။ ညီအစ်ကိုမောင်နှမတွေက လမ်းပြပြီး အကူအညီပေးတဲ့အခါ ကျွန်မက ကောင်းကောင်း သဘောမထားနိုင်ခဲ့ဘူး။ ဒါက ကျွန်မရဲ့ မာနကိုတောင် ထိခိုက်တယ်လို့ ခံစားမိခဲ့တယ်။ ကျွန်မရဲ့ စိတ်သောကနဲ့ အပျက်သဘောဆောင်မှုက ဘုရားသခင်ကို ကျေနပ်စေဖို့ ကျွန်မတာဝန်ကို လုံလုံလောက်လောက် မထမ်းဆောင်တာကြောင့်မဟုတ်ဘဲ ကျွန်မက အဖွဲ့မှာ အဆိုးဆုံးဖြစ်ပြီး ညီအစ်ကိုမောင်နှမတွေရဲ့ လေးစားမှု၊ ချီးမွမ်းမှုကို မရတာကြောင့်ပဲဆိုတာကို သဘောပေါက်ခဲ့တယ်။ နောက်တော့ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်တယ်။ “လူများအား ၎င်းတို့ကို အထင်ကြီးစေခြင်းနှင့်ပတ်သက်သည့် ၎င်းတို့၏ အကြောင်းရင်းမှာ အဘယ်နည်း။ (ထိုသို့သောလူများ၏ စိတ်များထဲတွင် ဂုဏ်အဆင့်အတန်း ပေးအပ်ခံရဖို့ဖြစ်သည်။) အခြားလူတစ်ဦး၏ စိတ်ထဲတွင် သင့်ကို ဂုဏ်အဆင့်အတန်း ပေးအပ်သည့်အခါ၊ ထို့နောက်တွင် ၎င်းတို့သည် သင်နှင့် အပေါင်းအဖော်ပြုသည့်အခါ၊ ၎င်းတို့သည် သင့်အပေါ် ရိုသေကြပြီး သင့်ကို ၎င်းတို့ စကားပြောသည့်အခါ အထူးသဖြင့် ယဉ်ကျေးကြသည်။ ၎င်းတို့သည် သင့်အပေါ် အစဉ် ကြည်ညိုလေးစားကြသည်၊ အရာအားလုံး၌ သင့်အား အစဉ် ဦးစားပေးကြသည်၊ ၎င်းတို့က သင့်အား အလျှော့ပေးကြပြီး သင့်အား မြှောက်ပင့်ကာ နာခံကြသည်။ အရာရာတွင် ၎င်းတို့က သင့်အား ရှာဖွေပြီး သင့်အား ဆုံးဖြတ်ချက်များ ချခွင့်ပြုကြသည်။ ပြီးလျှင် ဤအရာမှ သင်သည် သာယာကြည်နူးစိတ်ကို ရရှိသည်။ သင်သည် ပို၍ ဩဇာကြီးမားပြီး အခြားလူတိုင်းထက် ပိုသာသည်ဟု ခံစားရသည်။ လူတိုင်းက ဤခံစားချက်ကို နှစ်သက်ကြသည်။ ဤသည်မှာ လူတစ်ဦး၏စိတ်နှလုံးထဲတွင် အဆင့်အတန်းရှိခြင်း ခံစားချက်ဖြစ်သည်။ လူများက ဤအရာတွင် စိတ်အလိုလိုက်လိုကြသည်။ ဤသည်မှာ လူများက အဆင့်အတန်းအတွက် ယှဉ်ပြိုင်ကြသည့် အကြောင်းအရင်းဖြစ်ပြီး အားလုံးသည် အခြားလူများ၏ စိတ်နှလုံးထဲတွင် အဆင့်အတန်း ပေးအပ်ခံလိုကြသည်။ အခြားသူများ၏ အထင်ကြီးခြင်းနှင့် ကိုးကွယ်ခြင်းတို့ကို ခံလိုကြသည်။ ၎င်းတို့သည် ယင်းမှ ထိုမျှပျော်ရွှင်မှုကို မရရှိနိုင်လျှင် အဆင့်အတန်းကို လိုက်စားကြမည် မဟုတ်ချေ။ ဥပမာအားဖြင့် သင်သည် လူတစ်ဦး၏ စိတ်ထဲတွင် အဆင့်အတန်း မရှိလျှင် ၎င်းတို့သည် သင့်ကို အဆင့်အတန်းတစ်ပြေးညီ ထိတွေ့ရင်ဆိုင်ကာ သင့်ကို တန်းတူကဲ့သို့ ဆက်ဆံကြမည်။ သူတို့သည် လိုအပ်သည့်အခါတွင် သင့်ကို ဆန့်ကျင်ကြလိမ့်မည်။ ၎င်းတို့သည် သင့်အပေါ် ယဉ်ကျေးမှုရှိမည်မဟုတ်၊ သို့မဟုတ် လေးစားမည်မဟုတ်။ သင်သည် စကားပြော၍ မပြီးဆုံးသေးခင်၌ပင် ထွက်ခွာသွားကောင်း သွားနိုင်သည်။ သင် စိတ်ဆိုးမည်လော။ လူတို့က သင့်ကို ဤသို့ဆက်ဆံသောအခါ သင်မကြိုက်ပေ။ သူတို့ သင့်ကို မြှောက်ပင့်သောအခါ၊ သင့်ကို လေးစားပြီး သင့်ကို အချိန်တိုင်း ကိုးကွယ်သောအခါ သင်သဘောကျသည်။ သင်သည် အရာအားလုံး၏ အချက်အချာဖြစ်သောအခါ၊ အရာအားလုံးက သင့်ကို ဝန်းရံပြုသောအခါ၊ ထို့ပြင် လူတိုင်းက သင့်ကို နားထောင်သောအခါ၊ သင့်ကို လေးစားပြီး သင်၏ လမ်းညွှန်မှုကို ကျိုးနွံနာခံသောအခါ ယင်းကို သင်နှစ်သက်သည်။ ဤသည်မှာ ရှင်ဘုရင်အဖြစ် စိုးစံ၍ အာဏာရလိုသော ဆန္ဒမဟုတ်လော။ သင်၏ စကားလုံးများနှင့် လုပ်ဆောင်ချက်များသည် အဆင့်အတန်းကို လိုက်စားခြင်းနှင့် ရယူခြင်းက တွန်းအားပေးခြင်းခံရပြီး ယင်းအတွက် အခြားသူများနှင့် ယှဉ်ပြီး လုယူကာ ပြိုင်ဆိုင်လေသည်။ သင်၏ပန်းတိုင်က ရာထူးနေရာတစ်ခုကို အရယူပြီး ဘုရားသခင် ရွေးချယ်ထားသော လူတို့အား သင်၏စကားကို နားထောင်စေရန်၊ သင့်ကို ထောက်ခံစေရန်နှင့် ကြည်ညိုကိုးကွယ်စေရန် ဖြစ်သည်။ ထိုရာထူးကို သင်အရယူပြီးသည်နှင့် သင်သည် သြဇာအာဏာရရှိပြီး အဆင့်အတန်း၏ အကျိုးအမြတ်များ၊ အခြားသူများထံမှ အထင်ကြီးလေးစားမှုသာမက ထိုရာထူးနှင့် အတူပါလာသည့် အခြားသော အကျိုးကျေးဇူးများကို ခံစားနိုင်မည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ အရမ်းကို တို့ထိခြင်းခံရပြီး ချက်ချင်းနားလည်သွားတာက ကျွန်မရဲ့ အရင်က စီစဉ်ဆောင်ရွက်ရေးတာဝန်ကို လက်လွှတ်ဖို့ တွန့်ဆုတ်နေတာက အရမ်းကို အထင်ကြီးလေးစားခံချင်တဲ့ ဆန္ဒနဲ့ အဆင့်အတန်းရဲ့ အကျိုးအမြတ်တွေကို တပ်မက်တာကနေ အရင်းခံတယ်ဆိုတာပဲ။ အရင်အဖွဲ့မှာနေခဲ့တဲ့ ကျွန်မအချိန်ကို ပြန်ဆင်ခြင်သုံးသပ်ကြည့်တော့ အကုန်လုံးကို ကျွန်မ ကောင်းကောင်းစီစဉ်တဲ့အခါမှာ လူတိုင်းက ချီးမွမ်းတာကို ကျွန်မ ခံရတယ်။ နောက်ပြီးတော့ ညီအစ်ကိုမောင်နှမတွေက ကျွန်မ ထင်မြင်ချက်တွေကို လေးစားတယ်။ အဖွဲ့ခေါင်းဆောင်က ကျွန်မနဲ့ ကိစ္စတွေအကုန်လုံးကို ဆွေးနွေးတယ်။ လူတိုင်းက အရမ်းကို ယဉ်ယဉ်ကျေးကျေးနဲ့ စကားပြောတယ်။ ဒီလိုပတ်ဝန်းကျင်မျိုးမှာ ကျွန်မက အရေးကြီးတယ်လို့ တော်တော်လေးခံစားမိတယ်။ လူတိုင်းဆီက အာရုံစိုက်မှုနဲ့ လေးစားမှုကို ရတယ်။ အဲဒီခံစားချက်ကို ကျွန်မ တော်တော်နှစ်သက်တယ်။ သီချင်းဆိုတဲ့တာဝန်ကို စပြီးတဲ့နောက်မှာ ကိစ္စအမျိုးမျိုးမှာ တခြားအဖွဲ့ဝင်တွေကို ကျွန်မ အမီမလိုက်နိုင်ဘူး။ အလုပ်ကိစ္စတွေနဲ့ပတ်သက်ပြီး ဘယ်သူကမှ ကျွန်မ ထင်မြင်ချက်တွေကို မမေးတော့ဘူး၊ ဒါမှမဟုတ် တိုင်ပင်ဆွေးနွေးတာ မလုပ်တော့ဘူး။ ဒီအစား လူတိုင်းက ကျွန်မကို ခဏခဏ အကြံတွေပေးတယ်။ ဒါကြောင့် ဒီပတ်ဝန်းကျင်ကနေ ကျွန်မ လွတ်မြောက်ချင်ခဲ့တယ်။ ကျွန်မရဲ့ ကျွမ်းကျင်မှုအဆင့် တိုးတက်ဖို့အတွက် သီချင်းဆိုကျင့်ဖို့ ကျွန်မ စောစောထပြီး နောက်ကျမှ အိပ်တယ်။ သူများတွေထက် ပိုပြီး အားထုတ်တယ်။ တစ်နေ့ကျရင် သူများတွေက လေးစားတာ၊ ချီးမွမ်းတာကို ကျွန်မပြန်ရဖို့ မျှော်လင့်ပြီးတော့ပေါ့။ ကျွန်မက အထူးချွန်ဆုံး မဖြစ်နိုင်ရင်တောင် အနည်းဆုံးတော့ အခုလိုမျိုး ကဏ္ဍတိုင်းမှာ လျစ်လျူရှုခံရမှာမဟုတ်ဘူး။ ကျွန်မ သီချင်းဆိုတာကို တိုးတက်အောင်လုပ်တာက တဖြည်းဖြည်းချင်းဖြစ်တဲ့ ဖြစ်စဉ်ဆိုတာ ကောင်းကောင်းသိပါတယ်။ ဒါပေမဲ့ ရလဒ်တွေ အမြန်ရဖို့ စိတ်ထက်သန်နေတုန်းပဲ။ အချိန်တစ်ခုအထိ အားထုတ်ပြီးတဲ့နောက်မှာ သိသာတဲ့ တိုးတက်မှုကို ကျွန်မ မမြင်တဲ့အခါမှာ အပျက်သဘောဆောင်ပြီး စိတ်ထက်သန်တာတွေအကုန် ဆုံးရှုံးသွားတယ်။ ကျွန်မ လိုအင်ဆန္ဒက သီချင်းတွေကို ကောင်းကောင်းတင်ဆက်ဖို့ သက်သက်မဟုတ်ဘဲ ကျွန်မရဲ့ ကျွမ်းကျင်မှုအဆင့်ကို အမြန်တိုးတက်စေဖို့ဖြစ်ပြီး ဒီလိုနဲ့ ဂရုစိုက်တာမခံရတဲ့၊ လျစ်လျူရှုခံရတဲ့ လက်ရှိအခြေအနေကနေ လွတ်မြောက်နိုင်ဖို့၊ အဖွဲ့မှာ တန်ဖိုးထားခံရတဲ့သူတစ်ယောက်ဖြစ်လာဖို့ပဲ ဆိုတာကို အခု သဘောပေါက်သွားတယ်။ ဘုရားနှုတ်ကပတ်တော်တွေက ဖော်ထုတ်တာနဲ့ ကျွန်မရဲ့ သရုပ်သကန်အမျိုးမျိုးကို နှိုင်းယှဉ်ကြည့်ပြီး သူများတွေက ညွှန်ကြားတာကို ကျွန်မ ခံယူချင်စိတ်မရှိတာ၊ လျစ်လျူရှုတာကို ခံယူချင်စိတ်မရှိတာ၊ ပြီးတော့ အဖွဲ့တစ်ခုမှာ အမြဲတမ်း အဆုံးအဖြတ်ပေးပိုင်ခွင့်ရှိချင်ပြီး ထိန်းချုပ်ဖို့ အာဏာရှိချင်တာတွေကို သဘောပေါက်သွားတယ်။ ကျွန်မက ပံ့ပိုးခံရပြီး အထင်ကြီးလေးစားခံရဖို့ကို ကြိုးစားတယ်။ လူတိုင်းရဲ့ စိတ်နှလုံးမှာ နေရာတစ်နေရာကို အရယူချင်တယ်။ ဒါက အန္တိခရစ်တွေရဲ့ လမ်းကြောင်းကို လျှောက်နေတာမဟုတ်ဘူးလား။ ကျွန်မ အရမ်းကြောက်သွားပြီး ဆုတောင်းဖို့အတွက် ဘုရားရှေ့ကို အမြန်လာတယ်။ “အို ဘုရားသခင်၊ သမီးဟာ အခုရက်ပိုင်းမှာ စိတ်နှလုံးမာကျောပြီး ပုန်ကန်ပါတယ်။ ညီအစ်ကိုမောင်နှမတွေရဲ့ လေးစားမှုနဲ့ အာရုံစိုက်မှုကို မရတာကြောင့်သက်သက်နဲ့ သမီးတာဝန်တွေကို ခေါင်းရှောင်ချင်ပြီး သမီးတာဝန်ကို စွန့်လွှတ်ချင်ပါတယ်။ ကိုယ်တော်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံနိုင်တာမျိုး မရှိခဲ့ပါဘူး။ သမီးရောက်နေတဲ့ လမ်းကြောင်းက မှားတယ်ဆိုတာ အခု သမီး သဘောပေါက်ပါတယ်။ သမီး နောင်တရဖို့ လိုလားနေပါတယ်။ ကိုယ့်ကိုယ်ကိုယ် ပိုပြီးနားလည်အောင် လမ်းပြတော်မူပါ။” ပေါ့။

နောက်ပိုင်းမှာ နောက်ထပ် ဘုရားနှုတ်ကပတ်တော်အပိုဒ်ကို ကျွန်မ ဖတ်တယ်။ “အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့၏ အသက်ဖြစ်သကဲ့သို့ ၎င်းတို့၏ တစ်သက်တာ ပန်းတိုင်လည်း ဖြစ်သည်။ ၎င်းတို့လုပ်သမျှ အရာအားလုံး၌ ၎င်းတို့၏ ပထမဆုံး ထည့်တွက် စဉ်းစားသည့်အချက်က ‘ငါ၏အဆင့်အတန်းက ဘာဖြစ်သွားမည်နည်း။ ငါ၏ဂုဏ်သတင်းကရော ဘာဖြစ်သွားမည်နည်း။ ဤအရာကို လုပ်ဆောင်ခြင်းက ငါ့ကို ကောင်းသော ဂုဏ်သတင်းရစေမည်လော။ ယင်းက လူများ၏စိတ်များထဲရှိ ငါ၏အဆင့်အတန်းကို မြှင့်တင်ပေးမည်လော’ ဖြစ်၏။ ယင်းမှာ ၎င်းတို့ ပထမဆုံးတွေးသည့် အရာဖြစ်သည်၊ ယင်းက ၎င်းတို့၌ အန္တိခရစ်များ၏ စိတ်သဘောထားနှင့် အနှစ်သာရတို့ ရှိခြင်း၏ လုံလောက်သော သက်သေဖြစ်သည်။ ဤအကြောင်းကြောင့် ၎င်းတို့သည် အမှုအရာများကို ဤနည်းဖြင့် စဉ်းစားကြခြင်း ဖြစ်သည်။ အန္တိခရစ်များအတွက် ဂုဏ်သတင်းနှင့် အဆင့်အတန်းတို့က ၎င်းတို့အတွက် မရှိလည်း နေနိုင်သည့် အပြင်ပန်းအရာများဖြစ်ရန် မဆိုထားနှင့်၊ အပိုဆောင်း လိုအပ်ချက်တစ်ခု မဟုတ်ဟု ဆိုနိုင်ပေသည်။ ယင်းတို့သည် အန္တိခရစ်တို့ သဘာဝ၏ တစ်စိတ်တစ်ဒေသ ဖြစ်သည်၊ ယင်းတို့က ၎င်းတို့၏အရိုးများ၊ ၎င်းတို့၏ သွေးများထဲတွင် ရှိနေသည်၊ ယင်းတို့က ၎င်းတို့အတွက် မွေးရာပါ ဖြစ်သည်။ အန္တိခရစ်များက ဂုဏ်သတင်းနှင့် အဆင့်အတန်းတို့ကို ၎င်းတို့ပိုင်ဆိုင်ခြင်းရှိမရှိနှင့်ပတ်သက်၍ ဂရုမစိုက်ခြင်း မဟုတ်ပေ။ ဤသည်မှာ ၎င်းတို့၏ သဘောထား မဟုတ်ပေ။ သို့ဆိုလျှင် ၎င်းတို့၏ သဘောထားမှာ အဘယ်နည်း။ ဂုဏ်သတင်းနှင့် အဆင့်အတန်းတို့သည် ၎င်းတို့၏ နေ့စဉ် အသက်တာများ၊ ၎င်းတို့၏ နေ့စဉ် အခြေအနေ၊ ၎င်းတို့စွမ်းဆောင်ရရှိဖို့ နေ့စဉ် လိုက်စားသည့် အရာတို့နှင့် အတွင်းကျကျ ဆက်နွှယ်နေသည်။ ထို့ကြောင့် အန္တိခရစ်များအတွက် ဂုဏ်သတင်းနှင့် အဆင့်အတန်းတို့သည် ၎င်းတို့၏ အသက် ဖြစ်သည်။ ၎င်းတို့ မည်သို့အသက်ရှင်နေထိုင်ပါစေ၊ ၎င်းတို့သည် မည်သည့်ပတ်ဝန်းကျင်တွင် အသက်ရှင်နေထိုင်ပါစေ၊ မည်သည့်အလုပ်ကို ၎င်းတို့လုပ်ပါစေ၊ မည်သည့်အရာကို ၎င်းတို့ လိုက်စားပါစေ၊ ၎င်းတို့၏ ပန်းတိုင်များက မည်သည့်အရာ ဖြစ်ပါစေ၊ ၎င်းတို့အသက်တာ၏ ဦးတည်ချက်က မည်သည့်အရာဖြစ်ပါစေ ထိုအရာအားလုံးသည် ကောင်းမွန်သော ဂုဏ်သတင်းနှင့် မြင့်မားသောအဆင့်အတန်းရှိခြင်းကို ဗဟိုပြုထားသည်။ ပြီးလျှင် ဤရည်ရွယ်ချက်သည် မပြောင်းလဲပေ။ ၎င်းတို့သည် ထိုသို့သောအရာများကို မည်သည့်အခါမျှ ဘေးဖယ်မထားနိုင်ပေ။ ဤသည်မှာ အန္တိခရစ်များ၏ စစ်မှန်သော သဘောသဘာဝနှင့် အနှစ်သာရတို့ ဖြစ်သည်။ ၎င်းတို့ကို တောင်များ၏အတွင်းပိုင်း အလွန်ရှေးကျသော တောထဲ၌ သွားထားလျှင်ပင် ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားခြင်းကို ဘေးဖယ်ထားမည်မဟုတ်သေးပေ။ ၎င်းတို့ကို မည်သည့်လူအုပ်စုတွင်မဆို ထည့်ထားလျှင် ၎င်းတို့တွေးနိုင်သမျှသည် ဂုဏ်သတင်းနှင့် အဆင့်အတန်းတို့သာ ဖြစ်သည်။ အန္တိခရစ်များသည်လည်း ဘုရားသခင်ကို ယုံကြည်ကြသော်လည်း ၎င်းတို့သည် ဂုဏ်သတင်းနှင့် အဆင့်အတန်းတို့အား လိုက်စားမှုကို ဘုရားသခင်အပေါ် ယုံကြည်မှုနှင့် ညီတူညီမျှဖြစ်သည်ဟု မြင်ပြီး တူညီစွာ အလေးထားသည်။ ဤသည်မှာ ဘုရားသခင်အား ယုံကြည်ခြင်း လမ်းကြောင်းကို ၎င်းတို့လျှောက်စဉ်တွင် ၎င်းတို့၏ဂုဏ်သတင်းနှင့် အဆင့်အတန်းတို့ကိုလည်း လိုက်စားသည်ဟု ဆိုလိုသည်။ အန္တိခရစ်တို့၏စိတ်နှလုံးထဲတွင် ဘုရားသခင်ကို ယုံကြည်ခြင်း၌ သမ္မာတရားကို လိုက်စားခြင်းသည် ဂုဏ်သတင်းနှင့် အဆင့်အတန်းတို့ကို လိုက်စားခြင်းဖြစ်ကြောင်း ၎င်းတို့က ယုံကြည်ကြသည်ဟု ဆိုနိုင်သည်။ ဂုဏ်သတင်းနှင့် အဆင့်အတန်းတို့ကို လိုက်စားခြင်းက သမ္မာတရားကို လိုက်စားခြင်းလည်းဖြစ်ပြီး ဂုဏ်သတင်းနှင့် အဆင့်အတန်းတို့ကို ရရှိခြင်းက သမ္မာတရားနှင့် အသက်ကို ရရှိခြင်းဖြစ်သည်ဟု ယုံကြည်ကြကြောင်း ဆိုနိုင်သည်။ ၎င်းတို့ အလွန်စိတ်ပျက်ကြသည်၊ ၎င်းတို့သည် ဂုဏ်သတင်း၊ အကျိုးအမြတ် သို့မဟုတ် အဆင့်အတန်းမရှိ၊ မည်သူကမျှ ၎င်းတို့ကို မလေးစား၊ သို့မဟုတ် အထင်မကြီး သို့မဟုတ် မနာခံဟု ၎င်းတို့က ခံစားရလျှင် ၎င်းတို့အလွန် စိတ်ပျက်ကြသည်။ ဘုရားသခင်၌ ယုံကြည်ခြင်းသည် အဓိပ္ပာယ်မရှိ၊ ယင်းတွင် တန်ဖိုးမရှိဟု ၎င်းတို့ ယုံကြည်ကြသည်၊ ‘ဘုရားသခင်၌ ထိုသို့သော ယုံကြည်ခြင်းသည် ကျရှုံးမှုတစ်ခု ဖြစ်သလော။ မျှော်လင့်ချက်မရှိဖြစ်သလော။’ ဟု မိမိတို့ကိုယ်ကိုယ် ဆိုကြသည်။ ၎င်းတို့သည် ဤအရာများကို ၎င်းတို့စိတ်နှလုံးထဲတွင် စဉ်းစားနှိုင်းချိန်ကြသည်။ ဘုရားအိမ်တော်တွင် ၎င်းတို့ကိုယ်တိုင်အတွက် နေရာတစ်နေရာကို မည်သို့ ရရှိအောင် ကြိုးစားနိုင်မည်၊ အသင်းတော်တွင် မြင့်မြတ်သည့် ဂုဏ်သတင်းကို မည်သို့ရရှိနိုင်သည်ကို စဉ်းစားနှိုင်းချိန်ပြီးလုပ်ဆောင်ကြသည်။ ဤသို့ဖြင့် ၎င်းတို့ စကားပြောသည့်အခါ လူတို့က နားထောင်ရန်၊ ၎င်းတို့လုပ်ဆောင်သည့်အခါ ပံ့ပိုးကြရန်၊ ၎င်းတို့သွားသည့်နေရာတိုင်းသို့ လိုက်ရန်ဖြစ်ပြီး ဤသို့ဖြင့် အသင်းတော်တွင် အဆုံးသတ် ဆုံးဖြတ်ပိုင်ခွင့်ရှိရန်၊ ကျော်ကြားမှု၊ အကျိုးအမြတ်နှင့် အဆင့်အတန်းရှိရန် ဖြစ်သည်။ ၎င်းတို့၏ စိတ်နှလုံးထဲတွင် ဤအရာများကို အလွန်ပင် အာရုံစိုက်ကြသည်။ ဤအရာများသည် ထိုသို့သောသူများ လိုက်စားသည့်အရာများဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) အန္တိခရစ်တွေဟာ သူတို့လုပ်သမျှတိုင်းမှာ သူတို့ရဲ့ ကိုယ်ပိုင်ဂုဏ်သတင်းနဲ့ အဆင့်အတန်းကို အမြဲတမ်းဦးစားပေးတယ်ဆိုတာကို ဘုရားနှုတ်ကပတ်တော်ကနေ ကျွန်မ နားလည်ခဲ့တယ်။ သူတို့တွေက ဂုဏ်သတင်းနဲ့ အဆင့်အတန်းကို သူတို့ရဲ့ ရာသက်ပန်ပန်းတိုင်တွေအဖြစ် လိုက်စားတယ်။ ကျွန်မရဲ့ လိုက်စားမှုက အန္တိခရစ်တွေနဲ့ အတူတူမဟုတ်ဘူးလား။ ပြန်တွေ့ကြည့်တော့ ကျွန်မ ငယ်ငယ်ကတည်းက ဘဝကို ရည်မှန်းချက်နဲ့ အသက်ရှင်သင့်တယ်၊ ဘယ်အုပ်စုမှာမဆို ကျွန်မက အတော်ဆုံးဖြစ်ဖို့ ကြိုးစားသင့်ပြီး သူများတွေ လိုက်လျှောက်ဖို့ စံနမူနာဖြစ်လာသင့်တယ်၊ ဒီလိုမှပဲ ကျွန်မဘဝက တန်ဖိုးရှိနိုင်တယ်ဆိုပြီး မိဘတွေ၊ ဆရာတွေက သွန်သင်ပေးခဲ့တယ်။ ကလေးတစ်ယောက်အနေနဲ့ ပြိုင်ပွဲအမျိုးမျိုးကို ဝင်မပြိုင်ခင်မှာ နိုင်ဖို့ အလားအလာတွေကို အရင်ဆုံး အကဲဖြတ်တာကို ကျွန်မ သတိရမိတယ်။ ကျွန်မက အနိုင်ရဖို့ ယုံကြည်မှုရှိရင် ဝင်ပြိုင်တယ်။ အလားအလာ သိပ်မရှိရင် သိက္ခာအကျခံမဲ့အစား ဝင်မပြိုင်ဘဲသာနေချင်ခဲ့တယ်။ ကျွန်မ စိတ်ထဲမှာ “ယှဉ်ပြိုင်ခြင်းက အဓိက” ဆိုတဲ့ အယူအဆမရှိဘဲ “နိုင်ဖို့က အဓိက” ဆိုတာပဲရှိတယ်။ ဒီလုပ်နည်းကိုင်နည်းက ဘုရားအိမ်တော်မှာ ကိုယ့်တာဝန်တွေ ထမ်းဆောင်တဲ့အထိ ပါလာတယ်။ ကျွန်မ ကျွမ်းကျင်တဲ့ တာဝန်တွေကို အမြဲတမ်းလုပ်ချင်တယ်။ ဒါဆိုရင် ကျွန်မရဲ့ လုပ်နိုင်စွမ်းကိုပြပြီး သူများတွေ အသိအမှတ်ပြုတာကို ခံရလို့ပေါံ။ ကျွန်မ မကျွမ်းကျင်တဲ့ အလုပ်တွေကို ယူချင်စိတ်မရှိခဲ့ဘူး။ ကျွန်မရဲ့ မသိနားမလည်ဖြစ်ပြီး အသုံးမကျတဲ့အခြမ်းကို ညီအစ်ကိုမောင်နှမတွေကို မမြင်စေချင်ဘူး။ ကျွန်မရဲ့ ထုတ်ဖော်မှုနဲ့ လုပ်ရပ်တိုင်းက ဂုဏ်သတင်းနဲ့ အဆင့်အတန်းကို ဗဟိုပြုတယ်ဆိုတာကို ကျွန်မ မြင်နိုင်တယ်။ ကျွန်မ ထုတ်ဖော်တာက အတိအကျကို အန္တိခရစ်ရဲ့ စိတ်သဘောထားဖြစ်ခဲ့ပါတယ်။ ကျွန်မမှာ ဂုဏ်သတင်းနဲ့ အဆင့်အတန်းရှိတဲ့အခါမှာ ကျွန်မအလုပ်မှာ အားရှိလာတယ်။ တာဝန်ကို တန်ဖိုးရှိပြီး အဓိပ္ပာယ်ရှိတယ်လို့ မြင်တယ်။ ကျွန်မမှာ ဒီဂုဏ်သတင်းနဲ့ အဆင့်အတန်း ဆုံးရှုံးသွားတာနဲ့ ကျွန်မတာဝန်ကို ထမ်းဆောင်ဖို့ ဆန္ဒလည်း ပျောက်သွားတယ်။ ကျွန်မရဲ့ ကိုယ်ပိုင်ဂုဏ်သတင်းနဲ့ အဆင့်အတန်းအတွက် စဉ်းစားတာ၊ စီစဉ်တာတွေလုပ်တာက ကျွန်မအတွက် နေ့တိုင်း အလိုလိုထမင်းစားရေသောက် ဖြစ်လာတယ်။ “ငန်းတစ်ကောင်သည် ၎င်းပျံသန်းသည့်နေရာတိုင်းတွင် အော်မည်သကဲ့သို့ လူတစ်ဦးသည်လည်း ရောက်ရှိသည့်နေရာတိုင်းတွင် သူ့အမည်ကို ချန်ထားခဲ့၏” ဆိုတာနဲ့ “လူသားသည် အထက်သို့ ရုန်းကန်ဆန်တက်သည်၊ ရေသည်နိမ့်ရာသို့ စီးဆင်း၏” ဆိုတာမျိုး စာတန်ဆန်တဲ့ အတွေးအခေါ်တွေက ကျွန်မ စိတ်နှလုံးမှာ နက်နက်နဲနဲ အမြစ်တွယ်နေပြီး ကျွန်မ ကျင့်ကြံပြုမူပုံအတွက် ပန်းတိုင်တွေ၊ စံနှုန်းတွေ ဖြစ်လာတယ်။ နောင်တရပြီး မပြောင်းလဲရင် အန္တိခရစ်တွေရဲ့ ဂုဏ်သတင်းနဲ့ အဆင့်အတန်းကို လိုက်စားရာမှာ အန္တိခရစ်တွေရဲ့ လမ်းကြောင်းကို လိုက်လျှောက်တဲ့အတွက် ကျွန်မဟာ ဘုရားသခင်ရဲ့ ထုတ်ဖော်တာနဲ့ ဖယ်ရှားရှင်းတာကို ခံရမှာပါ။

စုဝေးပွဲတစ်ခုမှာ ဘုရားနှုတ်ကပတ်တော်တစ်ပိုဒ်ကို ကျွန်မ ကြားခဲ့ပြီး ရှင်းလင်းတဲ့ လက်တွေ့လုပ်ဆောင်မှုလမ်းကြောင်းနဲ့ လူသားမျိုးနွယ်အတွက် ဘုရားသခင်ရဲ့ တောင်းဆိုချက်တွေအပေါ် နားလည်မှုကိုရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်သည် ဘုရားအိမ်တော်သားတစ်ဦးအဖြစ် ငြိမ်းချမ်းစွာ ဆက်လက်ကျန်ရှိနေလိုသောကြောင့် ရှေးဦးစွာ သင်၏နေရာနှင့်အညီ ဖန်ဆင်းခံကောင်းတစ်ယောက်ဖြစ်ပြီး သင့်တာဝန်များကို ထမ်းဆောင်ရန် နည်းလမ်းကို သင်ယူသင့်သည်။ ဤသို့ဆိုလျှင် သင်သည် ဘုရားအိမ်တော်တွင် မိမိ၏နာမည်နှင့်လိုက်အောင် လုပ်ဆောင်နိုင်သော ဖန်ဆင်းခံတစ်ယောက်ဖြစ်လာလိမ့်မည်။ ဖန်ဆင်းခံဆိုသည်မှာ သင်၏ အပြင်ပန်း ကိုယ်ပိုင်လက္ခဏာနှင့် ဂုဏ်ပုဒ်ဖြစ်သည်။ အသေးစိတ် ဖော်ပြမှုများနှင့် အနှစ်သာရတို့ ရှိသင့်သည်။ ဤသည်မှာ ဂုဏ်ပုဒ်ရှိခြင်းသက်သက်သာ မဟုတ်ဘဲ သင်သည် ဖန်ဆင်းခံ ဖြစ်သောကြောင့် ဖန်ဆင်းခံတစ်ယောက်၏ တာဝန်များကို ထမ်းဆောင်သင့်သည်။ သင်သည် ဖန်ဆင်းခံဖြစ်သောကြောင့် ဖန်ဆင်းခံ၏ တာဝန်ရှိသောအရာများကို ဖြည့်ဆည်းသင့်သည်။ ဤသို့ဆိုလျှင် ဖန်ဆင်းခံတစ်ယောက်၏ တာဝန်၊ ဝတ္တရားများမှာ အဘယ်နည်း။ ဘုရားနှုတ်ကပတ်တော်သည် ဖန်ဆင်းခံများ၏ တာဝန်၊ ဝတ္တရားနှင့် တာဝန်ရှိသောအရာများကို ရှင်းလင်းစွာ ချပြသည်မဟုတ်လော။ ယနေ့မှစ၍ သင်သည် ဘုရားအိမ်တော်၏ စစ်မှန်သော အဖွဲ့ဝင်တစ်ယောက်ဖြစ်သည်။ ဆိုလိုသည်မှာ သင်သည် ဘုရားသခင်၏ ဖန်ဆင်းခံတစ်ဦးအဖြစ် သင့်ကိုယ်သင် အသိအမှတ်ပြုသည်။ အကျိုးဆက်အနေဖြင့် ယနေ့မှစ၍ သင်၏ ဘဝအစီအစဉ်များကို ပြန်လည်ဖန်တီးသင့်သည်။ သင့်ဘဝအတွက် ယခင်က သင်ချမှတ်ခဲ့သော ရည်သန်မျှော်မှန်းချက်များ၊ လိုအင်ဆန္ဒများ၊ ပန်းတိုင်များကို မလိုက်စားတော့ဘဲ လက်လွှတ်သင့်သည်။ ထိုအစား သင်သည် ဖန်ဆင်းခံတစ်ယောက် ရှိသင့်သည့် ဘဝပန်းတိုင်များနှင့် ဦးတည်ချက်ကို စီစဉ်ရန် သင်၏ ကိုယ်ပိုင်လက္ခဏာနှင့် အမြင်ရှုထောင့်ကို ပြောင်းလဲသင့်သည်။ ရှေးဦးစွာ သင်၏ ပန်းတိုင်နှင့် ဦးတည်ချက်သည် ခေါင်းဆောင်ဖြစ်ရန်၊ သို့မဟုတ် လုပ်ငန်းတစ်ခုခုတွင် ဦးဆောင်ရန်၊ ထူးချွန်ရန်၊ သို့မဟုတ် အလုပ်တစ်ခုခုကို လုပ်ဆောင်သော နာမည်ကြီးသည့် ပုဂ္ဂိုလ်ဖြစ်ရန်၊ သို့မဟုတ် ပညာရပ်တစ်ခုခုကို ကျွမ်းကျင်တတ်မြောက်ရန် မဖြစ်သင့်ပေ။ သင်၏ ပန်းတိုင်မှာ ဘုရားသခင်ထံမှ သင်၏တာဝန်ကို ခံယူရန် ဖြစ်သင့်သည်။ ဆိုလိုသည်မှာ ယခုအချိန်တွင် မည်သည့်အလုပ်ကို သင်လုပ်ဆောင်သင့်သည်ကို သိရှိရန်၊ မည်သည့်တာဝန်ကို သင် ထမ်းဆောင်ဖို့လိုသည်ကို သိရှိရန်ဖြစ်သည်။ ဘုရားအိမ်တော်တွင် ဘုရားသခင်က သင့်အပေါ် မည်သည့်အရာကို တောင်းဆိုသည်၊ သင့်အတွက် မည်သည့်တာဝန်ကို စီစဉ်ပြီးဖြစ်သည်ဆိုသည်ကို မေးမြန်းဖို့ လိုသည်။ ထိုတာဝန်နှင့်ပတ်သက်ပြီး နားလည်သင့်သည့်၊ သဘောပေါက်သင့်သည့်၊ လိုက်နာသင့်သည့် စည်းမျဉ်းများနှင့်ပတ်သက်ပြီး နားလည်ကာ ရှင်းလင်းမှုရှိသင့်သည်။ ယင်းတို့ကို သင် မမှတ်မိနိုင်လျှင် စာရွက်ပေါ်တွင် ချရေးနိုင်သည်၊ သို့မဟုတ် သင်၏ ကွန်ပြူတာပေါ်တွင် မှတ်သားနိုင်သည်။ ယင်းတို့ကို စစ်ဆေးပြီး တွေးတောရန် အချိန်ယူလော့။ ဖန်ဆင်းခံများ၏ အဖွဲ့ဝင်တစ်ယောက်အနေဖြင့် သင်၏ အဓိကဘဝ ပန်းတိုင်သည် ဖန်ဆင်းခံတစ်ယောက်ဖြစ်သည့် သင်၏ တာဝန်များကို ဖြည့်ဆည်းပြီး အရည်အချင်းပြည့်မီသော ဖန်ဆင်းခံတစ်ယောက်ဖြစ်ရန် ဖြစ်သင့်သည်။ ဤသည်မှာ သင့်တွင်ရှိသင့်သော အခြေခံအကျဆုံးသော ဘဝပန်းတိုင်ဖြစ်သည်။ ဒုတိယအနေဖြင့် ပို၍ အသေးစိတ်ကျသောအရာမှာ ဖန်ဆင်းခံတစ်ယောက်အဖြစ် သင့်တာဝန်များကို မည်သို့ ဖြည့်ဆည်းပြီး အရည်အချင်းပြည့်မီသော ဖန်ဆင်းခံတစ်ယောက် မည်သို့ ဖြစ်ရမည်ဆိုသည့်အရာ ဖြစ်သည်။ သင်၏ ဂုဏ်၊ အဆင့်အတန်း၊ မာန်မာန၊ အနာဂတ် စသဖြင့်တို့နှင့် သက်ဆိုင်သော မည်သည့်ပန်းတိုင်၊ သို့မဟုတ် ဦးတည်ချက်မဆို စွန့်လွှတ်သင့်သည်မှာ ပြောစရာမလိုပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၇)) ဘုရားသခင်က ဖန်ဆင်းခံတိုင်းကို သူတို့ရဲ့ နေရာတွေနဲ့အညီ သူတို့တာဝန်တွေကို ကောင်းကောင်း ဖြည့်ဆည်းဖို့၊ သူတို့ရဲ့ လက်ရှိအလုပ်နဲ့ တာဝန်တွေက ဘာတွေဖြစ်တယ်ဆိုတာကို သိဖို့ တောင်းဆိုပါတယ်။ သူတို့ရဲ့ ကိုယ်ပိုင်ဂုဏ်သတင်း၊ အဆင့်အတန်း၊ ဒါမှမဟုတ် အနာဂတ်နဲ့ သက်ဆိုင်တဲ့ ဘယ်ပန်းတိုင်မဆို စွန့်ပစ်သင့်တယ်။ ကျွန်မရဲ့ လက်ရှိတာဝန်က သီချင်းဆိုတာပဲ။ ကျွန်မလုပ်သင့်တာက သီချင်းဆိုကျွမ်းကျင်မှုတွေနဲ့ နည်းပညာတွေလေ့လာဖို့ကို ပိုပြီး အာရုံစိုက်သင့်တယ်။ ကျွန်မ သီချင်းဆိုတာကို ဖြစ်နိုင်သမျှ အမြန်ဆုံး တိုးတက်ဖို့ ကြိုးစားသင့်တယ်။ စီစဉ်ဆောင်ရွက်သူအနေနဲ့ ကျွန်မရဲ့ အရင်နေရာရဲ့ ဂုဏ်ကျက်သရေကို ဖက်တွယ်မထားသင့်ဘူး။ သီချင်းဆိုတာ လေ့ကျင့်နေတုန်းမှာ ကျွန်မရဲ့ ဂုဏ်သတင်းနဲ့ အဆင့်အတန်းအတွက် စိုးရိမ်မှုတွေအပေါ် အာရုံမရောက်နေသင့်ဘူး။ ဒါတွေက တာဝန်တွေထမ်းဆောင်ရာမှာ လက်တွေ့ကျတဲ့ သရုပ်သကန်တွေ မဟုတ်ဘူး။ ဒါကို နားလည်ပြီး ဘုရားနှုတ်ကပတ်တော်နဲ့အညီ လက်တွေ့လုပ်ဖို့ ကျွန်မတတ်နိုင်သမျှ ကြိုးစားခဲ့တယ်။ သီချင်းဆိုလေ့ကျင့်တဲ့ ဖြစ်စဉ်မှာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့ မှားယွင်းပြီး အဓိပ္ပာယ်မဲ့တဲ့ အမြင်တွေကို ကိုင်တွယ်တဲ့အပေါ်မှာ အာရုံစိုက်သင့်တယ်။ ကျွန်မရဲ့ သိက္ခာနဲ့ အဆင့်အတန်းကို အရေးစိုက်ပြီး ပွင့်ပွင့်လင်းလင်း သီချင်းဆိုဖို့ တွန့်ဆုတ်တဲ့အခါတိုင်းမှာ ဘုရားကို ကျွန်မ တိတ်တဆိတ် ဆုတောင်းပြီး ကျွန်မကို လမ်းပြပေးပြီး ကျွန်မရဲ့ ဂုဏ်နဲ့ အဆင့်အတန်းကို လွှတ်ချဖို့အတွက် ကူညီပေးပါလို့ တောင်းလျှောက်ခဲ့တယ်။ တစ်ခါတလေမှာ ကျွန်မက သီချင်းဆိုမကောင်းတာနဲ့ပတ်သက်ပြီး မျှော်လင့်ချက်ကုန်ပြီး စိတ်မချမ်းမသာဖြစ်နေတုန်းဆိုပေမဲ့ ဘုရားနှုတ်ကပတ်တော်ကို စားသောက်ခြင်းကတစ်ဆင့် လိုက်စားမှုနဲ့ပတ်သက်ပြီး ကျွန်မအမြင်က မှားနေတယ်ဆိုတာကို ရှင်းရှင်းလင်းလင်း သတိထားမိနိုင်ခဲ့တယ်။ ဘုရားသခင်က လူသားတွေကို ဘယ်လုပ်ငန်းမှာမဆို ခေါင်းဆောင်တွေ၊ ဒါမှမဟုတ် ထူးချွန်တဲ့ ပုဂ္ဂိုလ်တွေဖြစ်ဖို့ မတောင်းဆိုဘဲ လူတွေကို သူတို့အလုပ်တွေ၊ တာဝန်တွေကို ထိန်းသိမ်းဖို့ပဲ ပြောပါတယ်။ ဒါကို သဘောပေါက်ပြီး ကျွန်မရဲ့ အပျက်သဘောဆောင်တဲ့ စိတ်ခံစားချက်တွေကို အမြန် ပြုပြင်လိုက်ပြီး သီချင်းဆိုတာမှာ သိပ်ပြီး ဘောင်ခတ်မခံရတော့ဘူး။ အချိန်နည်းနည်းကြာတော့ ကျွန်မက သီချင်းဆိုတာမှာ တိုးတက်မှုနည်းနည်းရှိတယ်လို့ ကြီးကြပ်ရေးမှူးက ပြောပြီး အသံသွင်းတဲ့နေရာမှာ ဝင်ပါခွင့်ပေးလိုက်တယ်။ ကျွန်မရဲ့ ကျွမ်းကျင်မှုတွေမှာ ဒီတိုးတက်မှုနည်းနည်းကို မြင်ပြီး ကျွန်မ တော်တော်ပျော်တယ်။ ကျွမ်းကျင်မှုတွေမှာ တိုးတက်တာက တစ်ကိုယ်ရေအသက်ဝင်ရောက်မှုနဲ့ နီးနီးကပ်ကပ် ချိတ်ဆက်နေတာကို ကျွန်မ သဘောပေါက်ခဲ့တယ်။ ကျွန်မရဲ့ ဂုဏ်သတင်းနဲ့ အဆင့်အတန်းအပေါ် အာရုံစိုက်တဲ့အခါမှာ အရာရာတိုင်းမှာ ချည်နှောင်ခံရပြီး ဘောင်ခတ်ခံရသလို ခံစားမိတယ်။ ကျွန်မတာဝန်မှာ ဘုရားသခင်ရဲ့ လမ်းပြမှုကို မခံစားမိခဲ့ဘူး။ ဒါပေမဲ့ ကျွန်မရဲ့ ဂုဏ်နဲ့ အဆင့်အတန်းကို ဘေးဖယ်ပြီး ကျွန်မရဲ့ ကျွမ်းကျင်မှုတွေကို အလေးအနက် လက်တွေ့လုပ်ချင်စိတ်ရှိတဲ့အချိန်မှာ လက်တွေ့လုပ်ဆောင်ဖို့ လမ်းကြောင်းတချို့ကို ကျွန်မ အမှတ်တမဲ့ ရှာတွေ့ခဲ့တယ်။

ဒီအတွေ့အကြုံကတစ်ဆင့် ကျွန်မ တကယ် သဘောပေါက်သွားတာက သမ္မာတရားထက် ဂုဏ်သတင်းနဲ့ အဆင့်အတန်းကို လိုက်စားတာဟာ ကျွန်မတာဝန်ကို ကောင်းကောင်းလုပ်ဖို့ အထောက်အကူမဖြစ်ဘူး ဆိုတာပဲ။ ဒီအစား ဒါက အသင်းတော်အလုပ်အပေါ် သက်ရောက်မှုရှိခဲ့တယ်။ ကျွန်မတာဝန်မှာ ဒီတာဝန်ပြောင်းရွှေ့မှုက ကျွန်မအပေါ် ဘုရားသခင်ရဲ့ ကြီးမြတ်တဲ့ ကွယ်ကာမှုဖြစ်တယ်ဆိုတာကိုလည်း သဘောပေါက်ခဲ့တယ်။ ကျွန်မရဲ့ ဖောက်ပြန်ပျက်စီးမှုနဲ့ အားနည်းချက်တွေကို မြင်ခွင့်ပေးခဲ့တယ်။ ကျွန်မရဲ့ သင့်တော်တဲ့နေရာကို ရှာတွေ့ခွင့်ပေးပြီး ကျိုးနွံနာခံခွင့်ပေးတယ်။ ကျွန်မတာဝန်ကို ငြိမ်းငြိမ်းချမ်းချမ်းနဲ့ ထမ်းဆောင်ခွင့်ပေးပါတယ်။ ကျွန်မအပေါ် ဘုရားသခင်ရဲ့ ကယ်တင်ခြင်းအတွက် ဘုရားသခင်ကို ကျေးဇူးတင်ပါတယ်။


၇၇။ အဆင်မပြေတာတွေ ကြုံရတဲ့အခါ တကယ်ကံဆိုးတာလား

၂၀၂၃ခုနှစ်၊ ဧပြီလတုန်းက ကျွန်မဟာ အသင်းတော်မှာ ဧဝံဂေလိအလုပ်အတွက် တာဝန်ယူခဲ့ပါတယ်။ အချိန်တစ်ခု ကြာပြီးတဲ့နောက်မှာ ခေါင်းဆောင်က ကျွန်မတို့နဲ့ စုဝေးမှုတစ်ခုလုပ်ခဲ့ပြီး ဧဝံဂေလိတရားဟောတာနဲ့ ပတ်သက်တဲ့ သမ္မာတရားတချို့ကို မိတ်သဟာယဖွဲ့ခဲ့ပါတယ်။ ကျွန်မကတော့ အဲဒီသမ္မာတရားတွေဟာ သိပ်ကောင်းတယ်၊ ကျွန်မသာ ဧဝံဂေလိတရားဟောသူတွေနဲ့အတူ အဲဒီသမ္မာတရားတွေကို စေ့စေ့စပ်စပ် မိတ်သဟာယဖွဲ့ခဲ့မယ်ဆိုရင် ဘာသာရေးသမားတွေရဲ့ အယူအဆတွေကို ဖြေရှင်းပေးတဲ့နေရာမှာ ပိုပြီးလွယ်ကူလိမ့်မယ်၊ အဲဒါဟာ ဧဝံဂေလိအလုပ်အတွက် အများကြီး အကျိုးရှိမယ်လို့ ထင်တယ်။ အဲဒီနောက်မှာ ဧဝံဂေလိတရားဟောသူတွေနဲ့အတူ မိတ်သဟာယဖွဲ့ဖို့အတွက် စုဝေးမှုတွေ မြန်မြန်ဆန်ဆန်ပဲ စီစဉ်ခဲ့ပါတယ်။ ဒါပေမဲ့ အဲဒီအချိန်မှာ ကျွန်မ တာဝန်ယူထားတဲ့ အသင်းတော်တစ်ခုက ညီအစ်ကို မောင်နှမတွေ အများကြီး အဖမ်းခံထားရတယ်။ ကျွန်မ တွေ့ဖို့လိုတဲ့ ညီအစ်ကို မောင်နှမတွေထဲမှာ တချို့က အဆက်အသွယ် ပြတ်သွားပြီ၊ တချို့ကကျတော့ လုံခြုံရေးအရ စိုးရိမ်စရာတွေရှိလို့ မလာနိုင်ကြဘူး။ ကျွန်မမှာ တခြားအသင်းတော်တွေက ညီအစ်ကို မောင်နှမတွေနဲ့ စုဝေးပွဲတွေကို စိတ်မပါ့တပါနဲ့စီစဉ်ခဲ့ရတယ်။ အဲဒါကို ညီအစ်ကို တစ်ယောက်နဲ့ စီစဉ်ဖို့ ကြိုးစားတော့ သူက အရေးပေါ်ကိုင်တွယ်စရာတစ်ခု ရှိလို့ နောက်နှစ်ရက်မှာ စုဝေးပွဲ မတက်နိုင်ဘူးလို့ အကြောင်းပြန်လာတယ်။ ကျွန်မက စဉ်းစားတာပေါ့။ “ငါဘာလို့များ ကံအရမ်းဆိုးရတာလဲ။ စုဝေးပွဲတစ်ခုကို လူတွေတက်ဖို့ စီစဉ်တာတောင် အရမ်းတွေ ခက်နေတယ်။ သိပ်အရေးကြီးတဲ့ အခိုက်အတန့်တစ်ခုရှိတိုင်း ပြဿနာမျိုးစုံက ပေါ်လာတယ်။ ဘာလို့ ချောချောမွေ့မွေ့ မဖြစ်နိုင်ရတာလဲ။” သိပ်မကြာခင်မှာ ခေါင်းဆောင်ဆီကနေ စာတစ်စောင် ကျွန်မ ရခဲ့တယ်။ တခြားနေရာတွေက အသင်းတော်တွေဆို မိတ်သဟာယဖွဲ့ပြီးသွားကြလို့ စပြီးတောင် အကောင်အထည်ဖော်နေပြီလို့ ပြောတယ်။ သူတို့က ကျွန်မဘက်က တိုးတက်မှုအခြေအနေနဲ့ ပတ်သက်ပြီး စုံစမ်းမေးမြန်းခဲ့တယ်။ ကျွန်မ အားကျမိသလို စိတ်လည်းပူပြီး စဉ်းစားမိတယ်။ “သူတို့ကျတော့ ဘာလို့ သိပ်ကံကောင်းကြတာလဲ။ ငါ့နယ်ထဲက အသင်းတော်တွေမှာ ဘာတိုးတက်မှုမှ မရနိုင်သေးတဲ့အချိန် သူတို့အလုပ်တွေက အရမ်းကို ချောချောမွေ့မွေ့ ဖြစ်နေတာပဲ။ ငါက အလုပ်မှာ စွမ်းဆောင်ရည်မရှိဘဲ အချိန်ဆွဲနေတယ်လို့ ခေါင်းဆောင်တွေက ထင်တော့မှာလား မသိဘူး” လို့လေ။ အဲဒီအတွေးတွေနဲ့ ကျွန်မ အရမ်းကို စိတ်ဆိုးလာပြီး တွေးမိတယ်။ “ငါလည်း အလုပ်ကို ကောင်းကောင်းလုပ်ချင်တာပဲ။ ဘာလို့ ဘုရားသခင်က ငါ့ကို အလုပ်ချောချောမွေ့မွေ့ ပေးမလုပ်ရတာလဲ။ ဒီတစ်ယောက်က လုံခြုံရေးအတွက် စိုးရိမ်မှုတွေ ရှိနေတာမျိုး မဟုတ်ရင် နောက်တစ်ယောက်က အချိန်မရှိလောက်အောင်ကို အလုပ်များနေတာပဲ။ အကုန်လုံး စုပြုံပြီး ဖြစ်နေသလိုပဲ” လို့ပေါ့။ ဒီအခြေအနေနဲ့ ရင်ဆိုင်ရတော့ ကျွန်မမှာ ဘာမှကို မလုပ်နိုင်ဘူးလို့ ခံစားရတဲ့အပြင် ကျွန်မရဲ့ တာဝန်နဲ့ပတ်သက်ပြီး စိတ်ဓာတ်လည်း ကျမိတယ်။ အဲဒီနောက်မှာ တခြားအသင်းတော်တစ်ခုက ညီအစ်မတစ်ယောက်ဆီကို ကျွန်မ စာရေးပြီး စုဝေးပွဲတစ်ခု စီစဉ်ဖို့နဲ့ ကျွန်မကို အချိန်ပြန်ပြောပေးဖို့ လှမ်းတောင်းဆိုခဲ့တယ်။ ဒါပေမဲ့ မျှော်လင့်မထားဘဲ လာပြောပေးမဲ့သူက လမ်းမှာ နှောင့်နှေးသွားရော။ သူအကြောင်းပြန်တာကို ကျွန်မ ရတဲ့အချိန်မှာ ကျွန်မမှာ အစည်းအဝေး သတ်မှတ်ထားတဲ့ အချိန်နဲ့ လွဲသွားခဲ့ပြီ။ ကျွန်မ စဉ်းစားကြည့်တယ်။ “ငါဘာလို့များ ကံအရမ်းဆိုးရတာလဲ။ စုဝေးပွဲကို တက်ဖို့ လူတွေစီစဉ်လို့ ရတဲ့အချိန်ကျမှ စုဝေးပွဲကို လွတ်သွားရတယ်လို့။ စုဝေးပွဲကတော့ နောက်ထပ် သုံးလေးရက် ထပ်ဆိုင်းတော့မှာပဲ” လို့ပေါ့။ အဲဒီနှစ်ရက်မှာ ကျွန်မ အရမ်းကို ပူပင်သောကရောက်ပြီး စဉ်းစားမိတယ်။ “ငါ အလုပ်အစီအစဉ်တစ်ခုကို သန္နိဋ္ဌာန်ခိုင်ခိုင် မာမာချပြီး လုပ်တာပဲ။ ဒါပေမဲ့ အခုကျတော့ ဒီလောက် အချိန်ကြာပြီးတာတောင် တစ်ယောက်နဲ့မှ ငါမတွေ့ရသေးဘူး။ ငါ့အလုပ် တိုးတက်မှုနဲ့ ပတ်သက်လို့ ခေါင်းဆောင်က မေးလာရင် ငါဘယ်လို အဖြေပေးရမလဲ။ ငါ အကောင်အထည်ဖော်ရေးကို မစရသေးမှန်သာ သူတို့သိသွားရင် ငါ့ကို အလုပ်မှာ အချိန်ဆွဲနေတယ်လို့များ ထင်သွားမလား။” မမျှော်လင့်ဘဲ နှစ်ရက်ကြာပြီးတဲ့နောက်မှာ ခေါင်းဆောင်က ကျွန်မဆီကို စာတစ်စောင်ပို့လိုက်တယ်။ စီစီပီက တစ်နိုင်ငံလုံး အတိုင်းအတာနဲ့ ဖမ်းဆီးမှုတွေ လုပ်ဖို့ စလိုက်ပြန်ပြီ၊ အဲဒီတော့ အကျိုးဆက်အနေနဲ့ အသင်းတော်ခေါင်းဆောင်တွေနဲ့ အမှုဆောင်တွေ အများကြီး အဖမ်းခံကြရတယ်ဆိုပဲ။ လောလောဆယ်မှာ ဘယ်သူနဲ့မှ စုဝေးပွဲတွေ မစီစဉ်ပါနဲ့ဦးလို့ ကျွန်မကို ပြောလာတယ်။ ကျွန်မ စိတ်နှလုံးထဲမှာ စောဒကတက်မိတယ်။ “ငါ့မှာ လူတချို့လာအောင် မနည်းစီစဉ်ထားပြီးခါစပဲ ရှိသေးတယ်။ အခုကျတော့ စုဝေးပွဲလုပ်လို့ မရပြန်ဘူး။ ဒီလိုဆိုတော့ အလုပ်က ပိုလို့တောင် လုပ်ရကိုင်ရ ခက်သွားတာပေါ့” လို့ပေါ့။ ဒါတွေအားလုံးနဲ့ ရင်ဆိုင်ရတော့ ကျွန်မ သိပ်ကို မချင့်မရဲဖြစ်ပြီး တွေးမိတယ်။ “ငါလည်း အလုပ်ကို ကောင်းကောင်းလုပ်ချင်တာပဲ။ ဒါပေမဲ့ ငါအလုပ်ကို အကောင်အထည်ဖော်လိုက်ရင် ဘာလို့ အားလုံးက အဆင်မပြေဖြစ်ကုန်တာလဲ။ ဘာလို့ ဘုရားသခင်က ကွယ်ကာမှု မပေးတာလဲ။ ငါ့ကံကပဲ မကောင်းတာထင်ပါတယ်။” အရာအားလုံးက အဆင်မပြေတော့ ကျွန်မ အဲဒီအကြောင်းကို စဉ်းစားလေလေ၊ ကျွန်မကံမကောင်းဘူးလို့ ခံစားရလေလေပဲ။ အဲဒီညက ကျွန်မ အိပ်ယာထဲမှာ တောင်လှိမ့်လိုက်၊ မြောက်လှိမ့်လိုက်နဲ့ မအိပ်နိုင်ခဲ့ဘူး။ ကျွန်မ ဘုရားသခင်ဆီမှာ ဆုတောင်းပြီး ကိုယ်တော့်ရဲ့ ရည်ရွယ်ချက်ကို ရှာဖွေမိတယ်။ လူတွေ ကံကောင်းမှု လိုက်စားတာကို ဖော်ထုတ်တဲ့ ဘုရားနှုတ်ကပတ်တော်တွေကို ကျွန်မစဉ်းစားမိတော့ ဘုရားနှုတ်ကပတ်တော်ရဲ့ အဲဒီအခန်းကို ကျွန်မ ရှာပြီး ဖတ်ခဲ့တယ်။

အနန္တတန်ခိုးရှင် ဘုရားသခင် ပြောသည်မှာ “၎င်းတို့ ကံခေသည်ဟု အမြဲ တွေးသည့် လူတို့နှင့်ပတ်သက်၍ ပြဿနာမှာ အဘယ်နည်း။ ၎င်းတို့၏ လုပ်ရပ်များ မှန်ကန်ခြင်း၊ မှားယွင်းခြင်း ရှိမရှိဆိုသည်ကို တိုင်းတာရန်နှင့် မည်သည့် လမ်းကြောင်း ၎င်းတို့ လျှောက်သင့်သည်၊ ၎င်းတို့ တွေ့ကြုံသင့်သည့် အရာများနှင့် ရင်ဆိုင်ရသည့် ပြဿနာတစ်ခုတလေကို ချိန်ဆရန် ကံစံနှုန်းကို အမြဲ အသုံးပြုကြသည်။ ဤသည်မှာ မှန်သလော၊ မှားသလော။ (မှားပါသည်။) ၎င်းတို့သည် မကောင်းသည့် အရာများကို ကံခေခြင်းနှင့် ကောင်းသည့်အရာများကို ကံကောင်းခြင်း၊ သို့မဟုတ် အကျိုးပြုခြင်းအဖြစ် ဖော်ပြကြသည်။ ဤရှုထောင့်အမြင်သည် မှန်သလော၊ မှားသလော။ (မှားပါသည်။) အမှုအရာများကို ဤရှုထောင့်အမြင်မျိုးမှ အကဲဖြတ်ခြင်းသည် မှားယွင်း၏။ ထိုအရာမှာ အမှုအရာများကို အကဲဖြတ်ခြင်းအတွက် အစွန်းရောက်ပြီး မမှန်ကန်သည့် နည်းစနစ်နှင့် စံနှုန်းတစ်ခု ဖြစ်သည်။ ဤနည်းစနစ်မျိုးသည် လူတို့ကို စိတ်မချမ်းမြေ့ခြင်းထဲသို့ မကြာခဏ ကျဆင်းစေပြီး ၎င်းတို့ကို စိတ်မသက်မသာဖြစ်စေကာ မည်သည့်အရာမျှ မိမိတို့ သဘောအတိုင်း တစ်ကြိမ်တစ်ခါမျှ မဖြစ်ကြောင်းနှင့် မိမိတို့အလိုရှိသည့်အရာကို မည်သည့်အခါတွင်မျှ မရရှိကြောင်း ခံစားစေသည်။ ယင်းက နောက်ဆုံးတွင် ၎င်းတို့ကို စဉ်ဆက်မပြတ် စိတ်သောကရောက်၊ ကသိကအောက်ဖြစ်ပြီး စိတ်တထင့်ထင့် ခံစားစေလေသည်။ ဤအပျက်သဘောဆောင်သော စိတ်ခံစားမှုများ ပြေလည်သွားခြင်း မရှိသည့်အခါ ဤလူများသည် စိတ်မချမ်းမြေ့ခြင်းထဲသို့ စဉ်ဆက်မပြတ် ကျဆင်းပြီး ဘုရားသခင်က ၎င်းတို့ကို မျက်နှာသာပေးခြင်း မရှိဟု ခံစားစေသည်။ ဘုရားသခင်သည် ၎င်းတို့ကို မဟုတ်ဘဲ အခြားသူများကို ကျေးဇူးပြုခြင်းဖြင့်ဆက်ဆံကြောင်းနှင့် ၎င်းတို့ကို မဟုတ်ဘဲ အခြားသူများကို ဘုရားသခင် စောင့်ရှောက်ကြောင်း တွေးထင်ကြသည်။ ‘အဘယ်ကြောင့် ငါ အမြဲ စိတ်မသက်မသာ ဖြစ်ပြီး စိတ်သောက ခံစားရသနည်း။ အဘယ့်ကြောင့် ဆိုးသည့်အရာများသည် ငါ့အပေါ် အမြဲဖြစ်ပျက်နေရသနည်း။ အဘယ်ကြောင့် ကောင်းမွန်သည့်အရာများ ငါ့ထံ လုံးဝ ရောက်မလာသနည်း။ တစ်ကြိမ်တစ်ခါမျှသာ ငါတောင်းဆိုနေခြင်း ဖြစ်သည်’ဟူ၍ ဖြစ်၏။ ဤမှားယွင်းသည့် အတွေးနှင့် ရှုထောင့်အမြင် နည်းလမ်းမျိုးဖြင့် အမှုအရာများကို သင်ရှုမြင်သည့်အခါ ကောင်းသည့်ကံနှင့် မကောင်းသည့်ကံတို့၏ ထောင်ချောက်ထဲသို့ သင် သက်ဆင်းမိလိမ့်မည်။ ဤထောင်ချောက်ထဲသို့ သင် အဆက်မပြတ် ကျဆင်းသည့်အခါ စဉ်ဆက်မပြတ် စိတ်မချမ်းမြေ့ဖြစ်လိမ့်မည်။ ဤစိတ်မချမ်းမြေ့ခြင်းအလယ်တွင် သင့်အပေါ် ကျရောက်သည့် အရာများက ကံကောင်းခြင်း၊ ကံခေခြင်း ရှိမရှိဆိုသည်ကို သင်သည် အထူးသဖြင့် သတိထားနေမိလိမ့်မည်။ ဤအရာဖြစ်ပျက်သည့်အခါ ကံကောင်းခြင်း၊ ကံဆိုးခြင်းနှင့်ဆိုင်သည့် ဤရှုထောင့်အမြင်နှင့် စိတ်ကူးက သင့်ကို ထိန်းချုပ်ပြီးဖြစ်ကြောင်း သက်သေပြပေသည်။ သင်သည် ဤရှုထောင့်အမြင်မျိုး၏ ထိန်းချုပ်ခြင်းခံရသည့်အခါ လူများ၊ အဖြစ်အပျက်များနှင့် အမှုအရာများအပေါ် သင်၏ အမြင်များနှင့် သဘောထားတို့သည် ပုံမှန် လူ့သဘာဝ၏ အသိစိတ်နှင့် ဆင်ခြင်တုံတရား အပိုင်းအခြားအတွင်းတွင် မရှိတော့ဘဲ အစွန်းရောက်မှုမျိုးထဲသို့ ကျဆင်းသွားပြီ ဖြစ်သည်။ ဤအစွန်းရောက်မှုထဲသို့ သင် ကျဆင်းသွားသည့်အခါ သင်၏ စိတ်မချမ်းမြေ့ခြင်းမှ သင် လွတ်လာလိမ့်မည် မဟုတ်။ တစ်ချိန်ပြီးတစ်ချိန် သင် ဆက်လက် စိတ်မချမ်းမြေ့ဘဲ နေမိလိမ့်မည်ဖြစ်ပြီး သင်သည် ပုံမှန်အားဖြင့် စိတ်မချမ်းမြေ့ခြင်းမရှိလျှင်ပင် တစ်စုံတစ်ရာ မှားယွင်းသွားသည်နှင့်တစ်ပြိုင်နက်၊ ကံခေသည့် အရာတစ်ခု ဖြစ်ပျက်သည်ဟု သင် ခံစားရသည်နှင့်တစ်ပြိုင်နက် စိတ်မချမ်းမြေ့ခြင်းထဲသို့ သင် ချက်ချင်း ကျဆင်းသွားလိမ့်မည်။ ဤစိတ်မချမ်းမြေ့ခြင်းက သင်၏ ပုံမှန် ဝေဖန်ပိုင်းခြားနိုင်စွမ်း၊ ဆုံးဖြတ်ချက်ချခြင်းနှင့် သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်မှုတို့ကိုပင် ထိခိုက်လိမ့်မည်။ သင်၏ ပျော်ရွှင်မှု၊ ဒေါသ၊ ဝမ်းနည်းမှုနှင့် ဝမ်းမြောက်ခြင်းတို့ကို ထိုအရာက ထိခိုက်သည့်အခါ သင်၏ တာဝန် ထမ်းဆောင်ခြင်းအပြင် ဘုရားသခင်နောက်လိုက်ရန် သင်၏ လိုအင်နှင့် စိတ်ဆန္ဒတို့ကို နှောင့်ယှက်ကာ ဖျက်ဆီးလိမ့်မည်။ ဤအပြုသဘောဆောင်သောအရာများ ဖျက်ဆီးခံရသည့်အခါ သင် နားလည်လာပြီးဖြစ်သည့် သမ္မာတရား အနည်းငယ်သည် ပျောက်ချင်းမလှ ပျောက်သွားလိမ့်မည်ဖြစ်ပြီး သင့်အဖို့ လုံးဝ အကူအညီ ဖြစ်လိမ့်မည် မဟုတ်။ ထို့ကြောင့် ဤရက်စက်သည့် သံသရာထဲသို့ သင် ကျဆင်းသည့်အခါ သင် နားလည်သည့် သမ္မာတရား စည်းမျဉ်းအနည်းငယ်ကို လက်တွေ့လုပ်ဆောင်ရန် သင့်အတွက် ခက်ခဲလိမ့်မည်ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားနှုတ်ကပတ်တော်တွေကို ဖတ်ပြီးတဲ့အခါမှာ ကျွန်မ နားလည်သဘောပေါက်လိုက်တာက ကျွန်မ လက်တလော ခံစားနေရတဲ့ စိတ်အနှောင့်အယှက်ဖြစ်တာနဲ့ မချင့်မရဲဖြစ်တာတွေဟာ ကိစ္စရပ်တွေနဲ့ ပတ်သက်တဲ့ ကျွန်မရဲ့ မမှန်ကန်တဲ့ အမြင်တွေကြောင့်ဆိုတာပါပဲ။ ကျွန်မအပေါ် ဖြစ်ပျက်သမျှတွေကို ကိုယ့်ကံက ကောင်းလား၊ ဆိုးလားဆိုတာကို စဉ်းစားရင်းနဲ့ အကဲဖြတ်ပြီး ကိုင်တွယ်ဖြေရှင်းနေခဲ့တာ။ အလုပ်ကို အကောင်အထည်ဖော်နေရင်းနဲ့ အနှောင့်အယှက်အမျိုးမျိုး ဆက်တိုက်ပေါ်လာတိုင်း၊ ပြီးတော့ လူတွေနဲ့ စုဝေးပွဲတွေလုပ်ဖို့ စီစဉ်တာက အဆင်မပြေဘဲ အတားအဆီးတစ်ခုနဲ့ ကြုံရတိုင်း ကျွန်မ အရမ်းကို ကံဆိုးတယ်၊ ကျွန်မရဲ့ ကံက မကောင်းဘူးလို့ ခံစားခဲ့ရတယ်။ အထူးသဖြင့် တခြားအသင်းတော်တွေမှာ အလုပ်က ပုံမှန်တိုးတက်နေတာ မြင်ထားရပြီး ကျွန်မဘက်မှာကျတော့ စုဝေးပွဲတွေ တက်ဖို့ လူတွေစီစဉ်တဲ့နေရာမှာ ဘာမှ မှန်မှန်ကန်ကန် ဖြစ်မလာဘူး။ ညီအစ်ကို မောင်နှမတွေမှာ လုံခြုံရေးနဲ့ ပတ်သတ်ပြီး စိုးရိမ်မှုတွေ ရှိရင်ရှိ၊ မဟုတ်ရင် အချိန်မရလောက်အောင်ကို အလုပ်များနေတာ ဖြစ်ရင်ဖြစ်ပဲ။ နောက်ဆုံး ကျွန်မ စီစဉ်လိုက်နိုင်တဲ့ အချိန်မှာတောင် စုဝေးပွဲကို ကျွန်မ လွတ်သွားသေးတယ်။ ဒီလိုတွေဖြစ်ပျက်နေတော့ ကျွန်မကံမကောင်းဘူး၊ ကျွန်မ ကံကိုက ဆိုးတာလို့ ပိုပြီးတွေးမိတာပေါ့။ အဲ့ဒီတော့ မချင့်မရဲတွေဖြစ်ပြီး စိတ်သောကရောက်ရတာပေါ့။ ဘုရားသခင်က ကျွန်မကို ကွယ်ကာမနေဘူးလို့တောင် စောဒကတက်လိုက်တာဆိုတာ ကျွန်မရဲ့ တာဝန်ကို ထမ်းဆောင်ဖို့ စိတ်ပါဝင်စားမှုပါ ပျောက်သွားတယ်။ အခုတော့ ကျွန်မနားလည်သွားပြီ။ သမ္မာတရားကို ရှာဖွေဖို့နဲ့ ကျွန်မ ဘဝအတွက် အကျိုးရှိတဲ့ သင်ခန်းစာတွေကို သင်ယူဖို့အတွက် ဘုရားသခင်က အကျိုးမပြုတဲ့ အခြေအနေအမျိုးမျိုးကို ဖြစ်ပေါ်စေဖို့ ခွင့်ပြုတော်မူခဲ့တာပဲ။ အပျက်သဘောဆောင်တဲ့ ခံစားချက်တွေနဲ့ ကျွန်မ မနေနိုင်ဘူး။ ဒါကို နားလည်သဘောပေါက်လာရင်း ကျွန်မရဲ့ စိတ်နှလုံးက အေးချမ်းလာတယ်။ ကျွန်မရဲ့ ပြဿနာတွေကို ဖြေရှင်းဖို့နဲ့ ဘုရားသခင် စီစဉ်ပေးထားတဲ့ ပတ်ဝန်းကျင်တွေကို မှန်မှန်ကန်ကန် ချဉ်းကပ်ဖို့အတွက် သမ္မာတရားကို ကျွန်မ ရှာဖွေချင်လာတယ်။

ကျွန်မ ဝတ်ပြုခြင်းတွေ လုပ်နေတုန်းမှာ ဘုရားသခင်ရဲ့ ဒီနှုတ်ကပတ်တော်တွေကို ဖတ်ခဲ့ပါတယ်။ “အမှန်တရားမှာ တစ်စုံတစ်ရာနှင့် ပတ်သက်၍ လူတစ်ဦး စိတ်ချမ်းသာခြင်း၊ စိတ်မချမ်းသာခြင်းသည် အမှုအရာကိုယ်တိုင်၏ အနှစ်သာရထက် မိမိတို့ကိုယ်ပိုင် တစ်ကိုယ်ကောင်းဆန်သော ရည်ရွယ်ချက်များ၊ ဆန္ဒများနှင့် ကိုယ်ကျိုးစီးပွားတို့အပေါ် အခြေခံခြင်း ဖြစ်သည်။ ထို့ကြောင့် တစ်စုံတစ်ရာ ကောင်းခြင်း၊ ဆိုးခြင်း ရှိမရှိဆိုသည်ကို လူတို့ တိုင်းတာသည့် အခြေခံအကြောင်းရင်းမှာ မှန်ကန်တိကျခြင်း မရှိပေ။ အခြေခံအကြောင်းရင်းက မှန်ကန်တိကျခြင်း မရှိသောကြောင့် ၎င်းတို့ နောက်ဆုံးချသည့် ကောက်ချက်များမှာလည်း မှန်ကန်တိကျခြင်း မရှိပေ။ ကောင်းသည့် ကံနှင့် ဆိုးသည့်ကံ အကြောင်းအရာကို ပြန်သွားရလျှင် ယခု ကံနှင့်ဆိုင်သော ဤဆိုရိုးသည် ခိုင်လုံခြင်း မရှိကြောင်းနှင့် ကောင်းခြင်း မရှိသကဲ့သို့ ဆိုးခြင်းလည်း မရှိကြောင်းကို လူတိုင်း သိရှိကြပြီဖြစ်သည်။ ကောင်းသည်ဖြစ်စေ၊ ဆိုးသည်ဖြစ်စေ သင် ကြုံရသည့် လူများ၊ အဖြစ်အပျက်များနှင့် အမှုအရာများအားလုံးကို ဘုရားသခင်၏ အချုပ်အခြာအာဏာနှင့် အစီအစဉ်များက သတ်မှတ်ထားခြင်းဖြစ်သောကြောင့် ထိုအရာများကို သင့်တင့်လျောက်ပတ်စွာ သင် ရင်ဆိုင်သင့်သည်။ ဘုရားသခင်ထံမှ ကောင်းသည့်အရာကို ခံယူပြီး ဘုရားသခင်ထံမှ မကောင်းသည့်အရာကိုလည်း ခံယူလော့။ ကောင်းသည့်အရာများ ဖြစ်ပျက်သည့်အခါ သင်ကံကောင်းကြောင်းနှင့် မကောင်းသည့်အရာများ ဖြစ်ပျက်သည့်အခါ သင် ကံခေသည်ဟု မဆိုနှင့်။ ဤအရာများအားလုံးအတွင်းတွင် လူတို့အတွက် သင်ယူရမည့် သင်ခန်းစာများရှိသည်ဟုသာ ဆိုနိုင်သည်။ ယင်းတို့ကို မငြင်းပယ်သင့်ပေ၊ သို့မဟုတ် မရှောင်ကြဉ်သင့်ပေ။ ကောင်းသောအရာများအတွက် ဘုရားသခင်ကို ကျေးဇူးတင်လော့။ သို့သော် မကောင်းသည့်အရာအားလုံးကို ဘုရားသခင် စီစဉ်ထားခြင်း ဖြစ်သောကြောင့် ထိုအရာများအတွက်လည်း ဘုရားသခင်ကို ကျေးဇူးတင်လော့။ ကောင်းသည့် လူများ၊ အဖြစ်အပျက်များ၊ အမှုအရာများက ၎င်းတို့ သင်ယူသင့်သည့် သင်ခန်းစာများကို ပေးသော်လည်း မကောင်းသည့် လူများ၊ အဖြစ်အပျက်များ၊ အမှုအရာများနှင့် ပတ်ဝန်းကျင်များမှ သင်ယူရမည့်အရာ သာ၍ပင်ရှိ၏။ ဤအရာများသည် အကြင်သူ၏ ဘဝတစ်စိတ်တစ်ပိုင်း ဖြစ်သင့်သည့် အတွေ့အကြုံများနှင့် ဖြစ်ရပ်များသာ ဖြစ်သည်။ ထိုအရာများကို တိုင်းတာရန် ကံနှင့်ဆိုင်သည့် စိတ်ကူးကို လူတို့ အသုံးမပြုသင့်ပေ။ ထို့ကြောင့် အမှုအရာများ ကောင်းခြင်း၊ ဆိုးခြင်း ရှိမရှိဆိုသည်ကို အကဲဖြတ်ရန် ကံကို အသုံးပြုသည့် လူတို့၏ အတွေးများနှင့် ရှုထောင့်အမြင်များသည် အဘယ်နည်း။ ထိုလူတို့၏ အနှစ်သာရမှာ အဘယ်နည်း။ ကောင်းသည့်ကံနှင့် ဆိုးသည့်ကံကို အဘယ်ကြောင့် ၎င်းတို့ အလွန် အာရုံစိုက်ကြသနည်း။ ကံအပေါ် များစွာ အာရုံစိုက်သည့်လူများသည် မိမိတို့ကံ ကောင်းရန် မျှော်လင့်ကြသလော၊ သို့မဟုတ် ကံဆိုးရန် မျှော်လင့်ကြသလော။ (ကံကောင်းရန် မျှော်လင့်ကြပါသည်။) မှန်ပေ၏။ အမှန်တွင် ၎င်းတို့သည် ကောင်းသည့်ကံနှင့် ကောင်းသည့်အရာများ ၎င်းတို့ထံ ဖြစ်ပျက်ဖို့အတွက် လိုက်စားအားထုတ်ကြပြီး ထိုအရာများကို ၎င်းတို့ ကောင်းကောင်း အသုံးချကာ ထိုအရာများမှ အကျိုးအမြတ်များ ရယူကြသည်။ အခြားသူများ မည်မျှ ဆင်းရဲဒုက္ခခံစားရသည်၊ သို့မဟုတ် အခြားသူများက ဆင်းရဲဒုက္ခ၊ သို့မဟုတ် အခက်အခဲမည်မျှ သည်းညည်းခံရမည်ဆိုသည်ကို ၎င်းတို့ ဂရုမစိုက်ကြချေ။ ကံမကောင်းသည့်အရာအဖြစ် ၎င်းတို့ မြင်သည့် မည်သည့်အရာကိုမျှ မိမိတို့ထံ မဖြစ်စေချင်ကြပေ။ တစ်နည်းအားဖြင့်ဆိုသော် ၎င်းတို့ထံ မကောင်းသည့်အရာ မည်သည့်အရာမျှ ၎င်းတို့ မဖြစ်စေချင်ကြပေ။ အနှောင့်အယှက်များ၊ ကျရှုံးမှုများ၊ သို့မဟုတ် အရှက်ရစရာများ၊ ပြုပြင်ခံရခြင်း၊ အမှုအရာများ ဆုံးရှုံးခြင်း၊ အခွင့်အရေး ဆုံးရှုံးခြင်းနှင့် လှည့်စားခံရခြင်းများ မဖြစ်စေချင်ကြပေ။ ထိုအရာများထဲမှ တစ်ခုတလေဖြစ်ပျက်ပါက မကောင်းသည့် ကံအဖြစ် မှတ်ယူလိုက်ကြသည်။ မည်သူက ထိုအရာကို စီစဉ်သည်ဖြစ်စေ မကောင်းသည့်အရာများ ဖြစ်ပျက်လျှင် ထိုအရာမှာ ကံမကောင်းခြင်း ဖြစ်သည်။ ၎င်းတို့သည် ရာထူးတိုးခံရခြင်း၊ လူအုပ်မှ ထင်ပေါ်ခြင်းနှင့် အခြားသူများ၏ ထိခိုက်နစ်နာမှုမှ အကျိုးကျေးဇူး ခံစားရခြင်းမှသည် တစ်စုံတစ်ရာမှ အကျိုးအမြတ်ရခြင်း၊ ငွေများစွာ ရှာခြင်း၊ သို့မဟုတ် အဆင့်မြင့် အရာရှိတစ်ဦး ဖြစ်ခြင်းအထိ ကောင်းသည့်အရာများအားလုံး ၎င်းတို့ထံ ဖြစ်ပျက်ရန် မျှော်လင့်ကြပြီး ယင်းမှာ ကောင်းသည့်ကံဟု ၎င်းတို့ တွေးထင်ကြလေသည်။ ၎င်းတို့သည် မိမိတို့ ကြုံရသည့် လူများ၊ အဖြစ်အပျက်များနှင့် အမှုအရာများကို ကံပေါ်အခြေခံ၍ အမြဲ တိုင်းတာကြသည်။ မကောင်းသည့်ကံကို မဟုတ်ဘဲ ကောင်းသည့်ကံကို လိုက်စားနေကြသည်။ အမှုအရာ အနည်းငယ်မျှ မှားယွင်းသည်နှင့်တစ်ပြိုင်နက် ၎င်းတို့ ဒေါသထွက်၊ စိတ်အနှောင့်အယှက်ဖြစ်ပြီး မကျေမနပ်ဖြစ်ကြသည်။ ဘွင်းဘွင်း ပြောရလျှင် ဤလူစားမျိုးများသည် တစ်ကိုယ်ကောင်းဆန်၏။ ၎င်းတို့သည် အခြားလူများ၏ ထိခိုက်နစ်နာမှုမှ မိမိတို့အတွက် အကျိုးကျေးဇူးခံစားခြင်း၊ မိမိတို့ကိုယ်ကိုအတွက် အကျိုးအမြတ် ဖန်တီးခြင်း၊ ထိပ်ဆုံးသို့ ရောက်လာခြင်းနှင့် လူအုပ်ထဲမှ ထင်ပေါ်ခြင်းတို့ကို လိုက်စားအားထုတ်ကြသည်။ ၎င်းတို့ တစ်ဦးတည်းထံတွင် ကောင်းသည့်အရာမှန်သမျှ ဖြစ်ပျက်လျှင် ၎င်းတို့ စိတ်ကျေနပ်ကြမည်ဖြစ်သည်။ ဤသည်မှာ ၎င်းတို့၏ သဘာဝ အနှစ်သာရဖြစ်သည်။ ၎င်းတို့၏ စစ်မှန်သော သဘောသဘာဝ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားရဲ့နှုတ်ကပတ်တော်တွေကို ဖတ်ပြီးတဲ့အခါမှာ ကျွန်မ နားလည်လာတာကတော့ ကိစ္စတွေကို အဆင်ပြေပြေ ဖြစ်သွားသလား၊ မဖြစ်ဘူးလားဆိုတဲ့ အပေါ်မှာ မူတည်ပြီး ကောင်းတယ် ဆိုးတယ် သတ်မှတ်လို့ မရဘူးဆိုတာပါပဲ။ ဒါကို ကံနဲ့ ဘာမှ မဆိုင်ပါဘူး။ ကျွန်မတို့ နေ့စဉ်နဲ့အမျှ ကြုံတွေ့နေရတဲ့ ပတ်ဝန်းကျင်တွေဟာ ဘုရားသခင်ရဲ့ အချုပ်အခြာအာဏာနဲ့ အစီအစဉ်အောက်မှာပဲ ရှိပါတယ်။ ဒါတွေအားလုံးဟာ ကျွန်မတို့ဘဝတွေအတွက် အကျိုးရှိပါတယ်။ ဘုရားသခင်ကို မယုံကြည်တဲ့ ဘာသာတရားမရှိသူတွေအကြောင်းကို စဉ်းစားကြည့်တော့ သူတို့ကို ဘာတွေပဲဖြစ်ဖြစ် အဲဒါကို ဘုရားဆီကနေ ခံယူမှာကို မဟုတ်ဘူး။ သူတို့ရဲ့ ကိုယ်ပိုင်အကျိုးစီးပွားနဲ့ ဆုံးရှုံးမှုတွေကိုပဲ စဉ်းစားကြတယ်။ ဒုက္ခနဲ့ ရင်ဆိုင်ရတဲ့အခါ သူတို့က ကံမကောင်းတာပါ၊ သူတို့ကံက ဆိုးတာပါလို့ စဉ်းစားပြီး ကောင်းကင်ဘုံကို စောဒကတွေတက်တဲ့အပြင် တခြားသူတွေကို အပြစ်တင်ကြတယ်။ ကျွန်မလည်း အတူတူပဲ မဟုတ်ဘူးလား။ အရင်တုန်းကဆို အမြဲ ရာထူးတိုးနေတာတို့၊ သူဌေးရဲ့ အခွင့်အရေးပေးတာတွေ ရနေတာတို့ ဒါမှမဟုတ် တခြားသူတွေက အထင်ကြီးလေးစားမှုကို ခံရတာတို့လို အလုပ်မှာ အားလုံးအဆင်ပြေနေပုံရတဲ့သူ တစ်ယောက်ယောက်ကို တွေ့တိုင်း သူတို့ကံက ထူးထူးခြားခြားကို ကောင်းတာပဲ၊ ပြီးတော့ သူတို့က အကျိုးပြုတဲ့ အခြေအနေနဲ့ အမြဲကြုံရတာပဲ၊ အလုပ်ကြိုးစားတာချင်းအတူတူ ကျွန်မမှာတော့ သူတို့လောက် ကံမကောင်းတဲ့အပြင် အခက်အခဲပေါင်းစုံနဲ့ ဆက်တိုက်ရင်ဆိုင်ရပြီး ထင်ပေါ်နိုင်ဖို့၊ အာရုံစိုက်ခံရနိုင်ဖို့ မရှိဘဲ အထက်လူကြီးက အပြစ်တင်ဆုံးမတာကိုတောင် ခဏခဏ ခံလိုက်ရသေးတယ်လို့ မတွေးမိဘဲ မနေနိုင်ခဲ့ဘူး။ ဒီတော့ ကျွန်မမှာ ဖြစ်လိုက်သမျှဟာ ကံမကောင်းတာတွေချည်းပဲလို့ ယုံကြည်ပြီး ကောင်းကင်ဘုံကို စောဒကတက်တဲ့အပြင် သူများတွေကိုပါ လိုက်အပြစ်တင်မိတယ်။ ဘုရားသခင်ကို ယုံကြည်လာပြီးတဲ့ နောက်မှာတောင် ကျွန်မက ဒီလိုဖြစ်နေတုန်းပဲ။ အစွမ်းအစကောင်းတွေလည်းရှိ၊ အလုပ်တာဝန်တွေမှာလည်း ထိရောက်အောင်လုပ်နိုင်တဲ့အပြင် ခေါင်းဆောင်တွေက တန်ဖိုးထားပြီး တခြားလူတွေရဲ့ အထူးလေးစားမှုကို ခံရတဲ့ ညီအစ်ကို မောင်နှမတွေနဲ့ ကျွန်မတွေ့တိုင်းမှာ ကျွန်မရဲ့ စိတ်နှလုံးထဲမှာ အားကျမိတယ်။ သူတို့က သိပ်ကံကောင်းပြီး ကျွန်မကျတော့ ကျွန်မရဲ့ တာဝန်တွေမှာ အတားအဆီးတွေ၊ ဒုက္ခတွေနဲ့ ခဏခဏတွေ့ရပြီး သိပ်ကို ကံမကောင်းပါလားလို့ ခံစားမိတယ်။ ကျွန်မရဲ့ ဆိုးဝါးတဲ့ကံကြောင့်ပဲလို့ ကျွန်မ ယုံကြည်လာခဲ့တယ်။ အခုတော့ ကျွန်မရဲ့ အမြင်ရှုထောင့်က အဓိပ္ပာယ်မရှိဘူးဆိုတာ သိလိုက်ပါပြီ။ ဒုက္ခတွေနဲ့ ဆိုးဝါးတဲ့ကံတွေလို့ ကျွန်မမှတ်ယူခဲ့တဲ့ အရာတွေက ကျွန်မရဲ့ ကိုယ်ကျိုးအပေါ်မှာ အခြေခံပြီး ဆုံးဖြတ်ခဲ့တာပဲ။ ကျွန်မ ပြန်သုံးသပ်မိတာက တကယ်လို့ ကျွန်မရဲ့ အလုပ်အကောင်အထည်ဖော်တာသာ အစကတည်းက ချောမွေ့ခဲ့ရင် ပြီးတော့ ရလဒ်တွေသာ တိုးတက်ကောင်းမွန်ခဲ့ပြီး ကျွန်မသာ အာရုံစိုက်ခံရအောင် လုပ်နိုင်ခဲ့ရင် ကျွန်မ သေချာပေါက် ပျော်ခဲ့မှာပဲ။ ကျွန်မက ဘုရားသခင်ရဲ့ ရည်ရွယ်ချက်တွေကို အလေးထားပြီး ကိုယ့်အလုပ် ထိရောက်မှုတွေ တိုးတက်လာအောင် ကိုယ့်တာဝန်မှာ အလုပ်ကြိုးစားမယ်လို့ ကျွန်မရဲ့နှုတ်ကနေ အတိအလင်းပြောခဲ့တယ်။ ဒါပေမဲ့ တကယ်တမ်းကျတော့ ကျွန်မက ကျွန်မရဲ့ ဂုဏ်သတင်းနဲ့ အဆင့်အတန်းအတွက် ပြီးတော့ ခေါင်းဆောင်တွေ ကျွန်မကို ဘယ်လိုမြင်မလဲဆိုတာအတွက်ပဲ စိတ်ပူခဲ့တာပါ၊ ကျွန်မရဲ့ စိတ်နှလုံးထဲမှာ အမှန်တကယ်တော့ ဘုရားသခင်အတွက် နေရာမရှိခဲ့ပါဘူး။ ကျွန်မက တကယ်ပဲ သိပ်တစ်ကိုယ်ကောင်း ဆန်ခဲ့ပါတယ်။ ကိုယ့်ကိုယ်ကျိုး ထိခိုက်နိုင်ချေ ရှိတဲ့ အချိန်တိုင်းမှာ ကျွန်မ ကောင်းကင်ဘုံကို စောဒကတက်တဲ့အပြင် တခြားသူတွေကို အပြစ်တင်ခဲ့တယ်။ ပြီးတော့ အဲဒါကို ဘုရားသခင်ဆီက လုံးဝ မခံယူခဲ့ဘူး။ ဒါက ဘာသာတရားမရှိသူတွေရဲ့ အမြင်နဲ့ အတူတူပဲ မဟုတ်ဘူးလား။

နောက်ပိုင်းမှာ ကျွန်မ ဘုရားသခင်ရဲ့ နှုတ်ကပတ်တော်တွေကို ပိုပြီးဖတ်ခဲ့ပါတယ်။ “လူတိုင်းသည် ဘဝတွင် ဆုတ်ဆိုင်းမှုများနှင့် ကျရှုံးမှုများစွာ ဖြတ်သန်းရမည်။ စိတ်ကျေနပ်မှုဖြင့်သာ ပြည့်ဝသည့် ဘဝတစ်ခု မည်သူ ရှိပါသနည်း။ မည်သူသည် ကျရှုံးမှုများ၊ သို့မဟုတ် ဆုတ်ဆိုင်းမှုများ တစ်ခုမျှ လုံးဝ မတွေ့ကြုံရသနည်း။ တစ်ခါတစ်ရံ အမှုအရာများသည် သင့်အတွက် အဆင်မပြေသည့်အခါ၊ သို့မဟုတ် ဆုတ်ဆိုင်းမှုများနှင့် ကျရှုံးမှုများကို သင် အမှတ်မထင် တွေ့ရသည့်အခါ ဤသည်မှာ မကောင်းသည့်ကံမဟုတ်။ သင် တွေ့ကြုံသင့်သည့်အရာ ဖြစ်သည်။ ထိုအရာမှာ အစာစားသကဲ့သို့ ဖြစ်သည်။ အချဉ်၊ အချို၊ အခါးနှင့် အစပ် ထပ်တူထပ်မျှ သင် စားရမည်ဖြစ်သည်။ လူတို့သည် ဆားမပါဘဲ မဖြစ်သကဲ့သို့ ငံသည့် အစားအစာအချို့ကို စားရမည်ဖြစ်သည်။ သို့သော် ဆားများစွာ သင် စားလွန်းပါက၊ သင်၏ ကျောက်ကပ် ထိလိမ့်မည်။ အချို့သော ရာသီအချိန်ကာလများတွင် ချဉ်သောအစာများကို သင်စားရမည်၊ သို့သော် အလွန်များစွာ စားရန်မှာ သင်၏ သွား သို့မဟုတ် အစာအိမ်အတွက် မကောင်းသည်နှင့်အမျှ အဆင်ပြေမည် မဟုတ်။ အရာရာကို ချင့်ချင့်ချိန်ချိန် စားပေးရမည်ဖြစ်သည်။ သင်သည် ချဉ်သည့်အစာ၊ ငံသည့်အစာနှင့် ချိုသည့်အစာများ စားပြီး ခါးသည့် အစာအချို့ကိုလည်း စားရမည်ဖြစ်သည်။ ခါးသည့် အစာများသည် အတွင်း အင်္ဂါအချို့အတွက် ကောင်းမွန်သောကြောင့် အနည်းငယ် သင်စားပေးရမည်။ လူတစ်ဦး၏ ဘဝသည်လည်း အလားတူ ဖြစ်၏။ သင့်ဘဝ၏ အဆင့်တိုင်းတွင် သင် အမှတ်မထင် တွေ့ကြုံရသည့် လူများ၊ အဖြစ်အပျက်များနှင့် အမှုအရာများ အများစုသည် သင်၏ အကြိုက် ဖြစ်မည်မဟုတ်။ ဤသည်မှာ အဘယ်ကြောင့်နည်း။ အဘယ်ကြောင့်ဆိုသော် လူတို့သည် မတူကွဲပြားသည့် အရာများကို လိုက်စားကြသောကြောင့် ဖြစ်သည်။ သင်သည် ကျော်ကြားမှု၊ အကျိုးအမြတ်နှင့် အဆင့်အတန်းနှင့် ကြွယ်ဝမှုတို့ကို လိုက်စားပြီး အခြားသူများထက် သာလွန်သူဖြစ်ရန်နှင့် ကြီးမားသည့် အောင်မြင်မှု စွမ်းဆောင်ရရှိရန် စသည်တို့ကို ကြိုးစားပါက အမှုအရာများ၏ ၉၉ ရာခိုင်နှုန်းသည် သင့်အကြိုက် ဖြစ်မည်မဟုတ်။ ကံအကြောင်းမလှသည့်ဖြစ်ရပ်သာ ဖြစ်သည်ဟု လူတို့ ပြောသည့်အတိုင်းသာ ဖြစ်သည်။ သို့ရာတွင် သင်မည်မျှ ကံကောင်းသည်၊ သို့မဟုတ် ကံမကောင်းသည်ဟူသည့် စိတ်ကူးကို သင် စွန့်လွှတ်ပြီး အမှုအရာများကို တည်ငြိမ်စွာနှင့် မှန်ကန်စွာ သင် သဘောထားပါက အမှုအရာအများစုသည် အလွန် သဘောမကျစရာ မဖြစ်သည်ကို၊ သို့မဟုတ် ကိုင်တွယ်ဖြေရှင်းရန် မခက်ခဲသည်ကို သင် တွေ့ရှိရလိမ့်မည်။ သင်၏ ရည်မှန်းချက်များနှင့် စိတ်ဆန္ဒများကို သင် လက်လွှတ်သည့်အခါ သင့်အပေါ် ကျရောက်သည့် ကံအကြောင်းမလှသော မည်သည့်ဖြစ်ရပ်ကိုမဆို ငြင်းပယ်ခြင်း၊ သို့မဟုတ် ရှောင်ရှားခြင်းအား သင် ရပ်တန့်ပြီး သင်မည်မျှ ကံကောင်းသည်၊ သို့မဟုတ် ကံမကောင်းသည်ဆိုသည်အားဖြင့် ထိုသို့သောအရာများကို အကဲဖြတ်ခြင်းအား သင် ရပ်တန့်သည့်အခါ ကံအကြောင်းမလှသည့် ဖြစ်ရပ်နှင့် မကောင်းသောအရာအဖြစ် သင်မြင်လေ့ရှိခဲ့သည့် အရာများစွာတို့ကို ယခုတွင် ကောင်းသည့်အရာအဖြစ် သင် ယခု မြင်လိမ့်မည်။ မကောင်းသည့်အရာများက ကောင်းသည့်အရာများအဖြစ်သို့ ပြောင်းလဲသွားလိမ့်မည်။ သင်၏ စိတ်နေစိတ်ထားနှင့် အမှုအရာများကို သင် ရှုမြင်သည့် နည်းလမ်းတို့သည် ပြောင်းလဲသွားလိမ့်မည်။ ထိုအရာက သင့်ကို သင်၏ ဘဝအတွေ့အကြုံနှင့်ပတ်သက်၍ မတူကွဲပြားစွာ ခံစားနိုင်စေလိမ့်မည်ဖြစ်ပြီး တစ်ချိန်တည်းတွင် မတူကွဲပြားသည့် ဆုလာဘ်များကို ရိတ်သိမ်းနိုင်စေလိမ့်မည်။ ဤသည်မှာ စိတ်ကူးမရသည့် ဆုလာဘ်များကို သင့်ထံ ဆောင်ကြဉ်းမည့် သာမန်ထက်လွန်ကဲသော အတွေ့အကြုံဖြစ်သည်။ ထိုအရာမှာ ဆိုးသည့်အရာတစ်ခုမဟုတ်၊ ကောင်းသည့်အရာတစ်ခု ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်သွားတာက လူတိုင်းက ဘဝမှာ အနှောင့်အယှက်တွေ၊ ကျရှုံးမှုတွေ အတော်များများအပြင် ဝမ်းမြောက်ခြင်းနဲ့ ဝမ်းနည်းခြင်း အခိုက်အတန့်တွေကိုပါ တွေ့ကြုံရင်း ကိစ္စအတော်များများကို ဖြတ်သန်းကြရမှာပါ။ ဒီနည်းနဲ့ ကျွန်မတို့ရဲ့ ဘဝအတွေ့အကြုံတွေ ကြွယ်ဝလာကြတာပါ။ မကြာခဏဆိုသလို ကိစ္စတွေက ကျွန်မတို့ ဖြစ်စေချင်သလို မဖြစ်တာ ကြုံတွေ့ကြရပါတယ်။ ဒါကြောင့် ကျွန်မတို့ မချိတင်ကဲနဲ့ စိတ်မချမ်းမသာ ဖြစ်ပေမဲ့ ဒီလိုနည်းနဲ့ပဲ ကျွန်မတို့တွေ ပိုမိုစိတ်ဓာတ်ကြံ့ခိုင်လာမှာဖြစ်တဲ့အပြင် ကျွန်မတို့ လူ့သဘာဝကလည်း တဖြည်းဖြည်းနဲ့ ပိုရင့်ကျက်ပြီး ပိုတည်ငြိမ်လာမှာ ဖြစ်ပါတယ်။ ကျွန်မတို့ရဲ့ တာဝန်တွေမှာ တချို့သော ကျရှုံးမှုတွေကို တွေ့ကြုံခံစားရပြီးတော့ ထုတ်ဖော်ခံရတာမျိုးနဲ့တူပါတယ်။ နောက်ပိုင်းမှာ ကျွန်မတို့ကိုယ် ကျွန်မတို့ ပြန်သုံးသပ်ပြီး သမ္မာတရားကို ရှာဖွေခြင်းအားဖြင့် ကျွန်မတို့ရဲ့ ဖောက်ပြန်ပျက်စီးမှုနဲ့ ချို့ယွင်းချက်တွေကို နားလည်လာတာပါ။ ဒါက ကျွန်မတို့ အသက်ဝင်ရောက်မှုအတွက် အကျိုးဖြစ်စေပါတယ်။ ဒီအတွေ့အကြုံတွေသာ မရှိရင် ကျွန်မတို့က အရမ်းနုနယ်ပြီးတော့ မဖြစ်စလောက် မုန်တိုင်းကိုတောင် မခံနိုင်တဲ့ ဖန်လုံအိမ်ထဲက ပန်းလေးတွေလိုပါပဲ။ ကျွန်မ အရင်က ထိတွေ့ဆက်ဆံဖူးတဲ့ ညီအစ်ကို မောင်နှမတချို့နဲ့ ပတ်သက်ပြီး ပြန်သုံးသပ်ကြည့်တယ်။ တချို့က အစွမ်းအစကောင်းတွေရှိပြီး အလုပ်တာဝန်တွေမှာလည်း ထိရောက်အောင်လုပ်နိုင်တဲ့အပြင် တခြားသူတွေရဲ့ အထူးလေးစားမှုကိုလည်း ခံကြရပါတယ်။ အပေါ်ယံမှာတော့ သူတို့အတွက် အရာအားလုံးက အဆင်ပြေချောမွေ့နေပြီး ဘာအနှောင့်အယှက်တွေ၊ ကျရှုံးမှုတွေမှ မကြုံတွေ့ခဲ့ရသလိုပါပဲ။ ဒါပေမဲ့ သူတို့က သမ္မာတရားကို မလိုက်စားခဲ့ကြဘူး။ သူတို့ရဲ့အလုပ်က တော်တော်လေး ထိရောက်မှုရှိလာတဲ့အခါတိုင်းမှာ သူတို့က ကိုယ့်ကိုယ်ကိုယ် ကိုယ်ရည်သွေးပြီး သူတို့ ဝါရင့်တာကို ကြွားလုံးထုတ်ကြတယ်။ သူတို့တာဝန်တွေကို ထမ်းဆောင်ကြတဲ့နေရာမှာ သူတို့ရဲ့ ကိုယ်ပိုင်ဆန္ဒနဲ့ လုပ်ဆောင်ခဲ့ကြတဲ့အတွက် အသင်းတော်ရဲ့ အလုပ်မှာ နှောင့်ယှက်တာတွေနဲ့ အဖျက်အမှောင့်လုပ်တာတွေ ဆိုးဆိုးဝါးဝါး ဖြစ်လာပါတယ်။ နောက်ဆုံးမှာတော့ အန္တိခရစ်တွေရဲ့ လမ်းကို လျှောက်ပြီး နောင်တမရကြတဲ့အတွက် သူတို့ နှင်ထုတ်ခံခဲ့ကြရပါတယ်။ အဲဒီကနေ ကျွန်မ နားလည်သဘောပေါက်လိုက်တာကတော့ တာဝန်တွေ ချောချောမွေ့မွေ့ ထမ်းဆောင်တာနဲ့ တခြားလူတွေရဲ့ အထူးလေးစားမှုကို ရရှိတာဟာ သေချာပေါက် ကောင်းတဲ့ကိစ္စတွေ ဒါမှမဟုတ် ကံကောင်းတယ်ဆိုတဲ့ လက္ခဏာမဟုတ်ဘူး ဆိုတာပါပဲ။ သမ္မာတရားကို လိုက်စားခြင်းလမ်းကို လျှောက်နေတဲ့ လူတစ်ယောက် ဟုတ်မဟုတ်ဆိုတာနဲ့ ကိစ္စအမျိုးမျိုးကို ရင်ဆိုင်ရာမှာ ကိုယ့်ရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းဖို့အတွက် သမ္မာတရားကို ရှာဖွေခြင်းမှာ အာရုံစိုက်မစိုက်ဆိုတာက အရေးအကြီးဆုံးပါ၊ နောက်တစ်ခု ကျွန်မနားလည်လိုက်တာက လူ့အယူအဆတွေနဲ့ ဆန့်ကျင်ကွဲလွဲနေတဲ့ ပတ်ဝန်းကျင်တိုင်းဟာ လူတွေရဲ့ ဘဝအတွက် အကျိုးရှိပါတယ်။ အဲဒီကနေ သမ္မာတရားကို ရှာဖွေပြီး သင်ခန်းစာတွေ သင်ယူနေသရွေ့ပေါ့။ ဥပမာ ကျွန်မကိုပဲကြည့်ပါ။ ဟိုတလောက ကျွန်မရဲ့တာဝန်တွေမှာ အတားအဆီးတွေ၊ အနှောင့်အယှက်တွေကို မတွေ့ခဲ့ဘူးဆိုရင် ကျွန်မရဲ့ တာဝန်ကို ထမ်းဆောင်တဲ့နေရာမှာ သူများတွေရှေ့မှာ ပြဖို့အတွက်ပဲ လုပ်နေခဲ့တယ်ဆိုတာကော၊ ဂုဏ်သတင်းနဲ့ အဆင့်အတန်းအတွက် အလုပ်လုပ်နေခဲ့တယ်ဆိုတာအပြင် ကျွန်မဟာ မှားယွင်းတဲ့လမ်းပေါ်မှာ ရောက်နေခဲ့တယ်ဆိုတာကို နားလည်သဘောပေါက်ခဲ့မှာ မဟုတ်ပါဘူး။ ဒီနည်းနဲ့ ကျွန်မရဲ့ တာဝန်တွေကို အဆုံးမှာ ပြီးမြောက်ခဲ့တယ်ဆိုရင်တောင် ကျွန်မအနေနဲ့ သမ္မာတရားကို လက်တွေ့လုပ်ဆောင်ခဲ့မှာ မဟုတ်တဲ့အပြင် ကျွန်မရဲ့တာဝန်တွေကို ဖန်ဆင်းခံတစ်ဦးအနေနဲ့ ထမ်းဆောင်ခဲ့မှာ မဟုတ်ပါဘူး။ အဆုံးမှာ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားမှာ ပြောင်းလဲမှုမရှိတာကြောင့် ကျွန်မဟာ ဘုရားသခင်ရဲ့ မနှစ်မြို့ခြင်းနဲ့ ဖယ်ရှားရှင်းလင်းခြင်းကို ခံရမှာပါ။ ဒီအဆင်မပြေတဲ့ အခြေအနေတွေရဲ့နောက်မှာ အဲဒါက ကျွန်မကိုယ်ကျွန်မ သိရှိလာစေတဲ့ ဘုရားသခင်ရဲ့ ကောင်းမွန်တဲ့ ရည်ရွယ်ချက်ရှိတယ်ဆိုတာနဲ့ ဒါဟာ ဘုရားသခင်ရဲ့ မေတ္တာတော်ပဲဆိုတာကို နားလည်သဘောပေါက်ခဲ့ပါတယ်။

အဲဒီနောက်မှာ ကျွန်မ ဘုရားသခင်ရဲ့ နှုတ်ကပတ်တော်တွေထဲက စာပိုဒ်နောက်တစ်ခုကို ဖတ်ပြီး ကျွန်မကိုယ်ကျွန်မ နားလည်မှုတွေ ပိုရရှိလာခဲ့ပါတယ်။ အနန္တတန်ခိုးရှင် ဘုရားသခင် ပြောသည်မှာ “လူတို့သည် ၎င်းတို့၏ အယူအဆများနှင့် စိတ်ကူးများအတွင်းတွင် အသက်ရှင်ပြီး လိုက်စားသည်။ ထို့ကြောင့် ၎င်းတို့သည် ဤအယူအဆများ၊ စိတ်ကူးများကို အခြေခံပြီး မလွှဲမရှောင်သာဖြင့် အရာရာတိုင်းကို ရှုမြင်ကာ အရာရာတိုင်းကို အကဲဖြတ်ပြီး ဘောင်ခတ်သည်။ ထို့ကြောင့် ဘုရားသခင်က သမ္မာတရားကို မည်သို့ပံ့ပိုးပေးပြီး လူတို့အား မည်သည့်အမြင်များကို ကိုင်စွဲသင့်ကာ မည်သည့်လမ်းကြောင်းအား လျှောက်သင့်သည်ကို ပြောသည်ဖြစ်စေ လူတို့က ၎င်းတို့၏ အယူအဆများနှင့် စိတ်ကူးများကို လက်မလွှတ်သရွေ့ ယင်းတို့ဖြင့် ဆက်လက်၍ အသက်ရှင်လိမ့်မည်။ ပြီးလျှင် ၎င်းတို့၏ အယူအဆများနှင့် စိတ်ကူးများသည် သဘာဝအလျောက် လူတို့၏ ဘဝနှင့် ၎င်းတို့ ရှင်သန်သည့် နိယာမများ ဖြစ်လာမည်။ ပြီးလျှင် ယင်းတို့သည် ဖြစ်ရပ်နှင့် အမှုအရာမျိုးစုံတို့ကို လူတို့ကိုင်တွယ်ဖြေရှင်းသည့် လုပ်နည်းကိုင်နည်းများနှင့် နည်းလမ်းများ မလွှဲမသွေ ဖြစ်လာလိမ့်မည်။ လူတို့၏ အယူအဆများနှင့် စိတ်ကူးများသည် လူများနှင့် အမှုအရာများကို ၎င်းတို့ ရှုမြင်ပြီး ကျင့်ကြံပြုမူကာ လုပ်ဆောင်သည့် စည်းမျဉ်းများနှင့် စံသတ်မှတ်ချက်များ ဖြစ်လာသည်နှင့်တစ်ပြိုင်နက် ဘုရားသခင်ကို ၎င်းတို့ မည်သို့ယုံကြည်ပါစေ၊ မည်သို့လိုက်စားပါစေ၊ ဆင်းရဲဒုက္ခ မည်မျှကို ခံရပါစေ၊ အဖိုးအခ မည်မျှပေးဆပ်ရပါစေ အားလုံးက အချည်းနှီးဖြစ်လိမ့်မည်။ လူတစ်ဦးက သူ၏ အယူအဆများ၊ စိတ်ကူးများနှင့် အသက်ရှင်သရွေ့ ဤသူသည် ဘုရားသခင်ကို အတိုက်အခံပြုနေပြီး ဘုရားသခင်ကို ရန်လိုသည်။ သူသည် ဘုရားသခင်က စီစဉ်သော ပတ်ဝန်းကျင်များအပေါ်၊ သို့မဟုတ် ဘုရားသခင်၏ တောင်းဆိုချက်များအပေါ် စစ်မှန်သော ကျိုးနွံနာခံမှုမရှိ။ ထို့နောက် အဆုံးတွင် သူ၏ အဆုံးသတ်မှာ အလွန်ပင် ဝမ်းနည်းဖွယ်ရာ ဖြစ်လိမ့်မည်။” (နှုတ်ကပတ်တော်၊ အတွဲ (၇)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၂)) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ လူသားရဲ့ အယူအဆတွေနဲ့ စိတ်ကူးစိတ်သန်းတွေဟာ လူတွေ သမ္မာတရားကို လက်တွေ့လုပ်ဆောင်ပြီး ရယူရာမှာ တားဆီးနှောင့်ယှက်နေတဲ့ အတားအဆီးနဲ့ ဆူးညှောင့်ခလုတ်တွေပဲဆိုတာ ကျွန်မနားလည်သွားခဲ့တယ်။ ကိစ္စရပ်တွေနဲ့ ကျွန်မတို့ ရင်ဆိုင်ကြုံတွေ့ရတဲ့အခါ ကျွန်မတို့ရဲ့ ကိုယ်ပိုင်အယူအဆတွေ၊ စိတ်ကူးစိတ်သန်းတွေပေါ်မှာ အခြေခံပြီး အကဲဖြတ်မယ်ဆိုရင် ကျိုးနွံနာခံဖို့ လွယ်မှာမဟုတ်ပါဘူး။ ဒီကာလအတွင်းမှာ ကျွန်မရဲ့ အယူအဆတွေ၊ စိတ်ကူးစိတ်သန်းတွေနဲ့ ကျွန်မ နေထိုင်ခဲ့တယ်။ ကျွန်မတွေးမိတာက အလုပ်ကို အကောင်အထည်ဖော်တဲ့ အချိန်မှာ ကျွန်မအနေနဲ့ ထိရောက်မှုလည်း ပိုတိုးတက်လာစေချင်တဲ့အပြင် အလုပ်ကိုလည်း အလေးထားတယ်။ ဒါဆို ဘုရားသခင်က ကျွန်မကို ကာကွယ်ခဲ့ပြီး အရာအားလုံး သေချာပေါက် အဆင်ပြေအောင် လုပ်ပေးခဲ့သင့်တာပေါ့လို့ ကျွန်မ ယုံကြည်ခဲ့တယ်။ အခုတော့ ကျွန်မရဲ့အတွေးတွေက အရမ်းကို ကျိုးကြောင်းမဆီလျော်ခဲ့တာ ကျွန်မမြင်ပါပြီ။ ဘုရားသခင် စီစဉ်ပေးတဲ့ ပတ်ဝန်းကျင်တွေရဲ့ နောက်ကွယ်မှာ ဘုရားသခင်ရဲ့ အသေးစိတ်အစီအစဉ်တွေနဲ့ ကောင်းမွန်တဲ့ ရည်ရွယ်ချက်တွေရှိပါတယ်။ ဒါတွေကို လူသား လိုအပ်ချက်တွေနဲ့ ကိုက်ညီအောင်လည်း အံဝင်ခွင်ကျစီမံထားပါတယ်။ တချို့ ပတ်ဝန်းကျင်တွေက လူသား အယူအဆတွေနဲ့ ဆန့်ကျင်နေတဲ့ပုံ ပေါ်နေရင်တောင် ဒါတွေအားလုံးမှာ ဘုရားသခင်ရဲ့ စေတနာပါနေပါတယ်။ အပေါ်ယံသက်သက်ကိုကြည့်ပြီးတော့ ကိစ္စတွေကို ကျွန်မတို့ အကဲမဖြတ်သင့်ပါဘူး။ ကျွန်မအနေနဲ့ ဖန်ဆင်းခံတစ်ဦးရဲ့ နေရာမှာ ရပ်ပြီး ဘုရားသခင်ရဲ့ စီစဉ်ညွှန်ကြားခြင်းနဲ့ အစီအစဉ်တွေကို ကျိုးနွံနာခံသင့်တာပါ။ ဒီအချိန်မှာ ကျွန်မ ပြန်သုံးသပ်ကြည့်လိုက်တော့ စုဝေးမှုကို မစီစဉ်နိုင်တာနဲ့ အလုပ်ကို အကောင်အထည်မဖော်နိုင်ခဲ့တာတွေမှာ တကယ်တော့ ဘုရားသခင်ရဲ့ အကာကွယ်တွေ ပါနေပါတယ်။ ဘာလို့လဲဆိုတော့ နောက်ပိုင်းကျမှ ကျွန်မသိလိုက်ရတာက စုဝေးပွဲနေရာအတွက် သုံးဖို့ ကျွန်မ စီစဉ်ထားခဲ့တဲ့ အိမ်ကို ရဲတပ်ဖွဲ့က စောင့်ကြည့်နေခဲ့တယ် ဆိုတာပါပဲ။ ကံကောင်းထောက်မလို့ ကျွန်မတို့ အဲဒီကို မသွားခဲ့ကြဘူး။ မဟုတ်ရင် ကျွန်မတို့ အဖမ်းခံရင်ခံရ မဟုတ်ရင် စောင့်ကြည့်ခံကြရနိုင်တယ်။ အဲဒါဆို နောက်ထပ်လူတွေပါ အမှုပတ်သွားနိုင်ပြီး ပိုဆိုးဝါးတဲ့ အကျိုးဆက်တွေလည်း ဖြစ်သွားနိုင်တယ်လေ။ ဒီကိစ္စကို နောက်ပိုင်းမှာ ကျွန်မ သေသေချာချာ ချင့်ချိန်တွေးဆကြည့်တော့ ကျွန်မမြင်လာရတာက ဒီအခြေအနေကြောင့် ကျွန်မ ဘုရားသခင်ရဲ့ အချုပ်အခြာအာဏာနဲ့ အစီအစဉ်ကို မြင်ခဲ့ရရုံတင်မက ကျွန်မကိုယ်ကျွန်မ နားလည်မှုတချို့ရှိလာအောင်လည်း ကူညီပေးခဲ့ပါတယ်။ ကျွန်မရဲ့ တာဝန်တွေကို ထမ်းဆောင်ရာမှာ အရင်းခံအကြောင်းက ကျွန်မရဲ့ ကိုယ်ကျိုးဖြစ်နေတာ၊ ဘုရားသခင် စိတ်ကျေနပ်အောင် သမ္မာတရားကို လက်တွေ့လုပ်ဆောင်ဖို့အတွက် မဟုတ်တာကို မြင်ခဲ့တယ်လေ။ ဘုရားသခင်က ကျွန်မရဲ့ အယူအဆတွေနဲ့ မကိုက်ညီတဲ့ ပတ်ဝန်းကျင်တွေကို စီစဉ်ပေးတဲ့အခါ ကျွန်မရဲ့ ဘုရားသခင်အပေါ် ပုန်ကန်တာနဲ့ အတိုက်အခံလုပ်တာကို ထုတ်ဖော်ပြပြီး အကြောင်းမရှိဘဲ ဘုရားသခင်ကို တောင်းဆိုတာတွေ၊ စောဒကတက်တာတွေ လုပ်ခဲ့ပါတယ်။ အခြေအနေတွေသာ အဲဒီလို မဖြစ်ခဲ့ဘူးဆိုရင် ကျွန်မလည်း နောင်တရတာတွေ၊ ပြောင်းလဲတာတွေ အသာထားလို့ ကျွန်မကိုယ်ကျွန်မတောင် နားလည်လာခဲ့မှာ မဟုတ်ဘူး။ ဒါတွေအားလုံးဟာ ကျွန်မအတွက် ဘုရားသခင်ရဲ့ ကယ်တင်ခြင်းပဲဆိုတာ နားလည်ခဲ့တယ်။ နေရာအမျိုးမျိုးမှာရှိတဲ့ အသင်းတော်တွေအများကြီးက အခုအချိန်မှာ ရဲဖမ်းတာတွေနဲ့ ရင်ဆိုင်နေရတယ်ဆိုတာ စဉ်းစားလိုက်ရင် ဒီလိုပတ်ဝန်းကျင်မျိုးမှာ ကျွန်မလုပ်နိုင်တာက နောက်ကွယ်ကနေ အလုပ်အခြေအနေကို မေးမြန်းစုံစမ်းတာပဲ ရှိတယ်။ ကျွန်မလုပ်နိုင်တဲ့အလုပ်က နည်းနေပေမဲ့ ကျွန်မအစွမ်းသတ္တိရှိသမျှ အကောင်းဆုံး ကြိုးစားပြီး လုပ်ရမယ်။ ပိုကောင်းတဲ့ အလုပ်ရလဒ်တွေ ရရှိလာဖို့ နည်းလမ်းတွေ ရှာရမယ်။ ပြီးတော့ ဒီအခြေအနေမှာ ကျွန်မရဲ့ တာဝန်ကို ကောင်းကောင်းမွန်မွန် ဖြည့်ဆည်းရမယ်။ ဘုရားသခင် ပြောသလိုပေါ့၊ “အချို့က ‘ကြမ်းတမ်းသည့် ပတ်ဝန်းကျင်များရှိသည့် အချို့သော နေရာများတွင် ကျွန်ုပ်တို့သည် လူတို့နှင့် လူချင်း တေ့တေ့ဆိုင်ဆိုင်ဆက်ဆံ၍ မရပါ။ ၎င်းတို့အပေါ် စစ်ဆေးမှုများကို အဘယ်သို့ ကျွန်ုပ်တို့ ဆောင်ရွက်နိုင်မည်နည်း’ဟု ပြောကြသည်။ ပတ်ဝန်းကျင်က မည်မျှ ကြမ်းတမ်းသည်ဖြစ်စေ ဤကိစ္စရပ်များကို ကိုင်တွယ်ရန် နည်းစနစ်များနှင့် လုပ်နည်းကိုင်နည်းများ ရှိနေဆဲဖြစ်သည်။ ထိုအရာသည် သင်က တာဝန်ယူမှုရှိကာ စစ်မှန်ရိုးသားစွာ ရည်စူးဆက်ကပ်ခြင်း ရှိမရှိဟူသည့်အပေါ် မူတည်သည်။ ယင်းမှာ မှန်သည်မဟုတ်လော။ (မှန်ပါသည်။) သင်၏ သစ္စာစောင့်သိမှုနှင့် တာဝန်ယူခြင်းကို သင် ပေးအပ်လျှင် ရလဒ်က အကောင်းဆုံး မဟုတ်လျှင်ပင် ထိုအရာကို ဘုရားက စေ့စေ့စပ်စပ် ကြည့်ရှုစစ်ဆေးကာ သိရှိပြီး တာဝန်အတွက် သင်ခေါင်းခံရမည် မဟုတ်ပေ။ သို့သော် သင်၏ သစ္စာစောင့်သိခြင်းနှင့် တာဝန်ယူခြင်းတို့ကို ပေးအပ်ခြင်းမရှိလျှင် မည်သည့်အရာမျှ တလွဲတချော်မဖြစ်ဘဲ အဆုံးတွင် မည်သည့် အကျိုးဆက်ကိုမျှ မဖြစ်စေလျှင်ပင် ထိုအရာကို ဘုရားသခင်က စေ့စေ့စပ်စပ် ကြည့်ရှုစစ်ဆေးလိမ့်မည်။ ဤလုပ်နည်းကိုင်နည်းနှစ်ခု၏ သဘောသဘာဝမှာ ကွဲပြားပြီး ဘုရားသခင်က ယင်းတို့ကို မတူကွဲပြားစွာ သဘောထားမည်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) လတ်တလောမှာ ညီအစ်ကိုမောင်နှမတွေက များသောအားဖြင့် ဘာသာရေး အယူအဆတချို့နဲ့ပတ်သက်ပြီး ရှင်းလင်းတဲ့ အဖြေတွေ မပေးနိုင်ကြတာကို ထောက်လို့ ကျွန်မ အဓိက အယူအဆနည်းနည်းကို အာရုံစိုက်ပြီး ဆီလျော်တဲ့ ဘုရားနှုတ်ကပတ်တော်တွေကို ရှာဖွေခဲ့ပါတယ်။ ပြီးတဲ့နောက်မှာ ကျွန်မရဲ့ ကိုယ်ပိုင် နားလည်သဘောပေါက်မှုကို အခြေခံထားတဲ့ အသေးစိတ်အချက်လက်တွေနဲ့ သူတို့ဆီကို စာရေးပြီး ပြောပြခဲ့ပါတယ်။ ညီအစ်ကို မောင်နှမတွေ ဧဝံဂေလိတရား ဟောတဲ့နေရာမှာ ပြဿနာတွေနဲ့ အခက်အခဲတွေ ကြုံရတဲ့အချိန်မှာ ကျွန်မက သူတို့ကို ချက်ချင်း စာရေးပြီး မိတ်သဟာယပြုပေးခဲ့တယ်။ အချိန်အတော်ကြာအောင် ဒီအလုပ်မှာ တာဝန်ထမ်းဆောင်ပြီးတဲ့နောက်မှာ ကျွန်မတို့ ဧဝံဂေလိတရားဟောခြင်းရဲ့ ထိရောက်မှုတွေဟာ အရင်ကနဲ့ ယှဉ်လိုက်ရင် အတော်လေးတိုးတက်လာပါတယ်။ အလုပ်မှာ ပြဿနာတွေ အများကြီးရှိနေသေးပေမဲ့ ကျွန်မမှာ ဒါကိုလုပ်ဖို့ ယုံကြည်မှုရှိပါတယ်။ ကိုယ်တော်ရဲ့ လမ်းညွှန်မှုအတွက် ဘုရားသခင်ကို ကျေးဇူးတင်ပါတယ်။


၇၈။ တာဝန် ထမ်းဆောင်ခြင်းက သားသမီးဝတ်ကျေပွန်ခြင်းနှင့် ဆန့်ကျင်လာသောအခါ

လွန်ခဲ့တဲ့ သုံးလေးနှစ်တုန်းက အိမ်နဲ့အဝေးမှာ တာဝန်တွေကို ကျွန်တော် ထမ်းဆောင်ရတယ်။ တစ်ခါတလေ ကျွန်တော့်အမေကို သတိရတယ်။ ဒါပေမဲ့ ကျွန်တော့်တာဝန်နဲ့ အလုပ်များနေခဲ့ရတယ်။ သူကလည်း ငယ်သေးတယ်။ ကျန်းမာရေးလည်း တော်တော်ကောင်းတယ်။ ဒါကြောင့် ကျွန်တော် တာဝန်ထမ်းဆောင်နေတုန်းမှာ အရမ်းစိတ်ချုပ်တည်းထားရတာ၊ စိတ်ပူပင်တာမရှိခဲ့ဘူး။ နောက်တော့ ၂၀၂၀ခုနှစ်၊ စက်တင်ဘာလမှာ ကွန်မြူနစ်ပါတီက တစ်အိမ်တက်ဆင်း ယုံကြည်သူတွေကိုရှာဖို့အတွက် သန်းခေါင်စာရင်းကောက်တာကို အကြောင်းပြချက်အနေနဲ့ သုံးတယ်။ အဲဒီ သန်းခေါင်စာရင်းကောက်တဲ့အချိန်အတွင်းမှာ ကျွန်တော်က ရဲတွေဖမ်းပြီး ချုပ်ထားတာ ခံလိုက်ရတယ်။ ကျွန်တော် အာမခံနဲ့ လွတ်လာပြီး အိမ်ပြန်တော့ ကွဲကွာနေတဲ့ ဒီနှစ်တွေတစ်လျှောက်မှာ ကျွန်တော့်အမေက ဆံပင်ဖြူတွေ အများကြီးပေါက်လာတာ၊ တော်တော်ကို မလှုပ်နိုင်မရှားနိုင်ဖြစ်လာတာ၊ သူ့အစာအိမ်ရောဂါက ပိုဆိုးလာတာတွေကို ကျွန်တော် သတိထားမိတယ်။ သူက အစားမှားရင် ရက်နဲ့ချီပြီး ဆက်တိုက် နာနေရတယ်။ သူ ဘေးအန္တရာယ်ကင်းဖို့အတွက် စုဝေးပွဲတွေကို သူမတက်နိုင်ဘဲ အခြေအနေ ဆိုးနေတယ်။ ပြီးတော့ ကျွန်တော် ရဲတွေဖမ်းတာ နှစ်ခါခံရလို့ သူက စိတ်ပူလွန်းလို့ စိတ်ဓာတ်တွေကျပြီး အိမ်ထဲက အိမ်ပြင်ကို မထွက်တော့ဘူး။ ကျွန်တော် တကယ်ကို စိတ်မကောင်းဖြစ်မိတယ်။ ကျွန်တော့်အဖေက အစောပိုင်းထဲက ကွယ်လွန်သွားတယ်။ ပြီးတော့ ကျွန်တော့်ညီမနဲ့ ကျွန်တော့်ကို ကျောင်းထားဖို့ အမေက အများကြီး ဒုက္ခခံခဲ့ရတာလေ။ ကျွန်တော်က အမေ့ကို အမြဲတမ်း သားသမီးဝတ်တစ်ခုခုကျေချင်ပေမဲ့ ဒီလိုလုပ်ဖို့ လုံးဝ အခွင့်အရေးမရှိခဲ့ဘူး။ အခု ကျွန်တော် အိမ်မှာရှိနေပြီဆိုတော့ နောက်ဆုံးတော့ အမေကို စောင့်ရှောက်နိုင်ပြီပေါ့။

ကျွန်တော် အိမ်ပြန်ရောက်တာနဲ့ ပြည်သူ့လုံခြုံရေးအဖွဲ့က ကျွန်တော်တို့ အိမ်ကို ရောက်လာပြီး လတိုင်း ကိုယ့်အလုပ်အခြေအနေနဲ့ ကိုယ်ရောက်နေတဲ့နေရာတို့ကို သူတို့ဆီ သတင်းပို့ပြီး တင်ပြရမယ်တဲ့။ ဒါကြောင့် ကျွန်တော် အသင်းတော်ကို မဆက်သွယ်နိုင်ခဲ့ဘူး၊ ကိုယ့်တာဝန်လည်း မလုပ်နိုင်ခဲ့ဘူး။ အဲဒါနဲ့ ဓါတ်ပုံအလုပ်ကို လုပ်ပြီး ကျွန်တော့်အမေကို စောင့်ရှောက်ရင်းနဲ့ ကျန်တဲ့အချိန်တွေကို ကုန်ဆုံးခဲ့တယ်။ အချိန်ရတဲ့အခါမှာ ပြီးခဲ့တဲ့ သုံးလေးနှစ်က အတွေ့အကြုံအကြောင်းကို အမေနဲ့ ပြောဖြစ်တယ်။ ပြီးတော့ ကျွန်တော့်ညီမနဲ့ ကျွန်တော်က သူ့ကို စားသောက်ဆိုင်တွေမှာ စားဖို့အတွက်လည်း အပြင်ခေါ်ကြတယ်။ တစ်ခါတလေမှာ ကျွန်တော်က သူ့ကို ဆေးစစ်ဖို့အတွက် ဆေးရုံခေါ်သွားပြီး သူ့အစာအိမ်ပြဿနာအတွက် ဖြည့်စွက်စာတွေ ဝယ်ပေးတယ်။ ရဲတွေက အမြဲတမ်း ကျွန်တော်တို့အိမ်ကိုလာပြီး နှောင့်ယှက်ကြတယ်၊ ကျွန်တော့်ကို သူတို့ဆီ သတင်းပို့ခိုင်းပြီး “ထွက်ဆိုချက် သုံးရပ်” ကို လက်မှတ်ထိုးခိုင်းတယ်။ ကျွန်တော့်ကို သူတို့ ထိန်းချုပ်နေတာတွေကို ကျွန်တော့်အမေက မြင်ပြီး ကျွန်တော် တစ်ခုခုဖြစ်မှာကို စိတ်ပူနေတယ်။ သူ တကယ်ကို ပိုစိတ်ဓာတ်ကျလာပြီး မိသားစုဝင်မဟုတ်တဲ့သူတွေကို မဆက်ဆံတော့ဘူး။ စားစရာသောက်စရာတွေ ဝယ်ဖို့တောင်မှ သူက အပြင်မထွက်တော့ဘူး။ ကျွန်တော့်အမေက ဒီလိုပြုမူနေတာကို မြင်ရတော့ ကျွန်တော် တော်တော်စိတ်ပူလာပြီး သူ စိတ်ရောဂါဖြစ်မှာကို စိုးရိမ်မိခဲ့တယ်။ ကျွန်တော် သူ့ကို လမ်းညွှန်မှုပေးဖို့ တတ်နိုင်သမျှလုပ်တယ်။ သူနဲ့ မိတ်သဟာယဖွဲ့တယ်။ သူ အပန်းပြေအောင်လို့ သူ့ကို အပြင်ခေါ်တယ်။ ဒါပေမဲ့ ဘယ်ဟာကမှ အလုပ်မဖြစ်ဘူး။ ကျွန်တော် စိတ်ပူပြီး စိတ်သောကရောက်လာတယ်။ ကိုယ့်ဘဝ ပိုပြီး အဆင်ပြေအောင်လို့ အလုပ် နည်းနည်း ပိုကြိုးစားလုပ်ဖို့ပဲ တတ်နိုင်ခဲ့တယ်။ ဒါဆိုရင် ကျွန်တော်နဲ့ ပတ်သက်ပြီး သူက အရမ်းစိတ်မပူတော့ဘူးပေါ့။ အဲဒီလိုနဲ့ တစ်နှစ်ကုန်သွားတယ်။ ရဲတွေက ကျွန်တော့်ကို တင်းတင်းကျပ်ကျပ်ထိန်းချုပ်ထားတာကို မလျှော့သေးဘူး။ ကျွန်တော့်အိမ်နားမှာ တာဝန်ကို ကျွန်တော် မထမ်းဆောင်နိုင်သေးဘူး။ နောက်ပိုင်းကျတော့ တာဝန်ထမ်းဆောင်ဖို့အတွက် ကျွန်တော် အိမ်ကနေ ထွက်နိုင်မလားဆိုပြီး ညီအစ်ကိုမောင်နှမတွေက မေးတယ်။ ကျွန်တော့်အမေက နေမကောင်းဖြစ်နေပြီး သူ့ကို ကျွန်တော် စောင့်ရှောက်ချင်တာကြောင့် တာဝန်ကို ကျွန်တော် ငြင်းခဲ့တယ်။ အဲဒီနောက်တော့ သူတို့က ကျွန်တော်နဲ့ သုံးလေးခါလောက် မိတ်သဟာယဖွဲ့တယ်။ ကျွန်တော့်ကို ကူညီပံ့ပိုးတယ်။ ဘုရားအလိုတော်ကို မိတ်သဟာယဖွဲ့ပြီး ကျွန်တော့်တာဝန်ကို ဆက်လုပ်ဖို့ မျှော်လင့်ကြတယ်။ ဒါဟာ ကျွန်တော့်အပေါ် ကျရောက်တဲ့ ဘုရားရဲ့ ချစ်ခြင်းနဲ့ ကယ်တင်ခြင်းဖြစ်တယ်ဆိုတာ ကျွန်တော် ခံစားရပေမဲ့ စိတ်ထဲမှာ ဒွိဟဖြစ်နေတုန်းပဲ။ တာဝန်ထမ်းဆောင်ဖို့ နောက်တစ်ခါ ကျွန်တော် ထွက်သွားရင် သူတို့ဆီ သတင်းမပို့တော့တာကို ရဲတွေက သေချာပေါက် သတိထားမိမှာပဲလို့ တွေးမိတယ်။ ပြီးတော့ အိမ်ကို ဘယ်အချိန်မှ ကျွန်တော် ပြန်လာနိုင်မယ်ဆိုတာ ဘယ်သူသိမှာလဲ ပေါ့။ ကျွန်တော့်အမေက ကျန်းမာရေးမကောင်းဘဲ အခြေအနေ တော်တော်ဆိုးနေတယ်။ ကျွန်တော်က သူ့နားမှာနေရင် အနည်းဆုံးတော့ သူ့ကို စောင့်ရှောက်နိုင်ပြီး သားသမီးဝတ်တစ်ခုခုကို ကျေပွန်နိုင်မှာလေ။ ကျွန်တော် ထွက်သွားရင် သူက ပိုပြီးတော့တောင် စိတ်ဓာတ်ကျလာမှာလား။ သူက ပိုတောင်ဆိုးလာပြီး စိတ်ရောဂါဖြစ်လာရင် ဘယ်လိုလုပ်မလဲ။ ဒါဆိုရင် ကျွန်တော့် သူငယ်ချင်းတွေ၊ ဆွေမျိုးတွေက ကျွန်တော့်ကို ဘယ်လိုထင်မလဲ။ ကျွန်တော်က သားသမီးဝတ်မကျေပွန်ဘူးလို့ ထင်ကြမှာလား ပေါ့။ ဒီပူပန်မှုတွေကြောင့် ကျွန်တော် တော်တော်ဒွိဟဖြစ်ပြီး ဘာလုပ်ရမှန်း မသိခဲ့ဘူး။

အဲဒီအချိန်မှာ သားသမီးဝတ် ကျေပွန်ခြင်းနဲ့ ပတ်သက်တဲ့ ဘုရားနှုတ်ကပတ်တော်တစ်ပိုဒ်ကို ကျွန်တော် တွေ့မိတယ်။ ဘုရားနှုတ်ကပတ်တော်က ပြောတယ်။ “ဘုရားသခင်သည် လူတို့အား မိမိတို့၏ မိဘများကို ဦးစွာပထမ ရိုသေစွာပြုရန် ပြောဆိုခဲ့ပြီး ထို့နောက်တွင် သမ္မာတရားကို ၎င်းတို့ လက်တွေ့လုပ်ဆောင်ခြင်း၊ မိမိတို့တာဝန်များကို ထမ်းဆောင်ခြင်းနှင့် ဘုရားသခင်၏ လမ်းခရီးကို လိုက်လျှောက်ခြင်းတို့နှင့် စပ်လျဉ်း၍ သာ၍ မြင့်မားသော သတ်မှတ်ချက်များကို လူတို့အတွက် ဘုရားသခင် ချမှတ်လေသည်။ ဤအရာများထဲမှ မည်သည့်အရာကို သင် လိုက်နာစောင့်ထိန်းသင့်သနည်း။ (သာ၍ မြင့်မားသော သတ်မှတ်ချက်များ ဖြစ်သည်။) သာ၍ မြင့်မားသော သတ်မှတ်ချက်များအတိုင်း လက်တွေ့လုပ်ဆောင်ခြင်းသည် သင့်တင့်လျောက်ပတ်သလော။ သမ္မာတရားကို သာ၍ မြင့်မားပြီး သာ၍ နိမ့်ကျသော သမ္မာတရားများအဖြစ်၊ သို့မဟုတ် သာ၍ သစ်လွင်ပြီး သာ၍ အိုဟောင်းသော သမ္မာတရားများအဖြစ် ခွဲခြား၍ရနိုင်သလော။ (မရနိုင်ပါ။) ထို့ကြောင့် သမ္မာတရားကို သင် လက်တွေ့လုပ်ဆောင်သည့်အခါ မည်သည့်အရာအတိုင်း သင် လက်တွေ့လုပ်ဆောင်သင့်သနည်း။ သမ္မာတရားကို လက်တွေ့လုပ်ဆောင်ရန်မှာ မည်သည့်အရာကို ဆိုလိုသနည်း။ (စည်းမျဉ်းများအတိုင်း အမှုကိစ္စများကို ကိုင်တွယ်ခြင်းဖြစ်သည်။) စည်းမျဉ်းများအတိုင်း အမှုကိစ္စများကို ကိုင်တွယ်ခြင်းသည် အရေးအကြီးဆုံးသော အရာဖြစ်သည်။ သမ္မာတရားကို လက်တွေ့လုပ်ဆောင်ခြင်းသည် မတူကွဲပြားသည့် အချိန်များ၊ နေရာများ၊ ပတ်ဝန်းကျင်များနှင့် ဆက်စပ်အကြောင်းအရာများ၌ ဘုရားနှုတ်ကပတ်တော်များကို လက်တွေ့လုပ်ဆောင်ခြင်းကို ဆိုလိုသည်။ အမှုအရာများအတွက် စည်းမျဉ်းများကို ခေါင်းမာမာဖြင့် ကျင့်သုံးခြင်းအကြောင်း မဟုတ်ပေ။ သမ္မာတရား စည်းမျဉ်းများကို ထိန်းသိမ်းခြင်းအကြောင်း ဖြစ်သည်။ ယင်းမှာ သမ္မာတရားကို လက်တွေ့လုပ်ဆောင်ခြင်းဟု ဆိုလိုသည့်အရာ ဖြစ်သည်။ ထို့ကြောင့် ဘုရားနှုတ်ကပတ်တော်များကို လက်တွေ့လုပ်ဆောင်ခြင်းနှင့် ဘုရားသခင် ချမှတ်သည့် သတ်မှတ်ချက်များကို လိုက်နာစောင့်ထိန်းခြင်းတို့ကြား တကယ်ကို ကွဲလွဲဆန့်ကျင်မှု မရှိပေ။ သာ၍ ခိုင်မာစွာပြောရလျှင် သင်၏ မိဘများကို ရိုသေစွာပြုခြင်းနှင့် သင့်ကို ဘုရားသခင် ပေးထားသည့် စေခိုင်းချက်နှင့် တာဝန်ကို ပြီးပြည့်စုံစေခြင်းတို့ကြားတွင် ကွဲလွဲဆန့်ကျင်မှု လုံးဝ မရှိပေ။ ဤအရာများထဲမှ မည်သည့်အရာသည် ဘုရားသခင်၏ လတ်တလော နှုတ်ကပတ်တော်များနှင့် သတ်မှတ်ချက်များ ဖြစ်သနည်း။ ဤမေးခွန်းကို သင် ဦးစွာပထမ စဉ်းစားသင့်သည်။ ဘုရားသခင်သည် မတူကွဲပြားသော လူတို့ထံမှ မတူကွဲပြားသောအရာများကို တောင်းဆို၏။ ၎င်းတို့အတွက် ကွဲပြားသော သတ်မှတ်ချက်များ သူ့ထံတွင် ရှိသည်။ ခေါင်းဆောင်များနှင့် အမှုဆောင်များအဖြစ် အစေခံသောသူတို့သည် ဘုရားသခင်၏ ခေါ်ခြင်းခံရပြီးဖြစ်သောကြောင့် ၎င်းတို့ စွန့်လွှတ်ရမည်ဖြစ်ပြီး မိမိတို့၏ မိဘများကို ရိုသေစွာပြုလျက် အတူ နေ၍မရပေ။ ၎င်းတို့အနေဖြင့် ဘုရားသခင်၏ စေခိုင်းချက်တာဝန်ကို လက်ခံပြီး သူ့နောက်လိုက်ရန် အရာရာကို စွန့်လွှတ်သင့်သည်။ ဤသည်မှာ အခြေအနေတစ်မျိုး ဖြစ်သည်။ ပုံမှန်နောက်လိုက်များသည် ဘုရားသခင်၏ ခေါ်ခြင်းမခံရသေးသောကြောင့် မိမိတို့၏ မိဘများနှင့်အတူ နေပြီး ၎င်းတို့ကို ရိုသေစွာပြုနိုင်သည်။ ဤအရာကို လုပ်ဆောင်ခြင်းအတွက် ဆုလာဘ်များမရှိသကဲ့သို့ ရလဒ်တစ်ခုအနေဖြင့် မည်သည့် ကောင်းချီးမျှ ရရှိကြလိမ့်မည် မဟုတ်။ သို့သော် ၎င်းတို့သည် သားသမီးဝတ်ကို မပြပါက လူ့သဘာဝ ကင်းမဲ့ကြပေသည်။ အမှန်တွင် မိမိ၏ မိဘများကို ရိုသေစွာပြုခြင်းသည် တာဝန်ဝတ္တရားတစ်မျိုးသာ ဖြစ်ပြီး သမ္မာတရားကို လက်တွေ့လုပ်ဆောင်ခြင်း၏ စံကို မမီပေ။ သမ္မာတရားကို လက်တွေ့လုပ်ဆောင်ခြင်းသည် ဘုရားသခင်ကို ကျိုးနွံနာခံခြင်းဖြစ်သည်။ ဘုရားသခင်ကို ကျိုးနွံနာခံခြင်း၏ သရုပ်သကန်တစ်ခုမှာ ဘုရားသခင်၏ စေခိုင်းချက်တာဝန်ကို လက်ခံခြင်းဖြစ်ပြီး ဘုရားသခင်၏ နောက်လိုက်များ ဖြစ်သောသူတို့မှာ မိမိတို့တာဝန်များကို လုပ်ဆောင်ရန် အရာရာကို စွန့်လွှတ်သောသူများ ဖြစ်သည်။ အနှစ်ချုပ်လျှင် သင့်ရှေ့တွင် ရှိနေသည့် အရေးအကြီးဆုံးသော အလုပ်မှာ သင်၏ တာဝန်ကို ကောင်းစွာ ထမ်းဆောင်ရန် ဖြစ်သည်။ ယင်းမှာ သမ္မာတရားကို လက်တွေ့လုပ်ဆောင်ခြင်းဖြစ်ပြီး ဘုရားသခင်ကို ကျိုးနွံနာခံခြင်း၏ သရုပ်သကန်တစ်ခု ဖြစ်သည်။ ထို့ကြောင့် ယခု လူတို့ အဓိကအားဖြင့် လက်တွေ့လုပ်ဆောင်သင့်သည့် သမ္မာတရားမှာ အဘယ်နည်း။ (မိမိတာဝန်ကို ထမ်းဆောင်ခြင်း ဖြစ်ပါသည်။) မှန်ပေ၏၊ မိမိတာဝန်ကို သစ္စာစောင့်သိစွာ ထမ်းဆောင်ခြင်းသည် သမ္မာတရားကို လက်တွေ့လုပ်ဆောင်ခြင်း ဖြစ်သည်။ လူတစ်ဦးသည် မိမိတာဝန်ကို ရိုးသားစစ်မှန်စွာ ထမ်းဆောင်ခြင်းမရှိပါက ၎င်းတို့သည် အစေခံမှုပေးနေခြင်းသာ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရား လိုက်စားခြင်းဆိုသည်မှာ (၄)) ဘုရားနှုတ်ကပတ်တော်ကတစ်ဆင့် ဘုရားအလိုတော်နဲ့ တောင်းဆိုချက်တွေကို ကျွန်တော် သိလာတယ်။ ကိုယ့်မိခင်နဲ့ဖခင်ကို ရိုသေခြင်းက ဘုရားသခင် အရင်တုန်းက ချမှတ်တဲ့ တောင်းဆိုချက်ဖြစ်ပြီး လက်တွေ့လုပ်ဆောင်သင့်တယ်။ ကိုယ့်တာဝန်အပေါ် မလွှမ်းမိုးသရွေ့ မိဘတွေကို စောင့်ရှောက်တာ၊ မိဘတွေနဲ့ အချိန်ကုန်တာ မိဘတွေကို စိတ်မပူရအောင်၊ စိတ်သောကမရောက်အောင် လုပ်ပေးတာတွေက သားသမီးအနေနဲ့ လူတိုင်းရဲ့ တာဝန်ပဲ။ ဒါပေမဲ့ ဒါက သမ္မာတရားကို လက်တွေ့လုပ်ဆောင်တာ၊ ဘုရားကို နာခံတာနဲ့ ဘာမှ မသက်ဆိုင်ဘူး။ ကျွန်တော့်အမေ နေမကောင်းဖြစ်တော့ သူ့ကို ဆေးရုံခေါ်သွားဖို့၊ သူ့အတွက် ဖြည့်စွက်စာတွေ ဝယ်ပေးဖို့က ကျွန်တော့်တာဝန်ပဲ။ ဒါပေမဲ့ ကျွန်တော်က သားသမီးတာဝန်ကို လုပ်နေတာ သက်သက်ပဲ။ သမ္မာတရားကို လက်တွေ့လုပ်နေတာ မဟုတ်ဘူး။ ဘုရားသခင်က လူတွေကို တာဝန်ထမ်းဆောင်ဖို့အတွက် ခေါ်ဆိုပြီး တောင်းဆိုတဲ့အခါမှာ ဒီတာဝန်ကို ထမ်းဆောင်တာက မိဘတွေအပေါ် သားသမီးဝတ်ကျေပွန်နိုင်စွမ်းနဲ့ ကွဲလွဲဆန့်ကျင်နေရင်တောင် ကျွန်တော်တို့က ဖန်ဆင်းခံတွေအနေနဲ့ တာဝန်တွေကို ဖြည့်ဆည်းဖို့အတွက် ဖန်ဆင်းခံတွေအနေနဲ့ ဘုရားသခင်ကို နာခံပြီး ဘုရားသခင်ရဲ့ လမ်းခရီးကို လိုက်လျှောက်ရမယ်။ ဒါဟာ ကျွန်တော်တို့အတွက် ကောင်းကင်ဘုံရဲ့ ခေါ်တော်မူခြင်း၊ ဘုရားသခင်ရဲ့ လက်ရှိအလိုတော်နဲ့ တောင်းဆိုချက်ပဲ။ ဒါကို ကျွန်တော် သဘောပေါက်သွားတော့ ရှေ့ဆက် ကျွန်တော် ဘယ်လိုဆုံးဖြတ်သင့်တယ်ဆိုတာ သိသွားတယ်။ အခုက နိုင်ငံတော်ဧဝံဂေလိတရားကို ကြီးမားစွာ ချဲ့ထွင်ဖို့အတွက် အရေးပါတဲ့ အချိန်ပဲ။ လုပ်စရာ အရေးတကြီးအလုပ်တွေ အများကြီးရှိတယ်။ ကျွန်တော်က ဘုရားသခင်ရဲ့ သမ္မာတရား အထောက်အပံ့များစွာကို ခံစားခဲ့ရပြီး ဘုရားအိမ်တော်က ကျွန်တော့်ကို နှစ်ချီပြီး ပျိုးထောင်ပေးခဲ့တယ်။ ဒီတော့ ဘုရားကျေနပ်အောင် တာဝန်ထမ်းဆောင်တာကို ကျွန်တော် ရွေးမှဖြစ်မယ်။ တကယ်တော့ ကျွန်တော့်အမေက ကျန်းမာရေးအရမ်းမကောင်းပေမဲ့ သူ့ကိုယ်သူ ကောင်းကောင်း စောင့်ရှောက်နိုင်ပါတယ်။ ပြီးတော့ ကျွန်တော့် ဦးလေးနဲ့ ညီမကလည်း သူ့ကို ကူပြီးစောင့်ရှောက်ပေးနိုင်တယ်။ ကျွန်တော့်တာဝန်ကို ထမ်းဆောင်ရမယ်။ ဒါက ကျွန်တော့်အပေါ် ဘုရားရဲ့ မျှော်လင့်ချက်၊ တောင်းဆိုချက်ဖြစ်ပြီး သမ္မာတရားကို ကျွန်တော်လိုက်စားတာ၊ ကယ်တင်ခြင်းရရှိတာတွေအတွက် လိုအပ်ချက်တစ်ခုပဲ။ ကျွန်တော် အိမ်မှာနေရင် ရဲတွေရဲ့ စောင့်ကြည့်တာ၊ ထိန်းချုပ်တာကို ဆက်ခံရမယ်။ ကျွန်တော့်တာဝန်ကို ထမ်းဆောင်တာ၊ ယုံကြည်ခြင်းလမ်းခရီးကို လျှောက်လှမ်းတာတွေကို လုံးဝ လုပ်နိုင်စွမ်းရှိမှာ မဟုတ်ဘူး။ ကျွန်တော်က သားသမီးဝတ်ကျေပြီး ကျွန်တော့်အမေနားမှာနေခဲ့ရင် နောက်ဆုံးမှာ မိသားစုအရေးကိစ္စတွေနဲ့ ဇာတိပကတိနဲ့ ချည်နှောင်သွားပြီး တာဝန်ကို လုပ်ဆောင်နိုင်မှာ မဟုတ်ဘူး။ ဖန်ဆင်းခံအနေနဲ့ ကျွန်တော်ရဲ့ တာဝန်ကို ဆုံးရှုံးပြီး ကယ်တင်ခြင်းခံရဖို့ ကျွန်တော့် အခွင့်အရေးကို ဆုံးရှုံးရမှာပဲ။ ကျွန်တော်က ဘုရားအတွက် ကျွန်တော့်တစ်ဘဝလုံးကို ပေးပြီး ကိုယ့်ကိုယ်ကိုယ် အသုံးခံမယ်ဆိုပြီးတော့ ဘုရားရှေ့မှာ ကျွန်တော် ချမှတ်ခဲ့တဲ့ ဆုံးဖြတ်ချက်ကို ကျွန်တော် တွေးမိတယ်။ အိမ်နဲ့အဝေးမှာ တာဝန်ထမ်းဆောင်နေတုန်းမှာ ကျွန်တော် သင်ယူခဲ့ရတာတွေအားလုံးနဲ့ ကျွန်တော့် အသက်တာက ဘယ်လောက် ကြီးထွားပြီးခဲ့သလဲဆိုတာကိုလည်း တွေးမိတယ်။ ဒါက ကျွန်တော့်ရဲ့ ဇာတိပကတိမှာ အသက်ရှင်ပြီး အိမ်မှာ မိသားစုနဲ့နေတာထက် အရမ်းကိုပိုပြီး အဓိပ္ပာယ်ရှိပြီး တန်ဖိုးရှိတယ်။ ဘုရားသခင်က ကျွန်တော့်အတွက် သူချမှတ်ခဲ့တဲ့ လမ်းကြောင်းတစ်ခုဖြစ်တဲ့ အဲဒီလမ်းကြောင်းပေါ်မှာ ကျွန်တော့်ကို လမ်းပြနေခဲ့တာပါ။ ကျွန်တော့်ကို ဆက်ပြီး လျှောက်လှမ်းလိုစိတ်ရှိနေခဲ့တယ်။

အဲဒီနောက်တော့ တာဝန်ထမ်းဆောင်ဖို့အတွက် အိမ်ကနေ ထွက်မဲ့ ကျွန်တော့်ရဲ့အစီအစဉ်ကို အမေ့ကို ပြောပြလိုက်တယ်။ ကျွန်တော့်အမေက ခွဲခွာဖို့ကို နည်းနည်းတွန့်ဆုတ်နေပေမဲ့ ကျွန်တော့်ဆုံးဖြတ်ချက်ကို သူ အလေးထားခဲ့တယ်။ နောက်နေ့တွေမှာ ကျွန်တော် အလုပ်မလုပ်တဲ့အချိန်ဆိုရင် ဘုရားနှုတ်ကပတ်တော်စားသောက်ခြင်း၊ မိတ်သဟာယဝေမျှခြင်းတွေမှာ ကျွန်တော့်အမေကို ကျွန်တော် ဦးဆောင်လမ်းပြတယ်။ သူ့ရဲ့ စိတ်ဓာတ်ကျခြင်းကနေ ဖြစ်နိုင်သမျှ အမြန်ဆုံးလွတ်မြောက်ဖို့ ကျွန်တော် မျှော်လင့်ခဲ့တယ်။ သုံးလေးရက်လောက်ကြာတော့ ကျွန်တော် အိမ်မှာ အားလုံးကို နေရာချထားခဲ့ပြီး ထွက်ခဲ့တယ်။ အဲဒီနောက် မကြာခင်မှာပဲ ကျွန်တော့်တာဝန်ကို ချက်ချင်းလုပ်ခဲ့တယ်။ တော်တော်အလုပ်ရှုပ်ပေမဲ့ ကျွန်တော့်အမေကို သတိမရဘဲ မနေနိုင်သေးဘူး။ ကျွန်တော်အိမ်ကနေ ထွက်သွားတာကို သူမြင်တဲ့အချိန် သူဝမ်းနည်းပြီး တွန့်ဆုတ်နေတဲ့ပုံကို ကျွန်တော် တွေးမိတဲ့အချိန်မှာ ကျွန်တော် ဝမ်းနည်းနာကျင်မိတယ်။ အိမ်မှာ ကျွန်တော်က သူနဲ့အချိန်ကုန်ပြီး စကားပြောတော့ သူက အရမ်းအထီးကျန်မှာ မဟုတ်ဘူး။ အခု ကျွန်တော်မရှိတော့ သူ့ဘာသာ ဘယ်လို နေမှာလဲ။ ကျွန်တော့်အမေက ကျန်းမာရေးမကောင်းဘူး။ သူ့ရဲ့ ပိုဆိုးလာတဲ့ ကျန်းမာရေးကြောင့် ပိုပြီး စိတ်ဓာတ်ကျလာမှာကို ကျွန်တော် စိတ်ပူမိတယ်။ အချိန်ကြာလာပြီး သူက စိတ်ဓာတ်ကျတာကို လွှတ်မချနိုင်ဘူးဆိုရင် ရူးမိုက်တာ တစ်ခုခုကို သူ လုပ်မှာလားပေါ့။ ကျွန်တော် တွေးလေလေ၊ စိတ်ပူလေလေပဲ။ ကျွန်တော့်အမေသာ တစ်ခုခုဖြစ်ရင် ကျွန်တော့်ဆွေမျိုးတွေက သေချာပေါက် ကျွန်တော့်ကို မကောင်းပြောကြမှာပဲ။ ဒါကို သဘောပေါက်မိပြီး ကျွန်တော် နည်းနည်း စိတ်အနှောင့်အယှက်ဖြစ်သွားပြီး တာဝန်ကို အာရုံမစိုက်နိုင်ဘူး။ ကျွန်တော်က အဲဒီမှာ ရှိနေတုန်းမှာ တာဝန်အတွက် အရာရာတိုင်းကို အားစိုက်သင့်တယ်၊ ဘုရားကို ကျေနပ်စေဖို့ တာဝန်ထမ်းဆောင်တာက အဓိကအချက်ပဲဆိုတာကို ကျွန်တော် သိခဲ့ပါတယ်။ ဒါပေမဲ့ ကျွန်တော့်အမေအပေါ် ဒီ အပြစ်ရှိတဲ့ ခံစားချက်နဲ့ ကိုယ့်ကိုယ်ကိုယ် အပြစ်တင်မှုကို လွှတ်မချနိုင်ခဲ့ဘူး။

နောက်ပိုင်းမှာ ဘုရားနှုတ်ကပတ်တော်က ဒီလိုပြောထားတာကို ကျွန်တော် တွေးမိတယ်။ “မည်သူသည် ငါ့အတွက် သူတို့ကိုယ်သူတို့ အမှန်တကယ် ပြည့်ဝစွာ အသုံးခံကာ သူတို့၏ အရာအားလုံးကို ငါ့အတွက် ဆက်ကပ်နိုင်သနည်း။ သင်တို့ အားလုံးသည် စိတ်မပါ့တပါဖြစ်နေကြပြီး သင်တို့၏ အတွေးများသည် တဝဲလည်လည် ဖြစ်ကာ အိမ်၊ အပြင်လောက၊ အစားအစာနှင့် အဝတ်အစားများအကြောင်း တွေးနေကြသည်။ သင်သည် ငါ့အရှေ့ ဤနေရာတွင် ရှိနေပြီး ငါ့အတွက် အမှုအရာများကို လုပ်ဆောင်နေသော်လည်း သင်၏ စိတ်နှလုံးအတွင်းထဲတွင်မူ သင်သည် အိမ်ရှိ သင်၏ ဇနီးသည်၊ သားသမီးများနှင့် မိဘများအကြောင်းကို တွေး၍နေသေးသည်။ ဤအရာအားလုံးသည် သင်၏ ဥစ္စာဖြစ်သလော။ ၎င်းတို့ကို ငါ၏ လက်ထဲသို့ သင်အဘယ်ကြောင့် မအပ်နှံသနည်း။ ငါ့ကို သင်အလုံအလောက် မယုံကြည်သလော။ ထိုသို့မဟုတ်လျှင် ငါသည် သင့်အတွက် မဆီလျော်သော စီစဉ်ပြင်ဆင်မှုများကို ပြုလိမ့်မည်ဟူ၍ သင်စိုးရိမ်သောကြောင့် ဖြစ်သလော။ သင်သည် သင်၏ဇာတိပကတိ မိသားစုကို အဘယ်ကြောင့် အမြဲတစေ စိုးရိမ်ပူပန်သနည်း။ သင်သည် သင်ချစ်ရသူများကို အမြဲအောက်မေ့နေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၅၉)) အမှန်ပဲ။ ကျွန်တော့်အမေရဲ့ ကျန်းမာရေးနဲ့ သူစိတ်ဓာတ်ကျတဲ့ ဆိုးရွားမှုတွေအားလုံးက ဘုရားလက်ထဲမှာ မဟုတ်ဘူးလား။ ကျွန်တော့်ဘက်က ဘယ်လောက်ပဲ စိတ်ပူပါစေ သူ့ပြဿနာက ပြေလည်သွားမှာ မဟုတ်ဘူး။ အရာရာတိုင်းကို ဘုရားလက်ထဲမှာ ကျွန်တော် ထားရမယ်။ နောက်ပိုင်းမှာ ကျွန်တော် ဘုရားသခင်ကို ဆုတောင်းခဲ့တယ်။ “အို ဘုရားသခင် ကျွန်တော့်အမေရဲ့ အခြေအနေက တိုးတက်မလား၊ သူ့ကျန်းမာရေးက ဆုတ်ယုတ်မလားဆိုတာ အားလုံးက ကိုယ်တော့်လက်ထဲမှာရှိတာကို ကျွန်တော် သိပါတယ်။ သူ စိတ်ဓာတ်မကျအောင်၊ ဆင်းရဲဒုက္ခမရောက်အောင် လမ်းပြတော်မူပါ။ ဒီကနေ သူ သင်ယူသင့်တဲ့အရာတစ်ခုခုရှိရင် သူ့ကိုယ်သူ ဆင်ခြင်သုံးသပ်ပြီး ကိုယ်တော်ရဲ့အမှုတော်ကို တွေ့ကြုံဖို့အတွက် သင်ယူဖို့ သူ့ကို လမ်းပြတော်မူပါ။ အရာရာတိုင်းကို ကိုယ်တော့်လက်ထဲမှာထားပြီး ကိုယ်တော်ရဲ့ အချုပ်အခြာအာဏာနဲ့ အစီအစဉ်တွေကို ကျွန်တော် နာခံလိုစိတ်ရှိပါတယ်” လို့ပေါ့။ ဆုတောင်းပြီးတော့ ကျွန်တော် နည်းနည်းပိုပြီး စိတ်အေးသွားတယ်။ နောက်ပိုင်းမှာ ကျွန်တော့်အမေဆီကို ကျွန်တော် စာရေးပြီး ကျွန်တော် သင်ယူရသမျှကို သူ့ကို ပြောပြတယ်။ ပြီးတော့ သူ့ကိုယ်သူ ဆင်ခြင်သုံးသပ်ပြီး သိမြင်လာဖို့ မျှော်လင့်ချက်နဲ့ သူ့အတွေ့အကြုံမှာရှိတဲ့ ပြဿနာတချို့ကို ကျွန်တော် ထောက်ပြတယ်။

အဲဒီနောက် မကြာခင်မှာပဲ ကျွန်တော့်အမေဆီက စာတစ်စောင်ရတယ်။ သူက ပြောတယ်။ ကျွန်တော် ထွက်သွားပြီး မကြာခင်မှာပဲ ညီအစ်ကိုမောင်နှမတွေက သူ့အတွက် အသင်းတော်အသက်တာကို စီစဉ်ပေးတယ်တဲ့။ ပြီးတော့ သူက ဘုရားနှုတ်ကပတ်တော်ကတစ်ဆင့် စိတ်ဓာတ်ကျတဲ့ အခြေအနေမှာ သူရှင်သန်နေခြင်းနဲ့ သက်ဆိုင်တဲ့ အပျက်သဘောဆောင်တဲ့ စိတ်ခံစားချက်တွေကို သူ နားလည်လာတယ်။ သူ့အခြေအနေလည်း တော်တော်တိုးတက်လာတယ်။ ဒီသတင်းကိုကြားတော့ ကျွန်တော် အရမ်းပျော်ပြီး ဘုရားသခင်ကို ကျေးဇူးတင်ခဲ့တယ်။ နောက်ပိုင်းမှာ မိဘတွေအပေါ် ဖြည့်ဆည်းတဲ့ တာဝန်တွေကို ဘယ်လို သင့်လျော်စွာ ရှုမြင်ရမယ်ဆိုတာနဲ့ ဆိုင်တဲ့ သမ္မာတရားအပေါ် ဘုရားသခင်ရဲ့ မိတ်သဟာယပြုချက်ကို ကျွန်တော် ဖတ်တဲ့အခါမှာ ကျွန်တော် ချက်ချင်းပဲ စိတ်သက်သာရာရပြီး မှန်ကန်တဲ့ အမြင်နဲ့ လက်တွေ့လုပ်ဆောင်မှု စည်းမျဉ်းကို ရခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “မိဘတို့နှင့် ဆက်ဆံရေးသည် တစ်စုံတစ်ဦးအတွက် စိတ်ခံစားမှုအရ ကိုင်တွယ်ရန် အခက်ခဲဆုံးဖြစ်သော်လည်း အမှန်တွင် လုံးဝ ကိုင်တွယ်၍ မရနိုင်သည့်အရာ မဟုတ်ပေ။ သမ္မာတရားကို သိနားလည်သည့် အခြေခံအကြောင်းရင်းဖြင့်သာ လူတို့သည် ဤကိစ္စရပ်ကို မှန်ကန်စွာနှင့် အကျိုးသင့်အကြောင်းသင့် သဘောထားနိုင်ပေသည်။ စိတ်ခံစားချက်များ၏ ရှုထောင့်အမြင်မှ အစမပြုနှင့်၊ ပြီးလျှင် လောကီလူတို့၏ ထိုးထွင်းအမြင်များ သို့မဟုတ် ရှုထောင့်အမြင်များမှ အစမပြုနှင့်။ ထိုအစား သင်၏ မိဘများကို ဘုရားနှုတ်ကပတ်တော်များအတိုင်း သင့်တင့်လျောက်ပတ်သည့် ပုံစံဖြင့် ဆက်ဆံလော့။ မိဘများက မည်သည့် အခန်းကဏ္ဍကို အမှန်တကယ် ဆောင်ရွက်ကြသနည်း၊ သားသမီးများသည် ၎င်းတို့၏ မိဘများအတွက် အမှန်တကယ် အဘယ်အရေးပါမှု ရှိသနည်း၊ သားသမီးများက မိမိတို့၏ မိဘများအပေါ် မည်သည့် သဘောထား ရှိသင့်ပြီး မိဘများနှင့် သားသမီးများကြား ဆက်ဆံရေးကို လူတို့အနေဖြင့် မည်သို့ ကိုင်တွယ်ပြီး ဖြေရှင်းသင့်သနည်း။ လူတို့သည် ဤအရာများကို စိတ်ခံစားချက်များပေါ် အခြေခံ၍ မရှုမြင်သင့်သကဲ့သို့ မှားယွင်းသည့် စိတ်ကူးတစ်ခုခု သို့မဟုတ် ရေပန်းစားသော ခံယူချက်တစ်ခုခုဖြင့် လွှမ်းမိုးမခံရသင့်ပေ။ ယင်းတို့ကို ဘုရားနှုတ်ကပတ်တော်များပေါ် အခြေခံ၍ မှန်ကန်စွာ ချဉ်းကပ်သင့်ပေသည်။ သင်သည် ဘုရားသခင် စီမံထားသည့် ပတ်ဝန်းကျင်တွင် သင်၏ မိဘများအတွက် သင်၏ တာဝန်များထဲမှ တစ်ခုခုကို ဖြည့်ဆည်းရန် ပျက်ကွက်လျှင်၊ သို့မဟုတ် ၎င်းတို့၏ ဘဝများတွင် ကဏ္ဍတစ်ခုတလေကို သင် မည်သို့မျှ ဆောင်ရွက်ခြင်းမရှိလျှင် ယင်းသည် သားသမီးဝတ်ကျေပွန်ခြင်းလော။ သင်သည် လိပ်ပြာသန့်ပါမည်လော။ သင်၏ အိမ်နီးချင်းများ၊ အတန်းဖော်များနှင့် ဆွေမျိုးများအားလုံးက သင့်နောက်ကွယ်တွင် သင့်ကို ဒေါသဖြင့် ပြောဆိုကာ ဝေဖန်ကြလိမ့်မည်။ ၎င်းတို့က ‘သင်၏ မိဘများက သင့်အတွက် များစွာ စွန့်လွှတ်အနစ်နာခံခဲ့သည်၊ သင့်အတွက် အပင်ပန်းခံသည့် အားထုတ်မှုများစွာ ရည်စူးမြှုပ်နှံခဲ့ပြီး သင် ငယ်စဉ်ကတည်းက သင့်အတွက် များစွာ လုပ်ဆောင်ပေးခဲ့ကာ ကျေးဇူးကန်းသည့် ကလေးဖြစ်သည့် သင်သည် ဘေးကင်းလုံခြုံကြောင်းပင် စာလည်းမလာ သတင်းလည်းမကြားဘဲ စုပ်စမြုပ်စပင် မကျန်အောင် ပျောက်သွားသည်။ နှစ်သစ်ကူးအတွက် သင် ပြန်မလာရုံမက သင်၏ မိဘများကို ဖုန်းတစ်ချက်ပင် မဆက်၊ နေကောင်းလားဟူ၍ တစ်ချက်မမေးပါ’ ပြောလျက် သားသမီးဝတ် မကျေပွန်သည့် သားသမီးတစ်ဦးဟု သင့်ကို ခေါ်ကြလိမ့်မည်။ ထိုသို့သော စကားများကို သင် ကြားသည့်အခါတိုင်းတွင် သင်၏ အသိစိတ်က သွေးထွက်ကာ ငိုကြွေးပြီး ရှုတ်ချခံရသည်ဟု သင် ခံစားရသည်။ ‘အို သူတို့ မှန်သည်’ဟူ၍ ဖြစ်သည်။ သင်၏ မျက်နှာသည် ရှက်စိတ်ဖြင့်ပူထူသွားပြီး သင်၏ နှလုံးသားက အပ်များဖြင့် ထိုးဆွခံရသည့်အလား တုန်ယင်သွားသည်။ ဤခံစားချက် အမျိုးအစားများ သင့်တွင် ရှိခဲ့သလော။ (ယခင်က ရှိခဲ့ပါသည်။) သင်သည် သားသမီးဝတ်ကျေပွန်ခြင်းမရှိဟု ပြောရာတွင် အိမ်နီးချင်းများနှင့် သင်၏ ဆွေမျိုးများက မှန်ကန်သလော။...ပထမအချက်အနေဖြင့် လူအများစုသည် မိမိတို့၏ တာဝန်များကို ထမ်းဆောင်ရန် နေအိမ်မှ စွန့်ခွာဖို့ ရွေးချယ်ကြသည်။ ယင်းမှာ ဆက်စပ်လွှမ်းခြုံမှုရှိသော အပြင်ပန်း အခြေအနေများကြောင့် တစ်စိတ်တစ်ဒေသဖြစ်ပြီး ထိုအခြေအနေများကြောင့် ၎င်းတို့၏ မိဘများကို စွန့်ခွာရန် လိုအပ်လာခြင်း ဖြစ်၏။ ထိုသူတို့သည် မိမိတို့၏ မိဘများကို စောင့်ရှောက်ပြီး အဖော်ပြုပေးရန် ၎င်းတို့ဘေးတွင် မနေနိုင်ကြပေ။ ထိုသူတို့အနေဖြင့် မိမိတို့ မိဘများကို စွန့်ခွာရန် လိုလိုလားလား ရွေးချယ်ကြခြင်း မဟုတ်ပေ။ ဤသည်မှာ ဓမ္မဓိဋ္ဌာန်ကျသော အကြောင်းပြချက်ဖြစ်သည်။ နောက်တစ်ချက်အနေဖြင့် ခံစားချက်အရ ပြောရလျှင် သင်သည် သင်၏ မိဘများကို စွန့်ခွာကာ သင်၏ ဝတ္တရားများကို ရှောင်ရှားလိုသောကြောင့် မဟုတ်ဘဲ ဘုရားသခင်၏ ခေါ်ဆောင်ခြင်းကြောင့် သင်၏ တာဝန်များကို ထမ်းဆောင်ရန် ထွက်သွားခြင်း ဖြစ်သည်။ ဘုရားသခင်၏ အမှုတော်နှင့် ပူးပေါင်းဆောင်ရွက်ရန်အလို့ငှာ သူ၏ ခေါ်ဆောင်ခြင်းကို လက်ခံရန် အဖန်ဆင်းခံတစ်ဦး၏ တာဝန်များကို ထမ်းဆောင်ရန်အလို့ငှာ သင်၏ မိဘများကို စွန့်ခွာရန်မှလွဲ၍ သင်၌ ရွေးချယ်စရာ မရှိခဲ့ပေ။ ၎င်းတို့ကို အဖော်ပြုပေးပြီး စောင့်ရှောက်ရန် ၎င်းတို့ နံဘေးတွင် သင် မနေနိုင်ပေ။ ဝတ္တရားများကို ရှောင်ရှားရန် ၎င်းတို့ကို သင် စွန့်ခွာခဲ့ခြင်း မဟုတ်၊ မှန်သလော။ သင်၏ ဝတ္တရားများကို ရှောင်ရှားရန် ၎င်းတို့ကို စွန့်ခွာခြင်းနှင့် ဘုရားသခင်၏ ခေါ်ဆောင်ခြင်းကို ပြန်ကြားကာ သင်၏ တာဝန်များကို ထမ်းဆောင်ရန် ၎င်းတို့ကို စွန့်ခွာရခြင်းဟူသည့် ဤအရာများသည် မတူကွဲပြားသည့် သဘာဝနှစ်ခုနှင့် သက်ဆိုင်သည် မဟုတ်လော။ (သက်ဆိုင်ပါသည်။) သင်၏ စိတ်နှလုံးတွင် သင့်မိဘများအတွက် စိတ်ခံစားမှုဆိုင်ရာ သံယောဇဉ်နှင့် အတွေးများ ရှိသည်မှာ အမှန်ဖြစ်သည်။ သင်၏ ခံစားချက်များက အနှစ်မဲ့ခြင်း မရှိပေ။ အပြင်ပန်း အခြေအနေများက အခွင့်ပေးပြီး သင်၏ တာဝန်များကို ထမ်းဆောင်ရင်း ၎င်းတို့ နံဘေးတွင် သင် နေနိုင်လျှင်၊ သင်သည် ၎င်းတို့ကို ပုံမှန် စောင့်ရှောက်ကာ သင်၏ ဝတ္တရားများကို ဖြည့်ဆည်းရင်း ၎င်းတို့ နံဘေးတွင်နေရန် လိုလားနေပေမည်။ သို့ရာတွင် အပြင်ပန်း အခြေအနေများကြောင့် ၎င်းတို့ကို သင် စွန့်ခွာရမည်ဖြစ်သည်။ ၎င်းတို့နံဘေးတွင် သင် ရှိမနေနိုင်ပေ။ ၎င်းတို့၏ သားသမီးအနေဖြင့် သင်၏ ဝတ္တရားများကို သင် မဖြည့်ဆည်းချင်သောကြောင့် မဟုတ်ဘဲ မဖြည့်ဆည်းနိုင်သောကြောင့် ဖြစ်သည်။ ဤအရာသည် သဘာဝအားဖြင့် ကွဲပြားသည် မဟုတ်လော။ (ကွဲပြားပါသည်။) သားသမီးဝတ် ကျေပွန်ခြင်းနှင့် သင်၏ ဝတ္တရားများကို ဖြည့်ဆည်းခြင်းအား ရှောင်ရှားရန် သင် အိမ်ကို စွန့်ခွာခဲ့လျှင် ယင်းမှာ သားသမီးဝတ် မကျေပွန်ခြင်းနှင့် လူ့သဘာဝ ကင်းမဲ့ခြင်း ဖြစ်သည်။ သင်၏ မိဘများက သင့်ကို ပြုစုပျိုးထောင်ခဲ့သော်လည်း သင်သည် ဘဝတွင် အခြေချရန်နှင့် သင့်ဘာသာ အလျင်အမြန် ထွက်သွားရန် မစောင့်နိုင်ပေ။ သင်၏ မိဘများကို သင် မမြင်လိုသကဲ့သို့ ၎င်းတို့ ကြုံရသည့် အခက်အခဲတစ်ခုခုနှင့်ပတ်သက်၍ ကြားသည့်အခါ သင်သည် အရေးစိုက်မှု တစ်စက်မျှ မရှိပေ။ ကူညီရန် နည်းလမ်း သင့်တွင် ရှိလျှင်ပင် သင် မကူညီ။ မကြားသလိုသာ ဟန်ဆာင်ပြီး အခြားသူများအား သင့်အကြောင်း ပြောလိုသည့် မည်သည့်အရာကိုမဆို ပြောခွင့်ပေးလိုက်သည်။ သင်၏ ဝတ္တရားများကို သင် တကယ်ကို မဖြည့်ဆည်းလိုပေ။ ဤသည်မှာ သားသမီးဝတ်မကျေပွန်ခြင်း ဖြစ်၏။ သို့ရာတွင် ယခု ဤသို့ ဖြစ်သလော။ (မဟုတ်ပါ။) များစွာသော လူတို့သည် ၎င်းတို့ တာဝန်များကို ထမ်းဆောင်ရန် ၎င်းတို့၏ ကောင်တီများ၊ မြို့များ၊ ပြည်နယ်များ၊ သို့မဟုတ် ၎င်းတို့၏ နိုင်ငံများကိုပင် စွန့်ခွာကြပြီးဖြစ်သည်။ ၎င်းတို့သည် မိမိတို့ ဇာတိမြို့များမှ အလှမ်းဝေးနှင့်ကြပေသည်။ ထို့အပြင် အကြောင်းအမျိုးမျိုးကြောင့် ၎င်းတို့၏ မိသားစုများနှင့် အဆက်အသွယ်ရှိနေရန် ၎င်းတို့အတွက် အဆင်မပြေပေ။ ၎င်းတို့သည် ဇာတိမြို့တစ်မြို့တည်းမှလာသည့် လူများထံမှ မိမိတို့ မိဘများ၏ လက်ရှိ အခြေအနေအကြောင်းကို ရံဖန်ရံခါ မေးမြန်းကြပြီး ၎င်းတို့၏ မိဘများက ကျန်းမာကာ အဆင်ပြေနေဆဲဖြစ်ကြောင်းကို ကြားသည့်အခါ စိတ်သက်သာရာရကြသည်။ အမှန်တွင် သင်သည် သားသမီးဝတ် မကျေပွန်ခြင်း မဟုတ်။ သင်သည် သင်၏ မိဘများကို ပြုစုစောင့်ရှောက်ရန် သို့မဟုတ် ၎င်းတို့အပေါ် သင်၏ တာဝန်များကို ဖြည့်ဆည်းရန်ပင် အလိုမရှိသည့် လူ့သဘာဝကင်းမဲ့သောအဆင့်သို့ မရောက်ရှိသေးပေ။ ဤရွေးချယ်မှုကို သင် ပြုလုပ်ရခြင်းမှာ အမျိုးမျိုးသော အပြင်ပန်း အကြောင်းရင်းများကြောင့် ဖြစ်သည့်အတွက် သင်သည် သားသမီးဝတ် မကျေပွန်ခြင်း မဟုတ်ပေ။ ဤသည်တို့မှာ အကြောင်းရင်းနှစ်ခု ဖြစ်သည်။ နောက်ထပ်အကြောင်းရင်းတစ်ခုလည်း ရှိသေး၏။ သင်၏ မိဘများသည် သင့်ကို အထူးသဖြင့် နှိပ်စက်သည့် သို့မဟုတ် ဘုရားသခင်၌ သင်၏ ယုံကြည်မှုကို ပိတ်ဆို့တားဆီးသည့် လူစားမျိုးများ မဟုတ်လျှင်၊ ဘုရားသခင်၌ သင်၏ ယုံကြည်မှုကို ၎င်းတို့ အားပေးလျှင်၊ သို့မဟုတ် ၎င်းတို့သည် သင်ကဲ့သို့ ဘုရားသခင်ကို ယုံကြည်သည့် ညီအစ်ကို မောင်နှမများဖြစ်လျှင်၊ ၎င်းတို့ကိုယ်တိုင်က ဘုရားအိမ်တော်သားများဖြစ်လျှင် သင်၏ မိဘများအကြောင်းကို စဉ်းစားနေချိန် သင်တို့ထဲမှ မည်သူသည် စိတ်ထဲ၌ ဘုရားသခင်ထံ တိတ်တဆိတ် ဆုမတောင်းဘဲနေသနည်း။ သင်တို့ထဲမှ မည်သူသည် သင့်မိဘများ၏ ကျန်းမာရေး၊ ဘေးကင်းလုံခြုံမှုနှင့် ၎င်းတို့၏ ဘဝလိုအပ်ချက်များအားလုံးနှင့်အတူ ၎င်းတို့ကို ဘုရားလက်ထဲသို့ အပ်နှံခြင်း မရှိသနည်း။ သင်၏ မိဘများကို ဘုရားလက်ထဲသို့ အပ်နှံခြင်းသည် ၎င်းတို့ကို သားသမီးဝတ်ဆိုင်ရာ လေးစားမှုပြသရန် အကောင်းဆုံး နည်းလမ်းဖြစ်၏။ ၎င်းတို့အနေဖြင့် ၎င်းတို့၏ ဘဝများတွင် အခက်အခဲမျိုးစုံကို ရင်ဆိုင်ရဖို့ သင် မမျှော်လင့်သကဲ့သို့ ၎င်းတို့အနေဖြင့် မကောင်းသည့် ဘဝတစ်ခုကို နေထိုင်ရန်၊ နွမ်းပါးစွာ စားရန် သို့မဟုတ် ညံ့ဖျင်းသည့် ကျန်းမာရေးကို ခံစားရန် သင် မမျှော်လင့်ပေ။ သင်၏ စိတ်နှလုံးထဲတွင် ဘုရားသခင်က ၎င်းတို့ကို ကွယ်ကာပြီး ဘေးကင်းလုံခြုံအောင် ထားလိမ့်မည်ဟု သင် မျှော်လင့်ပေသည်။ ၎င်းတို့က ဘုရားသခင်ကို ယုံကြည်သူများဖြစ်လျှင် ၎င်းတို့၏ ကိုယ်ပိုင် တာဝန်များကို ထမ်းဆောင်နိုင်မည်ဟု သင် မျှော်လင့်ပြီး ၎င်းတို့၏ သက်သေခံချက်တွင် ခိုင်ခိုင်မာမာ ရပ်တည်နိုင်မည်ဟုလည်း သင် မျှော်လင့်ပေသည်။ ဤသည်မှာ မိမိ၏ လူ့တာဝန်များကို ဖြည့်ဆည်းခြင်း ဖြစ်သည်။ လူတို့သည် မိမိတို့ကိုယ်ပိုင် လူ့သဘာဝဖြင့်သာ ဤမျှ စွမ်းဆောင်ရရှိနိုင်ပေသည်။ ထို့အပြင် အရေးအကြီးဆုံးသောအရာမှာ ဘုရားသခင်ကို နှစ်ချီယုံကြည်ပြီး အလွန်များသည့် သမ္မာတရားများကို နားထောင်ပြီးသည့်နောက်တွင် အနည်းဆုံးအနေဖြင့် လူတို့သည် ဤသို့သိနားလည်မှုနှင့် သဘောပေါက်မှု အနည်းငယ်မျှ ရှိကြလေသည်။ လူ၏ ကံကြမ္မာကို ကောင်းကင်ဘုံက သတ်မှတ်သည်၊ လူသည် ဘုရားသခင်၏ လက်တွင် အသက်ရှင်ပြီး ဘုရားသခင်၏ စောင့်ရှောက်ခြင်းနှင့် ကွယ်ကာခြင်းတို့ ရခြင်းသည် အကြင်သူ၏ သားသမီးများ၏ ပူပန်မှုများ၊ သားသမီးဝတ်ကျေပွန်ခြင်း သို့မဟုတ် အဖော်ပြုခြင်းတို့ထက် များစွာ သာ၍ အရေးကြီးပေသည်။ သင်၏ မိဘများက ဘုရားသခင်၏ စောင့်ရှောက်ခြင်းနှင့် ကွယ်ကာမှုအောက်တွင်ရှိသည်မှာ သင် စိတ်သက်သာရာမရသလော။ ၎င်းတို့နှင့် ပတ်သက်၍ သင် စိုးရိမ်ရန် မလိုအပ်ပေ။ သင် အမှန်တကယ် စိုးရိမ်မိလျှင် ဘုရားသခင်ကို သင် ယုံကြည်ကိုးစားခြင်းမရှိဟု ဆိုလိုပေသည်။ သူ့အပေါ် သင်၏ ယုံကြည်ခြင်းက အလွန်သေးငယ်သည်။ သင်သည် သင်၏ မိဘများနှင့်ပတ်သက်၍ ရိုးသားစစ်မှန်စွာ စိုးရိမ်ပြီး ပူပန်လျှင် မကြာခဏ ဘုရားသခင်ထံ ဆုတောင်းပြီး ၎င်းတို့ကို ဘုရားလက်အပ်ကာ ဘုရားသခင်အား အရာရာကို စီစဉ်ညွှန်ကြားစေပြီး ကြိုတင်စီစဉ်ခွင့်ပေးသင့်ပေသည်။ ဘုရားသခင်သည် လူသားမျိုးနွယ်၏ ကံကြမ္မာအပေါ် အုပ်စိုးပြီး ၎င်းတို့၏ နေ့ရက်စဉ်တိုင်းနှင့် ၎င်းတို့ထံ ဖြစ်ပျက်သည့်အရာရာတိုင်းကို အုပ်စိုးသောကြောင့် မည်သည့်အရာနှင့်ပတ်သက်၍ သင် စိုးရိမ်နေသေးသနည်း။ သင်၏ ကိုယ်ပိုင်ဘဝကိုပင် သင် မထိန်းချုပ်နိုင်၊ သင်ကိုယ်တိုင်၌ အခက်အခဲအမြောက်အမြား ရှိ၏။ သင်၏ မိဘများအား နေ့စဉ် ပျော်ရွှင်စွာ အသက်ရှင်ခွင့်ပေးရန် မည်သည့်အရာကို သင် လုပ်ဆောင်နိုင်မည်နည်း။ သင် လုပ်နိုင်သမျှမှာ အရာရာကို ဘုရားလက်ထဲ အပ်နှံရန် ဖြစ်သည်။ ၎င်းတို့က ယုံကြည်သူများဖြစ်လျှင် နောက်ဆုံးတွင် ကယ်တင်ခံရနိုင်ရန်အလို့ငှာ ၎င်းတို့ကို မှန်ကန်သည့် လမ်းကြောင်းပေါ် ဦးဆောင်ရန် ဘုရားသခင်ကို တောင်းလျှောက်လော့။ ယုံကြည်သူများမဟုတ်လျှင် ၎င်းတို့ လျှောက်လိုသည့် မည်သည့်လမ်းကြောင်းကိုမဆို လျှောက်ကြပါစေ။ သာ၍ ကြင်နာတတ်ပြီး လူ့သဘာဝအချို့ရှိသည့် မိဘများအတွက်မူ ၎င်းတို့၏ ကျန်ရှိသည့် နှစ်ကာလများကို ပျော်ရွှင်မှုဖြင့် ကုန်ဆုံးနိုင်ရန်အလို့ငှာ ၎င်းတို့ကို ကောင်းချီးပေးဖို့ ဘုရားသခင်ထံ သင် ဆုတောင်းနိုင်သည်။ ဘုရားသခင် အမှုပြုပုံနှင့် ပတ်သက်၍မူ သူ့တွင် သူ၏ အစီအစဉ်များရှိပြီး လူတို့က ယင်းတို့ကို ကျိုးနွံနာခံသင့်ကြပေသည်။ ထို့ကြောင့် ခြုံငုံကြည့်လျှင် လူတို့သည် မိမိတို့ မိဘများအပေါ် ၎င်းတို့ ဖြည့်ဆည်းသည့် တာဝန်များနှင့်ဆိုင်သည့် အသိစိတ်တွင် အသိတစ်ခု ရှိကြ၏။ ဤအသိက မိမိ၏ မိဘများအပေါ် မည်သည့် သဘောထား ဖြစ်စေသည်ဖြစ်စေ၊ ထိုအရာက ပူပန်မှုဖြစ်စေ၊ ၎င်းတို့နံဘေးတွင် ရှိနေပေးရန် ရွေးချယ်ခြင်း ဖြစ်စေ၊ မည်သို့ဆိုစေ အပြင်ပန်း အခြေအနေများ၏ ထိခိုက်မှုခံရခြင်းကြောင့် ၎င်းတို့၏ မိဘများအပေါ် ၎င်းတို့၏ တာဝန်များကို မဖြည့်ဆည်းနိုင်ခဲ့သည့်အတွက် လူတို့သည် အပြစ်ရှိသည့်စိတ် မခံစားသင့် သို့မဟုတ် ဝန်ပိသည့် အသိစိတ် မရှိသင့်ကြပေ။ ဤကိစ္စများနှင့် ဤကဲ့သို့သော အခြားအရာများသည် ဘုရားသခင်၌ လူတို့၏ ယုံကြည်ခြင်း အသက်တာတွင် ဒုက္ခပြဿနာများ ဖြစ်မလာသင့်ပေ။ ယင်းတို့ကို လက်လွှတ်သင့်ပေသည်။ မိမိ၏ မိဘများအပေါ် တာဝန်များ ဖြည့်ဆည်းခြင်းနှင့် ဆက်စပ်သည့် ဤအကြောင်းအရာများနှင့် ပတ်သက်လာသည့်အခါ လူတို့တွင် ဤတိကျမှန်ကန်သည့် သိနားလည်မှုများ ရှိသင့်ပြီး ဘောင်ခတ်မခံရသင့်တော့ပေ။ တစ်ချက်မှာ သင်သည် သားသမီးဝတ်မကျေပွန်ခြင်း မရှိကြောင်းနှင့် သင်သည် သင်၏ တာဝန်များကို ခေါင်းရှောင်ခြင်း၊ သို့မဟုတ် ရှောင်ရှားခြင်းမရှိကြောင်း သင်၏စိတ်နှလုံးနက်ရှိုင်းရာထဲမှ သင်သိသည်။ နောက်တစ်ချက်မှာ သင်၏ မိဘများသည် ဘုရားလက်ထဲတွင်ရှိသောကြောင့် စိုးရိမ်ရမည့်အရာ မည်သည့်အရာ ရှိသေးသနည်း။ အကြင်သူ ရှိကောင်းရှိမည့် မည်သည့် စိုးရိမ်မှုများမဆိုသည် မလိုလားအပ်ပေ။ လူအသီးသီးသည် မည်သည့်သွေဖည်မှုမျှမရှိဘဲ မိမိတို့၏ လမ်းကြောင်း အဆုံးထိ ရောက်ရှိရင်း ဘုရားသခင်၏ အချုပ်အခြာအာဏာနှင့် အစီအစဉ်များအတိုင်း အဆုံးထိတိုင် အဆင်ပြေချောမွေ့စွာ အသက်ရှင်လိမ့်မည် ဖြစ်သည်။ ထို့ကြောင့် လူတို့သည် ဤကိစ္စရပ်နှင့်ပတ်သက်၍ စိုးရိမ်စရာ မလိုအပ်တော့ပေ။ သင့်အနေဖြင့် သားသမီးဝတ် ကျေပွန်သည်ဖြစ်စေ၊ သင်၏ မိဘများအပေါ် သင်၏ တာဝန်များကို သင် ဖြည့်ဆည်းပြီးသည်ဖြစ်စေ၊ သို့မဟုတ် သင့်မိဘများ၏ ကြင်နာမှုကို သင် ပြန်ဆပ်သင့်သည်ဖြစ်စေ ဤအရာများသည် သင် စဉ်းစားသင့်သည့်အရာများ မဟုတ်။ သင် လက်လွှတ်သင့်သည့်အရာများ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၆)) ကျွန်တော် တာဝန်ထမ်းဆောင်ဖို့အတွက် အိမ်ကနေ ထွက်ခဲ့ပြီး သားတစ်ယောက်အဖြစ် ကျွန်တော့်တာဝန်ကို မဖြည့်ဆည်းနိုင်တဲ့အချိန်မှာ ကျွန်တော်က သားသမီးဝတ်မကျေတဲ့ သားတစ်ယောက်အဖြစ် အထင်ခံရမှာပဲလို့ အပြစ်ရှိသလို ခံစားရပြီး စိတ်ပူခဲ့တာကို ဘုရားနှုတ်ကပတ်တော်ကတစ်ဆင့် ကျွန်တော် မြင်ခဲ့ရတယ်။ မိဘတွေအပေါ် သားသမီးတစ်ယောက်ရဲ့ တာဝန်ကို ဘယ်လိုသင့်တော်စွာ ရှုမြင်ရမယ်ဆိုတာနဲ့ ပတ်သက်ပြီး ကျွန်တော်က သမ္မာတရားရှုထောင့်နဲ့ ဘုရားနှုတ်ကပတ်တော်ကတစ်ဆင့် မစဉ်းစားဘဲနဲ့ ဒီလိုတာဝန်မျိုးကို လောကီလူတစ်ဦးအပေါ် မိသားစုတွယ်တာမှုအရ မြင်ခဲ့တယ်ဆိုတာကို ကျွန်တော် မြင်တွေ့ခဲ့တယ်။ လက်တွေ့မှာတော့ မိဘတွေကို စောင့်ရှောက်ဖို့ အရည်အချင်းနဲ့ အခွင့်အလမ်းရှိပေမဲ့ သားသမီးဝတ်ကျေပွန်ဖို့ ပျက်ကွက်တာနဲ့ တာဝန်ထမ်းဆောင်ဖို့အတွက် ဘုရားသခင်ဆီက ခေါ်ခြင်းကို လက်ခံရရှိတာကြောင့် မိဘတွေအနားမှာမနေတာက လုံးဝ မတူတဲ့ သဘောသဘာဝတွေရှိတဲ့ အခြေအနေနှစ်ခုဖြစ်ပါတယ်။ သားသမီးတစ်ယောက်က မိဘတွေနဲ့အတူနေပြီး မိဘတွေအပေါ် သားသမီးဝတ်ကျေဖို့ အချိန်ရှိပေမဲ့ ကိုယ့်အကျိုးစီးပွား၊ ဒါမှမဟုတ် ဆန္ဒတွေကြောင့် မိဘတွေအပေါ် ကိုယ့်တာဝန်ကို ဖြည့်ဆည်းလိုစိတ်မရှိဘဲ မိဘတွေ အသက်ကြီးပြီး နေမကောင်းဖြစ်တဲ့အခါ ဂရုမစိုက်ရင် သူက လူ့သဘာဝကင်းမဲ့ပြီး သာမန်လူသားတစ်ယောက်က ရှိသင့်တဲ့ အသိစိတ်နဲ့ ဆင်ခြင်တုံတရား ဆုံးရှုံးတာပဲ။ ဘုရားကို ယုံကြည်ပြီး လိုက်လျှောက်တဲ့ ကျွန်တော်တို့က မိဘတွေအပေါ် တာဝန်တွေကို ဖြည့်ဆည်းလိုစိတ်ရှိတယ်။ သူတို့အနားမှာရှိနေတုန်းမှာ တတ်စွမ်းနိုင်သမျှ သူတို့ကို စောင့်ရှောက်လိုစိတ်ရှိတယ်။ ဒါပေမဲ့ ကွန်မြူနစ်ပါတီရဲ့ ဖိနှိပ်မှုကြောင့် ကျွန်တော်တို့တော်တော်များများက အိမ်မှာရှိမနေနိုင်ဘဲ ကိုယ်နေတဲ့နေရာမှာ တာဝန်ကို မထမ်းဆောင်နိုင်ကြဘူး။ ကျွန်တော်တို့က မိဘတွေနဲ့အတူ နေပြီး သားသမီးဝတ်ကို လက်တွေ့လုပ်လို့ကို မရတာပါ။ ပြီးတော့လည်း တစ်ခါတလေမှာ အသင်းတော်အလုပ်ရဲ့ လိုအပ်ချက်တွေကြောင့် ဖန်ဆင်းခံတွေအနေနဲ့ တာဝန်တွေကို လုပ်ဆောင်ဖို့အတွက် အိမ်ကနေ ထွက်ရပြီး သားသမီးဝတ်ကျေပွန်စွာနဲ့ မိဘတွေနားမှာ မနေနိုင်ကြဘူး။ အခြေအနေပေးရင် မိဘတွေ ဘယ်လိုအခြေအနေရှိလဲ ကြည့်ပြီး သူတို့တွေ စိတ်မပူဖို့အတွက် ကျွန်တော့်တို့ အဆင်ပြေတယ်ဆိုတာကို သူတို့သိအောင် မိဘတွေကို ခဏခဏ ဖုန်းခေါ်နိုင်ဖို့ကိုလည်း ကျွန်တော်တို့ မျှော်လင့်ပါတယ်။ ကျွန်တော်တို့ စိတ်နှလုံးထဲမှာ မိဘတွေအတွက် စိုးရိမ်မှုအတိုင်းအတာတစ်ခုရှိပါတယ်။ တစ်ခါတလေမှာ ကျွန်တော်တို့က မိဘတွေအတွက်ဆုတောင်းပြီး ကျွန်တော်တို့ မိသားစုကိုလည်း ဘုရားလက်ထဲကို အပ်ကြမှာပဲ။ ကျွန်တော်တို့က ကိုယ့်နည်းကိုယ့်ဟန်နဲ့ ကျွန်တော်တို့ရဲ့ သက်ဆိုင်တဲ့ အခြေအနေတွေနဲ့အညီ သားသမီးဝတ်ကျေဖို့ လက်တွေ့လုပ်ပြီး တာဝန်တွေကို ဖြည့်ဆည်းဖို့ အကောင်းဆုံး လုပ်ကြတယ်။ ဒါက “သားသမီးဝတ်မကျေပွန်တာ” လို့ လောကီလူတွေခေါ်တာနဲ့ မတူဘူး။ ကျွန်တော်တို့က သူတို့နဲ့ မတူတဲ့လမ်းကို လျှောက်နေတာ။ ဘုရားသခင်ကို ကျွန်တော်တို့ ယုံကြည်လိုက်လျှောက်ပြီး ဘဝရဲ့ လမ်းမှန်ကို လျှောက်တာဖြစ်တယ်။ တာဝန်တွေကို ထမ်းဆောင်ပြီး ဘုရားအလိုတော်ကို လိုက်လျှောက်ဖို့ အားထုတ်တယ်။ ကျွန်တော်တို့က အများကြီးပိုပြီး အရေးကြီးတဲ့ တာဝန်နဲ့ သာသနာကို ထမ်းရွက်တာဖြစ်တယ်။ တာဝန်ထမ်းဆောင်တာက ဘုရားအလိုတော်၊ တောင်းဆိုချက်နဲ့အညီ လက်တွေ့လုပ်ဆောင်တာ၊ သမ္မာတရားကို လက်တွေ့လုပ်ဆောင်တာ၊ ဘုရားကို နာခံတာတွေနဲ့ဆိုင်တဲ့ ကိစ္စတစ်ခုပါ။ ဒါက လူရဲ့ ကိုယ်ကျင့်တရားနဲ့ အသိစိတ်စံနှုန်းကို အများကြီးကျော်လွန်ပါတယ်။ ဒါတွေအားလုံးကို ကျွန်တော် သဘောပေါက်တော့ အများကြီးပိုရှင်းသွားသလို၊ မှန်ကန်တဲ့ အမြင်နဲ့ သဘောထားရှိခဲ့တယ်။ လောကီလူတွေက လှောင်ပြောတာ ခံရတာ၊ သားသမီးဝတ်မကျေဘူးလို့ စွပ်စွဲခံရတာတွေကို ကျွန်တော် မကြောက်တော့ဘူး။

ကျွန်တော်က ဘုရားအပေါ်မှာ စစ်မှန်တဲ့ ယုံကြည်ခြင်းမရှိတာကိုလည်း ဘုရားသခင်ရဲ့ မိတ်သဟာယကတစ်ဆင့် ရှင်းရှင်းလင်းလင်း မြင်ခဲ့တယ်။ လူ့ရဲ့ သေခြင်းနဲ့ ကံကြမ္မာက ဘုရားလက်ထဲမှာရှိမှန်းကို ကျွန်တော် မမြင်နိုင်ခဲ့ဘူး။ ကျွန်တော့်မိဘတွေရဲ့ ကျန်းမာရေးနဲ့ပတ်သက်ပြီး ဘယ်ရောဂါကို သူတို့ ရင်ဆိုင်ရနိုင်တယ်၊ အသက်ကြီးတဲ့အခါမှာ သူတို့ ဘယ်လိုနေထိုင်တယ်ဆိုတာတွေ အားလုံးကို လူတွေလောက်နဲ့ ဆုံးဖြတ်မပေးနိုင်ဘူး။ အားလုံးကို ဘုရားသခင်က ကြိုတင်သတ်မှတ်ထားတာပါ။ ဒီကိစ္စမှာ ဘုရားရဲ့ အချုပ်အခြာအာဏာကို ကျွန်တော် သိမြင်ပြီး ဘုရားရဲ့ စီစဉ်ညွှန်ကြားမှုနဲ့ အစီအစဉ်တွေကို နာခံရမယ်။ ကျွန်တော့်အမေ နေမကောင်းဖြစ်တော့ ဆရာဝန်တွေနဲ့ တွေ့ဖို့ သူ့ကို ကျွန်တော် နေရာတကာကို ခေါ်သွားပြီး အထူးကုတစ်ယောက်ယောက်နဲ့ တွေ့လို့ရတဲ့အခါတိုင်းမှာ သူ့အတွက် ရက်ချိန်းစီစဉ်ပေးတယ်။ ဒါပေမဲ့ ဒီဆေးတွေအကုန်လုံး သောက်ပေမဲ့ သူ့အခြေအနေက မသက်သာရုံတင်မကဘဲ တကယ်ကို ပိုဆိုးလာတယ်။ ကျွန်တော် သူ့ဘေးမှာရှိနေတုန်းမှာ ကျွန်တော့်အမေအတွက် ကျွန်တော်လုပ်နိုင်တာ ဘာမှမရှိဘူး။ သူ့ဒုက္ခကို နည်းနည်းလေးမှ လျှော့ချမပေးနိုင်ခဲ့ဘူး။ သူ စိတ်ဓာတ်ကျပြီး ဒုက္ခရောက်နေတဲ့ အခြေအနေမှာ ကျွန်တော်က သူနဲ့ တော်တော်လေး မိတ်သဟာယဖွဲ့ခဲ့တယ်။ တစ်ခါတလေမှာ သူ့ကို လမ်းပြပေးပြီး တခြားအချိန်တွေမှာ သူ့ပြဿနာတွေကို ဖော်ထုတ်ပြတယ်။ ဒါပေမဲ့ သူက မသင့်လျော်တဲ့ အခြေအနေမှာ ပိတ်မိနေပြီး မပြုပြင်ချင်ဘူး။ ကျွန်တော် စိုးရိမ်နေပေမဲ့ တကယ်ကို ကျွန်တော် တတ်နိုင်တာ ဘာမှမရှိခဲ့ဘူး။ ဒါပေမဲ့ တာဝန်ထမ်းဆောင်ဖို့ ကျွန်တော်ထွက်သွားတော့ အမေက တကယ်ကို ပုံမှန် စုဝေးနိုင်တယ်။ ညီအစ်ကိုမောင်နှမတွေနဲ့ ဆက်ဆံလိုစိတ်ရှိပြီး သူ့အခြေအနေက တိုးတက်လာတယ်။ သားသမီးဝတ်ကျေပွန်ဖို့ နည်းနည်းပါးပါးလုပ်တာတွေက တကယ်တမ်း အထောက်အကူမဖြစ်တာကို ကျွန်တော် တွေ့ခဲ့တယ်။ ကျွန်တော်က သူ့ကို စောင့်ရှောက်ဖို့ သူ့အနားမှာနေတာထက် ဘုရားရဲ့ ကွယ်ကာမှု၊ စောင့်ရှောက်မှုတွေက အရမ်းကို ပိုပြီး အရေးကြီးပါတယ်။ မိဘတွေရဲ့ ကျန်းမာသုခနဲ့ ပျော်ရွှင်မှုတွေဟာ သားသမီးတွေက မိဘအပေါ် သားသမီးဝတ်ကျေပွန်ခြင်းရှိမရှိအပေါ်မှာ မမူတည်ဘဲ ဘုရားသခင်ရဲ့ အချုပ်အခြာအာဏာနဲ့ ကြိုတင်စီမံမှုအပေါ် မူတည်တယ်ဆိုတာ ကျွန်တော် တွေ့ခဲ့ရတယ်။ ကျွန်တော်တို့က သားသမီးတွေအနေနဲ့ လက်တွေ့လုပ်နိုင်တဲ့ အကောင်းဆုံးနည်းလမ်းက မိဘတွေအတွက် ဆုတောင်းပြီး သူတို့ကို ဘုရားလက်ထဲကို အလုံးစုံ အပ်နှံတာပဲ။ ဘုရားနှုတ်ကပတ်တော်က ပြောသလိုပဲ။ “သင်၏ မိဘများကို ဘုရားလက်ထဲသို့ အပ်နှံခြင်းသည် ၎င်းတို့ကို သားသမီးဝတ်ဆိုင်ရာ လေးစားမှုပြသရန် အကောင်းဆုံး နည်းလမ်းဖြစ်၏။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၆)) ဘုရားရဲ့ အစီအစဉ်တွေအားလုံးက သင့်တော်လိမ့်မယ်ဆိုတာကို ကျွန်တော်တို့ ယုံကြည်ခြင်းရှိပြီး ဘုရားရဲ့ အချုပ်အခြာအာဏာကို နာခံတဲ့အခါမှာ သက်သာအေးဆေးပြီး အပူအပင်ကင်းတဲ့ဘဝကို ကျွန်တော်တို့ နေထိုင်ရတယ်။

အရင်က ဒါတွေတစ်ခုမှ ကျွန်တော် သဘောမပေါက်ခဲ့ဘူး။ မိဘတွေအပေါ် သားသမီးဝတ်မကျေတာကို အမြဲတမ်း အပြစ်ရှိသလို ခံစားခဲ့ရတယ်။ သူများတွေက ကျွန်တော့်ကို သားသမီးဝတ်မကျေပွန်တဲ့သူလို့ ခေါ်ပြီး နောက်ကွယ်မှာ အတင်းပြောမှာကို ကျွန်တော် အမြဲတမ်း စိတ်ပူခဲ့တယ်။ အကျိုးဆက်အနေနဲ့ တာဝန်ထမ်းဆောင်နေတုန်းမှာ အမြဲ ပူပန်မှုတွေနဲ့ စိတ်ကျဉ်းကျပ်ခဲ့တယ်။ တာဝန်ထမ်းဆောင်ဖို့ အိမ်ကနေ ထွက်ပေမဲ့ ကျွန်တော့် စိတ်နှလုံးက ကျွန်တော့်အမေကို စိုးရိမ်တာတွေနဲ့ ခဏခဏ ပြည့်နေတယ်။ တာဝန်အပေါ်ကို စိတ်အပြည့်အဝ နှစ်မထားနိုင်ခဲ့ဘူး။ ရလဒ်အနေနဲ့ စည်းမျဉ်းတွေ၊ ကျွမ်းကျင်မှုတွေကို ကျွန်တော် သဘောမပေါက်နိုင်ခဲ့ဘူး။ ပြဿနာတွေ၊ လမ်းလွဲတာတွေက ကျွန်တော့်အလုပ်မှာ ခဏခဏ ပေါ်တယ်။ ဒါတောင်မှ ကျွန်တော်က ဒီပြဿနာတွေကြောင့် အပြစ်ရှိသလို ခံစားရတာ၊ နောင်တရတာ မရှိခဲ့ဘူး။ အဲဒီအစား ကျွန်တော့်အမေအပေါ် သားသမီးဝတ်မကျေတဲ့အတွက် ခဏခဏ အပြစ်ရှိသလို ခံစားရတယ်။ ဦးစားပေးရမယ့်ဟာတွေကို ကျွန်တော် လုံးဝ နားမလည်ခဲ့ဘူး မဟုတ်လား။ ကျွန်တော်က ဘုရားအပေါ် ပုန်ကန်နေခဲ့တာပဲ။ ကျွန်တော့်မှာ မိဘတွေနဲ့ အသက်ရှိတာက ဘုရားရဲ့ အချုပ်အခြာအာဏာနဲ့ ကြိုတင်စီမံမှုကြောင့်ပါ။ အရင်ဦးဆုံး ကျွန်တော်က ဖန်ဆင်းခံတစ်ယောက် ဖြစ်တယ်။ ဒုတိယအနေနဲ့ ကျွန်တော့်မိဘတွေရဲ့ သားဖြစ်တယ်။ ဒါတောင်မှ ကိုယ့်ရဲ့စိတ်ခံစားချက်နဲ့ ဆိုင်တဲ့ လိုအပ်ချက်တွေကို ဖြည့်ဆည်းဖို့ ကျွန်တော် အမြဲကြိုးစားခဲ့တယ်။ လောကီလူတွေက အပြစ်ဖော်ဆုံးမတာ မခံရဖို့ ရှောင်ခဲ့တယ်။ ဒါပေမဲ့ ဘုရားသခင် ပေးအပ်ခဲ့တဲ့ တာဝန်ကို ဖြည့်ဆည်းဖို့ ကျွန်တော် ပျက်ကွက်ခဲ့တယ်။ ဒါက ဖောက်ပြန်တဲ့ အပြုအမူ မဟုတ်ဘူးလား။ ကျွန်တော်က စစ်မှန်တဲ့ အသိတရားရှိတယ်လို့ ဘယ်လို အခိုင်အမာပြောနိုင်မလဲ။ ဘုရားနှုတ်ကပတ်တော် တစ်ပိုဒ်ကို ကျွန်တော် တွေးမိတယ်။ “သင်သည် သားသမီးဝတ်ကျေပွန်သည့် သားသမီးတစ်ဦးအဖြစ် သင်၏ ဂုဏ်သတင်းကို ထိန်းသိမ်းပြီးဖြစ်သည်။ သင်၏ စိတ်ခံစားချက်ဆိုင်ရာ လိုအပ်ချက်များကို ဖြည့်ဆည်းပြီးဖြစ်ကာ သင်၏ အသိစိတ်က မည်သည့်အခါတွင်မျှ လိပ်ပြာမသန့်ခြင်း မရှိသကဲ့သို့ သင့်မိဘများ၏ ကြင်နာမှုကို သင် ပြန်ဆပ်ပြီးဖြစ်သော်လည်း သင် လျစ်လျူရှုကာ ဆုံးရှုံးခဲ့သည့်အရာတစ်ခု ရှိ၏။ ဤကိစ္စရပ်များအားလုံးကို ဘုရားနှုတ်ကပတ်တော်များအတိုင်း သင်သဘောထားကာ ကိုင်တွယ်ခဲ့ခြင်း မရှိသကဲ့သို့ အဖန်ဆင်းခံတစ်ဦးအဖြစ် သင်၏ တာဝန်ကို ထမ်းဆောင်ရမည့် အခွင့်အရေးကို သင် ဆုံးရှုံးပြီးဖြစ်သည်။ ဤသည်မှာ မည်သည့်အရာကို ဆိုလိုသနည်း။ သင်၏ မိဘများကို သင် သားသမီးဝတ်ကျေပွန်ပြီးဖြစ်သော်လည်း ဘုရားသခင်ကို သစ္စာဖောက်မိပြီးဖြစ်သည်ဟု ဆိုလိုပေသည်။ သင်သည် သားသမီးဝတ် ကျေပွန်ခြင်းကို ပြသခဲ့ပြီး သင့်မိဘများ၏ ဇာတိပကတိနှင့်ဆိုင်သော စိတ်ခံစားမှုဆိုင်ရာ လိုအပ်ချက်များကို ဖြည့်ဆည်းခဲ့သော်လည်း ဘုရားသခင်ကို သင် ပုန်ကန်ခဲ့ပေသည်။ သင်သည် အဖန်ဆင်းခံတစ်ဦးအဖြစ် သင်၏ တာဝန်များကို ထမ်းဆောင်ရန်ထက် သားသမီးဝတ်ကျေသည့် ကလေးတစ်ဦးဖြစ်ရန် သင် ရွေးချယ်မည်ဖြစ်သည်။ ဤအရာက ဘုရားသခင်အပေါ် အကြီးမားဆုံး မလေးစားခြင်း ဖြစ်သည်။ သင့်အနေဖြင့် သားသမီးဝတ်ကျေပွန်သည့် သားသမီးတစ်ဦးဖြစ်သောကြောင့်၊ သင်၏ မိဘများကို စိတ်ပျက်အောင် မလုပ်ခဲ့သောကြောင့်၊ သင့်တွင် အသိစိတ်တစ်ခုရှိပြီး သားသမီးတစ်ဦးအနေနှင့် သင်၏ တာဝန်များကို ဖြည့်ဆည်းရုံသက်သက်ဖြင့် ဘုရားသခင်က သင်သည် သူ့ကို ကျိုးနွံနာခံသည့်လူတစ်ဦး သို့မဟုတ် လူ့သဘာဝ ပိုင်ဆိုင်သည့် လူတစ်ဦးဖြစ်သည်ဟု ပြောလိမ့်မည် မဟုတ်ပေ။ သင့်အသိစိတ်၏ လိုအပ်ချက်များနှင့် သင့်ဇာတိပကတိ၏ စိတ်ခံစားမှုဆိုင်ရာ လိုအပ်ချက်များကိုသာ သင် ဖြည့်ဆည်းသော်လည်း ဤကိစ္စရပ်အား သဘောထားခြင်းအတွက် သို့မဟုတ် ကိုင်တွယ်ခြင်းအတွက် ဘုရားနှုတ်ကပတ်တော်ကိုဖြစ်စေ၊ သမ္မာတရားကိုဖြစ်စေ အခြေပြုချက်နှင့် စည်းမျဉ်းများအဖြစ် လက်မခံလျှင် ဘုရားသခင်ကို အကြီးမားဆုံးသော ပုန်ကန်မှုကို သင် ပြသနေခြင်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၆)) ဘုရားနှုတ်ကပတ်တော်ရဲ့ တရားစီရင်မှုက တော်တော်ထိတယ်။ အမှန်ပဲ။ ကျွန်တော်က အမေနဲ့အတူနေပြီး သူ့ကို တတ်နိုင်သလောက် အကောင်းဆုံး ဂရုစိုက်ရင်တောင်၊ လောကီလူတွေက အကောင်းမြင်ပြီး ကျွန်တော်က အရမ်းသားသမီးဝတ်ကျေပွန်တဲ့သူ ဖြစ်လာရင်တောင်၊ ဘုရားရှေ့မှာ ဖန်ဆင်းခံအနေနဲ့ ကျွန်တော့်ရဲ့ အသုံးဝင်မှုနဲ့တာဝန်ကို ဆုံးရှုံးရဦးမှာပဲ။ အသက်နဲ့ အရာရာအားလုံးကို ကျွန်တော့်ကို ပေးခဲ့တဲ့ ဘုရားအပေါ် အသိတရားနည်းနည်းလေးမှ မရှိဖြစ်နေမှာပဲ။ ဒီလိုနဲ့ ဘုရားအပေါ်အပုန်ကန်ဆုံးနဲ့ အာအခံဆုံးလူတွေထဲမှာပါပြီး ဘုရားရဲံ ကယ်တင်ခြင်းနဲ့ ထိုက်တန်မှာမဟုတ်ဘူး။ ဒါကို သဘောပေါက်ပြီး ကျွန်တော် တော်တော် စိတ်ဆင်းရဲသွားတယ်။ ကျွန်တော်က စာတန်က ဖျက်ဆီးတာကို တော်တော်လေးခံထားရတယ်၊ ဘုရားအပေါ် တာဝန်မသိစွာနဲ့ ပြုမူခဲ့တယ်၊ ရိုးသားစစ်မှန်မှု နည်းနည်းလေးမှမရှိဘဲ လုံးဝ လူ့သဘာဝကင်းမဲ့တယ်ဆိုတာတွေကို ကျွန်တော် မြင်ခဲ့ပါတယ်။ ကျွန်တော့်ရဲ့ စေခိုင်းချက်နဲ့ တာဝန်ကို ကျွန်တော် သဘောပေါက်သွားပြီး ဒီ “သားသမီးဝတ်မကျေပွန်” ဆိုတဲ့ သတ်မှတ်ချက်ကြောင့် စိတ်ကျဉ်းကျပ်နေတာ မဖြစ်တော့ဘူး။ ဘုရားရဲ့ စီစဉ်ညွှန်ကြားမှုနဲ့ အစီအစဉ်တွေကို ကျွန်တော် နာခံလိုစိတ်ရှိပြီး၊ ကိုယ့်တာဝန်မှာ လုပ်နိုင်တာကို လုပ်ချင်စိတ်ရှိနေခဲ့တယ်။ ပြီးတော့ ကျွန်တော့်အမေကို ဘုရားလက်ထဲအပ်နှံလိုစိတ်ရှိခဲ့တယ်။ ကျွန်တော်တို့ အသက်တာမှာ ဘုရားရဲ့ အမှုတော်ကို တွေ့ကြုံပြီး တာဝန်တွေကို ဖြည့်ဆည်းဖို့အတွက် ဘုရား လမ်းပြတာကို လိုချင်ခဲ့တယ်။ ကျွန်တော့်ကို မှန်ကန်တဲ့ ရွေးချယ်မှုကို ပြုလုပ်ပြီး မှန်ကန်တဲ့ လိုက်စားမှုရှိခွင့်ပေးတဲ့အတွက် ဘုရားသခင်ရဲ့ ကျေးဇူးတော်ကို ချီးမွမ်းပါတယ်။


၇၉။ ငွေအတွက် ကျွန်ုပ် အသက်မရှင်တော့ပါ

ကျွန်မ ငယ်ငယ်တုန်းက၊ မိသားစု အရမ်းဆင်းရဲခဲ့တယ်။ ဆွေမျိုးတွေနဲ့ အိမ်နီးချင်းတွေအားလုံးက ကျွန်မတို့ကို အထင်သေးပြီး အိမ်နီးချင်းကလေးတွေက ကျွန်မနဲ့ မဆော့ချင်ကြဘူး။ အိမ်နီးချင်းကလေးတွေ ဆော့ချင်မလားလို့ ကျွန်မ ရွှင်ရွှင်ပျပျနဲ့ သွားတွေ့ခဲ့တဲ့အချိန်ကို သတိရသေးတယ်။ ဒါပေမဲ့ အဲဒီတုန်းက သူ့အိမ်အဝင်ဝကို ရောက်တော့မဲ့အချိန်မှာ၊ တံခါးကို သူက ရုတ်တရက် ပိတ်လိုက်တယ်လေ။ ဒီမြင်ကွင်းက ကျွန်မရဲ့ ကလေးဘဝ မှတ်ဉာဏ်တွေထဲမှာ တံဆိပ်တစ်ခုလို စွဲထင်နေတယ်။ ကျွန်မရဲ့ ကိုယ့်ကိုယ်ကိုယ် တန်ဖိုးထားစိတ်ကို အဲဒါက အရမ်းထိခိုက်စေတယ်။ ကျွန်မ ကျောင်းစတက်လိုက်တာနဲ့၊ အတန်းဖော်တွေနဲ့ ဆရာမတွေကလည်း ကျွန်မကို အထင်သေးခဲ့ကြတယ်။ တခြားမိသားစုရဲ့ ကလေးတွေက အကောင်းစား ကျောပိုးအိတ်တွေနဲ့ ခဲတံဗူးလေးတွေ၊ လှပတဲ့ အဝတ်အစားတွေ ရှိကြတာကို မြင်တဲ့အခါ၊ ကျွန်မမှာ အဲဒါတစ်ခုမှ မရှိတာကို သိပြီးတော့ ကျွန်မရဲ့ မိသားစုက တခြားမိသားစုတွေလို ငွေအများကြီးရှိနိုင်ရင် သိပ်ကောင်းမှာပဲလို့ နေ့တိုင်း တွေးမိခဲ့တယ်။ အဲဒါဆိုရင် လူတွေက ကျွန်မကို အထင်သေးကြမှာ မဟုတ်ဘူး။ ကျွန်မ ၁၀ နှစ်အရွယ်ရောက်တော့၊ ယာဉ်တိုက်မှုကြောင့် ကျွန်မမိသားစု အကြီးအကျယ် အကြွေးတင်နေခဲ့ပြီး၊ ကျွန်မအဖေက ဆွေမျိုးတွေဆီကနေ ငွေသွားချေးတယ်။ ကျွန်မတို့ ဆင်းရဲလို့၊ သူတို့က ကျွန်မတို့ကို မချေးငှားရဲကြဘူး။ အဲဒီနောက်မှာ ကျွန်မအဖေက အရမ်းစိတ်ဓာတ်ကျလို့ မကြာခဏ စိတ်ပျက်လက်ပျက်နဲ့ သက်ပြင်းချပြီး၊ ကျွန်မကို၊ “အဖေတို့မှာ ငွေမရှိလို့ အဖေတို့ ဆွေမျိုးတွေနဲ့ အိမ်နီးချင်းတွေက အထင်သေးကြတယ်။ သမီးကြီးလာတဲ့အခါ၊ မိသားစု နာမည်ကို ဂုဏ်ဆောင်ရမယ်နော်။ သမီး ငွေပိုရှာတဲ့အခါမှပဲ လူတွေက သမီးကို အထင်ကြီးကြမှာ”လို့ မကြာခဏ ပြောခဲ့တယ်။ ကျွန်မအဖေရဲ့ စကားတွေနဲ့ ကလေးအဖြစ် အနိုင်ကျင့်ခံရတဲ့ မှတ်ဉာဏ်နှစ်ခုလုံးက ကျွန်မစိတ်ထဲမှာ ရိုက်နှိပ်ထားသလိုဖြစ်ပြီး၊ ကျွန်မ ကြီးလာတဲ့အခါ ငွေအများကြီးရှာဖို့၊ ဩဇာရှိတဲ့ ဘဝတစ်ခုကို နေထိုင်ဖို့၊ ကျွန်မရဲ့ “ဆင်းရဲသား” တံဆိပ်ကို အပြီးအပိုင် ဖယ်ရှားပစ်ဖို့နဲ့ တစ်ခါက ကျွန်မကို အထင်သေးတဲ့သူအားလုံး သတိပြုတာခံရအောင်လုပ်မယ်လို့ ကျွန်မ ဆုံးဖြတ်ခဲ့တယ်။

၁၉၉၆ ခုနှစ်မှာ ကျွန်မအဖေက ကုန်စည်ပို့ဆောင်ရေး လုပ်ငန်းမှာ ပွဲစားအနေနဲ့ စအလုပ်လုပ်တယ်။ နှစ်နည်းနည်းကြာတော့၊ ကျွန်မတို့ မိသားစု စီးပွားရေးလုပ်ငန်းက ပိုပိုပြီး ကြီးပွားတိုးတက်ခဲ့တယ်။ ကျွန်မတို့ အကြွေးတွေကို ရှင်းခဲ့ပြီးရုံမက၊ ကုန်တင်ကားတစ်စီးလည်း ဝယ်ပြီး၊ တယ်လီဖုန်းနဲ့ မိုဘိုင်းပစ္စည်းတွေကို ဝယ်ခဲ့ကြတယ်။ ကျွန်မတို့ မိသားစုမှာ ငွေရှိတာနဲ့၊ အရင်တုန်းက ကျွန်မတို့ကို အထင်သေးခဲ့ကြတဲ့ ဆွေမျိုးတွေနဲ့ အိမ်နီးချင်းတွေက ကျွန်မတို့ဆီ စပြီး အလည်လာကြတယ်။ ကျွန်မတို့ သွားတဲ့နေရာတိုင်းမှာ တခြားလူတွေရဲ့ အထင်ကြီးတာခံခဲ့ရတယ်။ ကျွန်မ နောက်ဆုံးတော့ ဂုဏ်ယူဝင့်ကြွားနိုင်ပြီ။ အဲဒါက ကျွန်မကို ဒီလောကမှာ အသက်ရှင်နေတုန်း၊ ငွေပိုရှာရမယ်ဆိုတာကို ပိုလို့တောင် ယုံကြည်သွားစေခဲ့တယ်။ လက်ထဲမှာ ငွေရှိမှ၊ လူတွေက လေးစားကြမယ်ပေါ့။ ကျွန်မ ပတ်ဝန်းကျင်မှာ မြင်ရ၊ ကြားရတဲ့အရာကတစ်ဆင့်၊ စီးပွားရေးလုပ်ငန်း ဦးစီးရမဲ့ပုံကို ကျွန်မ တဖြည်းဖြည်း သိလာခဲ့တယ်။ ၁၉၉၉ခုနှစ်မှာ၊ စီးပွားရေးလုပ်ငန်းမှာ ကိုယ့်အားအင်ရှိသမျှ ရင်းနှီးဖို့ ပြင်နေတုန်းမှာပဲ၊ ဘုရားရဲ့ နောက်ဆုံးသောကာလ အမှုတော်ကို ကျွန်မ မမျှော်လင့်ဘဲ ကြုံကြိုက်ရတယ်။ အစမှာ၊ ဘုရားသခင်ကို ကျွန်မရဲ့ ယုံကြည်မှုမှာ ကျွန်မ အရမ်း စိတ်ထက်သန်ခဲ့တယ်။ လူအတော်များများက ဘုရားရှေ့ မလာကြသေးတာကို ကျွန်မ တွေ့ရလို့ ဧဝံဂေလိ ဖြန့်သူတွေရဲ့ အဖွဲ့တွေမှာ ကျွန်မ ပါဝင်ခဲ့တယ်။ အဲဒီနောက်မှာ ဧဝံဂေလိ ဖြန့်ဖို့ ကျွန်မ မကြာခဏ အပြင်ထွက်တယ်။ အဲဒါက ကျွန်မရဲ့ စီးပွားရေးလုပ်ငန်းမှာ အနှောင့်အယှက် ဖြစ်ရတယ်။ ကျွန်မရဲ့ မိသားစုက၊ “ဒီလောက်ငယ်တဲ့အရွယ်မှာ ဘာလို့ ဘုရားကို ယုံကြည်တာလဲ။ နင်ဆက်အလုပ်များနေရင် နင်သုံးဖို့ ဘာငွေမှ ငါတို့ ပေးမှာမဟုတ်ဘူး”လို့ ပြောပြီး စဆူကြတယ်။ ကျွန်မတွေးမိတယ်။ “ငါ့မှာ ငွေမရှိရင်၊ ငါ ငယ်ငယ်တုန်းကလိုပဲ လူတွေရဲ့ ခွဲခြားဆက်ဆံတာကို ခါးစည်းခံရမှာ မဟုတ်လား”ပေါ့။ နောက်ဆုံးမှာ ဒီစုံစမ်းသွေးဆောင်မှုကို ကျွန်မ မနိုင်ဘဲ ကိုယ့်တာဝန်တွေ လုပ်တာကို လက်လျှော့လိုက်တယ်။ ပြီးတော့ စုဝေးပွဲတွေကို တစ်ခါတလေမှ တက်ခဲ့တယ်။ အလုပ်က ပိုပိုပြီး များလာတာနဲ့အမျှ၊ ကျွန်မ စိတ်နှလုံးက ဘုရားနဲ့ ပိုဝေးသွားခဲ့တယ်။ နောက်ပိုင်းမှာ၊ ကျွန်မအဖေက စီးပွားရေလုပ်ငန်းတစ်ခုလုံးရဲ့ စီမံခန့်ခွဲမှုကို ကျွန်မဆီ လွှဲပေးခဲ့ပြီး၊ အသက်နှစ်ဆယ်စွန်းစွန်းလေးမှာပဲ ကိုယ့်လုပ်ငန်းနဲ့ကိုယ် ဖြစ်လာတယ်။ အဲဒီတုန်းက ကျွန်မ အရမ်းအရမ်းကို ဝမ်းသာခဲ့တယ်။ ငွေပိုရှာပြီး အောင်မြင်တဲ့ လုပ်ငန်းရှင် အမျိုးသမီးတစ်ယောက်ဖြစ်လာအောင်လို့၊ ကုန်ပစ္စည်းသွင်းသူအမျိုးမျိုးနဲ့ ထိတွေ့ဆက်ဆံဖို့ နေ့တိုင်း ဦးနှောက်ခြောက်ခံစဉ်းစားခဲ့တယ်။ ကျွန်မမှာ နေ့ရောညပါ ဖုန်းတွေဝင်တာ ပြောလို့တောင်မနိုင်ဘူး။ ရေဆာတော့လည်း ရေမသောက်နိုင်ဘဲ လည်ချောင်းကွဲနေတာတောင် မနားချင်ခဲ့ဘူး။ ဒီအလုပ်ကြိုးစားမှုကနေတစ်ဆင့်၊ နောက်ဆုံးမှာ ယွမ် ၁၀၀၀၀၀ နီးပါး ကျွန်မ စုမိဆောင်းမိရှိခဲ့တယ်။ အဲဒီနှစ်အနည်းငယ်အတွင်းမှာ သာမန်လူထက် ကျွန်မ ဆင်းရဲဒုက္ခပိုခံစားခဲ့ရပေမဲ့၊ ကျွန်မရဲ့ ငွေအိတ် တဖြည်းဖြည်း ဖောင်းလာတာကို မြင်ရတော့ တန်ခဲ့တယ်။

နောက်ပိုင်းမှာ၊ စီးပွားရေးကိစ္စ ဆွေးနွေးဖို့ ကျွန်မအိမ်ကို လာတဲ့လုပ်ငန်းရှင်တိုင်းက ကားစီးကြပြီး၊ အထပ်မြင့်တွေမှာ နေကြတာကို တွေ့ရချိန်မှာ ကျွန်မကတော့ လမ်းရဲ့ မျက်နှာချင်းဆိုင် အခန်းနှစ်ခန်းပါတဲ့ အိမ်အိုတစ်ခုကိုပဲ ငှားနေနေတယ်။ ကျွန်မက ဒီလူချမ်းသာတွေနဲ့ ယှဉ်လိုက်ရင် အရာမရောက်ဘူး။ ကိုယ့်ကိုယ်ကိုယ် ကျွန်မ ပြောမိတယ်။ “ဒါအဆင်ပြေမှာမဟုတ်ဘူး၊ ငါ အလုပ်ဆက်ကြိုးစားရမယ်၊ တစ်နေ့မှာ ကားစီးလို့ အထပ်မြင့်တိုက်ခန်းမှာနေပြီး ကိုယ်ပိုင်ကုမ္ပဏီတစ်ခု ရှိအောင် ကြိုးစားရမယ်” လို့ပေါ့။ ကျွန်မရဲ့ ဆန္ဒ အမြန်ဆုံးပြည့်အောင် လုပ်ဖို့ အရင်ထက် ကျွန်မ ပိုတောင်အလုပ်များလာခဲ့တယ်။ အဲဒီနှစ်တွေမှာ ကောင်းကောင်းအိပ်ရတဲ့ညဆိုတာ မရှိသလောက် ဖြစ်နေပြီး ခဏခဏ အရမ်းပင်ပန်းခဲ့ရတယ်။ ကျွန်မ ငယ်ရွယ်နေတုန်းမှာပဲ စိတ်ဖိစီးမှုကြောင့်ဖြစ်တဲ့ ခေါင်းကိုက်ဝေဒနာကို စခံစားလာရတယ်။ အဲဒီလို ခေါင်းကိုက်တာတွေ ဖြစ်တဲ့အခါ၊ အပ်တစ်ပြုံကြီးနဲ့ ထိုးစိုက်ခံနေရသလို ခံစားရတယ်။ ဒါ့အပြင် ကျွန်မရဲ့ ကွန်ပြူတာနဲ့ ဖုန်းတွေကနေထွက်တဲ့ ရေဒီယိုသတ္တိကြွတွေကြောင့် ခဏခဏ မအီမသာဖြစ်ပြီး အော့အန်တယ်။ ဝေဒနာသက်သာအောင် ကိုယ့်ဦးရေပြားကို လက်သည်းတွေနဲ့ အတင်းဆိတ်ပစ်တယ်။ ဒါမှမဟုတ် နံရံနဲ့ ခေါင်းကို တိုက်တယ်။ ဒါပေမဲ့ ဒီနည်းလမ်းတွေက ကျွန်မရဲ့ ဝေဒနာကို နည်းနည်းမှ မသက်သာစေခဲ့ဘူး။ ကျွန်မအတွက် ဘယ်လိုမှ မခံနိုင်တော့အောင်ကို ခေါင်းအရမ်းကိုက်လာတဲ့အခါ၊ ဆေးရုံမှာ သွားအစစ်ဆေးခံဖို့ တွေးမိတယ်။ ဒါပေမဲ့ ကိုယ့်ပိုက်ဆံအိတ်ထဲကို ယွမ်တစ်ရာတန်တွေ လှိမ့်ဝင်နေတာကို မြင်ပြီး ဆေးစစ်ဖို့ကို မကြိုးစားနိုင်ခဲ့ဘူး။ ကျွန်မ တွေးလိုက်တယ်၊ “ထားလိုက်ပါ။ ခုချိန်မှာ ငွေရှာဖို့ အခွင့်အရေးတွေ ရှားပါးနေတာ။ ဒီအခွင့်အရေးကို အမိအရယူပြီး၊ ငါ ငယ်ရွယ်တုန်းမှာ ငွေနည်းနည်း ပိုရှာသင့်တယ်”လို့ပေါ့။ သုံးလေးနှစ်ကြာပြီးနောက်မှာ ကျွန်မမှာ ကားတစ်စီးနဲ့ အိမ်တစ်လုံး ရှိလာပြီး ကွန်တိန်နာသယ်ယူပို့ဆောင်ရေး ကုမ္ပဏီတစ်ခုလည်း မှတ်ပုံတင်ထားပြီးပြီ။ စီးပွားရေးကိစ္စ ပြောဖို့ တခြားကုမ္ပဏီတွေဆီ ကျွန်မ ကားမောင်းသွားတိုင်းမှာ သူဌေးတွေက ကျွန်မကို အသိအမှတ်ပြုတဲ့ မျက်လုံးတွေနဲ့ ငေးကြည့်ကြပြီး၊ အဲဒီလို ငယ်ငယ်ရွယ်ရွယ်နဲ့ ကိုယ်ပိုင် လုပ်ငန်းတစ်ခုရှိတဲ့အတွက် ချီးမွမ်းကြတယ်။ ကျွန်မမှာ ကြီးမားတဲ့အစွမ်းအစရှိတယ်လို့ ပြောကြတယ်။ ဖောက်သည်အတော်များများက ကျွန်မကို တွေ့တဲ့အခါ “မန်နေဂျာ”လို့ မကြာခဏ ခေါ်ကြပြီး အောင်မြင်တဲ့ အမျိုးသမီးဖြစ်တဲ့အတွက် မိတ်ဆွေတွေက ကျွန်မကို ချီးမွမ်းကြတယ်။ အားလပ်ရက်အတွင်းမှာ ကျေးလက်က ကျွန်မတို့ရဲ့အိမ်ကို မိသားစုလိုက်ကားမောင်းသွားတော့ ကျွန်မတို့ အိမ်နီးချင်းအတော်များများက လာကြည့်ကြပြီး၊ ကျွန်မယောက်ျားရဲ့ မိဘတွေက အင်မတန် အစွမ်းအစရှိတဲ့ ချွေးမရှိတာ ကံကောင်းကြတယ်လို့ ပြောကြတယ်။ ဒီချီးမွမ်းစကားတွေကို ကြားတော့ ကျွန်မ ကိုယ့်ကိုယ်ကိုယ် အရမ်းကျေနပ်အားရမိတယ်။ အဲဒီသုံးလေးနှစ်ထဲမှာ ငွေကို ဘယ်လို ပိုရှာရမယ်ဆိုတာကို နေ့တိုင်း စဉ်းစားခဲ့ပြီး ဘုရားကို ယုံကြည်ခြင်းအပေါ်ပိုပိုပြီး စိတ်မပါဖြစ်လာခဲ့တယ်။ တစ်ခါတလေ စုဝေးပွဲ မတက်ခဲ့ချိန်မှာ ညီအစ်မတွေက ကျွန်မကို လာရှာကြတယ်။ ဒါပေမဲ့ ကျွန်မရဲ့စိတ်က သူတို့မိတ်သဟာယကို နားထောင်ဖို့ သင့်တော်တဲ့အခြေအနေ လုံးဝ မဟုတ်ဘူး။ တစ်ခါတလေ စုဝေးပွဲကို ကျွန်မ သွားပေမဲ့၊ တစ်ချိန်လုံး စီးပွားရေး ကိစ္စတွေကိုပဲ စဉ်းစားနေသေးတာ။ ကျွန်မ နေ့တိုင်း အရမ်းအလုပ်များပေမဲ့၊ စီးပွားရေးလုပ်ငန်းက ကျွန်မ စိတ်ကူးခဲ့သလောက် အဆင်ချောမနေခဲ့ဘူး။ ယာဉ်တိုက်မှုတွေက တစ်ခုပြီးတစ်ခုဖြစ်ပြီး၊ ဖောက်သည် အတော်များများက သူတို့ရဲ့ ကုန်စည်ပေးငွေတွေ နောက်ကျကုန်ကြတယ်။ အဲဒီသုံးလေးနှစ်အတွင်းမှာ ငွေတွေဆိုတာ ယွမ်ပေါင်း သိန်းဂဏန်း ကျော်ပြီးတော့ကို ဆုံးရှုံးခဲ့ရတယ်။ ကျွန်မတို့ ဆုံးရှုံးခဲ့တဲ့ ငွေတွေကို ပြန်ရဖို့၊ အရင်ထက် ပိုလို့တောင် အချိန်နဲ့အားအင် စိုက်ထုတ်ခဲ့တယ်။ နေ့တိုင်း အလုပ်ပမာဏက များလွန်းလို့ ကျွန်မ ခန္ဓာကိုယ်က ဇယ်ဆက်သလို အလုပ်လုပ်နေရပြီး ကျွန်မရဲ့ ခေါင်းကိုက်ဝေဒနာတွေက ပိုပိုပြီး ပြင်းထန်လာခဲ့တယ်။ နေ့တိုင်းမှာ ကျွန်မ သေလိုက်တာ ပိုကောင်းမယ်လို့ ခံစားရတယ်။ ငွေရှိလာကတည်းကစလို့၊ ကျွန်မယောက်ျားက အပျော်အပါး ထွက်ရှာပြီး တစ်ညလုံး အပြင်မှာနေတယ်။ အလောင်းကစားတောင်လုပ်ပြီး ငွေအများကြီးကို ဖြုန်းတီးပစ်တယ်။ ဒါနဲ့ပတ်သက်လို့ နေ့တိုင်း ကျွန်မတို့ စကားများပြီး၊ ကျွန်မမျက်နှာဆို မကြာခဏ မျက်ရည်တွေနဲ့ ရဲနေတယ်။ အသက်ရှင်ရတာ အရမ်း နာကျင်စရာကောင်းလွန်းတယ်လို့ ခံစားရတယ်။ အရမ်းအရမ်းကို ကူကယ်ရာမဲ့ပြီး အရမ်းလည်း တွေးရခက်နေမိတယ်။ အခု၊ ကျွန်မတို့ အိမ်မက်ကို ကျွန်မ အကောင်အထည်ဖော်ပြီးပြီလေ။ ကားရှိတယ်၊ အိမ်ရှိတယ်၊ ကုမ္ပဏီရှိတယ်။ ဒါပေမဲ့ ကျွန်မ ဘာလို့ ပျော်ရွှင်မှု နည်းနည်းမှ မခံစားခဲ့ရတာလဲ။ ဘာများဖြစ်နေတာလဲ။ ကျွန်မ နာကျင်မှုနဲ့ ကူကယ်ရာမဲ့နေချိန်မှာ၊ အရင်က ကျွန်မရုံးခန်းမှာ ထားထားတဲ့ ဘုရားနှုတ်ကပတ်တော် စာအုပ်ကို သတိရသွားတယ်။ “အနန္တတန်ခိုးရှင် သက်ပြင်းချတော်မူခြင်း”လို့ ခေါင်းစဉ်တပ်ထားတဲ့ အခန်းကို ကျွန်မ လှန်လိုက်ပြီး စဖတ်တယ်။ အဲဒီအချိန်မှာ ရုံးခန်းထဲမှာ အရမ်းတိတ်ဆိတ်ပြီး၊ အစကနေ ကျွန်မ ဆက်ဖတ်နေနလိုက်တယ်။ နောက်ဆုံး အပိုဒ်ကို ဖတ်မိတဲ့အခါ၊ ကျွန်မ စိတ်နှလုံးကို ဘုရားက တို့ထိခဲ့တယ်။ ဘုရားသခင်က ပြောသည်- “အနန္တတန်ခိုးရှင်၏ အသက်ထောက်မခြင်းထံမှ လမ်းလွဲပြီး သောအခါ လူသားတို့သည် ဘဝရည်ရွယ်ချက်ကို မသိနားမလည်ကြ သော်လည်း မည်သို့ပင်ဆိုစေကာမူ သေခြင်းတရားကို ကြောက်ရွံ့ ကြ၏။ ၎င်းတို့၌ အကူအညီ သို့မဟုတ် စောင့်မမှုကင်းမဲ့ကြသော်လည်း မိမိတို့၏မျက်လုံးများကို မှိတ်ရန်ဝန်လေးနေကြဆဲဖြစ်၍ ဤလောကကြီးထဲ၌ ယုတ်ညံ့သောဘဝကို အချိန်ဆွဲရန် မိမိတို့ ကိုယ်ကို စိတ်တင်းထားကြ၏၊ မိမိတို့ကိုယ်တိုင်၏ စိတ်ဝိညာဉ်များ အကြောင်း မသိသည့် လူစဉ်မမီသောသူများပေတည်း။ သင်သည် မျှော်လင့်ချက်၊ ရည်မှန်းချက်ကင်းမဲ့စွာဖြင့် အခြားသူများနည်းတူ ဤပုံစံဖြင့် အသက်ရှင်၏။ ဒဏ္ဍာရီလာ သန့်ရှင်းသူတစ်ပါးတည်းသာ မိမိတို့၏ဒုက္ခဆင်းရဲအလယ်၌ ညည်းတွားလျက်နေကာ သူ၏ ကြွရောက်လာခြင်းကို အသည်းအသန် စောင့်မျှော်နေသောလူများကို ကယ်တင်လိမ့်မည်။ ယခုအချိန်အထိ အသိဉာဏ်မရှိသောလူများ၌ ယင်းကဲ့သို့ယုံကြည်မှုမျိုး ဖြစ်မြောက်ဖူးခြင်းမရှိပေ။ မည်သို့ပင် ဆိုစေကာမူ လူတို့သည် ၎င်းကို အလွန်တမ်းတနေကြဆဲဖြစ်၏။ အနန္တတန်ခိုးရှင်သည် အလွန်အမင်း ဒုက္ခဆင်းရဲကိုခံဖူးသော ဤလူများအပေါ် သနားကရုဏာရှိ၏၊ တစ်ချိန်တည်းတွင် သူသည် လူသားတို့ထံမှ အဖြေတစ်ခုကို စောင့်ဆိုင်းနေခဲ့ရသည်မှာ အလွန်ကြာလှပြီဖြစ်သောကြောင့် အသိဉာဏ်ကင်းမဲ့သော ဤလူများ ကိုလည်း အလွန်အမင်း မနှစ်မြို့ခြင်းဖြစ်၏။ သင်သည် ရေငတ်ခြင်းနှင့် ဆာလောင်ခြင်းကို မခံရတော့မည့်အကြောင်း သူသည် ရှာဖွေရန်၊ သင်၏စိတ်နှလုံးနှင့် ဝိညာဉ်ကို ရှာဖွေရန်၊ သင့်ထံ ရေနှင့် အစာကို ယူဆောင်လာရန်နှင့် သင့်ကို နှိုးရန် ဆန္ဒရှိတော်မူ၏။ သင် ပင်ပန်းနွမ်းနယ်သောအခါနှင့် ဤလောကကြီး၏ စိတ်ဓာတ်ကျဖွယ် ပျက်စီးခြောက်ကပ်ခြင်း တစ်စုံတစ်ရာကို စတင်ခံစားရသောအခါ၊ လမ်းပျောက်ခြင်းမရှိစေနှင့်၊ မငိုကြွေးလေနှင့်။ စောင့်ကြည့်တော်မူသောသူ အနန္တတန်ခိုးရှင် ဘုရားသခင်သည် သင်၏ရောက်လာခြင်းကို အချိန်မရွေး လက်ခံ ပွေ့ဖက်လေမည်။ သူသည် သင့်ထံပါး၌ အိပ်ဖန်စောင့်လျက် သင်နောက်ပြန်လှည့်လာရန် စောင့်ဆိုင်းနေ၏။ သင်၏မှတ်ဉာဏ် ရုတ်တရက် ပြန်ရသောနေ့ရက်ကို သူစောင့်ဆိုင်းလျက်နေ၏၊ ထိုနေ့ရက်မှာ သင်သည် ဘုရားသခင်ထံမှ လာခဲ့ကြောင်း၊ မသိခဲ့သောအချိန်တစ်ချိန်တွင် သင်ဦးတည်ချက်ပျောက်ခဲ့ကြောင်း၊ မသိခဲ့သောအချိန်တစ်ချိန်တွင် လမ်းပေါ်၌ အသိဉာဏ် ပျောက်ဆုံး ခဲ့ရကြောင်းနှင့် မသိခဲ့သောအချိန်တစ်ချိန်တွင် ‘အဖ’ တစ်ဦးရ ခဲ့ကြောင်း သဘောပေါက်သောနေ့ရက်၊ ထိုမျှမက အနန္တတန်ခိုးရှင်သည် အစဉ်သဖြင့် အိပ်ဖန်စောင့်နေကာ သင်ပြန်လာမည်ကို ထိုနေရာ၌ အလွန့်အလွန် အချိန်ကြာမြင့်စွာ စောင့်ဆိုင်းလျက်နေကြောင်း သင်သဘောပေါက်သောနေ့ရက် ဖြစ်ပေသည်။ သူသည် ပြင်းပြသောတောင့်တမှုဖြင့် စောင့်ကြည့် နေကာ အဖြေမပါသော တုံ့ပြန်မှုတစ်ခုကို စောင့်ဆိုင်းလျက်နေ၏။ သူ၏အမြဲတစေ စောင့်ကြည့်ခြင်းနှင့် စောင့်ဆိုင်းခြင်းတို့မှာ တန်ဖိုး မဖြတ်နိုင်ဘဲ၊ ယင်းတို့သည် လူသား၏စိတ်နှလုံးနှင့် လူသား၏ ဝိညာဉ်အဖို့အလို့ငှာ ဖြစ်၏။ ဤစောင့်ကြည့်ခြင်းနှင့် စောင့်ဆိုင်းခြင်းတို့သည် အချိန်အကန့်အသတ်မဲ့ ဖြစ်ကောင်း ဖြစ်နိုင်၍ ၎င်းမှာ ဆုံးခန်း၌လည်း ရှိကောင်းရှိနေနိုင်သည်။ သို့သော်လည်း ယခုအခါ သင်၏စိတ်နှလုံးနှင့် ဝိညာဉ်တို့မှာ မည်သည့်နေရာ၌ ရှိနေကြောင်းကို သင်အတိအကျ သိသင့်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အနန္တတန်ခိုးရှင် သက်ပြင်းချတော်မူခြင်း) “အဖြေမပါသော တုံ့ပြန်မှုတစ်ခုကို စောင့်ဆိုင်းလျက်နေ”ဆိုတဲ့ စကားတွေကို ဖတ်မိတဲ့အချိန်မှာ အရမ်းကို အိပ်မောကျနေခဲ့တဲ့ ကျွန်မရဲ့ စိတ်နှလုံးက ရုတ်တရက် နိုးထသွားခဲ့တယ်။ ကျွန်မ စတွေးဆမိလာတယ်။ “ဘယ်သူက အဖြေမပါတဲ့ တုံ့ပြန်မှုတစ်ခုကို စောင့်နိုင်မှာလဲ။ ဘုရားပဲပေါ့။ ဘုရားကပဲ ဒီလို လူတွေရဲ့ ဘေးမှာ အမြဲ တိတ်တဆိတ်နဲ့ နေနေတာ”လို့ပေါ့။ ဘုရားနှုတ်ကပတ်တော်တွေက ကျွန်မရဲ့ ဒဏ်ရာရတဲ့ စိတ်ဝိညာဉ်ကို နှစ်သိမ့်ပေးတယ်။ မျက်ရည်တွေ မကျအောင် ကျွန်မ မတားနိုင်ခဲ့ဘူး။ အဲဒီအချိန်မှာ၊ ကျွန်မရဲ့ စိတ်နှလုံးက ဘုရားနဲ့ အရမ်းနီးတယ်လို့ ခံစားရတယ်။ ဘုရားကို ယုံကြည်တဲ့ ဒီနှစ်တွေတစ်လျှောက်လုံးမှာ ဘုရားနှုတ်ကပတ်တော်တွေကို လေးလေးနက်နက် ကျွန်မ မဖတ်ဖူးခဲ့သလို၊ ကျွန်မရဲ့ ဦးနှောက်က ငွေတွေကို ဘယ်လို ပိုရှာနိုင်မယ်ဆိုတာနဲ့ လူတွေ ကျွန်မကို ဘယ်လို အထင်ကြီးအောင် လုပ်ရမယ်ဆိုတာတွေနဲ့ပဲ အမြဲ ပြည့်နေခဲ့တယ်။ နေ့တိုင်း၊ စီးပွားရေးလုပ်ငန်းကို စီမံခန့်ခွဲရာမှာ ပင်ပန်းတဲ့ ကျွန်မရဲ့ခန္ဓာကိုယ်ကို တရွတ်တိုက်ဆွဲနေခဲ့ရတယ်။ အဆုံးမှာ၊ များပြားတဲ့ ဇိမ်ခံပစ္စည်းတွေနဲ့ တခြားလူတွေရဲ့ လေးစားမှုကို ရခဲ့ပေမဲ့၊ ဒီအရာက ယူဆောင်ခဲ့တာကတော့ ကျွန်မယောက်ျားရဲ့ ထပ်တလဲလဲ သစ္စာဖောက်ဖျက်မှုတွေအပြင်၊ နာမကျန်းဖြစ်ခြင်းတွေပါပဲ။ ကျွန်မမှာ ပျော်ရွှင်မှု နည်းနည်းမှ မခံစားခဲ့ရဘူး။ အဲဒီအစား၊ ကျွန်မ ခံစားခဲ့ရတာက အနှစ်မဲ့ခြင်း၊ နာကျင်မှုနဲ့ ကူကယ်ရာမဲ့ခြင်းတွေပါပဲ။ ဒီနာကျင်မှုတွေအားလုံးဟာ ကျွန်မက ဘုရားရဲ့ စောင့်ရှောက်မှုနဲ့ ကွယ်ကာမှုတို့ကနေ ဝေးဝေးနေပြီး ပုန်းကွယ်နေခဲ့လို့ ဖြစ်ရတာပါ။ လွန်ခဲ့တဲ့ ဆယ်နှစ်က၊ ဘုရားရဲ့ အသံကို ကျွန်မ ကြားခဲ့တယ်၊ ဒါပေမဲ့ သူ့ရဲ့ ကယ်တင်ခြင်း ကျေးဇူးတော်ကို ကျွန်မ တန်ဖိုးမထားခဲ့ဘူး။ သူ့နှုတ်ကပတ်တော်တွေကို ကောင်းကောင်းမွန်မွန် မစားသောက်ခဲ့သလို၊ ကိုယ့်တာဝန်တွေကိုလည်း မယူခဲ့ဘူး။ ကျွန်မ အရမ်း ပုန်ကန်ခဲ့ပေမဲ့၊ ဘုရားကတော့ ကျွန်မကို မစွန့်ပစ်ခဲ့သလို၊ ကျွန်မရဲ့ စိတ်နှလုံး ပြောင်းလဲဖို့ကို စောင့်ရင်းနဲ့ ကျွန်မဘေးမှာ အမြဲ နေပေးခဲ့တယ်။ ကျွန်မ မရေမရာဖြစ်ပြီး အကူအညီမဲ့ချိန်မှာ၊ ဘုရားနှုတ်ကပတ်တော်တွေက ကျွန်မရဲ့ ဒဏ်ရာရတဲ့ စိတ်ဝိညာဉ်ကို ချက်ချင်း နှစ်သိမ့်ပေးခဲ့တယ်။ စုဝေးပွဲတွေကို ကျွန်မ ပုံမှန် မတက်ခဲ့ဘဲ ဘုရားနဲ့ ဝေးဝေးမှာ ဆက်နေခဲ့ချိန်မှာ၊ သူက ညီအစ်မတွေကို ကျွန်မအပေါ် အကြိမ်ကြိမ် ကူညီခိုင်းခဲ့တယ်။ ဒါပေမဲ့ ကျွန်မက ကျေးဇူး မသိတတ်သလို အတိုက်အခံလုပ်ခဲ့တယ်။ ကျွန်မအပေါ် ဘုရားရဲ့ ကယ်တင်ခြင်းကို ကျွန်မ ထပ်တလဲလဲ ငြင်းခဲ့တယ်။ ကျွန်မမှာ တကယ်ကို အသိစိတ်၊ ဆင်ခြင်တုံတရား တစ်ခုမှ မရှိတာပါ။ ပိုတွေးလေ၊ နောင်တရလေဖြစ်ပြီး ကိုယ့်ကိုယ်ကိုယ် အပြစ်တင်မိတယ်။ ငိုရင်းနဲ့ ဘုရားဆီ ကျွန်မဆုတောင်းခဲ့တယ်။ “ဘုရားသခင်၊ ကျွန်မ မှားခဲ့ပါတယ်။ ဟိုတုန်းက ကိုယ်တော်ရဲ့ နှုတ်ကပတ်တော်တွေကို သေချာ မဖတ်ခဲ့ဘဲ ငွေရှာရာမှာ စိတ်နှလုံးအကြွင်းမဲ့ နှစ်ထားခဲ့တာကို မုန်းမိပါတယ်။ ကျွန်မမှာ ငွေရှိရင် အရာရာရှိမယ်လို့ ထင်ခဲ့တယ်။ ဒါပေမဲ့ ငွေနဲ့ ဇိမ်ခံပစ္စည်းတွေ ရပြီးတဲ့နောက်မှာ၊ အရမ်း အနှစ်မဲ့ရတယ်၊ နာကျင်ပြီး အကူအညီမဲ့ခဲ့တယ်။ ဘုရားသခင်၊ အရင်က ကျွန်မရွေးခဲ့တဲ့ လမ်းကြောင်း မှားပါတယ်။ အခုကစပြီး၊ ကျွန်မ သမ္မာတရားကို လိုက်စားပြီး ဘုရားသခင်ကို ယုံကြည်တဲ့ လမ်းကြောင်း ထပ်လျှောက်ချင်ပါတယ်”လို့ပေါ့။ ဆုတောင်းပြီးတဲ့နောက်မှာ၊ အရမ်း စိတ်အေးပြီး အေးချမ်းသွားတယ်။ ကျွန်မက ကိုယ့်ကျောက်ဆူးချဖို့ ဆိပ်ကမ်းတစ်ခုတွေ့တဲ့ ပင်လယ်ထဲက ထီးထီးတည်းရှိနေတဲ့ လှေတစ်စင်းလိုပါပဲ။ နှစ်ချီ ခြေဦးတည့်ရာသွားပြီးတဲ့နောက်မှာ သူမိခင်ရဲ့ လက်ထဲ ပြန်ရောက်လာခဲ့တဲ့ ပျောက်သောသားတစ်ယောက်လိုပါပဲ။ အရင်က လုံးဝ မခံစားခဲ့ဖူးတဲ့ လုံခြုံမှု အသိတစ်ခု ခံစားရတယ်။ အဲဒီနောက်မှာ၊ စုဝေးဖို့ အချိန်ရောက်တဲ့အခါတိုင်း၊ ကျွန်မရဲ့ စီးပွားရေးလုပ်ငန်းကို အမြဲ ကြိုပြီးအစီအစဉ်ဆွဲတယ်။ တဖြည်းဖြည်းနဲ့ စုဝေးပွဲတွေမှာ ပါဝင်တဲ့အခါ ကျွန်မ စိတ်အေးလက်အေး ဖြစ်နိုင်ခဲ့ပြီး၊ ဘုရားနှုတ်ကပတ်တော်တွေကို ဖတ်ပြီး အသင်းတော်မှာ ကိုယ့်တာဝန် လုပ်ဖို့ အချိန်တချို့ ပုံမှန်ပေးနိုင်ခဲ့တယ်။ ဒါပေမဲ့ တစ်ခါတစ်လေ၊ ကျွန်မရဲ့ စီးပွားရေး လုပ်ငန်းက ကျွန်မတာဝန်နဲ့ တိုက်နေတဲ့အခါ၊ အမှတ်တမဲ့ဆိုသလို စီးပွားရေးလုပ်ငန်းကိုပဲ ရွေးပြီး ကိုယ့်တာဝန်ကို ရွှေ့ဆိုင်းလိုက်မိတယ်။ ဒီလိုလုပ်မိလို့ စိတ်ထဲမှာ အရမ်းစိတ်ဆင်းရဲရတယ်။ တစ်ခါတလေကျတော့လည်း ကျွန်မ တွေးမိပါတယ်။ “ဘယ်အချိန်မှများ ကိုယ့်စီးပွားရေး မထိခိုက်ဘဲ ကိုယ့်တာဝန်ကို အေးအေးဆေးဆေး လုပ်နိုင်မလဲ” လို့ပေါ့။ ညီအစ်ကို မောင်နှမအတော်များများက ဧဝံဂေလိဖြန့်ဖို့ သူတို့ မိသားစုတွေကို စွန့်ပြီး သူတို့ရဲ့ အသက်မွေးအလုပ်တွေကို စွန့်လွှတ်နိုင်ကြတာကို မြင်တော့၊ ကျွန်မရဲ့ စိတ်နှလုံးက အရမ်း တို့ထိခံရတယ်။ ကျွန်မတို့ အားလုံးက လူသားတွေဖြစ်လို့ ညီအစ်ကို မောင်နှမတွေက သူတို့ရဲ့ ပူပန်မှုတွေကို ဘေးဖယ်ထားပြီး ဘုရားအတွက် ကိုယ့်ကိုယ်ကိုယ် အသုံးခံနိုင်တယ်ဆိုရင်၊ ဘာလို့ငါက မစွန့်လွှတ်နိုင်ရတာလဲလို့ တွေးမိတယ်။ တစ်နေ့ကျရင် ကျွန်မလည်း ကိုယ့်တာဝန်ကို လုပ်ဆောင်ရာမှာ စိတ်နှလုံးအကြွင်းမဲ့ ကိုယ့်ကိုယ်ကိုယ် မြှုပ်နှံနိုင်ဖို့ကို အရမ်းမျှော်လင့်မိတယ်။ အဲဒါက သိပ်ကောင်းမှာပဲ။ ဆုတောင်းရာမှာ ဘုရားဆီကို ဒီအတွေးကိုပဲ ထပ်တလဲလဲ ပြောနေမိတယ်။ ဘုရားက ကျွန်မကို ယုံကြည်ခြင်း ပိုပေးဖို့၊ ကျွန်မရဲ့ စီးပွားရေးလုပ်ငန်းကို ကျွန်မ စွန့်လွှတ်နိုင်ပြီး သူ့အတွက် ကိုယ့်ကိုယ်ကိုယ် စိတ်နှလုံးအကြွင်းမဲ့ အသုံးခံနိုင်တဲ့နေ့ ရောက်လာခွင့်ပေးဖို့ မျှော်လင့်ရင်းနဲ့ပေါ့။

၂၀၁၁ခုနှစ် နွေရာသီမှာ၊ ကျွန်မရဲ့ ခေါင်းကိုက်ဝေဒနာတွေက ပိုပြီး ပြင်းထန်လာခဲ့တယ်။ ကျွန်မ တကယ်ကို မခံနိုင်တော့လို့ မြို့ဆေးရုံကို သွားစစ်ခဲ့တယ်။ ဆရာဝန်က ကျွန်မကို ပြောတယ်။ “အစ်မရဲ့ ခေါင်းကိုက်ဝေဒနာက အစ်မ အခုလုပ်နေတဲ့ အလုပ်နဲ့ ဆက်စပ်နိုင်တယ်။ အစ်မရဲ့ ကျန်းမာရေး ကောင်းလာစေချင်ရင်၊ အကောင်းဆုံးနည်းလမ်းကတော့ ဒီလုပ်ငန်းကို ဆက်မလုပ်တော့တာပဲ။ မဟုတ်ရင်၊ အစ်မရဲ့ ကျန်းမာရေးက ပိုပိုပြီး ဆိုးလာလိမ့်မယ်”တဲ့။ ဆရာဝန်ရဲ့ စကားတွေကို ကြားတော့၊ ဒါက ဘုရားက ကျွန်မကို ထွက်ပေါက်ပေးနေတာဖြစ်မှန်း ရှင်းသွားတယ်။ စီးပွားရေးလုပ်ငန်းက ဆက်မလုပ်နိုင်တော့တာကို မိသားစုဆီ ပြောဖို့ ဒီအခွင့်အရေးကို ကျွန်မ အသုံးပြုချင်ခဲ့ပေမဲ့၊ စိတ်မပိုင်းဖြတ်နိုင်ခဲ့ဘူး။ ဘာလို့လဲဆိုတော့ အခုအချိန်မှာ အကျိုးခံစားမှုတွေ ရဖို့ဆိုတာ ဆယ်နှစ်လုံးလုံး အပင်ပန်းခံ အားထုတ်စီမံခဲ့ရတာမို့လို့ပါ။ ဒါ့အပြင်၊ စီးပွားရေးလုပ်ငန်းက အဲဒီနှစ်မှာ ကြီးပွားတိုးတက်ပြီး၊ တစ်ခါတလေ တစ်နေ့မှာ ယွမ် ငါးထောင်၊ ခြောက်ထောင် ရနိုင်ခဲ့တယ်။ ကျွန်မ စွန့်လွှတ်လိုက်ရင်၊ ဒီနှစ်တွေတစ်လျှောက်လုံးမှာ ကျွန်မ ဆက်သွယ်ခဲ့တဲ့ ဖောက်သည်တွေကို လုပ်ငန်းထဲမှာရှိတဲ့ တခြားလူတွေက ခိုးသွားမှာလေ။ အဆုံးမှာ၊ ငွေရဲ့ ဖြားယောင်းမှုကို ကျွန်မ မအောင်မြင်နိုင်ခဲ့သလို၊ အလုပ်ကို မလျှော့တမ်းပေပြီးလုပ်ဖို့ ကျွန်မရောဂါရဲ့ ပြင်းထန်တဲ့နာကျင်မှုဝေဒနာကို လအတော်ကြာ ခါးစည်းခံခဲ့ပါတယ်။ ကျွန်မ ငွေအများကြီး ရခဲ့ပေမဲ့ လုံးဝ မပျော်ခဲ့သလို၊ အရင်က ဘုရားဆီကို ကျွန်မဆုတောင်းပြီး ကျွန်မရဲ့ စီးပွားရေးလုပ်ငန်းကို စွန့်လွှတ်ဖို့နဲ့ သူ့အတွက် ကိုယ့်ကိုယ်ကိုယ် အသုံးခံဖို့ လိုလားခဲ့ချိန်ကို တွေးမိတယ်။ ဒါပေမဲ့ အခုတော့၊ ကျွန်မက ငွေကို ဆက်ဆုပ်ကိုင်ထားတုန်းပဲ။ လက်မလွှတ်သေးဘူး။ စိတ်ထဲမှာ အရမ်း အပြစ်ရှိသလိုခံစားရတယ်။ ဒါကြောင့် ဘုရားဆီ ထပ်ဆုတောင်းတယ်။ ကျွန်မရဲ့ စီးပွားရေးလုပ်ငန်းကို စွန့်လွှတ်ပြီး သူ့အတွက် အသုံးခံအောင် ကူညီဖို့ တောင်းလျှောက်ခဲ့တယ်။ တစ်နေ့မှာ ဒီလိုပြောထားတဲ့ ဘုရားနှုတ်ကပတ်တော်တွေ တွေ့တယ်။ “အကယ်၍ ယခုတွင် ငါသည် သင်တို့ရှေ့၌ ငွေကြေးအချို့ကို ပုံပေးပြီး လွတ်လပ်စွာ ရွေးချယ်ခွင့်ပေးပါက၊ ထို့ပြင် ငါသည် သင်တို့၏ ရွေးချယ်မှုအတွက် သင်တို့ကို ပြစ်တင်ရှုတ်ချမည် မဟုတ်ပါက အများစုသည် ငွေကြေးကိုသာ ရွေးပြီး သမ္မာတရားကို ပစ်ပယ်ကြပေလိမ့်မည်။ သင်တို့ထဲက ပိုကောင်းသောလူများသည် ငွေကြေးကို မယူဘဲ သမ္မာတရားကို အင်တင်တင်နှင့် ရွေးချယ်ကြလိမ့်မည်၊ ထိုနှစ်မျိုးကြားထဲမှ လူများမှာမူ လက်တစ်ဖက်နှင့် ငွေကြေးကို ဖမ်းကိုင်လျက် ကျန်လက်တစ်ဖက်နှင့် သမ္မာတရားကို ဖမ်းကိုင်ကြလိမ့်မည်။ ဤနည်းနှင့်ဆိုပါက သင်တို့၏ ဗီဇရုပ်များသည် ပကတိအတိုင်း ရှင်းသွားလိမ့်မည် မဟုတ်လော။ သမ္မာတရားနှင့် သင်တို့သစ္စာစောင့်သိသော အရာတစ်ခုခုကို ရွေးကြစတမ်း ဆိုပါက သင်တို့အားလုံးသည် ထိုကဲ့သို့သော ရွေးချယ်မှုမျိုးကိုသာ ပြုကြလိမ့်မည်ဖြစ်ပြီး သင်တို့၏ သဘောထားသည် တစ်ပုံစံတည်း ရှိနေရစ်မည်ဖြစ်သည်။ ထိုသို့ဖြစ်သည် မဟုတ်လော။ သင်တို့ထဲ၌ အမှားနှင့် အမှန်ကြား ဗျာများနေသောသူများ များစွာရှိသည် မဟုတ်လော။ အပြုသဘောနှင့် အနုတ်သဘော၊ အဖြူနှင့် အမည်းကြားရှိ ယှဉ်ပြိုင်ပွဲများ၌ သင်တို့သည် မိသားစုနှင့် ဘုရားသခင်ကြား၊ သားသမီးများနှင့် ဘုရားသခင်ကြား၊ ငြိမ်းချမ်းခြင်းနှင့် ပြိုကွဲပျက်စီးခြင်းကြား၊ ချမ်းသာခြင်းနှင့် ဆင်းရဲခြင်းကြား၊ ဂုဏ်ဒြပ်ရှိခြင်းနှင့် ဂုဏ်ဒြပ်မဲ့ခြင်းကြား၊ ထောက်ခံမှုခံရခြင်းနှင့် ဘေးဖယ်ထားမှုခံရခြင်း အစရှိသည်တို့အကြား၌ သင်တို့ပြုခဲ့သော ရွေးချယ်မှုများကို သင်တို့ အသေအချာသိသည်။ ငြိမ်းချမ်းသော မိသားစုနှင့် အိမ်ထောင်ကွဲ မိသားစုအကြားဆိုလျှင် သင်တို့သည် တုံ့ဆိုင်းမနေဘဲ ပထမတစ်ခုကို ရွေးကြသည်၊ စည်းစိမ်ဥစ္စာနှင့် တာဝန်ဝတ္တရား ဆိုလျှင်လည်း ကမ်းခြေသို့ ပြန်ဆိုက် လိုစိတ်ပင် မရှိဘဲ ပထမတစ်ခုကိုသာ ထပ်ရွေးကြသည်၊ စည်းစိမ်ရှိခြင်းနှင့် ဆင်းရဲမှုအကြားဆိုလျှင်လည်း ပထမတစ်ခုကိုသာ ရွေးကြသည်၊ သမီး၊ သား၊ ဇနီး၊ ယောက်ျားနှင့် ငါ၏အကြားဆိုလျှင်လည်း ပထမတစ်ခုကိုသာ ရွေးကြသည်၊ အယူအဆနှင့် သမ္မာတရား ဆိုလျှင်လည်း ပထမတစ်ခုကိုသာ ရွေးကြသည်။ သင်တို့၏ ဒုစရိုက်လုပ်ရပ်များ အားလုံးကို ရင်ဆိုင်ရပြီးသောနောက် သင်တို့အပေါ်ထားသော ငါ၏ယုံကြည်မှုမှာ လုံးဝပင် ပျောက်ဆုံးသွား၏။ သင်တို့၏စိတ်နှလုံးများသည် ပျော့ပျောင်းဖို့ တင်းခံနိုင်လွန်းကြသည်ကို ငါအလွန်အံ့သြမိသည်။ ကြည့်ရ သရွေ့ နှစ်ပေါင်းများစွာတိုင်အောင် ပေးအပ်မြှုပ်နှံမှုနှင့် လုံ့လထုတ်မှုသည် ကျောခိုင်းမှုနှင့် သင်တို့၏ စိတ်ပျက် အားလျော့ခြင်းတို့ကိုသာ ငါ့ထံယူဆောင်လာပေးခဲ့သည်။ သို့သော် တစ်ယောက်ချင်းစီ၏ရှေ့၌ ငါ၏နေ့ရက်ကို အလုံးစုံချခင်းထားပြီး ဖြစ်သည့်အတွက် သင်တို့အပေါ်ထားသော ငါ၏မျှော်လင့်ချက်များမှာ တစ်နေ့ပြီးတစ်နေ့ ပိုကြီးထွားလာ၏။ သို့သော်လည်း သင်တို့သည် အမှောင်ထုအပြင် မကောင်းမှုနှင့် သက်ဆိုင်သောအရာများကို မလျှော့တမ်း ရှာဖွေနေကြပြီး ၎င်းတို့ကို စွန့်လွှတ်ဖို့ ငြင်းဆန်ကြသည်။ ထိုသို့ဆိုလျှင် သင်တို့၏ ရလဒ်ကား အဘယ်အရာဖြစ်မည်နည်း။ ဤအကြောင်းကို သင်တို့ သေသေချာချာ တွေးကြည့်ဖူးသလော။ အကယ်၍ သင်တို့ကို ထပ်ရွေးခိုင်းပါက သင်တို့၏ရပ်တည်ချက်သည် မည်သို့ဖြစ်လိမ့်မည်နည်း။ ယခင်အတိုင်းပင် ဖြစ်ကြဦးမည်လော။ သင်တို့က ငါ့ကို စိတ်ပျက်မှုနှင့် စုတ်ချာချာ ဝမ်းနည်းမှုတို့ကို ထပ်ပေးဦးမည်လော။ သင်တို့၏ နှလုံးသားများသည် ငွေ့ငွေ့လေးသာ နွေးနေဦးမည်လော။ ငါ၏ နှလုံးသားကို နှစ်သိမ့်စေဖို့ရန်အတွက် အဘယ်အရာလုပ်ရမည်ကို သင်တို့ မသိဘဲနေဦးမည်လော။ ယခုအခိုက်အတန့်၌ သင်တို့သည် အဘယ်အရာကို ရွေးချယ်မည်နည်း။ သင်တို့အနေဖြင့် ငါ၏နှုတ်ကပတ်တော်များကို ကျိုးနွံနာခံမည်လော၊ သို့တည်းမဟုတ် အလွန်အမင်း မနှစ်မြို့ခြင်း ဖြစ်မည်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်မည်သူ့ကို သစ္စာစောင့်သိသနည်း) ဘုရားရဲ့ မေးခွန်းထုတ်ခြင်းနဲ့ ရင်ဆိုင်ရတော့၊ ကျွန်မ သုံးသပ်မိတယ်။ ကျွန်မရဲ့ စီးပွားရေးလုပ်ငန်းကို စွန့်လွှတ်ဖို့ လိုလားပြီး သူ့အတွက် ကိုယ့်ကိုယ်ကိုယ် အသုံးခံမယ်လို့ ဘုရားဆီ အကြိမ်အတော်များများ ကျွန်မဆုတောင်းခဲ့ပုံကို တွေးမိတယ်။ ဒါပေမဲ့ ယွမ်ထောင်နဲ့ချီတဲ့ ကိုယ့်ရဲ့နေ့စဉ်ဝင်ငွေကို ကြည့်တော့ အဲဒါကို မစွန့်လွှတ်ချင်တော့ဘူး။ ဘုရားကို ကျွန်မက လိမ်လည်နေခဲ့တာ မဟုတ်လား။ ဒီနှစ်တွေအတောအတွင်းမှာ ဘုရားကို ကျွန်မ ယုံကြည်ခဲ့ပေမဲ့၊ စီးပွားရေးလုပ်ငန်း လုပ်တဲ့အပေါ်မှာ ကျွန်မရဲ့ အချိန်နဲ့ အားအင် အကုန်လုံး ကုန်ဆုံးစေခဲ့တာကို တွေးမိတယ်။ ကျွန်မရဲ့ ဦးနှောက်က ငွေတွေကို ဘယ်လို ပိုရှာနိုင်မလဲဆိုတဲ့ အတွေးတွေနဲ့ပဲ ပြည့်နေခဲ့သလို၊ ကျွန်မလုပ်သင့်တဲ့ တာဝန်ကို လုံးဝ မချစ်ခင်မမြတ်နိုးခဲ့ဘူး။ ကျွန်မတာဝန်နဲ့ စီးပွားရေးလုပ်ငန်း ထိပ်တိုက်တွေ့တဲ့အခါတိုင်း၊ ကျွန်မရဲ့ တာဝန်ကို လျစ်လျူရှုပြီး အလေးအနက် မထားဘဲ စီးပွားရေလုပ်ငန်းဘက်ကို အရင်ဆုံး ဖြည့်ဆည်းဖို့ အမြဲ ရွေးခဲ့တယ်။ ဒီသုံးလေးနှစ်မှာ ကိုယ်နဲ့ အဆင့်အတန်းတူတဲ့သူတွေကြားမှာ ထင်ပေါ်နိုင်ဖို့ ငွေရဲ့ကျေးကျွန် လုံးလုံး ဖြစ်လာခဲ့ပြီး နေ့တိုင်း အနှစ်မဲ့ခြင်းနဲ့ နာကျင်မှုကြားမှာ ပိုပို နစ်မွန်းရင်းနဲ့ ရုန်းကန်နေခဲ့ရတယ်။ ဘုရားကို ကျွန်မ အကြိမ်ကြိမ် ပုန်ကန်ခဲ့ပေမဲ့၊ သူက ကျွန်မကို ကယ်တင်တာ လုံးဝ လက်မလျှော့ခဲ့ဘူး။ ကျွန်မရဲ့ စီးပွားရေးလုပ်ငန်းကြောင့် စုဝေးပွဲတွေမှာ မပါဝင်နိုင်ခဲ့တဲ့အခါ၊ ကျွန်မကို အားပေးပြီး ကူညီဖို့ ညီအစ်မတွေကို သူ စီစဉ်ပေးခဲ့တယ်။ ကျွန်မယောက်ျားရဲ့ သစ္စာဖောက်မှု၊ စီးပွားရေးလုပ်ငန်းရဲ့ စိန်ခေါ်မှုတွေနဲ့ ကျွန်မရဲ့ ဖျားနာမှုတွေကိုလည်း ရင်ဆိုင်နေရချိန်မှာ ပြီးတော့ နာကျင်မှုနဲ့ ကူကယ်ရာမဲ့မှုတွေထဲ အသက်ရှင်နေရချိန်မှာ၊ ကျွန်မကို ဦးဆောင်၊ လမ်းပြဖို့ သူ့နှုတ်ကပတ်တော်တွေကို ဘုရားက သုံးခဲ့ပြီး၊ ကျွန်မ အလင်းကို တောင့်တပြီး သမ္မာတရားကို မှန်မှန်ကန်ကန် လိုက်စားလိုစိတ်ရှိအောင် ထောက်ကူပေးခဲ့တယ်။ ကျွန်မရဲ့ စီးပွားရေးလုပ်ငန်းကို မစွန့်လွှတ်ခဲ့ချိန်မှာ၊ ကျွန်မကို အကြံပေးဖို့ ဘုရားက ဆရာဝန်ရဲ့စကားတွေကို အသုံးပြုခဲ့တယ်။ သူက ကျွန်မဘဝနဲ့ပတ်သက်ပြီး အမြဲ ကြောင့်ကြ၊ စိုးရိမ်ပေးနေခဲ့သလို၊ ကျွန်မအတွက် အင်မတန် အပင်ပန်းခံ အားထုတ်ခဲ့တယ်။ ဒါပေမဲ့ ကျွန်မကတော့ ငွေကို ဘယ်လိုပိုရှာရမယ်ဆိုတာကိုပဲ စဉ်ဆက်မပြတ် စဉ်းစားနေခဲ့ပြီး၊ ကျွန်မရဲ့ တာဝန်ကို လုံးဝ မစဉ်းစားခဲ့ဘူး။ တကယ်ကို တစ်ကိုယ်ကောင်းဆန်ခဲ့တာပါ။ အခု၊ ဘုရားက ကျွန်မတာဝန်ကို လုပ်ဖို့ အခွင့်အရေး ပေးနေတုန်းပဲ။ အဲဒါကို ကျွန်မ မြတ်နိုးတန်ဖိုးထားရမယ်။ နိုင်ငံတော် ဧဝံဂေလိတရားကို ဖြန့်ဖို့အတွက် ကိုယ့်ကိုယ်ကိုယ် အသုံးခံပြီး၊ အဖန်ဆင်းခံအနေနဲ့ ကိုယ့်တာဝန်ကို လုပ်ရမယ်။ ကျွန်မရဲ့ ရွေးချယ်မှုကို လုပ်ပြီးတဲ့နောက်မှာ၊ မမျှော်လင့်တဲ့ အဖြစ်အပျက်တချို့ ဖြစ်ခဲ့တယ်။ အဲဒါက ချမ်းသာကြွယ်ဝမှု လိုက်စားခြင်းရဲ့ အန္တရာယ်နဲ့ အကျိုးဆက်တွေကို အတိုင်းအတာတစ်ခုထိ ကျွန်မကို ရိပ်စားမိစေခဲ့တယ်။

၂၀၁၁ခုနှစ် ဆောင်းရာသီရဲ့ ရက်တစ်ရက်မှာ၊ လူတစ်ယောက်က ကျွန်မယောက်ျားဆီကို ဖုန်းဆက်ပြီး ခြိမ်းခြောက်တယ်။ လူတစ်ယောက်ကို ကျွန်မတို့က စိတ်အနှောင့်အယှက်ပေးမိတယ်ဆိုပဲ။ ပြီးတော့ ကျွန်မယောကျ်ားဘေးကင်းမှုအတွက် စိတ်ချရအောင်လို့ ယွမ် ၁၀၀၀၀၀ ပို့ခိုင်းတယ်။ မဟုတ်ရင်၊ ကျွန်မယောက်ျားရဲ့ လက်နဲ့ ခြေတွေကို ဖြတ်ပစ်မယ်တဲ့။ ဒီစကားတွေကိုကြားတော့၊ ကျွန်မက ကြောက်စိတ်နဲ့ ရင်တုန်ပန်းတုန်ဖြစ်လာတော့တာပဲ။ အရင်က အဲဒီလိုမြင်ကွင်းတွေကို တီဗီမှာပဲ မြင်ဖူးခဲ့တာလေ။ လက်တွေ့ဘဝမှာ ကိုယ်တွေ့ ကြုံရမယ်လို့ လုံးဝ မတွေးမိခဲ့ဘူး။ အခုကာလမှာ ဘာလို့ လောကကြီးက အဲဒီလို ပရမ်းပတာဖြစ်နေခဲ့ရတာလဲ။ ဘယ်လိုဖြစ်ပြီး လူတွေရဲ့ စိတ်နှလုံးက အရမ်း အန္တရာယ်ပေးနိုင်ရတာလဲ။ အဲဒီအချိန်မှာ ရုတ်တရက် တွေးမိတယ်။ ဒီလုပ်ငန်းကို ကျွန်မ ဆက်လုပ်ရင်၊ သေနိုင်လောက်တဲ့ ဘေးဒုက္ခတစ်ခုဆီကို တကယ် ဆိုက်ရောက်သွားစေမှာပဲလို့ပေါ့။ ကျွန်မမိသားစုက ငွေရှိကတည်းက၊ တစ်နေ့တစ်လေကိုမှ အေးအေးချမ်းချမ်း ကျွန်မ မကုန်ဆုံးခဲ့ရဘူး။ အခု ဒီမမျှော်လင့်တဲ့ ကံအကြောင်းမလှတဲ့ ဖြစ်ရပ်ကို ကြုံခဲ့ရပြီ။ ငွေက ပျော်ရွှင်မှုနဲ့ ဝမ်းမြောက်ခြင်း မပေးခဲ့ဘူး။ နောက်ပိုင်းမှာ၊ တစ်ခုပြီးတစ်ခု ကြားရတယ်။ ကျွန်မတို့အိမ်ကို ကုန်ပစ္စည်းတွေ ပို့တဲ့ ကုန်ကားဒရိုင်ဘာတချို့က ကားတိုက်မှုတွေမှာ ဆုံးသွားကြတယ်။ သူတို့ဆုံးတဲ့ သတင်းကိုကြားတော့၊ ကျွန်မ တကယ်ကို အမှန်လို့ မယုံနိုင်ခဲ့ဘူး။ သူတို့ထဲမှာ လူငယ်တွေဆိုရင် အသက် နှစ်ဆယ်ဝန်းကျင်ပဲ ရှိသေးတာလေ။ ပြီးတော့ သက်လတ်ပိုင်းတွေဆိုရင်လည်း လေးဆယ်အရွယ်တွေပဲရှိသေးတာ။ ကျွန်မကို စိတ်အထိခိုက်စေဆုံးကတော့ လင်မယားနှစ်ယောက်ပါပဲ။ ငွေပိုရအောင်လို့ သူတို့က ဒရိုင်ဘာ မငှားခဲ့ကြဘူး။ နေ့ရောညပါ အလုပ်လုပ်ခဲ့ကြတာလေ။ နောက်ဆုံးမှာ ပင်ပန်းမှုဒဏ်ကြောင့် ကားတိုက်မှုမှာ သူတို့ ပါသွားခဲ့ရပြီး လင်မယားနှစ်ယောက်လုံး သေသွားကြတယ်။ ငွေတချို့ကို သူတို့ ရှာလို့ရခဲ့ကြပေမဲ့၊ အဲဒါကို ရှာရင်းနဲ့ သူတို့အသက် ဆုံးရှုံးခဲ့ကြတယ်။ ငွေက သူတို့ကို ဘာကောင်းကျိုး ပေးခဲ့လို့လဲ။ သခင်ယေရှုရဲ့ စကားတွေကို ကျွန်မ တွေးမိတယ်။ “လူသည် ဤစကြဝဠာကို အကြွင်းမဲ့အစိုးရ၍ မိမိအသက်ဝိညာဉ်ရှုံးလျှင် အဘယ်ကျေးဇူးရှိသနည်း။ မိမိအသက်ဝိညာဉ်ကို အဘယ်ဥစ္စာနှင့်ရွေးနိုင်သနည်း။” (ရှင်မဿဲခရစ်ဝင် ၁၆:၂၆) လူမှုအဆင့်အတန်း မြင့်အောင်လုပ်ရာမှာ ကျွန်မ စိတ်နှလုံးအကြွင်းမဲ့ ထားရှိခဲ့တဲ့နှစ်ကာလတွေကို ပြန်တွေးကြည့်တော့၊ နေ့တိုင်း ကျွန်မက နေ့ရာညပါ အလုပ်လုပ်တဲ့ စက်တစ်ခုလို ဖြစ်ခဲ့တယ်။ ငွေတချို့တဝက် ရှာနိုင်ခဲ့ပြီး လူတွေရဲ့ ချီးမွမ်းမှု၊ အထင်ကြီးမှုတွေလည်း ရခဲ့ပေမဲ့ အဲဒီကနေ ဘာဝမ်းမြောက်၊ ပျော်ရွှင်မှုမှ မရခဲ့ဘူး။ အဲဒီအစား၊ ကျွန်မ တိုးပြီး အနှစ်မဲ့သလို၊ နာကျင်ခံစားခဲ့ရတယ်။ ငွေရှာဖို့အတွက်နဲ့၊ ကျွန်မ နာမကျန်းဖြစ်လာခဲ့ပြီး၊ ကျွန်မခေါင်းက အရမ်းကိုက်ခဲလွန်းလို့ နံရံနဲ့ တိုက်ချင်ခဲ့တဲ့အချိန်မှာတောင် ငွေရှာတာကို မရပ်ချင်သေးဘူး။ ငွေက ကျွန်မကို ခိုင်ခိုင်မာမာ ချည်နှောင်ထားခဲ့တာကို တွေ့ရတယ်။ ငွေဆိုတာ လူတွေကို သွေးအေးအေးနဲ့ သတ်တဲ့ ဓားတစ်ချောင်းလိုပါပဲ။ အရင်လို ကျွန်မ အစွမ်းကုန် အားထုတ်ပြီး ငွေရှာဖို့ ကြိုးစားနေသေးရင်၊ တစ်နေ့ကျရင် ဒီလူတွေလိုပဲ သေတဲ့အထိ ငွေရဲ့ ညှဉ်းဆဲတာကို ကျွန်မ ခံရနိုင်တယ်။ နောက်နေ့ကစပြီး ငွေအတွက် ကျွန်မဘဝကို ကျွန်မ လုံးဝ မပေးတော့ဘူး။ ခုချိန်မှာ ဒီကိစ္စရပ်ကို မရိပ်စားမိနိုင်တဲ့ လူတွေ၊ ငွေရဲ့ ဝဲဂယက်ထဲမှာ ယက်ကန်ယက်ကန် ဖြစ်နေကြသေးတဲ့ လူတွေ အများကြီး ရှိသေးတယ်လို့ ကျွန်မ တွေးမိတယ်။ သူတို့ဘဝအတွက် ဦးတည်ချက်ကို မမြင်ကြဘဲ အဓိပ္ပာယ်ရှိတဲ့ ဘဝတစ်ခုကို ဘယ်လို အသက်ရှင်ရမယ်ဆိုတာ မသိကြဘူး။ ဘုရားရဲ့ နောက်ဆုံးသောကာလ ဧဝံဂေလိကို နောက်ထပ်လူတွေအများကြီးကို ဖြန့်ချင်တယ်။ ဘုရားအသံကို စောစောကြားပြီး သမ္မာတရား နားလည်ဖို့နဲ့ စာတန်ရဲ့ ဖောက်ပြန်ပျက်စီးခြင်းနဲ့ အန္တရာယ်ကနေ ဆင်းရဲဒုက္ခမခံစားရတော့ဖို့ ကျွန်မ ကူညီချင်တယ်။ မိသားစုကို ကျွန်မ ပြောလိုက်တယ်။ အခုဆိုရင် ကျွန်မရဲ့ ခေါင်းကိုက်ဝေဒနာက အရမ်းဆိုးနေပြီး၊ အနာဂတ်မှာ စီးပွားရေး ကိစ္စတွေမှာ ကျွန်မ ပါဝင်နိုင်တော့မှာ မဟုတ်ဘူးလို့ပေါ့။ ကျွန်မရဲ့ မိသားစုက သဘောတူပြီး ကျွန်မကို အားပြန်ဖြည့်ခွင့်ပေးကြတယ်။ ကျွန်မ အရမ်းဝမ်းသာခဲ့ရတယ်။ ထွက်ပေါက်တစ်ခု ပေးတဲ့အတွက် ကျွန်မစိတ်နှလုံးကနေ ဘုရားကို ကျေးဇူးတင်မိတယ်။

၂၀၁၂ခုနှစ်၊ နွေဦးရာသီ ပွဲတော်မှာ၊ စီးပွားရေးလုပ်ငန်းတစ်ခုလုံးကို စီမံဖို့ ကျွန်မယောက်ျားဆီကို ကျွန်မ လက်လွှဲလိုက်တယ်။ ပြီးတော့ အေးအေးချမ်းချမ်းနဲ့ ဘုရားနှုတ်ကပတ်တော်တွေ ဖတ်ပြီး ကျွန်မတာဝန်ကို လုပ်နိုင်ခဲ့တယ်။ ကျွန်မ အရမ်းကို စိတ်အေးလက်အေးဖြစ်ပြီး စိတ်ဝိညာဉ်ထဲမှာ အေးချမ်းသွားတယ်။ ကျွန်မရဲ့ စိတ်အခြေအနေကလည်း တဖြည်းဖြည်း တိုးတက်ခဲ့တယ်။ ပိုလို့တောင် အံ့ဩစရာဖြစ်ခဲ့တာက ဘာကုသမှုမှမရှိဘဲနဲ့ ကျွန်မရဲ့ ခေါင်းကိုက်ဝေဒနာတွေက မျက်လှည့်ပြသလို ပျောက်သွားတာပါပဲ။ ကျွန်မစိတ်နှလုံးက အရမ်းတို့ထိခံရပြီး၊ ဒါဟာ ဘုရားက ကျွန်မရဲ့ နာမကျန်းမှုကို ကုသပေးပြီး၊ ကျွန်မရဲ့ နာဖျားမှုနဲ့ စိတ်ဓာတ် ပျက်စီးခြင်းကနေ ကျွန်မကို သက်သာစေတာပဲလို့ အထူးတလည် သိခဲ့တယ်။ ကျွန်မတာဝန်ကို ကောင်းကောင်း လုပ်ပြီး ဘုရားရဲ့ ကယ်တင်ခြင်း ကျေးဇူးတော်အတွက် သူ့ကို ပြန်ဆပ်ဖို့ ဆုံးဖြတ်ခဲ့တယ်။ ကျွန်မရဲ့ ခေါင်းကိုက်ဝေဒနာတွေ သက်သာလာတာကို ကျွန်မယောက်ျားက မြင်တော့၊ စီးပွားရေးလုပ်ငန်း ဆက်လုပ်ဖို့ မရမနေ တိုက်တွန်းတယ်။ စီးပွားရေးထပ်မလုပ်ချင်တဲ့ ကျွန်မရဲ့ သဘောထားကို သူ့ကို ကျွန်မ ရှင်းရှင်းလင်းလင်း ပြောပြလိုက်တယ်။ သူ့ကို ကျွန်မ နားမထောင်မှန်းကို မြင်တော့ ကွာရှင်းမယ့်စကားကို သုံးပြီး ခြိမ်းခြောက်တယ်။ ဘုရားကို ကျွန်မ ဆက်ယုံကြည်ရင်၊ ကျွန်မ သုံးဖို့ ငွေကို သူမပေးဘူးလို့ ပြောတယ်။ ကျွန်မယောက်ျား အသနားအကြင်နာမဲ့ပုံကို မြင်တော့၊ ကျွန်မ အရမ်းဒေါသထွက်ပြီး တစ်ကိုယ်လုံး တုန်လာတယ်။ ကလေးတစ်ယောက်အနေနဲ့ လူတွေက ကျွန်မကို အထင်သေးခဲ့တဲ့ မြင်ကွင်းတွေက ကျွန်မစိတ်ထဲ ထပ်ပေါ်လာတယ်။ အဲဒီလိုဘဝမျိုးကို ကျွန်မ ထပ်ပြီး အသက်မရှင်ချင်ဘူး။ ကျွန်မ အရမ်းအားနည်းသလိုခံစားရတယ်။ ဘုရားကို ကျွန်မ မယုံကြည်ရင်၊ ကြွယ်ဝတဲ့ ရုပ်ဝတ္ထုဘဝနဲ့ တခြားလူတွေရဲ့ လေးစားမှုကို ကျွန်မ ဆက်မွေ့လျော်ခံစားသွားလို့ရတယ်။ တစ်ချိန်လုံး ကိုယ့်တာဝန်ကို လုပ်ဖို့ ရွေးချယ်မယ်ဆိုရင်၊ ကျွန်မမှာ ရှိခဲ့သမျှကို ဆုံးရှုံးသွားမှာ။ ကျွန်မရဲ့ စိတ်နှလုံးက အရမ်းနာကျင်ပြီး ပြင်းထန်တဲ့ စိတ်ဆင်းရဲမှု ခံစားရသလို၊ မျက်နှာမှာ မျက်ရည်တွေက မရပ်မနား စီးနေခဲ့တယ်။ တစ်ဖက်မှာက ကျွန်မရဲ့ တာဝန်ဖြစ်ပြီး တခြားတစ်ဖက်မှာက နှစ်အတော်ကြာ ကျွန်မ စီမံခဲ့တဲ့ အသက်မွေးလုပ်ငန်းဖြစ်နေတယ်။ ဘယ်လိုရွေးချယ်ရမှန်း ကျွန်မ မသိဘူး။ ငိုရင်းနဲ့ ဘုရားဆီ ကျွန်မဆုတောင်းခဲ့တယ်။ “ဘုရားသခင်။ ကျွန်မ အခု အရမ်းအားနည်းပြီး ဘာကို ရွေးချယ်ရမှန်း မသိပါဘူး။ ကျွန်မတာဝန်ကို မရမကလုပ်ရင်၊ ကျွန်မရဲ့ အသက်မွေးလုပ်ငန်းနဲ့ မိသားစုကို ဆုံးရှုံးမယ်။ ကျွန်မမိသားစုနဲ့ အသက်မွေးလုပ်ငန်းကို ရွေးချယ်ပြီး၊ ကျွန်မရဲ့ ဘုရားယုံကြည်မှုနဲ့ တာဝန်ထမ်းဆောင်မှုကို စွန့်လွှတ်ရင်၊ ကျွန်မက အသိစိတ်နဲ့ ဆင်ခြင်တုံတရားမရှိတဲ့ လူတစ်ယောက်ဖြစ်သွားမှာပါ။ ဘုရားသခင်၊ ကိုယ်တော်ကို ကျွန်မ မစွန့်ချင်ပါဘူး။ ဒီနေ့ထိ ကျွန်မကို တစ်ဆင့်ချင်းစီ ကိုယ်တော် လမ်းမပြခဲ့ရင်၊ ဘဝမှာ မှန်ကန်တဲ့ လမ်းကြောင်းကို ကျွန်မ လျှောက်ခဲ့မှာ မဟုတ်ပါဘူး။ အရင်တုန်းက၊ သမ္မာတရားကို ကျွန်မ မလိုက်စားခဲ့သလို၊ ကိုယ်တော့်အတွက် ကိုယ့်ကိုယ်ကိုယ် အသုံးမခံခဲ့ပါဘူး။ ဒီနေ့မှာ ကိုယ်တော်ရဲ့ ထောက်ထားခြင်းနဲ့ မထိုက်တန်လို့ မရတော့ပါဘူး။ သမ္မာတရားကို ကျွန်မ ကောင်းကောင်းမွန်မွန် လိုက်စားပြီး ရှေ့ဆက် ကိုယ်တော့်နောက်ကို လိုက်လျှောက်ချင်ပါတယ်။ ဘုရားသခင်။ မှန်ကန်တဲ့ ရွေးချယ်မှုပြုလုပ်ဖို့ ကျွန်မကို ယုံကြည်ခြင်းနဲ့ ခွန်အားပေးပါ”လို့ပေါ့။ ဆုတောင်းပြီးတဲ့နောက်မှာ၊ ဘုရားနှုတ်ကပတ်တော်တစ်ပိုဒ် ဖတ်ရတယ်။ “သမ္မာတရားအတွက် ခက်ခဲမှုကို သင်ခံစားရမည်၊ သမ္မာတရားထံ သင့်ကိုယ်သင် ပေးအပ်ရမည်၊ သမ္မာတရားအတွက် အရှက်တကွဲ ဖြစ်ခြင်းကို သင်ခံရမည်၊ ထို့နောက် သမ္မာတရားကို သင်ပိုမိုရရှိရန်အတွက် ပို၍ပင် ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ ငြိမ်းချမ်းသော မိသားစုဘဝ တစ်ခုအတွက် သမ္မာတရားကို သင်လက်မလွှတ်ရ၊ တဒင်္ဂပျော်ရွှင်မှု အတွက် သင့်ဘဝ၏ ဂုဏ်သိက္ခာနှင့် သမာဓိကို အဆုံးရှုံးမခံရ။ နှစ်သက်ဖွယ်ဖြစ်ကာ ကောင်းမွန်သောအရာအားလုံးကို သင် လေ့လာလိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော အောက်တန်းကျသည့်ဘဝကို သင်နေထိုင်ပြီး မည်သည့် ရည်မှန်းချက်ကိုမျှ သင် မလိုက်စားပါက၊ သင့်ဘဝကို သင် ဖြုန်းတီးသည် မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် သမာဓိ သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေကို ဖတ်ရင်းနဲ့ သူက ကျွန်မကို မျက်နာချင်းဆိုင် ပြောနေသလိုမျိုး ကျွန်မ ခံစားခဲ့ရတယ်။ “အနာဂတ်မှာ၊ သမ္မာတရားကို သင် ကောင်းကောင်းမွန်မွန် လိုက်စားသင့်တယ်။ အရင်က သင် အသက်ရှင်ခဲ့တဲ့ အောက်တန်းကျတဲ့ ဘဝကို အသက်မရှင်နဲ့”လို့ပေါ့။ အရင်က၊ သမ္မာတရားကို ကျွန်မ မလိုက်စားခဲ့သလို၊ ဘုရားနှုတ်ကပတ်တော်တွေကို လုံလုံလောက်လောက် မဖတ်ခဲ့ဘူး။ ကျွန်မရဲ့ အချိန်အများကြီးကို ဖြုန်းရင်းနဲ့ စီးပွားရေးလုပ်ငန်း လုပ်တာကိုပဲ အချိန်ပေးပြီး အားထုတ်ခဲ့တယ်။ အခု ကျွန်မရှေ့မှာရှိတဲ့ အချိန်ကို ချစ်ခင်မြတ်နိုးရမယ်။ ပြီးတော့ ကျွန်မမိသားစုက ကျွန်မကို ဘယ်လိုပဲ ဆွဲထားပါစေ၊ သမ္မာတရား လိုက်စားဖို့ ဒီကြီးမားတဲ့ အခွင့်အရေးကို စွန့်လွှတ်လို့မရဘူး။ ကျွန်မယောက်ျားကို ပြောလိုက်တယ်။ “ဒီနှစ်အနည်းငယ်မှာ ငွေရှာဖို့ ကြိုးစားရင်းနဲ့ ကျွန်မ နာမကျန်းဖြစ်လာခဲ့တယ်။ ဘုရားကို ကျွန်မ မယုံကြည်ရင်၊ သေပြီးတာ ကြာပြီ။ ဘုရားကို ယုံကြည်သူအနေနဲ့ တောက်ပပြီး မှန်ကန်တဲ့ ဘဝလမ်းကြောင်းကို ကျွန်မ လျှောက်နေတာပါ။ အခု ဒီလမ်းကြောင်းကို ကျွန်မ ရွေးပြီးပြီဖြစ်လို့၊ အဆုံးထိ ကျွန်မ လျှောက်ရမယ်။ ရှင်က ဘုရားကို မယုံကြည်ပေမဲ့ ကျွန်မရဲ့ လွတ်လပ်ခွင့်ကို ဝင်စွက်ဖက်လို့ မရဘူး”လို့ပေါ့။ သူ ကျွန်မကို ဆွဲမထားနိုင်တာကို မြင်တော့၊ အဲဒီအချိန်ကစပြီး၊ ကျွန်မယောက်ျားက ကျွန်မကို အဲဒါနဲ့ပတ်သက်လို့ မနှောင့်ယှက်တော့ဘူး။ ဒီရွေးချယ်မှု ပြုလုပ်ပြီးတဲ့နောက်မှာ ကျွန်မစိတ်နှလုံးက အရမ်းလွတ်မြောက်သွားတယ်။ အဲဒီနောက်မှာ၊ ကျွန်မတာဝန်ကို တစ်ချိန်လုံး ကျွန်မ ထမ်းဆောင်ခဲ့တယ်။

နောက်တော့ အသိတွေ ကိုယ်ပိုင်ကားတွေ စီးနေကြတာမြင်တော့ ဆုံးရှုံးသလိုမျိုး ခံစားရဆဲပဲ။ အရင်က စီးပွားရေး လုပ်ပြီး ကားစီးခဲ့တုန်းက၊ ကျွန်မ သွားတဲ့နေရာတိုင်းမှာ လူတွေက ကျွန်မကို အထင်ကြီးခဲ့ကြတယ်။ အခု အဲဒီအစား လျှပ်စစ်စက်ဘီးကိုပဲ ကျွန်မ စီးတယ်။ အရင်တုန်းက အသိတွေနဲ့ ဖောက်သည်တွေက အခု ကျွန်မကို မြင်တော့ မနှုတ်ဆက်ကြဘူး။ ကျွန်မ သိသမျှလူတိုင်းနီးပါးက ကျွန်မကို အေးတိအေးစက်နဲ့ ဆက်ဆံကြတယ်။ ကျွန်မမှာ တစ်ခါက ရှိခဲ့တဲ့ဂုဏ်အရှိန်အဝါ မရှိတော့ရုံမက မိသားစုရဲ့ ဆူတာကိုလည်း ခံခဲ့ရတယ်။ “နင်က စီးပွားရေးကို ၁၀နှစ်ကျော် ခက်ခက်ခဲခဲ လုပ်ခဲ့ပြီးတော့ အဲဒါကို တခြားလူတွေဆီ ဆန္ဒအလျောက် လွှဲပေးလိုက်တယ်။ နင် စီးပွားရေးမလုပ်ရင်၊ အနာဂတ်မှာ နင်သုံးဖို့ ငွေကို ဘယ်သူပေးမလဲ ကြည့်ရအောင်လေ။ နင်ဘာများ စဉ်းစားနေလဲ ငါတော့ မသိတော့ဘူး။ တကယ် အရမ်းကို မိုက်မဲတာပဲ”လို့ပေါ့။ ဒီလို စော်ကားပြီး စူးစမ်းတဲ့ စကားတွေက ကျွန်မကို အရမ်း စိတ်အနှောင့်အယှက်ပေးခဲ့တယ်။ အဲဒီနေ့တွေမှာ၊ ကျွန်မ အနေခက်ပြီး နေ့တိုင်း စိတ်ဓာတ်ကျနေခဲ့တယ်။ “ငါ စီးပွားရေးလုပ်ငန်း ဆက်လုပ်ရင်၊ တခြားလူတွေ ငါ့ကို အထင်ကြီးအောင် လုပ်နိုင်ဦးမှာ။ ဒါပေမဲ့ အခုတော့၊ ငါ့ရဲ့ စီးပွားရေးလုပ်ငန်းမရှိဘဲနဲ့၊ အနာဂတ်မှာ ငွေမရှိရင်၊ ငါ ဘယ်လို အသက်ရှင်ရမှာလဲ”လို့ တွေးမိတယ်။ ကျွန်မ မသိလိုက်ခင်မှာ စာတန်ရဲ့ စုံစမ်းသွေးဆောင်ခြင်းတွေထဲ ကျွန်မ ထပ်ပိတ်မိလာခဲ့ပြီး မရည်ရွယ်ဘဲနဲ့၊ နောက်ထပ် အစီအစဉ်တစ်ခုကို စတွေးမိတယ်။ လုံးဝ တိတ်ဆိတ်နေတဲ့ ညမှာ ကျွန်မ မကြာခဏ လူးလွန့်ပြီး မအိပ်နိုင်ခဲ့ဘူး။ ကျွန်မ စသုံးသပ်မိတယ်။ “ငွေ၊ ကျော်ကြားမှုနဲ့ အဆင့်အတန်း စုံစမ်းသွေးဆောင်ခြင်းတွေနဲ့ ရင်ဆိုင်ရတဲ့အခါတိုင်းမှာ ငါ့နှလုံးသားက ဘယ်လိုလုပ်ပြီး အမြဲ ပူပန်လာရတာလဲ”လို့ပေါ့။ ဒီမေးခွန်းအတွက် အဖြေကို ကျွန်မ အရမ်းရှာတွေ့ချင်ခဲ့တယ်။ နောက်ပိုင်းမှာ၊ ဒီဘုရားနှုတ်ကပတ်တော်အပိုဒ်ကို တွေ့ခဲ့တယ်။ “‘ငွေက ကမ္ဘာကို လည်ပတ်စေသည်’ ဆိုသည်မှာ စာတန်၏ အတွေးအခေါ်တစ်ခုဖြစ်သည်။ ယင်းသည် လူသားမျိုးနွယ် တစ်ခုလုံးအကြား၊ လူ့အသိုင်းအဝိုင်းတိုင်းတွင် ပျံ့နှံ့လေသည်။ ၎င်းကို ခေတ်ရေစီးကြောင်းတစ်ခု ဖြစ်သည်ဟု သင်ပြောနိုင်သည်။ ဤသည်မှာ ယင်းသည် ကနဦးက ဤဆိုရိုးစကားကို လက်မခံခဲ့ကြသော်လည်း ထို့နောက် လက်တွေ့ဘဝနှင့် ထိတွေ့လာရချိန်တွင် ထိုဆိုရိုးစကားကို သိသိသာသာ လက်ခံကြပြီး ဤစကားများက ဧကန်အမှန် မှန်ကန်သည်ဟု စတင်ခံစားကြရသည့် လူတစ်ဦးစီတိုင်း၏ စိတ်နှလုံးထဲ သွတ်သွင်းခံရသောကြောင့်ဖြစ်သည်။ ဤသည်မှာ စာတန်က လူသားကို ဖောက်ပြန်ပျက်စီးစေခြင်း ဖြစ်စဉ် မဟုတ်လော။...စာတန်သည် လူများကို စုံစမ်းသွေးဆောင်ဖို့ ငွေကို အသုံးပြုပြီး လူတို့အား ငွေကို ကိုးကွယ်အောင်နှင့် ရုပ်ဝတ္ထုပစ္စည်းများကို အမွန်အမြတ်ထားအောင် ဖောက်ပြန်ပျက်စီးစေသည်။ ဤငွေကို ကိုးကွယ်ခြင်းသည် လူတို့၌ မည်သို့ပေါ်လွင်သနည်း။ ဤလောကတွင် ငွေတစ်ခုတစ်လေမျှမရှိဘဲ အသက်ရှင်မနေနိုင်၊ ငွေမရှိဘဲ တစ်ရက်မျှပင် မဖြစ်နိုင်ဟု သင်တို့ခံစားသလော။ လူတို့၏ အဆင့်အတန်းသည် ၎င်းတို့ ခံယူသည့် လေးစားမှုကဲ့သို့ ငွေမည်မျှရှိသည်ဆိုသည့်အပေါ် အခြေခံနေသည်။ ဆင်းရဲသားတို့၏ နောက်ကျောသည် အရှက်တရားတို့ဖြင့် ကွေးညွှတ်နေစဉ်၊ လူချမ်းသာတို့သည် ၎င်းတို့၏ မြင့်မားသည့် အဆင့်အတန်းကို သာယာ နေကြသည်။ သူတို့သည် ရဲရင့်ပြီး မော်ကြွားကြသည်၊ ကျယ်လောင်စွာ စကားပြောကြပြီး၊ မာန်မာနထောင်လွှားစွာ နေထိုင်ကြသည်။ ဤဆိုရိုးစကားနှင့် ခေတ်ရေစီးကြောင်းသည် လူသားတို့အား အဘယ်အရာကို ယူဆောင်လာပေးသနည်း။ ငွေကို လိုက်စားရှာဖွေရာတွင် မည်သည့်စွန့်လွှတ်မှုကိုမဆို လူများစွာက ပြုကြသည်မှာ မှန်သည်မဟုတ်လော။ လူတို့သည် ငွေကို ပိုမိုလိုက်စား ရှာဖွေရာတွင်‌ ၎င်းတို့၏ ဂုဏ်သိက္ခာနှင့် သမာဓိတို့ကို မစွန့်လွှတ်သလော။ ငွေကြေးအတွက် များစွာသော လူတို့သည် မိမိတို့၏တာဝန်များကို ထမ်းဆောင်ရန်နှင့် ဘုရားသခင်နောက်လိုက်ရန် အခွင့်အရေးကို ဆုံးရှုံးကြသည် မဟုတ်လော။ သမ္မာတရားကို ရရှိကာ ကယ်တင်ခံရမည့် အခွင့်အရေးကို ဆုံးရှုံးခြင်းသည် ဆုံးရှုံးမှုများ အားလုံးထဲတွင် လူတို့အတွက် အကြီးမားဆုံးသော ဆုံးရှုံးမှုကြီးဖြစ်သည် မဟုတ်သလော။ စာတန်သည် ဤနည်းလမ်းနှင့် ဤဆိုရိုးစကားကို ထိုသို့သော အတိုင်းအတာတစ်ခုထိ အသုံးပြုသည်မှာ အန္တရာယ်ပြုမည့် လက္ခဏာ မဟုတ်သလော။ ဤသည်မှာ မလိုမုန်းထားသည့် လှည့်ကွက်တစ်ခု မဟုတ်လော။ ဤလူသိများသည့် ဆိုရိုးစကားကို ကန့်ကွက်ရာမှ သင်သည် နောက်ဆုံးတွင် ယင်းကို သမ္မာတရားအဖြစ် လက်ခံ လာသည်နှင့်အမျှ၊ သင်၏စိတ်နှလုံးသည် စာတန်၏ လက်ထဲသို့ လုံးဝကျရောက်သွားသောကြောင့် သင်သည် ထိုဆိုရိုးစကားဖြင့် အမှတ်တမဲ့ အသက်ရှင်လာသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၅)) ဘုရားနှုတ်ကပတ်တော်တွေ ဖော်ထုတ်တဲ့အရာကတစ်ဆင့်၊ ငွေနဲ့ ကျော်ကြားမှုရဲ့ အချုပ်အနှောင်တွေကနေ ကျွန်မ လုံးဝ မချိုးဖျက်မလွတ်မြောက်နိုင်တဲ့ ဖြစ်ကြောင်းရင်းမြစ်ကို ရှာတွ့ခဲ့တယ်။ ကျွန်မ ငယ်ငယ်တုန်းက ကျွန်မအဖေ မကြာခဏ သွန်သင်ပေးခဲ့တဲ့အရာကို ပြန်တွေးမိတယ်။ “အဖေတို့ မိသားစုက ဆင်းရဲတယ်။ ဒီတော့ သမီးကြားလာတဲ့အခါ၊ ငွေပိုရှာပြီး အဖေတို့ နာမည်ကို ဂုဏ်ဆောင်ပေးရမယ်။ အဖေတို့မှာ ငွေရှိမှပဲ လူတွေက အဖေတို့အပေါ် လေးစားအထင်ကြီးကြမှာ”တဲ့။ ကျွန်မအဖေရဲ့ စကားတွေက ကျွန်မမှတ်ဉာဏ်မှာ စွဲထင်နေခဲ့တယ်။ ဒီနှစ်တွေအတောအတွင်းမှာ “ငွေကြေးသည် ကမ္ဘာကို လည်ပတ်စေသည်”ဆိုတာနဲ့ “ငွေသည် အဓိကမဟုတ်သော်လည်း၊ ငွေမရှိလျှင် ဘာမျှ လုပ်နိုင်မည်မဟုတ်”ဆိုတဲ့ စာတန်ဆန်တဲ့ အဆိပ်တွေက ကျွန်မဘဝ အသက်ရှင်ပုံကို သတ်မှတ်နေခဲ့တယ်။ ငွေရှိမှ ဂုဏ်ယူဝင့်ကြွားမှုနဲ့ စကားပြောနိုင်မှာဖြစ်သလို တခြားလူတွေရဲ့ အလေးထားတာ ခံရနိုင်မယ်လို့ ကျွန်မ ယုံကြည်ခဲ့တယ်။ တခြားလူတွေရဲ့ အထင်ကြီးတာခံရအောင်လို့ ငွေရှာတဲ့ စက်ရုပ်လိုမျိုး နေ့ရောညပါ မမောနိုင်မပန်းနိုင် အလုပ်လုပ်ခဲ့တယ်။ ကျွန်မ ပင်ပန်းတဲ့အခါ၊ နွမ်းနယ်တဲ့အခါ၊ အနားယူဖို့ မလိုလားခဲ့သလို၊ နေမကောင်းဖြစ်တဲ့အခါ၊ ဆရာဝန်ဆီ သွားဖို့ မလိုလားခဲ့ဘူး။ စီပွားရေးလုပ်ငန်း နည်းနည်း လွဲချော်မှာကြောက်လို့၊ ငွေရှာတဲ့နေရာမှာ ကျွန်မ စိတ်နှလုံးအကြွင်းမဲ့နှစ်ထားခဲ့တယ်။ ကျွန်မရဲ့ စီးပွားရေးလုပ်ငန်းနဲ့ စုဝေးပွဲတွေ လာတိုက်‌နေတဲ့အခါတိုင်းမှာ၊ စီးပွားရေး ကိစ္စတွေကို အရင်ဆုံး တာဝန်ယူပြီးတော့ စုဝေးပွဲကို သွားခဲ့တယ်။ သမ္မာတရား လိုက်စားတာနဲ့ ကိုယ့်တာဝန်လုပ်တာကို ဘယ်တော့မှ ဦးစားမပေးခဲ့သလို၊ ကျွန်မရဲ့ စီးပွားရေးနဲ့ အလုပ်များတဲ့အခါ၊ စုဝေးပွဲတွေကို ဒီအတိုင်း မတက်ဘဲနေခဲ့တယ်။ ကျွန်မက ငွေနွံနစ်နေခဲ့ပြီး ရုန်းထွက်ဖို့ အားမထုတ်ခဲ့ဘူး။ ပိုပိုပြီး လောဘတက်လာပြီး အကျင့်ပျက်လာခဲ့တယ်။ ဘုရားနှုတ်ကပတ်တော်တွေ ဖော်ထုတ်တဲ့အရာကနေ၊ လူတွေကို ထိခိုက်နစ်နာစေဖို့ ဒီအဆိပ်တွေကို သုံးတဲ့ စာတန်ရဲ့ မကောင်းတဲ့ ရည်ရွယ်ချက်ကို နောက်ဆုံးမှာ ရှင်းရှင်းလင်းလင်း မြင်ခဲ့တယ်။ လူတွေကို ထိခိုက်နစ်နာစေပြီး လုံးလုံး ဝါးမျိုဖို့ ငွေနဲ့ ကျော်ကြားမှုတွေကို လိုက်စားခြင်းအတွက် လူတွေရဲ့ ရည်မှန်းချက်နဲ့ ဆန္ဒတွေကို ကျွန်မ ကောင်းကောင်း အသုံးချချင်ခဲ့တယ်။ စာတန်ရဲ့ မကောင်းတဲ့ ရည်ရွယ်ချက်ကို ဘုရားက မဖော်ထုတ်ခဲ့ရင်၊ သူ့ရဲ့ ကောက်ကျစ်တဲ့ အကြံကို ရိပ်စားမိဖို့က တကယ် ခက်ခဲမှာပဲ။ ကျွန်မဘဝကို စာတန်ဆီ ပေးရင်းနဲ့ ငွေဝဲဂယက်ထဲကို ဆက်ပြီး တွန်းပို့ခံနေရဦးမှာပဲ။ ဒါကို ကိုယ်တွေ့ ကြုံပြီးတဲ့နောက်မှာ ကျွန်မ နားလည်သွားတယ်။ ငွေ၊ ဇိမ်ခံပစ္စည်းတွေနဲ့တခြားလူတွေဆီက လေးစားမှုကို ကျွန်မ ဘယ်လောက်ပဲ ပိုင်ဆိုင်ခဲ့ပါစေ ကျွန်မ စိတ်နှလုံးက အနှစ်မဲ့ပြီး နာကျင်နေတုန်းပဲ။ ကျွန်မဘဝကို တန်ဖိုး ဒါမှမဟုတ် အဓိပ္ပာယ် တစ်စက်မှ မရှိခဲ့ဘူး။ ကျွန်မရှေ့မှာရှိတဲ့ အကျိုးစီးပွားကို ကျွန်မ လက်မလွှတ်နိုင်ဘဲ ငွေကို တင်းတင်း ဖက်တွယ်နေဦးမယ်ဆိုရင်၊ အဆုံးမှာ ငွေက ကျွန်မကို သေတဲ့အထိ လုံးဝ စိတ်ဒုက္ခပေးနေမှာပဲ။ ဒီဘဝမှာ ကျွန်မ ဘုရားသခင်နောက် လိုက်လျှောက်လို့ ဖန်ဆင်းရှင်ရဲ့ စကားတွေကို နားနဲ့ဆတ်ဆတ် ကြားပြီး အဖန်ဆင်းခံအနေနဲ့ ကိုယ့်တာဝန်ကို ထမ်းဆောင်ရလောက်အောင် ကံကောင်းခဲ့တယ်။ ဒါက ကျွန်မဘဝမှာ တန်ဖိုးနဲ့ အဓိပ္ပာယ်အရှိဆုံး အရာဖြစ်ခဲ့တယ်။ ဇိမ်ခံပစ္စည်းတွေနဲ့ တခြားလူတွေရဲ့ လေးစားမှုကို လိုက်စားဖို့ သမ္မာတရားကို ကျွန်မ လွှင့်မပစ်ရက်ခဲ့ဘူး။ အဲဒီအစား၊ ဘုရားကို ယုံကြည်ပြီး ကိုးကွယ်ခြင်းက ကျွန်မ လိုက်စားနေခဲ့တဲ့ ရည်မှန်းချက်ဖြစ်ခဲ့တယ်။ နိုင်ငံတော် ဧဝံဂေလိတရား ကြီးကြီးမားမား တိုးချဲ့တဲ့ အချိန်ကာလဖြစ်ပြီး အဖန်ဆင်းခံအနေနဲ့ ကျွန်မရဲ့ ဝတ္တရားနဲ့ တာဝန်ကို ကျွန်မ ဖြည့်ဆည်းရမှာဖြစ်သလို၊ နောက်ထပ်လူတွေအများကြီးက ဘုရားရဲ့ ကယ်တင်ခြင်း ရအောင်လို့ ဧဝံဂေလိ ဖြန့်ပြီး သက်သေခံရမယ်။ ဒါက ကျွန်မဘဝရဲ့ တန်ဖိုးနဲ့ အဓိပ္ပာယ်ပဲ။ ဘုရားအလိုတော်ကို နားလည်ပြီးတဲ့နောက်မှာ၊ ငွေရဲ့လွှမ်းမိုးတာကို ကျွန်မ မခံရတော့ဘူး။ မိဘအိမ်ကို ကျွန်မ သွားတဲ့အခါ၊ စီးပွားရေး လုပ်ငန်းမလုပ်လို့ ကျွန်မကို သူတို့ မဆူကြတော့ဘူး။ တစ်ခါတလေ နေစရိတ်စားစရိတ်အတွက် ငွေတချို့ကိုတောင် ပေးကြတယ်။ ဒီအရာအားလုံးက ဘုရားရဲ့ ကျေးဇူးတော်နဲ့ ကရုဏာတော်ဖြစ်မှန်း ကျွန်မ ကောင်းကောင်းကြီးသိခဲ့ပြီး ကျွန်မ စိတ်နှလုံးထဲမှာ သူ့အတွက် ကျေးဇူးတင်စိတ်အပြည့် ရှိခဲ့တယ်။

ဒီခရီးစဉ်မှာ၊ ဘုရားနှုတ်ကပတ်တော်တွေရဲ့ လမ်းပြမှုကြောင့်သာ မဟုတ်ရင်၊ ကျွန်မရဲ့ စီးပွားရေးလုပ်ငန်းကို လက်လွှတ်ပြီး ကိုယ့်တာဝန်ထမ်းဆောင်တာကို ရွေးချယ်ဖို့ မပြောနဲ့၊ “ငွေကြေးသည် ကမ္ဘာကို လည်ပတ်စေသည်”လို့ သိရတဲ့ စာတန် အဆိပ်ရဲ့ ထိန်းချုပ်မှုကနေ ထွက်ပြေးလွတ်မြောက်ခဲ့မှာမဟုတ်ဘူး။ ငွေ၊ ကျော်ကြားမှု၊ အဆင့်အတန်း၊ ကားတွေ၊ အိမ်တွေ၊ စတဲ့ ဒီရုပ်ဝတ္ထု ပစ္စည်းတွေအားလုံးက လွင့်မျောနေတဲ့ တိမ်တစ်ခုလို ခဏတဖြုတ်ပဲဆိုတာကို နားလည်ခဲ့တယ်။ သမ္မာတရားကို လိုက်စားခြင်း၊ ဘုရားနှုတ်ကပတ်တော်တွေအတိုင်း အသက်ရှင်ခြင်းနဲ့ အဖန်ဆင်းခံအနေနဲ့ ကိုယ့်တာဝန်ကို လုပ်ဆောင်ခြင်းအားဖြင့်၊ အဓိပ္ပာယ်နဲ့ တန်ဖိုးအရှိဆုံး ဘဝတစ်ခုကို အသက်ရှင်နိုင်တယ်။ ဘုရားနှုတ်ကပတ်တော်တွေ ပြောတဲ့အတိုင်းပါပဲ။ “လူတို့သည် လောကတွင် အသက်မွေးအလုပ်များ၌ ပါဝင်လုပ်ဆောင်သောအခါတွင် ၎င်းတို့စဉ်းစားသမျှမှာ လောကီရေပန်းစားမှုများ၊ ဂုဏ်သိက္ခာနှင့် အကျိုးအမြတ်၊ ပြီးလျှင် ဇာတိပကတိ သာယာမှုတို့ကဲ့သို့သော အရာများကို လိုက်စားခြင်းဖြစ်သည်။ ဤအရာ၏ သွယ်ဝိုက်ညွှန်းဆိုမှုမှာ အဘယ်နည်း။ ယင်းမှာ သင်၏စွမ်းအင်၊ အချိန်နှင့် နုပျိုမှုတို့အားလုံးသည် ဤအရာများ၏ နေရာယူခြင်းနှင့် ဝါးမြိုခြင်းကို ခံရခြင်းဖြစ်သည်။ ယင်းတို့သည် အဓိပ္ပာယ်ရှိသလော။ အဆုံးတွင် ယင်းတို့ထံမှ မည်သည့်အရာကို သင်ရရှိမည်နည်း။ ဂုဏ်သိက္ခာနှင့် အကျိုးအမြတ်ကို သင်ရရှိလျှင်ပင် လစ်ဟာနေဦးမည်ဖြစ်သည်။ သင်၏ နေထိုင်သည့်ပုံစံကို ပြောင်းလဲလျှင် အဘယ်သို့နည်း။ သင်၏အချိန်၊ စွမ်းအင်နှင့် စိတ်တို့သည် သမ္မာတရားနှင့် စည်းမျဉ်းများ၏ နေရာယူခြင်းကိုသာ ခံရလျှင်၊ သင့်တာဝန်ကို မည်သို့ကောင်းစွာ ထမ်းဆောင်ရမည်၊ ဘုရားရှေ့သို့ မည်သို့လာရမည်ဆိုသကဲ့သို့သော အပြုသဘောဆောင်သောအရာများကိုသာ သင်တွေးတောလျှင်၊ ဤအပြုသဘောဆောင်သောအရာများအတွက် သင်၏ စွမ်းအင်နှင့် အချိန်ကို သုံးစွဲလျှင် သင်ရရှိသည့်အရာသည် ကွဲပြားလိမ့်မည်။ သင်ရရှိသည့်အရာသည် အထိရောက်ဆုံး အကျိုးအမြတ်များ ဖြစ်လိမ့်မည်။ သင်သည် မည်သို့နေထိုင်ရမည်၊ မည်သို့ ကျင့်ကြံပြုမူရမည်၊ လူ၊ ဖြစ်ရပ်နှင့် အမှုအရာအမျိုးအစားတိုင်းကို မည်သို့ ရင်ဆိုင်ရမည်ဆိုသည်တို့ကို သိလိမ့်မည်။ လူ၊ ဖြစ်ရပ်၊ အမှုအရာအမျိုးအစားတိုင်းအား မည်သို့ရင်ဆိုင်ရမည်ကို သင်သိသည်နှင့် ဤအရာက ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို ကြီးမားသော အတိုင်းအတာအထိ အလိုအလျောက်နာခံနိုင်စေရန် သင့်ကို ထောက်ကူပေးလိမ့်မည်။ သင်သည် ဘုရားသခင်၏ စီစဉ်ညွှန်ကြားမှုများနှင့် ကြိုတင်စီစဉ်မှုများကို အလိုအလျောက်နာခံနိုင်သောအခါ သင်သည် သင်ကိုယ်တိုင်ပင် သတိမထားမိဘဲ ဘုရားသခင်က လက်ခံပြီး ချစ်သောသူမျိုး ဖြစ်လာလိမ့်မည်။ စဉ်းစားကြည့်လော့။ ဤသည်မှာ ကောင်းသောအရာတစ်ခု မဟုတ်လော။ သင်သည် ဤအရာကို မသိသေးခြင်း ဖြစ်ကောင်းဖြစ်နိုင်သည်။ သို့သော် သင့်ဘဝကို သင်ရှင်သန်ခြင်းဖြစ်စဉ်တွင်၊ ဘုရားနှုတ်ကပတ်တော်နှင့် သမ္မာတရားစည်းမျဉ်းများအား သင်လက်ခံခြင်း ဖြစ်စဉ်တွင် သင်သည် မသိမသာဖြင့် ဘုရားနှုတ်ကပတ်တော်နှင့်အညီ နေထိုင်လာမည်၊ လူများနှင့် အမှုအရာများကို ရှုမြင်လာမည်၊ ကျင့်ကြံပြုမူပြီး လုပ်ဆောင်လာမည် ဖြစ်သည်။ ဤသည်မှာ သင်သည် မသိစိတ်မှနေ၍ ဘုရားနှုတ်ကပတ်တော်ကို ကျိုးနွံနာခံလိမ့်မည်ဟုလည်းကောင်း၊ ဘုရားသခင်၏ တောင်းဆိုချက်များကို ကျိုးနွံနာခံပြီး ဖြည့်ဆည်းလိမ့်မည်ဟုလည်းကောင်း အဓိပ္ပာယ်ရသည်။ ထို့နောက်တွင် သင်သည် သင်ကိုယ်တိုင်ပင်မသိဘဲ ဘုရားသခင်က လက်ခံသော၊ ယုံကြည်သော၊ ချစ်သောသူမျိုး ဖြစ်လာပြီးဖြစ်လိမ့်မည်။ ဤသည်မှာ အလွန်မကောင်းသလော။ (ကောင်းပါသည်။) ထို့ကြောင့် သင်သည် သမ္မာတရားကို လိုက်စားရန်နှင့် သင့်တာဝန်ကို ကောင်းစွာထမ်းဆောင်ရန်အတွက် သင်၏ အားအင်နှင့် အချိန်ကို သုံးစွဲလျှင် အဆုံး၌ သင်ရရှိသည့်အရာမှာ တန်ဖိုးအရှိဆုံးသောအရာများ ဖြစ်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၁၈)) ဘုရားနှုတ်ကပတ်တော်တွေ ဖတ်ပြီးတဲ့နောက်မှာ၊ သမ္မာတရား လိုက်စားခြင်းရဲ့ တန်ဖိုးနဲ့ အရေးပါမှုကို ကျွန်မ ပိုနားလည်ခဲ့တယ်။ အခု ကျွန်မက အရင်လောက် မချမ်းသာသလို၊ ကျွန်မ အဝတ်အစားတွေက အရင်လို မတောက်ပ၊ မလှပပေမဲ့၊ ဘုရားရဲ့ အသက်ထောက်ပံ့မှုကို ကျွန်မ မွေ့လျော်ခံစားနေရတယ်။ ဒါက ဘယ်ငွေပမာဏနဲ့မှ လဲလှယ်လို့မရတဲ့ အရာတစ်ခုပဲ။ နှစ်ကာလတွေအတောအတွင်းမှာ၊ ဘုရားကို ကျွန်မ ထပ်တလဲလဲ ပုန်ကန်ပြီး သူ့နှလုံးသားကို နာကျင်စေခဲ့ပုံနဲ့ ငွေရှာဖို့ သူ့ရဲ့ ကယ်တင်ခြင်းကို အကြိမ်အတော်များများ ကျွန်မ ငြင်းခဲ့ပုံတွေကို တွေးမိတယ်။ ကျွန်မတာဝန်ကို လုပ်ဖို့ ကြီးမားတဲ့ အခွင့်အရေးကို ကျွန်မ မချစ်မြတ်နိုးခဲ့ပေမဲ့၊ ဘုရားက ကျွန်မဘေးမှာ အမြဲ ရှိနေခဲ့ပြီး၊ ကျွန်မကိုယ်ကျွန်မ ပြောင်းလဲမဲ့အချိန်ကို စောင့်နေခဲ့တယ်။ ကျွန်မကို ကယ်တင်တာ သူ လက်မလျှော့ခဲ့ဘူး။ စီးပွားရေးလုပ်ငန်းကို ကျွန်မ ရပ်လိုက်တဲ့နောက်မှာ၊ ဘုရားက ချမ်းအေးချိန်မှာဖြစ်စေ၊ ဆာလောင်ချိန်မှာဖြစ်စေ ကျွန်မကို မစွန့်ခဲ့သလို၊ ဖြစ်နိုင်သမျှနည်းလမ်းနဲ့ ကျွန်မကို ဆက်ထောက်ပံ့ပေးခဲ့တယ်။ ဘုရားရဲ့ ကယ်တင်ခြင်း ကျေးဇူးတော်ကို ပြန်ဆပ်ဖို့မပြောနဲ့ ရေတွက်လို့တောင် မရဘူး။ ဒီဘဝမှာ၊ ဘုရားနောက်လိုက်လျှောက်ဖို့ ရွေးချယ်တာကို ကျွန်မ လုံးဝ နောင်တရမှာ မဟုတ်ဘူး။ သူ့ရဲ့ ကယ်တင်ခြင်းအတွက် ဘုရားသခင်ကို ကျေးဇူးတင်ပါတယ်။ ဘုရားသခင် ဘုန်းတော်ထင်ရှားပါစေ။


၈၀။ ယုံကြည်သူသစ်တစ်ဦးနှင့် ကျွန်ုပ် အလုပ်လုပ်သည့် ဇာတ်လမ်း

၂၀၂၀ခုနှစ် ဧပြီလမှာ၊ သင်းထောက်အနေနဲ့ အစေခံဖို့ ကျွန်မ အရွေးခံခဲ့ရတယ်။ ပထမတော့ ကျွန်မ အတော် စိတ်လှုပ်ရှားပြီး အလုပ်လုပ်တာ အားရစရာမရှိမှာ စိုးရိမ်ခဲ့တယ်။ ဒါပေမဲ့ ညီအစ်ကို မောင်နှမတွေရဲ့ အကူအညီနဲ့ အားပေးမှုကြောင့်၊ စည်းမျဉ်းတချို့ကို ကျွန်မ တဖြည်းဖြည်း နားလည်လာပြီး အလုပ်တချို့ကို လုပ်နိုင်ခဲ့တယ်။ နောက်တော့၊ ကျွန်မ အသင်းတော်ခေါင်းဆောင်အနေနဲ့ အရွေးခံရပြီး ပိုလို့တောင်များတဲ့ အလုပ်တွေကို ကြီးကြပ်ရတယ်။ တစ်ခါတလေ ကျွန်မရဲ့ အထက်ခေါင်းဆောင်က ကျွန်မကို အရမ်းချီးမွမ်းတယ်။ ဥပမာအနေနဲ့ ကျွန်မကို သူ အလုပ်တာဝန်ပေးတဲ့အခါ မစိုးရိမ်ရဘူး၊ တာဝန်ပေးထားတဲ့သူချင်းအတူတူ သူများတွေကိုတော့ သူ့မှာ ကြီးကြပ်ပေးနေရတယ်ပေါ့။ ကျွန်မ အတော်လေး အဆင်ပြေနေတယ်လို့ ဒါက စဉ်းစားမိစေတယ်။ နောက်ပိုင်းမှာ၊ ကျွန်မ ရေလောင်းပေးခဲ့တဲ့ ခရစ္စတိုဖာဆိုတဲ့ ညီအစ်ကိုတစ်ယောက်က အသင်းတော် ခေါင်းဆောင်အနေနဲ့ အရွေးခံခဲ့ရတယ်။ ခရစ္စတိုဖာမှာ သာမန်အစွမ်းအစပဲရှိပေမဲ့ ဧဝံဂေလိဖြန့်တာကို နှစ်သက်ပြီး သင့်တင့်တဲ့ ရလဒ်တွေ ရတယ်။ သူ့ကို ကျွန်မ ရေလောင်းခဲ့ပြီး၊ ပျိုးထောင်ခဲ့တာဆိုတော့ သူအရွေးခံရတာက ကျွန်မရဲ့စွမ်းပကားတွေကို ထင်ဟပ်တဲ့အတွက် ကျွန်မ ဝမ်းသာခဲ့တယ်။

၂၀၂၂ခုနှစ်၊ ဇွန်လမှာ၊ ဧဝံဂေလိအလုပ်ကို စစ်ဆေးဖို့ ရွာတစ်ရွာကို ကျွန်မ သွားခဲ့တယ်။ ဘေးရန်မကင်းလို့ ခရစ္စတိုဖာက လူကိုယ်တိုင် မလာနိုင်ခဲ့ဘူး။ ဒါကြောင့် သူက ကျွန်မကို အဝေးကနေ တွဲလုပ်ပေးခဲ့တယ်။ ရွာထဲမှာ ကျွန်မရဲ့အခြေအနေနဲ့ပတ်သက်လို့ သူမေးတော့ ကျွန်မတို့ ပြဿနာတွေကို ပိုင်းခြားသိမြင်ပြီး အချိန်မီ ပြုပြင်နိုင်ခဲ့တာပေါ့။ ဒါပေမဲ့ အဲဒီအချိန်က သူဟာ ယုံကြည်ခါစဖြစ်ပြီး ခေါင်းဆောင်ဖြစ်လာခါစပဲ ရှိသေးတော့ အလုပ်လုပ်နိုင်စွမ်းရှိမှာ မဟုတ်ဘူးလို့ ကျွန်မ တွေးခဲ့တယ်။ ကျွန်မက ခေါင်းဆောင်ဖြစ်တာ နှစ်နှစ်ရှိပြီ။ စည်းမျဉ်းတချို့ကိုလည်း နားလည်ခဲ့ပြီးပြီလေ။ ဒါ့အပြင်၊ ခရစ္စတိုဖာကို ကျွန်မကိုယ်တိုင် ရေလောင်းပေးခဲ့တာ။ ဒါကြောင့် ကျွန်မ သူနဲ့ တွဲမလုပ်ချင်ခဲ့သလို၊ ကျွန်မကြီးကြပ်တဲ့အလုပ်မှာ သူ့ကို မပါစေချင်ခဲ့ဘူး။ တစ်နေ့မှာ၊ ခရစ္စတိုဖာက ကျွန်မကို စာတိုတစ်ခု ပို့တယ်။ “ရှေ့ဆက်ပြီး ရွာအတွက် အစ်မရဲ့ အစီအစဉ်တွေက ဘာတွေလဲ။ အစ်မအချိန်ရတဲ့အခါ ဆွေးနွေးရအောင်”တဲ့။ အဲဒီစာကိုတွေ့တော့၊ ကျွန်မ နည်းနည်း အတိုက်အခံလုပ်မိတယ်။ “သုံးလေးရက်တောင် မရှိသေးဘူး နင်က ငါ့အလုပ်တိုးတက်မှုအကြောင်း မေးနေပြီပေါ့။ အဲဒီလောက် မမြန်ဘူးလေ။ တကယ်တော့ ဒါဟာ ကျွန်မရဲ့ တစ်ခုတည်းသော ပရောဂျက် မဟုတ်ဘူးလေ”လို့ပေါ့။ အဲဒီကိစ္စကို ကျွန်မသူနဲ့ ထပ်မဆွေးနွေးချင်ခဲ့ဘူး။ ဒါကြောင့် ဒီအတိုင်း ပြန်ရေးလိုက်တယ်။ “ကျွန်မ အခုပဲ ရောက်တာ။ စီစဉ်ဖို့ ဘာမှ မစရသေးဘူး” လို့ပေါ့။ သူက ပြန်ရေးတယ်။ “အဲဒါဆို အစ်မ အမြန်ဆုံး စပြီး စီစဉ်သင့်တယ်”တဲ့။ သူ့စာကို မြင်တော့ ကျွန်မတွေးမိတယ်။ “ငါ့ထက် အစွမ်းအစနည်းပြီး အတွေ့အကြုံနည်းတဲ့ တစ်ယောက်ယောက်ကို ငါ့တွဲဖက်အနေနဲ့ ဆောင်ရွက်ခွင့်ပေးရင် ဒီပရောဂျက်က တကယ်ပဲ အောင်မြင်နိုင်မှာလား”လို့ပေါ့။ ဒီကိစ္စနဲ့ပတ်သက်သမျှ ကျွန်မ ဘဝင်ကိုမကျဘူး။ အဲဒီနောက်မှာ ခရစ္စတိုဖာက ကျွန်မရဲ့ အလုပ်တိုးတက်မှုနဲ့ပတ်သက်လို့ နောက်ဆုံးအခြေအနေမေးဖို့ လာတဲ့အခါ၊ သူ့ကို ဒီအတိုင်း လျစ်လျူရှုချင်ခဲ့တယ်။ ကျွန်မသူနဲ့ အလုပ်ကိစ္စ လုံးဝကို မဆွေးနွေးသလောက်ပဲ။ အဲဒီလိုလုပ်တာက အကျိုးမရှိဘူးဆိုပေမဲ့ နောက်ဆုံးကျရင်လည်း အားလုံးကို ကိုယ့်ဘာသာလုပ်ရမှာပဲလို့ ခံစားမိခဲ့တယ်။ ဒါကြောင့် ရွာထဲမှာရှိတဲ့ အလုပ်အားလုံးကို ကိုယ့်ဘာသာ ကျွန်မ စီစဉ်လိုက်တယ်။ တစ်ခါမှာ၊ ခရစ္စတိုဖာက ဒီလိုပြောထားတဲ့ စာတိုတစ်ခု ပို့တယ်။ “အနီးဝန်းကျင်က ရွာတွေမှာ အဖမ်းခံရမှာကြောက်လို့ ဧဝံဂေလိ မဖြန့်တဲ့ လူသစ် အနည်းအကျဉ်းရှိတယ်။ သူတို့က အရမ်းတက်ကြွခဲ့ဖူးပေမဲ့ လတ်တလောမှာ စုဝေးပွဲတွေ မတက်ကြတော့ဘူး။ အစ်မ သူတို့ကို နည်းနည်း သွားအားပေးလို့ရမလား”တဲ့။ သူ့စာကို မြင်တော့ ကျွန်မ တွေးမိတယ်။ “ငါ့ကို နင် ဒါတွေ လာပြောဖို့ မလိုပါဘူး။ သူတို့က ငါ့ရဲ့အားပေးမှုလိုတာ အသိသာကြီးပဲ။ ဒါပေမဲ့ အခု ငါ အချိန်မရသေးဘူး။ အဲဒီရွာကလည်း တော်တော်ဝေးတယ်။ ကောက်ကာငင်ကာ ထသွားလိုက်ရအောင် လွယ်တာမဟုတ်ဘူး။ နောက်ဆုံးမှာ၊ အဲဒီကို သွားရမဲ့သူက ငါပဲ၊ နင်မှမဟုတ်တာ။ ဘာပဲဖြစ်ဖြစ် နင် တကယ်ကို ဘာမှ မလုပ်ပါဘူး။ ဒါကြောင့် နင်နဲ့ ဆွေးနွေးစရာ အကြောင်းမရှိဘူး။ ဒီပရောဂျက်တွေအတွက် ငါ့မှာ ကိုယ့်စိတ်ကူးနဲ့ကိုယ်၊ ကိုယ့်အစီအစဉ်နဲ့ကိုယ် ရှိတယ်။ ပြီးတော့ ကိုယ့်အချိန်ဇယားနဲ့ကိုယ် ငါ ဆက်လုပ်မယ်။ နင် လမ်းညွှန်စရာ၊ စစ်ဆေးစရာ မလိုဘူး” လို့ပေါ့။ ဒါကြောင့် ကျွန်မက၊ “သွားဖို့ အချိန်မရသေးပါဘူး။ လူသစ်တွေက နေ့ပိုင်း အလုပ်လုပ်တာ။ သူတို့အားတဲ့အချိန်နဲ့ ကိုယ်ပေးနိုင်တဲ့အချိန်က မကိုက်သေးဘူး” လို့ပဲ ပြန်ပြောခဲ့တယ်။ ခရစ္စတိုဖာက စာတစ်ကြောင်း ပြန်ရေးတယ်။ “အို ဒါဆိုရင် ကောင်းပါပြီ”တဲ့။ အဲဒီတုန်းက၊ ကျွန်မကြောင့် သူ စိတ်ကျဉ်းကျပ်နေတယ်လို့ ခံစားမိတယ်။ တခြားဘယ်သူနဲ့ပဲဖြစ်ဖြစ် သူက အလုပ်ကိစ္စအသေးစိတ်ကို ဆက်မေးတတ်ပေမဲ့ ကျွန်မ ပြန်ဖြေပြီးတဲ့နောက်မှာ သူ အဲဒီလို ဆက်မမေးရဲတော့ဘူး။ အဲဒီနောက်၊ ခရစ္စတိုဖာနဲ့ အလုပ်ကိစ္စဆွေးနွေးတာကို ကျွန်မ လုံးလုံး ရပ်လိုက်ပြီး ကျွန်မနဲ့ ဆွေးနွေးရအောင်လို့ အချိန်ညှိဖို့ သူကြိုးစားတော့ ကျွန်မက “တခြားအလုပ်တွေနဲ့ ကျွန်မ အလုပ်များနေတယ်။ ကျွန်မ အချိန်ရတဲ့အခါ နောက်မှ တွေ့လို့ရပါတယ်”လို့ အမြဲပြောတယ်။ ကျွန်မ အားတဲ့အချိန်မှာတောင်၊ သူ့ကို မရှာခဲ့ဘဲ တခြားအလုပ်တွေကိုပဲ သွားလုပ်လိုက်တယ်။ တဖြည်းဖြည်းနဲ့ ကျွန်မ ကြီးကြပ်တဲ့ အဖွဲ့သုံးဖွဲ့မှာရှိတဲ့ ညီအစ်ကို မောင်နှမတွေက သင့်သင့်မြတ်မြတ် တွဲမလုပ်နိုင်ကြသလို၊ သူတို့ဘာသာပဲ အလုပ်လုပ်ပြီး တစ်ယောက်နဲ့တစ်ယောက် ဆွေးနွေးတာ လုပ်ခဲကြတယ်။ ကျွန်မတို့ရဲ စုဝေးပွဲအတောအတွင်း အခြေအနေက တခြားအသင်းတော်တွေထက် သက်ဝင်မှုနည်းခဲ့သလို၊ ကျွန်မတို့ရဲ့ ဧဝံဂေလိအလုပ်မှာ မကောင်းတဲ့ ရလဒ်တွေ ရခဲ့တယ်။ အဲဒါက ခရစ္စတိုဖာနဲ့ ကျွန်မ တွဲပြီး အလုပ်မလုပ်လို့ဆိုတာရယ်၊ ဒါကနေတစ်ဆင့် ဘုရားက အသိပေးနေတယ်ဆိုတာရယ်ကို အဲဒီအချိန်က ကိုယ့်ကိုယ်ကိုယ် သတိထားလိုက်မိပေမဲ့ ကိုယ့်အတွက် ဆင်ခြေတွေပဲ ပေးနေခဲ့တယ်။ ကျွန်မက သူနဲ့ တွဲလုပ်တာကို ရှောင်နေတာမဟုတ်ဘူး၊ တခြားအလုပ် လုပ်စရာရှိတော့ သူနဲ့ ဆွေးနွေးဖို့ အချိန်သိပ်မရှိတာပါလို့ ဆင်ခြေပေးခဲ့တာပေါ့။ အဲဒီနောက်မှာ ကိုယ့်ဘာသာ အလုပ်ဆက်လုပ်ခဲ့တယ်။ တစ်ခါမှာ၊ ကျွန်မတို့တာဝန်မှာရှိနေတဲ့ ပြဿနာတွေနဲ့ပတ်သက်လို့ အကျဉ်းချုပ်ပြီး မိတ်သဟာယပြုဖို့ အဖွဲ့သုံးဖွဲ့ရဲ့ ကြီးကြပ်သူတွေနဲ့ တွေ့ရအောင်လို့ ကျွန်မကို ခရစ္စတိုဖာက ဖိတ်တယ်။ ဘုရားနှုတ်ကပတ်တော်တွေကို ကိုးကားရင်းနဲ့ ခရစ္စတိုဖာက ပြောတယ်၊ “ကျွန်တော်တို့ တာဝန်တွေမှာ စိန်ခေါ်မှုတွေကြုံရတဲ့အခါ ဘယ်ပြဿနာကိုမဆို အနှစ်ချုပ်ဖို့နဲ့ ဘယ်သွေဖည်မှုကိုမဆို ဖော်ထုတ်ဖို့ ခဏရပ်လိုက်သင့်တယ်လို့ ဘုရားနှုတ်ကပတ်တော်က ပြောတယ်။ လတ်တလောမှာ၊ ကျွန်တော်တို့ သင့်သင့်မြတ်မြတ် တွဲလုပ်မနေကြဘူး၊ လူတိုင်းက ကိုယ့်ဘာသာ လုပ်ကြတယ်၊ တစ်စိတ်တစ်ဝမ်းထဲ မရှိကြဘူး၊ ညီအစ်ကို မောင်နှမတွေကို တကယ် မထောက်ပံ့ပေးကြဘူး။ အဲဒါက ကျွန်တော်တို့အလုပ်မှာ တိုးတက်မှုကို တန့်နေစေတယ်။ ရှေ့ဆက်ပြီး၊ ကျွန်တော်တို့ ပိုဆက်သွယ်ပြောဆိုပြီး ဆွေးနွေးသင့်သလို၊ အလုပ်ကောင်းကောင်း ပြီးဖို့ အတူတူ အလုပ်လုပ်သင့်တယ်”တဲ့။ သူနဲ့ တခြားလူတွေက တခြားအသင်းတော်တွေ ခံယူကျင့်သုံးတဲ့ လက်တွေ့လုပ်ဆောင်မှု နည်းလမ်းကောင်းတွေကိုလည်း မိတ်သဟာယပြုကြပေမဲ့ ကျွန်မကတော့ နားလည်းမထောင်ချင်ဘူး။ ကိုယ့်နည်းလမ်းနဲ့ကိုယ်ပဲ ဆက်ကျင့်သုံးတယ်။ အကျိုးဆက်အနေနဲ့ ကျွန်မ ကြီးကြပ်တဲ့ အလုပ်က သုံးလလုံးလုံး ဘာရလဒ်မှ မထွက်ခဲ့ဘူး။ နောက်တော့၊ ကျွန်မနေတဲ့ ရွာကနေ အရာရှိငါးယောက်က ကျွန်မကို လာစစ်မေးကြတယ်၊ ကျွန်မဖုန်းကို စစ်ဖို့ ကြိုးစားကြပြီး၊ ရွာထဲမှာ ကျွန်မ ဧဝံဂေလိဖြန့်နေတာ သူတို့မိရင် ကျွန်မကို ကိုင်တွယ်ခိုင်းဖို့ ပြည်နယ်အစိုးရဆီကို ပို့မယ့်အကြောင်း ပြောပြီးတော့ သတိပေးတယ်။ ဖြစ်သွားတဲ့ကိစ္စကြောင့် ကျွန်မ နည်းနည်းလန့်သွားပြီး တွေးမိတယ်။ “ဘာလို့ ဒီလိုတွေဖြစ်သွားတာလဲ။ ဒီနှစ်လသုံးလအတွင်း ငါ့တာဝန်မှာ ရလဒ်တွေ မကောင်းသလို၊ ခရစ္စတိုဖာနဲ့လည်း အလုပ်ကိစ္စ မဆွေးနွေးသလောက်ပဲ၊ ဘုရားက ဒီအတားအဆီးတွေကနေ သင်ခန်းစာယူဖို့ ငါ့ကို သတိပေးရအောင်လို့ ဒီအခြေအနေကို သုံးနေတာများလား။ ငါ့ရဲ့ ပြဿနာတွေကို မသုံးသပ်၊ မပြုပြင်ရင်၊ ဒီတာဝန်ကို သိပ်ကြာကြာ ထမ်းဆောင်ရမှာ မဟုတ်ဘူး”လို့ပေါ့။

ဩဂုတ်လကုန်ရက်တစ်ရက်မှာ အဲဒီရွာကို ကျွန်မ စွန့်ခွာသင့်လားဆိုတာ ဆွေးနွေးဖို့ လုပ်ဖော်ကိုင်ဖက် အနည်းငယ်နဲ့ ကျွန်မ အွန်လိုင်းမှာ တွေ့တယ်။ အဖွဲ့ခေါင်းဆောင်က ကျွန်မကို မေးတယ်။ “နင်က ပြီးခဲ့တဲ့ သုံးလကြာ အဲဒီရွာမှာ ဘာရလဒ်မှ မရခဲ့ဘူး၊ အဲဒါဘာကြောင့်လို့ ထင်လဲ”တဲ့။ ကျွန်မမသေချာဘူးလို့ ပြောလိုက်တယ်။ အဲဒီအခါ အဖွဲ့ခေါင်းဆောင်က ပြောတယ်။ “ဒီကိစ္စနဲ့ပတ်သက်လို့ နင်နည်းနည်းပါးပါး မသုံးသပ်သင့်ဘူးလား။ နင်က ထင်ရာမြင်ရာလုပ်ပြီး တခြားလူတွေနဲ့ တွဲမလုပ်ဘူးလို့ ညီအစ်ကို မောင်နှမတွေက ပြောကြတယ်။ အလုပ်ကိစ္စဆွေးနွေးဖို့ နင့်ကို သူတို့ရှာတော့ မရှိဘူး။ ညီအစ်ကို မောင်နှမတွေကို လှုံ့ဆော်ပေးဖို့နဲ့ ဧဝံဂေလိအလုပ်ကို မြှင့်တင်ပေးဖို့ ငါတို့ နင့်ကို ဒီရွာဆီ သွားခိုင်းခဲ့တာ။ ဒါပေမဲ့ နင်က လုပ်သင့်တာကို မလုပ်ခဲ့ဘူး”တဲ့။ တခြားအဖွဲ့ခေါင်းဆောင်ကလည်း ပြောတယ်။ “နင့်ကို တာဝန်ပေးထားတာ မပြီးသေးရင် နင် ပြန်လာသင့်တယ်”တဲ့။ ကျွန်မမျက်နှာရဲနေတာ ခံစားလို့ရပြီး သူတို့စကားလုံးတစ်လုံးစီက ဗိုက်ကို ထိုးလိုက်သလိုပဲ။ အဲဒီအချိန်မှာ၊ ထောင့်တစ်နေရာကို တွားသွားပြီးပဲ ဝင်လိုက်ချင်တော့တယ်။ ကျွန်မ အရမ်းမတရားခံရသလိုခံစားရတယ်။ ကျွန်မက ပူးပေါင်းလုပ်ဖို့ လုံးဝ ငြင်းနေခဲ့တာ မဟုတ်သလို၊ ရလဒ်တွေ ရမနေတာကလည်း ကျွန်မရဲ့ အပြစ်ချည်းပဲ မဟုတ်ဘူးလေ။ အစိုးရက ကျွန်မတို့ကို အရမ်း ဖိနှိပ်နေသလို၊ တခြားပရောဂျက်တွေကိုလည်း ကျွန်မကြီးကြပ်နေခဲ့ရတာ။ ကျွန်မက လုပ်သင့်တာကို မလုပ်ခဲ့ဘူးလို့ သူတို့ ဘယ်လိုလုပ်ပြီး ပြောရတာလဲ။ ကျွန်မမှာ အကြံတစ်ခုခုရှိလားလို့ အဖွဲ့ခေါင်းဆောင်က မေးခဲ့ပေမဲ့၊ ဘာပြောရမှန်း မသိခဲ့ဘူး။ ဒါကြောင့် “အဲဒါဆိုလည်း ကျွန်မ ပြန်သွားလိုက်ပါ့မယ်”လို့ပဲ ပြန်ဖြေခဲ့တယ်။ အဲဒီနောက် ဖုန်းပြောတာကို ကျွန်မ အမြန်အဆုံးသတ်လိုက်တယ်။ ဖုန်းချလိုက်ပြီးတဲ့အခါ၊ အိပ်ရာပေါ် ပြိုလဲပြီး မျက်ရည်ဖြိုင်ဖြိုင် ကျခဲ့ရတယ်။ အဖွဲ့ခေါင်းဆောင်ရဲ့ စကားတွေကို နားထဲ ထပ်ခါထပ်ခါ ပြန်ကြားရတယ်။ “နင်လုပ်သင့်တာကို မလုပ်သေးရင် နင် အဲဒီမှာ ဘာလုပ်နေသေးတာလဲ”ဆိုတာနဲ့ “နင့်ကို တာဝန်ပေးထားတာ မလုပ်ပြီးသေးရင်၊ နင် ပြန်လာသင့်တယ်”ဆိုတာတွေပေါ့။ တွေးလေ၊ စိတ်ဓာတ်ကျလာလေပဲ။ နောက်ထပ် နှစ်ရက်သုံးရက်အတောအတွင်း၊ ဘုရားဆီ ကျွန်မ အဆက်မပြတ် ဆုတောင်းခဲ့သလို၊ ကျွန်မရဲ့ ခေါင်းဆောင်ကလည်း ကျွန်မကို မိတ်သဟာယပြုပေးပြီး အားပေးခဲ့တယ်။ ဒါက ကျွန်မရဲ့ အတွေးကို တည်ငြိမ်သွားစေပြီး အဲဒီအတောအတွင်းမှာ ကျွန်မရဲ့ အခြေအနေကို သုံးသပ်ခွင့်ပေးခဲ့တယ်။ ကျွန်မတွေးမိတယ်၊ “လတ်တလောမှာ အရာရာကို ငါ ကိုယ့်ဘာသာ လုပ်နေခဲ့တာပဲ။ ခရစ္စတိုဖာကို အထင်သေးပြီး၊ သူနဲ့ အလုပ်ကိစ္စ မဆွေးနွေးခဲ့ဘူး။ အလုပ်အကြောင်း ငါ့ကို သူ ဆွေးနွေးဖို့ ကြိုးစားတော့ ငါ အလုပ်များနေတယ်လို့ အမြဲ ပြောခဲ့တယ်။ တကယ်တော့ ငါက သူ့ကို ငါ့အလုပ်မှာ မပါဝင်စေချင်ခဲ့တာသက်သက်ပဲ။ ငါက ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားထဲမှာ သိသိသာသာကို နွံနစ်နေပြီး အလုပ်ကို နှောင့်နှေးအောင် လုပ်ခဲ့ပေမဲ့ ပြုပြင်ခံရပြီး ကိုင်တွယ်ဖြေရှင်းခံရတဲ့အခါ၊ ပြန်ငြင်းခုံခဲ့ပြီး၊ ဆင်ခြင်တုံတရား နည်းနည်းလေးတောင် မရှိခဲ့ဘူး”လို့ပေါ့။ ကျွန်မတာဝန်မှာ ထင်ရာမြင်ရာ ပြုမူခဲ့ပြီး တခြားလူတွေနဲ့ အလုပ်ကိစ္စ မဆွေးနွေးခဲ့ဘူးလို့ ညီအစ်ကို မောင်နှမတွေ ပြောခဲ့ပုံကို တွေးမိတယ်။ ဒါက အရမ်းဆိုးရွားတဲ့ ပြဿနာတစ်ခုပဲ။ ဒါကြောင့် ဖတ်ဖို့ ဆီလျော်တဲ့ ဘုရားနှုတ်ကပတ်တော်တစ်ပိုဒ် ကျွန်မရှာခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “အပြင်ပန်းတွင် အန္တိခရစ်အချို့တို့၌ လက်ထောက်များ၊ သို့မဟုတ် လက်တွဲဖော်များ ရှိပုံရသော်လည်း အမှန်မှာ တစ်စုံတစ်ခုဖြစ်ပျက်သောအခါ အခြားလူတို့က မည်မျှ မှန်ကန်နိုင်ပါစေ၊ အန္တိခရစ်များက ၎င်းတို့ပြောသည့်အရာကို မည်သည့်အခါမျှ နားမထောင်ကြပေ။ ဆွေးနွေးဖို့၊ သို့မဟုတ် မိတ်သဟာယဖွဲ့ဖို့ မဆိုထားနှင့်၊ ထည့်သွင်းစဉ်းစားခြင်းပင် မရှိပေ။ ၎င်းတို့က လုံးဝ အရေးမစိုက်ကြပေ။ အခြားလူများက မရှိသကဲ့သို့ပင်ဖြစ်သည်။ အန္တိခရစ်များက အခြားလူများ ပြောသည့်အရာကို နားထောင်သောအခါတွင် ၎င်းတို့သည် ဝတ်ကျေတမ်းကျေပြုခြင်း၊ သို့မဟုတ် အခြားလူများမြင်ရန်အတွက် သရုပ်ဆောင်နေခြင်းမျှသာ ဖြစ်သည်။သို့သော် အဆုံး၌ နောက်ဆုံး ဆုံးဖြတ်ချက်ချဖို့ အချိန်ကျသောအခါတွင် အဆုံးအဖြတ်ပေးသည်မှာ အန္တိခရစ်များဖြစ်သည်။ အခြားမည်သူမဆို၏စကားများသည် လေကုန်ခြင်းသာ ဖြစ်ပြီး လုံးဝ အလေးထားဖို့ မလိုအပ်ပေ။ ဥပမာအနေဖြင့်၊ လူနှစ်ယောက်သည် တစ်စုံတစ်ခုအတွက် တာဝန်ရှိသည့်အခါ၊ တစ်ယောက်က အန္တိခရစ်အနှစ်သာရရှိသည့်အခါတွင် ဤလူ၌ မည်သည့်အရာကို ထုတ်ဖော်ပြသနည်း။ မည်သည့်အရာဖြစ်စေ ၎င်းတို့သာလျှင် စတင်လုပ်ဆောင်သူ၊ မေးခွန်းများမေးသူ၊ ကိစ္စများကို ဖြေရှင်းသူနှင့်၊ ဖြေရှင်းချက်ကို စိတ်ကူးရသူများဖြစ်သည်။ အချိန်အများစုတွင် ၎င်းတို့သည် ၎င်းတို့၏ အဖော်ကို လုံးလုံး ထိန်ချန်ထားသည်။ ၎င်းတို့အမြင်တွင် ၎င်းတို့၏ အဖော်သည် အဘယ်နည်း။ ၎င်းတို့၏ လက်ထောက်အဖြစ်မဟုတ်ဘဲ အယောင်ပြသက်သက်သာဖြစ်သည်။ အန္တိခရစ်၏ အမြင်တွင် ၎င်းတို့၏ အလုပ်ဖောဆိုသည်မှာ မရှိခြင်းသာဖြစ်သည်။ ပြဿနာတစ်ခုရှိသည့်အခါတိုင်းတွင် အန္တိခရစ်သည် သေချာတွေးကြည့်လိုက်သည်။ လုပ်ဆောင်မှု လမ်းကြောင်းတစ်ခုကို ၎င်းတို့ ဆုံးဖြတ်ပြီးသည်နှင့် ဤသည်မှာ ပြုလုပ်ရမည့်နည်းလမ်းဖြစ်သည်ဟု လူတိုင်းအား အသိပေးပြီး မည်သူ့ကိုမျှ မေးခွန်းထုတ်ခွင့်မပြုပေ။ ၎င်းတို့၏ သူတစ်ပါးတို့နှင့် ပူးပေါင်းလုပ်ဆောင်ခြင်းတွင် အနှစ်သာရသည် အဘယ်နည်း။ အခြေခံအားဖြင့် ယင်းမှာ အဆုံးအဖြတ်ပေးပိုင်ခွင့်ရှိရန်၊ မည်သူနှင့်မဆို ပြဿနာများကို လုံးဝ မဆွေးနွေးရန်၊ အလုပ်အတွက် တစ်ဦးတည်း တာဝန်ယူရန်၊ ၎င်းတို့ တွဲဖက်များအား အယောင်ပြသက်သက်အဖြစ်သို့ ပြောင်းလဲပစ်ရန်ဖြစ်သည်။ ၎င်းတို့သည် အစဉ်သဖြင့် တစ်ဦးတည်း ဆောင်ရွက်ကြပြီး မည်သူနှင့်မျှ လုံးဝ ပူးပေါင်းဆောင်ရွက်ခြင်းမရှိပေ။ ၎င်းတို့၏အလုပ်အကြောင်းအား အခြားမည်သူနှင့်မျှ ဆွေးနွေးခြင်း၊ သို့မဟုတ် ဆက်သွယ်ပြောဆိုခြင်း လုံးဝ မရှိပေ။ ဆုံးဖြတ်ချက်များကို မကြာခဏပင် တစ်ဦးတည်းချမှတ်ပြီး ပြဿနာများကို တစ်ဦးတည်း ကိုင်တွယ်ဖြေရှင်းသည်။ အမှုကိစ္စများစွာတွင် ပြီးဆုံးပြီးနောက်မှသာ အမှုကိစ္စများက မည်သို့ပြီးဆုံးသွားသည်၊ သို့မဟုတ် မည်သို့ ကိုင်တွယ်ခဲ့သည်ကို အခြားလူများက သိရှိရသည်။ အခြားလူတို့က သူတို့ကို ‘ပြဿနာအားလုံးကို ကျွန်ုပ်တို့နှင့် ဆွေးနွေးရမည်။ မည်သည့်အချိန်တွင် ထိုသကို သင် ကိုင်တွယခဲ့သနည်း။ သူ့ကို မည်သို့ ကိုင်တွယ်ခဲ့သနည်း။ ထိုအကြောင်းကို ကျွန်ုပ်တို့ မည်သို့ဖြစ်၍ မသိရှိရသနည်း။’ ဟု ပြောဆိုကြသည်။ ၎င်းတို့က ရှင်းပြချက် မပေးသကဲ့သို့ မည်သည့် အလေးထားမှုမျှ မရှိပေ။ ၎င်းတို့အတွက် ၎င်းတို့အလုပ်ဖော်သည် လုံးဝ အသုံးမဝင်ဘဲ အဆင်တန်ဆာ၊ သို့မဟုတ် အယောင်ပြသက်သက်သာဖြစ်သည်။ တစ်ခုခုဖြစ်သောအခါတွင် ၎င်းတို့က သေချာစဉ်းစားကာ စိတ်ပိုင်းဖြတ်၍ ၎င်းတို့ဆန္ဒရှိသည့် မည်သည့်နည်းဖြင့်မဆို ပြုမူကြသည်။ ၎င်းတို့အနီးတွင် လူမည်မျှရှိပါစေ ထိုလူများ မရှိနေသကဲ့သို့ဖြစ်သည်။ အန္တိခရစ်များအတွက် ထိုသူတို့သည် လေပင် ဖြစ်ကောင်းဖြစ်နေနိုင်သည်။ ဤအရာကိုထောက်လျှင် သူတစ်ပါးတို့နှင့် ၎င်းတို့ တွဲဖက်လုပ်ဆောင်ခြင်း၌ အမှန်တကယ် ကဏ္ဍတစ်ခုခုရှိသလော။ လုံးဝ မရှိပေ။ ၎င်းတို့သည် ဟန်ဆောင်လုပ်ပြနေပြီး အယောင်ဆောင်ပုံဖမ်းခြင်းဖြစ်သည်။ အခြားလူများက ၎င်းတို့အား ‘ပြဿနာတစ်ခုကြုံရသည့်အခါ အဘယ်ကြောင့် အခြားလူတိုင်းနှင့် မိတ်သဟာယမပြုသနည်း’ ဟု ပြောကြကာ ၎င်းတို့က ‘သူတို့က ဘာကိုသိသနည်း။ ကျွန်ုပ်က အသင်းခေါင်းဆောင်ဖြစ်သည်။ ဆုံးဖြတ်ရန် ကျွန်ုပ်အပေါ် မူတည်သည်။’ ဟု ပြန်ပြောကြသည်။ အခြားလူတို့က ‘သင့်အဖော်နှင့် အဘယ်ကြောင့် မိတ်သဟာယမပြုသနည်း’ ဟုပြောသည်။ ၎င်းတို့က ‘သူ့ကို ကျွန်ုပ်ပြောခဲ့သည်။ သူ့တွင် ထင်မြင်ချက်မရှိ။’ ဟု ပြန်ပြောဆိုကြသည်။ ၎င်းတို့ ထင်ရာစိုင်းနေသည်ဟူသည့်အချက်ကို မရှင်းမလင်း ဖြစ်သွားစေရန်အတွက် ဆင်ခြေများအနေဖြင့် အခြားသောလူများက ထင်မြင်ချက်မရှိခြင်း၊ သို့မဟုတ် သူတို့ဘာသာ မစဉ်းစားနိုင်ခြင်းတို့ကို အသုံးပြုသည်။ ပြီးလျှင် ဤအရာပြီးနောက်တွင် မိမိကိုယ်ကို ပြန်လည်ဆန်းစစ်ခြင်း နည်းနည်းမျှ မရှိပေ။ ဤသို့သောသူမျိုးက သမ္မာတရားကို လက်ခံရန် ဖြစ်နိုင်မည်မဟုတ်ပေ။ ဤသည်မှာ အန္တိခရစ်၏သဘာဝနှင့် ပတ်သက်သည့် ပြဿနာတစ်ခုဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈ (အပိုင်း ၁)) အန္တိခရစ်တွေက ထင်ရာမြင်ရာ ပြုမူပုံ၊ တခြားလူတွေနဲ့ ပူးပေါင်းမလုပ်ပုံ၊ ကိုယ့်ဘာသာ ဆုံးဖြတ်ချက်တွေ ချပုံ၊ ဆုံးဖြတ်ပိုင်ခွင့် အမြဲ ရှိကြပုံ၊ သူတို့ရဲ့ တွဲဖက်တွေနဲ့ အလုပ်ကိစ္စ မဆွေးနွေးကြဘဲ ကိုယ့်ဘာသာ ဆုံးဖြတ်ပြီးတော့ ဆက်သာလုပ်လိုက်ကြပုံတွေကို ဘုရားက ဖော်ထုတ်တယ်။ သူတို့က တခြားလူတွေပေးတဲ့ အကြံကောင်းတွေကို မခံယူကြသလို၊ သူတို့မှာ ပြောင်မြောက်တဲ့ စိတ်ကူးတွေရှိတယ်လို့ တွေးပြီးတော့ တခြားလူတွေကို မကြာခဏ ချိုးနှိမ်ကြတယ်။ အန္တိခရစ်တွေရဲ့ အမြင်မှာတော့ တွဲဖက်တွေဟာ ဇာတ်စင်တစ်ခုပေါ်က နောက်ခံဆူညံသံ ဒါမှမဟုတ် ဇာတ်ဝင်ခန်းသုံးပစ္စည်းတစ်ခုသာသာပဲ ရှိပါတယ်။ ကျွန်မက အန္တိခရစ်လို ပြုမူနေခဲ့မှန်း သဘောပေါက်လိုက်တယ်။ ခရစ္စတိုဖာနဲ့ ကျွန်မ စပြီးတွဲလုပ်ခဲ့ကတည်းက၊ သူ့ရဲ့အစွမ်းအစညံ့တာတွေ၊ အလုပ်ကျွမ်းကျင်မှုနည်းပြီး သိသိသာသာကြီး အတွေ့အကြုံမရှိတာတွေကြောင့် သူ့ကို အထင်သေးခဲ့တယ်။ ကျွန်မရဲ့ ပရောဂျက်မှာ သူ့ကို မပါဝင်စေချင်ခဲ့ဘူး။ ကျွန်မက ခေါင်းဆောင်တစ်ယောက်အနေနဲ့ အစေခံတာ သူ့ထက်ပိုကြာပြီး သူ့ထက်လည်း ပိုနားလည်တော့ ကိုယ့်အတွက်ကိုယ် အလုပ်ကို စီစဉ်နိုင်တယ်လို့ တွေးခဲ့တာ။ သူက ဘာအကြံကောင်းမှ မပေးနိုင်လို့ သူနဲ့ ဆွေးနွေးတာ အဓိပ္ပာယ်မရှိဘူးလို့ ကျွန်မ ခံစားခဲ့တယ်။ အလုပ်အတွက် ကျွန်မရဲ့ အစီအစဉ်တွေနဲ့ပတ်သက်လို့ သူ မေးတဲ့အခါ၊ ကျွန်မ အတိုက်အခံလုပ်ခဲ့ပြီး၊ သူက ကျွန်မရဲ့ တိုးတက်မှုကို အသည်းအသန်လာမေးပြီး သူ့ကိုယ်သူ ကျွန်မရဲ့အထက်လူကြီးလိုလို ဂိုက်ဖမ်းနေတယ်လို့ ခံစားရတယ်။ ဒါကြောင့် သူ့ကို ဒီအတိုင်း လျူလျူရှုလိုက်တယ်။ တချို့ ညီအစ်ကို မောင်နှမတွေက အဖမ်းခံရမှာ ကြောက်လို့ သူတို့တာဝန်ကို မလုပ်ရဲကြသလို၊ သူတို့ကို ကျွန်မ အားပေးမလားလို့ ခရစ္စတိုဖာက မေးတဲ့အခါ၊ သူက သူ့တာဝန်ကို သူ ထမ်းဆောင်နေခဲ့တာဖြစ်ပေမဲ့၊ ကျွန်မက မောက်မောက်မာမာနဲ့ တွေးခဲ့တယ်။ “ပြဿနာကို သူ့ဘာသာသူတောင် မဖြေရှင်းနိုင်ဘဲ ငါ့ကို ဩဇာပေးနေရအောင် သူ့ကိုယ်သူ ဘာများမှတ်နေလဲ”ပေါ့။ နောက်ပိုင်းမှာ၊ ပြဿနာတွေကို အကျဉ်းချုပ်ဖို့ ကျွန်မတို့ စုဝေးတော့၊ ညီအစ်ကို မောင်နှမတွေက လက်တွေ့လုပ်ဆောင်မှု လမ်းကြောင်းတချို့ မျှဝေကြပေမဲ့ ကျွန်မ မခံယူခဲ့ဘူး။ ထင်ရာမြင်ရာ ပြုမူခဲ့လို့၊ တခြားလူတွေနဲ့ တွဲမလုပ်ခဲ့လို့ ဒါမှမဟုတ် သူတို့ရဲ့ အကြံတွေကို မယူခဲ့လို့၊ ကိုယ့်တာဝန်မှာ ရလဒ်တွေ ရဖို့ အဆက်မပြတ် ပျက်ကွက်ခဲ့တယ်။ ကိုယ့်တာဝန်ကို ကိုယ့်ယုံကြည်မှုနဲ့ကိုယ် အမြဲ ထမ်းဆောင်တယ်။ ကိုယ်မှန်တယ်ထင်သမျှ လုပ်ပြီး သူများတွေနဲ့ လုံးဝ တွဲမလုပ်ခဲ့တော့ အကျိုးဆက်ကတော့ အလုပ်တွေ နှောင့်နှေးကုန်တာပေါ့။ ကျွန်မ မကောင်းမှုလုပ်နေခဲ့တာပဲ။ ဒါကို သုံးသပ်ရင်းနဲ့၊ အဖွဲ့ခေါင်းဆောင်တွေရဲ့ လမ်းညွှန်မှုနဲ့ ကိုင်တွယ်ဖြေရှင်းမှုကို လက်ခံနိုင်ခဲ့တယ်။ ကျွန်မရဲ့ အပြုအမူက အသင်းတော် အလုပ်ကို အပျက်သဘောနဲ့ လွှမ်းမိုးနှင့်နေခဲ့ပြီးသားဖြစ်တယ်။ ကျွန်မကို သူတို့ အဲဒီလို ကိုင်တွယ်ဖြေရှင်းပြီး မပြုပြင်ခဲ့ရင်၊ ကိုယ့်ကိုယ်ကိုယ် ကျွန်မ သုံးသပ်မိခဲ့မှာ မဟုတ်ဘူး၊ ကိုယ့်ပြဿနာ ဘယ်လောက် ဆိုးမှန်း သတိပြုခဲ့မှာ မဟုတ်ဘူး။ ပြုပြင်ခြင်းနဲ့ ကိုင်တွယ်ဖြေရှင်းခြင်းတွေက ဘုရားရဲ့ မေတ္တာ ပုံစံတွေပါ။

နောက်ပိုင်းမှာ ဘုရားရှေ့ကို ကျွန်မ ဆုတောင်းခြင်းနဲ့ လာပြီး၊ ကိုယ့်တာဝန်မှာ တခြားလူတွေနဲ့ ဘာလို့ တွဲမလုပ်နိုင်ခဲ့ဘဲ အမြဲ အဆုံးအဖြတ်ပေးခဲ့ရတာလဲဆိုတာကို ရှာဖွေနေခဲ့တယ်။ နောက်တော့ ကျွန်မရဲ့အခြေအနေနဲ့ပတ်သက်ပြီး တကယ်ကို ပြောထားတဲ့ ဘုရားနှုတ်ကပတ်တော်တစ်ပိုဒ် တွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ- “သင်တို့သည် သင်တို့တာဝန်များကို နှစ်အနည်းငယ်ကြာထမ်းဆောင်ပြီးဖြစ်ကောင်းဖြစ်နိုင်သည်။ သို့သော် သင်တို့၏ အသက် ဝင်ရောက်မှုတွင် သိသာမြင်သာသော တိုးတက်မှုမရှိသေးပေ။ အပေါ်ယံအယူဝါဒအနည်းငယ်ကိုနားလည်ခြင်းသာရှိသည်။ ဘုရားသခင်၏ စိတ်သဘောထားနှင့် အနှစ်သာရကို အမှန်တကယ် သိမြင်မှုမရှိ။ ပြောဆိုရန် အခက်အခဲအောင်မြင်မှုများ မရှိပေ။ ဤသည်မှာ ယခုအခါ သင်တို့၏ ဝိညာဉ်ရင့်ကျက်မှုဖြစ်လျှင် သင်တို့သည် မည်သည့်အရာကို လုပ်ဆောင်နိုင်ခြေရှိမည်နည်း။ သင်တို့တွင် မည်သည့် ဖောက်ပြန်ပျက်စီးမှု ထုတ်ဖော်ပြခြင်း ရှိမည်နည်း။ (မာနထောင်လွှားခြင်းနှင့် စိတ်ကြီးဝင်ခြင်းတို့ ဖြစ်ပါသည်။) သင်တို့၏ မာနထောင်လွှားမှုနှင့် စိတ်ကြီးဝင်မှုသည် ပြင်းထန်လာမည်လော၊ သို့မဟုတ် မပြောင်းမလဲဘဲ ကျန်ရှိနေမည်လော။ (ပြင်းထန်လာမည်။) အဘယ်ကြောင့် ပြင်းထန်လာမည်နည်း။ (ကျွန်ုပ်တို့သည် မိမိတို့ကိုယ်ကို အလွန်ပင် အရည်အသွေးပြည့်မီသည်ဟု ထင်မည်ဖြစ်သောကြောင့်ဖြစ်သည်။) လူတို့သည် မိမိတို့ကိုယ်ပိုင် အရည်အချင်းများနှင့်ဆိုင်သည့် အဆင့်ကို မည်သည့် အခြေခံအကြောင်းရင်းပေါ်တွင် အကဲဖြတ်ကြသနည်း။ တာဝန်တစ်ခုခုကို ၎င်းတို့ထမ်းဆောင်သည်မှာ နှစ်မည်မျှကြာသည်၊ အတွေ့အကြုံမည်မျှကို ၎င်းတို့ရရှိပြီးဖြစ်သည်တို့အပေါ်တွင် အခြေခံသည်မဟုတ်လော။ ဤသို့ဖြစ်လျက် သင်တို့သည် ဝါရင့်ခြင်းနှင့်ပတ်သက်ပြီး တဖြည်းဖြည်းချင်း စတင်စဉ်းစားလာမည်မဟုတ်လော။ ဥပမာအားဖြင့် ညီအစ်ကိုတစ်ယောက်သည် ဘုရားသခင်ကို နှစ်များစွာ ယုံကြည်ခဲ့ပြီး တာဝန်တစ်ခုကို အချိန်အတော်ကြာထမ်းဆောင်ခဲ့သည်။ ထို့ကြောင့် သူသည် စကားပြောရန် အရည်အချင်းအပြည့်မီဆုံးဖြစ်သည်။ ညီအစ်မတစ်ယောက်သည် ဤသို့ရောက်သည်မှာ မကြာသေးပေ။ သူမသည် အစွမ်းအစနည်းငယ်ရှိသော်လည်း ဤတာဝန်ကို ထမ်းဆောင်ရာတွင် အတွေ့အကြုံမရှိပေ။ ဘုရားသခင်ကို ယုံကြည်သည်မှာ မကြာသေးပေ။ ထို့ကြောင့် သူမသည် ပြောဆိုရန် အရည်အချင်း မပြည့်မီဆုံးဖြစ်သည်။ ပြောဆိုရန် အရည်အချင်း အပြည့်မီဆုံးသူက မိမိကိုယ်ကို စဉ်းစားသည်။ ‘ငါသည် ဝါရင့်သောကြောင့် ငါ၏တာဝန်ကို ထမ်းဆောင်ခြင်းသည် စံမီသည့် သဘောဖြစ်သည်။ ငါ၏ အားထုတ်လိုက်စားမှုသည် ထိပ်ဆုံးသို့ ရောက်ရှိပြီးဖြစ်သည်။ ငါ ကြိုးပမ်းသင့်သည့်၊ ဝင်ရောက်သင့်သည့်အရာမရှိပေ။ ဤတာဝန်ကို ငါ ကောင်းစွာ ထမ်းဆောင်ပြီးဖြစ်သည်။ ငါသည် ဤအလုပ်ကို အနည်းနှင့်အများ ပြီးမြောက်ပြီးဖြစ်သည်။ ဘုရားသခင်သည် ကျေနပ်သင့်သည်။’ ဟူ၍ ဖြစ်သည်။ ဤသို့ဖြင့် ၎င်းတို့သည် မိမိတို့ဘာသာ အားရကျေနပ်လာသည်။ ဤသည်မှာ ၎င်းတို့သည် သမ္မာတရား စစ်မှန်မှုသို့ ဝင်ရောက်ပြီးဖြစ်သည်ဟု ညွှန်ပြသလော။ ၎င်းတို့သည် မည်သည့်တိုးတက်မှုမျှ ပြုလုပ်ခြင်းမရှိတော့ပေ။ ၎င်းတို့သည် သမ္မာတရား၊ သို့မဟုတ် အသက်ကို မရရှိသေးပေ။ သို့တိုင်အောင် ၎င်းတို့သည် မိမိတို့ကိုယ်ကို အလွန်အမင်း အရည်အချင်းပြည့်မီသည်ဟု ထင်မြင်ကြသည်။ ဝါရင့်သည့်ပုံစံဖြင့် ပြောဆိုကြသည်။ ဘုရားသခင်၏ ဆုလာဘ်ကို စောင့်မျှော်ကြသည်။ ဤသည်မှာ မာနထောင်လွှားသော စိတ်သဘောထားတစ်ခုကို ထုတ်ဖော်ပြခြင်း မဟုတ်လော။ လူတို့သည် ‘အလွန်အမင်း အရည်အချင်းပြည့်မီခြင်း’ မရှိသောအခါ ၎င်းတို့သည် သတိထားရမည်ကို သိသည်။ အမှားများမပြုလုပ်ရန် မိမိတို့ကိုယ်ကို သတိပေးကြသည်။ ၎င်းတို့သည် မိမိတို့ကိုယ်ကို အလွန်အမင်း အရည်အချင်းပြည့်မီသည်ဟု ယုံကြည်သည်နှင့် မာနထောင်လွှားလာသည်။ မိမိတို့ကိုယ်ကို စတင်၍ အထင်ကြီးလာကြသည်။ မိမိတို့ဘာသာ အားရကျေနပ်တတ်ကြသည်။ ဤသို့သောအချိန်များတွင် ၎င်းတို့သည် ပေါလု ပြုလုပ်ခဲ့သကဲ့သို့ ဘုရားသခင်ထံမှ ဆုလာဘ်များနှင့် သရဖူကို တောင်းဆိုနိုင်ခြေမရှိသလော။ (ရှိပါသည်။) လူသားနှင့် ဘုရားသခင်ကြား ဆက်ဆံရေးမှာ အဘယ်သို့နည်း။ ဤသည်မှာ ဖန်ဆင်းရှင်နှင့် ဖန်ဆင်းခံများကြား ဆက်ဆံရေးမဟုတ်ပေ။ ဤသည်မှာ အပေးအယူဆက်ဆံရေးထက် မပိုပေ။ ဤသို့ဖြစ်သောအခါ လူတို့တွင် ဘုရားသခင်နှင့် ဆက်ဆံရေးမရှိပေ။ ဘုရားသခင်သည် ၎င်းတို့ထံမှ သူ၏ မျက်နှာကို ကွယ်ဝှက်နိုင်ခြေရှိသည်။ ဤသည်မှာ အန္တရာယ်ရှိသော လက္ခဏာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ကြောက်ရွံ့ခြင်းဖြင့်သာ ကယ်တင်ခြင်းလမ်းကြောင်းပေါ်တွင် လျှောက်လှမ်းနိုင်သည်) လူတစ်ယောက်က သမ္မာတရားကို မလိုက်စားဘဲ ကိုယ့်ကိုယ်ကိုယ် သိမလာရင် တာဝန်တစ်ခုကို အချိန်တစ်ခုကြာ ထမ်းဆောင်ပြီးတဲ့နောက်မှာ သူတို့မှာ အရင်းအနှီးနဲ့ အတွေ့အကြုံရှိတယ်လို့ တွေးကြမှာဖြစ်ပြီး၊ တခြားလူတွေကို အထင်သေးရင်း၊ မာနထောင်လွှားမှုနဲ့ ပြည့်နေရင်း၊ သမ္မာတရား စည်းမျဉ်းတွေကို ရှာပြီး၊ သူတို့တာဝန်မှာ တခြားလူတွေနဲ့ တွဲလုပ်ဖို့ ပျက်ကွက်ရင်းနဲ့၊ ထင်ရာမြင်ရာ ပြုမူရင်း၊ သူတို့နှစ်သက်တဲ့အတိုင်း အမှုအရာတွေကို လုပ်ဆောင်ရင်းနဲ့ ဘုရားကို အတိုက်အခံလုပ်တဲ့ လမ်းကို လျှောက်ရင်းနဲ့ သူတို့ရဲ့ ဝါရင့်မှုကို ပြတ်ပြတ်သားသား စပြောကြမဲ့ပုံကို ဘုရားက ဖော်ထုတ်တယ်။ ယုံကြည်ခြင်းထဲ ဝင်ရောက်တဲ့အချိန်ကစလို့၊ တာဝန်တစ်ခုကို ကျွန်မ အမြဲထမ်းခဲ့ပြီး၊ နှစ်နှစ်ကြာ ခေါင်းဆောင်ဖြစ်ခဲ့တယ်။ ကျွန်မ ယုံကြည်ခြင်းရှိတာ ကြာပြီ၊ အလုပ်ကျွမ်းကျင်မှုကောင်းတွေရှိပြီး အလုပ်အတွေ့အကြုံတချို့ ရှိတယ်လို့ ထင်ခဲ့တယ်။ ဒါကြောင့် မာနထောင်လွှားလာခဲ့တယ်။ သူများတွေကို ပျိုးထောင်ပေးပြီး သူတို့အလုပ်တွေကို စစ်ဆေးပေးရတာကို ကျွန်မက လိုလိုချင်ချင်ရှိတယ်ဆိုပေမဲ့ ခရစ္စတိုဖာက ကျွန်မရဲ့ တွဲဖက်ဖြစ်လာပြီး ကျွန်မအလုပ်မှာ စပါဝင်တော့ ကျွန်မ သဘောမကျဖြစ်ခဲ့တယ်။ သူ့ကို ရေလောင်းပြီး ပျိုးထောင်ခဲ့တာ ကျွန်မဖြစ်တယ်၊ သူ့အစွမ်းအစက ကျွန်မထက် နိမ့်ကျတယ်ဆိုတာနဲ့ သူက အစပြုရုံရှိသေးပြီး၊ အတွေ့အကြုံ သိပ်မရှိသေးဘူးလို့ ဆက်တွေးနေခဲ့လို့၊ ကျွန်မရဲ့ အလုပ်နဲ့ ပတ်သက်ဖို့ သူ့ကို မလိုချင်ခဲ့ဘူး။ လူသစ်တွေကို ကျွန်မ အားပေးခဲ့လားဆိုတာနဲ့ ကျွန်မရဲ့ အလုပ် အချိန်ဇယားကို သူ မေးတော့၊ ကျွန်မ စိတ်ကုန်လာပြီး သူ့ကို ဝတ်ကျေတမ်းကျေပဲ ဖြေခဲ့တယ်။ သူနဲ့ ဆွေးနွေးဖို့ လိုအပ်တယ်လို့ မထင်ခဲ့ဘူး၊ ဆွေးနွေးခဲ့ရင်တောင်၊ သူ့မှာ အကျိုးရှိတဲ့ အကြံတစ်ခုမှ ရှိမှာမဟုတ်ဘူးပေါ့။ သူမပါဘဲ အဲဒါကို ကျွန်မ လုပ်နိုင်တယ်လို့ တွေးခဲ့လို့၊ ကျွန်မ သူနဲ့ မဆွေးနွေးခဲ့၊ တွဲမလုပ်ခဲ့ဘူး၊ ဆုံးဖြတ်ချက်နဲ့ အစီအစဉ် အများစုကို ကိုယ့်ဘာသာ လုပ်ခဲ့တယ်။ သူ့ကို အပိုပစ္စည်းတစ်ခုသာသာပဲ မြင်ခဲ့တယ်။ ကျွန်မတို့တာဝန်တွေမှာ သူများတွေနဲ့ တွဲလုပ်တတ်အောင် သင်ယူဖို့ ဘုရားက တောင်းဆိုတယ်။ ဒါက ကျွန်မတို့ တာဝန်တွေ ထမ်းဆောင်တာအတွက် အဓိက စည်းမျဉ်းတစ်ခုဖြစ်ပေမဲ့ ဘုရားရဲ့ တောင်းဆိုချက်နဲ့ ဘုရားအိမ်တော်ရဲ့ စည်းမျဉ်းတွေကို ကျွန်မ လျစ်လျူရှုခဲ့တယ်။ ကိုယ့်ဘာသာ အဆင်ပြေတယ်၊ အလုပ်ကို ကိုယ့်ဘာသာ လုပ်နိုင်ပြီး၊ တခြားတစ်ယောက်ယောက်နဲ့ တွဲလုပ်စရာ မလိုဘူးလို့ အမြဲ တွေးခဲ့တယ်။ အားလုံးကို ကျွန်မ ကိုင်တွယ်နိုင်ပြီး၊ ကျွန်မအလုပ်ကို ကြီးကြပ်ဖို့ ဘယ်သူမှမလိုဘူးလို့ ထင်ခဲ့တယ်။ ကျွန်မ မာနထောင်လွှားပြီး စိတ်ကြီးဝင်လိုက်ပုံများ။ ကျွန်မရဲ့ မာနထောင်လွှားတဲ့ စိတ်သဘောထားကြောင့် ကျွန်မက တခြားလူအတွက် အလေးထားမှုမပေးခဲ့သလို၊ ကိုယ့်စိတ်နှလုံးမှာ ဘုရားအတွက် နေရာမထားခဲ့ဘူး။ ကျွန်မမှာ ဘုရားကို ကြောက်တဲ့စိတ်နှလုံး မရှိခဲ့ဘူး။ ဘုရားအပေါ် ရန်ငြိုးထားတဲ့ လမ်းကြောင်းတစ်ခု လျှောက်နေခဲ့တယ်။ ရွာထဲကို ကျွန်မ စရောက်တုန်းက၊ ယုံကြည်ခြင်းအပြည့် ရှိခဲ့တယ်။ ဘုရားကို စိတ်ကျေနပ်စေဖို့ ကိုယ့်တာဝန်တွေကို ဖြည့်ဆည်းချင်ခဲ့တယ်။ ကိစ္စတွေက အဲဒီလို ဖြစ်သွားမယ်လို့ လုံးဝ မထင်ခဲ့ဘူး။ ကျွန်မ ဘယ်လိုလုပ် အရမ်းမာနထောင်လွှားပြီး ထုံအနိုင်ရတာလဲ။ ကျွန်မလျှောက်နေတဲ့ မှားယွင်းတဲ့ လမ်းကြောင်းကို ကျွန်မ နည်းနည်းမှ သတိမပြုမိခဲ့ဘူး။ အဲဒီလိုသာ ဆက်လုပ်ရင်၊ ဘုရားအမှုတော်ကို နှောင့်ယှက်တဲ့ အန္တိခရစ်တစ်ယောက်ဖြစ်လာပြီး၊ နောက်ဆုံးမှာ ဘုရားရဲ့ ဖော်ထုတ်ပြီး ဖယ်ရှားတာကို ခံရမှာပဲ။ အဲဒါပြီးရင် ကျွန်မရဲ့ ယုံကြည်ခြင်း အသက်တာက ဇာတ်သိမ်းသွားမှာ။ ဒါကို သဘောပေါက်တော့၊ ကျွန်မ နည်းနည်း ကြောက်သွားပြီး၊ ဘုရားဆီ တိတ်တဆိတ် ဆုတောင်းခဲ့တယ်။ “အို ဘုရားသခင်၊ အသင်းတော် အလုပ်ကို ကျွန်မ နှောင့်ယှက်မိပါပြီ။ အခု ကျွန်မရဲ့ ဖောက်ပြန်ပျက်စီးခြင်းနဲ့ ကျွန်မပြဿနာတွေရဲ့ ပြင်းထန်မှုကို သတိပြုမိပါပြီ။ ကျွန်မ နောင်တရချင်ပါတယ်။ ကိုယ်တော့်ကိုလည်း ကျွန်မရဲ့ ဖောက်ပြန်ပျက်စီးတဲ့ စိတ်သဘောထားနဲ့ အတိုက်အခံ မလုပ်ချင်တော့ပါဘူး” လို့ပေါ့။

ကျွန်မတို့ရဲ့ ဆက်ဆံရေးတွေမှာ လူတွေနဲ့ အစွမ်းအစနဲ့ အလုပ်အတွေ့အကြုံတွေအပေါ် အာရုံစိုက်တတ်လေ့ရှိရာမှာ ကျွန်မ ဘာမှားသွားခဲ့လဲဆိုတာကိုလည်း ကျွန်မ သုံးသပ်ခဲ့တယ်။ ကျွန်မတာဝန်ရဲ့ အရေးအကြီးဆုံး သွင်ပြင်လက္ခဏာက ဘာများလဲ။ ဒီမေးခွန်းတွေနဲ့ ကျွန်မ ဦးနှောက်ခြောက်နေတုန်းမှာ ဘုရားနှုတ်ကပတ်တော် နောက်တစ်ပိုဒ်ကို အမှတ်မထင် တွေ့ခဲ့တယ်။ ဘုရားနှုတ်ကပတ်တော်တွေက ပြောတယ်။ “သင်သည် ဘုရားသခင်၏ အိမ်တော်ထဲတွင် မည်သည့်အရာကို လုပ်ဆောင်စေကာမူ သင်၏ကိုယ်ပိုင်လုပ်ငန်းကို လုပ်ဆောင်နေခြင်း မဟုတ်ပါ။ ယင်းမှာ ဘုရားအိမ်တော်၏အလုပ်၊ ဘုရားသခင်၏အလုပ် ဖြစ်သည်။ သင်သည် ဤအသိနှင့် နားလည်သဘောပေါက်မှုကို စိတ်ထဲအမြဲတမ်း မွေးထားရမည်ဖြစ်ပြီး ‘ဤအရာသည် ကျွန်ုပ်၏ ကိုယ်ပိုင်အရေးကိစ္စ မဟုတ်ပါ။ ကျွန်ုပ်သည် ကျွန်ုပ်၏တာဝန်ကို လုပ်ဆောင်နေပြီး ကျွန်ုပ်၏ဝတ္တရားကို ဆောင်ရွက်နေခြင်း ဖြစ်သည်။ အသင်းတော်အလုပ်ကို လုပ်ဆောင်နေခြင်းဖြစ်သည်။ ဤသည်မှာ ကျွန်ုပ်အား ဘုရားသခင် အပ်နှံခဲ့သောတာဝန်ဖြစ်ပြီး ကျွန်ုပ်သည် ဘုရားသခင်အတွက် လုပ်ဆောင်နေခြင်းဖြစ်သည်။ ဤသည်မှာ ကျွန်ုပ်၏ တာဝန်ဖြစ်ပြီး ကျွန်ုပ်၏ ကိုယ်ပိုင်ကိုယ်ရေးကိုယ်တာ ကိစ္စမဟုတ်ပေ’ ဟု ပြောရမည်ဖြစ်သည်။ ဤသည်မှာ လူတို့နားလည်သင့်သည့် ပထမဆုံးအရာဖြစ်သည်။ သင်သည် တာဝန်တစ်ခုကို သင်၏ ကိုယ်ပိုင် အရေးကိစ္စများအဖြစ် သဘောထားပြီး ပြုမူဆောင်ရွက်သည့်အခါတွင် သမ္မာတရားစည်းမျဉ်းများကို မရှာဖွေသကဲ့သို့ သင်၏ ကိုယ်ပိုင်ရည်ရွယ်ချက်များ၊ အမြင်များ၊ လုပ်ငန်းစဉ်များနှင့်အညီ ဆောင်ရွက်လျှင် သင်သည် အမှားများပြုလုပ်နိုင်ခြေ အလွန်များသည်။ ထို့ကြောင့် သင်သည် သင်၏တာဝန်နှင့် သင်၏ကိုယ်ပိုင် တစ်ကိုယ်ရေကိစ္စများကြား အလွန်ရှင်းလင်းသော ကွာခြားမှုကို ပြုလုပ်ပြီး ဤသည်မှာ တာဝန်တစ်ခုဖြစ်သည်ကို သတိမူမိလျှင် မည်သို့ သင်ဆောင်ရွက်သင့်သနည်း။ (ဘုရားသခင်တောင်းဆိုသည့်အရာကို ရှာဖွေပြီး စည်းမျဉ်းများကို ရှာဖွေရမည်။) မှန်သည်။ သင့်ထံ တစ်စုံတစ်ခုဖြစ်ပျက်ပြီး သမ္မာတရားကို သင်နားမလည်ပါက၊ သင့်တွင် စိတ်ကူးအချို့ရှိသော်လည်း ကိစ္စများသည် သင့်အတွက် မရှင်းလင်းဆဲဖြစ်ပါက အတူမိတ်သဟာယဖွဲ့ရန် သမ္မာတရားကို နားလည်သော ညီအစ်ကို မောင်နှမများကို ရှာရမည်။ ဤသည်မှာ သမ္မာတရားကို ရှာဖွေခြင်းဖြစ်သည်။ အခြားအရာအားလုံးထက် ဤသည်မှာ သင့်တာဝန်အပေါ် ထားရှိသင့်သည့် သဘောထားဖြစ်သည်။ သင်က သင့်လျော်သည်ဟု ထင်သည့်အရာအပေါ် အခြေခံ၍ အမှုအရာများကို ဆုံးဖြတ်ပြီးနောက် တူကိုထုကာ အမှုပိတ်သိမ်းပြီဟု ပြောဆိုခြင်းကို မလုပ်ဆောင်သင့်ပေ။ ဤအရာက ပြဿနာများကို အလွယ်တကူ ဖြစ်စေသည်။...ဘုရားသခင်က တစ်ရက်ချင်းစီတွင် သင်၌ မည်သည့်အရာ ဖြစ်ပျက်နေသည်၊ သို့မဟုတ် သင်အလုပ်မည်မျှလုပ်သည်၊ သင်မည်မျှ အားစိုက်ထုတ်သည်တို့ကို အရေးမစိုက်ပေ။ သူကြည့်သောအရာမှာ ဤအရာများအပေါ် သင်၏ သဘောထားက မည်သို့ရှိသည်ဆိုသည်ကို ဖြစ်သည်။ ဤအရာများကို သင်လုပ်ဆောင်သည့် သဘောထားနှင့် သင်လုပ်ဆောင်သည့်ပုံစံသည် မည်သည့်အရာနှင့် ဆက်နွှယ်သနည်း။ ယင်းသည် သမ္မာတရားကို သင်လိုက်စားခြင်းရှိမရှိနှင့် ဆက်နွှယ်ပြီး သင်၏ အသက်ဝင်ရောက်မှုနှင့်လည်း ဆက်နွှယ်သည်။ ဘုရားသခင်က သင်၏ အသက်ဝင်ရောက်မှုကို ကြည့်သည်။ သင်လျှောက်လှမ်းသည့် လမ်းကြောင်းကို ကြည့်သည်။ သင်သည် သမ္မာတရားအား လိုက်စားခြင်းလမ်းကြောင်းကို လျှောက်ကာ သင့်တွင် အသက်ဝင်ရောက်မှုရှိလျှင် တာဝန်များထမ်းဆောင်သောအခါ သင်သည် သူတစ်ပါးတို့နှင့် သဟဇာတဖြစ်စွာ ပူးပေါင်းဆောင်ရွက်နိုင်လိမ့်မည်။ ထို့ပြင် ပြည့်မီသည့် နည်းလမ်းတစ်ခုဖြင့် သင်၏ တာဝန်များကို အလွယ်တကူ ထမ်းဆောင်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပြည့်မီသော တာဝန်ထမ်းဆောင်မှုဆိုသည်မှာ အဘယ်နည်း။) ဘုရားနှုတ်ကပတ်တော်တွေက အတော်ရှင်းတယ်။ ဘုရားအိမ်တော်မှာ ကိုယ့်တာဝန်ကို ထမ်းဆောင်တာဟာ သူများတွေကို မခေါ်ဘဲ ကိုယ်ကြိုက်သလို ကိုယ့်ဘာသာ လုပ်တာမျိုး မရှိရဘူးလေ။ ဘုရားအိမ်တော်ရဲ့ အလုပ်မှာ ကျွန်မတို့တာဝန်တွေက တစ်ခန်းတစ်ကဏ္ဍက ပါဝင်တယ်။ ကျွန်မတို့ ဝတ်ကျေတမ်းကျေ ပြုမူပြီး မပူးပေါင်းရင်၊ အလုပ်ကို ကျွန်မတို့ နှောင့်ယှက်ပြီး၊ တားဆီဖို့ များတယ်။ ဘုရားက လူတွေကို သူတို့ ယုံကြည်တာ ဘယ်လောက်ကြာပြီဖြစ်တယ်၊ သူတို့ ဘယ်လောက် အလုပ်လုပ်ပြီးပြီဆိုတာနဲ့ သူတို့တာဝန်မှာ အတွေ့အကြုံ ဘယ်လောက်ရှိတယ်ဆိုတာတွေအပေါ် အခြေခံပြီး အကဲဖြတ်တာ မဟုတ်ဘဲ၊ သမ္မာတရားအပေါ် သူတို့ရဲ့ သဘောထား၊ သူတို့တာဝန်မှာ သူတို့ရဲ့ဆက်ကပ်မှုနဲ့ သမ္မာတရား လိုက်စားတဲ့ လမ်းကြောင်းကို သူတို့ လျှောက်လှမ်းခြင်း ရှိမရှိဆိုတဲ့အပေါ် အခြေခံပြီး အကဲဖြတ်မှန်း ကျွန်မ သင်ယူရတယ်။ ကျွန်မက သမ္မာတရားကို မရှာဖွေခဲ့ဘဲ သူများတွေရဲ့ အကြံကောင်းတွေလည်း မယူခဲ့တဲ့အပြင် အမြဲ ဆုံးဖြတ်ပိုင်ခွင့် ရှိရမှဆိုပြီး ဖြစ်နေရင် ကိုယ့်တာဝန်မှာ ရလဒ်ကောင်းတွေ ရခဲ့မှာ မဟုတ်ဘူး။ ကျွန်မရဲ့ ရှိစုမဲ့စု အစွမ်းအစအပြင် ခဏတဖြုတ် ခေါင်းဆောင်ဖြစ်ပြီး အတွေ့အကြုံလေးရှိတာကို ကိုယ့်ရဲ့ အရင်းအနှီးအနေနဲ့ ကျွန်မ အမြဲ ခံယူခဲ့တယ်။ ဒီအရည်အချင်းတွေနဲ့ဆိုရင်၊ ကိုယ့်တာဝန်ကို ကောင်းကောင်း ဖြည့်ဆည်းမှာပဲလို့ ထင်ခဲ့တယ်။ အမှန်တော့ အဲဒီအတွေ့အကြုံနဲ့ အစွမ်းအစရှိတာက ကျွန်မမှာ သမ္မာတရား စည်းမျဉ်းတွေ ရှိတယ်လို့ မဆိုလိုဘူး၊ အဲဒါတွေက ကျွန်မတာဝန်မှာ ကျွန်မ အသုံးပြုနိုင်မဲ့ တန်ဆာပလာတွေသက်သက်ပါပဲ။ အတွေ့အကြုံနဲ့ အစွမ်းအစကို သမ္မာတရား စည်းမျဉ်းအနေနဲ့ ကျွန်မ သဘောထားခဲ့ပြီး၊ သမ္မာတရားကို ကျွန််မ နားလည်ပြီး စည်းမျဉ်းအတိုင်း ပြုမူခဲ့တယ်လို့ ထင်ခဲ့တယ်။ ကျွန်မက ပိုပို မာနထောင်လွှားလာခဲ့တယ်။ ညီအစ်ကိုမောင်နှမတွေအပေါ် အထင်သေးပြီး ကိုယ်ကြိုက်တာမှန်သမျှ လျှောက်လုပ်ခဲ့တယ်။ အကျိုးဆက်ကတော့ အလုပ် သုံးလ လုပ်ပြီးနောက်မှာ ကျွန်မက ရလဒ်တစ်ခုမှ ဖြစ်အောင် မလုပ်ခဲ့ဘူး။ ကိုယ့်အလုပ်ကို ကောင်းကောင်းလုပ်ဖို့က ယုံကြည်သူဖြစ်တာ ဘယ်လောက်ကြာပြီ၊ အရင်က ဘယ်လောက် ပံ့ပိုးခဲ့တယ်၊ ဒါမှမဟုတ် အတွေ့အကြုံဘယ်လောက်ရှိတယ်ဆိုတာတွေ အရေးမကြီးမှန်းကို ကျွန်မ သဘောပေါက်လိုက်တယ်။ အဓိကက သမ္မာတရားကို ရှာဖွေဖို့၊ စည်းမျဉ်းအတိုင်း ပြုမူဆောင်ရွက်ပြီး၊ တခြားလူတွေနဲ့ သင့်သင့်မြတ်မြတ် တွဲလုပ်ဖို့ပါပဲ။

နောက်ပိုင်းမှာ၊ တခြားလူတွေနဲ့ ဘယ်လို သင့်သင့်မြတ်မြတ် တွဲလုပ်ရမယ်ဆိုတဲ့ ပိုရှင်းလင်းတဲ့ လမ်းကြောင်းတစ်ခုကို ပေးတဲ့ နောက်ထပ် ဘုရားနှုတ်ကပတ်တော်နှစ်ပိုဒ် ကျွန်မ ဖတ်ခဲ့တယ်။ ဘုရားနှုတ်ကပတ်တော်တွေက ပြောတယ်။ “သဟဇာတဖြစ်သော ပူးပေါင်းဆောင်ရွက်ခြင်းတွင် အရာများစွာ ပါဝင်သည်။ အနည်းဆုံးအနေဖြင့် ဤအရာများစွာထဲမှ တစ်ခုသည် အခြားလူများကို စကားပြောဆိုခွင့်ပေးပြီး မတူညီသော အကြံများပေးခွင့်ပြုခြင်းဖြစ်သည်။ သင်က အမှန်တကယ်ပင် ကျိုးကြောင်းသင့်မြတ်လျှင် မည်သည့်အလုပ်မျိုးကို လုပ်ပါစေ၊ သမ္မာတရား စည်းမျဉ်းများကို ရှာဖွေရန် အရင်ဦးဆုံး သင်ယူရမည်။ အခြားလူတို့၏ ထင်မြင်ချက်များကို ရှာဖွေရန်လည်း မိမိကိုယ်တိုင် စတင်လုပ်ဆောင်သင့်သည်။ အကြံပြုချက်တိုင်းကို အလေးအနက်ထားပြီး စိတ်နှလုံးတစ်လုံးတစ်ဝတည်းဖြင့် ပြဿနာများကို့ ဖြေရှင်းသရွေ့ သဟဇာတဖြစ်သော ပူးပေါင်းဆောင်ရွက်ခြင်းကို သင် အခြေခံအားဖြင့် ရရှိလိမ့်မည်။ ဤနည်းအားဖြင့် သင်သည် သင့်တာဝန်တွင် အလွန်ပို၍ နည်းပါးသော အခက်အခဲများကိုသာ ကြုံတွေ့ရလိမ့်မည်။ မည်သည့်ပြဿနာများ ဖြစ်ပေါ်လာပါစေ ၎င်းတို့ကို ဖြေရှင်းပြီး ကိုင်တွယ်ရန် လွယ်ကူလိမ့်မည်။ ဤသည်မှာ သဟဇာတဖြစ်စွာ ပူးပေါင်းဆောင်ရွက်ခြင်း၏ သက်ရောက်မှုဖြစ်သည်။ တစ်ခါတစ်ရံတွင် အသေးအဖွဲကိစ္စများအပေါ် အငြင်းပွားမှုများရှိသည်။ သို့သော် ဤအရာများက အလုပ်ကို မထိခိုက်သရွေ့ ပြဿနာ ဖြစ်မည်မဟုတ်ပေ။ သို့ရာတွင် အသင်းတော်အလုပ်ပါဝင်သော အဓိကအမှုကိစ္စများနှင့် အကြီးစားကိစ္စများတွင် သင်သည် ထိုအရာများကို ဖြေရှင်းရန် အများသဘောတူညီမှုရယူပြီး သမ္မာတရားကို ရှာဖွေရမည်။...ခေါင်းဆောင်ရာထူးများကို သင် စွန့်လွှတ်ရမည်။ ဂုဏ်အဆင့်အတန်း၏ ညစ်ညမ်းသော အသွင်သဏ္ဌာန်ကို စွန့်လွှတ်ရမည်။ သင့်ကိုယ်သင် သာမန်လူတစ်ယောက်အဖြစ် မှတ်ယူပြီး အခြားသူများနှင့် တူညီသောအဆင့်တွင် ရပ်ရမည်။ သင့်တာဝန်အပေါ် တာဝန်သိသော သဘောထားတစ်ခုရှိရမည်။ သင်သည် သင်၏တာဝန်ကို တရားဝင်ရာထူးနှင့် ဂုဏ်အဆင့်အတန်းအဖြစ်၊ သို့မဟုတ် အောင်မြင်မှုသရဖူမျိုး အဖြစ် အစဉ် မှတ်ယူလျှင်၊ အခြားလူများက သင်၏ရာထူးအတွက် အလုပ်လုပ်ပြီးအစေခံရန်ရှိနေသည်ဟု စိတ်ကူးလျှင် ဤသည်မှာ ဒုက္ခပေးတတ်သည်။ ဘုရားသခင်က သင့်အား အလွန်မုန်းတီးပြီး ရွံရှာလိမ့်မည်။ သင်က အခြားလူများနှင့် တန်းတူညီဖြစ်သည်၊ သင်က ဘုရားသခင်ထံမှ စေခိုင်းချက်နှင့် တာဝန်ကို အနည်းငယ် ပို၍ရှိခြင်းသာဖြစ်သည်ဟု ယုံကြည်လျှင်၊ ၎င်းတို့နှင့် သင့်ကိုယ်သင် တန်းတူညီရပ်တည်ရန် သင်ယူနိုင်လျှင်၊ အခြားလူများ ထင်မြင်သည့်အရာကို နှိမ့်ချစွာပင် မေးမြန်းနိုင်လျှင်၊ ၎င်းတို့ပြောသည့်အရာကို လေးနက်စွာ၊ နီးကပ်စွာ၊ အာရုံစိုက်စွာဖြင့် နားထောင်နိုင်လျှင် သင်သည် အခြားလူများနှင့် သဟဇာတဖြစ်စွာပူးပေါင်းဆောင်ရွက်လိမ့်မည်ဖြစ်သည်။ ဤသဟဇာတဖြစ်သော ပူးပေါင်းဆောင်ရွက်ခြင်းက မည်သည့်သက်ရောက်မှုရှိမည်နည်း။ သက်ရောက်မှုက အလွန်ကြီးမားသည်။ သမ္မာတရား၏ အလင်းနှင့် အသက်၏ စစ်မှန်မှုတို့ဖြစ်သည့် ယခင်က သင် တစ်ခါမျှ မရဖူးသည့် အရာများကို သင်ရလိမ့်မည်။ သင်သည် အခြားသူများ၏ ကောင်းကွက်များကို သိပြီး ၎င်းတို့၏အားသာချက်များမှ သင်ယူလိမ့်မည်။ အခြားတစ်ခုရှိသည်။ သင်က အခြားလူများကို ထုံထိုင်းသည်၊ နုံအသည်၊ မိုက်မဲသည်၊ သင့်ထက် နိမ့်ကျသည်ဟု စိတ်ကူးရှိသည်။ သို့သော် ၎င်းတို့၏ ထင်မြင်ချက်များကို သင်နားထောင်သောအခါ၊ သို့မဟုတ် အခြားလူများက သင့်ထံ ဖွင့်ဟပြောဆိုသောအခါ၊ မည်သူကမျှ သင်ထင်သလို တကယ်ကို သာမန်ဖြစ်နေခြင်းမဟုတ်ကြောင်း၊ လူတိုင်းက မတူညီသော အတွေးများနှင့်၊ စိတ်ကူးများပေးနိုင်ကြောင်း၊ လူတိုင်းတွင် ကိုယ်ပိုင်ကောင်းမှုများရှိကြောင်းတို့ကို သင် အမှတ်တမဲ့ သိရှိရလိမ့်မည်။ သင်သည် သဟဇာတဖြစ်စွာ ပူးပေါင်းဆောင်ရွက်ရန် သင်ယူလျှင် သူတစ်ပါးတို့၏ အားသာချက်များမှတစ်ဆင့် သင်ယူနိုင်ရန် သင့်ကို ကူညီပေးခြင်းအပြင် သင်၏ မာနထောင်လွှားခြင်းနှင့် မိမိကိုယ်ကို အမှန်မြင်ခြင်းကို ဖွင့်ပြနိုင်သည်။ သင်က လိမ္မာပါးနပ်သည်ဟု စိတ်ကူးထင်မြင်ခြင်းကို ရပ်တန့်စေနိုင်သည်။ သင်က သင့်ကိုယ်သင် အခြားလူတိုင်းထက်ပို၍ တော်သည်၊ သာလွန်သည်ဟု မသတ်မှတ်တော့သည့်အခါတွင် ဤအတ္တကြီးသော၊ မိမိကိုယ်ကို တန်ဖိုးထားသော အခြေအနေကို ရှင်သန်ခြင်းအား ရပ်တန့်လိမ့်မည်။ ယင်းက သင့်ကို ကာကွယ်ပေးလိမ့်မည်မဟုတ်လော။ ဤသည်မှာ သူတစ်ပါးတို့နှင့် ပူးပေါင်းဆောင်ရွက်ခြင်းမှ သင်ယူသင့်သော သင်ခန်းစာဖြစ်ပြီး သင်ရရှိသင့်သော အကျိုးအမြတ်ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈ (အပိုင်း ၁)) “မည်သူမဆို အမှားကင်းသည်ဟု သင်တို့ ထင်သလော။ လူတို့သည် မည်မျှ သန်စွမ်းသည်ဖြစ်စေ၊ သို့မဟုတ် မည်မျှ စွမ်းဆောင်နိုင်ပြီး ပါရမီရှိသည်ဖြစ်စေ၊ ၎င်းတို့သည် ခြောက်ပြစ်ကင်း မဟုတ်သေးပေ။ ဤအရာကို လူများ သတိပြုမိရမည်။ ယင်းမှာ အမှန်တရားဖြစ်ပြီး မိမိတို့၏ကိုယ်ပိုင် အရည်အချင်းများနှင့် အားသာချက်များ သို့မဟုတ် ချို့ယွင်းချက်များကို မှန်ကန်စွာ ကိုင်တွယ်ချဉ်းကပ်ဖို့ လူတို့တွင် ရှိသင့်သည့် သဘောထားလည်း ဖြစ်ပေသည်။ ဤသည်မှာ လူတို့ ပိုင်ဆိုင်သင့်သည့် စဉ်းစားချင့်ချိန်နိုင်စွမ်း ဖြစ်သည်။ ဤသို့သော ဆင်ခြင်တုံတရားဖြင့် သင်သည် သင်ကိုယ်တိုင်၏ အားသာချက်များနှင့် အားနည်းချက်များအပြင် အခြားသူတို့၏ ယင်းအချက်များကိုပါ သင့်လျော်စွာ ကိုင်တွယ်နိုင်မည်ဖြစ်ပြီး၊ ဤအချက်သည် သင့်အား ၎င်းတို့နှင့်အတူ သဟဇာတဖြစ်စွာ အလုပ်လုပ်နိုင်စေလိမ့်မည်။ သင်သည် သမ္မာတရား၏ ဤရှုထောင့်ကို နားလည်ပြီးဖြစ်ကာ သမ္မာတရား စစ်မှန်မှု၏ ဤသွင်ပြင်လက္ခဏာကို ဝင်ရောက်နိုင်လျှင် သင့်တွင်ရှိသော မည်သည့်အားနည်းချက်ကိုမဆို ဖာထေးရန် မိမိညီအစ်ကိုမောင်နှမများ၏ အားသာချက်များကို အသုံးပြုရင်း သူတို့နှင့် သဟဇာတရှိရှိ အဆင်ပြေနိုင်သည်။ ဤနည်းအားဖြင့် မည်သည့်တာဝန်ကို ထမ်းဆောင်နေသည်ဖြစ်စေ သို့မဟုတ် မည်သည့်အရာကို လုပ်ဆောင်နေသည်ဖြစ်စေ သင်သည် ယင်းအမှုအရာတွင် အစဉ်သဖြင့် ပိုမိုကောင်းမွန်လာပြီး ဘုရားသခင်၏ကောင်းချီးကို ရရှိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကနေ သဘောပေါက်လိုက်တယ်။ တွဲဖက်အလုပ်လုပ်ရာမှာ သူများတွေနဲ့ တစ်တန်းတည်း ရပ်တည်ပြီး သူတို့ကို သေချာ နားထောင်တတ်အောင် သင်ယူသင့်တဲ့အပြင် ကိုယ်နားမလည်တာကို စိတ်ဝင်တစားမေးသင့်တယ်ဆိုတာကိုပေါ့။ ဒီလို လက်တွေ့လုပ်ရင်းနဲ့၊ ညီအစ်ကို မောင်နှမတွေရဲ့ အားသာချက်တွေနဲ့ ကျွန်မတို့ထက် သူတို့ အားကောင်းတဲ့ နယ်ပယ်တွေကို ကျွန်မတို့ သိနိုင်တယ်။ အဲဒီအခါ သူတို့ကို ကျွန်မတို့ အထင်သေးမှာ မဟုတ်သလို၊ ကျွန်မတို့ အပြုအမူမှာ အရမ်း ကိုယ့်ကိုယ်ကိုယ် ကျေနပ်ပြီး ထင်ရာမြင်ရာ လုပ်နေတာကို ရပ်တန့်ကြမှာဖြစ်တယ်။ ကျွန်မတို့က ကိုယ့်ကိုယ်ကိုယ် ပိုရှင်းရှင်းလင်းလင်း သိနားလည်သင့်ပြီး ကိုယ့်ကိုယ်ကိုယ် မြှောက်နေတာကို ရပ်သင့်တယ်။ တခြားလူတွေရဲ့ အားသာချက်တွေကို ပိုင်းခြားသိမြင်ဖို့ သင်ယူသင့်ပြီး၊ သူတို့ရဲ့ အားနည်းချက်တွေအပေါ် မှန်ကန်တဲ့ သဘောထား ရှိသင့်တယ်။ ပြန်တွေးကြည့်တော့၊ ကျွန်မက နှစ်နှစ်ကြာ ခေါင်းဆောင်အနေနဲ့ အစေခံနေခဲ့ပေမဲ့၊ ဧဝံဂေလိ ဖြန့်ရာမှာ ကျွန်မ ပါရမီမရှိခဲ့သလို၊ ဧဝံဂေလိအလုပ်ကို စစ်ဆေးတဲ့အခါ ထောက်ပံ့မှု လိုအပ်ခဲ့တယ်။ ခရစ္စတိုဖာကတော့၊ သူ့အနေနဲ့ ယုံကြည်တာ မကြာသေးပေမဲ့၊ ဧဝံဂေလိကို အမြဲ ဖြန့်နေခဲ့တာဖြစ်တယ်၊ ကောင်းတဲ့ ရလဒ်တွေရပြီး၊ လူအတော်များများကို ပြောင်းလဲစေခဲ့ပြီးပြီ။ ဧဝံဂေလိ ဖြန့်တာနဲ့ ပတ်သက်လာတဲ့အခါ သူ့မှာ အတွေ့အကြုံ ပိုရှိတယ်။ ဒါကြောင့် သူ့အကူအညီကို ကျွန်မ တက်တက်ကြွကြွ ရှာသင့်တယ်။ ပြီးတော့ ခရစ္စတိုဖာက သူ့တာဝန်မှာ အရမ်းတာဝန်ယူတယ်၊ သူ့အလုပ်မှာ ဝန်ထမ်းတယ်၊ ကျွန်မတို့အလုပ်ကို အကျဉ်းချုပ်ဖို့ ကျွန်မကို တက်တက်ကြွကြွ ရှာခဲ့ပြီး၊ တခြားအသင်းတော်တွေဆီက အလေ့အကျင့်ကောင်းတွေကို အကောင်အထည်ဖော်ခဲ့တယ်။ ဒါတွေအားလုံးက ကျွန်မ သင်ယူလို့ရတဲ့ အားသာချက်တွေပဲလေ။ ကျွန်မက အရမ်းမာနထောင်လွှားတတ်ခဲ့ပြီး၊ ခရစ္စတိုဖာရဲ့ အားသာချက်တွေကို သတိမထားမိခဲ့ဘူး၊ သူ့ကို အထင်တောင်သေးခဲ့တယ်။ သူ့အကြံတွေကို လက်မခံခဲ့သလို၊ ကျွန်မအလုပ်မှာ သူ့ကို ပါဝင်ခွင့်မပေးခဲ့ဘူး။ ကျွန်မက ကိုယ်ကသာ ဘာမှမဟုတ်တာ ကိုယ့်ကိုယ်ကိုယ် ယုံကြည်မှုက အရမ်းများနေခဲ့တယ်။ ရှက်စရာကောင်းလိုက်တာ။ ကိုယ့်ကိုယ်ကိုယ် သိတဲ့အသိ နည်းနည်းမှ ကျွန်မမှာ မရှိခဲ့ဘူး။ ခရစ္စတိုဖာနဲ့ အရင်က ကျွန်မ ကောင်းကောင်း ပူးပေါင်းလုပ်နိုင်ခဲ့ရင်၊ အလုပ်က နှောင့်နှေးခဲ့မှာ မဟုတ်ဘူး။ ပြန်တွေးကြည့်တော့၊ ကျွန်မ အရမ်းနောင်တရမိတယ်။ ကျွန်မရဲ့ အရင်က ပြစ်ချက်တွေက အဖတ်ဆယ်လို့မရနိုင်အောင် ဖြစ်ပေမဲ့၊ ရှေ့ဆက်ပြီး ကိုယ့်တာဝန်ကို ကောင်းကောင်း လုပ်ဖို့ လိုလားနေခဲ့တယ်။ ပြဿနာတွေ ရင်ဆိုင်ရတဲ့အခါ တခြားလူတွေနဲ့ ဆွေးနွေးပြီး ဆက်သွယ်မယ်။ အသင်းတော်ရဲ့ အကျိုးစီးပွားကို ဦးစားပေးမယ်၊ တခြားလူတွေနဲ့ တွဲလုပ်ဖို့ သင်ယူပြီး၊ လမ်းဟောင်းကို ဆင်းမသွားတော့ဘူး။

နောက်ပိုင်းမှာ၊ အဲဒီရွာကနေ ကျွန်မထွက်ခဲ့တယ်။ မတူကွဲပြားတဲ့ ပရောဂျက်တစ်ခု တာဝန်အပေးခံခဲ့ရပြီး၊ တွဲဖက်အသစ်တစ်ယောက် ရခဲ့တယ်။ ဒီတစ်ခါ အစ်မ မီနာနဲ့ ကျွန်မ တွဲလုပ်ရတယ်။ ကျွန်မတို့ တာဝန်တွေ ကောင်းကောင်း ပြီးသွားအောင် သူနဲ့ လက်တွဲညီညီ လုပ်ရတာကို ကျွန်မ ဝမ်းသာတယ်။ နောက်ပိုင်းမှာ၊ ကျွန်မ တဖြည်းဖြည်း သတိထားမိတာက၊ မီနာက ကျွန်မထက် ကြီးပေမဲ့၊ ယုံကြည်ခြင်းရှိတာ၊ သူ့တာဝန်ကို လုပ်တာ ကျွန်မလောက် အချိန်မကြာသေးဘူးဆိုတာပေါ့။ အလုပ်ကို ဘယ်လိုကြီးကြပ်ပြီး စစ်ဆေးမယ်ဆိုတာနဲ့ ပတ်သက်လို့ကတော့၊ သူက ချို့တဲ့နေတုန်းပဲ။ တစ်ခါတလေ၊ သူနဲ့ပတ်သက်လို့ ပြဿနာတချို့ကို ညီအစ်ကို မောင်နှမတွေက တင်ပြကြတာကိုလည်း ကြားရတယ်။ ကျွန်မရဲ့ မာနထောင်လွှားတဲ့ စိတ်သဘောထားက စပြီး ပြန်ပေါ်လာတယ်။ ကျွန်မတို့အလုပ်မှာ ကျွန်မက အဓိကကဏ္ဍမှာရှိပြီး အစ်မ မီနာက လေ့ကျင့်ဖို့သက်သက် ရှိနေတာလို့ စတွေးမိလာတယ်။ တစ်ခါ၊ အလုပ်စီမံချက်တစ်ခု ကျွန်မတို့ ရေးဖို့ရှိနေချိန်မှာ၊ ကျွန်မတို့အနေနဲ့ အလုပ်ကိစ္စကို အတူဆွေးနွေးသင့်တယ်လို့ ကျွန်မတို့ ခေါင်းဆောင်က သေသေချာချာ ပြောပေမဲ့၊ ကျွန်မ ကိုယ့်ကိုယ်ကိုယ် တွေးမိတယ်။ “ဒါက ခက်တဲ့ တာဝန်တစ်ခုမှ မဟုတ်တာ။ ငါ့ဘာသာ အလွယ်လေး ကိုင်တွယ်နိုင်တယ်။ နှစ်ယောက်လုံး လုပ်နေဖို့လည်း မလိုပါဘူး။ အဲဒါကို ငါ့ဘာသာ မလုပ်နိုင်တာမျိုးမှ မဟုတ်တာ”လို့ပေါ့။ စုဝေးပွဲပြီးတဲ့နောက်မှာ၊ ကျွန်မက အလုပ်ကို ကိုယ့်ဘာသာပဲ ဆက်လုပ်ချင်ခဲ့တယ်။ ဒါပေမဲ့ မီနာက ကျွန်မကို ချက်ချင်း ဖုန်းဆက်ခဲ့ပြီး၊ သူ ကျွန်မနဲ့ ဆွေးနွေးချင်ခဲ့မှန်း ကျွန်မ သိလိုက်ရတယ်။ ဒါပေမဲ့ ကျွန်မ တကယ်ကို အဲဒီလို မဆွေးနွေးချင်လို့၊ ဖုန်းမကိုင်ခဲ့ဘူး။ နောက်ပိုင်းမှာ ကျွန်မ နည်းနည်း လိပ်ပြာမလုံဖြစ်တယ်။ အရင်က ကျွန်မရဲ့ မာနထောင်လွှားမှု၊ ပြီးတော့ ခရစ္စတိုဖာနဲ့ တွဲလုပ်ဖို့ မလိုလားစိတ်တွေက အလုပ်ကို နှောင့်ယှက်ခဲ့ပုံကို တွေးမိတယ်။ ကျွန်မ အဲဒီလို ဆက်လုပ်ရင်၊ ကျွန်မတို့ အလုပ်ကို သေချာပေါက် ထိခိုက်မှာပဲ။ ဒါကြောင့် ကျွန်မ ဘုရားဆီ၊ “အို ဘုရားသခင်၊ မီနာက အလုပ်ကိစ္စဆွေးနွေးဖို့ ကျွန်မကို တက်တက်ကြွကြွ ရှာနေပေမဲ့၊ ကျွန်မက မာနထောင်လွှားပြီး၊ သူနဲ့ တွဲမလုပ်ချင်ခဲ့ဘူး။ ဘုရားသခင်၊ ကျွန်မ ထင်ရာမြင်ရာလုပ်ပြီး၊ အသင်းတော် အလုပ်ကို မနှောင့်ယှက်ချင်တော့ပါဘူး။ ကျေးဇူးပြုပြီး မီနာနဲ့ အတွဲညီညီ တွဲလုပ်နိုင်အောင် ကျွန်မရဲ့ မာနထောင်လွှားတဲ့ စိတ်သဘောထားနဲ့ အသက်ရှင်တာကို ရပ်ဖို့ ကျွန်မကို လမ်းပြပါ”လို့ ပြောပြီး ဆုတောင်းခဲ့တယ်။ အဲဒီနောက် ဘုရားနှုတ်ကပတ်တော်တစ်ပိုဒ်ကို ပြန်အမှတ်ရခဲ့တယ်။ “သင်တို့သည် ဘုရားသခင်၏အမှုအလို့ငှာ၊ အသင်းတော်၏ အကျိုးအတွက်နှင့် သင်တို့၏ ညီအစ်ကို မောင်နှမများကို ရှေ့သို့ လှုံ့ဆော်ပေးရန်အလို့ငှာ သဟဇာတကျသော ပူးပေါင်းဆောင်ရွက်မှုကို ရယူဖန်တီးရမည်။ သင်တို့သည် ဘုရားသခင်၏ အလိုတော်ကို ပြုစုရန်အလို့ငှာ တစ်ဦးက နောက်တစ်ဦးကို ပြုပြင်၍ ပိုမိုကောင်းမွန်သော အလုပ်၏အကျိုးရလဒ်သို့ ရောက်ရှိကာ အချင်းချင်း ညှိုနှိုင်းလုပ်ဆောင်သင့်သည်။ ဤသည်မှာ မှန်ကန်သော ပူးပေါင်းဆောင်ရွက်ခြင်း ဖြစ်ပြီး ယင်း၌ ပါဝင်သောသူများသာ စစ်မှန်သောဝင်ရောက်မှုကို ရရှိလိမ့်မည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဣသရေလအမျိုးသားများ အစေခံခဲ့သကဲ့သို့ အစေခံလော့) ဘုရားနှုတ်ကပတ်တော်တွေက ကျွန်မကို အရမ်း သက်ရောက်မှုရှိခဲ့တယ်။ ကျွန်မတာဝန်ကို ကောင်းကောင်းလုပ်ဖို့၊ မီနာနဲ့ အတွဲညီညီ တွဲလုပ်ပြီး၊ ကိုယ့်ရဲ့ မာနထောင်လွှားတဲ့ စိတ်သဘောထားနဲ့ အသက်ရှင်ပြီး ထင်ရာမြင်ရာ ပြုမူတတ်တာကို ရပ်ဖို့ ကျွန်မ သင်ယူရမယ်။ အဲဒီလိုနဲ့ မီနာကို ကျွန်မ ဖုန်းဆက်ပြီး၊ ရှေ့ဆက် ကျွန်မတို့ရဲ့အလုပ် အစီအစဉ်တွေကို ဆွေးနွေးခဲ့တယ်။ မီနာက သူ့စိတ်ကူးတွေကို ကျွန်မကို ဝေမျှခဲ့ပြီး၊ အဲဒါတွေ အတော်ကောင်းမှန်း တွေ့ရတော့ နောက်ဆုံးမှာ သူ့စိတ်ကူးတွေကို ကျွန်မ အကောင်အထည်ဖော်လိုက်တယ်။ ခဏလေးနဲ့ အစီအစဉ်တစ်ခုကို အရင်က ကိုယ့်ဘာသာ လုပ်နိုင်ခဲ့တာထက် အများကြီး ပိုပြီး မြန်မြန်ဆန်ဆန် ကျွန်မတို့ ပြင်ဆင်ဖန်တီးနိုင်ခဲ့ကြတယ်။ ကျွန်မ တကယ် ဝမ်းသာမိတယ်။ အဲဒါက ကြီးမားတဲ့ အောင်မြင်မှုတစ်ခုခု မဟုတ်ပေမဲ့၊ ကိုယ့်ကိုယ်ကိုယ် စွန့်လွှတ်ပြီး ဘုရားနှုတ်ကပတ်တော်အတိုင်း လက်တွေ့လုပ်ဆောင်ရတာ ကျွန်မ စိတ်ချမ်းသာတယ်။ အဲဒီနောက်မှာ ညီအစ်ကို မောင်နှမတွေနဲ့ တွဲလုပ်ဖို့ ကျွန်မ သင်ယူခဲ့ပြီး၊ လကုန်တိုင်း ကျွန်မတို့ အလုပ်မှာ ပိုကောင်းတဲ့ ရလဒ်တွေ ရခဲ့တာကို ကျွန်မ တွေ့ခဲ့ရတယ်။ ကျွန်မရဲ့ စိတ်နှလုံးထဲမှာ ဘုရားကို ကျေးဇူးတင်မိပါတယ်။


၈၁။ ကိုယ်စိတ်ချမ်းသာမှုကို တပ်မက်ခြင်း၏ အကျိုးဆက်များ

ချစ်လှစွာသော လင်းရီ၊

အစ်မရဲ့စာကို ကျွန်မ ရပါတယ်။ အချိန်ကုန်တာ သိပ်မြန်တာပဲ။ မျက်စိတစ်မှိတ်မှာ ကျွန်မတို့ တစ်ယောက်နဲ့တစ်ယောက် မတွေ့ဖြစ်တာ တစ်နှစ်နီးပါးရှိသွားပြီ။ အခုအချိန်အထိ ကျွန်မရဲ့ တာဝန် ထမ်းဆောင်ရာမှာ ဘာတွေရပြီးပြီလဲလို့ အစ်မရဲ့စာထဲမှာ ကျွန်မကို မေးထားတယ်။ ခဏတော့ ဘယ်က စပြောရမှန်းတောင် ကျွန်မ မသိခဲ့ဘူး။ ဒါပေမဲ့ အမှတ်ရစရာအကောင်းဆုံး အတွေ့အကြုံကတော့ ကျွန်မရဲ့တာဝန်တွေအတွက် တာဝန်ပြောင်းပေးတာပါပဲ။ အဲဒါက ကိုယ်စိတ်ချမ်းသာမှုနဲ့ သက်သာမှုကို မွေ့လျော်မိတဲ့ ကျွန်မရဲ့ သဘာဝနဲ့ပတ်သက်လို့ အသိတချို့ ရစေခဲ့တယ်။ ဒီအချိန်မှာ ကျွန်မ ဘာကို တွေ့ကြုံပြီးပြီလဲလို့ အစ်မ သိချင်နေမှာပဲ။ အစ်မကို အဲဒီအကြောင်းအားလုံး ကျွန်မ ပြောပြမယ်။

ဒီနှစ် ဇန်နဝါရီမှာပေါ့၊ ကျွန်မက စာနဲ့ပတ်သက်တဲ့ အလုပ်ကို ကြီးကြပ်ခဲ့ရတယ်။ ကျွန်မက အဲဒီအခန်းကဏ္ဍနဲ့ စိမ်းတော့၊ စည်းမျဉ်းအတော်များများကို မကျွမ်းဘူး၊ ပြီးတော့ ဘယ်လို ဆောင်ရွက်ရမယ်ဆိုတာ မသိခဲ့ဘူး။ ကျွန်မနဲ့ တွဲလုပ်ရတဲ့ ညီအစ်မတစ်ယောက်နဲ့အတူ သင်ယူပြီး လေ့ကျင့်ခဲ့တယ်။ ပုံမှန်ဆိုရင်တော့ ကျွန်မက အဖွဲ့အမျိုးမျိုးရဲ့ အလုပ်တွေကိုလည်း အလျင်ဦးအောင် စစ်ဆေးနေကျပဲ။ နောက်ပိုင်းမှာ အဲဒီအဖွဲ့တစ်ခုစီက မေးခွန်းအတော်များများနဲ့ ပတ်သက်လို့ အကြံတောင်းခဲ့ကြပြီး သူတို့ရဲ့ အခြေအနေတွေအပြင် သူတို့ အလုပ်မှာရှိတဲ့ သွေဖည်မှုတွေနဲ့ ပတ်သက်လို့ မိတ်သဟာယဖွဲ့ပြီး ကိုင်တွယ်ဖြေရှင်းဖို့ စာတွေ ကျွန်မ ရေးခဲ့ရတယ်။ နေ့တိုင်း မနက်ကနေ ညနက်တဲ့ထိ ကျွန်မ အလုပ်များခဲ့တယ်။ အချိန်တွေကုန်တာနဲ့အမျှ၊ ကျွန်မ စိတ်နှလုံးထဲမှာ နည်းနည်း ညည်းမိတယ်။ “ဒီအခြေအနေတွေကို ဖြေရှင်းဖို့၊ ပြဿနာတစ်ခုစီရဲ့ ဖြစ်ကြောင်းရင်းမြစ်ကို ငါ သေချာ ချင့်ချိန်စဉ်းစားပြီး ဆီလျော်တဲ့ ဘုရားနှုတ်ကပတ်တော်တွေနဲ့ စည်းမျဉ်းတွေကို ရှာရမယ်။ အဲဒါက အများကြီး စဉ်းစားဖို့ လိုတယ်။ တကယ်ကို ပင်ပန်းစရာပဲ”လို့ပေါ့။ ကျွန်မရဲ့ ဦးနှောက်ကို ကျွန်မ တစ်ချိန်လုံး မဖိစီးစေချင်ခဲ့ဘူး။ ဒါကြောင့် ညီအစ်ကို မောင်နှမတွေက မေးခွန်းမေးတာတွေ နည်းသွားဖို့ မျှော်လင့်ခဲ့တယ်။ အဲဒီလိုနဲ့ ကျွန်မ နည်းနည်းပိုပြီး သက်သောင့်သက်သာဖြစ်မှာလေ။ နောက်ပိုင်းမှာ နောက်ထပ် ညီအစ်မနှစ်ယောက်က ကျွန်မတို့နဲ့ တွဲလုပ်ခဲ့တယ်။ ဒါဆိုရင် ကျွန်မရဲ့ အလုပ်ပမာဏ လျော့သွားမှာပဲ၊ အဲဒီတော့ ကျွန်မ သိပ်စိုးရိမ်ရမှာ မဟုတ်ဘူး။ ဒါမှမဟုတ် သိပ်အများကြီး အပင်ပန်းခံစရာ လိုမှာ မဟုတ်ဘူးလို့ တွေးရင်း အရမ်းကို ဝမ်းသာခဲ့တာ။ တစ်ခါတလေ ညီအစ်ကို မောင်နှမတွေက မကောင်းတဲ့ အခြေအနေမှာရှိကြပြီး သူတို့ရဲ့ အလုပ်ရလဒ်တွေက ကျဆင်းနေတာကို မြင်တဲ့အခါ အဲဒါကို ဖြေရှင်းပေးဖို့ သူတို့နဲ့ အမြန် မိတ်သဟာယပြုသင့်တယ်လို့ ကျွန်မ တွေးမိတယ်။ ဒါပေမဲ့ နောက်တော့လည်း “ဒီပြဿနာတွေကို ငါလည်း လုံးဝ ရှင်းရှင်းလင်းလင်း မြင်နိုင်တာမဟုတ်ဘူး။ ငါ အချိန်ယူတွေးဆရမှာဖြစ်ပြီး ဆီလျော်တဲ့ ဘုရားနှုတ်ကပတ်တော်တွေနဲ့ စည်းမျဉ်းတွေကို ရှာရမှာပဲ။ အဲဒါက ကရိကထ အရမ်းများမှာ။ ငါနဲ့ တွဲလုပ်တဲ့ ညီအစ်မကို အဲဒါတွေ ဖြေရှင်းခွင့်ပေးလိုက်တာ ပိုကောင်းမယ်”လို့လည်း ကျွန်မ တွေးမိတယ်။ ဒါကြောင့် အဲဒါတွေနဲ့ပတ်သက်လို့ ကျွန်မ ဒုက္ခခံမနေတော့ဘူး။ ဒီလိုနဲ့ပဲ၊ ခက်ခဲရှုပ်ထွေးတဲ့ ဘယ်ပြဿနာကို ရင်ဆိုင်ရပါစေ အဲဒါကို ကသီလင်တနိုင်တယ်လို့ ကျွန်မ မြင်ပြီး ကျွန်မရဲ့ တွဲဖက်တွေကိုပဲ ထိုးပေးရင်း ဖြေရှင်းခိုင်းလိုက်တယ်။ ကျွန်မတာဝန်တွေမှာ ဝန်ထုပ်ထမ်းတာ နည်းသည်ထက်နည်းလာခဲ့ပြီး လုပ်ရိုးလုပ်စဉ်တွေကိုပဲ လိုက်လုပ်ခဲ့တဲ့အပြင်၊ ကျွန်မရဲ့နေ့စဉ်အလုပ်တွေကိုပဲ နေ့တိုင်း ကိုင်တွယ်ခဲ့တယ်။ ကျွန်မကို နည်းနည်းလေး အလုပ်တိုးပေးထားတာ ဒါမှမဟုတ် အဲဒါက နည်းနည်းလေး ပိုခက်တာမျိုးဆိုရင် ကျွန်မ စိတ်ဆိုးတယ်။ ရိုးရှင်းတဲ့ လုပ်ငန်းဆောင်တာတွေကိုပဲ အာရုံစိုက်ပြီး သမ္မာတရား လိုက်စားတာကို အားမထုတ်ခဲ့ဘူး။ အဲဒါကြောင့် ကျွန်မမှာ သိပ်မတိုးတက်ခဲ့ဘူး။ ကျွန်မတာဝန်မှာ ကျွန်မက ဝန်တာထားစိတ်မရှိဘူးဆိုတာကို ကျွန်မရဲ့ တွဲဖက်က ထောက်ပြခဲ့ပြီး ဒါကို သုံးသပ်ပြီး ဖြေရှင်းဖို့ အကြံပေးခဲ့တယ်။ ဒါပေမဲ့ ကျွန်မ အလေးအနက်မထားခဲ့ဘူး။ တဖြည်းဖြည်းနဲ့ ပြဿနာတွေကို ရှင်းရှင်းလင်းလင်းမြင်ဖို့ ကျွန်မ ပိုအခက်တွေ့သည်ထက်တွေ့လာပြီး မကြာခဏဆိုသလို ငိုက်မျဉ်းခဲ့တဲ့အပြင် ကျွန်မရဲ့ အလုပ်ကျွမ်းကျင်မှုက အရမ်းနိမ့်ပါးလာခဲ့တယ်။

နောက်ပိုင်းမှာ၊ ကျွန်မတာဝန်မှာ ကျွန်မက ဝန်တာထားစိတ်ကင်းမဲ့ပြီး ရလဒ်တွေ ရမနေတာကို ခေါင်းဆောင်တွေက သတိထားမိလို့ ကျွန်မကို တာဝန်ပြောင်းခဲ့တယ်။ အဲဒီအခါမှပဲ ကိုယ့်ကိုယ်ကိုယ်ကျွန်မ သုံးသပ်မိလာတယ်။ တစ်နေ့ ဘုရားရဲ့ ဒီနှုတ်ကပတ်တော်တွေကို ကျွန်မ ဖတ်ရတယ်။ “ပျင်းရိသောလူများသည် မည်သည့်အရာကိုမျှ မလုပ်ဆောင်နိုင်ပေ။ ယင်းကို စကားလုံးများဖြင့် အနှစ်ချုပ်လျှင် ၎င်းတို့သည် အသုံးမကျသော လူများဖြစ်သည်။ ၎င်းတို့သည် ဒုတိယတန်းစား ဒုက္ခိတများဖြစ်ကြသည်။ ပျင်းရိသောလူများ၏ အစွမ်းအစသည် မည်မျှကောင်းပါစေ အဆင်တန်ဆာသက်သက်သာဖြစ်သည်။ ၎င်းတို့တွင် အစွမ်းအစကောင်း ရှိသော်လည်း ယင်းမှာ အသုံးမဝင်ပေ။ ၎င်းတို့သည် အလွန်ပျင်းလွန်းကြသည်။ မည်သည့်အရာကို လုပ်သင့်သည်ကို ၎င်းတို့သိသော်ငြားလည်း ၎င်းတို့ မလုပ်ဆောင်ပေ။ ပြီးလျှင် တစ်စုံတစ်ခုက ပြဿနာဖြစ်သည်ကို ၎င်းတို့ သိလျှင်ပင် ဖြေရှင်းရန်အတွက် သမ္မာတရားကို မရှာဖွေကြပေ။ ပြီးလျှင် အလုပ်သည် ထိရောက်မှုရှိရန်အတွက် မည်သည့်ဆင်းရဲဒုက္ခများ ခံသင့်သည်ကို ၎င်းတို့သိကြသော်ငြားလည်း ၎င်းတို့သည် အကျိုးရှိသော ဤဆင်းရဲဒုက္ခများကို ခါးစည်းခံရန် မလိုလားကြသောကြောင့် ၎င်းတို့သည် မည်သည့်သမ္မာတရားများကိုမျှ မရရှိနိုင်ကြဘဲ မည်သည့်တကယ့်အလုပ်ကိုမျှ မလုပ်နိုင်ကြ။ ၎င်းတို့သည် ကိုယ်စိတ်ချမ်းသာမှုတွင် ပျော်မွေ့ရန်၊ ဝမ်းမြောက်ခြင်းနှင့် နားနေချိန်တို့ကို ပျော်မွေ့ခံစားရန်နှင့် လွတ်လပ်ပြီး သက်သောင့်သက်သာရှိသော အသက်တာကို ပျော်မွေ့ခံစားရန်တို့ကိုသာ သိကြသည်။ ၎င်းတို့သည် အသုံးမကျကြသည် မဟုတ်လော။ ဆင်းရဲဒုက္ခများကို ခါးစည်းခံနိုင်ခြင်း မရှိသောလူများသည် အသက်ရှင်ရန် မထိုက်တန်ပေ။ ကပ်ပါးကောင်တစ်ကောင်၏ ဘဝကို အစဉ်သဖြင့် အသက်ရှင်နေထိုင်ရန် ဆန္ဒရှိသည့်သူများသည် အသိစိတ်နှင့် ဆင်ခြင်တုံတရား မရှိသည့် လူများဖြစ်သည်။ ၎င်းတို့သည် လူ့တိရစ္ဆာန်များဖြစ်ကြပြီး ထိုသို့သော လူများသည် အလုပ်လုပ်ပေးခြင်းကို ထမ်းဆောင်ရန်ပင် မသင့်တော်ကြချေ။ ၎င်းတို့သည် ဆင်းရဲဒုက္ခကို ခါးစည်းခံနိုင်ခြင်း မရှိသောကြောင့် အလုပ်လုပ်ပေးခြင်းကို ၎င်းတို့ ထမ်းဆောင်သည့်အခါတွင်ပင် ယင်းကို ၎င်းတို့ ကောင်းစွာ လုပ်ဆောင်နိုင်ခြင်း မရှိဘဲ ၎င်းတို့အနေဖြင့် သမ္မာတရားကို ရရှိရန် ဆန္ဒရှိလျှင်ပင် ယင်းအတွက် မျှော်လင့်ချက် သာ၍ပင် နည်းပါးလေသည်။ ဆင်းရဲဒုက္ခကို မခံနိုင်ဘဲ သမ္မာတရားကို မချစ်သောသူတစ်ဦးသည် အသုံးမကျသောသူတစ်ဦး ဖြစ်သည်။ ၎င်းသည် အလုပ်လုပ်ပေးခြင်းကို ထမ်းဆောင်ရန်ပင် အရည်အချင်းပြည့်မီခြင်း မရှိ။ ၎င်းသည် လူ့သဘာဝ တစ်စက်မျှမရှိသည့် လူ့တိရစ္ဆာန် ဖြစ်သည်။ ထိုသို့သောလူများကို ဖယ်ရှားရှင်းလင်းရမည်ဖြစ်သည်။ ဤအရာသည်သာ ဘုရားသခင်၏ ရည်ရွယ်ချက်များနှင့်အညီ ဖြစ်လေသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၈)) “အသုံးမကျသောလူများ”၊ “ဒုတိယတန်းစား ဒုက္ခိတများ”၊ “လူ့တိရစ္ဆာန်”၊ “အလုပ်လုပ်ပေးခြင်းကို ထမ်းဆောင်ရန်ပင် မသင့်တော်ကြ” နဲ့ “အသက်ရှင်ရန် မထိုက်တန်” ဆိုတဲ့ ဒီဝေါဟာရတွေကို ဘုရားနှုတ်ကပတ်တော်တွေထဲမှာ မြင်တော့ ကျွန်မစိတ်နှလုံးကို ထိုးဖောက်သွားတယ်။ ဘုရားက ပျင်းတဲ့လူတွေကို စက်ဆုပ်တယ်လို့ ခံစားမိတယ်။ ကျွန်မအနေနဲ့ ပြဿနာတွေကို ဖြေရှင်းဖို့ သမ္မာတရားကို အသုံးပြုတတ်အောင် လေ့ကျင့်နိုင်ဖို့အတွက် ကြီးကြပ်ရေးမှူးတာဝန်ကို ဘုရားက ထမ်းဆောင်ခွင့်ပေးပြီး ကျွန်မကို ချီးမြှောက်တဲ့အပြင် ကျေးဇူးပြုခဲ့တယ်။ ကျွန်မ ဘယ်လောက် မိတ်သဟာယပြုပြီး ဖြေရှင်းနိုင်ပါစေ၊ အဲဒါကို ကျွန်မ အကောင်းဆုံး ကြိုးစားလုပ်သင့်တယ်။ ဒါက ကျွန်မ ထမ်းဆောင်သင့်ခဲ့တဲ့ တာဝန်ပဲလေ။ ဒါပေမဲ့ ညီအစ်ကို မောင်နှမတွေရဲ့ အခြေအနေတွေ ဆိုးပြီး သူတို့အလုပ်ရဲ့ ရလဒ်တွေ ကျနေတာကို မြင်တော့၊ ဖြေရှင်းဖို့က အရမ်းဒုက္ခများလွန်းပြီး စိတ်ပိုင်းဆိုင်ရာ ပင်ပန်းစရာဖြစ်တယ်လို့ ကျွန်မ ခံစားရလို့ ဒီအလုပ်ကို တခြားလူတွေဆီ ဒီအတိုင်း ကျွန်မ လက်လွှဲလိုက်တယ်။ ကျွန်မရဲ့ တတ်စွမ်းနိုင်မှုထဲမှာရှိတဲ့အရာကိုတောင် ကျွန်မ မလုပ်ခဲ့ဘူး။ ပိုခက်ခဲရှုပ်ထွေးတဲ့ ပြဿနာတွေကို ကြုံရတဲ့အခါ၊ သေချာ တွေးဆပြီးတော့ အဲဒီထဲက တချို့ကို ရှင်းရှင်းလင်းလင်း ဖြေရှင်းနိုင်ခဲ့ပေမဲ့ အားထုတ်တာ၊ အဖိုးအခပေးတာတွေ မလုပ်ချင်ခဲ့ဘူး။ ဒါကြောင့် ကျွန်မနဲ့တွဲလုပ်တဲ့ ညီအစ်မတွေဆီ လက်ဆင့်ကမ်းဖို့အတွက် “အဲဒါကို ကျွန်မ ရှင်းရှင်းလင်းလင်း မမြင်နိုင်ဘူး” ဒါမှမဟုတ် “ဘယ်လိုလုပ်ရမှန်း မသိဘူး”ဆိုသလိုမျိုး ဆင်ခြေတွေကို အကြောင်းပြချက်အနေနဲ့ သုံးခဲ့တယ်။ နေ့တိုင်း ရိုးရှင်းတဲ့ အလုပ်တချို့ပဲလုပ်ပြီး ကျွန်မတာဝန်အပေါ် တာဝန်ယူစိတ်တစ်စက်မှ မရှိခဲ့တဲ့အပြင် နေ့တိုင်း ရောက်တတ်ရာရာ လေလွင့်နေခဲ့တယ်။ ဒါက ဘုရားအိမ်တော်မှာ ကပ်ပါးကောင်တစ်ကောင် ဖြစ်နေတာပဲ မဟုတ်လား။ တချို့ ညီအစ်ကို မောင်နှမတွေက သိပ်ကောင်းတဲ့ အစွမ်းအစမရှိပေမဲ့ သူတို့တာဝန်တွေကို ထမ်းဆောင်တဲ့နေရာမှာ စိတ်နှစ်လုပ်နိုင်ပြီး အစွမ်းကုန် လုပ်နိုင်ကြလို့ သူတို့တာဝန်တွေအပေါ် သူတို့ရဲ့ သဘောထားက ဘုရားအတွက် လက်ခံနိုင်စရာဖြစ်ပုံကို ကျွန်မ တွေးမိတယ်။ ကျွန်မရဲ့ အစွမ်းအစကတော့ သိပ်မညံ့လှတဲ့အပြင် တချို့ပြဿနာတွေကို ကျွန်မ ဖြေရှင်းနိုင်ခဲ့ပေမဲ့ ကျွန်မက ဇာတိပကတိကို အမြဲ တန်ဖိုးထားပြီး ကိုယ်စိတ်ချမ်းသာမှုကို မွေ့လျော်မိခဲ့တယ်။ ပြီးတော့ ကျွန်မတာဝန်ကို ထမ်းဆောင်တဲ့အခါ အားသွန်ခွန်စိုက်လုပ်ဖို့နဲ့ အခက်အခဲကို ခါးစည်းခံလိုစိတ်တောင် မရှိခဲ့ဘူး။ ကျွန်မမှာ တကယ်ကို အသိစိတ် ဒါမှမဟုတ် ဆင်ခြင်တုံတရား မရှိခဲ့ဘူး။ ဘယ်လိုလုပ်ပြီး ကြီးကြပ်ရေးမှူးဖြစ်ဖို့ သင့်တော်မှာလဲ။ ကျွန်မတာဝန်အပေါ် ကျွန်မရဲ့ သဘောထားကို ဘုရားက မုန်းပြီး စက်ဆုပ်တယ်။ ဒီလို ဆက်ဖြစ်ရင်၊ ကျွန်မ ကောင်းကောင်း အလုပ်လုပ်နိုင်မှာ မဟုတ်တဲ့အပြင် ဘုရားရဲ့ ပစ်ပယ်တာ၊ ဖယ်ရှားရှင်းလင်းတာကိုပဲ ခံရမှာ။ ဒါကို သဘောပေါက်လိုက်တဲ့အခါ၊ ကျွန်မကိုယ်ကျွန်မ တကယ်ကို ပြန်သုံးသပ်ဖို့ လိုလားရင်းနဲ့ ဆုတောင်းလိုက်တယ်။

အဲဒီနောက်မှာ ကျွန်မ တွေးဆမိတယ်။ ကိုယ်စိတ်ချမ်းသာမှုကို ကျွန်မ အမြဲ မွေ့လျော်ပြီး စိုးရိမ်ဖို့နဲ့ အခက်အခဲတွေကို ခါးစည်းခံဖို့ မလိုလားရတဲ့ ဖြစ်ကြောင်းရင်းမြစ်က ဘာများလဲလို့ပေါ့။ နောက်တော့ ဘုရားရဲ့ ဒီနှုတ်ကပတ်တော်တွေကို ကျွန်မ တွေ့ခဲ့တယ်။ “လူတို့သည် ၎င်းတို့ အသက်ရှင်ရန်အတွက် အမှီပြုခဲ့သော အတွေးအခေါ်များသည် ၎င်းတို့ သစ္စာဖောက်သော သူများ၊ သူရဲဘောကြောင်သောသူများ နှင့် စက်ဆုပ်ဖွယ် ကောင်းသောသူများ ဖြစ်လာသည်အထိ ၎င်းတို့၏ စိတ်နှလုံးများကို နှစ်ပေါင်းများစွာ ပျက်စီးယိုယွင်းစေခဲ့သည်။ ၎င်းတို့၌ စိတ်ဓာတ်ခွန်အားနှင့် စိတ်ဆုံးဖြတ်ချက် ကင်းမဲ့ကြသည်သာမက ၎င်းတို့သည် လောဘကြီးလာကြပြီး၊ မောက်မာလာကြကာ၊ တစ်ဇွတ်ထိုး လုပ်လာကြလေသည်။ ၎င်းတို့၌ အတ္တကို ကျော်လွန်သော စိတ်ဆုံးဖြတ်ချက် တစ်ခုတလေ လုံးဝကင်းမဲ့နေပြီး ထိုမျှမက ၎င်းတို့၌ ဤမှောင်မိုက် လွှမ်းမိုးမှုများ၏ ချုပ်ချယ်မှုများကို ဖယ်ရှားရန် သတ္တိ အနည်းငယ်ပင် မရှိကြချေ။ လူတို့၏ အတွေးအခေါ်များ နှင့် အသက်တာများသည် ပုပ်သိုးလွန်းသည်မှာ ဘုရားသခင် အပေါ် ယုံကြည်ခြင်းနှင့် သက်ဆိုင်သော ၎င်းတို့၏ ရှုထောင့်အမြင်များမှာ သည်းမခံနိုင်အောင် အကျည်းတန် နေသေးသည်သာမက ဘုရားသခင်အပေါ် ယုံကြည်ခြင်း အကြောင်း ၎င်းတို့၏ ရှုထောင့်အမြင်များကို လူတို့ ပြောကြသည့်အခါ ၎င်းမှာ တကယ်ပင် နားမခံနိုင်စရာ ဖြစ်သည်။ လူအားလုံးသည် သူရဲဘောကြောင်ကြသည်၊ အစွမ်းအစမရှိ၊ စက်ဆုပ်ရွံရှာဖွယ် ဖြစ်ကြသည်သာမက ခိုင်ခံ့ခြင်းလည်း မရှိကြပေ။ ၎င်းတို့သည် အမှောင်စွမ်းအားများကို ရွံရှာခြင်း မရှိကြသကဲ့သို့ အလင်းနှင့် သမ္မာတရားကို ချစ်ခြင်း မရှိကြ၊ ထိုသို့ဖြစ်ရမည့်အစား ၎င်းတို့ကို ထုတ်ပစ်ရန်အတွက် အစွမ်းကုန် လုပ်ဆောင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အဖြည့်ခံဖြစ်ရန် သင်အဘယ်ကြောင့် လိုလားခြင်းမရှိသနည်း) “သင်သည် ငြိမ်သက်ခြင်းနှင့် ဝမ်းမြောက်ခြင်း၊ ပြီးလျှင် အနည်းငယ်သော အသွေးအသား နှစ်သိမ့်မှုဖြင့် စာတန်၏ စွမ်းအားအောက်တွင် အသက်ရှင်ဖို့ တင်းတိမ်ရောင့်ရဲနေသလော။ သင်သည် လူအားလုံးတွင် အနိမ့်ကျဆုံးဖြစ်သည် မဟုတ်လော။ ကယ်တင်ခြင်းကို ရှုမြင်ပြီးသော်လည်း ယင်းကို ရရှိရန် မလိုက်စားသောသူတို့ထက် မည်သူမျှ သာ၍ မမိုက်မဲပေ။ ဤသည်တို့မှာ ဇာတိပကတိကို အလိုလိုက်ပြီး စာတန်ကို မွေ့လျော်သူများ ဖြစ်သည်။ ဘုရားသခင်၌ သင်၏ ယုံကြည်ခြင်းသည် မည်သည့်စိန်ခေါ်မှုများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် တန်ဖိုးမရှိသော ထိုအရာများကို အမြဲလိုက်စားပြီး၊ အသက်ကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန်တန်ဖိုးမရှိပါတကား။ သင်သည် ဝက်တစ်ကောင်ကဲ့သို့ အသက်ရှင်၏။ သင်နှင့် ဝက်များ၊ ခွေးများကြားတွင် မည်သည့် ကွာ‌ခြားချက် ရှိပါသနည်း။ သမ္မာတရားကို မလိုက်စားဘဲ ယင်းအစား ဇာတိပကတိကို နှစ်သက်သူများ အားလုံးသည် သားရဲများ ဖြစ်ကြသည်မဟုတ်လော။ ဝိညာဉ်မရှိသော ဤအသေကောင်များ အားလုံးသည် လမ်းလျှောက် နေသည့် အလောင်းကောင်များ မဟုတ်ပေလော။ သင်တို့အလယ်တွင် နှုတ်ကပတ်တော်ပေါင်းမည်မျှ ပြောပြီးပြီနည်း။ သင်တို့အလယ်တွင် အနည်းငယ်သော အမှုကိုသာ လုပ်ဆောင်ပြီးလေပြီလော။ သင်တို့အလယ်တွင် ငါမည်မျှ ထောက်ပံ့ပေးပြီးပြီနည်း။ သို့ဆိုလျှင် သင်သည် အဘယ်ကြောင့် ယင်းကို မရရှိသေးသနည်း။ သင်သည် စောဒကတက်စရာ မည်သည့်အရာ ရှိသနည်း။ သင်သည် ဇာတိပကတိကို အလွန်နှစ်သက်သောကြောင့်၊ မည်သည့်အရာမျှ မရလေပြီမှာ ဟုတ်သည် မဟုတ်လော။ ပြီးလျှင် သင်၏အတွေးများက လွန်ကဲလွန်းသောကြောင့် ဖြစ်သည် မဟုတ်လော။ သင်သည် အလွန်မိုက်မဲလွန်းသောကြောင့် ဖြစ်သည် မဟုတ်လော။ ဤကောင်းချီးမင်္ဂလာများကို သင်သည် ရယူနိုင်စွမ်းမရှိပါက၊ သင့်ကို မကယ်တင်ခြင်းအတွက် ဘုရားသခင်ကို သင် အပြစ်တင်နိုင်သလော။ သင်၏သားသမီးများ နာမကျန်းဖြစ်ခြင်း ကင်းရန်အတွက်၊ သင်၏ခင်ပွန်းက အလုပ်ကောင်း ရှိရန်အတွက်၊ သင်၏သားက ဇနီးကောင်း တစ်ဦးကို ရရန်အတွက်၊ သင့်သမီးက ရည်မွန်သော ခင်ပွန်းတစ်ဦးကို ရရန်အတွက်၊ သင့် နွားများနှင့် မြင်းများက မြေကိုကောင်းစွာ ထွန်ယက်ရန်အတွက်၊ သင်၏ ကောက်ပဲသီးနှံများ အတွက် တစ်နှစ်ပတ်လုံး ရာသီဥတု ကောင်းမွန်ရန်အတွက်၊ သင် လိုက်စားသည့်အရာမှာ ဘုရားသခင်ကို ယုံကြည်ပြီးနောက် ငြိမ်သက်ခြင်း ရရှိနိုင်ရန်ဖြစ်သည်။ ဤသည်မှာ သင် ရှာဖွေသောအရာ ဖြစ်သည်။ သင်၏ လိုက်စားခြင်းမှာ သက်သောင့်သက်သာဖြင့် အသက်ရှင်ရန်၊ သင့်မိသားစုပေါ်သို့ မတော်တဆမှုများ မကျရောက်ရန်အတွက်၊ သင့်အနား လေပြည်ဖြတ်သွားရန်အတွက်၊ သင့်မျက်နှာကို မြေမှုန် မထိစေရန်အတွက်၊ သင့်မိသားစု၏ ကောက်ပဲသီးနှံများ ရေလွှမ်းမိုးခြင်း မခံရစေရန်အတွက်၊ မည်သည့် သဘာဝဘေးအန္တရာယ်ကမျှ သင့်ကို မထိခိုက်စေရန်အတွက်၊ ဘုရားသခင်၏ ထွေးပိုက်မှုထဲတွင် အသက်ရှင်ရန်၊ ဇိမ်ရှိသော အသိုက်အမြုံထဲတွင် နေထိုင်ရန် ဖြစ်သည်။ သင်ကဲ့သို့သော ဇာတိပကတိကို အမြဲလိုက်စားသည့် သတ္တိကြောင်သူ တစ်ဦးဖြစ်သည့် သင်သည် စိတ်နှလုံးတစ်ခု ရှိပါသလော၊ သင်သည် စိတ်ဝိညာဉ် ရှိပါသလော။ သင်သည် သားရဲတစ်ကောင် မဟုတ်လော။ အပြန်အလှန်အနေဖြင့် မည်သည့်အရာကိုမျှ မတောင်းဆိုဘဲ၊ စစ်မှန်သော လမ်းခရီးကို သင့်အား ငါပေးခဲ့သည်၊ သို့သော် သင်သည် မလိုက်စားပေ။ သင်သည် ဘုရားသခင်ကို ယုံကြည်သော သူများထဲမှ တစ်ဦးလော။ ငါသည် သင့်အပေါ် စစ်မှန်သော လူ့အသက်တာကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်တာကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်တာက မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝမျိုး၊ ဝက်တစ်ကောင်၏ဘဝမျိုးတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေကနေ ကျွန်မ နားလည်သွားတာက ဇာတိပကတိနဲ့ဆိုင်တဲ့ ကိုယ်စိတ်ချမ်းသာမှုကို ကျွန်မ အမြဲလိုက်စားတာဟာ ကျွန်မက “ဘဝဟူသည် စားခြင်းနှင့် ဝတ်ခြင်းအတွက်သာ ဖြစ်၏”၊ “လူ့ဘဝသည် တိုတောင်းသဖြင့် တစ်နေ့တာအချိန်ကို ပျော်ရွှင်အောင် အသုံးချပါ”၊ “မိမိကိုယ်ကို ကောင်းကောင်း ဆက်ဆံပါ”၊ “ယနေ့ လုပ်စရာရှိတာ လုပ်၊ မနက်ဖြန်ကို မနက်ဖြန်ရောက်မှ တွေးပူပါ”၊ “ဘဝက တိုတယ်၊ ဒီတော့ ဘာလို့ ကိုယ့်ကိုယ်ကိုယ် ခက်ခဲအောင် လုပ်တာလဲ”ဆိုတာနဲ့ ခန္ဓာကိုယ် သက်သာမှုကို ဘဝမှာ အကြီးမားဆုံး လိုက်စားမှုအနေနဲ့ သဘောထားတဲ့ တခြား အဲဒီလို စာတန်ဆန်တဲ့ အတွေးအခေါ်တွေကို ကျွန်မ လိုက်နာခဲ့လို့ဖြစ်တယ်ဆိုတာကိုပေါ့။ ဒီမှားယွင်းတဲ့ အမြင်တွေရဲ့ ထိန်းချုပ်မှုအောက်မှာ၊ ကိုယ်စိတ်ချမ်းသာမှုကို ကျွန်မ အမြဲ လိုက်စားခဲ့တယ်။ လူတွေက ကိုယ့်ကိုယ်ကိုယ် ကောင်းကောင်း ဆက်ဆံသင့်ပြီး အလုပ်အရမ်းမကြိုးစားသင့်ဘူးလို့ တွေးရင်းနဲ့ပေါ့။ ပြန်တွေးကြည့်တဲ့အခါ၊ ငယ်ငယ်ကတည်းက အိမ်မှာ ကျွန်မမိဘတွေက ကျွန်မကို အလိုလိုက်ခဲ့တယ်။ သူတို့က ကျွန်မအတွက် အရာရာ လုပ်ပေးခဲ့လို့ ဘယ်အရာကိုမှ ကျွန်မ စိတ်ပူစရာ မလိုခဲ့ဘူး။ ပြီးတော့ ကျွန်မက သူတို့ရဲ့ သေချာ ကာကွယ်စောင့်ရှောက်မှုအောက်မှာ ဖန်လုံအိမ်တစ်ခုထဲက ပန်းတစ်ပွင့်လို ကြီးပြင်းခဲ့တယ်။ ကျွန်မက ဇိမ်ကျတဲ့ဘဝနဲ့ နေနေကျဖြစ်ခဲ့တော့ ကြိုးစားအားထုတ်ရမှာ၊ ပင်ပန်းနွမ်းနယ်ရမှာကို အမြဲ ကြောက်နေခဲ့ပါတယ်။ ကျွန်မ ကောလိပ်တက်တုန်းက အတန်းဖော်တချို့က ဘွဲ့လွန်ကျောင်းအတွက် ပြင်ဆင်ဖို့ ညနက်တဲ့အထိ ကြိုးစားပြီး စာလေ့လာနေကြတာကို မြင်ခဲ့ရပေမဲ့ ဒီအရာအပေါ် ကျွန်မ အထင်သေးခဲ့တယ်။ “ဘဝက ဆယ်စုနှစ်နည်းနည်းပဲ ရှိတာ။ ဘာလို့ ကိုယ့်ကိုယ်ကိုယ် အရမ်းပင်ပန်းအောင် လုပ်တာလဲ။ တက္ကသိုလ် ပထမဘွဲ့က လုံလောက်ပါတယ်။ သိပ်မပင်ပန်းတဲ့ အလုပ်တစ်ခုကိုပဲ ရှာပြီး တော်ရုံသင့်ရုံပဲ ပေးဆပ်လိုက်စမ်းပါ”လို့ ကျွန်မ တွေးမိတယ်။ ကျွန်မတာဝန်ကို လုပ်ဖို့ အသင်းတော်ကို လာတဲ့အခါ၊ ဒီအမြင်ကို ကျွန်မ စွဲကိုင်နေတုန်းပဲ။ ကျွန်မက ကိုယ်စိတ်ချမ်းသာမှုကို အမြဲ မွေ့လျော်ခဲ့ပြီး ဘာအားထုတ်မှုမှ လုပ်ဖို့ ဒါမှမဟုတ် ကိုယ့်ကိုယ်ကိုယ် ဒုက္ခခံဖို့ လိုလားမနေခဲ့ဘူး။ ရှုပ်ထွေး၊ ခက်ခဲတဲ့ အလုပ်တာဝန်တွေကို ကြုံရတဲ့အခါတိုင်းမှာ၊ အဲဒါတွေကို တခြားလူတွေပေါ် ကျွန်မ ထိုးပေးခဲ့တယ်။ လွယ်တဲ့အလုပ်တာဝန်တွေကို ကျွန်မ ရွေးပြီး ခက်ခဲတဲ့အလုပ်တွေကို ရှောင်ခဲ့တယ်။ ဒါကြောင့် ကျွန်မ တိုးတက်မှုက အရမ်းနှေးခဲ့တယ်။ ဘုရားအိမ်တော်က ကျွန်မကို ခေါင်းဆောင်မှုတာဝန်ကို ထမ်းဆောင်ဖို့ ပြုစုပျိုးထောင်ပေးတာဟာ သိပ်ကြီးမားတဲ့ ဂုဏ်တစ်ခုပါ။ ဒါပေမဲ့ ဒါကို ကျွန်မက တန်ဖိုးမထားဘဲ ကိုယ့်ဇာတိပကတိကိုပဲ အမြဲ အလေးထားခဲ့တယ်။ ညီအစ်ကို မောင်နှမတွေ အပျက်သဘောဆောင်ပြီး အလုပ်ရဲ့ ထိရောက်မှု ကျဆင်းတာကို မြင်တော့၊ ကျွန်မ ဂရုမစိုက်ခဲ့ဘူး။ ပြီးတော့ တခြားလူတွေအပေါ် ခက်ခဲတဲ့ လုပ်ငန်းဆောင်တာတွေကိုတောင် လွှဲပေးခဲ့တယ်။ ကျွန်မရဲ့ တာဝန်တွေကို ကျွန်မ လုံးဝ ကောင်းကောင်းမွန်မွန် ဖြည့်ဆည်းနေခဲ့တာ မဟုတ်ပါဘူး။ ကျွန်မ အရမ်းတစ်ကိုယ်ကောင်းဆန်ပြီး စက်ဆုပ်စရာဖြစ်ခဲ့တယ်။ ကိုယ်စိတ်ချမ်းသာမှုကို ကျွန်မ အမြဲ မွေ့လျော်ခဲ့တယ်။ ခက်ခဲတဲ့ တာဝန်တွေထက် လွယ်တာတွေကို ရွေးပြီး လှည့်ကွက်တွေသုံးခဲ့တဲ့အပြင် လှည့်ဖြားတတ်ခဲ့တယ်။ ကျွန်မ ဘာအားထုတ်မှုမှ မလုပ်ခဲ့ပေမဲ့ ဘာတိုးတက်မှုမှလည်း မရှိခဲ့ဘူး။ ပြဿနာတွေကို ရှင်းရှင်းလင်းလင်း မြင်ဖို့ ခက်သည်ထက်ခက်လာတာကို တွေ့ရပြီး ကောင်းကောင်း လုပ်နေကျဟာတွေကိုတောင် မကိုင်တွယ်နိုင်ခဲ့ဘူး။ သခင်ယေရှု ပြောခဲ့တဲ့အတိုင်းပေါ့။ “အကြင်သူသည် ရတတ်၏။ ထိုသူ၌ ကြွယ်ဝပြည့်စုံစေခြင်းငှါ ပေးဦးမည်။ အကြင်သူသည် ဆင်းရဲ၏။ ထိုသူ၌ရှိသမျှကိုပင် နှုတ်လိမ့်မည်။” (ရှင်မဿဲခရစ်ဝင် ၁၃:၁၂) ဘုရားသခင်က အရွယ်ရောက်သူတွေအနေနဲ့ တာဝန်ယူမှုရှိနိုင်ဖို့၊ သင့်တော်တဲ့အရာတွေကို အာရုံစိုက်နိုင်ဖို့နဲ့ သူတို့ရဲ့ တကယ့် တာဝန်တွေကို ထမ်းဆောင်နိုင်ကြဖို့ မျှော်လင့်ပုံကို ကျွန်မ တွေးမိတယ်။ ဒါပေမဲ့ ကျွန်မရဲ့ စိတ်နှလုံးက ခန္ဓာကိုယ် သက်သာမှုကိုပဲ အာရုံစိုက်ခဲ့တယ်။ ခန္ဓာကိုယ် သက်သာမှုကို တခြားအရာအားလုံးထက် ကျွန်မ တန်ဖိုးထားခဲ့တယ်။ တစ်နေ့တစ်ခြား ပိုပြီး ယိုယွင်းကျဆင်းပြီး အကျင့်ပျက်လာတယ်၊ ကျွန်မရဲ့ လူသား ပုံသဏ္ဌာန်ကို တဖြည်းဖြည်း ဆုံးရှုံးလာနေခဲ့တယ်။ ဒီမှားယွင်းတဲ့ လမ်းကြောင်းကို ကျွန်မ ဆက်လျှောက်လို့ မဖြစ်တော့ဘူး။ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားကို ဖြေရှင်းပြီး ကျွန်မတာဝန်ကို ကောင်းကောင်း လုပ်ဖို့ သမ္မာတရားကို ရှာရမယ်။

အဲဒီနောက် နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “လူတစ်ယောက်ဘဝ၏ တန်ဖိုးမှာ အဘယ်နည်း။ စားခြင်း၊ သောက်ခြင်း၊ ပျော်ပါးခြင်းကဲ့သို့သော ဇာတိပကတိ သာယာမှုများ၌ မွေ့လျော်ဖို့အတွက်သာ ဖြစ်သလော။ (မဟုတ်ပါ။) ဤသို့ဆိုလျှင် မည်သည့်အရာဖြစ်သနည်း။ ကျေးဇူးပြုပြီး သင်တို့၏ အတွေးများကို ဝေမျှလော့။ (ဖန်ဆင်းခံတစ်ယောက်၏ တာဝန်ကို ထမ်းဆောင်ရန်ဖြစ်သည်။ ဤသည်မှာ အနည်းဆုံးအနေဖြင့် လူတစ်ယောက်က သူ၏ ဘဝတွင် စွမ်းဆောင်ရရှိသင့်သည့်အရာ ဖြစ်သည်။) ဤသည်မှာ မှန်သည်။...တစ်ချက်တွင် ယင်းသည် ဖန်ဆင်းခံတစ်ဦး၏ တာဝန်ကို ဖြည့်ဆည်းခြင်းဖြစ်သည်။ အခြားတစ်ချက်တွင် သင်၏ အရည်အချင်းနှင့် လုပ်ဆောင်နိုင်စွမ်းအတွင်း ရှိသော အရာမှန်သမျှကို သင်တတ်နိုင်သမျှ အကောင်းဆုံး လုပ်ဆောင်ခြင်း၊ အနည်းဆုံးအနေဖြင့် သင်၏ အသိစိတ်က သင့်ကို အပြစ်မတင်သော၊ သင်၏ ကိုယ်ပိုင်အသိတရားဖြင့် ငြိမ်းချမ်းစွာနေနိုင်ပြီး သူတစ်ပါးတို့၏ အမြင်တွင် လက်ခံနိုင်ဖွယ်ဖြစ်သည်ဟု သက်သေပြသောနေရာသို့ ရောက်ရှိခြင်းဖြစ်သည်။ နောက်တစ်ဆင့် တက်လျှင် သင်၏ ဘဝတစ်လျှောက်တွင် သင်မွေးဖွားသည့် မိသားစု၊ သင်၏ ပညာရေးနောက်ခံ၊ သို့မဟုတ် သင်၏ အစွမ်းအစက မည်သို့ရှိသည်ဖြစ်စေ ဘဝတွင် လူတို့ နားလည်သဘောပေါက်သင့်သည့် စည်းမျဉ်းများကို သင် နားလည်မှုအချို့ ရှိရမည်။ ဥပမာ မည်သို့သော လမ်းကြောင်းမျိုးကို လူတို့ လျှောက်သင့်သည်၊ မည်သို့ အသက်ရှင်သင့်သည်၊ အဓိပ္ပာယ်ရှိသောဘဝကို မည်သို့ အသက်ရှင်သင့်သည်ဆိုသည်တို့ဖြစ်သည်။ သင်သည် အနည်းဆုံးအနေဖြင့် ဘဝ၏ စစ်မှန်သော တန်ဖိုးအနည်းငယ်ကို စူးစမ်းလေ့လာသင့်သည်။ ဤဘဝကို အချည်းနှီး အသက်ရှင်၍ မရပေ။ ပြီးလျှင် ဤကမ္ဘာမြေပေါ်သို့ အချည်းနှီးရောက်ရှိလာ၍ မရပေ။ အခြားအချက်တွင် သင်သည် သင်၏ဘဝသက်တမ်းအချိန်အတွင်းတွင် သင်၏ တာဝန်ကို ဖြည့်ဆည်းရမည်။ ဤသည်မှာ အရေးကြီးဆုံးဖြစ်သည်။ ကြီးမားသော အထူးတာဝန်၊ တာဝန် သို့မဟုတ် ဝတ္တရားတစ်ခုကို ပြီးမြောက်အောင် လုပ်ဆောင်ခြင်းနှင့်ပတ်သက်၍ ငါတို့ ပြောမည် မဟုတ်။ သို့သော် အနည်းဆုံးအနေဖြင့် တစ်စုံတစ်ခုကို သင်ဖြစ်မြောက်သင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၆)) ဘုရားနှုတ်ကပတ်တော်တွေကနေ ကျွန်မ နားလည်လာတာက ဘဝရဲ့ တန်ဖိုးက စားတာ၊ သောက်တာ၊ အပျော်အပါးလုပ်ပြီး ဇာတိပကတိကို မွေ့လျော်တာတွေမှာ မရှိဘဲနဲ့ ဖန်ဆင်းခံတစ်ဦးရဲ့ တာဝန်ကို ကောင်းကောင်း ဖြည့်ဆည်းတာ၊ ဘုရားရဲ့ အသိအမှတ်ပြုတာကို ရရှိတာတွေမှာ ရှိတယ်ဆိုတာပဲ။ ကျွန်မ နောက်ဆုံးသောကာလမှာ မွေးလာဖို့၊ သူ့အသံတော်ကို ကြားပြီး ကိုယ့်တာဝန်ကို ထမ်းဆောင်ဖို့ ဘုရားက ကျွန်မအတွက် စီမံပေးတာပဲ၊ ဒါက တစ်သက်မှာ တစ်ခါရတဲ့ အခွင့်အရေးတစ်ခုပဲ။ ဘုရားက ကျွန်မကို ကိုယ့်ဘဝကို ဖြုန်းတီးရင်းနဲ့ ကိုယ်စိတ်ချမ်းသာမှုမှာ မမွေ့လျော်စေချင်တဲ့အပြင် သာမညဘဝကို မနေထိုင်စေချင်ဘူး။ ကျွန်မအနေနဲ့ စိတ်သဘောထားမှာ ပြောင်းလဲမှုတစ်ခု ရရှိနိုင်အောင်၊ ဘုရားရဲ့ ကယ်တင်ခြင်းခံရပြီး စစ်မှန်တဲ့ လူသား ပုံသဏ္ဌာန်ကို အသက်ရှင်နိုင်အောင် သမ္မာတရားကို လိုက်စားပြီး ကိုယ့်တာဝန်ကို ကောင်းကောင်း ထမ်းဆောင်ဖို့ ဘုရားက မျှော်လင့်တယ်။ အသက်ဝင်ရောက်မှုအပေါ် ကျွန်မ အာရုံမစိုက်လေ့ရှိပုံ၊ ဘုရားနှုတ်ကပတ်တော်တွေကို အဖြစ်သဘော ဖတ်ခဲ့ပုံကို တွေးကြည့်တော့ ကျွန်မရဲ့ ဘဝ အတွေ့အကြုံက ပေါ့တန်ပြီး သမ္မာတရားအပေါ် ကျွန်မရဲ့ သိနားလည်မှုက နည်းခဲ့တာပဲ။ ကိုယ့်ညီအစ်ကို မောင်နှမတွေရဲ့ အခြေအနေနဲ့ အခက်အခဲတွေကို ကျွန်မ ရှင်းရှင်းလင်းလင်း မမြင်နိုင်ခဲ့ဘူး။ အဲဒါက ကျွန်မအနေနဲ့ ဒီသွင်ပြင်လက္ခဏာနဲ့ဆိုင်တဲ့ သမ္မာတရားကို နားမလည်ခဲ့တာ သိသာတယ်။ ဒီအချိန်ဟာ ကျွန်မအနေနဲ့ သမ္မာတရားကို ရှာပြီး အဲဒီသမ္မာတရားနဲ့ ကိုယ့်ကိုယ်ကိုယ် ပြင်ဆင်ဖို့ လိုတဲ့အချိန်ဖြစ်တယ်။ သမ္မာတရားကို ရှာပြီး ဘုရားနှုတ်ကပတ်တော်တွေကို ရှာဖို့အတွက် စစ်မှန်တဲ့ ဝန်တာစိတ် ထားနိုင်မယ်ဆိုရင်၊ ဘဝမှာ ပိုများတဲ့ သမ္မာတရားကို ကျွန်မ နားလည်ပြီး ပိုမြန်မြန်ဆန်ဆန် တိုးတက်ကြီးထွားမှာပဲ။ ဒါပေမဲ့ ခဏတာ ကိုယ်စိတ်ချမ်းသာမှုနဲ့ ပျော်ရွှင်မှု သက်သက်အတွက် ကျွန်မရဲ့ အသက်ဝင်ရောက်မှု အဟန့်အတားဖြစ်ပြီး သမ္မာတရားရဖို့ အခွင့်အရေးတွေအများကြီးနဲ့ ကျွန်မ လွဲခဲ့တယ်။ ကျွန်မတာဝန်မှာ ကျွန်မ နောင်တတွေ အများကြီး ရခဲ့တယ်။ ကျွန်မ တကယ်ကို မိုက်မဲပြီး နုံအခဲ့တယ်။ အခု နောက်ဆုံးမှာ ကျွန်မ သဘောပေါက်သွားခဲ့တယ်။ ခန္ဓာကိုယ် သက်သာမှုကို ကျွန်မဘယ်လောက်ပဲ မွေ့လျော်နိုင်ပါစေ၊ အဲဒါက ယာယီပဲဖြစ်မှာဖြစ်ပြီး စစ်မှန်တဲ့ တန်ဖိုးမရှိတဲ့အပြင် သမ္မာတရားကို မှန်မှန်ကန်ကန် ကျွန်မ မရှာဖွေခဲ့ရင်၊ ကျွန်မတာဝန်မှာ အမြဲ ဝတ်ကျေတမ်းကျေဖြစ်ပြီး ဘုရားကို လှည့်ဖြားဖို့ ကြိုးစားမြဲကြိုးစားနေရင် ကျွန်မ ထုတ်ဖော်ခံရပြီး ဖယ်ရှားရှင်းလင်းခံရတာနဲ့ပဲ အဆုံးသတ်မှာ ပြီးတော့ အဲဒါက ထာဝရ အပြစ်ဒဏ်ခံရမဲ့ အကျိုးဆက်ဖြစ်စေမှာပဲ။ အဲဒီအခါကျရင် ဘယ်လောက်နောင်တရရ၊ ဘယ်လောက်ငိုငို၊ ဘယ်လောက်ပဲအံသွားတွေကြိတ်နေပါစေ အကျိုးရှိမှာ မဟုတ်ဘူး။

နောက်ပိုင်း၊ ကျွန်မရဲ့ ဝတ်ပြုချိန်တွေမှာ၊ ကိုယ်စိတ်ချမ်းသာမှုကို မွေ့လျော်ခြင်းအတွက် ကျွန်မရဲ့ လိုအင်ဆန္ဒကို ဖြေရှင်းတာနဲ့ ဆက်စပ်တဲ့ ဘုရားနှုတ်ကပတ်တော်တွေ ဖတ်တာကို ကျွန်မ အာရုံစိုက်ခဲ့ပြီး ကျွန်မရဲ့ သိနားလည်မှုတွေကို မှတ်တမ်းတင်ခဲ့တယ်။ နှစ်လကြာပြီးနောက်မှာ၊ ကြီးကြပ်ရေးမှူးက ကျွန်မတာဝန်ကို ပြန်ထမ်းဆောင်ဖို့အတွက် စီစဉ်ပေးခဲ့ပြီး ကျွန်မ အရမ်းကျေးဇူးတင်မိခဲ့တယ်။ အသင်းတော်တစ်ခုကို ကြီးကြပ်တာနဲ့ပတ်သက်လို့ စေခိုင်းခံရတာကိုသိတော့ ကျွန်မ မှင်တက်ခဲ့ရတယ်။ ဒီအသင်းတော်က လူသစ်တွေ အများကြီးရှိပြီး ပြဿနာတွေ အတော်များတယ်။ ပြီးတော့ ဒီပြဿနာတွေကို ဖြေရှင်းတာက အားထုတ်မှုအများကြီး လိုမှာ။ ဒါပေမဲ့ နောက်တော့ အရင်က စိုးရိမ်စရာတွေကို ကျွန်မ အမြဲ ရှောင်ရှားပြီး ပြဿနာတွေကို တခြားလူတွေပေါ် ထိုးပေးခဲ့ပုံကို တွေးမိသွားတယ်။ ခုချိန်မှာ ဒီအသင်းတော်ကို ကြီးကြပ်ဖို့ တာဝန်ပေးခံရတာဟာ ဘုရားက ကျွန်မကို အခွင့်အရေးတစ်ခု ပေးနေတာ သမ္မာတရားကို မိတ်သဟာယပြုပြီး ပြဿနာတွေကို ဖြေရှင်းဖို့အတွက် ကျွန်မကို လေ့ကျင့်ခွင့်ပေးနေတာပဲ။ ဒါက ကျွန်မရဲ့ အားနည်းချက်တွေ ပြင်ဖို့အတွက်ပဲဖြစ်ပြီး ကျွန်မရဲ့ အသက်ဝင်ရောက်မှုအတွက် အကျိုးရှိတယ်။ ဒါကြောင့် အဲဒီအလုပ်တာဝန်ကို ကျွန်မ ယူခဲ့တယ်။ ပထမတော့၊ အဲဒီတာဝန်ကို ကျွန်မ တက်တက်ကြွကြွ ထမ်းဆောင်နိုင်ခဲ့ပေမဲ့ မိတ်သဟာယ အကြိမ်နည်းနည်းလုပ်ပြီးတဲ့နောက် ရလဒ်တွေ သိသိသာသာ မြင်ရတာမျိုး မရှိတဲ့အချိန်မှာ ကျွန်မ စိတ်ဓာတ်ကျလာတယ်။ ဒါက အရမ်းခက်ခဲပြီး ဗျာများရတယ်လို့ ခံစားမိတယ်။ ဒီလို စဉ်းစားတဲ့အချိန်မှာ၊ ကျွန်မရဲ့ ကိုယ်ပိုင် ရုပ်ပိုင်းဆိုင်ရာ အကျိုးစီးပွားတွေကို ကျွန်မ အလေးထားနေပြန်ပြီဆိုတာ သဘောပေါက်လိုက်တယ်။ ဒါကြောင့် ကျွန်မရဲ့ အခြေအနေနဲ့ ဆက်စပ်တဲ့ ဘုရားနှုတ်ကပတ်တော်တွေကို ကျွန်မ စားသောက်ခဲ့တယ်။ ကျွန်မကို တကယ်တို့ထိတဲ့ ဘုရားနှုတ်ကပတ်တော်တစ်ပိုဒ်ရှိတယ်။ ဘုရားသခင်က ပြောသည် “ဘုရားသခင်ကို အမှန်တကယ် ယုံကြည်သော လူတို့သည် ၎င်းတို့ကိုယ်ပိုင် အကျိုးအမြတ်များနှင့် နစ်နာဆုံးရှုံးမှုများကို တွက်ချက်မနေဘဲ ၎င်းတို့၏ တာဝန်များကို တလိုတလား ထမ်းဆောင်ကြသည်။ သင်သည် သမ္မာတရားကို လိုက်စားသောသူ ဟုတ်သည်ဖြစ်စေ၊ မဟုတ်သည်ဖြစ်စေ သင်၏ တာဝန်ကို ထမ်းဆောင်သောအခါ သင်၏ အသိတရားနှင့် အသိစိတ်ကို အားထားပြီး အမှန်တကယ် အားထုတ်ရမည်။ အမှန်တကယ် အားထုတ်ခြင်းဆိုသည်မှာ မည်သည့်အဓိပ္ပာယ် ဖြစ်သနည်း။ အလုပ်ဖြစ်ရုံမျှသာရှိသော အားစိုက်မှုအချို့ကို လုပ်ဆောင်ခြင်း၊ ရုပ်ပိုင်းဆိုင်ရာ ဆင်းရဲဒုက္ခ အနည်းငယ်ခံစားခြင်းမျှဖြင့်သာ ကျေနပ်ပြီး သင်၏တာဝန်ကို လုံးဝ အလေးအနက်မထားလျှင်၊ သို့မဟုတ် သမ္မာတရားစည်းမျဉ်းများကို မရှာဖွေလျှင် ဤသည်မှာ ဝတ်ကျေတမ်းကျေပြုခြင်းမှလွဲ၍ အခြားမဟုတ်ပေ။ ဤသည်မှာ အမှန်တကယ် အားစိုက်ထုတ်ခြင်းမဟုတ်ပေ။ အားစိုက်ထုတ်ရာတွင် အဓိကသော့ချက်သည် မိမိ၏စိတ်နှလုံးကို နှစ်မြှုပ်လုပ်ဆောင်ခြင်း၊ မိမိစိတ်နှလုံးတွင် ဘုရားသခင်ကို ကြောက်ရွံ့ခြင်း၊ ဘုရားသခင်၏ရည်ရွယ်ချက်များကို အလေးထားခြင်း၊ ဘုရားသခင်ကို မနာခံဘဲ ဘုရားသခင်ကို ပုန်ကန်ခြင်းအား ကြောက်လန့်ခြင်း၊ သင်၏တာဝန်ကို ကောင်းစွာထမ်းဆောင်ပြီး ဘုရားသခင်ကို ကျေနပ်စေရန် မည်သည့် ဆင်းရဲဒုက္ခကိုမဆို ခံခြင်းတို့ဖြစ်သည်။ သင့်တွင် ဤနည်းဖြင့် ဘုရားသခင်ကို ချစ်သော စိတ်နှလုံးတစ်ခုရှိလျှင် သင်၏ တာဝန်ကို မှန်ကန်စွာ ထမ်းဆောင်နိုင်လိမ့်မည်။ သင်၏ စိတ်နှလုံးတွင် ဘုရားသခင်အား ကြောက်ရွံ့ခြင်းမရှိလျှင် သင်၏တာဝန်ကိုထမ်းဆောင်သောအခါ တာဝန်ခံမှု ရှိမည်မဟုတ်ပေ။ စိတ်ဝင်စားမှု ရှိမည်မဟုတ်ပေ။ မလွဲမသွေပင် ဝတ်ကျေတမ်းကျေပြုလိမ့်မည်။ မည်သည့် စစ်မှန်သောအကျိုးမျှ မဖြစ်ထွန်းဘဲ အပေါ်ယံသာ လုပ်ဆောင်လိမ့်မည်။ ဤသည်မှာ တာဝန်ထမ်းဆောင်ခြင်းမဟုတ်ပေ။ သင့်တွင် အမှန်တကယ်ပင် တာဝန်သိစိတ်ရှိလျှင်၊ သင်၏တာဝန်ကိုထမ်းဆောင်ခြင်းသည် သင်၏ တစ်ကိုယ်ရေတာဝန်ဖြစ်ကာ၊ တာဝန်မထမ်းဆောင်လျှင်၊ သင်သည် အသက်ရှင်ရန် မထိုက်တန်ဘဲ သားရဲတစ်ကောင် ဖြစ်သည်ဟူ၍လည်းကောင်း၊ သင်၏တာဝန်ကို မှန်ကန်စွာ ထမ်းဆောင်မှသာ လူသားဟု ခေါ်ဆိုထိုက်သည်ဟူ၍လည်းကောင်း၊ သင်၏ ကိုယ်ပိုင်အသိတရားကို ရင်ဆိုင်နိုင်သည်ဟူ၍လည်းကောင်း ခံစားရလျှင်၊ သင့်တာဝန်ကိုထမ်းဆောင်ရာတွင် ဤတာဝန်ခံယူစိတ်ရှိလျှင် သင်သည် အရာရာတိုင်းကို တာဝန်ကျေပွန်စွာ လုပ်ဆောင်နိုင်လိမ့်မည်ဖြစ်ပြီး သမ္မာတရားကို ရှာဖွေနိုင်ကာ အမှုအရာများကို စည်းမျဉ်းနှင့်အညီ လုပ်ဆောင်နိုင်လိမ့်မည်။ ဤသို့ဖြင့် သင်၏ တာဝန်ကို မှန်ကန်စွာ ထမ်းဆောင်နိုင်ပြီး ဘုရားသခင်ကို ကျေနပ်စေနိုင်လိမ့်မည်။ အကယ်၍ သင့်အား ဘုရားသခင်ပေးအပ်သည့် တာဝန်နှင့် သင်ထိုက်တန်လျှင်၊ သင့်အတွက် ဘုရားသခင်အနစ်နာခံ စွန့်လွှတ်ခဲ့သော အရာအားလုံးနှင့်လည်းကောင်း၊ သင့်အပေါ် ဘုရားသခင်၏ မျှော်မှန်းချက်များနှင့်လည်းကောင်း သင်ထိုက်တန်လျှင် ဤသည်မှာ အမှန်တကယ် အားထုတ်ခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) ဘုရားနှုတ်ကပတ်တော်တွေကနေ ကျွန်မ နားလည်လာတာက သူတို့တာဝန်တွေကို လိုလိုလားလားနဲ့ သစ္စာရှိရှိ ထမ်းဆောင်တဲ့သူတွေက စစ်မှန်တဲ့ ဘုရားအိမ်တော်သားတွေဖြစ်တယ်ဆိုတာပဲ။ သူတို့က သူတို့ရဲ့ တစ်ကိုယ်ရေ ရုပ်ပိုင်းဆိုင်ရာ အကျိုးစီးပွားတွေကို မစဉ်းစားကြတဲ့အပြင် သူတို့က အစွမ်းကုန် အားထုတ်ရင်းနဲ့ စစ်မှန်တဲ့ အဖိုးအခကို ပေးဆပ်ကြတယ်။ အဲဒီလိုလူတွေက တာဝန်ယူတတ်ပြီး စိတ်ချယုံကြည်ထိုက်တယ်။ ပြီးတော့ သူတို့က အသိစိတ်နဲ့ ဆင်ခြင်တုံတရားရှိတဲ့လူတွေပဲ။ သူတို့က ရုပ်ပိုင်းဆိုင်ရာ ဆင်းရဲဒုက္ခအချို့ကို သည်းညည်းခံရနိုင်ပေမဲ့ ဘုရားကို စိတ်ကျေနပ်နိုင်ကြတယ်၊ အတွင်းစိတ်အေးချမ်းမှုကို ရရှိနိုင်ပြီး အဓိပ္ပာယ်ရှိတဲ့ ဘဝတစ်ခုကို အသက်ရှင်နိုင်ကြတယ်။ ဆန့်ကျင်ဘက်အနေနဲ့ အလုပ်က ခက်ခဲပြီး ရလဒ်တွေက မကောင်းတဲ့အခါ အလုပ်က အရမ်းခက်ပြီး ဗျာများတယ်လို့ ကျွန်မ ခံစားခဲ့တယ်။ ဒါကြောင့် ကျွန်မရဲ့ကိုယ်ပိုင် ကိုယ်စိတ်ချမ်းသာမှုကို စစဉ်းစားပြီး နောက်တွန့်ချင်ခဲ့တယ်။ ကိုယ်စိတ်ချမ်းသာမှုကို ကျွန်မ မွေ့လျော်လေ့ရှိခဲ့ချိန်၊ လွယ်တဲ့တာဝန်တွေကို ကြိုက်လို့ ခက်တာတွေကို ရှောင်ပြီး ကလိမ်ကကျစ် ပြုမူလေ့ရှိခဲ့ချိန်မှာ ကျွန်မရဲ့ ခန္ဓာကိုယ်က ဆင်းရဲဒုက္ခမခံစားခဲ့ရပေမဲ့ ကျွန်မ စိတ်နှလုံးက အမှောင်မှာ ရှိနေခဲ့တယ်။ ဘုရားရဲ့ မျက်မှောက်တော်ကို ကျွန်မ မခံစားခဲ့ရဘူး၊ ငြိမ်သက်ခြင်း၊ ဝမ်းမြောက်ခြင်း မရှိခဲ့ဘူး။ အဲဒီလို ကျွန်မ ထပ်ပြီး အဆုံးမသတ်ချင်ခဲ့ဘူး။ ကျွန်မတာဝန်ကို ရိုးသားတဲ့ စိတ်နှလုံးနဲ့ ဆောင်ရွက်ရမယ်။ ပြီးတော့ ကျွန်မ ဘယ်လောက် ပူးပေါင်းပါဝင်နိုင်သည်ဖြစ်စေ၊ ကျွန်မတာဝန်တွေကို အစွမ်းကုန် ကောင်းကောင်းမွန်မွန် ဖြည့်ဆည်းရမယ်။ ဒါကြောင့် ကျွန်မ ညီအစ်ကို မောင်နှမတွေရဲ့ ရှုထောင့်တွေနဲ့ အခက်အခဲတွေကို ကိုင်တွယ်ဖြေရှင်းဖို့ သမ္မာတရား ရှာပြီး မိတ်သဟာယပြုခဲ့တယ်။ ခဏကြာပြီးတဲ့နောက်၊ အလုပ်မှာ တိုးတက်မှုတချို့ ရှိခဲ့ပြီး ဘုရားကို ကျွန်မ လှိုက်လှိုက်လှဲလှဲ ကျေးဇူးတင်ခဲ့တယ်။ နောက်ပိုင်း၊ ကိစ္စတွေကို ကျွန်မ ကြုံရတဲ့အခါ ကျွန်မရဲ့ ဇာတိပကတိကို သတိရှိရှိ ပုန်ကန်ခဲ့တယ်။ နေ့တိုင်း အလုပ်များကြီး ကိုင်တွယ်ဖို့ ရှိခဲ့ပြီး ကျွန်မမှာ အားတဲ့အချိန် မရှိခဲ့ပေမဲ့ ကိုယ့်ကိုယ်ကိုယ် ပင်ပန်းတယ်လို့ မမြင်ခဲ့ဘူး။ ဒီလို လက်တွေ့လုပ်တဲ့နေရာမှာ ဘုရားဆီကို အရင်ထက် တိုးဝင်ချဉ်းကပ်ဖြစ်တယ်လို့ ခံစားရပြီး ကျွန်မတာဝန်မှာ ပူးပေါင်းဖို့ နည်းလမ်းသစ်တချို့ ရှာတွေ့ခဲ့တယ်။ ဘုရားနှုတ်ကပတ်တော်တွေအတိုင်း ပြုမူတဲ့အခါ ကျွန်မ စိတ်နှလုံးမှာ ငြိမ်သက်ခြင်းနဲ့ စိတ်အေးချမ်းမှုကို ရှာတွေ့ခဲ့တယ်။

ကောင်းပြီ၊ ခုတွက်တော့ ကျွန်မ ဒီမှာရပ်ပါမယ်။ အစ်မလည်း ဒီနှစ်မှာ အတော်များများ အကျိုးရပြီးပြီလား။ ကျွန်မကို စာရေးဖို့ အားမနာပါနဲ့၊ ပြီးတော့ အစ်မရဲ့ ရရှိမှုတွေနဲ့ သိနားလည်မှုတွေကိုလည်း ပြောပြပါဦး။

ရိုးသားစွာနဲ့၊ ဘိုင်လု။

၂၀၂၃ ခုနှစ်၊ အောက်တိုဘာလ ၁၅ရက်။


၈၂။ အခက်အခဲတစ်လျှောက် မဆုတ်မနစ်ကြိုးပမ်းခြင်း

၂၀၂၂ခုနှစ် မေလမှာ၊ ရွာတချို့ရဲ့ ရွာသားတွေက အနန္တတန်ခိုးရှင် ဘုရားသခင်ရဲ့ နောက်ဆုံးသောကာလ အမှုတော်ကို လက်ခံခဲ့ကြတယ်။ ဒါပေမဲ့ အဲဒီနောက်မကြာခင်မှာပဲ၊ လူသစ်အတော်များများက စုဝေးပွဲတွေကို မလာကြတော့ဘူး။ စစ်ဆေးကြည့်ပြီးတဲ့နောက်မှာတော့ လက်နက်ကိုင်စစ်သားတွေ ညဘက်ကင်းလှည့်ပြီး စုဝေးပွဲတွေ လုပ်တဲ့သူဘယ်သူကိုမဆို ဖမ်းကြတာကို သိလိုက်ရတယ်။ တခြားနေရာတွေမှာ၊ ညီအစ်ကို မောင်နှမတချို့က သူတို့ရဲ့ ယုံကြည်မှုကြောင့် ဒဏ်ငွေရိုက်ခံရပြီး အဖမ်းခံရပြီးတော့ ထောင်ချခံရပြီးပြီ။ အဲဒီရွာတွေမှာရှိတဲ့ လူသစ်တွေက အရမ်းကြောက်လို့ စုဝေးပွဲတွေကို မတက်ရဲကြဘူး။ အဲဒီအချိန်မှာ ကျွန်မရဲ့ ခေါင်းဆောင်က လူသစ်တွေကို သွားအားပေးဖို့ အီဆာနဲ့ ကျွန်မကို တာဝန်ပေးတယ်။ အီဆာနဲ့ ကျွန်မက အဲဒီအချိန်မှာ လူသစ်တွေကို သီးခြားစီ ရေလောင်းနေခဲ့ကြတာလေ။

ကျွန်မ အိမ်ပြန်မသွားခင်တစ်ညမှာ၊ အီဆာက ကျွန်မကို ရုတ်တရက် ဖုန်းဆက်ပြီး ပြောတယ်၊ ကျွန်မတို့ရဲ့ အိမ်ရှင်အစ်မက ဒဏ်ငွေရိုက်ခံရမှာ၊ ထောင်ချခံရမှာကြောက်ပြီး အိမ်ကနေဆင်းပေးဖို့ ပြောနေတယ်တဲ့။ ကျွန်မတွေးမိတယ်။ “ဒီအချိန် ဘယ်နေရာမှာ အိမ်ရှင်တစ်ယောက်ကို ငါတို့ ရှာတွေ့ဖို့ ဖြစ်နိုင်မှာလဲ”ပေါ့။ နောက်ပိုင်းမှာ၊ ညီအစ်မ ရာနာကို ကြိုးစားကြည့်လိုက်ရပေမဲ့ ရာနာနဲ့ သူ့သားက အဖမ်းခံရမှာကြောက်ပြီး ကျွန်မတို့ကို ဧည့်မခံရဲကြဘူး။ အဲဒါနဲ့ ညသန်းခေါင်အချိန်ကြီးမှာ ကျွန်မတို့ အိမ်ခြေရာမဲ့ဖြစ်သွားတယ်။ ကျွန်မအရမ်းဝမ်းနည်းပြီး မတရားခံရသလို ခံစားရတယ်။ အဲဒီညမှာ မိုးရွာနေခဲ့တယ်။ အီဆာနဲ့ ကျွန်မက ဘယ်သွားရမှန်းမသိသလို အဲဒီနေရာကနေ ထွက်သွားချင်ခဲ့ကြပေမဲ့၊ ရေလောင်းပေးပြီး အားပေးဖို့လိုတဲ့ လူသစ်တွေ အများကြီးရှိသေးတယ်။ အဲဒီကနေ ကျွန်မတို့ ထွက်သွားပြီး လူသစ်တွေက ရေလောင်းတာမခံရရင်၊ သူတို့ဘာသာ ပိုလို့တောင် ခိုင်ခိုင်မာမာ ရပ်တည်နိုင်မှာ မဟုတ်သလို၊ ကျွန်မတို့က ကိုယ့်တာဝန်ကို ခေါင်းရှောင်နေတာ ဖြစ်မှာပဲ။ ဒါကို သဘောပေါက်တော့၊ နေလိုက်ပြီး ကျွန်မတို့ကို တခြားတစ်ယောက်ယောက်က ဧည့်ခံချင်မလား ကြည့်ဖို့ ဆုံးဖြတ်လိုက်တယ်။ နောက်ပိုင်းမှာ၊ လူသစ်တစ်ယောက်က သူ့အိမ်မှာ ကျွန်မတို့ကို နေခွင့်ပေးဖို့ လိုလားခဲ့ပေမဲ့၊ အဲဒီမှာ တစ်ညပဲ နေလို့ရတယ်။ အဲဒီအချိန်မှာ ကျွန်မက၊ “ငါ တစ်ညပဲ နေလို့ရပြီးတော့ အိမ်ခြေရာမဲ့ဖြစ်သွားမှာ။ ငါ အလုပ်လုပ်ပြီး ကြီးမားတဲ့ အတားအဆီးတွေကို ရင်ဆိုင်ချင်တယ်။ အဲဒီနေရာကို ငါတို့ မရင်းနှီးသလို၊ ငါတို့ ဧဝံဂေလိ၊ ဖြန့်တာကို အစိုးရက သိသွားရင် အဖမ်းခံရပြီး နှိပ်စက်ခံရမှာ”လို့ တွေးရင်းနဲ့ ငိုနေမိတယ်။ ကျွန်မ အရမ်းစိတ်ဓာတ်ကျပြီး နုတ်ထွက်လိုက်ချင်ခဲ့တယ်။ ကျွန်မ ထွက်သွားချင်တာကို ကျွန်မရဲ့ ကြီးကြပ်ရေးမှူးက ကြားတော့၊ သူက ပြောတယ်၊ “လူသစ်တွေက သမ္မာတရားကို နားမလည်ကြသလို၊ တွန့်ဆုတ်မှုနဲ့ အကြောက်တရားထဲမှာ အသက်ရှင်ကြတယ်။ သူတို့ ရေလောင်းပေးတာနဲ့ အားပေးတာလိုအပ်တယ်။ လူသစ်တွေနဲ့ပတ်သက်လို့ ငါတို့ နှုတ်ထွက်လို့မရဘူး၊ နေလို့ရမဲ့နည်းလမ်းရှာတွေ့နိုင်မလား ကြည့်ပါဦး။ ဘုရားကို မှီခိုဖို့ ငါတို့ သင်ယူရမယ်၊ သူက နင့်အတွက် နေရာတစ်ခု ပြင်ဆင်ပေးမှာပါ”တဲ့။ ဒီခက်ခဲတဲ့ အချိန်ကာလအတွင်းမှာ ဘုရားအပေါ် ကျွန်မ ပိုမှီခိုသင့်တယ်ဆိုတာကို သူ့ရဲ့ အကြံဉာဏ်ကြောင့် ကျွန်မ သဘောပေါက်သွားတယ်။ အဲဒါနဲ့ ဘုရားကို ဆုတောင်းပြီး ကျွန်မတို့အတွက် လမ်းတစ်ခုဖွင့်ပေးဖို့ တောင်းလျှောက်ခဲ့တယ်။ နောက်တော့ ကျွန်မတို့ အင်တာနက် စကားဝိုင်းက စာတချို့ကို ကြည့်ရင်းနဲ့ ဒီဘုရားနှုတ်ကပတ်တော်အပိုဒ်ကို ကျွန်မ တွေ့ရတယ်။ “ဘုရားသခင်က နောဧအား သင်္ဘောတည်ဆောက်ခြင်းကို ပေးအပ်ခဲ့သည့် အချိန်မှစ၍ နောဧသည် မည်သည့်အချိန်၌မျှ ‘ဘုရားသခင်က ကမ္ဘာကြီးကို မည်သည့်အချိန်တွင် ဖျက်ဆီးမည်နည်း။ သူသည် ထိုသို့လုပ်ဆောင်မည်ဟု မည်သည့်အချိန်တွင် အချက်ပြမည်နည်း’ ဟု သူ့ဘာသာသူ မစဉ်းစားခဲ့ချေ။ ထိုသို့သော အကြောင်းအရာများကို တွေးဆနေမည့်အစား နောဧသည် ဘုရားသခင်က သူမှတ်မိအောင် ပြောထားခဲ့သည့် အရာတစ်ခုချင်းစီကို မှတ်သားရန်၊ ထို့နောက် တစ်ခုချင်းစီကို ဆောင်ရွက်ရန် အပြင်းအထန် ကြိုးစားခဲ့သည်။ ဘုရားသခင်က သူ့အား တာဝန်ပေးစေခိုင်းခဲ့သောအရာကို လက်ခံပြီးနောက်၊ နောဧသည် ဘုရားသခင် ပြောသည့် သင်္ဘောတည်ဆောက်ခြင်းကို ဆောင်ရွက်ခြင်းနှင့် ပြီးမြောက်အောင်မြင်ခြင်းကို နှောင့်နှေးကြန့်ကြာဖို့ အတွေးတစ်ခုမျှမရှိဘဲ သူ၏ဘဝ၌ အရေးအကြီးဆုံး အရာတစ်ခုအလား စတင် လုပ်ဆောင်ခဲ့သည်။ နေ့ရက်များ ကျော်ဖြတ်ကာ နှစ်များကုန်လွန်လျက် တစ်ရက်ပြီးတစ်ရက် တစ်နှစ်ပြီးတစ်နှစ် ကုန်လွန်ခဲ့သည်။ ဘုရားသခင်သည် နောဧအပေါ် မည်သည့်ဖိအားမျှ လုံးဝမပေးခဲ့သော်လည်း နောဧသည် သူ့အား ဘုရားသခင်တာဝန်ပေးစေခိုင်းထားသော အရေးကြီးဆုံးအလုပ်၌ ဤအချိန်ကာလတစ်လျှောက်လုံး မဆုတ်မနစ်ကြိုးပမ်းခဲ့သည်။ ဘုရားသခင် မိန့်မြွက်ပြီးသော စကားလုံးတိုင်းနှင့် စကားစုတိုင်းကို ကျောက်ပြားပေါ်တွင် ထွင်းထုထားသော စာလုံးများကဲ့သို့ နောဧ၏ နှလုံးသားထက်တွင် ရေးထိုးထားခဲ့လေသည်။ သူသည် ပြင်ပလောကရှိ အပြောင်းအလဲများ၊ သူ၏ပတ်ဝန်းကျင်၌ ရှိသောသူတို့၏ လှောင်ပြောင်သရော်မှု၊ ပါဝင်သည့် ခက်ခဲမှု၊ သို့မဟုတ် သူကြုံတွေ့ရသော အခက်အခဲများကို မမှုဘဲ သူ့အား ဘုရားသခင်တာဝန်ပေးစေခိုင်းထားခဲ့သော အရာ၌ မည်သည့်အခါမျှ စိတ်ပျက်ခြင်းမရှိ သို့မဟုတ် လက်လျှော့ဖို့ စိတ်ကူးမရှိဘဲ တစ်ချိန်လုံး အပတ်တကုတ်ကြိုးစားခဲ့သည်။ ဘုရားသခင်၏ စကားများကို နောဧ၏နှလုံးသားပေါ်၌ ရေးထိုးထားခဲ့ပြီး ယင်းတို့က သူ၏ နေ့စဉ် လက်တွေ့အရှိတရား ဖြစ်လာခဲ့ပြီးဖြစ်သည်။ နောဧသည် သင်္ဘောဆောက်လုပ်ဖို့ လိုအပ်သည့်ပစ္စည်းများ တစ်ခုချင်းစီကို ပြင်ဆင်ခဲ့သည်၊ ဘုရားသခင်အမိန့်ပေးထားသည့် သင်္ဘော၏ပုံစံနှင့် အသေးစိတ်သတ်မှတ်ချက်များက နောဧ၏ တူနှင့်ဆောက်တို့၏ ဂရုတစိုက် ထုရိုက်ချက်အသီးသီးတို့နှင့်အတူ တဖြည်းဖြည်း ပုံပေါ်လာခဲ့၏။ လူတို့က သူ့ကို ရယ်သွမ်းသွေးပြီး အသရေပျက်အောင် မည်သို့ ပြောဆိုကြသည်ဖြစ်စေ တစ်နှစ်ပြီးတစ်နှစ် လေနှင့်မိုးတစ်လျှောက်လုံး နောဧ၏အသက်တာမှာ ဤပုံစံအတိုင်း ရှေ့ဆက်ခဲ့သည်။ ဘုရားသခင်သည် သူ့ကို နောက်ထပ် စကားမိန့်မြွက်ခြင်း မရှိဘဲ နောဧ၏ လုပ်ဆောင်ချက်တိုင်းကို တိတ်တဆိတ် စောင့်ကြည့်နေခဲ့ပြီး သူ၏စိတ်နှလုံးကို နောဧက တို့ထိခဲ့လေသည်။ သို့သော်လည်း နောဧသည် ဤအရာကို သိလည်းမသိ၊ ခံလည်းမခံစားခဲ့ပေ။ သူသည် အစမှအဆုံးတိုင် သင်္ဘောကိုသာ ဆောက်လုပ်ခဲ့ပြီး ဘုရားသခင်၏စကားကို မမှိတ်မသုန် သစ္စာစောင့်သိခြင်းဖြင့် သက်ရှိသတ္တဝါမျိုးစုံကို စုဝေးစေခဲ့သည်။ နောဧ၏ စိတ်နှလုံးထဲတွင် သူလိုက်နာသင့်ပြီး လုပ်ဆောင်သင့်သော ထို့ထက်ပိုမြင့်မားသည့် ညွှန်ကြားချက်မရှိပေ။ ဘုရားသခင်၏စကားများက သူ၏ ရာသက်ပန်ဦးတည်ချက်နှင့် ရည်မှန်းချက်ပန်းတိုင် ဖြစ်ခဲ့သည်။ ထို့ကြောင့် ဘုရားသခင်က သူ့အား မည်သည့်အရာကို ပြောခဲ့သည်ဖြစ်စေ၊ ဘုရားသခင်က သူ လုပ်ဆောင်ရန် မည်သည့်အရာကို ခိုင်းစေခဲ့သည်ဖြစ်စေ၊ အမိန့်ပေးခဲ့သည်ဖြစ်စေ နောဧက အပြည့်အဝလက်ခံသည်။ အသေအချာ မှတ်သားပြီး သူ့ဘဝ၏ အရေးအကြီးဆုံးအရာအဖြစ် အလေးထားကာ ထိုအတိုင်း ကိုင်တွယ်လေသည်။ သူသည် မမေ့လျော့ရုံသာမက၊ ယင်းကို သူ၏စိတ်ထဲတွင် အာရုံစိုက်ရုံသာမက ဘုရားသခင်၏ တာဝန်ပေးစေခိုင်းချက်ကို လက်ခံရန်နှင့် ဆောင်ရွက်ရန်အတွက် သူ၏အသက်တာကို အသုံးပြုလျက် ယင်းကို သူ၏ နေ့စဉ်အသက်တာ၌ အကောင်အထည် ဖော်ခဲ့လေသည်။ ဤသို့ဖြင့် ပျဉ်ပြားတစ်ချပ်ပြီးတစ်ချပ်ဖြင့် သင်္ဘောကို ဆောက်လုပ်ခဲ့သည်။ နောဧ၏ လှုပ်ရှားမှုတိုင်း၊ သူ၏ နေ့ရက်စဉ်တိုင်းကို ဘုရားသခင်၏ ပညတ်ချက်များနှင့် စကားများအတွက် ရည်စူးထားခဲ့သည်။ နောဧသည် အလွန်အရေးပါသော တာဝန်တစ်ရပ်ကို ထမ်းဆောင်နေသည့်ပုံ ပေါက်ကောင်းပေါက်မည် မဟုတ်သော်လည်း ဘုရားသခင်၏ အမြင်တွင်ကား နောဧပြုလုပ်ခဲ့သမျှ၊ တစ်စုံတစ်ရာ ဖြစ်မြောက်အောင်လုပ်ဖို့ သူလှမ်းခဲ့သော ခြေလှမ်းတိုင်း၊ သူ့လက်အားဖြင့် လုပ်ဆောင်သည့် အားထုတ်မှုတိုင်း— ၎င်းတို့အားလုံးမှာ အဖိုးတန်ပြီး ဂုဏ်ပြုထိုက်ကာ ဤလူသားမျိုးနွယ်က အတုယူထိုက်လေသည်။ နောဧသည် သူ့အား ဘုရားသခင် တာဝန်ပေး စေခိုင်းထားခဲ့သည့်အရာကို လိုက်နာစောင့်ထိန်းခဲ့သည်၊ သူသည် ဘုရားသခင်မိန့်မြွက်ခဲ့သည့် စကားတိုင်း မှန်ကန်သည်ဟူသည့် မဆုတ်မနစ်သော ယုံကြည်မှုရှိခဲ့ကာ၊ ယင်းနှင့်ပတ်သက်၍ ၎င်း၌ သံသယလုံးဝ မရှိခဲ့ပေ။ ရလဒ်အနေဖြင့် သင်္ဘောသည် ပြီးစီးခြင်းသို့ရောက်ခဲ့ပြီး သက်ရှိသတ္တဝါမျိုးစုံက ယင်းအပေါ်၌ အသက်ရှင်နိုင်ခဲ့သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၂- နောဧနှင့် အာဗြဟံတို့သည် ဘုရားသခင်၏ နှုတ်ကပတ်တော်များကို နားထောင်ခဲ့ပြီး သူ့ကို လိုက်နာခဲ့ပုံ (အပိုင်း ၁)) နောဧက ဘုရားနှုတ်ကပတ်တော်တွေကို ကြားပြီး သူ့နှုတ်ကပတ်တော်နဲ့ စေခိုင်းချက်တာဝန်ကို အနီးကပ် နှလုံးသွင်းထားတယ်။ သင်္ဘောဆောက်တာကို သူ့ဘဝရဲ့ အရေးအကြီးဆုံး ကဏ္ဍတစ်ခု၊ သင်္ဘောပြီးစီးတာကို သူ့ရဲ့ အကြီးဆုံးတာဝန်အနေနဲ့ သဘောထားခဲ့တယ်။ တစ်နေ့ပြီးတစ်နေ့၊ တစ်နှစ်ပြီးတစ်နှစ် ကုန်ဆုံးပြီး၊ ဆင်းရဲဒုက္ခ၊ ပင်ပန်းနွမ်းလျမှု၊ အခက်အခဲ၊ ဆိုးရွားတဲ့ ရာသီဥတု၊ တခြားလူတွေရဲ့ အသရေဖျက်ပြောတဲ့စကား၊ လှောင်ပြောင်မှုနဲ့ စွန့်ပစ်မှုတွေရှိခဲ့ပေမဲ့၊ ဘုရားပေးတဲ့ စေခိုင်းချက်တာဝန်မှာ သူ မဆုတ်မနစ်လုပ်ခဲ့ပြီး၊ နှုတ်ထွက်ဖို့ တစ်ကြိမ်မှ မစဉ်းစားခဲ့ဘူး။ သူ့မှာ ဘုရားကိုကြောက်တဲ့စိတ်နှလုံးရှိခဲ့လို့ သူ ဒါကို လုပ်ခဲ့တာ။ ဒါကြောင့် ဘုရားရဲ့ နှုတ်ကပတ်တော်တိုင်းကို သူ့ နှလုံးထဲမှာ စွဲမှတ်ထားတယ်။ နောဧရဲ့ အပြုအမူနဲ့ ကျွန်မရဲ့ အပြုအမူကို ယှဉ်ကြည့်တော့၊ ကျွန်မက ကိုယ့်တာဝန်ကို အမြဲ အဆင်ချောစေချင်ခဲ့ပြီး၊ ဘာအခက်အခဲမှ မကြုံစေချင်ခဲ့ဘူး။ ကျွန်မတာဝန်မှာ အခက်အခဲတွေ ဖြစ်ပေါ်ပြီး၊ နေဖို့နေရာမရှိသလို၊ အဖမ်းခံရမဲ့အန္တရာယ်ရှိတဲ့အခါ၊ ကျွန်မ အမြဲ နောက်တွန့်ချင်ခဲ့သလို၊ ဆင်းရဲဒုက္ခခံတာနဲ့ အဖိုးအခပေးတာကို မကြိုက်ခဲ့ဘူး။ ဘုရားရဲ့အလိုတော်ကို ကျွန်မ ဂရုမစိုက်ခဲ့ဘူး၊ ဘုရားကို စိတ်ကျေနပ်အောင် တကယ်တမ်း မလုပ်ချင်ခဲ့ဘူးဆိုတာကို ကျွန်မ တွေ့ခဲ့ရတယ်။ နောဧရဲ့ အတွေ့အကြုံက ကျွန်မအတွက် တော်တော်စိတ်အားတက်စရာဖြစ်ပြီး အရှက်လည်းရစေခဲ့တယ်။ ကျွန်မရဲ့ ဇာတိပကတိကို ကျွန်မ အလိုမဖြည့်ချင်တော့ဘဲ လူသစ်တွေကို အားပေးဖို့ နောက်ချန်နေခဲ့ဖို့ ဆုံးဖြတ်လိုက်တယ်။ ဘယ်သူကမှ ကျွန်မကို ဧည့်မခံရင်၊ ကွင်းပြင်မှာ ကျွန်မသွားအိပ်လိုက်တယ်။ ဒါပေမဲ့ ကျွန်မ ဧဝံဂေလိ ဖြန့်ပြီး လူသစ်တွေကို ရေလောင်းရာမှာ မဆုတ်မနစ်ကြိုးပမ်းခဲ့တယ်။

နောက်ပိုင်းမှာ၊ အီဆာနဲ့ ကျွန်မက နေဗင်လို့ခေါ်တဲ့ လူသစ်တစ်ယောက်ဆီ ရောက်ပြီး၊ သူ့ ကွင်းပြင်မှာရှိတဲ့ သစ်သားအိမ်လေးထဲမှာ နေလို့ရမလားလို့ မေးတယ်။ နေဗင်နဲ့ သူ့မိဘတွေအားလုံးက ခွင့်ပြုကြတယ်။ ဘုရားက ကျွန်မတို့အတွက် လမ်းတစ်ခု ဖွင့်ပေးခဲ့ပြီမှန်း ကျွန်မ သိလိုက်တယ်။ အဲဒီနောက်တော့၊ ရွာထဲမှာရှိတဲ့ လူသစ်အားလုံးကို စုဝေးဖို့တစ်ပြိုင်တည်း ဆင့်ခေါ်ပြီး၊ သူတို့နဲ့ ကျွန်မ မိတ်သဟာယပြုလိုက်တယ်။ “လူတွေကို ကယ်တင်ဖို့ ဘုရားက သူ့အမှုတော်ကို လုပ်ဆောင်တဲ့အခါ၊ စာတန်က အဆက်မပြတ် အနှောင့်အယှက်တွေ ဖြစ်စေတယ်။ ဘုရားက လူရဲ့ ယုံကြည်ခြင်းနဲ့ ချစ်ခြင်းမေတ္တာကို စုံလင်စေဖို့နဲ့ လူတွေကို ထုတ်ဖာ်ပြပြီး ဖယ်ရှားဖို့အပြင် သူတို့ရဲ့ ယုံကြည်ခြင်းကို စစ်ဆေးဖို့ စာတန်ရဲ့ အနှောင့်အယှက်နဲ့ နှိပ်စက်ညှဉ်းပန်းမှုကို အခွင့်ပေးတယ်။ ကျွန်မတို့ ယုံကြည်သူတွေက သမ္မာတရားနဲ့ အသက်ကို လိုက်စားချင်ရင်၊ ဆင်းရဲဒုက္ခကြောင့် နောက်တွန့်လို့မရဘူး။ ဖိနှိပ်မှုကြောင့်၊ ကျွန်မတို့အိမ်မှာ စုဝေးပွဲတွေ လုပ်လို့မရလို့၊ တောင်တွေထဲမှာ ကျွန်မတို့ စုဝေးကြရတယ်။ ဒီအခြေအနေတွေရဲ့ အခက်အခဲရှိပေမဲ့၊ ကျွန်မတို့ ဖြတ်သန်းခဲ့ရတဲ့ ဆင်းရဲဒုက္ခက အဓိပ္ပာယ်ရှိတယ်။ ဘုရားကိုယုံကြည်ဖို့ ဆိုးယုတ်တဲ့ အစိုးရစနစ် ပြိုလဲပြီး ဖိနှိပ်မှု ရပ်သွားတဲ့အထိ ကျွန်မတို့ စောင့်ရင်၊ ဘုရားရဲ့အမှုတော်က အဆုံးသတ်နှင့်ပြီးဖြစ်မှာ၊ ပြီးတော့ ကယ်တင်ခံရမဲ့ ကျွန်မတို့ရဲ့ အခွင့်အရေးကို ဆုံးရှုံးသွားမှာပဲ။ ဘာလို့ ဧဝံဂေလိကို ကျွန်မတို့ ဖြန့်သင့်လဲ။ ဘာလို့လဲဆိုတာ့ ဒါတွေက နောက်ဆုံးသောနေ့ရက်ကာလဖြစ်ပြီး ဒါက လူသားမျိုးနွယ်ကို ဘုရားရဲ့ ကယ်တင်ခြင်းအမှုမှာ နောက်ဆုံးအဆင့်ဖြစ်လို့ပဲ။ ဒီအချိန်နဲ့ ကျွန်မတို့ လွဲသွားရင်၊ လုံးဝ ကယ်တင်ခံရမှာ မဟုတ်ဘူး။ အနာဂတ်မှာ၊ ကပ်ဘေူးတွေက အရင်ထက် ပိုဆိုးပြီး မခံနိုင်အောင် ဖြစ်လာမှာ။” အဲဒီတုန်းက ကျွန်မတို့ အတော်လေး မိတ်သဟာယပြုခဲ့ကြပြီး၊ နောက်ပိုင်းမှာ လူသစ်တချို့က ပြောကြတယ်၊ “ဒီကပ်ဘေးတွေကနေ ကိုယ့်ကိုယ်ကို ငါတို့ မကာကွယ်နိုင်သလို၊ ဘယ်သူကမှ၊ အစိုးရကတောင် ငါတို့ကို မကယ်နိုင်ဘူး။ ဘုရားကပဲ ငါတို့ကို ကယ်နိုင်တယ်၊ ဒါကြောင့် ဘုရားကို ယုံကြည်ပြီး စုဝေးပွဲတွေ တက်ရမယ်”တဲ့။ တချို့လူသစ်တွေက ပြောကြတယ်၊ “အစိုးရရဲ့ အဖမ်းခံရမှာ၊ ဒဏ်ငွေအရိုက်ခံရမှာကို ကြောက်လို့မရဘူး၊ အရာရာက ဘုရားလက်ထဲမှာရှိပြီး ငါတို့ ဆက်စုဝေးရမယ်”တဲ့။ အဲဒီနောက်မှာ၊ လူ့ဇာတိခံခြင်းနဲ့ တရားစီရင်ခြင်း အမှုတော် သမ္မာတရားကို ကျွန်မတို့ မိတ်သဟာယပြုကြတယ်။ နောက်ထပ် ဆယ်ရက် ရေလောင်းပြီးတဲ့နောက်မှာ၊ သူတို့အားလုံးက စုဝေးပွဲတွေကို ပုံမှန်တက်နိုင်ခဲ့ကြတယ်။

နောက်ထပ် ဆယ်ရက်လောက်မှာ၊ ရဲတွေက နောက်ထပ် ညကင်းလှည့်ကြတယ်။ နေဗင်က အမှုပတ်မှာစိုးပြီး၊ သူ့သစ်သားအိမ်မှာ ကျွန်မတို့ကို ဆက်ပြီးကြာကြာ မနေစေချင်တော့ဘူး။ ဒီအခြေအနေနဲ့ ရင်ဆိုင်ရတဲ့အခါ ကျွန်မ မညည်းတွားဘဲ မနေနိုင်ခဲ့ဘူး။ ကျွန်မတို့မှာ ရေလောင်းပြီး အားပေးရမဲ့ လူသစ်တွေ အများကြီးရှိတယ်၊ ကျွန်မတို့အလုပ်မှာ အခက်အခဲတွေ အများကြီးရှိပြီး နေ့ဖို့ နေရာတစ်ခုတောင် မရှိဘူး။ ကျွန်မ အတော်လေး စိတ်မကောင်းဖြစ်ပြီး လူသစ်တွေရဲ့ ပြဿနာတွေကို ဖြေရှင်းပေးချင်စိတ်မရှိခဲ့ဘူး။ နောက်ပိုင်းမှာ၊ ညီအစ်မတစ်ယောက်က ကျွန်မကို ဘုရားနှုတ်ကပတ်တော်တစ်ပိုဒ် ပို့ပေးတယ်။ “အဘယ်ကြောင့်ဆိုသော် ဘုရားသခင်က ၎င်းတို့ကို ပေးအပ်သည့်အရာကို လူတစ်ဦးက လက်ခံလိုက်သည့်အခါ၊ ၎င်းတို့၏ လုပ်ရပ်များက ကောင်းသည် ဆိုးသည်၊ ပြီးလျှင် ထိုလူက နာခံသည် မနာခံသည်၊ ထိုလူက ဘုရားသခင်၏အလိုကို ဖြည့်ဆည်းပေးသည် မဖြည့်ဆည်းပေးသည်ဆိုသည်နှင့် ၎င်းတို့ လုပ်ဆောင်သည့် အရာသည် စံနှုန်းမီသည် မမီသည်ဆိုသည်တို့ကို အကဲဖြတ်ခြင်းအတွက် ဘုရားသခင်ထံတွင် စံနှုန်းတစ်ခုရှိပေသည်။ ဘုရားသခင် ဂရုစိုက်သည့်အရာမှာ လူ၏စိတ်နှလုံး ဖြစ်သည်၊ အပေါ်ယံက ၎င်းတို့၏ လုပ်ရပ်များမဟုတ်ပေ။ ၎င်းတို့ မည်သို့လုပ်ဆောင်သည်ကို ပဓာနမထားဘဲ၊ တစ်စုံတစ်ရာကို ၎င်းတို့လုပ်ဆောင်သရွေ့၊ ဘုရားသခင်က တစ်စုံတစ်ဦးကို ကောင်းချီး ပေးသင့်သည် ဆိုသည်မှာ မမှန်ပေ။ ဤသည်မှာ ဘုရားသခင်နှင့် ပတ်သက်၍ လူတို့ရှိကြသည့် နားလည်မှုလွဲခြင်းတစ်ခု ဖြစ်သည်။ ဘုရားသခင်သည် အမှုအရာများ၏ အဆုံးသတ် ရလဒ်ကိုသာ ကြည့်သည်မဟုတ်ဘဲ၊ အမှုအရာများ တိုးတက်မှု ဖြစ်စဉ်အတွင်း၌ လူတစ်ဦး၏စိတ်နှလုံးက မည်သို့ရှိပြီး လူတစ်ဦး၏သဘောထားက မည်သို့ရှိသည် ဆိုသည်တို့အပေါ် သာ၍အလေးပေးကာ၊ ၎င်းတို့၏ စိတ်နှလုံးထဲတွင် နာခံမှု၊ အရေးထားမှုနှင့် ဘုရားသခင်ကို စိတ်ကျေနပ်စေဖို့ ဆန္ဒတို့ ရှိမရှိ ဆိုသည်ကိုလည်း ကြည့်ရှုလေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) ဘုရားနှုတ်ကပတ်တော်တွေ ဖတ်ပြီးတော့၊ ကျွန်မကိုယ့်ကိုယ်ကို သုံးသပ်တယ်။ လူသစ်တွေကို ကျွန်မ ပထမဆုံး စအားပေးခဲ့တုန်းက၊ ကျွန်မက တာဝန်ကို ထမ်းဆောင်နေခဲ့တာဖြစ်တယ်၊ အဆင်ပြေချောမွေ့သင့်တယ်၊ လူသစ်တွေက ကျွန်မကို နားလည်မယ်၊ ဧည့်ခံပြီး ကာကွယ်ပေးမယ်လို့ ထင်ခဲ့တယ်။ ဖိနှိပ်မှုကို ကြုံရတော့၊ ဘယ်သူကမှ ကျွန်မကို ဧည့်မခံခဲ့ဘူး။ ပြီးတော့ ကျွန်မတို့ အလုပ်မှာ ပြဿနာအတော်များများ ပေါ်လာခဲ့တယ်။ ကျွန်မ ဘယ်လောက်ခက်တဲ့အခြေအနေမှာ ရှိတယ်၊ ပြီးတော့ လူသစ်တွေက သမ္မာတရားအတွက် စိတ်ထက်သန်မှုမရှိဘူးဆိုပြီးတော့ပဲ ကျွန်မ ညည်းခဲ့တယ်။ အလုပ်က ကျွန်မအတွက် တကယ်ကိုပဲ ခက်တယ်လို့ ခံစားရပြီး အိမ်ပြန်ချင်ခဲ့တယ်။ ဒုက္ခခံတာ၊ အဖိုးအခပေးဆပ်တာနဲ့ ပတ်သက်ရင် ကျွန်မ နာခံခြင်းကို မရှိချင်ခဲ့ဘူး။ ကျွန်မရဲ့ ဇာတိအကျိုးစီးပွားကိုပဲ စဉ်းစားပြီး ဘုရားအလိုတော်ကို လုံးဝ ဂရုမစိုက်ခဲ့ဘူး။ ဒါကို တွေးမိတော့ ကျွန်မ အရမ်းရှက်မိတယ်။ နောက်ပိုင်းမှာ၊ ညီအစ်မတစ်ယောက်က ကျွန်မကို ဒီသတိပေးချက်ပို့တယ်။ “အစ်မက ဒုက္ခခံတာ၊ အဖိုးအခပေးဆပ်တာနဲ့ ပတ်သက်ရင် ဘာလို့ မနာခံနိုင်ရတာလဲ။ အစ်မရဲ့ ဇာတိအကျိုးစီးပွားကိုပဲ အစ်မ ဘာလို့ အမြဲ ထည့်တွက်ခဲ့တာလဲ။ ဘယ်ဖောက်ပြန်ပျက်စီးတဲ့ စိတ်သဘောထားက ဒါကို ဖြစ်စေခဲ့တာလဲ”တဲ့။ အဲဒီညီအစ်မရဲ့ မေးခွန်းတွေကို ကျွန်မ ဆက်တိုက် သေချာတွေးကြည့်ခဲ့တယ်။

နောက်တော့ ဘုရားနှုတ်ကပတ်တော်တစ်ပိုဒ်ကို ကျွန်မ အမှတ်မထင်တွေ့မိတယ်။ “ယခုတွင် သင့်အယူအဆများနှင့် မကိုက်ညီသော သင့်အပေါ်ကျရောက်သည့် အရာများသည် သင်၏တာဝန်ထမ်းဆောင်မှုကို ထိခိုက်နိုင်သလော။ ဥပမာအနေဖြင့် တစ်ခါတစ်ရံတွင် အလုပ်သည် ပို၍များများလာပြီး လူတို့သည် ၎င်းတို့၏တာဝန်များကို ကောင်းစွာ ထမ်းဆောင်ရန်အတွက် ဆင်းရဲဒုက္ခအချို့ကို ခါးစည်းခံပြီး အဖိုးအခအနည်းငယ်ပေးဆပ်ဖို့ လိုသည်။ ထို့နောက်တွင် လူအချို့သည် ၎င်းတို့၏ စိတ်တွင် အယူအဆများဖြစ်ပေါ်လာပြီး ၎င်းတို့၌ အတိုက်အခံ ဖြစ်ပေါ်လာသည်။ ပြီးလျှင် ၎င်းတို့သည် ၎င်းတို့၏အလုပ်တွင် အပျက်သဘောဆောင်ပြီး အချောင်ခိုလာနိုင်သည်။ တစ်ခါတစ်ရံတွင် အလုပ်မရှုပ်ဘဲ လူတို့၏ တာဝန်များက ထမ်းဆောင်ရန် ပို၍လွယ်ကူလာကာ လူအချို့က ထိုအချိန်တွင် ပျော်ရွှင်ပြီး ‘ငါ၏ တာဝန်ကို ထမ်းဆောင်ခြင်းသည် အစဉ် ဤမျှလွယ်ကူလျှင် အလွန်ကောင်းမည်’ ဟု တွေးကြသည်။ ၎င်းတို့သည် မည်သို့သောလူစားမျိုးဖြစ်သနည်း။ ၎င်းတို့သည် ခန္ဓာသက်သာမှုများကို လောဘကြီးသော ပျင်းရိသူများဖြစ်ကြသည်။ ဤသို့သောသူတို့သည် ၎င်းတို့တာဝန်များကို ထမ်းဆောင်ရာတွင် သစ္စာရှိသလော။ (မရှိပါ။) ဤသို့သောလူတို့သည် ဘုရားသခင်ကို ကျိုးနွံနာခံလိုစိတ်ရှိသည်ဟု အခိုင်အမာဆိုကြသည်။ သို့သော် ၎င်းတို့၏ ကျိုးနွံနာခံခြင်းက သတ်မှတ်ချက်များ ရှိသည်။ အမှုအရာများက ၎င်းတို့၏ ကိုယ်ပိုင်အယူအဆများနှင့် ကိုက်ညီရမည်ဖြစ်ပြီး ၎င်းတို့ကျိုးနွံနာခံရန်အတွက် မည်သည့်ဆင်းရဲဒုက္ခကိုမျှ ခံစားရအောင် မလုပ်ရပေ။ ၎င်းတို့သည် အခက်အခဲကို ကြုံရနိုင်ပြီး ဆင်းရဲဒုက္ခကို ခါးစည်းခံရဖို့ လိုအပ်ကောင်း လိုအပ်နိုင်လျှင် ၎င်းတို့သည် များစွာ စောဒကတက်ပြီး ဘုရားသခင်ကိုပင် ပုန်ကန်ပြီး ဆန့်ကျင်ကြသည်။ ၎င်းတို့သည် အဘယ်သို့သောလူစားမျိုး ဖြစ်သနည်း။ ၎င်းတို့သည် သမ္မာတရားကို မချစ်သောလူများ ဖြစ်သည်။ ဘုရားသခင်၏ လုပ်ရပ်များက ၎င်းတို့၏ ကိုယ်ပိုင်အယူအဆများ၊ ဆန္ဒများနှင့် ကိုက်ညီသောအခါ၊ ဆင်းရဲဒုက္ခကို ခါးစည်းခံဖို့ မလိုသောအခါ၊ သို့မဟုတ် အဖိုးအခပေးဆပ်ရန် မလိုသောအခါ ၎င်းတို့သည် ကျိုးနွံနာခံနိုင်ကြသည်။ သို့သော် ဘုရားသခင်၏ အမှုတော်က ၎င်းတို့၏ အယူအဆများ၊ သို့မဟုတ် နှစ်သက်မှုများနှင့် မညီလျှင်၊ ၎င်းတို့အနေဖြင့် ဆင်းရဲဒုက္ခကို ခါးစည်းခံပြီး အဖိုးအခပေးဆပ်ဖို့ လိုအပ်လျှင် ၎င်းတို့သည် ကျိုးနွံနာခံနိုင်ခြင်း မရှိကြပေ။ ၎င်းတို့က ပွင့်လင်းစွာ မဆန့်ကျင်လျှင်ပင် ၎င်းတို့၏ စိတ်နှလုံး၌ အတိုက်အခံဖြစ်ပြီး စိတ်အနှောင့်အယှက်ဖြစ်ကြသည်။ ၎င်းတို့သည် ကြီးသော ဆင်းရဲဒုက္ခကို ခါးစည်းခံသည်ဟု မိမိတို့ကိုယ်ကို မြင်ပြီး ၎င်းတို့၏ စိတ်နှလုံး၌ မကျေနပ်ချက်များ ထားရှိကြသည်။ ဤသည်မှာ မည်သည့်ပြဿနာမျိုး ဖြစ်သနည်း။ ယင်းသည် သမ္မာတရားကို ၎င်းတို့ မချစ်သည်ကို ပြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကတစ်ဆင့် ကျွန်မ သိရတာက၊ လူတချို့က သူတို့တာဝန်မှာ ကိစ္စတွေ အဆင်ချောတာပဲ လိုချင်ကြတယ်။ အခက်အခဲတွေ ကြုံရပြီး၊ ဆင်းရဲဒုက္ခခံရမယ် ဒါမှမဟုတ် အဖိုးအခပေးရမယ်ဆိုတာနဲ့ အတိုက်အခံလုပ်ပြီး ညည်းကြတော့တာပဲ။ အဲဒီလိုလူတွေက ပျင်းရိတယ်၊ ဇာတိရဲ့ သက်သာမှုတွေကို မက်မောတယ်။ သူတို့တာဝန်မှာ သစ္စာမရှိဘူး၊ ဘုရားအလိုတော်ကို နည်းနည်းမှ ဂရုမစိုက်သလို၊ သမ္မာတရားကို မချစ်ကြဘူး။ ကျွန်မက အဲဒီအတိုင်းပဲဆိုတာ သဘောပေါက်လိုက်တယ်။ လွယ်တဲ့တာဝန်နဲ့ အလုပ်ကို ချောချောမွေ့မွေ့ ရှေ့ဆက်ဖို့ပဲ လိုချင်တယ်။ ဆင်းရဲဒုက္ခခံဖို့၊ အဖိုးအခပေးဖို့ လိုလားမနေခဲ့ဘူး။ ဖိနှိပ်မှုနဲ့ ရင်ဆိုင်ရတဲ့အခါ၊ လူသစ်တွေက ကျွန်မတို့ကို ဧည့်မခံရဲတဲ့အခါ၊ အဖမ်းခံရမှာကြောက်လို့ မစုဝေးရဲသလို၊ နေဖို့ နေရာမရှိတာကနေ ကျွန်မရဲ့ဇာတိ ဆင်းရဲဒုက္ခခံရရုံမက၊ လူသစ်တွေကို ရှာပြီး ဘုရားနှုတ်ကပတ်တော်အကြောင်း မိတ်သဟာယပြုပြီး၊ ကူညီပေးဖို့ ပိုကြီးမားတဲ့ အဖိုးအခလည်းပေးရမဲ့အချိန်မှာ၊ ဖိနှိပ်မှုအောက်မှာ ခက်ခဲပုံ၊ လူသစ်တွေက တွန့်ဆုတ်ကြပုံအကြောင်းကို ကျွန်မ ညည်းခဲ့ပြီး၊ ကျွန်မတာဝန်ကို နှုတ်ထွက်ပြီး ထွက်ပဲထွက်သွားလိုက်ချင်ခဲ့တယ်။ အခက်အခဲတွေကို ကြုံရတာနဲ့တစ်ပြိုင်နက်၊ ကိုယ့်ကိုယ်ပိုင် ဇာတိအကျိုးစီးပွားကို စတွေးမိပြီး၊ သစ္စာစောင့်သိမှုနဲ့ ကျိုးနွံနာခံမှု နည်းနည်းမှ မရှိခဲ့ဘူး။ ဘုရားက ဒီအခြေအနေကို ဖြစ်ခွင့်ပေးခဲ့တာဖြစ်ပြီး၊ ကျွန်မကို သမ္မာတရား ရှာစေချင်ခဲ့သလို ဒီအတွေ့အကြုံကနေ သင်ခန်းစာ သင်ယူစေချင်ခဲ့တာပဲ။ ဒါပေမဲ့ ကျွန်မက အသက်ဝင်ရောက်မှုကို တန်ဖိုးမထားခဲ့ဘူး၊ ဇာတိသက်သာမှုတွေကို အမြဲ မက်မောပြီး၊ ကျွန်မရဲ့တာဝန်ကို ကိုယ့်ကိုယ်ပိုင် နှစ်သက်မှုတွေအရ ရှုမြင်ခဲ့တယ်။ ကျွန်မက သမ္မာတရားကို ချစ်တဲ့သူတစ်ယောက်ကို မဖြစ်ချင်ခဲ့တာ။ ကျွန်မအပေါ် အရမ်းသက်ရောက်မှုတစ်ခုရှိတဲ့ နောက်ထပ် ကျမ်းပိုဒ်တစ်ခုရှိတယ်။ ဘုရားသခင်က ပြောသည် “ယနေ့တွင် သင်သည် ငါပြောသောစကားများကို မယုံကြည်သကဲ့သို့၊ ယင်းတို့ကို သင် အာရုံမစိုက်ပေ။ ဤအမှုကို ဖြန့်ဝေရန်နှင့် ယင်း၏ အလုံးစုံကို သင် မြင်ရသည့် နေ့ရက် ရောက်လာသည့်အခါ၊ သင်နောင်တရလိမ့်မည် ဖြစ်ပြီး၊ ထိုအချိန်တွင် သင်သည် မှင်တက်နေမိလိမ့်မည်။ ကောင်းချီးမင်္ဂလာများ ရှိသော်လည်း၊ ယင်းတို့ကို ပျော်မွေ့ရကောင်းမှန်း သင်မသိသကဲ့သို့၊ သမ္မာတရား ရှိသော်လည်း၊ သင်မလိုက်စားပေ။ သင်သည် အထင်သေးခံရအောင် မိမိဘာသာပြုခြင်း မဟုတ်လော။ ယနေ့တွင် ဘုရားသခင်၏အမှု နောက်တစ်ဆင့် မစတင်ရသေးသော်လည်း၊ သင်နှင့်သက်ဆိုင်၍ ပြုလုပ်ထားသည့် တောင်းဆိုချက်များနှင့် အသက်ရှင်နေထိုင်ရန် သင့်အား တောင်းဆိုထားသော အရာများနှင့် ပတ်သက်၍ ပုံမှန်ထက်ပိုခြင်း မရှိပေ။ အလွန်များလှစွာသော အမှုရှိသကဲ့သို့၊ အလွန်များလှစွာသော သမ္မာတရားများရှိ၏။ ယင်းတို့ကို သင် သိထိုက်သည် မဟုတ်လော။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့သည် သင့်ဝိညာဉ်ကို နိုးထစေနိုင်စွမ်း မရှိသလော။ ဘုရားသခင်၏ ပြစ်တင်ဆုံးမခြင်းနှင့် တရားစီရင်ခြင်းတို့သည် သင့်ကိုယ်သင် မုန်းတီးစေနိုင်စွမ်း မရှိသလော။ သင်သည် ငြိမ်သက်ခြင်းနှင့် ဝမ်းမြောက်ခြင်း၊ ပြီးလျှင် အနည်းငယ်သော အသွေးအသား နှစ်သိမ့်မှုဖြင့် စာတန်၏ စွမ်းအားအောက်တွင် အသက်ရှင်ဖို့ တင်းတိမ်ရောင့်ရဲနေသလော။ သင်သည် လူအားလုံးတွင် အနိမ့်ကျဆုံးဖြစ်သည် မဟုတ်လော။ ကယ်တင်ခြင်းကို ရှုမြင်ပြီးသော်လည်း၊ ယင်းကို ရရှိရန် မလိုက်စားသောသူတို့ထက် မည်သူမျှ သာ၍ မမိုက်မဲပေ။ ဤသည်တို့မှာ ဇာတိပကတိနှင့်ပတ်သက်၍ အာသာငမ်းငမ်း ပျော်ပါးပြီး၊ စာတန်ကို မွေ့လျော်သူများ ဖြစ်သည်။ ဘုရားသခင်၌ သင်၏ ယုံကြည်ခြင်းသည် မည်သည့်စိန်ခေါ်မှုများ သို့မဟုတ် အတိဒုက္ခများ သို့မဟုတ် ဆင်းရဲဒုက္ခ အနည်းငယ်ကိုမျှ ဖြစ်ပေါ်စေမည်မဟုတ်ဟု သင်မျှော်လင့်သည်။ သင်သည် တန်ဖိုးမရှိသော ထိုအရာများကို အမြဲလိုက်စားပြီး၊ ဘဝကို တန်ဖိုးမထားပေ၊ ထိုအစား သင်၏ ကိုယ်ပိုင် လွန်ကဲသော အတွေးများကို သမ္မာတရားရှေ့မှောက်သို့ ထားရှိလေသည်။ သင်သည် အလွန်တန်ဖိုးမရှိပါတကား။ သင်သည် ဝက်တစ်ကောင်ကဲ့သို့ အသက်ရှင်၏- သင်နှင့် ဝက်များ၊ ခွေးများကြားတွင် မည်သည့် ကွာ‌ခြားချက် ရှိပါသနည်း။ သမ္မာတရားကို မလိုက်စားဘဲ ယင်းအစား ဇာတိပကတိကို နှစ်သက်သူများ အားလုံးသည် သားရဲများ ဖြစ်ကြသည်မဟုတ်လော။ ဝိညာဉ်မရှိသော ဤအသေကောင်များ အားလုံးသည် လမ်းလျှောက် နေသည့် အလောင်းကောင်များ မဟုတ်ပေလော။...ငါသည် သင့်အပေါ် စစ်မှန်သော လူ့အသက်ကို အပ်နှင်းသော်လည်း၊ သင်သည် မလိုက်စားပေ။ သင်သည် ဝက်များ၊ ခွေးများနှင့် မည်သည့် ကွာခြားမှုမျှမရှိသလော။ ဝက်များသည် လူ့အသက်ကို မလိုက်စားကြပေ၊ ၎င်းတို့သည် သန့်ရှင်းစေခြင်းကို မလိုက်စားသကဲ့သို့၊ အသက်က မည်သည့်အရာဖြစ်သည်ကို ၎င်းတို့နားမလည်ကြပေ။ နေ့စဉ်တွင် ၎င်းတို့ ဝသည်ထိစားပြီးနောက်၊ ၎င်းတို့ အိပ်ရုံသာပြုကြသည်။ ငါသည် သင့်အား မှန်သော လမ်းခရီးကို ပေးပြီးဖြစ်သော်လည်း၊ သင်သည် ယင်းကို မရယူသေးပေ။ သင်သည် လက်ချည်းသက်သက် ဖြစ်ပေသည်။ သင်သည် ဤဘဝ၊ ဝက်တစ်ကောင်၏ဘဝတွင် ဆက်လက် အသက်ရှင်ရန် လိုလားနေပါသလော။ ထိုသို့သောလူများ အသက်ရှင်ခြင်း၏ အရေးပါမှုမှာ အဘယ်နည်း။ သင်၏ အသက်တာသည် အထင်သေးဖွယ် ဖြစ်သကဲ့သို့ ရှက်ဖွယ်ဖြစ်သည်၊ သင်သည် ညစ်ညမ်းမှုနှင့် ကိုယ်ကျင့်သိက္ခာ ကင်းမဲ့မှုအလယ်တွင် အသက်ရှင်ပြီး၊ သင်သည် မည်သည့် ရည်မှန်းချက်များကိုမျှ မလိုက်စားပေ။ သင့်ဘဝသည် အားလုံးထဲတွင် ရှက်ဖွယ်အကောင်းဆုံး ဖြစ်သည်မဟုတ်လော။ ဘုရားသခင်ကို သင်ကြည့်ရှုဝံ့သလော။ ဤနည်းဖြင့် သင် ဆက်လက် တွေ့ကြုံပါက၊ သင်သည် မည်သည့်အရာကိုမျှ မရရှိဘဲ ဖြစ်လိမ့်မည် မဟုတ်လော။ သင့်ထံ မှန်ကန်သောလမ်းခရီးကို ပေးထားပြီး ဖြစ်သော်လည်း၊ နောက်ဆုံးတွင် သင်သည် ယင်းကို ရရှိနိုင်ခြင်း ရှိမရှိဆိုသည်မှာ သင်၏ ကိုယ်ရေးကိုယ်တာ လိုက်စားမှုအပေါ် မူတည်ပေသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားနှုတ်ကပတ်တော်တွေကတစ်ဆင့် ကျွန်မသဘောပေါက်လိုက်တယ်။ ဘုရားက သူ့နှုတ်ကပတ်တော်တွေကို ဖော်ပြတယ်၊ လူတွေကို ရေလောင်း၊ ထောက်ပံ့ပေးပြီး၊ ကျွန်မတို့တာဝန်တွေမှာ သမ္မာတရားကို လိုက်စားပြီး၊ ရရှိမယ်၊ စိတ်သဘောထားဆိုင်ရာ ပြောင်းလဲမှုရရှိပြီး ကယ်တင်ခံရမယ်ဆိုတဲ့ မျှော်လင့်ချက်နဲ့ ကျွန်မတို့တာဝန်တွေကို ထမ်းဆောင်ဖို့ အခွင့်အရေးပေးတယ်။ ဒါက ဘုရားရဲ့ ချီးမြှောက်ခြင်းနဲ့ ကျေးဇူးတော်ပဲ။ သမ္မာတရားကို ချစ်တဲ့သူတွေက အဲဒီလို အခွင့်အရေးတွေကို တန်ဖိုးထားတယ်။ သူတို့တာဝန်တွေတစ်လျှောက်မှာ၊ သမ္မာတရားကို လိုက်စားပြီး ရရှိကြတယ်။ ကျွန်မကတော့ သမ္မာတရားကို မချစ်ခဲ့သလို၊ ကိုယ့်တာဝန်မှာ အခက်အခဲတွေ ကြုံရတော့၊ အတိုက်အခံလုပ်ပြီး ကိုယ့်အခြေအနေကို ညည်းခဲ့တယ်။ ဒါက အရမ်းပင်ပန်းပြီး ခက်ခဲလွန်းတယ်လို့ ကျွန်မ ခံစားမိတယ်။ ဆင်းရဲဒုက္ခခံဖို့၊ အဖိုးအခပေးဖို့ လိုလားမနေခဲ့သလို ခေါင်းပဲရှောင်လိုက်ချင်ခဲ့တယ်။ သမ္မာတရားလိုက်စားဖို့ ကျွန်မ ပျင်းပြီး မလိုမလားဖြစ်နေပုံကို ထောက်ရင်၊ တကယ့်အဆုံးထိ ဘုရားနောက် ကျွန်မလိုက်ရင်တောင်၊ သမ္မာတရားကို လုံးဝ ရရှိမှာမဟုတ်ဘူး၊ စိတ်သဘောထားဆိုင်ရာ ပြောင်းလဲမှုကို ရမှာမဟုတ်သလို၊ နောက်ဆုံးမှာ ဖယ်ရှားပြီး အပြစ်ပေးခံရမှာပဲ။ ကိုယ့်ဇာတိအလိုဖြည့်တာကို ကျွန်မ ရပ်ရမယ်၊ ဒါကို စွန့်ပစ်ပြီး ကိုယ့်တာဝန်ကို ကောင်းကောင်း လုပ်ရမယ်။ ဒီလူသစ်တွေက ယုံကြည်ခြင်းကို ဝင်ရောက်ခါစပဲ ရှိသေးပြီး လမ်းမှန်ပေါ်မှာ သူတို့ကိုယ်သူတို့ အမြစ်တွယ်အောင် မလုပ်ရသေးဘဲ သမ္မာတရားကို နားမလည်တာကြောင့် သူတို့တွေက တွန့်ဆုတ်ပြီး ကြောက်နေတယ်ဆိုတာကို ကျွန်မ သဘောပေါက်သွားတယ်။ သူတို့ကို ရေလောင်းပြီး အားပေးဖို့ ကျွန်မ အဖိုးအခမပေးသလို၊ ဆင်းရဲဒုက္ခနည်းနည်း မကြုံခဲ့ရင်၊ ဒီလူသစ်တွေက သူတို့ဘာသာ ခိုင်ခိုင်မာမာ ရပ်တည်နိုင်ဖို့ အလားအလာမရှိသလို၊ ကျွန်မလည်း အပြစ်တစ်ခုအတွက် မှတ်သားခံရမှာပဲ။ ကျွန်မတို့မှာ ဧည့်ခံမဲ့ မိသားစုရှိသည်ဖြစ်စေ မရှိသည်ဖြစ်စေ၊ ဆင်းရဲဒုက္ခ ကြုံရသည်ဖြစ်စေ၊ ကျွန်မတာဝန်မှာ မဆုတ်မနစ်ကြိုးပမ်းပြီး ကိုယ့်ဝတ္တရားကို ဖြည့်ဆည်းဖို့ လိုလားနေခဲ့တယ်။ အဲဒီမှာ နေဗင်ရဲ့အမေက ကွင်းပြင်တွေမှာရှိတဲ့ ကျွန်မဆီ ရောက်လာပြီး၊ “စစ်သားတွေက သူတို့ ညကင်းလှည့်တာတွေကို အခုစနေပြီ။ သမီးက ရွာထဲမှာ အဝင်အထွက်လုပ်နေတဲ့ အပြင်လူတစ်ယောက်ဆိုတော့ သူတို့နဲ့ဆုံမိမှာကို အန်တီတို့ စိုးရိမ်နေတာ”လို့ ပြောတယ်။ သူတို့ကို ကျွန်မက၊ “သောဒုံမြို့ကို ဖျက်ဆီးဖို့ ဘုရား ပြင်ဆင်တဲ့အချိန်မှာ၊ သောဒုံမြို့သားတွေက ဘုရားစေလွှတ်ခဲ့တဲ့ ကောင်းကင်တမန်နှစ်ပါးကို အန္တရာယ်ပေးချင်ခဲ့ကြတယ်။ လောတက အဲဒီကောင်းကင်တမန်နှစ်ပါးကို ဧည့်ခံခဲ့လို့ အသက်ရှင်ကျန်ခဲ့တယ်။ ဘုရားက အခု လူသားမျိုးနွယ်ရဲ့ ကယ်တင်ခြင်းနဲ့ဆိုင်တဲ့ သူ့အမှုတော်ရဲ့ နောက်ဆုံးအဆင့်ကို လုပ်နေပြီ။ ယုံကြည်သူတွေကို နှိပ်စက်တဲ့ ဒီလူတွေက သောဒုံမြို့သားတွေလောက် ဆိုးယုတ်ကြတယ်။ စိုးရိမ်တာ ပုံမှန်ဖြစ်ပေမဲ့၊ ကျွန်မတို့ ယုံကြည်ခြင်း ရှိရမယ်။ ကျွန်မတို့ကို စစ်သားတွေ တွေ့မလား၊ မတွေ့ဘူးလားဆိုတာ ဘုရားလက်ထဲမှာရှိတယ်။ ကျွန်မတို့ ဘုရားဆီပိုဆုတောင်းရမယ်၊ သူက သူ့ကိုယ်ပိုင် အမှုတော်ကို ကွယ်ကာမှာပါ။ အန်တီတို့က ကျွန်မတို့ကို ဧည့်မခံဘဲနဲ့ ကျွန်မတို့ ထွက်သွားရမယ်ဆိုရင်၊ အန်တီတို့ကို ရေလောင်းပေးနိုင်မှာ မဟုတ်ဘူး။ ဒီမှာ ဧဝံဂေလိဖြန့်နေတုန်း အန်တီတို့က ဧည့်ခံပေးမယ်ဆိုရင်၊ ဒါက အန်တီတို့ရဲ့ ကောင်းတဲ့ လုပ်ဆောင်ချက်ဖြစ်ပြီး ဘုရားက ဒါကို အောက်မေ့မှာပါ။” ကျွန်မရဲ့ မိတ်သဟာယပြီးသွားတော့၊ သူက သိပ်မကြောက်တော့သလို၊ အတော်လေးတောင် ဝမ်းသာသွားတယ်။ အဲဒီနောက်မှာ၊ သူက ကျွန်မတို့ကို ကောင်းကောင်း စောင့်ရှောက်ပေးခဲ့သလို၊ ကျွန်မ အခြေကျပြီး လူသစ်တွေနဲ့ မိတ်သဟာယပြုနိုင်ခဲ့တယ်၊ နေ့ရောညပါ စုဝေးပွဲတွေ လုပ်နိုင်ခဲ့တယ်။ တချို့ သမ္မာတရားတွေကို နားလည်ပြီးတဲ့နောက်မှာ၊ လူသစ်တွေက သူတို့ မိတ်ဆွေတွေနဲ့ မိသားစုကို ဧဝံဂေလိနားထောင်ဖို့ ဖိတ်ကြတယ်။ နှစ်လအတွင်းမှာပဲ၊ ရွာသား ၁၂၀ က ဘုရားရဲ့ နောက်ဆုံးသောကာလ အမှုတော်ကို လက်ခံခဲ့ကြတယ်။ ဒီလူသစ်တွေအားလုံးက စုဝေးပွဲတွေ တက်ကြတာမြင်တော့ ကျွန်မ အရမ်းဝမ်းသာတယ်။ ခက်ခဲတဲ့ လုပ်ငန်းစဉ်ဖြစ်ပြီး နည်းနည်း ဆင်းရဲဒုက္ခခံစားရတာ မှန်ပေမဲ့၊ ကျွန်မတာဝန်ကို ဖြည့်ဆည်းခဲ့ရတာသိတော့ စိတ်အေးချမ်းတယ်။ ဘုရားရဲ့ လမ်းပြမှုကို မျက်မြင်တွေ့ရတဲ့အခါ၊ ကျွန်မ ယုံကြည်ခြင်းရခဲ့တယ်။

နောက်ပိုင်းမှာ၊ ကျွန်မတို့ရဲ့ ကြီးကြပ်ရေးမှူးက တခြားရွာတစ်ရွာက လူသစ်တွေကို အားပေးဖို့ ကျွန်မတို့ကို တာဝန်ပေးတယ်။ အရင်ဆုံး ညီအစ်ကို ဂျွန်လို့ခေါ်တဲ့ လူသစ်တစ်ယောက်ရဲ့ အိမ်ကို ကျွန်မတို့ သွားတယ်။ ဂျွန်က သူ့တာဝန်တွေမှာ အတော်အတန် တက်ကြွပြီး၊ စုဝေးပွဲတွေအတွက် လူသစ်တွေကို ခေါ်နိုင်တယ်။ ဒါပေမဲ့ နောက်ပိုင်းမှာ အဖမ်းခံရမှာကြောက်တဲ့အတွက် စုဝေးပွဲတွေကို မတက်တော့ဘူး။ ဂျွန်ကို အရင်ဆုံး ကျွန်မတို့ အားပေးပြီး၊ အဲဒီနောက် သူ့ကနေတစ်ဆင့် တခြားလူသစ်တွေကို အားပေးချင်ခဲ့တယ်။ ဒါပေမဲ့ ဂျွန်က ကျွန်မတို့ကို စကားမပြောချင်ဘူး။ သူ့မိန်းမက ပြောတယ်။ “ကျွန်မတို့ရွာမှာ အစည်းအဝေးတစ်ခုလုပ်နေတုန်းမှာ တရားဒေသနာတွေ နားမထောင်ဖို့၊ ဘုရားကို မယုံကြည်ဖို့ သူတို့ ပြောကြတယ်။ ပြည်သူ့စစ်တွေက ညကင်းလှည့်တာတွေ လုပ်ပြီး နားထောင်နေတာကို မိတဲ့ ဘယ်သူကိုမဆို ဖမ်းမှာ။ သူတို့က ကျွန်မတို့ကို တရားဒေသနာတွေ နားမထောင်ဖို့ တားမြစ်ထားတယ်၊ ကျွန်မတို့ အဖမ်းခံရမှာ ကြောက်တယ်။ ပြီးတော့ ကျွန်မတို့ အတော်လေး အလုပ်များပြီး နားထောင်ဖို့ အချိန်မရှိဘူး”တဲ့။ ဒီလိုပြောပြီးတော့ သူက ကျွန်မတို့ကို လျစ်လျူပဲရှုနေခဲ့တယ်။ ဒီလူသစ်က ကျွန်မတို့ကို စကားပြောခွင့်တောင်မပေးဘဲ ရှောင်နေပုံကို မြင်တော့ ကျွန်မအတွက်တော့ တကယ်ကို ပြဿနာနဲ့ ထိပ်တိုက်တွေ့နေပုံရတယ်။ ရွာကို ခေါက်တုံ့ခေါက်ပြန် ခရီးသွားတာက ရှည်လျားပြီး ပင်ပန်းတဲ့ ခရီးတစ်ခုပဲ။ ဒါကြောင့် လူသစ်တွေကို ကျွန်မ အားမပေးတော့ဘဲ တခြားအလုပ်ကို ဆက်လုပ်နေလိုက်တယ်။ နည်းနည်းကြာတော့၊ ကြီးကြပ်ရေးမှူးက လူသစ်တွေဟာ နေ့အချိန်မှာ အလုပ်များကြမှာဖြစ်ပြီး ကျွန်မအနေနဲ့ ညအချိန်မှာ သွားလို့ရတယ်လို့ ကျွန်မကို ထပ်သတိပေးတယ်။ ကျွန်မ ကိုယ့်ဘာသာ တွေးမိတယ်။ “သူတို့က ငါတို့ကို ရှောင်နေကြပြီး နားမထောင်ချင်ကြဘူး။ ငါ သွားရင်တောင်၊ ဘာလုပ်ရမှန်းသိမှာမဟုတ်ဘူး။ အဲဒီကိုရောက်ဖို့က ခရီးရှည်ကြီးတစ်ခုဖြစ်ပြီး၊ ညမှာ ပိုလို့တောင် ခက်မှာပဲ” ပေါ့။ ဒါကြောင့် မသွားချင်ခဲ့ဘူး။ အဲဒီအချိန်မှာ ကျွန်မ သိလိုက်တာက၊ ကျွန်မက သွားဖို့ကို အဆက်မပြတ် ရွှေ့ဆိုင်းပြီး ကိုယ့်တာဝန်ကို ခေါင်းရှောင်နေတာပဲဆိုတာပေါ့။ အယောင်ဆောင် ခေါင်းဆောင်တွေ အလုပ်လုပ်ပုံနဲ့ဆိုင်တဲ့ ဘုရားရဲ့ ထုတ်ဖော်ပြချက်ကို တွေးမိတယ်။ ဘုရားနှုတ်ကပတ်တော်တွေက ပြောတယ်။ “လူတစ်ဦးက တစ်လအတွင်းပြီးမြောက်နိုင်သည့်အလုပ်တစ်ခု ရှိသည်ဆိုပါစို့။ ဤအလုပ်ကို လုပ်ဆောင်ရန် ခြောက်လကြာလျှင် ဤငါးလက ဆုံးရှုံးမှုနှင့် အလားတူပင် ဖြစ်သည် မဟုတ်လော။ ဧဝံဂေလိဖြန့်ဝေခြင်းနှင့်ပတ်သက်သည့် ဥပမာအချို့ကို ငါပေးမည်။ လူအချို့သည် စစ်မှန်သည့်လမ်းကို စုံစမ်းစစ်ဆေးလိုစိတ်ရှိပြီး ပြောင်းလဲရန်အတွက် တစ်လသာ လိုအပ်သည်။ ထို့နောက်တွင် ၎င်းတို့သည် အသင်းတော်တွင် ပါဝင်ပြီး ဆက်လက်၍ ရေလောင်းခြင်း၊ ပံ့ပိုးခြင်းကို ခံယူသည်။ အခြေခံအုတ်မြစ်တစ်ခု တည်ဆောက်ရန်မှာ ခြောက်လသာ ကြာသည်။ သို့သော် ဧဝံဂေလိဖြန့်ဝေနေသူ၏ သဘောထားသည် စိတ်မဝင်စားခြင်း၊ ဝတ်ကျေတမ်းကျေဖြစ်လျှင်၊ ခေါင်းဆောင်၊ အမှုဆောင်များက တာဝန်သိစိတ်မရှိလျှင် လူတစ်ယောက်ကို ပြောင်းလဲရန်အတွက် နှစ်ဝက်ကုန်သွားလျှင်၊ ဤနှစ်ဝက်သည် ၎င်းတို့၏ဘဝအတွက် ဆုံးရှုံးမှုဖြစ်သည် မဟုတ်သလော။ ၎င်းတို့သည် ကပ်ဘေးကြီးကို ကြုံတွေ့ရပြီး စစ်မှန်သော လမ်းခရီးတွင် အခြေခံအုတ်မြစ်မရှိလျှင် အန္တရာယ်ရှိမည်ဖြစ်ပြီး သင်သည် ၎င်းတို့အပေါ် တစ်ခုခုအကြွေးတင်လိမ့်မည် မဟုတ်လော။ ဤသို့သော ဆုံးရှုံးမှုကို ငွေကြေးဖြင့်ဖြစ်စေ၊ ရုပ်ပိုင်းဆိုင်ရာ ပစ္စည်းများဖြင့်ဖြစ်စေ မတိုင်းတာပေ။ သမ္မာတရားအပေါ် ၎င်းတို့၏ သိနားလည်မှုကို သင်က နှစ်ဝက်ရပ်တန့်စေခဲ့သည်။ အခြေခံအုတ်မြစ်ကို ၎င်းတို့ တည်ဆောက်ပြီး မိမိတို့၏ တာဝန်ကို ထမ်းဆောင်ခြင်းအား သင်က နှစ်ဝက် နှောင့်နှေးစေခဲ့သည်။ ဤအတွက် မည်သူက တာဝန်ယူမည်နည်း။ ဤအတွက် ခေါင်းဆောင်များ၊ အမှုဆောင်များက တာဝန်ယူနိုင်သလော။ တစ်စုံတစ်ဦး၏ ဘဝကို ထိန်းသိမ်းပေးရခြင်း၏ တာဝန်သည် မည်သူမဆို၏ ခံယူနိုင်စွမ်းထက် ကျော်လွန်သည်။ ဤတာဝန်ကို မည်သူကမျှ မယူနိုင်သည့်အတွက် ခေါင်းဆောင်များနှင့် အမှုဆောင်များအတွက် လုပ်ဆောင်ရန် သင့်တော်သည့်အရာမှာ အဘယ်နည်း။ စကားလုံးလေးလုံး ဖြစ်သည်။ အားကုန်ကြိုးစား။ မည်သည်ကို လုပ်ဖို့ အားကုန်ကြိုးစားရမည်နည်း။ သင်၏ကိုယ်ပိုင်တာဝန်များကို ကျေပွန်ရန် သင်၏မျက်လုံးများဖြင့် တပ်အပ်မြင်နိုင်သမျှကို လုပ်ဆောင်ရင်း သင်၏ကိုယ်ပိုင်စိတ်နှလုံးဖြင့် တွေးခေါ်ပြီး သင်၏ကိုယ်ပိုင်အစွမ်းအစဖြင့် အောင်မြင်မှုကို ရယူလော့။ ဤသည်မှာ အားကုန်ကြိုးစားခြင်းဖြစ်သည်။ ဤသည်မှာ သစ္စာရှိခြင်းနှင့် တာဝန်သိခြင်းဖြစ်သည်။ ထို့ပြင် ဤသည်မှာ ခေါင်းဆောင်များနှင့် အမှုဆောင်များ ကျေပွန်သင့်သည့်တာဝန် ဖြစ်သည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၄)) ဘယ်အလုပ်ကိုပဲ လုပ်ပါစေ၊ တစ်လအတွင်း ပြီးနိုင်ပေမဲ့ ပြီးစီးဖို့ ခြောက်လကြာသွားခဲ့မယ်ဆိုရင်၊ အရမ်းကြီးမားတဲ့ ဆုံးရှုံးမှုတစ်ခု ဖြစ်စေတယ်ဆိုတာကို ဘုရားနှုတ်ကပတ်တော်ကတစ်ဆင့် သိလိုက်ရတယ်။ ဥပမာအနေနဲ့၊ ဧဝံဂေလိ ဖြန့်တဲ့ ကိစ္စမှာ၊ တစ်ယောက်ယောက်က မှန်တဲ့လမ်းခရီးကို စုံစမ်းစစ်ဆေးဖို့ လိုလားနေရင်၊ သူတို့ကို တစ်လအတွင်း ယုံကြည်ခြင်းထဲ ခေါ်ဆောင်လို့ရနိုင်ပြီး၊ ဧဝံဂေလိ ဖြန့်သူက သူ့တာဝန်ကို ဖြည့်ဆည်းရင် ဘုရားအိမ်တော်ထဲ အချိန်မီ ဝင်ရောက်ခိုင်းလို့ရတယ်။ ဒါဆိုရင် သမ္မာတရားကို သူတို့ စောစောနားလည်ပြီး လမ်းမှန်ပေါ်မှာ အမြစ်တွယ်လာမှာပဲ။ ကျွန်မတို့တာဝန်မှာ အဖိုးအခမပေးရင်၊ ကျွန်မတို့က သာမန်ကာလျှံကာဖြစ်ပြီး ဝတ်ကျေတမ်းကျေဖြစ်တဲ့ သဘောထားရှိပြီး၊ ဒီလူကို ယုံကြည်ခြင်းထဲ ခေါ်ဆောင်ဖို့ ခြောက်လကြာရင်၊ ဒါက သူ့ကိုယ်ပိုင်ဘဝအတွက် ကြီးမားတဲ့ ဆုံးရှုံးမှုတစ်ခု ဖြစ်မှာပဲ။ ကပ်ဘေးတွေ ဖြစ်ပြီး၊ ဒီလူတွေက ဘုရားရဲ့အမှုတော်ကို လက်မခံရသေးသလို၊ သမ္မာတရားရဲ့ ရေလောင်း၊ ထောက်ပံ့တာ ကင်းမဲ့ပြီး သေသွားခဲ့ရင်၊ အဲဒီလို သေခြင်းတွေအတွက် ဘယ်သူကမှတာဝန်မယူနိုင်ဘူးလေ။ ဒါကြောင့် ကျွန်မတို့ လိပ်ပြာလုံဖို့အတွက် ကျွန်မတို့ တာဝန်မှာ အချိန်မဆွဲဘဲ တာဝန်တွေကို အစွမ်းကုန်ဖြည့်ဆည်းဖို့ လိုအပ်ပါတယ်။ လူသစ်တွေကို အားပေးပြီး ဧဝံဂေလိကို ဖြန့်နေတုန်းမှာ၊ ကျွန်မက အဖိုးအခ ပေးဖို့ လိုလားမနေခဲ့သလို၊ ဆင်းရဲဒုက္ခမခံချင်ခဲ့ဘူး။ လူသစ်တွေကို အားပေးပြီး အဲဒီရွာမှာ ဧဝံဂေလိဖြန့်ဖို့ ကျွန်မကို တာဝန်ပေးတဲ့အချိန်မှာ အခက်အခဲတွေနဲ့ ခရီးရှည်တစ်ခုကို ရင်ဆိုင်ရတဲ့အချိန်မှာ ကျွန်မက ကိုယ့်ဇာတိအလိုကို ဖြည့်ပြီး မသွားချင်ခဲ့ဘူး။ တစ်နေ့ပြီး တစ်နေ့ အချိန်ဆွဲနေခဲ့တယ်။ ဒီလူသစ်တွေက အစိုးရ ဖိနှိပ်မှုကြောင့် တွန့်ဆုတ်ကြတယ်၊ ကြောက်ကြပြီး စုဝေးပွဲတွေ မတက်ရဲကြဘူး။ သူတို့ကို သမ္မာတရား နားလည်ခွင့်ပေးပြီး အချုပ်အချယ်တွေကနေ ချိူးဖျက်လွတ်မြောက်စေဖို့ ရေလောင်းပေးတာနဲ့ အားပေးတာတွေ တော်တော်လေးကို လိုခဲ့တယ်။ ဘရားရဲ့အမှုတော် အဆုံးသတ်လာပြီး၊ ဒီလူတွေက မှောင်မိုက်အင်အားစုကနေ ချိုးဖျက်လွတ်မြောက်ခြင်း မရှိသေးဘဲ၊ စုဝေးပြီး ဘုရားနှုတ်ကပတ်တော်တွေကို နားမထောင်ခဲ့ရင်၊ သမ္မာတရားကို သူတို့ သိမှာမဟုတ်ဘူး၊ ဘုရားရဲ့ ကယ်တင်ခြင်းကို ရမှာမဟုတ်သလို၊ ကပ်ဘေးတွေထဲမှာ ဝါးမျိုခြင်းခံရမှာပဲ။ ဒါ့အပြင်၊ အဲဒီရွာထဲမှာ ဘုရားအသံကို မကြားရသေးတဲ့သူတွေ အများကြီးပဲ။ တခြားလူတွေက ကျွန်မလိုပဲ အခက်အခဲတွေကို ရင်ဆိုင်ရာမှာ ဧဝံဂေလိ ဖြန့်တာကို လက်လျှော့ပြီး သူတို့ဇာတိအလိုကိုဖြည့်ရင်၊ အဲဒီလူတွေက ဘုရားအသံကို ကြားပြီး ဘုရားရဲ့ ကယ်တင်ခြင်းကို ရမှာမဟုတ်ဘူး။ ကျွန်မ အချိန်ဆွဲတာရပ်ပြီး ကိုယ့်ရဲ့ စိုးရိမ်မှုတွေကို ဘေးဖယ်ထားရမယ်။ ဘယ်အခြေအနေပဲ ပေါ်ထွက်သည်ဖြစ်စေ၊ ကျွန်မ ဖြတ်သန်းပြီး ကိုယ့်တာဝန်တွေကို ဖြည့်ဆည်းရမယ်။

နောက်ပိုင်းမှာ၊ နောက်ထပ်ဘုရားနှုတ်ကပတ်တော်တစ်ပိုဒ် တွေးမိတယ်။ “ဖန်ဆင်းခံတစ်ဦးအနေဖြင့် ဘုရားသခင်နောက်သို့ လိုက်လျှောက်သူများထဲမှ တစ်ဦးအနေဖြင့် လူတစ်ဦး၏ အသက်အရွယ်၊ လိင်က မည်သို့ပင်ဖြစ်စေ သို့မဟုတ် ကြီးသည်ဖြစ်စေ၊ ငယ်သည်ဖြစ်စေ ဧဝံဂေလိတရားဖြန့်ဝေခြင်းသည် လူတိုင်း လက်ခံရမည့် အထူးတာဝန်နှင့် တာဝန်တစ်ရပ်ဖြစ်သည်။ အကယ်၍ ဤအထူးတာဝန်သည် သင့်ထံရောက်လာပြီး သင့်အနေဖြင့် သင့်ကိုယ်သင် အသုံးခံဖို့၊ အဖိုးအခပေးဆပ်ဖို့၊ သို့မဟုတ် သင့်အသက်ကိုပင် စွန့်လွှတ်ဖို့ လိုအပ်လာပါက သင်သည် မည်သည့်အရာကို လုပ်ဆောင်သင့်သနည်း။ သင်သည် ၎င်းကို လက်ခံဖို့ မဖြစ်မနေလုပ်သင့်သည်။ ဤသည်မှာ သမ္မာတရားတည်း။ ၎င်းသည် သင်နားလည်သင့်သည့်အရာ ဖြစ်သည်။ ဤသည်မှာ ရိုးရှင်းသော အယူဝါဒတစ်ခုမဟုတ်ပေ။ ၎င်းသည် သမ္မာတရားဖြစ်သည်။ ယင်းသည် သမ္မာတရားဖြစ်သည်ဟု အဘယ်ကြောင့် ငါ ဆိုရသနည်း။ အဘယ်ကြောင့်ဆိုသော် အချိန်မည်သို့ပြောင်းလဲသွားပါစေ၊ ဆယ်စုနှစ်များ မည်သို့ကုန်လွန်သွားပါစေ သို့မဟုတ် နေရာများနှင့် တည်နေရာများ မည်သို့ပြောင်းလဲပါစေ၊ ဧဝံဂေလိတရားကို ဖြန့်ဝေခြင်းနှင့် ဘုရားသခင်အတွက် သက်သေခံခြင်းတို့သည် အစဉ်သဖြင့် အပြုသဘောဆောင်သော အရာတစ်ခုဖြစ်နေလိမ့်မည်။ ယင်း၏အဓိပ္ပာယ်နှင့်တန်ဖိုးတို့သည် မည်သည့်အခါမျှ ပြောင်းလဲမည် မဟုတ်ပေ။ အချိန် သို့မဟုတ် ပထဝီတည်နေရာအပြောင်းအလဲများ၏ လွှမ်းမိုးခြင်းကို လုံးဝခံရလိမ့်မည်မဟုတ်ပေ။ ဧဝံဂေလိတရားကို ဖြန့်ဝေခြင်းနှင့် ဘုရားသခင်အတွက် သက်သေခံခြင်းတို့သည် အဆုံးမရှိထာဝရဖြစ်သည်။ ပြီးလျှင် ဖန်ဆင်းခံတစ်ဦးအနေဖြင့် သင်သည် ယင်းကို လက်ခံသင့်ပြီး လက်တွေ့လုပ်ဆောင်သင့်သည်။ ဤသည်မှာ ထာဝရသမ္မာတရားဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁- လူတို့ကို စည်းရုံးရန် ၎င်းတို့ကြိုးစားကြသည်) ဘုရားနှုတ်ကပတ်တော်တွေက ကျွန်မကို အရမ်းတို့ထိခဲ့တယ်။ ဘုရားရဲ့အသံကို ကျွန်မ ကြားနိုင်ခဲ့တာ ဘုရားကျေးဇူးတော်ပါ။ ဧဝံဂေလိဖြန့်ပြီး လူသစ်တွေကို ရေလောင်းတာက ကျွန်မတာဝန်ဖြစ်ပြီး၊ ဒီအလုပ်ပြီးစီးတာကို ကျွန်မ မြင်ရမယ်။ ဆင်းရဲဒုက္ခခံပြီး အဖိုးအခပေးဖို့ လိုတဲ့အချိန်မှာ ကျွန်မ အကြွင်းမဲ့ လက်ခံသင့်တယ်။ ဘယ်အခက်အခဲတွေ၊ အခြေအနေတွေကိုပဲ ရင်ဆိုင်ရပါစေ၊ ကျွန်မ ကျိုးနွံနာခံပြီး ကိုယ့်တာဝန်ကို ဖြည့်ဆည်းရမယ်။ ဒါကို သဘောပေါက်တော့၊ ရွာကို ကိုယ့်ဘာသာ သွားလိုက်တယ်။ ကျွန်မ စထွက်တဲ့အချိန်မှာ မှောင်စပျိုးချိန်ဖြစ်ပြီး မိုးစရွာနေခဲ့ပြီ။ လမ်းအတိုင်း ကျွန်မ လျှောက်နေရင်းနဲ့ ဘုရားဆီ ဆုတောင်းတယ်။ နောက်တော့၊ လမ်းလျှောက်နေတုန်း အဘွားတစ်ယောက်နဲ့ အမှတ်မထင်ဆုံတယ်။ သူ့ရွာကို ကျွန်မသွားနေတာဖြစ်တယ်လို့ ကျွန်မ ပြောပြပြီး ကျွန်မတို့ ရှေ့ဆင့်နောက်ဆင့် လျှောက်ကြတယ်။ ရွာကို ရောက်သွားတော့ အဲဒီအဘွားကို ထပ်မတွေ့ရတော့ဘူး။ အချိန်က မှောင်နေပြီ။ ကျွန်မက လမ်းတွေကို မကျွမ်းသလို၊ ဘယ်သွားရမှန်း မသိဘူး။ ဒါကြောင့်၊ လမ်းဘေးမှာပဲ ထိုင်ချလိုက်တယ်။ ကျွန်မ အတော်လေး စိတ်သောကရောက်တယ်၊ ညကင်းလှည့်သူတစ်ယောက်နဲ့ ဆုံရင် ဘာပြောရမှန်း မသိလို့ စိုးရိမ်ခဲ့တယ်။ ဒါကြောင့် စိတ်နှလုံးထဲမှာ ဘုရားကို အဆက်မပြတ် အော်ခေါ်နေမိခဲ့တယ်။ အဲဒီအချိန်မှာပဲ အမျိုးသမီးတစ်ယောက်က စိုက်ခင်းတွေမှာ အလုပ်လုပ်ရာကနေ ပြန်လာပြီး၊ ကျွန်မတစ်ယောက်တည်း ထိုင်နေတာ တွေ့တော့၊ “အဲဒီမှာ ထိုင်ပြီး ဘာလုပ်နေတာလဲ။ နင်ငါနဲ့အတူ အိမ်ကိုလာလို့ရတယ်”လို့ ပြောတယ်။ ကျွန်မ သူ့အိမ်ကို ပြန်လိုက်သွားပြီး၊ သူ့ကို ဧဝံဂေလိ ဖြန့်ဝေတော့ သူက လက်ခံတယ်။ နောက်ပိုင်းမှာ၊ သူက အတူနားထောင်ပေးဖို့ တခြားလူတွေ ခေါ်လာခဲ့တယ်။ ကျွန်မ ဧဝံဂေလိ ဖြန့်နေတာကို လူတွေကြားတဲ့အခါ၊ တချို့က ကျွန်မကို ကိုယ်တိုင် လာရှာပြီး၊ ဧဝံဂေလိ ဖြန့်ဝေပေးဖို့ သူတို့အိမ်ကို လာခိုင်းကြတယ်။ အနန္တတန်ခိုးရှင် ဘုရားသခင်ရဲ့ နောက်ဆုံးသော ကာလ အမှုတော်ကို ကျွန်မ သက်သေခံခဲ့ပြီး၊ သူတို့က အဲဒီအကြောင်း နားထောင်ရတာ တကယ် နှစ်သက်ကြတယ်။ တချို့က ပြောတယ်။ “အနန္တတန်ခိုးရှင် ဘုရားသခင်က ပြန်ကြွလာတဲ့ ယေရှုပဲ။ သူတို့က ဘုရားတစ်ပါးတည်းပဲ။ အနန္တတန်ခိုးရှင် ဘုရားသခင်ရဲ့ နှုတ်ကပတ်တော်တွေကို ငါတို့ ဆက်နားထောင်သင့်တယ်”တဲ့။ တခြားလူတွေက၊ “အစိုးရက ငါတို့ကို ဖိနှိပ်ရင်တောင် ငါတို့ ဆက်နားထောင်မယ်”လို့ ပြောကြတယ်။ လူသစ်တချို့က စုဝေးပွဲတွေမှာ အတော်လေး စိတ်ထက်သန်ကြတယ်။ သူတို့က နေ့ရော၊ ညရော လာကြပြီး၊ တရားဒေသနာ စုဝေး၊ နားထောင်ဖို့ တကယ် ဆာငတ်ပြီး ဆန္ဒရှိကြတယ်။ ကျွန်မ အတော် အံ့ဩသွားတယ်။ အရင်တုန်းက၊ ကျွန်မ ကိုယ့်ဇာတိအလိုကို အမြဲ ဖြည့်ခဲ့ပြီး၊ ဆင်းရဲဒုက္ခခံ၊ အဖိုးအခပေးဖို့ လိုလားမနေခဲ့ဘူး။ ဒါပေမဲ့ ကိုယ့်အခြေအနေကို ပြင်ပြီး ပူးပေါင်းလုပ်ဖို့ လိုလားလာတဲ့အခါ၊ ဘုရားလုပ်တဲ့အရာက ကျွန်မတို့ စိတ်ကူးကို ကျော်လွန်တာ တွေ့ရတယ်။ အဲဒီအမျိုးသမီးကတစ်ဆင့် ကျွန်မတို့ရဲ့ ဧဝံဂေလိ ဖြန့်ဝေမှု တိုးချဲ့နိုင်စွမ်းက ဘုရားသခင်က သူ့အမှုကို စလုပ်နေတဲ့ နိမိတ်လက္ခဏာတစ်ခုပဲ။ ဒီဟာကြောင့် ဘုရားရဲ့ ဩဇာအာဏာကို ကျွန်မ မြင်ပြီး ဧဝံဂေလိ ဆက်ဖြန့်ဖို့ ကျွန်မရဲ့ ဆုံးဖြတ်ချက် ခိုင်မာသွားတယ်။ တစ်လလောက်အကြာမှာ၊ တစ်ရွာလုံးကိုကျွန်မတို့ ဧဝံဂေလိ ဖြန့်ပြီးခဲ့ပြီ။ အရင်က အဖမ်းခံရမှာ ကြောက်ခဲ့ကြတဲ့ လူသစ်တွေက စုဝေးပွဲကို အားလုံးနီးပါး ပြန်စကြတယ်။ ရွာသား ၈၀ ကျော်က ပုံမှန် စုဝေးနေခဲ့ကြပြီး အသင်းတော်တစ်ပါးကို ကျွန်မတို့ အစပြုနိုင်ခဲ့ကြတယ်။ ဘုရားကျေးဇူးတော်ပဲ။

ဒီအတွေ့အကြုံကတစ်ဆင့်၊ ကိုယ့်တာဝန်မှာ ကိုယ့်သဘောထားက အရမ်းအရေးကြီးမှန်း သိခဲ့ရတယ်။ ဘုရားအလိုတော်ကို ကျွန်မတို့ ကျိုးနွံနာခံပြီး ဂရိုစိုက်တဲ့အခါ၊ ကျွန်မတို့အလုပ် ဘယ်လောက်ပဲခက်ပါစေ၊ စစ်မှန်ရိုးသားစွာနဲ့ ကျွန်မတို့ ပူးပေါင်းလုပ်သရွေ့၊ ဘုရားရဲ့လမ်းပြမှုက သိသာထင်ရှားလာမှာပဲ။ ဖောက်ပြန်ပျက်စီးမှုကို ထုတ်ဖော်ပြပေမဲ့၊ အပျက်သဘောဆောင်ပြီး အားနည်းပြီး နုတ်ထွက်ချင်ပေမဲ့ ဘုရားနှုတ်ကပတ်တော်တွေနဲ့ လမ်းပြမှုနဲ့ ထောက်ပံ့မှုကတစ်ဆင့်၊ ဧဝံဂေလိ ဖြန့်တာကို ကျွန်မ လက်မလျှော့ခဲ့သလို၊ နောင်တကို ချန်မထားခဲ့ဘူး။ ဒီအရာအားလုံးက ဘုရားရဲ့ ကွယ်ကာမှုနဲ့ဖြစ်ခဲ့တာပါ။ ဒီအတွေ့အကြုံကတစ်ဆင့်၊ ယုံကြည်ခြင်းကို ကျွန်မရပြီး ဘဝမှာ တိုးတက်မှုဖြစ်စေခဲ့တယ်။ ဘုရားကျေးဇူးတော်ပဲ။


၈၃။ နောက်ဆုံးတော့ ဆိုးယုတ်တဲ့လူတွေကို ကျွန်မ ပိုင်းခြားသိမြင်နိုင်ပြီ

အန်ရှန်း၊ တရုတ်ပြည်

၂၀၂၀ ပြည့်နှစ်၊ မတ်လမှာ ကျွန်မအမေ့ဆီက စာတစ်စောင် လက်ခံရရှိခဲ့တယ်။ အသင်းတော်ကနေ ဆိုးယုတ်သောသူတစ်ယောက်အနေနဲ့ သူ ဖယ်ထုတ်ပစ်ခံရတာ တစ်နှစ်ကျော်ပြီဆိုတာကို ကျွန်မ သိခဲ့ရတယ်။ ဗြုန်းစားကြီး ဒီလိုသတင်းကြားရတာ ကျွန်မကို မိုးကြိုးပစ်သလို တုန်လှုပ်သွားစေခဲ့တယ်။ စာကိုဆုံးအောင်တောင် မဖတ်နိုင်ခင်မှာပဲ ကျွန်မမျက်လုံးထဲကနေ မျက်ရည်တွေက ထိန်းမနိုင်သိမ်းမရ ကျလာခဲ့တယ်။ “နောက်ဆုံးသောကာလမှာ ဘုရားသခင်ရဲ့ကယ်တင်ခြင်းအလုပ်က တစ်သက်မှာ တစ်ခါပဲရတဲ့ အခွင့်အရေးလေ။ အမေက အသင်းတော်ကနေ ဖယ်ထုတ်ပစ်ခံရပြီဆိုတော့ သူကယ်တင်ခြင်းခံရဖို့ မျှော်လင့်ချက် မရှိတော့ဘူးမဟုတ်လား။” အဲဒီအချိန်မှာ ကျွန်မစိတ်ထဲမှာ လျှပ်တပြက်ပေါ်လာတာတွေအားလုံးက ကျွန်မအမေ ကိုယ့်အပေါ် ဘယ်လောက်ကောင်းခဲ့သလဲဆိုတာတွေပါပဲ။ ငယ်ငယ်ကတည်းက အမေက ကျွန်မကို ဘုရားသခင်ရဲ့နှုတ်ကပတ်တော်တွေဖတ်ဖို့ လမ်းညွှန်ခဲ့ပြီး ဆုတောင်းဖို့ သင်ပေးခဲ့တယ်။ အဖေက ကျွန်မကို ကျောင်းစာကောင်းကောင်းသင်ပြီး အနာဂတ်မှာ အောင်မြင်စေချင်ခဲ့ပေမဲ့၊ ဘုရားသခင်ကိုယုံကြည်ပြီး တာဝန်ထမ်းဆောင်ဖို့ ကျွန်မကို မလျှော့တမ်း တိုက်တွန်းခဲ့တာက အမေပဲ၊ အဲဒါကြောင့် ကျွန်မ ဘဝရဲ့လမ်းမှန်ပေါ်ကို လျှောက်လှမ်းခွင့်ရခဲ့တာ။ နောက်ပိုင်းမှာ အမေက ဧဝံဂေလိတရားဖြန့်ဝေလို့ ရဲတွေ လိုက်ဖမ်းတာခံရပြီး ထွက်ပြေးခဲ့ရတယ်။ ကျွန်မဆီကို စာရေးတိုင်းမှာ သူက ကျွန်မကို ကိုယ့်တာဝန်ကို စိတ်ရင်းမှန်နဲ့ထမ်းဆောင်ပြီး သမ္မာတရားကို လိုက်စားဖို့ အားပေးခဲ့တယ်။ ဒီအမှတ်တရတွေက ရုပ်ရှင်ထဲကဇာတ်ကွက်တွေလိုပဲ ကျွန်မခေါင်းထဲမှာ အဆက်မပြတ် ပြန်ပေါ်နေခဲ့တယ်။ အမေက ဘုရားသခင်ကို ယုံကြည်ခဲ့တာ ဆယ့်ခြောက်နှစ်ကြာခဲ့ပြီ။ နှစ်ကြိမ်တိုင်တိုင် အဖမ်းခံခဲ့ရပေမဲ့လည်း ဘုရားသခင်ကို သစ္စာမဖောက်ခဲ့ဘူး။ သူက အိမ်နဲ့အဝေးမှာ သူ့တာဝန်တွေကို ဆက်လုပ်ခဲ့တော့ သူဟာ ဘုရားသခင်ကို တကယ်ယုံကြည်တယ်လို့ ကျွန်မ ယုံကြည်ခဲ့တယ်။ ဒီတော့ သူ ဘယ်လိုလုပ် ဖယ်ထုတ်ပစ်ခံရနိုင်မှာလဲ။ ခေါင်းဆောင်ကများ မှားသွားတာလား။ သူ့ရဲ့နှစ်ပေါင်းများစွာ အနစ်နာခံမှုနဲ့ အသုံးခံမှုတွေကို ထောက်ပြီး နောင်တရဖို့ နောက်ထပ်အခွင့်အရေး မရနိုင်တော့ဘူးလား လို့ တွေးမိတယ်။ သူ့စာထဲမှာ သူက ဆိုထားတယ်၊ သူ့တာဝန်တွေမှာ ဝတ်ကျေတမ်းကျေလုပ်ပြီး သောင်းကျန်းခဲ့တယ်၊ ညီအစ်ကိုမောင်နှမတွေကြားမှာ ရန်တိုက်ပေးပြီး အဖွဲ့တွေကွဲအောင် လုပ်ခဲ့တယ်၊ အသင်းတော်အလုပ်အပေါ် ဆုံးရှုံးမှုတွေ ဖြစ်စေခဲ့တဲ့အပြင် ပြုပြင်ခြင်းကို ခံရတဲ့အခါတိုင်းမှာ သူက ကိုယ့်ကိုယ်ကိုယ် ဆင်ခြင်သုံးသပ်တာမျိုး၊ သိမြင်တာမျိုး မရှိခဲ့ဘဲ ပြဿနာက တခြားတစ်ယောက်ယောက်မှာပဲ ရှိတယ်လို့ အမြဲထင်ခဲ့တာတွေကိုပေါ့။ သူက မကောင်းမှုတွေ အများကြီးလုပ်ခဲ့လို့ သူ့ကို ဖယ်ထုတ်ပစ်လိုက်တာက လျော်ကန်သင့်မြတ်တဲ့အကြောင်း၊ ဆယ်စုနှစ်တစ်ခုကျော် ယုံကြည်ခဲ့ပေမဲ့ ဘာသက်သေခံချက်မှ မပေးနိုင်ခဲ့ဘဲ၊ အဲဒီအစား မကောင်းမှုတွေအများကြီးလုပ်ပြီး အသင်းတော်အလုပ်ကို ထိခိုက်စေခဲ့တဲ့အကြောင်းကိုလည်း သူပြောထားတယ်။ သူက သူ့ကိုယ်သူ နတ်ဆိုးအို၊ စာတန်ရဲ့အစေခံ၊ ဆိုးယုတ်တဲ့ မကောင်းဆိုးဝါးတစ်ကောင်ဖြစ်တဲ့အကြောင်း၊ အသက်ရှင်နေတာက အရှက်ရစရာ အမှတ်အသားတစ်ခုဖြစ်ပြီး ကိုယ့်ကိုယ်ကိုယ်သတ်သေချင်လောက်အောင် အရမ်းကို စိတ်ဆင်းရဲနေရတဲ့အကြောင်းကိုလည်း ပြောထားတယ်။ အဲဒီနောက်မှာ အမေက ဖယ်ထုတ်ပစ်ခံရပြီးတဲ့နောက်မှာတောင် သူက ကျွန်မတာဝန်တွေမှာ ကျွန်မကိုထောက်ပံ့ဖို့ အလုပ်ကရတဲ့ပိုက်ဆံကို ကျွန်မဆီကို ပို့ပေးနေတုန်းပဲဆိုတာကို ကျွန်မ တွေးမိတယ်။ အမေ့ရဲ့အပြုအမူက ကျွန်မကို စိတ်ရှုပ်ထွေးစေခဲ့တယ်။ သူ့အနှစ်သာရက တစ်ခုခုလွဲနေတာထက် သူ့ရဲ့ ဖောက်ပြန်ပျက်စီးတဲ့ စိတ်သဘောထားက ဆိုးလွန်းနေတာသက်သက်ပဲလား။ သူသာ နောက်ထပ်ခွင့်အရေးရရင်၊ သူ နောင်တရပြီး ရှင်းလင်းပစ်ခံရတာကို ရှောင်လွှဲနိုင်မှာလား။ ဘုရားသခင်က လူတွေကို ဖြစ်နိုင်သမျှ အကြီးမားဆုံးအတိုင်းအတာအထိ ကယ်တင်တယ်၊ ဘုရားအိမ်တော်ကလည်း ဖယ်ထုတ်ပစ်ခံရပြီးတဲ့နောက် တကယ်နောင်တရတဲ့သူတွေကို ပြန်ပြီးတော့ လက်ခံပေးသေးတာပဲလေ။ အမေက ဖယ်ထုတ်ပစ်ခံရပြီးတဲ့နောက် ကောင်းတဲ့အပြုအမူတချို့ ပြခဲ့တာကိုကြည့်ရင်၊ အသင်းတော်က သူ့ကို နောက်ထပ် အခွင့်အရေးတစ်ခု ပေးကောင်း ပေးနိုင်လောက်သလား။ ဒါနဲ့ ကျွန်မ သူ့ကို စိတ်ရင်းအမှန်နဲ့ နောင်တရဖို့၊ သူသာ အမှန်တကယ် နောင်တရခဲ့ရင် အသင်းတော်ထဲကို ပြန်လာဖို့ လက်ခံတာ ခံရနိုင်တဲ့အကြောင်း တောင်းဆိုပြီး သူ့ကို ကူညီဖို့ စာတစ်စောင်ရေးခဲ့တယ်၊

စုဝေးပွဲတစ်ခုမှာ ကျွန်မအတွေးတွေကို ပြောပြခဲ့တော့၊ ညီအစ်မတစ်ယောက်က ကျွန်မမှာ အမေ့ရဲ့အနှစ်သာရအပေါ် ပိုင်းခြားသိမြင်မှုမရှိဘူး၊ ဒါကြောင့် ကျွန်မက သူ့ကို အသင်းတော်ထဲကို ပြန်လာဖို့ လက်ခံတာကို အမြဲလိုချင်နေတာ၊ ဒီကိစ္စမှာ ကျွန်မ သမ္မာတရားကို ရှာဖွေဖို့လိုတယ်လို့ ပြောခဲ့တယ်။ ဒါက ဘုရားသခင်က ကျွန်မကို သင်ခန်းစာယူဖို့အတွက် ဒီညီအစ်မကို အသုံးပြုပြီး သတိပေးနေတာပဲဆိုတာကို ကျွန်မ သဘောပေါက်လိုက်တယ်။ ဒါနဲ့ ကျွန်မ ဘုရားသခင်ကို ဒီလိုဆုတောင်းခဲ့တယ်။ “အို ဘုရားသခင်၊ အမေ ဖယ်ထုတ်ပစ်ခံရတဲ့ကိစ္စမှာ ကျွန်မ စိတ်ရှုပ်ထွေးနေပါတယ်။ ကျေးဇူးပြုပြီး သမ္မာတရားကို နားလည်အောင် ကျွန်မကို ဉာဏ်အလင်းပေးတော်မူပါ၊ အမေ့ရဲ့သဘာဝအနှစ်သာရကို ပိုင်းခြားသိမြင်တတ်ဖို့နဲ့ ခံစားချက်တွေရဲ့ချည်နှောင်မှုကနေ လွတ်မြောက်နိုင်ဖို့ ခွင့်ပြုတော်မူပါ” လို့ပေါ့။

တစ်နေ့မှာ ဘုရားသခင်ရဲ့ နှုတ်ကပတ်တော်နှစ်ပိုဒ်ကို ကျွန်မ ဖတ်ခဲ့တယ်။ “မိမိတို့၏ အဆိပ်ရှိ၍ မလိုမုန်းထားရှိသော အပြောအဆိုများကို အသင်းတော်အတွင်း ပွင့်အံချတတ်သူများ၊ ညီအစ်ကိုမောင်နှမများကြား ကောလာဟလများ ဖြန့်ကာ၊ ရန်တိုက်ပေးသောသူများနှင့် အုပ်စုများဖွဲ့သော သူတို့သည် အသင်းတော်မှ နှင်ထုတ်ခြင်း ခံရသင့်သည်။ သို့သော် ယခုသည် ဘုရားသခင်အမှု၏ ခြားနားသော ခေတ်ကာလဖြစ်သောကြောင့်၊ ၎င်းတို့သည် သေချာပေါက် ဖယ်ရှားရှင်းလင်းခြင်းခံရမည့်သူများ ဖြစ်သည့်အတွက် ဤလူများသည် ထိန်းချုပ်ခြင်း ခံရပေသည်။ စာတန်၏ ဖျက်ဆီးခြင်း ခံထားရသော လူအားလုံး၌ ဖောက်ပြန်ပျက်စီးသော စိတ်သဘောထားများ ရှိသည်။ အချို့၌ ဖောက်ပြန်ပျက်စီးသော စိတ်သဘောထားသာရှိသော်လည်း၊ အခြားသူများ၌မူ ထိုကဲ့သို့ မဟုတ်ကြပေ။ ၎င်းတို့သည် ဖောက်ပြန်ပျက်စီးသည့် စာတန်ဆန်သော စိတ်သဘောထားများ ရှိကြသည်သာမက သူတို့၏ သဘာဝသည်လည်း အလွန်အမင်း မလိုမုန်းထားတတ်ကြသည်။ ၎င်းတို့၏ အပြောအဆိုနှင့် အပြုအမူများက ၎င်းတို့၏ ဖောက်ပြန်ပျက်စီးကာ စာတန်၏ စိတ်သဘောထားများကို ဖော်ပြသည်သာမက ဤလူများသည် နတ်ဆိုးများနှင့် စာတန်များ စစ်စစ်လည်း ဖြစ်သည်။ သူတို့၏အပြုအမူသည် ဘုရားသခင်၏အလုပ်ကို အဖျက်အမှောင့်လုပ်ပြီး နှောင့်ယှက်သည်၊ ညီအစ်ကို မောင်နှမများ၏ အသက်ဝင်ရောက်မှုကို နှောင့်ယှက်ပြီး၊ အသင်းတော်၏ သာမန်အသက်တာကို ဖျက်ဆီးသည်။ သိုးရေခြုံထားသည့် ဤဝံပုလွေများသည် အနှေးနှင့်အမြန် ဖယ်ရှားခံရမည်ဖြစ်သည်။ စာတန်၏ ဤအစေခံများအပေါ် မညှာတာသည့် သဘောထား၊ ငြင်းပယ်သည့် သဘောထားကို ထားရှိရမည်။ ဤသည်သာ ဘုရားသခင်ဘက်၌ ရပ်တည်ခြင်းဖြစ်ပြီး ထိုသို့လုပ်ရန် ပျက်ကွက်သော သူများသည် စာတန်နှင့် ဒုစရိုက်နွံထဲတွင် မွေ့လျော်နေသူများ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) “ဘုရားသခင်ကို အမှန်တကယ် ယုံကြည်သောသူများသည် ဘုရားသခင်၏ နှုတ်ကပတ်တော်များနှင့် သမ္မာတရားတို့ကို လက်တွေ့ လုပ်ဆောင်ရန် လိုလားသူများ ဖြစ်သည်။ ဘုရားသခင်အပေါ် ၎င်းတို့၏သက်သေခံချက်တွင် ဧကန်အမှန် ရပ်တည်နိုင်သော သူများသည် ဘုရားသခင်၏ နှုတ်ကပတ်တော်များကို လက်တွေ့လုပ်ဆောင်ရန် လိုလားသောသူများလည်း ဖြစ်ပြီး သမ္မာတရားဘက်၌ အမှန်တကယ် ရပ်တည်နိုင်သောသူများ ဖြစ်သည်။ ကလိမ်ကကျစ်ကျခြင်းနှင့် မတရားသော အလေ့အထများကို ဆောင်ရွက်သည့် လူများအားလုံးသည် သမ္မာတရား ကင်းမဲ့ပြီး သူတို့အားလုံးသည် ဘုရားသခင်ကို အရှက်ရစေကြ၏။ အသင်းတော်တွင် အငြင်းအခုံ ဖြစ်စေသော သူများသည် စာတန်၏ အစေခံများဖြစ်ကြပြီး၊ စာတန်၏ပြယုဂ် ဖြစ်သည်။ ထိုကဲ့သို့သော လူတို့သည် အင်မတန် မလိုမုန်းထားတတ်ကြလေသည်။ ပိုင်းခြားသိမြင်မှု မရှိသူများနှင့် သမ္မာတရားဘက်၌ ရပ်တည်ဖို့ရန် မတတ်စွမ်းနိုင်သော လူများအားလုံးသည် ဆိုးယုတ်သော ရည်ရွယ်ချက်များကို သိုထားကြပြီး သမ္မာတရားကို ညှိုးနွမ်းစေသည်။ ၎င်းတို့သည် စာတန်ကို သမားရိုးကျ ကိုယ်စားပြုသော သူများဖြစ်သည်။ ၎င်းတို့သည် ရွေးနုတ်၍ မရနိုင်တော့လောက်အောင်ဖြစ်ပြီး၊ အလိုအလျောက် ဖယ်ရှားရှင်းလင်းခြင်းခံရပေလိမ့်မည်။ သမ္မာတရားကို လက်တွေ့မလုပ်ဆောင်သောသူများကို ဘုရားသခင်၏မိသားစုက ဆက်ရှိနေဖို့ ခွင့်မပြုသကဲ့သို့၊ အသင်းတော်ကို ရည်ရွယ်ချက်ရှိရှိ ဖြိုခွဲသူများကိုလည်း ရှိနေခွင့်မပြုပေ။ သို့သော် ယခုအချိန်သည် နှင်ထုတ်ခြင်းအမှုပြုရန် အချိန်မဟုတ်။ ထိုကဲ့သို့သော သူတို့သည် နောက်ဆုံးတွင် ထုတ်ဖော်ခံရမည်ဖြစ်ပြီး ဖယ်ရှားရှင်းလင်းခြင်းခံရမည်သာ ဖြစ်သည်။ အသုံးမဝင်သော မည်သည့်အလုပ်ကိုမျှ ဤလူတို့အပေါ်၌ လုပ်တော့မည်မဟုတ်။ စာတန်များဖြစ်သောသူများသည် သမ္မာတရားဘက်တွင် မရပ်တည်နိုင်သော်လည်း၊ သမ္မာတရားကို ရှာသောသူများကမူ သမ္မာတရားဘက်တွင် ရပ်တည်နိုင်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သမ္မာတရားကို လက်တွေ့မလုပ်ဆောင်သောသူများကို သတိပေးချက်) ဘုရားသခင်ရဲ့ ဖော်ထုတ်တဲ့နှုတ်ကပတ်တော်တွေက ကျွန်မကို နားလည်စေခဲ့တာက သမ္မာတရားကို လက်ခံပြီး လက်တွေ့လုပ်ဆောင်နိုင်တဲ့သူတွေသာ ဘုရားသခင်ကို တကယ်ယုံကြည်တဲ့သူတွေဖြစ်တယ်၊ သမ္မာတရားကို လက်ခံဖို့ ငြင်းဆန်တဲ့အပြင် အဆက်မပြတ် မကောင်းမှုတွေ ကျူးလွန်ပြီး အသင်းတော်အလုပ်ကို နှောင့်ယှက်တဲ့၊ ဘယ်တော့မှ နောင်တမရတဲ့သူတွေကတော့ နတ်ဆိုးစစ်စစ်တွေ၊ စာတန်စစ်စစ်တွေပဲ။ သူတို့က ဘုရားသခင် ထုတ်ဖော်ပြီး ဖယ်ရှားရှင်းလင်းမဲ့သူတွေဖြစ်ပြီး အသင်းတော်ကလည်း သူတို့ကို ဖယ်ထုတ်ပစ်ရမယ်။ ဒါက အသင်းတော်ရဲ့ စီမံအုပ်ချုပ်ရေးဆိုင်ရာ အမိန့်ပဲ။ ကျွန်မရဲ့ညီအစ်ကိုမောင်နှမတွေဆီကနေ ကျွန်မသိခဲ့ရတာက အမေဟာ သူ့ရဲ့ဒုစရိုက်အမှုတွေမှာ အဆက်မပြတ် နောင်တမရဘဲ ရှိနေခဲ့တယ်ဆိုတာပါပဲ။ သူက ညီအစ်မတစ်ယောက် ထုတ်ဖော်ခဲ့တဲ့ဖောက်ပြန်ပျက်စီးမှုကို အသုံးချပြီး သူ့ကို တိုက်ခိုက်၊ ဝေဖန်သုံးသပ်ခဲ့တယ်၊ ပြီးတော့ ဒီညီအစ်မကို သူနဲ့အတူ ဝေဖန်သုံးသပ်ပြီး ဖယ်ကြဉ်ဖို့ တခြားသူတွေကိုလည်း ဆွဲဆောင်ခဲ့တယ်၊ အဲဒါကြောင့် ဒီညီအစ်မရဲ့အခြေအနေက ဆိုးရွားသွားခဲ့တယ်။ အမေက သူ့တာဝန်တွေမှာ ဘာအကျိုးရလဒ်မှ မရခဲ့ဘူး၊ သူ့အဖွဲ့ခေါင်းဆောင်က သူ့တိုးတက်မှုအခြေအနေကို ဖိမေးတဲ့အခါ၊ သူက သူတို့နောက်ကွယ်မှာ သူတို့ကို မေတ္တာမရှိဘူးလို့ ဝေဖန်အပြစ်တင်ခဲ့တယ်။ ကြီးကြပ်ရေးမှူးတစ်ယောက်က မိတ်သဟာယဖွဲ့ပေးပြီး သူ့ပြဿနာတွေကို ဖော်ထုတ်ပေမဲ့ သူတို့က သူ့ကို ဖိနှိပ်နေတယ်၊ စကားပြောခွင့်မပေးဘူးလို့ သူက ပြောခဲ့တယ်။ သူက ကြီးကြပ်ရေးမှူးအပေါ် မကျေနပ်ကြောင်းကိုလည်း နောက်ကွယ်မှာ ထုတ်ပြောခဲ့ပြီး တခြားသူတွေကိုလည်း ကြီးကြပ်ရေးမှူးအပေါ် အမြင်စောင်းလာစေခဲ့တယ်၊ အဲဒါက အလုပ်ကို ဆိုးရွားတဲ့ အနှောင့်အယှက်တွေ၊ အဖျက်အမှောင့်လုပ်တာတွေ ဖြစ်စေခဲ့တယ်။ ခေါင်းဆောင်က သူ့လုပ်ရပ်နဲ့ အပြုအမူတွေကို စိစစ်ပြီး သူ့ကို သတိပေးတဲ့အပြင် သီးသန့်ခွဲနေပြီး ဆင်ခြင်သုံးသပ်ဖို့ စီစဉ်ပေးခဲ့တယ်။ ဒါပေမဲ့ အမေက ပြန်မသုံးသပ်ဘဲ၊ အဲဒီအစား စုဝေးပွဲအမျိုးမျိုးကို သူ့သဘောအတိုင်း သွားခဲ့ပြီး ညီအစ်ကိုတွေ၊ ညီအစ်မတွေနဲ့ ခေါင်းဆောင်တွေကြားမှာ သဘောထားကွဲလွဲမှုတွေ ဖြစ်အောင် လုပ်ခဲ့တယ်။ ဒီအဖြစ်မှန်တွေက ကျွန်မကို မှင်တက်သွားစေခဲ့တယ်။ အမေ့မှာ ဒီလောက် မလိုမုန်းထားတဲ့သဘာဝ ရှိနေပါလား။ တစ်စုံတစ်ယောက်က သူ့ဆန္ဒနဲ့ နည်းနည်းလေးလွဲချော်တဲ့အရာတစ်ခုခုလုပ်လိုက်တာနဲ့ သူက အငြိုးအတေးထားပြီး၊ သူတို့နောက်ကွယ်မှာ သူတို့ကို ဝေဖန်သုံးသပ်တယ်၊ မကျေနပ်မှုတွေဖြစ်အောင်လုပ်တယ်၊ ညီအစ်ကိုမောင်နှမတွေကြားမှာ ရန်တိုက်ပေးပြီး အသင်းတော်အလုပ်ကို နှောင့်ယှက်ခဲ့တယ်။ တခြားသူတွေက သူ့ကို အကြိမ်ကြိမ်သတိပေးခဲ့ပေမဲ့ သူက လုံးဝ နောင်တရတာမျိုး မရှိခဲ့ဘဲ အဆက်မပြတ် မကောင်းမှုလုပ်ပြီး အသင်းတော်အလုပ်နဲ့ ညီအစ်ကိုမောင်နှမတွေရဲ့ အသက်ဝင်ရောက်မှုကို နှောင့်ယှက်ခဲ့တယ်။ ဒါက သာမန်ဖောက်ပြန်ပျက်စီးမှုရဲ့ ထုတ်ဖော်ပြမှုမဟုတ်သလို၊ ကျွန်မထင်ခဲ့သလို ဆိုးရွားတဲ့ဖောက်ပြန်ပျက်စီးတဲ့ စိတ်သဘောထားရဲ့ပြဿနာလည်း မဟုတ်ဘူး၊ အဲဒီအစား သူက ရက်စက်ကြမ်းကြုတ်တဲ့ သဘာဝရှိပြီး သူ့ရဲ့အနှစ်သာရကဆိုးယုတ်တဲ့သူတစ်ယောက်အနေနဲ့ ဖော်ထုတ်ခံခဲ့ရတာပဲ။ သူ့ကို နောက်ထပ် အခွင့်အရေးပေးရင်တောင် သူ နောင်တရမှာမဟုတ်ဘူး။ အသင်းတော်က သူ့ကို စည်းမျဉ်းတွေအတိုင်း ဖယ်ထုတ်ပစ်ခဲ့တာက အသင်းတော်အလုပ်နဲ့ ညီအစ်ကိုမောင်နှမတွေကို နောက်ထပ်အနှောင့်အယှက်မဖြစ်အောင် ကာကွယ်ဖို့ပဲ။ ဒီလိုနည်းနဲ့ ကိစ္စတွေကို ကိုင်တွယ်တာဟာ လုံးဝတရားမျှတပြီး သမ္မာတရားစည်းမျဉ်းတွေနဲ့ ကိုက်ညီတယ်။ ဆယ့်ခြောက်နှစ်ကြာ ယုံကြည်ခဲ့တာ၊ နှစ်ပေါင်းများစွာ အဝေးမှာ တာဝန်ထမ်းဆောင်ခဲ့တာ၊ နှစ်ကြိမ် အဖမ်းခံရပြီးတဲ့နောက်မှာတောင် ဆက်ပြီးယုံကြည်ခဲ့တာ၊ မိသားစုနဲ့ အသက်မွေးဝမ်းကျောင်းကို သူ စွန့်လွှတ်ခဲ့တာ၊ သူ့ရဲ့ကြိုးစားအားထုတ်ပြီး အသုံးခံခဲ့တာတွေ အားလုံးကြောင့် သူက စစ်မှန်တဲ့ ယုံကြည်သူတစ်ယောက်ပဲလို့ ကျွန်မအမြဲ ထင်ခဲ့တယ်။ ဒါပေမဲ့ အခုတော့ ကျွန်မ ရှင်းရှင်းလင်းလင်း မြင်ခဲ့ပြီ၊ အမေက ဘုရားသခင်ကို ယုံကြည်ခဲ့တာဟာ အသင်းတော်ထဲကို ခိုးဝင်ပြီး ကောင်းချီးတွေရဖို့အတွက်ပဲ၊ သူက သူ့ရဲ့အပေါ်ယံ စွန့်လွှတ်အနစ်နာခံမှုတွေကို ကောင်းကင်ဘုံရဲ့ကောင်းချီးတွေနဲ့ လဲလှယ်ချင်ခဲ့တာပဲ။ အနန္တတန်ခိုးရှင် ဘုရားသခင်က သမ္မာတရားတွေ အများကြီးကို ဖော်ပြခဲ့ပေမဲ့ သူက တစ်ခုတောင် လက်ခံတာမျိုး၊ လက်တွေ့လုပ်ဆောင်တာမျိုး မရှိခဲ့ဘူး။ အဲဒီအစား သူက အသင်းတော်ထဲမှာ မကောင်းမှုတွေလုပ်ပြီး အနှောင့်အယှက်တွေဖြစ်စေခဲ့တယ်၊ ခေါင်းမာမာနဲ့ နောင်တရဖို့ ငြင်းဆန်ခဲ့တယ်။ ဒါက ဆိုးယုတ်တဲ့သူတစ်ယောက်ပဲ။ လူတွေကို ယုံကြည်သက်ဝင်မှုပြောင်းဖို့ ကမ္ဘာအနှံ့ခရီးသွားခဲ့ပေမဲ့ သခင်ယေရှု ဖော်ပြခဲ့တဲ့သမ္မာတရားတွေကို လက်ခံဖို့ ငြင်းဆန်ခဲ့ပြီး သခင်ယေရှုကို ကားတိုင်မှာ သံမှိုစွဲခဲ့တဲ့ ဖာရိရှဲတွေနဲ့ ဒါက ဘယ်လိုများ ကွာခြားနေလို့လဲ။ သခင်ယေရှု ပြောခဲ့တာတစ်ခုကို ကျွန်မ သတိရလိုက်တယ်။ “သခင်၊ သခင်ဟု ငါ့ကိုလျှောက်သောသူတိုင်း ကောင်းကင်နိုင်ငံတော်သို့ ဝင်ရလိမ့်မည်မဟုတ်။ ကောင်းကင်ဘုံ၌ ရှိတော်မူသော ငါ့ခမည်းတော်၏အလိုကို ဆောင်သောသူသာလျှင် ဝင်ရလိမ့်မည်။ ထိုနေ့၌ကား၊ သခင်၊ သခင်၊ အကျွန်ုပ်တို့သည် ကိုယ်တော်အခွင့်နှင့် ဆုံးမဩဝါဒပေးပါပြီ မဟုတ် လော။ ကိုယ်တော်အခွင့်နှင့် နတ်ဆိုးတို့ကို နှင်ထုတ်ပါပြီ မဟုတ်လော။ ကိုယ်တော်အခွင့်နှင့် များစွာသော တန်ခိုးတို့ကို ပြပါပြီမဟုတ်လောဟု အများသော သူတို့သည် လျှောက်ကြလိမ့်မည်။ ထိုသို့လျှောက်ကြသောအခါ သင်တို့ကို ငါအလျှင်းမသိ၊ အဓမ္မအမှုကို ပြုသောသူတို့၊ ငါ့ထံမှ ဖယ်ကြဟု ထိုသူတို့အား အတိအလင်း ငါပြောမည်။” (ရှင်မဿဲခရစ်ဝင် ၇:၂၁-၂၃) ဘုရားနှုတ်ကပတ်တော်တွေက ကျွန်မကို နားလည်စေခဲ့တာက လူတစ်ယောက်က အပြင်ပန်းမှာ အနစ်နာခံမှုတွေ၊ အားထုတ်မှုတွေ လုပ်နိုင်ပေမဲ့၊ ဒါက သူတို့ဟာ စစ်မှန်တဲ့ယုံကြည်သူတွေဖြစ်တယ်လို့ အဓိပ္ပာယ်မသက်ရောက်ဘူး၊ ဘုရားသခင်က ဒီလိုယုံကြည်ခြင်းမျိုးကို အသိအမှတ်မပြုဘူး။ သမ္မာတရားကို လက်ခံပြီး လက်တွေ့လုပ်ဆောင်တဲ့သူတွေသာ စစ်မှန်တဲ့ယုံကြည်သူတွေဖြစ်တယ်။ ဒီလိုလူတွေမှာ သူတို့ရဲ့ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားပြီး၊ ဘုရားသခင်ရဲ့ကယ်တင်ခြင်းကို ရရှိဖို့၊ ဘုရားသခင်ရဲ့နိုင်ငံတော်ထဲကို ဝင်ရောက်ဖို့ မျှော်လင့်ချက်ရှိတယ်။ အမေက ဖယ်ထုတ်ပစ်ခံရပြီးတဲ့နောက် သူ့ရဲ့ဒုစရိုက်အမှုတွေနဲ့ သူ့ကိုယ်သူ နတ်ဆိုး၊ စာတန်တစ်ကောင်အဖြစ် အသိအမှတ်ပြုတာက စစ်မှန်တဲ့နောင်တ ဟုတ်မဟုတ်၊ အသင်းတော်က သူ့ကို ပြန်လက်ခံဖို့အတွက် ဒါက လုံလောက်ရဲ့လားဆိုတာကိုလည်း ကျွန်မ တွေးမိတယ်။

ကျွန်မရှာဖွေရင်းနဲ့ ဒီဘုရားနှုတ်ကပတ်တော်တွေကို ဖတ်ခဲ့တယ်။ “နိနေဝေမြို့သားတို့အပေါ် ဘုရားသခင်က မည်မျှပင် ဒေါသထွက်ခဲ့ပါစေ သူတို့သည် အစာရှောင်ခြင်းကို ကြေညာခဲ့ပြီး လျှော်တေအဝတ်ကို ဝတ်ဆင်ကာ ပြာထဲထိုင်ပြီးသည်နှင့် သူ၏နှလုံးသားသည် တဖြည်းဖြည်းပျော့ပြောင်းလာပြီး သူ၏စိတ်ကို သူစတင်ပြောင်းခဲ့၏။ သူတို့၏မြို့ကို သူဖျက်ဆီးမည့်အကြောင်း သူတို့ထံ မကြေညာမီ အခိုက်အတန့်တွင်၊ သူတို့၏အပြစ်များအတွက် သူတို့ မဝန်ခံမီနှင့် နောင်တမရမီ အခိုက်အတန့်တွင် ဘုရားသခင်က သူတို့ကို ဒေါသထွက်နေဆဲပင်ဖြစ်သည်။ သူတို့သည် နောင်တရသည့် လုပ်ရပ်တသီတသန်းကြီးကို လုပ်ဆောင်ပြီးသည်နှင့် နိနေဝေမြို့သားတို့အပေါ် ဘုရားသခင်၏ဒေါသသည် သူတို့အတွက် သနားကရုဏာနှင့် သည်းခံခြင်းအဖြစ် တဖြည်းဖြည်း ပြောင်းလဲသွားခဲ့သည်။ အဖြစ်အပျက်တစ်ခုတည်းတွင် ဘုရားသခင့်စိတ်သဘောထား၏ ဤရှုထောင့်နှစ်ခုကို တစ်ချိန်ထဲ၌ ထုတ်ဖော်ပြခြင်းနှင့်ပတ်သက်၍ မကိုက်ညီမှု တစ်ခုမျှမရှိပေ။ သို့ဖြစ်၍ ဤမကိုက်ညီမှုမရှိခြင်းကို မည်ကဲ့သို့နားလည်ပြီး သိရှိနိုင်မည်နည်း။ နိနေဝေမြို့သားတို့က နောင်တမရမီနှင့် နောင်တရပြီးတွင် ဘုရားသခင်သည် လုံးဝဆန့်ကျင်ဘက်ဖြစ်နေသည့် ဤအနှစ်သာရနှစ်ခုကို ထုတ်ဖော်ပြခဲ့ပြီး ဘုရားသခင်၏ အနှစ်သာရ၏ စစ်မှန်ခြင်းနှင့် ပုန်ကန်ပြစ်မှား၍ မရနိုင်မှုကို လူတို့အား မြင်စေခဲ့သည်။ ဘုရားသခင်က လူတို့အား အောက်ပါအကြောင်းများကိုပြောဖို့ သူ၏သဘောထားကို အသုံးပြုခဲ့သည်။ ဘုရားသခင်က လူတို့ကို သည်းမခံခြင်းမျိုး၊ သို့မဟုတ် သူတို့အပေါ် သနားကရုဏာ မပြလိုခြင်းမျိုး မဟုတ်ဘဲ စင်စစ်အားဖြင့် လူတို့က ဘုရားသခင်အပေါ် အမှန်တကယ် နောင်တရခြင်းသာ ရှားပါးနေခြင်းဖြစ်၏၊ ထို့ပြင် လူတို့က မိမိတို့၏ ဆိုးယုတ်သည့်လမ်းများမှ အမှန်တကယ် ပြန်လှည့်လာပြီး မိမိတို့၏ လက်ရှိပြုနေကြသည့် အဓမ္မအမှုများကို စွန့်လွှတ်ခြင်းက ရှားပါးနေခြင်းသာဖြစ်သည်။ တစ်နည်းပြောရလျှင် ဘုရားသခင်က လူသားကို ဒေါသထွက်သည့်အခါ လူသားသည် အမှန်တကယ် နောင်တရနိုင်ဖို့ သူမျှော်လင့်၏။ ပြီးလျှင် လူသား၏ စစ်မှန်သည့် နောင်တကို မြင်ရဖို့ သူမျှော်လင့်သည်။ ထိုကဲ့သို့ဖြစ်လာပါက ထိုအချိန်တွင် သူသည် လူသားအပေါ် သူ၏သနားကရုဏာနှင့် သည်းခံခြင်းကို ရက်ရက်ရောရော ဆက်လက်၍ ပေးသနားမည်ဖြစ်သည်။ ဆိုလိုသည်မှာ လူသား၏ ဆိုးယုတ်သည့် အပြုအမူက ဘုရားသခင်၏ အမျက်ဒေါသကို ဖြစ်ပွားစေသည်၊ ဘုရားသခင်ကို နားထောင်ပြီး သူ့ရှေ့၌ အမှန်တကယ် နောင်တရသူများအပေါ်မှာမူ၊ ထို့ပြင် မိမိတို့၏ဆိုးယုတ်သည့်လမ်းများမှ ပြန်လှည့်ပြီး မိမိတို့လက်ရှိပြုနေကြသည့် အဓမ္မအမှုများကို စွန့်လွှတ်နိုင်သည့်သူတို့အပေါ်၌မူ ဘုရားသခင်၏ သနားကရုဏာနှင့် သည်းခံခြင်းတို့ကို ပေးသနားသည်။ နိနေဝေမြို့သားများအပေါ် သူ၏ဆက်ဆံမှုတွင် ဘုရားသခင်၏ သဘောထားကို အလွန်ပင် ရှင်းရှင်းလင်းလင်း ထုတ်ဖော်ထားသည်။ ဘုရားသခင်၏ သနားကရုဏာနှင့် သည်းခံခြင်းတို့ကို ရရှိဖို့ မခဲယဉ်းပေ။ သူလိုအပ်သည့်အရာမှာ လူ၏ စစ်မှန်သည့် နောင်တဖြစ်သည်။ လူတို့အနေဖြင့် မိမိတို့၏ ဆိုးယုတ်သည့်လမ်းများမှ ပြန်လှည့်ပြီး မိမိတို့၏ အဓမ္မအမှုများကို စွန့်လွှတ်သရွေ့ ဘုရားသခင်က သူ၏စိတ်နှလုံးကို ပြောင်းလဲမည်ဖြစ်ပြီး သူတို့အပေါ် သူ၏သဘောထားကို ပြောင်းလဲမည် ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၂)) “ကမ္ဘာလောကရှိ နတ်ဆိုးများနှင့် စာတန်များက ဘုရားသခင်ကို အာခံကြပုံအား သင် မြင်သည့်အခါ ဝိညာဉ်ရေးရာနယ်ပယ်ရှိ နတ်ဆိုးများနှင့် စာတန်က ဘုရားသခင်ကို အာခံကြပုံအား သင် မြင်နေခြင်း ဖြစ်သည်။ ကွာခြားမှု လုံးဝ မရှိပေ။ ထိုအရာများသည် တူညီသည့် အရင်းအမြစ်မှ လာပြီး တူညီသည့် သဘာဝ အနှစ်သာရ ပိုင်ဆိုင်ကြကာ ထို့ကြောင့် တူညီသည့် အရာများကို လုပ်ဆောင်ကြခြင်း ဖြစ်သည်။ မည်သည့် ပုံသဏ္ဌာန်ကို ၎င်းတို့ ယူကြသည်ဖြစ်စေ အားလုံးက တူညီသည့် အရာများကို လုပ်ဆောင်ကြ၏။...၎င်းတို့သည် ဘုရားသခင်ကို တိုက်ခိုက်ပြီး ပြစ်မှားစော်ကားပါက နတ်ဆိုးများ ဖြစ်ကြပြီး လူသားများ မဟုတ်ပေ။ လူသား အရေခွံဖြင့် ၎င်းတို့ ပြောသည့်အရာများသည် မည်သို့မည်ပုံ နားကြားကောင်းသည်ဖြစ်စေ၊ သို့မဟုတ် မှန်ကန်သည်ဖြစ်စေ ၎င်းတို့၏ သဘာဝ အနှစ်သာရသည် နတ်ဆိုးများ၏ သဘာဝ အနှစ်သာရဖြစ်သည်။ နတ်ဆိုးများသည် လူတို့ကို အထင်အမြင်မှားစေရန် နားကြားကောင်းသည့် အရာများကို ပြောဆိုနိုင်သည့်တိုင် သမ္မာတရားကို လက်တွေ့လုပ်ဆောင်ရန် မဆိုထားနှင့်၊ သမ္မာတရားကို လုံးဝ လက်ခံခြင်း မရှိကြချေ။ ဤသည်မှာ လုံးဝ မှန်ပေသည်။ ဆိုးယုတ်သောလူများနှင့် အန္တိခရစ်များအပြင် ဘုရားသခင်ကို အာခံပြီး သစ္စာဖောက်သောသူများကို ကြည့်လော့။ ၎င်းတို့သည် ဤလူစားမျိုး ဖြစ်ကြသည် မဟုတ်လော။...ငါ့ကို ပြောလော့၊ နတ်ဆိုးများနှင့် သက်ဆိုင်သည့် ဤလူများ၊ သို့မဟုတ် နတ်ဆိုးများ၏ သဘာဝ အနှစ်သာရ ရှိကြသည့် ဤလူများကို ဘုရားအိမ်တော်တွင် ရှိနေခွင့်ပြုရန်မှာ သင့်တော်သလော။ (မသင့်တော်ပါ။) မသင့်တော်ပေ။ ၎င်းတို့သည် ဘုရားသခင် ရွေးချယ်ထားသည့် လူများနှင့် မတူပေ။ ဘုရားသခင် ရွေးချယ်ထားသည့် လူများသည် ဘုရားသခင်ရွေးချယ်ထားခြင်းဖြစ်ပြီး ဤလူများမှာမူ နတ်ဆိုးများနှင့် စာတန်နှင့် သက်ဆိုင်ပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) ဘုရားနှုတ်ကပတ်တော်တွေကို ဆင်ခြင်သုံးသပ်တာက ကျွန်မကို နားလည်စေခဲ့တယ်၊ နိနေဝေမြို့သားတွေအကြောင်း၊ သူတို့ဟာ သူတို့ရဲ့ဒုစရိုက်အမှုတွေကြောင့် ဘုရားသခင်ရဲ့အမျက်ဒေါသကို ဖြစ်စေခဲ့ပြီး ပျက်စီးခြင်းနဲ့ ရင်ဆိုင်ခဲ့ရတယ်။ ဒါပေမဲ့ သူတို့က “မိမိတို့၏ ဆိုးယုတ်သည့်လမ်းများမှ ပြန်လှည့်လာပြီး မိမိတို့၏ လက်ရှိပြုနေကြသည့် အဓမ္မအမှုများကို စွန့်လွှတ်ခြင်း” ကို လုပ်ဆောင်နိုင်ခဲ့လို့၊ ပြီးတော့ သူတို့က တကယ်ကို နောင်တရခဲ့လို့၊ သူတို့က ဘုရားသခင်ရဲ့သနားကရုဏာနဲ့ ခွင့်လွှတ်မှုကို ရရှိနိုင်ခဲ့ကြတယ်။ ကိုယ်က တစ်ချိန်က လျှောက်လှမ်းခဲ့တဲ့ ဆိုးယုတ်တဲ့လမ်းကြောင်းကို တကယ်ကို ဆင်ခြင်သုံးသပ်၊ သိမြင်၊ နောင်တရပြီး မုန်းတီးတဲ့အခါမှသာ၊ ဘုရားသခင်ရဲ့နှုတ်ကပတ်တော်ကို နားထောင်ပြီး အသစ်ပြန် စတင်နိုင်တဲ့အပြင် ကိုယ်လျှောက်လှမ်းနေခဲ့တဲ့ ဆိုးယုတ်တဲ့လမ်းကြောင်းကို ရပ်တန့်နိုင်တဲ့အခါမှသာ ဘုရားသခင်ရဲ့သနားကရုဏာနဲ့ ခွင့်လွှတ်မှုကို ရရှိနိုင်မှာပါ။ သမ္မာတရားကို လက်မခံဘဲ ဒါမှမဟုတ် လက်တွေ့မလုပ်ဆောင်ဘဲ ကောင်းတယ်လို့ထင်ရတဲ့စကားလုံးတွေကိုပဲ ပြောနေရုံနဲ့တော့ စစ်မှန်တဲ့နောင်တ မဖြစ်ပေါ်နိုင်ဘူး၊ ဘုရားသခင်က ဒီလိုလူစားမျိုးကို ဘာသနားကရုဏာ၊ ဘာခွင့်လွှတ်မှုမှ ပြမှာမဟုတ်ဘူး။ ကျွန်မ အမေ့ရဲ့အပြုအမူကို စုံစမ်းကြည့်လိုက်တော့ သူက သူကျူးလွန်ခဲ့တဲ့ ဆိုးရွားတဲ့မကောင်းမှုတွေအားလုံးကို ခုထိ ဘာမှအသိအမှတ်မပြုသေးဘူးဆိုတာကို ကျွန်မ တွေ့ခဲ့ရတယ်။ အဲဒီအစား သူက အပြစ်ကို တခြားသူတွေအပေါ် ပုံချခဲ့ပြီး၊ အဲဒီတုန်းက ညီအစ်မတစ်ယောက်က ကြီးကြပ်ရေးမှူးကို မထီမဲ့မြင်ပြုခဲ့တယ်၊ သူတို့ရဲ့အမှားတွေကို ခဏခဏ ထောက်ပြပြီး သူတို့ရဲ့အားနည်းချက်တွေအကြောင်း အတင်းချခဲ့တယ်၊ သူကိုယ်တိုင်မှာ ပိုင်းခြားသိမြင်မှုမရှိခဲ့လို့ မကောင်းမှုလုပ်ရာမှာ ဒီညီအစ်မဘက်က ရပ်တည်ခဲ့မိတာပါလို့ ပြောခဲ့တယ်။ အမေက သူလုပ်ခဲ့တဲ့ မကောင်းမှုအားလုံးကိုဖြစ်ဖြစ်၊ သူ့ရဲ့ မသိမသာ ဒုက္ခပေးပြီး မလိုမုန်းထားတဲ့ စာတန်ဆန်တဲ့ သဘာဝကိုဖြစ်ဖြစ် လုံးဝ နားမလည်တုန်းပဲ၊ ဒီအရာတွေအပေါ်မှာ သူက ဘာစစ်မှန်တဲ့နောင်တ၊ ဘာမုန်းတီးမှုမှ မခံစားခဲ့ရဘူး၊ ဒါဆို သူ ဘယ်လိုလုပ် တကယ်နောင်တရနိုင်မှာလဲ။ သူ့ကိုသာ ပြန်လက်ခံလိုက်ရင်၊ သူက အရင်ကလိုပဲ မကောင်းမှုတွေဆက်လုပ်ပြီး အသင်းတော်အလုပ်ကို နှောင့်ယှက်နေမှာပဲ။ ဒါ့အပြင်၊ သူက သူ့ကိုယ်သူ နတ်ဆိုးအို၊ စာတန်ရဲ့အစေခံ၊ မကောင်းဆိုးဝါးတစ်ကောင်အဖြစ် အသိအမှတ်ပြုခဲ့ပေမဲ့၊ သူလုပ်ခဲ့တဲ့ မကောင်းမှုအတိအကျတွေကို ကြည့်ရင် ဘာကြောင့် သူအဲဒါတွေကို လုပ်ခဲ့တာလဲ၊ ဘယ်လိုရည်ရွယ်ချက်တွေက သူ့ကို ထိန်းချုပ်နေခဲ့တာလဲ၊ စာတန်ဆန်တဲ့ ဘယ်အဆိပ်အတောက်တွေကို သူ လိုက်နာနေခဲ့တာလဲ၊ စာတန်ဆန်တဲ့ ဘယ်စိတ်သဘောထားတွေ ပါဝင်နေခဲ့လဲဆိုတဲ့ကိစ္စတွေအပေါ်မှာ၊ သူက ဘာစစ်မှန်တဲ့ ဆင်ခြင်သုံးသပ်မှု၊ ဘာနားလည်မှုမှ မရှိခဲ့ဘူး။ ကြီးပြင်းလာတဲ့အချိန်မှာ အမေ ကျွန်မကို ပြောခဲ့တဲ့ မှန်ကန်တဲ့အရာတွေအားလုံးကို ကျွန်မ ပြန်စဉ်းစားမိတယ်၊ နောက်ဆုံးသောကာလမှာ ဘုရားသခင်ရဲ့ကယ်တင်ခြင်းအလုပ်က ဘယ်လောက်တန်ဖိုးရှိသလဲ၊ တာဝန်ကို စိတ်ရင်းမှန်နဲ့ထမ်းဆောင်ပြီး သမ္မာတရားကို လိုက်စားတာက ဘဝရဲ့လမ်းမှန်ဖြစ်တယ်ဆိုတာမျိုးတွေပေါ့၊ ဒါပေမဲ့ သူက ဒီအရာတွေကို ဆယ်စုနှစ်တစ်ခုကျော်ကြာ ပြောနေခဲ့ပေမဲ့ သူကိုယ်တိုင်ကတော့ ဘာသမ္မာတရားတစ်ခုမှ လက်မခံခဲ့၊ လက်တွေ့မလုပ်ဆောင်ခဲ့ဘူး။ သူက သူ့ရဲ့ဒုစရိုက်အမှုတွေကို နှုတ်နဲ့ဝန်ခံခဲ့ပြီး မှန်ကန်တဲ့အရာတွေကို ပြောနိုင်ခဲ့တယ်၊ ဒါပေမဲ့ ဒါက သူ တကယ်နောင်တရခဲ့ပြီလို့ အဓိပ္ပာယ်မသက်ရောက်ဘူး။ အသင်းတော်က စစ်မှန်တဲ့နောင်တကို ပြသခဲ့တဲ့သူတွေကို ပြန်လာခွင့်ပြုတာ၊ ကျွန်မအမေလိုမျိုး နှုတ်နဲ့ပဲဝန်ခံပြီး တကယ်မပြောင်းလဲတဲ့လူတွေကိုတော့ လက်မခံဘူး။

နောက်ပိုင်းမှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ်။ “သင်သည် အန္တိခရစ်ဖြစ်စေ၊ ဆိုးယုတ်သောသူ ဖြစ်စေ၊ သို့မဟုတ် သင်သည် ရှင်းလင်းပစ်ခြင်းခံရသည်ဖြစ်စေ၊ နှင်ထုတ်ခြင်းခံရသည်ဖြစ်စေ၊ လူတစ်ဦးအနေဖြင့် သင်၏ တာဝန်ဝတ္တရားများကို ဖြည့်ဆည်းခြင်းသည် သင်လုပ်ဆောင်သင့်သည့်အရာတစ်ခု ဖြစ်သည်။ အဘယ်ကြောင့် ယင်းမှာ သင်လုပ်ဆောင်သင့်သည့်အရာတစ်ခုဖြစ်သည်ဟု ငါပြောရသနည်း။ သင်သည် ဘုရားသခင်ထံမှ ဤမျှကြီးမားသော သမ္မာတရားများ၏ ထောက်ပံ့မှုကို လက်ခံရရှိခဲ့ပြီး ဤသည်မှာလည်း ဘုရားသခင်၏ ကြီးမားသည့် အဖိုးအခလည်း ဖြစ်သည်။ ဘုရားအိမ်တော်သည် သင့်ကို နှစ်ပေါင်းများစွာ ရေလောင်းပေးပြီး ထောက်ပံ့ပေးခဲ့သည်၊ သို့သော် ဘုရားသခင်သည် သင့်ထံမှ တစ်စုံတစ်ရာကို တောင်းဆိုသလော။ မတောင်းဆိုပေ။ ဘုရားအိမ်တော်မှ ဖြန့်ဝေသော အမျိုးမျိုးသော စာအုပ်အားလုံးသည် အခမဲ့ဖြစ်ပြီး မည်သူမျှ တစ်ပြားတစ်ချပ်မျှ သုံးစွဲရန်မလိုအပ်ပေ။ ထိုနည်းတူစွာ ဘုရားသခင်က လူတို့အား ပေးသနားသည့် ထာဝရအသက်၏ မှန်သောလမ်းခရီးနှင့် အသက်နှုတ်ကပတ်တော်များသည်လည်း အခမဲ့ဖြစ်ပြီး ဘုရားအိမ်တော်၏ တရားဒေသနာများနှင့် မိတ်သဟာယများသည် လူတို့ နားထောင်ရန်အတွက် အားလုံးအခမဲ့ဖြစ်သည်။ ထို့ကြောင့် သင်သည် သာမန်လူတစ်ဦးဖြစ်စေ၊ အထူးအုပ်စုဝင်တစ်ဦးဖြစ်စေ သင်သည် ဘုရားသခင်ထံမှ များစွာသော သမ္မာတရားများကို အခမဲ့ ရရှိခဲ့ပြီးဖြစ်ရာ သင်သည် ဘုရားသခင်၏ နှုတ်ကပတ်တော်များနှင့် ဘုရားသခင်၏ ဧဝံဂေလိတရားကို လူတို့အား ဖြန့်ဝေပြီး လူတို့ကို ဘုရားသခင်၏ မျက်မှောက်တော်သို့ ဆောင်ကြဉ်းသင့်သည်မှာ မှန်ကန်သည်ပင် မဟုတ်လော။ ဘုရားသခင်သည် လူသားမျိုးနွယ်ထံသို့ သမ္မာတရားအားလုံးကို ပေးသနားခဲ့ပြီးဖြစ်သည်၊ ဤမျှကြီးမားသော မေတ္တာကို မည်သူက ပြန်ဆပ်နိုင်မည်နည်း။ ဘုရားသခင်၏ ကျေးဇူးတော်၊ ဘုရားသခင်၏ နှုတ်ကပတ်တော်များနှင့် ဘုရားသခင်၏ အသက်သည် တန်ဖိုးဖြတ်၍မရနိုင်ဘဲ မည်သည့်လူသားမျှ ယင်းတို့ကို ပြန်မဆပ်နိုင်ပေ။ လူ၏အသက်သည် ထိုမျှ တန်ဖိုးရှိပါသလော။ ယင်းသည် သမ္မာတရားလောက် တန်ဖိုးရှိနိုင်ပါသလော။ ထို့ကြောင့် မည်သူမျှ ဘုရားသခင်၏ မေတ္တာနှင့် ကျေးဇူးတော်ကို ပြန်မဆပ်နိုင်ဘဲ ထိုအထဲတွင် အသင်းတော်မှ ရှင်းလင်းပစ်ခြင်း၊ နှင်ထုတ်ခြင်းနှင့် ဖယ်ရှားရှင်းလင်းခြင်းခံရသောသူများလည်း ပါဝင်သည်၊ ၎င်းတို့သည် ခြွင်းချက်မဟုတ်ပေ။ သင့်တွင် အသိတရား၊ ဆင်ခြင်တုံတရားနှင့် လူ့သဘာဝအနည်းငယ်ရှိသရွေ့ ဘုရားအိမ်တော်သည် သင့်ကို မည်သို့ပင် ဆက်ဆံပါစေ သင်သည် ဘုရားသခင်၏ နှုတ်ကပတ်တော်များကို ဖြန့်ဝေရန်နှင့် သူ၏အလုပ်ကို သက်သေခံရန် သင်၏ ဝတ္တရားကို ဖြည့်ဆည်းသင့်သည်။ ဤသည်မှာ လူတို့၏ ရှောင်လွှဲ၍မရသော တာဝန်ဖြစ်သည်။ ထို့ကြောင့် သင်သည် ဘုရားသခင်၏ နှုတ်ကပတ်တော်များနှင့် သူ၏ ဧဝံဂေလိတရားကို လူမည်မျှထံ ဟောပြောသည်ဖြစ်စေ၊ သို့မဟုတ် လူမည်မျှကို ရရှိသည်ဖြစ်စေ ဤသည်မှာ သင့်ကို ချီးကျူးစရာ မည်သည့်အရာမျှ မဟုတ်ပေ။ ဘုရားသခင်သည် များစွာသော သမ္မာတရားများကို ဖော်ပြခဲ့ပြီးဖြစ်သော်လည်း သင်သည် ယင်းတို့ကို နားမထောင် သို့မဟုတ် လက်မခံပေ။ အစေခံမှုအနည်းငယ်ကို ပြုပြီး ဧဝံဂေလိတရားကို အခြားသူများထံ ဟောပြောခြင်းသည် သင်လုပ်ဆောင်သင့်သည့်အရာပင် မဟုတ်လော။ သင်သည် ယနေ့ ဤအခြေအနေအထိ ရောက်ရှိလာပြီးဖြစ်သည်ကိုကြည့်လျှင် သင်နောင်တမရသင့်သလော။ ဘုရားသခင်၏ မေတ္တာကို ပြန်ဆပ်ရန် အခွင့်အရေးများကို သင်မရှာဖွေသင့်သလော။ သင် အမှန်တကယ် ရှာဖွေသင့်သည်။ ဘုရားအိမ်တော်တွင် စီမံအုပ်ချုပ်ရေးဆိုင်ရာ အမိန့်များရှိပြီး လူတို့ကို ရှင်းလင်းပစ်ခြင်း၊ နှင်ထုတ်ခြင်းနှင့် ဖယ်ရှားရှင်းလင်းခြင်းတို့သည် စီမံအုပ်ချုပ်ရေးဆိုင်ရာ အမိန့်များနှင့်အညီ၊ ဘုရားသခင်၏ သတ်မှတ်ချက်များနှင့်အညီ လုပ်ဆောင်သည့်အရာများဖြစ်သည်၊ ဤအရာများကို လုပ်ဆောင်ခြင်းသည် မှန်ကန်သည်။ အချို့လူများက ‘ရှင်းလင်းပစ်ခြင်း သို့မဟုတ် နှင်ထုတ်ခြင်းခံရသောသူများ၏ ဧဝံဂေလိတရား ဟောပြောခြင်းမှ ရရှိသောလူများကို အသင်းတော်ထဲသို့ လက်ခံခြင်းသည် အနည်းငယ် ရှက်စရာကောင်းသည်’ ဟု ပြောကောင်းပြောနိုင်သည်။ အမှန်တကယ်တွင် ဤသည်မှာ လူတို့ လုပ်ဆောင်သင့်သည့် တာဝန်ဖြစ်ပြီး ရှက်စရာ မည်သည့်အရာမျှ မရှိပေ။ လူတို့သည် ဖန်ဆင်းခံများအားလုံး ဖြစ်ကြသည်။ သင်သည် ရှင်းလင်းပစ်ခြင်း သို့မဟုတ် နှင်ထုတ်ခြင်းခံရလျှင်ပင်၊ ဆိုးယုတ်သောသူ သို့မဟုတ် အန္တိခရစ်အဖြစ် ပြစ်တင်ရှုတ်ချခြင်းခံရလျှင်ပင်၊ သို့မဟုတ် သင်သည် ဖယ်ရှားရှင်းလင်းခြင်းအတွက် ပစ်မှတ်တစ်ခုဖြစ်လျှင်ပင် သင်သည် ဖန်ဆင်းခံတစ်ဦး ဖြစ်နေဆဲပင် မဟုတ်လော။ သင်ရှင်းလင်းပစ်ခြင်းခံရသည်နှင့်တစ်ပြိုင်နက် ဘုရားသခင်သည် သင်၏ ဘုရားသခင် မဟုတ်သေးသလော။ ဘုရားသခင်က သင့်အား ပြောဆိုခဲ့သော နှုတ်ကပတ်တော်များနှင့် ဘုရားသခင်က သင့်အား ထောက်ပံ့ပေးခဲ့သော အရာများသည် တစ်ချက်တည်းနှင့် ပျက်ပြယ်သွားပြီလော။ ၎င်းတို့သည် မတည်ရှိတော့ပြီလော။ ၎င်းတို့သည် တည်ရှိနေဆဲဖြစ်သည်၊ သင်ကသာ ယင်းတို့ကို မမြတ်နိုးခဲ့ခြင်း ဖြစ်သည်။ ပြောင်းလဲလာသောလူအားလုံးသည် မည်သူက ၎င်းတို့ကို ပြောင်းလဲစေခဲ့သည်ဖြစ်စေ ဖန်ဆင်းခံများဖြစ်ကြပြီး ဖန်ဆင်းရှင်၏ ရှေ့မှောက်တွင် မိမိတို့ကိုယ်ကို ကျိုးနွံနာခံသင့်သည်။ ထို့ကြောင့် ရှင်းလင်းပစ်ခြင်း သို့မဟုတ် နှင်ထုတ်ခြင်းခံရသော ဤလူများသည် ဧဝံဂေလိတရားကို ဟောပြောလိုစိတ်ရှိပါက ငါတို့သည် ၎င်းတို့ကို ကန့်သတ်မည်မဟုတ်ပေ၊ သို့သော် ၎င်းတို့ မည်သို့ပင် ဟောပြောပါစေ လူကိုအသုံးပြုခြင်းအတွက် ဘုရားအိမ်တော်၏ စည်းမျဉ်းများနှင့် ဘုရားအိမ်တော်၏ စီမံအုပ်ချုပ်ရေးဆိုင်ရာ အမိန့်များသည် ပြောင်းလဲ၍မရနိုင်ဘဲ ဤသည်မှာ မည်သည့်အခါမျှ လုံးဝ ပြောင်းလဲမည်မဟုတ်ပေ။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၆)) ဘုရားနှုတ်ကပတ်တော်တွေက ကျွန်မကို နားလည်စေခဲ့တာက ဘုရားသခင်ဟာ နှုတ်ကပတ်တော်တွေ အများကြီးကို ဖော်ပြခဲ့ပြီး လူတွေကို ကယ်တင်ခြင်းအလုပ်ကို အမြဲတမ်း လုပ်ဆောင်နေခဲ့တယ်။ ဒီကယ်တင်ခြင်းကို ကျွန်မတို့ဆီကို အခမဲ့ပေးခဲ့တာ၊ ကျွန်မတို့ တာဝန်တွေထမ်းဆောင်တာက သဘာဝကျတာပဲ။ အမေ ဖယ်ထုတ်ပစ်ခံခဲ့ရပေမဲ့၊ သူက ဖန်ဆင်းခံတစ်ယောက်ဖြစ်နေတုန်းပဲ၊ အသက်ရှင်ဖို့အတွက် နေ့တိုင်း ဘုရားသခင်ဖန်ဆင်းထားတဲ့ ရေ၊ လေ၊ အစားအစာကို အားကိုးနေရတုန်းပဲ။ ဘုရားသခင်က သူ့နှုတ်ကပတ်တော်ကို စားသောက်ခွင့်ကို သူ့ဆီကနေ မရုပ်သိမ်းခဲ့ဘူး။ သူက ဧဝံဂေလိတရားဖြန့်ဝေဖို့ ဆန္ဒရှိခဲ့ပြီး ကျွန်မတာဝန်တွေမှာ ကျွန်မကိုထောက်ပံ့ဖို့ ပိုက်ဆံပေးခဲ့တာက သူ့ရဲ့တာဝန်ဝတ္တရားတချို့ကို ဖြည့်ဆည်းနေတာသက်သက်ပဲ၊ ဒါပေမဲ့ သူက တကယ်နောင်တမရခဲ့ဘူး၊ စည်းမျဉ်းတွေနဲ့စဉ်းစားကြည့်ရင် သူက ပြန်လာဖို့ မသင့်တော်ဘူး။ ကျွန်မက အရင်က နားဝေတိမ်တောင်ဖြစ်ခဲ့တယ်၊ သမ္မာတရားကို မရှာဖွေခဲ့ဘူး၊ ဘုရားသခင်ရဲ့စိတ်သဘောထားကိုလည်း နားလည်မှုမရှိခဲ့ဘူး။ အမေက အပြုအမူကောင်းတချို့ရှိပြီး မှန်ကန်တဲ့အရာတချို့ကို ပြောနိုင်တာကို ကျွန်မတွေ့တော့၊ အသင်းတော်က သူ့ကို ပြန်လက်ခံနိုင်လိမ့်မယ်လို့ ကျွန်မ အမြဲမျှော်လင့်ခဲ့တယ်။ ကျွန်မ တော်တော်ကို နားဝေတိမ်တောင်ဖြစ်ခဲ့တာပဲ။ ကျွန်မ ကိုယ့်ကိုယ်ကိုယ်လည်း မေးခဲ့တယ်၊ တခြားတစ်ယောက်ယောက်သာ ဖယ်ထုတ်ပစ်ခံခဲ့ရရင်၊ သူတို့ကို ပြန်လက်ခံဖို့ ကျွန်မ မျှော်လင့်ခဲ့မှာလားလို့ပေါ့။ မျှော်လင့်မှာမဟုတ်ဘူး။ ဘာလို့ အမေ ဖယ်ထုတ်ပစ်ခံရပြီးတဲ့နောက်မှာ သူ့ကို နောက်ထပ် အခွင့်အရေးပေးပြီး ပြန်လက်ခံဖို့ ကျွန်မ မျှော်လင့်နေခဲ့တာလဲ။ ဒီပြဿနာရဲ့ အရင်းအမြစ်က ဘာလဲ။ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်။ “ဘုရားနှုတ်ကပတ်တော်များ၏ နောက်ဆုံးအပိုင်းသည် လူသားမျိုးနွယ်၏ အကြီးမားဆုံးသော အားနည်းချက်ကို ဖွင့်ချသည်။ ၎င်းတို့အားလုံးသည် ခံစားချက် အခြေအနေဖြင့် အသက်ရှင်ကြ၏။ ထို့ကြောင့် ဘုရားသခင်သည် ၎င်းတို့ထဲမှ တစ်ဦးတစ်ယောက်ကိုမျှ မရှောင်ဘဲ လူသားမျိုးနွယ် အားလုံး၏ စိတ်နှလုံးများထဲ၌ ကွယ်ဝှက်ထားသော လျှို့ဝှက်ချက်များကို ဖော်ထုတ်လေသည်။ လူတို့အတွက် ၎င်းတို့ကိုယ်ကို ခံစားချက်များမှ သီးခြားခွဲရန် အဘယ်ကြောင့် အလွန်ခက်ခဲရသနည်း။ ထိုသို့ လုပ်ဆောင်ခြင်းသည် အသိတရား၏ စံနှုန်းများကို ကျော်လွန်သလော။ အသိတရားသည် ဘုရားသခင်၏ အလိုကို ဖြည့်ဆည်းနိုင်သလော။ ခံစားချက်သည် ဘေးအန္တရာယ်တစ်လျှောက် လူတို့ကို ကူညီနိုင်သလော။ ဘုရားသခင်၏ အမြင်တွင် ခံစားချက်သည် သူ၏ ရန်သူ ဖြစ်သည်။ ဤအရာကို ဘုရားသခင်၏ နှုတ်ကပတ်တော်များထဲ၌ ရှင်းလင်းစွာ ဖော်ပြပြီးပြီ မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ “စကြဝဠာတစ်ခုလုံးထံ ဘုရားသခင်၏ နှုတ်ကပတ်တော်များ” နှင့်သက်ဆိုင်သော နက်နဲမှုများကို အနက်ဖွင့်ဆိုချက်၊ အခန်း (၂၈)) ဘုရားသခင်က ခံစားချက်တွေဟာ ကိုယ်တော်ရဲ့ရန်သူဖြစ်တယ်၊ အဲဒါတွေက လူသားတွေရဲ့အကြီးမားဆုံး အားနည်းချက်ဖြစ်တယ်၊ ခံစားချက်တွေထဲမှာ အသက်ရှင်နေရင် သင်ဟာ အမှုအရာတွေနဲ့ လူတွေကို စည်းမျဉ်းတွေနဲ့ ရှုမြင်တာကနေ တားဆီးခံရလိမ့်မယ်၊ ဒီလိုနည်းနဲ့ အသက်ရှင်နေတာဟာ အသင်းတော်အလုပ်ကို နှောင့်ယှက်ပြီး အဖျက်အမှောင့်လုပ်ဖို့ အလားအလာရှိစေမှာပဲလို့ ဖော်ထုတ်ထားတယ်။ အရင်က ကျွန်မရဲ့ခံစားချက်တွေ ဘယ်လောက်ပြင်းထန်လဲဆိုတာကို ကျွန်မ သတိမထားမိခဲ့ဘူး။ လွန်ခဲ့တဲ့နှစ်သုံးလေးနှစ်ထဲမှာ ကျွန်မပတ်ဝန်းကျင်ကလူတွေက ဆိုးယုတ်တဲ့သူတွေနဲ့ အန္တိခရစ်တွေအနေနဲ့ ဖော်ထုတ်ခံခဲ့ရတယ်၊ သူတို့ရဲ့ပြဿနာတွေကို ကျွန်မ အမှန်အတိုင်း အကဲဖြတ်ပြီး ဖော်ထုတ်နိုင်ခဲ့တယ်။ ဒါကြောင့် ကျွန်မမှာ တရားမျှတစိတ်ရှိနေတုန်းပဲလို့ ကျွန်မ ခံစားခဲ့ရတယ်၊ ဒါပေမဲ့ အမေ ဖယ်ထုတ်ပစ်ခံရတဲ့ကိစ္စက ကျွန်မကို လုံးလုံးလျားလျား ဖော်ထုတ်ခဲ့တယ်။ အမေက မကောင်းမှုတွေအများကြီးလုပ်ခဲ့တာတောင် ကျွန်မ သူ့ကို မမုန်းခဲ့ဘူး။ ဆန့်ကျင်ဘက်အနေနဲ့၊ သူ ဖယ်ထုတ်ပစ်ခံရတာကို ကျွန်မ တွေးမိတိုင်း ဝမ်းနည်းပြီး ငိုကြွေးခဲ့တယ်၊ ကယ်တင်ခြင်းရဖို့ သူ့အခွင့်အရေးကို ဆုံးရှုံးသွားတဲ့အတွက် နက်နက်ရှိုင်းရှိုင်း နာကျင်ခံစားခဲ့ရတယ်၊ ခေါင်းဆောင်တွေနဲ့ အမှုဆောင်တွေက သူ့ကို ဖယ်ထုတ်ပစ်တာ မှားသွားသလားလို့ သံသယဝင်တဲ့အထိဖြစ်ပြီး၊ သူ့ကိုယ်စား မတရားခံရတယ်လို့ ခံစားခဲ့ရတယ်။ အမေက အပြုအမူကောင်းတချို့ပြပြီး ဖယ်ထုတ်ပစ်တာခံရတဲ့အပေါ် အပြင်ပန်းမှာ ခေါင်းမာတာမျိုး၊ အတိုက်အခံလုပ်တာမျိုး မရှိတာကို မြင်တော့၊ အသင်းတော်က သူ့ကို ပြန်လက်ခံလိမ့်မယ်လို့ ကျွန်မ အမြဲမျှော်လင့်ခဲ့တယ်။ သက်ညှာပေးဖို့ သူ့ကိုယ်စား ကျွန်မ မတောင်းဆိုခဲ့ပေမဲ့၊ ကျွန်မရဲ့အတွေးထဲမှာတော့ ဘုရားသခင်နဲ့ ဆန့်ကျင်ဘက်မှာ ရပ်တည်နေခဲ့တယ်။ သူ့ရဲ့ အနှစ်သာရကို ကျွန်မ ရှင်းရှင်းလင်းလင်း မြင်ခွင့်ပေးခဲ့တဲ့ ဘုရားနှုတ်ကပတ်တော်တွေရဲ့ တရားစီရင်တာနဲ့ ဖော်ထုတ်တာ၊ ပြီးတော့ အဖြစ်မှန်တွေရဲ့ ထုတ်ဖော်တာတွေသာ မရှိခဲ့ရင် သက်ညှာပေးဖို့ ကျွန်မ တကယ်ပဲ သူ့ကိုယ်စား တောင်းဆိုခဲ့မိမှာပဲ၊ ပြီးတော့ ကျွန်မက ဆိုးယုတ်တဲ့သူတစ်ယောက်ဘက်က ရပ်တည်ပြီး ဘုရားသခင်ကို အတိုက်အခံလုပ်ခဲ့မိမှာပဲ။ ဆင်ခြင်သုံးသပ်ကြည့်တော့ “အရေးကြီးတော့ သွေးနီးသည်”၊ “လူသားသည် သက်မဲ့မဟုတ်ပါ။ သူသည် ခံစားချက်များနှင့် မည်သို့ကင်းနိုင်မည်နည်း။” ဆိုတဲ့ ဒီစာတန်ဆန်တဲ့ အဆိပ်အတောက်တွေက ကျွန်မနှလုံးသားထဲမှာ နက်နက်ရှိုင်းရှိုင်း အမြစ်တွယ်နေခဲ့ပြီး ကျွန်မကို ခံစားချက်တွေအတိုင်း အသက်ရှင်စေတဲ့အပြင် ကောင်းမြတ်တာနဲ့ ဆိုးယုတ်တာကို မခွဲခြားနိုင်အောင် လုပ်ခဲ့တယ်ဆိုတာကို ကျွန်မ နောက်ဆုံးမှာ သိမြင်ခဲ့တယ်။ အမေ ဘယ်လိုမကောင်းမှုပဲလုပ်ခဲ့ပါစေ၊ သူက လူကောင်းတစ်ယောက်၊ ကျွန်မနဲ့အရင်းနှီးဆုံးလူတစ်ယောက်ပဲလို့ ကျွန်မ ထင်နေခဲ့တုန်းပဲ။ ကျွန်မသာ သူ့ဘက်မှာ မနေခဲ့ရင် သူ့အပေါ် အကြွေးတင်ပြီး လိပ်ပြာသန့်သန့်နဲ့ အသက်မရှင်နိုင်ဘူးလို့ ကျွန်မ ခံစားခဲ့ရတယ်။ အခုပြန်စဉ်းစားကြည့်တော့၊ ငယ်ငယ်ကတည်းက အမေက ကျွန်မနဲ့အတူ ဘုရားနှုတ်ကပတ်တော်ကို ဖတ်ခဲ့တယ်၊ ဆုတောင်းဖို့ သင်ပေးခဲ့တယ်၊ ကိုယ့်တာဝန်ကို စိတ်ရင်းမှန်နဲ့ထမ်းဆောင်ပြီး သမ္မာတရားကို လိုက်စားဖို့ တိုက်တွန်းခဲ့တယ်၊ အိမ်နဲ့အဝေးမှာ ကျွန်မတာဝန်ထမ်းဆောင်တော့ ကျွန်မကိုထောက်ပံ့ဖို့ ပိုက်ဆံပို့ပေးခဲ့တယ်။ ဒီလိုအရာတွေက မိခင်တစ်ယောက်အနေနဲ့ သူ့ရဲ့တာဝန်ဝတ္တရားတွေကို ဖြည့်ဆည်းနေတာသက်သက်ပဲ၊ ဒါကလည်း ဘုရားသခင်ရဲ့ အချုပ်အခြာအာဏာနဲ့ အစီအစဉ်ပဲ။ ကွန်မြူနစ်ပါတီအုပ်စိုးတဲ့ မကောင်းဆိုးဝါးတွေရဲ့မြို့တော်ကြီးမှာ ကျွန်မ ဘုရားသခင်ကို ယုံကြည်ခဲ့တဲ့နှစ်တွေအားလုံးကို ကျွန်မ စဉ်းစားမိတယ်။ ကျွန်မ အကြိမ်ပေါင်းများစွာ အန္တရာယ်နဲ့ ရင်ဆိုင်ခဲ့ရပေမဲ့၊ အခက်အခဲတွေတစ်လျှောက် ကျွန်မကို စောင့်ရှောက်ပြီး မြင်တွေ့ခဲ့တာက ဘုရားသခင်ပဲ။ ဒါ့အပြင်၊ ကျွန်မနဲ့ ဘာသွေးသားမှမတော်စပ်တဲ့ ညီအစ်ကိုမောင်နှမတွေက ကျွန်မ အဖမ်းခံရမယ့်အန္တရာယ်ရှိနေချိန်မှာ သူတို့ကိုယ်တိုင် အန္တရာယ်ကို စွန့်စားပြီး ကျွန်မကို ကာကွယ်ပေးခဲ့ကြတယ်။ ကျွန်မ တာဝန်ထမ်းဆောင်ရင်း နှစ်ကြိမ်အဖမ်းခံခဲ့ရပြီး ရာဇဝတ်မှတ်တမ်းရှိခဲ့ပေမဲ့၊ ကျွန်မကို လက်ခံပြီး ကိုယ့်သွေးသားအရင်းလို ဂရုစိုက်ခဲ့တာက ညီအစ်ကိုမောင်နှမတွေပဲ။ ဒါတွေအားလုံးက ဘုရားသခင်ရဲ့ချစ်ခြင်းမေတ္တာကြောင့်ပဲ၊ ဒါကြောင့် ကျွန်မ ဘုရားသခင်ကို ကျေးဇူးတင်ပြီး ကိုယ်တော်ရဲ့ချစ်ခြင်းမေတ္တာကို ပြန်လည်ပေးဆပ်သင့်တယ်။ အမေက ဆိုးယုတ်တဲ့သူတစ်ယောက်ပဲ၊ အသင်းတော်အလုပ်ကို အများကြီး နှောင့်ယှက်ခဲ့ပြီးပြီ၊ ဖယ်ထုတ်ပစ်ခံရပြီးတဲ့နောက်မှာတောင် သူ တကယ်နောင်တမရသေးဘူး။ ကျွန်မမှာ သူ့ကို ပိုင်းခြားသိမြင်တာမျိုး မရှိဘဲ အသင်းတော်က သူ့ကို နောက်ထပ် အခွင့်အရေးပေးပြီး ပြန်ခေါ်စေချင်ခဲ့သေးတယ်။ ကျွန်မက ဘုရားအိမ်တော်ရဲ့အကျိုးစီးပွားကိုဖြစ်ဖြစ်၊ ညီအစ်ကိုမောင်နှမတွေရဲ့ အသက်ဝင်ရောက်မှုကိုဖြစ်ဖြစ် လုံးဝအလေးမထားခဲ့ဘူး။ ကျွန်မက ဆိုးယုတ်တဲ့ သူတစ်ယောက်ရဲ့အပေါင်းအပါအနေနဲ့ ဆောင်ရွက်ပြီး ဘုရားသခင်ကို အတိုက်အခံလုပ်နေတာ မဟုတ်ဘူးလား။ ကျွန်မက ဆိုးယုတ်တဲ့သူတစ်ယောက်အပေါ်မှာ တာဝန်သိပြီး ချစ်ခင်နေခဲ့တာ၊ ဒါက ဘုရားသခင်အပေါ် သစ္စာမစောင့်သိတာ၊ ညီအစ်ကိုမောင်နှမတွေအပေါ် ရက်စက်တာ၊ လူ့သဘာဝကင်းမဲ့တာပဲ။ ကျွန်မက စာတန်ဆန်တဲ့အဆိပ်အတောက်တွေအတိုင်း အသက်ရှင်နေခဲ့ပြီး ပိုင်းခြားသိမြင်မှုမရှိ၊ ကောင်းမြတ်တာနဲ့ ဆိုးယုတ်တာကို မခွဲခြားတတ်တဲ့ အရူးတစ်ယောက်ဖြစ်နေတယ်ဆိုတာကို ကျွန်မ တွေ့ခဲ့ရတယ်။ ကျွန်မ စာတန်ဘက်က ရပ်တည်ပြီး ဘုရားသခင်ကို အတိုက်အခံလုပ်မိတော့မလို ဖြစ်ခဲ့တယ်။ ကျွန်မ တော်တော်ကို ဆိုးရွားတဲ့အန္တရာယ်ထဲမှာ ရောက်နေခဲ့တာ။ ဒီအရာတွေကို သိမြင်ပြီးတဲ့နောက်မှာတော့ ဘုရားသခင် မိန့်ကြားခဲ့တဲ့အရာကို ကျွန်မ နောက်ဆုံးမှာ ကိုယ်တိုင်ကိုယ်ကျ နားလည်သဘောပေါက်သွားခဲ့တယ် “ခံစားချက်သည် သူ၏ ရန်သူ ဖြစ်သည်။” ဒီစကားတွေက အရမ်းကို လက်တွေ့ကျပြီး စစ်မှန်လိုက်တာ။ နောက်ပိုင်းမှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ်။ “သင်သည် သင်၏ ခံစားချက်များကို တတ်နိုင်သမျှအမြန်ဆုံး ဖယ်ရှားရမည်။ ငါသည် ခံစားချက်ကြောင့် လုပ်ဆောင်မှုမပြုဘဲ၊ ထိုအစား ဖြောင့်မတ်ခြင်းကို ကျင့်သုံးသည်။ တစ်ဦးတလေက အသင်းတော်ကို ထိခိုက်နစ်နာစေသော တစ်စုံတစ်ခုကို လုပ်ဆောင်ပါက ၎င်းမှာ သင်၏ မိဘများပင်ဖြစ်ပါစေ လက်ခံနိုင်ဖွယ် မဟုတ်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၉)) ဘုရားသခင်က ခံစားချက်တွေအတိုင်း လုပ်မဲ့အစား ဖြောင့်မတ်ခြင်းကို ထိန်းသိမ်းလို့၊ ဘုရားအိမ်တော်မှာ သမ္မာတရားနဲ့ ဖြောင့်မတ်ခြင်းက အုပ်စိုးလို့သာ နောင်တမရဘဲ ဘုရားအလုပ်ကို နှောင့်ယှက်ပြီး ဖြိုချတဲ့အပြင် ညီအစ်ကိုမောင်နှမတွေကို ဒုက္ခပေးတဲ့ အန္တိခရစ်တွေနဲ့ ဆိုးယုတ်တဲ့လူတွေကို ဖယ်ထုတ်ပစ်နိုင်တာ၊ အသင်းတော်ရဲ့အလုပ်အားလုံးက ချောချောမွေ့မွေ့ ဆက်လက်လုပ်ဆောင်နိုင်ခဲ့တာ၊ ညီအစ်ကိုမောင်နှမတွေက ပုံမှန်အသင်းတော်အသက်တာနဲ့ တာဝန်ထမ်းဆောင်ဖို့ ပတ်ဝန်းကျင်ကို ရရှိနိုင်ခဲ့ကြတာပဲ။ ဘုရားသခင်က ကျွန်မတို့ကို စကားပြော၊ အလုပ်လုပ်တဲ့အခါမှာ ခံစားချက်တွေအပေါ် မမှီခိုဘဲ၊ စည်းမျဉ်းတွေအပေါ်မှာပဲ မှီခိုဖို့ တောင်းဆိုတယ်။ ဒါက ကျွန်မတို့ မိဘတွေကို ဆက်ဆံသင့်တဲ့ပုံစံလည်းဖြစ်ပြီး၊ ဒါက ကျွန်မ လက်တွေ့လုပ်ဆောင်သင့်တဲ့ သမ္မာတရားပဲ။ အမေက ကျွန်မကို သူ့ဝမ်းနဲ့လွယ်မွေးခဲ့ပေမဲ့ သူ့ရဲ့အနှစ်သာရက ဆိုးယုတ်တဲ့သူတစ်ယောက်၊ ဘုရားသခင်ရဲ့ရန်သူဖြစ်ပြီး ဘုရားသခင်က မုန်းတီးတဲ့သူပဲ။ ဒီကိစ္စမှာ ကျွန်မ စည်းမျဉ်းရှိရမယ်၊ ဘုရားသခင်ဘက်က ရပ်တည်ရမယ်၊ အမေ့ကိုယ်စားပြောဖို့ ခံစားချက်တွေအပေါ် မမှီခိုရဘူး။

နောက်ပိုင်းမှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ်၊ အဲဒါက ကျွန်မအမေကို ဘယ်လိုဆက်ဆံသင့်တယ်ဆိုတာကို ကျွန်မကို နားလည်စေခဲ့တယ်။ ဘုရားသခင်က ပြောသည် “အကယ်၍ ဘုရားသခင်၌ သင်၏ ယုံကြည်မှုကို သင်၏ မိဘများက ဟန့်တားသည့် ကိစ္စ၊ ၎င်းတို့၏ သဘာဝ အနှစ်သာရသည် မယုံကြည်သူများနှင့် ဘာသာတရားမရှိသူများ သို့မဟုတ် ဆိုးယုတ်သော လူများနှင့် နတ်ဆိုးများ၏ သဘာဝ အနှစ်သာရဖြစ်ပြီး၊ ၎င်းတို့သည် သင်ကဲ့သို့ တစ်လမ်းကြောင်းတည်းတွင် မရှိဟု ဆိုပါစို့။ တစ်နည်းအားဖြင့်၊ ၎င်းတို့သည် သင်ကဲ့သို့ လူတစ်မျိုးတစ်စားတည်း လုံးဝ မဟုတ်သကဲ့သို့၊ သင်သည် နှစ်များစွာကြာ ၎င်းတို့ကဲ့သို့ တစ်အိမ်ထောင်တည်းတွင် အသက်ရှင်နေထိုင်သော်လည်း၊ ၎င်းတို့သည် သင်ကဲ့သို့ အလားတူ လိုက်စားမှုများ သို့မဟုတ် တည်ကြည်မှု တကယ်ကို မရှိကြချေ၊ ပြီးလျှင် ၎င်းတို့သည် သင်ကဲ့သို့ အလားတူ နှစ်သက်မှုများ သို့မဟုတ် ရည်သန်မျှော်မှန်းချက်များ ဧကန်မုချ မရှိကြပေ။ သင်သည် ဘုရားသခင်ကို ယုံကြည်ပြီး ၎င်းတို့က ဘုရားသခင်ကို လုံးဝ မယုံကြည်သကဲ့သို့ ဘုရားသခင်ကို အတိုက်အခံပင် လုပ်ကြသည်။ ဤအခြေအနေများတွင် မည်သည့်အရာကို လုပ်ဆောင်သင့်သနည်း။ (သူတို့ကို ငြင်းပယ်သင့်သည်။) ဤအခြေအနေများတွင် ၎င်းတို့ကို ငြင်းပယ်ရန် သို့မဟုတ် ကျိန်ဆဲရန် ဘုရားသခင်က သင့်ကို ပြောထားခြင်းမရှိပေ။ ထိုသို့ ဘုရားသခင် မပြောခဲ့ပေ။ ‘မိမိ၏ မိဘများကို ရိုသေစွာပြုခြင်း’ဖြစ်သည့် ဘုရားသခင်၏ သတ်မှတ်ချက်သည် တည်နေဆဲ ဖြစ်သည်။ ဤသည်မှာ သင်၏ မိဘများနှင့် သင် အသက်ရှင်နေထိုင်နေစဉ်တွင်၊ သင်၏ မိဘများကို ရိုသေစွာပြုခြင်းဖြစ်သည့် ဤသတ်မှတ်ချက်ကို သင် ထိန်းသိမ်းသင့်နေဆဲဖြစ်သည်။ ဤကိစ္စရပ်တွင် ဆန့်ကျင်ကွဲလွဲမှုမရှိပေ၊ ရှိပါသလော။ (မရှိပါ။) ဤတွင် ဆန့်ကျင်ကွဲလွဲမှု လုံးဝ မရှိပေ။ တစ်နည်းအားဖြင့်၊ သင်သည် အလည်အပတ်တစ်ခုအတွက် အိမ်ပြန်လာဖို့ အမှန်တကယ် စီမံနိုင်သည့်အချိန်တွင်၊ ၎င်းတို့ကို အစားအစာ ချက်ပြုတ်ပေးနိုင်သည် သို့မဟုတ် မုန့်ဖက်ထုပ်အချို့ ပြုလုပ်ပေးနိုင်သည်။ ဖြစ်နိုင်လျှင်၊ ကျန်းမာရေး ထုတ်ကုန်အချို့ကို ၎င်းတို့အား သင် ဝယ်ပေးနိုင်ပြီး၊ သင့်ကို ၎င်းတို့ အလွန် စိတ်ကျေနပ်ကြလိမ့်မည်။...သင်၏ မိဘများအပါအဝင် လူအားလုံးကို ဆက်ဆံပုံအတွက် စည်းမျဉ်းများ ရှိရမည်။ ဘုရားသခင်ကို ၎င်းတို့ ယုံကြည်သည်ဖြစ်စေ၊ မယုံကြည်သည်ဖြစ်စေ၊ ၎င်းတို့က ဆိုးယုတ်သည့် လူများ ဖြစ်ကြသည်ဖြစ်စေ၊ မဖြစ်ကြသည်ဖြစ်စေ၊ ၎င်းတို့ကို စည်းမျဉ်းများဖြင့် သင် ဆက်ဆံရမည်။ ဘုရားသခင်က လူအား ဤစည်းမျဉ်းကို ပြောပြပြီးဖြစ်သည်။ ထိုအရာမှာ အခြာသူများကို မျှတစွာ ဆက်ဆံခြင်းအကြောင်းဖြစ်၏။ လူတို့သည် မိမိတို့၏ မိဘများအပေါ် အပိုဆောင်း တာဝန်အတိုင်းအတာတစ်ခု ရှိကြခြင်းအကြောင်းဖြစ်သည်။ သင် လုပ်ဆောင်ရန် လိုအပ်သမျှမှာ ဤတာဝန်ကို ဖြည့်ဆည်းရန် ဖြစ်သည်။ သင်၏ မိဘများသည် ယုံကြည်သူများ ဖြစ်သည်ဖြစ်စေ၊ မဖြစ်သည်ဖြစ်စေ၊ ၎င်းတို့၏ ယုံကြည်မှုကို ၎င်းတို့ လိုက်စားသည်ဖြစ်စေ၊ မလိုက်စားသည်ဖြစ်စေ၊ ဘဝအပေါ် ၎င်းတို့၏ အမြင်နှင့် ၎င်းတို့၏ လူ့သဘာဝတို့သည် သင်နှင့် ကိုက်ညီသည်ဖြစ်စေ၊ မကိုက်ညီသည်ဖြစ်စေ၊ ၎င်းတို့အပေါ် သင်၏ တာဝန်ကို သင် ဖြည့်ဆည်းရန်သာ လိုအပ်သည်။ ၎င်းတို့ကို သင် ရှောင်ရှားရန် မလိုအပ်။ အရာရာကို ဘုရားသခင်၏ စီစဉ်ညွှန်ကြားမှုများနှင့် အစီအစဉ်များအတိုင်း သူ့ဘာသာသူ ဖြစ်ခွင့်သာပေးလိုက်လော့။ ဘုရားသခင်၌ သင်၏ ယုံကြည်မှုကို ၎င်းတို့ ဟန့်တားပါက၊ အနည်းဆုံးအနေဖြင့် သင်၏ အသိစိတ်သည် ၎င်းတို့အပေါ် အကြွေးတင်ရှိခြင်း မခံစားရရန်အလို့ငှာ၊ သင်၏ သားသမီးဝတ်ဆိုင်ရာ တာဝန်များကို သင် အစွမ်းရှိသမျှဖြင့် အကောင်းဆုံး ဖြည့်ဆည်းသင့်နေဆဲဖြစ်သည်။ ၎င်းတို့က သင့်ကို မဟန့်တားသကဲ့သို့ ဘုရားသခင်၌ သင်၏ ယုံကြည်မှုကို ထောက်ပံ့ပေးပါက၊ ကောင်းမွန်စွာ ဆက်ဆံသင့်သည့်အခါတွင်လည်း ၎င်းတို့ကို ကောင်းမွန်စွာ ဆက်ဆံလျက်၊ စည်းမျဉ်းများအတိုင်းလည်း သင် လက်တွေ့လုပ်ဆောင်သင့်ပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၄)) ဘုရားနှုတ်ကပတ်တော်တွေက ကျွန်မနှလုံးသားကို တောက်ပစေခဲ့ပြီး မိသားစုဝင်တွေကို ဆက်ဆံရမဲ့စည်းမျဉ်းတွေကို ကျွန်မကို နားလည်စေခဲ့တယ်။ အမေ့ရဲ့အနှစ်သာရက ဆိုးယုတ်တဲ့သူတစ်ယောက်ဖြစ်ပြီး ကျွန်မတို့က လမ်းကြောင်းမတူဘူး။ ကျွန်မ ခံစားချက်တွေအပေါ် မှီခိုပြီး မလုပ်သင့်ဘူး၊ အဲဒီအစား စည်းမျဉ်းတွေအပေါ် မှီခိုသင့်တယ်။ ဒါပေမဲ့ သူက ကျွန်မကို ပြုစုပျိုးထောင်ခဲ့တယ်၊ ဧဝံဂေလိတရားကို ကျွန်မဆီကို ဝေမျှခဲ့တယ်၊ ယနေ့ထိတိုင်အောင် ကျွန်မယုံကြည်ခြင်းကို ထောက်ပံ့နေတုန်းပဲ၊ ကျွန်မတာဝန်တွေကို ဝင်မစွက်ဖက်သရွေ့ ကျွန်မ သူ့ကို ဂရုစိုက်နိုင်ပြီး သူ့သမီးတစ်ယောက်ရဲ့တာဝန်ဝတ္တရားတွေကို ကောင်းကောင်း ဖြည့်ဆည်းပေးလို့ရတယ်။

အမေ့ကို ဖယ်ထုတ်ပစ်လိုက်တဲ့ကိစ္စက ကျွန်မ ဘယ်လောက်တောင် ကျိုးကြောင်းမမြင်ဘဲ အလွန်အကျွံ တွယ်တာတယ်ဆိုတာကို ထုတ်ဖော်ခဲ့တယ်။ အမေ့ရဲ့အနှစ်သာရကို ဆိုးယုတ်တဲ့သူတစ်ယောက်အနေနဲ့ ပိုင်းခြားသိမြင်ဖို့၊ ဘယ်လိုရပ်တည်ချက်မျိုး ယူသင့်တယ်ဆိုတာကို သိနိုင်ဖို့ ကျွန်မကို လမ်းပြခဲ့တာက ဘုရားသခင်ရဲ့နှုတ်ကပတ်တော်တွေပဲ။ အလွန်အကျွံ တွယ်တာတာရဲ့ အန္တရာယ်တွေနဲ့ အကျိုးဆက်တွေကိုလည်း ကျွန်မကို ရှင်းရှင်းလင်းလင်း သိမြင်စေခဲ့ပြီး ဘာအနှောင့်အယှက်ဖြစ်စေတဲ့အရာမှ မလုပ်မိအောင် တားဆီးပေးခဲ့တယ်။ ကျွန်မ အနန္တတန်ခိုးရှင် ဘုရားသခင်ကို လှိုက်လှိုက်လှဲလှဲ ကျေးဇူးတင်ပါတယ်။


၈၄။ နာမကျန်းမှုနှင့်ပတ်သက်သော စိုးရိမ်ပူပန်ခြင်းမှ ကျွန်မ ရုန်းထွက်လာခဲ့ပြီ

ရှောင်ရှီး တရုတ်ပြည်

၂၀၂၂ ခုနှစ်၊ ဇွန်လမှာ အနီးအနားက အသင်းတော်တော်တော်များများ တရုတ်ကွန်မြူနစ်ပါတီရဲ့ ဝင်ရောက်စီးနင်းတာကို ခံခဲ့ရတယ်။ ခေါင်းဆောင်တွေ၊ အမှုဆောင်တွေနဲ့ စာပေအလုပ်လုပ်တဲ့သူတွေအားလုံးနီးပါး အဖမ်းခံခဲ့ရပြီး၊ စာပေအလုပ်အတွက် သင့်တော်တဲ့ဝန်ထမ်း မရှိတာကြောင့် ကျွန်မကို အဲဒီကို ပြောင်းရွှေ့ခဲ့တယ်။ တစ်လမပြည့်ခင်မှာပဲ၊ ကျွန်မ ကိုဗစ်-၁၉ ဗိုင်းရပ်စ် ကူးစက်ခံခဲ့ရတယ်။ ကျွန်မ အဖျားက တက်လိုက်ကျလိုက်ဖြစ်တယ်၊ ရင်ဘတ်ထဲမှာ ခဏခဏ တင်းကျပ်ပြီး အသက်ရှူမဝတာတွေလည်း ဖြစ်တယ်။ ဆေးသောက်၊ ဆေးထိုးတာတွေကြောင့် ဒီရောဂါလက္ခဏာတွေ တော်တော်လေး သက်သာသွားပေမဲ့၊ ကျွန်မရဲ့ ချိုင်းအောက်နဲ့ လက်မောင်းအတွင်းပိုင်းတွေမှာ နာကျင်တဲ့အဖုတွေ ထွက်လာတယ်၊ ပေါင်တွေမှာ အရည်တွေစုလာပြီး၊ ခြေထောက်နဲ့ တင်ပါးတွေကလည်း အရမ်းကိုက်ခဲနေခဲ့တယ်။ ကျွန်မရဲ့ခြေထောက်တွေမှာလည်း ပြည်တည်နာသေးသေးလေးတွေ ပေါက်ပြီး အရည်တွေထွက်နေခဲ့တယ်။ ကျွန်မ အရင်က သားအိမ်ခေါင်းကင်ဆာ ဖြစ်ဖူးတယ်၊ ဒီရောဂါလက္ခဏာတွေ ပေါ်လာတော့ ကျွန်မ အရမ်းစိုးရိမ်သွားတယ်၊ အထူးသဖြင့် ကျွန်မအမေကလည်း ကင်ဆာနဲ့ ဆုံးပါးခဲ့တဲ့အပြင် သူ မသေဆုံးခင် ခြောက်လမှာ သူ့ခြေထောက်တွေကလည်း ပြည်တည်နာဖြစ်ပြီး အရည်တွေထွက်ခဲ့လို့လေ။ အဲဒီအပြင် ကင်ဆာဖြစ်တဲ့နေရာကလည်း တစ်ခါတလေ နာလာတော့ ကျွန်မ ပိုလို့တောင် စိုးရိမ်လာပြီး တွေးမိတယ်၊ “အဲဒီတုန်းက ငါ့ကင်ဆာက အလယ်အဆင့်နဲ့ နောက်ဆုံးအဆင့်တွေကို ရောက်သွားခဲ့တာလေ။ ဒီရောဂါလက္ခဏာတွေက ကင်ဆာဆဲလ်တွေ ပျံ့နှံ့သွားတဲ့ လက္ခဏာလား။ ဒီလိုသာဆိုရင် ငါ အသက်ရှင်ဖို့ အချိန်သိပ်မကျန်တော့ဘူး...။ ငါ ဘုရားသခင်ကို ယုံကြည်လာတာ ဒီလောက်နှစ်တွေကြာနေပြီ၊ ဒါပေမဲ့ ငါ့ရဲ့ဖောက်ပြန်ပျက်စီးတဲ့ စိတ်သဘောထားက သိပ်မပြောင်းလဲသေးဘူး။ ငါသာသေသွားရင် ကယ်တင်ခြင်းခံရဖို့ အခွင့်အရေး ဆုံးရှုံးသွားမှာ မဟုတ်လား” လို့ပေါ့။ ကင်ဆာဝေဒနာရှင်တချို့ မသေဆုံးခင်မှာ ခံစားရတဲ့ ပြင်းထန်တဲ့ဝေဒနာတွေကိုလည်း ကျွန်မ တွေးမိပြီး စိတ်ထဲမှာ အရမ်းစိုးရိမ်လာတယ်။ သူတို့လိုမျိုး ဒုက္ခခံရမှာကို ကြောက်ပြီး သေရမှာကို ပိုလို့တောင် ကြောက်လာခဲ့တယ်။ နောက်ပိုင်းမှာ ကျွန်မ ဆေးရုံကို စစ်ဆေးဖို့ သွားခဲ့တယ်။ ဆရာဝန်က ကျွန်မရဲ့ရောဂါလက္ခဏာတွေက ကိုဗစ်-၁၉ ကူးစက်မှုနဲ့ ဆက်စပ်နေပြီး၊ ကျောက်ကပ်တွေလည်း အားနည်းနေတယ်လို့ ပြောတယ်။ သူတို့က ကျွန်မကို ပိုပြီးအနားယူဖို့နဲ့ ညဉ့်နက်တဲ့အထိ မနေဖို့ အကြံပေးခဲ့တယ်။ ကျွန်မ တွေးမိတယ်၊ “ငါက မနက်ကနေ ညအထိ ကွန်ပျူတာရှေ့မှာ တာဝန်ထမ်းဆောင်နေတာ။ ငါ့အခြေအနေသာ ပိုဆိုးလာပြီး လဲကျသွားရင် ငါ့တာဝန်ကို ထမ်းဆောင်နိုင်မှာ မဟုတ်တော့ဘူး မဟုတ်လား။ အဲဒါက ငါ့အသက်တာတိုးတက်မှုကို နှောင့်နှေးစေမှာမဟုတ်ဘူးလား။ ငါ ကယ်တင်ခြင်းကို ရရှိနိုင်ဦးမှာလား” လို့ပေါ့။ အဲဒီနောက်မှာတော့ ကျွန်မ နည်းနည်းလေး နေလို့မကောင်းဘူးလို့ ခံစားရတာနဲ့ ချက်ချင်း လှဲအိပ်ပြီး အနားယူတော့တယ်။ ကျွန်မက ကိုယ့်ခန္ဓာကိုယ်ကို ဂရုစိုက်ဖို့ပဲ အာရုံစိုက်ပြီး ကိုယ့်တာဝန်အပေါ် စိတ်မဝင်စားခဲ့တာကြောင့်၊ အလုပ်တွေကို နှောင့်နှေးစေခဲ့တယ်။ နောက်ပိုင်းမှာ ကုသမှုနဲ့အတူ ကျွန်မအခြေအနေက တိုးတက်လာပေမဲ့၊ ကျွန်မ စိုးရိမ်နေတုန်းပဲ၊ “စာပေအလုပ်က စိတ်ပိုင်းဆိုင်ရာ အားထုတ်မှုလိုတယ်၊ နေ့တိုင်း ကွန်ပျူတာရှေ့မှာ ထိုင်နေတာက အားအင်တွေကို ကုန်ဆုံးစေတယ်။ ဒါက ရေရှည်မှာ ငါ နာလန်ထူဖို့အတွက်ကို ထိခိုက်မှာ မဟုတ်ဘူးလား။ ခေါင်းဆောင်ကို ပိုပေါ့ပါးတဲ့ တာဝန်တစ်ခုလောက် ချပေးဖို့ ငါ တောင်းဆိုကြည့်ရင်ကောင်းမယ်၊ ဒါဆိုရင် ငါ့ခန္ဓာကိုယ်ကိုလည်း ထိန်းသိမ်းနိုင်မယ်၊ ငါ့တာဝန်ကိုလည်း တတ်နိုင်သလောက် ထမ်းဆောင်နိုင်ဦးမှာပဲ” လို့ တွေးမိတယ်။ အဲဒီအချိန်တုန်းက ဒီအတွေးတွေက ကျွန်မခေါင်းထဲမှာ အဆက်မပြတ် ပေါ်လာပေမဲ့၊ နောက်တော့ ကျွန်မ တွေးမိတယ်၊ “စာပေအလုပ်အတွက် သင့်တော်တဲ့လူ မရှိလို့ ငါ့ကို ဒီကို ပြောင်းရွှေ့ခဲ့တာ၊ ငါသာ နုတ်ထွက်လိုက်ရင် စာပေအလုပ် ထိခိုက်သွားမှာပေါ့။ ငါက ကိုယ့်ကိုယ်ကိုယ်ပဲ စဉ်းစားပြီး အသင်းတော်အလုပ်ကို လုံးဝမထည့်စဉ်းစားရင် ဒါက အရမ်းကို အသိစိတ်ကင်းမဲ့ရာ ရောက်မှာမဟုတ်ဘူးလား” လို့ပေါ့။ ဒါကြောင့် နုတ်ထွက်ဖို့အတွေးကို ကျွန်မ ဖယ်ရှားလိုက်တယ်။ အဲဒီနောက်မှာတော့ ကျွန်မ အပေါ်ယံမှာ တာဝန်ကို ဆက်ပြီးထမ်းဆောင်နေပုံရပေမဲ့၊ စိတ်ထဲမှာတော့ အမြဲတမ်း စိုးရိမ်ပူပန်နေတုန်းပဲ၊ ကျွန်မအခြေအနေသာ ပိုဆိုးလာပြီး ရုတ်တရက် သေဆုံးသွားခဲ့ရင် ဘုရားသခင်ရဲ့အလုပ်ကို နောက်ထပ် ကြုံတွေ့ရတော့မှာမဟုတ်ဘူး၊ ကယ်တင်ခြင်းရရှိဖို့ အခွင့်အရေးလည်း ဆုံးရှုံးသွားမှာကို ကြောက်နေခဲ့တယ်။ ဒီအတွေးတွေနဲ့ဆိုတော့ ကျွန်မ ကိုယ့်တာဝန်အပေါ် အာရုံစိုက်လို့မရခဲ့ဘူး။ တစ်ခါတလေ ကျွန်မ စိတ်ထဲမှာတောင် မျှော်လင့်မိတယ်၊ “ဘုရားသခင်ကသာ ဒီရောဂါကို ဖယ်ရှားပေးလိုက်ရင် ဘယ်လောက်ကောင်းလိုက်မလဲ” လို့ပေါ့။

တစ်နေ့မှာ ကျွန်မရဲ့ဝတ်ပြုခြင်းအချိန်အတွင်းမှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “နာမကျန်းမှု သင်တို့အပေါ် ကျရောက်ပြီး အယူဝါဒ မည်မျှ သင်နားလည်သည်ဖြစ်စေ ထိုအရာကို သင်မအောင်မြင်နိုင်သေးပါက သင်၏ စိတ်နှလုံးသည် စိတ်ဖိစီး၊ သောကရောက်ပြီး စိုးရိမ်မိလာဆဲဖြစ်လိမ့်မည် ဖြစ်ကာ ထိုကိစ္စရပ်ကို တည်ငြိမ်စွာ သင် ရင်ဆိုင်နိုင်လိမ့်မည် မဟုတ်သည်သာမက သင်၏ စိတ်နှလုံးသည်လည်း မကျေနပ်ချက်များဖြင့် ပြည့်လိမ့်မည်ဖြစ်သည်။ သင်က ‘အဘယ်ကြောင့် အခြားတစ်ဦးတလေသည် ဤရောဂါဖြင့် နာမကျန်းမဖြစ်သနည်း။ အဘယ်ကြောင့် ငါ့ကို ဤရောဂါရစေသနည်း။ ဤအရာ အဘယ်သို့ ငါ့ထံ ဖြစ်ပျက်ရသနည်း။ ငါ ကံခေပြီး မကောင်းသည့် ကံကြမ္မာ ရှိသောကြောင့် ဖြစ်သည်။ မည်သူကိုမျှ ငါ လုံးဝ ပုန်ကန်ပြစ်မှားခြင်းမရှိဖူးသကဲ့သို့ မည်သည့် အပြစ်ကိုမျှ ငါမကျူးလွန်လေပြီ။ ထို့ကြောင့် အဘယ်ကြောင့် ဤအရာ ငါ့ထံ ဖြစ်ပျက်ရသနည်း။ ဘုရားသခင်သည် ငါ့ကို အလွန် မမျှမတ ဆက်ဆံနေသည်’ဟု စဉ်ဆက်မပြတ် တွေးနေလိမ့်မည်။ သင် မြင်သလော။ စိတ်ဖိစီးမှု၊ သောကနှင့် စိုးရိမ်မှုတို့အပြင် သင်သည် အပျက်သဘောဆောင်သည့် စိတ်ခံစားမှုများ တစ်ခုပြီးတစ်ခုလိုက်လာရင်း သင် မည်မျှ အလိုရှိနိုင်သည်ဖြစ်စေ ထိုအရာများကို လွတ်မြောက်ရန် မည်သည့်နည်းလမ်းမှမရှိဘဲ စိတ်ဓာတ်ကျခြင်းထဲသို့လည်း ကျဆင်းသွားပေသည်။ ထိုအရာသည် တကယ့် နာမကျန်းမှုတစ်ခု ဖြစ်သောကြောင့် ထိုအရာကို သင့်ထံမှ အလွယ်တကူ ယူဆောင်မခံရ၊ သို့မဟုတ် ကုသပျောက်ကင်းစေခြင်း မခံရပေ။ သို့ဆိုလျှင် မည်သည့်အရာကို သင် လုပ်ဆောင်သင့်သနည်း။ သင်သည် ကျိုးနွံနာခံလိုသော်လည်း မနာခံနိုင်သကဲ့သို့ တစ်နေ့တွင် သင်ကျိုးနွံနာခံပါက နောက်တစ်နေ့တွင် သင်၏ အခြေအနေ သာ၍ ဆိုးပြီး ထိုအရာ အလွန်နာကျင်ထိခိုက်ရကာ ထို့နောက်တွင် သင် ကျိုးနွံနာခံလိုခြင်း မရှိတော့သကဲ့သို့ တစ်ဖန် စတင် ညည်းညူလာလေသည်။ သင်သည် တစ်ချိန်လုံး ဤသို့ တုံ့ပြန်လူးလာ ဖြစ်နေသောကြောင့် မည်သည့်အရာကို သင် လုပ်ဆောင်သင့်သနည်း။ အောင်မြင်ခြင်း၏ လျှို့ဝှက်ချက်ကို သင့်အား ငါ ပြောမည်။ သင့်အနေဖြင့် အကြီးစား နာမကျန်းမှု ကြုံရသည်ဖြစ်စေ၊ အသေးစား နာမကျန်းမှုတစ်ခု ကြုံရသည်ဖြစ်စေ သင်၏ နာမကျန်းမှု ဆိုးရွားသွားသည့် အခိုက်၊ သို့မဟုတ် သေခြင်းကို သင် ရင်ဆိုင်နေရသည့်အခိုက်တွင် အကြောင်းအရာ တစ်ခုကိုသာ သတိရလော့။ သေခြင်းကို မကြောက်နှင့်။ ကင်ဆာနောက်ဆုံးအဆင့်တွင် သင် ရှိနေလျှင်ပင် သင်၏ နာမကျန်းမှုတစ်ခု၏ သေနှုန်းက အလွန်မြင့်လျှင်ပင် သေခြင်းကို မကြောက်နှင့်။ သင်၏ ဆင်းရဲဒုက္ခမည်မျှ ကြီးမားလင့်ကစား သေခြင်းကို ကြောက်ရွံ့ပါက သင်သည် ကျိုးနွံနာခံလိမ့်မည် မဟုတ်။...သေခြင်းကို မကြောက်ရန် သင် ခံယူသင့်သည့် မှန်ကန်သော သဘောထားမှာ အဘယ်နည်း။ သင်သေဆုံးသွားနိုင်လောက်အောင် သင်၏ နာမကျန်းမှု အလွန်ဆိုးရွားပြီး ထိုအတွက် နာမကျန်းမှု ကူးစက်ခံရသည့်လူသည် အသက်အရွယ် မည်မျှရှိသည်ဖြစ်စေ သေနှုန်းက မြင့်မားကာ နာမကျန်းမှု ကူးစက်ခံရသည့်အချိန်မှသည် သေဆုံးသည့်အချိန်က အလွန်တိုတောင်းပါက သင်၏ စိတ်နှလုံးတွင် မည်သည့်အရာကို သင် စဉ်းစားသင့်သနည်း။ “သေခြင်းကို ငါမကြောက်ရ။ အဆုံးတွင် လူတိုင်း သေရသည်။ သို့သော် ဘုရားသခင်ကို ကျိုးနွံနာခံခြင်းသည် လူအများစု မလုပ်ဆောင်နိုင်သည့် အရာတစ်ခုဖြစ်ပြီး ဘုရားသခင်ကို ကျိုးနွံနာခံခြင်းအား လက်တွေ့လုပ်ဆောင်ရန် ဤနာမကျန်းမှုကို ငါ အသုံးပြု၍ရသည်။ ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသည့် အတွေးနှင့် သဘောထားတို့ကို ငါ ရှိသင့်ပြီး သေခြင်းကို ငါမကြောက်ရ”ဟူ၍ ဖြစ်သည်။ သေခြင်းသည် လွယ်၏၊ အသက်ရှင်ခြင်းထက် များစွာ သာ၍ လွယ်ကူ၏။ သင့်အနေဖြင့် ပြင်းထန်သော ဝေဒနာဖြင့် ရှိနိုင်ပြီး ထိုအရာကို သင် သတိမပြုမိဘဲရှိမည်ဖြစ်ကာ သင်၏ မျက်လုံးများကို ပိတ်သည်နှင့် သင်၏ ထွက်သက်ရပ်သွားသည်၊ သင့်ဝိညာဉ်က ကိုယ်ခန္ဓာကို စွန့်ပြီး သင့်ဘဝ အဆုံးသတ်လေသည်။ ဤသည်မှာ သေခြင်းဖြစ်သည့်ပုံ ဖြစ်သည်။ ဤမျှ ရိုးရှင်းပေသည်။ သေခြင်းကို မကြောက်ရွံ့ခြင်းသည် ခံယူရမည့် သဘောထားတစ်ခု ဖြစ်သည်။ ဤအရာအပြင် သင်၏ နာမကျန်းမှု ဆိုးရွားသွားမည်၊ မဆိုးရွားသွားမည်၊ သို့မဟုတ် သင် ကုသပျောက်ကင်းမရနိုင်ပါက သေဆုံးမည်လော၊ သို့မဟုတ် သင် မသေမချင်း အချိန်မည်မျှကြာလိမ့်မည်၊ သို့မဟုတ် သေမည့်အချိန်ရောက်လာသည့်အခါ မည်သည့်ဝေဒနာ ခံစားရမည်ဆိုသည်တို့ကို သင် မစိုးရိမ်ရ။ ဤအရာများကို သင် မစိုးရိမ်ရပေ။ ဤသည်တို့မှာ သင်စိုးရိမ်သင့်သည့်အရာများ မဟုတ်။ ဤသည်မှာ အဘယ့်ကြောင့်ဆိုသော် နေ့ရက်ရောက်လာရမည်ဖြစ်ပြီး ထိုနေ့ရက်သည် တစ်နှစ်နှစ်၊ တစ်လလနှင့် ရက်တစ်ရက်ရက်တွင် ရောက်လာရမည် ဖြစ်သည်။ ထိုအရာမှ သင် ပုန်းကွယ်၍ မရနိုင်သကဲ့သို့ မရှောင်ရှားနိုင်ပေ။ ထိုအရာမှာ သင်၏ ကံကြမ္မာ ဖြစ်သည်။ သင်၏ ကံကြမ္မာဟု ခေါ်သောအရာကို ဘုရားသခင်က ကြိုတင်စီမံထားပြီးဖြစ်ကာ သူက စီစဉ်နှင့်ပြီး ဖြစ်သည်။ သင်၏ နှစ်ကာလသက်တမ်းနှင့် သင် သေဆုံးသည့် အသက်အရွယ်နှင့် အချိန်ကာလတို့ကို ဘုရားသခင်က သတ်မှတ်ပြီးသားဖြစ်ပေသည်။ ထို့ကြောင့် သင် မည်သည့်အရာကို စိုးရိမ်နေသနည်း။ ထိုအရာနှင့်ပတ်သက်၍ သင် စိုးရိမ်နိုင်သော်လည်း ယင်းက မည်သည့်အရာကိုမျှ ပြောင်းလဲစေမည် မဟုတ်။ ထိုအရာနှင့်ပတ်သက်၍ သင်စိုးရိမ်နိုင်သော်လည်း ထိုအရာ မဖြစ်အောင် သင်တား၍မရနိုင်ပေ။ ထိုအရာနှင့်ပတ်သက်၍ သင် စိုးရိမ်နိုင်သော်လည်း ထိုနေ့ကို ရောက်မလာအောင် သင်မတားနိုင်ပေ။ ထို့ကြောင့် သင်၏ စိုးရိမ်မှုသည် မလိုလားအပ်သကဲ့သို့ ထိုအရာလုပ်ဆောင်သမျှမှာ သင့်နာမကျန်းမှု၏ ဝန်ထုပ်ကို ယခင်ထက် သာ၍ လေးလံစေခြင်း ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်ခဲ့တာက ဘယ်လိုရောဂါမျိုးပဲ ကျွန်မတို့အပေါ် ကျရောက်ပါစေ၊ ပိုဆိုးလာသည်ဖြစ်စေ၊ အသက်ကို ခြိမ်းခြောက်သည်ဖြစ်စေ၊ ကျွန်မတို့ သေခြင်းတရားကို မကြောက်သင့်ဘူး၊ သေဆုံးခြင်းနဲ့အတူ ပါလာနိုင်တဲ့ ဒုက္ခဝေဒနာကိုလည်း မကြောက်သင့်ဘူး။ ဒါတွေက ကျွန်မတို့ စိုးရိမ်သင့်တဲ့အရာတွေ မဟုတ်ဘူး၊ ဘာဖြစ်လို့လဲဆိုတော့ ဘုရားသခင်ရဲ့ သတ်မှတ်ပြဋ္ဌာန်းချက်အရ လူတိုင်းဟာ သေရမှာဖြစ်လို့ပဲ။ ဒါပေမဲ့ လူတစ်ယောက်ချင်းစီရဲ့ သေဆုံးချိန်နဲ့ သေဆုံးပုံကို ဘုရားသခင်က ကြိုတင်သတ်မှတ်ပြီးသားဖြစ်တယ်။ ဘယ်သူမှ ဒါကို ရှောင်လွှဲလို့ ဒါမှမဟုတ် ထွက်ပြေးလို့မရဘူး။ ဒုက္ခဝေဒနာနဲ့ သေခြင်းတရားကို ရင်ဆိုင်ရာမှာ ကျွန်မတို့ ဝင်ရောက်သင့်တဲ့သမ္မာတရားက ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံဖို့ပဲ။ ဒါပေမဲ့ ကျွန်မက ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို စစ်မှန်တဲ့နားလည်မှု မရှိခဲ့ဘဲ ဒီအခြေအနေကနေ အမြဲတမ်း ထွက်ပြေးချင်ခဲ့တယ်။ ကျွန်မကင်ဆာ ဖြစ်တုန်းက အလယ်အဆင့်နဲ့ နောက်ပိုင်းအဆင့်မှာ ရှိနေခဲ့တာ၊ ကျွန်မခန္ဓာကိုယ်ကလည်း မကောင်းတဲ့ရောဂါလက္ခဏာတချို့ ပြနေတာကြောင့်၊ ကျွန်မအခြေအနေ ပိုဆိုးလာပြီး ရုတ်တရက် သေဆုံးသွားမှာကို စိုးရိမ်ခဲ့တယ်၊ ဒါကြောင့် ပိုလွယ်ကူတဲ့တာဝန်တစ်ခုကို ပြောင်းဖို့ အမြဲတမ်း လိုချင်နေခဲ့တယ်။ တကယ်တော့၊ တာဝန်က ပင်ပန်းသည်ဖြစ်စေ၊ လွယ်ကူသည်ဖြစ်စေ၊ လူတစ်ယောက်ရဲ့ အားအင်ကို ကုန်ဆုံးစေသည်ဖြစ်စေ၊ မကုန်ဆုံးစေသည်ဖြစ်စေ၊ အဲဒါက လူတစ်ယောက်ရဲ့ သေရေးရှင်ရေးကို မဆုံးဖြတ်ပေးဘူး။ ဒါတွေအားလုံးကို ဘုရားသခင်ရဲ့ သတ်မှတ်ပြဋ္ဌာန်းချက်နဲ့ အစီအစဉ်တွေက ဆုံးဖြတ်တယ်။ ဥပမာ၊ ကျွန်မသိတဲ့လူတချို့က ဘာရောဂါမှမရှိဘဲ သန်မာပြီး ကျန်းမာပုံရတယ်၊ လွယ်ကူပြီး မပင်ပန်းတဲ့အလုပ်တွေမှာ လုပ်ကိုင်ကြပေမဲ့၊ သူတို့က ငယ်ငယ်ရွယ်ရွယ်နဲ့ ဆုံးပါးသွားခဲ့တယ်။ လူတချို့ကတော့ အားနည်းပြီး နာမကျန်းဖြစ်ပေမဲ့၊ ခက်ခဲတဲ့အခြေအနေတွေမှာ နေထိုင်ရင်းနဲ့ အသက် ရှစ်ဆယ်၊ ကိုးဆယ်အထိ အသက်ရှင်ကြတယ်။ ဒါက လူတစ်ယောက်ရဲ့ သေရေးရှင်ရေးဟာ ဒီအပြင်ပန်းအခြေအနေတွေနဲ့ မသက်ဆိုင်ဘူးဆိုတာကို ပြနေတယ်။ လူတစ်ယောက်က ဘုရားသခင် သတ်မှတ်ပြဋ္ဌာန်းထားတဲ့ သက်တမ်းကို ရောက်တဲ့အခါ၊ သူတို့ မလွဲမသွေ သေဆုံးရမှာပဲ။ လူသားရဲ့ ဘယ်လိုဂရုစိုက်မှုမျိုးကမှ လူတစ်ယောက်ရဲ့သက်တမ်းကို တစ်ခဏလေးတောင် တိုးစေနိုင်မှာမဟုတ်ဘူး။ အထူးသဖြင့် ဘုရားနှုတ်ကပတ်တော်တွေမှာ ဒီလိုပြောထားတာကို ကျွန်မတွေ့တဲ့အခါ “သေခြင်းသည် လွယ်၏၊ အသက်ရှင်ခြင်းထက် များစွာ သာ၍ လွယ်ကူ၏။ သင့်အနေဖြင့် ပြင်းထန်သော ဝေဒနာဖြင့် ရှိနိုင်ပြီး ထိုအရာကို သင် သတိမပြုမိဘဲရှိမည်ဖြစ်ကာ သင်၏ မျက်လုံးများကို ပိတ်သည်နှင့် သင်၏ ထွက်သက်ရပ်သွားသည်၊ သင့်ဝိညာဉ်က ကိုယ်ခန္ဓာကို စွန့်ပြီး သင့်ဘဝ အဆုံးသတ်လေသည်။ ဤသည်မှာ သေခြင်းဖြစ်သည့်ပုံ ဖြစ်သည်။ ဤမျှ ရိုးရှင်းပေသည်။ သေခြင်းကို မကြောက်ရွံ့ခြင်းသည် ခံယူရမည့် သဘောထားတစ်ခု ဖြစ်သည်။” ကျွန်မစိတ်က ရုတ်တရက် ကြည်လင်သွားခဲ့တယ်။ ကျွန်မ သေဆုံးချိန်မှာ ကျွန်မခန္ဓာကိုယ်က ခံနိုင်ရည်ရှိမရှိကို ကျွန်မ စိုးရိမ်စရာမလိုတော့ဘူး။ သေခြင်းတရားက ကျွန်မထင်သလောက် ကြောက်စရာမကောင်းဘူး။ ဘုရားသခင်က ကျွန်မကို ဒီလိုအခြေအနေမျိုးကို ဖြတ်သန်းဖို့ သတ်မှတ်ပြဋ္ဌာန်းထားမှတော့၊ ကျွန်မ နာမကျန်းမှုကြားထဲမှာ ကျိုးနွံနာခံပြီး ကိုယ့်တာဝန်ကို အစွမ်းကုန် ထမ်းဆောင်ဖို့ လိုအပ်တယ်။ တစ်နေ့မှာ ကျွန်မရောဂါ ပိုဆိုးလာပြီး သေခြင်းတရား တကယ်ရောက်လာခဲ့ရင်၊ ကျွန်မ အဲဒါကို တည်ငြိမ်စွာ ရင်ဆိုင်ပြီး ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံမှာပဲ။

ကျွန်မ ဘုရားနှုတ်ကပတ်တော် နောက်ထပ်နှစ်ပိုဒ်ကို ဖတ်ခဲ့ပြီး ကိုယ်တော်ရဲ့ အပင်ပန်းခံရတဲ့ ရည်ရွယ်ချက်တွေကို နားလည်မှုတချို့ ရရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို အသိအမှတ်ပြုရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။ ဘုရားသခင်က သင့်ကို အစီအစဉ်များ ပြုလုပ်ရန် မစေခိုင်းပေ။ သင့်ကို အကဲဖြတ်ရန် သူ မစေခိုင်းသကဲ့သို့ သူ့အပေါ် လွန်ကဲသည့် ဆန္ဒများတစ်ခုတလေ ထားရှိခွင့် သူ မပေးပေ။ သင့်အနေဖြင့် သူ့ကို ကျိုးနွံနာခံရန်နှင့် သင်၏ ကျိုးနွံနာခံခြင်းကို လက်တွေ့လုပ်ဆောင်မှုနှင့် အတွေ့အကြုံတွင် နာမကျန်းမှုအပေါ် သင်၏ ကိုယ်ပိုင် သဘောထားကို သိရှိရန်၊ ပြီးလျှင် သင့်ကို သူ ပေးသည့် ဤရုပ်ခန္ဓာ အခြေအနေများအပြင် သူ၏ ကိုယ်ပိုင် ကိုယ်ရေးကိုယ်တာ ဆန္ဒများအပေါ် သင်၏ သဘောထားကို သိရှိရန်သာ သူတောင်းဆိုသည်။ ဤအရာများကို သင် သိရှိလာသည့်အခါ ဘုရားသခင်က သင့်အတွက် နာမကျန်းဖြစ်ခြင်း အခြေအနေများ စီစဉ်ခဲ့သည်မှာ၊ သို့မဟုတ် သင့်ကို ဤရုပ်ခန္ဓာအခြေအနေများ သူ ပေးခဲ့သည်မှာ သင့်အတွက် မည်မျှ အကျိုးရှိသည်ဆိုသည်ကို သင် အသိအမှတ်ပြုနိုင်ပြီး သင်၏ စိတ်သဘောထားကို ပြောင်းလဲခြင်းအတွက်၊ ကယ်တင်ခြင်းကို သင် ရယူခြင်းအတွက်၊ ပြီးလျှင် သင်၏ အသက်ဝင်ရောက်ခြင်းအတွက် ထိုအရာများ မည်မျှပင် အထောက်အကူပြုသည်ဆိုသည်ကို သင်အသိအမှတ်ပြုနိုင်ပေသည်။ ထို့ကြောင့် နာမကျန်းမှု ဖြစ်ပေါ်လာသည့်အခါ ထိုနာမကျန်းမှုအား မည်သို့ လွတ်မြောက်နိုင်မည်၊ သို့မဟုတ် ထိုအရာမှ မည်သို့ ထွက်ပြေးနိုင်သည်၊ သို့မဟုတ် ထိုအရာကို မည်သို့ ငြင်းပယ်နိုင်သည်ဆိုသည်ကို သင် အမြဲ တွေးမနေရပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) “သင့်အပေါ်သို့ မည်သည့် စမ်းသပ်မှု ကျရောက်ပါစေ သင်က ယင်းကို ဘုရားသခင်က သင့်အား ပေးသည့် ဝန်တစ်ခုအဖြစ် သဘောထားရမည်။ လူအချို့က ကြီးစွာသော နာမကျန်းဖြစ်ခြင်းနှင့် မခံနိုင်သော ဒုက္ခတို့ဖြင့် ဝိုင်းရံဖိစီးခြင်းခံရကာ အချို့က သေခြင်းတရားကိုပင် ရင်ဆိုင်ရသည်ဟု ဆိုကြပါစို့။ ဤအခြေအနေမျိုးကို သင်သည် မည်သို့ ချဉ်းကပ်သင့်သနည်း။ လူတို့အား ဘုရားသခင်ပေးသည့် စမ်းသပ်မှုများမှာ ဝန်ထုပ်ဝန်ပိုးတစ်ခု ဖြစ်တတ်သည့် အချိန်များစွာ ရှိသည်။ ဘုရားသခင် သင့်ကိုပေးသော ဝန်ထုပ်မှာ မည်မျှပင် လေးလံပါစေ ယင်းကို သင် ထမ်းပိုးသင့်သည်၊ အဘယ်ကြောင့်ဆိုသော် ဘုရားသခင်သည် သင့်ကိုနားလည်ပြီး ယင်းကို သင်သယ်ဆောင်နိုင်ကြောင်း သိသောကြောင့် ဖြစ်သည်။ ဘုရားသခင် သင့်ကိုပေးသော ဝန်တာသည် သင့်ဝိညာဉ်ရင့်ကျက်မှု၊ သို့မဟုတ် သင့်ခံနိုင်ရည်၏ အကန့်အသတ်များကို ကျော်လွန်လိမ့်မည်မဟုတ်၊ သင် ဧကန်ပင် သယ်ဆောင်နိုင်လိမ့်မည်။ ဘုရားသခင် သင့်ကို မည်သို့သောဝန်ထုပ်မျိုး ပေးပါစေ သို့မဟုတ် သူသင့်ကို မည်သည့်စမ်းသပ်မှုမျိုး ပေးပါစေ၊ ဤအရာကို သတိရလော့။ ဘုရားသခင်၏ ရည်ရွယ်ချက်များကို သင် နားလည်သည်ဖြစ်စေ၊ နားမလည်သည်ဖြစ်စေ ဆုတောင်းပြီးနောက် သန့်ရှင်းသော ဝိညာဉ်တော်၏ ဉာဏ်ဖွင့်ပေးခြင်းနှင့် အလင်းပေးခြင်းကို သင် ရရှိသည်ဖြစ်စေ၊ မရရှိသည်ဖြစ်စေ၊ ထို့ပြင် စမ်းသပ်မှုမှာ ဘုရားသခင် သင့်ကို ဆုံးမပဲ့ပြင်နေသည့်၊ သို့မဟုတ် ပေးနေသည့် သတိပေးချက်တစ်ခု ဖြစ်နေပါစေ ယင်းကို သင်နားမလည်လျှင်လည်း ကိစ္စမရှိပေ။ သင်၏ တာဝန်ကို ထမ်းဆောင်ရာတွင် နှောင့်နှေးခြင်း မရှိဘဲ သင်၏တာဝန်ကို သစ္စာစောင့်သိစွာ စွဲစွဲမြဲမြဲ ထိန်းနိုင်သရွေ့ ဤနည်းအားဖြင့် ဘုရားသခင်သည် ကျေနပ်မည်ဖြစ်ပြီး သင်သည်လည်း သက်သေရပ်တည်ပြီး ဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်၏နှုတ်ကပတ်တော်ကို မကြာခဏ ဖတ်ရှုပြီး သမ္မာတရားကို အာရုံပြုဆင်ခြင်ခြင်း၌သာလျှင် ရှေ့ဆက်ရာ လမ်းကြောင်းရှိသည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်ခဲ့တာက ဘုရားသခင်ရဲ့ရည်ရွယ်ချက်ထဲမှာ နာမကျန်းမှုရဲ့ရည်ရွယ်ချက်က လူတွေကို သန့်စင်ပြီး ပြောင်းလဲစေဖို့ဖြစ်တယ်၊ အဲဒါက လူတစ်ယောက်ရဲ့အသက်တာအတွက် အကျိုးရှိတယ်။ ဘုရားသခင်က လူတွေ ကျိုးနွံနာခံနိုင်ဖို့ ကိုယ်ပိုင်ဖောက်ပြန်ပျက်စီးမှုနဲ့ ပုန်ကန်မှုကို ဆင်ခြင်သုံးသပ်ဖို့၊ အဲဒါကို ဖြေရှင်းဖို့ သမ္မာတရားကို ရှာဖွေဖို့၊ ပြီးတော့ နာမကျန်းမှုကြားထဲမှာ သစ္စာစောင့်သိမှုနဲ့အတူ ကိုယ့်တာဝန်ကို ထမ်းဆောင်ဖို့ မျှော်လင့်တယ်။ ဒါက လူတွေ လုပ်သင့်တဲ့အရာပဲ။ ကိုယ့်ကိုယ်ကိုယ် ဆင်ခြင်သုံးသပ်ကြည့်တော့ ကျွန်မ နာမကျန်းတုန်းက ဘာကျိုးနွံနာခံမှုမှ မရှိခဲ့ဘူး၊ အဲဒီကနေ ဘာသင်ခန်းစာမှလည်း မယူခဲ့ဘူး၊ အဲဒီအစား အဲဒီအခြေအနေကို အမြဲတမ်း ရှောင်ရှားချင်ခဲ့တယ်၊ စာပေအလုပ်က အားအင်တွေ အရမ်းကုန်တယ်လို့ထင်ပြီး၊ ရောဂါပိုဆိုးလာပြီး သေသွားရင် ကယ်တင်ခြင်းအခွင့်အရေး ဆုံးရှုံးမှာကို စိုးရိမ်ပြီး၊ ဒါကြောင့် ပိုလွယ်ကူတဲ့တာဝန်တစ်ခုကို ပြောင်းဖို့ အမြဲတမ်း စဉ်းစားနေခဲ့တယ်။ အသိစိတ်နဲ့ ဆင်ခြင်တုံတရားရှိတဲ့လူတစ်ယောက်ဆိုရင် အထူးသဖြင့် အသင်းတော်အလုပ်က သူ့ကို အလိုအပ်ဆုံးအချိန်မှာ နေမကောင်းဖြစ်နေရင်တောင် ကိုယ့်တာဝန်မှာ သစ္စာစောင့်သိနေဦးမှာပဲ။ ဒါပေမဲ့၊ နာမကျန်းမှုကို ရင်ဆိုင်ရာမှာ ကျွန်မက အတိုက်အခံလုပ်တဲ့စိတ်နဲ့ ရှောင်ရှားတဲ့စိတ်ကိုပဲ ပြသခဲ့တယ်။ ကျွန်မမှာ ဘုရားသခင်အပေါ် သစ္စာစောင့်သိမှုနဲ့ ကျိုးနွံနာခံမှု တစ်စက်မှမရှိခဲ့ဘဲ ကိုယ်ပိုင်အကျိုးစီးပွားတွေကိုပဲ ထည့်စဉ်းစားခဲ့တယ်။ ဒါကို ဆင်ခြင်သုံးသပ်ပြီးတော့ ကျွန်မ နောင်တရချင်ခဲ့တယ်။ နာမကျန်းမှု ဘယ်လိုပဲဖြစ်နေပါစေ၊ ဘယ်လောက်ပဲ ဆိုးရွားလာပါစေ၊ ကျွန်မ အသက်ရှူနေသရွေ့၊ ဘုရားသခင်ရဲ့ စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ ကျိုးနွံနာခံမယ်၊ ဒီပတ်ဝန်းကျင်ကို အပြည့်အဝ ကြုံတွေ့ပြီး ကိုယ့်တာဝန်ကို ထမ်းဆောင်ဖို့ အကောင်းဆုံးလုပ်ဆောင်မယ်။ တခြားတာဝန်တစ်ခုကို ပြောင်းရွှေ့ဖို့အတွေးကို ကျွန်မ စိတ်ထဲကနေ ဖယ်ရှားလိုက်ပြီး၊ ကိုယ့်တာဝန်ကို ထမ်းဆောင်ခြင်းအပေါ်မှာ စိတ်နှစ်ထားဖို့ စတင်ခဲ့တယ်။ တစ်ခါတလေ၊ ကျွန်မခန္ဓာကိုယ် နေလို့မကောင်းပြီး တကယ်ကို မခံနိုင်တော့တဲ့အခါ၊ ကျွန်မ လှဲအိပ်ပြီး ခဏအနားယူတယ်၊ နေသာထိုင်သာရှိလာတဲ့အခါ၊ ကိုယ့်တာဝန်ကို ဆက်ပြီးလုပ်ဆောင်ခဲ့တယ်။ ဒီကာလအတွင်းမှာ၊ ကုသမှုအတွက် တရုတ်တိုင်းရင်းဆေးသောက်တာအပြင်၊ နာကျင်မှုကို သက်သာစေဖို့ သင့်တော်တဲ့ ကိုယ်ကာယကုထုံးကိုလည်း လုပ်ခဲ့တယ်။ လေးလကုန်သွားတော့၊ ရောဂါဖြစ်တဲ့နေရာမှာ နာကျင်မှုတော့ ရှိနေသေးပေမဲ့၊ တခြားမအီမသာဖြစ်တဲ့လက္ခဏာတွေက သိသိသာသာ လျော့ကျသွားပြီး၊ ကျွန်မရဲ့စိတ်အခြေအနေလည်း တော်တော်လေး ကောင်းမွန်ခဲ့တယ်။

နောက်ပိုင်းမှာ၊ ကျွန်မ ဆက်ပြီး ရှာဖွေခဲ့တယ်၊ နာမကျန်းမှုအတွင်းမှာ ကျွန်မ ဘာကြောင့် ကျိုးနွံနာခံနိုင်ခြင်းမရှိခဲ့ရသလဲဆိုတဲ့ အကြောင်းရင်းတွေကိုပေါ့။ တစ်နေ့ ဝတ်ပြုချိန်မှာ၊ ဘုရားနှုတ်ကပတ်တော် နှစ်ပိုဒ်ကို ကျွန်မဖတ်လိုက်တယ်။ အဲဒါက ကျွန်မရဲ့ပြဿနာတွေအပေါ် နားလည်မှုတချို့ ရစေခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူတို့သည် ၎င်းတို့၏ ကိုယ်ပိုင် အလားအလာများနှင့် ကံကြမ္မာများအပြင် အကျိုးစီးပွားများကိုသာ ထည့်စဉ်းစားကြသောအခါ ရလဒ်သည် အဘယ်နည်း။ ယင်းမှာ ၎င်းတို့အတွက် ဘုရားသခင်ကို ကျိုးနွံနာခံရန် မလွယ်ကူခြင်း ဖြစ်ပေသည်။ ၎င်းတို့သည် ဆန္ဒရှိလျှင်ပင် မလုပ်ဆောင်နိုင်ပေ။ မိမိတို့၏ရှေ့ရေး၊ ကံကြမ္မာများနှင့် ကိုယ်ပိုင် အကျိုးစီးပွားများကို အထူးသဖြင့် တန်ဖိုးထားသော လူတို့သည် ဘုရားသခင်၏ အမှုတော်အား ၎င်းတို့၏ရှေ့ရေးနှင့် ကံကြမ္မာများအတွက် အကျိုးပြုမပြုကိုလည်းကောင်း၊ ၎င်းတို့ကို ကောင်းချီးများ ရစေခြင်း ရှိမရှိကိုလည်းကောင်း အမြဲတမ်း စေ့စေ့စပ်စပ် ကြည့်ရှုစစ်ဆေးကြ၏။ အဆုံးသတ်၌ ၎င်းတို့ စေ့စေ့စပ်စပ် ကြည့်ရှုစစ်ဆေးခြင်း၏ ရလဒ်မှာ အဘယ်နည်း။ ၎င်းတို့လုပ်ဆောင်သမျှသည် ဘုရားသခင်ကို ပုန်ကန်ပြီး ဆန့်ကျင်ခြင်းဖြစ်သည်။ ၎င်းတို့သည် မိမိတို့၏ တာဝန်များကို ဆက်လက် ထမ်းဆောင်သောအခါတွင်ပင် ဝတ်ကျေတမ်းကျေ ဖြစ်စွာဖြင့် အပျက်သဘောဆောင်သော စိတ်ခံစားချက် အခြေအနေတစ်ခုဖြင့် လုပ်ဆောင်ကြသည်။ ၎င်းတို့၏ စိတ်နှလုံးတွင် မည်သို့ အခွင့်အရေးယူရမည်၊ ပြီးလျှင် ရှုံးနိမ့်သည့်ဘက်တွင်မရှိရန် မည်သို့နေရမည်တို့ကို အစဉ် စဉ်းစားနေကြသည်။ ဤအရာတို့သည် ၎င်းတို့၏တာဝန်များကို ထမ်းဆောင်သောအခါ ၎င်းတို့၏ ရည်ရွယ်ချက်များဖြစ်သည်။ ဤတွင် ၎င်းတို့သည် ဘုရားသခင်နှင့် အပေးအယူလုပ်ရန် ကြိုးစားနေခြင်းဖြစ်သည်။...၎င်းတို့သည် အသင်းတော်၏ အလုပ်ကို လုံးဝ မစဉ်းစားသကဲ့သို့ ဘုရားအိမ်တော်၏ အကျိုးစီးပွားများကိုလည်း မစဉ်းစားပေ။ ၎င်းတို့သည် အစဉ်သဖြင့် မိမိတို့၏ ကိုယ်ပိုင်အကျိုးအတွက် အစဉ် လျှို့ဝှက်ကြံစည်ကြသည်။ ၎င်းတို့၏ ကိုယ်ပိုင်အကျိုးစီးပွားများ၊ မာနနှင့် ဂုဏ်အဆင့်အတန်းအတွက် အစဉ် စီစဉ်ကြပြီး မိမိတို့၏တာဝန်များကို ညံ့ဖျင်းစွာထမ်းဆောင်ရုံတင်မကဘဲ အသင်းတော်၏ အလုပ်ကို ၎င်းတို့ နှောင့်နှေးပြီး ထိခိုက်စေသည်။ ဤသည်မှာ လမ်းလွဲခြင်းနှင့် မိမိတို့၏ တာဝန်များကို လျစ်လျူရှုခြင်း မဟုတ်လော။ တစ်စုံတစ်ယောက်သည် မိမိတာဝန်ကို ထမ်းဆောင်သောအခါတွင် အစဉ်သဖြင့် မိမိ၏ အကျိုးစီးပွားနှင့် မျှော်လင့်ချက်များအတွက် စီစဉ်နေလျှင်၊ အသင်းတော်အလုပ်အတွက်၊ သို့မဟုတ် ဘုရားအိမ်တော်၏ အကျိုးစီးပွားအတွက် မစဉ်းစားလျှင် ဤသည်မှာ တာဝန်ထမ်းဆောင်ခြင်း မဟုတ်ပေ။ ဤသည်မှာ အခွင့်အရေး ယူခြင်းဖြစ်သည်။ ယင်းမှာ မိမိ၏ အကျိုးအမြတ်အတွက် လုပ်ဆောင်ခြင်းနှင့် မိမိကောင်းချီးများရရန် လုပ်ဆောင်ခြင်း ဖြစ်သည်။ ဤသို့ဖြင့် မိမိ၏ တာဝန်ထမ်းဆောင်ခြင်းနောက်ကွယ်ရှိ သဘောသဘာဝက ပြောင်းလဲသွားသည်။ ဤသည်မှာ ဘုရားသခင်နှင့် အပေးအယူ လုပ်ခြင်းသာ ဖြစ်သလို မိမိ၏ ကိုယ်ပိုင်ပန်းတိုင်များကို ရရှိရန်အတွက် မိမိ၏ တာဝန်ထမ်းဆောင်ခြင်းအား အသုံးပြုလိုခြင်းသာဖြစ်သည်။ ဤသို့လုပ်ဆောင်သည့်ပုံစံသည် ဘုရားအိမ်တော်၏ အလုပ်အား အနှောင့်အယှက်ဖြစ်စေဖို့ အလွန်ပင် ဖြစ်နိုင်ချေရှိသည်။ ယင်းသည် အသင်းတော်အလုပ်အား အသေးစား ဆုံးရှုံးမှုများသာ ဖြစ်စေလျှင် ထိုသူသည် ရှင်းလင်းပစ်ခြင်းမခံရဘဲ ဆုံးရှုံးမှုများကို ပြန်လည် အဖတ်ဆယ်ရန်အတွက် အခွင့်အလမ်းရှိဆဲဖြစ်ပြီး မိမိ၏တာဝန်ကို ထမ်းဆောင်ရန် အခွင့်အလမ်းပေးခြင်း ခံရနိုင်သေးသည်။ သို့သော် ယင်းက အသင်းတော်အလုပ်အပေါ် ကြီးစွာသော ဆုံးရှုံးမှုဖြစ်စေပြီး ဘုရားသခင်ကိုရော လူများကိုပါ ကြီးစွာသော အမျက်ဒေါသ ထွက်စေလျှင် သူသည် မိမိတာဝန်များကို ဆက်၍ ထမ်းဆောင်ရန် အခွင့်အရေးရှိတော့မည်မဟုတ်ဘဲ ထုတ်ဖော်ခြင်းခံရပြီး ဖယ်ရှားရှင်းလင်းခြင်း ခံရမည်ဖြစ်သည်။ အချို့သောလူတို့မှာ ဤပုံစံဖြင့် ထုတ်ဖော်ပြီး ဖယ်ရှားရှင်းလင်းခြင်းခံရသည်။ ၎င်းတို့သည် အဘယ်ကြောင့် ဖယ်ရှားရှင်းလင်းခြင်းခံရသနည်း။ အကြောင်းရင်းဇာစ်မြစ်ကို သင်ရှာတွေ့ပြီးလော။ အကြောင်းရင်းဇာစ်မြစ်မှာ ၎င်းတို့သည် ၎င်းတို့၏ ကိုယ်ပိုင်အကျိုးအမြတ်နှင့် ဆုံးရှုံးမှုများကို အစဉ် စဉ်းစားကြခြင်း၊ ၎င်းတို့၏ ကိုယ်ပိုင် အကျိုးစီးပွားများ၏ လွှမ်းမိုးမှုကို အလွန်အမင်းခံထားရခြင်း၊ ဇာတိပကတိကို မပုန်ကန်နိုင်ခြင်းနှင့် ဘုရားသခင်အပေါ် လုံးဝ နာခံသော သဘောထားမရှိခြင်းတို့ ဖြစ်သည်။ ထို့ကြောင့် ၎င်းတို့သည် မဆင်မခြင် ပြုမူတတ်ကြသည်။ ၎င်းတို့သည် အကျိုးအမြတ်၊ ကျေးဇူးတော်နှင့် ကောင်းချီးများကို ရရှိရန်အတွက်သာ ဘုရားသခင်အား ယုံကြည်ကြပြီး သမ္မာတရားကို လုံးဝမရရှိသောကြောင့် ဘုရားသခင်အပေါ် ၎င်းတို့၏ ယုံကြည်ခြင်းသည် အရေးနိမ့်ရလေ၏။ ဤသည်မှာ ပြဿနာ၏ အရင်းအမြစ်ဖြစ်သည်။ ၎င်းတို့သည် ထုတ်ဖော်ခြင်းနှင့် ဖယ်ရှားရှင်းလင်းခြင်း ခံရသည်မှာ တရားမမျှတဟု သင်ထင်သလော။ ဤသည်မှာ တရားမမျှတခြင်း စိုးစဉ်းမျှ မရှိပေ။ ဤသည်မှာ ၎င်းတို့၏ သဘာဝအားဖြင့်သာ ဆုံးဖြတ်ခံရခြင်း ဖြစ်သည်။ သမ္မာတရားကို မချစ်သော၊ သို့မဟုတ် သမ္မာတရားကို မလိုက်စားသော မည်သူမဆိုသည် အဆုံးတွင် ထုတ်ဖော်ခြင်းခံရပြီး ဖယ်ရှားရှင်းလင်းခြင်းခံရမည်ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရား၏အခြေခံသဘောတရားများကို ရှာဖွေခြင်းဖြင့်သာ မိမိ၏တာဝန်ကို ကောင်းစွာ ထမ်းဆောင်နိုင်သည်) “အန္တိခရစ်များက မိမိတို့တာဝန် ထမ်းဆောင်နိုင်ကြသည်မှာ မတော်တဆ မဟုတ်ပေ။ ၎င်းတို့က မိမိတို့တာဝန်ကို ကောင်းချီးများ ရရှိဖို့ မိမိတို့ကိုယ်ပိုင် ရည်ရွယ်ချက်များ၊ ရည်မှန်းချက်များနှင့် လိုအင်ဆန္ဒတို့ဖြင့် လုံးဝ ထမ်းဆောင်ကြသည်။ မည်သည့်တာဝန်ကို ၎င်းတို့ ထမ်းဆောင်သည်ဖြစ်စေ၊ ၎င်းတို့၏ ရည်ရွယ်ချက်နှင့် သဘောထားတို့ကို ကောင်းချီးများ၊ ကောင်းမွန်သည့် ခရီးပန်းတိုင်နှင့် ၎င်းတို့ နေ့ရောညပါ စဉ်းစားပြီး ပူပန်ကြသည့် ကောင်းမွန်သော အလားအလာ၊ ကံကြမ္မာတို့ကို ရရှိခြင်းနှင့် ခွဲထုတ်မရသည်မှာ အမှန်ဖြစ်၏။ ၎င်းတို့သည် မိမိတို့၏ အလုပ်မှလွဲ၍ မည်သည့်အရာအကြောင်းကိုမျှ ဆွေးနွေးပြောဆိုခြင်းမရှိသည့် စီးပွားရေးသမားများကဲ့သို့ ဖြစ်သည်။ အန္တိခရစ်များလုပ်ဆောင်သည့် မည်သည့်အရာမဆိုသည် ကျော်ကြားမှု၊ အကျိုးအမြတ်၊ အဆင့်အတန်းတို့နှင့် ဆက်စပ်သည်ချည်းသာ ဖြစ်သည်။ ထိုအရာသည် ကောင်းချီးများ၊ အလားအလာနှင့် ကံကြမ္မာတို့ကို ရရှိခြင်းနှင့် ဆက်စပ်သည်ချည်းသာ ဖြစ်သည်။ စိတ်ထဲတွင် ၎င်းတို့၏ စိတ်နှလုံးများက ထိုသို့သောအရာများဖြင့် ပြည့်နေသည်။ ဤသည်မှာ အန္တိခရစ်များ၏ သဘာဝ အနှစ်သာရဖြစ်သည်။ ၎င်းတို့၏ နောက်ဆုံး အဆုံးသတ်က ဖယ်ရှားရှင်းလင်းခံရဖို့ဖြစ်သည်ကို အခြားသူတို့ ရှင်းလင်းစွာ မြင်နိုင်ရခြင်းမှာ ဤသဘာဝ အနှစ်သာရမျိုးကြောင့် အတိအကျ ဖြစ်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားသခင်က အန္တိခရစ်တွေဟာ သူတို့တာဝန်တွေကို ထမ်းဆောင်တာက ဘုရားသခင်ရဲ့အလုပ်ကို ကြုံတွေ့ပြီး သမ္မာတရားကို ရရှိဖို့မဟုတ်ဘဲ၊ ကိုယ်ပိုင်အကျိုးစီးပွားတွေကို လိုက်စားပြီး ကောင်းကင်နိုင်ငံတော်ရဲ့ ကောင်းချီးတွေကို တောင်းဆိုဖို့ သူတို့တာဝန်တွေကို ထမ်းဆောင်တဲ့အခွင့်အရေးကို အသုံးပြုဖို့ဖြစ်တယ်လို့ ဖော်ထုတ်ထားတယ်။ အန္တိခရစ်တွေရဲ့ တာဝန်ထမ်းဆောင်ခြင်းမှာရှိတဲ့ ရည်ရွယ်ချက်တွေက မှားယွင်းနေတာကြောင့်၊ သူတို့ရဲ့အလားအလာတွေနဲ့ ပန်းတိုင်အတွက် အန္တရာယ်ရှိတယ်လို့ သူတို့ယုံကြည်တဲ့ ပတ်ဝန်းကျင်တွေကို ကြုံတွေ့ရတဲ့အခါ၊ သူတို့အတွက် ကျိုးနွံနာခံဖို့ ခက်ခဲတယ်။ သူတို့က တာဝန်တွေကို ထမ်းဆောင်ပုံရရင်တောင်၊ ဝတ်ကျေတမ်းကျေပဲ လုပ်ဆောင်နေကြတာ၊ အသင်းတော်အလုပ်ကို ဆုံးရှုံးမှုတွေဖြစ်စေပြီး၊ အတားအဆီးတွေနဲ့ အနှောင့်အယှက်တွေကို ဖန်တီးနေကြတာပဲ။ ဒါ့အပြင် သူတို့မှာ နောင်တရတဲ့စိတ်နှလုံး အမြဲတမ်း ကင်းမဲ့နေပြီး၊ နောက်ဆုံးမှာ ဘုရားသခင်က သူတို့ကို ဖော်ထုတ်ပြီး ဖယ်ရှားရှင်းလင်းခြင်းကို ခံရတယ်။ ကျွန်မရဲ့နာမကျန်းမှုမှာ၊ ကျွန်မလည်း ကိုယ်ပိုင်အလားအလာတွေနဲ့ ပန်းတိုင်ကိုပဲ ထည့်စဉ်းစားနေခဲ့ပြီး၊ အသင်းတော်အလုပ်အတွက် ဘာမှ ထည့်မစဉ်းစားခဲ့ဘူး။ ဒီအသင်းတော်တွေမှာ၊ ကျွန်မက စာပေအလုပ်လုပ်တဲ့ တစ်ဦးတည်းသောသူဖြစ်ပေမဲ့၊ ကျွန်မကျန်းမာရေးအတွက် အန္တရာယ်ရှိမှာကို စိုးရိမ်ခဲ့တယ်၊ ကျွန်မအခြေအနေ ပိုဆိုးလာပြီး သေသွားခဲ့ရင် ကယ်တင်ခြင်းအခွင့်အရေး ဆုံးရှုံးမှာကို ကြောက်ပြီး၊ ဒါကြောင့် ကျွန်မတာဝန်ကို ခေါင်းရှောင်ပြီး ပိုလွယ်ကူတဲ့တစ်ခုကို ပြောင်းချင်ခဲ့တယ်။ တကယ်တော့၊ ကျွန်မရဲ့နာမကျန်းမှုက အထူးတလည် ဆိုးရွားတာမဟုတ်ဘူး၊ ကိုဗစ်-၁၉ ကူးစက်ခံရပြီးတဲ့နောက်မှာ ကျွန်မခန္ဓာကိုယ်က နည်းနည်းအားနည်းပြီး မကောင်းတဲ့ရောဂါလက္ခဏာတချို့ ရှိခဲ့ပေမဲ့ နေလို့မကောင်းတဲ့အခါ ခဏအနားယူလိုက်တာက အထောက်အကူဖြစ်ခဲ့တယ်။ ဒါပေမဲ့ ကျွန်မက ကိုယ့်ခန္ဓာကိုယ်အကြောင်းပဲ ဆက်ပြီးစဉ်းစားနေခဲ့တယ်၊ အဲဒါက အလုပ်ကို နှောင့်နှေးစေခဲ့တယ်။ ကျွန်မ တကယ်ကို တစ်ကိုယ်ကောင်းဆန်ပြီး စက်ဆုပ်စရာကောင်းတယ်၊ ဘာအသိစိတ်နဲ့ ဆင်ခြင်တုံတရားမှ မရှိခဲ့ဘူး။ ဖော်ထုတ်ပြီး ဖယ်ရှားရှင်းလင်းခံခဲ့ရတဲ့သူတွေအကြောင်း ကျွန်မ စဉ်းစားမိတယ်။ တချို့က အစပိုင်းမှာ စိတ်အားထက်သန်ပြီး ကိုယ့်ကိုယ်ကိုယ် အသုံးခံခဲ့ကြပေမဲ့၊ သူတို့က သမ္မာတရားကို မလိုက်စားဘဲ ကောင်းချီးတွေကိုပဲ ရှာဖွေခဲ့ကြတယ်။ နာမကျန်းမှုနဲ့ သေခြင်းတရားကို ရင်ဆိုင်ရတဲ့အခါ၊ ကောင်းချီးတွေအတွက် သူတို့ရဲ့မျှော်လင့်ချက်တွေ ပျက်စီးသွားတာကို မြင်တော့၊ သူတို့က ညည်းညူမှုတွေနဲ့ ပြည့်နှက်လာတယ်၊ အပျက်သဘောဆောင်ပြီး ပေါ့ဆလာတယ်၊ သူတို့တာဝန်တွေကိုတောင် စွန့်လွှတ်ပြီး ဘုရားသခင်ကို စွန့်ခွာပြီး သစ္စာဖောက်ခဲ့ကြတယ်။ ကျွန်မရဲ့လိုက်စားမှုအပေါ်ထားတဲ့အမြင်တွေက သူတို့နဲ့ ဆင်တူခဲ့တယ်၊ ကျွန်မသာ နောင်တမရရင်၊ သူတို့လိုပဲ နောက်ဆုံးမှာ ဖယ်ရှားရှင်းလင်းခံရမှာပဲ။

တစ်နေ့မှာ၊ ကင်ဆာဖြစ်တဲ့နေရာမှာ နာကျင်မှု ပိုဆိုးလာတာကို ကျွန်မ ခံစားခဲ့ရပြီး၊ ကျွန်မ စိတ်ထဲမှာ ထင်ရာမြင်ရာ အတွေးတွေ ထပ်ဝင်လာတယ်၊ “ကင်ဆာက ငါ့တစ်ကိုယ်လုံးကို ပျံ့နှံ့သွားပြီလား” လို့ပေါ့။ ကျွန်မ တကယ်ကို ကြောက်ခဲ့ပြီး၊ ကိုယ့်ကိုယ်ကိုယ် ပြောခဲ့တယ်၊ “ကင်ဆာက ပျံ့နှံ့သွားရင်တောင်၊ ငါ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျိုးနွံနာခံနေဦးမှာပဲ” လို့ပေါ့။ ကျွန်မ ဆေးရုံကို ဆေးစစ်ဖို့ သွားခဲ့တယ်၊ ဆရာဝန်က အဲဒီနေရာမှာ ရောင်ရမ်းမှုအနည်းငယ်ပဲရှိပြီး ကင်ဆာဆဲလ်တွေမရှိဘူးလို့ ပြောတယ်၊ ကုသမှုအတွက် တရုတ်တိုင်းရင်းဆေးကိုပဲ ဆက်သောက်ဖို့ အကြံပေးခဲ့တယ်။ စစ်ဆေးချက်အဖြေတွေကို ကြည့်ပြီး၊ ဒါက ကျွန်မအပေါ်ထားတဲ့ ဘုရားသခင်ရဲ့ကရုဏာတော်ပဲဆိုတာ၊ ဘုရားသခင်က ကျွန်မကို နောင်တရပြီး ပြောင်းလဲနိုင်ဖို့ အသက်ရှင်ခွင့်ပေးနေတာပဲဆိုတာကို ကျွန်မ သိခဲ့တယ်။ ဝတ်ပြုချိန်မှာ ဘုရားနှုတ်ကပတ်တော်တစ်ပိုဒ်ကို ကျွန်မဖတ်ခဲ့တယ်။ အဲဒါက ကျွန်မစိတ်နှလုံးကို တကယ်ကို တို့ထိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဤဘဝတွင် ဖန်ဆင်းရှင်အပေါ် စစ်မှန်သော နားလည်မှု၊ သိကျွမ်းမှုနှင့် ကြောက်ရွံ့မှုတို့ ရရှိလျက် ဘုရားသခင်ကို ကြောက်ရွံ့ရိုသေပြီး မကောင်းသောအကျင့်ကို ရှောင်ခြင်းဟူသည့် လမ်းကြောင်းကို လျှောက်လှမ်းရန်အလို့ငှာ အမှုအရာများကို နားလည်ခြင်းမှသည် ဖန်ဆင်းရှင်နှင့် အပြန်အလှန်ဆွေးနွေးရာ၌ ပါဝင်ရန် ဤအခွင့်အရေးကို ရရှိခြင်း၊ ဤအစွမ်းအစကို ပိုင်ဆိုင်ခြင်း၊ သတ်မှတ်ချက်များ ပြည့်စုံခြင်းသို့ သွားဖို့အတွက် လူတို့တွင် အချိန်အကန့်အသတ်သာ ရှိလေသည်။ အကယ်၍ ယခုတွင် သင်သည် ဘုရားသခင်က သင့်အား အလျင်အမြန် ခေါ်ဆောင်သွားရန် အလိုရှိပါက သင်ကိုယ်တိုင်၏ အသက်တာအတွက် တာဝန်မသိတတ်ခြင်း ဖြစ်သည်။ တာဝန်သိတတ်ရန်အတွက် သင်သည် မိမိကိုယ်မိမိ သမ္မာတရားဖြင့် ပြင်ဆင်ထားရန် ပို၍ ကြိုးစားသင့်သည်။ သင်၌ အမှုအရာများ ဖြစ်ပျက်လာသောအခါ မိမိကိုယ်ကို ပို၍ ဆင်ခြင်သုံးသပ်သင့်ပြီး သင်၏ကိုယ်ပိုင် အားနည်းချက်များကို အလျင်အမြန် ပြန်ထေမိစေသင့်သည်။ သမ္မာတရားကို လက်တွေ့လုပ်ဆောင်ခြင်း၊ စည်းမျဉ်းများနှင့်အညီ ပြုမူလုပ်ဆောင်ခြင်း၊ သမ္မာတရားစစ်မှန်မှုထဲသို့ ဝင်ရောက်ခြင်း၊ ဘုရားသခင်အား ပို၍သိကျွမ်းခြင်း၊ ဘုရားသခင်၏ ရည်ရွယ်ချက်များအား သိကျွမ်းနားလည်နိုင်ခြင်းနှင့် ဘဝကို အလဟဿ မနေထိုင်ခြင်းတို့ ရှိလာသင့်သည်။ ဖန်ဆင်းရှင်သည် မည်သည့်နေရာ၌ တည်ရှိကြောင်း၊ ဖန်ဆင်းရှင်၏ ရည်ရွယ်ချက်များသည် မည်သည့်အရာ ဖြစ်ကြောင်းနှင့် ဖန်ဆင်းရှင်သည် ဝမ်းမြောက်ခြင်း၊ အမျက်ဒေါသ၊ ဝမ်းနည်းခြင်းနှင့် ပျော်ရွှင်မှုအား မည်ကဲ့သို့ ထုတ်ဖော်ကြောင်းကို သိနားလည်လာရမည်။ ပို၍နက်နဲသော သိမြင်နားလည်ခြင်း သို့မဟုတ် ပြည့်စုံသော သိကျွမ်းခြင်းကို မရရှိနိုင်လျှင်ပင် အနည်းဆုံးအနေဖြင့် ဘုရားသခင်အား အခြေခံသဘော သိနားလည်ခြင်းကိုကား ပိုင်ဆိုင်ရမည်ဖြစ်ပြီး ဘုရားသခင်အား မည်သည့်အခါမျှ သစ္စာမဖောက်ဘဲ အခြေခံအားဖြင့် ဘုရားသခင်နှင့် သဟဇာတဖြစ်ရမည်။ ဘုရားသခင်အား အရေးစိုက်မှု ပြသရမည်။ ဘုရားသခင်အား အခြေခံကျသော နှစ်သိမ့်မှု ပေးရမည်။ ဖန်ဆင်းခံတစ်ဦးအတွက် သင့်လျော်ပြီး အခြေခံအားဖြင့် ဖြစ်နိုင်ခြေရှိသော အရာများကို လုပ်ဆောင်ရမည်။ ဤအရာများမှာ လွယ်ကူသော အရာများကား မဟုတ်ချေ။ လူတို့သည် ၎င်းတို့၏ တာဝန်များကို ထမ်းဆောင်ခြင်းဖြစ်စဉ်တွင် သူတို့ကိုယ်သူတို့ တဖြည်းဖြည်း သိနားလည်လာနိုင်ပြီး ထိုသို့အားဖြင့် ဘုရားသခင်ကို သိနားလည်လာနိုင်သည်။ ဤဖြစ်စဉ်သည် အမှန်အားဖြင့် ဖန်ဆင်းရှင်နှင့် ဖန်ဆင်ခံများကြားရှိ အပြန်အလှန် အကျိုးပြုမှုဖြစ်ပြီး လူတစ်ဦး၏ အသက်တာတစ်လျှောက်၌ စားမြုံ့ပြန်ထိုက်သော ဖြစ်စဉ်တစ်ခု ဖြစ်သင့်သည်။ ဤဖြစ်စဉ်သည် နာကျင်ခက်ခဲသော ဖြစ်စဉ်တစ်ခုအစား လူတို့ ပျော်ရွှင်ခံစားသင့်သော အရာတစ်ခု ဖြစ်သည်။ ထို့ကြောင့် လူတို့သည် ၎င်းတို့၏ တာဝန်များကို ထမ်းဆောင်သည့် နေ့ညများ၊ နှစ်လများကို မြတ်နိုးသင့်ပေသည်။ ၎င်းတို့သည် အသက်တာ၏ ဤအဆင့်ကို မြတ်နိုးသင့်ပြီး ဝန်ထုပ်ဝန်ပိုး သို့မဟုတ် ဝန်လေးစရာအဖြစ် သဘောမထားသင့်ပေ။ ၎င်းတို့သည် ၎င်းတို့အသက်တာ၏ ဤအဆင့်အား အရသာခံသင့်ပြီး တွေ့ကြုံသင့်၏။ ထို့နောက် ၎င်းတို့သည် သမ္မာတရားအား နားလည်ခြင်းကို ရရှိပြီး လူသား၏ ပုံသဏ္ဌာန်အတိုင်း အသက်ရှင်မည်ဖြစ်ကာ ဘုရားသခင်ကို ကြောက်ရွံ့သော နှလုံးသားကို ပိုင်ဆိုင်ပြီး မကောင်းမှုပြုလုပ်ခြင်း ပို၍ပို၍ နည်းလာမည် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) ဘုရားနှုတ်ကပတ်တော်တွေကနေ၊ လက်တွေ့ကျင့်သုံးပြီး သမ္မာတရားထဲကို ဝင်ရောက်ဖို့ လမ်းကြောင်းတစ်ခုကို ကျွန်မ ရှာတွေ့ခဲ့တယ်။ ကယ်တင်ခြင်းခံရပြီး စုံလင်စေခြင်းခံရဖို့ဆိုရင်၊ လူတစ်ယောက်က သမ္မာတရားကို လိုက်စားရမယ်၊ ဘုရားသခင်စီစဉ်ပေးတဲ့ ပတ်ဝန်းကျင်အမျိုးမျိုးကို တန်ဖိုးထားရမယ်၊ အဲဒီကနေ ကိုယ်ပိုင်ဖောက်ပြန်ပျက်စီးမှုနဲ့ ချို့ယွင်းချက်တွေကို နားလည်ရမယ်၊ အရာရာတိုင်းကို ဘုရားနှုတ်ကပတ်တော်တွေအပေါ် အခြေခံရမယ်၊ သမ္မာတရားကို လက်တွေ့လုပ်ဆောင်ဖို့ အာရုံစိုက်ပြီး ဘုရားနှုတ်ကပတ်တော်တွေရဲ့ လက်တွေ့အရှိတရားကို အသက်ရှင်နေထိုင်ရမယ်၊ အဲဒီလိုမှသာ ကယ်တင်ခြင်းလမ်းကြောင်းပေါ်ကို လျှောက်လှမ်းနိုင်မှာဖြစ်တယ်။ ကျွန်မရဲ့နာမကျန်းမှုကို ပြန်ကြည့်တဲ့အခါ၊ ကျွန်မ ကျရှုံးခဲ့တာက ဘုရားသခင်ရဲ့အလုပ်ကို ကြုံတွေ့ဖို့ဆိုပြီး အပြောသက်သက်ပဲ ကြွေးကြော်ခဲ့လို့၊ ဘုရားသခင်က စေ့စေ့စပ်စပ် စီစဉ်ပေးခဲ့တဲ့ ဒီပတ်ဝန်းကျင်ကို ကျွန်မ တန်ဖိုးမထားခဲ့လို့၊ ဒီရောဂါကနေတစ်ဆင့် ဘုရားသခင်က ကျွန်မရဲ့ ဘယ်လိုဖောက်ပြန်ပျက်စီးတဲ့ စိတ်သဘောထားကို ဖော်ထုတ်နေသလဲ၊ ကျွန်မ ဘယ်လိုသမ္မာတရားကဏ္ဍတွေကို ဝင်ရောက်သင့်သလဲဆိုတာကို စဉ်းစားဆင်ခြင်ဖို့ဆိုရင် ပိုတောင်ဝေးသေးလို့ပဲ။ အဲဒီအစား ဒီရောဂါကို စိတ်အနှောင့်အယှက်တစ်ခု၊ ဝန်ထုပ်ဝန်ပိုးတစ်ခုအဖြစ် သဘောထားခဲ့လို့ပဲ။ ကျွန်မရဲ့ ဒီလိုတွေ့ကြုံမှုမျိုးနဲ့ဆိုရင်၊ ကျွန်မခန္ဓာကိုယ်က ကျန်းမာပြီး ရောဂါဘယကင်းစင်နေရင်တောင်၊ ကျွန်မ ကယ်တင်ခြင်းခံရနိုင်မှာမဟုတ်ဘူး။ ဘုရားသခင်က ကျွန်မအသက်ကို မနုတ်ယူသွားသေးဘဲ အသက်ရှင်ဖို့ အခွင့်အရေးပေးနေတုန်းပဲ။ ကျွန်မမှာ အသိစိတ်နဲ့ ဆင်ခြင်တုံတရားရှိရမယ်၊ သမ္မာတရားနဲ့ ကိုယ့်ကိုယ်ကိုယ် ပြင်ဆင်ပြီး၊ ဘုရားနှုတ်ကပတ်တော်တွေရဲ့ လက်တွေ့အရှိတရားကို အသက်ရှင်နေထိုင်ဖို့ အာရုံစိုက်ရမယ်။

နောက်ပိုင်းမှာ၊ ကျွန်မ ကိုဗစ်-၁၉ နှစ်ခါဆက်တိုက် ကူးစက်ခံခဲ့ရပြီး၊ ရင်ဘတ်ထဲက နာကျင်မှုက သိသိသာသာ ပိုဆိုးလာခဲ့တယ်။ ကျွန်မ ထိန်းမနိုင်သိမ်းမရဘဲ ထင်ရာမြင်ရာ အတွေးတွေ ထပ်ဝင်လာတယ်၊ “ငါ့အဆုတ်ထဲမှာလည်း ကင်ဆာဖြစ်နေပြီလား” လို့ပေါ့။ ဒီလိုတွေးမိတော့၊ ကျွန်မစိတ်ထဲမှာ ဖော်ပြလို့မရတဲ့ စိတ်ပင်ပန်းလူပင်ပန်းဖြစ်တာကို ခံစားခဲ့ရတယ်။ စာပေအဖွဲ့နဲ့ အလုပ်အကျဉ်းချုပ်သုံးသပ်တဲ့နေ့မှာ၊ ကျွန်မ ထပ်ပြီး စိုးရိမ်လာတယ်၊ “ငါ ခုမှ နေပြန်ကောင်းခါစပဲ ရှိသေးတယ်၊ အပြင်ထွက်ရင် နောက်တစ်ခါ ကူးစက်ခံရရင် ဘယ်လိုလုပ်မလဲ။ ငါ့ခန္ဓာကိုယ်က နောက်ထပ်ဒုက္ခဝေဒနာကို မခံနိုင်တော့ဘူး” လို့ပေါ့။ ခေါင်းဆောင်ကို ကျွန်မအစား သွားခိုင်းဖို့ ကျွန်မ စဉ်းစားခဲ့တယ်။ ဒါပေမဲ့ ဒီအတွေးတွေ ပေါ်လာတဲ့အခါ၊ ဘုရားနှုတ်ကပတ်တော်ထဲက ဒီအပိုဒ်ကို ကျွန်မ သတိရလိုက်တယ်။ “လူတို့သည် ၎င်းတို့၏ တာဝန်များကို ထမ်းဆောင်သည့် နေ့ညများ၊ နှစ်လများကို မြတ်နိုးသင့်ပေသည်။ ၎င်းတို့သည် အသက်တာ၏ ဤအဆင့်ကို မြတ်နိုးသင့်ပြီး ဝန်ထုပ်ဝန်ပိုး သို့မဟုတ် ဝန်လေးစရာအဖြစ် သဘောမထားသင့်ပေ။ ၎င်းတို့သည် ၎င်းတို့အသက်တာ၏ ဤအဆင့်အား အရသာခံသင့်ပြီး တွေ့ကြုံသင့်၏။ ထို့နောက် ၎င်းတို့သည် သမ္မာတရားအား နားလည်ခြင်းကို ရရှိပြီး လူသား၏ ပုံသဏ္ဌာန်အတိုင်း အသက်ရှင်မည်ဖြစ်ကာ ဘုရားသခင်ကို ကြောက်ရွံ့သော နှလုံးသားကို ပိုင်ဆိုင်ပြီး မကောင်းမှုပြုလုပ်ခြင်း ပို၍ပို၍ နည်းလာမည် ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရား ဖြန့်ဝေခြင်းသည် ကျင့်ဝတ်သိက္ခာအရ ယုံကြည်သူများအားလုံး မဖြစ်မနေလုပ်ရမည့် တာဝန်တစ်ခုဖြစ်သည်) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း၊ ကျွန်မစိတ်က တဖြည်းဖြည်း တည်ငြိမ်လာခဲ့တယ်၊ ကျွန်မရဲ့နာမကျန်းမှုက ကျွန်မအသက်ကို တကယ်တမ်း အန္တရာယ်မပြုသေးဘူးဆိုတာ၊ ရင်ဘတ်ထဲမှာပဲ နည်းနည်းနာနေတယ်ဆိုတာကို။ ခန္ဓာကိုယ်မအီမသာဖြစ်လို့ ကိုယ့်တာဝန်ကို ခေါင်းရှောင်ချင်တဲ့ ကိုယ့်လိုအင်ဆန္ဒကို ကျွန်မဆင်ခြင်သုံးသပ်မိတယ်။ ကျွန်မ ဘယ်လိုနည်းနဲ့များ ဘုရားသခင်အပေါ် သစ္စာစောင့်သိပြီး ကျိုးနွံနာခံခဲ့လို့လဲ။ ကျွန်မ အရမ်းကို တစ်ကိုယ်ကောင်းဆန်ခဲ့တာပဲ။ ကျွန်မက သမ္မာတရားကို ရှာဖွေဖို့ ဒါမှမဟုတ် ဘုရားသခင်ရဲ့အလုပ်ကို ကြုံတွေ့ဖို့ အာရုံမစိုက်ခဲ့ဘဲ၊ သမ္မာတရားကို ရရှိဖို့ အခွင့်အရေးတွေအများကြီးကို လွဲချော်ခဲ့တယ်။ အခုတော့ ဒီအခွင့်အရေးတွေကို နောက်ထပ် လွဲချော်လို့မဖြစ်တော့ဘူး။ ကျွန်မ လက်ခံပြီး ကျိုးနွံနာခံရမယ်၊ ဒီပတ်ဝန်းကျင်ကို တကယ်တမ်း ကြုံတွေ့ရမယ်။ ကိုဗစ်-၁၉ နောက်တစ်ခါ ကူးစက်ခံရရင်တောင်၊ အဲဒါက ကျွန်မ ခါးစည်းခံရမဲ့ ဒုက္ခဝေဒနာပဲ၊ ဘုရားသခင်ကို ကျေနပ်စေဖို့ ကျွန်မတာဝန်ကို ကျွန်မ ထမ်းဆောင်ရမယ်။ ဒီလို ကျွန်မ တွေးလိုက်တဲ့အခါ၊ ကျွန်မစိတ်နှလုံးက လွတ်မြောက်သွားသလို ခံစားခဲ့ရပြီး၊ အပျက်သဘောဆောင်တဲ့စိတ်ခံစားချက်တွေရဲ့ ချည်နှောင်မှု ဒါမှမဟုတ် ချုပ်ထိန်းမှုအောက်မှာ မရှိတော့ဘူး။ ကိုယ့်တာဝန် ထမ်းဆောင်တာကို စိတ်နှစ်ထားပြီးတဲ့နောက်မှာ ကျွန်မ တည်ငြိမ်ပြီး စိတ်အေးချမ်းတယ်လို့ ခံစားခဲ့ရတယ်။


၈၅။ မနှစ်မြို့စရာ အမှန်တရားများကို မှတ်ယူသင့်ပုံ

၂၀၁၇ ခုနှစ်မှာ အသင်းတော် ခေါင်းဆောင်အနေနဲ့ ကျွန်မ အရွေးခံခဲ့ရတယ်။ စုဝေးပွဲတက်တာ၊ ညီအစ်ကို မောင်နှမတွေနဲ့ ဆွေးနွေးတာတွေ စလုပ်တော့၊ ကျွန်မ အမြင်တွေကို ဝေမျှနိုင်ခဲ့သလို၊ ကျွန်မရဲ့ မိတ်သဟာယတွေက အသိအမြင်တချို့ ရှိခဲ့တယ်။ ညီအစ်ကို မောင်နှမတွေက ကျွန်မကို အတော် အထင်ကြီးကြသလို လေးလေးစားစား စကားပြောကြတယ်။ ဒါကြောင့် ကျွန်မ တန်ဖိုးထားခံရတယ်လို့ ခံစားပြီး၊ ကိုယ့်ကိုယ်ကိုယ် အတော်ကျေနပ်ခဲ့တာပေါ့။ အချိန်တစ်ခုကြာပြီးတဲ့နောက်မှာ၊ ကျွန်မရဲ့ တွဲဖက် အစ်မဝင်ဒီက ကျွန်မကို စကားပြောတာ အတော်ပွင့်လင်းသလို၊ တစ်ခါတလေ ကျွန်မပြဿနာကို သူ သတိထားမိတဲ့အခါ တိုက်ရိုက် ပြောတာကို သတိထားမိတယ်။ ဥပမာအနေနဲ့၊ အသင်းတော်ရဲ့ အထွေထွေ ကိစ္စတွေကို ကျွန်မ မစဉ်းစားခဲ့ချိန်မှာ၊ သူက ထုတ်ပြောလာပြီး အာရုံစိုက်ဖို့ ပြောတယ်။ ဒါပေမဲ့ ကျွန်မ နည်းနည်း သိက္ခာကျသလို ခံစားရလို့၊ ရှေ့ဆက်ပြီး အာရုံစိုက်ပါ့မယ်လို့ ပြောလိုက်တယ်၊ ကျွန်မကို လူတွေ မကောင်းမြင်မှာ စိုးလို့ပေါ့။ ဒါပေမဲ့ ဒီကဏ္ဍမှာ ကျွန်မက အတော်လေး ချို့တဲ့တယ်။ တချို့ ကိစ္စတွေကို ကျွန်မ မစဉ်းစားပေးနိုင်ခဲ့တာဖြစ်စေ၊ စဉ်းစားပေးခဲ့ရင်ဖြစ်စေ၊ အဲဒါတွေကို ဘယ်လိုလုပ်ရမယ် မသိခဲ့ဘူး။ နောက်ပိုင်းမှာ၊ ဝင်ဒီက သုံးလေးခေါက် ထပ်ပြီး ထုတ်ပြောလာတဲ့အခါမှာ၊ ရှေ့ဆက်ပြီး အာရုံစိုက်ပါ့မယ်လို့ ပြောခဲ့ပေမဲ့၊ ကျွန်မ တကယ် တွေးနေခဲ့တာက၊ “လူတိုင်းက ငါ့တာဝန်မှာ ဝန်ထမ်းတယ်လို့ အမြဲပြောကြတယ်။ ဒါပေမဲ့ ဝင်ဒီက ငါ့အပေါ် ဒီလိုဝေဖန်တယ်။ အခု တခြားလူတွေ ငါ့ကို ဘယ်လိုထင်ကြမလဲ သိချင်လိုက်တာ”လို့ပေါ့။ ဝင်ဒီက ကျွန်မ ပြဿနာတွေကို သေချာစောင့်ကြည့်နေသလိုမျိုး၊ ကျွန်မကို အထင်သေးသလိုမျိုး ခံစားရလို့ သူ့ကို ရှောင်ချင်ခဲ့တယ်။ တစ်ခါတလေ အလုပ်ကိစ္စ ဆွေးနွေးနေပြီး၊ ကျွန်မ စိတ်ကူးတစ်ခု တင်ပြတော့၊ ဝင်ဒီက သင့်တော်တယ်လို့ မမြင်ဘူးဆိုပြီး ကျွန်မကို တိုက်ရိုက်ပြောတယ်။ တစ်ခါတလေ သူ့လေသံက မသင့်လျော်သလို ကျွန်မကို သူ အခက်တွေ့အောင် လုပ်တယ်။ သူ အရမ်းရန်မူတတ်လွန်းပြီး ကျွန်မရဲ့ သိက္ခာကို မငဲ့ဘူးလို့ ခံစားရတယ်။ သူ့မှာ မကောင်းတဲ့ လူ့သဘာဝရှိပြီး အဆင်ပြေအောင် ပေါင်းဖို့ခက်တယ်လို့လည်း ခံစားရတယ်။ သုံးလေးခေါက်ကို ကျွန်မက ဝင်ဒီကို စကားပြောဖို့၊ ဖုန်းပြောနေတုန်း ထမင်းလာစားဖို့ သူ့ကို ခေါ်ခဲ့ပေမဲ့ သူက ချက်ချင်း မဖြေဘူး။ အဲဒါနဲ့ သူ့မှာ မကောင်းတဲ့လူ့သဘာဝရှိပြီး အေးစက်တယ်လို့ ကျွန်မ ပိုတောင် ယုံကြည်လက်ခံလာမိတယ်။ ဒါကြောင့် ကျွန်မ သူနဲ့ ဆက်ဆံချင်စိတ် ပိုလို့တောင်မရှိခဲ့ဘူး။ တခြားညီအစ်မနှစ်ယောက်နဲ့ တွဲဖက်ရတာ အများကြီး ပိုလွယ်တယ်။ အလုပ်အကြောင်း၊ လက်ရှိ အခြေအနေတွေအကြောင်း ပြောကြတဲ့အခါ သူတို့ ကျွန်မကို အထင်ကြီးမှန်း ခံစားလို့ရတယ်။ ပြီးတော့ ကျွန်မကို လေးလေးစားစား စကားပြောကြတယ်။ သူတို့မှာ ပြဿနာတွေ ရှိတဲ့အခါ၊ အကြံတောင်းဖို့ ကျွန်မဆီ မကြာခဏ လာကြပြီး ကျွန်မပြဿနာတွေကို မထောက်ပြကြသလောက်ပဲ။ သူတို့နဲ့ စကားပြောတိုင်း အလုပ်ကိစ္စ ဆွေးနွေးတိုင်း အရမ်း စိတ်အေးရတယ်။ သူတို့နဲ့ ဆက်ဆံရလေ၊ ဝင်ဒီက အဆင်ပြေအောင် ပေါင်းဖို့ခက်တယ်လို့ ခံစားရလေပဲ။ ပြီးတော့ သူနဲ့ ကျွန်မ ဖြစ်နိုင်သလောက် ဝေးဝေးပဲနေတယ်။ တကယ်တော့ ဝင်ဒီက ကျွန်မနဲ့ အတူ အလုပ်လုပ်ချင်မှန်း ကျွန်မ သဘောပေါက်ခဲ့ပါတယ်။ ကိစ္စတွေ ဆွေးနွေးဖို့ သူက ကျွန်မကို ရှာခဲ့တယ်၊ ဒါပေမဲ့ ကျွန်မက ဝတ်ကျေတမ်းကျေပဲ ပြန်တုံ့ပြန်ခဲ့သလို၊ သူ့မှာ မကောင်းတဲ့ လူ့သဘာဝရှိတယ်လို့ ခံစားရလို့ သူနဲ့ ရင်းနှီးဖို့ တကယ် မလိုလားခဲ့ဘူး။ တစ်ခါတလေ၊ ကျွန်မမှာ ရက်စက်တဲ့ အတွေးတချို့ ပေါ်တယ်။ “ဝင်ဒီက ငါတို့အဖွဲ့မှာ မရှိတာ ပိုကောင်းမယ်၊ အဲဒါဆို ဘယ်သူမှ ငါ့အပြစ်တွေကို ချစ်တီးခေါင်းသန်းရှာ လုပ်မှာမဟုတ်ဘူး”လို့ပေါ့။ တစ်ခါ သတိရသေးတယ်၊ အသင်းတော် နှစ်ပတ်လည် ခေါင်းဆောင်ရွေးကောက်ပွဲမှာ၊ ဝင်ဒီရဲ့ ရွေးကောက်ပွဲရလဒ်တွေကို ကျွန်မ သေချာစောင့်ကြည့်ခဲ့တယ်။ ကိုယ့်ဘာသာ တွေးမိတာက၊ “သူ့ရဲ့ မကောင်းတဲ့ လူ့သဘာဝနဲ့တော့ အရွေးခံရဖို့ မဖြစ်နိုင်ဘူး”လို့ပေါ့။ ဒါပေမဲ့ အံ့ဩစရာက၊ သူဟာ တာဝန်မှာ ဝန်ထမ်းပြီး အရမ်းတာဝန်ယူတတ်တယ်လို့ လူတိုင်း ပြောကြတယ်။ သူ့ရဲ့ လူ့သဘာဝနဲ့ပတ်သက်လို့ သိသာထင်ရှားတဲ့ ဘာပြဿနာကိုမှ ဘယ်သူမှ မပြောကြဘူး။ အထက်ခေါင်းဆောင်ကလည်း ဝင်ဒီဟာ သင့်တော်တဲ့လူပဲတဲ့။ ကျွန်မ အရမ်းကို မရှင်းမလင်းဖြစ်သွားတယ်။ “ဒီတော့ ဝင်ဒီအပေါ် ဘယ်သူမှ ချင့်ချိန်နိုင်စွမ်း မရခဲ့ကြဘူးပေါ့။ သူက အရမ်းမာနထောင်လွှားပြီး တခြားလူတွေရဲ့ အားနည်းချက်တွေကို ဖော်ထုတ်ချင်တယ်၊ သိသာတဲ့ မကောင်းတဲ့ လူ့သဘာဝ လက္ခဏာပဲလေ” လို့ပေါ့။ သူနဲ့ ထပ်ပြီး ကျွန်မ တကယ်ကို တွဲမလုပ်ချင်တော့ဘူး။ ဒါပေမဲ့ ရလဒ်ထွက်လာတော့ ကျွန်မတို့ နှစ်ယောက်လုံး ခေါင်းဆောင်အနေနဲ့ အရွေးခံခဲ့ရတယ်။ ရှေ့ဆက်ပြီး ဝင်ဒီနဲ့ တွဲဖက်လုပ်ရမဲ့ပုံကို တွေးမိတော့ ကျွန်မ အရမ်း ဝန်ထုပ်ဝန်ပိုး ဖြစ်ခဲ့ရတယ်။ အဲဒီနောက်၊ အလုပ်ကိစ္စဆွေးနွေးဖို့ ကျွန်မ ဝင်ဒီကို မရှာဖြစ်သလောက်ဖြစ်ခဲ့တယ်။ ဝင်ဒီကသာ ကျွန်မဆီကို များသောအားဖြင့် လာရပြီး ကျွန်မကတော့ တတ်နိုင်သမျှ အစည်းအဝေးကို ရွှေ့ဆိုင်းပစ်တယ်။ မရွှေ့ဆိုင်းနိုင်တော့မှပဲ သူနဲ့ ဆွေးနွေးခဲ့ပြီး၊ သူ့ကို မပွင့်လင်းချင်ခဲ့သလို ကျွန်မစိတ်နှလုံးထဲရှိတာကို မပြောချင်ခဲ့ဘူး။

တစ်ခါ၊ ညီအစ်ကို နှစ်ယောက်က ဝင်ဒီနဲ့ပတ်သက်တဲ့ ပြဿနာတစ်ခုကို တိုင်တယ်။ သူက အသက်ဝင်ရောက်မှုနဲ့ ပတ်သက်လို့ မိတ်သဟာယမပြုသလောက်ဖြစ်ပြီး အလုပ်ကို ပိုအာရုံစိုက်ပုံရတယ်တဲ့။ ဝင်ဒီနဲ့ ကျွန်မတွဲလုပ်ကတည်းက အသက်ဝင်ရောက်မှုအကြောင်း သူ မပြောသလောက်ဖြစ်ခဲ့သလို၊ စုဝေးပွဲတွေမှာလည်း တက်တက်ကြွကြွ မိတ်သဟာယမပြုခဲ့ဘူး။ သူရဲ့ တကယ့် အခြေအနေကို နားလည်အောင် ဒုက္ခမခံဘဲ၊ သူနဲ့ မိတ်သဟာယမပြုဘဲ ဒီကိစ္စကို သင်းထောက်နှစ်ယောက်ဆီ ကျွန်မ ချက်ချင်း တင်ပြခဲ့တယ်။ အပေါ်ယံမှာ၊ သူ့ပြဿနာကို ကျွန်မ ဆွေးနွေးရုံဆွေးနွေးနေပေမဲ့ တကယ်တော့ ကျွန်မ ပြောနေတာက၊ “ဝင်ဒီက အသင်းတော်ခေါင်းဆောင်တစ်ယောက်ဖြစ်ပြီး၊ သူက အလုပ်ကိုပဲ အာရုံစိုက်သလို ပြဿနာတွေကို ဖြေရှင်းဖို့ သမ္မာတရား မိတ်သဟာယပြုတာကို အလေးမထားရင်၊ အဲဒီအခန်းကဏ္ဍအတွက် သူ မသင့်တော်ဘူး”ဆိုတာပဲ။ အဲဒီအချိန်မှာ၊ ကိုယ့်ရဲ့ ကိုယ်ပိုင် ရည်ရွယ်ချက်နဲ့ ကျွန်မ စကားပြောနေခဲ့တာပါ။ ဝင်ဒီက အသက်ဝင်ရောက်မှုကို တန်ဖိုးမထားသလို အသင်းတော်ခေါင်းဆောင်ဖြစ်ဖို့ မသင့်တော်မှန်း သင်းထောက်တွေက ကျွန်မကို သဘောတူခဲ့ကြတယ်။ ကျွန်မလည်း သူတို့ကို ပြောတယ်၊ “ဝင်ဒီက အတော် ဗိုလ်ကျလွန်းသလို၊ စကားပြောတဲ့အခါ တခြားလူတွေရဲ့ ခံစားချက်တွေကို မစဉ်းစားဘူး၊ အဲဒါ စိတ်ကျဉ်းကျပ်စေနိုင်တယ်”လို့ပေါ့။ အဲဒီလို ကျွန်မ ပြောလိုက်တာနဲ့ ဝင်ဒီက လတ်တလောမှာ သူ့ရဲ့ ချို့ယွင်းချက်တွေကို တင်ပြခဲ့သလို၊ အတော် စိတ်မသက်မသာ ခံစားခဲ့ရတယ်လို့ နောက်ထပ် ညီအစ်မတစ်ယောက်က ပြောတယ်။ ဒါက ဝင်ဒီဟာ သူ့ရဲ့ လူ့သဘာဝနဲ့ပတ်သက်လို့ ပြဿနာတစ်ခုရှိမှန်း ကျွန်မကို နောက်ထပ် သက်သေပြခဲ့တယ်။ နောက်တော့ ကျွန်မ ပြောလိုက်တယ်။ “ဝင်ဒီမှာ မကောင်းတဲ့ လူ့သဘာဝရှိပြီး အတော် ဖော်ရွေမှုမရှိဘူး”လို့ပေါ့။ သူတို့အတွက် ဥပမာ နှစ်ခု၊ သုံးခုလောက် ကျွန်မ ပြောပြခဲ့တယ်။ အဲဒါကို ပြောနေတုန်း နည်းနည်း လိပ်ပြာမလုံ ခံစားခဲ့ရပေမဲ့ ဝင်ဒီက ကျွန်မကို စိတ်ကျဉ်းကျပ်စေခဲ့ပုံကို စဉ်းစားတဲ့အခါ၊ သူနဲ့ ပတ်သက်လို့ ပြဿနာရှိတယ်လို့ သေချာခံစားမိတယ်။ ကျွန်မ ပြောစရာရှိတာကို နားထောင်ပြီးတော့၊ ဝင်ဒီမှာ မကောင်းတဲ့လူ့သဘာဝရှိတယ်လို့ သင်းထောက်နှစ်ယောက်ကလည်း သဘောတူခဲ့တယ်။ ကျွန်မလိုပဲ သူတို့လည်း ဝင်ဒီကို သိုသိုသိပ်သိပ် ဝေဖန်ခဲ့ကြသလို၊ ကျွန်မတို့ အွန်လိုင်းစုဝေးပွဲတွေ တက်တော့ ဝင်ဒီ မိတ်သဟာယပြုနေတုန်း ကျွန်မတို့ အချင်းချင်း စာပို့ကြတယ်၊ သူ့ရဲ့ အသက်ဝင်ရောက်မှုနဲ့ မိတ်သဟာယ ဘယ်လောက်ညံ့ဖျင်းလဲဆိုတာကို ပြောကြတယ်။ တစ်ခါ၊ သင်းထောက်တစ်ယောက်နဲ့ တခြားညီအစ်မတစ်ယောက်က ကျွန်မရဲ့ လက်ရှိအခြေအနေနဲ့ပတ်သက်လို့ လာစကားပြောကြတယ်။ ဝင်ဒီနဲ့ ကျွန်မ တွဲဖက်အလုပ်လုပ်တာ အခြေအနေဘယ်လိုလဲလို့ သူတို့ မေးကြတဲ့အခါ၊ ကျွန်မ ပြောလိုက်တယ်။ “သူက အတော့်ကို ဗိုလ်ကျလွန်းတယ်၊ သူ့လေသံ မသင့်လျော်ဘူး။ တစ်ခါတလေ သူ့ကို စကားပြောတဲ့အခါ ကျွန်မကို သူ လျစ်လျူရှုတယ်။ သူ့ကြည့်ရတာ အတော် ဖော်ရွေမှုမရှိသလို၊ သူ့ကြောင့် ကျွန်မ စိတ်ကျဉ်းကျပ်တယ်”လို့ပေါ့။ အဲဒီတုန်းက၊ ဒီညီအစ်မနှစ်ယောက်က ကျွန်မအပေါ် ချင့်ချိန်နိုင်စွမ်းမရှိခဲ့သလို၊ အထက်ခေါင်းဆောင်နဲ့အတူ တိုင်ပင်မယ်လို့ ပြောခဲ့ကြတယ်။ တကယ်တော့၊ ဝင်ဒီက အသင်းတော် ခေါင်းဆောင်ဖြစ်တာကို ထောက်ရင်၊ သူ့မှာရှိတဲ့ ဘယ်ပြဿနာမဆိုက အသင်းတော်အလုပ်ကို သက်ရောက်မှာပဲ။ အဲဒါကို ကြားပြီး​တော့ ကျွန်မ တွေးမိတယ်။ “အထက်ခေါင်းဆောင်ရဲ့ လူစားထိုးတာကို သူ ခံရရင်၊ သူနဲ့ နောက်ထပ် ငါ တွဲလုပ်စရာလိုမှာ မဟုတ်တော့ဘူး”လို့ပေါ့။ နောက်နေ့မှာ အထက်ခေါင်းဆောင်နဲ့ ကျွန်မတို့ အစည်းအဝေးလုပ်ပြီး၊ ဝင်ဒီရဲ့ ပြဿနာ အတော်များများကို ကျွန်မ တင်ပြခဲ့တယ်။ သူ့ရဲ့ မကောင်းတဲ့ အသက်ဝင်ရောက်မှုနဲ့ လူ့သဘာဝအပြင်၊ သူ့ကြောင့် ကျွန်မ စိတ်ကျဉ်းကျပ်ခဲ့ပုံကို ပြောပြခဲ့တယ်။ တခြားညီအစ်မနှစ်ယောက်ကပါ သူတို့ကိုယ်ပိုင်မှတ်ချက်တွေ ဝင်ပြောကြတယ်။ အဲဒါတွေအားလုံးကြားတော့ အထက်ခေါင်းဆောင်က နည်းနည်း အံ့ဩသွားတယ်။ ဝင်ဒီနဲ့ သူ ရင်းနှီးပြီး၊ ဝင်ဒီအဲဒီလိုဖြစ်ခဲ့တာ သူမသိခဲ့ဘူးလို့ ပြောတယ်။ အဲဒီကိစ္စကို နောက်ထပ် စစ်ဆေးဖို့ ကတိပေးခဲ့တယ်။

ရက်နည်းနည်း အကြာမှာပဲ အထက်ခေါင်းဆောင်က အသိပေးတယ်။ ဝင်ဒီကို ကျွန်မ ကိုင်တွယ်ဖြေရှင်းပုံ၊ သူ့အပေါ် သူ့အပေါ် ကျွန်မက အုပ်စုလိုက်ဝိုင်းပြောပုံ၊ သူအားနည်းအောင် တိတ်တဆိတ် လုပ်ပုံ၊ သူ့ကို ဝေဖန်ပြီး အပြုသဘောဆောင်တဲ့ အခန်းကဏ္ဍ မလုပ်ဆောင်ခဲ့ပုံကို အခြေခံပြီး၊ ကျွန်မမှာ မကောင်းတဲ့ လူ့သဘာဝရှိမှန်း၊ ပျိုးထောင်ဖို့ မထိုက်တန်မှန်းသိသာတယ်တဲ့။ ပြီးတော့ စည်းမျဉ်းအရ ကျွန်မ လူစားထိုးခံရသင့်တယ်ဆိုပဲ။ ကျွန်မ လန့်သွားတယ်။ ကိစ္စတွေက အဲဒီလိုဖြစ်သွားမယ်မှန်း လုံးဝ စိတ်မကူးမိခဲ့ဘူး။ “အုပ်စုလိုက်ဝိုင်းပြောတာ”၊ “အားနည်းအောင် တိတ်တဆိတ် လုပ်တာ”၊ “ဝေဖန်တာ” “မကောင်းတဲ့လူ့သဘာဝ” “ပျိုးထောင်ဖို့ မတန်တာ”၊ ဒီသရုပ်ဖော်ချက်တွေက ကျွန်မကို အထိနာစေခဲ့တယ်။ လက်ခံဖို့မပြောနဲ့ ယုံတောင်မယုံနိုင်ခဲ့ဘူး။ နားကို မလည်နိုင်ခဲ့တာ။ ကျွန်မ ငယ်ငယ်ကတည်းက၊ တခြားလူတွေက ကျွန်မကို အမြဲအကောင်းမြင်ခဲ့တာ။ အခု ကျွန်မမှာ မကောင်းတဲ့ လူ့သဘာဝရှိတယ်လို့ သူပြောတာ ဘယ်လိုဖြစ်နိုင်လဲ။ ကျွန်မ နားကြားများလွဲတာလားပေါ့။ အဲဒီလို ဖော်ထုတ်ပြီး စိတ်ဖြာလေ့လာခံရတဲ့ ဖြစ်စဉ်က အိပ်မက်ဆိုးတစ်ခုလိုပဲ။ အရမ်းကို မချိမဆံ့ခံစားခဲ့ရတယ်။

အစားထိုးခံရတဲ့နောက်မှာ၊ ဖြစ်ခဲ့တာကို ကျွန်မ ရင်မဆိုင်ချင်ခဲ့ဘူး။ ကျွန်မရဲ့ လူ့သဘာဝနဲ့ဆိုင်တဲ့ ဝေဖန်မှုကို လက်မခံနိုင်ခဲ့ဘူး။ ကျွန်မ အဲဒီလိုလူမျိုးလို့ မထင်မိခဲ့သလို၊ ကိုယ့်ကိုယ်ကိုယ် သုံးသပ်ဖို့ လုံးဝ ဒုက္ခမခံခဲ့ဘူး။ ကျွန်မအစားထိုးခံရတာကို ဆွေးနွေးတော့၊ အခြေအနေရဲ့ စိုးရိမ်စရာ သဘောသဘာဝကို ကျွန်မဖော့ပြောခဲ့တယ်။ ကျွန်မမှာ ကောင်းတဲ့ လူ့သဘာဝရှိပြီး ကြင်နာတတ်သလို နားလည်မှုရှိတယ်လို့ လူတွေ အမြဲ ပြောခဲ့ကြတယ်ဆိုပြီးပေါ့။ ဒါက မတော်တဆပဲဖြစ်ပြီး ကျွန်မရဲ့ သဘာဝအမှန်ကို မထင်ဟပ်ဘူးလို့ ကျွန်မဆိုလိုတာ။ အဲဒီနောက် ကျွန်မရဲ့ ခေါင်းဆောင်က ကျွန်မကို အရေးကြီးတာဝန်တစ်ခု ပေးဖို့ သုံးလေးခေါက်ကို စဉ်းစားခဲ့ပေမဲ့၊ နောက်ဆုံးမှာ ကျွန်မရဲ့ မကောင်းတဲ့ လူ့သဘာဝကြောင့် အဲဒါကို မလုပ်တော့ဖို့ ဆုံးဖြတ်လိုက်တယ်။ ဒါက ကျွန်မကို အရမ်းပဲ ဝမ်းနည်းစေခဲ့သလို၊ ကျွန်မ ငိုယိုပြီး ဘုရားဆီ အသနားခံခဲ့တယ်။ “အိုဘုရားသခင်၊ ကျွန်မကို တကယ်ပဲ ကယ်ဖို့ မရှိတော့ဘူးလား။ ကျွန်မရဲ့ လူ့သဘာဝက တကယ်ပဲ အဲဒီလောက် ဆိုးတာလား။ ကျေးဇူးပြုပြီး ကိုယ့်ကိုယ်ကိုယ် သိဖို့ လမ်းပြပါ။ ကျွန်မ သုံးသပ်ဖို့ လိုလားနေပါတယ်”လို့ပေါ့။ ဆုတောင်းပြီးတော့၊ ဘုရားနှုတ်ကပတ်တော် ဒီအပိုဒ်ကို အမှတ်မထင်တွေ့တယ်။ “သင်တို့၏ နေ့စဉ်အသက်တာများတွင် မည်သည့် ကိစ္စရပ်များ၌ သင်သည် ဘုရားသခင်ကို ကြောက်ရွံ့သော စိတ်နှလုံး ရှိသနည်း။ မည်သည့် ကိစ္စရပ်များတွင် မရှိသနည်း။ တစ်စုံတစ်ဦးသည် သင့်ကို စိတ်အနှောင့်အယှက်ပေးသည့်အခါ၊ သို့မဟုတ် သင်၏ အကျိုးစီးပွားများကို ထိခိုက်သည့်အခါ သင်သည် ၎င်းကို မုန်းတီးနိုင်သလော။ တစ်စုံတစ်ဦးကို သင် မုန်းသည့်အခါ ၎င်းတို့ကို သင် အပြစ်ပေးပြီး လက်စားချေနိုင်စွမ်း ရှိသလော။ (ရှိပါသည်။) သို့ဆိုလျှင် သင်သည် အတော်လန့်စရာဖြစ်၏။ သင်သည် ဘုရားသခင်ကို ကြောက်ရွံ့သော စိတ်နှလုံးမရှိသကဲ့သို့ မကောင်းသည့်အရာများကို လုပ်ဆောင်နိုင်ပါက သင်၏ ဤရက်စက်သော စိတ်သဘောထားသည် အလွန် ပြင်းထန်လွန်းလှပေသည်။ ချစ်ခြင်းမေတ္တာနှင့် မုန်းတီးမှုတို့မှာ ပုံမှန် လူ့သဘာဝက ပိုင်ဆိုင်သင့်သည့် အရာများဖြစ်သော်လည်း သင် ချစ်သည့်အရာနှင့် မုန်းသည့်အရာများကြား ရှင်းရှင်းလင်းလင်း သင် ခွဲခြားရပေမည်။ သင်၏ စိတ်နှလုံးတွင် ဘုရားသခင်ကို သင် ချစ်သင့်သည်၊ သမ္မာတရားကို ချစ်သင့်သည်၊ အပြုသဘောဆောင်သည့် အရာများကို ချစ်သင့်ပြီး သင်၏ ညီအစ်ကို မောင်နှမများကို ချစ်သင့်သည်၊ နတ်ဆိုးစာတန်ကိုမူ သင် မုန်းသင့်သည်၊ အပျက်သဘောဆောင်သော အရာများကို သင် မုန်းသင့်သည်၊ အန္တိခရစ်များကို မုန်းသင့်ပြီး ဆိုးယုတ်သော လူတို့ကို မုန်းသင့်သည်။ သင်၏ ညီအစ်ကို မောင်နှမများအပေါ် အမုန်းတရားဖြင့် ဖိနှိပ်ကာ လက်စားချေနိုင်စွမ်းရှိပါက ဤသည်မှာ အလွန်ပင် ကြောက်မက်ဖွယ်ရာ ဖြစ်လိမ့်မည်။ ယင်းသည် ဆိုးယုတ်သောသူတစ်ယောက်၏ စိတ်သဘောထားဖြစ်သည်။ လူအချို့မှာ ရိုးရှင်းစွာပင် မုန်းတီးသော အတွေးများ၊ စိတ်ကူးများ၊ ဆိုးယုတ်သော စိတ်ကူးများရှိကြသည်။ သို့သော် မည်သည့်ဆိုးယုတ်သောအရာကိုမျှ လုံးဝ လုပ်ဆောင်ကြလိမ့်မည် မဟုတ်ပေ။ တစ်စုံတစ်ရာ ဖြစ်ပျက်သည့်အခါ ၎င်းတို့သည် သမ္မာတရားကို ရှာဖွေနိုင်ကြပြီး မိမိတို့ ပြုမူနေထိုင်ပုံနှင့် အမှုအရာများကို ကိုင်တွယ်ဖြေရှင်းပုံတွင် စည်းမျဉ်းများကို အာရုံစိုက်ကြသောကြောင့် ဤလူများသည် ဆိုးယုတ်သော လူများ မဟုတ်ကြပေ။ အခြားသူများနှင့် ဆက်ဆံကြသည့်အခါ ၎င်းတို့သည် မိမိတို့ တောင်းဆိုသင့်သည်ထက် ထိုသူများအပေါ် သာ၍ မတောင်းဆိုကြချေ။ ၎င်းတို့သည် လူတစ်ဦးနှင့် အဆင်ပြေလျှင် ထိုသူနှင့် ဆက်လက်ဆက်ဆံကြလိမ့်မည်ဖြစ်ပြီး အဆင်မပြေပါက ၎င်းတို့ ဆက်ဆံကြမည်မဟုတ်ပေ။ ယင်းသည် ၎င်းတို့၏ တာဝန်ထမ်းဆောင်မှု သို့မဟုတ် မိမိတို့၏ အသက်ဝင်ရောက်မှုအပေါ် သက်ရောက်မှု မရှိသလောက်ဖြစ်၏။ ၎င်းတို့စိတ်နှလုံးတွင် ဘုရားသခင်ရှိပြီး ၎င်းတို့တွင် ဘုရားသခင်ကို ကြောက်ရွံ့သော စိတ်နှလုံးရှိကြလေသည်။ ၎င်းတို့သည် ဘုရားသခင်ကို ပုန်ကန်ပြစ်မှားရန် လိုလားနေခြင်းမရှိကြသကဲ့သို့ ထိုသို့ လုပ်ဆောင်မိမည်ကို စိုးရွံ့ကြလေသည်။ ဤလူတို့သည် မမှန်ကန်သော အတွေးနှင့် အယူအဆအချို့ထားရှိနိုင်သော်လည်း ယင်းတို့ကို ငြင်းပယ်နိုင်၊ စွန့်ပစ်နိုင်သည်။ ၎င်းတို့၏ လုပ်ရပ်များတွင် အကန့်အသတ်ရှိကြသကဲ့သို့ လွန်ကျူးသော သို့မဟုတ် ဘုရားသခင်ကို ပုန်ကန်ပြစ်မှားသည့် စကားတစ်လုံးမျှ မမြွက်ဆိုကြချေ။ ဤသို့ ပြောဆိုပြုမူသောသူသည် စည်းမျဉ်းရှိပြီး သမ္မာတရားကို လက်တွေ့လုပ်ဆောင်သောသူဖြစ်သည်။ သင်၏ ပင်ကိုစရိုက်သည် အခြားလူတစ်ဦး၏ ပင်ကိုစရိုက်နှင့် သဟဇာတဖြစ်ကောင်း ဖြစ်လိမ့်မည် မဟုတ်သကဲ့သို့ ၎င်းတို့ကို သင် မနှစ်သက်ကောင်း မနှစ်သက်နိုင်သော်လည်း ၎င်းတို့နှင့်အတူ သင် အလုပ်လုပ်သည့်အခါ သင်သည် သမာသမတ်ကျမြဲကျကာ သင်၏တာဝန်ကို လုပ်ဆောင်ရာတွင် သင်၏ စိတ်ပျက်မှုများအတွက် ဒေါသထွက်မည်မဟုတ်၊ သို့မဟုတ် သင်၏စိတ်ပျက်မှုများကြောင့် ဘုရားသခင်၏မိသားစု အကျိုးစီးပွားများအပေါ် ဆိုးရွားစွာ ပြုမူလိမ့်မည်မဟုတ်ပေ။ သင်သည် အရေးကိစ္စများကို စည်းမျဉ်းများအတိုင်း ကိုင်တွယ်နိုင်သည်။ ဤသည်မှာ မည်သည့်အရာကို ပြသခြင်းဖြစ်သနည်း။ ယင်းမှာ ဘုရားသခင်ကို ကြောက်ရွံ့သော စိတ်နှလုံး အခြေခံရှိခြင်း၏ သရုပ်သကန် ဖြစ်သည်။ သင်သည် ထိုထက်အနည်းငယ်ပို၍ ရှိလျှင် အခြားတစ်စုံတစ်ဦးသည် ချို့ယွင်းချက်များ သို့မဟုတ် အားနည်းချက်အချို့ရှိသည်ကို သင်မြင်သောအခါ ထိုသူသည် သင့်ကို မကျေမနပ်ဖြစ်စေလျှင်ပင်၊ သို့မဟုတ် သင့်အပေါ် အမြင်စောင်းလျှင်ပင် ထိုသူကို မှန်မှန်ကန်ကန် ဆက်ဆံပြီး ချစ်ခင်စွာ ကူညီရန် သင်တတ်နိုင်ဆဲဖြစ်သည်။ ဤသည်မှာ သင့်၌ ချစ်ခြင်းရှိသည်၊ သင်သည် လူ့သဘာဝကိုပိုင်ဆိုင်သော သူတစ်ယောက်ဖြစ်သည်၊ သင်သည် ကြင်နာပြီး သမ္မာတရားကို လက်တွေ့လုပ်ဆောင်နိုင်သောသူဖြစ်သည်၊ သမ္မာတရား စစ်မှန်မှုများကို ပိုင်ဆိုင်သော ရိုးသားသူတစ်ယောက်ဖြစ်သည်၊ ဘုရားသခင်ကို ကြောက်ရွံ့သော စိတ်နှလုံး ရှိသူဖြစ်သည်ဆိုသည့် အဓိပ္ပာယ်ဖြစ်သည်။ သင်သည် ဝိညာဉ်ရင့်ကျက်မှု နည်းပါးသေးသော်လည်း အလိုဆန္ဒရှိပြီး သမ္မာတရားအတွက် ကြိုးပမ်းဖို့နှင့် အမှုအရာများကို စည်းမျဉ်းနှင့်အညီ လုပ်ဆောင်ရန် ကြိုးပမ်းဖို့ လိုလားကာ သင်သည် စည်းမျဉ်းနှင့်အညီ အမှုအရာများကို ကိုင်တွယ်ဖြေရှင်းပြီး သူတစ်ပါးတို့အပေါ် ပြုမူနိုင်လျှင် ဤသည်မှာလည်း ဘုရားသခင်ကို ကြောက်ရွံ့သော စိတ်နှလုံး အတော်အတန် ရှိခြင်းအဖြစ်အဖြစ် အကျုံးဝင်သည်။ ဤသည်မှာ အခြေခံအကျဆုံးဖြစ်သည်။ သင်သည် ဤအရာကို မစွမ်းဆောင်မရရှိနိုင်ဘဲ သင့်ကိုယ်သင် မထိန်းချုပ်နိုင်ပါက သင်သည် ကြီးစွာသော အန္တရာယ်ရှိနေပြီး အတော်ကြောက်ဖို့ကောင်းနေသည်။ သင့်ကို ရာထူးတစ်ခုပေးအပ်ပါက သင်သည် လူများကို အပြစ်ပေးပြီး ၎င်းတို့အကျပ်ရိုက်အောင် လုပ်နိုင်သည်။ ထို့နောက်တွင် သင်သည် အချိန်မရွေး အန္တိခရစ်တစ်ဦးဖြစ်သွားနိုင်ဖွယ် ရှိလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ဘုရားသခင်ကို ယုံကြည်ခြင်းနှင့်သက်ဆိုင်သည့် မှန်ကန်သော လမ်းကြောင်းပေါ် စတင်ရန် ပြည့်စုံရမည့် သတ်မှတ်ချက် ငါးချက်) ဘုရားနှုတ်ကပတ်တော်တွေကနေ သင်ယူမိတာက ဘုရားကို ကြောက်ရွံ့တဲ့ စိတ်နှလုံး ရှိတဲ့လူတွေဟာ ပေါ့ပြက်ပြက် စကားပြောပြီး မပြုမူဘူးဆိုတာပဲ။ တခြားလူတွေက သူတို့ရဲ့ အကျိုးစီးပွားကို ခြိမ်းခြောက်ရင်တောင် ဘုရားကို ပုန်ကန်ပြစ်မှားမိမှာ ကြောက်လို့ လူတွေကို တိုက်ခိုက်မှာ၊ ကြဉ်မှာ မဟုတ်ဘူး။ ဘုရားကို မကြောက်တဲ့ လူတွေရဲ့ စိတ်နှလုံးထဲမှာ သူ့အတွက် နေရာမရှိဘူး။ ဒါကြောင့် သူတို့က သူတို့ကြိုက်သလို စကားပြောပြီး ပြုမူကြတယ်။ သူတို့ အကျိုးစီးပွားကို ခြိမ်းခြောက်တဲ့ ဘယ်သူကိုမဆို အပြစ်ပေးပြီး လက်တုံ့ပြန်ကြတယ်။ ဒါက ဆိုးယုတ်တဲ့ လူရဲ့ စိတ်သဘောထားလို့ ဘုရားကပြောတယ်။ “ဆိုးယုတ်သောသူတစ်ယောက်၏ စိတ်သဘောထားဖြစ်သည်။”ဆိုတဲ့ ဒီစကားရပ်က တကယ် ခံစားချက်ထိပြီး၊ ဝင်ဒီနဲ့ ကျွန်မ ဆက်ဆံခဲ့တဲ့ အဖြစ်တွေ တစ်ခုပြီးတစ်ခု စိတ်ထဲပေါ်လာတယ်။ သူက အတော် စကားပြော ပွင့်လင်းခဲ့သလို၊ မကြာခဏ ကျွန်မကို အကြံပေးပြီး ကျွန်မတာဝန်မှာရှိတဲ့ ဟာကွက်တွေကို ထောက်ပြခဲ့တယ်။ အဲဒါက ကျွန်မကို သိက္ခာကျသလို ခံစားစေခဲ့တယ်။ အဲဒီလိုနဲ့ ဝင်ဒီမှာ မကောင်းတဲ့ လူ့သဘာဝရှိပြီး ပေါင်းဖို့ခက်တယ်လို့ ကျွန်မ ခံစားခဲ့တယ်။ တစ်ခါတလေ ဝင်ဒီကို ကျွန်မ စကားပြောတဲ့အခါ သူက ချက်ချင်း မတုံ့ပြန်တော့ သူ့မှာ မကောင်းတဲ့ လူသဘာဝရှိတယ်လို့ ပိုလို့တောင် လက်ခံယုံကြည်ခဲ့ပြီး သူ့ကို ပိုလို့တောင် မနှစ်သက်ခဲ့ဘူး။ အသက်ဝင်ရောက်မှုကို သူ အာရုံမစိုက်ဘူးလို့ တစ်ယောက်ယောက် ပြောတာကြားတော့ အခြေအနေကို ကျွန်မ မစစ်ဆေးခဲ့သလို၊ သူ့ရဲ့ တစ်သမတ်တည်းဖြစ်တဲ့ အပြုအမူကို မစဉ်းစားခဲ့ဘဲ၊ ဒါကို တွဲဖက်တွေကို ပြောပြဖို့ပဲ အခွင့်အရေးယူခဲ့တယ်။ ဝင်ဒီက အလုပ်ကို အာရုံစိုက်ပြီး အသက်ဝင်ရောက်မှုကို အာရုံမစိုက်လို့ ခေါင်းဆောင်အနေနဲ့ အစေခံဖို့ မသင့်တော်ဘူးလို့ သူတို့ ပြောခဲ့တယ်။ ဝင်ဒီကို ခွဲထုတ်ဖို့ သူတို့ကို ကျွန်မဘက် ဆွဲချင်ခဲ့တယ်။ အခု ပြန်စဉ်းစားတော့၊ ဝင်ဒီက အသင်းတော် ဧဝံဂေလိအလုပ်ရဲ့ ကြီးကြပ်ရေးမှူးအနေနဲ့ ဖိအားအများကြီးအောက်မှာ ရှိခဲ့တာပဲ။ မျက်ခြည်မပြတ်အောင်လုပ်ရမဲ့ အလုပ်တွေ သူမှာ အများကြီးပဲ။ ပြီးတော့ တစ်ခါတလေ အလုပ်မှာ ပြဿနာတွေရှိပြီး ရလဒ်တွေ မရတော့ သူ စိတ်အနှောင့်အယှက်ဖြစ်ရတယ်။ အလုပ်အကြောင်းပဲ ပြောပြီး သမ္မာတရား စည်းမျဉ်းတွေ မိတ်သဟာယပြုတာကို အာရုံမစိုက်တာက သူ့အလုပ်မှာရှိတဲ့ သွေဖည်မှုတစ်ခုပဲ။ တာဝန်အတွက် သူ မသင့်တော်ဘူးလို့ ဆိုလိုတာ မဟုတ်ပါဘူး။ ဒါပေမဲ့ သူနဲ့ တွဲမလုပ်ရတော့အောင်လို့ သူ အစားထိုးခံရအောင် ရည်ရွယ်ချက်နဲ့ ဝင်ဒီကို ကျွန်မ ဝေဖန်ခဲ့တယ်။ သူ့ကို အပြစ်ပေးဖို့ ကျွန်မ ကြိုးစားနေခဲ့တာ မဟုတ်လား။ ဒါ့အပြင်၊ လူတိုင်းက တစ်ခါတလေ စိတ်ဆိုးတတ်ကြတာပဲလေ။ ဘယ်သူက တစ်ချိန်လုံး ဖြစ်သမျှအကြောင်း အကောင်းချည်းပဲလို့ သဘောထားတတ်မှာလဲ။ တကယ်တော့ ဝင်ဒီက အလုပ်ရှုပ်နေတော့ ကျွန်မကို အာရုံစိုက်ချိန်မရှိတာ သူ့အတွက် ပုံမှန်ပဲ၊ နားလည်ပေးလို့ရတယ်။ ဒါပေမဲ့ သူ ကျွန်မကို လျစ်လျူရှုတဲ့ အချက်ကို ရေးကြီးခွင့်ကျယ်လုပ်ပြီး၊ သူ့မှာ မကောင်းတဲ့ လူ့သဘာဝရှိသလို အရမ်း အေးစက်တယ်လို့ မှတ်ချက်ပေးခဲ့တယ်။ ဒါက လက်တွေ့အရှိတရားနဲ့ မကိုက်ဘူး။ ကျွန်မက သူ့ကို မစဉ်းမစားနဲ့ အကြောင်းမဲ့ သမုတ်ပြီး ရှုတ်ချနေခဲ့တယ်။ တခြားညီအစ်မတွေဆီလည်း ဒီစိတ်ကူးတွေကို ဖြန့်ခဲ့တယ်။ အဲဒါက သူတို့ကို ဝင်ဒီအပေါ် ပိုလို့တောင် အမြင်စောင်းစေခဲ့တယ်။ ပြီးတော့ သူတို့က သူ့နောက်ကွယ်မှာ ကျွန်မနဲ့ လိုက်ဝေဖန်ခဲ့ကြပြီး၊ သူတို့တာဝန်တွေ အာရုံစိုက်တာကို ရပ်လိုက်ကြတယ်။ အဲဒီလိုအရာတွေကို လုပ်ဖို့က ကျွန်မရဲ့ စိတ်သဘောထား အတော် ရက်စက်ခဲ့တာ ဖြစ်ရမယ်။ ဝင်ဒီရဲ့ လုပ်ရပ်တွေနဲ့ စကားက ကျွန်မရဲ့ အကျိုးစီးပွားနဲ့ ဂုဏ်သတင်းကို ခြိမ်းခြောက်တဲ့အခါ၊ သူ့ကို ရှုတ်ချတယ်၊ တိုက်ခိုက်ပြီး လက်တုံ့ပြန်ခဲ့တယ်။ ကျွန်မစိတ်နှလုံးမှာ ဘုရားကို ကြောက်တဲ့စိတ် နည်းနည်းမှ မရှိခဲ့တာ တွေ့ရတယ်။ အသင်းတော် ခေါင်းဆောင်အနေနဲ့၊ ညီအစ်ကို မောင်နှမတွေနဲ့ ကျွန်မ တွဲလုပ်ပြီး၊ စည်းမျဉ်းအတိုင်း ကျွန်မတာဝန်ကို လုပ်ဖို့ ပျက်ကွက်ခဲ့ရုံမက၊ မကောင်းမှုလုပ်ပြီး အသင်းတော် အလုပ်ကို နှောင့်ယှက်ရာမှာတောင် ဦးဆောင်ခဲ့တယ်။ ကျွန်မက အဲဒီလို အရေးပါတဲ့ တာဝန်နဲ့ တကယ် မတန်ခဲ့တာပါ။ ကျွန်မမှာ သိပ်ကောင်းတဲ့ လူ့သဘာဝ ရှိတယ်၊ ကြင်နာတတ်ပြီး နားလည်မှုရှိတယ်လို့ ကျွန်မ တွေးလေ့ရှိခဲ့ပေမဲ့ အဲဒါက တခြားလူတွေ ကျွန်မရဲ့ အကျိုးစီးပွားကို မခြိမ်းခြောက်ခဲ့လို့ပါပဲ။ အဲဒီလို ခြိမ်းခြောက်တာနဲ့၊ ကျွန်မရဲ့ ရက်စက်တဲ့ သဘာဝ ပေါ်လွင်သွားပြီး လူတွေအပေါ် ဝေဖန်၊ တိုက်ခိုက်ပြီး လက်တုံ့ပြန်နိုင်ခဲ့တယ်။ ဒါကို သဘောပေါက်မှပဲ ကျွန်မမှာ မကောင်းတဲ့ လူ့သဘာဝရှိမှန်း သိခဲ့တာ။ ဘုရားရဲ့ ဖြောင့်မတ်ခြင်းနဲ့ ကျွန်မ လူစားထိုးခံခဲ့ရတာပါ။ အဲဒီကံကြမ္မာနဲ့ ကျွန်မ တန်ပါတယ်။ အဲဒီနောက်မှာ၊ ညီအစ်ကို မောင်နှမတွေကို ကျွန်မ ဖွင့်ပြောတယ်၊ ကျွန်မလုပ်ရပ် နောက်ကွယ်က ရည်ရွယ်ချက်တွေကို စိတ်ဖြာလေ့လာဆွေးနွေးခဲ့သလို၊ ကိုယ်ကိုယ်ကိုယ် သုံးသပ်တာတွေ၊ သိတဲ့အသိတွေကို မျှဝေခဲ့တယ်။ ညီအစ်ကို မောင်နှမအားလုံးက ကျွန်မကို အားပေးခဲ့ကြတယ်။ သူတို့က၊ “အစားထိုးခံရတာကနေ အစ်မက ကိုယ့်ကိုယ်ကိုယ် သိတဲ့အသိ ရနိုင်တယ်၊ ဒါ ကောင်းတဲ့အရာပဲ”တဲ့။ အဲဒီအတွေ့အကြုံကတစ်ဆင့် ကိုယ့်ကိုယ်ကိုယ် သိတဲ့အသိတချို့ ကျွန်မရခဲ့ပြီး၊ စိတ်ဓာတ်ကျတာ နည်းသွားတယ်။ အတိုင်းအတာတစ်ခုထိ ဖော်ထုတ်ခံရတာကိုလည်း လက်ခံနိုင်ခဲ့တယ်။ ဘုရားဆီ ကျွန်မ ဆုတောင်းခဲ့တယ်။ “ဘုရားသခင်၊ မကောင်းမှုကို တကယ် ကျွန်မ လုပ်မိခဲ့ပါပြီ။ ရှေ့ဆက်ပြီး နောင်တရချင်ပါတယ်”လို့ပေါ့။ အဲဒီနောက်မှာ၊ တခြားလူတွေနဲ့ ဆက်ဆံတဲ့အချိန် ဖောက်ပြန်ပျက်စီးတဲ့ စိတ်သဘောထားကို ထုတ်ဖော်ပြတဲ့အခါ ဘုရားဆီ ဆုတောင်းတယ်၊ ကိုယ့်ကိုယ်ကိုယ် သုံးသပ်ပြီး၊ တခြားလူတွေနဲ့ ညီညီညွတ်ညွတ် တွဲလုပ်တာကို အာရုံစိုက်ခဲ့တယ်။ ကျွန်မတာဝန်မှာလည်း ပိုပြီး လေးလေးနက်နက် စရှာဖွေခဲ့သလို၊ ကျွန်မရဲ့နေ့ရက်တွေက ပြည့်ဝပြီး ထူးကဲဆန်းစုံခဲ့တယ်။ ရက်နည်းနည်း အကြာမှာပဲ အထက်ခေါင်းဆောင်က ကျွန်မဆီလာပြီး အရင်က ကျွန်မ အရမ်းမာနထောင်လွှားခဲ့တယ်၊ တခြားလူတွေရဲ့ အကြံကို လက်မခံခဲ့သလို၊ လူတွေကို စည်းမျဉ်းအတိုင်း မဆက်ဆံခဲ့ဘူး၊ ဒါပေမဲ့ အစားထိုးခံရပြီးတော့၊ ကိုယ့်ကိုယ်ကိုယ် သုံးသပ်ပြီး သိဖို့ သင်ယူခဲ့တာကြောင့် ခေါင်းဆောင်အနေနဲ့ ကျွန်မရဲ့ကဏ္ဍကို ပြန်ယူဖို့ လူတိုင်း သဘောတူကြတယ်လို့ ပြောတယ်။ ဒါကို ကြားတော့ ကျွန်မ အရမ်းအံ့ဩသွားတယ်။ ခေါင်းဆောင်အနေနဲ့ နောက်ထပ် အစေခံခွင့်ရမယ်လို့ လုံးဝ စိတ်မကူးမိခဲ့ဘူးလေ။ ကျွန်မ ဘယ်လောက် တို့ထိခံရပြီး ဘုရားကို ကျေးဇူးတင်တဲ့စိတ်နဲ့ ပြည့်ခဲ့တယ်ဆိုတာ မဖော်ပြနိုင်ခဲ့ဘူး။ တစ်ချိန်တည်းမှာပဲ၊ အရင်က လုပ်ခဲ့သမျှအတွက် ကျွန်မ အရမ်းနောင်တရမိတယ်။ စိတ်နှလုံးထဲမှာ ဘုရားဆီ ဆုတောင်းပြီး နောင်တရဖို့၊ အရင်က အမှားတွေ ထပ်မလုပ်ဖို့၊ တခြားလူတွေနဲ့ ကောင်းကာင်း တွဲလုပ်ပြီး ကိုယ့်တာဝန်မှာ စိတ်နှစ်ထားဖို့ ဆုံးဖြတ်ခဲ့တယ်။ နောက်ပိုင်းမှာ၊ ကိုယ့်ကိုယ်ကိုယ် ပြန်သုံးသပ်မိတယ်။ “အရင်က ဝင်ဒီအပေါ် အမြင်စောင်းတာကို ငါ လက်မလွှတ်နိုင်ခဲ့ဘဲ သူ့နောက်ကွယ်မှာတောင် ဝေဖန်ပြီး ဘာလို့ သူ့ကို သိက္ခာချခဲ့တာလဲ”လို့ပေါ့။ တစ်ခါ ဝတ်ပြုတဲ့အတောအတွင်းမှာ၊ ဒီလိုပြောတဲ့ ဘုရားနှုတ်ကပတ်တော်တစ်ပိုဒ်ကို အမှတ်မထင် တွေ့ခဲ့တယ်။ “ရှေးဦးစွာ အန္တိခရစ်များသည် ပြုပြင်ခံရခြင်းကိစ္စနှင့် ပတ်သက်လျှင် လက်မခံနိုင်ကြပေ။ ၎င်းတို့ လက်မခံနိုင်ရသည့် အကြောင်းပြချက်များရှိသည်။ အဓိကတစ်ခုမှာ ၎င်းတို့သည် ပြုပြင်ခံရသောအခါတွင် မျက်နှာငယ်ရသည်၊ ၎င်းတို့၏ ဂုဏ်သတင်း၊ အဆင့်အတန်းနှင့် ဂုဏ်သိက္ခာကို ဆုံးရှုံးရသည်၊ အုပ်စုထဲတွင် ၎င်းတို့သည် ခေါင်းမဖော်နိုင်အောင်ဖြစ်သွားသည်ဟု ခံစားရခြင်းဖြစ်သည်။ ဤအရာများသည် ၎င်းတို့၏ စိတ်နှလုံးထဲတွင် သက်ရောက်မှုတစ်ခုရှိသည်။ ၎င်းတို့သည် ပြုပြင်ခံရခြင်းကို လက်ခံရန် စက်ဆုပ်ကြသည်။ ၎င်းတို့ကို ပြုပြင်သူ မည်သူမဆိုသည် ၎င်းတို့အား အာဃာတဖြင့် ရန်လုပ်နေခြင်းဖြစ်ပြီး ၎င်းတို့၏ ရန်သူဖြစ်သည်ဟု ၎င်းတို့က ခံစားကြသည်။ ဤသည်မှာ ပြုပြင်ခြင်းခံရသောအခါတွင် အန္တိခရစ်တို့၏ သဘောထားဖြစ်သည်။ ဤအရာသည် အသေအချာပင်ဖြစ်သည်ဟု မှတ်ယူနိုင်သည်။ အမှန်တကယ်တွင် လူတစ်ယောက် သမ္မာတရားကို လက်ခံနိုင်ခြင်း ရှိမရှိ၊ အမှန်တကယ် ကျိုးနွံနာခံခြင်းရှိမရှိမှာ ပြုပြင်ခြင်းကို ခံရချိန်တွင် အပေါ်လွင်ဆုံး ဖြစ်သည်။ အန္တိခရစ်များက ပြုပြင်ခြင်းကို အလွန်အတိုက်အခံဖြစ်ခြင်းသည် ၎င်းတို့သည် သမ္မာတရားကို ငြင်းပယ်ပြီး အနည်းငယ်မျှပင် လက်မခံသည်ကို ပြရန် လုံလောက်သည်။ ဤသို့ဆိုလျှင် ဤသည်မှာ ပြဿနာ၏ အခရာပင်ဖြစ်သည်။ ၎င်းတို့၏ မာနသည် ဤအကြောင်းကိစ္စ၏ အခရာမဟုတ်ပေ။ သမ္မာတရားကို လက်မခံခြင်းသည် ပြဿနာ၏ အနှစ်သာရဖြစ်သည်။ အန္တိခရစ်များသည် ပြုပြင်ခြင်း ခံရသောအခါ သိမ်မွေ့သောလေသံနှင့် သဘောထားဖြင့် ပြုလုပ်ရန် တောင်းဆိုကြသည်။ ပြုလုပ်သူ၏ လေသံသည် ပြင်းထန်ပြီး သဘောထားသည် ကြမ်းတမ်းလျှင် အန္တိခရစ်တစ်ယောက်သည် အတိုက်အခံပြုလုပ်မည်။ အာခံပြီး ဒေါသထွက်လိမ့်မည်ဖြစ်သည်။ ၎င်းတို့တွင် ပေါ်လွင်လာသောအရာသည် မှန်ကန်ခြင်း ရှိမရှိ၊ အမှန်တရား ဟုတ်မဟုတ်ဆိုသည်ကို အရေးမစိုက်ပေ။ ပြီးလျှင် မည်သည့်နေရာတွင် ၎င်းတို့ မှားခဲ့သည်၊ သို့မဟုတ် သမ္မာတရားကို လက်ခံသင့်ခြင်း ရှိမရှိတို့ကို ဆင်ခြင်သုံးသပ်ခြင်း မရှိကြပေ။ ၎င်းတို့သည် ၎င်းတို့၏ ဘဝင်နှင့် မာနတို့ ထိခိုက်ခြင်း ရှိမရှိကိုသာ စဉ်းစားသည်။ အန္တိခရစ်များသည် ပြုပြင်ခြင်းက လူတို့အတွက် အထောက်အကူဖြစ်ကြောင်း၊ လူတို့အတွက် ချစ်ခြင်းဖြစ်ကြောင်း၊ လူတို့ကို ကယ်တင်ပေးကြောင်း၊ လူတို့အတွက် အကျိုးရှိကြောင်းတို့ကို လုံးဝ မသိမြင်နိုင်ကြပေ။ ဤအရာကိုပင် ၎င်းတို့ မမြင်နိုင်ပေ။ ဤသည်မှာ ၎င်းတို့က အနည်းငယ် ချင့်ချိန်နိုင်စွမ်းမရှိခြင်းနှင့် ကျိုးကြောင်းမသင့်ခြင်းမဟုတ်သလော။ ထို့ကြောင့် ပြုပြင်ခြင်းကို ရင်ဆိုင်ရသောအခါ အန္တိခရစ်တစ်ယောက်တွင် ပေါ်ထွက်လာသည်မှာ မည်သည့် စိတ်သဘောထားဖြစ်သနည်း။ ထိုစိတ်သဘောထားသည် သမ္မာတရားကို ငြင်းပယ်သည့် စိတ်သဘောထားဖြစ်သည့်အပြင် မာနထောင်လွှားပြီး ခေါင်းမာသော စိတ်သဘောထားလည်းဖြစ်သည်မှာ သံသယရှိစရာမလိုပေ။ ဤသည်မှာ အန္တိခရစ်များ၏ သဘာဝအနှစ်သာရသည် သမ္မာတရားကို ငြင်းပယ်ပြီး မုန်းတီးခြင်းဖြစ်သည် ဆိုသည်ကို ထုတ်ဖော်ပြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) အန္တိခရစ်တွေက သူတို့ အဆင့်အတန်းနဲ့ ဂုဏ်ကို ကာကွယ်ဖို့ အရမ်းအလေးထားပုံကို ဘုရားက ထုတ်ဖော်ပြခဲ့တယ်။ ပြုပြင်ခြင်းနဲ့ ကိုင်တွယ်ဖြေရှင်းခြင်း ရင်ဆိုင်ရတဲ့အခါ၊ သူတို့က ကိုယ့်ကိုယ်ကိုယ် လုံးဝ သုံးသပ်ပြီး မသိကြဘူး၊ အဲဒီအစား အတိုက်အခံလုပ်တယ်၊ ငြင်းတယ်၊ ပြီးတော့ တခြားလူတွေက သူတို့ကို ရန်လိုကြတာလို့ ထင်ကြတယ်။ သူတို့က လူတွေကိုတောင် တိုက်ခိုက်ပြီး လက်တုံ့ပြန်ကြတယ်။ ဒီအပြုအမူအားလုံးက သမ္မာတရားကို ငြီးငွေ့ပြီး မုန်းတဲ့ သူတို့စိတ်သဘောထားကို ပြတာပဲ။ ကျွန်မရဲ့ အခြေအနေအတွက် ဘုရားနှုတ်ကပတ်တော် ဖွင့်ပြချက်ကို အသုံးပြုတဲ့အခါ၊ ဝင်ဒီအပေါ် ကျွန်မရဲ့ ဝေဖန်တာ၊ သိက္ခာချတာ၊ တိုက်ခိုက်ပြီး လက်တုံ့ပြန်တာတွေဟာ ကျွန်မရဲ့ အန္တိခရစ် စိတ်သဘောထားကို ပြတာဖြစ်မှန်း တွေ့ရတယ်။ ဝင်ဒီနဲ့ ကျွန်မတွဲလုပ်ခဲ့ချိန်မှာ၊ သူက မကြာခဏ အကြံပေးပြီး ကျွန်မရဲ့ ဟာကွက်တွေကို ထောက်ပြခဲ့ပေမဲ့ ကျွန်မကို မကိုင်တွယ်မဖြေရှင်းခဲ့ဘူး။ ဝင်ဒီပြောတာ မှန်လား၊ မမှန်လား၊ ကျွန်မ အမှားလုပ်မိလား ဒါမှမဟုတ် သူပြောတဲ့အရာကနေ ဘာကို သင်ယူရမလဲဆိုတာကို ကျွန်မ မသုံးသပ်ခဲ့ဘူး။ အဲဒီအစား၊ သူ့ကို ကျွန်မ အမြဲ စိုက်ကြည့်ရုံကြည့်ခဲ့ပြီး၊ ကျွန်မကို သူအငြင်းအခုံလုပ်ဖို့ ကြိုးစားပြီး ရန်လိုနေတာလို့ တွေးနေခဲ့တယ်။ သူ့မှာ မကောင်းတဲ့ လူ့သဘာဝရှိတယ်လို့ ကျွန်မ ကောက်ချက်ချခဲ့တယ်။ ကိုယ့်ပြဿနာတွေကို လုံးဝ သတိမထားမိခဲ့ဘူး။ အဲဒီတုန်းက၊ အသင်းတော်ခေါင်းဆောင်အနေနဲ့ ကျွန်မ အစေခံနေခဲ့ပြီး၊ အထွေထွေ ကိစ္စတွေကိုလည်း အချိန်ခွဲပြီး ကြီးကြပ်ခဲ့တယ်။ ဒါပေမဲ့ ကျွန်မက အထွေထွေ ကိစ္စတွေမှာ မနှံ့စပ်ဘူး၊ အလုပ်နဲ့ပတ်သက်လို့ ဒုက္ခခံပြီး မစီမံ၊ မမေးမြန်းခဲ့သလို၊ အကူအညီအတွက် အဲဒီကဏ္ဍမှာ ကျွမ်းတဲ့ တခြားလူတွေကို မရှာခဲ့ဘူး။ လက်တွေ့အလုပ်ကို လုပ်ဖို့ ကျွန်မ ပျက်ကွက်နေခဲ့တာပါ။ ဒါကို တင်ပြတာ ဝင်ဒီမှန်ပါတယ်။ ကျွန်မအလုပ်မှာရှိတဲ့ သွေဖည်မှုတွေကို ဝင်ဒီက တင်ပြပြီး၊ ကျွန်မကို အကြံတချို့ပေးတဲ့အခါ၊ ကျွန်မကို တိုးတက်အောင် သူကူညီနေခဲ့တာပါ။ ဒါပေမဲ့ ကိုယ့်ဂုဏ်သတင်းနဲ့ အဆင့်အတန်းကိုပဲ ကျွန်မ စဉ်းစားခဲ့ပြီး၊ သူက ကျွန်မရဲ့ အစွမ်းအစတွေကို အမြဲ သံသယရှိနေတယ်လို့ ခံစားခဲ့တယ်။ သူ့သတိပေးချက်နဲ့ အကူအညီတွေကို ပုဂ္ဂိုလ်စွဲထားခဲ့ပြီး တခြားလူတွေကို ကျွန်မဘက် လှုံ့ဆော်ပြီး ကျွန်မနဲ့အတူ ဝင်ဒီကို ဝေဖန်၊ ဝိုင်းပယ်စေပြီးတော့ သူ့ကို လက်တုံ့ပြန်ဖို့ ကြိုးစားခဲ့တယ်။ အဲဒါတွေအားလုံးက ဝင်ဒီကို ထိခိုက်နစ်နာစေခဲ့တယ်။ ဒါက သူတို့တာဝန်အပေါ် အာရုံမစိုက်နိုင်အောင် လူတိုင်းကို တားဆီးတဲ့ လက်ခံနိုင်စရာမရှိတဲ့ အခြေအနေကိုလည်း ဖန်တီးခဲ့သလို၊ အသင်းတော် အလုပ်ကိုလည်း နှောင့်ယှက်ခဲ့တယ်။ ကျွန်မက စာတန်ရဲ့ အခန်းကဏ္ဍကို လုပ်နေခဲ့တာပဲ မဟုတ်လား။ ကျွန်မ တကယ်ကို ကျိန်ခြင်းခံရပြီး အပြစ်ပေးခံခဲ့သင့်တယ်။ အသင်းတော်ကနေ ရှင်းလင်းခံခဲ့ရတဲ့ မကောင်းမှုပြုသူနဲ့ အန္တိခရစ်တွေရဲ့ စံနမူနာ စရိုက်လက္ခဏာတချို့ကတော့ သမ္မာတရားကို သူတို့ရဲ့ ငြီးငွေ့၊ မုန်းတီးမှု၊ ဘုရားဆီက အခြေအနေတွေကို လက်ခံဖို့ ပျက်ကွက်တာ၊ သူတို့အကျိုးစီးပွားကို ခြိမ်းခြောက်တဲ့ လူတွေကို မှတ်ထားပြီး၊ အဲဒီလူတွေက သူတို့ကို ရန်လိုတယ်လို့ စဉ်းစားတာ၊ သူတို့ရဲ့ လုပ်ရပ်တိုင်းကို အပြစ်မရှိအပြစ်ရှာပြီး ဝေဖန်တာနဲ့ တခြားလူတွေက သူတို့ကို မကြာခဏ သတိပေးတဲ့အခါ၊ ကူညီ ဒါမှမဟုတ် ကိုင်တွယ်ဖြေရှင်းပြီး ပြုပြင်တဲ့အခါ သုံးသပ်ပြီး ကိုယ့်ကိုယ်ကိုယ် သိတဲ့အသိရဖို့ လုံးဝ ပျက်ကွက်တာတွေဖြစ်ပုံကို ကျွန်မ တွေးမိတယ်။ ဒါ့အပြင်၊ သူတို့ကို ပြုပြင်ပေးဖို့ ကြိုးစားသူ ဘယ်သူ့ကိုမဆို မုန်းပြီး၊ တိုက်ခိုက်သလို ဖယ်ကြဉ်ကြတယ်၊ အနီးအနားရှိသူတွေကို စိတ်အနှောင့်အယှက်ပေးတယ်၊ အသင်းတော် အလုပ်ကို နှောင့်ယှက်ပြီး၊ နောက်ဆုံးမှာ မကောင်းမှုလုပ်တာ များလွန်းလို့ ရှင်းလင်းခံခဲ့ရတယ်။ ဒါတွေအားလုံးက သမ္မာတရားကို လက်မခံခြင်းနဲ့ ငြီးငွေ့ခြင်းရဲ့ အကျိုးဆက်တွေပါပဲ။ အားလုံးက သူတို့နဲ့တန်တာကို ရခဲ့ကြတာပါ။ ဒီစရိုက်လက္ခဏာတွေကို ထောက်ရင်၊ ကျွန်မက မကောင်းမှုပြုသူနဲ့ အန္တိခရစ်တစ်ယောက်လိုပဲ ပြုမူနေခဲ့တာ မဟုတ်လား။ ကျွန်မ တကယ်ကို ဖောက်ပြန်ပျက်စီးပြီး မကောင်းတဲ့ လူ့သဘာဝရှိမှန်း သဘောပေါက်ခဲ့တယ်။ ကျွန်မ အရမ်းကြောက်မိတယ်။ အရမ်းမရေရာတဲ့ အခြေအနေမှာ ကျွန်မ ရှိခဲ့သလို၊ နောင်တမရရင်၊ ဘုရားက ကျွန်မကို စက်ဆုပ်ပြီး ဖယ်ရှားမှာပဲ။ နောင်တရပြီး၊ သမ္မာတရားလိုက်စားဖို့ အကောင်းဆုံး လုပ်ဖို့အတွက် အခွင့်အရေးကို အမိအရ သုံးရမယ်။ ဘုရားကို ကြောက်တဲ့စိတ်နှလုံးနဲ့ အခြေအနေတွေကို ချဉ်းကပ်ရမယ်၊ သမ္မာတရားကို ရှာရမယ်၊ ကိုယ့်ကိုယ်ကိုယ် သုံးသပ်ပြီး သိရမယ်၊ စကားပြောပုံမှာ ဆင်ခြင်မြော်တွေးပြီး ကျွန်မရဲ့ ဆက်ဆံရေးတွေမှာ စေတနာထားရမယ်။ ဆုတောင်းခြင်းနဲ့ ဘုရားရှေ့ကို ကျွန်မလာပြီး၊ အရင်ကပြုမူခဲ့ပုံကို ရပ်တော့မယ်၊ ပြီးတော့ ဘုရားရဲ့ စိစစ်မှုကို လက်ခံဖို့နဲ့ တကယ် နောင်တရဖို့ လိုလားနေပါတယ်လို့ ပြောလိုက်တယ်။

နောက်ပိုင်းမှာ၊ လူတစ်ဦးရဲ့ လူ့သဘာဝကို အဘယ်လိုအကဲဖြတ်ရမယ်ဆိုတာနဲ့ ပွင့်ပွင့်လင်းလင်း စကားပြောပြီး ကျွန်မကို အကြံပေးတဲ့လူတွေကို ဘယ်လိုဆက်ဆံရမယ်ဆိုတာ နားလည်စေတဲ့ ဘုရားနှုတ်ကပတ်တော်တစ်ပိုဒ် တွေ့တယ်။ ဘုရားသခင်က ပြောသည်- “သင့်အား မှန်မှန်ကန်ကန် ပြောဆိုနိုင်သောသူတို့နှင့် သင်နီးစပ်အောင်လုပ်ဆောင်ရမည်။ သင့်ဘေးတွင် ဤသို့သောသူများ ရှိခြင်းသည် သင့်အတွက် ကြီးစွာသော အကျိုးကျေးဇူးရှိသည်။ အထူးသဖြင့် သင့်၌ ပြဿနာတစ်ခုရှိသည်ကို တွေ့ရှိသောအခါတွင် သင့်အား အပြစ်တင်ရန်၊ သင့်အား ဖော်ထုတ်ရန် သတ္တိရှိသော ထိုကဲ့သို့သောလူကောင်းများကို သင့်အနီးတွင် ထားရှိခြင်းသည် သင့်အား လမ်းမလွဲစေရန် တားဆီးနိုင်သည်။ သင်၏ အဆင့်အတန်းက မည်သို့ရှိသည်ကို ၎င်းတို့ ဂရုမစိုက်ပေ။ ပြီးလျှင် သမ္မာတရားစည်းမျဉ်းများနှင့် ဆန့်ကျင်သည့်အရာတစ်ခုအား သင်လုပ်ဆောင်ပြီးသည်ကို ၎င်းတို့တွေ့ရှိသည်နှင့် လိုအပ်လျှင် ၎င်းတို့သည် သင့်အား အပြစ်တင်ပြီး ဖော်ထုတ်လိမ့်မည်။ ဤသို့သောသူများသည်သာ ဖြောင့်မှန်သောလူများ၊ တရားမျှတစိတ် ရှိသောလူများဖြစ်သည်။ ထို့အပြင် ၎င်းတို့က သင့်အား မည်သို့ ဖော်ထုတ်ပြီး အပြစ်တင်ပါစေ အားလုံးက သင့်အတွက် အထောက်အကူဖြစ်ပြီး အားလုံးက သင့်အား ကြီးကြပ်ခြင်းနှင့် ရှေ့သို့ တွန်းတင်ခြင်းတို့သာ ဖြစ်သည်။ သင်သည် ဤသို့သောလူများနှင့် နီးစပ်အောင် လုပ်ဆောင်ရမည်။ သင့်အနီး၌ ဤသို့သောသူများရှိပြီး သင့်အား ကူညီခြင်းအားဖြင့် သင်သည် အတော်အတန်ပင် ပို၍ ဘေးကင်းလာသည်။ ဤသည်မှာ ဘုရားသခင်၏ ကွယ်ကာမှုရှိခြင်းဆိုသည့်အရာ ဖြစ်သည်။ နေ့စဉ် သင်၏နံဘေး၌ သမ္မာတရားကို နားလည်ပြီး စည်းမျဉ်းများကို ထိန်းသိမ်းသောသူများ ရှိနေပြီး သင့်အား ကြီးကြပ်ပေးနေခြင်းသည် သင့်တာဝန်နှင့် အလုပ်ကို ကောင်းစွာလုပ်ဆောင်ခြင်းအတွက် အလွန်အကျိုးဖြစ်စေသည်။...စည်းမျဉ်းများနှင့်ဆန့်ကျင်သောအရာတစ်ခုကို သင်လုပ်ဆောင်သောအခါ ၎င်းတို့က သင့်ကို ဖော်ထုတ်လိမ့်မည်။ သင်၏ ပြဿနာများအပေါ် ထင်မြင်ချက်များ ပေးလိမ့်မည်။ သင့်ပြဿနာများနှင့် အမှားများကို ပွင့်လင်းစွာနှင့် ရိုးသားစွာ ထောက်ပြလိမ့်မည်။ ၎င်းတို့သည် သင့်အား သိက္ခာဆည်ဖို့ ကူညီရန် ကြိုးစားမည်မဟုတ်။ ပြီးလျှင် လူအများရှေ့၌ အရှက်မရစေရန်အတွက်ပင် ၎င်းတို့က သင့်အား အခွင့်အရေး ပေးမည်မဟုတ်။ ဤသို့သောလူများကို သင်မည်သို့ ဆက်ဆံသင့်သနည်း။ သင်သည် ၎င်းတို့ကို ဒဏ်ခတ်သင့်သလော၊ သို့မဟုတ် ၎င်းတို့နှင့် နီးစပ်အောင် လုပ်ဆောင်သင့်သလော။ (၎င်းတို့နှင့် နီးစပ်အောင် လုပ်ဆောင်သင့်ပါသည်။) မှန်သည်။ သင်သည် သင့်စိတ်နှလုံးကို ဖွင့်ဟပြီး ၎င်းတို့နှင့် မိတ်သဟာယဖွဲ့ကာ ‘ကျွန်ုပ်၌ ရှိသည့်ပြဿနာကို ကျွန်ုပ်ကို သင်ထောက်ပြခဲ့သည်မှာ မှန်ကန်သင့်တော်ပါသည်။ ထိုအချိန်က ကျွန်ုပ်သည် ဘဝင်မြင့်မှု၊ အဆင့်အတန်းတို့နှင့်သက်ဆိုင်သော အတွေးများဖြင့် ပြည့်နေခဲ့သည်။ ကျွန်ုပ်သည် နှစ်များစွာကြာ ခေါင်းဆောင်ဖြစ်ခဲ့သည့်တိုင်အောင် သင်သည် ကျွန်ုပ် သိက္ခာဆည်ဖို့ ကူညီရန် မကြိုးစားခဲ့ရုံမက လူများစွာရှေ့တွင်လည်း ကျွန်ုပ်၏ ပြဿနာများကို သင်ထောက်ပြခဲ့သည်ဟု ခံစားရသောကြောင့် ကျွန်ုပ် လက်မခံနိုင်ခဲ့ပါ။ သို့ရာတွင် ယခု၌ ကျွန်ုပ်လုပ်ဆောင်ခဲ့သောအရာသည် စည်းမျဉ်းများ၊ သမ္မာတရားတို့နှင့် အမှန်ပင် ကွဲလွဲနေကြောင်းကိုလည်းကောင်း၊ ကျွန်ုပ်သည် ဤသို့ မလုပ်ဆောင်ခဲ့သင့်ကြောင်းကိုလည်းကောင်း မြင်ပါသည်။ ခေါင်းဆောင်ရာထူးရှိခြင်းသည် အဘယ်အရေးကြီးသနည်း။ ဤသည်မှာ ကျွန်ုပ်၏ တာဝန်ပင် မဟုတ်လော။ ကျွန်ုပ်တို့အားလုံးသည် ကျွန်ုပ်တို့၏ တာဝန်ကို ထမ်းဆောင်နေကြပြီး ကျွန်ုပ်တို့အားလုံးသည် အဆင့်အတန်းတွင် တန်းတူညီမျှသည်။ တစ်ခုတည်းသော ကွာခြားမှုမှာ ကျွန်ုပ်သည် တာဝန်အနည်းငယ်ပို၍ ထမ်းရွက်ခြင်းဖြစ်မျှသာ ဖြစ်သည်။ နောင်တွင် ပြဿနာတစ်ခုခုကို သင်ရှာဖွေတွေ့ရှိလျှင် သင်ပြောသင့်သည့်အရာကို ပြောလော့။ ပြီးလျှင် ကျွန်ုပ်တို့ကြားတွင် ပုဂ္ဂိုလ်ရေးအာဃာတ ရှိမည်မဟုတ်ပါ။ သမ္မာတရားအပေါ် ကျွန်ုပ်တို့၏ နားလည်မှု၌ ကွဲပြားလျှင် ကျွန်ုပ်တို့ အတူတကွ မိတ်သဟာယ ဖွဲ့နိုင်သည်။ ဘုရားအိမ်တော်တွင်၊ ဘုရားသခင်နှင့် သမ္မာတရားရှေ့တွင် ကျွန်ုပ်တို့သည် စည်းလုံးကြမည်။ စိမ်းကားဖယ်ကြဉ်ကြမည် မဟုတ်ပေ’ ဟု ဆိုသင့်သည်။ ဤသည်မှာ သမ္မာတရားအား လက်တွေ့လုပ်ဆောင်ခြင်းနှင့် ချစ်ခြင်းသဘောထားဖြစ်သည်။ သင်သည် အန္တိခရစ်လမ်းကြောင်းကို ကောင်းစွာရှောင်ကြဉ်လိုလျှင် မည်သည့်အရာကို လုပ်ဆောင်သင့်သနည်း။ သင်သည် သမ္မာတရားအား ချစ်သောသူများ၊ ဖြောင့်မှန်သောသူများနှင့် နီးစပ်ရန်၊ သင်၏ ပြဿနာများအား ထောက်ပြနိုင်သောသူများ၊ သင့်ပြဿနာများအား တွေ့ရှိသောအခါ၌ သင့်အား မှန်မှန်ကန်ကန်ပြောဆိုပြီး အပြစ်တင်နိုင်သောသူများ၊ အထူးသဖြင့် သင့်ပြဿနာများအား တွေ့ရှိသောအခါ သင့်အား ပြုပြင်နိုင်သောသူများဖြင့် နီးစပ်ရန် စတင်လုပ်ဆောင်သင့်သည်။ ဤသူတို့မှာ သင့်အတွက် အကျိုးအရှိဆုံးသူများဖြစ်ပြီး ၎င်းတို့ကို သင်ချစ်မြတ်နိုးသင့်သည်။ ဤသို့သောလူကောင်းများကို သင်ပယ်ပြီး ဖယ်ရှားလျှင် ဘုရားသခင်၏ ကွယ်ကာမှုကို သင်ဆုံးရှုံးရမည်။ ပြီးလျှင် ကပ်ဘေးများက တဖြည်းဖြည်းချင်းဖြင့် သင့်ထံသို့ လာလိမ့်မည်။ လူကောင်းများနှင့် သမ္မာတရားကို နားလည်သောသူများဖြင့် နီးစပ်အောင် လုပ်ဆောင်ခြင်းအားဖြင့် သင့်တွင် ငြိမ်သက်ခြင်းနှင့် ဝမ်းမြောက်ခြင်း ရှိလိမ့်မည်။ ပြီးလျှင် သင်သည် ကပ်ဘေးကို ရှောင်နိုင်လိမ့်မည်။ ယုတ်မာသောလူများ၊ အရှက်မဲ့သောလူများ၊ သင့်အား မြှောက်ပင့်သောလူများဖြင့် နီးစပ်အောင် လုပ်ဆောင်ခြင်းအားဖြင့် သင်သည် အန္တရာယ်ကျရောက်လိမ့်မည်။ သင်သည် အလွယ်တကူ လိမ်လည်ခြင်းနှင့် လှည့်စားခြင်းတို့ကို ခံရမည်သာမကဘဲ ကပ်ဘေးက သင့်အပေါ်သို့ အချိန်မရွေး ရောက်လာနိုင်သည်။ မည်သို့သောသူမျိုးက သင့်အား အကျိုးအဖြစ်စေနိုင်ဆုံးဖြစ်သည်ကို သင်သိရမည်။ သင့်အား အကျိုးအဖြစ်စေနိုင်ဆုံးမှာ မှားသောအရာတစ်ခုခုကို သင်လုပ်ဆောင်သောအခါ၊ သို့မဟုတ် သင့်ကိုယ်သင် ချီးမြှောက်ကာ၊ သက်သေခံပြီး သူတစ်ပါးတို့ကို လှည့်စားသောအခါတွင် သင့်အား သတိပေးနိုင်သောသူများ ဖြစ်လေသည်။ ဤသို့သောလူများနှင့် နီးစပ်အောင် လုပ်ဆောင်ခြင်းသည် လျှောက်လှမ်းရန်အတွက် မှန်ကန်သော လမ်းကြောင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄) ဘုရားနှုတ်ကပတ်တော်တွေကနေ သဘောပေါက်မိတယ်၊ သမ္မာတရား စည်းမျဉ်းကို ထိန်းသိမ်းတဲ့ ဖြောင့်မတ်တဲ့ အသိစိတ်ရှိသူတွေဟာ သူတို့ ညီအစ်ကို မောင်နှမတွေမှာ ပြဿနာ၊ ဟာကွက်တွေ ရှိတဲ့အခါ ထောက်ပြနိုင်ကြသလို၊ လူတွေက သူတို့ လုပ်ရပ်တွေမှာ စည်းမျဉ်းတွေ ဆန့်ကျင်တဲ့အခါ ကိုင်တွယ်ဖြေရှင်း၊ ပြုပြင်၊ ဖော်ထုတ်ပြီး စိတ်ဖြာဆွေးနွေးနိုင်ကြတယ်။ အဲဒီလိုလူတွေမှာ လူ့သဘာဝကောင်းရှိပြီး သူတို့နဲ့ ရင်းနှီးအောင် ကျွန်မ နေသင့်တယ်။ တစ်စုံတစ်ယောက်က အပြင်ပန်းမှာ ချစ်ခင်တတ်ရင်၊ လူတွေနဲ့ အဆင်ပြေရင်၊ ဘယ်သူ့ကိုမှ စိတ်အနှောင့်အယှက်မပေးဘဲ အရမ်းခင်ကြတာကို ခံရပေမဲ့ စည်းမျဉ်းနဲ့ မကိုက်တဲ့အရာ၊ အသင်းတော်ရဲ့ အကျိုးစီးပွားကို ထိခိုက်တဲ့အရာတစ်ခု ဖြစ်တာကို သူတို့သတိပြုမိပြီး၊ သူတို့ရဲ့ ဆက်ဆံရေးတွေကို ကာကွယ်ဖို့ ရွေးချယ်သလို၊ ပြဿနာကို ရင်ဆိုင်၊ ဖော်ထုတ်၊ တားဆီးတာ မလုပ်တဲ့အခါ၊ သူတို့က တစ်ကိုယ်ကောင်းဆန်ပြီး လှည့်ဖြားတတ်သလို၊ ဘုရားအိမ်တော်ရဲ့ အကျိုးစီးပွားကို မကာကွယ်ကြတာပဲ။ ကျွန်မက လူတွေရဲ့ လူ့သဘာဝကို သူတို့ နှစ်လိုစရာကောင်း၊ မကောင်းဆိုတာနဲ့ လူတွေရဲ့ သိက္ခာကို ထိန်းသိမ်းပေးတဲ့ နည်းလမ်းနဲ့ စကားပြောခြင်းရှိမရှိဆိုတဲ့အပေါ် အခြေခံပြီး အမြဲ အကဲဖြတ်ခဲ့ပုံကို တွေးမိတယ်။ ဒါပေမဲ့ ဒီအကဲဖြတ်မှုက သမ္မာတရားနဲ့ မကိုက်ဘူး။ ကျွန်မရဲ့ ပြဿနာနဲ့ ဟာကွက်တွေကို မကြာခဏ ထောက်ပြတာ ဝင်ဒီက ဖြောင့်မတ်လို့ဖြစ်မှန်း ကျွန်မ သဘောပေါက်ခဲ့တယ်။ ဝင်ဒီက အရမ်းတဲ့တိုးပုံစံ စကားပြောတဲ့ အချက်ကလွဲလို့၊ သူက သမ္မာတရားကို ပြောပြီး ကျွန်မရဲ့ ပြဿနာတွေကို ထောက်ပြနိုင်ခဲ့တယ်။ ဒါက ကျွန်မရဲ့တာဝန်ကို ထမ်းဆောင်ဖို့ ကူညီခဲ့သလို၊ အသက်ဝင်ရောက်မှုကို တိုးတက်စေခဲ့တယ်။ ကျွန်မက သူ့ကို အချိန်ယူ‌ပေါင်းသင်းပြီး သူ့အကြံပြုချက်တွေကို နားထောင်ခဲ့သင့်တယ်။ အဲဒီနောက်တော့ ဝင်ဒီကို ကျွန်မ တောင်းပန်ခဲ့တယ်။ သူ့ကို ကျွန်မ ထိခိုက်နစ်နာစေခဲ့တာက ပြောင်းလဲလို့မရမှန်း ကျွန်မ သိပေမဲ့ သူနဲ့ တွဲလုပ်ဖို့ နောက်ထပ် အခွင့်ရခဲ့ရင်၊ အဲဒီအခွင့်အရေးကို တန်ဖိုးထားမိမှာပါ။

နောက်ပိုင်းမှာ၊ ညီအစ်ကို လီယိုနာဒ်နဲ့ ကျွန်မ တွဲလုပ်ရတယ်။ လီယိုနာဒ်က အစွမ်းအစကောင်းရှိပြီး၊ သူ့တာဝန်မှာ တော်တော် တာဝန်သိတတ်တယ်။ ကျွန်မတာဝန်မှာ သွေဖည်နေတာကို သူ မြင်ရင်၊ တခြားလူတွေရှေ့မှာ ကျွန်မကို ထောက်ပြတယ်။ ပထမတော့၊ နည်းနည်း စိတ်အနှောင့်အယှက်ဖြစ်မိပေမဲ့၊ ဒီဝေဖန်မှုကို ဘုရားဆီကလာတဲ့ သင်ခန်းစာအနေနဲ့ ကျွန်မ သဘောထားနိုင်ခဲ့တယ်။ ဒါပေမဲ့ အချိန်တွေသာကြာလာတယ်၊ ဒီပုံစံအတိုင်းပဲ ထပ်ဖြစ်နေတော့ ကျွန်မ နည်းနည်းစိတ်ကုန်လာတယ်။ တစ်ခါတလေ လီယိုနာဒ်က ဝေဖန်လိုက်ရင် နည်းနည်းကဲ့ရဲ့သလိုလိုနဲ့ ကျွန်မအလုပ်မှာ အမှားရှာတတ်တယ်။ သူ ကျွန်မကို ထိုးထွင်းမြင်နေသလိုမျိုး အရမ်း စိတ်အနှောင့်အယှက် ဖြစ်ရသလို၊ ကျွန်မ သူနဲ့ တွဲမလုပ်ချင်တော့ဘူး။ သူ အရမ်း မာနထောင်လွှားပြီး သူ့လေသံက လက်မခံနိုင်စရာလို့ တွေးခဲ့တယ်။ နှစ်ခေါက်သုံးခေါက်ဆိုသလို သူများတွေနဲ့ ကိုယ်တွဲအလုပ်လုပ်ရတဲ့အကြောင်း ဆွေးနွေးနေတုန်း လီယိုနာဒ်ကို ကျွန်မ ချိုးဖဲ့ပြောချင်ခဲ့ပေမဲ့ တစ်ခုခု ပြောမယ်လုပ်လိုက်ချိန်မှာပဲ ကျွန်မ မှားမှန်း သဘောပေါက်လိုက်တယ်။ လီယိုနာဒ်ရဲ့ ဝေဖန်မှုထဲမှာ ကျွန်မ သဘောတူလက်ခံနိုင်တဲ့အရာများတာ သေချာတယ်။ ဒါကြောင့် ဘုရားဆီ ဆုတောင်းတယ်။ စေတနာထားပြီး ဘုရားအလိုတော်နဲ့ညီတဲ့ နည်းလမ်းနဲ့ လီယိုနာဒ်ကို ဘယ်လို တွဲဖက်ရမလဲ ရှာကြည့်ခဲ့တယ်။ မကောင်းတဲ့ ရည်ရွယ်ချက်တွေနဲ့ လီယိုနာဒ်ကို ကျွန်မ ဝေဖန်လိုမရဘူး။ နောက်ပိုင်းမှာ၊ ကျွန်မအတွက် အတော် အထောက်အကူဖြစ်တဲ့ ဘုရားနှုတ်ကပတ်တော်တွေကို တွေ့ခဲ့တယ်။ “သင်သည် မှားသည့်အရာတစ်ခုခု ပြုလုပ်နေသည်၊ သို့မဟုတ် ဖောက်ပြန်ပျက်စီးသော စိတ်သဘောထားတစ်ခု ထုတ်ပြခြင်း ရှိသည်ကို သင်သိရသည့်အခါ၊ လူများနှင့် သင် ဖွင့်ပြောနိုင်ပြီး ဆွေးနွေးပြောဆိုနိုင်ပါက၊ ဤအရာက သင့်အနီးအနားရှိလူများကို သင့်အား စောင့်ကြည့်ဖို့ ကူညီပေးလိမ့်မည် ဖြစ်သည်။ ကြီးကြပ်မှုကို လက်ခံဖို့ သေချာပေါက် လိုအပ်‌သော်လည်း အဓိကအချက်မှာ မိမိကိုယ်ကိုယ် အစဉ်မပြတ် ဆင်ခြင်သုံးသပ်လျက်၊ ဘုရားသခင်ထံ ဆုတောင်းဖို့နှင့် သူ့အပေါ် မှီခိုကိုးစားဖို့ဖြစ်သည်။ အထူးသဖြင့် မှားယွင်းသောလမ်းကို သင်လျှောက်ပြီးဖြစ်သည့်အခါ၊ သို့မဟုတ် တစ်စုံတစ်ခုကို မမှန်မကန်ပြုပြီးသည့်အခါ၊ သို့မဟုတ် သင်သည် မိမိသဘောအတိုင်း လုပ်ဆောင်တော့မည် သို့မဟုတ် တစ်စုံတစ်ခုကို ဆုံးဖြတ်တော့မည်ဖြစ်ပြီး အနီးရှိ တစ်စုံတစ်ဦးက ယင်းကို ဖော်ပြပြောဆိုပြီး သင့်ကို သတိပေးသည့်အခါ၊ ယင်းကို သင် လက်ခံဖို့ လိုအပ်ပြီး သင့်ကိုယ်သင် အမြန်ဆင်ခြင်သုံးသပ်ကာ သင်၏အမှားကို ဝန်ခံဖို့နှင့် ယင်းကို ပြုပြင်ဖို့ လိုအပ်သည်။ ဤအရာက သင့်အား အန္တိခရစ်တို့၏ လမ်းကြောင်းပေါ် ခြေချခြင်းမှ တားဆီးနိုင်သည်။ သင့်ကို ဤနည်းအားဖြင့် ကူညီပြီး သတိပေးသူ တစ်စုံတစ်ဦးရှိပါက သင့်ကို ယင်းက မသိလိုက်ဘဲ ထိန်းသိမ်းနေခြင်းမဟုတ်လော။ ဟုတ်သည်။ ယင်းမှာ သင် ထိန်းသိမ်းခံရခြင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) ဘုရားနှုတ်ကပတ်တော်က အသိပေးခဲ့တယ်။ ကျွန်မရဲ့ ဟာကွက်တွေကို တိုက်ရိုက်နဲ့ ပွင့်ပွင်းလင်းလင်း ပြောဖို့ စိတ်ချယုံကြည်မှုရှိတဲ့ ဖြောင့်မတ်တဲ့ အသိစိတ်နဲ့လူတစ်ယောက် ကျွန်မဘေးမှာ ရှိတာက ကျွန်မကို လမ်းမလွဲအောင် တားဆီးမဲ့ ကွယ်ကာမှုပုံစံတစ်ခုဖြစ်ပြီး ဘုရားရဲ့ မေတ္တာဖြစ်တယ်ဆိုတာပေါ့။ လုပ်ဖို့ မှန်ကန်တဲ့အရာက အခြေအနေကို လက်ခံဖို့ပဲ။ အဲဒီအတောအတွင်းမှာ မရေရာတာတွေ လုပ်ရတာနဲ့ပဲ ရောင့်ရဲနေခဲ့ပေမဲ့ လူသစ်တွေကို​ ရေလောင်းပေးတဲ့ ရေရာတဲ့အလုပ်တစ်ခုခု လုပ်ရာမှာ အဖိုးအခပေးဖို့ ပျက်ကွက်ခဲ့တယ်။ လီယိုနာဒ်ရဲ့ မကြာခဏ သတိပေးချက်တွေက တာဝန်မှာ ကျွန်မကို ပိုလက်တွေ့ကျစေခဲ့တယ်။ လီယိုနာဒ်ပြောတဲ့ လက်တွေ့လုပ်ဆောင်မှု လမ်းကြောင်းကနေလည်း အများကြီး အကျိုးရခဲ့တယ်။ ဒီအကူအညီနဲ့ အကြံက တကယ် တန်ဖိုးရှိမှန်း ကျွန်မ သဘောပေါက်မိတယ်။ ကျွန်မ သမ္မာတရား မပိုင်ဆိုင်တာ၊ အရမ်းကို ဖောက်ပြန်ပျက်စီးတဲ့ စိတ်သဘောထားရှိနေဆဲဖြစ်ပြီး အချိန်မရွေး အမှားလုပ်နိုင်တာကို ထောက်ရင်၊ ကျွန်မကို လီလိုနာဒ် စောင့်ကြည့်ပေးနေတာက တကယ့် အားပေးမှုဖြစ်ပြီး မကောင်းမှု အများကြီး မလုပ်အောင် တားဆီးခဲ့တယ်။ ဒါကို သဘောပေါက်တော့၊ ကျွန်မတာဝန်မှာရှိတဲ့ သွေဖည်မှုတွေကို ဖြေရှင်းဖို့ အသင့်ဖြစ်ခဲ့ပြီး၊ လီယိုနာဒ်ရဲ့ အကြံအပေါ် ပိုကောင်းတဲ့ သဘောထား ရခဲ့တယ်။ ဒီလိုပြောတဲ့ စာတိုတစ်ခု သူ့ကို ကျွန်မ ပို့ခဲ့တယ်။ “ရှေ့ဆက်ပြီး၊ ကျွန်မနဲ့ပတ်သက်လို့ ဒုက္ခပေးတတ်တဲ့ အရာတစ်ခုခု ရှင်သတိထားမိရင် ကျေးဇူးပြုပြီး သိပါရစေ။ ကျွန်မ နည်းနည်း စိတ်အနှောင့်အယှက် ဖြစ်မှာဖြစ်ပေမဲ့ ကျွန်မအတွက် အထောက်အကူဖြစ်မှာပါ”လို့ပေါ့။ အခု ပြန်ကြည့်တဲ့အခါ၊ ဒီပြီးခဲ့တဲ့ နှစ်တွေမှာ ဘုရားက အဲဒီလိုလူအတော်များများကို ကျွန်မဘေးမှာ ထားခဲ့ပေမဲ့ သူတို့က ပေါင်းရခက်တယ်လို့ ကျွန်မ တွေးခဲ့လို့ သူတို့ကို ကျွန်မ အမြဲရှောင်ချင်ခဲ့တယ်။ အမှန်တော့၊ ကျွန်မက လူတွေအပေါ် အကဲဖြတ်တာ ညံ့ခဲ့လို့ပါ။ လူတွေကို ဘယ်လို ဆန်းစစ်ရမယ်၊ ဆက်ဆံရမယ်ဆိုတာ မသိခဲ့ဘူး။ ဒါကြောင့် ကျွန်မတွဲဖက်တွေဆီကနေ သင်ယူရမဲ့ အခွင့်အရေးတွေကို အမှတ်တမဲ့ ဆုံးရှုံးခဲ့ရတယ်။ ဘုရားကို ဒီအခြေအနေကို ထပ်ပြီးစီစဉ်ညွှန်ကြားတဲ့အခါ၊ နောက်ဆုံးမှာ သူ့အလိုတော်ကို ကျွန်မ နားလည်လာခဲ့တယ်၊ တခြားလူတွေကို စည်းမျဉ်းနဲ့ ဆက်ဆံနိုင်ခဲ့ပြီး၊ အများကြီး ပိုလွတ်မြောက်သွားတယ်လို့ ခံစားခဲ့ရတယ်။ ကျွန်မစိတ်နှလုံးမှာ ဘုရားကို ကျေးဇူးတင်မိပါတယ်။


၈၆။ ဆင်းရဲဒုက္ခထဲမှာ ကြီးပြင်းလာခြင်း

ကျန်းအိုက်၊ တရုတ်ပြည်။

၂၀၂၂ ခုနှစ်၊ ဩဂုတ်လ ၂၃ ရက်နေ့မှာ စီရင်စုခေါင်းဆောင်က ကျွန်မတို့ တရားဟောသူတချို့ကို စုဝေးပွဲတစ်ခုအတွက် ဖိတ်ခေါ်ခဲ့တယ်။ ကျွန်မတို့ နေ့လယ်အထိ စောင့်ခဲ့ပေမဲ့ ခေါင်းဆောင်က ပေါ်မလာခဲ့ဘူး။ နောက်ပိုင်းမှာမှ အသင်းတော်ခေါင်းဆောင်တွေနဲ့ ညီအစ်ကိုမောင်နှမတော်တော်များများ အဖမ်းခံလိုက်ရတယ်လို့ ကျွန်မတို့ သိခဲ့ရတယ်။ ကျွန်မနဲ့အတူနေခဲ့တဲ့ ညီအစ်မ လူယန်လည်း အဖမ်းခံခဲ့ရတယ်။ ဒါ့အပြင် ကျွန်မတို့ကို စုဝေးပွဲဖိတ်ခဲ့တဲ့ ခေါင်းဆောင်နဲ့လည်း တစ်နေ့နဲ့တစ်ညလုံး အဆက်အသွယ်ပြတ်သွားတော့၊ သူ တစ်ခုခုဖြစ်သွားပြီဆိုတာက လုံးဝနီးပါး သေချာနေခဲ့တယ်။ ဒီသတင်းကိုကြားတော့ ကျွန်မ တကယ်ကို အံ့ဩမှင်သက်သွားတယ်။ ဒီဖမ်းဆီးမှုက အသင်းတော်ပေါင်း ဒါဇင်နဲ့ချီပြီး ထိခိုက်ခဲ့တာဖြစ်ပြီး ၂၃ ရက်နေ့ အစောပိုင်းမှာ တစ်ချိန်တည်း ဖြစ်ပွားခဲ့တာကြောင့်၊ စီစီပီရဲ့ ညှိနှိုင်းလုပ်ဆောင်မှုတစ်ခုလို့ ညွှန်ပြနေပါတယ်။ အရင်သုံးလေးရက်လောက်က ခေါင်းဆောင်က ကျွန်မအိမ်ကို နှစ်ခေါက်လောက် လာလည်သွားသေးတာကို ကျွန်မ ပြန်သတိရမိတယ်၊ ကျွန်မလည်း ပစ်မှတ်တစ်ခု ဖြစ်နေနိုင်မလားလို့ တွေးမိတာပေါ့။ တကယ်လို့ ကျွန်မသာ ပစ်မှတ်ဖြစ်နေရင် တစ်နေ့နေ့မှာ ကျွန်မလည်း အဖမ်းခံရမှာ မဟုတ်ဘူးလား။ စီစီပီက ယုံကြည်သူတွေကို လူလို့ကို မမြင်ဘဲ ဘုရားသခင်ကို သူတို့သစ္စာဖောက်လာအောင် အတင်းအကျပ်ဖိအားပေးဖို့ ညှဉ်းပန်းနှိပ်စက်မှုမျိုးစုံကို သုံးတယ်။ ကျွန်မက အသင်းတော် တော်တော်များများရဲ့ အလုပ်ကို ကြီးကြပ်နေရတာ၊ ကျွန်မသာ အဖမ်းခံရရင် စီစီပီက ကျွန်မကို လွယ်လွယ်နဲ့တော့ လွှတ်မှာမဟုတ်ဘူး။ ဒီလိုတွေးမိတော့ ရင်ထဲမှာ တင်းကျပ်လာပြီး၊ အပြင်ဘက်က ဘာမဟုတ်တဲ့လှုပ်ရှားမှုတိုင်းမှာတောင် စိတ်လှုပ်ရှားနေမိတယ်၊ အချိန်မရွေး အဖမ်းခံရနိုင်တယ်ဆိုပြီး ကြောက်နေခဲ့တာပေါ့။ ကျွန်မရဲ့အခြေအနေ မမှန်တော့ဘူးဆိုတာ သဘောပေါက်လိုက်တော့ ဘုရားသခင်ဆီကို အမြန်ဆုတောင်းလိုက်တယ်။ “ဘုရားသခင်၊ အသင်းတော်က ကြီးမားတဲ့ ဖြိုခွင်းမှုတွေနဲ့ ရင်ဆိုင်နေရလို့ သမီး အရမ်းကို ကြောက်ရွံ့နေမိပါတယ်။ ဒီပတ်ဝန်းကျင်ရဲ့ ဘောင်ခတ်တာကို သမီး မခံရအောင် သမီးကို ကိုယ်တော် ကာကွယ်ပေးပါ၊ ယုံကြည်ခြင်းကိုလည်း ပေးသနားတော်မူပါ”လို့ပေါ့။ ဆုတောင်းပြီးတဲ့နောက်မှာ ကျွန်တော့်ရဲ့ ဇာတ်လမ်း၊ ကျွန်တော်တို့ရဲ့ ဇာတ်လမ်း ဆိုတဲ့ ရုပ်ရှင်ကို ကျွန်မ သတိရသွားပြီး၊ ကြည့်ဖို့ အမြန်ရှာလိုက်တယ်။ ရုပ်ရှင်ထဲက ဘုရားနှုတ်ကပတ်တော်တစ်ပိုဒ်က ကျွန်မကို ယုံကြည်ခြင်းတွေ ပေးခဲ့တယ်။

အနန္တတန်ခိုးရှင် ဘုရားသခင် ပြောသည်မှာ “စာတန်သည် ယောဘကို တပ်မက်သည့် မျက်လုံးများနှင့် ကြည့်နေသော်လည်း ဘုရားသခင်၏ ခွင့်ပြုချက်မပါဘဲနှင့် သူသည် ယောဘ၏ ကိုယ်ခန္ဓာမှ အမွေးတစ်မျှင်ကိုပင် မထိရဲပေ။ စာတန်သည် ပင်ကိုသဘောအားဖြင့် ဆိုးယုတ်ပြီး ရက်စက်သော်လည်း ဘုရားသခင်က သူ၏အမိန့်ကို ထုတ်ပြန်ပြီးနောက်တွင် စာတန်သည် ဘုရားသခင်၏အမိန့်ကို လိုက်နာရန်မှလွဲပြီး ရွေးချယ်စရာမရှိတော့ပေ။ ထို့ကြောင့် စာတန်သည် ယောဘနှင့်ပတ်သက်ပါက သိုးများကြားထဲက ဝံပုလွေကဲ့သို့ ထိန်းမနိုင်သိမ်းမရဖြစ်နေသော်လည်း ဘုရားသခင်က သူ့အတွက် သတ်မှတ်ထားသည့် အကန့်အသတ်များကို မမေ့ဝံ့ပေ။ ဘုရားသခင်၏ အမိန့်များကို သူမဖောက်ဖျက်ရဲပေ။ ထို့ပြင် သူလုပ်လေသမျှတွင် စာတန်သည် ဘုရားသခင့်နှုတ်ကပတ်တော်၏ အခြေခံမူများနှင့် အကန့်အသတ်များမှ မယိမ်းယိုင်သွားရဲပေ။ ဤသည်မှာ အမှန်တရားပင်ဖြစ်သည် မဟုတ်လော။ ဤအချက်မှ စာတန်သည် ယေဟောဝါဘုရားသခင်၏ မည်သည့်နှုတ်ကပတ်တော်ကိုမဆို မချိုးဖောက်ဝံ့သည်ကို မြင်နိုင်သည်။ စာတန်အတွက် ဘုရားသခင်၏နှုတ်မှ နှုတ်ကပတ်တော်တိုင်းက အမိန့်ဖြစ်ပြီး၊ ကောင်းကင်ဘုံနှင့်ဆိုင်သည့် နိယာမနှင့် ဘုရားသခင့်သြဇာအာဏာ၏ ဖော်ပြချက်တစ်ခုဖြစ်သည်။ အကြောင်းမှာ ဘုရားသခင့်နှုတ်ကပတ်တော်တိုင်း၏ နောက်တွင် ဘုရားသခင်၏ အမိန့်များကို ချိုးဖောက်သူများ၊ ကောင်းကင်ဘုံနှင့်ဆိုင်သည့် နိယာမများကို မနာခံဘဲ ဆန့်ကျင်သည့်သူများအတွက် ဘုရားသခင်၏ အပြစ်ဒဏ် ပင်ကိုအားဖြင့် တည်ရှိနေသောကြောင့်ဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၁)) ဘုရားသခင်ရဲ့ နှုတ်ကပတ်တော်တွေက ကျွန်မတို့ကို ရှင်းရှင်းလင်းလင်း ပြောထားတယ်၊ စာတန်က ဘယ်လောက်ပဲ ရက်စက်ကြမ်းကြုတ်ပါစေ ဘုရားသခင်ရဲ့ အမိန့်တော်တွေကို မကျော်လွန်နိုင်ဘူး၊ ဘုရားသခင် သတ်မှတ်ထားတဲ့ နယ်နိမိတ်စည်းမျဉ်းတွေကိုလည်း ကျော်ဖြတ်လို့မရဘူး။ စာတန်က ဘယ်လောက်ပဲ ဆိုးယုတ်ပါစေ၊ သူဟာ ဘုရားသခင်ရဲ့ လက်ထဲက ဝန်ဆောင်မှုပေးတဲ့ အရာတစ်ခု၊ ဘုရားသခင် ရွေးချယ်ထားတဲ့လူတွေကို စုံလင်စေဖို့ အသုံးပြုတဲ့ ကိရိယာတစ်ခုပဲ ဖြစ်နေတုန်းပဲ။ ဘုရားနှုတ်ကပတ်တော်တွေကို ဆင်ခြင်သုံးသပ်ရင်း၊ အကြီးအကျယ် ဖြိုခွင်းမှုဖြစ်ခဲ့တဲ့နေ့မှာ ခေါင်းဆောင်က ကျွန်မတို့သုံးလေးယောက်နဲ့ စုဝေးဖို့ စီစဉ်ထားခဲ့တာ၊ တကယ်လို့သာ ရဲတွေက စစ်ဆင်ရေးကို နည်းနည်းလောက် နောက်ကျပြီးမှ လုပ်ဆောင်ခဲ့ရင် ကျွန်မတို့ တရားဟောသူတွေလည်း ခေါင်းဆောင်နဲ့အတူ အဖမ်းခံခဲ့ရမှာပဲဆိုတာ ကျွန်မ သဘောပေါက်ခဲ့တယ်။ ညီအစ်ကိုမောင်နှမတွေ အဖမ်းခံရတာက ဘုရားသခင်ရဲ့ ခွင့်ပြုချက်နဲ့ ဖြစ်တယ်ဆိုတာ ကျွန်မ မြင်ခဲ့တယ်။ ဘုရားသခင် ခွင့်မပြုဘဲ စာတန်က ဘာမှလုပ်လို့မရဘူး၊ ဒါဟာ ဘုရားသခင်ရဲ့ သြဇာအာဏာပဲ။ ဒါကို ရုပ်ရှင်ထဲမှာ ထောင်ကျနေတဲ့ ညီအစ်ကိုတွေကို တွေ့လိုက်ရတဲ့အခါ အတော်ရှင်းသွားတယ်၊ တင်းကျပ်တဲ့ စောင့်ကြည့်မှုအောက်မှာ ဘုရားသခင်ကို အားကိုးပြီး ကိုယ်တော်ရဲ့ နှုတ်ကပတ်တော်တွေကို လက်ဆင့်ကမ်းကြတယ်၊ အချင်းချင်း ကူညီထောက်ပံ့ကြတယ်၊ ဒါကြောင့် ဘုရားသခင်အပေါ် သူတို့ရဲ့ ယုံကြည်ခြင်းက ပိုပြီးတော့တောင် ခိုင်မာလာခဲ့တယ်။ စီစီပီက ဘယ်လိုပဲ ခြိမ်းခြောက်မှုတွေသုံးပြီး ဆွဲဆောင်ပါစေ၊ သူတို့ဟာ သူတို့ရဲ့ သက်သေခံချက်မှာ ခိုင်ခိုင်မာမာ ရပ်တည်ခဲ့ကြတယ်။ ဒါက ဘုရားနှုတ်ကပတ်တော်ရဲ့ တန်ခိုးကို ပြသနေတာပဲ။ ဒီညီအစ်ကိုတွေရဲ့ အတွေ့အကြုံကို တွေ့ပြီးတဲ့နောက်မှာ ကျွန်မ အရမ်း မကြောက်တော့ဘူး။ ကျွန်မက ဘုရားသခင်ရဲ့ အနန္တတန်ခိုးနဲ့ အရာခပ်သိမ်းအပေါ် ကိုယ်တော်ရဲ့ အချုပ်အခြာအာဏာကို ခဏခဏ ကြွေးကြော်ခဲ့တာတွေ၊ အသင်းတော်အလုပ်ကို ကာကွယ်မယ်လို့ ခဏခဏ ပြောခဲ့တာတွေကို ကျွန်မ စဉ်းစားမိတယ်။ ဒါပေမဲ့ လူတွေ ပိုပိုပြီးအဖမ်းခံနေရတယ်လို့ ကြားရတဲ့အခါမှာတော့၊ ကျွန်မမှာ ကြောက်ရွံ့မှုနဲ့ပူပင်မှုတွေ ပြည့်နေခဲ့တယ်။ အရင်က စိတ်ပိုင်းဖြတ်ချက်တွေ၊ ကတိစကားတွေက အကြာကြီးက မေ့ပျောက်သွားခဲ့တဲ့ပုံပဲ။ အထူးသဖြင့် အဖမ်းခံရရင် ညှဉ်းပန်းနှိပ်စက်ခံရမယ်ဆိုတဲ့ အတွေးက ကျွန်မရဲ့ စိုးရိမ်ပူပန်မှုတွေကို ပေါ်လာစေခဲ့တယ်။ လက်တွေ့ဘဝနဲ့ ရင်ဆိုင်ရတော့မှ ကျွန်မရဲ့ ယုံကြည်ခြင်းက ဘယ်လောက်တောင် သေးငယ်တယ်ဆိုတာကို နောက်ဆုံးမှာ ကျွန်မ တွေ့လိုက်ရတယ်။ အန္တရာယ်နဲ့ ကြုံလိုက်တာနဲ့ ကျွန်မ ကြောက်ရွံ့ပူပင်ပြီး ကိုယ့်ရဲ့ရုပ်ပိုင်းဆိုင်ရာ ဘေးကင်းရေးအတွက်ပဲ စပြီး စိုးရိမ်ပူပန်တော့တာပဲ။ ကျွန်မမှာ ဘယ်လိုနည်းနဲ့ ဘာဝိညာဉ်ရင့်ကျက်မှု ရှိခဲ့လို့လဲ။ ဒီလို သဘောပေါက်သွားတော့ ကျွန်မ ဘုရားသခင်ဆီကို ဆုတောင်းတယ်၊ ယုံကြည်ခြင်းကို ပေးသနားပါလို့ ကိုယ်တော့်ကို တောင်းလျှောက်ခဲ့တယ်၊ ဒုက္ခဆင်းရဲထဲမှာ ကိုယ့်တာဝန်ကို ကောင်းကောင်း ဖြည့်ဆည်းပြီး သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ပေါ့။

ဒီအဖြစ်အပျက်ပြီးနောက်မှာ ကြည့်ရှုဖို့လိုတဲ့ အရေးကြီးတဲ့ နောက်ဆက်တွဲအလုပ်တွေ အများကြီးရှိခဲ့တယ်။ ဘုရားနှုတ်ကပတ်တော် စာအုပ်တွေ စီစီပီရဲ့ လက်ထဲကို မရောက်သွားအောင် ကာကွယ်ဖို့အတွက် လူတိုင်းက ညီအစ်မ ကောင်းချင်းနဲ့ ကျွန်မက စာအုပ်တွေ ရွှေ့ပြောင်းရေးကို တာဝန်ယူဖို့ ဆုံးဖြတ်ခဲ့ကြတယ်။ ဒီလောက်အရေးကြီးတဲ့ အလုပ်ကို ကျွန်မကို လုပ်ခိုင်းတာကို တွေ့တော့၊ ဒီတာဝန်က ဘယ်လောက်ကြီးလေးတယ်ဆိုတာ ကျွန်မသိပြီး ပူးပေါင်းဆောင်ရွက်လိုစိတ် ရှိခဲ့ပါတယ်။ ဒါပေမဲ့ ရွှေ့ပြောင်းရာမှာ ပါဝင်ပတ်သတ်တဲ့ အန္တရာယ်တွေကို တွေးမိတော့ ကျွန်မ နည်းနည်းလေး မကြောက်ဘဲ မနေနိုင်ခဲ့ဘူး၊ “ငါတို့သာ အဖမ်းခံရပြီး စီစီပီက ငါတို့ သယ်နေတာ ဘုရားနှုတ်ကပတ်တော် စာအုပ်တွေမှန်း သိသွားရင် သူတို့က အသင်းတော်ရဲ့ သတင်းအချက်အလက်တွေ ပိုပြီးဖော်ထုတ်ဖို့ ငါတို့ကို အတင်းအကျပ်ခိုင်းပြီး ညှဉ်းပန်းနှိပ်စက်ကြမှာ သေချာတယ်။ ငါတို့ မသေရင်တောင်မှ အနွှာခံရမှာပဲ။ ငါသာ မသန်မစွမ်းဖြစ်သွားရင် ဘယ်လိုလုပ်မလဲ။ တာဝန်မထမ်းဆောင်နိုင်တော့တဲ့အပြင် ကိုယ့်ကိုယ်ကိုယ်တောင် ပြုစုစောင့်ရှောက်ဖို့ ခက်ခဲသွားမှာ။ ဒါဆိုရင် ဒါက ငါ့အတွက် အဆုံးသတ်မဟုတ်ဘူးလား။ အဲဒီအခါကျရင် ငါ ကယ်တင်ခြင်းကို ရနိုင်ပါဦးမလား။ ငါ့မှာ သတ္တိလည်းမရှိ၊ ဉာဏ်ပညာလည်း နည်းပါးတယ်။ ဒီတာဝန်ကို ငါ တကယ် နိုင်နင်းပါ့မလား။ ဒီတာဝန်အတွက် သတ္တိပိုရှိပြီး ဉာဏ်ကောင်းတဲ့သူတစ်ယောက်ယောက်ကို ငါတို့ရှာသင့်တယ် မဟုတ်ဘူးလား” လို့ပေါ့။ ကျွန်မ ညီအစ်မကို ဒီအကြောင်း ပြောတော့မလို့ လုပ်ပြီးမှ တွေဝေသွားပြီး ကျွန်မစကားတွေကို မျိုသိပ်ထားလိုက်တယ်။ ဒီလိုအခြေအနေမျိုးမှာ အဆက်အသွယ်လုပ်လို့ရတဲ့ လူနည်းနည်းပဲ ရှိတာရယ်၊ လူတိုင်းက သေချာ စဉ်းစားချင့်ချိန်ပြီးမှ ဒီအလုပ်ကို ကျွန်မကို တာဝန်ပေးခဲ့ကြတာရယ်ကို ကျွန်မ တွေးမိတယ်။ အဲဒီအချိန်မှာ ဘုရားသခင်ရဲ့ ဒီနှုတ်ကပတ်တော်တွေကို ကျွန်မ သတိရလိုက်တယ်။ “ဘုရားအိမ်တော်၏ အကျိုးစီးပွားနှင့် ဆက်နွှယ်သည့် မည်သည့်အရာကိုမဆို၊ သို့မဟုတ် ဘုရားအိမ်တော်၏ အလုပ်၊ ဘုရားသခင်၏ နာမတော်တို့နှင့် သက်ဆိုင်သည့် မည်သည့်အရာကိုမဆို သင်သည် ထိန်းသိမ်းသင့်ပြီး တာဝန်ယူသင့်သည်။ သင်တို့အယောက်စီတိုင်းတွင် ဤတာဝန်၊ ဤဝတ္တရားရှိပြီး ယင်းမှာ သင်တို့လုပ်ဆောင်ရမည့် အရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ နိုင်ငံတော်ခေတ်၌ ဘုရားသခင်၏ စီမံအုပ်ချုပ်ရေးဆိုင်ရာ အမိန့်များနှင့်ပတ်သက်၍) ဘယ်အချိန်အခါပဲဖြစ်ဖြစ် ဘုရားအိမ်တော်ရဲ့ အကျိုးစီးပွားကို ကာကွယ်တာနဲ့ ဘုရားနှုတ်ကပတ်တော် စာအုပ်တွေရဲ့ ဘေးကင်းမှုကို သေချာစေတာဟာ ဘုရားသခင် ရွေးချယ်ထားတဲ့လူတိုင်းရဲ့ တာဝန်နဲ့ ဝတ္တရားပဲ။ ကျွန်မဟာ နှစ်တွေအများကြီး ယုံကြည်သူတစ်ယောက်ဖြစ်ခဲ့ပြီး ဘုရားနှုတ်ကပတ်တော်ရဲ့ ရေလောင်းခြင်းနဲ့ ထောက်ပံ့မှုကို မွေ့လျော်ခံစားခဲ့ရတယ်၊ ဒါပေမဲ့ ဘုရားနှုတ်ကပတ်တော် စာအုပ်တွေ အန္တရာယ်ကြုံပြီး ရွှေ့ပြောင်းဖို့ လိုအပ်လာတဲ့အခါမှာတော့ ကျွန်မက ဒီအလုပ်ကို တက်တက်ကြွကြွ မလုပ်ဆောင်ခဲ့ဘူး။ အဲဒီအစား ကိုယ့်ရဲ့အနာဂတ် အလားအလာနဲ့ လမ်းကြောင်းတွေကိုပဲ စဉ်းစားနေခဲ့တယ်။ အဖမ်းခံရမှာနဲ့ ညှဉ်းပန်းနှိပ်စက်ခံရမှာကို ကြောက်လို့ ဒီတာဝန်ကို တခြားတစ်ယောက်ယောက်ဆီ လွှဲချချင်ခဲ့တယ်။ ကျွန်မဟာ အရမ်းကို တစ်ကိုယ်ကောင်းဆန်ပြီး အသိစိတ်နဲ့ ဆင်ခြင်တုံတရား ကင်းမဲ့လိုက်တာ။ လူတိုင်းက ကျွန်မဟာ ဘုရားနှုတ်ကပတ်တော် စာအုပ်တွေ ရွှေ့ပြောင်းဖို့ အသင့်တော်ဆုံးသူလို့ သဘောတူကြတဲ့အတွက်၊ ဒါဟာ ဘုရားသခင်ရဲ့ ရည်ရွယ်ချက် ပါဝင်ရမယ်။ အထူးသဖြင့် ဒီအကြီးအကျယ် ဖြိုခွင်းမှုမှာ ကျွန်မ အဖမ်းမခံခဲ့ရတာကို ထည့်စဉ်းစားရင်၊ ကျွန်မမှာ လုပ်ဆောင်ရမယ့် အခန်းကဏ္ဍတစ်ခု ရှိနေတာ ရှင်းနေပြီး ဒါကို ကျွန်မ မငြင်းသင့်ဘူး။ ကျွန်မဟာ ဖန်ဆင်းခံတစ်ယောက်ပါ၊ ကျွန်မ ဘာလုပ်နိုင်တယ်ဆိုတာ ဘုရားသခင် သိတယ်။ ကျွန်မ အဖမ်းခံရမလား မခံရဘူးလားဆိုတာကလည်း ဘုရားသခင်ရဲ့ လက်ထဲမှာပဲ ရှိတယ်။ တကယ်လို့ ဘုရားသခင်က ကျွန်မကို အဖမ်းခံရသင့်တယ်လို့ စီမံထားတယ်ဆိုရင် ကျွန်မ ကျိုးနွံနာခံမယ်၊ ဒါပေမဲ့ ဘုရားသခင်က ဒါကို ခွင့်မပြုဘူးဆိုရင်တော့ စီစီပီက ကျွန်မကို ဘာမှလုပ်လို့မရဘူး။ ဒံယေလက ဘုရားသခင်ကို ယုံကြည်ခြင်းရှိခဲ့သလိုပဲ၊ ခြင်္သေ့ဂူထဲ အပစ်ခံရတဲ့အခါမှာတောင် ခြင်္သေ့တွေက သူ့ကို အန္တရာယ်မပြုခဲ့ဘူးလေ။ စီစီပီက ဘယ်လောက်ပဲ ထင်ရာစိုင်းနေပါစေ၊ သူဟာ ဘုရားသခင်ရဲ့ လက်ထဲမှာပဲ ရှိနေသေးပြီး၊ သူဟာ ဘုရားသခင်ရဲ့ အမှုတော်ထဲက အသုံးတော်ခံ အရာတစ်ခုသာသာပါပဲ။ ဒီလိုနားလည်သွားတော့ ကျွန်မမှာ ယုံကြည်ခြင်းတွေ ရှိလာပြီး ဘုရားသခင်ဆီကို ဆုတောင်းခဲ့တယ်၊ “ဘုရားသခင်၊ အခု ကိုယ်တော့်နှုတ်ကပတ်တော် စာအုပ်တွေကို အရေးပေါ် ရွှေ့ပြောင်းဖို့ လိုအပ်နေပြီး သမီး ကြောက်ရွံ့ ပူပင်နေမိပါတယ်၊ ဒါပေမဲ့ စာတန်ဟာ ကိုယ်တော့်လက်ထဲမှာ ရှိတယ်ဆိုတာ သမီးသိပါတယ်။ သမီးရဲ့ ကိုယ်ပိုင်ဘေးကင်းမှုကို ဘေးဖယ်ထားပြီး ညီအစ်မ ကောင်းချင်းနဲ့အတူ စာအုပ်တွေကို လုံခြုံတဲ့နေရာတစ်ခုဆီ ပို့ဆောင်ပေးဖို့ သမီး ဆန္ဒရှိပါတယ်။ ကိုယ်တော် သမီးတို့ကို လမ်းပြတော်မူပါ” လို့ပေါ့။ နောက်တစ်နေ့မနက်မှာ ကျွန်မတို့နှစ်ယောက် မြူထူထဲ ထွက်လာခဲ့ကြပြီး စာအုပ်တွေကို လုံခြုံတဲ့နေရာတစ်ခုဆီ အောင်အောင်မြင်မြင် ပို့ဆောင်ပေးနိုင်ခဲ့ပါတယ်။

အသင်းတော်ခေါင်းဆောင် တော်တော်များများ အဖမ်းခံလိုက်ရတာကြောင့်၊ ညီအစ်မ ကောင်းချင်းနဲ့ ကျွန်မကို ဒီအသင်းတော်တွေရဲ့ အလုပ်ကို ကြီးကြပ်ဖို့ ယာယီရာထူးတိုးပေးခဲ့တယ်။ ကိုယ့်တာဝန်ကို မရှောင်သင့်ဘူးဆိုတာ ကျွန်မသိပေမဲ့ ဖိအားအရမ်းများတယ်လို့ ခံစားခဲ့ရတယ်။ ဒီလို အရေးကြီးတဲ့အချိန်မှာ ဒီတာဝန်ကို ယူရတာက တကယ်ကို အန္တရာယ်များလွန်းတယ်။ ဒါပေမဲ့ ခေါင်းဆောင်တွေ အဖမ်းခံရပြီး အသင်းတော်ရဲ့အလုပ်က လုံးဝနီးပါး ရပ်တန့်နေချိန်မှာ၊ ညီအစ်ကိုမောင်နှမတွေက သူတို့ရဲ့ အသင်းတော်အသက်တာကို မရှင်သန်နိုင်ဘဲ အလုပ်ကို ထမ်းပိုးမယ့်သူတစ်ယောက်ကို အရေးတကြီး လိုအပ်နေခဲ့တယ်။ ဒီအချိန်မှာ ကျွန်မသာ တာဝန်ကို ခေါင်းရှောင်ခဲ့ရင် လူ့သဘာဝ လုံးဝကင်းမဲ့ရာကျမှာပဲ။ အကြိမ်ကြိမ် စဉ်းစားပြီးနောက်မှာတော့ ကျွန်မ ဒီတာဝန်ကို လက်ခံခဲ့လိုက်တယ်။ ဒါပေမဲ့ သိပ်မကြာခင်မှာပဲ၊ စစ်ဆေးမေးမြန်းမှုတွေအတွင်းမှာ ရဲတွေက အဖမ်းခံရတဲ့ ညီအစ်ကိုမောင်နှမတွေကို ဓာတ်ပုံတွေပြပြီး ဘယ်သူက ခေါင်းဆောင်တွေလဲဆိုတာကို ရွေးထုတ်ခိုင်းနေတယ်ဆိုတာ ကျွန်မ သိလိုက်ရတယ်။ စီစီပီက ခေါင်းဆောင်တွေကို အဆက်မပြတ် ဖမ်းဆီးနေတာ၊ သူတို့သာ ကျွန်မ အခု အသင်းတော်ခေါင်းဆောင်မှန်း သိသွားရင်၊ အဖမ်းခံရတဲ့အခါ ပြင်းထန်တဲ့ ပြစ်ဒဏ်နဲ့ ကျွန်မလည်း ရင်ဆိုင်ရမှာ မဟုတ်ဘူးလား။ အဖမ်းခံရပြီး ပြစ်ဒဏ်ချခံခဲ့ရတဲ့ ညီအစ်ကိုမောင်နှမတွေကို ကျွန်မ တွေးမိတယ်။ တချို့က ထောင်ထဲမှာ အကျဉ်းသားတွေ နှိပ်စက်တာကို ခံခဲ့ရတယ်၊ တချို့က ထောင်စောင့်တွေရဲ့ ပြင်းပြင်းထန်ထန် ရိုက်နှက်ညှဉ်းပန်းတာကို ခံခဲ့ရတယ်၊ ပြီးတော့ သူတို့ နေ့တိုင်း ပင်ပန်းတဲ့ ကိုယ်ကာယအလုပ်တွေကို လုပ်ခဲ့ကြရတယ်။ ကျွန်မရဲ့ နဂိုကတည်းက ချူချာတဲ့ကျန်းမာရေးနဲ့ဆိုရင်၊ ကျွန်မသာ အဖမ်းခံရပြီး ပြစ်ဒဏ်ချခံရရင် အကျဉ်းထောင်ထဲမှာ နေ့ရက်တိုင်းက တစ်နှစ်လိုပဲ ဖြစ်နေမှာ၊ အသက်ရှင်လျက် ပြန်ထွက်လာနိုင်မလားဆိုတာက ပြောရခက်တယ်။ တရုတ်ပြည်မှာ တာဝန်ထမ်းဆောင်ရတာက တကယ်ကို အန္တရာယ်တွေနဲ့ ပြည့်နှက်နေတာပဲ၊ အသက်ဘေးအန္တရာယ်တွေ အမြဲရှိနေတဲ့ ဓားသွားပေါ်မှာ ရပ်နေရသလိုပဲ။ ဒီတာဝန်ကိုသာ လက်မခံခဲ့ရင် ကောင်းမှာပဲလို့ ကျွန်မ မပြတ်တွေးနေမိတယ်... ကျွန်မ အရမ်းကို စိုးရိမ်ပူပန်ပြီး ကျွန်မအလုပ်ကိုလည်း အာရုံစိုက်လို့ မရတော့ဘူး။ ကျွန်မရဲ့အခြေအနေ မမှန်တော့ဘူးဆိုတာ သဘောပေါက်လိုက်တော့၊ ဘုရားသခင်ဆီကို အမြန်ဆုတောင်းပြီး ကိုယ်တော့်ကို ကျွန်မရဲ့စိတ်နှလုံးကို ကာကွယ်ပေးဖို့ တောင်းလျှောက်ခဲ့တယ်။

အဲဒီညက ကျွန်မ ဘယ်လိုမှ အိပ်မပျော်ခဲ့ဘူး။ အသင်းတော်က အကြီးအကျယ် ဖြိုခွင်းမှုနဲ့ ရင်ဆိုင်ရတဲ့အခါ ကျွန်မဟာ သတ္တိနည်းမှု၊ ပူပင်မှုတွေကိုပဲ ထုတ်ဖော်ခဲ့တာ၊ ကိုယ့်ကိုယ်ကိုယ် ကာကွယ်ဖို့အတွက် တာဝန်ကိုတောင် ခေါင်းရှောင်ချင်ခဲ့တာတွေကို ကျွန်မ ဆင်ခြင်သုံးသပ်မိတယ်။ ကျွန်မဆီပေါ်လာတဲ့အမှုအရာတွေနဲ့ ရင်ဆိုင်တဲ့အခါတိုင်း ကျွန်မက ဘာလို့ ကိုယ့်အတွက် ကိုယ်စဉ်းစားနေမိတာလဲ။ ကျွန်မရဲ့ ဝတ်ပြုခြင်းအချိန်တွေအတွင်းမှာ ဘုရားနှုတ်ကပတ်တော် နှစ်ပိုဒ်ကို ကျွန်မ ဖတ်ခဲ့တယ်။ “အန္တိခရစ်များသည် ၎င်းတို့၏ ဘေးကင်းမှုကို ကာကွယ်ရန်အတွက် အစွမ်းကုန် လုပ်ဆောင်ကြသည်။ ၎င်းတို့က မိမိတို့ကိုယ်ကို ထင်မြင်သည်မှာ ‘ငါ၏ လုံခြုံမှုကို အပြည့်အဝ သေချာအောင်လုပ်ဆောင်ရမည်။ မည်သူက အဖမ်းခံရသည်ဖြစ်စေ ငါမဖြစ်ရ’ ဟူ၍ ဖြစ်သည်။ ဤအမှုကိစ္စတွင် ၎င်းတို့သည် မကြာခဏ ဘုရားရှေ့သို့လာပြီး ဆုတောင်းကာ ၎င်းတို့ကို ဒုက္ခမှ ကာကွယ်ပေးပါရန် ဘုရားသခင်အား အသနားခံသည်။ ၎င်းတို့သည် မည်သို့ပင်ဖြစ်စေ အသင်းတော်ခေါင်းဆောင်ပိုင်း အလုပ်ကို ၎င်းတို့ အမှန်ပင် ဆောင်ရွက်နေခြင်း ဖြစ်သည်ဟုလည်းကောင်း၊ ဘုရားသခင်က ၎င်းတို့ကို ကာကွယ်သင့်သည်ဟုလည်းကောင်း ခံစားရသည်။ မိမိတို့၏ တစ်ကိုယ်ရေ ဘေးကင်းလုံခြုံရေးနှင့် အဖမ်းခံရခြင်းမှ ရှောင်ရှားရန်၊ ညှဉ်းပန်းနှိပ်စက်ခြင်းအားလုံးမှ ရှောင်တိမ်းကာ မိမိတို့ကိုယ်ကို ဘေးကင်းလုံခြုံသော ပတ်ဝန်းကျင်တစ်ခုတွင် နေရာချရန်အလို့ငှာ အန္တိခရစ်တို့သည် မိမိတို့၏ ဘေးကင်းလုံခြုံရေးအတွက် မကြာခဏ တောင်းပန်ခယပြီး ဆုတောင်းကြသည်။ မိမိတို့၏ တစ်ကိုယ်ရေ ဘေးကင်းလုံခြုံရေးနှင့် ပတ်သက်လာသည့်အခါတွင်သာ ၎င်းတို့သည် ဘုရားသခင်အပေါ် အမှန်တကယ် အမှီပြုပြီး ဘုရားသခင်အတွက် မိမိတို့ကိုယ်ကို ပူဇော်ဆက်ကပ်ကြသည်။ ဤအရာနှင့်ပတ်သက်သည့်အခါ ၎င်းတို့၌ စစ်မှန်သော ယုံကြည်ခြင်းရှိပြီး ဘုရားသခင်အပေါ် ၎င်းတို့၏ မှီခိုခြင်းက စစ်မှန်လေ၏။ အသင်းတော်၏ အလုပ်၊ သို့မဟုတ် ၎င်းတို့၏တာဝန်အတွက် စိုးစဉ်းမျှ မစဉ်းစားကြဘဲ ၎င်းတို့၏ ဘေးကင်းလုံခြုံရေးအတွက် ဘုရားသခင် ကာကွယ်ပေးပါရန် တောင်းလျှောက်ရင်းဖြင့်သာ ဘုရားသခင်ထံ သူတို့ အာရုံစိုက်ဆုတောင်းကြသည်။ ၎င်းတို့၏ အလုပ်၌ တစ်ကိုယ်ရေ ဘေးကင်းလုံခြုံမှုသည် ၎င်းတို့ကို လမ်းပြသည့် စည်းမျဉ်းဖြစ်သည်။ နေရာတစ်ခုက လုံခြုံလျှင် အန္တိခရစ်များသည် အလုပ်လုပ်ရန် ထိုနေရာကို ရွေးချယ်လိမ့်မည်။ ပြီးလျှင် ၎င်းတို့၏ ကြီးမားသော ‘တာဝန်သိစိတ်’နှင့် ‘သစ္စာစောင့်သိခြင်း’ တို့ကို ပြစားလျက် အမှန်ပင် အလွန်တက်ကြွပြီး အပြုသဘောဆောင်သည့် ပုံစံရှိလိမ့်မည်။ အချို့သောအလုပ်သည် စွန့်စားရခြင်း ပါဝင်ပြီးထိခိုက်မှုဖြစ်ဖွယ်ရှိပါက၊ လုပ်ဆောင်သူသည် အဆင်းနီသော နဂါးကြီး၏ တွေ့ရှိခံရဖွယ်ရှိပါက ၎င်းတို့သည် ဆင်ခြေများပေးပြီး ငြင်းဆန်ကာ ယင်းမှ ထွက်ပြေးဖို့ အခွင့်အရေးရှာကြသည်။ အန္တရာယ်ရှိသည်နှင့်တစ်ပြိုင်နက်၊ သို့မဟုတ် အန္တရာယ်၏ အရိပ်အယောင်ရှိသည်နှင့်တစ်ပြိုင်နက် ညီအစ်ကို မောင်နှမများကို ဂရုစိုက်ခြင်းမရှိဘဲ ကိုယ်လွတ်ရုန်းပြီး မိမိတို့တာဝန်ကို စွန့်ပစ်မည့်နည်းလမ်းများ တွေးကြသည်။ ၎င်းတို့သည် မိမိတို့ကိုယ်ကို အန္တရာယ်မှ လွတ်စေဖို့သာ ဂရုစိုက်ကြသည်။ စိတ်နှလုံးတွင် ၎င်းတို့ ပြင်ဆင်ထားနှင့်ပြီး ဖြစ်နိုင်သည်။ အန္တရာယ်ပေါ်လာသည်နှင့်တစ်ပြိုင်နက် အသင်းတော်အလုပ် မည်သို့ဖြစ်နေသည်၊ သို့မဟုတ် ယင်းက ဘုရားအိမ်တော်၏ အကျိုးစီးပွားများအား မည်သည့် ဆုံးရှုံးမှုရောက်စေမည်၊ သို့မဟုတ် ညီအစ်ကို မောင်နှမများ၏ ဘေးကင်းလုံခြုံမှုကို ဂရုမစိုက်ဘဲ ၎င်းတို့ လုပ်နေသည့် အလုပ်ကို ချက်ချင်း ရပ်ဆိုင်းလိုက်ကြသည်။ ၎င်းတို့အဖို့ အရေးကြီးသည်မှာ ထွက်ပြေးဖို့ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) “အန္တိခရစ်များသည် အလွန်အမင်း တစ်ကိုယ်ကောင်းဆန်ပြီး စက်ဆုပ်ဖွယ်ကောင်းကြသည်။ ၎င်းတို့၌ ဘုရားသခင်အပေါ် သစ္စာရှိဖို့ မဆိုထားနှင့်၊ ဘုရားသခင်ကို စစ်မှန်သော ယုံကြည်ခြင်းမရှိကြပေ။ ၎င်းတို့သည် ပြဿနာတစ်ခုကို ကြုံရသည့်အခါ မိမိကိုယ်ကိုသာ ကာကွယ်ပြီး ဘေးဆီးရန်ကာကြသည်။ ၎င်းတို့အတွက်မူ မိမိတို့ကိုယ်တိုင်၏ ဘေးကင်းရေးထက် မည်သည့်အရာမျှ သာ၍ အရေးမကြီးချေ။ ၎င်းတို့ အသက်ရှင်နိုင်ပြီး အဖမ်းမခံရသရွေ့ အသင်းတော်၏ အလုပ်အဖို့ မည်မျှ ဘေးဖြစ်စေသည်ကို ၎င်းတို့ ဂရုမစိုက်ကြချေ။ ဤလူများသည် အလွန်အမင်း တစ်ကိုယ်ကောင်းဆန်သည်၊ ၎င်းတို့သည် ညီအစ်ကိုမောင်နှမများ သို့မဟုတ် အသင်းတော်အတွက် လုံးဝ မစဉ်းစားကြပေ၊ ၎င်းတို့က မိမိတို့၏ ဘေးကင်းလုံခြုံမှုအတွက်သာ စဉ်းစားကြသည်။ ၎င်းတို့သည် အန္တိခရစ်များ ဖြစ်ကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၂)) အန္တိခရစ်တစ်ယောက်ရဲ့ သဘာဝဟာ အင်မတန် တစ်ကိုယ်ကောင်းဆန်ပြီး စက်ဆုပ်စရာကောင်းတယ်လို့ ဘုရားသခင်က ဖော်ထုတ်ထားတယ်။ သူတို့က ကိုယ့်အကျိုးစီးပွားကို အရာအားလုံးထက် ဦးစားပေးပြီး၊ ဘယ်လို သတ်မှတ်ထားတဲ့အခြေအနေမျိုးမှာမဆို၊ ကိုယ့်အကျိုးစီးပွားကို တစ်ခုခုက ထိခိုက်လာပြီဆိုရင် ကိုယ့်ကိုယ်ကိုယ် ကာကွယ်ဖို့အတွက် သူတို့က တွန့်ဆုတ်နေမှာ မဟုတ်ဘူး။ အန္တိခရစ်တွေဟာ လုံးဝကို အကျိုးအမြတ်သမားတွေဖြစ်ပြီး အသိစိတ် ဒါမှမဟုတ် ဆင်ခြင်တုံတရား တစ်စက်မှ မရှိဘူး၊ သူတို့က “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” ဆိုတဲ့ စာတန်ဆန်တဲ့ အတွေးအခေါ်ကိုပဲ စွဲကိုင်ထားပြီး၊ စာတန်ရဲ့ ပုံရိပ်အပြည့်အစုံနဲ့ အသက်ရှင်နေကြတယ်။ ဘုရားနှုတ်ကပတ်တော်တွေနဲ့ ကိုယ့်ရဲ့အပြုအမူကို ဆင်ခြင်သုံးသပ်ကြည့်တော့၊ ကျွန်မ ထုတ်ဖော်ပြနေခဲ့တာက အန္တိခရစ်တစ်ယောက်ရဲ့ တစ်ကိုယ်ကောင်းဆန်ပြီး စက်ဆုပ်စရာကောင်းတဲ့ စိတ်သဘောထားပဲ မဟုတ်ဘူးလား။ ပုံမှန်ဆိုရင် အဖမ်းခံရမယ့် အန္တရာယ်မရှိတဲ့အခါ ကျွန်မက ကိုယ့်တာဝန်တွေကို အရမ်းကို တက်တက်ကြွကြွနဲ့ ထမ်းဆောင်ပြီး၊ တာဝန်တွေဟာ ဘယ်လောက်ပဲ ပင်ပန်းခက်ခဲပါစေ၊ တာဝန်အပေါ် သစ္စာစောင့်သိဟန်၊ ဘုရားသခင်အပေါ် ကျိုးနွံနာခံဟန် ပြခဲ့တယ်။ ဒါပေမဲ့ အသင်းတော်က အကြီးအကျယ် ဖြိုခွင်းမှုနဲ့ ရင်ဆိုင်ရပြီး ကျွန်မအတွက် စီစဉ်ပေးတဲ့ တာဝန်တွေက ကိုယ့်ရဲ့တစ်ကိုယ်ရေ အကျိုးစီးပွားနဲ့ ပတ်သက်လာတဲ့အခါမှာတော့ ကျွန်မရဲ့ တစ်ကိုယ်ကောင်းဆန်မှုနဲ့ စက်ဆုပ်စရာကောင်းမှုတွေက ထုတ်ဖော်ခံခဲ့ရတယ်။ ညီအစ်ကိုမောင်နှမတွေက ဘုရားနှုတ်ကပတ်တော် စာအုပ်တွေကို ရွှေ့ပြောင်းဖို့ ကျွန်မကို ရှေ့တင်ပေးတဲ့အခါ၊ ကိုယ့်ကိုယ်ကိုယ် ကာကွယ်ဖို့အတွက် တာဝန်ကို တခြားတစ်ယောက်ဆီ လွှဲချချင်ခဲ့တယ်။ အသင်းတော်က ကျွန်မကို ခေါင်းဆောင်အဖြစ် ယာယီရာထူးတိုးပေးတဲ့အခါမှာလည်း၊ အသင်းတော်အလုပ်ကို ဘယ်လိုကောင်းကောင်း ထမ်းဆောင်ပြီး ဒီတာဝန်ကို ထမ်းပိုးရမလဲဆိုတာကို အာရုံစိုက်ရမယ့်အစား၊ အဖမ်းခံရပြီး ပြစ်ဒဏ်ချခံရမှာကိုပဲ စိုးရိမ်နေခဲ့တယ်၊ ကိုယ့်ကိုယ်ကိုယ် ကာကွယ်ဖို့အတွက် တာဝန်ကို ခေါင်းရှောင်ဖို့တောင် စဉ်းစားခဲ့သေးတယ်။ ကျွန်မဟာ သေမှာကို အရမ်းကြောက်လွန်းတာပဲ။ ဒုက္ခဆင်းရဲက စိတ်ရင်းအမှန်ကို ထုတ်ဖော်တယ်လို့ ဆိုကြတယ်၊ ဒါပေမဲ့ ဆင်းရဲဒုက္ခနဲ့ ရင်ဆိုင်ရချိန်မှာ ကျွန်မ စိတ်ရင်းမှန်နဲ့ ပြုမူခဲ့လို့လား။ တစ်ကိုယ်ကောင်းဆန်မှုနဲ့ မရိုးသားမှုကလွဲပြီး ဘာမှမထုတ်ဖော်ခဲ့ဘူး။ ဘုရားနှုတ်ကပတ်တော်ရဲ့ ရေလောင်းခြင်းနဲ့ ထောက်ပံ့မှုကို ဒီနှစ်တွေအများကြီး မွေ့လျော်ခံစားခဲ့ရတာကို ကျွန်မ တွေးမိတယ်၊ ဒါပေမဲ့ အသင်းတော်က အကြီးအကျယ် ဖြိုခွင်းမှုနဲ့ ရင်ဆိုင်ရပြီး ကျွန်မရဲ့ အခန်းကဏ္ဍကို ကျွန်မ လုပ်ဖို့ လိုအပ်လာတဲ့အခါမှာတော့ ဒါကို ခေါင်းရှောင်ပြီး ကိုယ့်ကိုယ်ကိုယ် ကာကွယ်ဖို့ ဆင်ခြေတွေ ရှာနေခဲ့တယ်။ ကျွန်မမှာ ဘယ်လိုနည်းနဲ့ လူ့သဘာဝရယ်လို့ ရှိခဲ့လို့လဲ။ ကိုယ်တော်အတွက် အသုံးခံပြီး ကိုယ်တော်ရဲ့မေတ္တာကို ပြန်ဆပ်ဖို့ ဆန္ဒရှိပါတယ်လို့ပြောပြီး ဘုရားသခင်ကို ကျွန်မ ဆုတောင်းခဲ့ပေမဲ့၊ ကျွန်မ အသက်ရှင်နေထိုင်ခဲ့တာကတော့ တစ်ကိုယ်ကောင်းဆန်ဆန်နဲ့ စက်ဆုပ်စရာကောင်းပြီး ကိုယ့်ကိုယ်ကိုယ် ကာကွယ်ဖို့ ကြိုးစားနေခဲ့တာပဲ။ ဒါဟာ ဘုရားသခင်ကို လှည့်ဖြားနေတာ မဟုတ်ဘူးလား။ တကယ်လို့သာ ဒီအဖြစ်မှန်တွေ ဖော်ထုတ်ခံရတာနဲ့ ဘုရားနှုတ်ကပတ်တော်ရဲ့ တရားစီရင်ခြင်းနဲ့ ဖော်ထုတ်ခြင်းကြောင့်သာ မဟုတ်ခဲ့ရင်၊ ကျွန်မရဲ့ တစ်ကိုယ်ကောင်းဆန်ပြီး ကိုယ်ကျိုးရှာတဲ့ စာတန်ဆန်တဲ့ စိတ်သဘောထားကို ကျွန်မ ဘာနားလည်မှုမှ အမှန်တကယ် ရဦးမှာမဟုတ်ဘူး။ ကျွန်မက ဘုရားသခင်အပေါ် စိတ်ရင်းမှန်ရှိတယ်၊ ကိုယ်တော်က ကျွန်မကို သေချာပေါက် အသိအမှတ်ပြုမှာပဲလို့ ထင်နေဦးမှာပဲ၊ ဘုရားသခင်ရဲ့ အမှုတော် ပြီးဆုံးသွားတဲ့အခါ နိုင်ငံတော်ထဲဝင်ပြီး ဘုရားသခင်ရဲ့ ကောင်းချီးမင်္ဂလာတွေကို ခံစားရတော့မယ်လို့ ထင်နေဦးမှာပဲ။ ကျွန်မက ကိုယ့်ကိုယ်ကိုယ် တကယ်ကို မသိခဲ့ပါလား။ ဘုရားသခင်ရဲ့ အမှုတော်က တကယ်ကို လက်တွေ့ကျလွန်းတယ်။ အဆင်းနီသော နဂါးကြီး လုပ်ဆောင်တဲ့ ဖမ်းဆီးနှိပ်စက်မှုကနေတစ်ဆင့် ကိုယ်တော်က ကျွန်မရဲ့ ဖောက်ပြန်ပျက်စီးမှုကို ထုတ်ဖော်ပြီး ကိုယ့်ကိုယ်ကိုယ် နားလည်အောင် ကူညီပေးခဲ့တယ်။ ဒါဟာ ကျွန်မအတွက် ဘုရားသခင်ရဲ့ ကယ်တင်ခြင်းပဲ။ ဒါကို စဉ်းစားမိတော့ ကျွန်မ နောင်တရပြီး၊ စာတန်ရဲ့ အတွေးအခေါ်တွေအတိုင်း ဆက်ပြီး အသက်မရှင်ချင်တော့ဘူး။

နောက်ပိုင်းမှာ၊ ကျွန်မကို အရမ်း ဉာဏ်အလင်းပေးခဲ့တဲ့ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့ခဲ့တယ်။ ဘုရားသခင်က ပြောသည် “သင်သည် ဖန်ဆင်းခံသတ္တဝါတစ်ဦး ဖြစ်သည်ကို အသိအမှတ်ပြုပါက၊ ဧဝံဂေလိတရားဟောရန်ဖြစ်သည့် သင်၏ တာဝန်ကို ကောင်းမွန်စွာ ဖြည့်ဆည်းခြင်းအတွက်လည်းကောင်း၊ သင်၏ တာဝန်ကို ကောင်းမွန်စွာ ထမ်းဆောင်ခြင်းအတွက်လည်းကောင်း သင်သည် ဆင်းရဲဒုက္ခခံစားပြီး အဖိုးအခပေးဖို့ ကိုယ့်ကိုယ်ကိုယ် ပြင်ဆင်ထားရမည်။ အဖိုးအခသည် ကိုယ်ခန္ဓာ နာမကျန်းမှုတစ်ခုခု သို့မဟုတ် အခက်အခဲတစ်ခုခုကို ခံစားရခြင်း ဖြစ်နိုင်သည် သို့မဟုတ် အဆင်းနီသော နဂါးကြီး၏ ညှဉ်းပန်းနှိပ်စက်မှုများ သို့မဟုတ် လောကီလူများ၏ အထင်လွဲမှုများအပြင်၊ ဧဝံဂေလိတရားဟောနေချိန်တွင် ကြုံရသည့် ဒုက္ခများ၊ သစ္စာဖောက်ခံရခြင်း၊ အရိုက်ခံရကာ အဆူခံရခြင်း၊ ရှုတ်ချခံရခြင်း၊ လူအုပ်ဝိုင်းခံရခြင်းနှင့် သေစေနိုင်လောက်သော အန္တရာယ်ဖြစ်ခြင်းတို့ ဖြစ်နိုင်သည်။ ဧဝံဂေလိတရားဟောခြင်း ကာလတစ်လျှောက်တွင်၊ ဘုရားသခင်၏ အမှုတော် မပြီးဆုံးမီ သင်သေဆုံးမည်ဖြစ်ခြင်းနှင့်၊ ဘုရားသခင်၏ ဘုန်းအသရေ နေ့ရက်ကိုတွေ့ဖို့ သင်အသက်ရှင်မည် မဟုတ်ခြင်းတို့က ဖြစ်နိုင်ပေသည်။ သင်သည် ဤအရာအတွက် ပြင်ဆင်ထားရမည်။ ဤသည်က သင်တို့ကို ကြောက်လန့်စေဖို့ ရည်ရွယ်ခြင်း မဟုတ်ပေ။ ယင်းမှာ အမှန်တရား ဖြစ်ပေသည်။...ထို့အပြင် သခင်ယေရှု၏ ထိုတပည့်တော်များသည် မည်သို့ သေဆုံးကြသနည်း။ တပည့်တော်များကြားတွင် မသေမချင်း ကျောက်တုံးဖြင့် ထုသတ်ခံခဲ့ရသူများ၊ မြင်းနောက်မှ ကြိုးဖြင့် ဆွဲခံရသူများ၊ ဇောက်ထိုးမိုးမျှော် ကားစင်တင်ခံရသူများ၊ မြင်းငါးကောင်ဖြင့် ကိုယ်လက်အင်္ဂါများကို တစ်စစီ ဆွဲဖျက်ခံရသူများ ရှိကြသည်။ သေခြင်းတရားမျိုးစုံသည် ၎င်းတို့ပေါ် ကျရောက်ခဲ့သည်။ ၎င်းတို့၏ သေခြင်းတရားများအတွက် အကြောင်းရင်းမှာ အဘယ်နည်း။ ၎င်းတို့သည် ၎င်းတို့၏ ပြစ်မှုများအတွက် ဥပဒေနှင့်လျော်ညီစွာ ကွပ်မျက်ခံရခြင်းလော။ မဟုတ်ပေ၊ ၎င်းတို့သည် သခင်၏ ဧဝံဂေလိကို ဖြန့်ဝေပြီး ကမ္ဘာသူကမ္ဘာသားများ၏ ငြင်းပယ်ခြင်းကို ခံရသောကြောင့် ပြစ်တင်ရှုတ်ချခြင်း၊ ရိုက်နှက်ခြင်၊ ဆူပူကြိမ်းမောင်းခြင်းနှင့် အသေသတ်ခြင်းတို့ကို ခံခဲ့ရသည်။ ယင်းမှာ ၎င်းတို့ မာတုရဖြစ်ခဲ့သည့် ပုံစံဖြစ်သည်။...အမှန်တကယ်တွင် ဤသည်မှာ ၎င်းတို့၏ ခန္ဓာကိုယ်များ သေဆုံးပြီး ကွယ်လွန်သွားသည့်ပုံစံ ဖြစ်သည်။ ဤသည်မှာ လူ့လောကမှ ၎င်းတို့ ထွက်ခွာသွားသည့် ပုံစံဖြစ်သည်၊ သို့ရာတွင် ယင်းက ၎င်းတို့၏ အဆုံးသတ်နှင့် တူညီသည်ဟု မဆိုလိုပေ။ ၎င်းတို့၏ သေခြင်းတရားနှင့် ထွက်ခွာခြင်းတို့၏ နည်းလမ်းများမှာ မည်သို့ဖြစ်ပါစေ၊ ယင်းတို့က မည်သို့ဖြစ်ပျက်ခဲ့ပါစေ၊ ဘုရားသခင်က ထိုအသက်များ၏၊ ထိုဖန်ဆင်းခံသတ္တဝါများ၏ နောက်ဆုံး အဆုံးသတ်များကို သတ်မှတ်ခဲ့သည့်ပုံစံ မဟုတ်ပေ။ ဤသည်မှာ သင် မဖြစ်မနေ ရှင်းလင်းစွာ တွေ့ရမည့်အရာ တစ်စုံတစ်ခုဖြစ်သည်။ ဆန့်ကျင်ဘက်အားဖြင့် ၎င်းတို့က ဤလောကကို ပြစ်တင်ရှုတ်ချဖို့နှင့် ဘုရားသခင်၏ လုပ်ဆောင်ချက်များကို သက်သေခံဖို့ ဤနည်းလမ်းများကို အတိအကျအားဖြင့် အသုံးပြုခဲ့ခြင်း ဖြစ်သည်။ ဤဖန်ဆင်းခံ သတ္တဝါများက ၎င်းတို့၏ အဖိုးအတန်ဆုံးသော အသက်များကို အသုံးပြုခဲ့သည်။ ၎င်းတို့က ဘုရားသခင်၏ လုပ်ဆောင်ချက်များကို သက်သေခံဖို့၊ ဘုရားသခင်၏ကြီးမြတ်သော တန်ခိုးကို သက်သေခံဖို့နှင့် ဘုရားသခင်၏ လုပ်ဆောင်ချက်များသည် မှန်ကန်ကြောင်း၊ သခင်ယေရှုသည် ဘုရားသခင်ဖြစ်ကြောင်း၊ သူသည် သခင်နှင့် ဘုရားသခင်၏ လူ့ဇာတိခံ ဇာတိပကတိဖြစ်ကြောင်းတို့ကို စာတန်နှင့် လောကတို့အား ကြေညာဖို့ ၎င်းတို့အသက်၏နောက်ဆုံးအခိုက်အတန့်ကို အသုံးပြုခဲ့ကြသည်။ ၎င်းတို့ အသက်များ၏ နောက်ဆုံး အခိုက်အတန့်အထိတွင်ပင် ၎င်းတို့သည် သခင်ယေရှု၏ နာမတော်ကို မည်သည့်အခါမျှ မငြင်းပယ်ခဲ့ပေ၊ ဤသည်မှာ ဤလောကအပေါ် တရားစီရင်ခြင်းပုံစံတစ်မျိုး မဟုတ်သလော။ ၎င်းတို့က လောကကြီးကို ကြေညာဖို့၊ သခင်ယေရှုသည် သခင်ဖြစ်သည်၊ သခင်ယေရှုသည် ခရစ်တော် ဖြစ်သည်၊ သူသည် ဘုရားသခင်၏ လူ့ဇာတိခံ ဇာတိပကတိဖြစ်သည်၊ လူသားမျိုးနွယ် တစ်ရပ်လုံးအတွက် သူပြုလုပ်ခဲ့သည့် ရွေးနုတ်ခြင်းအမှုတော်သည် ဤလူသားမျိုးနွယ် တစ်ရပ်လုံးကို ဆက်လက် ရှင်သန်ခွင့်ပြုကြောင်းကို လူသားတို့အား အတည်ပြုဖို့ ၎င်းတို့၏အသက်များကို အသုံးပြုခဲ့သည်။ ဤအဖြစ်မှန်သည် ထာဝရမပြောင်းလဲပေ။ သခင်ယေရှု၏ ဧဝံဂေလိတရားကို ဖြန့်ချိခြင်းအတွက် မာတုရဖြစ်ခဲ့သောသူတို့သည် ၎င်းတို့၏တာဝန်ကို မည်သည့်အတိုင်းအတာအထိ ထမ်းဆောင်ခဲ့သနည်း။ ယင်းက အဆုံးစွန်အတိုင်းအတာအထိ ဖြစ်ခဲ့သလော။ အဆုံးစွန်အတိုင်းအတာကို မည်သို့ထင်ရှားစေခဲ့သနည်း။ (၎င်းတို့က ၎င်းတို့၏ အသက်များကို ပူဇော်ဆက်ကပ်ကြသည်။) မှန်ပေသည်၊ ၎င်းတို့သည် ၎င်းတို့၏အသက်များဖြင့် အဖိုးအခကို ပေးဆပ်ခဲ့သည်။ မိသားစု၊ ကြွယ်ဝခြင်းနှင့် ဤအသက်တာ၏ ရုပ်ပိုင်းဆိုင်ရာ အရာဝတ္ထုများသည် အပြင်ပန်းအရာများသာ ဖြစ်သည်။ ကိုယ်နှင့်ဆက်စပ်သည့် တစ်ခုတည်းသော အရာမှာ အသက်ဖြစ်သည်။ အသက်ရှင်သည့် လူတိုင်းအတွက် အသက်သည် တန်ဖိုးအထားထိုက်ဆုံးသော အရာ၊ အဖိုးတန်ဆုံးသော အရာဖြစ်ပြီး၊ အမှန်တွင် ဤလူများသည် လူသားမျိုးနွယ်အတွက် ဘုရားသခင်၏ ချစ်ခြင်းနှင့်ပတ်သက်၍ အတည်ပြုချက် အနေဖြင့်လည်းကောင်း၊ သက်သေခံချက် အနေဖြင့်လည်းကောင်း ၎င်းတို့၏ အဖိုးအတန်ဆုံး ပိုင်ဆိုင်မှုဖြစ်သည့် အသက်ကို ပူဇော်ဆက်ကပ်နိုင်ခဲ့ကြသည်။ ၎င်းတို့ သေဆုံးသည့် နေ့ရက်အထိ ၎င်းတို့သည် ဘုရားသခင်၏နာမတော်ကို မငြင်းပယ်ခဲ့ကြသကဲ့သို့၊ ဘုရားသခင်၏ အမှုတော်ကိုလည်း မငြင်းပယ်ခဲ့ကြဘဲ၊ ဤအဖြစ်မှန် တည်ရှိမှုအတွက် သက်သေခံဖို့ ၎င်းတို့အသက်၏ နောက်ဆုံးအခိုက်အတန့်များကို အသုံးပြုခဲ့ကြသည်။ ဤသည်မှာ အမြင့်မားဆုံး သက်သေခံသည့် ပုံစံမဟုတ်လော။ ဤသည်မှာ တစ်စုံတစ်ဦး၏တာဝန်ကို ထမ်းဆောင်ဖို့ အကောင်းဆုံး နည်းလမ်းဖြစ်သည်။ ဤသည်မှာ တစ်စုံတစ်ဦး၏တာဝန်ကို ကောင်းမွန်စွာ ဖြည့်ဆည်းခြင်း ဆိုသည့်အရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဧဝံဂေလိတရားဟောခြင်းသည် ယုံကြည်သူများအားလုံး ကောင်းမွန်စွာ ဖြည့်ဆည်းရမည့် တာဝန်ဖြစ်သည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်ခဲ့တာက၊ ကျွန်မတို့သာ အသက်ရဲ့အဓိပ္ပာယ်နဲ့ အသက်ရှင်ခြင်းနဲ့ သေခြင်းရဲ့ တန်ဖိုးကို တကယ်ကို ရှင်းရှင်းလင်းလင်း မြင်ပြီး၊ ဘုရားနှုတ်ကပတ်တော်တွေအတိုင်း အသက်ရှင်နေထိုင်မယ်ဆိုရင်၊ ဆင်းရဲဒုက္ခခံရချိန်တွေမှာ ဘုရားသခင်အပေါ် စစ်မှန်တဲ့ ကျိုးနွံနာခံမှု ရှိနိုင်ပြီး ကိုယ်တော့်အတွက် ကျွန်မတို့ရဲ့သက်သေခံချက်မှာ ခိုင်ခိုင်မာမာ ရပ်တည်နိုင်မယ်ဆိုတာကိုပါ။ အသက်ဆိုတာ ကျွန်မတို့တစ်ယောက်ချင်းစီအတွက် အဖိုးတန်ဆုံးအရာပဲ။ ကျွန်မတို့သာ ကိုယ့်အသက်ကို ဘုရားသခင်ထံ အပ်နှံနိုင်မယ်ဆိုရင် ဘာကမှ ကျွန်မတို့ကို အနိုင်ယူနိုင်တော့မှာ မဟုတ်ဘူး။ ဒီအချိန်အထိ ဘုရားသခင်နောက် ကျွန်မ လိုက်ခဲ့ပုံကို ပြန်စဉ်းစားကြည့်တော့၊ အလုပ်၊ မိသားစု၊ အိမ်ထောင်ရေး၊ ဥစ္စာဓနလိုမျိုး အရာတွေကို ကျွန်မ တဖြည်းဖြည်း စွန့်လွှတ်နိုင်ခဲ့တယ်၊ ဒါပေမဲ့ အန္တရာယ်နဲ့ ရင်ဆိုင်ရပြီး ကိုယ့်အသက်ကို ဆုံးရှုံးရနိုင်တဲ့ အလားအလာနဲ့ရင်ဆိုင်ရတဲ့အခါမှာတော့ ကျွန်မရဲ့ ပုန်ကန်မှုက ဖော်ထုတ်ခံခဲ့ရတယ်။ ကိုယ့်ကိုယ်ကိုယ် ကာကွယ်ဖို့အတွက် ကျွန်မတာဝန်တွေကို ခေါင်းရှောင်ချင်ခဲ့တယ်။ ကျွန်မ သေမှာကို အရမ်းကြောက်လွန်းခဲ့တယ်။ စီစီပီရဲ့ အရူးအမူး ညှဉ်းပန်းနှိပ်စက်မှုတွေနဲ့ ဖမ်းဆီးမှုတွေဟာ ကျွန်မတို့ကို ကြောက်ရွံ့ပူပင်စေပြီး ဘုရားသခင်အပေါ် ကျွန်မတို့ယုံကြည်ခြင်းကို စွန့်လွှတ်၊ ကျွန်မတို့တာဝန်တွေကို စွန့်ပစ်ပြီး ကိုယ်တော့်ကို သစ္စာဖောက်စေဖို့ ရည်ရွယ်တယ်၊ ကယ်တင်ခြင်းအခွင့်အရေးကို ကျွန်မတို့ ဆုံးရှုံးသွားရအောင်လုပ်တာပေါ့။ ဒါဟာ စာတန်ရဲ့ အကြံအစည်ပဲ။ ကိုယ့်အသက်ကို ဘုရားသခင်ထံ အပ်နှံခြင်း၊ ဘုရားသခင်က အမှုအရာတွေကို ဘယ်လိုပဲ စီစဉ်ညွှန်ကြားပြီး စီမံပါစေ၊ ကျိုးနွံနာခံတဲ့စိတ်နှလုံးနဲ့ ကိုယ့်တာဝန်တွေကို ကောင်းကောင်း ဖြည့်ဆည်းခြင်းနဲ့ပဲ၊ ကျွန်မတို့ စာတန်ကို အောင်နိုင်ပြီး အရှက်ရစေမှာပါ။ ညှဉ်းပန်းနှိပ်စက်မှုကြောင့် ကျွန်မသာ သေသွားရင် ကယ်တင်ခြင်းရမှာ မဟုတ်ဘူးလို့ ကျွန်မ အမြဲထင်ခဲ့တယ်၊ ဒါပေမဲ့ ဒါက ကျွန်မရဲ့ ကိုယ်ပိုင်အယူအဆနဲ့ စိတ်ကူးပဲ။ ကျေးဇူးတော်ခေတ်မှာ တမန်တော်တွေက ရောမအစိုးရရဲ့ ဖမ်းဆီးနှိပ်စက်မှုကို ကြုံတွေ့ခဲ့ကြတယ်။ တချို့က ဓားနဲ့ အသတ်ခံခဲ့ရပြီး၊ တချို့က ပြောင်းပြန်အနေအထားနဲ့ လက်ဝါးကပ်တိုင်မှာ အသတ်ခံခဲ့ရတယ်။ သူတို့က ကောင်းကင်နိုင်ငံတော် ဧဝံဂေလိတရားကို ဖြန့်ဝေဖို့အတွက် အသက်ကို ပေးဆပ်ခဲ့ကြပြီး၊ သခင်ယေရှုရဲ့ ကယ်တင်ခြင်းကို သက်သေခံဖို့ သူတို့အသက်ကို သုံးခဲ့ကြတယ်၊ ဒါကြောင့် ဘုရားသခင်ရဲ့ အသိအမှတ်ပြုခြင်းကို ရရှိခဲ့တယ်။ ဒီနေ့မှာ၊ ညီအစ်ကိုမောင်နှမအများကြီးဟာလည်း ဘုရားသခင်ရဲ့ နောက်ဆုံးသောကာလ ဧဝံဂေလိတရားကို ဖြန့်ဝေတဲ့အတွက် အဖမ်းခံရပြီး ညှဉ်းပန်းနှိပ်စက်ခံနေကြရတယ်။ သူတို့ဟာ ညှဉ်းပန်းနှိပ်စက်မှုတွေ၊ ရိုက်နှက်မှုတွေကို ခံစားကြရပြီး မသန်မစွမ်းဖြစ်ရတာ၊ သေဆုံးရတာမျိုးတွေတောင် ကြုံရပေမဲ့၊ သူတို့ဟာ သေဆုံးချိန်မှာတောင် စာတန်ကို အရှုံးမပေးဘဲ ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ဖို့ကိုပဲ ရွေးချယ်ကြတယ်။ ဒီလိုသေခြင်းမျိုးဟာ အဓိပ္ပာယ်ရှိတယ်။ လူ့ရှုထောင့်ကကြည့်ရင် ဇာတိခန္ဓာကိုယ်တွေက သေဆုံးသွားပေမဲ့ သူတို့ရဲ့စိတ်ဝိညာဉ်တွေက မသေဆုံးဘူး။ ဒါတွေအားလုံးဟာ ဘုရားသခင်ရဲ့ စီစဉ်မှုအောက်မှာပဲ ရှိတယ်။ ဘုရားသခင်အတွက် သက်သေခံဖို့ ကိုယ့်အသက်ကို ပေးဆပ်ခြင်းဟာ အမြင့်မားဆုံး သက်သေခံချက်ပုံစံပဲ။ ဒီအကြောင်းကို ဆင်ခြင်သုံးသပ်လိုက်တော့ ကျွန်မ ဉာဏ်ပွင့်သွားတယ်။ လက်ရှိပတ်ဝန်းကျင်ဟာ ဘုရားသခင်က ကျွန်မကို စမ်းသပ်နေတဲ့ နည်းလမ်းတစ်ခုပဲ၊ ဒီဆိုးရွားတဲ့ အခြေအနေနဲ့ ရင်ဆိုင်ရတဲ့အခါ၊ ကျွန်မက ကိုယ့်တာဝန်ကို ကောင်းကောင်းဖြည့်ဆည်းပြီး သက်သေခံချက်မှာ ခိုင်ခိုင်မာမာ ရပ်တည်မလား၊ ဒါမှမဟုတ် ကိုယ့်တာဝန်တွေကို စွန့်လွှတ်ပြီး အဓိပ္ပာယ်မဲ့တဲ့ဘဝနဲ့ အသက်ရှင်မလားဆိုတာကို ကြည့်ဖို့ပါပဲ။ ဘုရားသခင်က ကျွန်မရဲ့ သဘောထားနဲ့ လက်တွေ့လုပ်ဆောင်မှုတွေကို စောင့်ကြည့်နေခဲ့တယ်။ သခင်ယေရှု ပြောခဲ့သည်မှာ “ကိုယ်ခန္ဓာကိုသာ သတ်၍ စိတ်ဝိညာဉ်ကို မသတ်နိုင်သော သူတို့ကို မကြောက်ကြနှင့်။ ကိုယ်ခန္ဓာနှင့်စိတ်ဝိညာဉ်ကို ငရဲ၌ ဖျက်ဆီးနိုင်သောသူကို သာ၍ ကြောက်ကြလော့။” (ရှင်မဿဲခရစ်ဝင် ၁၀:၂၈) “မိမိအသက်ကို တွေ့သောသူသည် အသက်ရှုံးလိမ့်မည်။ ငါ့ကြောင့် မိမိအသက်ရှုံးသောသူမူကား အသက်ကို တွေ့လိမ့်မည်။” (ရှင်မဿဲခရစ်ဝင် ၁၀:၃၉) ကျွန်မအသက်က ဘုရားသခင်ရဲ့ လက်ထဲမှာ ရှိတယ်။ စာတန်က ကျွန်မရဲ့ခန္ဓာကိုယ်ကို အကျဉ်းချပြီး ဒုက္ခပေးနိုင်ပေမဲ့ ကျွန်မရဲ့ကံကြမ္မာနဲ့ ပန်းတိုင်ကိုတော့ သူ ထိန်းချုပ်လို့မရဘူး။ လူတိုင်းရဲ့အသက်က ဘုရားသခင်ရဲ့ လက်ထဲမှာပဲ ရှိပြီး၊ ကျွန်မတို့ ကြုံတွေ့ရတဲ့ အရာအားလုံးကို ကိုယ်တော်က သင့်တော်သလို စီစဉ်ပေးထားတယ်။ တကယ်လို့ ကျွန်မသာ ကိုယ့်ကိုယ်ကိုယ် ကာကွယ်ဖို့အတွက် ကိုယ့်တာဝန်တွေကို စွန့်လွှတ်ခဲ့မယ်ဆိုရင် ဒါဟာ ဘုရားသခင်ကို သစ္စာဖောက်ရာရောက်ပြီး ကယ်တင်ခြင်းအခွင့်အရေးကို ဆုံးရှုံးသွားမှာပဲ။ ဘုရားသခင်က ကျွန်မကို အသက်ပေးပြီး ဒီလောကထဲကို ခေါ်ဆောင်လာခဲ့တာ၊ ဒါကြောင့် ကျွန်မမှာ ပြီးမြောက်အောင် လုပ်ဆောင်ရမယ့် တာဝန်တစ်ခု ရှိတယ်။ ဖန်ဆင်းရှင်နောက်ကိုလိုက်ပြီး ဖန်ဆင်းခံတစ်ယောက်အနေနဲ့ ကိုယ့်တာဝန်တွေကို ကောင်းကောင်း ဖြည့်ဆည်းနိုင်တာဟာ ကျွန်မအသက်တာဟာ အလဟဿ ရှင်သန်ခဲ့တာ မဟုတ်ဘူးဆိုတဲ့ အဓိပ္ပာယ်ပဲ။ ဘုရားနှုတ်ကပတ်တော်တွေက ကျွန်မရဲ့စိတ်နှလုံးကို တက်ကြွစေခဲ့တယ်။ အနာဂတ်မှာ ဘာပဲဖြစ်လာပါစေ ဖန်ဆင်းခံတစ်ယောက်က ဖန်ဆင်းရှင်ကို ကျိုးနွံနာခံတာဟာ လုံးဝကို သဘာဝကျပြီး မှန်ကန်တဲ့အရာပဲ။ ကျွန်မ ကိုယ့်အသက်ကို ဘုရားသခင်ထံ အပ်နှံပြီး၊ ကိုယ်တတ်နိုင်တာကို လုပ်ဆောင်ဖို့၊ ကိုယ့်တာဝန်တွေကို ကောင်းကောင်းဖြည့်ဆည်းဖို့ ဆန္ဒရှိခဲ့တယ်။ နောက်ပိုင်းမှာ အသင်းတော်အသက်တာကို အမြန်ဆုံး ပြန်လည်ထူထောင်ဖို့အတွက်၊ ကျွန်မတို့ အသင်းတော်ရဲ့ သင်းထောက်တွေနဲ့ စုဝေးပွဲတစ်ခု ခေါ်ခဲ့တယ်။ ဆင်းရဲဒုက္ခကြုံရချိန်တွေမှာ ကိုယ့်တာဝန်တွေကို ဘယ်လိုဇွဲရှိရှိ ထမ်းဆောင်ရမလဲဆိုတာနဲ့၊ ညှဉ်းပန်းနှိပ်စက်မှုတွေနဲ့ ဖမ်းဆီးမှုတွေနဲ့ ရင်ဆိုင်ရချိန်မှာ ဘုရားသခင်ရဲ့ ရည်ရွယ်ချက်ကို ကျွန်မတို့ မိတ်သဟာယဖွဲ့ခဲ့ကြပြီး၊ အလုပ်အမျိုးမျိုးကိုလည်း အကောင်အထည်ဖော်ခဲ့ကြတယ်။ နှစ်လကြာပြီးတဲ့နောက်မှာ၊ ညီအစ်ကိုမောင်နှမတွေရဲ့ အသင်းတော်အသက်တာက တဖြည်းဖြည်းနဲ့ ပုံမှန်ပြန်ဖြစ်လာခဲ့တယ်။

နိုဝင်ဘာလ တစ်နေ့မှာတော့ ကျွန်မတို့ ရုတ်တရက် သတင်းလက်ခံရရှိခဲ့တယ်၊ အသင်းတော်ခေါင်းဆောင် လီကျုံးနဲ့ တခြားညီအစ်ကိုမောင်နှမ ဆယ့်ငါးယောက်ကို ရဲတွေက အတင်းအကျပ်ဖမ်းဆီးခေါ်ဆောင်သွားတယ်လို့ပေါ့။ ကျွန်မရဲ့ နှလုံးသားက နောက်တစ်ခါ တင်းကျပ်လာပြန်တယ်၊ ပြီးတော့ စီစီပီဆိုတဲ့ ဒီနတ်ဆိုးကို ပိုပြီးတောင် မုန်းတီးမိတယ်။ နောက်တစ်နေ့မနက်မှာ ကျွန်မတို့ လုပ်ဖော်ကိုင်ဖက်တွေနဲ့အတူ ဘုရားနှုတ်ကပတ်တော် စာအုပ်တွေကို လုံခြုံတဲ့နေရာကို ရွှေ့ပြောင်းရေးကိစ္စကို အရေးတကြီး ဆွေးနွေးခဲ့ကြတယ်။ နေရာအသစ်ကို ကျွန်မတစ်ယောက်ပဲ သိတာကြောင့်၊ စာအုပ်တွေကို နေရာအသစ်ဆီကို ကျွန်မကပဲ သယ်ယူပို့ဆောင်ပေးဖို့ ဆုံးဖြတ်ခဲ့ကြတယ်။ ဒါပေမဲ့ ကျွန်မ ကိုယ့်ဘာသာကိုယ် တွေးမိတယ်၊ “ဒီခရီးလမ်းမှာ ယာဉ်တွေ၊ ကင်မရာတွေ နေရာတိုင်းမှာ အမြဲရှိနေတာ၊ ရှောင်လွှဲလို့မရဘူး။ ရွှေ့ပြောင်းနေတုန်းမှာသာ ငါ အဖမ်းခံလိုက်ရရင် ဒါက ငြင်းမရတဲ့ သက်သေဖြစ်သွားပြီး၊ သေချာပေါက် ပြစ်ဒဏ်ချခံရမှာပဲ။ တကယ်လို့ ငါ ညှဉ်းပန်းနှိပ်စက်ခံရပြီး သေသွားရင်ရော ဘယ်လိုလုပ်မလဲ။ ဒါက အရမ်းအန္တရာယ်များတယ်၊ တခြားတစ်ယောက်ယောက် သွားတာကောင်းမယ်”လို့ပေါ့။ ဒါပေမဲ့ ဒါကို အကြံပြုချက်ခါနီးမှာပဲ၊ ကျွန်မစကားတွေကို မျိုသိပ်လိုက်တယ်။ ဒီလို အရေးကြီးတဲ့အချိန်မှာ ကျွန်မဟာ ကိုယ့်ရဲ့တစ်ကိုယ်ရေလုံခြုံရေးကိုပဲ စဉ်းစားနေတုန်းပဲ။ ဘယ်လိုနည်းနဲ့ ဘာသစ္စာစောင့်သိမှုကို ကျွန်မ ပြခဲ့လို့လဲ။ ကျွန်မဟာ သေခြင်းကို အရမ်းကြောက်လွန်းတာပဲ။ ကျွန်မအသက်က ကျွန်မလက်ထဲမှာ မဟုတ်ဘဲ ဘုရားသခင်ရဲ့ လက်ထဲမှာပဲ ရှိတယ်။ ဘုရားသခင်အပေါ် ကျွန်မသစ္စာစောင့်သိရမယ်။ ဒါကိုတွေးမိတော့ ကျွန်မ ဘုရားသခင်ဆီကို ဆုတောင်းခဲ့တယ်၊ “ဘုရားသခင်၊ သမီးဟာ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းပါတယ်။ သမီး တာဝန်ကို နောက်တစ်ခါ တွန်းပယ်ဖို့ ကြိုးစားမိပြန်ပြီ။ အခု သမီးရဲ့အသက်ကို ကိုယ်တော့်ထံ အပ်နှံဖို့ ဆန္ဒရှိပါတယ်။ ဒီအရေးကြီးတဲ့အချိန်မှာ သမီးရဲ့တာဝန်ကို ကောင်းကောင်းဖြည့်ဆည်းပြီး စာအုပ်တွေကို လုံလုံခြုံခြုံ ရွှေ့ပြောင်းနိုင်ဖို့ ကိုယ်တော် လမ်းပြတော်မူပါ” လို့ပေါ့။ အဲဒီအချိန်မှာ ဘုရားနှုတ်ကပတ်တော်တချို့ကို ကျွန်မ ပြန်သတိရလိုက်တယ်။ “သင်၏ တာဝန်နှင့် တာဝန်ဝတ္တရားများနှင့် ပတ်သက်လာသည့်အခါတွင်လည်ကောင်း၊ ပို၍ ကျယ်ပြန့်သော အမြင်ဖြင့်ဆိုရလျှင် ဘုရားသခင်က သင့်အား ပေးအပ်သော တာဝန်ပေးစေခိုင်းချက်၊ ဘုရားသခင်က သင့်အား ခွဲဝေပေးသော အရေးကြီးသည့် အလုပ်အချို့တို့နှင့် ပတ်သက်လာသည့်အခါတွင်လည်ကောင်း သင်သည် အစဉ်သဖြင့် အဖိုးအခကို ပေးဆပ်သင့်သည်ဟူ၍ ဖြစ်သည်။ ယင်းမှာ မည်မျှပင် ခက်ခဲစေကာမူ သင်သည် အလွန်တရာ ကြိုးပမ်းအားထုတ်ရန် လိုအပ်သည်ဖြစ်စေ၊ ညှဉ်းပန်းနှိပ်စက်ခြင်း သင့်အပေါ် ကျရောက်သည်ဖြစ်စေ၊ သင်၏အသက်ကိုပင် အန္တရာယ်ဖြစ်စေသည်ဖြစ်စေ သင်သည် အဖိုးအခကို မငြိုငြင်ဘဲ သင်၏ သစ္စာစောင့်သိခြင်းကို ပူဇော်ဆက်ကပ်လျက် အသေခံသည်အထိ ကျိုးနွံနာခံရန် ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း) ဘုရားနှုတ်ကပတ်တော်တွေက ကျွန်မကို ယုံကြည်ခြင်းနဲ့ ခွန်အားတွေ ပေးခဲ့တယ်။ အဲဒီနေ့မှာ ကျွန်မဆီ ရောက်လာတဲ့ တာဝန်မှာ ဘုရားသခင်ရဲ့ ရည်ရွယ်ချက် ရှိနေပြီး၊ ကျွန်မ အဖမ်းခံရမလား မခံရဘူးလားဆိုတာကလည်း ဘုရားသခင်ရဲ့ သတ်မှတ်ပြဋ္ဌာန်းချက်ပဲ။ အဲဒီအချိန်မှာ ဘုရားနှုတ်ကပတ်တော် စာအုပ်တွေကို ရွှေ့ပြောင်းဖို့ ကျွန်မက အသင့်တော်ဆုံးဖြစ်နေတဲ့အတွက်၊ ကျွန်မခြွင်းချက်မရှိ ကျိုးနွံနာခံသင့်တယ်။ နောက်ပိုင်းမှာ လူတိုင်းရဲ့ ပူးပေါင်းဆောင်ရွက်မှုနဲ့အတူ စာအုပ်တွေကို လုံခြုံတဲ့နေရာဆီကို ကျွန်မ အောင်အောင်မြင်မြင် ပို့ဆောင်နိုင်ခဲ့တယ်။

ဒီအတွေ့အကြုံကနေတစ်ဆင့် ကျွန်မ ထိုးထွင်းသိမြင်မှုတချို့ ရရှိခဲ့တယ်။ ကျွန်မ အန္တရာယ်ရှိတဲ့ အခြေအနေတစ်ခုမှာ ရောက်နေတဲ့အခါ၊ ဘုရားနှုတ်ကပတ်တော်တွေက ကျွန်မကို ယုံကြည်ခြင်းနဲ့ သတ္တိကို ပံ့ပိုးပေးခဲ့ပြီး ကိုယ့်တာဝန်တွေမှာ သည်းခံကြိုးပမ်းခွင့်ပေးခဲ့တယ်။ တစ်ချိန်တည်းမှာပဲ ကျွန်မ ဘယ်လောက်ကြောက်တတ်တယ်၊ ကိုယ့်အသက်ကို ဘယ်လောက်တန်ဖိုးထားတယ်ဆိုတာကို ကျွန်မ တွေ့မြင်ခဲ့ရတယ်။ တစ်ကိုယ်ကောင်းဆန်ပြီး ကိုယ်ကျိုးရှာတဲ့ ကျွန်မရဲ့ စာတန်ဆန်တဲ့ စိတ်သဘောထားကို နားလည်မှုတချို့ ရခဲ့ပြီး၊ သေခြင်းတရားကို ပိုပြီး ရှင်းရှင်းလင်းလင်း မြင်လာလို့၊ ကြောက်တာလျော့လာခဲ့တယ်။ ဘုရားသခင်နောက်ကိုလိုက်ပြီး အဓိပ္ပာယ်ရှိတဲ့ ဘဝတစ်ခုကို လိုက်စားဖို့ ကျွန်မရဲ့ယုံကြည်ခြင်းက ပိုပြီး ခိုင်မာလာခဲ့တယ်။ ဒီလိုထိုးထွင်းသိမြင်မှုတွေဟာ သက်သောင့်သက်သာရှိတဲ့ ပတ်ဝန်းကျင်တစ်ခုမှာ ကျွန်မရရှိနိုင်မှာ မဟုတ်တဲ့အရာတွေပါပဲ။


၈၇။ သိမ်ငယ်သောစိတ်၏ အမှောင်ထုကို အောင်မြင်ကျော်လွှားခြင်း

ကျွန်မ ငယ်ငယ်တုန်းက အရမ်း ရှက်တတ်တယ်၊ ပြီးတော့ ဧည့်သည်တွေ လာလည်တိုင်း မိဘတွေရဲ့ နောက်ကွယ်မှာ ပုန်းနေခဲ့တယ်၊ မိဘတွေက သူတို့ကို ဦးလေး၊ အဒေါ်လို့ ခေါ်ခိုင်းတဲ့အခါ ကျွန်မ ရှက်လွန်းလို့ မခေါ်နိုင်ခဲ့ဘူး။ ကျွန်မအမေက ဧည့်သည်တွေကို ဟာသလုပ်ပြီး ပြောတတ်တယ်၊ “ဒီကလေးက အနေတာ၊ စကားမပြောတတ်ဘူး” လို့ပေါ့။ ကျွန်မအမေက ကျွန်မ ဘယ်တော့မှ အရာရောက်မှာ မဟုတ်ဘူး၊ ဘာမှ ဖြစ်လာမှာ မဟုတ်ဘူးလို့လည်း ခဏခဏ ပြောခဲ့တယ်။ ကျွန်မ စကားအပြောအဆို ကိုးရိုးကားယားဖြစ်လို့ ခဏခဏ လှောင်ပြောင်ခံရပြီး ကဲ့ရဲ့ခံခဲ့ရတယ်၊ ပြီးတော့ တခြားသူတွေရှေ့မှာ စကားပြောဖို့ ကျွန်မ တကယ်ကို ကြောက်ခဲ့တယ်။ ကျွန်မ စကားပြောရမဲ့ အခြေအနေတစ်ခု ကြုံတွေ့ရတိုင်း၊ အဲဒီအခြေအနေကနေ လွတ်မြောက်ဖို့ ကျွန်မ အစွမ်းကုန် ကြိုးစားခဲ့တယ်။ ကျွန်မ ကျောင်းတက်နေတဲ့ နှစ်တစ်လျှောက်မှာ ဘယ်လှုပ်ရှားမှုမှာမှ လုံးဝ ဝင်မပါခဲ့ဘူး၊ ပြီးတော့ ကျွန်မ အမြဲတမ်း ထောင့်တစ်နေရာမှာ ပုန်းပြီး တိတ်တိတ်လေး စာကျက်ခဲ့တယ်။ ကျွန်မ တက္ကသိုလ်က ဘွဲ့ရတဲ့နှစ်မှာ၊ ဆရာက ကျွန်မ ဘွဲ့လွန်တန်းအတွက် ထောက်ခံချက်ပေးခံရဖို့ အရည်အချင်းပြည့်မီတယ်လို့ ပြောတော့ ကျွန်မ အရမ်းပျော်ခဲ့တယ်၊ ဒါပေမဲ့ ပါမောက္ခတွေနဲ့ အင်တာဗျူး ရှိမယ်လို့ ကြားလိုက်တဲ့အခါ၊ ကျွန်မ အရမ်းကို စိုးရိမ်စိတ်များသွားတယ်၊ ကိုယ်က စကားအပြောအဆိုမတတ်ပုံ၊ ဘူးလုံးနားမထွင်းဖြေမိလို့ အဆုံးမှာ ကိုယ့်ကိုယ်ကိုယ် အရှက်ပြန်ခွဲသလိုဖြစ်မှာကို တွေးရင်းပေါ့။ သုံးလေးရက်လောက် စိတ်ထဲမှာ ချီတုံချတုံ ဖြစ်နေခဲ့ပေမဲ့ အင်တာဗျူးသွားဖို့ သတ္တိ မွေးကိုမမွေးနိုင်ခဲ့ဘူး။ ဘုရားသခင်ကို ရှာတွေ့ပြီးနောက်မှာ၊ ညီအစ်ကိုမောင်နှမတွေ စုဝေးပြီး ပွင့်ပွင့်လင်းလင်း ရိုးရိုးသားသား မိတ်သဟာယဖွဲ့ကြတာကို ကျွန်မ တွေ့ခဲ့တယ်၊ ပြီးတော့ ဘယ်သူကမှ ဘယ်သူ့ကိုမှ မလှောင်ပြောင်ကြတာကိုလည်း တွေ့ခဲ့တယ်။ ကျွန်မ လွတ်မြောက်တယ်လို့ ခံစားခဲ့ရတယ်။ တဖြည်းဖြည်းနဲ့၊ လူတိုင်းနဲ့အတူ စိတ်ထဲကအတိုင်း ပြောဖို့ ကျွန်မ လေ့ကျင့်စပြုခဲ့တယ်၊ ကိုယ့်ရဲ့ အနေအထားနဲ့ နားလည်မှုတွေကို မျှဝေရင်းနဲ့ပေါ့။ တစ်ခါတလေ ကျွန်မ နည်းနည်း တောင်ရောက် မြောက်ရောက် ပြောမိပေမဲ့ ညီအစ်ကိုမောင်နှမတွေက ကျွန်မကို အထင်မသေးခဲ့ကြဘူး၊ ပြီးတော့ ကျွန်မ စိတ်ထဲမှာ ဘောင်ခတ်ခံရတယ်လို့ ခံစားရတာ နည်းသွားတယ်။ အချိန်ကြာလာတာနဲ့အမျှ ကျွန်မ စကားပိုပြောလာခဲ့တယ်။ နောက်ပိုင်းမှာ၊ စုဝေးပွဲတစ်ခုလုပ်နေတုန်း ကျွန်မ မိတ်သဟာယဖွဲ့နေတုန်း အကြောင်းအရာနဲ့ လွဲချော်သွားခဲ့တယ်၊ ပြီးတော့ အဖွဲ့ခေါင်းဆောင်က ကျွန်မကို ကြားဖြတ်ပြောလိုက်တယ်။ ကျွန်မ မျက်နှာ ရှက်သွေးဖြန်းသွားပြီး ပုန်းဖို့ တွင်းတစ်တွင်းပဲ ရှာချင်တော့တယ်။ ကျွန်မ ဘယ်တော့မှ အရာမရောက်ဘူးလို့ မိဘတွေ ပြောခဲ့တာကို ကျွန်မ သတိရမိတယ်၊ ပြီးတော့ သူတို့ မှန်တယ်လို့ ထင်ရတယ်။ ကျွန်မက စကားအပြောအဆို ကိုးရိုးကားယားဖြစ်လို့ လုံးလုံး အသုံးမကျဘူးလို့ ခံစားရတယ်။ ပြီးတော့ ကျွန်မရဲ့ဘဝကို လူမသိသူမသိ ချောင်တစ်ချောင်မှာ ကုန်ဆုံးရမယ်လို့လည်း ခံစားခဲ့ရတယ်။ အဲဒီအချိန်မှာ ကျွန်မ ကိုယ့်ကိုယ်ကိုယ် ပြောခဲ့တယ်၊ “ကိုယ့်ရဲ့ အားနည်းချက်တွေကို ဖော်ထုတ်ပြီး လှောင်ပြောင်ခံရတာကို ရှောင်ဖို့ လူတွေရှေ့မှာ စကားနည်းနည်းပဲ ပြောသင့်တယ်” လို့ပေါ့။ အဲဒီနောက်မှာ၊ အချိန်အတော်ကြာ ကျွန်မ နှုတ်ဆိတ်နေခဲ့တယ်။ အဖွဲ့ စုဝေးပွဲတွေကလွဲရင်၊ ကျွန်မ တိတ်ဆိတ်နေခဲ့ပြီး သူများတွေ မိတ်သဟာယဖွဲ့တာကိုပဲ နားထောင်ခဲ့တယ်။ တစ်ခါတလေ ကျွန်မ ကိုယ်ပိုင် အတွေ့အကြုံဆိုင်ရာ နားလည်သဘောပေါက်မှု ရှိခဲ့တယ်၊ ဒါပေမဲ့လည်း ကျွန်မက ကိုယ်ပြောချင်တာကို စကားအထားအသိုမတတ်ပုံ၊ ဘယ်လို တောင်ရောက်မြောက်ရောက် ပြောတတ်ပုံတို့ကို ကျွန်မတွေးမိတယ်၊ ပြီးတော့ ကျွန်မသာ ထပ်ပြီး ကြားဖြတ်ပြောခံရရင် လုံးဝ အရှက်ရလိမ့်မယ်လို့ ကျွန်မ ထင်ခဲ့တယ်၊ ဒါကြောင့် ကျွန်မ မိတ်သဟာယ မဖွဲ့ချင်ခဲ့ဘူး။ နောက်ပိုင်းမှာ၊ ကျွန်မ အသင်းတော်အတွက် ဗီဒီယိုတွေ ဖန်တီးတဲ့အလုပ် လုပ်နေခဲ့တယ်။ ညီအစ်ကိုမောင်နှမတွေက ဒီနယ်ပယ်မှာ ကျွန်မ ပိုကျွမ်းကျင်တာကို တွေ့လို့ ကျွန်မကို အဖွဲ့ခေါင်းဆောင်အဖြစ် ရွေးချယ်ခဲ့ကြတယ်။ ဒါပေမဲ့ အဖွဲ့ခေါင်းဆောင်ဖြစ်တာက အလုပ်ကို ခဏခဏ အကောင်အထည်ဖော်ပြီး နောက်ဆက်တွဲလုပ်ရမယ်ဆိုတဲ့ သဘောဆိုတော့ ညီအစ်ကိုမောင်နှမတွေရဲ့ ပြဿနာတွေကို မိတ်သဟာယပြုပြီး ဖြေရှင်းပေးရမယ်ဆိုတာကို ကျွန်မ စဉ်းစားမိတော့ ကျွန်မ စိုးရိမ်စိတ် ဖြစ်မိတယ်၊ “ကျွန်မရဲ့ စကားအပြောအဆို ကိုးရိုးကားယားဖြစ်ပုံနဲ့၊ ကျွန်မသာ ဒီတာဝန်ကို ကောင်းကောင်း မထမ်းဆောင်နိုင်ခဲ့ရင် ဘယ်လိုလုပ်မလဲ။ အဲဒါ အရမ်း အရှက်ရစရာ ကောင်းမှာပဲ” လို့ တွေးရင်းပေါ့။ ကျွန်မ အဲဒီအကြောင်းကို စဉ်းစားလေ ပိုကြောက်လာလေပဲ၊ ဒါကြောင့် ကျွန်မမှာ အစွမ်းအစ ညံ့ဖျင်းပြီး ဒီတာဝန်ကို မထမ်းဆောင်နိုင်ဘူး၊ ဒီအခန်းကဏ္ဍအတွက် တခြားညီအစ်ကို ဒါမှမဟုတ် ညီအစ်မကို ရွေးချယ်သင့်တယ်လို့ ခေါင်းဆောင်ကို ကျွန်မ ပြောခဲ့တယ်။ ခေါင်းဆောင်က ကျွန်မအနေနဲ့ အခြေအနေကို သိရအောင် ဘုရားသခင်ကို ကိုးစားပြီး ခဏလောက် လေ့ကျင့်လိုက်ဖို့ အကြံပေးရင်း ကျွန်မကို ဘုရားသခင်ရဲ့ ရည်ရွယ်ချက်တွေနဲ့ မိတ်သဟာယပြုပေးခဲ့တယ်။ ကျွန်မ အင်တင်တင်နဲ့ သဘောတူခဲ့တယ်။ အဖွဲ့ခေါင်းဆောင်အဖြစ် ကျွန်မ တာဝန်ယူခဲ့စဉ်တုန်းက ကျွန်မ တကယ်ကို တက်ကြွမှုမရှိခဲ့ဘူး၊ ပြီးတော့ ကျွန်မ စုဝေးပွဲတစ်ခု ဒါမှမဟုတ် မိတ်သဟာယတစ်ခုကို ဧည့်ခံပေးဖို့ လိုအပ်တိုင်း ကျွန်မ နောက်ဆုတ်ခဲ့တယ်၊ ကျွန်မရဲ့ လုပ်ဖော်ကိုင်ဖက်ကို ပိုပြောခိုင်းခဲ့တယ်။ ကျွန်မ ဘာလို့ ဒီလိုလုပ်နေလဲဆိုတာ သူ နားမလည်ခဲ့ဘူး။ ကျွန်မ တာဝန်ထမ်းဆောင်နေတုန်း ပြဿနာတွေကို ရှာဖွေတွေ့ရှိနိုင်ခဲ့တယ်၊ ကိုယ်ပိုင် အတွေးအခေါ်တွေနဲ့ ရှုထောင့်တွေ ရှိခဲ့တယ်၊ ပြီးတော့ ဘုရားသခင်ရဲ့ နှုတ်ကပတ်တော်တွေကို မိတ်သဟာယဖွဲ့နေတုန်း အတွင်းအမြင်တချို့ကို ဖော်ပြနိုင်ခဲ့တယ်၊ ပြီးတော့ ကျွန်မရဲ့ အစွမ်းအစက အဲဒီလောက် မညံ့ဖျင်းဘူး၊ ဒါကြောင့် ကျွန်မ ဘာလို့ အမြဲတမ်း စကားပြောတာကို ရှောင်နေလဲလို့ သူ တွေးမိတယ်လို့ သူက ပြောတယ်။ သူက ကျွန်မကို ပိုလေ့ကျင့်ဖို့ အားပေးခဲ့တယ်။ ဒါပေမဲ့ သူ ဘာပဲပြောပြော၊ ကျွန်မ ကိုယ့်ကိုယ်ကိုယ် အရည်အချင်းမပြည့်မီဘူးလို့ ခံစားနေတုန်းပဲ၊ ပြီးတော့ ကျွန်မ နုတ်ထွက်ဖို့တောင် သုံးလေးကြိမ် ကြိုးစားခဲ့တယ်။ အဆုံးမှာတော့၊ ကျွန်မ တာဝန်မှာ အရမ်း တက်ကြွမှုမရှိလို့ ကျွန်မ ဖြုတ်ချခံခဲ့ရတယ်။ နောက်ပိုင်းမှာ၊ အဖွဲ့ခေါင်းဆောင်က အဖွဲ့ရဲ့အလုပ်ကို ကြီးကြပ်ရာမှာ သူနဲ့အတူ ပူးပေါင်းဆောင်ရွက်ဖို့ ကျွန်မကို တောင်းဆိုခဲ့တယ်။ ကျွန်မ နည်းနည်း စိုးရိမ်သွားတယ်၊ “ကျွန်မ စကားပြော မကောင်းဘူး၊ ကိုယ့်ကိုယ်ကိုယ် အရှက်မရစေချင်ဘူး။” လို့ တွေးရင်းပေါ့။ အဖွဲ့ခေါင်းဆောင်က ကျွန်မကိုဘုရားသခင်ရဲ့ ရည်ရွယ်ချက်တွေနဲ့ မိတ်သဟာယဖွဲ့ပေးခဲ့တယ်၊ သူနဲ့အတူ ပူးပေါင်းဆောင်ရွက်ဖို့ ဒီကျွမ်းကျင်မှုတွေနဲ့ ပတ်သက်ပြီး နှံ့စပ်တဲ့ တစ်ယောက်ယောက် လိုအပ်တယ်လို့ ပြောရင်းနဲ့ပေါ့။ ခေါင်းဆောင် ဒီလိုပြောတာကို ကြားလိုက်တော့ ကျွန်မ နည်းနည်း အပြစ်ရှိသလို ခံစားခဲ့ရတယ်။ ကျွန်မ စကားအပြောအဆို ကိုးရိုးကားယားဖြစ်ပေမဲ့ ဒီနယ်ပယ်မှာ အလုပ်တချို့ကို ကျွန်မ လုပ်နိုင်သေးတယ်၊ ပြီးတော့ အဖွဲ့ခေါင်းဆောင်နဲ့ ပူးပေါင်းဆောင်ရွက်တာက အလုပ်အတွက် လိုအပ်တယ်။ ကျွန်မသာ အမြဲတမ်း ခေါင်းရှောင်နေရင်၊ ဒါက အလုပ်ကို နှောင့်နှေးစေမှာ မဟုတ်ဘူးလား။ ဒီအတွေးတွေနဲ့ ကျွန်မ သဘောတူခဲ့တယ်။ အဲဒီနောက်မှာ ကျွန်မ ကိုယ့်ကိုယ်ကိုယ် မေးနေခဲ့တယ်၊ “ဘာလို့များ အဖွဲ့ခေါင်းဆောင်အဖြစ် ခန့်အပ်ခံရတိုင်း ငါ အမြဲတမ်း ထွက်ပြေးဖို့နဲ့ ရှောင်ဖယ်ဖို့ ကြိုးစားနေရတာလဲ။ ဒီအပြုအမူကို ဖြစ်စေတဲ့ အကြောင်းရင်းက တိတိကျကျ ဘာလဲ။” ဒီလို စိတ်ရှုပ်ထွေးမှုတွေနဲ့ပဲ ရှာဖွေဖို့ ဘုရားသခင်ဆီကို ကျွန်မ ဆုတောင်းခဲ့တယ်။

စုဝေးပွဲတစ်ခု လုပ်နေတုန်းမှာ၊ ခေါင်းဆောင်က ဘုရားသခင်ရဲ့ နှုတ်ကပတ်တော် တစ်ပိုဒ်ကို ဖတ်ပြခဲ့တယ်၊ ပြီးတော့ အဲဒါက ကျွန်မရဲ့ ပြဿနာကို ကိုင်တွယ်ဖြေရှင်းပေးပြီး ကျွန်မရဲ့ စိတ်နှလုံးထဲက ဒီစိတ်ရှုပ်ထွေးမှုကို ရှင်းလင်းပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ကလေးအရွယ်တွင် ၎င်းတို့၏ မိသားစုများနှင့် လူမှုရေး ပတ်ဝန်းကျင်များရှိ အခြားသူများက ‘ဤကလေးသည် နုံအသည်၊ ဉာဏ်ထိုင်းပြီး စကားပြော မပြေပြစ်သူတစ်ဦးဖြစ်သည်။ မိမိတို့ အနီးဝန်းကျင်ရှိ လူများကို အလွယ်တကူ ဘဝင်ကျစေနိုင်သည့် အလွန်စကားပြောကောင်းသော အခြားကလေးများကို ကြည့်ပါ။ ဤကလေးမှာမူ တစ်နေ့လုံး စူပုပ်၍သာ ရှိနေသည်။ လူများနှင့် ဆုံသည့်အခါ မည်သည့်အရာ ပြောရမည်ကို မသိပါ၊ တစ်စုံတစ်ရာ တလွဲလုပ်မိသည့်နောက်တွင် မည်သို့ ရှင်းပြရမည်၊ သို့မဟုတ် မိမိကိုယ်ကို မည်သို့ ရှင်းချက်ထုတ်ရမည်ကို မသိသကဲ့သို့ လူတို့ကို သဘောကျအောင် မလုပ်နိုင်ပါ။ ဤကလေးသည် လူအတစ်ယောက်ဖြစ်သည်’ဟူသော အရာများကို ပြောဆိုရင်း ၎င်းတို့၏ သဘောမကျသော သုံးသပ်ချက်များကို ပေးရလောက်အောင် သာမန်ရုပ်ရည်ရှိကြကာ စိတ်ထဲရှိသမျှ မဖော်ပြတတ်သကဲ့သို့ ဉာဏ်သိပ်မထက်သည့် လူအချို့ရှိလေသည်။ မိဘများက ဤအရာကို ပြောကြသည်၊ ဆွေမျိုးများနှင့် မိတ်ဆွေများက ဤအရာကို ပြောကြပြီး ၎င်းတို့၏ ဆရာများကလည်း ဤအရာကို ပြောကြသည်။ ဤပတ်ဝန်းကျင်က ထိုသို့သော လူတစ်ဦးချင်းအပေါ် အတန်ငယ်၊ မမြင်နိုင်သော ဖိအားတစ်ခု ပေးလေသည်။ ဤပတ်ဝန်းကျင်များကို တွေ့ကြုံခြင်းမှတစ်ဆင့် ၎င်းတို့တွင် ပုံသေအတွေးအခေါ်တစ်မျိုးကို မရည်ရွယ်ဘဲ ဖြစ်ပေါ်လာသည်။ မည်သည့် ပုံသေအတွေးအခေါ်မျိုးနည်း။ ၎င်းတို့သည် ကြည့်မကောင်းကြောင်း၊ သိပ်နှစ်လိုဖွယ်မကောင်းကြောင်းနှင့် အခြားသူများသည် ၎င်းတို့ကို လုံးဝ မမြင်ချင်ကြကြောင်း တွေးထင်ကြလေသည်။ ၎င်းတို့အနေဖြင့် စာလေ့လာရာတွင် မတော်၊ ဉာဏ်ထိုင်းသည်ဟု ယုံကြည်ကြပြီး အခြားသူများရှေ့တွင် ဖွင့်ဟစကားပြောရန် အမြဲ ရှက်ကြလေသည်။ လူများက ၎င်းတို့ကို တစ်စုံတစ်ရာ ပေးသည့်အခါ ‘ငါသည် အဘယ်ကြောင့် အမြဲ အလွန် အာစေးမိနေသနည်း။ အဘယ်ကြောင့် အခြားသူများသည် အင်မတန် စကားပြောပြေပြစ်သူများဖြစ်ကြသနည်း။ ငါတကယ်ကို နုံအသည်’ဟု မိမိတို့ကိုယ်ကို တွေးလျက် ကျေးဇူးတင်စကားပြောရန် အလွန် ရှက်ကြလေသည်။ မသိစိတ်၏ စေ့ဆော်မှုအရ ၎င်းတို့သည် အသုံးမကျကြဟု ၎င်းတို့ ထင်ကြသည်။…သိမ်ငယ်သော လူများသည် ၎င်းတို့၏ အားသာချက်များက မည်သည့်အရာဖြစ်သည်ကို မသိကြချေ။ ၎င်းတို့က နှစ်လိုဖွယ်မကောင်းကြောင်းသာ တွေးကြသည်၊ အမြဲ နုံအသည်ဟု ခံစားကြပြီး အမှုအရာများအား မည်သို့ ကိုင်တွယ်ဖြေရှင်းရမည်ကို မသိကြချေ။ တိုတိုပြောရလျှင် မည်သည့်အရာကိုမျှ ၎င်းတို့ လုပ်ဆောင်နိုင်ခြင်းမရှိ၊ ၎င်းတို့သည် ဆွဲဆောင်မှုမရှိ၊ လိမ္မာပါးနပ်ခြင်းမရှိသကဲ့သို့ တုံ့ပြန်ရာတွင် နှေးကွေးသည်ဟု ခံစားကြလေသည်။ ၎င်းတို့သည် အခြားသူများနှင့် ယှဉ်၍ မထူးခြားသကဲ့သို့ ၎င်းတို့၏ စာလေ့လာမှုများတွင် ရမှတ်ကောင်းများ မရကြချေ။ ထိုသို့သော ပတ်ဝန်းကျင်တွင် ကြီးပြင်းလာပြီးနောက် သိမ်ငယ်မှုနှင့်ဆိုင်သည့် ဤပုံသေအတွေးအခေါ်က တဖြည်းဖြည်း ထိန်းချုပ်လေသည်။ ထိုအရာသည် သင်၏ စိတ်နှလုံးနှင့် ငြိတွယ်လာပြီး သင်၏ စိတ်ကို နေရာအပြည့်ယူ၍ စွဲကျန်နေသော စိတ်ခံစားမှုတစ်မျိုးအဖြစ်သို့ ပြောင်းသွားလေသည်။ သင် အရွယ်ရောက်နှင့်ပြီးသည်ဖြစ်စေ၊ လောကထဲသို့ ထွက်သွားပြီးသည်ဖြစ်စေ၊ အိမ်ထောင်ပြုပြီး သင်၏ အလုပ်အကိုင်ကို ထူထောင်သည်ဖြစ်စေ၊ ပြီးလျှင် သင်၏ လူမှုအဆင့်အတန်းက မည်သို့ပင်ဖြစ်ပါစေ သင်၏ ကြီးပြင်းသည့် ပတ်ဝန်းကျင်တွင် နေရာယူထားခဲ့သည့် ဤသိမ်ငယ်မှုနှင့်ဆိုင်သော ခံစားချက်ကို ဖယ်ရှားရန် မဖြစ်နိုင်ပေ။ ဘုရားသခင်ကို သင် စတင်ယုံကြည်ပြီး အသင်းတော်တွင် ပါဝင်သည့်နောက်တွင်ပင် သင်သည် သာမန် အသွင်အပြင်ရှိသည်၊ ညံ့ဖျင်းသည့် ဉာဏ်ရည် အစွမ်းအစရှိသည်၊ စိတ်ထဲရှိသမျှ မဖော်ပြတတ်သကဲ့သို့ မည်သည့်အရာကိုမျှ မလုပ်ဆောင်နိုင်ဟု တွေးနေဆဲဖြစ်သည်။ သင်က ‘ငါလုပ်နိုင်သည့်အရာကိုသာ ငါ လုပ်မည်။ ခေါင်းဆောင်ဖြစ်ရန် စိတ်ပြင်းပြဖို့ မလိုပါ၊ နက်နဲသော သမ္မာတရားများကို ငါလိုက်စားရန် မလိုအပ်ပါ။ အရေးပါမှု အနည်းဆုံးသူ ဖြစ်ခြင်းဖြင့်သာ ငါ ကျေနပ်မည်။ အခြားသူများအား ငါ့အပေါ် ဆက်ဆံချင်သလို ဆက်ဆံခွင့်ပေးမည်’ဟု တွေးသည်။ အန္တိခရစ်များနှင့် အယောင်ဆောင်ခေါင်းဆောင်များ ထွက်ပေါ်သည့်အခါ ၎င်းတို့ကို သင် မပိုင်းခြားမသိမြင်နိုင်၊ သို့မဟုတ် မဖော်ထုတ်နိုင်ဟုလည်းကောင်း၊ သင်သည် ယင်းကို လုပ်ဆောင်ခြင်းအတွက် မသင့်တော်ဟုလည်းကောင်း ခံစားရသည်။ သင်ကိုယ်တိုင်က အယောင်ဆောင် ခေါင်းဆောင်၊ သို့မဟုတ် အန္တိခရစ်တစ်ဦး မဖြစ်သရွေ့ လုံလောက်ပြီ၊ အနှောင့်အယှက်များနှင့် ဆူပူမှုများ သင် မဖြစ်စေသရွေ့ အဆင်ပြေသည်၊ ပြီးလျှင် သင်၏ ကိုယ်ပိုင်ရာထူးတွင် သင် ရပ်တည်နိုင်သရွေ့ လုံလောက်ပြီဟု သင် ခံစားသည်။ သင်၏ စိတ်နှလုံး အတွင်းနက်နက်နေရာများတွင် သင်သည် လုံလောက်အောင် တော်ခြင်းမရှိသကဲ့သို့ အခြားသူများလောက် မတော်ကြောင်း၊ အခြားသူများသည် ကယ်တင်ခြင်း ခံရသူများ ဖြစ်ကောင်းဖြစ်နိုင်ပြီး သင်သည် အလွန်ဆုံးအနေဖြင့် အစေခံသူတစ်ဦးဖြစ်သည်ဟု သင် ခံစားရသည်။ ထို့ကြောင့် သင်သည် သမ္မာတရား လိုက်စားခြင်း အလုပ်တာဝန်အတွက် စံမမီဟု ခံစားရသည်။ သမ္မာတရား မည်မျှ သင်နားလည်နိုင်သည်ဖြစ်စေ၊ သင် ရှိသည့် အစွမ်းအစမျိုးရှိပြီး သင် ပုံပန်းအတိုင်း ဖြစ်ရသည်မှာ ဘုရားသခင်က ကြိုတင်စီမံထားသဖြင့် ဖြစ်သည်ကို မြင်ရရာတွင် သူသည် အစေခံသူတစ်ဦးမျှသာ ဖြစ်ရန် သင့်ကို သူ ကြိုတင်စီမံထားခြင်း ဖြစ်ကောင်းဖြစ်နိုင်ကြောင်းနှင့် သင်သည် သမ္မာတရား လိုက်စားခြင်း၊ ခေါင်းဆောင်တစ်ဦး ဖြစ်လာခြင်း၊ တာဝန်နှင့်ဆိုင်သည့် ရာထူးတစ်ခုရှိသော တစ်စုံတစ်ဦး ဖြစ်လာခြင်း၊ သို့မဟုတ် ကယ်တင်ခံခြင်းနှင့် မည်သည့်ပတ်သက်မှုမျှ မရှိဟု ခံစားနေရဆဲ ဖြစ်သည်။ ထိုအစား သင်သည် အရေးမပါဆုံးသော လူတစ်ဦး ဖြစ်ရန် လိုလားနေသည်။ ဤသိမ်ငယ်မှုနှင့်ဆိုင်သော ခံစားချက်သည် သင့်အထဲ၌ မွေးရာပါ ဖြစ်ကောင်းဖြစ်မည်မဟုတ်သော်လည်း နောက်တစ်ဆင့်တွင် သင်၏ မိသားစုပတ်ဝန်းကျင်နှင့် သင်ကြီးပြင်းသည့် ပတ်ဝန်းကျင်ကြောင့် သင်သည် အတန်အသင့်ဖြစ်သော ထိုးနှက်ချက်များ၊ သို့မဟုတ် မမှန်သော ဝေဖန်အကဲဖြတ်မှုများ ခံခဲ့ရပြီး ဤအရာက သင့်အထဲတွင် သိမ်ငယ်မှုနှင့်ဆိုင်သည့် ခံစားချက်ကို ဖြစ်စေခဲ့သည်။ ဤစိတ်ခံစားမှုက သင့်လိုက်စားမှုများ၏ မှန်ကန်သော ဦးတည်ချက်ကို ထိခိုက်သည်၊ သင်၏ လိုက်စားမှုများအတွက် မှန်ကန်သော လိုအင်ဆန္ဒကို လွှမ်းမိုးပြီး သင်၏ မှန်ကန်သော လိုက်စားမှုများကိုလည်း ဟန့်တား၏။ သင်၏ လူ့သဘာဝတွင် ရှိသင့်သည့် မှန်ကန်သော လိုက်စားမှုနှင့် မှန်ကန်သော စိတ်ပိုင်းဖြတ်မှုတို့သည် ဟန့်တားခံရသည်နှင့်တစ်ပြိုင်နက် အပြုသဘောဆောင်သော အရာများကို လိုက်စားရန်နှင့် သမ္မာတရားကို လိုက်စားရန်ဖြစ်သော သင်၏ စိတ်လှုံ့ဆော်မှုသည် ချုပ်ထိန်းခံရလေသည်။ ဤချုပ်ထိန်းမှုကို သင်၏ အနီးအနား ပတ်ဝန်းကျင်၊ သို့မဟုတ် မည်သည့်လူမဆိုက ဖြစ်စေပြီး ထိုအရာကို သင် ခံစားသင့်သည်ဟု ဘုရားသခင် မသတ်မှတ်ခဲ့သည်မှာ အမှန်ဖြစ်သည်။ ထို့ထက် ထိုအရာကို သင်၏ စိတ်နှလုံးနက်နက်ရှိ ပြင်းပြင်းထန်ထန် အပျက်သဘောဆောင်သော စိတ်ခံစားမှုက ဖြစ်စေပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ ကျွန်မ သဘောပေါက်ခဲ့တယ်။ ကျွန်မက ကိုယ့်ရဲ့ သိမ်ငယ်တဲ့ ခံစားချက်တွေကြောင့် သူများတွေရှေ့မှာ စကားပြောရမှာရယ်၊ အဖွဲ့ခေါင်းဆောင်တစ်ယောက်အနေနဲ့ ကိုယ့်တာဝန် ထမ်းဆောင်ရမှာရယ်ကို အမြဲကြောက်ခဲ့တယ်ဆိုတာကိုပေါ့။ ကျွန်မ ငယ်ငယ်တုန်းက၊ သူစိမ်းတွေကို နှုတ်ဆက်ဖို့ ကျွန်မ အရမ်း ရှက်ခဲ့တယ်၊ ပြီးတော့ မိဘတွေက ကျွန်မ အနေတာ၊ စကားမပြောတတ်ဘူး လို့ ခဏခဏ ပြောခဲ့တယ်၊ ပြီးတော့ ကျွန်မ ဘယ်တော့မှ အရာရောက်မှာ မဟုတ်ဘူးလို့လည်း ပြောခဲ့တယ်၊ ကိုယ်ပြောတဲ့စကားမှာ လူမှုရေးထုံးစံတွေကို မလိုက်နာတတ်လို့ ကျွန်မကို ကျွန်မဆွေမျိုးတွေက ငတုံးလို့ ပြောကြတယ်။ ဒီစကားလုံးတွေက ကျွန်မ ကိုယ့်ကိုယ်ကိုယ် တန်ဖိုးထားတဲ့စိတ်ကို ပြင်းပြင်းထန်ထန် ထိခိုက်ခဲ့ပြီး ကျွန်မကို သိမ်ငယ်စိတ်ခံစားစေခဲ့တယ်။ ရလဒ်အနေနဲ့၊ ကျွန်မ စကားကောင်းကောင်းမပြောတတ်တဲ့သူတစ်ယောက်အဖြစ် ကိုယ့်ကိုယ်ကိုယ် အမြဲတမ်း သတ်မှတ်ခဲ့တယ်၊ ပြီးတော့ ကျွန်မ စကားပြောဖို့ လိုအပ်တဲ့ အခြေအနေတစ်ခု ကြုံတွေ့ရတိုင်း ကျွန်မ ထိတ်လန့်ခဲ့တယ်၊ ပြီးတော့ မိတ်သဟာယဖွဲ့ဖို့နဲ့ ခဏခဏ စကားပြောဖို့ လိုအပ်တဲ့ ဘယ်တာဝန်မျိုးကိုမဆို ကျွန်မ ရှောင်ဖယ်ပြီး ငြင်းပယ်ခဲ့တယ်။ ကျွန်မထက် စကားကို ပိုပြီး ရှင်းရှင်းလင်းလင်း ပြောတတ်တဲ့အပြင် အစွမ်းအစ ပိုကောင်းတဲ့ လူတွေကို ကျွန်မတွေ့တဲ့အခါ၊ ကျွန်မ သိမ်ငယ်တယ်၊ ရှက်တယ်လို့ ခံစားခဲ့ရတယ်၊ ပြီးတော့ ကျွန်မ အပျက်သဘောဆောင်လာပြီး နောက်တွန့်သွားတော့တာပဲ။ အဖွဲ့ခေါင်းဆောင်တစ်ယောက် ဖြစ်ဖို့ အခွင့်အရေး ပေးခံရတဲ့အချိန်မှာတောင်၊ အဲဒီအတွက် ကျွန်မ အရည်အချင်းမရှိဘူးလို့ ခံစားခဲ့ရတယ်၊ ပြီးတော့ အဲဒီတာဝန်ကို တက်တက်ကြွကြွ ထမ်းဆောင်လိုစိတ် ကျွန်မမှာ မရှိခဲ့ဘူး။ ကျွန်မရဲ့ သိမ်ငယ်စိတ်တွေက ကျွန်မရဲ့ ရှုထောင့်အမြင်တွေနဲ့ လိုက်စားမှု ပန်းတိုင်တွေကို သက်ရောက်မှုရှိခဲ့တယ်၊ အဲဒါကြောင့် ကျွန်မဟာ ကိုယ့်ကိုယ်ကိုယ် အမြဲတမ်း ဘောင်ခတ်ပြီး တာဝန်ယူဖို့ ရှောင်ခဲ့တာပေါ့။ အဲဒီလိုနဲ့ စုံလင်အောင် ပြုခြင်းခံရဖို့ အခွင့်အရေးတွေ အများကြီး ကျွန်မ လွဲချော်ခဲ့ရတယ်၊ ကျွန်မရဲ့ အသက်ဝင်ရောက်မှုအတွက် ဆုံးရှုံးမှုတွေကို ဖြစ်စေခဲ့တယ်။ အခုကြည့်လိုက်ရင် ဘုရားအိမ်တော်က ကျွန်မ အဖွဲ့ခေါင်းဆောင်တစ်ယောက်ဖြစ်အောင် လေ့ကျင့်ဖို့ အခွင့်အရေး ပေးခဲ့သေးတာပဲ၊ ပြီးတော့ ကျွန်မရဲ့ သိမ်ငယ်စိတ်တွေရဲ့ ဘောင်ခတ်မှုတွေနဲ့ ကိုယ့်ကိုယ်ကိုယ် မကန့်သတ်ချင်ခဲ့ဘူး၊ ဒါကြောင့် ကျွန်မရဲ့ သိမ်ငယ်စိတ်တွေရဲ့ ချည်နှောင်မှုတွေနဲ့ ဘောင်ခတ်မှုတွေကနေ လွတ်မြောက်နိုင်အောင် ဘုရားသခင်ဆီကို ကျွန်မ ဆုတောင်းခဲ့တယ်၊ ကျွန်မကို လမ်းပြပေးဖို့နဲ့ ယုံကြည်ခြင်း ပေးသနားဖို့ တောင်းလျှောက်လိုက်တယ်လေ။

နောက်ပိုင်းမှာ၊ နောက်ထပ် ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်၊ အဲဒါက ကျွန်မရဲ့ သိမ်ငယ်စိတ်တွေကို ဖြေရှင်းဖို့ လမ်းကြောင်းကို ပြပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်၏သိမ်ငယ်ခြင်း ခံစားချက်ကို မည်သည့် အခြေအနေက ဖြစ်ပေါ်စေသည်ဖြစ်စေ၊ မည်သူ မည်သည့် အဖြစ်အပျက်က ဖြစ်ပေါ်စေသည်ဖြစ်စေ သင်၏ ကိုယ်ပိုင် အစွမ်းအစ၊ သင်၏ ကိုယ်ပိုင် အားသာချက်၊ သင်၏ ပါရမီများနှင့် သင်၏ ကိုယ်ပိုင် လူ့သဘာဝ အရည်အသွေးအပေါ် မှန်ကန်သည့် သိနားလည်မှု သင် ရှိထားသင့်သည်။ သိမ်ငယ်နေရန်မှာ မမှန်သကဲ့သို့ ထောင်လွှားနေရန်မှာလည်း မမှန်ပေ။ ထိုအရာနှစ်ခုလုံးသည် အပျက်သဘောဆောင်သော စိတ်ခံစားမှုများ ဖြစ်သည်။ သိမ်ငယ်မှုက သင်၏ လုပ်ရပ်များ၊ သင်၏ အတွေးများကို ချည်နှောင်နိုင်ပြီး သင်၏ အမြင်များနှင့် ရှုထောင့်အမြင်ကို လွှမ်းမိုးနိုင်သည်။ အလားတူစွာ ထောင်လွှားမှုကလည်း ဤအပျက်သဘောဆောင်သည့် သက်ရောက်မှု ရှိသည်။ ထို့ကြောင့် သိမ်ငယ်မှုဖြစ်စေ၊ အခြားသော အပျက်သဘောဆောင်သည့် စိတ်ခံစားမှုဖြစ်စေ သင်သည် ဤခံစားမှုကို ဖြစ်ပေါ်စေသည့် အဓိပ္ပာယ်ကောက်ခြင်းများအပေါ် မှန်ကန်သည့် သိနားလည်မှု ရှိထားသင့်သည်။ ပထမဦးစွာ ထိုအဓိပ္ပာယ်ကောက်ချက်များသည် မမှန်ကန်ကြောင်းနှင့် သင်၏ အစွမ်းအစ၊ ပါရမီနှင့် စပ်လျဉ်း၍ ဖြစ်စေ၊ သင်၏ လူ့သဘာဝ အရည်အသွေးနှင့် စပ်လျဉ်း၍ ဖြစ်စေ သင်နှင့်ပတ်သက်၍ ထိုအရာများက ပြုလုပ်သည့် အကဲဖြတ်ချက်များနှင့် ကောက်ချက်များသည် အမြဲ မှားယွင်းကြောင်း သင် နားလည်သင့်သည်။ ထို့ကြောင့် သင့်ကိုယ်သင် မည်သို့ မှန်ကန်တိကျစွာ အကဲဖြတ်ပြီး သိမြင်ကာ သိမ်ငယ်သော ခံစားချက်မှ ထွက်ပြေးလွတ်မြောက်နိုင်မည်နည်း။ မိမိနှင့်ဆိုင်သည့် အသိပညာရရှိခြင်း၊ သင်၏ လူ့သဘာဝ၊ အစွမ်းအစနှင့် ပါရမီတို့က မည်ကဲ့သို့ရှိဖြစ်ပြီး မည်သည့် အားသာချက်များ သင်၌ ရှိသည်ဆိုသည်တို့ကို သိရှိအောင်လုပ်ခြင်းအတွက် အခြေခံအကြောင်းရင်းအဖြစ် ဘုရားနှုတ်ကပတ်တော်များကို သင် ခံယူသင့်သည်။...ဤအခြေအနေမျိုးတွင် သင်သည် မှန်ကန်သည့် အကဲဖြတ်မှု ပြုလုပ်ပြီး ဘုရားနှုတ်ကပတ်တော်များအတိုင်း သင့်ကိုယ်သင် မှန်မှန်ကန်ကန် နှိုင်းဆချင့်ချိန်ရမည်ဖြစ်သည်။ သင် သိရှိပြီးသည့်အရာနှင့် သင်၏ အားသာချက်များ တည်ရှိသည့်နေရာကို သင် သတ်မှတ်သင့်ပြီး သင် လုပ်နိုင်သည့် မည်သည့်အရာကိုမဆို သွား၍ လုပ်ဆောင်သင့်သည်။ သင် မလုပ်နိုင်သည့် အရာများ၊ သင်၏ အားနည်းချက်များနှင့် ချို့တဲ့ခြင်းများအတွက်မူ ထိုအရာများကို သင် ဆင်ခြင်သုံးသပ်ကာ သိသင့်ပြီး သင်၏ အစွမ်းအစက မည်သည့်အရာနှင့်တူသည်ဆိုသည်ကိုလည်းကောင်း ထိုအရာက ကောင်းခြင်း၊ ဆိုးခြင်း ရှိမရှိဆိုသည်ကိုလည်းကောင်း မှန်ကန်တိကျစွာ အကဲဖြတ်ပြီး သိရှိသင့်သည်။ သင်၏ ကိုယ်ပိုင် ပြဿနာများအပေါ် နားမလည်နိုင်လျှင်ဖြစ်စေ၊ ရှင်းလင်းသည့် သိမြင်မှု မရရှိနိုင်လျှင်ဖြစ်စေ သင့်အနီးအနားရှိ သိနားလည်မှုရှိသည့်လူများကို သင့်အပေါ် အကဲဖြတ်ချက်ပြုလုပ်ရန် တောင်းဆိုသင့်သည်။ ၎င်းတို့ ပြောဆိုသည့်အရာ မှန်ကန်တိကျခြင်း ရှိသည်ဖြစ်စေ၊ မရှိသည်ဖြစ်စေ သင့်အဖို့ ကိုးကားရန် အနည်းဆုံးအနေဖြင့် တစ်စုံတစ်ခုကို သင့်အား ပေးမည်ဖြစ်ပြီး မိမိကိုယ်ကို အခြေခံကျသော အကဲဖြတ်ချက် သို့မဟုတ် သရုပ်ဖော်ခြင်းတစ်ခု ရရှိဖို့ သင့်ကို ထောက်ကူပေးမည်ဖြစ်သည်။ ထိုအခါ သင်သည် သိမ်ငယ်မှုကဲ့သို့သော အပျက်သဘောဆောင်သည့် စိတ်ခံစားမှုများနှင့်ဆိုင်သော ပဓာနကျသည့် ပြဿနာကို ဖြေရှင်းနိုင်ပြီး ထိုအရာများမှ တဖြည်းဖြည်း လွတ်လာလိမ့်မည်။ အကြင်သူသည် ထိုအရာများကို ပိုင်းခြားသိမြင်နိုင်ပါက၊ ထိုအရာများကို သတိပြုမိပြီး သမ္မာတရားကို ရှာဖွေနိုင်ပါက ထိုသို့သော သိမ်ငယ်မှု ခံစားချက်များသည် ဖြေရှင်းရန် လွယ်ကူပေသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၁)) ဘုရားနှုတ်ကပတ်တော်ကို ဖတ်ပြီးတဲ့နောက်မှာ၊ ကျွန်မရဲ့ စိတ်နှလုံးက ပိုပြီး တောက်ပလာတယ်။ သိမ်ငယ်စိတ်တွေကို ကျော်လွှားဖို့၊ ကျွန်မ ကိုယ့်ကိုယ်ကိုယ်နဲ့ပတ်သက်ပြီး တိကျမှန်ကန်တဲ့ နားလည်မှု ရှိဖို့ လိုအပ်တယ်၊ ဘုရားနှုတ်ကပတ်တော်တွေနဲ့အညီ ကိုယ့်ကိုယ်ကိုယ် နှိုင်းဆချင့်ချိန်ရမယ်၊ ကိုယ့်ရဲ့ အားသာချက်တွေနဲ့ အားနည်းချက်တွေကို တကယ့်အရှိအတိုင်း အကဲဖြတ်ရမယ်၊ ပြီးတော့ ကိုယ်တတ်နိုင်တာကို ပြီးမြောက်အောင် ကြိုးစားအားထုတ်ရမယ်၊ ကိုယ့်ရဲ့ အားနည်းချက်တွေအတွက်ကတော့၊ အဲဒါတွေကို စိတ်အေးအေးထား ရင်ဆိုင်ပြီး မှန်မှန်ကန်ကန် ပြုမူသင့်တယ်။ ဒီနည်းနဲ့ဆိုရင်၊ ကျွန်မ ဘောင်ခတ်ခံရတယ်လို့ မခံစားရဘဲ ကိုယ့်တာဝန်တွေကို ထမ်းဆောင်နိုင်မှာပါ။ ကျွန်မရဲ့ သိမ်ငယ်စိတ် ခံစားခဲ့ရတဲ့ နှစ်တွေအားလုံးကို ကျွန်မ ပြန်သုံးသပ်ခဲ့တယ်၊ ကျွန်မ စကားအပြောအဆို ကိုးရိုးကားယားဖြစ်တာရယ်၊ ကိုယ့်ခံစားချက်အမြင်တွေကို အရှိအတိုင်း ထုတ်မပြောတတ်တာတွေရယ်ကို ကျွန်မရဲ့ မိဘတွေက အမြဲဝေဖန်ခဲ့လို့ ကျွန်မ ဒီလိုခံစားရတယ်ဆိုတာ ကျွန်မမြင်ခဲ့ရတယ်။ ပြီးတော့ ကျွန်မရဲ့ ဆက်သွယ်ပြောဆိုနိုင်စွမ်းက ညံ့ဖျင်းတယ်လို့ ကျွန်မ ခံစားခဲ့ရတယ်၊ ပြီးတော့ ကျွန်မရဲ့ အတွေးတွေကို လိုရင်းတိုရှင်း ထုတ်မပြောနိုင်ခဲ့ဘူးလို့ ခံစားခဲ့ရတယ်၊ ဒါကြောင့် ကျွန်မ ခဏခဏ စကားပြောဖို့နဲ့ မိတ်သဟာယဖွဲ့ဖို့ လိုအပ်တဲ့ တာဝန်တွေကို လုပ်ဆောင်ရတိုင်းမှာ ကျွန်မ ကြောက်စိတ်ဝင်ခဲ့တယ်။ အဲဒီနောက် ကိုယ့်ကိုယ်ကိုယ် အကဲဖြတ်ဖို့ ကျွန်မ စိတ်ငြိမ်အောင် ထားခဲ့တယ်၊ “ဘုရားနှုတ်ကပတ်တော်ကို ဖတ်ပြီးတဲ့နောက်မှာ၊ ကျွန်မ အတွင်းအမြင်တချို့ ရနိုင်တယ်၊ ပြီးတော့ ကျွန်မရဲ့ ညီအစ်ကိုမောင်နှမတွေကို ကူညီဖို့ ကျွန်မရဲ့ အတွေ့အကြုံဆိုင်ရာ နားလည်သဘောပေါက်မှုတွေကို မျှဝေနိုင်တယ်၊ အဲဒါတွေက သူတို့အတွက် အထောက်အကူဖြစ်တယ်လို့ သူတို့ ပြောခဲ့ကြတယ်။ ကျွမ်းကျင်မှုနဲ့ဆိုင်တဲ့ ပြဿနာတချို့ကိုလဲ ကျွန်မ ဖြေရှင်းနိုင်တယ်၊ ပြီးတော့ ကျွန်မရဲ့ ဆက်သွယ်ပြောဆိုနိုင်စွမ်းက ညံ့ဖျင်းပြီး ကျွန်မ တောင်ရောက်မြောက်ရောက် ပြောတတ်ပေမဲ့၊ ဒီပြဿနာတွေက ကျွန်မ ကိုယ့်ခံစားချက်အမြင်တွေကို အရှိအတိုင်း ထုတ်မပြောနိုင်လောက်အောင်အထိ ဒါမှမဟုတ် ဘယ်အလုပ်တာဝန်ကိုမှ မပြီးမြောက်နိုင်လောက်အောင်အထိတော့ မဆိုးလှပါဘူး။ ဒါ့အပြင် ဒါက ကုစားလို့မရတဲ့ ပြဿနာ မဟုတ်ဘူး၊ ကျွန်မ ဆောင်းပါးတွေရေး၊ မိတ်သဟာယဖွဲ့ရာမှာ ပိုလေ့ကျင့်ပြီးတော့ ဒီနယ်ပယ်မှာ တိုးတက်မှုတွေ လုပ်နိုင်လို့ပါပဲ။” ဒါကို သတိပြုမိရင်း၊ အဖွဲ့ခေါင်းဆောင်တစ်ယောက်အနေနဲ့ ကိုယ့်တာဝန်ကို ထမ်းဆောင်ရတဲ့ ဖိအားကြောင့် ကျွန်မ သိပ်ပြီး စိတ်ဖိစီးမှု မခံစားရတော့ဘူး၊ ပြီးတော့ ကျွန်မ အဲဒါကို တက်တက်ကြွကြွ လုပ်ဆောင်နိုင်မှန်း မြင်ခဲ့ရတယ်။ ကျွန်မရဲ့ ညီအစ်ကိုမောင်နှမတွေ သူတို့တာဝန်တွေမှာ ရင်ဆိုင်ရတဲ့ ပြဿနာတွေကို ကျွန်မ သတိပြုမိတဲ့အခါ၊ အဲဒါတွေကို ဖြေရှင်းဖို့ ကူညီပေးရာမှာ ကျွန်မ အကောင်းဆုံး ကြိုးစားခဲ့တယ်၊ ပြီးတော့ ကျွန်မက ကိုယ့်အဖွဲ့က ညီအစ်ကိုမောင်နှမတွေရဲ့ အလုပ်တိုးတက်မှုကို ပုံမှန် နောက်ဆက်တွဲ လိုက်လုပ်ခဲ့တယ်၊ သူတို့ရဲ့ အခက်အခဲတွေကို ကြည့်ရှုပြီး သူတို့နဲ့အတူ ဖြေရှင်းနည်းတွေကို ဆွေးနွေးခဲ့တယ်၊ ပြီးတော့ တစ်ခုခုကို ကျွန်မ မဖြေရှင်းနိုင်ခဲ့ရင်၊ ကျွန်မရဲ့ လုပ်ဖော်ကိုင်ဖက်နဲ့ တိုင်ပင်ဆွေးနွေးခဲ့တယ်၊ အဆုံးမှာတော့၊ ကျွန်မတို့ အမြဲတမ်း ရှေ့ဆက်ဖို့ နည်းလမ်းတချို့ ရှာတွေ့နိုင်ခဲ့တယ်။ ကိုယ့်တာဝန်ကို ဒီလို လက်တွေ့ကျကျ ထမ်းဆောင်ခြင်းအားတော့ ကျွန်မရဲ့ အတွေးတွေကို ရှင်းရှင်းလင်းလင်း ထုတ်ပြောနိုင်တာ၊ ကျွန်မရဲ့ ညီအစ်ကိုမောင်နှမတွေက ကျွန်မကို နားလည်နိုင်တာကို မြင်ခဲ့ရပြီး ပြီးတော့ အဖွဲ့ခေါင်းဆောင်တစ်ယောက်အနေနဲ့ ကျွန်မရဲ့ တာဝန်တွေမှာ ယုံကြည်စိတ်ချမှုတချို့ ရရှိခဲ့တယ်။ အချိန်အတန်ကြာတော့၊ ခေါင်းဆောင်တွေက ကျွန်မဆီ လာပြီး ဆွေးနွေးမှုတချို့ လုပ်ပြီးတဲ့နောက်မှာ၊ သူတို့က ကျွန်မကို ကြီးကြပ်ရေးမှူးတစ်ယောက်အဖြစ် ပြုစုပျိုးထောင်ပေးချင်တယ်လို့ ပြောတယ်။ ဒီသတင်းကို ကြားရတော့ ကျွန်မ အံ့အားသင့်ပြီး ပျော်ရွှင်ခဲ့တယ်၊ ဒါပေမဲ့ ကျွန်မရဲ့ ဘာသာစကား အတတ်ပညာပိုင်းမှာ ညံ့ဖျင်းပုံ၊ ပြီးတော့ အဖွဲ့ခေါင်းဆောင်တစ်ယောက်အနေနဲ့ ကျွန်မ မဖြစ် ဖြစ်အောင် စီမံနိုင်ခဲ့ပုံ၊ ပြီးတော့ အဖွဲ့ထဲက ညီအစ်ကိုမောင်နှမတွေက ကျွန်မရဲ့ အားနည်းချက်တွေကို သိကြပြီး ကျွန်မရဲ့ မိတ်သဟာယက ချို့တဲ့နေရင် သူတို့နားလည်ပေးနိုင်တယ်ဆိုပေမဲ့ ကြီးကြပ်ရေးမှူးတစ်ယောက်အနေနဲ့ ကျွန်မဟာ လူအများကြီးနဲ့ ပိုပြီး အပြန်အလှန် ဆက်ဆံရမှာ၊ ပြီးတော့ စုဝေးပွဲတွေနဲ့ အလုပ် အကောင်အထည်ဖော်တာတွေအတွက် မိတ်သဟာယဖွဲ့ရာမှာ ကျွန်မ ဦးဆောင်ဖို့ လိုအပ်မှာဆိုတာတွေကို ချက်ချင်းတွေးမိတယ်။ ကျွန်မရဲ့ စကားပြောစွမ်းရည် ညံ့ဖျင်းမှုနဲ့ဆိုရင်၊ မိတ်သဟာယဖွဲ့ဖို့ ကျွန်မ ပါးစပ်ဟလိုက်တာနဲ့ ကျွန်မရဲ့ အားနည်းချက်တွေကို ဖော်ထုတ်မိမှာ၊ ပြီးတော့ ကျွန်မသာ မိတ်သဟာယဖွဲ့တာ ညံ့ဖျင်းခဲ့ရင် လုံးဝ အရှက်ကွဲတာနဲ့ အဆုံးသတ်မှာတွေကို ကြောက်ခဲ့တယ်။ ဒါကြောင့် ခေါင်းဆောင်တွေကို ကျွန်မ ပြောခဲ့တယ်၊ “သမီး မလုပ်နိုင်ပါဘူး၊ ဒီအခန်းကဏ္ဍအတွက် သမီး အရည်အချင်းမရှိပါဘူး၊ တခြားညီအစ်မတစ်ယောက်ကို ပြုစုပျိုးထောင်ပေးတာက ပိုကောင်းပါလိမ့်မယ်။” လို့ပေါ့။ ခေါင်းဆောင်တွေက အဲဒီနောက် ကျွန်မကို ဘုရားသခင်ရဲ့ ရည်ရွယ်ချက်တွေနဲ့ မိတ်သဟာယဖွဲ့ပေးခဲ့တယ်၊ ကျွန်မကို ကိုယ့်ကိုယ်ကိုယ် ဘောင်မခတ်ဖို့၊ လေ့ကျင့်ပြီး ဘယ်လိုဖြစ်မလဲဆိုတာ ကြည့်ဖို့၊ ပြီးတော့ ဘယ်အခက်အခဲကိုမဆို ဖြေရှင်းရအောင် တခြားသူတွေနဲ့ ပူးပေါင်းဆောင်ရွက်ဖို့ အားပေးခဲ့တယ်။ ဒါကြောင့် ကျွန်မ ဒီအခန်းကဏ္ဍကို ခဏလောက် ထမ်းဆောင်ဖို့ သဘောတူခဲ့တယ်။

အဲဒီနောက်မှာ၊ ကျွန်မ တွေးမိတယ်၊ “ကျွန်မရဲ့ သိမ်ငယ်စိတ်တွေရဲ့ လွှမ်းမိုးမှုကို ခံခဲ့ရတယ်ဆိုတာကို ကျွန်မ သဘောပေါက်ခဲ့တယ်၊ ပြီးတော့ ကျွန်မ ကိုယ့်ကိုယ်ကိုယ် မှန်မှန်ကန်ကန် ရှုမြင်နိုင်ခဲ့တယ်၊ ဒါဆို ဘာကြောင့် ငါဟာ ကြီးကြပ်ရေးမှူးအခန်းကဏ္ဍကို တာဝန်ယူဖို့ ချီတုံချတုံ ဖြစ်နေသေးတာလဲ၊ ပြီးတော့ အဲဒီကနေ ဘာကြောင့် ထွက်ပြေးချင်နေရတာလဲ။” လို့ပေါ့။ ကျွန်မရဲ့ ဝတ်ပြုကိုးကွယ်ခြင်းတွေထဲက တစ်ခုအတွင်းမှာ၊ ကျွန်မ ဘုရားသခင်ရဲ့ နှုတ်ကပတ်တော် နှစ်ပိုဒ်ကို ဖတ်ခဲ့တယ်၊ အဲဒါတွေက ကျွန်မရဲ့ ပြဿနာတချို့အပေါ် ရှင်းလင်းပြတ်သားမှုတချို့ ရရှိဖို့ ကူညီပေးခဲ့တယ်။ ဘုရားသခင်က ပြောသည် “လူများသည် အခြားသူများက ၎င်းတို့အား အထင်ကြီးစေရန်နှင့် ၎င်းတို့၏ အမှားများ သို့မဟုတ် ချို့ယွင်းချက်များကို မမြင်နိုင်စေဖို့အလို့ငှာ၊ အစဉ် အယောင်ဆောင်သည့်အခါ၊ မိမိတို့ကိုယ်ကို အစဉ် ဖုံးဖိဖာထေးသည့်အခါ၊ အမြဲ ဆိုက်ထုတ်ကြသည့်အခါ၊ မိမိတို့၏ အကောင်းဆုံးဘက်ကို လူများအား တင်ဆက်ဖို့ အစဉ် ကြိုးစားနေသည့်အခါ ယင်းက အဘယ်သို့သော စိတ်သဘောထားမျိုး ဖြစ်သနည်း။ ဤသည်မှာ မာနထောင်လွှားခြင်း၊ ဟန်ဆောင်ခြင်း၊ သူတော်ကောင်း ယောင်ဆောင်ခြင်းဖြစ်သည်၊ ယင်းသည် စာတန်ဆန်သော စိတ်သဘောထား ဖြစ်သည်၊ ကောက်ကျစ်ဆိုးယုတ်သည့်အရာတစ်ခု ဖြစ်သည်။ စာတန်ဆန်သော အစိုးရစနစ်၏ အဖွဲ့ဝင်များကို ကြည့်လော့။ ၎င်းတို့သည် အမှောင်ထဲတွင် မည်မျှတိုက်ခိုက်ပါစေ၊ မည်မျှရန်စပါစေ၊ မည်မျှသတ်ဖြတ်ပါစေ ထိုသူတို့ကို မည်သူကမျှ တိုင်ကြားခွင့်၊ သို့မဟုတ် ဖော်ထုတ်ခွင့်မရှိချေ။ ၎င်းတို့၏ မကောင်းဆိုးဝါး မျက်နှာကို လူများမြင်မည်ကို ကြောက်ကြသည်။ ယင်းကို ဖုံးကွယ်ဖို့ ၎င်းတို့တတ်နိုင်သမျှ အရာအားလုံး လုပ်ဆောင်ကြသည်။ လူပုံအလယ်တွင် ၎င်းတို့သည် လူများကို မည်မျှချစ်ကြောင်း၊ ၎င်းတို့သည် မည်မျှကြီးမြတ်ကာ၊ ဘုန်းကျက်သရေရှိပြီး မမှားနိုင်ကြောင်းပြောလျက် မိမိတို့ကိုယ်ကို ဖုံးဖိဖာထေးဖို့ အဆုံးစွန် လုပ်ဆောင်ကြသည်။ ဤသည်မှာ စာတန်၏သဘာဝ ဖြစ်သည်။ စာတန့်သဘာဝ၏ အထင်ရှားဆုံးအင်္ဂါရပ်မှာ လှည့်ကွက်နှင့် လှည့်ဖြားမှုဖြစ်သည်။ ဤလှည့်ကွက်နှင့် လှည့်ဖြားမှုတို့၏ ရည်မှန်းချက်သည် အဘယ်နည်း။ လူများကို လှည့်စားဖို့၊ ၎င်း၏အဖြစ်အနေနှင့် စရိုက်မှန်တို့ကို မမြင်အောင် သူတို့အား တားဆီးပြီး ထိုသို့ဖြင့် ၎င်း၏အုပ်စိုးမှု ကြာရှည်စေဖို့ ပန်းတိုင်ကို အောင်မြင်ရရှိဖို့ ဖြစ်သည်။ သာမန်လူများ၌ ထိုသို့သော အာဏာနှင့် ဂုဏ်အဆင့်အတန်း ရှိချင်မှရှိမည် ဖြစ်သော်လည်း ၎င်းတို့သည်လည်း အခြားသူများအား ၎င်းတို့ကို အလေးပေးသောအမြင် စွဲကိုင်စေဖို့အပြင် လူများက သူတို့၏စိတ်နှလုံးထဲ၌ ၎င်းတို့အား မြင့်မားသော ထင်မြင်ယူဆချက်ရှိဖို့နှင့် ၎င်းတို့အား မြင့်မားသော ဂုဏ်အဆင့်အတန်းဆီသို့ မြှင့်တင်ပေးဖို့ကို ဆန္ဒရှိကြသည်။ ဤသည်မှာ ဖောက်ပြန်ပျက်စီးသည့် စိတ်သဘောထား ဖြစ်ပေသည်။ သမ္မာတရားကို လူတို့က နားမလည်လျှင် ဤအရာကို သတိပြုမိနိုင်စွမ်းမရှိပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ပြုမူနေထိုင်ခြင်းတွင် ရှိထားသင့်သည့် စည်းမျဉ်းများ) “မိမိ၏စိတ်နှလုံးကို မည်သည့်အခါမျှ မဖွင့်ဟသူများ၊ အမှုအရာများကို ပုန်းလျှိုးကွယ်ဝှက်ရန် အမြဲ ကြိုးစားသောသူများ၊ မိမိကိုယ်ကို လေးစားဖွယ်ကောင်းသည်ဟု ဟန်ဆောင်သောသူများ၊ လူတို့အား သူတို့ကို အထင်ကြီးစေလိုသောသူများ၊ အခြားသူတို့အား သူတို့၏စရိုက်ကို အပြည့်အဝ အကဲဖြတ်ခွင့်မပေးသောသူများ၊ လူတို့အား သူတို့ကို လေးစားစေလိုသောသူတို့၊ ဤလူတို့သည် မိုက်ကြသည် မဟုတ်လော။ ဤလူတို့သည် အမိုက်ဆုံးသူများ ဖြစ်ကြ၏။ ယင်းမှာ လူတို့နှင့်ပတ်သက်သော အမှန်တရားက အနှေးနှင့်အမြန် ဖော်ထုတ်ခြင်းခံရမည်ဖြစ်သောကြောင့်ပင်။ သူတို့သည် ဤဟန်အမူအရာမျိုးနှင့် မည်သည့်လမ်းကြောင်းကို လျှောက်လှမ်းနေသနည်း။ ဤသည်မှာ ဖာရိရှဲတို့၏ လမ်းကြောင်းပင် ဖြစ်၏။ ကြောင်သူတော်များမှာ အန္တရာယ်သင့်သလော၊ မသင့်သလော။ ဤသူတို့မှာ ဘုရားသခင် အရွံမုန်းဆုံးသော လူတို့ဖြစ်ကြသောကြောင့် ထိုသူတို့သည် အန္တရာယ်သင့်သည်ဟု သင်ထင်သလော၊ မထင်သလော။ ဖာရိရှဲဖြစ်ကြသူများ အားလုံးသည် ပျက်စီးခြင်းလမ်းကိုသာ လျှောက်ကြ၏။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ စိတ်နှလုံးကို ဘုရားသခင်အား ပေးအပ်ရာတွင် မိမိသည် သမ္မာတရားကို ရရှိနိုင်သည်) ဘုရားသခင်က လူတွေဟာ သူတို့ရဲ့ ဂုဏ်သတင်းနဲ့ အဆင့်အတန်းကို ကာကွယ်ဖို့အတွက် သူများတွေဆီကနေ သူတို့ရဲ့ အပြစ်အနာအဆာတွေနဲ့ အားနည်းချက်တွေကို ဖုံးကွယ်ရင်း၊ ကိုယ့်ကိုယ်ကိုယ် မကြာခဏ ဖုံးဖိပြီး အယောင်ဆောင်တယ်လို့ ဖော်ထုတ်တယ်။ ဒီလိုလူတွေက မာနထောင်လွှားတယ်၊ အတုအယောင်ဖြစ်တယ်၊ ကြောင်သူတော်ဆန်တယ်။ ဘုရားနှုတ်ကပတ်တော်နဲ့အညီ ကျွန်မရဲ့ အပြုအမူကို ကျွန်မ ဆန်းစစ်ခဲ့တယ်၊ ပြီးတော့ ကျွန်မဟာ ဘုရားသခင်က ဖော်ထုတ်ခဲ့တဲ့ လူစားမျိုးဖြစ်တယ်လို့ ကျွန်မ သဘောပေါက်ခဲ့တယ်။ ကလေးဘဝကတည်းက ကျွန်မဟာ “သစ်မှာ အခေါက်၊ လူမှာ ဂုဏ်သိက္ခာ” ဆိုတဲ့ စိတ်ကူးရဲ့ ထိန်းချုပ်မှုကို ခံခဲ့ရတယ်၊ ပြီးတော့ ကျွန်မရဲ့ ဂုဏ်သိက္ခာနဲ့ တခြားသူတွေရဲ့ စိတ်နှလုံးထဲက အဆင့်အတန်းကို ကျွန်မ အလွန်အရေးထားခဲ့တယ်၊ လူတွေ ကျွန်မအပေါ် ကောင်းတဲ့ အမြင်နဲ့ ပုံရိပ် ရှိစေဖို့ အမြဲတမ်း လိုလားခဲ့တယ်။ ကျွန်မ စကားအပြောအဆို ကိုးရိုးကားယားဖြစ်ပြီး ငယ်ငယ်က လူကြီးတွေရဲ့ ဝေဖန်တာကို မကြာခဏ ခံခဲ့ရလို့၊ ဒါက ကျွန်မရဲ့ အားနည်းချက်ဖြစ်တယ်လို့ ကျွန်မ ယုံကြည်ခဲ့တယ်၊ ဒါကြောင့် ကျွန်မ စကားပြောရမဲ့ အခြေအနေတစ်ခု ကြုံတွေ့ရတိုင်း၊ အဲဒါကို ရှောင်ဖို့ ကျွန်မ ဆုံးဖြတ်ခဲ့တယ်။ ဘုရားသခင်ကို ရှာတွေ့ပြီးနောက်မှာ တစ်ခါက စုဝေးပွဲတွေမှာ မိတ်သဟာယဖွဲ့နေတုန်း ကျွန်မ တောင်ရောက်မြောက်ရောက်ပြောတဲ့အပြင် အကြောင်းအရာနဲ့ လွဲချော်သွားတာကြောင့် ညီအစ်ကိုမောင်နှမတွေက ကြားဖြတ်ပြောတာကို ခံခဲ့ရတယ်၊ ပြီးတော့ ကျွန်မ အရှက်ရမိတယ်။ အဲဒီနောက်မှာ၊ ကျွန်မ စုဝေးပွဲတွေအတွင်းမှာ နောက်တစ်ခါ မိတ်သဟာယ မဖွဲ့ချင်တော့ဘဲ တခြားသူတွေရှေ့မှာ စကားပြောဖို့ ကြောက်ခဲ့တယ်။ ကျွန်မရဲ့ အပြုအမူက ကိုယ့်ကိုယ်ကိုယ် ဖုံးကွယ်ပြီး အယောင်ဆောင်တဲ့ နည်းလမ်းတစ်ခု ဖြစ်ခဲ့တယ်၊ လူတွေ အထင်သေးတာ ခံရမဲ့အစား ကျွန်မက ရိုးရိုးကုပ်ကုပ်နေပြီး မကြွားဝါတတ်ဘူးလို့ လူတွေထင်အောင်လို့ ကိုယ့်ပြစ်ချက်တွေနဲ့ အားနည်းချက်တွေကို လူတွေမမြင်အောင် တားဆီးခဲ့တယ်၊ လူတွေ ကျွန်မအပေါ် အကောင်းမြင်အောင်၊ ကောင်းတဲ့ သဘောထားရှိအောင် လုပ်ခဲ့တယ်။ ညီအစ်ကိုမောင်နှမတွေ အတူတကွ စုဝေးတဲ့အခါ၊ ရည်ရွယ်ချက်က ဘုရားသခင်ရဲ့ နှုတ်ကပတ်တော်တွေနဲ့ ပတ်သက်တဲ့ သူတို့ရဲ့ အတွေ့အကြုံဆိုင်ရာ နားလည်သဘောပေါက်မှုတွေကို မိတ်သဟာယဖွဲ့ဖို့နဲ့ တစ်ယောက်ကိုတစ်ယောက် ကူညီပြီး ထောက်ပံ့ဖို့ ဖြစ်တယ်၊ ဒါပေမဲ့ ကျွန်မရဲ့ အားနည်းချက်တွေကို ဖုံးကွယ်ချင်ခဲ့လို့၊ ကျွန်မရဲ့ အတွေ့အကြုံဆိုင်ရာ နားလည်သဘောပေါက်မှုတွေကို မိတ်သဟာယဖွဲ့ခြင်းကနေ ရှောင်ခဲ့တယ်။ အသင်းတော်က ကျွန်မကို အဖွဲ့ခေါင်းဆောင်တစ်ယောက်အဖြစ် အစေခံဖို့ ပြုစုပျိုးထောင်ပေးပြီး လေ့ကျင့်ဖို့ အခွင့်အရေးတစ်ခု ပေးခဲ့တယ်၊ ဒါတောင်မှ ကျွန်မ တာဝန်တွေကနေ ဆက်တိုက်ထွက်ပြေးပြီး ငြင်းပယ်နေခဲ့တယ်။ အဖွဲ့ခေါင်းဆောင်တစ်ယောက်အနေနဲ့တောင်၊ ကျွန်မမှာ တာဝန်တွေကို ထမ်းဆောင်ဖို့ စိတ်ပိုင်းဖြတ်ချက် မရှိခဲ့ဘူး၊ အပျက်သဘောဆောင်ပြီး တက်ကြွမှုမရှိခဲ့ဘူး၊ ပြီးတော့ နုတ်ထွက်ချင်ခဲ့တယ်။ ကျွန်မရဲ့ ဂုဏ်သိက္ခာနဲ့ အဆင့်အတန်းကို ကာကွယ်ဖို့၊ ကျွန်မ တာဝန်တွေကို ခေါင်းရှောင်နေခဲ့တယ်၊ ကျော်ကြားမှုနဲ့ အဆင့်အတန်းအတွက် ကျွန်မရဲ့ လိုအင်ဆန္ဒကို ဖုံးကွယ်ဖို့ ကျွန်မရဲ့ ညံ့ဖျင်းတဲ့ အစွမ်းအစကို ဆင်ခြေတစ်ခုအဖြစ် အသုံးပြုခဲ့တယ်။ ဒီနည်းနဲ့ဆိုရင်၊ ညီအစ်ကိုမောင်နှမတွေက ကျွန်မ တာဝန်တွေ ထမ်းဆောင်ဖို့ ငြင်းပယ်တာကို မေးခွန်းထုတ်မှာ မဟုတ်ရုံသာမက ကျွန်မကို ဆင်ခြင်တုံတရားရှိတယ်၊ ကိုယ့်ကိုယ်ကိုယ် သိတယ်၊ ပြီးတော့ အဆင့်အတန်းအတွက် မပြိုင်ဆိုင်ဘူးလို့လည်း သိမြင်ကြလိမ့်မယ်၊ ပြီးတော့ သူတို့ ကျွန်မအပေါ် အကောင်းမြင်လာကြလိမ့်မယ်။ ကျွန်မရဲ့ ဂုဏ်သိက္ခာနဲ့ အဆင့်အတန်းကို ကာကွယ်ဖို့ မသမာတဲ့ နည်းလမ်းတွေကို ကျွန်မ အသုံးပြုနေခဲ့ပြီး ဒီလိုလုပ်တော့ ကျွန်မရဲ့ ညီအစ်ကိုမောင်နှမတွေကို ကျွန်မ လှည့်ဖြားနေနေး အထင်အမြင်မှားစေခဲ့တယ်။ ကျွန်မဟာ တကယ်ကို လှည့်ဖြားတတ်တာပဲ။

ရှာဖွေပြီး အရာရာကို စဉ်းစားဆင်ခြင်ခြင်းလိုက်တော့ ကျွန်မစိတ်ထဲမှာ နောက်ထပ် ရှုထောင့်အမြင်တစ်ခု ရှိနေတယ်ဆိုတာ ကျွန်မ သဘောပေါက်ခဲ့တယ်။ စကားပြောစွမ်းရည် ကောင်းတဲ့သူတွေသာ ခေါင်းဆောင်တွေနဲ့ အမှုဆောင်တွေ ဖြစ်ဖို့ အရည်အချင်းပြည့်မီတယ်လို့ ကျွန်မ ယုံကြည်ခဲ့တယ်၊ ပြီးတော့ တစ်ယောက်ယောက် စကားပြောစွမ်းရည် မကောင်းခဲ့ရင်၊ သူတို့ ဒီအခန်းကဏ္ဍအတွက် အရည်အချင်းမရှိဘူးလို့ ယုံကြည်ခဲ့တယ်။ ဒါပေမဲ့ ဒီရှုထောင့်အမြင်က တကယ်ပဲ မှန်ရဲ့လား။ ကျွန်မ ဘုရားသခင်ရဲ့ နှုတ်ကပတ်တော် တစ်ပိုဒ်ကို ဖတ်ခဲ့တယ်။ “အခုလေးတင် ကျွန်ုပ်ပြောခဲ့သော အရည်အချင်းရှိသူ အမျိုးမျိုးတို့တွင် ပထမအမျိုးအစားမှာ လုပ်ငန်းအမျိုးမျိုး၏ တာဝန်ခံများ ဖြစ်နိုင်သောသူများ ဖြစ်သည်။ ၎င်းတို့အတွက် ပထမဆုံး တောင်းဆိုချက်မှာ သမ္မာတရားကို သဘောပေါက်နားလည်နိုင်သည့် စွမ်းရည်နှင့် အစွမ်းအစ ရှိရန်ဖြစ်သည်။ ဤသည်မှာ အနိမ့်ဆုံး တောင်းဆိုချက် ဖြစ်သည်။ ဒုတိယတောင်းဆိုချက်မှာ ၎င်းတို့တွင် ဝန်တာ ရှိခြင်းဖြစ်သည်။ ဤအရာသည် မရှိမဖြစ်လိုအပ်သည်။ အချို့လူများသည် သာမန်လူများထက် သမ္မာတရားကို ပို၍ လျင်မြန်စွာ သဘောပေါက်နားလည်ကြသည်၊ ဝိညာဉ်ရေးရာ နားလည်သဘောပေါက်မှု ရှိကြသည်၊ အစွမ်းအစ ကောင်းကြသည်၊ အလုပ်လုပ်နိုင်စွမ်း ရှိကြသည်၊ ပြီးလျှင် အချိန်ကာလတစ်ခု လေ့ကျင့်ပြီးနောက်တွင် မိမိတို့၏ ခြေထောက်ပေါ်တွင် လုံးဝဥဿုံ ရပ်တည်နိုင်ကြသည်။ သို့သော် ဤလူများတွင် ပြင်းထန်သော ပြဿနာတစ်ခု ရှိသည်။ ၎င်းတို့တွင် ဝန်တာထားစိတ် မရှိခြင်း ဖြစ်သည်။...ထို့ပြင် အလုပ်တစ်ခုအတွက် အစွမ်းအစသည် လုံလောက်သည်ထက် ပိုသောလူများလည်း ရှိသေးသည်၊ သို့သော် ကံမကောင်းစွာဖြင့် ၎င်းတို့တွင် ဝန်တာထားစိတ် မရှိကြပေ၊ ၎င်းတို့သည် တာဝန်ယူရန် မနှစ်သက်ကြ၊ ပြဿနာကို မနှစ်သက်ကြ၊ စိုးရိမ်ပူပန်ရသည်ကို မနှစ်သက်ကြပေ။ ၎င်းတို့သည် လုပ်ဆောင်ရန် လိုအပ်သော အလုပ်ကို မမြင်ကြပေ၊ ပြီးလျှင် ယင်းကို မြင်နိုင်လျှင်ပင် တာဝန်ယူဆောင်ရွက်လိုစိတ် မရှိကြပေ။ ဤအမျိုးအစား လူများသည် ရာထူးတိုးမြှင့်ခြင်းနှင့် ပျိုးထောင်ခြင်းခံရန် သင့်တော်သူများလော။ လုံးဝမဟုတ်ပါ၊ ရာထူးတိုးမြှင့်ခြင်းနှင့် ပျိုးထောင်ခြင်းခံရန် လူတို့တွင် ဝန်တာထားစိတ်ကို သယ်ဆောင်ရမည်ဖြစ်သည်။ ဝန်တာထားစိတ် ရှိခြင်းကို တာဝန်ယူစိတ်ရှိခြင်းဟုလည်း ဖော်ပြနိုင်သည်။ တာဝန်ယူစိတ်ရှိခြင်းသည် လူ့သဘာဝနှင့် ပို၍သက်ဆိုင်သည်၊ ဝန်တာထားစိတ်ရှိခြင်းသည် လူများကို အကဲဖြတ်ရန် ဘုရားအိမ်တော် အသုံးပြုသော စံနှုန်းများထဲမှ တစ်ခုနှင့် သက်ဆိုင်သည်။ ဝန်တာထားစိတ် ရှိသည့်အပြင် နောက်ထပ်အရာနှစ်ခုဖြစ်သည့် သမ္မာတရားကို သဘောပေါက်နားလည်နိုင်သည့် စွမ်းရည်နှင့် အစွမ်းအစ၊ နှင့် အလုပ်လုပ်နိုင်စွမ်းတို့ကို ပိုင်ဆိုင်သောသူများသည် ရာထူးတိုးမြှင့်ခြင်းနှင့် ပျိုးထောင်ခြင်း ခံရနိုင်သော လူအမျိုးအစားဖြစ်ပြီး ဤလူအမျိုးအစားသည် လုပ်ငန်းအမျိုးမျိုး၏ ကြီးကြပ်ရေးမှူးများ ဖြစ်နိုင်သည်။ ဤသည်တို့မှာ လူများကို အမျိုးမျိုးသော ကြီးကြပ်ရေးမှူးများ ဖြစ်လာစေရန် ရာထူးတိုးမြှင့်ခြင်းနှင့် ပျိုးထောင်ခြင်းအတွက် လိုအပ်သော စံနှုန်းများဖြစ်ပြီး ဤစံနှုန်းများနှင့် ကိုက်ညီသော လူများသည် ရာထူးတိုးမြှင့်ခြင်းနှင့် ပျိုးထောင်ခြင်းခံရရန် သင့်တော်သူများ ဖြစ်ကြသည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၅)) ဘုရားနှုတ်ကပတ်တော်ထဲကနေ၊ ခေါင်းဆောင်တစ်ယောက်နဲ့ အမှုဆောင်တစ်ယောက် ဖြစ်ဖို့က လူတစ်ယောက်ရဲ့ လူ့သဘာဝနဲ့ သမ္မာတရားကို သဘောပေါက်နားလည်နိုင်စွမ်းအပေါ် အဓိက မူတည်တယ်ဆိုတာ ကျွန်မ မြင်တယ်။ ဒါ့အပြင်၊ အဲဒါက သူတို့မှာ အလုပ်အတွက် ဝန်တာထားတဲ့စိတ်နဲ့ တာဝန်သိစိတ် ရှိမရှိအပေါ်မှာလည်း မူတည်တယ်။ ဆက်သွယ်ပြောဆိုနိုင်စွမ်း ကောင်းတဲ့သူတွေက ပြဿနာတွေကို ဖြေရှင်းဖို့ သမ္မာတရားကို မိတ်သဟာယဖွဲ့တဲ့အခါ၊ သူတို့ရဲ့ အတွေးတွေကို ရှင်းရှင်းလင်းလင်းနဲ့ ယုတ္တိရှိရှိ ဖော်ပြနိုင်တယ်၊ ပြီးတော့ အဓိကအချက်တွေကို သူတို့ ဆုပ်ကိုင်နိုင်တယ်၊ တခြားသူတွေကို ချက်ချင်း နားလည်စေနိုင်တယ်။ ဒါက သူတို့ရဲ့ တာဝန်တွေကို ကောင်းကောင်း ဖြည့်ဆည်းရာမှာ အကျိုးရှိတယ်၊ ဒါပေမဲ့၊ ကြီးကြပ်ရေးမှူးတစ်ယောက်မှာ စကားပြောစွမ်းရည် ကောင်းမွန်မှု၊ အစွမ်းအစ၊ ပြီးတော့ အားကောင်းတဲ့ အလုပ်လုပ်နိုင်စွမ်းတွေ ရှိပေမဲ့ ဒါပေမဲ့ သူတို့မှာ ညံ့ဖျင်းတဲ့ လူ့သဘာဝ ရှိတယ်၊ သက်သာမှုကို တောင့်တတယ်၊ ပြီးတော့ အလုပ်လုပ်ရတာကို မကြိုက်ဘူး၊ ပြီးတော့ သူတို့မှာ သူတို့ရဲ့ တာဝန်တွေအတွက် ဝန်တာထားတဲ့စိတ် မရှိဘူး၊ ပြီးတော့ တာဝန်မဲ့တယ်ဆိုရင်၊ အဲဒီလိုလူတစ်ယောက်က ခေါင်းဆောင်တစ်ယောက်နဲ့ အမှုဆောင်တစ်ယောက် ဖြစ်ဖို့လည်း မသင့်တော်ဘူး။ ခေါင်းဆောင်တွေနဲ့ အမှုဆောင်တွေ အများကြီးမှာ စကားပြောစွမ်းရည် ကောင်းမွန်မှုနဲ့ အစွမ်းအစ ရှိခဲ့တယ်၊ ဒါပေမဲ့ သူတို့ရဲ့ တာဝန်တွေအတွက် ဝန်တာထားတဲ့စိတ် မရှိတာနဲ့ တကယ့်အလုပ်ကို မလုပ်တာကြောင့်၊ ပြီးတော့ သူတို့ရဲ့ ရာထူးတွေရဲ့ အကျိုးကျေးဇူးတွေကို မွေ့လျော်ခံစားတာကြောင့်၊ သူတို့ ဖြုတ်ချခံခဲ့ရတယ်၊ ဆန့်ကျင်ဘက်အနေနဲ့၊ စကားပြောစွမ်းရည်နဲ့ အစွမ်းအစ အနည်းငယ် ပိုညံ့ဖျင်းတဲ့ ခေါင်းဆောင်တွေနဲ့ အမှုဆောင်တွေ ရှိခဲ့တယ်၊ ဒါပေမဲ့ သူတို့မှာ သူတို့ရဲ့ တာဝန်တွေအတွက် ဝန်တာထားတဲ့စိတ်နဲ့ တာဝန်သိစိတ် ရှိတယ်၊ သူတို့ လုံ့လဝီရိယရှိရှိ အလုပ်လုပ်ကြတယ်၊ ပြီးတော့ သူတို့ရဲ့ တာဝန်တွေမှာ သူတို့ရဲ့ ညီအစ်ကိုမောင်နှမတွေအတွက် တကယ့်ပြဿနာတွေကို ဖြေရှင်းနိုင်ကြတယ်။ ဒီလို ခေါင်းဆောင်တွေနဲ့ အမှုဆောင်တွေက တကယ့်အလုပ်ကိုလည်း လုပ်ဆောင်နိုင်တယ်၊ ပြီးတော့ အသင်းတော်က သူတို့ကို လေ့ကျင့်ဖို့ အခွင့်အရေးတွေ ပေးတယ်။ အတိတ်တုန်းက၊ ကျွန်မရဲ့ ညံ့ဖျင်းတဲ့ စကားပြောစွမ်းရည်နဲ့ ဆက်သွယ်ပြောဆိုနိုင်စွမ်းတွေကြောင့်ပဲ အဖွဲ့ခေါင်းဆောင်တစ်ယောက် ဒါမှမဟုတ် ကြီးကြပ်ရေးမှူးတစ်ယောက် ဖြစ်ဖို့ မသင့်တော်ဘူးလို့ ကိုယ့်ကိုယ်ကိုယ် ဘောင်ခတ်ခဲ့တယ်။ ဒါက သမ္မာတရားကို ရှာဖွေဖို့ ကျွန်မရဲ့ ပျက်ကွက်မှုကြောင့် ဖြစ်ခဲ့တယ်၊ ပြီးတော့ ကျွန်မ ဒီမှားယွင်းပြီး အဓိပ္ပာယ်မဲ့တဲ့ အမြင်တွေနဲ့ ကိုယ့်ကိုယ်ကိုယ် ဆက်ပြီး ဘောင်ခတ်လို့ မရတော့ဘူး။

ရှေ့ဆက်လို့ ကိုယ့်တာဝန်တွေကို အစွမ်းကုန် အပြည့်အဝ ဘယ်လို ထမ်းဆောင်နိုင်မလဲဆိုတာကို ကျွန်မ အာရုံစိုက်ခဲ့တယ်၊ ကျွန်မအနေနဲ့ အကောင်းဆုံးလုပ်နိုင်အောင် ကြိုးစားအားထုတ်ခဲ့တယ်။ ပြီးတော့ ကျွန်မ ဘုရားသခင်ရဲ့ နှုတ်ကပတ်တော်တွေကိုလည်း သတိရှိရှိ ပြန်သုံးသပ်ခဲ့တယ်၊ ကျွန်မ ကြုံတွေ့ခဲ့ရတဲ့ အခြေအနေတွေမှာ သမ္မာတရားကို ရှာဖွေပြီး လက်တွေ့လုပ်ဆောင်ဖို့ အာရုံစိုက်ခဲ့တယ်။ ကျွန်မမှာ ဘုရားသခင်ရဲ့ နှုတ်ကပတ်တော်တွေအပေါ် တကယ့် နားလည်သဘောပေါက်မှုတချို့ ရှိခဲ့တဲ့အခါ၊ ကျွန်မ သက်သေခံချက် ဆောင်းပါးတွေ ရေးဖို့ လေ့ကျင့်ခဲ့တယ်။ တဖြည်းဖြည်းနဲ့၊ ကျွန်မ ယုတ္တိရှိရှိနဲ့ အဆီအငေါ် တည့်အောင် ဘယ်လို စကားပြောရမလဲဆိုတာကို သင်ယူခဲ့တယ်၊ ပြီးတော့ တခြားသူတွေ နားလည်နိုင်အောင် ကျွန်မရဲ့ အတွေးတွေကို ရှင်းရှင်းလင်းလင်း ဘယ်လို ထုတ်ပြောရမလဲဆိုတာကို သင်ယူခဲ့တယ်၊ ပြီးတော့ ဆက်သွယ်ပြောဆိုခြင်းမှာ ပါဝင်တဲ့ ကျွမ်းကျင်မှုတွေကို ကျွန်မ သိနားလည်စပြုလာတယ်။ စုဝေးပွဲတွေမှာ အလုပ်ကို အကောင်အထည်ဖော်ဖို့ အချိန်ကျတော့ ကျွန်မရဲ့ တွဲဖက်က ကျွန်မကို ဦးဆောင်ဖို့ တောင်းဆိုတဲ့အခါ အရင်ကလောက် ကျွန်မ မကြောက်တော့ဘူး၊ ပြီးတော့ ကျွန်မ လူတိုင်းနဲ့အတူ ပြဿနာတွေနဲ့ လမ်းလွဲတာတွေကိုလည်း အကျဉ်းချုပ်နိုင်ခဲ့တယ်၊ ဒီလိုနဲ့ ကျွန်မရဲ့ တာဝန်တွေရဲ့ ထိရောက်မှုကို တိုးတက်စေခဲ့တယ်။ ဒီနည်းနဲ့ လက်တွေ့ကျင့်သုံးခြင်းတော့ ကျွန်မ စိတ်အေးချမ်းပြီး အေးဆေးသက်သာဖြစ်ရတယ်၊ တဖြည်းဖြည်းနဲ့၊ ကျွန်မရဲ့ သိမ်ငယ်စိတ်တွေရဲ့ အရိပ်ကနေ ကျွန်မ ထွက်လာခဲ့တယ်၊ ပြီးတော့ ကျွန်မ အရင်ကထက် အများကြီး ပိုပြီး တောက်ပလာခဲ့တယ်။ ကျွန်မ မှောင်နေတဲ့ ချောင်တစ်ချောင်မှာ ပုန်းနေပြီး ဘာမှ မပြောရဲတဲ့သူတစ်ယောက် မဟုတ်တော့ဘူး။ ကျွန်မရဲ့ သိမ်ငယ်စိတ် အရိပ်ကနေ တဖြည်းဖြည်း ထွက်လာပြီး ဖန်ဆင်းခံတစ်ဦးအနေနဲ့ ကိုယ့်တာဝန်တွေကို ထမ်းဆောင်နိုင်စွမ်းရှိလာစေဖို့ ခွင့်ပြုပေးတဲ့ ဘုရားနှုတ်ကပတ်တော်တွေရဲ့ ဉာဏ်အလင်းပေးခြင်းနဲ့ လမ်းပြခြင်းအတွက် ကျွန်မ ကျေးဇူးတင်ပါတယ်။


၈၈။ အခြားလူများနှင့် ပေါင်းသင်းဆက်ဆံခြင်းအတွက် စည်းမျဉ်းများ

ကျင်းရှင်း၊ တရုတ်နိုင်ငံ

၂၀၂၂ ခုနှစ်၊ ဩဂုတ်လမှာ ကျွန်မက လျူရွှမ်၊ ကျန်းချီတို့နဲ့ ဗီဒီယိုတွေဖန်တီးဖို့ ပူးပေါင်းလုပ်ဆောင်ခဲ့ပါတယ်။ ကျွန်မက ဗီဒီယိုလုပ်တဲ့နေရာမှာ လူသစ်ဖြစ်ပြီး စည်းမျဉ်းတချို့ကို သဘောမပေါက်သေးတဲ့အတွက် အဖွဲ့ခေါင်းဆောင် လျူရွှမ်က ကျွန်မကို ခဏခဏ ကူညီခဲ့ပါတယ်။ ကျွန်မတို့က အသက်လည်းတူ၊ စိတ်ဝင်စားတာတွေလည်း တူကြတော့ တစ်ယောက်နဲ့တစ်ယောက် အမြန် ရင်းနှီးကျွမ်းဝင်သွားပြီး ဆက်ဆံရေးလည်း ကောင်းခဲ့ကြပါတယ်။

တစ်ခါတော့ ကျန်းချီက ဗီဒီယိုတစ်ခုလုပ်နေတုန်း ရှုပ်ထွေးတဲ့ပြဿနာတချို့ ကြုံရလို့ လျူရွှမ်ကို အကူအညီတောင်းခဲ့တယ်။ လျူရွှမ်က သူနဲ့အတူ ပြဿနာတွေကို လေ့လာဆန်းစစ်ပြီး ဆွေးနွေးခဲ့ပေမဲ့ ကျန်းချီလုပ်ပြီးသွားတဲ့ ဗီဒီယိုမှာ ပြဿနာတချို့ ရှိနေတုန်းပါပဲ။ အဲဒီမှာ လျူရွှမ်က မထီမဲ့မြင်ပြုတဲ့လေသံနဲ့ ပြောတယ်။ “ငါတို့ မနေ့က ဒါကို ဆွေးနွေးပြီးသားပဲ၊ နင်က ဒီလိုဗီဒီယိုမျိုးကို လုပ်တုန်းပဲ” လို့ပေါ့။ ကျန်းချီက နည်းနည်း ဘောင်ခတ်ခံရသလိုဖြစ်ပြီး ဘာမှမပြောဘဲ ခေါင်းငုံ့ထားတာကို မြင်တော့ ကျွန်မ တွေးမိတယ်။ “လျူရွှမ်ရဲ့ ချဉ်းကပ်ပုံက ကျန်းချီကို နာကျင်စေလိမ့်မယ်။ ပြဿနာတွေကြုံရတဲ့အခါ အေးအေးဆေးဆေး ဆက်သွယ်ပြောဆိုသင့်တယ်၊ အဲဒါက နောင်မှာ တိုးတက်မှုတွေအတွက် ပိုအထောက်အကူပြုမှာ” လို့ပေါ့။ ကျွန်မက ဒီအကြောင်း လျူရွှမ်ကို ထုတ်ပြောဖို့ တွေးမိပေမဲ့ ကျွန်မ တွန့်ဆုတ်ပြီးတော့ တွေးလိုက်တယ်။ “လျူရွှမ်က လက်ခံရင်တော့ ကောင်းပါတယ်။ ဒါပေမဲ့ သူက လက်မခံဘဲ ပြန်ပြောပြီး ငါ့ကို အနေရခက်အောင် လုပ်ရင် ငါ့အတွက် အရမ်းရှက်စရာကောင်းမှာပဲ။ လျူရွှမ်က ငါ ကျန်းချီဘက်က လိုက်တယ်လို့ထင်ပြီး ငါ့ကို မကြိုက်ဖြစ်သွားရင် ဘယ်လိုလုပ်မလဲ။ နောင်မှာ ငါ သူနဲ့ ဘယ်လို အဆင်ပြေပြေ ဆက်ဆံနိုင်ပါ့မလဲ။ ထားလိုက်ပါတော့။ ဘာမှ မပြောတာ ပိုကောင်းမယ်ထင်တယ်” လို့ပေါ့။ နောက်တော့ လျူရွှမ်ကလည်း သူမာနထောင်လွှားတဲ့ စိတ်သဘောထားကို ထုတ်ဖော်ခဲ့တာ သဘောပေါက်ခဲ့ပေမဲ့ သူ့ကိုယ်သူ တကယ်နားလည်မှုမရှိဘဲ ရိုးရိုးလေး ဝန်ခံရုံပဲ ဝန်ခံခဲ့တယ်။ ကျွန်မက သူနဲ့ မိတ်သဟာယဖွဲ့ဖို့ တွေးမိပေမဲ့ စကားတွေက ထွက်တော့မဲ့ဆဲဆဲမှာ နောက်တစ်ခါ ထပ်တွန့်ဆုတ်မိတယ်။ “သူက မာနထောင်လွှားတယ်လို့ ဝန်ခံပြီးသားပဲ။ ငါက ထပ်ပြီး ထောက်ပြပြီး သူနဲ့ မိတ်သဟာယဖွဲ့ရင် သူက သူ့အပေါ်ထားတဲ့ ငါ့တောင်းဆိုချက်တွေက အရမ်းကြီးတယ်လို့ ထင်မလား။ သူက ငါ့အပေါ် အမြင်စောင်းသွားရင် ဘယ်လိုလုပ်မလဲ။ ထားလိုက်တာ ပိုကောင်းမယ်” လို့ပေါ့။ ဒီလိုနဲ့ အဲဒီကိစ္စက အဲဒီလိုပဲ ပြီးသွားခဲ့တယ်။ နောက်တစ်ခါကျတော့ ကျွန်မတို့အဖွဲ့လုပ်တဲ့ ဗီဒီယိုတစ်ခုက စံမမီခဲ့ဘူး။ အဖွဲ့ခေါင်းဆောင်အနေနဲ့ လျူရွှမ်က အကြောင်းရင်းရှာဖို့ ကျွန်မတို့ကို ဦးဆောင်မပေးခဲ့ဘူး။ ရက်နည်းနည်းကြာတော့ တခြားညီအစ်ကိုမောင်နှမတွေက စည်းမျဉ်းတွေအပေါ် အခြေခံပြီး ကျွန်မတို့နဲ့ လေ့လာဆန်းစစ် ဆက်သွယ်ပြောဆိုခဲ့ကြတယ်။ အဲဒီအချိန်ကျမှပဲ ပြဿနာက ဘယ်နေရာမှာလဲဆိုတာ ကျွန်မ သဘောပေါက်ခဲ့တယ်။ ဒီနည်းပညာပိုင်း ကျွမ်းကျင်မှု ကဏ္ဍကို အမြန်သင်ယူဖို့ ကျွန်မ အကြံပြုခဲ့တယ်။ ဒါပေမဲ့ လျူရွှမ်က ဒါကို အလေးအနက်မထားဘဲ ဒီနည်းပညာပိုင်း ကျွမ်းကျင်မှု ကဏ္ဍကို အရင်က သူလေ့လာခဲ့ပြီး သိပြီးသားလို့ ပြောတယ်။ အဲဒါနဲ့ ကျွန်မတို့ သင်ယူဖို့ သူ စီစဉ်မပေးခဲ့ဘူး။ နည်းပညာပိုင်း လေ့လာမှုအပေါ် လျူရွှမ်ရဲ့ ပေါ့ပေါ့ဆဆ သဘောထားကို ကျွန်မ သတိထားမိခဲ့တယ်။ သူက ရှင်းရှင်းလင်းလင်းကို မကျွမ်းကျင်ပေမဲ့ ကိုယ့်ကိုယ်ကိုယ် ကျေနပ်ရောင့်ရဲပြီး သင်ယူချင်စိတ်မရှိဘူး။ အဖွဲ့ခေါင်းဆောင်အနေနဲ့လည်း လမ်းလွဲမှုတွေကို အနှစ်မချုပ်ခဲ့ဘူး။ ကျွန်မက သူ့ပြဿနာတွေအကြောင်း သူနဲ့ စကားပြောချင်ခဲ့ပေမဲ့ နောက်တော့ ကျွန်မ တွေးမိတယ်။ “ငါ ဒီလိုပြောရင် လျူရွှမ် ရှက်နေမလား။ ငါက သူ့မာနကို ထိခိုက်မိပြီး သူက ငါ့အပေါ် အမြင်စောင်းသွားရင် ဘယ်လိုလုပ်မလဲ” လို့ပေါ့။ အဲဒါနဲ့ ကျွန်မ သူ့ကို ဘာမှမပြောခဲ့ဘဲ နောက်တစ်ခါ ထပ်ပြီး တိတ်တိတ်နေခဲ့တယ်။ နောက်ပိုင်းမှာ ကျွန်မတို့ ကြီးကြပ်ရေးမှူးက ကျွန်မအခြေအနေကို မေးတဲ့အခါ ဒီအကြောင်းတွေကို သူ့ဆီ ကျွန်မ ရေးချင်ခဲ့တယ်။ ဒါပေမဲ့ ကျွန်မ စိုးရိမ်မိတယ်။ “လျူရွှမ်က ဒါကိုမြင်ရင် ငါ သူ့ပြဿနာတွေကို သူ့ဆီတိုက်ရိုက်ထောက်မပြဘဲ သူ့ကို နောက်ကျောဓားနဲ့ထိုးတယ်၊ သူ့ပြဿနာတွေကို တိုင်ဖို့အတွက် ငါ့ရဲ့ အခြေအနေကို ရေးတာကို အခွင့်ကောင်းယူတယ်လို့ ပြောမလား။ လျူရွှမ်က ငါ့အပေါ် မကောင်းတဲ့ အမြင်တွေရှိရင် နောင်မှာ ငါ သူနဲ့ ဘယ်လို အဆင်ပြေပြေ ဆက်ဆံနိုင်ပါ့မလဲ” လို့ပေါ့။ ဒီစိုးရိမ်မှုတွေနဲ့ လျူရွှမ်ရဲ့ ပြဿနာတွေကို ကျွန်မ လုံးဝ မပြောခဲ့ဘူး။ အပေါ်ယံမှာတော့ လျူရွှမ်နဲ့ ကျွန်မက အတူတူ စကားပြောပြီး ရယ်ကြပေမဲ့ သူ့ပြဿနာတွေကို ကျွန်မ ထောက်ပြဖို့ လိုတဲ့အခါတိုင်းမှာ သူ့ရဲ့ တုံ့ပြန်မှုကို အမြဲတမ်း ကြိုပြီး ခန့်မှန်းနေခဲ့မိတယ်။ သူ့ပြဿနာတွေကို ကျွန်မ ရှင်းရှင်းလင်းလင်း မြင်တဲ့အခါမှာတောင် ရိုးရိုးသားသား မပြောရဲခဲ့ဘူး။ အရမ်းကို စိတ်ဆင်းရဲပြီး အသက်ရှူကျပ်စရာပဲ။ အဲဒီအချိန်အတောအတွင်းမှာ ဘုရားသခင်ဆီ ကျွန်မ ခဏခဏ ဆုတောင်းပြီး ကျွန်မကိုယ်ကျွန်မ နားလည်ဖို့၊ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားရဲ့ ချည်နှောင်မှုတွေကနေ လွတ်မြောက်ဖို့ ကိုယ်တော်ရဲ့ ဉာဏ်အလင်းပေးခြင်းနဲ့ လမ်းပြခြင်းကို တောင်းလျှောက်ခဲ့တယ်။

တစ်နေ့ ကျွန်မတို့ရဲ့ အခြေအနေတွေအကြောင်း ဆက်သွယ်ပြောဆိုကြတုန်းမှာ ကျွန်မတို့ကြားမှာ စစ်မှန်တဲ့ မိတ်သဟာယဖွဲ့ခြင်းမရှိတာကို လျူရွှမ်က ပြောခဲ့တယ်။ ကျွန်မက လူ့အကြိုက်လိုက်သူဖြစ်တတ်တယ်လို့ သူက ထောက်ပြပြီး ကျွန်မက သူ့ပြဿနာတွေကို မြင်ရင်တောင် ထုတ်ပြောတာ မရှိသလောက်ဘဲလို့ ပြောတယ်။ သူလည်း တခြားလူတွေရဲ့ ပြုပြင်ပေးတာ၊ ကူညီပေးတာကို လိုအပ်တယ်လို့ သူပြောတယ်။ သူပြောရင်းနဲ့ ဝမ်းနည်းပြီး ငိုခဲ့တယ်။ လျူရွှမ်ရဲ့ စကားတွေကို ကြားတော့ ကျွန်မ အရမ်း ကိုယ့်ကိုယ်ကိုယ်အပြစ်တင်ပြီး နာကျင်မိတယ်။ သူ့အမြင်မှာ ကျွန်မက ဒီလို လူ့အကြိုက်လိုက်သူဖြစ်နေတာကိုး။ သူက ကျွန်မ ထင်ခဲ့သလိုမျိုး သမ္မာတရားကို အတိုက်အခံလုပ်နေတာ မဟုတ်ဘူးပဲ။ သူ့ပြဿနာတွေကို ထောက်ပြဖို့၊ ဖော်ထုတ်ဖို့ ကျွန်မက ဘာလို့ စကားတစ်ခွန်းမှ ထုတ်မပြောနိုင်ခဲ့တာလဲ။ ဒီပြဿနာကို ဦးတည်တဲ့ ဘုရားနှုတ်ကပတ်တော်တွေကို ကျွန်မ စားသောက်ခဲ့တယ်။ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “ညီအစ်ကို မောင်နှမများနှင့် ပေါင်းသင်းဆက်ဆံသောအခါ သူတို့အပေါ် သင်၏စိတ်နှလုံးကို ဖော်ထုတ်ပြပြီး ယင်းက သင့်အတွက် အကျိုးရှိဖို့အလို့ငှာ သူတို့အပေါ် အတွင်းစကား ပြောရမည် ဖြစ်သည်။ တာဝန်ထမ်းဆောင်ရာတွင် သင်၏စိတ်ရင်းအတိုင်း ဆက်ဆံပြီး လူတို့အပေါ် အတွင်းစကားပြောရန် ပို၍ပင် အရေးကြီးသည်။ သို့မှသာ သင် အလုပ်ကို အတူတူကောင်းစွာ လုပ်ဆောင်မည်ဖြစ်သည်။...တစ်ခါတစ်ရံ လူနှစ်ဦး ပေါင်းသင်းဆက်ဆံသောအခါ သူတို့၏ ပင်ကိုစရိုက်ချင်းက ပဋိပက္ခဖြစ်သည်၊ သို့မဟုတ် သူတို့၏ မိသားစုပတ်ဝန်းကျင်များ၊ နောက်ခံအခြေအနေများ သို့မဟုတ် စီးပွားရေးအခြေအနေများက တန်းတူမရှိပေ။ သို့တစေ ထိုလူနှစ်ဦးက အချင်းချင်း မိမိတို့၏ စိတ်ရင်းများအတိုင်း ဆက်ဆံနိုင်ပြီး မိမိတို့၏ အရေးကိစ္စများနှင့်ပတ်သက်၍ လုံးလုံးလျားလျား ပွင့်လင်းနိုင်ကာ မည်သည့်မုသား သို့မဟုတ် လိမ်လည်လှည့်ဖြားမှုမျှ မပါဘဲ ပြောဆိုနိုင်သည့်အပြင် အချင်းချင်း မိမိတို့၏ စိတ်ရင်းအတိုင်း ဆက်ဆံနိုင်သည်ဆိုပါက ဤနည်းဖြင့် သူတို့သည် စစ်မှန်သော မိတ်ဆွေများဖြစ်လာနိုင်မည် ဖြစ်သည်။ ယင်းမှာ သိကျွမ်းရင်းနှီးသော မိတ်ဆွေများ ဖြစ်လာခြင်းကို ဆိုလိုသည်။ တစ်ဖက်လူ၌ အခက်အခဲတစ်ခု ရှိသောအခါ သူတို့က သင့်ကို လိုက်ရှာပြီး အခြားမည်သူမျှ လိုက်ရှာမည် မဟုတ်သည့်အပြင် သူတို့ကို ကူညီရန်အတွက် သင့်ကိုသာ ယုံကြည်စိတ်ချမည် ဖြစ်သည်။ အကယ်၍ သင်သည် သူတို့အား အပြစ်ဖော်ဆုံးမလျှင်ပင် သူတို့က ပြန်၍ခံပြောမည်မဟုတ်ပေ။ အဘယ့်ကြောင့်ဆိုသော် သင်သည် ရိုးသားမှန်ကန်သော စိတ်နှလုံးရှိသည့် ရိုးသားသော လူတစ်ဦးဖြစ်မှန်း သူတို့သိကြ၍ဖြစ်၏။ သင့်ကို သူတို့ ယုံကြည်စိတ်ချသောကြောင့် သင် မည်သည့်အရာ ပြောသည်ဖြစ်စေ၊ သူတို့ကို မည်သို့ဆက်ဆံသည်ဖြစ်စေ သူတို့ နားလည်နိုင်မည်ဖြစ်သည်။ သင်တို့သည် ထိုသို့သောလူများ ဖြစ်နိုင်သလော။ သင်တို့သည် ထိုသို့သောလူများ ဟုတ်သလော။ မဟုတ်လျှင် သင်သည် ရိုးသားသောလူ မဟုတ်ပေ။ အခြားသူများနှင့် ပေါင်းသင်းဆက်ဆံသောအခါ ပထမဦးစွာ သူတို့အား သင်၏ စစ်မှန်သော စိတ်နှလုံးနှင့် ရိုးသားမှန်ကန်မှုကို သတိပြုမိစေရမည်။ အတူတကွ စကားပြောဆိုခြင်းနှင့် အလုပ်လုပ်ခြင်းအပြင် အခြားသူများနှင့် ထိတွေ့ဆက်ဆံရာတွင် အကယ်၍ လူတစ်ဦး၏ စကားများက ဝတ်ကျေတမ်းကျေ ဖြစ်သည်၊ စကားကြီးစကားကျယ် သုံးသည်၊ အာလာပသလ္လာပများ ဖြစ်သည်၊ မြှောက်လုံးပင့်လုံးဖြစ်သည်၊ စိတ်ချယုံကြည်၍မရသည့်အပြင် စိတ်ကူးသက်သက်ဖြစ်သည် ဆိုပါက၊ သို့မဟုတ် သူသည် အခြားသူများ၏ အကူအညီကိုသာ ရှာဖွေဖို့ ပြောဆိုသည် ဆိုပါက သူတို့၏ စကားများအားလုံး၌ ခိုင်လုံမှုကင်းမဲ့ပြီး ရိုးသားမှန်ကန်မှု နည်းနည်းလေးမျှပင် မရှိပေ။ ဤသည်မှာ အခြားသူများက မည်သူပင်ဖြစ်စေ၊ ထိုအခြားသူများနှင့် သူတို့၏ ပေါင်းသင်းဆက်ဆံသည့် နည်းလမ်းဖြစ်သည်။ ဤသည်မှာ ရိုးသားသောလူ မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောသူလူတစ်ဦးကသာ စစ်မှန်သော လူသားပုံသဏ္ဌာန်အတိုင်း အသက်ရှင်နေထိုင်နိုင်သည်) ဘုရားနှုတ်ကပတ်တော်တွေကနေ ကျွန်မ နားလည်သွားတာက လျူရွှမ်က မာနထောင်လွှားတဲ့ စိတ်သဘောထားနဲ့ သူများတွေကို ဘောင်ခတ်တာ၊ နည်းပညာပိုင်း လေ့လာမှုကို ပေါ့ပေါ့ဆဆ သဘောထားတာတွေကို ကျွန်မ မြင်ခဲ့ပေမဲ့ သူ့ကို ပြုပြင်ပေးဖို့၊ ကူညီပေးဖို့ ဘာမှ မပြောခဲ့ဘူး။ အဲဒါက ကျွန်မရဲ့ လှည့်ဖြားတတ်တဲ့ သဘာဝနဲ့ သူများတွေအပေါ် အလွန်အကျွံ သတိထားမှုကြောင့်ပဲ။ လျူရွှမ်က ကျွန်မရဲ့ အကြံပြုချက်တွေကို လက်မခံဘဲ ကျွန်မအပေါ် အမြင်စောင်းသွားမှာကို ကျွန်မ စိုးရိမ်ခဲ့တယ်။ အဲဒါဆိုရင် ကျွန်မတို့ကြားက ဆက်ဆံရေး ပျက်သွားမှာပေါ့။ ပြန်တွေးကြည့်တော့ ပုံမှန်ဆိုရင် လျူရွှမ်က ကျွန်မပြဿနာတွေကို မြင်တဲ့အခါ တိုက်ရိုက်ပဲ ထောက်ပြခဲ့ပြီး အဲဒါက ကျွန်မအတွက် တကယ့်အကူအညီဖြစ်ခဲ့တယ်။ ဒါပေမဲ့ ကျွန်မက သူ့အပေါ် သိပ်သတိထားနေခဲ့တယ်။ သူ့ပြဿနာတွေကို ကျွန်မ သတိထားမိရင်တောင် ကျွန်မက မိတ်သဟာယဖွဲ့တာ၊ ထောက်ပြတာ လုံးဝ မလုပ်ခဲ့ဘူး။ ဘာရိုးသားမှုမှ မပါဘဲ အယောင်ဆောင်မျက်နှာစာကိုပဲ ပြခဲ့တယ်။ ကျွန်မ တကယ်ကို လှည့်ဖြားခဲ့တာပဲ။ သူများတွေရဲ့ ပြဿနာတွေကို ထောက်ပြတာက စော်ကားတာပဲ၊ သူတို့ကို နာကျင်စေမှာပဲလို့ ကျွန်မ ထင်ခဲ့တယ်။ ဒါပေမဲ့ ဒီအမြင်က မှားပါတယ်။ တကယ်တော့ တခြားလူတွေ သူတို့ရဲ့ ဖောက်ပြန်ပျက်စီးမှုတွေကို ထုတ်ဖော်တာ ကျွန်မတို့မြင်တဲ့အခါ ကျွန်မတို့က ရိုးရိုးသားသားနဲ့ပဲ သူတို့အပေါ် ကိုယ့်စိတ်နှလုံးကို ဖွင့်ဟသင့်တယ်။ သူတို့ပြဿနာတွေကို ချက်ချင်း ထောက်ပြသင့်တယ်။ ဒါဆိုရင် သူတို့ကိုယ်သူတို့ ပြန်သုံးသပ်ပြီး လမ်းလွဲတာတွေကို ပြုပြင်ဖို့ ကူညီပေးမှာဖြစ်သလို အသင်းတော်အလုပ်ကို ဆုံးရှုံးမှုတွေမဖြစ်အောင်လည်း တားဆီးပေးပါတယ်။ ဒါဟာ သူများတွေကို ကူညီတဲ့ နည်းလမ်းတစ်ခုပါ။ ကိစ္စတွေအပေါ် ကျွန်မအမြင်တွေက လုံးဝ လွဲချော်နေပြီး သမ္မာတရားနဲ့ လုံးဝ မကိုက်ညီဘူးဆိုတာကို ကျွန်မ သဘောပေါက်ခဲ့တယ်။ နောက်ပိုင်းမှာ ကျွန်မက လျူရွှမ်ကို ကျွန်မ မြင်ခဲ့တဲ့ သူ့ပြဿနာတွေ မျှဝေခဲ့တယ်။ ကြီးကြပ်ရေးမှူးကလည်း လျူရွှမ်ကို ကူညီဖို့အတွက် မိတ်သဟာယပြုဖို့ စာရေးခဲ့တယ်။

အချိန်နည်းနည်းကြာတော့ လျူရွှမ်က သူ့ရဲ့ မာနထောင်လွှားတဲ့ စိတ်သဘောထားအပေါ် နားလည်မှုတချို့ရှိလာပြီး နည်းပညာပိုင်း ကျွမ်းကျင်မှုတွေကို သင်ယူဖို့အတွက် ကျွန်မတို့ကို ဦးဆောင်မှုပေးခဲ့တယ်။ ကျွန်မတို့ တာဝန်တွေရဲ့ ထိရောက်မှုကလည်း တိုးလာခဲ့တယ်။ ဒီရလဒ်တွေကို မြင်တော့ ကျွန်မ အရမ်းရှက်ပြီး ကိုယ့်ကိုယ်ကိုယ် အပြစ်တင်မိတယ်။ ကျွန်မသာ စောစောစီးစီး ပြောခဲ့ရင် လျူရွှမ်က သူ့ပြဿနာတွေကို ပိုစောပြီး သိမြင်နိုင်ခဲ့မှာပဲ။ ဒါဆိုရင် ကျွန်မတို့ရဲ့ သဟဇာတရှိတဲ့ ပူးပေါင်းလုပ်ဆောင်မှုရော၊ နည်းပညာပိုင်း ကျွမ်းကျင်မှုတွေကို ဆက်သွယ်ပြောဆိုတာရော နှစ်ခုလုံးအတွက် အကျိုးရှိမှာ။ နောင်တရပြီး ကျွန်မ ပြန်သုံးသပ်ရင်း တွေးမိတယ်။ သူများတွေရဲ့ ပြဿနာတွေကို မြင်တဲ့အခါတိုင်းမှာ စကားတွေက ထွက်တော့မဲ့ဆဲဆဲဖြစ်နေပေမဲ့ ဘာလို့ ထုတ်မပြောနိုင်ခဲ့ရတာလဲ။ နောက်ကွယ်မှာ ဘယ်လို ဖောက်ပြန်ပျက်စီးတဲ့ စိတ်သဘောထားက ကျွန်မကို ထိန်းချုပ်နေတာလဲ။ တစ်နေ့တော့ ဘုရားနှုတ်ကပတ်တော် အပိုဒ်နှစ်ပိုဒ်ကို ကျွန်မ ဖတ်ခဲ့တယ်။ “လူတို့သည် ၎င်းတို့၏တာဝန်များအပေါ် တာဝန်ယူမှုမရှိသောအခါ၊ ဝတ်ကျေတမ်းကျေပုံစံဖြင့် လုပ်ဆောင်သောအခါ၊ လူ့အကြိုက်လိုက်သူများအဖြစ် ပြုမူပြီး ဘုရားအိမ်တော်၏ အကျိုးစီးပွားများကို မကာကွယ်သောအခါတွင် ဤသည်မှာ မည်သည့်စိတ်သဘောထား ဖြစ်သနည်း။ ဤသည်မှာ ဉာဏ်နီဉာဏ်နက်များခြင်းဖြစ်သည်။ စာတန်၏ စိတ်သဘောထား ဖြစ်သည်။ လူသား၏ လောကီဆိုင်ရာ ဆက်ဆံရေးများအတွက် အတွေးအခေါ်များထဲတွင် အပေါ်လွင်ဆုံးဖြစ်သော သွင်ပြင်လက္ခဏာသည် ဉာဏ်နီဉာဏ်နက်များခြင်းပင် ဖြစ်၏။ လူတို့သည် ၎င်းတို့ ဉာဏ်နီဉာဏ်နက်မများလျှင် အခြားသူများအား စိတ်အနှောင့်အယှက် ပေးသောသူ ဖြစ်လာဖွယ်ရှိပြီး မိမိတို့ကိုယ်ကို ကာကွယ်နိုင်မည်မဟုတ်ဟု တွေးထင်ကြ၏။ ၎င်းတို့သည် မည်သူ့ကိုမျှ မနာကျင်စေအောင် သို့မဟုတ် စိတ်အနှောင့်အယှက် မပေးမိအောင် အတော်အသင့် ဉာဏ်နီဉာဏ်နက်များရမည်၊ ထိုသို့အားဖြင့် သူတို့ကိုယ်သူတို့ ဘေးကင်းအောင် ထိန်းသိမ်းကြကာ သူတို့၏ အသက်မွေးမှုအား ကာကွယ်ကြပြီး အခြားလူများကြားတွင် ခိုင်ခံ့သောအခြေကုပ် ရရှိနိုင်ကြသည်ဟု သူတို့ထင်မှတ်ကြ၏။ ဘာသာတရားမရှိသူများအားလုံးက စာတန်၏ အတွေးအခေါ်များဖြင့် အသက်ရှင်ကြသည်။ ၎င်းတို့အားလုံးသည် လူ့အကြိုက်လိုက်သူများဖြစ်ပြီး မည်သူ့ကိုမျှ စိတ်ဆိုးအောင် မပြုလုပ်ကြပေ။ သင်သည် ဘုရားအိမ်တော်သို့ လာပြီးဖြစ်သည်။ ဘုရားနှုတ်ကပတ်တော်ကို ဖတ်ပြီးဖြစ်ကာ ဘုရားအိမ်တော်၏ တရားဒေသနာများကို ကြားနာပြီးဖြစ်သည်။ ဤသို့ဆိုလျှင် သင်သည် အဘယ်ကြောင့် သမ္မာတရားကို မလိုက်စားနိုင်ဘဲ၊ စိတ်နှလုံးမှ စကားမပြောနိုင်ဘဲ ရိုးသားသူတစ်ဦးမဖြစ်နိုင်ဘဲ ရှိရသနည်း။ သင်သည် အဘယ်ကြောင့် အစဉ်သဖြင့် လူ့အကြိုက်လိုက်သူဖြစ်နေရသနည်း။ လူ့အကြိုက်လိုက်သူများသည် ၎င်းတို့၏ အကျိုးစီးပွားကိုသာ ကာကွယ်သည်။ အသင်းတော်၏ အကျိုးစီးပွားကို မကာကွယ်ပေ။ တစ်ယောက်ယောက်က မကောင်းမှုပြုလုပ်ပြီး အသင်းတော်၏ အကျိုးစီးပွားအား ထိခိုက်နစ်နာစေသည်ကို ၎င်းတို့မြင်သောအခါ လျစ်လျူရှုကြသည်။ ၎င်းတို့သည် လူ့အကြိုက်လိုက်သူများ ဖြစ်လိုကြသည်။ ပြီးလျှင် မည်သူ့ကိုမျှ စိတ်ဆိုးအောင်မပြုပေ။ ဤသည်မှာ တာဝန်မသိတတ်ခြင်းဖြစ်သည်။ ဤသို့သော လူစားမျိုးသည် ဉာဏ်များလွန်းပြီး မယုံကြည်ထိုက်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) “ပုံပန်းသဏ္ဌာန်အားလုံးတွင် အန္တိခရစ်၏ စကားတို့သည် အထူးသဖြင့် ကြင်နာသည့်၊ ယဉ်ကျေးမှုရှိသည့်၊ ဂုဏ်ရှိသည့်ပုံပေါ်သည်။ မည်သူက စည်းမျဉ်းများကို ချိုးဖောက်သည်ဖြစ်စေ၊ အသင်းတော်အလုပ်ကို အနှောင့်အယှက်များနှင့် အဖျက်အမှောင့်လုပ်ခြင်းများ ဖြစ်စေသည်ဖြစ်စေ အန္တိခရစ်တို့သည် ဤလူများကို ဖော်ထုတ်ခြင်း သို့မဟုတ် ဝေဖန်သုံးသပ်ခြင်း မရှိပေ။ ၎င်းတို့က ကိစ္စအားလုံးတွင် သဘောထားကြီးသည်ဟု လူတို့အား ထင်မြင်စေလျက် မျက်ကွယ်ပြုကြသည်။ လူတို့က မည်သည့် ဖောက်ပြန်ပျက်စီးခြင်းကို ထုတ်ဖော်ပြသည်ဖြစ်စေ၊ ပြီးလျှင် ထိုသူတို့က မည်သည့် ဒုစရိုက်အမှုအား ပြုသည်ဖြစ်စေ အန္တိခရစ်တို့သည် နားလည်မှုရှိပြီး သည်းခံကြသည်။ ၎င်းတို့သည် ပို၍စိတ်မဆိုးပေ၊ သို့မဟုတ် ဒေါသအမျက်မထွက်ပေ။ ၎င်းတို့ အမှားတစ်စုံတစ်ခု လုပ်ပြီး ဘုရားအိမ်တော်၏ အကျိုးစီးပွားကို ထိခိုက်သည့်အခါ စိတ်တိုကြလိမ့်မည်မဟုတ်သကဲ့သို့ လူတို့ကို အပြစ်တင်ကြလိမ့်မည် မဟုတ်ပေ။ မည်သူက မကောင်းမှု ကျူးလွန်ပြီး အသင်းတော်၏ အလုပ်ကို နှောင့်ယှက်ပါစေ၊ ဤအရာသည် ၎င်းတို့နှင့် မည်သို့မျှ မသက်ဆိုင်သည့်အလား ၎င်းတို့က အလေးမထားပေ၊ ပြီးလျှင် ယင်းကြောင့် လူများကို ၎င်းတို့ မည်သည့်အခါမျှ စိတ်ဆိုးအောင် လုပ်မည် မဟုတ်ပေ။ အန္တိခရစ်တို့သည် မည်သည့်အရာကို စိတ်အဝင်စားဆုံး ဖြစ်သနည်း။ လူများစွာက ၎င်းတို့ကို အထင်ကြီးလေးစားသည်ကိုလည်းကောင်း၊ ၎င်းတို့ ဆင်းရဲဒုက္ခ ခံသည့်အခါတွင် လူမည်မျှ မြင်တွေ့ပြီး ယင်းအတွက် ၎င်းတို့ကို ချီးမွမ်းသည်ကိုလည်းကောင်း ၎င်းတို့ စိတ်ဝင်စားကြသည်။ ဆင်းရဲဒုက္ခခံခြင်းသည် မည်သည့်အခါမျှ အချည်းနှီးမဟုတ်ဟု အန္တိခရစ်တို့က ယုံကြည်ကြသည်။ မည်သည့် ဆင်းရဲဒုက္ခကို ၎င်းတို့ခံရပါစေ၊ မည်သည့်အဖိုးအခကို ၎င်းတို့ ပေးရပါစေ၊ ၎င်းတို့ မည်သည့်ကောင်းမှုကို လုပ်ပါစေ၊ အခြားသူများအပေါ် ၎င်းတို့ မည်မျှ ဂရုစိုက်ပြီး၊ အလေးထားကာ၊ ချစ်ခင်ပါစေ ဤအရာအားလုံးကို အခြားသူများရှေ့တွင် လုပ်ဆောင်ရမည်ဖြစ်ပြီး ဤသို့ဖြင့် ပို၍များသော လူများက ယင်းကို တွေ့မြင်နိုင်မည် ဖြစ်သည်။ ပြီးလျှင် ထိုသို့ လုပ်ဆောင်ခြင်း၌ ၎င်းတို့၏ ရည်မှန်းချက်က အဘယ်နည်း။ လူများ၏ အကူအညီကို ဝယ်ယူရန်၊ ပို၍များသော လူများက ၎င်းတို့၏ လုပ်ရပ်များအား၊ ၎င်းတို့၏ ကျင့်ကြံပြုမူမှုနှင့် ၎င်းတို့၏စိတ်နှလုံးထဲမှ ၎င်းတို့၏ အကျင့်စရိုက်တို့အား အသိအမှတ်ပြုလာအောင် လုပ်ရန်၊ ၎င်းတို့ကို ထောက်ခံအားပေးရန်တို့ ဖြစ်သည်။ ပို၍များသော လူများက အကူအညီတောင်းရန် ၎င်းတို့ထံသို့ လာစေဖို့အလို့ငှာ မိမိတို့၏ အပြင်ပန်း အပြုအမူမှတစ်ဆင့် မိမိတို့ကိုယ်ကို ‘လူကောင်း တစ်ယောက်’ အနေဖြင့် ပုံရိပ်တစ်ခု တည်ထောင်ဖို့ ကြိုးစားသည့် အန္တိခရစ်များလည်း ရှိသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၁၀)) ဘုရားနှုတ်ကပတ်တော်တွေက အမှန်တရားကို ရှင်းရှင်းလင်းလင်း ဖော်ထုတ်ပြတာပဲ။ လှည့်ဖြားတတ်ပြီး ကောက်ကျစ်တဲ့ စိတ်သဘောထားရှိတဲ့လူတွေအတွက်ကတော့ သူများတွေက ဖောက်ပြန်ပျက်စီးတာတွေ ထုတ်ဖော်တာ၊ အသင်းတော်အလုပ်ကို နှောင့်ယှက်တာတွေမြင်တဲ့အခါမှာ သူတို့က ဘယ်တော့မှ ထောက်မပြဘဲ ဖော်ထုတ်မပေးဘူး။ အပြင်ပန်းမှာ သူတို့က သည်းခံပြီး စိတ်ရှည်တဲ့ပုံ ပေါက်ပေမဲ့ သူတို့ရဲ့ တကယ့်ရည်ရွယ်ချက်က အပေါ်ယံ ကြင်နာမှုကို သုံးပြီးတော့ သူတို့က ချစ်ခင်ပြီး ထောက်ထားစာနာတယ်လို့ တခြားလူတွေကို ထင်အောင်လုပ်ဖို့၊ ဒီလိုနဲ့ လူတွေကို စည်းရုံးပြီး သူတို့ မျက်နှာသာပေးအောင်လုပ်ဖို့ပါပဲ။ သူတို့သဘာဝက အရမ်းကို ဆိုးယုတ်တာပဲ။ ကျွန်မလိုပေါ့၊ လျူရွှမ်က ကျန်းချီကို မထီမဲ့မြင်ပြုပြီး ဘောင်ခတ်တာကို ကျွန်မ မြင်တဲ့အခါ၊ အဖွဲ့ခေါင်းဆောင်ဖြစ်တဲ့ လျူရွှမ်က နည်းပညာပိုင်း လေ့လာဖို့ စီစဉ်ပေးဖို့ ပျက်ကွက်ပြီး အလုပ်ကို နှောင့်နှေးစေတာကို မြင်တဲ့အခါ၊ ကျွန်မက သူ့ပြဿနာတွေကို ထောက်ပြချင်ခဲ့တယ်။ ဒါပေမဲ့ စကားတွေက ထွက်တော့မဲ့ဆဲဆဲမှာ ပြန်မျိုချလိုက်ပြီး လျူရွှမ်က လက်မခံဘဲ ကျွန်မအပေါ် အမြင်စောင်းသွားမှာ၊ အဲဒါဆို နောင်မှာ ကျွန်မတို့ ဆက်ဆံရေး ခက်ခဲသွားမှာကို စိုးရိမ်မိခဲ့တယ်။ ဒါကြောင့် ကျွန်မ အမြဲ တိတ်တိတ်နေခဲ့တယ်။ ကျွန်မအခြေအနေကို ရေးတဲ့အခါမှာတောင် လျူရွှမ်က ဒါကိုမြင်တဲ့အခါ ကျွန်မက သူ့နောက်ကွယ်မှာ သူ့ပြဿနာတွေကို တိုင်နေတာလို့ ထင်မှာကို ကြောက်မိလို့ သူ့အကြောင်း မပြောဘဲ ရှောင်ခဲ့တယ်။ အပေါ်ယံမှာ ကျွန်မက ဘယ်သူ့ကိုမှ မစော်ကားဘဲ တော်တော်လေး ရင်းနှီးဖော်ရွေပုံပေါက်ပေမဲ့ ကျွန်မရဲ့ တကယ့်ရည်ရွယ်ချက်က လျူရွှမ်နဲ့ ကောင်းတဲ့ဆက်ဆံရေး ထိန်းသိမ်းဖို့ပဲ။ သူ့စိတ်ထဲမှာ အကောင်းမြင်တဲ့ ပုံရိပ်တစ်ခုရှိနေဖို့အတွက် တကယ်ကို ရိုးသားတာ၊ ဒါမှမဟုတ် အကျိုးရှိတာတစ်ခုခုကို ကျွန်မ ပြောလို့မရနိုင်ခဲ့ဘူး။ ညီအစ်ကိုမောင်နှမတွေရဲ့ အသက်ဝင်ရောက်မှုက ဒုက္ခခံစားရမှာလား၊ ဒါမှမဟုတ် အသင်းတော်အလုပ်က ဒါကြောင့် နှောင့်နှေးသွားမှာလားဆိုတာကို မစဉ်းစားခဲ့ဘူး။ ကျွန်မ အရမ်းကို တစ်ကိုယ်ကောင်းဆန်တယ်၊ စက်ဆုပ်စရာကောင်းတယ်၊ ပရိယာယ်များပြီး လှည့်ဖြားတတ်ခဲ့တာပဲ။ ကျွန်မက တကယ့်ကို အပြည့်အဝ လူ့အကြိုက်လိုက်သူပါပဲ။ ဘုရားက ကျွန်မကို ဘယ်လိုလုပ် ရွံရှာ၊ မုန်းတီးမနေဘဲ ရှိနိုင်ပါ့မလဲ။

နောက်တော့ နောက်ထပ် ဘုရားနှုတ်ကပတ်တော်တွေကို ကျွန်မ ဖတ်ခဲ့တယ်။ “‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော လောကီဆိုင်ရာ ဆက်ဆံမှုများအတွက် အတွေးအခေါ်တွင် ယုံကြည်မှုတစ်ခုရှိသည်။ ဤသည်မှာ ခင်မင်ရင်းနှီးသော ဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ မျက်နှာကို မရိုက်ခြင်း သို့မဟုတ် သူတစ်ပါးတို့၏အားနည်းချက်များကို မဖော်ခြင်းဟူသော စည်းမျဉ်းများအတိုင်း လိုက်နာသင့်သည်ဟု ဆိုလိုသည်။ ၎င်းတို့သည် အချင်းချင်း လှည့်စားရမည်ဖြစ်သည်။ အချင်းချင်း ဖုံးကွယ်ရမည်ဖြစ်သည်။ အချင်းချင်း လျှို့ဝှက်ကြံစည်မှု ပြုလုပ်ရမည်ဖြစ်သည်။ အခြားလူမှာ မည်သို့သောသူမျိုး ဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ မိမိတို့၏ ခင်မင်ရင်းနှီးသော ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ မိမိ၏အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများ ကျရောက်စေခြင်း ဖြစ်သည်ဟု ဆိုလိုပေမည်။ တစ်စုံတစ်ဦးကို သူ၏ အားနည်းချက်များအား သင်ဖော်ပြီးနောက်၊ သို့မဟုတ် သူ့ကို နာကျင်အောင် လုပ်ပြီးနောက် ထိုသူသည် သင်၏ ရန်သူဖြစ်လာပြီး သင့်ကို အန္တရာယ်ပြုမည်ကို သိကာ သင်သည် ထိုအခြေအနေသို့ မကျရောက်လိုပါက ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဟု ဆိုသည့် လောကီဆိုင်ရာ ဆက်ဆံမှုများအတွက် အတွေးအခေါ် ယုံကြည်မှုကို သင် အသုံးချသည်။ ဤအရာအရ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံ လူမှုဆက်ဆံရေးတစ်ခု မဟုတ်သလော။ (ဟုတ်သည်။) ဤသို့သော လူမှုဆက်ဆံရေးများတွင် လူတို့သည် ၎င်းတို့၏ ခံစားချက်များကို မပြနိုင်သကဲ့သို့ လေးနက်သော အပြန်အလှန်ဖလှယ်ခြင်းများလည်း မရှိနိုင်ပေ။ ၎င်းတို့ ဆန္ဒရှိသလို မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို ၎င်းတို့ ထုတ်မပြောနိုင်ပေ။ ထိုအစား အခြားသူများ၏ မျက်နှာသာပေးခြင်းကို ဆက်လက်ထိန်းသိမ်းထားနိုင်ဖို့ ကြားကောင်းသော စကားများကို ရွေးပြောသည်။ အခြားသူများထံတွင် ၎င်းတို့အပေါ် မုန်းတီးစိတ်များ ဖြစ်ပေါ်လာမည်ကို စိုးရိမ်ကြသဖြင့် ၎င်းတို့သည် သမ္မာတရားကို မပြောရဲကြပေ၊ သို့မဟုတ် စည်းမျဉ်းများကို မထိန်းသိမ်းရဲကြပေ။ တစ်စုံတစ်ဦးကို မည်သူကမျှ မခြိမ်းခြောက်နေသောအခါ ထိုသူသည် အတော်အတန် သက်သာ၊ အေးချမ်းစွာဖြင့် အသက်ရှင်ရသည် မဟုတ်လော။ ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့်ဆိုရိုးကို အားပေးဖို့မှာ လူတို့၏ ပန်းတိုင်မဟုတ်သလော။ (ဟုတ်သည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာဖြင့် ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခု ဖြစ်သည်မှာ ရှင်းသည်။ ဤသို့အသက်ရှင်သောသူများသည် ယုံကြည်ရသူ မရှိပေ။ သူတို့နှစ်သက်သည့်အရာ မှန်သမျှကို ပြောနိုင်သည့် ရင်းနှီးသောမိတ်ဆွေများမရှိပေ။ ၎င်းတို့သည် အချင်းချင်း ခုခံကာကွယ်ကြသည်။ အပြန်အလှန် အသုံးချပြီး တစ်ယောက်ကိုတစ်ယောက် ပညာပြကာ တစ်ဦးချင်းက ဤဆက်ဆံရေးမှ လိုအပ်သည့်အရာကို ယူဆောင်ကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် အကြင်သူ ခံယူသည့် နည်းပညာနှင့် နည်းလမ်းဖြစ်သည်။ ယင်း၏အနှစ်သာရနှင့်ပတ်သက်သည့် ရှုထောင့်အချို့ကို ကြည့်သောအခါ ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’ ဆိုသည့် လူတို့၏ သူတော်ကောင်းတရားမှ တောင်းဆိုမှုသည် မြင့်မြတ်သောအရာ ဖြစ်သလော။ အပြုသဘောဆောင်သောအရာတစ်ခု ဖြစ်သလော။ (မဟုတ်ပါ။) ဤသို့ဆိုလျှင် ထိုအရာက လူတို့ကို မည်သည့်အရာကို သင်ကြားပေးသနည်း။ မည်သူ့ကိုမျှ စိတ်အနှောင့်အယှက်ဖြစ်အောင် သို့မဟုတ် နာကျင်အောင်မလုပ်ရပေ၊ သို့မဟုတ်လျှင် အဆုံး၌ နာကျင်ရမည်မှာ သင်ဖြစ်သည်ဟု သင်ကြားပေးခြင်းဖြစ်သည်။ ပြီးလျှင် မည်သူ့ကိုမျှ မယုံသင့်ဟု သင်ကြားပေးခြင်းလည်းဖြစ်သည်။ သင်သည် သင်၏ သူငယ်ချင်းကောင်းများထဲမှ တစ်စုံတစ်ယောက်ကို နာကျင်စေလျှင် ခင်မင်ရင်းနှီးမှုက တိတ်ဆိတ်စွာ စတင်ပြောင်းလဲလာမည်။ ၎င်းတို့သည် သင်၏ ကောင်းသော၊ ရင်းနှီးသောသူငယ်ချင်းဖြစ်ရာမှ လူစိမ်းတစ်ယောက်အဖြစ်သို့၊ သို့မဟုတ် ရန်သူတစ်ယောက်အဖြစ်သို့ ပြောင်းသွားလိမ့်မည်။ လူတို့ကို ထိုသို့ပြုမူဆောင်ရွက်ရန် သင်ကြားပေးခြင်းအားဖြင့် မည်သည့်ပြဿနာများကို ဖြေရှင်းပေးနိုင်သနည်း။ သင်သည် ဤသို့ပြုမူလုပ်ဆောင်ခြင်းအားဖြင့် ရန်သူများမရှိဘဲ အချို့ရန်သူများပင် ပပျောက်သွားလျှင် လူတို့က သင့်အား လေးစားပြီး ထောက်ခံမည်လော။ သင့်အား မိတ်ဆွေအဖြစ် အစဉ်ထားရှိမည်လော။ ဤသည်မှာ ကိုယ်ကျင့်တရားဆိုင်ရာ ပြုမူဆောင်ရွက်မှုအတွက် စံနှုန်းကို အပြည့်အဝရရှိသလော။ အများဆုံးအနေဖြင့် ဤသည်မှာ လောကီဆိုင်ရာ ဆက်ဆံမှုများအတွက် အတွေးအခေါ်တစ်ခုထက် မပိုပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၈)) ဘုရားနှုတ်ကပတ်တော်တွေကနေ ကျွန်မ နားလည်သွားတာက “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ စကားမျိုးတွေ၊ “မိတ်ဆွေကောင်းများ၏အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” ဆိုတာတွေ၊ “ပွင့်လင်းခြင်းသည် အခြားသူများကို စိတ်အနှောင့်အယှက်ဖြစ်စေသဖြင့် အခြားသူများ၏ခံစားချက်များ၊ ဆင်ခြင်တုံတရားများနှင့် သဟဇာတဖြစ်ရန် ကောင်းသောစကားများကို ပြောပါ” ဆိုတာတွေ၊ ပြီးတော့ “တစ်စုံတစ်ရာ မှားယွင်းသည်ကို သိသည့်အခါ၊ နည်းနည်းပြောသည်က ပိုကောင်း၏” ဆိုတာတွေက လောကီဆိုင်ရာ ဆက်ဆံမှုတွေအတွက် စာတန်ဆန်သော အတွေးအခေါ်တွေပဲ။ စာတန်က လူသားတွေထဲကို ဒီအတွေးအခေါ်တွေကို ထည့်သွင်းပေးပြီး လူ့အဖွဲ့အစည်းမှာ ခိုင်ခိုင်မာမာ ရပ်တည်ဖို့ဆိုရင် လူတွေနဲ့ ဆက်ဆံရေးကို ထိန်းသိမ်းရမယ်၊ အမြဲတမ်း သူများတွေအတွက် သိက္ခာဆည်ပေးရမယ်၊ ပရိယာယ်များပြီး လူတွေရဲ့အကြိုက်ကို လိုက်ရမယ်လို့ သူတို့ကို ယုံကြည်စေတယ်။ ဒီလိုမှမဟုတ်ရင် သူတို့ ဖယ်ကျဉ်ခံရလိမ့်မယ်။ လူတွေက သူများတွေနဲ့ ဆက်ဆံဖို့ ဒီလို လောကီဆိုင်ရာ ဆက်ဆံမှု အတွေးအခေါ်တွေအပေါ် မှီခိုတဲ့အခါမှာ သူတို့က တစ်ယောက်နဲ့တစ်ယောက် သံသယဝင်ပြီး ကာကွယ်နေကြတယ်။ သူတို့ စကားပြောတဲ့အခါ၊ ဒါမှမဟုတ် အလုပ်လုပ်တဲ့အခါမှာ သူများတွေရဲ့ လေသံနဲ့ အမူအရာကို အမြဲဖတ်တယ်၊ အပေါ်ယံမှာ တစ်မျိုးလုပ်ပြီး အတွင်းစိတ်အမှန်ကို ဖုံးကွယ်ထားတယ်။ သူတို့က ဘယ်တော့မှ ရိုးသားတဲ့ စကား၊ ဒါမှမဟုတ် စိတ်ရင်းမှန်တဲ့ စကားတွေကို မပြောဘဲ ပိုပိုပြီး သူတော်ကောင်းယေင်ဆောင်လာတယ်၊ ဆိုးညစ်လာတယ်၊ ဂုဏ်သိက္ခာ၊ ဒါမှမဟုတ် တည်ကြည်မှု မရှိဘဲ အသက်ရှင်ကြတယ်။ ကျွန်မက လျူရွှမ်ရဲ့ ပြဿနာတွေကို ထောက်ပြဖို့ အမြဲ ကြောက်ခဲ့တယ်။ ဒါက ဒီလို လောကီဆိုင်ရာ ဆက်ဆံမှုတွေအတွက် စာတန်ဆန်သော အတွေးအခေါ်တွေရဲ့ လွှမ်းမိုးမှုကို ကျွန်မ ခံခဲ့ရတာကြောင့် သက်သက်ပဲ။ လူတွေနဲ့ ဆက်ဆံရေးကောင်းတွေကို ထိန်းသိမ်းဖို့၊ သူတို့ကြားမှာ ကိုယ့်နေရာကို ခိုင်မြဲအောင်လုပ်ဖို့ဆိုရင် ကိုယ့်စကားနဲ့ အပြုအမူမှာ သတိထားရမယ်၊ သူများတွေ မကြိုက်တဲ့စကား ဘယ်တော့မှ မပြောရဘူး၊ သူတို့ရဲ့ ချို့ယွင်းချက်တွေနဲ့ အားနည်းချက်တွေကို ထောက်မပြရဘူးလို့ ကျွန်မ ယုံကြည်ခဲ့တယ်။ သူများတွေအတွက် သိက္ခာဆည်ပေးရမယ်လို့ ကျွန်မ ထင်ခဲ့တယ်။ ဒီလိုမှမဟုတ်ရင် သူတို့ကို စော်ကားမိပြီး ရန်သူတွေဖြစ်စေမှာပေါ့။ ဘုရားကို မယုံကြည်ခင်က ကျွန်မက လူတွေနဲ့ ဒီလိုပဲ ဆက်ဆံခဲ့တယ်။ အမြဲတမ်း သတိထားတယ်၊ သူများတွေရဲ့ လေသံနဲ့ အမူအရာတွေကို ဖတ်တယ်၊ ပြီးတော့ သူများတွေအပေါ် သံသယဝင်ပြီး သတိထား ကာကွယ်နေခဲ့တယ်။ ကျွန်မရဲ့ အရင်းနှီးဆုံး မိသားစု၊ ဒါမှမဟုတ် အကောင်းဆုံး မိတ်ဆွေတွေနဲ့ ဆိုရင်တောင် ကိုယ့်ကိုမကြိုက်မှာ၊ တစ်ယောက်တည်း ဖြစ်သွားမှာကို ကြောက်လို့ သူတို့ရဲ့ ပြဿနာတွေကို ကျွန်မ ထောက်မပြခဲ့ဘူး။ လူတွေက ကျွန်မကို ကောင်းတယ်လို့ ပြောခဲ့ပေမဲ့ ကျွန်မက တကယ်တော့ အရမ်းပင်ပန်းတဲ့ ဘဝကို ရှင်သန်နေခဲ့ရတာပါ။ ဘုရားကို ယုံကြည်ပြီးနောက်မှာလည်း ရိုးသားတဲ့ စိတ်နှလုံးမရှိဘဲ ဒီနည်းအတိုင်းပဲ ညီအစ်ကိုမောင်နှမတွေနဲ့ ဆက်ဆံခဲ့တယ်။ လျူရွှမ်ရဲ့ ပြဿနာတွေကို ကျွန်မ ရှင်းရှင်းလင်းလင်း မြင်ခဲ့ပေမဲ့ သူနဲ့ ကျွန်မရဲ့ ဆက်ဆံရေးကို ထိန်းသိမ်းဖို့အတွက် အဲဒါတွေကို သူ့ကို ဘယ်တော့မှ ထောက်မပြခဲ့ဘဲ ကိုယ့်ရဲ့ တကယ့်အတွေးတွေကို ကိုယ့်ဘာသာပဲ သိမ်းထားခဲ့တယ်။ အပေါ်ယံမှာတော့ သူနဲ့ အဆင်ပြေပြေ ဆက်ဆံခဲ့ပြီး ကျွန်မတို့ ပြောလို့မရတဲ့ အကြောင်းအရာ ဘာမှမရှိခဲ့ဘူး။ ဒီလို စာတန်ဆန်သော အတွေးအခေါ်တွေနဲ့ အသက်ရှင်ရင်း ကျွန်မက ဘယ်သူ့ကိုမှ မစော်ကားမိအောင် ကြိုးစားပြီး အလယ်အလတ်လမ်းစဉ်ကို လိုက်ခဲ့တယ်။ သူတို့နဲ့ ဆက်ဆံရာမှာ သူတို့ရဲ့ လေသံနဲ့ အမူအရာတွေကို အမြဲ ဖတ်ခဲ့တယ်။ ဒါက လျူရွှမ်ကို ထိခိုက်စေပြီး အလုပ်ကို နှောင့်နှေးစေခဲ့ရုံသာမက ကျွန်မကိုလည်း မွန်းကျပ်စေပြီး စိတ်ဆင်းရဲစေခဲ့တယ်။ နောက်ဆုံးမှာတော့ ဘုရားက ကျွန်မကို ပစ်ပယ်ပြီး ဖယ်ရှားရှင်းလင်းရုံပဲ ရှိတော့မှာပါ။ ဘုရားက ရိုးသားသောသူတွေကို ကြိုက်တယ်။ ကျွန်မတို့က သူများတွေနဲ့ ပွင့်ပွင့်လင်းလင်း၊ ရိုးရိုးသားသား ဆက်ဆံပြီး စိတ်နှလုံးကို တစ်ယောက်နဲ့တစ်ယောက် မျှဝေနိုင်ကြဖို့ ကိုယ်တော်က မျှော်လင့်တယ်။ သမ္မာတရားကို လိုက်စားသူတွေကလည်း ရိုးသားသောသူတွေနဲ့ ပေါင်းသင်းရတာကို ပိုကြိုက်ကြတယ်။ စာတန်ဆန်သော အတွေးအခေါ်တွေနဲ့ အသက်ရှင်တာက လူတွေနဲ့ ဆက်ဆံရေးကို ခဏတာ ထိန်းသိမ်းဖို့ ကူညီနိုင်ပေမဲ့ လုံးဝ ရေရှည်မခံပါဘူး။ နောက်ဆုံးမှာတော့ အဲဒီလိုလူတွေကို သမ္မာတရားကို လိုက်စားပြီး ချစ်မြတ်နိုးသူတွေက ပိုင်းခြားသိမြင်ပြီး ပယ်ရှားကြလိမ့်မယ်။ ဒီလို လောကီဆိုင်ရာ ဆက်ဆံမှု အတွေးအခေါ်တွေအပေါ် မှီခိုရင်းနဲ့ လျူရွှမ်နဲ့ ကျွန်မရဲ့ ဆက်ဆံရေးကို ထိန်းသိမ်းဖို့ ပျက်ကွက်ခဲ့ရုံသာမက သူ့ရဲ့ယုံကြည်မှုကိုလည်း ဆုံးရှုံးခဲ့တယ်။ သူက နောက်ဆုံးကျတော့ ကျွန်မကို လူ့အကြိုက်လိုက်သူလို့ ခေါ်ခဲ့ပြီး သူများတွေနဲ့ ဆက်ဆံရာမှာ ကျွန်မက ရိုးသားတဲ့ စိတ်နှလုံးမရှိဘူးလို့ ပြောခဲ့တယ်။ ဒါကို ပြန်သုံးသပ်ကြည့်တော့ ဒီလို စာတန်ဆန်သော အတွေးအခေါ်တွေကို လောကနဲ့ဆက်ဆံရာမှာ ကျွန်မရဲ့ နည်းလမ်းအဖြစ် လက်ခံကျင့်သုံးခဲ့တာ ဘယ်လောက် မိုက်မဲခဲ့သလဲဆိုတာ ကျွန်မ သဘောပေါက်ခဲ့တယ်။ ကျွန်မ စာတန်ရဲ့ ဖောက်ပြန်ပျက်စီးမှုကို ဘယ်လောက် နက်နက်ရှိုင်းရှိုင်း ခံခဲ့ရသလဲဆိုတာ မြင်တွေ့ခဲ့ပြီး ဘုရားသခင်ရဲ့ ကယ်တင်ခြင်းကို တကယ်လိုအပ်တယ်ဆိုတာ သဘောပေါက်ခဲ့တယ်။ ဒီလို တစ်ကိုယ်ကောင်းဆန်ပြီး လှည့်ဖြားတတ်တဲ့ ဘဝမျိုးနဲ့ အသက်ရှင်နေတာကို ရပ်ဖို့ ကျွန်မ ဆုံးဖြတ်ခဲ့တယ်။

နောက်ပိုင်းမှာ ကျွန်မ တွေးတောဆင်ခြင်လာတယ်။ သူများတွေနဲ့ ဘယ်လို အဆင်ပြေပြေ ဆက်ဆံသင့်သလဲ။ ဘုရားသခင်ရဲ့ ရည်ရွယ်ချက်နဲ့ ကိုက်ညီဖို့ ဘယ်လို ပြောဆို၊ ပြုမူသင့်သလဲ။ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “လူတို့စကားနှင့် လုပ်ရပ်များ၏ အခြေခံပြုချက်သည် မည်သည့်အရာ ဖြစ်သင့်သနည်း။ ဘုရားသခင်၏ နှုတ်ကပတ်တော်များ ဖြစ်သည်။ သို့ဆိုလျှင် လူတို့၏ စကားနှင့် လုပ်ရပ်များအတွက် ဘုရားသခင်၏ သတ်မှတ်ချက်များနှင့် စံနှုန်းများမှာ အဘယ်နည်း။ (ထိုစကားနှင့် လုပ်ရပ်များသည် လူတို့အဖို့ အပြုသဘောဆောင်ရမည် ဖြစ်ပါသည်။) မှန်ပေသည်။ အခြေခံအကျဆုံး အချက်အနေဖြင့် သင်သည် အမှန်အတိုင်း ပြောရမည်၊ ရိုးသားစွာ ပြောဆိုရမည်၊ အခြားသူများကို အကျိုးပြုရမည် ဖြစ်သည်။ အနည်းဆုံးအနေဖြင့် သင်၏ စကားသည် လူတို့ကို တည်ဆောက်ပေးရမည်ဖြစ်ပြီး ၎င်းတို့ကို မလိမ်လည်ရ၊ သို့မဟုတ် မလှည့်စားရ၊ သို့မဟုတ် မသရော်ရ၊ သို့မဟုတ် ပြက်ရယ်မပြုရ၊ သို့မဟုတ် ရယ်သွမ်းမသွေးရ၊ သို့မဟုတ် ဘောင်မခတ်ရ၊ သို့မဟုတ် ၎င်းတို့၏ အားနည်းချက်များကို မဖော်ထုတ်ရ၊ သို့မဟုတ် ၎င်းတို့ကို မနာကျင်စေရပေ။ ဤသည်မှာ ပုံမှန် လူ့သဘာဝ၏ ဖော်ပြချက်ဖြစ်သည်။ လူ့သဘာဝ၏ သူတော်ကောင်းတရား ဖြစ်သည်။...အပြုသဘောဆောင်သော စကားကို မည်သို့ထုတ်ပြောသနည်း။ ယင်းမှာ အဓိကအားဖြင့် အားပေးခြင်း၊ ညွှန်ကြားပေးခြင်း၊ လမ်းပြခြင်း၊ တိုက်တွန်းခြင်း၊ သိနားလည်ပေးခြင်း၊ နှစ်သိမ့်ခြင်းတို့ ဖြစ်သည်။ ထို့အပြင် အချို့သော အထူးဖြစ်ရပ်များတွင် အခြားသူများအနေဖြင့် သမ္မာတရားနှင့်ဆိုင်သော အသိကို ရရှိကာ နောင်တရလိုစိတ် ရှိဖို့အလို့ငှာ သူတို့၏ အမှားများကို တိုက်ရိုက်ဖော်ထုတ်ပြီး ကိုင်တွယ်ဖြေရှင်းကာ ပြုပြင်ဖို့ လိုအပ်သည်။ ထိုအခါမှသာ မျှော်လင့်ထားသော အကျိုးကို ရရှိပေသည်။ ဤသို့ လက်တွေ့လုပ်ဆောင်ခြင်းနည်းလမ်းသည် လူတို့အတွက် အလွန်အကျိုးဖြစ်သည်။ ၎င်းတို့အတွက် တကယ့်အကူအညီဖြစ်ပြီး ၎င်းတို့အတွက် အပြုသဘောဆောင်၏၊ ဟုတ်သည် မဟုတ်လော။ ဥပမာအားဖြင့် သင်သည် အထူးပင် တစ်ဇွတ်ထိုးလုပ်တတ်ပြီး မာနထောင်လွှားသည် ဆိုကြပါစို့။ သင့်အနေဖြင့် ဤအရာကို လုံးဝ သတိမထားမိသော်လည်း သင်နှင့် အကျွမ်းဝင်သောသူ တစ်ယောက်သည် ဤပြဿနာကို သင့်အား တည့်တည့်ကြီး ပြောပြသည်။ သင်က ‘ငါတစ်ဇွတ်ထိုးလုပ်တတ်သလော။ မာနထောင်လွှားသလော။ အခြားမည်သူမျှ ငါ့ကို မပြောပြဝံ့ကြ။ သို့သော် သူကမူ ငါ့ကို နားလည်၏။ ဤစကားမျိုးကို သူပြောရက်ခြင်းက ဤအရာ တကယ်မှန်ကြောင်း ပြနေသည်။ ဤအရာကို အချိန်ခဏယူပြီး ငါသုံးသပ်ကြည့်ရမည်’ ဟူ၍ စဉ်းစားသည်။ ထို့နောက်တွင် ထိုသူကို သင်က ‘အခြားလူများသည် ကျွန်ုပ်ကို ကောင်းသည့်အရာများသာ ပြောကြ၏။ ချီးမွမ်းကြ၏။ မည်သူကမျှ ကျွန်ုပ်ကို စိတ်ထဲရှိသည့်အတိုင်း ဘွင်းဘွင်းရှင်းရှင်း မပြောဖူးပါ။ ကျွန်ုပ်၌ရှိသည့် ဤအားနည်းချက်များ၊ ပြဿနာများကို မည်သူမျှ မထောက်ပြဖူးပါ။ သင်တစ်ဦးတည်းကသာ ကျွန်ုပ်ကို ပြောပြနိုင်၏၊ စိတ်ထဲရှိသည့်အတိုင်း ဘွင်းဘွင်းရှင်းရှင်း ပြောနိုင်၏။ ဤသည်မှာ အင်မတန် ကောင်းပါသည်။ ကျွန်ုပ်အတွက် ကြီးကြီးမားမား အထောက်အကူဖြစ်ပါ၏’ ဟုပြောသည်ဆိုပါစို့။ ဤသည်မှာ ရင်းနှီးပွင့်လင်းစွာ ပြောဆိုခြင်းဖြစ်သည် မဟုတ်လော။ တဖြည်းဖြည်းချင်းဖြင့် အခြားလူသည် သူ၏ စိတ်တွင်ရှိသောအရာကို၊ သင်နှင့်ပတ်သက်သည့် သူ၏ အတွေးများကို၊ ဤကိစ္စနှင့်ပတ်သက်ပြီး သူ့တွင် အယူအဆများ၊ စိတ်ကူးများအပြင် အပျက်သဘောဆောင်မှုနှင့် အားနည်းချက်တို့ ရှိခဲ့ပုံနှင့်သက်ဆိုင်သည့် သူ၏ အတွေ့အကြုံများကို သင့်အား သိစေပြီး သမ္မာတရားကို ရှာဖွေခြင်းအားဖြင့် သူလွတ်မြောက်နိုင်သွားသည်။ ဤသည်မှာ ရင်းနှီးပွင့်လင်းစွာ ပြောဆိုခြင်းဖြစ်သည်။ ဤသည်မှာ ဝိညာဉ်ချင်း မိတ်သဟာယဖွဲ့မှု ဖြစ်သည်။ အနှစ်ချုပ်လျှင် စကားပြောဆိုခြင်းနောက်ကွယ်၌ရှိသော စည်းမျဉ်းမှာ အဘယ်နည်း။ ဤအရာဖြစ်သည်။ သင်၏ စိတ်နှလုံးတွင် ရှိသောအရာကို ပြောဆိုလော့။ သင်၏ တကယ့်အတွေ့အကြုံများနှင့် သင်အမှန်တကယ်ထင်မြင်သည့် အရာတို့ကို ပြောဆိုလော့။ ဤစကားများသည် လူတို့အတွက် အကျိုးအရှိဆုံးဖြစ်သည်။ လူတို့ကို ပံ့ပိုးပေးသည်။ လူတို့ကို ကူညီပေးသည်။ အပြုသဘောဆောင်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၃)) ဘုရားနှုတ်ကပတ်တော်တွေကနေ ကျွန်မ နားလည်သွားတာက လူတွေနဲ့ ပုံမှန်ဆက်ဆံရေးတစ်ခု ထူထောင်ဖို့ဆိုရင် ဘုရားနှုတ်ကပတ်တော်ရဲ့ စည်းမျဉ်းတွေအတိုင်း သူများတွေကို ကျွန်မ ဆက်ဆံရမယ်။ တစ်စုံတစ်ယောက်က ဖောက်ပြန်ပျက်စီးမှုကို ထုတ်ဖော်တာ၊ အလုပ်ကို နှောင့်နှေးစေတာ၊ ဒါမှမဟုတ် စည်းမျဉ်းတွေကို ဆန့်ကျင်ပြီး လုပ်တာ မြင်တဲ့အခါ ချက်ချင်း ထောက်ပြသင့်တယ်။ ဒါက အလုပ်ရော၊ အဲဒီလူရဲ့ အသက်ဝင်ရောက်မှုအတွက်ပါ အကျိုးရှိစေမယ်။ ဒီနည်းလမ်းနဲ့ ကိုယ့်ကိုယ်ကိုယ် ကျင့်ကြံမှသာ ကျွန်မက စည်းမျဉ်းတွေကို စောင့်ထိန်းနိုင်ပြီး ပွင့်လင်းမှု၊ ရိုးသားမှုနဲ့ အသက်ရှင်နိုင်မယ်။ လူ့သဘာဝနဲ့ တရားမျှတစိတ်ရှိသူလည်း ဖြစ်နိုင်မယ်။ တစ်ခါတလေမှာ လူတွေက ချက်ချင်း လက်မခံနိုင်ပေမဲ့ သူတို့က သမ္မာတရားကို လိုက်စားရင် နောက်ပိုင်းမှာ သမ္မာတရားကို ရှာဖွေပြီး ကိုယ့်ကိုယ်ကိုယ် ပြန်သုံးသပ်ကြလိမ့်မယ်။ သူတို့က ရွံရှာတာ၊ ငြင်းပယ်တာမျိုး မခံစားရဘဲ ကျွန်မရဲ့အကူအညီအတွက် ကျေးဇူးတင်ကြလိမ့်မယ်။ သူတို့က သမ္မာတရားကို မလိုက်စားရင်၊ ဒါမှမဟုတ် သမ္မာတရားကို လက်မခံရင် အဲဒါကလည်း သူတို့ကိုယ်သူတို့ ထုတ်ဖော်မှာဖြစ်ပြီး ကျွန်မကိုလည်း ပိုင်းခြားသိမြင်မှုတချို့ ရှိလာအောင် ကူညီပေးပါလိမ့်မယ်။ ကျွန်မက ကိုယ့်သိက္ခာကို ကိုယ်ဆည်ဖို့အပေါ်မှာပဲ အာရုံစိုက်မနေသင့်ဘူး။ ကျွန်မ ဂရုစိုက်သင့်တာက ကျွန်မအပေါ်ထားတဲ့ ဘုရားရဲ့သဘောထား၊ ကျွန်မရဲ့ အပြုအမူတွေက ဘုရားကို စိတ်ကျေနပ်စေသလား၊ ကျွန်မက စည်းမျဉ်းတွေကို လိုက်နာပြီး ဘုရားနှုတ်ကပတ်တော်ထဲက သမ္မာတရားအတိုင်း လူတွေကို ဆက်ဆံသလားဆိုတာပဲ။ အတိတ်ကို ပြန်သုံးသပ်ကြည့်ရင် ကျွန်မက လောကီဆိုင်ရာ ဆက်ဆံမှု အတွေးအခေါ်တွေအပေါ် အခြေခံပြီး လူတွေနဲ့ အမြဲဆက်ဆံခဲ့တယ်။ ကျွန်မရဲ့ စကားတွေ၊ အပြုအမူတွေက အမြဲတမ်း ဘောင်ခတ်ခံခဲ့ရပြီး သက်သာရာမရဘဲ ဖိနှိပ်ခံနေရတဲ့ အခြေအနေမှာ အသက်ရှင်ခဲ့ရတယ်။ ဒီနည်းလမ်းနဲ့ဆိုရင် ကျွန်မက သမ္မာတရားကို ဘယ်တော့မှ မရရှိနိုင်ဘဲ စာတန်ရဲ့ ချည်နှောင်မှု၊ ကျွန်ပြုမှုကို အမြဲခံနေရတဲ့သူ ဖြစ်လိမ့်မယ်။ ဒီအချိန်မှာ ကျွန်မ နားလည်သွားတာက ဘုရားနှုတ်ကပတ်တော်အတိုင်း လူတွေကို ဆက်ဆံသင့်တယ်၊ လူတွေနဲ့ ပွင့်ပွင့်လင်းလင်း၊ ရိုးရိုးသားသား ဆက်ဆံသင့်တယ်၊ စိတ်ထဲကလာတဲ့ စကားကို ပြောပြီး သူများတွေအတွက် အကျိုးရှိတဲ့ စကားကို ပြောသင့်တယ်ဆိုတာပဲ။ ကျွန်မက သူများကို ပြုပြင်တာ၊ အပြစ်တင်ဆုံးမတာ၊ ဒါမှမဟုတ် သမ္မာတရားကို သူတို့နဲ့ အေးအေးဆေးဆေး မိတ်သဟာယဖွဲ့တာပဲဖြစ်ဖြစ်၊ သူတို့ကို ကျွန်မရဲ့ စိတ်ရင်းမှန်နဲ့ ချဉ်းကပ်သင့်တယ်။ ဒီနည်းနဲ့ဆိုရင် သူများတွေနဲ့ ကျွန်မရဲ့ ဆက်ဆံရေးတွေက ပုံမှန်ဖြစ်ပြီး ကြာရှည်ခံနိုင်မယ်။ ကျွန်မလည်း ဖိနှိပ်မှုကနေ လွတ်မြောက်ပြီး လွတ်လပ်မှု၊ လွတ်မြောက်မှုကို ရရှိနိုင်မယ်။

နောက်ပိုင်းမှာ ကျွန်မတို့ ဗီဒီယိုတွေထဲက ပြဿနာတချို့ကို ဆွေးနွေးကြတဲ့အခါမှာ လျူရွှမ်က သူများတွေရဲ့ ပြဿနာတွေကို ထောက်ပြတိုင်း သူ့အမြင်တွေကိုပဲ ပြောလေ့ရှိတယ်။ သူက စည်းမျဉ်းတွေအကြောင်း မိတ်သဟာယဖွဲ့တာ ရှားတယ်။ စုဝေးပွဲတွေအတွင်းမှာ သူထုတ်ဖော်ပြခဲ့တဲ့ ဖောက်ပြန်ပျက်စီးမှုတွေအကြောင်းကို သူက ဖွင့်ဟပြောပြတာ နည်းတယ်။ သူ့အလုပ်မှာ သူကြုံတွေ့ခဲ့ရတဲ့ ပြဿနာတွေအကြောင်းကိုလည်း ကျွန်မတို့ဆီ ဖွင့်ဟပြောပြတာ နည်းတယ်။ ဒါဟာ သူများတွေက ကိုယ်တိုင်သတိမထားမိလိုက်ဘဲ သူက ဝိညာဉ်ရင့်ကျက်မှုနဲ့ အလုပ်လုပ်နိုင်စွမ်းရှိတယ်လို့ ထင်သွားစေပြီး သူ့ကို အထင်ကြီးလေးစားလာစေတယ်။ ကျွန်မက ဒါက လူတိုင်းအတွက် အန္တရာယ်ရှိတယ်လို့ ခံစားမိပြီး သူ့ကို ထောက်ပြချင်ခဲ့တယ်။ ဒါပေမဲ့ ကျွန်မ ပြောတော့မယ့်အချိန်မှာ တွန့်ဆုတ်ပြီး တွေးမိတယ်။ “ငါ ဒါကို ပြောလိုက်ရင် လျူရွှမ် စိတ်ဆိုးမလား။ ဒါက ငါတို့ကြားက ဆက်ဆံရေးအပေါ် သက်ရောက်မှုရှိရင် နောင်မှာ ငါတို့ ဆက်ဆံရေး ခက်ခဲသွားစေမလား” လို့ပေါ့။ သူများတွေနဲ့ ဆက်ဆံရေးကို ထိန်းသိမ်းဖို့ ကျွန်မက လူ့အကြိုက်လိုက်သူ ပြန်ဖြစ်တော့မယ်ဆိုတာ သဘောပေါက်ခဲ့တယ်။ အဲဒါနဲ့ ဘုရားဆီ ချက်ချင်း ဆုတောင်းပြီး သမ္မာတရားကို လက်တွေ့လုပ်ဆောင်ပြီး ကိုယ့်ကိုယ်ကိုယ် ပုန်ကန်ဖို့ ခွန်အားကို တောင်းလျှောက်ခဲ့တယ်။ ဆုတောင်းပြီးနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်မ သတိရခဲ့တယ်။ “လူတိုင်းက အယူဝါဒဆိုင်ရာ၊ သို့မဟုတ် သီအိုရီဆိုင်ရာ အသိအမြင်များကို ပြောကြသော်လည်း တကယ့်အတွေ့အကြုံများမှ ၎င်းတို့ ရရှိသော အသိပညာအကြောင်း လုံးဝ မပြောလျှင်၊ သမ္မာတရားကို မိတ်သဟာယဖွဲ့သောအခါ ၎င်းတို့သည် ၎င်းတို့၏ ကိုယ်ရေးကိုယ်တာ ဘဝများ၊ ၎င်းတို့၏ လက်တွေ့ဘဝ ပြဿနာများနှင့် ၎င်းတို့၏ ကိုယ်ပိုင်အတွင်းရေးများ ပြောခြင်းကို ရှောင်လျှင် စစ်မှန်သော မိတ်သဟာယက မည်သို့ ဖြစ်ပေါ်နိုင်မည်နည်း။ စစ်မှန်သော ယုံကြည်မှု အဘယ်သို့ ရှိနိုင်မည်နည်း။...လူတို့သည် နှုတ်ဖြင့်ဖြစ်စေ၊ ဝိညာဉ်ရေးရာဖြင့်ဖြစ်စေ ပြောဆိုဆက်ဆံခြင်း မရှိပါက၊ ၎င်းတို့ကြားတွင် ရင်းနှီးမှုရဖို့ ဖြစ်နိုင်ချေ မရှိပေ။ ပြီးလျှင် ၎င်းတို့သည် အချင်းချင်းအတွက် မထောက်ပံ့နိုင်သကဲ့သို့ မကူညီနိုင်ပေ။ သင်သည် ဤအရာကို တွေ့ကြုံပြီးဖြစ်သည်မဟုတ်လော။ သင်၏ မိတ်ဆွေက သူတွေးနေသည့်အရာအားလုံးနှင့် သူခံစားနေရသည့် မည်သည့်အရာမဆို သို့မဟုတ် သူထားရှိသည့် မည်သည့်ပျော်ရွှင်မှုကိုမဆို သင့်အား ဖွင့်ဟလျက်၊ အရာအားလုံးကို ယုံကြည်စွာ ရင်ဖွင့်ပြောပြပါက၊ သင်သည် အထူးပင် သူနှင့်ရင်းနှီးသည်ဟု ခံစားရမည်မဟုတ်သလော။ ဤအရာများကို သင့်အား သူပြောဖို့ လိုလားနေသည့်အကြောင်းအရင်းမှာ သင်က သူ့ကိုလည်း သင်၏အတွင်းကျကျ အတွေးများကို ယုံကြည်စွာ ပြောပြထားပြီးဖြစ်သောကြောင့် ဖြစ်သည်။ သင်တို့သည် အထူးပင်ရင်းနှီးပြီး ဤအရာကြောင့် သင်တို့ အချင်းချင်း အလွန်သင့်မြတ်ကာ အချင်းချင်း ကူညီနိုင်ကြလေသည်။ အသင်းတော်ရှိ ညီအစ်ကိုမောင်နှမများအကြား ဤမိတ်သဟာယဖွဲ့ခြင်းမျိုးနှင့် အပြန်အလှန်ပြုခြင်းမျိုး မရှိလျှင် ၎င်းတို့သည် သဟဇာတဖြစ်စွာ အဆင်ပြေနိုင်မည်မဟုတ်သကဲ့သို့၊ ၎င်းတို့၏ တာဝန်များကို ထမ်းဆောင်စဉ်တွင် အတူတကွ ကောင်းစွာ အလုပ်လုပ်ဖို့ မဖြစ်နိုင်သည်ကို တွေ့ရှိရမည် ဖြစ်သည်။ ထို့ကြောင့် သမ္မာတရားကို မိတ်သဟာယဖွဲ့ခြင်းသည် ဝိညာဉ်ရေးရာ ပြောဆိုဆက်ဆံမှုနှင့် ပွင့်လင်းစွာ ပြောဆိုနိုင်သည့် အရည်အချင်း လိုအပ်သည်။ ဤသည်မှာ ရိုးသားသူတစ်ယောက်ဖြစ်ရန် လူတစ်ယောက်တွင်ရှိရမည့် စည်းမျဉ်းတစ်ခုဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ရိုးသားသောလူတစ်ဦးဖြစ်ခြင်း၏ အခြေခံအကျဆုံး လက်တွေ့လုပ်ဆောင်ချက်) ဘုရားနှုတ်ကပတ်တော်တွေက ကျွန်မကို နိုးထစေခဲ့တယ်။ လောကီဆိုင်ရာ ဆက်ဆံမှု အတွေးအခေါ်တွေအပေါ် အခြေခံပြီး လျူရွှမ်နဲ့ ဆက်ဆံခဲ့ခြင်းအားဖြင့် သူ့အပေါ် ကျွန်မရဲ့ စိတ်နှလုံးကို ဘယ်တော့မှ အမှန်တကယ် မဖွင့်ဟခဲ့တာ၊ သူ့ကို မကူညီခဲ့တာကို ပြန်စဉ်းစားမိတယ်။ သူ့ပြဿနာတွေကို မိတ်သဟာယဖွဲ့တာ၊ ဒါမှမဟုတ် ထောက်ပြတာမျိုး ဘယ်တော့မှ မလုပ်ခဲ့ဘဲ၊ သူ့ဆီ ကျွန်မ ယူဆောင်လာခဲ့တာက လှည့်ဖြားမှုနဲ့ နာကျင်မှုပဲ။ ဒီလိုနဲ့ လူတွေက ကျွန်မကို မနှစ်သက်ဘဲ ဘုရားက ကျွန်မကို စက်ဆုပ်ရွံရှာခဲ့တယ်။ ကျွန်မက တစ်ကိုယ်ကောင်းဆန်ပြီး လှည့်ဖြားတတ်တဲ့ လူ့အကြိုက်လိုက်သူအဖြစ် ဆက်မနေနိုင်တော့ဘူး၊ ဘုရားနှုတ်ကပတ်တော်အတိုင်း ရိုးသားသောသူဖြစ်ရမယ်၊ ကျွန်မ မြင်ခဲ့တဲ့ ပြဿနာတွေအကြောင်းကို ထုတ်ပြောရမယ်ဆိုတာ သဘောပေါက်ခဲ့တယ်။ နောက်တစ်နေ့ ကျွန်မတို့ အခြေအနေတွေကို ဆက်သွယ်ပြောဆိုကြတဲ့အခါ လျူရွှမ်ကို သူ့ရဲ့ ဖောက်ပြန်ပျက်စီးမှုတွေအကြောင်း ဘယ်တော့မှ မဖွင့်ဟခဲ့တာ၊ ကျွန်မတို့ တာဝန်တွေမှာ လူတိုင်းကို စည်းမျဉ်းတွေထဲကို လမ်းညွှန်ပေးဖို့ အာရုံမစိုက်ခဲ့တာ၊ ဒါက သူများတွေကို သူ့ကို အထင်ကြီးလေးစားလာစေဖို့ လွယ်ကူစေနိုင်တာတွေကို ကျွန်မ ထောက်ပြခဲ့တယ်။ တစ်ချိန်တည်းမှာပဲ ဒီလို တာဝန်တွေထမ်းဆောင်တာက လျှောက်လှမ်းဖို့ မှန်ကန်တဲ့လမ်းကြောင်းမဟုတ်ဘူးလို့ သူ့ကို ကျွန်မ သတိပေးခဲ့တယ်။ နားထောင်ပြီးတဲ့အခါ လျူရွှမ်က သူ့ပြဿနာရဲ့ လေးနက်မှုကို သဘောပေါက်ခဲ့ပြီး သမ္မာတရားကို ရှာဖွေပြီး ကိုယ့်ကိုယ်ကိုယ် ပြန်သုံးသပ်ဖို့ စိတ်ဆန္ဒရှိခဲ့တယ်။ နောက်ပိုင်းမှာ လျူရွှမ်က ဒီအတွေ့အကြုံကနေ သင်ခန်းစာရခဲ့တယ်။ သူက ကျွန်မတို့နဲ့ စည်းမျဉ်းတွေကို ဆက်သွယ်ပြောဆိုဖို့ ပိုအာရုံစိုက်လာခဲ့ပြီး သူ့ရဲ့ ဖောက်ပြန်ပျက်စီးမှုတွေအကြောင်း ခဏခဏ ဖွင့်ဟပြောပြခဲ့တယ်။ ကျွန်မတို့ ဆက်ဆံရေးက ဒါကြောင့် မပျက်စီးခဲ့ဘူး။ အဲဒီအစား တစ်ယောက်နဲ့တစ်ယောက် ပိုပြီး ရင်းနှီးလာခဲ့တယ်။ တစ်ခါတလေမှာ ကျွန်မရဲ့ ကိုယ်ပိုင်အခြေအနေကို ထွင်းဖောက် မမြင်နိုင်ခဲ့တဲ့အခါ လျူရွှမ်နဲ့ အဲဒါကို ဆက်သွယ်ပြောဆိုတာက ကိုယ့်ကိုယ်ကိုယ် နားလည်မှုတချို့ ရရှိဖို့ အထောက်အကူဖြစ်ခဲ့တယ်။ ဘုရားနှုတ်ကပတ်တော်အတိုင်း လူတွေနဲ့ အဆင်ပြေပြေ ဆက်ဆံပြီး သူများတွေကို ကိုယ့်စိတ်နှလုံး ဖွင့်ဟတာက သူများတွေကို ကူညီပေးရုံသာမက ကျွန်မကိုလည်း အကျိုးပြုခဲ့တယ်လို့ တကယ်ကို ခံစားမိခဲ့တယ်။ အဲဒီအချိန်အတောအတွင်းမှာ ကျွန်မတို့က အသက်ဝင်ရောက်မှုရော၊ နည်းပညာပိုင်း ကျွမ်းကျင်မှုမှာပါ တိုးတက်မှုတွေ ရှိခဲ့တယ်။ ကျွန်မတို့ တာဝန်တွေရဲ့ ထိရောက်မှုလည်း တိုးတက်ခဲ့ပြီး ဘုရားရဲ့ လမ်းပြမှုကို အမှန်တကယ် ခံစားခဲ့ရတယ်။ အတိတ်ကို ပြန်သုံးသပ်ကြည့်ရင် လောကီဆိုင်ရာ ဆက်ဆံမှု အတွေးအခေါ်တွေအပေါ် အခြေခံပြီး လျူရွှမ်နဲ့ အဆင်ပြေပြေ ဆက်ဆံခဲ့တာက ကျွန်မဘဝကို အရမ်းနာကျင်ပြီး ပင်ပန်းစေခဲ့တယ်။ အသင်းတော်အလုပ်ကို ထိန်းသိမ်းဖို့ ကိုယ့်တာဝန်တွေကိုလည်း ကျွန်မ ဖြည့်ဆည်းမပေးခဲ့ဘူး။ အဲဒါကို အခုအချိန်နဲ့ နှိုင်းယှဉ်ကြည့်ရင် ဘုရားနှုတ်ကပတ်တော်အတိုင်း ရိုးသားသောသူဖြစ်ပြီး ကိုယ့်စိတ်နှလုံးထဲကနေ ပြောတဲ့အခါ ဘုရားရဲ့ လမ်းပြမှုကို ခံစားရပြီး ကိုယ့်စိတ်နှလုံးထဲမှာ စိတ်သက်သာမှုနဲ့ လွတ်မြောက်မှုကို ခံစားရတယ်။ ပြောပြဖို့ခက်တဲ့ ချိုမြိန်မှုနဲ့ ပျော်ရွှင်မှု ရှိတယ်။ ကျွန်မ နောက်ထပ် နားလည်တာကလည်း ညီအစ်ကိုမောင်နှမတွေကြားက ပုံမှန်ဆက်ဆံရေးတွေက သံသယစိတ်တွေ၊ အတားအဆီးတွေ မရှိသင့်ဘူး။ ကျွန်မတို့က ရိုးသားမှုနဲ့ တစ်ယောက်ကိုတစ်ယောက် ဆက်ဆံသင့်ပြီး အသက်ဝင်ရောက်မှုနဲ့ တာဝန်တွေမှာ တစ်ယောက်ကိုတစ်ယောက် ကူညီ၊ ထောက်ပံ့ပေးသင့်တယ်။ ဒါက သူများတွေရော၊ ကျွန်မတို့ရော၊ အသင်းတော်အလုပ်အတွက်ပါ အကျိုးရှိတယ်။ သူများတွေနဲ့ ဘယ်လို အဆင်ပြေပြေ ဆက်ဆံရမလဲဆိုတာ ကျွန်မကို သင်ပေးခဲ့တာက ဘုရားနှုတ်ကပတ်တော်ဖြစ်ပြီး ကျွန်မ စိတ်နှလုံးအတွင်းထဲကနေ ဘုရားကို တကယ် ကျေးဇူးတင်ပါတယ်။


၈၉။ သမ္မာတရားကို လက်မခံခြင်းအပေါ် ပြန်လည်သုံးသပ်ခြင်းများ အိုက်ရှီထံသို့ ပေးစာ

အိုက်ရှီထံသို့ ပေးစာ

ရှီကျင်း၊ တရုတ်ပြည်

ချစ်ရတဲ့ အိုက်ရှီ

မတွေ့တာကြာပြီနော်။ နေကောင်းရဲ့လား။ တို့နှစ်ယောက် မတွေ့ဖြစ်ကြတာ တစ်နှစ်ကျော်ပြီ။ ဒါပေမဲ့ တို့တွေ ကိုယ့်တာဝန်ကို အတူတူ ထမ်းဆောင်ခဲ့တုန်းက ဖြစ်ခဲ့တာတွေက စိတ်ထဲမှာ မနေ့တစ်နေ့ကလိုပဲ ခံစားရတယ်။ ငါက သမ္မာတရားကို လက်မခံခဲ့လို့ နင့်ကို နာကျင်စေခဲ့တယ်။ တို့နှစ်ယောက် နည်းနည်း စိမ်းသွားကြတယ်။ အဲဒီအကြောင်းကို ပြန်တွေးမိတိုင်း ကိုယ့်ကိုယ်ကိုယ် အပြစ်တင်မိတယ်။ နင့်ကို “တောင်းပန်ပါတယ်” လို့ တကယ်ကို ပြောချင်မိတယ်။ ဒီစာကိုရေးတာက ငါ့ရဲ့ ဆင်ခြင်သုံးသပ်မှုတွေနဲ့ နားလည်ခဲ့တာလေးတွေကို ပြောပြချင်လို့ပါ။

အဲဒီတုန်းက တို့နှစ်ယောက် ရေလောင်းခြင်းအလုပ်အတွက် တာဝန်ယူခဲ့ကြတာလေ။ ငါက အခုမှ စတာဆိုတော့ ဒီတာဝန်ကို သိပ်မသိခဲ့ဘူး။ ဒါကြောင့် နင်က ငါ့ကို ခဏခဏ ကူညီပေးခဲ့တယ်။ ငါ ကောင်းကောင်းမလုပ်နိုင်တဲ့အရာတွေကို နင်မြင်တဲ့အခါတိုင်း ထောက်ပြပြီး သတိပေးခဲ့တယ်။ ဒါက နင်ငါ့ကို ကူညီနေတာဆိုတာ ငါသိပါတယ်။ ဒါပေမဲ့ နင်က ကိစ္စတွေကို ပိုပြီးထောက်ပြလေ ငါ့စိတ်ထဲမှာ မသက်မသာ ဖြစ်လာလေပဲ။ တစ်ခါတုန်းက ရေလောင်းတဲ့တာဝန်ကို ထမ်းဆောင်တဲ့သူတွေ အတူတူ အလုပ်ကောင်းကောင်း မလုပ်ကြလို့ အခြေအနေကို ဖြေရှင်းဖို့ ငါစာရေးခဲ့ရတယ်။ သူတို့ကို ငါနည်းနည်း အထင်သေးပြီး မေးခွန်းထုတ်တဲ့လေသံနဲ့ ဆူလိုက်မိတယ်။ အဲဒါကိုမြင်တော့ နင်မေးတယ်၊ စာရေးတုန်းက ငါ့စိတ်သဘောထား ဘယ်လိုရှိလဲလို့၊ ပြီးတော့ ငါ့ပြဿနာတွေကို ပွင့်ပွင့်လင်းလင်းပဲ ထောက်ပြခဲ့တယ်။ အဲဒီလို စာရေးတာ မသင့်တော်ဘူး၊ ငါက အထက်စီးက ပြုမူနေတာ၊ လူတွေကို လွယ်လွယ်ကူကူ ဘောင်ခတ်ခံရသလို ခံစားရစေတယ်လို့ နင်ပြောခဲ့တယ်။ ကိုယ့်ကိုယ်ကိုယ် ဆင်ခြင်သုံးသပ်ပြီး ကိုယ့်စာကို ပြန်ပြင်ရေးဖို့ နင်ပြောခဲ့တာပေါ့။ ငါ့မှာ မာနထောင်လွှားတဲ့ စိတ်သဘောထားကို ထုတ်ဖော်မိမှန်း ငါလည်း သတိပြုမိပေမဲ့၊ စိတ်ထဲမှာတော့ တောက်လျှောက် ဆင်ခြေပေးနေမိတယ်။ “ငါစာရေးတိုင်း နင်က ဘာလို့အမြဲ ပြဿနာရှာနေတာလဲ။ နင်အဲဒီလိုပြောတော့ ငါကပဲ ညံ့ဖျင်းနေသလိုပဲ၊ ဒီလောက် ရိုးရှင်းတဲ့ ပြဿနာလေးတောင် မဖြေရှင်းနိုင်သလို ဖြစ်နေပြီ။ တခြားလူတွေသာ သိသွားရင် ငါ့ကို ဘယ်လိုမြင်ကြမလဲ” ပေါ့။ ငါ့စိတ်နှလုံးထဲမှာ လက်မခံနိုင်ဘဲ နင့်အပေါ် အမြင်မကြည်ဖြစ်လာတယ်။ နောင်မှာ နင့်ဆီမှာ ပြဿနာတွေ့တဲ့အခါ ငါလည်း ပြန်ထောက်ပြမယ်၊ ဒါမှ ငါ့ကို အနိုင်ကျင့်လို့ရတယ်လို့ နင်မထင်မှာ ဆိုပြီးတော့လည်း တွေးမိတယ်။ တစ်ခါတုန်းက ဘုရားနှုတ်ကပတ်တော် စာအုပ်တွေကို ထိန်းသိမ်းတဲ့ တာဝန်ခံတစ်ယောက်က တာဝန်မကျေဘဲ ခိုကပ်တဲ့ သဘောထား ထားခဲ့တယ်။ စကားလုံး ခပ်ကြမ်းကြမ်းတွေ သုံးပြီးတော့ အဲဒီလိုလုပ်ရပ်ရဲ့ သဘောသဘာဝနဲ့ အကျိုးဆက်တွေကို မိတ်သဟာယပြုပြီး စိစစ်ပြဖို့ဆိုပြီး နင် သူ့ဆီကို စာရေးခဲ့တယ်လေ။ ငါက အဲဒီကိစ္စကို မလွှတ်တမ်း အသုံးချပြီး နင်ရေးတဲ့ပုံစံ မမှန်ဘူး၊ နင်က အထက်စီးကနေ ပြုမူပြီး လူတွေကို ဆူပူနေတာပဲ၊ အဲဒီလို မိတ်သဟာယပြုတာက လူတွေကို လက်ခံဖို့ ခက်စေတယ်လို့ ပြောလိုက်တယ်။ ဘယ်လိုအခြေအနေမျိုးမှာ သူများကို ပြုပြင်လို့ရတယ်၊ ဘယ်လိုအခြေအနေမျိုးမှာ မိတ်သဟာယပြုပြီး ကူညီပေးရမယ်ဆိုတာကို နင်က ငါနဲ့ မိတ်သဟာယပြုပေးခဲ့ပါတယ်။ ပြီးတော့ ဒီလူက အကုန်နားလည်ပေမဲ့ တာဝန်မယူတာ၊ ဒီလိုအခြေအနေမျိုးမှာ သူ့ကို ပြုပြင်လို့ရတယ်လို့ နင်ပြောခဲ့တယ်။ နင်ပြောတာ မှန်တယ်၊ အလုပ်အတွက်လည်း အကျိုးရှိတယ်ဆိုတာ ငါသိပေမဲ့၊ ငါ့စိတ်နှလုံးက လက်မခံနိုင်ခဲ့ဘူး။ နင်ပြောသမျှက အကုန်မှန်ပြီး ငါလုပ်သမျှက အကုန်မှားနေသလို၊ ပြီးတော့ နင်ကပဲ ငါ့ကို အမြဲ အပြစ်ရှာနေသလို ခံစားရတယ်။ နင်ငါ့ကို ဖော်ထုတ်ပြီး အရှက်ခွဲလို့ မရအောင် ဖောက်ပြန်ပျက်စီးမှု တစ်ခုခုကို ထုတ်ဖော်မိတာမျိုး၊ ဒါမှမဟုတ် တစ်ခုခု မှားပြောမိတာမျိုးကို ရှောင်ဖို့ နောင်ကျရင် ပိုသတိထားရတော့မယ့်ပုံပေါက်နေတယ်။ အဲဒီနောက်ပိုင်း၊ ငါ့တာဝန်မှာ တွေဝေလာပြီး သိုသိုသိပ်သိပ်နေလာတဲ့အပြင် လုံးဝကို လွတ်လွတ်လပ်လပ် မရှိတော့သလို ခံစားရတယ်။ စိတ်ထဲမှာလည်း တော်တော် ပင်ပန်းတယ်။ ပုံမှန်ဆိုရင် ငါ့တာဝန်မှာ ဝတ်ကျေတမ်းကျေ လုပ်နေတာကို နင်မြင်တဲ့အခါ ငါ့ကို ထောက်ပြတတ်တယ်။ ပြီးတော့ အလုပ်တွေပုံနေပြီး အချိန်နဲ့တစ်ပြေးညီ မဖြေရှင်းရသေးတာရှိတဲ့အခါ ငါက ပျင်းတယ်၊ သက်သာရာကို မက်မောတယ်၊ တာဝန်ကို ဝန်တာမထားဘူးလို့ နင်ပြောတတ်တယ်။ ငါ့ပြဿနာတွေအကြောင်း နင်ပြောနေတယ်ဆိုတာ ငါသိပေမဲ့ အကြိမ်တိုင်း ရင်ထဲမှာ တနုံ့နုံ့နဲ့ ခံစားရပြီး နင်က ငါ့ပြဿနာတွေကို အမြဲဖော်ထုတ်တယ်၊ ပြီးတော့ စကားပြောရင်လည်း တဲ့တိုးပြောလွန်းတယ်၊ ငါ့သိက္ခာနဲ့ ခံစားချက်ကို ထည့်မတွက်ဘဲ၊ ငါ့ကို အနေရခက်အောင်လုပ်တယ်လို့ ခံစားရတယ်။ ငါ့စိတ်ထဲမှာ လက်မခံနိုင်ခဲ့ဘူး။ ငါလုပ်နိုင်သမျှကတော့ ငါ့ပြဿနာတွေကို နင်ထပ်မထောက်ပြအောင်လို့ ကူကယ်ရာမဲ့ပြီး အတိုက်အခံဖြစ်တဲ့စိတ်နဲ့ တာဝန်ကို ကမန်းကတန်း လုပ်လိုက်တာပါပဲ။ သမ္မာတရားကို မရှာဖွေမိတဲ့အပြင် ကိုယ့်ကိုယ်ကိုယ်လည်း မဆင်ခြင်သုံးသပ်မိတဲ့အတွက် ငါ့တာဝန်မှာရှိတဲ့ ပြဿနာတွေက ဘယ်တော့မှ မပြေလည်သွားခဲ့ဘူး။

နောက်ပိုင်း တစ်ခါတုန်းက၊ အလုပ်မှာ ပြုပြင်ဖို့လိုတဲ့ လမ်းလွဲမှုတချို့နဲ့ ပတ်သက်ပြီး ရေလောင်းတဲ့သူတွေကို ဆက်သွယ်ဖို့ ငါစာရေးခဲ့တယ်။ စာရေးနေတုန်းမှာ အကြောင်းအရာတွေကို ငါရှင်းရှင်းလင်းလင်း မဖော်ပြမိဘူးဆိုတာ တွေ့ပေမဲ့ ပြန်ပြင်ဖို့ ငါဝန်လေးနေခဲ့တယ်။ ငါ့စာကို နင်မြင်တော့ ငါ့ပြဿနာတွေကို ထပ်ထောက်ပြပြန်တယ်။ ငါရေးထားတာ ရှင်းရှင်းလင်းလင်း မရှိဘူး၊ ငါဘာပြဿနာကို ဖြေရှင်းချင်မှန်း နင်မသိဘူးပေါ့။ ဒီကိစ္စကို သေချာစဉ်းစားဖို့နဲ့ ဝတ်ကျေတမ်းကျေ မလုပ်ဖို့ နင်ပြောခဲ့တယ်၊ ပြီးတော့ ဒီစာကို ဘယ်လိုရေးရမယ်ဆိုတာနဲ့ ပတ်သက်ပြီး အသေးစိတ် မိတ်သဟာယပြုပေးခဲ့တယ်။ ငါ့စိတ်ထဲမှာ ထပ်ပြီး အတိုက်အခံဖြစ်လာပြီး တွေးမိတယ်။ “နင်က ဘာလို့ ငါ့အပြစ်တွေကိုချည်းပဲ ရွေးထုတ်ပြီး ငါ့ကို အခက်တွေ့အောင် လုပ်နေရတာလဲ။ အရင်က ငါစာရေးတုန်းက ဒီလောက် ပြဿနာမများပါဘူး၊ နင်က ဘယ်လိုဖြစ်လို့ အမှားတွေအများကြီး ရှာတွေ့ရတာလဲ။ ခေါင်းဆောင် ဒါမှမဟုတ် ညီအစ်ကိုမောင်နှမတွေသာ သိသွားရင် ငါ့ကို ဘယ်လိုထင်ကြမလဲ။ ဒီလောက်ပြဿနာသေးသေးလေးတောင် ငါမဖြေရှင်းနိုင်ဘူး၊ ရေလောင်းခြင်းအလုပ်ကို တာဝန်ယူဖို့ ငါ့ကိုရွေးလိုက်တာ မှားသွားပြီလို့ သူတို့ ထင်ကြမလား။ ဒီအလုပ်မှာ ဘယ်လို ပူးပေါင်းဆောင်ရွက်ရမလဲဆိုတာ ငါမသိတော့ဘူး။ နင်က ငါ့အားနည်းချက်တွေကိုပဲ အမြဲဖော်ထုတ်ပြီး ငါ့ကို အထင်သေးတယ်။ ဒါဆိုလည်း နင့်ဘာသာလုပ်၊ ဒီစာကိုလည်း နင့်ဘာသာပဲ ရေးလိုက်တော့။ နင်နဲ့တွဲလုပ်ရတာ ငါ့ကို တော်တော် ဘောင်ခတ်ခံရသလို ခံစားရစေတယ်” လို့ပေါ့။ အဲဒီအကြောင်း တွေးလေလေ၊ ငါပိုစိတ်တိုလေဖြစ်ပြီး၊ နင့်ကို လက်တုံ့ပြန်ဖို့တောင် ငါစဉ်းစားမိတယ်။ “အဆင်မပြေရင် နင့်ပြဿနာတွေကို တိုင်ပြီး ခေါင်းဆောင်ဆီ ငါစာရေးလိုက်မယ်၊ ငါနှုတ်ထွက်မယ့်အကြောင်း အဆိုပြုလိုက်မယ်။ အဲဒီလိုဆိုရင် ငါက အလုပ်မလုပ်တာ မဟုတ်ဘဲ၊ နင်က မာနထောင်လွှားလွန်းလို့ ငါပူးပေါင်းဆောင်ရွက်တာမျိုး မလုပ်ချင်တာဆိုတာကို ခေါင်းဆောင်သိသွားလိမ့်မယ်။ အဲဒါဆို ခေါင်းဆောင်က နင့်ကို သေချာပေါက် ပြုပြင်လိမ့်မယ်။ ငါထွက်သွားလို့ အလုပ်ထိခိုက်ရင် အဲဒါ နင့်ရဲ့ ပြစ်မှားခြင်းပဲ ဖြစ်သွားမှာ၊ ပြီးရင် နင်အပြစ်ရှိသလိုခံစားရပြီး ကိုယ့်ကိုယ်ကိုယ် အပြစ်တင်လိမ့်မယ်။ ငါ့ပြဿနာတွေကို အမြဲလိုက်ထောက်ပြနေလို့ နင်ဒီလိုဖြစ်တာ” လို့ပေါ့။ အဲဒီလိုလုပ်တာက လူ့သဘာဝကင်းမဲ့ရာကျတဲ့အတွက် မလုပ်သင့်ဘူးဆိုတာ ငါသိပေမဲ့၊ ငါ့စိတ်ထဲမှာ နင့်ကို အာဃာတ မထားပဲ မနေနိုင်ခဲ့ဘူး။ စုဝေးပွဲတွေမှာ လတ်တလော ငါ ထုတ်ဖော်နေခဲ့တာတွေအကြောင်း ပြောပြခဲ့ပေမဲ့ ကိုယ့်ကိုယ်ကိုယ် အသိမရှိတော့ ငါပြောသမျှ စကားတွေရဲ့ နောက်ကွယ်မှာ ညည်းညူတာတွေ၊ အပြစ်တင်တာတွေ ဖြစ်နေပြီး၊ နင့်ကို ဘောင်ခတ် ခံရစေခဲ့တယ်။ အဲဒီနောက်ပိုင်း ငါနဲ့စကားပြောရင် နင်အရမ်းသတိထားနေတာ ငါခံစားမိတယ်။ ငါလက်မခံမှာစိုးလို့ ငါ့ပြဿနာတွေကို ထောက်ပြဖို့ စိုးရိမ်လို့ ငါနဲ့ အတတ်နိုင်ဆုံး လိမ္မာပါးနပ်စွာ မိတ်သဟာယပြုခဲ့တယ်လေ။ ဒါပေမဲ့ ကိုယ့်ကိုယ်ကိုယ် အသိမရှိတော့၊ နင်ငါ့ပြဿနာကို ထပ်ပြောတဲ့အခါ ငါချက်ချင်း ပါးစပ်ပိတ်ပြီး၊ နင့်ကို လျစ်လျူရှုလိုက်တယ်။ တစ်ခါကဆို တစ်ရက်ကျော်လောက် နင့်ကို စကားမပြောဘဲ နေခဲ့တော့၊ ငါတို့ ဆက်သွယ်ပြောဆိုရမယ့် အလုပ်တွေ ကြန့်ကြာကုန်တာပေါ့။ ငါအရမ်းမွန်းကျပ်ပြီး နာကျင်ရလို့ ရေချိုးခန်းထဲသွားပြီး ငိုခဲ့ရတယ်။ နင်လည်း ကွန်ပျူတာကိုင်ပြီး တခြားအခန်းမှာ သွားလုပ်တာမြင်တော့၊ နင့်အခြေအနေလည်း ဆိုးနေမှန်း ငါသိလိုက်တယ်။ အဲဒီအချိန်မှာ “စိတ်ပိုင်းဆိုင်ရာ နှိပ်စက်တာ” ဆိုတဲ့ စကားလုံး ခေါင်းထဲရောက်လာပြီး၊ ဒါဟာ ငါပြုမူနေခဲ့တဲ့ ပုံစံဖြစ်ပြီးတော့ နင့်ကို နာကျင်စေခဲ့တယ်ဆိုတာကို ခံစားလိုက်ရတယ်။ ဒါပေမဲ့ ငါ့အခြေအနေကနေ ရုန်းမထွက်နိုင်ဘဲ၊ ဒီအခြေအနေကို ပြောင်းလဲချင်လို့ ဘုရားသခင်ဆီ ငိုပြီး ဆုတောင်းခဲ့တယ်။

အဲဒီအချိန်မှာ ဘုရားနှုတ်ကပတ်တော်တချို့ကို ဖတ်မိပြီး ငါ့ကို တို့ထိတဲ့ အပိုဒ်တစ်ပိုဒ် ပါလာတယ်။ ဘုရားသခင်က ပြောသည် “အချို့သောသူများက ဤသို့ ဆိုကြသည်။ ‘ပြုပြင်ခြင်း မခံရမီက လိုက်လျှောက်ရန် လမ်းကြောင်းတစ်ခု ရှိသည်ဟု ကျွန်ုပ် ခံစားခဲ့ရပါသည်၊ သို့သော် ပြုပြင်ခြင်း ခံရပြီးသည့်နောက်၌မူ မည်သည့်အရာကို လုပ်ဆောင်ရမည်ကို မသိရှိတော့ပါ’ဟူ၍ ဖြစ်သည်။ သူတို့သည် ပြုပြင်ခြင်း ခံရပြီးနောက် မည်သည့်အရာလုပ်ဆောင်ရမည်ကို အဘယ်ကြောင့် မသိရှိကြသနည်း။ ဤအရာအတွက် အကြောင်းရင်းမှာ အဘယ်နည်း။ (ပြုပြင်ခြင်းနှင့် ရင်ဆိုင်ကြုံတွေ့ရသည့်အခါ သူတို့သည် သမ္မာတရားကို လက်မခံကြပါ သို့မဟုတ် မိမိတို့ကိုယ်ကို သိရှိရန်လည်း မကြိုးပမ်းကြပေ။ သူတို့သည် အယူအဆအချို့ကို သိုထားလျက် ယင်းတို့ကို ဖြေရှင်းရန် သမ္မာတရားကို မရှာဖွေကြပေ။ ဤသည်က သူတို့ကို လမ်းမဲ့သွားစေသည်။ မိမိတို့အတွင်း၌ အကြောင်းတရားကို ရှာဖွေမည့်အစား သူတို့သည် ပြုပြင်ခြင်းကို ခံရသဖြင့် လမ်းပျောက်သွားခဲ့ခြင်း ဖြစ်သည်ဟု ဆန့်ကျင်ဘက်ကို အခိုင်အမာပြောကြသည်။) ဤသည်မှာ တန်ပြန်စွပ်စွဲချက် မဟုတ်သလော။ ယင်းမှာ ‘ကျွန်ုပ် လုပ်ဆောင်ခဲ့သောအရာသည် စည်းမျဉ်းများနှင့်အညီ ဖြစ်ပါသည်၊ သို့သော် ကိုယ်တော်၏ ပြုပြင်ခြင်းက ကျွန်ုပ်အား စည်းမျဉ်းများနှင့်အညီ ကိစ္စရပ်များကို ကိုင်တွယ်ခွင့် မပြုကြောင်း ရှင်းလင်းစေသည်။ သို့ဖြစ်လျှင် အနာဂတ်၌ ကျွန်ုပ်သည် မည်သို့ လက်တွေ့လုပ်ဆောင်ရမည်နည်း’ ဟူ၍ ပြောသကဲ့သို့ဖြစ်သည်။ ဤသည်မှာ ထိုသို့သော စကားများကို ပြောဆိုသည့် လူများက ဆိုလိုသည့်အရာ ဖြစ်သည်။ သူတို့သည် ပြုပြင်ခြင်းခံရသည်ကို လက်ခံကြသလော။ သူတို့သည် အမှားများ ပြုလုပ်ခဲ့သည်ဟူသောအချက်ကို လက်ခံကြသလော။ (လက်မခံကြပါ။) ဤစကားက ၎င်းတို့သည် မကောင်းမှုများကို မည်သို့မဆင်မခြင် ကျူးလွန်ရမည်ဆိုသည်ကို သိသော်လည်း ၎င်းတို့အား ပြုပြင်ပေးပြီး စည်းမျဉ်းများနှင့်အညီ ပြုမူဆောင်ရွက်ရန် ခိုင်းစေသောအခါတွင် ၎င်းတို့သည် မည်သည့်အရာကို လုပ်ဆောင်ရမှန်း မသိဘဲ စိတ်ရှုပ်ထွေးလာကြသည်ဟု စင်စစ်အားဖြင့် ဆိုလိုသည်မဟုတ်လော။ (ဟုတ်ပါသည်။) သို့ဆိုလျှင် သူတို့သည် ယခင်က အမှုအရာများကို မည်သို့ လုပ်ဆောင်ခဲ့ကြသနည်း။ တစ်စုံတစ်ဦးသည် ပြုပြင်ခြင်းခံရခြင်းနှင့် ရင်ဆိုင်ရသည့်အခါ ယင်းမှာ သူတို့သည် စည်းမျဉ်းများနှင့်အညီ မလုပ်ဆောင်ခဲ့သောကြောင့် ဖြစ်သည် မဟုတ်သလော။ (ဟုတ်ပါသည်။) သူတို့သည် မကောင်းမှုကို မဆင်မခြင် ကျူးလွန်ကြသည်၊ သမ္မာတရားကို မရှာဖွေကြဘဲ အမှုအရာများကို စည်းမျဉ်းများနှင့်အညီဖြစ်စေ၊ ဘုရားအိမ်တော်မှ စည်းကမ်းများနှင့်အညီဖြစ်စေ မလုပ်ဆောင်ကြသောကြောင့် ပြုပြင်ခြင်းကို ခံကြရသည်။ ပြုပြင်ခြင်း၏ ရည်ရွယ်ချက်မှာ လူတို့အား သမ္မာတရားကို ရှာဖွေစေရန်နှင့် စည်းမျဉ်းများအတိုင်း ပြုမူလုပ်ဆောင်စေရန် ထောက်ကူပေးဖို့၊ သူတို့ကို မကောင်းမှုကို မဆင်မခြင် ထပ်၍ ကျူးလွန်ခြင်းမှ ဟန့်တားဖို့အတွက် ဖြစ်သည်။ သို့ရာတွင် ပြုပြင်ခြင်းနှင့် ရင်ဆိုင်ရသည့်အခါ ထိုလူများက မည်သို့ပြုမူလုပ်ဆောင်ရမည်ကိုဖြစ်စေ၊ မည်သို့လက်တွေ့လုပ်ဆောင်ရမည်ကို မသိရှိတော့ဟု ဆိုကြသည်။ ဤစကားများတွင် မိမိကိုယ်ကို သိကျွမ်းခြင်းဆိုင်ရာ အရိပ်အယောင် တစ်ခုခု ပါဝင်သလော။ (မပါဝင်ပါ။) သူတို့၌ မိမိကိုယ်ကို သိရှိရန် သို့မဟုတ် သမ္မာတရားကို ရှာဖွေရန် ရည်ရွယ်ချက် လုံးဝ မရှိကြပေ။ ထိုအစား ၎င်းတို့သည် ဤသို့သွယ်ဝိုက်ညွှန်းဆိုကြသည်။ ‘ကျွန်ုပ်သည် ယခင်က ကျွန်ုပ်၏ တာဝန်များကို အလွန် ကောင်းမွန်စွာ ထမ်းဆောင်ခဲ့ဖူးပါသည်၊ သို့သော် ကိုယ်တော် ကျွန်ုပ်အား ပြုပြင်ခဲ့သည့်အချိန်မှစ၍ ကိုယ်တော်သည် ကျွန်ုပ်၏ အတွေးများကို ဖရိုဖရဲဖြစ်စေခဲ့ပြီး ကျွန်ုပ်၏ တာဝန်များအပေါ် ကျွန်ုပ်၏ လုပ်နည်းကိုင်နည်းကို ရှုပ်ထွေးစေခဲ့ပါသည်။ ယခုအခါ ကျွန်ုပ်၏ စဉ်းစားတွေးခေါ်ပုံမှာ ပုံမှန်မဟုတ်တော့ပါ၊ ထို့ပြင် ကျွန်ုပ်သည် ယခင်ကဲ့သို့ ပြတ်သားမှု သို့မဟုတ် ရဲစွမ်းသတ္တိလည်း မရှိတော့ပါ၊ ကျွန်ုပ်သည် ယခင်ကကဲ့သို့ ရဲရင့်ခြင်း မရှိတော့ဘဲ ဤအရာအားလုံးသည် ပြုပြင်ခြင်းခံရခြင်းကြောင့် ဖြစ်ရပါသည်။ ကျွန်ုပ် ပြုပြင်ခြင်းခံခဲ့ရသည့် အချိန်မှစ၍ ကျွန်ုပ်၏ နှလုံးသားသည် ပြင်းထန်စွာ ထိခိုက်နာကျင်ခဲ့ရပါသည်။ ထို့ကြောင့် ကျွန်ုပ်သည် အခြားသူတို့အား သူတို့၏ တာဝန်များကို ထမ်းဆောင်သည့်အခါ အလွန် သတိထားကြရန် ပြောဆိုရပါမည်။ သူတို့သည် မိမိတို့၏ ချို့ယွင်းချက်များကို မဖော်ပြသင့်ပါ သို့မဟုတ် ချွတ်ချော်မှု မဖြစ်စေသင့်ပါ၊ အကယ်၍ သူတို့ ချွတ်ချော်ခဲ့ပါက သူတို့သည် ပြုပြင်ခြင်းခံရမည်ဖြစ်ပြီး ထို့နောက် သူတို့သည် ကြောက်ရွံ့လာကာ သူတို့ တစ်ချိန်က ပိုင်ဆိုင်ခဲ့သော စိတ်အားထက်သန်မှုလည်း ပျောက်ဆုံးသွားလိမ့်မည်။ ၎င်းတို့၏ ရဲရင့်သော စိတ်ဓာတ်သည် သိသိသာသာ မှေးမှိန်သွားပြီး ၎င်းတို့၏ လူငယ်သတ္တိနှင့် အစွမ်းကုန်လုပ်ဆောင်ရန် လိုအင်ဆန္ဒတို့သည် ပျောက်ဆုံးသွားမည်ဖြစ်ကာ ၎င်းတို့အား ပျော့ညံ့သွားစေလျက် မိမိကိုယ်တိုင်၏ အရိပ်ကို ကြောက်သည့်အပြင် ၎င်းတို့ လုပ်ဆောင်သမျှက မမှန်ကန်ကြောင်း ခံစားရသွားစေသည်။ သူတို့သည် မိမိတို့၏ စိတ်နှလုံးထဲ၌ ဘုရားသခင်၏ မျက်မှောက်တော်ကို ခံစားရတော့မည် မဟုတ်ဘဲ ကိုယ်တော်နှင့် ပို၍ပို၍ ဝေးကွာသွားသည်ဟု ခံစားလာကြလိမ့်မည်။ ဘုရားသခင်ထံ ဆုတောင်းလျက် ဟစ်ခေါ်ခြင်းသည်ပင် အဖြေမရသကဲ့သို့ ဖြစ်နေလိမ့်မည်။ သူတို့၌ ယခင်ကကဲ့သို့ တက်ကြွလန်းဆန်းမှု၊ လှုပ်ရှားတက်ကြွမှုနှင့် ချစ်ခင်နှစ်လိုဖွယ်ကောင်းခြင်းတို့ မရှိတော့ဟု ခံစားရလိမ့်မည်ဖြစ်ပြီး မိမိကိုယ်ကိုပင် အထင်အမြင်သေးလာကြလိမ့်မည်’ ဟူ၍ ဖြစ်သည်။ ဤသည်တို့မှာ အတွေ့အကြုံရှိသော ပုဂ္ဂိုလ်တစ်ဦးက မိတ်သဟာယဖွဲ့သည့် စိတ်ရင်းမှန်ဖြင့် ပြောဆိုသော စကားများလော။ ယင်းတို့သည် စစ်မှန်သလော။ ယင်းတို့သည် လူတို့အား တည်ဆောက်မှု ပေးသလော သို့မဟုတ် အကျိုးပြုသလော။ ဤသည်မှာ အဖြစ်မှန်ကို မလိမ့်တစ်ပတ်လုပ်ခြင်း သက်သက်သာ မဟုတ်ပါလော။ (ဟုတ်ပါသည်၊ ဤစကားများသည် အတော်ပင် အဓိပ္ပာယ်မရှိပါ။)” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၁၇)) ဘုရားနှုတ်ကပတ်တော်တွေကို ဖတ်ပြီးတဲ့နောက် ငါ့အပြုအမူနဲ့ ထုတ်ဖော်မိတာတွေကို ရုတ်တရက် တွေးမိလိုက်တယ်။ ငါကပဲ ဘောင်ခတ်ခံနေရတယ်လို့ အမြဲထင်ခဲ့တာ။ အရင်တုန်းက စာရေးရင် ဘယ်တုန်းကမှ ဒီလောက် ပြဿနာမများဘူး၊ နင်နဲ့ကျမှ ပြဿနာတွေများနေတယ်၊ ဒီအလုပ်မှာ ဘယ်လိုများ အတူတူလုပ်ရမယ်ဆိုတာကို မသိတော့ဘူးလို့ ထင်ခဲ့တာ။ တကယ်တော့ အဲဒီအတွေးတွေအားလုံးက လွဲချော်နေတယ်လေ။ စာတွေရေးတုန်းက ငါက မာနထောင်လွှားတဲ့ စိတ်သဘောထားကို ထုတ်ဖော်နေခဲ့ပြီး လူတွေကို ဘောင်ခတ်နေခဲ့တာ။ ပြဿနာဖြေရှင်းတဲ့အခါမှာ ဝတ်ကျေတမ်းကျေလုပ်တယ်၊ ပုံမှန်ဆိုရင် ပျင်းတယ်၊ တာဝန်ကို ဝန်တာမထားဘူး။ ငါ့ကို ဒီပြဿနာတွေကို နင်ထောက်ပြတော့ နင်ဟာ အလုပ်အတွက် တာဝန်ယူပြီး၊ ငါ့ကို ကူညီနေတာပဲ၊ ငါ့ပြဿနာတွေကို အချိန်နဲ့တစ်ပြေးညီ ဆင်ခြင်သုံးသပ် သိမြင်နိုင်ဖို့၊ ကိုယ့်တာဝန်ကို သမ္မာတရား စည်းမျဉ်းနဲ့အညီ ထမ်းဆောင်ပြီး ပြဿနာဖြေရှင်းရာမှာ ရလဒ်ထွက်ဖို့ လုပ်ပေးတာလေ။ ဒါပေမဲ့ ငါက လက်မခံခဲ့ဘဲ၊ အဲဒီအစား ငါ့ရဲ့မှားယွင်းတဲ့ လုပ်နည်းတွေကို စွန့်လွှတ်အောင် နင်ထောက်ပြတာကို၊ ငါ့ကို ဘောင်ခတ်တယ်လို့ ထင်ပြီး တာဝန်မှာ တွေဝေလာခဲ့တယ်။ အရင်ကလောက် စာကောင်းကောင်း မရေးနိုင်တော့ဘူး၊ ကိုယ့်တာဝန်မှာ ဘယ်လို အလုပ်အတူလုပ်ရမလဲ မသိတော့ဘူးပေါ့။ ကိစ္စတွေကို ငါလုပ်နေတဲ့ပုံစံက သမ္မာတရားနဲ့ ညီတယ်၊ နင့်လမ်းပြမှုက မှားတယ်၊ ငါ့တာဝန်ကို ငါ့သဘောအတိုင်း လုပ်ခွင့်ပေးရင် ငါကောင်းကောင်းလုပ်နိုင်မှာပါ ဆိုတဲ့ သဘောပေါ့။ နင့်ရဲ့ မှန်ကန်တဲ့ လမ်းပြမှုကို အပျက်သဘောဆောင်တယ်လို့ သဘောထားပြီး ငါ့ရဲ့ မှားယွင်းတဲ့ လုပ်ရပ်တွေကို ကောင်းတယ်လို့ ထင်ခဲ့တာ။ ငါက သမ္မာတရားကို တကယ် လက်မခံခဲ့ဘူး၊ အပျက်သဘောနဲ့ အပြုသဘောကို မခွဲခြားနိုင်ဘဲ ဆင်ခြင်တုံတရား ကင်းမဲ့နေခဲ့တာလေ။

အဲဒီတုန်းက ငါ့မှာ ဒီအပေါ်ယံဆန်တဲ့ နားလည်မှုပဲ ရှိခဲ့တာ။ နင်မှတ်မိလား။ နောက်ပိုင်း ငါတို့ အချင်းချင်း ရင်ဖွင့်ပြီး ကိုယ့်အခြေအနေတွေအကြောင်း ပြောခဲ့တယ်လေ။ ငါ့ကို အထင်မသေးကြောင်း၊ ငါ့ကို အခက်တွေ့အောင် လုပ်တာမဟုတ်ကြောင်း နင်ပြောတယ်။ ငါလျစ်လျူရှုထားတုန်းက ငါနဲ့ ဘယ်လိုဆက်သွယ်ပြောဆိုရမလဲ မသိခဲ့ဘူး၊ ဒီလို တာဝန်ထမ်းဆောင်ရတာ တကယ်ခက်ခဲပြီး ဒီမှာ နင့်တာဝန်မထမ်းချင်တော့တဲ့အထိ ဖြစ်ခဲ့တယ်လို့ နင်ပြောခဲ့တယ်လေ။ ငါပြောပြပါရစေ၊ နင်အဲဒီလိုပြောတာ ကြားတော့ ရင်ထဲမှာ ဓားနဲ့မွှန်းသလို ခံစားလိုက်ရတယ်။ နင့်ကို အဲဒီလောက်ထိ ဘောင်ခတ်မိပြီး နာကျင်စေခဲ့မှန်း ငါလုံးဝ မသိခဲ့ဘူး။ ငါ့ လူ့သဘာဝက အဆင်ပြေတယ်၊ ဖောက်ပြန်ပျက်စီးမှု တချို့ကို ထုတ်ဖော်ရင်တောင် ဘယ်သူ့ကိုမှ ဘောင်ခတ်တာ၊ နာကျင်စေတာ မရှိဘူးလို့ အမြဲထင်ခဲ့တာ။ ဒါပေမဲ့ လက်တွေ့မှာ ဒီလိုဖြစ်နေတော့၊ ငါ အဲဒါကို ရင်ဆိုင်ပြီး ကိုယ့်ကိုယ်ကိုယ် ဆင်ခြင်သုံးသပ်ခဲ့ရတယ်။ အဲဒီနှစ်ရက်အတွင်းမှာပဲ တခြားတာဝန်တစ်ခုကို အပြောင်းခံလိုက်ရပြီး အပြစ်ရှိပြီး နောင်တရတဲ့ ခံစားချက်တွေနဲ့ ငါထွက်ခွာခဲ့ရတယ်။

နောက်ပိုင်းမှာ ကိုယ့်ပြဿနာတွေကို နားလည်ဖို့ ငါရှာဖွေပြီး ဆင်ခြင်သုံးသပ်ခဲ့တယ်။ ဘုရားသခင်ရဲ့ ဒီနှုတ်ကပတ်တော်တွေကို ငါဖတ်ခဲ့တယ်။ “အန္တိခရစ်များသည် ပြုပြင်ခံရခြင်းကိစ္စနှင့် ပတ်သက်လျှင် လက်မခံနိုင်ကြပေ။ ၎င်းတို့ လက်မခံနိုင်ရသည့် အကြောင်းပြချက်များရှိသည်။ အဓိကတစ်ခုမှာ ၎င်းတို့သည် ပြုပြင်ခံရသောအခါတွင် မျက်နှာငယ်ရသည်၊ ၎င်းတို့၏ ဂုဏ်သတင်း၊ အဆင့်အတန်းနှင့် ဂုဏ်သိက္ခာကို ဆုံးရှုံးရသည်၊ လူတိုင်း၏ ရှေ့တွင် ၎င်းတို့သည် ခေါင်းမဖော်နိုင်အောင် ဖြစ်သွားသည်ဟု ခံစားရခြင်းဖြစ်သည်။ ဤအရာများသည် ၎င်းတို့၏ စိတ်နှလုံးထဲတွင် သက်ရောက်မှုတစ်ခု ရှိသောကြောင့် ၎င်းတို့သည် ပြုပြင်ခံရခြင်းကို လက်ခံရန် ခက်ခဲသည်ဟု မြင်ကြသည်။ ၎င်းတို့ကို ပြုပြင်သူ မည်သူမဆိုသည် ၎င်းတို့အား အာဃာတဖြင့် ရန်လုပ်နေခြင်းဖြစ်ပြီး ၎င်းတို့၏ ရန်သူဖြစ်သည်ဟု ၎င်းတို့က ခံစားကြသည်။ ဤသည်မှာ ပြုပြင်ခြင်းခံရသောအခါတွင် အန္တိခရစ်တို့၏ စိတ်ထားဖြစ်သည်။ ဤအရာသည် အသေအချာပင်ဖြစ်သည်ဟု မှတ်ယူနိုင်သည်။ အမှန်တကယ်တွင် လူတစ်ယောက် သမ္မာတရားကို လက်ခံနိုင်ခြင်း ရှိမရှိ၊ အမှန်တကယ် ကျိုးနွံနာခံနိုင်ခြင်း ရှိမရှိမှာ ပြုပြင်ခြင်းကို ခံရချိန်တွင် အပေါ်လွင်ဆုံး ဖြစ်သည်။ အန္တိခရစ်များက ပြုပြင်ခြင်းကို အလွန်အတိုက်အခံ ဖြစ်ခြင်းသည် ၎င်းတို့သည် သမ္မာတရားကို အလွန်အမင်း မနှစ်မြို့သည့်အပြင် အနည်းငယ်မျှပင် လက်မခံသည်ကို ပြရန် လုံလောက်သည်။ ဤသို့ဆိုလျှင် ဤသည်မှာ ပြဿနာ၏ အခရာပင်ဖြစ်သည်။ ၎င်းတို့၏ မာနသည် ဤအကြောင်းကိစ္စ၏ အခရာမဟုတ်ပေ။ သမ္မာတရားကို လက်မခံခြင်းသည် ပြဿနာ၏ အနှစ်သာရဖြစ်သည်။ အန္တိခရစ်များသည် ပြုပြင်ခြင်း ခံရသောအခါ သိမ်မွေ့သောလေသံနှင့် သဘောထားဖြင့် ပြုလုပ်ရန် တောင်းဆိုကြသည်။ ပြုလုပ်သူ၏ လေသံသည် ပြင်းထန်ပြီး သဘောထားသည် ကြမ်းတမ်းလျှင် အန္တိခရစ်တစ်ယောက်သည် အတိုက်အခံပြုလုပ်မည်။ ပြီးလျှင် ရှက်စိတ်ကြောင့် အာခံပြီး ဒေါသထွက်လိမ့်မည်ဖြစ်သည်။ ၎င်းတို့တွင် ပေါ်လွင်လာသောအရာသည် မှန်ကန်ခြင်း ရှိမရှိ၊ အဖြစ်မှန် ဟုတ်မဟုတ်ဆိုသည်ကို အရေးမစိုက်ပေ။ ပြီးလျှင် မည်သည့်နေရာတွင် ၎င်းတို့ မှားခဲ့သည်၊ သို့မဟုတ် သမ္မာတရားကို လက်ခံသင့်ခြင်း ရှိမရှိတို့ကို ဆင်ခြင်သုံးသပ်ခြင်း မရှိကြပေ။ ၎င်းတို့သည် ၎င်းတို့၏ ဘဝင်နှင့် မာနတို့ ထိခိုက်ခြင်း ရှိမရှိကိုသာ စဉ်းစားသည်။ အန္တိခရစ်များသည် ပြုပြင်ခြင်းက လူတို့အတွက် အထောက်အကူ ဖြစ်ကြောင်း၊ လူတို့အတွက် ချစ်ခြင်းဖြစ်ကြောင်း၊ လူတို့ကို ကယ်တင်ပေးကြောင်း၊ လူတို့အတွက် အကျိုးရှိကြောင်းတို့ကို လုံးဝ မသိမြင်နိုင်ကြပေ။ ဤအရာကိုပင် ၎င်းတို့ မမြင်နိုင်ပေ။ ဤသည်မှာ ၎င်းတို့က အနည်းငယ် ချင့်ချိန်နိုင်စွမ်း မရှိခြင်းနှင့် ကျိုးကြောင်းမသင့်ခြင်း မဟုတ်သလော။ ထို့ကြောင့် ပြုပြင်ခြင်းကို ရင်ဆိုင်ရသောအခါ အန္တိခရစ်တစ်ယောက်တွင် ထုတ်ဖော်သည်မှာ မည်သည့် စိတ်သဘောထားဖြစ်သနည်း။ ထိုစိတ်သဘောထားသည် သမ္မာတရားကို အလွန်အမင်း မနှစ်မြို့သည့် စိတ်သဘောထား ဖြစ်သည့်အပြင် မာနထောင်လွှားပြီး နှလုံးမာကျောသော စိတ်သဘောထားလည်းဖြစ်သည်မှာ သံသယရှိစရာမလိုပေ။ ဤသည်မှာ အန္တိခရစ်များ၏ သဘာဝအနှစ်သာရသည် သမ္မာတရားကို အလွန်အမင်း မနှစ်မြို့ခြင်းနှင့် မုန်းတီးခြင်းဖြစ်သည် ဆိုသည်ကို ထုတ်ဖော်ပြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၈)) အန္တိခရစ်တွေဟာ သူများရဲ့ လမ်းပြတာ၊ ကူညီတာ၊ ပြုပြင်တာကို ခံရလို့ သိက္ခာကျတဲ့အခါ၊ တစ်ဖက်လူက ဖော်ထုတ်နေတာက အမှန်တရားမှန်း သိတဲ့အခါမှာတောင် သူတို့ကိုယ်တိုင်ရဲ့ ပြဿနာတွေကို ဘယ်တော့မှ ဆင်ခြင်သုံးသပ်တာမျိုး မရှိကြဘူး။ တစ်ဖက်လူက သူတို့ကို အခက်တွေ့အောင် လုပ်နေတယ်လို့ပဲ ထင်လို့ အဲဒီလူအပေါ် အမုန်းတရားနဲ့ အင်မတန် မနှစ်မြို့တာမျိုးကို ခံစားရပြီး လက်တုံ့ပြန်တာမျိုးတောင် လုပ်ချင်ကြတယ်ဆိုတာကို ဘုရားနှုတ်ကပတ်တော်တွေ ဖော်ထုတ်တဲ့အရာကနေ ငါ တွေ့ခဲ့ရတယ်။ အန္တိခရစ်ရဲ့ သဘာဝက သမ္မာတရားကို အင်မတန် မနှစ်မြို့တဲ့အပြင် မုန်းတီးမှန်း ငါမြင်ခဲ့ရတယ်။ ဘုရားနှုတ်ကပတ်တော်တွေကို ဖတ်ပြီးတော့ ငါထုတ်ဖော်ခဲ့တဲ့ ဖောက်ပြန်ပျက်စီးတဲ့ စိတ်သဘောထားနဲ့ ပတ်သက်ပြီး နားလည်မှုတချို့ ရလာတယ်။ ငါ့တာဝန်မှာ ဝတ်ကျေတမ်းကျေဖြစ်ပြီး ဝန်တာမရှိခဲ့ပုံ၊ စာတွေရေးတဲ့အခါ ဂရုမစိုက်ဘဲ စိတ်ထဲရှိတာကို ရှင်းရှင်းလင်းလင်း ထည့်မပြောခဲ့ပုံတွေကို ငါပြန်တွေးမိတယ်။ ငါအမြန်ပြင်ဆင်နိုင်အောင်လို့ နင်က ငါ့ပြဿနာတွေကို ထောက်ပြခဲ့တာလေ၊ ဒါက အလုပ်အတွက် အကျိုးရှိစေမှာပါ။ ဒါပေမဲ့ နင်က ငါ့ကို အခက်တွေ့အောင်လုပ်နေတယ်လို့ပဲ ငါထင်ခဲ့ပြီး သိက္ခာမကျချင်လို့ လက်မခံခဲ့ဘူး။ နင့်ကိုပဲ အပြစ်ဖို့ပြီး ခေါင်းဆောင်ဆီ နင့်အကြောင်း မကောင်းပြောချင်ခဲ့တယ်၊ နင့်ကို လျစ်လျူတောင်ရှုပြီး နာကျင်စေခဲ့သလို အလုပ်တိုးတက်မှုကိုလည်း ကြန့်ကြာစေခဲ့တယ်။ ငါ့အပေါ် နင့်ရဲ့အကူအညီက အမြဲတမ်း အပြုသဘောဆောင်တဲ့အရာ ဖြစ်ပြီးတော့ သမ္မာတရားနဲ့လည်း ညီညွတ်တဲ့အတွက် ငါလက်ခံပြီး ချက်ချင်း ပြုပြင်ပြောင်းလဲခဲ့သင့်တာ။ အဲဒီအစား နင်က စေတနာနဲ့ ကူညီတာကို နှိမ်တယ်လို့ ငါသဘောထားခဲ့တယ်။ ဒါက အင်မတန် မနှစ်မြို့တာမျိုး၊ အမုန်းတရားနဲ့ နင့်ကို လက်တုံ့ပြန်ချင်တာတွေတောင် ဖြစ်လာစေခဲ့တယ်။ အပြင်ပန်းမှာက နင့်ရဲ့လမ်းပြမှုကို ငါလက်မခံတဲ့ပုံပေါက်ပေမဲ့ အနှစ်သာရကတော့ အပြုသဘောဆောင်သောအရာတွေ၊ ဒါမှမဟုတ် သမ္မာတရားကို ငါလက်မခံခဲ့တာ၊ သမ္မာတရားကို ဆန့်ကျင်နေခဲ့တာပဲ။ ဒါက ငါဟာ အနှစ်သာရကိုက သမ္မာတရားကို ကျိုးနွံနာခံတဲ့သူ မဟုတ်ဘူးဆိုတာကို ပြနေတာပေါ့။ ငါ့ရဲ့ အခြေအနေမှန်ကို နင်ဖော်ထုတ်တာ ငါမကြိုက်ခဲ့ဘူး။ အထင်ကြီးခံရတာ၊ ချီးမွမ်းခံရတာကိုပဲ ငါနှစ်သက်ခဲ့တာ။ ငါ့သဘာဝက ဂုဏ်မောက်ပြီး ကောက်ကျစ်ဆိုးယုတ်တယ်၊ သမ္မာတရားကို ချစ်မြတ်နိုးတာမျိုး မရှိဘဲ အန္တိခရစ် လမ်းကြောင်းကို လျှောက်လှမ်းနေမိမှန်း ငါမြင်လိုက်ရတယ်။ ဖောက်ပြန်ပျက်စီးတဲ့ စိတ်သဘောထားထဲမှာ အသက်ရှင်နေရင်းနဲ့ ငါအရမ်းနာကျင်ရပါတယ်၊ ဒါပေမဲ့ ဒါက ကိုယ့်ထိုက်နဲ့ကိုယ့်ကံပါပဲ။ ဘုရားနှုတ်ကပတ်တော်တွေကို ငါစဉ်းစားမိတယ်။ “လူတစ်ဦးသည် သမ္မာတရားကို အလွန်အမင်း မနှစ်မြို့သည့်အခါ ဤသည်မှာ ၎င်းတို့၏ ကယ်တင်ခြင်း ရရှိခြင်းကို သေချာပေါက် ဆိုးရွားစေနိုင်သည်။ ဤသည်မှာ ခွင့်လွှတ်နိုင်သည့်အရာ၊ သို့မဟုတ် ခွင့်မလွှတ်နိုင်သည့်အရာတစ်ခု မဟုတ်၊ အပြုအမူပုံစံတစ်ခု သို့မဟုတ် ၎င်းတို့တွင် လျှပ်တစ်ပြက် ထုတ်ဖော်ပြသည့် အရာတစ်ခု မဟုတ်။ လူတစ်ဦး၏ သဘာဝ အနှစ်သာရဖြစ်ပြီး ဘုရားသခင်က ထိုသို့သော လူများကို အော်ဂလီအဆန်ဆုံး ဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို နားလည်သဘောပေါက်ခြင်းသည် မိမိ၏ တာဝန်ကို ကောင်းစွာ ဖြည့်ဆည်းရန် အရေးကြီးဆုံးဖြစ်သည်) သမ္မာတရားကို အင်မတန် မနှစ်မြို့တဲ့သူတွေကို ဘုရားသခင် ဘယ်လောက် စက်ဆုပ်ရွံရှာပြီး မုန်းတီးလဲဆိုတာ ငါခံစားလိုက်ရတယ်။ ငါ့ပြဿနာတွေကို နင်ထောက်ပြတာက အဖြစ်မှန်နဲ့ကိုက်ညီပြီး သမ္မာတရား စည်းမျဉ်းနဲ့ ညီညွတ်မှန်း ငါကောင်းကောင်းသိခဲ့ပါတယ်။ ဒါပေမဲ့ ငါလက်မခံဘဲ မယုံကြည်သူတစ်ယောက်လိုမျိုး အရမ်း အတွေးချော်ခဲ့တယ်။ ဒီလိုလုပ်တော့ ငါ့ရဲ့ ဖောက်ပြန်ပျက်စီးမှုတွေ မပြေလည်နိုင်ခဲ့သလို ကိုယ့်တာဝန်ကို စည်းမျဉ်းနဲ့အညီ ထမ်းဆောင်ဖို့လည်း လမ်းမရှိခဲ့ဘူး။ ငါလုပ်သမျှက အသင်းတော်အလုပ်ကို ထိခိုက်နစ်နာစေပြီး အဆီးအတား ဖြစ်စေခဲ့တယ်၊ ဘုရားသခင် ကိုယ့်ကို စက်ဆုပ်ရွံရှာအောင် လုပ်မိရုံပဲ ရှိတာပေါ့။

နောက်ထပ် ဘုရားနှုတ်ကပတ်တော် တစ်ပိုဒ်ကို ငါဖတ်လိုက်ပြီး ပြုပြင်ခံရတာကို လက်မခံခြင်းရဲ့ နောက်ကွယ်က စာတန်ဆန်တဲ့ အဆိပ်အတောက်တွေကို နားလည်မှုတချို့ ရလာခဲ့တယ်။ ဘုရားသခင်က ပြောသည် “တစ်စုံတစ်ယောက်က သင်၏ အားနည်းချက်များကို ဆက်တိုက်ဖော်နေလျှင် သင် မည်သို့လုပ်ဆောင်သင့်သနည်း။ သင်က ‘မင်း ငါ့အကြောင်းဖော်ရင် ငါလည်း မင်းအကြောင်းဖော်မှာပဲ’ ဟု ဆိုကောင်းဆိုနိုင်သည်။ ဤသို့ တစ်ယောက်နှင့် တစ်ယောက် ပစ်မှတ်ထားခြင်းမှာ ကောင်းမွန်သလော။ ဤသည်မှာ လူတို့ ကျင့်ကြံပြုမူသင့်သည့်၊ သူတစ်ပါးတို့ကို ဆက်ဆံသင့်သည့် နည်းလမ်းဖြစ်သလော။ (မဟုတ်ပါ။) အယူဝါဒနှင့် သက်ဆိုင်သောအရာတစ်ခုအနေဖြင့် ဤသို့ မလုပ်ဆောင်သင့်သည်ကို လူတို့ သိကောင်းသိနိုင်သော်လည်း လူများစွာတို့သည် ဤသို့သော ဆွဲဆောင်မှုနှင့် ထောင်ချောက်များကို မကျော်လွှားနိုင်သေးပေ။ သင်က သင်၏ အားနည်းချက်များကို တစ်စုံတစ်ယောက်က ဖော်ခြင်း၊ သို့မဟုတ် သင့်အား ပစ်မှတ်ထားခြင်း၊ သို့မဟုတ် သင်၏ နောက်ကွယ်တွင် သင့်အား ဝေဖန်အပြစ်တင်ခြင်းကို မကြားရသေးခြင်း ဖြစ်ကောင်းဖြစ်နိုင်သည်။ သို့သော် တစ်စုံတစ်ယောက်က ဤသို့သောအရာများကို ပြောသည်ကို သင် အမှန်တကယ် ကြားသောအခါတွင် သင် သည်းခံနိုင်မည်မဟုတ်။ သင်၏ နှလုံးခုန်နှုန်းက မြန်လာပြီး သင်၏ တဇောက်ကန်းဖြစ်မှုက ထွက်ပေါ်လာမည်။ သင်က ‘မင်းက ငါ့အကြောင်းကို ဖော်ရဲတယ်ပေါ့။ ဟုတ်လား။ မင်းက ငါ့အပေါ် မကောင်းရင် ငါလည်း မင်းကို မတရားလုပ်မှာပဲ။ ငါ့အားနည်းချက်တွေကို မင်းဖော်ရင် ငါက မင်းရဲ့ အနာတွေကို ဆားနဲ့မပက်ဘူးလို့ မထင်နဲ့’ ဟု ပြောလိမ့်မည်။ အခြားလူများက ‘“သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်” ဆိုတဲ့ ဆိုရိုးစကားရှိတယ်။ ဒီတော့ မင်းအားနည်းချက်တွေကို ငါ မဖော်ဘူး။ ဒါပေမဲ့ မင်းကို ကိုင်တွယ်ဖို့ တခြားနည်းလမ်းတွေကို ရှာမယ်။ ပြီးရင် မင်းကို သိမ်ငယ်ရအောင်လုပ်မယ်။ ဘယ်သူက မာတယ်ဆိုတာ ကြည့်ရသေးတာပေါ့’ ဟု ပြောသည်။ ဤနည်းလမ်းများက ကောင်းသလော၊ မကောင်းသလော။ (မကောင်းပါ။) အားလုံးနီးပါးက ၎င်းတို့အကြောင်းကို တစ်စုံတစ်ယောက်က ဖော်သည်ကိုသော်လည်းကောင်း၊ ဝေဖန်အပြစ်တင်သည်ကိုသော်လည်းကောင်း၊ ၎င်းတို့နောက်ကွယ်တွင် မကောင်းသောအရာတစ်ခုခုကို ပြောဆိုခဲ့သည်ကိုသော်လည်းကောင်း သိရလျှင် ၎င်းတို့၏ ပထမဆုံး တုံ့ပြန်မှုမှာ ဒေါသထွက်ခြင်းဖြစ်လိမ့်မည်။ ၎င်းတို့သည် ဒေါသဖြင့် ပြည့်နှက်နေလိမ့်မည်။ စားနိုင်၊ သောက်နိုင်မည်မဟုတ်။ အိပ်ပျော်နိုင်ခဲ့လျှင်ပင် ၎င်းတို့၏ အိပ်မက်ထဲတွင် ကျိန်ဆဲနေလိမ့်မည်။ ၎င်းတို့၏ စိတ်မြန်လက်မြန်ဖြစ်ခြင်းက ဘောင်မရှိပေ။ ဤသည်မှာ အလွန်ပင် အသေးအဖွဲကိစ္စတစ်ခု ဖြစ်သည့်တိုင် ယင်းကို ပြီးပြီး‌ပျောက်ပျောက် သဘောမထားနိုင်ပေ။ ဤသည်မှာ စိတ်မြန်လက်မြန် ဖြစ်ခြင်းကြောင့် လူတို့အပေါ် သက်ရောက်မှုတစ်ခု၊ ဖောက်ပြန်ပျက်စီးသော စိတ်သဘောထားမှ ထွက်ပေါ်လာသော ကောင်းကျိုးမပြုသော ရလဒ်များဖြစ်သည်။ ဖောက်ပြန်ပျက်စီးသော စိတ်သဘောထားတစ်ခုသည် လူတစ်ယောက်၏ ဘဝဖြစ်လာသောအခါ ယင်းသည် အဓိကအားဖြင့် မည်သည့်နေရာတွင် ပြသသနည်း။ ထိုသူက သူသဘောမတူနိုင်သောအရာတစ်ခုကို ကြုံတွေ့သောအခါ ထိုအရာသည် သူ၏ ခံစားချက်ကို ထိခိုက်ပြီး ထို့နောက်တွင် သူ၏ စိတ်မြန်လက်မြန်ဖြစ်ခြင်းက ပေါက်ကွဲထွက်လာကြောင်းကို ပြသသည်။ ဤသို့ ဖြစ်သောအခါ အကျိုးဆက်အနေဖြင့် ထိုသူသည် သူ၏ စိတ်မြန်လက်မြန်ဖြစ်ခြင်းအတွင်းတွင် အသက်ရှင်ပြီး အမှုကိစ္စကို သူ၏ ဖောက်ပြန်ပျက်စီးသော စိတ်သဘောထားဖြင့် မှတ်ယူလိမ့်မည်။ စာတန်၏ အတွေးအခေါ်ဆိုင်ရာ အမြင်များသည် သူ၏ စိတ်နှလုံးတွင် ဖြစ်ပေါ်လာမည်။ ပြီးလျှင် သူသည် လက်စားချေရန်အတွက် သူ အသုံးပြုမည့် နည်းလမ်းပုံစံတို့ကို စတင် စဉ်းစားလိမ့်မည်။ ဤသို့အားဖြင့် သူ၏ ဖောက်ပြန်ပျက်စီးသော စိတ်သဘောထားကို ချပြလိမ့်မည်။ ဤသို့သော ပြဿနာများကို ကိုင်တွယ်ဖြေရှင်းရာတွင် လူတို့၏ အယူအဆများ၊ အမြင်များ၊ ၎င်းတို့ အကြံထုတ်လိုက်သော နည်းလမ်းပုံစံများအပြင် ၎င်းတို့၏ ခံစားချက်များနှင့် စိတ်မြန်လက်မြန်ဖြစ်ခြင်းတို့သည် ဖောက်ပြန်ပျက်စီးသော စိတ်သဘောထားထံမှ လာခြင်းဖြစ်သည်။ ဤသို့ဆိုလျှင် ဤဖြစ်ရပ်တွင် ဖြစ်ပေါ်လာသော ဖောက်ပြန်ပျက်စီးသည့် စိတ်သဘောထားများမှာ အဘယ်နည်း။ ပထမတစ်ခုမှာ သေချာပေါက်ပင် မလိုမုန်းထားခြင်းဖြစ်သည်။ ပြီးလျှင် မာနထောင်လွှားခြင်း၊ လှည့်စားခြင်း၊ ကောက်ကျစ်ဆိုးယုတ်ခြင်း၊ စိတ်နှလုံးခိုင်မာခြင်း၊ သမ္မာတရားကို အလွန်အမင်း မနှစ်မြို့ခြင်းနှင့် သမ္မာတရားကို မုန်းတီးခြင်းတို့ ဖြစ်ပေါ်သည်။ ဤဖောက်ပြန်ပျက်စီးသော စိတ်သဘောထားများထဲတွင် မာနထောင်လွှားခြင်းသည် လွှမ်းမိုးမှု အနည်းဆုံး ဖြစ်နိုင်သည်။ ဤသို့ဆိုလျှင် လူတစ်ယောက်၏ ခံစားချက်များ၊ အတွေးများကို အုပ်စိုးပြီး အဆုံးတွင် ဤကိစ္စကို မည်သို့ ကိုင်တွယ်ဖြေရှင်းမည်ဆိုသည်ကို ဆုံးဖြတ်ပေးနိုင်ဆုံးသော ဖောက်ပြန်ပျက်စီးသည့် စိတ်သဘောထားများမှာ အဘယ်နည်း။ ၎င်းတို့မှာ မလိုမုန်းထားခြင်း၊ ခေါင်းမာခြင်း၊ သမ္မာတရားကို မနှစ်သက်ခြင်း၊ သမ္မာတရားကို မုန်းတီးခြင်းဖြစ်သည်။ ဤဖောက်ပြန်ပျက်စီးသော စိတ်သဘောထားများသည် လူတစ်ယောက်အား မြဲမြံစွာ ဆုပ်ကိုင်လျက် ချည်နှောင်လေသည်။ ပြီးလျှင် ထိုသူသည် စာတန်၏ ပိုက်ကွန်အတွင်းတွင် ရှင်သန်နေသည်မှာ သိသာသည်။ စာတန်၏ ပိုက်ကွန်က မည်သို့ ဖြစ်ပေါ်သနည်း။ ယင်းကို ဖြစ်ပေါ်စေသည်မှာ ဖောက်ပြန်ပျက်စီးသော စိတ်သဘောထားများ မဟုတ်သလော။ သင်၏ ဖောက်ပြန်ပျက်စီးသော စိတ်သဘောထားများသည် သင့်အတွက် ဆိုးယုတ်သော ပိုက်ကွန်မျိုးစုံကို ရက်လုပ်ပြီးဖြစ်သည်။ ဥပမာအားဖြင့် တစ်စုံတစ်ယောက်က သင့်အား ဝေဖန်အပြစ်တင်ခြင်း၊ ဆဲဆိုခြင်း၊ သို့မဟုတ် သင်၏ အားနည်းချက်များကို သင့်နောက်ကွယ်တွင် ဖော်ခြင်းကဲ့သို့သောအရာတစ်ခုခုကို လုပ်ဆောင်သည်ကို သင် ကြားသောအခါ သင်သည် ဆိုးယုတ်သော အတွေးအခေါ်များနှင့် ဖောက်ပြန်ပျက်စီးသော စိတ်သဘောထားများကို သင်၏ ဘဝဖြစ်စေပြီး သင်၏ အတွေးများ၊ သင်၏ အမြင်များ၊ သင်၏ ခံစားချက်များကို အုပ်စိုးစေသည်။ ဤသို့အားဖြင့် အစဉ်လိုက် လုပ်ရပ်များကို ဖြစ်ပေါ်လာစေသည်။ ဤဖောက်ပြန်ပျက်စီးသော လုပ်ရပ်များသည် အဓိကအားဖြင့် သင်၏ ဆိုးယုတ်သော သဘာဝနှင့် စိတ်သဘောထားအား ထားရှိခြင်း၏ ရလဒ်ဖြစ်သည်။ သင်၏ အခြေအနေများက မည်သို့ရှိနိုင်သည်ဖြစ်စေ သင်သည် စာတန်၏ ဖောက်ပြန်ပျက်စီးသော စိတ်သဘောထား၏ ချည်နှောင်ခြင်း၊ ထိန်းချုပ်ခြင်း၊ အုပ်စိုးခြင်းကို ခံရသရွေ့ သင် အသက်ရှင်နေထိုင်သမျှ၊ သင် ထုတ်ဖော်သမျှ၊ သင် ပြသသမျှအရာအားလုံးသည်၊ သို့မဟုတ် သင်၏ ခံစားချက်၊ သင်၏ အတွေးအမြင်၊ အမှုအရာများကို လုပ်ဆောင်ရာတွင် သင်၏ နည်းလမ်းပုံစံများအားလုံးသည် ဆိုးယုတ်လေသည်။ ဤအရာအားလုံးသည် သမ္မာတရားကို ချိုးဖောက်ပြီး ဘုရားနှုတ်ကပတ်တော်နှင့် သမ္မာတရားအပေါ် ရန်လိုသည်။ သင်သည် ဘုရားနှုတ်ကပတ်တော်နှင့် သမ္မာတရားတို့မှ ဝေးကွာလေလေ၊ စာတန်၏ ပိုက်ကွန်၏ ထိန်းချုပ်ခြင်း၊ ဖမ်းမိခြင်းကို ခံရလေလေဖြစ်သည်။ ထိုအစား သင်သည် သင်၏ ဖောက်ပြန်ပျက်စီးသော စိတ်သဘောထားများ၏ အချုပ်အနှောင်များနှင့် ထိန်းချုပ်မှုမှ လွတ်မြောက်နိုင်လျှင်၊ ယင်းတို့ကို ပုန်ကန်ပြီး ဘုရားသခင်ရှေ့သို့ လာနိုင်လျှင်၊ ဘုရားနှုတ်ကပတ်တော်က သင့်အား ပြောသည့် နည်းလမ်းများ၊ စည်းမျဉ်းများဖြင့် လုပ်ဆောင်ပြီး ပြဿနာများကို ဖြေရှင်းနိုင်လျှင် သင်သည် စာတန်၏ ပိုက်ကွန်မှ တဖြည်းဖြည်းချင်း ရုန်းထွက်နိုင်မည်။ ရုန်းထွက်ပြီးနောက်တွင် သင် အသက်ရှင်နေထိုင်သည့်အရာသည် ယခင်ကကဲ့သို့ မိမိ၏ ဖောက်ပြန်ပျက်စီးသော စိတ်သဘောထားများက ထိန်းချုပ်ခြင်းကို ခံရသော ဆိုးယုတ်သောသူ၏ ပုံသဏ္ဌာန်အတိုင်း ရှိမည်မဟုတ်တော့ဘဲ ဘုရားနှုတ်ကပတ်တော်ကို မိမိ၏ အသက်အဖြစ် မှတ်ယူသော လူသစ်တစ်ယောက် ဖြစ်သွားသည်။ သင်၏ ရှင်သန်နေထိုင်သည့်နည်းလမ်းအားလုံး ပြောင်းလဲသွားသည်။ သို့သော် သင်သည် ဆိုးယုတ်သော စိတ်သဘောထားက ဖြစ်ပေါ်စေသည့် ခံစားချက်များ၊ အတွေးအမြင်များ၊ လက်တွေ့လုပ်ဆောင်မှုများကို အလျှော့ပေးလိုက်လျှင် ‘သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်’၊ ‘လူကြီးလူကောင်းတစ်ဦးအဖို့ ကလဲ့စားချေရန်မှာ မည်သည့်အခါမျှ နောက်ကျလွန်းခြင်း မရှိပါ’၊ ‘လူကြီးလူကောင်း အယောင်ဆောင်တစ်ယောက် ဖြစ်ခြင်းထက် ဗီလိန်စစ်စစ်ဖြစ်ခြင်းက ပို၍ကောင်းသည်’၊ ‘လက်စားချေရန် အားမထုတ်သူသည် လူမဟုတ်’ ဆိုသည်တို့ ကဲ့သို့သော ဆိုးယုတ်သော အတွေးအခေါ်များနှင့် အမျိုးမျိုးသော နည်းလမ်း တစ်သီတစ်တန်းကြီးကို သင် လိုက်နာလိမ့်မည်။ ဤအရာတို့သည် သင်၏ စိတ်နှလုံးတွင်ရှိပြီး သင်၏ လုပ်ရပ်များကို အဆုံးအဖြတ်ပေးလိမ့်မည်။ သင်သည် ဤဆိုးယုတ်သော အတွေးအခေါ်များကို သင်၏ လုပ်ရပ်များအတွက် အခြေပြုချက်အဖြစ် မှတ်ယူလျှင် သင့်လုပ်ရပ်များ၏ လက္ခဏာက ပြောင်းလဲသွားလိမ့်မည်။ သင်သည် မကောင်းမှုများကို လုပ်ဆောင်လိမ့်မည်ဖြစ်ပြီး ဘုရားသခင်ကို အာခံလိမ့်မည်။ သင်သည် ဤအပျက်သဘောဆောင်သော အတွေးများနှင့် အမြင်ရှုထောင့်များကို သင်၏ လုပ်ရပ်များအတွက် အခြေပြုချက်အဖြစ် မှတ်ယူလျှင် သင်သည် ဘုရားသခင်၏ သွန်သင်မှုများ၊ နှုတ်ကပတ်တော်များမှ သွေဖည်ပြီးဖြစ်ကြောင်း၊ စာတန်၏ ပိုက်ကွန်ထဲသို့ သက်ဆင်းခဲ့ပြီး သင့်ကိုယ်သင် မကယ်ထုတ်နိုင်ကြောင်းမှာ သိသာသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၈)) ဘုရားနှုတ်ကပတ်တော်ကို ဖတ်ပြီးတဲ့နောက် ငါနားလည်သွားတာက စာတန်က လူတွေကို “သင်သည် သူတစ်ပါးတို့ကို ရိုက်နှက်မည်ဆိုလျှင် မျက်နှာကို မရိုက်နှင့်။ သင်သည် သူတစ်ပါးတို့အကြောင်းကို ဖော်မည်ဆိုလျှင် သူတစ်ပါးတို့၏ အားနည်းချက်များကို မဖော်နှင့်၊” “သင်သည် မကြင်နာလျှင် ကျွန်ုပ်လည်း မျှတနေမည် မဟုတ်” “သူတို့ဖော်သည့်ဆေး သူတို့ကို ပြန်သောက်ခိုင်း” တို့လိုမျိုး သူ့ရဲ့ စာတန်ဆန်တဲ့ အတွေးအခေါ်တွေနဲ့ အယူဝါဒ သွတ်သွင်းပေးနေတာ။ သူတို့က လူတွေကို ကိုယ့်ဂုဏ်သိက္ခာနဲ့ အကျိုးစီးပွားကို ထိခိုက်အောင်လုပ်တဲ့သူ ဘယ်သူ့ကိုမဆို အလားတူ ပြန်ပေးဆပ်ရမယ်လို့ ပြောရင်း စိတ်လိုက်မာန်ပါ လုပ်အောင် လှုံ့ဆော်ပေးနေတာလေ။ အဲဒါဟာ လူတွေကို အချင်းချင်း ရန်ဖြစ်၊ တိုက်ခိုက်ပြီး ဒုက္ခပေးအောင် လုပ်နေတာ။ ဒါကြောင့် လူတွေက ပိုပြီး ရက်စက်ကြမ်းကြုတ်လာပြီး စဉ်းလဲလာတဲ့အပြင် ပုံမှန် လူ့သဘာဝ ပျောက်ဆုံးကုန်ကြတယ်။ ငါလည်း စာတန်ဆန်တဲ့ ဒီအဆိပ်အတောက်တွေနဲ့ အမြဲအသက်ရှင်နေခဲ့တာကို ငါမြင်လိုက်ရတယ်။ ငါ့ရဲ့ ဖောက်ပြန်ပျက်စီးမှုနဲ့ ပြဿနာတွေကို တစ်ယောက်ယောက်က ဖော်ထုတ်တာ ကြားရတဲ့အခါ ငါက နှိမ့်နှိမ့်ချချ လက်ခံရမယ့်အစား တဇောက်ကန်းဖြစ်ပြီး သူတို့ကို အေးစက်စက်နဲ့၊ ရန်လိုပြီး ဆက်ဆံခဲ့တာလေ။ အဲဒီအချိန်တုန်းကလိုပါပဲ၊ ငါက နင့်ရဲ့လမ်းပြမှုနဲ့ အကူအညီကို အပျက်သဘောဆောင်တဲ့အရာတစ်ခုလို့ သဘောထားခဲ့တယ်။ နင်က ငါ့အားနည်းချက်တွေကို ဖော်ထုတ်ပြီး ငါ့ဂုဏ်သတင်းနဲ့ အကျိုးစီးပွားကို ထိခိုက်အောင်လုပ်နေတယ်လို့ ငါယုံကြည်ခဲ့တယ်။ ဒါကြောင့် အခြေအနေကို ပြောင်းပြန်လှန်ပြီး နင့်ပြဿနာတွေကိုပဲ ငါမဲနေခဲ့တယ်။ စည်းမျဉ်းတွေနဲ့ညီတဲ့ နင့်ရဲ့ ပြုပြင်မှုကို နင်က အထက်စီးက ပြုမူနေတာလို့ ငါပြောခဲ့တယ်။ ပြီးတော့ ခေါင်းဆောင်ကိုတောင် နင့်ကို ပြုပြင်စေချင်ခဲ့တယ်၊ ငါနုတ်ထွက်လိုက်ရင် နင်ကိုယ့်နင် အပြစ်တင်ပြီး စိတ်မကောင်းဖြစ်သွားအောင် လုပ်ချင်ခဲ့တယ်။ ငါက နစ်နာသူတစ်ယောက်လို ဟန်ဆောင်ပြီး နင့်ကို တမင်တကာ လျစ်လျူရှုပြီး ကြဉ်ထားခဲ့တယ်။ ငါ့ရည်ရွယ်ချက်က ငါ့ပြဿနာတွေအကြောင်း နင်ဆက်မပြောတော့အောင် လုပ်ဖို့၊ အဲဒီနည်းနဲ့ ငါ့ဂုဏ်သိက္ခာနဲ့ အကျိုးစီးပွားကို ကာကွယ်ဖို့လေ။ ငါက တကယ်ကို ကြက်ခေါင်းဆိတ်မခံ ဖြစ်နေခဲ့တာ၊ လူ့သဘာဝနဲ့ ဆင်ခြင်တုံတရားဆိုတာ နည်းနည်းလေးတောင် မရှိဘူး။ ငါ့ပြဿနာတွေကို ထောက်ပြတဲ့အခါမှာ နင်က ငါ့မျက်နှာရိပ်မျက်နှာကဲကိုတောင် ကြည့်နေရပြီး ငါ့ကြောင့် ဘောင်ခတ်ခံခဲ့ရတယ်။ ဒီအခြေအနေကနေ ထွက်ပြေးချင်ပြီး နင့်တာဝန်ကို မထမ်းချင်တော့တဲ့အထိ ဖြစ်စေခဲ့တယ်၊ နောက်ဆုံးမှာ အလုပ်တွေ ကြန့်ကြာကုန်တာပေါ့။ ဘယ်နည်းနဲ့များ ငါ့လုပ်ရပ်ဟာ လူတစ်ယောက် လုပ်မယ့်လုပ်ရပ်မျိုး ဖြစ်တာလဲ။ ဒါက ငါ မကောင်းမှုပြုပြီး ဘုရားသခင်ကို အတိုက်အခံလုပ်နေတာပဲ။ ငါဟာ ကိုယ့်အပြုအမူတွေကို ငါရွံရှာပြီး ငါ့စိတ်နှလုံးက ကိုယ့်ကိုယ်ကိုယ် မုန်းတီးစိတ်နဲ့ ပြည့်နေခဲ့တယ်။ ငါက စာတန်ဆန်တဲ့ အဆိပ်အတောက်တွေနဲ့ အသက်ရှင်ပြီး မာနထောင်လွှားလာတယ်၊ ရက်စက်ကြမ်းကြုတ်ပြီး တစ်ကိုယ်ကောင်းဆန်လာတယ်။ နင့်ကို နာကျင်စေရုံတင်မကဘူး ငါကိုယ်တိုင်လည်း ပြစ်မှားခြင်းတွေကို ကျူးလွန်မိပြီး ကိုယ့်ကိုယ်ကိုယ် နောင်တရစေခဲ့ပြီ။ ငါတကယ်ကို ကိုယ့်ကိုယ်ကိုယ်ရော သူများတွေကိုပါ ဒုက္ခရောက်အောင် လုပ်မိတာပါ။ တရားမျှတစိတ်ရှိပြီး သမ္မာတရားကို လိုက်စားတဲ့ ညီအစ်ကိုမောင်နှမတွေက ကိုယ့်ကို အကြံဉာဏ်ပေးတဲ့အခါ၊ အန္တိခရစ်တွေ လုပ်တဲ့ သမ္မာတရား စည်းမျဉ်းနဲ့ မညီတာတွေကို ဖော်ထုတ်တဲ့အခါ ဒါက သူတို့ရဲ့ ဂုဏ်သိက္ခာနဲ့ အဆင့်အတန်းကို ထိခိုက်စေတဲ့အတွက် အန္တိခရစ်တချို့ဟာ ဘယ်လိုတုံ့ပြန်ကြပုံကို ငါစဉ်းစားမိတယ်။ သူတို့က အင်မတန်ကို မနှစ်မြို့ပြီး ဆန့်ကျင်ကြတယ်၊ အရှက်ရပြီး ဒေါသထွက်ကြတယ်။ သူတို့နေရာ မြဲဖို့အတွက် အဖြစ်မှန်ကို လွဲချော်အောင်လုပ်ပြီး ညီအစ်ကိုမောင်နှမတွေကို အပြစ်ဖို့ကြတယ်၊ တရားမျှတစိတ်ရှိတဲ့သူတွေကို ဖိနှိပ်ပြီး ညှဉ်းပန်းကြတယ်။ သူတို့လုပ်ရပ်တွေက ညီအစ်ကိုမောင်နှမတွေကို ထိခိုက်စေတယ်၊ အသင်းတော်အလုပ်ကို နှောင့်ယှက်၊ အဖျက်အမှောင့်လုပ်ပြီး ဖျက်ဆီးတဲ့အပြင် ဘုရားသခင်ရဲ့ စိတ်သဘောထားကို ပုန်ကန်ပြစ်မှားတဲ့အတွက် အသင်းတော်ကနေ နှင်ထုတ်ခံရတယ်။ ငါ့အပြုအမူရဲ့ သဘောသဘာဝက ဒီလိုဖြစ်နေတာ မဟုတ်ဘူးလား။ ငါ့ရဲ့ စာတန်ဆန်တဲ့ စိတ်သဘောထားအတိုင်း ကျင့်ကြံပြုမူပုံက ဘုရားသခင် ငါ့ကို တကယ် စက်ဆုပ်ရွံရှာအောင် လုပ်နေမှန်း ငါမြင်လိုက်ရတယ်။ ငါသာ နောင်တမရခဲ့ရင် အသင်းတော်အလုပ်ကို ဖျက်ဆီးပြီး နှောင့်ယှက်တဲ့ အန္တိခရစ်တွေ၊ ဆိုးယုတ်တဲ့လူတွေလိုပဲ အနှေးနဲ့အမြန်ဆိုသလို မကောင်းမှုတွေကို လုပ်မိတာနဲ့ အဆုံးသတ်တော့မှာ၊ ဒီလိုနဲ့ ဘုရားသခင်ရဲ့ စိတ်သဘောထားကို ပုန်ကန်ပြစ်မှားမိပြီး ဘုရားသခင်ရဲ့ ဖယ်ရှားရှင်းလင်းတာကို ခံရတော့မှာလေ။ ငါတကယ်ကို အန္တရာယ်ရှိတဲ့ အခြေအနေမှာ ရောက်နေတာ။ ဒါကို တွေးမိတော့ ငါကြောက်ပြီး နောင်တနဲ့ ပြည့်လာတယ်၊ နောင်တရပြီး ဝန်ခံဖို့ ဘုရားရှေ့မှောက်ကို လာချင်လာတယ်။

အဲဒီနောက် လက်တွေ့လုပ်ဆောင်ဖို့ လမ်းကြောင်းကို ငါ စရှာဖွေတဲ့အခါ ဘုရားနှုတ်ကပတ်တော်တစ်ပိုဒ်ကို တွေ့ခဲ့တယ်။ “သင်သည် အန္တိခရစ်လမ်းကြောင်းကို ကောင်းစွာ ရှောင်ကြဉ်လိုလျှင် မည်သည့်အရာကို လုပ်ဆောင်သင့်သနည်း။ သင်သည် သမ္မာတရားအား ချစ်သောသူများ၊ ဖြောင့်မှန်သောသူများနှင့် နီးစပ်ရန်၊ သင်၏ ပြဿနာများအား ထောက်ပြနိုင်သောသူများ၊ သင့်ပြဿနာများအား တွေ့ရှိသောအခါ၌ သင့်အား မှန်မှန်ကန်ကန် ပြောဆိုပြီး အပြစ်တင်နိုင်သောသူများ၊ အထူးသဖြင့် သင့်ပြဿနာများအား တွေ့ရှိသောအခါ သင့်အား ပြုပြင်နိုင်သောသူများဖြင့် နီးစပ်ရန် စတင်လုပ်ဆောင်သင့်သည်။ ဤသူတို့မှာ သင့်အတွက် အကျိုးအရှိဆုံးသူများ ဖြစ်ပြီး ၎င်းတို့ကို သင်ချစ်မြတ်နိုးသင့်သည်။ ဤသို့သော လူကောင်းများကို သင်ပယ်ပြီး ဖယ်ရှားလျှင် ဘုရားသခင်၏ ကွယ်ကာမှုကို သင်ဆုံးရှုံးရမည်။ ပြီးလျှင် ကပ်ဘေးများက တဖြည်းဖြည်းချင်းဖြင့် သင့်ထံသို့ လာလိမ့်မည်။ လူကောင်းများနှင့် သမ္မာတရားကို နားလည်သောသူများဖြင့် နီးစပ်အောင် လုပ်ဆောင်ခြင်းအားဖြင့် သင့်တွင် ငြိမ်သက်ခြင်းနှင့် ဝမ်းမြောက်ခြင်း ရှိလိမ့်မည်။ ပြီးလျှင် သင်သည် ကပ်ဘေးကို ရှောင်နိုင်လိမ့်မည်။ ယုတ်မာသောလူများ၊ အရှက်မဲ့သောလူများ၊ သင့်အား မြှောက်ပင့်သောလူများဖြင့် နီးစပ်အောင် လုပ်ဆောင်ခြင်းအားဖြင့် သင်သည် အန္တရာယ်ကျရောက်လိမ့်မည်။ သင်သည် အလွယ်တကူ လိမ်လည်ခြင်းနှင့် လှည့်စားခြင်းတို့ကို ခံရမည်သာမကဘဲ ကပ်ဘေးက သင့်အပေါ်သို့ အချိန်မရွေး ရောက်လာနိုင်သည်။ မည်သို့သောသူမျိုးက သင့်အား အကျိုးအဖြစ်စေနိုင်ဆုံးဖြစ်သည်ကို သင်သိရမည်။ သင့်အား အကျိုးအဖြစ်စေနိုင်ဆုံးမှာ မှားသောအရာတစ်ခုခုကို သင်လုပ်ဆောင်သောအခါ၊ သို့မဟုတ် သင့်ကိုယ်သင် ဂုဏ်တင်ချီးကျူးပြီးကာ သက်သေခံ၍ သူတစ်ပါးတို့ကို လှည့်စားသောအခါတွင် သင့်အား သတိပေးနိုင်သောသူများ ဖြစ်လေသည်။ ဤသို့သောလူများနှင့် နီးစပ်အောင် လုပ်ဆောင်ခြင်းသည် လျှောက်လှမ်းရန်အတွက် မှန်ကန်သော လမ်းကြောင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၄- ၎င်းတို့သည် ကိုယ့်ကိုယ်ကိုယ် ဂုဏ်တင်ချီးကျူးပြီး သက်သေခံကြသည်) ဘုရားနှုတ်ကပတ်တော်ကို ဖတ်ပြီးတဲ့နောက် လက်တွေ့လုပ်ဆောင်ဖို့ လမ်းကြောင်းကို ငါတွေ့ခဲ့တယ်။ ငါ့ကို လမ်းပြပြီး ကူညီတဲ့သူတွေကို ငါရှောင်မနေဘဲ သူတို့နဲ့ နီးနီးကပ်ကပ် နေသင့်တယ်။ ငါ့ပြဿနာတွေကို နင်ထောက်ပြတုန်းက နင့်မှာ ဆိုးယုတ်တဲ့ ရည်ရွယ်ချက် မရှိပုံကို ငါစဉ်းစားမိတယ်။ တစ်ခါတလေ နင်က ပွင့်ပွင့်လင်းလင်း ပြောတတ်ပေမဲ့ နင်ပြောတာတွေက အမှန်တရားဖြစ်ပြီး စည်းမျဉ်းနဲ့လည်း ညီညွတ်တယ်။ ဒါကြောင့် ငါက စိတ်လိုက်မာန်ပါ မတုံ့ပြန်ခဲ့သင့်ဘူး။ အဲဒီအချိန်မှာ ငါလက်မခံနိုင်သေးရင်တောင်၊ နားမလည်သေးရင်တောင်၊ ငါ့မှာ သမ္မာတရားကို ရှာဖွေတဲ့စိတ်နှလုံး ရှိခဲ့သင့်တယ်။ ပြဿနာတွေ၊ လမ်းလွဲခြင်းတွေကို အနည်းဆုံးဖြစ်အောင် လျှော့ချပြီး ဘုရားအိမ်တော် အလုပ်အတွက် ဘာက အကျိုးရှိမလဲဆိုတာကို စဉ်းစားဆင်ခြင်ပြီး အဲဒါကို လုပ်ဆောင်သင့်တယ်။ ငါ့တာဝန်မှာ ဝန်တာမရှိခဲ့ပုံ၊ စာတွေရေးတဲ့အခါ အထက်စီးကနေတတ်ပုံ၊ တစ်ဖက်လူရဲ့ လက်တွေ့အခက်အခဲတွေနဲ့ ခံစားချက်တွေကို ထည့်မတွက်ခဲ့ပုံ၊ ပြီးတော့ ငါဘယ်လောက်တောင် ဝတ်ကျေတမ်းကျေလုပ်ပြီး ဂရုမစိုက်ခဲ့ပုံတွေကို ငါစဉ်းစားမိတယ်။ နင်က ငါ့ပြဿနာတွေကို ထောက်ပြပြီး ငါ့ရဲ့ ဖောက်ပြန်ပျက်စီးတဲ့ စိတ်သဘောထားကို ဖော်ထုတ်ပေးတာက၊ ငါ့ကိုယ်ငါ ဆင်ခြင်သုံးသပ်နိုင်အောင် ကူညီပေးနေတာပါ။ ပြီးတော့ ငါ့တာဝန်ကို လေးလေးနက်နက်၊ ဂရုတစိုက်ပုံစံနဲ့ ထမ်းဆောင်ပြီး ရလဒ်တွေ ရရှိဖို့အတွက်လည်း အထောက်အကူ ဖြစ်စေမှာပဲ။ ငါနင့်ကို ကျေးဇူးတင်ပြီး နင့်ရဲ့ကြီးကြပ်မှုနဲ့ အကူအညီကို ပိုလက်ခံခဲ့သင့်တာ။ ငါ့ပြဿနာတွေကို နင်ထောက်ပြတာက အပြုသဘောဆောင်ပြီး အဲဒါက ငါ့ကို ချုပ်ထိန်းပေးတယ်။ မဟုတ်ရင် ငါဟာ သိတောင်မသိဘဲနဲ့ ငါ့ရဲ့ ဖောက်ပြန်ပျက်စီးတဲ့ စိတ်သဘောထားထဲမှာ နေနေခဲ့မှာပဲ။ ငါ့တာဝန်ကို ဝတ်ကျေတမ်းကျေနဲ့ ဝန်တာစိတ်မထားဘဲ ဆက်ထမ်းဆောင်နေခဲ့မိမှာ၊ အလုပ်ကို ထိခိုက်နစ်နာစေပြီး ဘုရားသခင် စက်ဆုပ်ရွံရှာတဲ့ မယုံကြည်ရတဲ့သူ ဖြစ်သွားခဲ့မှာပေါ့။ ဒါကို သဘောပေါက်တော့ ငါအသိတရားရှိရှိနဲ့ ပြောင်းလဲခဲ့ပြီး အရင်ကထက် တာဝန်မှာ ဝန်တာစိတ် ပိုထားလာတယ်။ ပြဿနာတွေ ပေါ်လာတဲ့အခါ တဇောက်ကန်းလုပ်တာ၊ မာနထောင်လွှားတဲ့ စိတ်သဘောထားကို မှီခိုတာတွေ မလုပ်ဘဲ ကိုင်တွယ်တာကို အာရုံစိုက်ခဲ့ပြီး ရလဒ်တွေ ရမယ့်နည်းလမ်းနဲ့ ဘယ်လိုမိတ်သဟာယပြုရမလဲဆိုတာ စဉ်းစားသုံးသပ်ခဲ့တယ်။ ဒီလို လက်တွေ့လုပ်ဆောင်တော့ စိတ်ထဲမှာ တော်တော်လေး တည်ငြိမ်လာတယ်။ ဂုဏ်သတင်းကို လက်လွှတ်နိုင်ပြီး သမ္မာတရားကို လက်ခံတဲ့အပြင် ကျိုးနွံနာခံနိုင်မှသာ တည်ကြည်မှု၊ သိက္ခာ၊ လူ့သဘာဝနဲ့ ဆင်ခြင်တုံတရား ရှိနိုင်မယ်ဆိုတာကို ငါ တကယ် ခံစားခဲ့ရတယ်။ သမ္မာတရားကို အင်မတန် မနှစ်မြို့ရင် သမ္မာတရားကို နားမလည်ရုံမကဘူး တာဝန်မကျေနိုင်ဘူး ကိုယ့်တာဝန်ကိုလည်း ကောင်းကောင်း မထမ်းဆောင်နိုင်ဘဲ ဘုရားသခင် စက်ဆုပ်ရွံရှာတာ ခံရမယ်။ အဲဒီလို ကျင့်ကြံပြုမူတာက လူကို အောက်တန်းကျပြီး တန်ဖိုးမဲ့စေတယ်။

နောက်ပိုင်း ကိုယ့်တာဝန်မှာ တခြားညီအစ်ကိုမောင်နှမတွေနဲ့ ပူးပေါင်းဆောင်ရွက်တဲ့အခါ ဒီဖောက်ပြန်ပျက်စီးတဲ့ စိတ်သဘောထားတွေ ထုတ်ဖော်တုန်းပဲ။ အဲဒီအခါ ဘုရားသခင်ကို သတိရှိရှိ ဆုတောင်းတယ်၊ ကိုယ့်ကိုယ်ကိုယ် စွန့်လွှတ်ပြီး သူများတွေရဲ့ လမ်းပြမှုနဲ့ အကူအညီကို လက်ခံတယ်၊ ဝင်ရောက်မှုကို လက်တွေ့လုပ်ဆောင်တယ်။ တဖြည်းဖြည်းနဲ့ ဒီ စိတ်သဘောထားတွေက အရင်လောက် မဆိုးတော့ဘူး။ သူများအကြံပြုတာကို လက်ခံတာက တကယ့်ကို ကြီးကြီးမားမား အထောက်အကူဖြစ်စေပြီး အလုပ်အတွက် အကျိုးရှိတယ်ဆိုတာ ငါခံစားခဲ့ရတယ်။ စိတ်ထဲမှာ တည်ငြိမ်ပြီး လွတ်လပ်သလို ခံစားရတယ်၊ ဒါက လက်တွေ့လုပ်ဆောင်ဖို့ အရမ်းကောင်းတဲ့ နည်းလမ်းတစ်ခုပဲ။ ဒါတွေကို ပြန်တွေးကြည့်တော့ ငါဘုရားသခင်ကို အရမ်းကျေးဇူးတင်တယ်။ ဒီလိုနည်းနဲ့ ငါ့ကို ဘုရားသခင် ထုတ်ဖော်တာ၊ ကိုယ်တော့်နှုတ်ကပတ်တော်တွေရဲ့ တရားစီရင်တာနဲ့ ထုတ်ဖော်တာတွေသာ မရှိရင် ငါ့မှာ ကိုယ့်ကိုယ်ကိုယ် အသိ လုံးဝရှိမှာမဟုတ်ဘူး။ ငါဟာ စာတန်ရဲ့ အရမ်း ဖောက်ပြန်ပျက်စီးစေတာကို ခံထားရတော့ ငါ့စိတ်သဘောထားက ရက်စက်ကြမ်းကြုတ်ပြီး သမ္မာတရားကို အင်မတန် မနှစ်မြို့ဘူးဆိုတာကို မြင်နိုင်ခဲ့မှာ မဟုတ်ဘူး။ ငါ့အကျိုးစီးပွား ထိခိုက်တာနဲ့ ကိုယ့်တာဝန်မှာ ဒေါသတွေဖွင်ထုတ်ပစ်မယ်၊ ဘုရားကို ကျိုးနွံနာခံတာမျိုးမရှိဘဲ လူသားပုံသဏ္ဌာန်ကင်းမဲ့တာမျိုးနဲ့ အသက်ရှင်နေမိမှာ။ ငါက ညံ့ဖျင်းတဲ့ လူ့သဘာဝနဲ့ ညစ်ညမ်းပြီး ဖောက်ပြန်ပျက်စီးနေတာတောင် ဘုရားသခင်က ငါ့ကို ဖယ်ရှားရှင်းလင်းတာမျိုး မရှိခဲ့ဘူး။ အဲဒီအစား ဘယ်လို ကျင့်ကြံပြုမူရမယ်ဆိုတာ သိဖို့ ဆင်ခြင်သုံးသပ်ပြီး နောင်တရခွင့် ပေးခဲ့တုန်းပဲ။ သမ္မာတရားကို နားလည်ပြီး လက်ခံလာအောင် တဖြည်းဖြည်းချင်း ဦးဆောင်လမ်းပြပေးခဲ့တယ်။ ဘုရားသခင်ကို ငါ လှိုက်လှိုက်လှဲလှဲ ကျေးဇူးတင်ပါတယ်။ ငါဟာ ဖောက်ပြန်ပျက်စီးနေတုန်းပဲ၊ ချို့ယွင်းချက်တွေ အများကြီး ရှိနေတုန်းပဲဆိုပေမဲ့ သမ္မာတရားကို လိုက်စားပြီး ကိုယ့်ဖောက်ပြန်ပျက်စီးမှုကို ဖြေရှင်းဖို့ ဆန္ဒရှိပါတယ်။ ဘုရားသခင်ရဲ့ လမ်းပြမှုနဲ့ ကယ်တင်ခြင်းအတွက် ငါ ကျေးဇူးတင်ပါတယ်။

ကဲပါလေ...အခုတော့ ဒီလောက်ပဲ ပြောချင်တယ်။ ငါနားမလည်တာ ရှိသေးတယ်ထင်ရင် ငါ့ကို ပြောပြပေးပါ၊ အဲဒါက ငါ့အတွက် အကြီးမားဆုံး အကူအညီဖြစ်မှာပါပဲ။

လေးစားရတဲ့၊

လေးစားရတဲ့၊ ရှီကျင်း

၂၀၂၃ ခုနှစ်၊ စက်တင်ဘာလ ၁၉ ရက်


၉၀။ ကျွန်မ၏ တာဝန်ကို စိုးရိမ်ကြောက်ရွံ့ခြင်းမရှိဘဲ လက်ခံခြင်း

၂၀၂၃ ခုနှစ်၊ မေလကုန်ပိုင်းမှာ ကျွန်မတာဝန်ယူထားတဲ့ အသင်းတော်တွေက စီစီပီရဲ့ ဖမ်းဆီးမှုတွေကို ရင်ဆိုင်ခဲ့ရပြီး၊ ဘုရားသခင်ရဲ့ နှုတ်ကပတ်တော် စာအုပ်တွေကို အမြန် ပြောင်းရွှေ့ဖို့ လိုအပ်ခဲ့တယ်။ အထက်ခေါင်းဆောင်တွေက ဒီအကြောင်းကို သိသွားပြီးနောက်မှာ၊ သူတို့က ကျွန်မနဲ့ ညီအစ်မ ဆုန်အန်းကို စာအုပ်တွေကို ပြောင်းရွှေ့မှုအတွက် ကမန်းကတန်း ညှိနှိုင်းဆောင်ရွက်ဖို့ ညွှန်ကြားခဲ့တယ်။ ဒါပေမဲ့ ပြောင်းရွှေ့မှုကို ရဲတွေက စောင့်ကြည့်နေခဲ့ပြီး ရဲတွေက စာအုပ်အားလုံးကို သိမ်းဆည်းသွားခဲ့တယ်။ ဒီသတင်းကို ကြားလိုက်ရတဲ့အခါ ကျွန်မ မယုံနိုင်ခဲ့ဘူး၊ ပြီးတော့ စိတ်ပျက်အားငယ်မှုတွင်းထဲ ပြုတ်ကျသွားသလို ခံစားလိုက်ရတယ်။ အသင်းတော်ခေါင်းဆောင်တစ်ယောက်အနေနဲ့ ဘုရားသခင်ရဲ့ နှုတ်ကပတ်တော် စာအုပ်တွေကို ကာကွယ်ပေးဖို့ ပျက်ကွက်ခဲ့ပြီး ကြီးမားတဲ့ ဆုံးရှုံးမှုတစ်ခုကို ဖြစ်စေခဲ့တယ်။ ဒါဟာ တကယ့်ကို ဆိုးရွားတဲ့ ဒုက္ခတစ်ခုပါပဲ။ ကျွန်မ မှင်တက်နေခဲ့တယ်။ ကျွန်မ ဖြုတ်ချခံရမှာကို စိုးရိမ်နေခဲ့တုန်းမှာ၊ ကျွန်မရဲ့ တာဝန်တွေကို ထမ်းဆောင်ခွင့် လုံးဝ ဆုံးရှုံးသွားမှာကို ပိုလို့တောင် စိုးရိမ်သွားခဲ့တယ်။ အဲဒီလိုသာဖြစ်ခဲ့ရင် ကယ်တင်ခြင်းအတွက် ကျွန်မရဲ့ အခွင့်အရေးကို လုံးလုံး ဆုံးရှုံးသွားမှာ မဟုတ်ဘူးလား။ အဲဒီအကြောင်း စဉ်းစားလိုက်ရုံနဲ့တင် ကျွန်မရဲ့ နှလုံးသားက စိုးရိမ်စိတ်နဲ့ တုန်လှုပ်သွားတယ်။ ကျွန်မ မကြာခဏဆိုသလို စိတ်ပျက်လက်ပျက် သက်ပြင်းချမိတယ်၊ ပြီးတော့ ကျွန်မ ကျူးလွန်ခဲ့တဲ့ ပြစ်မှားခြင်းက ဘယ်လောက်ကြီးတယ်ဆိုတာကို စဉ်းစားမိတဲ့အခါ ကျွန်မ တကယ်ကို အပျက်သဘောဆောင်တဲ့ ခံစားချက်ဖြစ်မိတယ်၊ ကိုယ့်တာဝန်တွေကို ထမ်းဆောင်ဖို့ ကိုယ့်ကိုယ်ကိုယ် အတင်းအကျပ် လုပ်ခဲ့ရုံပဲ ရှိတယ်။ ညီအစ်မဆောင်းအန်နဲ့ စကားပြောနေတုန်းမှာ ရဲ့ချန်ခေါင်းဆောင်ဖြစ်တုန်းက ရဲ့ချန်ဟာ ကိုယ့်တာဝန်တွေကို လျစ်လျူရှုခဲ့တဲ့အကြောင်း ကျွန်မတို့ ပြောဖြစ်ကြတယ်။ အဲဒါကြောင့် ဘုရားသခင်ရဲ့ နှုတ်ကပတ်တော် စာအုပ်အများကြီး ရဲတွေ သိမ်းဆည်းတာ ခံခဲ့ရပြီး သူလည်း ဖယ်ထုတ်ခံခဲ့ရတယ်။ ကျွန်မဟာလည်း စာအုပ်တွေ ပြောင်းရွှေ့ဖို့ တိုက်ရိုက်တာဝန်ရှိတဲ့ အသင်းတော်ခေါင်းဆောင်တစ်ယောက်ဖြစ်ပုံကို ကျွန်မ တွေးမိတဲ့အခါမှာ ကျွန်မရဲ့ စိတ်တွေလေးလံလာတယ်၊ ဒီတော့ ဒါတွေအားလုံးအတွက် အကြီးမားဆုံး တာဝန်က ကျွန်မမှာ ရှိတယ်ဆိုတာ ယုံမှားစရာမရှိဘူး။ ကျွန်မ ဖြုတ်ချခံရတော့မယ်ဆိုတာ သေချာသလောက်ပဲ။ ဒီလိုနေ့မျိုး ရောက်လာမယ်မှန်းသာ ကျွန်မ ကြိုသိခဲ့ရင်၊ ခေါင်းဆောင်အဖြစ် မခန့်အပ်ခံရတာကိုပဲ ပိုလိုလားခဲ့မိမှာ။ အဲဒါဆို ဒီလောက်ကြီးလေးတဲ့ တာဝန်ကို ကျွန်မ ထမ်းစရာလိုမှာ မဟုတ်ဘူး။ အဲဒီအချိန်တုန်းက၊ ဒီအကြောင်းကို စဉ်းစားမိတိုင်း ကျွန်မ စိတ်မချမ်းမသာ ဖြစ်ခဲ့ရတယ်၊ ပြီးတော့ ကျွန်မဟာ အထီးကျန်ဆန်တဲ့ ခံစားချက်မျိုးနဲ့ အမြဲတမ်း ပြည့်နှက်နေခဲ့တယ်။ ကျွန်မ အလျှော့ပေးလိုက်တဲ့ပုံ မပေါ်ခဲ့ပေမဲ့၊ ဖြုတ်ချခံရနိုင်တယ်ဆိုတဲ့ အတွေးလေးကပဲ ကျွန်မရဲ့ တာဝန်တွေအပေါ်ထားတဲ့ ဝန်တာထားစိတ်ကို ပျောက်ဆုံးသွားစေခဲ့တယ်၊ ပြီးတော့ ကျွန်မ ဖြစ်သလိုလုပ်ရင်းနဲ့ပဲ အဆုံးသတ်တော့တယ်။

ဇူလိုင်လလယ်လောက်မှာ၊ အထက်ခေါင်းဆောင်တွေက သိမ်းဆည်းခံလိုက်ရတဲ့ စာအုပ်တွေနဲ့ ပတ်သက်တဲ့ အခြေအနေကို စုံစမ်းခဲ့ကြပြီး၊ ဒါဟာ ကျွန်မတို့ ကြိုမတွေးထားနိုင်ခဲ့တဲ့ အထူးအခြေအနေတစ်ခု ဖြစ်တယ်လို့ ပြောခဲ့တယ်၊ ပြီးတော့ လူ့အမှားကြောင့် ဖြစ်ခဲ့တာ မဟုတ်ဘူး၊ ဒါကြောင့် သူတို့က ဒီအတွက် ကျွန်မတို့ကို တာဝန်ခံခိုင်းတာမျိုး မရှိခဲ့ဘူး၊ ကျွန်မတို့ရဲ့ အတွေ့အကြုံတွေနဲ့ ရခဲ့တဲ့ သင်ခန်းစာတွေကို အလေးအနက်ထားပြီး အကျဉ်းချုပ်ဖို့နဲ့ ရှေ့ဆက်ပြီး ကိုယ့်တာဝန်တွေကို လုံ့လရှိရှိ ထမ်းဆောင်ဖို့ပဲ သတိပေးခဲ့ရုံပဲ ရှိတယ်။ ကိုယ့်တာဝန်ကို တန်ဖိုးထားသင့်မှန်း သိပေမဲ့လည်း၊ ကျွန်မ ဒီလို တွေးနေတုန်းပဲ၊ “ဒါက မမျှော်လင့်ထားတဲ့ ဖြစ်ရပ်တစ်ခုပဲ၊ ပြီးတော့ သူတို့က ကျွန်မကို တာဝန်ခံခိုင်းခဲ့တာ မဟုတ်ဘူး၊ ဒါပေမဲ့ ခေါင်းဆောင်တစ်ယောက်ဖြစ်ရတာက အလုပ်တွေ အများကြီး ပါဝင်တယ်၊ ပြီးတော့ ကြီးမားတဲ့ တာဝန်တွေကို ထမ်းဆောင်ရတယ်။ အနာဂတ်မှာ ကျွန်မသာ ပြဿနာတွေကို စီမံခန့်ခွဲတာ ညံ့ဖျင်းခဲ့ရင် ကြီးမားတဲ့ ဆုံးရှုံးမှုတွေ ဖြစ်စေခဲ့ရင်၊ အနည်းဆုံးတော့ ကျွန်မ ဖြုတ်ချခံရနိုင်တယ်၊ ဒါမှမဟုတ် အဆိုးဆုံးကတော့ ဖယ်ထုတ်ခံရနိုင်တယ်။ အဲဒါဆိုရင်တော့ ကယ်တင်ခြင်းအတွက် မျှော်လင့်ချက်အားလုံး ဆုံးရှုံးသွားမှာပဲ။” ဒီလိုစိတ်နဲ့ပဲ၊ တာဝန်သိပ်မကြီးတဲ့ တာဝန်တစ်ခုကို ပြောင်းချင်ခဲ့ပြီး ကျွန်မရဲ့ ခေါင်းဆောင်အခန်းကဏ္ဍကို စွန့်လွှတ်ချင်ခဲ့တယ်။ ဒါပေမဲ့ ကိုယ့်တာဝန်ကို စွန့်လွှတ်လိုက်ရင် ကျွန်မ ဘုရားသခင်ကို သစ္စာဖောက်ရာ ရောက်မယ်၊ ပြီးတော့ ဒါက ပိုလို့တောင် ဆိုးတဲ့ ပြဿနာတစ်ခု ဖြစ်တယ်ဆိုတာကို ကျွန်မ သိခဲ့တယ်။ ယုတ္တိရှိရှိ စဉ်းစားပြီး၊ ကျွန်မ မရမက ကျိုးနွံနာခံခဲ့ပြီး ကိုယ့်တာဝန်ကို ဆက်ပြီး ထမ်းဆောင်ခဲ့တယ်။ ဩဂုတ်လ အစပိုင်းမှာ၊ တရားဟောသူတွေအတွက် အသင်းတော် ရွေးကောက်ပွဲအတွင်းမှာ၊ ညီအစ်ကိုမောင်နှမတချို့က ကျွန်မနဲ့ ညီအစ်မ ကူနန်းကို ရွေးကောက်ခံအဖြစ် အမည်စာရင်း တင်သွင်းချင်ကြတယ်လို့ ကျွန်မ ကြားခဲ့တယ်၊ ပြီးတော့ ကျွန်မ ရုတ်တရက် စိတ်ပျက်သွားပြီး ကျွန်မရဲ့ စိုးရိမ်ပူပန်မှုတွေက တိုးပွားလာခဲ့တယ်။ “ကျွန်မက အသင်းတော်တစ်ခုကို တာဝန်ယူထားပြီးသား၊ အဲဒီမှာလည်း တာဝန်တွေအများကြီး ယူထားရတာ။ ကျွန်မသာ တရားဟောသူအဖြစ် ရွေးကောက်ခံရပြီး အသင်းတော်အများကြီးကို ကြီးကြပ်ခိုင်းတာ ခံရရင်၊ အဲဒါက ပိုလို့တောင် ကြီးမားတဲ့ တာဝန်တွေနဲ့ အန္တရာယ်တွေ ပါဝင်မှာ မဟုတ်ဘူးလား။ ကျွန်မသာ အလုပ်ကို ကောင်းကောင်း မလုပ်နိုင်ခဲ့ရင်၊ ပြီးတော့ ကြီးမားတဲ့ ဆုံးရှုံးမှုတွေ ဖြစ်စေခဲ့ရင်ရော။ ဒီကိစ္စကြောင့် ကျွန်မသာ ဖယ်ထုတ်ခံရရင်၊ ကောင်းတဲ့ အဆုံးသတ်နဲ့ ပန်းတိုင် ရှိမှာ မဟုတ်တော့ဘူး မဟုတ်လား။” ဒီလိုစိတ်နဲ့ပဲ၊ ရွေးကောက်ခံရမှာကို ကျွန်မ အရမ်း ကြောက်လန့်နေခဲ့တယ်။ ကိုယ့်အခြေအနေကို မဖြေရှင်းတာက အန္တရာယ်များတယ်၊ ပြီးတော့ ကိုယ့်တာဝန် ထမ်းဆောင်မှုကို ထိခိုက်နေတယ် ဆိုတာကို ကျွန်မ သဘောပေါက်ခဲ့တယ်၊ ဒါကြောင့် ဘုရားသခင်ရဲ့ နှုတ်ကပတ်တော်တွေထဲမှာ အဖြေတွေကို ကျွန်မ ရှာဖွေခဲ့တယ်။

တစ်နေ့ ကျွန်မ ဝတ်ပြုချိန်မှာ ဘုရားသခင်ရဲ့ နှုတ်ကပတ်တော် တစ်ပိုဒ်ကို ကျွန်မ ဖတ်မိခဲ့တယ်။ “သင်တို့သည် မိမိတို့၏ တာဝန်ကို ထမ်းဆောင်ရန် လာခဲ့ခြင်းဖြစ်သည်။ သင်တို့ မည်မျှအလုပ်ကြိုးစားသည်ဖြစ်စေ၊ မည်မျှပင် ဆင်းရဲဒုက္ခ ခံရသည်ဖြစ်စေ၊ မည်မျှပင် ပြုပြင်ခြင်းခံရသည်ဖြစ်စေ သင်တို့သည် ဘုရားသခင်ကို ကျေးဇူးတင်သင့်သည်။ ဘုရားသခင်သည် သင်တို့ကို ဤအခွင့်အရေး ပေးခဲ့သည်မှာ သင်တို့သည် အမျိုးမျိုးသော မတူညီသည့် အခြေအနေများကို တွေ့ကြုံခံစားနိုင်ပြီး ပုဂ္ဂိုလ်ရေးရာ အတွေ့အကြုံအမျိုးမျိုးကို ရရှိလာနိုင်ရန် ဖြစ်သည်။ ဤသည်မှာ ကောင်းသောအရာဖြစ်ပြီး သင်တို့အနေဖြင့် သမ္မာတရားကို နားလည်နိုင်ရန်အတွက် ယင်းတို့အားလုံးကို လုပ်ဆောင်ခြင်းဖြစ်သည်။ သို့ဖြစ်၍ သင်တို့သည် မည်သည့်အရာကို စိုးရိမ်ပူပန်နေကြသနည်း။ သင်တို့သည် မည်သူ့ကို သတိထားရှောင်နေကြသနည်း။ ထိုကဲ့သို့ ဖြစ်ရန် မလိုအပ်ပေ။ သမ္မာတရားကို ပုံမှန်အတိုင်း လိုက်စားလော့၊ သင်တို့၏ သင့်တင်လျောက်ပတ်သော နေရာကို ရှာဖွေလော့၊ သင်တို့၏ တာဝန်နှင့် သင်တို့အပေါ် ကျရောက်သော အလုပ်ကို ကောင်းစွာ လုပ်ဆောင်လော့၊ သို့ဆိုလျှင် လုံလောက်ပေပြီ။ ဤသည်မှာ သင်တို့ကို များစွာ တောင်းဆိုနေခြင်း မဟုတ်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၂)) “ထွက်ခွာသွားရန် အစဉ်မပြတ် မစဉ်းစားနှင့်၊ သင်တို့သည် ဤနေရာတွင် စွဲစွဲမြဲမြဲ အမြစ်တွယ်ရန်နှင့် သင်တို့၏ တာဝန်ကို ကောင်းစွာ ထမ်းဆောင်ရန် လိုအပ်သည်။ သင်တို့၏ တာဝန်ကို ကောင်းစွာ ထမ်းဆောင်နိုင်သည်ဖြစ်စေ၊ မထမ်းဆောင်နိုင်သည်ဖြစ်စေ အနည်းဆုံးအနေဖြင့် ယင်းတွင် သင်တို့၏ စိတ်နှစ်မြှုပ်ထားလော့။ ပြီးလျှင် အဆုံး၌ သင်တို့၏ တာဝန်အားလုံးကို ပြီးမြောက်စေရန် သေချာစေလော့။ တာဝန်ကို စွန့်ခွာထွက်ပြေးသူ မဖြစ်နှင့်။ လူအချို့က ‘ကျွန်ုပ်၏ အစွမ်းအစ ညံ့ဖျင်းသည်၊ ကျွန်ုပ်သည် ထိုမျှပညာမတတ်သကဲ့သို့ ပါရမီလည်း မရှိပါ။ ကျွန်ုပ်၏ စရိုက်လက္ခဏာတွင် ချို့ယွင်းချက်များ ရှိပြီး ကျွန်ုပ်၏ တာဝန်တွင် အခက်အခဲများကို အစဉ် ကြုံတွေ့ရသည်။ ကျွန်ုပ်၏ တာဝန်ကို ကောင်းစွာ မထမ်းဆောင်နိုင်ဘဲ ဖြုတ်ချခြင်းခံရလျှင် ကျွန်ုပ် ဘာလုပ်ရမည်နည်း’ ဟု ပြောကြသည်။ သင်သည် မည်သည့်အရာကို ကြောက်ရွံ့သနည်း။ ဤအလုပ်ကို သင်တစ်ဦးတည်းဖြင့် ပြီးမြောက်အောင် လုပ်ဆောင်နိုင်သလော။ သင်သည် ကဏ္ဍတစ်ခုကိုသာ တာဝန်ယူခဲ့ခြင်း ဖြစ်သည်၊ အလုံးစုံကို တာဝန်ယူရန် သင့်အား တောင်းဆိုနေခြင်း မဟုတ်ပေ။ သင် လုပ်ဆောင်သင့်သည့် အရာများကိုသာ တာဝန်ယူလော့၊ ယင်းသည် လုံလောက်သည်။ ထိုသို့ဆိုလျှင် သင်သည် သင်၏ တာဝန်များကို ကောင်းမွန်စွာ ဖြည့်ဆည်းပြီး ဖြစ်လိမ့်မည် မဟုတ်လော။ ယင်းသည် အလွန် ရိုးရှင်းသည်၊ သင်သည် အဘယ်ကြောင့် အစဉ်သဖြင့် အလွန်ပင် သံသယများနေရသနည်း။ သင်သည် ကြွေကျသော သစ်ရွက်များက သင်၏ ဦးခေါင်းကို ထိမှန်ပြီး ကွဲအက်သွားမည်ကို ကြောက်ရွံ့နေကာ သင်၏ ကိုယ်ပိုင် အရေးပေါ် အစီအစဉ်များကို ရှေးဦးစွာ စဉ်းစားနေသည်။ ဤသည်မှာ အကျိုးမရှိဘူး မဟုတ်လော။ ‘အကျိုးမရှိခြင်း’ က မည်သည့်အရာကို ဆိုလိုသနည်း။ ယင်းသည် တိုးတက်အောင် မကြိုးစားခြင်း၊ မိမိ၏ အစွမ်းကုန်ကို ပေးရန် ဆန္ဒမရှိခြင်း၊ အခမဲ့ ထမင်းစားလက်မှတ်ကို ရဖို့ အစဉ် လိုလားပြီး ကောင်းသောအရာများကို ခံစားလိုခြင်းကို ဆိုလိုသည်။ ဤကဲ့သို့သော လူများသည် အမှိုက်များ ဖြစ်ကြသည်။ လူအချို့သည် အလွန် စိတ်ထားသေးသိမ်ကြသည်။ ထိုသို့သော လူများကို ငါတို့ မည်သို့ သရုပ်ဖော်နိုင်မည်နည်း။ (၎င်းတို့သည် အလွန် စိတ်ထားသေးသိမ်ကြသည်။) အလွန် စိတ်ထားသေးသိမ်သော လူတစ်ဦးသည် ယုတ်ညံ့သော လူတစ်ဦးဖြစ်ပြီး မည်သည့် ယုတ်ညံ့သော လူမဆိုသည် လူကြီးလူကောင်းတစ်ဦး၏ စရိုက်ကို ၎င်းတို့၏ ကိုယ်ပိုင် ယုတ်ညံ့သော စံနှုန်းများဖြင့် တိုင်းတာနိုင်ပြီး အခြားသူများကို ၎င်းတို့ကဲ့သို့ပင် တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည်ဟု မှတ်ယူနိုင်သည်။ ဤလူများသည် အကျိုးမရှိသူများ ဖြစ်ကြပြီး ၎င်းတို့သည် ဘုရားသခင်ကို ယုံကြည်လျှင်ပင် ၎င်းတို့အတွက် သမ္မာတရားကို လက်ခံရန် လွယ်ကူမည် မဟုတ်ပေ။ လူတစ်ဦးကို အလွန်နည်းသော ယုံကြည်ခြင်း ရှိစေသည့် အကြောင်းရင်းမှာ အဘယ်နည်း။ ယင်းသည် ၎င်းတို့က သမ္မာတရားကို နားမလည်ခြင်းကြောင့် ဖြစ်ပေါ်လာသည်။ သင်သည် အလွန်နည်းသော သမ္မာတရားများကို နားလည်ပြီး ယင်းတို့အပေါ် သင်၏ နားလည်မှုသည် အလွန် ပေါ့တန်နေပါက၊ ရလဒ်အနေဖြင့် သင်သည် ဘုရားသခင် တာဝန်ယူဆောင်ရွက်သော အလုပ်တိုင်းကို၊ ဘုရားသခင် လုပ်ဆောင်သော အရာအားလုံးကို၊ ဘုရားသခင်က သင့်အပေါ် ထားရှိသော တောင်းဆိုချက်တိုင်းကို နားမလည်နိုင်ပါက၊ သင်သည် ဤနားလည်မှုကို မရရှိနိုင်ပါက ဘုရားသခင်နှင့် စပ်လျဉ်းသော သံသယအမျိုးမျိုး၊ စိတ်ကူးစိတ်သန်းအမျိုးမျိုး၊ နားလည်မှုလွဲခြင်းအမျိုးမျိုးနှင့် အယူအဆအမျိုးမျိုးတို့သည် သင့်ထဲ၌ ပေါ်ပေါက်လာလိမ့်မည်။ သင်၏ စိတ်နှလုံးသည် ဤအရာများဖြင့်သာ ပြည့်နေပါက သင်သည် ဘုရားသခင်ကို စစ်မှန်သော ယုံကြည်ခြင်း ရှိနိုင်မည်လော။ သင်တို့သည် ဘုရားသခင်ကို စစ်မှန်သော ယုံကြည်ခြင်း မရှိကြ၊ ထိုအကြောင်းကြောင့် သင်တို့သည် အစဉ် စိတ်မသက်မသာ ခံစားရပြီး သင်တို့ မည်သည့်အချိန်တွင် ဖြုတ်ချခြင်းခံရမည်ကို မသိဘဲ စိုးရိမ်ပူပန်နေကြသည်။ သင်တို့သည် ကြောက်ရွံ့ခြင်းကို ခံစားရပြီး ‘ဘုရားသခင်သည် စစ်ဆေးမှုတစ်ခု ပြုလုပ်ရန် ဤနေရာသို့ အချိန်မရွေး ရောက်လာနိုင်သည်’ ဟု တွေးထင်ကြသည်။ စိတ်အေးအေးထားလော့။ သင်တို့သည် ဘုရားအိမ်တော်က သင်တို့ကို ယုံကြည်အပ်နှံသော အလုပ်ကို ကောင်းစွာ လုပ်ဆောင်နေသမျှ ကာလပတ်လုံး သမ္မာတရားကို လိုက်စားခြင်းနှင့် အသက်ဝင်ရောက်မှုတွင် အနည်းငယ် လိုအပ်နေလျှင်ပင် ငါသည် ယင်းကို လျစ်လျူရှုလိုက်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၂)) ဘုရားသခင်ရဲ့ နှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ စိတ်ထဲမှာ အရမ်းကို တို့ထိခံခဲ့ရပြီး ဘုရားသခင်က ကျွန်မကို တိုက်ရိုက် စကားပြောနေသလိုမျိုးပါပဲ။ ကျွန်မရဲ့ အတွင်းစိတ်ထိ တို့ထိခံရတဲ့ ဖော်ပြလို့မရတဲ့ ခံစားချက်မျိုးကို ကျွန်မ ခံစားခဲ့ရတယ်။ ဘုရားသခင်က ကျွန်မရဲ့ အတွေးနဲ့ စိတ်ကူးတိုင်းကို စေ့စေ့စပ်စပ် ကြည့်ရှုစစ်ဆေးတယ်၊ ပြီးတော့ အသင်းတော်က လူတွေကို ကိုင်တွယ်ဖြေရှင်းပုံနဲ့ပတ်သက်တဲ့ စည်းမျဉ်းတွေကို ကျွန်မ နားမလည်မှန်း ကိုယ်တော် သိခဲ့တယ်၊ ပြီးတော့ ကျွန်မက အမြဲတမ်း သတိထားရှောင်ပြီး နားလည်မှု လွဲမှားနေခဲ့တယ်။ ဒါကြောင့် ကိုယ်တော်က ကျွန်မကို ဉာဏ်ပွင့်စေပြီး လမ်းပြဖို့ သူ့ရဲ့နှုတ်ကပတ်တော်တွေကို အသုံးပြုခဲ့တယ်၊ စိတ်မပူဖို့၊ မကြောက်ဖို့ ကျွန်မကို အလေးအနက် ပြောရင်းနဲ့ပေါ့၊ ပြီးတော့ သူ့ရဲ့အိမ်တော်က လူတွေကို စည်းမျဉ်းတွေနဲ့ ကိုင်တွယ်ဖြေရှင်းတယ်၊ ကိုယ့်တာဝန်တွေကို ထမ်းဆောင်နေတဲ့ စစ်မှန်တဲ့ ယုံကြည်သူ တစ်ယောက်ကိုမှ ဖြစ်ကတတ်ဆန်း ဖယ်ထုတ်မှာ မဟုတ်ဘူး။ ဘုရားသခင်က ကျွန်မတို့ကို တာဝန်တွေ ထမ်းဆောင်ရာမှာ မကြောက်ဖို့ အားပေးတယ်၊ သူ့ရဲ့ရည်ရွယ်ချက်တွေကို နားလည်ဖို့ သမ္မာတရားကို ရှာဖွေရင်း၊ နေ့စဉ် အခြေအနေတွေကို တည်ငြိမ်စွာ ရင်ဆိုင်ဖို့ပါပဲ။ ကျွန်မအတွက် ဘုရားသခင်ရဲ့ တောင်းဆိုချက်တွေက မမြင့်ပါဘူး။ ကိုယ်တော်က ကျွန်မ ထမ်းဆောင်သင့်တဲ့ တာဝန်တွေကို တာဝန်ယူထမ်းဆောင်နိုင်ဖို့၊ ကိုယ့်တာဝန်မှာ သစ္စာစောင့်သိဖို့ပဲ မျှော်လင့်တယ်၊ ပြီးတော့ လူ့သဘာဝရှိတဲ့ ရိုးသားတဲ့သူတစ်ယောက် ဖြစ်ဖို့ပါ။ ဘုရားသခင်က ကျွန်မကို စိတ်အနှောင့်အယှက်ဖြစ်ပြီး ကြောက်ရွံ့ခြင်း၊ စိုးရိမ်ပူပန်ခြင်းတွေနဲ့ အသက်ရှင်နေစေချင်တာ မဟုတ်ဘူး။ ဒါပေမဲ့ ကျွန်မက အရမ်းကို လှည့်စားတတ်ခဲ့တယ်၊ ဘုရားသခင်ရဲ့ နှုတ်ကပတ်တော် စာအုပ်တွေ သိမ်းဆည်းခံရတဲ့ ဖြစ်ရပ်ပြီးနောက်မှာ၊ ကျွန်မ ဖြုတ်ချခံရမှာ၊ ဒါမှမဟုတ် ဖယ်ထုတ်ခံရမှာကိုတောင် တစ်ချိန်လုံး စိုးရိမ်နေခဲ့တယ်၊ ပြီးတော့ ကောင်းတဲ့ အဆုံးသတ်နဲ့ ပန်းတိုင် ရရှိဖို့ ကျွန်မရဲ့ မျှော်လင့်ချက် ဆုံးရှုံးရတော့မယ်လို့ပေါ့။ နောက်ပိုင်းမှာ ဘုရားသခင်ရဲ့ အိမ်တော်က ကျွန်မကို တာဝန်ခံခိုင်းခဲ့ခြင်း မရှိခဲ့တဲ့အခါမှာ၊ ဘုရားသခင်ရဲ့ ကရုဏာအတွက် ကျေးဇူးတင်ပြီး သူ့မေတ္တာကို ပြန်ပေးဆပ်ဖို့ ကိုယ့်တာဝန်တွေကို ထမ်းဆောင်ရမဲ့အစား ကျွန်မက ကိုယ်တော့်ကို သတိထားရှောင်ပြီး နားလည်မှု လွဲမှားခဲ့တယ်၊ ကျွန်မရဲ့ ခေါင်းဆောင်ပိုင်း တာဝန်တွေကို ထမ်းဆောင်ဖို့ ပိုကြောက်လာခဲ့တယ်၊ ပြီးတော့ “ပိုလုံခြုံတဲ့” တာဝန်တစ်ခုကို ပြောင်းချင်ခဲ့တယ်။ အဲဒီအပြင် တရားဟောသူတွေအတွက် အသင်းတော် ရွေးကောက်ပွဲမှာ ကျွန်မ ရွေးကောက်တာတောင် မခံရသေးခင် ပိုကြီးမားတဲ့ ကြီးကြပ်မှုနယ်ပယ်နဲ့ဆိုရင်၊ ကျွန်မမှာ ပိုကြီးမားတဲ့ တာဝန်တွေ ရှိလာပြီး ပိုမြန်မြန် ထုတ်ဖော်ခြင်းခံရမှာကို စပြီး စိုးရိမ်ခဲ့တယ်၊ ဒါကြောင့် ရွေးကောက်ပွဲမှာ ကျွန်မ မပါဝင်ချင်ခဲ့ဘူး။ ကျွန်မ ကိုယ်တော့်ကို သံသယဝင်ပြီး သတိထားရှောင်နေခဲ့တယ်။ ကျွန်မ အရမ်းကို လှည့်စားတတ်နေခဲ့တာပဲ။

နောက်ပိုင်းမှာ၊ ကိုယ့်ပြဿနာတွေကို ဖြေရှင်းဖို့ ဘုရားသခင်ရဲ့ နှုတ်ကပတ်တော်တွေကို ကျွန်မ ဆက်ပြီး ဖတ်ခဲ့တယ်။ ဘုရားသခင်ရဲ့ နှုတ်ကပတ်တော် တစ်ပိုဒ်ကို ကျွန်မ ဖတ်မိခဲ့တယ်။ “လူအချို့သည် မိမိတို့၏ တာဝန်ကို ထမ်းဆောင်စဉ်တွင် တာဝန်ခံယူရမည်ကို ကြောက်ရွံ့ကြသည်။ အသင်းတော်က ၎င်းတို့ကို အလုပ်တစ်ခုလုပ်ရန် ပေးသောအခါ ၎င်းတို့သည် ထိုအလုပ်အတွက် ၎င်းတို့ တာဝန်ခံဖို့ လိုအပ်ခြင်းရှိမရှိကို ရှေးဦးစွာ ထည့်စဉ်းစားကြသည်။ တာဝန်ခံဖို့ လိုအပ်လျှင် ၎င်းတို့က အလုပ်ကို လက်ခံမည်မဟုတ်ပေ။ တာဝန်တစ်ခုကို ထမ်းဆောင်ရန်အတွက် ၎င်းတို့၏ သတ်မှတ်ချက်များမှာ ပထမအနေဖြင့် ပေါ့ပေါ့ပါးပါးအလုပ်ဖြစ်ရမည်။ ဒုတိယအနေဖြင့် အလုပ်ရှုပ်ခြင်း၊ သို့မဟုတ် ပင်ပန်းခြင်းမရှိရပေ။ တတိယအနေဖြင့် မည်သည့်အရာကို လုပ်ဆောင်သည်ဖြစ်စေ ၎င်းတို့အနေဖြင့် မည်သည့်တာဝန်ကိုမျှ ခံယူခြင်းမရှိရပေ။ ဤသည်မှာ ၎င်းတို့တာဝန်ယူဆောင်ရွက်မည့် တစ်ခုတည်းသော တာဝန်အမျိုးအစားဖြစ်သည်။ ဤသည်မှာ မည်သို့သော လူစားမျိုးဖြစ်သနည်း။ စိတ်မချရသော၊ လှည့်စားသောသူ မဟုတ်သလော။ ထိုသူသည် အနည်းဆုံးသော တာဝန် ပမာဏကိုပင် တာဝန်မခံလိုပေ။ သစ်ရွက်များက သစ်ပင်ပေါ်မှ ကြွေကျလာသောအခါ သူ့ခေါင်းကွဲသွားမည်ကိုပင် သူကြောက်နေသည်။ ဤသို့သောသူတစ်ယောက်သည် မည်သည့်တာဝန်ကို ထမ်းဆောင်နိုင်သနည်း။ သူ့အား ဘုရားအိမ်တော်တွင် မည်သို့ အသုံးချ၍ ရနိုင်သနည်း။ ဘုရားအိမ်တော်၏ အလုပ်သည် စာတန်အား ရင်ဆိုင်တိုက်ခိုက်ခြင်းအမှုအပြင် နိုင်ငံတော် ဧဝံဂေလိတရားကို ဖြန့်ဝေခြင်းနှင့်လည်း သက်ဆိုင်သည်။ မည်သည့်တာဝန်က တာဝန်ခံယူခြင်း မလိုအပ်သနည်း။ ခေါင်းဆောင်ဖြစ်ခြင်းသည် တာဝန်ခံရသည်ဟု သင်တို့ ဆိုမည်လော။ ၎င်းတို့၏ တာဝန်များသည် ပို၍ပင် မကြီးသလော။ ၎င်းတို့သည် ပို၍ပင် တာဝန်မခံယူရသလော။ သင်သည် ဧဝံဂေလိဖြန့်ဝေခြင်း၊ သက်သေခံခြင်း၊ ဗီဒီယိုများ ပြုလုပ်ခြင်းတို့ကဲ့သို့သော အရာများကို လုပ်ဆောင်သည်ဖြစ်စေ၊ မည်သည့်အလုပ်ကို သင်လုပ်ဆောင်သည်ဖြစ်စေ ထိုအလုပ်က သမ္မာတရား စည်းမျဉ်းများနှင့် သက်ဆိုင်နေသရွေ့ ထိုအလုပ်တွင် တာဝန်ဝတ္တရားများ တွဲပါနေသည်။ သင်၏ တာဝန်ထမ်းဆောင်ခြင်းက စည်းမျဉ်းနှင့်မညီလျှင် ဘုရားအိမ်တော်၏ အလုပ်ကို ထိခိုက်မည်။ သင်သည် တာဝန်ခံယူရန် ကြောက်ရွံ့လျှင် မည်သည့်တာဝန်ကိုမျှ ထမ်းဆောင်၍မရပေ။ မိမိ၏ တာဝန်ထမ်းဆောင်ခြင်း၌ တာဝန်ယူရန် ကြောက်ရွံ့သောသူသည် သတ္တိနည်းသောသူဖြစ်သလော၊ သို့မဟုတ် ၎င်းတို့၏ စိတ်သဘောထားနှင့်ပတ်သက်၍ ပြဿနာတစ်ခုရှိသလော။ ကွာခြားချက်ကို သင် ပြောနိုင်ရမည်။ အမှန်က ဤသည်မှာ သတ္တိနည်းသည့် ပြဿနာတစ်ခုမဟုတ်ပေ။ ထိုသူသည် ချမ်းသာကြွယ်ဝမှုနောက်သို့ လိုက်လျှင်၊ သို့မဟုတ် မိမိကိုယ်ကျိုးစီးပွားတစ်ခုအတွက် လုပ်ဆောင်နေလျှင် အဘယ်သို့ အလွန်ရဲရင့်နိုင်ရသနည်း။ မည်သည့်စွန့်စားမှုကိုမဆို ၎င်းတို့ ပြုလုပ်လိမ့်မည်။ သို့သော် အသင်းတော်အတွက်၊ ဘုရားအိမ်တော်အတွက် အမှုအရာများကို ၎င်းတို့ လုပ်ဆောင်သည့်အခါ လုံးဝ စွန့်စားမှုမပြုလုပ်ပေ။ ဤသို့သော လူတို့သည် တစ်ကိုယ်ကောင်းဆန်ပြီး ယုတ်မာသည်။ အားလုံးထဲတွင် သစ္စာအမဲ့ဆုံး ဖြစ်သည်။ တာဝန်ထမ်းဆောင်ခြင်းတွင် တာဝန်မခံယူသူ မည်သူမဆိုသည် ၎င်းတို့၏ သစ္စာစောင့်သိမှုနှင့်ပတ်သက်၍ မပြောနှင့်၊ ဘုရားသခင်ကို အနည်းငယ်မျှပင် ရိုးသားစစ်မှန်ခြင်းမရှိ။ မည်သို့သော သူမျိုးသည် တာဝန်ခံယူရဲသနည်း။ မည်သို့သောသူမျိုးသည် လေးသောဝန်ကို ထမ်းရန် သတ္တိရှိသနည်း။ အရေးကြီးဆုံးဖြစ်သော၊ အရေးပါဆုံးဖြစ်သောအလုပ်ကို မြင်သောအခါ ဘုရားအိမ်တော်၏ အလုပ်တွင် အရေးပါဆုံးသော အချိန်အခိုက်အတန့်၌ ဦးဆောင်ပြီး ရှေ့သို့ ရဲရင့်စွာသွားသောသူ၊ ကြီးလေးသော တာဝန်ကို ခံယူပြီး ကြီးစွာသော ဒုက္ခဆင်းရဲကို ခံယူရန် မကြောက်သောသူဖြစ်သည်။ ဤသည်မှာ ဘုရားသခင်အပေါ် သစ္စာရှိသူတစ်ယောက်၊ ခရစ်တော်၏ စစ်သားကောင်းတစ်ယောက် ဖြစ်သည်။ ၎င်းတို့၏ တာဝန်ကို ယူရန် ကြောက်သောသူတိုင်းက ထိုသို့ဖြစ်ခြင်းမှာ သမ္မာတရားကို နားမလည်သောကြောင့်ဖြစ်သည်မှာ မှန်ပါသလား။ မမှန်ပါ။ ဤသည်မှာ ၎င်းတို့၏ လူ့သဘာဝတွင်ရှိသော ပြဿနာဖြစ်သည်။ ၎င်းတို့တွင် တရားမျှတမှု၊ သို့မဟုတ် တာဝန်ခံယူမှုအသိစိတ်မရှိပေ။ ၎င်းတို့သည် တစ်ကိုယ်ကောင်းဆန်ပြီး ယုတ်မာသောသူများ ဖြစ်သည်။ ဘုရားသခင်အပေါ် ရိုးသားစစ်မှန်သော ယုံကြည်သူများမဟုတ်ပေ။ ပြီးလျှင် ၎င်းတို့သည် သမ္မာတရားကို အနည်းငယ်မျှပင် လက်မခံပေ။ ဤအကြောင်းပြချက်ကြောင့် ၎င်းတို့သည် ကယ်တင်ခြင်း မခံရနိုင်ပေ။...သင့်အပေါ် တစ်ခုခုကျရောက်သည့်အခါတိုင်းတွင် သင့်ကိုယ်သင် ကာကွယ်ပြီး လွတ်မြောက်သည့်လမ်း၊ နောက်ဖေးတံခါးတစ်ခုကို ချန်ထားလျှင် သင်သည် သမ္မာတရားကို လက်တွေ့လုပ်ဆောင်နေခြင်းဖြစ်သလော။ ဤသည်မှာ သမ္မာတရားကို လက်တွေ့လုပ်ဆောင်ခြင်းမဟုတ်ပေ။ ခိုးကြောင်ခိုးဝှက် ပြုလုပ်ခြင်း ဖြစ်သည်။ သင်သည် ယခုအခါတွင် ဘုရားအိမ်တော်၌ သင်၏ တာဝန်ကို ထမ်းဆောင်နေခြင်းဖြစ်သည်။ တာဝန်တစ်ခုကိုထမ်းဆောင်ရာတွင် ပထမဆုံး စည်းမျဉ်းမှာ အဘယ်နည်း။ ရှေးဦးစွာ သင်၏ စိတ်နှလုံးအပြည့်အဝဖြင့် ထိုတာဝန်ကို အစွမ်းကုန် ထမ်းဆောင်ရမည်၊ ပြီးလျှင် ဘုရားအိမ်တော်၏ အကျိုးစီးပွားများကို ကာကွယ်ရမည်ဆိုသည့်အရာ ဖြစ်သည်။ ဤသည်မှာ သမ္မာတရား စည်းမျဉ်းတစ်ခု၊ သင် လက်တွေ့လုပ်ဆောင်သင့်သည့် အရာဖြစ်သည်။ မိမိအတွက် လွတ်လမ်း၊ ထွက်ပေါက်ကို ချန်ထားခြင်းသည် ဘာသာတရား မရှိသူများ လိုက်လျှောက်သည့် လက်တွေ့လုပ်ဆောင်မှု စည်းမျဉ်းဖြစ်ပြီး ၎င်းတို့၏ အမြင့်ဆုံး အတွေးအခေါ်ဖြစ်သည်။ အရာအားလုံးတွင် မိမိကိုယ်ကိုယ် အရင်ဆုံး ထည့်စဉ်းစားခြင်းနှင့် အခြားအရာအားလုံးထက် မိမိ၏ ကိုယ်ပိုင်အကျိုးစီးပွားများကို ဦးစားပေးခြင်း၊ သူတစ်ပါးတို့အကြောင်းကို မတွေးခြင်း၊ ဘုရားအိမ်တော်၏ အကျိုးစီးပွားနှင့် သူတစ်ပါး အကျိုးစီးပွားများကို ဆက်စပ်မှု မရှိစေခြင်း၊ မိမိ၏ ကိုယ်ပိုင်အကျိုးစီးပွားကို အရင်ဆုံး စဉ်းစားခြင်းနှင့် ထို့နောက်တွင် လွတ်လမ်းတစ်ခုကို စဉ်းစားခြင်း- ဤသည်တို့မှာ ဘာသာတရား မရှိသူတစ်ယောက် ဖြစ်သည့်အရာမဟုတ်လော။ ဤသည်မှာ အတိအကျပင် ဘာသာတရား မရှိသူတစ်ယောက် ဖြစ်သည့်အရာ ဖြစ်သည်။ ဤလူစားမျိုးသည် တာဝန်တစ်ခုကို ထမ်းဆောင်ရန် မသင့်တော်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားသခင်က လူ့သဘာဝက တကယ်ကို တစ်ကိုယ်ကောင်းဆန်၊ စက်ဆုပ်ဖွယ်ကောင်း၊ လှည့်ဖြားတတ်ပြီး သစ္စာဖောက်တတ်တယ်လို့ ဖော်ထုတ်တယ်၊ တာဝန် ဘာပဲဖြစ်ဖြစ်၊ လူတွေက သူတို့ရဲ့ ကိုယ်ပိုင်အကျိုးစီးပွားကို အရင်ဆုံး ထည့်စဉ်းစားတယ်၊ သူတို့ကို အကျိုးပြုတဲ့ အလုပ်တွေအတွက် တာဝန်ယူဖို့ လိုလားကြတယ်၊ ဒါပေမဲ့ တာဝန်တွေ၊ ဒါမှမဟုတ် စွန့်စားမှုတွေ ပါတဲ့ အလုပ်တွေကို လုပ်ဖို့တော့ ဝန်လေးကြတယ်။ ဘုရားသခင်ရဲ့ နှုတ်ကပတ်တော်တွေနဲ့ နှိုင်းယှဉ်ပြီး ကိုယ့်ကိုယ်ကိုယ် ပြန်သုံးသပ်ကြည့်တော့၊ ဒီကိစ္စမှာ ကျွန်မရဲ့ အပြုအမူက အထူးသဖြင့် သိသာထင်ရှားနေတာကို ကျွန်မ တွေ့ခဲ့ရတယ်။ ဥပမာအနေနဲ့၊ ဘုရားသခင်ရဲ့ နှုတ်ကပတ်တော် စာအုပ်တွေ သိမ်းဆည်းခံလိုက်ရတဲ့အခါမှာ၊ ဘုရားသခင်ရဲ့ အိမ်တော် အကျိုးစီးပွား ဆုံးရှုံးမှုတွေအတွက် ဘယ်လို ပြန်ပေးဆပ်ရမလဲဆိုတာကို ကျွန်မ မစဉ်းစားခဲ့ဘူး၊ အဲဒီအစား၊ ဒီလောက်ကြီးမားတဲ့ တာဝန်ကို ယူရမယ်မှန်းသာ သိခဲ့ရင်၊ ခေါင်းဆောင်ပိုင်း တာဝန်ကို ကျွန်မ ယူခဲ့မှာ မဟုတ်ဘူးလို့ နောင်တရခဲ့တယ်။ ကျွန်မ တာဝန်ကို ခေါင်းရှောင်နေပုံ မပေါ်ခဲ့ပေမဲ့ ကျွန်မ တကယ်ကို စိတ်မချမ်းမသာ ဖြစ်ခဲ့ရတယ်။ ဘုရားသခင်ကို သစ္စာဖောက်မှာနဲ့ ကောင်းတဲ့ အဆုံးသတ်၊ ဒါမှမဟုတ် ပန်းတိုင် မရှိမှာကို ကြောက်လို့သာ ကိုယ့်တာဝန်တွေကို စွန့်လွှတ်ဖို့ မဝံ့ရဲခဲ့တာပါပဲ။ ကျွန်မဟာ လုံးလုံး တစ်ကိုယ်ကောင်းဆန်ပြီး စက်ဆုပ်ဖွယ်ကောင်းနေတာ၊ ဘုရားသခင်ကို ချစ်တဲ့သူ၊ ဒါမှမဟုတ် ကိုယ်တော့်အပေါ် သစ္စာစောင့်သိတဲ့သူ လုံးဝ မဟုတ်ဘူးဆိုတာကို ကျွန်မ သဘောပေါက်ခဲ့တယ်။ အဲဒီအပြင် ဘုရားသခင်ရဲ့ အိမ်တော်က ဒီကိစ္စတွေအတွက် ကျွန်မကို တာဝန်ခံခိုင်းခဲ့တာ မဟုတ်မှန်း သိခဲ့ပြီးနောက်မှာ၊ ကိုယ့်တာဝန်တွေကို တန်ဖိုးမထားခဲ့ရုံမက၊ ဘုရားသခင်ကို ပိုလို့တောင် သတိထားရှောင်ပြီး ကိုယ်တော့်ကို နားလည်မှု လွဲမှားခဲ့တယ်။ ကျွန်မက လန့်နေတဲ့ငှက်တစ်ကောင်လိုပဲ တာဝန်တွေက ကိုယ့်ဆီတောင်မရောက်သေးဘူး၊ ခေါင်းရှောင်ဖို့ တွေးပြီးနေပြီ။ ကျွန်မ စိတ်ထဲမှာ ကိုယ့်ကိုယ်ပိုင် အကျိုးစီးပွားတွေပဲ ရှိခဲ့တယ်၊ ကျွန်မရဲ့ အပြုအမူတွေက စည်းမျဉ်းတွေနဲ့ ကိုက်ညီရဲ့လား၊ ဒါမှမဟုတ် အသင်းတော်ရဲ့ အလုပ် ဘယ်လိုဖြစ်သွားမလဲဆိုတာကို လုံးဝ ထည့်မစဉ်းစားခဲ့ဘူး။ ကျွန်မက မယုံကြည်သူတစ်ယောက်လိုပဲ ပြုမူနေခဲ့တာ။ ဒီလိုမျိုး ယုံကြည်နေရင်းနဲ့ ကယ်တင်ခြင်း ခံရဖို့ ဘယ်လိုများ မျှော်လင့်နိုင်မှာလဲ။ ကျွန်မက ဘုရားသခင်ကို အမြဲတမ်း သတိထားရှောင်နေပြီး တာဝန်တွေကို ထမ်းဆောင်ဖို့ ဝန်လေးနေခဲ့တယ်၊ ပြီးတော့ ဘုရားသခင်ရဲ့ အိမ်တော် အပြင်ဘက်မှာ ကိုယ့်ကိုယ်ကိုယ် ထားခဲ့တာ ကြာပြီ။ ဘုရားသခင်က ကျွန်မကို ဖယ်ရှားရှင်းလင်းချင်ခဲ့တာ မဟုတ်ဘဲ၊ ကျွန်မက ကိုယ့်ဘာသာကိုယ် ဖယ်ရှားရှင်းလင်းမှုကို ဖြစ်ပေါ်စေခဲ့တာပါ။ ဒီအကြောင်းကို စဉ်းစားလိုက်တော့မှ ကျွန်မရဲ့ ပြဿနာ ဘယ်လောက်တောင် ဆိုးရွားတယ်ဆိုတာကို ကျွန်မ သဘောပေါက်ခဲ့တယ်၊ ဒါကြောင့် ဘုရားသခင်ဆီကို ကျွန်မ တိတ်တိတ်လေး ဆုတောင်းခဲ့တယ်၊ “ဘုရားသခင်၊ ကျွန်မက ကိုယ့်ကိုယ်ပိုင် အကျိုးစီးပွားတွေကို အမြဲတမ်း စဉ်းစားနေပြီး ကိုယ့်ကိုယ်ကိုယ် ထွက်ပေါက်ပေးဖို့ ကြိုးစားနေတယ်။ ကျွန်မ အရမ်းကို လှည့်စားတတ်ခဲ့ပါတယ်။ ဘုရားသခင်၊ ကျွန်မ မှားခဲ့မှန်း အခု သိပါပြီ၊ ပြီးတော့ အခုအချိန်ကစပြီး၊ ကျွန်မ တရားဟောသူအဖြစ် ရွေးကောက်ခံရသည်ဖြစ်စေ၊ မခံရသည်ဖြစ်စေ၊ ကျွန်မ ကျိုးနွံနာခံဖို့ လိုလားပါတယ်။ ကိုယ့်ကိုယ်ကိုယ် ပိုပြီး နက်နက်ရှိုင်းရှိုင်း ပြန်သုံးသပ်ပြီး သိနိုင်ဖို့ ကျေးဇူးပြုပြီး ကျွန်မကို လမ်းပြတော်မူပါ။” လို့ပေါ့။

နောက်ပိုင်းမှာ၊ အတွေ့အကြုံဆိုင်ရာ သက်သေခံချက် ဗီဒီယိုတစ်ခုကို ကြည့်နေတုန်း၊ ဘုရားသခင်ရဲ့ နှုတ်ကပတ်တော် တစ်ပိုဒ်ကို ကျွန်မ ဖတ်မိခဲ့တယ်၊ အဲဒါက ကျွန်မရဲ့ ပြဿနာတွေနဲ့ ပတ်သက်ပြီး နောက်ထပ် နားလည်မှုတချို့ကို ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “အန္တိခရစ်တို့သည် ဤအရာများကို ၎င်းတို့၏ စိတ်နှလုံးများထဲတွင် သိုထားကြသည်၊ ယင်းတို့အားလုံးသည် ဘုရားသခင်အပေါ် နားလည်မှုလွဲခြင်းများ၊ ဆန့်ကျင်ခြင်း၊ ဝေဖန်ခြင်းနှင့် အတိုက်အခံပြုခြင်းတို့ ဖြစ်ကြသည်။ ၎င်းတို့တွင် ဘုရားသခင်၏ အမှုတော်နှင့်ပတ်သက်၍ သိမြင်မှုတစ်ခုမျှ လုံးဝပင်မရှိကြပေ။ ဘုရားသခင်၏ နှုတ်ကပတ်တော်များ၊ ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို သိရှိအောင် ကြိုးစားကြရင်းဖြင့် ၎င်းတို့သည် ထိုသို့သော ကောက်ချက်များ ရရှိလာကြသည်။ အန္တိခရစ်တို့သည် ဤအရာများကို ၎င်းတို့၏ စိတ်နှလုံးထဲတွင် နက်ရှိုင်းစွာ သိုဝှက်ထားကြကာ မိမိတို့ကိုယ်ကို ဤသို့ သတိပေးကြသည်။ ‘သတိထားခြင်းက ဘေးကင်းလုံခြုံဖို့ အရေးကြီးဆုံးဖြစ်သည်၊ မထင်မရှားနေခြင်းသည် အကောင်းဆုံး ဖြစ်သည်၊ ထီးထီးကြီး ထင်ပေါ်နေသည့် ငှက်သည် သေနတ်ဖြင့် အပစ်ခံရသည့် ငှက်ဖြစ်သည်၊ ပြီးလျှင် ထိပ်ဆုံးတွင် အထီးကျန်၏ ဟူ၍ဖြစ်သည်။ မည်သည့်အချိန်အခါမျိုး၌ဖြစ်စေ၊ ထိုသို့ ထီးထီးကြီး ထင်ပေါ်သည့် ငှက်မျိုး ဘယ်တော့မှ မဖြစ်စေနှင့်၊ အလွန်မြင့်သောနေရာသို့ ဘယ်တော့မှ မတက်နှင့်။ သင် တက်၍ အမြင့်ရောက်လေ ပြုတ်ကျမှုက ပြင်းထန်လေ ဖြစ်လိမ့်မည်။’ ဘုရားနှုတ်ကပတ်တော်များက သမ္မာတရားဖြစ်သည်ဟု ၎င်းတို့ မယုံကြည်ကြပေ။ ပြီးလျှင် ဘုရားသခင်၏ စိတ်သဘောထားက ဖြောင့်မတ်ပြီး သန့်ရှင်းသည်ဟု မယုံကြည်ကြပေ။ ၎င်းတို့သည် ဤအရာအားလုံးကို လူသားအယူအဆများနှင့် စိတ်ကူးများမှတစ်ဆင့် မှတ်ယူကြသည်။ ၎င်းတို့သည် ဘုရားသခင်၏ အမှုတော်ကို လူသား၏ အမြင်ရှုထောင့်များ၊ လူသားအတွေးများ၊ လူသား၏ ပရိယာယ်များဖြင့် ချဉ်းကပ်ပြီး ဘုရားသခင်၏ စိတ်သဘောထား၊ ကိုယ်ပိုင်လက္ခဏာနှင့် အနှစ်သာရတို့ကို အသေးစိတ်ချပြရန် စာတန်၏ တွေးခေါ်ပုံနှင့် အယူအဆကို အသုံးချကြသည်။ သိသာထင်ရှားစွာပင် အန္တိခရစ်များသည် ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို လက်မခံရုံမျှမက အသိအမှတ်လည်း မပြုကြဘဲ ဆန့်ကျင်ဘက်အားဖြင့် ဘုရားသခင်အပေါ်တွင် အယူအဆများ၊ အတိုက်အခံများနှင့် ပုန်ကန်မှုများအပြည့် ရှိကြပြီး ဘုရားသခင်အပေါ် စစ်မှန်သည့် သိမြင်မှု တစ်စွန်းတစ်စမျှပင် မရှိပေ။ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင်၏ ချစ်ခြင်းအပေါ် အန္တိခရစ်များ၏ အဓိပ္ပာယ်သတ်မှတ်ချက်သည် မသေချာပေ။ သံသယရှိစရာဖြစ်သည်။ ၎င်းတို့သည် ထိုအရာအတွက် သံသယရှိမှုများ၊ ငြင်းဆန်မှု၊ အသရေဖျက်မှုများ အပြည့်ရှိသည်။ သို့ဆိုလျှင် ဘုရားသခင်၏ ပင်ကိုလက္ခဏာနှင့် ပတ်သက်၍ မည်သို့ရှိမည်နည်း။ ဘုရားသခင်၏ စိတ်သဘောထားသည် သူ၏ ပင်ကိုလက္ခဏာကို ကိုယ်စားပြုသည်။ ၎င်းတို့ကဲ့သို့ ဘုရားသခင်၏ စိတ်သဘောထားကို သဘောထားမှုဖြင့် ဘုရားသခင်၏ ပင်ကိုလက္ခဏာကို ၎င်းတို့၏ သဘောထားမှုကတိုက်ရိုက်ငြင်းပယ်မှု ဖြစ်သည်မှာ ပကတိအတိုင်း ရှင်းနေပြီးသား ဖြစ်သည်။ ဤသည်မှာ အန္တိခရစ်များ၏ အနှစ်သာရ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၆)) ဘုရားသခင်က အန္တိခရစ်တွေက ဘုရားသခင်ရဲ့ အနှစ်သာရကို ငြင်းပယ်တယ်၊ ပြီးတော့ သူတို့က ဘုရားသခင်အပေါ် သံသယတွေနဲ့ ပြည့်နေပြီး ငြင်းပယ်၊ အသရေဖျက်ကြတယ် လို့ ဖော်ထုတ်တယ်။ အန္တိခရစ်တွေက ဘုရားသခင် ဖြောင့်မတ်တယ်ဆိုတာကို မယုံကြည်ကြဘူး၊ လူသားအတွက် ဘုရားသခင် လုပ်ဆောင်တဲ့အရာက ချစ်ခြင်းမေတ္တာနဲ့ ကယ်တင်ခြင်းဖြစ်တယ်ဆိုတာကိုလည်း မယုံကြည်ကြဘူး။ ကျွန်မမှာလည်း ဆိုးရွားတဲ့ အန္တိခရစ် စိတ်သဘောထား ရှိခဲ့တယ်။ ဒီတစ်ကြိမ် ဘုရားသခင်ရဲ့ နှုတ်ကပတ်တော် စာအုပ်တွေ သိမ်းဆည်းခံလိုက်ရပြီးနောက်မှာလိုပဲ၊ ကျွန်မက အပျက်သဘောဆောင်မှုနဲ့ စိုးရိမ်ပူပန်မှု အခြေအနေတစ်ခုမှာ အမြဲ အသက်ရှင်နေခဲ့တယ်၊ ကျွန်မ အသင်းတော်ကနေ ဖယ်ထုတ်ခံရပြီး ကောင်းတဲ့ အဆုံးသတ်၊ ဒါမှမဟုတ် ပန်းတိုင် မရှိမှာကို ကြောက်ရွံ့နေခဲ့တယ်။ နောက်ပိုင်းမှာ၊ ရဲ့ချန်က သူ့တာဝန်တွေကို လစ်လျူရှုပြီး ဘုရားသခင်ရဲ့ အိမ်တော်အတွက် ကြီးမားတဲ့ ဆုံးရှုံးမှုတွေကို ဖြစ်စေခဲ့လို့ ဖယ်ထုတ်ခံခဲ့ရတယ်လို့ ကြားခဲ့ရတဲ့အခါ၊ တရားဟောသူတစ်ယောက်ရဲ့ တာဝန်က အလွန်ကြီးမားတဲ့ တာဝန်တွေ ပါဝင်တယ်လို့ ကျွန်မ ခံစားခဲ့ရတယ်၊ ပြီးတော့ ကျွန်မက ဆက်တိုက် သတိထားရှောင်နေပြီး နားလည်မှု လွဲနေခဲ့တယ်၊ တရားဟောသူအဖြစ် ရွေးချယ်ခံရမှာကို ကြောက်နေခဲ့တယ်၊ ဘုရားသခင်ရဲ့ အိမ်တော်က လူတွေကို ကိုင်တွယ်ဖြေရှင်းတဲ့အခါ အသုံးချတဲ့ ဆက်စပ်တဲ့အခြေအနေ၊ ဒါမှမဟုတ် စည်းမျဉ်းတွေကို ဘယ်တုန်းကမှ ရှာဖွေခြင်း မရှိခဲ့ဘူး။ ကျွန်မ မြင်သလိုဆိုရင်၊ ဘုရားသခင်ရဲ့ အိမ်တော်က ဘာသာတရားမရှိသူများရဲ့ လောကလိုပဲ၊ တရားမျှတမှုနဲ့ ဖြောင့်မတ်မှု ကင်းမဲ့နေတယ်၊ ပြီးတော့ ကျွန်မ ထမ်းဆောင်တဲ့ တာဝန် ပိုကြီးလေ၊ ကျွန်မ ယူရတဲ့ တာဝန် ပိုကြီးလေပဲ၊ ဒီတော့ ကျွန်မသာ အခြေအနေတွေကို စီမံခန့်ခွဲတာ ညံ့ဖျင်းခဲ့ခဲ့ရင် ကျွန်မအပေါ် ကျရောက်မဲ့ အကျိုးဆက်တွေက ပိုပြင်းထန်လေပဲ။ ကျွန်မက မှားယွင်းပြီး အဓိပ္ပာယ်မဲ့တဲ့ ယုံကြည်ချက်တွေဖြစ်တဲ့ “ထိပ်ဆုံးတွင် အထီးကျန်၏။” “အမြင့်ရောက်လေ၊ အကျနာလေပင်။” ဆိုတာတွေနဲ့ အသက်ရှင်ခဲ့တယ်။ အခြေအနေတိုင်းမှာ ဘုရားသခင်ကို အမြဲတမ်း ကြိုတင်တွေးတောပြီး သတိထားရှောင်နေခဲ့တယ်။ ဒါက ဘုရားသခင်ရဲ့ ဖြောင့်မတ်တဲ့ စိတ်သဘောထားကို နားလည်မှု ကင်းမဲ့တာကို ပြပြီး ဘုရားသခင်ကို ပြစ်မှားစော်ကားမှု တစ်မျိုး ဖြစ်တယ်။ တကယ်တော့၊ ရဲ့ချန် ဖယ်ထုတ်ခံရတာက အဓိကအားဖြင့် သူ တာဝန်လစ်ဟင်းခဲ့လို့ပါ၊ ဘာကြောင့်လဲဆိုတော့ ဒါက ဘုရားသခင်ရဲ့ နှုတ်ကပတ်တော် စာအုပ်အများကြီးကို စီစီပီရဲတွေ သိမ်းဆည်းသွားစေခဲ့တယ်၊ ဘုရားသခင်ရဲ့ အိမ်တော်အတွက် ကြီးမားတဲ့ ဆုံးရှုံးမှုတွေကို ဖြစ်စေခဲ့တယ်။ ဒီတစ်ကြိမ် ကျွန်မ ကိုင်တွယ်ဖြေရှင်းမခံရတာက အဓိကအားဖြင့် ဒီဆုံးရှုံးမှုတွေက ဘယ်သူတစ်ဦးတစ်ယောက်ရဲ့ ဝတ်ကျေတမ်းကျေလုပ်မှု၊ ဒါမှမဟုတ် တာဝန်မဲ့မှုကြောင့် မဟုတ်ဘူးလို့ အသင်းတော်က သဘောမထားခဲ့လို့ပါ၊ ဒါကြောင့် ဘယ်သူ့ကိုမှ ဒီအတွက် တာဝန်ခံခိုင်းခဲ့ခြင်း မရှိခဲ့ဘူး။ ဒါက ဘုရားသခင်ရဲ့ အိမ်တော်က တာဝန်ခွဲဝေတဲ့အခါ ကိစ္စရပ်တွေကို ဆက်စပ်အခြေအနေနဲ့ ဆုံးရှုံးမှုတွေရဲ့ နောက်ကွယ်က အကြောင်းရင်းတွေပေါ် အခြေခံပြီး တကယ်ကို အကဲဖြတ်တယ်ဆိုတာကို ပြတယ်။ ဒါပေမဲ့ ကျွန်မက သမ္မာတရား စည်းမျဉ်းတွေကို ရှာဖွေဖို့ ပျက်ကွက်ခဲ့တယ်၊ ပြီးတော့ ရဲ့ချန် ဖယ်ထုတ်ခံရတာကို တွေ့လိုက်တဲ့အခါ၊ ကျွန်မ ဘုရားသခင်ကို နားလည်မှု လွဲမှားခဲ့တယ်၊ ကိုယ့်တာဝန်တွေမှာ အမှားလုပ်မိတာနဲ့ အပျက်သဘောဆောင်တဲ့ အကျိုးဆက်တွေကို ဖြစ်ပေါ်စေတာက ကျွန်မဟာ ဖယ်ထုတ်ပြီး ထုတ်ပယ်ခံရလိမ့်မယ် ဆိုသလိုမျိုးပေါ့။ ကျွန်မရဲ့ အတွေးတွေအားလုံးက ဘုရားသခင်ရဲ့ ဖြောင့်မတ်မှုကို သံသယဝင်ခြင်းနဲ့ ငြင်းပယ်ခြင်းတွေနဲ့ ပြည့်နေခဲ့တယ်။ ကျွန်မ ဘုရားသခင်ကို သတိထားရှောင်ပြီး နားလည်မှု လွဲမှားခဲ့ပေမဲ့လည်း၊ ဘုရားသခင်က ကျွန်မရဲ့ အားနည်းချက်တွေနဲ့ ဖောက်ပြန်ပျက်စီးမှုကို အာရုံမစိုက်ဘဲ ကိုယ့်တာဝန်တွေကို ထမ်းဆောင်ဖို့ အခွင့်အရေးကို ကျွန်မကို ပေးနေတုန်းပဲ၊ ကျွန်မ အသိတရားရပြီး အချိန်မီ ပြန်လှည့်နိုင်အောင် ကိုယ့်ကိုယ်ကိုယ် ပြန်သုံးသပ်ပြီး သိဖို့ ကျွန်မကို သတိပေးဖို့ လူတွေ၊ ဖြစ်ရပ်တွေနဲ့ အမှုအရာတွေကို အသုံးပြုခဲ့တယ်၊ အန္တိခရစ်တစ်ဦးရဲ့ လမ်းကြောင်းပေါ်မှာ ပိုပြီး ဝေးဝေး မရောက်အောင် ရှောင်ရှားရင်းနဲ့ပေါ့။ ဒီအကြောင်းကို စဉ်းစားလိုက်တော့ ကျွန်မ တကယ်ကို အပြစ်ရှိသလို ခံစားရပြီး ဘုရားသခင်အပေါ် ကြွေးတင်သလို ခံစားခဲ့ရတယ်။ လူတွေကို ကယ်တင်ဖို့ ဘုရားသခင်ရဲ့ စစ်မှန်တဲ့ လိုအင်ဆန္ဒကို ကျွန်မ ခံစားခဲ့ရပြီး ကိုယ့်ကိုယ်ပိုင် တစ်ကိုယ်ကောင်းဆန်မှုနဲ့ လှည့်ဖြားတတ်မှုကို ပိုလို့တောင် မုန်းတီးခဲ့တယ်။ သတိထားရှောင်ပြီး နားလည်မှု လွဲမှားတဲ့ အခြေအနေတစ်ခုမှာ ကျွန်မ ဆက်ပြီး အသက်မရှင်ချင်တော့ဘူး၊ ပြီးတော့ ကျွန်မသာ ရွေးကောက်ခံခဲ့ရရင် ဒီတာဝန်ကို ကျွန်မ လက်ခံဖို့ လိုလားခဲ့ပါတယ်။ နောက်ပိုင်းမှာ၊ ကျွန်မ တရားဟောသူအဖြစ် ရွေးကောက်ခံခဲ့ရတယ်၊ ဒါပေမဲ့ ကျွန်မ စိတ်ထဲမှာ အတော်လေး စိုးရိမ်နေတုန်းပဲ၊ ဘာကြောင့်လဲဆိုတော့ ကျွန်မက စည်းမျဉ်းအများအပြားကို နားလည်သဘောပေါက်ခြင်း မရှိဘူး၊ ပြီးတော့ ကျွန်မရဲ့ ဖောက်ပြန်ပျက်စီးတဲ့ စိတ်သဘောထားက အတော်လေး ဆိုးရွားတယ်လို့ ခံစားခဲ့ရတယ်၊ ပြီးတော့ အခု ကျွန်မက အသင်းတော် တော်တော်များများကို တာဝန်ယူထားရပြီဆိုတော့၊ ကျွန်မသာ အမှားလုပ်မိပြီး အသင်းတော်ရဲ့ အလုပ်ကို ဆုံးရှုံးမှုတွေ ဖြစ်စေခဲ့ရင်၊ ကောင်းတဲ့ အဆုံးသတ်နဲ့ ပန်းတိုင်အတွက် ကျွန်မရဲ့ အခွင့်အရေးကို ဆုံးရှုံးရလိမ့်မယ်လို့ ခံစားခဲ့ရတယ်။ ဒါပေမဲ့ ဒီအချိန်အတွင်းက ကျွန်မရဲ့ အတွေ့အကြုံတွေကို ပြန်ကြည့်လိုက်တော့၊ ကျွန်မ သမ္မာတရားကို လက်ခံနိုင်သရွေ့၊ ကျွန်မ ပြစ်မှားခဲ့ရင်တောင်မှ၊ ကျွန်မ စိတ်ရင်းမှန်နဲ့ နောင်တရသရွေ့၊ ဘုရားသခင်က ကျွန်မရဲ့ ခဏတာ ပြစ်မှားမှုကြောင့် ကျွန်မကို ပြစ်တင်ရှုတ်ချပြီး ဖယ်ရှားရှင်းလင်းမှာ မဟုတ်ဘူးဆိုတာကို ကျွန်မ သဘောပေါက်ခဲ့တယ်။ ဒါကို နားလည်ပြီးတော့၊ ကျွန်မ ကိုယ့်ကိုယ်ကိုယ် ဘေးဖယ်ထားပြီး ကျိုးနွံနာခံဖို့ လိုလားလာခဲ့ပြီးတော့ ဒီတာဝန်ကို တည်ငြိမ်စွာ လက်ခံခဲ့တယ်။

နောက်ပိုင်းမှာ၊ ဘုရားသခင်ရဲ့ နှုတ်ကပတ်တော် တချို့ကို ကျွန်မ ထပ်ဖတ်ခဲ့တယ်။ “၎င်းတို့၏တာဝန်နှင့်သက်ဆိုင်သည့် လူ၏ ဆောင်ရွက်မှုသည် အမှန်အားဖြင့် လူသားအတွင်းရှိ ရှိရင်းစွဲ အရာအားလုံးနှင့်ဆိုင်သည့် ပြီးမြောက်အောင်မြင်ခြင်း ဖြစ်သည်၊ ဆိုလိုသည်မှာ လူသားအတွက် ဖြစ်နိုင်သည့် အရာဖြစ်သည်။ ထိုအခါ ယင်းမှာ ၎င်း၏တာဝန်ကို ဖြည့်ဆည်းခြင်း ဖြစ်ပေသည်။ သူ၏အစေခံမှုအတွင်း လူသား၏ အပြစ်အနာအဆာများသည် တိုးတက်သည့် အတွေ့ကြုံနှင့် တရားစီရင်ခြင်းအား သူ၏ကြုံရခြင်း ဖြစ်စဉ်မှတစ်ဆင့် တဖြည်းဖြည်း လျော့နည်းလာသည်။ ယင်းတို့သည် လူသား၏တာဝန်ကို မတားဆီးပေ၊ သို့မဟုတ် မထိခိုက်ပေ။ အစေခံမှုကို ရပ်စဲသောသူ သို့မဟုတ် ၎င်းတို့၏ အစေခံမှုတွင် ချွက်ယွင်းချက်များ ရှိကောင်းရှိနိုင်သည်ဟု ကြောက်ရွံ့ခြင်းအတွက် အလျှော့ပေးကာ နောက်ပြန်ဆုတ်သူများသည် အားလုံးထဲတွင် သတ္တိ အနည်းဆုံးသောသူများ ဖြစ်သည်။...လူ၏တာဝန်နှင့် လူသည် ကောင်းချီးမင်္ဂလာများ လက်ခံရရှိခြင်း သို့မဟုတ် ကံမကောင်းအကြောင်းမလှခြင်းကို ခံစားရခြင်း ဟူသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ လက်ခံရရှိခြင်းဟူသည်မျာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကံမကောင်းအကြောင်းမလှခြင်းကို ခံစားရခြင်းဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် လူတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည်။ ၎င်းတို့ ကောင်းချီးမင်္ဂလာများ လက်ခံရရှိသည်ဖြစ်စေ၊ ကံမကောင်းအကြောင်းမလှခြင်းကို ခံစားရသည်ဖြစ်စေ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ ဘုရားသခင်နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ လက်ခံရရှိရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကံမကောင်းအကြောင်းမလှခြင်းကို ခံစားရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) ဘုရားသခင်ရဲ့ နှုတ်ကပတ်တော်တွေကို ဖတ်ပြီးနောက်မှာ၊ ကျွန်မက တာဝန်တွေကို တာဝန်ယူ ထမ်းဆောင်ဖို့ အမြဲ ကြောက်နေခဲ့တယ်၊ စွန့်စားမှုတွေ လုပ်ရမှာနဲ့ ဖယ်ရှားရှင်းလင်းခံရမှာကို ကြောက်နေခဲ့တယ် ဆိုတာကို ကျွန်မ သဘောပေါက်ခဲ့တယ်၊ ပြီးတော့ ဒါက အဓိကအားဖြင့် ကောင်းချီးမင်္ဂလာတွေအတွက် ကျွန်မရဲ့ အလွန်အမင်း ပြင်းပြတဲ့ ဆန္ဒကြောင့်ပါ၊ ပြီးတော့ ကျွန်မက ကိုယ့်တာဝန်ကို ကိုယ့်အဆုံးသတ်နဲ့ ပန်းတိုင်နဲ့ အမြဲ ချိတ်ဆက်ခဲ့လို့ပါ။ ဘုရားသခင်ရဲ့ နှုတ်ကပတ်တော်တွေရဲ့ ဖော်ထုတ်မှုကနေတစ်ဆင့်၊ ကိုယ့်တာဝန်ကို ထမ်းဆောင်တာက ကောင်းချီးမင်္ဂလာတွေ ရရှိတာ၊ ဒါမှမဟုတ် ဆင်းရဲဒုက္ခခံရတာနဲ့ ဘာမှ မပတ်သက်ဘူးဆိုတာကို ကျွန်မ နားလည်ခဲ့တယ်၊ တာဝန်တွေက ဖန်ဆင်းခံတွေရဲ့ ဝတ္တရားတွေပါ၊ ပြီးတော့ ဒါတွေက လူတွေ ကောင်းကောင်းမွန်မွန် ဖြည့်ဆည်းသင့်တဲ့ တာဝန်တွေနဲ့ ဝတ္တရားတွေပဲ။ ကျွန်မတို့ရဲ့ တာဝန်တွေ ထမ်းဆောင်နေစဉ်မှာ၊ ကျွန်မတို့က ကိုယ့်ကိုယ်ကိုယ်ရော၊ ဘုရားသခင်ကိုပါ သိလာကြပြီး၊ သမ္မာတရားကို ရရှိကြတယ်။ ဒီအတွေ့အကြုံမှာလိုပဲ၊ ခေါင်းဆောင်ပိုင်း တာဝန်တစ်ခုက ကြီးမားတဲ့ တာဝန်တွေနဲ့ လာတယ်ဆိုတာကို ကျွန်မ သဘောပေါက်ခဲ့တယ်၊ ပြီးတော့ နောက်ဆက်တွဲ အလုပ်တွေ ကိုင်တွယ်ဖြေရှင်းတာကို အရေးတကြီးလုပ်တာ၊ မြန်မြန်ဆန်ဆန်လုပ်တာထက် ပိုလိုအပ်ပါတယ်၊ ပြီးတော့ စည်းမျဉ်းတွေနဲ့ လုပ်ဆောင်ဖို့၊ ဉာဏ်ပညာရှိဖို့၊ ပြီးတော့ ပိုပြီး ဆုတောင်းပြီး ရှာဖွေဖို့လည်း လိုအပ်တယ်။ အဲဒီအပြင် ဒီထုတ်ဖော်မှုကနေတစ်ဆင့်၊ ကျွန်မ တကယ်ကို တစ်ကိုယ်ကောင်းဆန်၊ စက်ဆုပ်ဖွယ်ကောင်း၊ လှည့်စားတတ်ပြီး သစ္စာဖောက်တတ်ခဲ့တယ်ဆိုတာကို ကျွန်မ သဘောပေါက်ခဲ့တယ်၊ ပြီးတော့ အခြေအနေတွေနဲ့ ရင်ဆိုင်ရတဲ့အခါ၊ ကျွန်မက ဘုရားသခင်ကို အတိုက်အခံလုပ်တဲ့ လမ်းကို လျှောက်ရင်း၊ ကိုယ့်ကိုယ်ပိုင် အကျိုးစီးပွားတွေကို အမြဲတမ်း ထည့်စဉ်းစားခဲ့တယ်။ ဒါတွေအားလုံးကို ကိုယ့်တာဝန်ကို ထမ်းဆောင်ခြင်းကနေတစ်ဆင့် ရရှိခဲ့တာပါ။ ကျွန်မသာ ကိုယ့်တာဝန်ကို ကောင်းချီးမင်္ဂလာတွေ ရရှိတာ၊ ဒါမှမဟုတ် ဆင်းရဲဒုက္ခခံရတာနဲ့ ချိတ်ဆက်ရင်၊ ကျွန်မ ပြဿနာတွေ ကြုံတွေ့ရတဲ့အခါ ကျွန်မ တွေဝေပြီး ကိုယ့်တာဝန်ကို စွန့်လွှတ်ချင်မှာပဲ၊ ပြီးတော့ ဒါက ကျွန်မကို သမ္မာတရား ရရှိဖို့ အခွင့်အရေးအများကြီး လွဲချော်သွားစေလိမ့်မယ်။ အဲဒါကမှ အစာနင်မှာစိုးလို့ အစားမစားတဲ့ ကိစ္စလိုမျိုး တကယ်ကိုဖြစ်မှာ၊ ဒါမျိုးလုပ်တဲ့လူတိုင်းက လုံးလုံး မိုက်မဲပြီး သူရဲဘောကြောင်တာပဲ။ ဒါကို သဘောပေါက်ပြီးတော့၊ ကျွန်မရဲ့ အားနည်းချက်တွေကြောင့် ကိုယ့်တာဝန်ကို ကျွန်မ ငြင်းပယ်တော့မှာ မဟုတ်ဘဲ၊ ကိုယ့်တာဝန်ကို ရိုးသားတဲ့ စိတ်နှလုံးနဲ့ ချဉ်းကပ်ခဲ့တယ်။ အဲဒီနောက်မှာ၊ ကိုယ့်တာဝန်တွေမှာ ပြဿနာတွေကို ဖော်ထုတ်ဖို့နဲ့ အဲဒါတွေကို ဖြေရှင်းဖို့ သမ္မာတရားကို ရှာဖွေဖို့ကို ကျွန်မ အာရုံစိုက်ခဲ့တယ်။ ကျွန်မရဲ့ သမ္မာတရား နားလည်မှုက ပေါ့တန်ပေမဲ့လည်း လူတိုင်းနဲ့ ကိစ္စတွေကို ပြောဆိုဆွေးနွေးခြင်းအားဖြင့် ကျွန်မရဲ့ အားနည်းချက်တွေကို ပြုပြင်နိုင်ခဲ့တယ်။ တစ်ခါတလေမှာ၊ ကျွန်မ နားမလည်နိုင်တဲ့ ကိစ္စတွေနဲ့ ရင်ဆိုင်ရတဲ့အခါ၊ ဒီပြဿနာတွေကို ကျွန်မ ရှေ့တန်းတင်ခဲ့ပြီး လူတိုင်းနဲ့အတူ ဖြေရှင်းချက်တွေကို ရှာဖွေခဲ့တယ်၊ ပြီးတော့ ကျွန်မ တစ်ခုခုကို မသေချာတဲ့အခါ၊ အထက်ခေါင်းဆောင်ပိုင်းဆီက လမ်းညွှန်မှုကို ကျွန်မ ရှာဖွေခဲ့တယ်။ ကျွန်မတို့မှာ သွေဖည်မှု တစ်ခုခု ရှိခဲ့ရင်၊ ကျွန်မတို့ ချက်ချင်း ပြင်ဆင်ခဲ့ကြတယ်၊ ပြီးတော့ ကျွန်မတို့ ကျရှုံးခဲ့ရင်၊ ဒီကျရှုံးမှုတွေကို ကျွန်မတို့ အကျဉ်းချုပ် သုံးသပ်ခဲ့ကြတယ်။ ဒီနည်းနဲ့ ကိုယ့်တာဝန်ကို ထမ်းဆောင်ရာမှာ၊ ကျွန်မ ဖိအား အရမ်း မများဘူးလို့ ခံစားခဲ့ရပြီး ပိုပြီး စိတ်သက်သာရာရတယ်လို့ ခံစားခဲ့ရတယ်။ ဒီအတွေ့အကြုံကနေတစ်ဆင့် သမ္မာတရားကို ရှာဖွေဖို့ အာရုံစိုက်တာ၊ ဘုရားသခင် စီစဉ်ညွှန်ကြားတဲ့ အခြေအနေတွေကို ကျိုးနွံနာခံတာ၊ ပြီးတော့ ဒီအရာတွေကနေ သင်ခန်းစာယူတာတွေကသာ လူတစ်ယောက်က စစ်မှန်တဲ့ လွတ်လပ်မှုနဲ့ လွတ်မြောက်ခြင်းကို ရရှိနိုင်တယ်ဆိုတာကို ကျွန်မ နားလည်လာခဲ့တယ်။


၉၁။ မည်သည့် အသက်အရွယ်ဖြစ်စေ သမ္မာတရားကို လိုက်စားပါ

ဒီနှစ်တွေထဲမှာ ကျွန်တော် သွေးတွေတိုးပြီး ကျန်းမာရေး တော်တော်ညံ့တာ။ အိမ်မှာပဲ အနားယူနေရတာ များပါတယ်။ ကိုယ်နိုင်တဲ့တာဝန်တချို့ပဲ လုပ်ခဲ့တယ်။ ပြီးခဲ့တဲ့နှစ် ဇူလိုင်လမှာ၊ ကျွန်တော်တို့ရဲ့ ရေလောင်းကြီးကြပ်သူက ကျွန်တော် လူသစ်တွေကို ရေလောင်းပေးဖူးတယ်ဆိုတာကို ကြားပြီး၊ ကျွန်တော့်ကို ရေလောင်းတဲ့ တာဝန်ပေးတယ်။ ဒီတာဝန်ကို ထပ်ပြီး ဆောင်ရွက်ရမယ်ဆိုတော့ ကျွန်တော် အရမ်း တက်ကြွသွားတယ်။ ကိုယ့်တာဝန်ကို ကောင်းအောင် လုပ်မယ်လို့ ဆုံးဖြတ်တယ်။ ကြီးကြပ်သူနှစ်ယောက်ကလည်း သုံးဆယ်ဝန်းကျင်တွေ၊ အရည်အချင်းကောင်း ရှိသူတွေ၊ စည်းမျဉ်းတွေ အတတ်မြန်တယ်။ ပြီးတော့ ညီမရှင်းရှင်းဆိုရင် တက်ကြွတယ်၊ သင်ယူလေ့လာမှု မြန်တယ်ဆိုတာတွေကို မြင်ရတော့၊ ကျွန်တော်လည်း ရင်ထဲမှာ ပျော်မဆုံးဘူးပေါ့ဗျာ။ ကျွန်တော်က အဲဒီတုန်းက အသက်ခြောက်ဆယ်လေ၊ ဒီလို ငယ်ရွယ်တဲ့ ညီအစ်ကိုမောင်နှမတွေနဲ့အတူ ကိုယ့်တာဝန်ကို ဆောင်ရွက်ဖို့ အခွင့်အရေး ရနေတုန်းပဲဆိုတော့၊ ကိုယ်လည်း ပိုပြီး ငယ်ရွယ်သွားသလို ခံစားရတယ်။ လူသစ်တွေအတွက် ကျွန်တော် စီစဉ်ရတဲ့ စုဝေးပွဲတွေကို ကိုယ့်စက်ဘီးလေးနဲ့ သွားတော့တာပဲ။ လမ်းလျှောက်ရင်းလည်း ဓမ္မတေးတွေကို အမြဲ ညည်းနေတော့တာပဲ။ ကိုယ့်တာဝန်နဲ့ပတ်သက်ပြီး တကယ်ကို စိတ်အားထက်သန်ခဲ့တာ။ အချိန်နည်းနည်း ကြာလာတော့၊ ကျွန်တော်က စည်းမျဉ်းကို သိနားလည်မှုမှာရော၊ အသက်တိုးတက်မှုမှာရော၊ တိုးပွားလာခဲ့ပြီဆိုတာ ခံစားမိတယ်။ ဒီတာဝန်ကို ပိုပြီးတော့တောင် သဘောကျသွားတာပေါ့။ ဒါပေမဲ့ ကျွန်တော့်တက်ကြွမှုတွေနောက်မှာ တချို့ပြဿနာ အသစ်လေးတွေ ပေါ်လာရော။ ကျွန်တော် သွေးပေါင်တွေ အရမ်းတက်တယ်။ ကျန်းမာရေး ညံ့တယ်ပေါ့။ တစ်နေ့စာ အလုပ်လုပ်ပြီးရင် ခြေကုန်လက်ပန်းကျပြီး၊ လှဲပြီးတော့ပဲ အနားယူချင်နေတော့တယ်။ ရှင်းရှင်းနဲ့ ကျန်တဲ့လူတွေက စည်းဝေးပွဲတွေ ပြီးရင် သူတို့တာဝန်မှာ သွေဖည်သွားတာတွေကို ဆက်ပြီး အကျဉ်းချုပ်နိုင်ကြတယ်၊ နောက်နေ့အတွက်လည်း စီစဉ်နိုင်တယ်။ ကျွန်တော်လည်း ငယ်ရွယ်တဲ့အမှုဆောင်တွေလို အလုပ်တွေ ပိုပြီးချင်တာပေါ့။ ဒါပေမဲ့ ညစာစားပြီးပြီဆိုတာနဲ့ အိပ်ငိုက်လာပြီး မှေးခနဲဖြစ်သွားတော့တာပဲ။ အဲဒါနဲ့ အိပ်ရာပဲ စောစော ဝင်ရတော့တာပေါ့။ တစ်ခါကျတော့ ကျွန်တော် သုံးရက်ဆက်တိုက် ကောင်းကောင်း အိပ်လို့မရခဲ့ဘူး။ ကျွန်တော့်ခန္ဓာကိုယ်ကိုက မခံနိုင်တော့တာ။ ကိုယ့်တာဝန်ကို ကောင်းကောင်းမွန်မွန် မဆောင်ရွက်နိုင်မှန်း ကျွန်တော် သိတယ်၊ ဒါနဲ့ ရှင်းရှင်းကို ကျွန်တော့်အိမ်မှာ ကျွန်တော့်အစား စုဝေးပွဲလုပ်ပေးဖို့ ပြောရတယ်။ အဲဒီနောက်မှာ ကျွန်တော် တော်တော် စိတ်ဓာတ်ကျသွားရော။ ကျွန်တော်က ကိုယ့်ပုံမှန်တာဝန်တွေကိုတောင် မဆောင်ရွက်နိုင်ဘူး၊ တခြားလူကို အကူအညီတောင်းရတယ်။ မကြာခင် တာဝန်ကနေ ဖယ်ရှားခံရနိုင်မယ့် သဘောမျိုးပေါ့။ တစ်ခါတလေ ကြီးကြပ်သူက လူသစ်တွေကို ရေလောင်းပေးတဲ့ စည်းမျဉ်းတွေ၊ ကောင်းတဲ့ လက်တွေ့လုပ်ဆောင်မှု လမ်းကြောင်းတွေကို မိတ်သဟာယပြုပြီဆိုရင်၊ ရှင်းရှင်းနဲ့ ကျန်တဲ့လူတွေက ချက်ချင်း နားလည်ကြတယ်၊ စည်းမျဉ်းတွေကိုလည်း အခြေအနေအမျိုးမျိုးမှာ အသုံးချနိုင်ကြတယ်၊ သူတို့တာဝန်တွေမှာ လက်တွေ့ သုံးနိုင်ကြတယ်။ ကျွန်တော်ကျတော့ အဲဒါတွေကို အချိန်နည်းနည်း ကြာတဲ့အထိ တွေးကြည့်ရတယ်၊ တစ်ခါတလေ ကြီးကြပ်သူက ကျွန်တော့်ကို ထပ်ပြီး မိတ်သဟာယပြုပေးရရော။ အဲဒီအချိန်တစ်လျှောက်လုံးမှာ ကျွန်တော် အမြဲ စိတ်မအေးဖြစ်ရတယ်၊ ညဘက်လည်း အေးအေးချမ်းချမ်း အနားမယူနိုင်ခဲ့ဘူး။ အိုမင်းတဲ့ ကိုယ့်အရွယ်၊ ကျန်းမာရေး မကောင်းတာတွေ၊ အကြောင်းအရာတွေကို သဘောပေါက်နှေးတာတွေ၊ မေ့လျော့တတ်တာတွေကြောင့်၊ ကိုယ့်တာဝန်ကို မလုပ်နိုင်တော့တဲ့ နေ့တစ်နေ့ ရောက်လာခဲ့ရင်၊ ကျွန်တော့်အတွက် ယုံကြည်သူတစ်ယောက်ဆိုတဲ့ လမ်းကြောင်းက အဆုံးသတ်သွားမှာလားဆိုပြီး ပူပန်ခဲ့မိတယ်။ ကျွန်တော့်အနေနဲ့ ကယ်တင်ခြင်း ရရှိနိုင်ဦးမှာလားပေါ့။ ကျွန်တော် အမြဲလိုလို စိတ်ဆင်းရဲနေတယ်။ ကိုယ့်တာဝန်ကိုလည်း အာရုံမစိုက်နိုင်ဘူး။ ကိုယ့်တာဝန်မှာ ရှင်းရှင်းလောက်နီးပါး ကောင်းအောင် မလုပ်နေဘူးလေ။ အသက်ကြီးလာတာကိုပဲ တော်တော် စိတ်ကုန်သွားတာ၊ ကိုယ့်ကိုယ်ကိုယ် အိုနေပြီ အသုံးမကျဘူးလို့ သတ်မှတ်မိတယ်၊ တာဝန်ပြောင်းခံရမှာကိုလည်း အမြဲ စိုးရိမ်ခဲ့တယ်။ အဲဒီ ငယ်ရွယ်တဲ့လူတွေအားလုံးကို အားကျမိတာပေါ့။ နာရီကို နှစ်နှစ်ဆယ်စာ နောက်ပြန်လှည့်ပြီး နုပျိုတက်ကြွမှု ပြန်ရရင် ဘယ်လောက်ကောင်းမလဲပေါ့။ အဲဒါဆို ကျွန်တော်လည်း ဘုရားအတွက် အဆုံးသတ်အထိ ကိုယ့်ကိုယ်ကိုယ် အသုံးခံနိုင်မယ်၊ ဘုရားရဲ့နိုင်ငံတော်ကို ဝင်ရောက်ဖို့လည်း မျှော်လင့်ချက် ရှိမသွားဘူးလား။ ဒါတွေကို စဉ်းစားမိတဲ့အချိန်မှာ၊ ကျွန်တော်လည်း ကိုယ့်ပန်းတိုင်နဲ့ပတ်သက်ပြီး မပူပန်ဘဲ မနေနိုင်ခဲ့ဘူး။

တစ်ရက်ကျတော့ ကျွန်တော့်ခေါင်းဆောင်က ကျွန်တော် နေနေတဲ့နေရာကို ရောက်လာပြီး၊ ကျွန်တော့်ကို ပြောတယ်၊ “ခင်ဗျား အသက်အရွယ်ရလာတာရော၊ သွေးတိုးတာတွေရောဆိုတော့၊ ခင်ဗျားကို အထွေထွေကိစ္စတွေဘက် တာဝန်ပြောင်းပေးမယ်။ အဲဒီလိုဆို ခင်ဗျားလည်း တစ်ချိန်လုံး ပြေးလွှားမနေရတော့ဘူးပေါ့” တဲ့။ အဲဒီသတင်းကို လက်ခံရတာ ကျွန်တော် တော်တော် ခက်ခဲခဲ့တယ်။ ရေလောင်းတဲ့ ကိုယ့်တာဝန်ကို တကယ် သဘောကျခဲ့တာ၊ အဲဒါကို စွန့်လွှတ်ရမယ်လို့ လုံးဝ မထင်ခဲ့မိဘူး။ ဒါပေမဲ့ အခု ကျွန်တော် ရုတ်တရက် တာဝန်ပြောင်းပေးတာကို ခံနေရပြီ။ ကျွန်တော်က အသက်ကြီးသထက် ကြီးလာနေတယ်၊ နောက်ပိုင်းမှာ ရေလောင်းတာ လုပ်နိုင်ဖို့ကိုတောင် ဖြစ်နိုင်ခြေ ပိုနည်းသွားတော့မှာ။ လူတစ်ယောက်က ကိုယ့်ခေါင်းပေါ်ကို ရေအေးအေးတစ်ပုံး လောင်းချလိုက်လို့၊ ကိုယ့်စိတ်နှလုံးထဲက စိတ်အားထက်သန်မှု မီးတောက်လေး ငြိမ်းသွားသလိုမျိုး ခံစားလိုက်ရတယ်။ ညီအစ်ကိုမောင်နှမတွေကတော့ ဘုရားနှုတ်ကပတ်တော်တွေ ဖတ်ပြပြီး ကိုယ်တော့်အလိုတော်ကို မိတ်သဟာယပြုပေးပေမဲ့ ကျွန်တော် နားမထောင်ခဲ့ဘူး။ အဲဒီမှာ ထိုင်နေရင်းနဲ့ကို မလှုပ်နိုင်ဘဲ မတ်မတ်မထိုင်နိုင်တော့ဘူး။ အဲဒီညမှာ ကျွန်တော် အိပ်ရာထဲ လှဲပြီး လူးလှိမ့်နေမိတယ်။ ငယ်ရွယ်တဲ့ ညီအစ်ကိုမောင်နှမတွေ တက်ကြွပုံ၊ သွက်လက်မှုအပြည့်ရှိပုံ၊ သမ္မာတရားနဲ့ စည်းမျဉ်းတွေကို မြန်မြန်ဆန်ဆန် နားလည်ပုံတွေကို တွေးမိတယ်။ သူတို့တွေက ပျိုးထောင်ပေးထိုက်တယ်။ ဒီလူငယ်တွေဟာ ရှေ့လျှောက်အများကြီး အသက်ရှင်ရဦးမှာ။ ကျွန်တော့်လို အဘိုးကြီးတစ်ယောက်ကျတော့၊ ဘုရားအတွက် ကိုယ့်ကိုယ်ကိုယ် အသုံးခံဖို့ကို ကိုယ့်ကျန်းမာရေးက တားဆီးနေပြီ။ ကျွန်တော်က သမ္မာတရားတွေ အများကြီး နားမလည်နိုင်ခဲ့ဘူး၊ ပျိုးထောင်ပေးဖို့လည်း မထိုက်ဘူး။ အဲဒါအပြင် မမာလွန်းလို့ ခန္ဓာကိုယ်က အချိန်မရွေး အရုပ်ကြိုးပြတ်လဲသွားနိုင်တယ်။ ဘုရားက ကျွန်တော့်လို အဘိုးကြီးကို မျက်နှာသာမပေးခဲ့တာ ကျိန်းသေတယ်။ ကျွန်တော့်မှာ ကောင်းတဲ့ပန်းတိုင်တစ်ခု ရှိမှာလားဆိုတာလည်း မရေရာခဲ့ဘူး။ ကျွန်တော်သာ နှစ်နှစ်ဆယ်စာလောက် ပြန်ငယ်ရွယ်ပြီး၊ ဘုရားသခင်အတွက် အသုံးခံဖို့ ကိုယ့်ကိုယ်ကိုယ် အပြည့်အဝ ဆက်ကပ်နိုင်ရင် သိပ်ကောင်းမှာ။ ကျွန်တော်လည်း ပိုပြီးစဉ်းစားလေလေ ပိုပြီး ခံစားရလေပဲ၊ တကယ်ကို အားငယ်ခဲ့ရတယ်။ ကိုယ့်ရင်ဘတ်ပေါ် ကျောက်တုံးအလေးကြီးတစ်ခု ဖိစီးနေသလိုမျိုး ခံစားရတယ်၊ ရင်ဘတ်က တင်းကျပ်လွန်းနေတော့ အသက်တောင် ကောင်းကောင်းမရှူနိုင်ဘူး။ ကျွန်တော့်မှာ တာဝန်ပြောင်းခံရတာကို စိတ်ဆင်းရဲလွန်းလို့ တစ်ညလုံး တစ်မှေးမှ အိပ်လို့မရနိုင်ခဲ့ဘူး။

နောက်နေ့ကျတော့ ရေလောင်းတဲ့ အမှုဆောင်တွေ စုဝေးကြတာနဲ့ တိုက်ဆိုင်နေပြန်ရော။ ကျွန်တော့်အိမ်ဘေးကနေ ကြီးကြပ်သူ ကျောက်လျန် စက်ဘီးနဲ့ ဖြတ်သွားတာကိုလည်း မြင်လိုက်ရတယ်။ သူ စုဝေးပွဲကို စက်ဘီးနင်းသွားတာ မြင်ရတော့ အရှိုက်ကို အထိုးခံလိုက်ရသလိုမျိုးပဲ။ ကျွန်တော်သာ တာဝန်ပြောင်းမခံရရင်၊ ကျွန်တော်လည်း အဲဒီကို သူနဲ့အတူ သွားရမှာလေ၊ ဒါပေမဲ့ အခုတော့ အဲဒီအခွင့်အရေးကို လက်လွှတ်ဆုံးရှုံးလိုက်ရပြီ။ ကျွန်တော့်မှာတော့ ဘာဖြစ်လို့ အိုမင်းပြီး မကျန်းမမာ ဖြစ်ရတာလဲ။ အဲဒါတွေအားလုံးကို စဉ်းစားရင်းနဲ့၊ စိတ်ထဲမှာ အရမ်းကို အနှစ်သာရမဲ့လာတယ်။ ကျွန်တော် ရှေ့ဆက်ရင်း ဘာလုပ်ရမယ်ဆိုတာ မသိတော့ဘူး။ အဲဒီက ကျွန်တော့်ထိုင်ခုံလေးမှာပဲ ရည်ရွယ်ချက်မရှိ ထိုင်ရင်း၊ ကောင်းကင်ကို ပြတင်းပေါက်ကနေ ငေးနေမိတယ်။ ယုံကြည်သူတစ်ယောက်အနေနဲ့ ကျွန်တော့်အလားအလာတွေက မကောင်းဘူး၊ ဘုရားရဲ့နိုင်ငံတော်ကို ဝင်ရောက်ဖို့ မျှော်လင့်ချက် မရှိဘူးလို့ စဉ်းစားမိတယ်။ စဉ်းစားကြည့်လေလေ ပိုပြီး ခံစားရလေလေပဲ။ မျက်ရည်တွေလည်း စီးကျလာတာပေါ့ဗျာ။ ဒါနဲ့ ကျွန်တော် ဘုရားသခင်ဆီ ဆုတောင်းတယ်၊ “အို ဘုရားသခင်၊ ဒီတာဝန်ပြောင်းမှုကို ကျွန်တော် အမှန်တကယ် မနာခံနိုင်သေးပါဘူး၊ လက်မခံနိုင်ခဲ့ပါဘူး။ ဒါက ကိုယ်တော့်ကို ပုန်ကန်တာ၊ ရွံစေတာ ကျွန်တော်သိပါတယ်။ အို ဘုရားသခင်၊ ကျွန်တော့်ကိုယ်ကျွန်တော် သိပြီး နာခံမိအောင် လမ်းပြတော်မူပါ” ပေါ့။ နောက်တော့ ကျောက်လျန်က ကျွန်တော် မကောင်းတဲ့ အခြေအနေတစ်ခုထဲ ရောက်နေမှန်း မြင်သွားတော့၊ ကျွန်တော့်ကို ဘုရားနှုတ်ကပတ်တော် ကျမ်းပိုဒ်တစ်ခု ဖတ်ပြတယ်။ “သင်၏တာဝန်က ပြင်ဆင်ကိုက်ညှိခြင်း ခံရသည့်အခါတွင် ကျိုးနွံနာခံဖို့ သင်ယူသင့်သည်။ သင်၏ တာဝန်အသစ်တွင် အတန်ကြာ လေ့ကျင့်ပြီးဖြစ်ကာ ထိုတာဝန် ထမ်းဆောင်ရာတွင် ရလဒ်များ စွမ်းဆောင်ရရှိပြီးသည့်နောက်တွင် သင်သည် ဤတာဝန် ထမ်းဆောင်ဖို့ ပို၍ သင့်တော်သည်ကို တွေ့ရလိမ့်မည်ဖြစ်ပြီး သင်၏ နှစ်သက်မှုများအရ တာဝန်များကို ရွေးချယ်ခြင်းသည် အမှားတစ်ခုဖြစ်ကြောင်း သဘောပေါက်လာလိမ့်မည်။ ဤသည်မှာ ပြဿနာကို မဖြေရှင်းပေးသလော။ အရေးအကြီးဆုံးမှာ ဘုရားအိမ်တော်သည် အချို့သော တာဝန်များကို လူတို့ဖြည့်ဆည်းဖို့ စီစဉ်ပေးရာတွင် လူများ၏ နှစ်သက်မှုများကို အခြေပြုခြင်း မဟုတ်ဘဲ အလုပ်၏ လိုအပ်ချက်များအပေါ်နှင့် ထိုတာဝန်ကို လူတစ်ဦး ဖြည့်ဆည်းခြင်းက ရလဒ်များ စွမ်းဆောင်ရရှိနိုင်ခြင်း ရှိမရှိအပေါ်တွင် အခြေပြုခြင်း ဖြစ်သည်။ ဘုရားအိမ်တော်သည် လူတစ်ဦးချင်း၏ နှစ်သက်မှုများအရ တာဝန်များကို စီစဉ်ပေးသင့်သည်ဟု သင်တို့ဆိုမည်လော။ လူတို့၏ တစ်ကိုယ်ရေ နှစ်သက်မှုများကို ဖြည့်ဆည်းသည့် အခြေအနေပေါ် အခြေခံ၍ တာဝန်များအတွက် လူတို့ကို ရွေးချယ်သင့်သလော။ (မရွေးချယ်သင့်ပါ။) ဤအရာများထဲမှ မည်သည့်အရာသည် လူများကို အသုံးပြုရာတွင် ဘုရားအိမ်တော်၏ စည်းမျဉ်းများနှင့် ကိုက်ညီသနည်း။ မည်သည့်အရာသည် သမ္မာတရားစည်းမျဉ်းများနှင့် ကိုက်ညီသနည်း။ ဘုရားအိမ်တော်အလုပ်၏ လိုအပ်ချက်များနှင့်အညီ၊ မိမိတို့၏ တာဝန်ကို လူတို့ဖြည့်ဆည်းခြင်း၏ ရလဒ်များနှင့်အညီ လူများကို ရွေးချယ်ခြင်းဖြစ်သည်။ သင်သည် အချို့သော ဝါသနာများနှင့် စိတ်ပါဝင်စားမှုများ ရှိပြီး သင်၏တာဝန်များကို ထမ်းဆောင်ရန် အလိုဆန္ဒအနည်းငယ်ရှိသည်။ သို့ရာတွင် သင်၏အလိုဆန္ဒများ၊ စိတ်ပါဝင်စားမှုများနှင့် ဝါသနာများကို ဘုရားအိမ်တော်၏ အလုပ်ထက် ပို၍ဦးစားပေးသင့်သလော။ ‘ဤအလုပ်ကို ကျွန်ုပ် လုပ်ရမှ ဖြစ်မည်။ လုပ်ခွင့်မပြုလျှင် ကျွန်ုပ် အသက်မရှင်လိုပါ။ ကျွန်ုပ်၏ တာဝန်ကို မထမ်းဆောင်လိုပါ။ ဤအလုပ်ကို လုပ်ခွင့်မပြုလျှင် ကျွန်ုပ်သည် အခြားမည်သည့်အရာကိုမျှ လုပ်ဆောင်ဖို့ စိတ်အားထက်သန်မှု ရှိမည် မဟုတ်သကဲ့သို့ အပြည့်အဝ အားစိုက်ထုတ်မည်လည်း မဟုတ်ပါ’ ဟုဆိုလျက် ခေါင်းမာစွာဖြင့် မလျှော့တမ်း ပြောနေလျှင် ဤအရာက တာဝန်ထမ်းဆောင်ခြင်းအပေါ် သင်၏ သဘောထား၌ ပြဿနာရှိကြောင်း ပြသည် မဟုတ်လော။ ယင်းမှာ အသိစိတ်နှင့် ဆင်ခြင်တုံတရား လုံးလုံးလျားလျား ကင်းမဲ့ခြင်း မဟုတ်လော။ သင်၏ တစ်ကိုယ်ရေ အလိုဆန္ဒများ၊ စိတ်ပါဝင်စားမှုများနှင့် ဝါသနာများကို ဖြည့်ဆည်းရန်အတွက် အသင်းတော်အလုပ်ကို ထိခိုက်စေဖို့နှင့် နှောင့်နှေးစေဖို့ သင် ဝန်မလေးပေ။ ဤအရာက သမ္မာတရားနှင့် ကိုက်ညီသလော။ လူတစ်ဦးသည် သမ္မာတရားနှင့် မကိုက်ညီသော အရာများကို မည်သို့ သဘောထားသင့်သနည်း။ လူအချို့က ‘လူတစ်ဦးသည် အများအကျိုးအတွက် မိမိအကျိုးကို စတေးသင့်သည်’ ဟု ပြောကြသည်။ ဤသည်မှာ မှန်ကန်သလော။ ဤသည်မှာ သမ္မာတရားဟုတ်သလော။ (မဟုတ်ပါ။) ဤပြောဆိုချက်သည် မည်သည့်ပြောဆိုချက်မျိုး ဖြစ်သနည်း။ (ဆိုးယုတ်သော အတွေးမှားဖြစ်ပါသည်။) ဤသည်မှာ မှားယွင်းသော ပြောဆိုချက်၊ လှည့်စားပြီး အယောင်ဆောင်ထားသော ပြောဆိုချက်ဖြစ်သည်။ ‘လူတစ်ဦးသည် အများအကျိုးအတွက် မိမိအကျိုးကို စတေးသင့်သည်’ ဟူသည့် စကားရပ်ကို သင်၏တာဝန်များ ထမ်းဆောင်သည့် အခြေအနေတွင် အသုံးပြုပါက သင်သည် ဘုရားသခင်ကို ခုခံပြီး ပြစ်မှားစော်ကားနေခြင်း ဖြစ်သည်။ ဤအရာသည် အဘယ်ကြောင့် ဘုရားသခင်ကို ပြစ်မှားစော်ကားသနည်း။ အကြောင်းမှာ သင်သည် မိမိ၏ကိုယ်ပိုင်ဆန္ဒကို ဘုရားသခင်အပေါ် ပြဋ္ဌာန်းနေသောကြောင့်ဖြစ်၏။ ယင်းသည် ပြစ်မှားစော်ကားခြင်းတည်း။ သင်သည် သင်၏ တစ်ကိုယ်ရေ စတေးမှုကို ဘုရားသခင်၏ စုံလင်စေခြင်းနှင့် ကောင်းချီးများဖြင့် အလဲအလှယ်လုပ်ရန် ကြိုးစားနေသည်။ သင်၏ရည်ရွယ်ချက်မှာ ဘုရားသခင်နှင့် အပေးအယူလုပ်ရန် ဖြစ်သည်။ သင်၏ မည်သည့်အရာကိုမျှ သင်စတေးပေးရန် ဘုရားသခင် မလိုအပ်ပေ။ ဘုရားသခင် တောင်းဆိုသည့်အရာမှာ လူများအနေဖြင့် သမ္မာတရားကို လက်တွေ့လုပ်ဆောင်ပြီး လူ့ဇာတိကို စွန့်လွှတ်ရန် ဖြစ်သည်။ သမ္မာတရားကို လက်တွေ့မလုပ်ဆောင်နိုင်ပါက သင်သည် ဘုရားသခင်ကို ပုန်ကန်ပြီး ခုခံနေခြင်းဖြစ်သည်။ သင်၏ ရည်ရွယ်ချက်များက မှားယွင်းနေကာ အမှုကိစ္စများအပေါ် သင်၏အမြင်များက မမှန်ကန်ဘဲ သင်၏ ပြောဆိုချက်များသည် သမ္မာတရားနှင့် လုံးလုံး ဆန့်ကျင်ကွဲလွဲသောကြောင့် သင်၏တာဝန်ကို သင်ညံ့ဖျင်းစွာ ထမ်းဆောင်ခြင်း ဖြစ်သည်။ သို့ရာတွင် ဘုရားအိမ်တော်သည် သင့်ထံမှ တာဝန်ထမ်းဆောင်ခွင့်ကို မဖယ်ရှားသေးပေ။ သင်သည် ဤတာဝန်နှင့် သင့်တော်ခြင်း မရှိသောကြောင့် သင်၏တာဝန်များကို ပြင်ဆင်ကိုက်ညှိပေးပြီး သင့်အတွက် သင့်တော်သည့် တာဝန်တစ်ခုသို့ တာဝန်ပြောင်းပေးခြင်းသာ ဖြစ်သည်။ ဤသည်မှာ အလွန် ပုံမှန်ဖြစ်ပြီး နားလည်ရန်လည်း လွယ်ကူပေသည်။ လူတို့သည် ဤကိစ္စကို မှန်ကန်စွာ သဘောထားသင့်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂) ကျမ်းပိုဒ်ကို ဖတ်ပြပြီးတော့ ကျောက်လျန်က ဒီလိုမိတ်သဟာယပြုတယ်ဗျ။ “ဘုရားရဲ့အိမ်တော်က လူတွေကို တာဝန်ပြောင်းပေးတယ်ဆိုတာ၊ သူတို့တာဝန်ကို လုပ်ဖို့နဲ့ ကယ်တင်ခံရဖို့ အခွင့်အရေးကို ပိတ်ပင်နေတာ မဟုတ်ဘူး၊ အသင်းတော်ရဲ့လိုအပ်ချက်တွေအရ ထိုက်သင့်တဲ့ အစီအစဉ်တွေကိုပဲ ပြုလုပ်နေတာပါ။ ခင်ဗျားက နေထိုင်ကောင်းနေတာ မဟုတ်ဘူး၊ အသက်အရွယ်လည်း ပိုရလာပြီ၊ သွေးတိုးလည်း ရှိတယ်။ ကိုယ့်တာဝန်ကို ဆောင်ရွက်ဖို့ စက်ဘီးနင်းနေရင်းဖြစ်ဖြစ်၊ စုဝေးပွဲမျိုးစုံကို သွားတဲ့လမ်းမှာဖြစ်ဖြစ်၊ ခင်ဗျားသာ တစ်ခုခုဖြစ်သွားခဲ့ရင်၊ အသင်းတော်အတွက်လည်း မကောင်းသလို ခင်ဗျားအတွက်လည်း မကောင်းဘူး။ ခင်ဗျားရဲ့အိမ်တွင်းအသင်းတော်ကို ပြန်ပြီး အဲဒီမှာပဲ ကိုယ့်တာဝန်ကို လုပ်တာ ခင်ဗျားအတွက် အကောင်းဆုံးပဲ။ အရင်ဆုံး နာခံလိုက်ရအောင်။ ဘုရားဆီက လာတယ်လို့ လက်ခံကြမယ်။ ပြီးရင် သင်ခန်းစာယူကြမယ်” တဲ့။ ကျောက်လျန်ရဲ့မိတ်သဟာယကို နားထောင်ပြီးတော့ ကျွန်တော် တော်တော် ရှက်သွားတယ်။ ဘုရားကို အချိန်အကြာကြီး ယုံကြည်လာခဲ့ပြီးတာတောင် ကျွန်တော်က နည်းနည်းလေးမှ မနာခံသေးဘူးလေ။ ကျွန်တော်က ရေလောင်းရတဲ့ ကိုယ့်တာဝန်ကို သဘောကျတယ်။ လူငယ်တွေလိုပဲ စိတ်အားထက်သန်ခဲ့တယ်။ ဒါပေမဲ့ ကျွန်တော်က အသက်ခြောက်ဆယ် ကျော်ခဲ့ပြီ၊ မကျန်းမမာလည်း ဖြစ်နေပြီဆိုတော့၊ ကိုယ်က သူတို့မှာ ရှိတဲ့ အကြောင်းအရာသစ်တွေကို သင်ယူနိုင်စွမ်းရော၊ အင်အားတွေ၊ မှတ်ဉာဏ်တွေရော မရှိတော့တာပါ။ ကျွန်တော့်ကို ဆက်ပြီး ရေလောင်းခွင့်ပြုမယ်ဆိုရင်၊ လူသစ်တွေကို ရေလောင်းပေးတဲ့ ရလဒ်တွေက အပျက်သဘော ထိခိုက်လာလိမ့်မယ်။ အသင်းတော်က ကျွန်တော့်အလုပ်ရဲ့ ရလဒ်တွေနဲ့ ကျန်းမာရေးကိစ္စတွေကို အခြေခံပြီး၊ ပိုပြီး သင့်တော်တဲ့ တာဝန်တစ်ခုကို ကျွန်တော့်အတွက် ပြောင်းပေးလိုက်တာပဲ။ ကျွန်တော်က ဆင်ခြင်တတ်ရမယ်၊ လက်ခံပြီး နာခံရမယ်လေ။ ဒါနဲ့ ကျွန်တော် ဘုရားသခင်ဆီ ဆုတောင်းတယ်၊ ကျွန်တော်က ကိုယ်တော့်အစီအစဉ်တွေကို နာခံချင်စိတ် ရှိပါတယ်၊ ကိုယ့်တာဝန်အသစ်မှာလည်း ပူးပေါင်းလုပ်ဆောင်ဖို့ အကောင်းဆုံး ကြိုးစားပါ့မယ်ပေါ့။ နောက်တော့ ကျွန်တော် စပြီး တွေးမိလာတယ်၊ တာဝန်ပြောင်းခံရတဲ့ အချိန်မှာ ကျွန်တော်က ဘာလို့ မနာခံခဲ့တာလဲ။ ဘာဖြစ်လို့ အရမ်းကို စိတ်ဓာတ်ကျလာခဲ့တာလဲ။ ရှာဖွေကြည့်ရင်း ဘုရားနှုတ်ကပတ်တော်တွေထဲက ဒီကျမ်းပိုဒ်ကို တွေ့မိတယ်။ “ညီအစ်ကို မောင်နှမများထဲတွင် အသက် ၆၀ မှ ၈၀ သို့မဟုတ် ၉၀ ခန့်ထိရှိပြီး၊ မိမိတို့၏ အိုမင်းသည့် အသက်အရွယ်ကြောင့် အချို့သော အခက်အခဲများလည်း တွေ့ကြုံကြရသည့် သက်ကြီးရွယ်အိုများလည်း ရှိသည်။ ၎င်းတို့၏ အသက်အရွယ် ထိုသို့ဖြစ်စေကာမူ၊ ၎င်းတို့၏ အတွေးအခေါ်သည် သေချာပေါက် မှန်ကန်ခြင်း သို့မဟုတ် ယုတ္တိတန်ခြင်း သိပ်မရှိသကဲ့သို့၊ ၎င်းတို့၏ စိတ်ကူးများနှင့် အမြင်များသည် သမ္မာတရားနှင့် သေချာပေါက် ကိုက်ညီခြင်း မရှိပေ။ ဤသက်ကြီးရွယ်အိုများသည် အလားတူ ပြဿနာများသာ ရှိကြပြီး၊ ၎င်းတို့က၊ ‘ငါ့ ကျန်းမာရေး သိပ်မကောင်းတော့သကဲ့သို့ မည်သည့်တာဝန်ကို ငါ ထမ်းဆောင်နိုင်သည်နှင့်ပတ်သက်၍ အကန့်အသတ်ရှိသည်။ ဤသေးငယ်သည့် တာဝန်ကိုသာ ငါ ထမ်းဆောင်လျှင်၊ ဘုရားသခင်က ငါ့ကို သတိရပါမည်လား။ တစ်ခါတရံတွင် ငါ နာဖျားတတ်ပြီး ငါ့ကို စောင့်ရှောက်ဖို့ တစ်စုံတစ်ဦး လိုအပ်သည်။ ငါ့ကို စောင့်ရှောက်ရန် မည်သူမျှ မရှိသည့်အခါ၊ ငါ့တာဝန်ကို ငါ ထမ်းဆောင်နိုင်ခြင်း ရှိပါ။ ထို့ကြောင့် မည်သည့်အရာကို ငါ လုပ်ဆောင်နိုင်သနည်း။ ငါသည် အိုမင်းပြီး၊ ဘုရားနှုတ်ကပတ်တော်များကို ဖတ်သည့်အခါ ထိုနှုတ်ကပတ်တော်များကို သတိမရသကဲ့သို့ သမ္မာတရားကို နားလည်ရန် ငါ့အတွက် ခက်ခဲသည်။ သမာတရားနှင့် ပတ်သက်၍ မိတ်သဟာယပြုနေချိန်တွင်၊ ကမောက်ကမဖြစ်ပြီး ယုတ္တိမရှိသော ပုံစံဖြင့် ငါ စကားပြောပြီး ဝေမျှထိုက်သည့် မည်သည့် အတွေ့အကြုံမျှ မရှိပါ။ ငါသည် အိုမင်းပြီဖြစ်ပြီး၊ လုံလောက်သည့် အားအင်မရှိပါ။ ငါ့အမြင်အာရုံသည် သိပ်မကောင်းသကဲ့သို့ ငါ မသန်မာတော့ပါ။ အရာရာသည် ငါ့အတွက် ခက်ခဲ၏။ ငါ့တာဝန်ကို ငါ မထမ်းဆောင်နိုင်ရုံမက၊ အမှုအရာများကို ငါ အလွယ်တကူ မေ့ပြီး၊ တလွဲဖြစ်စေသည်။ တစ်ခါတရံ ငါ စိတ်ရှုပ်ထွေးပြီး အသင်းတော်နှင့် ငါ၏ ညီအစ်ကို မောင်နှမများအတွက် ပြဿနာများဖြစ်စေသည်။ ငါသည် ကယ်တင်ခြင်း ရရှိလိုပြီး သမ္မာတရားကို လိုက်စားလိုသော်လည်း၊ အလွန်ခက်ခဲသည်။ မည်သည့်အရာကို ငါ လုပ်နိုင်သနည်း’ဟု အမြဲ စိုးရိမ်ပူပန်ကြလေသည်။ ဤအရာများကို ၎င်းတို့ တွေးသည့်အခါ၊ ‘ဘုရားသခင်ကို ငါ ဤအသက်အရွယ်တွင်သာ စတင် ယုံကြည်လာခဲ့သည်မှာ အဘယ်သို့ ဖြစ်ရသနည်း။ မိမိတို့ အသက် ၂၀ နှင့် ၃၀ ခန့်အရွယ်တွင် ရှိကြသူများ သို့မဟုတ် မိမိတို့ အသက် ၄၀၊ ၅၀ ခန့်အရွယ်တွင်ရှိသူများနှင့်ပင် ငါ အဘယ်သို့ မတူရသနည်း။ အလွန်အိုမင်းသည့် ယခုအချိန်တွင်သာ ဘုရားသခင်၏ အမှုတော်ကို ငါ အဘယ်သို့ အမှတ်မထင် ကြုံလာရသနည်း။ ငါ့ ကံကြမ္မာ ဆိုးခြင်းတော့ မဟုတ်ပါ။ အနည်းဆုံးအနေဖြင့် ဘုရားသခင်၏ အမှုတော်ကို ယခု ငါ ကြုံရပြီဖြစ်သည်။ ငါ့ ကံကြမ္မာ ကောင်းမွန်ပြီး၊ ဘုရားသခင်က ငါ့ကို သနားကြင်နာလေပြီ။ ငါ ပျော်ရွှင်ချမ်းမြေ့ခြင်းမရှိသည့်အရာ တစ်ခုသာရှိပြီး ထိုအရာမှာ ငါ အိုမင်းလွန်းခြင်း ဖြစ်သည်။ ငါ့ မှတ်ဉာဏ် သိပ်မကောင်းသကဲ့သို့၊ ငါ့ ကျန်းမာရေးလည်း ထိုမျှမကောင်းပါ။ သို့သော် ငါ့မှာ ခိုင်ခံ့ပြီး မယိမ်းယိုင်သည့် အတွင်းခွန်အား ရှိပါသည်။ ငါ့ ခန္ဓာကိုယ်က ငါ့ကို မနာခံတော့ခြင်းသာဖြစ်ပြီး၊ စုဝေးပွဲများတွင် အတန်ငယ် နားထောင်ပြီးနောက် ငါ အိပ်ငိုက်သွားသည်။ တစ်ခါတရံ ငါ ဆုတောင်းဖို့ မျက်လုံးများမှိတ်ပြီးနောက် အိမ်မောကျသွားကာ ဘုရားနှုတ်ကပတ်တော်များကို ဖတ်ချိန်တွင် ငါ့စိတ်က ပျံ့လွင့်နေသည်။ အနည်းငယ်မျှ ဖတ်ပြီးနောက်တွင်၊ ငါ အိပ်ငိုက်သွားပြီး၊ တစ်မှေးအိပ်မိကာ နှုတ်ကပတ်တော်များကို သဘောမပေါက်ပါ။ ငါ မည်သည့်အရာကို လုပ်ဆောင်နိုင်သနည်း။ ထိုသို့သော လက်တွေ့ကျသည့် အခက်အခဲများဖြင့်၊ သမ္မာတရားကို ငါ လိုက်စားပြီး နားလည်နိုင်သေးပါသလား။ နားမလည်နိုင်လျှင်၊ သမ္မာတရား စည်းမျဉ်းများအတိုင်း ငါ လက်တွေ့လုပ်ဆောင်နိုင်ခြင်းမရှိလျှင်၊ ငါ၏ ယုံကြည်မှုအားလုံးသည် အချည်းနှီးဖြစ်မည် မဟုတ်ပါလား။ ကယ်တင်ခြင်း ရရှိရန် ငါ ပျက်ကွက်မည်မဟုတ်ပါလား။ မည်သည့်အရာကို ငါ လုပ်ဆောင်နိုင်သနည်း။ ငါ အလွန် စိုးရိမ်မိသည်။ ဤအသက်အရွယ်တွင်၊ မည်သည့်အရာမျှ အရေးမကြီးတော့ပါ။ ဘုရားသခင်ကို ယခု ငါ ယုံကြည်သည့်အတွက်၊ ငါ့မှာ နောက်ထပ် စိုးရိမ်မှုများမရှိတော့ပါ၊ စိတ်သောကရောက်စရာ မည်သည့်အရာမျှ မရှိသကဲ့သို့၊ ငါ၏ သားသမီးများ အရွယ်ရောက်ပြီး သူတို့ကို စောင့်ရှောက်ဖို့ သို့မဟုတ် ပြုစုပျိုးထောင်ဖို့ ငါ့ကို မလိုအပ်ကြတော့ပါ။ ဘဝတွင် ငါ၏ အကြီးမားဆုံးသော ဆန္ဒမှာ သမ္မာတရားကို လိုက်စားရန်၊ ဖန်ဆင်းခံတစ်ဦး၏ တာဝန်ကို လုပ်ဆောင်ရန်နှင့် နောက်ဆုံးတွင် ငါ့တွင် ကျန်ရှိသည့် နှစ်ကာလများ၌ ကယ်တင်ခြင်း ရရှိရန်ဖြစ်သည်။ သို့ရာတွင် ငါ၏ တကယ့် အခြေအနေဖြစ်သည့် အသက်အရွယ်ကြောင့် အမြင်ဝေဝါးပြီး၊ စိတ်ရှုပ်ထွေးခြင်း၊ ကျန်းမာရေး ချို့တဲ့ခြင်း၊ မိမိတာဝန်ကို ကောင်းစွာ မထမ်းဆောင်နိုင်ခြင်းနှင့် တစ်ခါတရံ ငါ တတ်နိုင်သမျှ လုပ်ဆောင်ရန် ကြိုးစားချိန်တွင် ပြဿနာများ ဖန်တီးနေမိခြင်းတို့ကို ယခု ကြည့်သည့်အခါ၊ ကယ်တင်ခြင်း ရရှိခြင်းသည် ငါ့အတွက် လွယ်ကူမည်မဟုတ်သည့်ပုံ ပေါ်ပေသည်’ဟု တွေးလျက် စတင်စိုးရိမ်သောကရောက်ကြလေသည်။ ဤအရာများကို ၎င်းတို့ အဖန်ဖန် တွေးကြပြီး၊ တိုး၍ ပူပန်သောကရောက်ကြပြီးနောက်၊ ‘လူငယ်များထံသို့သာ ကောင်းသည့်အရာများ ဖြစ်ပျက်ပြီး အိုမင်းသော လူများထံသို့ မဖြစ်ပျက်သည့်အလား ထင်ရသည်။ အမှုအရာများက မည်မျှ ကောင်းမွန်သည်ဖြစ်စေ၊ ထိုအရာများကို ငါ မွေ့လျော်နိုင်တော့မည် မဟုတ်သည့်အလား ထင်ရသည်’ဟု တွေးကြလေသည်။ ဤအရာများကို ၎င်းတို့ စဉ်းစားလေလေ၊ ၎င်းတို့ စိုးရိမ်သောကရောက်ပြီး ကြောင့်ကြလေလေဖြစ်သည်။ ၎င်းတို့သည် မိမိတို့ကိုယ်ကိုယ်နှင့် ပတ်သက်၍ စိုးရိမ်ကြရုံမက၊ နာကျင်မှုကိုလည်းခံစားကြရလေသည်။ ၎င်းတို့ ငိုကြွေးလျှင်၊ အမှန်တကယ်တွင် ငိုကြွေးဖို့မထိုက်တန်ဟု ခံစားကြပြီး၊ မငိုကြွေးပါကလည်း၊ ထိုဝေဒနာ၊ ထိုနာကျင်မှုသည် ၎င်းတို့နှင့်အတူ အမြဲရှိလေသည်။ ဤသို့ဆိုလျှင် မည်သည့်အရာကို ၎င်းတို့ လုပ်ဆောင်သင့်သနည်း။ အထူးသဖြင့်၊ မိမိတို့ အချိန်ရှိသမျှကို ဘုရားသခင်အတွက် မိမိတို့ကိုယ်ကိုယ် အသုံးခံရင်းနှင့် မိမိတို့တာဝန်ကို ထမ်းဆောင်ရင်း ကုန်ဆုံးချင်ကြသည့် သက်ကြီးရွယ်အိုအချို့ ရှိကြသော်လည်း၊ ၎င်းတို့သည် ရုပ်ပိုင်းအရ မကျန်းမာကြပေ။ အချို့မှာသွေးတိုးရှိပြီး တချို့မှာ သွေးထဲ သကြားဓာတ် မြင့်မားကြသည်၊ တချို့မှာ အစာအိမ်ပြဿနာများ ရှိကြပြီး၊ ၎င်းတို့၏ ကာယခွန်အားက ၎င်းတို့တာဝန်၏ တောင်းဆိုချက်များကို အမီမလိုက်နိုင်သောကြောင့် ၎င်းတို့ စိုးရိမ်သောကရောက်ကြလေသည်။ ငယ်ရွယ်သောလူများက စားနိုင်၊ သောက်နိုင်သည်ကို၊ ပြေးနိုင်၊ ခုန်နိုင်သည်ကို ၎င်းတို့ မြင်ကြပြီး၊ အားကျကြလေသည်။ ငယ်ရွယ်သောလူများက ထိုသို့သော အရာများ လုပ်ဆောင်သည်ကို ၎င်းတို့ မြင်လေ၊ ‘ငါ့တာဝန်ကို ငါ ကောင်းစွာ ထမ်းဆောင်ပြီး သမ္မာတရားကို လိုက်စားကာ နားလည်ချင်သည်။ ပြီးလျှင် သမ္မာတရားကို လက်တွေ့လည်း လုပ်ဆောင်ချင်သည်။ဤသို့ဆိုလျှင် အဘယ်ကြောင့် အလွန် ခက်ခဲရသနည်း။ ငါ အလွန် အိုမင်းပြီး အသုံးမကျပါ။ ဘုရားသခင်သည် အိုမင်းသော လူများကို အလိုမရှိပါသလား။ အိုမင်းသော လူများသည် အမှန်တကယ် အသုံးမဝင်ပါသလား။ ငါတို့သည် ကယ်တင်ခြင်းကို မရနိုင်ပါသလား’ဟု တွေးလျက်၊ သာ၍ စိတ်ဖိစီးမှု ခံစားကြလေသည်။ ၎င်းတို့သည် ထိုအကြောင်းကို မည်သို့ စဉ်းစားသည်ဖြစ်စေ၊ ဝမ်းနည်းပြီး ပျော်ရွှင်ချမ်းမြေ့ခြင်း မခံစားနိုင်ကြပေ။ ထိုသို့သော အံ့ဩဖွယ် အချိန်ကာလတစ်ခုနှင့် ထိုသို့သော ကြီးမြတ်သည့် အခွင့်အရေးတစ်ခုကို ၎င်းတို့ မလွဲချော်ချင်ကြသည့်တိုင်၊ ငယ်ရွယ်သည့်လူများ လုပ်ဆောင်သကဲ့သို့ မိမိတို့ကိုယ်ကိုယ် အသုံးမခံနိုင်ကြသကဲ့သို့ မိမိတို့တာဝန်ကို ၎င်းတို့၏ စိတ်နှလုံးနှင့် စိတ်ဝိညာဉ် အကြွင်းမဲ့ဖြင့် မထမ်းဆောင်နိုင်ကြချေ။ ဤသက်ကြီးရွယ်အိုများသည် ၎င်းတို့၏ အသက်အရွယ်ကြောင့်၊ နက်ရှိုင်းသည့် စိတ်ဖိစီးမှု၊ ပူပန်သောကနှင့် စိုးရိမ်မှုထဲသို့ ကျဆင်းကြသည်။ အခက်အခဲ၊အနှောင့်အယှက်၊ ဆင်းရဲဒုက္ခ သို့မဟုတ် အတားအဆီးအချို့ကို ၎င်းတို့ ကြုံရသည့်အချိန်တိုင်းတွင်၊ မိမိတို့၏ အသက်အရွယ်ကို ၎င်းတို့ အပြစ်တင်ကြပြီး၊ မိမိတို့ကိုယ်ကိုယ် မုန်းတီးကာ မိမိတို့ကိုယ်ကိုယ် သဘောမကျကြပေ။ သို့ရာတွင် မည်သို့ပင်ဖြစ်စေ အကြောင်းမထူး၊ ဖြေရှင်းချက် မရှိသကဲ့သို့ ရှေ့ဆက်ရမည့်လမ်း မရှိကြချေ။ ၎င်းတို့တွင် အမှန်တကယ် ရှေ့ဆက်ရမည့်လမ်း မရှိခြင်းများ ဖြစ်နိုင်မည်လော။ ဖြေရှင်းချက် တစ်ခုတလေ ရှိပါသလော။ (သက်ကြီးရွယ်အိုများသည်လည်း မိမိတို့တာဝန်များကို မိမိတို့ တတ်နိုင်သလောက် ထမ်းဆောင်သင့်ပါသည်။) သက်ကြီးရွယ်အိုများက ၎င်းတို့ တတ်နိုင်သလောက် ၎င်းတို့၏ တာဝန်များကို ထမ်းဆောင်ခြင်းမှာ လက်ခံနိုင်စရာဖြစ်သညမဟုတ်လော။ သက်ကြီးရွယ်အိုများသည် မိမိတို့၏ အသက်အရွယ်ကြောင့် သမ္မာတရားကို မလိုက်စားနိုင်တော့သည်လော။ သမ္မာတရားကို ၎င်းတို့ နားလည်နိုင်စွမ်း မရှိသလော။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၃)) ဘုရားက သက်ကြီးရွယ်အိုတိုင်းရဲ့ စိတ်ထဲက အတွေးတွေကို ဖွင့်ဟပြတာပါ။ သက်ကြီးရွယ်အိုတွေကလည်း ဘုရားအတွက် ကိုယ့်ကိုယ်ကိုယ် အမြဲတမ်း အသုံးခံချင်ကြတယ်၊ ဒါပေမဲ့ သူတို့ခန္ဓာကိုယ်တွေက မခံနိုင်ကြဘူး။ သူတို့မှာ လူငယ်တွေလို သင်ယူဖို့ ခွန်အားတို့၊ မှတ်ဉာဏ်တို့ မရှိဘူး။ ဒါကြောင့် သူတို့လုပ်နိုင်တဲ့ တာဝန်တွေကိုပဲ လုပ်လို့ရတယ်၊ ဒါပေမဲ့ သူတို့ ဘာမှမလုပ်သလောက် ဖြစ်မှာကိုရော၊ ဘုရားက အမှတ်မရဘဲ နေမှာကိုရော ပူပန်ကြတယ်။ သူတို့က အိုမင်းပြီ၊ အမြင်တွေ မကောင်းကြဘူး၊ ဒါကြောင့် သမ္မာတရားကို အများကြီး နားမလည်နိုင်တော့ဘူးဆိုတော့၊ စိတ်ဓာတ်ကျပြီး သောကဖြစ်ကြတယ်၊ သူတို့ရဲ့ အနာဂတ်နဲ့ ပန်းတိုင်ကို ပူပန်ကြတာပေါ့။ ကျွန်တော်လည်း ဘုရားသခင် ဖော်ထုတ်ပြတဲ့ အဲဒီ အခြေအနေမျိုးမှာပဲ ရှိခဲ့တာပါ။ ဘုရားရဲ့အိမ်တော်က ပျိုးထောင်ပေးတဲ့ လူတွေအများစုဟာ ငယ်ရွယ်တယ်၊ အစွမ်းအစကောင်းတယ်၊ တက်ကြွပြီး အတတ်မြန်တယ်ဆိုတာတွေကို ကျွန်တော် မြင်မိတယ်။ ကျွန်တော်ကျတော့ အများကြီး အသက်ကြီးသွားပြီ၊ ကိုယ့်တာဝန်ကို ဆောင်ရွက်ဖို့ စိတ်ဆန္ဒ ရှိနေလည်း၊ ကိုယ့်ခွန်အားနဲ့ မှတ်ဉာဏ်က လူငယ်တွေကို မမီတော့ဘူးလေ။ လူငယ်တွေက သူတို့တာဝန်တွေကို တစ်နေကုန် လုပ်ပြီးရင်လည်း ခွန်အားက ပြည့်နေတုန်းပဲ၊ သူတို့အလုပ်ထဲက ပြဿနာတွေနဲ့ လမ်းလွဲတာတွေအပြင် သူတို့ရဲ့ လက်တွေ့လုပ်ဆောင်မှုလမ်းကိုပါ ပြန်ပြီး သုံးသပ်နိုင်ကြသေးတယ်။ ကျွန်တော့်မှာတော့ အိပ်ရာထဲ စောစော ဝင်ရတာပဲ။ တစ်ခါတလေ ကိုယ့်ခန္ဓာကိုယ်က အလုပ်ပမာဏကို မနိုင်နင်းတဲ့အခါကျရင်၊ ကျွန်တော့်ကိုယ်စား လူသစ်တွေကို ရေလောင်းပေးဖို့ သူများတွေကို ပြောရတယ်။ ကြီးကြပ်သူတွေက အသုံးတည့်တဲ့ စည်းမျဉ်းတွေ၊ နည်းလမ်းတွေကို မိတ်သဟာယပေးပြီဆိုရင်၊ လူငယ်တွေက ချက်ချင်း နားလည်ပြီး၊ သူတို့တာဝန်တွေမှာ အားလုံးကို အသုံးချကြရော။ ကျွန်တော့်မှာတော့ တစ်ခုခု သဘောပေါက်ဖို့ကို အများကြီး အချိန်ပိုယူရတာ။ ငယ်ရွယ်တဲ့ ညီအစ်ကိုမောင်နှမတွေနဲ့ ယှဉ်ကြည့်ရင်၊ တာဝန်တွေ ထမ်းဆောင်ရတာက ကျွန်တော့်အတွက် အများကြီးပိုပြီး အားစိုက်ရတယ်။ ကျွန်တော်လည်း အခြေအနေကို တော်တော် စိတ်ပျက်လက်ပျက် ဖြစ်ခဲ့တာပေါ့၊ အသက်ကြီးနေလို့၊ ကိုယ့်တာဝန်မှာ အများကြီး မလုပ်နိုင်လို့ဆိုပြီး ကိုယ့်ကိုယ်ကိုယ် အပြစ်တင်မိတယ်။ ကျွန်တော့်အနေနဲ့ သမ္မာတရားကို အားထုတ်မယ်ဆိုရင်တောင် အများကြီး နားလည်ခဲ့မှာမဟုတ်ဘူး၊ ဘုရားကလည်း သဘောမကျဖြစ်ခဲ့မှာပဲ။ ကျွန်တော်က ဘုရားကို နားလည်မှုလွဲမှားရင်း နေထိုင်ခဲ့တာပါ၊ ကိုယ့်အနာဂတ် ပန်းတိုင်ကိုလည်း မပူပန်ဘဲ မနေနိုင်ခဲ့ဘူး။ အခုတော့ ကျွန်တော် သဘောပေါက်သွားပါပြီ၊ သက်ကြီးရွယ်အိုတွေနဲ့ လူငယ်တွေမှာ ရှိကြတဲ့ ခွန်အားနဲ့ မှတ်ဉာဏ် ပမာဏတွေက တူညီချင်မှ တူညီကြမယ်၊ ဒါပေမဲ့ ဖောက်ပြန်ပျက်စီးတဲ့ စိတ်သဘောထားတွေနဲ့ ပတ်သက်လာရင်တော့ အားလုံးက အတူတူပါပဲ။ လူငယ်ရော လူကြီးရော မာနထောင်လွှားကြတာချည်းပါပဲ။ လူငယ်ရော လူကြီးရော တစ်ကိုယ်ကောင်းဆန်ကြတာချည်းပါပဲ။ ဘုရားသခင် စီစဉ်ညွှန်ကြားတဲ့ ကျွန်တော်တို့ မကြိုက်တဲ့ အခြေအနေတစ်ခုကို ကြုံရပြီဆိုရင် ကျွန်တော်တို့အားလုံးက ပုန်ကန်တဲ့ စိတ်သဘောထားတွေကို ထုတ်ဖော်ပြကြတာပါပဲ။ ကျွန်တော်တို့က ဘုရားရဲ့အချုပ်အခြာအာဏာနဲ့ အစီအစဉ်တွေကို မနာခံနိုင်ကြဘူး။ ကိုယ်ကျိုးနဲ့ပတ်သက်လာရင် အမြဲတမ်း ကိုယ့်ကိုယ်ကိုယ်ပဲ အရင်ဆုံး ဂရုစိုက်ကြတယ်။ ကိုယ့်ရဲ့ အတ္တကြီးပြီး စက်ဆုပ်စရာ ပျက်စီးတဲ့ စိတ်သဘောထားတွေကို ထုတ်ဖော်ပြတယ်။ လူကြီးတွေရော လူငယ်တွေရော စာတန်ကြောင့် ဆိုးဆိုးဝါးဝါး ဖောက်ပြန်ပျက်စီးနေကြတာချည်းပါပဲ။ ကျွန်တော်တို့အားလုံးက ကိုယ့်ကိုယ်ကိုယ် မကြာမကြာ ဆင်ခြင်ကြည့်ဖို့ လိုတယ်၊ ဘုရားနှုတ်ကပတ်တော်တွေရဲ့ တရားစီရင်မှုနဲ့ ပြစ်တင်ဆုံးမမှုကို လက်ခံဖို့နဲ့၊ ကိုယ့်ဖောက်ပြန်ပျက်စီးမှုကို ဖြေရှင်းဖို့ သမ္မာတရားကို ရှာဖွေဖို့လည်း လိုတယ်။ ကိုယ့်အသက်အရွယ်နဲ့ ကိုယ့်တာဝန်မှာ ဆောင်ရွက်တဲ့ အလုပ်ပမာဏတွေဆိုတာ ဘုရားက ကျွန်တော့်ကို ချီးကျူးသင့်မသင့် ဆုံးဖြတ်ဖို့ အသုံးပြုတဲ့ စံတွေပဲလို့ ထင်ခဲ့မိတာ။ ဘုရားက လူအိုတွေကို မနှစ်သက်ဘူး၊ ငါ့မှာ ကယ်တင်ခြင်းခံရဖို့ အခွင့်အရေး နည်းနည်းပဲ ရှိတယ်လို့ ထင်ခဲ့မိတယ်။ ကျွန်တော့်အမြင်တွေ၊ အယူအဆတွေက တော်တော် အဓိပ္ပာယ်မရှိခဲ့တာပါ။ အခုတော့ ကျွန်တော် သိပြီ။ ဘုရားရဲ့အချုပ်အခြာအာဏာနဲ့ အစီအစဉ်တွေကို နာခံရမယ်၊ ကိုယ့်တာဝန်ကို ထမ်းဆောင်ဖို့ အစွမ်းကုန် ကြိုးစားရမယ်၊ ကိုယ့်ကိုယ်ကိုယ် ဆင်ခြင်ဖို့နဲ့ သိဖို့၊ ကိုယ့်တာဝန်မှာ စိတ်သဘောထား ပြောင်းလဲခြင်းကို လိုက်စားဖို့ အာရုံစိုက်ရမယ်။ ဘာလို့လဲဆိုတော့ ဒါက ဘုရားရဲ့အလိုတော်နဲ့ ကိုက်ညီတဲ့အရာ ဖြစ်လို့ပဲ။ ဒါကို နားလည်သွားတော့ ကျွန်တော် စိတ်ကြည်လင်သွားတယ်။

တစ်မနက်ကျတော့ ဝတ်ပြုနေရင်း ဘုရားနှုတ်ကပတ်တော် ကျမ်းတစ်ပိုဒ်ကို အမှတ်မထင် တွေ့ပြန်ရော။ ကျွန်တော့်အပေါ် အကျိုးသက်ရောက်မှု ကြီးမားတဲ့အပြင် ဘုရားရဲ့အလိုတော်ကို ပိုပြီး နားလည်အောင် ကူညီပေးတယ်ဗျ။ “ဘုရားအိမ်တော်တွင်၊ ပြီးလျှင် သမ္မာတရားနှင့် ပတ်သက်လာသည့်အခါတွင်၊ သက်ကြီးရွယ်အိုများသည် အထူးအုပ်စုတစ်ခု ဖြစ်ကြသလော။ မဟုတ်ကြပေ။ သင်၏ ဖောက်ပြန်ပျက်စီးသော စိတ်သဘောထားများ၊ သင့်ဖောက်ပြန်ပျက်စီးခြင်း၏ နက်ရှိုင်းမှု၊ သမ္မာတရား လိုက်စားရန် သင် အရည်အချင်း ပြည့်မီခြင်း ရှိမရှိ၊ ကယ်တင်ခြင်းကို သင် ရရှိနိုင်ခြင်း ရှိမရှိ၊ သို့မဟုတ် သင် ကယ်တင်ခံရဖို့ ဖြစ်နိုင်ခြေအဘယ်သို့ရှိသည်ဆိုသည်တို့နှင့် ပတ်သက်လာသည့်အခါတွင်ကဲ့သို့ပင်၊ သမ္မာတရားနှင့် ပတ်သက်လာသည့်အခါ အသက်အရွယ်သည် ဆက်စပ်မှုမရှိပေ။ ထိုသို့ဖြစ်သည် မဟုတ်လော။ (ဟုတ်ပါသည်။) ယခုတွင် သမ္မာတရားနှင့်ပတ်သက်၍ နှစ်ပေါင်းများစွာ ငါတို့ မိတ်သဟာယပြုကြပြီးဖြစ်သော်လည်း၊ လူတို့၏ မတူကွဲပြားသော အသက်အရွယ်အများအတိုင်း မတူကွဲပြားသော သမ္မာတရား အမျိုးအစားများကို ငါတို့ လုံးဝ မိတ်သဟာယမပြုကြဖူးပေ။ ငယ်ရွယ်သည့် လူများအတွက်ဖြစ်စေ၊ သက်ကြီးရွယ်အိုများအတွက်ဖြစ်စေ သမ္မာတရားကို မည်သည့်အခါတွင်မျှ အထူးသီးသန့် မိတ်သဟာယမပြုဖူးသကဲ့သို့ ဖောက်ပြန်ပျက်စီးသော စိတ်သဘောထားများကိုလည်း ထုတ်ဖော်ပြခြင်မရှိဖူးပေ။ ၎င်းတို့သည် အိုမင်းသည့် အရွယ်၊ တင်းမာသော အတွေးနှင့် အသစ်သောအရာများကို လက်ခံနိုင်စွမ်းမရှိခြင်းတို့ကြောင့် ၎င်းတို့၏ ဖောက်ပြန်ပျက်စီးသော စိတ်သဘောထားများ အလိုအလျောက် ရပ်တန့်ကာ ပြောင်းလဲသွားသည်ဟုလည်း ပြောဆိုထားခြင်း မရှိလေပြီ။ ဤအရာများကို မည်သည့်အခါတွင်မျှ မပြောဆိုဖူးပေ။ လူတို့၏ အသက်အရွယ်အရနှင့် သက်ကြီးရွယ်အိုများကို ထည့်မတွက်ဘဲချန်ထာလျက် သမ္မာတရားတစ်ခုကိုမျှ သတ်သတ်မှတ်မှတ် မိတ်သဟာယ မပြုဖူးပေ။ သက်ကြီးရွယ်အိုများသည် အသင်းတော်တွင်၊ ဘုရားအိမ်တော်တွင် သို့မဟုတ် ဘုရားသခင်၏ ရှေ့မှောက်တွင် အထူးအုပ်စုတစ်စု မဟုတ်ဘဲ၊ ထိုထက် အခြား မည်သည့်အသက်အရွယ်အုပ်စုမဆိုနှင့် အတူတူပင် ဖြစ်သည်။ ၎င်းတို့နှင့် ပတ်သက်၍ ထူးခြားသည့်အရာ မည်သည့်အရာမျှ မရှိ။ ၎င်းတို့အနေဖြင့် အခြားသူများထက် အနည်းငယ်ပို၍ ကြာရှည်စွာ အသက်ရှင်နေထိုင်ပြီးဖြစ်ခြင်း၊ အခြားသူများထက် နှစ်အနည်းငယ် စောစွာ ဤလောကထဲသို့ို့ ရောက်ရှိခဲ့ခြင်း၊ ၎င်းတို့၏ ဆံပင်များက အခြားသူများထက် အနည်းငယ် သာ၍ ဖြူခြင်းနှင့် ၎င်းတို့၏ ခန္ဓာကိုယ်များသည် အခြားသူများထက် အနည်းငယ် စောစီးစွာ အိုမင်းသွားခြင်းသာ ဖြစ်သည်။ ဤအရာများအပြင် မည်သည့် ကွာခြားမှုမျှ မရှိပေ။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၃)) ဘုရားရဲ့နှုတ်ကပတ်တော်တွေကနေ ကျွန်တော် သိလိုက်ရတာက၊ ဘုရားရဲ့အိမ်တော်မှာ သက်ကြီးရွယ်အိုတွေဟာ သီးခြား ဖယ်ထုတ်ခံရမယ့် အုပ်စုတစ်ခု မဟုတ်ဘူးဆိုတာပါပဲ။ သူတို့တွေက အိုမင်းမစွမ်းဖြစ်ပြီး အသက်နည်းနည်း ပိုကြီးတယ်ဆိုရုံပါပဲ။ သူတို့မှာ လူငယ်တွေရဲ့ခွန်အားနဲ့ တက်ကြွမှုမျိုး ရှိချင်မှရှိမယ်၊ တချို့ရောဂါတွေကိုလည်း ခံစားကောင်း ခံစားနေရနိုင်တယ်၊ ဒါပေမဲ့ သမ္မာတရားရှေ့မှောက်မှာ အသက်အရွယ်အရ ခြားနားမှုတွေ မရှိပါဘူး။ နောက်ဆုံးသောကာလမှာ ဘုရားက သူ့နှုတ်ကပတ်တော်တွေကို ဖော်ပြပြီး တရားစီရင်ခြင်းအလုပ်ကို ပြုတဲ့အခါ၊ ဘုရားက လူငယ်နဲ့ လူကြီးဆိုပြီး မခွဲခြားပါဘူး။ သက်ကြီးရွယ်အိုဖြစ်ဖြစ်၊ ငယ်ရွယ်သူပဲဖြစ်ဖြစ်၊ အားလုံးက စာတန်ကြောင့် ဆိုးဆိုးဝါးဝါး ဖောက်ပြန်ပျက်စီးနေကြတဲ့အပြင်၊ ဘုရားရဲ့ကယ်တင်ခြင်းကိုလည်း အားလုံးက လိုအပ်ပါတယ်။ လူတစ်ယောက် ကယ်တင်ခြင်းခံရနိုင် မခံရနိုင်ဆိုတာက သူတို့အသက်အရွယ်အရဖြစ်စေ၊ သူတို့ထမ်းဆောင်တဲ့ တာဝန်အရဖြစ်စေ သတ်မှတ်တာ မဟုတ်ပါဘူး။ အဓိကက သူတို့ဟာ သမ္မာတရားကို လိုက်စားခြင်းလမ်းမှာ လျှောက်သလား မလျှောက်ဘူးလားဆိုတာပါပဲ၊ ဒါကို ဘုရားသခင်ရဲ့ ဖြောင့်မတ်တဲ့ စိတ်သဘောထားနဲ့ ဆုံးဖြတ်ပေးပါတယ်။ လောကီ အသိုင်းအဝိုင်းထဲမှာတော့ အသက်ကြီးပိုင်း အလုပ်သမားတွေကို မနှစ်သက်စရာအဖြစ် များသောအားဖြင့် သဘောထားကြတယ်။ လူတွေက သူတို့ကို လိုက်မမီဘူး၊ မကြံ့ခိုင်ဘူး၊ အကျိုးရှိတဲ့အရာ ဖန်တီးနိုင်မှာ မဟုတ်ဘူးလို့ မြင်တယ်။ ဒါကြောင့် အလုပ်ရှင်အများစုက ငယ်ရွယ်တဲ့အလုပ်သမားတွေကို သဘောကျပြီး အသက်ကြီးပိုင်းကိုတော့ မနှစ်သက်ဘူး။ ကျွန်တော်ဆိုလည်း မယုံကြည်သူတွေရဲ့ အယူအဆတွေအတိုင်း ဘုရားအပေါ် အမြင်ကျဉ်းခဲ့မိတယ်၊ ငယ်ရွယ်တဲ့ ညီအစ်ကိုမောင်နှမတွေက တာဝန်တွေအများကြီး ထမ်းဆောင်နိုင်ပြီး အများကြီး ပါဝင်လုပ်ကိုင်နိုင်ကြလို့၊ သူတို့က ကယ်တင်ခြင်းခံရဖို့ အခွင့်အရေး အများဆုံး ရှိတယ်ပေါ့၊ သက်ကြီးရွယ်အိုတွေကျတော့ မဖြစ်စလောက် တာဝန်တွေပဲ လုပ်ပြီး နည်းနည်းပဲ ပြီးမြောက်ကြတယ်၊ ဒါကြောင့် သူတို့က ဘုရားရဲ့နှစ်သက်ခြင်း မရကြတဲ့အပြင်၊ ဘုရားသခင်အားဖြင့် ကယ်တင်ခြင်းခံရဖို့ အခွင့်အရေး နည်းတယ်လို့ ထင်ခဲ့မိတာပါ။ ကျွန်တော်က ဘုရားရဲ့ဖြောင့်မတ်တဲ့ စိတ်သဘောထားကို နားမလည်ခဲ့တဲ့အပြင်၊ ကိုယ့်ကိုယ်ပိုင် အယူအဆတွေနဲ့ စိတ်ကူးတွေကို အခြေခံပြီး ကိုယ်တော့်ကို အကဲဖြတ်ခဲ့မိတယ်။ ဒါက ဘုရားသခင်ကို ပြစ်မှားစော်ကားခဲ့တာပဲ။ ဘုရားအိမ်တော်ကို သမ္မာတရားက အုပ်စိုးတယ်၊ ဘုရားက လူတိုင်းရဲ့ လုပ်ရပ်တွေကို သမ္မာတရားအရ အကဲဖြတ်တယ်ဆိုတာကိုလည်း ကျွန်တော် နားလည်လာတယ်။ ဒီညီမလေးတစ်ယောက်ကို ကျွန်တော် သိခဲ့ရသလိုမျိုးပေါ့၊ သူက ငယ်ရွယ်တယ်၊ ထက်မြက်တယ်၊ ခေါင်းဆောင်တစ်ယောက်အဖြစ် အစေခံခဲ့တယ်။ ဒါပေမဲ့ သူက အလုပ်အစီအစဉ်တွေကို ချိုးဖောက်နှောင့်ယှက်ပြီး၊ အသင်းတော်ရဲ့အလုပ်ကို အလျဉ်ပြတ်အောင် နှောင့်ယှက်တယ်။ သူ့ကို အကြံပြုချက် ပေးတဲ့လူတွေကိုလည်း လက်တုံ့ပြန်ပြီး ဖိနှိပ်သေးတာ။ နောက်ဆုံးမှာ သူ့ကို ဆိုးယုတ်တဲ့ လူတစ်ယောက်လို့ သတ်မှတ်ပြီး အသင်းတော်ကနေ ထုတ်ပယ်တာပေါ့။ ဒါပေမဲ့ အသက်တော်တော်လေး ကြီးတဲ့ တခြားညီမတစ်ယောက်ကိုလည်း ကျွန်တော် သိခဲ့ရသေးတယ်။ သူက ပညာမတတ်ဘူး၊ ပျမ်းမျှ အစွမ်းအစပဲ ရှိတယ်၊ ဒါပေမဲ့ သူ့တာဝန်ကို တစ်သမတ်တည်းပဲ လုပ်နေတယ်။ သူ့မှာ ဘုရားသခင်ကို စစ်မှန်တဲ့ ယုံကြည်ခြင်း ရှိတယ်၊ သူ့တာဝန်မှာ သစ္စာရှိတယ်။ ဒီ သက်ကြီးပိုင်း ညီအစ်ကိုမောင်နှမတွေက သန်မြန်ချင်မှ သန်မြန်မယ်၊ အကောင်းဆုံးဆိုတဲ့ မှတ်ဉာဏ် ရှိချင်မှရှိမယ်၊ ဒါပေမဲ့ သူတို့တာဝန်တွေမှာ အကောင်းဆုံး လုပ်ကြတယ်၊ သူတို့ကိုယ်သူတို့ သိခြင်း၊ ဆင်ခြင်ခြင်းကို အာရုံစိုက်ကြတယ်၊ သူတို့တာဝန်တွေမှာ စိတ်သဘောထား ပြောင်းလဲမှုကို လိုက်စားကြတယ်။ သူတို့တွေလည်း ဘုရားရဲ့ချီးမွမ်းခြင်းကို ခံရနိုင်တာပဲ၊ ကယ်တင်ခြင်းခံရဖို့ အခွင့်အရေး ရှိကြတာပဲ။ ကျွန်တော် ထပ်ပြီး နားလည်သွားတာက အိုမင်းရင့်ရော်တယ်ဆိုတာ ဘုရားသခင်အားဖြင့် ကြိုတင်ပြဋ္ဌာန်းထားတဲ့၊ ပြောင်းလဲလို့မရတဲ့ သဘာဝ ဖြစ်ရိုးဖြစ်စဉ်တစ်ခုပဲ၊ ဒါကြောင့် ကျွန်တော်က အဲဒါကို နာခံသင့်တယ်၊ လက်ရှိအသက်အရွယ်အရ ကိုယ်လုပ်နိုင်တဲ့ တာဝန်တွေကိုပဲ ထမ်းဆောင်သင့်တယ်ပေါ့။ တကယ်တော့ ကျွန်တော့်မှာ မှန်ကန်တဲ့ သဘောထား ရှိပြီး၊ ကိုယ့်တာဝန်အသစ်မှာ သမ္မာတရား ရှာဖွေတာကိုပဲ အာရုံစိုက်နေသရွေ့၊ ကျွန်တော်လည်း ဘုရားရဲ့ဉာဏ်အလင်းပေးမှုနဲ့ လမ်းပြမှုကို ရခဲ့နိုင်မှာပဲ မဟုတ်ဘူးလား။ ကိုယ့်ဖောက်ပြန်ပျက်စီးမှုနဲ့ ချို့ယွင်းမှုတွေကို ကျွန်တော်လည်း သိလာနိုင်ခဲ့မှာ မဟုတ်ဘူးလား။ ကျွန်တော့်အနေနဲ့ သမ္မာတရားကို ဆက်ပြီး လိုက်စားလို့ မရနိုင်ခဲ့ဘူးလား။ ဘုရားက ကျွန်တော့်ကို ကိုယ့်တာဝန် လုပ်ဆောင်ခွင့်နဲ့ ကယ်တင်ခြင်း ရရှိခွင့်ကို မပိတ်ပင်ခဲ့ပါဘူး၊ ကျွန်တော့်ကို အသက်အရွယ်ကြောင့် ခွဲခြား ဆက်ဆံဖို့ဆိုတာ ပိုတောင် ဝေးပါသေးတယ်။ ဒါပေမဲ့ ကျွန်တော်က ဘုရားကို ကျေးဇူးမသိတတ်တဲ့အပြင်၊ လူအိုတွေကို မနှစ်သက်ဘူးလို့တောင် တလွဲ ထင်မိပြီး သူ့အစီအစဉ်တွေနဲ့ စီစဉ်ညွှန်ကြားမှုတွေကို အာခံနေခဲ့တယ်။ ကျွန်တော်က လုံးလုံး အဆင်အခြင်မဲ့ခဲ့တာပဲ။ ဒါတွေအားလုံးကို နားလည်သွားတဲ့အချိန်မှာ ကျွန်တော် တော်တော် နောင်တရမိတယ်။ ဘုရားကို ဆက်ပြီး ပုန်ကန်နေလို့၊ အထင်လွဲနေလို့ မဖြစ်တော့ဘူးလေ၊ ကိုယ့်သောကတွေနဲ့ ပူပန်တာတွေကို ဘေးဖယ်ပြီး၊ အသင်းတော်ရဲ့အလုပ် မနှောင့်နှေးရအောင် ကိုယ့်တာဝန်အသစ်မှာ ကောင်းကောင်းမွန်မွန် ပူးပေါင်းလုပ်ဆောင်ခဲ့ရတယ်။

အဲဒီနောက် ကျွန်တော် စတွေးမိတယ်၊ လူ့တာဝန်ဆိုတာ ကောင်းချီးတွေ၊ ကံဆိုးခြင်းတွေနဲ့ မသက်ဆိုင်မှန်း သိနေတာတောင်၊ ကျွန်တော်က ကိုယ် မကြိုက်တဲ့ တာဝန်တစ်ခုကို ပြောင်းပေးခံရပြီးတဲ့နောက်မှာ၊ ကိုယ့်ပန်းတိုင်နဲ့ပတ်သက်ပြီး မပူပန်ဘဲမနေနိုင် ဖြစ်လာနေသေးတယ်ဆိုတာ ဘာကြောင့်လဲပေါ့။ ကျွန်တော့်ပြဿနာရဲ့ရင်းမြစ်က ဘာလဲ။ စည်းဝေးပွဲတစ်ခုမှာ ညီအစ်ကိုမောင်နှမတွေက ကျွန်တော့်ကို ဘုရားနှုတ်ကပတ်တော် ကျမ်းပိုဒ်နှစ်ခု ဖတ်ပြတယ်ဗျ၊ အဲဒီမှာ ဘုရားနှုတ်ကပတ်တော်တွေကတစ်ဆင့် ကျွန်တော့်ပြဿနာရဲ့ ရင်းမြစ်ကို ဖော်ထုတ်မိတာပဲ။ “ဖောက်ပြန်ပျက်စီးသော လူသားအားလုံး ၎င်းတို့ကိုယ်တိုင်အတွက် အသက်ရှင်နေထိုင်ကြ၏။ မိမိကိုယ်သာ ကိုးကွယ်ရာ၊ ဤသည်မှာ လူ့သဘာဝ၏ အနှစ်ချုပ်ဖြစ်သည်။ ဘုရားသခင်ကို ယုံကြည်ခြင်းသည် မိမိအတွက် လုပ်ဆောင်ခြင်းဖြစ်ပြီး၊ ၎င်းတို့သည် ဘုရားသခင်အတွက် အမှုအရာများကို စွန့်လွှတ်ပြီး မိမိတို့ကိုယ်ကိုယ် အသုံးခံကြသည့်အခါ ယင်းသည် ကောင်းချီးခံစားရရန်ဖြစ်သည်။ ၎င်းတို့သည် ဘုရားသခင်အပေါ် သစ္စာရှိသောအခါ ယင်းသည် ဆုချီးမြှင့်ခြင်းခံရရန်ဖြစ်သည်။ အနှစ်ချုပ်လျှင် အားလုံးက ကောင်းချီးရဖို့၊ ဆုချီးမြှင့်ခြင်းခံရဖို့၊ ကောင်းကင်နိုင်ငံတော်ထဲသို့ ဝင်ရဖို့ ရည်ရွယ်ချက်ဖြင့် လုပ်ဆောင်ခြင်းဖြစ်သည်။ လူ့အဖွဲ့အစည်းတွင် လူတို့သည် ၎င်းတို့၏ ကိုယ်ပိုင်အကျိုးအမြတ်အတွက် အလုပ်လုပ်သည်။ ဘုရားသခင်၏ အိမ်တော်တွင် ၎င်းတို့က ကောင်းချီးရရန် တာဝန်ထမ်းဆောင်ကြသည်။ ကောင်းချီးမင်္ဂလာများ ရရှိရန်အတွက် လူတို့သည် အရာခပ်သိမ်းကို စွန့်ပယ်ခြင်းဖြစ်ကာ များစွာသော ဒုက္ခကို ကြံ့ကြံ့ခံနိုင်ခြင်းဖြစ်သည်။ လူသား၏ ဆိုးယုတ်သော သဘာဝနှင့်ပတ်သက်ပြီး ပိုကောင်းသော အထောက်အထားမရှိပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) “မိမိတို့၏ တာဝန်များ ထမ်းဆောင်ရန် မဆုံးဖြတ်မီ အန္တိခရစ်တို့သည် ၎င်းတို့၏ အတွင်းကျကျ စိတ်နှလုံးထဲတွင် ၎င်းတို့၏ ရှေ့ရေးများ၊ ကောင်းချီးများအတွက်၊ ခရီးပန်းတိုင်ကောင်းအတွက်အပြင် သရဖူအတွက်ပင် မျှော်မှန်းချက်များဖြင့် ပြည့်လျှံနေကြသည်။ ၎င်းတို့သည် အဆုံးစွန် ယုံကြည်စိတ်ချမှုရှိကြသည်။ ၎င်းတို့သည် ထိုသို့သော ရည်ရွယ်ချက်များနှင့် ရည်မှန်းချက်များဖြင့် မိမိတို့၏ တာဝန်များကို ထမ်းဆောင်ရန် ဘုရားအိမ်တော်သို့ လာကြသည်။ သို့ဆိုလျှင် ၎င်းတို့၏ တာဝန်ထမ်းဆောင်ခြင်းတွင် ဘုရားသခင် တောင်းဆိုသည့် ရိုးသားမှု၊ စစ်မှန်သော ယုံကြည်မှုနှင့် သစ္စာစောင့်သိမှုတို့ ပါဝင်သလော။ ၎င်းတို့သည် မိမိတို့၏ တာဝန်ကို တာဝန်ယူ ဆောင်ရွက်ခြင်း မရှိမီ လုံးလုံးလျားလျား အပေးအယူဆန်သော စိတ်ဓာတ်တစ်ခုကို သိုထားသောကြောင့် ဤအချိန်တွင် ၎င်းတို့၏ စစ်မှန်သော သစ္စာစောင့်သိမှု၊ သို့မဟုတ် ယုံကြည်မှု သို့မဟုတ် ရိုးသားမှုတို့ကို အကြင်သူသည် မမြင်နိုင်သေးပေ။ ၎င်းတို့၏ တာဝန်ကို ထမ်းဆောင်ဖို့ ဆုံးဖြတ်ချက်ချရာတွင် ကိုယ်ကျိုးစီးပွားဖြင့် စေ့ဆော်ခြင်း ခံရသည့်အပြင် မရှိမဖြစ် တွဲပါနေသော ၎င်းတို့၏ လျှံထွက်နေသည့် ရည်မှန်းချက်များနှင့် အလိုဆန္ဒများကိုလည်း အခြေခံလေသည်။ မိမိတို့၏ တာဝန်များကို ထမ်းဆောင်ရာတွင် အန္တိခရစ်တို့၏ ရည်ရွယ်ချက်မှာ အဘယ်နည်း။ အပေးအယူလုပ်ရန်၊ အလဲအထပ်လုပ်ရန် ဖြစ်၏။ ဤသည်တို့မှာ တာဝန်ထမ်းဆောင်ရန်အတွက် ၎င်းတို့ သတ်မှတ်ထားသော လိုအပ်ချက်များ ဖြစ်သည်ဟု ဆိုနိုင်သည်။ “ငါ၏ တာဝန်ကို ဖြည့်ဆည်းလျှင် ငါသည် ကောင်းချီးများ ရရှိပြီး ခရီးပန်းတိုင်ကောင်းကို ပိုင်ဆိုင်ရမှဖြစ်မည်။ လူသားမျိုးနွယ်အတွက် ပြင်ဆင်ပေးထားသည်ဟု ဘုရားသခင် ပြောသည့် ကောင်းချီးများနှင့် အကျိုးအမြတ်များ အားလုံးကို ငါရမှဖြစ်မည်။ ယင်းတို့ကို ငါမရနိုင်လျှင် ဤတာဝန်ကို ငါထမ်းဆောင်မည် မဟုတ်” ဟူ၍ ဖြစ်သည်။ ၎င်းတို့သည် ထိုသို့သော ရည်ရွယ်ချက်များ၊ ရည်မှန်းချက်များနှင့် အလိုဆန္ဒများဖြင့် မိမိတို့၏ တာဝန်ကို ထမ်းဆောင်ရန် ဘုရားအိမ်တော်သို့ လာကြ၏။ ၎င်းတို့သည် ရိုးသားမှုအချို့ အမှန်တကယ် ရှိသည့်ပုံပေါ်သည်။ ယုံကြည်သူအသစ်များနှင့် တာဝန်များကို စတင်ထမ်းဆောင်ခါစသာ ရှိသေးသူများအတွက်မူ ယင်းကို စိတ်အားထက်သန်မှုဟုလည်း ခေါ်ဆိုနိုင်သည်မှာ အမှန်ပင်။ သို့ရာတွင် ဤအရာ၌ စစ်မှန်သော ယုံကြည်မှု၊ သို့မဟုတ် သစ္စာစောင့်သိမှု မရှိပေ။ ထိုစိတ်အားထက်သန်မှု အတိုင်းအတာသာ ရှိ၏။ ယင်းကို ရိုးသားမှုဟု ခေါ်၍မရနိုင်ပေ။ မိမိတို့၏ တာဝန်များကို ဤနည်းဟန်ဖြင့် ထမ်းဆောင်ကြသည့် အန္တိခရစ်တို့၏ သဘောထားကို သုံးသပ်ကြည့်ရလျှင် ယင်းမှာ အလုံးစုံ အပေးအယူဆန်ပြီး ကောင်းချီးများ လက်ခံရရှိခြင်း၊ ကောင်းကင်နိုင်ငံတော်ကို ဝင်ရောက်ခြင်း၊ သရဖူ ရရှိခြင်းနှင့် ဆုလာဘ်များ လက်ခံရရှိခြင်းတို့ကဲ့သို့ အကျိုးအမြတ်များကို ရလိုသည့် ၎င်းတို့၏ အလိုဆန္ဒများဖြင့် ပြည့်နေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်တွေရဲ့ ထုတ်ဖော်မှုကတစ်ဆင့်၊ ကျွန်တော် မြင်သွားတာက၊ ကျွန်တော်ဟာ အန္တိခရစ်တစ်ယောက်နဲ့ အတူတူပါပဲ၊ ကောင်းချီးတွေ ရဖို့နဲ့ ဘုရားရဲ့နိုင်ငံတော်ကို ဝင်ရဖို့အတွက်ပဲ ယုံကြည်ခဲ့တယ်၊ ကိုယ့်တာဝန်ကို ထမ်းဆောင်ခဲ့မိတယ်။ ဘုရားကို ယုံကြည်ခြင်း မရှိခင်တုန်းကလည်း၊ မကောင်းတဲ့ အဆိပ်အတောက်တွေ ဖြစ်တဲ့ “ကိုယ့်အတွက်ပဲ ကိုယ်ကြည့်။ ဘယ်သူသေသေ ငတေမာပြီးရော” တို့၊ “ဆုလာဘ် မရှိဘဲ လုံးဝမလုပ်နှင့်” တို့ဆိုတာတွေနဲ့ပဲ ရှင်သန်ခဲ့တာပါ။ ကိုယ့်ကိုယ်ပိုင်အကျိုးကို ထည့်စဉ်းစားတာ မှန်တယ်၊ သင့်တော်တယ်လို့ ထင်ခဲ့တယ်။ တစ်ခုခုက ကျွန်တော့်ကို အကျိုးပြုနေသရွေ့၊ ဘယ်လောက်ပဲ ဆင်းရဲဒုက္ခ ခံရခံရ၊ ဘယ်လို အဖိုးအခကိုပဲ ပေးရပေးရ ကျွန်တော် လုပ်မိမှာပဲ။ နောက်ဆုံးသောကာလမှာ ဘုရားရဲ့အမှုတော်ကို လက်ခံပြီးတော့၊ ကျွန်တော် ကြားမိတာက ဘုရားအတွက် ကိုယ့်ကိုယ်ကိုယ် အသုံးခံပြီး ကိုယ့်တာဝန်ကို ထမ်းဆောင်ရင်၊ ထာဝရအသက်ကို ရနိုင်တယ်၊ ဘုရားရဲ့နိုင်ငံတော်ကို ဝင်ရောက်နိုင်တယ်ပေါ့။ ဒီ ကောင်းချီးမင်္ဂလာကြီးကို ငွေတွေ၊ ကျောက်မျက်ရတနာတွေနဲ့ ဝယ်လို့မရနိုင်ဘူးဆိုတာ မြင်တော့၊ ကျွန်တော်က မိသားစုကို စွန့်တယ်၊ ကိုယ့်အလုပ်ကို ထွက်ပြီး ဘုရားနောက် လိုက်လျှောက်တာ၊ ကိုယ့်တာဝန် ထမ်းဆောင်တာတွေ စလုပ်တယ်။ ဘုရားရဲ့အိမ်တော်က ကျွန်တော့်ကို ရေလောင်းတဲ့တာဝန် ပေးတဲ့အချိန်မှာ၊ ကိုယ့်ဘာသာကိုယ် တွေးမိသေးတယ်၊ ရေလောင်းတဲ့တာဝန်မှာ ငါက ဘုရားနှုတ်ကပတ်တော်တွေ အများကြီး ဖတ်လို့ရတယ်၊ သမ္မာတရားကို မိတ်သဟာယပြုဖို့ အခွင့်အရေးတွေလည်း အများကြီးရှိတယ်၊ အဲဒါတွေအားလုံးက ငါ့ကို သမ္မာတရားနဲ့ ကယ်တင်ခြင်း ရရှိဖို့ အခွင့်အရေးကောင်းတစ်ခု ပေးလိမ့်မယ်ပေါ့။ အဲဒါနဲ့ ကျွန်တော်က ကိုယ့်တာဝန်ကို ကောင်းအောင် လုပ်ဖို့ တွန်းအားရပြီး၊ ငါတော့ ကယ်တင်ခြင်း ရလိမ့်မယ်၊ ဘုရားရဲ့နိုင်ငံတော်ကို ဝင်ရောက်ရမယ်လို့ မျှော်လင့်နေတာ။ ကျွန်တော်က ကိုယ့်တာဝန်အပေါ် အန္တိခရစ်တစ်ယောက်လို သဘောထားမျိုး ရှိခဲ့တာပါ။ ကောင်းချီးတွေ ရဖို့အတွက်ပဲ လုပ်ခဲ့တယ်၊ ဘုရားနဲ့ အရောင်းအဝယ်လုပ်ခဲ့တယ်။ ဘုရားက တော်တော်စက်ဆုပ်ခဲ့မှာပဲ။ ကျွန်တော်က ကိုယ့်တာဝန်မှာ တော်တော်ကို တက်ကြွခဲ့တယ်၊ ဒါပေမဲ့ ကျန်းမာရေး မကောင်းသလို၊ ငယ်ငယ်ရွယ်ရွယ်လည်း မဟုတ်တော့ဘူး။ လူငယ်တွေမှာ ရှိတဲ့ အင်အားတို့၊ ခွန်အားတို့၊ မှတ်ဉာဏ်တို့ဆိုတာ ကျွန်တော့်မှာ မရှိတော့ဘူး၊ ကိုယ့်တာဝန်ကို လုပ်ဖို့ သူများတွေဆီကတောင် အကူအညီ တောင်းခဲ့ရတယ်။ ကျွန်တော်သာ ရေလောင်းတဲ့တာဝန်ကို ဆက်လုပ်ခဲ့ရင် ကျွန်တော့်ကြောင့် နှေးကွေးကုန်မှာပါ၊ ရေလောင်းခြင်း ရလဒ်တွေလည်း ထိခိုက်ကုန်မှာပဲ။ ကျွန်တော့်မှာ ကိုယ့်ကိုယ်ကိုယ်သိခြင်းနဲ့ အသိစိတ်သာ ရှိခဲ့ရင်၊ ကောင်းချီးတွေ လိုချင်တဲ့ ကိုယ့်ဆန္ဒကို စွန့်လွှတ်ပြီး၊ ငယ်ရွယ်တဲ့ ညီအစ်ကိုမောင်နှမတွေအတွက် ဘေးဖယ်ပေးခဲ့မိမှာပဲ။ ဒါက အသင်းတော်ရဲ့အလုပ်အတွက်လည်း အကျိုးရှိသွားမယ်လေ။ ဒါပေမဲ့ ကျွန်တော် တွေးခဲ့တာတွေက ကောင်းချီးတွေကို ဘယ်လို ရအောင်လုပ်မလဲဆိုတာချည်းပဲ။ ဘုရားက ပေးတဲ့ တာဝန်ကို ကောင်းချီးတွေ လိုချင်တဲ့ ကိုယ့်ဆန္ဒ ပြည့်ဝဖို့ အသုံးချနေခဲ့တာ။ ကိုယ့်တာဝန်အသစ်ကနေ ကောင်းချီးတွေရဖို့ မျှော်လင့်ချက် မရှိတော့တဲ့ အချိန်ကျတော့ ကျွန်တော် မနာခံမိတော့ဘူး၊ ဘုရားကို အထင်လွဲပြီး အပြစ်တောင် တင်ခဲ့မိတယ်။ ကျွန်တော်ဟာ ဘုရားကို တကယ်နာခံပြီး ယုံကြည်ခြင်းရှိသူအဖြစ် ဘယ်လိုမှတ်ယူလို့ရမှာလဲ။ ကျွန်တော်က “ကိုယ့်အတွက်ပဲ ကိုယ်ကြည့်၊ ဘယ်သူသေသေ ငတေမာပြီးရော” ဆိုတဲ့ ဒီ မကောင်းတဲ့ အဆိပ်အတောက်နဲ့ ဆိုးဆိုးဝါးဝါး ဖျက်ဆီးခြင်း ခံထားရတာပဲ။ ဘယ်လိုအခြေအနေမျိုးနဲ့ ကြုံကြုံ အဲဒီကနေ အကျိုးအမြတ်ဖြစ်ဖြစ်၊ ကောင်းချီးတွေဖြစ်ဖြစ် ရနိုင်မလားဆိုတာကို အရင်ဆုံး စဉ်းစားပြီး၊ သမ္မာတရားထက် ကိုယ့်ကိုယ်ပိုင်အကျိုးကို ဦးစားပေးတော့တာပဲ။ ကိုယ့်အကျိုးအတွက်ပဲ စဉ်းစားရင်း၊ အသင်းတော်ရဲ့အလုပ်ကို နည်းနည်းလေးမှ ထည့်မတွက်ခဲ့ဘူး။ ကျွန်တော်ဟာ ဘုရားရဲ့ရွေးချယ်ခြင်းကို ခံခဲ့ရပြီး ယုံကြည်သူတစ်ယောက်အဖြစ် နှစ်ပေါင်းများစွာအတွင်းမှာ၊ ကိုယ်တော့်နှုတ်ကပတ်တော်တွေရဲ့ ရေလောင်းခြင်း၊ ထောက်ပံ့ခြင်းကို အများကြီး ခံစားခဲ့ရတယ်၊ သမ္မာတရားတချို့ကိုလည်း နားလည်ခဲ့တဲ့အပြင်၊ ဖန်ဆင်းခံတစ်ယောက်အဖြစ် ကိုယ့်တာဝန်ကို ထမ်းဆောင်နိုင်ခဲ့တယ်ဆိုတာတွေက ဘုရားရဲ့ကြီးမားတဲ့ ကျေးဇူးတော်ကြောင့်ပါပဲ။ ဒါကိုတောင် ကျွန်တော်က ဘုရားကို ကျေးဇူးမတင်ခဲ့ဘူး၊ ကိုယ်တော့်မေတ္တာကို ဘယ်လို ပြန်ပေးဆပ်မလဲ မစဉ်းစားခဲ့ဘူး။ တစ်ခုခုက ကိုယ် ဖြစ်စေချင်တဲ့အတိုင်း မဖြစ်ဘူးဆိုရင်၊ ဘုရားကို အထင်လွဲပြီး အပြစ်တင်တော့တာပဲ။ ကျွန်တော်က လုံးဝကို မလျော်ကန်ခဲ့တာပါ။ ကျွန်တော့်ကို အချိန်မီ ဖော်ထုတ်ပြတဲ့အတွက် ဘုရားကို ကျေးဇူးတင်ပါတယ်၊ အဲဒီလိုမဟုတ်ဘဲ၊ ကျွန်တော်က ကိုယ့်တာဝန်အပေါ် ဒီလို အရောင်းအဝယ်ဆန်ဆန် သဘောထား ဆက်ရှိနေမယ်ဆိုရင်၊ သမ္မာတရားနဲ့ ကယ်တင်ခြင်းကို ရမှာ မဟုတ်တဲ့အပြင်၊ ဘုရားသခင်ကလည်း ကျွန်တော့်ကို ရွံရှာပြီး ဖယ်ရှားပစ်မှာပဲ။ ဒါတွေအားလုံးကို နားလည်သွားတော့ ကျွန်တော် နောင်တရသလို၊ ကိုယ့်ကိုယ်ကိုယ် အပြစ်တင်မိတယ်၊ ဒါနဲ့ ဘုရားသခင်ဆီ ဆုတောင်းတယ်၊ “အို ဘုရားသခင်၊ ကျွန်တော် ကိုယ်တော့်ကို နှစ်ပေါင်းများစွာ လိုက်လျှောက်ခဲ့ပါတယ်၊ ဒါပေမဲ့ ကိုယ်တော့်ကို နည်းနည်းလေးမှ မနာခံခဲ့ပါဘူး၊ ကိုယ်တော့်အလိုတော်ကို အထင်လွဲမှားခဲ့ပါတယ်။ ဖန်ဆင်းခံတစ်ယောက်အနေနဲ့ ထမ်းဆောင်သင့်တဲ့ တာဝန်ကို ကောင်းချီးတွေ လဲလှယ်နိုင်တဲ့ တိုကင်ပြားတစ်ခုအဖြစ် မှတ်ယူမိခဲ့ပါတယ်။ ကိုယ်တော်ဟာ ဒါကို ဘယ်လောက်များ ရွံရှာခဲ့မလဲ။ အို ဘုရားသခင်၊ ကျွန်တော် ကိုယ်တော့်ဆီ နောင်တရဖို့ အသင့်ပါပဲ၊ ကိုယ်တော့်နှုတ်ကပတ်တော်တွေနဲ့အညီ နေထိုင်မိအောင် ကျွန်တော့်ကို လမ်းပြတော်မူပါ” ပေါ့။

ဝတ်ပြုချိန်တွေအတွင်းမှာ ဘုရားနှုတ်ကပတ်တော် ကျမ်းပိုဒ်တစ်ခုကို ကျွန်တော် တွေ့မိပြန်တယ်။ ကျွန်တော့်ကို လက်တွေ့လုပ်ဆောင်မှု လမ်းပေးခဲ့တယ်ဗျ။ “သက်ကြီးရွယ်အိုများသည် ၎င်းတို့ အသက်ရှင်နေစဉ်တွင်၊ သမ္မာတရားကို လိုက်စားရန်၊ အသက်ဝင်ရောက်မှုကို လိုက်စားပြီး၊ မိမိတို့တာဝန်ကို ထမ်းဆောင်ရန်ညီအစ်ကို မောင်နှမများနှင့် အတူတကွ ညီညွှတ်စွာ အလုပ်လုပ်ရန် သာ၍ပင် ကြိုးပမ်းသင့်ကြပေသည်။ ဤနည်းဖြင့်သာ ၎င်းတို့၏ ဝိညာဉ်ရင့်ကျက်မှု ကြီးထွားနိုင်သည်။ သက်ကြီးရွယ်အိုများသည် မိမိတို့ကိုယ်ကိုယ် အခြားသူများအဖို့ ဝါရင့်သူအဖြစ် လုံးဝ မယူဆသင့်သကဲ့သို့၊ မိမိတို့၏ အိုမင်းသည့် အသက်အရွယ်ကို ကြွားလုံးမထုတ်သင့်ပေ။ ငယ်ရွယ်သောလူများသည် ဖောက်ပြန်ပျက်စီးသော စိတ်သဘောထားမျိုးစုံကို ထုတ်ဖော်ပြနိုင်ကြပြီး၊ သင်သည်လည်း ထုတ်ဖော်ပြနိုင်၏။ ငယ်ရွယ်သည့်လူများက မိုက်မဲသည့်အရာမျိုးစုံကို လုပ်ဆောင်နိုင်ပြီး၊ သင်သည်လည်း လုပ်ဆောင်နိုင်၏။ ငယ်ရွယ်သော လူများသည် မိမိတို့၏ စိတ်အတွင်းတွင် အယူအဆများ ထားရှိကြပြီး သက်ကြီးရွယ်အိုများလည်းဤသို့လုပ်ဆောင်ကြသည်။ ငယ်ရွယ်သောလူများသည် ပုန်ကန်တတ်ကြပြီး၊ သက်ကြီးရွယ်အိုများလည်း ပုန်ကန်တတ်ကြသည်။ ငယ်ရွယ်သော လူများသည် အန္တိခရစ် စိတ်သဘောထားများ ထုတ်ဖော်ပြနိုင်ကြပြီး၊ သက်ကြီးရွယ်အိုများလည်း ထုတ်ဖော်ပြနိုင်ကြသည်။ ငယ်ရွယ်သောလူများသည် အထိန်းအကွပ်မဲ့သည့် ရည်မှန်းချက်များနှင့် စိတ်ဆန္ဒများ ရှိကြပြီး သက်ကြီးရွယ်အိုများလည်း အနည်းငယ်မျှ ကွာခြားမှုမရှိဘဲ ရှိကြသည်။ ငယ်ရွယ်သောလူများသည် အနှောင့်အယှက်များနှင့် ဆူပူမှုများ ဖြစ်စေနိုင်ပြီး၊ အသင်းတော်မှ ဖယ်ရှားခံရနိုင်သကဲ့သို့ သက်ကြီးရွယ်အိုများလည်း ဖယ်ရှားခံရနိုင်သည်။ ထို့ကြောင့်၊ မိမိတို့တာဝန်ကို အစွမ်းကုန် ကောင်းစွာ ထမ်းဆောင်နိုင်ခြင်းအပြင်၊ ၎င်းတို့ လုပ်ဆောင်နိုင်သည့် အမှုအရာများစွာ ရှိ၏။ သင် သည် ထုံအခြင်း၊ စိတ်မနှံ့ခြင်းမရှိသကဲ့သို့ သမ္မာတရားကို နားမလည်နိုင်ခြင်း မရှိပါက၊ ပြီးလျှင် မိမိကိုယ်ကိုယ် မစောင့်ရှောက်နိုင်ခြင်း မဟုတ်ပါက၊ သင် လုပ်ဆောင်သင့်သည့်အရာများစွာ ရှိ၏။ ငယ်ရွယ်သည့်လူများကဲ့သို့ပင်၊ သင်သည် သမ္မာတရားကို လိုက်စားနိုင်သည်၊ သမ္မာတရားကို ရှာဖွေနိုင်ပြီး၊ ဆုတောင်းရန် ဘုရားသခင်ရှေ့မှောက်သို့ သင် မကြာခဏ လာသင့်သည်၊ သမ္မာတရား၏ စည်းမျဉ်းများကို ရှာဖွေသင့်ပြီး၊ သမ္မာတရားကို သင်၏ စံအဖြစ် ထားရှိလျက် ဘုရားနှုတ်ကပတ်တော်များအတိုင်း လုံးလုံးလျားလျား လူများနှင့် အမှုအရာများကို ရှုမြင်ကာ ကျင့်ကြုံပြုမူပြီး ဆောင်ရွက်ရန် ကြိုးပမ်းသင့်သည်။ ဤသည်မှာ သင် လိုက်လျှောက်သင့်သည့် လမ်းကြောင်းဖြစ်ပြီး၊ သင့်ထံတွင် အနည်းငယ်ဖျားနာမှု များစွာရှိသောကြောင့်၊ သို့မဟုတ် သင်၏ ခန္ဓာကိုယ်သည် အိုမင်းရင့်ရော်နေခြင်းကြောင့် သင့်အနေဖြင့် စိတ်ဖိစီး၊ ပူပန်သောကမရောက်သင့်၊ သို့မဟုတ် မစိုးရိမ်သင့်ပေ။ စိတ်ဖိစီးမှု၊ ပူပန်သောကနှင့် စိုးရိမ်မှုတို့ကို ခံစားခြင်းသည် လုပ်ဆောင်ရန် မှန်ကန်သည့်အရာ မဟုတ်ပေ။ ထိုအရာများသည် ယုတ္တိမရှိသည့် သရုပ်သကန်များ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍ ၁၊ သမ္မာတရားကို လိုက်စားရန်နည်းလမ်း (၃)) ဘုရားရဲ့နှုတ်ကပတ်တော်တွေကနေ ကျွန်တော် သိသွားတာက၊ အသင်းတော်က ကျွန်တော့်ကို ဘယ်လိုတာဝန်ပဲ ပေးပေး၊ အဲဒါဟာ ကျွန်တော့်အနေနဲ့ ကိုယ့်တာဝန်ကတစ်ဆင့် သမ္မာတရားကို ရှာဖွေရမယ်၊ ပျက်စီးတဲ့ ကိုယ့်စိတ်သဘောထားကို ဖြေရှင်းဖို့ သမ္မာတရားကို အသုံးပြုရမယ်၊ ကိုယ့်တာဝန်ထဲက အကြောင်းကိစ္စတွေကို စည်းမျဉ်းနဲ့အညီ လက်တွေ့ကိုင်တွယ်ရမယ်၊ နောက်ဆုံးမှာ ကယ်တင်ခြင်းဆီ သွားရာလမ်းပေါ် ခြေချရမယ်ဆိုတဲ့ ဘုရားရဲ့အလိုတော်ပါပဲ။ အခုဆို ကိုယ့်တာဝန်မှာ ကျွန်တော် လုပ်နိုင်တာ အားလုံးကို လုပ်တဲ့အပြင်၊ ပေါ်လာသမျှ ဖောက်ပြန်ပျက်စီးမှုတွေကို ကျွန်တော် တတ်နိုင်တဲ့ အချိန်တိုင်းမှာ ဆင်ခြင်ကြည့်တယ်၊ အတွေ့အကြုံကို အခြေခံတဲ့ သက်သေခံချက် ဆောင်းပါးတွေလည်း ရေးတယ်။ ညီအစ်ကိုမောင်နှမတွေနဲ့ ဆုံတဲ့အခါ လူသစ်တွေမှာ ဘယ်လို အယူအဆတွေ ရှိသလဲဆိုတာကို ဆွေးနွေးကြတယ်၊ ကျွန်တော်ကလည်း ကိုယ်နားလည်သလောက် မိတ်သဟာယပြုပေးတယ်။ ဒီနည်းလမ်းအတိုင်း လက်တွေ့လုပ်ဆောင်နေတော့ ကျွန်တော် အရမ်း ငြိမ်းချမ်းတယ်၊ စိတ်သက်သာရာရတယ်။ ဒီအတွေ့အကြုံကနေ ကျွန်တော် အကြီးမားဆုံး ရလိုက်တာက ဘုရားဟာ လူအယောက်တိုင်းကို မျှမျှတတ ဆက်ဆံတယ်ဆိုတာပါပဲ။ ဘုရားက သမ္မာတရားကို အသုံးပြုပြီး အရာခပ်သိမ်းကို အကဲဖြတ်ပါတယ်၊ ကိုယ် အသက် ဘယ်လောက်ကြီးပြီ၊ ဘာတာဝန်ကို လုပ်တယ်ဆိုတာတွေကို ကိုယ်တော်က အရေးမစိုက်ပါဘူး။ ကိုယ်က သမ္မာတရား လိုက်စားခြင်းလမ်းကို လျှောက်သလားဆိုတာကိုပဲ ကိုယ်တော်က အရေးစိုက်တာပါ။ ကိုယ်က သမ္မာတရားကို ရှာဖွေပြီး မှန်ကန်တဲ့လမ်းကို လျှောက်နေသရွေ့၊ ကယ်တင်ခြင်း ရရှိမယ့် အခွင့်အရေး ရှိပါတယ်။ ဘုရားက သက်ကြီးရွယ်အိုတွေကို မနှစ်သက်တာ လုံးဝ မဟုတ်ပါဘူး။ ကျွန်တော် ဘုရားသခင်အပေါ် အထင်လွဲခဲ့ပုံတွေကို ပြန်စဉ်းစားမိတဲ့အခါတိုင်း၊ ကိုယ်တော့်ကို အကြွေးဆပ်ရမှာတွေ အများကြီးပဲလို့ ခံစားရတယ်၊ မျက်ရည်တွေပါ ဝဲလာတာပေါ့ဗျာ။ အခုအသက်အရွယ်မှာ ကျွန်တော်က ဖန်ဆင်းရှင်ကို ကြိုဆိုဖို့ အခွင့်အရေး ရှိနေတုန်းပါပဲ၊ ကျွန်တော်က ကံကောင်းလွန်းလို့ ဘုရားရဲ့အသံတော်ကို ကြားရတယ်၊ ကိုယ်တော့်နှုတ်ကပတ်တော်တွေရဲ့ တရားစီရင်မှုနဲ့ ပြစ်တင်ဆုံးမမှုကိုလည်း ရရှိတယ်၊ ကိုယ့်တာဝန်တွေမှာလည်း ကိုယ်တော့်အတွက် အသုံးခံခွင့်ရပါတယ်။ ဒါက တကယ့် ကောင်းချီးမင်္ဂလာကြီးပါပဲ။ ကျွန်တော့်အနေနဲ့ ကောင်းချီးတွေကို ရရ မရရ၊ ကိုယ့်အဆုံးသတ်က ဘယ်လိုပဲ ဖြစ်လာဖြစ်လာ၊ သမ္မာတရားကိုပဲ ကြိုးကြိုးစားစား အားထုတ်ပါတော့မယ်၊ ဘုရားရဲ့မေတ္တာကို ပြန်ပေးဆပ်ဖို့အတွက် ကိုယ့်တာဝန်မှာ လုပ်နိုင်တာ အားလုံးကို လုပ်ပါတော့မယ်။


၉၂။ မိသားစု၏ နှိပ်ကွပ်မှုနောက်ကွယ်မှ ဇာတ်လမ်း

တရုတ်ပြည်၊ မုဟန်။

ကျွန်မမှာ တစ်ချိန်က ပျော်ရွှင်တဲ့မိသားစုတစ်ခုရှိခဲ့ပြီး ကျွန်မယောက်ျားကလည်း ကျွန်မအပေါ် အရမ်းကြင်နာခဲ့တယ်။ ကျွန်မရဲ့တစ်ခုတည်းသော နောင်တကတော့ အိမ်ထောင်ကျပြီး နှစ်ပေါင်းများစွာကြာတဲ့အထိ ကလေးမရခဲ့တာပါပဲ။ နာမည်ကြီးဆရာဝန်တွေအများကြီးနဲ့ ပြခဲ့ပြီး ပိုက်ဆံတွေအများကြီးကုန်ခဲ့ပေမဲ့ အရာအားလုံး အချည်းနှီးပါပဲ။ ဒီအကြောင်းကြောင့် ကျွန်မအချိန်အများစုကို စိတ်ဆင်းရဲပြီး စိတ်ပျက်တဲ့အခြေအနေထဲမှာပဲ ကုန်ဆုံးခဲ့ရတယ်။ ၂၀၁၅ ခုနှစ်က တစ်နေ့မှာတော့ ညီအစ်မတစ်ယောက်က ကျွန်မယောက္ခမနဲ့အတူ စုဝေးဖို့ ကျွန်မအိမ်ကို ရောက်လာခဲ့တယ်။ သူက အနန္တတန်ခိုးရှင်ဘုရားသခင်ရဲ့ နောက်ဆုံးသောကာလဧဝံဂေလိတရားကို ကျွန်မနဲ့ ဝေမျှခဲ့ပြီး အနန္တတန်ခိုးရှင်ဘုရားသခင်ရဲ့ နှုတ်ကပတ်တော်တွေအများကြီးကိုလည်း ကျွန်မကို ဖတ်ပြခဲ့တယ်။ ဘုရားနှုတ်ကပတ်တော်တွေကနေတစ်ဆင့် ကျွန်မနားလည်ခဲ့တာကတော့ လူကို ဘုရားသခင်က ဖန်ဆင်းခဲ့တယ်၊ လူတွေရဲ့ကံကြမ္မာက ဘုရားသခင်ရဲ့လက်ထဲမှာရှိတယ်၊ လူတစ်ယောက်ပိုင်ဆိုင်တဲ့အရာအားလုံးက ဘုရားသခင်က ပေးသနားတာဖြစ်ပြီး၊ ဘယ်အချိန်မှာ ကလေးရမယ်ဆိုတာလည်း ဘုရားသခင်က ကြိုတင်သတ်မှတ်ထားပြီးသားပဲ ဆိုတာကိုပေါ့။ တဖြည်းဖြည်းနဲ့ ကျွန်မရဲ့နာကျင်မှုတွေကနေ ရုန်းထွက်နိုင်ခဲ့ပြီး၊ ကလေးမရှိတဲ့အတွက် ဝမ်းနည်းမနေတော့ဘဲ ကျွန်မရဲ့စိတ်နေစိတ်ထားကလည်း အရင်ကထက် ပိုပြီးတောက်ပလာခဲ့တယ်။ နောက်ပိုင်းမှာ ကျွန်မ ကလေးတစ်ယောက်ရခဲ့တယ်။ အဲဒီအချိန်တုန်းက ကျွန်မယောက်ျားက ဘုရားသခင်ကို မယုံကြည်ခဲ့ပေမဲ့ သူက ကျွန်မတို့ရဲ့ယုံကြည်ခြင်းကို ထောက်ပံ့ခဲ့တယ်။ ကျွန်မတို့မိသားစုက ပျော်ရွှင်ပြီး သဟဇာတရှိခဲ့ကြတယ်၊ အိမ်နီးနားချင်းတွေကလည်း အရမ်းကို အားကျခဲ့ကြတယ်။

ဒါပေမဲ့ ကောင်းတဲ့အချိန်တွေက ကြာရှည်မခံခဲ့ပါဘူး။ ၂၀၁၇ ခုနှစ်မှာ ကျွန်မယောက်ျားရဲ့မိဘတွေက တီဗီမှာ အနန္တတန်ခိုးရှင်ဘုရားသခင်အသင်းတော်အပေါ် စီစီပီရဲ့ အသရေဖျက်မှုတွေ၊ စွပ်စွဲမှုတွေကို တွေ့ခဲ့ရပြီး၊ အနန္တတန်ခိုးရှင်ဘုရားသခင်ကို ယုံကြည်တဲ့သူတွေကို စီစီပီက နှိပ်ကွပ်ဖမ်းဆီးနေတာကိုလည်း တွေ့ခဲ့ရတယ်။ သူတို့က အဖမ်းခံရမှာကြောက်ပြီး ညီအစ်ကိုမောင်နှမတွေကို ဧည့်မခံရဲတော့ဘူး။ ပြီးတော့ ကျွန်မကိုလည်း မယုံကြည်တော့ဖို့ သူတို့ ဖျောင်းဖျခဲ့ကြတယ်။ တစ်နေ့မှာ ကျွန်မယောက္ခထီးက လေးနက်တဲ့လေသံနဲ့ ပြောတယ်၊ “တီဗီမှာတွေ့တာက စီစီပီက အနန္တတန်ခိုးရှင်ဘုရားသခင်ကို ယုံကြည်တဲ့လူတွေကို နေရာတကာမှာ ဖမ်းဆီးနေတယ်တဲ့။ လူအများကြီး အဖမ်းခံခဲ့ရပြီးပြီ၊ သူတို့အဖမ်းခံရပြီဆိုတာနဲ့ ညှဉ်းပန်းနှိပ်စက်ခံရတယ်၊ မိသားစုတစ်ခုလုံး၊ လူကြီးကနေ ကလေးအထိ အားလုံး ဒုက္ခရောက်ကြရတယ်၊ နောက်ပြီး ဒီလူတွေရဲ့ကလေးတွေက ကောလိပ်တက်ခွင့်၊ စစ်ထဲဝင်ခွင့်၊ ဒါမှမဟုတ် အစိုးရဝန်ထမ်းဖြစ်ခွင့်တွေ မရတော့ဘူးလို့ ငါကြားတယ်။ ဒီမိသားစုအတွက်၊ နင့်ညီအစ်ကိုမောင်နှမတွေကို ငါတို့အိမ်မှာ လာပြီးစုဝေးပွဲလုပ်ခွင့်မပြုနဲ့တော့။ နင်လည်း ယုံကြည်တာရပ်သင့်တယ်” တဲ့။ ကျွန်မယောက္ခမကလည်း သံယောင်လိုက်ပြီးပြောတယ်၊ “ညီအစ်မတစ်ယောက် စီစီပီက ဝရမ်းထုတ်ထားလို့ ထွက်ပြေးနေရတာ၊ အခုထိ အိမ်ပြန်မလာနိုင်သေးဘူး။ သူ့သားက စစ်ထဲဝင်ဖို့ စာရင်းပေးသွင်းခဲ့ပေမဲ့ သူ့အမေက အနန္တတန်ခိုးရှင်ဘုရားသခင်ကို ယုံကြည်လို့ နိုင်ငံရေးစိစစ်ချက်မှာ ရှုံးသွားပြီး ဝင်လို့မရခဲ့ဘူး။ အခု စီစီပီက ပြင်းပြင်းထန်ထန် ဖြိုခွင်းနေတာ။ နင် မယုံကြည်သင့်တော့ဘူး” တဲ့။ သူတို့စကားတွေကြားပြီးတော့ ကျွန်မ စဉ်းစားမိတယ်၊ “လူကို ဘုရားသခင်က ဖန်ဆင်းခဲ့တာ၊ ဘုရားသခင်ကို ဝတ်ပြုကိုးကွယ်တာက မှန်ကန်တယ်။ နှိပ်စက်ညှဉ်းပန်းခံရမှာကြောက်လို့ ဘုရားသခင်ကို မယုံကြည်တော့ဘူးဆိုရင် ဒါ ဘုရားသခင်ကို သစ္စာဖောက်တာမဟုတ်ဘူးလား” လို့ပေါ့။ ဒါကြောင့် ကျွန်မ ပြောလိုက်တယ်၊ “ကျွန်မတို့က ဘုရားနှုတ်ကပတ်တွေကို ဖတ်ဖို့ စုဝေးရင်း၊ ဘဝမှာ မှန်ကန်တဲ့လမ်းကြောင်း လျှောက်ရင်းနဲ့ ဘုရားသခင်ကို ယုံကြည်ကြတာ။ ကျွန်မတို့ တရားမဝင်တာ တစ်ခုမှ မလုပ်ဘူး။ စီစီပီက ယုံကြည်သူတွေကို ဖမ်းဆီးနှိပ်စက်တာက သူက ဘုရားမဲ့ဝါဒပါတီဖြစ်ပြီး ဘုရားသခင်ကို အတိုက်အခံလုပ်လို့ပဲ။ နောက်ပိုင်းမှာ ကျွန်မတို့ ပိုပြီးသတိထားဖို့ပဲ လိုတယ်” လို့ပေါ့။ ကျွန်မယောက္ခမက ပြောတယ်၊ “ဘုရားသခင်ကို ယုံကြည်တာက ကောင်းတဲ့အရာပဲ၊ ဒါပေမဲ့ စီစီပီကို တိုက်ခိုက်ဖို့ကြိုးစားတာက အသုံးမဝင်ဘူး။ စီစီပီက လူတွေကို ယုံကြည်ခွင့်မပေးဘူး၊ နင်ကသာ မလျှော့တမ်း ဆက်ယုံကြည်နေလို့ တစ်နေ့ အဖမ်းခံရရင် ဒီမိသားစု ပျက်စီးသွားမှာပဲ” တဲ့။ သူတို့ကို ကျိုးကြောင်းပြပြောလို့ မရမှန်း ကျွန်မတွေ့တော့ ဘာမှထပ်ပြီး မပြောခဲ့တော့ဘူး။ နောက်ပိုင်းမှာ ကျွန်မယောက်ျားလည်း စီစီပီရဲ့ကောလာဟလတွေကြောင့် အထင်အမြင်မှားသွားပြီး၊ ကျွန်မယုံကြည်ခြင်းကြောင့် အဖမ်းခံရပြီး မိသားစုကိုပါ အမှုပတ်မှာစိုးလို့ ကျွန်မကို စုဝေးပွဲတက်တာတွေ၊ တာဝန်ထမ်းဆောင်တာတွေကို ခဏခဏ တားဆီးခဲ့တယ်။ ကျွန်မယောက္ခမရဲ့ ကျွန်မအပေါ်ထားတဲ့သဘောထားကလည်း လုံးဝကို ပြောင်းပြန်ဖြစ်သွားခဲ့တယ်။ သူက ကျွန်မကလေးကို ကူမထိန်းပေးတော့တဲ့အပြင် ကျွန်မကိုလည်း စောင့်ကြည့်နေခဲ့တယ်။ ကျွန်မ စုဝေးပွဲသွားတိုင်း သူက ကျွန်မယောက်ျားကို ပြောပြပြီး၊ ကျွန်မယောက်ျားက ကျွန်မအပေါ် ခဏခဏ ဒေါသထွက်တယ်၊ ကျွန်မသာ စုဝေးပွဲတွေ ဆက်သွားနေဦးမယ်ဆိုရင် ညီအစ်ကိုမောင်နှမတွေကို သူ ပြန်ပြီးလက်စားချေမယ်လို့ ခြိမ်းခြောက်ခဲ့တယ်။ ကျွန်မမိသားစုတစ်ခုလုံးက ကျွန်မ ဘုရားသခင်ကို ယုံကြည်တာကို တားဆီးခဲ့ကြပြီး ဘယ်သူကမှ ကျွန်မကလေးကို ကူမထိန်းပေးခဲ့ဘူး။ ကျွန်မ စုဝေးပွဲတွေသွားဖို့၊ တာဝန်ထမ်းဆောင်ဖို့ အပြင်မထွက်နိုင်ခဲ့ဘဲ၊ တကယ်ကို အားနည်းပြီး စိတ်ဆင်းရဲခဲ့ရတယ်။ ကျွန်မ ခဏခဏ ဝမ်းနည်းပြီး မျက်ရည်ကျခဲ့ရတယ်၊ ဒီလိုနေ့ရက်တွေ ဘယ်တော့များမှ အဆုံးသတ်မလဲဆိုတာ မသိခဲ့ဘူး။ တစ်ခါတလေ ကျွန်မ တွေးမိတယ်၊ “ငါသာ သူတို့စကားနားထောင်ပြီး စုဝေးပွဲတွေ မသွားတော့ဘူးဆိုရင် ရန်ဖြစ်တာတွေ ရပ်သွားမှာမဟုတ်ဘူးလား။ ငါတို့မိသားစု အရင်ကလို ပျော်ရွှင်တဲ့ဘဝကို ပြန်ရောက်နိုင်မှာလား” လို့ပေါ့။ ဒါပေမဲ့ ဒီလိုတွေးတာ မှားမှန်း ကျွန်မသိခဲ့တယ်။ သူတို့ကို ကျေနပ်အောင်လုပ်ဖို့ ဘုရားသခင်ကို ကျွန်မ သစ္စာဖောက်လို့မဖြစ်ဘူး။ အဲဒီလိုလုပ်ရင် ကျွန်မ တကယ်ကို အသိစိတ်ကင်းမဲ့ရာရောက်မှာပဲ။

နောက်ပိုင်းမှာ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့ပြီး ကျွန်မရဲ့အခြေအနေ နည်းနည်း ပြောင်းလဲသွားခဲ့တယ်။ ဘုရားသခင်က ပြောသည် “ယနေ့တွင် လူအများစု၌ ထိုအသိပညာ မရှိကြပေ။ ဒုက္ခဝေဒနာခံစားရခြင်းမှာ တန်ဖိုးမရှိဟု ၎င်းတို့ယုံကြည်ကြသည်၊ ၎င်းတို့သည် လောကကြီး၏ စွန့်ပစ်ခြင်းကိုခံကြရသည်၊ ၎င်းတို့၏ နေအိမ်အသက်တာ၌ သောကရောက်ကြရသည်၊ ဘုရားသခင်က ၎င်းတို့အား ကျေနပ်ဖွယ်ရာအဖြစ် မမြင်သကဲ့သို့ ၎င်းတို့၏ ရှေ့ရေးများမှာ စိတ်ဓာတ်ကျဖွယ်ရာဖြစ်၏။ လူအချို့သည် အတိုင်းအတာတစ်ခုအထိ ဒုက္ခခံစားရပြီး သေလိုခြင်းပင် ဖြစ်ကြသည်။ ဤသည်မှာ ဘုရားသခင်အတွက် စစ်မှန်သော ချစ်ခြင်းမဟုတ်ပေ။ ထိုသို့သော လူများသည် သူရဲဘောကြောင်သူများ ဖြစ်ကြပြီး ၎င်းတို့၌ ဇွဲလုံ့လဝီရိယ မရှိကြပေ၊ ၎င်းတို့သည် အားနည်းပြီး အရည်အချင်းမရှိသူများပင် ဖြစ်ကြတော့သည်။ ဘုရားသခင်သည် သူ့ကို လူသားတို့ ချစ်ကြရန် စိတ်ထက်သန်သော်လည်း၊ လူသားက သူ့ကိုချစ်လေ၊ လူသား၏ ဒုက္ခဝေဒနာက ပိုကြီးလေဖြစ်ပြီး၊ လူသားက သူ့ကိုချစ်လေ၊ လူသား၏ စမ်းသပ်မှုများက ပိုကြီးလေဖြစ်သည်။ သူ့ကို သင်ချစ်လျှင် သင့်အပေါ်သို့ ဒုက္ခဝေဒနာမျိုးစုံ ကျရောက်လိမ့်မည်ဖြစ်ပြီး သူ့ကို သင်မချစ်လျှင် သင့်အတွက် အရာရာ အဆင်ပြေချောမွေ့နေ၍ သင့်ပတ်ပတ်လည်၌ အရာခပ်သိမ်း ငြိမ်းချမ်းကောင်း ငြိမ်းချမ်း နေလိမ့်မည်။ ဘုရားသခင်ကို သင်ချစ်သည့်အခါ၊ သင့်ပတ်ပတ်လည်၌ ရှိနေသည့်အရာများစွာကို ကျော်လွှားနိုင်မည် မဟုတ်ဟု သင် အစဉ်ခံစားရလိမ့်မည်၊ သင်၏ဝိညာဉ်ရင့်ကျက်မှုသည် အလွန် နုနယ်သည့်အတွက် သင်သည် စစ်ဆေးခြင်းကို ခံရလိမ့်မည်။ ထိုမျှမက သင်သည် ဘုရားသခင်ကို ကျေနပ်အားရစေနိုင်ခြင်း မရှိဘဲ ဘုရားသခင်၏ ရည်ရွယ်ချက်များမှာ အလွန်မြင့်မားပြီး ယင်းတို့ကို လူသားအနေဖြင့် လက်လှမ်းမမီနိုင်ဟု သင်အမြဲ ထင်မြင်ယူဆလိမ့်မည်။ ဤအရာအားလုံးကြောင့် သင်သည် စစ်ဆေးခြင်းခံရမည်၊ သင့်အတွင်း၌ အားနည်းချက် များစွာရှိပြီး ဘုရားသခင်၏ ရည်ရွယ်ချက်များကို ဖြည့်ဆည်းပေးနိုင်ခြင်း မရှိသောအရာများစွာ ရှိသည့်အတွက်၊ သင်သည် အတွင်း၌ စစ်ဆေးခြင်းကို ခံရလိမ့်မည်။ သို့သော် စစ်ဆေးခြင်းဖြင့်သာ သန့်စင်ခြင်းသို့ ရောက်နိုင်ကြောင်းကို သင်တို့ ရှင်းလင်းစွာ တွေ့မြင်ကြရမည်။ ထို့ကြောင့် ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာစောင့်သိပြီး ဘုရားသခင်၏စီစဉ်ညွှန်ကြားမအောက်တွင် အပြည့်အဝရှိနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားနှုတ်ကပတ်တော်တွေကို ဖတ်ရတာက ကျွန်မကို အကြီးအကျယ် တို့ထိခဲ့တယ်။ ကျွန်မမိသားစုက စီစီပီရဲ့ကောလာဟလတွေကို ယုံကြည်ပြီး ဘုရားသခင်ကို ယုံကြည်ခြင်းကနေ ကျွန်မကို ဖိနှိပ်နှောင့်ယှက်ခဲ့ကြတော့ ကျွန်မ အလျှော့ပေးချင်စိတ် ဖြစ်ခဲ့ရတယ်။ ကျွန်မ အရမ်းအားနည်းပြီး ဝိညာဉ်ရင့်ကျက်မှုလည်း မရှိခဲ့ဘူး။ ကွန်မြူနစ်ပါတီက ဘုရားသခင်ကို အတိုက်အခံလုပ်တယ်၊ သူအုပ်ချုပ်တဲ့နိုင်ငံမှာ ဘုရားသခင်ကို ယုံကြည်ပြီး လိုက်လျှောက်တဲ့အပြင် ဘဝရဲ့မှန်ကန်တဲ့လမ်းကြောင်းကို လျှောက်လှမ်းတယ်ဆိုတာ အတားအဆီးတွေနဲ့ ပြည့်နှက်နေမှာ သေချာတယ်။ ကျွန်မမိသားစုရဲ့ ညှဉ်းပန်းနှိပ်စက်မှုကလည်း ကျွန်မအတွက် စမ်းသပ်မှုတစ်ခုပဲ၊ ကျွန်မက ဘုရားသခင်ဘက်မှာ ရပ်တည်မလား၊ စာတန်ဘက်မှာ ရပ်တည်မလားဆိုတာကို ကြည့်ဖို့ပေါ့။ ဒီလိုတွေးမိတော့ ကျွန်မ စိတ်ပိုင်းဖြတ်လိုက်တယ်၊ ကျွန်မမိသားစုက ဘယ်လောက်ပဲ ဖိနှိပ်ပါစေ ကျွန်မ ဘယ်တော့မှ အလျှော့ပေးမှာမဟုတ်ဘူး၊ ဘယ်လောက်ပဲ ဒုက္ခခံရပါစေ ဘုရားသခင်နောက်ကို အဆုံးထိ လိုက်လျှောက်မယ်လို့ပေါ့။ နောက်ပိုင်းမှာ ကျွန်မကလေးနဲ့အတူ တခြားအိမ်တစ်လုံးကို ပြောင်းရွှေ့ခဲ့ပြီး၊ ကျွန်မက ယောက္ခမတွေရဲ့ စောင့်ကြည့်မှုအောက်မှာ မနေရတော့ဘူး။ ကျွန်မယောက်ျားက အလုပ်သွားနေလို့ နေ့ဘက်မှာ အိမ်မှာမရှိဘူး၊ ကျွန်မလည်း စုဝေးပွဲတွေပြန်တက်ပြီး တာဝန်တွေပြန်ထမ်းဆောင်နိုင်ခဲ့တယ်။ ကျွန်မ တကယ်ကို ပျော်ခဲ့တယ်။

နောက်ပိုင်းမှာ ညီအစ်မ ချန်ဖိန်က ကျွန်မနဲ့အတူ စုဝေးဖို့ရောက်လာပေမဲ့ ကျွန်မယောက်ျားက သိသွားပြီး သူ့ကို မောင်းထုတ်ခဲ့တယ်။ ပြီးတော့ ကျွန်မကို ဒေါသတကြီးနဲ့ ပြောတယ်၊ “အဲဒီလူတွေ နောက်ထပ် ငါတို့အိမ်ကို စုဝေးပွဲလုပ်ဖို့ လာခွင့်မရှိဘူး။ ရဲတွေသာ သိသွားရင် ငါတို့မိသားစုတစ်စုလုံး ဒုက္ခရောက်ကုန်မှာ။ သူတို့ကို ဒီမှာ နောက်တစ်ခါတွေ့ရင် ငါ ရဲခေါ်လိုက်မှာ” တဲ့။ ကျွန်မ ဒေါသထွက်ပြီး သူ့ကို ပြန်ငြင်းခုံခဲ့ပေမဲ့၊ ကျွန်မ ဘယ်လိုပဲပြောပြော ကျွန်မယောက်ျားက ကျွန်မကို ဘုရားသခင်ကို ဆက်ပြီးယုံကြည်ခွင့် မပေးတော့ဘူး။ ညီအစ်မ ချန်ဖိန် ကျွန်မနဲ့အတူ စုဝေးဖို့ မလာနိုင်တော့တဲ့အကြောင်း၊ ကျွန်မကလေးကလည်း ငယ်သေးတော့ သူ့ကို စုဝေးပွဲခေါ်သွားပြီး ကိုယ့်တာဝန်ထမ်းဆောင်ဖို့ကို မလုပ်နိုင်တဲ့အကြောင်း ကျွန်မ တွေးမိတယ်။ ကျွန်မစိတ်ထဲမှာ အားနည်းသလို ခံစားခဲ့ရပြီး၊ ယုံကြည်ခြင်းလမ်းကြောင်းက အရမ်းခက်ခဲတယ်၊ ခဏလောက် ကိုယ့်တာဝန်ထမ်းဆောင်တာရပ်ပြီး ပြန်စဖို့ ကလေးကြီးလာတဲ့အထိ စောင့်ရင်စောင့်သင့်တယ်လို့ ခံစားခဲ့ရတယ်။ နောက်ပိုင်းမှာ ကျွန်မ ဘုရားနှုတ်ကပတ်တော်တွေကို ဖတ်ခဲ့ပြီး ကိုယ့်အခြေအနေအပေါ် ပိုင်းခြားသိမြင်မှုတချို့ ရခဲ့တယ်။ ဘုရားသခင်က ပြောသည် “ဘုရားသခင် အမှုပြုသည့်အခါ၊ လူတစ်ဦးကို စောင့်ရှောက်ပြီး ဤလူအပေါ် စိစစ်သည့်အခါ၊ ပြီးလျှင် ဤလူကို သူ မျက်နှာသာပေးပြီး အသိအမှတ်ပြုသည့်အခါ စာတန်ကလည်း ထိုလူကို အထင်အမြင်မှားစေပြီး ဆိုးဆိုးရွားရွား ဒုက္ခပေးဖို့ ကြိုးစားရင်း အနီးကပ် နောက်ယောင်ခံလိုက်နေသည်။ ဘုရားသခင်က ဤလူကို ရရှိဖို့ ဆန္ဒရှိလျှင်၊ စာတန်သည် ၎င်း၏ ကွယ်ဝှက်ထားသည့် ရည်မှန်းချက်များ ရရှိဖို့အလို့ငှာ ဘုရားသခင် လုပ်ဆောင်သည့် အမှုကို စုံစမ်းသွေးဆောင်ရန်၊ နှောင့်ယှက်ပြီး ထိခိုက်စေရန် ကောက်ကျစ်ဆိုးယုတ်သော နည်းလမ်းအမျိုးမျိုးကို အသုံးပြုရင်း၊ ဘုရားသခင်ကို တားဆီးဖို့ မိမိတတ်စွမ်းသမျှ အရာရာကို လုပ်ဆောင်မည် ဖြစ်သည်။ ဤရည်မှန်းချက်မှာ အဘယ်နည်း။ ၎င်းသည် ဘုရားသခင်အား ဘယ်သူ့ကိုမျှ မရစေချင်ပေ။ ဘုရားသခင် ရယူဖို့ ဆန္ဒရှိသည့်သူများကို လုယူပိုင်ဆိုင်လိုသည်၊ ထိုသူများက ၎င်းအား ကိုးကွယ်ရန်၊ မကောင်းမှုလုပ်ရပ်များ ကျူးလွန်ရာတွင် ၎င်းတို့သည် ၎င်းအား ပူးပေါင်းပြီး ဘုရားသခင်ကို ခုခံရန်အလို့ငှာ ၎င်းက ထိုသူများကို ထိန်းချုပ်ချင်သည်၊ ထိုသူများကို စီမံကွပ်ကဲချင်လေသည်။ ဤသည်မှာ စာတန်၏ ဘေးပြုတတ်သော ကြံရွယ်ချက် မဟုတ်လော။ သင်တို့က စာတန်သည် အင်မတန် ကောက်ကျစ်ဆိုးယုတ်သည်၊ အင်မတန် ဆိုးရွားသည်ဟု မကြာခဏ ဆိုသော်လည်း၊ ယင်းကို သင်တို့ မြင်ဖူးကြပါသလော။ လူသားမျိုးနွယ် မည်မျှဆိုးရွားသည်ကို သင်မြင်နိုင်သည်။ တကယ့်စာတန်သည် မည်မျှဆိုးရွားသည်ကို သင်မမြင်ရသေးပေ။ သို့တိုင် ယောဘ၏ ကိစ္စတွင် စာတန်မည်မျှ ကောက်ကျစ်ဆိုးယုတ်သည်ကို သင် ရှင်းလင်းစွာ သတိပြုမိပြီး ဖြစ်သည်။ ဤကိစ္စသည် စာတန်၏ အကျည်းတန်သော မျက်နှာထားနှင့် သူ၏အနှစ်သာရတို့ကို အလွန်ရှင်းလင်းစေပြီးဖြစ်သည်။ ဘုရားသခင်နှင့် စစ်ဖြစ်ရင်းနှင့် ဘုရားသခင်နောက်တစ်လျှောက် နောက်ယောင်ခံလိုက်ရင်း၊ စာတန်၏ရည်မှန်းချက်မှာ ဘုရားသခင် ပြုလိုသည့် အမှုမှန်သမျှကို ဖြိုချရန်၊ ဘုရားသခင် ရရှိလိုသော သူများကို သိမ်းပိုက်ရန်နှင့် ထိန်းချုပ်ရန်၊ ဘုရားသခင် ရရှိလိုသောသူများကို လုံးဝ ကွယ်ပျောက်စေရန် ဖြစ်သည်။ အကယ်၍ ၎င်းတို့ မကွယ်ပျောက်ပါက၊ စာတန်၏အသုံးပြုခြင်းကို ခံရရန် စာတန်၏ ပိုင်ဆိုင်မှုများ ဖြစ်လာသည်။ ဤသည်မှာ ၎င်း၏ ရည်မှန်းချက် ဖြစ်ပေသည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၄)) ဘုရားနှုတ်ကပတ်တော်တွေကနေတစ်ဆင့် စာတန်ရဲ့ဆိုးယုတ်မှုနဲ့ ယုတ်မာမှုကို ကျွန်မ ရှင်းရှင်းလင်းလင်း တွေ့မြင်ခဲ့ရတယ်။ ဘုရားသခင်က လူတွေကို ကယ်တင်ဖို့ အလုပ်လုပ်ပေမဲ့၊ စာတန်ကတော့ လူတွေ ဘုရားသခင်နောက်ကို မလိုက်နိုင်အောင် အစွမ်းကုန် တားဆီးဖို့ ကြိုးစားတယ်။ သူက အနန္တတန်ခိုးရှင်ဘုရားသခင်အသင်းတော်ကို အသရေဖျက်ဖို့ ကောလာဟလအမျိုးမျိုးကို လုပ်ကြံဖန်တီးတယ်၊ ယုံကြည်သူတွေကို နိုင်ငံတော်ရဲ့အဓိကရာဇဝတ်သားတွေလို ဆက်ဆံပြီး ဖမ်းဆီးနှိပ်စက်တယ်၊ ခရစ်ယာန်တွေရဲ့မိသားစုတွေကိုတောင် အမှုပတ်အောင် လုပ်တယ်၊ ကျွန်မတို့ရဲ့မယုံကြည်သူဆွေမျိုးတွေကို ခြိမ်းခြောက်ပြီး ကျွန်မတို့ယုံကြည်ခြင်းကို နှောင့်ယှက်ဟန့်တားဖို့ သူတို့ကို အသုံးပြုတယ်။ အဆင်းနီတဲ့နဂါးကြီးက ဒီအရာအားလုံးကို လုပ်ဆောင်ရတဲ့ ယုတ်မာတဲ့ရည်ရွယ်ချက်ကတော့ ကျွန်မတို့အားလုံး ဘုရားသခင်ကို သစ္စာဖောက်ပြီး သူနဲ့အတူ ငရဲကို လိုက်သွားစေဖို့ပဲ။ ကျွန်မမိသားစုက စီစီပီရဲ့အဖမ်းခံရမှာကြောက်ပြီး ဘုရားသခင်ကို မယုံကြည်ရဲခဲ့ကြဘူး၊ သူတို့က ကျွန်မယုံကြည်ခြင်းကို ဟန့်တားဖို့ အတူတကွ ပူးပေါင်းခဲ့ကြတယ်။ ကျွန်မ ညှဉ်းပန်းနှိပ်စက်မှုနဲ့ရင်ဆိုင်ရတဲ့အခါ အားနည်းခဲ့ပြီး၊ ကျွန်မတို့ရဲ့ပျော်ရွှင်တဲ့မိသားစုလေးကို ကာကွယ်ဖို့ ကိုယ့်တာဝန်ကို စွန့်လွှတ်ချင်ခဲ့တယ်။ ဒါက စာတန်ရဲ့ထောင်ချောက်ထဲ ကျသွားတဲ့သဘောမျိုး ဖြစ်ခဲ့မှာပဲ။ ဒါကိုနားလည်တော့ ကျွန်မ စိတ်ပိုင်းဖြတ်လိုက်တယ်၊ ရှေ့ကလမ်း ဘယ်လောက်ပဲခက်ခဲပါစေ ကျွန်မ အလျှော့ပေးမှာမဟုတ်ဘူး၊ ကျွန်မသက်သေခံချက်မှာ ခိုင်ခိုင်မာမာရပ်တည်ဖို့ ဘုရားသခင်ကို အားကိုးရမယ်လို့ပေါ့။ နောက်ပိုင်းမှာ ကျွန်မကလေးကို တိတ်တဆိတ် စုဝေးပွဲတွေခေါ်သွားခဲ့တယ်။ အံ့ဩစရာကောင်းတာက ညီအစ်မအိမ်ကိုရောက်တာနဲ့ သူ အိပ်ပျော်သွားပြီး၊ ကျွန်မတို့စုဝေးပွဲပြီးမှပဲ သူ နိုးလာခဲ့တယ်၊ ဒါကြောင့် ကျွန်မ စိတ်အေးလက်အေးနဲ့ စုဝေးပွဲတွေ တက်နိုင်ခဲ့တယ်။ နောက်ပိုင်းမှာ ကျွန်မကို အသင်းတော်ခေါင်းဆောင်အနေနဲ့ ရွေးချယ်တာခံခဲ့ရပြီး အသင်းတော်အလုပ်က အရမ်းများတော့ ကျွန်မသားကို သူငယ်တန်းပို့ပြီး ကိုယ့်တာဝန်ကို ဆက်ပြီးထမ်းဆောင်ခဲ့တယ်။

၂၀၁၈ ခုနှစ်မှာ စီစီပီက အနန္တတန်ခိုးရှင်ဘုရားသခင်အသင်းတော်ကို ပစ်မှတ်ထားပြီး နောက်ထပ် အထူးစစ်ဆင်ရေးတစ်ခုကို စတင်ခဲ့တယ်။ လမ်းတွေအားလုံးမှာ “အနန္တတန်ခိုးရှင်ဘုရားသခင်အသင်းတော်ကို ပြင်းထန်စွာနှိမ်နင်းရေး” နဲ့ “ရှင်းလင်းမှုမပြီးမချင်း တပ်များရုပ်သိမ်းမည်မဟုတ်” ဆိုတဲ့ ဆိုင်းဘုတ်တွေ ချိတ်ဆွဲထားခဲ့တယ်။ လူနေရပ်ကွက်တွေက အသံချဲ့စက်တွေကနေ ကြေညာချက်တွေကို မနက်ကနေညအထိ အဆက်မပြတ် ထုတ်လွှင့်နေခဲ့ပြီး၊ လူထုကို လှုံ့ဆော်ခဲ့တယ် အနန္တတန်ခိုးရှင်ဘုရားသခင်ကို ယုံကြည်တဲ့သူတွေကို သတင်းပို့ဖို့၊ ဖမ်းဆီးမှုတစ်ခုအတွက် ယွမ် ၂၀၀၀ ဆုချမယ်ဆိုပြီးပေါ့။ အဲဒီအချိန်အတောအတွင်းမှာ ညီအစ်ကိုမောင်နှမတွေအများကြီး အဖမ်းခံခဲ့ရပြီး၊ မြို့ပေါ်မှာ အမှောင်ထုနဲ့ ထိတ်လန့်မှုတွေ လွှမ်းခြုံနေခဲ့တယ်။ ကျွန်မယောက်ျားက ကျွန်မအဖမ်းခံရမှာကြောက်ပြီး ကျွန်မကို ပိုပြီးတော့တောင် ပြင်းပြင်းထန်ထန် ညှဉ်းပန်းနှိပ်စက်စပြုလာခဲ့တယ်။ တစ်နေ့ ကျွန်မ အပြင်ထွက်ခါနီးမှာ ကျွန်မယောက်ျားက ပြောတယ်၊ “နင် တိတ်တဆိတ် စုဝေးပွဲတွေသွားနေတာ ငါမသိဘူးလို့ မထင်နဲ့။ နင် ဘယ်လောက်အလုပ်များနေလဲ ငါတွေ့တယ်၊ နင် အခုလောက်ဆို ခေါင်းဆောင်ဖြစ်နေလောက်ပြီ။ ရဲတွေက အနန္တတန်ခိုးရှင်ဘုရားသခင်ကို ယုံကြည်တဲ့လူတွေကို သီးသန့်ဖမ်းနေတာ။ ကြည့်စမ်း၊ လမ်းတွေပေါ်မှာ စောင့်ကြည့်ကင်မရာတွေ၊ ထောက်လှမ်းရေးကိရိယာတွေ အပြည့်ပဲ၊ ရဲတွေက နင့်ကို အချိန်မရွေး ဖမ်းသွားနိုင်တယ်။ နင် နောက်ထပ်ယုံကြည်ခွင့်မရှိတော့ဘူး၊ မဟုတ်ရင် နင်က ငါတို့ကိုပါ ဒုက္ခပေးလိမ့်မယ်။ နင်ဟာ အနန္တတန်ခိုးရှင် ဘုရားသခင်ကို နောက်ထပ် မယုံကြည်တော့ပါဘူးလို့ ကတိပေးတဲ့ အာမခံချက်တစ်ခု ငါ့အတွက် အခုချက်ချင်း ရေးပေးရမယ်။ နင်သာ မရေးရင် နင့်ကို ဒီအိမ်ကနေ ငါမောင်းထုတ်မယ်၊ ငါတို့ကလေးကိုလည်း ဘယ်တော့မှ တွေ့ခွင့်ရမှာမဟုတ်ဘူး” တဲ့။ သူ ဒီလိုပြောတာကြားတော့ ကျွန်မ တုန်လှုပ်သွားတယ်။ စီစီပီနတ်ဆိုးတွေပဲ လူတစ်ယောက်ကို ဘုရားသခင်ကိုမယုံကြည်ကြောင်း အာမခံချက်ရေးခိုင်းမှာ။ သူက နတ်ဆိုးမဟုတ်ဘူးလား။ ကျွန်မ ပြတ်ပြတ်သားသား ပြောလိုက်တယ်၊ “အနန္တတန်ခိုးရှင်ဘုရားသခင်က လူသားမျိုးနွယ်ကို ကယ်တင်ဖို့ ကြွလာတဲ့ ကယ်တင်ရှင်ပဲ၊ ကျွန်မ အာမခံချက်ရေးဖို့ မပြောနဲ့၊ ဘုရားသခင်ကို ဘယ်တော့မှ သစ္စာဖောက်မှာမဟုတ်ဘူး” လို့ပေါ့။ ဒီစကားကြားတော့ ကျွန်မယောက်ျားက ဒေါသပေါက်ကွဲပြီး၊ သူ့ဘယ်လက်နဲ့ ကျွန်မလည်ပင်းကိုညှစ်ပြီး ညာလက်နဲ့ ကျွန်မပါးကို ပြင်းပြင်းထန်ထန် နှစ်ချက်ရိုက်ခဲ့တယ်။ ချက်ချင်းပဲ ကျွန်မမျက်နှာက ပူထူပြီး နာကျင်သွားတယ်၊ မျက်ရည်တွေလည်း ထိန်းမနိုင်သိမ်းမရ ကျလာခဲ့တယ်။ ဒီနှစ်တွေတစ်လျှောက်လုံး ကျွန်မယောက်ျားက ကျွန်မကို ဘယ်တော့မှ မရိုက်ခဲ့ဖူးဘူး၊ ဒါပေမဲ့ အဲဒီနေ့မှာတော့ စီစီပီရဲ့ကောလာဟလတွေကို ယုံကြည်လို့ သူ ကျွန်မကို ရိုက်ခဲ့တာ။ ကျွန်မ အရမ်းကို နာကျင်ပြီး အားနည်းခဲ့ရတယ်။ မျက်ရည်တွေကြားထဲကနေ ဘုရားသခင်ကို ဆုတောင်းပြီး ကိုယ်တော်ဆီကနေ ယုံကြည်ခြင်းနဲ့ ခွန်အားကို တောင်းခံခဲ့တယ်။ စုဝေးပွဲသွားရမဲ့အချိန်ရောက်ပြီဆိုတာတွေ့တော့ အပြင်ထွက်ဖို့ ကျွန်မ ဆင်ခြေတစ်ခုပေးခဲ့တယ်။ ဒါပေမဲ့ ကျွန်မယောက်ျားက ကျွန်မကို တားပြီး ပြောတယ်၊ “ဒီနေ့ ငါလုပ်မှာက နင့်နောက်ကိုလိုက်ဖို့ပဲ။ နင်သာ စုဝေးပွဲသွားရဲသွားကြည့်၊ ငါ ရဲခေါ်ပြီး နင်တို့အားလုံးကို အဖမ်းခိုင်းလိုက်မှာ” တဲ့။

အဲဒီနောက်မှာတော့ ကျွန်မ စုဝေးပွဲတက်ဖို့ နည်းလမ်းတစ်ခု ရှာတွေ့ခဲ့သေးတယ်။ ကျွန်မယောက်ျားက ကျွန်မ သူ့စကားနားမထောင်တာကို တွေ့တော့၊ ကျွန်မမိဘတွေနဲ့ ဆွေမျိုးတွေရှေ့မှာ ကျွန်မအကြောင်း မကောင်းတာတွေပြောပြီး၊ ကျွန်မမိသားစုကို ကျွန်မ မယုံကြည်တော့အောင် တိုက်တွန်းခိုင်းခဲ့တယ်။ ကျွန်မအမေက ပြောတယ်၊ “သူ ဘယ်လိုလူစားလဲဆိုတာ ငါသိတယ်။ သူ နင်တို့အိမ်ရောက်ကတည်းက နင်တို့နဲ့ တစ်ခါမှ ရန်မဖြစ်ခဲ့ဘူး၊ သူလုပ်သင့်တာမှန်သမျှလည်း လုပ်ခဲ့ပြီးပြီ။ သူက ဘုရားသခင်ကိုပဲ ယုံကြည်တာ၊ အဲဒါ ဘာမှားလို့လဲ” တဲ့။ ကျွန်မအစ်ကိုကလည်း သူ့ကို ဖျောင်းဖျဖို့ ကြိုးစားခဲ့တယ်။ ကျွန်မမိသားစုက သူ့ဘက်မှာမရှိတာကိုတွေ့တော့ ကျွန်မယောက်ျားက ဒေါသပေါက်ကွဲသွားတယ်။ သူက ကျွန်မ ဘုရားနှုတ်ကပတ်တော်တွေဖတ်တဲ့ အမ်ပီဖိုက်စက် ကို ရှာပြီး ရိုက်ခွဲခဲ့တယ်။ ကျမ်းစာအုပ်ကိုလည်း ဆုတ်ဖြဲခဲ့ပြီး၊ အဲဒီနောက် ရေချိုးခန်းမှန်တံခါး၊ မီးဖိုချောင်သုံးပစ္စည်းတော်တော်များများနဲ့ တခြားပစ္စည်းတွေကိုပါ ရိုက်ခွဲခဲ့တယ်။ ကျွန်မယောက္ခမတွေက သိသွားတော့ ကျွန်မအိမ်ကို အပြေးအလွှားရောက်လာပြီး ကျွန်မကို ဒေါသတကြီးနဲ့ ဝေဖန်ပြောဆိုကြတယ်၊ “ကွန်မြူနစ်ပါတီက လူတွေကို ဘုရားသခင်ကို ယုံကြည်ခွင့်မပေးဘူး၊ ဒီတော့ နင် မယုံကြည်ဘဲ မနေနိုင်ဘူးလား။ နင်သာ ဘုရားသခင်ကို ဆက်ပြီးယုံကြည်နေဦးမယ်၊ အဖမ်းခံရရင် ငါတို့မိသားစုကို ဘေးအန္တရာယ်ရောက်စေလိမ့်မယ်။ နင့်ယောက်ျားလည်း ဆောက်လုပ်ရေးလုပ်ငန်းတွေ နောက်ထပ် ကန်ထရိုက်ရတော့မှာမဟုတ်ဘူး၊ ငါတို့ပိုင်ဆိုင်မှုတွေလည်း အသိမ်းခံရလိမ့်မယ်၊ အဲဒီအခါကျရင် မိသားစုတစ်စုလုံး စားဝတ်နေရေးအတွက် လုပ်စရာတစ်ခုမှမရှိ ဖြစ်ကုန်မှာ။ ဒီကိစ္စ ဒီနေ့အဆုံးသတ်ရမယ်။ စာအုပ်တွေ ဖယ်ရှားပြီး မယုံကြည်နဲ့တော့” တဲ့။ ကျွန်မယောက္ခမက ကျွန်မယောက္ခထီးကို ချန်ဖိန်အိမ်သွားပြီး သူနဲ့ရှင်းခိုင်းခဲ့သေးတယ်။ ချန်ဖိန်က အသင်းတော်အလုပ်ကို တာဝန်ယူထားတာ၊ သူ့မှာ တစ်ခုခုဖြစ်သွားရင် အသင်းတော်တစ်ခုလုံး ထိခိုက်မှာကို ကျွန်မ တွေးမိပြီး ဒေါသတကြီးနဲ့ ပြောလိုက်တယ်၊ “ဘုရားသခင်ကို ယုံကြည်တာက ကျွန်မရဲ့ကိုယ်ပိုင်ရွေးချယ်မှုပဲ။ တခြားသူတွေကို သွားပြီး ဒုက္ခမပေးကြနဲ့။ ဒီနေ့ကစပြီး သူ ဒီကိုလာမှာမဟုတ်သလို၊ ကျွန်မလည်း သူ့ဆီသွားမှာမဟုတ်ဘူး” လို့ပေါ့။ ကျွန်မ ဒီလိုပြောတာကြားတော့ သူတို့က ကျွန်မ အလျှော့ပေးလိုက်ပြီထင်ပြီး ထွက်သွားကြတယ်။ ဒါပေမဲ့ နောက်ပိုင်းမှာ ကျွန်မယောက်ျားက ချန်ဖိန်အိမ်ကို သွားပြီး သူ့ကို စိတ်အနှောင့်အယှက်ပေးခဲ့သေးလို့ အဲဒီညီအစ်က သူ့တာဝန်ထမ်းဆောင်ဖို့ သူ့အိမ်ကထွက်သွားရုံကလွဲပြီး ရွေးချယ်စရာ မရှိတော့ဘူး။ ချန်ဖိန် ကျွန်မကြောင့် အိမ်ပြန်မလာနိုင်တော့တဲ့အကြောင်း တွေးမိတော့၊ ကျွန်မ တကယ်ကို အပြစ်ရှိသလိုခံစားရပြီး အနေရခက်ခဲ့တယ်၊ ပြီးတော့ ကျွန်မမိသားစုရဲ့ ညှဉ်းပန်းနှိပ်စက်မှုကြောင့် ညီအစ်ကိုမောင်နှမတွေနဲ့ ဆက်သွယ်လို့မရတဲ့အကြောင်းကိုလည်း ကျွန်မ တွေးမိခဲ့တယ်။ ကျွန်မ နေ့ရက်တွေကို အကြီးအကျယ် ဖိနှိပ်ချုပ်ချယ်မှုအခြေအနေထဲမှာ ကုန်ဆုံးခဲ့ရတယ်။ ဘုရားနှုတ်ကပတ်တော်တွေကို ဖတ်တဲ့အခါ ကျွန်မယောက်ျားသိသွားမှာကြောက်လို့ သတိထားခဲ့ရတယ်၊ ကျွန်မတို့ရဲ့ အခန်းကျယ်ကြီးကို ကြည့်လိုက်တိုင်း လှောင်အိမ်ထဲကငှက်တစ်ကောင်လို ခံစားခဲ့ရတယ်။ ဘဝက သက်သောင့်သက်သာရှိပေမဲ့ ပျော်ရွှင်မှုတစ်စက်မှ မခံစားခဲ့ရဘူး။ ဘုရားသခင်ကို လွတ်လွတ်လပ်လပ် ယုံကြည်ပြီး ကိုယ်တော်ရဲ့နှုတ်ကပတ်တော်တွေကို ဖတ်ခွင့်ရချင်လိုက်တာ။

သိပ်မကြာခင်မှာပဲ ကျွန်မယောက်ျားက ပြောတယ်၊ “ရဲစခန်းက သူငယ်ချင်းတစ်ယောက်ပြောတာက အစိုးရက အနန္တတန်ခိုးရှင်ဘုရားသခင်ကို ယုံကြည်တဲ့မင်းတို့လိုလူတွေကို ပစ်မှတ်ထားပြီး အထူးစစ်ဆင်ရေးတစ်ခု လုပ်နေတယ်တဲ့၊ သူတို့သာ မင်းတို့ကို ဖမ်းမိသွားရင် ဘယ်လောက်ပိုက်ဆံပေးပေး အာမခံနဲ့ လွတ်မှာမဟုတ်ဘူးတဲ့။ မင်း ဟိုထဲမှာ ဒုက္ခရောက်ရုံတင်မကဘူး၊ ငါတို့မိသားစုတစ်စုလုံးလည်း မင်းနဲ့အတူ ဒုက္ခရောက်ကုန်မှာ။ အစိုးရက ဘာသာရေးယုံကြည်မှုအားလုံးကို တားမြစ်ချင်နေတာ။ သုံးပါးတစ်ဆူအသင်းတော်တောင် ဖြိုချခံရတော့မှာ။ စီစီပီစကားနားမထောင်ရင် မင်း ကောင်းကောင်းနေနိုင်မယ်ထင်လို့လား။ တရုတ်ပြည်မှာ ဘုရားသခင်ကို ယုံကြည်တာက သေကြောင်းကြံတာပဲ။ မင်းရဲ့ ယုံကြည်ခြင်းကြောင့် ငါ့မှာ ဆက်တိုက် ကြောက်လန့်တဲ့အပြင် စိုးရိမ်သောကရောက်ပြီး အသက်ရှင်ရတာ မလိုချင်တော့ဘူး။ မင်းမှာ ရွေးချယ်စရာနှစ်ခုရှိတယ်။ တစ်၊ မင်းရဲ့ယုံကြည်ခြင်းကို စွန့်လွှတ်ပြီး အိမ်မှာ ငါတို့သားကို စောင့်ရှောက်နေ။ ဒီလိုလုပ်ရင် ဒီမိသားစုကို မင်းအုပ်ချုပ်ရမယ်၊ အရာရာတိုင်းမှာ ငါ မင်းစကားနားထောင်မယ်။ နှစ်၊ မင်းရဲ့ယုံကြည်ခြင်းကို ဆက်ထိန်းထား၊ ဒါပေမဲ့ ငါတို့သားကို ထားခဲ့ပြီး ဒီအိမ်ကနေ ဘာမှမပါဘဲ ထွက်သွား” တဲ့။ ကျွန်မတို့အိမ်ထောင်ရေး ပြီးဆုံးသွားပြီဆိုတာ ကျွန်မအတွက် ရှင်းနေခဲ့ပြီ။ ကျွန်မ အရမ်းဝမ်းနည်းခဲ့ရပြီး၊ ကျွန်မကလေး ဒီလောက်ငယ်ငယ်ရွယ်ရွယ်နဲ့ သူ့အမေနဲ့ ခွဲခွာရတော့မှာကို တွေးမိတော့၊ ကျွန်မ တကယ်ကို အားနည်းပြီး တိတ်တဆိတ် မျက်ရည်ကျခဲ့ရတယ်။ ကျွန်မမိသားစု ပြိုကွဲတော့မဲ့အရေးနဲ့ ရင်ဆိုင်နေရချိန်မှာ၊ အတိတ်ကအဖြစ်အပျက်တွေက ရုပ်ရှင်ထဲကမြင်ကွင်းတွေလို ကျွန်မစိတ်ထဲမှာ တဖျပ်ဖျပ်ပေါ်လာခဲ့တယ်။ ဒီနှစ်တွေတစ်လျှောက်လုံး ကျွန်မ အရမ်းကြိုးစားပြီး တည်ဆောက်ခဲ့တဲ့မိသားစုကို ကျွန်မ တကယ်ပဲ စွန့်လွှတ်နိုင်ပါ့မလား။ အထူးသဖြင့် ကျွန်မကလေးနဲ့ ခွဲခွာရပြီး သူကြီးပြင်းလာတာကို မကြည့်ရှုနိုင်တော့မှာကို တွေးမိတဲ့အခါ၊ ထွက်သွားဖို့က အဆတစ်သောင်းလောက် ပိုခက်ခဲသလို ခံစားခဲ့ရတယ်။ ကျွန်မနှလုံးသားက ဓားနဲ့မွှန်းခံရသလို နာကျင်ခဲ့ပြီး ခေါင်းထဲမှာလည်း မူးနောက်နေခဲ့တယ်။ ကျွန်မရဲ့နာကျင်တဲ့ရုန်းကန်မှုတွေကြားထဲမှာ အတွေးတစ်ခု ရုတ်တရက်ပေါ်လာခဲ့တယ်၊ “ငါသာ ဘုရားသခင်ကို မယုံကြည်တော့ဘူးဆိုရင်၊ ငါ့ယောက်ျားက ငါ့ကို ကွာရှင်းမှာမဟုတ်ဘူး၊ ငါ့နေ့ရက်တွေကို ငါ့ကလေးနားမှာ အချိန်ကုန်နိုင်မယ်၊ မိသားစုတစ်ခုလုံးလည်း အရင်လိုပြန်ဖြစ်ပြီး ပျော်ရွှင်ချမ်းမြေ့တဲ့မိသားစုဘဝနဲ့ နေထိုင်နိုင်မှာပဲ” လို့ပေါ့။ ဒီလိုတွေးမိတဲ့အခါ၊ ဒါက ဘုရားသခင်ကို သစ္စာဖောက်တာပဲဆိုတာ ကျွန်မ သဘောပေါက်ခဲ့တယ်။ ကျွန်မ ဘုရားသခင်ကို မယုံကြည်ခဲ့တုန်းက အမှောင်နဲ့ အနှစ်မဲ့ခြင်းထဲမှာ နေ့ရက်တိုင်း အသက်ရှင်ခဲ့ရပုံ၊ ဒီဒုက္ခပင်လယ်ကနေ ဘုရားသခင်က ကျွန်မကို ကယ်တင်ခဲ့ပုံ၊ သမ္မာတရားနဲ့ ကျွန်မကို ထောက်ပံ့ပြီး ကယ်တင်ခံရဖို့ အခွင့်အရေးပေးခဲ့ပုံတွေကို ကျွန်မ တွေးမိတယ်။ ကျွန်မသာ မိသားစုအတွက် ဘုရားသခင်ကို သစ္စာဖောက်ဖို့ ရွေးချယ်ခဲ့ရင်၊ ဘုရားသခင်ရဲ့ကယ်တင်ခြင်းနဲ့ ကျွန်မ ထိုက်တန်တော့မှာ မဟုတ်ဘူး။ ဒါကြောင့် ကျွန်မ စိတ်နှလုံးထဲမှာ ဘုရားသခင်ကို ဆုတောင်းခဲ့တယ်၊ “ဘုရားသခင်၊ ကိုယ်တော့်ကို ကျွန်မ သစ္စာမဖောက်ချင်ပါဘူး၊ ကိုယ်တော့်ကို ယုံကြည်ချင်တယ်၊ ကိုယ့်တာဝန်ကို ထမ်းဆောင်ပြီး ကိုယ်တော့်မေတ္တာကို ပြန်ဆပ်ချင်တယ်၊ ဒါပေမဲ့ ကျွန်မကလေးကို မထားခဲ့ရက်ပါဘူး။ ကျွန်မ အရမ်းအားနည်းပါတယ်။ ကျေးဇူးပြုပြီး ကျွန်မကို ယုံကြည်ခြင်းနဲ့ ခွန်အားပေးပါ” လို့ပေါ့။ ဆုတောင်းပြီးတဲ့နောက်မှာ “သင်သည် သမ္မာတရားအတွက် အရာခပ်သိမ်းကို စွန့်လွှတ်သင့်၏” ဆိုတဲ့ ဘုရားနှုတ်ကပတ်တော်ဓမ္မသီချင်းတစ်ပုဒ်ကို ကျွန်မ သတိရလိုက်တယ်။

၁  သမ္မာတရားအတွက် ဒုက္ခကို သင် မဖြစ်မနေခံစားရမည်၊ သင်သည် သမ္မာတရားအတွက် သင့်ကိုယ်သင် မဖြစ်မနေ စွန့်လွှတ်ရမည်။ သမ္မာတရားအတွက် အရှက်တကွဲ ဖြစ်ခြင်းကို သင် မဖြစ်မနေခံရမည်၊ ပြီးလျှင် သမ္မာတရားကို သင်ပိုမိုရရှိရန်အတွက် ပို၍ပင် မဖြစ်မနေ ဒုက္ခဆင်းရဲခံရပေမည်။ ဤသည်မှာ သင်လုပ်သင့်သည့်အရာဖြစ်သည်။ မိသားစု သဟဇာတဖြစ်ခြင်းကို ပျော်မွေ့ခြင်းအတွက် သမ္မာတရားကို သင်လွှင့်မပစ်ရ၊ ခဏတာ ပျော်ရွှင်မှု အတွက် တစ်သက်တာ ဂုဏ်သိက္ခာနှင့် တည်ကြည်မှုကို သင် အဆုံးရှုံးမခံရ။

၂  လှပပြီး ကောင်းမွန်သောအရာအားလုံးကို သင် လိုက်စားသင့်ပြီး၊ အသက်တာတွင် ပိုမိုအဓိပ္ပာယ် ရှိသော လမ်းကြောင်းကို သင် လိုက်စားသင့်သည်။ ထိုသို့သော သာမန်မျှသာဖြစ်ပြီး လောကီဆန်သော အသက်တာကို သင်နေထိုင်ကာ လိုက်စားရန် မည်သည့်ပန်းတိုင်မျှ မရှိပါက သင်၏ အသက်တာကို ဖြုန်းတီးနေခြင်း မဟုတ်လော။ ထိုသို့သောဘဝမှ မည်သည့်အရာကို သင် ရရှိနိုင်သနည်း။ သမ္မာတရားတစ်ခုအတွက် ဇာတိပကတိ၏ ပျော်မွေ့မှုများ အားလုံးကို သင်စွန့်လွှတ်သင့်ပြီး၊ ပျော်ရွှင်မှု အနည်းငယ်အတွက် သမ္မာတရားအားလုံးကို မလွှင့်ပစ်သင့်ပေ။ ဤကဲ့သို့သော လူများသည် တည်ကြည်မှု သို့မဟုတ် ဂုဏ်သိက္ခာ မရှိပေ။ ၎င်းတို့၏ တည်ရှိခြင်းတွင် အဓိပ္ပာယ် မရှိပေ။

—နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ

ဘုရားနှုတ်ကပတ်တော်တွေရဲ့ ဉာဏ်အလင်းပေးမှုနဲ့ လမ်းညွှန်မှုအောက်မှာ ကျွန်မမိသားစုကို ထိန်းသိမ်းဖို့ ဘုရားသခင်ကို သစ္စာဖောက်လို့မရဘူးဆိုတာကို ကျွန်မ နားလည်ခဲ့တယ်။ လူတွေကို စာတန်ရဲ့တန်ခိုးကနေ ကယ်တင်ဖို့ ဘုရားသခင်က လူ့ဇာတိခံယူပြီး အကြီးအကျယ် အရှက်ရတာကို ခါးစည်းခံတဲ့အပြင် လူတွေကြားထဲမှာ စကားပြောဖို့၊ အလုပ်လုပ်ဖို့ ဆင်းရဲဒုက္ခအမျိုးမျိုးကို ခံစားခဲ့ရပုံကို ကျွန်မ တွေးမိတယ်။ ဘုရားသခင်က ကိုယ်တော်ရဲ့အပင်ပန်းခံရတဲ့အဖိုးအခအားလုံးကို ပေးဆပ်ခဲ့ပြီးပြီ။ ကျွန်မသာ ကျွန်မမိသားစုရဲ့ပျော်ရွှင်မှုအတွက် ဘုရားသခင်ကို သစ္စာဖောက်ခဲ့ရင်၊ ကျွန်မမှာ ဘယ်လိုနည်းနဲ့များ အသိစိတ် ဒါမှမဟုတ် လူ့ဂုဏ်သိက္ခာရှိနိုင်မှာလဲ။ ဘုရားသခင်အပေါ် ကျွန်မရဲ့ယုံကြည်ခြင်းမှာ သမ္မာတရားနဲ့ ဘုရားသခင်ရဲ့ကယ်တင်ခြင်းကို ကျွန်မလိုက်စားတာက ဘဝရဲ့မှန်ကန်တဲ့လမ်းကြောင်းပဲ၊ သမ္မာတရားကို ရရှိဖို့ ခံစားခဲ့ရတဲ့ဆင်းရဲဒုက္ခအားလုံးက တန်တယ်။ ဘဝရဲ့ရုပ်ပိုင်းဆိုင်ရာသာယာမှု ဒါမှမဟုတ် သက်သောင့်သက်သာရှိမှု ဘယ်လောက်ပဲရှိရှိ၊ အဲဒါအားလုံးက အချည်းနှီးပဲ၊ သမ္မာတရားကို ရရှိမှသာ ကယ်တင်ခြင်းခံရပြီး ဆက်အသက်ရှင်နိုင်မှာပဲ။ ကျွန်မကလေးနဲ့ မိသားစုအတွက် သမ္မာတရားကို စွန့်ပစ်ပြီး ဘုရားသခင်ကို သစ္စာဖောက်လို့မဖြစ်ဘူး။ ကျွန်မ အားတင်းထားရမယ်၊ သမ္မာတရားကို လိုက်စားရမယ်၊ ဘုရားသခင်ရဲ့မေတ္တာကို ပြန်ဆပ်ရမယ်၊ အဓိပ္ပာယ်ရှိတဲ့ဘဝတစ်ခုကို အသက်ရှင်နေထိုင်ရမယ်။ အဲဒီအချိန်မှာ ကျွန်မအတွက် အရာအားလုံး ရှင်းလင်းသွားခဲ့တယ်။ ကျွန်မယောက်ျားက ဘယ်လောက်ပဲ ဖိအားပေးပါစေ၊ ဘုရားသခင်ကို သစ္စာဖောက်မဲ့အရာ ဘာတစ်ခုမှ ကျွန်မ ဘယ်တော့မှ လုပ်မှာမဟုတ်ဘူး။ ကျွန်မယောက်ျားက ကျွန်မကို ကွာရှင်းဖို့ ဖိအားပေးနေခဲ့တာ၊ ကျွန်မသာ အဖမ်းခံရရင် သူ့ကိုပါ ဒုက္ခပေးမှာစိုးလို့ပဲ။ သူက သူ့ကိုယ်ပိုင်အကျိုးစီးပွားကို ကာကွယ်ဖို့ လုပ်ဆောင်နေခဲ့တာ။ ဘုရားသခင်တစ်ပါးတည်းသာ လူတွေကို တကယ်ချစ်တယ်ဆိုတာ ကျွန်မ တွေ့မြင်ခဲ့ရတယ်။ လူတွေကြားထဲမှာ မေတ္တာဆိုတာ ဘယ်မှာရှိလို့လဲ။ လူတွေကြားကဆက်ဆံရေးတွေက ကိုယ်ကျိုးစီးပွားတွေကြောင့်ပဲ ဖြစ်ပေါ်လာတာ၊ အကျိုးစီးပွားမရှိတော့တာနဲ့ လူတွေက ရန်လိုလာကြတယ်။ ကျွန်မယောက်ျားက ဘုရားသခင်ကို ယုံကြည်တာက မှန်ကန်တဲ့လမ်းကြောင်းမှန်း ရှင်းရှင်းလင်းလင်းသိပေမဲ့ စီစီပီဘက်ကနေရပ်တည်ပြီး ကျွန်မကို ဖိအားပေးခဲ့တယ်။ သူ့ရဲ့အနှစ်သာရက ဘုရားသခင်ကို ဆန့်ကျင်တဲ့သဘာဝပဲ၊ စီစီပီနောက်လိုက်ခြင်းအားဖြင့် သူက ပျက်စီးခြင်းနဲ့ ဖျက်ဆီးခြင်းလမ်းကြောင်းကို လိုက်လျှောက်နေခဲ့တာ။ ဒီကြားထဲမှာ ဘုရားသခင်ကို ယုံကြည်ပြီး သမ္မာတရားကို လိုက်စားရင်း ကျွန်မက ကယ်တင်ခြင်းလမ်းကြောင်းကို လိုက်လျှောက်နေခဲ့တာ။ ကျွန်မတို့လမ်းကြောင်းတွေက အခြေခံအားဖြင့်ကို ကွဲပြားနေခဲ့တယ်။ အတူတူနေထိုင်တာက သူ့ရဲ့ဖိအားပေးမှုကို ဆက်ပြီးခံနေရဖို့ပဲ၊ ဘုရားသခင်ကို လွတ်လွတ်လပ်လပ် ယုံကြည်ဖို့ ဒါမှမဟုတ် သမ္မာတရားကို လိုက်စားဖို့ နည်းလမ်းမရှိတော့တာကိုပဲ ဆိုလိုတယ်။ ဒါကြောင့် ကျွန်မ တည်တည်ငြိမ်ငြိမ်နဲ့ ပြောလိုက်တယ်၊ “ရှင် ကွာရှင်းဖို့ အဆိုပြုတဲ့အတွက် ကျွန်မ သဘောတူတယ်” လို့ပေါ့။ ကျွန်မယောက်ျားက သရော် ပြုံးပြုံးပြီး ပြောတယ်၊ “ငါတို့ကွာရှင်းပြီးတာနဲ့ နင် ငါတို့ကလေးကို ဘယ်တော့မှ တွေ့ခွင့်ရမှာမဟုတ်ဘူး၊ နင် သူ့အတွက် လာတယ်လို့ ငါသိရင် ရဲခေါ်ပြီး နင်တို့အားလုံးကို အဖမ်းခိုင်းလိုက်မှာ” တဲ့။ အဲဒီနောက်မှာ ကျွန်မယောက္ခမက ကျွန်မကို ကြိုးစားဖျောင်းဖျဖို့ ရောက်လာတယ်၊ “နင်သာ ဘုရားသခင်ကို မယုံကြည်တော့ဘူးဆိုရင်၊ နင့်ကလေးကို ဘယ်နေရာမဆို ခေါ်သွားလို့ရတယ်၊ ဘဝကောင်းကောင်းမှာ နေထိုင်လို့ရတယ်။ ပြီးတော့ သူက ဒီလောက်ငယ်သေးတာ၊ နင် ထားခဲ့ရက်လို့လား” တဲ့။ ကျွန်မယောက္ခမရဲ့စကားတွေကြားတော့ ကျွန်မနှလုံးသားက ဓားနဲ့ထိုးခံရသလို နာကျင်ခဲ့တယ်။ ကျွန်မ တွေးမိတယ်၊ “သူမွေးကတည်းက ငါနဲ့တစ်ခါမှ မခွဲဖူးဘူး။ နောက်ပိုင်းမှာ သူ့ကို ဘယ်သူက ဂရုစိုက်မှာလဲ။ သူ ဒုက္ခရောက်မှာလား။ တခြားသူတွေက သူ့ကို အနိုင်ကျင့်မှာလား။ သူသာ နေမကောင်းဖြစ်ပြီး သူ့ကို ဂရုစိုက်မဲ့သူမရှိရင် ဘယ်လိုလုပ်မလဲ” လို့ပေါ့။ ကျွန်မ အဲဒီအကြောင်းကို စဉ်းစားလေလေ၊ ပိုပြီး နာကျင်လေလေပဲ။ အဲဒီနောက်မှာတော့ ကျွန်မ ဘုရားနှုတ်ကပတ်တော်တွေကို သတိရလိုက်တယ် “ငါ၏ ရည်ရွယ်ချက်များအား သဘောပေါက်သူ အားလုံးကို ငါအမြဲနှစ်သိမ့်မည်ဖြစ်ပြီး ငါသည် သူတို့ကို ဒုက္ခဆင်းရဲခံရရန် သို့မဟုတ် ထိခိုက်နစ်နာရန် အခွင့်ပေးမည် မဟုတ်။ ယခု အရေးပါသော အရာမှာ သင်တို့သည် ငါ၏ ရည်ရွယ်ချက်များနှင့်အညီ လုပ်ဆောင်နိုင်ရန်ဖြစ်ပြီး ဤသို့ပြုသောသူများသည် ငါ၏ကောင်းချီးမင်္ဂလာများကို ဧကန်ရရှိကာ ငါ၏ကာကွယ်မှုအောက်တွင် ရှိလာကြလိမ့်မည် ဖြစ်သည်။ မည်သူသည် ငါ့အတွက် သူတို့ကိုယ်သူတို့ အမှန်တကယ် ပြည့်ဝစွာ အသုံးခံကာ သူတို့၏ အရာအားလုံးကို ငါ့အတွက် ဆက်ကပ်နိုင်သနည်း။ သင်တို့ အားလုံးသည် စိတ်မပါ့တပါဖြစ်နေကြပြီး သင်တို့၏ အတွေးများသည် တဝဲလည်လည် ဖြစ်ကာ အိမ်၊ အပြင်လောက၊ အစားအစာနှင့် အဝတ်အစားများအကြောင်း တွေးနေကြသည်။ သင်သည် ငါ့အရှေ့ ဤနေရာတွင် ရှိနေပြီး ငါ့အတွက် အမှုအရာများကို လုပ်ဆောင်နေသော်လည်း သင်၏ စိတ်နှလုံးအတွင်းထဲတွင်မူ သင်သည် အိမ်ရှိ သင်၏ ဇနီးသည်၊ သားသမီးများနှင့် မိဘများအကြောင်းကို တွေး၍နေသေးသည်။ ဤအရာအားလုံးသည် သင်၏ ဥစ္စာဖြစ်သလော။ ၎င်းတို့ကို ငါ၏ လက်ထဲသို့ သင်အဘယ်ကြောင့် မအပ်နှံသနည်း။ ငါ့ကို သင် ယုံကြည်ကိုးစားခြင်း မရှိသလော။ ထိုသို့မဟုတ်လျှင် ငါသည် သင့်အတွက် မဆီလျော်သော စီစဉ်ပြင်ဆင်မှုများကို ပြုလိမ့်မည်ဟူ၍ သင်စိုးရိမ်သောကြောင့် ဖြစ်သလော။ သင်သည် သင်၏ဇာတိပကတိ မိသားစုကို အဘယ်ကြောင့် အမြဲတစေ ပူပန်ပြီး သင်ချစ်ရသူများအတွက် အဘယ်ကြောင့် အမြဲစိုးရိမ်ကြောင့်ကြနေသနည်း။ ငါသည် သင်၏ နှလုံးသားထဲတွင် ကျိန်းသေနေရာတစ်ခု ရှိသလော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၅၉)) “ဖန်ဆင်းရှင်၏ ကြိုတင်သတ်မှတ်ခြင်းကလွဲပြီး ဘယ်အရာကမှ လူတစ်ယောက်၏ ကံကြမ္မာပေါ် ဆက်နွှယ်မှု မရှိသည့်အတွက်၊ မွေးဖွားခြင်းနှင့် ပြုစုပျိုးထောင်ခြင်းအပြင် မိမိတို့ကလေးတစ်ယောက်၏ ဘဝတွင် မိဘ၏ တာဝန်ဝတ္တရားမှာ သူကြီးပြင်းဖို့ ပတ်ဝန်းကျင်တစ်ခုကို ပံ့ပိုးဖို့သာဖြစ်ပြီး ထိုမျှသာဖြစ်၏။ လူတစ်ယောက်က မည်သို့အနာဂတ်မျိုး ရှိမည်ကို ဘယ်သူကမှ မထိန်းချုပ်နိုင်ပါ။ ယင်းကို အချိန်ကြာမြင့်စွာက ကြိုတင်သတ်မှတ်ပြီး ဖြစ်သကဲ့သို့ သူ့မိဘများကပင် သူ့ကံကြမ္မာကို မပြောင်းလဲနိုင်ပေ။ ကံကြမ္မာနှင့် ပတ်သက်သရွေ့၊ လူတိုင်းက အမှီအခိုကင်းကာ လူတိုင်း မိမိ၏ ကိုယ်ပိုင်ကံကြမ္မာ ရှိလေသည်။ ထို့ကြောင့် မည်သူ၏မိဘများကမျှ ဘဝတွင် ၎င်းတို့၏ ကံကြမ္မာကို လုံးဝ မတားဆီးနိုင်ပေ သို့မဟုတ် ဘဝတွင် ၎င်းတို့ ပါဝင်ဆောင်ရွက်သည့် အခန်းကဏ္ဍနှင့်ပတ်သက်လာသည့်အခါတွင် ၎င်းတို့ကို စိုးစဉ်းမျှပင် ထောက်ပံ့မြှင့်တင်ပေး၍ မရနိုင်ပေ။ လူတစ်ယောက်က သူမွေးဖွားခံရဖို့ သတ်မှတ်ထားသည့် မိသားစု၊ သူကြီးပြင်းသည့် ပတ်ဝန်းကျင်တို့သည် ဘဝတွင် မိမိတာဝန်ကို ဖြည့်ဆည်းခြင်း အတွက် ကြိုတင်သတ်မှတ်ချက်များထက် ဘာမျှမပိုပေ။ ထိုအရာများသည် လူတစ်ယောက်၏ ဘဝကံကြမ္မာကို သို့မဟုတ် လူတစ်ယောက်က မိမိ၏ တာဝန်ကို ပြီးမြောက်စေသည့် ကံတရားမျိုးအား မည်သည့်နည်းနှင့်မျှ မသတ်မှတ်ပေ။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ အတုမရှိ ဘုရားသခင်ကိုယ်တော်တိုင် (၃)) ဘုရားနှုတ်ကပတ်တော်တွေက ကျွန်မကို ယုံကြည်ခြင်းနဲ့ ခွန်အားတွေ ပေးခဲ့တယ်။ ကျွန်မ နာမကျန်းမှုကြောင့် နှစ်ပေါင်းများစွာ ကလေးမရနိုင်ခဲ့တာ၊ နာမည်ကြီးဆရာဝန်တွေတောင် ကုပေးနိုင်စွမ်းမရှိခဲ့တာ၊ ပြီးတော့ ကျွန်မ အမှောင်နဲ့နာကျင်မှုတွေထဲမှာ အသက်ရှင်နေခဲ့တုန်းက၊ ဘုရားနှုတ်ကပတ်တော်တွေကပဲ ကျွန်မဆီကို အလင်းဆောင်ကြဉ်းပေးခဲ့ပြီး၊ ဘုရားသခင်ရဲ့အချုပ်အခြာအာဏာနဲ့ ကြိုတင်သတ်မှတ်မှုကို နားလည်ခွင့်ပေးခဲ့တဲ့အပြင် နာကျင်မှုကနေ လွတ်မြောက်အောင် ကူညီပေးခဲ့ပုံတွေကို ကျွန်မ တွေးမိတယ်။ နောက်ပိုင်းမှာ ကျွန်မ မယုံနိုင်လောက်အောင် ကလေးတစ်ယောက် ရခဲ့တယ်။ ကျွန်မမိသားစုနဲ့ ကလေးက ဘုရားသခင်ဆီက လက်ဆောင်တွေပဲ။ ကျွန်မကလေးကို ကောင်းကောင်းဂရုစိုက်နိုင်တယ်လို့ ကျွန်မ အမြဲထင်ခဲ့ပြီး၊ သူ့ကို ဘုရားသခင်ရဲ့လက်ထဲကို ဘယ်တော့မှ မအပ်နှံခဲ့ဘူး။ ဘုရားနှုတ်ကပတ်တော်တွေက ကျွန်မ နားလည်စေခဲ့တယ်၊ တကယ်တော့ လူတစ်ယောက်ချင်းစီကို စောင့်ရှောက်၊ ထိန်းသိမ်းပြီး ထောက်ပံ့နေတာက ဘုရားသခင်ပဲဆိုတာကိုပေါ့။ ကျွန်မကလေးရဲ့ကံကြမ္မာက ဘုရားသခင်ရဲ့လက်ထဲမှာရှိပြီး၊ ကိုယ်တော်က သူ့အတွက် အရာအားလုံးကို စီစဉ်ပေးလိမ့်မယ်။ သူ့ရဲ့ကံကြမ္မာနဲ့ သူဒုက္ခခံရမလားဆိုတာတွေအားလုံးက ဘုရားသခင်က သတ်မှတ်ထားပြီးသားပဲ။ ကျွန်မ အိမ်မှာရှိနေရုံနဲ့ သူ့ကို ကောင်းကောင်း ဂရုစိုက်နိုင်တာမျိုး မဟုတ်တဲ့အပြင် သူနဲ့ နေ့တိုင်းနေပေးရုံနဲ့ သူ့ကျန်းမာရေးနဲ့ လုံခြုံရေးအတွက် ကျွန်မ အာမခံနိုင်တာလည်း မဟုတ်ဘူး။ ကျွန်မကလေးနဲ့ပတ်သက်တဲ့အရာအားလုံးကို ဘုရားသခင်ဆီ အပ်နှံပြီး ကိုယ့်တာဝန်ကို အာရုံစိုက်ထမ်းဆောင်သင့်တယ်။ ဒီလိုတွေးလိုက်တော့ ကျွန်မကလေးအတွက် စိုးရိမ်မှုတချို့ကို ကျွန်မ လက်လွှတ်နိုင်ခဲ့ပြီး၊ ကျွန်မနှလုံးသားလည်း အရင်လောက် မနာကျင်တော့ဘူး။ ကျွန်မယောက္ခမက ကျွန်မအကြောင်းကို ညည်းညူနေတုန်းပဲ၊ ဒါပေမဲ့ ကျွန်မ သူနဲ့ ငြင်းခုံမနေချင်တော့ဘူး၊ စိတ်ထဲမှာတော့ “ရှင်းနေတာပဲ၊ ရှင့်သားက ကိုယ့်ကိုယ်ကိုယ်ကာကွယ်ဖို့ ကျွန်မကို ကွာရှင်းချင်နေတာ၊ ဒါတောင်မှ ရှင့်အနေနဲ့ ကျွန်မက ဘုရားသခင်ကို ယုံကြည်လို့ မိသားစုနဲ့ကလေးကို စွန့်ပစ်တယ်လို့ ပြောနေတာက ရှင်ဟာ အမှန်တရားကို ပြောင်းပြန်လှန်နေတယ်ဆိုတာကို ရှင်မမြင်ဘူးလား” လို့တွေးမိတယ်။

ကိုယ့်ယုံကြည်ခြင်းကြောင့် စီစီပီရဲ့လိုက်လံဖမ်းဆီးခြင်းခံခဲ့ရတဲ့ ကျွန်မတို့နယ်မြေက ညီအစ်ကိုတစ်ယောက်အကြောင်းကိုလည်း ကျွန်မ တွေးမိတယ်။ သူက သူ့ရဲ့အသက်ကြီးပြီး လေဖြတ်နေတဲ့ဖခင်ကို ဂရုစိုက်ဖို့ အသက်စွန့်ပြီး တိတ်တဆိတ် အိမ်ပြန်လာခဲ့ပေမဲ့၊ စီစီပီရဲ့ဖမ်းဆီးတာခံရပြီး ရိုက်နှက်သတ်ဖြတ်တာခံခဲ့ရတယ်။ ဘယ်လိုနည်းနဲ့များ ယုံကြည်သူတွေက သူတို့မိသားစုတွေကို စွန့်ပစ်နေတာလဲ။ စီစီပီရဲ့ ခရစ်ယာန်တွေအပေါ် ရက်စက်တဲ့ညှဉ်းပန်းနှိပ်စက်မှုကြောင့် ဒီလိုအကျိုးဆက်တွေ ဖြစ်လာခဲ့တာမဟုတ်ဘူးလား။ ကျွန်မ ဘုရားနှုတ်ကပတ်တော်တစ်ပိုဒ်ကို သတိရလိုက်တယ် “နှစ်ပေါင်းထောင်ချီကြာ ဤသည်မှာ ညစ်ညူးခြင်း၏ နယ်မြေ ဖြစ်လေပြီ။ ယင်းသည် မခံမရပ်နိုင်လောက်အောင် ညစ်ပတ်ပေရေသည်၊ စိတ်ဆင်းရဲမှုက ပိတ်ဆီးထားသည်၊ တစ္ဆေများသည် လှည့်စားရင်းနှင့် လှည့်ဖြားရင်း၊ အခြေအမြစ် မရှိသော စွပ်စွဲချက်များ ပြုရင်း အကြင်နာမဲ့ကာ ရက်စက်ကြမ်းကြုတ်လျက်၊ ဤတစ္ဆေမြို့အား နင်းခြေရင်းနှင့် ယင်းကို အသေကောင်များဖြင့် ပြန့်ကျဲနေစေရစ်လျက်၊ နေရာတကာတွင် ထကြွသောင်းကျန်းကြလေသည်။ ယိုယွင်းပျက်စီးခြင်း၏ အပုပ်နံ့သည် နယ်မြေကို ဖုံးလွှမ်းပြီး လေထုတွင် စိမ့်ဝင်ပျံ့နှံ့ကာ၊ ယင်းသည် အလွန်အကျွံ စောင့်ကြပ်ခြင်းခံရ၏။ မိုးကောင်းကင်များ အလွန်ရှိ လောကကြီးအား မည်သူ မြင်နိုင်သနည်း။ နတ်ဆိုးသည် လူသား၏ ခန္ဓာကိုယ် တစ်ခုလုံးကို တင်းကျပ်စွာ တုပ်နှောင်ထားသည်၊ သူ၏ မျက်လုံးနှစ်ခုလုံးကို ဖုံးအုပ်ပြီး၊ သူ၏နှုတ်ခမ်းများကို ခိုင်မြဲစွာ စေ့စေ့ပိတ်ထားလေသည်။ နတ်ဆိုးများ၏ မင်းသည် ထိုးဖောက်၍ မရနိုင်သော မကောင်းဆိုးဝါးတို့၏ နန်းတော် တစ်ခုအလား တစ္ဆေမြို့အပေါ် အနီးကပ် စောင့်ကြည့်မြဲစောင့်ကြည့်နေချိန်တွင်၊ နှစ်ထောင်ပေါင်း အချို့ကြာ ယနေ့ထက်ထိ သောင်းကျန်းပြီး ဖြစ်သည်။ ထိုအတောအတွင်းတွင်၊ ဤအစောင့်ခွေးအုပ်စုကို ဘုရားသခင်က ငြိမ်သက်ခြင်းနှင့် ပျော်ရွှင်ခြင်း နေရာ မရှိဘဲ ဖြစ်စေရစ်လျက်၊ ၎င်းတို့ကို အလစ် ဖမ်းဆီးသွားပြီး ၎င်းတို့အားလုံးအား သုတ်သင်ပယ်ရှင်းမည်ကို အလွန်အမင်း ကြောက်ရွံ့နေကြလျက် စိန်းစိန်းဝါးဝါး ကြည့်သော မျက်လုံးများဖြင့် စိုက်ကြည့်နေကြလေသည်။ ဤသို့သော တစ္ဆေမြို့သားများသည် ဘုရားသခင်အား အဘယ်သို့ မြင်တွေ့ဖူးနိုင်မည်နည်း။ ၎င်းတို့သည် ဘုရားသခင်၏ ကြင်နာခြင်းနှင့် ချစ်မြတ်နိုးဖွယ်ကောင်းခြင်းတို့ကို မွေ့လျော်ဖူးကြသလော။ လူ့လောက၏ အရေးကိစ္စများနှင့် ပတ်သက်၍ ၎င်းတို့သည် မည်သို့နားလညနိုင်သနည်း။ ၎င်းတို့အထဲမှ မည်သူသည် ဘုရားသခင်၏ ထက်သန်သော ရည်ရွယ်ချက်များကို နားလည်နိုင်သနည်း။ ထိုအခါ လူ့ဇာတိခံယူ ဘုရားသခင်သည် လုံးလုံး ကွယ်ဝှက်လျက် ရှိမြဲရှိနေသည်မှာ သိပ်အံ့သြစရာ မဟုတ်ချေ။ မကောင်းဆိုးဝါးများက အကြင်နာမဲ့ပြီး လူမဆန်သည့် ဤကဲ့သို့သော အမှောင်လူ့အဖွဲ့အစည်းတွင် မျက်တောင် တစ်ချက်မျှ မခတ်ဘဲ လူများကို သတ်သော နတ်ဆိုးတို့၏မင်းသည် ချစ်ခင်ဖွယ်ဖြစ်ပြီး ကြင်နာကာ သန့်လည်းသန့်ရှင်းသော ဘုရားသခင်၏ တည်ရှိမှုကို မည်သို့ သည်းခံနိုင်မည်နည်း။ ဘုရားသခင်၏ ကြွရောက်လာခြင်းကို ၎င်းသည် အဘယ်သို့ ဂုဏ်ပြုကာ သြဘာ ပေးနိုင်မည်နည်း။ ဤလက်ပါးစေတို့။ ၎င်းတို့သည် ကြင်နာခြင်းကို မုန်းတီးခြင်းဖြင့် ပြန်ဆပ်ကြသည်၊ ၎င်းတို့သည် ကြာမြင့်စွာကတည်းက ဘုရားသခင်အား ရန်သူအဖြစ် စတင် ဆက်ဆံလာကြပြီးဖြစ်သည်၊ ၎င်းတို့သည် ဘုရားသခင်အား ညှဉ်းပန်းနှိပ်စက်ကြသည်၊ ၎င်းတို့သည် အဆုံးစွန် ရိုင်းစိုင်းကြသည်၊ ၎င်းတို့သည် ဘုရားသခင်ကို အနည်းငယ်မျှ အရေးထားမှု မရှိကြပေ၊ ၎င်းတို့သည် ပြင်းပြင်းထန်ထန် အကြိမ်ကြိမ်ရန်ပြုပြီး အဓမ္မလုယူကြသည်၊ ၎င်းတို့သည် အသိတရား လုံးလုံး ပျောက်ဆုံးကြပြီးဖြစ်သည်၊ အသိတရား အလုံးစုံကို ၎င်းတို့ ဆန့်ကျင်ကြကာ အပြစ်မဲ့သောသူကို မေ့မျောခြင်းသို့ သွေးဆောင်ကြလေသည်။ ရှေးကာလ၏ ဘိုးဘေး များလော။ ချစ်မြတ်နိုးရသော ခေါင်းဆောင်များလော။ ၎င်းတို့ အားလုံးသည် ဘုရားသခင်အား ဆန့်ကျင်ကြ၏။ ၎င်းတို့၏ ဝင်ရောက်စွက်ဖက်မှုသည် ကောင်းကင်အောက်ရှိ အရာခပ်သိမ်းကို မှောင်မိုက်ခြင်း နှင့် ပရမ်းပတာဖြစ်ခြင်း အခြေအနေတစ်ခုတွင် ချန်ထားပြီးဖြစ်၏။ ဘာသာရေး လွတ်လပ်မှုလော။ နိုင်ငံသားများ၏ တရားဝင် ရပိုင်ခွင့်များနှင့် အကျိုးစီးပွားများလော။ ယင်းတို့သည် မကောင်းမှုကို ဖုံးကွယ်ခြင်းအတွက် လှည့်စားမှုများသာ ဖြစ်ကြသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အမှုတော်နှင့် ဝင်ရောက်ခြင်း (၈)) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း၊ စီစီပီက ဘုရားသခင်ကို အတိုက်အခံလုပ်ပြီး လူတွေကို ဒုက္ခပေးတဲ့ တကယ့်ကို ဆိုးယုတ်တဲ့ မကောင်းဆိုးဝါးဖြစ်မှန်း ကျွန်မ တွေ့ခဲ့ရတယ်။ သူက အပေါ်ယံမှာ ဘာသာရေးလွတ်လပ်ခွင့်ကို ထောက်ခံဟန်ဆောင်ပေမဲ့၊ သူက တိတ်တိတ်လေး ဘုရားသခင်ကို အရူးအမူး အတိုက်အခံလုပ်တဲ့အပြင် ဘုရားသခင်ရွေးချယ်ထားတဲ့သူတွေကို ဖမ်းဆီးပြီး နှိပ်စက်ညှဉ်းပန်းတာ။ စီစီပီက တကယ်ကို ကျိန်ဆဲခြင်းခံရပြီး ပျက်စီးသင့်တယ်။ ဘုရားသခင်က ကမ္ဘာမြေပေါ်မှာ သမ္မာတရားကို ဖော်ပြဖို့၊ လူတွေကို သန့်စင်ကယ်တင်ဖို့ လူ့ဇာတိခံယူပေမဲ့၊ စီစီပီကတော့ အနှောင့်အယှက်တွေ၊ ဖျက်ဆီးမှုတွေကို အရူးအမူး ဖန်တီးနေတယ်။ ဘုရားသခင်ရဲ့ရွေးကောက်ခံလူတွေကို ဖမ်းဆီးနှိပ်စက်ဖို့နဲ့ ကိုယ်တော်ရဲ့အလုပ်ကို ချေမှုန်းဖို့အတွက်၊ ဒီနှစ်တွေတစ်လျှောက်လုံး စီစီပီက အနန္တတန်ခိုးရှင်ဘုရားသခင်အသင်းတော်ကို နှိမ်နင်းဖို့ အထူးစစ်ဆင်ရေးအမျိုးမျိုးကို လုပ်ဆောင်ခဲ့ရုံတင်မကဘူး၊ လက်ကိုင်ဖုန်းတည်နေရာရှာဖွေတာကို သုံးပြီး လမ်းတွေပေါ်မှာ အီလက်ထရောနစ်စောင့်ကြည့်ကိရိယာတွေ တပ်ဆင်ခဲ့တယ်၊ ညီအစ်ကိုမောင်နှမတွေကို စောင့်ကြည့်ဖမ်းဆီးဖို့အတွက်ပေါ့။ ညီအစ်ကိုမောင်နှမတွေအများကြီးကို အိမ်ပြန်မလာနိုင်အောင်၊ မိသားစုတွေနဲ့ ကွဲကွာအောင် အတင်းအကျပ်လုပ်ခဲ့တာဟာ ညီအစ်ကိုမောင်နှမတွေအများကြီး အဖမ်းခံရ၊ ထောင်ထဲမှာ ညှဉ်းပန်းနှိပ်စက်ခံရပြီး ရိုက်နှက်သတ်ဖြတ်တာတောင် ခံခဲ့ကြရတယ်။ စီစီပီက ခရစ်ယာန်တွေရဲ့မိသားစုတွေကို အလုပ်လုပ်ခွင့်၊ ကျောင်းတက်ခွင့်တွေကိုလည်း ဆုံးရှုံးစေတယ်၊ မိသားစုပဋိပက္ခတွေကို သွေးထိုး၊ လှုံ့ဆော်ပြီး မရေမတွက်နိုင်တဲ့မိသားစုတွေကို ပြိုကွဲစေခဲ့တယ်။ စီစီပီက တကယ်ကို စက်ဆုပ်စရာကောင်းပြီး ဆိုးယုတ်တယ်။ ကျွန်မရဲ့တစ်ချိန်ကပျော်ရွှင်ခဲ့တဲ့မိသားစုက အစိတ်စိတ်အမွှာမွှာကွဲကြေပြီး ကွဲကွာခဲ့ရတယ် စီစီပီရဲ့ကောလာဟလတွေနဲ့ ဖိနှိပ်မှုတွေကြောင့်ပေါ့။ စီစီပီက ဘုရားသခင်ကို အတိုက်အခံလုပ်တဲ့၊ လူတွေကို ဒုက္ခပေးပြီး ဝါးမျိုတဲ့ မကောင်းဆိုးဝါးတစ်သိုက်ပဲ။ ဒီညှဉ်းပန်းနှိပ်စက်မှုတွေကို ကြုံတွေ့ရခြင်းတော့ ဘုရားသခင်ရဲ့ဉာဏ်ပညာက စာတန်ရဲ့အကြံအစည်တွေကိုအခြေခံပြီး ကျင့်သုံးတယ်ဆိုတာကိုလည်း ကျွန်မ တွေ့ခဲ့ရတယ်။ စီစီပီရဲ့ရူးသွပ်တဲ့ညှဉ်းပန်းနှိပ်စက်မှုကြားမှာတောင်၊ ဘုရားသခင်နောက်လိုက်ဖို့ ဘုရားသခင် ရွေးချယ်တဲ့လူတွေရဲ့စိတ်ပိုင်းဖြတ်မှုကို မတုန်လှုပ်စေခဲ့ဘူး။ အဲဒီအစား နောက်ထပ် ပိုများတဲ့လူတွေက ဘုရားသခင်ရဲ့နောက်ဆုံးသောကာလ ကယ်တင်ခြင်းကို လက်ခံခဲ့ကြပြီး ဘုရားသခင်ရဲ့နောက်ဆုံးသောကာလဧဝံဂေလိတရားက ပင်လယ်ရပ်ခြားနိုင်ငံ တော်တော်များများကို ပျံ့နှံ့သွားခဲ့ပြီ။ ဘုရားသခင်ဆီကလာတဲ့အရာက သေချာပေါက် ကြီးပွားတိုးတက်မှာပဲ။ စီစီပီရဲ့ကောလာဟလတွေကြောင့် လူဘယ်နှယောက်လောက် မျက်စိကန်းနေသေးတယ်ဆိုတာကို ကျွန်မ တွေးမိတယ်၊ စာတန်ရဲ့တန်ခိုးအောက်မှာ အသက်ရှင်နေပြီး ဘုရားသခင်ရဲ့နောက်ဆုံးသောကာလ ကယ်တင်ခြင်းကို မသိကြသေးဘူး။ ဘုရားသခင်ရဲ့ပေါ်ထွန်းခြင်းကို တောင့်တနေတဲ့သူတွေဆီကို ဘုရားသခင်ရဲ့နောက်ဆုံးသောကာလဧဝံဂေလိတရားကို ဝေမျှဖို့ ကျွန်မမှာ တာဝန်နဲ့ဝတ္တရားရှိတယ်။ ကျွန်မ ဘုရားသခင်ရှေ့မှာ စိတ်ပိုင်းဖြတ်ခဲ့တယ်၊ ကိုယ်တော်နောက်ကို အဆုံးထိလိုက်လျှောက်ပြီး ကိုယ်တော်ရဲ့မေတ္တာကို ပြန်ဆပ်ဖို့ ဧဝံဂေလိတရားကို ဖြန့်ဝေမယ်လို့ပေါ့။ နောက်ပိုင်းမှာ ကျွန်မယောက်ျားနဲ့ ကွာရှင်းပြတ်စဲတဲ့လုပ်ငန်းစဉ်ကို ကျော်ဖြတ်ခဲ့တယ်။

အခု ကျွန်မရဲ့အတွေ့အကြုံတွေကို ပြန်ကြည့်တဲ့အခါ၊ ကျွန်မမိသားစုကို ဆုံးရှုံးခဲ့ရပြီး ကျွန်မဘဝက အရင်လို သက်သောင့်သက်သာမရှိတော့ပေမဲ့၊ ကျွန်မကလေးဘေးမှာ နေ့ရောညပါ မရှိနိုင်တော့ပေမဲ့၊ ကျွန်မ သမ္မာတရားတချို့ကို နားလည်လာခဲ့ပြီး ပိုင်းခြားသိမြင်မှုလည်း ရရှိခဲ့တယ်။ ဒီနေ့ ဘုရားသခင်ရှေ့ကို ရောက်လာနိုင်ပြီး၊ ဖန်ဆင်းခံတစ်ယောက်အနေနဲ့ ကိုယ့်တာဝန်ကို ထမ်းဆောင်နိုင်တာ၊ ဘုရားသခင်ရဲ့နောက်ဆုံးသောကာလ ကယ်တင်ခြင်းကို ဖြန့်ဝေပြီး သက်သေခံနိုင်တာက တကယ်ကို တန်ဖိုးရှိပြီး အဓိပ္ပာယ်ရှိပါတယ်။ ကျွန်မရဲ့ရွေးချယ်မှုအတွက် ဘယ်တော့မှ နောင်တရမှာမဟုတ်ဘူး။


၉၃။ ကမ္ဘာ့ကပ်ရောဂါကာလအတွင်း၌ တစ်မူထူးခြားသော အတွေ့အကြုံတစ်ခု

၂၀၂၂ ခုနှစ်၊ နိုဝင်ဘာလအစောပိုင်းမှာ၊ ကျွန်မတာဝန်ထမ်းဆောင်နေတဲ့နေရာက ကမ္ဘာ့ကပ်ရောဂါအခြေအနေက ပိုပိုပြီး ဆိုးရွားလာခဲ့တယ်။ သုံးလေးရက်အတွင်းမှာပဲ အနီးအနားတစ်ဝိုက်က နေရာတချို့ဟာ စိုးရိမ်ရတဲ့နေရာတွေ ဖြစ်သွားခဲ့တယ်။ အဲဒီနောက်ချက်ချင်းပဲ တစ်နိုင်ငံလုံးကို ပိတ်ဆို့လိုက်ပြီး လူတိုင်းကို အိမ်မှာပဲ သီးသန့်ခွဲနေထိုင်ခိုင်းခဲ့တယ်။ မကြာခင်မှာပဲ ကျွန်မနေထိုင်တဲ့ရပ်ကွက်ထဲမှာ ကမ္ဘာ့ကပ်ရောဂါက အမြန်ပြန့်ပွားသွားပြီး လူတစ်ရာကျော်ဟာ တစ်ယောက်ပြီးတစ်ယောက် သီးသန့်ခွဲထားဖို့ ခေါ်သွားတာခံခဲ့ရတယ်၊ ရပ်ကွက်ထဲကလူတွေလည်း ဆက်တိုက် အခေါ်ခံနေရတုန်းပဲ။ ရောဂါက ဒီလောက်မြန်မြန်ပျံ့နှံ့သွားတာကို ကျွန်မ မယုံနိုင်ခဲ့ဘူး၊ သုံးလေးရက်ထဲနဲ့တင် လူတွေအများကြီး ကူးစက်ခံခဲ့ရတယ်။ ကျွန်မ စိုးရိမ်စိတ်မဝင်ဘဲ မနေနိုင်ခဲ့ဘူး၊ “ငါနဲ့ ငါ့အလုပ်ဖော်တွေရော ကူးစက်ခံရမှာလား” ပေါ့။ ဒါပေမဲ့ နောက်တော့ ကျွန်မ တွေးမိတယ်၊ “ငါတို့က ဘာသာတရားမရှိသူတွေနဲ့ မတူဘူး။ ငါတို့ယုံကြည်သူတွေက ဘုရားသခင်ရဲ့ ကာကွယ်စောင့်ရှောက်တာခံရတယ်။ ပြီးတော့လည်း၊ ငါတို့က ဗီဒီယိုအလုပ်ကို တာဝန်ယူထားတာ၊ ဒါက တော်တော်အရေးကြီးတယ်။ ငါတို့အလုပ်ကလည်း အကျိုးရလဒ်ကောင်းတွေ ရနေတာပဲ။ တခြားနေရာက ညီအစ်ကိုမောင်နှမတွေမှာ ပြဿနာတွေရှိနေရင်၊ သူတို့က ငါတို့ဆီကို အကူအညီတောင်းဖို့ စာရေးကြမှာပဲ။ ငါတို့သာ ကူးစက်ခံရပြီး တာဝန်တွေမထမ်းဆောင်နိုင်ရင် အလုပ်တွေ နှောင့်နှေးသွားမှာမဟုတ်ဘူးလား။ သမ္မာကျမ်းစာထဲတွင် ပြောထားသည်မှာ ‘သင်၏ အနားမှာလူတထောင်၊ သင်၏လက်ျာ ဘက်မှာ လူတသောင်းလဲသော်လည်း၊ သင့်ကို မထိ မခိုက်ရ။’ (ဆာလံကျမ်း ၉၁:၇) ဘုရားသခင်က ခွင့်မပြုရင် တစ်ရပ်ကွက်လုံး ကူးစက်ခံရရင်တောင် ငါတို့ ဘာမှဖြစ်မှာမဟုတ်ဘူး” လို့ပေါ့။ ဒီအတွေးတွေက ကျွန်မကို တည်ငြိမ်မှုနဲ့ ပြောပြလို့မရတဲ့ ထူးကဲတဲ့စိတ်ကို ခံစားရစေခဲ့တယ်။ တစ်ခါတလေ ကူးစက်ခံရမှာကြောက်တဲ့ ဧည့်ခံအိမ်ကညီအစ်မတွေကို တွေ့ရပြီး သူတို့ဟာ ယုံကြည်ခြင်းနည်းလွန်းသလိုမျိုး ကျွန်မ ခံစားမိတယ်။ စိတ်ထဲမှာတော့၊ “ရှင်တို့က ကျွန်မတို့ကို ဧည့်ခံနေတာ၊ ဘုရားသခင်က ရှင်တို့ကိုလည်း ကာကွယ်ပေးမှာပါ” လို့ ကျွန်မ တွေးမိတယ်။

မကြာခင်မှာပဲ ကျွန်မနေထိုင်တဲ့ရပ်ကွက်ထဲမှာ ကမ္ဘာ့ကပ်ရောဂါက အကြီးအကျယ် ပြန့်ပွားသွားပြီး။ နေ့တိုင်း အလုပ်သမားတွေက အပြင်ဘက်ကွင်းပြင်ကျယ်တွေကို ပိုးသတ်ဆေးဖြန်းနေတာကို ကျွန်မတွေ့ရတဲ့အပြင် ဧည့်ခံအိမ်ကညီအစ်မတွေကလည်း ဘာသာတရားမရှိသူတွေ သီးသန့်ခွဲနေဖို့ ဆက်တိုက် အခေါ်ခံနေရတဲ့အကြောင်းကို ခဏခဏ ပြောကြတယ်။ ယုံကြည်သူတစ်ယောက်ဖြစ်ရတာကို ကျွန်မ အရမ်းဝမ်းသာခဲ့ပြီး ဘုရားသခင်ရဲ့လက်ထဲက ကလေးငယ်တစ်ယောက်လို ခံစားခဲ့ရတယ်။ ဘုရားသခင်ရဲ့ ဂရုစိုက်မှုနဲ့ ကာကွယ်စောင့်ရှောက်မှုနဲ့ဆိုရင် ကမ္ဘာ့ကပ်ရောဂါက ကျွန်မတို့ကို ဘယ်လိုမှ ထိနိုင်မှာမဟုတ်ဘူး။ ဒါပေမဲ့ မကြာခင်မှာပဲ မမျှော်လင့်ထားတဲ့အရာတစ်ခု ဖြစ်ခဲ့တယ်။ နိုဝင်ဘာလ ၁၈ ရက်နေ့မှာ၊ ကျွန်မနဲ့အတူပူးတွဲအလုပ်လုပ်နေတဲ့ ညီအစ်မတစ်ယောက်က ရေချိုးပြီးတဲ့နောက် ရုတ်တရက် ဖျားပြီး ချောင်းဆိုးလာတယ်။ အဲဒီနောက် ဧည့်ခံအိမ်ကညီအစ်မတွေလည်း ဖျားပြီး ခေါင်းကိုက်လာကြတော့၊ ကျွန်မ စိတ်ထဲမှာ တွေးမိလာတယ်၊ “သူတို့ ကူးစက်ခံလိုက်ရတာများလား” ပေါ့။ ဒါပေမဲ့ ဒီအတွေးတွေကို ကျွန်မ အမြန်ဖယ်ရှားလိုက်ပြီး ဒါတွေ မမှန်နိုင်ဘူးလို့ ယုံကြည်ခဲ့တယ်။ ဒါပေမဲ့ နောက်တစ်နေ့မှာ ကျွန်မတစ်ကိုယ်လုံး ရုတ်တရက် ကိုက်ခဲပြီး အားနည်းလာတယ်၊ နောက်ညီအစ်မတစ်ယောက်လည်း ဖျားလာတယ်။ ကျွန်မတို့ စစ်ဆေးကြည့်လိုက်တော့၊ ကျွန်မတို့ရော ဧည့်ခံညီအစ်မတွေရော အကုန်လုံး ပိုးတွေ့ခဲ့ကြတယ်။ အစပိုင်းမှာတော့ ဒါကို တကယ်လို့ ကျွန်မ လုံးဝမယုံနိုင်ရဲခဲ့ဘူး၊ ဘယ်လိုကူးစက်ခံရမှန်းလည်း မသိခဲ့ဘူး။ ကျွန်မရဲ့ လတ်တလော တာဝန်တွေမှာ ပြုမူခဲ့ပုံတွေကို ပြန်စဉ်းစားနေမိပြီး၊ ကိုယ့်ကိုယ်ကိုယ် ပြောခဲ့တယ်၊ “ငါ ဘုရားသခင်ကို သိသိသာသာ အတိုက်အခံလုပ်တဲ့အရာ ဘာမှမလုပ်ခဲ့ဘူး၊ ငါတို့အလုပ်ကလည်း တော်တော်လေး အဆင်ပြေနေတာပဲ။ ငါ အပြစ်ပေး မခံရသင့်ဘူး၊ ဒါဆို ဘာလို့ ငါ ကူးစက်ခံရတာလဲ။ ဘုရားသခင်က ငါ့ရဲ့ဝိညာဉ်ရင့်ကျက်မှု ကြီးထွားလာတာကို မြင်လို့ ငါ ဘုရားသခင်အတွက် သက်သေခံနိုင်အောင်လို့ ငါ့ကို စမ်းသပ်ဖို့ ဒီရောဂါကို အသုံးပြုနေတာများလား။ ဒီလိုသာဆိုရင်၊ ငါ မညည်းညူဘဲ ငါ့တာဝန်ကို ဆက်ထမ်းဆောင်နေသရွေ့ ဘုရားသခင်က ငါ့ကို ဘာမှဖြစ်ခွင့်ပေးမှာမဟုတ်ဘူး” လို့ပေါ့။ အဲဒီနောက်မှာတော့ အရင်ကလိုပဲ ကိုယ့်တာဝန်ကို ဆက်ထမ်းဆောင်ဖို့၊ ဘုရားသခင်ရဲ့ ကွယ်ကာမှုနဲ့ဆိုရင် ကျွန်မရဲ့ အခြေအနေက မကြာခင် ပြန်ကောင်းလာမှာပဲလို့ ကိုယ့်ကိုယ်ကိုယ် မပြတ် သတိပေးနေခဲ့တယ်။ ဒါပေမဲ့ ကိစ္စတွေက ကျွန်မထင်သလို ဖြစ်မလာခဲ့ဘူး၊ ကျွန်မရဲ့အခြေအနေက မကောင်းလာရုံတင်မကဘဲ ပိုပိုပြီး ဆိုးရွားလာခဲ့တယ်။ ကျွန်မအဖျားက တက်လိုက်ကျလိုက်ဖြစ်နေပြီး တစ်ကိုယ်လုံး အရမ်းကိုက်ခဲနေတယ်၊ အထူးသဖြင့် လည်ချောင်းက နာပြီး ရောင်နေခဲ့တယ်။ အစာစားတာဖြစ်ဖြစ်၊ ရေသောက်တာဖြစ်ဖြစ် ကြိုးစားတိုင်း ဓားကိုမျိုချနေရသလို ခံစားရပြီး ညအိပ်တဲ့အခါ နှာခေါင်းပိတ်နေလို့ ပါးစပ်နဲ့ပဲ အသက်ရှူနိုင်ခဲ့တယ်၊ အဲဒါက လည်ချောင်းကို ပိုပြီးတော့တောင် နာကျင်ခြောက်သွေ့စေခဲ့တယ်။ ကျွန်မ စိတ်ထဲမှာ “ဒီရောဂါက ဘာလို့ မသက်သာသေးတာလဲ” လို့ ညည်းတွားလာတယ်။ အထူးသဖြင့် နှစ်ညလောက်ကို ရင်ဘတ်အောင့်ပြီး အသက်ရှူရခက်နေခဲ့တယ်။ ရောဂါကြောင့် အသက်ရှူလမ်းကြောင်းဆိုင်ရာ ချို့ယွင်းမှုနဲ့ သေဆုံးသွားခဲ့တဲ့သူတွေရဲ့ ပုံရိပ်တွေကို ကျွန်မ တွေးမိပြီး၊ ပိုလို့တောင် ကြောက်လာခဲ့တယ်။ ကျွန်မ စိုးရိမ်နေမိတယ်၊ “ငါ့အခြေအနေက ဘယ်လိုဖြစ်လို့ ပိုဆိုးလာရတာလဲ။ ငါ သေတော့မှာလား။ ဒီရောဂါနဲ့ ဘုရားသခင်က ငါ့ကို စမ်းသပ်နေတာလား၊ ဒါမှမဟုတ် အပြစ်ပေးနေတာလား” လို့ပေါ့။ ဒီအတွေးတွေက ကျွန်မစိတ်နှလုံးကို အရမ်းလေးလံစေခဲ့တယ်။ အထူးသဖြင့် အဲဒီ နေမကောင်းဖြစ်နေတဲ့ ရက်အနည်းငယ်အတွင်းမှာ အိမ်ထဲမှာ မိုးရွာပြီး အေးစိမ့်နေတော့၊ ကျွန်မအပေါ်မှာ သေခြင်းတရားရဲ့ အရိပ်အငွေ့တွေ လွှမ်းခြုံနေသလိုမျိုးပဲ၊ ကျွန်မစိတ်ထဲမှာ ဖော်ပြလို့မရတဲ့ ခါးသီးမှုတစ်မျိုးကို ခံစားခဲ့ရပြီး၊ ဘုရားသခင်က စွန့်ပစ်လိုက်သလိုမျိုး ခံစားခဲ့ရတယ်။ ကျွန်မရဲ့ အရင်က ထူးကဲတဲ့စိတ်က ဒီအချိန်မှာ လုံးဝ ပျောက်ကွယ်သွားခဲ့ပြီ။ အရင်က ဘုရားသခင်က ကျွန်မကို ကျေးဇူးပြုပြီး ကောင်းချီးပေးခဲ့ပုံ၊ တခြားသူတွေက ကျွန်မကို အထင်ကြီးလေးစားပြီး အားကျခဲ့ကြပုံတွေကို ကျွန်မ တွေးမိတယ်၊ ဒါပေမဲ့ အခုတော့ ကျွန်မ လုံးဝ အရေးမပါတဲ့သူတစ်ယောက်လို ခံစားနေရပြီး၊ တစ်နေ့ကျရင် တိတ်တဆိတ် ပျောက်ကွယ်သွားနိုင်သလိုမျိုးပဲ...ကျွန်မ အဲဒီအကြောင်းကို စဉ်းစားလေလေ၊ ပိုပြီး စိတ်ဆင်းရဲလေလေပဲ၊ ကျွန်မရှေ့ကလမ်းက မှောင်မိုက်သွားသလိုမျိုး၊ ဘာမှလုပ်ဖို့ အင်အားမရှိတော့သလိုမျိုးပေါ့။ နေမကောင်းဖြစ်လို့ ခံစားရတဲ့ မကောင်းတဲ့တုံ့ပြန်မှုတွေနဲ့ပေါင်းပြီး ကျွန်မ လှဲအိပ်ပြီး အနားယူချင်စိတ်ပဲ ရှိတော့တယ်။ ကိုယ့်တာဝန်ကို စွဲစွဲမြဲမြဲ လုပ်ရမယ်မှန်း သိပေမဲ့လည်း၊ ကျွန်မတစ်ကိုယ်လုံးမှာ အားအင်တွေ လုံးဝ ကုန်ခမ်းနေခဲ့ပြီး၊ ကျွန်မ တွေးမိတယ်၊ “ငါ နေကောင်းမလာရုံတင်မကဘူး၊ တကယ်တမ်းမှာ ပိုပိုပြီး ဆိုးလာနေပြီ။ ငါ့တာဝန်ကိုလည်း ဆက်မလုပ်နိုင်တော့ဘူး၊ ဘာသက်သေခံချက်မှလည်း မပေးရသေးဘူး။ ဒါ ငါ့အတွက် အဆုံးသတ်ပဲလား” လို့ပေါ့။ ကျွန်မရဲ့ နာကျင်မှုတွေကြားထဲကနေ ဘုရားသခင်ကို ဆုတောင်းခဲ့တယ်၊ “အို ဘုရားသခင်။ အခု ကျွန်မ အရမ်းအားနည်းနေပြီး ကိုယ်တော့်ရည်ရွယ်ချက်ကို နားမလည်နိုင်ပါဘူး။ ဒီအခြေအနေကို ဘယ်လို ကျော်ဖြတ်ရမလဲဆိုတာ ကျွန်မ မသိပါဘူး၊ ကျေးဇူးပြုပြီး ကျွန်မကို ဉာဏ်အလင်းပေးပြီး လမ်းပြတော်မူပါ” လို့ပေါ့။

အဲဒီနောက်မှာ ဘုရားသခင်ရဲ့ နှုတ်ကပတ်တော်နှစ်ပိုဒ်ကို ကျွန်မ ဖတ်ခဲ့တယ် “တစ်စုံတစ်ဦးအတွက် အကြီးစားဖြစ်စေ၊ အသေးစားဖြစ်စေ နာမကျန်းမှုတစ်ခု ဖြစ်စေရန် ဘုရားသခင် စီစဉ်သည့်အခါ ထိုသို့လုပ်ဆောင်ရာတွင် ဘုရားသခင်၏ ရည်ရွယ်ချက်မှာ နေမကောင်းခြင်း၊ နာမကျန်းမှုက သင့်ကို ဖြစ်စေသည့် အန္တရာယ်၊ နာမကျန်းမှုက သင့်ကိုဖြစ်စေသည့် အဆင်မပြေမှုများနှင့် အခက်အခဲများအပြင် နာမကျန်းမှုက သင့်ကို ခံစားစေသည့် ခံစားချက် အမြောက်အမြားအားလုံးကို ခရေစေ့တွင်းကျ သင့်အား နားလည်စေဖို့ မဟုတ်ပေ။ သူ၏ ရည်ရွယ်ချက်မှာ သင့်အတွက် နေမကောင်းခြင်းမှတစ်ဆင့် နာမကျန်းဖြစ်ခြင်းကို အသိအမှတ်ပြုရန် မဟုတ်။ ထို့ထက် သူ၏ ရည်ရွယ်ချက်မှာ သင့်အတွက် နာမကျန်းဖြစ်ခြင်းမှတစ်ဆင့် သင်ခန်းစာများ သင်ယူဖို့၊ ဘုရားသခင်၏ ရည်ရွယ်ချက်များကို မည်သို့သဘောပေါက်ရမည်ကို မည်သို့ ခံစားရမည်ကို သင်ယူဖို့၊ သင် နာမကျန်းဖြစ်သည့်အခါ သင် ထုတ်ဖော်ပြသည့် ဖောက်ပြန်ပျက်စီးသော စိတ်သဘောထားများနှင့် ဘုရားသခင်အပေါ် သင် ခံယူသည့် သဘောထားများကို သိရှိရန်၊ ဘုရားသခင်ကို စစ်မှန်သည့် ကျိုးနွံနာခံမှုအား သင်စွမ်းဆောင်ရရှိနိုင်ရန်နှင့် သင်၏ သက်သေခံချက်တွင် ခိုင်ခိုင်မာမာ ရပ်တည်နိုင်ရန်အလို့ငှာ ဘုရားသခင်၏ အချုပ်အခြာအာဏာနှင့် အစီအစဉ်များကို မည်သို့ ကျိုးနွံနာခံရမည်ဆိုသည်ကို သင်ယူရန် ဖြစ်သည်။ ဤသည်မှာ လုံးဝ အဓိက သော့ချက်ဖြစ်သည်။ ဘုရားသခင်သည် နာမကျန်းဖြစ်ခြင်းမှတစ်ဆင့် သင့်ကို ကယ်တင်ကာ သန့်စင်ရန် ဆန္ဒရှိသည်။ သင်နှင့်ပတ်သက်၍ မည်သည့်အရာကို သန့်စင်စေရန် သူ ဆန္ဒရှိသနည်း။ ဘုရားသခင်အပေါ် သင်၏ လွန်ကဲသော ဆန္ဒများနှင့် တောင်းဆိုချက်များအားလုံးကို သန့်စင်စေရန်နှင့် ရှင်ကျန်ပြီး အသက်ရှင်ရန် ဖြစ်သည့်နည်းဖြင့် သင် ပြုလုပ်သည့် အမျိုးမျိုးသော တွက်ချက်မှုများ၊ အကဲဖြတ်ချက်များနှင့် အစီအစဉ်များကိုပင် သန့်စင်စေရန် သူ ဆန္ဒရှိသည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) “သင်တို့သည် ဒုက္ခဆင်းရဲမျိုးစုံကို ခံခဲ့ရပြီး ညှဉ်းဆဲမှုအမျိုးမျိုးကို ကြုံခဲ့ရသော်လည်း၊ ထိုဒုက္ခဆင်းရဲက ယောဘ၏ စမ်းသပ်မှုများနှင့် လုံးဝမတူပါချေ။ ယင်းအစား ယင်းသည် လူတို့၏ ပုန်ကန်မှုကြောင့်၊ လူတို့၏ ခုခံမှုကြောင့်၊ ထို့ပြင် ငါ၏ ဖြောင့်မတ်သော စိတ်သဘောထားကြောင့် သူတို့ရရှိသော တရားစီရင်ခြင်းနှင့် ပြစ်တင်ဆုံးမခြင်းပင် ဖြစ်သည်။ ယင်းသည် ဖြောင့်မတ်သော တရားစီရင်ခြင်း၊ ပြစ်တင်ဆုံးမခြင်းနှင့် ကျိန်ခြင်းပင် ဖြစ်လေသည်။ သို့သော်ငြားလည်း ယောဘသည် ဣသရေလလူတို့ထဲက ယေဟောဝါ၏ ကြီးမားသော ချစ်ခြင်းမေတ္တာနှင့် သနားကြင်နာမှုကို ရရှိခဲ့သည့် ဖြောင့်မတ်သောလူ တစ်ဦး ဖြစ်ခဲ့သည်။ သူသည် မကောင်းသော မည်သည့်အပြုအမူကိုမျှ မကျူးလွန်ခဲ့သည့်အပြင်၊ ယောဟောဝါကိုလည်း မခုခံမတော်လှန်ခဲ့ပါ။ ထိုအစား သူသည် ယေဟောဝါကို သစ္စာရှိစွာ ကိုးကွယ်ဆည်းကပ်ခဲ့သည်။ သူသည် သူ၏ဖြောင့်မတ်မှုကြောင့် စမ်းသပ်မှုများကို ခံခဲ့ရပြီး၊ သူသည် ယေဟောဝါ၏ သစ္စာရှိသော အစေခံဖြစ်သောကြောင့်၊ အလွန်ပြင်းထန်သော စမ်းသပ်မှုများကို ကြုံခဲ့ရသည်။ ယနေ့ခေတ် လူတို့မှာမူ သူတို့၏ ညစ်ညမ်းမှုနှင့် မဖြောင့်မတ်ခြင်းတို့ကြောင့်၊ ငါ၏ တရားစီရင်မှုနှင့် ကျိန်ခြင်းကို ခံရခြင်းဖြစ်သည်။ သူတို့၏ ဆင်းရဲဒုက္ခသည် ယောဘက သူ၏ခြံမွေးတိရစ္ဆာန်များ၊ သူ၏ပစ္စည်းဥစ္စာ၊ သူ၏အစေခံများ၊ သူ၏သားသမီးများနှင့် သူချစ်ခင်မြတ်နိုးရသောအရာများ အားလုံးကို ဆုံးရှုံးခဲ့ရသောအချိန်က ယောဘကျော်ဖြတ်ခဲ့သည့် ဒုက္ခဆင်းရဲနှင့် မတူညီသော်လည်း၊ သူတို့ခံစားရသည့်အရာမှာ အလွန်ပြင်းထန်သော စစ်ဆေးခြင်းနှင့် လောင်ကျွမ်းခြင်းတို့ ဖြစ်သည်။ ယောဘ ကြုံတွေ့ခဲ့ရသည်ထက် ပိုပြင်းထန်စေသည်မှာ ထိုကဲ့သို့သော စမ်းသပ်မှုများသည် လူတို့ အားနည်းသောကြောင့် လျော့ပါးစေခြင်း သို့မဟုတ် ဖယ်ရှားပစ်ခြင်းတို့ ရှိမည်မဟုတ်ပေ၊ ထိုအစား ယင်းတို့မှာ ရေရှည်ဖြစ်ပြီး လူတို့ဘဝ၏ နောက်ဆုံးနေ့ရက်တိုင်အောင် ဆက်လက်ရှိနေမည် ဖြစ်သည်။ ဤအရာသည် အပြစ်ဒဏ်ပေးခြင်း၊ တရားစီရင်ခြင်းနှင့် ကျိန်ခြင်းဖြစ်သည်။ ယင်းသည် အကြင်နာကင်းမဲ့သော လောင်ကျွမ်းခြင်းဖြစ်ပြီး၊ ထိုမျှမက ယင်းမှာ လူသားမျိုးနွယ်၏ ရသင့်ရထိုက်သော ‘အမွေ’ ဖြစ်သည်။ ယင်းသည် လူတို့နှင့် ထိုက်တန်သော အရာဖြစ်ပြီး ငါ၏ ဖြောင့်မတ်သော စိတ်နေသဘောထားကို ဖော်ပြသည့် နေရာလည်း ဖြစ်သည်။ ဤသည်မှာ သိပြီးသားအချက် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ကောင်းချီးမင်္ဂလာများနှင့် ပတ်သက်ပြီး သင်တို့၏နားလည်ချက်မှာ အဘယ်နည်း) ဘုရားနှုတ်ကပတ်တော်တွေကနေ ကျွန်မ နားလည်ခဲ့တာက ဘုရားသခင်က ကျွန်မကို ကူးစက်ခံခွင့်ပြုခဲ့တာဟာ ကျွန်မကို နာမကျန်းမှုထဲမှာ အသက်ရှင်စေဖို့ ဒါမှမဟုတ် ကျွန်မရဲ့ဇာတိပကတိကို အလေးထားစေဖို့ မဟုတ်ဘူး၊ ကျွန်မကို ထုတ်ဖော်ဖို့ ဒါမှမဟုတ် ဖယ်ရှားရှင်းလင်းဖို့လည်း မဟုတ်ဘူး၊ ကျွန်မထင်သလို ကျွန်မမှာ ဝိညာဉ်ရင့်ကျက်မှုရှိပြီး ယောဘလို ဘုရားသခင်အတွက် သက်သေခံထိုက်လို့ဆိုတဲ့အကြောင်းရင်းကြောင့်ဆိုတာကတော့ ပိုလို့တောင် မဖြစ်နိုင်ပါဘူး၊ အဲဒီအစား ကျွန်မမှာ ဖောက်ပြန်ပျက်စီးတဲ့ စိတ်သဘောထားရှိလို့ပဲ။ ဘုရားသခင်က ကျွန်မရဲ့ဖောက်ပြန်ပျက်စီးမှုကို ထုတ်ဖော်ဖို့၊ ကျွန်မကို သန့်စင်စေဖို့၊ ပြီးတော့ ကျွန်မကို ပြောင်းလဲစေဖို့ ဒီရောဂါကို အသုံးပြုနေခဲ့တာ။ ကျွန်မသာ ကိုယ့်ကိုယ်ကိုယ် ပြန်သုံးသပ်ပြီး သမ္မာတရားကို ရှာဖွေနိုင်ခဲ့ရင်၊ ဒါက သမ္မာတရားကို ရရှိဖို့ အခွင့်အရေးကောင်းတစ်ခု ဖြစ်မှာပဲ၊ ဒါပေမဲ့ ကျွန်မက အယူအဆတွေ၊ စိတ်ကူးတွေထဲမှာ အမြဲအသက်ရှင်နေခဲ့ပြီး ဘုရားသခင်က ကျွန်မကို နေမကောင်းဖြစ်ခွင့်ပေးမှာမဟုတ်ဘူးလို့ ဆုံးဖြတ်လိုက်တယ်။ ကျွန်မက ကလေးငယ်တစ်ယောက်လို ဘုရားသခင်ရဲ့ရင်ခွင်ထဲမှာပဲ အသက်ရှင်ချင်ခဲ့ပြီး ဘဝရဲ့မုန်တိုင်းတွေကို မကြုံတွေ့ချင်ခဲ့ဘူး။ ကျွန်မ နေမကောင်းဖြစ်ပြီးတဲ့နောက်မှာ ကိုယ့်ကိုယ်ကိုယ် ပြန်သုံးသပ်ပြီး သင်ခန်းစာယူဖို့ အာရုံမစိုက်ခဲ့ဘဲ၊ အဲဒီအစား ကျွန်မမှာ ဝိညာဉ်ရင့်ကျက်မှုရှိတယ်၊ ဘုရားသခင်က သူ့အတွက် သက်သေခံစေဖို့ ဒီအခြေအနေကို အသုံးပြုနေတယ်ဆိုတဲ့ အဓိပ္ပာယ်မဲ့တဲ့အတွေးတွေ ကျွန်မမှာ ရှိနေခဲ့တယ်။ ကျွန်မက မညည်းညူဘဲ ကိုယ့်တာဝန်ကို ဆက်လုပ်ခဲ့တယ်၊ ဒီလိုလုပ်ခြင်းအားဖြင့် ကျွန်မသက်သေခံချက်မှာ ခိုင်ခိုင်မာမာရပ်တည်ပြီး ဘုရားသခင်ကို ကျေနပ်စေနိုင်မယ်၊ ပြီးတော့ ဘုရားသခင်က ဒီရောဂါကို ဖယ်ရှားပေးလိမ့်မယ်လို့ ထင်ခဲ့တယ်။ ရလဒ်အနေနဲ့ ကျွန်မရဲ့အခြေအနေက မကောင်းလာဘဲ ပိုပိုပြီး ဆိုးရွားလာတဲ့အခါ ကျွန်မ ညည်းတွားပြီး ဘုရားသခင်က ဒီရောဂါကို ဖယ်ရှားပေးဖို့ မျှော်လင့်ခဲ့တယ်၊ ဘုရားသခင်က ကျွန်မကို ထုတ်ဖော်ပြီး ဖယ်ရှားရှင်းလင်းချင်တယ်လို့ ထင်ပြီး သတိထားရှောင်လို့ နားလည်မှုလွဲမှားတဲ့အထိတောင် ဖြစ်ခဲ့တယ်။ ကျွန်မ ဘယ်လိုနည်းနဲ့များ ဘုရားသခင်ရဲ့အလုပ်ကို ကြုံတွေ့နေခဲ့တာလဲ။ ကျွန်မ နိနေဝေမြို့သားတွေအကြောင်း စဉ်းစားမိတယ်။ သူတို့ရဲ့ဖောက်ပြန်ပျက်စီးမှု၊ ကောက်ကျစ်ဆိုးယုတ်မှုနဲ့ ဒုစရိုက်အမှုတွေက ဘုရားသခင်ရဲ့အမျက်ဒေါသကို ဖြစ်စေခဲ့လို့ ဘုရားသခင်က သူတို့ကို နောင်တရဖို့ ရက်ပေါင်း ၄၀ အချိန်ပေးတဲ့အကြောင်း ကြေညာပေးရအောင် ယောနကို စေလွှတ်ခဲ့တယ်။ နိနေဝေမြို့သားအားလုံးက ဘုရားသခင်ကို ယုံကြည်ခဲ့ကြပြီး၊ ဘုရင်ကစလို့ သာမန်ပြည်သူတွေအထိ အားလုံးက လျှော်တေအဝတ်ကိုဝတ်ပြီး ပြာထဲမှာထိုင်လျက် ဘုရားသခင်ရှေ့မှာ တကယ်ကို နောင်တရခဲ့ကြတယ်၊ နောက်ဆုံးမှာတော့ သူတို့က ဘုရားသခင်ရဲ့သနားကရုဏာနဲ့ ခွင့်လွှတ်မှုကို ရရှိခဲ့ကြတယ်။ ကျွန်မ ကူးစက်ခံရတာမှာ ဘုရားသခင်ရဲ့ရည်ရွယ်ချက် ပါဝင်တယ်၊ နိနေဝေမြို့သားတွေလိုပဲ ကျွန်မလည်း ဘုရားသခင်ရှေ့မှာ နောင်တရရမယ်။

ဒီအချိန်မှာ၊ ဒီရောဂါကို ရင်ဆိုင်နေရချိန်မှာ ကျွန်မထုတ်ဖော်ခဲ့တဲ့ အခြေအနေတွေကို ကျွန်မ ပြန်သုံးသပ်ခဲ့တယ်။ ကျွန်မ ဘုရားနှုတ်ကပတ်တော်တချို့ကို သတိရလိုက်တယ် “ဘုရားသခင်၏ မိသားစုတွင်၊ ညီအစ်ကိုမောင်နှမများကြားတွင် သင်၏ အဆင့်အတန်း၊ သို့မဟုတ် အနေအထားက မည်မျှမြင့်ပါစေ၊ သို့မဟုတ် သင်၏ တာဝန်က မည်မျှအရေးကြီးပါစေ၊ သင်၏ ပါရမီနှင့် ပါဝင်ပံ့ပိုးမှုက မည်မျှကြီးပါစေ၊ သို့မဟုတ် ဘုရားသခင်ကို သင် ယုံကြည်ခဲ့သည်မှာ မည်မျှကြာသည်ဖြစ်စေ ဘုရားသခင်၏ အမြင်တွင် သင်သည် ဖန်ဆင်းခံတစ်ယောက်၊ သာမန်ဖန်ဆင်းခံတစ်ယောက် ဖြစ်သည်။ ပြီးလျှင် သင့်ကိုယ်သင်ပေးထားသော မြင့်မြတ်သော ရာထူးများနှင့် ဘွဲ့များသည် မတည်ရှိပေ။ သင်သည် ထိုအရာများကို ဆုသရဖူအဖြစ် အစဉ်မှတ်ယူလျှင်၊ သို့မဟုတ် အထူးအုပ်စုတွင် သင့်အား ပါဝင်စေသည့်၊ သို့မဟုတ် အထူး အကျော်အမော်ပုဂ္ဂိုလ် ဖြစ်စေသည့် အရင်းအနှီးအဖြစ် မှတ်ယူလျှင် သင်သည် ဤသို့လုပ်ဆောင်ခြင်းအားဖြင့် ဘုရားသခင်၏ အမြင်များအား အတိုက်အခံလုပ်ပြီး ဘုရားသခင်၏ အမြင်များနှင့် ကွဲလွဲမှုရှိသည်။ ပြီးလျှင် ဘုရားသခင်နှင့် သဟဇာတမဖြစ်ပေ။ ဤအရာ၏ အကျိုးဆက်မှာ အဘယ်နည်း။ ဖန်ဆင်းခံတစ်ယောက် ထမ်းဆောင်သင့်သည့် တာဝန်များကို သင် အတိုက်အခံ ပြုလုပ်မည်လော။ ဘုရားသခင်၏ အမြင်တွင် သင်သည် ဖန်ဆင်းခံတစ်ယောက်သာဖြစ်သော်လည်း မိမိကိုယ်ကို ဖန်ဆင်းခံတစ်ယောက်အဖြစ် သင် မမှတ်ယူချေ။ ဤသို့သော စိတ်ထားဖြင့် ဘုရားသခင်အား သင် အမှန်တကယ် ကျိုးနွံနာခံနိုင်သလော။ သင်က ‘ဘုရားသခင်က ငါ့အား ဤသို့ မဆက်ဆံသင့်ပေ၊ ငါ့အား ထိုသို့ လုံးဝ ဆက်ဆံ၍မရပေ’ ဟု အစဉ်သဖြင့် လိုရာဆွဲ၍ တွေးသည်။ ဤသည်မှာ ဘုရားသခင်နှင့် ကွဲလွဲမှု မဖြစ်စေသလော။ ဘုရားသခင်က သင်၏ အယူအဆများ၊ သင်၏ စိတ်နေစိတ်ထား၊ သင်၏ လိုအပ်ချက်များဖြင့် ဆန့်ကျင်၍ ပြုမူဆောင်ရွက်သောအခါ သင်၏ စိတ်နှလုံးတွင် မည်သို့ စဉ်းစားမည်နည်း။ ဘုရားသခင်က သင့်အတွက် စီစဉ်ပေးသော ပတ်ဝန်းကျင်များကို သင် မည်သို့ ကိုင်တွယ်ဖြေရှင်းမည်နည်း။ သင် နာခံမည်လော။ (နာခံမည်မဟုတ်ပါ။) သင် နာခံမည်မဟုတ်ပေ။ ပြီးလျှင် သင်သည် အသေအချာပင် အတိုက်အခံပြုမည်။ ဆန့်ကျင်မည်။ ညည်းတွားပြီး စောဒကတက်မည်။ သင်၏ စိတ်နှလုံးတွင် အလေးအနက် အဖြေရှာပြီး ‘သို့သော် ဘုရားသခင်သည် ငါ့အား ကျေးဇူးတော်ဖြင့် ကွယ်ကာပြီး ဆက်ဆံလေ့ရှိသည်။ ယခုတွင် အဘယ်ကြောင့် ပြောင်းလဲသွားသနည်း။ ငါအသက်ရှင်၍ မရတော့ပေ’ ဟူ၍ တွေးသည်။ ဤသို့ဖြင့် သင်သည် ငြိုငြင်လာပြီး ဆိုးသွမ်းလာသည်။ သင်သည် နေအိမ်တွင် သင်၏ မိဘများအပေါ် ဤသို့ပြုမူလျှင် ခွင့်လွှတ်နိုင်ဖွယ်ဖြစ်ပြီး ၎င်းတို့က သင့်အား မည်သည့်အရာကိုမျှ ပြုလုပ်မည်မဟုတ်ပေ။ သို့သော် ဤသည်မှာ ဘုရားအိမ်တော်တွင် လက်ခံနိုင်ဖွယ်မဟုတ်ပေ။ သင်သည် အရွယ်ရောက်သူတစ်ယောက် ဖြစ်ပြီး ယုံကြည်သူတစ်ယောက် ဖြစ်သောကြောင့် အခြားလူများကပင် သင်၏ အဓိပ္ပာယ်မရှိသောအရာများအတွက် သည်းညည်းခံမည်မဟုတ်လျှင် ဘုရားသခင်က ဤသို့သော အပြုအမူကို သည်းခံမည်ဟု သင်ထင်သလော။ ဘုရားသခင်က သူ့အား ဤသို့ သင် လုပ်ဆောင်ခြင်းကို ခွင့်လွှတ်မည်လော။ သူက ခွင့်လွှတ်မည်မဟုတ်။ အဘယ်ကြောင့် သူခွင့်မလွှတ်မည်နည်း။ ဘုရားသခင်က သင်၏ မိဘမဟုတ်ပေ။ သူသည် ဘုရားဖြစ်သည်။ သူသည် ဖန်ဆင်းရှင်ဖြစ်သည်။ ပြီးလျှင် ဖန်ဆင်းရှင်သည် ဖန်ဆင်းခံတစ်ယောက်အား ငြိုငြင်ခွင့်ကိုဖြစ်စေ၊ ကျိုးကြောင်းမသင့်ဖြစ်ခွင့်ကိုဖြစ်စေ၊ သူ့ရှေ့တွင် သောင်းကျန်းခွင့်ကိုဖြစ်စေ မည်သည့်အခါမျှ ပေးမည်မဟုတ်ပေ။ ဘုရားသခင်က သင့်အား ပြစ်တင်ဆုံးမပြီး တရားစီရင်သောအခါ၊ စမ်းသပ်သောအခါ၊ သို့မဟုတ် သင့်ထံမှ ပြန်နုတ်သိမ်းသောအခါ၊ သင့်အား အခက်အခဲထဲသို့ ချထားသောအခါ ဖန်ဆင်းခံတစ်ယောက်က ဖန်ဆင်းရှင်အပေါ် ဆက်ဆံပုံတွင် ဖန်ဆင်းခံ၏ သဘောထားကို သူမြင်တွေ့လိုသည်။ ဖန်ဆင်းခံတစ်ယောက်က မည်သည့်လမ်းကြောင်းမျိုးအား ရွေးချယ်သည်ကို သူ မြင်တွေ့လိုသည်။ ပြီးလျှင် သူသည် သင့်အား ငြိုငြင်ရန်၊ ကျိုးကြောင်းမသင့်ရန်၊ သို့မဟုတ် အဓိပ္ပာယ်မရှိသော ကျိုးကြောင်းပြဆိုချက်များကို ကြာရှည်စွာပြောဆိုရန် မည်သည့်အခါမျှ ခွင့်ပြုမည်မဟုတ်ပေ။ ဤအရာများကို နားလည်ပြီးနောက်တွင် လူတို့သည် ဖန်ဆင်းခံလုပ်ဆောင်သည့်အရာရာတိုင်းအား မည်သို့ ကိုင်တွယ်ဖြေရှင်းသင့်သည်ကို မစဉ်းစားသင့်သလော။ ရှေးဦးစွာ လူတို့သည် ဖန်ဆင်းခံများအဖြစ် ၎င်းတို့၏ သင့်လျော်သောနေရာကို ခံယူပြီး ဖန်ဆင်းခံအဖြစ် ၎င်းတို့၏ ကိုယ်ပိုင်လက္ခဏာကို အသိအမှတ်ပြုသင့်သည်။ သင်သည် ဖန်ဆင်းခံတစ်ယောက် ဖြစ်သည်ကို အသိအမှတ်ပြုနိုင်သလော။ အသိအမှတ်ပြုနိုင်လျှင် ဖန်ဆင်းခံတစ်ယောက်အဖြစ် သင်၏ သင့်လျော်သောနေရာကို ခံယူသင့်ပြီး ဖန်ဆင်းရှင်၏ အစီအစဉ်များကို ကျိုးနွံနာခံသင့်သည်။ ပြီးလျင် အနည်းငယ် ဒုက္ခခံရလျှင်ပင် စောဒကမတက်ဘဲ လုပ်ဆောင်သင့်သည်။ ဤသည်မှာ အသိတရားရှိသူတစ်ယောက် ဖြစ်ခြင်း၏ အဓိပ္ပာယ်ဖြစ်သည်။ သင်သည် ဖန်ဆင်းခံတစ်ယောက် ဖြစ်သည်ဟု မထင်ဘဲ သင့်တွင် ရာထူးများရှိပြီး သင်၏ခေါင်းပေါ်တွင် ရောင်ခြည်တော်စက်ဝန်းရှိသည်ဟုလည်းကောင်း၊ သင်သည် ဘုရားသခင်၏ မိသားစုတွင် အဆင့်အတန်း ရှိသူဖြစ်သည်ဟုလည်းကောင်း၊ ကြီးမြတ်သော ခေါင်းဆောင်၊ ဦးစီးဦးရွက်ပြုသူ၊ တည်းဖြတ်သူ၊ သို့မဟုတ် ညွှန်ကြားသူ ဖြစ်သည်ဟုလည်းကောင်း၊ သင်သည် ဘုရားသခင်၏ မိသားစု အလုပ်အတွက် ထိုက်တန်သော ပါဝင်ပံ့ပိုးမှုကို ပြုလုပ်ခဲ့သူဖြစ်သည်ဟုလည်းကောင်း လက်ခံထားလျှင်၊ ဤသို့ သင် ထင်မြင်လျှင် သင်သည် ကျိုးကြောင်းမသင့်ဆုံးသော၊ မျက်နှာအပြောင်ဆုံးသော အရှက်မရှိသူတစ်ယောက်ဖြစ်သည်။ သင်တို့သည် အဆင့်အတန်း၊ အနေအထားနှင့် တန်ဖိုးရှိသော သူများဟုတ်သလော။ (မဟုတ်ပါ။) ဤသို့ဆိုလျှင် သင်တို့သည် အဘယ်နည်း။ (ဖန်ဆင်းခံတစ်ယောက်ဖြစ်သည်။) မှန်သည်။ သင်တို့သည် သာမန်ဖန်ဆင်းခံတစ်ယောက်သာ ဖြစ်သည်။ လူများကြားတွင် သင်သည် သင်၏ အရည်အချင်းများကို ကြွားလုံးထုတ်နိုင်သည်။ ဝါရင့်မှုကို အသုံးချနိုင်သည်။ သင်၏ ပါဝင်ပံ့ပိုးမှုများကို ကြွားဝါပြောဆိုနိုင်သည်၊ သို့မဟုတ် သင်၏ သူရဲကောင်းဆန်သော စွန့်စားခန်းများအကြောင်းကို ပြောနိုင်သည်။ သို့သော် ဘုရားသခင်ရှေ့တွင် ဤအရာများ မတည်ရှိပေ။ ပြီးလျှင် ထိုအရာများအကြောင်းကို သင် လုံးဝ မပြောရပေ၊ သို့မဟုတ် ထုတ်မကြွားရပေ၊ သို့မဟုတ် အတွေ့အကြုံရှိသူတစ်ယောက်၏ လေသံကို မယူရပေ။ သင်၏ အရည်အချင်းများကို ကြွားလုံးထုတ်လျှင် အမှုအရာများသည် ဖရိုဖရဲဖြစ်လိမ့်မည်။ ဘုရားသခင်က သင့်အား လုံးလုံးပင် ကျိုးကြောင်းမဲ့ပြီး အဆုံးစွန်အထိ မာနထောင်လွှားသည်ဟု မှတ်ယူမည်။ သူသည် သင့်ကြောင့် စက်ဆုပ်ခြင်းနှင့် ရွံရှာခြင်း ဖြစ်လိမ့်မည်။ ပြီးလျှင် သင့်အား ဘေးသို့ ဖယ်ထားလိမ့်မည်ဖြစ်ပြီး ဤသို့ဆိုလျှင် သင်သည် ဒုက္ခရောက်လိမ့်မည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရား လိုက်စားခြင်းဆိုသည်မှာ (၁၁)) ဘုရားနှုတ်ကပတ်တော်တွေက ကျွန်မကို အိပ်မက်ကနေ နိုးထစေခဲ့တယ်။ ကျွန်မရဲ့အရေးကြီးတဲ့တာဝန်၊ ကျွန်မအလုပ်ရဲ့ရလဒ်တွေ၊ ခေါင်းဆောင်တွေ၊ အမှုဆောင်တွေ၊ ညီအစ်ကိုမောင်နှမတွေရဲ့ အသိအမှတ်ပြုမှုကို ကျွန်မက အရင်းအနှီးအဖြစ် ရှုမြင်နေခဲ့ပြီး၊ ကျွန်မရဲ့အရည်အချင်းတွေကို ကြွားဝါပြီး ကျွန်မရဲ့အောင်မြင်မှုတွေကို မီးမောင်းထိုးပြစပြုခဲ့တယ်၊ ကျွန်မက ဘာသာတရားမရှိသူတွေနဲ့ မတူဘူး၊ ဘုရားသခင်က ကမ္ဘာ့ကပ်ရောဂါကနေ ကျွန်မကို သေချာပေါက် ကာကွယ်ပေးလိမ့်မယ်၊ ကျွန်မသာ နေမကောင်းဖြစ်ခဲ့ရင်တောင်၊ အဲဒါက ကျွန်မမှာ ဝိညာဉ်ရင့်ကျက်မှုရှိလို့၊ ဘုရားသခင်က သူ့အတွက် သက်သေခံစေဖို့ ကျွန်မကို စစ်ကြောနေတာဖြစ်မယ်၊ ကျွန်မက ကျန်တဲ့ဖောက်ပြန်ပျက်စီးတဲ့ လူသားမျိုးနွယ်နဲ့ တစ်မျိုးတစ်ဖုံ ကင်းကွာနေသလိုမျိုး ထင်ခဲ့တယ်။ ကျွန်မ ဘယ်လောက်တောင် မာနထောင်လွှားသွားပြီလဲဆိုတာကို ကျွန်မ တွေ့ခဲ့ရတယ်။ အထူးသဖြင့် ဒီဘုရားနှုတ်ကပတ်တော်တွေကို ဖတ်တဲ့အခါမှာ “သင်၏ အရည်အချင်းများကို ကြွားလုံးထုတ်လျှင် အမှုအရာများသည် ဖရိုဖရဲဖြစ်လိမ့်မည်။ ဘုရားသခင်က သင့်အား လုံးလုံးပင် ကျိုးကြောင်းမဲ့ပြီး အဆုံးစွန်အထိ မာနထောင်လွှားသည်ဟု မှတ်ယူမည်။ သူသည် သင့်ကြောင့် စက်ဆုပ်ခြင်းနှင့် ရွံရှာခြင်း ဖြစ်လိမ့်မည်။ ပြီးလျှင် သင့်အား ဘေးသို့ ဖယ်ထားလိမ့်မည်ဖြစ်ပြီး ဤသို့ဆိုလျှင် သင်သည် ဒုက္ခရောက်လိမ့်မည်။” ဘုရားသခင်က ဒီလိုလူစားမျိုးကို တော်တော် ရွံရှာမုန်းတီးတယ်ဆိုတာ ကျွန်မ နားလည်ခဲ့ရတယ်။ ကျွန်မရဲ့ရောဂါဖြစ်စဉ်ကို ပြန်စဉ်းစားကြည့်တဲ့အခါ၊ ကျွန်မ ကျိုးနွံနာခံခဲ့တာမျိုး မရှိရုံတင်မကဘူး၊ ဘုရားသခင်ရှေ့မှာ ကျွန်မရဲ့အရည်အချင်းတွေကို ကြွားဝါပြီး ဆင်ခြင်တုံတရားမဲ့တဲ့ တောင်းဆိုမှုတွေ လုပ်ခဲ့တယ်၊ ဘုရားသခင်ကို တကယ်ကို စိတ်ပျက်စေပြီး ရွံရှာစေခဲ့တယ်။ ကျွန်မသာ နောင်တမရရင်၊ ဘုရားသခင်က ကျွန်မကို ပစ်ပယ်ပြီး ဖယ်ရှားရှင်းလင်းမှာပဲ။ ဒါကို သဘောပေါက်တော့ ကျွန်မ ချက်ချင်း ဘုရားသခင်ကို ဆုတောင်းခဲ့တယ်၊ “အို ဘုရားသခင်။ ဒီရောဂါသာ မရှိခဲ့ရင်၊ ကျွန်မ ကိုယ့်ကိုယ်ကိုယ် ပြန်သုံးသပ်ခဲ့မှာမဟုတ်သလို ကိုယ်တော့်ကို အတိုက်အခံလုပ်နေမှန်းတောင် သိခဲ့မှာမဟုတ်ဘူး။ အို ဘုရားသခင်၊ ကျေးဇူးပြုပြီး ကျွန်မအပေါ် သနားကရုဏာထားတော်မူပါ၊ ကျွန်မကို ကျိုးနွံနာခံပြီး သင်ခန်းစာယူနိုင်အောင် လုပ်ပေးတော်မူပါ” လို့ပေါ့။

နောက်ပိုင်းမှာတော့ ကျွန်မ ကိုယ့်ကိုယ်ကိုယ် မေးခဲ့တယ်၊ “အရင်က ငါ့အလုပ်မှာ အကျိုးရလဒ်တွေ ရနေတယ်၊ ညီအစ်ကိုမောင်နှမတွေရဲ့ အသိအမှတ်ပြုမှုကိုလည်း ရနေတယ်၊ ဘုရားသခင်က ငါ့ကို အသိအမှတ်ပြုပြီး ကမ္ဘာ့ကပ်ရောဂါကနေ ကွယ်ကာပေးသင့်တယ်လို့ ငါ ထင်ခဲ့တာ၊ ဒါပေမဲ့ ဘုရားသခင်က တကယ်ပဲ ဒီလိုမြင်တာလား” လို့ပေါ့။ တစ်နေ့မှာတော့ ဘုရားနှုတ်ကပတ်တော်တွေထဲမှာ အဖြေတစ်ခုကို ကျွန်မ ရှာတွေ့ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “သင်တို့အနေဖြင့် နှစ်ပေါင်းများလှစွာ နောက်လိုက်တစ်ဦးဖြစ်ရင်း သင်တို့သည် မည်သို့ပင်ဖြစ်စေ အလုပ်ကြိုးစားပြီးဖြစ်ကာ မည်သည့်အခြေအနေဖြစ်ပါစေ သင်သည် အလုပ်လုပ်ပေးသူတစ်ဦး ဖြစ်နိုင်ပြီး ဘုရားအိမ်တော်၌ ထမင်းစားလက်မှတ်ရနိုင်သည်ဟု တွေးကောင်း တွေးကြပေမည်။ သင်တို့သည် အမှုအရာများထဲမှ မည်သို့ အခွင့်အရေးယူရမည်ဆိုသည်နှင့် မည်သို့ အခွင့်အရေးယူမခံရအောင်ပြုရမည်ဆိုသည်နှင့်သက်ဆိုင်သော အခြေခံ သဘောတရားကို အမြဲ လိုက်စားကြပြီးဖြစ်သည့်အတွက်၊ သင်တို့ထဲမှ အများစုသည် ထိုသို့ တွေးကြသည်ဟု ငါပြောမည်။ ထို့ကြောင့် ယခုတွင် ငါသည် သင်တို့ကို လေးနက်မှုအလုံးစုံဖြင့် ပြောမည်။ သင်၏ ကြိုးစားလုပ်ဆောင်မှု မည်မျှပင် ချီးမွမ်းထိုက်သည်၊ သင်၏ အရည်အချင်းများ မည်မျှ အထင်ကြီးစရာဖြစ်သည်၊ သင်သည် ငါ့နောက်သို့ မည်မျှ နီးကပ်စွာ လိုက်သည်၊ သင်သည် မည်မျှ ကျော်ကြားသည်၊ သို့မဟုတ် သင်၏ သဘောထားကို သင် မည်မျှတိုးတက်စေပြီးဖြစ်သည်တို့ကို ငါဂရုမစိုက်ပေ။ သင်သည် ငါ၏တောင်းဆိုချက်များကို မဖြည့်ဆည်း သေးသရွေ့၊ ငါ၏ချီးမွမ်းခြင်းကို သင် လုံးဝ ရရှိနိုင်မည် မဟုတ်။ သင်တို့၏ ထိုစိတ်ကူးများနှင့် တွက်ချက်မှုများအားလုံးကို အမြန်ဆုံး ပယ်ဖျက်ပြီး ငါ၏သတ်မှတ်ချက်များကို လေးလေးနက်နက် စတင်သဘောထားလော့။ သို့မဟုတ်လျှင် ငါ၏အမှုကို အဆုံးတိုင်စေရန်အလို့ငှာ အယောက်တိုင်းကို ပြာအဖြစ်သို့ ငါပြောင်းလဲပစ်မည်ဖြစ်ပြီး၊ အဆိုးဆုံးအနေဖြင့် ငါ၏နှစ်ပေါင်းများစွာ အမှုနှင့် ဆင်းရဲဒုက္ခခံစားခြင်းကို အချည်းနှီးအဖြစ်သို့ ပြောင်းလဲပစ်မည် ဖြစ်သည်၊ အကြောင်းမှာ ငါ၏နိုင်ငံတော်ထဲသို့ ငါ၏ရန်သူများနှင့် ဆိုးယုတ်မှုအနံ့ထွက်ကာ စာတန်၏ ယခင် တစ်ပုံစံတည်းသော ပုံသဏ္ဌာန် ရှိဆဲဖြစ်သော လူတို့ကို ငါမခေါ်ဆောင်နိုင်သည့်အတွက်၊ သို့မဟုတ် ၎င်းတို့ကို နောက်တစ်ခေတ်ထဲသို့ ခေါ်ဆောင်မသွားနိုင်သည့်အတွက်ပင်တည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လွန်ကျူးခြင်းအပြစ်များက လူသားကိုငရဲသို့ ဦးဆောင်လမ်းပြလိမ့်မည်) “နောက်ဆုံးတွင် လူတို့အနေဖြင့် ကယ်တင်ခြင်းကို ရနိုင်မရနိုင်ခြင်းက သူတို့ မည်သည့်တာဝန်ကို လုပ်ဆောင်သည် ဟူသည့်အပေါ် မူတည်ခြင်း မရှိဘဲ၊ သူတို့သည် သမ္မာတရားကို နားလည်ပြီး ရရှိနိုင်ခြင်း ရှိမရှိနှင့် အဆုံးတွင် ၎င်းတို့သည် ဘုရားသခင်အပေါ် အလုံးစုံ နာခံနိုင်ခြင်းရှိမရှိ၊ ဘုရားစီစဉ်ညွှန်ကြားခြင်း၏ ပြုသမျှကိုခံပြီး ၎င်းတို့၏ အနာဂတ်နှင့် ကံတရားကို ထည့်မစဉ်းစားဘဲအရည်အသွေးပြည့်မီသည့် ဖန်ဆင်းခံတစ်ယောက်ဖြစ်လာခြင်းရှိမရှိအပေါ်တွင် မူတည်သည်။ ဘုရားသခင်သည် ဖြောင့်မတ်ပြီး သန့်ရှင်းသည်။ ဤသည်မှာ လူသားမျိုးနွယ်ခပ်သိမ်းကို သူတိုင်းတာသည့် စံနှုန်းများ ဖြစ်သည်။ ဤစံနှုန်းများမှာ ပြောင်းလဲ၍မရ။ ဤသည်ကို သင်မှတ်ထားရမည်။ ဤစံနှုန်းများကို သင်၏ စိတ်တွင် ကမ္ပည်းထိုးထားလော့။ ထို့ပြင် အခြားလမ်းကြောင်းတစ်ခုခု ရှာဖွေခြင်း သို့မဟုတ် မစစ်မှန်သည့် အရာအချို့ကို လိုက်စားခြင်းအကြောင်း မည်သည့်အခါတွင်မျှ မစဉ်းစားနှင့်။ ကယ်တင်ခြင်းရရှိလိုသောသူ အားလုံးနှင့်သက်ဆိုင်သည့် ဘုရားသခင် ရှိသော သတ်မှတ်ချက်များနှင့် စံနှုန်းများမှာ ထာဝရ ပြောင်းလဲခြင်း မရှိပေ။ သင် မည်သူမည်ဝါ ဖြစ်စေကာမူ ယင်းတို့က အမြဲတမ်း ဤအတိုင်းဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက သိပ်ရှင်းပါတယ်။ ဘုရားသခင်က လူတွေကို သူတို့ထမ်းဆောင်တဲ့တာဝန် ဒါမှမဟုတ် သူတို့မှာရှိတဲ့ အရင်းအနှီးပမာဏကိုကြည့်ပြီး အကဲဖြတ်တာမဟုတ်ဘဲ၊ လူတစ်ယောက်က သမ္မာတရားကို လိုက်စားသလား၊ ကိုယ်တော့်ကို ကျိုးနွံနာခံပြီး ကိုယ်တော်အလိုရှိသလို စီစဉ်ညွှန်ကြားခွင့်ပြုသလားဆိုတာကို ကြည့်ပြီး အကဲဖြတ်တယ်။ ဒါက အရေးအကြီးဆုံးအရာပဲ။ သမ္မာတရားကို မလိုက်စားရင်၊ ကျွန်မရဲ့တာဝန် ဘယ်လောက်အရေးကြီးပါစေ၊ ကျွန်မ ဘယ်လောက်ပဲ ပံ့ပိုးကူညီခဲ့ပါစေ၊ လူဘယ်လောက်များများက ကျွန်မကို အထင်ကြီးလေးစားခဲ့ပါစေ၊ ဘုရားသခင်ရဲ့အသိအမှတ်ပြုခြင်း ဒါမှမဟုတ် ကယ်တင်ခြင်းကို ကျွန်မ ရရှိနိုင်မှာမဟုတ်ဘူး။ ဒီရောဂါက ကျွန်မကို လုံးလုံးလျားလျား ထုတ်ဖော်ခဲ့တယ်။ ကျွန်မမှာ သမ္မာတရားကင်းမဲ့ပြီး လွဲချော်တဲ့အမြင်တွေရှိခဲ့လို့ ဘုရားသခင်အပေါ် ယုံကြည်ခြင်း ဒါမှမဟုတ် ဆင်းရဲဒုက္ခခံလိုစိတ်မရှိခဲ့ဘူး၊ ဘုရားသခင်ကို ချစ်တဲ့စိတ်ဆိုတာ ပိုလို့တောင် မရှိခဲ့ဘူး။ စစ်ကြောခံရတဲ့အခါ ကျွန်မ ကိုယ့်ကိုယ်ကိုယ် ပြန်မသုံးသပ်ခဲ့ဘူး၊ သမ္မာတရားကိုလည်း မရှာဖွေခဲ့ဘဲ ကျွန်မမှာ ဝိညာဉ်ရင့်ကျက်မှုရှိလို့ စစ်ကြောခံနေရတာဆိုတဲ့ အခြေအမြစ်မရှိတဲ့ အတွေးကိုပဲ တွေးခဲ့တယ်။ ပြင်းထန်တဲ့နာကျင်မှုကို ရင်ဆိုင်ရတဲ့အခါ၊ ကျွန်မ ညည်းတွားပြီး ဘုရားသခင်က ကျွန်မရဲ့ရောဂါကို ဖယ်ရှားပေးစေချင်ခဲ့တာဟာ ကိုယ့်တာဝန်ကိုတောင် မထမ်းဆောင်ချင်တဲ့အထိ ဖြစ်ခဲ့တယ်။ ကျွန်မမှာ ဘယ်လိုနည်းနဲ့များ ဝိညာဉ်ရင့်ကျက်မှု ရှိခဲ့လို့လဲ။ ကျွန်မမှာ ယုံကြည်ခြင်း ဒါမှမဟုတ် ကျိုးနွံနာခံခြင်း လုံးဝမရှိခဲ့ဘူး။ ဘုရားသခင်ကို ပုန်ကန်ပြီး အတိုက်အခံလုပ်တဲ့သူတစ်ယောက်အနေနဲ့၊ ကိုယ်တော်ရဲ့ကွယ်ကာစောင့်ရှောက်မှုနဲ့ ကောင်းချီးတွေ၊ ကယ်တင်ခြင်းခံရဖို့နဲ့ ကောင်းကင်နိုင်ငံတော်ထဲ ဝင်ရောက်ဖို့တို့ကို ကျွန်မ လိုချင်နေတုန်းပဲ။ တကယ်ကို အရှက်မရှိလိုက်တာ။ ကျွန်မ နှစ်ပေါင်းများစွာ တာဝန်တွေထမ်းဆောင်ခဲ့ပြီး ကျွန်မအလုပ်က အကျိုးရလဒ်တချို့ ထွက်ပေါ်ခဲ့တယ်၊ တခြားသူတွေရဲ့ အထင်ကြီးလေးစားမှုကိုလည်း ရရှိခဲ့တယ်၊ ဒီအရာတွေကို ကျွန်မက အရင်းအနှီးအဖြစ် သတ်မှတ်ခဲ့တယ်။ ကျွန်မ မာနထောင်လွှားပြီး စိတ်ကြီးဝင်လာတယ်၊ ကျွန်မစိတ်နှလုံးထဲမှာ ဘုရားသခင်အတွက် နေရာမရှိခဲ့ဘူး၊ ကိုယ့်အရည်အချင်းတွေကို ကြွားဝါခဲ့တယ်၊ ဘုရားသခင်က ဘာလုပ်သင့်တယ်၊ ဘာမလုပ်သင့်ဘူးဆိုတာကို တောင်းဆိုခဲ့တယ်၊ ဘုရားသခင်အတွက် သက်သေခံဖို့ အရည်အချင်းပြည့်မီတယ်လို့တောင် ခံစားခဲ့ရတယ်။ ကျွန်မ ကိုယ်တိုင်တောင် သတိမထားမိဘဲ ဘုရားသခင်ကို အတိုက်အခံလုပ်နေခဲ့တာ။ ဒီအသိတရားဝင်လာတော့ ကျွန်မစိတ်နှလုံး လေးလံသွားတယ်။ ဒီနှစ်တွေတစ်လျှောက်လုံး ယုံကြည်ခဲ့ပြီးတဲ့နောက်မှာ သမ္မာတရားကို ကျွန်မ မရရှိခဲ့ရင်၊ ဒီအချိန်တစ်လျှောက်လုံး ကျွန်မ အတိအကျ ဘာကို လိုက်စားနေခဲ့တာလဲလို့ ကိုယ့်ကိုယ်ကိုယ် မေးခဲ့တယ်။ ကျွန်မရဲ့ရှာဖွေမှုမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ် “အစမှအဆုံးထိ ၎င်းတို့၏ တာဝန်အပေါ် အန္တိခရစ်များ၏သဘောထားမှာ အဘယ်နည်း။ ၎င်းတို့သည် မိမိ၏တာဝန်ကို လုပ်ဆောင်ခြင်းက အပေးအယူတစ်ခု ဖြစ်ကြောင်း၊ မိမိတို့၏တာဝန်တွင် အသုံးခံဆုံးသောသူ၊ ဘုရားအိမ်တော်အတွက် အကြီးမားဆုံးသော ပံ့ပိုးမှုပြုလုပ်ပြီး ဘုရားအိမ်တော်တွင် နှစ်အများဆုံး သည်းညည်းခံသောသူ မည်သူမဆိုသည် ကောင်းချီးခံစားရပြီး အဆုံးတွင် သရဖူတစ်ခု ရရှိမည့် သာ၍ မြင့်မားသော အခွင့်အရေးတစ်ခု ရှိကြလိမ့်မည်ဟု ယုံကြည်ကြသည်။ ဤသည်မှာ အန္တိခရစ်များ၏ တွေးခေါ်ဆင်ခြင်မှုစနစ်ဖြစ်သည်။ ဤတွေးခေါ်ဆင်ခြင်မှုသည် မှန်ကန်သလော။ (မမှန်ကန်ပါ။) ဤရှုထောင့်အမြင်မျိုးကို ပြောင်းပြန်လှန်ရန် လွယ်ကူသလော။ ပြောင်းပြန်လှန်ရန် မလွယ်ကူပေ။ ဤအရာကို အန္တိခရစ်များ၏ သဘာဝ အနှစ်သာရက ဆုံးဖြတ်ထားခြင်း ဖြစ်သည်။ ၎င်းတို့၏ စိတ်နှလုံးများတွင် အန္တိခရစ်များသည် သမ္မာတရားကို အလွန်အမင်း မနှစ်မြို့ခြင်း ရှိကြသည်။ ၎င်းတို့သည် သမ္မာတရားကို လုံးဝ မရှာဖွေကြသကဲ့သို့ မှားယွင်းသည့် လမ်းကြောင်းကို လျှောက်နေကြသည်။ ထို့ကြောင့် ဘုရားသခင်နှင့် အပေးအယူလုပ်ခြင်းနှင့်ဆိုင်သည့် ၎င်းတို့၏ ရှုထောင့်အမြင်သည် ပြောင်းပြန်ဖြစ်စေဖို့ မလွယ်ပေ။ နောက်ဆုံးတွင် အန္တိခရစ်များသည် ဘုရားသခင်က သမ္မာတရားဖြစ်သည်ကို မယုံကြည်ကြပေ။ ၎င်းတို့သည် မယုံကြည်သူများဖြစ်သည်။ မှန်းဆပြီး ကောင်းချီးများရရှိဖို့ ဤနေရာတွင် ရှိနေကြခြင်း ဖြစ်သည်။ မယုံကြည်သူများအနေဖြင့် ဘုရားသခင်ကို ယုံကြည်ရန်မှာ၊ ဤအရာကိုယ်၌က လက်ခံနိုင်ဖွယ် မရှိသော၊ မဖြစ်နိုင်သောအရာတစ်ခုဖြစ်ပြီး ၎င်းတို့သည် ဘုရားသခင်အတွက် ဆင်းရဲဒုက္ခကို ခါးစည်းခံကာ အဖိုးအခ ပေးဆပ်ခြင်းဖြင့် ဘုရားသခင်နှင့် အပေးအယူလုပ်ပြီး ကောင်းချီးများ ရရှိဖို့ အလိုရှိကြသည်။ ဤသည်မှာ သာ၍ပင် မဖြစ်နိုင်သော အရာတစ်ခု ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဘုရားနှုတ်ကပတ်တော်တွေကို ဆင်ခြင်သုံးသပ်ရင်း၊ ဒီနှစ်တွေတစ်လျှောက်လုံး သမ္မာတရားကို ကျွန်မ မရရှိခဲ့တာဟာ သမ္မာတရားက တခြားလူတွေကို မျက်နှာသာပေးလို့မဟုတ်ဘဲ၊ ကျွန်မက သမ္မာတရားအပေါ် ဘယ်တော့မှ အားမထုတ်ခဲ့လို့၊ ကောင်းချီးတွေနဲ့ ဆုလာဘ်တွေကိုပဲ လိုက်စားခဲ့လို့ဖြစ်တယ်ဆိုတာကို ကျွန်မ နားလည်ခဲ့တယ်။ ဒီနှစ်တွေတစ်လျှောက် ကျွန်မရဲ့ယုံကြည်ခြင်းမှာ ဘာကိုလိုက်စားသင့်သလဲ၊ ဘယ်လမ်းကြောင်းကို လျှောက်လှမ်းသင့်သလဲ၊ ဘယ်လိုလူစားမျိုးက ဘုရားသခင်ကို ကျေနပ်စေသလဲဆိုတာကို ကျွန်မ ဘယ်တော့မှ မရှာဖွေ၊ မဆင်ခြင်ခဲ့ဘူး၊ ကိုယ့်တာဝန်ကို ထမ်းဆောင်ရာမှာ ကိုယ့်ရဲ့ရည်ရွယ်ချက်တွေ၊ အမြင်တွေ၊ ဒါမှမဟုတ် ကိုယ်လျှောက်လှမ်းခဲ့တဲ့လမ်းကြောင်းကိုလည်း ကျွန်မ သိပ်ပြီး ဆန်းစစ်ခဲ့တာမျိုး မရှိဘူး။ ကျွန်မက အလုပ်ကိုပဲ အာရုံစိုက်ပြီး အမြဲ ကျေနပ်နေခဲ့တယ်၊ အလုပ်ပိုလုပ်ပြီး အကျိုးရလဒ်ပိုရရင် ဘုရားသခင်က ကျွန်မကို သေချာပေါက် ကောင်းချီးပေးပြီး ကျွန်မနဲ့ပတ်သက်လို့ ကျေနပ်လိမ့်မယ်၊ ဘေးအန္တရာယ်တွေ ကျရောက်ရင်တောင် ဘုရားသခင်က ကျွန်မကို ကွယ်ကာမှာပဲ၊ ဘာအန္တရာယ်မှ ကျရောက်စေမှာ မဟုတ်ဘူးလို့ ထင်ခဲ့တယ်။ ဘုရားနှုတ်ကပတ်တော်တွေရဲ့ ဖော်ထုတ်မှုကနေတစ်ဆင့်၊ ကျွန်မ နောက်ဆုံးမှာ သဘောပေါက်ခဲ့တယ်၊ ကျွန်မရဲ့အတွေးအခေါ်တွေက အန္တိခရစ်ရဲ့တွေးခေါ်မှုစနစ်အတိုင်းဖြစ်နေတယ်၊ မယုံကြည်သူတစ်ယောက်ရဲ့ အပေးအယူလုပ်တဲ့အမြင်တွေဖြစ်နေတယ်၊ ကိုယ်ပိုင်ပန်းတိုင်တွေဆီရောက်ဖို့ ဘုရားသခင်ကို လှည့်စားပြီး အသုံးချဖို့ ကြိုးစားနေခဲ့တယ်ဆိုတာကိုပေါ့။ ဒါက ဘုရားသခင်ကို အတိုက်အခံလုပ်နေတာပဲ။ ကျေးဇူးတော်ခေတ်က ပေါလုအကြောင်း ကျွန်မ စဉ်းစားမိတယ်။ သူက လူပေါင်းများစွာကို ဧဝံဂေလိတရားဖြန့်ဝေခဲ့တယ်၊ ဥရောပတိုက်အများစုအထိတောင် ပျံ့နှံ့ခဲ့ပြီး လူအများကြီးကို ယုံကြည်ခြင်းဆီ ခေါ်ဆောင်ခဲ့တယ်။ ဒါပေမဲ့ ပေါလုလုပ်ခဲ့တဲ့အရာအားလုံးက သခင်ယေရှုအတွက် သက်သေခံဖို့မဟုတ်သလို၊ ဖန်ဆင်းခံတစ်ယောက်ရဲ့တာဝန်တွေကို ထမ်းဆောင်ဖို့လည်း မဟုတ်ဘဲ၊ ဖြောင့်မတ်ခြင်းသရဖူနဲ့လဲလှယ်ရအောင် ဘုရားသခင်နဲ့ အပေးအယူလုပ်ဖို့ သူ့ရဲ့ဧဝံဂေလိတရားဖြန့်ဝေခြင်းကို အသုံးပြုခဲ့တာပဲ။ သူ့အလုပ်မှာ ပေါလုက ကိုယ့်ကိုယ်ကိုယ် အမြဲချီးမြှောက်ပြီး ကြွားဝါခဲ့တယ်၊ သူ့စိတ်သဘောထားက ပိုပိုပြီး မာနထောင်လွှားလာခဲ့တယ်။ သူက ဘုရားသခင်ရှေ့မှာ သူ့အရည်အချင်းတွေကို ကြွားဝါခဲ့ပြီး ကိုယ်တော်ဆီကနေ ဒီလိုပြောပြီး ပေါ်တင်တောင်းဆိုခဲ့တာ၊ “ကောင်းစွာသော တိုက်လှန်ခြင်းကို ငါပြုပြီ။ ပြေးရသောလမ်းကို အဆုံးတိုင်အောင်ပြေးပြီ။ ယုံကြည်ခြင်းတရားကို စောင့်ရှောက်ပြီ။ ယခုမှစ၍ ဓမ္မသရဖူသည် ငါ့အဘို့သိုထားလျက်ရှိ၏။” (တိမောသေသြဝါဒစာဒုတိယစောင် ၄:၇-၈) သူက ခရစ်တော်လို အသက်ရှင်နေတယ်လို့တောင် ကြွားလုံးထုတ်ခဲ့တယ်။ နောက်ဆုံးမှာတော့ ပေါလုက ဘုရားသခင်ကို အတိုက်အခံလုပ်ပြီး ကိုယ်တော့်ရဲ့စိတ်သဘောထားကို ပုန်ကန်ပြစ်မှားခဲ့လို့ သူအပြစ်ပေးခံခဲ့ရတယ်။ ကျွန်မရဲ့လိုက်စားမှုအပေါ်ထားတဲ့အမြင်တွေနဲ့ ကျွန်မလျှောက်လှမ်းနေတဲ့လမ်းကြောင်းက ပေါလုနဲ့ မတူခဲ့ဘူးလား။ ကျွန်မက ကိုယ့်ပန်းတိုင်တွေဆီရောက်အောင် ကောင်းချီးတွေကို လိုက်စားဖို့နဲ့ ကိုယ့်တာဝန် ထမ်းဆောင်တာကို အသုံးချဖို့ကိုပဲ လုပ်ချင်ခဲ့တယ်။ ကျွန်မ အရမ်းကို တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တာပဲ။ ဒီထုတ်ဖော်မှုသာမရှိခဲ့ရင်၊ ကျွန်မရဲ့ဖောက်ပြန်ပျက်စီးတဲ့ စိတ်သဘောထား ဘယ်လောက်ဆိုးရွားတယ်ဆိုတာကို ကျွန်မ သိဦးမှာမဟုတ်ဘူး၊ ဒီအတိုင်းဆက်သွားရင် ဘုရားသခင်က ကျွန်မကို ပစ်ပယ်ပြီး ဖယ်ရှားရှင်းလင်းမှာပဲ။ ဒီအသိတရားဝင်လာတော့ ကျွန်မ အပြစ်ရှိသလို ခံစားရပြီး ဒူးထောက်ပြီး ဆုတောင်းခဲ့တယ်၊ “အို ဘုရားသခင်။ ကိုယ်တော့်ရဲ့ ဖြောင့်မတ်ခြင်းကြောင့်၊ ကျွန်မကို ကယ်တင်ဖို့ ရည်ရွယ်တဲ့အတွက်ကြောင့် ကျွန်မက ရောဂါဖြစ်ရတာပါ။ ကျွန်မက အရေးမပါတဲ့ ဖန်ဆင်းခံတစ်ယောက်ပါပဲ။ ကိုယ်တော်က ကျွန်မကို ချီးမြှောက်ပြီး ကျေးဇူးပြုခဲ့တယ်၊ တာဝန်တစ်ခုထမ်းဆောင်ဖို့ အခွင့်အရေးပေးခဲ့တယ်၊ ဒါပေမဲ့ ကျွန်မက အရမ်းကို မာနထောင်လွှားပြီး ဆင်ခြင်တုံတရားမဲ့ခဲ့ပါတယ်။ ကိုယ်တော့်ကို အတိုက်အခံလုပ်ပြီး အပေးအယူလုပ်နေခဲ့တာတောင်မှ ကျွန်မ သတိမထားမိခဲ့ဘူး။ အို ဘုရားသခင်၊ ကိုယ်တော့်ကို ကျွန်မ မပုန်ကန်ချင်တော့ပါဘူး၊ အတိုက်အခံမလုပ်ချင်တော့ပါဘူး၊ ကျွန်မ နောင်တရချင်ပါတယ်” လို့ပေါ့။

နောက်ပိုင်းမှာ ကျွန်မ တွေးမိတယ်၊ “ကျွန်မ နေမကောင်းဖြစ်တဲ့အခါ ညည်းတွားပြီး ကျိုးနွံနာခံနိုင်တာမျိုး မရှိခဲ့တဲ့ နောက်အကြောင်းရင်းတစ်ခုရှိသေးတယ်။ အဲဒါက ကျွန်မ သေမှာကြောက်လို့ပဲ။ ဒီပြဿနာကို ကျွန်မ ဘယ်လိုဖြေရှင်းနိုင်မလဲ” လို့ပေါ့။ ကျွန်မ ဆုတောင်းပြီး ရှာဖွေခဲ့တယ်၊ ဘုရားနှုတ်ကပတ်တော်တွေထဲမှာ ကျွန်မ ဖတ်ခဲ့ရတယ် “သေခြင်းနှင့်ဆိုင်သည့် ကိစ္စရပ်သည် အခြားသော ကိစ္စရပ်များကဲ့သို့ တူညီသည့် သဘောသဘာဝ ရှိပေသည်။ ထိုအရာသည် လူ၏ အလိုဆန္ဒဖြင့် ပြောင်းလဲ၍ရနိုင်ရန် မဆိုထားနှင့် မိမိတို့ကိုယ်ကိုအတွက် ရွေးချယ်ရန်မှာ လူတို့ သဘောအတိုင်း မဟုတ်ပေ။ သေခြင်းသည် ဘဝတွင်ရှိသည့် အခြားသော အရေးပါသည့် မည်သည့်အဖြစ်အပျက်နှင့်မဆို တူညီပေသည်။ ဖန်ဆင်းရှင်၏ ကြိုတင်စီမံထားခြင်းနှင့် အချုပ်အခြာအာဏာ အောက်တွင် လုံးဝ ရှိ၏။ တစ်စုံတစ်ဦးသည် သေဖို့အတွက် အနူးအညွတ် တောင်းပန်မည်ဆိုပါက ၎င်းတို့ သေချာပေါက် သေကောင်း မသေနိုင်ပေ။ အသက်ရှင်ဖို့ အနူးအညွတ် တောင်းပန်မည်ဆိုလျှင် သေချာပေါက် ရှင်ကောင်းမရှင်နိုင်ပေ။ ဤအရာအားလုံးသည် ဘုရားသခင်၏ အချုပ်အခြာအာဏာနှင့် ကြိုတင်စီမံထားခြင်းအောက်တွင် ရှိပြီး ဘုရားသခင်၏ ဩဇာအာဏာအားဖြင့်၊ ဘုရားသခင်၏ ဖြောင့်မတ်သော စိတ်သဘောထားအားဖြင့်၊ ပြီးလျှင် ဘုရားသခင်၏ အချုပ်အခြာအာဏာနှင့် အစီအစဉ်များအားဖြင့် ပြောင်းလဲကာ ဆုံးဖြတ်ထားခြင်း ဖြစ်သည်။ ထို့ကြောင့် သင်သည် ဆိုးရွားသည့် နာမကျန်းမှုတစ်ခု၊ သေစေနိုင်ခြေရှိသည့် ဆိုးရွားသော နာမကျန်းမှုတစ်ခု ကူးစက်ခံရသည်ဆိုပါစို့၊ သင် သေချာပေါက် သေလိမ့်မည်မဟုတ်။ သင် သေမည်၊ မသေမည်ကို မည်သူ ဆုံးဖြတ်သနည်း။ (ဘုရားသခင် ဆုံးဖြတ်ပါသည်။) ဘုရားသခင် ဆုံးဖြတ်၏။ ထိုသို့သော အရာတစ်ခုကို ဘုရားသခင် ဆုံးဖြတ်ပြီး လူတို့က မဆုံးဖြတ်နိုင်သည့်အတွက် လူတို့သည် မည်သည့်အရာနှင့်ပတ်သက်၍ ပူပန်သောကရောက်ကာ စိတ်ဖိစီးကြသနည်း။ သင်၏ မိဘများ မည်သူဖြစ်သည်ဆိုသည်နှင့် မည်သည့်အချိန်နှင့် နေရာတွင် သင် မွေးဖွားသည်ဆိုသည်တို့ကဲ့သို့ ဖြစ်သည်။ ဤအရာများကိုလည်း သင် ရွေးချယ်၍မရနိုင်ပေ။ ဤကိစ္စရပ်များတွင် အမြော်အမြင်အရှိဆုံးသော ရွေးချယ်မှုမှာ ဤအရာများကို ၎င်းတို့ဘာသာ ဖြစ်ခွင့်ပေးရန်၊ ကျိုးနွံနာခံရန်၊ မရွေးချယ်ရန်၊ ဤကိစ္စရပ်အပေါ် မည်သည့် အတွေး၊ သို့မဟုတ် အားအင်မျှ မသုံးစွဲရန်နှင့် ထိုအရာနှင့်ပတ်သက်၍ စိတ်ဖိစီးခြင်း၊ ပူပန်သောကရောက်ခြင်း၊ သို့မဟုတ် စိုးရိမ်ခြင်း မရှိရန် ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၄)) ဘုရားနှုတ်ကပတ်တော်တွေက ကျွန်မကို နားလည်စေခဲ့တာက ဒီရောဂါနဲ့ ကျွန်မ အသက်ရှင်သည်ဖြစ်စေ၊ သေသည်ဖြစ်စေ အားလုံးက ဘုရားသခင်ရဲ့လက်ထဲမှာပဲရှိပြီး ဘယ်လူသားကမှ ဆုံးဖြတ်နိုင်တာမဟုတ်ဘူး။ ကျွန်မ ဘယ်အချိန်မွေးဖွားခဲ့တယ်၊ ဘယ်မိသားစုမှာ မွေးဖွားခဲ့တယ်၊ ကျွန်မရုပ်ရည်ဘယ်လိုရှိတယ်ဆိုတာတွေက ကျွန်မ ရွေးချယ်နိုင်တဲ့အရာတွေ မဟုတ်သလိုမျိုးပဲ။ အဲဒီလိုပဲ ကျွန်မ ဘယ်အချိန်၊ ဘယ်နေရာမှာ သေဆုံးမယ်ဆိုတာကလည်း ကျွန်မလက်ထဲမှာ မရှိဘူး။ အားလုံးက ဘုရားသခင်ရဲ့ အချုပ်အခြာအာဏာနဲ့ ကြိုတင်သတ်မှတ်မှုအပေါ်မှာပဲ မူတည်တယ်။ ဘုရားသခင်က ကျွန်မကို ဒီရောဂါနဲ့ သေဆုံးဖို့ ကြိုတင်သတ်မှတ်ခဲ့ရင်၊ ကျွန်မ ဘာမှလုပ်လို့ရမှာမဟုတ်ဘူး၊ ကျွန်မ သေဆုံးရမယ့်အချိန် မရောက်သေးရင်လည်း၊ ကျွန်မရောဂါ ဘယ်လောက်ပဲဆိုးရွားနေပါစေ ကျွန်မ သေဆုံးမှာမဟုတ်ဘူး။ ကျွန်မရဲ့စိုးရိမ်ပူပန်မှုတွေက မလိုအပ်ဘူး၊ ကျွန်မ ဘာကိုမှ ပြောင်းလဲနိုင်မှာမဟုတ်ဘူး၊ အဲဒါတွေက မလိုအပ်ဘဲ ပိုလျှံနေတဲ့ နာကျင်မှုတွေနဲ့ ဝန်ထုပ်ဝန်ပိုးတွေသက်သက်ပဲ။ ကျွန်မ ကိုယ့်ကိုယ်ကိုယ် ဘုရားသခင်ဆီ အပ်နှံသင့်တယ်၊ ဘုရားစီစဉ်ညွှန်ကြားမှုတွေနဲ့ အစီအစဉ်တွေရဲ့ ပြုသမျှကို ခံသင့်တယ်၊ ကိုယ့်တာဝန်ကို ကောင်းကောင်းထမ်းဆောင်သင့်တယ်။ ဘုရားသခင်က ပြောသည် “သင် နာမကျန်းဖြစ်သည်ဖြစ်စေ၊ နာကျင်မှုဝေဒနာခံစားရသည်ဖြစ်စေ ထွက်သက်တစ်ခု ကျန်ရှိသရွေ့၊ သင် အသက်ရှင်နေသေးသရွေ့၊ သင်စကားပြောပြီး လမ်းလျှောက်နေသေးသရွေ့ သင်၏ တာဝန်ကို ထမ်းဆောင်ရန် သင့်တွင် အားအင်ရှိနေပြီး အသိတရားရှိရှိ လက်တွေ့ကျသော စိတ်နေသဘောထားဖြင့် သင်၏ တာဝန်ကို ထမ်းဆောင်ရာတွင် ကောင်းမွန်စွာ ပြုမူသင့်သည်။ အဖန်ဆင်းခံတစ်ဦး၏ တာဝန်၊ သို့မဟုတ် ဖန်ဆင်းရှင်က သင့်ကို ပေးထားသည့် တာဝန်ကို သင်စွန့်ပစ်ရမည်မဟုတ်။ သင် မသေသေးသရွေ့ သင်၏ တာဝန်ကို သင် ဖြည့်ဆည်းသင့်ပြီး ကောင်းမွန်စွာ ပြီးစီးအောင်လုပ်သင့်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားရန်နည်းလမ်း (၃)) ဘုရားနှုတ်ကပတ်တော်တွေကနေ ကျွန်မနားလည်ခဲ့တာက ဖန်ဆင်းခံတစ်ယောက်က တာဝန်တစ်ခုထမ်းဆောင်တာဟာ လုံးဝ သဘာဝကျပြီး ကျိုးကြောင်းခိုင်လုံမျှတတယ်၊ ကလေးတွေက မိဘတွေကို သားသမီးဝတ်ကျေပွန်တာ မှန်ကန်သလိုမျိုးပဲ။ အသင်းတော်မှာ တာဝန်တစ်ခုထမ်းဆောင်ခွင့်ရတာက ဘုရားသခင်ရဲ့ကျေးဇူးတော်ဖြစ်ပြီး၊ ကျွန်မ အသက်ရှင်သည်ဖြစ်စေ၊ သေသည်ဖြစ်စေ၊ ဘယ်လောက်ပဲ နာကျင်မှုခံစားရပါစေ၊ ဘုရားသခင်ရဲ့စီစဉ်ညွှန်ကြားမှုတွေနဲ့ အစီအစဉ်တွေကို ကျွန်မ ကျိုးနွံနာခံပြီး ကိုယ့်ရဲ့တာဝန်ဝတ္တရားတွေကို ကောင်းကောင်း ဖြည့်ဆည်းသင့်တယ်။ ဒါက တန်ဖိုးရှိပြီး အဓိပ္ပာယ်ရှိတဲ့ဘဝကို အသက်ရှင်ဖို့ တစ်ခုတည်းသောနည်းလမ်းပဲ။ ကျွန်မ နောဧအကြောင်းကိုလည်း စဉ်းစားမိတယ်။ သူက ဘုရားသခင်ရဲ့တာဝန်ပေးစေခိုင်းချက်ကို လက်ခံပြီးတဲ့နောက်မှာ၊ ဘုရားသခင်ရဲ့စိုးရိမ်မှုတွေက သူ့စိုးရိမ်မှုတွေဖြစ်လာပြီး၊ ဘုရားသခင်ရဲ့အတွေးအခေါ်တွေက သူ့အတွေးအခေါ်တွေ ဖြစ်လာခဲ့တယ်။ သူရင်ဆိုင်ခဲ့ရတဲ့ နာကျင်မှုတွေ၊ အခက်အခဲတွေ ဘယ်လောက်ပဲရှိပါစေ သူ ဘယ်တော့မှ နောက်မဆုတ်ခဲ့ဘူး၊ နှစ်ပေါင်း ၁၂၀ ကြာပြီးတဲ့နောက်မှာ သူက သင်္ဘောကြီးကို ဆောက်လုပ်ပြီးစီးခဲ့ပြီး ဘုရားသခင်ပေးတဲ့ တာဝန်ပေးစေခိုင်းချက်ကို ပြီးမြောက်စေခဲ့တယ်။ နောဧရဲ့သစ္စာစောင့်သိမှုနဲ့ ကျိုးနွံနာခံမှုက ဘုရားသခင်ရဲ့စိတ်နှလုံးကို နှစ်သိမ့်စေခဲ့တယ်၊ ဒါက ကျွန်မ လိုက်နာသင့်တဲ့ စံနမူနာပဲ။ ဒီအသိတရားဝင်လာတော့ ကျွန်မ ခွန်အားတွေနဲ့ပြည့်လာပြီး ဆုံးဖြတ်ချက်တစ်ခု ချခဲ့တယ်၊ ကျွန်မ အသက်ရှူနေသရွေ့၊ ကျွန်မတာဝန်ကို ဘယ်တော့မှ စွန့်လွှတ်မှာမဟုတ်ဘူး၊ ကိုယ့်ရဲ့တာဝန်ဝတ္တရားတွေကိုလည်း ဘယ်တော့မှ ပစ်ပယ်မှာမဟုတ်ဘူးလို့ပေါ့။

အဲဒီနောက်မှာတော့ ကျွန်မ ကိုယ့်တာဝန်ကို စိတ်နှစ်ပြီး ထမ်းဆောင်ခဲ့တယ်၊ ကျွန်မရဲ့အခြေအနေ ဆိုးရွားလာမှာလား၊ သေဆုံးသွားမှာလားဆိုတာကို မစိုးရိမ်တော့ဘူး။ ကျွန်မ နောက်တစ်နေ့ အသက်ရှင်နေသေးသရွေ့၊ ကိုယ့်တာဝန်ကို ကောင်းကောင်းထမ်းဆောင်သင့်တယ်၊ တစ်နေ့ကျရင် သေဆုံးသွားခဲ့ရင်တောင် အလဟဿအသက်ရှင်ခဲ့တာမျိုး မဖြစ်စေရဘူးလို့ ကျွန်မ တွေးခဲ့တယ်။ တစ်ခါတလေ ကျွန်မတာဝန်တွေနဲ့ အရမ်းအလုပ်များနေလို့ ကိုယ်နေမကောင်းဖြစ်နေတာကိုတောင် မေ့သွားခဲ့တယ်။ အဲဒီနောက်မှာတော့ အဲဒီနှုတ်ကပတ်တော်တွေကို တန်ဖိုးထားနားလည်မှုတချို့ ကျွန်မ တကယ်ပဲ ရလာခဲ့တယ်လေ “နာမကျန်းမှု၌ တည်ခြင်းသည် မကျန်းမာဖို့ ဖြစ်သော်လည်း၊ စိတ်ဝိညာဉ်၌ တည်ခြင်းသည် ကျန်းမာဖို့ ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၆)) မကြာခင်မှာပဲ ကျွန်မရဲ့ရောဂါလက္ခဏာတွေ သက်သာသွားပြီး ကျွန်မရဲ့စစ်ဆေးချက်အဖြေကလည်း ပိုးမရှိတော့ဘူး။ ဒါတွေအားလုံးဟာ ဘုရားသခင်ရဲ့ သနားကရုဏာတော်ကြောင့်ပဲဆိုတာ ကျွန်မသိခဲ့တယ်။ ဒီကမ္ဘာ့ကပ်ရောဂါထဲမှာ ဘုရားသခင်ရဲ့ချစ်ခြင်းမေတ္တာနဲ့ ကယ်တင်ခြင်းကို ကျွန်မ ခံစားခဲ့ရပြီး ကျွန်မ ဘုရားသခင်ကို လှိုက်လှိုက်လှဲလှဲ ကျေးဇူးတင်မိပါတယ်။


၉၄။ နောက်ဆုံးတွင် အစွမ်းအစညံ့ဖျင်းခြင်း၏ ဘောင်ခတ်ခြင်းမှ ရုန်းထွက်လွတ်မြောက်ခဲ့ပြီ

တရုတ်ပြည်က ကျိုးဟွေးပါ

၂၀၂၀ ပြည့်နှစ်၊ ဧပြီလမှာ၊ ကျွန်မကို တရားဟောဆရာမအဖြစ် ရွေးကောက်တင်မြှောက်ပြီး အသင်းတော်နှစ်ခုရဲ့အလုပ်ကို တာဝန်ယူစေခဲ့တယ်။ ကျွန်မရဲ့ အစွမ်းအစရော၊ အလုပ်လုပ်နိုင်စွမ်းပါ သိပ်မကောင်းပေမဲ့၊ ဘုရားသခင်က ဒီတာဝန်ကို ကျွန်မအပေါ် ခန့်အပ်ဖို့ ခွင့်ပြုခဲ့မှန်း ကျွန်မသိခဲ့လို့ ဘုရားသခင်ကို အားကိုးပြီး အကောင်းဆုံးလုပ်ဆောင်ဖို့ ကျွန်မ ဆန္ဒရှိခဲ့တယ်။ ဧဝံဂေလိအလုပ် ကျယ်ပြန့်လာတော့ အသင်းတော်မှာ ဧဝံဂေလိလုပ်သားတွေနဲ့ ရေလောင်းပေးသူတွေကို အရေးတကြီး ပျိုးထောင်ဖို့ လိုအပ်လာတယ်။ ကျွန်မက စာပေအလုပ်နဲ့ အသင်းတော်ရဲ့ ဖယ်ရှားခြင်းအလုပ်တွေမှာလည်း ပါဝင်ခဲ့ရတယ်။ ကျွန်မက တစ်ကြိမ်မှာ အလုပ်တစ်ခုတည်းကိုပဲ အာရုံစိုက်နိုင်ခဲ့ပြီး၊ လုံးဝကို မနိုင်ဝန်ထမ်းရသလို ခံစားခဲ့ရတယ်။ တချို့ကိစ္စတွေကိုလည်း ကျွန်မ ရှင်းရှင်းလင်းလင်း မမြင်နိုင်ခဲ့ဘူး၊ အလုပ်တစ်ခုမှလည်း ဘာအကျိုးရလဒ်မှ ထွက်မလာခဲ့ဘူး။ ဒီအခြေအနေနဲ့ ရင်ဆိုင်ရတော့၊ ကျွန်မ ဖိအားအရမ်းများခဲ့တယ်။ အရင်က တရားဟောဆရာမအကြောင်း ကျွန်မ စဉ်းစားမိတယ်။ သူက အစွမ်းအစကောင်းပြီး အလုပ်လုပ်နိုင်စွမ်းရှိတယ်၊ အလုပ်တွေအများကြီးကိုလည်း သူ ကိုင်တွယ်နိုင်ခဲ့တယ်။ သူနဲ့ယှဉ်ရင် ကျွန်မရဲ့ အစွမ်းအစက အများကြီး ပိုညံ့တယ်။ ကျွန်မရဲ့ နိမ့်ကျတဲ့အစွမ်းအစနဲ့ဆိုရင် ဘယ်အလုပ်ကိုမှ ကောင်းကောင်းမလုပ်နိုင်ဘူး၊ တစ်နေ့မဟုတ်၊ တစ်နေ့တော့ ဖြုတ်ချခံရနိုင်တယ်။ ကျွန်မ တကယ်ကို စိတ်ဆင်းရဲခဲ့ရတယ်။ နောက်ပိုင်းမှာတော့ ကျွန်မတာဝန်ရဲ့ ထိရောက်မှုကို တိုးတက်စေဖို့ နည်းလမ်းတွေ ရှာဖွေခဲ့တယ်။ ပြဿနာတစ်ခုတွေ့ရင် အဲဒါကို အမြန်ချရေးပြီး သက်ဆိုင်ရာ သမ္မာတရားစည်းမျဉ်းတွေကို ရှာခဲ့တယ်။ ဒါပေမဲ့ နည်းနည်းကြာတော့လည်း ရလဒ်တွေက တိုးတက်မလာခဲ့ဘူး။ ကျွန်မရဲ့ အစွမ်းအစက နိမ့်ကျတယ်၊ ဘယ်လောက်ကြိုးစားကြိုးစား ဒါဟာ ကျွန်မ လုပ်နိုင်သမျှ မိုင်ကုန်ပဲလို့ ကျွန်မ ထင်ခဲ့တယ်။ ခဏကြာတော့ အထက်ခေါင်းဆောင်ပိုင်းက အသင်းတော်ကို သဘောထားစစ်တမ်းကောက်ယူဖို့ ရောက်လာတယ်။ ကျွန်မရဲ့ အစွမ်းအစက နိမ့်ကျပြီး တကယ့်အလုပ်ကို မလုပ်နိုင်တာကို သူတို့တွေ့တော့ ကျွန်မကို ဖြုတ်ချခဲ့တယ်။

ဖြုတ်ချခံရပြီးတဲ့နောက်မှာ ကျွန်မ အရမ်းကို အပျက်သဘောဆောင်သွားပြီး၊ ကိုယ့်ဘာသာကိုယ် တွေးမိတယ်၊ “ငါ့အစွမ်းအစက ဘာလို့ ဒီလောက်ညံ့ရတာလဲ။ ဘုရားသခင်က ငါ့ကို ပိုကောင်းတဲ့အစွမ်းအစသာ ပေးခဲ့ရင် ငါ့တာဝန်ကို ထမ်းဆောင်တာက ဒီလောက်ညံ့ဖျင်းခဲ့မှာမဟုတ်ဘူး။ အစွမ်းအစကောင်းတဲ့လူတွေက ဘယ်နေရာရောက်ရောက် အလုပ်အမျိုးမျိုးကို ကိုင်တွယ်နိုင်ကြတယ်။ ဒီလူတွေက ကောင်းမှုတွေ ပိုစုဆောင်းနိုင်ပြီး ကယ်တင်ခြင်းခံရဖို့ အခွင့်အလမ်း ပိုများတယ်။ ငါ့အစွမ်းအစက အရမ်းညံ့တော့ ဘယ်အလုပ်ကိုမှ ကောင်းကောင်းမလုပ်နိုင်ဘူး။ ဘုရားအိမ်တော်မှာ ငါ အသုံးမဝင်ဘူး၊ ငါ့တာဝန်ကို မထမ်းဆောင်နိုင်ဘူးဆိုရင် ငါ့မှာ ကောင်းမှုတစ်ခုမှ ရှိမှာမဟုတ်တဲ့အပြင် ကယ်တင်ခြင်းရဖို့ မျှော်လင့်ချက်လည်း တစ်ခုမှ ရှိမှာမဟုတ်တော့ဘူး” လို့ပေါ့။ နောက်ပိုင်းမှာ အသင်းတော်က ကျွန်မကို ဧဝံဂေလိအလုပ် တာဝန်ယူဖို့ စီစဉ်ပေးတော့၊ ကျွန်မ နည်းနည်း မျှော်လင့်ချက်ရှိလာပြီး တွေးမိတယ်၊ “အရင်က တရားဟောဆရာမအနေနဲ့ အလုပ်အမျိုးမျိုးကို ကိုင်တွယ်ခဲ့ရပြီး ငါ့ရဲ့ နိမ့်ကျတဲ့အစွမ်းအစကြောင့် ကောင်းကောင်းမလုပ်နိုင်ခဲ့ဘူး။ အခု ဒီအလုပ်တာဝန်လေးတစ်ခုကိုတော့ ကောင်းကောင်းလုပ်နိုင်လောက်မှာပါ” လို့ပေါ့။ ဧဝံဂေလိအလုပ်နဲ့ သိပ်မရင်းနှီးတာကြောင့် သက်ဆိုင်ရာစည်းမျဉ်းတွေကို လေ့လာဖို့ ကျွန်မ အားထုတ်ခဲ့တယ်။ ခဏကြာတော့ ရိုးရှင်းတဲ့ပြဿနာတချို့ကို ကျွန်မ ကိုင်တွယ်နိုင်လာပေမဲ့၊ ပိုပြီးရှုပ်ထွေးတဲ့ကိစ္စတချို့ကိုတော့ ရှင်းရှင်းလင်းလင်း မမြင်နိုင်ခဲ့ဘူး။ ဧဝံဂေလိအလုပ်က သိသာထင်ရှားတဲ့ အကျိုးရလဒ်တွေ ထွက်မလာသေးဘူး၊ ဒါကြောင့် ကျွန်မ ပိုပြီးတော့တောင် အပျက်သဘောဆောင်လာပြီး တွေးမိတယ်၊ “ဒီအလုပ်တစ်ခုတောင် ငါ ကောင်းကောင်းမလုပ်နိုင်ဘူး။ ငါ့အတွက် လမ်းဆုံးသွားပြီလား။ ဘုရားသခင်က ငါ့အစွမ်းအစညံ့တာ၊ ငါ အသုံးမကျတာကို ဖော်ထုတ်ဖို့ ဒီတာဝန်ကို အသုံးပြုနေတာလား။ ကိုယ်တော်က ငါ့ကို ဖယ်ရှားရှင်းလင်းဖို့ စီစဉ်နေတာလား။ ဘုရားသခင်ရဲ့အလုပ်က ပြီးဆုံးတော့မယ်၊ ငါ ဘယ်တာဝန်ကိုမှ ကောင်းကောင်းမထမ်းဆောင်နိုင်ရင် ငါ ကယ်တင်ခြင်းရဖို့ မျှော်လင့်ချက်မရှိတော့ဘူး။ ဒီနှစ်တွေတစ်လျှောက်လုံး ယုံကြည်ခဲ့တာတွေက အလကားဖြစ်သွားခဲ့တာများ ဖြစ်နိုင်လား။ ဒီမှာ ဧဝံဂေလိအလုပ်ကို နှောင့်နှေးစေမဲ့အစား၊ နုတ်ထွက်လိုက်ပြီး အထွေထွေအလုပ်တချို့လုပ်တာ ပိုကောင်းမယ်။ ငါ အစေခံသူတစ်ယောက်အနေနဲ့ ဆက်ရှိနေပြီး အသက်ရှင်ကျန်ရစ်နိုင်သေးလောက်တယ်” လို့ပေါ့။ ကျွန်မ တကယ်ကို စိတ်ဆင်းရဲခဲ့ရပြီး၊ စိတ်ပျက်လက်ပျက် သက်ပြင်းချရင်း ကိုယ့်တာဝန်မှာ စိတ်အားထက်သန်မှုမရှိဘဲ တစ်ရက်ပြီးတစ်ရက် ကုန်ဆုံးခဲ့တယ်။ ဧဝံဂေလိတရားဟောခြင်းနဲ့ဆိုင်တဲ့ သမ္မာတရားတွေနဲ့ ကိုယ့်ကိုယ်ကိုယ် ပြင်ဆင်ဖို့လည်း အားထုတ်ချင်စိတ်မရှိခဲ့ဘူး၊ ကျွန်မထုတ်ဖော်ခဲ့တဲ့ ဖောက်ပြန်ပျက်စီးမှုတွေကို ဖြေရှင်းဖို့ သမ္မာတရားကိုလည်း မရှာဖွေချင်ခဲ့ဘူး။ ကျွန်မရဲ့ နိမ့်ကျတဲ့အစွမ်းအစနဲ့ဆိုရင် ရှေ့ဆက်လိုက်စားလည်း အလကားပဲလို့ ခံစားခဲ့ရတယ်။ ဒီနောက်ပိုင်းမှာ ကျွန်မရဲ့အခြေအနေက ဆက်ပြီး ဆိုးရွားလာခဲ့တယ်။ ပြဿနာတွေကို မဖြေရှင်းနိုင်ခဲ့ဘူး၊ ကျွန်မအလုပ်ရဲ့ရလဒ်တွေက ပိုလို့တောင် ကျဆင်းသွားခဲ့တယ်။ တစ်နေကုန်သွားတာနဲ့ စိတ်ရောကိုယ်ပါ ပင်ပန်းနွမ်းနယ်နေပြီး ည ရှစ်နာရီ၊ ကိုးနာရီလောက်ဆိုရင် ငိုက်မျဉ်းလာခဲ့တယ်။ ကျွန်မတာဝန်မှာ အရမ်းကို ဘာသိဘာသာဖြစ်လာခဲ့ပြီး၊ ကျွန်မ တရားဟောရမဲ့ ဧဝံဂေလိလက်ခံဖို့ အလားအလာရှိသူတွေကိုတောင် သုံးလေးခေါက်လောက် မေ့သွားခဲ့တယ်။ ဒါက ကျွန်မကို ပိုပြီးတော့တောင် အပျက်သဘောဆောင်စေခဲ့တယ်။ ကျွန်မ သမီးကို ပြောခဲ့တယ်၊ “အမေ့အစွမ်းအစက အရမ်းညံ့တော့ ဘယ်တာဝန်ကိုမှ ကောင်းကောင်းမထမ်းဆောင်နိုင်ဘူး။ သမီးကတော့ ဇွဲရှိရှိနဲ့ ဆက်ပြီးလိုက်စားသင့်တယ်၊ အမေကတော့ သမီးကို ဧည့်ခံတဲ့ ကဏ္ဍပဲယူပြီး အစေခံမှုတချို့ပဲ ပေးတော့မယ်” လို့ပေါ့။ အဲဒီမှာ ကျွန်မသမီးက ကျွန်မနဲ့ မိတ်သဟာယဖွဲ့တယ်၊ “မေမေ၊ အစွမ်းအစညံ့ဖျင်းတယ်ဆိုတာ လူတစ်ယောက်ဟာ ကယ်တင်ခြင်းမခံရနိုင်တာကို ဆိုလိုတယ်လို့ ဘုရားသခင်က ဘယ်တုန်းကမှ မပြောခဲ့ဖူးဘူး။ ဘုရားသခင်က လူတွေရဲ့ ဖောက်ပြန်ပျက်စီးတဲ့ စိတ်သဘောထားကို ရွံရှာမုန်းတီးတာ။ လူတစ်ယောက်က သမ္မာတရားကို လိုက်စားတယ်၊ သူ့စိတ်သဘောထားကို ပြောင်းလဲဖို့ အာရုံစိုက်တယ်၊ သူ့တာဝန်ကို အစွမ်းကုန် ထမ်းဆောင်တယ်ဆိုရင် အစွမ်းအစညံ့နေရင်တောင် ကယ်တင်ခြင်းခံရနိုင်သေးတယ်။ ဒီရက်ပိုင်းတွေမှာ သမီး သတိထားမိတာက မေမေ့ဆီကို ကိစ္စတွေဖြစ်လာတဲ့အခါ မေမေက ဘုရားသခင်ရဲ့ ရည်ရွယ်ချက်တွေကို မရှာဖွေဘဲ ကိုယ့်အစွမ်းအစညံ့တာကိုပဲ အဆက်မပြတ် ညည်းညူနေတယ်။ မေမေ့ရဲ့ ဒီအခြေအနေက တော်တော်အန္တရာယ်များတယ်၊ ဒါကို မဖြေရှင်းရင်၊ နောက်ဆုံးမှာ ကယ်တင်ခြင်းမခံရနိုင်တာက သမ္မာတရားကို မလိုက်စားခဲ့လို့ဖြစ်မှာ၊ အစွမ်းအစညံ့လို့ မဟုတ်ဘူး” တဲ့။ သမီးရဲ့စကားတွေက ကျွန်မကို လန့်သွားစေခဲ့တယ်။ “ဟုတ်တယ်လေ။ ဒီအချိန်အတောအတွင်းမှာ ငါ့တာဝန်မှာ ဘာအကျိုးရလဒ်မှ မရှိဘဲ၊ ငါ့အစွမ်းအစက နိမ့်ကျတယ်၊ ဘယ်လောက်ပဲ လိုက်စားလိုက်စား အသုံးမဝင်ဘူးလို့ တွေးပြီး ကိုယ့်ကိုယ်ကိုယ် ဘောင်ခတ်နေခဲ့တာ။ ငါ့တာဝန်မှာရှိတဲ့ အခက်အခဲတွေကိုလည်း သေချာ စဉ်းစားဖို့ စိတ်မပါခဲ့ဘူး၊ လေ့လာဖို့လည်း အားမထုတ်ခဲ့ဘူး။ အပျက်သဘောဆောင်တဲ့ အခြေအနေမှာ ပိတ်မိနေပြီး ထွက်မလာနိုင်ခဲ့ဘူး။ ငါသာ ဆက်ပြီး အပျက်သဘောဆောင်ပြီး ကိုယ့်ကိုယ်ကိုယ် ဘောင်ခတ်နေမယ်၊ ငါ့တာဝန်ကို ကောင်းကောင်းမထမ်းဆောင်ဘူး၊ သမ္မာတရားကိုလည်း မရှာဖွေဘူးဆိုရင်၊ အဲဒါ တကယ်ကို ငါ့ကိုယ်ငါ ဖယ်ရှားရှင်းလင်းနေတာပဲ။ ငါ ဘုရားသခင်ရဲ့ ရည်ရွယ်ချက်တွေကို ရှာပြီး ငါ့ပြဿနာတွေကို ချက်ချင်းဖြေရှင်းဖို့ လိုအပ်ပြီ” လို့ပေါ့။ နောက်ပိုင်းမှာ ကျွန်မ ဘုရားသခင်ရှေ့ကို ဆုတောင်းဖို့ ရောက်လာခဲ့တယ်၊ “အို ဘုရားသခင်၊ ကျွန်မရဲ့ နိမ့်ကျတဲ့အစွမ်းအစနဲ့ဆိုရင် ကယ်တင်လို့ ရနိုင်တော့တဲ့၊ အသုံးမကျတဲ့သူတစ်ယောက်အဖြစ် ထုတ်ဖော်ခံရတယ်လို့ ကျွန်မ ခံစားရတယ်။ ဒီအခြေအနေမှာ ကျွန်မ တကယ်ကို အပျက်သဘောဆောင်ပြီး အားနည်းနေပါတယ်။ ဘုရားသခင်၊ ဒီမှားယွင်းတဲ့အခြေအနေကနေ ကျွန်မကို လမ်းပြတော်မူပါ” လို့ပေါ့။

နောက်ပိုင်းမှာတော့ ကျွန်မရဲ့အခြေအနေနဲ့သက်ဆိုင်တဲ့ ဘုရားနှုတ်ကပတ်တော်တွေကို ရှာဖွေခဲ့တယ်။ တစ်နေ့မှာ ဘုရားနှုတ်ကပတ်တော်တွေကို ကျွန်မ ဖတ်ခဲ့တယ် “လူခပ်သိမ်းတို့သည် အပျက်သဘောဆောင်ခြင်း၊ အားနည်းခြင်း၊ မျှော်လင့်ချက် ကင်းမဲ့နေခြင်းနှင့် နုနယ်ခြင်းတို့ကဲ့သို့သော မမှန်ကန်သည့် အခြေအနေအချို့ ၎င်းတို့အတွင်း၌ ရှိ၏။ သို့မဟုတ် ၎င်းတို့တွင် ယုတ်ညံ့သော ကြံရွယ်ချက်များရှိသည်။ သို့မဟုတ် မိမိတို့၏ မာန၊ တစ်ကိုယ်ကောင်းဆန်သော ဆန္ဒများနှင့် ကိုယ်ကျိုးစီးပွားများဖြင့် စဉ်ဆက်မပြတ် သောကရောက်ကြသည်။ သို့မဟုတ် ၎င်းတို့တွင် ညံ့ဖျင်းသည့် အစွမ်းအစရှိသည်ဟု တွေးထင်ကြပြီး အပျက်သဘောဆောင်သည့် အခြေအနေအချို့ကို ၎င်းတို့ တွေ့ကြုံကြရသည်။ သင်သည် ဤအခြေအနေများတွင် အမြဲ အသက်ရှင်ပါက သန့်ရှင်းသော ဝိညာဉ်တော်၏ အလုပ် ရရှိရန် သင့်အတွက် အလွန်ခက်ခဲလိမ့်မည်။ သန့်ရှင်းသော ဝိညာဉ်တော်၏ အလုပ်ကို ရရှိရန် သင့်အတွက် ခက်ခဲပါက သင့်အတွင်းရှိ တက်ကြွသော အရိပ်လက္ခဏာများ နည်းပါးလိမ့်မည်ဖြစ်ပြီး အပျက်သဘောဆောင်သော အရိပ်လက္ခဏာများ ပေါ်ထွက်လာကာ သင့်ကို နှောင့်ယှက်လိမ့်မည်။ လူတို့သည် ထိုအပျက်သဘောဆောင်ပြီး ကောင်းကျိုးမပြုသော အခြေအနေများကို ချုပ်တည်းရန် မိမိတို့ကိုယ်ပိုင် စိတ်စွမ်းအားအပေါ်သာ အမြဲ မှီခိုကြသည်။ သို့ရာတွင် ယင်းတို့ကို ၎င်းတို့ မည်မျှ ခါချပါစေ ခါမချနိုင်ကြချေ။ ဤအရာအတွက် အဓိကအကြောင်းရင်းမှာ လူတို့သည် ဤအပျက်သဘောဆောင်ပြီး ကောင်းကျိုးမပြုသောအရာများကို လုံးလုံးလျားလျား ပိုင်းခြားမသိမြင်နိုင်ခြင်း ဖြစ်သည်။ ယင်းတို့၏ အနှစ်သာရကို ၎င်းတို့ ရှင်းရှင်းလင်းလင်း မမြင်နိုင်ကြချေ။ ဤအရာက ၎င်းတို့အတွက် ဇာတိပကတိနှင့် စာတန်ကို ပုန်ကန်ရန် အလွန်ခက်ခဲစေသည်။ ထို့အပြင် လူတို့သည် ဤအပျက်သဘောဆောင်သည့်၊ စိတ်အားငယ်ပြီး ဆုတ်ယုတ်သော အခြေအနေများတွင် အမြဲ ပိတ်မိကြပြီး ၎င်းတို့သည် ဆုမတောင်းကြဘဲ၊ သို့မဟုတ် ဘုရားသခင်ကို အားမကိုးကြဘဲ ထိုအစား ယင်းတို့ကို အိုးနင်းခွက်နင်းဖြင့်ပင် ပြီးမြောက်သွားကြသည်။ အကျိုးဆက်အနေဖြင့် သန့်ရှင်းသောဝိညာဉ်တော်သည် ၎င်းတို့ထဲ၌ အလုပ်မလုပ်သကဲ့သို့ ၎င်းတို့သည် ထိုအကြောင်းကြောင့် သမ္မာတရားကို နားမလည်နိုင်ကြ၊ ၎င်းတို့ လုပ်သမျှတိုင်းတွင် လမ်းကြောင်းတစ်ခု ကင်းမဲ့ပြီး မည်သည့်ကိစ္စကိုမျှ ရှင်းရှင်းလင်းလင်း မမြင်နိုင်ကြချေ။ သင့်အတွင်းတွင် အပျက်သဘောဆောင်ပြီး ကောင်းကျိုးမပြုသော အရာများစွာ များလွန်းပြီး ယင်းတို့က သင်၏ စိတ်နှလုံးကို ဖြည့်ပြီးဖြစ်သောကြောင့် သင်သည် စိတ်ဝိညာဉ်၌ မကြာခဏ အပျက်သဘောဆောင်၍ အားငယ်ကာ ဘုရားသခင်ထံမှ ပို၍ပို၍ သွေဖည်သွားပြီး အားနည်းသည်ထက် အားနည်းလာခဲ့သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားအား စွန့်ပစ်ခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားသခင် ဖော်ထုတ်ခဲ့တာက ကျွန်မရဲ့ စစ်မှန်တဲ့အခြေအနေပါပဲ။ တကယ်တော့ ကျွန်မရဲ့အစွမ်းအစ ဘယ်လိုရှိလဲဆိုတာကို ဘုရားသခင်က အတိအကျသိတယ်။ တရားဟောဆရာမနေရာကနေ ကျွန်မ ဖြုတ်ချခံရပြီးတဲ့နောက်မှာ၊ အလုပ်အများကြီးပါဝင်တဲ့အလုပ်တွေကို ကျွန်မ မစီမံနိုင်တာကို အသင်းတော်ကတွေ့လို့ ဧဝံဂေလိအလုပ်ကို ကိုင်တွယ်ဖို့ ကျွန်မကို တာဝန်ပေးခဲ့တယ်။ ဒါပေမဲ့ ကျွန်မက ကိုယ့်ရဲ့ နိမ့်ကျတဲ့အစွမ်းအစကြောင့် အမြဲတမ်း ဘောင်ခတ်ခံနေခဲ့ရပြီး ဧဝံဂေလိအလုပ်မှာ ဘာအကျိုးရလဒ်မှ မမြင်ရတဲ့အခါ၊ ပြဿနာတွေကို အကျဉ်းချုပ်သုံးသပ်ပြီး ကိုယ့်တာဝန်ကို ကောင်းကောင်းလုပ်ဆောင်ဖို့ နည်းလမ်းရှာဖွေဖို့ စည်းမျဉ်းတွေရှာမဲ့အစား၊ ဘုရားသခင်က ကျွန်မကို ထုတ်ဖော်နေတယ်လို့ ကျွန်မ ထင်ခဲ့တယ်၊ ကယ်တင်ခြင်းရဖို့ မျှော်လင့်ချက်မရှိတဲ့ အသုံးမကျတဲ့သူတစ်ယောက်အဖြစ်ပေါ့။ ကျွန်မ အရမ်းကို အပျက်သဘောဆောင်သွားပြီး ကိုယ်တတ်နိုင်တဲ့တာဝန်ကိုတောင် ထမ်းဆောင်ဖို့ပျက်ကွက်တဲ့အပြင် လုံးလုံးလျားလျား အရှုံးပေးခဲ့တယ်။ ကျွန်မရဲ့အသက်ဝင်ရောက်မှု ထိခိုက်ခဲ့ရုံတင်မကဘူး၊ ကျွန်မတာဝန်လည်း နှောင့်နှေးခဲ့တယ်။ ကျွန်မသာ ဒီလို အပျက်သဘောဆောင်နေဦးမယ်ဆိုရင် ဘုရားသခင်နဲ့ ပိုပြီးတော့တောင် ဝေးကွာသွားမှာဖြစ်ပြီး၊ နောက်ဆုံးမှာတော့ ဘယ်တာဝန်ကိုမှ တကယ်တမ်း ထမ်းဆောင်နိုင်မှာ မဟုတ်တော့ဘူး။ အဲဒါက ဘုရားသခင်က ကျွန်မကို ထုတ်ဖော်နေတယ်ဆိုတာ ဖြစ်ရမဲ့အစား ကျွန်မကိုယ်တိုင်က ကိုယ့်ကိုယ်ကိုယ် ဖယ်ရှားရှင်းလင်းနေတာပဲ ဖြစ်လိမ့်မယ်။

အဲဒီနောက်မှာတော့ ကျွန်မ ဘုရားနှုတ်ကပတ်တော်တွေကို စဉ်းစားမိတယ် “လူတိုင်း စုံလင်စေခြင်း ခံရမည့် အခွင့်အရေးရှိ၏။ သင်သည် လိုလားခြင်းရှိမှသာ၊ သင်သည် လိုက်စားရှာဖွေခြင်းရှိမှသာ၊ အဆုံးတွင် သင်သည် ဤရလဒ်ကို ရရှိနိုင်လိမ့်မည် ဖြစ်ပြီး၊ သင်တို့ထဲမှ တစ်ဦးမျှ စွန့်ပစ်ခံရမည် မဟုတ်ပေ။ သင်သည် အရည်အချင်းညံ့ဖျင်းပါက၊ သင်နှင့်သက်ဆိုင်သည့် ငါ၏ သတ်မှတ်ချက်များသည် သင်၏ညံ့ဖျင်းသည့် အရည်အချင်းနှင့်အညီ ဖြစ်လိမ့်မည်။ သင်သည် အရည်အချင်းမြင့်မားပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏မြင့်မားသည့် အရည်အချင်းနှင့်အညီ ဖြစ်လိမ့်မည်။ သင်သည် မသိနားမလည်ဖြစ်ကာ စာမတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ စာမတတ်ခြင်းနှင့်အညီ ဖြစ်လိမ့်မည်။ သင်သည် စာတတ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင် စာတတ်မြောက်သည့် အချက်နှင့်အညီ ဖြစ်လိမ့်မည်။ သင်သည် သက်ကြီးရွယ်အို တစ်ဦးဖြစ်ပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် သင်၏ အသက်နှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာနိုင်စွမ်း ရှိပါက၊ သင်နှင့်သက်ဆိုင်သည့် ငါ၏သတ်မှတ်ချက်များသည် ဤတတ်စွမ်းနိုင်မှုနှင့်အညီ ဖြစ်လိမ့်မည်။ သင်သည် ဧည့်ဝတ်ပျူငှာမှုမပေးနိုင်ဘဲ၊ ဧဝံဂေလိတရား ဖြန့်ဝေခြင်းဖြစ်စေ၊ အသင်းတော်ကို စောင့်ရှောက်ခြင်းဖြစ်စေ၊ အခြားသော အထွေထွေအရေးကိစ္စများကို အာရုံစိုက်လုပ်ဆောင်ခြင်း ဖြစ်စေ၊ တာဝန်တချို့ကိုသာ လုပ်ဆောင်နိုင်သည်ဟု သင်ဆိုပါက သင့်ကို ငါ၏စုံလင်စေခြင်းသည် သင်ဆောင်ရွက်သည့် တာဝန်နှင့်အညီ ဖြစ်လိမ့်မည်။ သစ္စာစောင့်သိခြင်း၊ တကယ့်အဆုံးထိ ကျိုးနွံနာခံခြင်းနှင့် ဘုရားသခင်ကို အဆုံးစွန် ချစ်ခြင်းရှိဖို့ ကြိုးစားခြင်းသည် သင် ဖြစ်မြောက်ရမည့်အရာ ဖြစ်ပြီး၊ ဤအရာသုံးခုထက် သာ၍ ကောင်းမွန်သော လက်တွေ့လုပ်ဆောင်မှုများ မရှိပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ၏သာမန်ဘဝကို နဂိုအတိုင်း ပြန်ဖြစ်လာစေခြင်းနှင့် သူ့ကို အံ့သြဖွယ်ကောင်းသော ခရီးပန်းတိုင်သို့ ခေါ်ဆောင်သွားခြင်း) ဘုရားနှုတ်ကပတ်တော်တွေက ကျွန်မကို အကြီးအကျယ် တို့ထိခဲ့တယ်။ ဘုရားသခင်က လူတွေအပေါ်ထားတဲ့ တောင်းဆိုချက်တွေက မမြင့်မားဘူးဆိုတာ၊ လူတွေရဲ့အစွမ်းအစ ဘယ်လိုပဲဖြစ်နေပါစေ၊ ဘုရားသခင်ရှေ့ကို ရောက်လာတဲ့သူတိုင်းက ဘုရားနှုတ်ကပတ်တော်တွေရဲ့ ထောက်ပံ့မှုကို ခံစားရပြီး ကယ်တင်ခြင်းရဖို့ အခွင့်အရေးရှိတယ်ဆိုတာကို ကျွန်မ တွေ့ခဲ့ရတယ်။ ဘုရားသခင်က လူတွေကို အကြီးမားဆုံးအတိုင်းအတာအထိ ကယ်တင်တယ်။ လူတစ်ယောက်ရဲ့ အစွမ်းအစက ဘုရားသခင်က ကြိုတင်သတ်မှတ်ထားတာဖြစ်ပြီး၊ လူတစ်ယောက်က ဘယ်တာဝန်တွေကို ကိုင်တွယ်နိုင်မလဲဆိုတာကို ဘုရားသခင်က အတိအကျသိတယ်။ ဘုရားသခင်က လူတစ်ယောက်ကို အသိဉာဏ်မဲ့လို့ဖြစ်စေ၊ အစွမ်းအစညံ့လို့ဖြစ်စေ မရွံရှာဘူး။ ကိုယ်တော်ရဲ့တောင်းဆိုချက်တွေက လူတိုင်းအတွက် တစ်ပုံစံတည်းမဟုတ်ဘူး။ အဲဒီအစား ကိုယ်တော်က လူတစ်ယောက်ချင်းစီရဲ့ အစွမ်းအစအလိုက် သင့်တော်တဲ့တာဝန်တွေကို စီစဉ်ပေးပြီး သူတို့ရဲ့အစွမ်းအစအပေါ်မူတည်ပြီး သူတို့အတွက် တောင်းဆိုချက်တွေကို သတ်မှတ်ပေးတယ်။ လူတစ်ယောက်က သူ့တာဝန်ကို စိတ်နှလုံးအကြွင်းမဲ့ ဆက်ကပ်မှု၊ ကြိုးစားအားထုတ်မှုနဲ့ ထမ်းဆောင်နေသရွေ့ ဘုရားသခင်တောင်းဆိုတဲ့ စံချိန်စံညွှန်းတွေကို မပြည့်မီရင်တောင် ဘုရားသခင်က သူတို့ကို ပြစ်တင်ရှုတ်ချမှာမဟုတ်တဲ့အပြင် သူတို့ကို စွန့်ပစ်ဖို့၊ ဒါမှမဟုတ် ဖယ်ရှားရှင်းလင်းဖို့ ဆုံးဖြတ်ချက်ကိုလည်း လွယ်လွယ်နဲ့ ချမှာမဟုတ်ဘူး။ ဒါပေမဲ့ ကျွန်မဆီမှာ ကိစ္စတွေဖြစ်လာတဲ့အခါ ကျွန်မက ဘုရားသခင်ရဲ့ ရည်ရွယ်ချက်တွေကို မရှာဖွေခဲ့ဘူး။ ကျွန်မရဲ့ နိမ့်ကျတဲ့အစွမ်းအစကြောင့် တရားဟောဆရာမအဖြစ်ကနေ ဖြုတ်ချခံရပြီး ကျွန်မကြီးကြပ်နေတဲ့ ဧဝံဂေလိအလုပ်မှာလည်း ဘာအကျိုးရလဒ်မှ မမြင်ရတဲ့အခါ ကျွန်မ အပျက်သဘောထဲမှာ နွံနစ်နေခဲ့ပြီး ကျွန်မရဲ့ နိမ့်ကျတဲ့အစွမ်းအစကြောင့် ကျွန်မက အသုံးမကျတဲ့သူတစ်ယောက်ဖြစ်တယ်လို့ ထင်ခဲ့တယ်။ ကိုယ့်ကိုယ်ကိုယ် အရှုံးပေးခဲ့ပြီး နုတ်ထွက်ဖို့တောင် စဉ်းစားခဲ့တယ်။ ဒါပေမဲ့ တကယ်တော့၊ အစွမ်းအစညံ့ဖျင်းတဲ့ လူတစ်ယောက် ကယ်တင်ခြင်းမခံရနိုင်ဘူး ဆိုတဲ့ သဘောပဲလို့ ဘုရားသခင်က ဘယ်တော့မှ မပြောခဲ့တဲ့အပြင် ဘုရားသခင်က လူတစ်ယောက်ရဲ့ အစွမ်းအစထက် ကျော်လွန်တဲ့ အလွန်အကျွံမြင့်မားတဲ့ တောင်းဆိုချက်တွေကိုလည်း ဘယ်တော့မှ မသတ်မှတ်ခဲ့ဘူး။ ကျွန်မရဲ့အစွမ်းအစက အလုပ်အများကြီးပါဝင်တဲ့ တာဝန်တွေအတွက် မလုံလောက်တဲ့အခါ၊ အသင်းတော်က ကျွန်မရဲ့အစွမ်းအစနဲ့အညီ ဧဝံဂေလိအလုပ်တစ်ခုတည်းကိုပဲ ကိုင်တွယ်ဖို့ ကျွန်မကို တာဝန်ပေးခဲ့တယ်၊ အဲဒါက ကျွန်မကို လေ့ကျင့်ဖို့ အခွင့်အရေးတစ်ခု ပေးခဲ့တာပဲ။ ကျွန်မတာဝန်က အကျိုးရလဒ်မထွက်ခဲ့ရင်၊ ဘာကြောင့်လဲဆိုတာကို ကျွန်မ စုံစမ်းစစ်ဆေးခဲ့သင့်တယ်၊ ကိုယ့်ရဲ့ချို့ယွင်းချက်တွေကို ပြုပြင်ဖို့ ပိုပြီးအားထုတ်ခဲ့သင့်တယ်၊ အဲဒါကို အစွမ်းကုန်လုပ်ဆောင်ခဲ့သင့်တယ်။ အရည်အချင်းမရှိလို့ နောက်ဆုံးမှာ ဖြုတ်ချခံရရင်တောင်၊ အနည်းဆုံးတော့ ကျွန်မမှာ နောင်တရစရာ ရှိမှာမဟုတ်ဘူး။ ဒီအရာတွေကို သဘောပေါက်ပြီးတဲ့နောက်မှာ၊ ကျွန်မတာဝန်မှာ ကိုယ့်ရဲ့ နိမ့်ကျတဲ့အစွမ်းအစကြောင့် သိပ်ပြီး ဘောင်ခတ်ခံရတယ်လို့ မခံစားရတော့ဘူး။ ဧဝံဂေလိတရားဟောခြင်းနဲ့ဆိုင်တဲ့ သမ္မာတရားတွေနဲ့ ကိုယ့်ကိုယ်ကိုယ် ပြင်ဆင်ဖို့၊ ဧဝံဂေလိရုပ်ရှင်တွေနဲ့ ဗီဒီယိုတွေကြည့်ဖို့ ကျွန်မ စတင်ခဲ့တယ်။ တစ်ခုခုကို နားမလည်တဲ့အခါတိုင်း၊ ကျွန်မ ညီအစ်ကိုမောင်နှမတွေနဲ့ ဆက်သွယ်ပြောဆိုပြီး ဆွေးနွေးခဲ့တယ်။ ခဏလောက် လေ့ကျင့်ပြီးတဲ့နောက်မှာ၊ ပြဿနာတွေကို အရင်ကထက် ပိုပြီး ရှင်းရှင်းလင်းလင်း မြင်လာနိုင်ခဲ့တယ်၊ အခက်အခဲကြုံနေတဲ့ ညီအစ်ကိုမောင်နှမတွေကို တကယ့်လမ်းညွှန်မှုနဲ့ အကူအညီတွေ ပေးနိုင်ခဲ့တယ်၊ အလုပ်မှာ လမ်းလွဲမှုတွေရှိတဲ့အခါ၊ ညီအစ်ကိုမောင်နှမတွေနဲ့အတူ အကျဉ်းချုပ်သုံးသပ်ခဲ့တယ်။ တဖြည်းဖြည်းနဲ့ ဧဝံဂေလိအလုပ်က တိုးတက်မှုတချို့ ပြလာခဲ့တယ်။

နောက်ပိုင်းမှာ ကျွန်မ ဘုရားနှုတ်ကပတ်တော်တစ်ပိုဒ်ကို ဖတ်ခဲ့တယ်၊ အဲဒါက ကျွန်မရဲ့ပြဿနာတွေအပေါ် နောက်ထပ် နားလည်မှုတချို့ကို ပေးခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘာသာတရားမရှိသောသူတို့ကြားတွင် ဆိုရိုးစကားတစ်ခု ရှိသည်။ ‘အခမဲ့နေ့လည်စာဟူသည်မှာ မရှိပါ’ဟူ၍ ဖြစ်သည်။ အန္တိခရစ်များသည်လည်း ‘သင့်အတွက် ငါ အလုပ်လုပ်လျှင် အပြန်အလှန်အနေဖြင့် မည်သည့်အရာကို သင် ပေးမည်နည်း။ မည်သည့် အကျိုးကျေးဇူးများကို ငါ ရရှိနိုင်သနည်း’ဟု တွေးလျက် ဤဆင်ခြင်တွေးခေါ်မှုစနစ်ကို ထားရှိကြသည်။ ဤသဘာဝကို မည်သို့ ပေါင်းရုံးဖော်ပြသင့်သနည်း။ ထိုအရာကို အကျိုးအမြတ်များ၊ အရာအားလုံးထက် အကျိုးအမြတ်ကို ဦးစားပေးခြင်း၊ တစ်ကိုယ်ကောင်းဆန်ခြင်းနှင့် စက်ဆုပ်ဖွယ်ဖြစ်ခြင်းတို့က လှုံ့ဆော်ခြင်း ဖြစ်သည်။ ဤသည်မှာ အန္တိခရစ်များ၏ သဘာဝ အနှစ်သာရ ဖြစ်သည်။ ၎င်းတို့သည် အကျိုးအမြတ်နှင့် ကောင်းချီးများ ရရှိရန် ရည်ရွယ်ချက်တစ်ခုတည်းအတွက် ဘုရားသခင်ကို ယုံကြည်ကြသည်။ ဆင်းရဲဒုက္ခတစ်ခုခုကို ၎င်းတို့ ခါးစည်းခံရလျှင်၊ သို့မဟုတ် အဖိုးအခအချို့ကို ပေးရလျှင် ဘုရားသခင်နှင့် အပေးအယူလုပ်ရန်အလို့ငှာသာ ဖြစ်သည်။ ကောင်းချီးများနှင့် ဆုလာဘ်များ ရရှိရန်ဖြစ်သော ၎င်းတို့၏ ရည်ရွယ်ချက်နှင့် လိုအင်ဆန္ဒတို့သည် အလွန်ကြီးမားပြီး ထိုအရာကို ၎င်းတို့က တင်းကျပ်စွာ ဖက်တွယ်ကြသည်။ ဘုရားသခင် ဖော်ပြပြီးဖြစ်သည့် သမ္မာတရားများစွာထဲမှ တစ်ခုကိုမျှ ၎င်းတို့ လက်မခံကြပေ။ ၎င်းတို့က ဘုရားသခင်ကို ယုံကြည်ခြင်းသည် ကောင်းချီးများ ရရှိခြင်းနှင့် ကောင်းမွန်သော ခရီးပန်းတိုင်တစ်ခုကို အရယူခြင်းအကြောင်းသာ ဖြစ်ကြောင်း၊ ယင်းမှာ အမြင့်ဆုံးသော စည်းမျဉ်းဖြစ်ပြီး ထိုအရာကို မည်သည့်အရာကမျှ မကျော်လွန်နိုင်ကြောင်း ၎င်းတို့၏ စိတ်နှလုံးများတွင် အမြဲ တွေးထင်ကြသည်။ ကောင်းချီးများ ရရှိဖို့အတွက် မဟုတ်လျှင် လူတို့အနေဖြင့် ဘုရားသခင်ကို မယုံကြည်သင့်ကြောင်းနှင့် ကောင်းချီးများအတွက် မဟုတ်လျှင် ဘုရားသခင်ကို ယုံကြည်မှုသည် မည်သည့် အဓိပ္ပာယ် သို့မဟုတ် တန်ဖိုးမျှ ရှိမည်မဟုတ်ကြောင်း၊ ထိုအရာက အဓိပ္ပာယ်နှင့် တန်ဖိုး ဆုံးရှုံးမည်ဖြစ်ကြောင်း ၎င်းတို့ တွေးထင်ကြလေသည်။ ဤအရာများကို အန္တိခရစ်များထဲသို့ အခြားတစ်စုံတစ်ဦးက သွတ်သွင်းပေးခဲ့ခြင်း ဖြစ်သလော။ ယင်းတို့သည် အခြားတစ်စုံတစ်ဦး၏ လေ့ကျင့်သင်ကြားပေးခြင်း သို့မဟုတ် လွှမ်းမိုးမှုမှ ဆင်းသက်သလော။ မဟုတ်ပေ၊ ယင်းတို့ကို မည်သူမျှ ပြောင်းလဲ၍ မရနိုင်သည့်အရာတစ်ခု ဖြစ်သော အန္တိခရစ်များ၏ ပင်ကိုသဘာဝ အနှစ်သာရက အဆုံးအဖြတ်ပေးခြင်းဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၇- ၎င်းတို့သည် ဆိုးယုတ်ကာ တစိမ့်စိမ့်နှင့် အန္တရာယ်ပေးတတ်ပြီး လှည့်စားတတ်သည် (အပိုင်း ၂)) ဘုရားရဲ့ နှုတ်ကပတ်တော်တွေကနေတစ်ဆင့်၊ ကျွန်မရဲ့ အပျက်သဘောဆောင်မှုနဲ့ နာကျင်မှုတွေဟာ ကောင်းချီးမင်္ဂလာတွေကို အလွန်အကျွံတောင့်တခြင်းကြောင့် ဖြစ်ခဲ့တယ်ဆိုတာကို ကျွန်မ နားလည်ခဲ့ရတယ်။ “ဆုလာဘ်မရှိဘဲ လုံးဝ မလုပ်နှင့်” နဲ့ “အကျိုးအမြတ်က ပထမ” ဆိုတဲ့ စာတန်ရဲ့ အဆိပ်အတောက်တွေရဲ့ ချုပ်ထိန်းမှုကို ကျွန်မ ခံခဲ့ရတယ်။ ကျွန်မလုပ်ခဲ့သမျှဟာ အကျိုးအမြတ် လိုက်စားမှုရဲ့ တွန်းအားပေးခံခဲ့ရပြီး ကောင်းချီးမင်္ဂလာတွေ ရရှိဖို့ကိုပဲ ဦးတည်ခဲ့တယ်။ ကျွန်မ ဘုရားသခင်ကို ယုံကြည်ခါစတုန်းက၊ ကိုယ့်တာဝန်မှာ ပိုဇွဲရှိလေ လှပတဲ့ ပန်းတိုင်တစ်ခုကို ရောက်လေပဲလို့ ကျွန်မ ယုံကြည်ခဲ့လို့ ဒုက္ခဆင်းရဲခံပြီး ကိုယ့်ကိုယ်ကိုယ် အသုံးခံဖို့လည်း ဆန္ဒရှိရင်း နေ့တိုင်း မနက်စောစောထပြီး ညဉ့်နက်တဲ့အထိ အလုပ်လုပ်ခဲ့တယ်။ ဒါပေမဲ့ ကျွန်မရဲ့ နိမ့်ကျတဲ့ အစွမ်းအစကြောင့် ဖြုတ်ချတာခံရတဲ့အခါမှာတော့ ကျွန်မရဲ့ စိတ်ဓာတ် လှုံ့ဆော်မှု ပျောက်ဆုံးသွားခဲ့တယ်။ အစွမ်းအစနဲ့ဆိုင်တဲ့ ပြဿနာတွေက ပြောင်းလဲလို့ရတဲ့ ဖောက်ပြန်ပျက်စီးတဲ့ စိတ်သဘောထားတွေနဲ့မတူဘူးလို့ ကျွန်မ ခံစားခဲ့ရတယ်။ ဒီအနေအထားမှာပဲ ကျွန်မ ပုံသေဖြစ်နေပြီ၊ ပျိုးထောင်ဖို့ မထိုက်တန်ဘူး၊ အသုံးမကျတဲ့လူတစ်ယောက်သက်သက်ပဲ၊ ဖယ်ရှားရှင်းလင်းခံရကိန်း ရှိတယ်လို့ ကျွန်မထင်ခဲ့တယ်။ အထူးသဖြင့် ဧဝံဂေလိအလုပ်မှာ ဘာအကျိုးရလဒ်မှ မရှိတဲ့အခါ၊ ဘုရားသခင်က ကျွန်မကို ထုတ်ဖော်ပြီး ဖယ်ရှားရှင်းလင်းနေတယ်လို့ ကျွန်မ အထင်လွဲခဲ့တယ်။ ကျွန်မ အပျက်သဘောဆောင်တဲ့ အခြေအနေမှာပဲ နေပြီး ကိုယ်တတ်နိုင်တဲ့ တာဝန်တွေကို ထမ်းဆောင်ဖို့ မကြိုးစားတော့ဘဲ ကိုယ့်လူ့တာဝန်ကို စွန့်လွှတ်ဖို့အထိတောင် စဉ်းစားခဲ့တာလေ။ ကျွန်မဟာ တကယ့်ကို လူ့သဘာဝကင်းမဲ့လိုက်တာ။ ကျွန်မ ဒီနှစ်ပေါင်းများစွာမှာ ကိုယ့်တာဝန်ကို ထမ်းဆောင်ခဲ့တာဟာ ကောင်းချီးမင်္ဂလာတွေရဖို့အတွက်ပဲဆိုတာ တွေ့လိုက်ရပြီး ဒါဟာ လောကမှာ သူဌေးအတွက် အလုပ်လုပ်နေသလိုပဲ၊ လုပ်ခရရင် အလုပ်ကြိုးစားလုပ်မယ်၊ မရရင်တော့ ထွက်မယ်ဆိုတဲ့ သဘောမျိုးပဲ။ ကျွန်မက ကိုယ့်တာဝန်မှာ သမ္မာတရားကို မလိုက်စားနေဘဲ ကောင်းမွန်တဲ့ပန်းတိုင်တစ်ခုအတွက် ဈေးဆစ်ရအောင် ဒါကို သုံးဖို့ ကြိုးစားနေခဲ့တာ။ ဒါက ဘုရားသခင်ကို အမြတ်ထုတ်ပြီး လှည့်ဖြားဖို့ ကြိုးစားနေတာပဲ။ ကျွန်မရဲ့သဘာဝက တော်တော့်ကို စက်ဆုပ်စရာကောင်းပြီး ကောက်ကျစ်ဆိုးယုတ်တော့ ဒါက ဘုရားသခင်ကို တကယ်ပဲ ရွံရှာမုန်းတီးစေခဲ့တယ်။ ကျွန်မရဲ့ နိမ့်ကျတဲ့ အစွမ်းအစနဲ့ နက်ရှိုင်းတဲ့ဖောက်ပြန်ပျက်စီးမှုတွေ ရှိနေပေမဲ့၊ ဘုရားသခင်က ကျွန်မကို လေ့ကျင့်ဖို့ အခွင့်အရေး ပေးခဲ့သေးတယ်၊ ဒါပေမဲ့ ကျွန်မက အဲဒါကို တန်ဖိုးမထားခဲ့ဘူး၊ ဘုရားသခင် ကျေနပ်အောင် ကိုယ့်တာဝန်ကို ကောင်းကောင်းထမ်းဆောင်ဖို့လည်း မလိုက်စားခဲ့ဘူး။ အဲဒီအစား ကိုယ်တော်နဲ့ အပေးအယူလုပ်ဖို့ ကြိုးစားခဲ့တယ်။ ကျွန်မ ဘုရားသခင်အပေါ် တကယ်ပဲ အကြွေးတင်ခဲ့တယ်။ ဘုရားသခင်ကို ယုံကြည်ရာမှာ ကျွန်မကောင်းချီးမင်္ဂလာတွေ လိုက်စားတာနဲ့ပတ်သက်တဲ့ ကျွန်မရဲ့ ရည်ရွယ်ချက်တွေနဲ့ အမြင်တွေကို ထုတ်ဖော်ဖို့ ဒီအခြေအနေကို ဘုရားသခင် စီစဉ်ပေးခဲ့တာကို ကျွန်မ ကျေးဇူးတင်မိတယ်။ ဒါက ကျွန်မရဲ့ လမ်းလွဲမှုတွေကို အချိန်မီ သိပြီး ပြုပြင်နိုင်စေခဲ့တယ်၊ မဟုတ်ရင် ကျွန်မက သမ္မာတရားကို လိုက်စားရမဲ့အစား ကောင်းချီးမင်္ဂလာတွေကိုပဲ ဆက်ပြီးလိုက်စားနေမိမှာပဲ၊ ပြီးတော့ နောက်ဆုံးမှာ ကျွန်မဟာ တကယ်ပဲ ကယ်တင်လို့ရတော့မှာ မဟုတ်ဘူး။

ကျွန်မကို နက်နက်ရှိုင်းရှိုင်း တို့ထိခဲ့တဲ့ဘုရားရဲ့ နှုတ်ကပတ်တော် တစ်ပိုဒ်လည်း ရှိတယ်။ အနန္တတန်ခိုးရှင် ဘုရားသခင် ပြောသည်မှာ “‘ငါ့အစွမ်းအစက နည်းသော်လည်း ငါ့ထံတွင် ရိုးသားသည့် နှလုံးသားတစ်ခု ရှိသည်’ ဤစကားလုံးများသည် အလွန်စစ်မှန်သည်ဟု ထင်ရပြီး ဘုရားသခင်က လူများကို လုပ်ဆောင်ခိုင်းသည့် သတ်မှတ်ချက်တစ်ခုအကြောင်းကို ပြောသည်။ မည်သည့်လိုအပ်ချက်နည်း။ လူများသည် အစွမ်းအစနည်းပါက ယင်းသည် ကမ္ဘာပျက်သောကိစ္စ မဟုတ်ပေ၊ သို့သော် သူတို့တွင် ရိုးသားသောနှလုံးသားတစ်ခု ပိုင်ဆိုင်ရမည်၊ ထိုသို့ပိုင်ဆိုင်လျှင် သူတို့သည် ဘုရားသခင်၏ အသိအမှတ်ပြုခြင်းကို ရနိုင်လိမ့်မည်။ သင့်အခြေအနေ သို့မဟုတ် နောက်ကြောင်းရာဇဝင်က မည်သို့ပင်ရှိစေ သင်သည် ရိုးသားသောလူတစ်ဦး ဖြစ်ရမည်၊ ရိုးရိုးသားသား ပြောဆိုရမည်၊ ရိုးရိုးသားသား ပြုမူရမည်၊ သင့်တာဝန်ကို စိတ်နှလုံးအကြွင်းမဲ့၊ ဉာဏ်ရှိသမျှဖြင့် ထမ်းဆောင်နိုင်ရမည်၊ သင့်တာဝန်ကို သစ္စာစောင့်သိရမည်၊ ဖြတ်လမ်းမလိုက်ရ၊ စိတ်မချရသော သို့မဟုတ် လိမ်လည်လှည့်ဖြားတတ်သောသူတစ်ဦး မဖြစ်ရ၊ မုသားမပြောရ သို့မဟုတ် မလှည့်စားရ၊ စကားကို ဝေ့လည်ကြောင်ပတ် မပြောရ။ သင်သည် သမ္မာတရားအတိုင်း ပြုမူရမည်ဖြစ်ပြီး သမ္မာတရားလိုက်စားသော သူတစ်ဦးဖြစ်ရမည်။ လူများစွာက သူတို့သည် အစွမ်းအစညံ့ပြီး သူတို့၏ တာဝန်ကို မည်သည့်အခါမျှ ကောင်းစွာ မထမ်းဆောင်ဟုဖြစ်စေ၊ စံနှုန်းပြည့်မီအောင် မလုပ်ဆောင်ဟုဖြစ်စေ ထင်ကြသည်။ သူတို့ လုပ်ဆောင်သည့်အရာတွင် အစွမ်းကုန် လုပ်ဆောင်ကြသော်လည်း စည်းမျဉ်းများကို သူတို့ မည်သည့်အခါမျှ နားလည်သဘောမပေါက်နိုင်ကြချေ။ ပြီးလျှင် အလွန်ကောင်းမွန်သော ရလဒ်များရအောင် မလုပ်နိုင်ကြသေးပေ။ နောက်ဆုံးတွင် သူတို့လုပ်နိုင်သမျှအားလုံးမှာ သူတို့သည် အစွမ်းအစ ညံ့လွန်းသည်ဟု မကျေမနပ်ပြောကြပြီး အပျက်သဘောဆောင်လာကြခြင်းသာ ဖြစ်သည်။ သို့ဖြစ်၍ လူတစ်ယောက်သည် အစွမ်းအစညံ့နေသည့်အခါတွင် ရှေ့ဆက်ရန်လမ်း မရှိတော့သလော။ အစွမ်းအစ ညံ့ခြင်းသည် သေစေနိုင်သောရောဂါတစ်ခု မဟုတ်ပေ၊ သည့်ပြင် ဘုရားသခင်က အစွမ်းအစညံ့သောလူများကို သူမကယ်တင်ပါဟု မည်သည့်အခါကမှ မပြောခဲ့ပေ။ ဘုရားသခင်သည် ရိုးသားသော်လည်း မသိနားမလည်သော သူများကြောင့် သူဝမ်းနည်းကြေကွဲရသည်ဟု ယခင်က ပြောခဲ့သည်။ မသိနားမလည်ခြင်း ဆိုသည်မှာ အဘယ်နည်း။ ကိစ္စအတော်များများတွင် မသိနားမလည်ခြင်းသည် အစွမ်းအစညံ့ခြင်းမှ လာသည်။ လူများ အစွမ်းအစညံ့သောအခါ သူတို့ သမ္မာတရားအကြောင်း နားလည်ခြင်းသည် ပေါ့တန်လေသည်။ တိကျမှု သို့မဟုတ် လက်တွေ့ကျမှု လုံလုံလောက်လောက် မရှိချေ။ ပြီးလျှင် မကြာခဏ အပေါ်ယံအဆင့် သို့မဟုတ် တိုက်ရိုက်အဓိပ္ပာယ်သာ နားလည်ခြင်းဖြင့် အကန့်အသတ်ရှိနေသည်၊ အယူဝါဒနှင့် စည်းမျဉ်းစည်းကမ်းများမျှသာ နားလည်ခြင်းဖြင့် အကန့်အသတ် ရှိနေသည်။ ထို့ကြောင့်သာ သူတို့သည် ပြဿနာများစွာကို ရှင်းရှင်းလင်းလင်း မမြင်နိုင်ကြဘဲ သူတို့၏တာဝန်ကို ထမ်းဆောင်နေစဉ်အတွင်း စည်းမျဉ်းများကို မည်သည့်အခါမျှ နားလည်သဘောမပေါက်နိုင်ခြင်း သို့မဟုတ် သူတို့၏တာဝန်ကို ကောင်းစွာ မလုပ်ဆောင်နိုင်ခြင်း ဖြစ်သည်။ ထိုသို့ဆိုလျှင် ဘုရားသခင်သည် အစွမ်းအစ ညံ့သောလူများကို အလိုမရှိသလော။ (သူအလိုရှိပါသည်။) ဘုရားသခင်က မည်သည့်လမ်းကြောင်းနှင့် ဦးတည်ရာတို့ဆီသို့ လူများကို ညွှန်ပြသနည်း။ (ရိုးသားသောလူတစ်ယောက်ဖြစ်ခြင်းဆီသို့ ညွှန်ပြပါသည်။) ထိုသို့ပြောရုံမျှဖြင့် သင်သည် ရိုးသားသော လူတစ်ယောက် ဖြစ်နိုင်သလော။ (မဖြစ်နိုင်ပါ၊ သင့်တွင် ရိုးသားသော လူတစ်ယောက်၏ သရုပ်သကန်များ ရှိရမည်။) ရိုးသားသောလူတစ်ယောက်၏ သရုပ်သကန်များက မည်သည်တို့နည်း။ ပထမအချက်မှာ ဘုရားသခင်၏နှုတ်ကပတ်တော်များအကြောင်း သံသယမရှိခြင်းဖြစ်သည်။ ၎င်းသည် ရိုးသားသော လူတစ်ယောက်၏ သရုပ်သကန်များအနက်မှ တစ်ခုဖြစ်သည်။ ဤသည်မှလွဲ၍ အရေးအကြီးဆုံး သရုပ်သကန်မှာ ကိစ္စအားလုံးတွင် သမ္မာတရားကို ရှာဖွေပြီး လက်တွေ့လုပ်ဆောင်ခြင်း ဖြစ်သည်။ ဤသည်မှာ အရေးအပါဆုံးဖြစ်သည်။ သင်သည် ရိုးသားသည်ဟု ဆိုသော်လည်း အစဉ်သဖြင့် ဘုရားနှုတ်ကပတ်တော်ကို စိတ်ထဲတွင် မထားဘဲ သင် အလိုရှိသမျှကို လုပ်ဆောင်သည်။ ဤသည်မှာ ရိုးသားသူတစ်ယောက်ဖြစ်ကြောင်း သရုပ်သကန် ဖြစ်သလော။ သင်က ‘ငါ့အစွမ်းအစက ညံ့သော်လည်း ငါ့ထံတွင် ရိုးသားသည့် စိတ်နှလုံးရှိသည်’ ဟု ဆိုသည်။ သို့တိုင်အောင် တာဝန်တစ်ခုသည် သင့်အပေါ်သို့ ကျရောက်သောအခါ ဒုက္ခခံရမည်ကိုလည်းကောင်း၊ သင်သည် ကောင်းစွာ မလုပ်ဆောင်လျှင် တာဝန်ခံရမည်ကိုလည်းကောင်း ကြောက်သည်။ ထို့ကြောင့် သင်၏တာဝန်ကို ရှောင်ရန်အတွက် ဆင်ခြေများပေးသည်။ သို့မဟုတ် အခြားလူတစ်ယောက်ကို လုပ်ဆောင်ဖို့ အကြံပြုသည်။ ဤသည်မှာ ရိုးသားသူတစ်ယောက် ဖြစ်ကြောင်း သရုပ်သကန်ဖြစ်သလော။ မဖြစ်သည်မှာ သိသာထင်ရှား၏။ ဤသို့ဆိုလျှင် ရိုးသားသူတစ်ယောက်က မည်သို့ ပြုမူသင့်သနည်း။ ဘုရားသခင်၏ အစီအစဉ်များကို နာခံသင့်သည်။ မိမိထမ်းဆောင်ရမည့် တာဝန်တွင် သစ္စာစောင့်သိခြင်းရှိရမည်။ ဘုရားသခင်၏ ရည်ရွယ်ချက်များကို ဖြည့်ဆည်းဖို့ ကြိုးပမ်းရမည်။ ဤအရာသည် နည်းလမ်းအချို့ဖြင့် သူ့ဘာသာသူ ပေါ်လွင်ထင်ရှားလေသည်။ တစ်ခုမှာ ရိုးသားသော နှလုံးသားတစ်ခုဖြင့် မိမိတာဝန်ကို လက်ခံခြင်း၊ သင်၏ ဇာတိပကတိ အကျိုးစီးပွားများကို မစဉ်းစားခြင်း၊ ဤအရာနှင့်ပတ်သက်ပြီး စိတ်မပါ့တပါ မဖြစ်ခြင်း၊ သို့မဟုတ် သင်၏ ကိုယ်ပိုင်အကျိုးအမြတ်အတွက် ကြံစည်မှုမရှိခြင်းဖြစ်သည်။ ယင်းတို့သည် ရိုးသားမှု၏ သရုပ်သကန်များဖြစ်သည်။ အခြားတစ်ခုမှာ သင်၏ တာဝန်ကို ကောင်းစွာ ထမ်းဆောင်ခြင်း၌ စိတ်နှလုံး အကြွင်းမဲ့၊ အစွမ်းသတ္တိရှိသမျှ ထည့်ထားခြင်း၊ အမှုအရာများကို မှန်မှန်ကန်ကန် လုပ်ဆောင်ခြင်း၊ ဘုရားသခင်ကို ကျေနပ်စေရန်အတွက် သင်၏တာဝန်အပေါ် သင်၏ စိတ်နှလုံးနှင့် ချစ်ခြင်းကို မြုပ်နှံခြင်းတို့ဖြစ်သည်။ ဤအရာတို့သည် ရိုးသားသူတစ်ယောက်က မိမိတာဝန်ကို ထမ်းဆောင်စဉ်တွင် ရှိသင့်သည့် သရုပ်သကန်များဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားရဲ့ နှုတ်ကပတ်တော်တွေကနေတစ်ဆင့် ကျွန်မနားလည်ခဲ့တာက၊ အစွမ်းအစနိမ့်ကျတဲ့လူတွေဟာ ပြဿနာတွေကို နားလည်တာဟာ ပိုပြီးပေါ့တန်ကောင်း ပေါ့တန်နိုင်ပေမဲ့၊ သူတို့မှာ ရိုးသားတဲ့စိတ်နှလုံးရှိပြီး၊ သမ္မာတရားကို အမှန်တကယ်ရှာဖွေလို့ သူတို့ရဲ့တာဝန်ကို စိတ်နှလုံးအကြွင်းမဲ့၊ အစွမ်းသတ္တိရှိသမျှနဲ့ ထမ်းဆောင်ရင်၊ သူတို့ရဲ့အသက်တာဟာ တဖြည်းဖြည်း တိုးတက်လာနိုင်ပြီး နောက်ဆုံးမှာတော့ သူတို့ ကယ်တင်ခြင်းခံရနိုင်တယ်ဆိုတာပဲ။ ကျွန်မရဲ့အစွမ်းအစက တကယ်ပဲ နိမ့်ကျခဲ့တယ်။ ပြဿနာတွေကို မျက်တောင်တစ်ဆုံးပဲ ကြည့်တတ်ပြီး စည်းမျဉ်းတွေကိုလည်း သင့်တော်အောင် အသုံးမချနိုင်ခဲ့ဘူး။ ဒါပေမဲ့ အစွမ်းအစနိမ့်ကျတာက သေစေနိုင်တဲ့ရောဂါမဟုတ်ဘူးလို့ ဘုရားသခင်က ပြောတယ်၊ ဘုရားသခင်ရဲ့တောင်းဆိုချက်တွေအတိုင်း ရိုးသားတဲ့လူတစ်ယောက်ဖြစ်အောင် ကျွန်မ လက်တွေ့လုပ်ဆောင်နိုင်သရွေ့၊ ကျွန်မထိုးထွင်းမမြင်နိုင်တဲ့ ကိစ္စတွေမှာ ဘုရားသခင်ကို ပိုပြီးဆုတောင်းပြီး အားကိုးနိုင်သရွေ့၊ သက်ဆိုင်ရာသမ္မာတရားတွေနဲ့ ကိုယ့်ကိုယ်ကိုယ် ပြင်ဆင်ဖို့ အားထုတ်နိုင်သရွေ့၊ အခက်အခဲတွေ ကြုံရတဲ့အခါ သမ္မာတရားကို နားလည်တဲ့သူတွေနဲ့ မိတ်သဟာယဖွဲ့ဖို့ တက်တက်ကြွကြွ ရှာဖွေနိုင်သရွေ့၊ ကျွန်မရဲ့ချို့ယွင်းချက်တွေကို ပြုပြင်နိုင်ပြီး ကိုယ့်တာဝန်မှာ အကျိုးရလဒ်တချို့ ရနိုင်မှာပဲ။ ကျွန်မ အထင်ကြီးခဲ့ရတဲ့ တရားဟောဆရာမအကြောင်းကိုလည်း ကျွန်မတွေးမိတယ်။ သူက ပြဿနာတွေကိုဖြေရှင်းဖို့ သမ္မာတရားကို မိတ်သဟာယပြုနိုင်ခဲ့တဲ့အပြင် သူ့တာဝန်မှာလည်း ရလဒ်တွေရနိုင်ခဲ့တယ်၊ ဒါပေမဲ့ ဒါဟာ သူက သူ့တာဝန်ကို ဇွဲရှိရှိထမ်းဆောင်ခဲ့ပြီး သန့်ရှင်းသော ဝိညာဉ်တော်၏ အလုပ်ကို ရရှိခဲ့လို့ပဲ။ ဒါပေမဲ့လည်း နောက်ပိုင်းမှာ သူက ဖောက်ပြန်ပျက်စီးတဲ့ စိတ်သဘောထားနဲ့အသက်ရှင်ပြီး ကျော်ကြားမှုနဲ့အကျိုးအမြတ်အတွက် ပြိုင်ဆိုင်ခဲ့တဲ့အပြင် သူ့ရဲ့သင့်တော်တဲ့အလုပ်ကို ဂရုမစိုက်ခဲ့တော့ သူ့တာဝန်က ဘာအကျိုးရလဒ်မှ မထွက်တော့ဘူး။ ညီအစ်ကိုမောင်နှမတွေက မိတ်သဟာယဖွဲ့ပြီး ကူညီပေးခဲ့တာတောင်မှ သူက နောင်တမရခဲ့ဘဲ နောက်ဆုံးမှာတော့ ဖြုတ်ချခံရပြီး ဖယ်ရှားရှင်းလင်းခံခဲ့ရတယ်။ ဒါက အစွမ်းအစကောင်းရင်တောင်မှ သမ္မာတရားကို မလိုက်စားရင် သန့်ရှင်းသော ဝိညာဉ်တော်ရဲ့ အလုပ်ကို ရမှာမဟုတ်တဲ့အပြင် ကိုယ့်တာဝန်မှာ ကောင်းတဲ့အကျိုးရလဒ်တွေ မရနိုင်ဘူးဆိုတာကို ပြခဲ့တယ်။ ကျွန်မရဲ့အစွမ်းအစက နိမ့်ကျပေမဲ့၊ သမ္မာတရားကို သဘောမပေါက်နားမလည်နိုင်တာမျိုး၊ ဘာမှမသိနားမလည်တာမျိုးအထိတော့ မနိမ့်ကျခဲ့ပါဘူး။ ဥပမာအနေနဲ့ ကျွန်မရဲ့ဧဝံဂေလိတာဝန်မှာ ကျွန်မရဲ့အနာဂတ်ရှေ့ရေးကို အာရုံမစိုက်ဘဲ ကိုယ့်တာဝန်ကို တာဝန်သိသိ အသိဉာဏ်ရှိရှိ ထမ်းဆောင်ပြီး ကျွန်မမသိတာတွေကို သင်ယူဖို့နဲ့နားလည်ဖို့ အားထုတ်ခဲ့ရင် ကျွန်မရဲ့တာဝန်မှာ အကျိုးရလဒ်တချို့ ရနိုင်သေးတယ်။ “အစွမ်းအစညံ့ဖျင်းတာက ကိုယ့်တာဝန်ကို ကောင်းကောင်း မထမ်းဆောင်နိုင်ဘူး၊ ကယ်တင်မခံရနိုင်ဘူးလို့ ဆိုလိုတယ်၊ ပြီးတော့ အစွမ်းအစကောင်းတဲ့သူတွေပဲ ကယ်တင်ခံရနိုင်တယ်” ဆိုတဲ့ ကျွန်မရဲ့ အရင်က ယုံကြည်လက်ခံမှုက လုံးလုံး အခြေအမြစ်မရှိဘဲ မှားယွင်းပြီး အဓိပ္ပာယ်မဲ့နေတဲ့အပြင် သမ္မာတရားနဲ့လည်း လုံးဝ မကိုက်ညီဘူးဆိုတာကို ကျွန်မ မြင်လိုက်ရတယ်။

နောက်ပိုင်းမှာ ဘုရားရဲ့ နှုတ်ကပတ်တော် နောက်တစ်ပိုဒ်ကို ကျွန်မ ဖတ်ရှုခဲ့ရတယ် “ဘုရားသခင်သည် အလွန်များသည့် နှုတ်ကပတ်တော်များကို ဖော်ပြပြီးဖြစ်ကာ ထိုသို့မဖော်ပြမီတွင် သူသည် ပြင်ဆင်သည့် အလုပ်များစွာ လုပ်ဆောင်ခဲ့သည်။ အဆုံးတွင် သူဖော်ပြပြီးဖြစ်သည့်နောက်တွင် ဤနှုတ်ကပတ်တော်များကို သင် မလိုက်စားပါက၊ သို့မဟုတ် ယင်းတို့ထဲသို့ မဝင်ရောက်ပါက ဘုရားသခင်သည် သင့်ကို မည်သို့ ရှုမြင်လိမ့်မည်နည်း။ သင့်ကို ဘုရားသခင်က မည်သည့်စီရင်ဆုံးဖြတ်ချက် ချမည်နည်း။ ဤသည်မှာ အလွန်သိသာထင်ရှားပေသည်။ ထို့ကြောင့် သင်၏ အစွမ်းအစ၊ အသက်အရွယ်၊ သို့မဟုတ် ဘုရားသခင်ကို သင်ယုံကြည်ခဲ့သည့် နှစ်ကာလအရေအတွက် မည်မျှဖြစ်စေ လူတစ်ဦးချင်းစီနှင့်ပတ်သက်ပါက သင်သည် သမ္မာတရားကို လိုက်စားခြင်း လမ်းကြောင်းအတွက် အားထုတ်မှုများပြုသင့်ပေသည်။ သင်သည် ဓမ္မဓိဋ္ဌာန်ကျသော မည်သည့် ဆင်ခြေများကိုမျှ အလေးမထားသင့်ပေ။ သင်သည် သမ္မာတရားကို အကြွင်းမဲ့ လိုက်စားသင့်၏။ ဖြစ်သလို မနေနှင့်။ သင်သည် သမ္မာတရား လိုက်စားခြင်းကို သင်၏ အသက်တာတွင် ကြီးမားသည့် ကိစ္စတစ်ခုအဖြစ် ခံယူပြီး ယင်းအတွက် ကြိုးစားမှုနှင့် သင်၏ အားထုတ်မှုများ ပြုသည်ဆိုပါစို့၊ သင်၏ လိုက်စားမှုတွင် သင် ရရှိပြီး လက်လှမ်းမီနိုင်သည့် သမ္မာတရားသည် သင် ဆန္ဒရှိခဲ့သည့်အရာ မဟုတ်သည်မှာ ဖြစ်ကောင်းဖြစ်နိုင်သည်။ သို့သော် ဘုရားသခင်က သမ္မာတရား လိုက်စားမှုအပေါ် သင်၏ သဘောထားနှင့် သင်၏ရိုးသားစစ်မှန်မှု၏ အကျိုးဆက်အရ သင့်တင့်လျောက်ပတ်သော ခရီးပန်းတိုင်တစ်ခုကို သူပေးမည်ဟု ပြောပါက ယင်းမှာ ကောင်းလိုက်မည့် ဖြစ်ခြင်းပါတကား။ ယခုအခါတွင်မူ သင်၏ ခရီးပန်းတိုင်၊ သို့မဟုတ် အဆုံးသတ်က မည်သည့်အရာဖြစ်လိမ့်မည်ဆိုသည်ကိုဖြစ်စေ၊ မည်သည့်အရာ ဖြစ်ပျက်လိမ့်မည်ဆိုသည်နှင့် အနာဂတ်တွင် မည်သည့်အရာ ဖြစ်မည်ကိုဖြစ်စေ၊ ကပ်ဘေးကို သင် ရှောင်ရှားနိုင်ကာ သေမည် ဟုတ်မဟုတ်ဟူသည်ကိုဖြစ်စေ အာရုံမစိုက်နှင့်။ ဤအရာများကို မတွေးနှင့်၊ သို့မဟုတ် ဤအရာများနှင့် စပ်လျဉ်း၍ တောင်းဆိုမှုများ မပြုနှင့်။ ဘုရားနှုတ်ကပတ်တော်များနှင့် သတ်မှတ်ချက်များ၊ သမ္မာတရားကို လိုက်စားလာခြင်း၊ သင်၏ တာဝန်ကို ကောင်းစွာ ထမ်းဆောင်ခြင်း၊ ဘုရားသခင်၏ ရည်ရွယ်ချက်များ အထမြောက်အောင် ဆောင်ရွက်ခြင်း၊ ဘုရားသခင်၏ အနှစ်ခြောက်ထောင် စောင့်ဆိုင်းခဲ့ရခြင်းကိုလည်းကောင်း၊ သူ၏ အနှစ်ခြောက်ထောင် မျှော်လင့်စောင့်စားခဲ့ရခြင်းကိုလည်းကောင်း စိတ်ပျက်အောင် လုပ်ခြင်းမှ ရှောင်ကြဉ်ခြင်းတို့အပေါ် အာရုံစိုက်လော့။ ဘုရားသခင်ကို နှစ်သိမ့်မှုအချို့ ပေးလော့။ သူ့အား သင့်ထဲတွင် မျှော်လင့်ချက်အချို့ကို မြင်ခွင့်ပေးပြီး သူ၏ ဆန္ဒများ သင့်အထဲ၌ အကောင်အထည် ဖော်ခွင့်ပေးလော့။ ငါ့ကို ပြောလော့၊ ထိုသို့ သင်လုပ်ဆောင်ခဲ့ပါက ဘုရားသခင်သည် သင့်ကို မတရားသဖြင့် ဆက်ဆံမည်လော။ ဧကန်မဟုတ်ပေ။ အဆုံးသတ် ရလဒ်များသည် သင် ဆန္ဒရှိခဲ့မည့်အရာကဲ့သို့ မဟုတ်လျှင်ပင် သင်သည် ဖန်ဆင်းခံတစ်ဦးအနေဖြင့် ထိုအမှန်တရားကို မည်သို့ သဘောထားသင့်သနည်း။ သင်သည် မည်သည့် ကိုယ်ရေးကိုယ်တာ ရည်မှန်းချက်တစ်ခုမျှမရှိဘဲ အရာခပ်သိမ်းတွင် ဘုရားသခင်၏ စီစဉ်ညွှန်ကြားမှုများနှင့် အစီအစဉ်များကို ကျိုးနွံနာခံသင့်ကြပေသည်။ ဤသည်မှာ ဖန်ဆင်းခံများ ခံယူသင့်သည့် ရှုထောင့်အမြင် မဟုတ်လော။ (ဟုတ်ပါသည်။) ယင်းမှာ မှန်ကန်သည့် တွေးခေါ်မှုအလေ့အထ ဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ လူတို့သည် အဘယ်ကြောင့် သမ္မာတရားကို လိုက်စားရမည်နည်း) ဘုရားနှုတ်ကပတ်တော်တွေကနေ ကျွန်မတွေ့ခဲ့ရတာက ဘုရားသခင်ဟာ ဖြောင့်မတ်တယ်၊ လူတစ်ယောက်ရဲ့အဆုံးသတ်ကို သူတို့မှာ သမ္မာတရားရှိမရှိအပေါ်မူတည်ပြီး ကိုယ်တော်က ဆုံးဖြတ်တယ်ဆိုတာပါပဲ။ ကျွန်မရဲ့အစွမ်းအစက နိမ့်ကျခဲ့ပေမဲ့ ကိုယ့်ကိုယ်ကိုယ် အပျက်သဘောနဲ့ ဘောင်ခတ်နေတာမျိုး မလုပ်ခဲ့သင့်ဘူး။ ကျွန်မ ဆက်ပြီး ကြိုးစားအားထုတ်ရမယ်၊ သမ္မာတရားကို လိုက်စားပြီး ကိုယ့်စိတ်သဘောထားမှာ ပြောင်းလဲမှုတွေကို ရှာဖွေရမယ်။ ကျွန်မတာဝန်မှာ ကိုယ့်ရဲ့တာဝန်ဝတ္တရားတွေကို ကောင်းကောင်း ဖြည့်ဆည်းပြီး အကောင်းဆုံးလုပ်ဆောင်ဖို့ အစွမ်းကုန်ကြိုးစားရမယ်၊ နောက်ဆုံးမှာ ကျွန်မအတွက် ကောင်းမွန်တဲ့အဆုံးသတ်နဲ့ ပန်းတိုင်ရှိရှိ၊ မရှိရှိ ဘုရားသခင်ရဲ့ အချုပ်အခြာအာဏာနဲ့ အစီအစဉ်တွေကို ကျွန်မ ကျိုးနွံနာခံဖို့ လိုအပ်ခဲ့တယ်။ ဒါက ဖန်ဆင်းခံတစ်ယောက်အနေနဲ့ ကျွန်မမှာ ရှိဖို့ လိုအပ်ခဲ့တဲ့ ဆင်ခြင်တုံတရားပဲ။ တရားဟောဆရာမပဲဖြစ်ဖြစ်၊ ဧဝံဂေလိတာဝန်ကို ထမ်းဆောင်တာပဲဖြစ်ဖြစ် ကျွန်မရဲ့အတွေ့အကြုံတွေကို ပြန်သုံးသပ်ကြည့်တဲ့အခါ၊ ကျွန်မရဲ့အကျိုးရလဒ်မရှိတာက ကျွန်မရဲ့ နိမ့်ကျတဲ့အစွမ်းအစကြောင့်ချည်းပဲ မဟုတ်ဘဲ၊ ကျွန်မက ကိုယ့်ကိုယ်ကိုယ် အမြဲတမ်း ဘောင်ခတ်နေခဲ့လို့၊ နိမ့်ကျတဲ့အစွမ်းအစက သေစေနိုင်တဲ့ရောဂါတစ်ခုလို့ ယုံကြည်ခဲ့လို့၊ ပြီးတော့ သမ္မာတရားနဲ့ ကိုယ့်ကိုယ်ကိုယ် ပြင်ဆင်ဖို့ တိုးတက်အောင် လုပ်ဖို့ ဒါမှမဟုတ် အားထုတ်ဖို့ ကျွန်မ မကြိုးစားခဲ့လို့ပဲ။ ပြဿနာတွေကို ရှင်းရှင်းလင်းလင်း မမြင်နိုင်တဲ့အခါ၊ ကျွန်မက သမ္မာတရားကို မရှာဖွေခဲ့ဘူး၊ တခြားသူတွေနဲ့လည်း မိတ်သဟာယမဖွဲ့ခဲ့ဘူး၊ ဒါကြောင့် ရလဒ်အနေနဲ့ ကျွန်မ ဘာတိုးတက်မှုမှ မရှိခဲ့ဘူး။ နောင်မှာ အလုပ်ထဲ ဘယ်လိုပြဿနာတွေပဲကြုံရပါစေ၊ ကျွန်မရဲ့ နိမ့်ကျတဲ့အစွမ်းအစကြောင့် နောက်ထပ် ဘောင်ခတ်ခံလို့ရမှာ မဟုတ်တော့ဘူး၊ အဲဒါတွေကို မှန်မှန်ကန်ကန် ရင်ဆိုင်ပြီး ဖြေရှင်းချက်တွေအတွက် သမ္မာတရားကို ရှာဖွေရမယ်။ ကျွန်မ နားမလည်တဲ့သမ္မာတရားတွေ၊ ဒါမှမဟုတ် ရှင်းရှင်းလင်းလင်း မမြင်နိုင်တဲ့ကိစ္စတွေနဲ့ပတ်သက်ပြီး၊ ကိုယ့်ကိုယ်ကိုယ် ပြင်ဆင်ပြီး သင်ယူဖို့ တကယ်ကို ပိုပြီးအဖိုးအခပေးသင့်တယ်။ ဘုရားသခင်နဲ့ စိတ်ရင်းမှန်နဲ့ ပူးပေါင်းလုပ်ဆောင်နေသရွေ့၊ ကျွန်မ သေချာပေါက် တိုးတက်မှုရှိမှာပဲ။ ဒီလို ကျွန်မ စဉ်းစားလိုက်တဲ့အခါ၊ ကျွန်မတာဝန်မှာ ပိုပြီးစိတ်အေးလက်အေးနဲ့ တည်မြဲတယ်လို့ ခံစားခဲ့ရတယ်။ အရင်က ကျွန်မရဲ့ နိမ့်ကျတဲ့အစွမ်းအစအကြောင်း ခဏခဏ ပြောလေ့ရှိခဲ့ပြီး၊ “အစွမ်းအစနိမ့်ကျတယ်” ဆိုတဲ့ အဲဒီစကားလုံးတွေက ကျွန်မကို တင်းတင်းကျပ်ကျပ် ချည်နှောင်ထားတဲ့ ကျိန်စာတစ်ခုလိုဖြစ်နေတာဟာ ကျွန်မကို ခါးသီးမှုနဲ့ ပင်ပန်းနွမ်းနယ်မှုတွေထဲမှာ နွံနစ်စေပြီး ဘဝမှာ ဘာတိုးတက်မှုမှ မရှိအောင် လုပ်ခဲ့တယ်။ အခုတော့ ကျွန်မစိတ်နှလုံးထဲမှာ လွတ်မြောက်ခြင်းခံစားချက်ကို ခံစားရတယ်။ ရှေ့ဆက်ပြီးတော့ ကျွန်မတာဝန်ကို ထမ်းဆောင်တဲ့အခါ၊ ဘုရားနှုတ်ကပတ်တော်တွေအတိုင်း လက်တွေ့လုပ်ဆောင်ဖို့ အာရုံစိုက်ခဲ့တယ်၊ ကျွန်မရဲ့ချို့ယွင်းချက်တွေနဲ့ အားနည်းချက်တွေအတွက်၊ သက်ဆိုင်ရာ သမ္မာတရားစည်းမျဉ်းတွေနဲ့ ကိုယ့်ကိုယ်ကိုယ် ပြင်ဆင်ခဲ့တယ်။ နားမလည်တဲ့အရာတွေအတွက်၊ ဘုရားသခင်ကို ဆုတောင်းပြီး အတွေ့အကြုံရှိတဲ့ညီအစ်မတွေဆီကနေ သင်ယူခဲ့တယ်။ ဒီနည်းနဲ့ ကျွန်မတာဝန်မှာ ဘုရားသခင်ရဲ့ လမ်းပြမှုကို ခံစားလာရတယ်၊ စည်းမျဉ်းတွေကို ပိုပြီးနားလည်လာတယ်၊ အရင်က မရှင်းမလင်းဖြစ်ခဲ့တဲ့ကိစ္စတွေအပေါ် ပိုပြီးရှင်းရှင်းလင်းလင်း နားလည်မှုရရှိခဲ့တယ်၊ ဧဝံဂေလိအလုပ်ကလည်း အကျိုးရလဒ်တချို့ ထွက်ပေါ်လာခဲ့တယ်။ ကျွန်မမှာ ချို့ယွင်းချက်တွေ အများကြီးရှိနေသေးပေမဲ့၊ ကိုယ့်တာဝန်ကို ကောင်းကောင်းထမ်းဆောင်ရအောင် ဘုရားသခင်ကို အားကိုးဖို့ ကျွန်မ ဆန္ဒရှိပါတယ်။ ဘုရားသခင်ကို ကျေးဇူးတင်ပါတယ်။


၉၅။ မိမိက အသုံးပြုသောသူများကို ဘယ်သောအခါမှ သံသယမဝင်ခြင်း၏ အကျိုးဆက်များ

အက်ဘီ၊ အမေရိကန်ပြည်ထောင်စု

ဧဝံဂေလိသင်းထောက်အဖြစ်နဲ့ အသင်းတော်မှာ ကျွန်မ အမှုထမ်းခဲ့ပါတယ်။ ကိုယ်ကိုယ်တိုင် ဧဝံဂေလိဖြန့်ဝေတာအပြင် ဧဝံဂေလိအမှုဆောင်တွေရဲ့ တာဝန်ထမ်းဆောင်မှုကိုလည်း ကျွန်မ ကြီးကြပ်ပြီး နောက်က လိုက်စစ်ပါတယ်။ တာဝန်တွေကို ဝတ်ကျေတမ်းကျေ လုပ်တတ်တဲ့သူတွေဆိုရင် ကျွန်မ မျက်စိဒေါက်ထောက်ကြည့်တတ်တာပေါ့။ ဥပမာ ဧဝံဂေလိလက်ခံဖို့ အလားအလာရှိတဲ့ သူတွေရဲ့ အခြေအနေတွေနဲ့ သူတို့ မိတ်သဟာယပြုပုံ၊ သက်သေခံပုံတွေကိုဆိုရင် ကျွန်မ အသေအချာ နားလည်အောင် လုပ်ခဲ့တာ။ တစ်ခါတလေ သူတို့ ကိုယ့်တာဝန်ကိုယ် မကျေပွန်တာ ကျွန်မ သိရင် သူတို့ကို ကျွန်မ ပြုပြင်ပြီး သူတို့ရဲ့ ပြဿနာတွေ ဖော်ထုတ်တာပေါ့။ ဒါပေမဲ့လည်း ကိုယ့်တာဝန်တွေမှာ များသောအားဖြင့် လုံ့လဝီရိယရှိခဲ့တဲ့ ညီအစ်ကိုမောင်နှမတွေကိုတော့ အခက်အခဲတွေဘာတွေရှိနေလားလို့အကြမ်းဖျင်းလောက်ပဲ ကျွန်မ မေးတတ်ပါတယ်။ ကိုယ့်တာဝန်တွေကို ကောင်းကောင်း ဖြည့်ဆည်းဖို့ သူတို့ ပျက်ကွက်နေလား ဒါမှမဟုတ် ခိုကပ်နေလားလို့ ကျွန်မ ဘယ်တုန်းကမှ ထည့်မစဉ်းစားခဲ့ဖူးဘူး။ “သူတို့အလုပ်တွေကို ငါက စစ်စစ်ပေါက်ပေါက် နောက်ကလိုက်ကြည့်နေရင်၊ သူတို့ကို ငါက မယုံဘူးလို့ သူတို့ ထင်သွားမှာလား၊ သူတို့ ငါ့ကို မကောင်းတွေမြင်လာရင် သူတို့နဲ့ အဆင်ပြေပြေဆက်ဆံဖို့က ခွကျသွားမှာ” လို့တောင် ကျွန်မ တွေးမိတယ်။ အဲဒါကြောင့်ပဲ သူတို့အလုပ်တွေကို စစ်စစ်ပေါက်ပေါက် နောက်ကလိုက်စစ်တာနဲ့ ကြီးကြပ်တာတွေ ကျွန်မ လုပ်တာ ရှားပါတယ်။

တစ်ရက်မှာတော့ ကျွန်မနဲ့တွဲဖက်လုပ်နေတဲ့ ညီအစ်မတစ်ယောက်ဆီက ကျွန်မ သတင်းတစ်ခု ရတယ်။ ဆိုနီယာက အခက်အခဲတွေနဲ့တွေ့ရင် လက်လျှော့နောက်ဆုတ်ပြီး ဧဝံဂေလိ ဖြန့်ဝေသူတစ်ယောက်အနေနဲ့ တာဝန်မကျေဘူး၊ အလုပ်မှာ နှောင့်နှေးမှုတွေ ဖြစ်စေတယ် လို့ သူက ကျွန်မကို တိုင်တယ်။ ဒီသတင်းကြောင့် ကျွန်မ အံ့အားသင့်သွားခဲ့ပြီး “အမှား တစ်ခုခုများ ရှိနေမလား၊ ဆိုနီယာက ပုံမှန်ဆို သူ့တာဝန်တွေမှာ အတော်လေး လုံ့လဝီရိယရှိတာ၊ သူ့အတွက် ဒီပြဿနာတွေရှိတယ်ဆိုတာ ဘယ်လိုလုပ်ပြီး ဖြစ်နိုင်မှာတဲ့လဲ” လို့ ကျွန်မ တွေးနေခဲ့တယ်။ ဒီကိစ္စကို စစ်ဆေးဖို့ ကျွန်မ ကတိပေးခဲ့ပေမဲ့လည်း ဒီလိုကိစ္စတွေ တကယ်ဖြစ်ပျက်ခဲ့တယ် ဆိုတာကို ကျွန်မ မယုံခဲ့ဘူး။ ဒီတော့ ဆိုနီယာကို သူ ဧဝံဂေလိ‌တရားဟောတဲ့အခြေအနေအကြောင်း စတိလောက်ပဲ ကျွန်မ မေးခဲ့တာပေါ့။ ခုတလော ဧဝံဂေလိ တရားဟောတာမှာ သူ အခက်အခဲတချို့ တလေတွေ့ခဲ့တယ်လို့ ဆိုနီယာက ကျွန်မကို ပြောပြပါတယ်။ သူ့ရဲ့ ဧဝံဂေလိလက်ခံဖို့အလားအလာရှိသူတချို့က ဘာသာရေးအယူအဆတွေ အများကြီးရှိနေပြီး တခြားသူတွေကျလည်း သူ့ရဲ့ သတင်းစကားတွေကို အကြောင်းမပြန်ခဲ့ကြဘူးတဲ့။ အဲ့ဒီအချိန်မှာ ကျွန်မ တွေးမိတယ် “သူ့အလုပ်မှာ ပြဿနာတစ်စုံတစ်ရာများ ရှိနေလားလို့ ငါ စစ်ကြည့်လိုက်သင့်လား”ပေါ့။ ဒါပေမဲ့ အဲဒီမှာ ကျွန်မ တွေးမိတာက “ဆိုနီယာက ပုံမှန်ဆို သူ့တာဝန်တွေအပေါ် သဘောထားကောင်း ရှိတယ်၊ ငါ သူ့အလုပ်ကို ခရေစေ့တွင်းကျ စစ်လိုက်ရင် ငါ သူ့ကို မယုံဘဲ သူ့အပေါ် သံသယမကင်းဘူးလို့ သူ ခံစားသွားရမှာလား၊ အဲ့လိုဆို နေ့တိုင်းလို သူနဲ့ငါ တွေ့ရင် တော်တော် ကသိကအောက်ဖြစ်မှာ၊ သူ ငါ့ကို မကောင်းမြင်လာရင် ရှေ့လျှောက်မှာ သူနဲ့ တွဲအလုပ်လုပ်ဖို့ ခက်သွားလိမ့်မယ်၊ ပြီးတော့ ဆိုနီယာက ဧဝံ‌ဂေလိသင်း ထောက်လုပ်ခဲ့တာ၊ ဒီတော့ အကျိုးရလဒ်တွေရအောင် ဘယ်လိုလုပ်ရမလဲဆိုတာ သူ သိလောက်ပါတယ်၊ သူ အခက်အခဲတွေ ရင်ဆိုင်ရတာနဲ့ တာဝန်မဲ့မှာ၊ လက်လျှော့မှာ မဟုတ်လောက်ပါဘူး။ အကြောင်းရင်းလေးတွေရှိတာ သူထုတ်ပြောသွားမှတော့ သူ တကယ်ပဲ အခက်အခဲတွေကြုံနေတာ ဖြစ်ရမယ်” ပေါ့။ ဒီတော့ ဒီကိစ္စကို ကျွန်မ ထပ်ပြီး မစုံစမ်းတော့ဘူး။ သုံးလေးရက်ကြာတော့ ဧဝံဂေလိတရားဟောရာမှာ ဆိုနီယာက တာဝန်မကျေဘူး၊ ဧဝံ‌ဂေလိလက်ခံဖို့ အလားအလာရှိသူတွေကို မိတ်သဟာယပြုတာ၊ သက်သေခံတာမှာ ကြိုးစားအားထုတ်မှု မရှိဘူး လို့ ကျွန်မနဲ့ တွဲဖက်လုပ်နေတဲ့ ညီအစ်မက ကျွန်မကို တိုင်ပြန်တယ်။ ဒီတစ်ခါတော့ တစ်ခုခုတော့ လွဲနေပြီလို့ ကျွန်မ သိလိုက်တယ်။ ကျွန်မနဲ့ တွဲဖက်လုပ်တဲ့ ညီအစ်မက ဆိုနီယာရဲ့ ပြဿနာတွေ ကျွန်မဆီ ဆက်တိုက် တိုင်နေတော့ ကျွန်မ ဒီကိစ္စကို ဆက်ပြီး လျစ်လျူမရှုနိုင်တော့ ဘူးပေါ့။ ဒီတော့ ချက်ချင်းပဲ ဆိုနီယာကို ဧဝံဂေလိလက်ခံဖို့ အလားအလာရှိသူတစ်ယောက်စီအကြောင်း အသေးစိတ်အခြေအနေတွေကို မေးပြီး ကျွန်မ သူနဲ့စကားပြောခဲ့တယ်။ ဒီစစ်ဆေးမှုက တကယ်ပဲ တချို့ပြဿနာတွေကို ဖော်ထုတ်ခဲ့ပါတယ်။ သူ့ရဲ့ ဧဝံဂေလိလက်ခံဖို့အလားအလာရှိတဲ့ သူတချို့က စုဝေးပွဲ နှစ်ခု သုံးခုလောက် တက်ခဲ့ပေမဲ့ သူတို့ရဲ့အခြေအနေတွေကို သူ ဘာမှ မသိပါဘူး။ ပြီးတော့ သူတို့ရဲ့ ပြဿနာတွေနဲ့ အယူအဆတွေကို သူ မရိပ်မိခဲ့ဘူး။ တချို့ ဧဝံဂေလိလက်ခံဖို့ အလားအလာရှိသူတွေအတွက်တော့ သူ နောက်က လိုက်စစ်တာ၊ မိတ်သဟာယပြုတာမှ ဘာမှ မလုပ်ဘဲ နှုတ်ခွန်းဆက်သတဲ့ စာတိုလေးတွေပဲ ပို့ခဲ့တယ်။ ဧဝံဂေလိလက်ခံဖို့ သင့်တော်တဲ့ အလားအလာရှိသူ အတော်များများကို သူ စွန့်တောင် စွန့်လွှတ်ခဲ့တာ။ ဒီကိစ္စတွေကို သိရတော့ ကျွန်မ လန့်သွားခဲ့တယ်။ ဆိုနီယာ ပြုမူပုံတွေက ကျွန်မ သူ့အပေါ်ထင်ထားတာနဲ့ လုံးလုံးကြီး ကွာခြားနေခဲ့တာပဲ။ ကျွန်မ အထင်မှာက သူ လုံ့လဝီရိယရှိပြီး သူ့တာဝန်တွေကို ကျေပွန်တတ်တယ်ပေါ့။ ဒီတော့ သူ့အလုပ်တွေကို ကျွန်မ နောက်က လိုက်စစ်တဲ့အခါ မှာ သူ ဘာပြဿနာမှ မရှိလောက်ပါဘူးလို့ ထင်ပြီးတော့ သူ့ကို အယုံကြီးယုံခဲ့တာ။ သူ့မှာ ပြဿနာလေးတွေ ရှိတယ်ဆိုတာ သတိပြုမိခဲ့တဲ့အခါမှာတောင်မှ အဲ့ဒီပြဿနာတွေကို ကျွန်မ အရေးတယူမလုပ်ခဲ့ဘူး။ ကျွန်မ ကိုယ့်ကိုယ်ကိုယ် စ မေးခွန်းထုတ်မိတယ်။ သူ့ကို ဘာလို့ အရမ်း ယုံခဲ့မိတာလဲ၊ သူများတွေကို လုပ်သလို ကျွန်မ သူ့အလုပ်ကို ဘာလို့ ဆက်ပြီး နောက်က လိုက်မစစ်ခဲ့လဲ၊ စစ်စစ်ပေါက်ပေါက် နားလည်အောင် မလုပ်ခဲ့လဲပေါ့။ ကျွန်မ အပြစ်ရှိတယ်လို့ နက်နက်နဲနဲ ခံစားခဲ့ရတယ်။ သူ့ပြဿနာတွေကို ကျွန်မ နောက်ဆုံးမှာ ရှာတွေ့သွားခဲ့ပြီဆိုပေမဲ့လည်း ဖြစ်ခဲ့တဲ့ ဆုံးရှုံးမှုတွေကို ကုစားဖို့ တော်တော်လေး နောက်ကျခဲ့ပြီလေ။

ပြန်ဆင်ခြင်သုံးသပ်ရင်း ဘုရားနှုတ်ကပတ်တော် တစ်ပိုဒ်ကို ကျွန်မ ဖတ်ခဲ့တယ်။ “အယောင်ဆောင် ခေါင်းဆောင်များ၌ ဆိုးဆိုးရွားရွား အားနည်းချက် ရှိပေသည်။ ၎င်းတို့သည် မိမိတို့၏ ကိုယ်ပိုင်စိတ်ကူးများအပေါ်တွင် အခြေခံ၍ လူတို့ကို ယုံကြည်လွယ်ကြသည်။ ဤသည်မှာ သမ္မာတရားကို နားမလည်ခြင်းကြောင့်ဖြစ်သည်မဟုတ်လော။ ဘုရားနှုတ်ကပတ်တော်သည် ဖောက်ပြန်ပျက်စီးသော လူသားမျိုးနွယ်၏ အနှစ်သာရကို မည်သို့ ထုတ်ဖော်သနည်း။ ဘုရားသခင်က မယုံကြည်ချိန်တွင် ၎င်းတို့သည် အဘယ်ကြောင့် လူတို့ကို ယုံကြည်သင့်သနည်း။ အယောင်ဆောင်ခေါင်းဆောင်များသည် အလွန်ပင် မာနထောင်လွှားပြီး မိမိကိုယ်ကို မှန်သည်ဟု ယူမှတ်ကြသည် မဟုတ်လော။ ၎င်းတို့ စဉ်းစားသည်မှာ ‘ဤလူအပေါ် ငါ ထင်မြင်မှုလွဲခဲ့ခြင်း မဖြစ်နိုင်ပေ။ ငါက သင့်တော်သည်ဟု အကဲဖြတ်ခဲ့သည့် ဤလူနှင့်ပတ်သက်၍ မည်သည့်ပြဿနာမျှ မရှိသင့်ပေ။ ထိုသူသည် အစားအသောက်နှင့် ဖျော်ဖြေရေးများတွင် ပျော်မွေ့ခံစားသည့်သူတစ်ဦး သို့မဟုတ် သက်သာမှုကို နှစ်သက်ပြီး ခက်ခဲပင်ပန်းသော အလုပ်ကို မုန်းတီးသည့်သူတစ်ဦး လုံးဝ မဟုတ်။ ထိုသူသည် လုံးဝ အားကိုးရပြီး ယုံကြည်ထိုက်သည်။ ထိုသူသည် ပြောင်းလဲလိမ့်မည်မဟုတ်။ ပြောင်းလဲခဲ့လျှင် သူနှင့်ပတ်သက်ပြီး ငါမှားယွင်းသည်ဆိုသည့် သဘောဖြစ်မည် မဟုတ်လော’ ဟူ၍ ဖြစ်သည်။ ဤသည်မှာ အဘယ်သို့သော ဆင်ခြင်တွေးခေါ်မှုစနစ်မျိုးနည်း။ သူသည် ကျွမ်းကျင်သူတစ်မျိုးမျိုး ဖြစ်သလော။ သူသည် အရာဝတ္ထုများကို ထိုးဖောက်မြင်နိုင်သည့် အမြင်အာရုံရှိသလော။ သူသည် ထိုသို့သောအထူးကျွမ်းကျင်မှု ရှိသလော။ သင်သည် ဤလူနှင့် တစ်နှစ်၊ သို့မဟုတ် နှစ်နှစ် နေထိုင်နိုင်သော်လည်း ၎င်းတို့၏ သဘာဝအနှစ်သာရကို လုံးလုံး ဖွင့်ချပြရန် သင့်တော်သည့် ပတ်ဝန်းကျင်တစ်ခုမရှိဘဲ ၎င်းတို့အမှန်တကယ် မည်သူမည်ဝါဖြစ်သည်ကို သင်မြင်နိုင်မည်လော။ ၎င်းတို့သည် ဘုရားသခင်၏ ထုတ်ဖော်ခြင်းကို မခံရလျှင် သင်သည် ၎င်းတို့နှင့် သုံးနှစ်၊ သို့မဟုတ် ငါးနှစ်ပင် အတူယှဉ်တွဲနေထိုင်နိုင်ပြီး ၎င်းတို့က မည်သည့်သဘာဝ အနှစ်သာရအမျိုးအစားရှိသည်ကို မြင်ရန် အပြင်းအထန်ကြိုးစားနေဦးမည်ဖြစ်သည်။ ပြီးလျှင် သင်သည် ၎င်းတို့ကို သိပ်မတွေ့ရသောအခါ၊ ၎င်းတို့နှင့်အတူ သိပ်မရှိသောအခါ ဤသည်မှာ မည်မျှပင်ပို၍ မှန်ကန်သနည်း။ အယောင်ဆောင်ခေါင်းဆောင်များသည် တစ်ခဏတာအမြင်၊ သို့မဟုတ် လူတစ်ဦးအပေါ် အခြားလူတစ်ယောက်၏ အပြုသဘောဆောင်သော သုံးသပ်ချက်အပေါ် အခြေခံ၍ ထိုသူကို မစဉ်းမစားယုံကြည်ပြီး ထိုသို့သောလူကို အသင်းတော်အလုပ်အား အပ်နှံရဲသည်။ ဤတွင် ၎င်းတို့သည် အလွန်အမင်း ကျိုးကြောင်းမမြင်ဖြစ်နေသည်မဟုတ်လော။ မဆင်မခြင် ပြုလုပ်နေခြင်းမဟုတ်သလော။ ပြီးလျှင် ၎င်းတို့အနေဖြင့် ဤသို့ အလုပ်လုပ်သောအခါ အယောင်ဆောင်ခေါင်းဆောင်များသည် အလွန်အမင်း တာဝန်မသိတတ်ခြင်း မဟုတ်လော။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၃)) ခေါင်းဆောင်မပီသသူတွေဟာ သူတို့အလုပ်မှာ တာဝန်မကျေဘဲ သူတို့က လူတွေကို မှန်မှန်ကန်ကန် အကဲခတ်နိုင်တယ်လို့ ထင်ကြတော့ မာနထောင်လွှားပြီး ကိုယ့်ကိုယ်ကိုယ်အမှန်လို့ ထင်တတ်ကြတယ်၊ ဒီတော့ လူတွေကို မျက်စိစုံမှိတ် ယုံတတ်ကြတယ်လို့ ဘုရားသခင်က ဖော်ထုတ်ပါတယ်။ အဲဒါက အလုပ်မှာ ဆုံးရှုံးမှုတွေကို ဖြစ်စေတာပေါ့။ ဆိုနီယာနဲ့ ပတ်သတ်လို့ ကျွန်မ တာဝန်လည်း မဲ့ခဲ့တာ။ သူ ဧဝံဂေလိသင်းထောက်အဖြစ်နဲ့ တာဝန်ထမ်းဆောင်ဖူးပြီး အရင်က သူ့တာဝန်တွေအတွက် အတော်ကောင်းတဲ့ အကဲဖြတ်ချက်တွေ ရခဲ့တယ်ဆိုတော့ သူ ပြဿနာတွေ ဖြစ်အောင် မလုပ်နိုင်လောက်ပါဘူးလို့ ကျွန်မ ထင်ခဲ့တာ။ ကျွန်မက စိတ်ချလက်ချနေပြီး ကိစ္စတွေမှာ မကြီးကြပ်ဘဲ သူ့ကို လွှတ်ထားခဲ့တာ၊ ဒီတော့ သူ့အလုပ်ကို ကျွန်မ စစ်တဲ့အခါတိုင်းမှာ ဝတ်ကျေတမ်းကျေလောက်ပဲ လုပ်ခဲ့တာပေါ့။ အလုပ်မှာ အမှားတွေ ပေါ်လာလို့ ကျွန်မနဲ့ တွဲအလုပ်လုပ်နေတဲ့ ညီအစ်မက ဆိုနီယာရဲ့ ပြဿနာတွေကို ကျွန်မကို တိုင်လာတော့ ဆိုနီယာက ဒီလိုလူမျိုးမဟုတ်ပါဘူးလို့ တွေးပြီး ကျွန်မ မယုံနိုင်ခဲ့သေးဘူး။ အလုပ်သဘောအနေနဲ့ ဘာတွေဘယ်လို ဖြစ်နေကြလဲဆိုတာပဲ ကျွန်မ မေးခဲ့ပြီး ဆိုနီယာပေးလာခဲ့တဲ့ ဆင်ခြေဆင်လက်တွေကိုပဲ အခြေပြုပြီး သူ့ကို မျက်စိစုံမှိတ်ယုံခဲ့တာ။ ကျွန်မနဲ့ တွဲဖက်လုပ်ကိုင်နေတဲ့ ညီအစ်မက ဒုတိယအကြိမ်သတိပေးတဲ့အခါမှပဲ ဆိုနီယာရဲ့ အလုပ်ကို အခါနှောင်းစွာနဲ့ ကျွန်မ ဆက်ပြီး နောက်က လိုက်စစ်ခဲ့တယ်။ ဒါပေမဲ့ အဲဒီအချိန်ကျတော့ ထိခိုက်နစ်နာမှုက ဖြစ်ပြီးသွားခဲ့ပြီ။ ကြီးကြပ်သူတွေက အလုပ်အပေါ် ကြီးကြပ်ဖို့နဲ့ ဆက်ပြီး နောက်က လိုက်စစ်ကြဖို့ ဘုရားက အလိုတော်ရှိပါတယ်။ ဒါပေမဲ့လဲ ကျွန်မက တကယ့်အလုပ်အစစ်ကို မလုပ်ဘဲ လူတွေကို မျက်စိစုံမှိတ်ပြီးတော့ပဲ ယုံခဲ့မိတာ။ ကျွန်မ တကယ်ကို တာဝန်မဲ့ခဲ့တာပါ။ ဒါကို နားလည်လိုက်တော့ ကျွန်မမှာ နောင်တတွေ လိပ်ပြာမလုံတာတွေနဲ့ ပြည့်ကျပ်သွားခဲ့တယ်။

နောက်တော့ လမ်းပြမှုကို ကျွန်မ ဆက်ရှာဖွေတယ်။ ဘာ‌ဖြစ်လို့ ဆိုနီယာရဲ့အလုပ်ကို ကျွန်မ မကြီးကြပ်မိခဲ့တာလဲပေါ့။ ဝတ်ပြုချိန်တွေအတွင်းမှာ ဘုရားနှုတ်ကပတ်တော်တစ်ပိုဒ်ကို ကျွန်မ ဖတ်ခဲ့တယ်။ “‘ခန့်အပ်ထားသူများကို သံသယမဝင်သကဲ့သို့ သံသယဝင်သောသူများကို မခန့်အပ်နှင့်’ ဆိုသည့် စကားရပ်သည် လူအများစု ယခင်က ကြားဖူးကြသည့် စကားရပ်တစ်ခု ဖြစ်သည်။ ဤစကားရပ်ကို သင်တို့ မှန်သည်ဟု ယုံကြည်သလော သို့မဟုတ် မှားသည်ဟု ယုံကြည်သလော။ (မှားပါသည်။) ယင်းကို မှားသည်ဟု သင်တို့ယုံကြည်သည့်အတွက် လက်တွေ့ဘဝတွင် သင်တို့ကို ယင်းက အဘယ်ကြောင့် လွှမ်းမိုးနိုင်ဆဲ ဖြစ်ရသနည်း။ ဤသို့သော ကိစ္စရပ်မျိုး သင်တို့အပေါ် ဖြစ်ပျက်သည့်အခါ ဤအမြင်သည် ပေါ်ထွက်လာလိမ့်မည်။ ယင်းက သင်တို့ကို အတိုင်းအတာတစ်ခုအထိ အဖျက်အမှောင့် လုပ်မည်ဖြစ်ပြီး သင်တို့ကို ယင်းက အဖျက်အမှောင့် လုပ်သည်နှင့် တစ်ပြိုင်နက် သင်တို့၏အလုပ်သည် ထိခိုက်သွားလိမ့်မည်။ သို့ဆိုလျှင် သင်သည် ယင်းကို မှားသည်ဟု ယုံကြည်ပြီး ယင်းသည် မှားကြောင်း ဆုံးဖြတ်ထားပြီးဖြစ်ပါက အဘယ်ကြောင့် သင်သည် ယင်း၏လွှမ်းမိုးမှုကို ခံနေရဆဲဖြစ်ပြီး သင့်ကိုယ်သင် နှစ်သိမ့်ရန် ယင်းကို အဘယ်ကြောင့် အသုံးပြုနေဆဲ ဖြစ်သနည်း။ (အကြောင်းမှာ လူတို့သည် သမ္မာတရားကို နားမလည်သောကြောင့် ဘုရားသခင်၏ နှုတ်ကပတ်တော်များနှင့်အညီ လက်တွေ့လုပ်ဆောင်ရန် ပျက်ကွက်ကြသဖြင့် ၎င်းတို့သည် စာတန်၏ လောကီဆိုင်ရာ ဆက်ဆံမှုများအတွက် အတွေးအခေါ်ကို လက်တွေ့လုပ်ဆောင်ရန်အတွက် မိမိတို့၏စည်းမျဉ်းအဖြစ်ဖြစ်စေ၊ စံသတ်မှတ်ချက်အဖြစ်ဖြစ်စေ မှတ်ယူကြသောကြောင့် ဖြစ်ပါသည်။) ဤသည်မှာ အကြောင်းရင်းများထဲမှ တစ်ခုဖြစ်သည်။ အခြားအကြောင်းရင်းများ ရှိသေးသလော။ (အကြောင်းမှာ ဤစကားရပ်သည် လူတို့၏ ဇာတိပကတိဆိုင်ရာ အကျိုးစီးပွားများနှင့် အတော်အတန် ကိုက်ညီသောကြောင့်ဖြစ်ပြီး ၎င်းတို့သည် သမ္မာတရားကို နားမလည်သည့်အခါ ဤစကားရပ်နှင့်အညီ အလိုအလျောက် ပြုမူကြမည်ဖြစ်သောကြောင့် ဖြစ်ပါသည်။) လူတို့သည် သမ္မာတရားကို နားမလည်သည့်အခါတွင်သာ ဤသို့ဖြစ်သည် မဟုတ်ဘဲ သမ္မာတရားကို နားလည်သည့်အခါ၌ပင် သမ္မာတရားနှင့်အညီ လက်တွေ့လုပ်ဆောင်နိုင်ခြင်း မရှိကောင်း မရှိနိုင်ပေ။ ဤစကားရပ်သည် ‘လူတို့၏ ဇာတိပကတိဆိုင်ရာ အကျိုးစီးပွားများနှင့် အတော်အတန် ကိုက်ညီသည်’ ဟူသည့်အချက်မှာ မှန်ကန်၏။ လူတို့သည် သမ္မာတရားကို လက်တွေ့လုပ်ဆောင်မည့်အစား မိမိတို့၏ ဇာတိပကတိဆိုင်ရာ အကျိုးစီးပွားများကို ကာကွယ်ရန် စဉ်းလဲသော လှည့်ကွက်တစ်ခု သို့မဟုတ် လောကီဆိုင်ရာ ဆက်ဆံမှုများအတွက် စာတန်ဆန်သော အတွေးအခေါ်တစ်ခုကို လိုက်နာလိုကြသည်။ ထို့အပြင် ၎င်းတို့သည် ဤသို့ပြုလုပ်ရန် အခြေခံအကြောင်းရင်းတစ်ခု ရှိသည်။ ဤအခြေခံအကြောင်းရင်းကား အဘယ်နည်း။ ယင်းမှာ ဤစကားရပ်ကို လူထုက မှန်ကန်သည်ဟု ကျယ်ကျယ်ပြန့်ပြန့် လက်ခံထားခြင်းပင်ဖြစ်သည်။ ၎င်းတို့သည် ဤစကားရပ်နှင့်အညီ အမှုအရာများကို လုပ်ဆောင်သည့်အခါ ၎င်းတို့၏လုပ်ဆောင်ချက်များသည် အခြားသူများအားလုံး၏ရှေ့မှောက်တွင် ခိုင်လုံနိုင်ပြီး ဝေဖန်ခြင်းမှ ကင်းလွတ်နိုင်ကြသည်။ ကိုယ်ကျင့်တရားဆိုင်ရာ ရှုထောင့်မှ ရှုမြင်သည်ဖြစ်စေ၊ ဥပဒေရေးရာ ရှုထောင့်မှ ရှုမြင်သည်ဖြစ်စေ၊ ရိုးရာအယူအဆများ၏ ရှုထောင့်မှ ရှုမြင်သည်ဖြစ်စေ ယင်းသည် ခိုင်လုံသော အမြင်တစ်ခုနှင့် အလေ့အကျင့်တစ်ခု ဖြစ်သည်။ ထို့ကြောင့် သင်သည် သမ္မာတရားကို လက်တွေ့လုပ်ဆောင်ရန် မလိုလားသည့်အခါ သို့မဟုတ် ယင်းကို နားမလည်သည့်အခါတွင် သင်သည် ဘုရားသခင်ကို ပြစ်မှားရန်၊ သမ္မာတရားကို ချိုးဖောက်ရန်နှင့် ကိုယ်ကျင့်တရားဆိုင်ရာ အနိမ့်ဆုံးစည်းကို မကျော်လွန်သည့် နေရာသို့ ဆုတ်ခွာရန် ပို၍ လိုလားပေမည်။ ဤနေရာကား အဘယ်နည်း။ ယင်းမှာ ‘ခန့်အပ်ထားသူများကို သံသယမဝင်သကဲ့သို့ သံသယဝင်သောသူများကို မခန့်အပ်နှင့်’ ဟူသည့် အနိမ့်ဆုံးစည်းကမ်းချက်ပင် ဖြစ်သည်။ ဤနေရာသို့ ပြန်သွားပြီး ဤစကားရပ်နှင့်အညီ ပြုမူခြင်းက သင့်အား စိတ်အေးစေလိမ့်မည်။ အဘယ်ကြောင့် ယင်းက သင့်အား စိတ်အေးစေသနည်း။ အကြောင်းမှာ အခြားသူတိုင်းလည်း ဤသို့ပင် တွေးသောကြောင့် ဖြစ်သည်။ ထို့အပြင် သင့်စိတ်နှလုံးထဲ၌ ‘အယောက်တိုင်းက ချိုးဖောက်နေချိန်တွင် ဥပဒေ မသက်ရောက်နိုင်’ ဟူသော အယူအဆလည်း ရှိနေပြီး သင်က ဤသို့တွေးသည်၊ ‘လူတိုင်း ဤသို့တွေးကြသည်။ ငါသည် ဤစကားရပ်နှင့်အညီ လက်တွေ့လုပ်ဆောင်ပါက ဘုရားသခင်က ငါ့ကို ပြစ်တင်ရှုတ်ချသည်ဖြစ်စေ၊ မချသည်ဖြစ်စေ အရေးမကြီးပေ၊ အကြောင်းမှာ ငါသည် မည်သို့ပင်ဖြစ်စေ ဘုရားသခင်ကို မမြင်နိုင်သကဲ့သို့ သန့်ရှင်းသောဝိညာဉ်တော်ကိုလည်း မထိတွေ့နိုင်သောကြောင့် ဖြစ်သည်။ အနည်းဆုံးတော့ အခြားသူများ၏အမြင်တွင် ငါသည် လူသားဆန်သော လက္ခဏာများရှိသူ၊ အနည်းငယ် အသိတရားရှိသူအဖြစ် ရှုမြင်ခြင်းခံရမည်’ ဟူ၍ ဖြစ်လေသည်။ သင်သည် ဤ ‘လူသားဆန်သော လက္ခဏာများ’ အတွက်၊ လူတို့က သင့်အား ၎င်းတို့၏မျက်လုံးထဲတွင် ရန်လိုမှုမရှိဘဲ ရှုမြင်စေရန်အတွက် သမ္မာတရားကို သစ္စာဖောက်ရန် ရွေးချယ်သည်။ ထိုအခါ လူတိုင်းက သင့်ကို ကောင်းသည်ဟု ထင်မြင်ကြမည်ဖြစ်ပြီး သင်သည် ဝေဖန်ခြင်းခံရမည်မဟုတ်၊ သင်သည် သက်သောင့်သက်သာ ဘဝဖြင့် နေထိုင်ရပြီး စိတ်အေးရလိမ့်မည်။ သင်ရှာဖွေသည့်အရာမှာ စိတ်အေးခြင်းဖြစ်သည်။ ဤစိတ်အေးခြင်းသည် လူတစ်ဦး သမ္မာတရားကို ချစ်မြတ်နိုးခြင်း၏ သရုပ်သကန်တစ်ခု ဟုတ်သလော။ (မဟုတ်ပါ။) သို့ဆိုလျှင် ဤသည်မှာ မည်သို့သော စိတ်သဘောထားမျိုး ဖြစ်သနည်း။ ယင်း၌ လှည့်ဖြားတတ်ခြင်း ပါဝင်သလော။ ယင်း၌ လှည့်ဖြားတတ်ခြင်း ပါဝင်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၁- သမ္မာတရားဟူသည်မှာ) ဘုရားနှုတ်ကပတ်တော်တွေရဲ့ အလင်းပြမှုထဲမှာ ကိုယ့်ကိုယ်ကိုယ် ရှုမြင်ပြီး ကျွန်မ နားလည်လိုက်တာက ဆိုနီယာရဲ့အလုပ်ကို ကြီးကြပ်ဖို့ ကျွန်မရဲ့ ပျက်ကွက်မှုဟာ “လူတစ်ဦးကို အသုံးပြုပါက၊ သံသယမရှိနှင့်၊ သံသယရှိပါက မသုံးနှင့်။” ဆိုတဲ့ လောကီဆိုင်ရာ ဆက်ဆံမှုတွေမှာ သုံးတဲ့ စာတန်ဆန်တဲ့ အတွေးအခေါ်က ကျွန်မကို အုပ်စိုးနေတာကနေ မြစ်ဖျားခံခဲ့တာ ဆိုတာပါပဲ။ လူတစ်ယောက်ကို အသုံးပြုရင် သူ့ကို သံသယကနေ ကင်းလွတ်စေရတယ်၊ အဲလိုမှမဟုတ်ရင် သူ့ကို မယုံကြည်သလို ဖြစ်နေမှာပေါ့ လို့ ကျွန်မ ထင်ခဲ့တာ။ ဆိုနီယာရဲ့ အလုပ်ကို စစ်စစ်ပေါက်ပေါက် လိုက်စစ်ဆေးနေရင် သူ့ကို ကျွန်မက မယုံဘူးလို့ သူ ခံစားရနိုင်လာပြီး ကျွန်မအပေါ် အမြင်စောင်းလာနိုင်တယ်လို့ ကျွန်မ စိုးရိမ်ခဲ့တာ။ ဒီတော့ သူ့အလုပ်ကို ဆက်ပြီး နောက်က လိုက်မစစ်ခဲ့ဘဲ တာဝန်ဝတ္တရားကို ကောင်းကောင်း ဖြည့်ဆည်းဖို့ ကျွန်မ ပျက်ကွက်ခဲ့တော့ အလုပ်မှာ နှောင့်‌နှေးမှုတွေ ဖြစ်စေခဲ့တာပေါ့။ ကျွန်မက ကိုယ့်ဂုဏ်သတင်းနဲ့ အဆင့်အတန်းကို ကာကွယ်နိုင်ဖို့အတွက် လူတစ်ယောက်ကို မစော်ကားမိအောင် ရှောင်ဖို့သက်သက်နဲ့ အလုပ်ကို မကြီးကြပ်၊ မစစ်ဆေးခဲ့တာကို ဆင်ခြေပေးဖို့ “လူတစ်ဦးကို အသုံးပြုပါက၊ သံသယမရှိနှင့်၊ သံသယရှိပါက မသုံးနှင့်။” ဆိုတဲ့ တရားနည်းလမ်းကျသယောင်ထင်ရတဲ့ အကြောင်းပြချက်ကို သုံးခဲ့ရတယ်။ ကျွန်မ ထုတ်ဖော်ခဲ့တာက ကျွန်မရဲ့ တစ်ကိုယ်ကောင်းဆန်ပြီး လှည့်ဖြားတတ်တဲ့ စာတန်ဆန်တဲ့ စိတ်သဘောထားပါ။ ကျွန်မ ဘုရားသခင်ကို ယုံကြည်ပြီး ဘုရားနောက်ကို လိုက်ခဲ့၊ ကိုယ်တော်ရဲ့ နှုတ်ကပတ်တော်တွေကို စားသောက်ပြီး ကိုယ့်တာဝန်တွေကို ထမ်းဆောင်ခဲ့ပေမဲ့ ဘုရားနှုတ်ကပတ်တော်တွေကို ကျွန်မရဲ့ ကျင့်ကြံပြုမူမှုနဲ့ လုပ်ရပ်တွေအတွက် စည်းမျဉ်းတွေအဖြစ် ကျွန်မ မမှတ်ယူခဲ့ဘဲ ကိစ္စတွေ ပေါ်လာတော့ ကြီးကြပ်ဖို့နဲ့ အလုပ်ကို စစ်ဆေးဖို့ လျစ်လျူရှုပြီး ကိုယ့်တာဝန်ဝတ္တရားတွေကို ကောင်းကောင်းဖြည့်ဆည်းဖို့ ပျက်ကွက်တဲ့အပြင် အဲဒါတွေကို ဖြေရှင်းဖို့ စာတန်ဆန်တဲ့ အတွေးအခေါ်တွေကိုပဲ ကျွန်မ အားကိုးနေခဲ့သေးတာ။ ကျွန်မ ဘုရားကို အတိုက်အခံလုပ်ပြီး သစ္စာဖောက်ခဲ့တာပါ။ ဒါကို နားလည်လိုက်တော့ ကျွန်မ ကြောက်သွားခဲ့တယ်။ ပြီးတော့ စာတန်ဆန်တဲ့အတွေးအခေါ်တွေကို လိုက်နာတာဟာ ကျွန်မကို ဘေးပဲတွေ့စေလိမ့်မယ်လို့လည်း လက်ခံခဲ့တယ်။

နောက်တော့ ဘုရားသခင်ရဲ့ နှုတ်ကပတ်တော်နောက်တစ်ပိုဒ်ကို ကျွန်မ ဖတ်ခဲ့တယ်။ “‘သင်အလုပ်ခန့်သည့် လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်’ ဆိုသည့်စကားက မှန်ကန်သည်ဟု သင် ယုံကြည်သလော။ ဤစကားရပ်သည် အမှန်တရားဖြစ်သလော။ ဘုရားအိမ်တော်၏ အလုပ်တွင်၊ မိမိတို့၏ တာဝန်ကို ဖြည့်ဆည်းရာတွင် ဤစကားကို တစ်စုံတစ်ဦးက အဘယ်ကြောင့် အသုံးပြုမည်နည်း။ ဤတွင် ပြဿနာက အဘယ်နည်း။ ဤအရာတို့သည် ရှင်းလင်းစွာပင် မယုံကြည်သူများ၏ စကားများ၊ စာတန်ဆီမှလာသော စကားများဖြစ်သည်။ ဤသို့ဆိုလျှင် ၎င်းတို့သည် ဤအရာတို့ကို အမှန်တရားအဖြစ် အဘယ်ကြောင့် သဘောထားသနည်း။ ၎င်းတို့သည် မှန်သည်၊ မှားသည်ကို အဘယ်ကြောင့် မပြောနိုင်သနည်း။ ဤအရာများသည် သိသိသာသာပင် လူသား၏ စကားများ၊ ဖောက်ပြန်ပျက်စီးသော လူသားမျိုးနွယ်၏ စကားများဖြစ်သည်။ တကယ်ကို သမ္မာတရားမဟုတ်ပေ။ ၎င်းတို့သည် ဘုရားနှုတ်ကပတ်တော်များနှင့် လုံးလုံး ကွဲလွဲနေသည်။ လူတို့၏ လုပ်ရပ်များ၊ အပြုအမူများနှင့် ဘုရားသခင်အား ကိုးကွယ်မှုအတွက် စံအဖြစ် အသုံးမပြုသင့်ပေ။ ဤသို့ဆိုလျှင် ဤစကားကို မည်သို့ ချဉ်းကပ်သင့်သနည်း။ သင်သည် အမှန်တကယ် ခွဲခြားနိုင်စွမ်းရှိပါက၊ သင်၏ လက်တွေ့လုပ်ဆောင်မှု စည်းမျဉ်းအဖြစ် အသုံးပြုဖို့ ဤစကား၏နေရာတွင် မည်သည့်စံအမျိုးအစားကို အသုံးပြုသင့်သနည်း။ စံသည် ‘သင်၏ တာဝန်ကို သင်၏ စိတ်နှလုံးအကြွင်းမဲ့၊ ဉာဏ်ရှိသမျှဖြင့် ထမ်းဆောင်ရန်’ ဖြစ်သင့်သည်။ သင်၏ စိတ်နှလုံး အကြွင်းမဲ့၊ ဉာဏ်စွမ်းရှိသမျှ၊ စိတ်အစွမ်းရှိသမျှနှင့် ဆောင်ရွက်ခြင်းသည် မည်သူ၏ ကန့်သတ်ခြင်းကိုမျှ မခံခြင်းဖြစ်သည်။ စိတ်နှလုံးတစ်ခုတည်းဖြစ်ပြီး နောက်ထပ်မည်သည့်အရာမျှ မရှိခြင်းဖြစ်သည်။ ကောင်းကင်ဘုံက ပြဌာန်းပြီး မြေကြီးက အသိအမှတ်ပြုထားသည်နှင့်အမျှ ဤသည်မှာ သင်၏ တာဝန်နှင့် ဝတ္တရား ဖြစ်ပြီး ကောင်းစွာ ထမ်းဆောင်သင့်သည်။ မည်သည့်ပြဿနာများကို သင် ကြုံတွေ့ရပါစေ စည်းမျဉ်းများနှင့်အညီ ဆောင်ရွက်သင့်သည်။ သင်လုပ်ဆောင်သင့်သည့် မည်သည့်နည်းဖြင့်မဆို ကိုင်တွယ်လော့။ ပြုပြင်ခြင်းနှင့် ကိုင်တွယ်ဖြေရှင်းခြင်းကို လိုအပ်လျှင် ထိုအတိုင်းသာ ဖြစ်စေလော့။ ထုတ်ပယ်ခြင်း လိုအပ်လျှင် ထိုအတိုင်းသာ ဖြစ်စေလော့။ ဘုရားနှုတ်ကပတ်တော်နှင့် သမ္မာတရားအပေါ် အခြေခံပြီး ဆောင်ရွက်လော့။ ဤသည်မှာ စည်းမျဉ်းမဟုတ်လော။ ဤသည်မှာ ‘သင်အလုပ်ခန့်သည့်လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်’ ဆိုသည့် စကားနှင့် လုံးဝ ဆန့်ကျင်ဘက် ဖြစ်သည်မဟုတ်လော။ သင်အလုပ်ခန့်သည့်လူများကို သံသယမရှိနှင့်။ သင်သံသယရှိသည့်လူများကို အလုပ်မခန့်နှင့်ဆိုသည်မှာ မည်သည့် အဓိပ္ပာယ်နည်း။ ယင်းမှာ လူတစ်ယောက်ကို အလုပ်ခန့်ပြီးလျှင် ထိုသူကို သံသယမရှိသင့်။ လူတစ်ယောက်ကို အလုပ်ခန့်ပြီးလျှင် ထိန်းချုပ်မှုကို လွတ်ပေးသင့်သည်၊ မကြီးကြပ်သင့်၊ ထိုသူကျေနပ်သလို လုပ်ဆောင်ခွင့်ပေးသင့်သည်၊ သံသယရှိလျှင် ထိုသူကို အလုပ်မခန့်သင့်ဟု ဆိုလိုသည်။ ဤသို့ အဓိပ္ပာယ်ရသည်မဟုတ်လော။ ဤသည်မှာ လွန်စွာပင် မှားယွင်းသည်။ လူသားမျိုးနွယ်သည် စာတန်၏ ဖောက်ပြန်ပျက်စီးစေခြင်းကို အလွန်အမင်း ခံထားရသည်။ လူတိုင်းတွင် ဆိုးယုတ်သော စိတ်သဘောထားရှိပြီး၊ ဘုရားကို ပုန်ကန်နိုင်စွမ်းရှိကာ အာခံနိုင်စွမ်းရှိသည်။ မည်သူကမျှ စိတ်မချရဟု ဆိုနိုင်သည်။ လူတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားများ၏ ချုပ်ချယ်ခြင်းကို ခံရပြီး ၎င်းတို့၏ လုပ်ရပ်များကို မထိန်းချုပ်နိုင်သောကြောင့် လူတစ်ယောက်က ကမ္ဘာအဆုံးထိ ကျိန်ဆိုလျှင်ပင် ဤသည်မှာ အသုံးမဝင်ပေ။ ၎င်းတို့သည် ၎င်းတို့၏ ဖောက်ပြန်ပျက်စီးသော စိတ်သဘောထားကို မဖြေရှင်းနိုင်မီ၊ ဘုရားကို ၎င်းတို့ အာခံပြီး သစ္စာဖောက်သော ပြဿနာကို လုံးလုံးလျားလျား မဖြေရှင်းနိုင်မီ၊ လူတို့၏ အပြစ်များ၏ အရင်းအမြစ်ကို မဖြေရှင်းနိုင်မီတွင် ဘုရားသခင်၏ တရားစီရင်ခြင်းနှင့် ပြစ်တင်ဆုံးမခြင်းကို လက်ခံရမည်။ ဘုရားသခင်၏ တရားစီရင်ခြင်းနှင့် သန့်စင်ခြင်းကို မဖြတ်သန်းရသေးသကဲ့သို့ကယ်တင်ခြင်းကို မရရှိသေးသောသူများသည် စိတ်မချရပေ။ ၎င်းတို့သည် ယုံကြည်ဖို့ မထိုက်တန်ပေ။ ထို့ကြောင့် သင်သည် တစ်စုံတစ်ဦးကို အလုပ်ခန့်သောအခါ ထိုသူကို ကြီးကြပ်ရမည်။ ညွှန်ကြားရမည်။ ပြုပြင်ပြီး ကိုင်တွယ်ဖြေရှင်းကာ။ သမ္မာတရားကို မကြာခဏ မိတ်သဟာယဖွဲ့ရမည်။ ဤနည်းအားဖြင့်သာ ထိုသူကို ဆက်၍ အလုပ်ခန့်ထားနိုင်ခြင်းရှိမရှိကို ရှင်းလင်းစွာ သင် မြင်နိုင်လိမ့်မည်။ သမ္မာတရားကို လက်ခံနိုင်သောသူ၊ ပြုပြင်ခြင်းနှင့် ကိုင်တွယ်ဖြေရှင်းခြင်းကို လက်ခံနိုင်သောသူ၊ တာဝန်ကို သစ္စာရှိစွာ ထမ်းဆောင်နိုင်ကာ မိမိတို့ဘဝတွင် အဆက်မပြတ် တိုးတက်မှုရှိသောသူ အချို့ရှိလျှင်၊ ထိုလူများကိုသာ အမှန်တကယ် အလုပ်ခန့်အပ်နိုင်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ နောက်ဆက်တွဲ ၁- သမ္မာတရားဟူသည်မှာ) ဘုရားနှုတ်ကပတ်တော်တွေက လူတွေကို လက်တွေ့လုပ်ဆောင်မှုလမ်းကြောင်းကို ထောက်ပြခဲ့တယ်။ ကျွန်မရဲ့ တစ်ကိုယ်ရေ ဂုဏ်သတင်း ဒါမှမဟုတ် အကျိုးစီးပွားတွေကို ထိခိုက်မှာမျိုး ဟုတ်ဟုတ်၊ မဟုတ်ဟုတ် ဘုရားရဲ့ တောင်းဆိုချက်တွေအတိုင်း ကျွန်မရဲ့ တာဝန်တွေကို ထမ်းဆောင်တာက ကျွန်မ ထိန်းသိမ်းသင့်တဲ့ စည်းမျဉ်းပဲဖြစ်ပါတယ်။ ကြီးကြပ်သူတစ်ယောက်အနေနဲ့ ကြီးကြပ်တာနဲ့ အလုပ်ကို ဆက်ပြီး နောက်က လိုက်စစ်တာဟာ ကျွန်မရဲ့အလုပ်ပါ။ ဘယ်သူပဲဖြစ်ဖြစ် ကျွန်မတာဝန်ရှိတဲ့ နယ်ပယ်အတွင်းမှာရှိနေသရွေ့ အဲဒီလူအပေါ် ကျွန်မ ကြီးကြပ်ပြီး၊ ဆက်ပြီး နောက်က လိုက်စစ်ရမှာပါ။ သူတို့တွေ ဝတ်ကျေတမ်းကျေလုပ်နေတာ၊ တာဝန်မဲ့တာ၊ စည်းမျဉ်းတွေ ချိုးဖောက်နေတာ မြင်ရင် သူတို့ကို ကျွန်မ ကူညီပြီး အမှားပြင်သင့်၊ ပြုပြင်သင့်တာပါ။ သူတို့ အမှားပြင်တာတွေ မလုပ်သေးဘူးဆိုရင် သူတို့ကို တာဝန်ပြောင်းတာ ဒါမှမဟုတ် ဖြုတ်ချတာ လုပ်ရမှာပါ။ ကျွန်မဟာ မကြီးကြပ်တော့ဘဲ လူတွေကို မျက်စိစုံမှိတ် ယုံတာမျိုး မလုပ်သင့်ဘူး။ ဒါတွေက တာဝန်မဲ့တာနဲ့ မိုက်မဲတာရဲ့ သရုပ်သကန်တွေမို့ပါ။ စာတန်ကြောင့် ကျွန်မတို့ အများကြီး ဖောက်ပြန်ပျက်စီးခဲ့ရပြီးတော့ ကိုယ့်တာဝန်တွေမှာ ဝတ်ကျေ တမ်းကျေလောက်လုပ်ဖို့နဲ့ ရေသာခိုဖို့အတွက် လှည့်စားမှုကိုပဲ အားထုတ်ရင်း ကိုယ့်ဖောက်ပြန်ပျက်စီးတဲ့ စိတ်သဘောထားတွေအတိုင်း ကျွန်မတို့ နေထိုင်ခဲ့တာ။ ဖောက်ပြန်ပျက်စီးတဲ့ စိတ်သဘောထားတွေကို မသန့်စင်ရသေးခင်မှာ ဘယ်သူ့ကိုမှ အားကိုးလို့မရပါဘူး။ ဒါ့ကြောင့် လူတွေဟာ သူတို့ကို ကြီးကြပ်ဖို့ ခေါင်းဆောင်တွေ အမှုဆောင်တွေ လိုအပ်ပါတယ်။ ဒါကလည်း လူတွေကို သူတို့တာဝန်တွေမှာ ပိုပြီးကောင်းကောင်း ထမ်းဆောင်အောင် တိုက်တွန်းပေးဖို့ပါ။ ဆိုနီယာက ဧဝံဂေလိသင်းထောက်ဖြစ်ခဲ့ဖူးပြီး သူ့တာဝန်မှာ များသောအားဖြင့် လုံ့လဝီရိယရှိပြီး တာဝန်သိတတ်တယ်ဆိုပေမဲ့လဲ တာဝန်က ဖြုတ်ချခံရပြီးနောက်မှာ သူက ကိုယ့်ကိုယ်ကိုယ် အစွမ်းအစနည်းတယ်ဆိုပြီး ဘောင်ခတ်ထားတဲ့ အခြေအနေတစ်ခုမှာ နေနေခဲ့တာ။ သူရဲ့တာဝန်အသစ်မှာ သူက နည်းနည်း အပျက်သဘောဆောင်ပြီး ဘာသိဘာသာ ဖြစ်လာခဲ့တဲ့အပြင် အချိန်မီ အလုပ်အများကြီးမပြီးတာမျိုးတွေ ဖြစ်လာခဲ့တာပေါ့။ သူ့အလုပ်တွေကို ဆက်ပြီး နောက်က လိုက်စစ်တာတွေ ကြီးကြပ်တာတွေ မရှိတော့ သူ့အခြေအနေရဲ့ပြဿနာကို ကျွန်မ အချိန်မီ မရှာတွေ့ မဖြေရှင်းနိုင်ခဲ့ဘူး။

နောက်ထပ်ဘုရားနှုတ်ကပတ်တော်တစ်ပိုဒ် ကျွန်မ ဖတ်ခဲ့ပြီး တကယ့်အလုပ်ကို လုပ်တဲ့အခါမှာ လျှောက်လှမ်းရမဲ့ လမ်းကြောင်းတချို့ ရခဲ့တယ်။ ဘုရားသခင်က ပြောသည် “ခေါင်းဆောင်၊ သို့မဟုတ် အမှုဆောင်တစ်ယောက်သည် မည်သည့်အရေးကြီးသည့်အလုပ်ကို လုပ်ဆောင်သည်ဖြစ်စေ၊ ဤအလုပ်၏ သဘောသဘာဝက မည်သည့်အရာဖြစ်စေ ၎င်းတို့၏ ပထမဦးစားပေးမှာ အလုပ်က မည်သို့ တိုးတက်မှုရှိနေသည်ကို ကောင်းစွာ သိရှိရန်ဖြစ်သည်။ ၎င်းတို့သည် အမှုကိစ္စများကို ဆက်လက်စစ်ဆေးပြီး မေးခွန်းများမေးကာ သတင်းအချက်အလက်များကို ကိုယ်တိုင်ရယူရန်အတွက် ထိုနေရာတွင် ရှိနေရပေမည်။ ၎င်းတို့သည် ကိုယ်ကြားရသည့်အတိုင်း လုပ်ဆောင်ခြင်းသက်သက် သို့မဟုတ် အခြားလူတို့၏ အစီရင်ခံချက်များကိုသာ နားထောင်ခြင်း မပြုလုပ်ရပေ။ ထိုအစား ၎င်းတို့သည် ဝန်ထမ်းများက မည်သို့လုပ်ဆောင်နေသည်၊ အလုပ်က မည်သို့ တိုးတက်နေသည်ကို မိမိတို့ကိုယ်တိုင် ကြည့်ရှုလေ့လာရမည်။ မည်သည့်အခက်အခဲများရှိသည်၊ နယ်ပယ်တစ်ခုခုက အထက်က သတ်မှတ်ချက်များနှင့် ကွဲလွဲနေခြင်းရှိမရှိ၊ အထူးလုပ်ငန်းတာဝန်များက စည်းမျဉ်းများကို ချိုးဖောက်ခဲ့ခြင်းရှိမရှိ၊ အနှောင့်အယှက်၊ အဖျက်အဆီးတစ်ခုခု ရှိမရှိ၊ လိုအပ်သော ပစ္စည်းကိရိယာများ၊ သို့မဟုတ် အချို့တာဝန်အတွက် သင်ကြားပို့ချမှုဆိုင်ရာ ပစ္စည်းများ လိုအပ်ခြင်း ရှိမရှိ၊ သင်ယူရမည်။ ၎င်းတို့သည် ဤအရာအားလုံးကို နိုင်နိုင်နင်းနင်းဖြစ်ရမည် ဖြစ်သည်။ မည်မျှ များပြားသော အစီရင်ခံချက်များကို ၎င်းတို့ နားထောင်သည်ဖြစ်စေ၊ သို့မဟုတ် ကြားရသည့်အတိုင်း လုပ်ဆောင်ခြင်းမှ မည်မျှရရှိသည်ဖြစ်စေ၊ ဤအရာတို့သည် ကိုယ်တိုင်သွားရောက်ကြည့်ရှုခြင်းလောက် မကောင်းပေ။ အမှုအရာများကို မိမိကိုယ်တိုင် မြင်တွေ့ခြင်းသည် ပိုမို တိကျမှုရှိပြီး ယုံကြည်စိတ်ချရသည်။ ၎င်းတို့သည် အခြေအနေကို အကျွမ်းဝင်သွားသည်နှင့် တစ်ပြိုင်နက် မည်သည့်အရာဖြစ်ပျက်နေသည်ကို ကောင်းစွာ သိရှိလိမ့်မည်။” (နှုတ်ကပတ်တော်၊ အတွဲ (၅)၊ ခေါင်းဆောင်များနှင့် အမှုဆောင်များ၏ တာဝန်များ၊ ခေါင်းဆောင်များနှင့် အမှုဆောင်များ၏ တာဝန်များ (၄)) ဘုရားဆီကနေ ကျွန်မ နားလည်လိုက်တာက အလုပ်လုပ်တဲ့အခါမှာ လူတွေကို မျက်စိစုံမှိတ်ယုံလို့မရဘူး၊ တာဝန်တွေချထားပြီးတဲ့နောက်မှာ မကြီးကြပ်ဘဲ ထားလို့မရဘူး ဆိုတာကိုပဲ။ လူတွေရဲ့ အလုပ်ကို ကျွန်မတို့ ကိုယ်တိုင်ကိုယ်ကျ ကြီးကြပ်ပြီး စစ်ဆေးရမှာပါ။ ပြီးတော့ တစ်ကြိမ်တစ်ခါတည်းစစ်‌ဆေးရုံနဲ့ မလုံလောက်ပါဘူး။ အချိန်ကာလတစ်ခုကြာတဲ့ထိ စစ်ဆေးနေဖို့ လိုပါတယ်။ ညီအစ်ကိုမောင်နှမတွေရဲ့ အလုပ်တိုးတက်မှုနဲ့ အသေးစိတ်အခြေအနေကို ကျွန်မတို့ ရှင်းရှင်းလင်းလင်းသိသင့်တာ။ ဒီလိုနည်းနဲ့မှသာ သူတို့ရဲ့ ပြဿနာတွေကို ချက်ချင်းဖော်ထုတ်နိုင်မှာဖြစ်ပြီး အမှန်ကို ပြန်တည့်မတ်ပေးဖို့ မိတ်သဟာယပြုနိုင်မှာပါ။ ဒီလိုမှမဟုတ်ရင် သူတို့က အလုပ်မှာ ဆုံးရှုံးမှုတွေ ဖြစ်ကောင်းဖြစ်စေနိုင်မှာ။ ဒါကို နားလည်တော့ နောင်တရဖို့၊ ဘုရားရဲ့ တောင်းဆိုချက်တွေအတိုင်း ကျွန်မရဲ့ တာဝန်တွေကို ထမ်းဆောင်ဖို့နဲ့ အလုပ်ကို ကောင်းကောင်းလုပ်ဖို့ ကျွန်မရဲ့ ဆန္ဒကိုဖွင့်ဟပြီး ဘုရားဆီမှာ ကျွန်မ ဆုတောင်းပါတယ်။ နောက်ရက်တွေအတွင်းမှာ အလုပ်ကို ကျွန်မ ဆက်ပြီး နောက်က လိုက်စစ်တဲ့အချိန်တွေမှာ ညီအစ်ကိုမောင်နှမတွေရဲ့အလုပ်က ဘယ်လို အခြေအနေရှိနေလဲဆိုပြီး ကျွန်မ သတိရှိရှိ စစ်ဆေးကြည့်ရှုပါတယ်။ ပြီးတော့ သူတို့ရဲ့ နောက်ကြောင်းရာဇဝင်နဲ့ ဧဝံဂေလိတရားဟောရာမှာ သူတို့အတွေ့အကြုံဘယ်လိုပဲရှိပါစေ သူတို့အပေါ် ကျွန်မ တစ်ပုံစံတည်း ကြီးကြပ်ပြီး နောက်က လိုက်စစ်ပါတယ်။

နောက်ပိုင်းမှာ ညီအစ်မလီဒီယာရဲ့ အလုပ်ကို ကျွန်မ ဆက်ပြီး နောက်က လိုက်စစ်ဖို့ လိုလာပါတယ်။ အရင်က သူ ကျွန်မနဲ့ လက်တွဲအလုပ်လုပ်ဖူးပါတယ်။ အစပိုင်းမှာ ကျွန်မထင်တာက “ဘာတွေ ဘယ်လိုလုပ်ရမယ်ဆိုတာ သူ သိတယ်၊ သူ ငါ့ရဲ့ကြီးကြပ်မှု မလိုလောက်ဘူးနေမှာပါ”ပေါ့။ ဒါပေမဲ့ အဲဒီအတွေးပေါ်လာတဲ့အခါမှာ အဲဒါဟာ မှားတယ်လို့ ကျွန်မ သိလိုက်တယ်။ “သင် အသုံးပြုသောသူများကို မည်သည့်အခါမျှ သံသယမကင်း မဖြစ်ပါနှင့်” ဆိုတဲ့ စာတန်ဆန်တဲ့ အတွေးအခေါ်ကိုအခြေခံပြီး ကိုယ့်တာဝန်ကို ကျွန်မ ဆက်ထမ်းဆောင်လို့မရတော့ဘူး။ ဒါ့ကြောင့် လီဒီယာရဲ့ အလုပ် ဘယ်လိုတွေ ဖြစ်နေလဲဆိုတာကို စစ်ဆေးကြည့်ရှုဖို့ ကျွန်မ သတိရှိရှိ ကြိုးစားအားထုတ်ခဲ့ပါတယ်။ တစ်ခါကြတော့ သူ့အလုပ်တွေမှာ ရလဒ်တွေ ကျဆင်းတာကို ကျွန်မ သတိပြုမိတယ်။ အစပိုင်းမှာ သူ့ကို ကျွန်မ သတိပေးခဲ့ပေမဲ့ နောက်ပိုင်း ဘာသိသာထင်ရှားတဲ့ တိုးတက်မှ မရှိခဲ့ဘူး။ ဒီတော့ သူ တာဝန်ရှိတဲ့အလုပ်ကို ကျွန်မ ကိုယ်တိုင်ကိုယ်ကျ ဝင်ပါခဲ့ရတယ်။ အလုပ်ရဲ့ တကယ့်အခြေအနေကို နားလည်အောင်ရှာဖွေဖို့ ညီအစ်ကိုမောင်နှမတွေကို ကျွန်မ စကားပြောကြည့်ခဲ့တော့ တကယ်ပဲ အဆုံးမှာ ပြဿနာတချို့ကို ရှာတွေ့ခဲ့ပါတယ်။ အဲဒါတွေ လီဒီယာကို ကျွန်မ ထောက်ပြပြီးနောက်မှာတော့ သူ့တာဝန်ရဲ့ ထိရောက်မှုက တော်တော်လေး တိုးတက်လာခဲ့တယ်။ လတ်တလောမှာ သူ တကယ်ပဲ အလုပ်ကို အချိန်ဆွဲနေခဲ့တာမို့ ဒီလို ကြီးကြပ်မှုနဲ့ စစ်ဆေးမှုက သူ့အလုပ်အတွက် အကျိုးကျေးဇူးရှိတယ်လို့ လီဒီယာကလည်း ပြောခဲ့တယ်။ ဒီကြီးကြပ်မှုက သူ့ကို တောက်လျှောက် သတိပေးပြီးတိုက်တွန်းခဲ့တယ်လို့လည်း သူက ပြောခဲ့တယ်။ ဒီလိုနည်းနဲ့ လက်တွေ့လုပ်ဆောင်တော့ ကျွန်မ ပိုပြီး စိတ်အေးလက်အေးလည်း ရှိခဲ့တယ်။ ကျွန်မကြုံတွေ့ခဲ့တဲ့ ဒီနားလည်သဘောပေါက်မှုတွေနဲ့ ပုံစံပြောင်းလဲမှုတွေအားလုံးက ဘုရားနှုတ်ကပတ်တော်တွေရဲ့ လမ်းပြမှုရဲ့ အကျိုးရလဒ်ပါပဲ။ ဘုရားသခင်ကို ကျွန်မ ကျေးဇူအရမ်းတင်မိပါတယ်။


၉၆။ မနာလိုဖြစ်ခြင်းမှ လွတ်မြောက်

ကလော့ဒ်၊ ကင်မရွန်းနိုင်ငံ

၂၀၂၁ ခုနှစ် အစပိုင်းမှာ ကျွန်တော်က တရားဟောဆရာအနေနဲ့ အစေခံနေပြီး အသင်းတော်အလုပ်ကို တာဝန်ယူဖို့အတွက် အစ်ကိုမက်သယူးနဲ့ တွဲလုပ်ခဲ့ရပါတယ်။ ကျွန်တော်က ဒီတာဝန်ကို စလုပ်ခါစပဲရှိသေးပြီး နားမလည်တာတွေ အများကြီးရှိနေတုန်းမို့ သူ့ဆီကနေ ခဏခဏ သင်ယူဖို့ လိုအပ်ခဲ့တာပေါ့။ အဲဒီအချိန်အတွင်းမှာ မက်သယူးက သူ့တာဝန်မှာ သူထုတ်ဖော်မိတဲ့ ဖောက်ပြန်ပျက်စီးတဲ့ စိတ်သဘောထားတွေအကြောင်း ကျွန်တော့်ကို ခဏခဏ ပြောပြတတ်တယ်။ အချိန်ကြာလာတော့ ကျွန်တော် သူ့ကို အထင်သေးလာတယ်။ ကျွန်တော်က သူ့လောက် ဖောက်ပြန်ပျက်စီးတာမျိုး မရှိဘူး၊ သူနဲ့ပူးပေါင်းဆောင်ရွက်လို့လဲ ကျွန်တော့်အတွက် ဘာအကျိုးမှ မရှိဘူးလို့ တွေးမိတယ်။ ကျွန်တော်က သူ့ထက်သာတယ်လို့ ထင်ခဲ့တာပေါ့။ ကျွန်တော် ဒီလိုတောင် တွေးမိသေးတယ်၊ “သူက ဘယ်လိုလုပ်ပြီး အရင် တရားဟောဆရာ ဖြစ်သွားရတာလဲ။ ငါက သူ့ရဲ့ခေါင်းဆောင် ဖြစ်ဖူးတယ်လေ။ တရားဟောဆရာတစ်ယောက် ဘယ်လိုလုပ်ရမယ်ဆိုတာ ငါက သူ့ကိုပြောပြသင့်တာ၊ သူက ငါ့ကို ပြောပြရမှာမှ မဟုတ်တာ။ အခု သူက ငါ့ထက်အရင် တရားဟောဆရာဖြစ်သွားတော့ လူတိုင်းက သူ့ကို ပိုအထင်ကြီးကြတော့မှာပေါ့” လို့ပေါ့။ ကျွန်တော် ဒါကို လက်မခံနိုင်ခဲ့ဘူး၊ ပြီးတော့ ကျွန်တော်က သူ့ထက်ပိုကောင်းအောင် လုပ်နိုင်တယ်လို့ ယုံကြည်ခဲ့တယ်။ သူ့ထက်သာဖို့အတွက် ကျွန်တော်တို့ရဲ့အလုပ်တွေကို ခဏခဏ နှိုင်းယှဉ်လေ့ရှိတယ်။ ဥပမာ၊ မက်သယူးက သူ့အလုပ်တွေအားလုံးကို အမီလိုက်လုပ်ဖို့ အချိန်မလောက်ဘူးလို့ ပြောတဲ့အခါ ကျွန်တော်ပျော်နေတာပေါ့။ ဘာလို့လဲဆိုတော့ ကျွန်တော်တာဝန်ယူထားတဲ့ အလုပ်အားလုံးကို အမီလိုက်လုပ်ပြီးနေပြီ၊ ဒီလိုဆိုရင် အထက်ခေါင်းဆောင်ပိုင်းက ကျွန်တော့်ကို ပိုအထင်ကြီးကြမှာပဲလေ။ ဒါပေမဲ့ ကျွန်တော်အံ့ဩသွားရတာက မက်သယူးက သူတာဝန်ယူထားတဲ့အလုပ်ကို တော်တော်ကောင်းအောင် လုပ်နိုင်ခဲ့တယ်။ တစ်နေ့တော့ ခေါင်းဆောင်က ကျွန်တော်တို့ကို ရေလောင်းသူတွေအနေနဲ့ ပျိုးထောင်လို့ရနိုင်တဲ့ လူတချို့ကို ရှာဖွေဖော်ထုတ်ဖို့ တာဝန်ပေးတယ်။ နှစ်ရက်အတွင်းမှာပဲ မက်သယူးက သင့်တော်သူ ၃ ယောက်ကို ရှာတွေ့ပြီးနေပြီ။ ကျွန်တော် ပျာသွားပြီးတော့ စဉ်းစားမိတယ်၊ “ငါတော့ စလှုပ်ရှားမှဖြစ်မယ်။ အနည်းဆုံးတော့ မက်သယူးရှာတဲ့ အရေအတွက်နဲ့တော့ တူအောင်ရှာရမယ်။ မဟုတ်ရင် သူက ငါ့ထက်ပိုပြီး ချီးကျူးခံရလိမ့်မယ်” လို့ပေါ့။ ဒါနဲ့ သုံးရက်အတွင်းမှာပဲ ကျွန်တော် လူခုနစ်ယောက် ရှာလိုက်နိုင်တယ်။ ကျွန်တော်က မက်သယူးထက် ပိုသာအောင်လုပ်နိုင်ခဲ့လို့ တော်တော်ကျေနပ်သွားတာပေါ့။ ဒါပေမဲ့ ခေါင်းဆောင်က သင့်တော်တဲ့သူတွေရဲ့ အခြေအနေတွေအကြောင်း ကျွန်တော့်ကို လာမေးတဲ့အခါမှာတော့ သူတို့ထဲက တစ်ယောက်မှ ရေလောင်းသူအနေနဲ့ အစေခံဖို့ မသင့်တော်ဘူးလို့ ကောက်ချက်ချသွားတယ်၊ ဘာလို့လဲဆိုတော့ ကျွန်တော်က သူတို့ကို သင့်တော်တဲ့သူတွေအနေနဲ့ ရှာဖွေဖော်ထုတ်တုန်းက သူတို့ရဲ့ တကယ့်အခြေအနေတွေကို သေချာနားမလည်ခဲ့လို့ပဲ။ ဒါပေမဲ့ မက်သယူးရဲ့ သင့်တော်တဲ့လူတွေကတော့ အားလုံးပဲ သင့်တော်တယ်လို့ သတ်မှတ်ခံရတယ်။ သူတို့မှာ အစွမ်းအစရှိတယ်၊ လူ့သဘာဝကောင်းတယ်၊ သမ္မာတရားကို ချစ်မြတ်နိုးပြီး ဘုရားသခင်အတွက် ကိုယ့်ကိုယ်ကိုယ် အသုံးခံချင်စိတ်ရှိကြတယ်။ ကျွန်တော်လုပ်ခဲ့တဲ့ အရင်သုံးရက်က အလုပ်တွေအားလုံးက အလကားဖြစ်သွားပြီး ကျွန်တော် အရမ်းစိတ်ဓာတ်ကျသွားတယ်။ အဲဒီအချိန်မှာပဲ မက်သယူးကို ကျွန်တော် မနာလိုဖြစ်လာတယ်။ သူက ဘာလို့ သူ့တာဝန်မှာ အမြဲတမ်း ဒီလိုရလဒ်ကောင်းတွေ ရနေရတာလဲ။ ငါကကျတော့ ဘာလို့မရတာလဲ။ သူက ကျွန်တော်တို့အုပ်စုတွေထဲမှာ ဘုရားနှုတ်ကပတ်တော်ကို စိတ်ထက်ထက်သန်သန်နဲ့ ဝေမျှတတ်တယ်၊ ကျွန်တော်တာဝန်ယူထားတဲ့ အလုပ်ကိုတောင် သူက နောက်ဆက်တွဲလိုက်လုပ်သေးတယ်။ သူရှိနေတဲ့ ဘယ်နေရာမှာမဆို ကျွန်တော်က ထင်ပေါ်အောင်လုပ်ဖို့ နည်းလမ်းမရှိဘူး။ ကျွန်တော် သူ့ကို မကျေမချမ်းဖြစ်ပြီး မုန်းတောင်မုန်းလာတယ်။ ငါက ဘာလို့ သူနဲ့အတူတူ တာဝန်ထမ်းဆောင်နေရတာလဲ။ သူ့ကို ဒီလောက်ထင်ပေါ်မနေစေချင်ဘူး၊ သူ့အလုပ်မှာ ရလဒ်တွေမရှိပါစေနဲ့လို့တောင် ဆန္ဒပြုမိတယ်။ ကျွန်တော်က ကျော်ကြားမှုအတွက် မပြတ်ပြိုင်ဆိုင်နေပြီး ကိုယ့်ပုံစံတွေကို မပြောင်းလဲခဲ့ဘူး။

အဲဒီအချိန်တုန်းက ကျွန်တော်က အသင်းတော်ခေါင်းဆောင်တစ်ယောက်ဖြစ်တဲ့ အစ်မအားနာရိစ်ရဲ့အလုပ်ကို ကြီးကြပ်နေရတာပါ။ သူက သူ့တာဝန်ကို ကောင်းကောင်းမထမ်းဆောင်နိုင်လို့ အခြေအနေမကောင်းဘူးဖြစ်နေတော့ ကျွန်တော့်ခေါင်းဆောင်က ကျွန်တော့်ကို သူ့ကို နည်းနည်းသွားပံ့ပိုးခိုင်းခဲ့တယ်။ ဒါပေမဲ့ ကျွန်တော် သူ့ကိုဆက်သွယ်လိုက်တဲ့အခါ သူက မက်သယူးကို တိုင်ပင်ပြီး မိတ်သဟာယပြုဖို့ ရှာဖွေပြီးပြီလို့ ပြောလာတယ်၊ မက်သယူးက သူ့ကို ဘုရားနှုတ်ကပတ်တော်တွေ ဝေမျှပြီး သူ့ပြဿနာကို ကူဖြေရှင်းပေးခဲ့ပြီးပြီ။ ဒါကြောင့် ကျွန်တော် မျက်ကွယ်ပြုခံလိုက်ရသလို ခံစားလိုက်ရတယ်။ ကျွန်တော့်အလုပ်မှာ မက်သယူးက ဝင်စွက်ဖက်တာကို ကျွန်တော် အရမ်းမကျေမနပ်ဖြစ်ခဲ့တယ်။ ဒီအသင်းတော်ခေါင်းဆောင်ရဲ့အလုပ်က ကျွန်တော့် ကြီးကြပ်မှုအောက်မှာ ရှိတာပဲ၊ ကျွန်တော်က ကိုယ့်တာဝန်ကို ကောင်းကောင်းမဖြည့်ဆည်းဘူး၊ ပြဿနာတွေကို မဖြေရှင်းနိုင်ဘူးလို့ တခြားလူတွေ ထင်မှာကို ကျွန်တော်မလိုလားဘူး။ ကျွန်တော် စဉ်းစားလေလေ ပိုစိတ်တိုလေပဲ၊ တကယ်ကို မက်သယူးနဲ့ ဆက်ပြီး မတွဲလုပ်ချင်တော့ဘူး။ ကျွန်တော် ကိုယ့်ဘာသာပဲ အလုပ်လုပ်ချင်တယ်၊ ဘာလို့လဲဆိုတော့ ဒါမှ လူတွေက ကျွန်တော့်ကို သတိထားမိမှာပေါ့။ အဲဒီနောက်မှာတော့ ကိုယ့်တာဝန်တွေထမ်းဆောင်တဲ့အခါ သူ့ကို ကျွန်တော် တတ်နိုင်သလောက် ရှောင်ခဲ့တယ်။ တစ်ခါတုန်းက မက်သယူးက စုဝေးပွဲတစ်ခုမှာ ဖြေရှင်းဖို့လိုအပ်တဲ့ ပြဿနာတစ်ခုကို အတူတူဆွေးနွေးဖို့ ကျွန်တော့်ကိုပြောတယ်။ သူက ဖုန်းခေါ်တယ်၊ စာပို့တယ်၊ ဒါပေမဲ့ ကျွန်တော် တမင်တကာပဲ လျစ်လျူရှုထားလိုက်တယ်။ သူနဲ့ ဘာမှ မဆွေးနွေးချင်ခဲ့ဘူး။ သူက ကျွန်တော့်ကို အလုပ်အခြေအနေတချို့ မေးတဲ့အခါမှာလည်း အချိန်မီပြန်မဖြေခဲ့ဘူး၊ စုဝေးပွဲမှာ သူက ကျွန်တော့်ကို မိတ်သဟာယပြုပေးဖို့ တောင်းဆိုတဲ့အခါ တမင်တကာပဲ ငြိမ်နေပြီး သူ့ဘာသာသူ မိတ်သဟာယပြုဖို့ လွှတ်ထားလိုက်တယ်။ ကိုယ့်ဘာသာကိုယ် တွေးမိတယ်၊ “ဘာပဲဖြစ်ဖြစ် မင်းရှိနေသရွေ့တော့ ညီအစ်ကိုမောင်နှမတွေက ငါ့ကို သတိထားမိမှာမဟုတ်ဘူး။ ဒီတော့ မိတ်သဟာယပြုလို့ ဘာအကျိုးရှိလဲ” လို့ပေါ့။ စုဝေးပွဲတစ်ခုမှာ မက်သယူးက မိတ်သဟာယပြုပြီးတဲ့နောက်မှာ ကျွန်တော့်ရဲ့ ထင်မြင်ယူဆချက်ကို မေးတယ်။ သူက မိတ်သဟာယပြုတာတွေ အရမ်းများပြီး ကျွန်တော်ပြောချင်တဲ့စကားလုံးတွေအကုန် သူပြောသွားပြီလို့ ကျွန်တော်ထင်တဲ့အတွက် တော်တော်လေး စိတ်မကြည်မသာ ဖြစ်နေခဲ့တယ်။ ဒါနဲ့ ကျွန်တော် သူ့ကို ဒီလိုပြောလိုက်တယ်၊ “အစ်ကိုက မာနထောင်လွှားတဲ့ စိတ်သဘောထားနဲ့ မိတ်သဟာယပြုနေတာပဲ။ ကိုယ့်ရဲ့ ဖောက်ပြန်ပျက်စီးတဲ့ သဘာဝကိုလည်း မဖော်ထုတ်ဘဲ ကိုယ့်နားလည်မှုတချို့ကိုပဲ ယေဘုယျသဘောလောက် ဆွေးနွေးသွားတယ်။ အစ်ကိုပြောသွားတာက အကြမ်းဖျင်းပဲရှိတယ်၊ အသေးစိတ်ကို အာရုံမစိုက်နိုင်ဘူး” လို့ပေါ့။ ကျွန်တော်ပြောလိုက်တဲ့စကားက မမှန်ဘူးဆိုတာ ကျွန်တော်သိတယ် တမင်ရည်ရွယ်ပြီး ပြောလိုက်တာပါ။ သူ့ရဲ့စိတ်အားထက်သန်မှုကို ဖိနှိပ်ချင်တာပဲရှိတာပါ၊ ဒါမှ သူက နောက်ပိုင်းစုဝေးပွဲတွေမှာ စကားတွေ အများကြီးမပြောတော့မှာပေါ့။ ပုံမှန်အချိန်တွေမှာ သူက ကျွန်တော့်ကို နေကောင်းလားလို့ မေးတဲ့စာတွေ၊ တခြားအကြောင်းအရာတွေ ပို့တဲ့အခါမှာလည်း ကျွန်တော် ပြန်မဖြေခဲ့ဘူး။ ဒီလိုလုပ်ရင် သူနဲ့အတူတူ မတွဲလုပ်ချင်ဘူးဆိုတာ သူသိသွားမှာပဲလို့ ကျွန်တော်ထင်ခဲ့တယ်။ သူ့ကို စာတွေပို့မနေအောင်တောင် ကျွန်တော် တားချင်ခဲ့တာ။ သူထွက်သွားတာမျိုး၊ ကျွန်တော့်အရည်အချင်းတွေ ထုတ်ပြခွင့်နည်းနည်း ပေးစေချင်တာမျိုးပဲ ရှိခဲ့တာပေါ့။ ပြီးတော့ ကျွန်တော်က သူ့လိုမျိုး အချိန်ပြည့် တာဝန်ထမ်းဆောင်ချင်ခဲ့တယ်၊ ဒါမှ ညီအစ်ကိုမောင်နှမတွေ ကျွန်တော့်ကို လိုအပ်တဲ့အချိန်တိုင်းမှာ သူတို့အတွက် ကူညီပေးနိုင်မှာလေ။ ဒီလိုဆိုရင် လူတိုင်းက ကျွန်တော့်ကို အထင်ကြီးကြမှာပေါ့။ ဒါကြောင့် ကျွန်တော့်ရဲ့လောကီအလုပ်ကို စွန့်လွှတ်ပြီး တာဝန်ကို အချိန်ပြည့် စိတ်နှစ်ပြီးထမ်းဆောင်ဖို့ ဆန္ဒရှိခဲ့တယ်၊ ဒါပေမဲ့ စားဝတ်နေရေးအတွက် ငွေရှာဖို့နဲ့ ကိုယ့်မိသားစုကိုထောက်ပံ့ဖို့ အလုပ်ကလည်း လိုနေသေးတော့ မက်သယူးလိုမျိုး ကိုယ့်တာဝန်အတွက် အချိန်ပြည့် ကိုယ့်ကိုယ်ကိုယ် မဆက်ကပ်နိုင်တာက ကျွန်တော့်ကို တော်တော် မချင့်မရဲဖြစ်စေခဲ့တယ်။ ကျွန်တော် ဒီလိုတောင် တွေးမိခဲ့တယ်၊ “ငါ တရားဟောဆရာကနေ နုတ်ထွက်လိုက်တာပဲ ကောင်းပါတယ်။ ဒါဆိုရင် မက်သယူးနဲ့ တွဲလုပ်စရာမလိုတော့ဘူး။ တခြားတာဝန်တစ်ခုခုကို ပြောင်းလိုက်ရင် သူ့ရဲ့လွှမ်းမိုးမှုလည်း ခံရတော့မှာမဟုတ်ဘူး၊ ကိုယ့်ကိုယ်ကိုယ် ထင်ပေါ်အောင်လုပ်ဖို့ အခွင့်အရေးတွေလည်း ရလာမှာပဲ” လို့ပေါ့။ ဒါပေမဲ့ တကယ်တမ်း နုတ်ထွက်ဖို့ စဉ်းစားတဲ့အခါမှာတော့ ကျွန်တော့်စိတ်ထဲမှာ နည်းနည်းအပြစ်ရှိသလိုခံစားရပြီး ဘာလုပ်ရမှန်းမသိ ဖြစ်သွားတယ်။ ကျွန်တော့်အခြေအနေကို နားလည်နိုင်ဖို့ ကူညီပေးပါလို့ ဘုရားသခင်ဆီကို ကျွန်တော် တောင်းလျှောက်ရင်းဆုတောင်းခဲ့တယ်။ ဒီလိုပြောထားတဲ့ ဘုရားနှုတ်ကပတ်တော်တစ်ပိုဒ်ကို ကျွန်တော် စဉ်းစားမိတယ်၊ “တာဝန်များသည် ဘုရားသခင်ထံမှ လာသည်။ ယင်းတို့သည် ဘုရားသခင်က လူအား ပေးအပ်သော ဝတ္တရားများနှင့် တာဝန်ပေးစေခိုင်းချက်များဖြစ်သည်။ ဤသို့ဆိုလျှင် လူက ယင်းတို့အား မည်သို့နားလည်သင့်သနည်း။ ‘ဤသည်မှာ ဘုရားသခင်က ကျွန်ုပ်အား ပေးအပ်ခဲ့သော ကျွန်ုပ်၏ဝတ္တရားနှင့် တာဝန်ပေးစေခိုင်းချက်ဖြစ်သောကြောင့် ယင်းသည် ကျွန်ုပ်၏ တာဝန်နှင့် ဝတ္တရားဖြစ်သည်။ ယင်းကို ကျွန်ုပ် မဖြစ်မနေလုပ်ရမည်ဖြစ်သော တာဝန်အဖြစ်လက်ခံမှသာ မှန်ကန်ပေသည်။ ယင်းကို ကျွန်ုပ် ငြင်းဆို၍မရပေ၊ သို့မဟုတ် ငြင်းပယ်၍မရပေ။ ကျွန်ုပ် ရွေး၍မရပေ။ ကျွန်ုပ်အပေါ်သို့ ကျရောက်သောအရာသည် အသေအချာပင် ကျွန်ုပ်လုပ်ဆောင်သင့်သောအရာ ဖြစ်သည်။ ကျွန်ုပ်သည် ရွေးချယ်မှုတစ်ခုလုပ်ဆောင်ရန် အခွင့်မရှိခြင်းမဟုတ်။ ရွေးချယ်မှု မပြုလုပ်သင့်ခြင်းဖြစ်သည်။ ဤသည်မှာ ဖန်ဆင်းခံတစ်ဦး ရှိသင့်သည့် အသိစိတ်ဖြစ်သည်’ ဟူ၍တည်း။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်ကနေတစ်ဆင့် ကျွန်တော်တို့ရဲ့ တာဝန်တွေကို ဘုရားသခင်က အပ်နှင်းထားတယ်ဆိုတာ ကျွန်တော်သဘောပေါက်သွားတယ်။ ကျွန်တော်က ကိုယ့်တာဝန်ကို စွဲကိုင်ထားပြီး ကိုယ့်ဝတ္တရားတွေကို ကောင်းကောင်း ဖြည့်ဆည်းသင့်တယ်။ တာဝန်တွေကို ရှောင်လွှဲတာ၊ ဇီဇာကြောင်တာမျိုး မလုပ်သင့်ဘူး။ ဒါဟာ ကျွန်တော့်မှာ ရှိသင့်တဲ့ ဆင်ခြင်တုံတရားပဲလေ။ ကျွန်တော်ကတော့ မက်သယူးထက်သာချင်တဲ့ ကိုယ့်ရဲ့ရည်မှန်းချက်ကြီးတဲ့ လိုအင်ဆန္ဒ မပြည့်ဝတာကြောင့် ကိုယ့်တာဝန်ကို စွန့်လွှတ်ချင်ခဲ့တယ်။ ဒါက ဘုရားသခင်ကို အရမ်းနာကျင်စေတာပဲ။ ကျွန်တော်က ကိုယ့်တာဝန်ကို ဝတ္တရားတစ်ခုအနေနဲ့ မသတ်မှတ်ခဲ့ဘဲ ကိုယ့်ကိုယ်ကိုယ် ထင်ပေါ်အောင်လုပ်တဲ့ နည်းလမ်းတစ်ခု၊ လေးစားမှုနဲ့ အထင်ကြီးမှုကို ရယူနိုင်တဲ့ နည်းလမ်းတစ်ခုအနေနဲ့ပဲ သတ်မှတ်ခဲ့တယ်။ ကျွန်တော်က အလုပ်ကနေထွက်ပြီး အချိန်ပြည့် တာဝန်ထမ်းဆောင်ချင်ခဲ့တာက အဲဒီတာဝန်ကို ကောင်းကောင်းဖြည့်ဆည်းရင်း ဘုရားသခင်ကို ကျေနပ်စေဖို့မဟုတ်ဘဲ ကိုယ့်တွဲဖက်နဲ့ အဆင့်အတန်းအတွက် ပြိုင်ဆိုင်ပြီး သူ့ထက်သာချင်လို့ပဲ။ လက်တွေ့အလေးထားစရာ ကိစ္စတွေကြောင့် အချိန်ပြည့် တာဝန်မထမ်းဆောင်နိုင်တဲ့အခါမှာတော့ ကိုယ့်ကိုယ်ကိုယ် ထင်ပေါ်အောင်လုပ်ဖို့ အခွင့်အရေးရအောင် တခြားတာဝန်တစ်ခုကို ပြောင်းချင်ခဲ့ပြန်တယ်။ ကျွန်တော်လုပ်ခဲ့သမျှအားလုံးဟာ တကယ်တမ်းမှာ ကိုယ့်တာဝန်ထမ်းဆောင်ဖို့မဟုတ်ဘဲ တာဝန်ကိုအခွင့်ကောင်းယူပြီး ကျော်ကြားမှုနဲ့ အကျိုးအမြတ်ကို လိုက်စားဖို့ပဲဖြစ်တယ်ဆိုတာကို လက်တွေ့အရှိတရားက ကျွန်တော့်ကို ပြသခဲ့တယ်။ ဘုရားသခင်က ဒီလိုအပြုအမူမျိုးကို စက်ဆုပ်ရွံရှာတယ်။

နောက်ပိုင်းမှာ ဘုရားနှုတ်ကပတ်တော်တချို့ကို ကျွန်တော်ဖတ်မိတယ်။ “ရက်စက်သော လူသားမျိုးနွယ်ပါတကား။ လျှို့ဝှက်ကြံစည်ခြင်းနှင့် စီမံကြံစည်ခြင်း၊ တစ်ဦးကိုတစ်ဦးမှ အလစ်သုတ်ခြင်းနှင့် လုယူခြင်း၊ ကျော်စောမှုနှင့် ဥစ္စာဓနအတွက် အလုအယက်ကြိုးပမ်းခြင်း၊ အပြန်အလှန် သတ်ဖြတ်နေခြင်း၊ ဤအရာများက မည်သည့်အချိန်မှ ပြီးဆုံးမည်နည်း။ ဘုရားသခင်သည် နှုတ်ကပတ်တော်များ သိန်းသန်းချီ မြွက်ဆိုထားစေကာမူ မည်သူကမျှ အသိတရား မရကြပါ။ လူတို့သည် သူတို့၏မိသားစု၊ သူတို့၏ သားသမီးများ၊ သူတို့၏အလုပ်အကိုင်၊ အနာဂတ်တက်လမ်း၊ ရာထူးနေရာ၊ အပေါ်ယံ ဂုဏ်ပကာသနနှင့် ငွေကြေးတို့အလို့ငှာ၊ အစားအစာ၊ အဝတ်အစားနှင့် အသွေးအသားအလို့ငှာသာ လုပ်ဆောင်ကြလေသည်။ သို့သော် မိမိ၏လုပ်ဆောင်ချက်များက အမှန်တကယ် ဘုရားသခင်အတွက် ဖြစ်သောသူ တစ်စုံတစ်ယောက် ရှိသလော။ ဘုရားသခင်အတွက် လုပ်ဆောင်သောသူများကြားမှာပင် ဘုရားသခင်ကို သိကျွမ်းသောသူ အနည်းငယ်သာရှိ၏။ မိမိကိုယ်ပိုင် အကျိုးစီးပွားအတွက် မလုပ်ဆောင်သောသူ မည်မျှရှိသနည်း။ မိမိကိုယ်ပိုင်ရာထူးနေရာအား ကာကွယ်ရန်အလို့ငှာ အခြားသူများကို မဖိနှိပ်သူ၊ မပယ်ထုတ်သူ မည်မျှရှိသနည်း။ ထိုအတွက်ကြောင့် ဘုရားသခင်မှာ အကြိမ်ပေါင်း မရေမတွက်နိုင်အောင် အတင်းအဓမ္မ သေဒဏ်စီရင်ခြင်းခံရပြီဖြစ်ပြီး မရေတွက်နိုင်သော အရိုင်းအစိုင်း တရားသူကြီးများက ဘုရားသခင်ကို စီရင်ချက်ချကာ သူ့ကို နောက်ထပ်တစ်ကြိမ် ကားတိုင်ပေါ်တွင် သံမှိုစွဲရိုက်ထားကြပြီ ဖြစ်သည်။ ဘုရားသခင်အတွက် သူတို့ အမှန်တကယ် ပြုမူဆောင်ရွက်သောကြောင့် ဖြောင့်မတ်သည်ဟု ဘယ်နှစ်ယောက်အား ခေါ်ဆိုနိုင်မည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆိုးယုတ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်) “လူအချို့သည် အခြားသူများက မိမိတို့ထက် ပို၍ သာလွန်သည်ကိုဖြစ်စေ၊ မိမိတို့ထက် ပို၍ မြင့်မားသည်ကိုဖြစ်စေ၊ မိမိတို့က လျစ်လျူရှုခြင်း ခံရစဉ် အခြားသူများက အသိအမှတ်ပြုခြင်း ခံရမည်ကိုဖြစ်စေ အစဉ် စိုးရွံ့ကြသဖြင့် ၎င်းတို့သည် အခြားလူများအား တိုက်ခိုက်ပြီး ဖယ်ကြဉ်ကြလေသည်။ ဤသည်မှာ ပင်ကိုစွမ်းရည်ရှိသူများအား မနာလိုဖြစ်ခြင်း မဟုတ်လော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ ရက်စက်ကြမ်းကြုတ်သော စိတ်သဘောထားဖြစ်၏။ အခြားသူများအတွက် မတွေးဘဲ၊ သို့မဟုတ် ဘုရားအိမ်တော်၏ အကျိုးစီးပွားများကို ထည့်မတွက်ဘဲ ကိုယ်ကျိုးအတွက်ကိုသာ စဉ်းစားသည့်သူများ၊ မိမိ၏ကိုယ်ပိုင် တစ်ကိုယ်ကောင်းဆန်သော လိုအင်ဆန္ဒများကိုသာ ဖြည့်ဆည်းသည့်သူများတွင် ဆိုးသော စိတ်သဘောထားတစ်ခု ရှိပြီး သူတို့ကို ဘုရားသခင် မနှစ်သက်ပါ။ ဘုရားသခင်၏ ရည်ရွယ်ချက်များကို အလေးထားခြင်းအား သင် အမှန်တကယ် ပြနိုင်စွမ်းရှိပါက အခြားလူတို့ကို မျှမျှတတ သင်ဆက်ဆံနိုင်လိမ့်မည်။ သင်သည် လူကောင်းတစ်ယောက်ကို အကြံပြုထောက်ခံပေးပြီး လေ့ကျင့်စေကာ တာဝန်တစ်ခုကို ထမ်းဆောင်စေ၍ ဤနည်းအားဖြင့် ဘုရားအိမ်တော်တွင် ပင်ကိုစွမ်းရည်ရှိသူတစ်ယောက်ကို ဖြည့်သွင်းပါက သင်၏အလုပ်ကို ပို၍ မလွယ်ကူစေသလော။ သို့ဆိုလျှင် သင်သည် သင်၏တာဝန်၌ သစ္စာစောင့်သိသည် မဟုတ်လော။ ဤသည်မှာ ဘုရားသခင် ရှေ့မှောက်၌ ကောင်းမှုတစ်ခုဖြစ်သည်။ ယင်းသည် ခေါင်းဆောင်များအဖြစ် အစေခံသည့်သူများ အနည်းဆုံးအနေဖြင့် ပိုင်ဆိုင်သင့်သည့် အသိစိတ်နှင့် ဆင်ခြင်တုံတရား ဖြစ်ပေသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ မိမိ၏ ဖောက်ပြန်ပျက်စီးသော စိတ်သဘောထားများအား ဖယ်ရှားခြင်းအားဖြင့်သာ လွတ်လပ်ခြင်းနှင့် လွတ်မြောက်ခြင်းကို ရရှိနိုင်သည်) ဘုရားနှုတ်ကပတ်တော်ကနေတစ်ဆင့် ကျွန်တော့်ရဲ့လက်ရှိအခြေအနေကို နားလည်လာခဲ့တယ်။ ဘုရားသခင်က ပြောသည် “လူအချို့သည် အခြားသူများက မိမိတို့ထက် ပို၍ သာလွန်သည်ကိုဖြစ်စေ၊ မိမိတို့ထက် ပို၍ မြင့်မားသည်ကိုဖြစ်စေ၊ မိမိတို့က လျစ်လျူရှုခြင်း ခံရစဉ် အခြားသူများက အသိအမှတ်ပြုခြင်း ခံရမည်ကိုဖြစ်စေ အစဉ် စိုးရွံ့ကြသဖြင့် ၎င်းတို့သည် အခြားလူများအား တိုက်ခိုက်ပြီး ဖယ်ကြဉ်ကြလေသည်။ ဤသည်မှာ ပင်ကိုစွမ်းရည်ရှိသူများအား မနာလိုဖြစ်ခြင်း မဟုတ်လော။ ယင်းမှာ တစ်ကိုယ်ကောင်းဆန်ပြီး စက်ဆုပ်ဖွယ် ဖြစ်သည် မဟုတ်လော။ ဤသည်မှာ မည်သည့် စိတ်သဘောထားမျိုး ဖြစ်ပါသနည်း။ ယင်းမှာ ရက်စက်ကြမ်းကြုတ်သော စိတ်သဘောထားဖြစ်၏။” ဒီနှုတ်ကပတ်တော်တွေက တကယ့်ကိုမှန်ကန်ပြီး ကျွန်တော့်ရဲ့ တကယ့်အခြေအနေမှန်ကို ဖော်ထုတ်ခဲ့တယ်။ ကျွန်တော့်ရဲ့တွဲဖက်က ကျွန်တော့်ထက် သူ့တာဝန်မှာ ပိုရလဒ်ကောင်းတွေရတာ၊ ညီအစ်ကိုမောင်နှမတွေရဲ့ ပြဿနာတွေကို ဖြေရှင်းရာမှာ ပိုတော်တာကို မြင်တဲ့အခါ သူက ကျွန်တော့်ထက်သာတယ်၊ သူရှိနေသရွေ့ ကျွန်တော်က ဘယ်တော့မှ ထင်ပေါ်မှာမဟုတ်ဘူးလို့ ခံစားခဲ့ရတယ်။ ဒါကြောင့် ကျွန်တော် သူ့ကို မနာလိုဖြစ်တယ်၊ သူ့ကို ကြဉ်ထားတယ်၊ သူနဲ့ မတွဲလုပ်ချင်ခဲ့ဘူး။ သူ့ရဲ့စာတွေကို တမင်တကာ လျစ်လျူရှုခဲ့ပြီး သူ့ဖုန်းခေါ်တာတွေကိုလည်း မကိုင်ခဲ့ဘူး။ သူက သူ့ရဲ့အတွေ့အကြုံပိုင်းဆိုင်ရာ နားလည်မှုတွေကို မိတ်သဟာယပြုတဲ့အခါမှာလည်း အသင်းတော်အသက်တာကို ထိန်းသိမ်းဖို့အတွက် သူနဲ့ပူးပေါင်းမလုပ်ခဲ့ဘဲ သူ့ရဲ့အားနည်းချက်တွေကိုပဲ ရှာဖို့ကြိုးစားခဲ့တယ်။ သူ့ကို မာနထောင်လွှားတယ်လို့ တမင်တကာပြောပြီး တိုက်ခိုက်ခဲ့တယ် ဒါမှ သူက စိတ်အားထက်သန်မှုလျော့သွားပြီး ထင်ပေါ်ကျော်ကြားတာမျိုး၊ ကျွန်တော့်ထက် သာတာမျိုး မဖြစ်တော့မှာပေါ့။ ကျွန်တော် တကယ်ကို မလိုမုန်းထားတတ်လွန်းခဲ့ပါတယ်။ သူနဲ့အတူတူ တာဝန်ထမ်းဆောင်ရတဲ့အချိန်တိုင်းမှာ ကျွန်တော့်စိတ်ထဲမှာ အရမ်းကို စိတ်ဒုက္ခရောက်ခဲ့ရတယ်။ ကျွန်တော် အမြဲတမ်း သူနဲ့ပြိုင်ဆိုင်ချင်ခဲ့ပြီး စိတ်ကိုတည်ငြိမ်အောင် လုံးဝ ထိန်းနိုင်စွမ်း မရှိခဲ့ဘူး။ ဒါက ဘုရားသခင်ပြောထားသလိုပါပဲ။ “ရက်စက်သော လူသားမျိုးနွယ်ပါတကား။ လျှို့ဝှက်ကြံစည်ခြင်းနှင့် စီမံကြံစည်ခြင်း၊ တစ်ဦးကိုတစ်ဦးမှ အလစ်သုတ်ခြင်းနှင့် လုယူခြင်း၊ ကျော်စောမှုနှင့် ဥစ္စာဓနအတွက် အလုအယက်ကြိုးပမ်းခြင်း၊ အပြန်အလှန် သတ်ဖြတ်နေခြင်း၊ ဤအရာများက မည်သည့်အချိန်မှ ပြီးဆုံးမည်နည်း။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဆိုးယုတ်သောသူများသည် အပြစ်ဒဏ်ပေးခြင်းကို မုချခံကြရလိမ့်မည်) ကျော်ကြားမှုနဲ့ အဆင့်အတန်းအတွက် ကျွန်တော့်ရဲ့လိုအင်ဆန္ဒက ဘယ်တော့မှ မပြည့်ဝခဲ့လို့ ကိုယ့်ရဲ့တွဲဖက်ကို ကျွန်တော် စပြီးမုန်းတီးလာခဲ့တယ်။ ကျွန်တော်က သူ့ဆီကနေ ထွက်သွားပြီး သူ့ကိုဖယ်ရှားချင်ခဲ့တယ်၊ ဒါမှ ကိုယ့်ဘာသာကိုယ် အလုပ်လုပ်နိုင်မှာပေါ့။ ကိုယ့်တာဝန်ကို စွန့်လွှတ်ဖို့အထိတောင် တွေးခဲ့တယ်။ ကျွန်တော်က မလိုမုန်းထားတတ်ပြီး လူ့သဘာဝကင်းမဲ့နေမှန်း သဘောပေါက်လိုက်တယ်။ တာဝန်ထမ်းဆောင်တဲ့အခါမှာ ကိုယ့်အတွက်ပဲစဉ်းစားပြီး အသင်းတော်အလုပ်ကို လုံးဝမထည့်သွင်းစဉ်းစားခဲ့ဘူး။ အသင်းတော်အလုပ် နှောင့်နှေးသွားရင်တောင် ကျွန်တော် စိတ်မပူဘူး၊ စိုးရိမ်ကြောင့်ကြတာမျိုး မဖြစ်ခဲ့ဘူး။ ကျွန်တော်ဟာ တစ်ကိုယ်ကောင်းဆန်ပြီး စက်ဆုပ်စရာကောင်းလိုက်တာ။ မက်သယူးနဲ့ ဘာလို့ ရိုးရိုးရှင်းရှင်း သဟဇာတဖြစ်တဲ့ လက်တွဲမှုမျိုး မရှိနိုင်ရတာလဲဆိုတာကိုလည်း ကျွန်တော် စဉ်းစားမိတယ်။ ကျွန်တော် သဘောပေါက်ခဲ့တယ်။ ကျွန်တော့်ရဲ့ယုံကြည်ခြင်းမှာ စာတန်ဆန်တဲ့ စိတ်သဘောထားကြောင့် လမ်းကြောင်းအမှားတစ်ခုပေါ် ခြေချမိခဲ့ပြီဆိုတာကို သမ္မာတရားကိုမရှာဖွေဘဲ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားကို မဖြေရှင်းဘူးဆိုရင် သန့်ရှင်းသောဝိညာဉ်တော်ရဲ့ အလုပ်ကို ဆုံးရှုံးသွားပြီး မှောင်မိုက်ထဲကို ကျဆင်းသွားမှာပဲ။ ဘုရားသခင်ဆီကို သုံးလေးကြိမ် ကျွန်တော် ဆုတောင်းခဲ့တယ်၊ ကျွန်တော့်ရဲ့ဖောက်ပြန်ပျက်စီးတဲ့ စိတ်သဘောထားကို နားလည်ပြီး ဖြေရှင်းနိုင်ဖို့ ကူညီပေးပါလို့ တောင်းလျှောက်ရင်းပေါ့။

အဲဒီနောက်မှာ ဘုရားနှုတ်ကပတ်တော်တစ်ပိုဒ်ကို ကျွန်တော် တွေ့ခဲ့တယ်။ “အန္တိခရစ်များသည် မည်သည့်အုပ်စုတွင် ရှိနေပါစေ ၎င်းတို့၏ ဆောင်ပုဒ်သည် အဘယ်နည်း။ ‘ငါယှဉ်ပြိုင်ရမည်။ ယှဉ်ပြိုင်ရမည်။ ယှဉ်ပြိုင်ရမည်။ အမြင့်မားဆုံးနှင့် အထူးကဲဆုံးဖြစ်ဖို့ ငါယှဉ်ပြိုင်ရမည်။’ ဤသည်မှာ အန္တိခရစ်များ၏ စိတ်သဘောထား ဖြစ်သည်။ ၎င်းတို့သွားသည့် နေရာတိုင်းတွင် ၎င်းတို့ယှဉ်ပြိုင်ပြီး ၎င်းတို့၏ ရည်မှန်းချက်များကို စွမ်းဆောင်ရရှိဖို့ ကြိုးစားကြသည်။ ၎င်းတို့သည် စာတန်၏ အစေခံများ ဖြစ်ကြပြီး အသင်းတော်၏ အမှုတော်ကို နှောင့်ယှက်ကြသည်။ အန္တိခရစ်များ၏ စိတ်သဘောထားသည် ဤကဲ့သို့ဖြစ်လေသည်။ ၎င်းတို့သည် မည်သူက ဘုရားသခင်ကို နှစ်များစွာယုံကြည်ခဲ့ပြီး အရင်းအနှီးရှိသည်၊ မည်သူက ဆုကျေးဇူး၊ သို့မဟုတ် ပါရမီအချို့ရှိသည်၊ မည်သူက ညီအစ်ကိုမောင်နှမများ၏ အသက်ဝင်ရောက်မှုတွင် ၎င်းတို့အပေါ် အကျိုးဖြစ်စေသည်၊ မည်သူက ဂုဏ်ဒြပ် ပိုရှိသည်၊ မည်သူက ဝါရင့်သည်၊ မည်သူက ညီအစ်ကိုမောင်နှမများကြားတွင် အကောင်းပြောခြင်းခံရသည်၊ မည်သူက ပို၍ အပြုသဘောဆောင်သော အရာများရှိသည်တို့ကို ကြည့်ရန် အသင်းတော်တွင် စတင် ရှာဖွေကြည့်ရှုသည်။ ထိုလူများသည် ၎င်းတို့၏ ပြိုင်ဖက်များဖြစ်လိမ့်မည်။ အနှစ်ချုပ်အနေဖြင့် အန္တိခရစ်များသည် လူအုပ်စု အလယ်တွင် ရှိသည့်အချိန်တိုင်း ဤအရာမှာ ၎င်းတို့အစဉ်ပြုလုပ်သည့် အရာဖြစ်သည်။ ၎င်းတို့သည် အဆင့်အတန်းအတွက် ယှဉ်ပြိုင်ကြသည်၊ ဂုဏ်သတင်းကောင်းအတွက် ယှဉ်ပြိုင်ကြသည်၊ အုပ်စုထဲ၌ အရေးကိစ္စများအပေါ် ဆုံးဖြတ်ပိုင်ခွင့်ရှိခြင်းနှင့် ဆုံးဖြတ်ချက်များ ချခွင့်အတွက် ယှဉ်ပြိုင်ကြသည်၊ ယင်းကို ၎င်းတို့ရသည်နှင့် ယင်းက ၎င်းတို့ကို ပျော်ရွှင်စေလေသည်။...ယင်းမှာ အန္တိခရစ်တို့၏ စိတ်သဘောထားသည် မည်မျှစိတ်ကြီးဝင်ကာ မသတီစရာကောင်းပြီး အကျိုးအကြောင်း မဆီလျော်ပုံ ဖြစ်ပေသည်။ ၎င်းတို့သည် ဆင်ခြင်တုံတရားရော အသိစိတ်ပါမရှိသကဲ့သို့ သမ္မာတရား တစ်စွန်းတစ်စပင် မရှိပေ။ အန္တိခရစ်များ လုပ်ဆောင်သည့်အရာသည် သာမန်လူတစ်ယောက်၏ ဆင်ခြင်တုံတရားတစ်ခုမျှ မရှိသည်ကို သူ၏ အပြုအမူများ၊ လုပ်ရပ်များတွင် မြင်နိုင်သည်။ ၎င်းတို့ကို သမ္မာတရားအကြောင်း မိတ်သဟာယဖွဲ့ပေးနိုင်သော်လည်း ၎င်းတို့က လက်မခံပေ။ သင်ပြောသည့်အရာသည် မည်မျှ မှန်ကန်ပါစေ၊ ၎င်းတို့က လက်မခံပေ။ ၎င်းတို့ လိုက်စားလိုသော တစ်ခုတည်းသောအရာမှာ ဂုဏ်သတင်းနှင့် အဆင့်အတန်း ဖြစ်သည်။ ယင်းမှာ လေးစားကြည်ညိုမှုဖြင့် ၎င်းတို့ ကိုင်စွဲသောအရာဖြစ်သည်။ အဆင့်အတန်း၏ အကျိုးအမြတ်များကို ခံစားနိုင်သရွေ့ ၎င်းတို့က ကျေနပ်ရောင့်ရဲကြသည်။ ဤသည်မှာ ၎င်းတို့တည်ရှိမှု၏ တန်ဖိုးဖြစ်သည်ဟု ၎င်းတို့က ယုံကြည်ကြသည်။ ၎င်းတို့သည် မည်သည့် လူအုပ်စုအလယ်တွင် ရှိနေပါစေ ၎င်းတို့ပေးသည့် ‘အလင်းရောင်’ နှင့် ‘နွေးထွေးမှု’၊ ၎င်းတို့၏ အထူးပင်ကိုစွမ်းရည်များ၊ ၎င်းတို့၏ တစ်မူထူးခြားမှုတို့ကို လူများအား ၎င်းတို့ပြကိုပြရမှ ဖြစ်လေသည်။ အဘယ်ကြောင့်ဆိုသော် ၎င်းတို့က မိမိတို့ကိုယ်ကို ထူးခြားသည်ဟု ယုံကြည်သဖြင့် ၎င်းတို့သည် သာမန်လူများထက် သာ၍ ကောင်းမွန်စွာ ဆက်ဆံခြင်းခံရသင့်ကြောင်း၊ လူများ၏ ထောက်ခံမှုနှင့် လေးစားမှုတို့ကို ၎င်းတို့ရရှိသင့်ကြောင်း၊ လူများက ၎င်းတို့ကို အထင်ကြီးသင့်ကြောင်း၊ ကိုးကွယ်သင့်ကြောင်း ၎င်းတို့က အလိုအလျောက် တွေးထင်ကြသောကြောင့် ဖြစ်သည်။ ဤအရာများအားလုံးသည် ၎င်းတို့ရထိုက်သောအရာဖြစ်သည်ဟု ၎င်းတို့က တွေးထင်ကြသည်။ ထိုသို့သောလူများသည် မျက်နှာပြောင်တိုက်ပြီး အရှက်ကင်းမဲ့သည် မဟုတ်လော။ ဤသို့သောလူများကို အသင်းတော်တွင် ရှိစေခြင်းသည် ပြဿနာမဟုတ်သလော။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်ကနေတစ်ဆင့် ကျွန်တော့်လုပ်ရပ်တွေရဲ့ ဆိုးရွားမှုကို ကျွန်တော် သတိပြုမိလာတယ်။ လက်တွေ့မှာတော့ ကျွန်တော့်တာဝန်ထဲမှာ ကျော်ကြားမှု၊ အဆင့်အတန်းနဲ့ တခြားသူတွေရဲ့ အထင်ကြီးလေးစားမှုကို ရှာဖွေရင်းနဲ့ ကျွန်တော်က အန္တိခရစ် စိတ်သဘောထားတစ်ခုကို ထုတ်ဖော်ပြနေခဲ့တာပဲ။ မက်သယူးရဲ့ သမ္မာတရား မိတ်သဟာယက ဉာဏ်အလင်းပေးတယ်၊ သူက သူ့တာဝန်မှာ ရလဒ်တွေရတယ် ညီအစ်ကိုမောင်နှမတွေအားလုံးက သူ့ကိုချီးကျူးပြီး မေးခွန်းတွေရှိရင် သူ့ဆီသွားကြတာကို မြင်တဲ့အခါ ကျွန်တော် သူ့ကိုမနာလိုဖြစ်ခဲ့တယ်။ သူ့ထက်သာဖို့နဲ့ တခြားသူတွေရဲ့စိတ်နှလုံးထဲမှာ နေရာတစ်နေရာရဖို့အတွက်၊ တစ်ယောက်ယောက်က သူ့ပြဿနာတွေကို ဖြေရှင်းဖို့ ကျွန်တော့်ကိုလိုအပ်တာနဲ့ ချက်ချင်းရောက်သွားနိုင်အောင် ကျွန်တော့်အလုပ်ကနေထွက်ပြီး အချိန်ပြည့် ကိုယ့်တာဝန်ထမ်းဆောင်ဖို့တောင် စဉ်းစားခဲ့တယ်။ ဒီလိုဆိုရင် ညီအစ်ကိုမောင်နှမတွေက ကျွန်တော့်ကို အထင်ကြီးကြမှာဖြစ်ပြီး သူတို့စိတ်နှလုံးထဲမှာ ကျွန်တော့်ရဲ့တွဲဖက်အတွက် အထူးနေရာတစ်ခု ရှိတော့မှာမဟုတ်ဘူးလေ။ မက်သယူးနဲ့အတူ တာဝန်တွေထမ်းဆောင်တဲ့အချိန်တိုင်း ကျွန်တော်က သူ့အရိပ်အောက်မှာ နေနေရသလိုပဲ၊ ကိုယ့်ကိုယ်ကိုယ်ထင်ပေါ်အောင်လုပ်ဖို့ အခွင့်အရေးမရှိဘူးလို့ အမြဲခံစားခဲ့ရတယ်။ သူက ဘယ်နည်းနဲ့မဆို ညီအစ်ကိုမောင်နှမတွေရဲ့ အထင်ကြီးလေးစားမှုနဲ့ ချီးကျူးမှုကို ရတာကို ကျွန်တော်မကြိုက်ဘူး။ သူက အဖွဲ့ချက်တင်ထဲမှာ စာတွေပို့တဲ့အခါ ဘယ်သူမှ သူ့ကို ပြန်မဖြေပါစေနဲ့လို့တောင် မျှော်လင့်မိခဲ့တယ်။ သူ့ကြောင့် ညီအစ်ကိုမောင်နှမတွေထဲက ဘယ်သူမှ ကျွန်တော့်ကို သတိမထားမိကြဘူး။ ဒါကြောင့် ကျွန်တော်က သူ့ထက်သာဖို့၊ ညီအစ်ကိုမောင်နှမတွေက ကျွန်တော့်ကို အထင်ကြီးပြီး ကိုးကွယ်လာအောင်လုပ်ဖို့ မျှော်လင့်ချက်နဲ့ ကျွန်တော့်အချိန်အားလုံးကို သူနဲ့ပြိုင်ဆိုင်ရင်း ကုန်ဆုံးခဲ့တယ်။ ဒါက ကျော်ကြားမှုနဲ့ အဆင့်အတန်းကိုရဖို့ ကြိုးပမ်းရင်း ကျွန်တော် ခဏခဏ ထုတ်ဖော်ပြမိတဲ့ အပြုအမူမျိုးပါပဲ။ ကျွန်တော့်ရဲ့ ရည်မှန်းချက်နဲ့ လိုအင်ဆန္ဒက အကြိမ်ကြိမ် မပြည့်ဝတဲ့အခါမှာတော့ ကိုယ့်ကိုယ်ကိုယ် ထင်ပေါ်အောင်လုပ်ဖို့ အခွင့်အရေးမရှိတော့ဘူးလို့ထင်ပြီး တရားဟောဆရာအလုပ်ကနေ နုတ်ထွက်ချင်ခဲ့တယ်။ တခြားတာဝန်တစ်ခုမှာဆိုရင် ကိုယ့်နာမည်ရအောင်လုပ်ဖို့ အခွင့်အရေးရနိုင်မယ်လို့ တွေးခဲ့တာပေါ့။ ကျော်ကြားမှုနဲ့ အဆင့်အတန်းအပေါ် ကျွန်တော့်ရဲ့ စွဲလမ်းမှုက ထိန်းမနိုင်သိမ်းမရ ဖြစ်နေပြီဆိုတာကို ကျွန်တော် သဘောပေါက်ခဲ့တယ်။ ကျော်ကြားမှုနဲ့ အဆင့်အတန်းကို ကျွန်တော့်ရဲ့နှစ်သက်မှုက အန္တိခရစ်တစ်ယောက်လိုပါပဲ။ ဒီလိုအင်ဆန္ဒက ကျွန်တော့်ရဲ့ အတွင်းစိတ်ထဲမှာ အမြစ်တွယ်နေပြီး ကျွန်တော့်ရဲ့ သဘာဝရဲ့အစိတ်အပိုင်းတစ်ခု ဖြစ်နေခဲ့တယ်။ ကျွန်တော်လျှောက်လှမ်းနေတဲ့လမ်းက အရမ်းကို အန္တရာယ်များတယ်ဆိုတာကို ကျွန်တော် သဘောပေါက်ခဲ့တယ်။ ဘုရားသခင်ရဲ့ စိတ်သဘောထားက ပုန်ကန်ပြစ်မှားလို့မရနိုင်ဘူး၊ ကိုယ်တော်က ဖြောင့်မတ်တယ်။ အပြောင်းအလဲလုပ်ဖို့ မရှာဖွေဘဲ အသင်းတော်အလုပ်ကို နည်းနည်းလေးမှမစဉ်းစားဘဲ ကျော်ကြားမှုနဲ့ အဆင့်အတန်းအတွက် ပြိုင်ဆိုင်ဖို့ကိုပဲ အာရုံစိုက်နေမယ်ဆိုရင် ဘုရားသခင်ရဲ့ ပစ်ပစ်ခါခါငြင်းပြီး ဖယ်ရှားရှင်းလင်းတာကို ခံရမှာပဲ။ ကျွန်တော် ကိုယ့်ကိုယ်ကိုယ် အရမ်းကို စက်ဆုပ်ရွံရှာမိပြီး ကိုယ့်ရဲ့တွဲဖက်ကို ကျော်ကြားမှုနဲ့ အဆင့်အတန်းအတွက် မပြိုင်ဆိုင်ချင်တော့ဘူး။ ကျွန်တော် ဘုရားသခင်ဆီကို ဆုတောင်းခဲ့တယ်၊ ကျွန်တော့်ရဲ့ စာတန်ဆန်တဲ့ စိတ်သဘောထားရဲ့ ချည်နှောင်မှုတွေနဲ့ ဘောင်ခတ်မှုတွေကနေ လွတ်မြောက်အောင် ကူညီပေးပါလို့

အဲဒီနောက် ဘုရားနှုတ်ကပတ်တော်တစ်ပိုဒ်ကို ကျွန်တော်တွေ့ခဲ့တယ်။ “သင့်လိုက်စားမှု၏ ဦးတည်ချက်၊ သို့မဟုတ် ပန်းတိုင်က မည်သည့်အရာဖြစ်စေ၊ အဆင့်အတန်းနှင့် ဂုဏ်သတင်းကို လိုက်စားခြင်းအား ပြန်လည်သုံးသပ်ခြင်းမရှိလျှင်၊ ဤအရာကို ဘေးချထားရန် အလွန်ခက်ခဲသည်ဟု မြင်လျှင် ယင်းက သင်၏ အသက်ဝင်ရောက်မှုအပေါ် သက်ရောက်လိမ့်မည်။ သင်၏ စိတ်နှလုံးတွင် အဆင့်အတန်းက နေရာတစ်နေရာရှိနေသရွေ့ ယင်းသည် သင်၏ ဘဝဦးတည်ချက်နှင့် သင့်လိုက်စားမှု၏ ပန်းတိုင်ကို အပြည့်အဝ ထိန်းချုပ်နိုင်စွမ်းရှိမည်ဖြစ်ပြီး လွှမ်းမိုးနိုင်စွမ်း ရှိမည်ဖြစ်သည်၊ ဤသို့ဆိုလျှင် သင်သည် သမ္မာတရား လက်တွေ့ကျမှုသို့ ဝင်ရောက်ရန်၊ သင်၏ စိတ်သဘောထားပြောင်းလဲမှုကို ရရှိခြင်းနှင့်ပတ်သက်ပြီး မည်သည့်အရာကိုမျှ ပြောစရာမလိုတော့ရန် သင့်အတွက် အလွန် ခက်ခဲလိမ့်မည်။ သင်သည် အဆုံးတွင် ဘုရားသခင်၏ လက်ခံမှုကို ရနိုင်ခြင်း ရှိမရှိက သိသာသည်မှာ မှန်သည်။ ထို့အပြင် သင်၏ အဆင့်အတန်းကို လိုက်စားခြင်းအား မည်သည့်အခါမျှ မစွန့်လွှတ်နိုင်လျှင် ဤအရာသည် သင်၏ တာဝန်ကို စံနှုန်းပြည့်မီသည့် နည်းလမ်းတစ်ခုဖြင့် ထမ်းဆောင်နိုင်ရန် သင်၏ အရည်အချင်းအပေါ် သက်ရောက်လိမ့်မည်။ ဤသည်မှာ သင့်အနေဖြင့် စံနှုန်းပြည့်မီသည့် ဖန်ဆင်းခံတစ်ယောက်ဖြစ်လာရန် အလွန်ခက်ခဲစေလိမ့်မည်။ အဘယ်ကြောင့် ငါ ဤသို့ပြောသနည်း။ လူတို့သည် ဂုဏ်အဆင့်အတန်းကို လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ အဘယ်ကြောင့်ဆိုသော် အဆင့်အတန်းကိုလိုက်စားခြင်းသည် စာတန်ဆန်သော စိတ်သဘောထားတစ်ခုဖြစ်သည်။ ယင်းက လမ်းမှားတစ်ခုဖြစ်သည်။ စာတန်၏ ဖောက်ပြန်ပျက်စီးခြင်းမှ မွေးဖွားလာသည်။ ယင်းသည် ဘုရားသခင်ရှုတ်ချသည့်အရာဖြစ်သည်။ ဘုရားသခင် တရားစီရင်ပြီး သန့်စင်သည့် အရာပင်ဖြစ်သည်။ အဆင့်အတန်းကို လူတို့ လိုက်စားသောအခါတွင် ဘုရားသခင်က အစက်ဆုပ်ဆုံးဖြစ်သည်။ သို့တိုင်အောင် သင်သည် ခေါင်းမာစွာဖြင့် အဆင့်အတန်းအတွက် ယှဉ်ပြိုင်သည်။ ယင်းကို မပျက်မကွက် ချစ်မြတ်နိုးပြီး ကာကွယ်သည်။ သင်ကိုယ်တိုင်အတွက် ရယူဖို့ အစဉ် ကြိုးစားသည်။ ဤအရာအားလုံးတွင် ဘုရားသခင်ကို ဆန့်ကျင်ခြင်းဖြစ်သည့် စရိုက်အနည်းငယ် မရှိသလော။ ဘုရားသခင်က ရာထူးအဆင့်အတန်းကို လူတို့အတွက် မစီမံခဲ့ချေ။ ဘုရားသခင်သည် လူတို့အား သမ္မာတရား၊ လမ်းခရီးနှင့် အသက်ကို ပေးအပ်သည်၊ ဤသို့ဖြင့် ရာထူးအဆင့်အတန်းနှင့် သြဇာတိက္ကမရှိပြီး လူထောင်ပေါင်းတို့၏ ကြည်ညိုခံရသောသူတစ်ဦး မဟုတ်ဘဲ နောက်ဆုံးတွင် စံနှုန်းပြည့်မီသော ဖန်ဆင်းခံတစ်ဦး၊ သေးနုပ်ပြီး အရေးမပါသော ဖန်ဆင်းခံတစ်ဦး ဖြစ်လာစေသည်။ ထို့အတွက်ကြောင့် ယင်းကို မည်သည့်ရှုထောင့်မှ ကြည့်သည်ဖြစ်စေ ရာထူးအဆင့်အတန်းကို လိုက်စားခြင်းက တစ်ဖက်ပိတ်လမ်းဖြစ်သည်။ ရာထူးအဆင့်အတန်းကို လိုက်စားခြင်းအတွက် သင်၏အကြောင်းပြချက်က အဘယ်မျှ ကျိုးကြောင်းဆီလျော်သည်ဖြစ်စေ ဤလမ်းကြောင်းက လမ်းကြောင်းမှားတစ်ခုပင် ဖြစ်နေဆဲဖြစ်ကာ ဘုရားသခင်၏ လက်ခံခြင်းကို မခံရပေ။ သင်သည် အဘယ်မျှ ခက်ခက်ခဲခဲကြိုးစားသည်ဖြစ်စေ၊ သို့မဟုတ် အဖိုးအခကို အဘယ်မျှ ကြီးကြီးမားမားပေးဆပ်သည်ဖြစ်စေ ရာထူးအဆင့်အတန်းကို အလိုရှိပါက ဘုရားသခင်သည် သင့်ကို ပေးမည်မဟုတ်ပေ။ အကယ်၍ ယင်းကို ဘုရားသခင်မပေးပါက ယင်းကိုရရှိရန် ကြိုးစားရာတွင် သင် ကျရှုံးလိမ့်မည်ဖြစ်ပြီး၊ အကယ်၍ သင် ဆက်လက်ကြိုးစားနေပါက ရလဒ်တစ်ခုတည်းသာရှိလိမ့်မည်။ သင်သည် ထုတ်ဖော်ခံရပြီး ဖယ်ရှားရှင်းလင်းခြင်းခံရမည်ဖြစ်ကာ လမ်းဆုံးတစ်ခုဖြင့် ကြုံရလိမ့်မည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၃)) ဘုရားနှုတ်ကပတ်တော်ကနေတစ်ဆင့် ကျွန်တော်မြင်ခဲ့ရတာက အဆင့်အတန်းကို ဆက်တိုက်လိုက်စားနေတာက ကျွန်တော့်ရဲ့တာဝန်ကို ကောင်းကောင်းမထမ်းဆောင်နိုင်အောင် နှောင့်ယှက်ရုံတင်မကဘဲ ဖန်ဆင်းခံတစ်ဦးရဲ့ စံနှုန်းကို မပြည့်မီအောင်လည်း တားဆီးခဲ့တယ်။ ဘာလို့လဲဆိုတော့ ကျွန်တော်က အမြဲတမ်း အဆင့်အတန်းကိုရှာတယ်၊ အမြဲတမ်း မက်သယူးထက်သာဖို့နဲ့ လူတိုင်းရဲ့ အထင်ကြီးလေးစားမှုကိုရဖို့ ကြိုးစားတယ်၊ အမြဲတမ်း အန်တုပြီး ပြိုင်ဆိုင်နေခဲ့လို့ ကျွန်တော်က ပိုပိုပြီး မလိုမုန်းထားတတ်လာပြီး ပုံမှန်လူ့သဘာဝ ကင်းမဲ့လာခဲ့တယ်။ ကျော်ကြားမှုနဲ့ အဆင့်အတန်းကိုရှာဖွေတာဟာ လမ်းကြောင်းအမှန်မဟုတ်ဘူး၊ ဒါဟာ ဘုရားသခင်ကို ဆန့်ကျင်တဲ့ ပျက်စီးခြင်းလမ်းတစ်ခုပဲဆိုတာကို ကျွန်တော်မြင်ခဲ့တယ်။ ကျွန်တော်က ကိုယ့်ကိုယ်ကိုယ် ယုံကြည်သူတစ်ယောက်၊ ဖန်ဆင်းခံတစ်ဦးလို့ သတ်မှတ်ထားတဲ့အခြေအနေမှာတော့ သမ္မာတရားကို လိုက်စားဖို့ အာရုံစိုက်သင့်ပြီး ကျော်ကြားမှုနဲ့ အဆင့်အတန်းကို လိုက်စားတာလိုမျိုး အသုံးမဝင်တဲ့အရာတစ်ခုအတွက် ရုန်းကန်နေတာကို ရပ်သင့်တယ်။ ဒီလိုမှသာ ကျွန်တော်က မကောင်းမှုပြုတာတွေ၊ ဘုရားသခင်ကို အတိုက်အခံလုပ်တာတွေကို ရှောင်ရှားနိုင်မှာပါ။ ဒါနဲ့ ကျွန်တော် ဘုရားသခင်ဆီကို ဒီလိုဆုတောင်းခဲ့တယ်၊ “ဘုရားသခင်၊ ကျွန်တော် ကိုယ့်ရဲ့စာတန်ဆန်တဲ့ သဘာဝကို သိမြင်လာပါပြီ။ ကျော်ကြားမှုနဲ့ အဆင့်အတန်းအပေါ် ကိုယ့်စွဲလမ်းမှုကြောင့် မက်သယူးကို ကျွန်တော် ခဏခဏ မနာလိုဖြစ်ပြီး သူနဲ့မတွဲလုပ်ချင်ခဲ့ပါဘူး။ ချစ်ရတဲ့ ဘုရားသခင်၊ ကျွန်တော် ကိုယ်တော့်ဆီမှာ နောင်တရလိုပြီး ကျော်ကြားမှုနဲ့ အဆင့်အတန်းကို မရှာဖွေတော့ပါဘူး။ သမ္မာတရားကို ကောင်းကောင်းမွန်မွန် လိုက်စားပြီး ကိုယ့်တာဝန်ကို ကောင်းကောင်းထမ်းဆောင်ဖို့ပဲ ဆန္ဒရှိပါတယ်။ ဘုရားသခင်၊ ကျွန်တော့်ကို လမ်းပြကူညီပေးပါ” လို့ပေါ့။

ကျွန်တော် ဝတ်ပြုနေတုန်းမှာ ဘုရားနှုတ်ကပတ်တော်တစ်ပိုဒ်ကို တွေ့ခဲ့တယ်။ “ကျင့်ကြံပြုမူခြင်းအတွက် သင်တို့၏ အခြေခံသဘောတရားများမှာ အဘယ်နည်း။ သင်၏ ရာထူးအဆင့်အတန်းနှင့်အညီ ကျင့်ကြံပြုမူသင့်သည်။ သင်၏ သင့်တော်သော နေရာကို ရှာဖွေသင့်ပြီး သင် ထမ်းဆောင်သင့်သည့်တာဝန်ကို ကောင်းမွန်စွာ ထမ်းဆောင်သင့်သည်။ သို့မှသာ သင်သည် ဆင်ခြင်တုံတရား ရှိသောလူတစ်ဦးဖြစ်သည်။ ဥပမာအားဖြင့် သင်သည် အတတ်ပညာပိုင်းဆိုင်ရာ ကျွမ်းကျင်မှု တစ်ခုခုတွင် ကျွမ်းကျင်ပြီး စည်းမျဉ်းများကို နားလည်သဘောပေါက်လျှင် သင်သည် မိမိ၏ တာဝန်ကို တာဝန်ယူသင့်ပြီး ထိုနယ်ပယ်၌ သင့်တင့်လျောက်ပတ်သော စစ်ဆေးမှုများ ပြုလုပ်သင့်သည်။ အကြံဉာဏ်များနှင့် ထိုးထွင်းသိမြင်မှုများကို ပေးနိုင်၍ အခြားသူတို့အား မိမိတို့၏ တာဝန်များကို ပို၍ကောင်းမွန်စွာ ထမ်းဆောင်နိုင်ရန် သင် လှုံ့ဆော်ပေးနိုင်ပါက သင်သည် အကြံဉာဏ်များ ပေးသင့်ကြ၏။ သင်တို့သည် မိမိတို့အတွက် မှန်ကန်သောနေရာကို ရှာတွေ့နိုင်ပြီး သင်တို့၏ ညီအစ်ကိုမောင်နှမများနှင့် သဟဇာတရှိရှိ ပူးပေါင်းဆောင်ရွက်နိုင်လျှင် သင်သည် သင်၏တာဝန်ကို ကောင်းမွန်စွာ ဖြည့်ဆည်းနေလိမ့်မည်ဖြစ်သည်။ ဤသည်မှာ သင်၏ နေရာအတိုင်း ကျင့်ကြံပြုမူခြင်းဟု ဆိုလိုသည့်အရာဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ကျင့်ကြံပြုမူခြင်းတွင် လမ်းပြသင့်သည့် စည်းမျဉ်းများ) ဘုရားနှုတ်ကပတ်တော်က ကျွန်တော့်ကို လက်တွေ့လုပ်ဆောင်ဖို့ လမ်းကြောင်းတစ်ခု ပေးခဲ့တယ်။ “ငါဟာ သာမန်လူတစ်ယောက်ပဲ၊ ငါရှာဖွေသင့်တာက စစ်မှန်တဲ့ ဖန်ဆင်းခံတစ်ဦးဖြစ်လာဖို့၊ ကိုယ့်နေရာမှန်မှာ ရပ်တည်ဖို့၊ တခြားသူတွေနဲ့ သဟဇာတကျကျ အလုပ်လုပ်ပြီး ကိုယ့်တာဝန်ကို အစွမ်းကုန် ထမ်းဆောင်ဖို့ပဲ။ ဒါကမှ လမ်းကြောင်းအမှန်ပါ” လို့ပေါ့။ ဘုရားသခင်က အာဒံကို တိရစ္ဆာန်တွေကို နာမည်ပေးခိုင်းတုန်းက အာဒံပေးခဲ့တဲ့နာမည်တွေကို ကိုယ်တော်က သဘောတူလက်ခံခဲ့တာကို ကျွန်တော်စဉ်းစားမိတယ်။ ကိုယ်တော်က ဘယ်လောက်ကြီးမြတ်တယ်ဆိုတာကိုပြဖို့ အာဒံကို ငြင်းပယ်တာမျိုး၊ ကိုယ်တော်ကိုယ်တိုင် နာမည်တွေကို အကြံထုတ်တာမျိုးမလုပ်ဘဲ အာဒံရဲ့ရွေးချယ်မှုတွေကို လက်ခံခဲ့တယ်။ ဒါက ဘုရားသခင်ရဲ့ နှိမ့်ချမှုနဲ့ ပုန်းကွယ်မှုက တကယ်ကို ချစ်ခင်နှစ်လိုဖွယ်ကောင်းတာကို ကျွန်တော့်ကိုပြခဲ့တယ်။ ဘုရားသခင်က အထွတ်အထိပ်၊ ဖန်ဆင်းရှင်ဖြစ်တာတောင် ကိုယ်တော်က နှိမ့်နှိမ့်ချချနဲ့ ကိုယ့်ကိုယ်ကိုယ် ဖုံးကွယ်တယ်။ ကျွန်တော်ကတော့ သာမန်ဖန်ဆင်းခံတစ်ယောက်ပဲ ဖြစ်ပေမဲ့ တခြားသူတွေရဲ့ လေးစားမှုကိုရဖို့ အမြဲတမ်း ကိုယ်ရည်သွေးရတာကို ကြိုက်ခဲ့ပြီး ကိုယ့်ရဲ့အဆင့်အတန်းနဲ့ ကျော်ကြားမှုအတွက် ကိုယ့်တာဝန်မှာ ရလဒ်ကောင်းတွေရတဲ့သူတွေကိုတောင် ဖိနှိပ်ဖို့ ကြိုးစားခဲ့တယ်။ ကျွန်တော်က တကယ်ကို မာနကြီးလွန်းပြီး ဆင်ခြင်တုံတရားမရှိလိုက်တာ။ ကျွန်တော်လုပ်ခဲ့တာတွေအတွက် အရမ်းကို နောင်တရမိတယ်၊ ဒါကြောင့် ဘုရားသခင်ရှေ့မှောက်ကို နောင်တရဖို့ရောက်လာပြီး ကိုယ့်ရဲ့တွဲဖက်ရှေ့မှာ ကိုယ့်ကိုယ်ကိုယ်ဖော်ထုတ်ဖို့ သတ္တိပေးပါလို့ ကိုယ်တော့်ကို တောင်းလျှောက်ရင်း ဆုတောင်းခဲ့တယ်။

နောက်ပိုင်းမှာ ကျွန်တော် သတ္တိမွေးပြီး မက်သယူးကို တောင်းပန်ခဲ့တယ်၊ ကျော်ကြားမှုနဲ့ အဆင့်အတန်းအတွက် သူနဲ့ တိတ်တဆိတ်ပြိုင်ဆိုင်ဖို့ ကျွန်တော့်ရဲ့ လိုအင်ဆန္ဒမှာ ထင်ရှားနေတဲ့ ကျွန်တော့်ရဲ့ အန္တိခရစ်စိတ်သဘောထားကို ဖော်ထုတ်ခဲ့တယ်။ ဒီလို လက်တွေ့လုပ်ဆောင်ပြီးတဲ့နောက်မှာတော့ စိတ်ထဲမှာ အရမ်းကို ငြိမ်းချမ်းသွားတယ်။ နောက်ပိုင်းမှာ မက်သယူးက ကျွန်တော့်အခြေအနေနဲ့ သက်ဆိုင်တဲ့ ဘုရားနှုတ်ကပတ်တော်တချို့ကို ရှာတွေ့ခဲ့ပြီး အဲဒါက ကျွန်တော့်အတွက် တကယ်ကို အထောက်အကူဖြစ်ခဲ့တယ်။ ကျွန်တော် ဘုရားသခင်ကို အရမ်းကို ကျေးဇူးတင်ခဲ့ပါတယ်။ ကိုယ်တော်တောင်းဆိုသလို ကျင့်ကြံပြုမူပါ့မယ်လို့ ကိုယ်တော့်ကို ဆုတောင်းပြီး စိတ်ပိုင်းဖြတ်ခဲ့တယ်။ အဲဒီနောက်မှာတော့ ကျွန်တော့်တွဲဖက်ရဲ့ စာတွေကို လျစ်လျူရှုမနေတော့ဘဲ ကျွန်တော်တာဝန်ယူထားတဲ့ ပရောဂျက်အားလုံးရဲ့ အခြေအနေကို သူ့ကို တက်တက်ကြွကြွ အသိပေးရှင်းပြခဲ့တယ်၊ သူက ကျွန်တော့်အလုပ်ကို နားလည်ပြီး ကြီးကြပ်တဲ့အပြင် ကူညီပေးနိုင်အောင် ခွင့်ပြုခဲ့တယ်။ ကျွန်တော်တို့ အလုပ်အကြောင်းတွေကို အတူတူဆွေးနွေးပြီး စုဝေးပွဲတွေမှာ မိတ်သဟာယပြုရင်း လက်တွဲလုပ်ဆောင်ခဲ့ကြတယ်။ ကျွန်တော်တို့ တစ်ယောက်ရဲ့ အားနည်းချက်တွေကို တစ်ယောက်က ဖြည့်ဆည်းပေးပြီး အသင်းတော်အလုပ်ကို အဖွဲ့တစ်ဖွဲ့အနေနဲ့ အတူတူ ထိန်းသိမ်းခဲ့ကြတယ်။ ဘုရားသခင်ကို ကျေးဇူးတင်ပါတယ်။


၉၇။ ကျွန်မရဲ့ တာဝန်မှာ တာဝန်ထမ်းရွက်ဖို့ ဘာကြောင့် ကြောက်ရွံ့သလဲ

ယီရွှိန်၊ ဂျပန်နိုင်ငံ

အရင်က ကျွန်မ အသင်းတော်မှာ ရေလောင်းခြင်းအလုပ်ကို တာဝန်ယူခဲ့ဖူးတယ်။ တစ်နေ့မှာ ကျွန်မတို့ ခေါင်းဆောင်က ကျွန်မဆီလာပြီး ရုပ်ရှင်ထုတ်လုပ်ရေးအလုပ်ကို ကျွန်မကို ကြီးကြပ်ခိုင်းဖို့ သူ ပြင်ဆင်နေတယ်လို့ ပြောခဲ့တယ်။ ကျွန်မ မှင်တက်မိသွားတယ်။ ကျွန်မ လွန်ခဲ့တဲ့တစ်နှစ်က ရုပ်ရှင်ထုတ်လုပ်ရေးအလုပ်ကို တာဝန်ယူခဲ့ဖူးတယ်။ ဒါပေမဲ့ မြန်မြန်အောင်မြင်ချင်တဲ့ ကျွန်မရဲ့ စိတ်အားထက်သန်မှုက အတားအဆီးတွေ ဖြစ်စေခဲ့တယ်။ နောက်ဆုံးမှာ ကျွန်မ ဖြုတ်ချခံခဲ့ရတယ်။ သူတို့က အခု ကျွန်မကို ဒီအလုပ် ကြီးကြပ်ခိုင်းလိုက်ရင် ကျွန်မ တကယ်ရော ကိုင်တွယ်နိုင်ပါ့မလား။ ရုပ်ရှင်ထုတ်လုပ်ရေးအလုပ်ကို ကြီးကြပ်ရတာက အလုပ်လုပ်နိုင်စွမ်းရှိရုံသာမက ဆီလျော်တဲ့ကိစ္စမျိုးစုံကို ဗဟုသုတရှိဖို့လည်း လိုတယ်။ ကျွန်မရဲ့ ကျွမ်းကျင်မှုမှာ ဟာကွက်တွေ အများကြီးရှိခဲ့တယ်။ ကျွန်မရဲ့ အရည်အချင်းတွေနဲ့ အစွမ်းအစက သာမန်အဆင့်ပဲ။ ကျွန်မ ဒီအလုပ်ကို သွားလုပ်ပြီး ရလဒ်တွေ မရရှိခဲ့ရင် ဘာလုပ်ရမလဲ။ ငါ ဒီတာဝန်ကို လက်မခံနိုင်ဘူးဆိုတာ ငါ သိခဲ့တယ်။ ကျွန်မ အရင်က ဒီတာဝန်ကနေ ဘယ်လို ဖြုတ်ချခံခဲ့ရတယ်၊ ဘာကြောင့်ဖြစ်ခဲ့ရတယ်ဆိုတာကို ခေါင်းဆောင်ကို ပြောပြခဲ့တယ်။ ကျွန်မရဲ့ အရည်အသွေးနဲ့ အလုပ်လုပ်နိုင်စွမ်းက သိပ်မကောင်းဘူးဆိုတာကို အလေးပေးပြောခဲ့တယ်။ ဒီတာဝန်ကို လက်မခံချင်ဘူးဆိုတာကို ကျွန်မ အရိပ်အမြွက် ပြောလိုက်တယ်။ ကျွန်မ ဒီလိုပြောတာကို ကြားရင် သူက ဒီနေရာအတွက် တခြားတစ်ယောက်ယောက်ကို စဉ်းစားလိမ့်မယ်လို့ ကျွန်မ ထင်ခဲ့တယ်။ ဒါပေမဲ့ ခေါင်းဆောင်က ကျွန်မ မမျှော်လင့်ထားတဲ့အရာတစ်ခုကို လုပ်ခဲ့တယ်။ သူက ကျွန်မနဲ့ မိတ်သဟာယဖွဲ့ပြီး ကျွန်မရဲ့ အရင်က ကျရှုံးမှုကနေ ရခဲ့တဲ့ သင်ခန်းစာတွေကို ပြန်သုံးသပ်ဖို့ တောင်းဆိုတဲ့အပြင် ဘုရားကို အားကိုးပြီး ဒီတာဝန်ကို ကောင်းကောင်းထမ်းဆောင်ဖို့ ကျွန်မကို ပြောခဲ့တယ်။ ကျွန်မ စိတ်ထဲမှာ ဝေခွဲမရ ဖြစ်သွားတာပေါ့။ ကျွန်မ ဒီတာဝန်ကို ထမ်းဆောင်ဖို့ ဘုရားရဲ့ ခွင့်ပြုချက်ရှိတယ်၊ ကျွန်မ ဒါကို လက်ခံပြီး ကျိုးနွံနာခံသင့်တယ်ဆိုတာကို ကျွန်မ သိပြီးသားပါ။ ဒါပေမဲ့ ကျွန်မ ဒါကို လက်ခံပြီး အလုပ်ကောင်းကောင်းမလုပ်ခဲ့ရင် ထုတ်ဖော်ခံရပြီး ဖြုတ်ချခံရမှာကို ကျွန်မ ကြောက်ခဲ့တယ်။ အဲဒါကို စဉ်းစားပြီးတဲ့နောက်မှာ ရဲဆေးတင်ပြီး လက်ခံလိုက်ဖို့ ကျွန်မ ဆုံးဖြတ်ခဲ့တယ်။ ဒါပေမဲ့ ရုပ်ရှင်ထုတ်လုပ်ရေးအလုပ်ကို ကြီးကြပ်ရမယ်ဆိုတဲ့ အတွေးက ကျွန်မကို ကြောက်ရွံ့စေခဲ့တယ်။ ကျွန်မအရင် ကြီးကြပ်ခဲ့တဲ့ ညီအစ်မက အရည်အချင်းနဲ့ အစွမ်းအစမှာ ကျွန်မထက် မညံ့ခဲ့ဘူး။ သူတောင် ကောင်းကောင်းမလုပ်နိုင်ခဲ့ရင် ကျွန်မ ဘယ်လိုလုပ်နိုင်မှာလဲ။ အဲဒီအချိန်က ကျွန်မ လုပ်နေခဲ့တဲ့ ရေလောင်းခြင်းအလုပ်အကြောင်း စဉ်းစားမိတယ်။ အဲဒါက သိပ်မခက်ခဲဘူး။ ကျွန်မ ရနေခဲ့တဲ့ ရလဒ်တွေကလည်း သိပ်မဆိုးခဲ့ဘူး။ အဲဒီတာဝန်ကို ဆက်လုပ်နေတာက အန္တရာယ် အများကြီး ပိုနည်းခဲ့မှာပဲ။ ရုပ်ရှင်ထုတ်လုပ်ရေးအလုပ်ကို လုပ်ရတာကတော့ အများကြီး ကွာခြားခဲ့တယ်။ ကျွန်မအတွက် တကယ်ကို ခက်ခဲခဲ့တယ်။ ကျွန်မ အရင်က အဲဒါကို လုပ်ခဲ့တုန်းက ပြစ်မှားမှုတချို့ ကျူးလွန်ခဲ့ပြီးပြီ။ ဒီတစ်ခါ ငါ ကောင်းကောင်းမလုပ်နိုင်ခဲ့ရင်နှင့် နှောင့်ယှက်မှုတွေ၊ အဖျက်အမှောင့်လုပ်တာတွေ တစ်ခုခု ဖြစ်စေခဲ့ရင် ဖယ်ရှားရှင်းလင်းခံရရင်ခံရနိုင်တာကို ကျွန်မ ကြောက်ခဲ့တယ်။ ကျွန်မမှာ ဘာထွက်ပေါက်မှ မရှိဘူး ဖြစ်နေခဲ့တယ်။ အဲဒါကို စဉ်းစားလေလေ၊ ပိုပြီး စိတ်မွန်းကျပ်လေလေ ခံစားခဲ့ရတယ်။ ကျွန်မ အဲဒါကို လုပ်ဖို့ သဘောတူခဲ့ပေမဲ့ ဆက်ပြီး အချိန်ဆွဲနေခဲ့တယ်။ ရေလောင်းတဲ့အလုပ်ကို တခြားတစ်ယောက်ယောက်ဆီ မလွှဲပြောင်းပေးရသေးဘူးဆိုတဲ့ အကြောင်းပြချက်နဲ့ပေါ့။ ဒီစိတ်အခြေအနေ မမှန်ဘူးဆိုတာ ကျွန်မ သိခဲ့လို့ ဘုရားဆီ ကျွန်မ ဆုတောင်းခဲ့တယ်။ ကိုယ့်ကိုယ်ကိုယ် နားလည်အောင် ကျွန်မကို လမ်းပြပေးဖို့နဲ့ ဒီစိတ်အခြေအနေကို ကူပြောင်းပေးဖို့ ကိုယ်တော့်ကို တောင်းလျှောက်ခဲ့တယ်။

ဆုတောင်းပြီးနောက်မှာ ဘုရားနှုတ်ကပတ်တော်တချို့ကို ကျွန်မ ဖတ်ခဲ့တယ်။ “ဘုရားသခင် ညွှန်ကြားခဲ့သကဲ့သို့ နောဧလုပ်ဆောင်ခဲ့ချိန်တွင်၊ ဘုရားသခင်၏ ရည်ရွယ်ချက်များက မည်သည့်အရာဖြစ်သည်ကို သူ မသိခဲ့ပေ။ ဘုရားသခင်က မည်သည့်အရာ ပြီးမြောက်လိုခဲ့သည်ကို သူမသိခဲ့ပေ။ ဘုရားသခင်သည် သူ့ကို အမိန့်တစ်ခုသာပေးခဲ့ပြီး တစ်စုံတစ်ရာကို လုပ်ဆောင်ဖို့ ညွှန်ကြားခဲ့ကာ၊ ရှင်းပြချက် သိပ်မရှိဘဲ နောဧသည် ရှေ့ဆက်ပြီး လုပ်ဆောင်ခဲ့သည်။ သူသည် ဘုရားသခင်၏လိုအင်ဆန္ဒများကို နားလည်ဖို့ တိတ်တဆိတ် မကြိုးစားခဲ့သကဲ့သို့၊ ဘုရားသခင်ကို မခုခံခဲ့ပေ သို့မဟုတ် သစ္စာမရှိခြင်းကို မပြသခဲ့ပေ။ သူသည် ဖြူစင်ပြီး ရိုးရှင်းသည့် စိတ်နှလုံးနှင့် လျော်ညီစွာ သွားရောက်၊ လုပ်ဆောင်ခဲ့ခြင်းသာ ဖြစ်သည်။ ဘုရားသခင်က သူ့ကို မည်သည့်အရာ လုပ်ဆောင်စေခဲ့သည်ဖြစ်စေ သူ လုပ်ဆောင်ခဲ့ပြီး ဘုရားသခင်၏ နှုတ်ကပတ်တော်ကို ကျိုးနွံနာခံခြင်းနှင့် နားထောင်ခြင်းတို့သည် သူ့လုပ်ရပ်များကို ကျောထောက်နောက်ခံပြုပေးသည့် ယုံကြည်လက်ခံမှုဖြစ်လေသည်။ ယင်းမှာ ဘုရားသခင် ပေးအပ်သည့်အရာနှင့် ပတ်သက်၍ ရိုးရိုးတန်းတန်းနှင့် ရိုးရှင်းစွာ သူကိုင်တွယ်ခဲ့သည့်ပုံ ဖြစ်သည်။ သူ၏ အနှစ်သာရ၊ သူ၏အပြုအမူများ၏ အနှစ်သာရသည် ကျိုးနွံနာခံခြင်းဖြစ်ပြီး၊ ဝေဖန်သုံးသပ်ခြင်း မဟုတ်၊ ခုခံခြင်း မဟုတ်သည့်အပြင်၊ မိမိ၏ ပုဂ္ဂိုလ်ရေး အကျိုးအမြတ်များ သို့မဟုတ် သူ၏ အမြတ်အစွန်းများ နှင့် ဆုံးရှုံးမှုများကို တွေးခြင်း မဟုတ်ပေ။ ထို့အပြင် ဘုရားသခင်သည် ကမ္ဘာလောကကို ရေလွှမ်းမိုးခြင်းဖြင့် ဖျက်ဆီးမည်ဟုပြောသည့်အချိန်တွင်၊ မည်သည့် အချိန်တွင် ဖြစ်မည် သို့မဟုတ် မည်သည့်အရာများ ဖြစ်လာမည် ဆိုသည်ကို နောဧ မမေးခဲ့သကဲ့သို့၊ ကမ္ဘာလောကကို ဘုရားသခင်က မည်သို့ ဖျက်ဆီးမည် ဆိုသည်ကို ဘုရားသခင်အား သူ သေချာပေါက် မမေးခဲ့ပေ။ ဘုရားသခင် ညွှန်ကြားခဲ့သည့်အတိုင်းသာ သူလုပ်ဆောင်ခဲ့သည်။ ဘုရားသခင်က ထိုအရာကို မည်သို့မည်ပုံ လုပ်စေလိုသည်ဖြစ်စေ၊ မည်သည့်အရာနှင့် လုပ်စေလိုသည်ဖြစ်စေ၊ ဘုရားသခင် စေခိုင်းခဲ့သည့် အတိုင်း အတိအကျ သူလုပ်ခဲ့ပြီး ချက်ချင်း စတင် လုပ်ဆောင်ခဲ့သည်။ ဘုရားသခင်ကို ကျေနပ်စေလိုသည့် သဘောထားတစ်ခုဖြင့် သူသည် ဘုရားသခင်၏ ညွှန်ကြားချက်များအတိုင်း ပြုမူခဲ့သည်။...သူသည် ရိုးရိုးရှင်းရှင်း ကျိုးနွံနာခံခဲ့သည်၊ နားထောင်ခဲ့ပြီး လျော်ညီစွာ ဆောင်ရွက်ခဲ့ခြင်းသာဖြစ်သည်။” (နှုတ်ကပတ်တော်၊ အတွဲ (၂)၊ ဘုရားသခင်ကို သိကျွမ်းခြင်းနှင့် စပ်လျဉ်း၍၊ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင် ကိုယ်တော်တိုင် (၁)) ဘုရားရဲ့ တာဝန်ပေးစေခိုင်းချက်အပေါ်ထားတဲ့ နောဧရဲ့ သဘောထားကြောင့် ကျွန်မ တို့ထိခံခဲ့ရတယ်။ နောဧကို ဘုရားက တာဝန်ပေးစေခိုင်းချက် အပ်နှင်းခဲ့တဲ့အခါ သူက ဘုရားရဲ့ ရည်ရွယ်ချက် ဘာလဲဆိုတာ မသိခဲ့ဘူး။ ဒါပေမဲ့ သူက ဘုရားရဲ့ တောင်းဆိုချက်ကို သံသယဝင်တာ၊ ငြင်းပယ်တာ၊ ဒါမှမဟုတ် ထင်ကြေးပေးတာတွေ မလုပ်ခဲ့ဘူး၊ အဲဒါကို မလုပ်ဖို့ ဆင်ခြေတွေလည်း မပေးခဲ့ဘူး။ သူက ရိုးရှင်းတဲ့ နာခံခြင်းနဲ့ ကျိုးနွံနာခံခြင်းကိုပဲ ပြသခဲ့တယ်။ ပြီးတော့ ဘုရား ညွှန်ကြားတဲ့အတိုင်း သူ လုပ်ခဲ့တယ်။ သူက ကိုယ့်ရဲ့ ကိုယ်ရေးကိုယ်တာ အကျိုးအမြတ်တွေ၊ ဆုံးရှုံးမှုတွေအကြောင်း ခဏရပ်ပြီးတောင် မတွေးခဲ့ဘူး။ ဒါပေမဲ့ ဘုရားရဲ့ တောင်းဆိုချက်ကို ဖြည့်ဆည်းပေးဖို့ အကောင်းဆုံး ကြိုးစားခဲ့ပြီး ဘုရားရဲ့ တာဝန်ပေးစေခိုင်းချက်ကို ပြီးမြောက်စေခဲ့တယ်။ ကျွန်မရဲ့ တာဝန်အပေါ်ထားတဲ့ ကိုယ့်ရဲ့ သဘောထားကို စဉ်းစားမိတဲ့အခါ ကျွန်မ အရမ်းရှက်မိတယ်။ ခေါင်းဆောင်က ကျွန်မကို ရုပ်ရှင်ထုတ်လုပ်ရေးအလုပ် တာဝန်ပေးဖို့ သူ့ရဲ့ အစီအစဉ်တွေအကြောင်း ပြောပြခဲ့တဲ့အခါ ကျွန်မ စိတ်ထဲမှာ ထင်ကြေးတွေပေးပြီး သတိထားလာခဲ့တယ်။ ရုပ်ရှင်ထုတ်လုပ်ရေးအလုပ်က အရမ်းခက်ခဲတယ်၊ နည်းနည်းလေး ပေါ့ဆလိုက်တာနဲ့ ကျွန်မ ထုတ်ဖော်ခံရလိမ့်မယ်လို့ တွေးခဲ့တယ်။ ဒါကြောင့် ကျွန်မရဲ့တာဝန်ကို ရှောင်လွှဲချင်ခဲ့တယ်။ ကျွန် အရင်က ဒီတာဝန်ကို လုပ်ခဲ့တုန်းက ကောင်းကောင်းမလုပ်ခဲ့ဘူး။ ဒါကြောင့် ဒီတစ်ကြိမ်မှာ ကျေးဇူးတင်တဲ့ စိတ်နှလုံးနဲ့ လက်ခံတာမျိုး၊ အဲဒီတာဝန်ကို ထမ်းဆောင်နေချိန်မှာ ဘုရားရဲ့ ရည်ရွယ်ချက်တွေကို အလေးထားတာမျိုး၊ ကိုယ့်အတိတ်က အကြွေးတွေအတွက် ပြန်ပေးဆပ်တာမျိုးကို ပိုလို့တောင်လုပ်ခဲ့သင့်တဲ့ အကြောင်းပြချက်ပဲပေါ့။ ဒါပေမဲ့ ကျွန်မက ကိုယ့်အကျိုးစီးပွားတွေကိုပဲ စဉ်းစားခဲ့တယ်။ ဘုရားကို သံသယဝင်ပြီး ကိုယ်တော့်အပေါ် သတိထားရှောင်ခဲ့တယ်။ ဘုရားက ကျွန်မကို ဒီတာဝန်ကို ပေးပြီးတော့ ကျွန်မရဲ့ အနာဂတ် အလားအလာတွေနဲ့ ကံကြမ္မာကို လုယူချင်ခဲ့သလိုမျိုး ခံစားခဲ့ရတယ်။ ကျွန်မမှာ အသိစိတ် ဒါမှမဟုတ် ဆင်ခြင်တုံတရား မရှိဘူးဆိုတာ မြင်ခဲ့ရတယ်။ အခြေအနေတွေ ပုံမှန်ဖြစ်နေပြီးကျွန်မဘဝမှာ ဘာပြဿနာမှ မရှိချိန်တွေမှာ ဘုရားကို ကျိုးနွံနာခံဖို့၊ သူ့ကို စိတ်ကျေနပ်စေဖို့ ကျွန်မရဲ့ လိုလားမှုကို ဟစ်ကြွေးခဲ့တယ်။ ဒါပေမဲ့ ကိုယ်တော်က ကျွန်မကို တာဝန်ယူစေချင်တာနဲ့ တစ်ပြိုင်နက် ကျွန်မ ကိုယ့်အတွက်ကိုယ် စဉ်းစားလာခဲ့ပြီး ကျိုးနွံနာခံခြင်း အရိပ်အယောင်လေးတောင် မပြခဲ့ဘူး။ ကျွန်မ အဲဒါကို စဉ်းစားလေလေ၊ ပိုပြီး ရှက်မိလေလေပဲ၊ ကျွန်မတာဝန်ကို နောက်ထပ် မရှောင်လွှဲတော့ဖို့ ဆုံးဖြတ်ခဲ့တယ်။ ဒါပေမဲ့ ကျွန်မစိတ်နှလုံးက အလျှင်း မပျောက်ကွယ်သေးတဲ့ စိုးရိမ်မှုတွေနဲ့ ဝန်ပိနေခဲ့တုန်းပဲ။ ဒါကြောင့် ဒီပြဿနာကို ဖြေရှင်းဖို့ ကျွန်မကို ကူညီနိုင်မဲ့ အဖြေတွေကို ရှာဖွေရင်း ဘုရားဆီ ကျွန်မ ဆက်ပြီး ဆုတောင်းခဲ့တယ်။

တစ်နေ့ ဝိညာဉ်ရေးရာ ဆက်ကပ်ခြင်းများအတွင်းမှာ ကျွန်မရဲ့ စိတ်အခြေအနေကို နားလည်မှုပေးတဲ့ ဘုရားနှုတ်ကပတ်တော်တစ်ပိုဒ်ကို ကျွန်မ တွေ့ရှိခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူအချို့သည် မိမိတို့၏ တာဝန်ကို ထမ်းဆောင်စဉ်တွင် တာဝန်ခံယူရမည်ကို ကြောက်ရွံ့ကြသည်။ အသင်းတော်က ၎င်းတို့ကို အလုပ်တစ်ခုလုပ်ရန် ပေးသောအခါ ၎င်းတို့သည် ထိုအလုပ်အတွက် ၎င်းတို့ တာဝန်ခံဖို့ လိုအပ်ခြင်းရှိမရှိကို ရှေးဦးစွာ ထည့်စဉ်းစားကြသည်။ တာဝန်ခံဖို့ လိုအပ်လျှင် ၎င်းတို့က အလုပ်ကို လက်ခံမည်မဟုတ်ပေ။ တာဝန်တစ်ခုကို ထမ်းဆောင်ရန်အတွက် ၎င်းတို့၏ သတ်မှတ်ချက်များမှာ ပထမအနေဖြင့် ပေါ့ပေါ့ပါးပါးအလုပ်ဖြစ်ရမည်။ ဒုတိယအနေဖြင့် အလုပ်ရှုပ်ခြင်း၊ သို့မဟုတ် ပင်ပန်းခြင်းမရှိရပေ။ တတိယအနေဖြင့် မည်သည့်အရာကို လုပ်ဆောင်သည်ဖြစ်စေ ၎င်းတို့အနေဖြင့် မည်သည့်တာဝန်ကိုမျှ ခံယူခြင်းမရှိရပေ။ ဤသည်မှာ ၎င်းတို့တာဝန်ယူဆောင်ရွက်မည့် တစ်ခုတည်းသော တာဝန်အမျိုးအစားဖြစ်သည်။ ဤသည်မှာ မည်သို့သော လူစားမျိုးဖြစ်သနည်း။ စဉ်းလဲသော၊ လှည့်စားသောသူ မဟုတ်သလော။ ထိုသူသည် အနည်းဆုံးသော တာဝန် ပမာဏကိုပင် တာဝန်မခံလိုပေ။ သစ်ရွက်များက သစ်ပင်ပေါ်မှ ကြွေကျလာသောအခါ သူ့ခေါင်းကွဲသွားမည်ကိုပင် သူကြောက်နေသည်။ ဤသို့သောသူတစ်ယောက်သည် မည်သည့်တာဝန်ကို ထမ်းဆောင်နိုင်သနည်း။ သူ့အား ဘုရားအိမ်တော်တွင် မည်သို့ အသုံးချ၍ ရနိုင်သနည်း။ ဘုရားအိမ်တော်၏ အလုပ်သည် စာတန်အား ရင်ဆိုင်တိုက်ခိုက်ခြင်းအမှုအပြင် နိုင်ငံတော် ဧဝံဂေလိတရားကို ဖြန့်ဝေခြင်းနှင့်လည်း သက်ဆိုင်သည်။ မည်သည့်တာဝန်က တာဝန်ခံယူခြင်း မလိုအပ်သနည်း။ ခေါင်းဆောင်ဖြစ်ခြင်းသည် တာဝန်ခံရသည်ဟု သင်တို့ ဆိုမည်လော။ ၎င်းတို့၏ တာဝန်များသည် ပို၍ပင် မကြီးသလော။ ၎င်းတို့သည် ပို၍ပင် တာဝန်မခံယူရသလော။ သင်သည် ဧဝံဂေလိဖြန့်ဝေခြင်း၊ သက်သေခံခြင်း၊ ဗီဒီယိုများ ပြုလုပ်ခြင်းတို့ကဲ့သို့သော အရာများကို လုပ်ဆောင်သည်ဖြစ်စေ၊ မည်သည့်အလုပ်ကို သင်လုပ်ဆောင်သည်ဖြစ်စေ ထိုအလုပ်က သမ္မာတရား စည်းမျဉ်းများနှင့် သက်ဆိုင်နေသရွေ့ ထိုအလုပ်တွင် တာဝန်ဝတ္တရားများ တွဲပါနေသည်။ သင်၏ တာဝန်ထမ်းဆောင်ခြင်းက စည်းမျဉ်းနှင့်မညီလျှင် ဘုရားအိမ်တော်၏ အလုပ်ကို ထိခိုက်မည်။ သင်သည် တာဝန်ခံယူရန် ကြောက်ရွံ့လျှင် မည်သည့်တာဝန်ကိုမျှ ထမ်းဆောင်၍မရပေ။ မိမိ၏ တာဝန်ထမ်းဆောင်ခြင်း၌ တာဝန်ယူရန် ကြောက်ရွံ့သောသူသည် သတ္တိနည်းသောသူဖြစ်သလော၊ သို့မဟုတ် ၎င်းတို့၏ စိတ်သဘောထားနှင့်ပတ်သက်၍ ပြဿနာတစ်ခုရှိသလော။ ကွာခြားချက်ကို သင် ပြောနိုင်ရမည်။ အမှန်က ဤသည်မှာ သတ္တိနည်းသည့် ပြဿနာတစ်ခုမဟုတ်ပေ။ ထိုသူသည် ချမ်းသာကြွယ်ဝမှုနောက်သို့ လိုက်လျှင်၊ သို့မဟုတ် မိမိကိုယ်ကျိုးစီးပွားတစ်ခုအတွက် လုပ်ဆောင်နေလျှင် အဘယ်သို့ အလွန်ရဲရင့်နိုင်ရသနည်း။ မည်သည့်စွန့်စားမှုကိုမဆို ၎င်းတို့ ပြုလုပ်လိမ့်မည်။ သို့သော် အသင်းတော်အတွက်၊ ဘုရားအိမ်တော်အတွက် အမှုအရာများကို ၎င်းတို့ လုပ်ဆောင်သည့်အခါ လုံးဝ စွန့်စားမှုမပြုလုပ်ပေ။ ဤသို့သော လူတို့သည် တစ်ကိုယ်ကောင်းဆန်ပြီး ယုတ်မာသည်။ အားလုံးထဲတွင် သစ္စာအမဲ့ဆုံး ဖြစ်သည်။ တာဝန်ထမ်းဆောင်ခြင်းတွင် တာဝန်မခံယူသူ မည်သူမဆိုသည် ၎င်းတို့၏ သစ္စာစောင့်သိမှုနှင့်ပတ်သက်၍ မပြောနှင့်၊ ဘုရားသခင်ကို အနည်းငယ်မျှပင် ရိုးသားစစ်မှန်ခြင်းမရှိ။ မည်သို့သော သူမျိုးသည် တာဝန်ခံယူရဲသနည်း။ မည်သို့သောသူမျိုးသည် လေးသောဝန်ကို ထမ်းရန် သတ္တိရှိသနည်း။ အရေးကြီးဆုံးဖြစ်သော၊ အရေးပါဆုံးဖြစ်သောအလုပ်ကို မြင်သောအခါ ဘုရားအိမ်တော်၏ အလုပ်တွင် အရေးပါဆုံးသော အချိန်အခိုက်အတန့်၌ ဦးဆောင်ပြီး ရှေ့သို့ ရဲရင့်စွာသွားသောသူ၊ ကြီးလေးသော တာဝန်ကို ခံယူပြီး ကြီးစွာသော ဒုက္ခဆင်းရဲကို ခံယူရန် မကြောက်သောသူဖြစ်သည်။ ဤသည်မှာ ဘုရားသခင်အပေါ် သစ္စာရှိသူတစ်ယောက်၊ ခရစ်တော်၏ စစ်သားကောင်းတစ်ယောက် ဖြစ်သည်။ ၎င်းတို့၏ တာဝန်ကို ယူရန် ကြောက်သောသူတိုင်းက ထိုသို့ဖြစ်ခြင်းမှာ သမ္မာတရားကို နားမလည်သောကြောင့်ဖြစ်သည်မှာ မှန်ပါသလား။ မမှန်ပါ။ ဤသည်မှာ ၎င်းတို့၏ လူ့သဘာဝတွင်ရှိသော ပြဿနာဖြစ်သည်။ ၎င်းတို့တွင် တရားမျှတမှု၊ သို့မဟုတ် တာဝန်ခံယူမှုအသိစိတ်မရှိပေ။ ၎င်းတို့သည် တစ်ကိုယ်ကောင်းဆန်ပြီး ယုတ်မာသောသူများ ဖြစ်သည်။ ဘုရားသခင်အပေါ် ရိုးသားစစ်မှန်သော ယုံကြည်သူများမဟုတ်ပေ။ ပြီးလျှင် ၎င်းတို့သည် သမ္မာတရားကို အနည်းငယ်မျှပင် လက်မခံပေ။ ဤအကြောင်းပြချက်ကြောင့် ၎င်းတို့သည် ကယ်တင်ခြင်း မခံရနိုင်ပေ။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၈- ၎င်းတို့သည် အခြားသူများအား သမ္မာတရား သို့မဟုတ် ဘုရားသခင်ကို မနာခံစေဘဲ၊ ၎င်းတို့ကိုသာ နာခံစေသည် (အပိုင်း ၁)) ဘုရားနှုတ်ကပတ်တော်တွေကြောင့် ကျွန်မစိတ်နှလုံး အကြီးအကျယ် လှုပ်ရှားသွားခဲ့တယ်။ အရင်က တာဝန်ကို လက်ခံဖို့ ကျွန်မရဲ့မလိုလားမှုက ဒီလောက်ဆိုးရွားတဲ့ ပြဿနာတစ်ခုလို့ ကျွန်မ မထင်ခဲ့ဘူး။ ဒါပေမဲ့ အခု ဘုရားနှုတ်ကပတ်တော်တွေရဲ့ ဖော်ထုတ်မှုတစ်ဆင့် တာဝန်ယူဖို့ ကြောက်ရွံ့သူတွေက တစ်ကိုယ်ကောင်းအဆန်ဆုံးနဲ့ အစဉ်းလဲဆုံး လူစားမျိုးတွေပဲဆိုတာကို ကျွန်မ နားလည်ခဲ့တယ်။ အဲဒီလိုလူတွေက ဘုရားအပေါ်မှာ ရိုးသားမှု မရှိကြဘူး။ သူတို့သာ ဒီစိတ်အခြေအနေထဲမှာ အချိန်ကြာကြီး အသက်ရှင်ပြီး မပြောင်းလဲဘူးဆိုရင် နောက်ဆုံးမှာ ဘုရားရဲ့ စက်ဆုပ်ရွံရှာတာကို ခံကြရလိမ့်မယ်။ ဘုရားနှုတ်ကပတ်တော်တွေရဲ့ ရှုထောင့်ကနေ ကိုယ့်ရဲ့ လုပ်ဆောင်ချက်ကို ကြည့်ရင်း ကျွန်မက အဲဒီလိုလူစားမျိုးပဲဆိုတာ မြင်ခဲ့ရတယ်။ တစ်ကိုယ်ကောင်းဆန်တယ်၊ စက်ဆုပ်စရာကောင်းတယ်၊ ပါးနပ်ပြီး လှည့်ဖြားတတ်တယ်။ ရုပ်ရှင်ထုတ်လုပ်ရေးအလုပ်ကို ကြီးကြပ်တဲ့သူ အခုလေးတင် ပြောင်းရွှေ့ခံခဲ့ရတယ်ဆိုတာ၊ တခြားတစ်ယောက်ယောက်က ဝင်လာပြီး အဲဒီအခန်းကဏ္ဍကို ထမ်းဆောင်ဖို့ အရေးတကြီး လိုအပ်နေတယ်ဆိုတာတွေကို ကျွန်မ သိခဲ့တယ်။ ကျွန်မက အလုပ်နဲ့ရော၊ ဝန်ထမ်းရေးရာနဲ့ပါ ရင်းနှီးပြီးသားပါ။ ဒီအချိန်မှာ အဲဒီအခန်းကဏ္ဍအတွက် တကယ်ကို အသင့်တော်ဆုံးလည်း ဖြစ်ခဲ့တယ်။ ဒါပေမဲ့ ကိုယ့်ကိုယ်ကိုယ် ကာကွယ်လိုတဲ့ ကျွန်မရဲ့ ဆန္ဒကြောင့် ဒီတာဝန်ကို တာဝန်ယူထမ်းဆောင်ဖို့ ကျွန်မ စိတ်ဆန္ဒမရှိခဲ့ဘူး။ ကျွန်မရဲ့ အရည်အသွေးက နိမ့်ကျပြီး အလုပ်လုပ်နိုင်စွမ်းတွေ ချို့တဲ့နေတယ်လို့ ကျွန်မ အကြံပြုခဲ့တယ်၊ ဒါပေမဲ့ တကယ်တမ်းတော့ ကျွန်မက ကိုယ့်တာဝန်ကို ခေါင်းရှောင်ချင်ခဲ့တာသက်သက်ပဲ။ အရေးကြီးတဲ့အချိန်မှာ ကျွန်မ စစ်ပြေးတစ်ယောက်လို ပြုမူခဲ့ပြီး အသင်းတော်အလုပ်ကို လုံးဝ မကာကွယ်ပေးခဲ့ဘူး။ ကျွန်မ တစ်ကိုယ်ကောင်းဆန်ပြီး စက်ဆုပ်စရာကောင်းခဲ့တယ်၊ ကျွန်မမှာ လူ့သဘာဝလည်း မရှိခဲ့ဘူး။ တကယ် လူ့သဘာဝကောင်း ရှိတဲ့လူတစ်ယောက်က အသင်းတော်အလုပ်မှာ ခက်ခဲတဲ့ အခြေအနေကို မြင်တဲ့အခါ သူတို့က တက်တက်ကြွကြွ ရပ်တည်ပြီး အလုပ်ကို ကူညီထိန်းသိမ်းကြလိမ့်မယ်။ သူတို့က ကိုယ့်ရဲ့ ကိုယ်ရေးကိုယ်တာ အကျိုးအမြတ်တွေနဲ့ ဆုံးရှုံးမှုတွေကို စဉ်းစားကြမှာ မဟုတ်ဘူး။ သူတို့မှာ ကိုယ်ပိုင် အခက်အခဲတွေ၊ ဒါမှမဟုတ် ချို့တဲ့မှုတွေ ရှိရင်တောင်မှ သူတို့တာဝန်ကနေ ရှောင်ဖယ်ကြမှာ မဟုတ်ဘူး။ သူတို့က ဘာလုပ်ရမလဲဆိုတာ သင်ယူဖို့ ဘုရားကို အားကိုးကြမယ်၊ အတွေ့အကြုံကနေ လက်တွေ့လုပ်ဆောင်ကြမယ်၊ တိုးတက်ဖို့ အကောင်းဆုံး ကြိုးစားကြလိမ့်မယ်။ အဲဒီလိုလူစားမျိုးသာ အသိတရားနဲ့ ဆင်ခြင်တုံတရား နှစ်မျိုးလုံး ပိုင်ဆိုင်တယ်။ ကျွန်မ ဒါတွေအားလုံးကို စဉ်းစားမိတဲ့အခါ ဝမ်းနည်းပူဆွေးပြီး ကိုယ့်ကိုယ်ကိုယ် အပြစ်တင်မိတယ်။ ကျွန်မ ကိုယ့်ကိုယ်ကိုယ် ပြန်သုံးသပ်ပြီး မေးခဲ့တယ်။ ငါ့ကို ဒီတာဝန်ကို လက်ခံဖို့ ဘာက တားဆီးနေတာလဲလို့ပေါ့။

နောက်ပိုင်းမှာ ဘုရားနှုတ်ကပတ်တော်တချို့ကို ကျွန်မ ပိုဖတ်ခဲ့တယ်။ “လူတို့၏ တာဝန်များကို ညှိနှိုင်းပြင်ဆင်ပြီးသည့်အခါတွင် အသင်းတော်က ဆုံးဖြတ်ချက်ချပြီးလျှင် ၎င်းတို့အနေဖြင့် လက်ခံပြီး နာခံသင့်သည်။ ၎င်းတို့သည် မိမိတို့ကိုယ်ကို ပြန်လည်သုံးသပ်ကာ ပြဿနာ၏ အနှစ်သာရကိုလည်းကောင်း၊ မိမိတို့ကိုယ်တိုင်၏ အားနည်းချက်များကိုလည်းကောင်း နားလည်သင့်သည်။ ဤသည်မှာ လူများအတွက် အလွန် အကျိုးရှိပြီး ယင်းမှာ လက်တွေ့လုပ်ဆောင်သင့်သည့် အရာတစ်ခုဖြစ်၏။ အလွန်ရိုးရှင်းသော အရာတစ်ခုဖြင့် သာမန်လူများသည် များစွာသော အခက်အခဲများကိုဖြစ်စေ၊ မကျော်လွှားနိုင်သော အကျပ်အတည်းများကိုဖြစ်စေ ကြုံတွေ့ရခြင်း မရှိဘဲ နားလည်သဘောပေါက်နိုင်ပြီး မှန်ကန်စွာ သဘောထားနိုင်သည်။...၎င်းတို့၏တာဝန်အတွက် ရိုးရှင်းသော ပြင်ဆင်ချက်တစ်ခုကို ပြုပြီးသည့်အခါ၊ လူတို့သည် နာခံသည့် သဘောထားဖြင့် ဖြေကြားသင့်သည်။ ဘုရားသခင်၏ အိမ်တော်က ၎င်းတို့ကို ပြောသည့်အတိုင်း လုပ်ဆောင်သင့်သည်။ ၎င်းတို့တတ်နိုင်သည့်အရာကို လုပ်ဆောင်ကာ၊ မည်သည့်အရာကို လုပ်ပါစေ၊ ၎င်းတို့ တတ်စွမ်းသမျှ၊ စိတ်နှလုံးနှင့် ခွန်အားရှိသမျှဖြင့် လုပ်ဆောင်လော့။ ဘုရားသခင် ပြုပြီးသည့်အရာသည် အမှားမရှိပါ။ ဤသို့သော ရိုးရှင်းသည့် သမ္မာတရားကို လူများက အသိတရားနှင့် အသိစိတ် အနည်းငယ်ဖြင့် လက်တွေ့လုပ်ဆောင်နိုင်သည်။ သို့သော် ယင်းသည် အန္တိခရစ်များ၏ အရည်အချင်းများထက် ကျော်လွန်သည်။ တာဝန်များကို ချိန်ညှိခြင်းနှင့်ပတ်သက်လျှင် အန္တိခရစ်များသည် ချက်ချင်း အကြောင်းပြချက်များ၊ တစ်ပတ်ရိုက်ခြင်း၊ အာခံခြင်းများ ပြုမည်ဖြစ်ပြီး စိတ်အတွင်းတွင် ယင်းကို လက်ခံရန် ငြင်းဆန်ကြသည်။ ၎င်းတို့၏ စိတ်နှလုံးတွင် မည်သည့်အရာရှိသနည်း။ မသင်္ကာမှုနှင့် သံသယရှိသည်။ ထို့နောက် ၎င်းတို့သည် နည်းလမ်းပေါင်းစုံသုံးလျက် သူတစ်ပါးတို့ကို စုံစမ်းစစ်ဆေးကြသည်။ ၎င်းတို့သည် ၎င်းတို့၏ စကားများ၊ လုပ်ဆောင်ချက်များနှင့် သွေးတိုးစမ်းကြသည်။ မသမာသောနည်းလမ်းများဖြင့် လူတို့ကို အမှန်အတိုင်းပြောပြီး ရိုးသားစွာပြောဆိုရန် အကျပ်ကိုင်ပြီး သွေးဆောင်မှုပင် ပြုလုပ်ကြသည်။...၎င်းတို့သည် ရိုးရှင်းသောအရာကို အဘယ်ကြောင့် အလွန်ရှုပ်ထွေးစေကြသနည်း။ အကြောင်းပြချက်တစ်ခုသာရှိသည်။ အန္တိခရစ်များသည် ဘုရားအိမ်တော်၏ အစီအစဉ်များကို မည်သည့်အခါမျှ မနာခံကြပေ။ ၎င်းတို့သည် ၎င်းတို့၏ တာဝန်၊ ကျော်ကြားမှု၊ အကျိုးအမြတ်နှင့် ဂုဏ်အဆင့်အတန်းတို့ကို ၎င်းတို့၏ ကောင်းချီးရရှိရန် မျှော်လင့်ချက်နှင့် အနာဂတ် ခရီးပန်းတိုင်တို့ဖြင့် နီးကပ်စွာ ချိတ်ဆက်ထားကြသည်။ ၎င်းတို့၏ ဂုဏ်သတင်းနှင့် အဆင့်အတန်း ဆုံးရှုံးသွားသည်နှင့် ကောင်းချီးများ၊ ဆုလာဘ်များရရှိရန် မျှော်လင့်ချက်မရှိတော့သကဲ့သို့ပင်ဖြစ်သည်။ ဤအရာများက ၎င်းတို့၏ ဘဝများကို ဆုံးရှုံးရသကဲ့သို့ ခံစားရသည်။...ထို့ကြောင့် ၎င်းတို့သည် တစ်စုံတစ်ယောက်က ၎င်းတို့အား ပိုင်းခြားသိမြင်မည်၊ သို့မဟုတ် ရိပ်စားမိမည်ကိုလည်းကောင်း၊ ဤသို့ဖြင့် ၎င်းတို့သည် ထုတ်ပယ်ခံရပြီး ၎င်းတို့၏ ကောင်းချီးရရှိဖို့အိပ်မက်က ပျက်စီးသွားမည်ကိုလည်းကောင်း ကြောက်ရွံ့လျက် ဘုရားအိမ်တော်၏ ခေါင်းဆောင်များနှင့် အမှုဆောင်များကို သတိထားကာကွယ်ကြသည်။ ၎င်းတို့သည် ကောင်းချီးများ ရရှိရန် မျှော်လင့်ချက်ကို ထားရှိဖို့အလို့ငှာ မိမိတို့၏ ဂုဏ်သတင်းနှင့် အဆင့်အတန်းကိုထိန်းသိမ်းရမည်ဟု ထင်ကြသည်။ ကောင်းကြီးခံစားရခြင်းသည် ကောင်းကင်ဘုံထက်ကြီးမြတ်သည်၊ အသက်ထက် ပိုကြီးမြတ်သည်၊ သမ္မာတရားကို လိုက်စားခြင်း၊ စိတ်သဘောထားဆိုင်ရာ ပြောင်းလဲခြင်း၊ သို့မဟုတ် တစ်ကိုယ်ရေ ကယ်တင်ခြင်းထက်ပို၍ အရေးကြီးသည်၊ မိမိတာဝန်ကို ကောင်းစွာလုပ်ဆောင်ခြင်း၊ စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်းထက် ပို၍အရေးကြီးသည်ဟု အန္တိခရစ်တစ်ယောက်က မြင်သည်။ ၎င်းတို့သည် စံနှုန်းနှင့် ကိုက်ညီသော ဖန်ဆင်းခံတစ်ယောက်ဖြစ်ခြင်း၊ မိမိတို့တာဝန်ကို ကောင်းစွာထမ်းဆောင်ပြီး ကယ်တင်ခံရခြင်းသည် ပြောဆိုဖို့ပင် သို့မဟုတ် မှတ်ချက်ပေးဖို့ပင် ထိုက်တန်မှုသိပ်မရှိသည့် သေးနုပ်သောအရာများဖြစ်သည်ဟု ထင်မြင်သော်လည်း၊ ကောင်းကြီးရရှိခြင်းကမူ ၎င်းတို့၏ တစ်ဘဝလုံးတွင် မည်သည့်အခါမျှ မေ့၍မရနိုင်သော တစ်ခုတည်းသောအရာဖြစ်သည်။ မည်သည့်အရာကို ၎င်းတို့ ကြုံတွေ့ရသည်ဖြစ်စေ၊ ကြီးသည်ဖြစ်စေ၊ သေးငယ်သည်ဖြစ်စေ ၎င်းတို့သည် ယင်းကို ကောင်းချီးခံစားရခြင်းနှင့် ဆက်စပ်ပြီး အလွန်အမင်း သတိထားပြီး အာရုံစိုက်ကြသည်။ ပြီးလျှင် အစဉ်သဖြင့် မိမိတို့ကိုယ်တိုင်အတွက် ထွက်ပေါက်တစ်ခု ထားထားကြသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၂- ရာထူးဂုဏ်သိမ် မရှိသောအခါ၊ သို့မဟုတ် ကောင်းချီးရရန် မျှော်လင့်ချက်မရှိသောအခါ ၎င်းတို့က နောက်ဆုတ်ချင်ကြသည်) ဘုရားနှုတ်ကပတ်တော်တွေက အန္တိခရစ်တွေဟာ အထူးသဖြင့် ကောက်ကျစ်ဆိုးယုတ်ပြီး လှည့်ဖြားတတ်ကြတယ်ဆိုတာကို ဖော်ထုတ်ပြတယ်။ သူတို့က ရိုးရှင်းပြီး လွယ်ကူ ရှင်းလင်းတဲ့ကိစ္စတစ်ခုကို ယူပြီး အလွန်အကျွံ ရှုပ်ထွေးအောင် လုပ်ကြလိမ့်မယ်။ အန္တိခရစ်တစ်ယောက်က တာဝန်ပြောင်းတဲ့ကိစ္စကို သူတို့ရဲ့ ကောင်းချီးတွေ၊ ပန်းတိုင်တွေနဲ့ ချိတ်ဆက်လိမ့်မယ်။ အန္တိခရစ်တွေက သူတို့ရဲ့ ကိုယ်ပိုင် ကောင်းချီးတွေအတွက်ပဲ သူတို့တာဝန်ကို ထမ်းဆောင်ကြတယ်။ ဒါတွေကို တခြား ဘယ်အရာထက်မဆို ပိုအရေးကြီးတယ်လို့ ရှုမြင်ကြတယ်။ သူတို့က သူတို့ရဲ့ ကိုယ်ပိုင် အဆုံးသတ်နဲ့ ပန်းတိုင်ကို အမြဲတမ်း အစီအစဉ်ချနေကြတယ်။ ဘုရားရဲ့ ရည်ရွယ်ချက်တွေကို အလေးမထားကြဘဲ အသင်းတော်ရဲ့ အလုပ်ကိုလည်း ထည့်မစဉ်းစားကြဘူး။ ကျွန်မရဲ့ ကိုယ်ပိုင် အပြုအမူကတစဆင့် ကျွန်မထုတ်ဖော်ပြခဲ့တာက အန္တိခရစ်ရဲ့ စိတ်သဘောထားပဲ။ ကျွန်မတာဝန်အတွက် ပုံမှန် ပြောင်းလဲမှုတစ်ခုနဲ့ ရင်ဆိုင်ရတဲ့အခါ ကျွန်မစိတ်ထဲမှာ အဲဒါကို အကြိမ်ကြိမ်အခါခါ စဉ်းစားခဲ့တယ်။ ကျွန်မ အခုလက်ရှိလုပ်နေတဲ့ ရေလောင်းတဲ့အလုပ်မှာ အခက်အခဲနည်းပုံ၊ အလုပ်က ဘယ်လိုချောမွေ့ပုံ၊ ကျွန်မ အမှားလုပ်တာ နည်းပုံနဲ့ ထုတ်ဖော်ခံရဖို့ အခွင့်အရေးနည်းပုံတို့ပေါ့။ ဒီတာဝန်ကို ထမ်းဆောင်တာက ပိုစိတ်ချရတယ်၊ ကျွန်မ ကောင်းချီးတွေ ရရှိမှာကို စိတ်ချရခဲ့တယ်။ ဆန့်ကျင်ဘက်အနေနဲ့ ရုပ်ရှင်ထုတ်လုပ်ရေးအလုပ်ကတော့ အများကြီး ပိုခက်ခဲတယ်၊ ကျွမ်းကျင်မှုဆိုင်ရာ အရည်အချင်းတွေနဲ့ စည်းမျဉ်းတွေ အများကြီးကို ခိုင်ခိုင်မာမာ နားလည်ဖို့ လိုအပ်ခဲ့တယ်။ ကျွန်မ ကောင်းကောင်း မလုပ်နိုင်ခဲ့ရင် ကျွန်မ ထုတ်ဖော်ခံရပြီး ဖြုတ်ချခံရမှာပဲ။ ဒါတင်မကဘူး၊ ကျွန်မ အရင်က ကျရှုံးခဲ့ပြီးသား။ ဒီတစ်ခါ ကျွန်မ ပြဿနာတစ်ခုခု ရှာခဲ့ပြီး ဖယ်ရှားရှင်းလင်းခံခဲ့ရရင် ကောင်းချီးတွေ ရရှိဖို့ ဘာမျှော်လင့်ချက်မှ ရှိတော့မှာကို ကြောက်ခဲ့တယ်။ ကျွန်မအတွက် ကောင်းချီးတွေ ရရှိဖို့ဆိုတဲ့ အကြောင်းပြချက်နဲ့ ကိုယ့်တာဝန်ထမ်းဆောင်နေခဲ့တယ်ဆိုတာ မြင်ခဲ့ရတယ်။ ကျွန်မအတွက် အကျိုးရှိတဲ့အခါ ကျွန်မ လုပ်ဖို့ စိတ်ဆန္ဒရှိခဲ့ပေမဲ့ အကျိုးမရှိတဲ့အခါမှာတော့ ကျွန်မ အတိုက်အခံလုပ်ပြီး လက်ခံဖို့ ငြင်းဆန်ခဲ့တယ်။ ကျွန်မအတွက် ထွက်ပေါက်တစ်ခု ချန်ထားတယ်၊ ကိုယ့်ကိုယ်ကိုယ် ဂရုတစိုက် ကာကွယ်နေခဲ့တယ်။ ကောင်းချီးတွေ ရဖို့ဆိုတဲ့ ကျွန်မရဲ့ပန်းတိုင်ကို ဖြစ်မြောက်အောင် ကျွန်မတာဝန်ကို အသုံးပြုဖို့ ကြိုးစားနေခဲ့တယ်။ ကျွန်မ အရမ်းကို လှည့်ဖြားတတ်ပြီး ကောက်ကျစ်ဆိုးယုတ်လိုက်တာ။ ကျွန်မ ဘုရားနှုတ်ကပတ်တော်တွေကို စဉ်းစားမိတယ်။ “ဖန်ဆင်းခံတစ်ဦးအနေဖြင့် ဖန်ဆင်းခံတစ်ဦးနှင့်ဆိုင်သည့် တာဝန်ကို ကောင်းမွန်စွာ ထမ်းဆောင်နိုင်ခြင်း၊ ဖန်ဆင်းရှင်ကို ကျေနပ်မှုပေးနိုင်ခြင်းသည် လူသားမျိုးနွယ်ကြားတွင်အလှပဆုံးသောအရာဖြစ်ပြီး ယင်းသည် လူအားလုံးက ချီးမွမ်းရန်အတွက် ပုံပြင်တစ်ခုအဖြစ် ဖြန့်သင့်သည့်အရာ ဖြစ်သည်။ ဖန်ဆင်းရှင်က ဖန်ဆင်းခံများထံ အပ်နှံထားသော မည်သည့်အရာကိုမဆို ၎င်းတို့က အကြွင်းမဲ့လက်ခံသင့်သည်၊ ယင်းသည် လူသားမျိုးနွယ်အတွက်ပျော်ရွှင်ခြင်းနှင့် အထူးအခွင့်အရေး နှစ်မျိုးလုံးနှင့်ဆိုင်သော ကိစ္စဖြစ်ပြီး ဖန်ဆင်းခံတစ်ဦး၏တာဝန်ကို ကောင်းမွန်စွာ ထမ်းဆောင်နိုင်စွမ်းရှိသော သူများအားလုံးအတွက် မည်သည့်အရာကမျှ ပို၍ လှပဖွယ်၊ သို့မဟုတ် အောက်မေ့ဂုဏ်ပြုထိုက်ဖွယ် မကောင်းပေ၊ ဤသည်မှာ အပြုသဘောဆောင်သောအရာပင် ဖြစ်သည်။...ထိုသို့သော လှပပြီး ကြီးမြတ်သော အရာကို အန္တိခရစ်မျိုးများက အရောင်းအဝယ် တစ်ခုအဖြစ်သို့ မလိမ့်တစ်ပတ်လုပ်ကြသည်၊ ယင်းတွင် ၎င်းတို့က ဘုရားသခင်၏ လက်တော်မှ သရဖူနှင့် ဆုလာဘ်များကို တောင်းခံကြလေသည်။ ထိုသို့သော အရောင်းအဝယ် လုပ်ခြင်းတစ်ခုသည် အလွန်လှပပြီး တရားမျှတသည့် အရာတစ်ခုကို အကျည်းတန်ဆုံးနှင့် ကောက်ကျစ်ဆိုးယုတ်မှု အရှိဆုံး အရာတစ်ခုအဖြစ်သို့ ပြောင်းလဲသွားစေသည်။ ဤသည်မှာ အန္တိခရစ်များ ပြုသည့် အရာမဟုတ်လော။ ဤအရာကို အကဲဖြတ်သည့်အခါ အန္တိခရစ်များသည် ကောက်ကျစ်ဆိုးယုတ်သလော။ ၎င်းတို့သည် တကယ့်ကို အတော်အတန် ဆိုးယုတ်ပေသည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၉ (အပိုင်း ၇)) ဖန်ဆင်းခံတွေအတွက် သူတို့တာဝန်တွေကို ထမ်းဆောင်ခြင်းက အလှပဆုံးနဲ့ တရားအမျှတဆုံးအရာပဲ။ ဒါပေမဲ့ အန္တိခရစ်တွေက ဒီလှပတဲ့အရာကို အပေးအယူတစ်ခုဖြစ်အောင် ကလိမ်ကကျစ်လုပ်ကြတယ်။ သူတို့က ဘုရားကို ရိုးသားမှုမရှိဘဲ ယုံကြည်ကြတယ်၊ ကိုယ့်အတွက် ကောင်းချီးတွေရဖို့ သူတို့တာဝန်တွေကို ထမ်းဆောင်ကြတယ်။ သူတို့ရဲ့ အနှစ်သာရက မယုံကြည်သူတစ်ယောက်ရဲ့ အနှစ်သာရပဲ။ ကျွန်မ ဘုရားကို ယုံကြည်ခဲ့တာ ဘယ်လောက်ကြာပြီလဲ ဘုရားနှုတ်ကပတ်တော်တွေကို ဘယ်လောက် စားသောက်ခဲ့ပြီးပြီလဲဆိုတာကို ကျွန်မ စဉ်းစားမိတယ်။ ဒါပေမဲ့ လိုက်စားမှုအပေါ်ထားတဲ့ ကျွန်မရဲ့အမြင်က လုံးဝ မပြောင်းလဲခဲ့သေးဘူး။ ကျွန်မရဲ့ တာဝန်အပေါ်ထားတဲ့ သဘောထားက အန္တိခရစ်တစ်ယောက်ရဲ့ သဘောထားပဲ။ ကျွန်မသာ မပြောင်းလဲခဲ့ရင် ဘုရားရဲ့ စက်ဆုပ်ရွံရှာတာကို ခံရလိမ့်မယ်။

ကိုယ့်ကိုယ်ကိုယ် နားလည်ဖို့အတွက် ကျွန်မ ဒါကို ဆက်ပြီး ဆင်ခြင်သုံးသပ်ခဲ့ပြီး ဘုရားနှုတ်ကပတ်တော်တစ်ပိုဒ်ကို တွေ့ခဲ့တယ်။ “ဘုရားနှုတ်ကပတ်တော်များက သမ္မာတရားဖြစ်သည်ဟု အန္တိခရစ်တို့က မယုံကြည်ကြပေ။ ပြီးလျှင် ဘုရားသခင်၏ စိတ်သဘောထားက ဖြောင့်မတ်ပြီး သန့်ရှင်းသည်ဟု မယုံကြည်ကြပေ။ ၎င်းတို့သည် ဤအရာအားလုံးကို လူသားအယူအဆများနှင့် စိတ်ကူးများမှတစ်ဆင့် မှတ်ယူကြသည်။ ၎င်းတို့သည် ဘုရားသခင်၏ အမှုတော်ကို လူသား၏ အမြင်ရှုထောင့်များ၊ လူသားအတွေးများ၊ လူသား၏ ပရိယာယ်များဖြင့် ချဉ်းကပ်ပြီး ဘုရားသခင်၏ စိတ်သဘောထား၊ ကိုယ်ပိုင်လက္ခဏာနှင့် အနှစ်သာရတို့ကို အသေးစိတ်ချပြရန် စာတန်၏ တွေးခေါ်ပုံနှင့် အယူအဆကို အသုံးချကြသည်။ သိသာထင်ရှားစွာပင် အန္တိခရစ်များသည် ဘုရားသခင်၏ စိတ်သဘောထား၊ ပင်ကိုလက္ခဏာနှင့် အနှစ်သာရတို့ကို လက်မခံရုံမျှမက အသိအမှတ်လည်း မပြုကြဘဲ ဆန့်ကျင်ဘက်အားဖြင့် ဘုရားသခင်အပေါ်တွင် အယူအဆများ၊ အတိုက်အခံများနှင့် ပုန်ကန်မှုများအပြည့် ရှိကြပြီး ဘုရားသခင်အပေါ် စစ်မှန်သည့် သိမြင်မှု တစ်စွန်းတစ်စမျှပင် မရှိပေ။ ဘုရားသခင်၏ အမှုတော်၊ ဘုရားသခင်၏ စိတ်သဘောထားနှင့် ဘုရားသခင်၏ ချစ်ခြင်းအပေါ် အန္တိခရစ်များ၏ အဓိပ္ပာယ်သတ်မှတ်ချက်သည် မသေချာပေ။ သံသယရှိစရာဖြစ်သည်။ ၎င်းတို့သည် ထိုအရာအတွက် သံသယရှိမှုများ၊ ငြင်းဆန်မှု၊ အသရေဖျက်မှုများ အပြည့်ရှိသည်။ သို့ဆိုလျှင် ဘုရားသခင်၏ ပင်ကိုလက္ခဏာနှင့် ပတ်သက်၍ မည်သို့ရှိမည်နည်း။ ဘုရားသခင်၏ စိတ်သဘောထားသည် သူ၏ ပင်ကိုလက္ခဏာကို ကိုယ်စားပြုသည်။ ၎င်းတို့ကဲ့သို့ ဘုရားသခင်၏ စိတ်သဘောထားကို သဘောထားမှုဖြင့် ဘုရားသခင်၏ ပင်ကိုလက္ခဏာကို ၎င်းတို့၏ သဘောထားမှုကတိုက်ရိုက်ငြင်းပယ်မှု ဖြစ်သည်မှာ ပကတိအတိုင်း ရှင်းနေပြီးသား ဖြစ်သည်။ ဤသည်မှာ အန္တိခရစ်များ၏ အနှစ်သာရ ဖြစ်သည်။” (နှုတ်ကပတ်တော်၊ အတွဲ (၄)၊ အန္တိခရစ်တို့ကို ဖော်ထုတ်ခြင်း၊ အချက် ၁၀ (အပိုင်း ၆)) ဘုရားက အန္တိခရစ်တွေဟာ ဘုရားရဲ့ ဖြောင့်မတ်ခြင်းကို မယုံကြည်ကြဘူးလို့ ဖော်ထုတ်ပြတယ်။ သူတို့က ဘုရားအိမ်တော်ကို သမ္မာတရားက အုပ်စိုးတယ်ဆိုတာကို မယုံကြည်ကြဘူး။ သူတို့က ဘုရားနှုတ်ကပတ်တော်ဟာ သမ္မာတရားဖြစ်တယ်ဆိုတာကို ဝန်ခံဖို့တောင် ငြင်းဆန်ကြတယ်။ အန္တိခရစ်တွေက ဘုရားရဲ့ လုပ်ဆောင်မှုတွေကို သူတို့ရဲ့ ကိုယ်ပိုင် အယူအဆတွေနဲ့ စိတ်ကူးစိတ်သန်းတွေအပေါ် အခြေခံပြီး အမြဲ ရှုမြင်ကြတယ်။ သူတို့က ဘုရားရဲ့ ဖြောင့်မတ်ခြင်းအပေါ် သံသယတွေနဲ့ ငြင်းပယ်မှုတွေနဲ့ ပြည့်နေကြတယ်။ သူတို့က ဘုရားဟာ မျှတပြီး ဖြောင့်မတ်တယ်လို့ မယုံကြည်ကြဘူး။ ဒါက ဘုရားကို အသရေဖျက်ခြင်းနဲ့ ပြစ်မှားစော်ကားခြင်းပဲ။ ကျွန်မ ဘုရားနှုတ်ကပတ်တော်တွေကို ဖတ်ပြီးတဲ့အခါ ကျွန်မ ကြောက်ရွံ့မိတယ်။ ကျွန်မ အန္တိခရစ်တစ်ယောက်လိုပဲ ပြုမူခဲ့ပုံကို ကျွန်မ စဉ်းစားမိတယ်။ ကျွန်မက ကိစ္စတွေအပေါ်ထားတဲ့ ကိုယ့်အမြင်ကို ဘုရားနှုတ်ကပတ်တော်အပေါ်မှာ အခြေမခံခဲ့ဘူး၊ ဘုရားရဲ့ ဖြောင့်မတ်ခြင်းကိုလည်း မယုံကြည်ခဲ့ဘူး။ အဲဒီအစား ကျွန်မ တာဝန်ယူမှု ပိုကြီးလေလေ၊ အလုပ်ရဲ့ အခက်အခဲ ပိုကြီးလေလေ၊ ကျွန်မ ပိုပြီး မြန်မြန် ထုတ်ဖော်ခံရလေလေပဲလို့ မှားယွင်းပြီး အဓိပ္ပာယ်မဲ့စွာ ယုံကြည်ခဲ့တယ်။ ကျွန်မ ကိုယ့်အလုပ်ကို ကောင်းကောင်း လုပ်ဖို့ပျက်ကွက်ခဲ့ရင် ဒါမှမဟုတ် လမ်းလွဲမှုတစ်ခုခု ပေါ်ပေါက်ခဲ့ရင် ကျွန်မ ဖြုတ်ချခံရပြီး ဖယ်ရှားရှင်းလင်းခံရမယ်လို့ ကျွန်မ ထင်ခဲ့တယ်။ ဒါကြောင့် ကျွန်မ အဲဒီတာဝန်ကနေ အမြဲ ပုန်းရှောင်ချင်ခဲ့တယ်။ ကျွန်မအလုပ်က ခက်ခဲတာ၊ ဒါမှမဟုတ် အရေးကြီးတာမျိုး မဖြစ်စေချင်ခဲ့ဘူး။ ဒီနည်းနဲ့ဆိုရင် ကျွန်မ မြန်မြန်ဆန်ဆန် ဖော်ထုတ်ခံရမှာ မဟုတ်ဘူးလို့ တွေးခဲ့တယ်။ အခု ဘုရားနှုတ်ကပတ်တော်တွေကနေ ကျွန်မ နားလည်ခဲ့တာက ဘုရားက ဖြောင့်မတ်တယ်၊ အသင်းတော်က လူတွေရဲ့ တာဝန်တွေကို စည်းမျဉ်းတွေအပေါ် အခြေခံပြီး တာဝန်ကျသူကို ပြောင်းလဲတယ် ဆိုတာပဲ။ အသင်းတော်က ယာယီအမှားတွေနဲ့ ပြစ်မှားမှုတွေကြောင့် လူတွေကို တမင်သက်သက် ဖြုတ်ချတာမျိုး မလုပ်ဘူး။ အဲဒါက လူတွေရဲ့ တစ်သမတ်တည်း လုပ်ဆောင်မှုကို ကြည့်ပြီး စေ့စပ်တဲ့ ဆုံးဖြတ်ချက်တစ်ခုကို ချမှတ်တယ်။ လူတစ်ယောက်က ကောင်းတဲ့ လူ့သဘာဝရှိပြီး သမ္မာတရားကို လိုက်စားရင် သူတို့အလုပ်မှာ လမ်းလွဲမှုတချို့ ပေါ်လာရင် ဒါမှမဟုတ် သူတို့က ရလဒ်ကောင်းတွေ ရရှိဖို့ ယာယီ ပျက်ကွက်ရင်တောင်မှ အသင်းတော်က သူတို့ကို ကူညီပြီး ထောက်ပံ့ပေးလိမ့်မယ်။ အလားတူပဲ တစ်စုံတစ်ယောက်က အစွမ်းအစ ချို့တဲ့နေလို့ တကယ့်အလုပ်ကို မလုပ်နိုင်ရင် အသင်းတော်က သူတို့အခြေအနေကို ကြည့်ပြီး သူတို့ကို သင့်တော်တဲ့ တာဝန်တစ်ခု ခန့်အပ်ပေးလိမ့်မယ်။ လူတစ်ယောက်က တကယ့်အလုပ်ကို လုပ်ဖို့ အမြဲတမ်း ပျက်ကွက်ရင် ဒါမှမဟုတ် အသင်းတော်ရဲ့ အလုပ်ကို အနှောင့်အယှက်ပေးပြီး အဖျက်အမှောင့်လုပ်ရင် ထပ်ခါတလဲလဲ အကူအညီနဲ့ မိတ်သဟာယဖွဲ့ခြင်းကို လက်ခံရရှိပြီးနောက် နောင်တရဖို့ အမြဲတမ်း ပျက်ကွက်ရင် နောက်ဆုံးမှာ သူတို့ ဖြုတ်ချခံရလိမ့်မယ်။ ကျွန်မ ရုပ်ရှင်ထုတ်လုပ်ရေးအလုပ်ကို နောက်ဆုံး တာဝန်ယူခဲ့တုန်းကအကြောင်း ပြန်စဉ်းစားမိတယ်။ ကျွန်မရဲ့ မြန်မြန်အောင်မြင်ချင်တဲ့ ဆန္ဒက အတားအဆီးတွေ ဖြစ်စေခဲ့ပုံကိုပေါ့။ အဲဒီတုန်းက တခြားသူတွေက ကျွန်မနဲ့ မိတ်သဟာယဖွဲ့ပြီး ကျွန်မကို ကူညီဖို့ ကြိုးစားခဲ့ကြပေမဲ့ ကျွန်မ နည်းလမ်းတွေကို မပြောင်းလဲခဲ့ဘူး၊ နောက်ဆုံးမှာ ကျွန်မ ဖြုတ်ချခံခဲ့ရတယ်။ ဒါပေမဲ့ အသင်းတော်က ကျွန်မကို နောင်တရဖို့ နောက်ထပ်အခွင့်အရေးတစ်ခု ပေးခဲ့သေးတယ်။ ကျွန်မကို တာဝန်တစ်ခု ဆက်လုပ်ခွင့်ပြုခဲ့တယ်။ ကျွန်မပတ်ဝန်းကျင်က ညီအစ်ကိုမောင်နှမတချို့ သူတို့အလုပ်မှာ ပြဿနာတွေ၊ အခက်အခဲတွေ မကြာခဏ ရှိခဲ့ကြပုံကိုလည်း ကျွန်မ မြင်ခဲ့ရတယ်။ ဒါပေမဲ့ သူတို့က ရိုးရှင်းပြီး ရိုးသားကြတယ်။ သူတို့ သမ္မာတရားကို လိုက်စားခဲ့ကြတယ်။ သူတို့မှာ ပြဿနာတွေရှိပြီး အမှားတွေ လုပ်မိရင်တောင်မှ သူတို့က စည်းမျဉ်းတွေကို တဖြည်းဖြည်း သဘောပေါက်လာနိုင်ပြီး သူတို့တာဝန်တွေကို ပိုကောင်းသည်ထက်ကောင်းအောင် လုပ်ဆောင်နိုင်ခဲ့ကြတယ်။ အဆက်မပြတ် ပြန်လည်သုံးသပ်၊ ဆင်ခြင်ပြီးတော့ပေါ့။ ဒီအချက်ကနေ ဘုရားက ဖြောင့်မတ်တယ်၊ ဘုရားအိမ်တော်ကို သမ္မာတရားက အုပ်စိုးတယ်ဆိုတာကို ကျွန်မ မြင်နိုင်ခဲ့တယ်။ သမ္မာတရားကို လိုက်စားပြီး ရိုးသားတဲ့ ကြိုးစားအားထုတ်မှု ပြုလုပ်သူတွေက တစ်ခါတလေ ပြစ်မှားမှုတွေကို ကျူးလွန်နိုင်တယ်။ ဒါပေမဲ့ သူတို့ နောင်တရဖို့ စိတ်ဆန္ဒရှိသရွေ့ ဘုရားအိမ်တော်က သူတို့ကို တတ်နိုင်သလောက် အခွင့်အရေးများများ ပေးလိမ့်မယ်။ သူတို့ ပြောင်းလဲနိုင်ရင်လည်း ဘုရားအိမ်တော်က သူတို့ကို ဆက်ပြီး ရာထူးတိုးပေး၊ ပြုစုပျိုးထောင်ပေးလိမ့်မယ်။ ဒါပေမဲ့ သမ္မာတရားကို လက်မခံသူတွေ၊ သမ္မာတရားကို မုန်းတီးသူတွေ၊ နောင်တမရဘဲ ဆိုးယုတ်မှုအမျိုးမျိုးကို ကျူးလွန်သူတွေ၊ အဲဒီလူတွေက ဘုရားအိမ်တော်ကနေ ဖယ်ထုတ်ခံရလိမ့်မယ်။ အသင်းတော်က ကျွန်မကို ရုပ်ရှင်ထုတ်လုပ်ရေးအလုပ်ကို ကြီးကြပ်ခိုင်းခဲ့တယ်။ အဲဒီလိုလုပ်တာက ကျွန်မကို လက်တွေ့လုပ်ဆောင်ဖို့နဲ့ ကျွန်မရဲ့ အားနည်းချက်တွေကို ပြုပြင်ဖို့ အခွင့်အရေးတစ်ခု ပေးခဲ့တယ်။ ကျွန်မက ဒါအတွက် ကျေးဇူးမတင်ခဲ့ရုံသာမက ဒီဆုံးဖြတ်ချက်ကို အထင်လွဲပြီး ကိုယ့်ကိုယ်ကိုယ် သတိထားရှောင်ခဲ့တယ်၊ ဘုရားအိမ်တော်က လူ့အဖွဲ့အစည်းလိုပဲ မတရားသလို မဖြောင့်မတ်ဘူးလို့ တွေးခဲ့တယ်။ ဒါက ဘုရားကို ပြစ်မှားစော်ကားခြင်းတစ်မျိုး မဟုတ်ဘူးလား။ ကျွန်မ ဒါကို သိမြင်နားလည်လိုက်တဲ့အခါ မျက်ရည်တွေ ကျလာခဲ့တယ်။ ကျွန်မရဲ့ ပုန်ကန်မှုအတွက်ရော အသိစိတ် ဒါမှမဟုတ် ဆင်ခြင်တုံတရား ကင်းမဲ့မှုအတွက်ပါ ကိုယ့်ကိုယ်ကိုယ် မုန်းတီးမိတယ်။ ကျွန်မ နောင်တနဲ့ ကိုယ့်ကိုယ်ကိုယ် အပြစ်တင်ခြင်းကို ခံစားခဲ့ရပြီး ဆုတောင်းပြီး နောင်တရဖို့ ဘုရားရှေ့မှောက်ကို ရောက်လာခဲ့တယ်။ နောင်မှာ ကျွန်မ ဘုရားကို အထင်လွဲပြီး သတိထားရှောင်တော့မှာ မဟုတ်ဘူး။

အဲဒီနောက်မှာ ဘုရားနှုတ်ကပတ်တော် အပိုဒ်နှစ်ပိုဒ်ကို ကျွန်မ ဖတ်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “လူ၏တာဝန်နှင့် လူသည် ကောင်းချီးမင်္ဂလာများ လက်ခံရရှိခြင်း သို့မဟုတ် ကံမကောင်းအကြောင်းမလှခြင်းကို ခံစားရခြင်း ဟူသည်တို့ကြားတွင် အချင်းချင်း ဆက်နွှယ်နေမှု မရှိပေ။ တာဝန်သည် လူက ဖြည့်ဆည်းသင့်သည့်အရာ ဖြစ်သည်။ ယင်းသည် ကောင်းကင်ဘုံက လာသည့် သူ၏ဘဝပေးတာဝန်ဖြစ်ပြီး ဆုလာဘ်၊ အခြေအနေများ သို့မဟုတ် အကြောင်းရင်းများပေါ်တွင် မမူတည်သင့်ပေ။ ထိုအခါမှသာ သူ၏တာဝန်ကို သူ လုပ်ဆောင်နေခြင်း ဖြစ်သည်။ ကောင်းချီးမင်္ဂလာ လက်ခံရရှိခြင်းဟူသည်မှာ တစ်စုံတစ်ဦးသည် တရားစီရင်ခြင်းကို ကြုံရပြီးနောက် စုံလင်စေခြင်းခံရကာ ဘုရားသခင်၏ ကောင်းချီးမင်္ဂလာများကို မွေ့လျော်ရခြင်း ဖြစ်သည်။ ကံမကောင်းအကြောင်းမလှခြင်းကို ခံစားရခြင်းဟူသည်မှာ ပြစ်တင်ဆုံးမခြင်းနှင့် တရားစီရင်ခြင်းတို့ကို ကြုံရပြီးနောက် လူတစ်ဦး၏ စိတ်သဘောထား မပြောင်းလဲခြင်း ဖြစ်သည်၊ ၎င်းတို့သည် စုံလင်စေခြင်းကို မတွေ့ကြုံရဘဲ အပြစ်ပေးခံရသည်။ ၎င်းတို့ ကောင်းချီးမင်္ဂလာများ လက်ခံရရှိသည်ဖြစ်စေ၊ ကံမကောင်းအကြောင်းမလှခြင်းကို ခံစားရသည်ဖြစ်စေ ဖန်ဆင်းခံသတ္တဝါများသည် ၎င်းတို့ လုပ်ဆောင်သင့်သည့်အရာကို လုပ်ဆောင်ရင်းနှင့် လုပ်ဆောင်နိုင်သည့်အရာကို လုပ်ဆောင်ရင်း၊ ၎င်းတို့၏တာဝန်ကို ဖြည့်ဆည်းသင့်ကြပေသည်။ ဤသည်မှာ လူတစ်ဦးအနေဖြင့်၊ ဘုရားသခင် နောက်ကိုလိုက်သည့် လူတစ်ဦးက အနည်းဆုံး လုပ်ဆောင်သင့်သည့်အရာ ဖြစ်သည်။ သင်သည် ကောင်းချီးမင်္ဂလာ လက်ခံရရှိရန်သာ သင်၏တာဝန်ကို မလုပ်ဆောင်သင့်သကဲ့သို့၊ ကံမကောင်းအကြောင်းမလှခြင်းကို ခံစားရမည်ကို ကြောက်ရွံ့ခြင်းအတွက် ဆောင်ရွက်ရန် မငြင်းဆန်သင့်ပေ။ ဤအရာတစ်ခုကို သင်တို့အား ငါပြောပါရစေ။ သူ၏တာဝန်နှင့်သက်ဆိုင်သည့် လူ၏ စွမ်းဆောင်မှုသည် သူလုပ်ဆောင်သင့်သည့်အရာ ဖြစ်ပြီး သူသည် သူ၏တာဝန်ကို ဆောင်ရွက်နိုင်စွမ်း မရှိပါက ဤသည်မှာ သူ၏ ပုန်ကန်မှုဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လူ့ဇာတိခံ ဘုရားသခင်၏အမှုတော်နှင့် လူ၏တာဝန်ကြား ကွဲပြားခြားနားမှု) “ရိုးသားသောလူတစ်ယောက်၏ သရုပ်သကန်များက မည်သည်တို့နည်း။ ပထမအချက်မှာ ဘုရားသခင်၏နှုတ်ကပတ်တော်များအကြောင်း သံသယမရှိခြင်းဖြစ်သည်။ ၎င်းသည် ရိုးသားသော လူတစ်ယောက်၏ သရုပ်သကန်များအနက်မှ တစ်ခုဖြစ်သည်။ ဤသည်မှလွဲ၍ အရေးအကြီးဆုံး သရုပ်သကန်မှာ ကိစ္စအားလုံးတွင် သမ္မာတရားကို ရှာဖွေပြီး လက်တွေ့လုပ်ဆောင်ခြင်း ဖြစ်သည်။ ဤသည်မှာ အရေးအပါဆုံးဖြစ်သည်။ သင်သည် ရိုးသားသည်ဟု ဆိုသော်လည်း အစဉ်သဖြင့် ဘုရားနှုတ်ကပတ်တော်ကို စိတ်ထဲတွင် မထားဘဲ သင် အလိုရှိသမျှကို လုပ်ဆောင်သည်။ ဤသည်မှာ ရိုးသားသူတစ်ယောက်ဖြစ်ကြောင်း သရုပ်သကန် ဖြစ်သလော။ သင်က ‘ငါ့အစွမ်းအစက ညံ့သော်လည်း ငါ့ထံတွင် ရိုးသားသည့် စိတ်နှလုံးရှိသည်’ ဟု ဆိုသည်။ သို့တိုင်အောင် တာဝန်တစ်ခုသည် သင့်အပေါ်သို့ ကျရောက်သောအခါ သင်သည် ကောင်းစွာ မလုပ်ဆောင်လျှင် ဒုက္ခခံရမည်ကိုလည်းကောင်း၊ တာဝန်ခံရမည်ကိုလည်းကောင်း ကြောက်သည်။ ထို့ကြောင့် သင်၏တာဝန်ကို ရှောင်ရန်အတွက် ဆင်ခြေများပေးသည်။ သို့မဟုတ် အခြားလူတစ်ယောက်ကို လုပ်ဆောင်ဖို့ အကြံပြုသည်။ ဤသည်မှာ ရိုးသားသူတစ်ယောက် ဖြစ်ကြောင်း သရုပ်သကန်ဖြစ်သလော။ မဖြစ်သည်မှာ သိသာထင်ရှား၏။ ဤသို့ဆိုလျှင် ရိုးသားသူတစ်ယောက်က မည်သို့ ပြုမူသင့်သနည်း။ ဘုရားသခင်၏ အစီအစဉ်များကို နာခံသင့်သည်။ မိမိထမ်းဆောင်ရမည့် တာဝန်တွင် သစ္စာစောင့်သိခြင်းရှိရမည်။ ဘုရားသခင်၏ ရည်ရွယ်ချက်များကို ဖြည့်ဆည်းဖို့ ကြိုးပမ်းရမည်။ ဤအရာသည် နည်းလမ်းအချို့ဖြင့် သူ့ဘာသာသူ ပေါ်လွင်ထင်ရှားလေသည်။ တစ်ခုမှာ ရိုးသားသော နှလုံးသားတစ်ခုဖြင့် မိမိတာဝန်ကို လက်ခံခြင်း၊ သင်၏ ဇာတိပကတိ အကျိုးစီးပွားများကို မစဉ်းစားခြင်း၊ ဤအရာနှင့်ပတ်သက်ပြီး စိတ်မပါ့တပါ မဖြစ်ခြင်း၊ သို့မဟုတ် သင်၏ ကိုယ်ပိုင်အကျိုးအမြတ်အတွက် ကြံစည်မှုမရှိခြင်းဖြစ်သည်။ ယင်းတို့သည် ရိုးသားမှု၏ သရုပ်သကန်များဖြစ်သည်။ အခြားတစ်ခုမှာ သင်၏ တာဝန်ကို ကောင်းစွာ ထမ်းဆောင်ခြင်း၌ စိတ်နှလုံး အကြွင်းမဲ့၊ အစွမ်းသတ္တိရှိသမျှ ထည့်ထားခြင်း၊ အမှုအရာများကို မှန်မှန်ကန်ကန် လုပ်ဆောင်ခြင်း၊ ဘုရားသခင်ကို ကျေနပ်စေရန်အတွက် သင်၏တာဝန်အပေါ် သင်၏ စိတ်နှလုံးနှင့် ချစ်ခြင်းကို မြုပ်နှံခြင်းတို့ဖြစ်သည်။ ဤအရာတို့သည် ရိုးသားသူတစ်ယောက်က မိမိတာဝန်ကို ထမ်းဆောင်စဉ်တွင် ရှိသင့်သည့် သရုပ်သကန်များဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဘုရားနှုတ်ကပတ်တော်တွေက ကျွန်မကို လက်တွေ့လုပ်ဆောင်ခြင်း လမ်းကြောင်းတစ်ခု ပေးခဲ့တယ်။ တာဝန်တစ်ခုက လူတစ်ယောက်ရဲ့ ကောင်းကင်က ပေးအပ်တဲ့ မွေးရာပါတာဝန်ဖြစ်တယ်၊ သူတို့ ကောင်းကောင်းမွန်မွန် ဖြည့်ဆည်းသင့်တဲ့ တာဝန်ဝတ္တရားတစ်ခုဖြစ်တယ်။ အဲဒါက ကောင်းချီးတွေ လက်ခံရရှိတာ ဒါမှမဟုတ် ကံဆိုးမှုနဲ့ ကြုံတွေ့ရတာတွေနဲ့ ဘာမှမဆိုင်ဘူး။ ကျွန်မ ကောင်းချီးတွေ လက်ခံရရှိသည်ဖြစ်စေ ကံဆိုးမှုနဲ့ ကြုံတွေ့ရသည်ဖြစ်စေ ကျွန်မ ဒီတာဝန်ကို ရိုးသားတဲ့ စိတ်နှလုံးနဲ့ လက်ခံဖို့၊ ကိုယ့်အကျိုးအတွက် အစီအစဉ်ဆွဲတာနဲ့ ပရိယာယ်ဆင်တာတို့ မပါဘဲ ကျွန်မ တတ်နိုင်သလောက် အကောင်းဆုံး လုပ်ဆောင်ဖို့ လိုအပ်ခဲ့တယ်။ ကျွန်မတာဝန်မှာ ဘယ်လို အခက်အခဲတွေပဲ ရင်ဆိုင်ခဲ့ရပါစေ ကျွန်မ ဘုရားကို စိတ်ရင်းမှန်နဲ့ အားကိုးနေသရွေ့ ကိုယ်တော်က ကျွန်မကို လမ်းပြပေးမှာပဲ။ ကျွန်မ အဲဒါကို ပွင့်လင်းတဲ့ စိတ်နှလုံးနဲ့ အကောင်းဆုံးလုပ်ဆောင်ဖို့ စိတ်ဆန္ဒရှိခဲ့တယ်။ ကျွန်မရဲ့ အစွမ်းအစက တကယ် ချို့တဲ့နေခဲ့ရင် ဒါမှမဟုတ် ကျွန်မရဲ့ အရည်အချင်းတွေက မလုံလောက်ဘဲ ကျွန်မက ဒီအလုပ်အတွက် မသင့်တော်ခဲ့ရင် အသင်းတော်ရဲ့ တာဝန်ပြောင်းပေးတာကို ကျွန်မ လက်ခံလိုက်မှာပဲ။

ဒီနောက်မှာ ကျွန်မ ရုပ်ရှင်ထုတ်လုပ်ရေးအလုပ်ကို စပြီးကြီးကြပ်ခဲ့တယ်။ ကျွန်မအလုပ်မှာ တစ်ခါတလေ အခက်အခဲတွေ၊ ကျရှုံးမှုတွေကို ကြုံတွေ့ခဲ့ရတယ်။ ဒါပေမဲ့ ကျွန်မ ဒီအပေါ်မှာ သံသယတွေနဲ့ မပြည့်နေတော့ဘူး။ ကျွန်မရဲ့ ညီအစ်ကိုမောင်နှမတွေနဲ့ တစ်စိတ်တစ်ဝမ်းတည်း ပူးပေါင်းဆောင်ရွက်တဲ့အပြင် သမ္မာတရား စည်းမျဉ်းတွေကို အတူတကွ ရှာဖွေတော့ ကျွန်မတို့ ဒီအခက်အခဲတွေကို တဖြည်းဖြည်း ဖြေရှင်းနိုင်ခဲ့ကြတယ်။ ကျွန်မရဲ့ ကျရှုံးမှုတွေကနေ သင်ယူခဲ့တယ်။ မကြာခင်မှာပဲ အလုပ်က တိုးတက်လာခဲ့တယ်။ ဒါတွေအားလုံးကို မြင်ရတော့ ကျွန်မ စိတ်လှုပ်ရှားခံစားမိတယ်။ ကျွန်မ ဒီလို ပြောင်းလဲမှုမျိုးကို ကြုံတွေ့နိုင်ခဲ့တာက လုံးဝ ဘုရားနှုတ်ကပတ်တော်တွေရဲ့ အသီးအပွင့်ပဲ။ ဘုရားသခင်ကို ကျေးဇူးတင်ပါတယ်။


၉၈။ အခြားသူများကို အမြဲ ကျေနပ်စေခြင်းမှ ဖြစ်လာသည့်အရာ

ရှင်းချန် အမေရိကန်နိုင်ငံ

အသင်းတော်မှာ ဧဝံဂေလိအလုပ်ကို ကျွန်မ ကိုင်တွယ်ရတယ်။ အစ်မဝမ်နဲ့ ကျွန်မက အဖွဲ့ခေါင်းဆောင် အတူလုပ်ကြတယ်။ အစမှာ၊ အစ်မဝမ်က သူ့တာဝန်မှာ တက်ကြွပြီး၊ အလုပ်မှာ အတော်ထိရောက်တာ မြင်ရတယ်။ သူက ဝန်ထမ်းတဲ့ တာဝန်ယူတတ်တဲ့ လူတစ်ယောက်ပဲလို့ တွေးမိတယ်။ ဒါပေမဲ့ နည်းနည်းကြာတော့ သူ့တာဝန်မှာ အရမ်းမတက်မကြွဖြစ်တာ သတိထားမိတယ်။ အလုပ်မှာရှိတဲ့ ပြဿနာတွေကို ဖြေရှင်းဖို့ မပြောနဲ့၊ သတိပြုခဲတယ်။ အရင်က အလုပ်ကို ကျွန်မတို့ အကျဉ်းချုပ်ကြတဲ့အခါ အလုပ်မှာရှိတဲ့ ပြဿနာတွေ၊ သွေဖည်မှုတွေကို အကျဉ်းရုံးဖို့နဲ့ အဲဒါတွေကို ဖြေရှင်းရမဲ့ နည်းလမ်းတွေကို ဆွေးနွေးဖို့ ကျွန်မဆီ သူ အမြဲလာခဲ့တာလေ။ ဒါပေမဲ့ ဒီတစ်ခါတော့ တိတ်နေတယ်။ ပုံမှန်အားဖြင့် အဖွဲ့ထဲမှာ အလုပ်အများစုကို သူ ဝေမျှပြီး၊ ပြဿနာတွေက အချိန်မီ ပြေလည်သွားတယ်။ ဒါက ပြဿနာတွေကို ပိုဖြေရှင်းပေးပြီး အလုပ်ထိရောက်မှုကို တိုးတက်စေနိုင်ခဲ့တယ်။ ဒါပေမဲ့ အခုတော့၊ အဖွဲ့ပြဿနာတွေကို အစ်မဝမ်က စိတ်နှစ်မထားဘူး။ ကျွန်မ တွေးမိတယ်။ “သူက အဖွဲ့ခေါင်းဆောင်အနေနဲ့ တာဝန်တွေကို ထမ်းဆောင်မနေဘူး။ ဒါလက်ခံနိုင်စရာမရှိဘူး၊ သူ့ကို ငါ မိတ်သဟာယပြုပေးရမယ်”လို့ပေါ့။ ဒါပေမဲ့ ပြန်တွေးမိတာက၊ “အစ်မဝန်နဲ့ ငါ့ ဆက်ဆံရေးက ပုံမှန်အားဖြင့် သိပ်ကောင်းတာ မဟုတ်ဘူး။ သူ့တာဝန်မှာ ပေါ့တဲ့ ဝန်တွေထမ်းပြီး တကယ့်အလုပ် လုပ်မနေတာကို ငါ တန်းပြောလိုက်ရင်၊ သူ စိတ်အနှောင့်အယှက် ဖြစ်သွားမလား။ ဒီလိုပြောလိုက်လို့ ချစ်ကြည်မှုကို ငါ နှောင့်ယှက်လိုက်မိရင်၊ နောက်ပိုင်းမှာ ငါတို့ ဘယ်လိုအဆင်ပြေကြမှာလဲ။ ထားလိုက်ပါ။ မစွန့်စားတာပဲ ပိုကောင်းပါတယ်။ သူ့ကို စိတ်မကောင်းမဖြစ်စေသင့်ဘူး”လို့။ အဲဒီတုန်းက၊ ကိုယ့်စိတ်ထဲမှာ ကျွန်မကိုယ်ကျွန်မ အမြဲ စွပ်စွဲနေမိတယ်။ “ဒီအတောအတွင်း အစ်မဝမ်ရဲ့ အခြေအနေက ဆိုးခဲ့တာ မဟုတ်လား။ ဒီလိုဆက်ဖြစ်ရင်၊ သူ့အသက်တာ ထိခိုက်ပြီး သူ့အလုပ်ကို သက်ရောက်မှာပဲ။ သူ့ကို ငါအမြန် မိတ်သဟာယ ပြုပေးသင့်တယ် မဟုတ်လား။ ဒါပေမဲ့ သူက ဝန်တာမထားဘူးလို့ တိုက်ရိုက် ထောက်ပြလိုက်ရင်၊ သူ စိတ်ကျဉ်းကျပ်ပြီး သူ့အလုပ်ကို ငါ စောင့်ကြည့်နေတယ်လို့ တွေးမလား။ ခေါင်းဆောင်ကိုပဲ ပြောပြီး အစ်မဝမ်ကို ကူညီခိုင်းသင့်တယ် ထင်တယ်။ အဲဒါဆိုရင် သူ့ကို ငါ စိတ်အနှောင့်အယှက်ပေးစရာ လိုမှာမဟုတ်ဘူး”လို့ပေါ့။ ဒါပေမဲ့ နောက်တော့ တွေးမိတယ်၊ “ခေါင်းဆောင်ကို ငါ ပြောပြပြီး အစ်မဝမ်က သိသွားရင်၊ သူ့ကို ငါ အတင်းပြောနေတယ်လို့ ပြောမလား။ မဖြစ်ဘူး၊ ဘာမှမပြောတာပဲ ပိုကောင်းတယ်”လို့ပေါ့။ ဒီလို တုံ့ပြန်လူးလာ တွေးပြီး အဲဒီကိစ္စကနေ ဘာသက်သာရာမှကို မရနိုင်ခဲ့ဘူး။ ကျွန်မအခြေအနေ မှားမှန်း သိလို့ သမ္မာတရားကို ရှာပြီး ကိုယ့်ပြဿနာကို ပြုပြင်အောင် ဦးဆောင်လမ်းပြဖို့ တောင်းလျှောက်ရင်းနဲ့ ဘုရားဆီ ဆုတောင်းခဲ့တယ်။

တစ်ခါ စုဝေးပွဲတစ်ခုမှာ၊ ဒီလိုပြောတဲ့ ဘုရားနှုတ်ကပတ်တော်တွေ တွေ့ခဲ့တယ်။ “သင်သည် ပြဿနာတစ်ခုကို တွေ့ပြီး ကြားဝင်ဆီးတားဖို့ မည်သည့်အရာမျှ မလုပ်သကဲ့သို့၊ ယင်းနှင့်ပတ်သက်၍ မိတ်သဟာယမပြုသလို၊ ယင်းကို ကန့်သတ်ရန် မကြိုးစားသည့်အခါ၊ ထို့အပြင် သင့်အထက်မှ လူများကို မတိုင်ကြားဘဲ ‘သဘောကောင်းသောလူ’ တစ်ဦးအဖြစ် ပါဝင်ဆောင်ရွက်သည့်အခါ၊ ယင်းမှာ သစ္စာမဲ့ခြင်း၏ လက္ခဏာဖြစ်သလော။ သဘောကောင်းသော လူများသည် ဘုရားသခင်ကို သစ္စာရှိသလော။ အနည်းငယ်မျှပင် သစ္စာမရှိပေ။ ထိုသို့သောလူတစ်ဦးသည် ဘုရားသခင်ကို သစ္စာမရှိရုံသာမက၊ စာတန်၏ ကြံရာပါ၊ ၎င်း၏ အခြွေအရံနှင့် နောက်လိုက်အဖြစ် ပြုမူဆောင်ရွက်နေကြသည်။ ၎င်းတို့သည် မိမိတို့၏ တာဝန်နှင့် ဝတ္တရားတို့တွင် သစ္စာမဲ့ကြသော်လည်း စာတန်အပေါ်မူ အတော်အတန် သစ္စာရှိကြသည်။ ဤနေရာ၌ ပြဿနာ၏ အနှစ်သာရ တည်ရှိပေသည်။ အတတ်ပညာဆိုင်ရာ မပြည့်စုံခြင်းနှင့် စပ်လျဉ်း၍၊ သင်၏ တာဝန်ကို ထမ်းဆောင်နေစဉ်တွင် စဉ်ဆက်မပြတ် သင်ယူဖို့နှင့် သင်၏ အတွေ့အကြုံကို အတူတကွ ရယူဖို့မှာ ဖြစ်နိုင်၏။ ထိုသို့သော ပြဿနာများကို အလွယ်တကူ ဖြေရှင်း၍ ရသည်။ ဖြေရှင်းဖို့ အခက်ခဲဆုံးသော အရာမှာ လူသား၏ ဖောက်ပြန်ပျက်စီးသော စိတ်သဘောထားကို ဖြေရှင်းဖို့ ဖြစ်သည်။ သမ္မာတရားကို သင်မလိုက်စားဘဲ၊ သို့မဟုတ် သင်၏ ဖောက်ပြန်ပျက်စီးသော စိတ်သဘောထားကို မဖြေရှင်းဘဲ အစဉ်သဖြင့် သဘောကောင်းသူအဖြစ် သရုပ်ဆောင်နေပြီး၊ စည်းမျဉ်းများကို ချိုးဖောက်သည်ဟု သင်မြင်ခဲ့သောသူများကို ကိုင်တွယ်ဖြေရှင်းခြင်းမရှိ၊ ကူညီနေလျှင်၊ ၎င်းတို့ကို ဖော်ထုတ်ခြင်း၊ ဖွင့်ပြခြင်းမရှိဘဲ တာဝန်မခံယူဘဲ အစဉ် နောက်ဆုတ်နေလျှင် ဤသို့သော သင်၏ တာဝန်ထမ်းဆောင်မှုသည် အသင်းတော်၏ အလုပ်ကို ထိခိုက်ပြီး နှောင့်နှေးခြင်းသာ ဖြစ်စေလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ လျော်ကန်သော တာဝန်ဖြည့်ဆည်းခြင်းသည် လိုက်ဖက်ညီသော ပူးပေါင်းလုပ်ဆောင်ခြင်း လိုအပ်သည်) “လူတို့၏ အပြုအမူနှင့် အခြားလူတို့အပေါ် ဆက်ဆံခြင်းကို ဘုရားနှုတ်ကပတ်တော်များအပေါ် အခြေခံရမည်။ ဤသည်မှာ လူသား၏ ပြုမူနေထိုင်ခြင်းအတွက် အခြေခံအကျဆုံး စည်းမျဉ်းဖြစ်သည်။ လူတို့သည် လူသား၏ ပြုမူနေထိုင်ခြင်း စည်းမျဉ်းများကို နားမလည်လျှင် သမ္မာတရားကို မည်သို့ လက်တွေ့လုပ်ဆောင်နိုင်မည်နည်း။ သမ္မာတရားကို လက်တွေ့လုပ်ဆောင်ခြင်းသည် အနှစ်မရှိသော စကားလုံးများကို ပြောဆိုခြင်းနှင့် သတ်မှတ်ထားသော စကားစုများကို အာဂုံဆောင်ခြင်း မဟုတ်ပေ။ ဘဝတွင် မည်သည့်အရာကို တွေ့ကြုံရပါစေ လူသား၏ ပြုမူဆောင်ရွက်မှုဆိုင်ရာ အခြေခံစည်းမျဉ်းများ၊ ဖြစ်ရပ်များအပေါ် အမြင်များ၊ သို့မဟုတ် မိမိတို့၏ တာဝန်ထမ်းဆောင်ခြင်းကိစ္စ ပါဝင်နေသရွေ့၊ ၎င်းတို့သည် ရွေးချယ်မှုတစ်ခု ပြုလုပ်ခြင်းကို ရင်ဆိုင်ရပြီး သမ္မာတရားကို ၎င်းတို့ လိုက်စားသင့်သည်။ ၎င်းတို့သည် ဘုရားနှုတ်ကပတ်တော်များထဲ၌ အခြေခံအကြောင်းရင်းနှင့် စည်းမျဉ်းတို့ကို ရှာဖွေသင့်သည်၊ ထို့နောက်တွင် လက်တွေ့လုပ်ဆောင်ဖို့ လမ်းကြောင်းကို ၎င်းတို့ ရှာဖွေသင့်သည်။ ဤနည်းအားဖြင့် လက်တွေ့လုပ်ဆောင်နိုင်သည့် လူများသည် သမ္မာတရားကို လိုက်စားသူများဖြစ်သည်။ ဤနည်းအားဖြင့် သမ္မာတရားကို လိုက်စားနိုင်ခြင်းသည် မည်မျှကြီးမားသော အခက်အခဲဖြင့် ကြုံရပါစေ ပေတရု၏ လမ်းကြောင်းနှင့် သမ္မာတရား လိုက်စားသည့် လမ်းကြောင်းကို လျှောက်ခြင်းဖြစ်သည်။ ဥပမာအနေဖြင့် အခြားသူများနှင့် ဆက်ဆံသည့်အခါ မည်သည့်စည်းမျဉ်းကို လိုက်နာသင့်သနည်း။ သင်၏ နဂိုမူလအမြင်က မည်သူ့ကိုမျှ စိတ်မကျေမနပ်ဖြစ်အောင် မလုပ်သင့်ဘဲ၊ နောင်အချိန်၌ လူတိုင်း ပလဲနံပသင့်စေရန်အတွက် ငြိမ်းချမ်းရေးကို ထိန်းသိမ်းထားပြီး တစ်ဦးတစ်ယောက်ကို အရှက်ရစေရန် ပြုလုပ်ခြင်းကို ရှောင်ကြဉ်သင့်သည်ဟူ၍ဖြစ်သည်။ ဤအမြင်၏ ကန့်သတ်မှုကို ခံရပြီး သင်သည် လူတစ်ယောက်က မကောင်းသည့်အရာ လုပ်သည်ကိုလည်းကောင်း၊ အမှားလုပ်သည်ကိုလည်းကောင်း၊ သို့မဟုတ် အခြေခံစည်းမျဉ်းများကို ဆန့်ကျင်သည့် လုပ်ရပ်တစ်ခုကို ကျူးလွန်သည်ကိုလည်းကောင်း မြင်တွေ့သောအခါ ထိုလူကို ထုတ်ပြောမည့်အစား ယင်းကို သင် သည်းညည်းခံမည် ဖြစ်သည်။ သင့်အမြင်၏ ကန့်သတ်ခြင်းကို ခံရပြီး တစ်ဦးတစ်ယောက်ကို စိတ်မကျေမနပ်ဖြစ်အောင် ပြုလုပ်ရမည်ကို သင်မကြိုက်ဘဲ ဖြစ်လာသည်။ သင်သည် မည်သူနှင့်ပူးပေါင်းသည်ဖြစ်စေ ဂုဏ်သိက္ခာ၊ ခံစားချက်များ သို့မဟုတ် နှစ်များစွာ အပြန်အလှန်ဆက်ဆံပြီးနောက် ကြီးထွားလာသော ခံစားချက်များနှင့်ပတ်သက်သော အတွေးများ၏ ဟန့်တားခြင်းကို ခံရကာ သင်သည် ထိုသူ ပျော်ရွှင်စေဖို့အတွက် အစဉ်သဖြင့် ကောင်းသောအရာများကိုသာ ပြောဆိုလိမ့်မည်။ ကျေနပ်ဖွယ်မရှိဟု သင်သဘောရသည့်အရာများ ရှိသောအခါတွင် သင်သည် သည်းခံခြင်းလည်း ရှိသည်။ တစ်ကိုယ်တည်း ဒေါသအနည်းငယ် ဖွင့်ထုတ်ကာ၊ ပြစ်တင်ရှုတ်ချသောစကား ပြောရုံမျှသာ ရှိသော်လည်း၊ ၎င်းတို့ကို ကိုယ်တိုင်တွေ့ဆုံသည့်အခါ၊ ၎င်းတို့ စိတ်ရှုပ်စေမည့်စကား တစ်ခွန်းမျှ မပြောဘဲ၊ ၎င်းတို့နှင့် ဆက်ဆံရေးကို ထိန်းသိမ်းထားဆဲဖြစ်သည်။ ဤသို့သော ပြုမူဆောင်ရွက်ပုံကို သင်မည်သို့ထင်မြင်သနည်း။ ဤသည်မှာ လူ့အကြိုက်လိုက်သူတစ်ယောက်နှင့် မသက်ဆိုင်သလော။ ဤသည်မှာ အတော်အတန် ယုံကြည်စိတ်ချ၍မရသည် မဟုတ်လော။ ယင်းသည် အပြုအမူဆိုင်ရာ စည်းမျဉ်းများကို ချိုးဖောက်သည်။ ထို့ကြောင့် ဤသို့သောပုံစံဖြင့် ပြုမူခြင်းသည် မနိမ့်ကျသလော။ ဤသို့ပြုမူသောသူတို့သည် လူကောင်းများမဟုတ်သကဲ့သို့ မြင့်မြတ်ခြင်းလည်း မရှိကြပေ။ သင်မည်မျှ ဒုက္ခခံစားရပြီးပါစေ၊ သင်အဖိုးအခပေးဆပ်ပြီးဖြစ်ပါစေ အခြေခံစည်းမျဉ်းများမပါဝင်ဘဲ ပြုမူဆောင်ရွက်လျှင် သင်သည် ကျရှုံးခဲ့ပြီဖြစ်ပြီး ဘုရားသခင်ရှေ့တွင် လက်ခံမှုကို ရရှိမည်မဟုတ်ပေ။ ဘုရားသခင်၏ အမှတ်ရခြင်းကို ခံရမည်မဟုတ်သကဲ့သို့ ဘုရားသခင်ကို ကျေနပ်စေမည်လည်းမဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ မိမိ၏တာဝန်ကို ကောင်းစွာထမ်းဆောင်ဖို့ရာ အကြင်သူသည် အသိစိတ်နှင့် ဆင်ခြင်တုံတရားတို့ အနည်းဆုံး ပိုင်ဆိုင်ရမည်) လူတွေကြားက ဆက်ဆံရေးတွေဟာ အေးချမ်းဖို့ အမြဲလိုတယ်ဆိုတဲ့ လွဲမှားတဲ့ အမြင်ကို ကျွန်မ သိုထားနေခဲ့မိမှန်း ဘုရားနှုတ်ကပတ်တော်တွေက သတိပြုမိစေခဲ့တယ်။ တခြားလူတွေရဲ့ ပြဿနာတွေကို ကျွန်မ အမြဲ ထောက်ပြပြီး ဖော်ထုတ်ရင်၊ သူတို့ကို စိတ်အနှောင့်အယှက်ပေးပြီး သူတို့ မာနနဲ့ ဆက်ဆံရေးနှစ်ခုလုံးကို ထိခိုက်နာကျင်စေဖို့ များတယ်။ အဆင်ပြေဖို့ ဆက်စေမှာပဲ။ ဒီအမြင်နဲ့ ဘုရားနှုတ်ကပတ်တော်တွေကို နှိုင်းယဉ်ခြင်းအားဖြင့် အဲဒါ သမ္မာတရားနဲ့ မကိုက်သလို၊ လူတစ်ယောက်ဖြစ်ခြင်း စည်းမျဉ်းတွေကို ဆန့်ကျင့်တာ နောက်ဆုံးမှာ တွေ့ရတယ်။ ဒီလိုလူတွေက တစ်ကိုယ်ကောင်းဆန်၊ ဆိုးယုတ်၊ မယုံရသလို လှည့်ဖြားတတ်တယ်။ ဆက်ဆံရေးကောင်းတွေကို ထိန်းသိမ်းဖို့၊ တစ်ယောက်ယောက်မှာ ပြဿနာရှိတာ မြင်တဲ့ခါ ဘာမှမပြောကြဘူး။ မြှောက်လုံးပင့်လုံးနဲ့ ချီးမွမ်းတာပဲ လုပ်ကြတယ်။ သူတို့ ဆက်ဆံရေးတွေမှာ မစစ်မှန်ကြသလို၊ တကယ် မကူညီကြဘဲ၊ အဲဒါထက် လူတွေပေါ် ထိခိုက်နစ်နာမှု ဖြစ်စေကြတယ်။ ဒီလူတွေက ဘုရားအမြင်မှာ နိမ့်ကျသူတွေဖြစ်ပြီး သူတို့ကို လက်မခံဘူး။ အစ်မဝမ်ကို ကျွန်မ ဆက်ဆံခဲ့တဲ့အတိုင်းပေါ့။ သူ့တာဝန်မှာ ဝန်မထမ်းသလို တကယ့် အလုပ်မလုပ်တာကို ကျွန်မ ရှင်းရှင်း မြင်ခဲ့ပေမဲ့၊ သူ့ပြဿနာကို ထောက်ပြခြင်းအားဖြင့် သမ္မာတရားကို လက်တွေ့မလုပ်ခဲ့ဘူး။ သူ့ပြဿနာတွေကို တိုင်ဖို့ သတ္တိတောင် မရှိခဲ့ဘူး။ ကျွန်မ စဉ်းစားခဲ့သမျှက အစ်မနဲ့ ကျွန်မရဲ့ ဆက်ဆံရေး ဘယ်လို ထိန်းသိမ်းရမယ်ဆိုတာပဲ။ တစ်ယောက်ယောက်ရဲ့ ပြဿနာတွေကို ဖော်ထုတ်တာက သူတို့ကို စိတ်အနှောင့်အယှက်ပေးပြီး ခံစားချက် ထိခိုက်စေမယ်လို့ တွေးခဲ့တယ်။ အဲဒါက အလုပ်ကို သက်ရောက်မှုရှိနေတာ မြင်ခဲ့ပေမဲ့၊ ဇာတိပကတိကို ငြင်းပြီး သမ္မာတရားကို လက်တွေ့လုပ်ဖို့ မလိုမလား ဖြစ်နေတုန်းပဲ။ ကျွန်မက လှည့်စားတတ်တဲ့ လူ့အကြိုက်လိုက်သူ ဖြစ်နေခဲ့တာပဲ။ အစ်မရဲ့ ပြဿနာကို ကျွန်မ သိခဲ့ပေမဲ့၊ မဖော်ထုတ်ခဲ့ဘူး။ ကျွန်မတို့ ဆက်ဆံရေးကို ထိန်းသိမ်းခဲ့ပေမဲ့၊ အဲဒါက သူ့အသက်ဝင်ရောက်မှုအတွက် ဘာအကျိုးမှ မရှိခဲ့သလို၊ အသင်းတော်ရဲ့ ဧဝံဂေလိအလုပ်ကိုလည်း ထိခိုက်ခဲ့တယ်။ ဒါကိုလုပ်ခြင်းအားဖြင့်၊ တခြားလူတွေနဲ့ အသင်းတော်အလုပ်ကို ကျွန်မ ထိခိုက်နစ်နာစေတာပဲ။

အဲဒီနောက်မှာ လူတွေနဲ့ ဆက်ဆံခြင်းအတွက် ဘာစည်းမျဉ်းတွေ ဖြစ်သင့်လဲဆိုတာကို တွေးဆမိခဲ့တယ်။ ဘုရားနှုတ်ကပတ်တော်ပြောတာ တွေ့ရတယ်၊ “သင်တို့သည် သမ္မာတရားအပေါ် အာရုံစိုက်ရမည်။ ထိုအခါမှသာ အသက်ထဲသို့ သင်တို့ ဝင်ရောက်နိုင်သည်။ အသက်သို့ သင်ဝင်ရောက်ပြီးမှသာ သူတစ်ပါးတို့ကို ပံ့ပိုးပေးပြီး ဦးဆောင်နိုင်သည်။ သူတစ်ပါးတို့၏ လုပ်ရပ်များသည် သမ္မာတရားနှင့် ကွဲလွဲသည်ဟု ရှာဖွေတွေ့ရှိရလျှင် ကျွန်ုပ်တို့သည် ၎င်းတို့ကို သမ္မာတရားအတွက် ကြိုးပမ်းရန် ချစ်ခင်စွာဖြင့် ကူညီရမည်။ သူတစ်ပါးတို့သည် သမ္မာတရားကို လက်တွေ့လုပ်ဆောင်နိုင်ပြီး အမှုအရာများအပေါ် ၎င်းတို့လုပ်ဆောင်သည့်ပုံစံ၌ အခြေခံသဘောတရားများရှိလျှင် ကျွန်ုပ်တို့သည် ၎င်းတို့ထံမှ သင်ယူပြီး အတုယူဖို့ ကြိုးစားသင့်သည်။ ဤသည်မှာ အပြန်အလှန် ချစ်ခြင်းတရားဖြစ်သည်။ ဤသည်မှာ အသင်းတော်တွင် သင်၌ရှိရမည့် သွင်ပြင်အခြေအနေမျိုး ဖြစ်သည်- လူတိုင်းက သမ္မာတရားကို အာရုံစိုက်ပြီး ယင်းကို ကြိုးပမ်းရရှိဖို့ အားထုတ်ကြသည်။ လူများသည် မည်မျှ ကြီးသည် ငယ်သည်က အရေးမကြီးပေ၊ သို့မဟုတ် ၎င်းတို့သည် ဝါရင့်ယုံကြည်သူများ ဟုတ်မဟုတ်ကလည်း အရေးမကြီးသကဲ့သို့၊ ၎င်းတို့၌ မြင့်မားသော အစွမ်းအစရှိခြင်း၊ သို့မဟုတ် ညံ့ဖျင်းသော အစွမ်းအစရှိခြင်းကလည်း အရေးမကြီးပေ။ ဤအရာများသည် အရေးမကြီးပေ။ သမ္မာတရားရှေ့တွင် လူတိုင်းက တန်းတူဖြစ်သည်။ သင်ကြည့်ရမည့်အရာများမှာ မည်သူက မှန်ကန်စွာ၊ သမ္မာတရားနှင့် ကိုက်ညီစွာ စကားပြောကြောင်း၊ ဘုရားအိမ်တော်၏ အကျိုးစီးပွားများကို မည်သူက စဉ်းစားကြောင်း၊ ဘုရားအိမ်တော်၏အလုပ်၌ မည်သူက အကြီးမားဆုံးသော ဝန်ကို ထမ်းကြောင်း၊ မည်သူက သမ္မာတရားကို ပို၍ရှင်းလင်းစွာ နားလည်ကြောင်း၊ မည်သူက ဖြောင့်မတ်ခြင်း အသိစိတ်ကို မျှဝေကြောင်းနှင့် မည်သူက အဖိုးအခပေးဆပ်ဖို့ လိုလားကြောင်းတို့ဖြစ်သည်။ ထိုသို့သောလူများသည် ၎င်းတို့၏ ညီအစ်ကို မောင်နှမများ၏ ထောက်ပံ့ခြင်းခံရသင့်ပြီး ဩဘာပေးခြင်း ခံရသင့်သည်။ သမ္မာတရား လိုက်စားခြင်းမှ လာသည့် ဤတည်ကြည်သောစိတ်သည် အသင်းတော်၌ လွှမ်းမိုးရမည်။ ဤနည်းဖြင့် သင်၌ သန့်ရှင်းသောဝိညာဉ်တော်၏ အလုပ်ရှိလိမ့်မည် ဖြစ်ပြီး ဘုရားသခင်က ကောင်းကြီးမင်္ဂလာများနှင့် လမ်းညွှန်ချက်တို့ကို ပေးအပ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ စိတ်နှလုံးနှင့် ဝိညာဉ် အကြွင်းမဲ့ဖြင့် မိမိ၏တာဝန်ကို ထမ်းဆောင်သည့်သူသာလျှင် ဘုရားသခင်ကို ချစ်သည့်သူဖြစ်သည်) အသင်းတော်မှာ သမ္မာတရား အုပ်စိုးတယ်။ အသင်းသားတွေ ဆက်ဆံတဲ့အခါ သမ္မာတရားကို သူတို့ရဲ့ ဦးစားပေးအနေနဲ့ ထားသင့်တယ်။ သမ္မာတရားဆီ ကြိုးပမ်းနိုင်အောင် စည်းမျဉ်းတွေကို ချိုးဖောက်တဲ့သူ ဘယ်သူမဆိုကို ချစ်ခင်စွာနဲ့ ပြောပြ၊ ကိုင်တွယ်ဖြေရှင်းပြီး ကူညီသင့်တယ်။ သမ္မာတရားနဲ့အညီ ပြောဆို၊ ဆောင်ရွက်သလို၊ ဖြောင့်မှန်ပြီး၊ အသင်းတော်အလုပ်ကို ကာကွယ်နိုင်သူ ဘယ်သူကိုမဆို ပံ့ပိုးပြီး ကာကွယ်ပေးသင့်တယ်။ သမ္မာတရားကို ရှာဖွေပြီး လက်တွေ့လုပ်တာကို လူတိုင်းက အာရုံစိုက်ပြီး အသင်းတော်မှာ သမ္မာတရား လိုက်စားတာ လွှမ်းမိုးခွင့်ပေးမှသာ သန့်ရှင်းသော ဝိညာဉ်တော်က သူ့အလုပ်ကို လုပ်နိုင်တယ်။ ဒီကိစ္စတွေကို နားလည်တော့၊ ကျွန်မ စိတ်နှလုံးတက်ကြွသွားပြီး လက်တွေ့လုပ်ဆောင်ဖို့ လမ်းကြောင်း ရှိခဲ့တယ်။ ဘုရားကို ယုံကြည်သူတိုင်းက သူတို့တာဝန်ကို ကောင်းကောင်း ထမ်းဆောင်ပြီး ဘုရားမေတ္တာ တကယ် ပြန်ပေးဆပ်ချင်ပုံကိုလည်း တွေးမိတယ်။ ဒါပေမဲ့ ဘယ်သူကမှ သူတို့တာဝန်မှာ သူတို့ရဲ့ ဖောက်ပြန်ပျက်စီးခြင်းနဲ့ ချို့တဲ့မှုတွေ ပြသမိတာကို မရှောင်ရှားနိုင်ဘူး။ ဒါနဲ့ပတ်သက်လို့ ညီအစ်ကို မောင်နှမတွေက အချင်းချင်း ကူညီပြီး အမှန်ပြင်ပေးရမယ်။ တခြားလူတွေရဲ့ ပြဿနာတွေကို ထောက်ပြ၊ ဖော်ထုတ်တာက သူတို့ကို စိတ်အနှောင့်အယှက်ပေးဖို့မဟုတ်သလို၊ တိုက်ခိုက်ဖို့ မဟုတ်ဘူး၊ အဲဒါက သူတို့ ပြဿနာတွေကို ကူနားလည်စေဖို့နဲ့ မမှန်တဲ့ သူတို့ အခြေအနေကို ပြောင်းပြန်လှန်ဖို့ပဲ။ ဒါကသာ စစ်မှန်တဲ့ မေတ္တာဖြစ်ပြီး အပြန်အလှန် မေတ္တာရဲ့ ဖော်ပြချက်ပဲ။ အသင်းတော်ရဲ့ အလုပ်ကို ကာကွယ်ဖို့ပဲ။ ဆန့်ကျင်ဘက်အနေနဲ့၊ တခြားလူတွေရဲ့ ပြဿနာတွေကို မြင်ပေမဲ့ ကိုယ့်နှုတ်ကို ပိတ်ထားရင်၊ ကိုယ်ကျိုးစီးပွားကို ကာကွယ်ဖို့ စာတန်ရဲ့ အတွေးအခေါ်ကို ဆောင်ရွက်နေရင်၊ ဒါက လူတွေရဲ့ အသက်ဝင်ရောက်မှုနဲ့ အသင်းတော်အလုပ်အပေါ် တာဝန်မဲ့တာပဲ။ ဒီလိုအသက်ရှင်တာ အရမ်းတစ်ကိုယ်ကောင်းဆန်ပြီး ယုတ်ညံ့တယ်။ အစ်မဝမ်နဲ့ ကျွန်မရဲ့ ဆက်ဆံရေးကို တွေးမိတယ်။ သူ့တာဝန်မှာရှိတဲ့ ပြဿနာတွေကို မြင်ခဲ့ပေမဲ့ ကိုယ့်ပုံရိပ်ကို ကာကွယ်ဖို့ပဲ ပူပန်ပြီး၊ သူ့အသက်ဝင်ရောက်မှုကိုရော အသင်းတော်အလုပ်ကိုပါ မစဉ်းစားခဲ့လို့ တကယ့် အကူအညီ ဘာတစ်ခုမှ ကျွန်မ မပေးခဲ့ဘူး။ တကယ်ကို တစ်ကိုယ်ကောင်းဆန်၊ ယုတ်ညံ့ပြီး လူ့သဘာဝမရှိခဲ့တာ။ ဒီအချိန်မှာ အပြစ်တင်မှုနဲ့ ကျွန်မ ပြည့်သွားခဲ့သလို၊ ဘုရားနှုတ်ကပတ်တော်ကို လက်တွေ့လုပ်ပြီး၊ သမ္မာတရား စည်းမျဉ်းတွေနဲ့အညီ ကျွန်မအစ်မကို ဆက်ဆံဖို့ လိုလားခဲ့တယ်။

နောက်ပိုင်းမှာ အစ်မဝမ်ဆီ သွားဖွင့်ပြောပြီး မိတ်သဟာယပြုခဲ့တယ်။ ကျွန်မတွေ့ခဲ့တဲ့ ပြဿနာတွေကို တစ်ခုချင်း ပြောပြခဲ့တယ်။ ဘုရားနှုတ်ကပတ်တော်တစ်ပိုဒ်ကို ဖတ်ပြီးတော့ သူ တကယ် တို့ထိခံခဲ့ရပြီး၊ သူ့အခြေအနေက ခုတလော တကယ်ဆိုးပြီး ဆုတောင်းတဲ့ အတောအတွင်းမှာတောင် ဘာမှပြောစရာ မရှိခဲ့ဘူးလို့ ပြောတယ်။ ဒါကိုကြားတော့ ကျွန်မ အံ့အားသင့်ပြီး ကိုယ့်ကိုယ်ကိုယ် အပြစ်တင်မိတယ်။ သူ့ကို စောစော ထောက်ပြပြီး ကူညီခဲ့ရင်၊ သူ့ရဲ့ မမှန်တဲ့ အခြေအနေကို သူ ပြောင်းပြန်လှန်ပြီး အဲဒါက သူ့တာဝန်မှာကို သက်ရောက်ခဲ့မှာ မဟုတ်ဘူးလေ။ အစ်မနဲ့ ကျွန်မရဲ့ ဆက်ဆံရေးကို ထိန်းသိန်းဖို့သက်သက်အတွက် သမ္မာတရားကို လက်တွေ့မလုပ်သလို လူ့အကြိုက်လိုက်သူအနေနဲ့ ပြုမူတာက သူ့ကို ထိခိုက်နစ်နာစေခဲ့ပုံကို တွေ့ခဲ့ရတယ်။ ဒါကြောင့် ဘုရားဆီ ဆုတောင်းပြီး၊ နောင် လူတွေနဲ့ ဆက်ဆံရေးတွေမှာ သမ္မာတရား လက်တွေ့လုပ်တာကို အာရုံစိုက်မယ်၊ ပြဿနာတစ်ခု ရှာတွေ့ရင် လူ့အကြိုက်လိုက်သူ ဖြစ်တာထက် ချက်ချင်း ထောက်ပြပြီး ကူညီမယ်လို့ စိတ်ဆုံးဖြတ်ခဲ့တယ်။

အဲဒီအချိန်ကစပြီး၊ အစ်မဝမ်က သူ့တာဝန်မှာ ပိုတက်ကြွခဲ့တယ်။ ဒါပေမဲ့ နည်းနည်းကြာတော့၊ သူ့အလုပ်တာ စည်းမျဉ်းတွေကို မကြာခဏ ချိုးဖောက်တာ သတိထားမိတယ်။ တစ်ယောက်ယောက်က မကောင်းတဲ့ လူ့သဘာဝရှိပြီး ဧဝံဂေလိ ဝေမျှတဲ့ စည်းမျဉ်းနဲ့ မကိုက်ရင်၊ သူက အချည်းနှီး အားထုတ်ရင်းနဲ့ သူတို့ကို ဧဝံဂေလိ ဝေမျှနေတုန်းပဲ။ ကျွန်မ ဇဝေဇဝါ ဖြစ်သွားတယ်။ အစ်မဝမ်က ဧဝံဂေလိ ဖြန့်တာ အရမ်းကြာပြီလေ။ စည်းမျဉ်းရဲ့ သွင်ပြင်တိုင်းကို သူ ပိုသဘောပေါက်သင့်တာ။ အဲဒီလို သိသာတဲ့ အမှားကို ဘာလို့ သူ လုပ်နိုင်ရတာလဲ။ သူ့အခြေအနေက မပြောင်းလဲသေးဘူးလား။ သူ့ကို သတိပေးသင့်တယ် ထင်တယ်ပေါ့။ ဒါပေမဲ့ နောက်တော့တွေးမိတယ်။ “သူ့ကို အရင်က ကူညီပြီးသားပဲလေ။ အမြဲ အမှန်ပြင်ပေးနေဖို့ မလိုပါဘူး။ ဒါက အရမ်းကသိကအောက်ဖြစ်စရာပဲ။ သူ့ကို အမြဲ အမှန်ပြင်နေရင်၊ ငါက မာနထောင်လွှားတဲ့လူဖြစ်တယ်၊ အမြဲ တခြားလူတွေရဲ့ ပြဿနာတွေကို ချစ်တီးခေါင်းသန်းရှာ လုပ်နေတယ်၊ ငါ အရမ်း တောင်းဆိုလွန်းတယ်လို့ ထင်မလား။ အဲဒါ ငါ့ပုံရိပ်အတွက် ကောင်းမှာ မဟုတ်ဘူး။ အဲဒီအတိုင်း ထားလိုက်သင့်တယ်”လို့ပေါ့။ ဒီတော့ အဲဒီလိုနဲ့ပဲ အစ်မဝမ်ရဲ့ အခြေအနေက သူ့တာဝန် အတောအတွင်း မမှန်တာ တွေ့ခဲ့ပေမဲ့ မသိကျိုးကျွန်ပြုတုန်းပဲဖြစ်ပြီး သူ့ကို ထောက်မပြ၊ မကူညီခဲ့ဘူး။ အချိန်အတော်ကြာသွားပြီး၊ အစ်မဝမ်က သူ့တာဝန်တွေမှာ အချိန်အတော်ကြာ ပေါ့တန်ပြီး မထိရောက်ခဲ့လို့ အထုတ်ခံခဲ့ရတယ်။ ကျွန်မ အရမ်းအပြစ်ရှိတဲ့ စိတ်ခံစားရတယ်။ အစ်မရဲ့ တာဝန်မှာ ပြဿနာတွေရှိတာကို ရှင်းရှင်း မြင်ခဲ့ပေမဲ့ ကျွန်မ အလေးဂရုမပြုခဲ့ဘူး။ မသိကျိုးကျွန်ပြုပြီး သူ့ကို အသိပေး၊ ကူညီဖို့ ဘာမှ မလုပ်ခဲ့ဘူး။ အခု သူ အထုတ်ခံလိုက်ရပြီဆိုတော့၊ ကျွန်မလည်း တာဝန်ရှိတာ မဟုတ်လား။ ကျွန်မ စိတ်ဆင်းရဲပြီး ဘာလုပ်ရမှန်း မသိဘူး။ ဘာလို့ ကျွန်မက အမြဲ လူ့အကြိုက်လိုက်သူ ဖြစ်ပြီး သမ္မာတရားကို လုပ်နိုင်စွမ်းမရှိရတာလဲ။ ဒီပြဿနာရဲ့ ရင်းမြစ်က ဘာလဲပေါ့။

သုံးသပ်၊ ရှာဖွေရင်းနဲ့၊ ဘုရားနှုတ်ကပတ်တော် ပြောတာ တွေ့ရတယ်။ “‘မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုကို ဖြစ်စေ၏’ ဆိုသော ရှင်သန်ရေး အတွေးအခေါ် ယုံကြည်မှုတစ်ခုရှိသည်။ ဤသည်မှာ ခင်မင်ရင်းနှီးသောဆက်ဆံရေးကို ထိန်းသိမ်းရန်အတွက် မိမိတို့မိတ်ဆွေ၏ ပြဿနာများကို ရှင်းရှင်းလင်းလင်း မြင်လျှင်ပင် နှုတ်ဆိတ်နေရမည်ဟု ဆိုလိုသည်။ သူတစ်ပါးတို့၏ ဂုဏ်သိက္ခာကို မထိခိုက်သို့မဟုတ် အားနည်းချက်များကို မဖော်ထုတ်သည့် စည်းမျဉ်းများကို ထိန်းသိမ်းသင့်သည်ဟု ဆိုလိုသည်။ ၎င်းတို့သည် အချင်းချင်း လှည့်စားရမည်ဖြစ်သည်။ အချင်းချင်း ဖုံးကွယ်ရမည်ဖြစ်သည်။ အချင်းချင်း လျှို့ဝှက်ကြံစည်မှုပြုလုပ်ရမည်ဖြစ်သည်။ အခြားလူမှာ မည်သို့သောသူမျိုးဖြစ်သည်ကို အလွန်ပင် ရှင်းလင်းစွာ သိသော်လည်း တဲ့တိုးမပြောကြဘဲ၊ မိမိတို့၏ ခင်မင်ရင်းနှီးသော ဆက်ဆံရေးကို ထိန်းသိမ်းရန် ဉာဏ်များသော နည်းလမ်းများကို အသုံးချကြသည်။ ဤသို့သော ဆက်ဆံရေးများကို အဘယ်ကြောင့် ထိန်းသိမ်းချင်သနည်း။ ဤလူ့အဖွဲ့အစည်း၊ အဖွဲ့အတွင်းတွင် ရန်သူများရှိအောင် မပြုလုပ်လိုခြင်းဖြစ်သည်။ ထိုသို့ပြုလုပ်လျှင် မိမိကိုယ်ကို အန္တရာယ်ရှိသော အခြေအနေများကျရောက်စေခြင်းဖြစ်သည်ဟု ဆိုလိုပေမည်။ သင်သည် လူတစ်ယောက်၏ အမှားများကို ဖော်ထုတ်ပြီးနောက်၊ သို့မဟုတ် သူ့ကို နာကျင်စေပြီး သူသည် သင်၏ရန်သူဖြစ်လာပြီးနောက်တွင် သူသည် သင့်အား မည်သည့်ပုံစံဖြင့် ထိခိုက်စေမည်ကို သင်မသိသကဲ့သို့၊ ဤသို့သောအခြေအနေသို့ သင် မကျရောက်လိုသောကြောင့် ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဟုဆိုသည့် ရှင်သန်ရေး အတွေးအခေါ် ယုံကြည်မှုကို သင် အသုံးချသည်။ ဤအရာအရ၊ လူနှစ်ယောက်သည် ဤသို့သော ဆက်ဆံရေးတွင်ရှိလျှင် စစ်မှန်သည့်မိတ်ဆွေများအဖြစ် အကျုံးဝင်သလော။ (မဝင်ပါ။) ၎င်းတို့သည် အချင်းချင်း၏ ယုံကြည်ရသူဖြစ်ဖို့မဆိုထားနှင့်၊ စစ်မှန်သော မိတ်ဆွေများမဟုတ်ပေ။ ဤသို့ဆိုလျှင် ဤသည်မှာ အတိအကျ မည်သည့်ဆက်ဆံရေးမျိုးဖြစ်သနည်း။ အခြေခံလူမှုဆက်ဆံရေးတစ်ခုမဟုတ်သလော။ (ဟုတ်သည်။) ဤသို့သော လူမှုဆက်ဆံရေးများတွင် လူတို့သည် ၎င်းတို့၏ ခံစားချက်များကို မပြနိုင်သကဲ့သို့ လေးနက်သော အပြန်အလှန်ဖလှယ်ခြင်းများလည်း မရှိနိုင်ပေ။ ၎င်းတို့နှစ်သက်သည့် မည်သည့်အရာကိုမျှ မပြောနိုင်ပေ။ ၎င်းတို့၏ စိတ်နှလုံးတွင်ရှိသောအရာ၊ သို့မဟုတ် သူတစ်ပါးတို့တွင် ၎င်းတို့မြင်သော ပြဿနာများ၊ သို့မဟုတ် သူတစ်ပါးတို့အတွက် အကျိုးဖြစ်မည့်စကားများကို မပြောဆိုနိုင်ပေ။ ထိုအစား သူတစ်ပါးတို့ကို မနာကျင်စေရန်အတွက် ကြားကောင်းသောစကားများကို ရွေးချယ်ကြသည်။ ရန်သူများဖြစ်အောင် မပြုလုပ်လိုကြပေ။ ဤအရာ၏ ရည်ရွယ်ချက်မှာ မိမိအနီးရှိလူများကို ခြိမ်းခြောက်မှုမဖြစ်စေရန် ထိန်းသိမ်းဖို့ဖြစ်သည်။ မည်သူကမျှ ၎င်းတို့ကို မခြိမ်းခြောက်နေသောအခါ ၎င်းတို့သည် အတော်အတန် သက်သာ၊ အေးချမ်းစွာဖြင့် အသက်ရှင်နေကြသည် မဟုတ်လော။ ဤသည်မှာ ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဆိုသည့်စကားကို အားပေးဖို့ လူတို့၏ ပန်းတိုင်မဟုတ်သလော။ (ဟုတ်သည်။) ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာရှိသော ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခုဖြစ်သည်မှာ ရှင်းသည်။ ဤသို့အသက်ရှင်သောသူများသည် ယုံကြည်ရသူ မရှိပေ။ မည်သည့်အရာကိုမဆို ပြောဆိုနိုင်သည့် ရင်းနှီးသောမိတ်ဆွေများမရှိပေ။ ၎င်းတို့သည် အချင်းချင်း ခုခံကာကွယ်ကြသည်။ တွက်ချက်ပြီး နည်းဗျူဟာရှိကြသည်။ တစ်ဦးချင်းက ဤဆက်ဆံရေးမှ လိုအပ်သည့်အရာကို ယူဆောင်ကြသည်။ ဤသို့မဟုတ်သလော။ ဤအရာ၏ အရင်းအမြစ်တွင် ‘လုံးဝ အထိနာအောင်မလုပ်နှင့်။ အံ့အားသင့်အောင်မလုပ်နှင့်’ ဆိုသည့် ပန်းတိုင်သည် သူတစ်ပါးတို့အား စိတ်ဆိုးအောင်ပြုလုပ်ပြီး ရန်သူများဖြစ်စေခြင်းကို တားဆီးရန်၊ မည်သူ့ကိုမျှ မထိခိုက်စေခြင်းအားဖြင့် မိမိကိုယ်ကို ကာကွယ်ရန်ဖြစ်သည်။ ဤသည်မှာ မိမိကိုယ်ကိုမထိခိုက်အောင် ထိန်းသိမ်းရန် ခံယူသည့် နည်းပညာနှင့် နည်းလမ်းဖြစ်သည်။” (နှုတ်ကပတ်တော်၊ အတွဲ (၆)၊ သမ္မာတရားကို လိုက်စားခြင်းနှင့် စပ်လျဉ်း၍၊ သမ္မာတရားကို လိုက်စားခြင်းဆိုသည်မှာ (၈)) “လူသား၏ ဆိုးယုတ်သော သဘာဝတွင် အတွေးအခေါ် အမြောက်အမြား ပါဝင်သည်။ သင်သည် တစ်ခါတစ်ရံ သင်ကိုယ်တိုင် ယင်းတို့ကို သတိပင်မထားမိသကဲ့သို့ နားမလည်ပေ၊ သို့သော် သင့်ဘဝ၏ တဒင်္ဂတိုင်းသည် ယင်းတို့အပေါ် အခြေခံလေသည်။ ထို့အပြင် ဤအတွေးအခေါ်များမှာ အတော်အတန် မှန်ကန်ပြီး ကျိုးကြောင်းဆီလျော်ကာ လုံးဝ မမှားယွင်းဟု သင်ထင်သည်။ ဤသည်မှာ စာတန်၏ အတွေးအခေါ်များသည် လူတို့၏ သဘာဝ ဖြစ်လာကြောင်း၊ လူတို့သည် ထိုအရာများအတိုင်း လုံးဝ အသက်ရှင်နေထိုင်ပြီး ဤအသက်ရှင်နေထိုင်နည်းက ကောင်းသည်ဟု ထင်မြင်ကြကြောင်း၊ နောင်တရသည့်စိတ် လုံးဝမရှိကြကြောင်းတို့ကို ပြရန် လုံလောက်သည်။ ထို့ကြောင့် ၎င်းတို့သည် ၎င်းတို့၏ ဆိုးယုတ်သော သဘာဝကို စဉ်ဆက်မပြတ် ထုတ်ဖော်နေကြပြီး၊ ကဏ္ဍအားလုံးတွင် ၎င်းတို့သည် စာတန်၏ အတွေးအခေါ်များအားဖြင့် ဆက်လက် အသက်ရှင်ကြလေသည်။ စာတန်၏ သဘာဝသည် လူသားမျိုးနွယ်၏ အသက်ဖြစ်ပြီး ယင်းသည် လူသားမျိုးနွယ်၏ သဘာဝနှင့် အနှစ်သာရဖြစ်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ ပေတရု၏လမ်းကြောင်းအတိုင်း လျှောက်လှမ်းနည်း) ဘုရားနှုတ်ကပတ်တော်ရဲ့ ထုတ်ဖော်ပြမှုကတစ်ဆင့် နားလည်ခဲ့တယ်။ ကျွန်မ လူ့အကြိုက်လိုက်သူ မဖြစ်ပဲမနေနိုင်ရတဲ့ အကြောင်းရင်းက စာတန်ရဲ့ ဖောက်ပြန်ပျက်စီးစေခြင်းကို အရမ်းခံခဲ့ရလို့ပဲ။ “လူတွေကို ခါးအောက်ပိုင်း ဘယ်တော့မှ မထိနဲ့” ဆိုတာနဲ့ “မိတ်ဆွေကောင်းများ၏ အပြစ်များအပေါ် နှုတ်ဆိတ်နေပေးခြင်းသည် ကြာရှည်၍ ကောင်းမွန်သော ခင်မင်မှုဖြစ်စေ၏” စတဲ့ စာတန်ရဲ့ အတွေးအခေါ်၊ ဥပဒေသတွေနဲ့ ကျွန်မ စိတ်နှလုံးပြည့်ခဲ့တယ်။ ဒီအရာတွေက ကျွန်မအသက်ရှင်တဲ့ ကျင့်ဝတ်စည်းကမ်းတွေဖြစ်လာခဲ့တယ်။ ဒီဆိုးယုတ်တဲ့ အတွေးအခေါ်တွေရဲ့ အမိန့်အောက်မှာ၊ ကိုယ့်စကား၊ လုပ်ရပ်နဲ့ လူတွေကို စိတ်အနှောင့်အယှက်မဖြစ်စေတာ၊ ဆက်ဆံရေးကောင်း ထိန်းသိမ်းပြီး ချစ်ကြည်မှု ထိန်းသိမ်းတာက အမြော်အမြင်ရှိတဲ့ အသက်ရှင်နည်းပဲလို့ တွေးခဲ့တယ်။ ဒါကြောင့် အစ်မဝမ်က သူ့တာဝန်မှာ ပေါ့ဆပြီး စည်းမျဉ်းတွေ ချိုးဖောက်နေတာ၊ အဲဒါက အလုပ်ကို ထိခိုက်နှင့်နေပြီးသားဖြစ်တာကို မြင်ခဲ့ပေမဲ့၊ သူ့ကို ဖော်ထုတ်၊ ပြုပြင်ဖို့ မလိုမလားဖြစ်နေခဲ့တယ်။ ကိုယ့်ဆက်ဆံရေးကို ထိန်းသိမ်းဖို့ ဧဝံဂေလိအလုပ်ကို ထိခိုက်ခွင့်ပေးတာကို ပိုနှစ်သက်ခဲ့တယ်။ စာတန်ရဲ့ အတွေးအခေါ်တွေနဲ့ တင်းတင်း ကျပ်ကျပ် ချည်နှောင်ခံခဲ့ရတာပဲ။ သမ္မာတရားကို လက်တွေ့မလုပ်နိုင်ခဲ့သလို၊ အသိစိတ် ဆင်ခြင်တုံတရားတစ်စက်မှ မရှိခဲ့ဘူး။ ဘုရားနှုတ်ကပတ်တော်က ဒီလိုပြောတာ တွေ့ရတယ်။ “ဤသည်မှာ မိမိကိုယ်ကို ထိန်းသိမ်းခြင်းသည် ပန်းတိုင်ဖြစ်သော ခုခံကာကွယ်ခြင်း အရိပ်လက္ခဏာရှိသော ကောက်ကျစ်လှည့်စားသည့် ဖြစ်တည်မှုနည်းလမ်းတစ်ခုဖြစ်သည်မှာ ရှင်းသည်။” ကျွန်မ အရမ်းလှုံ့ဆော်ခံခဲ့ရတယ်။ ဘုရားနှုတ်ကပတ်တော်တွေက ထိမိပြီး ဆိုးယုတ်တဲ့ စိတ်သဘောထားနဲ့ အသက်ရှင်ချိန်မှာရှိတဲ့ ကျွန်မရဲ့ ယုတ်ညံ့တဲ့ ရည်ရွယ်ချက်တွေကို ဖော်ထုတ်ခဲ့တယ်။ အရင်က၊ ဟိတ်ဟန်နဲ့ တွေးခဲ့တယ်။ ကိုယ့်အစ်မကို အမှန်မပြင်ပေးတဲ့ အကြောင်းရင်းက သူ စိတ်ကျဉ်းကျပ်မှာစိုးလို့ပဲလို့ပေါ့။ ဒါပေမဲ့ တကယ်တော့ ကျွန်မအတွက် သမ္မာတရားကို လက်တွေ့မလုပ်ဖို့ ဆင်ခြေတစ်ခုသက်သက်ပါပဲ။ သူ့ကို မကြာခဏ အရမ်း အမှန်ပြင်ပေးရင်၊ သူ စိတ်အနှောင့်အယှက်ဖြစ်ပြီး ကျွန်မက ချစ်တီးခေါင်းသန်းရှာပြီး လူတွေကို မျှမျှတတ မဆက်ဆံနိုင်တဲ့ မာနထောင်လွှားတဲ့ လူတစ်ယောက်ပဲလို့ တွေးမှာကို ကြောက်ခဲ့တယ်။ အစ်မ အထင်အမြင်ကောင်းအောင်လို့ သူ့ကို ဖောက်ပြန်ပျက်စီးခြင်းထဲမှာ အမြဲ အသက်ရှင်စေပြီး ကိုယ့်ကိုယ်ကိုယ် သိစိတ်မရှိဖြစ်စေရင်းနဲ့ သူ့ပြဿနာတွေကို ကျွန်မ မသိကျိုးကျွံပြုခဲ့တယ်။ ကျွန်မက တခြားလူတွေနဲ့ ဆက်ဆံရေးမှာ မဖြောင့်မှန်ခဲ့ဘူး၊ အားလုံးက ပုံပန်းအတုနဲ့ လှည့်ကွက်တွေပဲ။ အရမ်းကို မယုံရတဲ့သူဖြစ်ခဲ့ပြီး လှည့်ဖြားတတ်ခဲ့တယ်။ တာဝန်တွေမှာ အစ်မဝမ်နဲ့ တွဲဖက်တဲ့အခါ၊ လက်တွေ့လုပ်သင့်တဲ့ သမ္မာတရားကို လက်တွေ့မလုပ်သလို ဖြည့်ဆည်းရမဲ့ တာဝန်ကို မဖြည့်ဆည်းခဲ့ပုံကို ကျွန်မ ပြန်တွေးမိတယ်။ အခု သူ အထုတ်ခံရပြီး ကျွန်မက နောင်တနဲ့ ကျန်ခဲ့တယ်။ စာတန်ရဲ့ အတွေးအခေါ်တွေအတိုင်း အသက်ရှင်ခြင်းက တခြားလူနဲ့ ကိုယ်တိုင်ကို တကယ် နာကျင်စေပုံကို ကျွန်မ တွေ့ကြုံခဲ့ရတယ်။ အစ်မဘဝက ယုတ်ညံ့ပြီး ရှုတ်ချပြစ်တင်ထိုက်တာပဲ။ အဲဒါတွေအတိုင်း ကျွန်မ အသက်မရှင်ချင်တော့ဘူး။ ကျွန်မ သမ္မာတရားကို ရှာပြီး ကိုယ့်တာဝန်ကို ကောင်းကောင်း ထမ်းဆောင်ချင်တယ်။

နောက်ပိုင်းမှာ၊ ဘုရားနှုတ်ကပတ်တော်တွေ ပြောတာ တွေ့တယ်။ “အနည်းငယ်ပို၍ အသေးစိတ်ပြောရလျှင် ရိုးသားသူတစ်ယောက်ဖြစ်ခြင်းသည် ရိုးရှင်းပွင့်လင်းသော၊ မိမိကိုယ်ကို ကွယ်ဝှက်ခြင်း၊ ပုန်းကွယ်ခြင်းမရှိသောသူ၊ မလိမ်ညာသောသူ၊ သွယ်ဝိုက်၍ မပြောဆိုသောသူ၊ တဲ့တိုးပြောတတ်သူ၊ တရားမျှတမှုရှိပြီး ရိုးသားစွာ ပြောဆိုသောသူတစ်ယောက်ဖြစ်ခြင်း ဖြစ်သည်။ ဤသည်မှာ လုပ်ဆောင်ရန် လိုအပ်သည့် ပထမဆုံးသောအရာဖြစ်သည်။...လှည့်စားတတ်သောသူများသည် ဘုရားသခင် အရွံရှာဆုံးဖြစ်သောသူများ ဖြစ်သည်။ စာတန်၏ လွှမ်းမိုးမှုကို စွန့်ပယ်ပြီး ကယ်တင်ခြင်းခံရလိုလျှင် သမ္မာတရားကို လက်ခံရမည်။ ရိုးသားသူတစ်ယောက်ဖြစ်ခြင်း၊ မှန်ကန်၊ စစ်မှန်သောအရာများကို ပြောခြင်း၊ စိတ်ခံစားချက်၏ ကန့်သတ်ခြင်းကို မခံရခြင်း၊ သင့်ထံမှ ဟန်ဆောင်မှု၊ လှည်စားမှုတို့ကို ဖယ်ရှားခြင်း၊ စည်းမျဉ်းနှင့်အညီ ပြောဆိုပြုမူခြင်းတို့ကို စတင်လုပ်ဆောင်ရမည်။ ဤသို့အသက်ရှင်ခြင်းသည် လွတ်လပ်ပြီး ပျော်ရွှင်သည်။ ဘုရားသခင်ရှေ့တွင် သင် အသက်ရှင်နိုင်သည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ သမ္မာတရားကို လက်တွေ့လုပ်ဆောင်ခြင်းအားဖြင့်သာ သင်သည် ဖောက်ပြန်ပျက်စီးသော စိတ်သဘောထား၏ အချုပ်အနှောင်များကို ဖယ်ရှားပစ်နိုင်သည်) “ငါ၏နိုင်ငံတော်သည် ရိုးသားသူများ၊ သူတော်ကောင်း အယောင်မဆောင်သောသူများ သို့မဟုတ် မလှည့်ဖြားသောသူများကို လိုအပ်ပေသည်။ စိတ်ရင်းမှန်ပြီး ရိုးသားသောသူတို့သည် ကမ္ဘာလောကတွင် လူကြိုက်နည်းသည် မဟုတ်လော။ ငါသည် တကယ့်ကို ဆန့်ကျင်ဘက် ဖြစ်၏။ ရိုးသားသူများ ငါ့ထံသို့လာရန်မှာ လက်ခံနိုင်ဖွယ် ဖြစ်သည်။ ငါသည် ဤလူစားမျိုးကို အထူးနှစ်သက်သကဲ့သို့ ဤလူစားမျိုးကို ငါသည် လိုလည်းလိုအပ်၏။ ဤသည်မှာ ငါ၏ဖြောင့်မတ်ခြင်း အတိအကျ ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၃၃)) ဖြူစင်၊ တည်ကြည်ပြီး ရိုးသားသူတွေ၊ သူတို့ စကားနဲ့ လုပ်ရပ်တွေမှာ ဖြောင့်မတ်နိုင်ပြီး မလှည့်စားတတ်သူတွေကို ဘုရားက နှစ်သက်မှန်း ဘုရားနှုတ်ကပတ်တော်တွေက နားလည်စေတယ်။ ရိုးသားသူတွေပဲ ဘုရားနိုင်ငံတော်နဲ့ ထိုက်တန်တယ်။ ဒါကို ဘုရားရဲ့ ဖြောင့်မတ်တဲ့ စိတ်သဘောထားက ဆုံးဖြတ်တာပါ။ မယုံကြည်သူတွေရဲ့ လောကမှာ ဆက်ဆံရေးတိုင်းက တင်ဆက်မှုဆန်ပုံကို တွေးကြည့်။ ကြားကောင်းပြီး မြှောင့်ပင့်တဲ့ စကားတွေကိုပဲ တခြားလူရှေ့မှာ ပြောကြတယ်။ ရိုးသားတဲ့ စကားတစ်ခွန်းမှ မရှိဘူး။ အသိစိတ်၊ လူ့ကျင့်ဝတ်နဲ့ ဆန့်ကျင်တဲ့ ဆိုးယုတ်တဲ့ အရာတွေကို ရင်ဆိုင်ရာမှာ၊ လူအများစုက သူတို့ကိုယ်သူတို့ ကာကွယ်ဖို့ ရွေးကြပြီး၊ မီးလောင်ရာလေပင့်တာမျိုး အကောင်းဆုံး ရှောင်ဖို့ တွေးကြတယ်။ ရိုးသားတဲ့ စကားတစ်ခွန်းကိုတောင် မပြောဝံ့ကြဘူး။ အထူးသဖြင့် သူတော်ကောင်း အယောင်ဆောင်ပြီး သစ္စာဖျက်ကြသလို၊ ဘာသိက္ခာ၊ အားမာန်မှ မရှိကြဘူး။ ဒါပေမဲ့ တခြားလူတွေနဲ့ ဆက်ဆံတဲ့အခါ၊ ဒီဆိုးယုတ်တဲ့ အတွေးအခေါ်တွေကို ကျွန်မလည်း လုပ်နေခဲ့တယ်။ ပြဿနာတွေ့တဲ့အခါ၊ မဖော်ထုတ် မကူညီဘူး။ တခြားလူတွေနဲ့ ကိုယ့်ဆက်ဆံရေးကိုပဲ ကာကွယ်ခဲ့တယ်။ ဒီလိုအသက်ရှင်တာက အရမ်း မယုံစရာဖြစ်ပြီး လှည့်စားတတ်တယ်။ ဘုရားက စက်ဆုပ်ပြီး မုန်းတယ်။ ဒီအချိန်မှာ ဘုရားက သန့်ရှင်းပြီး၊ ယုံကြည်စိတ်ချစရာ အနှစ်သာရရှိပုံကို ကျွန်မ တွေးမိတယ်။ လူ့ဇာတိခံ ဘုရားက စစ်မှန်တဲ့ နည်းလမ်းနဲ့ လူတွေနဲ့ ဆက်ဆံနေတယ်။ သူက သမ္မာတရားကို ဖော်ပြနေတယ်၊ တရားစီရင်ခြင်းပြုနေပြီး နေရာတိုင်း အချိန်တိုင်းမှာ လူတွေကို သူတို့ပြတဲ့ ဖောက်ပြန်ပျက်စီးတဲ့ စိတ်သဘောထားနဲ့ ဘုရားအပေါ် အယူအဆတွေနဲ့အညီ ဖော်ထုတ်နေတယ်။ အထူးသဖြင့်၊ တရားစီရင်၊ ဖော်ထုတ်တဲ့ ဘုရားနှုတ်ကပတ်တော်တွေက ကျွန်မတို့ ဖောက်ပြန်ပျက်စီးခြင်း ရင်းမြစ်နဲ့ အနှစ်သာရကို တိုက်ရိုက် စကားပြေတယ်။ သူ့စကားတွေက ပြင်းထန်ပြီး ကြမ်းတမ်းပေမဲ့၊ အားလုံးက ကျွန်မတို့ကို ကိုယ့်ကိုယ်ကိုယ် သိစေဖို့၊ နောင်တရ ပြောင်းလဲစေဖို့ပဲ။ ဘုရားနှုတ်ကပတ်တော်တွေက အားထားရပြီး၊ ပြတ်သားတယ်။ စိတ်နှလုံးက လာတဲ့စကားတွေပဲ။ ဘုရားက လူတွေပေါ် အထူးသဖြင့် ရိုးသားပြီး ယုံကြည်စိတ်ချရတဲ့ စိတ်နှလုံး ရှိတယ်။ ဘုရားက အဲဒါကို ကျွန်မတို့အတွက် ရှင်းရှင်း ဖော်ထုတ်၊ မပြောရင်၊ စာတန်ရဲ့ ဖောက်ပြန်ပျက်စီးစေခြင်းကို လူသားတွေ နက်နက်ရှိုင်းရှိုင်း ခံခဲ့ရပုံ သမ္မာတရားကို မဖော်ထုတ်ခဲ့ရင်၊ ကျွန်မတို့ ကိုယ့်ကိုယ်ကိုယ် လုံးဝ သိကြမှာ မဟုတ်ဘူး။ အဲဒီအစား၊ ကျွန်မတို့ကောင်းတယ်လို့ တွေးရင်း၊ ကိုယ့်စိတ်ကူးထဲမှာပဲ အသက်ရှင်နေမိကြမှာ။ ဖောက်ပြန်ပျက်စီးတဲ့ စိတ်သဘောထား လုံးဝ ပြောင်းလဲမှာ မဟုတ်သလို၊ ကယ်တင်ခြင်း လုံးဝ ရမှာမဟုတ်ဘူး။ သူ့ရဲ့ တရားစီရင်၊ ဖော်ထုတ်တဲ့ စကားတွေကတစ်ဆင့် ဖောက်ပြန်ပျက်စီးခြင်း အမှန်တရားကို သတိပြုမိနိုင်ပြီး၊ ဘုရားဆီ နောင်တရနိုင်ကြမယ်၊ သူ့စကားတွေနဲ့ အသက်ရှင်ပြီး ရိုးသားသူဖြစ်ဖို့ ကြိုးစားနိုင်ကြမယ်လို့ မျှော်လင့်တယ်။ ဒါက လူတွေအပေါ် ဘုရားရဲ့ မေတ္တာပဲ။ ဒီအရာအားလုံးကို တွေးဆပြီးတော့၊ အရမ်း ခွန်အားရမိတယ်။ ဘုရားရဲ့ တောင်းဆိုချက်တွေကို လိုက်လျှောက်ပြီး ဖြူစင်၊ တည်ကြည်ပြီး ရိုးသားသူဖြစ်ဖို့ လိုလားတယ်လို့ စိတ်ဆုံးဖြတ်မိတယ်။

တစ်ခါ၊ ခေါင်းဆောင်၊ အစ်မယန်က ကျွန်မတို့နဲ့ အလုပ်ဆွေးနွေးနေတယ်။ သူတာဝန်ပေးတဲ့ အလုပ်မှာ သွေဖည်မှုရှိတာ ကျွန်မ သဘောပေါက်မိပြီး ထောက်ပြချင်ခဲ့တယ်။ ဒါပေမဲ့ နောက်တော့ တွေးမိတယ်။ “ဒီအစ်မက ခေါင်းဆောင်ပဲ။ သူ့တာဝန်မှာရှိတဲ့ သတိမမူတာ၊ သွေဖည်တာကို ထောက်ပြလိုက်ရင်၊ သူ စိတ်အနှောင့်အယှက် ဖြစ်သွားမလား။ သူ့ကို အခက်တွေ့အောင် လုပ်နေတယ်လို့ သူ ထင်ပြီး၊ နောင်မှာ ငါ့ကို ကလဲ့စားချရင်၊ ဘယ်လိုလုပ်မလဲ။ ထားလိုက်ပါ၊ ဘာမှ မပြောသင့်ဘူး။ လူတိုင်းက အမှားလုပ်ကြတာပဲလေ”လို့ပေါ့။ ဒီအချိန်မှာ၊ လူ့အကြိုက်လိုက်တတ်တဲ့ ကျွန်မရဲ့ စိတ်အခြေအနေက ပြန်ပေါ်လာတာ သိလိုက်တယ်။ ဒါကြောင့် သမ္မာတရားရဲ့ စည်းမျဉ်းတွေကို လက်တွေ့လုပ်အောင် လမ်းပြဖို့ ဘုရားကို ဆုတောင်းခဲ့တယ်။ နောက်ပိုင်းမှာ၊ ဒီလိုပြောတဲ့ ဘုရားနှုတ်ကပတ်တော်ကို ဖတ်ရတယ်။ “‘သဘောကောင်းသော လူတစ်ဦး’ ၏ စိတ်ဓါတ်လှုံ့ဆော်မှုများနှင့် ရှုထောင့်အမြင် သင့်တွင် ရှိလျှင်၊ အခြေအနေအားလုံးတွင် သင်သည် သမ္မာတရားကို လက်တွေ့လုပ်ဆောင်ခြင်းနှင့် အခြေခံသဘောတရာများကို လိုက်နာခြင်းတို့ကို လုပ်ဆောင်နိုင်စွမ်းရှိမည် မဟုတ်ချေ၊ ပြီးလျှင် သင်သည် အစဉ် ကျရှုံးပြီး လဲကျလိမ့်မည်။ သင်သည် အသိတရားမရပါက၊ မည်သည့်အခါမျှ သမ္မာတရားကို မရှာဖွေပါက သင်သည် မယုံကြည်သူတစ်ဦးဖြစ်ပြီး သမ္မာတရားနှင့် အသက်တို့ကို မည်သည့်အခါမျှ ရရှိလိမ့်မည် မဟုတ်ချေ။ သို့ဆိုလျှင် သင် မည်သည့်အရာကို လုပ်ဆောင်သင့်သနည်း။ ထိုသို့သော အရာများနှင့် ရင်ဆိုင်ရသည့်အခါ၊ ကယ်တင်ခြင်းအတွက် အသနားခံရင်း၊ ဘုရားသခင်က သင့်ကို ခွန်အားပေး၍ သင့်အား အခြေခံသဘောတရားကို လိုက်နာနိုင်စေရန်၊ သင် လုပ်သင့်သည့်အရာကို လုပ်ဆောင်နိုင်စေရန်၊ အခြေခံ သဘောတရား အတိုင်း အမှုအရာများကို ကိုင်တွယ်နိုင်စေရန်၊ သင်၏အနေအထားအတိုင်း ရပ်တည်ခွင့်ပေးရန်၊ ဘုရားအိမ်တော်၏ အကျိုးစီးပွားများကို ကာကွယ်ရန်နှင့် ဘုရားသခင်အိမ်တော်၏ အမှုတော်ဆီသို့ အန္တရာယ် ရောက်လာခွင့် မပေးရန်အတွက် တောင်းလျှောက်ရင်း ဆုတောင်းခြင်း၌ ဘုရားသခင်ကို သင် အော်ခေါ်ရမည်။ သင်သည် မိမိ၏ ကိုယ်ကျိုးစီးပွား၊ ဂုဏ်သတင်း နှင့် ‘သဘောကောင်းသော လူတစ်ဦး’ နှင့်ဆိုင်သော ရှုထောင့်တို့ကို သင် စွန့်လွှတ်နိုင်လျှင်၊ သင်လုပ်သင့်သည့် အရာကို ရိုးသားသည့် စိတ်နှလုံးဖြင့် မမှိတ်မသုန် လုပ်ဆောင်နိုင်လျှင်၊ စာတန်ကို သင် အနိုင်ယူပြီး လိမ့်မည်ဖြစ်ပြီး၊ သမ္မာတရား၏ ဤရှုထောင့်ကို သင် ရရှိပြီး ဖြစ်လိမ့်မည်။ သင်သည် စာတန်၏ဒဿနတို့ဖြင့် အစဉ် အသက်ရှင်ပါက၊ အခြားသူများနှင့် သင်၏ ပေါင်းသင်းဆက်ဆံရေးကို ထိန်းသိမ်းပြီး သမ္မာတရားကို မည်သည့်အခါမျှ လက်တွေ့မလုပ်ဆောင်ပါက၊ အခြေခံသဘောတရားအတိုင်း မလိုက်နာရဲပါက၊ သင်သည် အခြားကိစ္စရပ်များ၌ သမ္မာတရားကို လက်တွေ့လုပ်ဆောင်နိုင်လိမ့်မည်လော။ သင်၌ မည်သည့်ယုံကြည်မှု၊ မည်သည့်ခွန်အားမျှ ရှိမည် မဟုတ်။ သင်သည် မည်သည့်အခါမျှ သမ္မာတရားကို ရှာဖွေနိုင်ခြင်း၊ သို့မဟုတ် လက်ခံနိုင်ခြင်း မရှိပါက၊ ဘုရားသခင်ကို ထိုသို့ ယုံကြည်ခြင်းသည် သင့်ကို သမ္မာတရားရစေမည်လော။ (မရပါ။) ပြီးလျှင် သင်သည် သမ္မာတရားကို မရရှိနိုင်လျှင်၊ သင်သည် ကယ်တင်ခြင်း ခံရနိုင်သလော။ သင် မခံရနိုင်ပေ။ သင်သည် သမ္မာတရား၏ လက်တွေ့အရှိတရား လုံးလုံး ကင်းမဲ့ပြီး စာတန်၏ဒဿနဖြင့် အစဉ် အသက်ရှင်ပါက၊ သင် မည်သည့်အခါမျှ ကယ်တင်မခံရနိုင်ပေ။ သမ္မာတရားကို ရရှိခြင်းသည် ကယ်တင်ခြင်းအတွက် လိုအပ်သည့် သတ်မှတ်ချက်တစ်ခု ဖြစ်သည်ကို သင် ရှင်းရှင်းလင်းလင်း သိသင့်သည်။ သို့ဆိုလျှင် သင်သည် သမ္မာတရားကို မည်သို့ ကြိုးပမ်းရရှိသနည်း။ သမ္မာတရားကို သင်လက်တွေ့လုပ်ဆောင်နိုင်ပြီး၊ သင်သည် သမ္မာတရားအားဖြင့် အသက်ရှင်နိုင်ကာ၊ သမ္မာတရားသည် သင့်အသက်တာ၏အခြေခံ ဖြစ်လာပါက၊ သင်သည် သမ္မာတရားကို ရရှိမည်ဖြစ်ပြီး အသက်ကို ရရှိမည်ဖြစ်သောကြောင့် သင်သည် ကယ်တင်ခြင်းခံရသည့် သူများထဲမှ တစ်ဦးဖြစ်လိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောချက်များ၊ အပိုင်း သုံး) ဘုရားနှုတ်ကပတ်တော်တွေကို ဖတ်ပြီးတော့၊ လူတွေက ဆိုးယုတ်တဲ့ စိတ်သဘောထားနဲ့ အသက်ရှင်ပြီး လူ့အကြိုက်လိုက်သူ အမြဲဖြစ်ကြရင်၊ သမ္မာတရားကို လုံးဝရမှာ မဟုတ်သလို၊ နောက်ဆုံးမှာ ကယ်တင်ခြင်းကို လုံးဝ ရမှာမဟုတ်မှန်း တွေ့ခဲ့ရတယ်။ တစ်ချိန်တည်းမှာပဲ၊ လူ့အကြိုက်လိုက်တဲ့ ပြဿနာကို ပြင်ချင်ရင်၊ ဆုအများကြီး တောင်းပြီး ဘုရားကို မှီခိုဖို့လိုတယ်၊ ခွန်အားအတွက် ဘုရားကို တောင်းလျှောက်ဖို့လိုတယ်၊ ဇာတိကို ငြင်းပယ်ဖို့၊ ကိုယ်ကျိုးစီးပွားတွေကို စွန့်ပြီး၊ အသင်းတော်အလုပ်ကို စဉ်းစားဖို့ လိုအပ်တယ်ဆိုတာ နားလည်ခဲ့တယ်။ ဒီလို မကြာခဏ လက်တွေ့လုပ်ပြီး၊ ဖောက်ပြန်ပျက်စီးတဲ့ စိတ်သဘောထား ချုပ်နှောင်မှုတွေကို တဖြည်းဖြည်း အောင်မြင်နိုင်တယ်။ ကိုယ်က သမ္မာတရားကို အစဉ်အမြဲ လက်တွေ့မလုပ်နိုင်သလို၊ ကိုယ့်တာဝန်မှာ မဆက်ကပ်နိုင်ရင်၊ နောက်ဆုံးမှာ ဖော်ထုတ်ခံရပြီး ထုတ်ပယ်ခံရမှာပဲ။ ဒီအတွေးနဲ့ သမ္မာတရားကို လက်တွေ့လုပ်ဖို့ သတ္တိနဲ့ စိတ်လှုံ့ဆော်မှု ရှိခဲ့တယ်။ အသိစိတ်နဲ့ လူ့သဘာဝမရှိတဲ့ လူ့အကြိုက်လိုက်သူ ဆက်ပြီး ဖြစ်လို့မရတော့ဘူး။ ဒါကြောင့် ခေါင်းဆောင်ဆီ ပြဿနာကို ကျွန်မ တင်ပြလိုက်တယ်။ သူ့ကို ပြောပြပြီးတော့၊ ကျွန်မ အရမ်း စိတ်သက်သာရာရသွားတယ်။ နောက်ပိုင်း၊ စုဝေးပွဲတစ်ခုမှာ၊ ပြဿနာနဲ့ ရင်ဆိုင်ရပြီးတဲ့နောက် ခေါင်းဆောင်က သူ့သုံးသပ်ချက်တွေနဲ့ ရရှိတာတွေကို မိတ်သဟာယပြုခဲ့တယ်။ ကျွန်မအစ်မရဲ့ အတွေ့အကြုံနဲ့ အသိတရားရတာတွေအကြောင်း ကြားတော့ ကျွန်မ အရမ်းတို့ထိခံရပြီး၊ သမ္မာတရားကို လက်တွေ့လုပ်ခြင်း ချိုမြိန်မှုကို မြည်းစမ်းခဲ့ရတယ်။ ဒီအတွေ့အကြုံကို ကြားရတာက သမ္မာတရားကို လက်တွေ့လုပ်ရာမှာ ကျွန်မရဲ့ ယုံကြည်ခြင်းကို တိုးစေခဲ့တယ်။ ဒါပြီးတော့ အလားတူ အခြေအနေတွေကို ကြုံရတဲ့အခါ၊ လူ့အကြိုက်လိုက်သူတွေရဲ့ အမြင်တွေကို မကြာခဏ ကျွန်မ ပြနေတုန်းပဲဖြစ်ပေမဲ့ ကျွန်မတွေ့ကြုံခဲ့ရတဲ့ နာကျင်မှုနဲ့ အခက်အခဲက အရင်ထက် နည်းသွားတယ်။ ကိုယ့်ကိုယ်ကိုယ် သတိရှိရှိ ငြင်းနိုင်ခဲ့ပြီး သမ္မာတရားကို လက်တွေ့လုပ်နိုင်ခဲ့တယ်။ သမ္မာတရားကို ဒီလိုလက်တွေ့လုပ်ခြင်းအားဖြင့်၊ ကျွန်မ စိတ်နှလုံးက အရမ်းသက်သာပြီး အေးချမ်းခဲ့တယ်။ ဒီအကျိုးကို ရစေခဲ့တာ ဘုရားနှုတ်ကပတ်တော်တွေပါ။ ဘုရားကျေးဇူးတော်ပဲ။


၉၉။ ကျေးဇူးတော်အတွက်သက်သက် ဘုရားသခင်ကို ယုံကြည်ခြင်းသည် သင့်တော်မှန်ကန်သလော

တရုတ်နိုင်ငံမှ လျူလူ

၂၀၁၆ ခုနှစ်အကုန်မှာ၊ ကျွန်မရဲ့ကလေးက ဝမ်းဆက်တိုက်သွားနေပြီး ဘယ်ဆေးမှ အရာမရောက်ခဲ့ဘူး။ မမျှော်လင့်ဘဲ၊ ကျွန်မ ဘုရားသခင်ကို စပြီးယုံကြည်ပြီး ရက်အနည်းငယ်အကြာမှာပဲ ကျွန်မကလေးရဲ့ရောဂါက ပျောက်ကင်းသွားခဲ့တယ်။ အချိန်တချို့ကြာပြီးနောက်မှာ ကျွန်မ သတိတောင်မထားမိလိုက်ဘဲ ကျွန်မရဲ့ နာတာရှည်ခေါင်းကိုက်ရောဂါလည်း သက်သာသွားခဲ့တယ်။ ကျွန်မ ဘုရားသခင်ကို သိပ်ကျေးဇူးတင်ခဲ့တယ်။ အဲဒီနောက်မှာ အသင်းတော်က စီစဉ်ပေးတဲ့ ဘယ်တာဝန်ကိုမဆို ထမ်းဆောင်ဖို့ ကျွန်မ အစွမ်းကုန် ကြိုးစားခဲ့တယ်။ အဲဒီအချိန်တုန်းက ကျွန်မယောက်ျားက ကျွန်မ ဘုရားသခင်ကို ယုံကြည်ခြင်းကို တားဆီးခဲ့ပေမဲ့၊ ကျွန်မ ဘောင်ခတ်ခံရတာမျိုး မရှိခဲ့ဘဲ၊ ကျွန်မသာ ဘုရားသခင်ကို ရိုးရိုးသားသား ယုံကြည်ပြီး ကိုယ့်တာဝန်တွေကို ထမ်းဆောင်နေသရွေ့ ဘုရားသခင်ရဲ့ကောင်းချီးတွေကို ရရှိမှာဖြစ်ပြီး၊ ကယ်တင်ခြင်းခံရဖို့ အခွင့်အရေးလည်း ရှိလိမ့်မယ်လို့ ယုံကြည်ခဲ့တယ်။

၂၀၂၀ ခုနှစ်၊ ဧပြီလမှာ ကျွန်မ အသင်းတော်ခေါင်းဆောင်အဖြစ် ရွေးချယ်ခံခဲ့ရပြီး ဒီတာဝန်ကို ကျွန်မ ပိုလို့တောင် တက်တက်ကြွကြွ ထမ်းဆောင်ခဲ့တယ်။ လအနည်းငယ်ကြာပြီးတဲ့နောက် တစ်နေ့မှာ၊ အစာစားပြီးတော့ ကျွန်မ အရမ်းပင်ပန်းပြီး ခေါင်းမူးသလို ခံစားရလို့ သွေးပေါင်ချိန် တိုင်းကြည့်လိုက်တော့၊ အပေါ်သွေး ၁၆၀ နဲ့ အောက်သွေး ၉၀ ကြားမှာ ရှိနေတာကို တွေ့ခဲ့ရတယ်။ ကျွန်မ မယုံနိုင်ခဲ့ဘူး၊ “အရင်က ငါ့မှာ သွေးတိုးလုံးဝမရှိခဲ့ဘူး၊ ဘာလို့ ရုတ်တရက် ဒီလောက်တက်လာရတာလဲ” လို့ တွေးမိတယ်။ ကျွန်မက အသက်ငယ်သေးတော့၊ ကိုယ့်တာဝန်တွေကို ရိုးရိုးသားသား ထမ်းဆောင်နေသရွေ့ ဘုရားသခင်က ကာကွယ်ပေးမှာပဲ၊ ငါ့သွေးပေါင်ချိန်က သေချာပေါက် ကျသွားမှာပဲလို့ ကျွန်မ ထင်ခဲ့တယ်၊ ဒါကြောင့် ကျွန်မ သိပ်ပြီး ဘောင်ခတ်ခံရတယ်လို့ မခံစားခဲ့ရဘဲ၊ အိမ်တွင်းကုထုံးတချို့ကိုပဲ သုံးခဲ့တယ်။ ၂၀၂၁ ခုနှစ်၊ မတ်လမှာ ဆေးဆိုင်တစ်ဆိုင်မှာ ကျွန်မ သွေးပေါင်ချိန် တိုင်းကြည့်တော့၊ အပေါ်သွေး ၁၈၅ နဲ့ အောက်သွေး ၁၂၈ ကြားမှာ ရှိနေခဲ့တယ်။ ဆရာဝန်က အရမ်းအံ့ဩသွားပြီး၊ ပြောတယ်၊ “မင်းသွေးပေါင်က အရမ်းမြင့်နေတယ်၊ စက်ဘီးစီးရင် သတိထား၊ လုံးဝမလဲကျစေနဲ့” တဲ့။ ဆရာဝန် ဒီလိုပြောတာကို ကြားလိုက်ရတော့၊ ကျွန်မ တော်တော်လေး စိုးရိမ်သွားပြီး တွေးမိတယ်၊ “သွေးတိုးက ထပ်တိုးရောဂါတွေ အများကြီး ဖြစ်စေနိုင်တယ်၊ တချို့လူတွေဆို သွေးတိုးကြောင့် ဦးနှောက်သွေးကြောပိတ်ပြီး ရုတ်တရက် သေဆုံးသွားကြတယ်၊ တချို့ဆို လေဖြတ်ပြီး လမ်းလျှောက်ရင် ထော့နဲ့ထော့နဲ့ ဖြစ်သွားကြတယ်၊ တချို့ဆို အကြောသေပြီး ကိုယ့်ကိုယ်ကိုယ် မစောင့်ရှောက်နိုင်တော့ဘူး။ ငါသာ လဲကျပြီး အကြောသေသွားရင် ဘယ်လိုလုပ်မလဲ” လို့ပေါ့။ ဒီအချိန်မှာ ကျွန်မ စပြီး ညည်းတွားလာတယ်၊ “ငါ အမြဲတမ်း ကိုယ့်တာဝန်တွေကို ထမ်းဆောင်ခဲ့တာပဲ၊ ဘာလို့ ငါ့သွေးပေါင်က ဒီလောက်မြင့်နေရတုန်းလဲ။ ဘုရားသခင်က ဘာလို့ ငါ့ကို မကာကွယ်ပေးခဲ့တာလဲ” လို့ တွေးမိတယ်။ တစ်နေ့မနက် အိပ်ရာထတဲ့အချိန်မှာ၊ ကျွန်မ ရုတ်တရက် အရမ်းခေါင်းမူးသွားတယ်၊ ပခုံးနှစ်ဖက်လုံးက ဆိုးဆိုးရွားရွား နာကျင်ပြီး ခေါင်းထဲမှာ အကြောတချို့ ဆွဲထားသလို ခံစားရတယ်၊ ခေါင်းလှုပ်ဖို့ကို ပြတ်ထွက်သွားတော့မလို ခံစားရပြီး၊ မချိတင်ကဲ ဝေဒနာခံစားခဲ့ရတယ်။ သွေးကြောပေါက်ပြီး အချိန်မရွေး သေဆုံးသွားနိုင်သလို ကျွန်မ ခံစားခဲ့ရတယ်။ ဆေးရုံသွားပြီး စစ်ဆေးကြည့်တော့၊ ဆရာဝန်က လည်ပင်းကြီးရိုးကျီးပေါင်းရောဂါ ဆိုးရွားလို့ ခေါင်းကိုက်တာလို့ ပြောတယ်။ ကုသမှုခံယူပြီးတဲ့နောက်မှာ ရောဂါလက္ခဏာတွေ နည်းနည်း သက်သာသွားပေမဲ့၊ ကျွန်မ အရမ်းခေါင်းမူးနေတုန်းပဲ၊ တစ်ခါတလေလည်း ခေါင်းကိုက်တတ်တယ်။ ကျွန်မ နည်းနည်း အပျက်သဘောဆောင်လာပြီး တွေးမိတယ်၊ “ငါ ဒီလောက် အားထုတ်ပြီး အသုံးခံခဲ့ပေမဲ့ ဘာလို့ ငါ့ကျန်းမာရေးအခြေအနေက မကောင်းလာရုံတင်မကဘဲ ပိုဆိုးလာရတာလဲ။ ဒီအတိုင်းဆက်သွားရင် ငါ အချိန်မရွေး သေသွားနိုင်တယ်။ အလုပ်တစ်မျိုးတည်း လုပ်တာ ပိုကောင်းမယ်ထင်တယ်။ ခေါင်းဆောင်လုပ်ရတာလောက် ပင်ပန်းမှာ မဟုတ်တော့ဘူး၊ အဲဒါဆိုရင် ငါ့ကျန်းမာရေးအခြေအနေက ကောင်းလာနိုင်လောက်တယ်” လို့ပေါ့။ ကျွန်မ ကိုယ့်တာဝန်တွေကို ဆက်ပြီး ထမ်းဆောင်ခဲ့ပေမဲ့၊ စိုးရိမ်ပူပန်မှုနဲ့ စိတ်ဆင်းရဲမှုအခြေအနေမှာ အသက်ရှင်နေခဲ့ပြီး ကိုယ့်တာဝန်တွေအပေါ် ဝန်တာထားတဲ့စိတ် မရှိခဲ့ဘူး။ ဧဝံဂေလိအလုပ်က ထိရောက်မှုမရှိတာကို တွေ့တဲ့အခါ အကြောင်းရင်းတွေကို ဆန်းစစ်ဖို့ ဒါမှမဟုတ် ပြဿနာတွေကို ဖြေရှင်းဖို့ ကျွန်မမှာ ဆန္ဒမရှိခဲ့ဘူး။

နောက်ပိုင်းမှာ ကျွန်မ အိမ်တွင်းကုထုံးတချို့သုံးပြီး၊ သွေးပေါင်ကျဆေးလည်း သောက်ခဲ့တော့၊ သွေးပေါင်ချိန် နည်းနည်းကျသွားခဲ့တယ်။ ဒါပေမဲ့ ကျွန်မရဲ့အခြေအနေ ပြန်ထလာမှာကို စိုးရိမ်နေတုန်းပဲ၊ ကျွန်မရဲ့ အားထုတ်မှုနဲ့ အသုံးခံမှုတွေ ကြားထဲကကောင်းချီးတစ်ခုမှ မရခဲ့ရုံတင်မကဘူး၊ ကျွန်မရဲ့ ကျန်းမာရေးက ပိုဆိုးလာတယ်လို့ တွေးလို့ ခေါင်းဆောင်တစ်ယောက်အနေနဲ့ ကိုယ့်တာဝန်ကို မထမ်းဆောင်ချင်တော့ဘူး၊ အလုပ်တစ်မျိုးတည်းလုပ်တာက ဝန်ထုပ်ဝန်ပိုးနည်းပြီး ကိုယ့်ကျန်းမာရေးကို ပိုဂရုစိုက်ဖို့ အခွင့်ရမယ်လို့ ထင်ခဲ့တယ်။ အဲဒီအချိန်အတောအတွင်းမှာ ကျွန်မ အခြေအနေမကောင်းလို့ အစည်းအဝေးတွေမှာ ကျွန်မရဲ့မိတ်သဟာယအများစုက အပျက်သဘောဆောင်ပြီး တက်ကြွမှုမရှိခဲ့ဘူး၊ ကိုယ့်တာဝန်တွေအပေါ်လည်း အာရုံမစိုက်ခဲ့ဘူး၊ အဲဒါကြောင့် ဧဝံဂေလိအလုပ်ရဲ့ ထိရောက်မှုက ဆက်တိုက် ကျဆင်းလာခဲ့တယ်။ အထက်ခေါင်းဆောင်တွေက ကျွန်မကို၊ ကိုယ့်တာဝန်တွေမှာ အရမ်း ဝတ်ကျေတမ်းကျေဆန်တယ်ဆိုပြီး ပြုပြင်ဆုံးမခဲ့တဲ့အပြင် နောင်တမရရင် ဖြုတ်ချခံရမယ်လို့ သတိပေးခဲ့တဲ့အထိပဲ အဲဒီအခါမှ ကျွန်မက အလုပ်ကို နှောင့်ယှက်ပြီး အဖျက်အမှောင့်လုပ်နေမှန်း သဘောပေါက်ခဲ့တယ်၊ နည်းနည်းကြောက်စိတ်ဝင်လာခဲ့ပြီး၊ နောက်ဆုံးမှာ ဆုတောင်းပြီး ကိုယ့်ကိုယ်ကိုယ် ပြန်သုံးသပ်ဖို့ ဘုရားသခင်ရှေ့ကို ရောက်လာခဲ့တယ်။ တစ်နေ့မှာ၊ ကျွန်မ ဘုရားနှုတ်ကပတ်တော်ဓမ္မသီချင်းတစ်ပုဒ်ကို ကြားခဲ့တယ်၊ “နာမကျန်းမှုက ထိုးနက်သည့်အခါ ဘုရားသခင်၏ အလိုတော်ကို သင်ရှာဖွေရမည်” တဲ့။ အဲဒီထဲမှာ ဒီလိုဆိုထားတယ် “ဖျားနာခြင်း ရောက်ရှိလာသောအခါ ယင်းကို သင်မည်သို့ တွေ့ကြုံသင့်သနည်း။ ဘုရားသခင်ရှေ့သို့လာပြီး ဆုတောင်းသင့်သည်။ ဘုရားသခင်၏ ရည်ရွယ်ချက်ကို ရှာဖွေပြီး စူးစမ်းကြည့်သင့်သည်။ သမ္မာတရားကို ဆန့်ကျင်သည့် မည်သည့်အရာကို သင်ပြုလုပ်ခဲ့သည်၊ သင်၌ရှိသော မည်သည့်ဖောက်ပြန်ပျက်စီးမှုကို မဖြေရှင်းရသေးသည်ဆိုသည်တို့ကို ရှာတွေ့ရန် သင့်ကိုယ်သင် ဆန်းစစ်သင့်သည်။ သင်၏ ဖောက်ပြန်ပျက်စီးသော စိတ်သဘောထားသည် ဒုက္ခဝေဒနာကို မခံစားရဘဲနှင့် မပြေလည်သွားနိုင်ပေ။ ဒုက္ခဝေဒနာနှင့် ထိန်းညှိခြင်းခံရမှသာ လူတို့သည် အပျော်အပါး၌ မွေ့လျော်ခြင်းမရှိနိုင်ဘဲ ဘုရားသခင်ရှေ့တွင် အချိန်ပြည့် အသက်ရှင်နိုင်သည်။ တစ်စုံတစ်ယောက်သည် ဒုက္ခခံရသောအခါ အစဉ်သဖြင့် ဆုတောင်းသည်။ မှားသည့်အရာ တစ်စုံတစ်ခုကို ၎င်းတို့ ပြုလုပ်ခဲ့ခြင်းရှိမရှိ ကြည့်ရန်၊ သို့မဟုတ် မည်သည့်နေရာတွင် သမ္မာတရားအား ဆန့်ကျင်မိသည်ကို မြင်တွေ့ရန် မိမိတို့ကိုယ်ကို ဆန်းစစ်ကြသည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ ဘုရားသခင်အား ယုံကြည်ခြင်းတွင် သမ္မာတရားကို ရရှိခြင်းသည် အရေးပါဆုံးဖြစ်၏) ဘုရားနှုတ်ကပတ်တော်တွေကို ကြားပြီးတဲ့နောက်မှာ ကျွန်မ နားလည်ခဲ့တာက၊ ဘုရားသခင်က ကျွန်မ ကိုယ့်ကိုယ်ကိုယ် ပြန်သုံးသပ်ဖို့နဲ့ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားကို သိမြင်ဖို့ ဒီရောဂါကို အသုံးပြုနေခဲ့တာ၊ အဲဒါက ကျွန်မကို ကယ်တင်ဖို့ ရည်ရွယ်ချက်အတွက်ဖြစ်ပြီး၊ အဲဒီထဲမှာ ဘုရားသခင်ရဲ့ အပင်ပန်းခံကြိုးစားတဲ့ ရည်ရွယ်ချက် ပါဝင်တယ်ဆိုတာပါပဲ။ ကျွန်မ ဘုရားသခင်ကို ယုံကြည်ခဲ့တာ နှစ်အတော်ကြာပြီ၊ ဒါပေမဲ့ နာမကျန်းမှုနဲ့ ရင်ဆိုင်ရတဲ့အခါ၊ ဆုတောင်းရင်းနဲ့ ဘုရားသခင်ရဲ့ရည်ရွယ်ချက်ကို ရှာဖွေရကောင်းမှန်း ကျွန်မ မသိခဲ့ဘူး၊ ဒါမှမဟုတ် ဘုရားသခင်က ကိုယ့်ဖောက်ပြန်ပျက်စီးတဲ့ စိတ်သဘောထားရဲ့ ဘယ်သွင်ပြင်လက္ခဏာတွေကို သန့်စင်ပြီး ပြောင်းလဲချင်တယ်၊ ဒါမှမဟုတ် ကိုယ့်ယုံကြည်လက်ခံမှုမှာ ဘယ်လိုမသန့်ရှင်းမှုတွေ ရှိနေတယ်ဆိုတာကိုလည်း ကျွန်မ ပြန်မသုံးသပ်ခဲ့ဘူး။ အဲဒီအစား ရောဂါကြောင့် အပျက်သဘောဆောင်ပြီး အတိုက်အခံလုပ်တဲ့ အခြေအနေမှာပဲ ဆက်နေနေခဲ့တယ်၊ ဧဝံဂေလိအလုပ်မှာ ပြဿနာတွေအများကြီးရှိနေတဲ့အခါ၊ အဲဒါတွေကို ဖြေရှင်းဖို့ ကျွန်မ မစဉ်းစားခဲ့ဘူး၊ အဲဒီအစား ကိုယ့်တာဝန်တွေကို ခေါင်းရှောင်ချင်ခဲ့တယ်။ ကျွန်မရဲ့စိတ်သဘောထားက အရမ်းကို စိတ်နှလုံးမာကျောခဲ့ပြီး ကျွန်မမှာ တကယ်ကို အသိစိတ်နဲ့ ဆင်ခြင်တုံတရား ကင်းမဲ့ခဲ့တယ်။ အဲဒီနောက်မှာ ကျွန်မ ဘုရားသခင်ရှေ့မှာ ဆုတောင်းပြီး ပြောခဲ့တယ်၊ “ဘုရားသခင်၊ ကျွန်မ ဒီလောက် စိတ်နှလုံးမာကျောတာမျိုး ဆက်မဖြစ်ချင်တော့ပါဘူး၊ ဒီရောဂါကနေ သင်ခန်းစာယူနိုင်အောင် ကျွန်မကို လမ်းပြတော်မူပါ” လို့ပေါ့။

နောက်ပိုင်းမှာတော့ ကျွန်မရဲ့ပြဿနာတွေအတွက် ဖြေရှင်းချက်တွေကို ရှာဖွေခဲ့ပြီး၊ အတွေ့အကြုံဆိုင်ရာ သက်သေခံချက်ဗီဒီယိုတစ်ခုကို ကြည့်ခဲ့တယ်၊ အဲဒီထဲမှာ ကျွန်မရဲ့အခြေအနေနဲ့ အရမ်းသက်ဆိုင်တဲ့ ဘုရားနှုတ်ကပတ်တော်တစ်ပိုဒ် ပါဝင်ခဲ့တယ်။ အနန္တတန်ခိုးရှင် ဘုရားသခင် ပြောသည်မှာ “ဘုရားသခင်နောက်လိုက်သူများစွာက ကောင်းချီးမင်္ဂလာများ မည်သို့ရရှိမည် သို့မဟုတ် ကပ်ဘေးကို မည်သို့ တွန်းလှန်ပယ်ရှားရမည်ဆိုသည်ကိုသာ စိတ်ဝင်စားကြသည်။ ဘုရားသခင်၏ အမှုနှင့် စီမံခန့်ခွဲမှုတို့ကို ဖော်ပြလိုက်သည်နှင့်၊ ၎င်းတို့သည် နှုတ်ဆိတ် သွားကြပြီး စိတ်ဝင်စားမှုအားလုံး ပျောက်ဆုံးသွားကြသည်။ ထိုသို့သော ငြီးငွေ့ဖွယ်မေးခွန်းများကို နားလည်ခြင်းသည် ၎င်းတို့၏အသက်တာများကို ကြီးထွားဖို့ သို့မဟုတ် အကျိုးကျေးဇူး တစ်ခုတစ်လေ ပေးဖို့ ကူညီလိမ့်မည် မဟုတ်ဟု ထင်ကြလေသည်။ အကျိုးဆက်အနေဖြင့်၊ ၎င်းတို့သည် ဘုရားသခင်၏စီမံခန့်ခွဲမှုအကြောင်း သတင်းအချက်အလက်ကို ကြားပြီးကြသော်လည်း၊ အလေးအနက်မထားသော ဟန်ပန်ဖြင့် ယင်းကို ချဉ်းကပ်ကြလေသည်။ ၎င်းတို့က ယင်းကို ၎င်းတို့ အသက်တာ၏ အစိတ်အပိုင်းတစ်ခုအဖြစ် ခံယူခြင်းအားဖြင့် သဘောပေါက်နားလည်ဖို့ မဆိုထားနှင့်၊ လက်ခံရမည့် တန်ဖိုးရှိသော အရာတစ်ခုအဖြစ်ပင် မမြင်ကြချေ။ ထိုသို့သော လူတို့သည် ဘုရားသခင် နောက်လိုက်ရာတွင် ရိုးရှင်းသည့် ရည်မှန်းချက်တစ်ခုသာရှိပြီး၊ ယင်းရည်မှန်းချက်မှာ ကောင်းချီးမင်္ဂလာများ ရရှိရန်ဖြစ်သည်။ ထိုသို့သော လူတို့သည် ဤရည်မှန်းချက် တိုက်ရိုက် မပါဝင်သည့် အခြား မည်သည့်အရာကိုမျှ အလေးဂရုပြုဖို့ အပင်ပန်းမခံနိုင်ကြပေ။ ၎င်းတို့အဖို့ ကောင်းချီးမင်္ဂလာများရရှိရန် ဘုရားသခင်ကို ယုံကြည်ခြင်းထက် သာ၍ သဘာဝကျသည့် ရည်မှန်းချက် မရှိချေ။ ယင်းမှာ ၎င်းတို့ယုံကြည်ခြင်း၏ တကယ့်တန်ဖိုး ဖြစ်သည်။ တစ်စုံတစ်ရာသည် ဤရည်မှန်းချက်ကို မပံ့ပိုးပေးပါက၊ ၎င်းတို့သည် ထိုအရာအားဖြင့် လုံးဝ တို့ထိမခံရဘဲရှိမြဲ ရှိကြလေသည်။ ဤသည်မှာ ယနေ့ ဘုရားသခင်၌ ယုံကြည်သူအများစုနှင့် ပတ်သက်သည့် ကိစ္စရပ် ဖြစ်သည်။ ၎င်းတို့အနေဖြင့် ဘုရားသခင်၌ ယုံကြည်သည်နှင့်အမျှ၊ ဘုရားသခင်အတွက်လည်း ၎င်းတို့ အသုံးခံကြသောကြောင့်၊ ဘုရားသခင်ထံ မိမိတို့ကိုယ်ကိုယ် ဆက်ကပ် အပ်နှံကြပြီး ၎င်းတို့တာဝန်ကို ထမ်းဆောင်ကြသောကြောင့်၊ ၎င်းတို့၏ ရည်မှန်းချက်နှင့် ရည်ရွယ်ချက်တို့သည် သဘာဝကျပုံပေါ်လေသည်။ ၎င်းတို့သည် ၎င်းတို့၏ငယ်ရွယ်မှုကို စွန့်လွှတ်ကြသည်၊ မိသားစုနှင့် အသက်မွေးအလုပ်တို့ကို စွန့်ပစ်ပြီး၊ မိမိတို့ကိုယ်ကိုယ် အလုပ်များစေလျက် အိမ်နှင့်ဝေးရာတွင် နှစ်ပေါင်းများစွာပင် ကုန်ဆုံးကြလေသည်။ ၎င်းတို့၏ နောက်ဆုံးရည်မှန်းချက်ပန်းတိုင်အတွက်၊ ၎င်းတို့သည် မိမိတို့၏ ကိုယ်ပိုင်စိတ်ဝင်စားမှုများကို ပြောင်းလဲကြသည်၊ ဘဝအပေါ် ၎င်းတို့၏ အမြင်နှင့် ၎င်းတို့ ရှာဖွေသည့် ဦးတည်ချက်ကိုပင် ပြောင်းလဲကြသည်။ သို့ရာတွင် ဘုရားသခင်၌ ၎င်းတို့ယုံကြည်မှု၏ ရည်မှန်းချက်ကို မပြောင်းလဲနိုင်ကြပေ။ ၎င်းတို့၏ ကိုယ်ပိုင် စံများနှင့်ဆိုင်သည့် စီမံခန့်ခွဲမှုအတွက် ၎င်းတို့ အလုပ်ရှုပ်နေကြသည်။ လမ်းမည်မျှ ဝေးသည်ဖြစ်စေ၊ လမ်းတစ်လျှောက် အခက်အခဲများနှင့် အတားအဆီးများ မည်မျှရှိသည်ဖြစ်စေ၊ ၎င်းတို့သည် မဆုတ်မနစ်ကြိုးပမ်းကြပြီး သေခြင်းကိုမကြောက်ကြချေ။ မည်သည့်တန်ခိုးက ၎င်းတို့ကို ဤနည်းဖြင့် မဖြစ်မနေ ဆက်လက်ဆက်ကပ်စေသနည်း။ ယင်းမှာ ၎င်းတို့၏ အသိစိတ်လော။ ၎င်းတို့၏ ကြီးမြတ်ပြီး မွန်မြတ်သည့် အကျင့်စရိုက်လော။ မကောင်းမှု အင်အားများကို တကယ့်အဆုံးထိ တိုက်ခိုက်ရန်ဖြစ်သည့် ၎င်းတို့၏ စိတ်ပိုင်းဖြတ်ချက်လော။ ယင်းမှာ ဆုလာဘ်ကို မရှာဖွေဘဲ၊ ဘုရားသခင်ကို သက်သေခံရန်ဖြစ်သည့် ၎င်းတို့၏ ယုံကြည်ခြင်းလော။ ယင်းမှာ ဘုရားသခင်၏အလိုကို ဖြည့်ဆည်းရန် အရာရာတိုင်းကို စွန့်လွတ်ဖို့ လိုလားရာတွင် ၎င်းတို့၏ သစ္စာစောင့်သိမှုလော။ သို့မဟုတ် ယင်းသည် လွန်ကဲသည့် ကိုယ်ရေးကိုယ်တာ တောင်းဆိုချက်များကို အမြဲ လက်လွှတ်ဖို့ဖြစ်သည့် ၎င်းတို့၏ ဆက်ကပ်မှု စိတ်ဓာတ်လော။ အတော်အတန် ရိုးရှင်စွာပြောရပါက၊ ဘုရားသခင်၏ စီမံခန့်ခွဲခြင်းအမှုကို မည်သည့်အခါတွင်မျှ နားမလည်ဖူးသူအတွက် ဤမျှပေးဆပ်ဆဲဖြစ်ဖို့မှာ အံ့ဩဖွယ်ရာတစ်ခု ဖြစ်ပေသည်။ အချိန်တစ်ခဏကြာ၊ ဤလူတို့ မည်မျှပေးဆပ်ပြီးဖြစ်သည်ကို မဆွေးနွေးကြပါစို့နှင့်။ သို့ရာတွင် ၎င်းတို့၏အပြုအမူကို ငါတို့ အလွန် စိစစ်ထိုက်ပေသည်။ ၎င်းတို့နှင့် အလွန်အနီးကပ် ဆက်စပ်သည့် အကျိုးကျေးဇူးများမှလွဲ၍၊ ဘုရားသခင်ကို မည်သည့်အခါကမျှ နားမလည်ဖူးသော သူတို့က ဘုရားအတွက် အလွန်များလှစွာ ပေးဆပ်ရမည့် အခြားအကြောင်းရင်းတစ်ခုတစ်လေ ရှိနိုင်မည်လော။ ဤတွင် ယခင်က အမည်မဖော်နိုင်ခဲ့သည့် ပြဿနာတစ်ရပ်ကို ငါတို့ ရှာဖွေ တွေ့ရှိပေသည်။ လူသား၏ ဘုရားသခင်နှင့် ဆက်ဆံရေးမှာ ပကတိ မိမိ၏ကိုယ်ကျိုးစီးပွားတစ်ခုမျှသာ ဖြစ်ပေသည်။ ယင်းသည် ကောင်းချီးမင်္ဂလာများ လက်ခံရရှိသူနှင့် ပေးသူတို့အကြား ဆက်ဆံရေးတစ်ခု ဖြစ်သည်။ ရှင်းရှင်းပြောပါက၊ အလုပ်သမားတစ်ဦးနှင့် အလုပ်ရှင်တစ်ဦးတို့အကြား ဆက်ဆံရေးဖြစ်၏။ အလုပ်သမားသည် အလုပ်ရှင် ချပေးသော ဆုလာဘ်များကို လက်ခံရရှိရန်သာ အလုပ်ကြိုးစားလုပ်သည်။ ထိုသို့သော ဆက်ဆံရေးတစ်ရပ်တွင် ချစ်ခင်ခြင်းမရှိပေ၊ အကျိုးစီးပွားကို အရင်းခံသော ဆက်ဆံရေးတစ်ခု၊ အပေးအယူသာ ရှိသည်။ ချစ်ခြင်း သို့မဟုတ် အချစ်ခံရခြင်းမရှိ၊ ပေးကမ်းစွန့်ကြဲခြင်းနှင့် သနားကရုဏာသာ ရှိသည်။ နားလည်မှုမရှိ၊ ခိုးကိုးရာမဲ့သော၊ မျိုသိပ်ထားသော နာကြည်းမှုနှင့် လှည့်ဖြားခြင်းသာ ရှိသည်။ ရင်းနှီးမှုမရှိ၊ ဖြတ်သန်းမရနိုင်သည့် ကွာဟချက်သာ ရှိသည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နောက်ဆက်တွဲ (၃)- ဘုရားသခင်၏ စီမံခန့်ခွဲမှုအလယ်၌သာ လူသားသည် ကယ်တင်ခြင်း ခံရနိုင်သည်) ဘုရားသခင်က ဖော်ထုတ်ထားတာက လူအများကြီးဟာ သူတို့တာဝန်တွေကို ထမ်းဆောင်တယ်၊ အနစ်နာခံတယ်၊ ကိုယ့်ကိုယ်ကိုယ် အသုံးခံတယ်၊ အလုပ်တွေနဲ့ အလုပ်များနေကြပေမဲ့၊ အပေါ်ယံမှာတော့ ဘုရားသခင်ကို ကျိုးနွံနာခံပြီး ကျေနပ်စေပုံပေါ်ပေမဲ့၊ အနှစ်သာရအားဖြင့် သူတို့မှာ ကိုယ်ပိုင်ရည်ရွယ်ချက်တွေရှိပြီး၊ ကောင်းချီးတွေရရှိဖို့ဆိုတဲ့ သူတို့ရဲ့ပန်းတိုင် ဖြစ်မြောက်အောင် ဘုရားသခင်ကို အသုံးပြုဖို့နဲ့ အပေးအယူလုပ်ဖို့ ကြိုးစားကြတယ်ဆိုတာပါပဲ။ ကျွန်မ ဘုရားသခင်ရဲ့နောက်ဆုံးသောကာလ အမှုတော်ကို လက်ခံခဲ့ကတည်းက ကျွန်မကလေးရဲ့ရောဂါ ပျောက်ကင်းခဲ့ပုံ၊ ကျွန်မရဲ့နာတာရှည်ခေါင်းကိုက်ရောဂါလည်း သက်သာသွားခဲ့ပုံတွေကို ကျွန်မ ပြန်သုံးသပ်မိတယ်၊ ဒါကြောင့် ကျွန်မတာဝန်တွေမှာ တက်ကြွလာခဲ့တယ်၊ ကျွန်မမိသားစုက ကျွန်မကို တားဆီးဖို့ကြိုးစားတဲ့အခါမှာတောင် ကျွန်မ နောက်မဆုတ်ခဲ့ဘဲ၊ ကိုယ့်တာဝန်တွေကို ကြိုးစားထမ်းဆောင်နေသရွေ့၊ အနာဂတ်မှာ ဘုရားသခင်ရဲ့ကျေးဇူးတော်နဲ့ ကောင်းချီးတွေကို ရရှိမှာဖြစ်ပြီး နောက်ဆုံးမှာ ကယ်တင်ခြင်းခံရလိမ့်မယ်လို့ ယုံကြည်ခဲ့တယ်။ ကျွန်မမှာ သွေးတိုးရှိမှန်း သိခဲ့ပြီးတဲ့နောက်မှာတောင် ကိုယ့်တာဝန်တွေကို ကျွန်မ မစွန့်လွှတ်ခဲ့ဘဲ၊ ဘယ်လောက်ပဲခက်ခဲပင်ပန်းပါစေ ညအိပ်ချိန်ကိုလျှော့ပြီး အလုပ်လုပ်ဖို့ ဆန္ဒရှိခဲ့တယ်၊ ကိုယ့်တာဝန်တွေမှာ သစ္စာစောင့်သိရင် ဘုရားသခင်က ကျွန်မရဲ့ရောဂါကို ဖယ်ရှားပေးနိုင်လောက်တယ်လို့ ယုံကြည်ခဲ့လို့ပဲ။ ကျွန်မရဲ့အခြေအနေက မကောင်းလာဘဲ ပိုပိုပြီး ဆိုးရွားလာတဲ့အခါ၊ ကျွန်မ နားလည်မှုလွဲပြီး ညည်းတွားခဲ့တယ်၊ ဧဝံဂေလိအလုပ်မှာရှိတဲ့ ပြဿနာတွေကိုလည်း လျစ်လျူရှုခဲ့တယ်၊ ခေါင်းဆောင်တစ်ယောက်အနေနဲ့ ကိုယ့်တာဝန်တွေကို စွန့်လွှတ်ဖို့တောင် စဉ်းစားခဲ့တယ်။ ကျွန်မရဲ့နှစ်ပေါင်းများစွာ အနစ်နာခံမှုနဲ့ အသုံးခံမှုတွေဟာ ဖန်ဆင်းခံတစ်ယောက်ရဲ့တာဝန်ကို ကောင်းကောင်း ဖြည့်ဆည်းဖို့မဟုတ်ဘဲ အဲဒီအစား အနာဂတ်ကောင်းချီးတွေနဲ့ ကောင်းမွန်တဲ့ပန်းတိုင်၊ အဆုံးသတ်တစ်ခုအတွက် အပေးအယူလုပ်ရအောင် ဘုရားသခင်ကို အသုံးချဖို့ ကြိုးစားနေခဲ့တာပဲဆိုတာကို ကျွန်မ တွေ့ခဲ့ရတယ်။ ဘုရားသခင်နဲ့ ကျွန်မရဲ့ဆက်ဆံရေးက အလုပ်ရှင်နဲ့အလုပ်သမားကြားက ဆက်ဆံရေးသက်သက်၊ လုံးဝ အပေးအယူလုပ်တဲ့ဆက်ဆံရေးသက်သက်ပဲ ဖြစ်နေခဲ့တယ်။

နောက်ပိုင်းမှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ “၎င်းတို့မည်မျှ စစ်ကြောခံရစေကာမူ စိတ်နှလုံးထဲတွင် ဘုရားသခင်ရှိထားသူများ၏ သစ္စာခံခြင်းသည် မပြောင်းမလဲ ရှိနေသည်။ သို့သော် ၎င်းတို့၏ စိတ်နှလုံးထဲတွင် ဘုရားသခင်မရှိသော သူများအတွက်၊ ဘုရားသခင်၏ အမှုသည် ၎င်းတို့ဇာတိပကတိအတွက် အကျိုးမပြုသည်နှင့်တစ်ပြိုင်နက် ဘုရားသခင်နှင့်ဆိုင်သည့် ၎င်းတို့၏အမြင်ကို ၎င်းတို့ ပြောင်းလဲကြပြီး၊ ဘုရားသခင်ထံမှပင် စွန့်ခွာကြလေသည်။ ထိုသို့သောသူများသည် အဆုံးတွင် မြဲမြံစွာ မရပ်တည်မည့်သူများ၊ ဘုရားသခင်၏ ကောင်းချီးမင်္ဂလာများကိုသာ ရှာဖွေပြီး မိမိတို့ကိုယ်ကိုယ် ဘုရားသခင်အတွက် အသုံးခံရန်နှင့် မိမိတို့ကိုယ်ကိုယ် သူ့အဖို့ ဆက်ကပ်ရန် ဆန္ဒမရှိကြသူများ ဖြစ်သည်။ ထိုသို့သော ယုတ်ညံ့သည့်လူများအားလုံးသည် ဘုရားသခင်၏အမှု အဆုံးသတ်သို့ ရောက်လာသည့်အချိန်တွင် နှင်ထုတ်ခံရလိမ့်မည်ဖြစ်ပြီး၊ မည်သည့် စာနာထောက်ထားခြင်းနှင့်မျှ မထိုက်တန်ကြချေ။ လူ့သဘာဝ မရှိသူများသည် ဘုရားသခင်ကို အမှန်တကယ် ချစ်နိုင်စွမ်း မရှိကြချေ။ ပတ်ဝန်းကျင်က လုံခြုံပြီး စိတ်ချရသောအခါ၊ သို့မဟုတ် အကျိုးအမြတ်များ ရှိသည့်အခါတွင်၊ ၎င်းတို့သည် ဘုရားသခင်ကို လုံးဝ နာခံကြသော်လည်း၊ ၎င်းတို့ ဆန္ဒရှိသည့်အရာသည် အထိခိုက် ခံရသည့်အခါ သို့မဟုတ် နောက်ဆုံးတွင် ငြင်းဆန်ခြင်းခံရသည့်အခါတွင်၊ ချက်ချင်း ပုန်ကန်ကြလေသည်။ တစ်ညတာ အချိန်လေးတွင်ပင်၊ ၎င်းတို့သည် ယုတ္တိယုတ္တာ သို့မဟုတ် အကြောင်းပြချက် မရှိဘဲ၊ ယမန်နေ့က ၎င်းတို့၏ ကျေးဇူးရှင်ကို ၎င်းတို့ အသေအကြေတိုက်မည့် ရန်သူအဖြစ် ရုတ်တရက် ဆက်ဆံရင်း၊ ပြုံးရွှင်နေသည့်၊ ‘စိတ်နှလုံးကောင်း’ ရှိသည့် ပုဂ္ဂိုလ်အဖြစ်မှ ကြည့်ရဆိုးပြီး ရက်စက်ကြမ်းကြုတ်သည့် လူသတ်သမားအဖြစ်သို့ ပြောင်းလဲ သွားနိုင်လေသည်။ မျက်တောင်ပင်မခတ်ဘဲ သတ်ဖြတ်မည့် ဤမကောင်းဆိုးဝါးများကို မနှင်ထုတ်လျှင်၊ ၎င်းတို့သည် ကွယ်ဝှက်သော အန္တရာယ်ဖြစ်လာမည် မဟုတ်လော။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏ အမှုနှင့် လူ၏လက်တွေ့လုပ်ဆောင်မှု) ဘုရားနှုတ်ကပတ်တော်တွေကနေ ကျွန်မတွေ့ခဲ့ရတာက၊ စိတ်နှလုံးထဲမှာ ဘုရားသခင်ရှိတဲ့လူတစ်ယောက်က အရာအားလုံးဟာ ဘုရားသခင်ဆီကလာတယ်ဆိုတာကို သိတယ်၊ ကောင်းချီးတွေပဲရရှိသည်ဖြစ်စေ၊ ကံဆိုးမှုပဲခံစားရသည်ဖြစ်စေ၊ ဘုရားသခင်ရဲ့စီစဉ်ညွှန်ကြားမှုတွေနဲ့ အစီအစဉ်တွေကို သူတို့ ကျိုးနွံနာခံနိုင်ကြတယ်ဆိုတာကိုပေါ့။ ယောဘ စမ်းသပ်ခံရချိန်မှာ လိုပေါ့၊ သူ့ရဲ့ခြံမွေးတိရစ္ဆာန်တွေ အသိမ်းခံရတယ်၊ သူ့သားသမီးတွေ သေဆုံးသွားတယ်၊ သူကိုယ်တိုင်လည်း အနာစိမ်းတွေနဲ့ ဖုံးလွှမ်းနေခဲ့ပေမဲ့ သူက ဘုရားသခင်ကို မညည်းညူခဲ့ဘူး၊ မစွန့်ပစ်ခဲ့ဘူး၊ အဲဒီအစား ဘုရားသခင်ကို ချီးမွမ်းခဲ့တယ် “ယေဟောဝါသည် ပေးတော်မူ၏၊ ပြီးလျှင် ယေဟောဝါသည် ပြန်နုတ်သိမ်းတော်မူ၏၊ ယေဟောဝါ၏ နာမတော်သည် မင်္ဂလာရှိပါစေ။” (ယောဘ ဝတ္ထု ၁:၂၁) ယောဘမှာ ဘုရားသခင်အပေါ် စစ်မှန်တဲ့ယုံကြည်ခြင်းနဲ့ ဘုရားသခင်ကိုကြောက်ရွံ့တဲ့စိတ်နှလုံး ရှိခဲ့တယ်။ ဒါကို ကျွန်မရဲ့ကိုယ်ပိုင်အပြုအမူနဲ့ နှိုင်းယှဉ်ကြည့်ခဲ့တယ်။ ဘုရားသခင်ရဲ့အလုပ်ကို လက်ခံပြီးတဲ့နောက်မှာ ကျွန်မကလေးရဲ့ရောဂါ ပျောက်ကင်းခဲ့တယ်၊ ကျွန်မရဲ့နာတာရှည်ခေါင်းကိုက်ရောဂါလည်း သက်သာသွားခဲ့တယ်။ ဘုရားသခင်ဆီကနေ ကျေးဇူးတော်ကို ကျွန်မ ရရှိခဲ့ပြီး ကိုယ့်ရဲ့အသုံးခံမှုတွေမှာ စိတ်အားထက်သန်လာခဲ့တယ်၊ ဒါပေမဲ့ ကျွန်မရဲ့ရောဂါက ပိုပိုပြီး ဆိုးရွားလာတဲ့အခါ၊ ကျွန်မလိုချင်တဲ့ကောင်းချီးတွေကို မရရှိခဲ့တဲ့အခါ၊ ကျွန်မ ချက်ချင်း ဘုရားသခင်ကို ဆန့်ကျင်ပြီး ကိုယ်တော့်အကြောင်း ညည်းတွားစပြုခဲ့တယ်၊ ကိုယ့်တာဝန်တွေအပေါ် ဝန်တာထားတဲ့စိတ် မရှိတော့သလို အသင်းတော်ရဲ့အကျိုးစီးပွားတွေကိုလည်း လုံးဝ မထိန်းသိမ်းခဲ့ဘူး။ ကျွန်မက ကိုယ်ပိုင်အကျိုးစီးပွားတွေကိုပဲ ထည့်စဉ်းစားခဲ့တယ်၊ ဘုရားသခင်ဆီကနေ ကောင်းချီးတွေနဲ့ အကျိုးအမြတ်တွေကိုပဲ ရရှိချင်ခဲ့ပြီး၊ အဲဒါတွေကို မရရှိခဲ့တဲ့အခါ အပျက်သဘောဆောင်ပြီး ပေါ့ဆလာတယ်၊ ဘုရားသခင်ကို ဆန့်ကျင်ခဲ့တယ်။ ကျွန်မ ဘယ်လောက်တောင် တစ်ကိုယ်ကောင်းဆန်ပြီး စက်ဆုပ်စရာကောင်းခဲ့သလဲဆိုတာရယ်၊ လူ့သဘာဝနဲ့ ဆင်ခြင်တုံတရား ကင်းမဲ့တယ်ဆိုတာရယ်ကို ကျွန်မ သဘောပေါက်သွားတယ်။ ကျွန်မသာ အရမ်း စိတ်နှလုံးမာကျောနေဦးမယ်ဆိုရင်၊ နောက်ဆုံးမှာ ဘုရားသခင်က ကျွန်မကို ပစ်ပယ်ပြီး ဖယ်ရှားရှင်းလင်းတာ ခံရမှာပဲ။

နောက်ပိုင်းမှာ ကျွန်မ ဘုရားနှုတ်ကပတ်တော်တွေကို ထပ်ပြီး ဖတ်ခဲ့တယ် “ကောင်းချီးခံစားရခြင်းသည် လူတို့လိုက်စားရန်အတွက် သင့်တင့်လျောက်ပတ်သည့် ရည်မှန်းချက်တစ်ခု မဟုတ်သောကြောင့် အဘယ်အရာက သင့်တင့်လျောက်ပတ်သည့် ရည်မှန်းချက်တစ်ခု ဖြစ်သနည်း။ သမ္မာတရားကို လိုက်စားခြင်း၊ စိတ်သဘောထားပြောင်းလဲမှုများကို လိုက်စားခြင်း၊ ဘုရားသခင်၏ စီစဉ်ညွှန်ကြားမှုများဖြင့် အစီအစဉ်များအားလုံးကို ကျိုးနွံနာခံနိုင်ခြင်း၊ ဤအရာတို့သည် လူတို့ လိုက်စားသင့်သည့် ရည်မှန်းချက်များဖြစ်သည်။ ဥပမာအားဖြင့် ပြုပြင်ခံရခြင်းက သင့်ကို အယူအဆများ၊ နားလည်မှုလွဲခြင်းများဖြစ်စေပြီး သင်သည် ကျိုးနွံနာခံခြင်းကို မလုပ်ဆောင်နိုင် ဖြစ်လာသည်ဆိုပါစို့။ အဘယ့်ကြောင့် မကျိုးနွံမနာခံနိုင်သနည်း။ အဘယ်ကြောင့်ဆိုသော် ကောင်းချီးခံစားရဖို့ဖြစ်သည့် သင်၏ ခရီးပန်းတိုင်၊ သို့မဟုတ် အိပ်မက်ကို ခက်ခဲသွားစေသည်ဟု သင် ခံစားရခြင်းကြောင့်ဖြစ်သည်။ သင်သည် အပျက်သဘောဆောင်လာပြီး စိတ်မကောင်းဖြစ်လာသည်။ ပြီးလျှင် သင်၏တာဝန်ကို စွန့်လွှတ်လိုသည်။ ဤအရာအတွက် အကြောင်းပြချက်မှာ အဘယ်နည်း။ သင်၏ အားထုတ်လိုက်စားမှုတွင် ပြဿနာတစ်ခုရှိသည်။ ဤသို့ဆိုလျှင် ဤအရာကို မည်သို့ ဖြေရှင်းသင့်သနည်း။ ဤမှားယွင်းသော စိတ်ကူးများကို သင် ချက်ချင်းစွန့်ပစ်ရန်၊ သင်၏ ဖောက်ပြန်ပျက်စီးသောစိတ်သဘောထား၏ ပြဿနာကို ဖြေရှင်းရန်အတွက် သမ္မာတရားကို ချက်ချင်းရှာဖွေရန် အလွန်အရေးကြီးသည်။ သင်သည် မိမိကိုယ်ကို ‘ငါ နုတ်ထွက်၍မဖြစ်။ ဖန်ဆင်းခံတစ်ဦး ထမ်းဆောင်သင့်သည့် တာဝန်ကို ငါ ကောင်းစွာထမ်းဆောင်ရဦးမည်ဖြစ်ပြီး ကောင်းချီးခံစားရဖို့ ငါ၏ ဆန္ဒကို ဘေးချထားရမည်’ ဟူ၍ ပြောသင့်သည်။ သင်သည် ကောင်းချီးခံစားရဖို့ ဆန္ဒကို စွန့်လွှတ်ပြီး သမ္မာတရားအား လိုက်စားခြင်းလမ်းကြောင်းကို လျှောက်သောအခါတွင် သင်၏ ပခုံး၌ ဝန်တစ်ခုပေါ့သွားသည်။ သင်သည် အပျက်သဘောဆောင်နိုင်စွမ်း ရှိဦးမည်လော။ သင် အပျက်သဘောဆောင်သည့် အချိန်များရှိဆဲဖြစ်သော်လည်း သင်က ဤအရာကို သင့်အား ဘောင်ခတ်ခွင့်မပြုဘဲ သင်၏ စိတ်နှလုံးတွင် ဆက်လက်၍ ဆုတောင်းကာ ကြိုးစားသည်။ သင်၏ လိုက်စားမှု ရည်မှန်းချက်ကို ကောင်းချီးခံရခြင်းနှင့် ခရီးပန်းတိုင်တစ်ခုထားရှိခြင်းမှ သမ္မာတရား လိုက်စားခြင်းအဖြစ်သို့ ပြောင်းလဲပြီး ‘သမ္မာတရားကို လိုက်စားခြင်းသည် ဖန်ဆင်းခံတစ်ယောက်၏ တာဝန်ဖြစ်သည်။ ယနေ့တွင် သမ္မာတရားအချို့ကို နားလည်ရန်အတွက် ပိုကောင်းသော အကျိုးတရားမရှိ။ ဤသည်မှာ အားလုံးထဲတွင် အကြီးမြတ်ဆုံးကောင်းချီးဖြစ်သည်။ ဘုရားသခင်က ငါ့အား အလိုမရှိလျှင်ပင်၊ ငါသည် ကောင်းမွန်သော ခရီးပန်းတိုင်မရှိဘဲ ငါ၏ ကောင်းချီးခံစားရဖို့ မျှော်လင့်ချက်များ ကြေမွသွားခဲ့လျှင်ပင် ငါ၏တာဝန်ကို မှန်မှန်ကန်ကန် ထမ်းဆောင်ဦးမည်။ ငါ ထိုသို့လုပ်ဆောင်ရန် ဝတ္တရားရှိသည်။ ငါ၏ တာဝန်ကို သင့်တင့်လျောက်ပတ်စွာ ထမ်းဆောင်ရာတွင် မည်သည့်အကြောင်းပြချက်ကိုမျှ ထိခိုက်ခွင့်ပေးမည် မဟုတ်။ ဘုရားသခင်၏ တာဝန်ပေးစေခိုင်းချက်ကို ငါ ဖြစ်မြောက်အောင်မြင်အောင် လုပ်ဆောင်ရာတွင် ထိခိုက်ခွင့်ပေးမည် မဟုတ်။ ဤသည်မှာ ငါပြုမူနေထိုင်သည့် စည်းမျဉ်းဖြစ်သည်’ ဟူ၍ သင် စဉ်းစားသည်။ ဤတွင် သင်သည် ဇာတိပကတိ၏ ဘောင်ခတ်မှုများကို ကျော်လွန်ပြီးဖြစ်သည်မဟုတ်လော။ အချို့က ‘ကောင်းပြီ၊ ငါ အပျက်သဘောဆောင်နေသေးလျှင် အဘယ်သို့ လုပ်ရမည်နည်း’ဟု ဆိုကောင်းဆိုနိုင်သည်။ သို့ဆိုလျှင် ယင်းကို ဖြေရှင်းရန် သမ္မာတရားကို တစ်ဖန်ရှာဖွေလော့။ အပျက်သဘောဆောင်ခြင်းထဲသို့ အကြိမ်မည်မျှ သင် ကျရောက်ပါစေ ယင်းကို ဖြေရှင်းရန် သမ္မာတရားကိုသာ သင် ရှာဖွေမြဲ ရှာဖွေပြီး သမ္မာတရားအတွက် ကြိုးပမ်းမြဲ ကြိုးပမ်းပါက သင်၏ အပျက်သဘောဆောင်ခြင်းမှ တဖြည်းဖြည်း သင် လွတ်လာလိမ့်မည် ဖြစ်သည်။ တစ်နေ့တွင် သင်သည် ကောင်းချီးများရရှိရန် စိတ်ဆန္ဒမရှိဟု ခံစားရလိမ့်မည်ဖြစ်ပြီး သင်၏ ခရီးပန်းတိုင်နှင့် ရလဒ်များ၏ ဘောင်ခတ်ခြင်းကို မခံရတော့သကဲ့သို့ ဤအရာများဖြင့် အသက်မရှင်ဘဲ သင်သည် ပိုမို အေးဆေးကာ ပိုမိုလွတ်လပ်သည်ကို သင် ခံစားရလိမ့်မည်။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ သမ္မာတရားကို လက်တွေ့လုပ်ဆောင်ခြင်း၌သာလျှင် အသက် ဝင်ရောက်မှု ရှိလေသည်) ဘုရားနှုတ်ကပတ်တော်တွေကို ဖတ်ပြီးတဲ့နောက်မှာ ကျွန်မ နားလည်ခဲ့တာက၊ ကောင်းချီးတွေရရှိတာဟာ ဘုရားသခင်အပေါ် ကျွန်မတို့ရဲ့ယုံကြည်ခြင်းမှာ လိုက်စားသင့်တဲ့ပန်းတိုင်မဟုတ်တဲ့အပြင် ဘုရားသခင်အပေါ် ကျွန်မတို့ရဲ့ယုံကြည်ခြင်းမှာ လျှောက်လှမ်းသင့်တဲ့လမ်းကြောင်းလည်း မဟုတ်ဘူး။ ဘုရားသခင်အပေါ် ကျွန်မတို့ရဲ့ယုံကြည်ခြင်းမှာ လျှောက်လှမ်းသင့်တဲ့လမ်းကြောင်းက သမ္မာတရားကို လိုက်စားပြီး စိတ်သဘောထားမှာ ပြောင်းလဲမှုကို ရရှိတာ၊ ဘုရားသခင်ရဲ့စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံနိုင်ပြီး စစ်မှန်တဲ့ဖန်ဆင်းခံတစ်ယောက် ဖြစ်လာတာပဲ ဆိုတာကိုပေါ့။ ကျွန်မက ဘုရားသခင်ရဲ့ကျေးဇူးတော်နဲ့ ကောင်းချီးတွေကို ရရှိဖို့ ကိုယ့်တာဝန်တွေကို ထမ်းဆောင်နေခဲ့တာ၊ ဒါပေမဲ့ ကျွန်မရဲ့ရောဂါက ပိုဆိုးလာပြီး ကောင်းချီးတွေအတွက် ကျွန်မရဲ့မျှော်လင့်ချက်တွေ ပျက်စီးသွားတယ်လို့ ခံစားရတဲ့အခါ၊ ကျွန်မ အပျက်သဘောဆောင်ပြီး အတိုက်အခံဖြစ်ခဲ့တယ်။ အပေါ်ယံမှာတော့ ကိုယ့်တာဝန်တွေကို ကျွန်မ မစွန့်လွှတ်ခဲ့ပေမဲ့၊ ကျွန်မစိတ်နှလုံးက ဘုရားသခင်ကို သစ္စာဖောက်ပြီးသား ဖြစ်နေခဲ့ပြီ။ ကျွန်မက ကိုယ့်တာဝန်တွေကို ဝတ်ကျေတမ်းကျေလုပ်ဆောင်နေခဲ့ပြီး ပြဿနာတွေကို မဖြေရှင်းခဲ့ဘူး၊ ရလဒ်အနေနဲ့ ဧဝံဂေလိအလုပ်က ထိရောက်မှုမရှိဘဲ ညီအစ်ကိုမောင်နှမတွေက အပျက်သဘောဆောင်တဲ့ အခြေအနေတွေမှာ အသက်ရှင်နေခဲ့ကြရတယ်၊ အဲဒါက အသင်းတော်အလုပ်ကို ထိခိုက်စေခဲ့တယ်။ ကျွန်မက ဘုရားသခင်ရဲ့ရည်ရွယ်ချက်နဲ့ ဆန့်ကျင်တဲ့လမ်းကြောင်းကို လျှောက်လှမ်းနေခဲ့တာ။ အခုတော့ ကျွန်မ နားလည်လာခဲ့ပြီ၊ ကျွန်မတို့ရဲ့ယုံကြည်ခြင်းမှာ ကောင်းချီးတွေကို မရှာဖွေသင့်ဘဲ သမ္မာတရားကို လိုက်စားပြီး ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားတွေကို ဖယ်ရှားသင့်တယ်၊ ဘုရားသခင်ရဲ့စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံနိုင်ပြီး ဆင်ခြင်တုံတရားရှိတဲ့လူတစ်ယောက် ဖြစ်လာသင့်တယ်။ ယောဘလိုပေါ့၊ သူက ကောင်းချီးတွေပဲရရှိသည်ဖြစ်စေ၊ ကံဆိုးမှုပဲခံစားရသည်ဖြစ်စေ ဘုရားသခင်ရဲ့ဖြောင့်မတ်ခြင်းကို ချီးမွမ်းခဲ့တယ်၊ သူက ဘုရားသခင်အပေါ် စစ်မှန်တဲ့ကျိုးနွံနာခံမှုရှိပြီး တော်တော့်ကို ဆင်ခြင်တုံတရားရှိတဲ့လူတစ်ယောက် ဖြစ်ခဲ့တယ်။ ရှေ့ဆက်ပြီးတော့၊ လိုက်စားမှုအပေါ်ထားတဲ့ ကျွန်မရဲ့မှားယွင်းတဲ့အမြင်တွေကို ပြုပြင်ဖို့၊ ဘုရားသခင်ရဲ့စီစဉ်ညွှန်ကြားမှုတွေနဲ့ အစီအစဉ်တွေကို ကျိုးနွံနာခံပြီး ဖန်ဆင်းခံတစ်ယောက်အနေနဲ့ ကိုယ့်တာဝန်တွေကို ကောင်းကောင်း ဖြည့်ဆည်းဖို့ ကျွန်မ ဆန္ဒရှိလာခဲ့တယ်။ ကျွန်မရဲ့ရောဂါအတွက်ကတော့၊ ပုံမှန်ဆေးဝါးကုသမှုကို ဆက်ခံယူမယ်၊ ကိုယ့်အစားအသောက်ကို ဂရုစိုက်မယ်၊ သင့်တော်သလို လေ့ကျင့်ခန်းလုပ်မယ်။ ကောင်းချီးတွေအတွက် ကျွန်မရဲ့လိုအင်ဆန္ဒကို လက်လွှတ်လိုက်တဲ့အခါ၊ ကျွန်မစိတ်ထဲမှာ အများကြီး ပိုပြီးစိတ်အေးလက်အေးဖြစ်လာပြီး ကိုယ့်တာဝန်တွေမှာ ပိုပြီးစိတ်အားထက်သန်လာခဲ့တယ်။ နောက်ပိုင်းမှာ၊ ဧဝံဂေလိအမှုဆောင်တွေနဲ့အတူ လမ်းလွဲမှုတွေနဲ့ ပြဿနာတွေကို ပြန်သုံးသပ်ခဲ့တယ်၊ သူတို့အလုပ်ကို နောက်ဆက်တွဲလိုက်လုပ်ပြီး ကြီးကြပ်ခဲ့တယ်၊ မသင့်တော်တဲ့ဝန်ထမ်းတွေကိုလည်း သူတို့တာဝန်တွေကို ပြောင်းလဲခဲ့တယ်။ အချိန်အတန်ကြာတော့၊ ဧဝံဂေလိအလုပ်ရဲ့ထိရောက်မှုက အရင်ကနဲ့ယှဉ်ရင် တိုးတက်လာခဲ့တယ်။

နောက်ပိုင်းမှာ ကျွန်မ သွေးပေါင်ချိန်ကို သုံးလေးကြိမ်လောက် တိုင်းကြည့်တော့ အံ့ဩစရာပဲ၊ ကျွန်မသွေးပေါင်ချိန်က ပုံမှန်ဖြစ်နေခဲ့တယ်။ ကျွန်မ အရမ်းပျော်သွားတယ်၊ ဒါပေမဲ့ နည်းနည်းတော့ အပြစ်ရှိသလိုလည်း ခံစားခဲ့ရတယ်။ ကျွန်မ နာမကျန်းမှုထဲမှာ အသက်ရှင်နေခဲ့တုန်းက၊ ကိုယ့်တာဝန်တွေအပေါ် ဝန်တာထားတဲ့စိတ်မရှိခဲ့ဘဲ အလုပ်ကို ဆုံးရှုံးမှုတွေဖြစ်စေခဲ့ပုံကို ကျွန်မ ပြန်သုံးသပ်မိတယ်၊ ဒါပေမဲ့ ဘုရားသခင်က ကျွန်မရဲ့ပြစ်မှားမှုတွေကို မအောက်မေ့ဘဲ နောင်တရဖို့ အခွင့်အရေးပေးခဲ့တယ်၊ ကျွန်မ ဘုရားသခင်အပေါ် အရမ်းကို အကြွေးတင်သလို ခံစားခဲ့ရတယ်။ နောက်ပိုင်းမှာ ကျွန်မ ဘုရားနှုတ်ကပတ်တော် နောက်တစ်ပိုဒ်ကို ဖတ်ခဲ့တယ် “ဘုရားသခင်၌ သူတို့၏ ယုံကြည်ခြင်းတွင် လူတို့ ရှာဖွေကြသည့်အရာမှာ အနာဂတ်အတွက် ကောင်းချီးမင်္ဂလာများကို ရရှိရန်ဖြစ်သည်၊ ဤသည်မှာ သူတို့၏ ယုံကြည်ခြင်းထဲက သူတို့၏ ရည်ရွယ်ချက်ဖြစ်သည်။ လူအပေါင်း၌ ဤရည်ရွယ်ချက်နှင့် မျှော်လင့်ချက် ရှိကြသည်။ သို့သော်လည်း သူတို့၏သဘာဝဗီဇအတွင်းမှ ဖောက်ပြန်ပျက်စီးခြင်းကို စမ်းသပ်မှုများနှင့် စစ်ဆေးခြင်းတို့အားဖြင့် ဖြေရှင်းရမည်ဖြစ်သည်။ သင်တို့အနေဖြင့် သန့်စင်စေခြင်း မခံရသေးသော၊ ဖောက်ပြန်ပျက်စီးခြင်းကို ဖွင့်ပြသော မည်သည့်ကဏ္ဍများတွင်မဆို ယင်းကဏ္ဍများ၌ စစ်ဆေးခြင်းကို သင်ခံရမည်၊ ဤသည်မှာ ဘုရားသခင်၏ အစီအစဉ်ဖြစ်သည်။ ဘုရားသခင်သည် သင့်အတွက် ပတ်ဝန်းကျင်တစ်ခုကို ဖန်တီးပေးသည်၊ သင်၏ဖောက်ပြန်ပျက်စီးခြင်းကို သင်သိနိုင်ရန် ထိုနေရာတွင် သင့်ကို မဖြစ်မနေ အစစ်ဆေးခံစေသည်။ အဆုံးတွင် သင်သည် သင်၏အကြံအစည်များနှင့် အလိုဆန္ဒများကို စွန့်လွှတ်ရန်၊ ဘုရားသခင်၏ အချုပ်အခြာအာဏာနှင့် အစီအစဉ်ကို ကျိုးနွံနာခံရန် သေသာသေလိုသည့် အနေအထားသို့ ရောက်သည်။ ထို့ကြောင့် အကယ်၍ လူတို့သည် နှစ်အနည်းငယ် စစ်ဆေးခံရခြင်း မရှိပါက၊ အကယ်၍ ၎င်းတို့သည် အတိုင်းအတာတစ်ခုအထိ ဒုက္ခဆင်းရဲခြင်းကို မခံရပါက ၎င်းတို့သည် ၎င်းတို့၏အတွေးများနှင့် စိတ်နှလုံးများထဲမှ ဇာတိပကတိဖောက်ပြန်ပျက်စီးခြင်း၏ ဘောင်ခတ်မှုများကို ဖယ်ရှားနိုင်မည် မဟုတ်ပေ။ လူတို့သည် မိမိတို့၏ ဆိုးယုတ်သော သဘာဝ၏ ဘောင်ခတ်မှုများကို ခံနေရသေးသော မည်သည့်ကဏ္ဍများတွင်မဆို၊ ၎င်းတို့၏ ကိုယ်ပိုင် အလိုဆန္ဒများ၊ ၎င်းတို့၏လိုအင်များ ရှိနေသေးသော မည်သည့်ကဏ္ဍများတွင်မဆို ၎င်းတို့သည် ယင်းကဏ္ဍများတွင် ဒုက္ခဆင်းရဲခံသင့်သည်။ ဒုက္ခဆင်းရဲထဲ၌သာ သင်ခန်းစာများကို သင်ယူနိုင်ပြီး၊ ယင်းမှာ သမ္မာတရားကို ရနိုင်စွမ်းနှင့် ဘုရားသခင်၏ ရည်ရွယ်ချက်များကို နားလည်နိုင်စွမ်းရှိခြင်းကို ဆိုလိုသည်။ အမှန်အားဖြင့် သမ္မာတရားများစွာကို နာကျင်သော စမ်းသပ်မှုများအား တွေ့ကြုံခြင်းဖြင့် နားလည်ကြခြင်း ဖြစ်သည်။ သက်သောင့်သက်သာရှိပြီး လွယ်ကူသော ပတ်ဝန်းကျင်တစ်ခု၌ ရှိသောအခါ၊ သို့မဟုတ် အခြေအနေများ ကောင်းမွန်နေသောအခါ၌ မည်သူမျှ ဘုရားသခင်၏ ရည်ရွယ်ချက်များကို နားလည်နိုင်ခြင်း၊ ဘုရားသခင်၏ အနန္တတန်ခိုးနှင့် ဉာဏ်ပညာကို အသိအမှတ်ပြုနိုင်ခြင်း၊ သို့မဟုတ် ဘုရားသခင်၏ ဖြောင့်မတ်သော စိတ်သဘောထားကို နားလည်သဘောပေါက်ခြင်း ရှိနိုင်မည် မဟုတ်ပေ။ ထိုအရာမှာ ဖြစ်နိုင်လိမ့်မည် မဟုတ်ပေ။” (နှုတ်ကပတ်တော်၊ အတွဲ (၃)၊ နောက်ဆုံးသော ကာလ ခရစ်တော်၏ ဟောပြောဆွေးနွေးချက်များ၊ အပိုင်း သုံး) ဒီဘုရားနှုတ်ကပတ်တော်တွေကနေ၊ ဘုရားသခင်က သူ့အလုပ်မှာ အရမ်းကို ဉာဏ်ပညာကြီးတယ်ဆိုတာကို ကျွန်မ တွေ့ခဲ့ရတယ်။ ကြီးမားတဲ့နာမကျန်းမှုက လူ့ရှုထောင့်ကနေကြည့်ရင် နာကျင်စရာကောင်းပုံရပေမဲ့၊ ဘုရားသခင်က လူတွေကို စစ်ဆေးဖို့၊ သန့်စင်စေဖို့ ဒီနာကျင်မှုတွေကို အသုံးပြုတယ်။ ကျွန်မရဲ့ရောဂါနဲ့အတူလိုပဲပေါ့၊ အပေါ်ယံမှာတော့ ကျွန်မ နာကျင်မှုတချို့ ခံစားခဲ့ရပုံပေါ်ပေမဲ့၊ ဘုရားသခင်အပေါ် ကျွန်မရဲ့ယုံကြည်ခြင်းမှာရှိတဲ့ မသန့်ရှင်းမှုတွေကို သန့်စင်ပေးဖို့ ဘုရားသခင်က ဒီရောဂါကို အသုံးပြုခဲ့တယ်၊ ဒီရောဂါရဲ့ထုတ်ဖော်မှုသာမရှိခဲ့ရင်၊ ကောင်းချီးတွေရရှိဖို့ ကျွန်မရဲ့ယုံကြည်ခြင်းမှာ ရောနှောနေတဲ့ရည်ရွယ်ချက်ကို ကျွန်မ နားလည်ခဲ့မှာမဟုတ်ဘူး၊ ကိုယ့်တာဝန်တွေမှာ ဘုရားသခင်နဲ့ လှည့်စားဖို့၊ အပေးအယူလုပ်ဖို့ ကြိုးစားနေဦးမှာဖြစ်ပြီး နောက်ဆုံးမှာ ဘုရားသခင်က ကျွန်မကို ဖော်ထုတ်ပြီး ဖယ်ရှားရှင်းလင်းတာကို ခံရမှာပဲ။ ဒီအတွေ့အကြုံက လူတွေကို ကယ်တင်ဖို့ ဘုရားသခင်ရဲ့ အပင်ပန်းခံကြိုးစားတဲ့ရည်ရွယ်ချက်ကို ကျွန်မကို ပြသခဲ့တယ်။ ကျွန်မ ဘုရားသခင်ကို စပြီးယုံကြည်ခဲ့တုန်းက၊ ကိုယ်တော်ရဲ့ကျေးဇူးတော်တွေ အများကြီး ခံစားခဲ့ရတယ်၊ အဲဒီအချိန်တုန်းက ကျွန်မ ဘာမှသိပ်နားမလည်ခဲ့ဘဲ ဘုရားသခင်က ကျေးဇူးတော်ပဲပေးတဲ့ ဘုရားတစ်ပါးလို့ ထင်ခဲ့တယ်။ ဒါပေမဲ့ အမှန်တရားကတော့၊ ဘုရားသခင်က လူတွေကို ပေးတဲ့ကျေးဇူးတော်ဟာ သူတို့ ကိုယ်တော်ရဲ့ကယ်တင်ခြင်းကို လက်ခံဖို့အတွက် ကိုယ်တော်ရှေ့ကို ခေါ်ဆောင်ဖို့ ပေးခဲ့တာဖြစ်တယ်။ ဘုရားသခင်ရဲ့နောက်ဆုံးသောကာလ အလုပ်က သမ္မာတရားကို ဖော်ပြပြီး တရားစီရင်ခြင်းကို ပြုဖို့ဖြစ်တယ်၊ တစ်ချိန်တည်းမှာပဲ၊ ကိုယ်တော်က လူတွေကို စစ်ဆေးဖို့၊ သန့်စင်စေဖို့ ပတ်ဝန်းကျင်အမျိုးမျိုးကို စီစဉ်ပေးတယ်၊ ဒီလိုနဲ့ သူတို့က ကိုယ်တော့်ကို ကျိုးနွံနာခံပြီး ဝတ်ပြုနိုင်မှာဖြစ်သလို ကိုယ်တော်ရဲ့ကယ်တင်ခြင်းကိုလည်း ရရှိနိုင်မှာဖြစ်တယ်။ ဘုရားသခင်ကို ယုံကြည်ရာမှာ၊ ကိုယ်တော်ရဲ့ကျေးဇူးတော်ကိုပဲ ကျွန်မ ခံစားလို့မရဘူး၊ တရားစီရင်ခြင်း၊ ပြစ်တင်ဆုံးမခြင်း၊ စမ်းသပ်မှုတွေနဲ့ စစ်ဆေးခြင်းတွေကိုလည်း ကျွန်မ ကြုံတွေ့ရမယ်၊ ကိုယ့်ရဲ့ဖောက်ပြန်ပျက်စီးတဲ့ စိတ်သဘောထားမှာ ပြောင်းလဲမှုကို လိုက်စားပြီး ကိုယ့်တာဝန်ကို ထမ်းဆောင်ရမယ်။ ဒီရောဂါကနေ နာကျင်မှုတချို့ ကျွန်မ ခံစားခဲ့ရပေမဲ့၊ ကျွန်မ ကြုံတွေ့ခဲ့ရတာက ဘုရားသခင်က ကျွန်မအပေါ် လုပ်ဆောင်ခဲ့တာဟာ ကိုယ်တော်ရဲ့ချစ်ခြင်းမေတ္တာနဲ့ ကယ်တင်ခြင်းဖြစ်တယ်ဆိုတာပါပဲ၊ ဘုရားသခင်ရဲ့အလုပ်မှာရှိတဲ့ ဉာဏ်ပညာကိုလည်း ကျွန်မ သိမြင်လာခဲ့တယ်။ ဘုရားသခင်ကို ကျွန်မ လှိုက်လှိုက်လှဲလှဲ ကျေးဇူးတင်ပါတယ်ပဲ။


၁၀၀။ ကျွန်တော်နှိပ်စက်ညှဉ်းပန်းခံရစဉ် သင်ယူခဲ့ရသည့်အရာ

လီရှင်ယွီ၊ တရုတ်ပြည်

၂၀၀၇ ခုနှစ်၊ ဇူလိုင်လ ၂၈ ရက်နေ့မနက်မှာ ကျွန်တော် ညီအစ်ကိုမောင်နှမတချို့နဲ့အတူ စုဝေးပွဲလုပ်နေတုန်း ရဲတွေက ကျွန်တော်တို့စုဝေးနေတဲ့ အိမ်တံခါးကို ကန်ဖွင့်ပြီး ပြေးဝင်လာကြတယ်။ လျှပ်စစ်ဒုတ်ကိုင်ထားတဲ့ ရဲအရာရှိဝဝတစ်ယောက်က ကျွန်တော်တို့ကို အော်တယ်၊ “ဘယ်သူမှ မလှုပ်နဲ့၊ လှုပ်ရင် ခြေထောက်တွေကို ရိုက်ချိုးပစ်မယ်”တဲ့။ ရဲအရာရှိရဲ့ ဆိုးယုတ်တဲ့သဘောထားကြောင့် ကျွန်တော် ဒေါသထွက်ပြီး သူတို့ကို ပြန်ပြောလိုက်တယ်၊ “ခင်ဗျားတို့ ဘာအကြောင်းပြချက်နဲ့ ကျွန်တော်တို့ကို ဖမ်းတာလဲ။ ကျွန်တော်တို့ ယုံကြည်သူတွေက အကျင့်ကောင်းအောင်နေပြီး မှန်တဲ့လမ်းကြောင်းကို လျှောက်လှမ်းကြတာပါ” လို့ပေါ့။ နိုင်ငံတော်လုံခြုံရေး အကြီးအကဲက ကြမ်းကြမ်းတမ်းတမ်း ဖြတ်ပြောတယ်၊ “ဘုရားသခင်ကို ယုံကြည်တာက လမ်းကြောင်းမှန်ကို လျှောက်တာလို့ မင်းကပြောတယ်၊ ဟုတ်လား။ စီစီပီကို ယုံကြည်တာကမှ တစ်ခုတည်းသော လမ်းကြောင်းးမှန်ပဲ။ ငါတို့ နိုင်ငံတော်လုံခြုံရေး တပ်ဖွဲ့က ဘုရားသခင်ကို ယုံကြည်တဲ့သူတွေကို ဖမ်းဖို့ အထူးတာဝန်ယူထားတာ။ မင်းတို့ကို ဖမ်းဖို့အတွက်နဲ့ ငါတို့ ညမအိပ်ရဘဲ ချောင်းမြောင်းစောင့်ကြည့်နေခဲ့ရတာ ရက်ပေါင်းများနေပြီ။ မင်းတို့ လုပ်စရာအများကြီးရှိတဲ့ထဲကမှ ဘုရားသခင်ကို ယုံကြည်ဖို့ပဲ ကိုယ့်ကိုယ်ကိုယ် မြှုပ်နှံထားခဲ့ရသလား” တဲ့။ ပြီးတော့ သူက လက်တစ်ချက်ဝှေ့ပြပြီး အိမ်ကိုရှာဖွေဖို့ သူ့လက်အောက်ငယ်သားတွေကို အချက်ပြလိုက်တယ်။ ရှာဖွေပြီးတဲ့နောက်မှာ သူတို့က ကျွန်တော်တို့ကို လက်ထိပ်ခတ်ပြီး တစ်ယောက်ချင်းစီ စစ်ဆေးမေးမြန်းဖို့ ခရိုင်ပြည်သူ့လုံခြုံရေးဗျူရိုကို ခေါ်သွားကြတယ်။

စစ်ဆေးမေးမြန်းခန်းထဲကို ဝင်ဝင်ချင်းပဲ နိုင်ငံတော်လုံခြုံရေး အကြီးအကဲက ကျွန်တော့်မျက်နှာကို အကြိမ်တော်တော်များများ ရိုက်လိုက်တယ်။ အဲဒါနဲ့ ကျွန်တော် မူးသွားပြီး ခေါင်းက ချာချာလည်သွားတယ်။ နားတွေအူ၊ မျက်လုံးတွေ ပြာဝေပြီး ပါးစပ်ထဲမှာ သွေးတွေနဲ့ ပြည့်သွားတယ်။ အဲဒီနောက် ချက်ချင်းပဲ ဘေးမှာရပ်နေတဲ့ တခြားအရာရှိလေးယောက်က ပြေးလာပြီး ကျွန်တော့်ကို ကန်ကျောက်ထိုးကြိတ်ကြတယ်။ ခဏကြာတော့ အမျိုးသားလုံခြုံရေး အကြီးအကဲက သူ့စီးကရက်ကို တစ်ဖွာဖွာပြီး ကျွန်တော့်ကို လက်ညှိုးထိုးပြီး ပြောတယ်၊ “မင်းပုံစံကို ကြည့်ရတာ မင်းက မင်းတို့အသင်းတော်ရဲ့ ခေါင်းဆောင် ဒါမှမဟုတ် အရေးကြီးတဲ့ အဖွဲ့ဝင်တစ်ယောက် ဖြစ်ရမယ်။ ငါတို့သိချင်တာကို ပြောပြရင် မင်းကို လွှတ်ပေးမယ်။ ဒါပေမဲ့ မင်း မပြောရင်တော့ ငါ မင်းကို ကောင်းကောင်းမွန်မွန် မဆက်ဆံဘူးဆိုပြီး အပြစ်မတင်နဲ့” တဲ့။ သူက ပြောသေးတယ်၊ “မင်းရဲ့ ခန္ဓာကိုယ် အလုံးအထည်ကို ကြည့်ရတာ နှိပ်စက်တာကို သိပ်ခံနိုင်မှာမဟုတ်ဘူးလို့ ငါ ခန့်မှန်းတယ်။ ပြောလိုက်ပါတော့၊ မင်းရဲ့ခေါင်းဆောင်က ဘယ်သူလဲ။ အသင်းတော်ရဲ့ငွေတွေက ဘယ်သူ့အိမ်မှာလဲ”တဲ့။ ကျွန်တော် ဘာစကားတစ်ခွန်းမှ မပြောခဲ့ပါ။ စိတ်နှလုံးထဲကနေ ဘုရားသခင်ကို တိတ်တဆိတ် အဆက်မပြတ် ဆုတောင်းနေခဲ့ပြီး၊ ကျွန်တော်နဲ့အတူရှိနေပြီး ခွန်အားပေးဖို့ တောင်းလျှောက်ခဲ့တယ်။ ကျွန်တော် စိတ်ပိုင်းဖြတ်လိုက်တယ်၊ ရဲတွေ ကျွန်တော့်ကို ဘယ်လိုပဲ ညှဉ်းပန်းနှိပ်စက်ပါစေ၊ ကျွန်တော်ဟာ ယုဒတစ်ယောက်ဖြစ်ပြီး ဘုရားသခင်ကို သစ္စာဖောက်မှာ မဟုတ်ဘူး။ ကျွန်တော် ဘာမှမပြောတာကိုမြင်တော့ နိုင်ငံတော်လုံခြုံရေး အကြီးအကဲက သူ့စီးကရက်ကို မြေကြီးပေါ် ပစ်ချပြီး သူ့လက်ကို အချက်ပြရင်း အော်လိုက်တယ်၊ “သူ့ကို လုပ်ကြစမ်း။ ရိုက်သတ်ပစ်လိုက်” တဲ့။ အဲဒီလိုနဲ့ ရဲအရာရှိတချို့က ကျွန်တော့်ကို ရက်ရက်စက်စက် ထပ်ရိုက်လာကြပြန်တယ်။ ပြီးတော့ ကျွန်တော့်လက်တွေကို နောက်ပြန် လက်ထိပ်ခတ်တယ်၊ ဘောင်းဘီကို ခြေသလုံးအထိ ဆွဲချတယ်၊ ခြေအိတ်တွေကို ချွတ်ပြီး ကျွန်တော် မအော်နိုင်အောင် ပါးစပ်ထဲထိုးထည့်တယ်၊ ပြီးတော့ ကျွန်တော့်ခေါင်းကို ကျွန်တော့်ဘောင်းဘီထဲ ထိုးထည့်လိုက်တယ်။ အရာရှိတွေက တစ်ယောက်တစ်လှည့်စီ ကျွန်တော့်ကို ထိုးကြိတ်ကန်ကျောက်ပြီး အဲဒီလိုလုပ်ရင်းနဲ့ အားရပါးရ ရယ်မောကြတယ်။ ဘေးမှာ ကြည့်နေတဲ့ အမျိုးသမီးအရာရှိတွေလည်း ရှိပြီး သူတို့က ရယ်ရလွန်းလို့ ဘေးက စားပွဲကို မှီထားကြရတယ်။ အရာရှိတွေက တိရစ္ဆာန်တစ်ကောင်လိုမျိုး ကျွန်တော့်ကို ကစားစရာလုပ်နေကြတာမို့ ကျွန်တော် အရမ်းကို အရှက်ရတယ်လို့ ခံစားခဲ့ရတယ်။ အဲဒီအချိန်က ဇူလိုင်လဖြစ်ပြီး စစ်ကြောရေးအခန်းထဲမှာလည်း အရမ်းပူနေတာကြောင့် ခဏလေးအတွင်းမှာပဲ ကျွန်တော့်အဝတ်တွေ ချွေးတွေနဲ့ ရွှဲနေခဲ့တယ်။ ရဲအရာရှိရဲ့ သားရေဖိနပ်နဲ့ အကန်ခံရတဲ့ ဒဏ်ရာတွေကနေ သွေးတွေ စိမ့်ထွက်လာပြီး၊ သွေးနဲ့ချွေးတွေ ဒဏ်ရာထဲမှာ ရောသွားတဲ့အခါ၊ စူးရှတဲ့ နာကျင်မှုကို ဖြစ်စေခဲ့တယ်။ ကျွန်တော့်ခေါင်းမှာလည်း ထိုးကြိတ်ခံရလို့ သွေးချေဥတာတချို့ ရှိခဲ့တယ်။ ပြီးတော့ အရာရှိတစ်ယောက်က ကျွန်တော့်ဆံပင်ကို ဆွဲပြီး မျက်နှာကို ရိုက်တယ်၊ ပြီးတော့ ကျွန်တော့်ခေါင်းကို ဘယ်ညာ ပြင်းပြင်းထန်ထန် လှုပ်ခါတယ်။ သူက အံကြိတ်ပြီးတော့ ဟိန်းဟောက်တယ်၊ “မင်း ပြောမှာလား၊ မပြောဘူးလား။” တဲ့။ ကျွန်တော်က “ကျွန်တော် ဘာမှမသိဘူး” လို့ ပြန်ပြောလိုက်တယ်။ သူ ဒေါသပေါက်ကွဲသွားပြီး ကျွန်တော့်လက်ထိပ်ကိုဆွဲကိုင်တယ်၊ နောက်ပြီး ကျွန်တော့်လက်မောင်းတွေကို အားနဲ့ နောက်ပြန်ဆွဲတင်တယ်။ ကျွန်တော့်လက်မောင်းတွေက ကျိုးသွားသလို နာကျင်ပြီး လိမ်ခံရလို့ လက်မောင်းတွေက တကျွတ်ကျွတ်မြည်နေတယ်။ လက်ထိပ်က ကျွန်တော့်လက်ကောက်ဝတ်က အရေပြားကို ပွန်းပဲ့စေပြီး သွေးတွေထွက်လာတယ်။ သူတို့ လက်တွေကို ဆွဲတင်လိုက်တိုင်း နာကျင်မှုက မခံမရပ်နိုင်လောက်အောင်ပါပဲ၊ ကျွန်တော် စိတ်နှလုံးထဲကနေ ဘုရားသခင်ကို အဆက်မပြတ် ဆုတောင်းနေခဲ့တယ်၊ ယုံကြည်ခြင်းကို ပေးသနားပြီး ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်ခွင့်ပြုဖို့ တောင်းလျှောက်ခဲ့တယ်။ ကျွန်တော် ဆိုးဆိုးရွားရွား ဆင်းရဲဒုက္ခခံစားနေရတာကို တွေ့တော့ အမျိုးသားလုံခြုံရေး အကြီးအကဲက ကျွန်တော်ဒုက္ခခံရတာကို ကျေနပ်တဲ့ပုံစံနဲ့ လှောင်ပြောင်ပြီး ပြောတယ်၊ “ဘာဖြစ်နေတာလဲ။ ဒီနှိပ်စက်မှုကို မင်းခံနိုင်မှာမဟုတ်ဘူးလို့ ငါပြောသားပဲ။ တောင့်မခံနေနဲ့တော့၊ စပြောတော့။ မင်းရဲ့ခေါင်းဆောင်က ဘယ်သူလဲ။ မင်းတို့ ဘယ်လိုဆက်သွယ်ကြလဲ။ ငွေတွေက ဘယ်သူ့အိမ်မှာ ဝှက်ထားတာလဲ” တဲ့။ ကျွန်တော် သူ့ကို ပြန်မဖြေခဲ့ဘူး။ အဲဒီနောက် ရဲအရာရှိဝဝက ကျွန်တော့်ခြေသလုံးကို ကန်လိုက်တော့ ကျွန်တော် ချက်ချင်းပဲ မြေကြီးပေါ် ဒူးထောက်လျက်သား လဲကျသွားတယ်။ ပြီးတော့ သူက ကျွန်တော့်လက်တွေကို ဆန့်တန်းထားခိုင်းပြီး လက်ပေါ်မှာ ထူထဲတဲ့စာအုပ်တစ်အုပ် တင်ထားလိုက်တယ်။ ခဏလောက် ဒူးထောက်ပြီးတဲ့အခါ ကျွန်တော် ပိုမခံနိုင်တော့ဘဲ မြေကြီးပေါ် လဲကျသွားတယ်။ ရဲအရာရှိဝဝက ကျွန်တော့်ကို ဆွဲထူပြီး နောက်တစ်ခါ ဒူးထောက်ခိုင်းကာ သစ်သားတူတစ်ချောင်းနဲ့ လက်ချောင်းတွေကို စပြီးရိုက်တယ်။ ရိုက်လိုက်တိုင်း ကျွန်တော့်လက်ချောင်းတွေထဲမှာ စူးစူးနစ်နစ် နာကျင်နေခဲ့တယ်။ ကျွန်တော့်ကို သူရိုက်ရင်းနဲ့ အော်တယ်၊ “ဘယ်လိုနေလဲ။ သိပ်မကောင်းဘူးမလား။ မင်းရဲ့ဘုရားကို လာကယ်ခိုင်းလေကွာ” တဲ့။ သူအဲဒီလိုပြောတော့ ရဲအရာရှိတွေအားလုံး ဝိုင်းပြီး ဟားတိုက်ရယ်မောကြတယ်။ သူတို့ရဲ့ရယ်သံတွေကြောင့် ကျွန်တော် ဒေါသထွက်ပြီး အဲဒီနတ်ဆိုးတွေကို စိတ်နှလုံးထဲကနေ ကျိန်ဆဲလိုက်တယ်။ ကျွန်တော့်ခြေထောက်တွေက ဒူးထောက်ထားလို့ ညိုမည်းနေပြီး ဓားနဲ့လှီးခံရသလို နာကျင်နေခဲ့တယ်။ လက်ချောင်းခြောက်ချောင်းကလည်း အရိုက်ခံရလို့ ညိုမည်းနေခဲ့တယ်။ သုံးလေးလကြာပြီးတော့ အဲဒီလက်ချောင်းတွေက လက်သည်းတွေအကုန် ကွာကျသွားတယ်။

ညနေ ၅ နာရီလောက်မှာ ရဲတွေက ကျွန်တော့်ကို ထိန်းသိမ်းရေးစခန်းတစ်ခုကို ပို့လိုက်ပြီး မသွားခင်မှာ အဲဒီကဝန်ထမ်းတွေကို အထူးညွှန်ကြားခဲ့တယ်၊ “သူ့ကို ပေါက်စီသေးသေးတစ်လုံးနဲ့ ဟင်းချိုတစ်ပန်းကန်ပဲ ကျွေး။ မနက်ဖြန် ငါတို့ကို သူဘာပြောရမလဲဆိုတာ ကောင်းကောင်းစဉ်းစားပါစေ” တဲ့။ ပြီးတော့ သူတို့က ကျွန်တော့်ကို ၁၀ စတုရန်းမီတာမပြည့်တဲ့ အချုပ်ခန်းလေးထဲမှာ ပိတ်လှောင်ထားလိုက်တယ်။ အဲဒီအချုပ်ခန်းထဲမှာ တခြားလူဆယ်ယောက်ကျော် အချုပ်ကျနေပြီး အချုပ်ခန်းက ညစ်ပတ်၊ နံစော်နေခဲ့တယ်။ မြေကြီးပေါ်မှာ သစ်သားပျဉ်ပြားနှစ်ချပ်ပဲရှိပြီး အဲဒါတွေကို အချုပ်ခန်းခေါင်းဆောင်က သိမ်းပိုက်ထားပြီးသား။ အဲဒီညတုန်းက ကျွန်တော် ထောင့်တစ်နေရာက နံရံကိုမှီပြီး ထိုင်နေခဲ့တယ်၊ ဗိုက်ကဆာ၊ ရေလည်းငတ်တယ်၊ ခေါင်းကလည်းမူးနောက်နေပြီး မျက်နှာကလည်း မီးစနဲ့ထိုးသလို ပူလောင်နာကျင်နေခဲ့တယ်။ ကျွန်တော် ကိုယ့်ဘာသာကိုယ် တွေးမိတယ်၊ “ဒီနေ့ သူတို့ ငါ့ကို ဒီလောက်ရက်ရက်စက်စက်ရိုက်နှက်တာတောင် ငါ့ဆီက ဘာအချက်အလက်မှ မရခဲ့ဘူး။ မနက်ဖြန်ကျရင် ငါ့ကို ဘာလုပ်ကြဦးမလဲ မသိဘူး။ သူတို့သာ ငါ့ကို ဆက်ပြီးနှိပ်စက်နေရင် ငါ မသန်စွမ်းဖြစ်သွားမလား၊ ဒါမှမဟုတ် သေသွားမလား။ ငါသာ မသန်စွမ်းဖြစ်သွားရင် ငါ့ဘဝရဲ့နောက်ပိုင်းတစ်ဝက်ကို ဘယ်လိုဆက်ပြီး အသက်ရှင်ရမှာလဲ” လို့ပေါ့။ ကျွန်တော် ပိုပြီးတွေးလေလေ၊ ပိုပြီးအားနည်းလာတယ်လို့ ခံစားရလေလေဖြစ်ပြီး ဘုရားသခင်ဆီကနေ အကူအညီတောင်းဖို့ အမြန်ဆုတောင်းလိုက်တယ်။ “အို ဘုရားသခင်၊ သား ဒီညှဉ်းပန်းနှိပ်စက်မှုကို ဒါထက်ပိုပြီး မခံနိုင်တော့ပါဘူး၊ ဒါပေမဲ့ ယုဒဖြစ်ပြီး ကိုယ်တော့်ကို သစ္စာဖောက်ဖို့ သားမလိုလားပါ။ ကျေးဇူးပြုပြီး သားကို ကူညီပါ၊ ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ ခွန်အားပေးပြီး ကာကွယ်စောင့်ရှောက်တော်မူပါ” လို့ပေါ့။ အဲဒီအချိန်မှာပဲ ကိုယ်တော်ရဲ့နှုတ်ကပတ်တော်တစ်ပိုဒ်ကို ကျွန်တော် သတိရလိုက်တယ်။ “စိတ်မပျက်နှင့်၊ အားမနည်းနှင့်၊ ငါသည် သင့်အတွက် အမှုအရာများကို ရှင်းလင်းစေမည်။ နိုင်ငံတော်သို့ သွားရာလမ်းသည် သိပ်ချောမွေ့ခြင်းမရှိ။ မည်သည့်အရာမျှ ထိုမျှ မရိုးရှင်းပေ။ ကောင်းချီးများ သင့်ထံ အလွယ်တကူ ရောက်လာသည်ကို သင် လိုချင်သည် မဟုတ်လော။ ယနေ့တွင် အယောက်တိုင်းသည် ခါးသီးသော စမ်းသပ်ခြင်းများ ရင်ဆိုင်ဖို့ ရှိလိမ့်မည်။ ထိုသို့သော စမ်းသပ်မှုများမရှိပါက၊ သင်တို့၌ ရှိသည့် ငါ့ကိုချစ်သော နှလုံးသားသည် တိုး၍ အားကောင်းလာလိမ့်မည် မဟုတ်သကဲ့သို့၊ သင်တို့သည် ငါ့အတွက် စစ်မှန်သော ချစ်ခြင်းမေတ္တာ ရှိလိမ့်မည်မဟုတ်။ ဤစမ်းသပ်မှုများတွင် အသေးအဖွဲအခြေအနေများသာ ပါရှိလျှင်ပင်၊ အယောက်တိုင်း ၎င်းတို့ကို ကျော်ဖြတ်ရမည်။ စမ်းသပ်မှုများ၏ ပြင်းထန်မှုက အမျိုးမျိုးရှိမည်သာ ဖြစ်၏။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၄၁)) ဘုရားသခင်ရဲ့ နှုတ်ကပတ်တော်တွေကို စဉ်းစားဆင်ခြင်ရင်း ကျွန်တော် သဘောပေါက်သွားတယ်၊ ဘုရားသခင်က ကျွန်တော့်ကို စမ်းသပ်ဖို့အတွက် ဒီဆင်းရဲဒုက္ခကို ဖြတ်သန်းခွင့်ပြုခဲ့တာပဲ။ ကိုယ်တော်က ဆင်းရဲဒုက္ခနဲ့ရင်ဆိုင်ရတဲ့အခါမှာ ကျွန်တော့်ရဲ့စိတ်ပိုင်းဖြတ်မှုကို ခိုင်မာစေဖို့ ကူညီပေးနေခဲ့တာ။ အရင်တုန်းက အဖမ်းမခံရခင်မှာ၊ ကျွန်တော်က ကိုယ့်ကိုယ်ကိုယ် ဘုရားသခင်အပေါ် ယုံကြည်ခြင်းရှိတယ်၊ ဘယ်လောက်ပဲ ဆင်းရဲဒုက္ခခံရပါစေ ကိုယ်တော့်ကို ကျေနပ်စေလိုစိတ်ရှိတယ်လို့ အမြဲထင်ခဲ့တယ်။ အခုတော့ တစ်ရက်ပဲ နှိပ်စက်ညှဉ်းပန်းခံရသေးတယ်၊ ကျွန်တော်က ကြောက်ရွံ့၊ ထိတ်လန့်မှုနဲ့ အသက်ရှင်နေခဲ့ပြီ၊ မသန်စွမ်းဖြစ်သွားမှာ ဒါမှမဟုတ် အသတ်ခံရမှာကို စိုးရိမ်နေခဲ့တယ်။ ဘုရားသခင်အပေါ် ကျွန်တော့်ရဲ့ စစ်မှန်တဲ့ ယုံကြည်ခြင်းက ဘယ်မှာလဲ။ ကျွန်တော့်ရဲ့ ဝိညာဉ်ရင့်ကျက်မှုက အရမ်းကို သေးငယ်နေသေးတယ်။ ဘုရားသခင်ရဲ့ ရည်ရွယ်ချက်ကို သဘောပေါက်ပြီးနောက်မှာ ကျွန်တော် ကြောက်ရွံ့ထိတ်လန့်စိတ် သိပ်မရှိတော့ဘဲ ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ ဘုရားသခင်ကို အားကိုးလိုစိတ်ရှိလာခဲ့တယ်။

ဒုတိယနေ့မှာ ရဲတွေက ကျွန်တော့်ကို နောက်ထပ်မေးခွန်းတွေမေးဖို့အတွက် နိုင်ငံတော်လုံခြုံရေး တပ်ဖွဲ့ကို ခေါ်သွားကြတယ်။ အကြီးအကဲက ကျွန်တော့်ကို လက်ညှိုးထိုးပြီး ပြောတယ်၊ “မင်း ဒီနေ့ ကောင်းကောင်းနေရင် ကောင်းလိမ့်မယ်။ မနေ့က ငါမေးတဲ့မေးခွန်းတွေအတွက် အဖြေရပြီလား” တဲ့။ ကျွန်တော် ဘာမှမသိဘူးလို့ ပြန်ပြောလိုက်တယ်။ သူ ဒေါသထွက်ပြီး ကျွန်တော့်ဆံပင်ကို ဆွဲကိုင်ပြီး မျက်နှာကို ရိုက်တယ်၊ ပြီးတော့ “မင်းနဲ့ ငါ့လျှပ်စစ်တုတ်၊ ဘယ်သူအရင် လက်လျှော့မလဲ ကြည့်ကြသေးတာပေါ့။ သူ့ကို လုပ်ကြစမ်း။ သေအောင်ရိုက်” ဆိုပြီး အော်ပြောတယ်။ ပြီးတော့ အရာရှိငါးယောက် ရောက်လာပြီး ကျွန်တော့်ကို ကန်ကျောက်ထိုးကြိတ်ကြတယ်။ အရာရှိတစ်ယောက်က ကျွန်တော့်ကျောပေါ်တက်နင်း၊ လက်တွေကို နောက်ပြန်ဆွဲပြီး၊ အတင်းအဓမ္မ လက်ထိပ်ခတ်တယ်။ ကျွန်တော့်လက်မောင်းတွေ နောက်ပြန်လိမ်ခံရလို့ အရမ်းကို နာကျင်နေခဲ့တယ်။ အရမ်းနာပြီးတော့ ခဏလေးနဲ့ ချွေးတွေစိုရွှဲသွားတယ်။ ရဲအရာရှိဝဝတစ်ယောက်က လျှပ်စစ်ဒုတ်တစ်ချောင်းကိုယူပြီး လှုပ်ယမ်းလိုက်တော့ ဒုတ်ကနေ လျှပ်စစ်တွေ တဖျစ်ဖျစ်မြည်ပြီး သူက ကျွန်တော့်ကို နှစ်ချက်ရှော့ခ်ရိုက်လိုက်တယ်။ ရှော့ခ်ရိုက်ခံရလို့ ကျွန်တော် တုန်တက်သွားပြီး မအော်ဘဲမနေနိုင်ခဲ့ဘူး။ အကြီးအကဲက အခွင့်ကောင်းယူပြီး ကျွန်တော့်ကို ဖျောင်းဖျဖို့ ကြိုးစားတယ်၊ “မင်းတို့ခေါင်းဆောင်က ဘယ်သူလဲ၊ ပိုက်ဆံကို ဘယ်သူ့အိမ်မှာထားလဲဆိုတာ ငါတို့ကိုပြောရင် ငါ မင်းကို ချက်ချင်းလွှတ်ပေးမယ်။ မင်းရဲ့ဇနီး၊ သားသမီးတွေနဲ့ မိဘတွေအားလုံးက သူတို့ကို ကြည့်ရှုစောင့်ရှောက်ဖို့ မင်းကို လိုအပ်တယ်။ မင်းက ကိုယ်ကောင်းစားဖို့အတွက် မစဉ်းစားရင်တောင်မှ အနည်းဆုံးတော့ မင်းမိသားစုအတွက် စဉ်းစားသင့်တယ်” တဲ့။ ဒါက ကျွန်တော့်ကို နည်းနည်း စိတ်ယိုင်သွားစေခဲ့တယ်။ ကျွန်တော် တွေးမိတယ်၊ “ငါ ဆက်ပြီး ဘာမှမပြောဘဲ ငြင်းဆန်နေရင် သူတို့ ငါ့ကို ရိုက်သတ်မှာ သေချာတယ်။ ငါ သူတို့ကို သိပ်အရေးမကြီးတဲ့ သတင်းအချက်အလက်တချို့ ပေးလိုက်ရင် သူတို့ ငါ့ကို အိမ်ပြန်လွှတ်ပေးချင်ပေးမှာပဲ”လို့ပေါ့။ အဲဒီအချိန်မှာပဲ ဘုရားသခင်ရဲ့ နှုတ်ကပတ်တော်တွေကို ရုတ်တရက် သတိရလိုက်တယ်။ “ဆင်းရဲဒုက္ခကြီးစွာ ခံစားရချိန်များတွင် ငါ့အပေါ် စိုးစဉ်းမျှ သစ္စာစောင့်သိမှု မပြသခဲ့သူများအား ငါသည် နောက်ထပ် သနားကြင်နာတော့မည် မဟုတ်ဘဲ ငါ၏ကရုဏာသည် အကန့်အသတ်ရှိကြောင်းကို ငါရှင်းလင်းစေရမည်။ ထို့ပြင် တစ်ချိန်က ငါ့ကို သစ္စာဖောက်ခဲ့သူ မည်သူ့ကိုမျှ ငါနှစ်သက်ခြင်းမရှိ၊ ၎င်းတို့၏မိတ်ဆွေများ၏ အကျိုးအပေါ် သစ္စာဖောက်သူများနှင့် ငါသည် သာ၍ပင် ပတ်သက်ဆက်နွှယ်လိုခြင်း မရှိ။ ထိုသူသည် မည်သူပင်ဖြစ်စေ ဤသည်မှာ ငါ၏စိတ်သဘောထား ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ သင်၏ ပန်းတိုင်အတွက် လုံလောက်သော ကောင်းမှုများကို ပြင်ဆင်လော့) ဘုရားသခင်ရဲ့ နှုတ်ကပတ်တော်က ကျွန်တော့်ကို ချက်ချင်းပဲ နိုးထစေခဲ့တယ်။ ကျွန်တော် စာတန်ရဲ့အကြံအစည်ထဲကို ကျရောက်သွားလုနီးပါးပဲ။ ကျွန်တော်သာ မိသားစုအပေါ်ထားတဲ့ ဇာတိပကတိခံစားချက်တွေကို အရေးထားပြီး ယာယီသက်သာမှုကို မက်မောလို့ ဘုရားသခင်ကို သစ္စာဖောက်ပြီး ညီအစ်ကိုမောင်နှမတွေကို သစ္စာဖောက်ခဲ့ရင်၊ ကျွန်တော်ဟာ ဘုရားသခင်နဲ့ မိတ်ဆွေကို သစ္စာဖောက်တဲ့ ယုဒဖြစ်သွားမှာပဲ၊ ဘုရားသခင် အမုန်းဆုံးအမျိုးအစားပေါ့။ ဒါဟာ ဘုရားသခင်ရဲ့ စိတ်သဘောထားကို ပုန်ကန်ပြစ်မှားတာဖြစ်ပြီး ကျိန်ခြင်းနဲ့ အပြစ်ဒဏ်ပေးခြင်းကို ကျွန်တော် ခံရမှာပါပဲ။ ဘုရားသခင်ရဲ့ နှုတ်ကပတ်တော်က ကျွန်တော့်ကို ဉာဏ်အလင်းပေးပြီး စာတန်ရဲ့အကြံအစည်ကနေ ကာကွယ်ပေးခဲ့လို့ ကျေးဇူးတင်မိတယ်။ ကျွန်တော် ဘုရားသခင်ဆီ ဆုတောင်းပြီး ပြောလိုက်တယ်၊ “အို ဘုရားသခင်။ သူတို့ ကျွန်တော့်ကို မသန်စွမ်းဖြစ်အောင်လုပ်သည်ဖြစ်စေ၊ သတ်သည်ဖြစ်စေ၊ ကိုယ်တော့်ကို ကျွန်တော် ဘယ်တော့မှ သစ္စာဖောက်မှာမဟုတ်ဘူး၊ သိက္ခာမဲ့တဲ့ ယုဒလည်း ဖြစ်လာမှာ မဟုတ်ပါဘူး” လို့ပေါ့။ ဆုတောင်းပြီးနောက်မှာ ကျွန်တော် ပိုပြီး စိတ်သက်သာရာရပြီး စိတ်မချမ်းမသာ သိပ်မဖြစ်တော့ဘူး။ အရာရှိရဲ့ စစ်ဆေးမေးမြန်းမှုနဲ့ ရင်ဆိုင်ရတဲ့အခါ ကျွန်တော် မျက်နှာထားတင်းတင်းနဲ့ ဖြောင့်ဖြောင့်မတ်မတ် ပြန်ဖြေခဲ့တယ်၊ “ဘုရားသခင်ကို ယုံကြည်တာက လုံးဝ သဘာဝကျပြီး ကျိုးကြောင်းခိုင်လုံမျှတတယ်၊ ကျိုးကြောင်းဆီလျော်ပြီး တရားဝင်တယ်။ ခင်ဗျားတို့ ဘာအကြောင်းပြချက်နဲ့ ကျွန်တော့်ကို ဖမ်းတာလဲ။ ကျွန်တော်တို့နိုင်ငံရဲ့ ဖွဲ့စည်းပုံအခြေခံဥပဒေမှာ နိုင်ငံသားတွေဟာ ဘာသာရေးလွတ်လပ်ခွင့် ရှိတယ်လို့ ရှင်းရှင်းလင်းလင်း ပြဋ္ဌာန်းထားတယ်။ ခင်ဗျားတို့က ကျွန်တော့်ယုံကြည်ခြင်းကြောင့် ကျွန်တော့်ကို သေအောင် နှိပ်စက်နေတာ ဘယ်မှာလဲ ဘာသာရေးလွတ်လပ်ခွင့်” လို့ပေါ့။ ဒီလိုကြားတော့ အရာရှိက ဒေါသပေါက်ကွဲပြီး အော်ဟစ်တယ်၊ “ဘာသာရေးလွတ်လပ်ခွင့်ဆိုတာက နိုင်ငံခြားတိုင်းပြည်တွေကို ကျေနပ်အောင် ငါတို့ ပြောရုံသက်သက်ပဲ၊ တရုတ်ပြည်မှာ စီစီပီက မင်းတို့ကို ဘုရားသခင်ကို ယုံကြည်ခွင့် မပေးဘူး၊ မင်းတို့ရဲ့ယုံကြည်ခြင်းက တရားမဝင်ဘူး။ မင်းတို့လို ဘုရားလုပ်ခံထားရတဲ့သူတွေကို ငါတို့ လုံးဝ အပြစ်ကင်းကင်းနဲ့ သတ်ပစ်လို့ရတယ်။ သေအောင်ရိုက်ကြစမ်း။ သူ ဘယ်လောက်ကြာကြာခံနိုင်မလဲ ကြည့်ကြတာပေါ့” တဲ့။ အဲဒီလိုနဲ့ သူတို့အားလုံးက ကျွန်တော့်အပေါ် ခုန်ဝင်လာပြီး ကန်ကျောက်ထိုးကြိတ်ကြတယ်။ ရဲအရာရှိတစ်ယောက်က သားရေခါးပတ်နဲ့ ကျွန်တော့်မျက်နှာနဲ့ ခန္ဓာကိုယ်ကို ပြင်းပြင်းထန်ထန် ရိုက်တယ်။ အရိုက်ခံရလို့ ကျွန်တော့်မျက်နှာ ညိုမည်းဖူးယောင်သွားပြီး ကြမ်းပြင်ပေါ် လဲကျသွားတယ်။ နောက်ဆုံးမှာ သူတို့က ကျွန်တော် စကားမပြောသေးတာကို မြင်တော့ ကျွန်တော့်ကို ထိန်းသိမ်းရေးစခန်းကို ပြန်ပို့လိုက်ရုံကလွဲပြီး တခြားရွေးစရာမရှိတော့ဘူး။ ရဲတွေက ကျွန်တော့်ကို ပေါက်စီသေးသေးတစ်လုံးပါတဲ့ ညစာတစ်နပ်ပဲ စားခွင့်ပေးခဲ့တယ်။ ကျွန်တော် ဗိုက်ဆာလွန်းလို့ မတ်တပ်ရပ်ဖို့တောင် အားမရှိတော့ဘူး၊ ပြီးတော့ အဆက်မပြတ် နှိပ်စက်ညှဉ်းပန်းခံခဲ့ရတာကြောင့် ခေါင်းမူးနေတယ်၊ မျက်နှာမှာလည်း စူးစူးနစ်နစ် နာကျင်ပြီး ထုံနေတယ်၊ ခြေထောက်တွေက ဂျယ်လီလို ပျော့ခွေနေပြီး တစ်ကိုယ်လုံး အားနည်းနေခဲ့တယ်၊ ကျွန်တော် ကျောကို နံရံနဲ့မှီပြီး ကြမ်းပြင်ပေါ်မှာပဲ ထိုင်နိုင်ခဲ့တယ်။ ကျွန်တော် သိပ်မခံနိုင်တော့ဘူးလို့ ခံစားခဲ့ရပြီး တွေးမိတယ်၊ “အခြေအနေတွေ ဒီအတိုင်းဆက်ဖြစ်နေရင် ငါ ညှဉ်းပန်းနှိပ်စက်ခံရပြီး သေသွားမှာ ဒါမှမဟုတ် ငတ်ပြီး သေသွားမှာပဲ” လို့ပေါ့။ အဲဒီအချိန်မှာပဲ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်တော် သတိရလိုက်တယ်။ “အမှု၏ ဤအဆင့်တွင် ငါတို့ထံမှ အဆုံးစွန် ယုံကြည်ခြင်းနှင့် ချစ်ခြင်းတို့ လိုအပ်ပေသည်။ အမှု၏ ဤအဆင့်သည် ယခင်အဆင့်များအားလုံးမှ ကွဲပြားခြားနားသည့်အတွက်၊ အနည်းငယ်မျှ ပေါ့ဆလိုက်ရုံနှင့် ငါတို့ ခလုတ်တိုက်မိကောင်း တိုက်မိနိုင်သည်။ ဘုရားသခင် စုံလင်နေစေသည့် အရာမှာ မြင်၍မရနိုင်သကဲ့သို့၊ လက်ဆုပ်လက်ကိုင်ပြ၍လည်း မရသည့် လူတို့၏ ယုံကြည်ခြင်း ဖြစ်သည်။ ဘုရားသခင် လုပ်ဆောင်သည့်အရာမှာ နှုတ်ကပတ်တော်များကို ယုံကြည်ခြင်း၊ ချစ်ခြင်းနှင့် အသက်တို့အဖြစ်သို့ ပြောင်းလဲခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ လမ်းကြောင်း... (၈)) တကယ်ပဲ ရဲတွေက ကျွန်တော့်ကို စိတ်ဓာတ်ကျအောင်လုပ်ဖို့ နှိပ်စက်တာ၊ ညှဉ်းပန်းတာ၊ အဆာငတ်ခံထားတာတွေကို သုံးချင်ခဲ့တယ်။ ကျွန်တော့်ယုံကြည်ခြင်းကို ဆုံးရှုံးအောင်လုပ်ပြီး ဘုရားကို သစ္စာဖောက်အောင် အတင်းအဓမ္မလုပ်ချင်ခဲ့တယ်။ ဒါပေမဲ့ ဘုရားသခင်က ကျွန်တော့်ယုံကြည်ခြင်းကို စုံလင်အောင်လုပ်ဖို့အတွက် ဒီခက်ခဲတဲ့ အခြေအနေကိုပဲ အသုံးပြုနေတာပါ။ သခင်ယေရှု စမ်းသပ်ခံရချိန်မှာ ပြောခဲ့တဲ့စကားကို ကျွန်တော်စဉ်းစားမိတယ်။ “လူသည် မုန့်အားဖြင့်သာ အသက်ကိုမွေးရမည်မဟုတ်။ ဘုရားသခင် မိန့်တော်မူသမျှ အားဖြင့် အသက်ကိုမွေးရမည်။” (ရှင်မဿဲခရစ်ဝင် ၄:၄) ဘုရားသခင်ရဲ့ နှုတ်ကပတ်တော်တွေက သမ္မာတရားဖြစ်ပြီး လူရဲ့အသက်ဖြစ်တယ်လို့ ကျွန်တော်ယုံကြည်ခဲ့တယ်။ ဘုရားသခင်အပေါ်မှာ ယုံကြည်ခြင်းရှိရမယ်ဆိုတာ ကျွန်တော်သိခဲ့တယ်။ ကျွန်တော် စိတ်နှလုံးထဲကနေ ဘုရားသခင်ကို တိတ်တဆိတ် ဆုတောင်းတယ်၊ “အို ဘုရားသခင်၊ ကျွန်တော့်ရဲ့ဇာတိပကတိက အားနည်းပြီး အင်အားမဲ့နေနိုင်ပေမဲ့ ကိုယ်တော်ရဲ့နှုတ်ကပတ်တော်အတိုင်း အသက်ရှင်ဖို့၊ ကိုယ့်ဇာတိပကတိကို အရေးမထားဘဲ ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်ဖို့ ကျွန်တော်ဆန္ဒရှိပါတယ်...” ဆုတောင်းပြီးတဲ့နောက်မှာ စိတ်ထဲမှာ နည်းနည်းပိုပြီးတည်ငြိမ်သွားပြီး စိတ်မချမ်းမသာဖြစ်ပြီး အားနည်းတယ်လို့ သိပ်မခံစားရတော့ဘူး။

တတိယနေ့မနက်မှာ ရဲတွေက ကျွန်တော့်ကို စစ်ဆေးမေးမြန်းဖို့ နိုင်ငံတော်လုံခြုံရေး တပ်ဖွဲ့ကို ထပ်ခေါ်သွားကြတယ်။ စစ်ဆေးမေးမြန်းခန်းထဲကို ဝင်ဝင်ချင်းပဲ အရာရှိတစ်ယောက်က ကျွန်တော့်ကို မြေကြီးပေါ် ကန်ချပြီး တမံသလင်းပေါ် ဒူးထောက်ခိုင်းတယ်။ နိုင်ငံတော်လုံခြုံရေး အကြီးအကဲက ကျွန်တော့်ကို ကျယ်ကျယ်လောင်လောင် ဆူပူကြိမ်းမောင်းပြီး ပြောတယ်၊ “မင်း စိတ်ပိုင်းဖြတ်ပြီးပြီလား။ မင်းရဲ့ခေါင်းဆောင်က ဘယ်သူလဲ။ အသင်းတော်ရဲ့ငွေတွေက ဘယ်သူ့အိမ်မှာလဲ။ မင်း အခု မပြောရင် ဒီနှိပ်စက်တဲ့ ကိရိယာတွေက မင်းကို ပြောအောင်လုပ်မှာပဲ။ ငါတို့ မင်းကို တစ်ခုမကျန် အကုန်စမ်းခိုင်းမယ်” တဲ့။ ကျွန်တော် ဘာစကားတစ်ခွန်းမှ မပြောတော့ သူတို့က ကျွန်တော့်ကို ဘိလပ်မြေကြမ်းပြင်ပေါ်မှာ ဆက်ပြီး ဒူးထောက်ခိုင်းထားတယ်။ အဆက်မပြတ် နှိပ်စက်ညှဉ်းပန်းခံရပြီး အစာလည်းမစားရတာကြောင့် လူက အရမ်းကို အားနည်းနေပြီ။ တစ်နာရီနီးပါး ဒူးထောက်ပြီးတဲ့နောက်မှာ ကျွန်တော် လုံးဝအားအင်ကုန်ခမ်းသွားပြီး ဆက်ပြီးဒူးမထောက်နိုင်တော့ဘူး။ စိတ်နှလုံးထဲမှာ အားနည်းမှုက တဖြည်းဖြည်းဝင်လာတယ်လို့ ခံစားခဲ့ရပြီး ဘုရားသခင်ကို အဆက်မပြတ် ဆုတောင်းနေခဲ့တယ်၊ “အို ဘုရားသခင်၊ ဒီညှဉ်းပန်းနှိပ်စက်မှုကို သား ဒါထက်ပိုပြီး မခံနိုင်တော့ပါဘူး။ ယုဒဖြစ်ပြီး ကိုယ်တော့်ကို သစ္စာဖောက်ဖို့ သား မလိုလားပါဘူး။ ကျေးဇူးပြုပြီး သားကို ကူညီပါ၊ ယုံကြည်ခြင်းကို ပေးသနားတော်မူပါ၊ ခိုင်ခိုင်မာမာ ရပ်တည်နိုင်ခွင့်ပြုတော်မူပါ” လို့ပေါ့။ ဆုတောင်းပြီးတဲ့နောက်မှာ ဒီဘုရားနှုတ်ကပတ်တော်အပိုဒ်ကို ကျွန်တော်စဉ်းစားမိတယ်။ “ယင်းသည် ဘုရားသခင်ကို ဆန့်ကျင်သော ပြည်တွင် စတင်သောကြောင့် ဘုရားသခင်၏အမှုအားလုံးသည် ကြီးမားသော အတားအဆီးများကို ရင်ဆိုင်ရပြီး ဘုရားသခင်၏နှုတ်ကပတ်တော်များစွာသည် ချက်ချင်း ဖြစ်မြောက်အောင်မြင်နိုင်ခြင်း မရှိချေ။ ဤအကြောင်းကြောင့်၊ ဘုရားသခင်၏နှုတ်ကပတ်တော်၏ အကျိုးဆက်အဖြစ်၊ လူတို့သည် စစ်ဆေးခံကြရကာ ယင်းသည် ဒုက္ခဆင်းရဲ၏ အစိတ်အပိုင်းလည်း ဖြစ်ပေသည်။ အဆင်းနီသောနဂါးကြီး၏ ပြည်တွင် သူ၏အမှုကို ဆောင်ရွက်ရန် ဘုရားသခင်အတွက် အလွန်တရာ ခဲယဉ်းလေသည်။ သို့သော် ဘုရားသခင်သည် သူ၏ဉာဏ်ပညာနှင့် သူ၏ အံ့ဖွယ်လုပ်ဆောင်ချက်များကို ထင်ရှားစေလျက်၊ ပြီးလျှင် ဤလူစုကို စုံလင်စေရန် ဤအခွင့်အရေးကို အသုံးပြုရင်း၊ သူ၏ အမှု အဆင့်တစ်ခုကို ဘုရားသခင် လုပ်ဆောင်သည်မှာ ဤအခက်အခဲမှတစ်ဆင့် ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ဘုရားသခင်၏အမှုသည် လူသားထင်သကဲ့သို့ ရိုးရှင်းပါသလော) ဘုရားသခင်ရဲ့ နှုတ်ကပတ်တော်တွေကို စဉ်းစားဆင်ခြင်ရင်း ကျွန်တော် သဘောပေါက်သွားတယ်၊ ကျွန်တော်က ကျွန်တော့်ရဲ့ယုံကြည်ခြင်းအတွက် စီစီပီရဲ့ ညှဉ်းပန်းနှိပ်စက်မှုကို ခံခဲ့ရပြီး နှိပ်စက်ညှဉ်းပန်းမှုနဲ့ ဆင်းရဲဒုက္ခတွေကြားထဲကနေ ဘုရားသခင်အတွက် သက်သေခံရတာက ဂုဏ်ကျက်သရေရှိပြီး ဂုဏ်ယူစရာပဲ။ အရာရှိတွေက ကျွန်တော့်ကို ဘုရားသခင်ကို ငြင်းပယ်ပြီး သစ္စာဖောက်စေဖို့ ဖြစ်နိုင်တဲ့ ညှဉ်းပန်းမှုနည်းလမ်းမျိုးစုံကို သုံးခဲ့ပေမဲ့ ဒါပေမဲ့ ဘုရားသခင်ရဲ့ ဉာဏ်ပညာက စာတန်ရဲ့ အကြံအစည်တွေအပေါ်အခြေခံပြီး အသုံးချတာပဲ။ ဘုရားသခင်က ကျွန်တော့်ရဲ့ယုံကြည်ခြင်းကို စုံလင်စေဖို့၊ အဆင်းနီသော နဂါးကြီးရဲ့ ရုပ်ဆိုးအကျည်းတန်တဲ့မျက်နှာနဲ့ နတ်ဆိုးဆန်တဲ့ အနှစ်သာရကို မြင်နိုင်ဖို့အတွက် ဒီပတ်ဝန်းကျင်ကို အသုံးပြုနေခဲ့တာ၊ ဒါမှ ကျွန်တော်က စိတ်နှလုံးအကြွင်းမဲ့နဲ့ အဲဒါကို မုန်းတီးပြီး လုံးဝငြင်းပယ်နိုင်အောင်ပေါ့။ ဘုရားသခင်ရဲ့ ရည်ရွယ်ချက်ကို နားလည်သွားပြီးတဲ့နောက်မှာ စိတ်ထဲမှာ ပိုပြီးရှင်းလင်းသွားပြီး ခွန်အားအသစ်တွေ ရရှိခဲ့တယ်။ “ငါ စာတန်ရဲ့ လှည့်ကွက်တွေထဲကို ကျရောက်မှာမဟုတ်ဘူး၊ သူ ငါ့ကို စိတ်ဓာတ်ကျအောင်လုပ်တာကို ခွင့်ပြုမှာမဟုတ်ဘူး။ ငါ့ရဲ့ဇာတိပကတိက ဘယ်လောက်ပဲ မသက်မသာဖြစ်ပြီး အားနည်းနေပါစေ၊ ငါ ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ရမယ်။” ကျွန်တော် စကားမပြောသေးတာကိုမြင်တော့ ရဲအရာရှိတစ်ယောက်က ကျွန်တော့်ကို ရေခွက်ကြီးတစ်ခွက် လောင်းထည့်ပေးပြီး ဟန်ဆောင်ပြုံးပြပြီး ပြောတယ်၊ “မင်း သုံးလေးရက်လောက် အစာကောင်းကောင်းမစားရသေးဘူးမလား။ ဗိုက်ဆာနေမှာပဲ။ မင်းရဲ့ကျန်းမာရေးနဲ့ဆိုရင် သိပ်ကြာကြာခံနိုင်မှာမဟုတ်ဘူးလို့ ငါထင်တယ်။ မြန်မြန်လုပ်၊ မင်းသိသမျှအကုန်လုံး ငါတို့ကိုပြောပြလိုက်စမ်း။ ငါတို့ ပေါက်စီနဲ့ ဟင်းသီးဟင်းရွက်ကြော်တွေ မှာထားပြီးပြီ၊ မင်းကိုလည်း နည်းနည်းပေးနိုင်ပါတယ်။ တကယ်ကွာ ဘာလို့ ကိုယ့်ကိုယ်ကိုယ် ဒီလို ဆင်းရဲဒုက္ခခံနေရတာလဲ” တဲ့။ ဒါက စာတန်ရဲ့အကြံအစည်ပဲဆိုတာ ကျွန်တော် နားလည်လိုက်ပြီး စိတ်နှလုံးထဲကနေ ဘုရားသခင်ကို တိတ်တဆိတ် ဆုတောင်းလိုက်တယ်၊ ကျွန်တော့်ကို စာတန်ရဲ့ လှည့်စားမှုကနေ ကာကွယ်ပေးဖို့ တောင်းလျှောက်တယ်။ ခဏကြာတော့ အရာရှိက ကျွန်တော့်လက်ထိပ်ကို ဖွင့်ပေးပြီး ဟင်းသီးဟင်းရွက်တချို့၊ ပေါက်စီတစ်လုံးနဲ့ ရေတစ်ခွက် ယူလာပေးတယ်၊ ပြီးတော့ ပြောတယ်၊ “အစားနည်းနည်းစားလိုက်။ မင်း စားပြီးရင် မင်းသိတာတွေကို ပြောပြလို့ရပြီ” တဲ့။ ကျွန်တော်က “ကျွန်တော် ဘယ်သူ့ကိုမှမသိဘူး၊ ခင်ဗျားတို့ကို ပြောပြနိုင်တာ ဘာမှမရှိဘူး” လို့ ပြန်ဖြေလိုက်တယ်။ နိုင်ငံတော်လုံခြုံရေး အကြီးအကဲက ဒေါသထွက်ပြီး ရုတ်တရက် မတ်တပ်ရပ်တယ်၊ ကျွန်တော့်ဆံပင်ကို ဆွဲကိုင်ပြီး မျက်နှာကို ရိုက်တယ်၊ ပြီးတော့ ကြမ်းပြင်ပေါ် ကန်ချပြီး အော်ဟစ်တယ်၊ “တစ်ယောက်ယောက် သူ့လက်တွေကို နောက်ပြန်လက်ထိပ်ခတ်ပြီး သေအောင်ရိုက်။ သူ ဘယ်လောက်ကြာကြာခံနိုင်မလဲ ကြည့်ကြတာပေါ့” တဲ့။ ရဲအရာရှိလေးယောက်က ကျွန်တော့်ဆီလာပြီး လက်တွေကို နောက်ပြန်လက်ထိပ်ခတ်တယ်။ အစပိုင်းမှာ သူတို့ ကျွန်တော့်လက်တွေကို နောက်ပြန်ဆွဲပြီး လက်ထိပ်ခတ်လို့မရတဲ့အခါ၊ သူတို့က ကျွန်တော့်လက်မောင်းတွေကို အားနဲ့ဆတ်ခနဲဆွဲလိုက်တော့ ကျွန်တော် မခံမရပ်နိုင်အောင် နာကျင်ပြီး အော်ဟစ်လိုက်မိတယ်။ ပြီးတော့ အရာရှိတစ်ယောက်က သားရေခါးပတ်နဲ့ ကျွန်တော့်ကို အဆက်မပြတ် ပြင်းပြင်းထန်ထန် ရိုက်တယ်။ ကျွန်တော့်တစ်ကိုယ်လုံးမှာ ပြင်းထန်တဲ့ နာကျင်မှုကို ခံစားခဲ့ရပြီး ခါးပတ်ကြောင့် ကျွန်တော့်အရေပြားပေါ်မှာ ထူထဲ၊ ညိုမည်းတဲ့ အစင်းရာတွေ အများကြီး ထင်ကျန်ခဲ့တယ်။ သူရိုက်နေရင်းနဲ့ အော်ဟစ်တယ်၊ “မင်းက သံမဏိနဲ့လုပ်ထားတယ်လို့တော့ ငါမယုံဘူး၊ ငါ မင်းကို အားပျော့သွားအောင်လုပ်လို့ရတယ်ဆိုတာ ငါသိတယ်” တဲ့။ အဲဒီနောက်မှာ သူက သူ့ရဲ့သားရေဖိနပ်ကိုချွတ်ပြီး ဖိနပ်အောက်ခြေနဲ့ ကျွန်တော့်ခေါင်းနဲ့မျက်နှာကို စပြီးရိုက်တယ်။ အရိုက်ခံရလို့ ခေါင်းက ထုံကျင်ပြီး ပေါက်ကွဲတော့မလို ခံစားရတယ်။ ကျွန်တော် မျက်စိထဲမှာ ကြယ်တွေလတွေ မြင်နေရပြီး နားထဲမှာ အင်ဂျင်စက်လို ဟိန်းသံအောအောကြီး ကြားနေရတယ်။ ခဏကြာတော့ ကျွန်တော့်ညာဘက်နားက လုံးဝမကြားရတော့ဘူး။ ကျွန်တော်က “ခင်ဗျားတို့ ကျွန်တော့်ညာဘက်နားကို ပျက်စီးအောင်လုပ်လိုက်ပြီ၊ အခု အဲဒီကနေ ဘာမှမကြားရတော့ဘူး” လို့ပြောလိုက်တယ်။ အရာရှိက ဘာမှမဖြစ်သလို သူ့စီးကရက်ကို ဖွာရှိုက်ပြီး ဆိုးယုတ်တဲ့လေသံနဲ့ ဟိန်းဟောက်တယ်၊ “နားကန်းသွားရင် ပိုတောင်ကောင်းသေးတယ်။ နောက်ဆိုရင် မင်း ယုံကြည်မှုကို ကျင့်သုံးလို့မရအောင် တားဆီးပေးလိမ့်မယ်” တဲ့။ ဒီလိုရက်စက်တဲ့ အရိုက်အနှက်ကို ခံရပြီးတာတောင် ကျွန်တော် စကားမပြောသေးတာကိုမြင်တော့ နိုင်ငံတော်လုံခြုံရေးအကြီးအကဲက ဒေါသတကြီးနဲ့ အော်ဟစ်တယ်၊ “ငါ ဒီနေ့ မင်းကို မနိုင်ဘူးဆိုတာ ယုံလို့မရဘူး။ မင်း မပြောဘူးဆိုရင် ငါတို့ သံချွန်နဲ့ မင်းလက်သည်းခွံကို ထိုးစိုက်မယ်။ လက်ဆယ်ချောင်းက နှလုံးသားနဲ့ဆက်နေတာ၊ အဲဒီဝေဒနာကို မင်း ဘယ်လိုမှ ခံနိုင်မှာမဟုတ်ဘူး။ လိမ္မာစမ်းပါ၊ မင်းသိသမျှအကုန်လုံးပြောပြီး ငါတို့နဲ့ ပူးပေါင်းဆောင်ရွက်လိုက်။ ဒါ မင်းရဲ့အကောင်းဆုံးရွေးချယ်မှုပဲ” တဲ့။ အဲဒီအချိန်မှာ ကျွန်တော် နည်းနည်းကြောက်သွားတယ်၊ လက်ချောင်းထဲမှာ ဆူးသေးသေးလေးစူးတာတောင် နာသေးတာ၊ သံချွန်ထူထူဆိုရင်တော့ ပြောမနေနဲ့တော့။ အဲဒီအကြောင်း စဉ်းစားလိုက်ရုံနဲ့ ကျွန်တော့်ခြေထောက်တွေ ပျော့ခွေသွားပြီး ဦးရေပြား ထုံကျဉ်သွားတယ်။ သူတို့သာ တကယ်ပဲ အဲဒီသံချွန်နဲ့ ကျွန်တော့်လက်သည်းခွံကို ထိုးဖောက်လိုက်ရင် ကျွန်တော် ခံနိုင်ပါ့မလား။ ကျွန်တော် ဘုရားသခင်ကို အကူအညီတောင်းဖို့ အမြန်ဆုတောင်းခဲ့တယ်။ ဆင်းရဲဒုက္ခကို ခံဖို့အတွက် ယုံကြည်ခြင်းနဲ့ စိတ်ခိုင်မာမှုကို ပေးဖို့ ကိုယ်တော့်ကို တောင်းလျှောက်ခဲ့ပါတယ်။ အဲဒီအချိန်မှာပဲ ဘုရားသခင်ရဲ့ နှုတ်ကပတ်တော်တစ်ပိုဒ်ကို ကျွန်တော် သတိရလိုက်တယ်။ “အာဏာရှိသော သူတို့သည် အပြင်ပန်းအားဖြင့် ကြောက်စရာကောင်းသည်ဟု ထင်ရသော်လည်း ကြောက်ရွံ့ခြင်း မရှိနှင့်၊ အဘယ့်ကြောင့်ဆိုသော် ဤသည်မှာ သင်တို့တွင် ယုံကြည်မှု အနည်းငယ်သာ ရှိခြင်းကြောင့်ဖြစ်သည်။ သင်တို့၏ယုံကြည်ခြင်း ကြီးထွားသည့် ကာလပတ်လုံး မည်သည့်အရာမျှ အလွန်တရာ ခက်ခဲလိမ့်မည်မဟုတ်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ အစအဦး၌ ခရစ်တော်၏ မိန့်မြွက်ချက်များ၊ အခန်း (၇၅)) ဘုရားသခင်ရဲ့ နှုတ်ကပတ်တော်တွေက ကျွန်တော့်ကို ယုံကြည်ခြင်းနဲ့ ခွန်အားတွေ ပေးခဲ့တယ်။ ဘုရားသခင်က အမှုအရာအားလုံးအပေါ်မှာ အချုပ်အခြာအာဏာ ကိုင်စွဲထားတယ်၊ ကျွန်တော် ဘုရားသခင်ကို အားကိုးရမယ်၊ အဲဒီနတ်ဆိုးတွေရဲ့ ညှဉ်းပန်းနှိပ်စက်မှုကို အောင်နိုင်ဖို့ ကိုယ်တော်က ကျွန်တော့်ကို ဦးဆောင်လိမ့်မယ်ဆိုတာကို ယုံကြည်ရမယ်။ ဒါကို သဘောပေါက်သွားတော့ ကျွန်တော် ကြောက်ရွံ့ထိတ်လန့်တာ သိပ်မရှိတော့ဘူး။ ကျွန်တော် စကားပြောမှာ မဟုတ်သေးဘူးဆိုတာကို တွေ့တော့ သူတို့က ကျွန်တော့်ကို စားပွဲပေါ်မှာ လက်တွေကို ဆန့်တန်းထားခိုင်းပြီး ခုနစ်လက်မ၊ ရှစ်လက်မလောက်ရှည်တဲ့ သံချွန်တစ်ခုကို ကျွန်တော့်မျက်နှာရှေ့မှာ ယမ်းပြတယ်။ ပြီးတော့ အရာရှိတစ်ယောက်က အဲဒီသံချွန်နဲ့ ကျွန်တော့်လက်သည်းခွံကို ထိုးစိုက်ဖို့လုပ်တယ်။ သံချွန်က အရမ်းထက်ပြီး လက်သည်းခွံကို ထိုးဖောက်လိုက်တာနဲ့ စူးစူးနစ်နစ် နာကျင်တာကို ခံစားလိုက်ရတယ်။ ကျွန်တော် ဘုရားသခင်ကို အဆက်မပြတ် အော်ခေါ်နေခဲ့တယ်၊ အဲဒီဝေဒနာကို ခံနိုင်ရည်ရှိဖို့ ခွန်အားပေးဖို့ တောင်းလျှောက်ပါတယ်။ အရာရှိက သံချွန်ကို ဖိချတော့မယ့်အချိန်မှာပဲ တခြားရဲတစ်ယောက်က အပြေးအလွှားဝင်လာပြီး နိုင်ငံတော်လုံခြုံရေးအကြီးအကဲရဲ့ နားနားကပ်ပြီး တစ်ခုခုကို တိုးတိုးလေးပြောလိုက်တယ်။ အကြီးအကဲက “သူ့ကိုစောင့်ဖို့ တစ်ယောက်ကျန်ခဲ့။ ကျန်တဲ့သူတွေအားလုံး ငါနဲ့လိုက်ခဲ့။” လို့ အော်ပြောလိုက်တယ်။ ဒီအဖြစ်အပျက်အားလုံးကို မြင်တွေ့ရတော့ ကျွန်တော် ဘုရားသခင်ကို ကျေးဇူးတင်ခဲ့တယ်၊ ဘုရားသခင်က အခြေအနေတစ်ခုကို စီစဉ်ညွှန်ကြားပြီး သူတို့ရဲ့ ရက်စက်ကြမ်းကြုတ်တဲ့ ညှဉ်းပန်းနှိပ်စက်မှုကနေ လွတ်မြောက်ခွင့်ပေးခဲ့လို့ပေါ့။

နှစ်ရက်ကြာတော့ ရဲအရာရှိတစ်ယောက်က ကျွန်တော့်ကို စစ်ဆေးမေးမြန်းဖို့ နိုင်ငံတော်လုံခြုံရေး တပ်ဖွဲ့ကို ထပ်ခေါ်သွားကြတယ်။ ရဲအရာရှိဝဝတစ်ယောက်က ရန်မူပြီး အော်ဟစ်တယ်၊ “မင်း ဒီနေ့ စကားမပြောဘူးဆိုရင် ငါ မင်းကို သေချင်စိတ်ပေါက်သွားအောင် လုပ်ပေးမယ်” တဲ့။ ကျွန်တော်က “ကျွန်တော် ဘာမှမသိဘူး။ ခင်ဗျားတို့ ကျွန်တော့်ကို တကယ်သတ်ပစ်ရင်တောင်မှ ခင်ဗျားတို့ကို ပြောပြနိုင်တာ ဘာမှမရှိဘူး” လို့ပြောလိုက်တယ်။ နိုင်ငံတော်လုံခြုံရေး အကြီးအကဲက ရှေ့ထွက်လာပြီး ကျွန်တော့်ကို ကြမ်းပြင်ပေါ် ကန်ချပြီး အော်ဟစ်တယ်၊ “မင်း ဘာမှမပြောရင်တောင်မှ ငါတို့ မင်းအကြောင်းအကုန်သိတယ်။ မင်းက အသင်းတော်ခေါင်းဆောင်တစ်ယောက်ပဲ၊ မင်းက ခေါင်းမာနေတုန်းပဲ။” ပြီးတော့ သူက ကျွန်တော့်ဆံပင်ကို ဆွဲကိုင်ပြီး မျက်နှာကို ရိုက်တယ်၊ သူက “မင်းနဲ့ ငါ့ဖိနပ်နဲ့ ခါးပတ်၊ ဘာကအရင် လက်လျှော့မလဲ ကြည့်ကြသေးတာပေါ့” လို့ ပြောတယ်။ ပြီးတော့ သူက အော်တယ်၊ “သေအောင်ရိုက်ကြစမ်း” တဲ့။ အဲဒီနောက် အရာရှိသုံးလေးယောက်က ကျွန်တော့်အပေါ်ကို ပြေးဝင်လာပြီး ထိုးကြိတ်ကန်ကျောက်ကြတယ်။ ရဲတစ်ယောက်က သူ့သားရေခါးပတ်ကိုချွတ်ပြီး ကျွန်တော့်ကို စပြီးရိုက်တယ်။ သူ့ခါးပတ်က အရိုက်ခံရတဲ့ဒဏ်ရာ အစင်းရာ ဆယ်ခုကျော် ထင်ကျန်ခဲ့တယ်။ ပြီးတော့ သူက သူ့ဖိနပ်ကိုယူပြီး ဖိနပ်အောက်ခြေနဲ့ ကျွန်တော့်ကို ပြင်းပြင်းထန်ထန် စပြီးရိုက်တယ်။ ကျွန်တော် ခေါင်းမူးသွားတယ်၊ ခေါင်းက တဒုတ်ဒုတ်နဲ့ ထိုးကိုက်နေပြီး နာလွန်းလို့ တုန်လှုပ်ပြီး အော်ဟစ်မိတယ်။ နောက်ဆုံးမှာ ကျွန်တော် တကယ်ကို မခံနိုင်တော့ဘဲ သေသွားပြီး အဆုံးသတ်လိုက်ချင်စိတ် ပေါက်လာတယ်။ ကျွန်တော် ကိုယ့်ဘာသာကိုယ် တွေးမိတယ်၊ “ငါ သေသွားရင် ဒီဆင်းရဲဒုက္ခကို ခံစားရတော့မှာမဟုတ်ဘူး” လို့ပေါ့။ ဒါကြောင့် ကျွန်တော် နံရံကို ခေါင်းနဲ့ပြေးဆောင့်ဖို့လုပ်လိုက်တယ်၊ ဒါပေမဲ့ အရာရှိတစ်ယောက်က သူ့ပေါင်နဲ့ ကျွန်တော့်ခေါင်းကို တားလိုက်တယ်။ သူ နာလွန်းလို့ ခုန်ဆွခုန်ဆွ ဖြစ်သွားတယ်။ အဲဒီအချိန်မှာ ဘုရားသခင်ရဲ့ နှုတ်ကပတ်တော်တွေကို ရှင်းရှင်းလင်းလင်း သတိရလိုက်တယ်၊ “ဤနောက်ဆုံးသောကာလအတောအတွင်း သင်တို့သည် ဘုရားသခင်ကို သက်သေခံကြရမည်။ သင်တို့၏ ဒုက္ခဝေဒနာက မည်မျှပင်ကြီးမားပါစေ သင်တို့သည် ဆုံးခန်းတိုင်အောင် လျှောက်သွားသင့်သည်၊ ထို့အပြင် သင်တို့၏နောက်ဆုံး ထွက်သက်၌ပင်လျှင် သင်တို့သည် ဘုရားသခင်ကို သစ္စာစောင့်သိပြီး ဘုရားသခင်၏စီစဉ်ညွှန်ကြားမှုအောက်တွင် အပြည့်အဝရှိနေရမည်။ ဤအရာသည်သာလျှင် ဘုရားသခင်ကို အမှန်တကယ် ချစ်ခြင်းဖြစ်ပြီး၊ ဤအရာသည်သာလျှင် ခိုင်မာ၍ ထူးကဲသည့် သက်သေခံချက်ဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ နာကျင်သည့်စမ်းသပ်မှုများကို တွေ့ကြုံခြင်းဖြင့်သာ ဘုရားသခင်၏နှစ်လိုဖွယ်ကောင်းခြင်းကို သိနိုင်မည်) ဘုရားသခင်ရဲ့ နှုတ်ကပတ်တော်တွေက ကျွန်တော့်ကို ရုတ်တရက် သဘောပေါက်စေခဲ့တယ်။ ကျွန်တော် ဆင်းရဲဒုက္ခကို မခံနိုင်တဲ့အခါ သေခြင်းကို ရှာဖွေခြင်းက သူရဲဘောကြောင်တာ မဟုတ်ဘူးလား။ ကျွန်တော့်သက်သေခံချက်က ဘယ်မှာလဲ။ အဲဒီအချိန်မှာပဲ ကျွန်တော် နားလည်သွားတယ်၊ ရဲက ကျွန်တော့်ခေါင်းကို တားလိုက်တာဟာ ဘုရားသခင်က ကျွန်တော့်ကို နောက်ကွယ်ကနေ ကာကွယ်ပေးနေတာပဲ။ ဘုရားသခင်ရဲ့ ရည်ရွယ်ချက်က ကျွန်တော်သေဖို့မဟုတ်ဘူး၊ ကိုယ်တော်က ကျွန်တော့်ကို ဒီဆင်းရဲဒုက္ခအလယ်မှာ သက်သေခံချက်မှာ ခိုင်ခိုင်မာမာ ရပ်တည်ပြီး စာတန်ကို အရှက်ရစေချင်တာပဲ။ ဒီလိုနားလည်လိုက်တော့ စိတ်ထဲမှာ အကြီးအကျယ် စိတ်အားထက်သန်လာပြီး စိတ်ပိုင်းဖြတ်လိုက်တယ်။ ရဲတွေ ဘယ်လိုပဲ နှိပ်စက်ပါစေ၊ ငါ အားတင်းထားမယ်၊ နောက်ဆုံးထွက်သက်တစ်ချက်ပဲ ကျန်တော့ရင်တောင်မှ၊ ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ ငါ အသက်ဆက်ရှင်နေဦးမယ်။ ကျွန်တော့်စိတ်နှလုံးက စွမ်းအား၊ အားအင်တွေနဲ့ ပြည့်လာခဲ့တယ်၊ ကျွန်တော် အံကြိတ်ပြီး ပိုပြီးရက်စက်တဲ့ ညှဉ်းပန်းနှိပ်စက်မှုကို ခံဖို့ ကိုယ့်ကိုယ်ကိုယ် ပြင်ဆင်လိုက်တယ်။ ကျွန်တော် အံ့ဩသွားတာက၊ နိုင်ငံတော်လုံခြုံရေး အကြီးအကဲက လျှောက်လာပြီး ကျွန်တော့်ကို လက်ညှိုးထိုးပြီး ပြောတယ်၊ “မင်း ငါ့ကို အနိုင်ရသွားပြီ။ အဲဒီစာအုပ်တွေထဲမှာ မင်းတို့ဘုရားအတွက် မင်းတို့အသက်ကို စတေးရကျိုးနပ်တယ်လို့ ထင်စေတဲ့ ဘာတွေပါနေလဲဆိုတာကို ငါ နားမလည်နိုင်ဘူး” တဲ့။ တခြားအရာရှိတစ်ယောက်က ပြောတယ်၊ “သူ့လို ဘုရားလုပ်ခံထားရတဲ့သူတွေကို ထောင်ထဲပဲ ပစ်ထည့်လိုက်သင့်တယ်” တဲ့။ မကြာခင်မှာပဲ တခြားအရာရှိတစ်ယောက်က ဟန်ဆောင်ပန်ဆောင်လေသံနဲ့ ပြောတယ်၊ “မင်းသိတာတွေကို ပြောပြဖို့ အချိန်ရှိသေးတယ်။ ဒီမှာ ငါပဲအာဏာအရှိဆုံး၊ ဒါပေမဲ့ ထောင်ထဲရောက်သွားရင်တော့ ငါ့မှာ ဘာအာဏာမှမရှိတော့ဘူး။ ငါတို့ မင်းကို ရွေးချယ်စရာနှစ်ခု ပေးမယ်၊ မင်း အိမ်ပြန်မလား၊ ဒါမှမဟုတ် ထောင်ထဲသွားမလား၊ ဒါက မင်းအပေါ်မှာပဲ မူတည်တယ်” တဲ့။ အဲဒီအချိန်မှာ ကျွန်တော် နည်းနည်းအားနည်းသွားတယ်၊ ကျွန်တော့်ရဲ့ ကြာမြင့်တဲ့ ထောင်ကျချိန်မှာ ဘယ်လောက်တောင် ညှဉ်းပန်းနှိပ်စက်မှုနဲ့ ရက်စက်မှုတွေကို ရင်ဆိုင်ရမလဲ၊ အဲဒါကို ကျွန်တော် ခံနိုင်ရည်ရှိပါ့မလားလို့ စိုးရိမ်မိတယ်။ သူတို့သာ ကျွန်တော့်ကို နှိပ်စက်လို့ သေသွားရင် ဘယ်လိုလုပ်မလဲ။ ကျွန်တော် ယုဒဖြစ်ပြီး ဘုရားသခင်ရဲ့စိတ်နှလုံးကို နာကျင်စေပြီး၊ ထာဝရနောင်တနဲ့ ပိတ်မိမနေချင်ဘူး။ ဒါပေမဲ့ အခု ကျွန်တော်ရင်ဆိုင်နေရတဲ့ အခြေအနေကို ဘယ်လိုတွေ့ကြုံခံစားရမလဲဆိုတာကိုလည်း မသိခဲ့ဘူး။ ဒါကြောင့် ကျွန်တော် စိတ်နှလုံးထဲကနေ ဘုရားသခင်ကို ဆုတောင်းတယ်၊ “အို ဘုရားသခင်၊ သားဟာ ပြစ်ဒဏ်ချမှတ်ခံရပြီး ထောင်ပို့ခံရတော့မှာပါ။ ဒီရှည်လျားပြီး ခက်ခဲတဲ့ထောင်ဒဏ်ကို ဘယ်လိုကြံ့ကြံ့ခံရမလဲ သားမသေချာပါဘူး၊ ကျေးဇူးပြုပြီး သားကို ဒီပတ်ဝန်းကျင်ကို ကျိုးနွံနာခံဖို့ လမ်းပြတော်မူပါ” ပေါ့။ ဆုတောင်းပြီးတဲ့နောက်မှာ ဒီဘုရားနှုတ်ကပတ်တော်အပိုဒ်ကို ကျွန်တော်သတိရလိုက်တယ်။ “စိတ်ခိုင်မာမှုရှိပြီး ဘုရားသခင်အား ချစ်သော လူတိုင်းအတွက် မရရှိနိုင်သော သမ္မာတရားများ ဆိုသည်မှာ မရှိပါ၊ သူတို့ ကြံ့ကြံ့မခံနိုင်သောအရာအတွက် တရားစီရင်မှုလည်း မရှိပါ။ သင့်အသက်တာကို မည်သို့နေထိုင်သင့်သနည်း။ ဘုရားသခင်ကို သင်မည်သို့ ချစ်သင့်ပြီး သူ့ရည်ရွယ်ချက်များကို ဖြည့်ဆည်းရန် ထိုချစ်ခြင်းကို မည်သို့အသုံးပြုသင့်သနည်း။ သင့်အသက်တာတွင် ထို့ထက်ပို၍ ကြီးမြတ်သောအရာ မရှိပါ။ အထူးသဖြင့် သင့်တွင် ထိုကဲ့သို့သော စိတ်ခိုင်မာမှုနှင့် ဇွဲလုံ့လမျိုး ရှိရမည်ဖြစ်ပြီး ထိုကြောက်တတ်သော လူပျော့လူညံ့များကဲ့သို့ မဖြစ်သင့်ပါ။ အဓိပ္ပာယ်ပြည့်ဝသော အသက်တာကို တွေ့ကြုံရန်နှင့် အဓိပ္ပာယ်ပြည့်ဝသော သမ္မာတရားများကို တွေ့ကြုံရန် သင်လေ့လာရမည်ဖြစ်ပြီး ထိုကဲ့သို့ သင့်ကိုယ်သင် ဝတ်ကျေတမ်းကျေ သဘောမထားသင့်ပေ။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ ပေတရု၏ အတွေ့အကြုံများ- ပြစ်တင်ဆုံးမခြင်းနှင့် တရားစီရင်ခြင်းတို့နှင့်သက်ဆိုင်သည့် သူ၏အသိပညာ) ဘုရားသခင်ရဲ့ တောင်းဆိုချက်တွေနဲ့ ရင်ဆိုင်ရတဲ့အခါ ကျွန်တော် ရှက်မိတယ်။ အရင်တုန်းက ဘုရားသခင်ရှေ့မှာ အကြိမ်ကြိမ် စိတ်ပိုင်းဖြတ်ခဲ့ပုံတွေကို ကျွန်တော်စဉ်းစားမိတယ်၊ ဘယ်လိုဆင်းရဲဒုက္ခကိုပဲ ရင်ဆိုင်ရပါစေ၊ ဘုရားသခင်အတွက် သက်သေခံချက်မှာ အမြဲခိုင်ခိုင်မာမာ ရပ်တည်ပြီး ကိုယ်တော့်ကို ကျေနပ်စေဖို့ ကြိုးစားမယ် ဆိုတာကိုပေါ့။ ဒါပေမဲ့ ရှည်လျားတဲ့ထောင်ဒဏ်နဲ့ နှိပ်စက်မှုကာလကို ရင်ဆိုင်ရတဲ့အခါမှာတော့ ဒီလိုဆင်းရဲဒုက္ခကို မခံချင်တော့ဘဲ အဲဒီပတ်ဝန်းကျင်ကနေ လွတ်မြောက်ဖို့ ကြိုးစားခဲ့တယ်။ ကျွန်တော့်ရဲ့ ကျိုးနွံနာခံမှုနဲ့ သက်သေခံချက်က ဘယ်မှာလဲ။ ပေတရု ထောင်ကနေလွတ်မြောက်လာတဲ့အခါ သခင်ယေရှုက သူ့ကို ကိုယ်ကိုထင်ရှားပြပြီး ပေတရုအတွက် နောက်တစ်ခါ ကားတိုင်တင်ခံမယ်လို့ ပြောခဲ့ပုံကို ကျွန်တော်စဉ်းစားမိတယ်။ ပေတရုက ဘုရားသခင်ရဲ့ ရည်ရွယ်ချက်ကို နားလည်သွားပြီး သူ့သဘောဆန္ဒအလျောက် ထောင်ထဲကိုပြန်သွားခဲ့တယ်၊ ပြီးတော့ ဘုရားသခင်အတွက် ဇောက်ထိုး ကားစင်တင်တာခံရပြီး ထူးကဲတဲ့ သက်သေခံချက်ကို ပေးခဲ့တယ်။ ပေတရုမှာ ဘုရားသခင်အပေါ် စစ်မှန်တဲ့ချစ်ခြင်းနဲ့ စစ်မှန်တဲ့ ကျိုးနွံနာခံမှုရှိခဲ့တယ်။ ကျွန်တော့်မှာ ပေတရုလို ဝိညာဉ်ရင့်ကျက်မှုမျိုး မရှိပေမဲ့ သူ့ကို အတုယူပြီး ဘုရားသခင်အတွက် သက်သေခံချက်မှာ ခိုင်ခိုင်မာမာ ရပ်တည်ရမယ်။ ကျွန်တော် နှိပ်စက်ညှဉ်းပန်းမှုကို ခံရရင်း မသက်မသာနဲ့ အားနည်းနေချိန်မှာ ဘုရားသခင်ရဲ့ နှုတ်ကပတ်တော်က ကျွန်တော့်ကို ဉာဏ်အလင်းပေးပြီး လမ်းပြခဲ့တယ်၊ ယုံကြည်ခြင်းနဲ့ ခွန်အားတွေပေးပြီး အဲဒီနတ်ဆိုးတွေရဲ့ ရက်စက်တဲ့ညှဉ်းပန်းမှုကို အောင်နိုင်ဖို့ ဦးဆောင်ခဲ့ပုံကိုလည်း ကျွန်တော်စဉ်းစားမိတယ်။ ကျွန်တော် စိတ်မချမ်းသာဆုံးနဲ့ အားအနည်းဆုံးဖြစ်ပြီး လက်လျှော့တော့မလိုဖြစ်နေချိန်မှာ ဘုရားသခင်က ကျွန်တော့်အတွက် လမ်းဖွင့်ပေးဖို့ လူ၊ ဖြစ်ရပ်၊ အမှုအရာတွေနဲ့ ပတ်ဝန်းကျင်ကို အံ့ဩဖွယ် စီစဉ်ညွှန်ကြားပြီး ကျွန်တော့်ကို နောက်ထပ် ညှဉ်းပန်းနှိပ်စက်မှုကို မခံစားရအောင် တားဆီးပေးခဲ့တယ်။ ဘုရားသခင်က ကျွန်တော့်ဘေးမှာရှိနေပြီး ကျွန်တော့်ကို ဂရုစိုက်ကာကွယ်ပေးနေတယ်ဆိုတာကို ကျွန်တော် တကယ်ကို ခံစားခဲ့ရတယ်။ ဘုရားသခင်ရဲ့မေတ္တာက အရမ်းကို စစ်မှန်တယ်၊ ဒါကြောင့် ကိုယ်တော်ရဲ့စိတ်နှလုံးကို ကျွန်တော် နာကျင်စေလို့မဖြစ်ဘူး၊ စိတ်ပျက်စေလို့မဖြစ်ဘူး။ ကျွန်တော် ဘုရားသခင်ကို တိတ်တဆိတ် ဆုတောင်းလိုက်တယ်၊ “အို ဘုရားသခင်။ သား ပြစ်ဒဏ်ချမှတ်ခံရပြီး ထောင်ကျရရင်တောင်မှ၊ စာတန်ကို အရှုံးပေးမှာမဟုတ်ပါဘူး။ စာတန်ကို အရှက်ရစေဖို့ သက်သေခံချက်မှာ ခိုင်ခိုင်မာမာ ရပ်တည်ဖို့ ပြတ်သားမှာပါ” လို့ပေါ့။ နောက်ပိုင်းမှာ သူတို့က ဘာသက်သေအထောက်အထားမှမရှိဘဲ သူတို့က “ပြည်သူ့ငြိမ်းချမ်းရေးကို နှောင့်ယှက်ပြီး ဥပဒေစိုးမိုးမှုကို ပျက်ပြားစေခြင်း” ဆိုတဲ့ စွဲချက်တစ်ခုကို အကွက်ဆင်ဖန်တီးပြီး ကျွန်တော့်ကို အလုပ်ကြမ်းနဲ့ ပြန်လည်ပညာပေးရေး တစ်နှစ်နဲ့ ခြောက်လ ပြစ်ဒဏ်ချမှတ်ခဲ့တယ်။

အလုပ်ကြမ်းစခန်းမှာ ရှိနေတဲ့အချိန်မှာ ကျွန်တော် ဘယ်တော့မှ ဗိုက်တစ်ခါမှမဝခဲ့ဘူး၊ တစ်နေ့ကို ဆယ့်ငါးနာရီ၊ ဆယ့်ခြောက်နာရီ အလုပ်လုပ်ရတယ်။ ကျွန်တော်တို့ကို ပုတီးစေ့တွေကို ပေါလစ်တိုက်ရတဲ့အလုပ်ကို တာဝန်ပေးထားပြီး အစပိုင်းမှာ တစ်နေ့ကို အလုံးခြောက်ရာကနေ နောက်ပိုင်းမှာ တစ်ထောင်ကို ပြောင်းသွားတယ်။ ကျွန်တော် မျက်စိသိပ်မကောင်းတော့ အလုပ်လုပ်တာက တော်တော်လေးနှေးပြီး ကျွန်တော့်တာဝန်တွေကို မပြီးမြောက်တဲ့အတွက် ခဏခဏ အရိုက်ခံရတယ်။ တစ်ခါတုန်းက တခြားအကျဉ်းသားတစ်ယောက်က သူ့တာဝန်ကို မပြီးနိုင်လို့ အရိုက်ခံရမှာကို ကြောက်ပြီး သူ့ရဲ့တစ်ပိုင်းတစ်စပစ္စည်းတွေကို ကျွန်တော့် “ပြီးစီးပြီး” သေတ္တာထဲကို ထည့်လိုက်တယ်။ ထောင်မှူးက ကျွန်တော့် “ပြီးစီးပြီး” သေတ္တာထဲမှာ မပြီးသေးတဲ့ပစ္စည်းတွေကိုတွေ့တော့ ကျွန်တော့်ရဲ့ရှင်းပြချက်ကို နားမထောင်ဘဲ ကျွန်တော့်ကို ခေါင်းကို နံရံနဲ့မှီခိုင်းပြီး ဘောင်းဘီချွတ်ခိုင်းတယ်၊ ပြီးတော့ သားရေပြားခါးပတ်နဲ့ ရိုက်တယ်။ ပထမတစ်ချက်ရိုက်လိုက်တာနဲ့ သားရေပြားခါးပတ်ကြောင့် ကျွန်တော့်ခြေထောက်မှာ အရှိုးရာကြီးတစ်ခု ချက်ချင်းထင်ကျန်ခဲ့တယ်၊ ဒုတိယတစ်ချက်ရိုက်လိုက်တော့ ကျွန်တော် မြေကြီးပေါ် လဲကျသွားပြီး မထနိုင်တော့ဘူး။ လျှောက်လမ်းဘေးတစ်ဖက်တစ်ချက်မှာ ရပ်နေတဲ့ အကျဉ်းသားတွေက ကျွန်တော့်ကို ဟားတိုက်ပြီး ရယ်ကြတယ်။ တကယ်တော့ တခြားအကျဉ်းသားတွေက ကျွန်တော့်ကို ခဏခဏ အနိုင်ကျင့်ကြတယ်။ သူတို့က ကျွန်တော့်ကို အိမ်သာဘေးမှာ အိပ်ခိုင်းပြီး အိမ်သာအဖုံးကို တမင်တကာ ဖွင့်ထားတယ်။ အနံ့က အရမ်းဆိုးတော့ ကျွန်တော် ပျို့အန်ခဲ့တယ်။ သူတို့က ကျွန်တော့်ကို ဖိနပ်အောက်ခံတွေနဲ့လည်း ရိုက်ကြပြီး ညသန်းခေါင်မှာ သူတို့ရိုက်လို့ ကျွန်တော် ခဏခဏ နိုးလာတယ်၊ အရိုက်ခံရလို့ ခေါင်းထဲမှာ တဝီဝီမြည်နေခဲ့တယ်။ သူတို့ ဘယ်အချိန်မှာ ကျွန်တော့်ကို ထပ်ရိုက်မလဲဆိုတာ ကျွန်တော် ဘယ်တော့မှမသိခဲ့ဘဲ ညဘက်တွေမှာ အိပ်ဖို့တောင် ခဏခဏ ကြောက်နေခဲ့တယ်။ လူက အမြဲနေမထိထိုင်မသာဖြစ်နေပြီး၊ အလုပ်ကြောင့် အရမ်းပင်ပန်းတာနဲ့ပေါင်းလိုက်တော့ ကျွန်တော့်ကျန်းမာရေးက ဆက်တိုက် ဆုတ်ယုတ်လာခဲ့တယ်။ ဒီရက်စက်တဲ့ ညှဉ်းပန်းနှိပ်စက်မှုကို ရင်ဆိုင်ရပြီး ရှည်လျားတဲ့ထောင်ဒဏ်အကြောင်းကို စဉ်းစားမိတော့ အတော်လေး စိတ်မချမ်းမသာဖြစ်ခဲ့တယ်။ အဲဒီနတ်ဆိုးထောင်ထဲမှာ နောက်တစ်မိနစ်တောင်မှ မနေချင်ခဲ့ဘူး။ အဲဒီအချိန်တုန်းက ကျွန်တော့်အချုပ်ခန်းထဲမှာ အစ်ကိုကြီးတစ်ယောက်ရှိတယ်၊ အခွင့်အရေးရတိုင်း သူက ကျွန်တော့်ကို နှစ်သိမ့်အားပေးဖို့ ဘုရားသခင်ရဲ့ နှုတ်ကပတ်တော်တွေကို တိတ်တဆိတ်လေး မိတ်သဟာယဖွဲ့ပေးတယ်။ ညီအစ်ကိုကြီးက ကျွန်တော့်အတွက် ဒီဘုရားနှုတ်ကပတ်တော်အပိုဒ်ကို ရွတ်ပြခဲ့တာကို ကျွန်တော်မှတ်မိနေတယ်။ “ဒုက္ခကို သင်ရင်ဆိုင်ရသည့်အခါ၊ သင်သည် သွေးသားဇာတိအတွက် ပူပန်မှုကို ဘေးဖယ်သည့်အပြင် ဘုရားသခင်အပေါ် ညည်းတွားချက်များ မပြုဘဲ နေနိုင်ရမည်။ ဘုရားသခင်သည် သင့်ထံမှ သူ့ကိုယ်သူ ပုန်းကွယ်နေသည့်အခါ၊ သူ့နောက်သို့လိုက်ရန်၊ သင်၏ရှိရင်းစွဲမေတ္တာကို တုံ့ဆိုင်းခွင့်မပြုဘဲ သို့မဟုတ် ပျောက်ကွယ်ခွင့်မပြုဘဲ ထိန်းသိမ်းထားရန်အတွက် သင်၌ ယုံကြည်ခြင်း ရှိနိုင်ရမည်။ ဘုရားသခင် မည်သည့်အရာကို ပြုသည်ဖြစ်စေ သင်သည် ဘုရားသခင်အား သူဆန္ဒရှိသလို စီစဉ်ညွှန်ကြားခွင့်ပြုရမည်ဖြစ်ပြီး သူ့အပေါ် စောဒကတက်မည့်အစား ကိုယ့်ဇာတိပကတိကိုယ် ကျိန်စာတိုက်ရမည်။ စမ်းသပ်မှုများကို သင်ရင်ဆိုင်ရသည့်အခါ သင်သည် ဘုရားသခင်ကို ကျေနပ်စေရန် သင်ချစ်သည့်အရာကို စွန့်လွှတ်ရခြင်း၏ ဝေဒနာကို သည်းခံလိုစိတ်ရှိရမည်ဖြစ်ပြီး ခါးသီးစွာ ငိုကြွေးလိုစိတ်ရှိရမည်။ ဤသည်သာလျှင် စစ်မှန်သောချစ်ခြင်းနှင့် စစ်မှန်သော ယုံကြည်ခြင်းဖြစ်သည်။” (နှုတ်ကပတ်တော်၊ အတွဲ (၁)၊ ဘုရားသခင်၏ ပေါ်ထွန်းခြင်းနှင့် အမှုတော်၊ စုံလင်ခြင်းသို့ ရောက်မည့်သူများသည် စစ်ဆေးခြင်းကို ခံကြရမည်) ဘုရားသခင်ရဲ့ နှုတ်ကပတ်တော်တွေက ကျွန်တော့်ကို ယုံကြည်ခြင်းနဲ့ ခွန်အားတွေ ပေးခဲ့တယ်။ ဒီပတ်ဝန်းကျင်က ဆင်းရဲဒုက္ခခံနိုင်ဖို့ ကျွန်တော့်ရဲ့စိတ်ဓာတ်ကြံ့ခိုင်မှုနဲ့ စိတ်ပိုင်းဖြတ်မှုကို ပိုပြီး ထက်မြက်စေနိုင်တယ်၊ ဒါက ကောင်းတဲ့အရာတစ်ခုပဲ။ ဘုရားသခင်ရဲ့ ရည်ရွယ်ချက်ကို နားလည်ပြီးနောက်မှာ ကျွန်တော် သိပ်စိတ်မချမ်းမသာမဖြစ်တော့ဘူး။ ဘုရားသခင်က အမြဲတမ်း ကျွန်တော့်ဘေးမှာရပ်တည်ပြီး ကျွန်တော့်ကို ဂရုစိုက်ကာကွယ်ပေးနေတယ်၊ ကိုယ်တော်ရဲ့နှုတ်ကပတ်တော်တွေနဲ့ ကျွန်တော့်ကို ဉာဏ်အလင်းပေးပြီး လမ်းပြနေတယ်ဆိုတာကို ကျွန်တော် တကယ်ကို ခံစားခဲ့ရတယ်။ ကျွန်တော် သက်သေခံချက်မှာ ခိုင်ခိုင်မာမာ ရပ်တည်နိုင်ဖို့ ဘုရားသခင်ကို အားကိုးရမယ်၊ စာတန်ကို အရှုံးမပေးနိုင်ဘူး။

ဒီနှိပ်စက်ညှဉ်းပန်းမှုနဲ့ ဆင်းရဲဒုက္ခကို ကြံ့ကြံ့ခံခြင်းမှာ၊ ကျွန်တော် အနက်ရှိုင်းဆုံး တွေ့ကြုံခံစားခဲ့ရတာကတော့ ဘုရားသခင်ရဲ့မေတ္တာနဲ့ ကယ်တင်ခြင်းပါပဲ။ အထူးသဖြင့် ပြင်းထန်တဲ့ညှဉ်းပန်းနှိပ်စက်မှုတွေကို အကြိမ်တွေ အများကြီး ခံရတဲ့အခါ၊ ကျွန်တော် မသက်မသာနဲ့အားနည်းပြီး လက်လျှော့ဖို့ အသင့်ဖြစ်နေချိန်၊ ကိုယ့်ကိုယ်ကိုယ်သတ်သေချင်စိတ်တောင် ပေါက်လာချိန်မှာ၊ ကိုယ့်ရဲ့သက်သေခံချက်မှာ ခိုင်ခိုင်မာမာ ရပ်တည်ဖို့ စိတ်ပိုင်းဖြတ်မှုနဲ့ ခံနိုင်ရည်ရှိဖို့ ယုံကြည်ခြင်းနဲ့ ခွန်အားတွေ ပေးခဲ့တာ ဘုရားနှုတ်ကပတ်တော်တွေပါပဲ။ အဆင်းနီသော နဂါးကြီးက ကျွန်တော့်ကို ရက်ရက်စက်စက် နှိပ်စက်ညှဉ်းပန်းနေချိန်မှာ ဘုရားသခင်က ကျွန်တော့်ဘက်ကနေ ထွက်ခွာမသွားဘဲ၊ အဲဒီအစား ကျွန်တော့်ကို ကာကွယ်စောင့်ရှောက်ပြီး နတ်ဆိုးတွေရဲ့ဖျက်ဆီးမှုကို အောင်နိုင်ဖို့ လမ်းပြခဲ့ပုံကို ကျွန်တော် တကယ်ကို ခံစားသိရှိခဲ့ရတယ်။ ဘုရားသခင်က အားလုံးထက် လူသားတွေကို အချစ်ဆုံးပဲ၊ ကိုယ်တော်က လူကို ကယ်တင်ပြီး စုံလင်စေနိုင်တယ်။ ကျွန်တော် အခု ယုံကြည်ခြင်းမှာ ပိုပြီးတော့တောင် ပြတ်သားလာခဲ့ပြီ။ နောင်မှာ ဘယ်လိုအခက်အခဲ၊ နှိပ်စက်ညှဉ်းပန်းမှုကိုပဲ ကြုံရပါစေ၊ ကျွန်တော် ဘုရားသခင်နောက်ကို အဆုံးစွန်ထိ လိုက်လျှောက်သွားမှာပါ၊ ကိုယ်တော့်အတွက် သက်သေခံချက်မှာ ခိုင်ခိုင်မာမာ ရပ်တည်ပြီး အဆင်းနီသော နဂါးကြီးကို လုံးဝအရှက်ရစေမှာပါ။

YouTube: https://l.kingdomsalvation.org/my/video
Facebook: https://|.kingdomsalvation.org/my/facebook

Email: contact.my@kingdomsalvation.org

